
    မာတိကာ

  
  
    
      	
        ၁။ ကျွန်ုပ်၏ အပျက်သဘောဆောင်သော စိတ်ခံစားချက်ကို ကျွန်ုပ် စွန့်ပစ်ခဲ့ပုံ
      

      	
        ၂။ အမှားများကို ဝန်ခံရန် ရုန်းကန်ရခြင်း
      

      	
        ၃။ အခက်အခဲတစ်လျှောက် ကျွန်မရဲ့တာဝန်အပေါ် သစ္စာစောင့်သိခြင်း
      

      	
        ၄။ သင်အသုံးပြုသည့်သူများကို သံသယမဝင်နှင့်- ဤသည်မှာ မှန်ပါသလား
      

      	
        ၅။ တာဝန်ထမ်းဆောင်ခြင်းသည် ရိုးသားခြင်းမရှိဘဲ မဖြစ်နိုင်ပေ
      

      	
        ၆။ ဘုရားသခင်ကို အထင်လွဲခြင်းဖြစ်ရသည့် ကျွန်မ၏ ပူပန်သောက နေ့ရက်များ
      

      	
        ၇။ ဘုရားနှုတ်ကပတ်တော်သည် သူတစ်ပါးကို ရှုမြင်ဖို့အတွက် ကျွန်ုပ်တို့၏ တစ်ခုတည်းသော မှန်ဘီလူးဖြစ်သည်
      

      	
        ၈။ ကံကောင်းခြင်းကို လိုက်စားခြင်းအပေါ် သုံးသပ်ဆင်ခြင်မှုများ
      

      	
        ၉။ အယောင်ဆောင်ခေါင်းဆောင်များကို ထုတ်ပယ်ခြင်းနှင့်ပတ်သက်၍ ကျွန်ုပ်၏ ပူပန်မှုများ
      

      	
        ၁၀။ နားလည်သယောင် ဟန်ဆောင်ခြင်းက ကျွန်မကို ထိခိုက်ခဲ့သည်
      

      	
        ၁၁။ ကျွန်ုပ်တာဝန်တွင် မကြိုးပမ်းခြင်းက ကျွန်ုပ်ကို ထိခိုက်နစ်နာစေသည်
      

      	
        ၁၂။ သင့်မြတ်သော ပူးပေါင်းဆောင်ရွက်ခြင်းသို့ ကျွန်မ၏ ခက်ခဲသည့် လမ်းကြောင်း
      

      	
        ၁၃။ ဝတ်ကျေတမ်းကျေဆန်ခြင်းကြောင့် ဖြစ်သော ထိခိုက်မှု
      

      	
        ၁၅။ ခင်တွယ်မှုများက မူအရဖြစ်ရမည်
      

      	
        ၁၆။ ကြောက်စိတ်ဖြင့် တွန့်ဆုတ်တော့မည်မဟုတ်
      

      	
        ၁၇။ အယောင်ဆောင်ခေါင်းဆောင်တစ်ဦးကို တိုင်ကြားခြင်းမှ သင်ယူရရှိသော သင်ခန်းစာများ
      

      	
        ၁၈။ ကိုယ့်ကိုယ်ကိုယ် တန်ဖိုးထားမှုနည်းပါးခြင်းကနေ ကျွန်မ ရုန်းထွက်ခဲ့ပုံ
      

      	
        ၁၉။ နားလည်မှုရှိခြင်းသည် ကောင်းမွန်သော လူ့သဘာဝရှိခြင်းကို ဆိုလိုသလော
      

      	
        ၂၀။ ဘုရားသခင်၏ အသံတော်ကို ကျွန်ုပ်ကြားပြီ
      

      	
        ၂၁။ မှားယွင်းသော တိုင်ကြားမှုတစ်ခု
      

      	
        ၂၂။ သင်းအုပ်ဆရာတစ်ယောက်အား တရားဟောခြင်း ပုံပြင်
      

      	
        ၂၃။ ကျွန်မတာဝန်မှာ အဖိုးအခ မပေးဆပ်ချင်ခဲ့တဲ့ အကြောင်းရင်း
      

      	
        ၂၄။ ကြိုးတန်းပေါ် လမ်းလျှောက်ခြင်း
      

      	
        ၂၅။ မိမိကိုယ်ကိုယ်အပေါ် မဖြစ်စေချင်မည့်အရာကို အခြားသူများထံ မလုပ်ခြင်းနှင့် ပတ်သက်၍ သုံးသပ်ဆင်ခြင်မှုများ
      

      	
        ၂၆။ ကပ်ရောဂါအတွင်း နာမကျန်းဖြစ်သွားပြီးနောက် သုံးသပ်ဆင်ခြင်မှုများ
      

      	
        ၂၇။ ကြီးကြပ်မှုကို ကျွန်တော် လက်မခံရသည့် အကြောင်းပြချက်
      

      	
        ၂၈။ အသက်ကြီးသူက ဘုရားသခင်အတွက် သက်သေခံနိုင်ပါသေးသည်
      

      	
        ၂၉။ ဘုရားသခင်ဆီသို့သွားသည့် ကျွန်မ၏ခရီး အလှည့်အပြောင်းများ
      

      	
        ၃၀။ မိမိကိုယ်ကို သိသည့်အသိဟု ခေါ်သောအရာ
      

      	
        ၃၁။ “ကျွမ်းကျင်သူ” မဖြစ်တော့ခြင်းက လွန်စွာ လွတ်မြောက်မှုရသည်
      

      	
        ၃၂။ အခြားလူများ၏ ကျရှုံးမှုများထံမှ သင်ယူခြင်း
      

      	
        ၃၃။ တာဝန်တွင် အပြောင်းအလဲများက ကျွန်မကို ဖော်ထုတ်ခဲ့သည်
      

      	
        ၃၄။ မိသားစုတစ်ခု ပြိုလဲမှု၏ နောက်ကွယ်
      

      	
        ၃၅။ အခြားသူများကို သက်ညှာခြင်း နောက်ကွယ်တွင် တည်ရှိသည့်အရာ
      

      	
        ၃၆။ ကြီးကြပ်မှုကို အတိုက်အခံပြုပြီးနောက် ဆင်ခြင်သုံးသပ်ခြင်း
      

      	
        ၃၇။ သမ္မာတရားကို လက်တွေ့မလုပ်ဆောင်ဖို့ မည်သည့်အရာက ကျွန်မကို ပိတ်ပင်ခဲ့သနည်း
      

      	
        ၃၈။ မကောင်းသောလူများကို တိုင်ကြားခြင်း
      

      	
        ၄၀။ တခြားလူတွေအပေါ် ကျွန်မရဲ့ ယုံကြည်မှုကို မဆင်မခြင်ထားရတဲ့ အကြောင်းအရင်း
      

      	
        ၄၁။ တာဝန် ပြောင်းပေးခြင်းက ကျွန်တော့်ကို ထုတ်ဖော်ခဲ့သည်
      

      	
        ၄၂။ ဘုရားနှုတ်ကပတ်တော်များဖြင့် ပိုင်းခြားသိမြင်ခြင်းက မည်သည့်အခါမျှ မကျရှုံးပေ
      

      	
        ၄၃။ အလှည့်အပြောင်း
      

      	
        ၄၄။ စိတ်ကူးပေါက်ရာအတိုင်း မိမိတာဝန်ကို လုပ်ဆောင်ခြင်း၏ အကျိုးဆက်များ
      

      	
        ၄၅။ အန္တိခရစ်ကို ဖော်ထုတ်ခြင်းသည် ကျွန်မ၏ တာဝန်ဖြစ်သည်
      

      	
        ၄၆။ ပညာရှိသတို့သမီးတွေက သခင့်ကို ကြိုဆိုမိကြပုံ
      

      	
        ၄၇။ အဆင့်အတန်းကို မက်မောခြင်းအပေါ် သုံးသပ်ချက်များ
      

      	
        ၄၈။ ကြင်နာမှုအား ပြန်လည်ပေးဆပ်ခြင်းအပေါ် ဆင်ခြင်သုံးသပ်ခြင်း
      

      	
        ၄၉။ အမှားများကို ဝန်ခံရန် အဘယ်ကြောင့် အလွန်ခက်ခဲရသနည်း
      

      	
        ၅၁။ ကျွန်မဆွေမျိုးများ၏ တိုက်ခိုက်မှုများနောက်ကွယ်တွင် ရှိသည့်အရာ
      

      	
        ၅၂။ စည်းမျဉ်းများသည် မိသားစုအပေါ်တွင်လည်း သက်ရောက်မှုရှိသည်
      

      	
        ၅၃။ ကျွန်ုပ်၏ တာဝန်က ကျွန်ုပ်၏ တစ်ကိုယ်ကောင်းဆန်မှုကို ဖော်ထုတ်သည်
      

      	
        ၅၄။ တည်ကြည်ခိုင်မာခြင်းက ငြိမ်သက်ခြင်းကို ဆောင်ကြဉ်းပေးသည်
      

      	
        ၅၆။ နှုတ်ကပတ်တော်သည် မုသားအားလုံးကို အောင်နိုင်သည်
      

      	
        ၅၇။ သမ္မာတရားကို ကျွန်မ ဘာကြောင့် လက်တွေ့မလုပ်နိုင်တာလဲ
      

      	
        ၅၈။ ကိုယ့်ရှင်သန်မှုအတွက် ကြိုးပမ်းခြင်း၏ အကျိုးဆက်များ
      

      	
        ၅၉။ ကျွန်ုပ်၏ လေ့လာဆည်းပူးမှုများကို စွန့်ပစ်ခြင်း
      

      	
        ၆၀။ သူငယ်ချင်းကောင်းဆိုရင် မမြင်ချင်ယောင်ဆောင်ပါ့မလား
      

      	
        ၆၁။ ကျွန်တော့်ခံစားချက်တွေက ကျွန်တော့်ရဲ့ ဝေဖန်ပိုင်းခြားနိုင်စွမ်းကို ဖုံးအုပ်သွားခဲ့တယ်
      

      	
        ၆၂။ လူတွေကို မစဉ်းမစား ကိုးကွယ်ပြီးနောက် ဆင်ခြင်သုံးသပ်ခြင်း
      

      	
        ၆၃။ ဘုရားသခင်၏ အသံကို နောက်ဆုံးတွင် ကျွန်ုပ်ကြားရပြီ
      

      	
        ၆၄။ အယောင်ဆောင်ခေါင်းဆောင်တစ်ယောက်၏ နိုးထမှု
      

      	
        ၆၅။ ကျွန်တော်အရမ်းအလုပ်ရှုပ်နေခဲ့ရတဲ့ အကြောင်းရင်း
      

      	
        ၆၆။ ကျွန်တော့်အလုပ်ဖော်အပေါ် ကျွန်တော် အထင်မသေးတော့ပါ
      

      	
        ၆၈။ ဂုဏ်နှင့်အဆင့်အတန်းမှ သယ်ဆောင်လာသောနာကျင်မှု
      

      	
        ၆၉။ အမေ ကင်ဆာဖြစ်နေကြောင်း သိရပြီးနောက်
      

      	
        ၇၀။ သူတပါး၏ ပြဿနာများကို ဖော်ထုတ်ရန် ကျွန်မ ကြောက်ရသည့် အကြောင်းရင်း
      

      	
        ၇၁။ သမ္မာတရားကို လက်တွေ့လုပ်ဆောင်ခြင်းနှင့်ပတ်သက်သော ကျွန်ုပ်၏ စိတ်ထင့်မှုများ
      

      	
        ၇၂။ အယောင်ဆောင် ခေါင်းဆောင်တစ်ဦးကို တိုင်ကြားခြင်းမှ သင်ယူခြင်း
      

      	
        ၇၃။ ကျောင်းနှင့်တာဝန်ကြား ရွေးချယ်ခြင်း
      

      	
        ၇၄။ အခြားသူများကို သစ္စာစောင့်သိခြင်းသည် လူကောင်းတစ်ယောက်ဖြစ်သလား
      

      	
        ၇၅။ မကောင်းသောလူတစ်ဦးကို နှင်ထုတ်ခြင်းမှ ကျွန်မ သင်ယူရရှိခဲ့သည့်အရာ
      

      	
        ၇၆။ ကျွန်ုပ်သည် ဟန်ဆောင်မှုများနှင့် လှည့်စားမှုဖြင့် မိမိကိုယ်ကို ထိခိုက်နစ်နာစေခဲ့သည်
      

      	
        ၇၇။ ကောင်းမွန်စွာ ပူးပေါင်းဆောင်ရွက်ဖို့ ကျွန်ုပ် မရုန်းကန်ရတော့ပါ
      

      	
        ၇၈။ စိတ်ရင်းအတိုင်း မပြောဆိုအောင် ဘာက ကျွန်မကို တားဆီးခဲ့သလဲ။
      

      	
        ၇၉။ ကျွန်မ မိသားစု ပျက်စီးတာဟာ ဘယ်သူ့ကြောင့်လဲ
      

      	
        ၈၀။ ထုတ်ပယ်ခံရပြီးသည့်နောက် ပြန်လည်သုံးသပ်ခြင်းများ
      

      	
        ၈၁။ ကျွန်မတာဝန်နှင့် ပတ်သက်၍ ဇီဇာမကြောင်တော့ပါ
      

      	
        ၈၂။ မုသားပြောခြင်း၏ ဒုက္ခ
      

      	
        ၈၃။ သူများတွေကို သင်ပေးတဲ့အခါ ဘာကြောင့် ကျွန်မက ဆရာစားချန်တာလဲ
      

      	
        ၈၄။ ကြိုးစားအားထုတ်ခြင်းက ကောင်းကင်နိုင်ငံသို့ ဝင်ခွင့် ရနိုင်သလား
      

      	
        ၈၅။ သက်သေခံချက် ရေးသားခြင်းမှ ရရှိခဲ့သည့်အရာ
      

      	
        ၈၆။ ကျွန်မ၏ မိသားစုကို မည်သူက အမှန်တကယ် ပြိုကွဲစေခဲ့သနည်း
      

      	
        ၈၇။ ကိုင်တွယ်ဖြေရှင်းခံရခြင်းမှ ကျွန်မ ရရှိခဲ့တဲ့အရာ
      

      	
        ၈၈။ ဤသည်မှာ ဘုရားသခင်၏ အသံတော်ဖြစ်သည်
      

      	
        ၈၉။ နောက်ကွယ်၌ရှိသော တာဝန်တစ်ခုရှိ ကျွန်မ၏ စိတ်အခြေအနေ
      

      	
        ၉၀။ မကျန်းမာမှုကို နောက်တစ်ဖန်ရင်ဆိုင်ခြင်း
      

      	
        ၉၁။ လွှတ်ပေးထားသည့်နည်းကို ကျွန်မ အသုံးပြုမည်မဟုတ်တော့ပါ
      

      	
        ၉၂။ အယောင်ဆောင်ခေါင်းဆောင်ကို ကာကွယ်ပေးခြင်း၏ အကျိုးဆက်
      

      	
        ၉၃။ စိတ်ချရသည့်အလုပ်ကို ကျွန်ုပ် စွန့်လွှတ်ပုံ
      

      	
        ၉၄။ ပေးကမ်းခြင်းသည် ရယူခြင်းထက် သာ၍မင်္ဂလာရှိသည်
      

      	
        ၉၅။ ဘုရားသခင်ကို ကျွန်မ ဘောင်မခတ်တော့ဘူး
      

      	
        ၉၆။ ကြွားဝါခြင်း၏ အဓိပ္ပာယ်မဲ့မှု
      

      	
        ၉၇။ ဘေးအန္တရာယ်ကြုံစဉ် ရွေးချယ်မှုတစ်ခု
      

      	
        ၉၈။ ပုတ်ခတ်ပြောဆိုခြင်းမှ ရရှိသည့် သင်ခန်းစာများ
      

      	
        ၁၀၀။ ရိုးသားစွာပြောဆိုခြင်းမှ ကျွန်မ ရရှိခဲ့သည့်အရာ
      

    

  


၁။ ကျွန်ုပ်၏ အပျက်သဘောဆောင်သော စိတ်ခံစားချက်ကို ကျွန်ုပ် စွန့်ပစ်ခဲ့ပုံ

၂၀၂၂ ခုနှစ် အောက်တိုဘာလမှာ ရှယ်လီနဲ့ ကျွန်မ အသင်းတော်ခေါင်းဆောင်တွေအနေနဲ့ ရွေးချယ်ခံခဲ့ရတယ်။ ကျွန်မတို့ လက်တွေ့လုပ်ဆောင်ခါစဆိုတော့ တာဝန်တော်တော်များများနဲ့ အကျွမ်းတဝင်မရှိကြသေးတာမို့ ကိစ္စတွေကို ကျွန်မတို့ အမြဲအတူတူ ဆွေးနွေးခဲ့ကြတယ်။ အချိန်နည်းနည်းကြာတော့ ကျွန်မတို့ရဲ့အလုပ်က အကျိုးရလဒ်တချို့ ပြလာတယ်။ ရှယ်လီက အစွမ်းအစ တော်တော်လေးကောင်းတာ။ ခေါင်းဆောင်ကမေးခွန်းတွေ မေးတိုင်း သူ အမြန် ပြန်ဖြေနိုင်ခဲ့တယ်။ အချိန်တော်တော်များများမှာ ခေါင်းဆောင်ကလည်း သူ့ကိုအသိအမှတ်ပြုတယ်။ အကျိုးဆက်အနေနဲ့ ကိစ္စတော်တော်များများမှာ ခေါင်းဆောင်က ရှယ်လီရဲ့ အကြံပြုချက်ကို ဦးစားပေးပြီး တောင်းတော့တာပေါ့။ ကျွန်မကတော့ ဘေးမှာထိုင်နေတဲ့ လူပိုတစ်ယောက်လိုပဲ။ ကျွန်မ ကိုယ့်ဘာသာတွေးမိတာက “ရှယ်လီမှာ အစွမ်းအစကောင်းရှိပြီး ခေါင်းဆောင်က သူ့ကို တော်တော်လေး အထင်ကြီးတယ်၊ ကျွန်မကတော့ ရေငုံနှုတ်ပိတ်ပြီး အကြာကြီးနေခဲ့တယ်။ ခေါင်းဆောင်က ကျွန်မမှာ အရည်အချင်းကင်းမဲ့တာ ရိပ်စားမိသွားခဲ့ပုံရပြီး ကျွန်မက အကူအလုပ် တချို့လောက်သာ လုပ်နိုင်တယ်လို့ သူ ထင်ခဲ့တယ်။” ကျွန်မ နည်းနည်းတော့ စိတ်မချမ်းမသာဖြစ်ခဲ့တယ်။ ဒါပေမဲ့ နောက်တော့ ကျွန်မ တွေးမိတာက ကျွန်မက လက်တွေ့လုပ်ဆောင်ခါစမို့ ကျွန်မရဲ့အစွမ်းအစက သိပ်မကောင်းခဲ့တော့ အရေးကြီးတဲ့အလုပ်မှာ ကျွန်မကို မသုံးတာ ပုံမှန်ပါပဲပေါ့။ ကျွန်မ ကိုယ့်ကိုယ်ကိုယ် နှစ်သိမ့်ပြီး အဲဒီခံစားချက်က ပျောက်သွားခဲ့တယ်။

နောက်ပိုင်းမှာ ကျွန်မတို့ တာဝန်ယူရတဲ့ အလုပ်ပမာဏက တိုးလာခဲ့တယ်။ အလုပ်ကိုတာဝန်ပေးတဲ့အခါဆို ခေါင်းဆောင်က ကျွန်မတို့နှစ်ယောက်စလုံးကိုခေါ်တယ်။ ဒါပေမဲ့ ပိုခက်ခဲတဲ့အလုပ်တွေကို အကောင်အထည်ဖော်ရတော့မယ်ဆိုရင် ခေါင်းဆောင်က ရှယ်လီကိုပဲ တကူးတက နာမည်တပ်ခေါ်ပြီး နောက်ဆက်တွဲအလုပ်တွေ ဆက်လုပ်ခိုင်းတယ်။ ကျွန်မနာမည်ကိုတော့ စကားထဲထည့်မပြောသလောက်ပါပဲ။ အလွန်ဆုံးအနေနဲ့ ခေါင်းဆောင်က “ရှယ်လီ မင်းနဲ့ တခြားသူတွေ ဒီတာဝန်ကို နောက်ဆက်တွဲ ဆက်လုပ်နိုင်တယ်” ဆိုတာနဲ့ အဆုံးသတ်တာပါပဲ။ အပြင်ပန်းမှာတော့ ကျွန်မ ဂရုမစိုက်သလိုဟန်ဆောင်ခဲ့တယ်။ ဒါပေမဲ့ စိတ်ထဲမှာ ကျိတ်ပြီး ဗလောင်ဆူနေခဲ့တယ်။ “ငါက အမြဲတမ်းလျစ်လျူရှုခံရသူပါ။ ‘တခြားသူတွေ’ ဆိုတာထဲက တစ်ယောက်သာသာပါပဲ။ ခေါင်းဆောင်ရဲ့စိတ်ထဲမှာ ငါ လုံးဝမရှိတဲ့ပုံပါပဲ။ ငါ ဘာမှမတတ်နိုင်ဘူးလေ၊ တကယ်တော့ ငါ့ အစွမ်းအစက ရှယ်လီလောက်မှ မကောင်းပဲ။ ငါ တတ်နိုင်တာကို ငါ လုပ်မယ်”လို့‌ပေါ့။ နောက်တော့ တာဝန်တွေကို နောက်ဆက်တွဲ ဆက်လုပ်ရာမှာ ကျွန်မက ပိုပိုပြီး ဘာသိဘာသာဖြစ်လာခဲ့တယ်။ ရှယ်လီ တာဝန်ယူတဲ့အလုပ်မှာ သိပ်အများကြီး ဝင်မပါချင်ခဲ့ဘူး။ သူ ကျွန်မနဲ့အလုပ်အကြောင်းဆွေးနွေးဖို့လာတဲ့အခါ ကျွန်မက စိတ်မပါ့တပါ တုံ့ပြန်တယ်။ တစ်ခါတလေ အားလုံးက ပြဿနာတစ်ခုကို တက်တက်ကြွကြွ ဆွေးနွေးနေကြမယ်။ ကျွန်မကတော့ တစ်နေ့ခင်းလုံး စကားတစ်ခွန်းစ နှစ်ခွန်းစပဲ ပြောပြီး အပြင်လူတစ်ယောက်လို ခံစားခဲ့ရတယ်။ တစ်ခါတလေကျ ကျွန်မမှာ ထင်မြင်ယူဆချက် တချို့ရှိတယ်။ ဒါပေမဲ့ အဲဒီထင်မြင်ချက်တွေက တကယ်မှန် မမှန် ကျွန်မ မသေချာခဲ့ဘူး။ ကျွန်မ တစ်ခုခုမှားပြောမိရင် ကိုယ့်ကိုယ်ကိုယ် အရူးလုပ်သလို ဖြစ်သွားမှာ မဟုတ်လား။ သေချာစဉ်းစားပြီးတော့ ဝင်မပြောဖို့ ကျွန်မ ဆုံးဖြတ်လိုက်တယ်။ ဒီလိုနဲ့ပဲ ကျွန်မက အစွမ်းအစညံ့ဖျင်းပြီး သိပ်အသုံးမဝင်ဘူးလို့ ပိုပိုပြီး ခံစားမိခဲ့တယ်။ ဒီတော့ အလုပ်အများကြီးအတွက် ဆက်ပြီး တာဝန်မယူချင်တော့ဘူး။ ဒီနောက် ကျွန်မ ရေလောင်းတဲ့အလုပ်အပေါ်မှာ ပြောင်းပြီး အာရုံ စိုက်ခဲ့တယ်။ အဲဒီအချိန်တုန်းက အသင်းတော်မှာ ရေလောင်းတဲ့အဖွဲ့ခေါင်းဆောင်မရှိတော့ ကျွန်မ ညီအစ်မရို့စ်ကို တွေးမိတယ်။ အရင်တုန်းကဆို သူက ယုံကြည်သူအသစ်တွေကို ရေလောင်းတာမှာ အကျိုးရလဒ်တချို့ ရခဲ့သူပါ။ ဒါပေမဲ့လည်း သူက သူ့တာဝန်မှာ ဝန်တာမထမ်းဘဲ အဖွဲ့ခေါင်း‌ဆောင်ဖြစ်ဖို့ မသင့်တော်ဘူးလို့ ညီအစ်ကိုမောင်နှမတွေက တိုင်ခဲ့ကြတယ်။ ကျွန်မ ဒါကို ရှယ်လီ နဲ့ဆွေးနွေးချင်တယ်။ ဒါပေမဲ့ သူ ဘယ်လောက်အလုပ်များတယ်ဆိုတာမြင်ခဲ့တော့ သူ့ကို ဒီကိစ္စကို ထုတ်မပြောခဲ့ဘူး။ ဒီတာဝန်လေးကိုတောင် မကိုင်တွယ်နိုင်တာမို့ ကျွန်မရဲ့ အစွမ်းအစက ညံ့ဖျင်းလွန်းတယ်လို့ သူ ပြောမှာကို ကြောက်ခဲ့တယ်။ ကျွန်မ တွေးမိတာက “ရို့စ် မှာ အစွမ်းအစကောင်းရှိပြီး ပြဿနာတွေဖြေရှင်းဖို့ မိတ်သဟာယပြုနိုင်တယ်။ အခု သူ့ယောက်ျားရဲ့ ချုပ်ချယ်မှုကြောင့် သူ ဝန်တာမထမ်းနိုင်လောက်ပေမဲ့ ကျွန်မဆီကနောက်ဆက်တွဲ ဆက်လုပ်တာနဲ့ မိတ်သဟာယပြုတာ ပိုများလာမှာနဲ့ဆို အလုပ်ကို နှောင့်နှေးစေတာတော့ မဖြစ်လောက်ပါဘူး” ပေါ့။ ဒီတော့ ရို့စ်ကို ရေလောင်းတဲ့အဖွဲ့ခေါင်းဆောင် အနေနဲ့ ကျွန်မ ရွေးချယ်ခဲ့တယ်။ ဒါပေမဲ့ ရက်နည်းနည်းကြာတော့ ရို့စ် ဟာ သူ့ယောက်ျားက ချုပ်ချယ်လို့ သူ့တာဝန်တွေကို စွန့်လွှတ်ပြီး အိမ်ပြန်သွားခဲ့တယ်လို့ သိလိုက်ရတယ်။ ဒါကိုကြားတော့ ကျွန်မ အရုပ်ကြိုးပြတ် ဖြစ်သွားခဲ့တာ။ “အဲဒါပဲလေ။ သူ့ကို ငါက ရွေးခဲ့တာကိုး။ ဒါက ငါ့မှာ ချင့်ချိန်နိုင်စွမ်း မရှိတာကို မပြဘူးလား။ တာဝန်သေးသေးလေးကို ကိုယ့်ဘာသာကိုယ်လုပ်တဲ့အခါမှာတောင် ငါ အမှားတွေ လုပ်မိတယ်၊ ဒါက တော်တော်ဆိုးပါတယ်။ ဒါက ယုံကြည်သူအသစ်တွေကို ရေလောင်းတာကို နှောင့်နှေးစေခဲ့ရင် အသင်းတော်ရဲ့အလုပ်ကို ငါက နှောင့်ယှက်နေတာ ဖြစ်သွားလိမ့်မယ်” လို့ တွေးရင်းပေါ့။ ဒါကိုပိုတွေးလေလေ၊ ဘာတစ်ခုကိုမှ ကျွန်မ ကောင်းကောင်းလုပ်နိုင်စွမ်းမရှိဘူးလို့ယုံပြီး ပိုစိတ်ထိခိုက်လေလေပါပဲ။ ကျွန်မမှာ အစွမ်းအစနဲ့ ချင့်ချိန်နိုင်စွမ်းကင်းမဲ့ပြီး ကိစ္စတွေကို ရှင်းရှင်းလင်းလင်းမမြင်နိုင်တာမို့ ညီအစ်ကိုမောင်နှမတွေ ပိုထိခိုက်အောင်၊ အသင်းတော်အလုပ် နှောင့်နှေးအောင် မလုပ်မိခင်မှာ ကျွန်မက အမြန် နုတ်ထွက်သင့်ခဲ့တာပါ။ ဒီတော့ ကျွန်မ နုတ်ထွက်စာရေးပြီး ခေါင်းဆောင်နဲ့ ရှယ်လီဆီကို ပို့လိုက်တယ်။ အဲ့ဒီနောက် သိပ်မကြာခင်မှာပဲ ရှယ်လီက ကျွန်မဆီကို ဘုရားနှုတ်ကပတ်တော်တစ်ပိုဒ် ပို့ပါတယ်။ “အခြေအနေ၊ သို့မဟုတ် အလုပ်ပတ်ဝန်းကျင်က မည်သို့ရှိသည်ဖြစ်စေ လူတို့သည် တစ်ခါတစ်ရံတွင် အမှားများ ပြုလုပ်ကြသည်။ ပြီးလျှင် ၎င်းတို့၏ အစွမ်းအစ၊ အသိအမြင်၊ အမြင်ရှုထောင့်တို့က စံမမီသော နေရာများရှိသည်။ ဤသည်မှာ သာမန်ဖြစ်သည်။ ဤအရာကို မည်သို့ ကိုင်တွယ်ရမည်ကို သင်ယူလေ့လာဖို့ လိုသည်။ မည်သို့ပင်ဖြစ်စေ၊ သင်၏ လက်တွေ့လုပ်ဆောင်မှုက မည်သည့်အရာပင်ဖြစ်စေ သင်သည် ဤအရာကို မှန်ကန်စွာ၊ တက်ကြွစွာ ရင်ဆိုင်ပြီး ကိုင်တွယ်သင့်သည်။ အခက်အခဲ အနည်းငယ်နှင့် ရင်ဆိုင်ရသောအခါ စိတ်ဓာတ်မကျနှင့်၊ သို့မဟုတ် အပျက်သဘောဆောင်ခြင်း၊ ဖိနှိပ်ချုပ်ချယ်မှု ခံစားရခြင်း မဖြစ်နှင့်။ ပြီးလျှင် အပျက်သဘောဆောင်သော စိတ်ခံစားချက်များအတွင်းသို့ မကျရောက်နှင့်။ ဤအရာများအားလုံး ဖြစ်ရန် မလိုအပ်ပေ။ ယင်းကို အကျယ်မချဲ့နှင့်။ သင်လုပ်ဆောင်သင့်သည့်အရာမှာ သင့်ကိုယ်သင် ချက်ချင်း ဆင်ခြင်သုံးသပ်ခြင်း၊ သင်၏ အတတ်ပညာပိုင်း အရည်အချင်းတွင် ပြဿနာရှိမရှိ၊ သို့မဟုတ် သင်၏ ရည်ရွယ်ချက်များ၌ ပြဿနာရှိမရှိအား ဆုံးဖြတ်ခြင်းဖြစ်သည်။ သင်၏ လုပ်ဆောင်မှုများတွင် မသန့်စင်မှုတစ်ခုတလေ ရှိမရှိ၊ သို့မဟုတ် အချို့သော အယူအဆများကို အပြစ်တင်ရမည် ဟုတ်မဟုတ်တို့ကို ဆန်းစစ်လော့။ ကဏ္ဍအားလုံးကို ဆင်ခြင်သုံးသပ်လော့။ ယင်းမှာ ကျွမ်းကျင်မှု နည်းပါးခြင်း ပြဿနာဖြစ်လျှင် သင်သည် ဆက်လက်၍ သင်ယူလေ့လာနိုင်သည်။ ဖြေရှင်းချက်များကို စူးစမ်းရှာဖွေရန်အတွက် သင့်အား ကူညီပေးရန် တစ်စုံတစ်ယောက်ကို ရှာနိုင်သည်။ သို့မဟုတ် တူညီသော နယ်ပယ်တွင်ရှိသော လူတို့နှင့် တိုင်ပင်ဆွေးနွေးနိုင်သည်။ မှားယွင်းသော ရည်ရွယ်ချက်အချို့ ကွယ်ဝှက်လျက် ရှိနေလျှင်၊ သမ္မာတရားကို အသုံးပြုပြီး ဖြေရှင်းနိုင်သော ပြဿနာတစ်ခု ပါဝင်လျှင် ဆွေးနွေးတိုင်ပင်ပြီး မိတ်သဟာယဖွဲ့ရန် သမ္မာတရားကို နားလည်သော အသင်းတော်ခေါင်းဆောင်များ၊ သို့မဟုတ် တစ်စုံတစ်ယောက်ကို သင် ရှာဖွေနိုင်သည်။ သင်ရောက်ရှိနေသော အခြေအနေအကြောင်းကို ၎င်းတို့နှင့် ပြောဆိုပြီး ၎င်းတို့အား သင့်ကို ကူညီဖြေရှင်းခိုင်းလော့။ အယူအဆများ ပါဝင်သော ပြဿနာဖြစ်လျှင် သင်သည် ယင်းတို့ကို ဆန်းစစ်ပြီး သဘောပေါက်ပြီးသည်နှင့် သင်သည် ယင်းတို့ကို ပိုင်းခြားစိစစ်ပြီး နားလည်နိုင်သည်။ ထို့နောက်တွင် ယင်းတို့ကို ငြင်းပယ်ပြီး ပုန်ကန်နိုင်သည်။ ဤအရာနှင့်ပတ်သက်လျှင် ဤမျှသာ ဖြစ်သည်မဟုတ်လော။ ရှေ့တွင်ရှိသော နေ့ရက်များက သင့်အား စောင့်နေဆဲဖြစ်သည်။ မနက်ဖြန်တွင် နေက ထပ်မံ၍ ထွက်လာဦးမည်။ သင်သည် ဆက်လက်၍ အသက်ရှင်ရမည်။ သင်သည် အသက်ရှင်သောကြောင့်၊ လူသားဖြစ်သောကြောင့် သင့်တာဝန်ကို ဆက်လက်ထမ်းဆောင်သင့်သည်။ သင် အသက်ရှင်ပြီး အတွေးများရှိသရွေ့ သင့်တာဝန်ကို ထမ်းဆောင်ပြီး ပြီးမြောက်အောင် ကြိုးပမ်းသင့်သည်။ ဤသည်မှာ လူတစ်ယောက်၏ ဘဝတစ်လျှောက်တွင် မည်သည့်အခါမျှ မပြောင်းလဲသင့်သော ပန်းတိုင်တစ်ခုဖြစ်သည်။ မည်သည့်အချိန်တွင် ဖြစ်စေ၊ မည်သည့် အခက်အခဲများကို သင် ကြုံတွေ့သည်ဖြစ်စေ၊ မည်သည့်အရာကို သင်ရင်ဆိုင်ရသည်ဖြစ်စေ ဖိနှိပ်ချုပ်ချယ်မှုကို မခံစားရသင့်ပေ။ သင်သည် ဖိနှိပ်ချုပ်ချယ်မှုကို ခံစားရလျှင် တိုးတက်မှုမရှိဖြစ်ပြီး ကျရှုံးလိမ့်မည်။ မည်သို့သောလူများက ဖိနှိပ်ချုပ်ချယ်မှုကို အစဉ်ခံစားရသနည်း။ ပျော့ညံ့သူများနှင့် လူနုံလူအများက ဖိနှိပ်ချုပ်ချယ်မှုကို မကြာခဏ ခံစားရသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၆)) ဘုရားနှုတ်ကပတ်တော်တွေကို ဖတ်ပြီး‌နောက်မှာ ကျွန်မ စိတ်ထဲမှာ အရမ်းနွေးထွေးခဲ့တယ်။ ဘုရားသခင်က လူတွေဟာ သူတို့တာဝန်တွေကိုထမ်းဆောင်တဲ့အခါ မရှင်းမလင်းဖြစ်နေတဲ့အချိန်တွေရှိပြီး အမှားတွေလုပ်တတ်တယ် ဒါမှမဟုတ် သမ္မာတရားကို နားလည်မှုကင်းမဲ့တာကြောင့် စည်းမျဉ်းတွေကိုချိုးဖောက်တတ်တယ် လို့ ပြောခဲ့တယ်။ ဒီတော့ အလုပ်မှာ ဆုံးရှုံးမှုတွေဖြစ်စေတဲ့ ပြဿနာတွေပေါ်လာတဲ့အခါ၊ ဒါမှမဟုတ် လူတွေ ပြုပြင်ခံရတဲ့အခါ ဒါတွေအားလုံးဟာ ပုံမှန်ဖြစ်ပြီး မှန်မှန်ကန်ကန် သဘောထားသင့်ပါတယ်။ အဓိကက ကျရှုံးမှုတွေကနေ သင်ခန်းစာတွေသင်ယူဖို့၊ ကိုယ့်ကိုယ်ကိုယ် ပြန်သုံးသပ်ဖို့နဲ့ နောင်တရပြီး ပြောင်းလဲဖို့ပါ။ အလုပ်မှာ ဆုံးရှုံးမှုတွေဟာ ဖောက်ပြန်ပျက်စီးတဲ့ စိတ်သဘောထားတွေအရ လုပ်ဆောင်ခြင်းကြောင့်ဖြစ်တယ်ဆိုရင်၊ ဖောက်ပြန်ပျက်စီးတဲ့စိတ်သဘောထားတွေကိုဖြေရှင်းဖို့ သမ္မာတရားကိုရှာဖွေသင့်ပါတယ်။ ကျွမ်းကျင်မှုတွေမရှိလို့ အလုပ်က မထိရောက်တာဆိုရင် ကျွမ်းကျင်မှုတွေကို အမြန်သင်ယူသင့်တယ်၊ ဒါမှမဟုတ် ပိုကျွမ်းကျင်တဲ့လူတစ်ယောက်နဲ့ တိုင်ပင်သင့်ပါတယ်။ ဒီလမ်းလွဲမှုတွေ ဒါမှမဟုတ် အမှားတွေ ပေါ်ပေါက်လာတာလောက်ကြောင့်နဲ့ လူတစ်ယောက်က သူ ထုတ်ဖော်ခံလိုက်ရပြီလို့ ထင်ပြီး အဲ့ဒါကြောင့် အပျက်သဘောဆောင်လာပြီး သူ့ကိုယ်သူ ဘောင်ခတ်လိုက်ရင်၊ ပြီးတော့ သူ့တာဝန်တွေကိုတောင် ထမ်းဆောင်ချင်စိတ်မရှိရင် ဒါက သူဟာ မိုက်မဲပြီး အားနည်းတယ်ဆိုတာပြတာပါ။ ရို့စ်ကို ရွေးချယ်မိလိုက်တဲ့ ပြဿနာတွေကို ပြန်သုံးသပ်ပြီး ကိုယ့်ဂုဏ်သတင်းနဲ့ အဆင့်အတန်းကို ကျွန်မ ဂရုစိုက်လွန်းခဲ့တာကို သဘောပေါက်ခဲ့တယ်။ ရှယ်လီနဲ့ အလုပ်တွဲလုပ်ခဲ့တုန်းက နေရာတိုင်းမှာ လောင်းရိပ်မိနေသလိုခံစားခဲ့ရတာမို့ ကျွန်မမှာ လုပ်ရည်ကိုင်ရည်တချို့ ရှိပါသေးတယ်ဆိုတာကို သက်သေပြဖို့ တာဝန်တစ်ခုကို အမှီအခိုကင်းကင်းနဲ့ အောင်မြင်ပြီးမြောက်အောင် ကျွန်မ လုပ်ချင်ခဲ့တာ။ ဒီတော့ ရေလောင်းအဖွဲ့ခေါင်းဆောင် ရွေးချယ်တဲ့ကိစ္စမှာ ကျွန်မက သိသိသာသာ စည်းမျဉ်းတွေ ကင်းမဲ့နေပြီး လူတွေကို ထိုးထွင်းသိမြင်နိုင်တာမျိုး မရှိခဲ့ပေမဲ့ ညီအစ်ကိုမောင်နှမတွေကို မေးလိုက်ရင် ဒီလိုတာဝန်လေးကိုတောင် မကိုင်တွယ်နိုင်တဲ့အတွက် ကျွန်မက တကယ့်ကို အရည်အချင်းမရှိဘူးလို့ သူတို့ထင်သွားမှာကြောက်တာနဲ့ ရို့စ် ကို ကျွန်မ ကိုယ့်စိတ်ကူးအတိုင်း ရွေးချယ်ခဲ့တယ်။ ကျွန်မမှာ လူတွေကို ချင့်ချိန်နိုင်စွမ်း ကင်းမဲ့ခဲ့ပြီး သူတို့ကို ရွေးချယ်တာနဲ့ အသုံးပြုတာမှာ စည်းမျဉ်းတွေကို မလိုက်နာခဲ့ဘူး။ တကယ်တော့ လူတွေကို ရွေးချယ်ပြီး အသုံးပြုတဲ့အခါ ရွေးချယ်ခံရသူတွေမှာ တာဝန်သိစိတ်နဲ့ အစွမ်းအစတွေရှိတာ သေချာအောင် သူတို့ကို ပျိုးမထောင်ခင်မှာ သူတို့ရဲ့နောက်ကြောင်းရာဇဝင်တွေကို သိတဲ့သူတွေနဲ့ ကျွန်မတို့ တိုင်ပင်မေးမြန်းသင့်တယ်ဆိုတာရယ်၊ လူတစ်ယောက်နဲ့ပတ်သက်ပြီး ပြဿနာတစ်ခု တွေ့လာတဲ့အခါမှာ အခြေအနေကိုနားလည်ဖို့ ကျွန်မတို့ ချက်ချင်းစုံစမ်းစစ်ဆေးသင့်တယ်ဆိုတာရယ်ကို ဘုရားအိမ်တော်က ဟိုးအရင်ကတည်းက မိတ်သဟာယပြုထားခဲ့တာ ကြာပါပြီ။ တကယ်လို့ ကျွန်မတို့ ရှင်းရှင်းလင်းလင်း သဘောမပေါက်နိုင်ဘူးဆိုရင် သမ္မာတရားကို နားလည်တဲ့သူ တစ်ယောက်ယောက်ဆီကနေ ရှာဖွေသင့်တာ။ ဒီလိုနည်းနဲ့မှပဲ ကျွန်မတို့ရဲ့ လူတွေကိုရွေးချယ်ခြင်းနဲ့ အသုံးပြုခြင်းက ပိုပြီး တိကျမှန်ကန်နိုင်မှာပါ။ ဒါပေမဲ့ ကျွန်မရဲ့ ပကာသနနဲ့ အဆင့်အတန်းကို ကာကွယ်ဖို့အတွက်နဲ့ ကျွန်မရဲ့ ဆန္ဒအတိုင်း ရို့စ် ကို ရာထူးတိုးပေးခဲ့တယ်။ ကျွန်မက စိတ်ကူးပေါက်ရင် ပေါက်သလို လုပ်နေခဲ့ပြီး အလုပ်အတွက် တော်တော်လေးကို တာဝန်မဲ့နေခဲ့တာပါ။ အခု အလုပ်က နှောင့်နှေးသွားခဲ့ပြီဆိုတော့ စိတ်မချမ်းမသာမှုထဲမှာ နစ်မွန်းနေပြီး ကိုယ့်ကိုယ်ကိုယ် အရှုံးသမားတစ်ယောက်လို သဘောထားတာထက် ဒီပြဿနာကို ဖြေရှင်းဖို့နည်းလမ်းတွေ ကျွန်မ အမြန်စဉ်းစားသင့်တာ။ ကျွန်မက အဲဒီလို လုပ်ပြီးတော့ပဲ ကိုယ့်တာဝန်ဝတ္တရားကို လက်ရှောင်နေခဲ့တယ်။ ကျွန်မ အရမ်းကို တစ်ကိုယ်ကောင်းဆန်ခဲ့တယ်။

ကျွန်မအတွက် အရမ်းကို အထောက်အကူဖြစ်စေတဲ့ ဘုရားနှုတ်ကပတ်တော်တစ်ပိုဒ်ကို စုဝေးပွဲတစ်ခုမှာ ကျွန်မဖတ်မိတယ်။ အနန္တတန်ခိုးရှင် ဘုရားသခင် ပြောသည်မှာ “သင်သည် စိတ်ဓာတ်ကြံ့ခိုင်မှုရှိသူတစ်ယောက်ဖြစ်လျှင်၊ လူတို့ ခံယူသင့်သည့် တာဝန်များနှင့် ဝတ္တရားများ၊ သာမန်လူ့သဘာဝရှိသောသူများ ရရှိရမည့်အရာများ၊ သင့်လိုက်စားမှု၏ ဦးတည်ချက်နှင့် ပန်းတိုင်အဖြစ် အရွယ်ရောက်သူများ အောင်မြင်ရမည့်ထိုအရာများကို သင် ကိုင်တွယ်နိုင်လျှင်၊ သင်၏ တာဝန်များကို တာဝန်ယူ ထမ်းရွက်နိုင်လျှင် သင်သည် မည်သည့်အဖိုးအခကို ပေးဆပ်သည်ဖြစ်စေ၊ မည်သည့်စိတ်ဆင်းရဲမှုကို ခါးစည်းခံရသည်ဖြစ်စေ ညည်းညူမည်မဟုတ်ပေ။ ပြီးလျှင် ထိုအရာများကို ဘုရားသခင်၏ သတ်မှတ်ချက်များနှင့် ရည်ရွယ်ချက်များအဖြစ် သင် သိမြင်သရွေ့ မည်သည့် ဒုက္ခကိုမဆို ခံယူနိုင်ပြီး သင်၏တာဝန်ကို ကောင်းစွာ ထမ်းဆောင်နိုင်လိမ့်မည်။ ထိုအချိန်တွင် သင်၏ စိတ်အခြေအနေက မည်သို့ရှိမည်နည်း။ ယခင်နှင့် တူညီမည် မဟုတ်ပေ။ သင်၏ စိတ်နှလုံးတွင် ငြိမ်သက်ခြင်းနှင့် တည်ငြိမ်ခြင်းကို ခံစားရမည်။ ပြီးလျှင် ပျော်မွေ့မှုကို တွေ့ကြုံခံစားရမည်။ သင်တွေ့သလော။ သာမန်လူ့သဘာဝကို အသက်ရှင်နေထိုင်ရန် အားထုတ်ရုံဖြင့်၊ သာမန်လူ့သဘာဝ ရှိသောလူများ ခံယူပြီး တာဝန်ယူဆောင်ရွက်သင့်သည့် တာဝန်များ၊ ဝတ္တရားများနှင့် အထူးတာဝန်များကို လိုက်စားရုံဖြင့် လူတို့သည် ၎င်းတို့၏ စိတ်နှလုံးတွင် ငြိမ်သက်ခြင်းနှင့် ဝမ်းမြောက်ခြင်းကို ခံစားရသည့်အပြင် ပျော်မွေ့ခြင်းကို တွေ့ကြုံခံစားရသည်။ ၎င်းတို့သည် အရေးကိစ္စများကို စည်းမျဉ်းနှင့်အညီ စီမံခန့်ခွဲပြီး သမ္မာတရားကို ရရှိသည့် အဆင့်သို့ပင် မရောက်သေးဘဲ ပြောင်းလဲမှုအနည်းငယ်ကို ကြုံရပြီးဖြစ်သည်။ ဤသို့သောသူများသည် အသိစိတ်နှင့် ဆင်ခြင်တုံတရားကို ပိုင်ဆိုင်သောသူများဖြစ်သည်။ ၎င်းတို့သည် မည်သည့် အခက်အခဲကိုမဆို ကျော်လွှားပြီး မည်သည့်အလုပ်ကိုမဆို တာဝန်ယူဆောင်ရွက်နိုင်သော တည်ကြည်သောသူများ ဖြစ်သည်။ ၎င်းတို့သည် ခရစ်တော်၏ စစ်သားကောင်းများ ဖြစ်သည်။ ၎င်းတို့သည် လေ့ကျင့်မှုများကို လုပ်ဆောင်ပြီးဖြစ်ကာ မည်သည့်အခက်အခဲကမျှ ၎င်းတို့ကို အနိုင်မယူနိုင်ပေ။ ငါ့ကို ပြောလော့။ ဤသို့သော ကျင့်ကြံနေထိုင်မှုကို သင်တို့ မည်သို့ ထင်သနည်း။ ဤလူများသည် ခံနိုင်ရည်မရှိသလော။ (ရှိပါသည်။) ၎င်းတို့သည် အမှန်ပင် ခံနိုင်ရည်ရှိပြီး လူတို့က ၎င်းတို့ကို လေးစားသည်။ ဤသို့သောသူတို့သည် ဖိနှိပ်ချုပ်ချယ်မှုကို ခံစားရဦးမည်လော။ (မခံစားရပါ။) ဤသို့ဆိုလျှင် ဤ ဖိနှိပ်ချုပ်ချယ်ခံရသည့် စိတ်ခံစားချက်များကို မည်သို့ ပြောင်းလဲခဲ့သနည်း။ မည်သည့်အကြောင်းပြချက်ကြောင့် ဤ ဖိနှိပ်ချုပ်ချယ်ခံရသည့် စိတ်ခံစားချက်များက ၎င်းတို့ကို ဒုက္ခပေးခြင်း မရှိသကဲ့သို့ ၎င်းတို့ကို သက်ရောက်ခြင်းလည်း မရှိရသနည်း။ (၎င်းတို့သည် အပြုသဘောဆောင်သော အရာများကို ချစ်ပြီး ၎င်းတို့တာဝန်တွင် ဝန်တာ ထမ်းရွက်သောကြောင့်ဖြစ်ပါသည်။) မှန်သည်။ ဤသည်မှာ မိမိ၏ သင့်တင့်လျောက်ပတ်သောအလုပ်ကို အရေးစိုက်ခြင်းနှင့် သက်ဆိုင်သည်။...လူတစ်ယောက်သည် သူ၏ သင့်တင့်လျောက်ပတ်သောအလုပ်ကို အရေးစိုက်ပြီး လမ်းမှန်ကို လျှောက်လျှင် ဤစိတ်ခံစားချက်များ ဖြစ်ပေါ်မည်မဟုတ်ပေ။ ခဏတာဖြစ်သော အထူး အခြေအနေများကြောင့် ဖိနှိပ်ချုပ်ချယ်ခံရသော စိတ်ခံစားချက်များကို တွေ့ကြုံလျှင်ပင် ထိုအရာများသည် ယာယီဖြစ်သော စိတ်အခြေအနေများသာဖြစ်လိမ့်မည်။ အဘယ်ကြောင့်ဆိုသော် မှန်ကန်သော ဘဝနေနည်းနှင့် ဖြစ်တည်မှုအပေါ် မှန်ကန်သော အမြင်ရှုထောင့် ရှိသောလူတို့သည် ဤအပျက်သဘောဆောင်သော စိတ်ခံစားချက်များကို အလျင်အမြန် အောင်မြင်ကျော်လွှားသွားလိမ့်မည်။ ရလဒ်အနေဖြင့် သင်သည် ဖိနှိပ်ချုပ်ချယ်ခံရသော စိတ်ခံစားချက်များတွင် ပိတ်မိနေသည်ဟု သင့်ကိုယ်သင် မကြာခဏ တွေ့ရှိရမည်မဟုတ်ပေ။ ဤသည်မှာ ဤသို့သော ဖိနှိပ်ချုပ်ချယ်ခံရသည့် စိတ်ခံစားချက်များက သင့်ကို နှောင့်ယှက်မည်မဟုတ်ဟု ဆိုလိုသည်။ သင်သည် ခဏတာဖြစ်သော မကောင်းသော စိတ်အခြေအနေများကို ကြုံတွေ့နိုင်သော်လည်း ထိုအရာများထဲတွင် ပိတ်မိနေမည်မဟုတ်ပေ။ ဤသည်မှာ သမ္မာတရားအား လိုက်စားခြင်း၏ အရေးကြီးပုံကို မီးမောင်းထိုးပြသည်။ သင်သည် သင်၏ သင့်တင့်လျောက်ပတ်သော အလုပ်ကို အရေးစိုက်ရန် အားထုတ်လျှင်၊ အရွယ်ရောက်သူများ ခံယူသင့်သည့် တာဝန်များကို ခံယူလျှင်၊ သာမန်ဖြစ်သော၊ ကောင်းမွန်သော၊ အပြုသဘောဆောင်ပြီး တက်ကြွသော ဖြစ်တည်မှုပုံစံကို လိုက်စားလျှင် ဤအပျက်သဘောဆောင်သော စိတ်ခံစားချက်များ ဖြစ်ပေါ်မည်မဟုတ်ပေ။ ဤ ဖိနှိပ်ချုပ်ချယ်ခံရသည့် စိတ်ခံစားချက်များသည် သင့်ထံသို့ သက်ရောက်မည် မဟုတ်ပေ၊ သို့မဟုတ် သင့်ထံ၌ စွဲကပ်နေမည်မဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၅)) ဘုရားနှုတ်ကပတ်တော်တွေကို ဖတ်ပြီး ကျွန်မ အရမ်းရှက်မိတယ်။ အရွယ်ရောက်သူတွေနဲ့ တကယ့်အလုပ်ကို အာရုံစိုက်လုပ်ဆောင်တဲ့သူတွေဟာ သင့်လျော်မှန်ကန်တဲ့ကိစ္စတွေမှာ အာရုံစူးစိုက်ကြတယ် ဆိုတာ ဘုရားနှုတ်ကပတ်တော်တွေကနေ ကျွန်မ သဘောပေါက်ခဲ့တယ်။ နေ့တိုင်း သူတို့စဉ်းစားတဲ့အကြောင်းက သူတို့ရဲ့တာဝန်တွေကို ဘယ်လိုကောင်းကောင်းထမ်းဆောင်ရမလဲ၊ သူတို့ရဲ့တာဝန်တွေမှာ ဘယ်လိုပြဿနာတွေရှိနေသေးလဲ၊ သူတို့ရဲ့ အလုပ်ကို ပိုကောင်းအောင်ဘယ်လိုလုပ်ကြမလဲ ဆိုတာမျိုးတွေလို သူတို့တာဝန်တွေနဲ့ ပတ်သက်တဲ့အရာတွေပါပဲ။ သူတို့တာဝန်တွေမှာ လမ်းလွဲမှုတွေ ဒါမှမဟုတ် အမှားတွေရှိလာနိုင်ရင်တောင်မှ၊ ပြီးတော့ အဟန့်အတားတွေနဲ့ ရင်ဆိုင်ရနိုင်ပြီး အားနည်းလာတာတို့၊ ခဏလောက် စိတ်မချမ်းမသာတာတို့ ဖြစ်လာနိုင်ရင်တောင်မှ သူတို့ဟာ တစ်လျှောက်လုံး အပျက်သဘောဆောင်တဲ့ခံစားချက်တွေမှာ ဆက်မနေကြပါဘူး။ အဲဒီအစား သူတို့ရဲ့ပြဿနာတွေကို ဖြေရှင်းဖို့ သမ္မာတရားကို တက်တက်ကြွကြွ ရှာဖွေကြမှာ။ ဒါပေမဲ့ အခုချိန်မှာတော့ ကျွန်မက တာဝန်ဝတ္တရားတွေကို တာဝန်မယူနိုင်တဲ့ အသုံးမကျတဲ့လူတစ်ယောက်လိုပါပဲ။ အဟန့်အတားတွေနဲ့ ရင်ဆိုင်ရတော့ အရွယ်ရောက်သူတစ်ယောက်မှာရှိသင့်တဲ့ ခံနိုင်ရည် နည်းနည်းလေးတောင် မရှိဘဲ ကျွန်မ အပျက်သဘောဆောင်လာပြီး လက်လျှော့လိုက်တယ်။ နောက်ပြီးတော့ ဒါက ခုတလော ကျွန်မလုပ်နေသင့်ခဲ့တာကို ကျွန်မ အာရုံစိုက်ဆောင်ရွက်ဖို့ ပျက်ကွက်ခဲ့ပုံကို လည်းဖော်ထုတ်ပါတယ်။ အသင်းတော်အလုပ်ကို တာဝန်ယူကတည်းက ကျွန်မနဲ့ အလုပ်အတူလုပ်တဲ့ ညီအစ်မက ကဏ္ဍအမျိုးမျိုးမှာ ကျွန်မထက် ပိုတော်တာကို မြင်ပြီး ကျွန်မမှာ အစွမ်းအစမရှိဘူး၊ တန်ဖိုးထားမခံရဘူးလို့ ခံစားခဲ့ရတယ်။ ဒီတော့ ကျွန်မရဲ့ အရည်အချင်းတွေကို သက်သေပြဖို့ အခွင့်အလမ်းတစ်ခုကို ကျွန်မ တကယ် မျှော်လင့်ခဲ့တာ။ ခေါင်းဆောင်က ကျွန်မတို့နဲ့ စုဝေးပွဲတွေ လုပ်ပြီဆိုရင် သူရဲ့မျက်နှာအမူအရာတွေကို ကျွန်မ မပြတ် အကဲခတ်ကြည့်မိတယ်။ သူ ကျွန်မကို တန်ဖိုးထားလား၊ မထားလား ဆိုတာကို သူ့လေသံကနေ အကဲဖြတ်ဖို့ကြိုးစားခဲ့တယ်။ အလုပ်တချို့ လုပ်ဖို့ ခေါင်းဆောင်က ကျွန်မကို တကူးတက ခိုင်းရင် ကျွန်မ ပျော်နေခဲ့တာ။ ခေါင်းဆောင်က ကျွန်မကို တန်ဖိုးထားတယ်လို့ တွေးပြီး ကျွန်မရဲ့တာဝန်တွေကို ထမ်းဆောင်ဖို့ စိတ်အားတက်ကြွမှု ရခဲ့တယ်။ ဒါပေမဲ့ ခေါင်းဆောင်က ကျွန်မရဲ့တွဲဖက်ညီအစ်မကို အဓိကတာဝန်တွေ ချပေးရင် ကျွန်မ တန်ဖိုးထားမခံရဘူးလို့ ခံစားမိခဲ့တယ်။ ဂုဏ်သတင်းနဲ့ အဆင့်အတန်းအတွက် ကျွန်မရဲ့လိုအင်ဆန္ဒ မပြည့်တဲ့အခါဆို ကျွန်မ စိတ်သောကရောက်နေခဲ့တယ်။ ညီအစ်ကိုမောင်နှမတွေနဲ့ ပူးပေါင်းဆောင်ရွက်တဲ့အခါမှာဆို ကျွန်မရဲ့အတွေးတွေက ကိုယ့်တာဝန်တွေမှာ ရှိမနေခဲ့ဘဲ ကျွန်မပြောတာကို သူတို့ ဘယ်လောက်သဘောတူလဲဆိုတဲ့အပေါ်မှာပဲ ရှိနေခဲ့တယ်။ တစ်ခါတလေ ကျွန်မရဲ့ ရှုထောင့်အမြင်ကို ပြောတဲ့အခါမျိုးမှာ ဘယ်သူမှ မတုံ့ပြန်ရင် ကျွန်မ ကသိကအောက် ဖြစ်ခဲ့တာပေါ့။ ဆန့်ကျင်ဘက်အကြံပြုချက်တွေ သူတို့ ပေးရင် ကျွန်မက ပိုပြီးတော့တောင် အပျက်သဘောဆောင်လာခဲ့တယ်။ ပြီးတော့ ဆွေးနွေးမှုမှာ ပါဝင်ချင်စိတ်တောင်မရှိဘဲ ကျွန်မရဲ့အစွမ်းအစက အရမ်းနိမ့်လွန်းတယ်လို့ တွက်ခဲ့တယ်။ အထူးသဖြင့် ရို့စ် ကိစ္စနဲ့ ပတ်သက်ပြီး ချင့်ချိန်နိုင်စွမ်းမရှိလည်းဘဲ ကိုယ့်ဆန္ဒအတိုင်း ကျွန်မ မဆင်မခြင်လုပ်ခဲ့တာပါ။ အမှားတစ်ခုလုပ်ပြီးရင် ကိုယ့်ကိုယ်ကိုယ် ပြန်မသုံးသပ်ဘဲ အပျက်သဘောဆောင်တဲ့စိတ်ခံစားမှုတွေထဲ ကျွန်မ ထိုးကျသွားပြီး နုတ်ထွက်ချင်ခဲ့တယ်။ ဒါတွေအားလုံးက ကိုယ့်တာဝန်တွေထမ်းဆောင်ရာမှာ မှန်ကန်တဲ့အလုပ်ကို ကျွန်မ အာရုံစိုက်မလုပ်ဆောင်ခဲ့ဘဲ အမြဲတမ်း ဂုဏ်သတင်းနဲ့ အဆင့်အတန်းကို လိုက်စားခဲ့လို့ပါ။ ကျွန်မရဲ့မျက်လုံးတွေနဲ့ အတွေးတွေက ဂုဏ်သတင်းနဲ့ အဆင့်အတန်းကလွဲပြီးဘာကိုမှ အာရုံမစိုက်ခဲ့ဘူး။ လူတွေရဲ့လေးစားမှုကိုမရတဲ့အခါ ကျွန်မ အပျက်သဘောဆောင်လာပြီး စိတ်ဖိစီးခဲ့တယ်။ အသင်းတော်အလုပ်ကိုတောင် ဘေးချိတ်ထားခဲ့တာ။ ဒီလိုနည်းမျိုးနဲ့ ကျွန်မ ကိုယ့်တာဝန်ကို လုံးဝ ကောင်းကောင်း မထမ်းဆောင်နိုင်ခဲ့ပါဘူး။ ဒီသဘောထားကို ဘုရားသခင်က တကယ်ကို စက်ဆုပ်ပါတယ်။ ဘုရားသခင် ပြောခဲ့တာကို ကျွန်မ သတိရမိတယ်။ “အထူးသဖြင့် လက်ရှိတွင် ဘုရားအိမ်တော်၌ ၎င်းတို့၏ တာဝန်ကို ထမ်းဆောင်နေသောသူများအတွက် ဖိနှိပ်ချုပ်ချယ်မှုကို ခံစားရရန် အချိန်တစ်ခုခုရှိသလော။ အချိန်မရှိပေ။ ဤသို့ဆိုလျှင် ဖိနှိပ်ချုပ်ချယ်မှုကို ခံစားရသော၊ စိတ်မကြည်မလင်ဖြစ်သော၊ အနည်းငယ် မကောင်းသောအရာတစ်ခုကို ကြုံရသည့်အခါတိုင်းတွင် အားငယ်သော၊ သို့မဟုတ် စိတ်ဓာတ်ကျသောသူများက မည်သည့်အရာမှားနေသနည်း။ ၎င်းတို့သည် မှန်ကန်သောအရာများနှင့် အချိန်ကုန်ဆုံးခြင်းမရှိဘဲ အလဟဿနေနေခြင်းဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၅)) ဒီပြဿနာတွေကို ဖြေရှင်းဖို့ သမ္မာတရားကို မရှာဖွေဘဲ အဲဒီအစား ပိုပြီး အပျက်သဘောဆောင်လာ၊ အတိုက်အခံဖြစ်လာခဲ့ပြီး ဂုဏ်သတင်းနဲ့အဆင့်အတန်းအတွက် ပူပန်မှုတွေနဲ့ ကျွန်မ ဆက်ပြီး ပိတ်မိနေတုန်းမှာ ကျွန်မဘေးနားက ညီအစ်ကိုမောင်နှမတွေအားလုံးက သူတို့တာဝန်တွေကို ထမ်းဆောင်ရင်း အလုပ်ရှုပ်နေတာ မြင်ရတော့ ကျွန်မက သမ္မာတရားကို လိုက်စားတဲ့သူတစ်ယောက် မဟုတ်တာကို သဘောပေါက်ခဲ့တယ်။ အထူးသဖြင့် ရှယ်လီက သူတာဝန်ယူခဲ့တဲ့ဧဝံဂေလိအလုပ်ရဲ့ ရလဒ်တွေ မကောင်းဘူးလို့ ထုတ်ပြောခဲ့တာ၊ လူတိုင်း အခက်အခဲတွေနဲ့ ရှင်သန်နေထိုင်ခဲ့ရတာ၊ ဒီအခက်အခဲတွေကို အတူတူ ကျော်လွှားဖို့ ကျွန်မတို့ တစ်စိတ်တစ်ဝမ်းတည်း ရှိနိုင်ဖို့ သူ တကယ်မျှော်လင့်ခဲ့တယ်ဆိုတာကို ကျွန်မ တွေးမိတဲ့အခါမှာပေါ့။ ကျွန်မ အရမ်းကို လိပ်ပြာမလုံသလို ခံစားရပြီး စိတ်သောကရောက်ခဲ့တယ်။ အသင်းတော်အလုပ်အတွက် ကျွန်မတို့ အတူပေါင်းပြီး တာဝန်ယူဆောင်ရွက်ဖို့ အခြေအနေကို ဘုရားသခင်က စီစဉ်ပေးခဲ့တာ။ ဒါပေမဲ့ ကိုယ့်တာဝန်တွေကို ဘယ်လိုကောင်းကောင်းထမ်းဆောင်ရမယ်ဆိုတာကို အာရုံစိုက်ရမဲ့အစား ကျွန်မရဲ့ သေးသိမ်တဲ့ အတွေးတွေထဲမှာ လမ်းပျောက်သွားပြီး အပျက်သဘောဆောင်တဲ့အပြင် ရှောင်ဖယ်ပြီး နုတ်ထွက်ချင်ခဲ့တယ်။ ကျွန်မမှာ လူ့သဘာဝ တကယ်ကို ကင်းမဲ့နေခဲ့တာပါ။ ကျွန်မ ဘုရားသခင်ကိုဆုတောင်းခဲ့တယ်။ “ဘုရားသခင်၊ ကျွန်မက သိပ်ကို တစ်ကိုယ်ကောင်းဆန်ပါတယ်။ အခု လောလောဆယ် အသင်းတော်အလုပ်မှာ အခက်အခဲတွေ အများကြီးရှိနေပေမဲ့လည်း ကျွန်မက တကယ့်ကိစ္စတွေကို အရေးမထားဘဲ ညီအစ်မနဲ့ နေ့တိုင်း ယှဉ်ပြိုင်ခဲ့တယ်။ ကျွန်မ သူ့ထက် ပိုမတော်နိုင်တဲ့အခါ ကျွန်မ အပျက်သဘောဆောင်လာခဲ့တယ်။ ကျွန်မစိတ်ထဲမှာ အပြုသဘောဆောင်တဲ့ လိုက်စားမှုတစ်ခုမှ မရှိဘဲ အညစ်အကြေးတွေ ရှိနေသလို ခံစားရတယ်။ ကျွန်မ ကိုယ်ကိုယ်တိုင်ဆင်းရဲဒုက္ခခံနေရုံသာမက အသင်းတော်အလုပ်ကိုပါ နှောင့်နှေးစေနေတာပါ။ အခုတော့ ကျွန်မရဲ့ပြဿနာတွေကို နားလည်လာပါပြီ။ ကျွန်မရဲ့ အစွမ်းအစက သိပ်မကောင်းပေမဲ့လည်း ကိုယ့်ညီအစ်မနဲ့ ပူးပေါင်းဆောင်ရွက်ပြီး တက်ညီလက်ညီ အလုပ်လုပ်ဖို့ ကျွန်မ အတတ်နိုင်ဆုံး ကြိုးစားသင့်ခဲ့တာပါ။ အနည်းဆုံးတော့ ကျွန်မရဲ့သဘောထားကြောင့် အလုပ်မှာ နှောင့်‌နှေးမှုတွေ မဖြစ်စေသင့်ဘူး။ ကျွန်မရဲ့ စိတ်နှလုံးကို ကိုယ်တော် စိစစ်ပါစေ၊ ကျွန်မ နောင်တရချင်ပါတယ်”လို့ ပေါ့။ အဲဒီနောက်မှာ တာဝန်တွေထမ်းဆောင်ခြင်းအပေါ် ကျွန်မရဲ့ သဘောထားက ပိုပြီး တက်ကြွလာခဲ့တယ်။ အလုပ်မှာရှိတဲ့ ပြဿနာတွေကို ရှယ်လီနဲ့ ဆွေးနွေးပြီး ဖြေရှင်းဖို့ ကျွန်မဟာ တက်တက်ကြွကြွနဲ့ ကြိုတင်ဆောင်ရွက်လှုပ်ရှားလာတယ်။ ကျွန်မ ကြောက်ခဲ့ဖူးတဲ့ ခက်ခဲတဲ့တာဝန်တချို့အတွက် ဘုရားသခင်ကိုဆုတောင်းပြီး ကျွန်မ တတ်နိုင်သလောက် ပါဝင်ခဲ့တာပေါ့။ သူများတွေရဲ့တာဝန်တွေမှာ အခက်အခဲတွေရှိတာ သတိထားမိတဲ့အခါ၊ ကျွန်မ အကူအညီအများကြီး မပေးနိုင်ခဲ့ရင် ပြဿနာတွေ ဖြေရှင်းရာမှာ ပူးပေါင်းဆောင်ရွက်ဖို့ သမ္မာတရားကို နားလည်တဲ့သူ တစ်ယောက်ယောက်ကို ကျွန်မ ရှာခဲ့တယ်။ တစ်ခါတလေ ခေါင်းဆောင်က ကျွန်မနာမည်ကို ထုတ်မပြောဘဲ ရှယ်လီကိုပဲ တာဝန်တစ်ခု နောက်ဆက်တွဲ ဆက်လုပ်ဖို့ တကူးတက တာဝန်ချပေးတာတောင်မှ ရှယ်လီက ကျွန်မနဲ့ ဆွေးနွေးပြောဆိုနေသရွေ့ ခေါင်းဆောင်က သတိပြုမိတာမျိုး ရှိမရှိကိုတောင် ဂရုမစိုက်ဘဲ ကျွန်မ ပါဝင်ပြီး အကြံဉာဏ်တွေပေးလိုက်တယ်။ အလုပ်တစ်ခုစီတိုင်းကို တာဝန်သိသိလုပ်တာကို အာရုံစိုက်ပြီး သမ္မာတရားကို လက်တွေ့လုပ်ဆောင်တာနဲ့ ဘုရားသခင်ကို ကျေနပ်စေတာဟာ အဓိကကျတယ်လို့ ယုံကြည်ပြီး ဘုရားသခင်ရှေ့မှာ ကိစ္စတွေကိုလုပ်ဆောင်တာကို ကျွန်မ လက်တွေ့လုပ်ဆောင်ခဲ့တာပါ။ ကျွန်မ ကိုယ့်ရည်ရွယ်ချက်တွေကို အသိစိတ်ရှိရှိ ပုန်ကန်ပြီး ကိုယ့်စိတ်နှလုံးကို နေ့တိုင်း ကိုယ့်တာဝန်တွေအပေါ်မှာ အာရုံစိုက်တဲ့အခါ ကျွန်မ တည်ကြည်ခိုင်မာခဲ့ပြီး အပျက်သဘောဆောင်တဲ့ စိတ်ခံစားချက်တွေကနေ နည်းနည်းလောက် လွတ်လာတယ်။

အချိန်အတော်ကြာပြီးနောက်မှာ ကျွန်မ ပြုပြင်မှုတစ်ခု ကြုံတွေ့ခဲ့ရတော့ အပျက်သဘောဆောင်တဲ့ စိတ်ခံစားချက်တွေထဲ ကျွန်မ ပြန် ရောက်သွားပြန်ရော။ အဲဒီတုန်းက ခေါင်းဆောင်က ကျွန်မကို အချက်အလက်ကုန်ကြမ်းတွေ စုစည်းခိုင်းတယ်။ အတွေ့အကြုံမရှိတော့ ဒါကိုလုပ်ဖို့ ညီအစ်ကိုမောင်နှမတွေနဲ့ ကျွန်မ ပူးပေါင်းဆောင်ရွက်ခဲ့တာပေါ့။ မူကြမ်းကို ကျွန်မတို့ ရေးပြီးသွားတော့ခေါင်းဆောင်က အဲဒါကိုဖတ်ပြီး ကောင်းတယ်လို့ ထင်ခဲ့တယ်။ ဒါပေမဲ့ တချို့နေရာတွေမှာ အသေးစိတ်လေးတွေထည့်ဖို့ သူက အကြံပြုပါတယ်။ ပြဿနာ ကြီးကြီးမားမားတွေ မရှိခဲ့တာကို မြင်ရတဲ့အခါမှာ ဒါဟာ ပြောင်မြောက်တဲ့အလုပ်ပဲလို့ ထင်ပြီးတော့ ကျွန်မ အားရကျေနပ်ခဲ့တာ။ နောက်ထပ်အသေးစိတ်အချက်အလက်တွေက ထပ်တည့်ဖို့ဆိုတာ လွယ်‌မှာပဲ၊ အကြောင်းအရာနည်းနည်းလောက်ပဲ ထပ်ထည့်ရမှာ စိတ်ကျေနပ်လောက်စရာပဲပေါ့။ ဒီတော့ ကျွန်မ စည်းမျဉ်းတွေကို ညီအစ်ကိုမောင်နှမတွေနဲ့ မိတ်သဟာယမပြုခဲ့ဘူး။ အချက်အလက်တွေ့ ထပ်ဖြည့်ပြီးတော့ မမျှော်လင့်ဘဲ အကြောင်းအရာအသစ်က လိုရင်းမရောက်တဲ့အပြင် ရှုပ်ယှက်ခတ်နေလို့ အကြောင်းအရာ ပိုဆိုးသွားတယ်လို့ ခေါင်းဆောင်က မြင်သွားတယ်။ ကျွန်မတို့ ဂရုတစိုက် တွေးဆဆင်ခြင်ခဲ့ရဲ့လား၊ ပြီးတော့ ပြဿနာက ဘာလဲဆိုတာ ရှင်းရှင်းလင်းလင်း နားလည်ရဲ့လား လို့ သူက မေးတယ်။ အဲဒီနောက် တခြားသူတွေကို အချက်အလက်ကုန်ကြမ်းတွေ ပြန်စုခိုင်းခဲ့တယ်။ ဒါကို ကြားတော့ ကျွန်မ မှင်တက်မိ သွားတယ်။ “ငါ အဲဒါကို ကောင်းကောင်း လုပ်ချင်ခဲ့တာပါ၊ ဒါပေမဲ့ ဘာလို့ ဒီလို အဆုံးသတ်သွားခဲ့တာလဲ”ပေါ့။ ဒါကို ပြန်သုံးသပ်တော့ ဒါက ကျွန်မရဲ့ ညံ့ဖျင်းတဲ့ အစွမ်းအစနဲ့ သမ္မာတရားအပေါ် ပေါ့တန်တဲ့ နားလည်မှုကြောင့် ဖြစ်နေတုန်းပဲလို့ ကျွန်မ ခံစားမိခဲ့တယ်။ အထွေထွေ ကိစ္စရေးရာတွေကို ကျွန်မ ကိုင်တွယ်ဖြေရှင်းနိုင်မယ်လို့ထင်ခဲ့တယ်။ ဒါပေမဲ့ သမ္မာတရားကို နားလည်ဖို့လိုအပ်တဲ့ အလုပ်နဲ့ ပတ်သက်လာရင်တော့ ကျွန်မ အဲဒါကို မလုပ်နိုင်ခဲ့ဘူး။ အခုက ကျွန်မ တမင်တကာ နောက်ဆုတ်ချင်ခဲ့တာ မဟုတ်ဘူး။ ကျွန်မမှာ အမှန်တကယ်ဆန္ဒရှိပေမဲ့ ကျွမ်းကျင်မှု ကင်းမဲ့နေခဲ့တာပါ။ နောက်ပိုင်းမှာတော့ အလုပ်ထဲမှာ ပူးပေါင်းဆောင်ရွက်ဖို့ လက်တွန့်လာခဲ့တယ်။ အလုပ်ထဲမှာ ပြဿနာတချို့ကို ကျွန်မ သတိပြုမိတဲ့အခါ အဲဒါတွေကိုထောက်ပြချင်ခဲ့ပေမဲ့ “ငါ့ရဲ့ ညံ့ဖျင်းတဲ့ အစွမ်းအစနဲ့ဆို ပြဿနာတွေကို ငါ ရှာတောင် ရှာတွေ့နိုင်ရဲ့လား၊ ဒီအလုပ်ကို ငါ လုပ်နိုင်စွမ်းရှိလား၊ ငါ့ရဲ့ အစွမ်းအစက ညံ့ဖျင်းပြီးတော့ ငါက ကိစ္စတွေကို ချင့်ချိန်အကဲဖြတ်တာမှာ အရည်အချင်း မပြည့်ဝဘူးလေ။ မဟုတ်ရင် အလုပ်ကို ဒီလောက်ဆိုးဆိုးရွားရွားလုပ်မိမှာ မဟုတ်ဘူး၊ ဒီတော့ အခြားသူတွေကို ပြဿနာတွေ ထောက် မပြတာပိုကောင်းပါတယ်လေ” လို့ တွေးပြီး ကျွန်မ ရှောင်လိုက်တယ်။ အကျိုးဆက်အနေနဲ့ ကိုယ့်တာဝန်တွေမှာ ဘာသိဘာသာဖြစ်လာခဲ့ပြီး ကိုယ့်အနာဂတ်နဲ့ အလားအလာတွေကို အမြဲ ပူပန်နေခဲ့ရင်း အပျက်သဘောဆောင်တဲ့ခံစားချက်တွေထဲကို ကျွန်မ ပြန်ရောက်သွားတယ်။ ကျွန်မရဲ့ စိတ်နှလုံးကို ငြိမ်သက်အောင် မလုပ်နိုင်ခဲ့ပါဘူး။

ကျွန်မရဲ့အခြေအနေကို တိုးတက်အောင် ကူညီပေးခဲ့တဲ့ ဘုရားနှုတ်ကပတ်တော်တစ်ပိုဒ်ကို စုဝေးပွဲတစ်ခုမှာ မဖတ်မိခင် အထိပေါ့။ အနန္တတန်ခိုးရှင် ဘုရားသခင် ပြောသည်မှာ “ကြီးသည်ဖြစ်စေ ငယ်သည်ဖြစ်စေ သင်၏ သန္နိဋ္ဌာန်ကို ကိုင်လှုပ်နိုင်သည့်အရာများ၊ သင်၏ စိတ်နှလုံး၌ နေရာယူနိုင်သည့်အရာများ၊ သို့မဟုတ် သင်၏တာဝန်အား ထမ်းဆောင်နိုင်စွမ်းကို ဘောင်ခတ်နိုင်သည့်အရာများ နှင့် သင်၏ ရှေ့ဆက် တိုးတက်မှု ဖြစ်သည့် နေ့တိုင်း ဖြစ်ပေါ်သည့်အရာများအားလုံးသည် လုံ့လဝီရိယရှိသည့် စိစစ်ကုစားမှု လိုအပ်ပေသည်။ သင်သည် ၎င်းတို့ကို သေချာ ဆန်းစစ်ကာ သမ္မာတရားကို ရှာဖွေသင့်သည်။ ဤအရာအားလုံးမှာ သင် တွေ့ကြုံသည်နှင့်အမျှ ဖြေရှင်းရမည့် ပြဿနာများဖြစ်သည်။ လူအချို့သည် အခက်အခဲများ ကြုံရသည့်အခါ အပျက်သဘောဆောင်လာကြသည်၊ ညည်းညူကာ မိမိတို့တာဝန်များကို နုတ်ထွက်လိုက်ကြပြီး ဆုတ်ဆိုင်းမှုတစ်ခုစီနောက်ပိုင်းတွင် ဖြည်းဖြည်းချင်းပင် ပြန်လည်ထူထောင်နိုင်ခြင်း မရှိကြချေ။ ဤလူအားလုံးတို့သည် သမ္မာတရားကို မချစ်သော လူနုံလူအများဖြစ်ကြပြီး ၎င်းတို့သည် တစ်သက်တာလုံး ယုံကြည်ခြင်းဖြင့်ပင် ယင်းကို ရကြလိမ့်မည် မဟုတ်ပေ။ ယင်းကဲ့သို့ လူနုံလူအများသည် အဆုံးတိုင် အဘယ်သို့ လိုက်နိုင်မည်နည်း။ အလားတူအရာသည် သင့်ထံ ဆယ်ကြိမ် ဖြစ်ပျက်သော်လည်း ထိုအရာမှ သင် ဘာမျှမရရှိပါက သင်သည် သာမန်မျှ၊ အသုံးမကျသော လူတစ်ဦးဖြစ်သည်။ ပါးနပ်ချက်ချာသော လူများနှင့် ဝိညာဉ်ရေးရာ သိနားလည်မှုရှိသော စစ်မှန်သော အစွမ်းအစရှိသူများမှာ သမ္မာတရားကို ရှာဖွေသောသူများ ဖြစ်သည်။ ၎င်းတို့ထံ တစ်စုံတစ်ရာ ဆယ်ကြိမ် ဖြစ်ပျက်ပါက ထိုကိစ္စများထဲမှ ရှစ်ကြိမ်တွင် ဉာဏ်အလင်းပေးခြင်းအချို့ကို ၎င်းတို့ ရရှိနိုင်ကြပေမည်၊ သင်ခန်းစာအချို့ကို သင်ယူနိုင်ကြပေမည်၊ သမ္မာတရား အချို့ကို နားလည်ကာ တိုးတက်မှု အချို့ကို ပြုလုပ်ကောင်း ပြုလုပ်နိုင်ကြပေမည်။ ဝိညာဉ်ရေးရာ သိနားလည်မှု မရှိသော လူနုံလူအတစ်ဦးအပေါ် အမှုအရာများ ဆယ်ကြိမ် ဖြစ်သောအခါ တစ်ကြိမ်မျှ ၎င်းတို့၏ ဘဝကို အကျိုးရှိစေလိမ့်မည်မဟုတ်၊ တစ်ကြိမ်တစ်ခါမျှ ၎င်းတို့ကို ပြောင်းလဲစေလိမ့်မည်မဟုတ်သကဲ့သို့ တစ်ကြိမ်တစ်ခါမျှ ၎င်းတို့၏ အကျည်းတန်သော မျက်နှာကို သိစေမည်မဟုတ်ချေ။ ယင်းမှာ ၎င်းတို့အတွက် အဆုံးသတ်ဖြစ်ပေသည်။ ၎င်းတို့အပေါ် တစ်စုံတစ်ရာ ဖြစ်ပျက်သည့်အခါတိုင်းတွင် ၎င်းတို့ လဲကျကြသည်။ ၎င်းတို့ လဲကျသည့်အခါတိုင်းတွင် ၎င်းတို့ကို အားပေးဖို့နှင့် ချော့ဖို့ အခြားတစ်စုံတစ်ဦးကို ၎င်းတို့ လိုအပ်ကြသည်။ အားပေးခြင်းနှင့် ချော့မော့ခြင်း မရှိဘဲ ၎င်းတို့ မထနိုင်ကြသည့်အပြင် တစ်စုံတစ်ရာ ဖြစ်ပျက်သည့် အကြိမ်တိုင်းတွင် ၎င်းတို့ လဲကျမည့် အန္တရာယ်နှင့် အရည်အသွေး နိမ့်ကျစေမည့် အန္တရာယ်ရှိသည်။ ဤသည်မှာ ၎င်းတို့အတွက် အဆုံးသတ်ဖြစ်သည် မဟုတ်လော။ ထိုသို့သော အသုံးမကျသည့် ဤလူများကို ကယ်တင်ရန်အတွက် အခြားအကြောင်းပြချက် တစ်ခုတစ်လေ ရှိသေးသလော။ လူသားမျိုးနွယ်ကို ဘုရားသခင်၏ကယ်တင်ခြင်းမှာ သမ္မာတရားကို ချစ်သောသူတို့အား ကယ်တင်ခြင်း၊ လိုအင်ဆန္ဒနှင့် သန္နိဋ္ဌာန်ရှိသည့် ၎င်းတို့၏ တစ်စိတ်တစ်ဒေသနှင့် ၎င်းတို့၏ စိတ်နှလုံးထဲတွင် သမ္မာတရားနှင့် တရားမျှတမှုကို တမ်းတသော ၎င်းတို့၏ တစ်စိတ်တစ်ဒေသကို ကယ်တင်ခြင်း ဖြစ်သည်။ လူတစ်ဦး၌ စိတ်ဆုံးဖြတ်ချက်သည် တရားမျှတမှု၊ ကောင်းမြတ်ခြင်းနှင့် သမ္မာတရားကို တမ်းတပြီး အသိတရား ပိုင်ဆိုင်သည့် ၎င်းတို့ စိတ်နှလုံးထဲရှိ ၎င်းတို့၏ တစ်စိတ်တစ်ဒေသ ဖြစ်သည်။ သမ္မာတရားကို ၎င်းတို့ နားလည်ပြီး ရရှိရန် ၎င်းတို့၏ဖောက်ပြန်ပျက်စီးခြင်းသည် ဆေးကြောသန့်စင်ခံရပြီး ၎င်းတို့၏အသက်စိတ်သဘောထား ပြောင်းလဲနိုင်ရန်အလို့ငှာ ဘုရားသခင်သည် လူတို့၏ ဤတစ်စိတ်တစ်ဒေသကို ကယ်တင်ပြီး ယင်းမှတစ်ဆင့် ၎င်းတို့၏ ဖောက်ပြန်ပျက်စီးသော စိတ်သဘောထားကို ပြောင်းလဲလေသည်။ သင်သည် သင့်အတွင်း၌ ဤအရာများ မရှိလျှင် ကယ်တင်မခံရနိုင်ပေ။...လူအချို့က မိမိတို့၏ အစွမ်းအစများ အလွန်နိမ့်ကျကာ သဘောပေါက်နားလည်နိုင်စွမ်း ကင်းမဲ့သည်ဟု ခံစားရသောကြောင့် မိမိတို့ကိုယ်ကိုယ် ဘောင်ခတ်ပြီး သမ္မာတရားကို ၎င်းတို့ မည်မျှ လိုက်စားသည်ဖြစ်စေ ဘုရားသခင်၏ သတ်မှတ်ချက်များကို ဖြည့်ဆည်းနိုင်လိမ့်မည်မဟုတ်ဟု ခံစားကြသည်။ ၎င်းတို့ မည်မျှ ကြိုးစားသည်ဖြစ်စေ အသုံးမဝင်သကဲ့သို့ ထိုမျှသာရှိသောကြောင့် ၎င်းတို့သည် အမြဲ အပျက်သဘောဆောင်ကာ အကျိုးဆက်အနေဖြင့် ဘုရားသခင်ကို နှစ်ချီ၍ ယုံကြည်ပြီးသည့်နောက်တွင်ပင် မည်သည့် သမ္မာတရားမျှ မရရှိသေးချေ။ သမ္မာတရားကိုလိုက်စားဖို့ အလုပ်ကြိုးစားခြင်းမရှိဘဲ သင်၏ အစွမ်းအစ အလွန်ညံ့ဖျင်းသည်ဟု သင်ပြောပါက မိမိကိုယ်ကိုယ် အရှုံးပေးပြီး အပျက်သဘောဆောင်သည့် အခြေအနေတွင် အမြဲ အသက်ရှင်သည်။ အကျိုးဆက်အနေဖြင့် သင် နားလည်သင့်သည့် သမ္မာတရားကို နားမလည်ပါက သို့မဟုတ် သင် တတ်စွမ်းနိုင်သမျှ သမ္မာတရားကို လက်တွေ့လုပ်ဆောင်ခြင်း မရှိပါက သင်သည် မိမိကိုယ်ကိုယ် ဟန့်တားနေသည့်သူ မဟုတ်ပါလော။ သင်၏ အစွမ်းအစက လုံလောက်အောင် မကောင်းဟု သင် အမြဲပြောပါက ဤသည်မှာ တာဝန်ကို ရှောင်လွှဲကာ အချောင်ခိုခြင်း ဖြစ်သည် မဟုတ်လော။ သင်သည် ဆင်းရဲဒုက္ခခံနိုင်ပါက အဖိုးအခပေးနိုင်ပြီး သန့်ရှင်းသော ဝိညာဉ်တော်၏ အလုပ်ကို ရရှိနိုင်ပါက သမ္မာတရားအချို့ကို မလွဲမသွေ သင် နားလည်နိုင်လိမ့်မည်ဖြစ်ပြီး စစ်မှန်မှုအချို့ထဲသို့ ဝင်ရောက်နိုင်လိမ့်မည် ဖြစ်သည်။ သင်သည် ဘုရားသခင်ကို မကြည့်၊ မမှီခိုသကဲ့သို့ မည်သည့် အားထုတ်မှုမျှမပြုဘဲ သို့မဟုတ် အဖိုးအခမပေးဘဲ ကိုယ့်ဘဝကို လက်လျှော့ပြီး တကယ်ကို အရှုံးပေးပါက သင်သည် အသုံးမကျသူတစ်ဦး ဖြစ်သကဲ့သို့ အသိတရားနှင့် အသိစိတ် တစ်စက်မျှ မရှိပေ။ သင်၏ အစွမ်းအစ ညံ့ဖျင်းသည်ဖြစ်စေ၊ ပြောင်မြောက်သည်ဖြစ်စေ အသိစိတ်နှင့် ဆင်ခြင်တုံတရား အနည်းငယ်ရှိပါက သင်သည် သင် လုပ်သင့်သည့်အရာနှင့် သင်၏လုပ်ငန်းတာဝန်တို့ကို သင့်တင့်လျောက်ပတ်စွာ အဆုံးသတ်သင့်သည်။ စွန့်ခွာပြေးသူတစ်ဦးဖြစ်ခြင်းသည် ဆိုးရွားသောအရာဖြစ်ပြီး ဘုရားသခင်ကို သစ္စာဖောက်ခြင်း ဖြစ်သည်။ ဤအရာသည် ကယ်တင်၍ မရနိုင်ပေ။ သမ္မာတရားကို လိုက်စားခြင်းသည် ခိုင်မာသော ဆန္ဒတစ်ခု လိုအပ်ပြီး အလွန် အပျက်သဘောဆောင်သည့် လူများ သို့မဟုတ် အားနည်းသော လူများသည် မည်သည့်အရာမျှ ဖြစ်မြောက်ခြင်း ရှိလိမ့်မည် မဟုတ်ပေ။ ၎င်းတို့သည် ဘုရားသခင်ကို အဆုံးတိုင်အောင် ယုံကြည်နိုင်ခြင်း ရှိမည် မဟုတ်ချေ။ ထို့ပြင် သမ္မာတရားကို ရရှိဖို့ ၎င်းတို့ဆန္ဒရှိပြီး စိတ်သဘောထား ပြောင်းလဲမှုတစ်ခုကို ၎င်းတို့ စွမ်းဆောင်ရရှိလိုပါက ၎င်းတို့၌ မျှော်လင့်ချက် သာ၍ နည်းပေသေးသည်။ သန္နိဋ္ဌာန် ချမှတ်ထားပြီး သမ္မာတရားကို လိုက်စားသည့် သူများသာလျှင် ယင်းကို ရရှိနိုင်ပြီး ဘုရားသခင်အားဖြင့် စုံလင်စေခြင်းခံရနိုင်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေ ဖတ်ပြီးနောက်မှာ ကိုယ့်ကိုယ်ကိုယ် နှုတ်ကပတ်တော်တွေနဲ့ ဆက်စပ်ကြည့်မိတယ်။ အဟန့်အတားတွေ၊ ကျရှုံးမှုတွေနဲ့ရင်ဆိုင်ရတဲ့အခါ ကျွန်မက အမြဲတမ်း အထူးသဖြင့် ကြေမွနေတဲ့စာရွက်တစ်ရွက်လို ခံစားနေခဲ့ရပြီး ထိလွယ်ရှလွယ်နဲ့ အပျက်သဘောဆောင်နေခဲ့တာကို ကျွန်မ သဘောပေါက်ခဲ့တယ်။ ကျွန်မရဲ့ အရင်ဆုံး တုံ့ပြန်မှုက “ဒါကို သူများတွေကို ကိုင်တွယ်ဖြေရှင်းခိုင်းလိုက်လေ” ဒါမှမဟုတ် “ငါ့အစွမ်းအစက အရမ်းနိမ့်ပါတယ်” လို့ အမြဲတမ်းတွေးတာပါ။ ပြီးတော့ အလုပ်ကို ဖြေရှင်းဖို့ သူများတွေအပေါ် ပုံချလိုက်တယ်။ ဒီလိုလုပ်လိုက်တာက ကျွန်မက စဉ်းစားချင့်ချိန်တတ်ပြီး ကိုယ့်ကိုယ်ကိုယ် သတိပြုမိတဲ့ပုံ ပေါက်ပေမဲ့ တကယ်က ကိုယ့်ကိုယ်ကိုယ် ဘောင်ခတ်နေခဲ့ပြီး ကိုယ့်ကိုယ်ကိုယ် လက်လျှော့နေခဲ့တာပါ။ သမ္မာတရားကို ကျွန်မ လက်မခံတာ မချစ်တာကို အဲဒါက ပြနေခဲ့တယ်။ အဟန့်အတားတွေ၊ ကျရှုံးမှုတွေနဲ့ ရင်ဆိုင်ရတဲ့အခါ ပြဿနာတွေဖြေရှင်းဖို့နဲ့ တိုးတက်ဖို့ ဘုရားသခင်က ကျွန်မတို့ကို သမ္မာတရား ရှာစေချင်တယ်။ ဖြောင့်မတ်ခြင်းအတွက် ကျွန်မတို့ရဲ့ ဆန္ဒနဲ့ တောင့်တမှုကတစ်ဆင့် ဘုရားသခင်က ကျွန်မတို့ကို စုံလင်အောင်လုပ်တာပါ။ သမ္မာတရားကိုချစ်ပြီး အစွမ်းအစကောင်းရှိသူတွေဟာ ကြိုတင်ဆောင်ရွက်လှုပ်ရှားသူတွေပါ။ ကျရှုံးမှုတွေကနေ အတွေ့အကြုံတွေကို ခြုံငုံသုံးသပ်တာ၊ သူတို့ရဲ့ ချို့တဲ့မှုကို ဆန်းစစ်တာတွေမှာ သူတို့ တော်ကြပါတယ်။ ပြီးတော့ ရှာဖွေခြင်းကနေ သမ္မာတရားတချို့ကိုလည်း သူတို့ နားလည်နိုင်ပြီး သူတို့ကိုယ်တိုင်ရဲ့ ဗဟုသုတတွေရယူပြီးတော့ ဘဝမှာ တိုးတက်အောင်လုပ်နိုင်ပါတယ်။ ဒီတစ်ခါ ပြုပြင်မှုနဲ့ ကျွန်မ တွေ့ကြုံတဲ့အခါမှာ ကျရှုံးမှုရဲ့အကြောင်းရင်းတွေကို မဆန်းစစ်ဘဲ အဲဒီအစား ဆင်ခြေဆင်လက်တွေပဲ ကျွန်မ ပေးခဲ့တယ်။ ကျွန်မ တာဝန်ကို ကောင်းကောင်း မထမ်းဆောင်ချင်တာကြောင့် မဟုတ်ဘဲ ကျွန်မရဲ့ ညံ့ဖျင်းတဲ့အစွမ်းအစက ကျွန်မရဲ့တာဝန်တွေကို ထမ်းဆောင်ရာမှာ ပြဿနာတွေ အများကြီးဖြစ်စေခဲ့လို့ပဲဆိုပြီး ကျွန်မ ခံစားခဲ့ရတယ်။ ဆိုလိုချင်တာက ကျွန်မရဲ့ လုပ်နိုင်စွမ်းရှိသမျှ အတိုင်းအတာအတွင်းမှာ ကျွန်မ အကောင်းဆုံးကြိုးစားခဲ့တယ်။ ပြီးတော့ ဘာမှ ပြန်သုံးသပ်စရာမရှိခဲ့ဘူး ပေါ့။ ဒါပေမဲ့ ပိုပြီး သေသေချာချာ စစ်ဆေးကြည့်တော့ ကျွန်မမှာ တကယ်ကို ပြဿနာ လုံးဝမရှိခဲ့ဘူးဆိုတာ မှန်ခဲ့ရဲ့လား။ အချက်အလက်ကုန်ကြမ်းတွေမှာ အသေးစိတ်အချက်အလက်တွေ ကင်းမဲ့နေတယ်လို့ ခေါင်းဆောင်က ထောက်ပြခဲ့တုန်းက ကျွန်မ မတွေးဆခဲ့ဘူး၊ မရှာခဲ့ဘူး။ ဒါပေမဲ့ ကိုယ့်စိတ်ကူးကိုပဲ အခြေခံထားတဲ့ အပိုအကြောင်းအရာတွေ အများကြီး ထပ်ဖြည့်ခဲ့ပြီး တည်းဖြတ်ထားတဲ့ အချက်အလက်ကုန်ကြမ်းတွေကို ရှည်လျားလွန်းပြီး ပေါ့သွားအောင် လုပ်မိခဲ့တာ။ ကျွန်မ စည်းမျဉ်းတွေကို မရှာခဲ့ဘူး။ ဒါမှမဟုတ် ပိုကောင်းတဲ့ရလဒ်တွေရဖို့ မစဉ်းစားကြည့်ခဲ့ဘူး။ စည်းမျဉ်းတွေကို ကျွန်မ မစဉ်းမစားဘဲ လိုက်နာခဲ့တယ်။ ကျွန်မရဲ့ တာဝန်တွေကို ထမ်းဆောင်တဲ့ ဒီနည်းလမ်းက ဖြစ်သလိုလုပ်နေတဲ့နည်းလမ်းပါပဲ။ ကျွန်မရဲ့ နည်းလမ်းကို အမြန် ခြုံငုံသုံးသပ်ပြီး အမှန်ပြင်သင့်ခဲ့တာ။ ကျွန်မမှာ အစွမ်းအစက မရှိရတဲ့အထဲ ကြိုတင်ဆောင်ရွက်လှုပ်ရှားတဲ့ စိတ်ဓာတ်တောင် မရှိဘဲ အခက်အခဲတွေကြုံရတိုင်း ဘာသိဘာသာနဲ့ နောက်ဆုတ်လိုက်မယ်ဆိုရင် ကျွန်မအတွက် တိုးတက်ဖို့က ခက်ခဲမှာပါ။

နောက်ပိုင်း ကျွန်မ တွေးဆမိတာက အဟန့်အတားတွေ၊ ကျရှုံးမှုတွေနဲ့ရင်ဆိုင်ရတဲ့အခါ ဘာကြောင့် ကျွန်မ အမြဲတမ်းထွက်ပြေးချင်ခဲ့တာလဲ ပေါ့။ တော်တော်လေး စဉ်းစားပြီးတဲ့နောက်မှာ အဲဒါဟာ ဂုဏ်သတင်းနဲ့ အဆင့်အတန်းအတွက် ကျွန်မရဲ့ ပူပန်မှုက ကြီးမားပြင်းထန်လွန်းလို့၊ ဘုရားသခင်အပေါ် ကျွန်မရဲ့ ယုံကြည်ခြင်းမှာ လျှောက်ခဲ့တဲ့ လမ်းကြောင်းက မမှန်လို့ဆိုတာကို ကျွန်မ သဘောပေါက်ခဲ့တယ်။ ဘုရားသခင်က အန္တိခရစ်တွေကို စိစစ်တဲ့အပိုဒ်တစ်ပိုဒ်ကို ကျွန်မ ပြန် အမှတ်ရမိတယ်။ ဘုရားနှုတ်ကပတ်တော်တွေက ပြောတာက “မိမိတို့၏ဂုဏ်သတင်းနှင့် အဆင့်အတန်းတို့ကို အန္တိခရစ်များ၏ ချစ်မြတ်နိုးခြင်းက သာမန်လူများထက် လွန်ကဲပြီး ယင်းမှာ ၎င်းတို့၏ စိတ်သဘောထားအနှစ်သာရအတွင်း ရှိသည့်အရာတစ်ခု ဖြစ်သည်။ ယင်းက ခဏတာ စိတ်ဝင်စားမှုတစ်ခု မဟုတ်သကဲ့သို့ ၎င်းတို့ပတ်ဝန်းကျင်၏ ယာယီ အကျိုးသက်ရောက်မှုလည်း မဟုတ်ပေ။ ယင်းက ၎င်းတို့၏အသက်၊ ၎င်းတို့၏အရိုးအတွင်းရှိ အရာတစ်ခုဖြစ်သောကြောင့် ၎င်းတို့၏ အနှစ်သာရဖြစ်သည်။ ဤအရာမှာ အန္တိခရစ်များလုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက်စဉ်းစားသည့် အချက်သည် ၎င်းတို့၏ ကိုယ်ပိုင်ဂုဏ်သတင်းနှင့် အဆင့်အတန်းတို့သာ ဖြစ်သည်ဟု ဆိုလိုပေသည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့၏ အသက်ဖြစ်သကဲ့သို့ ၎င်းတို့၏ တစ်သက်တာ ပန်းတိုင်လည်း ဖြစ်သည်။ ၎င်းတို့လုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက် စဉ်းစားသည့်အချက်က ‘ငါ၏အဆင့်အတန်းက ဘာဖြစ်သွားမည်နည်း။ ငါ၏ဂုဏ်သတင်းကရော ဘာဖြစ်သွားမည်နည်း။ ဤအရာကို လုပ်ဆောင်ခြင်းက ငါ့ကို ကောင်းသော ဂုဏ်သတင်းရစေမည်လော။ ယင်းက လူများ၏စိတ်များထဲရှိ ငါ၏အဆင့်အတန်းကို မြှင့်တင်ပေးမည်လော’ ဖြစ်၏။ ယင်းမှာ ၎င်းတို့ ပထမဆုံးတွေးသည့် အရာဖြစ်သည်၊ ယင်းက ၎င်းတို့၌ အန္တိခရစ်များ၏ စိတ်သဘောထားနှင့် အနှစ်သာရတို့ ရှိခြင်း၏ လုံလောက်သော သက်သေဖြစ်သည်။ ဤအကြောင်းကြောင့် ၎င်းတို့သည် အမှုအရာများကို ဤနည်းဖြင့် စဉ်းစားကြခြင်း ဖြစ်သည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့အတွက် မရှိလည်း နေနိုင်သည့် အပယိကတစ်ခုဖြစ်ဖို့ မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ဟု ဆိုနိုင်ပေသည်။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက ဂုဏ်သတင်းနှင့် အဆင့်အတန်းတို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ ဂုဏ်သတင်းနှင့် အဆင့်အတန်းတို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် လိုက်စားသည့် အရာတို့နှင့် အတွင်းကျကျ ဆက်နွှယ်နေသည်။ ထို့ကြောင့် အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို ၎င်းတို့ လိုက်စားပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့အသက်တာ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော သဘောသဘာဝနှင့် အနှစ်သာရတို့ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) အန္တိခရစ်တွေဟာ သာမန်လူတွေထက် သူတို့ရဲ့ ဂုဏ်သတင်းနဲ့ အဆင့်အတန်းကို ပိုမြတ်နိုးပြီး၊ ဂုဏ်သတင်းနဲ့ အဆင့်အတန်းက သူတို့ရဲ့ တစ်သက်တာ လိုက်စားမှုတွေဖြစ်တဲ့အပြင် သူတို့လုပ်သမျှရဲ့ စမှတ်နဲ့ ပန်းတိုင်ပဲလို့ ဘုရားသခင်က ပြောတယ်။ လူတွေက သူတို့ကို အထင်ကြီးပြီး ချီးမွမ်းတဲ့အခါ သူတို့က တာဝန်တွေ ထမ်းဆောင်ဖို့ စိတ်အားတက်ကြွကြပြီး ဘာမဆိုလုပ်ဖို့ ဆန္ဒရှိကြပါတယ်။ ဒါပေမဲ့ လူတွေရဲ့လေးစားမှုကို ဆုံးရှုံးတာနဲ့ ဘုရားသခင်ကိုယုံကြည်တာ၊ သူတို့တာဝန်တွေကို ထမ်းဆောင်တာဟာ အဓိပ္ပာယ်မဲ့တယ်လို့တောင် ခံစားလာကြပြီးတော့ သူတို့ အပျက်သဘောဆောင်လာပြီး ခိုကပ်လာခဲ့ကြတယ်။ လိုက်စားခြင်းအပေါ် ကျွန်မအမြင်တွေက အန္တိခရစ်တွေရဲ့အမြင်တွေနဲ့ ထူးမခြားနားပါပဲ။ ကျွန်မရဲ့ သဘောထားထင်မြင်ချက်တွေကို လူတိုင်းက အသိအမှတ်ပြုပြီး လက်ခံကျင့်သုံးနိုင်တဲ့အချိန်က ကျွန်မ အလုပ်တချို့ကို ကြိုတင်ဆောင်ရွက်လှုပ်ရှားရင်း တက်တက်ကြွကြွ လုပ်နိုင်ခဲ့တာပေါ့။ ဒါပေမဲ့လည်း ကျွန်မနဲ့ အလုပ် တွဲလုပ်တဲ့ညီအစ်မကို တန်ဖိုးထားပြီး ကျွန်မကို အမြဲတမ်း လျစ်လျူရှုတဲ့အခါမှာတော့ ကျွန်မရဲ့ တာဝန်တွေမှာ စိတ်အားတက်ကြွမှု ပျောက်ဆုံးပြီး ကျွန်မ အရမ်း စိတ်လေပြီး စိတ်ဓာတ်ကျခဲ့တာ။ နောက်ထပ်ကျရှုံးမှုတွေနဲ့ ကျွန်မ ရင်ဆိုင်ရတဲ့အခါ ရှောင်တိမ်းထွက်ပြေးချင်ပြီး‌တော့ အလုပ်အတွက်အစွမ်းအစမရှိ၊ မသင့်တော်ဘူးလို့ ကိုယ့်ကိုယ်ကိုယ် ထပ်ပြီး ဘောင်ခတ်ခဲ့တယ်။ ကျွန်မ နုတ်ထွက်ချင်ခဲ့တာဟာ ဒီအလုပ်အတွက် ကျွန်မက အရည်အချင်းမပြည့်မီလို့ ဖြစ်ပြီးတော့ ဒါက ကျွန်မမှာ ကိုယ့်ကိုယ်ကိုယ်သတိပြုမှု ရှိတယ်ဆိုတာကို ပြပါတယ် လို့ ကျွန်မ အမြဲတမ်း ထင်နေခဲ့တာ။ ဒါပေမဲ့ တကယ်တမ်း အဲဒါက ကျွန်မရဲ့ဂုဏ်သတင်းနဲ့ အဆင့်အတန်းကို ကျွန်မ တန်ဖိုးထားလွန်းတာကြောင့်ပါ။ ဒီတာဝန်ကို ထမ်းဆောင်တာက ကျွန်မအတွက် ဂုဏ်ယူဝင့်ကြွားဖို့ ခက်မယ်ဆိုတာ သိခဲ့ပါတယ်။ ဒီတာဝန်ကိုသာ ဆက်လက်ထမ်းဆောင်ခဲ့မယ်ဆိုရင် ကျွန်မ နောက်ထပ်အကြိမ်ပေါင်းများစွာ ကျရှုံးပြီး ထုတ်ဖော်ခံရနိုင်ချေရှိတဲ့အပြင် တခြားသူတွေက ကျွန်မကို လုံးဝ ရိပ်စားမိသွားမှာ။ ဒီတော့ ကျွန်မရဲ့ ဂုဏ်သတင်းနဲ့ အဆင့်အတန်းကို ထိန်းသိမ်းဖို့ ပိုပြီးလွယ်ကူတဲ့တာဝန်တစ်ခုကို ပြောင်းချင်ခဲ့တာ။ တစ်လျှောက်လုံးပဲ တာဝန်တစ်ခုရွေးတာပဲဖြစ်ဖြစ်၊ ပညာသင်ဖို့၊ အလုပ်လုပ်ဖို့ နေရာရွေးတာပဲဖြစ်ဖြစ် ကျွန်မရဲ့ အဓိကစံနှုန်းက အဲဒါက ကျွန်မကို မျက်နှာပန်းလှစေပြီး ထင်ပေါ်စေနိုင်လားဆိုတာပါ။ ကောလိပ် လျှောက်တုန်းက အဓိကဘာသာရပ်ကောင်းနဲ့ တက္ကသိုလ်တစ်ခုရှိတယ်။ တခြားတက္ကသိုလ်တစ်ခုကတော့ ယှဉ်ကြည့်လိုက်ရင် ပိုအားနည်းတဲ့ ဘာသာရပ်တစ်ခုနဲ့ပါ။ ဒါပေမဲ့လည်း ဒုတိယတက္ကသိုလ်က ဆရာတွေက ကျွန်မကို လျှောက်ဖို့ အထပ်ထပ်ဖိတ်ခေါ်တယ်။ ဒီတော့ အဲဒီမှာ ကျွန်မ တန်ဖိုးထားခံရမယ်လို့ ခံစားမိခဲ့တယ်။ နောက်ဆုံးမှာတော့ ပိုအားနည်းတဲ့အဓိကဘာသာရပ်နဲ့ တက္ကသိုလ်ကို ကျွန်မ ရွေးချယ်ခဲ့တယ်။ တက္ကသိုလ်တက်တုန်းကလည်း အတူတူပါပဲ။ ဆရာတွေက ကျွန်မကို တန်ဖိုးထားခဲ့ကြတဲ့ ဘာသာရပ်တွေမှာ ကျွန်မ ကြိုးစားအားထုတ်ခဲ့တယ်။ ကျွန်မကို အသိအမှတ်မပြု တန်ဖိုးမထားတဲ့ ဘာသာရပ်တွေဆို ကျွန်မ လက်ရှောင်ခဲ့တာ။ ကျွန်မ ဘဝ တစ်လျှောက်လုံးမှာ ကျွန်မကို ဂုဏ်သတင်းနဲ့ အဆင့်အတန်း ဆောင်ကြဉ်းပေးနိုင်သလားဆိုတာကို အခြေခံပြီး ကိစ္စတွေကို ကျွန်မ ဆုံးဖြတ်ခဲ့တယ်။ တန်ဖိုးထားခံရပြီး ထင်ပေါ်နိုင်မဲ့နေရာတွေကို ကျွန်မ ကြိုက်တယ်။ ကျွန်မ လျစ်လျူရှုခံရတဲ့၊ အရှက်ကွဲရတဲ့နေရာတွေကို ရှောင်တယ်။ ဂုဏ်သတင်းနဲ့ အဆင့်အတန်း အတွက် ကျွန်မရဲ့ ပူပန်မှုက နက်နက်နဲနဲကို အမြစ်တွယ်နေပြီး အဲဒီပူပန်မှုက ကျွန်မ အဲဒါကို ကာကွယ်ချင်စိတ် အမြဲ ဖြစ်နေစေပြီး ကျွန်မ စိတ်ထဲမှာ အရိုးစွဲလာခဲ့တယ်ဆိုတာ အခု ကျွန်မ သဘောပေါက်လိုက်ပါပြီ။ ဥပမာ အခု ခေါင်းဆောင်တစ်ယောက်ဖြစ်တယ်ဆိုတာ အများကြီး ထုတ်ဖော်ခံရတာ၊ ပြုပြင်ခံရတာကို ဆိုလိုတယ်ဆိုတာ ကျွန်မ ရှင်းရှင်းလင်းလင်း သိခဲ့ပြီ။ အဲဒါတွေက ကျွန်မရဲ့ သမ္မာတရားစည်းမျဉ်းတွေကိုနားလည်ခြင်းနဲ့ အသက်ဝင်ရောက်မှုအတွက် အကျိုးပြုခဲ့တယ်။ ဒါပေမဲ့လည်း ကျွန်မရဲ့ ဂုဏ်သတင်းနဲ့ အဆင့်အတန်းကိုထိန်းသိမ်းဖို့အတွက်နဲ့ ကိုယ့်တာဝန်ကို စွန့်လွှတ်ဖို့အထိတောင် စဉ်းစားမိခဲ့တယ်။ ဂုဏ်သတင်းနဲ့ အဆင့်အတန်းကို ကျွန်မက သမ္မာတရားထက်တောင် ပိုတန်ဖိုးထားခဲ့တာကို ကျွန်မ သဘောပေါက်လိုက်ပါပြီ။ သမ္မာတရားကို တော်တော်လေးမနှစ်မြို့တဲ့ စိတ်သဘောထားကို ကျွန်မ ထုတ်ဖော်ခဲ့တယ်။ ကျွန်မသာ ဒီလမ်းကို ဆက်လိုက်စားခဲ့ရင် နောက်ဆုံးမှာ ကျွန်မ ဘာ ရမှာမို့လဲ။ ကိုယ့်ကျွမ်းကျင်မှုတွေကို ကျင့်သုံးလို့မရနိုင်သလို ကိုယ့်အသက်ဝင်ရောက်မှုမှာ ဘာတိုးတက်မှုမှ မရှိနိုင်တာပါ။ ပြီးတော့ နောက်ဆုံးမှာ ကျွန်မဟာ ဘုရားသခင်က စက်ဆုပ်ပြီး ဖယ်ရှားရှင်းလင်းပစ်တဲ့ အသုံးမကျတဲ့ လူတစ်ယောက်ပဲ ဖြစ်သွားမှာ။ ဂုဏ်သတင်းနဲ့ အဆင့်အတန်းကို လိုက်စားတာဟာ လမ်းဆုံးကို ရောက်သွားစေလိမ့်မယ်ဆိုတာ၊ ပြီးတော့ ကျွန်မဟာ သမ္မာတရားကို ရှာဖွေဖို့နဲ့ ဒီအခြေအနေကနေ ရုန်းထွက်လွတ်မြောက်ပြီး ဂုဏ်သတင်းနဲ့ အဆင့်အတန်းကို လိုက်စားတာကို လက်လွှတ်ဖို့ လိုအပ်နေတယ် ဆိုတာကို အဲဒီအချိန်မှာပဲ ကျွန်မသဘောပေါက်လိုက်တယ်။

နောက်တော့ ဘုရားနှုတ်ကပတ်တော်တစ်ပိုဒ်ကို ဖတ်မိပြီး လက်တွေ့လုပ်ဆောင်ဖို့နည်းလမ်းကို ကျွန်မ တွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ဘုရားသခင်ကို ယုံကြည်သည့်အခါ အာရုံစိုက်ရန် အရေးကြီးဆုံးသောအရာမှာ အဘယ်နည်း။ တစ်စုံတစ်ဦး၏ အစွမ်းအစ မြင့်သည်ဖြစ်စေ၊ နိမ့်သည်ဖြစ်စေ၊ ၎င်းတို့တွင် ဝိညာဉ်ရေးရာ နားလည်သဘောပေါက်မှု ရှိသည်ဖြစ်စေ၊ မရှိသည်ဖြစ်စေ၊ မည်သည့် ပြုပြင်ခြင်းကို ၎င်းတို့ ရင်ဆိုင်ရသည်ဖြစ်စေ ဤအရာတစ်ခုမျှ အရေးမကြီးပေ။ ယနေ့ခေတ်တွင် အရေးကြီးသည့်အရာမှာ အဘယ်နည်း။ ထိုအရာမှာ သမ္မာတရား စစ်မှန်မှုများထဲသို့ သင်တို့ ဝင်ရောက်ပုံဖြစ်သည်။ ထိုသို့လုပ်ဆောင်ရန်အလို့ငှာ တစ်စုံတစ်ဦးတွင် ရှိသင့်သည့် အခြေခံအကျဆုံးသောအရာမှာ အဘယ်နည်း။ ၎င်းတို့အနေဖြင့် စစ်မှန်ရိုးသားသော စိတ်နှလုံးတစ်ခု ရှိရမည်။ စစ်မှန်ရိုးသားခြင်းဟူသည်မှာ မည်သည့်အရာကို ဆိုလိုသနည်း။ အမှုအရာများ သင့်အပေါ် ကျရောက်သည့်အခါ မယုံရသောသူ မဖြစ်ခြင်း၊ သင်၏ ကိုယ်ကျိုးစီးပွားများကို မစဉ်းစားခြင်း၊ လျှို့ဝှက်အကွက်ချ မကောင်းကြံခြင်းတွင် အခြားသူများနှင့်အတူ မပါဝင်ခြင်းနှင့် ဘုရားသခင်ကို မလှည့်ဖြားခြင်းတို့ကို ဆိုလိုသည်။ သင်သည် ဘုရားသခင်ကို လိမ်လည်လှည့်စားနိုင်ပြီး သူ့အပေါ် စစ်မှန်ရိုးသားမှု ကင်းမဲ့နိုင်လျှင် သင်သည် လုံးဝ ဇာတ်သိမ်းပြီဖြစ်ပြီး ဘုရားသခင်က သင့်ကို ကယ်တင်လိမ့်မည် မဟုတ်။ သို့ဆိုလျှင် သမ္မာတရားကို သိနားလည်ခြင်းအကြောင်းရင်းသည် အဘယ်နည်း။ သင့်အနေဖြင့် ဝိညာဉ်ရေးရာ နားလည်သဘောပေါက်မှု ရှိကောင်းရှိနိုင်သည်၊ ကောင်းမွန်သည့် အစွမ်းအစ ရှိကောင်း ရှိနိုင်သည်၊ အပြောကောင်းနိုင်ပြီး အမှုအရာများကို အလျင်အမြန် နားလည်သဘောပေါက်နိုင်သည်၊ ကောက်ချက်များ ချကောင်းချနိုင်ပြီး ဘုရားသခင် ပြောဆိုသည့်အရာတိုင်းကို နားလည်နိုင်သော်လည်း သင့်အပေါ် အမှုအရာများ ဖြစ်သည့်အခါ ဘုရားသခင်ကို လှည့်စားလျှင် ဤသည်မှာ ဆိုးယုတ်သော စိတ်သဘောထားတစ်ခုဖြစ်ပြီး အလွန် အန္တရာယ်များပေသည်။ သင်၏ အစွမ်းအစသည် မည်မျှ ကောင်းမွန်သည်ဖြစ်စေ အသုံးမဝင်သကဲ့သို့ ဘုရားသခင်က သင့်ကို အလိုရှိလိမ့်မည် မဟုတ်။ ဘုရားသခင်က ‘သင် ကောင်းစွာ စကားပြောသည်၊ အစွမ်းအစကောင်းရှိသည်၊ ဉာဏ်ထက်ပြီး ဝိညာဉ်ရေးရာ နားလည်သဘောပေါက်မှု ရှိသည်၊ သို့သော် ပြဿနာတစ်ခုသာ ရှိ၏။ သင်သည် သမ္မာတရားကို မချစ်’ဟု ပြောလိမ့်မည်။ သမ္မာတရားကို မချစ်သောသူတို့သည် ဒုက္ခပေးတတ်ပြီး ဘုရားသခင်က ၎င်းတို့ကို အလိုမရှိပေ။ စိတ်နှလုံးကောင်းမရှိသည့် လူတစ်ဦးသည် ရှင်းထုတ်ပစ်ခြင်း ခံရလိမ့်မည်၊ အပြင်ပန်းတွင် ကောင်းစွာ ထိန်းသိမ်းထားပုံရသော်လည်း မကောင်းသည့် အင်ဂျင်စက်က လုံးဝ ဖယ်ရှားခံရလိမ့်မည်ဖြစ်သော ကားတစ်စီးကဲ့သို့သာ ဖြစ်သည်။ လူတို့သည်လည်း ဤကဲ့သို့ ဖြစ်ကြ၏။ သင်၏အစွမ်းအစ မည်မျှ ကောင်းမွန်ပုံရသည်ဖြစ်စေ၊ သင် မည်မျှ တော်သည်ဖြစ်စေ၊ အပြောကောင်းသည်ဖြစ်စေ၊ တတ်စွမ်းနိုင်သည်ဖြစ်စေ၊ ပြဿနာများကို ကိုင်တွယ်ရာတွင် သင် မည်မျှ တော်သည်ဖြစ်စေ အားလုံး အသုံးမဝင်သကဲ့သို့ ဤသည်မှာ အဓိကအချက် မဟုတ်ပေ။ သို့ဆိုလျှင် အဓိကအချက်မှာ အဘယ်နည်း။ ထိုအရာမှာ တစ်စုံတစ်ဦး၏ စိတ်နှလုံးက သမ္မာတရားကို ချစ်မချစ်ဆိုသည်နှင့် ပတ်သက်ပေသည်။ ၎င်းတို့ မည်သို့ စကားပြောသည်ဆိုသည်ကို နားထောင်ခြင်းအကြောင်း မဟုတ်ဘဲ ၎င်းတို့ မည်သို့ပြုမူဆောင်ရွက်သည်ကို ကြည့်ခြင်း ဖြစ်သည်။ ဘုရားသခင်ရှေ့တွင် သင်ပြောသည့်အရာ၊ သို့မဟုတ် ကတိပြုသည့်အရာကို သူက မကြည့်ပေ။ သင်လုပ်ဆောင်သည့်အရာသည် သမ္မာတရား စစ်မှန်မှု ရှိမရှိကို သူ ကြည့်သည်။ ထို့ပြင် သင်၏ လုပ်ရပ်များသည် မည်မျှမြင့်သည်၊ နက်နဲသည်၊ သို့မဟုတ် အင်အားကြီးသည်ကို ဘုရားသခင်က ဂရုမစိုက်ပေ။ ပြီးလျှင် သင်သည် သေးငယ်သောအရာတစ်ခုကို လုပ်ဆောင်လျှင်ပင် ဘုရားသခင်က သင်၏ လှုပ်ရှားမှုတိုင်း ရိုးသားစစ်မှန်မှုကို မြင်လျှင် သူက ‘ဤလူသည် ငါ့အား ရိုးသားစစ်မှန်စွာ ယုံကြည်သည်။ သူသည် မည်သည့်အခါမျှ ကြွားလုံးထုတ်ခြင်း မရှိ။ သူ၏ အဆင့်အတန်းနှင့်အညီ ပြုမူနေထိုင်သည်။ သူသည် ဘုရားအိမ်တော်အဖို့ ကြီးမားစွာ ပံ့ပိုးခြင်းမလုပ်နိုင်သော်လည်း အစွမ်းအစနည်းပါးနိုင်သော်လည်း သူလုပ်သမျှတွင် တည်ကြည်ခိုင်မာပြီး ရိုးသားစစ်မှန်မှုရှိသည်’ ဟု ပြောဆိုလိမ့်မည်။ ဤ ‘ရိုးသားစစ်မှန်မှု’ တွင် မည်သည့်အရာ ပါဝင်သနည်း။ ဘုရားသခင်ကို ကြောက်ရွံ့ခြင်း၊ ကျိုးနွံနာခံခြင်းအပြင် စစ်မှန်သောယုံကြည်ခြင်းနှင့် ချစ်ခြင်းပါဝင်သည်။ ဘုရားသခင်မြင်လိုသော အရာမှန်သမျှ ပါဝင်သည်။ အခြားလူများအဖို့ ဤသို့သောသူများသည် ထူးခြားမှုမရှိ ပုံပေါက်နိုင်ပြီး ၎င်းသည် အစားအစာချက်ပြုတ်သောသူ၊ သို့မဟုတ် သန့်ရှင်းရေးလုပ်သော သူတစ်ယောက်၊ သာမန်တာဝန်တစ်ခုကို ထမ်းဆောင်သော သူတစ်ယောက်လည်း ဖြစ်နိုင်သည်။ ဤသို့သောလူများသည် အခြားလူများအဖို့ ထူးခြားမှုမရှိပေ။ ကြီးမြတ်သည့် မည်သည့်အရာကိုမျှ မဖြစ်မြောက်ခဲ့သလို လေးစားထိုက်သော၊ အထင်ကြီးစရာဖြစ်သော၊ သို့မဟုတ် အားကျစရာ ဖြစ်သောအရာတစ်ခုမျှ မရှိပေ။ ၎င်းတို့သည် သာမန်လူများသာ ဖြစ်သည်။ သို့တိုင်အောင် ဘုရားသခင် တောင်းဆိုသောအရာ အားလုံးကို ၎င်းတို့တွင် တွေ့ရှိရပြီး ၎င်းတို့သည် ထိုအရာအားလုံးနှင့်အညီ အသက်ရှင်နေထိုင်ပြီး ဘုရားသခင်ထံ အရာအားလုံး ပေးအပ်သည်။ ငါ့ကို ပြောလော့။ ဘုရားသခင်က မည်သည့်အရာကို နောက်ထပ် အလိုရှိသနည်း။ သူသည် ၎င်းတို့နှင့်ပတ်သက်၍ စိတ်ကျေနပ်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) လူတစ်ယောက်မှာ အစွမ်းအစနဲ့ ပါရမီတွေ ရှိ၊ မရှိ ဆိုတာအပေါ်ကို ကျွန်မ အရမ်း အရေးထားခဲ့ဖူးတယ်။ အစွမ်းအစကောင်းရှိတဲ့သူတွေသာ ဘုရားရဲ့ အိမ်တော်မှာ အများကြီးအသုံးပြုခံရနိုင်တယ်လို့ယုံကြည်ပြီးတော့ပေါ့။ ကျွန်မမှာ အစွမ်းအစကင်းမဲ့နေပြီး၊ ကိစ္စတွေကို ရှင်းရှင်းလင်းလင်းမမြင်နိုင်ဘူး လို့ အခေါက်ခေါက်အခါခါ ထုတ်ဖော်ခံရတဲ့အခါမှာ ကျွန်မ လုပ်နိုင်စွမ်းရှိတဲ့ အလုပ်တာဝန်တွေကိုတောင် မထမ်းဆောင်နိုင်တော့ဘဲ အပျက်သဘောဆောင်ပြီး ကိုယ့်ကိုယ်ကိုယ် ဘောင်ခတ်လိုက်တယ်။ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ နားလည်လိုက်တာက ယုံကြည်သူတွေဟာ သူတို့ရဲ့ အစွမ်းအစအတိုင်းအတာ၊ ဒါမှမဟုတ် သူတို့က စကားပြောကောင်းလား၊ ဉာဏ်ထက်မြက်လားဆိုတာတွေကို အာရုံမစိုက်သင့်ဘူး။ အဲဒါတွေက ဘုရားသခင်တန်ဖိုးထားတဲ့အရာတွေ မဟုတ်ပါဘူး။ ဘုရားသခင်က လူတစ်ယောက်ရဲ့ စိတ်နှလုံးနဲ့ သူတို့မှာ ဘုရားသခင်နဲ့အသင်းတော်အလုပ်အပေါ် အရိုးခံ စိတ်နှလုံးရှိ၊ မရှိ ဆိုတာကို အရေးစိုက်တာပါ။ ဘုရားက ကျွန်မကို ပေးထားတဲ့အစွမ်းအစနဲ့ စကားပြောကောင်းခြင်းက ကျွန်မ ကိုယ့်တာဝန်တွေကို ကောင်းကောင်း ထမ်းဆောင်နိုင်လားဆိုတာကို မဆုံးဖြတ်ပါဘူး။ ကျွန်မက စကားပြောကောင်းပြီး လုပ်နိုင်စွမ်းရှိပေမဲ့ ကိုယ့်တာဝန်ဝတ္တရားတွေကို ခေါင်းရှောင်ပြီး ကိုယ့်ရဲ့ စစ်မှန်တဲ့ လက်တွေ့လုပ်ဆောင်မှုမှာ မရိုးမသားဆောင်ရွက်ရင် ကျွန်မရဲ့ အစွမ်းအစက ဘယ်လောက်ပဲကောင်းကောင်း ကျွန်မဟာ ဘုရားသခင်က မုန်းတီးစက်ဆုပ်တဲ့သူ တစ်ယောက်ပါပဲ။ အစွမ်းအစဆိုတာ လူတွေ သူတို့ရဲ့ တာဝန်တွေကို ကောင်းကောင်းထမ်းဆောင်နိုင်ဖို့ အထောက်အကူ ပေးနိုင်ပေမဲ့ ပိုအရေးကြီးတာက သမ္မာတရားနဲ့ သူရဲ့တာဝန်တွေအပေါ်ထားတဲ့ လူတစ်ယောက်ရဲ့သဘောထားနဲ့၊ သူတို့မှာ ကြိုတင်ဆောင်ရွက်လှုပ်ရှားပြီး သမ္မာတရားကို ချစ်တဲ့ စိတ်နှလုံးရှိ၊ မရှိ၊ သူတို့ ကျရှုံးပြီး ထုတ်ဖော်ခံရတဲ့အခါသမ္မာတရားကိုရှာနိုင်၊ မရှာနိုင်၊ သူတို့ရဲ့ အတွေ့အကြုံတွေကနေသင်ယူပြီး သူတို့ရဲ့ အသက်တာမှာ ကြီးထွားတိုးတက်မှုကို လိုက်စားသလားဆိုတာတွေပဲ ဖြစ်ပါတယ်။ ဒါတွေဟာ ဘုရားသခင်တန်ဖိုးထားတဲ့ အရာတွေပါ။ ဟိုအရင်က ပါရမီတွေနဲ့ အစွမ်းအစတွေရှိတဲ့ လူတချို့ကလည်း အသင်းတော်ခေါင်းဆောင်တွေအနေနဲ့ တာဝန်ထမ်းဆောင်ခဲ့ကြဖူးတယ်။ ဒါပေမဲ့ တော်တော်များများဟာ သူတို့တာဝန်တွေကို ကောင်းကောင်းမွန်မွန် မထမ်းဆောင်ခဲ့ကြဘူး။ အချိန်အတော်ကြာပြီးနောက်မှာ သူတို့ဟာ သက်သောင့်သက်သာရှိမှုနဲ့ လွယ်ကူမှုကို တပ်မက်ခဲ့ကြပြီး စစ်မှန်တဲ့အလုပ်ကို မလုပ်ခဲ့ကြဘူး။ ဒါမှမဟုတ် အသင်းတော်ရဲ့အလုပ်ကို နှောင့်ယှက်ပြီး ကျော်ကြားမှုနဲ့အကျိုးအမြတ်တွေအတွက် ယှဉ်ပြိုင်တိုက်ခိုက်ခဲ့ကြတယ်။ နောက်ဆုံးမှာတော့ သူတို့ ဖယ်ရှားရှင်းလင်းခံလိုက်ကြရပါတယ်။ ဒါပေမဲ့လည်း တချို့လူတွေကတော့ သာမန်အညတရပုံပါပဲ၊ ပါရမီတွေဘာတွေ မရှိဘဲ သာမန်အစွမ်းအစလောက်ပဲရှိတာ။ ဒါပေမဲ့ သူတို့က အရာရာတိုင်းမှာ စည်းမျဉ်းတွေကိုရှာဖွေခဲ့ကြပြီး သူတို့ရဲ့တာဝန်တွေကို လက်တွေ့ကျကျ ထမ်းဆောင်ခဲ့ကြတယ်။ သူတို့က အစားထိုးခံရတာ ဖယ်ရှားရှင်းလင်းခံရတာတွေ မရှိဘဲ သူတို့ရဲ့တာဝန်တွေကို ထမ်းဆောင်ရာမှာ တိုးတက်မှုရှိခဲ့တယ်။ ဒါဟာ ဘုရားသခင်က ဖြောင့်မတ်တယ်ဆိုတာနဲ့ ဘုရားသခင်က လူတစ်ယောက်အပေါ် သူ့အစွမ်းအစကို အခြေခံပြီး မဆုံးဖြတ်မသတ်မှတ်ဘဲ သမ္မာတရားကို လိုက်စားပြီး လက်တွေ့လုပ်ဆောင်သလားဆိုတာရယ်၊ အလုပ်တိုင်းကို သူတို့ လက်တွေ့ကျကျနဲ့ တာဝန်သိသိ ပြီးမြောက်အောင်မြင်အောင်လုပ်နိုင်လား ဆိုတာရယ်ကိုသာ ဘုရားက တန်ဖိုးထားတယ် ဆိုတာကို ပြပါတယ်။ ဒါကိုနားလည်ပြီး ကျွန်မ စိတ်နှလုံးထဲမှာ ကိုယ့်ကိုယ်ကိုယ်ပြောမိတာက အခုကစပြီး ရှေ့လျှောက် ကျွန်မရဲ့ စိတ်ကို တာဝန်တွေအပေါ်မှာအာရုံစိုက်ဖို့၊ တာဝန်သိသိ အလုပ်လုပ်ဖို့လိုလာပြီ ဆိုတာပါ။ ပြီးတော့ ကျွန်မကို အလုပ် တာဝန်ချပေးထားသရွေ့ အဲဒီအလုပ်ကို ကျွန်မ တတ်နိုင်သလောက် ကြိုးစားအားထုတ်ပြီး ထက်ထက်သန်သန် တာဝန်သိသိ လုပ်သင့်တယ် ဆိုတာနဲ့ မှန်ကန်တဲ့ အလုပ်ကို အာရုံစိုက်တဲ့ လက်တွေ့ကျပြီး ယုံကြည်အားထားရတဲ့လူတစ်ယောက်ဖြစ်သင့်တယ် ဆိုတာတွေပေါ့။

နောက်တော့ ကျွန်မထုတ်ဖော်ခံရတဲ့အကြိမ်တိုင်းနဲ့ပတ်သတ်လာခဲ့ရင် ကျွန်မရဲ့ စိတ်ဓာတ်ကို ပြောင်းလဲပြီး ကျရှုံးမှုတစ်ခုစီကနေ သင်ခန်းစာတွေသင်ယူဖို့ ကျွန်မ စပြီးအာရုံစိုက်ခဲ့တယ်။ အရင်ကဆို ကျရှုံးမှုတို့ ပြုပြင်ခံရတာတို့ တွေ့ကြုံတိုင်း “ဪ...ခေါင်းဆောင်က ငါ့အကြောင်းကို ရိပ်စားမိသွားပြီနေမှာ” ဒါမှမဟုတ် “ငါ့မှာ အစွမ်းအစ မရှိဘူးလို့လူတိုင်းက ထင်နေကြမှာပဲ” လို့ ကျွန်မ တွေးမိခဲ့တာ။ ဒီထဲမှာ နစ်မွန်းသွားတဲ့အခါ ကျွန်မ အရမ်း စိတ်မချမ်းမသာဖြစ်ခဲ့တယ်။ နောက်ပိုင်းမှာ ဘာဖြစ်လို့ ကျွန်မ ထုတ်ဖော်ခံခဲ့ရတာလဲ၊ ကိုယ်ကိုယ်တိုင်နဲ့ပတ်သက်ပြီး ဘာပြဿနာတွေ ရှာတွေ့နိုင်လဲ၊ ဘာချို့ယွင်းချက်တွေကို ကျွန်မ ပြင်ဆင်ဖာထေးနိုင်လဲ ဆိုတာကို ကျွန်မ သေချာ စပြီး တွေးဆခဲ့တယ်။ ဒီ စိတ်ဓာတ်အသစ်နဲ့ ကျွန်မရဲ့ စိတ်နှလုံးထဲမှာ မှန်ကန်တဲ့ကိစ္စတွေကို ပိုအာရုံစိုက်ခဲ့တယ်။ နောက်ပိုင်းမှာ ကာလတစ်ခုကြာအောင် အပြုပြင်ခံရတာကို ကျွန်မ အဆင့်ဆင့် ကြုံတွေ့ခဲ့ရတယ်။ တစ်ခါတလေကျ ကိစ္စတွေ လုပ်ဆောင်ရာမှာ စွမ်းဆောင်ထိရောက်မှုနည်းပါးတာကြောင့်ဖြစ်ပြီး တစ်ခါတလေမှာတော့ တာဝန်တွေကို ကိုင်တွယ်ဆောင်ရွက်တာမှာ စည်းမျဉ်းတွေကို သဘောမပေါက်မိတာကြောင့်ပါ။ တစ်ခါတလေကျတော့လည်း ကိစ္စတစ်ခုခုမှာ တစ်ဖက်သတ်အမြင်ရှိပြီး မှန်ကန်တဲ့နားလည်မှု ကင်းမဲ့တာကြောင့်ပါပဲ။ ဒီတော့ ကျွန်မရဲ့ပြဿနာတွေကို ပြန်သုံးသပ်ကြည့်မိတယ်။ ပြီးတော့ ပြဿနာတွေက ကျွန်မရဲ့ ကျွမ်းကျင်မှုအရည်အချင်းတွေနဲ့ ပတ်သက်နေရင် အလုပ်ထိရောက်စွမ်းဆောင်မှု တိုးတက်ဖို့ နည်းလမ်းတွေရှာခဲ့တယ်။ တကယ်လို့ အဲဒါက နားလည်သဘောပေါက်မှုပြဿနာဆိုရင် ကျွန်မရဲ့ နားလည်မှုမှာ ဘာတွေ မှားယွင်းနေခဲ့လဲဆိုတာကို ဆန်းစစ်ပြီး ကိုယ့်ပြဿနာတွေကို ဆင်ခြင်တွေးဆခဲ့တယ်။ ပြီးတော့ သမ္မာတရားကိုနားလည်ပြီး အတွေ့အကြုံရှိတဲ့ ညီအစ်ကိုမောင်နှမတွေဆီကနေ ရှာဖွေတယ်။ ဒီလိုပုံ ဒီလိုနည်းနဲ့ ဆင်ခြင်တွေးဆလိုက်တဲ့အခါ ပြုပြင်တာနဲ့ပတ်သက်ပြီး ကျွန်မရဲ့သဘောထားက တိုးတက်ခဲ့တယ်။ အခု တစ်ခါတလေတော့ ကျွန်မ စိတ်မချမ်းမသာဖြစ်နေသေးပေမဲ့ အဲဒီထဲမှာ ကျွန်မ ပိတ်မိမနေတော့ပါဘူး။ ပြီးတော့ နေ့တိုင်း ကိုယ့်တာဝန်တွေ ထမ်းဆောင်နေချိန်ဆို ကျွန်မစိတ်က အရမ်းကြီး ဝန်မပိတော့ဘူး။ ပြီးတော့ ကျွန်မ ရင်ဆိုင်ရတဲ့ အခြေအနေတွေကို ပုံမှန်အတိုင်း တွေ့ကြုံခံစားနိုင်ပါတယ်။

ဒီအချိန်ကာလအပိုင်းအခြားကို ပြန်သုံးသပ်ကြည့်တော့ ကျွန်မ အပျက်သဘောဆောင်တဲ့ထဲမှာပိတ်မိနေပြီး ဆင်းရဲဒုက္ခနဲ့ပင်ပန်းနွမ်းနယ်မှုထဲမှာ နွံနစ်နေတဲ့အချိန်မှာ ဘုရားနှုတ်ကပတ်တော်တွေရဲ့ လမ်းပြမှုကြောင့်သာ မဟုတ်ခဲ့ရင် အဲဒီအပျက်သဘောဆောင်တဲ့ စိတ်ခံစားချက်ကို ကျွန်မ စွန့်လွှတ်နိုင်ခဲ့မှာ မဟုတ်ပါဘူး။ ဘုရားသခင်နဲ့ ခပ်ခွာခွာနေပြီး ကိုယ့်လက်ရှိတာဝန်တွေကို ဆုံးရှုံးပြီးတော့တောင်မှ ဆက်ပြီး အကျင့်ပျက်ယိုယွင်းခဲ့မှာ။ ကျွန်မရဲ့ စိတ်နှလုံးထဲကနေ ဘုရားသခင်ကို ကျေးဇူးတင်တယ်။ ကျွန်မ အားအနည်းဆုံး အခိုက်အတန့်တွေမှာ ကျွန်မရဲ့ အနီးအနားက လူတွေကတစ်ဆင့် ကျွန်မကို သတိပေးချက်တွေပို့ပေးပြီး သူ့နှုတ်ကပတ်တော်တွေနဲ့ ကျွန်မကို လမ်းပြပေးခဲ့တယ်။ အဲဒီ စိတ်ခံစားချက်ကို စွန့်လွှတ်ထားခဲ့ဖို့ ကူညီပေးရင်းနဲ့ပေါ့။ အခုချိန်ကစပြီး ကျွန်မ အခြေတကျဖြစ်ချင်ပြီး ကိုယ့်တာဝန်တွေကို ကျွန်မရဲ့ အကောင်းဆုံး အရည်အချင်းနဲ့ ထမ်းဆောင်ချင်ပါတော့တယ်။


၂။ အမှားများကို ဝန်ခံရန် ရုန်းကန်ရခြင်း

၂၀၂၂ ခုနှစ် ဒီဇင်ဘာ ၃ ရက်နေ့ စနေနေ့မှာ မိုးဖွဲဖွဲရွာနေပါတယ်။

ဒီနေ့မှာ အလုပ်မှတ်တမ်းစာရွက်ကို စီစဉ်နေတုန်းမှာ၊ မမှန်မကန် တာဝန်ပေးထားပြီး ထုတ်လုပ်ရေးအလုပ် ထပ်တလဲလဲ လုပ်ထားရတဲ့ ဗီဒီယိုတစ်ခုကို ကျွန်မ အမှတ်တမဲ့ တွေ့တယ်။ ကျွန်မ အရမ်းအံ့ဩသွားတယ်။ သေချာစစ်ဆေးပြီးတဲ့နောက်မှာ မထုတ်လုပ်ခင် မှတ်တမ်းတွေကို စစ်ဖို့ ကျွန်မ မေ့သွားခဲ့လို့ ဖြစ်မှန်း သဘောပေါက်လိုက်တယ်။ မှတ်တမ်းတွေကို မစစ်ခဲ့လို့ အရင်တုန်းက ကျွန်မ ဒီလိုအမှားကို နှစ်ခါ လုပ်ခဲ့မိတာကို သတိရတယ်။ အဲဒီတုန်းက ကျွန်မ လုံ့လမရှိတဲ့အတွက် ခေါင်းဆောင်က ကျွန်မကို ဝေဖန်ပြီး၊ အမှားဖြစ်ရတဲ့ အကြောင်းတရားတွေကို အကျဉ်းချုပ်ခဲ့တယ်။ အနာဂတ်မှာ အဲဒီလို အမှားမျိုး မလုပ်မိအောင် ရှောင်ဖို့ ကျွန်မကို ပြောခဲ့တယ်။ ဒီတစ်ခါ အဲဒီအမှားကိုပဲ လုပ်မိမယ်လို့ ကျွန်မ မမျှော်လင့်ခဲ့ဘူး။ ကျွန်မ အရမ်းကို အားနည်းသလိုခံစားရတယ်။ “ငါ ကြီးကြပ်ရေးမှူးလုပ်တာ နှစ်ရက်၊ သုံးရက်ပဲရှိသေးတယ်။ အဲဒီလို အဆင့်နိမ့်တဲ့ အမှားတစ်ခုကို ထပ်လုပ်မိပြန်ပြီ။ ခေါင်းဆောင်သာ သိသွားရင်၊ ငါ့ကို ဘယ်လောက် စိတ်ပျက်လိုက်မလဲ။ ငါ့ကို သူ ထပ်ပြီး ပြုပြင်၊ ဝေဖန်ရင်၊ ငါ ဘယ်လို ခေါင်းမော့နိုင်မှာလဲ”လို့ပေါ့။ ပြီးခဲ့တဲ့ နှစ်ရက်၊ သုံးရက်မှာ ကျွန်မတို့အဖွဲ့ထဲက ညီအစ်မ စင်းကျင်းက အထုတ်ခံခဲ့ရတာကိုလည်း သတိရသွားတယ်။ သူ့တာဝန်တွေမှာ အမြဲတမ်း ဝတ်ကျေတမ်းကျေ ဖြစ်ခဲ့လို့လေ။ အဲဒီတုန်းက သူ့တာဝန်မှာ ဝတ်ကျေတမ်းကျေဖြစ်တာရဲ့ သဘာဝနဲ့ အကျိုးဆက်တွေကိုတောင် ကျွန်မ မိတ်သဟာယပြုပြီး ဖော်ထုတ်ခဲ့တာလေ။ ဒါပေမဲ့ အခု ကျွန်မ ဝတ်ကျေတမ်းကျေဖြစ်လို့ အဲဒီလို အဆင့်နိမ့်တဲ့ အမှားတစ်ခုကို ကျွန်မလည်း လုပ်မိတယ်။ ညီအစ်ကို မောင်နှမတွေက သိရင်၊ ကျွန်မက စကားတွေနဲ့ အယူဝါဒတွေကို ကောင်းကောင်းဟောပေမဲ့ ကျွန်မတာဝန်တွေကို ဝတ်ကျေတမ်းကျေ လုပ်ပြီး သမ္မာတရား စစ်မှန်မှု မရှိဘူး၊ ကျွန်မ ကြီးကြပ်ရေးမှူးဖြစ်ဖို့ မသင့်တော်ဘူးလို့ သေချာပေါက် ပြောကြမှာပဲ။ အဲဒီအကြောင်းတွေးလေ၊ ပိုကသိကအောက်ဖြစ်လေဖြစ်ပြီး၊ အဲဒီတုန်းက သေချာမစစ်ဆေးခဲ့တာကို နောင်တရမိတယ်။ လူတိုင်းကို ကျွန်မ အမှားဝန်ခံဖို့ ကျွန်မ အရမ်းရှက်ခဲ့တယ်။ ဒါကြောင့် အရင်ကထုတ်လုပ်ရေး မှတ်တမ်းကို ဖျက်လိုက်တယ်။ အဲဒီအချိန်မှာပဲ ဘုရားနှုတ်ကပတ်တော်မှာရှိတဲ့ စကားရပ်တစ်ခုက ကျွန်မစိတ်ထဲမှာ ဖျတ်ခနဲ ပေါ်လာတယ်။ “သူလျှို့ဝှက်စွာ ပြောဆိုခဲ့သည့် စကားနှင့် လျှို့ဝှက်စွာ လုပ်ခဲ့သည့် အရာများသည် ငါ၏ တရားစီရင်သည့် ပလ္လင်ရှေ့၌ အစဉ် ရှိနေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဧဝံဂေလိတရားကို ဖြန့်ဝေသည့် အလုပ်သည် လူသားကို ကယ်တင်သည့် အလုပ်လည်းဖြစ်သည်) ကျွန်မစိတ်နှလုံးမှာ ကြောက်ပြီး တုန်လှုပ်တဲ့ ခံစားချက်တစ်ခု ခံစားရတယ်။ ဘုရားကလူ့ရဲ့ အတွင်းဆုံး ဖြစ်တည်မှုကို စိစစ်တယ်။ ဒါကို လူတွေဆီကနေ ကျွန်မ ဖုံးကွယ်လို့ရနိုင်ပေမဲ့ ဘုရားကို လှည့်စားလို့မရဘူး။ လှည့်ဖြားတာကို ကျွန်မ အားထားရင်၊ ဘုရားက ရှင်းရှင်းလင်းလင်း မြင်ပြီး ကျွန်မကို ရှုတ်ချမှာပဲ။ ကျွန်မ အရမ်း ကြောက်သွားပြီး ဖျက်ထားတဲ့ မှတ်တမ်းကို အမြန် ပြန်ထည့်လိုက်တယ်။ ဒီမှတ်တမ်းကို ကြည့်ရတာက ဖျက်လို့မရတော့တဲ့ အစွန်းအထင်းတစ်ခုကို မြင်နေရသလိုမျိုးပဲ။ ဒါပေမဲ့ ကျွန်မရဲ့ အမှားကို ခေါင်းဆောင်ဆီ ဝန်ခံရဲတဲ့ သတ္တိ ကျွန်မမှာ တကယ် မရှိခဲ့ဘူး။ ကျွန်မ ဘာတစ်ခုမှ မပြောရင်၊ ဘယ်သူမှ သိမှာမဟုတ်ဘူးလို့ တွေးမိတယ်။ ဒါကြောင့် အလုပ်မှတ်တမ်းစာရွက်ကို အမြန် ပိတ်လိုက်တယ်။

ညမှာ အိပ်ရာထဲ ဟိုလူးဒီလှိမ့်နဲ့ အိပ်လို့မရသလို စိတ်မသက်မသာ ခံစားနေရတယ်။ အလုပ်ကို ဆုံးရှုံးမှုဖြစ်စေတဲ့ အမှားတစ်ခုကို ကျွန်မ သိသိသာသာ လုပ်မိခဲ့ပေမဲ့ အဲဒီကြောင်း မသိသလို ဟန်ဆောင်ခဲ့ပြီး၊ ဒီကိစ္စကို ခေါင်းဆောင်ဆီ ပြောပြဖို့ အစီအစဉ်မရှိခဲ့ဘူး။ ကျွန်မက အရှက်မရှိ လှည့်ဖြားတတ်နေခဲ့တာပဲ။ နောက်တော့ ဘုရားနှုတ်ကပတ်တော်တွေမှာ ဒါကို ဖတ်ရတယ်။ “ဘုရားသခင်သည် လှည့်ဖြားသောသူများကို မစုံလင်စေပေ။ အကယ်၍ သင်၏စိတ်နှလုံး မရိုးဖြောင့်ပါက၊ သင်သည် ရိုးသားသောသူတစ်ဦးမဟုတ်ပါက သင်သည် ဘုရားသခင်၏ ရယူခြင်းကို ခံရလိမ့်မည်မဟုတ်ပေ။ ထိုနည်းတူ သင်သည် သမ္မာတရားကို ရရှိလိမ့်မည်မဟုတ်သကဲ့သို့ ဘုရားသခင်ကို ရရှိနိုင်စွမ်းလည်း ရှိလိမ့်မည်မဟုတ်ပေ။ သင်သည် ဘုရားသခင်ကို မရလျှင် မည်သို့ အဓိပ္ပာယ်ရသနည်း။ သင်သည် ဘုရားသခင်ကို မရရှိလျှင် သင်သည် သမ္မာတရားကို နားမလည်ပေ။ ဤသို့ဆိုလျှင် ဘုရားသခင်ကို သင်သိမည်မဟုတ်ပေ။ ထို့ကြောင့် သင်သည် ဘုရားသခင်နှင့် သဟဇာတဖြစ်နိုင်ဖို့ လမ်းမရှိပေ။ ဤဖြစ်ရပ်တွင် သင်သည် ဘုရားသခင်၏ ရန်သူဖြစ်သည်။ သင်သည် ဘုရားသခင်နှင့် သဟဇာတမဖြစ်လျှင် ဘုရားသခင်သည် သင်၏ ဘုရားမဟုတ်ပေ။ ဘုရားသခင်သည် သင်၏ ဘုရားမဟုတ်လျှင် သင်သည် ကယ်တင်ခြင်း မခံရနိုင်ပေ။ သင်သည် ကယ်တင်ခြင်းကို ရယူရန် မရှာဖွေလျှင် အဘယ်ကြောင့် ဘုရားသခင်ကို ယုံကြည်သနည်း။ အကယ်၍ သင်သည် ကယ်တင်ခြင်း မရနိုင်ပါက၊ သင်သည် ဘုရားသခင်၏နာကြည်းသော ရန်သူတစ်ဦး ထာဝရဖြစ်ပြီး သင်၏ရလဒ် ချမှတ်ခံရလိမ့်မည်။ ထို့ကြောင့် လူတို့သည် ကယ်တင်ခံရရန် ဆန္ဒရှိကြပါက ရိုးသားခြင်းဖြင့် စတင်ရမည်။ အဆုံးတွင် ဘုရားသခင်၏ ရယူခြင်းခံရသောသူတို့သည် လက္ခဏာတစ်ခုဖြင့် အမှတ်အသားပြုခံရကြသည်။ ယင်းမှာ မည်သည့်အရာဖြစ်သည်ကို သင် သိသလော။ ယင်းကို သမ္မာကျမ်းစာထဲက ဗျာဒိတ်ကျမ်းတွင် ရေးသားထားသည်။ ‘အပြစ်နှင့် ကင်းလွတ်ကြသည်ဖြစ်၍ သူတို့နှုတ်၌ မုသားမရှိ။’ (ဗျာဒိတ်ကျမ်း ၁၄:၅) သင်၏စကားမှာ ဟုတ်သည်ကိုအဟုတ်၊ မဟုတ်သည်ကို မဟုတ်ဖြစ်စေလော့ ‘သူတို့’ ဆိုသည်မှာ မည်သူများဖြစ်သနည်း။ ၎င်းတို့သည် ဘုရားသခင်၏ ကယ်တင်ခြင်း၊ စုံလင်စေခြင်း ခံရပြီး ရယူခြင်းခံရသူများ ဖြစ်သည်။ ဤလူများကို ဘုရားသခင်က မည်သို့ ဖော်ပြသနည်း။ ၎င်းတို့ အပြုအမူ၏ ထူးခြားသော လက္ခဏာများနှင့် ဖော်ပြချက်များမှာ အဘယ်နည်း။ ၎င်းတို့သည် အပြစ်နှင့်ကင်းလွတ်ကြသည်။ မုသားများ မပြောကြပေ။ မုသားများ မပြောဆိုခြင်းက မည်သည့်အရာ ဆိုလိုသည်ကို သင်တို့အားလုံး နားလည်သဘောပေါက်ခြင်း ရှိကောင်းရှိနိုင်သည်။ ယင်းမှာ ရိုးသားခြင်းကို ဆိုလိုပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘဝ ကြီးထွားတိုးတက်ခြင်း၏ အညွှန်းခြောက်ခု) “လူတိုင်းတွင် လှည့်စားသော စိတ်သဘောထားရှိသည်။ တစ်ခုတည်းသော ကွာခြားချက်မှာ မည်မျှဆိုးဝါးသနည်းဆိုသည့်အချက်ပင်ဖြစ်သည်။ သင်သည် စုဝေးပွဲများတွင် သင်၏ စိတ်နှလုံးကို ဖွင့်ဟပြီး မိတ်သဟာယဖွဲ့ကောင်းဖွဲ့နိုင်သော်လည်း သင့်တွင် လှည့်စားသော စိတ်သဘောထားမရှိဟု ဆိုလိုသလော။ မဆိုလိုပေ။ သင့်တွင်လည်း လှည့်စားသော စိတ်သဘောထားရှိသည်။ အဘယ်ကြောင့် ငါ ဤသို့ ပြောသနည်း။ ဥပမာတစ်ခုမှာ ဤသို့ဖြစ်သည်။ သင်သည် သင်၏ မာန၊ သို့မဟုတ် ဘဝင်မြင့်မှုနှင့်မသက်ဆိုင်သောအရာများ၊ ရှက်ဖွယ်မဟုတ်သောအရာများ၊ ပြုပြင်ခြင်းကိုသင်မခံရမည့်အရာများအား မိတ်သဟာယတွင် ဖွင့်ပြောကောင်း ဖွင့်ပြောနိုင်သည်။ သို့သော် သင်သည် သမ္မာတရား စည်းမျဉ်းများကို ချိုးဖောက်သည့်အရာ၊ လူတိုင်းက စက်ဆုပ်ရွံရှာမည့်အရာတစ်ခုကို လုပ်ဆောင်ခဲ့လျှင် စုဝေးပွဲများတွင် ဤအကြောင်းကို ပွင့်လင်းစွာ မိတ်သဟာယဖွဲ့နိုင်မည်လော။ ပြီးလျှင် သင်သည် ပြောရက်စရာမရှိအောင် ဆိုးရွားသောအရာတစ်ခုကို လုပ်ဆောင်ခဲ့လျှင် ထိုအရာနှင့်ပတ်သက်ပြီး ဖွင့်ပြောကာ အမှန်တရားကို ဖွင့်ပြရန် သင့်အတွက် ပို၍ပင် ခက်ခဲလိမ့်မည်။ တစ်စုံတစ်ယောက်က ထိုအရာကို စူးစမ်းလျှင်၊ သို့မဟုတ် အပြစ်တင်ဖို့ ကြိုးစားလျှင် သင်သည် ယင်းကို ဖုံးကွယ်ရန် သင့်တွင်ရှိသမျှ နည်းလမ်းအားလုံးကို အသုံးပြုလိမ့်မည်။ ဤအကြောင်းအရာ ပေါ်ကောင်းပေါ်သွားမည်ကို သင်သည် ကြောက်လန့်နေလိမ့်မည်။ သင်သည် အစဉ်သဖြင့် ဖုံးဖိပြီး လွတ်မြောက်သွားရန် ကြိုးစားနေလိမ့်မည်။ ဤသည်မှာ လှည့်စားသော စိတ်သဘောထားတစ်ခုမဟုတ်သလော။ လူကြားအောင် မပြောလျှင် မည်သူကမျှ သင် သိမည်မဟုတ်၊ ဘုရားသခင်ပင်လျှင် ယင်းကို သိရန် မဖြစ်နိုင်ချေဟု သင် ယုံကြည်ကောင်းယုံကြည်နိုင်သည်။ ဤသည်မှာ မှားယွင်းသည်။ ဘုရားသခင်သည် လူတို့၏ အတွင်းကျကျ စိတ်နှလုံးကို စိစစ်သည်။ သင်သည် ဤအရာကို သတိမမူမိနိုင်လျှင် ဘုရားသခင်ကို သင် လုံးဝ မသိပေ။ လှည့်စားသောသူများသည် အခြားလူများကို လှည့်စားခြင်းသာမဟုတ်ဘဲ ဘုရားသခင်ကို လှည့်စားရန်ပင် ကြိုးစားပြီး ဘုရားသခင်အား အာခံရန် လှည့်စားသောနည်းလမ်းများကို အသုံးပြုရဲကြသည်။ ဤသို့သောလူတို့သည် ဘုရားသခင်၏ ကယ်တင်ခြင်းကို ရယူနိုင်သလော။ ဘုရားသခင်၏ စိတ်သဘောထားသည် ဖြောင့်မတ်ပြီး သန့်ရှင်းသည်။ လှည့်စားသောသူများသည် ဘုရားသခင် အရွံ့မုန်းဆုံးသောသူများဖြစ်သည်။ ထို့ကြောင့် လှည့်စားသူများသည် ကယ်တင်ခြင်းကိုရယူရန် အခက်ခဲဆုံးသောသူများဖြစ်သည်။ လှည့်စားတတ်သည့် သဘာဝရှိသောသူများသည် အလိမ်ညာဆုံးသောသူများဖြစ်သည်။ ၎င်းတို့သည် ဘုရားသခင်ကိုပင် လိမ်ညာပြီး လှည့်စားဖို့ ကြိုးစားလိမ့်မည်။ ပြီးလျှင် ၎င်းတို့သည် ခေါင်းမာစွာဖြင့် နောင်တမရကြပေ။ ဤသည်မှာ ၎င်းတို့သည် ဘုရားသခင်၏ ကယ်တင်ခြင်းကို မရယူနိုင်သည့် သဘောဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဖောက်ပြန်ပျက်စီးသော စိတ်သဘောထား ခြောက်မျိုးကို သိခြင်းကသာ စစ်မှန်သော မိမိကိုယ်ကိုယ် သိခြင်းဖြစ်သည်) အမှားလုပ်မိပြီးတဲ့နောက် ကျွန်မရဲ့ အတွေးတွေ၊ လုပ်ရပ်တွေကို ဘုရားနှုတ်ကပတ်တော်နဲ့ ယှဉ်ကြည့်တဲ့အခါ၊ လှည့်ဖြားတတ်တဲ့ စိတ်သဘောထားတစ်ခုကို ကျွန်မ ထုတ်ဖော်နေမိမှန်း သဘောပေါက်သွားတယ်။ ကျွန်မက ကိုယ့်တာဝန်တွေကို ဝတ်ကျေတမ်းကျေ လုပ်ခဲ့တယ်၊ အဲဒါကြောင့် အလုပ်ကို ထပ်တလဲလဲ လုပ်ရပြီး၊ လူနဲ့ ပစ္စည်း ရင်းမြစ်တွေ ဖြုန်းတီးတယ်ဆိုတာက အမှန်တရားတစ်ခုပဲ။ ကျွန်မ ရိုးသားတဲ့ လူတစ်ယောက်ဖြစ်သင့်တယ်၊ ကျွန်မရဲ့ အမှားကို ခေါင်းဆောင်ဆီ မှန်မှန်ကန်ကန် ဝန်ခံပြီး တာဝန်ယူသင့်တယ်။ ဒါပေမဲ့ ခေါင်းဆောင်နဲ့ ညီအစ်ကို မောင်နှမတွေက ကျွန်မကို အထင်သေးမှာ ကြောက်ခဲ့တယ်။ အဲဒါနဲ့ အရင်က ထုတ်လုပ်ရေးမှတ်တမ်းကို ဖျက်ပစ်ပြီးတော့ ကျွန်မအမှားကို ဖုံးဖိတဲ့နည်းကို သုံးခဲ့တယ်။ ဒါဆိုရင် ပြဿနာကို ဘယ်သူမဆို ရှာတွေ့တာမျိုး ဖြစ်မှာမဟုတ်ဘူးလို့ တွေးပြီးတော့ပေါ့။ နောက်ပိုင်းမှာ မှတ်တမ်းကို ကျွန်မ ပြန်ထည့်ထားပေမဲ့၊ ကျွန်မရဲ့ အမှားကို ဝန်မခံချင်သေးဘူး။ သတိမထားမိဘဲ ပြီးသွားစေဖို့ မျှော်လင့်ခဲ့တယ်။ နောက်ပိုင်းမှာ ဘယ်သူကမှ အဲဒါကို မသိသရွေ့၊ အဲဒီကိစ္စကို မဖြေရှင်းဘဲ ထားလို့ရတယ်ပေါ့။ တကယ်လို့ တစ်ယောက်ယောက်က နောက်ပိုင်းမှာ သိသွားခဲ့ရင်၊ အဲဒီတုန်းက ကျွန်မ သတိထားမိခဲ့ပေမဲ့ ပြောဖို့ မေ့သွားတယ်၊ တမင်ဖုံးကွယ်တာ မဟုတ်ပါဘူးဆိုပြီး ပြောလို့ရတယ်ပေါ့။ ဒီလိုနဲ့ ကျွန်မရဲ့ အမှားကို လှည့်စားတဲ့ပုံမပေါ်ဘဲ ကျွန်မ ဖုံးဖိလို့ရမှာလေ။ ကျွန်မ အရမ်း လှည့်ဖြားတတ်တာပဲ။ ဘုရားရဲ့ အနှစ်သာရက သန့်ရှင်းတယ်။ ပြီးတော့ သူက ရိုးသားသူတွေကို နှစ်သက်ပြီး လှည့်ဖြားတတ်သူတွေကို စက်ဆုပ်တယ်။ ဘုရားက အရာရာကို စိစစ်တာ သိပေမဲ့၊ လှည့်ဖြားမှုနဲ့ လှည့်ကွက်တွေကို ကျွန်မ လုပ်နေမိတုန်းပဲ။ ကျွန်မရဲ့ လုပ်ရပ်တွေကို ဘုရားက စက်ဆုပ်တယ်။ ကျွန်မ နောင်တရပြီး ရိုးသားတဲ့လူတစ်ယောက် ဖြစ်မလာရင်၊ အပြင်ပန်းမှာ ကျွန်မ ဘယ်လောက်ပဲ စွန့်လွှတ်ပါစေ၊ နောက်ဆုံးမှာ ကယ်တင်ခံရမှာ မဟုတ်ဘူး။ ဒါပေမဲ့ ကိုယ့်အမှားကို ခေါင်းဆောင်ဆီ ဝန်ခံတာက အရမ်းရှက်စရာကောင်းတယ်လေ။ ခေါင်းဆောင်က ကျွန်မကို စိတ်ပျက်ပြီး ပြုပြင်မှာကို ကျွန်မ ကြောက်ခဲ့တယ်။ ထုတ်ပြောဖို့ သတ္တိမရှိခဲ့ဘူး။ ကျွန်မစိတ်နှလုံးမှာ ဒွိဟဖြစ်ပြီး နာကျင်ရတယ်။

၂၀၂၂ ခုနှစ် ဒီဇင်ဘာ ၅ ရက်နေ့ တနင်္ဂနွေနေ့၊ မိုးအုံ့နေတယ်။

နှစ်ရက်ကုန်သွားပြီး၊ ခေါင်းဆောင်ကို ပြောပြဖို့ ကျွန်မမှာ သတ္တိ မရှိသေးဘူး။ ပြီးခဲ့တဲ့ နှစ်ရက်မှာ၊ ကျွန်မရဲ့ မှတ်ဉာဏ်ကနေ ဒီအဖြစ်အပျက်ကို ကျွန်မ အသည်းအသန် ဖျက်ပစ်ချင်ခဲ့တယ်။ အဲဒါဆိုရင် ကျွန်မရဲ့အမှားကို ကျွန်မ ဝန်ခံစရာလိုမှာ မဟုတ်သလို အရှက်နဲ့ရင်ဆိုင်ရမှာ မဟုတ်ဘူးလေ။ ကျွန်မရဲ့အလုပ်ကို ကျွန်မ လုံးဝ ခေါင်းမဖော်တမ်းလုပ်ခဲ့တယ်။ အဲဒါက ခဏတော့ ဒီအဖြစ်အပျက်ကို မေ့ပျောက်အောင် ကျွန်မကို ကူညီပေးခဲ့တယ်။ ဒါပေမဲ့ အလုပ်နားတဲ့ခဏမှာ အဲဒါကို ထပ်မစဉ်းစားဘဲ မနေနိုင်ပြန်ဘူး။ ဒီအမှားက ကျွန်မကို အိမ်မက်ဆိုးတစ်ခုလို တွယ်ကပ်နေတာ။ ကျွန်မ စားနေတာပဲဖြစ်ဖြစ်၊ သန့်ရှင်းရေးလုပ်တာ၊ လမ်းလျှောက်နေတာပဲဖြစ်ဖြစ် အဲဒါကို စဉ်းစားလိုက်မိတာနဲ့ ကျွန်မနှလုံးသားက လိမ်ရွဲ့သွားသလို နာကျင်တယ်။ ကျွန်မခေါင်းထဲမှာ ကျွန်မကို အမြဲ စွပ်စွဲနေတဲ့ အသံတစ်သံရှိနေသလိုမျိုးပဲ။ “နင်က ရိုးသားတဲ့သူမဟုတ်ဘူး။ ကယ်တင်မခံရနိုင်ဘူး”လို့ပေါ့။ ညမှာလည်း ကျွန်မ ကောင်းကောင်း အိပ်လို့မရသလို ကျွန်မစိတ်နှလုံးက ညှဉ်းဆဲခံရတယ်။ ဘုရားနှုတ်ကပတ်တော်တွေကို ကျွန်မ စဉ်းစားမိတယ်။ “အတိုချုံး၍ဆိုရလျှင် ရိုးသားဖြောင့်မတ်မှုရှိခြင်း ဆိုသည်မှာ သင်၏ လုပ်ရပ်များနှင့် စကားများတွင် စင်ကြယ်ဖို့နှင့် ဘုရားသခင်ကို ဖြစ်စေ၊ လူသားကိုဖြစ်စေ မလှည့်စားခြင်းဖြစ်သည်။ ငါပြောသောအရာမှာ အလွန် ရိုးရှင်းသော်ငြားလည်း၊ သင်တို့အတွက် နှစ်ဆ ခက်ခဲနေပေလိမ့်မည်။ အများစုမှာ ရိုးသားစွာ ပြောဆိုပြုမူခြင်းထက် ငရဲသို့ စီရင်ခြင်းကိုသာ ခံလိုကြသည်။ မရိုးဖြောင့်သောသူများ အတွက် ငါ၌ ကုစားမှု အခြားတစ်ခု ရှိသေးသည်မှာ အံ့သြဖွယ်မကောင်းပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) အရင်က ဒီဘုရားနှုတ်ကပတ်တော်တွေကို ဖတ်တဲ့အခါ၊ အတော့်ကို နားမလည်ခဲ့ဘူး။ “ရိုးသားတဲ့လူတစ်ယောက်ဖြစ်ဖို့ တကယ် ခက်တာလား။ ငါတို့ ရိုးသားတဲ့လူတွေ ဖြစ်မလာရင် ကယ်တင်မခံရနိုင်ဘူးလို့ ဘုရားက ရှင်းရှင်းလင်းလင်း ပြောတယ်။ အကျိုးဆက်တွေကို ငါ သိထားတဲ့အတွက် ကယ်တင်ခံရပြီး ကောင်းကင်နိုင်ငံတော်ထဲ ဝင်ရောက်ဖို့အတွက် ဘယ်ဆင်းရဲဒုက္ခကိုပဲ ခါးစီးခံရပါစေ ဘုရားနှုတ်ကပတ်တော်တွေအတိုင်း ရိုးရိုးသားသား စကားပြောပြီး ပြုမူသင့်တယ်။ ဒါ မခက်သင့်ဘူး။ ပြီးတော့ ငါ့ဗီဇက ရိုးရှင်းတဲ့ ပင်ကိုစရိုက်ရှိတယ်။ ငါ့စိတ်ထဲရှိတာကို အမြန်ပြောတတ်တယ်။ ဒီတော့ ရိုးသားတာနဲ့ အမှန်ကို ပြောတာတွေက ငါ့အတွက် မခက်ခဲသင့်ဘူး”လို့ ကျွန်မ တွေးမိတယ်။ ဒါပေမဲ့ အဖြစ်မှန်တွေ ပေါ်လာတော့ ရိုးသားတဲ့လူတစ်ယောက် ဖြစ်တာက ကျွန်မတွေးသလောက် မရိုးရှင်းမှန်း သိလိုက်ရတယ်။ ကျွန်မကိုယ်တိုင်ရဲ့ အမှားကို ဝန်ခံဖို့ သတ္တိတောင် ကျွန်မမှာ မရှိဘူး။ ကျွန်မရဲ့ မာနနဲ့ အဆင့်အတန်းကို အဖတ်ဆယ်ဖို့အတွက် အမှန်တရားကို ဖုံးဖိဖို့ လှည့်ကွက်တွေတောင် သုံးခဲ့တယ်။ မရိုးသားဘဲနဲ့ ကျွန်မ ကယ်တင်မခံရနိုင်တာကို ရှင်းရှင်းလင်းလင်း သိပေမဲ့၊ ကိုယ့်အမှားကို ဝန်မခံချင်သေးဘူး။ ကျွန်မက ရိုးရိုးသားသား စကားပြောဖို့ထက် ငရဲမှာပဲ စီရင်ခြင်းခံချင်တဲ့သူအနေနဲ့ ဘုရားက ဖော်ပြတဲ့ လူစားမျိုး မဟုတ်ဘူးလား။ ဆယ်နှစ်ကျော် ဘုရားကို ကျွန်မ ယုံကြည်ခဲ့ပေမဲ့ ဒီလိုသေးငယ်တဲ့ ကိစ္စမှာတောင် ရိုးသားတဲ့လူတစ်ယောက် မဖြစ်နိုင်သေးသလို ကျွန်မရဲ့အမှားကို မှန်မှန်ကန်ကန် ဝန်မခံနိုင်သေးတဲ့ပုံကို ကျွန်မ တွေးမိတယ်။ သမ္မာတရား စစ်မှန်မှု နည်းနည်းမှ ကျွန်မ မပိုင်ဆိုင်ပါဘူး။ ကျွန်မ အရမ်း စိတ်ဓာတ်ကျပြီး ကိုယ့်ကိုယ်ကိုယ် စိတ်ပျက်မိတယ်။ သမ္မာတရားကို လက်တွေ့လုပ်ချင်တယ်လို့ ကျွန်မ အမြဲ ကြွေးကြော်ပေမဲ့ ကျွန်မရဲ့ မာန၊ အဆင့်အတန်းနဲ့ဆိုင်တဲ့ အရာတစ်ခုကို ရင်ဆိုင်ရတဲ့အခါ၊ အဲဒါကို သိလျက်နဲ့ လက်တွေ့လုပ်ဖို့ ပျက်ကွက်တယ်။ ကျွန်မ ဝမ်းနည်းပြီး၊ ညီအစ်ကို မောင်နှမတွေကို စကားမပြောချင်ဘူး။ ကျွန်မ သမ္မာတရားကို လက်တွေ့မလုပ်သလို ရိုးသားတဲ့ လူတစ်ယောက် မဟုတ်လို့ သူတို့ကို တွေ့ဖို့ သိက္ခာမရှိဘူးလို့ အမြဲ ခံစားရတယ်။ ညမှာ မအိပ်ခင်၊ မျက်လုံးမှာ မျက်ရည်တွေနဲ့ ကျွန်မရဲ့ စိတ်နှလုံးကနေ နာကျင်မှုကို သွန်ချပြီး ဘုရားဆီ ဆုတောင်းတယ်။ “ဘုရားသခင်၊ ကျွန်မ ဘယ်လောက် သနားစရာဖြစ်တာကို ကျွန်မ မြင်ပါတယ်။ အဲဒီလို အသေးအမွှားကိစ္စမှာတောင် သမ္မာတရားကို ကျွန်မ လက်တွေ့မလုပ်နိုင်ဘူး။ မှန်ကန်တဲ့ ထွက်ဆိုချက်တစ်ခုကိုတောင် ကျွန်မ မပြောနိုင်ဘူး၊ အမှားကို ဝန်မခံနိုင်ဘူး။ စာတန်က ဖျက်ဆီးတာကို ကျွန်မ တော်တော်ခံထားရပါတယ်။ ဘုရားသခင်၊ ကျွန်မ အရမ်း စိတ်ဓာတ်ကျပါတယ်။ ဒီလို အသက်မရှင်ချင်ပါဘူး၊ ကျေးဇူးပြုပြီး ကျွန်မကို ကယ်တင်ပါ”လို့ပေါ့။

၂၀၂၂ ခုနှစ်၊ ဒီဇင်ဘာ ၁၂ ရက်နေ့၊ တနင်္ဂလာနေ့၊ တိမ်ထူရာကနေ တိမ်ကင်းစင်လာနေတယ်။

နဂိုက ခေါင်းဆောင်ဆီ ကျွန်မရဲ့အမှားကို ကျွန်မ ဝန်ခံချင်ခဲ့ပေမဲ့ စကားပြောရမဲ့အချိန်ရောက်လာတဲ့အခါ၊ အတော်လေး စိုးရိမ်နေတုန်းပဲ။ ကျွန်မ မတွေးဘဲ မနေနိုင်ဘူး။ ငါ့အမှားကို ဝန်ခံပြီး အမှန်တရားကို ပြောဖို့ ဘာလို့ ငါ့အတွက် အရမ်းခက်တာလဲ။ ဘာက ငါ့ကို မရိုးသားအောင် တကယ်တမ်း တားဆီးနေတာလဲ ပေါ့။ ကျွန်မရဲ့ အခြေအနေကို အစ်မ လီတုန်ဆီ ပြောပြခဲ့ပြီး၊ သူက ဘုရားနှုတ်ကပတ်တော်တစ်ပိုဒ် ပို့ပေးတယ်။ အဲဒါက နောက်ဆုံးမှာ ကိစ္စရပ်နဲ့ပတ်သက်လို့ သိနားလည်မှုတချို့ ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “တစ်စုံတစ်ခုကို လုပ်ဆောင်သောအခါ သင်သည် စိတ်ဆန္ဒရှိပါက သင်သည် တွန်းအားတစ်ခုတည်းဖြင့် ကောင်းစွာ လုပ်ဆောင်နိုင်သော်လည်း မုသားမပါဘဲ အမှန်တရားကို ပြောခြင်း ဖြစ်ရပ်တစ်ခုတည်းက အပြီးအပိုင် ရိုးသားသောလူတစ်ဦး မဖြစ်စေပေ။ ရိုးသားသူတစ်ဦး ဖြစ်ခြင်းသည် စိတ်သဘောထားဆိုင်ရာ ပြောင်းလဲမှုပါဝင်ပြီး ယင်းက အတွေ့အကြုံ ဆယ်နှစ်၊ သို့မဟုတ် အနှစ်နှစ်ဆယ် လိုအပ်သည်။ ရိုးသားသောသူတစ်ဦးဖြစ်ခြင်း၏ အခြေခံစံနှုန်းကို မရောက်ရှိနိုင်မီ သင်၏လှည့်စားတတ်သော စိတ်သဘောထား ဖြစ်သည့် မုသားများနှင့် လိမ်လည်လှည့်စားခြင်းများကို ဖယ်ရှားပစ်ရမည်။ ဤသည်မှာ လူတိုင်းအတွက် ခက်ခဲသည် မဟုတ်လော။ ယင်းက အလွန်ကြီးမားသော စိန်ခေါ်မှုတစ်ရပ် ဖြစ်သည်။ ဘုရားသခင်သည် ယခုအခါတွင် လူတစ်စုကို စုံလင်စေပြီး ရရှိလိုပြီး သမ္မာတရားကို လိုက်စားသူအားလုံးသည် တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်မှုများနှင့် စစ်ဆေးမှုတို့ကို လက်ခံရမည်ဖြစ်ကာ ယင်း၏ ရည်ရယ်ချက်မှာ ၎င်းတို့၏ လှည့်စားတတ်သော စိတ်သဘောထားများကို ဖြေရှင်းဖို့နှင့် ၎င်းတို့ကို ရိုးသားသောလူများဖြစ်စေဖို့၊ ဘုရားသခင်ကို ကျိုးနွံနာခံသည့်လူများ ဖြစ်စေဖို့ဖြစ်သည်။ ဤသည်မှာ တစ်ချက်တည်းသောတွန်းအားဖြင့် စွမ်းဆောင်ရရှိနိုင်သည့် အရာတစ်ခု မဟုတ်ပေ။ ယင်းက စစ်မှန်သော ယုံကြည်ခြင်း လိုအပ်ပြီး ယင်းကို မရရှိနိုင်မီတွင် အကြင်သူသည် စမ်းသပ်မှုများစွာနှင့် စစ်ဆေးမှုများစွာကို ခံစားရမည် ဖြစ်သည်။ ဘုရားသခင်က သင့်အား ရိုးသားသောသူတစ်ဦးဖြစ်ဖို့နှင့် အမှန်တရားကို ပြောရန် ယခုတောင်းဆိုလျှင် အမှန်တရားများ၊ သင်၏ အနာဂတ်နှင့် ကံကြမ္မာ၊ သင့်အတွက် အကျိုးဖြစ်ကောင်းဖြစ်မည်မဟုတ်သော အကျိုးဆက်များပါဝင်သော အရာတစ်ခုခုကို ပြောရမည်ဖြစ်ကာ၊ အခြားလူတို့က သင့်ကို အထင်မကြီးတော့လျှင်၊ သင်၏ ဂုဏ်သတင်း ပျက်စီးပြီဟု ခံစားရလျှင် ထိုသို့သော အခြေအနေမျိုးတွင် သင်သည် ပွင့်လင်းပြီး အမှန်ကိုပြောနိုင်သလော။ သင်သည် ရိုးသားနိုင်သေးသလော။ ဤသည်မှာ လုပ်ဆောင်ရန် အခက်ခဲဆုံးအရာဖြစ်သည်။ သင်၏ အသက်ကို စွန့်လွှတ်ခြင်းထက် များစွာ်ပို၍ ခက်ခဲသည်။ သင်က ‘ကျွန်ုပ်အား အမှန်တရားကို ပြောစေခြင်းက အလုပ်ဖြစ်မည် မဟုတ်ပေ။ အမှန်တရားကိုပြောခြင်းထက် ဘုရားအတွက် အသေသာခံလိုက်မည်။ ကျွန်ုပ်သည် ရိုးသားသောလူတစ်ဦး လုံးဝ မဖြစ်လိုပါ။ လူတိုင်းအား ကျွန်ုပ်ကို အထင်သေးပြီး ကျွန်ုပ်သည် သာမန်လူတစ်ယောက်ဖြစ်သည်ဟု တွေးထင်ခွင့် ပေးမည့်အစား သေသာ သေလိုက်မည်’ ဟု ဆိုကောင်းဆိုနိုင်သည်။ ဤအရာက လူတို့ အမြတ်နိုးဆုံးအရာကို ပြသလော။ လူတို့ အမြတ်နိုးဆုံးအရာမှာ ၎င်းတို့၏ အဆင့်အတန်းနှင့် ဂုဏ်သတင်းဖြစ်သည်။ ၎င်းတို့၏ ဆိုးယုတ်သော စိတ်သဘောထားများအားဖြင့် ထိန်းချုပ်ခြင်းခံရသည့် အရာများဖြစ်သည်။ အသက်က ဒုတိယသာဖြစ်သည်။ အခြေအနေက တွန်းအားပေးလာလျှင် ၎င်းတို့သည် မိမိတို့၏ အသက်ကို ပေးဖို့ အားအင်အကုန်ထုတ်မည် ဖြစ်သော်လည်း အဆန့်အတန်းနှင့် ဂုဏ်သတင်းကို စွန့်လွှတ်ရန် မလွယ်ကူပေ။ ဘုရားသခင်ကို ယုံကြည်သည့်လူများအတွက်မူ မိမိတို့၏ အသက်ကို ပေးခြင်းသည် အဆုံးစွန် အရေးမပါသောကြောင့် ဖြစ်သည်။ လူများကို သမ္မာတရားကို လက်ခံဖို့၊ သူတို့၏စိတ်နှလုံးတွင်ရှိသော မည်သည့်အရာကိုမဆို ပြောဆိုပြီး ပွင့်လင်းကာ လူတိုင်းအား ဖော်ထုတ်ပြသသော အမှန်တကယ် ရိုးသားသည့် လူများဖြစ်ဖို့ ဘုရားသခင်က တောင်းဆိုသည်။ ဤသည်မှာ လုပ်ဆောင်ရန် လွယ်ကူသလော။ (မလွယ်ကူပါ။) အမှန်မှာမူ ဘုရားသခင်က သင့်ကို သင်၏အသက်ကို စွန့်လွှတ်ရန် မခိုင်းစေပေ။ သင်၏အသက်ကို ဘုရားသခင်က ပေးထားသည် မဟုတ်လော။ သင်၏အသက်သည် ဘုရားသခင်အတွက် အဘယ်အသုံးကျမည်နည်း။ ယင်းကို ဘုရားသခင်က အလိုမရှိပေ။ ဘုရားသခင်သည် သင့်အား ရိုးသားစွာ စကားပြောဆိုစေလိုသည်။ သင်သည် မည်သူဖြစ်ပြီး သင့်စိတ်နှလုံးတွင် မည်သည့်အရာ စဉ်းစားသည်ကို ပြောဆိုစေလိုသည်။ ဤအရာများကို သင်ပြောနိုင်သလော။ ဤတွင် လုပ်ဆောင်ရမည့်အရာသည် ခက်ခဲလာသည်။ သင်က ‘ကျွန်ုပ်အား ကြိုးစားလုပ်ကိုင်စေပါ။ ကျွန်ုပ်တွင် လုပ်ဆောင်ရန် အားအင်ရှိပါမည်။ ကျွန်ုပ် ပိုင်ဆိုင်သည့် ပစ္စည်းဥစ္စာများ အားလုံးကို စွန့်လွှတ်စေပါ၊ ကျွန်ုပ်စွန့်လွှတ်နိုင်သည်။ ကျွန်ုပ်သည် ကျွန်ုပ်၏ မိဘနှင့် သားသမီး၊ ကျွန်ုပ်၏ အိမ်ထောင်နှင့် အသက်မွေးအလုပ်တို့ကို လွယ်ကူစွာ စွန့်ခွာပါမည်။ သို့သော် ကျွန်ုပ်၏ စိတ်နှလုံးတွင် ရှိသောအရာကို ပြောခြင်း၊ ရိုးသားစွာ ပြောဆိုခြင်းတို့မှာ ကျွန်ုပ်မလုပ်နိုင်သော အရာဖြစ်သည်’ ဟု ပြောဆိုနိုင်သည်။ ယင်းကို သင် မလုပ်ဆောင်နိုင်သည့် အကြောင်းရင်းမှာ အဘယ်နည်း။ သင်လုပ်ဆောင်သည်နှင့် တစ်ပြိုင်နက် သင်နှင့်သိသော၊ သို့မဟုတ် ရင်းနှီးသော မည်သူမဆိုသည် သင့်အပေါ် ထင်မြင်ပုံ ကွဲပြားသွားမည် ဖြစ်သောကြောင့်ဖြစ်သည်။ ၎င်းတို့သည် သင့်ကို အထင်ကြီးတော့မည် မဟုတ်ပေ။ သင်သည် ဂုဏ်သိက္ခာ ဆုံးရှုံးသွားမည်ဖြစ်ပြီး လုံးလုံး အရှက်ကွဲပြီးဖြစ်ပေလိမ့်မည်။ သင်၏ သမာဓိနှင့် သိက္ခာသည်လည်း ရှိလိမ့်မည်မဟုတ်တော့ချေ။ အခြားလူတို့၏ စိတ်နှလုံးတွင်ရှိသော သင်၏ မြင့်မားသော ဂုဏ်အဆင့်အတန်းနှင့် သိက္ခာတို့သည် တည်ရှိတော့မည်မဟုတ်ပေ။ ဤအကြောင်းကြောင့် ဤသို့သော အခြေအနေမျိုးတွင် မည်သို့ပင်ဖြစ်စေ သင် အမှန်တရားကို ပြောလိမ့်မည်မဟုတ်ပေ။ ဤအရာကို လူတို့ ကြုံရသောအခါ ၎င်းတို့၏ စိတ်နှလုံးတွင် တိုက်ပွဲတစ်ခုဖြစ်သည်။ ထိုတိုက်ပွဲပြီးဆုံးသောအခါတွင် အချို့က အဆုံး၌ ၎င်းတို့၏ အခက်အခဲများကို ကျော်လွှားသွားပြီး အခြားလူများကမူ မကျော်လွှားကြသေးဘဲ ၎င်းတို့၏ ဖောက်ပြန်ပျက်စီးသော၊ စာတန်ဆန်သော စိတ်သဘောထားများ၊ ၎င်းတို့၏ ဂုဏ်အဆင့်အတန်း၊ ဂုဏ်သတင်းနှင့် သိက္ခာဆိုသောအရာများ၏ ထိန်းချုပ်ခြင်းကို ဆက်၍ ခံနေရဆဲဖြစ်သည်။ ဤသည်မှာ အခက်အခဲတစ်ခုဖြစ်သည် မဟုတ်လော။ ရိုးသားစွာပြောဆိုပြီး အမှန်တရားကို ပြောခြင်းသက်သက်သည် ကြီးကျယ်သော စွမ်းဆောင်ချက်တစ်ခုခု မဟုတ်၊ သို့တိုင် သတ္တိရှိသော သူရဲကောင်းများစွာ၊ ဘုရားသခင်အတွက် မိမိတို့ကိုယ်ကို ဆက်ကပ်၊ မိမိတို့ကိုယ်ကို အသုံးခံပြီး သူတို့၏အသက်တာကို အသုံးခံဖို့ ကတိသစ္စာပြုထားကြသူ များစွာရှိသကဲ့သို့ ဘုရားသခင်အား ကြီးကျယ်ခမ်းနားသော အရာများကို ဆိုခဲ့ဖူးသောသူများကလည်း တကယ်လုပ်ဖို့ မဖြစ်နိုင်မှန်း တွေ့ရှိကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) ဘုရားနှုတ်ကပတ်တော်တွေ ဖတ်ပြီးတဲ့နောက်မှာ၊ ကျွန်မက မာနနဲ့ အဆင့်အတန်းကို အရမ်းတန်ဖိုးထားလို့ ကိုယ့်အမှားကို ခေါင်းဆောင်ဆီ ဝန်မခံရဲတာဖြစ်မှန်း သဘောပေါက်လိုက်တယ်။ ပြီးတော့ တခြားလူတွေရဲ့ အမြင်မှာရှိတဲ့ ကျွန်မရဲ့ ပုံရိပ်ကို ကျွန်မ အရမ်းအလေးထားလွန်းတယ်။ ပြန်စဉ်းစားကြည့်တော့၊ ကျွန်မ ငယ်ငယ်ကတည်းက “သစ်မှာ အခေါက်၊ လူမှာ ဂုဏ်သိက္ခာ”ဆိုတာနဲ့ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏”ဆိုတဲ့ စာတန်ရဲ့ အဆိပ်တွေကို အမြော်အမြင်ရှိတဲ့ ဆိုရိုးတွေအနေနဲ့ သဘောထားမိခဲ့တယ်။ ကျွန်မရဲ့ မာနနဲ့ အဆင့်အတန်းကို ကျွန်မ အမြဲ အလေးထားခဲ့တယ်။ ကျွန်မ ဘာပဲလုပ်လုပ်၊ တခြားလူတွေကို အထင်အမြင်ကောင်းစေချင်ပြီး၊ သူတို့ရဲ့ ချီးမွမ်းတာကို ရချင်တယ်။ ကျွန်မ လုပ်တာမကောင်းသလို မျက်နှာပျက်ရတဲ့အခါ၊ ကျွန်မ အရမ်းစိတ်ဖိစီးတယ်။ ကျွန်မ ကျောင်းတက်တုန်းက၊ အမှားလုပ်မိတဲ့ ကျောင်းသူကျောင်းသားတွေကို ဆရာက လက်ထောင်ခိုင်းတာကို သတိရမိတယ်။ ကျွန်မ မကြာမကြာ အမှားတွေ လုပ်မိတဲ့အခါ၊ ဆရာနဲ့ အတန်းဖော်တွေက ကျွန်မကို နုံအတယ်ထင်ပြီး လှောင်ရယ်ကြမယ်လို့ ထင်ခဲ့တယ်။ ဒါကြောင့် ကျွန်မ လက်မထောင်ရဲခဲ့ဘူး။ ဆရာက ကျွန်မဘေးနား ဖြတ်သွားတဲ့အချိန်မှာ ကျွန်မရဲ့ အမှားတွေကို ဆရာမမြင်အောင် ဖုံးကွယ်ခဲ့တယ်။ ကျွန်မရဲ့ မာနကို ထိန်းသိမ်းဖို့၊ ငယ်တဲ့အရွယ်မှာပဲ လှည့်ကွက်တွေကို အားထားဖို့နဲ့ လှည့်ဖြားတတ်ဖို့ သင်ယူခဲ့တယ်။ ဘုရားကို ယုံကြည်ပြီးတဲ့နောက်၊ အသင်းတော်မှာ ဗီဒီယို ထုတ်လုပ်ရေးနဲ့ပတ်သက်ပြီး ကျွန်မ အလုပ်လုပ်ခဲ့တယ်။ သေးငယ်တဲ့ ဘယ်အမှားမဆိုက ကြီးမားတဲ့ ဆုံးရှုံးမှုတွေ ဖြစ်စေနိုင်လို့ ဒီအလုပ်က အသေးစိတ် အရမ်းဂရုစိုက်ဖို့လိုတာကို ကျွန်မ သိခဲ့တယ်။ ဒါကြောင့် ဖြစ်နိုင်သမျှ စေ့စပ်တိကျဖို့ ကျွန်မ ကြိုးစားခဲ့တယ်။ ကျွန်မ လုံ့လရှိပြီး တာဝန်ယူတယ်လို့ ညီအစ်ကို မောင်နှမတွေကို ထင်စေချင်သလို၊ သူတို့ကို ကျွန်မအပေါ် အကောင်းမြင်စေချင်ခဲ့တယ်။ ခေါင်းဆောင်ကလည်း ကျွန်မကို တန်ဖိုးထားမယ်လို့ မျှော်လင့်ခဲ့တယ်။ အထူးသဖြင့် အခုရက်ပိုင်းမှာပဲ ဗီဒီယိုအလုပ်ကို ကြီးကြပ်လာရတော့ လူတိုင်းက ကျွန်မကို အသိအမှတ်ပြုကြလို့ပဲဖြစ်ပြီး ကျွန်မကို တည်ကြည်လေးနက်တဲ့၊ တာဝန်ယူတတ်ပြီး အားကိုးယုံကြည်ထိုက်တဲ့လူတစ်ယောက်အနေနဲ့ မြင်လို့ပဲဖြစ်ရမယ်လို့ တွေးခဲ့တယ်။ ဒါကြောင့် ကျွန်မ အမှားတွေ လုပ်မိတဲ့အခါ၊ ကျွန်မ ပထမဆုံး ပူပန်တာက ကျွန်မရဲ့ မာနနဲ့ အဆင့်အတန်းပဲ။ အဲဒီလို အခြေခံကျတဲ့ အမှားတစ်ခု ကျွန်မ လုပ်ခဲ့မိတာကို ခေါင်းဆောင်သိရင်၊ သူ ကျွန်မကို သေချာပေါက် ယုံကြည်တန်ဖိုးထားမှာ မဟုတ်တော့သလို ညီအစ်ကို မောင်နှမတွေကလည်း ကျွန်မကို တာဝန်မဲ့၊ လူဖျင်းတစ်ယောက်ပဲလို့ တွေးပြီး အထင်သေးကြမှာကို ကျွန်မ စိုးရိမ်ခဲ့တယ်။ အဲဒါက နှစ်နဲ့ချီပြီး ကျွန်မ ပုံသွင်းလာခဲ့တဲ့ ပုံရိပ်ကို ဖျက်ဆီးမှာပဲပေါ့။ ကျွန်မရဲ့ မာနကို ကာကွယ်ပြီးလူတိုင်းရဲ့ အမြင်မှာရှိတဲ့ ကျွန်မရဲ့ ပုံရိပ်ကောင်းကို ထိန်းသိမ်းဖို့အတွက် လှည့်ဖြားတာ၊ လိမ်လည်တာတွေကို ကျွန်မ လုပ်ခဲ့ပြီး၊ ကျွန်မရဲ့ အမှားကို ဖုံးဖိဖို့ ကြိုးစားခဲ့တယ်။ ပြဿနာကို ဘေးချိတ်ထားပြီး ဘယ်သူ့ကိုမှ မပြောဖို့တောင် ကျွန်မ တွေးခဲ့တယ်။ ပြဿနာကို မှေးမှိန်သွားအောင်လုပ်ပြီး လွတ်သွားဖို့ မျှော်လင့်ရင်းနဲ့ပေါ့။ ကျွန်မ အရမ်းလှည့်ဖြားတတ်တာပဲ။ ဘုရားက အရာရာကို စိစစ်တာ ကျွန်မ အရမ်းကို ကောင်းကောင်း သိပေမဲ့၊ ကျွန်မရဲ့ အမှားကို ဖုံးဖိဖို့ ကြိုးစားနေခဲ့တုန်းပဲ။ ကျွန်မက လှည့်ဖြားတတ်ရုံမက စိတ်နှလုံးလည်းခိုင်မာတယ်ဆိုတာကို ပြနေခဲ့တယ်။ ကျွန်မရဲ့ မာနနဲ့ အဆင့်အတန်းက ရိုးသားတဲ့လူတစ်ယောက်ဖြစ်ဖို့ အကြီးမားဆုံး အတားအဆီးတွေဖြစ်မှန်း သဘောပေါက်ခဲ့တယ်။ ကျွန်မရဲ့ မာနနဲ့ အဆင့်အတန်းရဲ့ ချုပ်နှောင်မှုနဲ့ ဘောင်ခတ်မှုတွေကို ကျွန်မ ရုန်းထွက်မလွတ်မြောက်နိုင်ရင်၊ သမ္မာတရားကို လက်တွေ့လုပ်နိုင်မှာ မဟုတ်သလို၊ နောက်ဆုံးမှာ ဖယ်ရှားရှင်းလင်းတာ ခံရမှာပဲ။

ဒီလိုပြောတဲ့ ဘုရားနှုတ်ကပတ်တော်တွေကိုလည်း ကျွန်မ ဖတ်တယ်။ “လူတို့သည် ရိုးသားခြင်းကို တွေ့ကြုံသည့်အခါ လက်တွေ့ကျသော ပြဿနာများစွာ ပေါ်ပေါက်လာသည်။ တစ်ခါတစ်ရံ ၎င်းတို့သည် မတွေးဘဲ စကားပြောပြီး ခဏတာ ချွတ်ချော်ကာ မုသားကိုဆိုကြသည်။ အဘယ့်ကြောင့်ဆိုသော် ၎င်းတို့သည် မှားယွင်းသော စေ့ဆော်မှု သို့မဟုတ် ရည်ရွယ်ချက်၊ သို့မဟုတ် ဝင့်ဝါမှုနှင့် မာန်မာန၏ လွှမ်းမိုးခြင်းကို ခံရပြီးလျှင် ရလဒ်အနေဖြင့် ယင်းကို ဖုံးကွယ်ရန်အတွက် မုသားများကို ပို၍ပို၍ ဆက်ပြောနေရသည်။ အဆုံးတွင် ၎င်းတို့သည် စိတ်နှလုံးထဲ၌ မအေးချမ်းသော်လည်း ထိုမုသားများကို ပြန်နုတ်၍ မရတော့ပေ။ ၎င်းတို့သည် မိမိတို့၏ အမှားများကို ပြုပြင်ရန်၊ မိမိတို့သည် မုသားဆိုခဲ့မိကြောင်း ဝန်ခံရန်အတွက် သတ္တိမရှိသည့်အပြင် ၎င်းတို့၏ အမှားများက ဤပုံစံအတိုင်း ဆက်ကာဆက်ကာ သွားနေတော့သည်။ ဤသို့ဖြစ်ပြီးနောက်တွင် ၎င်းတို့၏ စိတ်နှလုံးများကို ကျောက်ဆောင်ကြီးက ဖိထားသကဲ့သို့ အစဉ်သဖြင့် ဖြစ်နေလေတော့သည်။ ၎င်းတို့သည် ဖွင့်ပြောပြရန်၊ ၎င်းတို့၏ အမှားကို ဝန်ခံပြီး နောင်တရရန် အခွင့်အရေးကို အစဉ်အမြဲ ရှာတွေ့လိုကြသည်။ သို့သော် ဤအရာကို မည်သည့်အခါမျှ လက်တွေ့မလုပ်ဆောင်ပေ။ အဆုံးတွင် ၎င်းတို့က သေချာစဉ်းစားပြီး ‘နောင်တစ်ချိန်တွင် ငါ၏တာဝန်ကို ထမ်းဆောင်ရသောအခါ ဤအရာအတွက် ဖာထေးလုပ်ဆောင်ပေးမည်’ ဟု မိမိတို့ကိုယ်ကို ပြောကြသည်။ ဖာထေးလုပ်ဆောင်ပေးမည်ဟု ၎င်းတို့က အစဉ်ပြောကြသော်လည်း မည်သည့်အခါမျှ မလုပ်ဆောင်ပေ။ ဤသည်မှာ မုသားပြောဆိုပြီးနောက်တွင် တောင်းပန်ခြင်းကဲ့သို့ပင် မရိုးရှင်းလှ။ မုသားပြောဆိုပြီး လှည့်စားခြင်း၌ ပါဝင်ခြင်း၏ ထိခိုက်မှုနှင့် အကျိုးဆက်များအတွက် သင်ဖာထေးလုပ်ဆောင်ပေးနိုင်သလော။ မိမိကိုယ်မိမိ လွန်စွာမုန်းတီးလျက်ဖြင့် သင်သည် နောင်တရခြင်းကို လက်တွေ့လုပ်ဆောင်နိုင်ပြီး ထိုအရာမျိုးကို မည်သည့်အခါမျှ မလုပ်ဆောင်တော့လျှင် သင်သည် ဘုရားသခင်၏ သည်းခံခြင်းနှင့် သက်ညှာခြင်းကို လက်ခံရရှိနိုင်သည်။ သင်သည် ချိုသာသော စကားများကို ပြောပြီး သင်၏ မုသားများအတွက် နောင်တစ်ချိန်တွင် ထေမိအောင် လုပ်ဆောင်ပေးပါမည်ဟု ဆိုသော်လည်း အမှန်တကယ် နောင်တမရဘဲ နောက်ပိုင်းတွင်လည်း ဆက်လက်၍ လိမ်လည်လှည့်စားလျှင်၊ သင်သည် နောင်တရဖို့ သင်၏ငြင်းဆန်မှုတွင်အလွန်တရာ ခေါင်းမာသည့်အပြင် သေချာပေါက် ဖယ်ရှားရှင်းလင်းခြင်း ခံရမည်ဖြစ်သည်။...လူတို့အား လှည့်စားခြင်းသည် ဖောက်ပြန်ပျက်စီးသည့် စိတ်သဘောထားအား ထုတ်ဖော်ခြင်း တစ်ခုပင်ဖြစ်သည်။ ဘုရားသခင်ကို ပုန်ကန်ခုခံခြင်းပင် ဖြစ်သောကြောင့် ယင်းသည် သင့်ကို နာကျင်မှုပေးလိမ့်မည်ဖြစ်သည်။ သင်သည် လိမ်ညာပြီး လှည့်ဖြားသောခါ သင်သည် အလွန် ကျွမ်းကျင်စွာနှင့် ပါးနပ်စွာ စကားပြောပြီးပြီဖြစ်ကာ သင်၏ လိမ်လည်လှည့်ဖြားမှုနှင့်ဆိုင်သည့် မည်သည့်သဲလွန်စ သေးသေးလေးကိုမျှ ထုတ်ဖော်မထားခဲ့ဟု ခံစားကောင်း ခံစားရမည်ဖြစ်သည်။ သို့သော် ထို့နောက်တွင် သင်သည် ပြစ်တင်စွပ်စွဲခြင်းအသိကို ခံစားရမည်ဖြစ်ကာ ယင်းက သင့်နောက်သို့ ဘဝတစ်လျှောက်လုံး လိုက်ကောင်းလိုက်နေမည် ဖြစ်သည်။ အကယ်၍ သင်သည် ရည်ရွယ်ချက်ရှိရှိနှင့် တမင်တကာ လိမ်လည်လှည့်ဖြားပြီး ဤအရာ၏ ကြီးလေးမှုကို သင် နားလည်သည့်တစ်နေ့ ရောက်လာလျှင် ယင်းက သင်၏ စိတ်နှလုံးကို ဓားတစ်ချောင်းကဲ့သို့ ထိုးဖောက်မည်ဖြစ်ပြီး သင်သည် ကျေရာကျေကြောင်းလုပ်ဖို့ အခွင့်အ ရေးတစ်ခုကို အမြဲတမ်း ရှာဖွေနေမည်ဖြစ်သည်။ ထို့အပြင် သင်၌ အသိတရားမရှိ၊ သင်၏အသိစိတ်ဖြင့် မည်သည့်အခါမျှ အသက်ရှင်ခဲ့ခြင်း မရှိသည့်အပြင် လူ့သဘာဝမရှိ၊ အကျင့်စာရိတ္တ သို့မဟုတ် ဂုဏ်သိက္ခာမရှိခြင်း မဟုတ်ခဲ့လျှင် ယင်းမှာ သင် ပြုလုပ်သင့်သောအရာ ဖြစ်သည်။ အကယ်၍ သင်၌ အကျင့်စာရိတ္တနှင့် ဂုဏ်သိက္ခာ အနည်းငယ်အပြင် အသိတရားနှင့်ဆိုင်သည့် အမြင်ပွင့်ခြင်း တစ်ခုတလေရှိပါက သင်သည် လိမ်လည်လှည့်ဖြားမှု၌ ပါဝင်နေကြောင်း သင် သဘောပေါက်သောအခါ ဤအပြုအမူက ရှက်စရာဖြစ်ကြောင်း၊ ဂုဏ်သရေပျက်စရာဖြစ်ပြီး နိမ့်ကျကြောင်း သင် ခံစားရမည် ဖြစ်သည်။ သင်သည် မိမိကိုယ်ကို စက်ဆုပ်ရွံရှာပြီး အလွန် မုန်းတီးမည်ဖြစ်ကာ မုသားများနှင့် လိမ်လည်လှည့်ဖြားခြင်း လမ်းကြောင်းကို စွန့်လွှတ်မည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားခြင်းအားဖြင့်သာ စစ်မှန်သော လူသားအဖြစ် အသက်ရှင်နိုင်သည်) ဘုရားနှုတ်ကပတ်တော်တွေ ဖတ်ပြီးတဲ့နောက်မှာ၊ ကျွန်မ အရမ်းတို့ထိခံရတယ်။ ပြီးခဲ့တဲ့ နှစ်ရက်သုံးရက်မှာ၊ ကျွန်မရဲ့ တာဝန်ကို လုပ်တဲ့နေရာမှာ ကျွန်မရဲ့အမှားနဲ့ပတ်သက်လို့ ဘယ်သူ့ကိုမှ ကျွန်မ မပြောခဲ့ဘူး။ ကျွန်မရဲ့ မာနက ဘာထိခိုက်နစ်နာမှုမှ မခံစားရတဲ့အခါ ကျွန်မ အားနေတဲ့အခါတိုင်း စိတ်နှလုံးထဲမှာ အမြဲ စနိုးစနောင့် ခံစားရတယ်။ ဒီဟာကြောင့် ကျွန်မ နေ့တိုင်း ဂနာမငြိမ်ဖြစ်ပြီး စိတ်မသက်မသာဖြစ်ရတယ်။ ညမှာ ကျွန်မ ကောင်းကောင်း မအိပ်နိုင်သလို ကျွန်မစိတ်နှလုံးက အပြစ်ရှိတဲ့ ဒုက္ခကိုခံစားရတယ်။ ရိုးသားတဲ့လူတစ်ယောက်မဖြစ်ဘဲနဲ့ ငြိမ်သက်ခြင်း၊ ဝမ်းမြောက်ခြင်းမရှိဘူးလို့ ကျွန်မ အရမ်းခံစားရတယ်။ လှည့်ဖြားတာ၊ ဟန်ဆောင်တာတွေကို အမှီပြုပြီးတော့ ကိုယ့်မာနကို ကျွန်မ ယာယီ အဖတ်ဆယ်ခဲ့ပေမဲ့ သိက္ခာနဲ့ သမာဓိကိုတော့ ဆုံးရှုံးလိုက်ရတယ်။ ပြီးတော့ အပြစ်ရှိတဲ့စိတ်ကလာတဲ့ နာကျင်မှုက လွှမ်းမိုးနေတယ်။ ပြန်ကြည့်လိုက်တဲ့အခါ၊ ဗီဒီယိုတွေ မဖန်တီးခင်မှာ အရင်က မှတ်တမ်းတွေကို မစစ်မိခဲ့လို့ တူညီတဲ့ အမှားတွေကိုပဲ အကြိမ်အတော်များများ ကျွန်မ လုပ်ခဲ့တာကို သဘောပေါက်လိုက်တယ်။ အလုပ် လုပ်ထုံးလုပ်နည်းကို ကျွန်မ လိုက်နာပြီး အရာရာကို မှန်မှန်ကန်ကန် စစ်ခဲ့ရင်၊ ဒီအမှားတွေကို လုံးဝ ရှောင်လွဲလို့ရတယ်။ ကျွန်မရဲ့ ပထမ အမှားနှစ်ခုပြီးတဲ့နောက် ဖောင်တွေကို ဖြည့်ပြီး စစ်ဆေးတာ အရေးကြီးတယ်လို့ ခေါင်းဆောင်က အလေးပေးပြောခဲ့ပေမဲ့၊ လုပ်ငန်းစဉ်ကို အရမ်း ဒုက္ခများတယ်လို့ ကျွန်မ မြင်ခဲ့ပြီး၊ မစစ်ဆေးတာက ဘာပြဿနာမှ ဖြစ်မှာ မဟုတ်လောက်ဘူးလို့ တွေးပြီးတော့ ဖြစ်သလိုလုပ်ဖို့ ဆုံးဖြတ်ခဲ့တယ်။ တစ်ခါတလေ ကျွန်မ အလုပ်များတဲ့အခါ၊ ဒီအဆင့်ကို ကျော်လိုက်တယ်။ ကျွန်မတာဝန်တွေကို လုပ်ရာမှာ ကျွန်မက ဝတ်ကျေတမ်းကျေဖြစ်ခဲ့ရုံမက၊ မာနလည်းထောင်လွှားပြီး ကိုယ်မှန်တယ်ထင်ခဲ့သလို အရမ်းကို လူဖျင်းတစ်ယောက်ဖြစ်ခဲ့တယ်ဆိုတာကို မြင်မိတယ်။ အမှားတွေ ဖြစ်တဲ့အခါ၊ အဲဒါတွေကို ဖုံးဖိဖို့တောင် ကြိုးစားခဲ့တယ်။ ကျွန်မ ဟန်ဆောင်ပြီး ကိုယ့်ကိုယ်ကို ဟန်လုပ်ပြီး အယောင်ဆောင်ပုံရိပ်နဲ့ တခြားလူတွေကို လှည့်စားခဲ့တယ်။ ဒါက တကယ်ကို စက်ဆုပ်စရာဖြစ်ပြီး အရှက်မဲ့တာပဲ။ ဒီကိစ္စရဲ့ ဆိုးရွားမှုကို သဘောပေါက်တဲ့အခါ၊ ဘုရားဆီ ကျွန်မ ဆုတောင်းပြီး နောင်တရခဲ့တယ်။

ဘုရားနှုတ်ကပတ်တော် နောက်တစ်ပိုဒ်ကိုလည်း ဖတ်ပြီး လက်တွေ့လုပ်ဆောင်ဖို့ လမ်းကြောင်းရှာတွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ရိုးသားသောသူတို့သည်သာ ကောင်းကင်နိုင်ငံတော်တွင် ဝေစုကို ရရှိနိုင်သည်။ သင်သည် ရိုးသားသောသူတစ်ယောက်ဖြစ်ဖို့ မကြိုးစားလျှင်၊ သမ္မာတရားကို လိုက်စားသည့် ဦးတည်ချက်ဖြင့် တွေ့ကြုံပြီး လက်တွေ့လုပ်ဆောင်ခြင်းမရှိလျှင်၊ သင်၏ ကိုယ်ပိုင် အကျည်းတန်မှုကို ဖော်ထုတ်ပြီး သင့်ကိုယ်သင် ချပြခြင်းမရှိလျှင် သင်သည် မည်သည့်အခါမျှ သန့်ရှင်းသောဝိညာဉ်တော်၏ အလုပ်ကို လက်ခံရရှိပြီး ဘုရားသခင်၏ လက်ခံမှုကို ရရှိနိုင်လိမ့်မည်မဟုတ်ပေ။ မည်သည့်အရာကို သင်လုပ်ဆောင်သည်ဖြစ်စေ၊ သို့မဟုတ် မည်သည့်တာဝန်ကို ထမ်းဆောင်သည်ဖြစ်စေ၊ ရိုးသားသော သဘောထားရှိရမည်။ ရိုးသားသော သဘာထားတစ်ခုမရှိဘဲ သင်၏ တာဝန်ကို ကောင်းစွာ မထမ်းဆောင်နိုင်ပေ။ သင်သည် အစဉ်သဖြင့် ဝတ်ကျေတမ်းကျေပုံစံဖြင့် သင်၏ တာဝန်ကို ထမ်းဆောင်လျှင်၊ တစ်စုံတစ်ခုကို ကောင်းမွန်စွာ မလုပ်နိုင်လျှင် သင့်ကိုယ်သင် ပြန်ဆင်ခြင်ကြည့်သင့်သည်။ သင့်ကိုယ်သင် သိသင့်သည်။ သင့်ကိုယ်သင် ပိုင်းခြားစိစစ်ရန်အတွက် ဖွင့်ဟသင့်သည်။ ထို့နောက် ဝတ်ကျေတမ်းကျေလုပ်မည့်အစား နောက်တစ်ကြိမ်တွင် သမ္မာတရားစည်းမျဉ်းများကို ရှာဖွေပြီး ပိုကောင်းအောင် လုပ်ဆောင်ဖို့ ကြိုးစားသင့်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်) ဘုရားနှုတ်ကပတ်တော်တွေကို ဖတ်ပြီးတော့၊ ကျွန်မရဲ့ စိတ်နှလုံး ရုတ်တရက် ရှင်းလာတယ်။ တာဝန်တွေကို လုပ်နေတုန်း အမှားတွေ ဖြစ်ရင်၊ ကိုယ့်ကိုယ်ကိုယ် သုံးသပ်သင့်တယ်။ သွေဖည်တာတွေကို အကျဉ်းချုပ်ပြီး လူတိုင်းရဲ့ ကြီးကြပ်မှုကို လက်ခံပြီးတော့ သူတို့ရှေ့မှာ ကိုယ့်ကိုယ်ကို ဖွင့်ဟ၊ ချပြပြီး စိစစ်သင့်တယ်။ ဒါက အနာဂတ်အမှားတွေကို တားဆီးကာကွယ်ဖို့ ကူညီနိုင်သလို ရိုးသားတဲ့လူဖြစ်ခြင်းကိုလည်း လက်တွေ့လုပ်တာ ဖြစ်တယ်။ ကြီးကြပ်သူအနေနဲ့ ကျွန်မရဲ့ အခန်းကဏ္ဍက ကျွန်မ လက်တွေ့လုပ်ဖို့အတွက် ဘုရားပေးထားတဲ့ အခွင့်အရေးတစ်ခုပဲ။ ပြီးတော့ ဘုရားအိမ်တော်က လူတွေကို အမှားတွေ လုပ်တဲ့အတွက် အဆင့်အတန်းခွဲဖို့မပြောနဲ့ သူတို့တာဝန်တွေကို လုပ်တဲ့နေရာမှာ အမှားတွေ လုံးဝမလုပ်ဖို့ မတောင်းဆိုပါဘူး။ အဓိကအချက်က အမှားတစ်ခုလုပ်ပြီးတဲ့နောက်မှာ လူတစ်ယောက်က အကြောင်းရင်းတွေကို ချက်ချင်း အကျဉ်းချုပ်နိုင်လား၊ သူ့ကိုယ်သူ သုံးသပ်နိုင်လား၊ သမ္မာတရား စည်းမျဉ်းတွေကို ရှာပြီး အဲဒီအမှားတွေကိုပဲ ထပ်မှားတာကို ရှောင်နိုင်မလားဆိုတာပဲ။ လူတစ်ယောက်ရဲ့ တာဝန်ထမ်းဆောင်မှုက တစ်သမတ်တည်း ဝတ်ကျေတမ်းကျေဖြစ်ပြီး ပြင်လို့မရတာ မဟုတ်သရွေ့၊ ဘုရားအိမ်တော်က သူ့ကို မှန်မှန်ကန်ကန် ဆက်ဆံပြီး အခွင့်အရေးတွေ ပေးမှာပဲ။ ဖောက်ပြန်ပျက်စီးတဲ့ စိတ်သဘောထားရဲ့ လှုံ့ဆော်တာကို ခံရတဲ့အခါ၊ ကျွန်မတာဝန်တွေကို လုပ်တဲ့နေရာမှာ ကျွန်မ ဝတ်ကျေတမ်းကျေဖြစ်တာက အမှားတွေ ဖြစ်စေပြီး အသင်းတော်ရဲ့ အကျိုးစီးပွားတွေကို ဆုံးရှုံးမှုတွေ ဖြစ်စေတယ်။ ဒါက အမှန်တရားတစ်ခုပဲ။ ကျွန်မ ရိုးသားတဲ့ လူတစ်ယောက်ဖြစ်သင့်တယ်၊ ကျွန်မကိုယ်ကျွန်မ ချပြပြီး စိစစ်သင့်တယ်။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ သမ္မာတရား ရှာတာကို အာရုံစိုက်သင့်ပြီး ကျွန်မတာဝန်တွေကို ဝီရိယရှိရှိနဲ့ ထမ်းဆောင်သင့်တယ်။ ဒါက သမ္မာတရားကို လက်ခံတဲ့ သဘောထားပဲ။ အမှားတွေကို ကျွန်မ လုပ်မိတဲ့အခါ ဖုံးထားပြီး လှည့်ဖြားရင်၊ ကျွန်မတာဝန်တွေမှာ သိသိသာသာကို ဝတ်ကျေတမ်းကျေလုပ်တာတွေနဲ့ ပြည့်နေချိန်မှာ တခြားလူတွေကို လှည့်စားဖို့ အယောင်ဆောင် ပုံရိပ်နဲ့ ကျွန်မရဲ့ အမှားတွေကို ဖုံးဖိရင်၊ ကျွန်မရဲ့ မာနနဲ့ အဆင့်အတန်းကို ယာယီ ထိန်းသိမ်းနိုင်မှာ ဖြစ်ပေမဲ့ ဝတ်ကျေတမ်းကျေဖြစ်တဲ့ ပြဿနာက မပြေမလည်ရှိနေမှာဖြစ်ပြီး၊ ကျွန်မရဲ့တာဝန်တွေကို စံချိန်မီ ထမ်းဆောင်နိုင်မှာ မဟုတ်ဘူး။ ဒါက ကိုယ့်ကိုယ်ကိုယ် တကယ် ထိခိုက်နစ်နာစေတာပဲ။ ကျွန်မရဲ့ မာနကို ကာကွယ်ဖို့ ကျွန်မ ကိုယ့်ကိုယ်ကိုယ် ဟန်လုပ်နေလို့ မရတော့ဘူး။ သမ္မာတရားကို လက်တွေ့လုပ်ပြီး ရိုးသားတဲ့လူဖြစ်ရမယ်။ ထုတ်လုပ်ရေးကို ထပ်တလဲလဲလုပ်ရတဲ့ ပြဿနာတွေရှိတဲ့ တခြား ညီအစ်ကို မောင်နှမတွေကိုလည်း ကျွန်မ တွေးမိတယ်။ ကြီးကြပ်ရေးမှူးအနေနဲ့ ကိုယ့်ပြဿနာကို ဖော်ထုတ်တာ၊ လူတိုင်းနဲ့ အဲဒါတွေကို စုပေါင်းသုံးသပ်တာ၊ လမ်းကြောင်းတစ်ခုရှာပြီး အလုပ်ကို ထိခိုက်နိုင်တဲ့ အလားတူ အမှားတွေကို မလုပ်မိအောင် လူတိုင်းကို တားဆီးတာတွေ လုပ်ပြီးတော့ ကျွန်မ ပုံသက်သေပြသင့်တယ်။ ဒါကို တွေးမိတော့ သမ္မာတရားကို လက်တွေ့လုပ်ဖို့ တွန်းအားနဲ့ ကျွန်မအမှားကို ဝန်ခံဖို့ သတ္တိရှိခဲ့တယ်။

၂၀၂၂ ခုနှစ်၊ ဒီဇင်ဘာ ၁၄ရက်နေ့၊ ဗုဒ္ဓဟူးနေ့၊ နေသာတယ်။

စုဝေးပွဲမှာ၊ ကျွန်မရဲ့ အခြေအနေကို လူတိုင်းနဲ့ ကျွန်မ ပွင့်ပွင့်လင်းလင်း မျှဝေခဲ့တယ်။ ကျွန်မရဲ့ ဖောက်ပြန်ပျက်စီးခြင်းနဲ့ အမှားကို ဖော်ထုတ်ပြီး ဒီသင်ခန်းစာတွေကနေ သင်ယူဖို့ လူတိုင်းကို အသိပေးတယ်။ စုဝေးပွဲပြီးသွားတဲ့အခါ ကျွန်မရဲ့ ရင်ဘတ်ကနေ လေးလံတဲ့ ဝန်ထုပ်တစ်ခု နောက်ဆုံးမှာ ပေါ့သွားသလို ခံစားရတယ်။ ကျွန်မရဲ့ နှလုံးသား သက်သာရာရသွားတယ်။ အမှန်တရားကို ဖွင့်ဟပြီး ပြောရာကနေ လာတဲ့ ချိုမြိန်မှုနဲ့ စိတ်သက်သာမှုကို ကျွန်မ တွေ့ကြုံခံစားခဲ့တယ်။ ကျွန်မရဲ့ မျှော်လင့်ချက်တွေနဲ့ မတူဘဲ၊ ခေါင်းဆောင်က ကျွန်မကို အထင်မသေးခဲ့ဘဲ အဲဒီအစား ကျွန်မကို ကူညီဖို့ ဘုရားနှုတ်ကပတ်တော်တွေကို မိတ်သဟာယပြုပေးတယ်။ အဲဒါက အရမ်းအကျိုးပြုတယ်။ ကျွန်မ စိတ်ပိုင်းဖြတ်လိုက်တယ်။ ကျွန်မတာဝန်တွေကို လုပ်တဲ့နေရာမှာ ဝတ်ကျေတမ်းကျေဖြစ်တဲ့ ပြဿနာကို ဖြေရှင်းတာကို အာရုံစိုက်ဖို့ပေါ့။ အဲဒါမှ ကျွန်မရဲ့ တာဝန်တွေက ရလဒ်ကောင်းတွေ ရနိုင်မှာလေ။

ဒီအတွေ့အကြုံကတစ်ဆင့်၊ ရိုးသားတဲ့လူတစ်ယောက် ဖြစ်တာက ကျွန်မစိတ်ကူးသလောက် မရိုးရှင်းမှန်း သဘောပေါက်ရတယ်။ အဲဒါက ရိုးရှင်းတဲ့ ပင်ကိုစရိုက်ရှိတာ၊ တဲ့တိုး စကားပြောတာတွေ မဟုတ်ဘူး။ ဒါက ကျွန်မရဲ့ မူမမှန်တဲ့ နားလည်မှုပဲ။ စာတန်ရဲ့ ဖျက်ဆီးတာကို ကျွန်မ အရမ်းခံရတယ်၊ လှည့်စားမှု၊ မာနထောင်လွှားမှု၊ တစ်ကိုယ်ကောင်းဆန်မှုလိုမျိုး ဖောက်ပြန်ပျက်စီးတဲ့ စိတ်သဘောထားတွေနဲ့ ပြည့်နေတယ်။ ကျွန်မရဲ့ မာနနဲ့ အဆင့်အတန်းကို ကာကွယ်ဖို့ ကျွန်မ လိမ်ညာ၊ လှည့်စားနိုင်တယ်။ ပြောင်းလဲမှုကို ကြုံဖို့ ဘုရားနှုတ်ကပတ်တော်တွေရဲ့ တရားစီရင်ခြင်း၊ ပြစ်တင်ဆုံးမခြင်းနဲ့ ပြုပြင်မှုတွေကို ကျွန်မ လက်ခံဖို့လိုတယ်။ အရင်က ဖတ်ခဲ့တဲ့ ဘုရားနှုတ်ကပတ်တော်တစ်ပိုဒ်ကို သတိရမိတယ်။ “ဘုရားသခင်၏ အမြင်တွင် ရိုးသားသောလူတစ်ဦး ဖြစ်နေနိုင်ခြင်း၌ အနေအထိုင်နှင့် အမူအကျင့်ပိုင်း ပြောင်းလဲမှုမျှထက် ပို၍ပါဝင်သည်။ ယင်း၌ လူတစ်ဦး၏ စိတ်နေစိတ်ထားနှင့် အရေးကိစ္စများအပေါ် အမြင်သဘောထားများ၌ ပဓာနကျသော ပြောင်းလဲမှုများလည်း ပါဝင်သည်။ ထိုသူ၌ လိမ်ပြောဖို့ သို့မဟုတ် လှည့်စားဖို့ ရည်ရွယ်ချက် မရှိတော့သည့်အပြင် သူပြောဆိုလုပ်ကိုင်သည့်အရာ၌ မှားယွင်းမှု သို့မဟုတ် လှည့်စားမှု လုံးဝ မရှိပေ။ သူ၏ စကားများနှင့် လုပ်ရပ်များသည် ပို၍ပို၍ ရိုးသားသော စကားလုံးများနှင့်အတူ ပို၍ပို၍ ဖြောင့်မတ်မှန်ကန်လာသည်။ သာဓကအားဖြင့် သင်သည် တစ်စုံတစ်ခုကို ပြုလုပ်ပြီးခြင်းရှိမရှိ အမေးခံရသောအခါ ယင်းကို ဝန်ခံပြောခြင်းက အရိုက်ခံရခြင်း သို့မဟုတ် ပြစ်ဒဏ်ပေးခံရခြင်းသို့ ဆိုက်ရောက်စေမည်ဖြစ်လျှင်ပင် သင်သည် အမှန်တရားကို ပြောနေနိုင်သေးသည်။ ယင်းကို ဝန်ခံပြောခြင်းက အရေးပါသော တာဝန်ဝတ္တရား၊ သေခြင်းကို ရင်ဆိုင်ရခြင်း သို့မဟုတ် ပျက်စီးခြင်းတို့ကို ခံရသည်အထိ ဖြစ်ပေါ်စေလျှင်ပင် သင်သည် အမှန်တရားကို ပြောနိုင်ပြီး ဘုရားသခင်ကို ကျေနပ်စေဖို့အတွက် သမ္မာတရားကို လက်တွေ့လုပ်ဆောင်ရန် အလိုရှိလေသည်။ ဘုရားသခင်၏ နှုတ်ကပတ်တော်များအပေါ် သင်၏သဘောထားက အတော်ပင် ခိုင်မာလာကြောင်း ဤအရာက ပြညွှန်သည်။ မည်သည့်အချိန်၌မဆို ဘုရားသခင် သတ်မှတ်ထားသည့် လက်တွေ့လုပ်ဆောင်မှု၏ စံချိန်စံညွှန်းများ တစ်ခုခုကို ရွေးချယ်ခြင်းသည် သင့်အတွက် နည်းနည်းမျှ ပြဿနာ မဟုတ်တော့ချေ။ သင်သည် ယင်းကို အလွယ်တကူ ကြိုးပမ်းရရှိနိုင်ပြီး ပြင်ပ အခြေအနေများ၊ ခေါင်းဆောင်များနှင့် အမှုဆောင်များ၏ လမ်းညွှန်မှု၊ သို့မဟုတ် သင်၏နံဘေးတွင် ဘုရားသခင်၏ စေ့စေ့စပ်စပ် ကြည့်ရှုစစ်ဆေးခြင်းနှင့်ဆိုင်သော အသိဟူသည့် ချုပ်ထိန်းမှုများမရှိဘဲ ယင်းကို လက်တွေ့လုပ်ဆောင်ကြည့်နိုင်သည်။ ဤအရာများကို မိမိဘာသာ အတော်ပင် သက်သောင့်သက်သာ လုပ်ဆောင်နိုင်သည်။ ပြင်ပအခြေအနေများ၏ ချုပ်ထိန်းမှုမရှိ၊ ဘုရားသခင်၏ ဆုံးမပဲ့ပြင်မှုအား ကြောက်ရွံမှုကြောင့် မဟုတ်သကဲ့သို့ သင့်အသိတရား၏ အပြစ်တင်မှုကြောင့်မဟုတ်၊ ပြီးလျှင် အခြားသူများ၏ လှောင်ပြောင်သရော်မှု သို့မဟုတ် ကြီးကြပ်မှုအား ကြောက်ရွံ့မှုကြောင့် လုံးဝမဟုတ်၊ ဤအရာများတစ်ခုကြောင့်မျှ မဟုတ်ဘဲ သင်သည် သင်၏ကိုယ်ပိုင် အမူအကျင့်ကို လိုလားတက်ကြွစွာ ဆန်းစစ်နိုင်သည်၊ ယင်း၏ မှန်ကန်မှုကို တိုင်းတာနိုင်သည့်အပြင် ယင်းသည် သမ္မာတရားနှင့် လိုက်လျောညီထွေခြင်းနှင့် ဘုရားသခင်အား ကျေနပ်စေခြင်း ရှိမရှိကို အကဲဖြတ်နိုင်သည်။ ထိုအဆင့်တွင် သင်သည် ဘုရားသခင်၏ အမြင်တွင် ရိုးသားသောလူတစ်ဦး ဖြစ်ခြင်းနှင့်ဆိုင်သည့် စံချိန်စံညွှန်းကို အခြေခံအားဖြင့် ပြည့်မီပြီးသား ဖြစ်လေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ အယူအဆများကို ဖြေရှင်းခြင်းအားဖြင့်သာ ဘုရားသခင်ကို ယုံကြည်ခြင်း၏ မှန်သော လမ်းကြောင်းကို စတင်နိုင်သည် (၃)) ဘုရားသခင်တောင်းဆိုတဲ့ ရိုးသားတဲ့လူတစ်ယောက်ရဲ့ စံနှုန်းနဲ့ ကိုယ့်ကိုယ်ကိုယ် ယှဉ်ကြည့်တဲ့အခါ၊ ကျွန်မ အရမ်းစံမမီသေးတာကို သိရတယ်။ ဒါပေမဲ့ ဘုရားရဲ့ သတ်မှတ်ချက်တွေ ပြည့်မီအောင် ကြိုးစားဖို့၊ ဖြစ်ပေါ်တတ်တဲ့ အခြေအနေတိုင်းမှာ ဘုရားနှုတ်ကပတ်တော်တွေကို လက်တွေ့လုပ်ဖို့၊ မှန်မှန်ကန်ကန် စကားပြောတာကို အာရုံစိုက်ပြီး ရိုးသားတဲ့ လူတစ်ယောက်ဖြစ်အောင် သမ္မာတရားကို လက်တွေ့လုပ်ဖို့ ကျွန်မ လိုလားနေပါတယ်။


၃။ အခက်အခဲတစ်လျှောက် ကျွန်မရဲ့တာဝန်အပေါ် သစ္စာစောင့်သိခြင်း

၂၀၁၆ မှာ ကျွန်မရဲ့ အသင်းတော် တာဝန်ကို ရေလောင်းတဲ့ သင်းထောက်အနေနဲ့ လုပ်ရတယ်။ အဲဒီတုန်းက၊ အန္တိခရစ်တစ်ယောက်ရဲ့ ဖိနှိပ်တာခံရတဲ့ အသင်းတော် ခေါင်းဆောင်တစ်ယောက်က အပျက်သဘောထဲမှာ အသက်ရှင်နေခဲ့တယ်။ သူက သန့်ရှင်းသော ဝိညာဉ်တော်ရဲ့ အလုပ် ဆုံးရှုံးပြီး အထုတ်ခံလိုက်ရတယ်။ ကျွန်မရဲ့ အထက်လူကြီးက ကျွန်မကို ညွှန်ကြားချက်တွေ ပေးတယ်။ အသင်းတော်မှာရှိတဲ့ အန္တိခရစ်ကို အပြည့်အဝ မဖော်ထုတ်ရသေးသလို၊ တခြားလူတွေကလည်း ချင့်ချိန်နိုင်စွမ်း မရှိကြသေးဘူးဆိုတော့ ကျွန်မအနေနဲ့ ညီအစ်မ ရင်ယူးနဲ့ အလုပ်လုပ်ပြီး အသင်းတော် အလုပ်အမျိုးမျိုးကို တာဝန်ယူနိုင်မယ်လို့ သူ မျှော်လင့်တယ်ဆိုပြီး ပြောတယ်။ နောက်ပိုင်းမှာ၊ ကျွန်မရဲ့ ကျန်းမာရေးက သိပ်မကောင်းသလို၊ ကျွန်မမှာ ခွန်အား ဒါမှမဟုတ် အားအင် မရှိတဲ့အတွက် အသင်းတော်က ကျွန်မရဲ့တာဝန်ကို ပြောင်းတော့မှာ။ ဒါပေမဲ့ ပြောင်းရွှေ့တာ မလုပ်ခင်မှာ၊ တစ်ခု ဖြစ်သွားခဲ့တယ်။ အဲဒီတုန်းက၊ အထက်ခေါင်းဆောင်က ကျွန်မကို တခြားညီအစ်မ သုံးလေးယောက်နဲ့ အစည်းအဝေးလုပ်ဖို့ စီစဉ်ပေးတယ်။ ခါတိုင်းလိုပဲ၊ ဧည့်ခံတဲ့ အိမ်ကို ကျွန်မ အချိန်မှန်ရောက်ခဲ့ပေမဲ့၊ အံ့ဩစရာကောင်းတာက ကျွန်မ အကြာကြီး စောင့်ပေမဲ့ ဘယ်သူမှ မလာခဲ့ဘူး။ ဒါကြောင့် ရန်ယူးကို ကျွန်မ သူ့အိမ်မှာ သွားရှာတယ်။ ကျွန်မ တံခါးဆက်ခေါက်နေပေမဲ့ ဘယ်သူမှ မတုံ့ပြန်ဘူး။ ကျွန်မ နည်းနည်း စိတ်ပူလာတယ်။ သူ အဖမ်းခံရတာဖြစ်မှာ စိုးမိတယ်။ မမျှော်လင့်ဘဲ နှစ်ရက်အကြာမှာ၊ ချင်ဟွေးက ကျွန်မကို ပြောပြတယ်။ ရင်ယူးနဲ့ အထက်ခေါင်းဆောင်နှစ်ယောက်က အဲဒီနေ့မှာ ရဲတွေဖမ်းတာခံရပြီး သူ့ရဲ့ အိမ်တစ်ခုလုံးကို ရဲတွေက မွှေနှောက်ကြတယ်တဲ့။ ဒီလိုဆိုးဝါးတဲ့ သတင်းကို ကြားတော့၊ ဘုရားဆီကနေ စမ်းသပ်မှုနဲ့ စစ်ဆေးမှုတစ်ခု ကျွန်မ ရင်ဆိုင်နေရတာကို သိပေမဲ့၊ တကယ်ကို ကြောက်နေမိတုန်းပဲ။ အဲဒီနေ့တုန်းက ရင်ယူးရဲ့အိမ်ကို ကျွန်မသွားပြီး သူ့အိမ်တံခါး ခေါက်ခဲ့ပုံကို ပြန်တွေးမိတယ်။ ကံကောင်းထောက်မလို့၊ ဘုရားရဲ့ ကွယ်ကာမှုရှိခဲ့ပြီး၊ ရဲတွေနဲ့ ပက်ပင်းမတိုးခဲ့တာပဲ။ မဟုတ်ရင် သူတို့လက်က ကျွန်မ လွတ်မှာမဟုတ်ဘူ။ ကပ်သီလေးပဲ။

နောက်ပိုင်းမှာ၊ အဲဒီအဖမ်းအဆီးနဲ့ ပတ်သက်ပြီး မြို့နားတဝိုက်မှာ လူတွေ ပြောနေကြတာ ကြားရတယ်။ အဲဒီလိုနဲ့ ဒါက တစ်နိုင်ငံလုံးအနှံ့ စစ်ဆင်ရေးဖြစ်မှန်း ကျွန်မသိလိုက်ရတယ်။ ကျွန်မတို့ မြို့မှာ လက်နက်ကိုင် ရဲအရာရှိတွေ အများကြီး စုလာကြတယ်။ သူတို့က ဘုရားရွေချယ်ထားတဲ့လူတွေကို အရူးအမူး ဖမ်းပြီး တစ်မြို့လုံးအနှံ့ မွှေကြတယ်။ လမ်းတွေနဲ့ လမ်းသွယ်တွေတိုင်းမှာ နဖူးစည်းစာတန်းတွေ ရှိပြီးတော့ နံရံတွေပေါ်မှာ အပျက်သဘောဆောင်တဲ့ ဝါဒဖြန့်စာမျိုးစုံ ရှိတယ်။ တစ်မြို့လုံးက ထိတ်လန့်တုန်လှုပ်နေကြတယ်။ တာဝန်တွေရှိကြတဲ့ ညီအစ်ကိုမောင်နှမ အတော်များများ အဖမ်းခံခဲ့ရပုံနဲ့ ငြိစွန်းတဲ့ အိမ်ထောင်စုအားလုံး စီးနင်းခံရနိုင်ပြီး၊ အဆင်းနီတဲ့ နဂါးကြီးက အသင်းတော် ပိုင်ဆိုင်မှုတွေကို အချိန်မရွေး သိမ်းသွားနိုင်ပုံကို ကျွန်မ တွေးမိတယ်။ ဒါကြောင့် ကျွန်မ အမြန်လုပ်ပြီး အသင်းတော်ပိုင်ဆိုင်မှုတွေနဲ့ စိတ်ပူရတဲ့ ညီအစ်ကို မောင်နှမတွေကို ဘေးကင်းတဲ့ တစ်နေရာရာဆီ ရွေ့ထားရမယ်။ ဒါပေမဲ့ ရဲတွေက ရှာနေပြီး စောင့်ကြည့်နေကြတုန်းပဲလေ။ ဘာလုပ်လို့ရမလဲပေါ့။ ကျွန်မ ဗျာများနေတယ်။ အိမ်ရောက်တော့၊ ကျွန်မသမီးက သူ့ဖုန်းကို လက်ညိုးထိုးပြီး ပြောတယ်။ “အမေ၊ သတိထား၊ နှစ်ရက်လောက် အပြင်မထွက်နဲ့။ သမီးရဲ့ ပြည်သူ့လုံခြုံရေး ဖောက်သည်တစ်ယောက်က ဗီဒီယိုတစ်ခု ပို့တယ်။ ယုံကြည်သူ အယောက် ၇၀ ကျော်ကို သူတို့ ဖမ်းထားပြီးပြီ။ ပြီးတော့ ရှာနေကြတုန်းပဲလို့ ပြောတယ်”တဲ့။ ဒါကို ကြားတော့ ကျွန်မ ပိုလို့တောင် ကြောက်သွားပြီး၊ တကယ်ကို ခြေမကိုင်မိ လက်မကိုင်မိလည်း ဖြစ်သွားတယ်။ ရင်ယူးနဲ့ကျွန်မ အမြဲ အတူတူ အလုပ်လုပ်ခဲ့ပုံကို ကျွန်မ တွေးနေမိတယ်။ သူ့အိမ်ကိုလည်း ကျွန်မ အရမ်းသွားခဲ့တာလေ။ အခု သူ အဖမ်းခံလိုက်ရတော့ ရဲတွေက စောင့်ကြည့်တာကနေတစ်ဆင့် ကျွန်မကို တွေ့သွားမလား တွေးမိတယ်။ ကျွန်မအကြောင်းကို သူတို့ သိပြီးသွားပြီဆိုရင်၊ ကျွန်မတာဝန်ကို ပြန်သွားလုပ်ရင် သေနတ်ပြောင်းဝဆီကို ကျွန်မ လမ်းလျှောက်နေတာ ဖြစ်မှာ မဟုတ်လား။ ကျွန်မမှာ အလုပ်ကြောင့်ဖြစ်တဲ့ ရောဂါတစ်ခု ရှိနှင့်ပြီးသားဖြစ်ပြီး တကယ် အားနည်းနေတာလေ။ တကယ် အဖမ်းခံလိုက်ရရင်၊ ရိုက်တာနှက်တာ ဘယ်လောက်များများ ခံနိုင်မလဲ ကျွန်မ မသိဘူး။ ရဲတွေက ကျွန်မဆီကနေ ဝန်ခံချက်ယူဖို့ ကျွန်မကို ညှဉ်းဆဲဖို့ ကြိုးစားပြီး သေတဲ့ထိရိုက်ရင်၊ ကယ်တင်ခံရမဲ့ အခွင့်အရေး ကျွန်မ ဆုံးရှုံးသွားမှာလား။ ညီအစ်ကို မောင်နှမတွေ ညှဉ်းဆဲခံရတဲ့ ဗီဒီယိုတွေဆီပဲ ကျွန်မစိတ်က ပြန်ရောက်ရောက်သွားပြီး၊ အဲဒီအကြောင်းကို တွေးရင်းနဲ့ ကျွန်မ ပိုပြီး စိတ်တထင့်ထင့်ဖြစ်ရတယ်။ ကျွန်မ ချွေးစေးတွေ ပြန်သွားတယ်။ စိတ်ငြိမ်ငြိမ် မထားနိုင်ဘဲ တစ်ကိုယ်လုံး ကြက်သေသေသွားပြီး အားတွေ မရှိတော့ဘူး။ ကျွန်မ အန္တရာယ်ကနေ ချက်ချင်း ထွက်ပြေးသင့်တယ်၊ ပုန်းပြီး အဲဒီနေရာကနေ ထွက်သွားသင့်တယ်လို့ ကျွန်မ တွေးမိတယ်။ ဒါပေမဲ့ နောက်တော့ ဖြေရှင်းရမဲ့ အလုပ်တွေအကုန်ရှိနေတဲ့ အသင်းတော်အခြေအနေကို တွေးမိပြီး ရင်ယူးကလည်း အဖမ်းခံထားရတာဆိုတော့ အသင်းတော်အလုပ်ကို ကျွန်မ တာဝန်ယူရမှာပဲလို့ တွေးမိတယ်။ အန္တရာယ်ရှိတဲ့သူတွေကို ပုန်းနေဖို့ ကျွန်မ ပြောဖို့ လိုသလို၊ ဘုရားနှုတ်ကပတ်တော် စာအုပ်တွေကို ချက်ချင်း ရွှေ့ရမယ်။ ဒါက အရမ်းကြီးတဲ့ တာဝန်တစ်ခုပဲ။ ဒီအလုပ်ကို ကျွန်မ ကောင်းကောင်း မလုပ်ရင်၊ ဘုရားအိမ်တော်ရဲ့ အလုပ်ကို ပိုလို့တောင် ထိခိုက်မှာ။ ကျွန်မကိုယ်ပိုင် ဥစ္စာပစ္စည်း ဆုံးရှုံးရင် နေလို့ရတယ်။ ဒါပေမဲ့ ဘုရားနှုတ်ကပတ်တော် စာအုပ်တွေ အသိမ်းခံလိုက်ရရင်၊ အဲဒါက ငွေနဲ့ တိုင်းတာလို့မရတဲ့ နည်းလမ်းနဲ့ ဘုရားရွေးချယ်ထားတဲ့ သူတွေရဲ့ ဘဝတွေကို ဆုံးရှုံးမှုတွေ ဖြစ်စေမှာပဲ။ အဲဒီလို အရမ်းအရေးကြီးတဲ့ အချိန်မှာ ကျွန်မ ပုန်းနေလိုက်ရင်၊ ကျွန်မကို ယုံကြည်သူလို့ ခေါ်လို့ ရနိုင်ပါဦးမလား။ ကျွန်မ တကယ်ကို လူ့သဘာဝ ကင်းမဲ့နေမှာပဲ။ ကျွန်မရဲ့ တာဝန်သိစိတ်က ဘယ်ကိုရောက်သွားမလဲ။ ဒါပေမဲ့ ဒီအလုပ်တွေကို ကိုယ့်ဘာသာ ကျွန်မ ကောင်းကောင်း မလုပ်နိုင်ဘူး။ ရဲတွေက ကျွန်မကို စောင့်ကြည့်နေပြီဆိုတာမျိုး ဖြစ်နိုင်တယ်။ ကျွန်မ တကယ်ကို အဖမ်းခံခဲ့ရရင်၊ တာဝန်တွေကို ယူဖို့ လူတွေ ပိုလို့တောင် နည်းသွားမှာ မဟုတ်လား။ အဲဒီလိုနဲ့ ကျွန်မ ရုတ်တရက် အတွေးပေါက်သွားတယ်။ အဲဒီ ညီအစ်မနှစ်ယောက်ဖြစ်တဲ့ ချင်ဟွေးနဲ့ ကျန်းမင်းတို့က သူတို့လိုက်စားမှုမှာ အရမ်းတက်ကြွပြီး တာဝန်ကို ကိုင်တွယ်နိုင်တယ်။ နောက်ပိုင်းကိစ္စကို ကျွန်မ သူတို့ကို ကိုင်တွယ်ခိုင်းသင့်ပြီး၊ နောက်ကွယ်မှာ ကျွန်မ အလုပ်လုပ်လို့ရတယ် ပေါ့။ သူတို့က ကျွန်မ ကျန်းမာရေးမကောင်းတာ သိထားတော့ နားလည်ကြမှာပါပေါ့။ အဲဒီလိုနဲ့ အသင်းတော်အလုပ်က ကြန့်ကြာမှာမဟုတ်သလို ကျွန်မ အန္တရာယ်ကင်းသွားမှာပဲပေါ့။ အဲဒီအချိန်မှာ ကျွန်မကို အထက်ခေါင်းဆောင် ပြောခဲ့တဲ့အရာတစ်ခု ကျွန်မစိတ်ထဲ ပေါ်ပေါ်လာနေတယ်။ သူက အသင်းတော်အလုပ်ကို ရင်ယူးနဲ့ တာဝန်ယူဖို့ ကျွန်မကို ပြောခဲ့တာလေ။ သူ အဖမ်းခံရတာဖြစ်လို့ အဲဒီတာဝန်ကို ကျွန်မ ယူသင့်မှန်း ကျွန်မ သိပေမဲ့၊ အန္တရာယ်ကို ကျွန်မ ကြောက်ခဲ့တယ်။ ဒီလိုဘေးကျပ်နံကျပ်ကာလမှာ ကျွန်မ ကိုယ့်ကိုယ်ကိုယ် ကာကွယ်ဖို့ ထွက်ပြေးပုန်းရှောင်ချင်ခဲ့တယ်။ အဲဒီအန္တရာယ်နဲ့ အခက်အခဲကို တခြားညီအစ်မတွေပေါ်ကိုတောင် ကျွန်မ တွန်းတင်ချင်ခဲ့တယ်။ အရမ်းတစ်ကိုယ်ကောင်းဆန်တာပဲ။ ကျွန်မတာဝန်ကို ကျွန်မ စွန့်ပစ်နေတာ။ အဲဒါ မကောင်းမှုလုပ်နေတာပဲ။ ဘုရားနှုတ်ကပတ်တော်ကို ရုတ်တရက် ကျွန်မ တွေးမိတယ်။ “ဘုရားသခင်၏ တာဝန်ပေးစေခိုင်းချက်များကို သင် မည်သို့ ယူမှတ်သည်မှာ အလွန့်အလွန် အရေးကြီးသည်။ ဤအရာသည် အလွန်လေးနက်သော ကိစ္စရပ်တစ်ခု ဖြစ်သည်။ လူတို့အပေါ် ဘုရားသခင် အပ်နှံထားသည့်အရာကို သင် မပြည့်စုံစေနိုင်လျှင်၊ သင်သည် သူ၏ မျက်မှောက်တော်တွင် အသက်ရှင်ရန် မသင့်တော်သကဲ့သို့ အပြစ်ဒဏ်ပေးခံရသင့်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူ့သဘာဝကို သိရှိရန် နည်းလမ်း) ဘုရားနှုတ်ကပတ်တော်တွေက ချက်ချင်း သတိပေးချက်တစ်ခု ဖြစ်ခဲ့တယ်။ အဲဒီလို စဉ်းစားမိလို့ ကျွန်မ လိပ်ပြာမလုံဖြစ်ပြီး နောင်တရမိတယ်။ အသင်းတော်အတွက် ကျွန်မတာဝန်ကို တခြားလူတွေပေါ် ဘာလို့ ကျွန်မ ပုံပေးရက်နိုင်တာလဲ။ ဘုရားသခင်က သမ္မာတရားနဲ့ထောက်ပံ့တာကို ကျွန်မ အများကြီးခံခဲ့ရတယ်လေ။ ဒီတော့ ဘုရားကျေးဇူးပြန်ဆပ်ဖို့ ကျွန်မတာဝန်ကို ဘယ်လိုကောင်းကောင်း လုပ်ရမယ်ဆိုတာကို ကျွန်မ သုံးသပ်နေခဲ့သင့်တယ်။ အသင်းတော်က အန္တရာယ်ရှိနေတဲ့အချိန်မှာ ညီအစ်ကို မောင်နှမတွေကို ကျွန်မ ကာကွယ်ပြီး ဘုရားအိမ်တော်ရဲ့ အကျိုးစီးပွားတွေကို စောင့်ရှောက်သင့်တယ်။ ကျွန်မက ကြီးကြပ်တဲ့သူဖြစ်ပေမဲ့၊ ဒီလိုအရေးကြီးတဲ့အချိန်မှာ ကျွန်မက တွန့်ဆုတ်ပြီး ပုန်းကွယ်ချင်ခဲ့သလို၊ အန္တရာယ်ကို တခြားလူတွေပေါ် ညာချချင်ခဲ့တယ်။ ကျွန်မရဲ့ တစ်ကိုယ်ကောင်းဆန်မှုကြောင့် ဘုရားနှုတ်ကပတ်တော် စာအုပ်တွေနဲ့ ဘုရားအိမ်တော်ရဲ့ ပိုင်ဆိုင်မှုပစ္စည်းတွေက အဆင်းနီသော နဂါးကြီးရဲ့ လုယူတာခံရရင်၊ အဲဒါက ပြန်ပြင်လို့မရတဲ့ အပြစ်တစ်ခု ဖြစ်မှာ။ ကျွန်မက ခဏလောက် ဘေးကင်းသွားရင်တောင် ဘုရားအမြင်မှာ၊ ရှက်စရာ ဖြစ်တည်မှုတစ်ခုကို အသက်ရှင်နေထိုင်နေတဲ့ သူရဲဘောကြောင်တဲ့သူတစ်ယောက်၊ တိုက်ပွဲကနေ ထွက်ပြေးတဲ့ သစ္စာဖောက်ဖြစ်မှာပဲ။ အဲဒါဆိုရင် ဘုရားရှေ့မှာ ကျွန်မ အသက်ရှင်ထိုက်ပါ့မလား။ ကျွန်မတာဝန်ကို ကျွန်မ စွန့်ပစ်ရင် အဲဒါက ဘုရားကို သစ္စာဖောက်တာ ဖြစ်မှာ မဟုတ်လား။ အဲဒီလိုဆိုရင် ဘဝမှာ ကျွန်မ ဘာအဓိပ္ပာယ်ရှိမှာလဲ။ ဒီအတွေးနဲ့ ကျွန်မ စိတ်မသက်မသာဖြစ်ပြီး လိပ်ပြာမလုံဘူး။ ဘုရားကို ကျွန်မ အရမ်းအကြွေးတင်တယ်လို့ ခံစားရတယ်။ အရမ်းစက်ဆုပ်စရာဖြစ်ပြီး အရှက်မဲ့တဲ့အတွက် ကိုယ့်ကိုယ်ကိုယ် မုန်းမိတယ်။ ကျွန်မက အမြဲတမ်း ကိုယ့်အတွက်ပဲ အသက်ရှင်ခဲ့ပေမဲ့၊ ဒီတစ်ခါတော့ သမ္မာတရားကို လက်တွေ့လုပ်ပြီး ဘုရားအတွက် အသက်ရှင်ဖို့ လိုတယ်။ ကျွန်မ ဘာကိုပဲ ကြုံရပါစေ၊ ဆုတောင်းပြီး ဘုရားအပေါ် မှီခိုတာက အမြော်အမြင်အရှိဆုံးပဲလို့ သိခဲ့တယ်။ ဒါကြောင့် ဘုရားဆီကို ကျွန်မ ဆုတောင်းတယ်။ “အို ဘုရားသခင်။ ရဲတွေက ကျွန်မကို စောင့်ကြည့်နှင့်နေပြီလားဆိုတာ ကျွန်မ မသိပါဘူး။ ကျွန်မ အားနည်းပြီး ကြောက်ပါတယ်။ ဒါပေမဲ့ ကျွန်မ အဖမ်းခံရခြင်း ရှိမရှိဆိုတာ ကိုယ်တော့်လက်ထဲမှာ ရှိပါတယ်။ ရှက်ဖို့ကောင်းတဲ့ ဖြစ်တည်မှုနဲ့ ကျွန်မ မရှင်ချင်ဘူး၊ ကျွန်မရဲ့ အသိစိတ်ကို ဆန့်ကျင်ပြီး ကိုယ်တော့်ကို မပုန်ကန်ချင်ပါဘူး။ အသင်းတော်အတွက် ချက်ချင်း ကိုင်တွယ်ရမဲ့ နောက်ပိုင်းကိစ္စတွေ အများကြီးရှိပါတယ်။ ကျွန်မတာဝန်တွေကို ကျွန်မ လုပ်ရပါမယ်။ ဘုရားသခင်၊ ကျွန်မ စိတ်နှလုံးကို စောင့်ရှောက်ပြီး အခက်အခဲကို ဒုက္ခခံလိုစိတ် ကျွန်မကို ပေးပါ။ ကျွန်မ တကယ် အဖမ်းခံပြီး သေတဲ့အထိ အရိုက်ခံရရင်၊ အဲဒါက ကိုယ်တော် အခွင့်ပေးတဲ့အရာ ဖြစ်မှာပါ။ ကိုယ်တော်ရဲ့ အစီအစဉ်တွေကို ကျိုးနွံနာခံဖို့ ကျွန်မ အသင့်ပါပဲ။ ကိုယ်တော့်အိမ်တော်ရဲ့ အကျိုးစီးပွားတွေကို လုံးဝ ရောင်းစားမှာ မဟုတ်ပါဘူး”လို့ပေါ့။ ဆုတောင်းပြီးတဲ့နောက်မှာ၊ ဘုရားနှုတ်ကပတ်တော်တချို့ကို ကျွန်မ ဖတ်တယ်။ ဘုရားသခင်က ပြောသည်- “သင်သည် ဤအရာ ထိုအရာတို့ကို ကြောက်ရွံ့ခြင်း မရှိအပ်။ မည်မျှများပြားသော အခက်အခဲများနှင့် အန္တရာယ်များ သင်ရင်ဆိုင်ရစေကာမူ၊ ငါ၏ အလိုကို မပိတ်ဆီးဘဲ ဆောင်ရွက်နိုင်ဖို့အလို့ငှာ၊ သင်သည် မည်သည့် အဟန့်အတားမျှဖြင့် ပိတ်ဆို့ခံရခြင်းမရှိဘဲ ငါ၏ရှေ့၌ မြဲမြံလျက် နေနိုင်စွမ်းရှိသည်။ ဤသည်မှာ သင်၏ တာဝန်ဖြစ်သည်။...အားလုံးကို သင် ခံရပ်ရမည်။ ငါ့အတွက် သင်သည် သင်ပိုင်ဆိုင်သမျှ အရာရာတိုင်းကို စွန့်လွှတ်ဖို့နှင့် ငါ့နောက်လိုက်ရန် သင်လုပ်နိုင်သမျှ အရာရာကို လုပ်ဆောင်ဖို့ အဆင်သင့် ရှိရမည် ဖြစ်ကာ၊ သင်၏ အရာအားလုံးကို အသုံးပြုဖို့ အဆင်သင့် ရှိရမည်။ ယခုအချိန်သည် သင့်ကို ငါစစ်ဆေးမည့် အချိန်ဖြစ်သည်။ သင်၏ သစ္စာစောင့်သိမှုကို ငါ့အား သင်ဆက်ကပ်မည်လော။ သင်သည် လမ်းဆုံးအထိ သစ္စာရှိစွာ ငါ့နောက် လိုက်နိုင်သလော။ ကြောက်ရွံ့ခြင်းမရှိနှင့်။ ငါ၏မစခြင်းဖြင့်၊ အဘယ်သူသည် ဤလမ်းကို တစ်ကြိမ်တစ်ခါမျှ ပိတ်ဆို့နိုင်မည်နည်း။ ဤအရာကို သတိရလော့။ မမေ့လျော့နှင့်။ ဖြစ်သမျှအားလုံးသည် ငါ၏ကောင်းမွန်သော စိတ်သဘောအားဖြင့် ဖြစ်ပြီး၊ အရာရာသည် ငါ၏ စောင့်ကြည့်ခြင်းအောက်တွင် ရှိ၏။ သင် ပြောသမျှနှင့် လုပ်သမျှအားလုံးတွင် ငါ၏နှုတ်ကပတ်တော်ကို သင် လိုက်လျှောက်နိုင်သလော။ မီးဖြင့် စမ်းသပ်မှုများ သင့်အပေါ် ရောက်လာသောအခါ၊ သင်သည် ဒူးထောက်ကာ ဟစ်ခေါ်မည်လော။ သို့မဟုတ် ရှေ့ဆက်နိုင်စွမ်းမရှိဘဲ တွန့်ဆုတ်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) “ဤအရာကို သတိရလော့။ မမေ့လျော့နှင့်။” လို့ ဘုရားပြောတာကို ဖတ်ရတဲ့အချိန်မှာ ကျွန်မ တကယ် တို့ထိခံရတယ်။ အဲဒါဟာ မိဘတွေက သူတို့ကလေးကို “မကြောက်နဲ့၊ ငါ ရှိတယ်”လို့ ပြောနေသလိုပါပဲ။ ကျွန်မ ရုတ်တရက် ယုံကြည်ခြင်းနဲ့ ခွန်အားရှိပြီး ကျွန်မမှာ အထောက်အပံ့ရှိတယ်လို့ ခံစားရတယ်။ အမြဲ ပူပန်သောကရောက်ပြီး အကြောက်တရားနဲ့ အသက်ရှင်ဖို့ ကျွန်မကို ဘုရားသခင် အလိုမရှိဘူးလို့ ခံစားရနိုင်ခဲ့တယ်။ ကျွန်မတာဝန်ကို ကောင်းကောင်း မလုပ်မှာကို ကျွန်မ မကြောက်သင့်ဘူး၊ ဒါမှမဟုတ် အဆင်းနီတဲ့ နဂါးကြီးက ဖမ်းတာခံရမှာကို မကြောက်သင့်ဘူး။ ဘုရားက ကျွန်မတို့နဲ့ အမြဲရှိတယ်ဆိုတာ ကျွန်မ အထူးသဖြင့် မမေ့သင့်ဘူး။ အဆင်းနီတဲ့ နဂါးကြီးက ဘယ်လိုပဲ ဉာဏ်များပြီး ဆိုးယုတ်ပါစေ၊ ဘုရားသခင် ပြီးမြောက်အောင်လုပ်ချင်တဲ့အရာကို မတားဆီးနိုင်ဘူး။ ရဲတွေက ယုံကြည်သူတွေကို နေ့တိုင်း စောင့်ကြည့်ရင်တောင်၊ အသင်းတော် အလုပ်ကို သူတို့ ဖျက်ဆီးနိုင်မှာ မဟုတ်ဘူး။ ဘာလို့လဲဆိုတော့ အရာရာကို ဘုရားက အုပ်စိုးပြီး စီစဉ်ညွှန်ကြားလို့ပဲ။ ကျွန်မ ယုံကြည်ခြင်းရှိသင့်တယ်၊ ကိုယ့်ကိုယ်ကိုယ် ဘုရားဆီ ပေးအပ်ပြီး၊ နောက်ပိုင်းကိစ္စတွေကို အမြန်ဆုံး ပြီးအောင်လုပ်သင့်တယ်။ ဒီဆိုးရွားတဲ့ အခြေအနေက ကျွန်မတာဝန်ကို သစ္စာရှိဖို့၊ ညီအစ်ကို မောင်နှမတွေကို ကာကွယ်ပြီး အသင်းတော် အလုပ်ကို စောင့်ရှောက်ဖို့ ကျွန်မအသက်ကို စွန့်စားနိုင်မလားဆိုတာ သိရအောင်လို့ ကျွန်မရဲ့ ယုံကြည်ခြင်းနဲ့ စစ်မှန်တဲ့ ဝိညာဉ်ရင့်ကျက်မှုကို ဘုရားက စမ်းသပ်၊ စစ်ဆေးနေတာပဲ။ အဲဒီအတွေးနဲ့ ကျွန်မစိတ်ထဲမှာ တစ်ခုပဲရှိတယ်။ ဘာပဲဖြစ်ဖြစ် ကျွန်မရှေ့က အခက်အခဲတွေကို အောင်မြင်ကျော်လွှားဖို့၊ ကျွန်မတို့ရဲ့ ဆုံးရှုံးမှုတွေကို နည်းနိုင်သမျှနည်းစေပြီး ကျွန်မတာဝန်ကို ကောင်းကောင်းလုပ်ဖို့ နည်းလမ်းတစ်ခု ကျွန်မ စဉ်းစားရမယ်။ မဟုတ်ရင် ငြိမ်သက်ခြင်း ရှာတွေ့မှာ မဟုတ်ဘူး။ ကျိုးနွံနာခံပြီး အဲဒီအခြေအနေကို ဖြတ်သန်းဖို့ အသင့်ဖြစ်နေချိန်မှာ အံ့ဩစရာကောင်းတာက နောက်ပိုင်းကိစ္စတွေ ကိုင်တွယ်တာကို ဆွေးနွေးဖို့ ချင်ဟွေးနဲ့ ကျန်းမင်းတို့က ကျွန်မရဲ့ ဧည့်ခံအိမ်ကို မမျှော်လင့်ပဲ ရောက်လာကြတယ်။ သူတို့ကို တွေ့တော့၊ ကျွန်မ တကယ်ကို ပျော်လဲပျော်၊ ရှက်လည်းရှက်မိတယ်။ သူတို့ကို ကျွန်မ အန္တရာယ်ပိစေချင်ခဲ့ပုံကို စဉ်းစားကြည့်တော့၊ ကျွန်မ ဘယ်လောက် စက်ဆုပ်စရာဖြစ်ပြီး တစ်ကိုယ်ကောင်းဆန်တယ်ဆိုတာ သိခဲ့တယ်။ ကျွန်မရဲ့ အတွေးက မသတီစရာဖြစ်ပြီး ရှက်စရာကောင်းတယ်။ သူတို့ကို ကျွန်မ မဆက်သွယ်ခဲ့ပေမဲ့၊ ဘေးကျပ်နံကျပ် ကာလမှာ သူတို့က ဘုရားအိမ်တော်အတွက် ဘယ်ထိခိုက်နစ်နာမှုကိုမဆို တားဆီးဖို့ မတုံ့ဆိုင်းဘဲ အပြေးရောက်လာကြတယ်။ ကျွန်မ စိတ်ထဲမှာ အရမ်းခံစားရပြီး ဘုရားကို မရပ်မနား ကျေးဇူးတင်နေမိတယ်။ အရာရာကို ဘုရားက အုပ်စိုးပြီး စီစဉ်ညွှန်ကြားနေသလို၊ သူက ကျွန်မကို အရမ်းထမ်းရခက်တဲ့ ဝန်ထုပ်နဲ့ မပိစေခဲ့ဘူးဆိုတာကို ကျွန်မ မြင်နိုင်ခဲ့တယ်။ အဲဒီလိုနဲ့ ကျွန်မတို့ အမြန်ဆွေးနွေးကြတယ်၊ တာဝန်တွေကို ခွဲပြီး၊ ချက်ချင်း စလိုက်ကြတယ်။ အရင်ဆုံး၊ သတိထားနေရမယ်ဆိုတာကို အိမ်ရှင်ကို အသိပေးဖို့ ရန်ယူး စုဝေးပွဲတွေ တက်ခဲ့တဲ့ အနီးအနားက အိမ်ကို ကျွန်မ ကိုယ့်ဘာသာ သွားတယ်။ ထီးကို ကျွန်မ အရမ်းနိမ့်နေအောင် ဆောင်းထားပြီးတော့ လမ်းတစ်လျှောက်လုံး ဆုတောင်းနေမိတယ်။ အဲဒီအိမ်ကို ကျွန်မ ခပ်မြန်မြန် ရောက်သွားပြီး အိမ်ရှင်အစ်မကို အသိပေးလိုက်တယ်။ ဒုတိယအိမ်မှာတော့၊ ချင်ဟွေးနဲ့ ကျွန်မက ဘုရားနှုတ်ကပတ်တော် စာအုပ်တချို့ကို အတူရွှေ့ရတယ်။ အဲဒီအိမ်က ဝေးပြီးတော့ လမ်းတစ်လျှောက်လုံးမှာစောင့်ကြည့်နေတာတွေ ရှိတယ်။ ခပ်ဝေးဝေးမှာ ရဲကားတွေ လှည့်ပတ်မောင်းနေကြတာကို ကျွန်မ မြင်နိုင်တယ်။ ကျွန်မ ပြန်ပြီး နည်းနည်း ကြောက်လာတယ်။ “ရဲတွေက ရှာဖွေစစ်ဆးတာတွေ တင်းတင်းကျပ်ကျပ် လုပ်နေတယ်။ တကယ်လို့ ငါက စောင့်ကြည့်တာကို ဖြတ်သွားပြီး ငါ့ကို သတိထားမိသွားရင်၊ ဒုက္ခရောက်မှာပဲ။ အဲဒါဆိုရင် ဘုရားနှုတ်ကပတ်တော် စာအုပ်တွေ အသိမ်းခံရမယ်။ ပြီးတော့ ချင်ဟွေးလည်း အမှုပတ်သွားမှာ”လို့ ကျွန်မ တွေးမိတယ်။ ကျွန်မက ချင်ဟွေးရဲ့ လျှပ်စစ်စက်ဘီးနောက်မှာ ထိုင်နေတာ၊ သူ့အင်္ကျီကို ဖမ်းကိုင်ထားပြီး ကျွန်မ လက်ဖဝါးတွေမှာ ချွေးပြန်နေတယ်။ အိမ်ကို မရောက်ခင်မှာ ကျွန်မ နှလုံးက ခုန်နေတယ်။ ရဲတွေ စောင့်နေကြမှာကို ကျွန်မ စိုးရိမ်နေတာ။ ကျွန်မစိတ်နှလုံးထဲမှာ ဘုရားကို ဆက်ခေါ်နေမိတယ်။ ပြီးတော့ ဘုရားပြောထားတဲ့ အရာတစ်ခုကို တွေးမိတယ်။ “ယုံကြည်ခြင်းသည် သစ်လုံးတစ်လုံးတည်း တံတားကဲ့သို့ ဖြစ်သည်- အသက်ကို လက်မှိုင်ချလျက် ဖက်တွယ်ထားသူတို့သည် ယင်းတံတားကို ဖြတ်ကူးရာတွင် အခက်ကြုံလိမ့်မည် ဖြစ်သော်လည်း၊ မိမိတို့ကိုယ်ကိုယ် စွန့်လွှတ်အနစ်နာခံရန် အသင့်ရှိသော သူတို့သည် ခြေမြဲကာ စိုးရိမ်မှုကင်းလျက် ဖြတ်ကူးနိုင်ကြ၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) ဘုရားနှုတ်ကပတ်တော်တွေက အရမ်းခက်ခဲတဲ့ ဒီပတ်ဝန်းကျင်ကို ရင်ဆိုင်ဖို့ သတ္တိပေးခဲ့တယ်။ ကျွန်မ ကိုယ့်ကိုယ်ကိုယ် ပြောလိုက်တယ်။ “ငါ့အသက်ကို စွန့်စားရမယ်ဆိုရင်တောင်၊ ဘုရားနှုတ်ကပတ်တော် စာအုပ်တွေကို ငါ ကာကွယ်ရမယ်။ ငါ ယုံကြည်ခြင်း ရှိပြီး အရာရာကို ဘုရား အုပ်စိုးတယ်ဆိုတာကို ယုံကြည်ရမယ်။ အဆင်းနီတဲ့ နဂါးကြီးက ဘယ်လိုပဲ ရူးသွပ်နေပါစေ၊ ဘုရားအခွင့်မပေးဘဲနဲ့ ငါတို့ကို ဘာတစ်ခုမှ မလုပ်နိုင်ပါ့ဘူး”လို့ပေါ့။ အဲဒီနောက် ကျွန်မ သိပ်တွန့်ဆုတ်ပြီး ကြောက်မနေတော့ဘူး။ ချင်ဟွေးနဲ့ ကျွန်မတို့က ဘုရားဆီကို တစ်စိတ်တစ်ဝမ်းတည်း ဆုတောင်းကြပြီး နောက်ဆုံးမှာ စာအုပ်တွေကို ပြဿနာမရှိဘဲ လုံခြုံတဲ့နေရာတစ်ခုဆီ ရွှေ့ခဲ့ကြတယ်။ ကျွန်မရဲ့ စိတ်နှလုံးကနေ ဝန်ထုပ်ကြီးတစ်ခု နောက်ဆုံးတော့ ပေါ့သွားတယ်။

နောက်ပိုင်းမှာ၊ အထက်ခေါင်းဆောင်တစ်ယောက်ဆီကနေ ကျွန်မ စာတစ်စောင်ရတယ်။ ကိစ္စတွေက အန္တရာယ်များပြီး အသင်းတော် စီမံကိန်းတွေက လုံးဝ ရပ်တန့်နေတယ်လို့ ပြောတယ်။ သူက ကျွန်မ၊ ချင်ဟွေးနဲ့ ကျန်းမင်းတို့ကို ကိစ္စတွေကို ဆက်ပြီး ကြီးကြပ်စေချင်တယ်။ ကျွန်မ တွေးမိတာက အန္တိခရစ်နဲ့ မကောင်းမှုပြုသူတွေကို မရှင်းလင်းရသေးသလို၊ သူတို့က ကိစ္စတွေကို နှောင့်ယှက်နေကြတုန်းဖြစ်ပြီး၊ ညီအစ်ကို မောင်နှမတွေက ပုံမှန် အသင်းတော် အသက်တာကို မကြာခင် ပြန်စနိုင်အောင်လို့ ကျွန်မက တာဝန်ယူပြီး အဲဒီလူတွေကို ရှင်းလင်းသင့်တယ်လို့ပေါ့။ ဒါပေမဲ့ အဲဒီအခြေအနေမှာ ဘာတိုးတက်မှုမှ လုံးဝ မရှိဘူး။ နှစ်ရက်သုံးရက်ကြာတိုင်း ညီအစ်ကို မောင်နှမတွေ အဖမ်းခံရပြီး သူတို့အိမ်တွေ အစီးခံရတဲ့ ဆိုးရွားတဲ့ သတင်းကြားရတယ်။ နောက်ပိုင်းမှာ ကျွန်မ သိလိုက်ရတာက အဆင်းနီတဲ့ နဂါးကြီးက အဖမ်းခံရတဲ့သူတွေကို အချင်းချင်းအပေါ် ရောင်းစားအောင်လို့ သူတို့တွေကို အထင်မှားအောင်လုပ်ပြီး မျှားခေါ်ဖို့အတွက် ယုတ်မာတဲ့ အကွက်မျိုးစုံသုံးတယ်၊ ရောင်းမစားဘူးဆိုရင် သူတို့ကို အစ်အောက်မေးဖို့အတွက် ညှဉ်းဆဲတာတွေကို သုံးတယ်ဆိုတာပါပဲ။ နောက်ပိုင်းမှာ ကြားရတဲ့သတင်းကတော့ ကျွန်မတို့ အသင်းတော်ကနေ အထုတ်ခံခဲ့ရတဲ့ အယောင်ဆောင် ခေါင်းဆောင် ကျူးဖန်က သူ အဖမ်းခံရတဲ့နောက် အဆင်းနီတဲ့ နဂါးကြီးရဲ့ အနုနည်းရော အကြမ်းနည်းပါရောထားတဲ့ အထင်အမြင်မှားစေတာ၊ စစ်ဆေးတာတွေကို မခံနိုင်ဘဲ နှစ်ရက်သုံးရက်အတွင်းမှာပဲ ယုဒဖြစ်လာခဲ့ပြီး ဘုရားကို သစ္စာဖောက်တယ်ဆိုတာပါပဲ။ ဒီသတင်းကို ကြားတော့ ကျွန်မ ထပ်ပြီး ခြေမကိုင်မိလက်မကိုင်မိဖြစ်တယ်။ ဒီအကြောင်းကို ကျွန်မ ဆက်တွေးနေမိပြီး အဲဒီညမှာ အိပ်လို့မရဘူး။ နှိပ်စက်တဲ့ ကုလားထိုင်တွေမှာ ညီအစ်ကို မောင်နှမတွေရဲ့ မချိမဆံ့ခံစားရတဲ့ မျက်နှာတွေကို ကျွန်မ မြင်နိုင်သလို ခံစားရတယ်။ ကျူးဖန်က အသင်းတော်အလုပ်နဲ့ ပတ်သက်သမျှနဲ့ ကျွန်မ ဘယ်မှာနေတယ်ဆိုတာကို သိနေပုံကိုလည်း ကျွန်မ တွေးမိတယ်။ ဘုရားကိုတောင် သူ သစ္စာဖောက်နိုင်ရင်၊ ကျွန်မကို သူ ဘယ်အချိန် ရောင်းစားမယ်ဆိုတာ ဘယ်သူသိမှာလဲ။ ကျွန်မအဖမ်းခံရရင်၊ ရက်စက်တဲ့ ညှဉ်းပန်းမှုကို ကျွန်မ ခံနိုင်ပါ့မလား။ ထောင်ထဲမှာ သေသွားရင် အရမ်းဆိုးမှာပဲ မဟုတ်လား။ ဒီအတွေးတွေကို တွေးနေတုန်းမှာ၊ ကျွန်မ ကိုယ့်ကိုယ်ကိုယ် အမှောင်ထဲ ကျဆင်းသွားတာ မြင်ရတယ်။ ကျွန်မ လုပ်သင့်တဲ့ တာဝန်အတွက် တာဝန်သိစိတ် မခံစားရဘဲ လုံးဝ အားချည့်နဲ့သွားတယ်။ စုဝေးပွဲလေးတွေဆီ ကျွန်မ သွားတဲ့လမ်းမှာ၊ ရဲကားတစ်စီး ဖြတ်သွားတဲ့အခါ ကျွန်မ အရမ်းကြောက်တယ်။ ညီအစ်ကို မောင်နှမတချို့ အဖမ်းခံရတဲ့နေရာကို ဖြတ်ရတဲ့အခါ၊ ကျွန်မ ရင်တထိတ်ထိတ်ဖြစ်ပြီး အဖမ်းခံရမှာ ကြောက်တယ်။ ကျွန်မ ခဏလေး ပုန်းရှောင်ပြီး၊ အခြေအနေတွေ ကောင်းလာမှ ညီကိုမောင်နှမတွေနဲ့ တွေ့လို့ရတာပဲလို့ ကျွန်မ တွေးနေမိတယ်။ ဒါပေမဲ့ အဲဒီအတွေးနဲ့ ကျွန်မ နေမထိထိုင်မထိဖြစ်တယ်။ အသင်းတော်မှာ လွတ်နေတဲ့ အန္တိခရစ်နဲ့ မကောင်းမှုပြုသူတွေကို တွေးမိတယ်။ သူတို့က ကိစ္စတွေကို ဆက်နှောင့်ယှက်နေမှာ။ ပြီးတော့ ကိုယ့်တာဝန်ကို ကောင်းကောင်းမလုပ်ဘဲ သူရဲဘောကြောင်ပြီး သေဖို့ကြောက်တဲ့ အခြေအနေမှာ ကျွန်မ ဆက်နေရင်၊ ကောင်းမှုကို ကျွန်မ လုပ်မှာမဟုတ်ဘူး၊ သက်သေခံချက် ပေးမှာမဟုတ်ဘူး။ ဒီလိုနဲ့ စာတန်ရဲ့ လှောင်ရယ်စရာ ဖြစ်လာမှာပဲ။ ကျွန်မ တွက်ကြည့်တယ်။ လူတိုင်းက မွေးတယ်၊ အိုတယ်၊ နာတယ်၊ သေကြတယ်။ ဒီတော့ ငါက ဘာလို့ သေဖို့အရမ်း ကြောက်ရတာလဲပေါ့။ အဓိကအနေနဲ့၊ ကျွန်မက ကိုယ့်ကိုယ်ကိုယ် ကာကွယ်လွန်းတယ်။ ကျွန်မရဲ့ ယုံကြည်ခြင်းရှိပေမဲ့ ကောင်းမွန်တဲ့ အဆုံးသတ် မရှိဘဲ အဲဒီအစား ဆိုးရွားတဲ့ ဝေဒနာကို ခါးစီးခံရင်းနဲ့ အဆင်းနီတဲ့ နဂါးကြီးက ညှဉ်းဆဲပြီး သေအောင်ရိုက်သတ်တာ ခံရမှာကို ကျွန်မ ကြောက်ခဲ့တယ်။ ကျွန်မ ယုံကြည်သူ ဖြစ်တာ နှစ်တချို့တဝက်ပဲ ရှိသေးတယ်၊ သမ္မာတရားကို နားမလည်သေးဘူး။ အဲဒီလို ကျွန်မ သေခဲ့ရင်၊ ဘုရားနှုတ်ကပတ်တော်တွေကို စားသောက်ဖို့၊ သူ့အမှုတော်ကို တွေ့ကြုံပြီး ကယ်တင်ခံရဖို့ ကျွန်မရဲ့ အခွင့်အရေး ဆုံးရှုံးသွားမှာပဲ။ အဲဒီလိုဆိုရင် ကျွန်မရဲ့ ယုံကြည်ခြင်းက အလကားဖြစ်မှာ မဟုတ်လား။ အဲဒီအကြောင်းကို တွေးလေ၊ လက်ခံဖို့ ခက်ခဲလေပဲ။ ဒါကြောင့် ဘုရားဆီကို ကျွန်မ ချက်ချင်း ဆုတောင်းတယ်။ သမ္မာတရားကို နားလည်အောင်နဲ့ ဒီလိုကိစ္စမျိုးကို မှန်ကန်တဲ့ သိနားလည်မှုရအောင် ကျွန်မကို ဉာဏ်အလင်းပေးပြီး လမ်းပြဖို့ တောင်းလျှောက်တယ်။ နောက်ပိုင်းမှာ ဒီဘုရားနှုတ်ကပတ်တော်အပိုဒ်ကို အမှတ်မထင် တွေ့ခဲ့တယ်။ “ဘုရားသခင်သည် သူ၏နောက်လိုက်များ အယောက်စီတိုင်းအတွက် အစီအစဉ်တစ်ခုရှိသည်။ ၎င်းတို့ တစ်ဦးချင်းစီတွင် ဘုရားသခင်က လူသားအတွက် ပံ့ပိုးပေးသော၊ ၎င်းတို့၏တာဝန်ကို ထမ်းဆောင်ရမည့် ပတ်ဝန်းကျင်တစ်ခုရှိသည်။ ၎င်းတို့တွင် လူသားအတွက် ပျော်မွေ့ခံစားဖို့ဖြစ်သည့် ဘုရားသခင်၏ ကျေးဇူးတော်နှင့် ထောက်ခံမှုတို့ရှိသည်။ ၎င်းတို့တွင် ဘုရားသခင်က လူသားအတွက် စီစဉ်ထားသည့် အထူးအခြေအနေများလည်းရှိပြီး ၎င်းတို့ ကြုံတွေ့ရမည့် ဒုက္ခများစွာရှိသည်။ ယင်းသည် လူက စိတ်ကူးထင်မြင်သည့် အဆင်ပြေချောမွေ့မှုနှင့် လုံးဝမတူပေ။...သခင်ယေရှု၏ ထိုတပည့်တော်များသည် မည်သို့ သေဆုံးကြသနည်း။ တပည့်တော်များကြားတွင် မသေမချင်း ကျောက်တုံးဖြင့် ထုသတ်ခံခဲ့ရသူများ၊ မြင်းနောက်မှ ကြိုးဖြင့် ဆွဲခံရသူများ၊ ဇောက်ထိုးမိုးမျှော် ကားစင်တင်ခံရသူများ၊ မြင်းငါးကောင်ဖြင့် ကိုယ်လက်အင်္ဂါများကို တစ်စစီ ဆွဲဖျက်ခံရသူများ ရှိကြသည်- သေခြင်းတရားမျိုးစုံသည် ၎င်းတို့ပေါ် ကျရောက်ခဲ့သည်။ ၎င်းတို့၏ သေခြင်းတရားများအတွက် အကြောင်းရင်းမှာ အဘယ်နည်း။ ၎င်းတို့သည် ၎င်းတို့၏ ပြစ်မှုများအတွက် ဥပဒေနှင့်လျော်ညီစွာ ကွပ်မျက်ခံရခြင်းလော။ မဟုတ်ပေ၊ ၎င်းတို့သည် သခင်၏ ဧဝံဂေလိတရားကို ဖြန့်ဝေပြီး ကမ္ဘာသူကမ္ဘာသားများ၏ ငြင်းပယ်ခြင်းကို ခံခဲ့ကြရသောကြောင့်၊ စီရင်ခြင်းခံခဲ့ရသည်၊ ရိုက်နှက်ခြင်းခံခဲ့ရသည်၊ ဆူပူခြင်းခံခဲ့ရပြီး အသတ်ခံခဲ့ရသည်— ယင်းမှာ ၎င်းတို့ ညှဉ်းဆဲသတ်ဖြတ်ခံရသည့် ပုံစံဖြစ်သည်။ ထိုမာတုရများ၏ နောက်ဆုံး အဆုံးသတ်ကို မပြောကြစို့နှင့် သို့မဟုတ် ၎င်းတို့၏ အပြုအမူနှင့်သက်ဆိုင်သည့် ဘုရားသခင်၏ အနက်ဖွင့်ဆိုခြင်းကို မပြောကြစို့နှင့်၊ သို့ရာတွင် ဤသည်ကို မေးလော့၊ ၎င်းတို့သည် အဆုံးသတ်ကို ရောက်သည့်အခါ၊ ၎င်းတို့၏ အသက်တာများတွင် အဆုံးသတ်ကို ၎င်းတို့ကြုံရသည့် ပုံစံများသည် လူသားတို့၏ အယူအဆများနှင့် ကိုက်ညီသလော။ (မကိုက်ညီပေ။) လူသားအယူအဆများ၏ အမြင်ရှုထောင့်မှ၊ ၎င်းတို့သည် ဘုရားသခင်၏အမှုတော်ကို ဖြန့်ဝေဖို့ ထိုမျှကြီးမားသော အဖိုးအခကို ပေးခဲ့ကြသော်လည်း နောက်ဆုံးတွင် စာတန်၏ အသေသတ်ခြင်းကို ခံခဲ့ကြရသည်။ ဤသည်မှာ လူသားများ၏ အယူအဆများနှင့် မကိုက်ညီသော်လည်း၊ ဤသည်မှာ ၎င်းတို့၌ ဖြစ်ပျက်ခဲ့သည့်အရာ အတိအကျပင် ဖြစ်သည်။ ယင်းမှာ ဘုရားသခင် ခွင့်ပြုခဲ့သည့် အရာပင်ဖြစ်သည်။ ဤအရာ၌ မည်သည့်သမ္မာတရားကို ရှာတွေ့နိုင်သနည်း။ ဘုရားသခင်က ၎င်းတို့အား ဤနည်းဖြင့် သေခွင့်ပြုခြင်းသည် သူ၏ကျိန်စာနှင့် ပြစ်တင်ရှုတ်ချခြင်းလော၊ သို့မဟုတ် သူ၏အစီအစဉ်နှင့် ကောင်းချီးမင်္ဂလာလော။ ယင်းမှာ တစ်ခုမျှမဟုတ်ပေ။ ယင်းမှာ အဘယ်နည်း။ ယခု လူများသည် ၎င်းတို့၏ သေခြင်းတရားများကို စိတ်နှလုံးပူဆွေးခြင်းများဖြင့် ဆင်ခြင်သုံးသပ်ကြသော်လည်း ယင်းမှာ အမှုအရာများ ဖြစ်ပျက်ခဲ့သည့် ပုံစံပင် ဖြစ်လေသည်။ ဘုရားသခင်ကို ယုံကြည်ခဲ့သည့်သူများသည် ထိုနည်းဖြင့် သေဆုံးခဲ့ကြသည့် ဤအရာကို မည်သို့ ရှင်းပြရမည်နည်း။ ဤအကြောင်းအရာကို ကျွန်ုပ်တို့ ဖော်ပြသည့်အခါ၊ သင်တို့က ၎င်းတို့၏ နေရာတွင် ကိုယ်ချင်းစာကြည့်သည်။ သို့ဆိုလျှင် သင်တို့၏စိတ်နှလုံးများသည် ဝမ်းနည်းပြီး ဖုံးကွယ်နေသည့် နာကျင်မှုတစ်ခုကို သင်တို့ခံစားရသလော။ သင်က ‘ဤလူများသည် ဘုရားသခင်၏ ဧဝံဂေလိတရားကို ဖြန့်ဝေဖို့ ၎င်းတို့၏ တာဝန်ကို ထမ်းဆောင်ခဲ့ကြပြီး လူကောင်းများအဖြစ် မှတ်ယူသင့်သောကြောင့်၊ ၎င်းတို့သည် ထိုသို့သော အဆုံးသတ်တစ်ခုနှင့် ထိုသို့သော ရလဒ်တစ်ခုသို့ အဘယ့်ကြောင့် ရောက်နိုင်ကြသနည်း’ ဟု တွေးသည်။ အမှန်တကယ်တွင် ဤသည်မှာ ၎င်းတို့၏ ခန္ဓာကိုယ်များ သေဆုံးပြီး ကွယ်လွန်သွားသည့်ပုံစံ ဖြစ်သည်။ ဤသည်မှာ လူ့လောကမှ ၎င်းတို့ ထွက်ခွာသွားသည့် ပုံစံဖြစ်သည်၊ သို့ရာတွင် သို့ရာတွင် ယင်းက ၎င်းတို့၏ အဆုံးသတ်နှင့် တူညီသည်ဟု မဆိုလိုပေ။ ၎င်းတို့၏ သေခြင်းတရားနှင့် ထွက်ခွာခြင်းတို့၏ နည်းလမ်းများမှာ မည်သို့ဖြစ်ပါစေ၊ ယင်းတို့က မည်သို့ဖြစ်ပျက်ခဲ့ပါစေ၊ ဘုရားသခင်က ထိုအသက်တာများ၏၊ ထိုဖန်ဆင်းခံသတ္တဝါများ၏ နောက်ဆုံး အဆုံးသတ်များကို သတ်မှတ်ခဲ့သည့်ပုံစံ မဟုတ်ပေ။ ဤသည်မှာ သင် ရှင်းလင်းစွာ တွေ့ရမည့်အရာ တစ်စုံတစ်ခုဖြစ်သည်။ ဆန့်ကျင်ဘက်အားဖြင့် ၎င်းတို့က ဤလောကကို ပြစ်တင်ရှုတ်ချဖို့နှင့် ဘုရားသခင်၏ လုပ်ဆောင်ချက်များကို သက်သေခံဖို့ ဤနည်းလမ်းများကို အတိအကျအားဖြင့် အသုံးပြုခဲ့ခြင်း ဖြစ်သည်။ ဤဖန်ဆင်းခံ သတ္တဝါများက ၎င်းတို့၏ အဖိုးအတန်ဆုံးသော အသက်တာများကို အသုံးပြုခဲ့သည်- ၎င်းတို့က ဘုရားသခင်၏ လုပ်ဆောင်ချက်များကို သက်သေခံဖို့၊ ဘုရားသခင်၏ကြီးမြတ်သော တန်ခိုးကို သက်သေခံဖို့နှင့် ဘုရားသခင်၏ လုပ်ဆောင်ချက်များသည် မှန်ကန်ကြောင်း၊ သခင်ယေရှုသည် ဘုရားသခင်ဖြစ်ကြောင်း၊ သူသည် သခင်နှင့် ဘုရားသခင်၏ လူ့ဇာတိခံ ဇာတိပကတိဖြစ်ကြောင်းတို့ကို စာတန်နှင့် လောကတို့အား ကြေညာဖို့ နောက်ဆုံးအခိုက်အတန့်ကို အသုံးပြုခဲ့ကြသည်။ ၎င်းတို့ အသက်တာများ၏ နောက်ဆုံး အခိုက်အတန့်အထိတွင်ပင် ၎င်းတို့သည် သခင်ယေရှု၏ နာမတော်ကို မည်သည့်အခါမျှ မငြင်းပယ်ခဲ့ပေ၊ ဤသည်မှာ ဤလောကအပေါ် တရားစီရင်ခြင်းပုံစံတစ်မျိုး မဟုတ်သလော။ ၎င်းတို့က လောကကြီးကို ကြေညာဖို့၊ သခင်ယေရှုသည် သခင်ဖြစ်သည်၊ သခင်ယေရှုသည် ခရစ်တော် ဖြစ်သည်၊ သူသည် ဘုရားသခင်၏ လူ့ဇာတိခံ ဇာတိပကတိဖြစ်သည်၊ လူသားမျိုးနွယ် တစ်ရပ်လုံးအတွက် သူပြုလုပ်ခဲ့သည့် ရွေးနုတ်ခြင်းအမှုတော်သည် လူသားမျိုးနွယ် တစ်ရပ်လုံးကို ဆက်လက် ရှင်သန်ခွင့်ပြုကြောင်းကို လူသားတို့အား အတည်ပြုဖို့ ၎င်းတို့၏အသက်တာများကို အသုံးပြုခဲ့သည်- ဤအမှန်တရားသည် ထာဝရမပြောင်းလဲပေ။ သခင်ယေရှု၏ ဧဝံဂေလိတရားကို ဖြန့်ဝေခြင်းအတွက် မာတုရဖြစ်ခဲ့သောသူတို့သည် ၎င်းတို့၏တာဝန်ကို မည်သည့်အတိုင်းအတာအထိ ထမ်းဆောင်ခဲ့သနည်း။ ယင်းက အဆုံးစွန်အတိုင်းအတာအထိ ဖြစ်ခဲ့သလော။ အဆုံးစွန်အတိုင်းအတာကို မည်သို့ထင်ရှားစေခဲ့သနည်း။ (၎င်းတို့က ၎င်းတို့၏ အသက်တာများကို ပေးအပ်ကြသည်။) မှန်ပေသည်၊ ၎င်းတို့သည် ၎င်းတို့၏အသက်တာများဖြင့် အဖိုးအခကို ပေးဆပ်ခဲ့သည်။ မိသားစု၊ ကြွယ်ဝခြင်းနှင့် ဤအသက်တာ၏ ရုပ်ပိုင်းဆိုင်ရာ အရာဝတ္ထုများသည် အပြင်ပန်းအရာများသာ ဖြစ်သည်။ ကိုယ်နှင့်ဆက်စပ်သည့် တစ်ခုတည်းသော အရာမှာ အသက်ဖြစ်သည်။ အသက်ရှင်သည့် လူတိုင်းအတွက် အသက်သည် တန်ဖိုးအထားထိုက်ဆုံးသော အရာ၊ အဖိုးတန်ဆုံးသော အရာဖြစ်ပြီး၊ အမှန်တွင် ဤလူများသည် လူသားမျိုးနွယ်အတွက် ဘုရားသခင်၏ ချစ်ခြင်းနှင့်ပတ်သက်၍ အတည်ပြုချက် အနေဖြင့်လည်းကောင်း၊ သက်သေခံချက် အနေဖြင့်လည်းကောင်း ၎င်းတို့၏ အဖိုးအတန်ဆုံး ပိုင်ဆိုင်မှုဖြစ်သည့် အသက်ကို ပူဇော်ဆက်ကပ်နိုင်ခဲ့ကြသည်။ ၎င်းတို့ သေဆုံးသည့် နေ့ရက်အထိ ၎င်းတို့သည် ဘုရားသခင်၏နာမတော်ကို မငြင်းပယ်ခဲ့ကြသကဲ့သို့၊ ဘုရားသခင်၏ အမှုတော်ကိုလည်း မငြင်းပယ်ခဲ့ကြဘဲ၊ ဤအမှန်တရား တည်ရှိမှုအတွက် သက်သေခံဖို့ ၎င်းတို့ဘဝ၏ နောက်ဆုံးအခိုက်အတန့်များကို အသုံးပြုခဲ့ကြသည်- ဤသည်မှာ အမြင့်မားဆုံး သက်သေခံသည့် ပုံစံမဟုတ်လော။ ဤသည်မှာ တစ်စုံတစ်ဦး၏တာဝန်ကို ထမ်းဆောင်ဖို့ အကောင်းဆုံး နည်းလမ်းဖြစ်သည်။ ဤသည်မှာ တစ်စုံတစ်ဦး၏တာဝန်ကို ဖြည့်ဆည်းခြင်း ဆိုသည့်အရာဖြစ်သည်။ စာတန်က ၎င်းတို့ကို ခြိမ်းခြောက်ပြီး အကြမ်းဖက်ကာ၊ အဆုံး၌ စာတန်သည် သူတို့၏ အသက်ကို အဖိုးအခ ပေးစေသည့်အခါတွင်ပင်၊ အဖိုးအခ ပေးစေသည့်အခါတွင်ပင်၊ ၎င်းတို့သည် ၎င်းတို့၏ တာဝန်ကို မစွန့်ပစ်ခဲ့ပေ။ ဤသည်မှာ တစ်စုံတစ်ဦး၏ တာဝန်ကို အဆုံးစွန်သော အတိုင်းအတာအထိ ဖြည့်ဆည်းခြင်းဖြစ်ပေသည်။ ဤသည်နှင့်ပတ်သက်၍ ငါမည်သည့်အရာကို ဆိုလိုသနည်း။ ဘုရားသခင်ကို သက်သေခံဖို့နှင့် သူ၏ဧဝံဂေလိတရားအား ဖြန့်ဝေဖို့ တစ်ထေရာတည်းသော နည်းစနစ်ကို သင်တို့အား အသုံးပြုစေဖို့ ငါရည်ရွယ်သလော။ ထိုသို့ ပြုလုပ်ရန် မလိုအပ်သော်လည်း၊ ဤသည်မှာ သင်၏တာဝန် ဖြစ်ကြောင်း၊ ဘုရားသခင်က သင့်အား လိုအပ်ပါက၊ ယင်းကို ကျင့်ဝတ်သိက္ခာအရ သင်တို့ မဖြစ်မနေ လုပ်ရမည့်အရာတစ်ခုအဖြစ် လက်ခံသင့်ကြောင်းတို့ကို သင်နားလည်ရမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဧဝံဂေလိတရား ဖြန့်ဝေခြင်းသည် ကျင့်ဝတ်သိက္ခာအရ ယုံကြည်သူများအားလုံး မဖြစ်မနေလုပ်ရမည့် တာဝန်တစ်ခုဖြစ်သည်) သေခြင်းနဲ့ဆိုင်တဲ့ ကိစ္စကို ပိုရှင်းရှင်းလင်းလင်း မြင်အောင် ဘုရားနှုတ်ကပတ်တော်တွေက ကူညီခဲ့တယ်။ သေရေး ရှင်ရေး အခြေအနေတွေမှာ ဘယ်စိတ်နေစိတ်ထား ရှိရမယ်ဆိုတာနဲ့ ကျွန်မက အဓိကအနေနဲ့ ကျွန်မတို့ ကံကြမ္မာတွေကို ဘုရားအုပ်စိုးတယ်ဆိုတဲ့ သမ္မာတရားကို လုံးဝ နားမလည်ခဲ့လို့ ကျွန်မရဲ့ သေဖို့ကြောက်တဲ့စိတ်ရဲ့ ဘောင်ခတ်တာကို အမြဲ ခံခဲ့ရတယ်ဆိုတာကို ကျွန်မ သင်ယူခဲ့ရတယ်။ ယုံကြည်သူအနေနဲ့ ဘုရားနှုတ်ကပတ်တော်တွေ အများကြီး ကျွန်မ ဖတ်ခဲ့ပြီး၊ သဘောတရားအနေနဲ့ ကျွန်မတို့ အသက်တွေနဲ့ သေခြင်းကို ဘုရားအုပ်စိုးမှန်း နားလည်ခဲ့ပေမဲ့၊ ကျွန်မမှာ တကယ့် ကိုယ်တွေ့ အတွေအကြုံ၊ ဒါမှမဟုတ် သိနားလည်မှု တစ်ခုမှ မရှိခဲ့ဘူး။ ကျွန်မရဲ့ ဆိုးရွားတဲ့ ပြစ်ချက်ကိုလည်း မြင်ခဲ့တယ်။ ကျွန်မက အဓိကအနေနဲ့ မသေခင် ညှဉ်းဆဲခံရပြီး ရုပ်ပိုင်းအရ ဒုက္ခခံစားရမှာကို ကြောက်လို့၊ ပြီးတော့ ကျွန်မ သေရင် ကောင်းမွန်တဲ့ အဆုံးသတ်နဲ့ ခရီးပန်းတိုင် မရှိမှာကို ကြောက်လို့ သေခြင်းကို ကျွန်မ ကြောက်ခဲ့တာပဲ။ ကျွန်မကို သေအောင်ညှဉ်းဆဲဖို့ အဆင်းနီတဲ့ နဂါးကြီးကို အခွင့်ပေးတာက ဝမ်းနည်းစရာ သေခြင်းလိုမျိုး ခံစားရတယ်။ အထူးသဖြင့် ညီအစ်ကို မောင်နှမတွေ အများကြီး အဖမ်းခံရ၊ ညှဉ်းဆဲခံရတာကို တွေးပြီး၊ ကျူးဖန်က ဘုရားကို သစ္စာဖောက်တဲ့အကြောင်း ကြားရတဲ့အခါ၊ သူက ကျွန်မကို ရောင်းစားမှာကို ကျွန်မ ကြောက်ခဲ့တယ်။ အဲဒီလို စိတ်ထိခိုက်စေတဲ့ ညဉ်းဆဲမှုမျိုးကို ကျွန်မလည်း ခံရမှာကို၊ ဒါမှမဟုတ် ဒီဟာကြောင့် သေတောင်သေသွားမှာကို ကျွန်မ စိုးရိမ်ခဲ့တယ်။ ကျွန်မ တကယ်ကို ဝမ်းနည်းခဲ့တယ်။ ဒါပေမဲ့ တကယ်တော့ ရုပ်ပိုင်းဆိုင်ရာ ဆင်းရဲဒုက္ခက အဆိုးဆုံး နာကျင်မှု မဟုတ်ဘူး။ ညဉ်းဆဲတာကို ကျွန်မတို့ မခံနိုင်ဘဲ ဘုရားကို သစ္စာဖောက်မိရင်၊ ကျွန်မတို့ ဝိညာဉ်တွေ အပြစ်ပေးခံရမှာ။ အဲဒါက အကြီးမားဆုံးဒုက္ခနဲ့ မခံမရပ်နိုင်တဲ့ နာကျင်မှုပဲ။ ယုဒဖြစ်ပြီး ဘုရားကို သစ္စာဖောက်တဲ့သူတွေနဲ့ သန့်ရှင်းသော ဝိညာဉ်တော်ရဲ့ စွန့်ပစ်တာခံရတဲ့သူတွေကို ကျွန်မ တွေးမိတယ်။ အဲဒါက သူတို့ နှလုံးတွေ ဆွဲဆုတ်ခံနေရသလောက်ကို ဆိုးပြီး၊ သူတို့က ဖုတ်ကောင်တွေထက် ဘာမှမပိုဘဲ ဝိညာဉ်မဲ့ အလောင်းကောင်တွေလိုမျိုး ဘယ်လိုရှေ့ဆက် အသက်ရှင်ရမလဲ မသိကြဘူးလို့ ပြောကြတယ်။ အဲဒီလို အသက်ရှင်တာက သေတဲ့ထိ ညှဉ်းဆဲခံရတာထက် အများကြီး ပိုနာကျင်မှာပဲ။ အဲဒီအချိန်မှာ ပေတရုကို ကျွန်မ တွေးမိတယ်။ ထောင်ကနေ သူ လွတ်တော့၊ သခင်ယေရှုက သူ့ဆီ ပေါ်လာခဲ့ပြီး ပြောတယ်။ “သင်သည် ကျွန်ုပ်ကို သင့်အတွက် နောက်ထပ်တစ်ဖန် ကားစင်တင်စေမည်လော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူတို့သည် ဘုရားသခင်ကို အလွန်မြောက်မြားစွာ တောင်းဆိုကြသည်) ဘုရားသခင်ဆိုလိုတဲ့အရာကို ပေတရုက နားလည်ခဲ့ပြီး၊ သက်သေခံချက်ပေးဖို့ သူ့အတွက် ဘုရားရဲ့နေ့ရက်က ရောက်လာပြီဆိုတာ သိခဲ့တယ်။ သူ ကျိုးနွံနာခံခဲ့တယ်။ သေတဲ့အထိ ကျိုးနွံနာခံဖို့၊ သူ့ရဲ့ ရှိသမျှကို ပေးဆပ်ပြီး ဘုရားအတွက် ကားစင်တင်သတ်ခံရဖို့ အသင့်ဖြစ်ခဲ့တယ်။ ကားစင်တင်သတ်ခံရတာက အသည်းခိုက်အောင်နာကျင်မှုဝေဒနာကို ခံရတဲ့သဘောဖြစ်မှန်း ပေတရုသိခဲ့တယ်။ ဒါပေမဲ့ ဘုရားကို ကျိုးနွံနာခံဖို့၊ ဘုရားအတွက် လှပ၊ ထူးကဲတဲ့ သက်သေခံချက်ပေးပြီး စာတန်ကို အရှက်ရအောင်လုပ်ဖို့ သူ ရွေးချယ်တုန်းပါပဲ။ ဘုရားသခင်အပေါ် ပေတရုရဲ့ ကျိုးနွံနာခံမှုကြောင့် ကျွန်မ အရမ်းရှက်မိတယ်။ သေဖို့အတွေးက ကျွန်မကို အကြောက်တရားနဲ့ ပြည့်စေပြီး ဘုရားအပေါ် တောင်းဆိုတာတွေ ရှိခဲ့တယ်။ နာကျင်ခြင်းနဲ့ မသေဖို့၊ ပြီးတော့ လှပတဲ့ ခရီးပန်းတိုင်တစ်ခုရှိဖို့ မျှော်လင့်ခဲ့တယ်။ အဲဒါက ဘယ်လိုလုပ် ကျိုးကြောင်းသင့်တာ၊ ကျိုးနွံနာခံမှုရှိတာ ဖြစ်မှာလဲ။ ဒါပေမဲ့ နောက်တော့ သဘောပေါက်ခဲ့တယ်။ စာတန်က အန္တရာယ်ပြုတာကို ခံရပြီး သေခြင်းနဲ့ ရင်ဆိုင်ရချိန်မှာ၊ ကျွန်မကိုယ်ပိုင် အသက်ကို စတေးနိုင်တာကသာ တကယ် အဓိပ္ပာယ်ရှိပြီး အကောင်းဆုံး သက်သေခံချက် ဖြစ်တယ်ဆိုတာပေါ့။ ကျွန်မ ကိုယ့်ကိုယ်ကိုယ် ကာကွယ်ပြီး သိက္ခာမရှိဘဲ အသက်ရှင်ဖို့ ရွေးခဲ့ရင်၊ ကျွန်မ ခန္ဓာကိုယ်က ရှင်ပြီး နာကျင်မှု မခံစားရနိုင်ပေမဲ့၊ ဘုရားသခင်အတွက်၊ ဒါက သူ့ကို သစ္စာဖောက်တာ၊ သက်သေခံဖို့ ပျက်ကွက်တာပဲ။ ဘုရားအမြင်မှာ၊ ကျွန်မဝိညာဉ်က သေနှင့်ပြီးသားဖြစ်သလို၊ နောက်ဆုံးမှာ သူ့ရဲ့ အပြစ်ပေးတာ ကျွန်မ ခံရမှာပဲ။ အဲဒါကသာ တကယ်ကို သေတာ။ ကျွန်မအသက်ကို စတေးနိုင်ရင်၊ အသင်းတော် အလုပ်ကို ကာကွယ်နိုင်ရင်၊ ကျွန်မရဲ့ တာဝန်ကို ကောင်းကောင်းလုပ်နိုင်ရင်၊ ဘုရားအတွက် ကျွန်မရဲ့ သက်သေမှာ ခိုင်ခိုင်မာမာ ရပ်တည်ပြီး စာတန်ကို အရှက်ရစေရင်၊ ကျွန်မ သေတဲ့အထိ အရိုက်ခံရရင်တောင်၊ ကျွန်မရဲ့ ဝိညာဉ်က ဘုရားလက်ထဲမှာရှိနေဦးမှာဖြစ်ပြီး ဆက်အသက်ရှင်မှာပဲ။ အဲဒီအချိန်မှာ ကျွန်မ သဘောပေါက်လိုက်တယ်။ ကျွန်မ အရမ်းပုန်ကန်တတ်လွန်းပြီး ဘုရားရဲ့ အချုပ်အခြာအာဏာနဲ့ စီစဉ်ညွှန်ကြားမှုတွေကို ကျိုးနွံနာခံဖို့ မလိုလားခဲ့ဘူး။ ပြီးတော့ ဘုရားအတွက် သက်သေခံရအောင် ကျွန်မရဲ့အသက်ကို စွန့်ဖို့ မဆက်ကပ်ခဲ့ဘူး။ ဘုရားက သမ္မာတရားကို ကျွန်မ သင်ယူပြီး ပြင်ဆင်မယ်၊ ပြီးတော့ ဖန်ဆင်းခံတွေက ဘုရားကို ကျိုးနွံနာခံသင့်မှန်း သိလာမယ်၊ တစ်နေ့နေ့ အဲဒီလို သက်သေခံချက်မျိုးပေးဖို့ ဘုရားက ကျွန်မကို လိုအပ်ခဲ့ရင်၊ ကျွန်မအနေနဲ့ အကြွင်းမဲ့ ကျိုးနွံနာခံမယ်၊ ပေတရုလိုဖြစ်ပြီး၊ ဘုရားသခင်ကို စိတ်ကျေနပ်စေဖို့ ဆုံးဖြတ်မယ်လို့ မျှော်လင့်ရင်းနဲ့ ဘုရားသခင်က ဒီအခက်အခဲနဲ့ ဖိနှိပ်မှုကို တွေ့ကြုံခွင့်ကျွန်မကို ပေးခဲ့တာပဲ။ ဘုရားကို ကျွန်မ သိကျွမ်းမှုသိပ်မရှိသေးပေမဲ့၊ ဘုရားသခင် လုပ်သမျှတိုင်းက ဖြောင့်မတ်တယ်လို့ ကျွန်မ ယုံကြည်တယ်။ တစ်ယောက်ယောက်ကို သူ ရှင်ခိုင်းသည်ဖြစ်စေ၊ သေခိုင်းသည်ဖြစ်စေ အဲဒါက သူ့ရဲ့ ကောင်းမြတ်တဲ့ အလိုတော်နဲ့ အချုပ်အခြာအာဏာ ပါရှိတယ်။ ဒါတွေကို ကျွန်မနားလည်တာနဲ့၊ သေခြင်းနဲ့ဆိုင်တဲ့ အတွေးရဲ့ ဘောင်ခတ်တာကို သိပ်မခံရတော့ဘူး။ အဆင်းနီတဲ့ နဂါးကြီးရဲ့ နှိပ်စက်မှုက ဘယ်လောက်ပဲ ရူးသွပ်ပါစေ၊ ကျွန်မ အဖမ်းခံရသည်ဖြစ်စေ၊ မခံရသည်ဖြစ်စေ၊ ကျွန်မကိုယ်ကျွန်မ ဘုရားလက်ထဲထားပြီး ကျွန်မတာဝန်ကို ဖြည့်ဆည်းဖို့ အသင့်ဖြစ်ခဲ့တယ်။

အဲဒီနောက် အဆင်းနီတဲ့ နဂါးကြီးရဲ့ ဆိုးယုတ်တဲ့ အနှစ်သာရကို ကျွန်မတို့ ရှင်းရှင်းလင်းလင်း မြင်နိုင်အောင်၊ သူ့အပေါ် ချင့်ချိန်နိုင်စွမ်းရှိပြီး စိတ်နှလုံးအကြွင်းမဲ့ ငြင်းပယ်နိုင်အောင်၊ ဘုရားက သူ့ရည်မှန်းချက်တွေကို အစေခံဖို့၊ ကျွန်မတို့ကို စုံလင်စေဖို့ အဆင်းနီတဲ့ နဂါးကြီးကို အသုံးပြုနေတယ်၊ သူ့ရဲ့ ဖမ်းဆီး၊ နှိပ်စက်တာတွေကို သုံးနေတယ်၊ တစ်ချိန်တည်းမှာပဲ ဒီစမ်းသပ်မှုတွေကတစ်ဆင့် ကျွန်မတို့ရဲ့ ယုံကြည်ခြင်းနဲ့ ချစ်ခြင်းတွေကို စုံလင်အောင်လုပ်နေတယ်ဆိုတာတွေကို လူတိုင်း နားလည်အောင်၊ ဘုရားနှုတ်ကပတ်တော်တွေကို ညီအစ်ကို မောင်နှမတွနဲ့ မိတ်သဟာယပြုဖို့ တွေ့ဆုံရမဲ့နေရာကို ကျွန်မ သွားခဲ့တယ်။ ကျွန်မတို့ကို ထိန်းမနိုင်သိမ်းမရ ဖမ်းဆီးနေတုန်းမှာ အန္တိခရစ်ကလည်း ဖျက်ဆီးရမ်းကားလာနေပြီး အသင်းတော်ကို နှောင့်ယှက်တာတွေ လုပ်နေတယ်။ ဒါပေမဲ့ ကျွန်မတို့အားလုံးက ဘုရားကို အားကိုးရမယ်။ ကျွန်မတို့ တာဝန်ကို လုပ်ပြီး ဘုရားအတွက် သက်သေခံဖို့ သူ့နှုတ်ကပတ်တော်တွေကို စားသောက်ရဦးမှာဖြစ်ပြီး အဲဒီပတ်ဝန်းကျင်မှာ အန္တိခရစ်ကို သိမြင်ရမယ်။ ဘုရားရဲ့ ရည်ရွယ်ချက်ကို သူတို့ နားလည်တာနဲ့၊ ဒီအခက်အခဲကို ရင်ဆိုင်ဖို့၊ အသင်းတော်အသက်တာကို စောင့်ထိန်းလိုက်နာပြီး၊ စာတန်ကို အရှက်ရစေဖို့ ကိုယ့်တာဝန်ကို ဖြည့်ဆည်းဖို့ အားလုံး အသင့်ဖြစ်သွားကြတယ်။

အဲဒီနောက်မှာ ကိုယ့်ကိုယ်ကိုယ်လည်း ကျွန်မ သုံးသပ်မိတယ်။ အဲဒီအခြေအနေမှာ ဘာလို့ ငါက ကိုယ့်ကိုယ်ကိုယ်ပဲ တစ်ကိုယ်ကောင်းဆန်ဆန်နဲ့ အမြဲတွေးပြီး ယုံကြည်ခြင်း အရမ်းကင်းမဲ့ခဲ့ရတာလဲ။ တကယ့် အကြောင်းရင်းက ဘာလဲလို့ပေါ့။ ကျွန်မ ရှာဖွေရာမှာ၊ ဘုရားနှုတ်ကပတ်တော်ထဲက ဒါကို ဖတ်မိတယ်။ “အန္တိခရစ်များသည် အလွန်အမင်း တစ်ကိုယ်ကောင်းဆန်ပြီး စက်ဆုပ်ဖွယ်ကောင်းကြသည်။ ၎င်းတို့၌ ဘုရားသခင်အပေါ် သစ္စာရှိဖို့ မဆိုထားနှင့်၊ ဘုရားသခင်ကို စစ်မှန်သော ယုံကြည်ခြင်းမရှိကြပေ။ ၎င်းတို့သည် ပြဿနာတစ်ခုကို ကြုံရသည့်အခါ၊ မိမိကိုယ်ကိုယ်သာ ကာကွယ်ပြီး ဘေးဆီးရန်ကာကြသည်။ ၎င်းတို့အတွက်မူ မိမိတို့ကိုယ်တိုင်၏ ဘေးကင်းရေးထက် မည်သည့်အရာမျှ သာ၍ အရေးမကြီးချေ။ ၎င်းတို့ အသက်ရှင်နိုင်ပြီး အဖမ်းမခံရသရွေ့ အသင်းတော်၏အလုပ်အဖို့ မည်မျှ ဘေးဖြစ်စေသည်ကို ၎င်းတို့ ဂရုမစိုက်ကြချေ။ ဤလူများ၏ စိတ်သဘောထားသည် အလွန်အမင်း တစ်ကိုယ်ကောင်းဆန်သည်၊ ၎င်းတို့သည် ညီအစ်ကိုမောင်နှမများ သို့မဟုတ် အသင်းတော်အတွက် လုံးဝ မစဉ်းစားကြပေ၊ ၎င်းတို့က မိမိတို့၏ ဘေးကင်းလုံခြုံမှုအတွက်သာ စဉ်းစားကြသည်။ ၎င်းတို့သည် အန္တိခရစ်များ ဖြစ်ကြသည်။ ထို့ကြောင့် ထိုသို့သော အရာများသည် ဘုရားသခင်အပေါ် သစ္စာစောင့်သိသည့် သူများနှင့် ဘုရားသခင်ကို စစ်မှန်သော ယုံကြည်မှုရှိသည့်သူများထံ ဖြစ်ပေါ်သည့်အခါ၊ ၎င်းတို့က ယင်းတို့ကို မည်သို့ ကိုင်တွယ်သနည်း။ ၎င်းတို့ လုပ်ဆောင်သည့်အရာသည် အန္တိခရစ်တို့ လုပ်ဆောင်သည့်အရာနှင့် အဘယ်သို့ ခြားနားသနည်း။ (ဘုရားသခင်ကို သစ္စာစောင့်သိသူများထံ ထိုသို့သော အရာများ ကျရောက်သည့်အခါ၊ ဘုရားအိမ်တော်၏ အကျိူးစီးပွားများကို စောင့်ရှောက်ရန်၊ ဘုရားသခင်၏ အလှူငွေများကို ဆုံးရှုံးမှုများအား ကာကွယ်ရန် ၎င်းတို့ နည်းလမ်းတစ်ခုခု စဉ်းစားကြလိမ့်မည်ဖြစ်ပြီး၊ ဆုံးရှုံးမှုများ နည်းပါးစေရန် ခေါင်းဆောင်များနှင့် အမှုဆောင်များအပြင်၊ ညီအစ်ကို မောင်နှမများအတွက် လိုအပ်သည့် အစီအစဉ်များကို ပြုလုပ်ကြလိမ့်မည်။ ထိုအချိန်အတောအတွင်းတွင်၊ အန္တိခရစ်များမှာမူ ၎င်းတို့ ကာကွယ်ခြင်းခံရဖို့ ဦးစွာပထမ သေချာအောင် လုပ်ကြသည်။ ၎င်းတို့သည် အသင်းတော်၏ အလုပ် သို့မဟုတ် ဘုရားသခင်၏ ရွေးချယ်ခြင်းခံရသူများ၏ ဘေးကင်းလုံခြုံမှုနှင့်ပတ်သက်၍ မပူပန်ကြပေ။ အသင်းတော်က အဖမ်းအဆီးများ ရင်ဆိုင်ရသည့်အခါ၊ အကျိုးဆက်အနေဖြင့် အသင်းတော်အလုပ်က ဆုံးရှုံးမှုများ ဖြစ်ပေါ်ရသည်။) အန္တိခရစ်များသည် အသင်းတော်၏ အလုပ်နှင့် ဘုရားသခင်၏ အလှူငွေများကို စွန့်ပစ်ကြပြီး နောက်ဆက်တွဲကိစ္စကို ကိုင်တွယ်ရန် လူတို့အတွက် မစီစဉ်ပေးကြပေ။ ဤသည်မှာ အဆင်းနီသော နဂါးကြီးအား ဘုရားသခင်၏ အလှူငွေများနှင့် သူ၏ ရွေးချယ်ခြင်းခံရသည့် လူတို့ကို ဖမ်းဆီးခွင့်ပေးခြင်းနှင့် တူသည်။ ဤသည်မှာ ဘုရားသခင်၏ အလှူငွေများနှင့် သူ၏ ရွေးချယ်ထားသောလူတို့အပေါ် ခိုးကြောင်ခိုးဝှက် သစ္စာဖောက်ဖျက်ခြင်း ဖြစ်သည် မဟုတ်လော။ ဘုရားသခင်ကို သစ္စာစောင့်သိသည့်သူများက ပတ်ဝန်းကျင်တစ်ခုသည် အန္တရာယ်ရှိသည်ကို ရှင်းလင်းစွာ သိသည့်အခါတွင် ၎င်းတို့ကိုယ်တိုင် မဆုတ်ခွာမီ နောက်ဆက်တွဲ အခြေအနေကို ကိုင်တွယ်သည့် အလုပ်ကို လုပ်ဖို့ လိုလားဆဲဖြစ်ကာ ဘုရားအိမ်တော်ကို ဆုံးရှုံးမှုများ အနည်းဆုံးဖြစ်အောင် ထိန်းသိမ်းကြသည်။ ၎င်းတို့သည် မိမိတို့ကိုယ်တိုင်၏ ဘေးကင်းရေးကို ဦးစားမပေးကြပေ။ ငါ့ကိုပြောလော့၊ အဆင်းနီသောနဂါးကြီး၏ ဤကောက်ကျစ်ဆိုးယုတ်သောနိုင်ငံတွင် ဘုရားသခင်ကို ယုံကြည်ခြင်းနှင့် တာဝန်တစ်ခုကို ထမ်းဆောင်ခြင်းတွင် အန္တရာယ်လုံးဝ မရှိဟု မည်သူက သေချာစေနိုင်သနည်း။ မည်သည့်တာဝန်ကို တာဝန်ယူဆောင်ရွက်ပါစေ ယင်းက အန္တရာယ်အချို့ ပါဝင်သည်။ သို့တိုင် တာဝန်ထမ်းဆောင်ခြင်းသည် ဘုရားသခင်၏ တာဝန်ပေးစေခိုင်းထားခြင်းဖြစ်ပြီး ဘုရားသခင်၏ နောက်လိုက်စဉ်တွင် မိမိ၏တာဝန် ထမ်းဆောင်ခြင်းနှင့် ပတ်သက်သည့် အန္တရာယ်ကို ခံယူရမည် ဖြစ်သည်။ အကြင်သူသည် ဉာဏ်ပညာကို အသုံးပြုသင့်ပြီး မိမိ၏ဘေးကင်းလုံခြုံရေးကို သေချာစေဖို့ ချိန်ဆရန် လိုအပ်သော်လည်း မိမိ၏ ကိုယ်ရေးကိုယ်တာ ဘေးကင်းလုံခြုံရေးကို ဦးစားမပေးသင့်ပေ။ ထိုသူသည် ဘုရားအိမ်တော်၏အလုပ်နှင့် ဧဝံဂေလိဖြန့်ဝေခြင်းကို ဦးစားပေးလျက် ဘုရားရည်ရွယ်ချက်များကို အလေးထားသင့်သည်။ မိမိအတွက် ဘုရားသခင်၏ တာဝန်ပေးစေခိုင်းချက်ကို ပြီးမြောက်ခြင်းသည် အရေးအကြီးဆုံး အရာဖြစ်ပြီး ဦးစားပေးဖြစ်သည်။ အန္တိခရစ်များသည် မိမိတို့ကိုယ်တိုင်၏ ဘေးကင်းရေးကိုသာ အဓိက ဦးစားပေးကြသည်။ အခြားမည်သည့်အရာမျှ ၎င်းတို့နှင့် မသက်ဆိုင်ဟု ၎င်းတို့ တွေးထင်ကြသည်။ အခြားသူတစ်ဦးကို တစ်စုံတစ်ခုဖြစ်သည့်အခါ၊ ထိုသူ မည်သူဖြစ်နိုင်ပါစေ ၎င်းတို့ ဂရုမစိုက်ကြချေ။ အန္တိခရစ်များ ကိုယ်တိုင် မည်သည့်ဆိုးရွားသည့်အရာမျှ မဖြစ်သရွေ့၊ ၎င်းတို့ စိတ်အေးလက်အေး ဖြစ်ကြသည်။ ၎င်းတို့၌ သစ္စာစောင့်သိခြင်း တစ်စက်မျှ မရှိပေ၊ ယင်းကို အန္တိခရစ်များ၏ သဘာဝ အနှစ်သာရက ဆုံးဖြတ်ပေး၏။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) ဘုရားနှုတ်ကပတ်တော်တွေက ကျွန်မနှလုံးသားကို တန်းထိတယ်။ အန္တိခရစ်တွေက ပင်ကိုအားဖြင့် အရမ်းဆိုးယုတ်၊ တစ်ကိုယ်ကောင်းဆန်ပြီး စက်ဆုပ်စရာဖြစ်သလို၊ ဘုရားကို သစ္စာမရှိကြဘူးလို့ ဘုရားက ထုတ်ဖော်ပြတယ်။ အန္တရာယ်နဲ့ ရင်ဆိုင်ရတဲ့အခါ၊ ညီအစ်ကို မောင်နှမတွေရဲ့ ဘေးကင်းလုံခြုံမှုက ဘယ်လိုပဲဖြစ်ပါစေ၊ သူတို့ကိုယ်သူတို့ ကာကွယ်ဖို့ပဲ ရွေးတယ်။ သူတို့ရဲ့ ဇာတိပကတိ အကျိုးစီးပွားတွေနဲ့ သူတို့ကိုယ်ပိုင် ဘေးကင်းလုံခြုံမှုကိုပဲ သူတို့ ထည့်တွက်တယ်။ ဘုရားရွေးချယ်ထားသူတွေနဲ့ ဘုရားရဲ့ အလှူငွေတွေ အသိမ်းခံရအောင်လုပ်တယ်။ ဒီကိစ္စမှာ၊ သူတို့က ညီအစ်ကို မောင်နှမတွေနဲ့ ဘုရားအိမ်တော်ရဲ့ အကျိုးစီးပွားတွေကို တိတ်တိတ်လေး ရောင်းစားတယ်။ အဲဒါ အန္တိခရစ်တွေ ပြုမူပုံပဲ။ ဒါပေမဲ့ အစတုန်းက ကျွန်မက တစ်ကိုယ်ကောင်းဆန်ပြီး စက်ဆုပ်စရာ အတွေးတွေ၊ စိတ်ကူးတွေ ရှိခဲ့တယ်။ အဲဒါက ကျွန်မရဲ့ အန္တိခရစ် စိတ်သဘောထားကို တကယ် ထုတ်ဖော်ပြခဲ့တယ်။ ရင်ယူးက အဖမ်းခံရတဲ့အခါ၊ ညီအစ်ကို မောင်နှမအများကြီးကို အသိပေးဖို့ လိုခဲ့သလို၊ ဘုရားနှုတ်ကပတ်တော် စာအုပ်တွေကို အမြန်ရွှေ့ဖို့အတွက် ကျွန်မ တာဝန်ယူဖို့ လိုခဲ့တယ်။ ဒါပေမဲ့ အဆင်းနီနဂါးကြီးက ဖမ်းခေါ်သွားတာခံရပြီး သေတဲ့အထိ ညှဉ်းဆဲ၊ ရိုက်နှက်ခံရပြီးတဲ့နောက် ကယ်တင်ခံရမဲ့ ကျွန်မရဲ့ အခွင့်အရေး ဆုံးရှုံးမှာကို ကြောက်ခဲ့တယ်။ ဒါကြောင့် ကျွန်မတာဝန်ကို ကျွန်မစွန့်ပစ်ချင်ခဲ့တယ်။ ခေါင်းဆောင်တစ်ယောက်အနေနဲ့ ကျွန်မက အသင်းတော် အလုပ်အတွက် တာဝန်ရှိတယ်။ တခြားလူတွေရဲ့ ဘေးကင်းလုံခြုံမှုကို ကာကွယ်ဖို့ နဲ့ အသင်းတော်ရဲ့ အကျိုးစီးပွားတွေ မထိခိုက်တာ သေချာအောင်လုပ်ဖို့က ကျွန်မတာဝန်ပဲ။ ဒါပေမဲ့ အန္တရာယ်ရှိတဲ့အခါ၊ တခြားလူတွေကို ကျွန်မလုံးဝ မစဉ်းစားခဲ့ဘူး၊ ကျွန်မ ကိုယ်တိုင်ရဲ့ ရှင်ခြင်း၊ သေခြင်းကိုပဲ စဉ်းစားခဲ့တယ်။ တခြားလူတွေနဲ့ အသင်းတော် အကျိုးစီးပွားနဲ့ပတ်သက်တာ ဘယ်ဟာမဆို အဲဒီအချိန်မှာ နောက်မှရတဲ့စိတ်ကူးပဲ ဖြစ်ခဲ့တယ်။ သူတို့ အဖမ်းခံရမလား၊ အရိုက်ခံရမလား၊ နာကျင်ခံစားရမလားဆိုတာကို သူတို့အတွက် စာနာတဲ့စိတ် မရှိသလိုမျိုးပဲ။ ဘုရားအိမ်တော်ရဲ့ အကျိုးစီးပွား ဆုံးရှုံးတာတွေက ကျွန်မနဲ့ ဘာမှမပတ်သက်သလို၊ ကျွန်မကိုယ်ကျွန်မ ဘေးကင်အောင်ထားနိုင်ရင်ပဲ လုံလောက်ပြီလို့ ခံစားခဲ့တယ်။ ကျွန်မ ဘယ်လိုလုပ်ပြီး လူ့သဘာဝ အရမ်းကင်းမဲ့ရတာလဲ၊ စက်ဆုပ်စရာကောင်းပြီး မလိုမုန်းထားရတာလဲ။ ဘုရားကို သစ္စာစောင့်သိသူတွေက အရာအားလုံးမှာ ဘုရားအိမ်တော်ရဲ့ အကျိုးစီးပွားကို ဦးစားပေးကြတယ်။ ဒါပေမဲ့ တစ်ခုခုဖြစ်တဲ့အခါ၊ ကျွန်မက ကျွန်မတာဝန်ကို စွန့်ပစ်ပြီး နောက်ကွယ်မှာပဲ ပုန်းလိုက်ချင်ခဲ့တယ်။ အန္တရာယ်များတာ ဒါမှမဟုတ် အသက်အန္တရာယ် ခြိမ်းခြောက်တာ တစ်ခုခုကိုလုပ်စရာ၊ ရင်ဆိုင်စရာမလိုဘူးလို့ မျှော်လင့်ခဲ့တယ်။ အန္တရာယ်များတဲ့အလုပ်ကို ချင်ဟွေးနဲ့ ကျန်းမင်းတို့အပေါ် ကျွန်မ ခဏခဏ တွန်းတင်ချင်ခဲ့တယ်။ အဲဒါတွေကို ကျွန်မ တကယ် မလုပ်ခဲ့ပေမဲ့၊ ကျွန်မရဲ့ အတွေးတွေ၊ စိတ်ကူးတွေက အားကောင်းကောင်းနဲ့ ပေါ်လာနေတယ်။ ကျွန်မရဲ့ ဒီစိတ်သဘောထားက အန္တိခရစ်တွေလောက်ကို ဆိုးယုတ်ပြီး စက်ဆုပ်စရာကောင်းခဲ့တယ်။ တကယ့်တော့၊ ကျွန်မက မကောင်းမှု ကျူးလွန်လုနီးပါး ဖြစ်နှင့်နေခဲ့တာပါ။ ကံကောင်းထောက်မလို့၊ ဘုရားနှုတ်ကပတ်တော်တွေက ကျွန်မကို အချိန်မီ တရားစီရင်၊ ဖော်ထုတ်ပြီး လမ်းပြခဲ့တယ်။ ဒါကြောင့် မကောင်းမှုလုပ်တာကို ကျွန်မ သီသီလေး ရှောင်နိုင်ခဲ့တယ်။ မဟုတ်ရင်၊ ဘုရားက ကျွန်မကို စက်ဆုပ်ပြီး ငြင်းပယ်ခဲ့မှာ။ ဒါကို သဘောပေါက်တော့၊ ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းတွေကို တွေ့ကြုံဖို့ ဘယ်လောက် အရေးကြီးလဲဆိုတာကို နောက်ဆုံးမှာ ကျွန်မနားလည်သွားတယ်။

နောက်ရက်တွေမှာ၊ အဆင်းနီတဲ့ နဂါးကြီးက အသင်းတော်ရဲ့ အသင်းသားတွေကို ဖမ်းဆီး၊ နှိပ်စက်တာ မရပ်မနားလုပ်ခဲ့တယ်။ တခြားတစ်နေရာကနေ ပြောင်းရွေ့ခံရတဲ့ ညီအစ်မတစ်ယောက်က သူ့တာဝန်ကို လုပ်နေတုန်း အဖမ်းခံလိုက်ရပြီး၊ ရှင်းလင်းတာခံရပြီးသားဖြစ်တဲ့ တခြားအသင်းသားလည်း အဖမ်းခံခဲ့ရတယ်။ အခြေအနေတွေက အရမ်းကို တင်းမာနေတုန်းပဲ။ နောက်ပိုင်းမှာ ဘုရားနှုတ်ကပတ်တော်တွေထဲက ဒါကို ကျွန်မ ဖတ်ခဲ့ပါတယ်။ “သင်တို့သည် အဆင်းနီသောနဂါးကြီးကို အမှန်တကယ် မုန်းတီးသလော။ သင်တို့သည် အမှန်တကယ်၊ ရိုးသားစစ်မှန်စွာ ယင်းကို မုန်းတီးသလော။ ငါသည် ကြိမ်ဖန်များစွာ သင်တို့ကို အဘယ်ကြောင့် မေးလေပြီနည်း။ ငါသည် အဘယ်ကြောင့် ဤမေးခွန်းကို သင်တို့အား အဖန်ဖန် မေးမြဲမေးနေရသနည်း။ သင်တို့၏ နှလုံးသားထဲတွင် အဆင်းနီသောနဂါးကြီး၏ မည်သည့်ပုံရိပ် ရှိသနည်း။ ယင်းကို အမှန်တကယ် ဖယ်ရှားပြီးပြီလော။ ၎င်းကို သင်တို့၏ဖခင်အဖြစ် သင်တို့ အမှန်ပင် မမှတ်ယူပေဘူးလော။ ငါ၏မေးခွန်းများထဲက ငါ၏ရည်ရွယ်ချက်ကို လူအပေါင်းတို့ သိမြင်သင့်သည်။ ယင်းမှာ လူတို့၏ ဒေါသကို ဆွပေးရန်မဟုတ်သကဲ့သို့၊ လူသားတို့အလယ် ပုန်ကန်မှုကို လှုံ့ဆော်ရန် မဟုတ်၊ လူသားသည် မိမိ၏ ကိုယ်ပိုင် ထွက်ပေါက်ကို ရှာတွေ့နိုင်ရန် မဟုတ်ဘဲ၊ လူအားလုံးကို အဆင်းနီသောနဂါးကြီး၏ ကျေးကျွန်ဘဝမှ မိမိတို့ကိုယ်ကိုယ် လွတ်မြောက်စေခွင့်ပေးရန် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၂၈)) ဘုရားနှုတ်ကပတ်တော်တွေက မှန်ပါတယ်။ အဆင်းနီတဲ့ နဂါးကြီးရဲ့ နိုင်ငံက ကမ္ဘာမြေပေါ်က ငရဲလိုပဲ။ သူက လိုက်ဖမ်းပြီးနှိပ်စက်တာကို ကျွန်မကိုယ်တိုင် မခံရခင်တုန်းက၊ “သင်တို့သည် အဆင်းနီသောနဂါးကြီးကို အမှန်တကယ် မုန်းတီးသလော။” ဆိုတဲ့ ဘုရားနှုတ်ကပတ်တော်တွေကို ဖတ်ရတဲ့အခါ၊ ကျွန်မ မုန်းတယ်လို့ ပြောခဲ့ပေမဲ့၊ ကျွန်မ စိတ်နှလုံးမှာ သူ့ကို တကယ် မမုန်းခဲ့ဘူး။ ယုံကြည်သူတွေကို စီစီပီကနှိပ်စက်တာတွေ၊ သူ့ရဲ့ ရက်စက်တဲ့ နည်းလမ်းတွေ၊ ယုတ္တိယုတ္တာမရှိဘဲ လူကောင်းတွေဖြစ်တဲ့ သာမန်ယုံကြည်သူတွေကို ဖမ်းဆီးတာတွေ၊ သူတို့ကို ရက်ရက်စက်စက် ညှဉ်းဆဲပြီး တချို့ကို သေတဲ့ထိတောင် ရိုက်နှက်တာတွေကို ကျွန်မကိုယ်တိုင် မျက်လုံးနဲ့ မြင်မှပဲ နောက်ဆုံးမှာ၊ သူ့ကို ကျွန်မရဲ့ အူထဲ အသည်းထဲကနေ မုန်းခဲ့တယ်။ အဆင်းနီတဲ့ နဂါးကြီးရဲ့ ဖိနှိပ်မှုနဲ့ ရက်စက်မှုတွေကတစ်ဆင့် စာတန်ရဲ့ ရက်စက်၊ ဆိုးယုတ်တဲ့ အနှစ်သာရကို ကျွန်မ တကယ် မြင်ခဲ့တယ်။ ဘုရားရဲ့ အုပ်စိုးခြင်းနဲ့ ဩဇာအာဏာကိုလည်း ကိုယ်တိုင်ကိုယ်ကျ တွေ့ကြုံခဲ့ပြီး၊ ဘုရားကို ယုံကြည်ခြင်း ရခဲ့တယ်။ နောက်ပိုင်းမှာ ဘယ်အခြေအနေမျိုးကို ကျွန်မ ရင်ဆိုင်ရသည်ဖြစ်စေ၊ ကျွန်မတာဝန်ကို ဖြည့်ဆည်းဖို့ အစွမ်းကုန်လုပ်လိုစိတ် ရှိခဲ့ပြီး၊ တစ်ကိုယ်ကောင်းဆန်၊ စက်ဆုပ်စရာကောင်းတဲ့၊ ကိုယ်ကျိုးရှာတဲ့ လူတစ်ယောက် မဖြစ်ချင်တော့ဘူး။ အဲဒီအစား၊ ဘုရားကို မှီခိုမယ်၊ သူ့ရဲ့ ရည်ရွယ်ချက်တွေကို အလေးထားမယ်၊ ဘုရားအိမ်တော်ရဲ့ အကျိုးစီးပွားကို ဦးစားပေးပြီး ကျွန်မတာဝန်ကို ကောင်းကောင်း လုပ်မယ်။

အဲဒီနောက် အခြေအနေက ဘယ်လောက် ဆိုးရွားပါစေ၊ အန္တိခရစ်နဲ့ ဆိုးယုတ်တဲ့ မကောင်းမှုပြုသူတွေကို ဖော်ထုတ်တာက နှောင့်နှေးလို့မရဘူးလို့ ကျွန်မနဲ့ အလုပ်အတူလုပ်တဲ့ ညီအစ်မတွေနဲ့ ကျွန်မ မိတ်သဟာယပြုခဲ့တယ်။ ကျွန်မတို့ မိတ်သဟာယပြီးတော့ အရာရာကို စည်းမျဉ်းတွေအတိုင်း လုပ်ကြတယ်။ ဘုရားနှုတ်ကပတ်တော်တွေရဲ့ လမ်းပြမှုကတစ်ဆင့်၊ အဖမ်းခံရမှာကို အရင်လို ကျွန်မ မကြောက်သလို၊ ကျွန်မတာဝန်ကို ပုံမှန် လုပ်နိုင်ခဲ့တယ်။ နောက်ဆုံးမှာ၊ ဘာအတားအဆီးမှမရှိဘဲ အန္တိခရစ်ကို အသင်းတော်ကနေ နှင်ထုတ်ခဲ့ကြတယ်။ ပြီးတော့ ညီအစ်ကို မောင်နှမတွေက ပုံမှန် အသင်းတော် အသက်တာကို တဖြည်းဖြည်း ပြန်ရောက်သွားကြတယ်။ လူတိုင်းက ဘုရားကို ကျေးဇူးတင်ပြီး ချီးမွမ်းကြတယ်။ ဒီတစ်ခါ၊ အဆင်းနီတဲ့ နဂါးကြီးက ဖမ်းဆီး၊ နှိပ်စက်တာကို ရင်ဆိုင်ရတဲ့အခါ၊ ကျွန်မ အလျှော့မပေးဘူး။ ကျွန်မတာဝန်ကို မစွန့်ပစ်ခဲ့ဘူး။ ဒါက လုံးဝကို ဘုရားနှုတ်ကပတ်တော်တွေရဲ့ လမ်းပြမှု ရလဒ်တစ်ခုပါပဲ။ ဘုန်းအသရေရှိသမျှကို အနန္တတန်ခိုးရှင် ဘုရားသခင် ပိုင်ဆိုင်ပါစေ။


၄။ သင်အသုံးပြုသည့်သူများကို သံသယမဝင်နှင့်- ဤသည်မှာ မှန်ပါသလား

လင်းဖိန် တရုတ်နိုင်ငံ

၂၀၂၀ ဇူလိုင်လမှာ၊ အသင်းတော် အတော်များများရဲ့ အလုပ်ကို ကြီးကြပ်ရင်းနဲ့ ခေါင်းဆောင်အနေနဲ့ ကျွန်တော်အစေခံခဲ့တယ်။ အဲဒီအသင်းတော်တွေထဲက တစ်ခုမှာ အစ်ကို လျူက ခေါင်းဆောင်အနေနဲ့ ခုတင် အရွေးခံခဲ့ရတာ။ အရင်က သူနဲ့ တွဲလုပ်ဖူးတော့ သူ့ကို ကျွန်တော် ကောင်းကောင်းသိတယ်။ သူက ရင့်ကျက်တည်ငြိမ်ပြီး ကိစ္စတွေကို ထောင့်ပေါင်းစုံကနေ ကြည့်တတ်သလို သူ့တာဝန်မှာ ဝန်တာထားတယ်။ တခြားလူတွေကို ကူညီဖို့ ဘုရားနှုတ်ကပတ်တော်တွေကို မိတ်သဟာယပြုရာမှာ တော်တယ်။ အရင်က သူနဲ့အလုပ်လုပ်တုန်းက၊ ပြဿနာတွေနဲ့ ကျွန်တော် ကြုံရချိန်မှာ မိတ်သဟာယနဲ့ ကျွန်တော့်ကို သူအမြဲ ကူညီခဲ့တာလေ။ သူက တော်တော် ယုံကြည်စိတ်ချရသလို ခံစားမိတယ်။ ဒါကြောင့် သူ့အသင်းတော်နဲ့ပတ်သက်လို့ ကျွန်တော် သိပ်စိုးရိမ်စရာ မရှိခဲ့သလို၊ တခြားအသင်းတော်တွေမှာ ကျွန်တော် အားပိုထည့်နိုင်ခဲ့တယ်။ ဒါကြောင့် ပရောဂျက်အမျိုးမျိုး ကိုင်တွယ်ရမယ့်ပုံကို အစ်ကိုလျူကို ရှင်းလင်းမှာကြားပြီးတဲ့နောက်မှာ သူ့အလုပ်ကို ကျွန်တော် သိပ်အရေးမစိုက်တော့ဘူး။ နောက်ပိုင်း သူ့မှာ ဦးတည်ချက်ရှိပုံရပြီး အဲဒီပရောဂျက်အမျိုးမျိုးမှာ ရလဒ်တွေရနေတာတွေ့လိုက်ရတယ်။ ဒါကြောင့် ကျွန်တော့်ကို ပိုလို့တောင် စိတ်အေးသွားစေတယ်။ ကျွန်တော် မစစ်ဆေးရင်တောင် ကြုံရတဲ့ ဘယ်ပြဿနာကိုမဆို သူအမြန်ဖြေရှင်းနိုင်မှာပဲလို့ ကျွန်တော် တွက်လိုက်တယ်။ ဒါကြောင့် သုံးလဆက်တိုက် သူတာဝန်ရှိတဲ့ အလုပ်ကို ကျွန်တော် သိပ်ပြီး အသေးစိတ်မစစ်ဆေးခဲ့ဘူး။ ပိုမြင့်တဲ့ ခေါင်းဆောင်ရာထူးအတွက်တောင် သူ့ကို ကျွန်တော် ထောက်ခံပေးခဲ့တယ်။

နောက်တော့ ဒီဇင်ဘာလမှာ ကျွန်တော့် ခေါင်းဆောင်ဆီကနေ အစ်ကိုလျူက လက်တွေ့အလုပ်မလုပ်ဘူးလို့ ညီအစ်ကို မောင်နှမတချို့ပြောကြတယ်ဆိုပြီး သူ့အလုပ်ကို ဆက်အရေးယူ ဆောင်ရွက်ပြီး စစ်ဆေးဖို့နဲ့ လောလောဆယ် သူ့ရဲ့ ခေါင်းဆောင်လောင်းအဖြစ်ကို ပယ်ဖို့ ပြောထားတဲ့ စာတစ်စောင်ရတယ်။ အဲဒါကိုမြင်တော့ ကျွန်တော် တကယ်အံ့ဩသွားတယ်။ ကျွန်တော် တွေးနေတာက၊ သူ လက်တွေ့အလုပ်မလုပ်ဘူးပေါ့။ ဘယ်လိုလုပ်ဖြစ်နိုင်မှာလဲ။ အဲဒီလိုသာဖြစ်ရင်၊ သူ့အသင်းတော်က ဘယ်လိုလုပ် ရလဒ်တွေ ရနေနိုင်မှာလဲပေါ့။ သူ့တွဲဖက်ဖြစ်တဲ့ အစ်မဝူက ခေါင်းဆောင်တာဝန်နဲ့ စိမ်းတော့ ကောင်းကောင်း သိနိုင်မှာ မဟုတ်ဘူး။ အဲဒါက အသင်းတော်ရဲ့ အလုပ်အားလုံးကို အစ်ကိုလျူတာဝန်ယူနေတဲ့ သဘောဖြစ်မှာ မဟုတ်လား။ ခေါင်းဆောင်က တကယ် ရှင်းရှင်းလင်းလင်း မသိဘဲ၊ အဲဒီအကဲဖြတ်ချက်တွေအတိုင်းပဲ လုပ်နေတာလားပေါ့။ သူနဲ့ ကျွန်တော် အရင်က တွဲလုပ်ဖူးပြီး သူ့ကို ကောင်းကောင်းနားလည်တယ်။ လတ်တလော အဲဒီမှာ အဖမ်းအဆီးတချို့ရှိတယ်လေ။ အဖမ်းအဆီးတွေနောက်က ကိစ္စတွေကို သူ စီမံနေပြီး တခြားကိစ္စတွေအတွက် အချိန်မရှိတာ ဖြစ်နိုင်တယ်။ တကယ့်အလုပ် သူ မလုပ်တဲ့ပုံပေါက်ရင်တောင် နားလည်ပေးလို့ရတယ်။ သူနဲ့ပတ်သက်လို့ ကျွန်တော် မမှားနိုင်ဘူးလေ။ ဒီတော့ ပြဿနာက ဘာလဲ။ အကဲဖြတ်ချက်တွေကို အမြန်ဖွင့်ပြီး၊ အရင်က လက်တွေ့အလုပ် သူမလုပ်ခဲ့ပုံတွေကို ရေးထားတာ ကျွန်တော် တွေ့လိုက်ရတယ်။ “သူတို့က ဘာဖြစ်နေတာလဲ။ အစ်ကိုလျူ ပြောင်းလဲခြင်းရှိမရှိဆိုတာကို ကြည့်မဲ့အစား သူ့ရဲ့ အရင်က အပြစ်တွေကိုပဲ ဖက်တွယ်နေကြတာ။ ဒီလတွေအားလုံးမှာ သူ့ပရောဂျက်တွေ အဆင်ပြေနေခဲ့တာပဲ။ လက်တွေ့အလုပ်ကို သူလုပ်နိုင်ပါတယ်” လို့ ကျွန်တော် တွေးနေမိခဲ့တယ်။ အခြေအနေကို ခေါင်းဆောင်ဆီ ကျွန်တော် ရှင်းပြပြီး သူ့ကို ရွေးကောက်ပွဲဝင်ခွင့်ပေးဖို့ အကြံပြုခဲ့တယ်။

ရက်နည်းနည်းကြာပြီးတဲ့နောက်၊ ကျွန်တော် ပြဿနာကို အလေးအနက်မထားဘဲ သူ့ကိစ္စကို ငြင်းခုံနေတာ မြင်တော့၊ ခေါင်းဆောင်က ကျွန်တော့်ကို ပြောတယ်၊ “ဘယ်သူ့ကိုမှ ကျွန်တော်တို့ အကြွင်းမဲ့ ယုံကြည်ထားလို့ မရဘူး။ လူတိုင်းမှာ ဖောက်ပြန်ပျက်စီးခြင်း ရှိပြီး၊ သမ္မာတရားရပြီး စုံလင်မခံရခင်ထိ ဘယ်သူမှ စိတ်ချလို့မရဘူး။ အားလုံးက ဖောက်ပြန်ပျက်စီးခြင်းကြောင့် ကိစ္စတွေကို ကိုယ့်သဘောတိုင်း လုပ်နိုင်တယ်။ ကြီးကြပ်မှုမရှိဘဲနဲ့ အသင်းတော် အလုပ်ကို ထိခိုက်တဲ့ ဘုရားကိုဆန့်ကျင်တဲ့အရာတွေ ဘယ်သူမဆို လုပ်နိုင်တယ်။ ပြဿနာကို အချိန်မီ ရှာတွေ့ပြီး ဖြေရှင်းဖို့ တကယ့် ကွပ်ကဲကြီးကြပ်မှု လိုတယ်။ ဒါက အသင်းတော်အလုပ်အတွက် တာဝန်ယူတာပဲ”တဲ့။ လုပ်ပါ့မယ်လို့ ပြောလိုက်ပေမဲ့ ကျွန်တော် တွေးနေမိတယ်၊ “ကြီးကြပ်မှုက ခိုင်လုံစေပေမဲ့ အရာရာကို သံသယမထားသင့်ဘူး မဟုတ်လား။ လူတိုင်းက သမ္မာတရားလိုက်စားပြီး တာဝန်ကို ကောင်းကောင်း လုပ်ချင်တာပဲ မဟုတ်လား။ ဘုရားအိမ်တော်က အပြင်လောကလို မဟုတ်ဘူး။ ညီအစ်ကို မောင်နှမတွေက အချင်းချင်း ယုံကြည်ရမယ်၊ သိမ်းငှက်တွေလို အချင်းချင်း စောင့်မကြည့်ရဘူးလေ။ အစ်ကိုလျူက တကယ့်အလုပ်မလုပ်တာမှာ ဆက်စပ်တဲ့အကြောင်းအရာ ရှိတယ်လို့ ပြောပြီးပြီလေ၊ ဒါပေမဲ့ ခင်ဗျားက မယုံဘူး။ အစ်ကိုလျူ ဘယ်လိုလူစားလဲဆိုတာ ခင်ဗျားကို ပြဖို့ ကျွန်တော် စစ်ဆေးလိုက်မယ်”ပေါ့။ ဒီတော့၊ သူတာဝန်ယူထားတဲ့ အသင်းတော်ဆီ ကျွန်တော် သွားလိုက်တယ်၊ အဲဒီမှာ အရင်က ခေါင်းဆောင်ဖြစ်တဲ့ အစ်မလျူက သူတို့အလုပ်အများစုကို တာဝန်ယူထားမှန်း သိလိုက်ရတယ်။ သူ့ရဲ့ လတ်တလော အပြောင်းအရွေ့ကတည်းက၊ သူတို့ပရောဂျက်တွေ စကျဆင်းလာတယ်။ ပြီးတော့၊ ချင်လို့ခေါ်တဲ့ မသင့်တော်တဲ့ ခေါင်းဆောင်ကို ကျွန်တော်က ထုတ်ဖို့ ပြောတဲ့နောက်မှာ သူ မထုတ်ခဲ့ဘူး။ ရေလောင်းတဲ့ သင်းထောက်တွေ ဒါမှမဟုတ် လူသစ်တွေကို ရေလောင်းတဲ့ အလုပ်ကို ဆက်ထိန်းတာနဲ့ပတ်သက်လို့ သူ ကောင်းကောင်း လုပ်မနေခဲ့ဘူး။ အစ်ကိုလျူ သူတို့အလုပ်ကို ဘာတွေလုပ်ခဲ့တယ်ဆိုတာကို မြင်တော့၊ ကျွန်တော် အပြစ်ရှိသလို ခံစားရတယ်။ သူ့အလုပ်ကို နောက်ဆက်တွဲ ကွပ်ကဲဖို့ ခေါင်းဆောင်က သတိပေးခဲ့ပေမဲ့ ကျွန်တော် မလုပ်ခဲ့ဘူး၊ သူ့ကို ကျွန်တော် အရမ်းယုံကြည်စိတ်ချလို့ပေါ့။ သူ့ကို နေရာချထားကတည်းက သူ လွတ်လွတ်လပ်လပ် လုပ်ပိုင်ခွင့်ရှိသင့်တယ်လို့ ထင်ခဲ့မိတယ်။ အဲဒီလိုဖြစ်သွားမယ်လို့ လုံးဝ မတွေးမိဘူး။ အရင်က ကျွန်တော်တို့ ဆက်ဆံခဲ့တာတွေကို ပြန်တွေးမိတယ်၊ သူက စကားသာပြောပေမဲ့ တကယ့်အလုပ်ကိုမလုပ်တဲ့လူစားမျိုး ဖြစ်ပုံမရခဲ့ဘူး။ သူ့ကို ကြန့်ကြာစေတဲ့ ထူးခြားတဲ့ အခြေအနေတွေ ရှိခဲ့တာလားပေါ့။ ဒီကိစ္စအပေါ် တွေးရခက်နေတုန်းမှာပဲ အစ်ကိုလျူကပြောတယ်၊ “လတ်တလောမှာ ကျွန်တော်တို့ ညီအစ်ကို မောင်နှမတချို့ အဖမ်းခံခဲ့ရတယ်။ အဲဒီနောက်ပိုင်း ကိစ္စတွေကို ကိုင်တွယ်ဖြေရှင်းတာက ကသီလင်တနိုင်ပြီး၊ ကျွန်တော် အားလုံးအတွက် အချိန်မရှိခဲ့ဘူး”တဲ့။ အစ်ကိုလျူပြောတာကြားပြီး တွေးမိတယ်။ ငါပြောတဲ့အတိုင်းပဲ သူက လက်တွေ့အလုပ်မလုပ်တဲ့ လူစားမျိုး မဟုတ်ပါဘူးလေ။ အဲဒီအဖမ်းအဆီးနောက်ပိုင်း ကိစ္စအားလုံးကို စီမံရတာက သူ့ရဲ့အချိန်နဲ့ အားအင်အများကြီး ယူခဲ့တာပဲ။ တချို့ကိစ္စတွေကို ကောင်းကောင်း မလုပ်ခဲ့ပေမဲ့ အဲဒီအတွက် အကြောင်းရင်းတွေ ရှိပါတယ်။ ဘယ်သူမှ တာဝန်ကို ပြည့်ပြည့်စုံစုံ မလုပ်ကြပါဘူး ပေါ့။ ဒါကြောင့် လက်တွေ့အလုပ်မလုပ်ခြင်းရဲ့ အကျိုးဆက်တွေနဲ့ပတ်သက်လို့ သူ့ကို မိတ်သဟာယပြုပြီး၊ ချင်ကို ချက်ချင်းထုတ်ဖို့ ကျွန်တော် ပြောခဲ့တယ်။ ထုတ်ပါမယ်လို့ သူပြောတယ်။ ဒါပေမဲ့ အချိန်တချို့ကုန်သွားပြီး ချင်က အဲဒီတာဝန် လုပ်နေတုန်းပဲလို့ ကြားရတယ်။ ဘာဖြစ်နေတယ်ဆိုတာသိရဖို့ အစ်ကိုလျူရဲ့ တွဲဖက်၊ အစ်ကိုလီကို ကျွန်တော် အမြန်ရှာလိုက်တယ်။ သူက ပြောတယ်၊ “ခင်ဗျား ကျွန်တော်တို့ကို အလုပ်တာဝန်ပေးတိုင်း၊ အစ်ကိုလျူက အပြည့်အဝ သဘောတူပေမဲ့၊ နောက်တော့ အဲဒါတစ်ခုမှ သူအကောင်အထည်ဖော်တာ မတွေ့ဘူး။ ခုတင် ကျွန်တော် အရွေးခံရတော့၊ အလုပ်ရဲ့ အသေးစိတ်အချက်တွေကို မရင်းနှီးသလို၊ သူကလည်း ကျွန်တော့်ကို မကူဘူး။ ပြဿနာတွေ ရင်ဆိုင်ရတော့၊ ဘုရားကို အားကိုးပြီး ကိုယ့်ဘာသာလုပ်ခဲ့ရတယ်”တဲ့။ သူ့ဆီက ဒီလိုကြားတော့ ကျွန်တော် အံ့ဩသွားတယ်။ အစ်ကိုလျူက ဘယ်လိုဖြစ်ပြီး လက်တွေ့အလုပ်တစ်ခုမှ မလုပ်ရတာလဲ။ အရင်က သူဒီလို မဟုတ်ပါဘူး။ ဒီအတောအတွင်း သူနဲ့ ကျွန်တော် အတူစုဝေးခဲ့တာပဲ၊ ဒီတော့ ဘာလို့ သူ့ပြဿနာတွေကို သတိမထားမိခဲ့တာလဲပေါ့။ သူ့ကိုအရမ်းယုံကြည်စိတ်ချလွန်းတော့၊ သူ့အလုပ်ကို မကြီးကြပ်ခဲ့ဘူး၊ စစ်ဆေးမနေခဲ့ဘူး။ အဲဒါက မသင့်တော်တဲ့ အဖွဲ့ခေါင်းဆောင်က အချိန်အကြာကြီး နေရာရနေခဲ့ပြီး၊ ဘယ်သူကမှ လူသစ်တွေအပေါ် ရေလောင်းတာကို ကြီးကြပ်နေခြင်း မရှိတဲ့သဘောပဲ။ အဲဒါက ဘုရားအိမ်တော်အလုပ်နဲ့ တခြားလူတွေရဲ့ အသက်ဝင်ရောက်မှုကို နှောင့်နှေးစေတယ်။ ကျွန်မ မကောင်းမှုလုပ်ခဲ့မိပြီ။

အဲဒီနောက်ပိုင်း အစ်ကိုလျူကို တွေ့တဲ့အခါ၊ လက်တွေ့အလုပ်မလုပ်တဲ့အတွက် အရင်နှစ်ရက်က သူ့ကို လူတချို့ ကိုင်တွယ်ဖြေရှင်းခဲ့ပြီး သူ တကယ်နောင်တရမိတယ်လို့ ပြောတယ်။ သူ တာဝန်မဲ့ခဲ့ပြီး ဒီတာဝန်ကို ဖြစ်သလိုလုပ်ခဲ့မိတယ်၊ သူမကောင်းခဲ့ဘူးလို့ ပြောရင်းနဲ့ သူငိုတယ်။ သူ့ကိုယ်သူ သိပြီဖြစ်လို့ သူ့ပြဿနာ ဘယ်လောက်ဆိုးရွားမှန်း သူမြင်တာဖြစ်ရမယ်၊ အဲဒါပြီးရင် သူ ပြောင်းလဲမှာပါလို့ ကျွန်တော် တွက်လိုက်မိတယ်။ နောင်တရဖို့၊ အခုသူ့ကို မထုတ်ပယ်ဖို့နဲ့ ထပ်ပြီး ပံ့ပိုးမှုပေးဖို့ သူ့ကို ကျွန်တော် နောက်ထပ်အခွင့်အရေး ပေးချင်ခဲ့တယ်။ ဒါကြောင့် သူ့ ပြဿနာတွေကို ထောက်ပြပြီး၊ အမှားတွေ ချက်ချင်းပြပြီး အဖွဲ့ခေါင်းဆောင်ကို ထုတ်ဖို့ ပြောလိုက်တယ်။ သူက အလားအလာအပြည့်ပဲ၊ ဒါပေမဲ့ နောက်ပိုင်းမှာ ချင်ကို တကယ်ထုတ်ပယ်ခဲ့ပေမဲ့၊ အဘက်ဘက်မှာ အလုပ်က ရလဒ်တွေ မဖြစ်ထွန်းခဲ့ဘူး။ ညီအစ်ကို မောင်နှမတချို့က သူနဲ့ပတ်သက်လို့ ဆိုးရွားတဲ့ ပြဿနာတချို့ တွေ့ကြတယ်လို့ ကျွန်တော့်ဆီ ပြောခဲ့ကြတယ်။ အဖမ်းအဆီးတွေ ရှိတော့၊ အသင်းတော်ရဲ့ ပိုင်ဆိုင်မှုကို သူ ချက်ချင်း မကာကွယ်ခဲ့သလို၊ ပရောဂျက်နဲ့ပတ်သက်ပြီး ကြိုတင်မပူးပေါင်းခဲ့ဘူး၊ အဲဒါက ဘာမှ မပြီးမြောက်တဲ့ သဘောပဲ။ ဒါပေမဲ့ ဒေါသထွက်စရာအကောင်းဆုံးက အနှောင့်အယှက်ဖြစ်နေတဲ့ မကောင်းမှုပြုသူတွေကို သူ မကိုင်တွယ်ခဲ့ဘဲ၊ သူ့ကိုယ်ရေးကိုယ်တာ ကိစ္စတွေနဲ့ပဲ ဆက်အလုပ်များနေတာပဲ။ အသင်းတော်အလုပ်ကို ပရမ်းပတာ ဖြစ်သွားစေခဲ့တာပေါ့။ အစ်ကိုလျူက ဘာလက်တွေ့အလုပ်မှ လုပ်မနေသလို စစ်မှန်တဲ့ နောင်တ မရခဲ့တာကို ကျွန်တော် တွေ့ခဲ့ရတယ်။ ကျွန်တော် အရမ်း အပြစ်ရှိသလို ခံစားရတယ်။ ကိစ္စတွေက အဲဒီလို ဖြစ်သွားမယ်လို့ လုံးဝ မစဉ်းစားမိခဲ့ဘူး။ သူ့ရဲ့ မကောင်းမှုမှာ ကျွန်တော် ပါဝင်ခဲ့မိပြီး ဘုရားရှေ့မှာ အပြစ်တွေ ကျူးလွန်မိခဲ့တာပဲ။ အရမ်းယုံကြည်မိတဲ့အတွက်၊ သူ့အလုပ်ကို အမြန်ဆုံး လိုက်မကြည့်ခဲ့တဲ့အတွက်လည်း ကိုယ့်ကိုယ်ကိုယ် မုန်းမိတယ်။ အဲဒါ အသင်းတော်အလုပ်အတွက် အရမ်း ထိခိုက်စရာ ဖြစ်ခဲ့တယ်။ အစ်ကိုလျူကို ချက်ချင်း စကားသွားပြောခဲ့ပြီး၊ သူ့ရဲ့ ပြဿနာဖြစ်စေတဲ့ အပြုအမူတွေကို ဖော်ပြလိုက်သလို နောက်ဆုံးမှာ သူ့ကိုထုတ်လိုက်တယ်။

နောက်တော့ ခေါင်းဆောင်က ကျွန်တော့်ကို အပြစ်ဖော်ဆုံးမတယ်၊ “ခင်ဗျား ဘာလို့ သူ့ကို အရမ်းယုံကြည်ခဲ့တာလဲ။ ဘာတစ်ခုမှ ကြီးကြပ်တာမရှိဘဲနဲ့ သူ့ကို အဲဒီလို အရေးကြီးတဲ့အလုပ် တာဝန်ပေးခဲ့တယ်။ ခင်ဗျား ဘယ်လိုလုပ် လက်ရှောင်နိုင်လွန်းရတာလဲ”တဲ့။ ဘုရားနှုတ်ကပတ်တော်တချို့ကိုလည်း ကျွန်တော့်အတွက် ဖတ်ပြခဲ့တယ်။ “အယောင်ဆောင်ခေါင်းဆောင်များသည် တကယ့်အလုပ်ကို မလုပ်သော၊ သို့မဟုတ် မိမိတို့၏ တာဝန်များကို လျစ်လျူရှုနေသော ကြီးကြပ်သူများကို စုံစမ်းစစ်ဆေးမည်မဟုတ်ပေ။ ၎င်းတို့သည် ကြီးကြပ်သူတစ်ယောက် ရွေးချယ်ရန်သာလိုအပ်ပြီး အရာရာက အဆင်ပြေလိမ့်မည်ဟု ထင်မြင်ကြသည်။ ပြီးနောက်တွင် ကြီးကြပ်သူက အလုပ်ကိစ္စအားလုံးကို ကိုင်တွယ်လိမ့်မည်ဖြစ်ပြီး၊ ၎င်းတို့လုပ်ရန် လိုအပ်သမျှမှာ စည်းဝေးမှုများ မကြာခဏကျင်းပရန်သာဖြစ်သည်၊ အလုပ်ကို စောင့်ကြည့်ရန်၊ မည်သည့်အခြေအနေရှိသည်ကို မေးမြန်းရန် မလိုပေ၊ လက်လွှတ်ထားနိုင်သည်ဟု ထင်မြင်ကြသည်။ ကြီးကြပ်သူတစ်ယောက်နှင့်ပတ်သက်သည့် ပြဿနာတစ်ခုကို တစ်ယောက်ယောက်က တိုင်ကြားလျှင် အယောင်ဆောင်ခေါင်းဆောင်က ‘အသေးအဖွဲပြဿနာတစ်ခုသာဖြစ်သည်။ သင့်ဘာသာ ကိုင်တွယ်နိုင်သည်။ ငါ့ကို မမေးနှင့်’ ဟူ၍ ပြောလိမ့်မည်။ ပြဿနာကို တိုင်ကြားသောသူက ပြောသည်။ ‘ထို ကြီးကြပ်သူသည် ပျင်းရိသော အစားကြီးသူဖြစ်သည်။ စားသောက်ခြင်းနှင့် မိမိတို့ကိုယ်ကိုယ် ပျော်တော်ဆက်သည်မှ လွဲပြီး မည်သည့်အရာမျှ မလုပ်ပါ။ ၎င်းတို့သည် အလွန်အမင်း ပျင်းရိကြသည်။ ၎င်းတို့၏ တာဝန်တွင် အနည်းငယ်မျှပင် ဒုက္ခမခံလိုပေ။ ၎င်းတို့၏ အလုပ်နှင့် တာဝန်ကို ရှောင်ကြဉ်ရန်အတွက် လိမ်ညာပြီး ဆင်ခြေများပေးရန် နည်းလမ်းများကို အစဉ် ရှာကြသည်။ ၎င်းတို့သည် ကြီးကြပ်သူတစ်ယောက်ဖြစ်ရန် အရည်အချင်းမပြည့်မီပေ။’ အယောင်ဆောင်ခေါင်းဆောင်က ဖြေလိမ့်မည်။ ‘၎င်းတို့ကို ကြီးကြပ်သူအဖြစ် ရွေးချယ်စဉ်က အဆင်ပြေခဲ့သည်။ သင်ပြောသည့်အရာက မမှန်ကန်ပေ၊ သို့မဟုတ် မှန်ကန်လျှင်ပင် ယာယီသရုပ်သကန်တစ်ခုသာဖြစ်သည်။’ အယောင်ဆောင်ခေါင်းဆောင်သည် ကြိုးစားပြီး ကြီးကြပ်သူ၏ အခြေအနေကို ပိုမိုသိရှိရန် မပြုလုပ်ဘဲ ထိုသူအပေါ် ၎င်းတို့၏ ယခင်က အမြင်များအပေါ်တွင် အခြေခံပြီး အမှုကိစ္စကို အကဲဖြတ်ပြီး ဆုံးဖြတ်သည်။ ကြီးကြပ်သူနှင့်ပတ်သက်သော ပြဿနာများကို မည်သူက တိုင်ကြားသည်ဖြစ်စေ အယောင်ဆောင်ခေါင်းဆောင်က လျစ်လျူရှုသည်။...အယောင်ဆောင်ခေါင်းဆောင်များတွင်အကြီးစား ချို့ယွင်းချက်တစ်ခုလည်းရှိသည်။ ၎င်းတို့သည် မိမိတို့၏ ကိုယ်ပိုင်စိတ်ကူးများအပေါ်တွင် အခြေခံ၍ လူတို့ကို အလျင်အမြန် ယုံကြည်ကြသည်။ ဤသည်မှာ သမ္မာတရားကို နားမလည်ခြင်းကြောင့်ဖြစ်သည်မဟုတ်လော။ ဘုရားနှုတ်ကပတ်တော်သည် ဖောက်ပြန်ပျက်စီးသော လူသားမျိုးနွယ်၏ အခြေအနေများကို မည်သို့ ထုတ်ဖော်သနည်း။ ဘုရားသခင်က မယုံကြည်ချိန်တွင် သင်သည် အဘယ်ကြောင့် လူတို့ကို ယုံကြည်သင့်သနည်း။ လူတို့ကို အသွင်အပြင်များအားဖြင့် ဝေဖန်မည့်အစား၊ ဘုရားသခင်သည် ၎င်းတို့၏ စိတ်နှလုံးကို အဆက်မပြတ် စောင့်ကြည့်နေသည်။ ဤသို့ဆိုလျှင် လူတို့သည် အခြားလူများကို ဝေဖန်ပြီး ထိုသူတို့ကို ယုံကြည်ကြသောအခါ အဘယ်ကြောင့် အလွန်ပင် ပေါ့တန်သင့်မည်နည်း။ အယောင်ဆောင် ခေါင်းဆောင်များသည် စိတ်ကြီးဝင်လွန်းသည် မဟုတ်လော။ ၎င်းတို့ စဉ်းစားသည်မှာ၊ ‘ဤလူကို ငါ ရိပ်စားမိချိန်တွင် ငါမမှားပေ။ မည်သည့်အရာကမျှ မလွဲချော်နိုင်ပေ။ ၎င်းတို့သည် လျှောက်လုပ်သောသူ၊ အပျော်အပါးမက်ပြီး ပင်ပန်းသောအလုပ်ကို မုန်းသောသူ သေချာပေါက်မဟုတ်ပေ။ ၎င်းတို့သည် လုံးဝ အားကိုးရပြီး ယုံကြည်ထိုက်သည်။ ၎င်းတို့ ပြောင်းလဲလိမ့်မည်မဟုတ်။ ပြောင်းလဲလျှင် ၎င်းတို့နှင့်ပတ်သက်ပြီး ငါမှားယွင်းသည်ဆိုသည့် သဘောဖြစ်မည် မဟုတ်လော်’ ဟူ၍ ဖြစ်သည်။ ဤသည်မှာ အဘယ်သို့သော တွေးခေါ်ပုံမျိုးနည်း။ သင်သည် ကျွမ်းကျင်သူတစ်ယောက်ယောက် ဖြစ်သလော။ သင့်တွင် x-ray အမြင်အာရုံရှိသလော။ ဤသည်မှာ သင်၏ အထူး ကျွမ်းကျင်မှုလော။ သင်သည် ဤလူနှင့် တစ်နှစ်၊ သို့မဟုတ် နှစ်နှစ် နေထိုင်နိုင်သည်။ သို့သော် ၎င်းတို့၏ သဘာဝကို လုံးလုံး ဖွင့်ချပြရန် သင့်တော်သည့် ပတ်ဝန်းကျင်တစ်ခုမရှိဘဲ ၎င်းတို့အမှန်တကယ် မည်သူမည်ဝါဖြစ်သည်ကို သင်မြင်နိုင်မည်လော။ ၎င်းတို့သည် ဘုရားသခင်၏ ဖော်ထုတ်ခြင်းကို မခံရလျှင်၊ သင်သည် ၎င်းတို့နှင့် သုံးနှစ်၊ သို့မဟုတ် ငါးနှစ်ပင် အတူယှဉ်တွဲနေထိုင်နိုင်ပြီး ၎င်းတို့က မည်သည့်သဘာဝနှင့် အနှစ်သာရအမျိုးအစားရှိသည်ကို မြင်ရန် ခက်ခဲနေဦးမည်ဖြစ်သည်။ ပြီးလျှင် သင်သည် ၎င်းတို့ကို သိပ်မတွေ့ရသောအခါ၊ ၎င်းတို့နှင့်အတူ သိပ်မရှိသောအခါ ဤသည်မှာ မည်မျှပင်ပို၍ မှန်ကန်သနည်း။ သင်သည် တစ်ခဏတာအမြင်၊ သို့မဟုတ် ၎င်းတို့အပေါ် အခြားလူတစ်ယောက်၏ အပြုသဘောဆောင်သော သုံးသပ်ချက်ကိုအပေါ် အခြေခံ၍ ၎င်းတို့ကို မစဉ်းမစားယုံကြည်ပြီး ထိုသို့သောလူတို့ကို အသင်းတော်အလုပ်အား အပ်နှံရဲသည်။ ဤတွင် သင်သည် အလွန်အမင်း မျက်ကန်းဖြစ်နေသည်မဟုတ်လော။ စိတ်မြန်လက်မြန် ပြုလုပ်နေခြင်းမဟုတ်သလော။ ၎င်းတို့အနေဖြင့် ဤသို့ အလုပ်လုပ်သောအခါ အယောင်ဆောင်ခေါင်းဆောင်များသည် အလွန်အမင်း တာဝန်မသိတတ်ခြင်း မဟုတ်လော။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း) နောက်တော့ ခေါင်းဆောင်က ပြောတယ်၊ “လူတစ်ယောက်ရဲ့ အနှစ်သာရကို တကယ် လုံးဝ မြင်လို့မရနိုင်လို့၊ သူတို့ရဲ့ အလုပ်ကို နိုင်နိုင်နင်းနင်း ကိုင်ဖို့လိုတယ်။ အဲဒီအခါ သူတို့တာဝန်မှာ အမှားတွေနဲ့ ပြဿနာတွေကို ကျွန်တော်တို့မြင်နိုင်ပြီး ကိစ္စတွေကို အချိန်မီ ပြောင်းလဲလို့ရတယ်။ လနည်းနည်းလေးအကြာမှာပဲ အစ်ကိုလျူက အသင်းတော်အလုပ်ကို ဖျက်ဆီးပစ်တော့မလို့။ ဒါက တခြားလူတွေကို ယုံကြည်မှု ထားလွန်းပြီး သူတို့အလုပ်ကို မစစ်ဆေးခြင်းရဲ့ အကျိုးဆက်တွေပဲ။ အဲဒါ မကောင်းမှုလုပ်တာပဲ”တဲ့။ ဘုရားနှုတ်ကပတ်တော်ရဲ့ ထုတ်ဖော်ပြချက်တွေနဲ့၊ ခေါင်းဆောင်ရဲ့ မိသဟာယနဲ့အတူ၊ ဒီဖြစ်ရပ်ပြီးတဲ့နောက်မှာ ကျွန်တော် ကြောက်စိတ်လိုမျိုး ခံစားရပြီး အပြစ်ရှိသလို ခံစားရတယ်။ ဘုရားနှုတ်ကပတ်တော်တွေအရ ကိစ္စတွေကို မကြည့်ခဲ့မိဘဲ လူတစ်ယောက်ကို မမြင်မကန်း ယုံခဲ့မိပြီး၊ အဲဒါက အသင်းတော်ကို ထိခိုက်စေခဲ့လို့ ကိုယ့်ကိုယ်ကိုယ် မုန်းမိတယ်။ အစ်ကိုလျူရဲ့ပြဿနာတွေကို ပြန်တွေးကြည့်တော့၊ သူ့ပြဿနာတွေကို ကျွန်တော် မမြင်ခဲ့တာ မဟုတ်ဘဲ၊ မြင်တဲ့အခါတိုင်း ကိုယ်ယုံကြည်တဲ့အတိုင်း ခိုင်ခိုင်မာမာ ရပ်တည်မိခဲ့တာပဲ။ သူနဲ့ပတ်သက်လို့ အရင်အတွေ့အကြုံနဲ့ပဲ သွားခဲ့တယ်၊ သူဟာ ယုံကြည်ထိုက်တဲ့သူ၊ သူ့တာဝန်အတွက် ဝန်တာရှိတဲ့ တာဝန်ယူတတ်တဲ့ သူလို့ မမြင်မကန်း ပိုင်းဖြတ်ဖို့ပေါ့။ ကြိုးစားလုပ်ကိုင်ပြပြီး အချိန်တစ်ခုကြာ တကယ့်အလုပ်ကို လုပ်တာက လူတစ်ယောက်က အမြဲ အဲဒီလိုဖြစ်မယ်ဆိုတဲ့ သဘော မဟုတ်ဘူးဆိုတာကို အဖြစ်မှန်တွေနဲ့ ဘုရားနှုတ်ကပတ်တော်တွေက ပြခဲ့တယ်။ ကျွန်တော်တို့ထဲက ဘယ်သူမှ သမ္မာတရား မရရှိသေးဘူး၊ အသက်စိတ်သဘောထားတွေက မပြောင်းလဲသေးဘူး၊ ကိုယ့်ရဲ့ ဖောက်ပြန်ပျက်စီးတဲ့ သဘာဝရဲ့ ထိန်းချုပ်တာ ခံနေရတုန်းပဲ၊ သတိမမူဘဲ ဘုရားကို လှည့်စားဖို့ ကြိုးစားနိုင်တုန်းပဲ။ ပြီးတော့ တစ်ခါတလေ ကိုယ်နှစ်သက်တဲ့အတိုင်း လုပ်ကြမှာပဲလေ၊ ဒါကြောင့် ကျွန်တော်တို့က မယုံကြည်ထိုက်ဘူး။ ပြီးတော့ အချိန်ကြာ ဆက်ဆံခြင်းမရှိဘဲနဲ့ လူတစ်ယောက်ကို တကယ်နားမလည်နိုင်သလို၊ နားလည်တဲ့အချိန်မှာတောင် သူတို့ကို လုံးဝ သိချင်မှသိဦးမှာ။ လူတစ်ယောက်ရဲ့ အနှစ်သာရထဲကို မြင်ရဖို့ သမ္မာတရားကို သိဖို့လိုတယ်။ ကျွန်တော်က အစ်ကိုလျူနဲ့ အချိန်တိုပဲ အလုပ်လုပ်ခဲ့တာ၊ ဒါပေမဲ့ သူ့ကို ကောင်းကောင်းသိပြီး ထင်မြင်တာလွဲမှာ မဟုတ်ဘူးလို့ ထင်ခဲ့တယ်။ သူ့ကို အရမ်းယုံကြည်ခဲ့တယ်၊ သူ့အလုပ်ကို လိုက်မကြည့်ခဲ့ဘူး။ ဒါကို ထုတ်ဖော်ပြဖို့ ဘုရားက အခြေအနေတွေအများကြီး ပြင်ဆင်ပြီး ခေါင်းဆောင်က ထပ်တလဲလဲ တင်ပြခဲ့တယ်။ ဒါပေမဲ့ ကိုယ့်ကိုယ်ပိုင် စိစစ်မှုကိုပဲ ဆက်ပြီး မမြင်မကန်း ယုံကြည်နေခဲ့တယ်။ ကျွန်တော် တကယ်ကို မာနထောင်လွှားပြီး စိတ်ကြီးဝင်ခဲ့သလို ကိုယ့်တာဝန်အတွက် တာဝန်ယူစိတ်မရှိခဲ့မှန်း တွေ့ရတယ်။ ခေါင်းဆောင်အနေနဲ့၊ လက်တွေ့အလုပ် လုပ်မနေခဲ့ဘူး၊ ဘုရားအိမ်တော်ရဲ့ အလုပ်ကို ထိန်းသိမ်းမနေခဲ့ဘူး။ ဘုရားရဲ့ စေခိုင်းချက်တာဝန်နဲ့ မထိုက်တန်ခဲ့ဘူး။ ဒါကိုမြင်တော့ ကျွန်တော် တကယ်နောင်တရပြီး အဲဒီလို ဆက်မနေချင်တော့ဘူး။

နောက်ပိုင်း ကိုယ့်ရဲ့ သုံးသပ်ချက်မှာ၊ သူ့အလုပ်ကို လိုက်မကြည့်ဘဲနဲ့ ဘာလို့ သူ့ကို အရမ်းယုံခဲ့မိတာလဲလို့ တွေးမိတယ်။ ဒါရဲ့ အရင်းခံအကြောင်းက ဘာများလဲ။ တစ်နေ့မှာ၊ ဒါကို ဘုရားနှုတ်ကပတ်တော်ထဲမှာ ဖတ်ခဲ့ရတယ်။ “လူအများစုက ‘သင်အလုပ်ခန့်သည့် လူများကို သံသယမရှိနှင့်။ သင်သံသယရှိသည့်လူများကို အလုပ်မခန့်နှင့်’ ဆိုသည့် စကားကို အမှန်တရားအဖြစ် မှတ်ယူကြသည်ဟု ဆိုလျှင် မမှားပေ။ ၎င်းတို့သည် ဤအရာအားဖြင့် လှည့်စားခံရပြီး ချည်နှောင်ခံရသည်။ လူတို့ကို ရွေးချယ်သောအခါ၊ သို့မဟုတ် ခန့်အပ်သောအခါ ၎င်းတို့သည် ဤအရာအားဖြင့် နှောင့်ယှက်ခြင်း၊ လွှမ်းမိုးခြင်းကိုခံရပြီး၊ ၎င်းတို့၏ လုပ်ရပ်များကိုပင် ထိန်းချုပ်ခွင့်ပြုကြလေသည်။ ရလဒ်အနေဖြင့် ခေါင်းဆောင်များနှင့် အမှုဆောင်များစွာတို့သည် အသင်းတော်အလုပ်ကို စစ်ဆေးပြီး လူတို့ကို ရာထူးတိုးခန့်အပ်သည့်အခါတိုင်းတွင် အစဉ်သဖြင့် အခက်အခဲများ၊ စိုးရိမ်ကြောင့်ကြမှုများရှိကြသည်။ အဆုံးတွင် သူတို့လုပ်နိုင်သမျှမှာ ‘သင်အလုပ်ခန့်သည့် လူများကို သံသယမရှိနှင့်။ သင်သံသယရှိသည့်လူများကို အလုပ်မခန့်နှင့်’ ဆိုသည့် စကားလုံးများနှင့် မိမိတို့ကိုယ်ကိုယ် နှစ်သိမ့်ခြင်းဖြစ်သည်။ အလုပ်အကြောင်းကို ၎င်းတို့ စစ်ဆေးသည်၊ စုံစမ်းမေးမြန်းသည့်အခါတိုင်းတွင် ‘“သင်အလုပ်ခန့်သည့် လူများကို သံသယမရှိနှင့်။ သင်သံသယရှိသည့်လူများကို အလုပ်မခန့်နှင့်။” ညီအစ်ကိုမောင်နှမများကို ငါယုံကြည်သင့်သည်။ တကယ်တမ်းတွင် သန့်ရှင်းသောဝိညာဉ်တော်က လူတို့ကို စောင့်ကြည့်လေ့လာသည်။ ထို့ကြောင့် အခြားလူများကို အစဉ်သံသယဝင်ပြီး စောင့်မကြည့်သင့်ပေ’ဟု ထင်မြင်ကြသည်။ ၎င်းတို့သည် ဤစကားရပ်၏ လွှမ်းမိုးခြင်းကို ခံထားရသည်မဟုတ်လော။ ဤစကားရပ်၏ လွှမ်းမိုးခြင်းကြောင့် ဖြစ်ပေါ်လာသော အကျိုးဆက်များမှာ အဘယ်နည်း။ ရှေးဦးစွာ သင်သစ္စာရှိသောအရာမှာ ဘုရားနှုတ်ကပတ်တော်မဟုတ်ပေ။ သင့်အတွက် ဘုရားသခင်၏ စေခိုင်းချက်တာဝန်မဟုတ်သကဲ့သို့၊ ဘုရားသခင်မဟုတ်ပေ။ ယင်းသည် ရှင်သန်နေထိုင်ခြင်းအတွက် ဆိုးယုတ်သည့် အတွေးအခေါ်ဖြစ်ပြီး ဆိုးယုတ်သော ဆင်ခြင်တွေးခေါ်မှုစနစ်ဖြစ်သည်။ သင်သည် ဘုရားသခင်နှင့် ဘုရားနှုတ်ကပတ်တော်ကို ပြောင်ပြောင်တင်းတင်း သစ္စာဖောက်လျက် ဘုရားသခင်ကို ယုံကြည်သည်။ ဤသည်မှာ ကြီးလေးသော ပြဿနာတစ်ခုဖြစ်သည်မဟုတ်လော။ ဒုတိယအနေဖြင့် ဤသည်မှာ ဘုရားသခင်၏ နှုတ်ကပတ်တော်နှင့် သင်၏ တာဝန်များကို ထိန်းသိမ်းရန် ပျက်ကွက်ခြင်းသက်သက် မဟုတ်ပေ။ ဤသည်မှာ ရှင်သန်နေထိုင်ခြင်းအတွက် စာတန်၏ အကြံအစည်များနှင့် အတွေးအခေါ်ကို အမှန်တရားအဖြစ် မှတ်ယူခြင်း၊ လိုက်နာပြီး လက်တွေ့လုပ်ဆောင်ခြင်းဖြစ်သည်။ သင်သည် စာတန်ကို လိုက်နာနေပြီး ဆိုးယုတ်သော အတွေးအခေါ်တစ်ခုဖြင့် အသက်ရှင်နေခြင်းဖြစ်သည်မဟုတ်လော။ ဤသို့ လုပ်ဆောင်ခြင်းသည် ဘုရားနှုတ်ကပတ်တော်များကို လိုက်နာသူဖြစ်ဖို့ မဆိုထားနှင့်။ ဘုရားသခင်ကို နာခံသည့်သူပင်မဟုတ်ဆိုသည့် အဓိပ္ပာယ်ဖြစ်သည်။ သင်သည် လူလိမ်လူညစ်တစ်ယောက်ဖြစ်သည်။ ဘုရားနှုတ်ကပတ်တော်များကို ဘေးဖယ်ပြီး ထိုအစား ဆိုးယုတ်သော စကားရပ်တစ်ခုကို ယူပြီး အမှန်တရားအဖြစ် လက်တွေ့လုပ်ဆောင်ခြင်းသည် သမ္မာတရားနှင့် ဘုရားသခင်ကို သစ္စာဖောက်ခြင်းဖြစ်သည်။ သင်သည် ဘုရားသခင်၏ အိမ်တော်တွင် အလုပ်လုပ်သည်။ သို့တိုင်အောင် ရှင်သန်ုခြင်းအတွက် ဆိုးယုတ်သော ဆင်ခြင်တွေးခေါ်မှုစနစ်နှင့် အတွေးအခေါ်အားဖြင့် ပြုမူဆောင်ရွက်သည်။ သင်သည် မည်သို့သောလူစားမျိုးဖြစ်သနည်း။ ဤသည်မှာ ဘုရားသခင်ကို ဆန့်ကျင်ပုန်ကန်သောသူ၊ ဘုရားသခင်ကို ကြီးစွာ အရှက်ရစေသောသူဖြစ်သည်။ ဤလုပ်ဆောင်မှု၏ အနှစ်သာရသည် အဘယ်နည်း။ ဘုရားသခင်ကို ပြောင်ပြောင်တင်းတင်း ရှုတ်ချပြီး သမ္မာတရားကို ပြောင်ပြောင်တင်းတင်း ငြင်းဆန်နေခြင်းဖြစ်သည်။ ဤသည်မှာ ယင်း၏ အနှစ်သာရမဟုတ်လော။ ဘုရားသခင်၏အလိုတော်ကို မလိုက်လျှောက်ံခြင်းအပြင် သင်သည် ရှင်သန်ရေးအတွက် စာတန်၏ အတွေးမှားများနှင့် ဆိုးယုတ်သော အတွေးအခေါ်များကို အသင်းတော်တွင် သောင်းကျန်းရန် ခွင့်ပြုနေခြင်းဖြစ်သည်။ ဤသို့ပြုလုပ်ခြင်းအားဖြင့် သင်သည် စာတန်၏ ကြံရာပါဖြစ်လာပြီး အသင်းတော်တွင် စာတန်၏ လုပ်ဆောင်မှုများကို ကူညီနေသည်။ ဤပြဿနာ၏ အနှစ်သာရသည် ဆိုးရွားသည်မဟုတ်လော။” (အန္တိခရစ်တို့ကို ဖော်ထုတ်ခြင်း၌ “အသေးစိတ်ရှင်းလင်းချက် ၁- အသေးစိတ်ရှင်းလင်းချက် သမ္မာတရား၏ဖြစ်ခြင်း”) ဘုရားနှုတ်ကပတ်တော်တွေက ကျွန်တော့်အခြေအနေကို ထုတ်ဖော်ပြခဲ့တယ်။ လူတစ်ယောက်ကို အဆင်ပြေပြီး သူ့နေရာနဲ့သူရှိတယ်လို့ ကိုယ်က ခံစားမိရင်၊ သူ့ကို ယုံကြည်ရမယ်လို့ ထင်ပြီးတော့ “သင်အလုပ်ခန့်သည့် လူများကို သံသယမရှိနှင့်” ဆိုတဲ့ ဆိုးယုတ်တဲ့ အတွေးအခေါ်နဲ့ ကျွန်တော် အသက်ရှင်ခဲ့တာပဲ။ အဲဒါကြောင့် အစ်ကိုလျူကို ကျွန်တော် အရမ်းယုံကြည်စိတ်ချခဲ့ပြီး၊ သူ့အလုပ်ကို လိုက်မကြည့်ခဲ့တာပဲ။ သူ့ပြဿနာတွေ ပေါ်လွင်လာပြီး သူ့အလုပ်ကို စစ်ဆေးဖို့ ခေါင်းဆောင်က သတိပေးတဲ့အခါမှာတောင် အဲဒါကို ဘာမှ ကျွန်တော် မစဉ်းစားခဲ့သေးဘူး။ သူ့အလုပ်ကို စစ်ဆေးတာက ယုံကြည်မှုကင်းမဲ့တာလို့ တွေးခဲ့တယ်၊ သူ လက်တွေ့အလုပ်လုပ်မနေတာကို တွေ့တာတောင်မှ သူ့ရဲ့ တကယ့်အခက်အခဲတွေအကြောင်း ပြောပြီး နောင်တရပြနေတာ၊ ငိုနေတာကို မြင်တော့ သူ့ကို ယုံကြည်ပြီး မထုတ်ပယ်ဖို့ ဆုံးဖြတ်ခဲ့တယ်၊ အသင်းတော်အလုပ်ကို ထိခိုက်ပြီး ညီအစ်ကို မောင်နှမတွေရဲ့ အသက်ဝင်ရောက်မှုကို အရမ်းထိခိုက်ခွင့် ပေးနေခဲ့မိတယ်။ အသင်းတော် ခေါင်းဆောင်အနေနဲ့၊ အသင်းတော်ရဲ့ အလုပ်ကို ကျွန်တော် မကာကွယ်နိုင်ခဲ့ရုံမက၊ အယောင်ဆောင် ခေါင်းဆောင်အတွက် အကွယ်အကာတစ်ခုလို ပြုမူခဲ့ပြီး ဘုရားအိမ်တော်ထဲမှာ ခလုတ်တံသင်း ဖြစ်လာခဲ့တယ်။ အဲဒါတွေက ကိုယ်အသုံးပြုတဲ့သူတွေကို သံသယမရှိခြင်းနဲ့ဆိုင်တဲ့ ဆိုးယုတ်တဲ့ စိတ်ကူးတွေကို အခြေခံပြီး လူတွေကို ဆက်ဆံခြင်း အကျိုးဆက်တွေပဲ။ ဘုရားနှုတ်ကပတ်တော်တွေအပေါ် အခြေခံပြီး ကြည့်တဲ့အခါ၊ ကိုယ့်ရဲ့ ရှုထောင့်အမြင်က ဘယ်လောက် အဓိပ္ပာယ်မဲ့မှန်း တွေ့ရတယ်။ ဘုရားနှုတ်ကပတ်တော်နဲ့ သူတောင်းဆိုတာကို လုံးဝ ဆန့်ကျင်နေခဲ့တာပဲ။ အလုပ်ကို ခေါင်းဆောင်တွေက စောင့်ကြည့်ရမယ်ဆိုတဲ့ ဘုရားရဲ့ သတ်မှတ်ချက်က ဖောက်ပြန်ပျက်စီးတဲ့ လူသားမျိုးနွယ်ရဲ့ အနှစ်သာရအပေါ် အခြေခံတယ်။ အဲဒါက ကျွန်တော်တို့အားလုံးမှာ ဖောက်ပြန်ပျက်စီးတဲ့ စိတ်သဘောထားတွေ ရှိလို့ပဲ၊ ဒါကြောင့် သမ္မာတရား မရခင်၊ ကိုယ့်ရဲ့ အသက်စိတ်သဘောထားတွေ မပြောင်းလဲခင်၊ ကျွန်တော်တို့က စိတ်မချရသလို၊ အပြည့်အဝ ယုံကြည်ကိုးစားလို့ မရဘူး။ ကောင်းမွန်တဲ့ လူ့သဘာဝရှိသူတွေတောင် သမ္မာတရားကို မသိလို့၊ သူတို့လုပ်ရပ်တွေမှာ ကိုယ်ကျင့်တရားမကောင်းလို့၊ ဖောက်ပြန်ပျက်စီးတဲ့ စိတ်သဘောထားတွေ ရှိကြလို့ ကိုယ့်သဘောအတိုင်းလုပ်ပြီး ဘုရားအိမ်တော်ရဲ့ အလုပ်ကို နှောင့်ယှက်နိုင်တယ်။ အဲဒါကို ဘယ်သူမှ ငြင်းလို့မရဘူး။ ဘုရားက ကျွန်တော်တို့ရဲ့ အနှစ်သာရကို သိလို့ ခေါင်းဆောင်တွေက အလုပ်ကို ကြီးကြပ်ဖို့ ဘုရားအိမ်တော်က တောင်းဆိုတာပဲ။ အလုပ်ကို စစ်ဆေးတာက ကျွန်တော်တို့တာဝန်တွေအတွက် အကူအညီဖြစ်ပြီး၊ ဘုရားအိမ်တော်ရဲ့အလုပ်ကို အကျိုးပြုတယ်။ ဒါပေမဲ့ “သင်အလုပ်ခန့်သည့် လူများကို သံသယမရှိနှင့်” ဆိုတဲ့ ဆိုးယုတ်တဲ့ စိတ်ကူးက တခြားလူတွေကို မမြင်မကန်းနဲ့ ယုံကြည်စေတယ်။ အလုပ်ကို လက်လွဲလိုက်တာက သူတို့ကို လုပ်ချင်တာ လုပ်ခွင့်ပေးလို့ရတဲ့သဘောဖြစ်ပြီး သူတို့အလုပ်ကို စစ်ဆေးတာက ယုံကြည်မှု ကင်းမဲ့တာကို ပြတယ်လို့ တွေးမိတာပေါ့ အဲဒီရှုထောင့်အမြင်ကို ဖက်တွယ်တာ၊ အလုပ်ကို အချိန်မီ လိုက်မကြည့်တာက ဘုရားအိမ်တော်ရဲ့အလုပ်ကို နှောင့်နှေးပြီး ထိခိုက်စေရုံပဲ တတ်နိုင်တယ်။ တာဝန်ကို လုပ်ဆောင်ပေမဲ့ ဘုရားနှုတ်ကပတ်တော်တွေ၊ သူ့သတ်မှတ်ချက်တွေအတိုင်း မသွားဘဲ၊ အဲဒီအစာ ဆိုးယုတ်တဲ့ အတွေးအခေါ်တွေအတိုင်း သွားတာ၊ စာတန်ရဲ့ အတွေးမှားတွေကို သမ္မာတရားလိုမျိုး ထိန်းသိမ်းတာက သမ္မာတရားကို ငြင်းပယ်ပြီး ဘုရားကို သစ္စာဖောက်တာပဲ။ စာတန်ရဲ့ အကူလို ပြုမူပြီး ဘုရားအိမ်တော်ရဲ့ အလုပ်ကို နှောင့်ယှက်နေတာ။ အဲဒီအကြောင်း တွေးရင်းနဲ့ ပိုကြောက်သွားတယ်။ ကျွန်တော့်တာဝန်မှာ စည်းမျဉ်းတွေ မရှိခဲ့မှန်း၊ ဘုရားနှုတ်ကပတ်တော်တွေ၊ တောင်းဆိုချက်တွေအတိုင်း မသွားခဲ့မှန်း တွေ့ရတယ်။ ဘုရားကို အစေခံနေတုန်း ဘုရားကို ဆန့်ကျင်တဲ့ လမ်းကြောင်းပေါ် အမှတ်တမဲ့ လှမ်းမိခဲ့တာပဲ။ သမ္မာတရားရဲ့ စည်းမျဉ်းတွေပေါ် အခြေခံပြီး ကိုယ့်တာဝန်ကို မလုပ်ခြင်းရဲ့ အကျိုးဆက်တွေက တကယ်လန့်စရာပဲ။

ဘုရားနှုတ်ကပတ်တော် နှစ်ပိုဒ် ဖတ်ခဲ့တယ်။ “‘သင်အလုပ်ခန့်သည့် လူများကို သံသယမရှိနှင့်။ သင်သံသယရှိသည့်လူများကို အလုပ်မခန့်နှင့်’ ဆိုသည့်စကားက မှန်ကန်သည်ဟု သင် ယုံကြည်သလော။ ဤစကားရပ်သည် အမှန်တရားဖြစ်သလော။ ဘုရားအိမ်တော်၏ အလုပ်တွင်၊ မိမိတို့၏ တာဝန်ကို ဖြည့်ဆည်းရာတွင် ဤစကားကို တစ်စုံတစ်ဦးက အဘယ်ကြောင့် အသုံးပြုမည်နည်း။ ဤတွင် ပြဿနာက အဘယ်နည်း။ ဤအရာတို့သည် ရှင်းလင်းစွာပင် မယုံကြည်သူများ၏ စကားများ၊ စာတန်ဆီမှလာသော စကားများဖြစ်သည်။ ဤသို့ဆိုလျှင် ၎င်းတို့သည် ဤအရာတို့ကို အမှန်တရားအဖြစ် အဘယ်ကြောင့် သဘောထားသနည်း။ ၎င်းတို့သည် မှန်သည်၊ မှားသည်ကို အဘယ်ကြောင့် မပြောနိုင်သနည်း။ ဤအရာများသည် သိသိသာသာပင် လူသား၏ စကားများ၊ ဖောက်ပြန်ပျက်စီးသော လူသားမျိုးနွယ်၏ စကားများဖြစ်သည်။ တကယ်ကို သမ္မာတရားမဟုတ်ပေ။ ၎င်းတို့သည် ဘုရားနှုတ်ကပတ်တော်များနှင့် လုံးလုံး ကွဲလွဲနေသည်။ လူတို့၏ လုပ်ရပ်များ၊ အပြုအမူများနှင့် ဘုရားသခင်အား ကိုးကွယ်မှုအတွက် စံအဖြစ် အသုံးမပြုသင့်ပေ။ ဤသို့ဆိုလျှင် ဤစကားကို မည်သို့ ချဉ်းကပ်သင့်သနည်း။ သင်သည် အမှန်တကယ် ခွဲခြားနိုင်စွမ်းရှိပါက၊ သင်၏ လက်တွေ့လုပ်ဆောင်မှု စည်းမျဉ်းအဖြစ် အသုံးပြုဖို့ ဤစကား၏နေရာတွင် မည်သည့်စံအမျိုးအစားကို အသုံးပြုသင့်သနည်း။ စံသည် ‘သင်၏ တာဝန်ကို သင်၏ စိတ်နှလုံးအကြွင်းမဲ့၊ ဉာဏ်ရှိသမျှဖြင့် ထမ်းဆောင်ရန်’ ဖြစ်သင့်သည်။ အခြားလူတို့က မည်သို့ထင်မြင်ပါစေ သင်၏ စိတ်နှလုံးအကြွင်းမဲ့၊ ဉာဏ်ရှိသမျှဖြင့် အမှုအရာများကို လုပ်ဆောင်ခြင်းသည် သင်၏ ဝတ္တရား၊ သင်၏တာဝန်ဖြစ်သည်။ ထို့ကြောင့် သင်၏ ဝတ္တရားကို သင် ဖြည့်ဆည်းသင့်သည်။ သင်၏ တာဝန်ကို ပြီးမြောက်သင့်သည်။ စည်းမျဉ်းနှင့်အညီ လုပ်ဆောင်သင့်သည်။ အမှုအရာများကို ကိုင်တွယ်သင့်သည့်ပုံစံဖြင့် ကိုင်တွယ်သင့်သည်။ မေးမြန်းရမည့်အရာကို မေးမြန်းသင့်သည်။ ပြုပြင်ပြီး ကိုင်တွယ်ဖြေရှင်းရန်လိုအပ်သူတို့ကို ပြုပြင်ပြီး ကိုင်တွယ်ဖြေရှင်းသင့်သည်။ ထုတ်ပယ်ထိုက်သူများကို ထုတ်ပယ်သင့်သည်။ ဤသည်မှာ စည်းမျဉ်းမဟုတ်လော။” (အန္တိခရစ်တို့ကို ဖော်ထုတ်ခြင်း၌ “အသေးစိတ်ရှင်းလင်းချက် ၁- အသေးစိတ်ရှင်းလင်းချက် သမ္မာတရား၏ဖြစ်ခြင်း”) “ခေါင်းဆောင်၊ သို့မဟုတ် အမှုဆောင်တစ်ယောက်သည် မည်သည့်အရေးကြီးသည့်အလုပ်ကို လုပ်ဆောင်သည်ဖြစ်စေ၊ ဤအလုပ်၏ သဘောသဘာဝက မည်သည့်အရာဖြစ်စေ ၎င်းတို့၏ ပထမဦးစားပေးမှာ အလုပ်က မည်သို့ တိုးတက်မှုရှိနေသည်ကို ကောင်းစွာ သိရှိရန်ဖြစ်သည်။ ၎င်းတို့သည် အမှုကိစ္စများကို ဆက်လက်စစ်ဆေးပြီး မေးခွန်းများမေးကာ သတင်းအချက်အလက်များကို ကိုယ်တိုင်ရယူရန်အတွက် ထိုနေရာတွင် ရှိနေရပေမည်။ ၎င်းတို့သည် ကိုယ်ကြားရသည့်အတိုင်း လုပ်ဆောင်ခြင်းသက်သက် သို့မဟုတ် အခြားလူတို့၏ အစီရင်ခံချက်များကိုသာ နားထောင်ခြင်း မပြုလုပ်ရပေ။ ထိုအစား ၎င်းတို့သည် ဝန်ထမ်းများက မည်သို့လုပ်ဆောင်နေသည်၊ အလုပ်က မည်သို့ တိုးတက်နေသည်ကို မိမိတို့ကိုယ်တိုင ကြည့်ရှုလေ့လာရမည်။ မည်သည့်အခက်အခဲများရှိသည်၊ နယ်ပယ်တစ်ခုခုက အထက်က သတ်မှတ်ချက်များနှင့် ကွဲလွဲနေခြင်းရှိမရှိ၊ အထူးလုပ်ငန်းတာဝန်များက စည်းမျဉ်းများကို ချိုးဖောက်ခဲ့ခြင်းရှိမရှိ၊ အနှောင့်အယှက်၊ အဖျက်အဆီးတစ်ခုခု ရှိမရှိ၊ လိုအပ်သော ပစ္စည်းကိရိယာများ၊ သို့မဟုတ် အချို့တာဝန်အတွက် သင်ကြားပို့ချမှုဆိုင်ရာ ပစ္စည်းများ လိုအပ်ခြင်း ရှိမရှိ၊ သင်ယူရမည်။ ၎င်းတို့သည် ဤအရာအားလုံးကို နိုင်နိုင်နင်းနင်းဖြစ်ရမည် ဖြစ်သည်။ မည်မျှ များပြားသော အစီရင်ခံချက်များကို ၎င်းတို့ နားထောင်သည်ဖြစ်စေ၊ သို့မဟုတ် ကြားရသည့်အတိုင်း လုပ်ဆောင်ခြင်းမှ မည်မျှရရှိသည်ဖြစ်စေ၊ ဤအရာတို့သည် ကိုယ်တိုင်သွားရောက်ကြည့်ရှုခြင်းလောက် မကောင်းပေ။ အမှုအရာများကို မိမိကိုယ်တိုင် မြင်တွေ့ခြင်းသည် ပိုမို တိကျမှုရှိပြီး ယုံကြည်စိတ်ချရသည်။ ၎င်းတို့သည် အခြေအနေကို အကျွမ်းဝင်သွားသည်နှင့် တစ်ပြိုင်နက် မည်သည့်အရာဖြစ်ပျက်နေသည်ကို ကောင်းစွာ သိရှိလိမ့်မည်။ ပို၍ပင်အရေးကြီးသည်မှာ မည်သူက အစွမ်းအစကောင်းရှိပြီး ပျိုးထောင်ပေးဖို့ ထိုက်တန်သည်၊ ခေါင်းဆောင်များနှင့် အမှုဆောင်များသည် ၎င်းတို့၏ အလုပ်ကို မှန်မှန်ကန်ကန် လုပ်ဖို့ဆိုလျှင် မည်သည့်အရာက အရေးပါသည်ဆိုသည်ကို ရှင်းလင်းတိကျသော နားလည်သဘောပေါက်ခြင်းဖြစ်သည်။ ခေါင်းဆောင်များနှင့် အမှုဆောင်များသည အစွမ်းအစကောင်းရှိသည့် လူများကို မည်သို့ ပြုစုပျိုးထောင်ပြီး လေ့ကျင့်ပေးရမည်ဆိုသည်နှင့် သက်ဆိုင်သော လမ်းကြောင်းတစ်ခုရှိသင့်သည်။ အလုပ်အချိန်အတွင်းတွင် ဖြစ်ပေါ်သော အမျိုးမျိုးသော ပြဿနာများနှင့် အခက်အခဲများအပေါ် ကောင်းမွန်စွာ သဘောပေါက်ခြင်းနှင့် ကျိုးကြောင်းခိုင်လုံသော နားလည်မှုရှိသင့်ကာ ဤအခက်အခဲများကို မည်သို့ ဖြေရှင်းရမည်ကို သိသင့်သည်။ အလုပ်ကို မည်သို့ ရှေ့ဆက်ရမည်၊ သို့မဟုတ် အလုပ်၏ အနာဂတ်အလားအလာများအတွက် ကိုယ်ပိုင် အယူအဆများနှင့် အကြံပြုချက်များလည်း ရှိသင့်သည်။ ၎င်းတို့သည် မည်သည်သံသယ၊ သို့မဟုတ် စိုးရိမ်မှုမျှ မရှိဘဲ ဤသို့သောအရာများကို အလွယ်တကူ ရှင်းလင်းစွာ ပြောဆိုနိုင်လျှင် ဤအလုပ်သည် ဆောင်ရွက်ရန် အလွန်ပို၍ လွယ်ကူလိမ့်မည်။ဤသို့လုပ်ဆောင်ခြင်းအားဖြင့်၊ ခေါင်းဆောင်တစ်ယောက်သည် တာဝန်များကို ကျေပွန်လိမ့်မည်မဟုတ်လော။ ခေါင်းဆောင်များနှင့် အမှုဆောင်များသည် ဤအရာအားလုံးကို ထည့်သွင်းစဉ်းစားရမည်။ စိတ်ထဲတွင် ဤအရာအားလုံးကို ရှိထားရမည်။ ခေါင်းထဲတွင် ဤအရာတို့ကို အဆက်မပြတ် စဉ်းစားနေရမည်။ အခက်အခဲများကို ကြုံရသောအခါ၊ ပြဿနာကို ကုစားရန်အလို့ငှာ သမ္မာတရားကို ရှာဖွေလျက်၊ ဤအရာများကို မိတ်သဟာယပြု၊ ဆွေးနွေးဖို့ရန်အတွက် လူတိုင်းဆီသို့ ပြန်သွားရမည်ဖြစ်သည်။ ဤနည်းအားဖြင့် ၎င်းတို့အလုပ်သည် လက်တွေ့အရှိတရား၌ အခြေတည်လျှင်၊ ဖြေရှင်း၍ မရနိုင်သော အခက်အခဲရှိလိမ့်မည်မဟုတ်ပေ။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း) ဘုရားနှုတ်ကပတ်တော်တွေက လက်တွေ့အလုပ်လုပ်ခြင်းအတွက် လက်တွေ့လုပ်ဆောင်မှု လမ်းကြောင်းပေးခဲ့တယ်။ စိတ်နှလုံးအကြွင်းမဲ့၊ ဉာဏ်အစွမ်းရှိသမျှနဲ့ ကိုယ့်တာဝန်တွေကို ဖြည့်ဆည်းရမယ်။ ဘယ်သူပဲဖြစ်ဖြစ်၊ ကိုယ်သိသည်ဖြစ်စေ၊ မသိသည်ဖြစ်စေ၊ စစ်မှန်တဲ့ တာဝန်သိစိတ်ရှိတဲ့ ခေါင်းဆောင်တစ်ယောက်က အလုပ်ရဲ့တိုးတက်မှုကို စဉ်ဆက်မပြတ် လိုက်ကြည့်နေမှာပဲ၊ ပြဿနာတွေကို ရှာတွေ့တာနဲ့အမျှ ဖြေရှင်းပေးနေမှာပဲ။ တစ်ယောက်ယောက်က မသင့်တော်ရင် သူတို့ ချက်ချင်း ပြောင်းရွှေ့မှာ။ ပြဿနာတွေနဲ့ပတ်သက်လို့ လူတိုင်းနဲ့ ပူးပေါင်းလုပ်ပြီး ဖြေရှင်းဖို့ သမ္မာတရားကို အတူရှာတယ်။ ဒါက အသင်းတော် ပရောဂျက်တွေမှာ စနစ်ကျ၊ မှန်ကန်တဲ့ တိုးတက်မှုရှိအောင် သေချာလုပ်ပေးတယ်။ ဘုရားနှုတ်ကပတ်တော်တွေကို တွေးရင်းနဲ့ကိုယ့်တာဝန်မှာ တာဝန်ယူဖို့လိုတယ်ဆိုတာ သိပေမဲ့ “သင်အလုပ်ခန့်သည့် လူများကို သံသယမရှိနှင့်” ဆိုတဲ့ ဆိုးယုတ်တဲ့ အတွေးမှားကို ဘာလို့ ကျွန်တော် ဖက်တွယ်ခဲ့သေးတာလဲဆိုတာကို မြင်ခဲ့ရတယ်။ တစ်ယောက်ယောက်ရဲ့ အလုပ်ကို စောင့်ကြည့်နေတာက ယုံကြည်မှုကင်းမဲ့တာပဲ၊ အပြင်လောကထဲက ကြီးကြပ်သူလို သူတို့အတွက် ချုပ်ချယ်မှုပဲလို့ တွေးပြီး အဓိပ္ပာယ်မရှိတဲ့ စိတ်ကူးတစ်ခုကို ကျွန်တော် ထိန်းသိမ်းနေခဲ့တယ်။ နောက်တော့ တွေ့ရတာက ခေါင်းဆောင်တွေ အလုပ်ကို ကြီးကြပ်ဖို့၊ ဘယ်သူ့ကိုမှ ထိန်းချုပ်မထားဖို့၊ ဘယ်သူ့ကိုမှ မယုံကြည်ဘဲ၊ ပြဿနာတွေကို ရှာတွေ့ပြီး မြန်မြန် ဖြေရှင်းဖို့ ဘုရားအိမ်တော်က တောင်းဆိုတယ်ဆိုတာပဲ။ အဲဒါက ညီအစ်ကို မောင်နှမတွေ တာဝန်ကို လုပ်ပြီး ဘုရားအိမ်တော်ရဲ့ အကျိုးစီးပွားကို ကာကွယ်အောင် ကူညီဖို့ပါ။ ခေါင်းဆောင်ရဲ့ တာဝန်တစ်ခုက အလုပ်ကို ကြီးကြပ်ပြီး လိုက်ကြည့်ဖို့၊ အလုပ်ကို လူတိုင်းကလုပ်တဲ့ နည်းလမ်းကို ချက်ချင်းနားလည်ဖို့၊ ပြဿနာတွေကို မြန်မြန် ရှာတွေ့ဖို့နဲ့ သင့်တော်သလို ကိုင်တွယ်ဖို့ပဲ။ အဲဒါက လူတွေရဲ့ တာဝန်တွေမှာ တာဝန်မဲ့မှုကနေ ဖြစ်ပေါ်လာတဲ့ အမှားကြောင့် ဆုံးရှုံးမှုတွေကို လျော့နည်းစေနိုင်တယ်။ အဲဒါက တခြားလူတွေရဲ့ အသက်ဝင်ရောက်မှုနဲ့ ဘုရားအိမ်တော်ရဲ့အလုပ်အတွက် တာဝန်ယူတာပဲ။

အဲဒီနောက်မှာ၊ ခေါင်းဆောင်အသီးသီးရဲ့ အလုပ်ကို ကျွန်တော် အသေးစိတ် သွားကြည့်ခဲ့ပြီး၊ သူတို့ကို ဘယ်လောက်ကောင်းကောင်း သိပါစေ၊ သူတို့ကိုင်တွယ်နေတဲ့ ပရောဂျက်တွေထဲက တိုးတက်မှုတွေကို လေးလေးနက်နက် စစ်ဆေးခဲ့တယ်။ အဲဒီလို တကယ်စစ်ဆေးရာကတစ်ဆင့်၊ ရှားဆိုတဲ့ ခေါင်းဆောင်က လက်တွေ့အလုပ်လုပ်မနေတာ၊ တကယ့်ပြဿနာတွေကို မဖြေရှင်းတာ တွေ့ရတယ်။ သူက အရမ်းလည်း ကြမ်းတမ်းပြီး သူများကို ဒေါသတကြီး ရမ်းတတ်တယ်၊ အဲဒါက အခြေခံအားဖြင့် ဆိုးရွားတာပဲ။ ဒါကြောင့် သူ့ကို ချက်ချင်း ထုတ်ပယ်လိုက်တယ်။ တခြားလူတွေရဲ့ တိုင်ကြားချက်တွေကတစ်ဆင့် သူလုပ်ခဲ့တဲ့ တခြားဆိုးယုတ်တဲ့ အရာအများကြီးကို နောက်ပိုင်းမှာ သိခဲ့ရပြီး၊ မိတ်သဟာယအများကြီး လုပ်ပေးခဲ့တဲ့နောက်မှာ သူ နောင်တမရသေးဘူးလေ။ နောက်ဆုံးတော့ သူက အန္တိခရစ်ဖြစ်တယ်လို့ ကျွန်တော်တို့ ဆုံးဖြတ်ပြီး အသင်းတော်ကနေ နှင်ထုတ်လိုက်တယ်။ အဲဒါက ကျွန်တော့်ကို ကြောက်သွားစေတယ်။ အစ်ကိုလျူနဲ့ပတ်သက်လို့ ကျွန်တော့်ရဲ့ မမှန်တဲ့ စိတ်ကူးတွေကို ပြောင်းလဲစေခဲ့တဲ့ အဲဒါတွေအားလုံး မဖြတ်သန်းရဘဲနဲ့၊ ရှားရဲ့အလုပ်ကို စစ်ဆေးဖို့ တွေးခဲ့မိမှာ မဟုတ်ဘူး။ အဲဒီအန္တိခရစ်က အသင်းတော်ထဲက ညီအစ်ကို မောင်နှမတွေကို ဆက်ထိခိုက်နေမှာ။ အဲဒါရဲ့ အကျိုးဆက်တွေက မတွေးရဲစရာ ဖြစ်နေမှာပဲ။ ဒါကို လက်တွေ့လုပ်ဆောင်လိုက်တာက အလုပ်အပေါ် ကြီးကြပ်ခြင်းရဲ့ အရေးပါမှုကို ပြခဲ့တယ်။ နောက်ဆုံးမှာ လက်တွေ့အလုပ်လုပ်ရာကနေ လာတဲ့ စိတ်ငြိမ်သက်ခြင်းကို ခံစားခဲ့ရတယ်။

ဘုရားနှုတ်ကပတ်တော်ကို မလိုက်လျှောက်ဘဲ သမ္မာတရားကို လက်တွေ့လုပ်ဆောင်ဘဲ ဆိုးယုတ်တဲ့ တွေးခေါ်မှုစနစ်နဲ့ စိတ်ကူးတွေကို ထိန်းသိမ်းရင်း တာဝန်တစ်ခုကို လုပ်တာက ဘုရားကို ဆန့်ကျင်ပြီး အသင်းတော်ရဲ့အလုပ်ကို နှောင့်ယှက်နေတာဖြစ်မှန်း ဒီအတွေ့အကြုံက ပြခဲ့တယ်။ တာဝန်ကို ကောင်းကောင်းလုပ်ပြီး ဘုရားအိမ်တော်ရဲ့ အလုပ်ကို ကာကွယ်ဖို့ အလုပ်ကို ကြီးကြပ်ခြင်းနဲ့ ပတ်သက်တဲ့ ဘုရားရဲ့ သတ်မှတ်ချက်တွေကို လိုက်လျှောက်ရမယ်။ ဘုရားနှုတ်ကပတ်တော်ရဲ့ တရားစီရင်ခြင်းနဲ့ ထုတ်ဖော်ပြချက်တွေက ကျွန်တော့်ရဲ့ မမှန်တဲ့ စိတ်ကူးတွေကို ပြောင်းသွားစေခဲ့တယ်။ ဘုရားကျေးဇူးတော်ပဲ။


၅။ တာဝန်ထမ်းဆောင်ခြင်းသည် ရိုးသားခြင်းမရှိဘဲ မဖြစ်နိုင်ပေ

မုရီ အမေရိကန်နိုင်ငံ

ကျွန်မက အသင်းတော်မှာ လူသစ်တွေကို ရေလောင်းတာကို ဦးဆောင်ရတယ်။ တချို့ယုံကြည်သူအသစ်တွေက ပါဝင်တာ သိပ်မကြာသေးဘူး။ သူတို့ထဲက တချို့က စုဝေးပွဲတွေမှာ သိပ်စကားမပြောကြဘဲ ပုံမှန်မလာကြတာကို ကျွန်မ တွေ့ရတယ်။ သူတို့လာချင်စိတ်ရှိမှပဲ လာကြတာ။ တစ်ဦးချင်း မိတ်သဟာယဖွဲ့ဖို့အတွက် ကျွန်မ ဆက်သွယ်တော့ သူတို့က ပိုက်ဆံဘယ်လိုရှာရမယ်၊ မိသားစုအတွက် ပိုက်ဆံတွေကို ဘယ်လိုတည်ဆောက်ရမယ်ဆိုတာတွေပြောရတာကြိုက်ကြတယ်။ ဒါပေမဲ့ ယုံကြည်ခြင်းအကြောင်းရောက်လာတာနဲ့ သူတို့က စကားပြောတာ ချက်ချင်းရပ်ပြီး ဖုန်းချဖို့အတွက် ဆင်ခြေတွေရှာကြတယ်။ သူတို့က သမ္မာတရားကို စိတ်မဝင်စားဘူး၊ တကယ့်ယုံကြည်သူတွေဖြစ်ပုံမရဘူးလို့ ကျွန်မ ခံစားမိတယ်။ ဒါပေမဲ့ သူတို့က ယုံကြည်ခြင်းမှာ လူသစ်တွေဖြစ်နေတော့ ကျွန်မက လုံးဝ သေချာမနေဘူး။ အဲဒါနဲ့ သူတို့ကို ဆက်ပြီး ပံ့ပိုးနေခဲ့တယ်။ အချိန်နည်းနည်းကြာသွားပြီးတော့ သူတို့က ဒီလိုဖြစ်နေတုန်းပဲ။ ပြီးတော့ စုဝေးပွဲတွေတက်တာ တဖြည်းဖြည်းချင်း ရပ်သွားတယ်။ အဲဒီအခါကျမှ ကျွန်မက ခေါင်းဆောင်ကို သူတို့အခြေအနေကို ပြောပြတယ်။ သူက ကျွန်မကို မေးတယ်။ “အစ်မက သူတို့ကို ဘယ်လိုရေလောင်းနေခဲ့တာလဲ။ အရင်က သူများတွေ ရေလောင်းနေတုန်းက သူတို့က စုဝေးပွဲတွေကို ပုံမှန်တက်တယ်။ အစ်မရဲ့လက်ထဲရောက်လာမှ ဘာကြောင့် ဒီလိုဖြစ်တာလဲ။ အစ်မတာဝန်တွေကို တကယ်ထမ်းဆောင်ပြီး ရှင်းရှင်းလင်းလင်း မိတ်သဟာယဖွဲ့ရဲ့လား။ ကျွန်မတို့က ကိုယ့်တာဝန်မှာ ပေါ့လျော့လာတာကြောင့် တာဝန်တွေကို မထမ်းဆောင်ဘဲ ဒါကြောင့်မို့ လူသစ်တွေက ကောင်းကောင်း မစုဝေးကြဘူးဆိုရင် ဒါက လုံးဝ ကျွန်မတို့တာဝန်ပဲ” တဲ့။ သူက အလုပ်အတွက် တာဝန်ခံဖို့ ပြောနေတာကို ကျွန်မသိပေမဲ့ ကျွန်မ ကိုယ့်ဘာသာစဉ်းစားနေမိတယ်။ လူတိုင်းက ပြောင်းလဲနိုင်တယ်။ အရင်က ကောင်းကောင်းစုဝေးတာနဲ့ သူတို့က ဒီလိုဆက်လုပ်နေမယ်လို့ အဓိပ္ပာယ်မရဘူး ပေါ့။ ပြီးတော့လည်း သူတို့ကို ကျွန်မ စတွေ့တော့ သူတို့က ပုံမှန်စုဝေးမနေဘူး။ ဒီတော့ ဒါက ရုတ်တရက်ပြောင်းလဲတာမဟုတ်ဘူး။ ကျွန်မက သူတို့ကို အချိန်နည်းနည်းလောက်ရေလောင်းပြီး ကြည့်ကြည့်ချင်တာပါပဲ။ ဒါကြောင့် ကျွန်မက သူ့ကို ချက်ချင်းပြောမပြတာပေါ့။ ဒီအတွက် သူက ကျွန်မကို တာဝန်ခံခိုင်းရင် ကျွန်မက အကျိုးဆက်တွေကို ခံရမယ်။ ကျွန်မက ပြုပြင်ခံရပြီး ကိုင်တွယ်ဖြေရှင်းခံရနိုင်တယ်။ အထုတ်တောင်ခံရနိုင်တယ်။ ဒါကိုသာ အရင်ကသိခဲ့ရင် ဒီအကြောင်းကို သူ့ကို စောစောပြောမိမှာပဲ။ ဒါဆို နောက်ဆုံးကျရင် ကျွန်မက အပြည့်အဝ တာဝန်ခံရမှာမဟုတ်ဘူး။ အဲဒီနောက်မှာ လူသစ်တွေနဲ့ ကျွန်မရဲ့ ဆက်ဆံရေးမှာ ကျွန်မက သတိမထားဘဲ မနေနိုင်ဘူး။ လူတစ်ယောက်က ပြဿနာတစ်ခုရှိတာ၊ စုဝေးပွဲတွေကို မလာတာကို မြင်ရင် ကျွန်မက ခေါင်းဆောင်ကို အမြန်သွားပြောတယ်။ တစ်ခါတလေမှာ ခေါင်းဆောင်က ကျွန်မ ဘာပြောချင်တာလဲဆိုတာ မေးတယ်။ သူတို့ကို ရေလောင်းတာ ရပ်ဖို့ ရည်ရွယ်သလားပေါ့။ ကျွန်မက ပြောတယ်။ “မဟုတ်ဘူး။ အစ်မက ခေါင်းဆောင်ဆိုတော့ သူတို့မှာ ဘာတွေဖြစ်နေတယ်ဆိုတာ အစ်မကို သိစေချင်တာပါ” ပေါ့။ ကျွန်မ အဲဒီလိုပြောပြီးတော့ သူက ဘာမှဆက်မပြောတော့ဘူး။ တစ်ခါတလေမှာ ကျွန်မက သူ့ကို ပြောပြီးတဲ့နောက်မှာ သူတို့ကို နည်းနည်း ရေဆက်လောင်းနေဖို့ ကျွန်မကို ပြောတယ်။ ပြီးတော့ သူတို့က တကယ်မစုဝေးချင်ဘူးဆိုရင် သူတို့ကို အတင်းလုပ်ခိုင်းလို့မရဘူး၊ သူတို့ကို လက်လျှော့ရမယ်လို့ ပြောတယ်။ ကျွန်မက လုံးဝ သဘောတူပြီး စဉ်းစားမိတယ်။ ခေါင်းဆောင်က ယုံကြည်သူအသစ်တွေရဲ့ အခြေအနေကို သိတယ်။ ဒီတော့ ကျွန်မက ပံ့ပိုးပေးဖို့ပဲလိုတယ်။ သူတို့ကို ပံ့ပိုးပေးခြင်းကတစ်ဆင့် ပြန်ခေါ်တာ ပိုကောင်းတယ်။ ကျွန်မက ဒီလိုမလုပ်နိုင်ရင်၊ လူသစ်က မစုဝေးချင်တော့ရင် ခေါင်းဆောင်က ဒါက အရမ်းမြန်လွန်းတယ်လို့ထင်ပြီး ကျွန်မက ကိုယ့်တာဝန်ကို မသိတတ်ဘူးလို့ ပြောမှာမဟုတ်တော့ဘူး ပေါ့။ စိတ်ထဲမှာ အဲဒီလိုတွေးပြီး ကိုယ့်တာဝန်ကို ကျွန်မ အရမ်းအာရုံမစိုက်တော့ဘူး။ နေ့တိုင်း လူသစ်တွေကို လုပ်နေကျအတိုင်းပဲ ရေလောင်းခဲ့တယ်။ ကျွန်မ သူတို့ကို ခေါ်တဲ့အခါမှာ သူတို့က ပြန်ဖြေရင် ကျွန်မက နည်းနည်း မိတ်သဟာယဖွဲ့လိုက်တယ်။ ဒါပေမဲ့ မဖြေရင် လက်လျှော့လိုက်တယ်။ သူတို့က ပြန်မဖြေရင် ကျွန်မလုပ်နိုင်တာဘာမှမရှိဘူးလို့ ထင်မိတယ်။ ပြီးတော့ သူတို့ပြဿနာတွေကို ဖြေရှင်းဖို့ ဘယ်လိုလုပ်ရမယ်ဆိုတာကို မစဉ်းစားဘူး။ နောက်ပိုင်းမှာ အလုပ်အစည်းအဝေးတစ်ခုမှာ ခေါင်းဆောင်ကပြောတယ်။ အခုကစပြီးတော့ ရေလောင်းအလုပ်အကြောင်းမေးတဲ့အခါမှာ လူသစ်တွေရဲ့ အခြေအနေတွေအကြောင်းကို ရေလောင်းသူတွေကပြောတာကိုပဲ သူနားမထောင်တော့ဘူး၊ ရေလောင်းသူတွေက သူတို့ကို ဘယ်သမ္မာတရားရှုထောင့်တွေကို မိတ်သဟာယဖွဲ့သလဲဆိုတာ၊ သူတို့ကို အသေးစိတ် ဘယ်လိုပံ့ပိုးသလဲဆိုတာ သိအောင်လုပ်မယ်၊ ပြီးတော့ ရေလောင်းသူက တကယ့်အလုပ်ကိုလုပ်နေသလားဆိုတာ စဉ်းစားဖို့ ဒါကို အသုံးပြုမယ်တဲ့။ သူတို့က ယုံကြည်သူအသစ်တွေနဲ့ မိတ်သဟာယဖွဲ့တာမှာ စိတ်နှစ်ပြီးမလုပ်ဘူးဆိုရင် ယုံကြည်သူအသစ်တွေက စုဝေးပွဲတွေကို ပုံမှန်မတက်တော့တာ၊ ထွက်သွားတာတွေဖြစ်စေရင် ဒါက ရေလောင်းသူရဲ့ တာဝန်ပဲ။ သူက ဒီလိုပြောတဲ့အခါမှာ ကျွန်မက လူသစ်တွေနဲ့ မိတ်သဟာယဖွဲ့တဲ့အခါ ဘယ်ဘုရားနှုတ်ကပတ်တော်ကို ကျွန်မဖတ်တယ်၊ ဘယ်သမ္မာတရားကို ကျွန်မ မိတ်သဟာယဖွဲ့တယ်ဆိုတာကို မှတ်မထားဘူးဆိုတာ ကျွန်မ သတိထားမိတယ်။ ယုံကြည်သူအသစ်တစ်ယောက်က စုဝေးပွဲတွေ တက်တာရပ်သွားရင် ကျွန်မမှာ ဘာသက်သေမှမရှိဘူး။ ကျွန်မက လက်တွေ့အလုပ်မလုပ်ဘူး၊ ရေလောင်းတဲ့နေရာမှာ ကျွန်မက တာဝန်မသိတတ်ဘူးလို့ ခေါင်းဆောင်ကထင်ပြီး ကျွန်မကို ပြုပြင်ပြီး ကိုင်တွယ်ဖြေရှင်းမှာလား တွေးမိတယ်။ အဲဒါနဲ့ ယုံကြည်သူအသစ်တွေဆီကို ကျွန်မပို့တဲ့ စာတွေနဲ့ ဘုရားနှုတ်ကပတ်တော်တွေကို စပြီးတော့ အာရုံစိုက်ပြီး ကျွန်မတို့ မိတ်သဟာယက ဘာအကြောင်းလဲဆိုတာကို မှတ်သားထားတယ်။ တစ်ခါတလေမှာ သူတို့က မတုံ့ပြန်တဲ့စာတွေကို ကျွန်မ ပို့တယ်။ ဒါပေမဲ့ ဒါကို သိပ်မစဉ်းစားခဲ့ဘူး။ ကျွန်မက ကျွန်မပို့သင့်တဲ့ ဘုရားနှုတ်ကပတ်တော်တွေအားလုံးကို သူတို့ဆီကို ပို့ပြီးပြီ၊ ကျွန်မ ဖွဲ့ဖို့ လိုတဲ့ မိတ်သဟာယတွေဖွဲ့ပြီးပြီလို့ တွက်မိတယ်။ ယုံကြည်သူအသစ်တစ်ယောက်က စုဝေးပွဲတွေကို မလာတော့ရင် ခေါင်းဆောင်က ကျွန်မလုပ်ခဲ့တာတွေရဲ့ မှတ်စုတွေကို မြင်နိုင်တယ်၊ ကျွန်မကို တာဝန်မသိတတ်ဘူးလို့ မပြောလောက်ဘူး ပေါ့။

အချိန်နည်းနည်းကြာပြီးတဲ့နောက်မှာ ကျွန်မရဲ့ ယုံကြည်သူအသစ်တချို့က မစုဝေးချင်သေးဘူးဆိုတာ ခေါင်းဆောင်က သတိထားမိပြီး သူတို့ကို ကျွန်မ ဘယ်လိုရေလောင်းခဲ့လဲဆိုတာ မေးတယ်။ ကျွန်မက သူ့ကိုပြဖို့အတွက် ကျွန်မမှတ်စုတွေအားလုံးကို အဆင်သင့်ထုတ်ပြလိုက်တယ်။ ကျွန်မက ကြိုတင်ပြင်ဆင်ပြီး ဒီမှတ်တမ်းတွေကို သိမ်းထားတာ ကံကောင်းတယ်လို့ စဉ်းစားပြီးတော့ပေါ့။ မဟုတ်ရင် ကျွန်မက ဘာမှ လက်ဆုပ်လက်ကိုင်ပြစရာရှိမှာမဟုတ်ဘူး။ သူက ကျွန်မကို ဘယ်လိုအပြစ်တင်မယ်ဆိုတာ ဘယ်သူသိမှာလဲ။ ကျွန်မက တော်တော်ကျေနပ်နေတုန်းမှာပဲ ခေါင်းဆောင်ကပြောတယ်။ “ဒီမှတ်စုတွေကနေ ကျွန်မ ဘာပြဿနာမှ မမြင်နိုင်ဘူး။ ဒါပေမဲ့ လူတချို့က တစ်ခါတည်း လာမတက်ကြတော့ဘူး။ ဒါကြောင့် အစ်မအလုပ်မှာ ပြဿနာတစ်ခုရှိရမယ်။ အခုတော့ ဘာဖြစ်နိုင်သလဲဆိုတာ ကျွန်မ မသိနိုင်ဘူး။ ဒါပေမဲ့ အခုနောက်ပိုင်း ကျွန်မတို့ တွေ့ကြတဲ့အခါမှာ အစ်မက ယုံကြည်သူအသစ်တွေရဲ့ ပြဿနာတွေကို ဆက်တိုက်ပြောနေတယ်။ ဒါက တကယ်တမ်း သာမန်မဟုတ်ဘူး။ ပြဿနာက ဘယ်မှာရှိနေတယ်ဆိုတာကို အစ်မ နည်းနည်းသုံးသပ်ကြည့်ဖို့ လိုတယ်။ အစ်မက ပေါ့ဆပြီး သူတို့ကို ကောင်းကောင်းရေမလောင်းနေဘဲ ဒီယုံကြည်သူအသစ်တွေက ယုံကြည်ခြင်းကို စွန့်တာတွေဖြစ်နေရင် ဒါက တာဝန်မသိတတ်တာပဲ။ ကိုယ့်တာဝန်ကို ကောင်းကောင်းမလုပ်တာပဲ” တဲ့။ သူပြောတာက ကျွန်မအတွက် တကယ့်ထိုးနှက်ချက်ပဲ။ ကျွန်မ ဆွံ့အသွားတယ်။ သူ ကျွန်မကို ဆူမှာမဟုတ်ဘူးလို့ ထင်ထားတာ။ ဒါပေမဲ့ ကျွန်မအလုပ်မှာပြဿနာရှိတယ်လို့ ပြောပြီး ကိုယ့်ကိုယ်ကိုယ် သုံးသပ်ဖို့ ပြောတယ်။ ကျွန်မ အံ့အားသင့်သွားတယ်။ ဒါဟာ ဘုရားသခင်က ခေါင်းဆောင်ကတစ်ဆင့် ကျွန်မကို သတိပေးနေတာလား တွေးမိတယ်။ ဒါက ကျွန်မအတွက် စိတ်ညစ်စရာအတွေးပဲ။ ကျွန်မပြဿနာကြောင့် လူသစ်တွေက ထွက်ကြတာဆိုရင် ဒါက မကောင်းမှုလုပ်နေတာဖြစ်နေမှာကို ကျွန်မ ကြောက်မိတယ်။ အဲဒါနဲ့ ကျွန်မ ဘုရားကို ဆုတောင်းတယ်။ “ဘုရားသခင် ခေါင်းဆောင်က မျှော်လင့်မထားဘဲ သမီးကို ဒီနေ့ ဒီလိုပြောတာဟာ ကိုယ်တော့်ရဲ့ ခွင့်ပြုချက်ပါပါတယ်။ ဒါကြောင့် သမီးသင်ယူရမယ့် သင်ခန်းစာရှိမှာပဲ။ သမီးရဲ့ ပြဿနာကြောင့် ဒီယုံကြည်သူအသစ်တွေကို မနစ်နာစေချင်ဘူး။ ဒါပေမဲ့ သမီး အရမ်းနုံအနေသလို ခံစားရတယ်။ သမီးပြဿနာက ဘယ်မှာရှိတယ်ဆိုတာကို မသိဘူး။ ကိုယ့်ကိုယ်ကိုယ်သိပြီး ပြောင်းလဲဖို့အတွက် လမ်းပြတော်မူပါ” ဆိုပြီးတော့။

နောက်သုံးလေးရက်မှာ ဒါနဲ့ပတ်သက်ပြီး ဘုရားကို တော်တော်လေးဆုတောင်းတယ်။ နောက်တော့ တစ်နေ့မှာ ကျွန်မကို လှုံ့ဆော်ပေးခဲ့တဲ့ ဘုရားနှုတ်ကပတ်တော်တစ်ပိုဒ်ပါတဲ့ သက်သေခံစာတစ်ပုဒ်ကို ဖတ်ရတယ်။ “သင်သည် မှန်ကန်သော လူ ဟုတ်သည် မဟုတ်သည်ကို သိရန် သင့်ကိုယ်သင် သေချာစွာ ဆန်းစစ်သင့်သည်။ သင်၏ ရည်မှန်းချက်များနှင့် ရည်ရွယ်ချက်များသည် ငါ့အတွက် ရည်ရွယ်၍ ဖန်တီးထားသလော။ သင်၏ စကားများနှင့် လုပ်ရပ်များအားလုံးသည် ငါ၏ မျက်မှောက်တွင် ပြောဆို၊ လုပ်ဆောင်ခြင်း ဖြစ်သလော။ သင်၏ အတွေးများနှင့် စိတ်ကူးများအားလုံးကို ငါ ဆန်းစစ်၏။ အပြစ်ရှိသည်ဟု သင်မခံစားရသလော။ အခြားသူများ မြင်စေရန် သင်သည် ဟန်ဆောင်ထားပြီး၊ သင်သည် ကိုယ့်ကိုယ်ကိုယ် မှန်ကန်သည်ဟု မှတ်ယူခြင်း ပုံပန်းတစ်ခုကို တည်ငြိမ်စွာ ပုံဖမ်းထားသည်။ သင်သည် မိမိကိုယ်ကိုယ် ကာကွယ်ရန် ဤအရာကို လုပ်ဆောင်သည်။ သင်၏ဆိုးယုတ်ခြင်းကို ဖုံးကွယ်ရန် ဤအရာကို လုပ်ဆောင်ပြီး၊ ထိုဆိုးယုတ်ခြင်းကို အခြားတစ်စုံတစ်ဦးအပေါ် တွန်းပို့ရန် နည်းလမ်းများကိုပင် အကြံထုတ်လေသည်။ သင်၏ နှလုံးသားတွင် ဖောက်ပြန်မှုသည် ကိန်းဝပ်နေလေတကား။” (နှုတ်ကပတ်တော်၊ အတွဲ (၁)၊ ဘုရားသခင်၏ အမှုတော်နှင့် ဘုရားသခင်ကို သိကျွမ်းခြင်း၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) လူတွေက သူတို့ရဲ့ ကိုယ်ပိုင်အကျိုးစီးပွားတွေကို ကာကွယ်ပြီး မကောင်းမှုတွေကို ဖုံးကွယ်ဖို့အတွက် တာဝန်ကို သူများတွေအပေါ် ပြောင်းပေးဖို့ လိမ်ညာပြီး ဟန်လုပ်ပြတယ်၊ ဒါဟာ သူတို့ကိုယ်သူတို့ ကာကွယ်နိုင်ဖို့အတွက်ဆိုတာ ဘုရားနှုတ်ကပတ်တော်တွေက ပြတယ်။ ဒါက ကောက်ကျစ်မှုကို ဖော်ပြချက်တစ်ခုပဲ။ ဒါက ကျွန်မအခြေအနေကို အတိအကျကို ဖော်ထုတ်ပြတယ်လို့ ခံစားမိတယ်။ ကျွန်မ ကိုယ့်ကိုယ်ကိုယ်စပြီး သုံးသပ်ခဲ့တယ်။ ယုံကြည်သူအသစ်တွေရဲ့ ပြဿနာတွေကို ခေါင်းဆောင်ကို ကျွန်မ ဘာလို့အမြဲတမ်းပြောနေခဲ့တာလဲ။ တစ်ယောက်ယောက်က ပြဿနာတွေရှိတာ၊ စုဝေးပွဲတွေကို မလာတာကို မြင်တိုင်း ကျွန်မက ခေါင်းဆောင်ကို အမြန်သွားပြောတယ်။ ကျွန်မက အချက်အလက်တွေကိုပဲ မျှဝေနေတဲ့ ပုံစံရှိတယ်။ ဒါပေမဲ့ တကယ်တော့ ကိုယ့်ရဲ့ တစ်ကိုယ်ရေရည်ရွယ်ချက်တွေရှိနေတာ။ တစ်ယောက်ယောက်က လာမတက်တော့ရင် ခေါင်းဆောင်က ကျွန်မကို တာဝန်ခံခိုင်းမှာ၊ ထုတ်တောင်ထုတ်ပစ်မှာကို ကျွန်မ ကြောက်နေတာ။ ဒါကြောင့် ကျွန်မက လက်ဦးမှုရယူဖို့ အမြန်ကြိုးစားနေတာ။ ယုံကြည်သူအသစ်က မကောင်းဘူး၊ ကျွန်မမှာ တာဝန်မရှိဘူးဆိုတဲ့ မှားနေတဲ့အမြင်ကို ခေါင်းဆောင်ကိုပေးဖို့အတွက် သူတို့ပြဿနာတွေကို အရင်မျှဝေဖို့ပေါ့။ ကျွန်မက သူတို့ကို လုံလုံလောက်လောက် မပံ့ပိုးနိုင်ဘဲ သူတို့က လာမတက်တော့ရင် ဒါ သူတို့ပြဿနာပဲ။ ဒါဆိုရင် ကျွန်မနဲ့ လုံးဝ လွတ်သွားပြီပေါ့။ နောက်ပိုင်းမှာ သူတို့က စုဝေးပွဲတွေကို ထပ်ပြီးသွားချင်ရင် ကျွန်မက နာမည်ရသင့်တယ်လို့ လူတွေက ထင်ကြမယ်။ ကိုယ့်ကိုယ်ကိုယ် သုံးသပ်ခြင်းကတစ်ဆင့် ဒါကို မြင်ရတော့ ကျွန်မ အရမ်းအံ့သြသွားတယ်။ ကျွန်မစကားတွေရဲ့ နောက်ကွယ်မှာ ပုံးကွယ်နေတဲ့ ဒီလိုယုတ်မာပြီး စက်ဆုပ်စရာဖြစ်တဲ့ ရည်ရွယ်ချက်တွေရှိတယ်လို့ ကျွန်မ လုံးဝ မထင်ခဲ့ဘူး။ ကျွန်မက အရမ်းကောက်ကျစ်ခဲ့တာပဲ။

သတိတောင်မထားမိဘဲနဲ့ ဒီလောက်မရိုးသားပြီး လှည့်စားတဲ့အရာတစ်ခုကို ကျွန်မ ဘယ်လိုလုပ်နိုင်သလဲ တွေးမိတယ်။ ဒါကို ဆင်ခြင်သုံးသပ်ရင်းနဲ့ လူတွေရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖော်ထုတ်တဲ့ ဘုရားသခင်ဆီက နှုတ်ကပတ်တော်တွေကို ကျွန်မဖတ်ပြီး နောက်ဆုံးမှာ ကိုယ့်ကိုယ်ကိုယ် နည်းနည်း နားလည်သွားတယ်။ ဘုရားသခင်၏ နှုတ်ကပတ်တော်၌ ပြောထားသည်- “အန္တိခရစ်များ၏ဆိုးယုတ်မှုတွင် အဓိက ထူးခြားသော လက္ခဏာ တစ်ခုရှိသည်— ယင်းကို မည်သို့ပိုင်းခြားသိမြင်ပုံနှင့် သက်ဆိုင်သည့် လျှို့ဝှက်ချက်ကို သင့်တို့အား ငါဝေမျှမည်။ လျှို့ဝှက်ချက်မှာ ဤအရာဖြစ်သည်— ပထမဦးစွာ ၎င်းတို့၏ အပြောအဆိုတွင်ဖြစ်စေ၊ ၎င်းတို့၏အပြုအမူတွင်ဖြစ်စေ ၎င်းတို့သည် သင့်အတွက် ဉာဏ်မမီနိုင်ပေ။ ၎င်းတို့ကို သင်အဓိပ္ပာယ်မကောက်နိုင်ပေ။ သင့်ကို ၎င်းတို့ စကားပြောနေသည့်အခါတွင် ၎င်းတို့၏မျက်လုံးများက အမြဲပင် ကစားနေပြီး ၎င်းတို့အနေဖြင့် မည်သည့်အကြံအစည်မျိုး လျှို့ဝှက်ကြံစည်နေသည်ကို သင်မသိနိုင်ပေ။ တစ်ခါတစ်ရံတွင် ၎င်းတို့က ‘သစ္စာရှိသည်’၊ သို့မဟုတ် အထူးသဖြင့် ‘ရိုးသားသည်’ ဟု သင့်အား ခံစားစေသော်လည်း၊ ဤသည်မှာ အမှန်မဟုတ်ပေ၊ သင်သည် ၎င်းတို့အား မည်သည့်အခါမျှ ရိပ်စားမိနိုင်မည် မဟုတ်ချေ။ သင်၏စိတ်နှလုံးထဲ၌ အထူး ခံစားချက်တစ်ခု ရှိသည်၊ ၎င်းတို့၏ အတွေးများအတွင်း နက်ရှိုင်းသော သိမ်မွေ့နက်နဲမှု၊ ဉာဏ်မမီသော နက်ရှိုင်းမှု ရှိသည်ဆိုသည့် ခံစားမှုတစ်ခုဖြစ်သည်။ ၎င်းတို့က ဆန်းကြယ်ပြီး ပဟေဠိဆန်ပုံရသည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ဆိုးယုတ်ကာ တစိမ့်စိမ့်နှင့် အန္တရာယ်ပေးတတ်ပြီး လှည့်စားတတ်သည် (အပိုင်း ၂)) “အန္တိခရစ်များသည် ၎င်းတို့၏ အပြုအမူတွင် မရိုးဖြောင့်ကြပေ။ မည်သို့ မရိုးဖြောင့်ကြသနည်း။ ၎င်းတို့သည် လှည့်စားမှုကို မှီခိုသော နည်းလမ်းတစ်ခုဖြင့် အစဉ် ပြုမူကြသည်။ ၎င်းတို့၏ စကားများသည် မည်သည့်အရာကိုမျှ မထုတ်ဖော်ပေ။ ထို့ကြောင့် ၎င်းတို့၏ ရည်ရွယ်ချက်များနှင့် ပန်းတိုင်များကို နားလည်သဘောပေါက်ရန် လူတို့အတွက် ခက်ခဲသည်။ ဤသည်မှာ မရိုးဖြောင့်ခြင်းဖြစ်သည်။ ၎င်းတို့သည် ၎င်းတို့လုပ်ဆောင်သမျှတွင် အလွယ်တကူ ကောက်ချက်မချပေ။ ၎င်းတို့က ထိုသို့လုပ်ဆောင်သည်မှာ ၎င်းတို့၏ လက်အောင်ငယ်သားများနှင့် နားထောင်သူများက ၎င်းတို့၏ ရည်ရွယ်ချက်ကို သိရှိခံစားနိုင်ရန်ဖြစ်သည်။ ထိုသူများသည် အန္တိခရစ်ကို နားလည်ကြလျက် ၎င်းတို့၏ လုပ်ငန်းစဉ်နှင့် အရင်းခံအကြောင်းရင်းများအတိုင်း လုပ်ဆောင်ကြကာ ၎င်းတို့၏ အမိန့်များကို ဆောင်ရွက်ကြသည်။ လုပ်ငန်းတာဝန်တစ်ခု ပြီးစီးပါက၊ အန္တိခရစ်သည် ပျော်ရွှင်သည်။ မပြီးဆုံးလျှင် မည်သူကမျှ ၎င်းတို့ကို ဆန့်ကျင်လုပ်ဆောင်ရန် မည်သည့်အရာကိုမျှ မတွေ့ရှိနိုင်ပေ၊ သို့မဟုတ် ၎င်းတို့လုပ်ဆောင်သည့်အရာ၏ နောက်ကွယ်ရှိ အရင်းခံအကြောင်းရင်းများ၊ ရည်ရွယ်ချက်များ၊ သို့မဟုတ် ပန်းတိုင်များကို နားလည်သဘောပေါက်ခြင်းမရှိနိုင်ကြပေ။ ၎င်းတို့လုပ်ဆောင်သည့်အရာ၏ မရိုးဖြောင့်မှုသည် ကွယ်ဝှက်ထားသော လှည့်ကွက်များ၊ လျှို့ဝှက်ပန်းတိုင်များတွင် တည်ရှိသည်။ ထိုအရာအားလုံးက အခြားလူတိုင်းကို လှည့်စားရန်၊ ဆော့ကစားရန်၊ ထိန်းချုပ်ရန် ရည်ရွယ်သည်။ ဤသည်မှာ မရိုးဖြောင့်သော အပြုအမူ၏ အနှစ်သာရဖြစ်သည်။ မရိုးဖြောင့်ခြင်းသည် လိမ်ညာခြင်းသက်သက်မဟုတ်ပေ။ ထိုအစား ယင်းသည် သာမန်လူတို့အဖို့ ဉာဏ်မမီနိုင်သောအရာတစ်ခုဖြစ်သည်။ ယင်းသည် တွေ့ရလေ့ရှိသော လိမ်ညာမှု၊ သို့မဟုတ် ဆိုးယုတ်သော လုပ်ဆောင်ချက်တို့နှင့် အမျိုးအစားမတူညီပေ။ သင်သည် မည်သူကိုမျှမသိစေလိုသောအရာတစ်ခုကို လုပ်ဆောင်ခဲ့လျှင်၊ သို့မဟုတ် လိမ်ညာမှုတစ်ခုကို ပြောလျှင် ယင်းမှာ မရိုးဖြောင့်ခြင်းအဖြစ် အကျုံးဝင်သလော။ (မဝင်ပါ။) ယင်းမှာ လှည့်စားခြင်းသာဖြစ်ပြီး မရိုးဖြောင့်ခြင်းအဆင့်သို့ မရောက်ရှိပေ။ အဘယ်အရာက မရိုးဖြောင့်ခြင်းကို လှည့်စားခြင်းထက်ပို၍ နက်နဲစေသနည်း။ (လူတို့က ထိုအရာကို မရိပ်စားမိနိုင်ပါ။) ယင်းကို ရိပ်စားမိရန် ခက်ခဲသည်။ ဤသည်မှာ တစ်စိတ်တစ်ပိုင်းဖြစ်သည်။ အခြားမည်သည့်အရာရှိသနည်း။ (လူတို့က မရိုးဖြောင့်သောသူကို ဆန့်ကျင်ရန် မည်သည့်အရာမျှ မရှိပါ။) မှန်သည်။ ဆိုလိုသည်မှာ ၎င်းတို့ကို ဆန့်ကျင့်သည့်အရာတစ်ခုခုကို တွေ့ရှိရန် လူတို့အတွက် ခက်ခဲသည်။ ထိုသူသည် မကောင်းမှုကျူးလွန်ခဲ့သည်ဟု လူအချို့က သိလျှင်ပင် ထိုသူ လူကောင်းဖြစ်သလော၊ လူဆိုးဖြစ်သလော၊ သို့မဟုတ် အန္တိခရစ်ဖြစ်သလောဆိုသည်ကို မဆုံးဖြတ်နိုင်ကြပေ။ လူတို့သည် ထိုသူကို မရိပ်စားမိနိုင်ဘဲ ထိုသူသည် ကောင်းသည်ဟု ထင်မြင်ပြီး ထိုသူ၏ လှည့်စားခြင်းကို ခံရနိုင်သည်။ ဤသည်မှာ မရိုးဖြောင့်ခြင်းဖြစ်သည်။ လူတို့သည် ယေဘူယျအားဖြင့် လိမ်ညာတတ်ပြီး၊ လျှို့ဝှက်ကြံစည်တတ်ကြသည်။ ဤသည်မှာ လှည့်စားခြင်းသာဖြစ်သည်။ သို့သော် အန္တိခရစ်များသည် အတွေ့ရများသော လှည့်စားသူများထက်ပို၍ အန္တရာယ်ရှိသည်။ ၎င်းတို့သည် နတ်ဆိုးမင်းများကဲ့သို့ဖြစ်သည်။ ၎င်းတို့လုပ်ဆောင်သည့်အရာကို မည်သူကမျှ နားလည်သဘောမပေါက်နိုင်ပေ။ ၎င်းတို့သည် တရားမျှတမှုအမည်ခံပြီး မကောင်းမှုများစွာကို လုပ်ဆောင်နိုင်ကြကာ လူတို့က ၎င်းတို့ကို ချီးမွမ်းကြသည်။ အမှန်တွင်မူ ၎င်းတို့သည် လူတို့ကို ထောင်ချောက်ဆင်ပြီး ထိခိုက်နစ်နာစေကြသည်။ ဤသည်မှာ မရိုးဖြောင့်ခြင်းဟု ခေါ်သည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၆- သူတို့သည် ထူးဆန်းပြီး ပဟေဠိဆန်သော နည်းလမ်းများဖြင့် ပြုမူကြ၏၊ ထင်တိုင်းကြဲပြီး အာဏာရှင်ဆန်ကြ၏၊ အခြားသူများနှင့် မည်သည့်အခါမျှ မိတ်သဟာယမဖွဲ့ကြ၊ ထို့ပြင် အခြားသူများအား သူတို့ကို အတင်းအကျပ် နာခံစေ၏) အန္တိခရစ်တွေဟာ မကောင်းတဲ့ စိတ်သဘောထားတစ်ခုရှိပြီး ကိစ္စတွေကို မရိုးသားတဲ့နည်းတွေနဲ့လုပ်တယ်ဆိုတာ ဘုရားနှုတ်ကပတ်တော်ကနေ ကျွန်မ တွေ့ခဲ့တယ်။ ဒါက ကောက်ကျစ်မှုရဲ့ ဖောက်ပြန်ပျက်စီးခြင်းကို ပြတာနဲ့ မတူဘူး။ ကောက်ကျစ်တာက မုသားတွေကို သေချာပြောတာ၊ လှည့်စားတာဖြစ်ပြီးတော့ တွေ့ဖို့ လွယ်တယ်။ ကိစ္စတွေကို မရိုးမသားလုပ်တာက လူတစ်ယောက်က သူပြောတာ၊ လုပ်တာတွေနဲ့ပတ်သက်ပြီး ဘာပြဿနာကိုမှ မမြင်နိုင်အောင် သူ့အကြောင်းပြချက်တွေ၊ ပန်းတိုင်တွေ၊ ရည်ရွယ်ချက်တွေကို အရမ်းကို ဖုံးကွယ်ပြီး သူများတွေ အမြင်မှားအောင် လုပ်တာပဲ။ ပြဿနာရှိတယ်လို့ လူတွေက ခံစားမိရင်တောင် သူနဲ့ဆန့်ကျင်တာ တစ်ခုမှ ရှာမတွေ့နိုင်ဘူး။ အဖြေမရှာနိုင်ဘူး။ ဒါက သူများတွေကို လှည့်စားပြီး သူ့ရဲ့ ဖုံးကွယ်ထားတဲ့ရည်ရွယ်ချက်တွေကို ရအောင်လုပ်တဲ့နည်းပဲ။ ဘုရားနှုတ်ကပတ်တော်ကပြောတာနဲ့ ကိုယ့်ကိုယ်ကိုယ် ယှဉ်ကြည့်လိုက်တယ်။ ကျွန်မက ယုံကြည်သူအသစ်တွေအကြောင်းကို ခေါင်းဆောင်နဲ့ အမြန်၊ တက်တက်ကြွကြွပြောတဲ့ပုံစံရှိပြီး ကျွန်မက တာဝန်ခံယူမှရှိတယ်ဆိုတဲ့ အမြင်မှားကို သူ့ကိုပေးပြီး သူကြီးကြပ်တာကို လက်ခံဖို့ အဆင်သင့်ဖြစ်နေတယ်။ ဒါပေမဲ့ တကယ်တမ်းတော့ ကျွန်မက ခေါင်းဆောင်ကို ကြိုတင်ကာကွယ်တဲ့ စီမံချက်အနေနဲ့ ဒါကို အသုံးပြုနေတာပါ။ ဒီလိုနဲ့ ပုံမှန်မတက်တဲ့ ယုံကြည်သူအသစ်တွေအပေါ် သူက မကောင်းမြင်အောင်ပေါ့။ ဒီလိုဆိုရင် တစ်နေ့နေ့မှာ သူတို့က မလာတော့ရင် ကျွန်မကို တာဝန်ခံခိုင်းမှာမဟုတ်ဘူး။ ပြီးတော့လည်း ကျွန်မအလုပ်ရဲ့ အသေးစိတ်အချက်တွေကို ခေါင်းဆောင်က မေးတော့ အပေါ်ယံမှာ ကျွန်မ သူတို့ကိုပေးတဲ့ မိတ်သဟာယက ပြဿနာမရှိတဲ့ပုံစံရှိတယ်။ ကျွန်မက မိတ်သဟာယအတွက် အချိန်ကို တက်တက်ကြွကြွပြင်ဆင်ပြီး သူတို့ကို ဘုရားနှုတ်ကပတ်တော်တွေပို့နေတဲ့ပုံစံရှိတယ်။ ဒီတော့ ကျွန်မက ဝီရိယရှိပြီး သူတို့အပေါ် ချစ်ခင်တယ်လို့ ခေါင်းဆောင်ကထင်မယ်။ တကယ်တမ်းတော့ ကျွန်မက ယုံကြည်သူအသစ်တွေရဲ့ ကျွန်မရဲ့ မိတ်သဟာယမှာ လုံးဝ မရိုးသားပါဘူး။ ခေါင်းဆောင်က အလုပ်မှတ်တမ်းတွေကို စစ်ဆေးပြီး သူတို့ကို ကျွန်မ ဘယ်လိုပံ့ပိုးခဲ့တယ်ဆိုတာကို သူကမေးရင် ကျွန်မက အသေးစိတ်ရှင်းမပြနိုင်မှာကိုကြောက်တာကြောင့် ကျွန်မ သူ့ကို အစီရင်ခံနိုင်ဖို့အတွက် ဝတ်ကျေတန်းကျေလုပ်ဖို့ကလွဲပြီး ရွေးစရာမရှိခဲ့ဘူး။ ဒါတွေအားလုံးကို ပြန်စဉ်းစားကြည့်တော့ ကျွန်မအပေါ် ခေါင်းဆောင်ရဲ့အမြင်ကို ကာကွယ်ဖို့ တာဝန်မခံရဖို့၊ ကျွန်မရဲ့ အဆင့်အတန်းနဲ့ အနာဂတ်ကို ထိန်းသိမ်းဖို့ လှည့်ကွက်မျိုးစုံကို ကျွန်မ တကယ်ကစားခဲ့တာပဲ။ ကျွန်မ စကားပြောတဲ့အခါ ကိုယ့်ရည်ရွယ်ချက်တွေကို ဖုံးကွယ်ပြီး ဂရုစိုက်ပြီး နည်းလမ်းတစ်ခုနဲ့လုပ်ခဲ့တယ်။ ကျွန်မစိတ်နှလုံးက ကျွန်မတာဝန်အပေါ်မှာ ရှိမနေတာကြောင့် လူသစ်တချို့က စုဝေးပွဲကို ပုံမှန်မလာတာတွေဖြစ်သွားတာ ရှင်းပါတယ်။ ကျွန်မတာဝန်မှာ ပြဿနာတွေရှိတယ်လို့ ခေါင်းဆောင်ကလည်း ခံစားရတယ်။ ဒါပေမဲ့ ဘာတွေမှန်းမသိဘူး။ ပြီးတော့ ကျွန်မကို တာဝန်ခံခိုင်းဖို့အတွက် ဘာသက်သေမှ မရှာနိုင်ဘူး။ ကျွန်မက အရမ်းကို လှည့်စားခဲ့တာပါ။ ကျွန်မ ဒီဟာမတိုင်ခင်က ကျွန်မအပြုအမူနဲ့ ကိစ္စတွေကို မရိုးသားတဲ့နည်းနဲ့လုပ်ခြင်းကို လုံးဝ ဆက်စပ်မကြည့်ခဲ့ဘူး။ လိမ္မာပါးနပ်တဲ့၊ တွက်ချက်ပြီး မရိုးသားတဲ့လူတွေက အများအားဖြင့် အတွေ့အကြုံတွေအများကြီးရှိတဲ့ အသက်ကြီးသူတွေလို့ ကျွန်မ အမြဲတမ်း ခံစားမိတယ်။ ဒါပေမဲ့ ကျွန်မက အတွေ့အကြုံတွေ၊ ရှုပ်ထွေးတဲ့ စဉ်းစားပုံတွေအများကြီးမရှိဘဲ ငယ်သေးတယ်။ ကျွန်မအပြုအမူကို မရိုးသားဘူးလို့ပြောတာက မမှန်တဲ့ပုံစံရှိတယ်။ ဒါပေမဲ့ ကျွန်မက မကောင်းတဲ့ အန္တိခရစ်စိတ်သဘောထားရှိတယ်၊ မရိုးသားတာက အသက်နဲ့ဘာမှမဆိုင်ဘူးဆိုတာ အချက်အလက်တွေက ကျွန်မကို ဖွင့်ပြခဲ့တယ်။ ဒါက လုံးဝ ဆိုးယုတ်တဲ့ သဘာဝကနေ လာတာပါ။ နောက်တော့ ကျွန်မစိတ်ထဲမှာ ရုတ်တရက် တစ်ခုပေါ်လာတယ်။ မေးခွန်းတွေအများကြီးမေးပြီး အရမ်းပွင့်ပွင့်လင်းလင်းပြောတဲ့ ယုံကြည်သူအသစ်တစ်ယောက်ရှိတယ်။ ကျွန်မမိတ်သဟာယကို သူနားမလည်ရင် သူက ကျွန်မကို စုဝေးပွဲတွေမှာ တိုက်ရိုက် ပြန်ပြောတယ်။ ဒါက ကျွန်မအတွက် အနေရခက်စေတယ်။ ကျွန်မရဲ့ ဂုဏ်သတင်းကို ကာကွယ်နိုင်ဖို့အတွက် သူနဲ့ စုဝေးပွဲတွေမလုပ်ချင်တော့ဘူး။ ဒါပေမဲ့ ဒီလို တဲ့တိုးမပြောရဲဘူး။ ခေါင်းဆောင်က ကျွန်မကို ကိုင်တွယ်ဖြေရှင်းမှာ ကြောက်တယ်လေ။ သူ့ကိုတခြားရေလောင်းသူတစ်ယောက်ဆီ လွဲပေးဖို့ နည်းလမ်းရှာတယ်။ တစ်ခါတော့ အဲဒီယုံကြည်သူအသစ်က သူ့ရဲ့ လက်ရှိအဖွဲ့က အရင်အဖွဲ့ထက်တော်တော်ပိုပြီး သေးတယ်လို့ သာမန်ကာလျှံကာပြောတယ်။ ကျွန်မက ခေါင်းဆောင်ကိုပြောဖို့ ဆင်ခြေတစ်ခုအနေနဲ့ ဒါကို အသုံးပြုလိုက်တယ်။ သူက ကျွန်မတို့စုဝေးပွဲက သေးတာကို မကြိုက်ဘူး၊ ပိုကြီးတဲ့ အဖွဲ့တွေကို ကြိုက်တယ်ပေါ့။ ပြီးတော့ သူ့ကို တခြားအဖွဲ့မှာထားဖို့ ခေါင်းဆောင်ကို ပြောလိုက်တယ်။ ခေါင်းဆောင်က သူ့ကို တခြားအဖွဲ့တစ်ခုကို တက်ဖို့ ချက်ချင်းစီစဉ်လိုက်တယ်။ ဒါက ကျွန်မရဲ့ ရှက်စရာ၊ စက်ဆုပ်စရာကောင်းတဲ့ ရည်ရွယ်ချက်ကို အောင်မြင်စွာဖုံးကွယ်ပြီး ဒီယုံကြည်သူအသစ်ကို ကျွန်မအဖွဲ့ထဲကနေ တွန်းထုတ်လိုက်တဲ့နည်းပဲ။ ကျွန်မက ကိုယ့်တာဝန်ကို ခံယူပြီး လူသစ်အတွက် စဉ်းစားပေးတယ်လို့တောင် ခေါင်းဆောင်က မှားပြီး ထင်ခဲ့တယ်။ ကျွန်မက တော်တော်ဆိုးယုတ်ပြီး လှည့်စားတတ်ခဲ့တာပဲ။

နောက်ပိုင်းမှာ ကျွန်မအခြေအနေနဲ့ပတ်သက်တဲ့ နောက်ထပ်ဘုရားနှုတ်ကပတ်တော်တွေကို စားသောက်ခဲ့တယ်။ “ငါသင်တို့ကို ပြောသည်။ ဘုရားသခင်က စက်ဆုပ်ရွံရှာမှုအရှိဆုံးဖြစ်ပြီး စွန့်ပစ်ချင်သည့်အရာမှာ မိမိ၏အမှားများကို ကောင်းစွာသိသော်လည်း နောင်တမရသည့် ဤခေါင်းမာသောလူစားမျိုးဖြစ်သည်။ ၎င်းတို့သည် မိမိ၏ အမှားများကို မည်သည့်အခါမျှ ဝန်မခံသကဲ့သို့ မိမိကိုယ်ကိုယ် အပြစ်ဖြေပြီး ခုခံကာကွယ်ရန်အတွက် ဆင်ခြေများ၊ ကျိုးကြောင်းပြချက်များကို အစဉ်သဖြင့် ရှာဖွေကြသည်။ သာ၍ ကွေ့လည်ကြောင်ပတ်လုပ်ပြီး လှည့်စားသောလူများ ဖြစ်လာဖို့ရန် အခြားနည်းလမ်းများကို အသုံးပြုချင်သည်။ ထိုသူသည် အမှားတစ်ခုပြီးတစ်ခု လုပ်ဆောင်ချင်ပြီး၊ နောင်တရရန်၊ သို့မဟုတ် မိမိအမှားများကို ဝန်ခံရန် မစဉ်းစားပေ။ ဤသို့သောသူမျိုးသည် အလွန်ပင် ဒုက္ခပေးတတ်ပြီး၊ ထိုသူအတွက် ကယ်တင်ခြင်းခံရရန် ခက်ခဲသည်။ ဘုရားသခင် စွန့်ပစ်လိုသည့်အရာပင်ဖြစ်သည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို ယုံကြည်ခြင်း၌ အရေးအကြီးဆုံးသောအရာမှာ လက်တွေ့လုပ်ဆောင်ခြင်းနှင့် သူ၏နှုတ်ကပတ်တော်များကို တွေ့ကြုံခြင်းဖြစ်သည်) ဒါကို သေချာစဉ်းစားရင်းနဲ့ ဘာပဲဖြစ်ပါစေ အဓိကက သမ္မာတရားကို လက်ခံဖို့ပဲဆိုတာ ကျွန်မ သဘောပေါက်သွားတယ်။ တစ်ယောက်ယောက်က သူ့တာဝန်မှာ သူဝန်ခံတဲ့ အမှားတစ်ခုကိုလုပ်ခဲ့ပြီး ပြုပြင်တာ၊ ကိုင်တွယ်ဖြေရှင်းတာကို လက်မခံဘဲ သူ့အမှုကို ငြင်းခုံဖို့အတွက် ဆင်ခြေတွေပေးပြီး အကြောင်းပြချက်တွေရှာရင် သူ့အမှားတွေကို ဖုံးကွယ်ဖို့ လှည့်ကွက်တွေတောင်လုပ်ရင် ဒါက သမ္မာတရားကို သူလက်မခံဘူးဆိုတဲ့သဘောပဲ။ သူက ဘုရားအတွက် ရွံရှာဖွယ်ဖြစ်ပြီး ဘုရားက သူ့ကို စွန့်ပစ်ပြီး ဖယ်ရှားလိမ့်မယ်။ ယုံကြည်သူအသစ်တွေကို ကျွန်မက ချစ်ခင်၊ စိတ်ရှည်ခြင်းနဲ့ ကူညီပံ့ပိုးပေးနိုင်ဖို့ ဘုရားက မျှော်လင့်တာကြောင့် ကျွန်မက သူတို့ကို ရေလောင်းရတာမျိုး အရေးကြီးတဲ့အလုပ်ကို လုပ်နိုင်တာပါ။ ဘုရားက ကျွန်မကို အမျှော်အမြင်သမ္မာတရားတွေကို ရှင်းရှင်းလင်းလင်း မိတ်သဟာယဖွဲ့စေချင်ပြီး သူတို့ကို စစ်မှန်တဲ့လမ်းပေါ်မှာ အခြေခံအုတ်မြစ်ကို အမြန်တည်ဆောက်အောင် ကူညီပေးစေချင်တာပါ။ တချို့ ယုံကြည်သူအသစ်တွေက စုဝေးပွဲတွေကို ပုံမှန်မတက်ကြဘဲ ကျွန်မမှာ ကျွန်မ မငြင်းဆန်နိုင်တဲ့တာဝန်ရှိတယ်ဆိုတာ ကျွန်မ ကောင်းကောင်းသိခဲ့တယ်။ ဒါပေမဲ့ ခေါင်းဆောင်က ကျွန်မကို မေးခွန်းတွေမေးပြီး ကိုင်တွယ်ဖြေရှင်းတဲ့အခါ ကျွန်မက ယုံကြည်သူအသစ်တွေကို ချက်ချင်းပံ့ပိုးဖို့ နည်းလမ်းတစ်ခုစဉ်းစားပြီး ဘုရားသခင်ဆီက ဒီအရာကို နားမလည်ဘဲ၊ ခေါင်းဆောင်ရဲ့ ဝေဖန်မှုကိုလက်မခံရုံတင်မကဘဲ လှည့်ကွက်တွေလုပ်ခဲ့တယ်။ ကျွန်မက ကိုယ့်တာဝန်ကို ကောင်းကောင်းမလုပ်တဲ့အချက်ကို ဖုံးကွယ်ဖို့အတွက် နောက်ထပ် မယုံကြည်ရတဲ့၊ မရိုးသားတဲ့ နည်းလမ်းတွေကို အသုံးပြုခဲ့တယ်။ ခေါင်းဆောင်က ကျွန်မကို ဆန့်ကျင်တဲ့ ဘယ်အရာကိုမှ ရှာမတွေ့ဖို့အတွက် သူ့ကို ကျွန်မ အမှောင်ထဲမှာထားခဲ့တယ်။ ကျွန်မက လှည့်ကွက်တွေသုံးပြီး လွတ်သွားတဲ့အခါ ကိုယ့်ကိုယ်ကိုယ် ကျေနပ်ပြီး ကိုယ့်ရဲ့ပါးနပ်မှုမှာ တိတ်တဆိတ်ပျော်မွေ့နေခဲ့တယ်။ ဘုရားသခင်က ကျွန်မရဲ့ ယုတ်ညံ့တဲ့နည်းလမ်းတွေနဲ့ သေးနုပ်တဲ့လှည့်ကွက်တွေကို ရှင်းရှင်းလင်းလင်း မြင်နိုင်တယ်ဆိုတာ ကျွန်မ သဘောမပေါက်ခဲ့ဘူး။ ဒါတွေကို ကျွန်မ မဖုံးကွယ်နိုင်ပါဘူး။ ကျွန်မတာဝန်က ပြဿနာတွေက သေချာပေါက် မြင်သာလာမှာပဲ။ ခေါင်းဆောင်က ကျွန်မကို သတိမပေးခဲ့ရင် ကျွန်မက ကိုယ့်ကိုယ်ကိုယ် သုံးသပ်ဖို့ သိမှာမဟုတ်ဘူး။ နောင်တရဖို့ ဆန္ဒရှိဖို့ဆိုတာ ပိုမဖြစ်နိုင်ဘူး။ ကျွန်မက တော်တော်ကို ထုံထိုင်းခဲ့တာပါ။ သမ္မာတရားကို လက်မခံဘူး။ ကိုယ့်အလုပ်ကို အနှစ်ချုပ်ကြည့်ပြီး အမှားတွေကို မပြောင်းလဲခဲ့ဘူး။ အဲဒီအစား ကျွန်မရဲ့ သိက္ခာ၊ အဆင့်အတန်းနဲ့ အနာဂတ်ကို ကာကွယ်ဖို့အတွက် ခေါင်းဆောင်ကို ဘယ်လိုလှည့်စားရမယ်ဆိုတာပဲ တွေးခဲ့တယ်။ ကျွန်မက ကိုယ့်တာဝန်ကို ကောင်းကောင်းမလုပ်ဘူးဆိုတဲ့ အရှိတရားကို ဖုံးကွယ်ဖို့ မယုံရဖြစ်ပြီး မရိုးမသားဖြစ်ခဲ့တယ်။ ယုံကြည်သူအသစ်တွေကို ရေလောင်းဖို့၊ သူတို့အခက်အခဲတွေကို ကူညီပေးဖို့ စိတ်မနှစ်ခဲ့ဘူး။ ဒါကြောင့် လူသစ်တချို့ရဲ့ ပြဿနာတွေက တော်တော်ကြာတဲ့အထိ မပြေလည်ဘူး။ အခုထိတောင် တချို့က စုဝေးပွဲတွေကို ပုံမှန်မတက်ဘူး။ ကျွန်မကို တကယ်ကြောက်သွားစေတာက တခြားအဖွဲ့ထဲကို ကျွန်မတွန်းပို့လိုက်တဲ့ လူသစ်က သူ့ကိုရေလောင်းပေးတဲ့သူက ရုတ်တရက်ပြောင်းသွားတာကြောင့် မစုဝေးချင်တော့ဘူးဆိုတာပဲ။ စုဝေးပွဲတွေကို ပြန်လာဖို့ သူသဘောမတူခင်မှာ သူများတွေက သူနဲ့ အကြာကြီး စိတ်ရှည်ရှည်နဲ့ မိတ်သဟာယဖွဲ့ပေးခဲ့တယ်။ ကျွန်မလုပ်ခဲ့တာကို စဉ်းစားကြည့်တော့ အရမ်းစိတ်ညစ်ဖို့ကောင်းပါတယ်။ သူများတွေက လူတွေကိုပြောင်းလဲဖို့ အစွမ်းကုန်လုပ်ကြတယ်။ ဒါပေမဲ့ ကျွန်မက ချဉ်းကပ်တဲ့နေရာမှာ လျော့ရဲနေခဲ့တယ်။ ကျွန်မက မကောင်းမှုလုပ်နေခဲ့တာပါ။ ဘုရားသခင်က ကျွန်မကို ဖော်ထုတ်ဖို့၊ ကျွန်မရဲ့ ထုံထိုင်းတဲ့နှလုံးသားကို နိုးထစေဖို့ ပတ်ဝန်းကျင်တစ်ခုကို ပြင်ဆင်မပေးခဲ့ရင် ကျွန်မက အန္တရာယ်ကျရောက်လုနီးနီးဖြစ်နေတာကို သဘောပေါက်မှာမဟုတ်ဘူး။ ကျွန်မရဲ့ မကောင်းတဲ့ အန္တိခရစ်စိတ်သဘောထားအတိုင်း ဆက်ပြီး အသက်မရှင်ချင်တော့ဘဲ မကောင်းတဲ့လမ်းကြောင်းကနေ ဆင်းပြီး ဘုရားဆီမှာ နောင်တရချင်ခဲ့တယ်။

ကျွန်မ နည်းနည်း သတိထားမိလာတဲ့အချိန်မှာပဲ ခေါင်းဆောင်က ကျွန်မ အခုရက်ပိုင်းမှာ ဘယ်လိုအခြေအနေရှိလဲ မေးတယ်။ ကျွန်မ ကိုယ့်ကိုယ်ကိုယ် သုံးသပ်တာ၊ သဘောပေါက်တာတွေကို သူ့ကို ပြောပြလိုက်တယ်။ သူက ဘုရားနှုတ်ကပတ်တော်တချို့ကို ကျွန်မဆီ ပို့လိုက်တယ်။ ဘုရားသခင်၏ နှုတ်ကပတ်တော်၌ ပြောထားသည်- “ရိုးသားမှုကို လက်တွေ့လုပ်ဆောင်ခြင်းက ရှုထောင့်များစွာ ခြုံငုံသည်။ တစ်နည်းအားဖြင့် ရိုးသားခြင်းအတွက် စံနှုန်းသည် အကြောင်းအရာတစ်ခုတည်းမှတစ်ဆင့် ရရှိခြင်းမဟုတ်ပေ။ သင်သည် မရိုးသားနိုင်ခင်တွင် အကြောင်းအရာများစွာ၌ စံနှုန်းဖြင့် ကိုက်ညီရမည်။ လူအချို့က ရိုးသားဖို့ရန်အတွက် မလိမ်ညာမိဖို့သာလိုသည်ဟု အစဉ် ထင်မြင်ကြသည်။ ဤအမြင်မှာ မှန်ကန်သလော။ ရိုးသားခြင်းသည် မလိမ်ညာခြင်းသာ ပါဝင်သလော။ မဟုတ်ပေ။ အခြားရှုထောင့်အချို့နှင့်လည်း ဆက်နွှယ်နေသည်။ ရှေးဉီးစွာ သင်သည် မည်သည့်အရာကို ရင်ဆိုင်ရသည်ဖြစ်စေ၊ သင်ကိုယ်တိုင်၏ မျက်စိဖြင့် မြင်ပြီးသောအရာ၊ သို့မဟုတ် တခြားတစ်ယောက်ယောက်က သင့်အား ပြောပြသည့်အရာတစ်ခုဖြစ်စေ၊ လူတို့နှင့် အပြန်အလှန်ဆက်ဆံခြင်း၊ သို့မဟုတ် ပြဿနာတစ်ခုကို ဖြေရှင်းခြင်းဖြစ်စေ၊ သင်ထမ်းဆောင်သင့်သည့် တာဝန်၊ သို့မဟုတ် ဘုရားသခင်က သင့်အား အပ်နှံထားသည့်အရာဖြစ်စေ သင်သည် ယင်းကို ရိုးသားသော စိတ်နှလုံးတစ်ခုဖြင့် အစဉ် ချဉ်းကပ်ရမည်။ ရိုးသားသော စိတ်နှလုံးတစ်ခုဖြင့် အမှုအရာများကို ချဉ်းကပ်ခြင်းအား မည်သို့ လက်တွေ့လုပ်ဆောင်သင့်သနည်း။ မိမိထင်သည့်အရာကို ပြောပြီး ရိုးသားစွာ စကားပြောလော့။ အနှစ်မရှိသောစကားများ၊ တရားဝင် ဗန်းစကားများ၊ သို့မဟုတ် ကြားကောင်းသောစကားများကို မပြောနှင့်။ မြှောက်ပင့်သော၊ သို့မဟုတ် သူတော်ကောင်းယောင်ဆောင်သော မှားယွင်းသည့်အရာများကို မပြောဘဲ၊ သင်၏စိတ်နှလုံးတွင်ရှိသော စကားများကို ပြောဆိုလော့။ ဤသည်မှာ ရိုးသားသောသူတစ်ယောက်ဖြစ်ခြင်းဖြစ်သည်။ သင်၏ စိတ်နှလုံးတွင်ရှိသော မှန်ကန်သော အတွေးအမြင်များကို ဖော်ပြခြင်း- ဤသည်မှာ ရိုးသားသောသူများ လုပ်ဆောင်ရမည့်အရာဖြစ်သည်။ သင်ထင်သည့်အရာနှင့် သင့်စိတ်နှလုံးထဲတွင် မျိုးသိပ်ထားသည့် စကားများကို မည်သည့်အခါမျှ မပြောသကဲ့သို့၊ သင်ပြောဆိုသည့်အရာသည် သင်ထင်သည့်အရာနှင့် အစဉ် ကွဲလွဲနေလျှင်၊ ဤသည်မှာ ရိုးသားသူတစ်ယောက် လုပ်ဆောင်သည့်အရာ မဟုတ်ပေ။ ဉပမာ သင်သည် သင်၏တာဝန်ကို ကောင်းစွာမထမ်းဆောင်သကဲ့သို့၊ လူတို့က မည်သို့ဖြစ်သည်ကို မေးကြပြီး၊ သင်က ‘ငါ့တာဝန်ကို ကောင်းကောင်းလုပ်ချင်ပေမဲ့ အကြောင်းအမျိုးမျိုးကြောင့် မလုပ်ရသေးဘူး’ ဟု ပြောသည့်အခါ၊ အမှန်တကယ်တွင် သင်က လုံ့လမရှိသည်ကို သင်၏ စိတ်နှလုံးထဲတွင် သိပေသည်။ သို့တိုင်အောင် သင်က အမှန်အတိုင်း မပြောခဲ့ပေ။ သင်သည် အမှန်တရားများကို ဖုံးဖိပြီး တာဝန်ကို ရှောင်ရှားရန်အတွက် အကြောင်းပြချက်များ၊ မှန်ကန်ကြောင်းပြဆိုချက်များ၊ ဆင်ခြေများမျိုးစုံ ရှာဖွေသည်။ ဤသည်မှာ ရိုးသားသောသူတစ်ယောက်က လုပ်ဆောင်သောအရာ ဖြစ်သလော။ (မဟုတ်ပါ။) သင်သည် ဤအရာများကိုပြောပြီး လူတို့ကို အရူးလုပ်ကာ ဖြစ်သလိုလုပ်ဆောင်သည်။ သို့သော် သင့်အတွင်းတွင်ရှိသည့်အရာ၊ သင့်အတွင်းရှိ ရည်ရွယ်ချက်၏ အနှစ်သာရသည် ဖောက်ပြန်ပျက်စီးသော စိတ်သဘောထားတစ်ခုဖြစ်သည်။ သင်သည် ယင်းအား ဖွင့်ပြပြီး စိတ်ဖြာလေ့လာခြင်းမပြုနိုင်လျှင်၊ ယင်းကို သန့်စင်နိုင်မည်မဟုတ်ပေ။ ဤသည်မှာ အသေးအဖွဲကိစ္စမဟုတ်ပေ။ သင်သည် မှန်ကန်စွာ ပြောဆိုရမည်။ ‘ငါ့တာဝန်ကို လုပ်တဲ့နေရာမှာ ငါ နည်းနည်းအချိန်ဆွဲနေတယ်။ ဂရုမစိုက်ဘဲ ဝတ်ကျေတန်းကျေလုပ်ပြီး အာရုံမစိုက်ဘူး။ စိတ်ရွှင်နေတဲ့အခါမှာ နည်းနည်းအားစိုက်နိုင်တယ်။ စိတ်မကြည်တဲ့အခါမှာ အားလျော့ပြီး အားမစိုက်ချင်သလို၊ အသွေးအသား သက်သာမှုကို တပ်မက်တယ်။ ဒါကြောင့် တာဝန်ထမ်းဆောင်ဖို့ ငါ ကြိုးစားတာတွေက မထိရောက်ဘူး။ ပြီးခဲ့တဲ့သုံးလေးရက်မှာ အခြေအနေက ပြောင်းလဲနေတယ်။ ငါ အစွမ်းကုန်လုပ်ဖို့၊ ထိရောက်မှု တိုးတက်စေဖို့၊ ငါ့တာဝန်ကို ကောင်းကောင်းထမ်းဆောင်ဖို့ ငါ ကြိုးစားနေပါတယ်။’ ဤသည်မှာ စိတ်နှလုံးအတွင်းမှ ပြောဆိုခြင်းဖြစ်သည်။ အခြားသော စကားပြောဆိုသည့်နည်းလမ်းမှာ စိတ်နှလုံးအတွင်းမှ မဟုတ်ပေ။ ကိုင်တွယ်ဖြေရှင်းခံရမည်ကိုလည်းကောင်း၊ သင်၏ပြဿနာများကို လူများ ရှာဖွေတွေ့ရှိမည်ကိုလည်းကောင်း၊ လူများက သင့်ကို တာဝန်ခံခိုင်းမည်ကိုလည်းကောင်း သင်ကြောက်ရွံ့သောကြောင့် သင်သည် အမှန်တရားများကို ဖုံးဖိရန် အကြောင်းပြချက်၊ မှန်ကန်ကြောင်းပြဆိုချက်နှင့် ဆင်ခြေမျိုးစုံကို ရှာဖွေသည်။ ကိုင်တွယ်ဖြေရှင်းခံရခြင်းကို ရှောင်ရှားရန်အလို့ငှာ ရှေးဉီးစွာ အခြားလူများကို အခြေအနေနှင့်ပတ်သက်ပြီး ပြောဆိုခြင်းအား ရပ်တန့်စေပြီးနောက်တွင်၊ တာဝန်ကို သင် လွှဲပြောင်းပေးသည်။ ဤသည်မှာ သင့် အလိမ်အညာများ၏ အရင်းအမြစ်ဖြစ်သည်။ လိမ်ညာသူများက မည်မျှစကားပြောဆိုသည်ဖြစ်စေ ၎င်းတို့ပြောဆိုသည့် အချို့သောအရာများက မှန်ကန်ပြီး အဖြစ်မှန်ဖြစ်ဖို့ သေချာသည်။ သို့သော် ၎င်းတို့ပြောဆိုသည့် အဓိကကျသောအရာအချို့က မမှန်ကန်မှုအနည်းငယ်နှင့် ၎င်းတို့၏ ရည်ရွယ်ချက်အနည်းငယ် ပါဝင်လိမ့်မည်။ ထို့ကြောင့် မည်သည်က မှန်ကန်ပြီး မည်သည်က မှားယွင်းသည်ကို ပိုင်းခြားသိမြင်ပြီး ခွဲခြားရန် အလွန်အရေးကြီးသည်။ သို့ရာတွင် ဤသည်မှာ လုပ်ဆောင်ရန် မလွယ်ကူပေ။ ၎င်းတို့ပြောဆိုသည့် အချို့သောအရာများသည် အစွန်းအထင်းရှိပြီး တန်ဆာဆင်ထားခြင်းရှိလိမ့်မည်။ ၎င်းတို့ပြောဆိုသည့် အချို့အရာများသည် အမှန်တရားများနှင့် ကိုက်ညီလိမ့်မည်ဖြစ်ပြီး၊ အချို့အရာများသည် အမှန်တရားများနှင့် ဆန့်ကျင်လိမ့်မည်။ ထိုသို့ဖြင့် အမှန်တရားများ၊ လုပ်ကြံထားသောအရာများက ရောထွေးလျက်၊ အမှန်နှင့် အမှားကို ခွဲခြားသိမြင်ရန် ခက်ခဲသည်။ ဤသည်မှာ အလှည့်စားဆုံးသောသူဖြစ်ပြီး၊ ခွဲခြားဖော်ထုတ်ရန် အခက်ခဲဆုံးဖြစ်သည်။ ၎င်းတို့သည် သမ္မာတရားကို လက်မခံနိုင်လျှင်၊ သို့မဟုတ် ရိုးသားမှုကို လက်တွေ့မလုပ်ဆောင်နိုင်လျှင် သေချာပေါက် ထုတ်ပယ်ခြင်းခံရမည်။ ဤသို့ဆိုလျှင် လူတို့ရွေးချယ်သင့်သည့် လမ်းကြောင်းမှာ မည်သည့်လမ်းကြောင်းဖြစ်သနည်း။ မည်သည့်လမ်းကြောင်းက ရိုးသားခြင်းကို လက်တွေ့လုပ်ဆောင်ရန် နည်းလမ်းဖြစ်သနည်း။ သင်တို့သည် သမ္မာတရားကို ပြောဆိုပြီး သင်တို့၏ တကယ့်အခြေအနေနှင့် ပြဿနာများကို ပွင့်လင်းစွာ မိတ်သဟာယဖွဲ့နိုင်ရန် သင်ယူသင့်သည်။ ဤသည်မှာ ရိုးသားသောသူများ လက်တွေ့လုပ်ဆောင်ပုံဖြစ်ပြီး၊ ထိုသို့သော လက်တွေ့လုပ်ဆောင်မှုက မှန်ကန်ပေသည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားခြင်းအားဖြင့်သာ စစ်မှန်သော လူသားအဖြစ် အသက်ရှင်နိုင်သည်) ဒီအပိုဒ်ကို ဖတ်ရတာ ကျွန်မအတွက် အရမ်းတို့ထိစရာဖြစ်တယ်။ ဘုရားက ကျွန်မတို့ကို ကောင်းကောင်းသိတယ်။ ကျွန်မတို့အားလုံးက ပြဿနာတွေရှိမယ်၊ တာဝန်တွေမှာ အမှားလုပ်မယ်ဆိုတာ သူသိတယ်။ ဒါ မလွှဲမရှောင်နိုင်ဘူးလေ။ ဒါပေမဲ့ အဓိကက ပြဿနာတွေဖြစ်လာတဲ့အခါမှာ လူတစ်ယောက်က ဘယ်လိုသဘောထားမျိုးရှိတယ်၊ သူက လက်တွေ့ဆန်ပြီး သူ့အမှားတွေကို ရိုးရိုးသားသား ဝန်ခံပြီး ပြုပြင်သလား သူ့အမှုကို ငြင်းခုံမလား၊ ပြဿနာကို ဖုံးကွယ်ပြီး လှည့်စားတတ်သလားဆိုတာပဲ။ အရင်က ကျွန်မက ကိုယ့်ရဲ့ ဆိုးယုတ်တဲ့ စိတ်သဘောထားနဲ့ အသက်ရှင်တယ်။ ကောက်ကျစ်ပြီး လှည့်စားတယ်။ လမ်းမှားပေါ်ရောက်နေတာပါ။ ကျွန်မ ဒီလိုဆက်သွားလို့မဖြစ်ဘူး။ ရိုးသားသူတစ်ယောက်ဖြစ်ပြီး ဘုရားရဲ့ စိစစ်မှုကို ကျွန်မ လက်ခံချင်ခဲ့တယ်။ ကျွန်မတာဝန်မှာ ဘာအမှားတွေ၊ ပြဿနာတွေ ပေါ်လာပါစေ ခေါင်းဆောင်က ကျွန်မအလုပ်ကို လာစစ်ဆေးပါစေ ကျွန်မက တည်တည်ကြည်ကြည်နဲ့၊ ရိုးသားတဲ့ နှလုံးသားနဲ့ ချဉ်းကပ်ရမယ်။ အချက်အလက်တွေကနေ သမ္မာတရားကိုရှာပြီး ကျွန်မစိတ်နှလုံးထဲမှာရှိသမျှကို ပြောရမယ်။ အရှိကို အရှိအတိုင်းပြောသင့်တယ်။ တစ်ခုခုလုပ်မထားဘူးဆိုရင် ဝန်ခံသင့်တယ်။ မဟုတ်တဲ့ဟာ တစ်ခုခုကိုမပြောသင့်ဘူး။ ကိုယ့်ကိုယ်ကိုယ် မခုခံသင့်ဘူး။ ပြီးတော့လည်း ရိုးရိုးသားသားပြောတာအပြင် ကျွန်မစကားတွေ၊ လုပ်ရပ်တွေနောက်ကွယ်က ရည်ရွယ်ချက်တွေအပေါ် သုံးသပ်တာကို လက်တွေ့လုပ်ချင်ပြီး အဲဒါတွေက မမှန်ရင် ချက်ချင်းပြောင်းလဲချင်တယ်။ ကိုယ့်အကျိုးစီးပွားကို ကာကွယ်ပြီး လူတွေကို လှည့်စားဖို့ လှည့်ကွက်တွေ မကစားချင်ဘူး။ အဲဒီအချိန်ကစပြီး ဒီလမ်းကိုလျှောက်မယ်လို့ ကျွန်မ တိတ်တဆိတ် စိတ်ပိုင်းဖြတ်လိုက်တယ်။

တစ်နေ့မှာ ယုံကြည်သူအသစ်တစ်ယောက်က စုဝေးပွဲတချို့ကို ဆက်တိုက်ပျက်နေတာကို ကျွန်မ သတိထားမိတယ်။ ကျွန်မ သူ့ကို သုံးလေးခါလောက်ဖုန်းခေါ်တယ်။ သူက မကိုင်ဘူး။ စာတွေလည်း မပြန်ဘူး။ ဘာဖြစ်နေတာလဲဆိုတာ ကျွန်မ မသိဘူး။ စုဝေးပွဲတွေကို သူမလာတော့မှာကို ကျွန်မ စိတ်မပူဘဲ မနေနိုင်ဖြစ်ပြီး ဒါကို ခေါင်းဆောင်ကို ပြောပြသင့်လား တွေးမိတယ်။ တစ်နေ့နေ့မှာ သူ လာမတက်တော့ရင် ခေါင်းဆောင်က ကျွန်မကို တာဝန်မခံခိုင်းအောင်ပေါ့။ ကျွန်မ ဒီလိုစဉ်းစားမိတော့ ကျွန်မရဲ့ အရင်က လှည့်ကွက်တွေ ကစားတဲ့ပြဿနာက ပြန်ပေါ်လာတာဆိုတာကို သဘောပေါက်လိုက်တယ်။ အဲဒီမှာ ဘုရားနှုတ်ကပတ်တော်တချို့ကို ကျွန်မ သတိရတယ်။ “သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုံးကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။ ဤအရာများကို သင် လက်လွှတ်နိုင်ပါက သင်သည် အလွန်ပင် သက်သောင့်သက်သာဖြစ်လိမ့်မည်။ သင်သည် ချည်နှောင်မှုများ၊ သို့မဟုတ် နာကျင်မှု မရှိဘဲ အသက်ရှင်လိမ့်မည် ဖြစ်ပြီး သင်သည် အလင်းတွင်သာ လုံးဝ အသက်ရှင်လိမ့်မည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို အမှန်တကယ် နာခံသည့်သူများသာလျှင် ဘုရားသခင်ကို ကြောက်ရွံ့သောစိတ်နှလုံးရှိပေသည်) မှန်တယ်။ ဘုရားက ကျွန်မစိတ်နှလုံးထဲကို မြင်တယ်။ ကျွန်မရဲ့ မရိုးသားတဲ့ နည်းလမ်းတွေနဲ့ လူတွေကို အရူးလုပ်နိုင်လိမ့်မယ်။ ဒါပေမဲ့ ဘုရားသခင်က အရာရာကို ရှင်းရှင်းလင်းလင်းမြင်တယ်။ နောက်ဆုံးမှာ အရာရာတိုင်းကို ဖော်ထုတ်တယ်။ ကျွန်မက ဘုရားရှေ့မှာ ကိုယ့်တာဝန်ကို ထမ်းဆောင်နေတာပါ။ ဘယ်တစ်ဦးတစ်ယောက်အတွက်မှ လုပ်နေတာမဟုတ်ဘူး။ လှည့်ကွက်တွေ ကစားပြီး ကိုယ့်ကိုယ်ကိုယ် ဖုံးကွယ်ဖို့ မလိုဘူး။ အရင်ကလိုပဲ ကျွန်မက လူသစ်တွေကို ပံ့ပိုးဖို့ အကောင်းဆုံးလုပ်တဲ့အချိန်မှာ ဘာပဲဖြစ်ဖြစ် သူတို့က စုဝေးပွဲတွေကို မတက်ကြဘူး။ ယုံကြည်ခြင်းနဲ့သမ္မာတရားကို စိတ်မဝင်စားကြဘူး။ ခေါင်းဆောင်က တကယ့်အခြေအနေကို သိတဲ့အခါမှာ သူတို့က တကယ့်ယုံကြည်သူတွေမဟုတ်ဘူးလို့ သူက ဆုံးဖြတ်တယ်။ ဒီတော့ သူက ကျွန်မကို တာဝန်မခံခိုင်းတော့ဘူး။ အသင်းတော်က လူတွေကို ဆက်ဆံပုံမှာ စည်းမျဉ်းတွေရှိပြီး လူတိုင်းအပေါ် မျှတတယ်ဆိုတာ ကျွန်မ မြင်နိုင်ခဲ့တယ်။ ကျွန်မတာဝန်ကို လွှဲချဖို့ လှည့်ကွက်တွေကစားဖို့၊ လွတ်ဖို့အတွက် ကြံစည်ဖို့ မလိုပါဘူး။ ကျွန်မက အရင်က ဆိုးယုတ်တဲ့ စိတ်သဘောထားနဲ့ အသက်ရှင်ပြီး ကိုယ့်တာဝန်ကို ကောင်းကောင်းမလုပ်ခဲ့ဘူး။ ဒီတစ်ခါတော့ ကျွန်မ ဖြစ်ကတတ်ဆန်းလုပ်လို့မဖြစ်ဘူး။ ကျွန်မစိတ်နှလုံးကို နေရာမှန်မှာထားပြီး ကျွန်မတာဝန်တွေကို ဖြည့်ဆည်းရမယ်။ ကျွန်မ ဘုရားသခင်ကို တိတ်တဆိတ်ဆုတောင်းခဲ့တယ်။ ပြောင်းလဲပြီး လူသစ်တွေကို ကူညီပံ့ပိုးဖို့ ကျွန်မတတ်နိုင်သမျှကိုလုပ်ဖို့ အသင့်ဖြစ်နေခဲ့တယ်။ ကျွန်မက သူတို့တွေကို ကူညီပံ့ပိုးဖို့ အကောင်းဆုံးလုပ်ပြီး ကျွန်မဖွဲသင့်တဲ့ သမ္မာတရားတွေအားလုံးကို မိတ်သဟာယဖွဲ့ပေမဲ့ လူသစ်တစ်ယောက်က မစုဝေးချင်သေးရင် ကျွန်မက ဒါကို တဲ့တိုးရင်ဆိုင်ပြီး ခေါင်းဆောင်ကို ရိုးရိုးသားသားပြောနိုင်တယ်။ ကျွန်မသဘောထားကိုပြောင်းလဲပြီး အဲဒီယုံကြည်သူအသစ်ကို နောက်တစ်ခါ ဆက်သွယ်လိုက်တာနဲ့ အံ့သြစရာကောင်းတာက သူက အမြန်တုံ့ပြန်တယ်။ သူက အခုနောက်ပိုင်းမှာ အလုပ်ရှုပ်နေပြီး အရမ်းပင်ပန်းတယ်၊ ဒါကြောင့် သူမလာတာလို့ ပြောတယ်။ ကျွန်မက မိတ်သဟာယမျှဝေဖို့ ဘုရားနှုတ်ကပတ်တော်ကို အသုံးပြုတယ်။ အဲဒီကနေ သူက ဘုရားအလိုတော်ကို နားလည်သွားပြီး လက်တွေ့လုပ်ဖို့ လမ်းကြောင်းတစ်ခုရတယ်။ စပြီးတော့ ပုံမှန်ပြန်တက်လာတယ်။ အဲဒီအချိန်ကစပြီး စုဝေးပွဲတွေကို အမြဲတမ်းမလာတဲ့ ယုံကြည်သူအသစ်တွေရှိတဲ့အခါမှာ ကျွန်မက ကူညီပံ့ပိုးဖို့ အစွမ်းကုန်လုပ်တယ်။ ဘုရားနှုတ်ကပတ်တော်ကို မိတ်သဟာယဖွဲ့တယ်။ သူတို့ကို ရိုးရိုးသားသား ပံ့ပိုးပေးတယ်။ ကျွန်မ ဒီလိုလုပ်ပြီးတဲ့နောက်မှာ ယုံကြည်သူအသစ်တွေအများကြီးက စုဝေးပွဲတွေကို စပြီးလာကြတယ်။ ဒီလိုလုပ်ရင်းနဲ့ ကျွန်မ အရမ်းငြိမ်းချမ်းပြီး စိတ်အေးရတယ်။ ကျေးဇူးတော်ပါပဲ။


၆။ ဘုရားသခင်ကို အထင်လွဲခြင်းဖြစ်ရသည့် ကျွန်မ၏ ပူပန်သောက နေ့ရက်များ

ကျွန်မက ၂၀၁၇ ခုနှစ်မှာ အသင်းတော်ခေါင်းဆောင်တစ်ယောက်အဖြစ် ရွေးချယ်ခံခဲ့ရပါတယ်။ ပထမတော့ ကိုယ့်တာဝန်မှာ ရလဒ်နည်းနည်း ထွက်ခဲ့တယ်။ ဒါပေမဲ့ နောက်ပိုင်းမှာ ကျွန်မက အဆင့်အတန်းဆိုတဲ့ ကောင်းချီးကို မက်ပြီး၊ တကယ့်အလုပ်ကို မလုပ်မိတော့ဘူး။ ကိုယ်က အစွမ်းအစ နည်းတယ်၊ လုပ်ငန်းပိုင်း ကျွမ်းကျင်မှုတွေကို နားမလည်နိုင်ဘူးဆိုတဲ့ ဆင်ခြေကို သုံးပြီး၊ အသင်းတော်အလုပ်ကိုလည်း ဆက်မလုပ်ဖြစ်တော့ဘူး။ အထက်က ခေါင်းဆောင်တစ်ယောက်ဖြစ်တဲ့ အစ်မဂျူလီယာက ကျွန်မကို အလုပ်အကြောင်း မေးတဲ့အခါ၊ ကျွန်မက ဘာမှကို မဖြေနိုင်ခဲ့ဘူး။ ညီအစ်ကိုမောင်နှမတွေ သူတို့တာဝန်တွေကို ထမ်းဆောင်တဲ့နေရာမှာ ရင်ဆိုင်ရတဲ့ တကယ့်အခက်အခဲတွေကိုလည်း ကျွန်မက နားမလည်ခဲ့ဘူး။ ဒါနဲ့ ဂျူလီယာက ကျွန်မကို ကူညီဖို့အတွက် ကျွန်မရဲ့ပြဿနာတွေကို ထောက်ပြတယ်။ ဒါပေမဲ့ ကျွန်မက မပြောင်းလဲခဲ့ဘူး။ သူက ကျွန်မကို တကယ့်အလုပ်ကို မလုပ်ဘူး၊ ကိုယ့်တာဝန်မှာ လျော့ရဲတယ်၊ လှည့်ဖြားတတ်လွန်းတယ် စသဖြင့် ပြောပြီး၊ ကျွန်မကို သင်းထောက်တွေရှေ့မှာ ဖော်ထုတ်တဲ့အချိန်တွေ တစ်ခါ နှစ်ခါလောက် ရှိခဲ့တယ်။ ဂျူလီယာက ကျွန်မကို ဒုက္ခပေးဖို့၊ သူများတွေရှေ့မှာ ကျွန်မကို အရှက်ခွဲဖို့ ကြိုးစားနေတာပဲလို့ ကျွန်မ ထင်ခဲ့တယ်၊ ဒါနဲ့ ကျွန်မရဲ့စိတ်နှလုံးမှာ အတိုက်အခံဖြစ်လာရော။

တစ်ခါကျတော့ စည်းဝေးပွဲတစ်ခု လုပ်နေတုန်း၊ ကျွန်မက ဂျူလီယာရဲ့အလုပ်မှာ အမှားနည်းနည်း တွေ့တယ်၊ ဒါနဲ့ ကျွန်မလည်း ညီအစ်ကိုမောင်နှမတွေရှေ့မှာ သူ့ကို ဝေဖန်လိုက်မိတယ်။ ဒီကိစ္စကြောင့် သူတို့က သူ့ကို ခေါင်းဆောင်အတုအယောင်တစ်ယောက်လို့ မှားမှားယွင်းယွင်း ထင်ကုန်ကြရော။ ကျွန်မ လုပ်ခဲ့မိတာက အသင်းတော်ရဲ့အလုပ်ကို နှောင့်ယှက်ခဲ့တာပါ။ အဲဒီကိစ္စ ဖော်ထုတ်ခံလိုက်ရပြီးတော့မှ၊ ကျွန်မလည်း ခေါင်းဆောင်က ကျွန်မကို ပြုပြင်မှာ၊ ကျွန်မရဲ့တာဝန်ကို အပြောင်းအလဲလုပ်မှာကို စိုးရိမ်သွားတယ်။ ဒါနဲ့ ဂျူလီယာ့ဆီ မြန်မြန်သွားပြီး တောင်းပန်လိုက်တယ်။ ညီအစ်ကိုမောင်နှမတွေရှေ့မှာလည်း ကိုယ့်ကိုယ်ကိုယ် စိစစ်ပြီး ဆင်ခြင်သုံးသပ်ပြလိုက်တယ်။ ဒီကိစ္စက အဲဒီလောက်နဲ့ ပြီးသွားလိမ့်မယ်လို့ ကျွန်မက ထင်ခဲ့တာပါ။ ဒါပေမဲ့ တစ်ရက်နှစ်ရက်အကြာမှာ ကျွန်မရဲ့အထက်က ခေါင်းဆောင်တွေ ကျွန်မဆီ ရောက်လာကြတော့ ကျွန်မလည်း အံ့ဩသွားတယ်။ ကျွန်မက တကယ့်အလုပ်ကို လုပ်ဖို့ ပျက်ကွက်တာဟာ ကြီးကြီးမားမား ပေါ့ဆမှုကြီး ဖြစ်သွားပြီတဲ့၊ ကျွန်မက ပြုပြင်ခံရတာကို လက်မခံခဲ့သလို၊ တခြားလူတွေကိုလည်း တိတ်တိတ်လေး ပျက်စီးစေတယ်ဆိုပြီး ကျွန်မကို ပြောကြရော။ ဒါက အသင်းတော်ရဲ့အလုပ်ကို နှောင့်ယှက်နေတယ်ပေါ့။ အဲဒါကို ကြားရပြီးတဲ့နောက်မှာ ကျွန်မအနေနဲ့ အဲဒါကို လက်ခံလိုက်ဖို့ဆိုတာ တော်တော်ခက်တယ်၊ ကိုယ့်စိတ်နှလုံးထဲမှာလည်း ငြင်းခုံနေမိတယ်၊ ငါက တကယ့်အလုပ်ကို မလုပ်ချင်ခဲ့တာ မဟုတ်ဘူး၊ ငါ့အစွမ်းအစကိုက အဲဒါကို လုပ်ဖို့ ညံ့ဖျင်းလွန်းခဲ့တာပါ။ တခြားလူတွေကို တိတ်တိတ်လေး ဖျက်ဆီးနေတယ်ဆိုတဲ့ ကိစ္စနဲ့ပတ်သက််ပြီးတော့ ငါ့အမှားကို ဝန်ခံပြီးသွားပြီ။ ဂျူလီယာကို တောင်းပန်လိုက်တယ်၊ ညီအစ်ကိုမောင်နှမတွေရှေ့မှာ ကိုယ့်ဖောက်ပြန်ပျက်စီးမှုကို စိစစ်ပြလိုက်တယ်။ အဲဒါကို ဘာလို့ ရှင်တို့က ဒီကိစ္စကို တင်းတင်းကျပ်ကျပ်ဆုပ်ကိုင်ထားဦးမှာလဲ ပေါ့။ အဲဒီအချိန်မှာ သူတို့က ကျွန်မကို ဘယ်လိုပဲ မိတ်သဟာယဖွဲ့ဖွဲ့၊ ကျွန်မက လက်မခံနိုင်ခဲ့ဘူး။ အဲဒါနဲ့ ကျွန်မရဲ့အခြေအနေအရ ခေါင်းဆောင်တွေထဲက တစ်ယောက်က ဘုရားရဲ့ ဒီနှုတ်ကပတ်တော်တွေကို ကျွန်မကို ဖတ်ပြတယ်၊ “ညီအစ်ကိုမောင်နှမများအကြား မိမိတို့၏ အပျက်သဘောကို အစဉ်အမြဲ ဖွင့်ပြောသောသူများသည် စာတန်၏ အစေအပါးများဖြစ်ကြပြီး သူတို့သည် အသင်းတော်ကို အနှောင့်အယှက်ပေးကြ၏။ ထိုသို့သောလူများကို တစ်နေ့တွင် နှင်ထုတ်ပြီး ဖယ်ရှားရှင်းလင်းရမည်။ အကယ်၍ လူများသည် ဘုရားသခင်ကို ယုံကြည်ခြင်းတွင် ဘုရားသခင်ကို ကျိုးနွံနာခံသော စိတ်နှလုံး မရှိပါက၊ ဘုရားသခင်ကို နာခံသော စိတ်နှလုံး မရှိပါက၊ ၎င်းတို့သည် ဘုရားသခင်အတွက် မည်သည့် အလုပ်ကိုမျှ လုပ်ဆောင်နိုင်လိမ့်မည် မဟုတ်ရုံသာမက၊ ဆန့်ကျင်ဘက်အနေနှင့် ဘုရားသခင်၏ အလုပ်ကို အဖျက်အမှောင့်လုပ်ပြီး ဘုရားသခင်ကို အတိုက်အခံလုပ်သောသူ ဖြစ်သွားမည် ဖြစ်သည်။ ဘုရားသခင်ကို ယုံကြည်သော်လည်း သူ့ကို ကျိုးနွံနာခံခြင်း သို့မဟုတ် ကြောက်ရွံ့ခြင်း ရှိရမည့်အစား သူ့ကို ခုခံခြင်းသည် ယုံကြည်သူ တစ်ယောက်အတွက် အကြီးအကျယ်ဆုံး အရှက်ရဖွယ် ဖြစ်သည်။ အကယ်၍ ယုံကြည်သူများသည် မိမိတို့၏ အပြောအဆိုနှင့် အပြုအမူတို့၌ ဘာသာတရားမရှိသူများကဲ့သို့ပင် လေးနက်မှုမရှိဘဲ၊ ထိန်းမနိုင်သိမ်းမနိုင်ဖြစ်ပါက၊ ၎င်းတို့သည် ဘာသာတရားမရှိသူများထက်ပင် ပို၍ ကောက်ကျစ်ဆိုးယုတ်ကြ၏။ ၎င်းတို့သည် သမားရိုးကျ နတ်ဆိုးများ ဖြစ်ကြလေသည်။ မိမိတို့၏ အဆိပ်ရှိ၍ မလိုမုန်းထားရှိသော အပြောအဆိုများကို အသင်းတော်အတွင်း ဖွင့်ပြောတတ်သူများ၊ ညီအစ်ကိုမောင်နှမများကြား ကောလာဟလများ ဖြန့်ကာ၊ စိတ်သဘော မတိုက်ဆိုင်ခြင်းကို ဆွပေးသောသူများနှင့် အုပ်စုများဖွဲ့သော သူတို့သည် အသင်းတော်မှ နှင်ထုတ်ခြင်း ခံခဲ့ရသင့်သည်။ သို့သော် ယခုသည် ဘုရားသခင်အမှု၏ ခြားနားသော ခေတ်ကာလဖြစ်သောကြောင့်၊ ၎င်းတို့သည် သေချာပေါက် ဖယ်ရှားရှင်းလင်းခြင်းခံရမည့်သူများ ဖြစ်သည့်အတွက် ဤလူများသည် ထိန်းချုပ်ခြင်း ခံရပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ဂျူလီယာကို ဝေဖန်တာဟာ အသင်းတော်အလုပ်ကို တကယ်ပဲ အနှောင့်အယှက်တွေ ဖြစ်စေတယ်လို့ သိလိုက်ရတော့၊ ကျွန်မလည်း နားထောင်မိလေလေ၊ ကိုယ့်စိတ်နှလုံးထဲမှာ ပိုပြီး ကြောက်မိလေလေပေါ့။ ဒါပေမဲ့ “စာတန်၏ အစေအပါးများ”၊ “အသင်းတော်ကို အနှောင့်အယှက်ပေးကြ၏”၊ “နှင်ထုတ်”၊ “ဖယ်ရှားရှင်းလင်းရမည်” ဆိုတဲ့ စကားလုံးတွေကို ကြားရတဲ့အချိန်မှာ၊ ကျွန်မ အဲဒါတွေကို လက်မခံရဲခဲ့ဘူး။ လက်ခံလိုက်ရင် အကျိုးဆက်အနေနဲ့ ကျွန်မက ပြစ်တင်ရှုတ်ချခံရမှာ မဟုတ်ဘူးလားဆိုပြီး ကြောက်မိတယ်လေ။ အဲဒီလိုဆို ကျွန်မက ကယ်တင်ခြင်းကို ရနိုင်ပါဦးမလားပေါ့။ ကျွန်မက ဒီအချက်ကို လက်မခံချင်ခဲ့ဘူး။ ဒါနဲ့ ကျွန်မလည်း ခေါင်းဆောင်ကို မကျေမနပ်ပြောမိတယ်။ သူက ကျွန်မကို တိုက်ခိုက်ဖို့၊ ပြစ်တင်ရှုတ်ချဖို့၊ ဘုရားရဲ့နှုတ်ကပတ်တော်တွေကို တမင်တကာ အသုံးပြုနေတယ်လို့ ထင်မိတယ်လေ။ ကျွန်မလည်း တကယ်ကို စိတ်ထဲမှာခံစားလာရပြီး ပြောလိုက်ရော၊ “ရှင်က ကျွန်မကို ပြဿနာဖြေရှင်းလို့ရအောင် သမ္မာတရားနဲ့ မိတ်သဟာယဖွဲ့နေတာ လုံးဝ မဟုတ်ဘူး။ ရှင်က ကျွန်မကို တိုက်ခိုက်နေတာပဲ” ပေါ့။ ခေါင်းဆောင်တွေက ကျွန်မမှာ ကိုယ့်ကိုယ်ကိုယ်သိမြင်မှု လုံးဝမရှိဘူးဆိုတာ သဘောပေါက်သွားပြီး ကျွန်မကို ကူညီဖို့ ဆက်ပြီး မိတ်သဟာယဖွဲ့ကြတယ်။ ကိုယ့်ကိုယ်ကိုယ် နားလည်အောင် ကျွန်မကို လမ်းပြဖို့အတွက် သူတို့ကိုယ်ပိုင် အတွေ့အကြုံတွေကိုလည်း မိတ်သဟာယဖွဲ့ကြတယ်။ ဒါပေမဲ့ သူတို့က ဘာတွေကိုပဲ ပြောပြော၊ ကျွန်မက နားလည်သဘောပေါက်မှု လုံးဝ မရှိသေးဘူး။ နောက်ဆုံးတော့ ကျွန်မက တကယ့်အလုပ်ကို လုပ်မနေဘူး၊ သမ္မာတရားကိုလည်း လက်မခံဘူး၊ နောင်တရခြင်းဆိုတဲ့ သဘောထားတစ်ခုတောင် ရှိမနေဘူးဆိုတာတွေကို မြင်သွားကြတဲ့အချိန်မှာ၊ အထက်ခေါင်းဆောင်တွေက ကျွန်မကို ထုတ်ပယ်လိုက်တယ်။

အဲဒီအချိန်မှာ ကျွန်မ ရုတ်တရက် ခွေယိုင်သွားရော။ ဘုရားသခင်ဆီမှာ ဆယ်နှစ်ကျော် ယုံကြည်သူတစ်ယောက် ဖြစ်ခဲ့ပုံတွေ၊ နှစ်နှစ် သုံးနှစ်လောက်ပဲ ရှိသေးတဲ့ ယုံကြည်သူအသစ်တစ်ယောက် မဟုတ်ခဲ့တာတွေကို တွေးလိုက်မိတယ်။ ဘုရားရဲ့အမှုတော်က အခုဆို အဆုံးသတ်ဆီကို နီးကပ်နေပြီ။ လူတွေကို သူတို့ရဲ့အမျိုးအစားအလိုက် ထုတ်ဖော်ပြီး အမျိုးအစားသတ်မှတ်ဖို့အချိန် ရောက်နေပြီ။ ဒီအရေးကြီးလွန်းတဲ့အဆင့်မှာ ကျွန်မက သမ္မာတရားကို လက်မခံသူအဖြစ် ထုတ်ဖော်ခံရတယ်။ ဒါဟာ ကျွန်မက ဖယ်ရှားရှင်းလင်းခံလိုက်ရပြီ ဆိုတဲ့သဘော မဟုတ်ဘူးလား။ အခုကစပြီး ကျွန်မအနေနဲ့ ကိုယ့်ယုံကြည်ခြင်းမှာ ပိုပြီး ကြိုးစားအားထုတ်ဖို့ဆိုတာ အချည်းနှီးပဲ ဖြစ်လိမ့်မယ်၊ ကျွန်မမှာ ဘာအနာဂတ်မှ ရှိတော့မှာမဟုတ်ဘူးဆိုပြီး ကြောက်မိတယ်။ ကျွန်မ တော်တော် အပျက်သဘောဆောင်သွားတယ်။ ကျွန်မရဲ့အခြေအနေက နေ့တိုင်း ပိုဆိုးလာရော။ ဘယ်တာဝန်ကိုမှ ကောင်းကောင်းမွန်မွန် မထမ်းဆောင်နိုင်တဲ့ ဘာမှသုံးမရသူတစ်ယောက်လို ခံစားရတယ်။ ဘုရားက စွန့်ပစ်လိုက်ပြီဆိုတဲ့ ခံစားချက်က အမြဲတမ်း ရှိနေတော့၊ ကျွန်မရဲ့စိတ်နှလုံးမှာ ကြောက်စိတ်တွေ ပြည့်နှက်ပြီး၊ နေ့တိုင်း ဂနာမငြိမ်ဖြစ်လာတယ်။ ညီအစ်ကိုမောင်နှမတွေကတော့ ကျွန်မကို ကိုယ့်ကိုယ်ကိုယ် ဆင်ခြင်သုံးသပ်ဖို့၊ ကိုယ့်ကျရှုံးမှုကနေ သင်ယူဖို့ တိုက်တွန်းရင်း၊ ဘုရားရဲ့ရည်ရွယ်ချက်အကြောင်းကို ဆက်ပြီး မိတ်သဟာယဖွဲ့ကြပေမဲ့၊ ကျွန်မက ခေါင်းမာမာနဲ့ ယုံကြည်ခဲ့မိတာက၊ ကျွန်မဟာ သမ္မာတရားကို မလိုက်စားသူအဖြစ် ထုတ်ဖော်ခံရပြီးပြီပေါ့။ ဒါကြောင့် ဆက်ပြီး အားထုတ်ဖို့ဆိုတာ အချိန်တွေ အလကားဖြစ်ကုန်လိမ့်မယ်လို့ ထင်မိတယ်။ အဲဒီအချိန်ကစပြီး အသင်းတော်က ကျွန်မကို ဘယ်လိုတာဝန်တွေပဲ ပေးပေး၊ ကျွန်မက အဲဒါတွေကို အပျက်သဘော၊ ဖြစ်သမျှ လက်ခံလိုက်တော့မယ်ဆိုတဲ့ သဘောနဲ့ပဲ ဖြေရှင်းတော့တယ်။ ဝတ်ကျေတမ်းကျေ လုပ်တာဆိုတော့ ဘာအကျိုးရလဒ်မှ မရခဲ့ပါဘူး။ နောက်ဆုံးတော့ စည်းမျဉ်းတွေကို အခြေခံပြီး ခေါင်းဆောင်တွေက ကျွန်မရဲ့တာဝန်တွေကို ရပ်လိုက်တယ်။ ဆင်ခြင်သုံးသပ်ဖို့အတွက် ကျွန်မကို သီးသန့်ခွဲထုတ်တယ်။ အဲဒီအချိန်မှာ ကျွန်မရဲ့စိတ်က ဘာမှ စဉ်းစားလို့မရတော့ဘူး၊ သေမိန့်ကျသလို ခံစားခဲ့ရတာပါ။ ကျွန်မရဲ့ဘဝက လုံးဝ ပျက်စီးသွားပြီဆိုတာ သဘောပေါက်သွားတယ်။ တာဝန်တစ်ခုမှ မရှိဘဲ၊ ကျွန်မအနေနဲ့ ကယ်တင်ခြင်းကို ရရှိဖို့ မျှော်လင့်ချက်ဆိုတာ ရှိနိုင်ပါဦးမလား။ အဲဒီအချိန်တွေတစ်လျှောက်လုံးမှာ ကျွန်မက ဖုတ်ကောင်လိုပဲ နေထိုင်ခဲ့ရတယ်၊ ဘုရားက ကျွန်မကို ပစ်ပယ်လိုက်ပြီဆိုပြီး မကြာမကြာ ခံစားနေခဲ့ရတယ်။ ဆုတောင်းဖို့လည်း တော်တော် ရှက်မိတယ်။ ကျွန်မက ဘုရားရဲ့နှုတ်ကပတ်တော်တွေကို ဖတ်ဖို့ ထိုက်တန်တယ်လို့ မထင်တော့ဘူး။ အဲဒီတုန်းက ကျွန်မကို အားပေးပြီး၊ ဘုရားရဲ့နှုတ်ကပတ်တော်တွေကို ဖတ်ပြခဲ့တဲ့ ညီအစ်ကိုမောင်နှမတွေ ရှိကြပါတယ်။ ဒါပေမဲ့ ဘုရားရဲ့နှုတ်ကပတ်တော်တွေဟာ သမ္မာတရားကို လိုက်စားသူတွေအတွက်ပဲ၊ ကျွန်မအတွက် မဟုတ်ဘူးလို့ ယုံကြည်ခဲ့မိတယ်၊ ဒါကြောင့် ဘုရားနှုတ်ကပတ်တော်တွေကို ဘယ်လိုမှ လက်မခံနိုင်ခဲ့ဘူး။ သခင်ယေရှုက “ဖြူစင်သောအရာကို ခွေးတို့အား မပေးကြနှင့်၊ ပုလဲရတနာတို့ကို ဝက်တို့ရှေ့မှာ မချမထားကြနှင့်” ဆိုပြီး ပြောခဲ့တယ်မဟုတ်လား။ ဘုရားသခင်က ကျွန်မလို လူတစ်ယောက်ကို ဘယ်လိုလုပ် စကားပြောနိုင်မှာလဲ။ အဲဒီကာလတစ်လျှောက်လုံး ကျွန်မမှာ နေ့တိုင်း ကြောက်လန့်ပြီး ဂနာမငြိမ်ဖြစ်ခဲ့ရတာပါ။ ဘုရားက ကျွန်မကို အမှန်တကယ် စွန့်ပစ်လိုက်ပြီဆိုရင်၊ ကျွန်မရဲ့ဘဝဖြစ်တည်မှုက ဘာများ အဓိပ္ပာယ်ရှိမှာလဲ။ တစ်နေ့နေ့မှာ အပြစ်ဒဏ်တစ်ခုကြောင့် သေလိုက်တာပဲ ကောင်းမယ်။ နေ့တိုင်း စိတ်ဆင်းရဲမှုတွေနဲ့ ရုန်းကန်ရင်း၊ ကျွန်မရဲ့စိတ်နှလုံးမှာ ကြောက်စိတ်တွေ ပြည့်နှက်လာရော။ နောက်တော့ ကျွန်မကို တော်တော်ကြီး လှုံ့ဆော်ပေးလိုက်တဲ့ အရာတစ်ခု ပေါ်လာခဲ့တယ်။

ကျွန်မက သူနာပြုအလုပ်တစ်ခု ရတယ်၊ အဲဒီမှာ ကျွန်မရဲ့အလုပ်ရှင်က တော်တော် စာနာမှုရှိသလို၊ ကျွန်မကိုလည်း အသက်တာမှာ ကောင်းကောင်း စောင့်ရှောက်ပေးတယ်ပေါ့။ ဒါကြောင့် အားတက်ပြီး၊ ကျွန်မက ကျွန်မရဲ့အလုပ်ရှင်ကို ဧဝံဂေလိ မျှဝေပေးမိတယ်၊ သူကလည်း ဘုရားရဲ့နောက်ဆုံးသောကာလ ဧဝံဂေလိတရားကို ဝမ်းသာအားရ လက်ခံသွားတယ်။ ကျွန်မလည်း အရမ်း စိတ်လှုပ်ရှားသွားတာ။ ဘုရားက ကျွန်မကို မစွန့်ပစ်သေးဘူး။ ကျွန်မကို ဆက်ပြီး သနားကရုဏာ ပြဖို့၊ ကယ်တင်ဖို့ လုပ်ဆောင်နေသေးတယ်ဆိုတာကို ဒီအတွေ့အကြုံကနေ ကျွန်မ သဘောပေါက်သွားတယ်။ ကျွန်မလည်း စိတ်တွေ မလုံမလဲဖြစ်လွန်းတော့ ငိုယိုပြီး၊ ဘုရားကို တိုင်တည်မိတယ်၊ “ဘုရားသခင်၊ ကျွန်မ ဒီလိုမျိုး အပျက်သဘောဆောင်မနေချင်ပါဘူး။ ကျွန်မကို ကယ်တင်တော်မူပါ” ပေါ့။ ဘုရားရဲ့နှုတ်ကပတ်တော် ကျမ်းပိုဒ်တစ်ခုကိုလည်း ကျွန်မ တွေ့မိတယ်၊ “လူအချို့သည် ဘုရားသခင်၏ နှုတ်ကပတ်တော်များကို ဖတ်ပြီး ဘုရားသခင်က လူတို့အား သူ၏နှုတ်ကပတ်တော်များအားဖြင့် စီရင်သည်ကို တွေ့ရသောအခါ ၎င်းတို့သည် အယူအဆများ ဖြစ်ပေါ်လာကာ ဆန့်ကျင်ကွဲလွဲသည်ဟု ခံစားကြသည်။ ဥပမာ သင်သည် သမ္မာတရားကို လက်မခံသဖြင့် ဘုရားသခင်က သင့်ကိုနှစ်သက်ခြင်း သို့မဟုတ် သင့်ကိုလက်ခံခြင်း မရှိကြောင်း၊ သင်သည် ဒုစရိုက်အမှုပြုသူ၊ အန္တိခရစ်တစ်ဦး ဖြစ်ကြောင်း၊ သင့်အား ကြည့်ရုံမျှနှင့် စိတ်မချမ်းသာကြောင်း၊ ထို့အပြင် သူသည် သင့်ကို အလိုမရှိကြောင်း ဘုရားသခင်၏ နှုတ်ကပတ်တော်များက ဆိုသည်။ လူတို့က ဤနှုတ်ကပတ်တော်များကို ဖတ်ပြီးလျှင် ‘ဤနှုတ်ကပတ်တော်များမှာ ကျွန်ုပ်ကို ရည်ရွယ်ထားခြင်းဖြစ်သည်။ ဘုရားသခင်သည် ကျွန်ုပ်ကို အလိုမရှိကြောင်း အခိုင်အမာ ဆုံးဖြတ်ထားပြီးဖြစ်ကာ ဘုရားသခင်က ကျွန်ုပ်ကို စွန့်ပစ်ထားပြီး ဖြစ်သည့်အတွက် ကျွန်ုပ်သည်လည်း ဘုရားသခင်ကို နောက်ထပ် ယုံကြည်တော့မည်မဟုတ်’ ဟု စဉ်းစားကြသည်။ ဘုရားနှုတ်ကပတ်တော်ကို ဖတ်သောအခါတွင် လူတို့၏ ဖောက်ပြန်ပျက်စီးသော အခြေအနေများကို ဘုရားသခင် ဖော်ထုတ်ပြီး လူတို့ကို ရှုတ်ချသည့် အရာအချို့ကို မိန့်မြွက်သောကြောင့် အယူအဆများနှင့် အထင်လွဲမှုများ မကြာခဏ ဖြစ်ပေါ်သောသူများ ရှိကြသည်။ ဘုရားနှုတ်ကပတ်တော်များက ၎င်းတို့ကို ဦးတည်သည်၊ ဘုရားသခင်သည် ၎င်းတို့ကို လက်လျှော့ပြီး ကယ်တင်မည်မဟုတ်ပေဟု စဉ်းစားလျက် ၎င်းတို့သည် အပျက်သဘောဆောင်ပြီး အားနည်းလာကြသည်။ ၎င်းတို့သည် မျက်ရည်ကျသည်အထိ အပျက်သဘောဆောင်လာပြီး ဘုရားသခင်နောက်သို့ မလိုက်ချင်တော့ပေ။ ဤသည်မှာ တကယ်ကို ဘုရားသခင်အပေါ် နားလည်မှုလွဲခြင်းဖြစ်သည်။ ဘုရားနှုတ်ကပတ်တော်များ၏ အနက်အဓိပ္ပာယ်ကို သင်နားမလည်သည့်အခါ ဘုရားသခင်ကို ပုံဖော်သတ်မှတ်ဖို့ မကြိုးစားသင့်ပေ။ ဘုရားသခင် မည်သည့်လူစားမျိုးကို စွန့်ပစ်သည်ကိုဖြစ်စေ၊ မည်သည့်အခြေအနေတွင် လူများကို သူလက်လျှော့သည်ကိုဖြစ်စေ မည်သည့်အခြေအနေများတွင် လူများကို သူဘေးဖယ်သည်ကို သင်မသိပေ။ ဤအရာအားလုံးအတွက် စည်းမျဉ်းများနှင့် ဆက်စပ်အကြောင်းအရာများ ရှိသည်။ ဤအသေးစိတ် အကြောင်းအရာများကို သင် အပြည့်အဝ ထိုးထွင်းသိမြင်မှုမရှိလျှင် သင်သည် အလွန်စိတ်ခံစားလွယ်လေ့ရှိလိမ့်မည် ဖြစ်ပြီး ဘုရားနှုတ်ကပတ်တော် တစ်ခွန်းအပေါ် အခြေခံကာ သင့်ကိုယ်သင် ဘောင်ခတ်လိမ့်မည်။ ဤသည်မှာ ပြဿနာမဖြစ်သလော။ ဘုရားသခင်က လူများကို တရားစီရင်သည့်အခါ သူရှုတ်ချသည့် ၎င်းတို့၏ အဓိကသွင်ပြင်လက္ခဏာမှာ အဘယ်နည်း။ ဘုရားသခင် တရားစီရင်ပြီး ဖော်ထုတ်သည့် အရာမှာ လူများ၏ ဖောက်ပြန်ပျက်စီးသော စိတ်သဘောထားများနှင့် ဖောက်ပြန်ပျက်စီးသော အနှစ်သာရများဖြစ်သည်။ သူသည် ၎င်းတို့၏ ဆိုးယုတ်သော စိတ်သဘောထားများနှင့် ဆိုးယုတ်သော သဘာဝများကို ရှုတ်ချသည်။ ဘုရားသခင်အပေါ် ၎င်းတို့၏ ပုန်ကန်ခြင်းနှင့် ဆန့်ကျင်ခြင်း သရုပ်သကန်များနှင့် အပြုအမူအမျိုးမျိုးကို သူရှုတ်ချသည်။ ဘုရားသခင်ကို ကျိုးနွံနာခံနိုင်မှု မရှိခြင်းအတွက်၊ ဘုရားသခင်ကို အစဉ်သဖြင့် ဆန့်ကျင်ခြင်းအတွက်၊ ၎င်းတို့၏ ကိုယ်ပိုင် ကြံရွယ်ချက်များနှင့် ရည်မှန်းချက်များ အစဉ်ရှိခြင်းအတွက် ၎င်းတို့ကို သူရှုတ်ချသည်။ သို့ရာတွင် ထိုသို့သော စီရင်ရှုတ်ချခြင်းက ဘုရားသခင်သည် ဆိုးယုတ်သော စိတ်သဘောထားရှိသည့် လူများကို စွန့်ပစ်ပြီးဖြစ်သည်ဟု မဆိုလိုပေ။...ဘုရားသခင်ထံမှ စီရင်ရှုတ်ချသည့် ဖော်ပြချက်တစ်ခုမျှ ကြားရာတွင် ဘုရားသခင်၏ စီရင်ရှုတ်ချခြင်းခံရသောကြောင့် လူများသည် ဘုရားသခင်၏ စွန့်ပစ်ခြင်းကို ခံရပြီးဖြစ်ကာ ကယ်တင်ခြင်း ခံရတော့မည် မဟုတ်ဟု သင်တွေးပြီး ထိုအကြောင်းကြောင့် သင်သည် အပျက်သဘောဆောင်လာကာ မျှော်လင့်ချက် ပျက်သုဉ်းလေတော့သည်။ ဤသည်မှာ ဘုရားသခင်ကို အဓိပ္ပာယ်ကောက်လွဲခြင်း ဖြစ်သည်။ အမှန်မှာမူ ဘုရားသခင်သည် လူများကို မစွန့်ပစ်ရသေးပေ။ ၎င်းတို့သည် ဘုရားသခင်ကို နားလည်မှုလွဲကာ ကိုယ့်ကိုယ်ကိုယ် စွန့်ပစ်ကြပြီးဖြစ်သည်။ ‘မိုက်သောသူတို့မူကား၊ ဉာဏ်မရှိသောကြောင့် သေကြလိမ့်မည်။’ (သုတ္တံကျမ်း ၁၀:၂၁) ဟူ၍ ဓမ္မဟောင်းကျမ်း၏ စကားများ၌ ပြည့်စုံသကဲ့သို့ လူများကိုယ့်ကိုယ်ကိုယ် လက်လျှော့သည့်အချိန်ထက် ပို၍ သေရေးရှင်ရေးဖြစ်ခြင်း မရှိပေ။ လူများ မျှော်လင့်ချက်ပျက်သုဉ်းသည့်အချိန်ထက် ပို၍ မိုက်မဲသည့် အပြုအမူ မရှိပေ။ တစ်ခါတစ်ရံတွင် လူများကို သရုပ်ဖော်ထားပုံရသည့် ဘုရားနှုတ်ကပတ်တော်များကို သင်ဖတ်သည်။ အမှန်မှာမူ ယင်းတို့သည် မည်သူ့ကိုမျှ သရုပ်ဖော်ထားခြင်း မဟုတ်ဘဲ ဘုရားသခင်၏ ရည်ရွယ်ချက်များနှင့် ထင်မြင်ယူဆချက်တို့နှင့်ဆိုင်သည့် ဖော်ပြချက် ဖြစ်သည်။ ဤသည်တို့မှာ သမ္မာတရားနှင့် စည်းမျဉ်းဆိုင်ရာ နှုတ်ကပတ်တော်များဖြစ်ပြီး မည်သူ့ကိုမျှ သရုပ်ဖော်ထားခြင်း မဟုတ်ချေ။ ဒေါသ၊ သို့မဟုတ် အမျက်ထွက်သောအချိန်အတွင်းတွင် ဘုရားသခင် မိန့်မြွက်သော နှုတ်ကပတ်တော်များသည်လည်း ဘုရားသခင်၏ စိတ်သဘောထားကို ကိုယ်စားပြုသည်။ ဤနှုတ်ကပတ်တော်များသည် သမ္မာတရားဖြစ်သည့်အပြင် စည်းမျဉ်းနှင့်သက်ဆိုင်သည်။ လူများသည် ဤအရာကို နားလည်ရမည်ဖြစ်သည်။ ဤအရာကိုမိန့်မြွက်ရာ၌ ဘုရားသခင်၏ ရည်ရွယ်ချက်မှာ လူတို့အား သမ္မာတရားကို နားလည်ခွင့်ပေးရန်နှင့် စည်းမျဉ်းများကို နားလည်ခွင့်ပေးရန် ဖြစ်သည်။ ယင်းမှာ တစ်စုံတစ်ဦးကို ဘောင်ခတ်ရန် လုံးဝမဟုတ်ပေ။ ယင်းတို့သည် လူတို့၏ နောက်ဆုံး အပြစ်ဒဏ်ပေးခြင်း ဖြစ်ဖို့မဆိုထားဘိ၊ ဤသည်မှာ လူတို့၏ နောက်ဆုံးပန်းတိုင်၊ ဆုလာဘ်တို့နှင့် ဘာမျှမသက်ဆိုင်ပေ။ ဤသည်တို့မှာ လူတို့ကို တရားစီရင်ရန်နှင့် ပြုပြင်ရန် မိန့်မြွက်ထားသော နှုတ်ကပတ်တော်များမျှသာ ဖြစ်သည်။ ယင်းတို့သည် သူ၏ မျှော်မှန်းချက်နှင့်အညီ အသက်မရှင်သော လူတို့အပေါ် အမျက်ထွက်ခြင်းရလဒ် ဖြစ်ကာ လူတို့ကို နိုးထစေရန်၊ လှုံ့ဆော်ရန် မိန့်မြွက်ထားခြင်းဖြစ်ပြီး ဘုရားသခင်၏ စိတ်နှလုံးမှလာသော နှုတ်ကပတ်တော်များ ဖြစ်သည်။ သို့တစေ လူအချို့က ဘုရားသခင်ထံမှ တရားစီရင်မှုနှင့်ယှဉ်သော ပြောဆိုချက် တစ်ခုမျှအတွက်ကြောင့် မှောက်မှားပြီး ဘုရားသခင်ကို ကျောခိုင်းသည်။ ဤကဲ့သို့သော လူတို့သည် မိမိတို့အတွက် မည်သည့်အရာ ကောင်းမွန်သည်ကို မသိကြ၊ ၎င်းတို့သည် အသိခေါက်ခက် အဝင်နက်ကာ သမ္မာတရားကို လုံးဝ လက်မခံကြပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ အယူအဆများကို ဖြေရှင်းခြင်းအားဖြင့်သာ ဘုရားသခင်ကို ယုံကြည်ခြင်း၏ မှန်သော လမ်းကြောင်းကို စတင်နိုင်သည် (၁)) ကျွန်မလည်း ဘုရားရဲ့နှုတ်ကပတ်တော်တွေကို ထပ်ခါထပ်ခါ ဆက်ဖတ်နေမိတယ်။ ကိုယ့်ကိုယ်ကိုယ် အပြစ်တင်ရင်း ကျလာတဲ့ မျက်ရည်တွေကိုလည်း မထိန်းနိုင်တော့ဘူး။ ဘုရားက ကျွန်မကို မျက်နှာချင်းဆိုင်ပြီး နှစ်သိမ့်ပေးနေသလိုမျိုး ခံစားခဲ့ရတယ်၊ အထူးသဖြင့် ဘုရားက အခုလို မိန့်ဆိုတဲ့အခါမျိုးပေါ့၊ “ဤသည်တို့မှာ လူတို့ကို တရားစီရင်ရန်နှင့် ပြုပြင်ရန် မိန့်မြွက်ထားသော နှုတ်ကပတ်တော်များမျှသာ ဖြစ်သည်။ ယင်းတို့သည် သူ၏ မျှော်မှန်းချက်နှင့်အညီ အသက်မရှင်သော လူတို့အပေါ် အမျက်ထွက်ခြင်းရလဒ် ဖြစ်ကာ လူတို့ကို နိုးထစေရန်၊ လှုံ့ဆော်ရန် မိန့်မြွက်ထားခြင်းဖြစ်ပြီး ဘုရားသခင်၏ စိတ်နှလုံးမှလာသော နှုတ်ကပတ်တော်များ ဖြစ်သည်။ သို့တစေ လူအချို့က ဘုရားသခင်ထံမှ တရားစီရင်မှုနှင့်ယှဉ်သော ပြောဆိုချက် တစ်ခုမျှအတွက်ကြောင့် မှောက်မှားပြီး ဘုရားသခင်ကို ကျောခိုင်းသည်။ ဤကဲ့သို့သော လူတို့သည် မိမိတို့အတွက် မည်သည့်အရာ ကောင်းမွန်သည်ကို မသိကြ၊ ၎င်းတို့သည် အသိခေါက်ခက် အဝင်နက်ကာ သမ္မာတရားကို လုံးဝ လက်မခံကြပေ။” ဘုရားရဲ့နှုတ်ကပတ်တော်တွေက ကျွန်မကို နိုးကြားစေခဲ့တာပါ။ ဘုရားရဲ့နှုတ်ကပတ်တော်တွေအပေါ် ကျွန်မရဲ့သဘောထားကို ဆင်ခြင်သုံးသပ်ကြည့်တော့မှ၊ ကျွန်မ သဘောပေါက်မိတယ်။ ဘုရားသခင်ရဲ့ ဖော်ထုတ်တဲ့၊ ပြစ်တင်ရှုတ်ချတဲ့နှုတ်ကပတ်တော်တွေကို ခေါင်းဆောင်က ဖတ်ပြတဲ့အချိန်မှာ၊ ကျွန်မက စီရင်ချက်ချခံရသလို ခံစားမိခဲ့တာကိုး။ ဘုရားရဲ့နှုတ်ကပတ်တော်တွေထဲက တရားစီရင်မှုနဲ့ ဖော်ထုတ်ခြင်းကို လက်ခံဖို့ ကျွန်မရဲ့စိတ်နှလုံးက ခုခံလွန်းခဲ့တာပါ။ ဘုရားရဲ့နှုတ်ကပတ်တော်တွေက ပြင်းထန်တယ်ဆိုပေမဲ့၊ အဲဒါတွေက ကျွန်မတို့ကို၊ ကိုယ့်ကိုယ်ကိုယ်သိအောင်၊ နောင်တရအောင်၊ ပြောင်းလဲအောင် ကူညီဖို့ ရည်ရွယ်တယ်ဆိုတာကို၊ ဒီအချိန်မှာ ကျွန်မ နောက်ဆုံးတော့ နားလည်သွားတယ်။ ကျွန်မရဲ့လုပ်ရပ်တွေက ပြင်းထန်လို့ အကြောင်းခိုင်လုံနေတဲ့အတွက် ခေါင်းဆောင်က ကျွန်မကို ဖော်ထုတ်ခဲ့တာ။ ဒါပေမဲ့ ကျွန်မရဲ့ခေါင်းမာတဲ့ စိတ်သဘောထားက အမှန်ကို ဝန်မခံမိအောင် တားထားခဲ့တယ်။ ထုတ်ပယ်ခံရပြီးတာတောင် အသိတရား ရမလာခဲ့ဘူး။ ဘုရားက ကျွန်မကို ထုတ်ဖော်နေတယ်၊ ဖယ်ရှားရှင်းလင်းနေတယ်ဆိုပြီး တလွဲ ယုံကြည်နေခဲ့မိတယ်။ ကျွန်မက ကိုယ့်ကိုယ်ကိုယ် လက်လျှော့နေပြီး၊ စိတ်ကုန်နေရင်းနဲ့ အပျက်သဘောဆောင်တဲ့ အခြေအနေတစ်ခုမှာ ဆက်ပြီး ပိတ်မိခဲ့တာပါ။ ကျွန်မလည်း ကိုယ့်ကိုယ်ကိုယ် ဆင်ခြင်သုံးသပ်လေလေ၊ နောင်တရလေ ဖြစ်လာတယ်။ ကိုယ့်ရဲ့ခေါင်းမာမှုနဲ့ ပုန်ကန်မှုကို မုန်းတီးမိတယ်။ ဘုရားရဲ့အမှုတော်ကို ကျွန်မ အမှန်တကယ် နားလည်ခဲ့တာ နည်းလွန်းပါလားလို့ သဘောပေါက်သွားတယ်။ ဘုရားရဲ့နှုတ်ကပတ်တော်တွေကို ကျွန်မ ပြန်သတိရသွားတယ်၊ “လူသားကို ဘုရားသခင်၏ စုံလင်အောင် ပြုခြင်းသည် မည်သည့်အရာအားဖြင့် ပြီးမြောက်အောင်မြင်သနည်း။ ဘုရားသခင်၏ ဖြောင့်မတ်သော စိတ်သဘောထားအားဖြင့် ပြီးမြောက်အောင်မြင်ခြင်း ဖြစ်သည်။ ဘုရားသခင်၏ စိတ်သဘောထားတွင် အဓိကအားဖြင့် ဖြောင့်မတ်ခြင်း၊ အမျက်ဒေါသ၊ ဘုန်းအာနုဘော်၊ တရားစီရင်ခြင်းနှင့် ကျိန်ဆဲခြင်းတို့ ပါဝင်ပြီး၊ ဘုရားသခင်သည် လူသားကို အဓိကအားဖြင့် တရားစီရင်ခြင်းမှတစ်ဆင့် စုံလင်စေသည်။ လူအချို့က နားမလည်ဘဲ၊ ဘုရားသခင်သည် အဘယ်ကြောင့် တရားစီရင်ခြင်းနှင့် ကျိန်ဆဲခြင်းအားဖြင့်သာ လူသားကို စုံလင်စေနိုင်သနည်းဟု မေးမြန်းကြ၏။ ၎င်းတို့က ‘အကယ်၍ ဘုရားသခင်သည် လူသားကို ကျိန်ဆဲမည်ဆိုလျှင်၊ လူသားသည် သေဆုံးသွားမည် မဟုတ်သလော။ အကယ်၍ ဘုရားသခင်သည် လူသားကို တရားစီရင်မည်ဆိုလျှင် လူသားသည် ပြစ်ဒဏ်ချမှတ်ခံရမည် မဟုတ်သလော။ ဤသို့ဆိုသော် သူ့ကို အဘယ်သို့ စုံလင်အောင်ပြုနိုင်ဦးမည်နည်း’ ဟု ပြောကြသည်။ ထိုသို့သော စကားများသည် ဘုရားသခင်၏အမှုကို မသိသောလူများက ပြောသော စကားများ ဖြစ်သည်။ ဘုရားသခင်ကျိန်ဆဲသည့်အရာမှာ လူသား၏ ပုန်ကန်ခြင်းကို ဖြစ်ပြီး သူတရားစီရင်သည့်အရာမှာ လူသား၏ အပြစ်များကို ဖြစ်သည်။ ဘုရားသခင်သည် မညှာမတာ၊ ပြင်းပြင်းထန်ထန် ပြောဆိုသော်လည်း သူသည် ဤခက်ထန်သော နှုတ်ကပတ်တော်များအားဖြင့် လူ၏အနှစ်သာရနှင့်ဆိုင်သောအရာကို ဖော်ထုတ်လျက် လူသားအတွင်းမှ အရာအားလုံးကို ဖော်ထုတ်လေ၏။ သို့ရာတွင် ယင်းကဲ့သို့သော တရားစီရင်မှုအားဖြင့် သူသည် လူသားအား လူ့ဇာတိဆိုင်ရာ အနှစ်သာရ၏ နက်နဲသိမ်မွေ့သော အသိပညာကို ပေးသောကြောင့် လူသားသည် ဘုရားသခင်၏ရှေ့မှောက်တွင် ကျိုးနွံနာခံခြင်းဖြစ်သည်။ လူသား၏ ဇာတိပကတိသည် အပြစ်ဖြစ်ပြီး စာတန်နှင့်သက်ဆိုင်သည်၊ ယင်းသည် ပုန်ကန်ခြင်း၊ ဘုရားသခင်၏ ပြစ်တင်ဆုံးမခြင်းကို ခံရသည့်အရာဖြစ်သည်။ ထို့ကြောင့် လူသားအား သူ့ကိုယ်သူ သိစေရန် သူ့အပေါ်တွင် ဘုရားသခင်၏ တရားစီရင်ခြင်း နှုတ်ကပတ်တော်များ ကျရောက်ရမည်ဖြစ်ကာ စစ်ဆေးခြင်း အမျိုးအစားတိုင်းကို အသုံးပြုရမည်ဖြစ်သည်။ ထိုအခါမှသာလျှင် ဘုရားသခင်၏အမှုသည် ထိရောက်မှုရှိနိုင်မည်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဘုရားနှုတ်ကပတ်တော်တွေထဲက ဒီကျမ်းပိုဒ်ကို အရင်က အကြိမ်ကြိမ် ဖတ်ခဲ့ဖူးပါတယ်၊ ဒါပေမဲ့ ကျွန်မက ဘုရားရဲ့ရည်ရွယ်ချက်ကို ဘာဖြစ်လို့ နားမလည်ခဲ့သေးတာလဲ။ နောက်ဆုံးသောကာလမှာ ဘုရားရဲ့အမှုတော်က တရားစီရင်မှုနဲ့ ပြစ်တင်ဆုံးမခြင်း နှုတ်ကပတ်တော်တွေကတစ်ဆင့် လူတွေကို သန့်စင်ပြီး ကယ်တင်ဖို့ ရည်ရွယ်ပါတယ်။ လူတွေက စာတန်ကြောင့် တော်တော်ကို ဆိုးဆိုးဝါးဝါး ဖောက်ပြန်ပျက်စီးနေကြပါပြီ၊ ဘုရားရဲ့တရားစီရင်မှုနဲ့ ဖော်ထုတ်ခြင်း နှုတ်ကပတ်တော်တွေ မရှိဘဲနဲ့၊ စစ်မှန်တဲ့ နောင်တနဲ့ ပြောင်းလဲခြင်းကို ရရှိဖို့နေနေသာသာ၊ ကျွန်မတို့က ကျွန်မတို့ဖောက်ပြန်ပျက်စီးမှုရဲ့ အရှိတရားနဲ့ အနှစ်သာရကို ဘယ်တော့မှ အမှန်တကယ် အသိအမှတ်ပြုနိုင်မှာ မဟုတ်ဘူး။ ဒါပေမဲ့ ဘုရားက ကျွန်မတို့ကို တရားစီရင်ပြီး ဖော်ထုတ်လိုက်ပြီဆိုရင်၊ အဲဒါက ပြစ်တင်ရှုတ်ချခြင်းနဲ့ ထာဝရ ဖယ်ရှားရှင်းလင်းခြင်း သဘောပဲ၊ ကျွန်မတို့အနေနဲ့ ကောင်းမွန်တဲ့ အဆုံးသတ်နဲ့ ပန်းတိုင်တစ်ခုကို ဘယ်တော့မှ မရနိုင်ဘူးလို့ ညွှန်ပြနေတယ်ဆိုပြီးကျွန်မက မှားမှားယွင်းယွင်းနဲ့ အဓိပ္ပာယ်မဲ့ ယုံကြည်ခဲ့မိတယ်၊ ကျွန်မရဲ့နားလည်သဘောပေါက်မှုက အဓိပ္ပာယ်မဲ့ပြီး လွဲမှားခဲ့တာပါ။ လူတွေကို ကယ်တင်ရာမှာ ဘုရားရဲ့အမှုတော်နဲ့ သူ့ရဲ့စစ်မှန်တဲ့ ရည်ရွယ်ချက်တွေအကြောင်းကို ကျွန်မက မဆိုသလောက်လေးပဲ သိခဲ့တာ။ ဟိုအရင် ဘုရားသခင် မိန့်ဆိုခဲ့တာကို ကျွန်မ ပြန်သတိရသွားတယ်၊ “လူကို ကယ်တင်ရန် ဘုရားသခင်၏ ရည်ရွယ်ချက်သည် မည်သည့်အခါမျှ မပြောင်းလဲပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) အဲဒီနှုတ်ကပတ်တော်တွေ ဘယ်လောက် လက်တွေ့ကျမှန်းကို ဒီနေ့မှပဲ ကျွန်မ သဘောပေါက်မိတာပါ။ ဘုရားက လူတွေကို အဆုံးစွန်ဆုံး အတိုင်းအတာထိ ကယ်တင်ပါတယ်။ လူတွေကိုယ်တိုင်က သမ္မာတရား လိုက်စားမှုကို စွန့်ပစ်ဖို့ မရွေးချယ်ဘူးဆိုရင်၊ ဘုရားကလည်း တစ်ဦးတစ်ယောက်ကိုမှ လွယ်လွယ်လေး လက်လျှော့လိုက်မှာ မဟုတ်ဘူး။ ကျွန်မလည်း ကိုယ့်ကိုယ်ကိုယ် ရိုးရိုးသားသား မမေးကြည့်ဘဲ မနေနိုင်တော့ဘူး၊ “ဘုရားက ငါ့လုပ်ရပ်တွေကို အခြေခံပြီး ငါ့ကို မကယ်တင်ချင်ခဲ့ဘူးဆိုရင်၊ ငါက ဘုရားရဲ့ဖယ်ရှားရှင်းလင်းခြင်းကို ခံရပြီးလောက်ပြီ မဟုတ်ဘူးလား။ အဲဒါက အမှန်ပဲဆိုရင်၊ ဘုရားက ငါ့ကို တရားစီရင်ပြီး ဖော်ထုတ်ဖို့၊ ငါ့ရဲ့ဖောက်ပြန်ပျက်စီးမှုကို ထုတ်ဖော်ဖို့အတွက် အခြေအနေတွေ စီစဉ်ဖို့၊ ငါ့ကိုယ်ငါ ဆင်ခြင်သုံးသပ်ပြီး နားလည်အောင် ငါ့ကို လမ်းပြဖို့နဲ့ အသိဉာဏ်ပွင့်စေဖို့ဆိုတာတွေ လိုအပ်ပါဦးမလား။ ညီအစ်ကိုမောင်နှမတွေကလည်း ငါ့ကိုယ်ငါ ဆင်ခြင်သုံးသပ်ပြီး ပြောင်းလဲအောင် ကူညီပေးဖို့အတွက်၊ ငါ့ကို ပြုပြင်ပြီး သတိပေးခဲ့ကြတယ်။ ဒီလုပ်ဆောင်ချက်တွေက ဘုရားရဲ့လက်တွေ့ကျပြီး စစ်မှန်တဲ့ ကယ်တင်ခြင်းပဲ မဟုတ်ဘူးလား။ ဒါပေမဲ့ ငါက လူတွေအပေါ် ဘုရားရဲ့ကယ်တင်ပုံ နည်းလမ်းတွေကို နားမလည်ခဲ့ဘူး။ ဘုရားရဲ့ချစ်ခြင်းကိုလည်း အသိအမှတ်မပြုခဲ့ဘူး။ အဲဒီအစား ဘုရားကို အထင်လွဲတယ်။ အပျက်သဘောဆောင်ရင်းနဲ့ နေထိုင်ပြီး ဘုရားကို အာခံခဲ့တယ်။ ငါဟာ အဆင်အခြင်မဲ့ခဲ့ပါလား” ပေါ့။ ဒီအကြောင်းကို စဉ်းစားမိတော့မှ၊ အချိန်အကြာကြီး ထုံထိုင်းနေတဲ့ ကျွန်မရဲ့စိတ်နှလုံးက နောက်ဆုံးမှာ တစ်ခုခုကို စပြီး ခံစားမိတယ်၊ ကိုယ့်လုပ်ရပ်တွေကိုလည်း အကြီးအကျယ် နောင်တရခဲ့တယ်။ ကျွန်မလည်း ဘုရားသခင်ကို ဆုတောင်းလိုက်တယ်၊ “ဘုရားသခင်၊ အနာဂတ်မှာ ကျွန်မအနေနဲ့ ဘယ်လို အနှောင့်အယှက်တွေ၊ ကျရှုံးမှုတွေနဲ့ပဲ ကြုံရကြုံရ၊ ကျွန်မက ကိုယ်တော့်ကို အထင်မလွဲမှားချင်တော့ပါဘူး။ ကျွန်မအနေနဲ့ စစ်မှန်တဲ့နောင်တကို ရနိုင်အောင်၊ ကိုယ့်ကိုယ်ကိုယ် အလေးအနက် ဆင်ခြင်သုံးသပ်ချင်ပါတယ်၊ သင်ခန်းစာတွေ ယူချင်ပါတယ်၊ သမ္မာတရားကို ကြိုးကြိုးစားစား အားထုတ်ချင်ပါတယ်၊ ကျွန်မရဲ့ကျန်သေးတဲ့ အသက်တာမှာ ကိုယ့်တာဝန်တွေကို ကောင်းကောင်းမွန်မွန် ဖြည့်ဆည်းချင်ပါတယ်” ပေါ့။

နောက်တော့ ကျွန်မက အဲဒီအချိန်ကာလအတွင်းက ကျွန်မရဲ့အတွေ့အကြုံတွေအကြောင်းကို ဆောင်းပါးတစ်ပုဒ် ရေးမိတယ်။ အစ်မတစ်ယောက်က ဖတ်ကြည့်ပြီး ဘုရားနှုတ်ကပတ်တော်တချို့ ပို့ပေးတယ်။ ကျွန်မကိုလည်း သတိပေးတယ်၊ ဘာပြောလဲဆိုတော့၊ “မင်း ဘာကြောင့် ပြုပြင်ခံခဲ့ရလဲဆိုတဲ့ အကြောင်းရင်းတွေကို ဆင်ခြင်သုံးသပ်သင့်တယ်။ ခေါင်းဆောင်တွေ ဖော်ထုတ်ခဲ့တဲ့ ပြဿနာတစ်ခုစီကို ဆင်ခြင်သုံးသပ်ပါ၊ ပြီးရင် အဲဒါတွေကို ဖြေရှင်းဖို့အတွက် သက်ဆိုင်တဲ့ သမ္မာတရားတွေကို အသုံးပြုပါ။ အဲဒီတော့မှ မင်းအနေနဲ့ ဒီကိစ္စတွေကို အမှန်တကယ် ကိုင်တွယ်နိုင်မယ်” တဲ့။ ဒါနဲ့ ကျွန်မလည်း ငြိမ်ငြိမ်လေး နေပြီး၊ ကိုယ့်ကိုယ်ကိုယ် ဆင်ခြင်သုံးသပ်ကြည့်တယ်၊ ကျွန်မက သမ္မာတရားကို လက်မခံဘူးလို့ ခေါင်းဆောင်တွေက ဘာကြောင့် ပြောခဲ့တာလဲ။ ကျွန်မက သမ္မာတရားကို လက်ခံဖို့ ငြင်းဆန်တယ်ဆိုတာ ဘယ်အပြုအမူတွေက ပြခဲ့တာလဲ။ ကျွန်မ ခေါင်းဆောင်တစ်ယောက် ဖြစ်ခဲ့တဲ့အချိန်ကို ပြန်စဉ်းစားကြည့်တော့၊ ကျွန်မက အခက်အခဲတွေကို ရင်ဆိုင်ရတဲ့အချိန်တိုင်း၊ ကိုယ့်ဇာတိပကတိကိုပဲ ဦးစားပေးခဲ့တယ်ဆိုတာကို သဘောပေါက်မိတယ်။ ဖြေရှင်းနည်းတွေအတွက် သမ္မာတရားကို ရှာဖွေဖို့ ကြိုးစားအားထုတ်တာမျိုး၊ ပေးဆပ်တာမျိုးကို ကျွန်မ ရှောင်ခဲ့တယ်။ ပြဿနာတွေ ဖြေရှင်းဖို့ သမ္မာတရားကို ရှာဖွေတာက ပင်ပန်းလွန်းလိမ့်မယ်၊ ခေါင်းရှုပ်ရလိမ့်မယ်လို့ ယုံကြည်ပြီး၊ လှည့်ဖြားတဲ့ နည်းလမ်းတွေကိုတောင် နောက်ဆုံး အသုံးပြုမိတယ်။ ကျွန်မရဲ့ညံ့ဖျင်းတဲ့ အစွမ်းအစကို ဆင်ခြေအဖြစ် သုံးပြီး၊ ပြဿနာကို အထက်ခေါင်းဆောင်တွေဆီ လွှဲလိုက်မယ်ဆိုရင်၊ ကျွန်မအနေနဲ့ ဒုက္ခမရောက်နိုင်ဘူးပေါ့။ ပြဿနာတွေကို နောက်ဆုံးမှာ မဖြေရှင်းနိုင်ဘူးဆိုရင်တောင်၊ ကျွန်မက ဘာကိုမှ တာဝန်ယူရမှာမဟုတ်ဘူးလေ။ တစ်ခါတုန်းက အလုပ်ပြဿနာတွေကို ကျွန်မရဲ့ခေါင်းဆောင်တွေဆီ အစီရင်ခံခဲ့တာကို ပြန်သတိရမိတယ်၊ သူတို့ တုံ့ပြန်တာက၊ “မင်းက ပြဿနာတွေ ကြုံရပြီဆိုရင်၊ အဲဒါတွေကို ဖြေရှင်းဖို့ ဘာမှ ကြိုးစားအားမထုတ်ဘူး။ အဲဒီအစား အခက်အခဲတွေကို ဝန်ထုပ်ဝန်ပိုးတစ်ခုလို သဘောထားပြီး၊ သူများတွေဆီကို လွှဲပေးတယ်။ မင်းရဲ့အခက်အခဲတွေနဲ့ သက်ဆိုင်တဲ့ သမ္မာတရားကို ရှာဖွေခဲ့မယ်ဆိုရင်၊ မင်းအနေနဲ့ အဲဒါတွေကို ဘယ်လိုဖြေရှင်းမလဲဆိုတဲ့ ကိုယ်ပိုင်စိတ်ကူးတွေ ရသွားခဲ့မှာပဲ” တဲ့။ ဒါကို ကြားလိုက်ရတော့ ကျွန်မက ကိုယ့်ကိုယ်ကိုယ် ဆင်ခြင်သုံးသပ်ရမယ့်အစား၊ ဒေါသထွက်လာတယ်၊ ပြဿနာတွေကို အစီရင်ခံတာ ဘာများ မှားလို့လဲ။ အခက်အခဲတွေ ရင်ဆိုင်ရချိန်မှာ ကျွန်မက သမ္မာတရားကို မရှာဖွေဘူးလို့ ဘယ်လိုလုပ် ပြောနိုင်တာလဲ။ ကျွန်မလည်း စိတ်နှလုံးထဲမှာ တိတ်တိတ်လေး ပြန်ငြင်းခုံမိရော။ ဒီအကြောင်းကို စဉ်းစားကြည့်တော့မှ ကျွန်မ ရုတ်တရက် သဘောပေါက်သွားတယ်၊ ဒါတွေက ကျွန်မအနေနဲ့ သမ္မာတရားကို မရှာဖွေခဲ့တဲ့ပုံစံ၊ လက်မခံခဲ့ပုံစံ အတိအကျပါပဲ။ ဂျူလီယာက ကျွန်မရဲ့ပြဿနာတွေကို အကြိမ်တော်တော်များများ ထောက်ပြပြီး၊ မိတ်သဟာယဖွဲ့ချိန်အတွင်းမှာ ဖော်ထုတ်ခဲ့တာတွေကိုလည်း ပြန်သတိရမိတယ်။ ကျွန်မက ကိုယ့်ကိုယ်ကိုယ် ဆင်ခြင်သုံးသပ်ရမယ့်အစား၊ မကျေနပ်ချက်ကို တေးထားပြီး လက်တုံ့ပြန်ဖို့ ကြိုးစားခဲ့တာပါ။ အလုပ်က သူ့အမှားတွေကိုပဲ တစိမ့်စိမ့်တွေးပြီးတော့၊ သူ့နောက်ကွယ်မှာ သူ့ကို ဝေဖန်တယ်။ ထိခိုက်အောင် လုပ်ခဲ့တယ်။ အသင်းတော်အသက်တာကို အနှောင့်အယှက်ပေးခဲ့တာတွေပါ။ ကျွန်မရဲ့မကောင်းတဲ့ အပြုအမူ ဖော်ထုတ်ခံရချိန်မှာလည်း၊ တာဝန်ယူရမှာကို ရှောင်ပြေးလို့ရအောင်ဆိုပြီး၊ ကျွန်မက ဂျူလီယာကို မရိုးမသား တောင်းပန်ခဲ့တယ်။ ညီအစ်ကိုမောင်နှမတွေရှေ့မှာ ပွင့်ပွင့်လင်းလင်းနဲ့ ကိုယ့်ကိုယ်ကိုယ် သိကြောင်း ပြလိုက်ပြီးတော့၊ ကြီးလေးတဲ့ ပြဿနာကို လျော့နိုင်သမျှ လျော့အောင် ကြံစည်ခဲ့တာပါ။ ခေါင်းဆောင်တွေက ကျွန်မရဲ့အပြုအမူကို ဘုရားနှုတ်ကပတ်တော်တွေနဲ့အညီ ဖော်ထုတ်တဲ့အချိန်မှာလည်း၊ ကျွန်မက စိတ်နှလုံးထဲမှာ ဝန်ခံလိုက်ပေမဲ့ နှုတ်ကနေ အသိအမှတ်မပြုခဲ့ဘူး။ ပြီးတော့ ခေါင်းဆောင်တွေက ဘုရားနှုတ်ကပတ်တော်တွေကို သုံးပြီး ကျွန်မကို တိုက်ခိုက်တယ်၊ ပြစ်တင်ရှုတ်ချတယ်ဆိုပြီး ကျွန်မ အဆင်အခြင်မဲ့ စွပ်စွဲခဲ့မိတယ်။ ဒီလုပ်ရပ်တွေအားလုံးက ကျွန်မဟာ သမ္မာတရားကို လက်ခံဖို့ ငြင်းဆန်တယ်ဆိုတဲ့ သရုပ်သကန်တွေ မဟုတ်ဘူးလား။ နောက်ပိုင်း ဘုရားနှုတ်ကပတ်တော်တွေကို ပိုပြီး ဖတ်မိတော့မှ၊ ကျွန်မရဲ့စိတ်တွင်းအခြေအနေကို ပိုပြီး ရှင်းလင်းတဲ့ နားလည်သဘောပေါက်မှု ရခဲ့ပါတယ်။ ဘုရားရဲ့နှုတ်ကပတ်တော်တွေ မိန့်ဆိုတာက၊ “ဖောက်ပြန်ပျက်စီးခြင်းမှ သန့်စင်သွားရန်နှင့် သင်၏ အသက် စိတ်သဘောထား၌ ပြောင်းလဲမှုကို ကြုံရဖို့ သင် ဆန္ဒရှိပါက၊ သင့်အနေဖြင့် သမ္မာတရားကို ချစ်ခြင်းနှင့် သမ္မာတရားကို လက်ခံနိုင်စွမ်းရှိခြင်းတို့ ရှိရမည်။ သမ္မာတရားကို လက်ခံခြင်းဆိုသည်မှာ မည်သည့်အရာကို ဆိုလိုသနည်း။ သမ္မာတရားကို လက်ခံခြင်း ဆိုသည်မှာ သင်၌ မည်သည့် ဖောက်ပြန်ပျက်စီးသည့် စိတ်သဘောထားမျိုး မဆိုရှိပါစေ၊ သို့မဟုတ် အဆင်းနီသော နဂါးကြီး၏ မည်သည့် အဆိပ်များ၊ စာတန်၏ အဆိပ်များက သင်၏ သဘာဝဗီဇထဲတွင် ရှိသည်ဖြစ်စေ၊ ဤအရာများကို ဘုရားသခင်၏ နှုတ်ကပတ်တော်များက ဖော်ထုတ်သည့်အခါ သင် ဝန်ခံပြီး နာခံသင့်သည်၊ ကွဲပြားသည့် ရွေးချယ်မှုတစ်ခုကို သင် ပြု၍မရသကဲ့သို့၊ ဘုရားသခင်၏ နှုတ်ကပတ်တော်များအတိုင်း မိမိကိုယ်ကို သိရှိသင့်သည်ဟု ဆိုလိုသည်။ ဤသည်မှာ ဘုရားသခင်၏ နှုတ်ကပတ်တော်များနှင့် သမ္မာတရားကို လက်ခံနိုင်ခြင်းဟု ဆိုလိုပေသည်။ ဘုရားသခင်က မည်သည့်အရာကို ပြောသည်ဖြစ်စေ၊ သူ၏ မိန့်မြွက်ချက်များက မည်မျှပြင်းထန်သည် ဖြစ်စေ၊ ပြီးလျှင် မည်သည့်စကားများကို အသုံးပြုသည် ဖြစ်စေ၊ သူပြောသည့်အရာသည် သမ္မာတရား ဖြစ်သရွေ့ ယင်းကို သင် လက်ခံနိုင်ပြီး၊ လက်တွေ့အရှိတရားနှင့် ကိုက်ညီသရွေ့ ယင်းတို့ကို သင် အသိအမှတ်ပြုနိုင်၏။ ဘုရားသခင်၏ နှုတ်ကပတ်တော်များကို သင် မည်မျှ နက်နက်ရှိုင်းရှိုင်း နားလည်သည်ကို ပဓာနမထားဘဲ ၎င်းတို့ကို သင် နာခံနိုင်ပြီး၊ သန့်ရှင်းသော ဝိညာဉ်တော်က ထုတ်ဖော်ပြပြီး ညီအစ်ကို မောင်နှမများက မိတ်သဟာယဖွဲ့ကြသည့် အလင်းကို သင် နာခံလေသည်။ ထိုသို့သော လူတစ်ဦးသည် သမ္မာတရားကို အဆင့်တစ်ခုထိ ရှာဖွေလိုက်စားပြီးသည့်အခါတွင်၊ ၎င်းတို့သည် သမ္မာတရားကို ရရှိနိုင်ပြီး မိမိတို့၏ စိတ်သဘောထားများ ပြောင်းလဲမှုကို စွမ်းဆောင်ရရှိနိုင်ပေသည်။ သမ္မာတရားကို မချစ်သော လူတို့သည် လူသားသဘာဝ အနည်းငယ်မျှ ရှိကြလျှင်ပင်၊ ကောင်းမှုအချို့ လုပ်ဆောင်နိုင်ကြပြီး၊ ဘုရားသခင်အတွက် စွန့်လွှတ်ကာ အသုံးခံနိုင်လျှင်ပင်၊ ၎င်းတို့သည် သမ္မာတရားနှင့်ပတ်သက်၍ မရှင်းမလင်းဖြစ်ကာ သမ္မာတရားကို လေးလေးနက်နက် သဘောမထားကြချေ။ ထို့ကြောင့် ၎င်းတို့၏ အသက်စိတ်သဘောထားသည် မည်သည့်အခါမျှ မပြောင်းလဲပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူ့သဘာဝကို သိရှိရန် နည်းလမ်း) ဘုရားရဲ့နှုတ်ကပတ်တော်တွေကနေ ကျွန်မ နားလည်လာခဲ့တယ်၊ သမ္မာတရားကို လက်ခံတဲ့ လူတစ်ယောက်အနေနဲ့၊ ဘုရားနှုတ်ကပတ်တော်တွေအပေါ် သူ့ရဲ့သဘောထားဟာ အကြွင်းမဲ့ ဝန်ခံခြင်း၊ လက်ခံခြင်းနဲ့ ကျိုးနွံနာခံခြင်း ဖြစ်သင့်တယ်။ ဘုရားရဲ့နှုတ်ကပတ်တော်တွေက ပြင်းထန်သည်ဖြစ်ဖြစ်၊ နူးညံ့သိမ်မွေ့သည်ဖြစ်ဖြစ်၊ တရားစီရင်မှုနဲ့ ဖော်ထုတ်ခြင်း ပါဝင်သည်ဖြစ်ဖြစ်၊ အလေးအနက် တိုက်တွန်းခြင်းနဲ့ နှစ်သိမ့်ပေးမှု ပါဝင်သည်ဖြစ်ဖြစ်၊ လူတစ်ယောက်ဟာ အမြဲတမ်း လက်ခံပြီး ကျိုးနွံနာခံသင့်တယ်။ ဒါက လူတစ်ယောက်မှာ ရှိသင့်တဲ့ အသိစိတ်ပါပဲ။ တစ်ခါတလေမှာ ဘုရားနှုတ်ကပတ်တော်တွေက ဖော်ထုတ်တဲ့ အခြေအနေကို အသိအမှတ်ပြုဖို့ ကျွန်မတို့က ကြိုးစားအားထုတ်ရနိုင်တယ်၊ ဒါပေမဲ့ ကျွန်မတို့က လက်ခံခြင်းနဲ့ ကျိုးနွံနာခံခြင်းဆိုတဲ့ သဘောထားတစ်ခုကို ထိန်းသိမ်းထားသင့်တယ်။ အနည်းဆုံးတော့ ဘုရားနှုတ်ကပတ်တော်တွေက သမ္မာတရားဖြစ်တယ်၊ ဘုရားရဲ့ ဖော်ထုတ်မှုတွေက အဖြစ်မှန်ဖြစ်တယ်၊ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားရဲ့ ပုန်းကွယ်နေတဲ့ သွင်ပြင်လက္ခဏာတွေကို ထုတ်ဖော်နေတယ်ဆိုတာတွေကို ယုံကြည်သင့်ပါတယ်။ ကျွန်မတို့က ဘုရားရဲ့နှုတ်ကပတ်တော်တွေကို “အာမင်” ထူးသင့်တယ်။ ဒါပေမဲ့ ကျွန်မကျတော့ ဘုရားနှုတ်ကပတ်တော်တွေက ကျွန်မရဲ့အခြေအနေ အစစ်အမှန်ကို ဖော်ထုတ်နေမှန်း ရှင်းရှင်းလင်းလင်း သိပေမဲ့၊ လက်မခံခဲ့မိဘူး။ ခေါင်းဆောင်တွေက ကျွန်မကို ပြစ်တင်ရှုတ်ချဖို့၊ အပျက်သဘောဖြစ်စေဖို့၊ ဘုရားနှုတ်ကပတ်တော်တွေကို အသုံးချနေတယ်လို့တောင် မဆင်မခြင် စွပ်စွဲမိတာပါ။ ကျွန်မက ဘုရားနှုတ်ကပတ်တော်တွေရဲ့ တရားစီရင်မှုနဲ့ ဖော်ထုတ်ခြင်းကို လက်မခံတဲ့အပြင်၊ ကိုယ် ယူရမယ့်တာဝန်ကိုပါ သူများတွေဆီ လွှဲပေးလိုက်သေးတယ်။ ကျွန်မက သမ္မာတရားကို တကယ်ကို လုံးဝ လက်မခံခဲ့တာပါ။ တော်တော်အဆင်အခြင်မဲ့ခဲ့တဲ့ ကျွန်မပဲ။ ညီအစ်ကိုမောင်နှမတွေဆီကနေ အကြံပြုချက်တွေ၊ အကူအညီတွေ၊ ပြုပြင်တာတွေလို အပြုသဘောဆောင်တာတွေရောက်လာတဲ့အချိန်မှာတောင်၊ ကျွန်မက အဲဒါတွေကို ဘုရားသခင်ဆီကနေ မခံယူနိုင်ခဲ့ဘူး၊ ကျိုးနွံမနာခံနိုင်ခဲ့ဘူး။ အဲဒီအစား ကျွန်မကို ပြုပြင်ပြီး ဖော်ထုတ်တဲ့ သူတွေကို စွပ်စွဲခဲ့မိတယ်။ ကျွန်မ ကိုယ့်ကိုယ်ကိုယ် ဆင်ခြင်သုံးသပ်ကြည့်လေလေ၊ ကိုယ့်ရဲ့လူ့သဘာဝ ကင်းမဲ့မှုကို ပိုပြီး သဘောပေါက်လေပဲ။ တော်တော်ကို ရှက်ခဲ့မိပါတယ်။ ကျွန်မက သမ္မာတရားကို လက်ခံသူတစ်ယောက် မဟုတ်ခဲ့ဘူးဆိုတာကို လှိုက်လှိုက်လှဲလှဲ ဝန်ခံလိုက်မိတယ်။

နောက်တော့ ကျွန်မကို ခေါင်းဆောင်တွေ မျှဝေခဲ့တဲ့ ဘုရားနှုတ်ကပတ်တော်တွေကို ပြန်ဖတ်တယ်။ အဲဒါတွေကို ဆင်ခြင်ကြည့်ပြီး ဆုတောင်းရင်း ဖတ်ရှုတယ်။ ဘုရားသခင်၏ နှုတ်ကပတ်တော်၌ ပြောထားသည် “အပြောအဆိုနှင့် လုပ်ရပ်တို့တွင် လှည့်ကွက်များ အမြဲပြုလုပ်တတ်ပြီး မိမိတို့၏တာဝန်များကို ထမ်းဆောင်ရာတွင် အမြဲတမ်း ချွတ်ချော်ကာ အချောင်ခိုသူတို့သည် သမ္မာတရားကို လုံးဝ လက်မခံသူများဖြစ်သည်။ ၎င်းတို့သည် နွံအိုင်ထဲ၊ အမှောင်ထဲတွင် နေထိုင်သကဲ့သို့ပင် သန့်ရှင်းသော ဝိညာဉ်တော်၏အလုပ်ကို မရရှိကြပေ။ ၎င်းတို့သည် မည်သို့ပင် စမ်းတဝါးဝါးရှာဖွေပါစေ၊ မည်သို့ပင် ကြိုးစားပါစေ အလင်းကို မမြင်နိုင်သကဲ့သို့ ဦးတည်ရာကို ရှာမတွေ့နိုင်ကြချေ။ ၎င်းတို့သည် စိတ်ဓာတ်လှုံ့ဆော်မှုမရှိဘဲ၊ ဘုရားသခင်၏ လမ်းညွှန်မှုမပါဘဲ မိမိတို့၏တာဝန်များကို လုပ်ဆောင်ကြပြီး အရေးကိစ္စများစွာတွင် ရှေ့မတိုးသာဖြစ်ရကာ အချို့အရာများကို လုပ်ဆောင်ရင်း မတော်တဆ ထုတ်ဖော်ခံရကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဖန်ဆင်းခံသတ္တဝါတစ်ဦး၏တာဝန်အား ကောင်းစွာဆောင်ရွက်ခြင်းအားဖြင့်သာလျှင် အသက်ရှင်ခြင်း၌ တန်ဖိုးရှိ၏) “ညီအစ်ကိုမောင်နှမများအကြား မိမိတို့၏ အပျက်သဘောကို အစဉ်အမြဲ ဖွင့်ပြောသောသူများသည် စာတန်၏ အစေအပါးများဖြစ်ကြပြီး သူတို့သည် အသင်းတော်ကို အနှောင့်အယှက်ပေးကြ၏။ ထိုသို့သောလူများကို တစ်နေ့တွင် နှင်ထုတ်ပြီး ဖယ်ရှားရှင်းလင်းရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ဘုရားရဲ့နှုတ်ကပတ်တော်တွေကနေ ကျွန်မ သဘောပေါက်သွားတာက၊ ကျွန်မက တကယ်ကို ကိုယ့်တာဝန်တွေမှာ လှည့်ဖြားတတ်သူ၊ မယုံကြည်ရတဲ့သူ၊ တာဝန်ယူရမှာတွေကို ရှောင်တတ်တဲ့သူ ဖြစ်ခဲ့တာပါ။ ကျွန်မက ဘုရားသခင်အပေါ် သစ္စာစောင့်သိခြင်း မရှိခဲ့ဘူး။ ပြဿနာတွေနဲ့ အခက်အခဲတွေကို ကြုံရတဲ့အခါတိုင်း၊ ကျွန်မက ကိုယ် သက်သာဖို့ကိုပဲ အမြဲ ဦးစားပေးခဲ့တယ်။ သမ္မာတရားကို ရှာဖွေဖို့နဲ့ ကိစ္စရပ်တွေကို ဖြေရှင်းဖို့အတွက် အားထုတ်ဖို့၊ ပေးဆပ်ဖို့ ဆန္ဒမရှိခဲ့ဘူး။ အဲဒီအစား ကိုယ်ကိုယ်တိုင် ဒုက္ခမရောက်အောင်၊ ပြဿနာတွေကို အထက်ခေါင်းဆောင်တွေဆီ မကြာမကြာ လွှဲပေးမိခဲ့တယ်၊ လက်တွေ့အလုပ်ကို မလုပ်ဘူးဆိုပြီး အပြစ်တင်တာတွေကို လွတ်အောင်လို့၊ ကိုယ့်ရဲ့ညံ့ဖျင်းတဲ့ အစွမ်းအစကို ဆင်ခြေအဖြစ် သုံးခဲ့တယ်။ ဘယ်လောက်တောင် တစ်ကိုယ်ကောင်းဆန်ပြီး လှည့်ဖြားတတ်တဲ့ ကျွန်မလဲ။ ကိုယ့်တာဝန်တွေကို ဝတ်ကျေတမ်းကျေသဘောမျိုး၊ တာဝန်မဲ့တဲ့သဘောမျိုး အကျင့်ပါပြီး ထမ်းဆောင်ခဲ့တာပါ၊ ဒီတော့ သန့်ရှင်းသောဝိညာဉ်တော်ဆီက လမ်းပြမှုနဲ့ ဉာဏ်ပွင့်စေခြင်းကို မရနိုင်ခဲ့ဘူး၊ ဘယ်ပြဿနာကိုမှလည်း မဖော်ထုတ်နိုင်ခဲ့ဘူး။ ခေါင်းဆောင်က ကျွန်မကို ပြုပြင်တဲ့အချိန်မှာ ကိုယ့်ကိုယ်ကိုယ် ဆင်ခြင်သုံးသပ်ရမယ့်အစား၊ အရှက်ကွဲတယ်ဆိုပြီး ကျွန်မက မကျေမနပ်ဖြစ်တယ်။ ကိုယ့်ပုဂ္ဂိုလ်ရေး အာဃာတကို ထွက်ပေါက်ပေးဖို့အတွက်၊ ကျွန်မက သူ့ကို နောက်ကွယ်မှာ ဝေဖန်ပြီး ပြစ်တင်ရှုတ်ချခဲ့တယ်။ အဲဒါက အသင်းတော်အလုပ်ကို အနှောင့်အယှက်ပေးခဲ့တာပါ။ ကျွန်မရဲ့ဒုစရိုက်အမှုတွေကို သေချာသုံးသပ်ကြည့်တော့၊ ဒါတွေက “စာတန်၏ အစေအပါးများ” ဖြစ်ခြင်း၊ “အသင်းတော်ကို အနှောင့်အယှက်ပေးကြ၏”ဆိုပြီး ဘုရားသခင် ဖော်ထုတ်တဲ့ အပြုအမူတွေပဲ မဟုတ်ဘူးလား။ ဒါပေမဲ့ အဲဒီအချိန်မှာ ဘာကြောင့် ကျွန်မကိုယ်ကျွန်မ မသိခဲ့တာလဲ။ ဘုရားသခင်နဲ့ သူ့ရဲ့နှုတ်ကပတ်တော်တွေအပေါ် ကျွန်မရဲ့သဘောထားကိုရော၊ ကျွန်မရဲ့ပြစ်မှားခြင်းတွေ အားလုံးကိုရော ဆင်ခြင်သုံးသပ်ရင်းနဲ့၊ ကျွန်မ တော်တော်ကို နောင်တရမိတယ်။ ကိုယ့်ကိုယ်ကိုယ်လည်း မုန်းတီးမိခဲ့တယ်။ ကျွန်မလည်း ဘုရားရှေ့မှောက် သွားပြီး ဆုတောင်းတယ်၊ “ဘုရားသခင်၊ ကျွန်မက တော်တော် ပုန်ကန်ခဲ့တာပါ။ ကျွန်မ နောင်တရချင်စိတ်ရှိပါတယ်။ ကိုယ်တော့်ကို ကျွန်မ အထင်မလွဲချင်တော့ပါဘူး။ ကိုယ်တော် ပြုသမျှအရာတိုင်းဟာ ကျွန်မကို သန့်စင်ပြီး ကယ်တင်ဖို့အတွက် ဖြစ်တယ်ဆိုတာ ယုံကြည်ပါတယ်” ပေါ့။ ဆုတောင်းပြီးသွားတော့ ကျွန်မ တော်တော်ကို လှိုက်လှိုက်လှဲလှဲ ခံစားရတယ်။ စိတ်နှလုံးထဲမှာ ဘုရားသခင်ကို ပြောမိတယ်၊ “ဘုရားသခင်၊ အခုကစပြီး ကျွန်မ ကိုယ်တော်ကို ဘယ်တော့မှ ထပ်ပြီး မစွန့်ခွာတော့ပါဘူး။ ကိုယ်တော်နဲ့ ဝေးနေတဲ့နေ့တွေဟာ သိပ်ပြီး နာကျင်ရပါတယ်” ပေါ့။ အဲဒီအချိန်ကစပြီး ကျွန်မရဲ့အပျက်သဘော အခြေအနေက လုံးဝ ပြောင်းလဲသွားတယ်။ မိတ်သဟာယဖွဲ့ခြင်းမှာ အားတက်သရော ပါဝင်တယ်၊ ကိုယ့်တာဝန်တွေ ထမ်းဆောင်ဖို့ကို တက်ကြွတယ်၊ အတွေ့အကြုံဆိုင်ရာ သက်သေခံချက်ဆောင်းပါးတွေကိုလည်း စရေးတယ်။ ကျွန်မရဲ့အခြေအနေ တိုးတက်နေတာကို နေ့တိုင်းနေ့တိုင်း အမှန်တကယ် ခံစားမိတယ်။ အပြင်းအထန်ရောဂါနဲ့ လူနာတစ်ယောက်က တစ်နေ့တခြား စပြီး နာလန်ထူလာသလိုမျိုးပေါ့။ ကိုယ့်တာဝန်တွေကို မထမ်းဆောင်ဘဲ နေခဲ့တဲ့ တစ်နှစ်နီးပါးမှာ၊ ကျွန်မက ဘုရားကို အထင်လွဲခြင်းနဲ့ ခုခံခြင်းဆိုတဲ့ အခြေအနေတစ်ခုနဲ့ နေထိုင်ပြီး၊ ကိုယ့်စိတ်နှလုံးမှာ စိုးရိမ်တာတွေ၊ ဂနာမငြိမ်တာတွေ ဖြစ်ခဲ့ရတာပါ။ သန့်ရှင်းသောဝိညာဉ်တော်ရဲ့အမှုတော်ကို ဆုံးရှုံးခြင်းဆိုတဲ့ ပူပန်သောကကို အပြည့်အဝ တွေ့ကြုံလိုက်ရတော့၊ ဒီနေ့မှာ ကျွန်မက အပျက်သဘော အခြေအနေကနေ နောက်ဆုံးတော့ လွတ်လာခဲ့ပါပြီ။ ဒါက ဘုရားရဲ့ကြီးမားတဲ့ သနားကရုဏာနဲ့ ကယ်တင်ခြင်း ကျေးဇူးတွေကြောင့်ပါပဲ။ နောက် သိပ်မကြာခင်၊ ခေါင်းဆောင်ဆီကနေ သတင်းစကားတစ်ခု ရတယ်။ ကျွန်မတာဝန်တွေကို ထမ်းဆောင်ဖို့ ကျွန်မကို အသင်းတော်ဆီ ပြန်လာဖို့ပြောတာပါ။ အဲဒါကို ဖတ်လိုက်မိတဲ့အချိန်မှာ လှိုက်လှိုက်လှဲလှဲ ခံစားရလွန်းလို့၊ ပြောဖို့ စကားလုံးကို ရှာမရနိုင်ခဲ့ဘူး။ ဘုရားကိုပဲ အကြိမ်ကြိမ် ကျေးဇူးတင်နေမိတယ်။

အမှုကိစ္စတွေ ဖြစ်လာပြီဆိုရင် ကိုယ်က အကြောင်းရှာတတ်တယ်ဆိုတာ သိသွားတော့၊ ကျွန်မလည်း ဘုရားနှုတ်ကပတ်တော်တွေကို အကူအညီယူပြီး၊ ကိုယ့်အခြေအနေနဲ့ သက်ဆိုင်တဲ့ သမ္မာတရားကို ရှာဖွေတယ်။ တစ်ရက်ကျတော့ ဘုရားနှုတ်ကပတ်တော်တွေထဲက ဒီကျမ်းပိုဒ်ကို ဖတ်မိတဲ့အချိန်မှာ ကျွန်မရဲ့စိတ်နှလုံးက တော်တော်ကို လှုပ်ရှားသွားတယ်။ ဘုရားရဲ့နှုတ်ကပတ်တော်တွေ မိန့်ဆိုတာက၊ “ဘုရားသခင်က လူတစ်ဦး၊ သို့မဟုတ် လူတစ်မျိုးတစ်စားအပေါ် အလွန် အကြီးအကျယ် အမျက်ဒေါသထွက်ရသည့် အကြောင်းရင်းတစ်ခု ရှိ၏။ ဤအကြောင်းရင်းကို ဘုရားသခင်၏ နှစ်သက်မှုဖြင့် သတ်မှတ်ထားခြင်းမဟုတ်ဘဲ၊ သမ္မာတရားအပေါ် ထိုလူ၏ သဘောထားအားဖြင့် သတ်မှတ်ခြင်း ဖြစ်သည်။ လူတစ်ဦးသည် သမ္မာတရားကို အလွန်အမင်း မနှစ်မြို့သည့်အခါ ဤသည်မှာ ၎င်းတို့၏ ကယ်တင်ခြင်း ရရှိခြင်းကို သေချာပေါက် ဆိုးရွားစေနိုင်သည်။ ဤသည်မှာ ခွင့်လွှတ်နိုင်သည့်အရာ၊ သို့မဟုတ် ခွင့်မလွှတ်နိုင်သည့်အရာတစ်ခု မဟုတ်၊ အပြုအမူပုံစံတစ်ခု သို့မဟုတ် ၎င်းတို့တွင် လျှပ်တစ်ပြက် ထုတ်ဖော်ပြသည့် အရာတစ်ခု မဟုတ်။ လူတစ်ဦး၏ သဘာဝ အနှစ်သာရဖြစ်ပြီး ဘုရားသခင်က ထိုသို့သော လူများကို အော်ဂလီအဆန်ဆုံး ဖြစ်သည်။ သင်သည် သမ္မာတရားကို အလွန်အမင်း မနှစ်မြို့သည့် ဖောက်ပြန်ပျက်စီးခြင်းကို ရံဖန်ရံခါ ထုတ်ဖော်လျှင် သင်သည် ဤထုတ်ဖော်ခြင်းများက သမ္မာတရားကို ရွံမုန်းခြင်းကြောင့်လော သို့မဟုတ် သမ္မာတရားကို သိနားလည်မှု ကင်းမဲ့ခြင်းမှ ဖြစ်သလောဟူသည်ကို ဘုရားနှုတ်ကပတ်တော်များအား အခြေခံ၍ ဆန်းစစ်ရမည်။ ဤအရာက ရှာဖွေမှုလိုအပ်ပြီး ဘုရားသခင်၏ ဉာဏ်အလင်းပေးခြင်းနှင့် အကူအညီ လိုအပ်သည်။ သင်၏ သဘာဝ အနှစ်သာရသည် သမ္မာတရားကို သင် အလွန်အမင်း မနှစ်မြို့ကာ သမ္မာတရားကို သင် လုံးဝ လက်မခံဘဲ အထူးသဖြင့် ထိုသမ္မာတရားကို စက်ဆုပ်ရွံရှာသကဲ့သို့ ရန်လိုသည့်အရာဖြစ်လျှင် ပြဿနာရှိပေသည်။ သင်သည် မုချ ဆိုးယုတ်သော သူတစ်ဦးဖြစ်ပြီး ဘုရားသခင်က သင့်ကို ကယ်တင်လိမ့်မည် မဟုတ်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို ကောင်းစွာ ဖြည့်ဆည်းခြင်းအဖို့ အရေးကြီးသည်) ဘုရားက တချို့လူတွေအပေါ် ဘာကြောင့် အကြီးအကျယ် အမျက်ဒေါသ ဖြစ်ရတယ်ဆိုတာကို ဘုရားနှုတ်ကပတ်တော်တွေကနေ ကျွန်မ နားလည်လာတယ်။ သူတို့က သမ္မာတရားကို အလွန်အမင်း မနှစ်မြို့ဘဲ၊ ငြင်းပယ်တာတွေကြောင့်ပါ။ ဘုရားသခင်ဟာ သမ္မာတရားကို ဖော်ပြတဲ့သူပါပဲ။ သမ္မာတရားအပေါ် ကျွန်မတို့ရဲ့သဘောထားဟာ ဘုရားသခင်အပေါ် ထားတဲ့ ကျွန်မတို့ရဲ့သဘောထားကို ကိုယ်စားပြုပါတယ်။ သမ္မာတရားကို အလွန်အမင်း မနှစ်မြို့ခြင်းနဲ့ မုန်းတီးခြင်းဟာ ဘုရားကို ဆန့်ကျင်တဲ့ဘက်မှာ ရပ်တည်ပြီး ဘုရားရဲ့ရန်သူ ဖြစ်လာခြင်း သဘောပါပဲ။ သမ္မာတရားကို အလွန်အမင်း မနှစ်မြို့ဘဲ၊ ဘုရားကို မုန်းတီးတဲ့ သဘာဝ ရှိသူတစ်ယောက်ဟာ သမ္မာတရားကို သေချာပေါက် လက်ခံမှာမဟုတ်ဘူး။ ဒီလူစားမျိုးအနေနဲ့၊ သူတို့ရဲ့ဖောက်ပြန်ပျက်စီးတဲ့ စိတ်သဘောထားတွေကို ဘယ်လောက်ပဲ ထုတ်ဖော်ထုတ်ဖော်၊ သူတို့ကို ဘယ်လောက်ပဲ ပြုပြင်ပြုပြင်၊ သူတို့က ဘယ်တော့မှ နောင်တမရကြဘူး။ သူတို့အနေနဲ့ ဘုရားကို ယုံကြည်တာ နှစ်တွေ ဘယ်လောက်ပဲ များများ၊ သူတို့ရဲ့ဖောက်ပြန်ပျက်စီးတဲ့ စိတ်သဘောထားက လုံးဝ မပြောင်းလဲဘူး။ နောက်ဆုံးမှာ သူတို့က ဘုရားရဲ့ပစ်ပယ်ခြင်းနဲ့ ဖယ်ရှားရှင်းလင်းခြင်းကို သေချာပေါက် ခံကြရလိမ့်မယ်။ ပေါလုလိုပဲပေါ့။ သူ့သဘာဝက သမ္မာတရားကို အလွန်အမင်း မနှစ်မြို့ဘဲ၊ မုန်းတီးတယ်။ သူ့ကိုယ်သူ လုံးဝ မဆင်ခြင်မသုံးသပ်ခဲ့ဘူး။ အကျိုးဆက်အနေနဲ့ သူက နှစ်ပေါင်းများစွာ အမှုတော်ထမ်းပြီးတဲ့နောက်မှာ မာနထောင်လွှားပြီး တစ်ကိုယ်ကောင်းဆန်နေတုန်းပဲ။ သူ့ရဲ့ဖောက်ပြန်ပျက်စီးတဲ့ စိတ်သဘောထားက နည်းနည်းမှ မပြောင်းလဲခဲ့ဘူး။ ဒါကြောင့် နောက်ဆုံးမှာ သူ့ကို ဘုရားက ပြစ်တင်ရှုတ်ချပြီး အပြစ်ဒဏ်ပေးခဲ့တယ်။ ကျွန်မလည်း ပေါလုဆီမှာ ကိုယ့်ပုံရိပ်ကို မြင်လိုက်ရတာပါ။ ကျွန်မက သမ္မာတရားကို မလိုက်စားခဲ့ဘူး၊ ပြုပြင်ခံရတာကိုလည်း လက်မခံခဲ့ဘူး။ ကျွန်မ အသက်ရှင်နေထိုင်ပြီး ထုတ်ဖော်ခဲ့တာတွေက သမ္မာတရားကို အလွန်အမင်း မနှစ်မြို့ခြင်းဆိုတဲ့ စာတန်ဆန်ဆန် စိတ်သဘောထားပဲ။ အကျိုးဆက်အနေနဲ့ အမှောင်ထဲမှာ နေထိုင်ခဲ့ရတယ်၊ အချိန်အကြာကြီး စိုးရိမ်နာကျင်ခဲ့ရတယ်။ ဘုရားကလည်း ကျွန်မကို ဖယ်ထားခဲ့တယ်။ အဲဒီအကျိုးဆက်တွေက သမ္မာတရားကို ကျွန်မရဲ့အလွန်အမင်း မနှစ်မြို့မှုကြောင့် ဖြစ်ခဲ့တာတွေချည်းပါပဲ။ ဘုရားရဲ့စိတ်သဘောထားက တကယ်ကို ဖြောင့်မတ်တယ်၊ သန့်ရှင်းတယ်။ ပုန်ကန်ပြစ်မှားလို့ မရနိုင်ပါဘူး။ ကျွန်မက သမ္မာတရားကို အမြဲ လက်မခံဘူး၊ ဒါမှမဟုတ် ဘုရားရဲ့ပြုပြင်ခြင်းကို လက်မခံဘူးဆိုရင်၊ ကျွန်မက ဘုရားရဲ့သန့်စင်ခြင်းနဲ့ ကယ်တင်ခြင်းကို ရနိုင်ပါဦးမလား။ အဲဒီလိုဆိုရင် ဘုရားကို ကျွန်မရဲ့ယုံကြည်ခြင်းက နောက်ဆုံးမှာ အလကားဖြစ်မသွားဘူးလား။ သမ္မာတရားကို အလွန်အမင်း မနှစ်မြို့ခြင်းဆိုတဲ့ စိတ်သဘောထားကို မဖြေရှင်းဘဲထားတာက ကြောက်စရာကောင်းလွန်းမှန်း ကျွန်မ သဘောပေါက်သွားတယ်။ နောက်ပိုင်းမှာ ကျွန်မက သမ္မာတရား ရှာဖွေခြင်းကို တမင်အာရုံစိုက်တယ်။ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားကိုလည်း တွန်းလှန်တယ်။ ပြုပြင်ခြင်းကို ထပ်ပြီး ကြုံရတဲ့အခါမှာလည်း ပြန်ငြင်းခုံမယ်၊ ခုခံမယ်ဆိုတဲ့ ကျွန်မရဲ့ရည်ရွယ်ချက်က လျော့လာတယ်။ ညီအစ်ကိုမောင်နှမတွေ ပြောဆိုတာတွေက ဘယ်လောက်ပဲ မှန်မှန်၊ အချက်အလက်တွေနဲ့ ကိုက်ညီနေသရွေ့၊ ကျွန်မက လက်ခံလိုက်တယ်။ တစ်ခါတလေ ကိုယ့်ပြဿနာကို အသိအမှတ်မပြုနိုင်ဘဲ ပြန်ငြင်းခုံချင်ပြီဆိုရင်၊ ကျွန်မက ဘုရားကို ဦးဆုံး ဆုတောင်းပြီး၊ ကျိုးနွံနာခံလိုက်တယ်။ နောက်တော့ ကိုယ့်ကိုယ်ကိုယ် ဆင်ခြင်သုံးသပ်ပြီးတော့ နားလည်မှုနည်းနည်းရပြီး အကျိုးလည်း ရှိတယ်။

ကျွန်မအနေနဲ့ သမ္မာတရားကို လုံးဝ လက်ခံချင်စိတ်မရှိဘဲ၊ ခေါင်းမာပြီး ပုန်ကန်လေ့ရှိခဲ့ပုံတွေကို ပြန်စဉ်းစားကြည့်တယ်၊ ပြီးတော့ ဒီနေ့မှာ အခုလို နားလည်သဘောပေါက်မှုနဲ့ အကျိုးနည်းနည်း ရနိုင်ခဲ့တာတွေကိုလည်း မြင်ရတော့၊ တကယ်ကို ဘုရားရဲ့ကယ်တင်ခြင်း ဖြစ်တယ်ဆိုတာ ကျွန်မ သဘောပေါက်ပါပြီ။ ဒီအတွေ့အကြုံကနေ နောက်ဆုံးမှာ ကျွန်မကိုယ်ကျွန်မ နည်းနည်း သိလာခဲ့ပါပြီ၊ လူသားမျိုးနွယ်ကို ဘုရားရဲ့ကယ်တင်ပုံ နည်းလမ်းတွေကိုရော၊ ဘုရားရဲ့ရည်ရွယ်ချက်ကိုရော နားလည်သဘောပေါက်မှု နည်းနည်း ရခဲ့ပါပြီ။ ဘုရားရဲ့ရိုက်နှက်ခြင်း၊ ဆုံးမပဲ့ပြင်ခြင်းနဲ့၊ ပြုပြင်ခြင်းတွေဟာ တကယ်ကို လူတွေကို သန့်စင်ပြီး ကယ်တင်ဖို့အတွက်ဖြစ်ပြီး လူတွေကို ပြစ်တင်ရှုတ်ချဖို့၊ ဖယ်ရှားရှင်းလင်းဖို့အတွက် မဟုတ်ဘူးဆိုတာ ကျွန်မ အမှန်တကယ် သဘောပေါက်ပါပြီ။


၇။ ဘုရားနှုတ်ကပတ်တော်သည် သူတစ်ပါးကို ရှုမြင်ဖို့အတွက် ကျွန်ုပ်တို့၏ တစ်ခုတည်းသော မှန်ဘီလူးဖြစ်သည်

စွိန့်ကျယ် အမေရိကန်နိုင်ငံ

ရှီလာနဲ့ ကျွန်မက ရင်းနှီးသလို သူ့ကို ကျွန်မ ကောင်းကောင်း သိတယ်။ ကျွန်မတို့ တွေ့တဲ့အခါတိုင်းမှာ၊ သူ့ရဲ့ လက်ရှိအခြေအနေနဲ့ ပတ်သက်လို့ ကျွန်မနဲ့ အမြဲ ပြောဖြစ်ခဲ့တယ်။ တခြားလူတွေကို သူ အမြဲ သံသယရှိပြီး၊ သူ့အပေါ် တခြားလူတွေ တွေးတာကို အရမ်းဂရုစိုက်တယ်လို့ ပြောတယ်။ သူ့အနေနဲ့ အရမ်း သဘောထားသေးသိမ်ပြီး လူတွေ ဆိုလိုတဲ့အရာကို အမြဲ ဆန်းစစ်ခဲ့တယ်လို့လည်း ပြောတယ်။ တစ်ယောက်ယောက်ရဲ့ မျက်နှာပေါ်က အကြည့်တစ်စွန်းတစ်စ၊ လေသံ ဒါမှမဟုတ် ပေါ့တန်တဲ့ မှတ်ချက်နဲ့ စိတ်မကောင်းဖြစ်သွားနိုင်တယ်။ သူ အဲဒီလို မဖြစ်ချင်ပေမဲ့ မတတ်နိုင်ခဲ့ဘူးတဲ့။ သူက အရမ်းကို ဖောက်ပြန်ပျက်စီးတယ်၊ လှည့်ဖြားတတ်ပြီး လူ့သဘာဝ မရှိဘူး၊ ဂုဏ်သတင်းနဲ့ အဆင့်အတန်းကို သူ ဘယ်လောက်အလေးထားတယ်ဆိုတာကို မုန်းမိကြောင်း ခဏခဏပြောပြီး ပြောရင်းနဲ့ ငိုတယ်။ သူ့ကိုယ်သူ နောင်တရပြီး စက်ဆုပ်ပုံကို မြင်ရတော့ သူ တကယ် ပြောင်းလဲချင်တယ်လို့ ကျွန်မ ထင်ခဲ့တယ်။ ဒီဖောက်ပြန်ပျက်စီးတဲ့ စိတ်သဘောထားက ဆိုးရွားတာ ဖြစ်နိုင်တယ်။ အဲဒါ သူ့ရဲ့ ပျော့ကွက်ဖြစ်ပြီး၊ အပြောင်းအလဲက လွယ်လွယ်နဲ့ ဖြစ်လာမှာ မဟုတ်ဘူး။ အချိန်ယူရမယ်။ ဒါကြောင့် ကျွန်မ မျှဝေခံစားပေးသင့်တယ်လို့ တွေးမိတယ်။ ကိုယ့်တာဝန်နဲ့ ဘယ်လောက်ပဲ အလုပ်များပါစေ၊ သူ စကားပြောချင်ရင်၊ ကိုယ့်အလုပ်ကို ဘေးဖယ်ပြီး သူ ရင်ဖွင့်တာကို နားထောင်တယ်။ ပြီးတော့ သူ့ကို မကြာခဏ အားပေး၊ နှစ်သိမ့်ပြီး မိတ်သဟာယပြုပေးခဲ့တယ်။ ဒါပေမဲ့ ရှီလာက သူ့မိတ်သဟာယမှာ ဆင်ခြင်တုံတရားရှိပုံရပြီး၊ သူ့ကိုယ်သူ ကောင်းကောင်း သိပုံရပေမဲ့၊ တခြားလူတွေက သူ့ပြဿနာတွေကို ထောက်ပြတဲ့အခါ၊ သူ့ကို အထင်သေးတယ်လို့ တွေးပြီး ဘာလို့ အပျက်သဘောဆောင်လာခဲ့တာလဲလို့ ကျွန်မ နားမလည်နိုင်ခဲ့ဘူး။ ဒါ အကြိမ်ကြိမ် ဖြစ်ခဲ့ပြီး လုံးဝ ပြောင်းလဲမသွားဘူး။ ဒါ့အပြင်၊ ဒီကိစ္စနဲ့ ပတ်သက်လို့ လူအများကြီးနဲ့ သူ စကားပြောခဲ့ပြီးပြီ၊ အကြိမ်တော်တော်များများ ရင်ဖွင့်ပြီး လူအတော်များများက သူ့ကို မိတ်သဟာယပြုခဲ့ကြပြီးပြီ။ ဒါပေမဲ့ နှစ်အတော်များများ ကြာပြီးတဲ့နောက်မှာ၊ တိုးတက်တဲ့ လက္ခဏာ နည်းနည်းမှ သူ မပြသေးဘူး။

ကျွန်မ သတိရသေးတယ်၊ တစ်ခါ လူသစ်တွေကို ရေလောင်းတာနဲ့ ပတ်သက်တဲ့ ပြဿနာတွေကို ကြီးကြပ်ရေးမှူးက ကြည့်ရှုစစ်ဆေးခဲ့တယ်။ လူသစ်တွေနဲ့ ပတ်သက်လို့ ကျွန်မတို့ လုံလောက်အောင် ဂရုမစိုက်၊ စိတ်မရှည်ကြဘူး၊ ပြီးတော့ စုဝေးပွဲတွေ သူတို့ မတက်ကြတဲ့အခါ ချက်ချင်း မိတ်သဟာယမပြုကြသလို မပံ့ပိုးပေးကြဘူး၊ အဲဒါ တာဝန်မဲ့တာပဲတဲ့။ ဒါကို ကြီးကြပ်ရေးမှူးက ရေလောင်းတဲ့ အမှုဆောင်အားလုံးဆီ ပြောနေခဲ့တာဖြစ်ပြီး၊ ဘယ်သူ့ကိုမှ သီးခြားတစ်ယောက်တည်း ပြောနေခဲ့တာ မဟုတ်ဘူး။ ဒါပေမဲ့ ရှီလာက သူ့ကို ကြီးကြပ်ရေးမှူးက ဖော်ထုတ်ပြီး သိက္ခာကျအောင် လုပ်နေတယ်တဲ့။ ဒါကြောင့် စုဝေးပွဲအတောအတွင်း သူ စကားမပြောချင်ခဲ့ဘူး။ နောက်ထပ်တစ်ခါ၊ ညီအစ်ကိုတစ်ယောက်က သူ့ရဲ့ လက်ရှိအခြေအနေအကြောင်း မိတ်သဟာယပြုနေခဲ့ပြီး၊ တစ်ခါတလေ အစွမ်းအစညံ့တဲ့ တခြားလူတွေနဲ့ သူ ဆက်ဆံနေရချိန်မှာ သူတို့ကို မျှမျှတတ မဆက်ဆံမိခဲ့ဘူးလို့ ပြောတယ်။ သူ့အတွေ့အကြုံနဲ့ သူ ဘယ်လို တိုးတက်ပြီး အသက်ဝင်ရောက်မှု ရရှိခဲ့တယ်ဆိုတာကို သူ ဆက်ပြီး မိတ်သဟာယပြုခဲ့တယ်။ ဒါပေမဲ့ ဒါကို ရှီလာကြားတော့၊ သူ့အကြောင်းကို ပြောနေတယ်၊ အဲဒီအစ်ကိုက သူ့အစွမ်းအစကို ချိုးချိုးဖဲ့ဖဲ့ ပြောပြီး သူ့ကို အထင်သေးတယ်လို့ ထင်ခဲ့တယ်။ အဲဒီနောက် ရက်အတော်များများ သူ အပျက်သဘောဆောင်ခဲ့တယ်။ အဲဒီညီအစ်ကိုအပေါ် အမြင်စောင်းခဲ့သလို ရှောင်ဖယ်ပြီး လျစ်လျူရှုခဲ့တယ်။ နောက်တစ်ကြိမ်၊ အလုပ်ကိစ္စ ဆွေးနွေးနေတုန်းမှာ၊ လူသစ်တွေကို ရှီလာ ရေလောင်းပုံနဲ့ ပတ်သက်လို့ ကြီးကြပ်ရေးမှူးက အသေးအမွှားကိစ္စကို ထော်ပြခဲ့ပြီး၊ သူ ရုတ်တရက် ထငိုပြီး ထွက်ပြေးသွားတယ်၊ အဲဒီနောက် အတော်ကြာတဲ့အထိ ပြန်မလာတော့ဘူး။ ဘေးမှာ တိတ်တိတ်လေး ထိုင်နေတယ်၊ အရမ်းကို မတရားခံခဲ့ရသလိုမျိုး မျက်နှာမှာ မျက်ရည်တွေကို ကျလို့ပဲ။ သူ့မျက်နှာပေါ်က အသွင်အမြင်ကို မြင်တော့ ကျွန်မ စိတ်ငြိမ်အောင် မထားနိုင်ခဲ့သလို၊ စုဝေးပွဲက အနှောင့်အယှက်ဖြစ်သွားတယ်။ နောက်ဆုံးမှာ၊ ကြီးကြပ်ရေးမှူးက သူ့ကို နှစ်သိမ့်၊ ခွန်အားပေးရုံကလွဲလို့ ရွေးချယ်စရာမရှိခဲ့ဘူး။ အဲဒီနောက် နောက်ဆုံးမှာ သူ ငြိမ်သွားတယ်။ နောက်ပိုင်းမှာ၊ ခေါင်းဆောင်က ဂုဏ်သတင်းနဲ့ အဆင့်အတန်းကို သူ တန်ဖိုးထားလွန်းသလို၊ သူ့အနေနဲ့ တာဝန်ကို လုပ်ဖို့ လူတိုင်းရဲ့ ဂရုစိုက်ပြီး အာရုံစိုက်ခံရတဲ့သူဖြစ်မှ ရမဲ့အကြောင်း ထောက်ပြရင်းနဲ့ သူ့ကို ကိုင်တွယ်ဖြေရှင်းခဲ့တယ်။ သူက ပိုလို့တောင် အဲဒါကို လက်မခံခဲ့ဘူး။ တစ်ဖက်မှာ ကြီးကြပ်ရေးမှူးရဲ့ ဝေဖန်ချက်က ဘက်လိုက်ပြီး မမျှတဘူးလို့ ပြောရင်းနဲ့၊ သူ့မှာ ထိန်းရခက်တဲ့ သဘာဝရှိပြီး ပြောင်းလဲချင်ပေမဲ့ မပြောင်းလဲနိုင်ခဲ့ဘူးလို့လည်း ပြောတယ်။ ပြီးတော့လည်း ပြောသေးတယ်။ “ကျွန်မကို ကူညီလို့ရမဲ့ နည်းလမ်းမရှိဘူး။ ဘယ်လိုလုပ် ဒီသဘာဝမျိုးကို ကျွန်မ ရှိရတာလဲ။ တခြားလူအားလုံးက ဘာလို့ ကျွန်မထက်ပိုတော်ပြီး ရှုပ်ထွေးနဲ့ အတွေးတွေ နည်းကြတာလဲ။ ဘာလို့ ဘုရားက ကျွန်မကို ကောင်းတဲ့ သဘာဝ မပေးတာလဲ”တဲ့။ ဒါတွေအားလုံး သူ ပြောတာကြားတော့ ကျွန်မ တွေးမိတယ်။ “စက်ဆုပ်ရွံ့ရှာစရာဖြစ်ပြီး ဆင်ခြင်တုံတရားမဲ့လိုက်တာ။ ဘာလိုလုပ် ဘုရားကို သူ အပြစ်တင်နိုင်ရတာလဲ”ပေါ့။ ဒါပေမဲ့ နောက်တော့ ခုတစ်လော သူ အခြေအနေ မကောင်းတာ ဖြစ်နိုင်ပြီး၊ သူ့ရဲ့ ဂုဏ်သတင်းနဲ့ အဆင့်အတန်းက ခြိမ်းခြောက်ခံရလို့ ဒါတွေကို သူ ပြောတာပဲ ဖြစ်မယ်။ ကြည့်ရတာတော့ သူ့အခြေအနေ တိုးတက်တဲ့အခါ အဲဒီလို ဖြစ်တော့မှာ မဟုတ်ပါဘူးပေါ့။

ဒါပေမဲ့ နောက်တော့ သဘောပေါက်လိုက်တယ်။ သူ ဘယ်သူနဲ့ပဲ ရှိရှိ၊ အဲဒီလူတွေရဲ့ ထင်မြင်ချက်တွေနဲ့ သူ အမြဲ စိတ်ကျဉ်းကျပ်တယ်။ တစ်ယောက်ယောက်က သူ့ကို မဖော်ရွေဘူးလို့ ထင်ရင်၊ သူတို့ရဲ့ လေကို သူ မကြိုက်ရင်၊ အဲဒီလူက သူ့ကို ပြောတာလို့ မှတ်ချက်ချလိုက်တယ်။ ကျွန်မကိုယ်တိုင် သူနဲ့ ဆက်ဆံရာမှာ၊ အရမ်းအရမ်းကို ဂရိုစိုက်ခဲ့ရတယ်။ တစ်နည်းနည်းနဲ့ သူ့ကို စိတ်အနှောင့်အယှက် ဖြစ်စေမှာ၊ အပျက်သဘောဆောင်ပြီး သူ့တာဝန်တွေကို နှောင့်နှေးစေမှာ အမြဲ စိုးရိမ်ခဲ့ရတယ်။ ရှီလာနဲ့ အဆက်အဆံလုပ်ဖို့ ကြိုးစားရင်းနဲ့ ကျွန်မ မွန်းကျပ်နေရပြီး သူ့ကို တစ်ခါတစ်ခါ ရှောင်ရှားချင်ခဲ့တယ်။ ဒါပေမဲ့ နောက်တော့ ကျွန်မလည်း ဖောက်ပြန်ပျက်စီးပြီး တခြားလူတွေကို အမြဲ အပြစ်ရှာပြီး ကြည့်မနေသင့်တာကို သတိရမိတယ်။ တခြားလူတွေရဲ့ အခက်အခဲတွေကို ကျွန်မ ဂရုစိုက်ပြီး ထောက်ထားပေးရမယ်။ သည်းခံပြီး မေတ္တာကရုဏာထားရမယ်လို့ပေါ့။ ဒါကြောင့် မဖြစ်မနေ သူနဲ့ ပုံမှန် ဆက်ဆံပြီး သူ့ကို စိတ်အနှောင့်အယှက်မပေးမိအောင် အကောင်းဆုံး ကြိုးစားခဲ့တယ်။

နောက်ပိုင်းမှာ သမ္မာတရားကို ရှီလာက လုံးဝ လက်မခံလို့၊ ဆင်ခြင်တုံတရားမဲ့နေခဲ့သလို၊ အသင်းတော်ကို နှောင့်ယှက်နေခဲ့လို့ ခေါင်းဆောင်က သူ့ကို ထုတ်ပယ်လိုက်သလို သီးခြားနေပြီး သုံးသပ်ခိုင်းခဲ့တယ်။ သတင်းကို ကြားတော့ ကျွန်မ တော်တော် အံ့ဩသွားမိတယ်။ ဘာလို့လဲဆိုတော့ ရှီလာက ဂုဏ်သတင်း၊ အဆင့်အတန်းနဲ့ ပတ်သက်လို့ အရမ်းပူပန်ပြီး မကြာခဏ တခြားလူတွေအပေါ် သံသယထားတတ်ပေမဲ့၊ ဖွင့်ဟပြီး မိတ်သဟာယပြုဖို့ အတော်လေး လိုလားနေသေးသလို၊ သမ္မာတရားကို ရှာဖွေနေတဲ့ပုံပေါက်လို့လေ။ ဒါကြောင့် သူ ဘာလို့ သီးခြားထားခံရတာလဲပေါ့။ နောက်ပိုင်း စုဝေးပွဲတစ်ခု အတောအတွင်းမှာ ခေါင်းဆောင်က ရှီလာအပေါ် သုံးသပ်မှုတွေကို ဖတ်ပြီး သူ့အပြုအမူကို စိတ်ဖြာလေ့လာဖို့ ဘုရားနှုတ်ကပတ်တော်တွေကို သုံးတဲ့အခါမှပဲ သူ့အပေါ် ချင့်ချိန်နိုင်စွမ်းတချို့ ကျွန်မ ရသွားခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “ကျိုးကြောင်းမသင့်သော၊ စဉ်ဆက်မပြတ်ပင် စိတ်အနှောင့်အယှက်ပေးသော လူများသည် ပြုမူဆောင်ရွက်သည့်အခါ ကိုယ်ကျိုးစီးပွားများကိုသာ စဉ်းစားကြသည်။ ၎င်းတို့ လုပ်ဆောင်လိုသမျှကို လုပ်ဆောင်ကြပြီး ၎င်းတို့၏ စကားများသည် ယုတ္တိမရှိသော ဒိဋ္ဌိအယူများဖြင့် ပြည့်နေသည်။ ၎င်းတို့သည် ကျိုးကြောင်းပြပြောဆို၍ နားမဝင်ဘဲ ကြမ်းတမ်းသော စိတ်သဘောထားဖြင့် ပြည့်လျှံနေသည်။ မိမိတို့အတွက် ဒုက္ခကို လက်ယပ်ခေါ်သလို ဖြစ်မည်စိုးသောကြောင့် မည်သူကမျှ ၎င်းတို့နှင့် မပတ်သက်ဝံ့သလို မည်သူကမျှ ၎င်းတို့နှင့် သမ္မာတရားကို မိတ်သဟာယဖွဲ့ချင်စိတ်မရှိပေ။ လူတို့သည် ၎င်းတို့ကို စိတ်ထဲရှိသည့်အတိုင်းပြောရန် ကြောက်ကြကာ ၎င်းတို့ မနှစ်သက်သည့်၊ သို့မဟုတ် ၎င်းတို့၏ ဆန္ဒများနှင့် မကိုက်သည့် စကားတစ်ခွန်းပြောမိလျှင် ယင်းကို မလွတ်တမ်းအသုံးချပြီး တရားလွန်ဖြစ်သော စွပ်စွဲမှုများကို ပြုလုပ်မည်ကို စိုးရွံ့ကြသည်။ ဤသို့သောသူများက မဆိုးယုတ်သလော။ အသက်ရှင်နေသော မကောင်းဆိုးဝါးများမဟုတ်လော။ ကြမ်းတမ်းသော စိတ်သဘောထားနှင့် စိတ်မချရသော တွေးခေါ်စဉ်းစားမှုရှိသည့်သူများအားလုံးသည် အသက်ရှင်နေသော မကောင်းဆိုးဝါးများဖြစ်သည်။ တစ်စုံတစ်ယောက်က အသက်ရှင်နေသော မကောင်းဆိုးဝါးတစ်ကောင်နှင့် အဆက်အဆံပြုသောအခါ ခဏတာ ပေါ့ဆမှုလေးဖြင့် သူ့ကိုယ်သူ ဘေးဒုက္ခဖြစ်စေနိုင်သည်။ ဤသို့သော သက်ရှိမကောင်းဆိုးဝါးများသည် အသင်းတော်တွင်ရှိနေလျှင် ပြဿနာဖြစ်လိမ့်မည် မဟုတ်လော။ (ဟုတ်သည်။) ဤသက်ရှိမကောင်းဆိုးဝါးများသည် ဝုန်းဒိုင်းကြဲကာ ဒေါသူပုန်ထပြီးသည့်နောက်တွင် လူသားတစ်ယောက်ကဲ့သို့ ခဏတာ စကားပြောနိုင်ပြီး တောင်းပန်ကောင်း တောင်းပန်နိုင်သည်။ သို့သော် နောက်ပိုင်းတွင် ပြောင်းလဲမည်မဟုတ်ပေ။ ၎င်းတို့၏ စိတ်သည် မည်သည့်အချိန်တွင် မကြည်မသာဖြစ်ပြီး မည်သည့်အချိန်တွင် ထပ်၍ ဝုန်းဒိုင်းကြဲကာ ၎င်းတို့၏ ယုတ္တိမရှိသော ဒိဋ္ဌိအယူများကို ကြာရှည်စွာပြောဆိုမည်ကို မည်သူ သိမည်နည်း။ ၎င်းတို့ ဒေါသထွက်ပြီး ထွက်ပေါက်ရှာသည့် ပစ်မှတ်သည် အကြိမ်တိုင်းတွင် ကွဲပြားသည်။ ၎င်းတို့ပေါက်ကွဲရသည့် အကြောင်းရင်းနှင့် နောက်ခံသည်လည်း ထို့အတူပင်ဖြစ်သည်။ မည်သည့်အရာမဆို ၎င်းတို့ကို ပေါက်ကွဲစေနိုင်သည်။ မည်သည့်အရာမဆို ၎င်းတို့ကို မကျေမနပ် ဖြစ်စေနိုင်သည်။ ၎င်းတို့သည် မည်သည့်အရာကြောင့်မဆို ရိုင်းစိုင်းပြီး ကျိုးကြောင်းမသင့်သောပုံစံဖြင့် တုံ့ပြန်နိုင်သည်။ မည်မျှ ကြောက်စရာကောင်းပြီး မည်မျှ ဒုက္ခပေးသနည်း။ ဤဆိုးယုတ်သောလူများသည် စိတ်ပိုင်းဆိုင်ရာ မကျန်းမာသကဲ့သို့ ပြုမူလုပ်ဆောင်ကြသည်။ ၎င်းတို့သည် အချိန်မရွေး စိတ်လွတ်နိုင်သည်။ ၎င်းတို့သည် မည်သည့်အရာကို လုပ်နိုင်စွမ်းရှိသည်ကို မည်သူမျှ မသိပေ။ ထိုသို့သောလူများကို ငါ အလွန်အမင်း မုန်းတီးသည်။ ထိုလူတစ်ယောက်ချင်းစီတိုင်း ဖယ်ရှားခြင်း ခံရသင့်သည်။ ၎င်းတို့အားလုံးကို ရှင်းလင်းပစ်ရမည်။ ၎င်းတို့နှင့် ငါထိတွေ့ဆောင်ရွက်လိုခြင်းမရှိပေ။ ၎င်းတို့သည် အတွေးတွင် ကမောက်ကမဖြစ်ပြီး ပင်ကိုစရိုက်က ကြမ်းကြုတ်သည်။ ၎င်းတို့သည် ယုတ္တိမရှိသော ဒိဋ္ဌိအယူများ၊ အဓိပ္ပာယ်မဲ့စကားများနှင့် ပြည့်နေသည်။ ၎င်းတို့အပေါ် အမှုအရာများ ဖြစ်ပျက်သောအခါ ၎င်းတို့သည် ထိုအရာများအကြောင်းကို စိတ်မြန်လက်မြန် ရင်ဖွင့်ကြသည်။...၎င်းတို့တွင် ပြဿနာရှိသည်ကို ဝန်ခံမည်မဟုတ်။ ထိုအစား ၎င်းတို့သည် တာဝန်ကို အခြားလူများထံသို့ ပြောင်းပေးကြသည်။ ၎င်းတို့၏ ဝုန်းဒိုင်းကြဲမှုနှင့် အသိတရားမရှိသော ပြဿနာရှာခြင်းတို့အားလုံးသည် အခြားတစ်ယောက်ယောက်ကြောင့် ဖြစ်ရကာ ၎င်းတို့သည် ထိုသို့ပြုမူရုံကလွဲ၍ ရွေးချယ်စရာမရှိခဲ့သည့်အလား ၎င်းတို့သည် မတရားဆက်ဆံခံရသည်ဟု အခိုင်အမာဆိုလျက် မိမိတို့၏ အပြုအမူနှင့်ပတ်သက်၍ အခြားလူများအပေါ်သို့ပင် အပြစ်တင်ကြမည်ဖြစ်သည်။ ၎င်းတို့သည် မိမိကိုယ်ကိုယ် ခုခံကာကွယ်သည့်အနေဖြင့် ပြုမူခဲ့သည့်အလား၊ ယင်းမှာ အခြားလူများအားလုံး၏ အမှားဖြစ်သည့်အလား လုပ်ကြံပြောဆိုကြသည်။ ၎င်းတို့သည် မကျေနပ်သည်နှင့် တစ်ပြိုင်နက် ဒေါသထွက်ကာ အဓိပ္ပာယ်မရှိသောအရာများကို တတွတ်တွတ်ရေရွတ်ကြပြီး ၎င်းတို့၏ ယုတ္တိမရှိသော ဒိဋ္ဌိအယူများကို ကြာရှည်စွာပြောဆိုကြသည်။ ၎င်းတို့သည် အခြားလူတစ်ယောက်ကို အပြစ်တင်ရမည်ဖြစ်သကဲ့သို့၊ ၎င်းတို့သာကောင်းပြီး အခြားလူတိုင်းက ဆိုးသကဲ့သို့ ပြုမူကြသည်။ ၎င်းတို့သည် မည်မျှ ဝုန်းဒိုင်းကြဲပါစေ၊ မည်သည့် ယုတ္တိမရှိသော ဒိဋ္ဌိအယူများကို ကြာရှည်စွာပြောဆိုပါစေ အခြားလူများအား ၎င်းတို့အကြောင်းကို အကောင်းပြောစေလိုဆဲဖြစ်သည်။ ၎င်းတို့သည် မကောင်းသောအရာတစ်ခု ပြုလုပ်ပြီးသောအခါ ယင်းကို ဖော်ထုတ်ဖို့၊ သို့မဟုတ် ၎င်းတို့ကို အပြစ်တင်ဖို့ မည်သူ့ကိုမျှ ခွင့်မပြုပေ။ သင်သည် ၎င်းတို့နှင့်ပတ်သက်ပြီး မကောင်းသည့်အရာတစ်ခုကိုပြောလျှင် ထိုအရာနှင့်ပတ်သက်ပြီး ၎င်းတို့သည် သင့်အား မပြီးမဆုံးနိုင်အောင် နှောင့်ယှက်မည်ဖြစ်ပြီး ထိုကိစ္စကို မည်သည့်အခါမျှ လွှတ်ချမည်မဟုတ်ပေ။ ဤလူများသည် မည်သူများနည်း။ ၎င်းတို့သည် ကျိုးကြောင်းမသင့်သော၊ စဉ်ဆက်မပြတ်ပင် စိတ်တိုချင်စရာကောင်းသော လူများဖြစ်ကာ ၎င်းတို့အားလုံးသည် ဆိုးယုတ်ကြသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) တစ်ယောက်ယောက်က သူတို့ရဲ့ အကျိုးကို ခြိမ်းခြောက်တဲ့အရာတစ်ခု ပြောတာနဲ့ အဲဒီလိုလူတွေက မတော်တရော် ပြောပြီး ရေးကြီးခွင့်ကျယ် လုပ်ကြတယ်။ သူတို့ စိတ်သဘောထားတွေ အရမ်းဆိုးတော့ တခြားလူတွေက သူတို့ကို စိတ်အနှောင့်အယှက်ပေးပြီး ထိပ်တိုက်တွေ့ဖို့ ကြောက်လာကြတယ်။ ညီအစ်ကို မောင်နှမတွေနဲ့ အသင်းတော် အသက်တာကို သူတို့ ဆိုးဆိုးရွားရွား နှောင့်ယှက်ကြတယ်။ ရှီလာက တစ်လျှောက်လုံး အဲဒီလိုဖြစ်ခဲ့တာ။ သူ့ပြဿနာတွေကို တခြားလူတွေက ထောက်ပြတော့၊ သူတို့ပြောတာ မှန်မမှန် မစဉ်းစား၊ မသုံးသပ်ခဲ့ဘူး၊ အဲဒီအစား သူတို့ရဲ့ လေသံနဲ့ သဘောထားကို အာရုံစိုက်ခဲ့တယ်။ အဲဒါတွေက သူ့အကြိုက်မဟုတ်ရင်၊ ဒေါသထွက်တယ်၊ ပြီးတော့ သူတို့က သူ့ကို ပြောတာ၊ အထင်သေးတာလို့ တွေးပြီး၊ သူတို့ကို မကျေမချမ်းဖြစ်သလို အမြင်မကြည်ဖြစ်တယ်၊ ဒါမှမဟုတ်ရင် ငိုပြီး မကျေနပ်တာကို ထုတ်ပြတော့တာ။ တခြားလူတွေကို စိတ်ကျဉ်းကျပ်စေတယ်၊ သူတို့က သူ့ကို ရှောင်တာဖြစ်ဖြစ်၊ လိုက်လျောတာဖြစ်ဖြစ် လုပ်ကြရတယ်။ ကျွန်မတို့ကို တိုးတက်စေပြီး ကိုယ့်တာဝန်ကို ပိုပြီးကောင်းကောင်း လုပ်စေဖို့ ရေလောင်းအလုပ်မှာရှိတဲ့ ပြဿနာတွေကို ကြီးကြပ်ရေးမှူးက စစ်ဆေးခဲ့ပေမဲ့ ကြီးကြပ်ရေးမှူးက သူ့ကို တမင်ရည်ရွယ်ပြီး သူ့အတိတ်က အမှားတွေကို ဖော်နေတာလို့ တွေ့ခဲ့တယ်။ ဒါကြောင့် ကြီးကြပ်ရေးမှူးကို အမြင်မကြည်ခဲ့သလို သူ မတရားခံရသလိုမျိုး အဆက်မပြတ် ငိုနေခဲ့တယ်။ အဲဒါက စုဝေးပွဲတစ်ခုလုံးကို အနှောင့်အယှက်ပေးခဲ့ပြီး လူတိုင်းကို စိတ်မကောင်းဖြစ်စေခဲ့တယ်။ ညီအစ်ကိုတစ်ယောက်က လူတွေကို သူ မျှမျှတတ မဆက်ဆံနိုင်ဘူးလို့ ပြောပြီး သူ့အခြေအနေနဲ့ ပတ်သက်လို့ မိတ်သဟာယပြုတော့ သူ့ကို ချိုးချိုးဖဲ့ဖဲ့ ပြောနေပြီး အထင်သေးတယ်လို့ တွေးတယ်၊ အဲဒါကြောင့် အဲဒီအစ်ကို လျစ်လျူရှုပြီး၊ သူ့ရဲ့ မကျေမချမ်းဖြစ်တာတွေကို ကုန်းအော်တော့တာ။ ဒါကြောင့် လူတွေက သူ့ကို ထိပ်တိုက်တွေ့၊ စိတ်အနှောင့်အယှက်မပေးရဲသလို၊ သိမ်မွေ့တဲ့ ပုံစံနဲ့ပဲ သူ့ကို စကားပြောနိုင်ကြတယ်။ သူ့ကို နှစ်သိမ့်ပြီး လိုက်လျောရင်းနဲ့ပေါ့။ အဲဒီအခါမှပဲ သူက သူ့တာဝန်ကို လုပ်တာ။ ရှီလာက အဲဒီလို နှစ်အတော်ကြာ ပြုမူနေခဲ့တာ။ သူ့ရဲ့ ဂုဏ်သတင်းနဲ့ အဆင့်အတန်း ထိခိုက်သူ၊ သူ့အကျိုးကို ခြိမ်းခြောက်တဲ့သူ ဘယ်သူကိုမဆို သူက အမြင်မကြည်ဖြစ်တယ်။ သူ အပျက်သဘောဆောင်ရတဲ့ အကြောင်းရင်းက သူ့အပေါ် တခြားလူတွေရဲ့ သဘောထားပဲလို့တောင် ပြောတယ်။ အဲဒါ အမှန်တရားကို ယုတ္တိမရှိအောင်ကို လိမ်လည်ပြောဆိုတာပဲ။ သူက ဘုရားဖော်ထုတ်တဲ့ ဆင်ခြင်တုံတရားမရှိတဲ့ လူတွေထဲက တစ်ယောက်ပဲ မဟုတ်လား။ ဒါကို သဘောပေါက်ပြီးတဲ့ နောက်မှပဲ‌ တခြားလူတွေကို သံသယရှိပြီး ဂုဏ်သတင်းနဲ့ ပတ်သက်လို့ အရမ်း ပူပန်တာက ရှီလာရဲ့ တစ်ခုတည်းသော ပြဿနာမဟုတ်မှန်း ကျွန်မ သိလိုက်ရတယ်။ သူက အမှန်တရားကို လုံးဝ လက်မခံသလို၊ သူများကို စိတ်ရှုပ်အောင်လုပ်ပြီး ဆင်ခြင်တုံတရားမရှိတဲ့ လူတစ်ယောက်ပဲ။ ရှီလာက စုဝေးပွဲတွေမှာ သူ့အခြေအနေကို မကြာခဏ ဆွေးနွေးတာ၊ သူ့ရဲ့ ဖောက်ပြန်ပျက်စီးခြင်းကို ဖွင့်ပြောတာ၊ သူ့ကိုသူ စိစစ်ပြီး သူ့ရဲ့ ဖောက်ပြန်ပျက်စီးခြင်းကို ဆွေးနွေးချိန်မှာ ငိုကြွေးပြီးတော့တောင် နောင်တရခဲ့တာကို မြင်တော့ သူ့ကိုသူ တကယ် သိမှတ်ပြီး သမ္မာတရားကို ရှာတဲ့သူဖြစ်ရမယ်လို့ ကျွန်မ တွေးခဲ့ပုံကို သုံးသပ်ဆင်ခြင်မိတယ်။ ကျွန်မရဲ့ သိနားလည်မှုနဲ့ ပတ်သက်လို့ ဘာများမှားခဲ့တာလဲပေါ့။

နောက်ပိုင်းမှာ၊ ညီအစ်ကို မောင်နှမတွေနဲ့ နှုတ်ကပတ်တော်တွေကို မိတ်သဟာယပြုပြီးတဲ့နောက် သူ့ရဲ့“ကိုယ့်ကိုယ်ကိုယ် သိတဲ့အသိ” ဆိုတာကို ချင့်ချိန်နိုင်စွမ်းတချို့ကို ကျွန်မ ရခဲ့တယ်။ “လူအချို့သည် ၎င်းတို့၏ မိမိကိုယ်ကိုသိမြင်မှုကို မိတ်သဟာယဖွဲ့သောအခါ ၎င်းတို့နှုတ်မှ ပထမဆုံးပြောသောအရာသည် ‘ကျွန်တော်က နတ်ဆိုး၊ အသက်ရှင်နေတဲ့ စာတန်ဖြစ်ပါတယ်။ ဘုရားကို အာခံတဲ့သူဖြစ်ပါတယ်။ ဘုရားကို မနာခံဘူး။ သစ္စာဖောက်တယ်။ ကျွန်တော်ဟာ ကျိန်ဆဲခြင်းခံရသင့်တဲ့ မြွေပွေး၊ ဆိုးယုတ်သောသူဖြစ်ပါတယ်။’ ဟူ၍ ဖြစ်သည်။ ဤသည်မှာ အမှန်တကယ်မိမိကိုယ်ကို သိမြင်ခြင်း အစစ်အမှန် ဖြစ်သလော။ ၎င်းတို့သည် ယေဘုယျအားဖြင့်သာပြောသည်။ အဘယ်ကြောင့် ဥပမာများ မပေးကြသနည်း။ ၎င်းတို့လုပ်ဆောင်ခဲ့သည့် ရှက်စရာကောင်းသောအရာများကို စစ်ဆေးရန်အတွက် အဘယ်ကြောင့် လူသိရှင်ကြား ချမပြနိုင်သနည်း။ ပိုင်းခြားသိမြင်ခြင်း မရှိသည့် လူအချို့က ၎င်းတို့ပြောသည်ကိုကြားပြီး စဉ်းစားသည်။ ‘ကဲ ဒါကမှ ကိုယ့်ကိုယ်ကိုယ် တကယ်သိမြင်တာပဲ။ ကိုယ့်ကိုယ်ကိုယ် စာတန်နတ်ဆိုးလို့သိပြီး ကိုယ့်ကိုယ်ကိုယ်တောင် ကျိန်ဆဲတယ်ဆိုတော့ တော်တော်မြင့်တဲ့ အဆင့်ကို ရောက်နေပြီ။’ ဟူ၍ဖြစ်သည်။ လူများစွာတို့သည်၊ အထူးသဖြင့် ယုံကြည်သူအသစ်များသည် ဤစကားများအားဖြင့် လှည့်စားခံရနိုင်ခြေရှိသည်။ ပြောဆို သူသည် သန့်စင်ပြီး ဝိညာဉ်ရေးကိစ္စများကို နားလည်သည်၊ ဤသည်မှာ သမ္မာတရားကို ချစ်သောသူဖြစ်သည်၊ ခေါင်းဆောင်ဖို့အတွက် အရည်အချင်းပြည့်မီသည်ဟု ၎င်းတို့က ထင်ကြသည်။ သို့ရာတွင် ထိုသူတို့နှင့် အချိန်အနည်းငယ် ဆက်ဆံပြီးသည်နှင့် ဤသို့မဟုတ်သည်ကို တွေ့ကြရသည်။ ဤသူသည် ၎င်းတို့ ထင်မြင်သည့်အတိုင်းမဟုတ်ဘဲ ထူးခြားစွာ လိမ်လည်ပြီး လှည့်စားတတ်သည်၊ အယောင်ဆောင်ပြီး တုပခြင်းတွင် ကျွမ်းကျင်သည်ဟု တွေ့ကြရသည်။ ဤအတွက်ကြောင့် အလွန် စိတ်ပျက်ကြရသည်။ လူတို့သည် မိမိတို့ကိုယ်ကို အမှန်တကယ် သိမြင်သည်ဟု မည်သည့်အရာအပေါ်တွင် အခြေခံ၍ မှတ်ယူနိုင်သနည်း။ ၎င်းတို့ပြောဆိုသည့်အရာကိုသာ ထည့်စဉ်းစား၍ မရပေ။ အဓိကအချက်မှာ ၎င်းတို့က သမ္မာတရားကို လက်တွေ့လုပ်ဆောင်နိုင်ပြီး လက်ခံနိုင်ခြင်းရှိမရှိကို ဆုံးဖြတ်ရန်ဖြစ်သည်။ သမ္မာတရားကို အမှန်တကယ် နားလည်သောသူတို့အတွက် ၎င်းတို့သည် မိမိတို့ကိုယ်ကို အမှန်တကယ် သိမြင်ရုံမကဘဲ အရေးကြီးဆုံးမှာ သမ္မာတရားကို လက်တွေ့လုပ်ဆောင်နိုင်ကြသည်။ ၎င်းတို့၏ အမှန်တကယ် နားလည်မှုကိုသာ ပြောဆိုကြရုံမကဘဲ ၎င်းတို့ပြောဆိုသည့်အရာကို အမှန်တကယ် လုပ်ဆောင်နိုင်ကြသည်။ ဆိုလိုသည်မှာ ၎င်းတို့၏ အပြောနှင့် လုပ်ရပ်သည် လုံးဝ ကိုက်ညီသည်။ ၎င်းတို့ပြောသည့်အရာသည် ယုတ္တိရှိပြီး သဘောတူလက်ခံနိုင်သည့်အရာဖြစ်သော်လည်း ယင်းကို မလုပ်ဆောင်လျှင်၊ ယင်းအတိုင်း အသက်ရှင်နေထိုင်ခြင်းမရှိလျှင် ဤအခြင်းအရာတွင် ၎င်းတို့သည် ဖာရိရှဲများဖြစ်လာကြသည်။ ကြောင်သူတော်များဖြစ်သည်။ မိမိတို့ကိုယ်ကို အမှန်တကယ်သိသောသူများ လုံးဝမဟုတ်ပေ။ လူများစွာတို့သည် သမ္မာတရားကို မိတ်သဟာယဖွဲ့သောအခါတွင် ယုတ္တိရှိသည့်ပုံစံပေါ်သည်။ သို့သော် ဖောက်ပြန်ပျက်စီးသည့်စိတ်သဘောထားကို ဖွင့်ပြမှုများ ၎င်းတို့တွင်ရှိသောအခါ သတိမမူမိကြပေ။ ဤလူတို့သည် မိမိတို့ကိုယ်ကိုသိသောသူများဖြစ်သလော။ လူတို့သည် မိမိတို့ကိုယ်ကိုမသိလျှင် ၎င်းတို့သည် သမ္မာတရားကို နားလည်သောသူများဖြစ်သလော။ မိမိကိုယ်ကိုမသိသူများအားလုံးသည် သမ္မာတရားကို နားမလည်သောသူများဖြစ်သည်။ ကိုယ့်ကိုယ်ကိုယ် သိမြင်ခြင်းနှင့်ပတ်သက်ပြီး အနှစ်မဲ့သောစကားများ ပြောသူတို့သည် ဝိညာဉ်ပကတိအတုအယောင်ဖြင့် လူလိမ်များတည်း။ လူအချို့သည် အယူဝါဒစကားများကို ပြောဆိုသည့်အခါတွင် အလွန်ပင် ယုတ္တိရှိသည့်ပုံစံရှိသည်။ သို့သော် ၎င်းတို့၏ ဝိညာဉ်များတွင်ရှိသော အခြေအနေသည် ထုံထိုင်းပြီး နှေးကွေးသည်။ သိမြင်နားလည်ခြင်းမရှိပေ။ မည်သည့်ပြဿနာကိုမျှ တုံ့ပြန်မှုမရှိပေ။ ၎င်းတို့သည် ထုံထိုင်းသည်ဟု ဆိုနိုင်သည်။ သို့သော် တစ်ခါတစ်ရံတွင် ၎င်းတို့ပြောဆိုသည်ကို နားထောင်သောအခါ ၎င်းတို့၏ ဝိညာဉ်သည် ထက်မြက်ပုံရသည်။ ဥပမာ ဖြစ်ရပ်တစ်ခုပြီးပြီးချင်းတွင် ၎င်းတို့သည် မိမိတို့ကိုယ်ကို ချက်ချင်းသိနိုင်ကြသည်။ ‘အခုပဲ ကျွန်တော် စိတ်ကူးတစ်ခုပေါ်လာတယ်။ ဒါကိုစဉ်းစားကြည့်ပြီး အဲဒါက ကောက်ကျစ်တယ်ဆိုတာ၊ ဘုရားကို ကျွန်တော်က လှည့်စားနေတာဆိုတာကို သဘောပေါက်သွားတယ်။’ ဟူ၍ဖြစ်သည်။ အချို့သော ပိုင်းခြားသိမြင်ခြင်းမရှိသည့်လူများသည် ဤအရာကြားသောအခါ အားကျပြီး ‘ဒီလူက ဖောက်ပြန်ပျက်စီးခြင်းဖွင့်ပြတဲ့အခါမှာ ချက်ချင်း သတိထားမိတယ်။ ဒါကို ဖွင့်ပြောပြီး မိတ်သဟာယလည်းဖွဲ့နိုင်တယ်။ သူတို့ တုံ့ပြန်တာ အရမ်းမြန်တယ်။ သူတို့ဝိညာဉ်က ထက်မြက်တယ်။ ငါတို့ထက် အများကြီးပိုသာတယ်။ ဒါက တကယ်ကို သမ္မာတရားကို လိုက်စားတဲ့သူပဲ။’ ဟူ၍ ပြောသည်။ ဤသည်မှာ လူတို့ကို တိုင်းတာရာတွင် တိကျသောနည်းလမ်းဖြစ်သလော။ (မဖြစ်ပါ။) ဤသို့ဆိုလျှင် လူတို့သည် မိမိတို့ကိုယ်ကို အမှန်တကယ်သိမြင်ခြင်းရှိမရှိကို အကဲဖြတ်ခြင်းအတွက် မည်သည့်အရာက အခြေခံအချက်ဖြစ်သင့်သနည်း။ ၎င်းတို့၏ နှုတ်မှ ထွက်လာသောအရာသာ မဖြစ်ရပေ။ ၎င်းတို့တွင် မည်သည့်အရာကို အမှန်တကယ် ဖော်ပြ နေသည်ကိုလည်း ကြည့်ရမည်။ ဤအရာအတွက် အရိုးရှင်းဆုံးနည်းလမ်းမှာ ၎င်းတို့သည် သမ္မာတရားကို လက်တွေ့လုပ်ဆောင်နိုင်ခြင်းရှိမရှိကို ကြည့်ဖို့ရန်ဖြစ်သည်။ ဤသည်မှာ အရေးပါဆုံးဖြစ်သည်။ သမ္မာတရားကို လက်တွေ့လုပ်ဆောင်ရန် ၎င်းတို့၏ အရည်အချင်းသည် ၎င်းတို့ မိမိတို့ကိုယ်ကို အမှန်တကယ်သိသည်ကို သက်သေပြသည်။ အဘယ်ကြောင့်ဆိုသော် မိမိတို့ကိုယ်ကို အမှန်တကယ်သိမြင်သောသူတို့သည် နောင်တရခြင်းကို ဖော်ပြသည်။ လူတို့က နောင်တရခြင်းကို ဖော်ပြမှသာ ၎င်းတို့သည် မိမိတို့ကိုယ်ကို အမှန်တကယ် သိမြင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် သိခြင်းသာလျှင် သမ္မာတရားကို လိုက်စားခြင်း၌ အထောက်အကူဖြစ်သည်) ဘုရားနှုတ်ကပတ်တော်တွေကို ဖတ်ရာကတစ်ဆင့်၊ သိလိုက်တယ်။ သူတို့ကိုယ်သူတို့ တကယ်သိတဲ့သူတွေက အမှန်တရားကို လက်ခံနိုင်တယ်။ ဖောက်ပြန်ပျက်စီးမှုကို ထုတ်ဖော်ပြပြီးတဲ့ နောက်မှာ အရှက်ရသလို၊ နောက်ပိုင်းမှာ တကယ် နောင်တရပြီး ပြောင်းလဲနိုင်တယ်။ ဆန့်ကျင်ဖက်အနေနဲ့ တခြားလူတွေက ကိုယ့်ကိုယ်ကိုယ် နက်ရှိုင်းတဲ့ အသိရှိသလိုမျိုး သူတို့ကိုယ်သူတို့ မကောင်းဆိုးဝါး၊ စာတန်လို့ ခေါ်ကြပေမဲ့ ပြုပြင်ခြင်းနဲ့ ရင်ဆိုင်ရတဲ့အခါ အမှန်တရားကို လုံးဝ လက်မခံကြသလို မသုံးသပ်မဆင်ခြင်ကြဘူး၊ ပြီးတော့ သူတို့ကိုယ်သူတို့ ထပ်တလဲလဲတောင် ခုခံပြောဆိုပြီး မှန်သလိုလိုနဲ့ မှားတဲ့ အကြောင်းပြချက်တွေ ပေးကြတယ်။ အဲဒီလိုလူတွေက ကိုယ့်ကိုယ်ကိုယ် သိစိတ်ရှိပုံ ဘယ်လောက်ပဲ ရပါစေ၊ မာယာသက်သက်ပါပဲ။ ရှီလာက သိက္ခာနဲ့ ပတ်သက်လို့ သူအရမ်း ပူပန်ပြီး လူတွေရဲ့ သဘောထားတွေကြောင့် စိတ်ကျဉ်းကျပ်ခဲ့ရတယ်လို့ ပြောပြီးတော့ သူ့အခြေအနေနဲ့ ပတ်သက်လို့ လူတွေနဲ့ အမြဲ စကားစမြည်ပြောခဲ့ပုံကို ကျွန်မ တွေးမိတယ်။ သူက လှည့်စားတတ်ပြီး တခြားလူတွေကို သံသယရှိတတ်တယ်လို့လည်း ပြောတယ်။ အပေါ်ယံမှာတော့ သူက အတော်လေး ရိုးသားပြီး ပွင့်လင်းပုံရတယ်၊ သူ့ကိုယ်ပိုင် ဖောက်ပြန်ပျက်စီးခြင်းကို သတိပြုမိပြီး သူ့ကိုယ်သူ သုံးသပ်နိုင်တဲ့ပုံပဲ။ တစ်ခါတလေ စကားပြောရင်းနဲ့ ငိုတောင်ငိုတယ်။ သူ တကယ် နောင်တရပြီး သူ့ကိုယ်သူ စက်ဆုပ်တဲ့ပုံပဲ။ ဒါကြောင့် သူက သမ္မာတရားကို ရှာဖွေတဲ့သူလို့ ကျွန်မ တွေးခဲ့တာ။ ဒါပေမဲ့ ဒီအပြုအမူတွေကို နှစ်နဲ့ချီ သူ ပြောနေခဲ့ပြီးတာတောင် သူ လုံးဝ ပြောင်းလဲတဲ့ပုံမရဘူး။ ဘုရားနှုတ်ကပတ်တော်ရဲ့ ထုတ်ဖော်ပြမှုကတစ်ဆင့်ပဲ ရှီလာရဲ့ သူ့ကိုယ်သူသိစိတ်ဆိုတာက ဟန်ဆောင်မှု သက်သက်ဖြစ်မှန်း ကျွန်မ မြင်ခဲ့တယ်။ သူက သမ္မာတရားကို တကယ် လက်မခံခဲ့ဘူး၊ သူ့ရဲ့ ဖောက်ပြန်ပျက်စီးခြင်းကို မသုံးသပ်ခဲ့ဘူး။ သူ့မှာ ညံ့ဖျင်းတဲ့ လူ့သဘာဝရှိတယ်၊ လှည့်စားတတ်တဲ့၊ မလိုမုန်းထားတတ်တဲ့ အန္တိခရစ်တစ်ယောက်ဖြစ်ပြီး ငရဲကို အပို့ခံရသင့်တယ်လို့ ပြောပြီး လေးနက်ပုံရပေမဲ့ အနှစ်မဲ့တဲ့ မှတ်ချက်အမျိုးမျိုး သူ့ကိုယ်သူ မကြာခဏ ပြောတယ်။ သူ့မှာ နက်ရှိုင်းတဲ့ ကိုယ့်ကိုယ်ကိုယ် သိစိတ်ရှိပုံရပေမဲ့၊ တခြားလူတွေက သူ့ပြဿနာတွေကို ထောက်ပြတဲ့အခါ၊ သူ့ကို ပြုပြင်၊ ကိုင်တွယ်ဖြေရှင်းတဲ့အခါ၊ သူက နည်းနည်းမှ လက်မခံခဲ့သလို အတိုက်အခံတောင် လုပ်ခဲ့တယ်၊ မကျေမချမ်းဖြစ်တယ်၊ စိတ်တိုတတ်ပြီး ဆင်ခြင်တုံတရားမဲ့ခဲ့တယ်။ အမှား၊ အမှန်နဲ့ပတ်သက်လို့ သူ မျက်ရည်ခြူပြီး ငြင်းခုံတယ်။ တခြားလူတွေ မစုဝေးနိုင်တော့သလို ကိုယ့်တာဝန်တွေကို ပုံမှန် မလုပ်နိုင်တော့တဲ့အထိ နှောင့်ယှက်ခဲ့တယ်။ သူက အသင်းတော် အသက်တာနဲ့ အလုပ်ကို အကြီးအကျယ် နှောင့်ယှက်ခဲ့တယ်။ အရင်တုန်းက သမ္မာတရားကို ကျွန်မ နားမလည်ခဲ့သလို ချင့်ချိန်နိုင်စွမ်း မရှိခဲ့ဘူး။ ဒါကြောင့် သူ့ရဲ့ အပေါ်ယံ အပြုအမူနဲ့ ကျွန်မ လှည့်စားခံခဲ့ရပြီး၊ သူက သမ္မာတရား ရှာဖွေသူဖြစ်တယ်လို့တောင် တွေးခဲ့တယ်။ ကျွန်မ မရှင်းမလင်းဖြစ်ပြီး မိုက်လိုက်တာ။ နောက်ပိုင်းမှ ရှီလာက သူ့ပြဿနာတွေကို ဖြေရှင်းပြီး သူ့အခြေအနေကို ပြင်ဖို့ သမ္မာတရားကို ရှာနေခဲ့လို့ သူ့အခြေအနေအကြောင်းကို တခြားလူတွေနဲ့ ပြောနေခဲ့တာမဟုတ်ဘဲ၊ သူ့ရဲ့ မကျေမချမ်းဖြစ်တာတွေကို ဖွင့်ထုတ်ရမဲ့သူ၊ သူ့ကို နှစ်သိမ့်ပြီး သူ့ဒုက္ခကို ပြေပျောက်စေမဲ့သူ တစ်ယောက်ယောက်ကို လိုချင်ခဲ့လို့ဖြစ်မှန်း ကျွန်မ သဘောပေါက်သွားခဲ့တယ်။ သူ လူဘယ်လောက်ကို ဖွင့်ပြောသည်ဖြစ်စေ၊ အမြဲ အနှောင့်အယှက်ပဲ ဖြစ်နေခဲ့တယ်။ သူ အထုတ်မခံရဘဲ သူ့အခြေအနေကို စိတ်ဖြာမလေ့လာခဲ့ရင် သူ့အပေါ် ချင့်ချိန်နိုင်စွမ်း ကျွန်မ ရခဲ့မှာ မဟုတ်ဘူး။ သူ့ကို သည်းခံ၊ စိတ်ရှည်မှုရှိတဲ့ ညီအစ်မတစ်ယောက်လို ဆက်ဆံမိမှာဖြစ်ပြီး၊ သူလှည့်ဖြားတာကို အမှတ်တမဲ့ ခံရနိုင်တယ်။ အဲဒီအချိန်မှာ ဘုရားနှုတ်ကပတ်တော်တွေအရ လူတွေကို ရှုမြင်ဖို့ ဘယ်လောက်အရေးကြီးမှန်း ကျွန်မ သဘောပေါက်ခဲ့တယ်။

နောက်ပိုင်းမှာ ရှီလာရဲ့ ရည်ရွယ်ချက်တွေနဲ့ လှည့်ဖြားဖို့ သူ သုံးတဲ့ နည်းစနစ်တွေအပေါ် ချင့်ချိန်နိုင်စွမ်းတချို့ ပေးတဲ့ ဘုရားနှုတ်ကပတ်တော်တစ်ပိုဒ် ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “လူတစ်ယောက်သည် သမ္မာတရားကို ချစ်ခြင်းရှိမရှိကို မည်သို့ ခွဲခြားသိမြင်နိုင်သနည်း။ တစ်ဖက်တွင် ဤလူသည် ဘုရားနှုတ်ကပတ်တော်အပေါ် အခြေခံပြီး မိမိကိုယ်မိမိ သိလာနိုင်ခြင်းရှိမရှိကို ကြည့်ရမည်။ မိမိကိုယ်ကို ဆင်ခြင်သုံးသပ်နိုင်ပြီး အမှန်တကယ် နောင်တရနိုင်ခြင်းရှိမရှိကို ကြည့်ရမည်။ အခြားတစ်ဖက်တွင် ၎င်းသည် သမ္မာတရားကို လက်ခံပြီး လက်တွေ့လုပ်ဆောင်နိုင်ခြင်းရှိမရှိကို ကြည့်ရမည်။ သမ္မာတရားကို လက်ခံပြီး လက်တွေ့လုပ်ဆောင်နိုင်လျှင် ၎င်းသည် သမ္မာတရားကို ချစ်သော ဘုရားသခင်၏အမှုကို နာခံနိုင်သောသူဖြစ်သည်။ ၎င်းတို့သည် သမ္မာတရားကို အသိအမှတ်ပြုရုံသာရှိပြီး မည်သည့်အခါမျှ လက်မခံလျှင်၊ သို့မဟုတ် လက်တွေ့မလုပ်ဆောင်လျှင် ‘သမ္မာတရားအားလုံးကို နားလည်သည်။ သို့သော် လက်တွေ့မလုပ်ဆောင်နိုင်။’ ဟု လူအချို့က ပြောသည့်အတိုင်းဆိုလျှင်၊ ၎င်းတို့သည် သမ္မာတရားကို ချစ်သောသူမဟုတ်သည်ကို သက်သေပြသည်။ လူအချို့က ဘုရားနှုတ်ကပတ်တော်သည် သမ္မာတရားဖြစ်ကြောင်းနှင့်၊ သူတို့တွင် ဖောက်ပြန်ပျက်စီးသော စိတ်သဘောထားများရှိကြောင်း ဝန်ခံကြပြီး ၎င်းတို့သည် နောင်တရပြီး မိမိတို့ကိုယ်ကို အသစ်ဖြစ်ရန် လိုလားလျက်ရှိသည်ဟုလည်း ဆိုသည်။ သို့သော် ထို့နောက်တွင် လုံးဝ ပြောင်းလဲခြင်းမရှိပေ။ ၎င်းတို့၏ စကားများနှင့် လုပ်ရပ်များသည် ယခင်ကကဲ့သို့ပင်ဖြစ်သည်။ ၎င်းတို့သည် ကိုယ့်အကြောင်း ပြောသောအခါ ဟာသတစ်ခုကိုပြောသကဲ့သို့၊ သို့မဟုတ် ဆောင်ပုဒ်တစ်ခုကို ရွတ်သကဲ့သို့ဖြစ်သည်။ ၎င်းတို့သည် ၎င်းတို့၏ စိတ်နှလုံးအတွင်းထဲတွင် ဆင်ခြင်သုံးသပ်ခြင်း၊ သို့မဟုတ် မိမိတို့ကိုယ်ကို သိမြင်လာခြင်း လုံးဝ မရှိကြပေ။ အရေးကြီးဆုံးမှာ နောင်တရသည့် သဘောထားမရှိပေ။ ၎င်းတို့သည် မိမိတို့ကိုယ်ကို စစ်မှန်စွာ ဆင်ခြင်သုံးသပ်ရန်အတွက် ရိုးရှင်းသောနည်းတစ်ခုဖြင့် ၎င်းတို့၏ ဖောက်ပြန်ပျက်စီးခြင်းကို ဖွင့်ပြောရန်မှာ ပို၍ပင် မဖြစ်နိုင်ပေ။ ထိုထက် ၎င်းတို့သည် ထိုသို့လုပ်ဆောင်ရာတွင် အပေါ်ယံလုပ်ဆောင်ခြင်းအားဖြင့် မိမိတို့ကိုယ်ကို သိဟန်ဆောင်ကြသည်။ ၎င်းတို့သည် မိမိတို့ကိုယ်ကို အမှန်တကယ် သိမြင်သော၊ သို့မဟုတ် သမ္မာတရားကို လက်ခံသောသူများမဟုတ်ပေ။ ဤလူတို့သည် မိမိတို့ကိုယ်ကို သိခြင်းအကြောင်း ပြောကြသောအခါ၊ ၎င်းတို့သည် ဟန်ဆောင်လုပ်ပြသည်။ ၎င်းတို့သည် အယောင်ဆောင်ခြင်း၊ လိမ်လည်ခြင်း၊ ဝိညာဉ်ရေးရာပြည့်ဝယောင် ဟန်ဆောင်ခြင်းတို့ကို ပါဝင်လုပ်ဆောင်ကြသည်။ လူအချို့သည် လှည့်စားတတ်ကြသည်။ အခြားလူများက သူတို့၏ မိမိကိုယ်ကို သိမြင်မှုကို မိတ်သဟာယဖွဲ့သည်ကို ၎င်းတို့ မြင်သောအခါ ၎င်းတို့က ‘အခြားလူတိုင်းက ဖွင့်ပြောပြီး သူတို့၏ ကိုယ်ပိုင်လှည့်စားမှုကို စိစစ်ကြသည်။ ငါက တစ်ခုခုမပြောလျှင် ကိုယ့်ကိုယ်ကိုယ်မသိဟု လူတိုင်းက ထင်ကြမည်။ ဤသို့ဆိုလျှင် ဟန်ဆောင်လုပ်ပြရလိမ့်မည်’ ဟူ၍ စဉ်းစားကြသည်။ ထို့နောက်တွင် ၎င်းတို့သည် ၎င်းတို့၏ ကိုယ်ပိုင်လှည့်စားမှုကို ဇာတ်လမ်းဆန်ဆန်ပုံစံဖြင့် ဖော်ပြလျက် အလွန်အမင်း လေးနက်သည့်ပုံစံအဖြစ် ဖွဲ့နွဲ့ပြောဆိုကြသည်။ ၎င်းတို့၏ မိမိကိုယ်ကိုသိမြင်မှုသည် အထူးလေးနက်သိမ်မွေ့ပုံရသည်။ ကြားရသောသူတိုင်းက ၎င်းတို့သည် မိမိတို့ကိုယ်ကို အမှန်တကယ်သိမြင်သည်ဟု ခံစားရသည်၊ ထို့နောက် ချက်ချင်းပင် ၎င်းတို့ကို အားကျလျက်ကြည့်ရှုကြသောကြောင့်၊ ဂုဏ်ကျက်သရေရှိသကဲ့သို့၊ မိမိတို့ကိုယ်ကို ရောင်ခြည်တော်စက်ဝန်းဖြင့် ဆင်မြန်းပြီးသကဲ့သို့ ၎င်းတို့က ခံစားကြရသည်။ ဟန်ဆောင်လုပ်ပြခြင်းအပြင်၊ ၎င်းတို့၏ အယောင်ဆောင်မှုနှင့် လှည့်စားခြင်းတို့မှ ရရှိသော ဤမိမိကိုယ်ကိုသိသည့် ပုံစံသည် အခြားလူတို့ကို လုံးဝ အမြင်မှားစေသည်။ ၎င်းတို့သည် ဤသို့လုပ်ဆောင်သောအခါ ၎င်းတို့အသိစိတ်က စိတ်သက်သာရာရနိုင်သလော။ ဤသည်မှာ ပြောင်ပြောင်တင်းတင်း လှည့်စားခြင်းမဟုတ်လော။ လူတို့သည် မိမိကိုယ်ကို သိခြင်းနှင့်ပတ်သက်ပြီး အနှစ်မရှိသော စကားများကိုသာပြောဆိုလျှင် ထိုအသိပညာက မည်မျှအဆင့်မြင့်သည့်၊ သို့မဟုတ် ကောင်းသည့်ပုံစံရှိပါစေ ၎င်းတို့သည် လုံးဝ မပြောင်းလဲဘဲ ယခင်က လုပ်ဆောင်သကဲ့သို့ ဖောက်ပြန်ပျက်စီးသည့် စိတ်သဘောထားကို ဆက်လက် ဖွင့်ပြဆဲဖြစ်လိမ့်မည်။ ဤသည်မှာ မိမိကိုယ်ကို အမှန်တကယ် သိမြင်ခြင်းမဟုတ်ပေ။ လူတို့သည် ဤနည်းဖြင့် တမင်သက်သက် ဟန်ဆောင်လှည့်စားနိုင်လျှင် ဤသည်မှာ ၎င်းတို့သည် သမ္မာတရားကို လုံးဝ လက်မခံသည်ကို သက်သေပြပြီး ၎င်းတို့သည် မယုံကြည်သူများကဲ့သို့ပင်ဖြစ်သည်။ ၎င်းတို့၏ မိမိကိုယ်ကိုသိမြင်မှုအကြောင်းကို ဤနည်းဖြင့် ပြောဆိုခြင်းအားဖြင့် ၎င်းတို့သည် ရေပန်းစားမှုနောက်လိုက်ပြီး လူတိုင်း၏ အကြိုက်နှင့်တူသောအရာမှန်သမျှကို ပြောခြင်းသာဖြစ်သည်။ ၎င်းတို့၏ အသိပညာနှင့် မိမိတို့ကိုယ်ကို စိစစ်ခြင်းသည် လှည့်စားမှုမဟုတ်သလော။ ဤသည်မှာ မိမိကိုယ်ကို အမှန်တကယ် သိမြင်ခြင်းလော။ လုံးဝ မဟုတ်ပေ။ ဤသည်မှာ အဘယ်ကြောင့်ဆိုသော် ၎င်းတို့သည် စိတ်နှလုံးမှ ဖွင့်ပြခြင်း၊ မိမိတို့ကိုယ်ကို ဆန်းစစ်ခြင်းမရှိသောကြောင့်ဖြစ်သည်။ ၎င်းတို့သည် အပေါ်ယံလုပ်ဆောင်ရန်အတွက် မဟုတ်မမှန်သော၊ လှည့်စားသောနည်းဖြင့် မိမိတို့ကိုယ်ကို သိမြင်ခြင်းအကြောင်းကို အနည်းငယ် ပြောဆိုနေခြင်းသာ ဖြစ်သောကြောင့်ဖြစ်သည်။ ပို၍ပင် ဆိုးသည်မှာ ၎င်းတို့ကို အခြားလူများက လေးစားအားကျလာစေဖို့ ပြုလုပ်ရန်အတွက် ၎င်းတို့သည် မိမိကိုယ်ကို သိမြင်မှုအကြောင်းဆွေးနွေးသည့်အခါတွင် ၎င်းတို့၏ ပြဿနာများကို ပို၍လေးနက်သည့်ပုံစံထင်ရစေရန် တမင်သက်သက် ချဲ့ကားပြောဆိုကြသည်။ အဓိပ္ပာယ်မှာ ၎င်းတို့၏ ဖွင့်ဟပြောဆိုခြင်းသည် တစ်ကိုယ်ရေရည်ရွယ်ချက်များ၊ ပန်းတိုင်များ ရောယှက်ပါဝင်နေခြင်းဖြစ်သည်။ ၎င်းတို့သည် ဤသို့လုပ်ဆောင်သောအခါ အပြစ်ရှိခြင်းကို မခံစားရပေ။ ၎င်းတို့သည် မိမိတို့ကိုယ်ကိုဟန်ဆောင်ပြီး လိမ်လည်မှုကို လုပ်ဆောင်ပြီးနောက်တွင် ၎င်းတို့၏ အသိစိတ်သည် လိပ်ပြာမလုံခြင်း မရှိပေ။ ဘုရားသခင်ကို ပုန်ကန်ပြီး လှည့်စားပြီးနောက်တွင် ၎င်းတို့သည် မည်သည့်အရာကိုမျှ မခံစားရပေ။ ၎င်းတို့၏ အမှားကို ဝန်ခံရန် ဘုရားသခင်ကို ဆုမတောင်းပေ။ ဤသို့သောလူတို့သည် ခေါင်းမာသည်မဟုတ်လော။ ၎င်းတို့သည် နောင်တမရပါက ဝမ်းနည်းခြင်းကို တစ်ခါဖူးမျှ ခံစား၍ရနိုင်သလော။ အမှန်တကယ် နောင်တရခြင်းမရှိသောသူသည် ဇာတိပကတိကို စွန့်လွှတ်ပြီး သမ္မာတရားကို လက်တွေ့လုပ်ဆောင်နိုင်သလော။ အမှန်တကယ် နောင်တရခြင်းမရှိသောသူသည် အမှန်တကယ် ဝန်ချနိုင်သလော။ သေချာပေါက် မဟုတ်ပေ။ ၎င်းတို့သည် နောင်တရခြင်းပင်မရှိလျှင် မိမိကိုယ်ကို သိမြင်ခြင်းအကြောင်းကို ပြောဆိုရန် အဓိပ္ပာယ် မဲ့သည်မဟုတ်လော။ ဤသည်မှာ အယောင်ဆောင်ပြီး လိမ်လည်ခြင်းသက်သက်မဟုတ်လော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် သိခြင်းသာလျှင် သမ္မာတရားကို လိုက်စားခြင်း၌ အထောက်အကူဖြစ်သည်) သူက စုဝေးပွဲတွေမှာ တခြားလူတွေနဲ့ သူ့အခြေအနေအကြောင်း ပြောဖို့ နှစ်သက်ပြီး သူ့ကိုယ်သူနဲ့ ပတ်သက်လို့ သုံးသပ်ဖို့ ဘုရားနှုတ်ကပတ်တော်တွေကို သုံးတယ်။ သူ့ကိုယ်သူ အဆိုးဆုံး စကားရပ်နဲ့ ဖော်ပြတယ်။ အပြင်ပန်းမှာ သူက နက်ရှိုင်းတဲ့ ကိုယ့်ကိုယ်ကိုယ် သိစိတ်ရှိပုံရပြီး၊ သူ့ကိုယ်သူ အရမ်းအရမ်းကို နောင်တရ၊ မုန်းတီးနေပုံရပေမဲ့၊ ဒါက တခြားလူတွေ သူ့ကို သမ္မာတရား လက်ခံပြီး သူ့ကိုယ်သူ သိတဲ့အသိ ရှိတယ်လို့ ထင်အောင် သူတို့ကို လှည့်စားဖို့ သူ ဟန်ဆောင်တဲ့ လုပ်ရပ်တစ်ခုသက်သက်ပဲ ဖြစ်ပါတယ်။ ဒီလို ကိုယ့်ကိုယ်ကိုယ် သိတဲ့အသိဆိုတာက တခြားလူတွေကို လှည့်စား၊ တစ်ပတ်ရိုက်တဲ့ သူ့ရဲ့ နည်းလမ်းပဲ ဖြစ်တယ်။ သူတို့က သူ့ကို သတိမပြုမိနိုင်ရုံမက၊ အရမ်းလည်း လေးစားမှုရှိအောင်လို့ သူ့ကိုယ်သူ သတ္တိရှိရှိ ဖွင့်ချရဲတယ်လို့ ထင်အောင် လုပ်တာ။ ပြီးတော့ ဖောက်ပြန်ပျက်စီးခြင်းကို ရှီလာ ထုတ်ဖော်ပြတဲ့အခါတိုင်းမှာ သူ့ကိုယ်သူဖော်ပြဖို့ အန္တိခရစ်တွေအပေါ် ဘုရားရဲ့ ထုတ်ဖော်ပြချက်ကို ကိုးကားတယ်။ သူက ဂုဏ်သတင်းနဲ့ အဆင့်အတန်းကို ရှာခဲ့တယ်၊ အန္တိခရစ်ရဲ့ လမ်းကြောင်း လျှောက်နေခဲ့တယ်၊ အဆင့်အတန်းကို တပ်မက်စိတ်က သူ့ဘဝကို စိုးမိုးသွားခဲ့ပြီး၊ သူ နောင်တမရရင် ဒီတပ်မက်မှုက သူ့ကို သေစေမှာလို့ ပြောပြီးတော့ပေါ့။ ဒါပေမဲ့ အခြေအနေတစ်ခုက သူ့ဂုဏ်သတင်းနဲ့ အဆင့်အတန်းကို ခြိမ်းခြောက်တာနဲ့၊ အရင်အတိုင်း သူ ပြန်ဖြစ်သွားတယ်။ ဒါကြောင့် သူ့အခြေအနေနဲ့ ပတ်သက်လို့ နှစ်နဲ့ချီ မိတ်သဟာယပြုပေမဲ့၊ ဘာပြောင်းလဲမှုမှ မရခဲ့တာပဲ။ သူ့ပြဿနာတွေကို ခေါင်းဆောင်က ထောက်ပြခဲ့ပြီး သူနဲ့ အကြိမ်အတော်များများ မိတ်သဟာယပြုခဲ့ပေမဲ့ သူ နားမထောင်ခဲ့သလို၊ ဘာအပြောင်းအလဲမှ မလုပ်ခဲ့ဘူး။ ပိုလို့တောင် အတိုက်အခံဖြစ်လာခဲ့တယ်၊ မရပ်မနား ငြင်းခုံပြီး မှန်သလိုလိုနဲ့ မှားတဲ့ အကြောင်းပြချက်တွေ ပေးတယ်။ တခြားလူတွေက သူတို့ အတ္တတွေကို ဘေးဖယ်ထားပြီး သမ္မာတရား ရှာနိုင်ကြပုံကို သူမြင်တော့ သူတို့ရဲ့ အားသာချက်တွေကနေ မသင်ယူခဲ့ဘူး၊ အဲဒီအစာ ကောင်းမွန်တဲ့ သဘာဝနဲ့ပဲ သူတို့ ဖွေးလာခဲ့တာ၊ ဘုရားက သူ့ကို သဘာဝကောင်း မပေးခဲ့လို့ သူက သမ္မာတရားကို လက်တွေ့မလုပ်နိုင်သလို၊ လူတွေကို အမြဲ သံသယရှိခဲ့တာလို့ တွေးနေခဲ့တယ်။ သူက သူ့ရဲ့ ဆိုးယုတ်တဲ့ စိတ်သဘောထားကို မစက်ဆုပ်ခဲ့ဘူး၊ အဲဒီအစား ဘုရားပေါ် အပြစ်တင်တဲ့ပုံခံစားရပြီး သူက မဖြောင့်မတ်ဘူးလို့ ပြောပြီးတော့ ဘုရားကို အပြစ်ဖို့ခဲ့တယ်။ ဒါက ရှီလာရဲ့ အနှစ်သာရဟာ မကောင်းဆိုးဝါးရဲ့ အနှစ်သာရဖြစ်ပြီး၊ အရမ်းကို အဓိပ္ပာယ်မဲ့ပြီး ကျိုးကြောင်းမဲ့တာကို ပြတယ်။ ဘုရားနှုတ်ကပတ်တော်တွေရဲ့ ထုတ်ဖော်ပြချက်ကြောင့်သာ မဟုတ်ရင်၊ သူ့ကို သမ္မာတရား ရှာဖွေသူလို ကျွန်မ ဆက်ဆံမိခဲ့မှာပဲ။

နောက်ပိုင်းမှာ၊ စုဝေးပွဲအတောအတွင်းမှာ၊ ဒီဘုရားနှုတ်ကပတ်တော်အပိုဒ်ကို ကျွန်မ ကြုံခဲ့ရတယ်။ “သမ္မာတရားကို ချစ်မြတ်နိုးသူများသာလျှင် ဘုရားသခင်၏ အိမ်တော်နှင့် သက်ဆိုင်ပေသည်။ ၎င်းတို့သာလျှင် စစ်မှန်သော ညီအစ်ကိုမောင်နှမများ ဖြစ်ကြသည်။ စုဝေးပွဲသို့ မကြာခဏသွားသောသူများအားလုံးသည် ညီအစ်ကိုမောင်နှမများ ဖြစ်ကြသည်ဟု သင်တွေးထင်သလော။ မလွဲမသွေဖြစ်ခြင်းမဟုတ်ပေ။ မည်သည့်လူများက ညီအစ်ကိုမောင်နှမများ မဟုတ်သနည်း။ (သမ္မာတရားကို စိတ်ကုန်သောသူများ၊ သမ္မာတရားကို လက်မခံသောသူများဖြစ်သည်။) သမ္မာတရားကို လက်မခံဘဲ သမ္မာတရားကို စိတ်ကုန်သောသူများအားလုံးသည် ဆိုးယုတ်သောလူများဖြစ်သည်။ ၎င်းတို့သည် အသိစိတ်၊ သို့မဟုတ် ဆင်ခြင်တုံတရားမရှိသော လူများသာဖြစ်သည်။ ၎င်းတို့အထဲမှ မည်သူကမျှ ဘုရားသခင် ကယ်တင်သည့်သူများမဟုတ်ပေ။ ဤလူများသည် လူ့သဘာဝကင်းမဲ့ကြသည်။ ၎င်းတို့သည် ၎င်းတို့အလုပ်တွင် ပေါ့ဆပြီး ၎င်းတို့၏ အပြုအမူတွင် ချုပ်တည်းခြင်းမရှိကြပေ။ ၎င်းတို့သည် ဆိုးယုတ်သော အတွေးအခေါ်များနှင့် အသက်ရှင်ပြီး ကောက်ကျစ်သော လှည့်စားမှုများကို အသုံးချကာ အခြားလူများကို အသုံးပြုပြီး မြှောက်ထိုးပင့်ကော်လုပ်သည်။ လိမ်ညာသည်။ ၎င်းတို့သည် သမ္မာတရား အနည်းငယ်မျှကို လက်မခံကြပေ။ ၎င်းတို့သည် ကောင်းချီးများရရန်အတွက်သာ ဘုရားအိမ်တော်ကို ထိုးဖောက်ဝင်ရောက်ကြသည်။ ၎င်းတို့ကို အဘယ်ကြောင့် မယုံကြည်သူများဟု ခေါ်ကြသနည်း။ ၎င်းတို့သည် သမ္မာတရားကို မုန်းတီးကာ လက်မခံကြသောကြောင့် ဖြစ်ပေသည်။ သမ္မာတရားကို မိတ်သဟာယဖွဲ့သည်နှင့် တစ်ပြိုင်နက် ၎င်းတို့သည် စိတ်ဝင်စားမှုမရှိတော့ဘဲ သမ္မာတရားကို စိတ်ကုန်ကြသည်။ ယင်းအကြောင်းကို ကြားပင် မကြားချင်ကြ၊ သမ္မာတရားသည် ပျင်းရိဖွယ်ကောင်းသည်ဟု ၎င်းတို့ခံစားရပြီး ဂနာမငြိမ်နိုင်ကြပေ။ ၎င်းတို့သည် ယုံကြည်သူမဟုတ်သူများနှင့် မယုံကြည်သူများဖြစ်ကြသည်မှာ သိသာထင်ရှားပါသည်။ သင်သည် မည်သည့်အရာကို လုပ်ဆောင်သည်ဖြစ်စေ ၎င်းတို့ကို ညီအစ်ကို မောင်နှမများအဖြစ် သဘောမထားရ။...၎င်းတို့သည် သမ္မာတရားကို စိတ်မဝင်စားကြလျှင် သမ္မာတရားကို မည်သို့ လက်တွေ့လုပ်ဆောင်နိုင်မည်နည်း။ ဤသို့ဆိုလျှင် ၎င်းတို့သည် မည်သည့်အရာဖြင့် အသက်ရှင်ကြသနည်း။ ၎င်းတို့သည် စာတန်၏ အတွေးအခေါ်အားဖြင့် အသက်ရှင်ကြသည်မှာ သံသယဖြစ်စရာမလိုပေ။ ၎င်းတို့သည် အစဉ်သဖြင့် ဉာဏ်များပြီး ကောက်ကျစ်သည်။ ၎င်းတို့တွင် သာမန်လူ့သဘာဝ အသက်တာမရှိပေ။ ဘုရားသခင်ကို မည်သည့်အခါမျှ ဆုမတောင်း၊ သို့မဟုတ် သမ္မာတရားကို မရှာဘဲ၊ လူသား၏ လှည့်ကွက်များ၊ နည်းဗျူဟာများနှင့် အသက်ရှင်ခြင်းအတွက် အတွေးအခေါ်များကို အသုံးပြုလျက် အရာရာကို ကိုင်တွယ်ကြသည်။ ဤသည်မှာ ပင်ပန်းပြီး နာကျင်ဖွယ် ဖြစ်တည်မှုကို ဖြစ်စေသည်။...သမ္မာတရားကို မချစ်သောသူတို့သည် ဘုရားသခင်ကို အမှန်တကယ် မယုံကြည်ပေ။ သမ္မာတရားကို လုံးဝ လက်မခံနိုင်သောသူတို့ကို ညီအစ်ကိုမောင်နှမများဟု မခေါ်ဆိုနိုင်ပေ။ သမ္မာတရားကို ချစ်ပြီး လက်ခံနိုင်သောသူတို့သာ ညီအစ်ကိုမောင်နှမများဖြစ်သည်။ ယခုတွင် သမ္မာတရားကို မချစ်သောသူများက မည်သူများဖြစ်သနည်း။ ၎င်းတို့အားလုံးသည် မယုံကြည်သူများဖြစ်သည်။ သမ္မာတရားကို လုံးဝ လက်မခံသောသူတို့သည် သမ္မာတရားကို စိတ်ကုန်ပြီး စွန့်ပစ်ခဲ့ကြပြီးဖြစ်သည်။ ပို၍ တိကျစွာဆိုရလျှင် ၎င်းတို့သည် အသင်းတော်သို့ ထိုးဖောက်ဝင်ရောက်ခဲ့သော မယုံကြည်သူများအားလုံးဖြစ်သည်။ ၎င်းတို့သည် မကောင်းမှုမျိုးစုံကို လုပ်ဆောင်နိုင်ပြီး အသင်းတော်အလုပ်ကို နှောင့်ယှက်ဖျက်ဆီးနိုင်လျှင် ၎င်းတို့သည် စာတန်၏ လက်ပါးစေများဖြစ်သည်။ ၎င်းတို့ကို ဖယ်ရှားပြီး ထုတ်ပယ်သင့်သည်။ ၎င်းတို့ကို ညီအစ်ကိုမောင်နှမများအဖြစ် ဆက်ဆံ၍ မရပေ။ ၎င်းတို့ကို ချစ်ခြင်းပြသသောသူများအားလုံးသည် အလွန်အမင်း မိုက်မဲပြီး မသိနားမလည်ကြပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကတစ်ဆင့်၊ ကျွန်မ သဘောပေါက်သွားတယ်။ စစ်မှန်တဲ့ ညီအစ်ကို မောင်နှမတွေဆိုတာ သမ္မာတရားကို ချစ်ပြီး လက်ခံနိုင်တဲ့သူတွေပဲ။ သူ့တို့ကိုယ်သူတို့ ဘုရားအတွက် တကယ် အသုံးခံကြပြီး သမ္မာတရား လက်တွေ့လုပ်တဲ့ သက်သေခံချက်တွေ ရှိကြတယ်။ လေးနက်နဲ့ ကိုယ့်ကိုယ်ကိုယ် သိတဲ့အသိ တစ်ခုမှ သူတို့ ပြောနိုင်မှာမဟုတ်ပေမဲ့၊ သူတို့က သမ္မာတရားကို ချစ်ပြီး ဘုရားနှုတ်ကပတ်တော်တွေကို နားလည်သလောက် လက်တွေ့လုပ်ကြတယ်။ တစ်ခါတလေ ပြစ်မှားတာတွေ ကျုးလွန်မိနိုင်ပေမဲ့၊ ဖောက်ပြန်ပျက်စီးမှုကို ထုတ်ဖော်ပြပြီး အပျက်သဘောဆောင်လာနိုင်ပေမဲ့၊ သမ္မာတရားကို ရှာဖွေကြလို့ ပြုပြင်ကိုင်တွယ်ဖြေရှင်းခံရတဲ့အခါ၊ ကျရှုံးမှုနဲ့ ရင်ဆိုင်ရတဲ့အခါ၊ အဲဒါကို ဘုရားဆီကနေ လက်ခံနိုင်ကြတယ်၊ သမ္မာတရားကို ရှာဖွေပြီး သူတို့ကိုယ်သူတို့ သုံးသပ်နိုင်ကြတယ်။ သူတို့ပြဿနာတွေကို သတိပြုမိကြတဲ့အခါ၊ အဲဒါတွေကို တဖြည်းဖြည်း ပြုပြင်ပြီး တိုးတက်စေနိုင်ကြတယ်။ အဲဒီလိုလူတွေကပဲ စစ်မှန်တဲ့ ညီအစ်ကို မောင်နှမတွေပါ။ သမ္မာတရားကို လက်မခံသလို စက်ဆုပ်တောင် စက်ဆုပ်ကြသူတွေကိုတော့ မောင်နှမတွေလို့ ခေါ်လို့မရဘူး။ သူတို့မှာ ညံ့ဖျင်းတဲ့ လူ့သဘာဝရှိပြီး အသင်းတော် အလုပ်ကို နှောင့်ယှက်တဲ့ မကောင်းမှုမျိုးစုံကို လုပ်ကြရင်၊ သူတို့က မကောင်းမှုပြုသူတွေနဲ့ အန္တိခရစ်တွေ ဖြစ်ပြီး၊ ညီအစ်ကို မောင်နှမတွေလို့ ပိုလို့တောင် ခေါ်ဖို့ အရည်အချင်းမပြည့်မီကြဘူး။ အသင်းတော်ထဲမှာ သူတို့ ရှိနေရင်တောင်၊ ဘုရားအိမ်တော်ကို ထိုးဖောက်ဝင်ရောက်တဲ့ အယောင်ဆောင် ယုံကြည်သူတွေပဲ ဖြစ်တယ်။ သူတို့ ဘယ်လောက်ကြာကြာ ယုံကြည်ကြပါစေ၊ နောက်ဆုံးမှာ ဘုရားရဲ့ ဖော်ထုတ်ပြီး ဖယ်ရှားတာ ခံရမှာပဲ။ အပြင်ပန်းမှာ၊ ရှီလာက မကောင်းမှုကြီး တစ်ခုတစ်လေမှ လုပ်ခဲ့ပုံမပေါ်ပေမဲ့၊ သူ လုပ်သမျှတိုင်းက လူတွေရဲ့ အတွေးကို နှောင့်ယှက်ပြီး သူတို့တာဝန်တွေမှာ ကြန့်ကြာစေခဲ့သလို၊ ဒါကို တစ်လျှောက်လုံး သူက လုပ်နေခဲ့တာ။ သူ့ကို တခြားလူတွေက ဘယ်လိုပဲ မိတ်သဟာယပြုပြီး ထောက်ပံ့ခဲ့ပါစေ၊ တစ်စက်မှ လုံးဝ မပြောင်းလဲခဲ့သလို၊ စကားအချေအတင်ပြော၊ ငြင်းခုံပြီး မတော်တရော် ပြုမူခဲ့တယ်။ ဒါက ရှီလာဟာ သမ္မာတရားကို လုံးဝ လက်မခံခဲ့သလို သဘာဝအားဖြင့် သမ္မာတရားကို ငြီးငွေ့တယ်ဆိုတာကို ပြတယ်။ သူက နတ်ဆိုးနဲ့ အတူတူဖြစ်ပြီး ကျွန်မတို့ ညီအစ်မတွေထဲက တစ်ယောက်မဟုတ်ဘူး။ အရင်တုန်းက ဒီသမ္မာတရား ရှုထောင့်ကို ကျွန်မ နားမလည်ခဲ့သလို ချင့်ချိန်နိုင်စွမ်းမဲ့ခဲ့တယ်။ လူတစ်ယောက်က ဘုရားကိုယုံကြည်ပြီး သူ့နာမကို အသိအမှတ်ပြုသရွေ့၊ သူ့ကို ညီအစ်ကို မောင်နှမအနေနဲ့ ဆက်ဆံသင့်တယ်လို့ တွေးခဲ့တယ်။ သူတို့ကို ကြောင်းကျိုးမမြင်ဘဲ စာနာပြီး သည်းခံခဲ့တယ်။ ချင့်ချိန်နိုင်စွမ်းမရှိဘဲ မိုက်မဲစွာနဲ့ သနားကြင်နာပြီး ပံ့ပိုးခဲ့တယ်။ အကျိုးဆက်အနေနဲ့ ကျွန်မရဲ့ အားထုတ်မှု အတော်များများက အချည်းနှီးဖြစ်သွားတယ်။ ကျွန်မ မိုက်မဲပြီး မရေရာလိုက်တာ။

အခု ရှီလာက သီးခြားအထားခံရတော့ ဘုရားဘယ်လောက် ဖြောင့်မတ်မှန်း မြင်ရပြီ။ သမ္မာတရားကို မရှာဖွေသလို၊ အကျိုးအကြောင်းမသင့်ဘဲ ပြုမူသူတွေက အသင်းတော်မှာ ခြေကုပ်မရနိုင်ဘူး။ နောက်ဆုံးမှာ ဘုရားရဲ့ ဖော်ထုတ်တာ ခံရမှာပဲ။ ဘုရားရဲ့ ကောင်းမွန်တဲ့ ရည်ရွယ်ချက်တွေကိုလည်း ကျွန်မ နားလည်လာတယ်။ ကျွန်မကို သင်ခန်းစာယူခွင့်ပေးဖို့ ဘုရားက ဒီအခြေအနေတွေကို စီစဉ်ပေးခဲ့တာပဲ။ အဲဒါတွေကို စပြီး လက်မလွှတ်တမ်း အသုံးချရမယ်။ ရှေ့ဆက်ပြီး၊ သမ္မာတရားကို အချိန်ပိုပေးပြီး အားထုတ်ရမယ်။ ပြီးတော့ ဘုရားနှုတ်ကပတ်တော်တွေရဲ့ မှန်ဘီလူးကတစ်ဆင့် ကိစ္စတွေကို ကြည့်ပြီး လုပ်ဆောင်ရမယ်။


၈။ ကံကောင်းခြင်းကို လိုက်စားခြင်းအပေါ် သုံးသပ်ဆင်ခြင်မှုများ

၂၀၂၂ ခုနှစ် အကုန်မှာ၊ တရားဟောဆရာမအနေနဲ့ ကျွန်မတာဝန်ကို စလုပ်ခဲ့ပြီး၊ အသင်းတော်တချို့ရဲ့ အလုပ်ကို နောက်ဆက်တွဲလုပ်ဖို့အတွက်ကျွန်မ တာဝန်ရှိလာတယ်။ တစ်နေ့မှာ၊ အထက်အဆင့် ခေါင်းဆောင်ဆီကနေ စာတစ်စောင်ရတယ်။ အသင်းတော်တစ်ခုမှာရှိတဲ့ ခေါင်းဆောင်နှစ်ယောက်ရဲ့ အခြေအနေက မကောင်းသလို၊ အဲဒါက အသင်းတော်အလုပ်ရဲ့ ကိစ္စအမျိုးမျိုးကို ထိခိုက်နေပြီလို့ ပြောထားတယ်။ အခြေအနေကို နားလည်ဖို့နဲ့ မိတ်သဟာယကတစ်ဆင့် ဖြေရှင်းဖို့ အဲဒီနေရာကို သူက ကျွန်မကို ချက်ချင်းသွားခိုင်းတယ်။ ကျွန်မ ကိုယ့်ဘာသာတွေးမိတယ်။ “လတ်တလောမှာ၊ ဒီအသင်းတော်က ကွန်မြူနစ်ပါတီရဲ့ အဖမ်းအဆီးတိုက်ပွဲစဉ်တစ်ခုကို ကြုံခဲ့ရတာ၊ ညီအစ်ကို မောင်နှမ အတော်များများက လုံခြုံရေး အန္တရာယ်တွေ ရင်ဆိုင်နေရပြီး သူတို့တာဝန်တွေကို ပုံမှန် မလုပ်နိုင်ကြဘူး။ ဒီအခက်အခဲကြောင့် ခေါင်းဆောင်နှစ်ယောက် နည်းနည်း အပျက်သဘောဆောင်တာက နားလည်ပေးလို့ရတယ်။ ဘုရားနှုတ်ကပတ်တော်တချို့ကိုပဲ ကျွန်မ ရှာပြီး သူတို့နဲ့ မိတ်သဟာယပြုရင်၊ ဒီပြဿနာကို ငါ ဖြေရှင်းနိုင်မှာပဲ”လို့ပေါ့။ ခေါင်းဆောင်နှစ်ယောက်ကို မြင်တော့၊ သူတို့ အခြေအနေတွေက ဆိုးရွားနေခဲ့တယ်။ သူတို့က အသင်းတော်အလုပ်ရဲ့ ကိစ္စအမျိုးမျိုးမှာ ရလဒ်တွေ မရှိတာက တကယ့်အလုပ်ကို သူတို့လုပ်ဖို့ ပျက်ကွက်လို့ ဖြစ်ပြီး သူတို့ အရမ်း အပျက်သဘောဆောင်နေတာဖြစ်လို့ နုတ်ထွက်ချင်တယ်လို့ ပြောကြတယ်။ ကျွန်မ သူတို့နဲ့ ချက်ချင်း မိတ်သဟာယပြုပြီး ပြောလိုက်တယ်။ “ဒီပတ်ဝန်းကျင်ကို ဘုရားက အခွင့်ပေးထားတာပါ။ အပျက်သဘောဆောင်တဲ့ အခြေအနေမှာ ကျွန်မတို့ ပိတ်မိနေလို့ မရဘူး။ အခု အရေးအကြီးဆုံးအရာက ကျွန်မတို့ တာဝန်တွေကို ထမ်းပြီး အသင်းတော်ရဲ့ အလုပ်ကို မနှောင့်နှေးစေဖို့ ကျွန်မတို့ ဘယ်လို အတူအလုပ်လုပ်နိုင်မလဲဆိုတာပဲ”လို့ပေါ့။ ဒါပေမဲ့ ကျွန်မ ဘယ်လိုပဲ မိတ်သဟာယပြုနေပါစေ၊ အဲဒီညီအစ်မနှစ်ယောက်က သူတို့ရဲ့ အပျက်သဘောအခြေအနေထဲမှာ ပိတ်မိနေခဲ့ကြတယ်။ သူတို့ရဲ့ အစွမ်းအစတွေက ညံ့ဖျင်းတယ်၊ သမ္မာတရားကို သူတို့ မလိုက်စားသလို ခေါင်းဆောင်မှု အလုပ်ကို မလုပ်နိုင်ဘူးလို့ ပြောကြတယ်။ အဲဒီလို အခြေအနေနဲ့ ရင်ဆိုင်ရတဲ့အခါ ကျွန်မ တွေးမိတယ်။ “ဘာလို့ ငါ အရမ်းကံမကောင်းတာလဲ။ တရားဟောဆရာမအနေနဲ့ စလုပ်ရုံရှိသေးတယ်၊ ခေါင်းဆောင်တွေက တာဝန်ယူဖို့ အရမ်းအပျက်သဘောဆောင်တဲ့ ဒီအသင်းတော်ဆီကို ငါ့ကို တာဝန်ပေးခံရတယ်။ ဒါဟာ အလုပ်ရှိသမျှ ငါ့ပုခုံးပေါ် ကျရောက်မဲ့ သဘောပဲ မဟုတ်လား”လို့ပေါ့။ အဲဒီအချိန်မှာ၊ ကျွန်မက အသင်းတော်ခေါင်းဆောင်တွေနဲ့ သူတို့ရဲ့ အခြေအနေတွေကို ဖြေရှင်းပေးဖို့ မိတ်သဟာယပြုတာ၊ အလုပ်တချို့ကို အကောင်အထည်ဖော်ဖို့ စုဝေးပွဲအမျိုးမျိုးကို သွားတာတွေကို တစ်ပြိုင်နက်လုပ်နေခဲ့တာ။ ကျွန်မက နေ့တိုင်း ပင်ပန်းနွမ်းနယ်တဲ့အထိ အလုပ်များခဲ့တယ်။ နောက်ပိုင်းမှာ ခေါင်းဆောင်တွေထဲက တစ်ယောက်က နုတ်ထွက်သွားတယ်။ တခြားခေါင်းဆောင်က ယုဒတစ်ယောက်ရဲ့ သစ္စာဖောက်တာခံရပြီး၊ အဖမ်းခံရတာကို ရှောင်ဖို့ ခဏ ပုန်းခဲ့ရလို့ သူ့တာဝန်ကို လုပ်ဖို့ အပြင်မထွက်နိုင်ဘူး။ ဒီသတင်းကို ကြားတော့၊ ကျွန်မက “ဒီအသင်းတော်မှာ ပြဿနာတွေ အရမ်းများတယ်။ ခေါင်းဆောင်နှစ်ယောက်က သူတို့တာဝန်တွေကိုတောင် မလုပ်နိုင်ကြဘူး။ အလုပ်အားလုံးက ငါ့တစ်ယောက်ထဲပေါ် ကျရောက်ကုန်တယ်။ ဒီအရာအားလုံးနဲ့ ငါ ဘယ်အချိန်ထိ အလုပ်များဦးမှာလဲ”လို့ တွေးပြီး သက်ပြင်းမောပဲ ချနေမိတယ်။ အဲဒီရက်တွေမှာ၊ ကျွန်မက ဂျင်တစ်လုံးလိုပဲ၊ လှုပ်ရှားနေတာကို ရပ်လို့မရဘူး။ တစ်ခါတလေ၊ အလုပ်ကို နားလည်အောင်လို့ နေ့ခင်းချိန်မှာ ညီအစ်ကို မောင်နှမတွေနဲ့ တွေ့တယ်။ ညဘက်မှာ ပြန်လာတော့၊ ပြန်ရမဲ့ စာတွေ တစ်ပုံကြီးပဲ။ ညတိုင်း ညနက်တဲ့အထိ အလုပ်များနေပြီး အလုပ်တာဝန်အားလုံးကို မပြီးနိုင်သေးဘူး။ ဒီလိုပြဿနာနဲ့ အခက်အခဲတွေ တစ်သီတစ်တန်း ရင်ဆိုင်ရတဲ့အခါ၊ ကျွန်မ အရမ်းပင်ပန်းပြီး စိတ်ရော၊ ကိုယ်ရော အားကုန်သွားတယ်။ ကျွန်မရင်ဘတ်မှာ ကျောက်ခဲတစ်လုံး ခံနေသလိုမျိူး အသက်ရှူရခက်တယ်။ ကျွန်မ တွေးမိတယ်။ “ဒီအသင်းတော်ကို တာဝန်ပေးခံရကတည်းက၊ မကြိုက်တဲ့ အဖြစ်အပျက်တစ်သီတစ်တန်း ငါ ကြုံခဲ့ရတယ်။ ပြဿနာအဟောင်းတွေ မပြေလည်ခင် အသစ်တွေ ဖြစ်တယ်။ အခုဆိုရင် အသင်းတော် ခေါင်းဆောင်တစ်ယောက်တောင် မရှိဘူး။ ငါက တစ်ကိုယ်တော် အုပ်ချုပ်သူလိုဖြစ်နေတယ်။ ကိစ္စတွေကို တိုင်ပင်ရမဲ့သူတစ်ယောက်မှ မရှိဘူး။ အလုပ်အားလုံးကို ကိုယ့်ဘာသာ ကိုင်တွယ်နေရတယ်။ ဒီအတောအတွင်းမှာ တခြားတရားဟောဆရာက ခေါင်းဆောင်သုံးယောက်ရှိတဲ့ အသင်းတော်တွေကို တာဝန်ယူရတယ်။ အလုပ်တာဝန်တွေ အများကြီးရှိပေမဲ့ လူတစ်ဦးစီက နည်းနည်းစီ လုပ်ကြတယ်။ ဒါကြောင့် ငါ့လောက် သူ မပင်ပန်းဘူး။ သူ့မှာ ဘာလို့ အဲဒီလို ကောင်းတဲ့ ကံရှိတာလဲ။ ပြီးတော့ ငါက ဘာလို့ ဒီလိုအသင်းတော်ကို တာဝန်ပေးခံခဲ့ရတာလဲ။ ငါ တော်တော်ကံမကောင်းတာပဲ” ပေါ့။ အဲဒီအကြောင်းတွေးလေ၊ စိတ်ထိခိုက်လေပဲ။ အဲဒီအသင်းတော်ကို တာဝန်ပေးခံရတာ ကျွန်မ ကံမကောင်းဘူးလို့ အမြဲ ခံစားနေခဲ့တယ်။ နေ့တိုင်း ကျွန်မတာဝန်ကို ပုံမှန်လုပ်နေပုံပေါ်ပေမဲ့ ကျွန်မ စိတ်ဓာတ်ကျနေခဲ့ပြီး၊ ဒီပတ်ဝန်းကျင်ကနေတောင် လွတ်မြောက်ချင်ခဲ့တယ်။

ဒီလို စိတ်မချမ်းမြေ့ဖြစ်ပြီး အတိုက်အခံလုပ်တဲ့ မမှန်မကန် အခြေအနေမှာ အသက်ရှင်နေတုန်း၊ တစ်နေ့မှာ၊ ကျွန်မကို အရမ်းတို့ထိတဲ့ ဘုရားနှုတ်ကပတ်တော်တစ်ပိုဒ်ပါတဲ့ သက်သေခံချက် ဗီဒီယိုတစ်ခုကို ကျွန်မ ကြည့်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “၎င်းတို့ ကံခေသည်ဟု အမြဲ တွေးသည့် လူတို့နှင့်ပတ်သက်၍ ပြဿနာမှာ အဘယ်နည်း။ ၎င်းတို့၏ လုပ်ရပ်များ မှန်ကန်ခြင်း၊ မှားယွင်းခြင်း ရှိမရှိဆိုသည်ကို တိုင်းတာရန်နှင့် မည်သည့် လမ်းကြောင်း ၎င်းတို့ လျှောက်သင့်သည်၊ ၎င်းတို့ တွေ့ကြုံသင့်သည့် အရာများနှင့် ရင်ဆိုင်ရသည့် ပြဿနာတစ်ခုတလေကို ချိန်ဆရန် ကံစံနှုန်းကို အမြဲ အသုံးပြုကြသည်။ ဤသည်မှာ မှန်သလော၊ မှားသလော။ (မှားပါသည်။) ၎င်းတို့သည် မကောင်းသည့် အရာများကို ကံခေခြင်းနှင့် ကောင်းသည့်အရာများကို ကံကောင်းခြင်း၊ သို့မဟုတ် အကျိုးပြုခြင်းအဖြစ် ဖော်ပြကြသည်။ ဤရှုထောင့်အမြင်သည် မှန်သလော၊ မှားသလော။ (မှားပါသည်။) အမှုအရာများကို ဤရှုထောင့်အမြင်မျိုးမှ အကဲဖြတ်ခြင်းသည် မှားယွင်း၏။ ထိုအရာမှာ အမှုအရာများကို အကဲဖြတ်ခြင်းအတွက် အစွန်းရောက်ပြီး မမှန်ကန်သည့် နည်းစနစ်နှင့် စံနှုန်းတစ်ခု ဖြစ်သည်။ ဤနည်းစနစ်မျိုးသည် လူတို့ကို စိတ်ဓာတ်ကျခြင်းထဲသို့ မကြာခဏ ကျဆင်းစေပြီး ၎င်းတို့ကို စိတ်မသက်မသာဖြစ်စေကာ မည်သည့်အရာမျှ မိမိတို့ သဘောအတိုင်း တစ်ကြိမ်တစ်ခါမျှ မဖြစ်ကြောင်းနှင့် မိမိတို့အလိုရှိသည့်အရာကို မည်သည့်အခါတွင်မျှ မရရှိကြောင်း ခံစားစေသည်။ ယင်းက နောက်ဆုံးတွင် ၎င်းတို့ကို စဉ်ဆက်မပြတ် စိတ်သောကရောက်၊ ကသိကအောက်ဖြစ်ပြီး စိတ်တထင့်ထင့် ခံစားစေလေသည်။ ဤအပျက်သဘောဆောင်သော စိတ်ခံစားမှုများ ပြေလည်သွားခြင်း မရှိသည့်အခါ ဤလူများသည် စိတ်ဓာတ်ကျခြင်းထဲသို့ စဉ်ဆက်မပြတ် ကျဆင်းပြီး ဘုရားသခင်က ၎င်းတို့ကို မျက်နှာသာပေးခြင်း မရှိဟု ခံစားစေသည်။ ဘုရားသခင်သည် ၎င်းတို့ကို မဟုတ်ဘဲ အခြားသူများကို ကျေးဇူးပြုခြင်းဖြင့်ဆက်ဆံကြောင်းနှင့် ၎င်းတို့ကို မဟုတ်ဘဲ အခြားသူများကို ဘုရားသခင် စောင့်ရှောက်ကြောင်း တွေးထင်ကြသည်။ ‘အဘယ်ကြောင့် ငါ အမြဲ စိတ်မသက်မသာ ဖြစ်ပြီး စိတ်သောက ခံစားရသနည်း။ အဘယ့်ကြောင့် ဆိုးသည့်အရာများသည် ငါ့အပေါ် အမြဲဖြစ်ပျက်နေရသနည်း။ အဘယ်ကြောင့် ကောင်းမွန်သည့်အရာများ ငါ့ထံ လုံးဝ ရောက်မလာသနည်း။ တစ်ကြိမ်တစ်ခါမျှသာ ငါတောင်းဆိုနေခြင်း ဖြစ်သည်’ဟူ၍ ဖြစ်၏။ ဤမှားယွင်းသည့် အတွေးနှင့် ရှုထောင့်အမြင် နည်းလမ်းမျိုးဖြင့် အမှုအရာများကို သင်ရှုမြင်သည့်အခါ ကောင်းသည့်ကံနှင့် မကောင်းသည့်ကံတို့၏ ထောင်ချောက်ထဲသို့ သင် သက်ဆင်းမိလိမ့်မည်။ ဤထောင်ချောက်ထဲသို့ သင် အဆက်မပြတ် ကျဆင်းသည့်အခါ စဉ်ဆက်မပြတ် စိတ်ဓာတ်ကျလိမ့်မည်။ ဤစိတ်ဓာတ်ကျမှုအလယ်တွင် သင့်အပေါ် ကျရောက်သည့် အရာများက ကံကောင်းခြင်း၊ ကံခေခြင်း ရှိမရှိဆိုသည်ကို သင်သည် အထူးသဖြင့် သတိထားနေမိလိမ့်မည်။ ဤအရာဖြစ်ပျက်သည့်အခါ ကံကောင်းခြင်း၊ ကံဆိုးခြင်းနှင့်ဆိုင်သည့် ဤရှုထောင့်အမြင်နှင့် စိတ်ကူးက သင့်ကို ထိန်းချုပ်ပြီးဖြစ်ကြောင်း သက်သေပြပေသည်။ သင်သည် ဤရှုထောင့်အမြင်မျိုး၏ ထိန်းချုပ်ခြင်းခံရသည့်အခါ လူများ၊ အဖြစ်အပျက်များနှင့် အမှုအရာများအပေါ် သင်၏ အမြင်များနှင့် သဘောထားတို့သည် ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရား အပိုင်းအခြားအတွင်းတွင် မရှိတော့ဘဲ အစွန်းရောက်မှုမျိုးထဲသို့ ကျဆင်းသွားပြီ ဖြစ်သည်။ ဤအစွန်းရောက်မှုထဲသို့ သင် ကျဆင်းသွားသည့်အခါ သင်၏ စိတ်ဓာတ်ကျမှုမှ သင် လွတ်လာလိမ့်မည် မဟုတ်။ တစ်ချိန်ပြီးတစ်ချိန် သင် ဆက်လက် စိတ်ဓာတ်ကျနေမိလိမ့်မည်ဖြစ်ပြီး သင်သည် ပုံမှန်အားဖြင့် စိတ်ဓာတ်ကျခြင်း မရှိလျှင်ပင် တစ်စုံတစ်ရာ မှားယွင်းသွားသည်နှင့်တစ်ပြိုင်နက်၊ ကံခေသည့် အရာတစ်ခု ဖြစ်ပျက်သည်ဟု သင် ခံစားရသည်နှင့်တစ်ပြိုင်နက် စိတ်ဓာတ်ကျခြင်းထဲသို့ သင် ချက်ချင်း ကျဆင်းသွားလိမ့်မည်။ ဤစိတ်ဓာတ်ကျခြင်းက သင်၏ ပုံမှန် ဝေဖန်ပိုင်းခြားနိုင်စွမ်း၊ ဆုံးဖြတ်ချက်ချခြင်းနှင့် သင်၏ ပျော်ရွှင်မှု၊ ဒေါသ၊ ဝမ်းနည်းမှုနှင့် ဝမ်းမြောက်မှုတို့ကိုပင် ထိခိုက်လိမ့်မည်။ သင်၏ ပျော်ရွှင်မှု၊ ဒေါသ၊ ဝမ်းနည်းမှုနှင့် ဝမ်းမြောက်ခြင်းတို့ကို ထိုအရာက ထိခိုက်သည့်အခါ သင်၏ တာဝန် ထမ်းဆောင်ခြင်းအပြင် ဘုရားသခင်နောက်လိုက်ရန် သင်၏ လိုအင်နှင့် စိတ်ဆန္ဒတို့ကို နှောင့်ယှက်ကာ ဖျက်ဆီးလိမ့်မည်။ ဤအပြုသဘောဆောင်သောအရာများ ဖျက်ဆီးခံရသည့်အခါ သင် နားလည်လာပြီးဖြစ်သည့် သမ္မာတရား အနည်းငယ်သည် ပျောက်ချင်းမလှ ပျောက်သွားလိမ့်မည်ဖြစ်ပြီး သင့်အဖို့ လုံးဝ အကူအညီ ဖြစ်လိမ့်မည် မဟုတ်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၂)) ဘုရားက ကျွန်မရဲ့ အခြေအနေအတိအကျကို ဖော်ထုတ်ခဲ့တယ်။ ကျွန်မ အမြင်မှာ၊ ကျွန်မတာဝန်ကို ဘာအခက်အခဲမှ မရှိဘဲ ချောချောမွေ့မွေ့ လုပ်တာ၊ အရာရာ အဆင်ပြေနေတာက ကံကောင်းတာပဲပေါ့။ ကျွန်မတာဝန်မှာ အခက်အခဲ ဒါမှမဟုတ် ပြဿနာတချို့ ကြုံရတဲ့အခါ၊ ကျွန်မ ကံခေပြီး ကံမကောင်းဘူးလို့ ခံစားခဲ့သလို၊ စိတ်မချမ်းမြေ့တဲ့ စိတ်အခြေအနေကို ချက်ချင်း ရောက်သွားတယ်။ ဥပမအနေနဲ့၊ ဒီအသင်းတော်ကို ကျွန်မ ရောက်လာပြီး၊ ခေါင်းဆောင်နှစ်ယောက်လုံးက အရမ်းအပျက်သဘောဆောင်လို့ နှုတ်ထွက်ချင်တာ၊ ပြီးတော့ အသင်းတော် အလုပ်မှာ အခက်အခဲနဲ့ ပြဿနာ တစ်သီတစ်တန်း ရှိနေခဲ့တာကို မြင်တော့၊ အဲဒါကို ဘုရားဆီကနေ လက်မခံခဲ့သလို သူ့ရဲ့ ရည်ရွယ်ချက်တွေကို မရှာခဲ့ဘူး၊ ဒါမှမဟုတ် အလုပ်ကို ဝန်ထမ်းဖို့ အားရှိသမျှ ဘယ်လိုစိုက်ထုတ်ရမလဲဆိုတာကို မတွေးခဲ့ဘူး။ အဲဒီအစား ကျွန်မက မျှော်လင့်ချက်မဲ့သွားတယ်။ ဒီအခက်အခဲတွေကို ကြုံရတာ ကျွန်မ ကံဆိုးတယ်လို့ တွေးပြီးတော့ပေါ့။ အထူးသဖြင့်၊ နောက်ပိုင်းမှာ ဘယ်ခေါင်းဆောင်ကမှ အလုပ်မလုပ်နိုင်တဲ့အခါ၊ ပြီးတော့ တခြားတရားဟောဆရာက ကြီးကြပ်ရတဲ့ ဒေသဖြစ်တဲ့ ခေါင်းဆောင်နဲ့ အမှုဆောင်တွေ သူ့နေရာနဲ့သူရှိပြီး အလုပ်က ချောချောမွေ့မွေ့ တိုးတက်နေတဲ့ ဒေသနဲ့ပတ်သက်လို့ တွေးမိတဲ့အခါ၊ သူ့ကို အထူးတလည် အားကျမိခဲ့ပြီး သူ ကံကောင်းတယ်၊ ကျွန်မကတော့ ကံမကောင်းသလို မကောင်းတဲ့အရာတွေအားလုံး ကြုံခဲ့ရတယ်လို့ တွေးခဲ့တယ်။ ဒီမှားယွင်းတဲ့ ရှုထောင့်အမြင်ကနေ ကိစ္စတွေကို ကျွန်မ ကြည့်တဲ့အခါ၊ စိတ်မချမ်းမြေ့သလို အတိုက်အခံလုပ်တာတွေထဲ ကျွန်မ ဆက်နှစ်မြှုပ်နေခဲ့တယ်။ ကျွန်မတာဝန်မှာ ဘာအားအင်မှမရှိသလို၊ ဒီပတ်ဝန်းကျင်ကနေတောင် လွတ်မြောက်ချင်နေခဲ့တယ်။ ဒါပေမဲ့ တကယ်တော့၊ ကျွန်မ ရင်ဆိုင်ရတဲ့ ပတ်ဝန်းကျင်တွေအားလုံးကို ဘုရားချခင်းထားတာပါ။ ဘုရားရဲ့ ရည်ရွယ်ချက်က ကျွန်မအနေနဲ့ သမ္မာတရားကို ရှာဖို့၊ ဘုရားအပေါ် မှီခိုဖို့နဲ့ ဒီပတ်ဝန်းကျင်ကို လက်တွေ့ကျတဲ့ နည်းလမ်းနဲ့ တွေ့ကြုံဖို့ပဲ။ အခက်အခဲတွေရှိတဲ့အခါမှာတောင်၊ ဘုရားကို ကျွန်မ ဆုတောင်းပြီး အဲဒါတွေကို ဖြေရှင်းဖို့ သမ္မာတရားကို ရှာဖွေသင့်ပါသေးတယ်။ ကျွန်မ ကိုင်တွယ်နိုင်တဲ့ တာဝန်တွေကို ထမ်းပြီးတော့ပေါ့။ ဒါပေမဲ့ အဲဒီပတ်ဝန်းကျင်မျိုးမှာ ဘုရားရဲ့ အမှုတော်ကို ဘယ်လို တွေ့ကြုံပြီး သူ့ရဲ့ အချုပ်အခြာအာဏာနဲ့ စီစဉ်ညွှန်ကြားမှုတွေကို ဘယ်လို နားလည်ရမယ်ဆိုတာ မတွေးမိခဲ့ဘူး။ မကျေနပ်စရာကောင်းတဲ့ ကိစ္စတွေနဲ့ ရင်ဆိုင်ရတဲ့အခါ ကျွန်မ ကံခေပြီး ကံမကောင်းဘူးလို့ တွေးခဲ့တယ်။ စိတ်မချမ်းမြေ့တဲ့ စိတ်အခြေအနေနဲ့ အသက်ရှင်ပြီး ဘုရားရဲ့ အချုပ်အခြာအာဏာကို အတိုက်အခံလုပ်နေခဲ့မိတယ်။ ဒီလိုနဲ့ ဘယ်လိုလုပ် သင်ခန်းစာတွေကို ကျွန်မ သင်ယူနိုင်မှာလဲ။ ဘုရားရဲ့လုပ်ဆောင်ချက်တွေကို ကျွန်မ ဘယ်လို နားလည်နိုင်မှာလဲ။ ဘုရားကို မယုံကြည်တဲ့သူတွေကို ကျွန်မ မစဉ်းစားဘဲမနေနိုင်ခဲ့ဘူး။ အခြေအနေတွေကို ကြုံရတဲ့အခါ သူတို့က ဘုရားဆီကနေ လုံးဝ လက်မခံကြသလို ဘုရားရဲ့ အချုပ်အခြာအာဏာနဲ့ အစီအစဉ်တွေကို မကျိုးနွံမနာခံကြဘူး၊ ပြီးတော့ ကိစ္စတွေက သူတို့အကြိုက်မဖြစ်တဲ့အခါ သူတို့ကိုယ်တိုင်ကလွဲလို့ လူတိုင်းကို အပြစ်တင်ကြတယ်။ သူတို့ တစ်ဘဝလုံး ဘုရားကို မသိဘဲနဲ့ အသက်ရှင်ကြတယ်။ ကျွန်မကတော့၊ ဘုရားကို ယုံကြည်ပြီး ဘုရားက အရာရာအပေါ် အချုပ်အခြာအာဏာ စွဲကိုင်တယ်လို့ ပြောပေမဲ့၊ ဘာသာတရားမရှိတဲ့သူတွေရဲ့ ရှုထောင့်တွေအတိုင်း အရာရာကို အကဲဖြတ်နေတုန်းပဲ။ ဒါက မယုံကြည်သူလိုပဲဖြစ်နေတဲ့သူရဲ့ အပြုအမူပဲ မဟုတ်လား။

ဒီလိုပြောတဲ့ ဘုရားနှုတ်ကပတ်တော်တွေကို ကျွန်မ ထပ်ဖတ်ခဲ့တယ်။ “၎င်းတို့တွင် ကောင်းသည့်ကံ၊ သို့မဟုတ် ဆိုးသည့် ကံ ရှိမရှိဆိုသည်နှင့် ပတ်သက်၍ အမြဲ ပူပန်သော ဤလူများအနေဖြင့် အမှုအရာများအပေါ် ၎င်းတို့ ရှုမြင်ပုံသည် မှန်ကန်သလော။ ကောင်းသည့်ကံ၊ သို့မဟုတ် ဆိုးသည့်ကံ တည်ရှိသလော။ (မရှိပါ။) မတည်ရှိဟု ဆိုရခြင်းအတွက် အခြေခံအကြောင်းရင်းမှာ အဘယ်နည်း။ (နေ့စဉ် ကျွန်ုပ် ကြုံဆုံသည့် လူများနှင့် ကျွန်ုပ်တို့ထံ ဖြစ်ပျက်သည့် အရာများကို ဘုရားသခင်၏ အချုပ်အခြာအာဏာနှင့် အစီအစဉ်များက သတ်မှတ်ထားခြင်း ဖြစ်သည်။ ကောင်းသည့်ကံ၊ သို့မဟုတ် ဆိုးသည့်ကံကဲ့သို့သော အရာများမရှိပါ။ အရာရာသည် လိုအပ်မှုကြောင့် ဖြစ်ပျက်ခြင်း ဖြစ်ပြီး ထိုအရာနောက်ကွယ်တွင် အဓိပ္ပာယ်ရှိပါသည်။) ယင်းမှာ မှန်ကန်သလော။ (မှန်ကန်ပါသည်။) ဤအမြင်သည် မှန်ကန်ပြီး ဤသည်မှာ ကံမတည်ရှိခြင်းရှိအကြောင်း ပြောဆိုခြင်းအတွက် အယူအဆဆိုင်ရာ အခြေခံအကြောင်းရင်း ဖြစ်သည်။ သင့်ထံ မည်သည့်အရာ ဖြစ်ပျက်သည်ဖြစ်စေ၊ ကောင်းသည့်အရာဖြစ်စေ၊ မကောင်းသည့်အရာဖြစ်စေ အားလုံးက လေးရာသီတစ်လျှောက် ဖြစ်သည့် ရာသီဥတုကဲ့သို့ပင် ပုံမှန်ဖြစ်၏။ နေ့တိုင်း နေမသာနိုင်ပေ။ နေသာသည့်နေ့များကို ဘုရားသခင် စီစဉ်ထားခြင်းဖြစ်ပြီး တိမ်ထူသော နေ့ရက်များ၊ မိုး၊ လေနှင့် မုန်တိုင်းတို့ကိုမူ ဘုရားသခင် စီစဉ်ထားခြင်းမဟုတ်ဟု သင် ဆို၍ မရပေ။ အရာရာကို ဘုရားသခင်၏ အချုပ်အခြာအာဏာနှင့် အစီအစဉ်များက သတ်မှတ်ထားခြင်းဖြစ်ပြီး သဘာဝ ပတ်ဝန်းကျင်က ဖြစ်ပေါ်စေခြင်း ဖြစ်သည်။ ဤသဘာဝ ပတ်ဝန်းကျင်သည် ဘုရားသခင် စီစဉ်ပြီး ထူထောင်သည့် နည်းဥပဒေသများနှင့် စည်းမျဉ်းများအတိုင်း ဖြစ်ပေါ်၏။ ဤအရာအားလုံးသည် လိုအပ်ပြီး အရေးပါသောကြောင့် ရာသီဥတုက မည်သည့်အရာဖြစ်စေ၊ သဘာဝ နည်းဥပဒေသများက ဖြစ်ပေါ်စေပြီး ဆောင်ကြဉ်းလာခြင်း ဖြစ်သည်။ ထိုအရာ၌ ကောင်းသည့်အရာ၊ သို့မဟုတ် ဆိုးသည့်အရာ တစ်ခုမျှမရှိ။ ထိုအရာနှင့်ပတ်သက်၍ လူတို့၏ ခံစားချက်များသာ ကောင်းခြင်း၊ ဆိုးခြင်း ဖြစ်သည်။...အမှန်တရားမှာ တစ်စုံတစ်ရာနှင့် ပတ်သက်၍ လူတစ်ဦး စိတ်ချမ်းသာခြင်း၊ စိတ်မချမ်းသာခြင်းသည် အမှုအရာကိုယ်တိုင်၏ အနှစ်သာရထက် မိမိတို့ကိုယ်ပိုင် တစ်ကိုယ်ကောင်းဆန်သော ရည်ရွယ်ချက်များ၊ ဆန္ဒများနှင့် ကိုယ်ကျိုးစီးပွားတို့အပေါ် အခြေခံခြင်း ဖြစ်သည်။ ထို့ကြောင့် တစ်စုံတစ်ရာ ကောင်းခြင်း၊ ဆိုးခြင်း ရှိမရှိဆိုသည်ကို လူတို့ တိုင်းတာသည့် အခြေခံအကြောင်းရင်းမှာ မှန်ကန်တိကျခြင်း မရှိပေ။ အခြေခံအကြောင်းရင်းက မှန်ကန်တိကျခြင်း မရှိသောကြောင့် ၎င်းတို့ နောက်ဆုံးချသည့် ကောက်ချက်များမှာလည်း မှန်ကန်တိကျခြင်း မရှိပေ။ ကောင်းသည့် ကံနှင့် ဆိုးသည့်ကံ အကြောင်းအရာကို ပြန်သွားရလျှင် ယခု ကံနှင့်ဆိုင်သော ဤဆိုရိုးသည် ခိုင်လုံခြင်း မရှိကြောင်းနှင့် ကောင်းခြင်း မရှိသကဲ့သို့ ဆိုးခြင်းလည်း မရှိကြောင်းကို လူတိုင်း သိရှိကြပြီဖြစ်သည်။ ကောင်းသည်ဖြစ်စေ၊ ဆိုးသည်ဖြစ်စေ သင် ကြုံရသည့် လူများ၊ အဖြစ်အပျက်များနှင့် အမှုအရာများအားလုံးကို ဘုရားသခင်၏ အချုပ်အခြာအာဏာနှင့် အစီအစဉ်များက သတ်မှတ်ထားခြင်းဖြစ်သောကြောင့် ထိုအရာများကို သင့်တင့်လျောက်ပတ်စွာ သင် ရင်ဆိုင်သင့်သည်။ ဘုရားသခင်ထံမှ ကောင်းသည့်အရာကို ခံယူပြီး ဘုရားသခင်ထံမှ မကောင်းသည့်အရာကိုလည်း ခံယူလော့။ ကောင်းသည့်အရာများ ဖြစ်ပျက်သည့်အခါ သင်ကံကောင်းကြောင်းနှင့် မကောင်းသည့်အရာများ ဖြစ်ပျက်သည့်အခါ သင် ကံခေသည်ဟု မဆိုနှင့်။ ဤအရာများအားလုံးအတွင်းတွင် လူတို့အတွက် သင်ယူရမည့် သင်ခန်းစာများရှိသည်ဟုသာ ဆိုနိုင်သည်။ ယင်းတို့ကို မငြင်းပယ်သင့်ပေ၊ သို့မဟုတ် မရှောင်ကြည်သင့်ပေ။ ကောင်းသောအရာများအတွက် ဘုရားသခင်ကို ကျေးဇူးတင်လော့။ သို့သော် မကောင်းသည့်အရာအားလုံးကို ဘုရားသခင် စီစဉ်ထားခြင်း ဖြစ်သောကြောင့် ထိုအရာများအတွက်လည်း ဘုရားသခင်ကို ကျေးဇူးတင်လော့။ ကောင်းသည့် လူများ၊ အဖြစ်အပျက်များ၊ အမှုအရာများက ၎င်းတို့ သင်ယူသင့်သည့် သင်ခန်းစာများကို ပေးသော်လည်း မကောင်းသည့် လူများ၊ အဖြစ်အပျက်များ၊ အမှုအရာများနှင့် ပတ်ဝန်းကျင်များမှ သင်ယူရမည့်အရာ သာ၍ပင်ရှိ၏။ ဤအရာများသည် အကြင်သူ၏ ဘဝတစ်စိတ်တစ်ပိုင်း ဖြစ်သင့်သည့် အတွေ့အကြုံများနှင့် ဖြစ်ရပ်များသာ ဖြစ်သည်။ ထိုအရာများကို တိုင်းတာရန် ကံနှင့်ဆိုင်သည့် စိတ်ကူးကို လူတို့ အသုံးမပြုသင့်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၂)) “သင်မည်မျှ ကံကောင်းသည်၊ သို့မဟုတ် ကံမကောင်းသည်ဟူသည့် စိတ်ကူးကို သင် စွန့်လွှတ်ပြီး အမှုအရာများကို တည်ငြိမ်စွာနှင့် မှန်ကန်စွာ သင် သဘောထားပါက အမှုအရာအများစုသည် အလွန် သဘောမကျစရာ မဖြစ်သည်ကို၊ သို့မဟုတ် ကိုင်တွယ်ဖြေရှင်းရန် မခက်ခဲသည်ကို သင် တွေ့ရှိရလိမ့်မည်။ သင်၏ ရည်မှန်းချက်များနှင့် စိတ်ဆန္ဒများကို သင် လက်လွှတ်သည့်အခါ သင့်အပေါ် ကျရောက်သည့် ကံအကြောင်းမလှသော မည်သည့်ဖြစ်ရပ်ကိုမဆို ငြင်းပယ်ခြင်း၊ သို့မဟုတ် ရှောင်ရှားခြင်းအား သင် ရပ်တန့်ပြီး သင်မည်မျှ ကံကောင်းသည်၊ သို့မဟုတ် ကံမကောင်းသည်ဆိုသည်အားဖြင့် ထိုသို့သောအရာများကို အကဲဖြတ်ခြင်းအား သင် ရပ်တန့်သည့်အခါ ကံအကြောင်းမလှသည့် ဖြစ်ရပ်နှင့် မကောင်းသောအရာအဖြစ် သင်မြင်လေ့ရှိခဲ့သည့် အရာများစွာတို့ကို ယခုတွင် ကောင်းသည့်အရာအဖြစ် သင် ယခု မြင်လိမ့်မည်။ မကောင်းသည့်အရာများက ကောင်းသည့်အရာများအဖြစ်သို့ ပြောင်းလဲသွားလိမ့်မည်။ သင်၏ စိတ်နေစိတ်ထားနှင့် အမှုအရာများကို သင် ရှုမြင်သည့် နည်းလမ်းတို့သည် ပြောင်းလဲသွားလိမ့်မည်။ ထိုအရာက သင့်ကို သင်၏ ဘဝအတွေ့အကြုံနှင့်ပတ်သက်၍ မတူကွဲပြားစွာ ခံစားနိုင်စေလိမ့်မည်ဖြစ်ပြီး တစ်ချိန်တည်းတွင် မတူကွဲပြားသည့် ဆုလာဘ်များကို ရိတ်သိမ်းနိုင်စေလိမ့်မည်။ ဤသည်မှာ စိတ်ကူးမရသည့် ဆုလာဘ်များကို သင့်ထံ ဆောင်ကြဉ်းမည့် သာမန်ထက်လွန်ကဲသော အတွေ့အကြုံဖြစ်သည်။ ထိုအရာမှာ ဆိုးသည့်အရာတစ်ခုမဟုတ်၊ ကောင်းသည့်အရာတစ်ခု ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်တွေက ကျွန်မကို ဉာဏ်အလင်းပေးခဲ့တယ်။ တကယ်တော့ ကံကောင်းတာ၊ ဆိုးတာ ဆိုတာမျိုး မရှိပါဘူး။ ကျွန်မဆီ ဖြစ်တဲ့အရာရာတိုင်းက အပေါ်ယံမှာ ကျွန်မရဲ့ အယူအဆနဲ့ ကိုက်သည်ဖြစ်စေ၊ မကိုက်သည်ဖြစ်စေ၊ ဘုရားက စီစဉ်ညွှန်ကြားတာဖြစ်ပြီး ဖြစ်ဖို့ သေချာပါတယ်။ ပြီးတော့ ကျွန်မဘဝမှာ လိုအပ်တဲ့ အတွေ့အကြုံတစ်ခုလည်းဖြစ်ပါတယ်။ ဘုရားက ကျွန်မကို သင်ခန်းစာပေးဖို့ ဒီကိစ္စတွေကို စီစဉ်တာပါ။ သမ္မာတရား ရှာဖွေတာကို ကျွန်မ အာရုံစိုက်သရွေ့၊ တစ်ခုခုကို ကျွန်မ ရမှာပဲ။ လူတွေအတွက် ကောင်းပုံမရတဲ့အရာတစ်ခုက ကောင်းတဲ့အရာတစ်ခုခု ဖြစ်သွားနိုင်တယ်။ ဥပမာအနေနဲ့ ယောဘက စာတန်ရဲ့ စုံစမ်းနှောင့်ယှက်တာတွေ ရင်ဆိုင်ရတဲ့အခါ၊ သူ့ရဲ့ ချမ်းသာကြွယ်ဝမှုကြီးကို သူ ဆုံးရှုံးခဲ့တယ်၊ သူသားသမီးတွေက သေကြေကြရတယ်။ ပြီးတော့ သူကိုယ်တိုင် အနာစိမ်းတွေနဲ့ ပြည့်သွားခဲ့တယ်။ လူ့ရဲ့ ရှုထောင့်အမြင်ကနေဆိုရင်၊ ယောဘ ကြုံခဲ့ရတဲ့ အဖြစ်အပျက် တစ်သီတစ်တန်းက အရမ်းကံခေပြီး ကံမကောင်းဘူးလို့ ထင်ရတယ်။ ဒါပေမဲ့ ဘုရားရဲ့ ရှုထောင့်အမြင်ကနေ၊ ယောဘကို ဘုရားကို သက်သေခံဖို့ အခွင့်အရေးပေးဖို့အတွက် ဒီစုံစမ်းနှောင့်ယှက်မှုတွေကို ဘုရားသခင်က ရင်ဆိုင်စေပြီး ယောဘဟာ ဘုရားကိုကြောက်ပြီး မကောင်းမှုကို ရှောင်ကြဉ်တဲ့ ဖြောင့်မတ်သူဖြစ်တယ်ဆိုတာကို စာတန်ဆီကို သက်သေပြဖို့ အခွင့်ပေးခဲ့တယ်။ အဲဒါက ယောဘကို ဆက်ပြီး စွပ်စွဲတာ၊ တိုက်ခိုက်တာတွေ မလုပ်အောင် စာတန်ကို တားဆီးခဲ့တယ်။ ဘုရားကို ယုံကြည်ခြင်းနဲ့ ကြောက်ရွံ့မှုရှိတဲ့ ယောဘက ဒီစမ်းသပ်မှုတွေထဲမှာ သူ့သက်သေခံချက်နဲ့ ခိုင်ခိုင်မာမာ ရပ်တည်ခဲ့ပြီး၊ ဘုရားရဲ့ အသိအမှတ်ပြုခြင်းကို ရရှိခဲ့တယ်။ ဒါက အရမ်းကို အဓိပ္ပာယ်ရှိတဲ့အရာတစ်ခုပဲ။ ယောဘရဲ့ အတွေ့အကြုံကနေတစ်ဆင့်၊ ကံကောင်းတယ်၊ ကံဆိုးတယ်ဆိုတာမျိုး မရှိသလို၊ ဖြစ်သမျှအရာရာတိုင်းက ဘုရားရဲ့ အချုပ်အခြာအာဏာနဲ့ စီစဉ်ညွှန်ကြားမှုတွေကြောင့်ဖြစ်တယ်ဆိုတာကို ကျွန်မတို့ မြင်နိုင်တယ်။ ပတ်ဝန်းကျင် အမျိုးမျိုးကြားမှာ ကျွန်မတို့ကို မတူညီတဲ့ သင်ခန်းစာတွေ သင်ပေးဖို့ စီစဉ်ထားတာပဲ။ ဒါပေမဲ့ ဘုရားရဲ့ အချုပ်အခြာအာဏာကို ကျွန်မ သတိမပြုမိခဲ့သလို၊ ကျွန်မဆီ ဖြစ်သမျှတိုင်းကို ကံပေါ်အခြေခံပြီး အမြဲ တိုင်းတာခဲ့တယ်။ ဒါက ဘာလို့လဲဆိုတော့ ကျွန်မက ကျွန်မရဲ့ ဇာတိပကတိကို အလေးထားလွန်းလို့ပဲ။ ကျွန်မရဲ့ ဇာတိပကတိ ဆင်းရဲဒုက္ခမခံရဘဲ ကျွန်မတာဝန်ကို ချောချောမွေ့မွေ့ အမြဲ လုပ်ချင်ခဲ့တယ်။ ကျွန်မရဲ့ ဇာတိပကတိကို အကျိုးပြုပြီး ကျွန်မမှာ ဆင်းရဲဒုက္ခခံစရာမရှိသရွေ့၊ ကံကောင်းတယ်လို့ ကျွန်မ ခံစားခဲ့တယ်။ ဆန့်ကျင်ဖက်အနေနဲ့၊ အခက်အခဲနဲ့ ပြဿနာတချို့ ကျွန်မ ကြုံရပြီး ဆင်းရဲဒုက္ခခံဖို့နဲ့ ပေးဆပ်ဖို့ လိုအပ်ရင် ကျွန်မ ကံမကောင်းဘူးလို့ ခံစားပြီး ကျွန်မစိတ်နှလုံးမှာ ခဏခဏ ညည်းမိတယ်။ ကိစ္စတွေကို အကဲဖြတ်တာနဲ့ပတ်သက်လို့ ကျွန်မ အမြင်က အရမ်းလွဲချော်ခဲ့တယ်။ ကျွန်မ အခု ရင်ဆိုင်ရတဲ့ အခက်အခဲနဲ့ ပြဿနာ တစ်သီတစ်တန်းက အပေါ်ယံမှာ သဘောကျစရာမကောင်းတဲ့ပုံစံရှိပေမဲ့ ဘုရားက သူ့အပေါ်မှီခိုအောင် သမ္မာတရားရှာအောင်၊ ဇာတိကို ဆန့်ကျင်တွန်းလှန်ပြီး သင်ခန်းစာတချို့ သင်ယူအောင်လို့ ကျွန်မတို့ကို သွန်သင်ဖို့ ဒီအခက်အခဲတွေကို အသုံးပြုခဲ့တာ ဖြစ်ပါတယ်။ အရင်တုန်းက၊ သက်သောင့်သက်သာဖြစ်တဲ့ ပတ်ဝန်းကျင်မှာ ကျွန်မတာဝန်ကို လုပ်ပြီး နေ့တိုင်း လုပ်လေ့လုပ်ထရှိတာကိုပဲ လိုက်လုပ်နေခဲ့တဲ့အချိန်မှာ၊ အပေါ်ယံမှာ လွယ်တဲ့ပုံပေါက်ပေမဲ့ အကျိုးရတာ အရမ်းနည်းတယ်။ သမ္မာတရား စည်းမျဉ်းအများကြီး နားမလည်ခဲ့သလို ကျွန်မရဲ့ အသက်တာကြီးထွားမှုက နှေးကွေးခဲ့တယ်။ အခုကတော့ ဒီလက်ရှိ ပတ်ဝန်းကျင်က ကျွန်မဘဝအတွက် အကျိုးရှိတယ်။ ဘုရားရဲ့ ရည်ရွယ်ချက်ကို သိနားလည်တဲ့အခါ ကျွန်မ အများကြီး ပိုစိတ်သက်သာသွားတယ်။ စိတ်မချမ်းမမြေ့ဖြစ်ပြီး အတိုက်အခံလုပ်တာတွေ ဖြစ်မနေတော့ဘူး။ ကျွန်မအတွက် ဘုရား ချခင်းပေးတဲ့ ပတ်ဝန်းကျင်ကို ကျိုးနွံနာခံဖို့နဲ့ ဘုရားရဲ့အမှုတော်ကို လက်တွေ့ကျတဲ့ နည်းလမ်းနဲ့ တွေ့ကြုံဖို့ လိုလားနေခဲ့တယ်။ နောက်ပိုင်းမှာ ကျွန်မရဲ့တာဝန်ကို ကျွန်မ လေးလေးနက်နက် စလုပ်တယ်၊ ဘုရားအိမ်တော်ရဲ့ သတ်မှတ်ချက်တွေအတိုင်း အလုပ်ကို အကောင်အထည်ဖော်ပြီးတော့ပေါ့။ အချိန်ကာလတစ်ခုကြာပြီးတဲ့နောက်မှာ၊ အသင်းတော်အလုပ်တချို့က တဖြည်းဖြည်း ပြန်ကောင်းလာတယ်။ တာဝန်ရှိသူတွေနဲ့၊ အလုပ်ရဲ့ ကိစ္စအမျိုးမျိုးနဲ့ ကျွန်မ ပိုအကျွမ်းတဝင်ရှိလာတယ်။ ပြီးတော့ ယုံကြည်စိတ်ချမှုတချို့ရပြီး အရင်ထက် အလုပ်ရဲ့စည်းမျဉ်းတွေကို ပိုနားလည်သွားခဲ့တယ်။ အဲဒီအခါမှပဲ ဒီပတ်ဝန်းကျင်တွေကို ချခင်းပေးရာမှာ ဘုရားရဲ့ ထောက်ထားမှုကို ကျွန်မ ကိုယ်တွေ့ ကြုံခဲ့ရတယ်။ ပတ်ဝန်းကျင် လူတွေ၊ အဖြစ်အပျက်တွေနဲ့ ကိစ္စတွေကို ကောင်းတဲ့ကံ၊ မကောင်းတဲ့ကံဆိုတဲ့ ရှုထောင့်အမြင်ကနေ အကဲမဖြတ်သလို ဘုရားဆီက အရာရာကို လက်ခံပြီး သမ္မာတရား ရှာလိုက်ခြင်းအားဖြင့် ကျွန်မတာဝန်မှာ ကျွန်မ ပင်ပန်းတယ်လို့ မခံစားခဲ့ရဘူးဆိုတာကို မြင်ခဲ့တယ်။ အဲဒီအစား ကျွန်မ ကျေနပ်အားရပြီး စိတ်အေးချမ်းသွားတယ်။

စုဝေးပွဲတစ်ခုပြီးတဲ့နောက်မှာ၊ အသင်းတော်တစ်ခုမှာ တစ်ခုခုကို ကိုင်တွယ်ဖို့ ခေါင်းဆောင်က ကျွန်မအတွက် စီစဉ်ပေးတယ်။ အစမှာတော့ တစ်နေ့တွင်းမှာ အဲဒါကို ပြီးအောင်လုပ်ပြီးတော့ အလုပ်ကို အကောင်အထည်ဖော်ဖို့ နောက်ထပ် အသင်းတော်တစ်ခုကို ဆက်သွားဖို့ စီစဉ်ခဲ့တယ်။ ဒါပေမဲ့ မမျှော်လင့်ဘဲ ဒီအသင်းတော်ကို ကျွန်မ ရောက်ရောက်ချင်း၊ အသင်းတော် ကြီးကြပ်ရေးမှူးကကျွန်မကို စိတ်လှုပ်ရှားရင်းနဲ့ ပြောတယ်။ “တစ်ခုခု ဖြစ်သွားတယ်။ မနေ့က ညီအစ်ကို မောင်နှမ အတော်များများ အဖမ်းခံရတယ်”တဲ့။ သူ့ရဲ့ ဖြစ်စဉ်ကို ကြားပြီးတဲ့နောက်မှာ၊ အဖမ်းခံရတဲ့သူအားလုံးနီးပါးက ခေါင်းဆောင်နဲ့ အမှုဆောင်တွေ ဖြစ်မှန်း ကျွန်မ သဘောပေါက်လိုက်တယ်။ အခုဆိုရင် ဘယ်အသင်းတော် အလုပ်ကိုမဆို ပုံမှန် လုပ်ဖို့ မဖြစ်နိုင်လုနီးပါး ဖြစ်တယ်ဆိုတဲ့ သဘောပဲ။ အသင်းတော်ခေါင်းဆောင်တွေက အဲဒီလူတွေနဲ့ အဆက်အသွယ်တွေရှိလို့ သူတို့လည်း ကိုယ်တိုင် ပုန်းနေရပြီး သူတို့တာဝန်တွေကို ထွက်မလုပ်နိုင်ကြဘူး။ အဲဒီနောက်မှာပဲ၊ အထက်အဆင့် ခေါင်းဆောင်ဆီကနေ စာတစ်စောင် ကျွန်မ ရတယ်။ အဖမ်းအဆီးတွေဖြစ်ပြီးနောက်ပိုင်း ကိစ္စကို ကိုင်တွယ်ဖို့ ဒီအသင်းတော်မှာ ယာယီ နေဖို့ ကျွန်မကို ညွှန်ကြားထားတဲ့စာပေါ့။ အစတော့၊ ဒါကို ဘုရားဆီက လက်ခံပြီး ကျိုးနွံနာခံနိုင်ခဲ့တယ်။ အဲဒီတုန်းက၊ ဧည့်ခံတဲ့ မိသားစုအမျိုးမျိုးနဲ့ ညီအစ်ကို မောင်နှမတွေအတွက် လုံခြုံရေးအန္တရာယ်တွေ အတော်များတယ်။ ပြီးတော့ အသင်းတော် အလုပ်တာဝန်အများကြီးကိုလည်း ကိုင်တွယ်ဖို့လိုတယ်။ ကျွန်မ တစ်နေ့လုံး အလုပ်များပြီး ညမှာ ကျွန်မရဲ့ ဧည့်ခံအိမ်ကို ပြန်လာတဲ့အခါ၊ တခြားအသင်းတော်ဆီကလာတဲ့ စာတွေကို စာပြန်ပေးခဲ့ရတယ်။ ညတိုင်းနီးပါး ညနက်တဲ့အထိ ကျွန်မ နေဖို့လိုခဲ့တယ်။ ပတ်ဝန်းကျင်ကလည်း ကြမ်းတမ်းနေပြီး၊ နေ့တိုင်းနီးပါးကို နောက်ထပ် ညီအစ်ကို မောင်နှမတွေ အဖမ်းခံရတယ်လို့ ပြောတဲ့ စာတွေ ကျွန်မ ရခဲ့တယ်။ ကျွန်မ အပြင်ထွက်တဲ့အကြိမ်တိုင်းမှာ၊ ကျွန်မလည်ချောင်းထဲ ဆို့နင့်နေမိတယ်။ ဒီတစ်ကြိမ် ကျွန်မ ဘေးကင်းကင်းနဲ့ ပြန်လာလို့ရမလား မသိဘူးလေ။ အချိန်တချို့ ကုန်သွားပြီး၊ ကျွန်မ စိတ်ရောကိုယ်ပါ ပင်ပန်းနွမ်းနယ်သလို ခံစားခဲ့ရတယ်။ ကျွန်မအနားက ခေါင်းဆောင်နှစ်ယောက်က စာတွေကို တုံ့ပြန်ပြီး အိမ်မှာ အလုပ်တချို့ လုပ်ရုံလုပ်ကြတာတွေ၊ ကျွန်မကတော့ အမြဲ ပြေးလွှားနေရပြီး ကိုယ့်မှာ ရှိတဲ့အချိန်ထက် လုပ်စရာပိုများပြီး ဂျင်တစ်လုံးလို ဆက်တိုက် ဟိုသည်လှုပ်ရှားနေရတာတွေ၊ ကျွန်မရဲ့ အာရုံကြောတွေ တင်းတင်း ဆွဲဆန့်နေရတာတွေကို မြင်တော့ ကျွန်မဘာသာ တွေးမိတယ်။ “သူတို့လုပ်တဲ့ တာဝန်တွေက အရမ်းလွယ်တယ်။ သူတို့က စိုးရိမ်စရာ မလိုဘူး၊ ဟိုသည်ပြေးနေစရာမလိုဘူး။ ငါနဲ့ မတူဘူး၊ ငါကတော့ အနားယူခွင့်တောင် လုံးဝမရဘူး။ ဘာလို့ ငါက အသင်းတော် အဖမ်းအဆီးတွေကို အမြဲ ကိုင်တွယ်နေရတာလဲ။ ငါ ကံမကောင်းလိုက်တာ။ ဒီအရာတွေက တစ်ခုပြီးတစ်ခု ဘာလို့ ငါ့ဆီ ဆက်ဖြစ်နေတာလဲ”လို့ပေါ့။ ကျွန်မ ပွင့်ပွင့်လင်းလင်း မညည်းညူရဲခဲ့ပေမဲ့ စိတ်ထဲမှာတော့၊ ကျွန်မ အရမ်း အတိုက်အခံဖြစ်ပြီး၊ ကျွန်မတာဝန်ကို လုပ်နေချိန်မှာ အမြဲ ကြိတ်မှိတ်လက်ခံထားရသလို၊ မလိုမလားဖြစ်နေခဲ့တယ်။ ဒီလိုမမှန်တဲ့ အခြေအနေမှာ ကျွန်မ ရှိနေတုန်း၊ အရင်က ကျွန်မရဲ့ အတွေ့အကြုံတွေကို မတွေးဘဲ မနေနိုင်ခဲ့ဘူး။ ပြီးတော့ ကျွန်မအနေနဲ့ သင်ခန်းစာတစ်ခု ယူလို့ရအောင် ဘုရားက ဒီပတ်ဝန်းကျင်ကို စီစဉ်ပေးတာလို့ ကျွန်မ ရေးတေးတေး သတိပြုမိခဲ့တယ်။ ဘုရားဆီ ကျွန်မ ဆုတောင်းတယ်။ “အို ဘုရားသခင်၊ ကိစ္စတွေ ကျွန်မဆီ ဖြစ်တဲ့အခါ၊ ကောင်းတဲ့ကံ၊ ဆိုးတဲ့ကံဆိုတဲ့ ရှုထောင့်အမြင်ကနေ ကျွန်မ မရည်ရွယ်ဘဲ အဲဒါတွေကို ရှုမြင်မိတုန်းပဲဖြစ်သလို၊ အဲဒါတွေ ဖြစ်တာက ကျွန်မရဲ့ မကောင်းတဲ့ကံနဲ့ ကံခေတာတွေကြောင့်ပဲလို့ ခံစာနေမိတုန်းပဲဖြစ်ပါတယ်။ ကိုယ်တော်ရဲ့ ရည်ရွယ်ချက်တွေကို ကျွန်မ တကယ် နားမလည်နိုင်ပါဘူး။ အို ဘုရားသခင်၊ ဒီပတ်ဝန်းကျင်အလယ်မှာ တွေ့ကြုံဖို့ ကျွန်မ သင်ယူနိုင်အောင် ကျေးဇူးပြုပြီး ကျွန်မကို ဉာဏ်အလင်းပေး၊ လမ်းပြပါ”လို့ပေါ့။

နောက်ပိုင်းမှာ ဖတ်ဖို့ ဘုရားနှုတ်ကပတ်တော်တွေကို ကျွန်မ သတိရှိရှိနဲ့ ရှာတယ်။ ကံကောင်းတာကို အမြဲ လိုက်စားတာနဲ့ပတ်သက်လို့ ဘာအတိအကျ မှားနေလဲဆိုတာ နားလည်ချင်ခဲ့တယ်။ ဘုရားနှုတ်ကပတ်တော်တွေထဲမှာ ဒီအပိုဒ်ကို ကျွန်မ ဖတ်ရတယ်။ “အမှုအရာများ ကောင်းခြင်း၊ ဆိုးခြင်း ရှိမရှိဆိုသည်ကို အကဲဖြတ်ရန် ကံကို အသုံးပြုသည့် လူတို့၏ အတွေးများနှင့် ရှုထောင့်အမြင်များသည် အဘယ်နည်း။ ထိုလူတို့၏ အနှစ်သာရမှာ အဘယ်နည်း။ ကောင်းသည့်ကံနှင့် ဆိုးသည့်ကံကို အဘယ်ကြောင့် ၎င်းတို့ အလွန် အာရုံစိုက်ကြသနည်း။ ကံအပေါ် များစွာ အာရုံစိုက်သည့်လူများသည် မိမိတို့ကံ ကောင်းရန် မျှော်လင့်ကြသလော၊ သို့မဟုတ် ကံဆိုးရန် မျှော်လင့်ကြသလော။ (ကံကောင်းရန် မျှော်လင့်ကြပါသည်။) မှန်ပေ၏။ အမှန်တွင် ၎င်းတို့သည် ကောင်းသည့်ကံနှင့် ကောင်းသည့်အရာများ ၎င်းတို့ထံ ဖြစ်ပျက်ဖို့အတွက် လိုက်စားအားထုတ်ကြပြီး ထိုအရာများကို ၎င်းတို့ ကောင်းကောင်း အသုံးချကာ ထိုအရာများမှ အကျိုးအမြတ်များ ရယူကြသည်။ အခြားသူများ မည်မျှ ဆင်းရဲဒုက္ခခံစားရသည်၊ သို့မဟုတ် အခြားသူများက ဆင်းရဲဒုက္ခ၊ သို့မဟုတ် အခက်အခဲမည်မျှ သည်းညည်းခံရမည်ဆိုသည်ကို ၎င်းတို့ ဂရုမစိုက်ကြချေ။ ကံမကောင်းသည့်အရာအဖြစ် ၎င်းတို့ မြင်သည့် မည်သည့်အရာကိုမျှ မိမိတို့ထံ မဖြစ်စေချင်ကြပေ။ တစ်နည်းအားဖြင့်ဆိုသော် ၎င်းတို့ထံ မကောင်းသည့်အရာ မည်သည့်အရာမျှ ၎င်းတို့ မဖြစ်စေချင်ကြပေ။ အနှောင့်အယှက်များ၊ ကျရှုံးမှုများ၊ သို့မဟုတ် အရှက်ရစရာများ၊ ကိုင်တွယ်ဖြေရှင်းခံရခြင်း၊ သို့မဟုတ် ပြုပြင်ခံရခြင်း၊ အမှုအရာများ ဆုံးရှုံးခြင်း၊ အခွင့်အရေး ဆုံးရှုံးခြင်းနှင့် လှည့်စားခံရခြင်းများ မဖြစ်စေချင်ကြပေ။ ထိုအရာများထဲမှ တစ်ခုတလေဖြစ်ပျက်ပါက မကောင်းသည့် ကံအဖြစ် မှတ်ယူလိုက်ကြသည်။ မည်သူက ထိုအရာကို စီစဉ်သည်ဖြစ်စေ မကောင်းသည့်အရာများ ဖြစ်ပျက်လျှင် ထိုအရာမှာ ကံမကောင်းခြင်း ဖြစ်သည်။ ၎င်းတို့သည် ရာထူးတိုးခံရခြင်း၊ လူအုပ်မှ ထင်ပေါ်ခြင်းနှင့် အခြားသူများ၏ ထိခိုက်နစ်နာမှုမှ အကျိုးကျေးဇူး ခံစားရခြင်းမှသည် တစ်စုံတစ်ရာမှ အကျိုးအမြတ်ရခြင်း၊ ငွေများစွာ ရှာခြင်း၊ သို့မဟုတ် အဆင့်မြင့် အရာရှိတစ်ဦး ဖြစ်ခြင်းအထိ ကောင်းသည့်အရာများအားလုံး ၎င်းတို့ထံ ဖြစ်ပျက်ရန် မျှော်လင့်ကြပြီး ယင်းမှာ ကောင်းသည့်ကံဟု ၎င်းတို့ တွေးထင်ကြလေသည်။ ၎င်းတို့သည် မိမိတို့ ကြုံရသည့် လူများ၊ အဖြစ်အပျက်များနှင့် အမှုအရာများကို ကံပေါ်အခြေခံ၍ အမြဲ တိုင်းတာကြသည်။ မကောင်းသည့်ကံကို မဟုတ်ဘဲ ကောင်းသည့်ကံကို လိုက်စားနေကြသည်။ အမှုအရာ အနည်းငယ်မျှ မှားယွင်းသည်နှင့်တစ်ပြိုင်နက် ၎င်းတို့ ဒေါသထွက်၊ စိတ်အနှောင့်အယှက်ဖြစ်ပြီး မကျေမနပ်ဖြစ်ကြသည်။ ဘွင်းဘွင်း ပြောရလျှင် ဤလူစားမျိုးများသည် တစ်ကိုယ်ကောင်းဆန်၏။ ၎င်းတို့သည် အခြားလူများ၏ ထိခိုက်နစ်နာမှုမှ မိမိတို့အတွက် အကျိုးကျေးဇူးခံစားခြင်း၊ မိမိတို့ကိုယ်ကိုအတွက် အကျိုးအမြတ် ဖန်တီးခြင်း၊ ထိပ်ဆုံးသို့ ရောက်လာခြင်းနှင့် လူအုပ်ထဲမှ ထင်ပေါ်ခြင်းတို့ကို လိုက်စားအားထုတ်ကြသည်။ ၎င်းတို့ တစ်ဦးတည်းထံတွင် ကောင်းသည့်အရာမှန်သမျှ ဖြစ်ပျက်လျှင် ၎င်းတို့ စိတ်ကျေနပ်ကြမည်ဖြစ်သည်။ ဤသည်မှာ ၎င်းတို့၏ သဘာဝနှင့် အနှစ်သာရဖြစ်သည်။ ၎င်းတို့၏ စစ်မှန်သော သဘောသဘာဝ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်တွေက ကျွန်မကို အရမ်းအရှက်ရစေတယ်။ လက်စသတ်တော့၊ ကောင်းတဲ့ကံကို ကျွန်မ အမြဲ လိုက်စားပြီး အခက်အခဲ ဒါမှမဟုတ် ဒုက္ခတစ်ခုခုကို ရှောင်ရှားတာက ကျွန်မရဲ့ တစ်ကိုယ်ကောင်းဆန်တဲ့ သဘာဝကြောင့် တကယ်ဖြစ်နေခဲ့တာကိုး။ “ဆုံးရှုံးမှုများ မခံစားရဘဲ အကျိုးအမြတ်ရခြင်း”နဲ့ဆိုင်တဲ့ လောကီ ဆက်ဆံရေး အတွေးအခေါ်တစ်ခုကို ကျွန်မ လိုက်နာခဲ့တယ်။ ကိုယ့်ကိုယ်ပိုင် အကျိုးစီးပွားကို အမြဲ ဦးစားပေးပြီးတော့ပေါ့။ ကောင်းတဲ့အရာမှန်သမျှ ကျွန်မဆီ ဖြစ်ဖို့၊ အရာရာက သည်းညည်းခံစရာ ဘာအခက်အခဲမှမရှိဘဲ ချောချောမွေ့မွေ့ ဖြစ်ဖို့အတွက် ကျွန်မ အမြဲတမ်းလိုချင်ခဲ့တယ်။ အဲဒါက ကျွန်မကို ဝမ်းသာစေမဲ့အရာပဲ။ ကျွန်မရဲ့ ဇာတိအကျိုးစီးပွားကို ထိပါးပြီး ကျွန်မ ဆင်းရဲဒုက္ခခံဖို့ လိုတဲ့ အနှောင့်အယှက်တွေ၊ အခက်အခဲတွေကို ကျွန်မ ကြုံရတာနဲ့တစ်ပြိုင်နက် ကျွန်မ ဟန်ချက်လုံးဝ ပျက်သွားပြီးတော့ စညည်းတယ်၊ စိတ်ဆိုးတယ်။ ဘုရားသခင်ကို မယုံကြည်ခင်မှာ၊ ကျွန်မက ကိုယ်ပိုင် အိမ်လေးတောင် မရှိဘဲ ဆင်းရဲမွဲတေပြီး အသက်ရှင်နေရသလို အိမ်မှာ မိသားစုဝင်တွေက အလုပ်မရှိအကိုင်မရှိနဲ့ သူတို့ကို ကျွန်မ ထောက်ပံ့ပေးဖို့လိုနေချိန်မှာ တည်ငြိမ်တဲ့ အလုပ်တွေနဲ့ အိမ်ကောင်းတွေရှိတဲ့ မိသားစုဝင်တွေနဲ့ နောက်ခံကောင်းကနေလာတဲ့ လုပ်ဖော်ကိုင်ဖက်တွေကို ကျွန်မ မြင်တဲ့အခါ၊ ကျွန်မ အရမ်း မမျှတသလို ခံစားရတယ်။ အဲဒီလိုမိသားစုရှိတာ ကျွန်မ ကံမကောင်းတာပဲလို့ တွေးခဲ့ပြီး၊ ကျွန်မရဲ့ လုပ်ဖော်ကိုင်ဖက်တွေကို အထူး အားကျ၊ မနာလိုဖြစ်ခဲ့တယ်။ ကောင်းတဲ့အရာတွေက တခြားလူတွေဆီပဲ ဖြစ်တယ်၊ ကျွန်မက ကံမကောင်းတဲ့ လူတစ်ယောက်သက်သက်ပဲလို့ အမြဲ ခံစားခဲ့တယ်။ ဒီလတ်တလော အချိန်ကာလကို သုံးသပ်ကြည့်တဲ့အခါ၊ ကျွန်မတာဝန်ယူထားတဲ့ ဒီအသင်းတော်နှစ်ပါးက စီစီပီရဲ့ အဖမ်းအဆီးတွေနဲဲ့ ရင်ဆိုင်ရတော့၊ ကျွန်မ ဆင်းရဲဒုက္ခခံပြီး ပေးဆပ်ဖို့ လိုအပ်သလို၊ ကျွန်မရဲ့ ဇာတိပကတိ အကျိုးစီးပွားကို ထိပါးခဲ့တယ်။ ဒါကြောင့် ကျွန်မ အရာရာနဲ့ပတ်သက်လို့ စညည်းပြီး၊ ကျွန်မရဲ့ မကောင်းတဲ့ကံနဲ့ ကံခေတာကို အပြစ်တင်ခဲ့တယ်။ ကျွန်မတာဝန်ကို ကောင်းကောင်းလုပ်ဖို့ ကြိုမတွေးခဲ့ရုံမက၊ ဘုရားက ကျွန်မအတွက် အဲဒီလို ပတ်ဝန်းကျင်တွေကို ဆက်စီစဉ်နေတယ်လို့ ညည်းရင်းနဲ့ စိတ်မချမ်းမြေ့ဖြစ်ပြီး အတိုက်အခံလည်း ဖြစ်လာတယ်။ ကံကောင်းတာကို ကျွန်မ လိုက်စားတာက အခြေခံအားဖြင့် ကျွန်မရဲ့ ဇာတိပကတိအကျိုးစီးပွားကို ဖြည့်ဆည်းဖို့ပဲ။ ကောင်းတဲ့အရာတွေအားလုံး ကျွန်မဆီ ဖြစ်လာဖို့အမြဲ ဆန္ဒရှိခဲ့ပြီး တခြားလူတွေကို ဆုံးရှုံးအနစ်နာခံပြီး အကျိုးအမြတ် အမြဲ ရချင်ခဲ့တယ်။ စွန့်စားတာတွေ၊ ဆင်းရဲဒုက္ခတွေခံဖို့ လိုတဲ့ အလုပ်တာဝန်တွေကိုတော့၊ အားလုံးကို တခြားလူတွေ တာဝန်ယူသင့်တယ်လို့ ကျွန်မ တွေးခဲ့တယ်။ ကျွန်မ သက်သောင့်သက်သာဖြစ်ပြီး ကျွန်မရဲ့ဇာတိပကတိက အကျိုးအမြတ်တွေ ရနိုင်သရွေ့၊ ကျွန်မ ကျေနပ်မှာပဲ။ ကျွန်မ တကယ်ကို အရမ်း တစ်ကိုယ်ကောင်းဆန်ခဲ့တာပဲ။ အပေါ်ယံမှာတော့၊ ဘုရားအိမ်တော်မှာ ကျွန်မက ကိုယ့်တာဝန်ကို လုပ်နေသလိုမျိုး ထင်ရပေမဲ့၊ ကျွန်မရဲ့ နှလုံးသားက အသင်းတော်အလုပ်နဲ့ ဘုရားရဲ့ ထက်သန်တဲ့ ရည်ရွယ်ချက်တွေထက် ကျွန်မရဲ့ ဇာတိပကတိအကျိုးစီးပွားကို စဉ်းစားခဲ့တယ်။ ဒါက ဘုရားအတွက် စက်ဆုပ်စရာနဲ့ ရွံ့မုန်းစရာဖြစ်ခဲ့တယ်။ ဒီလို ကျွန်မတာဝန်ကို လုပ်ရင်းနဲ့ နောက်ဆုံးမှာ ကျွန်မက သူ့ရဲ့ အသိအမှတ်ပြုတာကို ရမှာမဟုတ်ဘူး။

နောက်ပိုင်းမှာ၊ ဒီလိုပြောတဲ့ နောက်ထပ် ဘုရားနှုတ်ကပတ်တော်တွေကို ဖတ်ရတယ်။ “ဤစိတ်ဓာတ်ကျခြင်းထဲမှ ထွက်လာရန် လွယ်ကူသလော။ အမှန်တွင် လွယ်ကူ၏။ သင်၏ မှားယွင်းသည့် ရှုထောင့်အမြင်များကိုသာ လက်လွှတ်လော့။ အရာရာ အဆင်ပြေဖို့၊ သို့မဟုတ် သင် အလိုရှိသည့်နည်းလမ်းအတိုင်း အတိအကျဖြစ်ဖို့၊ သို့မဟုတ် အဆင်ပြေချောမွေ့စွာ ဖြစ်ဖို့ မမျှော်လင့်နှင့်။ တလွဲဖြစ်သွားသည့် အရာများကို မကြောက်နှင့်၊ မခုခံနှင့်၊ သို့မဟုတ် မငြင်းပယ်နှင့်။ ထိုအစား သင်၏ အတိုက်အခံလုပ်ခြင်းကို လက်လွှတ်လော့၊ စိတ်ငြိမ်ငြိမ်ထားပြီး ကျိုးနွံနာခံမှု သဘောထားဖြင့် ဘုရားသင်၏ ရှေ့မှောက်သို့လာပြီး ဘုရားသခင် စီစဉ်သမျှအားလုံးကို လက်ခံလော့။ ‘ကောင်းသည့် ကံ’ဟု ခေါ်သည့် အရာကို မလိုက်စားနှင့်၊ ပြီးလျှင် ‘မကောင်းသည့်ကံ’ဟုခေါ်သည့် အရာကို မငြင်းနှင့်။ ဘုရားသခင်ကို သင်၏ စိတ်နှလုံးနှင့် ဖြစ်တည်မှုတစ်ခုလုံး ပေးလော့။ သူ့ကို ဆောင်ရွက်ခြင်းနှင့် စီစဉ်ညွှန်ကြားခြင်းတို့ကို လုပ်ဆောင်ခွင့်ပေးပြီး သူ၏ စီစဉ်ညွှန်ကြားခြင်းနှင့် အစီအစဉ်များကို ကျိုးနွံနာခံလော့။ သင်လိုအပ်သည့်အခါ သင်လိုအပ်သည့်အရာကို ဘုရားသခင်က ထိုက်တန်သော အတိုင်းအတာဖြင့် သင့်ကို ပေးလိမ့်မည်။ သင် အမှတ်မထင် ဆုံရသည့် လူများ၊ အဖြစ်အပျက်များနှင့် အမှုအရာများမှ သင် သင်ယူနေသင့်သည့် သင်ခန်းစာများကို သင်ယူနိုင်ရန်အလို့ငှာ သင်၏ လိုအပ်ချက်များနှင့် ချို့တဲ့ခြင်းများအတိုင်း သင်လိုအပ်သည့် ပတ်ဝန်းကျင်များ၊ လူများ၊ အဖြစ်အပျက်များနှင့် အမှုအရာများကို သူ စီစဉ်ညွှန်ကြားလိမ့်မည်။ ဤအရာအားလုံးအတွက် မရှိမဖြစ် လိုအပ်ချက်မှာ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များအပေါ် ကျိုးနွံနာခံမှု စိတ်နေစိတ်ထားတစ်ခု သင် ရှိရမည်ဟူ၍ ဖြစ်သည်မှာ အမှန်ဖြစ်၏။ ထို့ကြောင့် ပြီးပြည့်စုံခြင်းကို မလိုက်စားနှင့်။ မလိုလားအပ်သည့်၊ ကသိကအောက်ဖြစ်စေသော၊ သို့မဟုတ် သဘောမကျစရာဖြစ်သော အရာများ ဖြစ်ပွားခြင်းကို မငြင်းပယ်နှင့်၊ သို့မဟုတ် မကြောက်နှင့်။ ပြီးလျှင် မကောင်းသည့်အရာများ ဖြစ်ပွားခြင်းကို အတွင်းကျိတ် အတိုက်အခံလုပ်ရန် သင်၏ စိတ်ဓာတ်ကျခြင်းကို အသုံးမပြုနှင့်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်တွေကနေ၊ သူ့ရဲ့ ရည်ရွယ်ချက်ကို ကျွန်မ နားလည်သွားတယ်။ ကျွန်မအတွက် ဘုရားစီစဉ်ပေးတဲ့ ပတ်ဝန်းကျင်တွေအားလုံးက ကောင်းပြီး ကျွန်မကို သင်ခန်းစာတွေ သွန်သင်ဖို့ ရည်ရွယ်ခဲ့တာပါ။ ဒီကောင်းတဲ့ကံလို့ခေါ်တဲ့ အရာကို ကျွန်မ မလိုက်စားသင့်သလို၊ သက်သောင့်သက်သာဖြစ်တဲ့ ပတ်ဝန်းကျင်မှာ ကျွန်မတာဝန်ကို လုပ်ဖို့ အမြဲ ဆန္ဒမရှိသင့်တော့ဘူး။ အဲဒီလို ဆက်လုပ်တာက အကျိုးမဲ့တဲ့ အလုပ်ကိုပဲ ဖြစ်စေမှာ။ အဲဒီအစား၊ ဘုရားစီစဉ်ပေးတဲ့ ပတ်ဝန်းကျင်တွေကို ကျိုးနွံနာခံဖို့ ကျွန်မ သင်ယူသင့်တယ်။ နှစ်သက်စရာကောင်းတာပဲဖြစ်ဖြစ်၊ မကောင်းတာပဲဖြစ်ဖြစ်၊ အဲဒါတွေကနေ ကျွန်မ သမ္မာတရားကို ရှာသင့်တယ်။ ကျွန်မ ထုတ်ဖော်တဲ့ ဖောက်ပြန်ပျက်စီးတဲ့ စိတ်သဘောထားတွေအပေါ် သုံးသပ်တာ၊ ဇာတိပကတိကို ဆန့်ကျင်တွန်းလှန်တာ၊ ဘုရားရဲ့ သတ်မှတ်ချက်တွေအတိုင်း ပြုမူဆောင်ရွက်တာတွေကို အာရုံစိုက်ပြီးတော့ပေါ့။ ဒါက ဘုရားရဲ့ ရည်ရွယ်ချက်တွေနဲ့ ကိုက်တဲ့အရာပဲ။ အခု ညီအစ်ကို မောင်နှမတွေက အဖမ်းခံနေရတယ်။ အသင်းတော် ခေါင်းဆောင်နှစ်ယောက်အတွက် လုံခြုံရေးအန္တရာယ်တွေ ရှိပြီး၊ တချို့အလုပ်ကို ပြီးအောင်လုပ်လို့မရဘူး။ ခေါင်းဆောင်တစ်ယောက်အနေနဲ့ ဒီလို အရေးကြီးတဲ့ အချိန်မှာ ကျွန်မတာဝန်ကို ထမ်းဆောင်သင့်တယ်။ အသင်းတော် အလုပ်ကို ကိုင်တွယ်တာက ခက်ခဲပြီး၊ ဇာတိပကတိဆင်းရဲဒုက္ခတချို့ ပါဝင်မှာဖြစ်ပေမဲ့၊ အသင်းတော် အလုပ်ကို အကျိုးပြုသရွေ့၊ ပူးပေါင်းလုပ်ဆောင်ဖို့ ကျွန်မ အကောင်းဆုံး လုပ်သင့်တယ်။ ဒါကို နားလည်တဲ့အခါ၊ အပျက်သဘောထဲမှာ ကျွန်မ အသက်မရှင်တော့ဘူး။ ဒါက ကျွန်မတာဝန်ဖြစ်တယ်၊ ကျွန်မ ဖြည့်ဆည်းသင့်တဲ့ တာဝန်ဝတ္တရားဖြစ်တယ်ဆိုတာကို ကျွန်မစိတ်နှလုံးကနေ နားလည်သွားတယ်။ အဲဒီနောက် ကျွန်မတာဝန်ကို လုပ်နေတုန်း၊ အသင်းတော် အလုပ်မှာရှိတဲ့ ဘာပြဿနာ၊ သွေဖည်မှုတွေကိုမဆို ဖြေရှင်းဖို့ တက်တက်ကြွကြွ မိတ်သဟာယပြုခဲ့တယ်။ ကျွန်မ နားမလည်နိုင်တဲ့ ပြဿနာတွေကို ကြုံရတဲ့အခါ၊ ခေါင်းဆောင်နှစ်ယောက်နဲ့ ကျွန်မ ဆွေးနွေးတယ်။ အဲဒါမှ သူတို့က ချက်ချင်း သဘောပေါက်ပြီးတော့ ဖြေရှင်းဖို့ စည်းမျဉ်းတွေကို ရှာကြမှာလေ။ ဒီလို လက်တွေ့လုပ်လိုက်တော့၊ နေ့တိုင်း ကျွန်မ အလုပ်များပေမဲ့၊ ကိစ္စတွေကို အကျိုးသင့်အကြောင်းသင့် စီစဉ်သရွေ့၊ ကျွန်မ စီမံနိုင်ခဲ့သလို၊ သည်းမခံနိုင်စရာဖြစ်တယ်၊ ခက်ခဲတယ်လို့ မမြင်ဘူး။

တစ်နေ့တော့၊ သန့်စင်တာ၊ နှင်ထုတ်တာနဲ့ပတ်သက်တဲ့ စာရွက်စာတမ်းတစ်စုံကို အမြန် စီစဉ်ဖို့ ကျွန်မတို့ကို ခိုင်းတဲ့ စာတစ်စောင်ကို အထက်အဆင့် ခေါင်းဆောင်က ပို့တယ်။ အတော့်ကို အရေးပေါ်ဖြစ်နေသလို၊ လုံခြုံရေး အန္တရာယ်မရှိတဲ့ လူတွေက စုဆောင်းပြီး စီစဉ်ဖို့ လိုအပ်တယ်လို့ အလေးပေးပြောထားတယ်။ ဒီစာကိုဖတ်တော့ ဒါကိုလုပ်ဖို့ ကျွန်မက အသင့်တော်ဆုံးပဲဆိုတာကို သိလိုက်တယ်။ ဒါပေမဲ့ အရမ်းများတဲ့ ညီအစ်ကို မောင်နှမတွေကို ကျွန်မ အတည်ပြုစစ်ဆေးရမှာဖြစ်ပြီး၊ နေ့တိုင်း ဟိုသည်ပြေးနေရမှာ သေချာတယ်ဆိုတာကို တွေးမိတော့၊ အတွေးဟောင်းတွေကိုပဲ စမတွေးဘဲ မနေနိုင်ခဲ့ဘူး။ “ဟင်း ခေါင်းဆောင်က လုံခြုံရေးအန္တရာယ်မရှိတဲ့ လူတစ်ယောက်ကို ရှာနေတာသိသာတယ်၊ ဒီတော့ ငါ ရှောင်ချင်ရင်တောင် ရှောင်လို့မရဘူးပဲ။ ဒီလို အလောတကြီး ခေါက်တုံ့ခေါက်ပြန် သွားဖို့က၊ ဒီစာရွက်စာတမ်းတွေကို စုဆောင်းပြီး အတည်ပြုစစ်ဆေးဖို့ အချိန်ဘယ်လောက်ကြာမယ် ဘယ်သူသိမလဲ”လို့ပေါ့။ ကျွန်မ ကံမကောင်းဘူးလို့ ခံစားရတယ်။ ကျွန်မ ဒီလိုတွေးမိတော့ အခုလိုပြောထားတဲ့ ဘုရားနှုတ်ကပတ်တော်တွေကို သတိရမိတယ်။ “သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ လူ၏ အကျိုးစီးပွားများကို ထည့်သွင်းမစဉ်းစားနှင့်။ သင်၏ ကိုယ်ပိုင်သိက္ခာ၊ ဂုဏ်သတင်းနှင့် အဆင့်အတန်းကို မစဉ်းစားနှင့်။ သင်သည် ပထမဦးစွာ ဘုရားအိမ်တော်၏ အကျိုးများကို ထည့်တွက်စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏ရည်ရွယ်ချက်များကို အရေးထားသင့်ပြီး သင်၏ တာဝန်ကို ထမ်းဆောင်ရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာစောင့်သိခြင်းရှိမရှိ၊ သင်၏ တာဝန်များကို ကောင်းမွန်စွာ ထမ်းဆောင်ခြင်းရှိမရှိ၊ အစွမ်းကုန် လုပ်ဆောင်ခြင်းရှိမရှိ၊ သင်၏ တာဝန်နှင့် အသင်းတော်၏ အလုပ်ကို စိတ်နှလုံးအကြွင်းမဲ့ဖြင့် စဉ်းစားခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေက ကျွန်မစိတ်နှလုံးကို အားတက်စေခဲ့တယ်။ ကျွန်မ ဘာတာဝန်ကိုပဲ ရင်ဆိုင်ရပါစေ၊ အဲဒီတာဝန်မှာ ဘုရားရဲ့ ရည်ရွယ်ချက်တွေ ပါရှိတယ်။ အထူးသဖြင့်၊ ဒီအလုပ်က အရမ်းအရေးကြီးတဲ့အတွက်၊ ဒီအလုပ်ကို လုပ်ဖို့ အခွင့်အရေးက ဘုရားဆီကလာတဲ့ ချီးမြှောက်ခြင်းတစ်ခု မဟုတ်လား။ ဒါပေမဲ့ တာဝန်တစ်ခုကို ရင်ဆိုင်နေရချိန်မှာ ပထမဆုံး ကျွန်မ စဉ်းစားတဲ့အရာက ကျွန်မရဲ့ ဇာတိပကတိက ထပ်ပြီး ဆင်းရဲဒုက္ခခံရမယ်ဆိုတာဖြစ်ပြီး ကျွန်မ ကံမကောင်းဘူးလို့ ထင်ခဲ့တယ်။ ကျွန်မ တကယ်ကို အရမ်း တစ်ကိုယ်ကောင်းဆန်ခဲ့တာပဲ။ အဲဒီဇာတိပကတိ အခက်အခဲတွေနဲ့ပတ်သက်လို့ ပထမဆုံး စဉ်းစားတာထက် အသင်းတော် အလုပ်ကို ဦးစားပေးပြီး ဘုရားအပေါ် မှီခိုဖို့နဲ့ ပူးပေါင်းဆောင်ရွက်ဖို့ အကောင်းဆုံး လုပ်သင့်တယ်။ ဒီလိုအသိတရားရပြီးတော့ ကျွန်မ ဒီတာဝန်ကို အများကြီး အတိုက်အခံ မလုပ်တော့သလို၊ စာရွက်စာတမ်းတွေကို အတည်ပြုစစ်ဆေးဖို့ လူတွေကို ဘယ်လိုရှာရမယ်ဆိုတာ အသင်းတော် ခေါင်းဆောင်တွေနဲ့ ဆွေးနွေးခဲ့တယ်။ အတည်ပြုစစ်ဆေးတဲ့ လုပ်ငန်းစဉ်မှာ အခက်အခဲတချို့ကို ကျွန်မ ကြုံရတယ်။ ဒါပေမဲ့ အဲဒါတွေကို ဘုရားဆီကနေ ကျွန်မ လက်ခံခဲ့ပြီး မညည်းတော့ဘူး။ တစ်ချိန်တည်းမှာပဲ ဆက်ပြီးပူးပေါင်းလုပ်ဖို့အတွက် လမ်းလွဲတာတွေကိုလည်း ပြန်စစ်ကြည့်ပြီး ဘုရားအပေါ် မှီခိုခဲ့တယ်။ နောက်ဆုံးမှာ စာရွက်စာတမ်းတွေကို အောင်အောင်မြင်မြင်နဲ့ စုဆောင်းခဲ့တယ်။ ဘုရားရဲ့လမ်းပြမှုအတွက် ဘုရားကို ကျွန်မ စိတ်ရင်းအတိုင်း ကျေးဇူးတင်ခဲ့တယ်။

ဒီအတွေ့အကြုံကတစ်ဆင့်၊ ကံကောင်းတာကို လိုက်စားခြင်းနဲ့ဆိုင်တဲ့ မှားယွင်းတဲ့ အမြင်အပေါ် သိနားလည်မှုတချို့ ကျွန်မ ရခဲ့တယ်။ ပြီးတော့ ဒီလိုက်စားမှုနောက်မှာ တစ်ကိုယ်ကောင်းဆန်ပြီး စက်ဆုပ်စရာကောင်းတဲ့ ဖောက်ပြန်ပျက်စီးတဲ့ စိတ်သဘောထားတစ်ခုရှိတာကို မြင်ခဲ့တယ်။ တကယ်တော့၊ ကောင်းတယ် ဒါမှမဟုတ် မကောင်းဘူးလို့ ကျွန်မ မြင်သည်ဖြစ်စေ၊ ကျွန်မအတွက် ဘုရားစီစဉ်ပေးတဲ့ ပတ်ဝန်းကျင်တွေအားလုံးက ကျွန်မရဲ့ ဝိညာဉ်ရင့်ကျက်မှုနဲ့ လိုအပ်ချက်တွေကို အခြေခံပြီး စီစဉ်ထားတာပါ။ အဲဒါတွေက ကျွန်မ သမ္မာတရားကို ရှာအောင်၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို သတိပြုပြီး၊ ဒီပတ်ဝန်းကျင်တွေကနေ သင်ခန်းစာတွေယူအောင် ကူညီဖို့ ရည်ရွယ်ထားတာပါ။ အဲဒါတွေထဲမှာ ဘုရားရဲ့ ဉာဏ်ပညာနဲ့ အပင်ပန်းခံတဲ့ ရည်ရွယ်ချက် ရှိတယ်။ အနာဂတ်မှာ၊ ကျွန်မ ကြုံရတဲ့ လူတွေ၊ အဖြစ်အပျက်တွေနဲ့ ကိစ္စတွေအားလုံးကို ကံပေါ်အခြေခံတဲ့ အမြင်နဲ့ ကျွန်မ မဝေဖန်ချင်ဘူး။ ဘုရားစီစဉ်တဲ့ ပတ်ဝန်းကျင်တွေကို ကျိုးနွံနာခံပြီး ဘုရားရဲ့ အမှုတော်ကို တွေ့ကြုံဖို့ ကျွန်မ သင်ယူချင်ပါတယ်။


၉။ အယောင်ဆောင်ခေါင်းဆောင်များကို ထုတ်ပယ်ခြင်းနှင့်ပတ်သက်၍ ကျွန်ုပ်၏ ပူပန်မှုများ

၂၀၂၀ ခုနှစ် စက်တင်ဘာလမှာ၊ ကျွန်မက အသင်းတော်မှာ တရားဟောဆရာမဖြစ်ပြီး အသင်းတော် လေးပါးရဲ့ အလုပ်အတွက် တာဝန်ယူရတယ်။ ဒီအသင်းတော်တွေထဲက တစ်ပါးရဲ့ ခေါင်းဆောင်ဖြစ်တဲ့ လီယင်က အစွမ်းအစကောင်းရှိပြီး သူ့တာဝန်မှာ စိတ်ထက်သန်တယ်။ သူ့ကို ကျွန်မ အတော်အထင်ကြီးခဲ့တယ်။ ဒါပေမဲ့ အချိန်နည်းနည်းကြာပြီးတဲ့နောက်မှာ ဒီအသင်းတော်မှာ ဖယ်ရှားတာ မခံရသေးတဲ့အပြင် အသင်းတော် အသက်တာကို နှောင့်ယှက်နေတဲ့ သိသာထင်ရှားတဲ့ မယုံကြည်သူတွေနဲ့ ဆိုးယုတ်တဲ့လူတချို့ ရှိတာကို ကျွန်မ တွေ့လိုက်ရတယ်။ ဒါကြောင့် လီယန်ရဲ့ အခြေအနေကို ဖော်ထုတ်ရင်းနဲ့ ကျွန်မ သူနဲ့ မိတ်သဟာယပြုပြီး၊ သန့်စင်တဲ့ အလုပ်ကို မလုပ်တဲ့ အနှစ်သာရနဲ့ အကျိုးဆက်တွေကို သူ့ကို ပြောပြခဲ့တယ်။ ဒီမယုံကြည်သူတွေနဲ့ ဆိုးယုတ်တဲ့လူတွေကို အသင်းတော်ကနေ အမြန်ဆုံး ဖယ်ရှားဖို့ လီယန်က သဘောတူခဲ့တယ်။ ဒါပေမဲ့ နှစ်လကြာပြီးတဲ့နောက်မှာ သူ့တို့အလုပ်ကို ကျွန်မ ပြန်စစ်ဆေးကြည့်တော့၊ လီယန်က အဲဒါကို မလုပ်သေးတာ တွေ့ရတယ်။ သူက မယုံကြည်သူတွေ၊ ဆိုးယုတ်တဲ့လူတွေဘက်မှာတောင်နေပြီး သူတို့ကိစ္စတွေကို ခံပြောပေးနေတယ်။ ရလဒ်အနေနဲ့၊ ရှင်းလင်းပစ်သင့်တဲ့ ဒီလူတွေက ရှိနေသေးပြီးတော့ အသင်းတော်ထဲမှာ အနှောင့်အယှက်တွေ၊ အဖျက်အမှောင့်တွေ လုပ်ခွင့်ရနေကြတာပဲ။ ဒါ့အပြင်၊ ညီအစ်ကို မောင်နှမတွေရဲ့ တာဝန်တွေမှာ ပြဿနာတွေ ရှိပေမဲ့၊ လီယန်က အဲဒါတွေကို ဖြေရှင်းပေးဖို့ သမ္မာတရားကို လုံးဝ မိတ်သဟာယမပြုဘူး၊ အဲဒီလူတွေကို မပြုပြင်ပေးဘူး။ အဲဒီအစား၊ သူတို့ရဲ့ ဇာတိပကတိကို စဉ်းစားပေးပြီး၊ ပြေလည်အောင်လုပ်ပေးတယ်။ အလိုလိုက်တယ်။ သူတို့တာဝန်တွေမှာ တာဝန်မယူတာတွေ ဖြစ်စေတယ်။ အဲဒါက အသင်းတော်အလုပ်ကို သက်ရောက်မှုဖြစ်စေခဲ့တယ်။ သူ့ရဲ့ မပြောင်းလဲတဲ့ အပြုအမူနဲ့ အကဲဖြတ်ရရင်၊ လီယန်က တကယ့် အလုပ်ကို မလုပ်တဲ့ အယောင်ဆောင် ခေါင်းဆောင်တစ်ယောက်ဖြစ်ပြီး၊ စည်းမျဉ်းတွေအတိုင်း ချက်ချင်း ထုတ်ပယ်သင့်တယ်။ ဒါပေမဲ့ ကျွန်မ ကိုယ့်ဘာသာတွေးမိတယ်။ “သူက ဒီအသင်းတော်မှာ တစ်ဦးတည်းသော ခေါင်းဆောင်ဖြစ်တယ်။ ခုချိန် သူ့ကို ငါ ထုတ်လိုက်ရင်၊ ဒီအသင်းတော်ရဲ့ အလုပ်ကိစ္စအမျိုးမျိုးကို ငါ စိုးရိမ်နေရမှာ။ ဒီအလုပ်တာဝန်တွေထဲက တချို့ကိုလည်း ငါ ကိုယ်တိုင် အကောင်အထည်ဖော်ဖို့ လိုမှာ။ အဲဒီအတွက် အချိန်နဲ့ အားအင်ကို ဘယ်မှာ ငါ ရှာတွေ့မှာလဲ။ အဲဒါအပြင်ကို၊ တခြားအသင်းတော်တချို့ဆီက အလုပ်ကို ငါ မျက်ခြည်မပြတ်ဖို့ လုပ်ရဦးမယ်။ ငါ အရမ်းအလုပ်များမှာ။ ငါက အသက် ၆၀ ကျော်နေပြီဖြစ်ပြီး၊ ငါ့ကျန်းမာရေးက သိပ်ကောင်းတာမဟုတ်ဘူး။ ငါ့ကိုယ်ငါ အလုပ်ပိအောင်လုပ်ရင်၊ ငါ့ခန္ဓာကိုယ်က ခံနိုင်မှာမဟုတ်ဘူး။ လီယန်ကို ဆက်ထားရင်၊ သူ အနည်းဆုံးတော့ အထွေထွေ ကိစ္စတွေကို ကြည့်နိုင်မှာဖြစ်ပြီး၊ ငါ နည်းနည်း သက်သက်သာသာနေလို့ရမှာပဲ”လို့ပေါ့။ စိတ်ထဲမှာဒီအတွေးနဲ့ ကျွန်မ သူ့ကို မထုတ်ခဲ့ဘူး။ နောက်တော့ ဒီဇင်ဘာလမှာ၊ လီယန်ရဲ့ မယုံကြည်တဲ့ ယောက်ျားက သူ့ကို စစောင့်ကြည့်ပြီး နောက်ကလိုက်လာတယ်။ သူ့ယောက်ျားမှာ ညံ့ဖျင်းတဲ့ လူ့သဘာဝရှိတာကို သူ ရှင်းရှင်းလင်းလင်း သိပေမဲ့ တခြားလူတွေရဲ့ ဘေးကင်းလုံခြုံမှုကို လုံးဝ မစဉ်းစားပေးဘဲ စုဝေးတဲ့နေရာတွေကို သူ ဆက်လာနေခဲ့တယ်။ ရလဒ်အနေနဲ့၊ စုဝေးပွဲအဖွဲ့အတော်များများကို သူ အန္တရာယ်ဖြစ်စေခဲ့တယ်။ နောက်ဆုံးမှာ လီယန်ရဲ့ ပြဿနာက ဘယ်လောက်ဆိုးရွားတယ်ဆိုတာကို ကျွန်မ သဘောပေါက်လိုက်ပြီး၊ သူ့အလုပ်ကို ချက်ချင်း ရပ်ခိုင်းလိုက်တယ်။ ဒီကိစ္စပြီးတဲ့နောက်မှာ ကျွန်မ ကြောက်မိတယ်။ ဒါက လီယန်ကို ကျွန်မ အမြန်မထုတ်လိုက်တဲ့ အကျိုးဆက်တစ်ခုဖြစ်မှန်း ကျွန်မ သဘောပေါက်ခဲ့တယ်။ ကျွန်မလည်း တာဝန်ရှိတယ်လေ။

ကျွန်မရဲ့ ဝတ်ပြုဆုတောင်းချိန်တွေမှာ၊ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ ဘုရားသခင်က ပြောသည် “ဘုရားသခင်၏ တာဝန်ပေးစေခိုင်းချက်များကို သင် မည်သို့ ယူမှတ်သည်မှာ အလွန့်အလွန် အရေးကြီးသည်။ ဤအရာသည် အလွန်လေးနက်သော ကိစ္စရပ်တစ်ခု ဖြစ်သည်။ လူတို့အပေါ် ဘုရားသခင် အပ်နှံထားသည့်အရာကို သင် မပြည့်စုံစေနိုင်လျှင်၊ သင်သည် သူ၏ မျက်မှောက်တော်တွင် အသက်ရှင်ရန် မသင့်တော်သကဲ့သို့ အပြစ်ဒဏ်ပေးခံရသင့်ပေသည်။ လူသားများသည် ၎င်းတို့အား ဘုရားသခင်အပ်နှံသည့် မည်သည့် တာဝန်ပေးစေခိုင်းချက်များကိုမဆို ပြီးမြောက်အောင် လုပ်သင့်သည်မှာ လုံးဝ သဘာဝကျပြီး ခိုင်လုံသည်။ ဤသည်မှာ လူ၏ အထွတ်အထိပ် တာဝန်ဖြစ်ပြီး၊ ၎င်းတို့၏ တကယ့် အသက်တမျှပင် အရေးကြီးပေသည်။ ဘုရားသခင်၏ တာဝန်ပေး စေခိုင်းချက်များကို သင် အလေးအနက်မထားလျှင်၊ သင်သည် သူ့ကို အဆိုးရွားဆုံးသော နည်းလမ်းဖြင့် သစ္စာဖောက်နေခြင်း ဖြစ်သည်။ ဤတွင် သင်သည် ယုဒထက် ပိုမိုကြေကွဲဝမ်းနည်းဖွယ်ကောင်းပြီး ကျိန်ဆဲခံရသင့်ပေသည်။ လူတို့သည် ၎င်းတို့အပေါ် ဘုရားသခင် အပ်နှံသည့်အရာကို သဘောထားပုံနှင့်ပတ်သက်၍ အကုန်အစင် သိနားလည်မှုတစ်ခု ရရှိရမည်ဖြစ်ပြီး၊ အနည်းဆုံးအနေဖြင့် လူသားမျိုးနွယ်ကို သူ အပ်နှံသည့် တာဝန်ပေးစေခိုင်းချက်များသည် ဘုရားသခင်ထံမှ ချီးမြှောက်ခြင်းများနှင့် အထူး မျက်နှာသာပေးခြင်းများ ဖြစ်ကြောင်း၊ ၎င်းတို့သည် ဂုဏ်ကျက်သရေအရှိဆုံးသော အရာများ ဖြစ်ကြောင်းကို သဘောပေါက်ရမည်။ အခြားအရာအားလုံးကို စွန့်ပစ်နိုင်သည်။ လူတစ်ဦးသည် မိမိ၏ အသက်ကို စွန့်လွှတ်ရမည်ဆိုလျှင်ပင် သူသည် ဘုရားသခင်၏ တာဝန်ပေးစေခိုင်းချက်ကို ဖြည့်ဆည်းမြဲ ဖြည့်ဆည်းရမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူ့သဘာဝကို သိရှိရန် နည်းလမ်း) ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ ကိုယ့်တာဝန်ကို ဘုရားက အပ်နှင်းထားတာဖြစ်ပြီး၊ တခြားဘယ်အရာမဆိုထက် ပိုအရေးကြီးတယ်ဆိုတာပေါ့။ အဲဒါကို ပေါ့ပေါ့တန်တန် သဘောထားပြီး၊ တာဝန်မဲ့နေတာက ဘုရားကို သစ္စာဖောက်တာပဲ။ ဒါကို လုပ်တာက အခြေခံအားဖြင့် ယုဒလိုပဲဖြစ်ပြီး ကျိန်ဆဲခြင်းခံရမှာဖြစ်တယ်။ အသင်းတော်မှာ တရားဟောဆရာမအနေနဲ့ ကျွန်မ လက်တွေ့လုပ်နိုင်ခဲ့တာက ဘုရားရဲ့ အကူအညီကြောင့်ပါ။ အသင်းတော်မှာ တကယ့်အလုပ်ကို မလုပ်တဲ့ ခေါင်းဆောင်တွေကို ကျွန်မ တွေ့တော့ လိုအပ်တဲ့အတိုင်း သူတို့ကို ထုတ်ပယ်သင့်တယ်၊ ဒါမှမဟုတ် ပြောင်းရွှေ့သင့်တယ်။ အဲဒါ ကျွန်မရဲ့တာဝန်၊ ဝတ္တရားပဲ။ အသင်းတော် ခေါင်းဆောင်အနေနဲ့ လီယင်က ပြဿနာကို ရှာတွေ့ပေမဲ့ ဖြေရှင်းဖို့ သမ္မာတရားကို မိတ်သဟာယမပြုခဲ့သလို သန့်စင်တဲ့အလုပ်ကိုတောင် ကြန့်ကြာအောင်လုပ်ခဲ့တယ်။ သူက သိသာထင်ရှားတဲ့ မယုံကြည်သူတွေနဲ့ ဆိုးယုတ်တဲ့လူတွေကို ရှင်းလင်းတာ နှောင့်နှေးနေပြီး၊ သူတို့အတွက်တောင် ရပ်တည်ပေးနေခဲ့တယ်။ ဒါက သူဟာ အယောင်ဆောင် ခေါင်းဆောင်ဖြစ်ပြီး ချက်ချင်း ထုတ်ပယ်သင့်တယ်ဆိုတာကို အတည်ပြုခဲ့တယ်။ ဒါပေမဲ့ ကျွန်မကတော့၊ သူ့ကို ကျွန်မ ထုတ်ပယ်လိုက်တာနဲ့၊ အချိန်ကြာတဲ့အထိ သင့်တော်တဲ့ လူစားတစ်ယောက် ရှာမတွေ့နိုင်ဘဲ အသင်းတော်အလုပ်နဲ့ပတ်သက်လို့ ပိုပြီးစိတ်ပူရမှာကို ကျွန်မ စိုးရိမ်ခဲ့တယ်။ ဒါကြောင့် သင့်တော်တဲ့အချိန်မှာ သူ့ကို မထုတ်ခဲ့ဘူး။ အဲဒါက အသင်းတော်အလုပ်အတွက် လုံခြုံရေး အန္တရာယ်တွေနဲ့ အတားအဆီးတွေ ဖြစ်စေခဲ့တယ်။ အယောင်ဆောင်ခေါင်းဆောင်တွေနဲ့ အန္တိခရစ်တွေက ညီအစ်ကို မောင်နှမတွေရဲ့ အသက်ဝင်ရောက်မှုအတွက် အတားအဆီးတွေနဲ့ အပိတ်အဆို့တွေဖြစ်တယ်ဆိုတာနဲ့ တစ်ယောက်ကို တွေ့ရင်၊ ထုတ်ပယ်ပြီး ဖယ်ရှားရမယ်၊ လုံးဝ သည်းခံလို့ မဖြစ်ဘူးဆိုတာကို ကျွန်မ ကောင်းကောင်း သိခဲ့တယ်။ ဒါပေမဲ့ ကျွန်မ သိပ်စိတ်မပူရအောင်၊ အခက်အခဲမဖြစ်အောင် လီယန်က အယောင်ဆောင်ခေါင်းဆောင်မှန်း သိပေမဲ့ သူ့ကို ကျွန်မ မထုတ်ခဲ့ဘူး။ ကျွန်မ တကယ် တစ်ကိုယ်ကောင်းဆန်ပြီး စက်ဆုပ်စရာဖြစ်တာကို မြင်ခဲ့ရတယ်။ ကျွန်မတာဝန်အပေါ် ကျွန်မရှိခဲ့တဲ့ ဒီသဘောထားကို ဘုရားက တကယ် စက်ဆုပ်တယ်။ ဒီအသိတရားတွေက ကျွန်မကို အတော်လေး ကြောက်လန့်စေတယ်။ ဒါကြောင့် ကျွန်မ ဘုရားဆီ ဆုတောင်း၊ နောင်တရပြီး လီယန်ကို အမြန် ထုတ်လိုက်တယ်။ သူ့လုပ်ရပ်တွေရဲ့ အနှစ်သာရနဲ့ အကျိုးဆက်တွေကိုလည်း ကျွန်မ ဖော်ထုတ်ပြီး မိတ်သဟာယပြုခဲ့တယ်။ တခြားလူတွေကလည်း သူ့အကြောင်းနည်းနည်းသိသွားကြတယ်။ ဒါပြီးတဲ့နောက်မှာ၊ အသင်းတော်က နောက်ထပ် ခေါင်းဆောင်ကို ရွေးခဲ့ပြီး၊ တဖြည်းဖြည်းနဲ့ အသင်းတော်အလုပ်က နောက်ဆုံးမှာ ပြန်ကောင်းလာတယ်။

၂၀၂၁ ခုနှစ် ဖေဖော်ဝါရီလမှာ၊ ချန်စီပြည်နယ်မှာရှိတဲ့ အသင်းတော်တစ်ပါးအတွက် တာဝန်ရှိတဲ့ တရားဟောဆရာမတစ်ယောက် တကယ့်အလုပ်မလုပ်နိုင်လို့ အထုတ်ခံခဲ့ရတယ်။ ခေါင်းဆောင်က ကျွန်မကို အဲဒီအသင်းတော်ကို တာဝန်ယူခိုင်းတယ်။ အဲဒီတာဝန်ကို ယူပြီးတဲ့နောက်မှာ၊ အသင်းတော် ခေါင်းဆောင်ရယ်၊ ရေလောင်းတဲ့ သင်းထောက်ရယ်နဲ့ပတ်သက်တဲ့ ပြဿနာကို ညီမဆူမင်းက ကျွန်မကို ပြောပြတယ်။ “ရေလောင်းတဲ့ သင်းထောက်က အမြဲတမ်း သူ့တာဝန်မှာ တာဝန်မဲ့ပြီး ဝတ်ကျေတမ်းကျေလုပ်တယ်။ ရက် ၂၀ အတွင်းမှာ သူတာဝန်ရှိတဲ့ လူသစ်တွေကို သူ ရေမလောင်းခဲ့ဘူး။ သူတို့ထဲက တချို့က ကောလာဟလတွေကို နားထောင်ပြီး ယုံကြည်ခြင်းကို စွန့်သွားကြတယ်။ အသင်းတော် ခေါင်းဆောင်က သူ့အလုပ်နဲ့ အမြဲ အလုပ်များနေပြီး၊ တခြားလူတွေနဲ့ စုဝေးတာ၊ အလုပ်ကို လိုက်လုပ်ပေးတာ ရှားတယ်။ ညီအစ်ကို မောင်နှမတွေက သူ့ကို သတိပေးပြီး မိတ်သဟာယပြုပေးခဲ့ကြပေမဲ့ သူ နားမထောင်ခဲ့ဘူး။ ပြီးတော့ ရေလောင်းတဲ့ သင်းထောက်က တကယ့်အလုပ်မလုပ်တဲ့အပြင် ထုတ်ပယ်ခံရသင့်တယ်ဆိုတာကို သူ သိပေမဲ့ မထုတ်ပယ်ရုံမက၊ သူ့ဘက်မှာတောင်နေပြီး သူ့ကို ကာကွယ်ပေးတယ်။ ဒါကြောင့် သူတို့က လက်တွေကျတဲ့ အလုပ်မလုပ်သလို အသင်းတော်အလုပ်ကို နှောင့်နှေးအောင်လုပ်ခဲ့ကြတဲ့ အယောင်ဆောင် ခေါင်းဆောင်နဲ့ အယောင်ဆောင်အမှုဆောင်ပဲ”တဲ့။ ဆူမင်းရဲ့ တိုင်ကြားချက်ကို နားထောင်ပြီးတဲ့နောက်မှာ ကျွန်မ တွေးမိတယ်။ “သူတို့ရဲ့ အပြုအမူအရ၊ ဒီနှစ်ယောက်က အထုတ်ခံရသင့်တယ်။ ဒါပေမဲ့ ခေါင်းဆောင်သစ်နဲ့ အမှုဆောင်သစ်တွေကို ရွေးကောက်တာက လွယ်တဲ့အလုပ်မဟုတ်ဘူး။ သူတို့နှစ်ယောက်လုံးကို ငါ ထုတ်ပြီး အချိန်ကြာတဲ့အထိ သင့်တော်တဲ့ လူစားကို ငါတို့ မရွေးနိုင်ရင်၊ ဒီအသင်းတော်အလုပ်ကို ငါ ကိုင်တွယ်ရမှာ မဟုတ်လား။ ငါ့ရဲ့ ခွန်အားက အကန့်အသတ်ရှိတယ်။ ဒါကြောင့် ဘယ်လိုပဲ အရေးကြီးနေပါစေ၊ တစ်လှမ်းချင်းပဲ ငါ လုပ်ရမယ်”လို့ပေါ့။ ကျွန်မ မတုံ့ပြန်တာကို မြင်တော့၊ ဆူမင်းက စိုးရိမ်တကြီးနဲ့ ပြောတယ်။ “အယောင်ဆောင် ခေါင်းဆောင်နဲ့ အမှုဆောင်တွေကို ချက်ချင်း မထုတ်ရင်၊ အဲဒါက အသင်းတော်အလုပ်နဲ့ ညီအစ်ကို မောင်နှမတွေရဲ့ အသက်ဝင်ရောက်မှု နှစ်ခုလုံးကို ထိခိုက်မှာ။ အစ်မက ပူပန်တာ၊ အရေးတကြီးဖြစ်တာတစ်ခုခု မခံစားရဘူးလား။ အစ်မအတွက် အဲဒါက ကိစ္စမရှိဘူးလား။ အစ်မအနေနဲ့ တကယ့် အလုပ်မလုပ်ခဲ့တဲ့ အရင်က တရားဟောဆရာမလို မဖြစ်တာပိုကောင်းမယ်နော်”တဲ့။ ဒီလိုဝေဖန်မှုတရစပ်ကို ကြားပြီးတော့ ကျွန်မမျက်နှာ ထူပူသွားပြီး၊ ကျွန်မ တွေးမိတယ်။ “ငါ ဒီကို ခုပဲရောက်တာ၊ ငါ နားမလည်တာ အများကြီး ရှိသေးတယ်။ မနိုင်တဲ့ဝန်ကို ငါ ထမ်းလို့မဖြစ်ဘူး။ ဒီအလုပ်ကို တစ်ဆင့်ချင်း ငါ လုပ်ရမယ်။ ဘာပဲဖြစ်ဖြစ်၊ ဒါကို ငါ မကိုင်တွယ်ဘူးလို့ ပြောခဲ့တာမှ မဟုတ်ဘဲလေ”လို့ပေါ့။ နောက်ပိုင်းမှာ၊ ကျွန်မ အခြေအနေ မှားနေခဲ့တာကို ကျွန်မ သဘောပေါက်ခဲ့တယ်။ ဒါကြောင့် ဘုရားဆီ အမြန် ဆုတောင်းလိုက်တယ်။ “ဘုရားသခင်၊ ဒီနေ့ ကျွန်မ ရင်ဆိုင်ရတဲ့ ဒီအခြေအနေကို ကိုယ်တော် ခွင့်ပြုထားတာပါ။ ဒါပေမဲ့ ကျွန်မကိုယ်တိုင်အတွက် ဆင်ခြေတွေ ကျွန်မ ဆက်ပေးနေမိတယ်။ ဒါက ကိုယ်တော်ရဲ့ ရည်ရွယ်ချက်နဲ့ မကိုက်တာကို ကျွန်မ သိပါတယ်။ ကျေးဇူးပြုပြီး ဒီကိစ္စကနေ ကျွန်မ သုံးသပ်၊ သင်ယူနိုင်ဖို့ ကျိုးနွံနာခံအောင် ကျွန်မကို လမ်းပြပါ”လို့ပေါ့။ ဆုတောင်းပြီးတဲ့နောက်မှာ၊ ဘုရားနှုတ်ကပတ်တော်တစ်ပိုဒ်ကို ကျွန်မ သတိရမိတယ်။ ဘုရားသခင်က ပြောသည် “လက်ရှိတွင်၊ အသင်းတော်အတွက် မည်သည့်ဝန်ထုပ်ကိုမျှ သယ်ဆောင်ခြင်း မရှိသည့် သူအချို့ရှိသည်။ ဤလူများသည် ပေါ့ဆပြီး ဖြစ်ကတတ်ဆန်းနိုင်ကာ၊ မိမိတို့ကိုယ်တိုင်၏ ဇာတိပကတိအတွက်သာ ဂရုစိုက်ကြသည်။ ထိုသို့သောလူများသည် အလွန့်အလွန် တစ်ကိုယ်ကောင်းဆန်ပြီး မျက်စိလည်းကန်းနေကြသည်။ သင်သည် ဤကိစ္စကို ရှင်းလင်းစွာ မမြင်နိုင်ပါက မည်သည့် ဝန်ထုပ်ကိုမျှ သင် သယ်ဆောင်လိမ့်မည် မဟုတ်ပေ။ သင်သည် ဘုရားသခင်၏ရည်ရွယ်ချက်များကို အလေးထားလေလေ၊ သင့်ထံ သူ အပ်နှံသည့် ဝန်ထုပ်သည် ကြီးမားလေလေ ဖြစ်လိမ့်မည်။ တစ်ကိုယ်ကောင်းဆန်သူများသည် ထိုသို့သောအရာများကို ဒုက္ခခံရန် လိုလားခြင်းမရှိကြချေ။ ၎င်းတို့သည် အဖိုးအခပေးရန် လိုလားခြင်း မရှိကြသကဲ့သို့၊ အကျိုးဆက်အနေဖြင့် ဘုရားသခင်၏စုံလင်စေခြင်း ခံရမည့် အခွင့်အရေးများကို ၎င်းတို့ လက်လွတ်သွားကြလိမ့်မည် ဖြစ်သည်။ ၎င်းတို့သည် မိမိတို့ကိုယ်ကို ထိခိုက်အောင် လုပ်ဆောင်နေကြခြင်း မဟုတ်လော။ သင်သည် ဘုရားသခင်၏ရည်ရွယ်ချက်များကို အလေးထားသူတစ်ဦးဖြစ်ပါက၊ အသင်းတော်အတွက် စစ်မှန်သော ဝန်ထုပ်တစ်ခုကို သင် ဖြစ်ပေါ်စေလိမ့်မည်။ အမှန်တွင်၊ အသင်းတော်အတွက် သင် ဖြစ်ပေါ်စေသည့် ဤဝန်ထုပ်၏ ရည်ရွယ်ချက်မှာ ဘုရားသခင်၏ စုံလင်စေခြင်းခံရဖို့ ထိုသို့သော အတွေ့အကြုံများအား သင့်ကို အသုံးပြုစေဖို့ဖြစ်သောကြောင့် ဤအရာကို အသင်းတော်အတွက် သင် သယ်ပိုးသည့် ဝန်ထုပ်တစ်ခုဟု ခေါ်မည့်အစား၊ သင်ကိုယ်တိုင်၏ အသက်တာအတွက် သင် သယ်ပိုးသည့် ဝန်ထုပ်တစ်ခုဟု ခေါ်ဖို့ ပိုကောင်းပေမည်။ ထို့ကြောင့် အသင်းတော်အတွက် အကြီးမားဆုံးသော ဝန်ထုပ်ကို သယ်ဆောင်သူ မည်သူမဆို၊ အသက်ဝင်ရောက်မှုအတွက် ဝန်ထုပ်တစ်ခုကို သယ်ဆောင်သူ မည်သူမဆို ၎င်းတို့သည် ဘုရားသခင်၏စုံလင်စေခြင်းကို ခံရသည့်သူများ ဖြစ်ကြလိမ့်မည်။ ဤအရာကို သင်ရှင်းလင်းစွာ မြင်ပြီးပြီလော။ သင်ပါဝင်သောအသင်းတော်သည် သဲကဲ့သို့ လူစုကွဲနေသော်လည်း သင်သည် စိုးရိမ်ခြင်း မရှိသကဲ့သို့ ပူပန်ခြင်းလည်း မရှိပါက၊ ပြီးလျှင် ညီအစ်ကိုမောင်နှမများက ဘုရားသခင်၏ နှုတ်ကပတ်တော်များကို ပုံမှန်စားသောက်ခြင်း မရှိသည့်အခါ သင်သည် မသိကျိုးကျွန်ပင်ပြုထားပါက၊ သင်သည် မည်သည့်ဝန်ထုပ်ကိုမျှ သယ်ဆောင်နေခြင်း မရှိပေ။ ထိုသို့သောလူများသည် ဘုရားသခင် အထူးနှစ်သက်သည့် သူမျိုး မဟုတ်ပေ။ ဘုရားသခင် အထူးနှစ်သက်သည့်သူမျိုးက ဖြောင့်မတ်ခြင်းတရားအတွက် ဆာငတ်မွတ်သိပ်ပြီး သူ၏ရည်ရွယ်ချက်များအပေါ် အလေးထား၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းကိုရရှိဖို့အလို့ငှာ ဘုရားသခင်၏ အလိုတော်ကို အလေးထားလော့) ဘုရားနှုတ်ကပတ်တော်တွေကို စဉ်းစားရင်းနဲ့ ကျွန်မ ရှက်စိတ်နဲ့ပြည့်သွားတယ်။ ကျွန်မက အသင်းတော်အလုပ်နဲ့ပတ်သက်လို့ စိုးရိမ်တာ၊ ပူပန်တာ မဖြစ်ခဲ့ဘူး မဟုတ်လား။ ခေါင်းဆောင်နဲ့ ရေလောင်းသင်းထောက်ရဲ့ ပြဿနာတွေနဲ့ပတ်သက်လို့၊ ဆူမင်းရဲ့ တိုင်ကြားချက်ကို ကျွန်မ ကြားတဲ့အချိန်မှာ၊ အသင်းတော်အလုပ်ကို ကျွန်မ မစဉ်းစားခဲ့တဲ့အပြင်၊ အမြန် စုံစမ်းစစ်ဆေးပြီး အယောင်ဆောင် ခေါင်းဆောင်နဲ့ အယောင်ဆောင် အမှုဆောင်တွေကို မထုတ်ခဲ့ဘူး။ အဲဒီအစား၊ ကျွန်မက ကျွန်မရဲ့ ဇာတိအကျိုးစီးပွားကို အရင်စဉ်းစားခဲ့တယ်၊ သူတို့ကို ထုတ်လိုက်တာနဲ့ လူစား ရွေးရမယ်၊ အဲဒါနဲ့ပတ်သက်လို့ ကျွန်မ စိုးရိမ်ရမှာဖြစ်ပြီး ကျွန်မရဲ့ အားအင်တွေကို သုံးရမှာဖြစ်သလို ကျွန်မရဲ့ အလုပ်ပမာဏလည်း တိုးမှာပဲလို့ စိုးရိမ်ခဲ့တယ်။ ပေးဆပ်ရတာ၊ ရုပ်ပိုင်းမှာ ဆင်းရဲဒုက္ခခံရတာတွေကို ရှောင်ဖို့ သူတို့က အယောင်ဆောင် ခေါင်းဆောင်တွေနဲ့ အမှုဆောင်တွေ ဖြစ်မှန်း သိပေမဲ့ ထုတ်ပစ်ဖို့က အရေးတကြီးဖြစ်တယ်လို့ မခံစားခဲ့ဘူး။ အနှစ်သာရအနေနဲ့ ကျွန်မက သူတို့ကို အသင်းတော်မှာ မကောင်းတာတွေ လုပ်ရင်းနဲ့ သောင်းကျန်းခွင့်ပေးပြီး အသင်းတော် အလုပ်ကို နှောင့်ယှက်၊ ဖျက်ဆီးခွင့်ပေးရင်းနဲ့ သူတို့ကို တိတ်တိတ်လေး ကာကွယ်ပြီး အလိုလိုက်နေခဲ့တာပဲ။ ကျွန်မရဲ့ တာဝန်ကို အရေးတကြီး သဘောမထားတဲ့အတွက် ကျွန်မကို ဆူမင်း ပြုပြင်တာက ကျွန်မအတွက် အထောက်အကူဖြစ်တဲ့ သတိပေးချက်တစ်ခုပဲ။ အဲဒါက ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို အမြန်သုံးသပ်၊ သိမြင်စေပြီး ဘုရားဆီ နောင်တရစေတယ်။ အယောင်ဆောင် ခေါင်းဆောင်နဲ့ အမှုဆောင်တွေကို အသင်းတော်မှာ ဆက်ထားရင်၊ အသင်းတော် အလုပ်အတွက် ဆုံးရှုံးတာတွေ ဘယ်လောက်ကြီးမလဲ မသိဘူး။ အရင်က အဖြစ်အပျက်မှာလည်း ကျွန်မရဲ့ ဇာတိပကတိကို ကျွန်မ စဉ်းစားနေခဲ့မိမှန်း သဘောပေါက်လိုက်တယ်။ အယောင်ဆောင် ခေါင်းဆောင်ကို ချက်ချင်း ထုတ်ဖို့ ကျွန်မရဲ့ ပျက်ကွက်မှုက အသင်းတော်အလုပ်ကို ဟန့်တားခဲ့တယ်။ အဲဒီအမှားကိုပဲ ကျွန်မ လုပ်နေမိတာ မဟုတ်လား။ ရုပ်ပိုင်းဆိုင်ရာ အခက်အခဲကနေ ကိုယ့်ကိုယ်ကို ကယ်တင်ချင်လို့၊ ကျွန်မက အသင်းတော် အလုပ် ဒါမှမဟုတ် ညီအစ်ကို မောင်နှမတွေရဲ့ အသက်ဝင်ရောက်မှုအပေါ် ဖြစ်စေတဲ့ ဆုံးရှုံးမှုတွေနဲ့ပတ်သက်လို့ လုံးဝ မစဉ်းစားခဲ့ဘူး။ ကျွန်မက တကယ့်အလုပ်ကိုလည်း လုပ်မနေခဲ့ပါဘူး။ အယောင်ဆောင် ခေါင်းဆောင်တစ်ယောက်လိုပဲ ပြုမူနေခဲ့တယ်။ ကျွန်မတာဝန်အပေါ် ကျွန်မရဲ့သဘောထားကို ဘုရားက တကယ် စက်ဆုပ်တယ်။ ကျွန်မ ပြုပြင်မခံခဲ့ရရင်၊ ကိုယ့်ကိုယ်ကို သုံးသပ်ရကောင်းမှန်း သိခဲ့မှာ မဟုတ်ဘူး။ ဒီအရာတွေကို သဘောပေါက်သွားတော့၊ ဘုရားဆီကို ကျွန်မ တိတ်တဆိတ် ဆုတောင်းခဲ့တယ်။ ကျွန်မ နောင်တရပြီး ကျွန်မတာဝန်ကို ကောင်းကောင်း လုပ်ချင်ပါတယ်ပေါ့။ နောက်တစ်နေ့မှာ၊ ဆူမင်းနဲ့ ဘုရားကျောင်းကို ကျွန်မ သွားတယ်။ စုံစမ်းစစ်ဆေးပြီးတဲ့နောက်မှာ ခေါင်းဆောင်နဲ့ ရေလောင်း သင်းထောက်က တကယ်ကို စစ်မှန်တဲ့ အလုပ်မလုပ်ဘူးဆိုတာကို ကျွန်မ အတည်ပြုခဲ့တယ်။ သူတို့က လူတွေနဲ့ ကိစ္စတွေကို အလွန်အကျွံ စိစစ်ပြီးတော့ ဘာသာတရားမရှိတဲ့သူတွေနဲ့ အမြင်တူကြပြီး၊ သမ္မာတရားကို လက်မခံကြဘူး။ သူတို့က အယောင်ဆောင် ခေါင်းဆောင်နဲ့ အယောင်ဆောင် အမှုဆောင်ပဲ။ အဲဒီနောက် မကြာခင်မှာ သူတို့ အထုတ်ခံရပြီး သူတို့အတွက် လူစားရွေးလိုက်တယ်။

အားလုံးပြီးသွားတော့ ကျွန်မ တွေးမိတယ်။ “တကယ့်အလုပ်ကို မလုပ်တဲ့ အယောင်ဆောင် ခေါင်းဆောင်နဲ့ အမှုဆောင်တွေကို အသင်းတော်ထဲမှာ ငါ တွေ့တဲ့အခါတိုင်း ဘာလို့ သူတို့ကို ငါ ချက်ချင်းမထုတ်တာလဲ။ ဒါကို အတိအကျ ဘယ်အရာက ဖြစ်စေတာလဲ” ပေါ့။ နောက်ပိုင်းမှာ၊ ဘုရားနှုတ်ကပတ်တော်တစ်ပိုဒ် ကျွန်မ ဖတ်ရတယ်။ “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို နားလည်ပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ လူသားအတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ ဤသို့ဆိုလျှင် စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ အတွေးအခေါ်နှင့် တွေးခေါ်မှုစနစ်တို့သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာကို လိုက်စားသည်ဖြစ်စေ ထိုသို့လုပ်ဆောင်ခြင်းသည် မိမိတို့ကိုယ်တိုင်အတွက်သာ ဖြစ်သည်။ ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။ ဤစကားများသည် ဖောက်ပြန်ပျက်စီးသော လူသားမျိုးနွယ်၏ သဘာဝ၊ ဖောက်ပြန်ပျက်စီးသော လူသားမျိုးနွယ်၏ ဆိုးယုတ်သော သဘာဝ၏ အမှန်တကယ် ပြယုဂ်ဖြစ်လာနှင့်ပြီးဖြစ်သည်။ ဤဆိုးယုတ်သော သဘာဝသည် ဖောက်ပြန်ပျက်စီးသော လူသားမျိုးနွယ်၏ ဖြစ်တည်မှုအတွက် အခြေခံအချက် ဖြစ်လာနှင့်ပြီးဖြစ်သည်။ နှစ်ထောင်ချီကြာသည်အထိ ဖောက်ပြန်ပျက်စီးသော လူသားမျိုးနွယ်သည် လက်ရှိအချိန်ကာလအထိ စာတန်၏ အဆိပ်ဖြင့် အသက်ရှင်ခဲ့ပြီးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပေတရု၏လမ်းကြောင်းအတိုင်း လျှောက်လှမ်းနည်း) ဘုရားနှုတ်ကပတ်တော်တွေကို အချိန်ယူစဉ်းစားလိုက်တော့ ကျွန်မအတွက် ရှင်းလာတယ်။ အဓိကအနေနဲ့ ကျွန်မက တစ်ကိုယ်ကောင်းဆန်ပြီး ပျင်းလို့ အယောင်ဆောင် ခေါင်းဆောင်နဲ့ အမှုဆောင်တွေကို မထုတ်ခဲ့တာပဲ။ ကျွန်မ ဘာကိုပဲလုပ်လုပ်၊ လွယ်လွယ်ပဲ သဘောထားချင်ပြီးတော့ ဆင်းရဲဒုက္ခခံတာ၊ အဖိုးအခပေးတာ မလုပ်ချင်ဘူး။ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”ဆိုတာနဲ့ “ယနေ့ လုပ်စရာရှိတာ လုပ်၊ မနက်ဖြန်ကို မနက်ဖြန်ရောက်မှ တွေးပူပါ”ဆိုတာတွေက ကျွန်မအသက်ရှင်တဲ့ စာတန်ရဲ့ အတွေးအခေါ်တွေပဲ။ ကျွန်မကိုယ်ပိုင် အကျိုးအမြတ်တွေကိုပဲ ကျွန်မ စဉ်းစားပြီး ရုပ်ပိုင်းဆိုင်ရာ သက်သာမှုကို မက်မောခဲ့တယ်။ အသင်းတော် အလုပ်ကို လုံးဝ မစဉ်းစားခဲ့ဘူး။ အယောင်ဆောင် ခေါင်းဆောင်နဲ့ အမှုဆောင်တွေကို ထုတ်ပယ်တာနဲ့ဆိုင်တဲ့ လတ်တလော ဖြစ်ရပ်နှစ်ခုနဲ့ပတ်သက်လို့ သူတို့က တကယ့် အလုပ်မလုပ်ကြသလို ချက်ချင်း အထုတ်ခံရသင့်တာကို ကျွန်မ ကောင်းကောင်း သိခဲ့တယ်။ ဒါပေမဲ့ အတော်ကြာအောင် သင့်တော်တဲ့ လူစား မရွေးနိုင်မှာကို ကျွန်မ ဆက်စိုးရိမ်နေခဲ့တယ်။ အဲဒီအခါ ဒီအသင်းတော်ရဲ့ အလုပ်နဲ့ပတ်သက်လို့ ကျွန်မ ပိုစိုးရိမ်ရမယ်ပေါ့။ ခန္ဓာပိုင်း ပင်ပန်းတာကိုတော့ ပြောစရာမလိုဘူး။ ကျွန်မက အသက် ၆၀ကျော်ပြီဖြစ်ပြီး ကျွန်မရဲ့ ကျန်းမာရေးက သိပ်မကောင်းဘူးလေ။ ကျွန်မကိုယ်ကျွန်မ အရမ်းတွန်းအားပေးလွန်းရင်၊ အခက်အခဲဖြစ်မှာ။ ဒီတော့၊ ကျွန်မရဲ့ ခန္ဓာကိုယ်ကို အနားပေးဖို့နဲ့ ကိုယ့်ကိုယ်ကို အခက်အခဲတချို့ကနေ သက်သာအောင်လို့ သူတို့ကို ကတ်သီးကတ်သတ် ဆက်ထားခဲ့ပြီး အစားထိုးဖို့ အမြန်မလုပ်ခဲ့ဘူး။ ဒီအသင်းတော်တွေရဲ့ အလုပ်ကို သူတို့ ပံ့ပိုးပေးတာနဲ့ဆိုရင် ကျွန်မက စိုးရိမ်တာ၊ ဆင်းရဲဒုက္ခခံစားရတာတွေ နည်းနိုင်မယ်လို့ ခံစားခဲ့တယ်။ ကျွန်မတာဝန်မှာ ကျွန်မရဲ့ ဇာတိအကျိုးစီးပွားတွေကိုပဲ စဉ်းစားနေခဲ့မိပြီး၊ ကျွန်မရဲ့ ဇာတိပကတိကို စဉ်းစားဖို့အတွက်၊ အယောင်ဆောင် ခေါင်းဆောင်တွေနဲ့ အမှုဆောင်တွေကို ကျွန်မ တိတ်တိတ်လေး ကာပေးပြီး ကာကွယ်ပေးနေမိတယ်၊ အသင်းတော် အလုပ်ကို သူတို့ ဆက်နှောင့်ယှက်၊ ဖျက်ဆီးနေချိန်မှာ သူတို့ကို အလိုလိုက်နေခဲ့မိမှန်း ကျွန်မ တွေ့ရတယ်။ ကျွန်မတာဝန်ကို ကျွန်မ လုပ်မနေခဲ့ဘူး။ မကောင်းမှုကို လုပ်နေခဲ့တာ။ ကျွန်မရဲ့ အသက်အရွယ်နဲ့ ကျွန်မရဲ့ ခန္ဓာကိုယ်က များတဲ့ အလုပ်ပမာဏကို မခံနိုင်မှာကို ကျွန်မ အမြဲ စိုးရိမ်လေ့ရှိခဲ့တယ်။ ဒါပေမဲ့ တကယ်တော့ ကျွန်မက တာဝန်မဲ့ပြီး ဘုရားရဲ့ ရည်ရွယ်ချက်ကို အရေးမထားဖို့အတွက် ဆင်ခြေတွေပဲ ပေးနေခဲ့မိတာပဲ။ ဘုရားသခင်က ပြောသည် “ဘုရားသခင်က လူတို့အတွက် ခံယူရန် လေးလံလွန်းသော ဝန်ထုပ်ဝန်ပိုးကို ၎င်းတို့အား မပေးပေ။ သင်သည် ပေါင်တစ်ရာကို သယ်နိုင်လျှင် ဘုရားသခင်က သင့်အား ပေါင်တစ်ရာထက်ပို၍ လေးသော ဝန်ကို သေချာပေါက် ပေးမည်မဟုတ်ပေ။ သူသည် သင့်အပေါ်တွင် ဖိအားပေးမည် မဟုတ်ပေ။ ဤသည်မှာ လူတိုင်းအပေါ် ဘုရားသခင်၏ ပုံစံဖြစ်သည်။ ပြီးလျှင် သင်သည် မည်သည့်အရာ၏ ဘောင်ခတ်ခြင်းကိုမျှ ခံရမည်မဟုတ်ပေ။ မည်သည့်လူ၊ သို့မဟုတ် သဘောတရားဆိုင်ရာ အတွေးအခေါ်နှင့် အမြင်၏ ထိန်းချုပ်ခြင်းကိုမျှ ခံရမည်မဟုတ်ပေ။ သင်သည် လွတ်လပ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရား လိုက်စားခြင်းဆိုသည်မှာ (၁၅)) ကျွန်မရဲ့ ကျန်းမာရေးက ချူချာပြီး တစ်ခါတလေ အလုပ်များတာနဲ့တစ်ပြိုင်နက် နည်းနည်း ပင်းပန်းရပေမဲ့၊ ဒီအရာတွေကို ကျွန်မ ခံနိုင်ခဲ့တယ်။ ကျွန်မရဲ့ တာဝန်တွေက ကျွန်မရဲ့ လုပ်နိုင်စွမ်းတွေထဲမှာပဲ ကျကျနန ရှိခဲ့တာပါ။ ကျွန်မရဲ့ အချိန်ကို ကျွန်မ အကျိုးသင့်အကြောင်းသင့် စီမံပြီး တခြားလူတွေနဲ့ ပိုပူးပေါင်းလုပ်သရွေ့၊ အလုပ်ပမာဏကို ကျွန်မ ရုပ်ပိုင်းအရ နိုင်နိုင်နင်းနင်း လုပ်နိုင်တယ်။ ကျွန်မက အဲဒီလို တွေးလေ့ရှိခဲ့တာက ဘာလို့လဲဆိုတော့ ကျွန်မ ပျင်းပြီး ကျွန်မရဲ့ ဇာတိပကတိကို အရမ်းစဉ်းစားလွန်းနေခဲ့လို့ပဲ။ အဲဒါကြောင့် ကျွန်မအလုပ်မှာရှိတဲ့ ဖိအား၊ အခက်အခဲနဲ့ အဖိုးအခပေးတာတွေကို ကျွန်မ မကြိုက်ခဲ့တာ။ ဘုရားက မောရှေကို အဲဂုတ္တုကနေ ဣသရေလူတွေကို ခေါ်ဆောင်ခိုင်းခဲ့တုန်းက၊ မောရှေက အသက် ၈၀ ရှိနှင့်နေခဲ့ပေမဲ့၊ သူက အရမ်းအိုလွန်းပြီလိုပြောပြီး ရုပ်ပိုင်းဆိုင်ရာ ပင်ပန်းမှုဒဏ်ကို စိုးရိမ်လို့ ဘုရားရဲ့ စေခိုင်းချက်ကို ငြင်းတာမျိုး မလုပ်ခဲ့ဘူး။ ဒါနဲ့ ပြောင်းပြန်ပါပဲ။ ဘုရားရဲ့ ခေါ်ခြင်းကို သူ အဖြေပေးခဲ့ပြီး၊ သူ့ရဲ့ အစွမ်းအစတွေနဲ့ အကောင်းဆုံးလုပ်ဖို့ ဘုရားက တောင်းဆိုတဲ့အတိုင်း ဘုရားရဲ့ စေခိုင်းချက်ကို သူ ဖြည့်ဆည်းနိုင်ခဲ့တယ်။ နောက်ဆုံးမှာ၊ သူက ဣသရေလူတွေကို အဲဂုတ္တုကနေ ထုတ်ဆောင်ခဲ့တယ်။ တခြားညီအစ်ကို မောင်နှမတချို့က ကျွန်မနဲ့ သက်တူရွယ်တူနီးပါး ရှိကြပြီး၊ တချို့ဆိုရင် ကျွန်မထက် ပိုအသက်ကြီးတယ်။ သူတို့က တော်တော်များတဲ့ အလုပ်ပမာဏတွေကို ယူကြတယ်။ လုပ်နေကျအတိုင်းပဲ သူတို့တာဝန်တွေမှာ အစွမ်းကုန် အားထုတ်ကြဆဲပဲဖြစ်ပြီး၊ သူတို့တာဝန်တွေကြောင့် တစ်ယောက်ယောက် တကယ် ခြေကုန်လက်ပန်းကျတာကို တစ်ခါမှ မမြင်ဖူးဘူး။ သူတို့က ကျွန်မထက် ပိုကြီးမားတဲ့ အခက်အခဲနဲ့ ဆင်းရဲဒုက္ခကို တွေ့ကြုံနေခဲ့ရတာ မဟုတ်လား။ ဒါပေမဲ့ ကျွန်မကတော့၊ ကျွန်မရဲ့ အသက်ကြီးပြီး ကျန်းမာရေးချူချာတာကို အယောင်ဆောင် ခေါင်းဆောင်နဲ့ အမှုဆောင်တွေကို မထုတ်ပယ်ရမဲ့ ဆင်ခြေတွေအနေနဲ့ သုံးနေခဲ့တယ်။ အသင်းတော်မှာ သူတို့ကို ဆက်ထားဖို့၊ အလုပ်နဲ့ ညီအစ်ကို မောင်နှမတွေရဲ့ အသက်ဝင်ရောက်မှု နှောင့်နှေးတာကို ပိုကြိုက်ခဲ့တယ်။ ကျွန်မ တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တာပဲ။ အမှန်တော့၊ ဘုရားက ကျွန်မရဲ့ အသက်အရွယ်နဲ့ ကျွန်မ လုပ်နိုင်တဲ့ တာဝန်တွေကို သိပြီး ကျွန်မ ပင်ပန်းတာ၊ မပင်ပန်းတာက ဘုရားလက်ထဲမှာပဲရှိတယ်။ အသင်းတော် ခေါင်းဆောင်နဲ့ အမှုဆောင်တွေထဲက တစ်ယောက်အနေနဲ့ ကျွန်မတာဝန်ကို စည်းမျဉ်းတွေအတိုင်း တစ်ချိန်လုံး ကျွန်မ ဖြည့်ဆည်းပြီး အသင်းတော်အလုပ်ကို ကာကွယ်ရမယ်။ ကျွန်မရဲ့ ကျန်းမာရေး ဘယ်လိုပဲရှိပါစေ၊ ဘုရားရဲ့ အချုပ်အခြာအာဏာနဲ့ အစီအစဉ်တွေကို ကျွန်မ အမြဲ ကျိုးနွံနာခံသင့်တယ်။ ဒါကသာ ဖန်ဆင်းခံတစ်ယောက် ပိုင်ဆိုင်သင့်တဲ့ အသိစိတ်ပဲ။ ဘုရားရဲ့ ရည်ရွယ်ချက်နဲ့ သတ်မှတ်ချက်တွေကို နားလည်တဲ့အခါ၊ သမ္မာတရားကိုပဲ ကျွန်မ လက်တွေ့လုပ်ချင်တယ်၊ ကျွန်မရဲ့ဇာတိကို ဆန့်ကျင်တွန်းလှန်ပြီး ကျွန်မတာဝန်ကို ကောင်းကောင်းလုပ်ချင်တယ်။

အဲဒါပြီးတဲ့နောက်မှာ ကျွန်မ ဆက်သုံးသပ်ခဲ့တယ်။ အယောင်ဆောင် ခေါင်းဆောင်နဲ့ အမှုဆောင်တွေကို တွေ့တဲ့အခါ ကျွန်မ ဘာလို့ သူတို့ကို ဆက်သုံးပြီး၊ အမြန်မထုတ်ပယ်တာလဲ။ အဲဒါကို သေချာစဉ်းစားတော့၊ ကျွန်မမှာ မှားယွင်းတဲ့ အမြင်တစ်ခု ရှိခဲ့မှန်း တွေ့လိုက်ရတယ်။ အယောင်ဆောင် ခေါင်းဆောင်နဲ့ အမှုဆောင်တွေကို ထုတ်ပြီး၊ သူတို့အလုပ်ကို တာဝန်ယူဖို့ တခြားလူတွေကို ရွေးတာက ခက်ခဲမယ်လို့ ကျွန်မ တွေးခဲ့တယ်။ ခဏလောက် သူတို့ကို ကျွန်မ ဆက်ထားရင်၊ အနည်းဆုံးတော့ အထွေထွေ ကိစ္စတွေကို သူတို့ လုပ်နိုင်မယ်၊ အဲဒါက ဘယ်သူမှမရှိတာထက် ပိုကောင်းတယ်ပေါ့။ ဒီပြဿနာနဲ့ ဆက်စပ်တဲ့ ဘုရားနှုတ်ကပတ်တော်တစ်ပိုဒ်ကို ညီအစ်မတစ်ယောက်က ပို့တယ်။ အဲဒီအပိုဒ်ကြောင့် ကျွန်မ တော်တော်ကို ပိုရှင်းသွားတယ်။ အနန္တတန်ခိုးရှင် ဘုရားသခင် ပြောသည်မှာ “အယောင်ဆောင် ခေါင်းဆောင်တစ်ဦးဖြစ်သည့် လူစားမျိုးသည် တကယ့်အလုပ်ကို မလုပ်သကဲ့သို့ တကယ့်အလုပ်ကို လုပ်နိုင်စွမ်းမရှိပေ။ ၎င်းတို့၏ အစွမ်းအစသည် ညံ့ဖျင်းသည်၊ ၎င်းတို့၏ အမြင်များနှင့် စိတ်များက ကြောင်းကျိုးမမြင်ဖြစ်သည်၊ ၎င်းတို့သည် ပြဿနာများကို ရှာတွေ့နိုင်စွမ်း မရှိကြသကဲ့သို့ လူအမျိုးမျိုးကို ရိပ်စားမိနိုင်ခြင်း မရှိကြချေ။ ထို့ကြောင့် ၎င်းတို့သည် ပါရမီရှိသော လူအမျိုးမျိုးကို အထောက်အကူပေးခြင်းနှင့် ပြုစုပျိုးထောင်ပေးခြင်းတည်းဟူသော အရေးကြီးသည့် အလုပ်ကို တာဝန်ယူနိုင်ခြင်း မရှိကြချေ။ ထိုသို့ဖြင့် ၎င်းတို့သည် အသင်းတော်၏ အလုပ်ကို ကောင်းစွာ လုပ်ရန် မဖြစ်နိုင်သကဲ့သို့ ဘုရားသခင် ရွေးချယ်ထားသော လူတို့အတွက် ၎င်းတို့၏ အသက်ဝင်ရောက်မှုတွင် အခက်အခဲများစွာ ဖြစ်စေလိမ့်မည် ဖြစ်သည်။ ဤအချက်များကို စဉ်းစားသည့်အခါ အယောင်ဆောင် ခေါင်းဆောင်များသည် အသင်းတော်ခေါင်းဆောင်များဖြစ်ရန် မသင့်တော်သည်မှာ သိသာထင်ရှားသည်။ အသင်းတော်၏ သတ်သတ်မှတ်မှတ်ဖြစ်သော အလုပ်ကို မလုပ်သကဲ့သို့ သတ်သတ်မှတ်မှတ်ဖြစ်သော အလုပ်နှင့်ဆိုင်သည့် ကြီးကြပ်ရေးမှူးများနှင့်လည်း အဆက်အသွယ်မလုပ်သည့် အခြားသော အယောင်ဆောင် ခေါင်းဆောင်များ ရှိသည်။ ထို့ကြောင့် ၎င်းတို့သည် မည်သည့်ပါရမီရှိသော ပုဂ္ဂိုလ်များက မည်သည့်အလုပ်ကို လုပ်နိုင်စွမ်း ရှိသည်ကိုဖြစ်စေ၊ မည်သူတို့က မည်သည့်အလုပ်နှင့် သင့်တော်သည်ကိုဖြစ်စေ၊ ၎င်းတို့၏ အလုပ်လုပ်ခြင်းသည် စည်းမျဉ်းများနှင့် ကိုက်ညီခြင်း ရှိသည် မရှိသည်ကိုဖြစ်စေ မသိကြချေ။ ထိုသို့ဖြင့် ၎င်းတို့သည် ပါရမီရှိသော လူတို့ကို အထောက်အကူပေးခြင်းနှင့် ပြုစုပျိုးထောင်ပေးနိုင်ခြင်း မရှိပေ။ သို့ဆိုလျှင် ထိုသို့သော လူများသည် အသင်းတော်အလုပ်ကို မည်သို့ ကောင်းစွာ လုပ်ဆောင်နိုင်ကြမည်နည်း။ အယောင်ဆောင် ခေါင်းဆောင်များက တကယ့်အလုပ်ကို မလုပ်နိုင်သည့် အဓိက အကြောင်းရင်းမှာ ၎င်းတို့၏ အစွမ်းအစ ညံ့ဖျင်းခြင်း ဖြစ်သည်။ ၎င်းတို့သည် မည်သည့်အရာကိုမျှ ထိုးထွင်းသိမြင်ခြင်း မရှိကြသကဲ့သို့ တကယ့်အလုပ်က မည်သည့်အရာဖြစ်သည်ကို မသိကြချေ။ ဤအရာက အသင်းတော်အလုပ်တွင် မကြာခဏ တန့်သွားသည့် သို့မဟုတ် တုံ့ဆိုင်းသည့် အခြေအနေများ ဖြစ်စေသည်။ ဤသည်တို့မှာ တကယ့်အလုပ်ကို လုပ်ဆောင်ရန် အယောင်ဆောင် ခေါင်းဆောင်များ၏ ပျက်ကွက်ခြင်းနှင့် တိုက်ရိုက် ဆက်စပ်သည်။ ဆိုးယုတ်သောလူများနှင့် မယုံကြည်သူများကို ဖယ်ရှားရမည်ဖြစ်ပြီး အယောင်ဆောင် ခေါင်းဆောင်များနှင့် အယောင်ဆောင် အမှုဆောင်များကို ထုတ်ပယ်ရမည်ဖြစ်ကြောင်း ဘုရားအိမ်တော်က လွန်ခဲ့သည့် နှစ်ကာလအချို့ကြာ အကြိမ်ကြိမ် အလေးပေးဖော်ပြပြီးဖြစ်သည်။ အမျိုးမျိုးသော ဆိုးယုတ်သည့် လူများနှင့် မယုံကြည်သူများကို အဘယ်ကြောင့် ဖယ်ရှားရမည်နည်း။ အဘယ်ကြောင့်ဆိုသော် ဘုရားသခင်ကို နှစ်ချီယုံကြည်ပြီးနောက်တွင် ဤလူများသည် သမ္မာတရားကို လုံးဝ လက်မခံကြသေးသည့်အပြင် ကယ်တင်မခံရနိုင်သည့် အခြေအနေထိ ရောက်ရှိပြီးဖြစ်သောကြောင့် ဖြစ်သည်။ ပြီးလျှင် အားလုံးသော အယောင်ဆောင် ခေါင်းဆောင်များနှင့် အယောင်ဆောင် အမှုဆောင်များကို အဘယ်ကြောင့် ဖယ်ရှားရမည်နည်း။ အဘယ်ကြောင့်ဆိုသော် ၎င်းတို့သည် တကယ့်အလုပ်ကို မလုပ်ကြသကဲ့သို့ သမ္မာတရား လိုက်စားသော သူတို့ကို မည်သည့်အခါတွင်မျှ အထောက်အကူပေးခြင်း သို့မဟုတ် ပြုစုပျိုးထောင်ပေးခြင်း မရှိသောကြောင့် ဖြစ်သည်။ ထိုအစား ၎င်းတို့သည် ရည်ရွယ်ချက်မဲ့သည့် အားထုတ်မှုများတွင်သာ ပါဝင်လုပ်ဆောင်ကြသည်။ ဤအရာက ရှိရင်းစွဲပြဿနာများ မပြေလည်ဘဲ စွဲကျန်နေစေလျက် အသင်းတော်၏ အလုပ်ကို ပရမ်းပတာအခြေအနေထဲသို့ ရောက်ရှိသွားစေပြီး တုံ့ဆိုင်းသွားစေသည့်အပြင် ဘုရားသခင် ရွေးချယ်ထားသောသူတို့၏ အသက်ဝင်ရောက်မှုကိုလည်း နှေးကွေးသွားစေသည်။ ဤအယောင်ဆောင် ခေါင်းဆောင်များနှင့် အယောင်ဆောင် အမှုဆောင်များအားလုံး ထုတ်ပယ်ခံရမည်ဆိုလျှင်၊ အသင်းတော်ကို အဖျက်အမှောင့်လုပ်သည့် ဤဆိုးယုတ်သောလူများနှင့် မယုံကြည်သူများအားလုံး ရှင်းလင်းပစ်ခြင်းခံရမည်ဆိုလျှင် အသင်းတော်အလုပ်သည် အလိုအလျောက် ချောမွေ့စွာ တိုးတက်လာမည်ဖြစ်သည်။ အသင်းတော် အသက်တာသည် အလိုအလျောက် သာ၍ ကောင်းမွန်စွာ ပိုမိုကြီးထွားမည်ဖြစ်ကာ ဘုရားသခင် ရွေးချယ်ထားသော လူတို့သည် ဘုရားနှုတ်ကပတ်တော်များကို ပုံမှန်အတိုင်း စားသောက်နိုင်မည်ဖြစ်ပြီး ၎င်းတို့၏ တာဝန်များကို ထမ်းဆောင်နိုင်မည်ဖြစ်သည့်အပြင် ဘုရားသခင်ကို ယုံကြည်ခြင်းလမ်းကြောင်းမှန်ပေါ် ဝင်ရောက်နိုင်မည် ဖြစ်သည်။ ဤသည်မှာ ဘုရားသခင် မြင်လိုသည့်အရာ ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) ဘုရားနှုတ်ကပတ်တော်တွေကနေ ကျွန်မ တွေ့ရတယ်။ အယောင်ဆောင် ခေါင်းဆောင်နဲ့ အမှုဆောင်တွေက တကယ့်အလုပ်ကို မလုပ်ဘူး၊ လုပ်လည်း မလုပ်နိုင်ဘူး။ သူတို့ကို မထားချင်ထားချင်နဲ့ ထားရင်တောင်၊ ဆုံးရှုံးမှုက အကျိုးအမြတ်ထက် ပိုများတယ်။ သူတို့က အသင်းတော်အလုပ်ကို မကာကွယ်နိုင်ရုံတင်မက၊ နှောင့်ယှက်၊ ဖျက်ဆီးတာပဲ လုပ်နိုင်တယ်။ လီယင်း ထုတ်ပယ်ခံရတာနဲ့ပတ်သက်လို့ ဒီအယောင်ဆောင် ခေါင်းဆောင်ကို ကျွန်မ ထုတ်လိုက်ရင်၊ တော်တဲ့ လူစားတစ်ယောက်ကို ရွေးတာက အချိန်ယူရမယ်၊ အဲဒါက အလုပ်ကို နှောင့်နှေးစေနိုင်မှာပဲလို့ ကျွန်မ စိုးရိမ်ခဲ့တယ်။ လောလောဆယ် သူ့ကို ဆက်ထားလိုက်ရင် အနည်းဆုံးတော့ အလုပ်ကို သူ ထောက်ကန်ပေးနိုင်မှာပဲ၊ အဲဒါက ဘယ်သူမှ ရှိမနေတာထက် ပိုကောင်းတယ်လို့ ကျွန်မတွေးခဲ့တယ်။ ဘုရားနှုတ်ကပတ်တော်ရဲ့ဖော်ထုတ်မှုနဲ့ အချက်အလက်တွေက ထုတ်ဖော်ပြတဲ့အရာကြောင့်၊ နောက်ဆုံးမှာ၊ ဒီအမြင်က မှားရုံတင်မက၊ အဓိပ္ပာယ်မရှိဘူး၊ မှားယွင်းပြီး သမ္မာတရားနဲ့ လုံးဝ မကိုက်ညီဘူးဆိုတာကို ကျွန်မ တွေ့ခဲ့ရတယ်။ အယောင်ဆောင် ခေါင်းဆောင်နဲ့ အမှုဆောင်တွေကို တွေ့တာနဲ့ ချက်ချင်း ထုတ်သင့်ပြီးတော့ အလုပ်ကို တာဝန်ယူဖို့ သင့်တော်နဲ့ အစားထိုးလူတစ်ယောက်ကို ဖြစ်နိုင်သမျှ မြန်မြန် ရွေးသင့်တယ်။ လူစားတစ်ယောက်ကို ချက်ချင်း မရွေးနိုင်ရင်တောင်၊ တစ်ယောက်ယောက်ကို ပျိုးထောင်ပေးတာက အယောင်ဆောင် ခေါင်းဆောင်ကို ထိန်းထားတာထက် အများကြီးပိုကောင်းတယ်။ ဒါက အသင်းတော် အလုပ်ကို ကာကွယ်တာပဲ။ ဒါကို အရင်က ကျွန်မ ရှင်းရှင်းလင်းလင်း မမြင်နိုင်ခဲ့ဘူး။ အဲဒီအယောင်ဆောင် ခေါင်းဆောင်တွေကို ထိန်းထားတာက အလုပ်တချို့ကို မျှလုပ်ပြီး နည်းနည်း သက်သောင့်သက်သာဖြစ်မယ်လို့ ကျွန်မ တွေးခဲ့တယ်။ အခုတော့ အဲဒီလိုလုပ်တာက ကျွန်မကို ဒုက္ခမသက်သာစေရုံမက၊ သူတို့အလုပ်မှာ လွဲနေတာတွေ၊ အပြစ်အနာအဆာတွေ အများကြီး အမြဲတမ်းရှိနေတဲ့အတွက် ကျွန်မကို အရင်ထက် ပိုပင်ပန်းပြီး အလုပ်များစေတာကို တွေ့ရတယ်။ နောက်ဆုံးမှာ ကိုင်တွယ်ရမဲ့ ပြဿနာအများကြီးရှိနေတုန်းပဲ။ သူတို့ အစားထိုးခံရမှပဲ အသင်းတော် အလုပ်က တဖြည်းဖြည်း တိုးတက်သွားခဲ့တာပဲ။ ပြီးတော့ ခေါင်းဆောင်တွေအတွက် ကျွန်မရဲ့ သတ်မှတ်ချက်နဲ့ စံနှုန်းတွေက အရမ်းမြင့်ခဲ့တယ်။ ခေါင်းဆောင်တွေက အရွေးခံရတာနဲ့ တစ်ပြိုင်နက်အလုပ်လုပ်နိုင်သင့်တယ်လို့ ကျွန်မ တွေးခဲ့တယ်။ ဒါကြောင့် သင့်တော်တဲ့သူတွေ ရှိတယ်လို့ လုံးဝ မခံစားမိခဲ့ဘဲ အဲဒီအယောင်ဆောင် ခေါင်းဆောင်တွေကို အစားထိုးတာကို ရွှေ့ဆိုင်းခဲ့တယ်။ ဒါပေမဲ့ တကယ်တော့ လူတစ်ယောက်က သမ္မာတရားကို လိုက်စားသရွေ့၊ မှန်ကန်တဲ့ ရည်ရွယ်ချက်ရှိသရွေ့၊ သင့်တော်တဲ့ လူတစ်ယောက်ဖြစ်ပြီး၊ လုံလောက်တဲ့ အစွမ်းအစရှိသရွေ့၊ ပျိုးထောင်ပေးလို့ရပါတယ်။ ဘုရားကို သူတို့ ယုံကြည်တာ မကြာသေးရင်၊ ဒါမှမဟုတ် အရင်က ခေါင်းဆောင်၊ အမှုဆောင် မဖြစ်ခဲ့ရင်လည်း ကိစ္စမရှိဘူး။ ဘာလို့လဲဆိုရင် ဒီလူစားမျိုးက သမ္မာတရားကို လိုက်စားတဲ့အတွက် သန့်ရှင်းသော ဝိညာဉ်တော်ရဲ့ အလုပ်ကို လွယ်လွယ် ရနိုင်ပြီး၊ သူတို့တာဝန်တွေမှာ ဆက်တိုးတက်နိုင်လို့ပဲ။ ဒီအရာတွေကို သဘောပေါက်သွားတဲ့အခါ၊ “အယောင်ဆောင် ခေါင်းဆောင်တစ်ဦးသည် ခေါင်းဆောင်မရှိခြင်းထက် ပိုကောင်းသည်”ဆိုတဲ့ ကျွန်မရဲ့ မှားတဲ့အမြင်က လုံးဝ ပြုပြင်တာခံရလိုက်ရတယ်။

နောက်ပိုင်းမှာ၊ အသင်းတော်တစ်ခုရဲ့ ညီအစ်ကို မောင်နှမတွေက လျူလီလို့ခေါ်တဲ့ ခေါင်းဆောင်တစ်ယောက်ဟာ တကယ့် အလုပ်မလုပ်သလို၊ အယောင်ဆောင် ခေါင်းဆောင်ဖြစ်တယ်လို့ တိုင်ကြတယ်။ အဲဒါကို ကျွန်မကို စစ်ဆေးစေချင်ကြပြီး အမြန်ဆုံး သူ့ကို ထုတ်စေချင်ကြတယ်။ ကျွန်မဘာသာ တွေးမိတယ်။ “ဒီအသင်းတော်က သင်းထောက်နဲ့ ခေါင်းဆောင်တွေ နည်းနေပြီး တခြားတစ်ယောက်ယောက်ကို ငါ ထုတ်ဖို့လိုတယ်လား။ ပိုများတဲ့ လူတွေကို ရွေးဖို့ ငါ စိုးရိမ်ရမှာ မဟုတ်လား။ ပြီးတော့ တခြားအသင်းတော်ကလည်း ခေါင်းဆောင်တစ်ယောက် လိုသေးတယ်။ အဲဒါကိုယ်၌က အလုပ်များနေပြီ။ လျူလီကို ငါ ထုတ်လိုက်ရင်၊ ငါ့ရဲ့ အလုပ်ပမာဏ တိုးသွားမှာ မဟုတ်လား”လို့ပေါ့။ ကျွန်မရဲ့ ဇာတိကို ကျွန်မ ထပ်စဉ်းစားချင်ခဲ့ပေမဲ့၊ နောက်တော့ ကျွန်မအခြေအနေ မမှန်မှန်း သဘောပေါက်လိုက်တယ်။ ဘုရားဆီ ကျွန်မ အမြန် ဆုတောင်းလိုက်တယ်။ “အို အနန္တတန်ခိုးရှင် ဘုရားသခင်။ ခေါင်းဆောင်တစ်ယောက်ကို ကျွန်မ ထုတ်ရမဲ့အချိန်တိုင်းမှာ၊ ကျွန်မရဲ့ဇာတိပကတိကို စဉ်းစားမိပါတယ်။ ကိုယ်တော်ရဲ့ ရည်ရွယ်ချက်ကို ကျွန်မ မစဉ်းစားနိုင်ဘူး၊ အသင်းတော် အလုပ်ကို မကာကွယ်နိုင်ပါဘူး။ ဘုရားသခင်၊ ကျွန်မရဲ့ ဇာတိပကတိကို ဆန့်ကျင်တွန်းလှန်ဖို့၊ သမ္မာတရားကို လက်တွေ့လုပ်ပြီး ကိုယ်တော့်ကို စိတ်ကျေနပ်စေဖို့ ကျွန်မကို ခွန်အားပေးပါ”လို့ပေါ့။ ဆုတောင်းပြီးတဲ့နောက်မှာ ဒီလိုပြောတဲ့ ဘုရားနှုတ်ကပတ်တော်တွေကို သတိရမိတယ်။ “မိမိတို့၏ တာဝန်ကို ထမ်းဆောင်နေသည့်သူများ အားလုံးအတွက်မူ၊ သမ္မာတရားကို ၎င်းတို့၏နားလည်ခြင်းသည် မည်မျှ နက်နဲပါစေ၊ သို့မဟုတ် မည်မျှပေါ့တန်ပါစေ သမ္မာတရား စစ်မှန်မှုထဲသို့ ဝင်ရောက်ခြင်းအား အရိုးရှင်းဆုံး လက်တွေ့လုပ်ဆောင်ခြင်း နည်းလမ်းမှာ အရာအားလုံး၌ ဘုရားအိမ်တော်၏ အကျိုးစီးပွားများကို တွေးဖို့ရန်နှင့် မိမိ၏တစ်ကိုယ်ကောင်းဆန်သော စိတ်ဆန္ဒများ၊ ကိုယ်ပိုင် ရည်ရွယ်ချက်များ၊ ကြံရွယ်ချက်များ၊ မာနနှင့် ဂုဏ်အဆင့်အတန်းတို့ကို လက်လွှတ်ဖို့ ဖြစ်သည်။ ဘုရားအိမ်တော်၏ အကျိုးစီးပွားများကို ဦးစားပေးလော့။ ဤသည်မှာ အနည်းဆုံး လုပ်ဆောင်သင့်သည့် အရာဖြစ်၏။ တာဝန်ကို ဆောင်ရွက်နေသည့် လူတစ်ဦးသည် ဤမျှလောက်ပင် မလုပ်ဆောင်နိုင်လျှင် မိမိ၏ တာဝန်ကို လုပ်ဆောင်နေပါသည်ဟု ၎င်းကို အဘယ်သို့ ပြောနိုင်မည်နည်း။ ယင်းမှာ မိမိ၏ တာဝန်ကို လုပ်ဆောင်နေခြင်း မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကြောင့် ကျွန်မနားလည်သွားတာက ကျွန်မရဲ့ ကိုယ်ကျိုးစီးပွားတွေက အသင်းတော်အလုပ်နဲ့ ဆန့်ကျင်ကွဲလွဲတဲ့အခါ၊ ကျွန်မရဲ့ ကိုယ်ကျိုးစီးပွားတွေကို ဘေးဖယ်ထားပြီး အသင်းတော်အလုပ်ကို ဦးစားပေးသင့်တယ်။ ဘုရားရဲ့ ရည်ရွယ်ချက်ကို အရင်ဆုံး ကျွန်မ စဉ်းစားပြီး အယောင်ဆောင် ခေါင်းဆောင်တွေကို ချက်ချင်း ထုတ်သင့်တယ်။ ဒါကသာ ဘုရားရဲ့ ရည်ရွယ်ချက်နဲ့ ကိုက်ညီတယ်။ ဒါကြောင့် လျူလီကို မိတ်သဟာယပြုခြင်းနဲ့ ကျွန်မ စတယ်။ တကယ့်အလုပ်ကို သူ မလုပ်ရခြင်းရဲ့ အနှစ်သာရနဲ့ ဆိုးရွားတဲ့ အကျိုးဆက်တွေကို ဖော်ထုတ်ပြီး စိစစ်တယ်။ ဒါပေမဲ့ ခဏကြာပြီးတဲ့နောက်မှာ၊ သူ လုံးဝ မပြောင်းလဲသေးတာကို ကျွန်မ တွေ့ရလို့ စည်းမျဉ်းတွေအတိုင်း သူ့ကို ကျွန်မ ထုတ်လိုက်တယ်။ တခြားလူတွေကိုလည်း ကျွန်မ မိတ်သဟာယပြုပြီး ကျွန်မတို့ ခေါင်းဆောင်သစ်ရွေးခဲ့တယ်။ ဘုရားရဲ့ သတ်မှတ်ချက်တွေနဲ့အညီ ကျွန်မ ပြုမူဆောာင်ရွက်တဲ့အခါ၊ ကျွန်မ ပင်ပန်းတယ်လို့ မခံစားရုံမက၊ အဲဒီအစား စိတ်အေးလက်အေးဖြစ်ပြီး အေးချမ်းသွားတယ်။ ဒီလိုနည်းနဲ့ တိုးတက်ပြီး ဝင်ရောက်နိုင်တာက ဘုရားနှုတ်ကပတ်တော်တွေရဲ့ လမ်းပြမှုသက်သက်ကြောင့်ပါ။ ဘုရားသခင်ကို ကျေးဇူးတင်ပါတယ်။


၁၀။ နားလည်သယောင် ဟန်ဆောင်ခြင်းက ကျွန်မကို ထိခိုက်ခဲ့သည်

ရိဖန်း ကိုးရီးယားနိုင်ငံ

အသင်းတော်အတွက် ဒီဇိုင်းအလုပ်ကို ကျွန်မ လုပ်ပေးခဲ့ဖူးတယ်။ အချိန်ကြာလာတော့ ဒီဇိုင်းနဲ့ ပုံမျိုးစုံ လုပ်ပြီးသွားတဲ့အခါ ကျွန်မရဲ့ ကျွမ်းကျင်မှုတွေ အရမ်းတိုးတက်သွားပြီး အဖွဲ့ခေါင်းဆောင်အနေနဲ့ အရွေးခံခဲ့ရတယ်။ ကျွန်မ ကိုယ့်ဘာသာ တွေးမိတယ်။ “အဖွဲ့ခေါင်းဆောင်အနေနဲ့ အရွေးခံရတာက အလုပ်မှာ ငါ ကျွမ်းကျင်မှုနဲ့ ပါရမီတချို့ ရှိတယ်၊ တခြား ညီအစ်ကို မောင်နှမတွေထက် ပိုတော်ပြီး ဒီအလုပ်ကို ကြီးကြပ်နိုင်တယ်ဆိုတဲ့ သဘောပဲ။ ဒီတာဝန်ကို ငါ တန်ဖိုးထားရမယ်၊ ကြိုးစားလုပ်ရမယ်၊ သမ္မာတရားရဲ့ စည်းမျဉ်းတွေ ရှာပြီး အကောင်းဆုံး လုပ်ရမယ်။ အသင်းတော်အလုပ်ကို ဟန့်တားမဲ့ အမှားတွေ လုပ်လို့မရဘူး။ လူတိုင်းကို ငါက အဖွဲ့ခေါင်းဆောင်ဖြစ်ဖို့ သင့်တော်တယ်ဆိုတာ ပြရမယ်”လို့ပေါ့။

တစ်နေ့မှာ အသင်းတော် ခေါင်းဆောင်က လာပြောတယ်။ “အသင်းတော်က ဓမ္မတေး ဗီဒီယိုတစ်ခုအတွက် နောက်ခံပုံတစ်ခု လိုတယ်။ အရင်နောက်ခံတွေထက် လုပ်ရတာ ပိုခက်မယ်။ ခုချိန်မှာ တခြားလူတွေအားလုံးက ဒီဇိုင်းအမျိုးမျိုး လုပ်ပြီး အလုပ်များနေကြတော့ တခြားလူကို ခေါ်လုပ်ခိုင်းတာက တိုးတက်မှုကို နှောင့်နှေးစေမှာပဲ။ အဲဒါကို အစ်မကို လုပ်စေချင်တယ်။ အစ်မလုပ်နိုင်မယ် ထင်လား”တဲ့။ ခေါင်းဆောင်က ဒီလိုပြောတာ ကြားတော့ တွေးမိတယ်။ “အရင်က အဲဒီလိုခက်တဲ့ နောက်ခံကို ငါ လုံးဝ မလုပ်ဖူးတော့ ရလဒ်ကောင်းတွေရဖို့ အာမခံနိုင်ပါ့မလားဆိုတာ မသေချာဘူး” ပေါ့။ ဒါပေမဲ့လည်း တွေးမိတယ်။ “ခေါင်းဆောင်နဲ့ ညီအစ်ကို မောင်နှမတွေက ဒီပရောဂျက်ကို အာရုံစိုက်နေကြမှာပဲ။ အခုဆိုရင် ဒီတာဝန်ကို ငါလုပ်တာ နှစ်နှစ်ကျော်ပြီ။ ခက်ခဲတဲ့ ပြဿနာနဲ့ အလုပ်တာဝန်တွေ အတော်အသင့်ကိုင်တွယ်ခဲ့ပြီး ထိုက်သင့်တဲ့ အတတ်ပညာပိုင်းဆိုင်ရာ ကျွမ်းကျင်မှုတွေလည်း ရှိပြီ။ ဒီလိုခက်တဲ့ နောက်ခံကို လုပ်ဖို့ကြိုးစားတာ ဒါပထမဆုံးအကြိမ် ဖြစ်နိုင်တော့ မတွေးထားတဲ့ ပြဿနာတချို့ ကျိန်းသေရှိမှာ။ ဒါပေမဲ့ ဒီလိုအလုပ်မျိုးကိုတောင် ကိုင်တွယ်မဖြေရှင်းနိုင်ရင် တခြားလူတွေအားလုံးက ငါ့ကို ဘာများ ထင်ကြမလဲ။ ဒါကို မကိုင်တွယ်နိုင်ရင် ငါက ပါရမီရှိတဲ့ အမှုဆောင်မဟုတ်သလို ဘာတိုးတက်မှုမှ မရှိဘူးလို့ ထင်ကြမလား။ တခြား ညီအစ်ကို မောင်နှမအားလုံးက သူတို့ပရောဂျက်တွေကို လုပ်နေကြပြီး ဒီအချိန်မှာ ငါနဲ့ အလုပ်လုပ်ဖို့ တခြားတစ်ယောက်ယောက်ကို ပို့ရမယ်ဆိုရင် ကြီးမားတဲ့ တာဝန်တွေကို ငါ မကိုင်တွယ်နိုင်ဘူး၊ အားကိုးလို့မရသလို ခေါင်းဆောင်မှုအတွက် အရည်အချင်းမမီဘူးလို့ သေချာပေါက် ထင်ကြမှာပဲ။ အဲဒါကို ဖြစ်ခွင့်ပေးလို့ မရဘူး။ ဘာပဲဖြစ်ဖြစ် ဒီပရောဂျက်ကို ငါတာဝန်ယူရမယ်။ အားလုံးကို မှန်မှန်ကန်ကန် လုပ်နိုင်အောင်လို့ ကိုယ်မသိတာကို ရှာကြည့်လိုက်မယ်။ ပြီးတော့ ခက်ခဲတဲ့ တာဝန်တွေကို ငါကိုင်တွယ်နိုင်မှန်း လူတိုင်းကို ပြမယ်”ပေါ့။ စိတ်ဆုံးဖြတ်လိုက်ပြီး စိတ်ချယုံကြည်မှုနဲ့ ကျွန်မ ပြန်ပြောလိုက်တယ်။ “ကိစ္စမရှိဘူး၊ ကျွန်မ လုပ်နိုင်တယ်။ ဒါက တခြားနောက်ခံတွေထက် မဆိုစလောက် ပိုခက်ပြီး ကျွမ်းကျင်မှုလိုအပ်တာပါ။ နည်းနည်း ပိုအားထုတ်လိုက်တာနဲ့ အရည်အသွေးကောင်းဖို့ အာမခံနိုင်ပါတယ်”ပေါ့။ ကျွန်မ စိတ်ချယုံကြည်မှုရှိပုံရတာကို မြင်တော့ ခေါင်းဆောင်က ခေါင်းညိတ်တယ်။ “ဒီနောက်ခံအတွက် အချိန်သိပ်မရဘူး။ ဓမ္မတေးနောက်ကွယ်က အဓိပ္ပာယ်နဲ့ ခံစားချက်ကို ဒီဇိုင်းက ထင်ဟပ်ဖို့ လိုတာလေ။ အဲဒီ ဒီဇိုင်းလုပ်နေတုန်း အခက်အခဲတစ်ခုခု ရှိရင် ချက်ချင်း ကျွန်တော့်ကို ဆက်သွယ်လိုက်”တဲ့။ ပြီးတော့ ကြီးကြပ်ရေးမှူးက ပြောသေးတယ်။ “အဲဒါကို ဖြစ်အောင် တကယ်မလုပ်နိုင်ရင် အသိပေးပါ။ အစ်မကို လာကူညီဖို့ တစ်ယောက်ယောက်ကို တာဝန်ပေးလိုက်မယ်”တဲ့။ စိတ်လှုပ်ရှား၊ တုန်လှုပ်ရင်းနဲ့ ကျွန်မ သဘောတူ ခေါင်းညိတ်လိုက်တယ်။ ကောင်းကောင်းလုပ်ရင် အလေးစားခံရမဲ့ အဲဒီလို အရေးကြီးတဲ့ ဒီဇိုင်းကို လုပ်နေရတော့ ကျွန်မ စိတ်လှုပ်ရှားမိပေမဲ့ အဲဒီလို ခက်ခဲတဲ့ တာဝန်ကို ကျွန်မ ကိုင်တွယ်နိုင်ပါ့မလားဆိုတာကိုလည်း စိုးရိမ်မိတယ်။ သူတို့လိုချင်တဲ့ အရည်အသွေးကို ကျွန်မပေးနိုင်မလား မသေချာဘူး။ ဒါပေမဲ့ ဘာပဲဖြစ်ဖြစ် လူတိုင်းကို စိတ်ပျက်အောင်လုပ်လို့မဖြစ်ဘူး။ ဒီရှားပါး အခွင့်အရေးကို အပြည့်အဝ အသုံးချနိုင်ဖို့ ချက်ချင်း ရှာဖွေစူးစမ်းမှု စလုပ်ရမယ်။ လုပ်ရင်းကိုင်ရင်း ကြိုးစားစမ်းသပ်ကြည့်ရမယ်။ ဘယ်လိုပဲ ခက်ခဲပါစေ ဒီတာဝန်ကို ကျွန်မ ပြီးအောင်လုပ်မယ်ပေါ့။

ဒီဇိုင်းလုပ်နေတုန်းမှာ အချိန်က အကုန်မြန်သလိုဖြစ်ပြီး ပြဿနာမျိုးစုံ ပေါ်လာတယ်။ ဖိအားတွေတိုးလာတာကို ခံစားခဲ့ရတယ်။ ခေါင်းဆောင်နဲ့ ကြီးကြပ်ရေးမှူးက ကျွန်မရဲ့ အလုပ်အခြေအနေနဲ့ ပြဿနာ ရှိမရှိကို ခဏခဏ မေးကြတယ်။ အရမ်းကို စိတ်လှုပ်ရှားလွန်းပြီး အားလုံး “အဆင်ပြေတယ်” လို့သာ ပြောလိုက်တာ။ တကယ်က ကျွန်မ တုန်လှုပ်နေတာ။ ဒီဇိုင်းက အဓိကအရေးပါတဲ့ ပြောင်းလဲမှုနဲ့ တိုးတက်မှုတချို့ လိုအပ်နေသေးတယ်။ နောက်ဆုံးရလဒ် ဘယ်လို ထွက်လာမယ်မှန်း ကျွန်မ တကယ်မသိခဲ့ပါဘူး။ ကောင်းကောင်း ဖြစ်မလာရင် လူတိုင်းက ကျွန်မရဲ့ ကျွမ်းကျင်မှု အဆင့်မှန်ကို မြင်သွားမှာ။ ကျွန်မက မစွမ်းဆောင်နိုင်ဘဲ ကြွားဖို့သာ ကြိုးစားနေတယ်လို့ ပြောကြမှာပဲ။ ပြီးအောင်လုပ်မယ်လို့ ကတိပေးခဲ့မှတော့ ကတိပျက်ရင် ကိုယ့်ရှူးကိုယ်ပြန်ပတ်တော့မယ်လို့ တွေးမိလို့ မတတ်သာဘဲ လက်ခံပြီး လုပ်ရင်းနဲ့ပဲ ကိစ္စတွေကို နားလည်အောင် လုပ်ခဲ့ရတယ်။ စိတ်ကူးအနှစ်ချုပ် မရသေးလို့ အကြံထုတ်ဖို့ အချိန်အတော်ကြာ စဉ်းစားခဲ့ရတယ်။ တစ်ခါ ခေါင်းဆောင်က စတူဒီယိုကို လာပြီး ကျွန်မ အလုပ်လုပ်တာကို စောင့်ကြည့်တယ်၊ ဒါ‌ကြောင့် အားလုံး အဆင်ပြေနေတယ်လို့ ထင်သွားအောင် ပိုလွယ်တဲ့ အပိုင်းကို ကျွန်မ တမင်ပြောင်းလိုက်ပြီး အမြန်ဆွဲလိုက်တယ်။ ဒါပေမဲ့ တကယ်တော့ စိတ်လှုပ်ရှားလွန်းလို့ ကျွန်မ လက်ဖဝါးမှာ ချွေးတွေရွှဲနေတာ။ ခေါင်းဆောင် ထွက်သွားတာနဲ့ ပိုခက်တဲ့ အပိုင်းကို ပြောင်းလိုက်ပြီး ဦးနှောက်ခြောက်ခံ စဉ်းစားရပြန်ရော။ ခေါင်းဆောင်က ကျွန်မအရည်အချင်းကို မေးခွန်းထုတ်မှာ စိုးရိမ်လို့ ပြဿနာရှိတာကို ဝန်မခံချင်ခဲ့ဘူး။ ကိုယ်က စကားကြီးစကားကျယ်တွေ ပြောထားပြီးမှတော့ ကတိဖျက်တာဟာ ရှက်စရာကောင်းမှာပဲလို့ တွေးမိတယ်။ အံကိုကြိတ်ပြီး လုပ်ရင်းနဲ့ ကိစ္စတွေကို အဖြေရှာခဲ့ရတယ်။ ဒါပေမဲ့ တိုးတက်မှု နှောင့်နှေးပြီး ကျွန်မ စိတ်တွေ ချုံးချုံးကျသွားတယ်။ နောက်ဆုံးညမှာ ဒီဇိုင်းကို ပြီးအောင် လုပ်ရင်းနဲ့ တော်တော်မိုးချုပ်မှ အိပ်ခဲ့တယ်။ ခေါင်းဆောင်နဲ့ ကြီးကြပ်ရေးမှူးက တစ်ချက်ကြည့်ပြီး ကောင်းပုံရပေမဲ့ နည်းနည်း ပြင်ဖို့လိုတယ်လို့ ပြောကြတယ်။ ကိုယ့်တာဝန်လုပ်ရတဲ့ ကျေနပ်မှုကို ကျွန်မ ခံစားခဲ့ရသေးဘူး။ ကျွန်မ လမ်းပျောက်သလို ခံစားရပြီး ပျော်အောင် မနေနိုင်ခဲ့ဘူး။

နောက်ပိုင်း ဝတ်ပြုဆုတောင်းချိန်အတွင်းမှာ ဘုရားနှုတ်ကပတ်တော်တစ်ပိုဒ် ဖတ်ရတယ်။ “သင်သည် သင်၏ အသက်တာ၌ စွပ်စွဲသည့်အသိစိတ် မကြာခဏရှိပါက၊ သင်၏ စိတ်နှလုံးသည် အနားမရနိုင်ပါက၊ သင်သည် ငြိမ်သက်ခြင်း သို့မဟုတ် ဝမ်းမြောက်ခြင်း မရှိပါက၊ ပြီးလျှင် ကိစ္စအမျိုးစုံနှင့်ပတ်သက်၍ စိုးရိမ်ပူပန်ခြင်းနှင့် သောကရောက်ခြင်းတို့၏ မကြာခဏ ဖိစီးခြင်းခံရပါက ဤသည်မှာ အဘယ်အရာကို ဖော်ပြသနည်း။ သင်သည် သမ္မာတရားကို လက်တွေ့မလုပ်ဆောင်ကြောင်း၊ ဘုရားသခင်အတွက် သင်၏ သက်သေခံချက်တွင် ခိုင်မာစွာမရပ်တည်ကြောင်းကို ဖော်ပြရုံမျှသာတည်း။ သင်သည် စာတန်၏ စိတ်သဘောထား အလယ်တွင် အသက်ရှင်သည့်အခါ သမ္မာတရားကို လက်တွေ့လုပ်ဆောင်ဖို့ မကြာခဏပျက်ကွက်နိုင်ခြေရှိပြီး သမ္မာတရားကို ကျောခိုင်းဖို့၊ တစ်ကိုယ်ကောင်းဆန်ပြီး ဆိုးယုတ်ဖို့ ဖြစ်နိုင်ခြေရှိလေသည်။ သင်သည် သင်၏ပုံရိပ်၊ သင်၏နာမည်ကောင်းနှင့် ဂုဏ်အဆင့်အတန်း၊ ပြီးလျှင် သင်၏အကျိုးစီးပွားများကိုသာ ထိန်းသိမ်းသည်။ သင့်အတွက်သာ အစဉ် အသက်ရှင်ခြင်းက သင့်အား အစဉ် ကြီးစွာသော နာကျင်မှုဖြစ်စေသည်။ သင်သည် အလွန်များစွာသော တစ်ကိုယ်ကောင်းဆန်သည့် အလိုဆန္ဒများ၊ အရှုပ်အယှက်များ၊ သံယောဇဉ်များ၊ ဒွိဟများနှင့် ဒုက္ခများစွာတို့ သင့်ထံတွင် ရှိသည်မှာ သင်၌ အနည်းဆုံးသော ငြိမ်သက်ခြင်း၊ သို့မဟုတ် ဝမ်းမြောက်ခြင်းတို့မရှိချေ။ ဖောက်ပြန်ပျက်စီးသော ဇာတိပကတိအတွက် အသက်ရှင်ခြင်းသည် အလွန်အမင်း ဒုက္ခခံစားရခြင်း ဖြစ်လေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အသက်အတွင်း ဝင်ရောက်ခြင်းသည် တာဝန် ထမ်းဆောင်ခြင်းဖြင့် စတင်သည်) ဘုရားနှုတ်ကပတ်တော်ကို စဉ်းစားရင်းနဲ့ သဘောပေါက်သွားတယ်။ ဒီဇိုင်းပြီးသွားတဲ့နောက် ပင်ပန်းနွမ်းနယ်ပြီး စိတ်မချမ်းမြေ့ရတဲ့ အကြောင်းရင်းက အဆင့်အတန်းကို ကျွန်မ အရမ်းတပ်မက်လွန်းလို့ပဲ။ ကိုယ့်တာဝန်မှာရှိတဲ့ ချို့ယွင်းချက်တွေကို ဖုံးကွယ်ဖို့ သူများတွေ ယုံမှားသွားအောင် ကိုယ့်ကိုယ်ကိုယ် ဟန်ဆောင်ဖုံးဖိခဲ့တယ်။ နောက်ပိုင်းမှာ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ပိုနားလည်စေခဲ့တဲ့ ဘုရားနှုတ်ကပတ်တော် နောက်တစ်ပိုဒ်ကို အမှတ်မထင်တွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “လူတို့ကိုယ်တိုင်သည် အဖန်ဆင်းခံအရာများ ဖြစ်ကြ၏။ အဖန်ဆင်းခံ အရာများက အရာခပ်သိမ်းတတ်စွမ်းနိုင်ခြင်းကို ရရှိနိုင်ပါသလော။ စုံလင်ခြင်းနှင့် အပြစ်အနာအဆာကင်းခြင်းကို ၎င်းတို့ ရရှိနိုင်ပါသလော။ အရာရာတိုင်းတွင် ကျွမ်းကျင်မှုကို ရရှိနိုင်သလော၊ အရာရာတိုင်းကို နားလည်လာနိုင်ပြီး အရာရာတိုင်းကို ထိုးဖောက်သိမြင်နိုင်ပြီး အရာရာကို စွမ်းဆောင်နိုင်သလော။ မဖြစ်စေနိုင်ပေ။ သို့သော်၊ လူသားများထဲတွင်၊ ဖောက်ပြန်ပျက်စီးခြင်းများနှင့် ဆိုးရွားသော အားနည်းချက်တစ်ခု ရှိ၏။ ကျွမ်းကျင်မှု သို့မဟုတ် တတ်ကျွမ်းမှုတစ်ခု သူတို့ သင်ယူသည်နှင့်တစ်ပြိုင်နက်၊ သူတို့ တတ်စွမ်းနိုင်ကြသည်၊ သူတို့က အဆင့်အတန်းနှင့် တန်ဖိုးရှိသူများ ဖြစ်ကြပြီး ကျွမ်းကျင်အတတ်ပညာရှင်များ ဖြစ်ကြသည်ဟု လူတို့က ခံစားမိကြသည်။ ၎င်းတို့သည် မည်သို့ပင် ထူးခြားမှုမရှိသည်ဖြစ်စေ၊ ၎င်းတို့အားလုံးသည် နာမည်ကြီးသော၊ သို့မဟုတ် အဆင့်မြင့်သောပုဂ္ဂိုလ်တစ်ယောက်ယောက်အဖြစ် ပြရုပ်တင်လိုကြသည်။ အသေးစား နာမည်ကြီးသူတစ်ယောက်ယောက်အဖြစ် ပြောင်းလဲလိုကြသည်။ ချို့ယွင်းချက်တစ်ခုမှမရှိဘဲ ၎င်းတို့က စုံလင်ပြီး အပြစ်အနာအဆာကင်းသည်ဟု လူတို့ကို ထင်စေလိုကြသည်။ သူတစ်ပါးတို့၏အမြင်တွင် ၎င်းတို့သည် ကျော်ကြားလာကာ၊ အာဏာကြီး၍၊ ထင်ရှားသောပုဂ္ဂိုလ်တစ်ဦးဖြစ်လိုပြီး စွမ်းအားကြီးလိုကြသည်။ မလုပ်နိုင်သည့်အရာမရှိဘဲ၊ မည်သည့်အရာကိုမဆို စွမ်းဆောင်နိုင်လိုကြသည်။ ၎င်းတို့သည် အခြားလူတို့၏ အကူအညီကို ရှာဖွေလျှင် ၎င်းတို့သည် မစွမ်းဆောင်နိုင်၊ အားနည်းသည်၊ နိမ့်ကျသည် ဆိုသည့်ပုံပေါ်မည်၊ လူတို့သည် ၎င်းတို့အား အထင်သေးကြမည်ဟု ထင်မြင်ကြသည်။ ဤအကြောင်းကြောင့် ၎င်းတို့သည် အစဉ်သဖြင့် လှည့်ဖြား၍ဟန်ပြလိုကြသည်။ လူအချို့ကို တစ်စုံတစ်ခု လုပ်ခိုင်းသည့်အခါ မည်သို့လုပ်ဆောင်ရသည်ကို ၎င်းတို့ အမှန်တကယ် မသိသော်ငြားလည်း သိသည်ဟု ပြောကြသည်။ ထို့နောက်တွင် ၎င်းတို့သည် ထိုအကြောင်းကို တိတ်တဆိတ် ရှာဖွေကြပြီး မည်သို့လုပ်ဆောင်ရမည်ကို သင်ယူဖို့ ကြိုးစားကြသော်လည်း နှစ်ရက်သုံးရက် လေ့လာပြီးသည့်နောက် မည်သို့လုပ်ရမည်ကို ၎င်းတို့နားမလည်ကြသေး။ ၎င်းတို့ အခြေအနေမည်သို့ရှိသည်ကို အမေးခံရသည့်အခါ ၎င်းတို့က ‘မကြာမီ ပြီးမည်၊ မကြာမီပြီးမည်’ ဟု ပြောကြသည်။ သို့ရာတွင် ၎င်းတို့၏စိတ်နှလုံးထဲ၌ ‘မရသေးဘူး။ ငါ ဘာမှ မသိ။ ငါ ဘာလုပ်ရမည်ကိုလည်း မသိ။ ငါ လက်လျှော့၍မဖြစ်ပေ၊ ဆက်၍ ဟန်ဆောင်ရမည်၊ ငါ၏ အားနည်းချက်များ၊ မသိနားမလည်မှုများကို လူတို့အား မြင်ခွင့်ပေး၍ မဖြစ်။ ငါ့ကို အထင်သေးခွင့်ပြု၍ မဖြစ်။’ ဟု ၎င်းတို့ တွေးနေကြသည်။ ဤသည်မှာ အဘယ်ပြဿနာနည်း။ ဤသည်မှာ မည်သို့ပင်ဖြစ်စေ သိက္ခာဆည်ရန် ကြိုးစားသည့် အသက်ရှင်နေစဉ်ဖြစ်သော ငရဲဖြစ်သည်။ ဤသည်မှာ မည်သို့သော စိတ်သဘောထားမျိုးနည်း။ ဤသို့သောသူများ၏ မာနထောင်လွှားမှုသည် အကန့်အသတ်မရှိပေ။ ၎င်းတို့သည် အသိစိတ်အားလုံး ပျောက်ဆုံးပြီးဖြစ်သည်။ ၎င်းတို့သည် လူတိုင်းကဲ့သို့ မဖြစ်လိုပေ။ သာမန်၊ ပုံမှန်လူများမဖြစ်လိုကြဘဲ မဟာလူသား၊ အဆင့်မြင့်သောသူတစ်ယောက်၊ အစွမ်းထက်သူတစ်ယောက်ယောက် ဖြစ်လိုကြသည်။ ဤသည်မှာ အလွန်ကြီးမားသော ပြဿနာတစ်ရပ် ဖြစ်သည်။ အားနည်းချက်များ၊ ချို့ယွင်းချက်များ၊ မသိနားမလည်မှု၊ မိုက်မဲမှုနှင့် သာမန်လူ့သဘာဝအတွင်းမှ သိနားလည်မှု ကင်းမဲ့ခြင်းနှင့် စပ်လျဉ်း၍၊ ယင်းတို့အားလုံးကို သူတို့ ဖုံးကွယ်ပြီး အခြားသူများကို မြင်ခွင့်မပေးဘဲ မိမိတို့ကိုယ်ကိုယ် ဆက်လက် အယောင်ဆောင်ကြလေသည်။...ထိုသို့သော လူတို့သည် အမြဲ စိတ်ကူးယဉ်တတ်ကြသည် မဟုတ်လော။ သူတို့ အိပ်မက်မက်နေကြခြင်း မဟုတ်လော။ သူတို့သည် မိမိကိုယ်ကိုယ် အဘယ်သူများ ဖြစ်ကြသည်ကို မသိကြသလို၊ သာမန်လူ့သဘာဝကို မည်သို့ အသက်ရှင်နေထိုင်ရမည်ကိုလည်း မသိကြ။ လက်တွေ့ကျသည့် လူသားများကဲ့သို့ တစ်ကြိမ်မျှ သူတို့ လုံးဝ မပြုမူဖူးကြ။ မိမိတို့ကိုယ်ကိုယ် ပြုမူနေထိုင်ရာတွင်၊ လူတို့သည် ဤလမ်းမျိုးကို ရွေးချယ်လျှင်၊ သူတို့ အောက်ခြေမလွတ်မည့်အစား အမြဲ စိတ်ကူးယဉ်ကြသည်ဆိုလျှင်၊ အမြဲ ပျံသန်းချင်ကြလျှင်၊ ပြဿနာများ သူတို့ကြုံရဖို့ သေချာပေသည်။ အသက်တာတွင် ၎င်းတို့ ရွေးချယ်သည့် လမ်းကြောင်းသည် မမှန်ကန်ပါ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို ယုံကြည်ခြင်းနှင့်သက်ဆိုင်သည့် မှန်ကန်သော လမ်းကြောင်းပေါ် စတင်ရန် ပြည့်စုံရမည့် သတ်မှတ်ချက် ငါးချက်) ဘုရားနှုတ်ကပတ်တော်က ကျွန်မရဲ့ လက်ရှိအခြေအနေကို ဖော်ထုတ်ခဲ့တယ်။ ဒီဇိုင်းမှာ အလုပ်လုပ်တာ နည်းနည်း ကြာပြီဆိုတော့ တချို့တလေကို ကျွမ်းကျင်တတ်မြောက်ပြီး အဖွဲ့ခေါင်းဆောင်အနေနဲ့ အရွေးခံခဲ့ရတယ်၊ ကျွန်မ စွမ်းဆောင်နိုင်ပြီး ရှားပါးတဲ့ ပါရမီရှင်ပဲလို့ ကျွန်မ တွေးခဲ့တယ်။ ကိုယ့်ကိုယ်ကိုယ် ဒီလို တွေးခဲ့လို့ ကျွန်မရဲ့ ချို့ယွင်းချက်တွေကို တခြားလူတွေ သတိပြုမိပြီး အလုပ်အတွက် မသင့်တော်ဘူးလို့ ပြောမှာ စိုးတာနဲ့ ကျွန်မအပေါ် သူတို့ ဘာတွေးတယ်ဆိုတာကို အထူး အာရုံစိုက်ခဲ့တယ်။ အထူးသဖြင့် ဒီနောက်ခံပုံနဲ့ ပတ်သက်ပြီးတော့ အရင်က အဲဒီလောက်ခက်တာတစ်ခုမှ မလုပ်ဖူးသလို အောင်မြင်မလားဆိုတာ မသေချာခဲ့ဘူး။ ဒါပေမဲ့ ကိုယ့်ဂုဏ်နဲ့ အဆင့်အတန်းကို ထိန်းဖို့၊ ကြီးကြပ်ရေးမှူးနဲ့ ခေါင်းဆောင်ရဲ့ ယုံကြည်မှုရဖို့ အားလုံးပဲ အဆင်ပြေနေသလိုမျိုး ဟန်ဆောင်ခဲ့တယ်။ ပြဿနာတွေ ကြုံပြီး မတိုးတက်လာတဲ့အခါ အကူအညီ တောင်းမဲ့အစား တစ်ကိုယ်တည်းပဲ အပြင်းအထန်ကြိုးစားခဲ့တယ်။ ကိုယ့်တိုးတက်မှုတို့၊ ပြဿနာရှိမရှိတို့ ခေါင်းဆောင်ကမေးတော့ လုံးဝ လမ်းပျောက်နေခဲ့ပေမဲ့ ကျွန်မရဲ့ ပြဿနာတွေကို မပြောပြခဲ့ဘူး၊ အဲဒီအစား သူ့ကို လိမ်ညာ၊ လှည့်စားဖို့ ရွေးခဲ့တာဟာဆိုရင် အလုပ်ပြီးအောင် ကျွန်မလုပ်နိုင်တယ်လို့ သူ ထင်အောင် အရမ်းကျွမ်းကျင်မှုရှိသလို ဟန်ဆောင်တဲ့အထိပါပဲ။ ကိုယ့်ရဲ့ ချို့ယွင်းချက်တွေကို ဖုံးကွယ်ဖို့ ကဏ္ဍတိုင်းမှာ ဟန်လုပ်ခဲ့တယ်။ ဘာကိုမဆို ကျွန်မ လုပ်နိုင်ပြီး အရာရာကို သိတယ်လို့ တခြားလူတွေ ထင်အောင် ပါရမီရှိတဲ့ အမှုဆောင်လို အမြဲ ဟန်ဆောင်ခဲ့တယ်။ ကျွန်မက အရမ်းကို စိတ်ကြီးဝင်ပြီး မာနထောင်လွှားမှန်း သဘောပေါက်ခဲ့တယ်။ ဘုရားနှုတ်ကပတ်တော်က ပြောတယ်။ “လူတို့ကိုယ်တိုင်သည် အဖန်ဆင်းခံအရာများ ဖြစ်ကြ၏။ အဖန်ဆင်းခံ အရာများက အရာခပ်သိမ်းတတ်စွမ်းနိုင်ခြင်းကို ရရှိနိုင်ပါသလော။ စုံလင်ခြင်းနှင့် အပြစ်အနာအဆာကင်းခြင်းကို ၎င်းတို့ ရရှိနိုင်ပါသလော။ အရာရာတိုင်းတွင် ကျွမ်းကျင်မှုကို ရရှိနိုင်သလော၊ အရာရာတိုင်းကို နားလည်လာနိုင်ပြီး အရာရာတိုင်းကို ထိုးဖောက်သိမြင်နိုင်ပြီး အရာရာကို စွမ်းဆောင်နိုင်သလော။ မဖြစ်စေနိုင်ပေ။” အမှန်ပါပဲ၊ ဖောက်ပြန်ပျက်စီးတဲ့ လူတစ်ယောက်က ဘယ်လိုလုပ် ပြီးပြည့်စုံပြီး အားလုံး စွမ်းဆောင်နိုင်မှာလဲ။ ကိုယ့်တာဝန်မှာ တချို့ကိစ္စတွေကို နားမလည်တာ၊ မစွမ်းဆောင်နိုင်တာက ပုံမှန်ပဲလေ။ ဒါပေမဲ့ ကျွန်မက ကိုယ့်ချို့ယွင်းချက်တွေအပေါ် အဲဒီလို သဘောမထားခဲ့ဘူး။ အဲဒီအစား ပါရမီရှိတဲ့ အမှုဆောင်လို ကိုယ့်ကိုယ်ကိုယ် မရမကပုံဖော်ခဲ့တယ်။ သာမန် အဖန်ဆင်းခံအနေနဲ့ပဲ အမြင်မခံချင်ခဲ့ဘူး။ ပြီးပြည့်စုံပြီး ခြောက်ပြစ်ကင်း သဲလဲစင်ဖြစ်ဖို့ ကြိုးစားခဲ့တယ်။ ဆင်ခြင်တုံတရား ပျောက်ဆုံးသွားအောင် အရမ်း မာနထောင်လွှားခဲ့တယ်။ ကိုယ့်ပုံစံအမှန်ကို တခြားလူတွေ မြင်မှာစိုးလို့ ကိုယ့်တာဝန်မှာ အမြဲ ဟန်လုပ်နေပြီး တစ်ခုခု နားမလည်တဲ့အခါ အကူအညီ မတောင်းခဲ့လို့ မြန်မြန် ပြီးသွားသင့်တဲ့အချိန်မှာ ဒီဇိုင်းက တိုးတက်မှု နှေးကွေးသွားခဲ့ပြီး ကျွန်မ စိတ်တွေချုံးချုံးကျလာခဲ့တယ်။ ခြောက်ပြစ်ကင်းသဲလဲစင်နေအောင် ကြိုးစားခဲ့တာ ကျွန်မမိုက်မဲမှန်း သဘောပေါက်သွားတယ်။ ကျွန်မရဲ့ ချို့ယွင်းချက်တွေကို ရင်ဆိုင်ဖို့ သတ္တိမရှိဘဲ အမြဲ ဖုံးကွယ်ခဲ့တယ်။ ရလဒ်ကတော့ တာဝန်မှာ ပင်ပန်းပြီး မရိုးမသားဖြစ်ခဲ့ရုံမက အသင်းတော် အလုပ်ကိုလည်း နှောင့်နှေးစေခဲ့တာပဲ။ ဒါကို သဘောပေါက်တော့ ဘုရားဆီ ဆုတောင်းခဲ့တယ်။ “ဘုရားသခင်။ ကိုယ်တော်ရဲ့ ဉာဏ်အလင်းပေးခြင်းနဲ့ လမ်းပြမှုအတွက် ကျေးဇူးတင်ပါတယ်။ ဒါကြောင့်သာ ဒီလိုဖုံးနေတာက သနားစရာကောင်းတာကို မြင်ခဲ့ရတာပါ။ နောင်လက်တွေ့လုပ်ဆောင်မှုနဲ့ ပတ်သက်လို့ ကျွန်မရဲ့ အမြင်မှားတွေကို ပြင်ပြီး ကျွန်မရဲ့ ချို့ယွင်းချက်တွေအပေါ် မှန်ကန်တဲ့ သဘောထားရှိဖို့၊ နားမလည်တဲ့အခါ မေးမြန်းဖို့၊ ဖုံးကွယ်မှုကို ရှောင်ကြဉ်ပြီး တာဝန်ကို လက်တွေ့ကျကျနဲ့ ရိုးရိုးသားသား လုပ်ဖို့ အသင့်ပါ” လို့ပေါ့။

နောက်ပိုင်းမှာ ဘုရားနှုတ်ကပတ်တော်ကို နောက်ထပ် ဖတ်ခဲ့တယ်။ “ယင်းမှာ မည်သည့်ပြဿနာပင်ဖြစ်ပါစေ ဖြစ်ပေါ်လာသည့် မည်သည့်ပြဿနာကိုမဆို ဖြေရှင်းဖို့ သင် သမ္မာတရားကို ရှာဖွေရမည်ဖြစ်ပြီး မည်သည့်နည်းလမ်းနှင့်မျှ သင်ဟန်မဆောင်ရ၊ သို့မဟုတ် အခြားသူများအတွက် အယောင်ဆောင်မလှည့်စားရ။ သင်၏အားနည်းချက်များ၊ သင်၏ချို့ယွင်းချက်များ၊ သင်၏အမှားများ၊ သင်၏ဖောက်ပြန်ပျက်စီးသော စိတ်သဘောထားများ— ယင်းတို့အားလုံးနှင့်ပတ်သက်၍ လုံးဝ ပွင့်ပွင့်လင်းလင်းရှိပြီး မိတ်သဟာယပြုလော့။ ယင်းတို့ကို အတွင်း၌ မသိမ်းထားနှင့်။ သင့်ကိုယ်သင် မည်သို့ဖွင့်ဟဖို့ကို သင်ယူခြင်းသည် အသက်သို့ ဝင်ရောက်ခြင်း၏ ပထမခြေလှမ်းဖြစ်ပြီး၊ ယင်းမှာ အောင်နိုင်ဖို့ အခက်ဆုံးဖြစ်သည့် ပထမဆုံး အခက်အခဲတစ်ခုဖြစ်သည်။ ယင်းကို သင်အောင်နိုင်ပြီးသည်နှင့်၊ သမ္မာတရားကို ဝင်ရောက်ခြင်းသည် လွယ်ကူပေသည်။ ဤခြေလှမ်းကို လှမ်းခြင်းက အဘယ်သဘောကို ဆောင်သနည်း။ ယင်းက သင်၏စိတ်နှလုံးကို ဖွင့်ပြီး ကောင်းသည်ဖြစ်စေ၊ ဆိုးသည်ဖြစ်စေ၊ အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ သင်၌ရှိသမျှ အားလုံးကို ပြခြင်းကို ဆိုလိုလေသည်။ ဘုရားသခင်ထံမှ မည်သည့်အရာမျှ မကွယ်ဝှက်ဘဲ၊ မည်သည့်အရာမျှ မဖုံးကွယ်ဘဲ၊ မမျိုသိပ်ဘဲ လှည့်စားမှုနှင့် လှည့်ကွက်ကင်းကာ၊ အခြားသူများကို အလားတူ ပွင့်လင်းပြီး ရိုးသားရင်း၊ အခြားသူများနှင့် ဘုရားသခင် မြင်ဖို့ရာ သင့်ကိုယ်သင် ထုတ်ဖော်ပြခြင်း ဖြစ်သည်။ ဤနည်းအားဖြင့် သင်သည် အလင်းတွင် အသက်ရှင်ပြီး ဘုရားသခင်က သင့်ကို စေ့စေ့စပ်စပ် ကြည့်ရှုစစ်ဆေးမည်သာမက၊ အခြားသူများကလည်း သင်သည် အခြေခံသဘောတရားနှင့်အညီ၊ ပွင့်လင်းမြင်သာသည့် အတိုင်းအတာတစ်ခုဖြင့် ပြုမူကြောင်း မြင်နိုင်လိမ့်မည်။ သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုံးကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။ ဤအရာများကို သင် လက်လွှတ်နိုင်ပါက သင်သည် အလွန်ပင် သက်သောင့်သက်သာဖြစ်လိမ့်မည်။ သင်သည် ချည်နှောင်မှုများ၊ သို့မဟုတ် နာကျင်မှု မရှိဘဲ အသက်ရှင်လိမ့်မည် ဖြစ်ပြီး သင်သည် အလင်းတွင်သာ လုံးဝ အသက်ရှင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ကိုယ့်တာဝန်ကို ကောင်းကောင်းလုပ်ပြီး ဘုရားရဲ့ ချီးကျူးတာ ခံချင်ရင် အဓိကက သမ္မာတရား ရှာဖို့ဖြစ်မှန်း ကျွန်မ သဘောပေါက်သွားတယ်။ ဘာဖောက်ပြန်ပျက်စီးတဲ့ စိတ်သဘောထားကို ကျွန်မ ပြပါစေ၊ တာဝန်မှာ ဘာပြဿနာတွေ ရှိပါစေ လမ်းပြမှု ရှာဖို့ ဘုရားဆီ ဆုတောင်းရင်း ဖွင့်ပြောရမယ်၊ ဂုဏ်နဲ့ အဆင့်အတန်းအတွက် ဆန္ဒကို စွန့်ပစ်ရမယ်၊ ညီအစ်ကို မောင်နှမတွေနဲ့ မိတ်သဟာယပြုရမယ်၊ ဖုံးကွယ်မှုနဲ့ ဟန်ဆောင်မှုကို ရှောင်ကြဉ်ရမယ်၊ လူတိုင်းကို ကိုယ့်အရှိအတိုင်းမြင်ခွင့်ပေးရမယ်၊ ကိုယ်စွမ်းဆောင်နိုင်တာကိုပဲ လုပ်ရမယ်၊ မစွမ်းဆောင်နိုင်တဲ့အခါ ဝန်ခံပြီး တခြားလူတွေနဲ့ သမ္မာတရား ရှာရမယ်။ ကိုယ့်တာဝန်ကို ဒီလိုလုပ်တော့ ပင်ပန်းနွမ်းနယ်တာနဲ့ ချုပ်တည်းရတာ လျော့သွားမှာပဲ။ ပျော်ဖို့ကောင်းမှာ။ ဒါကို သဘောပေါက်သွားတော့ ဒီဇိုင်းလုပ်ငန်းစဉ်တစ်ခုလုံးအပေါ် ကိုယ့်အတွေးတွေကို ညီအစ်ကို မောင်နှမတွေနဲ့ မိတ်သဟာယမှာ ဖွင့်ပြောခဲ့ပြီး သူတို့နဲ့ ဆွေးနွေးဖို့ ကိုယ်ကြုံခဲ့ရတဲ့ ပြဿနာတွေကို တင်ပြခဲ့တယ်။ ညီအစ်ကို မောင်နှမတွေက ကျွန်မကို နည်းစနစ်သစ်တချို့ သင်ပေးပြီး အကြံသစ်တချို့ ပေးခဲ့ကြတယ်။ အဲဒီနောက်မှာ နောက်ခံအတွက် လုပ်ရတဲ့အချိန်အားလုံးက တကယ်ကို ချောချောမွေ့မွေ့ ဖြစ်သွားခဲ့တယ်။ နောက်ပိုင်းမှာ တချို့ ညီအစ်ကို မောင်နှမတွေက ပြောတယ်။ “အစ်မရဲ့ နောက်ခံပုံတွေ ကြည့်ရတာ အရင်ကဟာတွေထက် အများကြီး ပိုကောင်းတယ်။ အစ်မရဲ့ အတွေ့အကြုံနဲ့ သင်ယူခဲ့တာကို တစ်ချိန်ချိန်မှာ ကျွန်မတို့ကို ဝေမျှပေးလို့ရမလား”တဲ့။ ဒါကိုကြားတော့ ကျွန်မ အရမ်းဝမ်းသာသလို ကိုယ့်တာဝန်ကို လက်တွေ့ကျကျ ဖြည့်ဆည်းခဲ့ပြီလို့ ခံစားခဲ့တယ်။ နောက်ခံကို ဒီဇိုင်းလုပ်တဲ့ ကိုယ့်အတွေ့အကြုံကို ပြန်တွေးကြည့်တော့ ချို့ယွင်းချက်တွေရှိတာ ဘာမှမမှားသလို အဲဒါတွေကို တခြားလူတွေ သိတာက ဘာမှမထိခိုက်မှန်း သဘောပေါက်သွားတယ်။ ဖွင့်ပြောပြီး သမ္မာတရား ရှာနိုင်တာ၊ ကိုယ့်ရဲ့ မမှန်ကန်တဲ့ ရည်ရွယ်ချက်နဲ့ ဆန္ဒတွေကို ဘေးဖယ်နိုင်တာက အရေးကြီးဆုံး အရာပဲ။ ဒီလိုအလုပ်လုပ်ရင်းနဲ့ စိတ်အေးချမ်းပြီး စိတ်သက်သာရာရနိုင်တယ်။

တဖြည်းဖြည်းနဲ့ ခက်ခဲတဲ့ ပရောဂျက်တွေအတွက် အရည်အသွေးရှိတဲ့ ဒီဇိုင်းတွေကို ကျွန်မ ပေးနိုင်ခဲ့ပြီး တခြားညီအစ်ကို မောင်နှမတွေထက် အချောသတ်ဒီဇိုင်းတွေကို ပိုလုပ်နိုင်ခဲ့တယ်။ သူတို့က ဒီဇိုင်းစိတ်ကူးတွေနဲ့ ပတ်သက်လို့ ကျွန်မကို အကြံ အမြဲတောင်းကြပြီး တခြား နည်းစနစ်ဆိုင်ရာ မေးခွန်းတွေ မေးကြတယ်။ ပထမတော့ ကိုယ်သိတာကိုပဲ သူတို့ကို ပြောပြခဲ့ပေမဲ့ မေးတဲ့လူများလာတော့ ကျွန်မ အမှတ်တမဲ့ စဉ်းစားမိလာတယ်၊ “အခု လူတိုင်းက ငါ့ပါရမီတွေကို သတိပြုမိကြပြီထင်တယ်။ နို့မို့ ငါ့ကို ဘာလို့ အကြံတောင်းမှာလဲ”ပေါ့။ ဒီကျေနပ်စရာခံစားချက်ကို တော်တော် အရသာတွေ့လာပြီး ကိုယ့်ကိုယ်ကိုယ် အတော်လေး အားရနေတာ ကျွန်မ သတိတောင် မထားမိဘူး။ ဒါပေမဲ့လည်း လုံးလုံးမမျှော်လင့်ထားတာ ဖြစ်လာခဲ့တယ်။ ဓမ္မတေးတစ်ပုဒ်အတွက် ကျွန်မ ဒီဇိုင်းလုပ်ခဲ့တဲ့ နောက်ခံပုံတစ်ခုမှာ စည်းမျဉ်းကို ချိုးဖောက်တဲ့ ပြဿနာတစ်ခု ခေါင်းဆောင်က သတိထားမိပြီး ကျွန်မကို အဲဒီအကြောင်း ခေါ်ပြောတယ်။ အဲဒီပုံမှာ အဲဒီနေ့မှာပဲ ပြင်ဖို့လိုတယ်၊ မဟုတ်ရင် အလုပ် နှောင့်နှေးသွားမယ်လို့ ပြောပြီး ကိုယ့်ဘာသာ ပြင်နိုင်မလား၊ တခြားလူတွေဆီက အကူအညီလိုလားလို့ မေးတယ်။ ကျွန်မ ကိုယ့်ဘာသာ တွေးမိတယ်။ “ဒီပုံကို ငါ ဒီဇိုင်းလုပ်ခဲ့တာပဲ၊ သူများကို လွှဲပေးလိုက်ရင် ငါက သိပ်မကျွမ်းကျင်ပုံပေါက်သွားမှာ မဟုတ်လား။ စကားကြီးစကားကျယ်သာပြောတာ အရေးကြီးတဲ့အခါကျတော့ မလုပ်နိုင်ဘူးလို့ ထင်ကြမှာပဲ မဟုတ်လား။ မဖြစ်ပါဘူး။ ငါ အခုမှ လက်လျှော့လို့မရဘူး။ ဒီပြဿနာကို ကိုယ့်ဘာသာ ပြင်နိုင်ရင် ငါဟာ ကိုယ့်အလုပ်ကို လုပ်နိုင်တဲ့ အားကိုးရပြီး ပျိုးထောင်ထိုက်မှန်း လူတိုင်း သိကြမှာပဲ” လို့ပေါ့။ ဒါကို သဘောပေါက်တော့ စည်းမျဉ်းအတိုင်း ကိုယ့်ဘာသာ ပြင်ပါ့မယ်လို့ ခေါင်းဆောင်ကို ပြောလိုက်တယ်။ ပြင်နေတုန်းမှာ ပုံတစ်ပုံအတွက် စိတ်ကူးကောင်းကောင်း ထုတ်လို့ကို မရဘူးဖြစ်နေတယ်။ အချိန်နည်းလာပြီး အဲဒီစိတ်ကူးအတွက် အကျပ်ရိုက်နေသေးလို့ ကျွန်မ တကယ် စိတ်ဖိစီးသွားခဲ့ပြီး အဲဒါကို အမြန်ဆုံး ပြီးသွားစေချင်တယ်။ ဒါပေမဲ့ ဒီဇိုင်းကို ကျွန်မ ဘယ်လိုပဲပြင်ပြင် အလုပ်ကိုမဖြစ်ခဲ့ဘူး။ မနက် ၅ နာရီထိ အဲဒီစိတ်ကူးအတွက် အကျပ်ရိုက်ခဲ့ပေမဲ့ ဘာကိုမှ မစဉ်းစားနိုင်သေးဘူး။ ကိုယ့်မှာ ဘာလို့ ဒီပြဿနာရှိနေတာလဲလို့ အဲဒီအချိန်ကျမှ ကျွန်မ ကိုယ့်ကိုယ်ကိုယ် မေးမိလာတယ်။ ကျွန်မဒီဇိုင်းက စည်းမျဉ်းချိုးဖောက်ရတဲ့ အကြောင်းရင်းက ကျွန်မ နားမလည်ခဲ့တဲ့ စည်းမျဉ်းအပိုင်းတချို့ ရှိလို့ဆိုတာ ကျွန်မ ရုတ်တရက် သဘောပေါက်သွားတယ်။ ဒါကို ပြင်နေရတာကိုက အလုပ်ကို နှောင့်နှေးစေပြီးသားဖြစ်နေပြီ။ ကျွန်မပြုပြင်တာက ကိစ္စတွေကို ပြေလည်စေမလားတောင် မသေချာဘူး။ ဒီပုံကလည်း အရေးပေါ် လိုအပ်နေလို့ အကူအညီတချို့ တောင်းသင့်မှန်း သိခဲ့တယ်။ ဒါပေမဲ့ ကိုယ့်အဆင့်အတန်းနဲ့ ဂုဏ်သတင်းကို ထိန်းသိမ်းပြီး ကိုယ့်ချို့ယွင်းချက်တွေကို ဖုံးကွယ်ဖို့ တစ်ယောက်တည်းပဲ အပြင်းအထန်ကြိုးစားခဲ့တယ်။ အသင်းတော် အလုပ်ကို ကျွန်မ နှောင့်နှေးစေခဲ့တာ မဟုတ်လား။ ဒါကို သဘောပေါက်တော့ အရမ်းအပြစ်ရှိသလို ခံစားရပြီး နောင်တရဖို့ ဘုရားဆီ အမြန်ဆုတောင်းခဲ့တယ်။ “အို ဘုရားသခင်။ ဖောက်ပြန်ပျက်စီးတဲ့ စိတ်သဘောထား ချည်နှောင်တာ ကျွန်မ ခံရပြီးပါပြီ။ ကျွန်မမှာ ပြဿနာ ရှိတာနဲ့ တခြားလူတွေ လေးစားအောင် ကိစ္စတွေ အဆင်ပြေချင်ယောင်ဆောင်ခဲ့တယ်။ ကိုယ့်ချို့ယွင်းချက်တွေကို ရင်မဆိုင်နိုင်ပါဘူး။ ကိုယ့်တာဝန်ကို ဒီနည်းနဲ့လုပ်ရတာ ပင်ပန်းလိုက်တာ။ ဘုရားသခင်၊ ကိုယ်တော့်နှုတ်ကပတ်တော်နဲ့အညီ လက်တွေ့လုပ်နိုင်ဖို့ ကိုယ့်ဖောက်ပြန်ပျက်စီးခြင်းကို သတိပြုမိပြီး ကိုယ့်ဘဝင်မြင့်ခြင်းကို စွန့်ဖို့ လမ်းပြတော်မူပါ။” ဆုတောင်းပြီးနောက်မှာ ဒီဘုရားနှုတ်ကပတ်တော်တွေကို ကျွန်မ တွေးမိခဲ့တယ်။ “သင်သည် နာမည်ဂုဏ်သတင်းကြီးမှု၊ မြင့်မြတ်မှုနှင့် ဂုဏ်အဆင့်အတန်းကို အစဉ်ရှာဖွေနေသည်။ သင်သည် ချီးမြှောက်ခြင်းကို အစဉ်ရှာဖွေသည်။ ဘုရားသခင်သည် ၎င်းအဖြစ်ကိုတွေ့ပါက မည်သို့ခံစားရမည်နည်း။ ကိုယ်တော်သည် ၎င်းကို စက်ဆုပ်ပြီး သင်နှင့် ဝေးကွာသွားလိမ့်မည်။ သင်သည် နာမည်ဂုဏ်သတင်းကြီးမှု၊ မြင့်မြတ်မှု စသောအရာများနောက်ကို လိုက်လေလေဖြစ်ပြီး၊ အခြားသူများထက် သာလွန်သော၊ အောင်မြင်သော၊ ထူးချွန်သော၊ အရေးပါသောသူ ဖြစ်လိုလေလေ၊ ဘုရားသခင်သည် သင့်အားစက်ဆုပ်လေလေ ဖြစ်သည်။ သင့်ကိုယ်သင် မဆင်ခြင်သလို နောင်တမရလျှင် ဘုရားသခင်သည် သင့်ကို စက်ဆုပ်ရွံရှာပြီး စွန့်ပစ်လိမ့်မည်။ ဘုရားသခင် စက်ဆုပ်သောသူ မဖြစ်လေနှင့်။ ဘုရားသခင် ချစ်သောသူတစ်ဦး ဖြစ်အောင်နေလော့။ ဤသို့ဆိုလျှင် ဘုရားသခင်၏ချစ်ခြင်းမေတ္တာကို အကြင်သူသည် မည်သို့ ရရှိနိုင်သနည်း။ သမ္မာတရားကို ကျိုးကျိုးနွံနွံ လက်ခံခြင်း၊ ဖန်ဆင်းခံတစ်ဦး၏ နေရာတွင် ရပ်တည်ခြင်း၊ ဘုရားသခင်၏နှုတ်ကပတ်တော်များအားဖြင့် အသိတရားရှိရှိနှင့် လက်တွေ့ကျသော စိတ်သဘောထားဖြင့် ပြုမူဆောင်ရွက်ခြင်း၊ မိမိ၏တာဝန်ကို ကောင်းစွာထမ်းဆောင်ခြင်း၊ ရိုးသားသောသူတစ်ဦးဖြစ်ဖို့ ကြိုးစားခြင်းနှင့် စစ်မှန်သော လူသားပုံသဏ္ဌာန်ကို အသက်ရှင်နေထိုင်ခြင်းအားဖြင့် ဖြစ်ပေသည်။ ဤသည်မှာ လုံလောက်ပေသည်။ ဘုရားသခင်သည် ကျေနပ်လိမ့်မည်။ လူတို့သည် ရည်မှန်းချက်များကို မကိုင်စွဲထားရန်၊ သို့မဟုတ် အချည်းနှီး အိပ်မက်များကို လက်သင့်မခံရန်၊ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းကို မရှာဖွေရန်၊ သို့မဟုတ် လူအများထဲတွင် ထင်ပေါ်ဖို့ မကြိုးစားရန် သေချာလုပ်ရမည်။ ထို့အပြင် ၎င်းတို့သည် လူသားတို့အလယ်တွင် သာလွန်ပြီး အခြားသူများအား ၎င်းတို့ကို ကိုးကွယ်စေသည့် ထင်ရှားကျော်ကြားသူတစ်ဦး၊ သို့မဟုတ် စွမ်းအားရှင်တစ်ဦး ဖြစ်ဖို့ မကြိုးစားရပေ။ ယင်းမှာ ဖောက်ပြန်ပျက်စီးသော လူသားမျိုးနွယ်၏ အလိုဆန္ဒဖြစ်ပြီး ယင်းမှာ စာတန်လျှောက်သော လမ်းကြောင်းဖြစ်သည်။ ဘုရားသခင်သည် ထိုသို့သော လူများကို မကယ်တင်ပေ။ အကယ်၍ လူများက ကျော်ကြားမှု၊ အကျိုးအမြတ်များနှင့် ဂုဏ်အဆင့်အတန်းတို့ကို လိုက်စားဆဲဖြစ်ပြီး နောင်တရဖို့ ငြင်းဆန်နေဆဲဖြစ်ပါက၊ ၎င်းတို့အတွက် ကုစားမှု မရှိပေ၊ ပြီးလျှင် ၎င်းတို့အတွက် အဆုံးသတ် တစ်ခုတည်းသာ ရှိသည်။ ဖယ်ရှားခံရဖို့ ဖြစ်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) ဘုရားနှုတ်ကပတ်တော်က ကျွန်မရဲ့ အခြေအနေ အတိအကျကို ရည်ညွှန်းခဲ့တယ်။ ဂုဏ်သတင်း၊ အဆင့်အတန်းနဲ့ လေးစားမှုနောက် ကျွန်မ အမြဲလိုက်ခဲ့တယ်။ ဒီဇိုင်းအချောထည်တွေကို တခြားလူတွေထက် ကျွန်မ ပိုလုပ်နိုင်ပြီး ခက်ခဲတဲ့ပရောဂျက်တွေကို အာမခံ အရည်အသွေးနဲ့ ပြီးစီးတဲ့အခါ မရည်ရွယ်ဘဲ ကျွန်မ မာနထောင်လွှားလာခဲ့တယ်။ ဒါ့အပြင် တခြားလူတွေက ကျွန်မကို မေးခွန်းတွေ လာလာမေးနေကြတော့ အရမ်းစိတ်ကျေနပ်ပြီး လေးစားခံရတဲ့ ခံစားချက်ကို အရသာတွေ့နေခဲ့တယ်။ ကိုယ့်ပုံတစ်ခုက ပြဿနာရှိလို့ ပြန်ပို့လာတာကို အချိန်ကုန်သက်သာအောင် တခြားညီအစ်ကို မောင်နှမတွေကို ကူပြင်ခိုင်းဖို့ ခေါင်းဆောင်က အကြံပြုတော့ အသင်းတော်ရဲ့ အလုပ်ကို မစဉ်းစားခဲ့ဘူး၊ တခြားလူတွေကို ကူပြင်ခိုင်းလိုက်လို့ ကိုယ့်ညံ့ဖျင်းမှုပေါ်သွားမှာကိုပဲ စိုးခဲ့တယ်။ ကိုယ့်ဂုဏ်သတင်းနဲ့ အဆင့်အတန်းကို ထိန်းသိမ်းပြီး အထင်သေးခံရတာကို ရှောင်ဖို့ ကိုယ့်ဘာသာ ပြင်ခဲ့တယ်။ ပြဿနာတွေ ကြုံရတော့ အကူအညီတောင်းမဲ့အစား အံကြိတ်ပြီး ဦးနှောက်ခံစဉ်းစားတာနဲ့ အားလုံး ကြာကုန်တာပေါ့။ အပြင်ပန်းမှာ ကိုယ့်တာဝန်အတွက် အချိန်ပို လုပ်နေခဲ့ပုံရပေမဲ့ တကယ်တော့ ကျွန်မက အားကိုးရတယ်ဆိုတာ လူတွေသိသွားအောင် ပုံကိုပြင်ရင်းနဲ့ ကိုယ့်အစွမ်းတွေကို သက်သေပြဖို့ ကြိုးစားနေခဲ့တာပါ။ ဂုဏ်သတင်းနဲ့ အဆင့်အတန်းကို အင်မတန် တက်မက်ခဲ့မှန်း တွေ့ခဲ့ရတယ်။ ဘုရားက ကျွန်မတို့အတွေးတွေကို ကြည့်ရှုစစ်ဆေးတယ်။ တခြားလူတွေကို လှည့်စားနိုင်ရင်တောင် ဘုရားကို လှည့်စားနိုင်မှာ မဟုတ်ဘူး။ ကိုယ့်ချို့ယွင်းချက်တွေကို ဘယ်လိုပဲ ကောင်းကောင်း ဖုံးကွယ်ပါစေ ကျွန်မရဲ့ ဖောက်ပြန်ပျက်စီးတဲ့ စိတ်သဘောထား မပြောင်းလဲသလို သမ္မာတရား မရခဲ့ရင် ဘုရားက ကျွန်မကို စက်ဆုပ်ပြီး ထုတ်ပယ်ဦးမှာပဲ။ ဂုဏ်နဲ့ အဆင့်အတန်းကို လိုက်စားရာမှာ အသင်းတော်အလုပ်ကို ကျွန်မ နှောင့်နှေးစေခဲ့မိတယ်။ ဘုရားဆီ နောင်တမရသလို ကိုယ့်ကိုယ်ကိုယ် မဆင်ခြင်ရင် ကိုယ့်ကိုရော သူများကိုပါ လှည့်စားပြီး ကိုယ့်ကိုယ်ကိုယ်ဒုက္ခပေးနေမှာပဲ။ ဒါကို သဘောပေါက်တော့ ဒီဇိုင်းမှာ တော်တဲ့ ညီအစ်မတစ်ယောက်ကို ကျွန်မ အမြန်အကူအညီတောင်းခဲ့တယ်။ ပုံကို ဘယ်လိုပြင်ရမယ်ဆိုတာ ကျွန်မတို့ ဆွေးနွေးခဲ့ပြီး နောက်ပိုင်းမှာ ကျွန်မ အများကြီး ပိုရှင်းတဲ့ စိတ်ကူးတွေရခဲ့တယ်။ သိပ်မကြာခင်မှာ ပြင်တာ ပြီးသွားတယ်။

နောက်ပိုင်းမှာ ကိုယ့်ချို့ယွင်းချက်တွေကို ဘာလို့ ဖုံးကွယ်ဖို့ အမြဲ ကြိုးစားခဲ့တယ်ဆိုတာကို ဆက်ဆင်ခြင်ခဲ့တယ်။ ကျွန်မ တော်တော် စိတ်ထိခိုက်ခဲ့ရတဲ့ ဘုရားနှုတ်ကပတ်တော်တစ်ပိုဒ် တွေ့ခဲ့ရတယ်။ အနန္တတန်ခိုးရှင် ဘုရားသခင် ပြောသည်မှာ- “ကိစ္စအနည်းငယ်ကို လုပ်နိုင်စွမ်းမရှိခြင်းနှင့်ပတ်သက်၍ အရှက်ရစရာတစ်ခုတလေ ရှိသလော။ မည်သည့်ပုဂ္ဂိုလ်သည် အရာရာကို လုပ်နိုင်သနည်း။ ယင်းနှင့်ပတ်သက်၍ အရှက်ရစရာ မည်သည့်အရာမျှ မရှိချေ။ သင်သည် သာမန်လူတစ်ဦးသာ ဖြစ်သည်ကို မမေ့နှင့်။ လူများသည် လူများသာဖြစ်သည်။ တစ်စုံတစ်ခုကို သင် မလုပ်ဆောင်နိုင်လျှင် ပြောသာပြောလော့။ အဘယ်ကြောင့် ဟန်ဆောင်ရသနည်း။ သင် အစဉ် ဟန်ဆောင်နေလျှင် အခြားသူများက ယင်းကို ရွံရှာပြီး အနှေးနှင့်အမြန် သင် ဖော်ထုတ်ခံရသည့်အချိန်နေ့ရက် ရောက်လာကာ သင်သည် သိက္ခာ၊ သို့မဟုတ် ဂုဏ်ရှိတော့မည် မဟုတ်ချေ။ ယင်းမှာ အန္တိခရစ်တို့၏ စိတ်သဘောထားဖြစ်သည်။ ၎င်းတို့သည် အရာအားလုံးကို လုပ်ဆောင်နိုင်သည့်သူ၊ အရာအားလုံး၌ စွမ်းဆောင်နိုင်ပြီး နှံ့စပ်သည့်သူ စွယ်စုံရများအဖြစ် အစဉ် ပုံဖမ်းကြသည်။ ဤသည်မှာ ပြဿနာဖြစ်သည် မဟုတ်လော။ ၎င်းတို့သည် ရိုးသားသော သဘောထားရှိခဲ့ပါက မည်သည့်အရာကို လုပ်ဆောင်ကြမည်နည်း။ ၎င်းတို့က ‘ကျွန်တော်က ဒီအရာမှာ မကျွမ်းကျင်ဘူး။ အတွေ့အကြုံနည်းနည်းပဲ ရှိတာပါ။ ဒါပေမဲ့ အခု ကျွန်တော်တို့ လိုအပ်တဲ့ ကျွမ်းကျင်မှုတွေက အရင်ကထက် ပိုရှုပ်ထွေးလာတယ်။ ကျွန်တော် လုပ်နိုင်တာ မှန်သမျှကို ကျွန်တော် ပြောပြီးပြီဖြစ်သလို ကျွန်တော်တို့ ရင်ဆိုင်နေရတဲ့ ပြဿနာအသစ်တွေကို ကျွန်တော် နားမလည်ဘူး။ ကျွန်တော်တို့ရဲ့ တာဝန်ကို ကောင်းကောင်း ထမ်းဆောင်ကြဖို့ဆိုရင် နောက်ထပ်နည်းပညာဆိုင်ရာ ကျွမ်းကျင်မှုတချို့ လိုအပ်လိမ့်မယ်။ အဲဒါကို နားလည်တာနဲ့ ကိုယ့်တာဝန်ကို ထိထိရောက်ရောက် ထမ်းဆောင်နိုင်လိမ့်မယ်။ ဘုရားသခင်က ကျွန်တော်တို့ကို ဒီတာဝန်ကို ပေးအပ်ခဲ့တာဖြစ်ပြီး အဲဒါကို ကောင်းကောင်းလုပ်ဖို့က ကျွန်တော်တို့ တာဝန်ပါ။ ကိုယ့်တာဝန်အတွက် တာဝန်သိစိတ်ရှိရှိနဲ့၊ နောက်ထပ်နည်းပညာဆိုင်ရာ ကျွမ်းကျင်မှုတချို့ ပိုရှိသင့်ပါတယ်’ ဟု ပြောကြမည်။ ယင်းမှာ သမ္မာတရားကို လက်တွေ့လုပ်ဆောင်ခြင်းဖြစ်သည်။ တစ်စုံတစ်ဦးသည် အန္တိခရစ်တစ်ဦး၏ စိတ်သဘောထားရှိပါက ဤသည်ကို ၎င်းတို့ လုပ်ဆောင်မည် မဟုတ်ချေ။ ၎င်းတို့တွင် အသိစိတ်အနည်းငယ်ရှိပါက ‘ကျွန်တော်လုပ်တတ်တာ ဒီလောက်ပဲ။ ကျွန်တော့်ကို အရမ်းကြီး မမှန်းထားပါနဲ့။ ကျွန်တော် ဟန်လုပ်မှာ မဟုတ်ပါဘူး။ အဲဒီနည်းနဲ့ဆို ပိုလွယ်ကူမယ် မဟုတ်လား။ အမြဲတမ်း ဂိုက်ဆိုက်ပေးပြီး ဟန်ဆောင်နေရတာ ပင်ပန်းလွန်းလှပါတယ်။ တစ်ခုခုကို ဘယ်လိုလုပ်ရမှန်း မသိရင် လုပ်ဖို့နည်းလမ်းကို ကျွန်တော်တို့ အတူသင်ယူကြမယ်။ ကိုယ့်တာဝန်ကို ကောင်းကောင်း ထမ်းဆောင်ရအောင် ကျွန်တော်တို့ ပူးပေါင်းလုပ်ဖို့ လိုတယ်။ ကျွန်တော်တို့အားလုံး တာဝန်သိတတ်တဲ့ သဘောထား ရှိဖို့လိုတယ်’ ဟူသော အရာတစ်ခုကို ပြောကြလိမ့်မည်။ ဤသည်ကို လူများတွေ့မြင်သည့်အခါ ၎င်းတို့က တွေးကြသည်။ ‘ဒီလူက ငါတို့အားလုံးထက် ပိုတော်တယ်။ တစ်ခုခုဖြစ်လာတဲ့အခါ သူတို့ရဲ့ ကျွမ်းကျင်မှုနဲ့ပတ်သက်ပြီး ဖြစ်ကတတ်ဆန်း မပြောဘူး။ သူများကို မနှပ်ချဘူး၊ ဒါမှမဟုတ် တာဝန်ကို ခေါင်းရှောင်ဖို့ မကြိုးစားဘူး။ အဲဒီအစား ကိုယ့်ဘာသာ တာဝန်ယူတယ်။ ပြီးတော့ လေးနက်ပြီး တာဝန်သိတဲ့ သဘောထားနဲ့ လုပ်ဆောင်တယ်။ ဒါဟာ အလုပ်နဲ့ ကိုယ့်တာဝန်အပေါ် တာဝန်သိ၊ လေးနက်တဲ့သဘောထားရှိတဲ့ လူကောင်းတစ်ယောက်ပဲ။ သူတို့က ယုံကြည်စိတ်ချရတယ်။ ဒီအရေးကြီးတဲ့ ပရောဂျက်ကို သူတို့ကို လွှဲပြောင်းပေးတာ ဘုရားအိမ်တော် မှန်တယ်။ ဘုရားသခင်က လူရဲ့အတွင်းအကျဆုံးဖြစ်ခြင်းကို တကယ်ကို စေ့စေ့စပ်စပ် ကြည့်ရှုစစ်ဆေးတာပဲ’ ဟူ၍ ဖြစ်သည်။ ဤကဲ့သို့ မိမိ၏ တာဝန်ကို ထမ်းဆောင်ခြင်းအားဖြင့် ဤလူသည် မိမိ၏ကျွမ်းကျင်မှုကို တိုးတက်ကောင်းမွန်အောင် လုပ်နိုင်ပြီး လူတိုင်း၏ ထောက်ခံချက်ကို ရနိုင်ပေသည်။ ဤထောက်ခံချက်က အဘယ်နေရာမှ လာသနည်း။ ပထမဦးစွာ မိမိ၏တာဝန်အပေါ် ထိုလူ၏ လေးနက်ပြီး တာဝန်သိသော သဘောထားမှ လာသည်။ ဒုတိယအနေဖြင့် လက်တွေ့အကျိုးမျှော်သော သဘောထားနှင့် သင်ယူဖို့ လိုလားမှုတို့ရှိသည့် ရိုးသားသူတစ်ဦး ဖြစ်နိုင်စွမ်းမှလာသည်။ ပြီးလျှင် တတိယအနေဖြင့် ထိုသူသည် သန့်ရှင်းသော ဝိညာဉ်တော်၏ လမ်းပြခြင်းနှင့် ဉာဏ်အလင်းပေးခြင်းတို့ကို ခံရသည့် ဖြစ်နိုင်ခြေကိုလည်း ထည့်မတွက်ဘဲထား၍ မရနိုင်ပေ။ ဤလူစားမျိုးသည် ဘုရားသခင်၏ ကောင်းချီးမင်္ဂလာရှိပြီး ဤသည်မှာ အသိစိတ်နှင့် အသိတရားရှိသည့် လူများ စွမ်းဆောင်ရရှိနိုင်သည့် အရာတစ်ခုဖြစ်သည်။ ၎င်းတို့သည် ဖောက်ပြန်ပျက်စီးပြီး ချို့တဲ့နိုင်သည်။ ၎င်းတို့ မလုပ်ဆောင်နိုင်သည့် အရာများစွာ ရှိနေနိုင်သည်။ သို့ရာတွင် ၎င်းတို့၏ လက်တွေ့လုပ်ဆောင်မှု လမ်းကြောင်းသည် မှန်ကန်သည့်လမ်းကြောင်းတစ်ခု ဖြစ်သည်။ ၎င်းတို့သည် ဟန်မဆောင် သို့မဟုတ် မလှည့်စားပေ။ မိမိတို့၏တာဝန်အပေါ် လေးနက်ပြီး တာဝန်သိသော သဘောထားရှိသည်။ ပြီးလျှင် သမ္မာတရားအပေါ် ကိုင်းရှိုင်းပြီး တမ်းတသည့် သဘောထားရှိသည်။ အန္တိခရစ်များသည် ထိုအရာများကို မည်သည့်အခါမျှ လုပ်ဆောင်နိုင်လိမ့်မည် မဟုတ်ချေ။ အကြောင်းမှာ ၎င်းတို့ တွေးတောသည့် နည်းလမ်းသည် သမ္မာတရားကို ချစ်ပြီး လိုက်စားသည့်သူများ တွေးတောသည့်နည်းလမ်းနှင့် မည်သည့်အခါမျှ တူလိမ့်မည် မဟုတ်သောကြောင့် ဖြစ်သည်။ ယင်းမှာ အဘယ်ကြောင့်နည်း။ အကြောင်းမှာ ၎င်းတို့သည် စာတန်၏ သဘာဝရှိသောကြောင့် ဖြစ်သည်။ ၎င်းတို့သည် အာဏာရယူရန်ဖြစ်သည့် ၎င်းတို့၏ ရည်မှန်းချက်ပန်းတိုင် စွမ်းဆောင်ရရှိဖို့ရန်အလို့ငှာ ဆိုးယုတ်သော စိတ်သဘောထားဖြင့် အသက်ရှင်ကြသည်။ ၎င်းတို့သည် လူများက ၎င်းတို့ကို ကိုးကွယ်ပြီး ၎င်းတို့နောက်လိုက်စေရန် မည်သည့်နည်းဖြင့်မဆို ထိုလူများကို လှည့်စားရင်း ပူးပေါင်းလုပ်ကြံမှုများနှင့် လျှို့ဝှက်ကြံစည်မှုများကို ကြံစည်ဖို့ နည်းလမ်းအမျိုးမျိုးဖြင့် အစဉ်ကြိုးစားကြသည်။ သို့ဖြစ်၍ လူများကို နှစ်ပေါက်တစ်ပေါက်ရိုက်ဖို့ရန်အလို့ငှာ ဟန်ဆောင်ဖုံးကွယ်ရန်၊ လှည့်စားရန်၊ လိမ်လည်ရန်၊ တစ်ပတ်ရိုက်ရန်၊ ၎င်းတို့သည် အစဉ် မှန်ကန်ကြောင်း၊ အရာရာကို သိကြောင်းနှင့် လုပ်ဆောင်နိုင်ကြောင်း၊ ၎င်းတို့သည် အခြားသူများထက် ပိုထက်မြက်ပြီး ပိုအမြော်အမြင်ရှိကာ ပို၍နားလည်ကြောင်း၊ အရာရာတွင် အခြားသူများထက် ပိုတော်ကြောင်း၊ အရာရာတွင် အခြားသူများထက် သာလွန်ကြောင်းနှင့် မည်သည့်အုပ်စုတွင်မဆို အတော်ဆုံးလူဖြစ်ကြောင်းကိုပင် လူများကို ယုံကြည်စေဖို့ရာ နည်းလမ်းမျိုးစုံကို ၎င်းတို့ စဉ်းစားကြသည်။ ဤသည်မှာ ၎င်းတို့၌ ရှိသည့် လိုအပ်ချက်မျိုးဖြစ်သည်။ ဤသည်မှာ အန္တိခရစ်တစ်ဦး၏ စိတ်သဘောထားဖြစ်လေသည်။ ထို့ကြောင့် ၎င်းတို့သည် ဟန်ဆောင်ဖို့ သင်ယူကြပြီး၊ ယင်းက အလေ့အထနှင့် အပြုအမူမျိုးစုံကို ဖြစ်ပေါ်စေလေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈ (အပိုင်း ၃)) အန္တိခရစ်တွေက သဘာဝအားဖြင့် ဒုက္ခပေးပြီး ဆိုးယုတ်တယ်။ သူတို့ရဲ့ အဆင့်အတန်းနဲ့ ဂုဏ်ကို ထိန်းသိမ်းဖို့ ဘာမဆိုလုပ်လိမ့်မယ်။ ဟန်လုပ်ကြတယ်၊ လိမ်ပြီး လှည့်စားကြတယ်။ အသင်းတော်ကနေ နှင်ထုတ်ခံခဲ့ရတဲ့ အန္တိခရစ်တစ်ယောက်ကို တွေးမိတယ်။ ကိုယ်အခြေခိုင်ပြီး လေးစားမူရဖို့ ပြဿနာနဲ့ ရင်ဆိုင်ရချိန်မှာ အကူအညီ မရှာဘဲ သူသိတာထက် ပိုသိသယောင် ဟန်ဆောင်ခဲ့တယ်။ သူ့ရဲ့ အဆင့်အတန်းနဲ့ ပုံရိပ်ကို ထိန်းသိမ်းဖို့ အသင်းတော်အလုပ်ကို နှောင့်နှေးစေချင်ခဲ့တယ်။ သူ့ရဲ့ အောင်မြင်မှုတွေကိုပဲ ပြောပြီး ကျရှုံးမှုတွေ မပြောဘူး။ အချိန်တော်တော်များများမှာ အသင်းတော် အလုပ်ကို နှောင့်ယှက်နေခဲပေမဲ့ လုံးဝ နောင်တမရဘူး။ ဒီအတွက် နောက်ဆုံးမှာ အသင်းတော်ကနေ နှင်ထုတ်ခံခဲ့ရတယ်။ သူ့အပြုအမူကို ကျွန်မအပြုအမူနဲ့ ယှဉ်ကြည့်ခဲ့တယ်။ ကိုယ့်တာဝန်မှာ သမ္မာတရားနဲ့ စည်းမျဉ်းတွေ ရှာဖွေတာကို အာရုံမစိုက်ခဲ့ဘူး။ ဘုရား စိစစ်တာကို လက်မခံခဲ့ဘူး၊ လက်တွေ့ကျကျ မလုပ်ခဲ့ဘူး။ ပြီးတော့ တခြားလူတွေရဲ့ လေးစားမှုရှာဖို့ အမြဲ ဟန်လုပ်ခဲ့တယ်။ ကျွန်မဒီဇိုင်းနဲ့ ပတ်သက်လို့ ပြဿနာရှိတာ သိသာပေမဲ့ ဘယ်လိုပြင်ရမယ်ဆိုတဲ့ ရှင်းလင်းတဲ့ စိတ်ကူး မရှိတာတောင် ညီအစ်ကို မောင်နှမတွေနဲ့ ဘာကိုမှ မရှာဖွေ၊ မဆွေးနွေးခဲ့ဘူး။ အဲဒီအစား ကိုယ့်ဘာသာ ပြင်ဖို့ ဆုံးဖြတ်ခဲ့တယ်။ အသင်းတော် အလုပ်ကို မစဉ်းစားခဲ့သလို မျှော်လင့်ချက်ရေးရေးလေးရှိနေသရွေ့ အသင်းတော် အလုပ်နှောင့်နှေးတာက အရေးမကြီးဘဲ အရေးအကြီးဆုံးက ကိုယ့်ပုံရိပ်ကို ထိန်းသိမ်းဖို့ ဖြစ်သလိုမျိုးနဲ့ ကိုယ့် အားနည်းချက်တွေကို လူမြင်မခံချင်ခဲ့ဘူး။ ကျွန်မပုံရိပ်နဲ့ အဆင့်အတန်းကို ထိခိုက်နိုင်တဲ့အရာကို ဖုံးကွယ်ဖို့ အစွမ်းကုန်ကြိုးစားခဲ့တယ်။ အဲဒီလိုလုပ်ရတာဟာ အရမ်းကို ပင်ပန်းပြီး ခက်ခဲရင်တောင်မှပေါ့။ “ပုံရိပ်ကောင်း”ဆိုတာကို ဆုံးရှုံးရတာက ကိုယ့်ဘဝကို ဆုံးရှုံးသလိုမျိုး ခံစားခဲ့တယ်။ ကျွန်မရဲ့ လုပ်ရပ်တွေက အန္တိခရစ်ရဲ့ စိတ်သဘောထားကို လှစ်ပြခဲ့တယ်။ ဒါကိုသဘောပေါက်တော့ နည်းနည်း ကြောက်သွားတယ်။ အန္တိခရစ်လို မကောင်းမှုမျိုးစုံ လုပ်ချင်မှ လုပ်ခဲ့လိမ့်မယ်၊ ဒါပေမဲ့ ဂုဏ်၊ အဆင့်အတန်းနဲ့ တခြားလူတွေရဲ့ လေးစားမှုကို ကျွန်မ အမြဲ ရှာနေခဲ့တယ်။ စိတ်မချရအောင်ကို ပြုမူပြီး တခြားလူတွေကို လှည့်စားနေခဲ့တာပဲ။ ဒီစိတ်သဘောထားကို မဖြေရှင်းရင် နောက်ဆုံးမှာ ဘုရားရဲ့ ဖော်ထုတ်၊ ထုတ်ပယ်တာ ခံရမှာပဲ။ ဒါနဲ့ ဘုရားနှုတ်ကပတ်တော်အရ လက်တွေ့လုပ်ဖို့ ကိုယ့်မောက်မာမှုနဲ့ အဆင့်အတန်းကို စွန့်ချင်စိတ်နဲ့ ဘုရားဆီ ဆုတောင်းပြီး နောင်တရခဲ့တယ်။

နောက်ပိုင်းမှာ ကျွန်မဒီဇိုင်းမှာ ကိုယ်မကိုင်တွယ်နိုင်တဲ့ ပြဿနာတွေ ရှိရင် တစ်ယောက်ယောက်ကို အမြန် ဆက်သွယ်ပြီး မိတ်သဟာယမှာ ဖွင့်ပြောတယ်။ သူတို့ အကြံတွေကို ရှာဖွေ၊ နားထောင်ရင်းနဲ့ပေါ့။ တစ်ခါတလေ သူတို့ကိုပါ ဒီဇိုင်းဝင်လုပ်ခိုင်းတယ်။ တစ်ခါဆို ဒီဇိုင်းမှာ နောက်ထပ် ပြဿနာပေါ်ပြီး တော်တော်ကြာ စဉ်းစားပြီးတာတောင် တိုးတက်အောင် မလုပ်နိုင်ခဲ့ဘူး။ အလုပ်အခြေအနေကို ခေါင်းဆောင်က မေးတော့ ကျွန်မ လိမ်ညာချင်ခဲ့ပေမဲ့ အဆင့်အတန်းနဲ့ ဂုဏ်သတင်းကို ထိန်းသိမ်းဖို့ ကြိုးစားနေပြန်ပြီဆိုတာ ချက်ချင်း သိလိုက်တယ်။ အဲဒီအချိန်မှာ ဘုရားနှုတ်ကပတ်တော်ကို တွေးမိတယ်။ “သင်သည် မည်သည့်အရာကိုမျှ ထိန်းထားခြင်းမရှိလျှင်၊ ဟန်လုပ်ခြင်း၊ အယောင်ဆောင်ခြင်း၊ ဟန်ဆောင်လှည့်စားခြင်းမရှိလျှင်၊ ညီအစ်ကိုမောင်နှမများထံသို့ မိမိကိုယ်ကို ဖွင့်ချလျှင် သင်၏ အတွင်းအကျဆုံး အယူအဆများနှင့်အတွေးများကို မဖုံးကွယ်ဘဲ ယင်းအစား သင်၏ ရိုးသားသော သဘောထားကို အခြားလူတို့ မြင်ခွင့်ပေးလျှင်၊ ဤသို့ဆိုလျှင် သမ္မာတရားသည် သင့်အတွင်း၌ တဖြည်းဖြည်းချင်း အမြစ်တွယ်လိမ့်မည်။ နည်းနည်းချင်း အသီးအပွင့်ဖြစ်ထွန်းလိမ့်မည်။ အကျိုးရလဒ်များ ထွက်ရှိလိမ့်မည်။ သင်၏ စိတ်နှလုံးသည် တိုး၍ ရိုးသားလျှင်၊ ဘုရားဘက်သို့ တိုး၍ လှည့်လျှင်၊ သင်သည် သင့်တာဝန်ကို ထမ်းဆောင်သည့်အခါတွင် ဘုရားအိမ်တော်၏ အကျိုးစီးပွားများကို ကာကွယ်ဖို့ သိပြီး ဤအကျိုးစီးပွားများကို သင် မကာကွယ်နိုင်သောအခါ သင် လိပ်ပြာမလုံလျှင် ဤသည်မှာ သမ္မာတရားက သင့်အပေါ်၌ သက်ရောက်မှုရှိပြီး သင်၏ဘဝ ဖြစ်လာခဲ့ပြီဆိုသည့် သက်သေဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေက အရမ်းလှုံ့ဆော်ပေးတယ်။ ဆက်ပြီး ဟန်လုပ်မနေသင့်မှန်း ကျွန်မ သိခဲ့တယ်။ ရိုးရိုးသားသား တည်တည်ငြိမ်ငြိမ်နဲ့ ကိုယ့်ချို့ယွင်းချက်တွေကို ရင်ဆိုင်ရမယ်။ ကျွန်မအပေါ် တခြားလူတွေ ဘာကိုပဲ တွေးကြပါစေ အမှန်အတိုင်း ပြောပြီး တခြားလူတွေနဲ့ ဖြေရှင်းချက်တစ်ခု ရှာရမယ်။ အဲဒီနေ့မှာ အလုပ်စုဝေးပွဲတစ်ခု ရှိလို့ ကိုယ့်ပြဿနာနဲ့ ဖောက်ပြန်ပျက်စီးခြင်းအကြောင်းကို မိတ်သဟာယမှာ ကျွန်မ ဖွင့်ပြောလိုက်တယ်။ စကားပြောပြီးတော့ စိတ်အေးသွားတယ်။ တခြားလူတွေနဲ့ အရာရာကို ဆွေးနွေးလိုက်တဲ့အခါ သူတို့က ဒီဇိုင်းကို ပြင်ဖို့ နည်းလမ်းတစ်ခု ကူစဉ်းစားပေးခဲ့ကြပြီး မကြာခင်မှာ ကျွန်မ ပြင်လို့ပြီးသွားတယ်။ ကျွန်မ အရမ်းပျော်မိတယ်။ ဖွင့်ပြောတာနဲ့ ရိုးသားတာ တကယ် ဘယ်လောက်ကောင်းမှန်း ခံစားနိုင်ခဲ့တယ်။ ဒါကို ကျွန်မ သဘောပေါက်ပြီး ပြောင်းလဲမှု ရနိုင်ခဲ့တာက ဘုရားရဲ့ ကယ်တင်ခြင်းကြောင့်ပါပဲ။ ဘုရားကျေးဇူးတော်ပဲ။


၁၁။ ကျွန်ုပ်တာဝန်တွင် မကြိုးပမ်းခြင်းက ကျွန်ုပ်ကို ထိခိုက်နစ်နာစေသည်

အိုဝမ်၊ စပိန်နိုင်ငံ

၂၀၁၈ ခုနှစ်မှာ၊ ကျွန်တော် ဗီဒီယို တည်းဖြတ်သူအနေနဲ့ အသင်းတော်မှာ အလုပ်လုပ်တယ်။ ပထမတော့၊ ဗီဒီယို တည်းဖြတ်ရာမှာ နောက်ခံမရှိသလို၊ ဆီလျော်တဲ့ စည်းမျဉ်းတွေကို မရင်းနှီးလို့၊ ကြိုးစားလေ့လာပြီး သက်ဆိုင်တဲ့ ပညာတွေကို ကျွမ်းကျင်ဖို့ ကြိုးစားတယ်။ နည်းနည်းကြာတော့၊ ကျွန်တော့်ရဲ့ နည်းပညာ အရည်အချင်း အများကြီး တိုးတက်ခဲ့ပြီး၊ အဖွဲ့ခေါင်းဆောင်အနေနဲ့ အရွေးခံခဲ့ရတယ်။ ကျွန်တော် အရမ်းပီတိဖြစ်ပြီး ကိုယ့်တာဝန် ကြိုးစားဖြည့်ဆည်းချင်နေခဲ့တယ်။ နောက်ပိုင်းမှာ ကျွန်တော်တို့ရဲ့ ပိုရှုပ်ထွေးတဲ့ ဗီဒီယိုပရောဂျက် တစ်ခုမှာ ပြဿနာပေါ်ပြီး၊ စစ်ဆေး ဖြေရှင်းဖို့ ခေါင်းဆောင်က ကျွန်တော့်ကို စေလွှတ်တယ်။ ရှုပ်ထွေးတဲ့ အလုပ်ပမာဏနဲ့ ကျွန်တော့်ရဲ့ အားနည်းတဲ့ ပညာအမျိုးအစားနဲ့ ရင်ဆိုင်ရတော့၊ ပထမတော့ အဖြေရဖို့ ညီအစ်ကို မောင်နှမတွေနဲ့ အလုပ်အလုပ်ခဲ့တယ်။ ဒါပေမဲ့ အလုပ်ကြိုးစားတဲ့ ကာလအတောအတွင်းမှာ ကိစ္စတွေ ပိုအဆင်ချောလာပြီး ကျွန်တော့်ရဲ့ နည်းပညာ ကျွမ်းကျင်မှုတွေ တိုးတက်လာတဲ့နောက်၊ ကျွန်တော် စပျင်းလာတယ်။ ကိုယ့်ဘာသာ တွေးမိတယ်။ “ဒီပရောဂျက်က ကောင်းကောင်း မလည်ပတ်နိုင်သေးပေမဲ့၊ အရင်ကထက် အများကြီး ပိုကောင်းလာပြီ။ အခုအတိုင်းပဲ ဆက်လည်ပတ်ခိုင်းဖို့ပဲ လိုတယ်။ မကြာခဏ စစ်ဆေးစရာ မလိုပါဘူး။ တစ်ချိန်လုံး ရင်တမမနဲ့ ဖြစ်ရတာ အရမ်း ပင်ပန်းစရာပဲ” လို့ပေါ့။ အဲဒီနောက်မှာ ကျွမ်းကျင်မှုအသစ်တွေကို ကျွန်မ လေ့လာခဲသွားပြီး၊ အလုပ်အကြောင်း ပိုပြီး သင်ယူဖို့ လျစ်လျူရှုခဲ့တယ်။ ကျွန်တော် တည်းဖြတ်တဲ့ ဗီဒီယိုတွေနဲ့ ပတ်သက်လို့ပြဿနာတွေ အကြိမ် အနည်းငယ် ရှိခဲ့ပြီး၊ စွမ်းဆောင်ရည်ကို တိုးတက်စေဖို့ တခြားလူတွေက အကြံပြုကြတယ်။ သူတို့မှန်တာ သိပေမဲ့၊ ကိုယ့်ဘာသာ ကျွန်တော် တွေးမိတယ်။ “ငါ့မှာ လုံလောက်တဲ့ အလုပ်ရှိတယ်။ စာသင်ဖို့ အချိန်ယူရင်၊ ဘယ်လောက် ပင်ပန်းမယ်ဆိုတာ ဘေးဖယ်ထားလိုက်၊ ဒီအချိန်ပိုကို ကုန်ဆုံးပြီးသွားတော့ ကိုယ့်ရလဒ်တွေ မတိုးတက်ရင် ဘယ်လိုလုပ်မလဲ။ အဲဒီအလုပ်ပိုအားလုံးက အချည်းနှီး ဖြစ်သွားမှာ မဟုတ်လား” ပေါ့။ ဒါကြောင့် တခြားလူတွေရဲ့ အကြံကို ဘာမှ အလေးဂရုမပြုခဲ့ဘူး။ အဲဒီနောက်မှာ၊ ကျွန်မအလုပ်နဲ့ ပတ်သက်လို့ တိုးတက်မှု နှေးတာကို ခေါင်းဆောင်က သတိပြုမိပြီး၊ ပြဿနာဘာလဲဆိုတာ ဖော်ထုတ်ဖို့ ခိုင်းတယ်။ ဒီပြဿနာကို ဖြေရှင်းဖို့ ကျွန်တော့်ရဲ့ အလုပ်တွဲဖက်က အကြိမ်ကြိမ် သတိပေးခဲ့တယ်။ အဲဒီတုန်းက၊ ကျွန်တော် နည်းနည်း အာခံမိပြီး တွေးမိတယ်။ “ကျွန်တော်တို့ တိုးတက်တာ နည်းနည်း နှေးပေမဲ့၊ အရင်ထက် ပိုကောင်းတဲ့ ရလဒ်တွေ ရနေတာပဲ။ ဒါကို မလောသင့်ဘူး” လို့ပေါ့။ ဒါပေမဲ့ စိတ်ထဲမှာတော့ သိတယ်။ အလုပ်ကို ကျွန်တော် ပိုဂရုတစိုက် ဖြတ်သန်းပြီး စီစဉ်ခဲ့ရင်၊ တကယ် တိုးတက်လို့ရနိုင်သေးတယ်။ ဒါပေမဲ့ ကိုယ့်မှာ ရှိနှင့်ပြီးသား အလုပ်ဖိစီးမှုအကြောင်းနဲ့ ဒီစီမံကိန်းနဲ့ ပတ်သက်လို့ အချိန်ပိုကုန်တာ ဘယ်လောက် ပင်ပန်းစရာဖြစ်မလဲဆိုတာ တွေးမိတိုင်း ကျွန်မ ထပ်ရွှေ့ဆိုင်းမိတယ်။ နောက်ပိုင်းမှာ ခေါင်းဆောင်က ကျွန်မနဲ့ ပတ်သက်တဲ့ ပြဿနာကို နောက်ထပ် နှစ်ကြိမ် တင်ပြခဲ့ပြီး၊ အဲဒီအခါမှပဲ အခြေအနေကို အင်တင်တင်နဲ့ ကျွန်မ ဆန်းစစ်ခဲ့တယ်။ ဒါပေမဲ့ နောက်ဆုံးမှာ၊ သင့်တော်တဲ့ ဖြေရှင်းချက် မတွေ့နိုင်သေးဘူး။

နောက်တော့ အဖွဲ့ရဲ့အလုပ်ကို ကျွန်တော် ဘာမှ မတွေးချင်တော့ဘူး၊ တိုးတက်ဖို့အတွက် စတေးတာတွေ မလုပ်ချင်တော့ဘူး။ အားတဲ့အချိန်မှာ အနားပဲ ယူချင်ပြီး၊ အလုပ်နှောင့်နှေးစေရင်းနဲ့ ခဏခဏ အအိပ်လွန်ခဲ့တယ်။ တောက်တိုမယ်ရတွေ လုပ်တော့၊ အချိန်တစ်ခုကြာ တာဝန်ရှောင်ဖို့ တစ်ခါတလေ အပြင်မှာ အချိန်ဆွဲနေလိုက်တယ်။ အလုပ်ခဏနားချိန်တွေ အတောအတွင်းမှာ၊ ကိုယ့်ကျွမ်းကျင်မှုတွေကို ဘယ်လို တိုးတက်စေရမယ်ဆိုတာ မတွေးခဲ့ဘူး။ အဲဒီအစား အခွင့်ရတုန်း နားနေခဲ့တယ်။ အဲဒီလိုနဲ့ပဲ ပိုပျင်းသထက် ပျင်းလာတယ်။ အလုပ်ကို စောင့်ကြည့်၊ တာဝန်ပေးနေတုန်း ဟန်ဆောင်လုပ်ပြရုံ လုပ်ပြနေခဲ့တယ်။ တခြားလူတွေကိုလည်း သူတို့အလုပ်မှာ အမှားတွေ ဆန်းစစ်တာ လုံးဝ မကူညီသလောက်ဖြစ်ပြီး၊ ပြဿနာတွေ ပေါ်တော့၊ ဘယ်လိုဖြေရှင်းရမယ်ဆိုတာ ဘာမှ မတွေးချင်ခဲ့ဘူး။ အကျိုးဆက်အနေနဲ့၊ လုပ်ငန်းစဉ် မတိုင်ခင် ပြီးနိုင်တာ သိသာနေတဲ့ ဗီဒီယိုတွေကို ကျွန်တော်တို့ အချိန်ဆွဲမိသွားတယ်။ အဲဒီအတောအတွင်းမှာ၊ ကျွန်တော် တည်းဖြတ်တဲ့ ဗီဒီယိုတွေမှာ ပြဿနာတွေ ဆက်တိုက် ဖြစ်ပေါ်ခဲ့ပြီး၊ ကျွန်တော့်အဖွဲ့ထဲက ညီအစ်ကို မောင်နှမ တစ်ယောက်မှ သူတို့အလုပ်မှာ မတိုးတက်ကြဘူး။ အလုပ်မှာ အခက်အခက် နည်းနည်း ရှိရင်တောင်၊ လူတိုင်း ညည်းညူကြတယ်။ ဒါကို မိတ်သဟာယကတစ်ဆင့် ကျွန်တော် မဖြေရှင်းနိုင်ခဲ့ရုံမက၊ လိုက်ပြီးတောင် ညည်းညူခဲ့တယ်။ ကိုယ့်ရဲ့ လက်တွေ့အလုပ်မှာ ကျရှုံးပြီး၊ ခေါင်းဆောင်က ကျွန်တော့်ကို အကြိမ်တော်တော်များများ မိတ်သဟာယ ပြုပြီးနောက်မှာ မတိုးတက်ခဲ့တော့၊ အဖွဲ့‌ခေါင်းဆောင်အနေနဲ့ ရာထူးကနေ မကြာခင် အထုတ်ခံလိုက်ရတယ်။ အထုတ်ခံရပြီးတော့ အရမ်း စိတ်မသက်မသာ ဖြစ်လို့ ဘုရားဆီ ဆုတောင်းပြီး သုံးသပ်ခဲ့တယ်။

တစ်နေ့ ဝတ်ပြုဆုတောင်းနေတုန်း၊ ဘုရားနှုတ်ကပတ်တော်တွေ ပြောတာ တွေ့တယ်။ “မိမိတို့၏တာဝန်များ၌ လုံးဝ ဒုက္ခမခံလိုသော၊ ပြဿနာတစ်ခုကြုံသည့်အခါတိုင်း အစဉ်သဖြင့် ညည်းညူပြီး အဖိုးအခပေးဖို့ ငြင်းဆန်သော လူအချို့ရှိသည်။ ယင်းမှာ အဘယ် သဘောထားမျိုးဖြစ်သနည်း။ ယင်းသည် ဝတ်ကျေတမ်းကျေ သဘောထားမျိုးဖြစ်သည်။ သင်၏တာဝန်ကို ဝတ်ကျေတမ်းကျေ ဆောင်ရွက်ခြင်းနှင့် ယင်းကို ပေါ့ပေါ့တန်တန် သဘောထားခြင်း၏ ရလဒ်မှာ အဘယ်နည်း။ ယင်းသည် သင်၏ တာဝန်နှင့်သက်ဆိုင်သည့် ညံ့ဖျင်းသော စွမ်းဆောင်မှု ဖြစ်သည်၊ သင့်အနေဖြင့် သင်၏ တာဝန်ကို ကောင်းကောင်းမွန်မွန် ဆောင်ရွက်နိုင်စွမ်းရှိသော်လည်း- သင်၏ တာဝန်သည် စံမီလိမ့်မည်မဟုတ်သကဲ့သို့၊ မိမိတာဝန်အပေါ် ထားရှိသည့် သင်၏ သဘောထားကို ဘုရားသခင် စိတ်ကျေနပ်လိမ့်မည် မဟုတ်ပေ။ သင်သည် ဘုရားသခင်ထံ ဆုတောင်းနိုင်ပြီး သမ္မာတရားကို ရှာဖွေနိုင်ခဲ့လျှင်၊ စိတ်နှလုံးအကြွင်းမဲ့ဖြင့် လုပ်ဆောင်နိုင်ခဲ့လျှင်၊ ဤသို့သော ပူးပေါင်းဆောင်ရွက်မှုကို စွမ်းဆောင်နိုင်ခဲ့လျှင် ဘုရားသခင်က သင့်အတွက် အားလုံးကို ကြိုတင်ပြင်ဆင်ပြီး ဖြစ်လိမ့်မည်။ ဤသို့ဖြင့် သင်လုပ်ဆောင်သောအခါတွင် အရာရာတိုင်းက သင့်လျော်လိမ့်မည်ဖြစ်ပြီး ရလဒ်က ကောင်းလိမ့်မည်။ သင့်အနေဖြင့် ခွန်အားစိုက်ထုတ်ဖို့ များစွာ မလိုအပ်ပေ။ ပူးပေါင်းလုပ်ဆောင်မှုတွင် သင်သည် မခြွင်းမချန် အားထုတ်သည့်အခါတွင်၊ ဘုရားသခင်သည် သင့်အတွက် အရာရာ စီစဉ်နှင့်ပြီး ဖြစ်လိမ့်မည်။ သင်သည် ဉာဏ်များကာ သစ္စာဖောက်ပြီး၊ သင်၏ တာဝန်အပေါ် စိတ်မဝင်စားဘဲ အစဉ်သဖြင့် လမ်းလွဲပါက ဘုရားသခင်သည် အရေးယူဆောင်ရွက်မည် မဟုတ်ချေ။ သင်သည် ဤအခွင့်အရေးကို ဆုံးရှုံးရလိမ့်မည်ဖြစ်ပြီး ဘုရားသခင်က၊ ‘သင်သည် ကျေနပ်လောက်အောင် မကောင်းပေ။ သင်သည် အသုံးမကျပေ။ ဘေးထွက်ရပ်လော့။ သင်သည် ဉာဏ်များပြီး သစ္စာမဲ့ရသည်ကို နှစ်သက်သည် မဟုတ်လော။ ပျင်းရိခြင်းနှင့် အေးဆေးသက်သာ နေရခြင်းကို သင် နှစ်သက်သည် မဟုတ်လော။ ကဲ ထိုသို့ဆိုလျှင် အစဉ်ထာဝရ အေးဆေးသက်သာ နေလော့’ ဟု ဆိုလိမ့်မည်။ ဘုရားသခင်သည် ဤကျေးဇူးတော်နှင့် အခွင့်အရေးကို အခြားသူတစ်ဦးအား ပေးလိမ့်မည်။ မည်သို့သဘောရသနည်း- ဤသည်မှာ ဆုံးရှုံးမှုတစ်ခုလော၊ အောင်မြင်မှုတစ်ခုလော။ (ဆုံးရှုံးမှုတစ်ခုဖြစ်ပါသည်။) ယင်းမှာ ဧရာမ ဆုံးရှုံးမှုတစ်ခု ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) နှုတ်ကပတ်တော်တွေ ဖတ်ပြီးတော့၊ အဖွဲ့ခေါင်းဆောင်အနေနဲ့ ကျွန်တော့် အချိန်တွေကို ပြန်တွေးမိတယ်။ ကျွန်တော်က ဘုရားနှုတ်ကပတ်တော် ထုတ်ဖော်ပြတဲ့အတိုင်း ဖြစ်ခဲ့တာပါ။ အားထုတ်လိုစိတ်မရှိဘဲ ကိုယ့်တာဝန်အပေါ် စိတ်မဝင်စားဘူး၊ တာဝန်မဲ့ပြီး ပေါ့တန်ခဲ့တယ်။ အဖွဲ့ခေါင်းဆောင်အနေနဲ့ စအစေခံတုန်းက၊ အချိန်ပေးပြီး အားထုတ်ခဲ့ပေမဲ့၊ ကျွန်တော့် ကျွမ်းကျင်မှုတွေ တိုးတက်ပြီး ရလဒ်တချို့ ရတာနဲ့ ကိုယ့်ဘာသာ အားရကျေနပ်လာတယ်၊ အောင်မြင်မှုပေါ်မှာ အနားယူပြီး အမြဲ ဇာတိအလိုဖြည့်နေခဲ့တယ်။ ဘယ်လို အပန်းဖြေပြီး လွယ်လွယ်လုပ်ရမယ်ဆိုတာပဲ အမြဲ တွေးခဲ့တယ်။ အလုပ်ကို ပိုကောင်းစေဖို့ ဘာအားထုတ်မှုမှ ပေးအပ်မြှုပ်နှံဖို့ လိုလားမနေခဲ့ဘူး။ ပြဿနာတွေ ရှိတာ ရှင်းရှင်း မြင်တဲ့အချိန်မှာတောင်၊ ချက်ချင်း မဖြေရှင်းခဲ့သလို၊ အဲဒါတွေကို တခြားလူတွေက ထောက်ပြတော့၊ လျစ်လျူရှုခဲ့တယ်။ အဖွဲ့ခေါင်းဆောင်အနေနဲ့၊ အဖွဲ့မှာ တခြားလူတွေက သူတို့ ပြဿနာတွေအကြောင်း ညည်းညူနေကြတာ မြင်တော့၊ သူတို့ ပြဿနာတွေကို ဖြေရှင်းဖို့ မိတ်သဟာယမပြုပေးခဲ့နိုင်ရုံမက၊ သူတို့နဲ့တောင် အတူ သွားပြီး သဘောတူခဲ့တယ်။ ဗီဒီယို ထုပ်လုပ်တဲ့ အလုပ်က ဘယ်လောက် နှောင့်နှေးပါစေ၊ လူတွေမှာ ပြဿနာ ဘယ်လောက်များပါစေ၊ ကိုယ်နဲ့ ဘာမှမပတ်သက်သလိုပဲ။ ကောင်းကောင်း ခံစားပြီး ကိုယ့်ကိုယ်ကိုယ် ပင်းပန်းစေတာကို ရှောင်ချင်ခဲ့တယ်။ အကျိုးဆက်အနေနဲ့၊ ကျွန်တော်တို့ ထုတ်လုပ်တဲ့ ဗီဒီယိုတွေမှာ ပြဿနာတွေ ဆက်တိုက် ဖြစ်ခဲ့တယ်။ အဲဒါက ထုတ်လုပ်တဲ့ တိုးတက်မှုကို ဆိုးဆိုးရွားရွား နှောင့်နှေးစေခဲ့တယ်။ ကိုယ်စိတ်ချမ်းသာခြင်းနဲ့ ဇာတိ သက်သာခြင်းအတွက် အရမ်း အရေးကြီးတဲ့ တာဝန်ကို ပြက်ချော်ချော်လုပ်နေခဲ့တာ။ ကျွန်မ ဝတ်ကျေတမ်းကျေလုပ်၊ ဘုရားနဲ့ တခြားလူတွေကို လှည့်ဖြားချင်ခဲ့တယ်။ ဘုရားအတွက် ကျွန်မရဲ့ ကြောက်ရွံ့မှု ဘယ်မှာလဲ။ အလုပ်အပေါ် အဲဒီလို သဘောထားတွေကို ဘုရား ရွံ့မုန်း၊ စက်ဆုပ်တယ်။ အလုပ်မှာရှိတဲ့ ပြဿနာအားလုံးကို ပြန်တွေးတော့၊ အချိန်ပေးပြီး စတေးတာတွေသာ လုပ်ခဲ့ရင်၊ ကိစ္စတွေက အဲဒီလို ဆိုးမှာ မဟုတ်ဘူး။ ဒါပေမဲ့ ကျွန်တော်က ပျင်းပြီး၊ ဆင်းရဲဒုက္ခမခံ၊ မပင်ပန်းချင်ခဲ့ဘူး။ အကျိုးဆက်အနေနဲ့၊ ဗီဒီယို ထုတ်လုပ်ရေး အလုပ်ကို ထိခိုက်ခဲ့တယ်။ အရမ်းတစ်ကိုယ်ကောင်းဆန်၊ စက်ဆုပ်စရာဖြစ်ပြီး လွန်လွန်းခဲ့တာ။ ကျွန်တော်က အရမ်းအကျင့်ပျက်၊ ယိုယွင်းလာပြီးတော့ အဲဒါကိုတောင် သဘောမပေါက်ခဲ့ဘူး။ ဘုရားက သတိပေးချက်တွေ စီစဉ်ညွှန်ကြားခဲ့ပြီး ကျွန်တော်က မသုံးသပ်သလို နောင်တမရသေးဘူး။ ဘယ်လိုလုပ် အရမ်း ထုံထိုင်းပြီး ခေါင်းမာနိုင်ခဲ့တာလဲ။ အဲဒါတွေအားလုံး သဘောပေါက်တော့၊ အပြစ်ရှိသလို ခံစားပြီး ဝမ်းနည်းမိတယ်။ ဘယ်လို တာဝန်မဲ့ပြီး လွန်လွန်းခဲ့ပုံ ထောက်ရင် ကျွန်တော် ခေါင်းဆောင် တကယ် မဖြစ်ထိုက်ခဲ့ဘူး။ အထုတ်ခံခဲ့ရတာ ကျွန်တော်ကိုယ်တိုင်ရဲ့ အမှားပါ။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ် တွေ့ခဲ့တယ်။ “တာဝန်သိစိတ်ရှိသောသူတစ်ယောက်ကို ကြည့်လော့။ တစ်စုံတစ်ခုကို ထိုသူအား ပြောဆိုသည့်အခါတိုင်း၊ သို့မဟုတ် တစ်စုံတစ်ခုကို ထိုသူအား ညွှန်ကြားသည့်အချိန်တိုင်းတွင် ညွှန်ကြားသောသူမှာ ခေါင်းဆောင်ဖြစ်စေ၊ အမှုဆောင်ဖြစ်စေ၊ သို့မဟုတ် အထက်လူကြီးဖြစ်စေ သူသည် ‘အင်း။ သူတို့က ငါ့ကို အထင်ကြီးနေတော့ ဒီကိစ္စကို ငါ ကောင်းကောင်းကိုင်တွယ်ရမယ်။ သူတို့ကို စိတ်ပျက်စေလို့မဖြစ်ဘူး’ ဟု အစဉ် စဉ်းစားလိမ့်မည်။ ဤသို့ တာဝန်သိတတ်ပြီး အသိတရားရှိသောသူတစ်ယောက်အား ကိစ္စတစ်ခုကို သင် အပ်နှံဝံ့မည်လော။ ကိစ္စတစ်ခုကို ကိုင်တွယ်ရန် သင် အပ်နှံနိုင်သည့် သူသည် ယုံကြည်ဖို့ ထိုက်တန်သည်ဟု သင်ယုံကြည်သောသူ၊ သင်အကောင်းမြင်သောသူဖြစ်သည်။ သင်သည် ဤလူမျိုးနှင့်ပတ်သက်ပြီး ကောင်းသော ထင်မြင်ချက်ရှိကာ ထိုသူအား သင် အထင်ကြီးသည်။ အထူးသဖြင့် သင့်အတွက် သူလုပ်ဆောင်ပြီးသော အရာများအားလုံးသည် အလွန်တာဝန်ကျေပွန်စွာဖြင့် ဆောင်ရွက်ခဲ့ပြီး သင်၏ သတ်မှတ်ိုချက်များအတိုင်း အပြည့်အဝမီပါက၊ သူသည် ယုံကြည်ဖို့ ထိုက်တန်သည့်သူဖြစ်သည်ဟု သင် ထင်လိမ့်မည်။ သင်၏ စိတ်အတွင်းတွင် ထိုသူအား အလွန်ပင် လေးစားပြီး အထင်ကြီးမည်။ လူတို့သည် ဘုရားသခင်ကို မဆိုထားနှင့်၊ ဤလူအမျိုးအစားနှင့် ပေါင်းဖော်လိုစိတ်ရှိကြသည်။ ဘုရားသခင်သည် လူသားက ထမ်းဆောင်ရန် ဝတ္တရားရှိသော တာဝန်တစ်ခုကို ယုံကြည်စိတ်ချ၍မရသော သူတစ်ယောက်အားအပ်နှံမည်ဟု သင်တို့ ထင်သလော။ (အပ်နှံမည်မဟုတ်ပါ။) အသင်းတော်တွင် တာဝန်တစ်ခုကို ဘုရားသခင်က ခွဲဝေသတ်မှတ်ပေးထားသော လူတစ်ယောက်အပေါ် ဘုရားသခင်၏ မျှော်လင့်ချက်များက အဘယ်နည်း။ ရှေးဦးစွာ ထိုသူကို တာဝန်သိတတ်ပြီး လုံ့လရှိဖို့၊ အလုပ်ကို အလွန်အရေးပါသည်ဟု မှတ်ယူပြီး ကောင်းစွာလုပ်ဆောင်ဖို့ ဘုရားသခင်က မျှော်လင့်သည်။ ဒုတိယအနေဖြင့် ထိုသူသည် ယုံကြည်ဖို့ရန် ထိုက်တန်သောသူတစ်ယောက်ဖြစ်ဖို့ မည်မျှကြာပါစေ၊ သူ၏ ပတ်ဝန်းကျင်က မည်သို့ ပြောင်းလဲပါစေ သူ၏ တာဝန်သိစိတ်က မယိမ်းယိုင်ဖို့၊ သူ၏ ပင်ကိုစရိုက်က စမ်းသပ်မှုကို ရင်ဆိုင်ဖြေရှင်းဖို့ ဘုရားသခင်က မျှော်လင့်သည်။ သူသည် ယုံကြည်ထိုက်သောသူဖြစ်လျှင် ဘုရားသခင်က စိတ်ချလက်ချရှိသည်။ ဘုရားသခင်သည် ဤကိစ္စကို စောင့်ကြည့်ခြင်း၊ သို့မဟုတ် စစ်ဆေးခြင်း ရှိမည်မဟုတ်တော့ပေ။ အဘယ်ကြောင့်ဆိုသော် စိတ်အတွင်းတွင် ဘုရားသခင်က ထိုသူကို ယုံကြည်သောကြောင့်ဖြစ်သည်။ ဘုရားသခင်က ဤအလုပ်ကို ထိုသူအား ပေးသောအခါ သူသည် အမှားတစ်ခုမျှမရှိဘဲ ပြီးမြောက်ဖို့ သေချာလိမ့်မည်ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားနှုတ်ကပတ်တော်တွေကတစ်ဆင့်၊ သိလိုက်တယ်။ လူ့သဘာဝရှိတဲ့ လူတစ်ယောက်က သူ့အလုပ်မှာ တာဝန်ယူတယ်၊ ဘုရားရဲ့ စိစစ်မှုကို လက်ခံနိုင်ပြီး၊ သူတို့ကိုယ်တိုင် ဘယ်အခြေအနေမှာပဲ ရှိပါစေ၊ စည်းမျဉ်းတွေအတိုင်း အတိအကျ သူတို့တာဝန်တွေကို လိုက်လုပ်ရင်းနဲ့ သူတို့တာဝန်မှာ ခိုင်ခိုင်မာမာ ရပ်တည်နိုင်ကြတယ်။ ဒါက တာဝန်တွေမှာ ကျွန်တော်တို့ ရှိသင့်တဲ့ သဘောထားပဲ။ ဗီဒီယိုအလုပ်ကို ကြီးကြပ်ဖို့ အသင်းတော်က ကျွန်တော့်ကို တာဝန်ပေးခဲ့တာ ထောက်ရင်၊ ကျွန်တော် အစွမ်းကုန် လုပ်နိုင်တဲ့အရာကို အနည်းဆုံး လုပ်သင့်ခဲ့တာ၊ ပြီးတော့ ကျွန်တော်တို့အလုပ်က ပုံမှန် ရှေ့ဆက်တာ သေချာအောင် အလုပ်မှာ ဖြစ်ပေါ်တဲ့ ပြဿနာတွေကို အချိန်မီ ဖော်ထုတ်ပြီး ဖြေရှင်းခဲ့သင့်တာလေ။ ဒါပေမဲ့ ကိုယ့်တာဝန်ကို ကျွန်တော် ဝမ်းသာအားရ လက်ခံသဘောတူခဲ့ပေမဲ့၊ နောက်ပိုင်းမှာ၊ တခြားလူတွေက ထပ်တလဲလဲ စေ့ဆော်၊ တိုက်တွန်းတဲ့အချိန်မှာတောင် ကိုယ်ပိုင် ဇိမ်ခံခြင်းနဲ့ သက်သာမှုကိုပဲ ဂရုစိုက်ခဲ့ပြီး ဘာလက်တွေ့အလုပ်မှ မလုပ်ခဲ့ဘူး။ “အဖွဲ့ခေါင်းဆောင်” ဆိုတဲ့ ဂုဏ်ပုဒ်ကို စွဲကိုင်ပေမဲ့ ဘာတစ်ခုမှ မပြီးခဲ့ဘူး။ တာဝန်ပေးခံခဲ့ရတဲ့ အနိမ့်ဆုံး တာဝန်တွေကိုတောင် မဖြည့်ဆည်းနိုင်ခဲ့ဘူး။ အကျိုးဆက်အနေနဲ့၊ အသင်းတော်ရဲ့ ဗီဒီယိုထုတ်လုပ်ရေး အလုပ်ကို နှောင့်နှေးစေခဲ့တယ်။ ကျွန်တော်က တကယ်ကို လွန်လွန်းသလို အားကိုးလို့မရဘူး။ ကျွန်တော် ပြုမူခဲ့ပုံအရ အထုတ်ခံခဲ့ရသင့်တာကြာပြီ။ အဲဒီအဖွဲ့မှာ ဆက်အလုပ်လုပ်ခွင့်ရတာ ဘုရားရဲ့ ကရုဏာနဲ့ သည်းခံခြင်းကြောင့်ပါ။ အဲဒီတုန်းက တွေးမိတယ်။ “ဒီအခွင့်အရေးကို မြတ်နိုးတန်ဖိုးထားပြီး ကိုယ့်တာဝန်မှာ အစွမ်းကုန်လုပ်ရမယ်” လို့ပေါ့။ အဲဒီနောက် ကိုယ့်တာဝန်မှာ ကိစ္စတွေ ဖြစ်နေပုံနဲ့ ကျေနပ်ရောင့်ရဲတာကို ရပ်လိုက်ပြီး၊ တာဝန်ပေးခံရတဲ့ ဗီဒီယိုတွေ လုပ်တာ ပြီးစီးတဲ့အပြင်၊ ကိုယ့်ရဲ့ ကျွမ်းကျင်မှုကို တိုးပွားစေဖို့ နည်းလမ်းတွေကို ဆက်ရှာခဲ့တယ်။ ပြဿနာတွေကို အတိအကျ ဖော်ထုတ်ပြီး၊ အဖွဲ့ခေါင်းဆောင်ဆီ အချိန်မီ တိုင်ကြားတယ်။ တခြားလူတိုင်းနဲ့ ပြဿနာတွေကို ဖြေရှင်းဖို့ နည်းလမ်းတွေလည်း ဆွေးနွေးတယ်။ ဒီလိုအလုပ်လုပ်တာ ပိုပင်ပန်းစရာ ဖြစ်ပေမဲ့၊ ကိုယ့်တာဝန်တွေ ဖြည့်ဆည်းခဲ့ပြီဆိုတာ သိရင်းနဲ့ ပိုစိတ်အေးချမ်းပြီး သက်သောင့်သက်သာဖြစ်တယ်။

နောက်မကြာခင်မှာ အသင်းတော် ခေါင်းဆောင်က ကျွန်တော် တိုးတက်တာ မြင်တော့ ဗီဒီယိုအလုပ်ကို ကြီးကြပ်ဖို့ တာဝန်ပေးတယ်။ ဒီအလုပ်လုပ်ဖို့ အခွင့်အရေးကို ကျွန်တော် မြတ်နိုးတန်ဖိုးထားပြီး အကောင်းဆုံး အားထုတ်ချင်ခဲ့တယ်။ အလုပ်ကို နေ့တိုင်း စစ်ဆေးပြီး ရှိနေတဲ့ ပြဿနာအားလုံးကို ပုံထားလိုက်တယ်။ ပြဿနာတွေကို သတိထားမိတဲ့အခါ၊ ချက်ချင်း ဖြေရှင်းဖို့ နည်းလမ်း ရှာတယ်။ မဖြေရှင်းနိုင်ရင်၊ အဲဒါတွေကို အဖွဲ့ခေါင်းဆောင်နဲ့ တိုင်ပင် ဆွေးနွေးခဲ့တယ်။ ဒါပေမဲ့ နောက်ပိုင်း နည်းနည်းကြာတော့၊ အလုပ်မှာ အောင်မြင်ပြီး ကျွန်တော့်ရဲ့ ကျွမ်းကျင်မှုတွေ တိုးတက်တဲ့အခါ၊ အရင်က ပျင်းရိခြင်းက ပြန်ဖြစ်လာတယ်။ ကျွန်တော် တွေးမိတယ်။ “ဒီနေ့တွေမှာ အလုပ်က အားလုံး အချိန်ဇယားအတိုင်း သွားနေပြီး ပြဿနာ ကြီးကြီးမားမား မရှိဘူး။ ငါ နည်းနည်း နားသင့်တယ်။ နေ့တိုင်း ဒီလောက် အလုပ်လုပ်ပြီး စိုးရိမ်စရာ အရမ်းများလွန်းရင်၊ နောက်ပိုင်းမှာ ငါ မကိုင်တွယ်နိုင်အောင် ဖြစ်သွားမှာ” လို့ပေါ့။ ဒါကို တွေးမိတာနဲ့ ကျွန်တော် ကိုယ့်ဘာသာ အားရကျေနပ်လာတယ်။ ကိုယ့်အလုပ်မှာ ဟန်ဆောင် လုပ်ပြရုံလုပ်ပြတယ်၊ ကိုယ့်ကျွမ်းကျင်မှုကို တိုးတက်စေတာ၊ ပြဿနာနဲ့ အမှားတွေကို ဖြေရှင်းတာတွေ မစိုးရိမ်တော့သလို၊ တခြားလူတွေကို သူတို့အလုပ်ရဲ့ လက်ရှိအခြေအနေနဲ့ ပတ်သက်လို့ စစ်ဆေးဖို့တောင် ဒုက္ခမခံတော့ဘူး။ အားလပ်တဲ့ အချိန်တစ်ခုခု ရတိုင်းမှာ၊ ကျွန်တော် အပန်းဖြေလိုက်ချင်ခဲ့ပြီး၊ တစ်ခါတလေ အလုပ် ဒါမှမဟုတ် လေ့လာသင်ယူနေတဲ့ အတောအတွင်း၊ အချိန်ကုန်ဖို့ ရယ်စရာဗီဒီယိုတွေ၊ ဒရမ်မာတွေကို ကြည့်ခဲ့တယ်။ အကျိုးဆက်အနေနဲ့၊ အချိန်မတိုင်ခင် ပြီးစီးလို့ရတဲ့ ဗီဒီယိုတွေ ကြန့်ကြာသွားပြီး၊ ကျွန်တော်တို့ရဲ့ အလုပ်စွမ်းဆောင်မှုက စဆိုးရွားလာတယ်။ အဲဒီနေ့မှာ ကျွန်တော်က တွေဝေပြီး နားဝေတိမ်တောင် ဖြစ်နေခဲ့တယ်။ ကျွန်တော့်ရဲ့ ဗီဒီယို တည်းဖြတ်မှုမှာ ရှင်းလင်းတဲ့ အတွေးစဉ် မရှိခဲ့ဘူး၊ ဘုရားနှုတ်ကပတ်တော် ဖတ်တာ မပျော်မွေ့သလို၊ ကျွန်တော့်ထဲမှာ မှောင်မိုက်မှု ပျံ့နေတာ ခံစားခဲ့ရတယ်။ ပြီးတော့ ဘုရားဆီ ဆုတောင်းတဲ့အခါ၊ သူ့မျက်မှောက်တော်ကို မခံစားနိုင်ခဲ့ဘူး။ အဲဒီလို ဆက်ဖြစ်တာ အန္တရာယ်များမှန်း သိပေမဲ့၊ ကိုယ့်ကိုယ်ကိုယ် မထိန်းချုပ်နိုင်သေးသလို၊ တကယ် နာကျင်ပြီး စိတ်ဆင်းရဲခဲ့ရတယ်။ အဲဒီအချိန်မှာ၊ ဘုရားနှုတ်ကပတ်တော် တစ်ပိုဒ် တွေ့ဖြစ်ခဲ့တယ်။ “အကယ်၍ ယုံကြည်သူများသည် မိမိတို့၏ အပြောအဆိုနှင့် အပြုအမူတို့၌ မယုံကြည်သူများကဲ့သို့ပင် လေးနက်မှုမရှိဘဲ၊ ထိန်းမနိုင်သိမ်းမနိုင်ဖြစ်ပါက၊ ၎င်းတို့သည် မယုံကြည်သူထက်ပင် ပို၍ ဆိုးယုတ်ကြ၏။ ၎င်းတို့သည် သမားရိုးကျ နတ်ဆိုးများ ဖြစ်ကြလေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ကျွန်တော့်ရဲ့ တိကျတဲ့ အခြေအနေကို ဘုရားနှုတ်ကပတ်တော်တွေက ထုတ်ဖော်ပြလိုက်တယ်။ နှစ်အများကြီး ဘုရားကို ယုံကြည်ခဲ့ပေမဲ့၊ ကိုယ့်တာဝန်တွေကို အာရုံမစိုက်နိုင်သေးသလို၊ အလုပ်လုပ်သင့်တဲ့ အချိန်မှာ အနားယူဖို့ ကြိုးစားခဲ့တယ်။ ဒါသစ္စာစောင့်သိမှု ကင်းမဲ့ရုံသက်သက် မဟုတ်ဘူး။ အလုပ်အတွက် သတ်မှတ်ထားတဲ့ အခြေခံ စနှုန်းတောင် မပြည့်မိခဲ့တာပါ။ လောကီကမ္ဘာမှာ၊ ကိုယ့်ကုမ္ပဏီ သတ်မှတ်ထားတဲ့ စည်းမျဉ်းတွေကို လိုက်နာရတာဖြစ်ပြီး၊ အလုပ်မှာရှိနေတုန်း၊ ကိုယ့်အလုပ်ကို လုံ့လဝီရိယရှိရှိ လုပ်ပြီး အချောင်ခိုရမှာ မဟုတ်ဘူး။ ဒါပေမဲ့ အသင်းတော်မှာ ကိုယ့်တာဝန်ကို လုပ်တော့၊ အခြေခံ တာဝန် သိစိတ်လေးတောင် မပိုင်ဆိုင်ခဲ့ဘူး။ ဇာတိအလိုကို ဖြည့်ဖို့သက်သက် တာဝန်တွေကို ဖြစ်သလို ဘေးဖယ်ထားခဲ့တယ်။ ကျွန်တော် လက်လွတ်စပယ်၊ အထိန်းအကွပ်မဲ့ ပြုမူခဲ့ပုံကို ထောက်ရင် ခရစ်ယာန်လို့ တကယ် အခေါ်ခံထိုက်ရဲ့လား။ ကိုယ့်တာဝန်ကို လုံလောက်အောင် ဖြည့်ဆည်းဖို့ မပြောနဲ့ တာဝန်မှာ အစေခံမှုတောင် မပေးခဲ့ဘူး။ ကိုယ့်ရဲ့ ဇာတိအလိုဖြည့်ခဲ့တဲ့အတွက် ကိုယ့်ကိုယ်ကိုယ် မုန်းမိတယ်။ ကိုယ့်ဇာတိပကတိကို စွန့်ဖို့ ဘာလို့ ဆုံးဖြတ်ချက် နည်းနည်းလေးတောင် မရှိခဲ့တာလဲ။ သူတို့ တာဝန်တွေကို မစွန့်ပစ်ခင်မှာ စီစီပီရဲ့ ဖမ်းဆီး၊ ညှင်းဆဲတာကို စွန့်စားကြတဲ့ တရုတ်ပြည်က ညီအစ်ကို မောင်နှမတွေကို တွေးမိတယ်။ ဒါပေမဲ့ ကျွန်တော်က တရုတ်ပြည်ကနေ လွတ်မြောက်ရင်းနဲ့ လွတ်လပ်ပြီး ဒီမိုကရေစီကျတဲ့ နိုင်ငံမှာ ကိုယ့်တာဝန်ကို လုပ်နေတာဖြစ်ပြီး၊ ကိုယ့်အလုပ်ကို နည်းနည်း ပိုမစဉ်းစားချင်ခဲ့ဘူး၊ စတေးတာတွေတချို့ မလုပ်ချင်ခဲ့ဘူး။ လုံးဝ အသုံးမကျတဲ့သူလို ပြုမူနေခဲ့တာပဲ။ ကျွန်တော့်မှာ သိက္ခာ၊ အကျင့်စရိုက် နည်းနည်းမှ မရှိခဲ့ဘူး။ အဲဒီအကြောင်းတွေးလေ၊ ဘုရား၊ ဒါမှမဟုတ် တခြားလူတွေကို ရင်ဆိုင်ဖို့ ရှက်မိလေပဲ။ ပြီးတော့ စသုံးသပ်မိတယ်။ “ကိုယ့်ဇာတိ အလိုဖြည့်ပြီး တာဝန်တွေကို ခေါင်းရှောင်တာကြောင့် အရင်က တစ်ခါ ငါ ကျရှုံးပြီးပြီ။ အရင်က အမှားတွေကနေ ဘာလို့ ငါ မသင်ယူခဲ့တာလဲ။ ငါ ဘာလို့ ငါ့အလုပ်မှာ ဆတ်ဆော့ပြီး မတည်တံ့ခဲ့တာလဲ။” ဘုရားဆီ ကိုယ့်ပြဿနာရဲ့ ဖြစ်ကြောင်း ရင်းမြစ်ကို ရှာတွေ့နိုင်အောင် ဉာဏ်အလင်းပေးဖို့ တောင်းလျှောက်ရင်း အထပ်ထပ် ဆုတောင်းမိတယ်။

တစ်နေ့ ဘုရားနှုတ်ကပတ်တော်ရဲ့ ဒီကျမ်းပိုဒ်တွေကို အမှတ်မထင် တွေ့တယ်။ “လူတို့သည် ဘဝတစ်လျှောက် အိပ်ပျော်နေစဉ် ယောင်ပြီး လမ်းထလျှောက်နေသကဲ့သို့ အဘယ်ကြောင့် အစဉ် စည်းကမ်းမဲ့ပြီး ပျင်းရိကြသနည်း။ ဤသည်မှာ ၎င်းတို့၏ သဘာဝတွင်ရှိသော ပြဿနာတစ်ခုနှင့် ဆိုင်သည်။ လူ့သဘာဝတွင် ပျင်းရိခြင်းအမျိုးအစားတစ်ခု ရှိသည်။ လူတို့သည် မည်သည့်အလုပ်ကို လုပ်နေသည်ဖြစ်စေ ၎င်းတို့ကို စောင့်ကြည့်ပြီး စေ့ဆော်သည့်သူတစ်ယောက်ကို အစဉ် လိုအပ်သည်။ တစ်ခါတရံတွင် လူတို့သည် ဇာတိပကတိကို စွဲလန်းကြသည်။ ရုပ်ပိုင်းဆိုင်ရာ သက်သာမှုကို မက်မောကြသည်။ မိမိတို့ကိုယ်ကိုအတွက် အရေးပေါ် အစီအစဉ်များ အစဉ်ရှိကြသည်။ ၎င်းတို့သည် အမှန်ပင် လူကောင်းများမဟုတ်ပေ။ ၎င်းတို့သည် မည်သည့်အရေးကြီးသောတာဝန်ကို ထမ်းဆောင်နေသည်ဖြစ်စေ ၎င်းတို့ အကောင်းဆုံးလုပ်နိုင်သည်ထက် အစဉ် လျှော့၍ လုပ်ဆောင်ကြသည်။ ဤသည်မှာ တာဝန်မသိတတ်ခြင်း၊ သစ္စာမရှိခြင်းဖြစ်သည်။ ငါသည် သင်တို့အား အလုပ်တွင် မတက်မကြွမဖြစ်စေရန် သတိပေးဖို့် ဤအရာများကို ယနေ့ပြောပြီးဖြစ်သည်။ ငါပြောသမျှကို သင်တို့ လုပ်ဆောင်နိုင်ရမည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) “အယောင်ဆောင်ခေါင်းဆောင်များသည် တကယ့်အလုပ်ကို မလုပ်ဆောင်ပေ။ သို့သော် ၎င်းတို့သည် မည်သို့အရာရှိဖြစ်ရမည်ကို သိသည်။ ၎င်းတို့သည် ခေါင်းဆောင်ဖြစ်သောအခါ ၎င်းတို့လုပ်ဆောင်သည့် ပထမဆုံးသောအရာမှာ အဘယ်နည်း။ ၎င်းတို့သည် လူတို့ကို စည်းရုံးရန် ကြိုးစားသည်။ ၎င်းတို့သည် ‘မန်နေဂျာအသစ်သည် အကောင်းမြင်ခံရမှဖြစ်မည်’ ဟူသည့် နည်းလမ်းကို သုံးကြသည်။ ရှေးဦးစွာ ၎င်းတို့သည် လူတို့ကို စည်းရုံးရန်အတွက် အနည်းငယ်သောအရာတို့ကို လုပ်ဆောင်ကြသည်။ လူတို့၏ ဘဝများကို လွယ်ကူစေရန် အနည်းငယ်သောအရာများကို မိတ်ဆက်ပေးသည်။ လူတို့က ၎င်းတို့အား အကောင်းမြင်စေရန်၊ ၎င်းတို့သည် လူထုနှင့် ကိုက်ညီမှုရှိသည်ဟု လူတိုင်းအား ပြသရန် ကြိုးစားကြသည်။ ဤနည်းအားဖြင့် လူတိုင်းက ၎င်းတို့ကို ချီးမွမ်းကြပြီး ၎င်းတို့သည် ထိုလူတို့အတွက် မိဘများသဖွယ်ဖြစ်သည်ဟု ပြောကြဖို့ရန်ဖြစ်သည်။ ထို့နောက်တွင် ၎င်းတို့သည် တရားဝင် ချုပ်ကိုင်လာကြသည်။ ၎င်းတို့သည် ယခုအခါတွင် လူသိများသော အထောက်အပံ့ကိုရရှိပြီး ၎င်းတို့၏ ရာထူးက လုံခြုံသည်၊ ဂုဏ်အဆင့်အတန်း၏ အဆောင်အယောင်များကို ပျော်မွေ့ခြင်းသည် ၎င်းတို့အတွက် မှန်ကန်သင့်တော်သည်ဟု ခံစားကြသည်။ ၎င်းတို့၏ ဆောင်ပုဒ်များမှာ ‘ဘဝဟူသည် စားခြင်းနှင့် ဝတ်ခြင်းအတွက်သာဖြစ်၏၊’ ‘လူ့ဘဝသည် တိုတောင်းသဖြင့် တစ်နေ့တာအချိန်ကို ပျော်ရွှင်အောင် အသုံးချပါ၊’ နှင့် ‘ယနေ့လုပ်စရာရှိတာလုပ်၊ မနက်ဖြန်ကို မနက်ဖြန်ရောက်မှ တွေးပူပါ။’ ဟူ၍ ဖြစ်သည်။ ၎င်းတို့သည် ရောက်လာသည့်နေ့ရက်များကို ပျော်မွေ့ကြသည်။ ၎င်းတို့ တတ်နိုင်သမျှ ပျော်ပါးကြသည်။ အနာဂတ်အတွက် မတွေးတောပေ။ ခေါင်းဆောင်တစ်ယောက်က မည်သည့်ဝတ္တရားများကို ဖြည့်ဆည်းသင့်သည်၊ မည်သည့်တာဝန်များကို ထမ်းဆောင်သင့်သည်ဆိုသည်ကို ထည့်စဉ်းစားဖို့ဆိုသည်မှာ ပို၍ မဖြစ်နိုင်ပေ။ ၎င်းတို့သည် အယူဝါဒ စကားလုံး၊ စကားစုအနည်းငယ်ကို သံယောင်လိုက်ပြီး ပုံမှန်အလုပ်အဖြစ် အပြင်ပန်းအတွက် တာဝန်အနည်းငယ်ကို လုပ်ဆောင်ကြသည်။ သို့သော် မည်သည့်တကယ့်အလုပ်ကိုမျှ မလုပ်ဆောင်ကြပေ။ အသင်းတော်ရှိ တကယ့်ပြဿနာများကို အပြည့်အဝဖြေရှင်းရန်အတွက် နှိုက်နှိုက်ချွတ်ချွတ် ရှာဖွေဖို့ မကြိုးစားပေ။ ဤသို့သော အပေါ်ယံအလုပ်ကို လုပ်ဆောင်ခြင်းတွင် မည်သည့်အဓိပ္ပာယ်ရှိသနည်း။ ယင်းသည် လှည့်စားခြင်းမဟုတ်သလော။ အရေးကြီးသောတာဝန်များကို ဤအယောင်ဆောင်ခေါင်းဆောင် အမျိုးအစားအပေါ်သို့ အပ်နှံနိုင်သလော။ ၎င်းတို့သည် ခေါင်းဆောင်များ၊ အမှုဆောင်များရွေးချယ်ခြင်းအတွက် ဘုရားအိမ်တော်၏ စည်းမျဉ်းများ၊ သတ်မှတ်ချက်များနှင့် ညီသလော။ (မညီပါ။) ဤလူတို့သည် မည်သည့် အသိစိတ်၊ ဆင်ခြင်တုံတရားမရှိပေ။ ၎င်းတို့သည် မည်သည့်တာဝန်သိစိတ်မျှ မရှိပေ။ သို့တိုင်အောင် အသင်းတော်ခေါင်းဆောင်အဖြစ် တရားဝင်ရာထူးတစ်ခုတွင် အစေခံလိုဆဲဖြစ်သည်။ ၎င်းတို့သည် အဘယ်ကြောင့် အလွန် အရှက်ကင်းမဲ့သနည်း။ တာဝန်သိစိတ်ရှိသောလူအချို့သည် အစွမ်းအစနည်းပြီး ခေါင်းဆောင်မဖြစ်နိုင်ပေ၊ တာဝန်သိစိတ်လုံးဝမရှိသည့် လူသားအမှိုက်အတွက်မှာမူ ပို၍ပင် မဖြစ်နိုင်ပေ။ ၎င်းတို့သည် ခေါင်းဆောင်ဖြစ်ရန် ပို၍ပင် အရည်အချင်းမပြည့်မီပေ။ ဤသို့သော ပျင်းရိသော အယောင်ဆောင် ခေါင်းဆောင်များသည် မည်မျှ ပျင်းရိသနည်း။ ၎င်းတို့သည် ပြဿနာတစ်ခုကို ရှာတွေ့သည်။ ဤသည်မှာ ပြဿနာတစ်ခုဖြစ်သည်ကို ၎င်းတို့ သတိထားမိသည်။ သို့သော် ၎င်းတို့က မည်သည့်အရာမျှမဟုတ်သကဲ့သို့ မှတ်ယူပြီး အလေးမထားကြပေ။ ၎င်းတို့သည် အလွန်ပင် တာဝန်မသိတတ်ပေ။ ၎င်းတို့သည် စကားပြောကောင်းသူများဖြစ်နိုင်ပြီး အစွမ်းအစအနည်းငယ် ရှိပုံပေါ်သည်။ သို့သော် အသင်းတော်တွင် အမျိုးမျိုးသော ပြဿနာများပေါ်ပေါက်သည့်အခါ ၎င်းတို့သည် ဖြေရှင်းရန် မတတ်နိုင်ကြပေ။ အသင်းတော်ပြဿနာများသည် ဆက်လက် စုပုံလာပြီး မိသားစု ဘိုးစဉ်ဘောင်ဆက်အမွေပစ္စည်းကဲ့သို့ ဖြစ်လာသော်လည်း၊ ဤခေါင်းဆောင်များသည် စိတ်မဝင်စားဘဲ၊ ပေါ့ပြက်သော အလုပ်တာဝန် အနည်းငယ်ကို ထုံးစံအတိုင်း မရမက လုပ်ဆောင်နေဆဲဖြစ်လေသည်။ အဆုံးသတ်ရလဒ်သည် အဘယ်နည်း။ ၎င်းတို့သည် အသင်းတော်အလုပ်ကို ရှုပ်ထွေးအောင်မလုပ်သလော။ တလွဲတချော်မလုပ်သလော။ ၎င်းတို့သည် အသင်းတော်တွင် ပရမ်းပတာဖြစ်စေပြီး အစိတ်စိတ်အမြွှာမြွှာမကွဲစေသလော။ ဤသည်မှာ မရှောင်လွှဲနိုင်သော ရလဒ်ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားနှုတ်ကပတ်တော်တွေကို တွေးဆရင်းနဲ့ သဘောပေါက်ခဲ့တယ်။ ကိုယ့်ဘာသာ အားရကျေနပ်ပြီး ကိုယ့်တာဝန်မှာ တက်ကြွမှု ကင်းမဲ့ရတဲ့ အကြောင်းရင်းက သဘာဝအားဖြင့် ကျွန်တော် ပျင်းရိပြီး အပျော်အပါးကို ရှာတတ်လို့ပဲ။ ကျွန်တော့်စိတ်က “ဘဝဟူသည် စားခြင်းနှင့် ဝတ်ခြင်းအတွက်သာ ဖြစ်၏” “ယနေ့ လုပ်စရာရှိတာ လုပ်၊ မနက်ဖြန်ကို မနက်ဖြန်ရောက်မှ တွေးပူပါ”ဆိုတာနဲ့ “ဘဝက တိုတောင်းသည့်အတွက် စားသောက်ပြီး၊ ပျော်ပျော်နေပါ”ဆိုတဲ့ ဆိုးယုတ်တဲ့ အတွေးတွေနဲ့ ပြည့်နေခဲ့တယ်။ ဒီဆိုးယုတ်တဲ့ အတွေးမှားတွေအတိုင်း ကျွန်တော် အသက်ရှင်ခဲ့တယ်။ ကမ္ဘာမြေပေါ် ဒီဘဝမှာ ကိုယ့်ကိုယ်ကိုယ် မွေ့လျော်သင့်တယ်လို့ တွေးရင်းနဲ့ပေါ့။ အတောမသတ်တဲ့ ဆင်းရဲဒုက္ခနဲ့ ပင်ပန်းမှုတွေကို ရှင်းချက်မထုတ်နိုင်ခဲ့ဘူး။ အကျိုးဆက်အနေနဲ့၊ လုပ်သမျှမှာ လုံ့လမထုတ်နိုင်ခဲ့ဘူး။ အလုပ်မှာရှိတဲ့ အသေးဆုံး ရလဒ်ကို အရင်းအနှီးအဖြစ်ယူပြီး ကိုယ့်ကိုယ်ကိုယ် ကျေနပ်၊ အကျင့်ပျက်လာခဲ့တယ်။ ကျောင်းတက်ခဲ့တဲ့နှစ်ကာလတွေလိုပဲ။ အမှတ်ကောင်းရပြီး၊ ဆရာတွေနဲ့ အတန်းဖော်တွေရဲ့ ချီးကျူးတာ ခံရတဲ့ အခါတိုင်း၊ ကိုယ့်ရဲ့ စာလေ့လာမှုတွေမှာ ဆက်တွေးပြီး အားမထုတ်ချင်တော့သလို၊ ပျော်ပျော် နေလိုက်ချင်ခဲ့တယ်။ အခန်းထဲမှာ ဂရုတစိုက် နားမထောင်တော့သလို၊ အိမ်စာ မလုပ်တော့ဘူး။ ကျွန်တော့် အမှတ်တွေ ထိလာပြီး၊ မိဘနဲ့ ဆရာတွေက ကျွန်တော်နဲ့ပတ်သက်လို့ ပို တင်းကျပ်လာတဲ့အခါ၊ အဆင့်ပြန်တက်လာတဲ့အထိ စာလေ့လာတာတွေကို အရှိန်မြှင့်ပြီး အားထုတ်ခဲ့တယ်၊ အဲဒီအခါမှာ ကိုယ့်ဘာသာ ပြန်ကျေနပ်လာပြီး၊ ပျော်ပျော် ပြန်နေချင်ပြန်တယ်။ အဲဒီနှစ်တွေမှာ၊ ဒီအကျင့်ပျက်တဲ့ အတွေးအခေါ်တွေရဲ့ ထိန်းချုပ်တာ ဆက်ခံနေခဲ့ရပြီး၊ ပိုပျင်းရိလာခဲ့တယ်၊ စိတ်ဓာတ်ကျပြီး ထက်သန်တက်ကြွမှု ကင်းမဲ့လာခဲ့တယ်။ လုပ်သမျှမှာ ရှောင်ပြေးပြီး၊ စိတ်ပြောင်းလွယ်တယ်။ ဆင်းရဲဒုက္ခခံဖို့၊ စတေးဖို့ မလိုလားခဲ့လို၊ အားထုတ်ဖို့ ပိုပိုပြီး မလိုမလား ဖြစ်လာခဲ့တယ်။ အဖွဲ့ခေါင်းဆောင်အနေနဲ့ ပြီးခဲ့တဲ့ အခန်းကဏ္ဍနဲ့ အလုပ်တိုးတက်မှုကို စစ်ဆေးရတဲ့ အဖွဲ့သားအနေနဲ့ လက်ရှိ အခန်းကဏ္ဍနှစ်ခုလုံးမှာ၊ အလားတူ ပျင်းရိပြီး ထက်သန်တက်ကြွမှု မဲ့ခဲ့တယ်။ ရလဒ်တစ်ခုခု ဖြစ်ပေါ်တာနဲ့ သက်သောင့်သက်သာနေတယ်၊ ဆုံးရှုံးမှုတွေ ခံစားပြီး၊ ပင်းပန်းမလာအောင်လို့ အလုပ်ကို အနားယူတာနဲ့ ပြောင်းလိုက်ချင်တယ်၊ အလုပ်မှာ ပြဿနာတွေ ရှိတာကို ရှင်းရှင်း သိတဲ့အချိန်မှာတောင်၊ မဖြေရှင်းခဲ့ဘူး။ တာဝန်အတွက် ကိုယ့်ကိုယ်ကိုယ် နည်းနည်း ပိုစတေးဖို့ထက် သေးနုတ်တဲ့ အပျော်အပြက်အတွက် ကိုယ့်အချိန်ကို ဖြုန်းပစ်ချင်ခဲ့တယ်။ သွင်ပြင်ကို ထိန်းသိမ်းပြီး ကိုယ့်ခေါင်းဆောင်ကို လှည့်ဖြား၊ နှပ်ချဖို့လောက်ပဲ လုပ်ခဲ့တယ်။ ကျွန်တော်က ပျင်းရုံမက ဉာဏ်လည်းများပြီး လှည့်ဖြားတတ်ခဲ့တယ်၊ အပန်းဖြေနားနေခြင်းနဲ့ သက်သာမှုမှာ ကိုယ့်ဘဝကို အသက်ရှင်ဖို့ပဲ လိုချင်ခဲ့တယ်။ ဘုရားနှုတ်ကပတ်တော်ရဲ့ ရေလောင်းခြင်းအပြင် ကွယ်ကာမှုကို အများကြီး မွေ့လျော်ခဲ့ပေမဲ့၊ အခြေခံကျတဲ့ အနိမ့်ဆုံးလေးကိုတောင် မလုပ်နိုင်သေးဘူး။ ကျွန်တော်က အလဟဿနေရာဖြုန်းတီးတဲ့၊ အသင်းတော်ထဲက ကပ်ပါးတစ်ကောင် မဟုတ်လား။ ကျွန်တော့် လူ့သဘာဝနဲ့ ဆင်ခြင်တုံတရား ဘယ်မှာလဲ။ ကျမ်းစာပြောတဲ့ စာတစ်ကြောင်းကို သတိရမိတယ်။ “လူမိုက်တို့သည် ကြွယ်ဝမှုကြောင့် ပျက်စီးခြင်းသို့ ရောက်လိမ့်မည်။” (သုတ္တံကျမ်း ၁:၃၂) နောင်တမရရင်၊ လက်ရှိမှာ အသင်းတော်က ကျွန်တော့်ကို မထုတ်ပယ်ရင်တောင်၊ အရာခပ်သိမ်းကို ဘုရားက စိစစ်ပြီး ကျွန်တော့်အထဲမှာ သန့်ရှင်းသော ဝိညာဉ်တော် အလုပ်လုပ်တာ ရပ်သွားမှာ။ ကျွန်တော် အနှေးနဲ့အမြန် အထုတ်ပယ်ခံရမှာပဲ။

အဲဒီနောက် ဘုရားနှုတ်ကပတ်တော်တွေကို စားသောက်ခြင်းကတစ်ဆင့်၊ ကိုယ့်တာဝန်အပေါ် သဘောထားကို စပြောင်းလဲခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “ဘုရားသခင်၏ တာ၀န်ပေးစေခိုင်းချက်များကို သင် မည်သို့ ယူမှတ်သည်မှာ အလွန့်အလွန် အရေးကြီးသည်။ ဤအရာသည် အလွန်လေးနက်သော ကိစ္စရပ်တစ်ခု ဖြစ်သည်။ လူတို့အပေါ် ဘုရားသခင် အပ်နှံထားသည့်အရာကို သင် မပြည့်စုံစေနိုင်လျှင်၊ သင်သည် သူ၏ မျက်မှောက်တော်တွင် အသက်ရှင်ရန် မသင့်တော်သကဲ့သို့၊ အပြစ်ပေးခံရသင့်ပေသည်။ ဘုရားသခင် အပ်နှံသည့် မည်သည့် တာဝန်များကိုမဆို ပြည့်စုံစေသင့်သည်မှာ၊ ကောင်းကင်က ချမှတ်ထားပြီး မြေကြီးက အသိအမှတ်ပြုထားခြင်းဖြစ်သည်။ ဤသည်မှာ ၎င်းတို့၏ အထွတ်အထိပ် တာဝန်ဖြစ်ပြီး၊ ၎င်းတို့၏ တကယ့် အသက်တမျှပင် အရေးကြီးပေသည်။ ဘုရားသခင်၏ တာ၀န်ပေး စေခိုင်းချက်များကို သင် အလေးအနက်မထားလျှင်၊ သင်သည် သူ့ကို အဆိုးရွားဆုံးသော နည်းလမ်းဖြင့် သစ္စာဖောက်နေခြင်း ဖြစ်သည်၊ ဤတွင်၊ သင်သည် ယုဒထက် ပိုမိုကြေကွဲဝမ်းနည်းဖွယ်ကောင်းပြီး ကျိန်ဆဲခံရသင့်ပေသည်။ လူတို့သည် ၎င်းတို့အပေါ် ဘုရားသခင် အပ်နှံသည့်အရာကို ရှုမြင်ပုံနှင့်ပတ်သက်၍ အကုန်အစင် သိနားလည်မှုတစ်ခု ရရှိရမည်ဖြစ်ပြီး၊ အနည်းဆုံးအနေဖြင့်၊ လူသားမျိုးနွယ်ကို သူ အပ်နှံသည့် တာဝန်ပေးစေခိုင်းချက်များသည် ဘုရားသခင်ထံမှ ချီးမြှောက်ခြင်းများနှင့် အထူး မျက်နှာသာပေးခြင်းများ ဖြစ်သည်၊ ၎င်းတို့သည် ဂုဏ်ကျက်သရေအရှိဆုံးသော အရာများ ဖြစ်သည်ကို သဘောပေါက်ရမည်။ အခြားအရာအားလုံးကို စွန့်ပစ်နိုင်သည်- လူတစ်ဦးသည် မိမိ၏ အသက်ကို စွန့်လွှတ်ရမည်ဖြစ်လျှင်ပင်၊ သူသည် ဘုရားသခင်၏ တာဝန်ပေးစေခိုင်းချက်ကို ဖြည့်ဆည်းမြဲ ဖြည့်ဆည်းရမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူ့သဘာဝကို သိရှိရန် နည်းလမ်း) “လူသည် အဓိပ္ပာယ်ရှိသော အသက်တာကို နေထိုင်ရန် ရှာဖွေလိုက်လျှောက်ရမည်ဖြစ်ပြီး သူ၏ လက်ရှိအခြေအနေများဖြင့် ရောင့်ရဲမနေသင့်ပါ။ ပေတရု၏ ပုံရိပ်အတိုင်း ရှင်သန်ရန် လူသည် ပေတရုအကြောင်း အသိပညာနှင့် သူ၏ အတွေ့အကြုံများကို ပိုင်ဆိုင်ရမည်။ လူသည် ပိုမိုမြင့်မားပြီး ပိုမိုနက်နဲသိမ်မွေ့သော အရာများကို လေ့လာလိုက်စားရမည်။ သူသည် ဘုရားသခင်အား ပိုမိုလေးနက်၍ ပိုမိုဖြူစင်သော ချစ်ခြင်းအပြင် တန်ဖိုးနှင့် အဓိပ္ပာယ်ပြည့်ဝသော အသက်တာကို ရှာဖွေလိုက်လျှောက်ရမည် ဖြစ်သည်။ ဤသည်သာ အသက်ရှင်ခြင်းအကြောင်း ဖြစ်၏၊ သို့မှသာ လူသည် ပေတရုနှင့် တူမည်ဖြစ်သည်။ အကောင်းဘက်တွင် သင်၏ ဝင်ရောက်မှုအတွက် တက်ကြွထက်သန်ခြင်းကို သင်အာရုံစိုက်ရမည်၊ ပိုမိုလေးနက်ပြီး ပိုမိုတိကျကာ ပိုမိုလက်တွေ့ကျသည့် သမ္မာတရားများကို လျစ်လျူရှုရင်း တဒင်္ဂသာယာမှုအလို့ငှာ ဒုံရင်းသို့ပြန်ဆိုက်ရန် သင့်ကိုယ်သင် အညံ့ခံကာ ခွင့်မပြုရ။ သင့်ချစ်ခြင်းသည် လက်တွေ့ကျရမည်ဖြစ်ပြီး တိရစ္ဆာန်၏ဘဝနှင့် မခြားသည့် အကျင့်စာရိတ္တပျက်ပြားကာ ပေါ့ပေါ့တန်တန်ဘဝမှ မိမိကိုယ်ကို လွတ်မြောက်စေရန် နည်းလမ်းများကို သင်ရှာရမည်။ သင်သည် အဓိပ္ပာယ်ရှိသောဘဝ၊ တန်ဖိုးရှိသောဘဝကို ရှင်သန်နေထိုင်ရမည်ဖြစ်ပြီး သင့်ကိုယ်သင် အရူးလုပ်ခြင်း သို့မဟုတ် သင့်ဘဝကို ဆော့ကစားစရာ အရုပ်ကဲ့သို့ သဘောထားခြင်းတို့ကို မပြုလုပ်ရ။ ဘုရားသခင်အား ချစ်ရန် ဆန္ဒပြင်းပြသော လူတိုင်းအတွက် မရရှိနိုင်သော သမ္မာတရားများ ဆိုသည်မှာ မရှိပါ၊ သူတို့ ကြံ့ကြံ့မခံနိုင်သောအရာအတွက် တရားစီရင်မှုလည်း မရှိပါ။ သင့်အသက်တာကို မည်သို့နေထိုင်သင့်သနည်း။ ဘုရားသခင်ကို သင်မည်သို့ ချစ်သင့်ပြီး သူ့အလိုကိုဖြည့်ဆည်းရန် ထိုချစ်ခြင်းကို မည်သို့အသုံးပြုသင့်သနည်း။ သင့်အသက်တာတွင် ထို့ထက်ပို၍ ကြီးမြတ်သောအရာ မရှိပါ။ အထူးသဖြင့် သင့်တွင် ထိုကဲ့သို့သော ရည်မှန်းချက်များနှင့် ဇွဲလုံ့လတို့ ရှိရမည်ဖြစ်ပြီး ထိုကြောက်တတ်သော လူပျော့လူညံ့များကဲ့သို့ မဖြစ်သင့်ပါ။ အဓိပ္ပာယ်ပြည့်ဝသော အသက်တာကို တွေ့ကြုံရန်နှင့် အဓိပ္ပာယ်ပြည့်ဝသော သမ္မာတရားများကို တွေ့ကြုံရန် သင်လေ့လာရမည်ဖြစ်ပြီး ထိုကဲ့သို့ သင့်ကိုယ်သင် ဝတ်ကျေတမ်းကျေ သဘောမထားသင့်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားနှုတ်ကပတ်တော်ကတစ်ဆင့် သဘောပေါက်ခဲ့တယ်။ ဘဝရဲ့ တန်ဖိုးနဲ့ အဓိပ္ပာယ်ကို အဖန်းဆင်းခံအနေနဲ့ ကိုယ့်တာဝန် လုပ်ဆောင်ရာမှာ တွေ့ရတယ်။ ကိုယ်က ဇိမ်ခံခြင်းနဲ့ သက်သာမှုကို အမြဲ ရှာရင်၊ ကိုယ့်တာဝန်တွေမှာ တက်ကြွမှု မရှိဖြစ်ပြီး ပေါ့တန်ရင်၊ ဒါဘုရားကို သစ္စာဖောက်တာဖြစ်ပြီး အဲဒီလို အပြုအမူကို သူ ကျိန်ဆဲ၊ စက်ဆုပ်တယ်။ ပေတရုက သူ့ဘဝတစ်ခုလုံးမှာ ဘုရားကို ချစ်ပြီး စိတ်ကျေနပ်စေဖို့ ဝီရိယရှိရှိ ကြိုးစားခဲ့ပုံကို တွေးမိတယ်။ ဘုရားနှုတ်ကပတ်တော်အတိုင်း သူကိုယ်တိုင် တင်းတင်းကျပ်ကျပ် အမြဲ လိုက်နာပြီး တိုးတက်ဖို့ ကြိုးစားခဲ့တယ်။ သမ္မာတရားကို လက်တွေ့လုပ်ပြီး ဘုရားကို စိတ်ကျေနပ်စေဖို့ အမြဲ ကြိုးပမ်းခဲ့တယ်။ နောက်ဆုံးမှာ ဇောက်ထိုး ကားစင်တင်ခံခဲ့ရပြီး ထူးကဲတဲ့ သက်သေခံကို ခံခဲ့တယ်။ အဲဒီနောက် နောဧရှိတယ်။ ဘုရားရဲ့ စေခိုင်းချက်ကို လက်ခံပြီးတဲ့နောက်မှာ၊ မရေမတွက်နိုင်တဲ့ အခက်အခဲတွေ၊ များပြားတဲ့ ဆင်းရဲဒုက္ခနဲ့ ရင်ဆိုင်ရချိန်မှာတောင် လုံးဝ မတွန့်ဆုတ်ဘဲ၊ သင်္ဘောပြီးစီးတဲ့အထိ မရပ်မနား ကြိုးပမ်းရင်းနဲ့ သင်္ဘောဆောက်ဖို့ အနှစ် ၁၂၀ကြာ အလုပ်လုပ်ခဲ့တယ်။ ကိုယ့်ကိုယ်ကိုယ်နဲ့ နောဧနဲ့ ပေတရုက ဘုရားနဲ့ သူတို့တာဝန်ကို သဘောထားပုံကို ယှဉ်ကြည့်တော့၊ အရမ်းကို ရှက်မိတယ်။ ကျွန်တော်က တစ်ကိုယ်ကောင်းဆန်သလို ပျင်းလည်းပျင်းရိပြီး လူ့သဘာဝ နည်းနည်းမှ မရှိခဲ့ဘူး။ ကိုယ့်တာဝန်အပေါ် တာဝန်သိစိတ် နည်းနည်းမှ မရှိခဲ့ဘူး၊ ပေါ့တန်ပြီး အချိန်ဆွဲခဲ့တယ်။ ကျွန်တော် ပိုအခိုင်းခံရတာတာနဲ့၊ အလုပ်များတာနဲ့တစ်ပြိုင်နက်၊ ပင်းပန်းတာကို စညည်းခဲ့ပြီး၊ ခေါင်းဆောင်ရဲ့ စေ့ဆော်တာ ခံရချိန်မှာတောင် အချောင်ခိုတယ်၊ ကိုယ့်ဇာတိအလိုကို ဖြည့်ခဲ့တယ်။ ဘုရားကို ကြောက်စိတ်နည်းနည်းမှ မရှိခဲ့တာ။ မယုံကြည်သူတွေနဲ့ ဘာမှမခြားဘူး။ ကိစ္စတွေကို ကျွန်တော် လုပ်နေပုံနဲ့ နောက်ဆုံးမှာ ကိုယ့်ကိုယ်ကိုယ် ပျက်စီးစေရုံပဲ ဖြစ်မှာ။ ဒါပေမဲ့ ကိုယ် မှန်တယ်လို့ အမြဲ တွေးခဲ့ပြီး၊ အနည်းဆုံး အားထုတ်မှုလေး လုပ်တာနဲ့ပဲ ကျေနပ်ခဲ့တယ်။ အရမ်းထုံ၊ မိုက်မဲပြီး မသိနားမလည် ဖြစ်ခဲ့တယ်။ ကိုယ့်တာဝန်ကို ဒီလိုလုပ်နေခဲ့ပေမဲ့၊ ဘုရားက ကျွန်တော့်အပေါ် လက်မလျှော့ခဲ့သလို၊ နောင်တရဖို့ အခွင့်အရေးပေးခဲ့တယ်။ ဘုရားရဲ့ ခံစားချက်တွေကို အကျင့်ပျက်ခြင်းကတစ်ဆင့် ကျွန်တော် ဆက်နာကျင်စေလို့ မဖြစ်ဘူး။ ဒါကြောင့် ဘုရားဆီ ဆုတောင်းခဲ့တယ်။ “ဘုရားသခင်၊ ကျွန်တော့် သဘာဝက ပျင်းရိပြီး လူ့သဘာဝ မဲ့ပါတယ်။ ကျွန်တော် ဒီလို ဆက်အသက်မရှင်ချင်ဘူး။ သမ္မာတရားကို ထက်ထက်သန်သန် ရှာဖွေပြီး၊ ကိုယ့်တာဝန်ကို ဖြည့်ဆည်းချင်ပါတယ်။ ကျေးဇူးပြုပြီး စိတ်နှလုံးကို စိစစ်ပေးပါ” လို့ပေါ့။

အဲဒီအချိန်ကစပြီး၊ ကိုယ့်တာဝန်မှာ အချိန်နဲ့ အားအင် ပိုထုတ်ခဲ့တယ်။ နေ့စဉ်နေ့တိုင်း အချိန်ဇယား ပြည့်နေပေမဲ့၊ လေ့လာပြီး ကိုယ့်နည်းပညာ ကျွမ်းကျင်မှုတွေကို တိုးတက်စေဖို့ အချိန်တချို့ မရရအောင် ယူခဲ့တယ်။ အလုပ်ထဲက ပြဿနာတွေကိုလည်း ပုံမှန် စိစစ်ပြီး ကျွမ်းကျင်မှုတွေ တိုးတက်အောင် မရပ်မနား ကြိုးပမ်းခဲ့တယ်။ နည်းနည်းကြာပြီးတဲ့နောက်မှာ၊ ကျွန်တော် ထုတ်လုပ်တဲ့ဗီဒီယိုမှာ ပိုကောင်းတဲ့ ရလဒ်တွေ စရခဲ့တယ်။ ကိုယ်သင်ယူခဲ့တာကို ညီအစ်ကို မောင်နှမတွေနဲ့ ဝေမျှတဲ့အခါ၊ သူတို့အတွက်လည်း အထောက်အကူပြုပုံရတာကို သတိထားမိတယ်။ ကျွန်တော် တကယ် စိတ်အေးချမ်းခဲ့တယ်။ ကိုယ့်တာဝန်ကို ဒီလိုဖြည့်ဆည်းဖို့ အလုပ်နည်းနည်း ပိုများပြီး အနားယူဖို့ အချိန်ပိုနည်းပေမဲ့၊ ပင်းပန်းတယ်လို့၊ ဆင်းရဲဒုက္ခခံနေရသလိုမျိုး မခံစားရဘူး။ အမှန်တော့၊ အများကြီး ပိုစိတ်ကြည်လင်ပြီး၊ အားတက်ခဲ့တယ်။ နေ့တိုင်း နားဝေတိမ်တောင်ဖြစ်ပြီး နမော်နမဲ့ ဖြတ်သန်းခဲ့တဲ့ အရင်ကနဲ့ ဘာမှ မတူဘူး။ အလုပ်မှာ ပြဿနာတစ်ခုခု မြင်တွေ့ဖို့လည်း ပိုလွယ်ခဲ့ပြီး၊ ညီအစ်ကို မောင်နှမတွေနဲ့ လုပ်တဲ့ မိတ်သဟာယနဲ့ ဘုရားရဲ့ ဉာဏ်အလင်းပေးခြင်းကတစ်ဆင့်၊ ပြဿနာ အတော်များများကို အချိန်မီ ဖြေရှင်းခဲ့တယ်။ ဒါပေမဲ့ ကျွန်တော်က စာတန်ရဲ့ ဖောက်ပြန်ပျက်စီးစေတာကို အရမ်း ခံစားရလို့၊ တစ်ချိန်ပြီးတစ်ချိန် သူ့ရဲ့ ပျင်းရိတဲ့ အတွေးအခေါ်တွေက ကျွန်တော့်ကို ထိခိုက်နေတုန်းပဲ။ ရလဒ်ကောင်းတွေ စရတဲ့အခါ၊ နည်းနည်း ကိုယ့်ကိုယ်ကိုယ် စကျေနပ်လာပြီး ဇာတိအလိုကို ဖြည့်ချင်လာပြန်တယ်။ တစ်ခါက၊ ကျွန်ုပ်တို့ရဲ့ ဗီဒီယိုတစ်ကားကို စစ်ဆေးရင်း၊ အက်ရှင် ဇာတ်ကားတစ်ကား ကျွန်တော့်ရဲ့ဖိဒ်မှာ ပေါ်လာတာကို သတိပြုမိတယ်။ ကျွန်တော် တွေးမိတယ်။ “ခုတလော အလုပ်မှာ အရမ်း စိတ်ဖိစီးစရာ ဖြစ်နေတာ။ နည်းနည်းကြည့်ပြီး လွတ်ထားလိုက်တာ မထိခိုက်လောက်ပါဘူး” ပေါ့။ ကြည့်ရင်းနဲ့၊ ရုတ်တရက် သဘောပေါက်လိုက်တယ်။ ကျွန်တော်က ကိုယ့်လှည့်ကွက်ဟောင်းဆီ ပြန်သွားနေတာပဲ။ ဘုရားနှုတ်ကပတ်တော်တစ်ပိုဒ်ကိုတွေ့ခဲ့တယ်။ “သင်သည် သင်၏တာဝန်ကို သင်ထမ်းဆောင်သောအခါတွင် ပေါ့ဆပြီး ဖြစ်ကတတ်ဆန်းနိုင်ချင်သည်။ သင်သည် ခိုကတ်ရန် ကြိုးစားသည်။ ဘုရားသခင်၏ စိစစ်မှုကို ရှောင်ကြဉ်ရန် ကြိုးစားသည်။ ဤကဲ့သို့သောအချိန်မျိုးတွင် ဆုတောင်းရန်အတွက် ဘုရားသခင်ရှေ့သို့ အမြန်လာပါ။ ဤသည်မှာ လုပ်ဆောင်ရန် မှန်ကန်သည့်လမ်းဟုတ်မဟုတ်ကို ဆင်ခြင်သုံးသပ်ပါ။ ထို့နောက် ဤအရာကို စဉ်းစားကြည့်ပါ။ ‘ဘုရားသခင်ကို ငါ အဘယ်ကြောင့်ယုံကြည်သနည်း။ ဤသို့သော မသေသပ်မှုကို လူတို့က သတိမထားမိခြင်း ဖြစ်ကောင်းဖြစ်နိုင်သည်။ သို့သော် ဘုရားသခင်က သတိမထားမိဘဲ နေလိမ့်မည်လော။ ထို့အပြင် ဘုရားသခင်အပေါ် ငါ၏ ယုံကြည်မှုသည် မခိုကတ်ရန်ဖြစ်သည်။ ကယ်တင်ခြင်းခံရဖို့အတွက်ဖြစ်သည်။ ဤကဲ့သို့ ငါလုပ်ဆောင်ခြင်းသည် သာမန်လူ့သဘာဝ၏ ဖော်ပြချက်မဟုတ်သကဲ့သို့ ဘုရားသခင်၏ ချစ်ခြင်းကိုလည်း မခံရပေ။ မဖြစ်ပေ။ ပြင်ပကမ္ဘာတွင် ငါသည် ခိုကတ်နိုင်ပြီး ငါကျေနပ်သလိုလုပ်ဆောင်ကောင်း လုပ်ဆောင်နိုင်သည်။ သို့သော် ယခု ငါသည် ဘုရားသခင်၏ အိမ်တော်တွင်ရှိနေသည်။ ဘုရားသခင်၏ အချုပ်အခြာအာဏာ၊ ဘုရားသခင်၏ မျက်လုံးများ၏ စိစစ်မှုအောက်တွင်ရှိနေသည်။ ငါသည် လူပုဂ္ဂိုလ်တစ်ယောက်ဖြစ်သည်။ သင်သည် ငါ၏အသိတရားနှင့်အညီ ပြုမူရမည်။ ငါကျေနပ်သလို လုပ်ဆောင်၍မရပေ။ ဘုရားနှုတ်ကပတ်တော်နှင့်အညီ လုပ်ဆောင်ရမည်။ ပေါ့ဆပြီး ဝတ်ကျေတမ်းကျေမပြုရပေ။ ခိုကတ်၍ မရပေ။ ဤသို့ဆိုလျှင် မခိုကတ်ရန်၊ ပေါ့ဆပြီး ဝတ်ကျေတမ်းကျေမပြုလုပ်ရန် မည်သို့ဆောင်ရွက်သင့်သနည်း။ အနည်းငယ်အားစိုက်ထုတ်ရမည်။ ယခုပင် လုပ်ဆောင်ရန် အလွန်ဒုက္ခများလွန်းသည်ဟု ငါခံစားရသည်။ ဆင်းရဲဒုက္ခကို ရှောင်ကြဉ်လိုခဲ့သော်လည်း ယခု ငါနားလည်သည်။ ဤသို့လုပ်ဆောင်ရန်မှာ ဒုက္ခအလွန်များနိုင်သည်။ သို့သော် ထိရောက်မှုရှိသည်။ ထို့ကြောင့် ဤသည်မှာ လုပ်ဆောင်သင့်သည့် နည်းလမ်းဖြစ်သည်။’ ဟု ဖြစ်သည်။ သင်သည် အလုပ်လုပ်နေပြီး ဆင်းရဲဒုက္ခကို ကြောက်နေသေးသောအခါတွင်၊ ဤသို့သော အချိန်မျိုးတွင် ဘုရားသခင်ကို ဆုတောင်းရမည်။ ‘အို ဘုရားသခင်။ ကျွန်ုပ်သည် ပျင်းရိပြီး လှည့်စားတတ်သည်။ ကျွန်ုပ်ကို ပဲ့ပြင်ဆုံးမပါရန်၊ အပြစ်တင်ပါရန် ကိုယ်တော်ကို တောင်းပန်ပါ၏။ ဤသို့ဖြင့် ကျွန်ုပ်၏ အသိတရားတွင် ခံစားချက်တစ်ခု၊ ရှက်စိတ်တစ်ခု ရှိရန်ဖြစ်သည်။ ကျွန်ုပ်သည် ပေါ့ဆပြီး ဝတ်ကျေတမ်းကျေ မဖြစ်လိုပါ။ ကျွန်ုပ်ကို လမ်းပြပြီး ဉာဏ်အလင်းဖွင့်ပြရန်၊ ကျွန်ုပ်၏ ပုန်ကန်မှုနှင့် အကျည်းတန်မှုကို ပြသရန် ကိုယ်တော်ကို တောင်းပန်ပါ၏။’ ဟု ဖြစ်သည်။ ဤသို့ သင်ဆုတောင်းသောအခါ၊ ဆင်ခြင်သုံးသပ်ပြီး သင့်ကိုယ်သင်သိမြင်ရန် ကြိုးစားသောအခါ နောင်တခံစားချက်ကို ဖြစ်ပေါ်စေပြီး သင်၏ အကျည်းတန်မှုကို သင် မုန်းတီးနိုင်သည်။ သင်၏စိတ်နှလုံးအတွင်းရှိ မှားယွင်းသော အခြေအနေက စတင်ပြောင်းလဲသည်။ သင်သည် ဤအရာကို ချင့်ချိန်စဉ်းစားပြီး ‘ကျွန်ုပ်သည် အဘယ်ကြောင့်ပေါ့ဆပြီး ဝတ်ကျေတမ်းကျေပြုရသနည်း။ အဘယ်ကြောင့် အစဉ် ခိုကတ်နေသနည်း။ ဤသို့ဆောင်ရွက်ခြင်းသည် အသိစိတ်၊ သို့မဟုတ် ဆင်ခြင်တုံတရားတစ်ခုမျှ မရှိပေ။ ငါသည် ဘုရားသခင်ကို ယုံကြည်သောသူဖြစ်သေးသလော။ ငါသည် အဘယ်ကြောင့် အမှုအရာများကို အလေးအနက်မထားသနည်း။ အချိန်နှင့် အားစိုက်မှုအနည်းငယ်ပို၍ စိုက်ထုတ်သင့်သည်မဟုတ်လော။ ယင်းမှာ ကြီးမားသော ဝန်ထုတ်ဝန်ပိုးမဟုတ်ပေ။ ဤသည်မှာ ငါလုပ်ဆောင်သင့်သည့်အရာဖြစ်သည်။ ဤအရာကိုပင်မလုပ်ဆောင်နိုင်လျှင် ငါ့ကို လူသားဟုခေါ်ဆိုရန် သင့်တော်သလော။’ဟု သင့်ကိုယ်သင် ပြောဆိုနိုင်စွမ်းရှိသည်။ ရလဒ်အနေဖြင့် သင်သည် သန္နိဌာန်ချပြီး ကျမ်းသစ္စာကျိန်ဆိုသည်။ ‘အို ဘုရားသခင်၊ ကျွန်ုပ်သည် ကိုယ်တော်ကို စိတ်ပျက်စေခဲ့ပြီဖြစ်သည်။ ကျွန်ုပ်သည် အမှန်တကယ်ပင် အလွန် ပြင်းပြင်းထန်ထန် ဖောက်ပြန်ပျက်စီးနေပါသည်။ ကျွန်ုပ်၌ အသိစိတ်၊ သို့မဟုတ် ဆင်ခြင်တုံတရားမရှိပါ။ လူ့သဘာဝမရှိပါ။ ကျွန်ုပ် နောင်တရလိုပါသည်။ ကျွန်ုပ်ကို ခွင့်လွှတ်ရန် ကိုယ်တော်ကို တောင်းလျှောက်ပါသည်။ ကျွန်ုပ်သည် သေချာပေါက် ပြောင်းလဲပါမည်။ ကျွန်ုပ်နောင်တမရလျှင် ကျွန်ုပ်အား အပြစ်ဒဏ်ပေးစေလိုပါသည်။’ ထို့နောက်တွင် သင်၏ စိတ်အနေအထားတွင် ပြောင်းလဲမှုတစ်ခုရှိသည်။ သင် စတင်ပြောင်းလဲလာသည်။ ပေါ့ဆမှုနှင့် ဝတ်ကျေတမ်းကျေပြုမှု လျော့နည်းလျက် သင်သည် တာဝန်သိသိ အသိဉာဏ်ရှိရှိ လုပ်ဆောင်ခြင်းဖြင့် သင်ပြုမူပြီး သင်၏တာဝန်များကို ထမ်းဆောင်ကာ ယခုအခါတွင် သင်သည် ဒုက္ခခံပြီး အဖိုးအခပေးဆပ်နိုင်သည်။ ဤနည်းဖြင့် သင်၏တာဝန်ကို ထမ်းဆောင်ခြင်းသည် အလွန်ကောင်းသည်ဟု သင်ခံစားရသည်။ သင်၏ စိတ်နှလုံးသည် ငြိမ်သက်ပြီး ဝမ်းမြောက်လေသည်။ ဘုရားသခင်၏ စိစစ်မှုကို လက်ခံနိုင်သောအခါ၊ ဘုရားသခင်ကို ဆုတောင်းပြီး အမှီပြုနိုင်သောအခါတွင် ထိုသူ၏ အခြေအနေသည် မကြာခင် ပြောင်းလဲသွားသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်) ဘုရားနှုတ်ကပတ်တော်တွေ တွေးဆပြီးတဲ့နောက်မှာ၊ ရှေ့ဆက်ရမဲ့ လမ်းတွေ့ခဲ့တယ်။ သဘာဝအားဖြင့် ကျွန်တော် ပျင်းတယ်။ ဇိမ်ခံတာ၊ အပန်းဖြေတာ ပိုနှစ်သက်ပြီး ဆင်းရဲဒုက္ခခံဖို့ မလိုလားဘူး။ ကိုယ့်ဘာသာ ဒီပြဿနာကို ကျွန်တော် ဖြေရှင်းနိုင်မှာ မဟုတ်ဘူး။ ဘုရားပေါ် ဆုတောင်း၊ မှီခိုပြီး သူ့ရဲ့ စိစစ်မှုကို လက်ခံရမယ်။ နောက်တစ်ခါ ကိုယ့်ဇာတိအလိုလိုက်ပြီး အချောင်ခိုချင်တဲ့အခါ၊ ဘုရားဆီ ချက်ချင်း ဆုတောင်းပြီး ကိုယ့်ကို ဆုံးမပဲ့ပြင်၊ ရိုက်နှက်ဖို့ တောင်းလျှောက်သင့်တယ်။ အဲဒီအခါမှပဲ ကိုယ့်ဇာတိကို စွန့်ပြီး တာဝန်ကို ကောင်းကောင်း လုပ်နိုင်မှာ။ ဒါကြောင့် ဆုတောင်းခြင်းနဲ့ ကိုယ့်အခြေအနေကို ဘုရားဆီ ပြောပြပြီး ပဲ့ပြင်ဆုံးမဖို့ တောင်းလျှောက်တယ်။ ဆုတောင်းပြီးတဲ့နောက်မှာ ကျွန်တော် စိတ်တည်ငြိမ်သွားပြီး၊ စည်းမျဉ်းတွေကို သေချာစဉ်းစားပြီး ဆီလျော်တဲ့ အချက်အလက်တွေကို ကြည့်ရင်းနဲ့ ဗီဒီယိုကို ဆက်သုံးသပ်ဆန်းစစ်ခဲ့တယ်။ ကိုယ့်အလုပ်ကို အချိန်ယူ စဉ်းစားကြည့်တဲ့အခါ၊ ဘုရားရဲ့ လမ်းပြမှုကို ခံစားနိုင်ခဲ့ပြီး၊ ဗီဒီယိုမှာရှိတဲ့ ပြဿနာတွေကို အမြန် ဖော်ထုတ်နိုင်ခဲ့သလို၊ ဖြေရှင်းဖို့ နည်းလမ်း ဖန်တီးနိုင်ခဲ့တယ်။ အဲဒီအတွေ့အကြုံကတစ်ဆင့်၊ ကျွန်တော့် ပျင်းရိခြင်းကို ကိုင်တွယ်ဖြေရှင်းရာမှာ ပိုစိတ်ချယုံကြည်မှု ရခဲ့တယ်။ ကိုယ့်အလုပ်မှာ ဘုရားအပေါ် အမှန်တကယ် မှီခိုပြီး သူ့ရဲ့ စိစစ်မှုကို လက်ခံရမယ်ဆိုတာ မြင်ခဲ့တယ်။ ကိုယ့်ဇာတိအလိုကို စပြီး ပြန်ဖြည့်ဆည်းမိရင်၊ ကိုယ့်ကိုယ်ကိုယ် သတိရှိရှိ ချုပ်ထိန်းဖို့ ဘုရားပေါ် မှီခိုနိုင်ခဲ့တယ်။ အဲဒီလိုနဲ့ ကိုယ့်ပျင်းရိခြင်းကို အောင်မြင်ကျော်လွှားပြီး ကိုယ့်တာဝန်ကို အေးအေးချမ်းချမ်း ဖြည့်ဆည်းဖို့ ခွန်အား ရှိခဲ့တယ်။

ဒီရက်တွေမှာ၊ ဇိမ်ခံခြင်းနဲ့ သက်သာမှုအတွက် ဒီဆန္ဒကမကြာခဏ ရှိတုန်းပဲ ဖြစ်ပေမဲ့၊ ဘုရားနှုတ်ကပတ်တော်ကို လိုက်လျှောက်ပြီး မရပ်မနား လက်တွေ့လုပ်သရွေ့၊ နောက်ဆုံးမှာ ဒီဖောက်ပြန်ပျက်စီးတဲ့ စိတ်သဘောထားကနေ ကိုယ့်ကိုယ်ကိုယ် သန့်စင်စေပြီး ပြောင်းလဲမှုရမယ်ဆိုတာ သိခဲ့တယ်။


၁၂။ သင့်မြတ်သော ပူးပေါင်းဆောင်ရွက်ခြင်းသို့ ကျွန်မ၏ ခက်ခဲသည့် လမ်းကြောင်း

ရှင်းချန် တရုတ်နိုင်ငံ

၂၀၂၀ခုနှစ်၊ ဇူလိုင်လမှာ ကျွန်မက အသင်းတော်ခေါင်းဆောင်တစ်ယောက်အဖြစ် အရွေးခံရတယ်။ ပြီးတော့ အစ်မချန်းနဲ့အတူ အသင်းတော်အလုပ်ကို ဦးဆောင်ရတယ်။ အဲဒီတာဝန်ကို ကျွန်မ စလုပ်တော့ စည်းမျဉ်းတော်တော်များများကို ရှင်းရှင်းလင်းလင်း မသိဘူး။ ကျွန်မမှာ မေးစရာရှိတိုင်း အစ်မချန်းနဲ့ ဆွေးနွေးတယ်။ သူ ကျွန်မကိုပေးတဲ့ ဘယ်အကြံမဆို ကျွန်မက အဆင်သင့်လက်ခံတယ်။ အချိန်နည်းနည်းကြာတော့ ကျွန်မတာဝန်မှာ ရလဒ်နည်းနည်းရလာပြီး ကျွန်မက အလုပ်မှာ အမှီအခိုကင်းကင်းနဲ့လုပ်ဖို့ လုံလောက်တဲ့ အရည်အချင်းရှိတယ်လို့ ခံစားမိတယ်။ အဲဒီနောက်တော့ ကျွန်မက အလုပ်တွေကို ခွဲဝေပေးတဲ့အခါမှာ အစ်မချန်းနဲ့ မဆွေးနွေးဘဲ ကိုယ့်ဘာသာ ကိုင်တွယ်တယ်။ ကျွန်မတို့ အတူတူဆုံးဖြတ်ချက်ချသင့်တဲ့ တချို့ကိစ္စတွေမှာတောင် ကျွန်မက ကိုယ့်ဘာသာ ဆုံးဖြတ်လိုက်တယ်။ ကျွန်မက စည်းမျဉ်းနဲ့အညီ မလုပ်တာကို မြင်ပြီး အစ်မချန်းက ကျွန်မကို ကိုယ်ထင်သလို ဆုံးဖြတ်ချက်တွေ မချဖို့ ခဏခဏသတိပေးတယ်။ တစ်ခါတလေမှာ သူက ဒါကို သင်းထောက်တွေရှေ့မှာတောင်ပြောတယ်။ သူက ကျွန်မကို မကြည်လို့လုပ်နေသလိုမျိုး ကျွန်မ ခံစားမိတယ်။ ကျွန်မ ဂုဏ်သိက္ခာကို အလေးမထားဘဲ ကျွန်မကို အရှက်ရအောင်လုပ်နေတယ်ပေါ့။ အဲဒါနဲ့ ကျွန်မ သူ့ကို နည်းနည်းအတိုက်အခံဖြစ်လာတယ်။ အလုပ်အကြောင်း ဆွေးနွေးတဲ့အခါမှာ ကျွန်မ အယူအဆအများစုကို သူက ငြင်းပယ်တာ ခဏခဏပဲ။ ကျွန်မက ခုခံချင်လာပြီး စဉ်းစားမိတယ်။ “ကျွန်မတို့နှစ်ယောက်လုံးက အသင်းတော်အလုပ်ကို ဦးဆောင်ရတယ်။ ဒါဆို ကျွန်မအစား အစ်မက ဘာလို့ဆုံးဖြတ်ခွင့်ရှိသင့်တာလဲ။ အစ်မက ကျွန်မစိတ်ကူးတွေကို အမြဲတမ်းပယ်တယ်။ ဒါက အစ်မက ကျွန်မထက်သာတဲ့ပုံစံမဖြစ်ဘူးလား။ ကျွန်မက မကောင်းတဲ့ခေါင်းဆောင်တစ်ယောက်လို့ ညီအစ်ကိုမောင်နှမတွေက ထင်မှာမဟုတ်ဘူးလား။ ဒါဆို ကျွန်မက လူတိုင်းကို ဘယ်လိုရင်ဆိုင်ရမှာလဲ” ပေါ့။ အစ်မချန်းကို ကျွန်မ အမြင်စောင်းလာတယ်။ အဲဒီနောက်တော့ အလုပ်အကြောင်း ဆွေးနွေးတဲ့အခါမှာ ကျွန်မစိတ်ကူးကို ပယ်ချခံရလိုက်တာနဲ့ ကျွန်မက တိတ်ဆိတ်သွားလိုက်တယ်။ တစ်ခါတလေမှာ သူမှန်တယ်လို့ ကျွန်မ ထင်ပေမဲ့ သူ့ကို အလျှော့ပေးဖို့ အတွေးက ကျွန်မကို အနေရခက်စေတယ်။ ကြာလာတော့ အစ်မချန်းကို ကျွန်မ ပိုပိုပြီး အမြင်စောင်းလာတယ်။ ကျွန်မက သူနဲ့ ဆွေးနွေးဖို့မပြောနဲ့ စကားတောင်မပြောချင်ခဲ့ဘူး။ ကျွန်မက သူ့အတွက် တကယ်ကို စိတ်ကျဉ်းကျပ်စရာဖြစ်လာတယ်။ ကျွန်မကလည်း အရမ်းချုပ်တည်းထားပြီး ကိုယ့်ကိုယ်ကိုယ် ဖိနှိပ်နေသလို ခံစားရတယ်။

၂၀၂၁၊ ဇန်နဝါရီလမှာ ကျန်းမာရေးကိစ္စတွေ၊ ကျွန်မတို့က အကြာကြီး ပူးပေါင်းဆောင်ရွက်တာမရှိတာတွေ၊ ကျွန်မကြောင့် စိတ်ကျဉ်းကျပ်တာတွေကြောင့် အစ်မချန်းက အပျက်သဘောဆောင်ခြင်းရဲ့ ထိုးနှက်မှုကို မခံနိုင်ဖြစ်ပြီး လုံးဝ ပြန်ကောင်းမလာဘဲ နောက်ဆုံးမှာ နုတ်ထွက်သွားတယ်။ အောက်တိုဘာလမှာ အသင်းတော်က လွတ်နေတဲ့ ခေါင်းဆောင်နေရာကို ဖြည့်ဖို့ ရွေးကောက်ပွဲတစ်ခုလုပ်တယ်။ အထက်ခေါင်းဆောင်တစ်ယောက်က အစ်မချန်းအကြောင်းပြောပြီး သူ့အခြေအနေကို မေးတယ်။ တွဲဖက်အမှုဆောင် အစ်မဝမ်ကပြောတယ်။ “သူ့အခြေအနေက အခုတစ်လော တော်တော်တိုးတက်လာပြီး သူ့တာဝန်ကိုပိုပြီး ယူလာတယ်” တဲ့။ ကျွန်မက နည်းနည်းစိတ်ပူသွားတယ်။ “သူက အစ်မချန်းကို အထင်ကြီးတယ် ထင်တယ်။ ခေါင်းဆောင်က ဒါကိုကြားပြီး အစ်မချန်းက ရာထူးအတွက် သင့်တော်တယ်လို့ သေချာပေါက်ထင်မှာပဲ။ သူက တကယ်အရွေးခံရရင် ငါတို့က ထပ်ပြီး အတူတူလုပ်ရမယ့်သဘောမဟုတ်ဘူးလား” ပေါ့။ ကျွန်မတို့ အတူတူလုပ်ခဲ့တဲ့အချိန်ကို ပြန်စဉ်းစားပြီး နည်းနည်း လန့်မိတယ်။ ကျွန်မ စဉ်းစားတယ်။ “အရင်က အလုပ်ကို ဘယ်လိုရှေ့ဆက်လုပ်ရမယ်ဆိုတာနဲ့ပတ်သက်ပြီး ငါတို့က မတူတဲ့အမြင်တွေရှိတယ်။ တွဲဖက်အမှုဆောင်အများစုက အစ်မချန်းဘက်ကပါတယ်။ ဘယ်သူမှ ငါပြောတာ နားမထောင်ဘူး။ အစ်မချန်းက တော်တော် တရားမျှတတဲ့သူပဲ။ ငါက စည်းမျဉ်းအရ မလုပ်နေတာကို သူ သတိထားမိရင် ငါ့ကို အပြစ်တင်ပြီး ခဏခဏ အရှက်ရအောင်လုပ်မှာပဲ။ သူနဲ့အတူလုပ်ရတာ တော်တော်ဆိုးတယ်။ သူ ထွက်သွားပြီးကတည်းက တွဲဖက်အမှုဆောင်တွေက ငါ့အကြံအတိုင်းလိုက်လုပ်တယ်။ သူပြန်လာရင် တွဲဖက်အမှုဆောင်တွေက အရင်ကလို သူပြောတာပဲ နားထောင်ကြမှာလား။ သူက ငါ့ကို အမြဲတမ်းဝေဖန်နေရင် ညီအစ်ကိုမောင်နှမတွေကြားငါ ပျိုးထောင်ခဲ့တဲ့ ပုံရိပ်က ပျက်စီးသွားမှာမဟုတ်ဘူးလား” ပေါ့။ ဒါကို သဘောပေါက်ပြီး ကျွန်မက အစ်မချန်းနဲ့ တကယ်ကို အတူမလုပ်ချင်ဘူး။ ကျွန်မ စဉ်းစားတယ်။ “ဒါဆို မဖြစ်ဘူး။ သူ့ရဲ့ ဖောက်ပြန်ပျက်စီးမှုအကြောင်းကို လူတိုင်းကို ငါပြောရမယ်။ မဟုတ်ရင် သူ အရွေးခံရရင် တော်တော်စိတ်ညစ်ဖို့ကောင်းမှာပဲ” ပေါ့။ အဲဒီလိုနဲ့ သူ့ရဲ့ မကောင်းတဲ့အပြုအမူတွေအားလုံးကို ကျွန်မ ပြောပြလိုက်တယ်။ သူက အဆင့်အတန်းကို အရေးစိုက်နေပြီး သူ့တာဝန်မှာ တာဝန်ယူမှုမရှိခဲ့တာအပါအဝင်ပေါ့။ ကျွန်မက သိပ်မတိကျမှာစိုးပြီး ကျွန်မပြောချင်တာကို သက်သေပြဖို့ ဥပမာတချို့လည်း ပြောပြလိုက်တယ်။ ကျွန်မက အစ်မချန်းကို မျှမျှတတမဆက်ဆံတာကို ခေါင်းဆောင်က မြင်တယ်။ အဲဒါနဲ့ သူက သူများတွေကို မျှမျှတတဆက်ဆံခြင်း စည်းမျဉ်းကို ကျွန်မနဲ့ မိတ်သဟာယဖွဲ့တယ်။ ဒါပေမဲ့ ကျွန်မက လက်မခံဘူး။ သုံးလေးရက်ကြာတော့ ရွေးကောက်ပွဲကို တရားဝင်စလုပ်ခဲ့ပြီး အစ်မလီက ကျွန်မကို အစ်မချန်းရဲ့ အခြေအနေအကြောင်းမေးတယ်။ ကျွန်မ စဉ်းစားတယ်။ “သူက အစ်မချန်းနဲ့ မရင်းနှီးဘူး။ သူ့ကို ကောင်းကောင်းမသိဘူး။ အစ်မချန်းက ခေါင်းဆောင်ဖြစ်ဖို့ မသင့်တော်ဘူးလို့ သူ့ကို ငါ အသိပေးရမယ်။ ဒါဆိုရင် သူက အစ်မချန်းကို မဲပေးမှာမဟုတ်ဘူး” ပေါ့။ အဲဒါနဲ့ သူ့တာဝန်မှာ တာဝန်ခံယူမှုမရှိတာအပါအဝင် အစ်မချန်းရဲ့ မကောင်းတဲ့ အပြုအမူတွေအားလုံးကို ကျွန်မ သူ့ကို ပြောပြလိုက်တယ်။ ဒါပေမဲ့ အဲဒီအချိန်မှာပဲ အစ်မတစ်ယောက်က ပြန်ခုခံပြီး ပြောတယ်။ “အစ်မချန်းက မကောင်းတဲ့အခြေအနေမှာရှိနေလို့ အဲဒီတုန်းက တာဝန်မခံခဲ့တာပါ။ နောက်ပိုင်းမှာ သူက အခြေအနေတွေကို ပြောင်းလဲလိုက်ပြီး တာဝန်ခံယူမှုရှိနေပါပြီ။ ပြီးတော့လည်း ကျွန်မတို့တာဝန်တွေမှာ နားမလည်တဲ့ ပြဿနာတွေကိုလည်း သူက ကျွန်မတို့နဲ့ စိတ်ရှည်ရှည်မိတ်သဟာယဖွဲ့ပြီး ကူညီပေးတယ်။” ဒါကို ကျွန်မကြားတော့ စိတ်ပူသွားတယ်။ “အစ်မက ဘာလို့ အစ်မချန်းကို ဆက်တိုက်ချီးမွမ်းနေတာလဲ။ သူ့ကို မဲပေးပြီးသွားပြီလား။ အစ်မလီကလည်း အစ်မပြောတာကိုကြားပြီး သူ့အတွက် မဲပေးမှာလား။ သူက တကယ် အရွေးခံရရင် ကျွန်မတို့က ထပ်ပြီး အတူတူလုပ်ရဦးမယ်။ ဒါဆိုရင် ကျွန်မက လူအလေးစားခံရအောင် မလုပ်နိုင်ရုံတင်မကဘူး။ သူက ကျွန်မကို တစ်ချိန်လုံး ပြုပြင်ပေးနေတာကိုလည်း ခံရမယ်။ ခေါင်းဆောင်အသစ်တစ်ယောက် အရွေးခံရရင် ပိုကောင်းမယ်။ ဒီလိုဆိုရင် ကျွန်မက ခဏလောက် ခေါင်းဆောင်ဖြစ်ဖူးပြီး စည်းမျဉ်းတော်တော်များများကို နားလည်တော့ အချိန်အများစုမှာ ကျွန်မအမြင်တွေကို သူတို့ သဘောတူကြမယ်။ ကျွန်မက တစ်ခုခုမှားလုပ်ရင်တောင်မှ သူတို့က သတိထားမိပြီး ကျွန်မကို တိုက်ရိုက်ဝေဖန်တာဖြစ်မှာမဟုတ်ဘူး။ ဒါဆို ကျွန်မရဲ့ ဂုဏ်အဆင့်အတန်းကို စိန်ခေါ်ခံရမှာမဟုတ်ဘူး” ပေါ့။ ကျွန်မ တွေးကြည့်လေလေ၊ အစ်မချန်းကို အရွေးခံရခွင့်ပေးလို့မဖြစ်ဘူးလို့ ခံစားမိလေလေပဲ။ အဲဒါနဲ့ အစ်မချန်းက ဘဝအတွေ့အကြုံအများကြီးမရှိဘူး၊ အယူဝါဒဆိုင်ရာ အသိပညာတွေကိုပဲ မျှဝေတာလို့ ကျွန်မ ချက်ချင်းပြောလိုက်တယ်။ ကျွန်မ ဒီလိုပြောတော့ အစ်မလီက ခေါင်းညိမ့်လိုက်တာကို ကျွန်မ တွေ့တယ်။ ကျွန်မ နည်းနည်း စိတ်သက်သာရာရသွားတယ်။ ဒါဆိုရင် အစ်မလီက အစ်မချန်းအတွက် မဲမပေးလောက်ဘူးလို့ ထင်ပြီးတော့ပေါ့။ အစ်မချန်းနဲ့ တခြားအစ်မတစ်ယောက်က မဲအများဆုံးအနေနဲ့ သားရေကျတယ်။ အစ်မချန်းအရွေးခံရပြီး ကျွန်မနဲ့ ထပ်ပြီး အလုပ်လုပ်ရမှာကို ပိုပြီးတော့တောင် စိတ်ပူလာတယ်။

အချိန်နည်းနည်းကြာပြီးတဲ့နောက်မှာ ခေါင်းဆောင်က ကျွန်မကိုပြောတယ်။ “အစ်မချန်းရဲ့ အစွမ်းအစကိုကြည့်ရင် သူက ခေါင်းဆောင်ဖြစ်ဖို့ အရည်အချင်းရှိပါတယ်။ သူက တကယ်အရွေးခံရရင် အစ်မ ဘယ်လိုခံစားရမလဲ” တဲ့။ ဒီမေးခွန်းကြောင့် သူတို့က အစ်မချန်းကို တကယ်ရွေးကောင်းရွေးနိုင်တယ်လို့ ကျွန်မ စိတ်ပူသွားတယ်။ အဲဒါနဲ့ ကျွန်မ အမြန်ပြောလိုက်တယ်။ “အစ်မချန်းက ဘဝအတွေ့အကြုံအများကြီးမရှိဘူး။ သူ့မှာ တော်တော်ဆိုးတဲ့ ဖောက်ပြန်ပျက်စီးတဲ့ စိတ်သဘောထားတစ်ခုရှိတယ်” ပေါ့။ ကျွန်မက အစ်မချန်းအပေါ် အတိုက်အခံဖြစ်နေတာကို ခေါင်းဆောင်က မြင်နိုင်ပြီး ကျွန်မကို နောက်တစ်ခါ ဖော်ထုတ်ပြီးပြောတယ်။ “အစ်မက လူတွေရဲ့ အားနည်းချက်တွေကိုပဲ သတိထားမိပြီး အားသာချက်တွေကို ဘယ်တော့မှ မှတ်မထားဘူး။ ဒါကြောင့် အစ်မက ဘယ်သူနဲ့မဆို ကောင်းကောင်းပူးတွဲပြီးလုပ်နိုင်မှာမဟုတ်ဘူး။ အစ်မက အရမ်းမာနကြီးနေတာပဲ။ အစ်မက ဘယ်သူနဲ့မဆို ကောင်းကောင်းပူးတွဲပြီးလုပ်နိုင်မှာမဟုတ်ဘူး” လို့ ကြားရတာ ကျွန်မ တော်တော်ထိသွားတယ်။ ခေါင်းဆောင်က ကျွန်မရည်ရွယ်ချက်တွေအားလုံးကို ဖော်ထုတ်လိုက်ပြီး သေချာပေါက် ကျွန်မအပေါ် အမြင်ကောင်းမှာမဟုတ်ဘူးလို့ ကျွန်မ ခံစားမိတယ်။ ညီအစ်ကိုမောင်နှမတွေနဲ့ ခေါင်းဆောင်တွေရောက အစ်မချန်းကို ကြိုက်ကြတယ်။ ဒါဆို ကျွန်မက ကိုယ့်တာဝန်ကို ဘယ်လိုဆက်လုပ်ရမှာလဲ။ ကျွန်မ စိတ်ပဲညစ်နေပြီး ခေါင်းဆောင်မဖြစ်ချင်တော့ဘူး။ ကျွန်မ စဉ်းစားတယ်။ “အစ်မချန်းက အရမ်းတော်နေရင် သူ့ကိုပဲ ရွေးလိုက်တော့လေ” ဆိုပြီးတော့။ အဲဒါနဲ့ ကျွန်မ ခေါင်းဆောင်ကို ပြောတယ်။ “ကျွန်မမှာ လူ့သဘာဝကောင်းမရှိဘူး။ ဘယ်သူနဲ့မှ ပူးတွဲပြီးမလုပ်နိုင်ဘူး။ ဒီတာဝန်ကို မလုပ်နိုင်ဘူးလို့ ခံစားမိတယ်။ ကျွန်မကို လူစားထိုးဖို့ တခြားခေါင်းဆောင်တစ်ယောက်ကို ရွေးချယ်သင့်တယ်လို့ ထင်တယ်” ဆိုပြီးတော့။ ခေါင်းဆောင်က ကျွန်မကို မိတ်သဟာယဖွဲ့ပြီး ပြောတယ်။ “ကျွန်မက အစ်မကို ဘောင်ခတ်ဖို့အတွက် အရမ်းမာနကြီးတယ်လို့ပြောတာမဟုတ်ပါဘူး။ အစ်မကို သမ္မာတရားကို ရှာဖွေပြီး အစ်မရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းအောင် ဖိအားပေးဖို့ပါ” တဲ့။ ဒါကိုကြားပြီးတော့ ကျွန်မက ကိုယ့်တာဝန်မှာ ကျွန်မဒေါသကို ဖွင့်ချနေပြီး ဘုရားကို ဆန့်ကျင်ပြီးပြုမူနေတာပဲဆိုတာ သဘောပေါက်သွားတယ်။ ကျွန်မ နည်းနည်းရှက်မိပြီး အနေရခက်သွားတယ်။ ဒါပေမဲ့ အစ်မချန်းနဲ့ အတူအလုပ်လုပ်ဖို့ စဉ်းစားမိတိုင်းမှာ အရမ်းစိတ်အနှောင့်အယှက်ဖြစ်တယ်။ ဒီအခြေအနေကို ကျွန်မ ရင်မဆိုင်ချင်ဘူး။ အဲဒါနဲ့ ကျွန်မက တခြားအလုပ်ရှိတယ်လို့ ဆင်ခြေပေးပြီး ထွက်သွားလိုက်တယ်။ ကျွန်မ တော်တော်စိတ်ဓာတ်ကျနေသလို ခံစားရတယ်။ ကျွန်မက ဘုရားကို ဆန့်ကျင်ပုန်ကန်နေတာဖြစ်ပြီး ဘုရားက သူ့မျက်နှာကို ကျွန်မဆီကနေ ဖုံးကွယ်ထားတယ်ဆိုတာ ကျွန်မ သဘောပေါက်သွားတယ်။ ဘုရားက ကျွန်မအတွက် စီစဉ်ပေးတဲ့ အခြေအနေကို ကျွန်မက ရှောင်နေတာပါ။ ကျွန်မက အခြေအနေကို မပြောင်းလဲရင် ဘုရားက ကျွန်မကို သေချာပေါက် အထင်အမြင်သေးပြီး သန့်ရှင်းသောဝိညာဉ်တော်ရဲ့လုပ်ဆောင်မှုကို ကျွန်မ ဆုံးရှုံးရမှာပဲ။ ကျွန်မ နည်းနည်းကြောက်သွားတယ်။ အဲဒါနဲ့ ဘုရားရှေ့လာပြီး ဆုတောင်းတယ်။ “ဘုရားသခင်၊ ဒီနေ့ သမီးအတွက် ကိုယ်တော်စီစဉ်ပေးတဲ့ အခြေအနေကနေ သင်ယူဖို့ သင်ခန်းစာတစ်ခုရှိပါတယ်။ ဒါကို ရှောင်ကြဉ်ပြီး အာခံတာက သမီးမှားပါတယ်။ ဒါပေမဲ့ ကိုယ့်ကိုယ်ကိုယ် ဘယ်လိုသုံးသပ်ပြီး နားလည်ရမယ်ဆိုတာ သမီးသေချာမသိပါဘူး။ ကိုယ်တော့်ရည်ရွယ်ချက်တွေကို နားလည်ပြီး ဒီဖြစ်ရပ်မှာ သင်ခန်းစာယူဖို့ သမီးကို လမ်းပြတော်မူပါ” ဆိုပြီးတော့။ ဆုတောင်းပြီးတော့ ကျွန်မ နည်းနည်း ငြိမ်းချမ်းသွားတယ်။

ရွေးကောက်ပွဲရလဒ်ကို နောက်တစ်နေ့မှာ ကြေညာတယ်။ အစ်မချန်းက ခေါင်းဆောင်အနေနဲ့ အရွေးခံရတယ်။ ဒါပေမဲ့ ဒီသတင်းက ကျွန်မကို အဲဒီလောက် မထိခိုက်ခဲ့ဘူး။ ကျွန်မ ကိုယ့်ကိုယ်ကိုယ် သုံးသပ်ကြည့်တယ်။ ကျွန်မက အစ်မချန်းရဲ့ ဖောက်ပြန်ပျက်စီးမှုနဲ့ အားနည်းချက်တွေကို အမြဲတမ်း ဝေဖန်နေပေမဲ့ သူ့အားသာချက်တွေ၊ ပါရမီတွေကို တစ်ခါမှ မပြောဘူး။ ကျွန်မက သူ့ကို ဖယ်ကြဉ်နေတာမဟုတ်ဘူးလား။ အဲဒါနဲ့ သူတို့နဲ့ သဘောထားကွဲလွဲသူတွေကို ဖိနှိပ်ပြီး ဖယ်ကြဉ်တဲ့ အန္တိခရစ်တွေနဲ့သက်ဆိုင်တဲ့ ဘုရားနှုတ်ကပတ်တော်အပိုဒ်တွေကို ကျွန်မ ရှာကြည့်လိုက်တယ်။ တကယ်ကို နားလည်သွားစေတဲ့ သီးသန့် အပိုဒ်တစ်ခုရှိတယ်။ အနန္တတန်ခိုးရှင် ဘုရားသခင် ပြောသည်မှာ- “အန္တိခရစ်တို့သည် သမ္မာတရား လိုက်စားသူများကို မည်သို့ ကြဉ်ထားပြီး တိုက်ခိုက်ကြသနည်း။ ၎င်းတို့သည် အခြားလူတို့ကိုတိုက်ခိုက်ရန်၊ ရှုတ်ချရန်၊ လှည့်စားရန်အတွက် ကျိုးကြောင်းသင့်ပြီး မှန်ကန်သည်ဟု အခြားလူများကမြင်သောနည်းလမ်းများကို မကြာခဏအသုံးပြုပြီး လွှမ်းမိုးနိုင်စွမ်းရှိရန် သမ္မာတရားအကြောင်း ငြင်းခုံဆွေးနွေးမှုများကိုပင် အသုံးပြုကြသည်။ ဥပမာအားဖြင့် အန္တိခရစ်များက ၎င်းတို့၏ တွဲဖက်များသည် သမ္မာတရားကို လိုက်စားပြီး ၎င်းတို့အဆင့်အတန်းကို ခြိမ်းခြောက်နိုင်သည်ဟု ထင်လျှင် ၎င်းတို့သည် လူတို့ကို လှည့်စားပြီး လူတို့ကို ၎င်းတို့အား အထင်ကြီးအောင်ပြုလုပ်ရန်အတွက် အဆင့်မြင့်သော အယူဝါဒများနှင့် ဝိညာဉ်ရေးရာသီအိုရီများကို ပြောကြလိမ့်မည်။ ဤနည်းအားဖြင့် ၎င်းတို့သည် ၎င်းတို့၏ တွဲဖက်များနှင့် တွဲဖက်အမှုဆောင်များကို သေးသိမ်အောင်ပြုလုပ်ပြီး ဖိနှိပ်နိုင်ကြကာ လူတို့အား ‘ကျွန်ုပ်တို့ခေါင်းဆောင်၏ တွဲဖက်များက သမ္မာတရားကို လိုက်စားသောသူများဖြစ်သော်လည်း အစွမ်းအစ၊ အရည်အချင်းနှင့်ပတ်သက်လျှင် ၎င်းတို့၏ ကျွန်ုပ်တို့ခေါင်းဆောင်များနှင့် တန်းတူညီခြင်းမရှိပေ။ ကျွန်ုပ်တို့ခေါင်းဆောင်၏ တရားဒေသနာများက အဆင့်မြင့်ပြီး မည်သူကမှ မယှဉ်နိုင်ပေ။’ ဟူ၍ ခံစားရစေရန် ပြုလုပ်နိုင်ကြသည်။ အန္တိခရစ်များအတွက် ဤသို့သော မှတ်ချက်မျိုးကို ကြားရခြင်းက အလွန့်အလွန် ကျေနပ်ဖွယ်ရာဖြစ်သည်။ ၎င်းတို့သည် ၎င်းတို့၏ တွဲဖက်များကိုကြည့်ပြီး ‘သင်သည် သမ္မာတရားကို လိုက်စားသူမဟုတ်သလော။ သင်သည် သမ္မာတရား၏ စစ်မှန်မှုအချို့မရှိသလော။ အဘယ်ကြောင့် ရှင်းလင်းစွာ ရှင်းမပြနိုင်သနည်း။ သင့်တွင် အရည်အချင်းရှိလျှင် စင်ပေါ်သို့တက်၍ ပြောပါ။ သင်သည် ယခုအခါ ကမ်းကုန်အောင် အရှက်ကွဲပြီဖြစ်သည်။ သင့်တွင် အရည်အချင်းမရှိပေ။ သို့တိုင်အောင် ကျွန်ုပ်နှင့် ယှဉ်ပြိုင်ရဲသလော။’ ဟူ၍ စဉ်းစားကြသည်။ ဤသည်မှာ အန္တိခရစ်များက စဉ်းစားသောအရာဖြစ်သည်။ အန္တိခရစ်၏ ပန်းတိုင်မှာ အဘယ်နည်း။ ၎င်းတို့သည် အခြားလူတို့ကို ဖိနှိပ်ရန်၊ သေးသိမ်စေရန်၊ အခြားလူတို့အထက်တွင် မိမိတို့ကိုယ်ကို ထားရှိရန် နည်းလမ်းတစ်ခုကို စဉ်းစားကြသည်။ ဤသည်မှာ သမ္မာတရားကို လိုက်စားသောသူတိုင်း၊ သို့မဟုတ် ၎င်းတို့နှင့်အတူ အလုပ်လုပ်သောသူတိုင်းကို အန္တိခရစ်က ဆက်ဆံသောပုံစံဖြစ်သည်။...ဤမကောင်းမှုများအပြင် အန္တိခရစ်များသည် ပို၍ပင် စက်ဆုပ်ဖွယ်ကောင်းသောအရာကို လုပ်ဆောင်ကြသည်။ ယင်းမှာ ၎င်းတို့သည် သမ္မာတရားကို လိုက်စားသူတို့အပေါ် မည်သို့ဩဇာအရှိန်အဝါ ရယူရမည်ကို အဖြေရှာဖို့ အစဉ် ကြိုးစားနေကြခြင်းဖြစ်သည်။ ဥပမာ လူအချို့သည် မထိမ်းမြှားမီ ကာမကျူးလွန်ခဲ့လျှင်၊ သို့မဟုတ် အခြားပြစ်မှားမှုအချို့ကျူးလွန်ခဲ့လျှင် အန္တိခရစ်များသည် ထိုသူတို့ကို တိုက်ခိုက်ရန် ဤအရာများကို ခုတုံးအဖြစ် လက်မလွှတ်တမ်းအသုံးချသည်။ ထိုသူများ အပျက်သဘောဆောင်စေရန်အတွက် ၎င်းတို့၏ တာဝန်များထမ်းဆောင်ရာတွင် စိတ်ထက်သန်မှုလျော့ကျစေရန်အတွက် ၎င်းတို့ကို စော်ကားရန်၊ ဖော်ထုတ်ရန်၊ အသရေဖျက်ရန်၊ တံဆိပ်ကပ်ရန် အခွင့်အလမ်းများကို ရှာသည်။ သမ္မာတရားကို လိုက်စားသောသူတို့ အထီးကျန်စေရန် ဘုရားသခင် ရွေးချယ်ထားသောသူများကို ထိုသူတို့အား ခွဲခြားဆက်ဆံရန်၊ ရှောင်ကြဉ်ရန်၊ ငြင်းပယ်ရန်လည်း အန္တိခရစ်များက ပြုလုပ်သည်။ အဆုံးတွင် သမ္မာတရားကို လိုက်စားသောထိုသူအားလုံးတို့သည် အပျက်သဘောဆောင်ပြီး အားနည်းလာသောအခါ၊ ၎င်းတို့၏ တာဝန်များကို တက်တက်ကြွကြွထမ်းဆောင်ခြင်းမရှိတော့သောအခါ၊ စုဝေးပွဲများကို မတက်လိုသောအခါတွင် အန္တိခရစ်များ၏ ပန်းတိုင်ကို စွမ်းဆောင်ရရှိပြီဖြစ်သည်။ သမ္မာတရားကို လိုက်စားသောသူတို့က ၎င်းတို့၏ အဆင့်အတန်းနှင့် အာဏာကို မခြိမ်းခြောက်တော့သည်နှင့်၊ ၎င်းတို့ကို မည်သူကမျှ မတိုင်ကြားရဲ၊ မဖော်ထုတ်ရဲတော့သည်နှင့် အန္တိခရစ်များက စိတ်အေးလက်အေးဖြစ်နိုင်သည်။...အချုပ်အားဖြင့် အန္တိခရစ်တို့၏ ဤသရုပ်သကန်များအရ ၎င်းတို့သည် ဘုရားနှုတ်ကပတ်တော်များကို စားသောက်ခြင်း၊ သမ္မာတရားကို မိတ်သဟာယဖွဲ့ခြင်းတွင် လူတို့ကို ဦးမဆောင်နေသောကြောင့်၊ ထိုသူတို့ကို အသက်နှင့် ပံ့ပိုးပေးခြင်းနှင့် သမ္မာတရားကို ရရှိစေခြင်းမရှိသောကြောင့် ၎င်းတို့သည် ခေါင်းဆောင်မှုတာဝန်ကို မထမ်းဆောင်နေကြောင်း ကျွန်ုပ်တို့ ဆုံးဖြတ်နိုင်သည်။ ထိုအစား ၎င်းတို့သည် အသင်းတော်အသက်တာကို နှောင့်ယှက်ဖျက်ဆီးကြသည်။ အသင်းတော်အလုပ်ကို ဖြိုဖျက်ပြီး ဖျက်ဆီးသည်။ သမ္မာတရားကိုလိုက်စားခြင်း၊ ကယ်တင်ခြင်းကို ရရှိခြင်းလမ်းကြောင်းပေါ်တွင် လူတို့အား ကြန့်ကြာစေသည်။ ၎င်းတို့သည် ဘုရားသခင်ရွေးချယ်ထားသောလူတို့ကို လမ်းလွဲရန် ဦးဆောင်လိုပြီး ကယ်တင်ခြင်းကို ပေးအပ်ခြင်းခံရဖို့ အခွင့်အရေးကို ၎င်းတို့အား ဆုံးရှုံးစေလိုသည်။ ဤသည်မှာ ဘုရားအိမ်တော်၏အလုပ်ကို နှောင့်ယှက်ဖျက်ဆီးခြင်းအားဖြင့် အန္တိခရစ်များက ရရှိလိုသော အဆုံးစွန်သော အပြစ်ရှိသော ပန်းတိုင်ဖြစ်သည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၃- သမ္မာတရားကို လိုက်စားသောသူတို့အား ၎င်းတို့ပထုတ်ပြီး တိုက်ခိုက်ကြသည်) ဒီဘုရားနှုတ်ကပတ်တော်အပိုဒ်က ကျွန်မကို တော်တော်ထိတယ်။ အန္တိခရစ်တွေက သူတို့ရဲ့ ကိုယ်ပိုင်အဆင့်အတန်းကို ခိုင်မာစေဖို့အတွက် သမ္မာတရားရှာဖွေသူတွေကို အမှားရှာပြီး မတရားချိုးနှိမ်ပြောပြီးတော့ သူများတွေကို ဖိနှိပ်ပြီး ဖယ်ကြဉ်တာကို ဘုရားက ဖော်ထုတ်တယ်။ ဒါက ကျွန်မက အစ်မချန်းကို ဆက်ဆံနေတဲ့ပုံစံပဲမဟုတ်ဘူးလား။ ရွေးကောက်ပွဲလုပ်နေတုန်းမှာ လူတိုင်းက အစ်မချန်းကို မျက်နှာသာပေးတာကို ကျွန်မ မြင်တဲ့အချိန်မှာ ကျွန်မတို့အတူတူအလုပ်လုပ်တဲ့အခါမှာ တခြားလူတွေအားလုံးက သူ့အကြံအတိုင်းလိုက်လုပ်ပြီး သူက အားလုံးက အာရုံစိုက်တာခံရတာကို ကျွန်မ တွေးမိတယ်။ သူက ကျွန်မအမှားတွေကိုလည်း ခဏခဏ ထောက်ပြပြီး ကျွန်မ သိက္ခာကျအောင်လုပ်တယ်။ သူ အရွေးခံရရင် ညီအစ်ကိုမောင်နှမတွေက သူပြောတာကိုပဲ နားထောင်ပြီး လေးစားကြမှာ၊ ဘယ်သူမှ ကျွန်မအကြံအတိုင်းလိုက်မလုပ်မှာကို ကျွန်မ စိုးရိမ်ခဲ့တယ်။ အဲဒါနဲ့ ကျွန်မက လန့်ဖြန့်ပြီး သူ့အရည်အချင်းတွေကို တက်တက်ကြွကြွနဲ့ ငြင်းပယ်တယ်။ အရင်က သူ့ရဲ့ ဖောက်ပြန်ပျက်စီးတဲ့ ဖြစ်ရပ်တွေကို ပုံကြီးချဲ့ပြောတယ်။ သူက ဘဝအတွေ့အကြုံမရှိဘူး၊ သမ္မာတရားကို မရှာဖွေဘူးလို့ ကျွန်မ ပြောပြီး သူ့ကို လူတိုင်းက မဲမပေးအောင် လူတိုင်းက သူ့ကို အမြင်စောင်းလာအောင် လှည့်စားဖို့ ကြိုးစားခဲ့တယ်။ ခေါင်းဆောင်က ကျွန်မပြဿနာကို သတိထားမိပြီး လူတွေကို မမျှမတဆက်ဆံတဲ့အတွက် ကျွန်မကို ဝေဖန်တော့ ကျွန်မ ဖြစ်စေချင်တာမဖြစ်ဘူးဆိုတာ မြင်ပြီး ကျိုးကြောင်းမသင့်ဖြစ်လာပြီး ကိုယ့်တာဝန်ကို စွန့်ပစ်ချင်ခဲ့တယ်။ ကျွန်မပြောသမျှက ကောက်ကျစ်မှုတွေ၊ ဖုံးကွယ်ထားတဲ့ ရည်ရွယ်ချက်တွေပြည့်နေခဲ့တယ်။ ဒါတွေအားလုံးက ကိုယ့်ရဲ့ ဂုဏ်သတင်းနဲ့ အဆင့်အတန်းကို ကာကွယ်ဖို့ပဲ။ ဒါက ဂုဏ်အဆင့်အတန်းကို ခိုင်မာစေဖို့ သမ္မာတရားကို ရှာဖွေသူတွေကို တိုက်ခိုက်တဲ့ အန္တိခရစ်တွေနဲ့ ဘယ်လိုကွာခြားမှာလဲ။ အသင်းတော်အလုပ်မှာ ပါရမီရှိသူတွေကို အရေးတကြီးလိုအပ်နေတယ်။ အစ်မချန်းက ဖောက်ပြန်ပျက်စီးမှု လက္ခဏာတွေပြပြီး အားနည်းချက်တွေရှိပေမဲ့ သူ့မှာ တရားမျှတမှုအသိစိတ်ရှိပြီး တာဝန်ခံယူမှုရှိတယ်။ သူက ပြဿနာတွေနဲ့ ရင်ဆိုင်ရတဲ့အခါမှာ သမ္မာတရားကို ရှာဖွေပြီး သမ္မာတရားကို လိုက်စားသူတစ်ယောက်ဖြစ်တယ်။ ဒါကြောင့် သူက ခေါင်းဆောင်ရဲ့ အရည်အချင်းတွေနဲ့ ညီတယ်။ ဒါပေမဲ့ သူများတွေရဲ့ အမြင်မှာရှိတဲ့ ကျွန်မရဲ့ ဂုဏ်အဆင့်အတန်းကို သူက ခြိမ်းခြောက်မှာကို ကျွန်မ စိုးရိမ်မိတယ်။ အဲဒါနဲ့ ကျွန်မက အသင်းတော်အလုပ်ကို နည်းနည်းလေးမှ မစဉ်းစားဘဲ သူ့ကို မတရားချိုးနှိမ်ပြီး ဖယ်ကြဉ်ဖို့ ကြိုးစားတယ်။ ကျွန်မက ဘုရားရဲ့ ရည်ရွယ်ချက်တွေကို လုံးဝ မတွေးခဲ့ဘူး။ ကျွန်မတာဝန်ကို မထမ်းဆောင်ခဲ့ပါဘူး။ ကျွန်မက အသင်းတော်အလုပ်ကို ကြားဝင်ပြီး နှောင့်ယှက်နေတာပဲ။ ကျွန်မက မကောင်းမှုလုပ်နေတာပါ။ ဒါကို သဘောပေါက်သွားပြီး ကျွန်မလုပ်ရပ်တွေက တကယ်ကို စိတ်ပျက်စရာပဲလို့ ရုတ်တရက် ခံစားမိတယ်။ အရင်တုန်းက လူတွေကို ဖယ်ကြဉ်ပြီး အပြစ်ဒဏ်ပေးတာက အန္တိခရစ်ရဲ့ လုပ်ရပ်တွေဖြစ်တယ်လို့ ကျွန်မ အမြဲတမ်းစဉ်းစားခဲ့တယ်။ ဒါပေမဲ့ အခုတော့ ကျွန်မလည်း အန္တိခရစ်စိတ်သဘောထားရှိပြီး အန္တိခရစ်ရဲ့လမ်းကြောင်းကို လျှောက်နေတာပဲဆိုတာ သဘောပေါက်သွားတယ်။ နောင်တမရရင် ဘုရားသခင်က ဖော်ထုတ်ပြီး ထုတ်ပယ်မှာပဲ။ ဒါကို သဘောပေါက်လာပြီး ကျွန်မ နည်းနည်းလန့်သွားတယ်။ ဒါပေမဲ့ ကိုင်တွယ်ဖြေရှင်းတာ၊ ဖော်ထုတ်တာခံရပြီး ကျွန်မက ဆင်ခြင်သုံးသပ်ပြီး နောင်တရဖို့၊ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ သမ္မာတရားကို ရှာဖွေဖို့ ဘုရားသခင်က မျှော်လင့်တယ်ဆိုတာကိုလည်း ကျွန်မ နားလည်ခဲ့တယ်။ အသင်းတော်အလုပ်ကို ကောင်းကောင်းလုပ်ဖို့ အစ်မချန်းနဲ့ တကယ်ကို ပူးပေါင်းဆောင်ရွက်သင့်တယ်။ အဲဒီနောက်တော့ ကျွန်မရဲ့ ဖောက်ပြန်ပျက်စီးမှုအကြောင်းကိ ညီအစ်ကိုမောင်နှမတွေကို ဖွင့်ပြောခဲ့တယ်။ ကျွန်မရဲ့ အရင်က ဖော်ပြချက်တွေကို သူတို့ပိုင်းခြားသိမြင်နိုင်ပြီး အစ်မချန်းကို ကောင်းကောင်းဆက်ဆံနိုင်အောင်ပေါ့။ အစ်မချန်းကို ကျွန်မ မြင်တဲ့အခါမှာ သူ့ကို ဖယ်ကြဉ်တာ၊ အတိုက်အခံလုပ်တာတွေ ကျွန်မ မလုပ်တော့ဘူး။ ပြီးတော့ သူ့ကို တက်တက်ကြွကြွနဲ့ သွားတွေ့တယ်။ အလုပ်ကို ဆွေးနွေးပြီး သူနဲ့ ပူးတွဲပြီးလုပ်တယ်။ တဖြည်းဖြည်းနဲ့ ကျွန်မတို့ အချင်းချင်း တော်တော်ကိုပိုပြီး အဆင်ပြေလာတယ်။ ကျွန်မလည်း အရမ်းကို စိတ်အေးသွားတယ်။ အထူးသဖြင့် စုဝေးပွဲတစ်ခုမှာ အစ်မချန်းက သူ့ရဲ့ လတ်တလောအတွေ့အကြုံကို အရမ်းကို လက်တွေ့ကျကျပြောနေတာကို ကျွန်မကြားပြီး သူခေါင်းဆောင်ဖြစ်မလာအောင် ကျွန်မ ဆက်တိုက်တားဆီးနေပြီး မကောင်းမှုလုပ်မိလုနီးပါးဖြစ်ခဲ့တာကို စဉ်းစားမိတဲ့အခါမှာ ပိုပြီးတော့တောင် နောင်တရပြီး အပြစ်ရှိသလိုခံစားရတယ်။

နောက်ပိုင်းမှာ ကျွန်မ သမ္မာတရားကို ဆက်ရှာဖွေပြီး ဒီပြဿနာရဲ့ အရင်းအမြစ်ကို သုံးသပ်ကြည့်တယ်။ ဒီဘုရားနှုတ်ကပတ်တော်အပိုဒ်ကို ကျွန်မ တွေ့မိတယ်။ “မိမိတို့၏အဆင့်အတန်းနှင့် ဂုဏ်ဒြပ်တို့ကို အန္တိခရစ်များ၏ ချစ်မြတ်နိုးခြင်းက သာမန်လူများထက် လွန်ကဲပြီး ယင်းမှာ ၎င်းတို့၏ စိတ်သဘောထားနှင့် အနှစ်သာရအတွင်း ရှိသည့်အရာတစ်ခု ဖြစ်သည်။ ယင်းက ခဏတာ စိတ်ဝင်စားမှုတစ်ခု မဟုတ်သကဲ့သို့ ၎င်းတို့ပတ်ဝန်းကျင်၏ ယာယီ အကျိုးသက်ရောက်မှုလည်း မဟုတ်ပေ— ယင်းက ၎င်းတို့၏အသက်၊ ၎င်းတို့၏အရိုးအတွင်းရှိ အရာတစ်ခုဖြစ်သောကြောင့် ၎င်းတို့၏ အနှစ်သာရဖြစ်သည်။ ဤအရာမှာ အန္တိခရစ်တစ်ဦးလုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက်စဉ်းစားသည့် အချက်သည် ၎င်းတို့၏ ကိုယ်ပိုင်အဆင့်အတန်းနှင့် ဂုဏ်ဒြပ်တို့သာ ဖြစ်သည်ဟု ဆိုလိုပေသည်။ အန္တိခရစ်တစ်ဦးအတွက် အဆင့်အတန်းနှင့် ဂုဏ်ဒြပ်တို့က ၎င်းတို့၏ အသက်ဖြစ်သကဲ့သို့ ၎င်းတို့၏ တစ်သက်တာ ပန်းတိုင်လည်း ဖြစ်သည်။ ၎င်းတို့လုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက် စဉ်းစားသည့်အချက်က ‘ငါ၏အဆင့်အတန်းက ဘာဖြစ်သွားမည်နည်း။ ငါ၏ဂုဏ်ဒြပ်ကရော ဘာဖြစ်သွားမည်နည်း။ ဤအရာကို လုပ်ဆောင်ခြင်းက ငါ့ကို ဂုဏ်ဒြပ်ရစေမည်လော။ ယင်းက လူများ၏စိတ်များထဲရှိ ငါ၏အဆင့်အတန်းကို မြှင့်တင်ပေးမည်လော’ ဖြစ်၏။ ယင်းမှာ ၎င်းတို့ ပထမဆုံးတွေးသည့် အရာဖြစ်သည်၊ ယင်းက ၎င်းတို့၌ အန္တိခရစ်များ၏ စိတ်သဘောထားနှင့် အနှစ်သာရတို့ ရှိခြင်း၏ လုံလောက်သော သက်သေဖြစ်သည်။ သို့မဟုတ်ပါက ၎င်းတို့သည် ဤပြဿနာများကို စဉ်းစားမည် မဟုတ်ချေ။...အန္တိခရစ်များသည်လည်း ဘုရားသခင်ကို ယုံကြည်ကြသော်လည်း ၎င်းတို့သည် အဆင့်အတန်းနှင့် ဂုဏ်ဒြပ်တို့အား လိုက်စားမှုကို ဘုရားသခင်အပေါ် ယုံကြည်မှုနှင့် ညီတူညီမျှဖြစ်သည်ဟု မြင်ပြီး တူညီစွာ အလေးထားသည်။ ဤသည်မှာ ဘုရားသခင်အား ယုံကြည်ခြင်း လမ်းကြောင်းကို ၎င်းတို့လျှောက်စဉ်တွင် ၎င်းတို့၏ အဆင့်အတန်းနှင့် ဂုဏ်ဒြပ်တို့ကိုလည်း လိုက်စားသည်ဟု ဆိုလိုသည်။ အန္တိခရစ်တို့၏စိတ်နှလုံးထဲတွင် ဘုရားသခင်ကို ယုံကြည်ခြင်းနှင့် သမ္မာတရားကို လိုက်စားခြင်းတို့သည် အဆင့်အတန်းနှင့် ဂုဏ်ဒြပ်တို့ကို လိုက်စားခြင်းဖြစ်ကြောင်း ၎င်းတို့က ယုံကြည်ကြသည်ဟု ဆိုနိုင်သည်။ အဆင့်အတန်းနှင့် ဂုဏ်ဒြပ်တို့ကို လိုက်စားခြင်းက သမ္မာတရားကို လိုက်စားခြင်းလည်းဖြစ်ပြီး အဆင့်အတန်းနှင့် ဂုဏ်ဒြပ်တို့ကို ရရှိခြင်းက သမ္မာတရားနှင့် အသက်ကို ရရှိခြင်းဖြစ်သည်ဟု ယုံကြည်ကြကြောင်း ဆိုနိုင်သည်။ ၎င်းတို့ အလွန်စိတ်ပျက်ကြသည်၊ ၎င်းတို့သည် ဂုဏ်သိက္ခာ၊ သို့မဟုတ် ဂုဏ်အဆင့်အတန်းမရှိ၊ မည်သူကမျှ ၎င်းတို့ကို မလေးစား၊ သို့မဟုတ် မကြည်ညို၊ သို့မဟုတ် မနာခံဟု ၎င်းတို့က ခံစားရလျှင် ၎င်းတို့အလွန် မချင့်မရဲဖြစ်ကြသည်။ ဘုရားသခင်၌ ယုံကြည်ခြင်းသည် အဓိပ္ပာယ်မရှိ၊ ယင်းတွင် တန်ဖိုးမရှိဟု ၎င်းတို့ ယုံကြည်ကြသည်၊ ‘ဘုရားသခင်၌ ထိုသို့သော ယုံကြည်ခြင်းသည် ကျရှုံးမှုတစ်ခု ဖြစ်သလော။ မျှော်လင့်ချက်မရှိဖြစ်သလော။’ ဟု မိမိတို့ကိုယ်ကိုယ် ဆိုကြသည်။ ၎င်းတို့သည် ဤအရာများကို ၎င်းတို့စိတ်နှလုံးထဲတွင် စဉ်းစားနှိုင်းချိန်ပြီးလုပ်ဆောင်ကြသည်။ ဘုရားအိမ်တော်တွင် ၎င်းတို့ကိုယ်တိုင်အတွက် နေရာတစ်နေရာကို မည်သို့ ရရှိအောင် ကြိုးစားနိုင်မည်၊ အသင်းတော်တွင် မြင့်မြတ်သည့် ဂုဏ်သတင်းကို မည်သို့ရရှိနိုင်သည်ကို စဉ်းစားနှိုင်းချိန်ပြီးလုပ်ဆောင်ကြသည်။ ဤသို့ဖြင့် ၎င်းတို့ စကားပြောသည့်အခါ လူတို့က နားထောင်ရန်၊ ၎င်းတို့လုပ်ဆောင်သည့်အခါ ပံ့ပိုးကြရန်၊ ၎င်းတို့သွားသည့်နေရာတိုင်းသို့ လိုက်ရန်ဖြစ်ပြီး ဤသို့ဖြင့် အသင်းတော်တွင် ပြောဆိုခွင့်ရှိရန်၊ ဂုဏ်သတင်းတစ်ခုရှိရန်၊ ဤသို့ဖြင့် အကျိုးအမြတ်များကို ခံစားရရန်၊ ဂုဏ်အဆင့်အတန်းရှိရန်ဖြစ်သည်။ ဤအရာများကို ၎င်းတို့ မကြာခဏ တွေးဆကြသည်။ ဤအရာများသည် ထိုသို့သောသူများ လိုက်စားသည့်အရာများဖြစ်သည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၉- ၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၃)) အန္တိခရစ်တွေက ဂုဏ်သတင်းနဲ့ အဆင့်အတန်းကို ဘယ်လောက်တပ်မက်တယ်၊ သူတို့လုပ်သမျှက သူတို့ရဲ့ အာဏာကို လိုက်စားမှုအတွက်ဖြစ်တယ်ဆိုတာကို ဘုရားသခင်က ဖော်ထုတ်ပြတယ်။ သူတို့က လူတိုင်းကို သူတို့ကို နာခံစေချင်တယ်။ လူတိုင်းရဲ့ စိတ်နှလုံးမှာ နေရာတစ်နေရာရှိချင်တယ်။ လက်တွေ့မှာတော့ သူတို့က ကိုယ်ပိုင်အမှီအခိုကင်းတဲ့ နယ်မြေကိုတည်ထောင်ဖို့ ဒါတွေအားလုံးကို လုပ်ကြတာ။ သူတို့က ယုံကြည်သူတွေကိုရဖို့ ဘုရားနဲ့ ယှဉ်ပြိုင်ပြီး လူတွေကို သူတို့ကို ကိုးကွယ်စေချင်တယ်။ ကျွန်မရဲ့ ဖော်ပြမှုတွေက ဘုရားသခင်ဖော်ထုတ်တဲ့သူတွေလိုပဲဆိုတာ ကျွန်မ မြင်ခဲ့တယ်။ ကျွန်မက အမြဲတမ်း သူများတွေရဲ့ အမြင်မှာရှိတဲ့ ကျွန်မပုံရိပ်ကို ပျိုးထောင်ဖို့ ကြိုးစားတယ်။ အဆင့်အတန်းကို ရှာဖွေတယ်။ အဆုံးအဖြတ်ပေးခွင့်ရှိပြီး လူတိုင်းက အာရုံစိုက်တာကိုရတယ်။ ကျွန်မထက် ပိုပြီး ပါရမီရှိတဲ့သူတစ်ယောက်ရောက်လာတဲ့အခါမှာ ကျွန်မက သူ့ကို ကျွန်မရဲ့ ဂုဏ်အဆင့်အတန်းအပေါ် ခြိမ်းခြောက်မှုတစ်ခုအဖြစ် မြင်ပြီး သူ့ကို တိုက်ခိုက်ပြီး ဖယ်ကြဉ်တယ်။ ဒါ အစ်မချန်းကို ကျွန်မ ဆက်ဆံတဲ့ပုံစံပဲ။ သူက ခေါင်းဆောင်အနေနဲ့ အရွေးခံရရင် ကိုယ့်ကိုယ်ကိုယ် လူအလေးစားခံရအောင်မလုပ်နိုင်မှာကို စိတ်ပူပြီး သူ့ကို မဲမပေးအောင် သူများတွေကို လှည့်စားဖို့အတွက် သူ့ရဲ့ အရင်က ဖောက်ပြန်ပျက်စီးမှုကို ပုံကြီးချဲ့ပြောတယ်။ တွဲဘက်အသစ်တစ်ယောက် အရွေးခံရဖို့တောင် မျှော်လင့်ခဲ့တယ်။ ဒီလိုဆိုရင် ကျွန်မက ခေါင်းဆောင်ဖြစ်တာ ပိုပြီးတော့ကြာခဲ့တာကို ကြည့်ရင် ကျွန်မက ဘာကိုပဲပြောပါစေ၊ လုပ်ပါစေ၊ စည်းမျဉ်းနဲ့ မကိုက်ရင်တောင် ကျွန်မရဲ့ တွဲဘက်အသစ်က သတိထားမိမှာမဟုတ်ဘူး။ ကျွန်မကို ဖော်ထုတ်မှာ၊ အပြစ်တင်မှာမဟုတ်ဘူး။ ကျွန်မက အသင်းတော်မှာ ထိပ်ဆုံးက ရှိနေနိုင်တယ်။ ကျွန်မပြောသမျှအတိုင်းဖြစ်ပြီး ကျွန်မလုပ်ချင်တာ ဘာမဆိုလုပ်နိုင်တယ်။ ကျွန်မရဲ့ ရည်မှန်းချက်တွေ၊ ဆန္ဒတွေက လုံးဝ ထိန်းလို့မရတော့ဘူး။ ကျွန်မက နောက်လိုက်တွေရဖို့ ဘုရားနဲ့ ယှဉ်ပြိုင်နေပြီး ကိုယ်ပိုင်အမှီအခိုကင်းတဲ့ နယ်မြေ တည်ဆောက်နေတာပဲ။ ကျွန်မရဲ့ ကိုယ်ပိုင် အဆင့်အတန်းကို ကာကွယ်ဖို့အတွက် သူများတွေကိုတောင် ဖိနှိပ်ပြီး ဖယ်ကြဉ်ခဲ့တယ်။ ဒါက သူတို့နဲ့သဘောထားကွဲလွဲသူတွေကို တိုက်ခိုက်ပြီး ဖယ်ကြဉ်နေတဲ့ စီစီပီနဲ့ ဘာကွာလို့လဲ။ သူတို့ရဲ့ အာဏာရှင်ဆန်တဲ့အုပ်စိုးမှုကို ထိန်းသိမ်းပြီး အားလုံးကို သူတို့ကို ကိုးကွယ်နာခံအောင်လုပ်ဖို့ သူတို့ရဲ့ အဆင့်အတန်းနဲ့ အကျိုးစီးပွားတွေကို ခြိမ်းခြောက်တဲ့ဘယ်သူကိုမဆို ဖိနှိပ်ပြီး အမြစ်ဖြတ်ဖို့ သူတို့ရဲ့ အာဏာကို အသုံးပြုတယ်။ ကျွန်မက စီစီပီက သူတို့ရဲ့ သားကောင်တွေကို ဆက်ဆံသလို အစ်မချန်းကို ဆက်ဆံနေတာပဲ။ ကျွန်မက ဂုဏ်အဆင့်အတန်းအတွက်နဲ့ ဘယ်လောက်ဆိုးဆိုးဝါးဝါးဖြစ်လာသလဲဆိုတာကို မယုံနိုင်ဘူး။ အသင်းတော်ခေါင်းဆောင်တစ်ယောက်အနေနဲ့ အသင်းတော်အလုပ်ကို ပြီးမြောက်ဖို့အတွက် သမ္မာတရားကို လိုက်စားသူတွေနဲ့ အတူတူလုပ်သင့်တယ်။ ညီအစ်ကိုမောင်နှမတွေကို ဘုရားရှေ့ကို ခေါ်ဆောင်သင့်တယ်။ ဒါပေမဲ့ ကျွန်မစဉ်းစားလို့ရသမျှက ဂုဏ်သတင်းနဲ့ အဆင့်အတန်းပဲ။ ကျွန်မစိတ်နှလုံးထဲမှာ ဘုရားရဲ့ စေခိုင်းချက်အတွက် နေရာမရှိဘူး။ ဘုရားကို ကြောက်ရွံ့သူမဟုတ်ခဲ့ဘူး။ ဘုရားသခင်ကို ကျွန်မ နှစ်တွေအကြာကြီး ယုံခဲ့တယ်။ ဒါပေမဲ့ ကျွန်မရဲ့ အဆင့်အတန်းအတွက် အမြင်စောင်းပြီး လူတွေကို ဖိနှိပ်နေတုန်းပဲ။ ဘုရားကို ဆန့်ကျင်ပုန်ကန်တုန်းပဲ။ ဘုရားကို ကျွန်မ တကယ်ကို စိတ်ပျက်စေခဲ့ပြီး စက်ဆုပ်ရွံရှာစေခဲ့တယ်။

နောက်ပိုင်းမှာ အစ်မချန်းကို ကျွန်မ ဖိနှိပ်ပြီး ဖယ်ကြဉ်တဲ့ နောက်ထပ် အကြောင်းပြချက်တစ်ခုရှိတာကို သဘောပေါက်သွားတယ်။ သူက ကျွန်မကို ဆက်တိုက်ဖော်ထုတ်ပြီး သိက္ခာကျအောင်လုပ်နေတာ။ ဒီအခြေအနေနဲ့ပတ်သက်တဲ့ ဒီဘုရားနှုတ်ကပတ်တော်အပိုဒ်ကို ကျွန်မ တွေ့တယ်။ “သင်သည် အန္တိခရစ်များ၏လမ်းကြောင်းကို ရှောင်ဖို့ ဆန္ဒရှိပါက မည်သည့်အရာကို လုပ်ဆောင်သင့်သနည်း။ သမ္မာတရားကို ချစ်သည့် တော်ဖြောင့်သော လူများထံ တက်ကြွစွာ ချဉ်းကပ်သင့်သည်။ ပြဿနာတစ်ခုကို တွေ့သောအခါတွင် သင့်အား အကြံဉာဏ်ပေးနိုင်သောလူများ၊ အမှန်အတိုင်းပြောပြနိုင်ပြီး ဝေဖန်နိုင်သောသူများ၊ အထူးသဖြင့် ပြဿနာတစ်ခုကို တွေ့သောအခါတွင် သင့်အား ပြုပြင်ပြီး ကိုင်တွယ်ဖြေရှင်းနိုင်သောသူများကို သင် နီးကပ်အောင် လုပ်ဆောင်သင့်သည်။ ဤသည်မှာ သင့်အတွက် အလွန်အမင်း အကျိုးဖြစ်စေနိုင်သောသူ ဖြစ်သည်။ သင်သည် ထိုသူကို ချစ်မြတ်နိုးသင့်သည်။ ဤလူကောင်းမျိုးကို သင်က ငြင်းပယ်ပြီး သင်၏အမြင်မှ ဖယ်ရှားလျှင် ဘုရားသခင်၏ ကွယ်ကာမှုကို သင်ဆုံးရှုံးရလိမ့်မည်။ ကံကြမ္မာဆိုးသည် ဖြေညှင်းစွာဖြင့် နီးကပ်လာလိမ့်မည်။ လူကောင်းများနှင့် သမ္မာတရားကို နားလည်သောသူများကို သင်နီးကပ်အောင် ပြုလုပ်လျှင် သင်သည် ငြိမ်သက်ခြင်းနှင့် ပျော်ရွှင်ခြင်းရှိလိမ့်မည်။ ကံကြမ္မာဆိုးကို ရှောင်ကြဉ်နိုင်လိမ့်မည်။ နိမ့်ကျသောလူများ၊ အရှက်ကင်းမဲ့သူများ၊ မြှောက်ပင့်သူများနှင့် သင်နီးကပ်အောင် လုပ်ဆောင်လျှင် သင်သည် အန္တရာယ်ရှိနေပြီဖြစ်သည်။ သင်သည် အရူးလုပ်ခံရပြီး လိမ်ညာခံရနိုင်ခြေရှိရုံမကဘဲ ကံကြမ္မာဆိုးသည် အချိန်မရွေး သင့်အပေါ် ကျရောက်နိုင်သည်။ မည်သူက သင့်အတွက် အကျိုးအဖြစ်ဆုံးဖြစ်သည်ကို သင်သိရမည်။ တစ်စုံတစ်ခုကို သင်မှားယွင်းလုပ်ဆောင်သောအခါ၊ သင့်ကိုယ်သင် မြှင့်တင်ပြီး သက်သေခံကာ အခြားလူတို့ကို လှည့်စားရန် သင် ကြိုးစားသောအခါတွင် သင့်ကို ထောက်ပြသောသူသည် သင့်အတွက် အကျိုးအဖြစ်ဆုံးသောသူမျိုးဖြစ်သည်။ ၎င်းတို့နှင့် နီးကပ်အောင် ပြုလုပ်ခြင်းသည် မှန်ကန်သောလမ်းကြောင်းဖြစ်သည်။ ဤအရာကို သင်တို့ လုပ်ဆောင်နိုင်သလော။ တစ်စုံတစ်ယောက်က သင့်အား အရှက်ရစေသည့်အရာတစ်ခုကို ပြောလျှင် သင်က ၎င်းတို့အပေါ် တစ်သက်လုံး အာဃာတထားကာ ‘အဘယ်ကြောင့် ငါ့ကို သင် ဖော်ထုတ်သနည်း။ ငါသည် သင့်အား ဆိုးရွားစွာ မဆက်ဆံခဲ့ပေ။ အဘယ်ကြောင့် ငါ့အား အစဉ် ခက်ခဲစေသနည်း။’ ဟု ဆိုသည်။ သင့်စိတ်နှလုံးတွင် အာဃာတတစ်ခုထားရှိသည်။ ဤသည်မှာ ကွဲပြားမှုတစ်ခုကို ဖြစ်ပေါ်စေပြီး သင်က ‘ခေါင်းဆောင်တစ်ယောက်အနေဖြင့် သင့်အား ဤသို့ပြောဆိုခြင်းကို တားမြစ်ရန် ရာထူးနှင့် အဆင့်အတန်း ငါ့တွင်ရှိသည်။’ ဟု အစဉ် ခံစားရသည်။ ဤသည်မှာ မည်သည့်ဖော်ပြချက်ဖြစ်သနည်း။ ဤသည်မှာ သမ္မာတရားကို လက်မခံဘဲ အခြားလူများနှင့်ယှဉ်ပြိုင်သည့် ဖော်ပြချက်တစ်ခုဖြစ်သည်။ ဤသည်မှာ အနည်းငယ် ကျိုးကြောင်းမဆီလျော်ပေ။ ဤသည်မှာ အဆင့်အတန်းအတွက် အရေးစိုက်မှုကြောင့် ပြုမူခြင်းမဟုတ်လော။ ယင်းသည် အလွန်အမင်း ဖောက်ပြန်ပျက်စီးသော စိတ်သဘောထားကို ပြသည်။ အဆင့်အတန်းကို အစဉ် အလွန်အကျွံ အရေးစိုက်သောလူများသည် ၎င်းတို့အတွင်း၌ အန္တိခရစ်စိတ်သဘောထားတစ်ခု ပြင်းထန်နေသောသူများဖြစ်သည်။ ထို့အပြင် ၎င်းတို့သည် မကောင်းမှုကို လုပ်ဆောင်နိုင်လျှင် ချက်ချင်း ဖော်ထုတ်ခံရမည်။ သမ္မာတရားကို ငြင်းပယ်ပြီး သမ္မာတရားကို လက်မခံနိုင်သောသူတို့သည် ကြီးမားသောအန္တရာယ်ကျရောက်နေပြီဖြစ်သည်။ အဆင့်အတန်းအတွက် အစဉ်ယှဉ်ပြိုင်ကြိုးစားပြီး အဆင့်အတန်း၏ အကျိုးအမြတ်များကို တပ်မက်ခြင်းသည် အန္တရာယ်ဖြစ်လာတော့မည့် လက္ခဏာဖြစ်သည်။ လူတစ်ယောက်၏ စိတ်နှလုံးသည် အဆင့်အတန်းအားဖြင့် အစဉ်သဖြင့် အုပ်စိုးခြင်းခံရလျှင် ထိုသူသည် သမ္မာတရားကို လက်တွေ့လုပ်ဆောင်ပြီး စည်းမျဉ်းနှင့်အညီ ဆောင်ရွက်နိုင်သလော။ လူတစ်ယောက်သည် သမ္မာတရားကို လက်တွေ့မလုပ်ဆောင်နိုင်လျှင်၊ ကျော်ကြားမှုနှင့် အဆင့်အတန်းကို ရရှိရန် အစဉ်လုပ်ဆောင်လျှင်၊ ၎င်းတို့၏ သြဇာအာဏာကို အသုံးချပြီး အစဉ်လုပ်ဆောင်လျှင် ဤသည်မှာ သိသာစွာပင် အန္တိခရစ်က ၎င်း၏ သရုပ်မှန်ကို ပြသနေခြင်းမဟုတ်လော။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၄- ၎င်းတို့သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်) ဒီအပိုဒ်ကို ဖတ်ပြီးတဲ့နောက်မှာ ကျွန်မ သဘောပေါက်သွားတယ်။ ညီအစ်ကိုမောင်နှမတွေက ကျွန်မကို လှောင်ပြောင်ဖို့၊ မတရားချိုးနှိမ်ပြောဖို့ အရှက်ခွဲဖို့အတွက် ဖော်ထုတ်ပြီး ပြုပြင်နေတာမဟုတ်ဘူး။ ကျွန်မ ကိုယ့်ကိုယ်ကိုယ်သိလာအောင် ကူညီဖို့ပဲ။ ဒါက ကျွန်မဘဝအတွက် အကျိုးရှိပြီး လမ်းမှားမလိုက်မိအောင် သေချာလုပ်ပေးတယ်။ အရင်နှစ်တုန်းက အစ်မချန်းနဲ့အတူ အလုပ်လုပ်နေတုန်းမှာ ကျွန်မက အရမ်းကို မာနကြီးပြီး ထင်သလိုလုပ်နေတာကို သတိထားမိပြီးတဲ့နောက်မှာ သူက ကျွန်မကို တိုက်ရိုက်ဖော်ထုတ်တာကို ကျွန်မ တွေးမိတယ်။ သူက ချစ်ချစ်ခင်ခင်နဲ့ကျွန်မကို ပံ့ပိုးပေးနေတာပါ။ ကျွန်မကို ကြီးကြပ်ဖို့အတွက် ကျွန်မအနားမှာ ဒီလိုလူမျိုးရှိတာက ကျွန်မ အသက်ဝင်ရောက်မှုအတွက် အကျိုးဖြစ်ပါတယ်။ ဒါပေမဲ့ အဲဒီအချိန်တုန်းက ကျွန်မက ဘုရားသခင်ဆီကလာတယ်လို့ မမှတ်ယူဘဲ အစ်မချန်းရဲ့ ကောင်းတဲ့ရည်ရွယ်ချက်တွေကို အဓိပ္ပာယ်ကောက်လွဲခဲ့တယ်။ ကျွန်မကို တိုက်ရိုက်ဖော်ထုတ်ပြီး ပြုပြင်ပြီးတော့ ကျွန်မကို သိက္ခာကျအောင်လုပ်နေတယ်လို့ပဲ ခံစားမိခဲ့တယ်။ အဲဒါနဲ့ ကျွန်မက သူ့ကို အမြင်စောင်းပြီး ဖယ်ကြဉ်ခဲ့တယ်။ ဒါတွေအားလုံးက ကျွန်မရဲ့ အန္တိခရစ်စိတ်သဘောထားကို ဖော်ပြတာတွေပဲ။ ဘုရားနှုတ်ကပတ်တော်က ကျွန်မကို လက်တွေ့လုပ်ဆောင်မှုလမ်းကြောင်းတစ်ခုပေးတယ်။ သမ္မာတရားကို လိုက်စားတဲ့ ရိုးသားပြီး ဖြောင့်မတ်တဲ့လူတွေနဲ့ ကျွန်မ အချိန်ပိုကုန်ရမယ်။ ကျွန်မက တစ်ခုခုမှားလုပ်ပြီး စည်းမျဉ်းတွေကို ဆန့်ကျင်တဲ့အခါ အဆင့်အတန်းနဲ့ ဂုဏ်သတင်းကို စွန့်ပစ်ပြီး သူတို့အတွေးတွေကို နားထောင်သင့်တယ်။ ဒါဆိုရင် ကျွန်မ မကောင်းမှုမလုပ်ဖို့ သေချာသွားမယ်။ ကျွန်မက အသင်းတော်ခေါင်းဆောင်ဖြစ်ပေမဲ့ ကျွန်မ နားမလည်တဲ့ ပြဿနာတွေအများကြီးရှိသေးတာကို ကျွန်မ တွေးမိတယ်။ ကျွန်မတို့က ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားက ထိန်းချုပ်တာကို ခံရတော့ ကျွန်မတို့က ကိုယ့်တာဝန်တွေမှာ မလွှဲသာမရှောင်သာ နှောင့်ယှက်တာ၊ ကြားဝင်တာတွေ နည်းနည်း ဖြစ်မှာပဲ။ ဒါကြောင့် သူများတွေနဲ့ သင့်သင့်မြတ်မြတ်အလုပ်လုပ်ပြီး အချင်းချင်း ကူညီပံ့ပိုးမှသာ ကျွန်မတို့တာဝန်တွေကို လုပ်နိုင်ပြီး အသင်းတော်အလုပ်ကို ကောင်းကောင်းဆောင်ရွက်နိုင်မယ်။ ဘုရားအလိုတော်ကို နားလည်သွားတာနဲ့ ကျွန်မ အစ်မချန်းကို ဖွင့်ပြောပြီး သူ့ကို တောင်းပန်လိုက်တယ်။ ကျွန်မ သူ့ကို တိုက်ခိုက်ပြီး ဖိနှိပ်တဲ့ ဇာတ်လမ်းတစ်ခုလုံးကို ပြောပြလိုက်တယ်။ ဒါကိုကြားပြီး အစ်မချန်းက ကျွန်မထင်သလို ကျွန်မကို အထင်သေးတာ၊ မုန်းတာ မဖြစ်ဘူး။ ကျွန်မကို ကူညီဖို့ သူ့ရဲ့ ကိုယ်ပိုင်အတွေ့အကြုံကိုပဲ မိတ်သဟာယပြုတယ်။ ဖွင့်ပြောပြီး မိတ်သဟာယဖွဲ့တော့ ကျွန်မတို့က ကိုယ့်ရဲ့ တစ်ဖက်သတ်အမြင်တွေကို ဘေးဖယ်ထားနိုင်တယ်။

နောက်ပိုင်းမှာ တစ်ခါတော့ ကျွန်မက တခြားပရောဂျက်တွေနဲ့ အလုပ်ရှုပ်နေလို့ တချို့ အထွေထွေကိစ္စတွေကို လျစ်လျူရှုလိုက်တယ်။ နှစ်လကြာပြီးတဲ့နောက် အထွေထွေကိစ္စတွေကို ကိုင်တွယ်ခဲ့တဲ့ သူတွေနဲ့ စုဝေးပွဲလုပ်ဖို့ရှိမှပဲ သတိရမိတယ်။ အထွေထွေကိစ္စတွေကို ဦးဆောင်ရတဲ့ အစ်မယန်က ကျွန်မကို ဝေဖန်တဲ့နေရာမှာ တဲ့တိုးပဲပြောတယ်။ “အစ်မက ကျွန်မတို့နဲ့ စုဝေးပွဲမလုပ်တာ နှစ်လကြာပြီ။ ကျွန်မတို့တာဝန်တွေမှာရှိတဲ့ ပြဿနာတွေကို အစ်မ မဖြေရှင်းဘူး။ ဒါကြောင့် ကျွန်မတို့ ဘဝတွေအားလုံးက အပျက်သဘောဆောင်ပြီး ထိခိုက်ကုန်တယ်။ အလုပ်ကို ခွဲပေးပြီး မစီမံတဲ့ ခေါင်းဆောင်တွေ၊ အမှုဆောင်တွေက အယောင်ဆောင်ခေါင်းဆောင်တွေဖြစ်တယ်လို့ ဘုရားနှုတ်ကပတ်တော်ကပြောတယ်” တဲ့။ ဒီအစ်မက ဒီလိုပြောတာကို ကြားတော့ ကျွန်မက ခံစားချက်တွေ ရောထွေးနေတယ်။ “ကျွန်မက ဒီနှစ်လမှာ အစ်မတို့အခြေအနေကို မေးပါတယ်။ ခဏခဏမမေးတာပဲရှိတာ။ ပြီးတော့လည်း ဒါက တခြားအလုပ်တွေနဲ့ ရှုပ်နေလို့ပါ။ ဒီအတွက်နဲ့ ကျွန်မကို အယောင်ဆောင်ခေါင်းဆောင်လို့ ခေါ်လို့မရဘူးလေ။ အစ်မက ဒီလိုမျိုးပြောတော့ ကျွန်မက အစ်မလုပ်ကို ဘယ်လိုဆက်ပြီး စစ်ဆေးရမှာလဲ။ ကျွန်မက အမှားတစ်ခုခုလုပ်တာကို အစ်မက ထပ်တွေ့သွားပြီး ကျွန်မကို အယောင်ဆောင်ခေါင်းဆောင်ဆိုပြီး အထက်ပိုင်းခေါင်းဆောင်တွေကို တိုင်ရင် ကျွန်မ အဆင့်အတန်း ဆုံးရှုံးမှာမဟုတ်ဘူးလား။ ဒါဆိုမဖြစ်ဘူး။ နောင်မှာ အစ်မကို အလုပ်ကို ကြီးကြပ်ခွင့်ပေးလို့မဖြစ်ဘူး” ပေါ့။ ဒါပေမဲ့ အရင်လတုန်းက အစ်မချန်းကို ကျွန်မ တိုက်ခိုက်ပြီး ဖယ်ကြဉ်ခဲ့တာကို ကျွန်မ တွေးမိတယ်။ အခုလည်း ကျွန်မက အစ်မယန်က သူ့အမြင်ကို ထုတ်ပြောပြီးတဲ့နောက်မှာ သူ့ကို အလုပ်ကို မကြီးကြပ်စေချင်ပြန်ဘူး။ ကျွန်မက မတူတဲ့အမြင်ရှိတဲ့သူတွေကို တိုက်ခိုက်ပြီး ဖယ်ကြဉ်နေတုန်းပဲမဟုတ်ဘူးလား။ အဲဒီအချိန်မှာပဲ ဘုရားနှုတ်ကပတ်တော်တစ်ပိုဒ်ကို ကျွန်မ အမှတ်ရတယ်။ “သင့်အား သမ္မာတရားကို ပြောပြနိုင်သောလူတို့နှင့် နီးကပ်အောင် သင်လုပ်ဆောင်ရမည်။ ထိုသို့သောလူမျိုးကို သင့်ဘေးတွင် ထားရှိခြင်းသည် အကျိုးများစွာဖြစ်စေသည်။ အထူးသဖြင့် သင်သည် ပြဿနာတစ်ခုရှိသည်ဟု တွေ့ရှိပြီးသည့်နောက် သင့်အား ဝေဖန်ဖော်ထုတ်ရဲသောသူများဖြစ်သည်။ ထိုကဲ့သို့သော ကောင်းသောလူမျိုးကို သင့်ဘေးတွင် ထားရှိခြင်းသည် သင့်အား လမ်းလွဲခြင်းမှ ကာကွယ်ပေးနိုင်သည်။ သင်က သမ္မာတရားစည်းမျဉ်းများကို ချိုးဖောက်သောအရာတစ်ခုကို လုပ်ဆောင်ခဲ့သည်ကို ၎င်းတို့က တွေ့ရှိလျှင် ၎င်းတို့သည် သင်၏ အဆင့်အတန်းက မည်သို့ရှိသည်ဖြစ်စေ သင့်အား လိုအပ်သလို ဝေဖန်လိမ့်မည်။ လိုအပ်သလို ဖော်ထုတ်လိမ့်မည်။ ဤသည်မှာ တရားမျှတစိတ်ရှိသော ဖြောင့်မှန်သောသူဖြစ်သည်။ ၎င်းတို့က သင့်ကို မည်သို့ဖော်ထုတ်ပြီး ဝေဖန်ပါစေ ထိုအရာများအားလုံးက သင့်ကို ကူညီပေးနိုင်သည်။ ထိုအရာအားလုံးသည် သင့်အပေါ် ကြီးကြပ်ခြင်းနှင့် တွန်းအားပေးခြင်းဖြစ်သည်။ ထိုကဲ့သောသူမျိုးအနီးသို့ သင်ချဉ်းကပ်ရမည်။ သင့်အားကူညီရန် သင့်ဘေးတွင် ထိုလူမျိုးရှိလျှင် သင်သည် အလွန်ပင်ပို၍ ဘေးကင်းသည်။ ဤသည်မှာ ဘုရားသခင်၏ ကွယ်ကာခြင်းဖြစ်သည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၄- ၎င်းတို့သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်) ဘုရားနှုတ်ကပတ်တော်ကို ပြန်စဉ်းစားရင်းနဲ့ ကျွန်မ တဖြည်းဖြည်းချင်း စိတ်ငြိမ်သွားတယ်။ အစ်မယန်က နည်းနည်းကြမ်းတယ်။ ဒါပေမဲ့ သူက အရှိအတိုင်းပြောနေတာပါ။ အဲဒီအချိန်အတွင်းမှာ သူ့အခြေအနေကို ကျွန်မ တကယ်နားမလည်ခဲ့ဘူး။ သူ့ပြဿနာတွေကို မဖြေရှင်းခဲ့ဘူး။ သူ့ဘဝက တကယ်ပဲ ဆိုးဆိုးရွားရွား ထိခိုက်ခဲ့တယ်။ အသင်းတော်ခေါင်းဆောင်တစ်ယောက်အနေနဲ့ လူတွေရဲ့ အခြေအနေတွေကို မျက်ခြေမပြတ်စောင့်ကြည့်ပြီး သူတိ့ပြဿနာတွေကို ဖြေရှင်းဖို့က ကျွန်မတာဝန်ပဲ။ ကျွန်မက ဘယ်လောက်ပဲ အလုပ်ရှုပ်ပါစေ ဒီတာဝန်ကို ရှောင်လို့မရဘူး။ ဒါပေမဲ့ ကျွန်မက အစ်မယန်အတွက် ဘာအရေးစိုက်မှုမှ မပြခဲ့ဘူး။ သူက ကျွန်မကို အကြံနည်းနည်းပေးတော့ ကျွန်မက သိက္ခာကျတယ်လို့ ထင်တာကြောင့် သူ့ကို အငြိုးကြီးကြီးနဲ့ တိုက်ခိုက်ချင်ခဲ့တယ်။ ကျွန်မက တကယ်ကို အဆိပ်အတောက်ဖြစ်တာပဲ။ အစ်မယန်က ကျွန်မကို ကိုင်တွယ်ဖြေရှင်းတဲ့အခါမှာ သူက ကျွန်မအလုပ်ကို ကြီးကြပ်ပြီး သမ္မာတရားကို လက်တွေ့လုပ်နေတာပါ။ ကျွန်မက သူ့ကို တိုက်ခိုက်ပြီး လက်စားချေရင် ကျွန်မက သမ္မာတရားကို ဆန့်ကျင်ပြီး မကောင်းမှုလုပ်နေတာပဲ။ ဒါကို သဘောပေါက်ပြီး ဘုရားရှေ့ကိုလာပြီး ဆုတောင်းတယ်။ “ဘုရားသခင် သမီးက မကောင်းတဲ့သဘာဝရှိတာကို သဘောပေါက်ပါတယ်။ သိက္ခာဆည်ပြီး သမီးရဲ့ ဂုဏ်သတင်းကို ကာကွယ်ဖို့အတွက် အစ်မယန်ကို တိုက်ခိုက်ပြီး လက်စားချေချင်ခဲ့ပါတယ်။ ဒါက လူတွေကို အပြစ်ဒဏ်ပေးနေတာပဲ။ ဘုရားသခင် သမီးရဲ့ ဖောက်ပြန်ပျက်စီးတဲ့ စိတ်သဘောထားအတိုင်း မလုပ်ဆောင်ချင်တော့ပါဘူး။ သမ္မာတရားကို လက်တွေ့လုပ်ပြီး အစ်မယန်ရဲ့ အကြံတွေကို လက်ခံဖို့ အသင့်ဖြစ်နေပါပြီ” ဆိုပြီးတော့။ ဆုတောင်းပြီးတဲ့နောက်မှာ အစ်မယန်အပေါ် ကျွန်မ ဆက်ဆံတဲ့ပုံစံကို အပြစ်ရှိသလိုခံစားရပြီး တောင်းပန်ချင်ခဲ့တယ်။ ဒါပေမဲ့ ကျွန်မအံ့သြသွားတာက အစ်မယန်က ကျွန်မကို အရင်တောင်းပန်တယ်။ သူက နည်းနည်းလွန်သွားပြီး ဖောက်ပြန်ပျက်စီးတဲ့ စိတ်သဘောထားနဲ့ စကားပြောခဲ့တယ်လို့ ပြောတယ်။ ကျွန်မလည်း အစ်မယန်ကို တောင်းပန်လိုက်တယ်။ ကျွန်မက “အစ်မပြောတာ မှန်ပါတယ်။ ကျွန်မက တကယ်ကို လက်တွေ့အလုပ်ကိုမလုပ်ဘူး။ ဒါကို ပြန်သုံးသပ်ကြည့်သင့်တယ်” လို့ ပြောလိုက်တယ်။ ဒီအခြေအနေက ကျွန်မကို ဘုရားသခင်က ကာကွယ်တဲ့နည်းလမ်းပဲလို့ ကျွန်မ ခံစားမိတယ်။ လက်တွေ့အလုပ်ကိုလုပ်ဖို့ ကျွန်မ ပျက်ကွက်တဲ့အချိန်မှာ ဘုရားသခင်ကို ကျွန်မကို ညီအစ်ကိုမောင်နှမတွေကတစ်ဆင့် ဖော်ထုတ်ပြီး ကူညီတယ်။ ဘုရားသခင်က ဒီလို လက်တွေ့ကျတဲ့နည်းနဲ့ အလုပ်လုပ်တယ်။ ဘုရားကျေးဇူးပဲ။

ဒီအတွေ့အကြုံကတစ်ဆင့် ကျွန်မက စာတန်က ဖျက်ဆီးတာကို အရမ်းခံထားရပြီး ဂုဏ်သတင်းနဲ့ အဆင့်အတန်းကို တပ်မက်တယ်ဆိုတာ သဘောပေါက်သွားတယ်။ သိက္ခာဆည်ပြီး ကျွန်မရာထူးကို ထိန်းသိမ်းဖို့ လူတွေကို ဖိနှိပ်တာ၊ ဖယ်ကြဉ်တာတောင်လုပ်တယ်။ ဒါက အရမ်းကို စက်ဆုပ်စရာကောင်းပြီး ဆိုးယုတ်တယ်။ ဘယ်အခြေအနေကိုပဲ ကျွန်မတို့ ရင်ဆိုင်ရပါစေ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖြေရှင်းဖို့အတွက် ကိုယ့်ကိုယ်ကိုယ် ပြန်သုံးသပ်ပြီး သိမြင်ဖို့ သမ္မာတရားကိုရှာဖွေဖို့အာရုံစိုက်ရမယ်ဆိုတာလည်း ကျွန်မ သဘောပေါက်ခဲ့တယ်။ အဲဒီအခါမှ မကောင်းမှုလုပ်ပြီး ဘုရားကို အာခံတာကို ရှောင်ကြဉ်နိုင်ပါတယ်။ ကျေးဇူးတော်ပဲ။


၁၃။ ဝတ်ကျေတမ်းကျေဆန်ခြင်းကြောင့် ဖြစ်သော ထိခိုက်မှု

ရှင်းကျိ အီတလီနိုင်ငံ

၂၀၂၁ခုနှစ်၊ အောက်တိုဘာမှာ လူသစ်တွေကို ရေလောင်းတာကို ကျွန်မ စလေ့ကျင့်တယ်။ တစ်ပတ်ကြာတော့ ကျွန်မ သင်ရမှာတွေ အများကြီးရှိသေးတယ်ဆိုတာ သတိထားမိတယ်။ ရူပါရုံ သမ္မာတရားနဲ့ ကိုယ့်ကိုယ်ကိုယ် တပ်ဆင်ရမယ်။ သူတို့ပြဿနာတွေကို ဖြေရှင်းဖို့အတွက် သမ္မာတရားကို မိတ်သဟာယဖွဲ့တာကိုလည်း လေ့ကျင့်ရမယ်။ ဒါပေမဲ့ သမ္မာတရားကို ကျွန်မ နားလည်တာက အပေါ်ယံဆန်ပြီး စကားစမြည်ပြောတာက ကျွန်မ အားသန်တဲ့ဟာမဟုတ်ဘူး။ ကျွန်မအတွက် တော်တော်ခက်တဲ့ တာဝန်ဖြစ်နေတယ်။ အဖွဲ့ခေါင်းဆောင်က ကျွန်မကို လူသစ်တွေရဲ့ ပြဿနာတွေကို အမြန်ဖြေရှင်းစေချင်တဲ့အခါမှာ အထူးသဖြင့် ဒါက ဖြစ်မြောက်ဖို့ ခက်သလို ခံစားရတယ်။ လူသစ်တွေအားလုံးက ပြဿနာ တော်တော်ရှိကြတယ်။ ဒီတော့ ဒါတွေကို ဖြေရှင်းဖို့ ကျွန်မက သတ်မှတ်ထားတဲ့ သမ္မာတရားတွေ အများကြီးရှာပြီး ဘယ်လို ရှင်းရှင်းလင်းလင်း မိတ်သဟာယဖွဲ့ရမယ်ဆိုတာ စဉ်းစားရမယ်။ ဒါက အရမ်းအားစိုက်ရတယ်။ အဲဒါနဲ့ ကျွန်မက အစွမ်းအစမရှိဘူး၊ ကောင်းကောင်းမလုပ်နိုင်ဘူးလို့ အဖွဲ့ခေါင်းဆောင်ကို ပြောလိုက်တာပေါ့။ အဖွဲ့ခေါင်းဆောင်က ကျွန်မကို မိတ်သဟာယဖွဲ့တယ်။ ကျွန်မက ကိုယ့်တာဝန်မှာ တာဝန်ခံမှုရှိဖို့လိုတယ်၊ ဒုက္ခခံရတာကို မကြောက်သင့်ဘူးလို့ ပြောတယ်။ ကျွန်မက သူ့မိတ်သဟာယကို ကြားပြီးတော့ စိတ်မပါတပါနဲ့ သဘောတူလိုက်ရတယ်။ ဒါပေမဲ့ စိတ်ထဲမှာတော့ အဖိုးအခ မပေးဆပ်ချင်နေဘူး။ စုဝေးပွဲတွေမှာ ကျွန်မ အမြဲတမ်းလုပ်နေကျအတိုင်း လူသစ်တွေကို ဆက်ပြီး မိတ်သဟာယဖွဲ့တယ်။ သူတို့အခက်အခဲတွေကို ကျွန်မက နားမလည်တော့ ကျွန်မ မိတ်သဟာယမှာ လျှောက်ပြောနေပြီး ရလဒ်တွေ မရဘူး။ ဒါကြောင့် စုဝေးပွဲတွေကို ပုံမှန်တက်တဲ့ လူသစ်အရေအတွက်က စကျလာတယ်။ အဖွဲ့ခေါင်းဆောင်က ပြဿနာတွေကို တွေ့တော့ သူတို့တွေကို ချက်ချင်း ကူညီပံ့ပိုးပေးဖို့ ကျွန်မကို ပြောတယ်။ ဒါပေမဲ့ ကျွန်မက စဉ်းစားတာပေါ့။ “ဧဝံဂေလိအမှုထမ်းတွေက သူတို့ကို ရူပါရုံ သမ္မာတရားနဲ့ပတ်သက်ပြီး မိတ်သဟာယ အများကြီး ဖွဲ့ပြီးပြီ။ ဒီတော့ သူတို့က စုဝေးပွဲတွေကို မလာနေသေးဘူးဆိုရင် ငါသွားတာကရော ဘာထူးမှာလဲ။ ပြီးတော့ အခုရက်ပိုင်းမှာ ဒီလူသစ်တွေအကုန်လုံးက မစုဝေးဖြစ်ကြဘူး။ ဒီတော့ သူတို့ဆီသွားပြီး မိတ်သဟာဖွဲ့ဖို့က သေချာပေါက် အချိန်တော်တော်ကုန်မှာပဲ။ ဒါဆို ပင်ပန်းမှာပဲ” ပေါ့။ ဒီလိုတွေးပြီး ကျွန်မက သူတို့ကို စာပို့ပြီး အကျဉ်းချုံးနှုတ်ဆက်လိုက်တယ်။ စာမပြန်တဲ့သူတွေကို ချောင်ထိုးထားလိုက်ပြီး အရေးမစိုက်တော့ဘူး။ ပြဿနာပိုများတဲ့သူတွေကိုကျတော့ ကျွန်မရဲ့ မိတ်သဟာယဖွဲ့ဖို့ စာရင်းမှာ နောက်ဆုံးကို ရွှေ့ထားလိုက်တယ်။ ဒါမှမဟုတ် သူတို့တွေကို ပံ့ပိုးပေးဖို့ ဧဝံဂေလိအမှုဆောင်တွေဆီ လွှဲပေးလိုက်တယ်။ မကြာခင်မှာပဲ တချို့လူသစ်တွေက သူတို့ပြဿနာတွေ မဖြေရှင်းတာ အတော်ကြာတော့ မစုဝေးကြတော့ဘူး။ လူသစ်တွေ မစုဝေးကြတာကို ကျွန်မ သတိထားမိတဲ့အချိန်တိုင်း လိပ်ပြာမလုံဖြစ်ပြီး စိတ်မချမ်းသာဘူး။ သူတို့ပြဿနာတွေကို ကိုင်တွယ်ဖို့ ပိုပြီး ပေးဆပ်သင့်တယ်လို့ ခံစားမိတာပေါ့။ ဒါပေမဲ့ ဘယ်လောက်ဗျာများလိမ့်မလဲဆိုတာတွေးမိတော့ ကျွန်မ ဒီအတိုင်းထားလိုက်တယ်။

အရင်က ကက်သလစ်ဖြစ်တဲ့ လူသစ်တစ်ယောက်ကို ကျွန်မ သတိရတယ်။ သူက နောက်ဆုံးသောကာလမှာ ဘုရားသခင် လူ့ဇာတိခံပြီး အလုပ်လုပ်တာနဲ့ပတ်သက်ပြီးတော့ အယူအဆတွေဖြစ်ပြီး မစုဝေးတော့ဘူး။ ကျွန်မ သူ့ကို ဘယ်လောက်စာပို့ပြီး ဖုန်းခေါ်ပါစေ၊ သူက ဂရုမစိုက်တော့ဘူး။ နှစ်ရက်ကြာတော့ သူက ကျွန်မကို ဒီစာပို့ထားတယ်။ “ကျွန်မက ကက်သလစ်မိသားစုမှာ မွေးတာပါ။ ငယ်ငယ်ကတည်းက ကက်သလစ်ဖြစ်ခဲ့တာပါ။ အခု ၆၄နှစ်ရှိပြီ။ သခင်ယေရှုကိုပဲ ကျွန်မ ယုံကြည်နိုင်တယ်။ အနန္တတန်ခိုးရှင် ဘုရားသခင်ကို မယုံကြည်နိုင်တော့ဘူး” တဲ့။ ကျွန်မ ပြန်ပြောတာက “အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုပါ။ ဘုရားရဲ့နိုင်ငံတော်ကို ဝင်ဖို့ တစ်ခုတည်းသောလမ်းက နောက်ဆုံးသောကာလမှာ သခင့်ရဲ့ ပေါ်ထွန်းခြင်းနဲ့ အမှုတော်ကို လက်ခံဖို့ပါပဲ” ပေါ့။ ဒါပေမဲ့ သူက စာမပြန်ဘူး။ ကျွန်မ သူ့ကို နောက်ထပ် သုံးလေးကြိမ်ဆက်သွယ်ပေမဲ့ သူက ဂရုမစိုက်တော့ဘူး။ အဲဒါနဲ့ ကျွန်မက ဒီပြဿနာကို အဖွဲ့ခေါင်းဆောင်ဆီ တွန်းပို့လိုက်တယ်။ သူက ကျွန်မဆီကို ဆက်စပ်မှုရှိတဲ့ ဘုရားနှုတ်ကပတ်တော်အပိုဒ်တချို့ကို ပို့ပြီး ဒါကို ဖြေရှင်းဖို့ သမ္မာတရားကို ရှာဖို့ ပြောတော့ ကျွန်မ အံ့ဩသွားတယ်။ ကျွန်မက သမ္မာတရားတွေအများကြီး တပ်ဆင်ပြီး ရလဒ်တွေရဖို့အတွက် ဘယ်လိုမိတ်သဟာယဖွဲ့ရမယ်ဆိုတာကို စဉ်းစားဖို့လိုတယ်ဆိုတာ မြင်တော့ အကုန်လုံးက တော်တော်ပင်ပန်းသလို ခံစားမိတယ်။ လူသစ်က ကျွန်မဆီကို စာမပြန်ဘူး။ ကျွန်မက ကိုယ့်ကိုယ်ကိုယ်ပြင်ဆင်ဖို့ အချိန်ကို အသုံးချရင်တောင် ကျွန်မ မိတ်သဟာယကို သူနားထောင်ချင်မှ နားထောင်မှာ။ အဲဒါနဲ့ သူ့ကို ဘေးဖယ်ထားလိုက်ပြီး လျစ်လျူရှုလိုက်တယ်။ နေ့တိုင်းအလုပ်တော်တော်ရှုပ်တဲ့ လူသစ်တစ်ယောက်ရှိတယ်။ သူက ကျွန်မဖိတ်တဲ့ စုဝေးပွဲတွေကို တက်ဖို့ ဘယ်တော့မှ အချိန်မရဘူး။ အစတော့ ကျွန်မက သူ့ဆီကို နေ့တိုင်း ဘုရားနှုတ်ကပတ်တော်တွေ၊ ဓမ္မသီချင်းတွေ ပို့တယ်။ ဒါပေမဲ့ အခေါက်တိုင်းမှာ သူက “အာမင်”လို့ပဲ ပြန်ပြောတယ်။ နောက်ကျတော့ စုဝေးပွဲတွေကို မလာဘူး။ နောက်ဆုံးတော့ သူ့ဆီကို ဘုရားနှုတ်ကပတ်တော်တွေ မပို့တော့ဘူး။ သူက အလုပ်အရမ်းရှုပ်တယ်၊ ဒါ သူ့ရဲ့ အရှိတရားပဲ၊ ကျွန်မက ဘယ်လောက်ပဲ အချိန်ကို ရင်းနှီးမြုပ်နှံပါစေ၊ ဒီပြဿနာကို မဖြေရှင်းနိုင်ဘူးဆိုပြီး ခံစားမိတယ်။ စုဝေးပွဲအချိန်တွေကို သူ့အခက်အခဲတွေနဲ့လွတ်အောင် ကျွန်မ စီစဉ်ပေးသင့်တယ်၊ ပြီးရင် သူ့အယူအဆတွေကို မိတ်သဟာယဖွဲ့ဖို့ ဆက်စပ်မှုရှိတဲ့ ဘုရားနှုတ်ကပတ်တော်တွေရှာသင့်တယ်၊ ဒါက ရလဒ်တွေရဖို့ တစ်ခုတည်းသောနည်းလမ်းပဲဆိုတာ ကျွန်မ သိပါတယ်။ ဒီလိုလုပ်တာက အရမ်းရှုပ်ထွေးလွန်းပြီး ဒုက္ခများတယ်လို့ ကျွန်မ ခံစားမိတော့ ဒီအဖိုးအခကို မပေးဆပ်ချင်ခဲ့ဘူး။ ဒါပေမဲ့ ကျွန်မက ဒီမိတ်သဟာယကို မမျှဝေဘဲ ခေါင်းဆောင်က သိသွားရင် တကယ့်အလုပ်ကို မလုပ်လို့ဆိုပြီး ကျွန်မကို ကိုင်တွယ်ဖြေရှင်းမှာပဲ။ အဲဒါနဲ့ ကျွန်မက လူသစ်နဲ့ နှစ်ကြိမ်လောက် မိတ်သဟာယဖွဲ့ဖို့ ကိုယ့်ကိုယ်ကိုယ် ဖိအားပေးရတယ်။ သူက စုဝေးပွဲတွေကို မတက်သေးတာကို ကျွန်မ မြင်တော့ သူက သမ္မာတရားကို မဆာငတ်ဘူး၊ ကျွန်မဘက် က အားထုတ်မှုမရှိတာမဟုတ်ဘူးလို့ ခံစားမိတယ်။ အဲဒါနဲ့ နောက်ဆုံးတော့ သူ့ကို အရေးမစိုက်တော့ဘူး။ ကျွန်မက ကိုယ့်တာဝန်မှာ အမြဲတမ်းပဲ ဝတ်ကျေတမ်းကျေဆန်ပြီး အခက်အခဲတွေအားလုံးကို ရှောင်တယ်။ အယူအဆတွေ၊ တကယ့်အခက်အခဲတွေရှိတဲ့ လူသစ်တွေကို ကျွန်မ ကြုံတွေ့ရရင် ကျွန်မက သူတို့ပြဿနာတွေကို ဖြေရှင်းဖို့အတွက် စဉ်းစားဖို့ အားမထုတ်ချင်ဘူး။ အဖွဲ့ခေါင်းဆောင်ကိုပဲ လွှဲပေးလိုက်တယ်။ သုံးလေးလကြာတော့ တော်တော်နည်းတဲ့ လူသစ်တွေပဲ ပုံမှန် စုဝေးကြတယ်။ အသင်းတော်ခေါင်းဆောင်က ဒီကိစ္စကိုတွေ့သွားတော့ ကျွန်မကို ကိုင်တွယ်ဖြေရှင်းတယ်။ ကျွန်မက ကိုယ့်တာဝန်မှာ ဝတ်ကျေတမ်းကျေလုပ်နေတယ်လို့ ပြောပြီး ချက်ချင်းပြောင်းလဲဖို့လိုတယ်လို့ ပြောတယ်။ အဲဒါနဲ့ ကျွန်မက ကိုယ့်ရဲ့ ဇာတိပကတိကို စွန့်လွှတ်ပြီး လူသစ်တွေကို ကောင်းကောင်းရေလောင်းမယ်လို့ သစ္စာဆိုခဲ့တယ်။ ဒါပေမဲ့ ပြဿနာတွေ အများကြီးရှိတဲ့ လူသစ်တွေကို ရင်ဆိုင်ရတဲ့အခါမှာ ကျွန်မက သူတို့ပြဿနာတွေကို ဖြေရှင်းတဲ့နေရာမှာ အဖိုးအခ မပေးဆပ်ချင်နေသေးဘူး။ အဲဒီအစား ကျွန်မက အစွမ်းအစမရှိဘူး၊ ဒီတာဝန်နဲ့မသင့်တော်ဘူးလို့ပဲ ပြောလိုက်တယ်။ ကျွန်မက ဝတ်ကျေတမ်းကျေပဲ လုပ်နေတယ်။ ပြုပြင်တာတွေ မလုပ်ဘူး။ ကျွန်မတာဝန်ကနေ ဘာမှဖြစ်မလာဘူး။ အဲဒါနဲ့ ခေါင်းဆောင်က ကျွန်မကို ကြမ်းကြမ်းတမ်းတမ်း ကိုင်တွယ်ဖြေရှင်းတယ်။ “အစ်မက အစ်မတာဝန်မှာ ဝတ်ကျေတမ်းကျေဆန်လွန်းတယ်။ လူသစ်တွေရဲ့ အခက်အခဲတွေအကြောင်း လုံးဝ မမေးဘူး။ နည်းနည်းသိလာရင်တောင်မှ အဲဒါတွေကို ဖြေရှင်းဖို့ အားမစိုက်ဘူး။ ဒါက ဘယ်လိုလုပ် တာဝန်ထမ်းဆောင်တာဖြစ်မှာလဲ။ အစ်မက လူသစ်တွေကို ထိခိုက်နေတာ သက်သက်ပဲ။ အစ်မ မပြောင်းလဲရင် အထုတ်ခံရလိမ့်မယ်” တဲ့။ ဒီလို ကိုင်တွယ်ဖြေရှင်းခံရပြီး သတိပေးခံရတော့ ကျွန်မ အပြစ်ရှိသလိုခံစားမိပြီး ကြောက်လည်းကြောက်သွားတယ်။ ကိုယ့်ကိုယ်ကိုယ် စပြီး သုံးသပ်ကြည့်တာပေါ့။ ငါဘာလို့ ဒီတာဝန်ကို ကောင်းကောင်းမလုပ်နိုင်တာလဲ။ ဘာလို့ ခက်ခဲလွန်းတယ်လို့ အမြဲတမ်း ခံစားရတာလဲ ပေါ့။

တစ်နေ့တော့ ကျွန်မ ဘုရားဝတ်ပြုနေတုန်းမှာ ဒီ ဘုရားနှုတ်ကပတ်တော်ကို ဖတ်တယ်။ “လူအချို့မှာ တာဝန်ထမ်းဆောင်သောအခါတွင် မည်သည့်စည်းမျဉ်းမျှမရှိပေ။ ၎င်းတို့၏ ကိုယ်ပိုင်လိုအင်ဆန္ဒများနောက်သို့ အစဉ်လိုက်ပြီး ထင်ရာမြင်ရာ လုပ်ဆောင်ကြသည်။ ဤသည်မှာ ပြီးစလွယ်လုပ်ဆောင်ခြင်း၊ ဝတ်ကျေတမ်းကျေဆန်ခြင်း ဖြစ်သည်မဟုတ်လော။ ဤလူတို့သည် ဘုရားသခင်ကို လိမ်ညာလှည့်စားနေခြင်း မဟုတ်လော။ ဤအရာ၏ အကျိုးဆက်များသည် မည်သည့်အရာများဖြစ်သည်ကို သင်တို့ စဉ်းစားဖူးသလော။ သင်တို့သည် တာဝန်ထမ်းဆောင်သောအခါတွင် ဘုရားသခင်၏ အလိုတော်ကို အာရုံမစိုက်လျှင်၊ အသိစိတ်မရှိလျှင်၊ သင်လုပ်သမျှတွင် ထိရောက်ခြင်းမရှိလျှင်၊ သင်၏ စိတ်နှလုံး၊ အစွမ်းရှိသမျှနှင့် အလုံးစုံ မလုပ်ဆောင်နိုင်လျှင် ဘုရားသခင်၏ လက်ခံခြင်းကို ရနိုင်မည်လော။ လူများစွာသည် ၎င်းတို့၏တာဝန်ကို အတော်အတန် အင်တင်တင်ဖြင့် ထမ်းဆောင်ကြပြီး အားတင်းမထားနိုင်ပေ။ ၎င်းတို့သည် ဒုက္ခကို အနည်းငယ်မျှပင် တောင့်မခံနိုင်သကဲ့သို့၊ ဒုက္ခခံခြင်းသည် ၎င်းတို့အတွက် အလွန်ဆုံးရှုံးမှုဖြစ်သည်ဟု အစဉ်ခံစားရသကဲ့သို့ မည်သည့်အခက်အခဲကိုမဆို ဖြေရှင်းရန် သမ္မာတရားကို မရှာဖွေပေ။ သင်သည် တာဝန်ကို ဤသို့ထမ်းဆောင်ခြင်းအားဖြင့် ဘုရားသခင်နောက်သို့ အဆုံးထိ လိုက်နိုင်သလော။ သင်လုပ်ဆောင်သမျှတွင် ပေါ့ဆပြီး ဝတ်ကျေတမ်းကျေဆန်ခြင်းက အဆင်ပြေသလော။ သင်၏ အသိစိတ်ရှုထောင့်မှကြည့်လျှင် ဤသည်မှာ လက်ခံနိုင်ဖွယ်ဖြစ်သလော။ လူ၏ စံသတ်မှတ်ချက်များနှင့် တိုင်းတာလျှင်ပင် ဤသည်မှာ ကျေနပ်ဖွယ်ရာမရှိပေ။ ထို့ကြောင့် ယင်းသည် ကျေနပ်ဖွယ် တာဝန်ထမ်းဆောင်မှုအဖြစ် အကျုံးဝင်နိုင်သလော။ သင်၏တာဝန်ကို ဤသို့ထမ်းဆောင်လျှင် သမ္မာတရားကို မည်သည့်အခါမျှ ရရှိမည်မဟုတ်ပေ။ သင်သည် အစေခံဖို့အတွက်ပင် ကျေနပ်ဖွယ်ရာမရှိပေ။ ထိုသို့ဆိုလျှင် ဘုရားသခင်၏ လက်ခံမှုကို မည်သို့ရနိုင်မည်နည်း။ လူများစွာသည် ၎င်းတို့၏တာဝန်ကို ထမ်းဆောင်သည့်အခါ် ဆင်းရဲဒုက္ခကို ကြောက်ရွံ့ကြသည်။ အလွန်ပျင်းရိကြသည်။ ဇာတိပကတိ၏ သက်သာမှုများကို တပ်မက်ကြသည်ပြီး၊ အထူးပြုကျွမ်းကျင်မှုများကို သင်ယူရာတွင် မည်သည့်အခါမျှ အားစိုက်ခြင်းမရှိသကဲ့သို့ ဘုရားနှုတ်ကပတ်တော်၏ သမ္မာတရားများကို ကြိုးစား၊ ချင့်ချိန်စဉ်းစားခြင်းလည်းမရှိပေ။ ဤပုံစံဖြင့် ဝတ်ကျေတမ်းကျေပြုခြင်းသည် ဒုက္ခသက်သာစေသည်ဟု ၎င်းတို့က ထင်ကြသည်။ ၎င်းတို့က မည်သည့်အရာကိုမျှ ရှာဖွေရန်၊ သို့မဟုတ် မည်သူ့ကိုမျှ မေးခွန်းများမေးရန် မလိုအပ်၊ ၎င်းတို့၏ ဦးနှောက်ကို သုံးဖို့၊ စဉ်းစားဖို့မလို။ ဤသည်မှာ အမှန်ပင် အားစိုက်ထုတ်မှုများစွာ သက်သာစေပြီး၊ မည်သည့်ကိုယ်ခန္ဓာဆင်းရဲဒုက္ခကိုမျှ မဖြစ်ပေါ်စေသကဲ့သို့၊ အလုပ်ကိုလည်း ပြီးမြောက်အောင်လုပ်နိုင်ဆဲဖြစ်သည်။ သင်က ၎င်းတို့ကို ကိုင်တွယ်ဖြေရှင်းလျှင် ၎င်းတို့က အာခံပြီး ဆင်ခြေများပေးသည်။ ‘ကျွန်တော်က ပျင်းနေတာ၊ အချောင်ခိုနေတာမဟုတ်ဘူး။ အလုပ်ပြီးပါတယ်။ ဘာလို့ အရမ်းကြေးများနေတာလဲ။ ဒါက ဇီဇာကြောင်တာ သက်သက်မဟုတ်ဘူးလား။ ကျွန်တော့်တာဝန်ကို ဒီလို ထမ်းဆောင်တာ ကောင်းနေပြီပဲ။ ဘယ်လိုလုပ်ပြီး မကျေနပ်တာလဲ’ ဟူ၍ ဖြစ်သည်။ ဤသို့သောလူတို့သည် နောက်ထပ် တိုးတက်မှုတစ်ခုခုဖြစ်စေနိုင်သည်ဟု သင်တို့ထင်သလော။ ၎င်းတို့သည် ၎င်းတို့၏တာဝန်ကို ထမ်းဆောင်သောအခါတွင် တစ်သမတ်တည်း ဝတ်ကျေတမ်းကျေလုပ်ဆောင်ကြပြီး ဆင်ခြေများစွာ ပေးဆဲဖြစ်သည်။ ပြဿနာများဖြစ်ပေါ်သောအခါ ၎င်းတို့က မည်သူ့ကိုမျှ ထုတ်ဖော်ပြောဆိုခွင့်မပြုပေ။ ဤသည်မှာ မည်သည့် စိတ်သဘောထားဖြစ်သနည်း။ စာတန်၏ စိတ်သဘောထားဖြစ်သည်မဟုတ်လော။ လူတို့သည် ဤသို့သောစိတ်သဘောထားကို လိုက်နာသောအခါ ၎င်းတို့တာဝန်ကို ကျေနပ်ဖွယ်ဖြစ်စွာ ထမ်းဆောင်နိုင်သလော။ ဘုရားသခင်ကို ၎င်းတို့ ကျေနပ်စေနိုင်သလော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ စိတ်နှလုံးနှင့် ဝိညာဉ် အကြွင်းမဲ့ဖြင့် မိမိ၏တာဝန်ကို ထမ်းဆောင်သည့်သူသာလျှင် ဘုရားသခင်ကို ချစ်သည့်သူဖြစ်သည်) လူတော်တော်များများက ကိုယ့်တာဝန်မှာ ပျင်းလွန်းတဲ့အတွက်၊ သွေးသားသက်သာမှုကို အမြဲတမ်း တောင့်တနေပြီး လုံ့လမရှိတဲ့အတွက်၊ အလုပ်ရှုပ်တဲ့ပုံစံရှိနေတာနဲ့ပဲ ကျေနပ်နေတဲ့အတွက် ဘုရားသခင်က သူတို့တွေကို ဖော်ထုတ်တယ်။ ဒီပုံစံနဲ့ ကိုယ့်တာဝန်ကို ဘယ်တော့မှ ကောင်းကောင်းမလုပ်နိုင်ပါဘူး။ ကျွန်မတာဝန်မှာ ရလဒ်တွေ မရတဲ့အကြောင်းရင်းက ကျွန်မက အစွမ်းအစမရှိလို့မဟုတ်ဘဲ အဲဒီထက် ကျွန်မက ပျင်းနေပြီး ကိုယ့်တာဝန်မှာ ဒုက္ခခံဖို့ ကြောက်နေတာပဲဆိုတာ သဘောပေါက်သွားတယ်။ လူသစ်တွေကို ရေလောင်းတယ်ဆိုတာ ကျွန်မက သမ္မာတရားတွေ အများကြီးသိရမယ်၊ သူတို့မှာရှိတဲ့ ပြဿနာအမျိုးမျိုးကို ဖြေရှင်းဖို့အတွက် သင်ယူရမယ်၊ ဒါကြောင့် ဒါက တကယ်ကို ပင်ပန်းတဲ့တာဝန်ဖြစ်တယ်လို့ ခံစားမိခဲ့တယ်။ ဒါကြောင့် ကျွန်မက ဖြစ်သလိုပဲ လုပ်ခဲ့တာပေါ့။ အဖွဲ့ခေါင်းဆောင်က ကျွန်မကို လူသစ်တွေရဲ့ ပြဿနာတွေကို အမြန်ဆုံး ကိုင်တွယ်စေချင်တယ်။ ကျွန်မသာ ကြိုးစားလုပ်ခဲ့ရင် လုပ်နိုင်ခဲ့မှာပဲ။ ဒါပေမဲ့ ဒါက အချိန်ပိုပြီး လိုအပ်ပြီးတော့ ကျွန်မ အားထုတ်ဖို့လိုတယ်ဆိုတာ တွေ့တော့ အဖွဲ့ခေါင်းဆောင်နဲ့ ဧဝံဂေလိ အမှုဆောင်တွေဆီ လွှဲချပေးလိုက်တယ်။ လူသစ်တွေက အယူအဆတွေရှိလို့၊ အခက်အခဲတွေ ရင်ဆိုင်နေရလို့ စုဝေးပွဲမတက်တာတွေကို ကျွန်မ မြင်တာတောင်မှ ကျွန်မက ဥပေက္ခာပြုနေခဲ့တယ်။ သူများတွေက ကျွန်မကို ဖြေရှင်းဖို့လမ်းကြောင်းတွေပြောပြတော့ ကျွန်မက မတုံ့ပြန်ဘူး။ တစ်ခါတလေမှာ ကျွန်မက လူသစ်တွေဆီကို ဘုရားနှုတ်ကပတ်တော်တွေ၊ ဓမ္မသီချင်းတွေ ပို့တယ်။ ဒါပေမဲ့ သုံးလေးရက်ကြာတော့ ကျွန်မက ဆက်မလုပ်နိုင်ဘူး။ သူတို့ကို ဥပေက္ခာပဲ ပြုလိုက်တော့တယ်။ ကျွန်မက တကယ်ကို ပျင်းတယ်၊ ဇာတိပကတိ သာယာတာတွေကို လောဘကြီးတယ်၊ ကိုယ့်တာဝန်မှာ လုံးဝ စစ်မှန်မှုမရှိဘူးဆိုတာ ကျွန်မ မြင်ခဲ့တယ်။ ကျွန်မက လှည့်စားနေပြီး အသင်းတော်မှာ လွင့်မျောနေတာ သက်သက်ပဲ။ ကျွန်မက ဘုရားသခင်အတွက် အရမ်းကို စက်ဆုပ်ရွံရှာစရာဖြစ်ခဲ့တာပါ။

အဲဒီနောက်တော့ ဘုရားနှုတ်ကပတ်တော်ထဲက ဒါကို ကျွန်မ ဖတ်ရတယ်။ “လက်ရှိတွင် တာဝန်တစ်ခုကို ထမ်းဆောင်ရန် အခွင့်အရေးများစွာမရှိပေ။ ထို့ကြောင့် သင်တတ်နိုင်သောအချိန်တွင် အခွင့်အလမ်းများကို ဖမ်းဆုပ်ရမည်။ တာဝန်တစ်ခုကို ရင်ဆိုင်ရသောအခါတွင် အတိအကျပင် သင့်ကိုယ်သင် အသုံးပြုရမည်။ ဆိုလိုသည်မှာ သင့်ကိုယ်သင် ပေးဆပ်ရမည့်အချိန်၊ ဘုရားအတွက် သင့်ကိုယ်သင် အသုံးခံရမည့်အချိန်၊ အဖိုးအခပေးဆပ်ရန် လိုသည့်အချိန်ဖြစ်သည်။ မည်သည့်အရာကိုမျှ ချုပ်တည်းမထားနှင့်၊ မည်သည့်အကြံအစည်မျှ သိမ်းမထားနှင့်။ လူးသာလွန့်သာအခြေအနေကို ချန်မထားနှင့်။ သို့မဟုတ် သင့်ကိုယ်သင် ထွက်လမ်း မပေးနှင့်။ သင်သည် လူးသာလွန့်သာ တစ်စုံတရာ ချန်ထားပါက၊ ချင့်တွက်နေပါက သို့မဟုတ် သင်သည် ဉာဏ်များကာ သစ္စာဖောက်ဖျက်တတ်ပါက၊ သင်သည် ညံ့ဖျင်းသော အလုပ်တစ်ခုကို လုပ်ဆောင်ဖို့ သေချာပေသည်။ သင်က၊ ‘ပါးနပ်သည့် နည်းလမ်းဖြင့် ငါလုပ်ဆောင်နေသည်ကို မည်သူမျှ မမြင်ပါ။ အပြတ်မိုက်လိုက်လေခြင်း’ ဟု ပြောသည်ဆိုပါစို့။ ဤသည်မှာ မည်သို့သော အတွေးမျိုးနည်း။ သင်သည် လူများနှင့် ဘုရားသခင်ကိုလည်း နှစ်ပေါက်တစ်ပေါက်ရိုက်လိုက်ပြီဟု တွေးထင်သလော။ သို့သော်၊ တကယ့်အမှန်တွင်၊ သင်လုပ်ဆောင်လိုက်သည့်အရာကို ဘုရားသခင် သိသလော၊ မသိသလော။ သူ သိပါသည်။ အမှန်တွင်၊ သင်နှင့် အတန်ကြာ အပြန်အလှန်ဆက်ဆံသည့် လူများက သင်၏ ဖောက်ပြန်ပျက်စီးခြင်းနှင့် ဆိုးယုတ်မှုကို သိရှိလိမ့်မည်ဖြစ်ပြီး၊ ၎င်းတို့က ဘွင်းဘွင်းရှင်းရှင်း ထိုသို့ ပြောကောင်းမပြောနိုင်သော်လည်း၊ သူတို့၏စိတ်နှလုံးထဲ၌ သင့်အပေါ် မိမိတို့၏ အကဲဖြတ်ချက်များ ရှိကြလိမ့်မည်ဖြစ်သည်။ အခြားသောသူများစွာက ၎င်းတို့ကို နားလည်လာကြသောကြောင့် ဖော်ထုတ်ခံရပြီး ထုတ်ပယ်ခံရသူများစွာ ရှိပြီးဖြစ်သည်။ သူတို့၏ အနှစ်သာရကို လူတိုင်း ရိပ်စားမိသည်နှင့်၊ ထိုလူများကို အရှိအတိုင်း ၎င်းတို့ ထုတ်ဖော်ပြကြပြီး မောင်းထုတ်ကြသည်။ ထို့ကြောင့်၊ သမ္မာတရားကို ၎င်းတို့ လိုက်စားသည်ဖြစ်စေ၊ မလိုက်စားသည်ဖြစ်စေ၊ လူတို့သည် မိမိတို့တာဝန်ကို ကောင်းစွာ အစွမ်းကုန် လုပ်သင့်သည်။ လက်တွေ့ကျသည့်အရာများကို လုပ်ဆောင်ရာတွင် မိမိတို့ အသိစိတ်ကို အသုံးပြုသင့်သည်။ သင့်ထံတွင် အပြစ်အနာအဆာများ သိနိုင်သော်လည်း၊ သင်၏ တာဝန်ကို ထမ်းဆောင်ရာတွင်ထိရောက်မှုရှိနိုင်ပါက၊ ဤသည်မှာ သင် အထုယ်ပယ်ခံရသည့်အဆင့်ထိ တက်လာလိမ့်မည်မဟုတ်ပေ။ သင် အဆင်ပြေသည်၊ ထုတ်ပယ်မခံရဖို့ သေချာသည်ဟု အမြဲ သင် တွေးထင်နေပြီး၊ မိမိကိုယ်ကိုယ် မသုံးသပ်၊ သိရှိဖို့ မကြိုးစားသေးသကဲ့သို့၊ သင်၏ သင့်တော်သည့် အလုပ်တာဝန်များကို လျစ်လျူရှုပါက၊ အမြဲ အရေးမထားသကဲ့သို့ ဝတ်ကျေတမ်းကျေဖြစ်ပါက၊ ဘုရားရွေးချယ်ထားသူများက သင်နှင့်ပတ်သက်၍ မိမိတို့၏ သည်းခံစိတ်ပျောက်ဆုံးသွားသည့်အခါ၊ သင့်ကို အဖြစ်အတိုင်း ဖော်ထုတ်လိမ့်မည်ဖြစ်ပြီး၊ ဖြစ်နိုင်ခြေအားလုံးမှာ သင်သည် ထုတ်ပယ်ခံရလိမ့်မည် ဖြစ်သည်။ ယင်းမှာ လူတိုင်းက သင့်ကို ရိပ်စားမိပြီးဖြစ်ကာ သင်၏ သိက္ခာနှင့် ဂုဏ်ကို သင်ဆုံးရှုံးပြီးဖြစ်သောကြောင့် ဖြစ်သည်။ မည်သူမျှ သင့်ကို မယုံကြည်ပါက၊ ဘုရားသခင်က သင့်ကို ယုံကြည်နိုင်မည်လော။ လူတို့၏ အတွင်းကျကျ စိတ်နှလုံးကို ဘုရားသခင်က ကြည့်သည်။ ထိုသို့သောလူကို သူ လုံးဝ ယုံကြည်နိုင်မည် မဟုတ်ပေ။...ယုံကြည်ထိုက်သောသူများသည် လူ့သဘာဝရှိသောသူများဖြစ်သည်။ လူ့သဘာဝရှိသောသူများသည် အသိစိတ်နှင့် ဆင်ခြင်တုံတရားကို ပိုင်ဆိုင်သည်။ ၎င်းတို့၏တာဝန်ကို ကောင်းစွာထမ်းဆောင်ရန် အလွန်လွယ်ကူသင့်သည်။ အဘယ်ကြောင့်ဆိုသော် ၎င်းတို့သည် ၎င်းတို့တာဝန်ကို ၎င်းတို့၏ ဝတ္တရားအဖြစ် မှတ်ယူသည်။ အသိစိတ်၊ သို့မဟုတ် ဆင်ခြင်တုံတရားမရှိသူတို့သည် သေချာပေါက်ပင် ၎င်းတို့တာဝန်ကို ညံ့ဖျင်းစွာထမ်းဆောင်သည်။ ၎င်းတို့တာဝန်က မည်သည့်အရာဖြစ်ပါစေ ၎င်းတို့တာဝန်အပေါ် တာဝန်သိစိတ်မရှိပေ။ အခြားသူများက ၎င်းတို့အပေါ်အမြဲ စိုးရိမ်ပူပန်ကြရသည်၊ ၎င်းတို့ကို ကြီးကြပ်ကြရပြီး၊ ၎င်းတို့၏ တိုးတက်မှုနှင့် ပတ်သက်၍ မေးမြန်းကြရလေသည်။ မဟုတ်လျှင်၊ ၎င်းတို့၏ တာဝန်ကို ထမ်းဆောင်စဉ်တွင် အမှုကိစ္စများသည် ကမောက်ကမ ဖြစ်နိုင်သည်။ အလုပ်တာဝန်တစ်ခုကို ထမ်းဆောင်စဉ်တွင် အမှုကိစ္စများ မှားယွင်းနိုင်သည်။ ယင်းက ကောင်းကျိုးထက် ဆိုးကျိုးက ပိုများပေမည်။ တိုတိုပြောရလျှင်၊ လူတို့သည် ၎င်းတို့၏ တာဝန်များကို ဆောင်ရွက်နေချိန်တွင် အမြဲ မိမိကိုယ်ကိုယ် သုံးသပ်ဖို့ လိုအပ်၏- ‘ဤတာဝန်ကို ငါ ပြည့်ပြည့်ဝဝ ဖြည့်ဆည်းပြီးပြီလား။ ထိုအရာကို စိတ်ပါလက်ပါ ငါ လုပ်ဆောင်ခဲ့ပါသလော။ သို့မဟုတ် ယင်းကို အိုးနင်းခွက်နင်းနှင့်ပင် ငါ ပြီးမြောက်သွားခဲ့ပါသလော။’ သင်သည် အစဉ်ပေါ့ဆပြီး ဝတ်ကျေတမ်းကျေဖြစ်လျှင်၊ သင်သည် အန္တရာယ်ရှိပေသည်။ အနည်းဆုံးအနေဖြင့် သင်သည် ယုံကြည်လက်ခံခြင်း မခံရကြောင်း၊ လူများက သင့်ကို ယုံကြည်၍မရနိုင်ကြောင်း ဆိုလိုသည်။ ပို၍ဆိုးရွားသည်မှာ သင်သည် မိမိ၏တာဝန်ကို ထမ်းဆောင်သည့်အခါတွင် အစဉ်သဖြင့် ဖြစ်သလို လုပ်ဆောင်လျှင်၊ ဘုရားသခင်ကို သင် အစဉ်သဖြင့် လှည့်စားလျှင်၊ သင်သည် ကြီးမားသော အန္တရာယ် ရှိပေသည်။ တမင်တကာ လှည့်ဖြားခြင်း၏ အကျိုးဆက်များမှာ အဘယ်နည်း။ သင်သည် သိလျက်ဖြင့် ပြစ်မှားနေကြောင်း၊ သင်သည် သင်၏ ကိုယ်ပိုင်ဖောက်ပြန်ပျက်စီးသည့် စိတ်သဘောထားအရသာ အသက်ရှင်နေကြောင်း၊ သင်သည် ပေါ့ဆပြီး ဝတ်ကျေတမ်းကျေလုပ်သူသာ ဖြစ်ကြောင်း၊ သမ္မာတရားကို လက်တွေ့မလုပ်ကြောင်းတို့ကို လူတိုင်းက မြင်နိုင်သည်။ ဤသည်မှာ သင့်အား လူ့သဘာဝကင်းမဲ့စေသည်။ ဤသည်မှာ သင့်ထံတွင် တစ်ချိန်လုံး ပေါ်လွင်ထင်ရှားနေလျှင်၊ အမှားအကြီးစားများကို ရှောင်သော်လည်း သေးငယ်သော အမှားများပြုလုပ်ခြင်းကို မရပ်လျှင်၊ အစမှ အဆုံးအထိ နောင်တမရလျှင် သင်သည် ကောက်ကျစ်ဆိုးယုတ်သူတစ်ဦး၊ မယုံကြည်သူတစ်ဦးဖြစ်ပြီး ရှင်းလင်းပစ်သင့်သည်။ ဤသို့သော အကျိုးဆက်များသည် စက်ဆုပ်ရွံရှာဖွယ်ဖြစ်သည်။ သင်သည် မယုံကြည်သူအဖြစ်၊ ကောက်ကျစ်ဆိုးယုတ်သူအဖြစ် အပြည့်အဝ ဖော်ထုတ်ခံရပြီး ထုတ်ပယ်ခံရသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အသက်အတွင်း ဝင်ရောက်ခြင်းသည် တာဝန် ထမ်းဆောင်ခြင်းဖြင့် စတင်သည်) “ဘုရားသခင်၏ တာ၀န်ပေးစေခိုင်းချက်များကို သင် မည်သို့ ယူမှတ်သည်မှာ အလွန့်အလွန် အရေးကြီးသည်။ ဤအရာသည် အလွန်လေးနက်သော ကိစ္စရပ်တစ်ခု ဖြစ်သည်။ လူတို့အပေါ် ဘုရားသခင် အပ်နှံထားသည့်အရာကို သင် မပြည့်စုံစေနိုင်လျှင်၊ သင်သည် သူ၏ မျက်မှောက်တော်တွင် အသက်ရှင်ရန် မသင့်တော်သကဲ့သို့၊ အပြစ်ပေးခံရသင့်ပေသည်။ ဘုရားသခင် အပ်နှံသည့် မည်သည့် တာဝန်များကိုမဆို ပြည့်စုံစေသင့်သည်မှာ၊ ကောင်းကင်က ချမှတ်ထားပြီး မြေကြီးက အသိအမှတ်ပြုထားခြင်းဖြစ်သည်။ ဤသည်မှာ ၎င်းတို့၏ အထွတ်အထိပ် တာဝန်ဖြစ်ပြီး၊ ၎င်းတို့၏ တကယ့် အသက်တမျှပင် အရေးကြီးပေသည်။ ဘုရားသခင်၏ တာ၀န်ပေး စေခိုင်းချက်များကို သင် အလေးအနက်မထားလျှင်၊ သင်သည် သူ့ကို အဆိုးရွားဆုံးသော နည်းလမ်းဖြင့် သစ္စာဖောက်နေခြင်း ဖြစ်သည်၊ ဤတွင်၊ သင်သည် ယုဒထက် ပိုမိုကြေကွဲဝမ်းနည်းဖွယ်ကောင်းပြီး ကျိန်ဆဲခံရသင့်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူ့သဘာဝကို သိရှိရန် နည်းလမ်း) ဘုရားနှုတ်ကပတ်တော်က ဖွင့်ပြတာကို ရင်ဆိုင်ရပြီး ကိုယ့်တာဝန်မှာ ဝတ်ကျေတမ်းကျေဆန်သူတွေအပေါ် သူ့ရဲ့ ရွံရှာမှုနဲ့ အမျက်ဒေါသကို ကျွန်မ ခံစားရနိုင်တယ်။ သူတို့တွေက အသိစိတ်၊ ဆင်ခြင်တုံတရား၊ ဂုဏ်၊ သိက္ခာ ကင်းမဲ့ကြတယ်။ လုံးဝ မယုံကြည်ထိုက်ဘူး။ သူတို့တွေက နောင်တမရဘဲ ဆက်နေရင် မကောင်းမှုပြုသူ၊ မယုံကြည်သူတွေဖြစ်ပြီး ထုတ်ပယ်သင့်တယ်။ လူသစ်တွေကို ရေလောင်းတာက အရေးကြီးတဲ့ အလုပ်တစ်ခုပဲ။ သူတို့က ဘုရားရဲ့ အမှုတော်သစ်ကို လက်ခံတာ မကြာသေးဘူး။ ဒီတော့ လမ်းမှန်ပေါ်မှာ အမြစ်တွယ်ဖို့အတွက် ပိုပြီးတော့ ရေလောင်းဖို့ လိုအပ်တယ်။ ဒါမှ စာတန်က သူတို့ကို ခိုးယူမသွားမှာ။ နောက်ပြီးတော့လည်း ဘုရားအမှုတော်ကို လက်ခံတဲ့သူတိုင်းက ဒါကို အလွယ်တကူ၊ ချောချောမွေ့မွေ့ လက်ခံတာမဟုတ်ဘူး။ သူတို့ကို ရေလောင်းပြီး ကူညီပေးတဲ့နေရာမှာ လူတချို့က အဖိုးအခပေးဆပ်ရတယ်။ အဲဒီအခါကျမှ သူတို့ကို ဘုရားရှေ့ခေါ်နိုင်တယ်။ ရေလောင်းသူတစ်ယောက်အနေနဲ့ လူသစ်တွေကို ရေလောင်းဖို့က ကျွန်မ တာဝန်ပဲ။ အထူးသဖြင့် အခက်အခဲတွေရှိတဲ့ လူသစ်တွေကို ကျွန်မမြင်တဲ့အခါမှာ ကျွန်မက အရေးတကြီးဖြစ်နေသင့်ပြီး ဒီပြဿနာတွေကို ဖြေရှင်းဖို့ သမ္မာတရားကို ရှာသင့်တယ်။ ဒါပေမဲ့ အဲဒီအစား ခက်တဲ့အလုပ်တွေကို ရှောင်ပြီးတော့ ကျွန်မက စိတ်မချရဘူး။ အခက်အခဲတွေကို ရင်ဆိုင်နေရတဲ့ လူသစ်တွေကို ကျွန်မတွေ့တော့ ဖြေရှင်းဖို့ လွယ်တဲ့ ပြဿနာတွေကိုပဲ အမြဲတမ်းရွေးတယ်။ ခက်ခဲတဲ့ ပြဿနာတွေကို ဘေးဖယ်ပြီး လျစ်လျူရှုတယ်။ ပိုပြီးတော့တောင် ဆိုးတာက ကျွန်မက ကိုယ့်တာဝန်မှာ သိသိသာသာကို သစ္စာဖောက်ပြီး တာဝန်မသိတတ်ခဲ့တာပါ။ ဒါကြောင့် လူသစ်တချို့က စုဝေးပွဲတွေမတက်တော့ဘဲ ထွက်တောင် ထွက်သွားကြတယ်။ ဒါပေမဲ့ ကျွန်မက သူတို့က သမ္မာတရားကို မဆာငတ်ဘူးလို့ပြောပြီး တာဝန်ကို ခေါင်းရှောင်တယ်။ ဒါမှမဟုတ် ကျွန်မက ဝတ်ကျေတမ်းကျေလုပ်တဲ့အတွက် သူများတွေကို လှည့်စားပြီး ကိုယ့်ကိုယ်ကိုယ် အပြစ်မရှိကြောင်းပြောဖို့ ကျွန်မက အစွမ်းအစမရှိဘူး၊ သူတို့ပြဿနာတွေကို မဖြေရှင်းနိုင်ဘူးလို့ ပြောတယ်။ ကျွန်မက မယုံကြည်သူတွေ သူတို့သူဌေးအတွက် အလုပ်လုပ်သလိုမျိုး ကျွန်မတာဝန်ကို လုပ်နေတာမဟုတ်ဘူးလား။ ကျွန်မက အသိစိတ်၊ နားလည်သဘောပေါက်ခြင်း လုံးဝမရှိဘဲ လှည့်ကွက်တွေလုပ်ပြီး နေ့ရက်တွေကို ဖြစ်သလို သွားနေခဲ့တာ။ ဒီနှစ်တွေအားလုံး ယုံကြည်ခဲ့ပြီးတဲ့နောက်မှာ ကျွန်မက မျက်တောင်တောင်မခတ်ဘဲ ဘုရားကို အရူးလုပ်ဖို့ ကြိုးစားနေတုန်းပဲ။ ကျွန်မက အရမ်းဉာဏ်များပြီး လှည့်စားခဲ့တာပဲ။ လုံးဝ လူ့သဘာဝမရှိခဲ့ဘူး။ ဘုရားသခင်ရဲ့ နောက်ဆုံးသောကာလ ဧဝံဂေလိကို ကျွန်မ စပြီး လက်ခံခဲ့တုန်းက ကျွန်မက နေ့တိုင်းပဲ အလုပ်ရှုပ်နေပြီး ကျွန်မမိဘတွေက ကျွန်မယုံကြည်ခြင်းကို တားဆီးတယ်။ ကျွန်မ တော်တော်စိတ်ဖိစီးပြီး စုဝေးပွဲတွေကို လက်လျှော့လိုက်ဖို့တောင် စဉ်းစားတယ်။ ဒါပေမဲ့ ညီအစ်ကိုမောင်နှမတွေက ကျွန်မကို စိတ်ရှည်ရှည်နဲ့ ထပ်ခါထပ်ခါ မိတ်သဟာယဖွဲ့ပြီး ကျွန်မအချိန်ဇယားနဲ့ကိုက်အောင် စုဝေးပွဲတွေကို စီစဉ်တယ်။ တစ်ခါတလေမှာ ကျွန်မက အရမ်းအလုပ်ရှုပ်နေလို့ မတက်နိုင်ဘူး။ အဲဒါနဲ့ ညီအစ်ကိုမောင်နှမတွေက ကျွန်မနဲ့ ဘုရားနှုတ်ကပတ်တော်ကို မိတ်သဟာယဖွဲ့ဖို့၊ ကျွန်မကို ကူညီပံ့ပိုးဖို့ သူတို့စက်ဘီးတွေနဲ့ အဝေးကြီးစီးလာကြတယ်။ အဲဒီအခါကမှ ဘုရားအမှုတော်ကို ကျွန်မ သိခဲ့တယ်။ ကယ်တင်ခံရဖို့ တစ်ခုတည်းသောနည်းလမ်းက သမ္မာတရားကို လိုက်စားဖို့ဆိုတာ မြင်သွားတယ်။ အဲဒီနောက်တော့ ကျွန်မက စုဝေးပွဲတွေ တက်ပြီး တာဝန်ယူချင်စိတ်ဖြစ်လာတယ်။ လူသစ်တွေကိုရေလောင်းတာဟာ စိတ်ရှည်ခြင်း၊ သူတို့အခက်အခဲတွေကို အရမ်းကို စဉ်းစားပေးခြင်းလိုအပ်တယ်၊ လမ်းမှန်ပေါ်ကို သူတို့ အမြန်ဆုံး အမြစ်တွယ်နိုင်ဖို့အတွက် သူတို့ကို စုဝေးပွဲတွေတက်အောင် တိုက်တွန်းရမယ်ဆိုတာ အသင်းတော်က အမြဲတမ်း အလေးပေးပြောတယ်။ ဘုရားသခင်က ကျွန်မတို့အတွက် ချစ်ခြင်း၊ ကြင်နာခြင်းအပြည့်ရှိတယ်၊ ဖြစ်နိုင်သမျှ အတိုင်းအတာအကြီးဆုံးအထိ ကျွန်မတို့ကို ကယ်တင်တယ်ဆိုတာ ကျွန်မ မြင်ခဲ့တယ်။ သူက လမ်းမှန်ကို စူးစမ်းတဲ့လူတစ်ယောက်ချင်းစီတိုင်းအပေါ်မှာ အရမ်းကို တာဝန်ကျေပွန်တယ်။ မျှော်လင့်ချက် တစ်စွန်းတစ်စပဲရှိရင်တောင် သူက လက်မလျှော့ဘူး။ ဒါပေမဲ့ ကျွန်မကတော့ အေးတိအေးစက်ဖြစ်ပြီး လူသစ်တွေအပေါ် တာဝန်သိစိတ်မရှိဘူး။ သူတို့ဘဝတွေကို လုံးဝ ဂရုမစိုက်ဘူး။ ဒါကြောင့် သူတို့ပြဿနာတွေက ချက်ချင်း မပြေလည်သွားဘူး။ တချို့တွေက စုဝေးပွဲတွေကို မတက်ချင်တော့ဘူး။ ကျွန်မ အပြုအမူကို အခြေခံကြည့်ရင် ဒါက ဘယ်လိုလုပ်ပြီး တာဝန်ထမ်းဆောင်တာဖြစ်မှာလဲ။ ကျွန်မက မကောင်းမှုလုပ်နေတာပါ။ ဘုရားကို အရူးလုပ်ပြီး လိမ်ညာဖို့ ကြိုးစားနေတာ။ ဒါကို သဘောပေါက်တော့ ကျွန်မ အရမ်း အပြစ်ရှိသလို ခံစားရတယ်။ လူ့သဘာဝ အရမ်းကင်းမဲ့တဲ့အတွက် ကိုယ့်ကိုယ်ကိုယ် မုန်းခဲ့တယ်။

နောက်ပိုင်းမှာ ဒီ ဘုရားနှုတ်ကပတ်တော်အပိုဒ်ကို ကျွန်မ ဖတ်တယ်။ “သင်သည် ငြိမ်သက်ခြင်းနှင့် ဝမ်းမြောက်ခြင်း၊ ပြီးလျှင် အနည်းငယ်သော အသွေးအသား နှစ်သိမ့်မှုဖြင့် စာတန်၏ စွမ်းအားအောက်တွင် အသက်ရှင်ဖို့ တင်းတိမ်ရောင့်ရဲနေသလော။ သင်သည် လူအားလုံးတွင် အနိမ့်ကျဆုံးဖြစ်သည် မဟုတ်လော။ ကယ်တင်ခြင်းကို ရှုမြင်ပြီးသော်လည်း၊ ယင်းကို ရရှိရန် မလိုက်စားသောသူတို့ထက် မည်သူမျှ သာ၍ မမိုက်မဲပေ။ ဤသည်တို့မှာ ဇာတိပကတိနှင့်ပတ်သက်၍ အာသာငမ်းငမ်း ပျော်ပါးပြီး၊ စာတန်ကို မွေ့လျော်သူများ ဖြစ်သည်။ ဘုရားသခင်၌ သင်၏ ယုံကြည်ခြင်းသည် မည်သည့်စိန်ခေါ်မှုများ သို့မဟုတ် အတိဒုက္ခများ သို့မဟုတ် ဆင်းရဲဒုက္ခ အနည်းငယ်ကိုမျှ ဖြစ်ပေါ်စေမည်မဟုတ်ဟု သင်မျှော်လင့်သည်။ သင်သည် အသုံးမကျသော ထိုအရာများကို အမြဲလိုက်စားပြီး၊ ဘဝကို တန်ဖိုးမထားပေ၊ ထိုအစား သင်၏ ကိုယ်ပိုင် လွန်ကဲသော အတွေးများကို သမ္မာတရားရှေ့မှောက်သို့ ထားရှိလေသည်။ သင်သည် အလွန် အသုံးမကျပါတကား။ သင်သည် ဝက်တစ်ကောင်ကဲ့သို့ အသက်ရှင်၏- သင်နှင့် ဝက်များ၊ ခွေးများကြားတွင် မည်သည့် ကွာ‌ခြားချက် ရှိပါသနည်း။ သမ္မာတရားကို မလိုက်စားဘဲ ယင်းအစား ဇာတိပကတိကို နှစ်သက်သူများ အားလုံးသည် သားရဲများ ဖြစ်ကြသည်မဟုတ်လော။ ဝိညာဉ်မရှိသော ဤအသေကောင်များ အားလုံးသည် လမ်းလျှောက် နေသည့် အလောင်းကောင်များ မဟုတ်ပေလော။ သင်တို့အလယ်တွင် နှုတ်ကပတ်တော်ပေါင်းမည်မျှ ပြောပြီးပြီနည်း။ သင်တို့အလယ်တွင် အနည်းငယ်သော အမှုကိုသာ လုပ်ဆောင်ပြီးလေပြီလော။ သင်တို့အလယ်တွင် ငါမည်မျှ ထောက်ပံ့ပေးပြီးပြီနည်း။ သို့ဆိုလျှင် သင်သည် အဘယ်ကြောင့် ယင်းကို မရရှိသေးသနည်း။ သင်သည် စောဒကတက်စရာ မည်သည့်အရာ ရှိသနည်း။ သင်သည် ဇာတိပကတိကို အလွန်နှစ်သက်သောကြောင့်၊ မည်သည့်အရာမျှ မရလေပြီမှာ ဟုတ်သည် မဟုတ်လော။ ပြီးလျှင် သင်၏အတွေးများက လွန်ကဲလွန်းသောကြောင့် ဖြစ်သည် မဟုတ်လော။ သင်သည် အလွန်မိုက်မဲလွန်းသောကြောင့် ဖြစ်သည် မဟုတ်လော။ ဤကောင်းချီးမင်္ဂလာများကို သင်သည် ရယူနိုင်စွမ်းမရှိပါက၊ သင့်ကို မကယ်တင်ခြင်းအတွက် ဘုရားသခင်ကို သင် အပြစ်တင်နိုင်သလော။...စစ်မှန်သော လမ်းခရီးကို သင့်အား ငါပေးခဲ့သည်၊ သို့သော် သင်သည် မလိုက်စားပေ။ သင်သည် ဘုရားသခင်ကို ယုံကြည်သော သူများထဲမှ တစ်ဦးလော။ ငါသည် သင့်အပေါ် စစ်မှန်သော လူ့အသက်ကို အပ်နှင်းသော်လည်း၊ သင်သည် မလိုက်စားပေ။ သင်သည် ဝက်များ၊ ခွေးများနှင့် မည်သည့် ကွာခြားမှုမျှမရှိသလော။ ဝက်များသည် လူ့အသက်ကို မလိုက်စားကြပေ၊ ၎င်းတို့သည် သန့်ရှင်းစေခြင်းကို မလိုက်စားသကဲ့သို့၊ အသက်က မည်သည့်အရာဖြစ်သည်ကို ၎င်းတို့နားမလည်ကြပေ။ နေ့စဉ်တွင် ၎င်းတို့ ဝသည်ထိစားပြီးနောက်၊ ၎င်းတို့ အိပ်ရုံသာပြုကြသည်။ ငါသည် သင့်အား မှန်သော လမ်းခရီးကို ပေးပြီးဖြစ်သော်လည်း၊ သင်သည် ယင်းကို မရယူသေးပေ။ သင်သည် လက်ချည်းသက်သက် ဖြစ်ပေသည်။ သင်သည် ဤဘဝ၊ ဝက်တစ်ကောင်၏ဘဝတွင် ဆက်လက် အသက်ရှင်ရန် လိုလားနေပါသလော။ ထိုသို့သောလူများ အသက်ရှင်ခြင်း၏ အရေးပါမှုမှာ အဘယ်နည်း။ သင်၏ အသက်တာသည် အထင်သေးဖွယ် ဖြစ်သကဲ့သို့ ရှက်ဖွယ်ဖြစ်သည်၊ သင်သည် ညစ်ညမ်းမှုနှင့် ကိုယ်ကျင့်သိက္ခာ ကင်းမဲ့မှုအလယ်တွင် အသက်ရှင်ပြီး၊ သင်သည် မည်သည့် ရည်မှန်းချက်များကိုမျှ မလိုက်စားပေ။ သင့်ဘဝသည် အားလုံးထဲတွင် ရှက်ဖွယ်အကောင်းဆုံး ဖြစ်သည်မဟုတ်လော။ ဘုရားသခင်ကို သင်ကြည့်ရှုဝံ့သလော။ ဤနည်းဖြင့် သင် ဆက်လက် တွေ့ကြုံပါက၊ သင်သည် မည်သည့်အရာကိုမျှ မရရှိဘဲ ဖြစ်လိမ့်မည် မဟုတ်လော။ သင့်ထံ မှန်ကန်သောလမ်းခရီးကို ပေးထားပြီး ဖြစ်သော်လည်း၊ နောက်ဆုံးတွင် သင်သည် ယင်းကို ရရှိနိုင်ခြင်း ရှိမရှိဆိုသည်မှာ သင်၏ ကိုယ်ရေးကိုယ်တာ လိုက်စားမှုအပေါ် မူတည်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ကျွန်မတို့ကို ဖြေရှင်းဖို့ ခေါ်နေတဲ့ ဘုရားနှုတ်ကပတ်တော်တွေကို ဖတ်ရတော့ တော်တော်လိပ်ပြာမလုံဖြစ်ပြီး ကိုယ့်ကိုယ်ကိုယ် အပြစ်တင်မိတယ်။ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို သန့်စင်ပြီး ပြောင်းလဲဖို့ ကျွန်မတို့ကို ကယ်တင်ခြင်းမှာ အခွင့်အရေးပေးဖို့ ဘုရားသခင်က ကျွန်မတို့ကို သမ္မာတရားတွေ အများကြီးနဲ့ လေးလေးနက်နက် ပြုစုပျိုးထောင်ပေးခဲ့တယ်။ ကျွန်မတို့ နားမလည်မှာစိုးပြီး သမ္မာတရားရဲ့ ရှုထောင့်တိုင်းကို အရမ်းကို အသေးစိတ်ကျကျ မိတ်သဟာယဖွဲ့ခဲ့တယ်။ ဘုရားသခင်က ကျွန်မတို့အတွက် ဒီလိုကြီးမြတ်တဲ့ အဖိုးအခကို ပေးဆပ်ခဲ့တယ်။ လူ့သဘာဝရှိတဲ့ ဘယ်သူမဆို သမ္မာတရားလိုက်စားခြင်းမှာ အားစိုက်သင့်ပြီး ကိုယ့်တာဝန်ကို စိတ်နှစ်လုပ်ကိုင်သင့်တယ်။ ဒါပေမဲ့ ကျွန်မက လုံးဝ အသိစိတ်ကင်းမဲ့နေခဲ့တယ်။ သမ္မာတရားကို လုံးဝ မလိုက်စားဘူး။ ရုပ်ပိုင်းဆိုင်ရာ သက်သာဖို့ကိုပဲ ဂရုစိုက်တယ်။ ဆိုးယုတ်တဲ့ အတွေးအခေါ်တွေနဲ့ပဲ အသက်ရှင်နေတုန်းပဲ။ “ဘဝကို မစဉ်းစားဘဲ ရှင်သန်ပါ။” “လူ့ဘဝသည် တိုးတောင်းသဖြင့် တစ်နေ့တာအချိန်ကို ပျော်ရွှင်အောင် အသုံးချပါ” ဆိုတာမျိုးတွေပေါ့။ ကမာ္ဘမှာ ကျွန်မတို့မှာရှိတဲ့ ဆယ်စုနှစ်သုံးလေးခုမှာ ကိုယ့်ကိုယ်ကိုယ် ကောင်းကောင်းဆက်ဆံရမယ်၊ အရမ်းအားမစိုက်ရဘူးလို့ ခံစားမိခဲ့တယ်။ ကျွန်မတို့ ဘဝတွေကို ပူပင်ကြောင့်ကြမဲ့ပြီး ပျော်ရွှင်အောင်လုပ်သင့်တယ် ပေါ့။ သွေးသားအတွက် မသက်သာတာ၊ ပင်ပန်းတာတွေ မခံရမယ့် အခြေအနေအောက်မှာ ကျွန်မက တာဝန်ထမ်းဆောင်နေတာပါ။ အလွယ်ကူဆုံးဖြစ်တဲ့ ဘာကိုမဆို ကျွန်မ လုပ်တယ်။ ဦးနှောက်ခြောက်ခံစဉ်းစားရမယ့် ဘယ်အချိန်မှာမဆို ကျွန်မက အတိုက်အခံဖြစ်လာပြီး ထွက်ပြေးတယ်။ ပြဿနာကို တခြားတစ်ယောက်ယောက်ဆီ တွန်းပို့တယ်။ ချောင်ထိုးထားပြီး လျစ်လျူရှုတယ်။ ကျွန်မတာဝန်ကို လုံးဝ အလေးအနက်မထားဘူး။ ဒါကြောင့် လူသစ်တချို့ရဲ့ ပြဿနာတွေက မပြေလည်ဘဲ သူတို့တွေက စုဝေးပွဲမတက်ကြတော့ဘူး။ ဒီဆိုးယုတ်တဲ့ အတွေးအခေါ်တွေက ကျွန်မကို ပိုပိုပြီး ယုတ်မာလာအောင်လုပ်တယ်ဆိုတာ အဲဒီအခါကျမှ ကျွန်မ မြင်သွားတယ်။ ကျွန်မက ဝက်တစ်ကောင်လိုပဲ သက်သာတာကို တောင့်တပြီး သမ္မာတရားကို လုံးဝ မလိုက်စားဘူး။ ကျွန်မတာဝန်ကို ရှုပ်ထွေးအောင်လုပ်တယ်။ နည်းနည်းလေးမှ စိတ်မပူဘူး။ ကျွန်မက ကိုယ့်တာဝန်တွေကို လျစ်လျူရှုနေခဲ့ပြီး ရသင့်တဲ့ သမ္မာတရားတွေကို မရဘူး။ ကိုယ့်တာဝန်တွေကို မဖြည့်ဆည်းဘူး။ ကျွန်မက လုံးဝကို အလကားလူပဲမဟုတ်ဘူးလား။ သွေးသားသက်သာတာကို တောင့်တတာက ကိုယ့်ကိုယ်ကိုယ် ထိခိုက်နေတာဖြစ်ပြီး ကျွန်မရဲ့ ကယ်တင်ခြင်းခံရဖို့ အခွင့်အရေးကို ဖျက်ဆီးနေတာပဲဆိုတာ ကျွန်မ တကယ် ကြုံတွေ့ခဲ့ရပါတယ်။ တာဝန်တစ်ခုမှာ အခက်အခဲတွေကို ကြုံတွေ့ရတာက တကယ်တမ်းမှာ ဘုရားကို အမှီပြုပြီး သမ္မာတရားကို ရှာဖွေဖို့ အခွင့်အလမ်းကောင်းတစ်ခုပဲ။ ကျွန်မတာဝန်မှာ သမ္မာတရားကို ရှာဖွေပြီး စည်းမျဉ်းတွေလိုက်နာအောင် သင်ယူဖို့ ကျွန်မကို ဖိအားပေးတဲ့ အခက်အခဲတွေက ကျွန်မအတွက် သမ္မာတရားနဲ့ အသက်ဝင်ရောက်မှုကို လိုက်စားဖို့ ကောင်းမွန်တဲ့ လမ်းကြောင်းတွေပဲ။ ဒါပေမဲ့ ကျွန်မက ဒါတွေကို စိတ်အနှောင့်အယှက်ဖြစ်စရာ၊ ခေါင်းရှောင်ရမယ့် ဝန်ထုပ်တစ်ခုလို မှတ်ယူနေခဲ့တယ်။ ဒါကို သဘောပေါက်တော့ ကျွန်မရဲ့ ဇာတိပကတိကို ကျွန်မက ဘယ်လောက် တယုတယထားခဲ့ပြီး သမ္မာတရားကို သင်ယူဖို့ အခွင့်အလမ်းကောင်းတွေ အများကြီး ဆုံးရှုံးသွားရတာတွေကို တော်တော်နောင်တရခဲ့တယ်။ ကျွန်မ ဆက်ပြီး ဖြစ်သလိုမလုပ်ချင်တော့ဘူး။ ကျွန်မတာဝန်မှာ ဇာတိပကတိကို စွန့်ပစ်ပြီး စိတ်နှစ်လုပ်ရမယ်။

တစ်နေ့မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ ကျွန်မတာဝန်မှာ ဝတ်ကျေတမ်းကျေဆန်ခြင်းရဲ့ အကျိုးဆက်တွေကို ကျွန်မ ပိုပြီးနားလည်သွားတယ်။ ဘုရားသခင်၏ နှုတ်ကပတ်တော်၌ ပြောထားသည်- “လူတစ်ဦးက တစ်လအတွင်းပြီးမြောက်နိုင်သည့်အလုပ်တစ်ခု ရှိသည်ဆိုပါစို့။ ဤအလုပ်ကို လုပ်ဆောင်ရန် ခြောက်လကြာလျှင် ဤငါးလက ဆုံးရှုံးမှုနှင့် အလားတူပင် ဖြစ်သည် မဟုတ်လော။ ဧဝံဂေလိဖြန့်ဝေခြင်းနှင့်ပတ်သက်လျှင် လူအချို့မှာ စစ်မှန်သည့်လမ်းကို စဉ်းစားလိုစိတ်ရှိပြီး ပြောင်းလဲရန်အတွက် တစ်လသာ လိုအပ်သည်။ ထို့နောက်တွင် ၎င်းတို့သည် အသင်းတော်တွင် ပါဝင်ပြီး ဆက်လက်၍ ရေလောင်းခြင်း၊ ပံ့ပိုးခြင်းကို ခံယူသည်။ ၎င်းတို့အတွက် အခြေခံအုတ်မြစ်တစ်ခု တည်ဆောက်ရန်မှာ ခြောက်လသာ ကြာသည်။ သို့သော် ဧဝံဂေလိဖြန့်ဝေနေသူ၏ သဘောထားသည် စိတ်မဝင်စားခြင်း၊ ဝတ်ကျေတမ်းကျေဖြစ်လျှင်၊ ခေါင်းဆောင်၊ အမှုဆောင်များက တာဝန်သိစိတ်မရှိလျှင် လူတစ်ယောက်ကို ပြောင်းလဲရန်အတွက် နှစ်ဝက်ကုန်သွားလျှင်၊ ဤနှစ်ဝက်သည် ၎င်းတို့၏ဘဝအတွက် ဆုံးရှုံးမှုဖြစ်သည် မဟုတ်သလော။ ၎င်းတို့သည် ကပ်ဘေးကြီးကို ကြုံတွေ့ရပြီး အခြေခံအုတ်မြစ်မရှိလျှင် အန္တရာယ်ရှိမည်ဖြစ်ပြီး၊ သင်သည် ၎င်းတို့အပေါ် တစ်ခုခုအကြွေးတင်လိမ့်မည် မဟုတ်လော။ ဤသို့သော ဆုံးရှုံးမှုကို ငွေရေးကြေးရေးအားဖြင့် သို့မဟုတ် ပိုက်ဆံကို အသုံးပြု၍ မတိုင်းတာပေ။ သမ္မာတရားအပေါ် ၎င်းတို့၏ သိနားလည်မှုကို သင်က နှစ်ဝက်ရပ်တန့်စေခဲ့သည်။ အခြေခံအုတ်မြစ်ကို ၎င်းတို့ တည်ဆောက်ပြီး မိမိတို့၏ တာဝန်ကို ထမ်းဆောင်ခြင်းအား သင်က နှစ်ဝက် နှောင့်နှေးစေခဲ့သည်။ ဤအတွက် မည်သူက တာဝန်ယူမည်နည်း။ ဤအတွက် ခေါင်းဆောင်များ၊ အမှုဆောင်များက တာဝန်ယူနိုင်သလော။ တစ်စုံတစ်ဦး၏ ဘဝတာဝန်သည် မည်သူမဆို၏ ခံယူနိုင်စွမ်းထက် ကျော်လွန်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားသခင်ဖွင့်ပြတာက တကယ်ကို စိတ်သောကရောက်စရာဖြစ်ပြီး ခက်ခဲပါတယ်။ ကျွန်မက တကယ့်အလုပ်ကို မလုပ်တဲ့ အယောင်ဆောင်ခေါင်းဆောင်တစ်ယောက်လိုပဲ။ ကျွန်မတာဝန်တွေမှာ ပေါ့လျော့ပြီး တာဝန်မသိတတ်ဘူး။ ဒါကြောင့် လူသစ်တွေက မစုဝေးကြတော့ဘူး။ တချို့ကဆို သူတို့ပြဿနာတွေ မပြေလည်တော့ ယုံကြည်ခြင်းကနေ စွန့်ခွာသွားကြတယ်။ လူသစ်တွေကို ဒီလိုပုံစံနဲ့ ရေလောင်းတာက သူတို့ကို ထိခိုက်နေတာပဲမဟုတ်ဘူးလား။ တချို့က ယုံကြည်မှုကို မစွန့်ခွာပေမဲ့ အချိန်အကြာကြီး အယူအဆတွေ ကိုင်စွဲထားပြီး မစုဝေးတာကြောင့် သူတို့ဘဝတွေ နစ်နာရတယ်။ ဒါဟာ ကျွန်မ ပြန်ဖာထေးလို့မရတဲ့ နစ်နာမှုပဲ။ ကျွန်မသာ ကိုယ့်ဇာတိပကတိကို အရမ်းဂရုမစိုက်ခဲ့ရင်၊ အဖိုးအခပေးဆပ်နိုင်ခဲ့ရင် လူသစ်တစ်ယောက်ချင်းစီရဲ့ ပြဿနာတွေကို အလေးအနက် ကိုင်တွယ်ခဲ့ရင် တချို့လူတွေက လမ်းမှန်ပေါ်မှာ စောစော အမြစ်ချနိုင်ပြီး သမ္မာတရားကို သင်ယူနိုင်မှာပဲ။ အသင်းတော်အသက်တာကို ရှင်သန်နိုင်ပြီး တာဝန်ထမ်းဆောင်နိုင်မယ်။ ကောင်းမှုတွေကို ပိုပြီးမြန်မြန် စုဆောင်းနိုင်မယ်။ အခြေအနေတွေက အခုလို ဖြစ်လာမှာမဟုတ်ဘူး။ ဒါပေမဲ့ အဲဒီအချိန်မှာ စကားတွေပြောနေဖို့ အရမ်းနောက်ကျသွားပြီ။ စုဝေးပွဲတွေ မတက်ချင်တဲ့ အဲဒီလူသစ်တွေကိုအကြောင်း စဉ်းစားပြီး ကျွန်မ တော်တော်စိတ်မကောင်းဖြစ်ပြီး အပြစ်ရှိသလို၊ ဘုရားအပေါ် အရမ်း အကြွေးတင်သလို ခံစားရတယ်။ ဒါဟာ ကျွန်မတာဝန်မှာ ကျွန်မထားခဲ့တဲ့ ပြစ်မှားမှုတစ်ခု၊ အစွန်းအထင်းတစ်ခုပဲ။ ကျွန်မ အရမ်းကို နောင်တတွေ၊ ကြောက်ရွံ့မှုတွေလည်း ဖြစ်တယ်။ ပြဿနာ အကြီးကြီး ဖြစ်စေမိပြီလို့ ခံစားရတယ်။ မျက်ရည်တွေကျရင်းနဲ့ ကျွန်မ ဆုတောင်းတယ်။ “ဘုရားသခင် သမီးဟာ အမြဲတမ်း သက်သာခြင်းကို တပ်မက်ပြီး တာဝန်မှာ ဝတ်ကျေတမ်းကျေဆန်ပါတယ်။ ဒါဟာ ကိုယ်တော့်ကို ရွံရှာစေတယ်။ သမီး ကိုယ်တော့်ထံမှာ နောင်တရပြီး လက်တွေ့လုပ်ဆောင်မှုတွေကတစ်ဆင့် သမီးပြစ်မှားမှုတွေအတွက် ပြန်ပေးဆပ်ချင်ပါတယ်။ သမီး စိတ်နှလုံးကို စိစစ်တော်မူပါ။ သမီးက ဆက်ပြီး ဝတ်ကျေတမ်းကျေဆန်နေရင် သမီးကို ပြစ်တင်ဆုံးမပြီး ပဲ့ပြင်ဆုံးမတော်မူပါ” ဆိုပြီးတော့။

နောက်တော့ အပျက်သဘောဆောင်၊ အားနည်းပြီး စုဝေးပွဲတွေကို မတက်တဲ့ လူသစ်တွေကို ကျွန်မ ရှာတယ်။ ပြီးတော့ သူတို့ပြဿနာတွေကို ဖြေရှင်းဖို့အတွက် ဘုရားနှုတ်ကပတ်တော်တွေကို စရှာတယ်။ စည်းမျဉ်းတွေနဲ့ ချဉ်းကပ်ပုံတွေနဲ့ပတ်သက်ပြီး ရေလောင်းတာ တော်တဲ့ အစ်မတွေကိုလည်း ကျွန်မ မေးတယ်။ နောက်တော့ မစုဝေးတဲ့ ဘာသာရေးအယူအဆတွေရှိတဲ့ လူသစ်ကို ကျွန်မ ရှာတယ်။ ကျွန်မ သူ့ဆီကို စာတွေ ပို့တယ်။ ဘယ်စာကိုမှ သူက မပြန်ဘူး။ ကျွန်မက စိတ်ဓာတ်ကျသလိုဖြစ်ပြီး ဒါကို မေ့ပစ်လိုက်သင့်တယ်လို့ ခံစားမိတယ်။ ဘာပဲဖြစ်ဖြစ် စာမပြန်တော့တာက သူလေ။ ဒါကတော့ မှန်တာပဲ ပေါ့။ အလုပ်ရှုပ်နေတဲ့ လူသစ်ကိုလည်း ကျွန်မ နောက်ထပ်စာပို့လိုက်တယ်။ ကျွန်မ စုဝေးပွဲဖိတ်တာကို သူ လက်မခံတော့ သူ့ကို ပံ့ပိုးဖို့ ထပ်ပြီး အဖိုးအခမပေးဆပ်ချင်တော့ဘူး။ နောက်တော့ ဘုရားကို ကျွန်မ ဆုတောင်းဖို့ တွေးလိုက်တယ်။ ဒီ ဘုရားနှုတ်ကပတ်တော်တွေကိုလည်း တွေးမိတယ်။ “လူများက ၎င်းတို့၏တာဝန်ကို ထမ်းဆောင်သည့်အခါတွင် အမှန်တကယ်ပင် ၎င်းတို့သည် ၎င်းတို့လုပ်ဆောင်သင့်သည့်အရာကို လုပ်ဆောင်နေကြသည်။ သို့သော် သင်သည် ဘုရားသခင် ရှေ့မှောက်တွင် ယင်းကို လုပ်ဆောင်ပါက၊ သင်သည် ရိုးသားသည့် သဘောထားနှင့် စိတ်နှလုံးပါလျက် တာဝန် ထမ်းဆောင်ပြီး ဘုရားကိုနာခံပါက ဤသဘောထားသည် သာ၍ မှန်ကန်လိမ့်မည် မဟုတ်လော။ ထို့ကြောင့် သင်သည် သင်၏နေ့စဉ်အသက်တာတွင် ဤသဘောထားကို မည်သို့ လက်တွေ့ကျင့်သုံးသင့်သနည်း။ သင်သည် ‘ဘုရားသခင်ကို စိတ်နှလုံးပါလျက် ရိုးသားမှုဖြင့် ဝတ်ပြုကိုးကွယ်ခြင်း’ ကို သင်၏လက်တွေ့အရှိတရား ဖြစ်စေရမည်။ သင်ခိုကပ်ချင်ပြီး ဟန်ပြသာ လုပ်ချင်သည့်အချိန်တိုင်း၊ စိတ်မချရသည့်နည်းလမ်းနှင့် ပြုမူချင်ပြီး အပျင်းထူချင်သည့် အချိန်တိုင်းနှင့် သင်အာရုံပျံ့လွင့်သည့်အချိန် သို့မဟုတ် သင့်ကိုယ်သင် ပျော်လိုက်ချင်သည့်အချိန်တိုင်းတွင် ထိုအရာကို ခြေသိမ်းခေါင်းပိုက် သင်စဉ်းစားဆင်ခြင်သင့်၏- ‘ဤသို့ပြုမူခြင်းဖြင့် ငါသည် ယုံကြည်စိတ်ချ၍မရ ဖြစ်နေသလော။ ဤသည်မှာ ငါ၏တာဝန်ကို စိတ်ပါလက်ပါ လုပ်ဆောင်ခြင်းလော။ ဤအရာကို လုပ်ဆောင်ခြင်းဖြင့် ငါသစ္စာပျက်နေသလော။ ဤအရာကို လုပ်ဆောင်ခြင်းဖြင့် ငါ့ကို ဘုရားသခင် အပ်နှင်းထားသည့် တာဝန်ပေးစေခိုင်းချက်နှင့် လျော်ညီအောင် အသက်ရှင်ဖို့ ငါပျက်ကွက်နေခြင်းလော။’ ဤသည်မှာ သင့်ကိုယ်သင် သုံးသပ်ဆင်ခြင်သင့်သည့်ပုံ ဖြစ်သည်။ သင်သည် သင်၏တာဝန်တွင် အစဉ်ပေါ့ဆပြီး ဝတ်ကျေတမ်းကျေပြုကာ သစ္စာမရှိသကဲ့သို့၊ သင်သည် ဘုရားသခင်ကို နာကျင်စေခဲ့သည်ကို သိလာနိုင်လျှင် မည်သည့်အရာကို ပြုလုပ်သင့်သနည်း။ သင်က ‘ဤတွင် တစ်ခုခုမှားနေသည်ကို ထိုအခိုက်အတန့်တွင် ငါခံစားရသည်။ သို့သော် ယင်းကို ပြဿနာအဖြစ် ငါ သဘောမထားခဲ့ပေ။ ပေါ့ဆစွာဖြင့် ဖော့ပြောလိုက်သည်။ ယခုမှသာ ငါသည် တကယ်ကို ပေါ့ဆပြီး ဝတ်ကျေတမ်းကျေပြုသည်၊ ငါ၏ တာဝန်ကို စံမီအောင် မထမ်းဆောင်ခဲ့ဆိုသည်ကို သဘောပေါက်ခဲ့သည်။ ငါသည် အမှန်ပင် အသိစိတ်နှင့် ဆင်ခြင်တုံတရားကင်းမဲ့သည်’ ဟု ပြောဆိုသင့်သည်။ သင်သည် ပြဿနာကို တွေ့ရှိပြီး သင့်ကိုယ်သင် အနည်းငယ်သိလာသည်။ ထို့ကြောင့် ယခုအခါတွင် သင့်ကိုယ်သင် ပြောင်းလဲရမည်။ သင့်တာဝန်ကို ထမ်းဆောင်ခြင်းအပေါ် သင်၏ သဘောထားက မှားယွင်းသည်။ သင်သည် အပိုအလုပ်တစ်ခုကဲ့သို့ ယင်းကို ဂရုမစိုက်။ ယင်းကို စိတ်နှစ်မြုပ်လုပ်ကိုင်ခြင်းမရှိ။ သင်သည် ဤသို့ ထပ်မံ၍ ပေါ့ဆပြီး ဝတ်ကျေတမ်းကျေပြုလျှင် ဘုရားကို ဆုတောင်းပြီး ဘုရားသခင်ကို သင့်အား ပဲ့ပြင်ဆုံးမကာ ရိုက်နှက်ဆုံးမစေရမည်။ မိမိတာဝန်ကို ထမ်းဆောင်ရာတွင် ဤသို့သော စိတ်ရှိရမည်။ ထိုမှသာ အမှန်တကယ် နောင်တရနိုင်သည်။ မိမိ၏ အသိစိတ်ကရှင်းလင်းပြီး တာဝန်ကို ထမ်းဆောင်ခြင်းအပေါ် မိမိသဘောထားက ပြောင်းလဲမှသာ မိမိကိုယ်ကို ပြောင်းလဲပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်၏နှုတ်ကပတ်တော်ကို မကြာခဏ ဖတ်ရှုပြီး သမ္မာတရားကို တစိမ့်စိမ့် စဉ်းစားဆင်ခြင်ခြင်း၌သာလျှင် ရှေ့ဆက်ရာ လမ်းကြောင်းရှိသည်) တာဝန်ကို ကောင်းစွာထမ်းဆောင်ခြင်းက မခက်ခဲဘူး၊ ကျွန်မတို့ဟာ စစ်မှန်ရမယ်၊ ဘုရားရဲ့ စိစစ်မှုကို လက်ခံရမယ်၊ ကျွန်မတို့သိတာ၊ လုပ်နိုင်တာကို အစွမ်းကုန် လုပ်ရမယ်၊ လှည့်ကွက်တွေ မသုံးရဘူး၊ ဝတ်ကျေတမ်းကျေမဆန်ရဘူး၊ ကျွန်မတို့တာဝန်ကို ကောင်းကောင်းလုပ်ဖို့အတွက် ဒီသဘောထားမျိုးလိုတယ်ဆိုတာကို ကျွန်မမြင်အောင် ဘုရားနှုတ်ကပတ်တော်တွေက ကူညီပေးခဲ့တယ်။ ဒါကြောင့် ဒီတစ်ခါမှာ ကျွန်မ ဘုရားသခင်ကို ထပ်ပြီး စိတ်မပျက်စေရဘူးလို့ စိတ်ပိုင်းဖြတ်လိုက်တယ်။ ကျွန်မရဲ့ နောင်တရကို ဘုရားသခင်ကို ပြရမယ်။ ကျွန်မက တကယ်အလုပ်ကြိုးစားပြီး ရိုးသားစစ်မှန်တယ်ဆိုတာ ပြရမယ်။ ကျွန်မကူညီပံ့ပိုးပြီးတာတောင် အဲဒီလူသစ်တွေက စုဝေးပွဲတွေကို မတက်ဘူးဆိုရင် ကျွန်မက ကိုယ့်တာဝန်ကို ဖြည့်ဆည်းပြီးခဲ့ပြီး အပြစ်မရှိဖြစ်နေဦးမှာပဲ။

လက်တွေ့လုပ်ဖို့လမ်းကြောင်းတစ်ခုရှာနေတဲ့ တခြားအစ်မတစ်ယောက်ဆီကို ကျွန်မ စကားပြောဖို့ သွားတယ်။ ဘာသာရေးအယူအဆတွေရှိနေတဲ့ အဲဒီလူသစ်ကိုလည်း ကျွန်မ မိတ်သဟာယဖွဲ့ဖို့ ဆက်သွယ်ခဲ့တယ်။ ကျွန်မကိုယ်တိုင်ရဲ့ ယုံကြည်ခြင်းလမ်းကြောင်းကို သူ့ကို ဖွင့်ပြောခဲ့တယ်။ ကျွန်မ အံ့ဩသွားရတာက သူက ကျွန်မစာတွေကို ပြန်တယ်။ သူက တကယ်တမ်းမှာ စုဝေးပွဲတွေကို တော်တော် နှစ်သက်တယ်။ ဒါပေမဲ့ မဖြေရှင်းရသေးတဲ့ အယူအဆတွေ၊ ရှုပ်ထွေးမှုတွေ နည်းနည်းရှိနေတာ။ ဒီလူသစ်ရဲ့ ရင်ထဲက စကားတွေကြောင့် ကျွန်မ တော်တော် စိတ်နိုးကြွလာပြီး သူ့အယူအဆတွေကို ဦးတည်တဲ့ မိတ်သဟာယကို ကျွန်မ မျှဝေခဲ့တယ်။ နောက်ဆုံးမှာ သူက စုဝေးပွဲတွေတက်ဖို့ သဘောတူပြီး မကြာခင်မှာ တာဝန်တစ်ခု ယူခဲ့တယ်။ အခြေအနေတွေက ဒီလိုဖြစ်လာတာကို မြင်တော့ ကျွန်မ ဖော်ပြလို့မရတဲ့ ခံစားမှုဖြစ်ခဲ့တယ်။ ဝမ်းမြောက်မှုနဲ့ နောင်တကိုပါ ခံစားရတယ်။ ကျွန်မကို ကိုယ့်ကိုယ်ကိုယ်သိပြီး တာဝန်အပေါ် ကျွန်မသဘောထားကို ပြင်ဖို့အတွက် အခွင့်ပေးတဲ့ ဘုရားနှုတ်ကပတ်တော်တွေရဲ့ ဉာဏ်အလင်းဖွင့်ပြမှုမပါရင် နောက်ထပ် ပြစ်မှားမှုတစ်ခုကို ကျွန်မ ကျူးလွန်မိမှာပဲ။ အဲဒီနောက်တော့ အလုပ်ရှုပ်နေတဲ့ လူသစ်ကို ကျွန်မထပ်ပြီး ဆက်သွယ်တယ်။ အရင်ကတော့ ကျွန်မ သူ့အခက်အခဲတွေကို ထည့်မစဉ်းစားဘဲ စုဝေးပွဲတွေကို တက်ဖို့ သူ့ကို အမြဲတမ်း တွန်းအားပေးနေခဲ့တာ။ ဒီတစ်ခါတော့ သူ့ရဲ့ တကယ့်အခြေအနေကို အခြေခံပြီး သူ့ကို ကူညီဖို့ ဘုရားနှုတ်ကပတ်တော်တွေကို မိတ်သဟာယဖွဲ့လိုက်တယ်။ ပြီးတော့ စုဝေးပွဲအချိန်တွေကို သင့်တော်အောင်ညှိပေးလိုက်တယ်။ သူက စုဝေးပွဲတစ်ခုအတွက် အချိန်မရတဲ့အခါမှာ ကျွန်မက သူအားတဲ့အချိန်ကျတော့ သူနဲ့အတူ ဘုရားနှုတ်ကပတ်တော်တွေ ဖတ်ပြီး စိတ်ရှည်ရှည်နဲ့ မိတ်သဟာယမျှဝေတယ်။ နောက်တော့ သူက သူ့ရင်ထဲမှာရှိတာကို ကျွန်မကို ဖွင့်ပြောချင်စိတ်ဖြစ်လာပြီး သူဖတ်ခဲ့တဲ့ ဘုရားနှုတ်ကပတ်တော်တွေအကြောင်းပြောတယ်။ သူက ဘာပဲဖြစ်နေနေ စုဝေးပွဲတွေ၊ ဘုရားနှုတ်ကပတ်တော်ကို စားသောက်တာတွေကို ဒီအတိုင်း လက်မလျှော့ဘူးလို့လည်း ကျွန်မကို ပျော်ပျော်ရွှင်ရွှင်နဲ့ ပြောတယ်။ အဲဒီနောက်တော့ သူက ဘယ်တော့မှ နောက်ထပ်စုဝေးပွဲ မပျက်တော့ဘူး။ သူ့အလုပ်က ဘယ်လောက်ပဲ ရှုပ်နေပါစေ ဘုရားနှုတ်ကပတ်တော်ကို ဆင်ခြင်ဖို့ အချိန်ပေးအပ်တယ်။ နောက်ပိုင်းမှာ နောက်ထပ် လူသစ်တွေကို ကျွန်မ ပံ့ပိုးပေးခဲ့ပြီး ကျွန်မတို့ဆီ ပြန်လာအောင် ခေါ်ခဲ့တယ်။ ကျွန်မ သဘောထားကို ပြင်ပြီး ဘုရားကို အမှီပြုပြီးတော့ တကယ်အားစိုက်လိုက်တာနဲ့ ကျွန်မတာဝန်မှာ ပိုကောင်းတဲ့ရလဒ်တွေ ရခဲ့တယ်။

ကျွန်မက အရင်က ကိုယ့်တာဝန်မှာ အမြဲတမ်း သစ္စာဖောက်ပြီး ဝတ်ကျေတမ်းကျေဆန်ခဲ့တယ်။ ရုပ်ပိုင်းမှာ ဒုက္ခမခံရပေမဲ့ အမြဲတမ်း ဆင်းရဲဒုက္ခထဲမှာ ရှင်သန်နေရတယ်။ ဘုရားရဲ့ လမ်းပြမှုကို မခံစားရဘူး။ ကျွန်မတာဝန်မှာ အောင်မြင်တာ ပိုပိုနည်းလာတယ်။ ဉာဏ်အလင်းပွင့်လင်းမှု လုံးဝ မရှိဘူး။ ဘုရားက ကျွန်မကို စွန့်ပစ်ပြီး ထုတ်ပယ်မှာလားဆိုတာ အမြဲတမ်း စိတ်ပူနေခဲ့တယ်။ အရမ်းစိတ်ဓာတ်ကျပြီး နာကျင်နေခဲ့တာပေါ့။ ကျွန်မ တာဝန်မှာ စိတ်နှစ်လိုက်တာနဲ့ ဘုရားရဲ့ တည်ရှိမှုနဲ့ လမ်းပြမှုကို ခံစားရနိုင်တယ်။ ကျွန်မတာဝန်မှာလည်း တိုးတက်မှုရှိခဲ့ပြီး ငြိမ်းအေးတဲ့ သက်သာတဲ့ခံစားချက်ကို ရခဲ့ပါတယ်။ ကိုယ့်တာဝန်အပေါ် ကိုယ့်သဘောထားက ဘယ်လောက်အရေးကြီးတယ်ဆိုတာ ကျွန်မ တကယ် ကြုံတွေ့ခဲ့ရတယ်။ အခက်အခဲတွေကို ရင်ဆိုင်ရတဲ့အခါ တကယ့် အဖိုးအခကို ပေးဆပ်ပြီး ဘုရားအလိုတော်ကို အလေးထားမှသာ သန့်ရှင်းသောဝိညာဉ်တော်ရဲ့ ဉာဏ်အလင်းဖွင့်ပြမှုကို ရနိုင်ပြီး ကျွန်မတို့တာဝန်မှာ အကျိုးအမြတ်တွေ ရှိနိုင်ပါတယ်။


၁၅။ ခင်တွယ်မှုများက မူအရဖြစ်ရမည်

ရှန့်ရှန့် အမေရိကန်နိုင်ငံ

ကလေးတစ်ယောက်အနေနဲ့ ကျွန်မ မိဘတွေနဲ့ ဆရာတွေက လူကောင်းတစ်ယောက်ဖြစ်ဖို့နဲ့ ကျေးဇူးတင်တတ်ဖို့ သွန်သင်ပေးခဲ့တယ်။ “ညောင်စေ့လောက် ကျေးဇူးပြုခံရရင်၊ ညောင်ပင်ကြီးလောက် ပြန်ဆပ်ပါ” ဆိုတဲ့ ဆိုရိုးအတိုင်းပဲ။ ဒါကြောင့် ကလေးဘဝကတည်းက၊ ဒါဟာ သူများတွေနဲ့ အဆင်ပြေဖို့ ကျွန်မရဲ့ စည်းမျဉ်းဖြစ်ခဲ့တယ်။ အထူးသဖြင့် တခြားလူတွေ ကျွန်မကို ကြင်နာတဲ့အခါ၊ သူတို့ရဲ့ ကြင်နာမှုကို နှစ်ဆပြန်ပေးဖို့ ကျွန်မ အကောင်းဆုံးလုပ်ခဲ့တယ်။ အချိန်ကြာတာနဲ့အမျှ ကိုယ့်အနားက လူအများစုဆီကနေ သဘောကျ၊ ချီးမွမ်းတာကို ရခဲ့ပြီး၊ ကျွန်မက ကြင်နာတတ်တယ်လို့ မိသားစုနဲ့ မိတ်ဆွေတွေက ခံစားရလို့ ကျွန်မနဲ့ အဆက်အဆံ လုပ်ချင်ခဲ့ကြတယ်။ ဘုရားကို ယုံကြည်ပြီးတဲ့နောက်မှာ၊ ညီအစ်ကို မောင်နှမတွေနဲ့ အဲဒီအတိုင်း အဆင်ပြေနေခဲ့တယ်။ ဒီလိုပြုမူနေထိုင်တာက ကျွန်မကို အသိစိတ်ရှိတဲ့ လူကောင်းတစ်ယောက်ဖြစ်စေတယ်လို့ တွေးမိတယ်။ ကျွန်မကို ဖော်ထုတ်ဖို့ ဘုရားစီစဉ်တဲ့ အခြေအနေတွေနဲ့ ဘုရားနှုတ်ကပတ်တော် ထုတ်ဖော်ပြတဲ့ အရာကတစ်ဆင့်ပဲ၊ ဒီထုံးတမ်းဓလေ့ ယဉ်ကျေးမှု အတွေးတွေက အမှန်တရားမဟုတ်သလို၊ ကျွန်မတို့ ဆောင်ရွက်၊ ပြုမူနေထိုင်သင့်ပုံအတွက် စံမဟုတ်မှန်း ကျွန်မ သဘောပေါက်ခဲ့တာပါ။

၂၀၁၈ခုနှစ် စက်တင်ဘာလမှာ၊ လက်တွေ့အလုပ်မလုပ်တဲ့အတွက် ခေါင်းဆောင်အနေနဲ့ ကျွန်မ အထုတ်ခံခဲ့ရတယ်။ အဲဒီတုန်းက ကျွန်မအရမ်း အပျက်သဘောဆောင်ပြီး အားနည်းခဲ့ပေမဲ့၊ စီမံခန့်ခွဲရေး အလုပ်ကို ကြီးကြပ်တဲ့ အစ်မလီက ကျွန်မကို အားပေး၊ ကူညီဖို့ ဘုရားနှုတ်ကပတ်တော်စာပိုဒ် အများကြီး ပို့ပေးခဲ့ပြီး၊ ကျွန်မ အရမ်းတို့ထိခံခဲ့ရတယ်။ အစ်မလီက ကျွန်မကို အထင်မသေးရုံမက၊ အားပေး၊ ကူညီတယ်လို့ ခံစားခဲ့ရတယ်။ အဲဒီနောက်၊ အစ်မလီက စီမံခန့်ခွဲရေး အလုပ်လုပ်ဖို့ ကျွန်မအတွက် စီစဉ်ပေးခဲ့တယ်။ ကျွန်မကို သူ အရမ်းဂရုစိုက်ခဲ့ပြီး၊ ကျွန်မတို့တာဝန်မှာ ကိစ္စတွေနဲ့ပတ်သက်လို့ ကျွန်မရဲ့ အတွေးနဲ့ အယူအဆတွေကိုလည်း အရင်မေးခဲ့တယ်။ အစ်မလီက ကျွန်မကို အရမ်းတန်ဖိုးထားတာ တွေ့ရတော့၊ သူ့ကို ပိုလို့တောင် ကျေးဇူးတင်မိခဲ့တယ်။ နောက်ပိုင်းမှာ၊ အသင်းတော် ခေါင်းဆောင်က ကျွန်မအပေါ် သုံးသပ်ချက်တွေကို စုံစမ်းစစ်ဆေးခဲ့တယ်၊ တချို့ ညီအစ်ကို မောင်နှမတွေက ကျွန်မကို အထင်လွဲတဲ့ အရာတွေ ပြောခဲ့ကြပြီး၊ အစ်မလီက အဖြစ်အပျက်ကို သိသလို၊ ကျွန်မနဲ့ပတ်သက်လို့ အမှန်တရားတွေကို ချက်ချင်း ရှင်းခဲ့တယ်။ ဒီအတွက် သူ့ကို ပိုလို့တောင် ကျွန်မ ကျေးဇူးတင်မိခဲ့တယ်၊ အရေးကြီးချိန်မှာ သူက ကျွန်မအတွက် ထွက်ပြောပေးပြီး ကျွန်မနာမည်ကို အဖတ်ဆယ်ပေးခဲ့တယ်လို့ ခံစားရလို့ပေါ့။ သူ့ကို နှုတ်နဲ့ ကျေးဇူးတင်တဲ့ စကား တစ်လုံးမှမပြောခဲ့ပေမဲ့၊ သူ့ကို ကျွန်မရဲ့ ကျေးဇူးတင်ရှိမှု ဖော်ပြဖို့ အခွင့်အရေး အမြဲ ရှာချင်ခဲ့တယ်။

ဒါပေမဲ့ နောက်သိပ်မကြာခင်မှာ၊ လက်တွေ့အလုပ် မလုပ်တဲ့အတွက် သူ အထုတ်ခံလိုက်ရပြီး၊ အဖွဲ့ခေါင်းဆောင်အနေနဲ့ ကျွန်မ အရွေးခံခဲ့ရတယ်။ အစ်မလီရဲ့ အလုပ်ကို နောက်ဆက်တွဲလုပ်တဲ့ လုပ်ငန်းစဉ်မှာ၊ သူက သူ့အလုပ်မှာ မကြာခဏ မေ့တတ်ပြီး၊ သတိမရှိတာကို တွေ့ရတယ်။ ညင်သာတဲ့ လေသံနဲ့ သူ့ကို ကျွန်မ မေးခဲ့တယ်၊ “အစ်မလီရေ၊ ဘာလို့ အစ်မက အစ်မရဲ့တာဝန်မှာ အရမ်းကို နမော်နမဲ့ ဖြစ်ရတာလဲ”လို့ပေါ့။ ဒါကိုကြား‌တော့ သူက သူ့ကိုယ်သူ သုံးသပ်မဲ့အစား၊ “ငါက အသက်ကြီးသလို မှတ်ဉာဏ်လည်း မကောင်းဘူးလေ” လို့ ပြောတယ်။ အဲဒီနောက်မှာ အစ်မလီက သူ့တာဝန်မှာ မကြာခဏ မေ့တတ်သေးတာကို ကျွန်မရဲ့ တွဲဖက် အစ်မက မြင်ပြီး၊ အဲဒီအကြောင်းကို အကြိမ်တော်တော်များများ သတိပေးခဲ့ပေမဲ့၊ သူက နည်းနည်းမှ မပြောင်းလဲခဲ့ဘူး။ အဲဒါကိုလည်း ကျွန်မ သဘောပေါက်ခဲ့ပြီး အဲဒါ သူ့ကို ထောက်ပြဖို့ အချိန်ကောင်း ရှာချင်မိခဲ့တယ်။ ဒါပေမဲ့ နောက်တော့ ပထမဆုံး ကျွန်မ အထုတ်ခံခဲ့ရတုန်းက၊ မကောင်းတဲ့ အခြေအနေမှာ ကျွန်မရှိခဲ့ပြီး၊ သူက ကျွန်မကို အရမ်း ညင်ညင်သာသာ ကူညီ၊ အားပေးခဲ့တာကို သတိရမိခဲ့တယ်။ အခု သူက ခုတင် အထုတ်ခံခဲ့ရတာလေ။ ဒီတော့ ခုချိန်မှာ သူ့ပြဿနာတွေကို ထောက်ပြရင်၊ ကျွန်မအရမ်း ရက်စက်တယ်လို့ သူ ထင်သွားမှာ မဟုတ်လား။ ဒါ့အပြင်၊ သူက ခုလေးတင် အထုတ်ခံခဲ့ရသလို၊ မကောင်းတဲ့ အခြေအနေမှာ ရှိလို့ သူ့အမှားတွေက ခွင့်လွှတ်လို့ရတယ်။ သူ့ကို ချစ်ချစ်ခင်ခင်နဲ့ ကျွန်မ ကူညီ၊ အားပေးပြီး ကိစ္စတွေကို ပြောင်းလဲဖို့ အချိန်ပေးရမယ်လေ။ အဲဒီနောက်မှာ၊ အစ်မလီက အလုပ်ကို ကောင်းကောင်း မလုပ်ချိန်မှာ၊ ကျွန်မတွဲဖက်နဲ့ ကျွန်မက အဲဒါကို သူ့အတွက် တိုက်ရိုက်လုပ်ပေးလိုက်တယ်။ တချို့အရာတွေကို သူ မေ့မှာကြောက်လို့ ကျွန်မ မကြာခဏ သတိပေးခဲ့သလို၊ သူ့အခြေအနေနဲ့ပတ်သက်လို့ မကြာခဏ မိတ်သဟာယပြုပြီး မေးမြန်းခဲ့တယ်။ အလုပ်အကြောင်း အတော်များများ ဆွေးနွေးရာမှာ၊ သူ့အကြံပြုချက်တွေက စည်းမျဉ်းတွေနဲ့ မကိုက်သလို၊ ညီအစ်ကို မောင်နှမ အများစုက လက်မခံခဲ့ကြပေမဲ့၊ သူ့ရှုထောင့်အမြင်က မှန်တယ်လို့ အတင်းပြောနေတုန်းပဲဖြစ်သလို၊ တခြားလူတွေကို အတင်းလက်ခံစေခဲ့တယ်။ အဲဒါက ဆွေးနွေးတာတွေကို ဆက်လုပ်ဖို့ မဖြစ်နိုင်လုနီးပါး ဖြစ်သွားစေခဲ့တယ်။ သူ့ကို အရမ်းကို သတိပေးချင်ခဲ့ပေမဲ့၊ ခုတစ်လော သူက အထုတ်ခံရပြီး၊ စိတ်မချမ်းမမြေ့ဖြစ်နေတာ ဖြစ်ရမယ်လို့လည်း တွေးမိတယ်။ အခု သူ့ပြဿနာတွေကို ဖော်ထုတ်လိုက်ရင်၊ အနာကို ဆားပွတ်ပေးတာ ဖြစ်မှာ မဟုတ်လား။ ဒီတော့ သူ့ဘာသာ အချိန်တန်ရင် သဘောပေါက်မှာပါလို့ မျှော်လင့်ရင်းနဲ့ ကျွန်မ ထားလိုက်တယ်။ အဲဒါကို တွေးကြည့်တဲ့အခါ၊ သူ့ကို သတိပေးချက်တစ်ခုမှ ကျွန်မ မပေးခဲ့သလို၊ အလုပ်ဆွေးနွေးမှုတွေမှာ သူ ပါဝင်တာနည်းအောင်ပဲ သေချာကြိုးစားခဲ့တယ်။ ဒါပေမဲ့ သူ့ကိုယ်သူ သုံးသပ်ဖို့ထက်၊ သူ့အယူအဆတွေကို နားမထောင်ဘူးလို့ပြောပြီး ကျွန်မကို သူ သွယ်ဝိုက်တိုက်ခိုက်ခဲ့တယ်။ သူ့ကိုယ်သူ မသိတာကို နောက်ဆုံး မြင်ရတဲ့အခါ၊ မတတ်သာတဲ့အဆုံး စိတ်ကိုမောင်းတင်ပြီး စွပ်စွဲလိုက်တယ်။ ကျွန်မ ပြောလိုက်တယ်။ “အစ်မလီက အရမ်း မာနထောင်လွှားပြီး ကိုယ်မှန်တယ်ထင်တယ်။ အစ်မကိုယ်အစ်မ တကယ်ကို သုံးသပ်သင့်တယ်နော်” လို့ပေါ့။ သူ့မျက်နှာ နည်းနည်း တင်းသွားသလို အသံတိုးသွားတာ တွေ့ရတယ်။ ကျွန်မ ရုတ်တရက် စိတ်မကောင်းဖြစ်သွားတယ်။ သူ့ကို ဒီလိုဆက်ဆံတာ ကျွန်မအတွက် နည်းနည်းများ လွန်သွားလားပေါ့။ အရင်က ကျွန်မကို သူ အကူအညီအားလုံး ပေးပြီးတဲ့နောက်မှာ၊ ဒီလိုလုပ်တာက နည်းနည်း ရက်စက်လွန်းသွားသလားပေါ့။ ဒါကြောင့် ကျွန်မ ကိုယ့်ကိုယ်ကိုယ် စအပြစ်တင်မိတယ်။ ရက်နည်းနည်းကြာပြီးတဲ့နောက်၊ အစ်မလီရဲ့ အလုပ်ကို ကျွန်မနဲ့ ကျွန်မတွဲဖက်က မကြာခဏ လုပ်ခဲ့တာကို ကြီးကြပ်ရေးမှူးက တွေ့သွားတယ်၊ ဒီတော့ အစ်မလီက သူ့တာဝန်မှာ ဘယ်လိုနေလဲလို့ မေးတယ်။ အဲဒီမေးခွန်းက ကျွန်မကို စိတ်ပူပန်သွားစေတယ်။ အစ်မလီရဲ့ အခြေအနေကို ရိုးရိုးသားသား ဖြေရရင်၊ သူ ရွှေ့ပြောင်းခံသွားရနိုင်တယ်လေ။ သူစီစဉ်ပေးခဲ့လို့သာ ကျွန်မက စီမံကြီးကြပ်ရေး အလုပ်ကို လုပ်နိုင်ခဲ့တာလေ။ သူက ကျွန်မကို ပုံမှန် ကောင်းကောင်း ဆက်ဆံခဲ့ပြီး၊ အရေးကြီးတဲ့အချိန်မှာ ကူညီ၊ အားပေးခဲ့တယ်။ ကျွန်မ အဖွဲ့ခေါင်းဆောင်ဖြစ်နေတုန်း သူ အထုတ်ခံခဲ့ရရင်၊ ကျွန်မအရမ်းရက်စက်ပြီး အကြင်နာမဲ့တယ်လို့ သူ ထင်သွားမလား။ သူ့အလုပ်ကို ကာကွယ်ပေးဖို့၊ သူ့အပြူအမူအကြောင်း အရှိအတိုင်း ရေးပြီးတဲ့နောက်မှာ၊ “ဒီအပြုအမူတွေက လတ်တလော အထုတ်ခံရတဲ့နောက် သူ့ရဲ့ မကောင်းတဲ့ အခြေအနေကြောင့်ပါ။ သူက သတိရှိရှိ ပြောင်းလဲဖို့ ကြိုးစားနေပါတယ်”လို့ ဖြည့်ရေးဖို့ အထူးအားထုတ်ခဲ့တယ်။ နောက်ပိုင်းမှာ သူ အထုတ်မခံရအောင်လို့၊ အစည်းအဝေး အတော်များများမှာ၊ သူ့အခြေအနေနဲ့ ပတ်သက်လို့ ကူညီဖို့ ကျွန်မ တမင် မိတ်သဟာယပြုပေးခဲ့ပေမဲ့၊ သူအမြဲလုပ်ခဲ့တဲ့အတိုင်း ဖြစ်သလို ဆက်လုပ်နေခဲ့ပြီး၊ သူ့တာဝန်မှာ အမြဲတစေ ပြဿနာတွေ ရှိခဲ့တယ်။ တစ်ကြိမ်မှာတောင် ဘယ်သူ့ကိုမှ မတိုင်ပင်ဘဲ မလိုအပ်တဲ့ ပစ္စည်းတွေ သူ ဝယ်ခဲ့ပြီး၊ ကုန်ကျစရိတ်က ပုံမှန်ထက် အများကြီး မြင့်ခဲ့တယ်။ ကျွန်မ အရမ်းဒေါသထွက်ပြီး သူ့ကို ကိုင်တွယ်ဖြေရှင်းချင်ခဲ့ပေမဲ့၊ အရင်က ကျွန်မတို့ရဲ့ ဆက်ဆံရေးကြောင့်၊ ကိုယ့်ဒေါသစိတ်ကို ထိန်းခဲ့တယ်။ အဲဒါကို ထပ်မလုပ်ဖို့နဲ့ တာဝန်မှာ ပိုဂရုစိုက်ဖို့ပဲ ကျွန်မ ဖျောင်းဖျခဲ့တယ်။ မလုပ်တော့ဖို့ သူ သဘောတူပြီးတဲ့နောက်မှာ၊ ကျွန်မ အဲဒီအကြောင်း ဘာမှ ထပ်မပြောတော့ဘူး။ အဲဒီအတောအတွင်းမှာ၊ ညီအစ်ကို မောင်နှမတွေက သူ့အလုပ်ထဲက ပြဿနာတွေအကြောင်း ကျွန်မကို ဆက်ပြောခဲ့ကြတယ်။ သူ့ကို ကျွန်မ ပြစ်တင်မောင်းမဲပြီး ကိုင်တွယ်ဖြေရှင်းချင်ခဲ့ပေမဲ့၊ သူ့ကို ရင်ဆိုင်တဲ့အခါ၊ ကိုယ့်နှုတ်ကို မဟနိုင်ခဲ့ဘူး။ အကြိမ်အနည်းငယ် စကားလုံးတွေ ထွက်လာလုနီးနီး ဖြစ်ပေမဲ့ ကျွန်မ မျိုသိပ်ခဲ့တယ်။ နောက်ပိုင်းမှာ အစ်မလီက သူ့တာဝန်မှာ ဘယ်လိုလုပ်နေတယ်ဆိုတာ သိရဖို့ ကြီးကြပ်ရေးမှူး လာတယ်။ အခြားသူတွေနဲ့ပတ်သက်တဲ့ စည်းမျဉ်းတွေအပေါ် အခြေခံသုံးသပ်ပြီး၊ အစ်မလီက စီမံအုပ်ချုပ်ရေး အလုပ်ကို ဆက်လုပ်ဖို့ မသင့်တော်ဘူးလို့ သူ ဆုံးဖြတ်လိုက်သလို၊ သူ့ကို မကြာခင် ထုတ်ဖို့ ကျွန်မကို တိုက်တွန်းတယ်။ ဒါပေမဲ့ ကြီးကြပ်သူအနေနဲ့ အစ်မလီက အထုတ်ခံရတာ မကြာသေးဘူးလေ။ လက်ရှိတာဝန်ကနေ သူ အခု ဖယ်ရှားခံရရင်၊ ထိုးနှက်ချက်ကို သူ ခံနိုင်ပါ့မလား။ အဲဒါကို သူ ခံယူနိုင်ပါ့မလား။ အဲဒီအချိန်မှာပဲ၊ အရင်က ကျွန်မကို သူ ကူညီခဲ့တဲ့ ပုံရိပ်တွေ စိတ်ထဲတဖျပ်ဖျပ် ပေါ်လာခဲ့တယ်။ အဲဒီရက်တွေမှာ၊ သူ့ကို ရင်ဆိုင်ဖို့ တွေးကြည့်တော့၊ ကျွန်မ စိတ်မချမ်းမသာဖြစ်ပြီး စိတ်ပျက်ရတယ်။ ညတော်တော်များများ၊ ကျွန်မ လူးလှိမ့်ပြီး အိပ်လို့မရဘူး။ ကျွန်မ အထုတ်ခံခဲ့ရတဲ့အချိန်လောက်ကို ဆိုးဆိုးရွားရွား ခံစားခဲ့ရတယ်။ ကျွန်မ မတွေးဘဲမနေနိုင်ခဲ့ဘူး၊ “အရင်က သူ ငါ့ကို ကြင်နာခဲ့ပေမဲ့၊ သူ့ကို အခု ငါ ကိုယ်တိုင် ထုတ်ပြီး သူ့ရဲ့ အပြုအမူကို ဖော်ထုတ်ရမှာ။ ငါက ကျေးဇူးကန်းတဲ့လူလို့ သူ ထင်ပြီး အဲဒီအတွက် ငါ့ကို မကျေမချမ်း ဖြစ်မလား”ပေါ့။ ကိုယ့်စိတ်ထဲက ဝေဖန်ရှုတ်ချမှုကို ရှောင်ဖို့၊ အစ်မလီနဲ့ မိတ်သဟာယပြုဖို့ ကြီးကြပ်ရေးမှူးကို တောင်းဆိုချင်ခဲ့ပေမဲ့၊ သူ့နောက်မှာ ရပ်ပြီး နည်းနည်းပြောတာ၊ ဆင်ခြေတစ်ခုပေးတာတောင် လုံးဝ အလုပ်မဖြစ်ခဲ့ဘူး။ ဒါပေမဲ့ ဒီလိုရည်ရွယ်ချက်တွေက စက်ဆုပ်စရာနဲ့ ရှက်စရာဖြစ်မှန်း သိခဲ့လို့၊ အကျပ်ရိုက်တာနဲ့ ပိတ်မိနေခဲ့တယ်။ ဝေဒနာနဲ့ ဘုရားဆီ ကျွန်မ ဆုတောင်းတယ်၊ “ဘုရားသခင်၊ အစ်မလီကို ထုတ်ပယ်တာက မှန်မှန်း ကျွန်မ သိပေမဲ့၊ ဘာလို့ ကျွန်မအတွက် အရမ်းခက်ခဲရတာလဲ။ ဘုရားသခင်၊ ကျွန်မပြဿနာက ဘယ်မှာလဲ။ ကိုယ့်ကိုယ်ကိုယ် သိအောင် လမ်းပြတော်မူပါ” လို့ပေါ့။

ဆုတောင်းပြီးတဲ့နောက်မှာ၊ တွေးမိတယ်၊ တခြားလူတွေကို ထုတ်ပယ်ချိန်မှာ သိပ်မခက်ခဲ့ဘူး၊ ဒီတော့ ဘာလို့ အစ်မလီကို ထုတ်ပယ်တာကို ငါဘာလို့ အရမ်း မပြတ်မသား ဖြစ်ရတာလဲလို့ပေါ့။ ရှာဖွေရင်းနဲ့၊ ဒီဘုရားနှုတ်ကပတ်တော်တွေ ဖတ်ခဲ့ရတယ်။ “လူအချို့သည် အလွန့်အလွန် စိတ်အာရုံခံစားချက် ပြင်းပြကြလေသည်။ နေ့စဉ် ၎င်းတို့ ပြောဆိုသမျှနှင့် အခြားသူများအပေါ် ပြုမူသည့်နည်းလမ်း အားလုံး၌ ၎င်းတို့၏စိတ်ခံစားချက်များအားဖြင့် ၎င်းတို့ အသက်ရှင်နေထိုင်နေကြလေသည်။ ၎င်းတို့သည် ဤလူ၊ ထိုလူအပေါ် ချစ်ခင်မှု ခံစားကြပြီး နေ့တိုင်း မျက်နှာသာ ပြန်ပေးပြီး ခံစားချက်ကောင်းများ ပြန်ပေးရန် တာဝန်ရှိသည်ဟု ခံစားကြရလေသည်။ ၎င်းတို့ လုပ်ဆောင်သည့်အရာတိုင်းတွင်၊ စိတ်ခံမှု နယ်ပယ်ထဲတွင် ၎င်းတို့ အသက်ရှင်ကြလေသည်။...စိတ်ခံစားချက်များသည် ဤလူ၏ ဆိုးဆိုးရွားရွား ချို့ယွင်းချက် ဖြစ်သည်ဟု သင်ဆိုနိုင်သည်။ ၎င်းတို့လုပ်ဆောင်သမျှကို ၎င်းတို့၏စိတ်ခံစားချက်များက စိုးမိုးထားသည်၊ ၎င်းတို့သည် သမ္မာတရားကို လက်တွေ့လုပ်ဆောင်နိုင်စွမ်းမရှိပေ၊ သို့မဟုတ် အခြေခံသဘောတရားအတိုင်း ပြုမူနိုင်စွမ်း မရှိပေ၊ ပြီးလျှင် ၎င်းတို့သည် ဘုရားသခင်ကို မကြာခဏ ဆန့်ကျင်ပုန်ကန်တတ်သည်။ စိတ်ခံစားချက်များသည် ၎င်းတို့၏ အကြီးမားဆုံး အားနည်းချက်၊ ၎င်းတို့၏ ဆိုးဆိုးရွားရွား ချို့ယွင်းချက်ဖြစ်ပြီး ၎င်းတို့အား လုံးလုံး ပျက်စီးစေနိုင်သည်။ အလွန်အကျွံ စိတ်လှုပ်ရှား ထိခိုက်လွယ်သောသူများသည် သမ္မာတရားကို လက်တွေ့လုပ်ဆောင်နိုင်စွမ်း မရှိပေ၊ သို့မဟုတ် ဘုရားသခင်ကို နာခံနိုင်စွမ်း မရှိပေ။ ၎င်းတို့သည် ဇာတိပကတိ၊ မိုက်မဲမှု၊ နားဝေတိမ်တောင်ဖြစ်ခြင်းတို့ဖြင့် ဖိစီးနေတတ်သည်။ ထိုသို့သော လူများသည် သဘာဝအားဖြင့် စိတ်အာရုံခံစားချက်ပြင်းပြသည်၊ ၎င်းတို့သည် မိမိတို့၏ စိတ်ခံစားချက်များဖြင့် အသက်ရှင်ကြသည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “လူ့သဘာဝကို သိရှိရန် နည်းလမ်း”) “မည်သည့်အရာက စိတ်ခံစားချက်များကို ပုံဖော်သနည်း။ အပြုသဘောဆောင်သည့်အရာတစ်ခုမျှမဟုတ်သည်မှာ သေချာသည်။ ယင်းသည် ရုပ်ပိုင်းဆိုင်ရာ ဆက်ဆံရေးများကို အာရုံစိုက်ခြင်းဖြစ်ပြီး ဇာတိပကတိ၏ မက်မောမှုကို ဖြည့်ဆည်းပေးခြင်းဖြစ်သည်။ မျက်နှာသာပေးခြင်း၊ အခြားလူများအတွက် ဆင်ခြေများပေးခြင်း၊ လွန်စွာချစ်ခင်ခြင်း၊ အလိုလိုက်ခြင်း၊ မွေ့လျော်ခြင်းတို့အားလုံးသည် စိတ်ခံစားချက်များဖြစ်သည်။ လူအချို့သည် စိတ်ခံစားချက်များကို အလွန်အရေးပေးကြသည်။ ၎င်းတို့အပေါ်တွင် ဖြစ်ပျက်သည့်အရာမှန်သမျှကို ၎င်းတို့၏ စိတ်ခံစားချက်များအရ တုံ့ပြန်ကြသည်။ ၎င်းတို့၏ စိတ်နှလုံးတွင် ဤသည်မှာ မှားယွင်းသည်ကို ကောင်းစွာ သိသည်။ သို့တိုင်အောင် စည်းမျဉ်းအတိုင်း ဆောင်ရွက်ဖို့ မဆိုထားနှင့်။ အရှိအတိုင်းမြင်ရန်ပင် မစွမ်းဆောင်နိုင်သေးပေ။ လူတို့သည် စိတ်ခံစားချက်၏ စိုးမိုးခြင်းကို အစဉ်ခံရသောအခါတွင် ၎င်းတို့သည် သမ္မာတရားကို လက်တွေ့လုပ်ဆောင်နိုင်စွမ်းရှိပါသလား။ ဤသည်မှာ အလွန်အမင်း ခက်ခဲသည်။ လူများစွာက သမ္မာတရားကို လက်တွေ့လုပ်ဆောင်ရန် မတတ်စွမ်းနိုင်ခြင်းမှာ စိတ်ခံစားချက်များအပေါ်တွင် မူတည်သည်။ ၎င်းတို့သည် စိတ်ခံစားချက်များကို အထူးအရေးကြီးသည်ဟု မှတ်ယူသည်။ စိတ်ခံစားချက်များကို ဦးစားပေးသည်။ ၎င်းတို့သည် သမ္မာတရားကို ချစ်သောလူများဖြစ်သလော။ သေချာပေါက်မဟုတ်ပေ။ အနှစ်သာရအရ စိတ်ခံစားချက်များသည် မည်သည့်အရာနည်း။ ယင်းတို့သည် ဖောက်ပြန်ပျက်စီးသော စိတ်သဘောထားအမျိုးအစားတစ်ခုဖြစ်သည်။ စိတ်ခံစားချက်များ၏ သရုပ်သကန်များကို စကားလုံးအချို့ကို အသုံးပြုခြင်းအားဖြင့် ဖော်ပြနိုင်သည်။ မျက်နှာသာပေးခြင်း၊ အလွန်အကျွံ ကာကွယ်ခြင်း၊ ရုပ်ပိုင်းဆိုင်ရာ ဆက်ဆံရေးများကို ထိန်းသိမ်းခြင်း၊ ဘက်လိုက်ခြင်း၊ ဤအရာတို့သည် စိတ်ခံစားချက်များဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သမ္မာတရား၏စစ်မှန်မှုဆိုသည်မှာ အဘယ်နည်း။”) ဘုရားနှုတ်ကပတ်တော်တွေ ဖတ်ပြီးတဲ့နောက်မှာပဲ အစ်မလီကို ခင်တွယ်မှုက အားကောင်းလွန်းပြီး ကိုယ့်ခံစားချက်တွေရဲ့ ဘောင်ခတ်တာ အမြဲခံရလို့ အစ်မလီကို ထုတ်ပယ်တာက ကျွန်မကို အရမ်း စိုးရိမ်၊ နာကျင်၊ ကသိကအောက် ဖြစ်စေခဲ့မှန်း သဘောပေါက်ခဲ့တယ်။ အစ်မလီက တစ်ခါ ကျွန်မကို ကူညီပြီး ကြင်နာပေးခဲ့လို့ သူ့ကို ကျွန်မ ကျေးဇူးတင်ရမယ်လို့ တွေးခဲ့တာပဲ။ သူ့တာဝန်ကို ဖြစ်သလိုလုပ်တာ၊ အလုပ်ကို နှောင့်နှေးစေပြီး ပြောင်းလဲဖို့ ငြင်းတာ မြင်တော့၊ သူ့ကို ပြုပြင်၊ ကိုင်တွယ်ဖြေရှင်းပေးသင့်မှန်း သေချာ သိခဲ့ပေမဲ့၊ သူ့ကိုယ့်ကိုယ်ကိုယ် လေးစားမှုကို ဖျက်စီးမိပြီး ကျွန်မကို စိတ်ဆိုးသွားမှာ ကြောက်လို့၊ အဲဒီအကြောင်းကို ညင်ညင်သာသာပဲ ပြောပြီး ပြဿနာကို ဒီအတိုင်းထားခဲ့တယ်။ မမှန်တဲ့ အမြင်တွေ သူ ကိုင်စွဲခဲ့ပေမဲ့ လူတွေ သူ့ကို အတင်း နားထောင်၊ နာခံစေခဲ့တယ်၊ အဲဒါက ဆိုးရွားတဲ့ အနှောင့်အယှက်ဖြစ်စေရင်းနဲ့ အလုပ်ဆွေးနွေးမှုတွေကို ခဏခဏ ရပ်သွားစေခဲ့တယ်။ ခဏကြာပြီးတဲ့နောက်၊ သူ့ကို ကျွန်မ မဖော်ထုတ်နိုင်၊ ကိုင်တွယ်မဖြေရှင်းနိုင်ခဲ့ဘူး။ အစ်မလီက သူ့တာဝန်ကို ဘယ်လိုလုပ်နေတယ်ဆိုတာ လာမေးတော့၊ သူ အထုတ်ခံရမှာ စိုးရိမ်လို့၊ ကျွန်မ လိမ်ပြီး ကြီးကြပ်ရေးမှူးကို စိတ်ရှုပ်ထွေးအောင်၊ မှန်မှန်ကန်ကန် မစီရင်နိုင်အောင် မျှော်လင့်ရင်းနဲ့ ပြောင်းလဲဖို့ သူကြိုးစားနေတယ်လို့ ပြောလိုက်တယ်။ အစ်မလီက စည်းမျဉ်းတွေမရှိဘဲ တာဝန်ကိုလုပ်ပြီး အလှူငွေတွေကို ဖြုန်းတီးခဲ့မှန်း မြင်တော့၊ သူ့ကို အပြစ်မတင်ခဲ့သလို၊ ကြောင်းကျိုးမမြင်ဘဲ ကာကွယ်ပြီး လိုက်လျောခဲ့တယ်။ ခုတော့ သူ့ကို ကျွန်မ ထုတ်ပြီး သူ့အပြုအမူကို ဖော်ထုတ်ရမှာဖြစ်သလို၊ ကြီးကြပ်ရေးမှူးကို အဲဒါ လုပ်ခိုင်းချင်တယ်။ ကျွန်မစိတ်ခံစားချက်တွေက အရမ်း အားကောင်းပြီး၊ သမ္မာတရား လက်တွေ့လုပ်တဲ့ သက်သေခံချက်အားလုံး ကင်းမဲ့ခဲ့တယ်။ အစ်မလီကို ကာကွယ်ပြီး ကျွန်မကို သူ မကျေမချမ်းမဖြစ်အောင်၊ ကျေးဇူးကန်းတဲ့သူလို့ မခေါ်အောင်၊ ဘုရားအိမ်တော်ရဲ့ အလုပ်အတွက် အလေးမထားဘဲ၊ သူ့ကို ဆက်ကာကွယ်ပြီး လိုက်လျောခဲ့တယ်။ စိတ်ခံစားချက်တွေထဲမှာ ကျွန်မအသက်ရှင်ခဲ့တယ်၊ သူ့ဇာတိကို ဂရုစိုက်ခဲ့ပြီး၊ ကိုယ်ရေးကိုယ်တာ ဆက်ဆံရေးကို ကာကွယ်ခဲ့တယ်။ ဒါဟာ သူ့ကို ချစ်ချစ်ခင်ခင် ကူညီတာလို့တောင် တွေးခဲ့တယ်၊ ဒါပေမဲ့ တကယ်တော့၊ လောကီ အတွေးအခေါ်ထဲမှာ ကျွန်မ ပတ်သက်နေခဲ့တာပဲ။ အစ်မလီ ကျွန်မအပေါ် သဘောကျစေချင်တာနဲ့ ဘုရားအိမ်တော်ရဲ့ အကျိုးစီးပွားတွေကို ရင်းခဲ့တယ်။ ကျွန်မ လုပ်သမျှက ကိုယ်ကျိုးအတွက်ပဲ။ ကျွန်မက အရမ်းဆိုးယုတ်ပြီး စက်ဆုပ်စရာပဲ။ ကျွန်မ နက်နက်ရှိုင်းရှိုင်း နောင်တရမိတယ်။ စိတ်ခံစားချက်နဲ့ ကျွန်မ ပြုမူနေမိခဲ့တာပဲ၊ အဲဒါက ဘုရားအိမ်တော်ရဲ့ အလုပ်ကို ထိခိုက်နစ်နာစေပြီး၊ ဘုရားကို ကျွန်မအပေါ် မုန်းတီးစေခဲ့တယ်။ စိတ်ခံစားချက်နဲ့ ဆက်ပြုမူခဲ့ပြီး သမ္မာတရားကို လက်တွေ့မလုပ်ခဲ့ရင်၊ တစ်နေ့မှာ ကျွန်မ စွန့်ပစ်ခံရမှာပဲ။

အဲဒီနောက်၊ ကျွန်မ တွေးမိတယ်၊ “ဘာလို့ သမ္မာတရားရဲ့ စည်းမျဉ်းတွေကို ဆန့်ကျင်တဲ့ စိတ်ခံစားချက်နဲ့ ကိစ္စတွေအများကြီး ငါ လုပ်ခဲ့တာလဲ”ပေါ့။ ရှာဖွေရာမှာ၊ ဘုရားနှုတ်ကပတ်တော်တစ်ပိုဒ် ဖတ်ခဲ့ရတယ်။ “စိတ်ဓာတ်လှုံ့ဆော်မှုများသည် လူတို့၏ အခြေအနေများ၏ ရှင်းလင်းသော အစိတ်အပိုင်းတစ်ခုဖြစ်ပြီး အတွေ့ရအများဆုံးတစ်ခုဖြစ်သည်။ လူတို့တွင် မိမိတို့၏ ကိုယ်ပိုင်အတွေးများနှင့် စိတ်ဓာတ်လှုံ့ဆော်မှုများ ရှိသည်။ ထိုသို့သော အတွေးများနှင့် စိတ်ဓာတ်လှုံ့ဆော်မှုများ ဖြစ်ပေါ်သောအခါ လူတို့သည် ယင်းတို့ကို သဘာဝကျသည်ဟု ထင်မြင်ကြသည်။ သို့သော် အချိန်အများစုတွင် ယင်းတို့သည် ၎င်းတို့၏ ကိုယ်ပိုင်အကျိုးအတွက်၊ ၎င်းတို့၏ ကိုယ်ပိုင်မာနနှင့် အကျိုးစီးပွားများအတွက်ဖြစ်သည်။ ထိုသို့မဟုတ်လျှင် တစ်စုံတစ်ခုကို ဖုံးကွယ်ရန်၊ သို့မဟုတ် မိမိတို့ကိုယ်ကိုနည်းလမ်းအချို့ဖြင့် ကျေနပ်စေရန်ဖြစ်သည်။ ထိုသို့သော အချိန်များတွင် သင်သည် သင်၏ စိတ်ဓာတ်လှုံ့ဆော်မှုများ မည်သို့ဖြစ်ပေါ်လာသည်၊ မည်သည့်အရာက ယင်းကို ဖြစ်ပေါ်စေသည်ကို စစ်ဆေးရမည်။ ဥပမာ ဘုရားအိမ်တော်က သင့်ကို အသင်းတော် ရှင်းလင်းရေးအလုပ် လုပ်ဆောင်ရန် စေခိုင်းပြီး၊ မိမိတာဝန်တွင် အစဉ်သဖြင့် ပေါ့ဆပြီး ဝတ်ကျေတမ်းကျေပြုသော၊ အစဉ်သဖြင့် လျှော့ပေါ့လုပ်ဆောင်ရန် နည်းများကို ရှာဖွေနေသောသူတစ်ယောက်ရှိသည်။ စည်းမျဉ်းအရ ဤလူကို ထုတ်ပယ်သင့်သည်။ သို့သော် သင်သည် ထိုသူနှင့် ကောင်းမွန်သော ဆက်ဆံရေးရှိသည်။ ဤသို့ဆိုလျှင် သင့်၌ မည်သို့သောအတွေးများနှင့် စိတ်ဓာတ်လှုံ့ဆော်မှုများ ဖြစ်ပေါ်မည်နည်း။ (ကျွန်ုပ်၏ ကိုယ်ပိုင်နှစ်သက်မှုများနှင့်အညီ ဆောင်ရွက်ခြင်း ဖြစ်သည်။) ဤနှစ်သက်မှုများကို မည်သည့်အရာက ဖြစ်ပေါ်စေသနည်း။ ဤလူသည် သင့်အပေါ် ကောင်းသောကြောင့်၊ သို့မဟုတ် သင့်အတွက် ကိစ္စများ ဆောင်ရွက်ပေးသောကြောင့် ထိုသူအပေါ်တွင် သင်သည် ကောင်းသောအမြင်တစ်ခုရှိသည်။ ထို့ကြောင့် ဤအချိန်တွင် သင်သည် ထိုသူကို ကာကွယ်ချင်သည်။ ခုခံပေးချင်သည်။ ဤသည်မှာ စိတ်ခံစားချက်များ၏ သက်ရောက်မှုမဟုတ်သလော။ သင်သည် ထိုသူအပေါ် စိတ်ခံစားချက်ဖြစ်သည်။ ထို့ကြောင့် ‘အထက်အာဏာပိုင်များက မူဝါဒများရှိစဉ်တွင် နယ်ခံများက တန်ပြန်သော နည်းလမ်းများရှိသည်’ ဟူသည့် နည်းလမ်းကို သင် အသုံးပြုသည်။ သင်သည် လိမ်ညာလှည့်စားနေခြင်းဖြစ်သည်။ တစ်ဖက်တွင် သင်က ‘ကိစ္စတွေကို လုပ်တဲ့အခါမှာ သင် နည်းနည်းပိုကြိုးစားရမယ်။ ပေါ့ဆပြီး ဝတ်ကျေတမ်းကျေလုပ်နေတာကို ရပ်ပါ။ နည်းနည်း ဆင်းရဲဒုက္ခခံရမယ်။ ဒါ ကျွန်တော်တို့တာဝန်ဖြစ်တယ်’ ဟူ၍ ထိုသူကို ပြောသည်။ အခြားတစ်ဖက်တွင် သင်က အထက်ကို ပြန်ပြောပြီး ‘သူက ပိုကောင်းလာပါတယ်။ အခု တာဝန်ထမ်းဆောင်တဲ့အခါမှာ ပိုထိရောက်လာတယ်’ ဟူ၍ ပြောသည်။ သို့သော် သင်၏ စိတ်တွင် အမှန်တကယ်စဉ်းစားနေသည်မှာ ‘ဒါ ငါ သူ့အပေါ် လုပ်ပေးလိုက်လို့ပဲ။ ငါမလုပ်ခဲ့ရင် သူက အရင်လိုပဲ ဖြစ်နေမှာပဲ’ ဟူ၍ ဖြစ်သည်။ သင်၏ စိတ်တွင် ‘သူက ငါ့အပေါ်ကောင်းတယ်။ သူ့ကို ထုတ်ပစ်လို့ မရဘူး’ ဟူ၍ သင်က အစဉ် စဉ်းစားနေသည်။ ဤသို့သောအရာများသည် သင်၏ စိတ်နှလုံးတွင်ရှိသောအခါ ဤသည်မှာ မည်သည့်အခြေအနေဖြစ်သနည်း။ ဤသည်မှာ သမ္မာတရားစည်းမျဉ်းများကို စွန့်လွှတ်ခြင်းနှင့် တစ်ကိုယ်ရေ စိတ်ခံစားချက်ဆိုင်ရာ ဆက်ဆံရေးများကို ကာကွယ်ခြင်းအားဖြင့် ဘုရားအိမ်တော်၏ အလုပ်ကို ထိခိုက်နေခြင်းဖြစ်သည်။ ဤသို့ သင်လုပ်ဆောင်ရာတွင် နာခံခြင်းရှိပါသလော။ (မရှိပါ။) နာခံခြင်းမရှိပေ။ သင့်စိတ်နှလုံးတွင် အာခံခြင်းရှိသည်။ သင်သည် ကိုယ်ပိုင်စိတ်ကူးများရှိပြီး သင့်တွင်ဖြစ်ပျက်သောအရာများနှင့် သင်လုပ်ဆောင်ရမည့်အလုပ်အပေါ် မိမိ၏ ဘက်လိုက်သော အကဲဖြတ်မှုများကို ပြုလုပ်သည့်အခါ ဤတွင် စိတ်ခံစားချက်ဆိုင်ရာ အချက်များ ရောနှောနေသည်။ သင်သည် စိတ်ခံစားချက်များအရ အမှုအရာများကို လုပ်ဆောင်နေသည်။ သို့တိုင်အောင် သင်သည် မျက်နှာမလိုက်ဘဲ ဆောင်ရွက်နေသည်၊ သင်သည် လူတို့ကို နောင်တရရန် အခွင့်အရေးပေးနေသည်၊ သင်သည် ၎င်းတို့ကို ချစ်ခင်သော အကူအညီပေးနေသည်ဟု ယုံကြည်နေဆဲဖြစ်သည်။ ထို့ကြောင့် သင်က သင်ဆန္ဒရှိသလိုပြုမူသည်၊ ဘုရားသခင်ပြောသည့်အတိုင်း မပြုလုပ်ပေ။ ဤသို့ လုပ်ဆောင်ခြင်းသည် အလုပ်ကို အပြည့်အဝ မဆောင်ရွက်ခြင်းဖြစ်သည်။ ယင်းသည် ထိရောက်မှုကို လျော့နည်းစေပြီး အသင်းတော်အလုပ်ကို ထိခိုက်သည်။ ထိုအရာအားလုံးသည် စိတ်ခံစားချက်အတိုင်း ဆောင်ရွက်ခြင်း၏ ရလဒ်ဖြစ်သည်။ ဤအရာများကို သင် မသုံးသပ်လျှင် ဤနေရာတွင် ပြဿနာကို သင် ခွဲခြားဖော်ထုတ်နိုင်မည်လော။ မည်သည့်အခါမျှ ဖော်ထုတ်နိုင်လိမ့်မည် မဟုတ်ပေ။ ဤနည်းဖြင့် ဆောင်ရွက်ခြင်းသည် မှားယွင်းကြောင်း၊ ဤသည်မှာ နာခံမှုကင်းမဲ့ခြင်းဖြစ်ကြောင်း သင် သိကောင်းသိနိုင်သည်။ သို့သော် သင်သည် ယင်းကို သေချာစဉ်းစားပြီး ‘ငါ သူ့ကို ချစ်ခြင်းနဲ့ ကူညီရမယ်။ သူ့ကို ကူညီပေးပြီး ပိုကောင်းလာပြီးတဲ့နောက်မှာ သူ့ကို ရှင်းပစ်ဖို့ လိုမှာမဟုတ်ဘူး။ ဘုရားသခင်က လူတွေကို နောင်တရဖို့ အခွင့်အရေးမပေးဘူးလား။ ဘုရားက လူတွေကို ချစ်တယ်။ ဒါကြောင့် ငါသူတို့ကို ချစ်ခြင်းနဲ့ ကူညီရမယ်။ ဘုရားသခင် ခိုင်းတဲ့အတိုင်း ငါလုပ်ရမယ်’ ဟု သင့်ကိုယ်သင် ပြောသည်။ ဤအရာများကို စဉ်းစားပြီးနောက် သင်သည် အမှုအရာများကို မိမိသဘောအတိုင်း လုပ်ဆောင်သည်။ ထို့နောက်တွင် သင်၏ စိတ်နှလုံးသည် သက်သာရာရသည်။ သင်သည် သမ္မာတရားကို လက်တွေ့လုပ်ဆောင်နေသည်ဟု ခံစားရသည်။ ဤဖြစ်စဉ်အတောအတွင်းတွင် သင်သည် သမ္မာတရားနှင့်အညီ လက်တွေ့လုပ်ဆောင်ခဲ့သလော၊ သို့မဟုတ် သင်၏ ကိုယ်ပိုင်နှစ်သက်မှုများနှင့် စိတ်ဓာတ်လှုံ့ဆော်မှုများနှင့်အညီ ဆောင်ရွက်ခဲ့သလော။ သင်၏ လုပ်ဆောင်မှုများသည် လုံးဝ သင်၏ ကိုယ်ပိုင်နှစ်သက်မှုများနှင့် စိတ်ဓာတ်လှုံ့ဆော်မှုများနှင့်အညီပင် ဖြစ်သည်။ ဖြစ်စဉ်တစ်ခုလုံးတွင် သင်သည် ကိစ္စများ ချောမွေ့စေရန်အတွက် ကြင်နာခြင်းနှင့် ချစ်ခြင်းဆိုသောအရာကို အသုံးပြုပြီး စိတ်ခံစားချက်များနှင့် ဆက်ဆံရေးဆိုင်ရာ အတွေးအခေါ်များကိုပါ အသုံးပြုသည်။ သင်သည် ကြားနေဖို့ ကြိုးစားသည်။ သင်က ဤလူကို ချစ်ခြင်းနှင့် ကူညီသကဲ့သို့ရှိသည်။ သို့သော် သင်၏ စိတ်နှလုံးတွင် သင်သည် အမှန်တွင် စိတ်ခံစားချက်၏ ထိန်းချုပ်ခြင်းကို ခံရပြီး အထက်က သိရှိသွားမည်ကို ကြောက်ရွံ့ကာ ထိုသူကို ညှိနှိုင်းပြီး စည်းရုံးရန် ကြိုးစားသည်။ ဤသို့ဖြင့် မည်သူမျှ စိတ်မကျေမနပ်မဖြစ်ဘဲ အလုပ်ပြီးသွားရန်ဖြစ်သည်။ ယင်းမှာ မယုံကြည်သူများက ကြားနေရန် ကြိုးစားသည့်အရာနှင့် အတူတူပင်ဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘုရားသခင်အပေါ် လူသားထားရှိသင့်သည့် သဘောထား”) ဘုရားနှုတ်ကပတ်တော် ဖတ်ပြီးတဲ့နောက်မှပဲ နားလည်သွားတော့တယ်။ အစ်မလီမှာ ပြဿနာတွေ ရှိမှန်းသိပေမဲ့ ဘာလို့ ကျွန်မက သူ့ကို မဖော်ထုတ်ခဲ့သလို၊ ကာကွယ်ပေးနေခဲ့သေးလဲပေါ့။ ဘာလို့လဲဆိုတော့ သူ့ကို ကျွန်မအပေါ် သဘောကျစေချင်လို့ပဲ။ တကယ်တော့ ကျွန်မက “ညောင်စေ့လောက် ကျေးဇူးပြုခံရရင်၊ ညောင်ပင်ကြီးလောက် ပြန်ဆပ်” သင့်တယ်ဆိုတဲ့ စိတ်ကူးရဲ့ ထိန်းချုပ်တာ ခံခဲ့ရတာပဲ။ ဒီစိတ်ကူးကို တခြားလူတွေနဲ့ ဆက်ဆံရေးအတွက် ကိုယ့်ရဲ့စည်းမျဉ်းလို ကျွန်မ သုံးခဲ့တယ်။ လူတွေက တခြားလူနေတွေနဲ့ပတ်သက်လို့ ကြင်နာပြီး သစ္စာစောင့်သိသင့်တယ်လို့ ကျွန်မ ယုံကြည်ခဲ့တယ်၊ ဒါကြောင့် ကျွန်မကို ကြင်နာရင်၊ ကြင်နာမှုကို ကျွန်မ နှစ်ဆပြန်ပေးရမယ်လို့ပေါ့။ မဟုတ်ရင်၊ ကျွန်မက ကျေးဇူးကန်းတဲ့သူဖြစ်မှာ ဖြစ်လို့၊ တခြားလူတွေရဲ့ ရှုတ်ချ၊ ပစ်ပယ်တာ ခံရမှာပဲ။ ဒါကြောင့် အစ်မလီက ကျွန်မကို ကူညီနေပြီး ဂရုစိုက်နေခဲ့တဲ့အပြင်၊ ကျွန်မအတွက် ထုတ်ပြောပေးခဲ့တာကို မြင်တော့၊ သူ့ကို ပြန်ဆပ်ရမယ်လို့ ခံစားခဲ့ရတယ်။ သူ့တာဝန်ကို အစ်မလီက တစ်သမတ်တည်း ဖြစ်သလိုလုပ်နေတာ မြင်တော့၊ သူ့ကို မဖော်ထုတ်ဖို့နဲ့ မကိုင်တွယ်မဖြေရှင်းဖို့ စည်းမျဉ်းတွေကို ချိုးဖောက်ပြီး ဘုရားအိမ်တော်ရဲ့ အကျိုးတွေကို နစ်နာစေခဲ့တယ်။ ပိုဆိုးတာက၊ သူ့ကို ကူညီဖို့ ချစ်ခြင်းမေတ္တာနဲ့ မိတ်သဟာယကို ကြောင်းကျိုးမမြင်ဘဲ ဆက်ပေးနေမိခဲ့ပြီး၊ သူက ဖြစ်သလိုလုပ်ပြီး အသင်းတော်အလုပ်ကို နှောင့်ယှက်နေတာကို ဖုံးဖိဖို့ လိမ်ညာပြီး လှည့်စားခဲ့တယ်။ ကျွန်မက တခြားလူတွေကို ကျေးဇူးသိတတ်ပြီး ကြင်နာတယ်လို့ လူတွေထင်စေဖို့ သက်သက်နဲ့ ဒါကို လုပ်ခဲ့တာပဲ။ ဘုရားနှုတ်ကပတ်တော် ထုတ်ဖော်ပြတဲ့အရာကတစ်ဆင့်၊ ဒီစိတ်ကူးတွေက လူတွေကို စိတ်ရှုပ်ထွေးစေပြီး ဖောက်ပြန်ပျက်စီးစေမှန်း နောက်ဆုံးမှာ ကျွန်မ တွေ့ခဲ့ရတယ်။ အမှား၊ အမှန်ကို မသိဘဲ ဒီအရာတွေနဲ့ ကျွန်မ အသက်ရှင်ခဲ့သလို၊ စည်းမျဉ်းတွေမရှိဘဲ ပြုမူခဲ့တယ်။ အပြင်ပန်းမှာ၊ ကိုယ့်တာဝန်ကို ထမ်းဆောင်နေခဲ့ပေမဲ့၊ တကယ်တော့၊ ဘုရားကို နာခံမှုတစ်ခုမှမရှိဘဲ ကိုယ့်သဘောအတိုင်း ကိစ္စတွေကို လုပ်နေခဲ့တာ။ အသင်းတော်အလုပ်ကိုတောင် ကျွန်မ တားဆီးခဲ့ပြီး မသိလိုက်ဘဲနဲ့ ဘုရားကို အာခံခဲ့တယ်။ ဘုရားကို ယုံကြည်ပေမဲ့၊ သမ္မာတရားကို လက်တွေ့မလုပ်သလို ဒီအရာတွေနဲ့ အသက်ရှင်နေတုန်းပဲဆိုရင်၊ ကျွန်မတို့ရဲ့ အပြင်ပန်း အပြုအမူက ဘယ်လိုပဲ ကောင်းပြီး၊ လူတွေနဲ့ ဘယ်လိုပဲ အဆင်ပြေပါစေ၊ ဘုရားအမြင်မှာ၊ ကျွန်မတို့က ဘုရားကို အာခံတဲ့သူတစ်ယောက် ဖြစ်နေတုန်းပဲ။ အဲဒီအခါမှပဲ ဒီအဓိပ္ပာယ်မရှိ၊ စက်ဆုပ်စရာ ဆိုးယုတ်တဲ့ ရှုထောင့်အမြင်တွေအပေါ် သိမြင်မှုတချို့ ရခဲ့တယ်။ ဒီအရာတွေအားလုံး စာတန်ဆီကနေလာပြီး သမ္မာတရားနဲ့ ဆန့်ကျင်မှန်း တွေ့ခဲ့တယ်။ အားလုံးက လူ့အကျိုး၊ အလိုတွေနဲ့ ညစ်ညမ်းနေသလို၊ ဆိုးယုတ်ပြီး အကျည်းတန်တယ်။ အဲဒါတွေက ကျွန်မ ဆောင်ရွက်၊ ပြုမူနေထိုင်တဲ့ စံတွေ မဖြစ်သင့်ဘူး။

ရက်နည်းနည်း ကြာတော့ ဘုရားနှုတ်ကပတ်တော် နောက်တစ်ပိုဒ်ကို တွေ့ခဲ့ပြီး၊ ဒီကိစ္စရဲ့ အနှစ်သာရအပေါ် သိနားလည်မှုတချို့ ရခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “သင်သစ္စာရှိသောအရာမှာ ဘုရားနှုတ်ကပတ်တော်မဟုတ်ပေ။ သင့်အတွက် ဘုရားသခင်၏ စေခိုင်းချက်တာဝန်မဟုတ်သကဲ့သို့၊ ဘုရားသခင်မဟုတ်ပေ။ ယင်းသည် ရှင်သန်နေထိုင်ခြင်းအတွက် ဆိုးယုတ်သည့် အတွေးအခေါ်ဖြစ်ပြီး ဆိုးယုတ်သော ဆင်ခြင်တွေးခေါ်မှုစနစ်ဖြစ်သည်။ သင်သည် ဘုရားသခင်နှင့် ဘုရားနှုတ်ကပတ်တော်ကို ပြောင်ပြောင်တင်းတင်း သစ္စာဖောက်လျက် ဘုရားသခင်ကို ယုံကြည်သည်။ ဤသည်မှာ ကြီးလေးသော ပြဿနာတစ်ခုဖြစ်သည်မဟုတ်လော။...ဤသည်မှာ ဘုရားသခင်၏ နှုတ်ကပတ်တော်နှင့် သင်၏ တာဝန်များကို ထိန်းသိမ်းရန် ပျက်ကွက်ခြင်းသက်သက် မဟုတ်ပေ။ ဤသည်မှာ ရှင်သန်နေထိုင်ခြင်းအတွက် စာတန်၏ အကြံအစည်များနှင့် အတွေးအခေါ်ကို အမှန်တရားအဖြစ် မှတ်ယူခြင်း၊ လိုက်နာပြီး လက်တွေ့လုပ်ဆောင်ခြင်းဖြစ်သည်။ သင်သည် စာတန်ကို လိုက်နာနေပြီး ဆိုးယုတ်သော အတွေးအခေါ်တစ်ခုဖြင့် အသက်ရှင်နေခြင်းဖြစ်သည်မဟုတ်လော။ ဤသို့ လုပ်ဆောင်ခြင်းသည် ဘုရားနှုတ်ကပတ်တော်များကို လိုက်နာသူဖြစ်ဖို့ မဆိုထားနှင့်။ ဘုရားသခင်ကို နာခံသည့်သူပင်မဟုတ်ဆိုသည့် အဓိပ္ပာယ်ဖြစ်သည်။ သင်သည် လူလိမ်လူညစ်တစ်ယောက်ဖြစ်သည်။ ဘုရားနှုတ်ကပတ်တော်များကို ဘေးဖယ်ပြီး ထိုအစား ဆိုးယုတ်သော စကားရပ်တစ်ခုကို ယူပြီး အမှန်တရားအဖြစ် လက်တွေ့လုပ်ဆောင်ခြင်းသည် သမ္မာတရားနှင့် ဘုရားသခင်ကို သစ္စာဖောက်ခြင်းဖြစ်သည်။ သင်သည် ဘုရားသခင်၏ အိမ်တော်တွင် အလုပ်လုပ်သည်။ သို့တိုင်အောင် ရှင်သန်ုခြင်းအတွက် ဆိုးယုတ်သော ဆင်ခြင်တွေးခေါ်မှုစနစ်နှင့် အတွေးအခေါ်အားဖြင့် ပြုမူဆောင်ရွက်သည်။ သင်သည် မည်သို့သောလူစားမျိုးဖြစ်သနည်း။ ဤသည်မှာ ဘုရားသခင်ကို ဆန့်ကျင်ပုန်ကန်သောသူ၊ ဘုရားသခင်ကို ကြီးစွာ အရှက်ရစေသောသူဖြစ်သည်။ ဤလုပ်ဆောင်မှု၏ အနှစ်သာရသည် အဘယ်နည်း။ ဘုရားသခင်ကို ပြောင်ပြောင်တင်းတင်း ရှုတ်ချပြီး သမ္မာတရားကို ပြောင်ပြောင်တင်းတင်း ငြင်းဆန်နေခြင်းဖြစ်သည်။ ဤသည်မှာ ယင်း၏ အနှစ်သာရမဟုတ်လော။ ဘုရားသခင်၏အလိုတော်ကို မလိုက်လျှောက်ံခြင်းအပြင် သင်သည် ရှင်သန်ရေးအတွက် စာတန်၏ အတွေးမှားများနှင့် ဆိုးယုတ်သော အတွေးအခေါ်များကို အသင်းတော်တွင် လျင်မြန်စွာ ပျံ့နှံ့ခွင့်ပြုနေခြင်းဖြစ်သည်။ ဤသို့ပြုလုပ်ခြင်းအားဖြင့် သင်သည် စာတန်၏ ကြံရာပါဖြစ်လာပြီး အသင်းတော်တွင် စာတန်၏ လုပ်ဆောင်မှုများကို ကူညီနေသည်။ ဤပြဿနာ၏ အနှစ်သာရသည် ဆိုးရွားသည်မဟုတ်လော။” (အန္တိခရစ်တို့ကို ဖော်ထုတ်ခြင်း၌ “အသေးစိတ်ရှင်းလင်းချက် ၁- အသေးစိတ်ရှင်းလင်းချက် သမ္မာတရား၏ဖြစ်ခြင်း”) ဘုရားနှုတ်ကပတ်တော်တွေက ကျွန်မနှလုံးသားကို ထိုးဖောက်နေသလိုပဲ။ အထူးသဖြင့်၊ “လူလိမ်လူညစ်တစ်ယောက်”၊ “သမ္မာတရားကို သစ္စာဖောက်နေသည်”၊ “ဘုရားသခင်ကို ကြီးလေးစွာ အရှက်ရစေသူတစ်ဦး”နဲ့ “စာတန်၏ ကြံရာပါ” ဆိုတာတွေကို သူပြောတဲ့အချိန်မှာပေါ့။ ဒီနှုတ်ကပတ်တော်တွေက ကျွန်မနှလုံးသားထဲကို ဓားထက်ထက်လို နစ်ဝင်သွားတယ်။ ရိုးရာယဉ်ကျေးမှု အယူအဆတွေနဲ့ ကျွန်မ အသက်ရှင်ခဲ့တယ်။ ဘုရားရဲ့အမြင်မှာ ဒါက သမ္မာတရား လက်တွေ့လုပ်ပြီး ဘုရားအိမ်တော်ရဲ့ အကျိုးစီးပွားတွေကို ကာကွယ်ဖို့ ခဏတာ ကျရှုံးစေတဲ့ စိတ်ခံစားချက်ဖြစ်ရုံသာမက၊ ဘုရားနဲ့ ကျွန်မရဲ့တာဝန်ကို သစ္စာမရှိတာလည်း ဖြစ်ပါတယ်။ သမ္မာတရားကို ငြင်းပယ်တာ၊ ဘုရားကိုအရှက်ရစေပြီး သစ္စာဖောက်တာပဲ။ ဒါရဲ့ သဘာဝက အရမ်းဆိုးတယ်။ ဒါကိုသဘောပေါက်တော့၊ အထူးသဖြင့် သောကဖိစီးပြီး စိုးရွံ့ခဲ့တယ်။ ဆိုးယုတ်တဲ့ အတွေးတွေအပေါ် အခြေခံပြီး တာဝန်ကို လုပ်ဆောင်တာက ဆိုးရွားတဲ့ ပြဿနာမှန်း ကျွန်မ မသိခဲ့ဘူး။ ကိုယ့်ကိုယ်ကိုယ် စိတ်ငြိမ်အောင် အချိန်တော်ကြာလုပ်လိုက်ရတယ်။ နောက်ပိုင်းမှာ ဘုရားနှုတ်ကပတ်တော် နောက်ထပ် နှစ်ပိုဒ်ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “လူသားမျိုးနွယ်တစ်ခုလုံးတွင် သမ္မာတရားစိုးမိုးသော လူမျိုးစုတစ်ခုမျှ မရှိပေ။ လူမျိုးစုတစ်ခုမှ ထွက်ပေါ်လာပြီးဖြစ်သည့် စိတ်ကူးများ၊ ရိုးရာထုံးတမ်းဓလေ့၊ သို့မဟုတ် လက်ဆင့်ကမ်း လာပြီးဖြစ်သည့် ပညာရေး၊ သို့မဟုတ် ယင်းက ပိုင်ဆိုင်သည့် အသိပညာသည် မည်မျှ မြင့်မားပါစေ၊ ရှေးကျပါစေ၊ သို့မဟုတ် နက်နဲပါစေ၊ သေချာသည့်အရာ တစ်ခုရှိသည်။ ဤအရာများထဲမှ တစ်ခုမျှ သမ္မာတရား မဟုတ်ပေ၊ သို့မဟုတ် သမ္မာတရားနှင့် မည်သည့်ဆက်နွှယ်မှုမျှ မရှိပေ။ လူအချို့က ‘ရိုးရာအယူအဆများအတွင်းတွင် ပါရှိသည့် အမှန်အမှား၊ အဖြူအမည်းကို တိုင်းတာဖို့အတွက် အချို့သောလူ့ကျင့်ဝတ်များ၊ သို့မဟုတ် အယူအဆများသည် သမ္မာတရားနှင့် အလွန်နီးစပ်သည်ဟု ထင်ရသည်’ဟု ပြကြသည်။ ယင်းတို့သည် သမ္မာတရားနှင့် မည်မျှ နီးစပ်ပါစေ၊ သမ္မာတရား မဟုတ်သကဲ့သို့ သမ္မာတရား မဖြစ်လာနိုင်ပေ။ ဤသည်မှာ သံသယဖြစ်စရာ မရှိပေ။ ၎င်းတို့သည် လူ့စကားအသုံးအနှုန်းနှင့် ထုတ်ဖော်ပြသမှုတို့တွင်သာ နီးစပ်ပြီး၊ တကယ်တမ်းတွင် ဤရိုးရာအယူအဆများသည် ဘုရားနှုတ်ကပတ်တော်များ၏ သမ္မာတရားများနှင့် သဟဇာတမဖြစ်ပေ။ ဤစကားလုံးများ၏ တိုက်ရိုက်အဓိပ္ပာယ်၌ နီးစပ်မှုအချို့ ရှိကောင်းရှိနိုင်သော်ငြားလည်း၊ ယင်းတို့သည် အရင်းအမြစ် မတူညီကြချေ။ ဘုရားသခင်၏ နှုတ်ကပတ်တော်များသည် ဖန်ဆင်းရှင်ထံမှ လာသည်၊ ရိုးရာထုံးတမ်းဓလေ့၏ စကားများ၊ စိတ်ကူးများနှင့် အမြင်များမှာမူ စာတန်နှင့် နတ်ဆိုးများထံမှ လာသည်။ လူအချို့က ‘ရိုးရာထုံးတမ်းဓလေ့၏ စိတ်ကူးများ၊ အမြင်များနှင့် ထင်ရှားသော ဆိုရိုးများကို အပြုသဘောဆောင်သည့် အရာများအဖြစ် နေရာတကာတွင် အသိအမှတ်ပြုထားကြသည်။ ယင်းတို့သည် မုသားများနှင့် အတွေးမှားများဖြစ်သည့်တိုင်၊ လူများက နှစ်ပေါင်း ရာချီ— ထောင်ချီ— ထိန်းသိမ်းလာကြလျှင်၊ ယင်းတို့သည် သမ္မာတရား မဖြစ်လာနိုင်သလော’ ဟု ပြောကြသည်။ လုံးဝ မဖြစ်နိုင်ပါ။ ထိုသို့သော အမြင်ရှုထောင့်သည် မျောက်ဝံမှ လူအဖြစ်သို့ ဆင့်ကဲပြောင်းလဲလာခဲ့သည်ဟု ပြောသကဲ့သို့ ရယ်ဖွယ်ရာဖြစ်သည်။ ရိုးရာထုံးတမ်းဓလေ့သည် သမ္မာတရား မည်သည့်အခါမျှ ဖြစ်လာမည် မဟုတ်ချေ။ ထုံးတမ်းဓလေ့သည် ထုံးတမ်းဓလေ့သာဖြစ်ပြီး၊ ယင်းက မည်မျှမြင့်မြတ်ပါစေ၊ ဖောက်ပြန်ပျက်စီးသော လူသားမျိုးနွယ်မှ ပေါ်ထွက်လာသည့် အတော်အတန် အပြုသဘောဆောင်သော အရာတစ်ခုမျှသာ ဖြစ်နေဆဲဖြစ်သည်။ သို့ရာတွင် အပြုသဘောဆောင်ခြင်းသည် သမ္မာတရားဖြစ်ခြင်းနှင့် မညီမျှပေ၊ အပြုသဘောဆောင်ခြင်းက ယင်းကို စံနှုန်း မဖြစ်စေပေ။ ယင်းက အတော်အတန် အပြုသဘောဆောင်ရုံမျှသာ ဖြစ်ပြီး ထို့ထက် မပိုပေ။ သို့ဖြစ်၍ ဤ ‘အပြုသဘောဆောင်ခြင်း’ နှင့်ပတ်သက်သည့် ဆက်စပ်အကြောင်းအရာ၌ လူသားမျိုးနွယ်ပေါ် ယင်း၏အကျိုးသက်ရောက်မှုက ကောင်းသည်၊ သို့မဟုတ် ဆိုးသည်ကို ငါတို့ ယခု ရှင်းသွားပြီဖြစ်သလော။ ယင်းက လူသားမျိုးနွယ်အပေါ် ဆိုးရွားပြီး အပျက်သဘောဆောင်သည့် အကျိုးသက်ရောက်မှု ရှိသည်မှာ သံသယဖြစ်စရာမလိုပေ။” (အန္တိခရစ်တို့ကို ဖော်ထုတ်ခြင်း၌ “အသေးစိတ်ရှင်းလင်းချက် ၁- အသေးစိတ်ရှင်းလင်းချက် သမ္မာတရား၏ဖြစ်ခြင်း”) “လူသားမျိုးနွယ်သည် ဤရိုးရာထုံးတမ်းဓလေ့အားဖြင့် ဒုက္ခပေးခံရသည့်အခါ၊ သွတ်သွင်းခြင်းခံရသည့်အခါ၊ တုံ့ဆိုင်းရပ်တန့်စေခြင်းခံရသည့်အခါ၊ ပြီးလျှင် လွှမ်းမိုးခြင်းခံရသည့်အခါ အဆုံးသတ်ရလဒ်က အဘယ်နည်း။ ယင်းအားဖြင့် လူသားမျိုးနွယ်သည် ဖောက်ပြန်ပျက်စီးသည်၊ လှည့်စားခြင်းခံရပြီး ချုပ်နှောင်ခြင်းခံရသည်။ လူများသည် အယူဝါဒအချို့၊ သို့မဟုတ် ယုံကြည်သက်ဝင်မှုတစ်ခုကို ဖြစ်ပေါ်စေပြီးနောက် ယင်းကို ဝါဒဖြန့်ကာ ဖြန့်ဝေသည်။ အခြားသူများက လက်ခံစေရန် ယင်းကို အနှံ့အပြား ပျံ့နှံ့စေသည်။ ပြီးလျှင် ယင်းက အဆုံး၌ လူများ၏ စိတ်နှလုံးများကို ဆွဲဆောင်ဖမ်းစားသွားပြီး လူတိုင်းက ဤယုံကြည်သက်ဝင်မှု၊ သို့မဟုတ် စိတ်ကူးကို လက်ခံကြကာ ဤအတွေးအခေါ်မျိုးအားဖြင့် ၎င်းတို့အားလုံး ဖောက်ပြန်ပျက်စီးကြလေသည်။ ၎င်းတို့သည် အခြေအနေတစ်ခုအထိ ဖောက်ပြန်ပျက်စီးပြီးသည်နှင့်၊ လူများသည် အမှန်နှင့် အမှားကြား ခြားနားချက်ကို မသိတော့ပေ၊ ဖြောင့်မတ်သောအရာနှင့် ဆိုးယုတ်သောအရာကြား ခွဲခြားသိမြင်ဖို့ မကြိုးစားလိုကြတော့ပေ။ ၎င်းတို့သည် အပြုသဘောဆောင်သည့်အရာနှင့် အပျက်သဘောဆောင်သည့်အရာတို့အကြား ခွဲခြားသိမြင်ဖို့ ကြိုးစားရန် ဆန္ဒမရှိကြတော့ပေ။ ပြီးလျှင် ၎င်းတို့သည် လူသား ဟုတ်မဟုတ်ကိုပင် မခွဲခြားနိုင်တော့သည့် နေ့ရက်အချိန် ရောက်လာပြီးဖြစ်သည်။ အကျင့်ပျက်ပြားသူများစွာတို့က ၎င်းတို့သည် အမျိုးသားဖြစ်သည်၊ သို့မဟုတ် အမျိုးသမီးဖြစ်သည်ကိုပင် မသိကြချေ။ ထိုသို့သော လူသားမျိုးနွယ်သည် ပျက်စီးခြင်းမှ မည်မျှ ဝေးကွာသနည်း။...လူသားမျိုးနွယ်တစ်ရပ်လုံးသည် စာတန်၏ စိတ်ကူးများနှင့် ဝိညာဉ်သဘောရှိခြင်းဟုဆိုသော အရာတို့အားဖြင့် လှည့်စားခြင်းနှင့် ဖောက်ပြန်ပျက်စီးစေခြင်းတို့ကို ခံရပြီးဖြစ်သည်။ ပြီးလျှင် ဤလှည့်စားခြင်းနှင့် ဖောက်ပြန်ပျက်စီးခြင်းတို့၏ အတိုင်းအတာမှာ အဘယ်နည်း။ လူများသည် စာတန်၏ စကားများကို သမ္မာတရားအဖြစ် လက်ခံကြသည်။ ၎င်းတို့က စာတန်ကို ကိုးကွယ်ပြီး စာတန်နောက်သို့ လိုက်ကြသည်။ ပြီးလျှင် ဘုရားသခင်၏ နှုတ်ကပတ်တော်များနှင့် ဖန်ဆင်းရှင်၏ နှုတ်ကပတ်တော်များကို နားမလည်ကြပေ။ ဖန်ဆင်းရှင်က မည်သည့်အရာကို ပြောပါစေ၊ ဖန်ဆင်းရှင်က မည်မျှ စကားပြောပါစေ၊ သို့မဟုတ် ဤစကားကို မည်မျှ နားလည်နိုင်အောင် လက်တွေ့ကျစွာ ဖော်ပြပါစေ၊ လူများက နားမလည်ကြချေ။ ၎င်းတို့ ကြားသည့်အရာသည် ၎င်းတို့အတွက် နားမလည်နိုင်စရာဖြစ်သည်။ ၎င်းတို့သည် ထုံထိုင်းပြီး နုံအကာ၊ ၎င်းတို့၏ အတွေးများနှင့် ဦးနှောက်တို့က ရောမွှေခံရပြီးဖြစ်သည်။ ယင်းတို့သည် မည်သို့ ရောမွှေခံခဲ့ရသနည်း။ ယင်းတို့ကို စာတန်က ပရမ်းပတာအခြေအနေထဲသို့ ပစ်ချလိုက်သည်။ စာတန်သည် လူများကို လုံးလုံးလျားလျား ဖောက်ပြန်ပျက်စီးစေပြီး ဖြစ်လေသည်။” (အန္တိခရစ်တို့ကို ဖော်ထုတ်ခြင်း၌ “အသေးစိတ်ရှင်းလင်းချက် ၁- အသေးစိတ်ရှင်းလင်းချက် သမ္မာတရား၏ဖြစ်ခြင်း”) အရင်က၊ “မိမိကိုယ်သာ ကိုးကွယ်ရာဖြစ်၏”၊ “ကောင်းကင်နှင့်မြေကြီးတစ်လျှောက်လုံးတွင် ငါသည်သာ ငါ၏အရှင်သခင်ဖြစ်၏” ဆိုတာနဲ့ တခြားဆိုးယုတ်တဲ့ လောကီ အတွေးခေါ်တွေက သမ္မာတရားနဲ့ မကိုက်ညီသလို ပုံမှန်လူ့သဘာဝက ပိုင်ဆိုင်သင့်တဲ့ အရာတွေ မဟုတ်မှန်းကိုပဲ သိခဲ့တယ်။ ဒါပေမဲ့ “ညောင်စေ့လောက် ကျေးဇူးပြုခံရရင်၊ ညောင်ပင်ကြီးလောက် ပြန်ဆပ်ပါ”၊ “ကျေးဇူးကြွေးကို ပြန်ဆပ်ပါ”၊ “လူသားသည် သက်မဲ့မဟုတ်ပါ- သူသည် စိတ်ခံစားမှုများနှင့် မည်သို့ကင်းနိုင်မည်နည်း” ဆိုတာတွေလို အသိစိတ်၊ ကိုယ်ကျင့်တရားနဲ့ ကိုက်ညီပုံရတဲ့ ရိုးရာယဉ်ကျေးမှုကနေလာတဲ့ အရာတွေနဲ့ တခြားယဉ်ကျေးပြီး မွန်မြတ်ပုံရတဲ့ ရိုးရာကိုယ်ကျင့်တရားကိုတော့ ကျွန်မ ပိုင်းခြားလို့မရပါဘူး။ ဒါတွေကို မျိုးဆက်တစ်ဆက်ပြီးတစ်ဆက် လက်ဆင့်ကမ်းလာခဲ့ကြတာဖြစ်ပြီး လူကောင်းတွေက ဒီအယူအဆတွေကို လိုက်နာသင့်တယ်လို့ ကျွန်မ ထင်ခဲ့တယ်။ ဒီရိုးရာအတွေးတွေမှာ ကျွန်မ ချင့်ချိန်နိုင်စွမ်းကို မကျင့်သုံးခဲ့သလို၊ အဲဒါတွေကို လိုက်စား၊ လက်တွ့လုပ်ဆောင်ရမယ့် အပြုသဘောဆောင်တဲ့ အရာတွေအနေနဲ့ပဲ မှတ်ယူခဲ့တယ်။ ဒါတွေကို ဆန့်ကျင်ရင်၊ အပြစ်ရှိတဲ့ စိတ်ခံစားရပြီး၊ လူတွေက ကျွန်မကို ရှုတ်ချ၊ ငြင်းပယ်မှာ ကြောက်ခဲ့တယ်။ အခု၊ ဘုရားနှုတ်ကပတ်တော် ထုတ်ဖော်ပြတဲ့ အရာကတစ်ဆင့်၊ ဒီအယူအဆတွေနဲ့ အမြင်တွေရဲ့ ထိန်းချုပ်မှုအောက်မှာ လူတွေက စည်းမျဉ်းတွေ မဟုတ်ဘဲ၊ စိတ်ခံစားချက်တွေကိုပဲ စဉ်းစားပြီး အဆိုး၊ အကောင်းကို မသိမြင်နိုင်ကြမှန်း နောက်ဆုံးမှာ ကျွန်မ တွေ့လိုက်ရတယ်။ တခြားလူတွေက ကျွန်မကို ကြင်နာသရွေ့၊ သူတို့က ဆိုးတဲ့သူ၊ ဆိုးယုတ်တဲ့သူတွေ ဖြစ်ရင်တောင်၊ သူတို့ကို ကူညီတာက မကောင်းမှု လုပ်ကူပေးနေတာ ဖြစ်ရင်တောင်၊ ကျွန်မရဲ့ အကြွေးကိုဆပ်ပြီး သူတို့ကို ကူညီရမယ်ပေါ့။ အပြင်ပန်းမှာတော့၊ ကျွန်မက တာဝန်သိတတ်သယောင်ထင်ရပေမဲ့၊ တကယ်တော့ စိတ်ရှုပ်ထွေးပြီး မိုက်မဲခဲ့တာ၊ ကိုယ်ပိုင် အကြောင်းရင်းနဲ့ ရည်ရွယ်ချက် ရှိခဲ့တယ်။ ကိုယ့်ရဲ့ ပုံရိပ်ကောင်းနဲ့ ဂုဏ်သတင်းကို ကာကွယ်ဖို့၊ ကိုယ်ကျိုးစီးပွားတွေ သက်သက်အတွက်ပဲ လုပ်ခဲ့တာ။ အရမ်း တစ်ကိုယ်ကောင်းဆန်၊ စက်ဆုပ်စရာနဲ့ သူတော်ကောင်းယောင်ဆောင်ခဲ့တာပဲ။ လူကောင်းတစ်ယောက် တကယ် လုံးဝ မဟုတ်ခဲ့ဘူး။ ဒီဆိုးယုတ်တဲ့ အတွေးအခေါ်တွေကို ဖက်တွယ်ရင်၊ ကျွန်မကို ပိုပိုပြီး ကောက်ကျစ်၊ လှည့်ဖြား၊ တစ်ကိုယ်ကောင်းဆန်၊ ဆိုးယုတ်စေရုံပဲ ဖြစ်စေနိုင်မှာ။ မြင့်မြတ်ပြီး သဘာဝကျပုံရတဲ့ ဒီရိုးရာအယူအဆနဲ့ ဆိုရိုးတွေက တကယ့်ကို အပေါ်ယံ ရွှေမှုန်ကြဲထားတဲ့ အမြောက်ဆန်တွေမှန်း ကျွန်မ တွေ့ခဲ့ရတယ်။ အဲဒါတွေက အဆင့်မြင့်ပြီး လူ့ကိုယ်ကျင့်တရား၊ ကျင့်ဝတ်တွေနဲ့ ကိုက်ပုံရတယ်။ တကယ်တော့ အဲဒါတွေက သမ္မာတရားကို ဆန့်ကျင်ပြီး လူတွေကို ဖောက်ပြန်ပျက်စီးစေဖို့ စာတန်ရဲ့ နည်းလမ်းတစ်ခုပဲ။ ဘုရားကို နှစ်တွေအများကြီး ကျွန်မ ယုံကြည်ခဲ့ပေမဲ့၊ သမ္မာတရားကို လက်တွေ့မလုပ်သလို၊ ဒီရိုးရာ အယူအဆတွေနဲ့ အသက်ရှင်လို့၊ နေရာတိုင်းမှာ အသိစိတ်အကြောင်းတွေးပြီး လူတွေရဲ့ ကြင်နာမှုကို အမြဲ ပြန်ဆပ်ချင်ခဲ့တယ်။ အဆိုးနဲ့ အကောင်းကို မသိမြင်နိုင်တော့ဘူး။ ကျွန်မ မရှင်းမလင်းဖြစ်တဲ မိုက်မဲတဲ့သူတစ်ယောက်ပဲ။ နောက်ဆုံးသော ကာလမှာ ဘုရားက သမ္မာတရား အများကြီး ဖော်ပြပြီးပြီဖြစ်သလို၊ လူတွေ လက်တွေ့လုပ်သင့်တဲ့ သမ္မာရားရဲ့ သွင်ပြင်အားလုံးကို ခိုင်ခိုင်မာမာနဲ့ လက်တွေ့အသေးစိတ် ထုတ်ဖော်ပြပြီးပြီ၊ သမ္မာတရားနဲ့ ဘုရားနှုတ်ကပတ်တော်အတိုင်း ကျွန်မတို့ ပြုမူနေထိုင်ပြီး၊ ဘုရားကို ဘုန်းထင်ရှားစေမယ်၊ သက်သေခံကြမယ်ဆိုတဲ့ မျှော်လင့်ချက်နဲ့ပေါ့။ ဒါပေမဲ့ ကျွန်မရဲ့ ဇာတိဆက်ဆံရေးတွေကို ထိန်းသိမ်းဖို့ သက်သက် ကိုယ့်တာဝန်ကို ကျွန်မလုပ်ခဲ့တယ်၊ သမ္မာတရားကို မရှာဖွေခဲ့ဘူး၊ ဘုရားအိမ်တော်ရဲ့ အကျိုးစီးပွားတွေကို မကာကွယ်ခဲ့သလို၊ ဘုရားကို အရှက်ရစေပြီး အာခံတဲ့သူတစ်ယောက် ဖြစ်လာခဲ့တယ်။ ဒါကို သတိပြုမိတဲ့အခါ၊ လုပ်ခဲ့သမျှအားလုံးအတွက် အပြစ်ရှိသလို ခံစားရပြီး၊ ဝမ်းနည်းခဲ့တယ်။ ဘုရားရှေ့ကို လာပြီး ဆုတောင်းခဲ့တယ်။ “ဘုရားသခင်၊ ဆိုးယုတ်တဲ့ အဆိပ်တွေနဲ့ ကျွန်မ အသက်ရှင်ခဲ့တယ်။ သမ္မာတရားကို ဆန့်ကျင်ပြီး ကိုယ်တော့်ကို အာခံတဲ့ အရာတွေအများကြီး ကျွန်မ လုပ်ခဲ့တယ်။ ဘုရားသခင်၊ ကျွန်မ နောင်တရပြီး သမ္မာတရားရဲ့ စည်းမျဉ်းတွေအတိုင်း ပြုမူချင်ပါတယ်”လို့ပေါ့။

အဲဒီနောက်၊ ကျွန်မ တွေးမိတယ်၊ ရိုးရာယဉ်ကျေးမှုကလာတဲ့ ဒီအမြင်တွေ၊ အယူအဆတွေနဲ့ အသက်ရှင်တာဟာ ကျွန်မမှာ ကောင်းမွန်တဲ့ လူ့သဘာဝ ရှိတယ်ဆိုတဲ့ သဘောမဟုတ်တဲ့အတွက်၊ ကောင်းမွန်တဲ့ လူ့သဘာဝရှိတာဟာ ဘာကို ဆိုလိုတာလဲပေါ့။ နောက်ပိုင်းမှာ ကိစ္စတွေကို သုံးသပ်ဖို့ မှန်ကန်တိကျတဲ့ စံနှုန်းတစ်ခု ပေးတဲ့ ဘုရားနှုတ်ကပတ်တော်တစ်ပိုဒ် တွေ့ခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “ကောင်းမွန်သော လူ့သဘာဝ ရှိခြင်းအတွက် စံနှုန်းရှိရမည်။ ယင်းသည် တော်သင့်ရုံ လမ်းကြောင်းကို လျှောက်လမ်းခြင်း၊ အခြေခံသဘောတရားများကို မလိုက်နာခြင်း၊ မည်သူကိုမျှ စိတ်အနှောင့်အယှက်မဖြစ်စေဖို့ ကြိုးပမ်းအားထုတ်မှု၊ သင် သွားသည့် နေရာတိုင်းတွင် မျက်နှာလို မျက်နှာရ လုပ်ခြင်း၊ သင် တွေ့ဆုံသည့် လူတိုင်းကို ပြေပြစ်စွာ ဆက်ဆံခြင်းနှင့် လူတိုင်းကို သင့်အား အကောင်းပြောစေခြင်းတို့ မပါဝင်ပေ။ ဤသည်မှာ စံနှုန်းမဟုတ်။ ထိုသို့ဆိုလျှင် မည်သည်မှာ စံနှုန်းဖြစ်သနည်း။ ယင်းသည် ဘုရားသခင်၊ အခြားလူများနှင့် အဖြစ်အပျက်တို့ကို စစ်မှန်သော စိတ်နှလုံးဖြင့် သဘောထားဆက်ဆံခြင်းနှင့် တာဝန်ကို ယူနိုင်ခြင်းဖြစ်သည်။ ဤသည်မှာ အားလုံးမြင်နိုင်လောက်အောင် ရိုးရှင်းပေသည်။ လူတိုင်းက မိမိတို့၏စိတ်နှလုံးထဲတွင် ဤအရာနှင့်ပတ်သက်၍ ရှင်းလင်းကြသည်။ ထို့အပြင် ဘုရားသခင်က လူများ၏ စိတ်နှလုံးများကို ရှာဖွေပြီး ၎င်းတို့၏အခြေအနေ တစ်ခုချင်းစီတိုင်းကို သိသည်။ ၎င်းတို့ မည်သူဖြစ်ပါစေ၊ မည်သူမျှ ဘုရားသခင်ကို မလှည့်စားနိုင်ပေ။ အချို့သော လူတို့သည် ကောင်းမွန်သော လူ့သဘာဝကို ၎င်းတို့ ပိုင်ဆိုင်ကြကြောင်း၊ ၎င်းတို့သည် အခြားသူများအကြောင်း မည်သည့်အခါမျှ မကောင်းမပြောကြောင်း၊ အခြားမည်သူမဆို၏ အကျိုးစီးပွားများကို မည်သည့်အခါမျှ မထိခိုက်စေကြောင်း အမြဲ ကြွားဝါကြပြီး အခြားသူများ၏ ပိုင်ဆိုင်မှုကို ၎င်းတို့ မည်သည့်အခါမျှ ငမ်းငမ်းတက်မလိုချင်ဖူးကြောင်း အခိုင်အမာ ပြောဆိုကြလေသည်။ အကျိုးစီးပွားနှင့်ပတ်သက်၍ ငြင်းခုံမှုဖြစ်သည့်အခါတွင် အခြားသူများကို အခွင့်ကောင်းယူခြင်းထက် ၎င်းတို့သာ ဆုံးရှုံးနစ်နာခံပြီး လူတိုင်းက သူတို့ကို လူကောင်းများဟု ထင်သည်ကို နှစ်သက်လေသည်။ သို့သော် ဘုရားသခင်၏ အိမ်တော်ထဲ၌ ၎င်းတို့၏တာဝန်ကို ထမ်းဆောင်နေချိန်တွင်၊ ၎င်းတို့သည် အစဉ် မိမိတို့ကိုယ်တိုင်အတွက် ကြံစည်လျက်၊ ဉာဏ်များကာ စိတ်မချရပေ။ ၎င်းတို့သည် မည်သည့်အခါတွင်မျှ ဘုရားသခင့်အိမ်တော်၏ အကျိုးကျေးဇူးများကို မတွေးကြ၊ ဘုရားသခင်က အရေးတကြီးဖြစ်သည်ဟု သဘောထားသောအရာကို အရေးတကြီးဖြစ်သည်ဟု ၎င်းတို့ လုံးဝ သဘောမထားကြ သို့မဟုတ် ဘုရားသခင် တွေးသကဲ့သို့ မတွေးကြပေ၊ ပြီးလျှင် ၎င်းတို့၏ တာဝန်များကို ထမ်းဆောင်ရန် ၎င်းတို့၏ ကိုယ်ပိုင် အကျိုးစီးပွားများကို လုံးဝ ဘေးမဖယ်ထားနိုင်ကြပေ။ ၎င်းတို့၏ အကျိုးစီးပွားများကို ၎င်းတို့ လုံးဝ မစွန့်လွှတ်နိုင်ကြချေ။ မကောင်းမှုပြုသူများက မကောင်းမှု ကျူးလွန်နေကြသည်ကို ၎င်းတို့ မြင်သည့်အချိန်တွင်ပင်၊ ထိုသူတို့ကို မဖော်ထုတ်ကြချေ။ ၎င်းတို့သည် မည်သည့်ကိုယ်ကျင့်တရားများ တစ်ခုတစ်လေမျှ မရှိကြပေ။ ဤသည်မှာ မည်သည့် လူ့သဘာဝမျိုးဖြစ်သနည်း။ ကောင်းသောလူ့သဘာဝမဟုတ်ပေ။ ထိုသို့သော လူတစ်ဦး ပြောသည့်အရာကို အာရုံမစိုက်လေနှင့်။ သူအသက်ရှင် နေထိုင်သည့်အရာ၊ သူ ထုတ်ဖော်ပြသည့်အရာနှင့် သူ၏ တာဝန်များကို ဆောင်ရွက်ချိန်တွင် သူ၏သဘောထား မည်သည့်အရာ ဖြစ်သည် ဆိုသည့်အပြင် သူ၏ အတွင်းပိုင်းအခြေအနေ မည်သည့်အရာ ဖြစ်ပြီး သူ မည်သည့်အရာ ချစ်သည်ကို သင် မြင်ရမည်။ သူ၏ ကိုယ်ပိုင်ကျော်ကြားမှုနှင့် အခွင့်အလမ်းများကို ချစ်ခြင်းသည် ဘုရားသခင်ကို သူ၏ သစ္စာရှိခြင်းထက် ပိုလွန်ပါက၊ သူ၏ ကိုယ်ပိုင် ကျော်ကြားမှုနှင့် အခွင့်အလမ်းကို ချစ်ခြင်းသည် ဘုရားအိမ်တော်၏ အကျိုးစီးပွားများထက် သာလွန်ပါက၊ သို့မဟုတ် သူ၏ ကိုယ်ပိုင် ကျော်ကြားမှုနှင့် အခွင့်အလမ်းများကို ချစ်ခြင်းသည် ဘုရားသခင်ကို သူပြသည့် အရေးထားမှုထက် သာလွန်ပါက၊ ဤသို့သောသူသည် လူ့သဘာဝကို ပိုင်ဆိုင်သလော။ ဤသည်မှာ လူ့သဘာဝရှိသည့်သူတစ်ယောက်မဟုတ်ပေ။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားနှုတ်ကပတ်တော် ဖတ်ပြီးတော့ ကျွန်မ နားလည်သွားတယ်။ လူ့သဘာဝကောင်းရှိတဲ့လူက ဘယ်သူမှ စိတ်မဆိုးအောင်၊ လူတိုင်း သူ့ကို အားပေးပြီး၊ လက်ခံအောင်လို့ အစွန်းမရောက်တဲ့ လမ်းကြောင်းကို မလျှောက်ဘူးဆိုတာကိုပေါ့။ အဲဒီအစား၊ သူတို့က သမ္မာတရားကို ချစ်တယ်၊ အပြုသဘောဆောင်တာတွေကို ချစ်တယ်၊ တာဝန်သိတတ်တယ်၊ သမ္မာတရားရဲ့ စည်းမျဉ်းတွေကို ထိန်းသိမ်းပြီး ဘုရားအိမ်တော်ရဲ့ အမှုတော်ကို ကာကွယ်ကြတယ်။ ဒီလိုလူတွေက အစစ်အမှန် လူကောင်းတွေပဲ။ လူတွေနဲ့ ကိုယ့်ရဲ့ ဆက်ဆံရေးတွေ၊ ကိုယ့်ကိုယ်ပိုင် ကျော်ကြားမှုနဲ့ အဆင့်အတန်းကိုပဲ ကာကွယ်ပြီး၊ အခြားလူတွေနဲ့ အဆင်ပြေဖို့ပဲ ကြိုးစားပေမဲ့၊ ကိုယ့်တာဝန်မှာ ဘုရားကို သစ္စာမစောင့်သိသလို၊ ဘုရားအိမ်တော်ရဲ့ အလုပ်ကို ထိခိုက်နစ်နာစေပြီး လူတွေနဲ့ ဆက်ဆံရေးကို ထိန်းသိမ်းရင်၊ အရမ်းအရမ်းကို တစ်ကိုယ်ကောင်းဆန်ပြီး စက်ဆုပ်စရာကောင်းတာပဲ။ ကိုယ့်ရဲ့ အပြင်ပန်း အပြုအမူက လူ့ကျင့်ဝတ်အရ ဘယ်လိုပဲ လက်ခံနိုင်စရာဖြစ်ပါစေ၊ လူတွေကို လှည့်ဖြားပြီး သမ္မာတရားကို ရန်လိုတယ်။ ဒီရိုးရာအယူအဆတွေနဲ့ ကျွန်မ အသက်ရှင်ခဲ့ပြီး ကိုယ့်ကိုယ်ကိုယ် လူကောင်းတစ်ယောက်လို ရုပ်ဖျက်ခဲ့ပုံကို ကျွန်မ တွေးမိတယ်။ တကယ်တော့ ကျွန်မက ပိုပိုပြီး တစ်ကိုယ်ကောင်းဆန်၊ လှည့်ဖြားပြီး စိတ်ထဲမှာ ဆိုးယုတ်လာခဲ့တာပါ။ လုပ်သမျှတိုင်းက ကိုယ့်ဂုဏ်သတင်းနဲ့ အဆင့်အတန်းကို ကာကွယ်ဖို့၊ ကိုယ်ရေးကိုယ်တာ ရည်မှန်းချက်နဲ့ ဆန္ဒတွေကို ဖြည့်ဆည်းဖို့ပါပဲ။ ကျွန်မနဲ့ပတ်သက်လို့ လူသားဆန်တာ တစ်ခုမှ မရှိခဲ့ဘူး။ အသက်ရှင်နေထိုင်သမျှက မကောင်းဆိုးဝါးဆန်ခဲ့တယ်။ အရင်က၊ လူတစ်ယောက် လူ့သဘာဝ ရှိမရှိကို ဝေဖန်တဲ့အခါ၊ ကိုယ့်ကိုယ်ပိုင် အယူအဆတွေအပေါ် အခြေခံခဲ့တယ်။ သမ္မာတရားနဲ့ လုံးဝ မကိုက်ညီခဲ့သလို၊ လူတွေကို အကဲဖြတ်ခြင်းအတွက် ဘုရားရဲ့ စံနှုန်းတွေနဲ့ မကိုက်ခဲ့ဘူး။

နောက်ထပ် ရက်အနည်းငယ်အတွင်းမှာ၊ သမ္မာတရားရဲ့ စည်းမျဉ်းတွေ၊ ဘုရားအလိုတော်နဲ့ အညီ ဘယ်လို လက်တွေ့လုပ်ဆောင်ရမယ် ဆိုတာကို ချင့်ချိန်စဉ်းစားခဲ့တယ်။ ဘုရားနှုတ်ကပတ်တော်မှာ ဖတ်ရတယ်၊ “လူများနှင့် သင်၏ဆက်ဆံရေးများကို ဇာတိထဲ၌ မဟုတ်ဘဲ ဘုရားသခင်၏ ချစ်ခြင်းမေတ္တာအုတ်မြစ်ပေါ်တွင် တည်ထောင်ထားပေသည်။ ဇာတိကူးလူးဆက်ဆံမှု လုံးဝနီးပါးမရှိသော်လည်း စိတ်ဝိညာဉ်၌ မိတ်သဟာယဖွဲ့မှု၊ အပြန်အလှန်မေတ္တာ၊ အပြန်အလှန်နှစ်သိမ့်မှုနှင့် အချင်းချင်း ထောက်ပံ့ပေးမှုတို့ ရှိသည်။ ၎င်းတို့အလုံးစုံကို ဘုရားသခင်ကို ကျေနပ်စေသောစိတ်နှလုံးကို အခြေခံ၍ လုပ်ဆောင်ခြင်းဖြစ်၏။ ယင်းဆက်ဆံရေးများကို လူသား၏ အသက်ရှင်ရေးအတွက် သဘောတရားခံယူချက်ပေါ်တွင် အားထားခြင်းဖြင့် ထိန်းသိမ်းထားသည် မဟုတ်ဘဲ၊ ၎င်းတို့သည် ဘုရားသခင်အတွက် ဝန်ကိုထမ်းရင်း အလွန်သဘာဝကျစွာ ဖြစ်ထွန်းလာခြင်းဖြစ်သည်။ ၎င်းသည် လူလုပ်အားထုတ်မှုများ မလိုအပ်ပေ။ သင်သည် ဘုရားသခင်၏ နှုတ်ကပတ်တော်၏ အခြေခံစည်းမျဉ်းများနှင့်အညီ လက်တွေ့လုပ်ဆောင်ရန်သာ လိုအပ်သည်။...လူအချင်းချင်း ပုံမှန်ဆက်ဆံရေးကို ထူထောင်ရာတွင် လူသား၏အားထုတ်မှုမှ မဟုတ်ဘဲ စိတ်နှလုံးကို ဘုရားသခင်အား ပေးခြင်းဟူသည့် အုတ်မြစ်ပေါ်တွင် ထူထောင်ထားသည်။ ၎င်းတို့၏စိတ်နှလုံးထဲတွင် ဘုရားသခင်မရှိပါက လူလူချင်း ဆက်ဆံရေးများသည် ဇာတိ၏ဆက်ဆံရေးများမျှသာ ဖြစ်သည်။ ယင်းဆက်ဆံရေးများသည် ပုံမှန်မဟုတ်ဘဲ၊ ရာဂနောက် စိတ်လွတ်လက်လွတ် လိုက်ပါသွားခြင်းဖြစ်သည်။ ဘုရားသခင် မုန်းတီးသော၊ ကိုယ်တော်စက်ဆုပ်သော ဆက်ဆံရေးများဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်နှင့် ပုံမှန်ဆက်ဆံရေးတစ်ခုတည်ဆောက်ရန် အလွန်အရေးကြီး၏”) သမ္မာတရားရဲ့ စည်းမျဉ်းတွေအတိုင်း လူတွေကို ဆက်ဆံဖို့၊ ဘုရားရဲ့ ချစ်ခြင်းအခြေခံအုတ်မြစ်ပေါ်မှာ ညီအစ်ကို မောင်နှမတွေကို ဆက်ဆံဖို့နဲ့ သမ္မာတရား၊ အသက်နဲ့ အချင်းချင်း အားပေး ကူညီဖို့၊ ဇာတိပကတိနဲ့ဆိုင်တဲ့ လောကီ အတွေးအခေါ်တွေကို သွားမပတ်သက်ဖို့ ဘုရားက ကျွန်မတို့ကို တောင်းဆိုတယ်။ အစ်မလီက ကျွန်မကို အရင်က ကူညီခဲ့ပြီး၊ ဒါက ဘုရားရဲ့ အစီအစဉ်ဖြစ်သလို၊ ဘုရားရဲ့ ချစ်ခြင်းမေတ္တာ ပိုလို့တောင် ဖြစ်ပါတယ်။ အဲဒါကို ဘုရားဆီက ကျွန်မ လက်ခံရရှိခဲ့သင့်တာပါ။ ဒါပေမဲ့ ဒီအရာအားလုံးကို လူတစ်ယောက်ဆီကလို့ ကျွန်မ မှတ်ယူခဲ့ပြီး၊ အရာရာမှာ သူ့ကို ကျေးဇူးတင်ကြောင်း ပြခဲ့တယ်။ အစ်မလီနဲ့ ကျွန်မရဲ့ ဆက်ဆံရေးက ဇာတိပကတိပေါ် အခြေခံခဲ့မှန်း၊ ကျွန်မ လုပ်ခဲ့တဲ့အရာက ဘုရားအလိုတော်နဲ့ လုံးဝ မကိုက်သလို၊ ကျွန်မမှာ စည်းမျဉ်းမရှိခဲ့မှန်း တွေ့ခဲ့ရတယ်။ တကယ်တော့၊ တခြားလူတွေက ကျရှုံးမှုနဲ့ ဆုတ်ဆိုင်းမှုတွေ ကြုံရပြီး မတက်မကြွနဲ့ အားနည်းလာချိန်မှာ၊ ကူညီ၊ အားပေးဖို့ ဘုရားနှုတ်ကပတ်တော်တွေအပေါ် မိတ်သဟာယပြုတာက စည်းမျဉ်းတွေနဲ့ ကိုက်ပြီး ကျွန်မတို့ လုပ်သင့်တဲ့ အရာတစ်ခုပဲ။ ဒါပေမဲ့ သူတို့တာဝန်တွေကို တစ်သမတ်တည်း ဖြစ်သလို လုပ်ပြီး တာဝန်မဲ့သူတွေ၊ အသင်းတော်ရဲ့ အလုပ်ကိုတောင် နှောင့်ယှက်ပြီး အစီအစဉ်ပျက်စေသူတွေကို ကန့်သတ်သင့်တယ်၊ ဖော်ထုတ်၊ ကိုင်တွယ်ဖြေရှင်း၊ ထုတ်ပယ်သင့်တယ်။ စိတ်ခံစားချက်နဲ့ သူတို့ကို လုံးဝ မဖုံးဖိ၊ မကာကွယ်ပေးသင့်ဘူး။ ခင်တွယ်ရာမှာတောင် စည်းမျဉ်းတွေအတိုင်း ကျွန်မတို့ ပြုမူသင့်တယ်။ အစ်မလီက ထုတ်ပယ်ခံရတဲ့နောက် သူ့တာဝန်တွေမှာ တာဝန်မဲ့ပြီး တမင်ပျက်ကွက်ခဲ့သလို၊ သူ့ကိုယ်ပိုင် ပြဿနာတွေအပေါ် စစ်မှန်တဲ့ သိနားလည်မှု မရှိခဲ့ဘူး။ သူ့ကိုယ်သူ သုံးသပ်၊ နောင်တရပြီး ပြောင်းနိုင်ဖို့၊ ဘုရားနှုတ်ကပတ်တော်အပေါ် မိတ်သဟာယပြုတာကို သုံးရင်း၊ သူ့အပြုအမူနဲ့ ပြဿနာရဲ့ သဘာဝကို ကျွန်မ စိစစ်ခဲ့ရင်၊ ဒါက သူ့အတွက် တကယ်ကို ချစ်ခြင်းမေတ္တာ ဖြစ်ခဲ့မှာပဲ။ သူကိုရော ဘုရားအိမ်တော်အလုပ်ကိုပါ အထောက်အကူဖြစ်ခဲ့မှာ။ ဒါကို ကျွန်မ နားလည်လိုက်တာနဲ့ လွတ်မြောက်တဲ့ ခံစားချက် ချက်ချင်း ခံစားရပြီး၊ ကျွန်မရဲ့ ဇာတိပကတိဆိုင်ရာ ဆက်ဆံရေးကို နောက်ထပ် မထိန်းသိမ်းချင်တော့ဘူး။

အဲဒီနောက်၊ သူ့တာဝန်အပေါ် အစ်မလီရဲ့ သဘောထားနဲ့ သူ့ရဲ့ အပြုအမူအမျိုးမျိုးကို ဖော်ထုတ်ဖို့ ဘုရားနှုတ်ကပတ်တော်ကို အသုံးပြုပြီး၊ တာဝန်ကနေ သူ့ကို ကျွန်မ ထုတ်ပယ်ခဲ့တယ်။ အဲဒီမိတ်သဟာယပြီးတဲ့နောက်၊ ကျွန်မ အရမ်းကို စိတ်အေးလက်အေးဖြစ်သွားတယ်။ အစ်မလီက ကျွန်မကို မကျေမချမ်းမဖြစ်သလို၊ အဲဒါကို ဘုရားဆီကနေ သူ လက်ခံနိုင်ခဲ့တယ်။ ထုတ်ပယ်ခံရပြီး ဖော်ထုတ်မခံရဘဲနဲ့ သူလုပ်ခဲ့တဲ့အရာက အဲဒီလို နှောင့်ယှက်မှုနဲ့ အာရုံပျက်စေတာတွေ ဖြစ်စေနိုင်မှန်း လုံးဝ သိခဲ့မှာ မဟုတ်ဘူးလို့ သူ ပြောခဲ့သလို၊ သူ ဆက်ဆံခံခဲ့ရပုံနဲ့ပတ်သက်လို့ မကျေနပ်တာတွေ မရှိတော့ဘူး။ သူ အဲဒီလိုပြောတာကြားတော့၊ ဘုရားနှုတ်ကပတ်တော်နဲ့ အသက်ရှင်ခြင်းအားဖြင့်သာ လူတွေကို ကျွန်မတို့ အစစ်အမှန် အကျိုးပြု၊ ကူညီနိုင်မှန်း ကျွန်မ တကယ် ခံစားရပြီး အရမ်းလည်း စိတ်အေးလက်အေး ဖြစ်သွားတယ်။

အခု ကြည့်လိုက်တော့၊ ရိုးရာယဉ်ကျေးမှုကနေလာတဲ့ ဒီသိမ်မွေ့၊ မြင့်မြတ်ပုံရတဲ့ အရာတွေဟာ လူဘယ်လောက်က အမွှမ်းတင်ပြီး လေးစားပါစေ၊ သမ္မာတရား မဟုတ်ဘူးဆိုတာ မြင်ရတယ်။ အားလုံးက အဓိပ္ပာယ်မရှိ၊ ဆိုးယုတ်ပြီး၊ တခြားလူတွေနဲ့ ကိုယ်ကိုယ်တိုင်ကိုပဲ ထိခိုက်နစ်နာစေနိုင်တယ်။ သမ္မာတရားကပဲ ကျွန်မတို့အတွက် ဆောင်ရွက်ပြီး ပြုမူနေထိုင်ဖို့ စုံဖြစ်တယ်။ ကျွန်မရဲ့ မမှန်တဲ့ အတွေးနဲ့ အမြင်တွေကို ပြောင်းလဲဖို့ ဒီပတ်ဝန်းကျင်တွေကို ပြင်ဆင်ပေးလို့ ဘုရားကို ကျေးဇူးတင်မိသလို၊ ဘုရားရဲ့ ကယ်တင်ခြင်းအတွက်လည်း ကျေးဇူးတင်မိပါတယ်။


၁၆။ ကြောက်စိတ်ဖြင့် တွန့်ဆုတ်တော့မည်မဟုတ်

မုယွီ တရုတ်နိုင်ငံ

ညီအစ်မတစ်ယောက် စက်တင်ဘာ၂ရက်နေ့မှာ အဖမ်းခံရတယ်လို့ ကြားရတယ်။ အဲဒီနေ့မှာ ကျွန်မက ခေါင်းဆောင်ရဲ့ အိမ်ကို သွားနေတာ၊ ဒါပေမဲ့ အိမ်မှာ ဘယ်သူမှမရှိဘူး။ မျက်နှာချင်းဆိုင်မှာနေတဲ့ အစ်မရှောင်ဟုန်က ကျွန်မကို မြင်သွားတယ်။ ကျွန်မကို သူ့နေရာကို ခေါ်ပြီး စိုးရိမ်တကြီးနဲ့ ပြောတယ်။ “ဒုက္ခပဲ။ ကျောက်လင်းကို ရဲတွေ ခေါ်သွားတယ်။ အဲဒီလွန်ခဲ့တဲ့နှစ်ရက်က ခေါ်သွားတာ ဘာသတင်းမှ မကြားရသေးဘူး။ ခေါင်းဆောင်က လူတိုင်းကို လိုက်အသိပေးနေတာ။ ခဏနေလောက်ဆို ပြန်ရောက်မှာ”တဲ့။ သတင်းကြားတော့ ကျွန်မ စိတ်လည်းပူတယ်၊ ကြောက်လည်းကြောက်တယ်။ ကျောက်လင်းက အရင်က ခေါင်းဆောင်ဖြစ်ခဲ့တော့ သူ့အပေါ် ရဲတွေက ဘယ်လိုညှဉ်းဆဲမှုမျိုး သုံးမလဲ မသိဘူးလေ။ ညှဉ်းဆဲမှုအောက်မှာ သူ တောင့်မခံနိုင်ဘဲ ယုဒဖြစ်လာမလားပေါ့။ သူ့အိမ်ကို ခုပဲ ကျွန်မသွားခဲ့တာ။ ရဲတွေ စောင့်ကြည့်နေခဲ့ရင် ကျွန်မကို တွေ့ပြီးလောက်ပြီ။ အစကတည်းက ရှောင်ပြေးနေရလို့ ဒီကိုပြောင်းခဲ့တာလေ။ အဆင်းနီတဲ့ နဂါးကြီးက အဆက်မပြတ် ကျွန်မနောက်လိုက်နေတာ နှစ်နဲ့ချီနေပြီ။ သူတို့သာ ကျွန်မကို မိသွားရင်တော့ ပိုလို့တောင် ဆိုးဆိုးရွားရွား နှိပ်စက်မှာ သေချာပေါက်ပဲ။ ကျွန်မကို အသေရိုက်သတ်လောက်တယ်။ ကျွန်မ တော်တော်ကြောက်သွားပြီး အဲဒီကနေ အမြန်ဆုံး ထွက်သွားချင်ပေမဲ့ ခေါင်းဆောင်နဲ့ ကျွန်မ အရေးတကြီး ဆွေးနွေးစရာ တချို့ရှိတော့ ကျွန်မ ထွက်သွားရင် နှောင့်နှေးသွားမှာ။ ခေါင်းဆောင် မကြာခင် ပြန်ရောက်လာဖို့ ကျွန်မ မျှော်မိတယ်။ မကြာခင်မှာ ခေါင်းဆောင်က ရှောင်ဟုန်ရဲ့ အိမ်ကို ရောက်လာပြီးတော့ ကျွန်မတို့ ဆွေးနွေးပြီးတဲ့အခါ သူ အိမ်ပြန်သွားတယ်။ နောက်နှစ်မိနစ်၊ သုံးမိနစ်ပဲ ရှိသေးတယ်၊ ရှောင်ဟုန်က အလန့်တကြား ပြန်ပြေးလာပြီး ပြောတယ်၊ “ခေါင်းဆောင် ထွက်ရုံပဲရှိသေးတယ်၊ ရဲခုနစ်ယောက်၊ ရှစ်ယောက်က သူ့ကို ခေါ်ပြီး ထွက်သွားကြတယ်။ သူတို့ကားထဲမှာ ကျောက်လင်းလည်းရှိတယ်။ ခေါင်းဆောင် နေတဲ့နေရာကို ရဲတွေကို သူ ပြောတာပဲဖြစ်ရမယ်။ အစ်မ ဘာပဲလုပ်လုပ် အပြင်တော့ထွက်မလာနဲ့”တဲ့။ ကျွန်မ ရင်တုန်သွားတယ်။ ခေါင်းဆောင်က ရှောင်ဟုန်ရဲ့အိမ် အရှေ့တည့်တည့်မှာ နေတာလေ။ ရဲတွေက ခပ်လှမ်းလှမ်းမှာပဲ ရှိနေနိုင်တယ်။ သူတို့ ကျွန်မကို မိသွားရင်၊ မှဲ့တစ်ပေါက်မစွန်းဘဲ ထွက်သွားလို့ရမှာ မဟုတ်တာ သေချာတယ်။ ကျွန်မ ပြတင်းပေါက်ကနေတောင် အပြင်ကိုမကြည့်ရဲသလို မကြာခင် ရဲတွေ ထွက်သွားဖို့ မျှော်လင့်ပြီးတော့ ဘုရားကို မရပ်မနား အော်ခေါ်နေမိတယ်။ တစ်နာရီလောက်မှာ ရဲကားမောင်းထွက်သွားပြီး နောက်ဆုံးတော့ ကျွန်မ စိတ်တည်ငြိမ်သွားတယ်။ ဒါပေမဲ့ လွန်ခဲ့တဲ့နှစ်ရက်ကပဲ ကျွန်မအိမ်ကို ကျောက်လင်းလာသွားတာ။ ကျွန်မကိုပါ ဖော်ကောင်လုပ်လိုက်ရင် ဘယ်လိုလုပ်မလဲ။ ကျွန်မနေရာက မလုံခြုံတော့ဘူး။ ဘယ်ကို သွားသင့်လဲပေါ့။ ညီအစ်ကို မောင်နှမတွေရဲ့ ဖုန်းနံပါတ်တွေ ရေးထားတဲ့ မှတ်စုစာအုပ်တစ်အုပ် ကျွန်မမှာရှိတယ်။ အဲဒါကို အမြန်ဆုံး ဖယ်ရှားဖို့လိုတယ်။ ကျွန်မအိမ်နဲ့ နီးတဲ့ တခြားဧည့်ခံတဲ့ အိမ်သုံးအိမ် ရှိတယ်။ သူတို့ကို ချက်ချင်း အသိမပေးရင်၊ သူတို့ အဖမ်းခံရနိုင်ပြီး အဲဒါဆိုရင် နောက်ထပ်ညီအစ်ကို မောင်နှမတွေပါ အမှုပတ်ကုန်မှာ။ ဒါပေမဲ့ အဲဒီအချိန်မှာ ချက်ချင်းပြန်သွားရင် ကျားရှေ့မှောက်ရက်လဲသလို ဖြစ်သွားနိုင်တယ်။ ကျွန်မ ကိုယ့်တာဝန်ကို မြို့ပြင်မှာ နှစ်ချီလုပ်ခဲ့ပြီး ရဲတွေရဲ့ အဖမ်းအဆီးမှာ အဓိကပစ်မှတ် ဖြစ်ခဲ့တာလေ။ အဖမ်းခံရရင် ပိုပြီးတောင် ဆိုးဆိုးရွားရွား ညှဉ်းဆဲခံရမှာ။ မဖြစ်ဘူး၊ ကျွန်မ ချက်ချင်း ရှောင်ပြေးပြီး ဘေးကင်းတဲ့နေရာတစ်ခု ရှာရမယ်။ ဒီအတွေးတွေကြောင့် ကျွန်မ နေမထိထိုင်မထိ ဖြစ်ပြီး ဘုရားကို မရပ်မနား အော်ခေါ်မိတယ်။ အဲဒီအချိန်မှာ ဘုရားနှုတ်ကပတ်တော် တစ်ပိုဒ် တွေးမိခဲ့တယ်။ “သင်သည် ဤအရာ ထိုအရာတို့ကို ကြောက်ရွံ့ခြင်း မရှိအပ်။ မည်မျှများပြားသော အခက်အခဲများနှင့် အန္တရာယ်များ သင်ရင်ဆိုင်ရစေကာမူ၊ ငါ၏ အလိုကို မပိတ်ဆီးဘဲ ဆောင်ရွက်နိုင်ဖို့အလို့ငှာ၊ သင်သည် မည်သည့် အဟန့်အတားမျှဖြင့် ပိတ်ဆို့ခံရခြင်းမရှိဘဲ ငါ၏ရှေ့၌ မြဲမြံလျက် နေနိုင်စွမ်းရှိသည်။ ဤသည်မှာ သင်၏ တာဝန်ဖြစ်သည်။ သို့မဟုတ်ပါက ငါ၏ အမျက်ဒေါသကို သင့်အပေါ်သို့ ငါ ယူဆောင်လာမည် ဖြစ်ပြီး ငါ၏လက်ဖြင့် ပြုမည်...ထိုအခါ သင်သည် မဆုံးနိုင်သော စိတ်ပိုင်းဆိုင်ရာ ဆင်းရဲဒုက္ခကို ခံရပ်ရလိမ့်မည်။ အားလုံးကို သင် ခံရပ်ရမည်။ ငါ့အတွက် သင်သည် သင်ပိုင်ဆိုင်သမျှ အရာရာတိုင်းကို စွန့်လွှတ်ဖို့နှင့် ငါ့နောက်လိုက်ရန် သင်လုပ်နိုင်သမျှ အရာရာကို လုပ်ဆောင်ဖို့ အဆင်သင့် ရှိရမည် ဖြစ်ကာ၊ သင်၏ အရာအားလုံးကို အသုံးပြုဖို့ အဆင်သင့် ရှိရမည်။ ယခုအချိန်သည် သင့်ကို ငါစစ်ဆေးမည့် အချိန်ဖြစ်သည်။ သင်၏ သစ္စာစောင့်သိမှုကို ငါ့အား သင်ဆက်ကပ်မည်လော။ သင်သည် လမ်းဆုံးအထိ သစ္စာရှိစွာ ငါ့နောက် လိုက်နိုင်သလော။ ကြောက်ရွံ့ခြင်းမရှိနှင့်။ ငါ၏မစခြင်းဖြင့်၊ အဘယ်သူသည် ဤလမ်းကို တစ်ကြိမ်တစ်ခါမျှ ပိတ်ဆို့နိုင်မည်နည်း။ ဤအရာကို သတိရလော့။ မမေ့လျော့နှင့်။ ဖြစ်သမျှအားလုံးသည် ငါ၏ကောင်းမွန်သော ရည်ရွယ်ချက်အားဖြင့် ဖြစ်ပြီး၊ အရာရာသည် ငါ၏ စောင့်ကြည့်ခြင်းအောက်တွင် ရှိ၏။ သင် ပြောသမျှနှင့် လုပ်သမျှအားလုံးတွင် ငါ၏နှုတ်ကပတ်တော်ကို သင် လိုက်လျှောက်နိုင်သလော။ မီးဖြင့် စမ်းသပ်မှုများ သင့်အပေါ် ရောက်လာသောအခါ၊ သင်သည် ဒူးထောက်ကာ ဟစ်ခေါ်မည်လော။ သို့မဟုတ် ရှေ့ဆက်နိုင်စွမ်းမရှိဘဲ တွန့်ဆုတ်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) ကျွန်မရဲ့ ဝိညာဉ်ရင့်ကျက်မှုက နည်းပါးပြီး၊ စစ်မှန်တဲ့ ယုံကြည်ခြင်း မရှိတာ တွေ့ရတယ်။ အနီးအနားရှိသူတွေ တစ်ယောက်ပြီး တစ်ယောက် အဖမ်းခံရတာ မြင်တော့ ကြောက်ပြီး ပုန်းဖို့ ဘေးကင်းတဲ့တစ်နေရာ ရှာချင်ခဲ့တယ်။ ကိုယ့်ဘေးကင်းလုံခြုံမှုကို ကာကွယ်ဖို့ အသင်းတော်အကျိုးစီးပွားကို အလေးမထားတာပဲ။ တစ်ကိုယ်ကောင်းဆန်လိုက်တာ။ ခေါင်းဆောင် အဖမ်းခံရလို့ တခြားလူအတော်များများကို အကြောင်းကြားပြီး ဘုရားနှုတ်ကပတ်တော် စာအုပ်အများကြီးကို ပြောင်းရွှေ့ဖို့လိုတယ်။ ဒါကို အမြန်ဆုံး တာဝန်မယူရင်၊ တခြား အသင်းသားတွေ အများကြီး အဖမ်းခံရနိုင်တယ်။ သင်းထောက်တစ်ယောက်အနေနဲ့ ညီအစ်ကို မောင်နှမတွေအပြင် ဘုရားနှုတ်ကပတ်တော်စာအုပ်တွေကို ကာကွယ်တာက ကျွန်မရဲ့ တာဝန်၊ ဝတ္တရားပဲ။ ကျွန်မက သတ္တိနည်းပြီး အရမ်းကြောက်လန့်နေရင်၊ အဓိပ္ပာယ်မဲ့ ဖြစ်တည်မှုမှာ ရှင်သန်ရင် အရမ်းကို တာဝန်မဲ့ရာကျမှာပဲ။ ဒီလိုအရေးကြီးတဲ့အချိန်မှာ ဘုရားက ကျွန်မကို စောင့်ကြည့်နေတာ၊ သူ့အလိုတော်ကို ထောက်ထားပြီး အသင်းတော် အလုပ်ကို ကာကွယ်ရဲ့လားဆိုတာ ကြည့်ဖို့ပေါ့။ ဘုရားအပေါ် မှီခိုပြီး နောက်ဆက်တွဲအလုပ်ကို ကျွန်မ ချက်ချင်း တာဝန်ယူရမယ်။ ကျွန်မ အဖမ်းခံရမလားဆိုတာကတော့ ဘုရားပဲ ဆုံးဖြတ်မှာပါ။ ကိုယ့်ရဲ့ ဘေးကင်းလုံခြုံမှုကို ဘုရားလက်ထဲ ထားလိုက်ဖို့ အသင့်ဖြစ်ခဲ့တယ်။ အဲဒါကို သဘောပေါက်တော့ စိတ်လှုပ်ရှားပြီး ကြောက်သလို မဖြစ်တော့ဘူး။ ကျွန်မရဲ့အိမ်နားရောက်ခါနီးမှာ အဝင်ဝမှာ ရဲကားတစ်စီး ရပ်လာတာ တွေ့ရတော့ ကျွန်မမှာ ရင်တွေ တဒိန်းဒိန်းခုန်လာတယ်။ ယုဒက ကျွန်မကို ဖော်ကောင်လုပ်လိုက်ပုံရတယ်။ အနီးအနားက ဧည်ခံတဲ့ အိမ်သုံးအိမ်ကိုလည်း လာရှာပြီးသွားပြီလား မသိဘူး။ အခြေအနေကို အထက်ခေါင်းဆောင်ပိုင်းဆီ အမြန်ဆုံး သတင်းပို့ရမယ်။ ဒါမှ အသင်းတော်အလုပ်မှာ ပိုများတဲ့ ဆုံးရှုံးမှုကြီးတွေ မဖြစ်အောင် အချိန်မီ ကြိုတင်ကာကွယ်တာတွေ၊ စီစဉ်တာတွေ လုပ်နိုင်မှာလေ။

အစ်မစုဟွာမှာ အထက်ခေါင်းဆောင်ပိုင်းရဲ့ လိပ်စာနဲ့ဖုန်းနံပါတ်ရှိတာ သိလို့ သူ့ကို ကျွန်မ သွားရှာတယ်။ အဲဒီကို ရောက်ရောက်ချင်းပဲ သူ့ရဲ့ မယုံကြည်သူ အမျိုးသားက စိုးရိမ်တကြီး ပြောတယ်။ “ခုလေးတင် ရဲတချို့ လာသွားတယ်။ စုဟွာအပြင်ထွက်သွားလို့သာ သူ့ကို မမိကြတာ။ ဆက်ဖမ်းဖို့ဆိုပြီး ခုပဲ သူတို့ မင်းဆီကို သွားကြတယ်”တဲ့။ ကျွန်မ ကြာကြာမနေရဲတော့ဘဲ ချက်ချင်း ထွက်လာခဲ့တယ်။ အပြန်လမ်းမှာ အဆင်းနီတဲ့ နဂါးကြီး ဘယ်လောက်ဆိုးယုတ်တယ်ဆိုတာ တွေးနေမိတယ်။ ဘုရားကို ယုံကြည်တဲ့လူတွေကို ဖမ်းဖို့သက်သက်နဲ့ သူက မယုံနိုင်လောက်တဲ့ အားထုတ်မှုတွေ လုပ်နေတာ။ ညီအစ်ကို မောင်နှမတွေက တစ်ယောက်ပြီး တစ်ယောက် အဖမ်းခံနေရပြီး ကျွန်မက အချိန်မရွေး အဖမ်းခံရမဲ့ အန္တရာယ်ရှိတယ်။ ညှဉ်းဆဲတာကို မခံနိုင်ဘဲ ကျွန်မ ယုဒဖြစ်လာခဲ့ရင် ကျွန်မရဲ့ ယုံကြည်ခြင်းလမ်းကြောင်း အဆုံးသတ်သွားမှာ မဟုတ်လား။ အဲဒီအကြောင်းတွေးလေ အားနည်းပြီး ကြောက်လေဖြစ်ပြီး တရုတ်ပြည်မှာ ယုံကြည်သူဖြစ်ရတာ အရမ်းခက်ခဲ၊ အန္တရာယ်များသလို ခံစားရတယ်။ စိတ်နှလုံးထဲမှာ ဘုရားကို အကြိမ်ကြိမ် အော်ခေါ်မိတယ်။ “ဘုရားသခင်၊ ကျွန်မ ဘာလုပ်သင့်လဲ”ပေါ့။ အဲဒီမှာ ဒီဘုရားနှုတ်ကပတ်တော်အပိုဒ်ကို တွေးမိတယ်။ “ယုံကြည်ခြင်းသည် သစ်လုံးတစ်လုံးတည်း တံတားကဲ့သို့ ဖြစ်သည်- အသက်ကို လက်မှိုင်ချလျက် ဖက်တွယ်ထားသူတို့သည် ယင်းတံတားကို ဖြတ်ကူးရာတွင် အခက်ကြုံလိမ့်မည် ဖြစ်သော်လည်း၊ မိမိတို့ကိုယ်ကိုယ် စွန့်လွှတ်အနစ်နာခံရန် အသင့်ရှိသော သူတို့သည် ခြေမြဲကာ စိုးရိမ်မှုကင်းလျက် ဖြတ်ကူးနိုင်ကြ၏။ အကယ်၍ လူသားသည် တွန့်ဆုတ်ကာ ကြောက်ရွံ့သော အတွေးများ သိုထားပါက၊ ယင်းမှာ ဘုရားသခင်ထဲသို့ ဝင်ရောက်ဖို့ ယုံကြည်ခြင်း တံတားအား ငါတို့ ဖြတ်ကူးမည်စိုးလျက်၊ စာတန်သည် ၎င်းတို့ကို လှည့်စားပြီး ဖြစ်သောကြောင့် ဖြစ်သည်။ စာတန်သည် ၎င်း၏ အတွေးအခေါ်များကို ငါတို့ထံ ပို့ရန် ဖြစ်နိုင်သမျှသောနည်းလမ်းတိုင်းကို ကြိုးစားနေ၏။ ငါတို့ကို သူ၏အလင်းဖြင့် အလင်းပေးဖို့ အချိန်တိုင်း ဘုရားသခင်ထံ ငါတို့ ဆုတောင်းသင့်သည်၊ ငါတို့အတွင်းမှ စာတန်၏ အဆိပ်အတောက်ကို သန့်စင်စေရန် ဘုရားသခင်အပေါ် အချိန်တိုင်း ငါတို့ မှီခိုသင့်သည်၊ ဘုရားသခင်နှင့် မည်သို့နီးကပ်လာရမည်ဆိုသည်ကို ငါတို့၏ စိတ်ဝိညာဉ်အတွင်း၌ အချိန်တိုင်း လက်တွေ့လုပ်ဆောင်သင့်ပြီး၊ ငါတို့၏ ဖြစ်တည်မှုတစ်ခုလုံးအပေါ် ဘုရားသခင်ကို အုပ်စိုးခွင့်ပေးသင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) ဘုရားနှုတ်ကပတ်တော်က ယုံကြည်ခြင်းနဲ့ ခွန်အားပေးခဲ့တယ်။ အကြောက်တရားနဲ့ ကျွန်မ အသက်ရှင်မှန်း၊ အဖမ်းခံရပြီး အသေရိုက်သတ်ခံရမှာကို ကြောက်မှန်း သဘောပေါက်လိုက်တယ်။ စာတန်ရဲ့ လှည့်ကွက်တွေကို ခံနေရတာ။ ကျွန်မရဲ့တာဝန်တွေ မလုပ်အောင် ဟန့်တားဖို့၊ ဘုရားကို ယုံကြည်မှုမရှိတော့အောင်လုပ်ဖို့ ကျွန်မရဲ့ အားနည်းချက်ကို စာတန်က သုံးနေတာ။ ဒါဆိုရင် ကျွန်မက ဘုရားနဲ့ တဖြည်းဖြည်း ပိုဝေးပြီး သူ့ကို သစ္စာဖောက်မိမှာလေ။ စာတန်ရဲ့ လှည့်ကွက်တွေကို ရိပ်မိမှဖြစ်မယ်။ ဒီအခြေအနေမျိုးကို ကျွန်မ ရင်ဆိုင်ရလေ ဘုရားဆီ ပိုတိုးဝင်ချဉ်းကပ်ပြီး သူ့နှုတ်ကပတ်တော်တွေနဲ့ အသက်ရှင်ရင်းနဲ့ သူ့ကို မှီခိုရမယ်။ အဖမ်းခံခဲ့ရရင်တောင် ကျွန်မ ကျိုးနွံနာခံပြီး စောဒကတက်မှာ မဟုတ်ဘူး။ ကိုယ့်သက်သေခံချက်မှာ ခိုင်ခိုင်မာမာ ရပ်ပြီး ဘုရားကို စိတ်ကျေနပ်စေမယ်။

ညီအစ်ကို မောင်နှမတွေရဲ့ ဖုန်းနံပါတ်တွေပါတဲ့ မှတ်စုစာအုပ် အိမ်မှာ ရှိနေသေးတာကို ကျွန်မ တွေးလိုက်မိတယ်။ ကျွန်မ ပြန်သွားရမယ်။ မဟုတ်လို့ကတော့ ရဲတွေ အဲဒါကို တွေ့သွားရင် သူတို့ အဖမ်းခံရမှာပဲ။ ဒါပေမဲ့ ရဲတွေက ကျွန်မအိမ်ကို စောင့်ကြည့်နေနိုင်တော့ ကျွန်မက ကျားရှေ့မှောက်ရက်လဲသလို ဖြစ်မှာပေါ့။ ကျွန်မ မတင်မကျ ဖြစ်နေတုန်းမှာပဲ ဘုရားနှုတ်ကပတ်တော်တွေကို သတိရမိတယ်။ “သင်တို့ တစ်ဦးချင်းစီသည် သင်တို့ကိုယ်သင်တို့ ငါနှင့်အလွန်သဟဇာတဖြစ်သည်ဟု ယူဆကြ၏။ သို့သော် ထိုသို့ဖြစ်ပါက မှားယွင်းကြောင်းမငြင်းဆိုနိုင်သော ဤအထောက်အထားသည် မည်သူနှင့် သက်ဆိုင်သနည်း။ သင်တို့ကိုယ်သင်တို့ ငါ့အပေါ် အဆုံးစွန်သော စစ်မှန်မှုရှိပြီး သစ္စာရှိသည်ဟု ယူဆကြ၏။ သင်တို့သည် ကြင်နာလွန်း၍ ကရုဏာတရားကြီးမားလွန်းကာ ငါ့ကို လွန်စွာဆက်ကပ်ခဲ့ပြီးပြီဟု ထင်ကြ၏။ သင်တို့သည် ငါ့အတွက် လုံလောက်သည်ထက်ပို၍ ဆောင်ရွက်ပေးခဲ့ပြီးပြီဟု ထင်ကြ၏။ သို့သော် ဤထင်မြင်ချက်ကို သင်တို့၏ အပြုအမူများနှင့် နှိုင်းယှဉ်ခဲ့ဖူးသလော။...သင်တို့၏သားသမီးများအတွက်၊ သို့မဟုတ် သင်တို့၏ ခင်ပွန်းအတွက် သို့မဟုတ် သင်တို့ကိုယ်တိုင် ရှင်သန်မှုအတွက် ကြိုးပမ်းရန် သင်တို့သည် ငါ့ကို ပယ်ထားကြ၏။ ငါ့အပေါ်ဂရုစိုက်မည့်အစား သင်တို့သည် သင်တို့၏မိသားစု၊ သင်တို့၏သားသမီးများ၊ သင်တို့၏ဂုဏ်သိမ်၊ သင်တို့၏အနာဂတ်နှင့် သင်တို့ကိုယ်တိုင် အားရကျေနပ်ရန်အတွက် သင်တို့ အာရုံစိုက်ကြ၏။ သင်တို့ပြောဆိုလုပ်ကိုင်ခဲ့စဉ် မည်သည့်အခါက သင်တို့သည် ငါ့ကို စဉ်းစားမိခဲ့ဖူးသနည်း။ ရာသီဥတုအလွန်အေးစိမ့်သည့် နေ့များတွင် သင်တို့၏အတွေးများသည် သင်တို့၏သားသမီးများ၊ သင်တို့၏ ခင်ပွန်း၊ သင်တို့၏ဇနီး၊ သို့မဟုတ် သင်တို့၏ မိဘများထံသို့ ရောက်သွားကြ၏။ ရာသီဥတုအလွန်ပူပြင်းသည့် နေ့များတွင်လည်း ငါသည် သင်တို့၏ အတွေးများတွင် နေရာမရရှိပေ။ သင်သည် သင်၏တာဝန်ကို ထမ်းဆောင်သည့်အခါ သင်ကိုယ်တိုင်၏ အကျိုးစီးပွားများ၊ သင်ကိုယ်တိုင်၏ ဘေးကင်းလုံခြုံရေး၊ သင်၏မိသားစုဝင်များကို စဉ်းစားနေ၏။ သင်သည် ငါ့အတွက် မည်သည့်အရာ ဆောင်ရွက်ခဲ့ဖူးသနည်း။ သင်သည် ငါ့ကို မည်သည့်အခါက စဉ်းစားခဲ့ဖူးသနည်း။ မည်သို့ပင်အနစ်နာခံရသည်ဖြစ်စေ ငါနှင့် ငါ၏အမှု အတွက် သင့်ကိုယ်သင် မည်သည့်အခါက ဆက်ကပ်ခဲ့ဖူးသနည်း။ ငါနှင့်သင် သဟဇာတဖြစ်မှုအထောက်အထားက အဘယ်မှာနည်း။ ငါ့အပေါ် သင်၏သစ္စာရှိမှု၏ စစ်မှန်မှုက အဘယ်မှာနည်း။ ငါ့အပေါ် သင်၏နာခံမှု၏ စစ်မှန်မှုက အဘယ်မှာနည်း။ သင်၏ရည်ရွယ်ချက်များသည် ငါ၏ကောင်းချီးမင်္ဂလာများကို ခံစားရရေးအတွက် မဟုတ်သည့်အချိန်သည် မည်သည့်အခါက ဖြစ်ခဲ့ဖူးသနည်း။ သင်တို့သည် ငါ့ကိုလှည့်စား၍ လှည့်ဖြား၏။ သင်တို့သည် သမ္မာတရားနှင့်ကစားကာ၊ သမ္မာတရားရှိကြောင်း ဖုံးကွယ်ထားကြလျက် သမ္မာတရား၏ အနှစ်သာရကို သစ္စာဖောက်ကြ၏။ ဤနည်းဖြင့် ငါ့ကို ဆန့်ကျင်ခြင်းအားဖြင့် အနာဂတ်တွင် သင်တို့ကို မည်သည့်အရာက စောင့်နေသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်သည် ခရစ်တော်နှင့် သဟဇာတဖြစ်ရာလမ်းကို ရှာဖွေသင့်သည်) မေးခွန်းတိုင်းက ဘုရားဆီကနေ စွပ်စွဲချက်လို စိတ်နှလုံးထဲ ခံစားရတယ်။ အရာရာ အေးချမ်းနေချိန်မှာ ကျွန်မ တာဝန်အတွက် ကိုယ့်အိမ်နဲ့ အလုပ်ကို ချန်ထားခဲ့နိုင်တယ်။ ဘုရားကို ဆက်ကပ်သလိုလို ခံစားခဲ့တယ်။ ဒါပေမဲ့ အဆင်းနီတဲ့ နဂါးကြီးရဲ့ အဖမ်းအဆီးတွေနဲ့ တကယ်ရင်ဆိုင်ရတော့ ကျွန်မရဲ့ ဝိညာဉ်ရင့်ကျက်မှု နည်းပါးပုံကို မြင်ခဲ့ရတယ်။ အရင်က အနှစ်မဲ့တဲ့ ဆောင်ပုဒ်တွေ၊ အယူဝါဒတွေကိုပဲ အော်ပြောခဲ့တယ်။ တကယ့် အကျပ်အတည်းက ကျွန်မရဲ့ ဝိညာဉ်ရင့်ကျက်မှုအမှန်ကို ထုတ်ဖော်ပြခဲ့တယ်။ ကျွန်မက ကိုယ်ကျိုးကို ဘယ်လိုကာကွယ်ရမယ်ဆိုတာပဲ တွေးခဲ့တယ်။ အသင်းတော် အလုပ်ကို လုံးဝ ကာကွယ်မပေးခဲ့ဘူး။ ဘုရားအလိုတော်ကို အလေးထားတဲ့သူ မဟုတ်ခဲ့ဘူး။ အလေးထားခဲ့ရင် တစ်ခုခုက အသင်းတော် အကျိုးစီးပွား ပါဝင်ပတ်သက်တဲ့အခါ ဘုရားအတွက်ဆိုရင် ကိုယ့်အသက်ရော အရာအားလုံးပါ စွန့်နိုင်မှာပဲ။ ဘုရားနှုတ်ကပတ်တော် စာအုပ်အားလုံးကို စဉ်းစားမိတယ်။ အဲဒါတွေကို ပို့ဖို့ ညီအစ်ကို မောင်နှမတွေက သူတို့အသက်တွေကို စွန့်စားထားရပြီး ပို့ဆောင်တဲ့ လုပ်ငန်းစဉ်မှာ အတော်များများက အဆင်းနီတဲ့ နဂါးကြီးရဲ့ ဖမ်းဆီးတာ ခံခဲ့ကြရတယ်။ တချို့ဆိုရင် အသေတောင် ရိုက်သတ်ခံခဲ့ရတယ်။ ဘုရားနှုတ်ကပတ်တော်ကို ညီအစ်ကို မောင်နှမတွေ ဖတ်နိုင်အောင်လို့ သူတို့ရဲ့ သေရေးရှင်ရေးနဲ့ပတ်သက်တဲ့ စိုးရိမ် ပူပန်မှုကို ဘေးဖယ်ထားခဲ့ကြတယ်။ သူတို့တာဝန်ကို လုပ်ပြီး ဘုရားကို စိတ်ကျေနပ်စေခဲ့ကြတယ်။ ဒါပေမဲ့ ကျွန်မကကော။ ကျွန်မက အသင်းတော်ရဲ့ အကျိုးစီးပွားကို မစဉ်းစားခဲ့ဘူး။ တစ်ခုခု ဖြစ်တဲ့အခါ ကိုယ့်ရဲ့ ဘေးကင်းလုံခြုံမှုကိုပဲ တွေးခဲ့တယ်။ အဖမ်းခံရပြီး သေတဲ့အထိ အရိုက်ခံရမှာ စိုးခဲ့တယ်။ ပုံမှန်အားဖြင့် ကျွန်မ အကျိုးရှိတဲ့ အရာတစ်ခုခုအတွက် အစွမ်းကုန် ကြိုးစားတတ်ပေမဲ့ အခုတော့ အသင်းတော်အကျိုးအတွက် နည်းနည်းလေးမှ မစွန့်လွှတ်နိုင်ခဲ့ဘူး။ အဲဒီညီအစ်ကို မောင်နှမတွေနဲ့ ယှဉ်ကြည့်တော့ ကျွန်မက အရမ်းတစ်ကိုယ်ကောင်းဆန်ခဲ့တာပဲ။ ဘုရားအလိုတော်ကို မထောက်ထားခဲ့ဘူး။ အခု အသင်းတော် ခေါင်းဆောင် အဖမ်းခံရတော့ သင်းထောက်အနေနဲ့ အသင်းတော်အလုပ်ကို ကာကွယ်မဲ့အစား ပုန်းတာ ပိုဘေးကင်းပေမဲ့ ကိုယ့်တာဝန်လုပ်ပြီး သက်သေခံဖို့ အခွင့်အရေး ဆုံးရှုံးသွားတယ်။ အဲဒီနောက်မှာ ကျွန်မဘဝရဲ့ အဓိပ္ပာယ်က ဘာများလဲ။ လမ်းလျှောက်နေတဲ့ အလောင်းကောင်ပဲ မဟုတ်လား။ ဒီအတွေးနဲ့ ဘုရားဆီ ဆုတောင်းခဲ့တယ်။ “ဘုရားသခင်၊ ဒီနေ့ ကျွန်မ အဖမ်းခံရဖို့ ရှိမရှိက လုံးလုံး ကိုယ်တော့်လက်ထဲမှာပါ။ ကျေးဇူးပြုပြီး ကိုယ်တော့်အပေါ် မှီခိုပြီး တာဝန်လုပ်နိုင်အောင် ယုံကြည်ခြင်းနဲ့ ဉာဏ်ပညာပေးတော်မူပါ”လို့ပေါ့။

မနက်၂ နာရီလောက်မှာ အနီးအနားမှာ နေတဲ့ ညီအစ်မတစ်ယောက်ရဲ့ အိမ်ကို ကျွန်မရောက်သွားတယ်။ ကျွန်မအိမ်နဲ့ နီးတဲ့ အိမ်တချို့ကို ရဲတွေ လာသွားကြတာကို သိလိုက်ရတယ်။ ညီအစ်ကို မောင်နှမတွေတချို့ ထွက်ပြေးလို့ အဖမ်းမခံရဘူး။ ရဲတွေ ပြန်လာဖို့ သေချာတယ်ဆိုပြီး ကျွန်မကို ချက်ချင်း ထွက်သွားဖို့ သူတို့က ပြောကြတယ်။ ကျွန်မလည်း ကြာကြာမနေရဲဘူး။ အိမ်အဝင်ဝမှာ ဘယ်သူမှ စောင့်မနေတာကို တွေ့လို့ အိမ်ကို ချက်ချင်းပြန်သွားပြီး ဖုန်းနံပါတ်တွေ ပါတဲ့ မှတ်စုစာအုပ်ကို ယူပြီးမှပဲ ကျွန်မ စိတ်အေးပြီး သက်ပြင်းချမိတယ်။

အဲဒီနောက်မှာ အစ်ကိုယန်ကွမ်ရဲ့ နေရာကို ကျွန်မ သွားခဲ့တယ်။ သူ ကျွန်မကို တွေ့တာနဲ့ ကြောက်ကြောက်လန့်လန့် ပြောရော။ “မနေ့က ကျွန်တော့်မိန်းမရော ကျွန်တော်ပါ အဖမ်းခံရပြီး ညကျတော့ ကျွန်တော်တို့ ပြန်လွတ်လာတယ်။ တခြားညီအစ်ကို မောင်နှမတချို့လည်း အဖမ်းခံလိုက်ရတယ်”တဲ့။ အဲဒီကနေ ကျွန်မ ချက်ချင်းထွက်ခဲ့တယ်။ အပြန်လမ်းမှာ ကျွန်မတွေးနေမိခဲ့တယ်။ အခြေအနေက ပိုဆိုးလာသလို အဖမ်းအဆီးတွေက နေရာအနှံ့မှာ ဖြစ်နေတယ်။ ယုဒသာ ကျွန်မကို ဖော်ကောင်လုပ်လိုက်တယ်ဆိုရင် ရဲတွေက ကျွန်မရဲ့ ပုံပန်းသဏ္ဌာန်ကို သိသွားမှာ သေချာပေါက်ပဲ၊ အနီးအနားမှာ စောင့်ကြည့်တာတွေ အများကြီးရှိတော့ ကျွန်မ အချိန်မရွေး အဖမ်းခံရနိုင်တယ်။ သူတို့ရဲ့ ညှဉ်းဆဲတာကို ကျွန်မ မခံနိုင်ရင် ဘယ်လိုလုပ်မလဲပေါ့။ ကျွန်မအတွက်တော့ လန့်စရာကောင်းတဲ့ အတွေးပဲ။ သွားပုန်းနေလိုက်ရင် နည်းနည်း ပိုဘေးကင်းသွားမှာပဲ။ ဒါပေမဲ့ နောက်ဆက်တွဲအလုပ်က မပြီးသေးဘူး။ အခု သွားပုန်းလိုက်ရင် ကျွန်မ ထွက်ပြေးတဲ့သူ ဖြစ်သွားမှာ မဟုတ်လား။ တစ်လျှောက်လုံး ယုံကြည်သူဖြစ်ခဲ့ပြီး ဘုရားနှုတ်ကပတ်တော်က ရေလောင်းတာ ကျွန်မ အများကြီး မွေ့လျော်ခဲ့တယ်။ အရေးကြီးတဲ့အချိန်မှာ ကိုယ့်တာဝန်၊ ဝတ္တရားတွေကိုတောင် မဖြည့်ဆည်းဘဲ ထွက်ပြေးသွားရင် ကျွန်မက အသိစိတ်၊ လူ့သဘာဝ ဘာဆိုဘာမှ ရှိမှာ မဟုတ်ဘူး။ ယုံကြည်သူလို့တောင် ထည့်တွက်လို့ ရပါ့မလား။ ဘုရားကို သစ္စာဖောက်တဲ့ ယုဒနဲ့ ဘာမှ ကွာခြားမှာ မဟုတ်တော့ဘူး။ ဒီအတွေးနဲ့ ကျွန်မ တိတ်တိတ်လေး စိတ်ပိုင်းဖြတ်လိုက်တယ်။ ထွက်ပြေးပြီး အဓိပ္ပာယ်မဲ့တဲ့ ဖြစ်တည်မှုကို ကျွန်မ အသက်ရှင်တာထက် အဖမ်းခံပြီး ရဲလက်မှာ သေလိုက်မယ်လို့ပေါ့။ ကျွန်မ ကိုယ့်သက်သေခံချက်မှာ ခိုင်ခိုင်မာမာ ရပ်တည်ရမယ်၊ ဘုရားကို စိတ်ကျေနပ်စေပြီး ကိုယ့်တာဝန်ကို အစွမ်းကုန်ဖြည့်ဆည်းရမယ်။ ဒါကြောင့် ကျွန်မကို ဧည့်ခံထားတဲ့အိမ်ကို ချက်ချင်း ပြန်သွားလိုက်တယ်။

အဲဒီညနေမှာ ဒါကို ဘုရားနှုတ်ကပတ်တော်ထဲ ဖတ်ခဲ့ရတယ်။ “ငါ၏အစီအစဉ်တွင်၊ စာတန်သည် တစ်လျှောက်လုံး ခြေလှမ်းအသီးသီး နောက်ကွယ်တွင် ချောင်းမြောင်းနေခဲ့ပြီး၊ ငါ့ဉာဏ်ပညာ၏ အဖြည့်ခံအဖြစ်၊ ငါ၏မူလအစီအစဉ်ကို နှောင့်ယှက်ရန် နည်းလမ်းများနှင့် နည်းစနစ်များ ရှာဖွေရန် အမြဲ ကြိုးစားနေပြီး ဖြစ်သည်။ သို့ရာတွင် ငါသည် ၎င်း၏ လှည့်ဖြားတတ်သော အစီအစဉ်များကို မလွန်ဆန်နိုင် ဖြစ်မည်လော။ ကောင်းကင်နှင့် မြေကြီးပေါ်ရှိ အရာရာတိုင်းသည် ငါ့ကို အစေခံ၏။ စာတန်၏ လှည့်ဖြားတတ်သော အကြံအစည်များသည် တစ်ခုတစ်လေ ကွဲပြားခြားနားနိုင်မည်လော။ ဤသည်မှာ ငါ၏ ဉာဏ်ပညာ ဆုံသည့်နေရာ အတိအကျ ဖြစ်သည်။ ယင်းမှာ ငါ၏ လုပ်ဆောင်ချက်များနှင့် ပတ်သက်၍ အံ့ဖွယ်ဖြစ်သည့်အရာ အတိအကျ ဖြစ်ပြီး၊ ယင်းသည် ငါ၏စီမံခန့်ခွဲမှု အစီအစဉ် တစ်ရပ်လုံးအတွက် လည်ပတ်မှု၏ အခြေခံသဘောတရား ဖြစ်သည်။ နိုင်ငံတော် တည်ဆောက်ခြင်း ခေတ်အတွင်းတွင်၊ ငါသည် စာတန်၏ လှည့်ဖြားတတ်သည့် အကြံအစည်များကို မရှောင်ရှားသေးဘဲ၊ ငါ ပြုရမည့်အမှုကို ဆက်လက် လုပ်ဆောင်၏။ စကြဝဠာနှင့် အရာခပ်သိမ်း အလယ်တွင်၊ ငါသည် စာတန်၏ လုပ်ဆောင်ချက်များကို ငါ၏အဖြည့်ခံအဖြစ် ရွေးချယ်ပြီးဖြစ်သည်။ ဤသည်မှာ ငါ၏ဉာဏ်ပညာ၏ သရုပ်သကန် တစ်ခု ဖြစ်သည် မဟုတ်လော။ ဤသည်မှာ ငါ၏ အမှုနှင့် ပတ်သက်သည့် အံ့သြဖွယ်ဖြစ်သည့် အရာ အတိအကျ မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၈)) ဘုရားရဲ့ အနန္တတန်ခိုးနဲ့ ဉာဏ်ပညာကို သူ့နှုတ်ကပတ်တော်တွေမှာ တွေ့နိုင်ခဲ့တယ်။ အဆင်းနီတဲ့ နဂါးကြီးက ဘုရားအတွက် ရန်သူတစ်ယောက်ပဲ။ သူက လူသားမျိုးနွယ်ကို ကယ်တင်ဖို့ ဘုရားပြုတဲ့ အမှုကို ဖျက်ဆီးဖို့ အချည်းနှီး မျှော်လင့်ပြီး ခရစ်ယာန်တွေကို အရူးအမူ ဖမ်းဆီး၊ နှိပ်ကွပ်နေသလို ဘုရားရဲ့အမှုတော်ကို နှောင့်ယှက်နေတာ။ ဒါပေမဲ့ အဆင်းနီတဲ့ နဂါးကြီးရဲ့ အဖမ်းအဆီးနဲ့ နှိပ်ကွပ်မှုက လူကို ထိခိုက်ပြီး ဘုရားကို ဆန့်ကျင်တဲ့ သူ့ရဲ့ ဆိုးယုတ်တဲ့ အနှစ်သာရအပေါ် ချင့်ချိန်နိုင်စွမ်း ရစေပြီးတော့ စိတ်နှလုံးကနေ သူ့ကို စက်ဆုပ်ပြီး အဆက်အသွယ်ဖြတ်စေတယ်။ သူ့ရဲ့ အဖမ်းအဆီးနဲ့ နှိပ်ကွပ်မှုတွေက စစ်မှန်တဲ့ ယုံကြည်သူတွေနဲ့ အယောင်ဆောင်တွေကိုလည်း ထုတ်ဖော်ပြီး သိုးနဲ့ဆိတ်၊ ဂျုံပင်နဲ့ တောပင်တွေကို ခွဲခြားတတ်စေတယ်။ အကျပ်အတည်းကာလမှာ ကြောက်လို့ ကိုယ့်တာဝန်ကို မလုပ်တဲ့သူ၊ ယုံကြည်ချက် စွန့်တဲ့သူတချို့ရှိပြီး တချို့က အဖမ်းခံရပြီး ညှဉ်းဆဲခံရတဲ့အခါ ဘုရားကို သစ္စာဖောက်ပြီး ယုဒဖြစ်လာကြတယ်။ သူတို့က တောပင်တွေအနေနဲ့ ဖော်ထုတ်ခံရသူတွေ၊ လွင့်ပါသွားတဲ့သူတွေပဲ။ အဲဒါက ဘုရားရဲ့ ဉာဏ်ပညာနဲ့ ဖြောင့်မတ်ခြင်းကို ပြတယ်မဟုတ်လား။ သခင်ယေရှု ဘယ်လိုပြောခဲ့တယ်ဆိုတာကို အဲဒါက အမှတ်ရစေခဲ့တယ်။ “အကြင်သူသည် မိမိအသက်ကို ကယ်ဆယ်ခြင်းငှာအလိုရှိ၏။ ထိုသူသည် အသက်ရှုံးလိမ့်မည်။ အကြင်သူသည် ငါ့ကြောင့်အသက်ရှုံး၏၊ ထိုသူသည် အသက်ကို တွေ့လိမ့်မည်။” (ရှင်မဿဲခရစ်ဝင် ၁၆:၂၅) ဧဝံဂေလိ ဖြန့်ဖို့အတွက် မာတုရဖြစ်ခဲ့ကြတဲ့ ခေတ်ကာလတစ်လျှောက်က သန့်ရှင်းသူတွေကို တွေးမိတယ်။ တချို့က ဇောက်ထိုး ကားစင်တင်ခံခဲ့ရတယ်။ တချို့က လေးဖက်လေးတန် မြင်းတွေနဲ့ ဆွဲတာခံရတယ်။ သူတို့ သေသွားပေမဲ့ သူတို့သေတာတွေက အဓိပ္ပာယ်ရှိတယ်။ ဒါပေမဲ့ ဘုရားကို သစ္စာဖောက်ပြီး ယုဒဖြစ်လာကြသူတွေကတော့ အပြင်ပန်းမှာ အသက်ရှင်နေသေးပုံရပေမဲ့ သူတို့စိတ်နှလုံးထဲမှာတော့ မချိမဆံ့ဝေဒနာနဲ့ပါ။ ပြောမပြနိုင်အောင် ဆိုးရွားတဲ့ ဒုက္ခနဲ့ အသက်ရှင်နေတဲ့ အလောင်းကောင်တွေလိုပေါ့။ သူတို့ သေသွားပြီးတဲ့နောက် သူတို့ ဝိညာဉ်တွေ ငရဲထဲကျဆင်းပြီး အပြစ်ပေးခံရမှာ။ အဲဒါက ကျွန်မ အပြည့်အဝ နားမလည်ခဲ့တဲ့ အရာပဲ။ ဒါနဲ့ ကျွန်မက တာဝန်ကို ရှောင်ပုန်းချင်ခဲ့တယ်။ တာဝန်တမင်ပျက်ကွက်လို့ အသင်းတော်ရဲ့ အလုပ်ကို ထိခိုက်အောင်လုပ်မိရင် အဲဒါ ပြစ်မှားမှုတစ်ခု၊ ထာဝရ အစွန်းအထင်းတစ်ခု ဖြစ်သွားမှာလေ။ တာဝန်အတွက် ဆက်ကပ်ရာကနေ ကိုယ့်အသက်ကို စတေးနိုင်ရင် အဖမ်းခံရပြီး အသေရိုက်သတ်ခံရရင်တောင် ဘုရားအတွက် သက်သေခံချက်ပေးပြီး စာတန်ကို အရှက်ရစေမှာပဲ။ ကျွန်မသေတာက တန်ဖိုးနဲ့ အဓိပ္ပာယ်ရှိမှာပဲ။ နောက်ထပ် ဘုရားနှုတ်ကပတ်တော်တွေ ဖတ်ခဲ့တယ်။ “စာတန်က မည်မျှပင် ‘အစွမ်းထက်’ ပါစေ၊ မည်မျှပင် ရဲတင်းပြီး ရည်ရွယ်ချက် ကြီးမားပါစေ၊ ထိခိုက်မှုများ ပေးနိုင်သော သူ၏အစွမ်းက မည်မျှပင်ကြီးမားပါစေ၊ လူသားကို သူဖောက်ပြန်ပျက်စီးစေပြီး မျှားခေါ်သည့် နည်းလမ်းများက မည်မျှပင် ကျယ်ပြန့်ပါစေ၊ လူသားကို သူခြိမ်းခြောက်သည့် ပရိယာယ်များနှင့် လှည့်ကွက်များက မည်မျှပါးနပ်နေပါစေ၊ သူဖြစ်တည်နေသည့် ပုံစံက မည်မျှပင် ပြောင်းလဲ၍ရနေပါစေ စာတန်သည် သက်ရှိအရာတစ်ခုကို တစ်ခါမျှ မဖန်ဆင်းနိုင်ခဲ့ပေ။ အရာအားလုံးဖြစ်တည်မှုအတွက် နိယာမများ၊ သို့မဟုတ် စည်းမျဉ်းတို့ကို တစ်ခါမျှ သူမချပေးနိုင်ခဲ့ပေ။ သက်ရှိဖြစ်စေ၊ သက်မဲ့ဖြစ်စေ မည်သည့်အရာဝတ္ထုကိုမျှ သူအုပ်စိုးပြီး ထိန်းချုပ်နိုင်စွမ်း တစ်ခါမျှ မရှိခဲ့ပေ။ စကြဝဠာနှင့် မိုးမျက်နှာကြက်အတွင်းတွင် စာတန်ထံမှ ပေါက်ဖွားလာသည့်၊ သို့မဟုတ် သူ့ကြောင့် ဖြစ်တည်နေသည့် လူပုဂ္ဂိုလ်တစ်ယောက်တလေ၊ သို့မဟုတ် အရာဝတ္ထုတစ်ခုတလေမျှ မရှိပေ။ သူအုပ်စိုးသည့်၊ သို့မဟုတ် သူထိန်းချုပ်သည့် လူပုဂ္ဂိုလ်တစ်ယောက်တလေ၊ သို့မဟုတ် အရာဝတ္ထုတစ်ခုတလေမျှ မရှိပေ။ ဆန့်ကျင်ဘက်အနေနှင့် သူသည် ဘုရားသခင်၏ အုပ်စိုးမှုအောက်တွင် နေရရုံသာမကဘဲ ဘုရားသခင်၏ အမိန့်များနှင့် ခိုင်းစေမှုများအားလုံးကို နာခံရသည်။ ဘုရားသခင်၏ ခွင့်ပြုချက်မပါဘဲ ရေတစ်စက်၊ သို့မဟုတ် ကုန်းမြေပေါ်က သဲတစ်ပွင့်ကို ထိရန်ပင် စာတန်အတွက် ခက်ခဲသည်။ ဘုရားသခင်၏ ခွင့်ပြုချက်မပါဘဲ ဘုရားသခင်ဖန်ဆင်းခဲ့သည့် လူသားမျိုးနွယ်ကိုမဆိုထားနှင့် စာတန်သည် ကုန်းမြေပေါ်က ပုရွက်ဆိတ်များကိုပင်လျှင် ရွှေ့ပိုင်ခွင့်မရှိပေ။ ဘုရားသခင်၏ အမြင်တွင် စာတန်သည် တောင်ပေါ်က နှင်းပန်းများ၊ လေထဲတွင် ပျံနေသည့်ငှက်များ၊ ပင်လယ်ထဲက ငါးများနှင့် ကမ္ဘာမြေကြီးပေါ်က ပိုးကောင်များထက် နိမ့်ကျသည်။ အရာအားလုံးထဲတွင် သူ၏တာဝန်သည် အရာအားလုံးကို အစေခံရန်၊ လူသားမျိုးနွယ်အတွက် အလုပ်လုပ်ရန်နှင့် ဘုရားသခင်၏အမှုနှင့် သူ၏စီမံခန့်ခွဲမှု အစီအစဉ်တို့ကို အစေခံရန်ဖြစ်သည်။ သူ၏သဘာဝက မည်မျှပင် မလိုမုန်းထားတတ်ပါစေ၊ သူ၏အနှစ်သာရက မည်မျှပင် ဆိုးယုတ်ပါစေ၊ သူလုပ်နိုင်သည့် တစ်ခုတည်းသောအရာက ဘုရားသခင်အတွက် အစေခံခြင်းနှင့် ဘုရားသခင်အဖို့ အဖြည့်ခံဟူသည့် သူ၏တာဝန်ကို သိတတ်စွာနှင့် လိုက်နာရန်ပင်ဖြစ်သည်။ ယင်းမှာ စာတန်၏ အနှစ်သာရနှင့် အဆင့်နေရာဖြစ်သည်။ သူ၏ အနှစ်သာရသည် အသက်နှင့် ဆက်စပ်မှုမရှိပေ။ တန်ခိုးနှင့် ဆက်စပ်မှုမရှိပေ။ သြဇာအာဏာနှင့် ဆက်စပ်မှုမရှိပေ။ သူသည် ဘုရားသခင်၏ လက်ထဲမှ ကစားစရာတစ်ခုမျှသာဖြစ်သည်။ ဘုရားသခင်ကို အစေခံသည့် စက်တစ်လုံးသာ ဖြစ်၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) ဘုရားရဲ့ တန်ခိုးနဲ့ ဩဇာအာဏာကို သူ့နှုတ်ကပတ်တော်တွေကနေ တွေ့ရတယ်။ သေတာပဲဖြစ်ဖြစ်၊ ရှင်တာပဲဖြစ်ဖြစ် အရာရာက လုံးဝကို ဘုရားလက်ထဲမှာရှိတယ်။ ဘုရားရဲ့အမှုတော်အတွက် စာတန်က အစေခံမှု ပေးနေတာ။ အဖြည့်ခံအနေနဲ့ပေါ့။ စီစီပီမှာ လှည့်ကွက်မျိုးစုံရှိပြီး လူနဲ့ ကိစ္စတော်တော်များရဲ့ အင်အားတွေကို ထိန်းချုပ်အသုံးချပေမဲ့ ဘုရားရဲ့ ခွင့်ပြုချက်မရှိဘဲနဲ့ ကျွန်မတို့ ခေါင်းပေါ်က ဆံတစ်မျှင်ကို ထိလို့မရဘူး။ ယောဘရဲ့ အတွေ့အကြုံလိုပဲပေါ့။ သူ့ကို စာတန်က ဘုရားအပေါ် ငြင်းပယ်၊ ပစ်ပယ်ခိုင်းဖို့ မရမက ကြိုးစားရင်းနဲ့ နာကျင်အောင် တိုက်ခိုက်ခဲ့တယ်။ ဘုရားက စာတန်ကို ယောဘအပေါ် ဆိုးဆိုးရွားရွား ဆက်ဆံခွင့်ပေးခဲ့ပေမဲ့ ယောဘရဲ့အသက်ကို ဘေးဖြစ်ခွင့်မပေးခဲ့သလို ဘုရားရဲ့ အမိန့်ကိုလည်း စာတန်က မဆန့်ကျင်ရဲခဲ့ဘူး။ ကျွန်မရဲ့ နောက်ဆက်တွဲအလုပ်မှာ အန္တရာယ်များတဲ့ အခြေအနေ တစ်ခုပြီးတစ်ခုကနေ ကျွန်မ အထိအခိုက်မရှိဘဲ ထွက်လာခဲ့သလိုပေါ့။ အဲဒါ ဘုရားရဲ့ လုံးလုံး စောင့်ရှောက်၊ ကွယ်ကာမှုပဲ။ ဒီအတွေ့အကြုံအားလုံးက ဘုရားရဲ့ ဩဇာအာဏာနဲ့ အချုပ်အခြာရှိခြင်းကို ပြခဲ့တယ်။ ဘုရားက ဖမ်းခွင့်မပေးရင် အဆင်းနီတဲ့ နဂါးကြီး ကျွန်မကို ဖမ်းလို့ရမှာမဟုတ်ဘူး။ ကျွန်မအဖမ်းအဆီးခံရတာကို သူ ခွင့်ပြုရင်လည်း ကျွန်မ လွတ်နိုင်မှာမဟုတ်ဘူး။ ဒါကို နားလည်သွားတော့ ယုံကြည်ခြင်းရတယ်။ ကျွန်မအသက်ကို ဘုရားလက်ထဲအပ်ပြီး သူ့ရဲ့ စီစဉ်ညွှန်ကြားမှုတွေကို ကျိူးနွံနာခံဖို့ အသင့်ဖြစ်သလို ခံစားရတယ်။

နောက်ပိုင်းမှာ အထက်ခေါင်းဆောင်တွေ စုဝေးပွဲတွေ လုပ်ကြတဲ့အိမ်တစ်အိမ်ကို ရဲတွေ မစစ်ကြသေးတာ ကျွန်မ သိလိုက်ရတယ်။ စုဝေးပွဲနီးလာပြီးဆိုတော့ နောက်ထပ် ခေါင်းဆောင်တွေကို ဖမ်းဖို့ ရဲတွေ အခွင့်ကောင်းစောင့်နေမှာကို ကျွန်မ စိတ်ပူလာတယ်။ ခေါင်းဆောင်တွေကို အကြောင်းမကြားရင် သူတို့ အဖမ်းခံရနိုင်သလို၊ တခြားလူတွေတောင် အမှုပတ်ကုန်လိမ့်မယ်။ အကြံတချို့ကို ကျွန်မတို့ အသည်းအသန် စဉ်းစားလိုက်ပြီး အလှည့်အပြောင်းတချို့ကနေတစ်ဆင့် နောက်ဆုံးမှာ အထက်ခေါင်းဆောင်တွေဆီ အသင်းတော်ရဲ့ အခြေအနေကို ပြောပြခဲ့တယ်။ ခေါင်းဆောင်တွေက ကျွန်မတို့ရဲ့ ဘေးကင်းလုံခြုံမှုကို ထောက်ထားပြီး ပထမဆုံး သွားပုန်းနေကြဖို့ ပြောတယ်။ ရက်နည်းနည်းကြာတော့ ခေါင်းဆောင်တွေဆီကနေ စာရောက်လာတယ်။ ကျွန်မတို့နယ်မှာ အဆင်းနီတဲ့ နဂါးကြီးက စီမံတဲ့ အဖမ်းအဆီးတွေမှာ စာအုပ်တွေ ကာကွယ်ထိန်းသိမ်းဖို့ သုံးတဲ့ အိမ်နှစ်အိမ် အလစ်ဝင်ဖမ်းတာ ခံလိုက်ရပြီတဲ့။ တစ်အိမ်ပဲ ကျန်တော့တယ်၊ အားလုံးကို ချက်ချင်း ပြောင်းရွေ့ရမယ်တဲ့။ စာအုပ်တွေကို ထိန်းသိမ်းတဲ့သူတွေကို သိတဲ့သူထဲမှာ ကျွန်မကလွဲလို့ အကုန်အဖမ်းခံရပြီး ကျွန်မက အဲဒီနယ်မြေ၊ အသင်းသားတွေနဲ့ တော်တော် ရင်းနှီးတဲ့အတွက် ကျွန်မကို စာအုပ်တွေကို ကူရွှေ့ပေးစေချင်ကြတယ်။ အခြေအနေတွေအရ ကျွန်မ သွားပေးတာက အကောင်းဆုံးဖြစ်သလို ဒီတာဝန်ကို ကျွန်မ အရေးမစိုက်ဘဲ ထားလို့မရမှန်း ကောင်းကောင်းသိခဲ့တယ်။ ဒါပေမဲ့ ခုချိန်မှာ အခြေအနေက အရမ်းတင်းမာနေပြီး အဆင်းနီတဲ့ နဂါးကြီးက လူတွေကို လိုက်ဖမ်းနေတုန်းပဲလေ။ ဒီလိုအချိန်မှာ သွားလိုက်ရင် ကိုယ့်ဒုက္ခကိုယ် ရှာတာပဲဖြစ်မှာ မဟုတ်လား။ ကြောက်လန့်သလို ခံစားရတယ်။ ဒါပေမဲ့ အခြေအနေက ဘုရားလက်ထဲမှာရှိပြီး ဘုရားက အခွင့်မပေးရင် အဆင်းနီတဲ့ နဂါးကြီးက ကျွန်မကို ဘာမှ မလုပ်နိုင်တာကို ကျွန်မ တွေးမိတယ်။ ဒါကြောင့် ကူညီဖို့ ဆုံးဖြတ်လိုက်တယ်။ ကျွန်မ ဆုတောင်းတယ်။ “အို ဘုရားသခင်။ ဒီတာဝန် ကျွန်မဆီ ရောက်လာပြီဖြစ်သလို ကျွန်မ တာဝန်ဖြည့်ဆည်းဖို့ အသင့်ပါ။ ဘာပဲ ဆက်ပြီးဖြစ်ပါစေ ကိုယ်တော်ရဲ့ အစီအစဉ်တွေကို ကျိုးနွံနာခံဖို့ ကျွန်မ လိုလားနေပါတယ်။ အဖမ်းခံရရင်တောင်၊ ညှဉ်းဆဲခံရရင်တောင် ရှောင်ပြေးတဲ့သူ ဘယ်တော့မှ ဖြစ်မှာ မဟုတ်တော့ပါဘူး။ ကိုယ်တော့်ကို ဆက်ကပ်ပြီး စာတန်အရှက်ရအောင် သက်သေခံချက်မှာ ခိုင်ခိုင်မာမာ ရပ်တည်ပါ့မယ်”လို့ပေါ့။

ဒီတော့ ဟိုသည်မေးမြန်းပြီး စာအုပ်တွေ သိမ်းထားတဲ့ အိမ်ကို ကျွန်မတွေ့ခဲ့တယ်။ အဲဒီကညီအစ်ကိုက သူ့အိမ်ကို ရဲအရှိ ခုနှစ်ယောက်၊ ရှစ်ယောက်က လာဖမ်းပြီးပြီတဲ့။ စကားတစ်ခွန်းမဟဘဲ သူ့မိန်းမကို အတင်းခေါ်သွားကြပြီး ယွမ် ၂၀၀၀ ဒဏ်ကြေးရိုက်တယ်၊ ဒါပေမဲ့ သိမ်းထားတဲ့ စာအုပ်တွေကို တွေ့မသွားကြဘူး။ အဲဒါတွေကို အမြန်ဆုံး ရွှေ့ရမယ်တဲ့။ ကျွန်မတို့ စာအုပ်တွေကို ကားထဲ ချက်ချင်း ထုပ်ပိုးပြီး ထည့်လိုက်တယ်။ ကားမောင်းလာတဲ့တစ်လျှောက်လုံး ကျွန်မစိတ်က ဘုရားဆီကနေ ခဏတောင် လွင့်ပါးမသွားရဲခဲ့ဘူး။ နောက်ဆုံးမှာ အခက်အခဲတစ်ခုမှမရှိဘဲ လုံခြုံတဲ့နေရာကို စာအုပ်တွေ ပို့ခဲ့တယ်။ ဘုရားကို အကြိမ်ကြိမ် ကျေးဇူးတင်မိတယ်။

ဒီအတွေ့အကြုံတစ်ခုလုံးကို ပြန်တွေးကြည့်တော့ ဘုရားရဲ့ ဉာဏ်ပညာနဲ့ အနန္တတန်ခိုးအပြင် ကျွန်မရဲ့ ယုံကြည်ခြင်း ပေါ့တန်ခဲ့ပုံကို ကျွန်မ မြင်နိုင်တယ်။ အဆင်းနီတဲ့ နဂါးကြီးရဲ့ အဖမ်းအဆီးတွေ မရှိဘဲနဲ့ ကိုယ့်ရဲ့ဝိညာဉ်ရင့်ကျက်မှုကို ရှင်းရှင်း မြင်ခဲ့မှာ မဟုတ်သလို အထူးသဖြင့် တစ်ကိုယ်ကောင်းစိတ်နဲ့ သေမှာကို ကြောက်တဲ့စိတ်ကို မြင်မှာမဟုတ်တဲ့အပြင် ဘုရားရဲ့ အနန္တတန်ခိုးရှိတဲ့ အုပ်စိုးမှုအပေါ် သိနားလည်မှုတစ်ခုမှ ရှိခဲ့မှာ မဟုတ်ဘူး။ ဘုရားသခင်က တကယ်ကို ကျွန်မဘေးမှာ ရှိပြီး ဘုရားအပေါ် မှီခိုသရွေ့ သူက ရှိနေမှာဖြစ်ပြီး ကျွန်မတို့အတွက် လမ်းကြောင်းတစ်ခု ဖွင့်ပေးမှာ ဖြစ်တဲ့အကြောင်းကိုလည်း တွေ့ကြုံခဲ့တယ်။ ဒီသိနားလည်မှုက အေးချမ်းတဲ့ ပတ်ဝန်းကျင်တစ်ခုမှာ ကျွန်မ မရနိုင်မဲ့ အရာတစ်ခုပဲ။


၁၇။ အယောင်ဆောင်ခေါင်းဆောင်တစ်ဦးကို တိုင်ကြားခြင်းမှ သင်ယူရရှိသော သင်ခန်းစာများ

၂၀၁၉ခုနှစ် စက်တင်ဘာလမှာ ကျွန်မ ခေါင်းဆောင်တစ်ယောက်အနေနဲ့ စအစေခံခဲ့ပြီး ဒေသခံအသင်းတော်အနည်းငယ်ရဲ့အလုပ်တွေမှာ ကျွန်မရဲ့အလုပ်ဖော် ဝမ်ရန်နဲ့အတူတာဝန်ယူခဲ့တယ်။ ကျွန်မက တာဝန်နဲ့ အတော်လေးစိမ်းနေတော့ အလုပ်ရဲ့တချို့ကဏ္ဍတွေနဲ့ မရင်းနှီးသေးဘူး။ ဆွေးနွေးဖို့အတွက်ဝမ်ရန့်ကိုခဏခဏ ရှာရတယ်။ နောက်ပိုင်းမှာ ဝမ်ရမ်က သူ့တာဝန်မှာ ဝန်တာထမ်းဖို့ ပျက်ကွက်ခဲ့တာကို သိခဲ့ရတယ်။ ကျော်ကြားမှုနဲ့ အကျိုးအမြတ်အတွက် ပြိုင်နေပြီး သဟဇာတဖြစ်အောင် လက်တွဲပြီး မလုပ်နိုင်တဲ့ ခေါင်းဆောင်နှစ်ယောက်ရှိတဲ့ အသင်းတော်မှာ သူနဲ့အတူ မိတ်သဟာယသွားပြုပေးဖို့ ကျွန်မ အကြံပြုတော့ သူက အဲဒီကိစ္စကို အလေးအနက်မထားဘဲ ဆက်တိုက် အချိန်ဆွဲနေခဲ့တယ်။ ကျွန်မတို့ဟာ ပြဿနာတွေကိုဖြေရှင်းတာမှာ တအားကိုနှေးကွေးနေခဲ့တာကြောင့် ရလဒ်အနေနဲ့ အသင်းတော်ရဲ့အလုပ်ဟာ အပျက်သဘောလွှမ်းမိုးခံခဲ့ရတယ်။ အဲဒီအပြင် ဧဝံဂေလိဖြန့်ဝေတုန်းက ညီအစ်ကိုမောင်နှမတွေ ရင်ဆိုင်ရတဲ့ ပြဿနာတွေနဲ့ အခက်အခဲတချို့ကို ကျွန်မတို့ ဘယ်လိုကူညီဖြေရှင်းပေးနိုင်မလဲဆိုတာကို ဆွေးနွေးချင်တုန်းကလည်း သူက အချိန်ဆွဲနေခဲ့တယ်။ အဲ့ဒါကြောင့် ဒီပြဿနာတွေကို အချိန်မီမဖြေရှင်းနိုင်ခဲ့ဘူး။ ပြီးတော့ ဧဝံဂေလိအလုပ်ကလည်း အပျက်သဘောဆန်ဆန် ထိခိုက်သွားတယ်။ ဝမ်ရန်ဟာ သူ့ရဲ့တာဝန်မှာ တာဝန်သိစိတ်မရှိတာကို ကျွန်မသတိထားမိခဲ့တယ်။ ပြီးတော့ ဒီအချက်ကိုသူ့ကိုထောက်ပြဖို့စဉ်းစားခဲ့တယ်။ ဒါပေမဲ့လည်း ကျွန်မကဒီခေါင်းဆောင်တာဝန်အတွက်အသစ်ဖြစ်နေခဲ့ပြီး အလုပ်ရဲ့ကဏ္ဍတချို့နဲ့ အကျွမ်းတဝင်မရှိသေးတာကြောင့် ကျွန်မသာ သူ့ကိုစိတ်အနှောင့်အယှက်ပေးမိလိုက်ရင် ကျွန်မတို့ရဲ့အလုပ်ဆက်ဆံရေးမှာထိခိုက်မှုရှိပြီး ကျွန်မရဲ့တာဝန်မှာပြဿနာတွေကိုကြုံခဲ့ရရင် သူကျွန်မကိုမကူညီမှာကိုစိုးရိမ်နေခဲ့တယ်။ ဒီအကြောင်းကြောင့် သူ့အပေါ် ကျွန်မရဲ့ အကဲခတ်လေ့လာမှုကို ထောက်မပြဖြစ်ဘဲ အဆုံးသတ်သွားတယ်။ အဲဒါပြီးတော့ သိပ်မကြာလိုက်ဘူး၊ ဝမ်ရန်က ဝန်ထမ်းတွေကို တာဝန်တွေညှိနှိုင်းပေးတော့ သူ့ရဲ့ မာနထောင်လွှားတဲ့ စိတ်သဘောထားကို အခြေခံပြီး လူတွေကို ခဏခဏ အကဲဖြတ်နေတာကို ကျွန်မ သတိထားမိတယ်။ သူက “ဒီလူက အလုပ်မဖြစ်ဘူး။” “ဒီတစ်ယောက်ကမကောင်းဘူး”လို့ ပြောခဲ့တယ်။ ပြီးရင် သူတို့ မပျိုးထောင်ပေးဖို့ ဆင်ခြေမျိုးစုံပေးပါလိမ့်မယ်။ ရလဒ်အနေနဲ့ လူတွေကို စီမံခန့်ခွဲဖို့ သင့်တော်တဲ့လူတွေကို တာဝန်မချပေးနိုင်လို့ အသင်းတော်ရဲ့ စီမံကိန်းတွေက ရှေ့ဆက်ဖို့ နှေးကွေးကုန်တယ်။ ကျွန်မတို့ရဲ့ခေါင်းဆောင်ကဒီကိစ္စကိုသိသွားတဲ့အချိန်မှာ သူတို့က ကျွန်မတို့ကိုသင့်တော်တဲ့လူတွေကိုအမြန်ဆုံးရှာခိုင်းခဲ့တယ်။ ဒါပေမဲ့လည်း ဝမ်ရန်က ကျွန်မအဆိုပြုထားတဲ့သင့်တော်သူစာရင်းကိုမြင်လိုက်တာနဲ့ သူတို့တွေကမကောင်းဘူးဆိုပြီးချက်ချင်းပြောခဲ့တယ်။ ကျွန်မကိုယ့်ဘာသာတွေးမိတာက “အသင်းတော်ရဲ့အလုပ်ကိုပါဝင်ဆောင်ရွက်ဖို့အတွက်ညီအစ်ကိုမောင်နှမတွေကိုပိုပြီးလိုအပ်နေခဲ့ပေမဲ့ သူမက လူတွေကို ပျိုးထောင်ပေးဖို့ ပျက်ကွက်နေခဲ့တဲ့အပြင် အမြဲတမ်း ဒီပျိုးထောင်မှုကိုမလုပ်နိုင်အောင်ဟန့်တားနေခဲ့တယ်။ သူက အသင်းတော်ရဲ့အလုပ်ကို နှောင့်ယှက်ပြီး အဖျက်အမှောင့်လုပ်နေတာပဲ။” ဒီပြဿနာရဲ့ကြီးလေးမှုကိုသူနဲ့ဆွေးနွေးချင်ခဲ့တယ်။ ဒါပေမဲ့လည်း ကျွန်မသာ တဲ့တိုးပြောလိုက်မယ်ဆိုရင် သူက ကျွန်မကို အာဃာတထားမှာကြောက်လို့ ကျွန်မ သူ့ကို “တို့တွေလူတွေအပေါ်အကဲဖြတ်တာမျိုး မလုပ်သင့်ဘူး”လို့ပဲ သာမန်ကာလျှံကာပြောလိုက်တယ်။ ဒါပေမဲ့လည်း ဝမ်ရန်က ကျွန်မအကြံပေးတာကိုလက်မခံခဲ့ပါဘူး။ နောက်တစ်ကြိမ်မှာ ကျွန်မ ခေါင်းဆောင်အသစ်ရွေးချယ်ပွဲကို ဧည့်ဝတ်ပြုပေးဖို့ အသင်းတော်တစ်ခုကို သူနဲ့အတူသွားခဲ့တဲ့အခါမှာ ညီအစ်ကိုတစ်ယောက်က ရွေးကောက်ပွဲနဲ့ပတ်သက်တဲ့ စည်းမျဉ်းတချို့နဲ့ပတ်သက်ပြီး မရှင်းလင်းတော့ မေးခွန်းအချို့ကိုမေးခဲ့တယ်။ ဒါပေမဲ့ ဝမ်ရန်က သူ့ကို သမ္မာတရားနဲ့ မိတ်သဟာယမဖွဲ့ဘဲ မေးခွန်းတွေကို ကူညီဖြေရှင်း မပေးခဲ့ဘူး။ ဒီညီအစ်ကိုက သူ့ကို ဒုက္ခပေးနေတာပဲလို့မြင်ပြီး မကျေမချမ်းနဲ့ ညီအစ်ကိုကိုဝေဖန်ခဲ့တယ်။ ဒီအပြုအမူကြောင့် စုဝေးပွဲမှာ အရမ်းကို ကသိကအောက်ဖြစ်တဲ့ အခြေအနေတစ်ခု ဖြစ်သွားပြီး ရွေးကောက်ပွဲကိုပါ ထိခိုက်တာပေါ့။ ခေါင်းဆောင်တစ်ယောက်အနေနဲ့ ဝမ်ရန်က ညီအစ်ကိုမောင်နှမတွေကို မေတ္တာနဲ့မဆက်ဆံခဲ့တဲ့အပြင် သူ့ရာထူးအဆင့်အတန်းသုံးပြီး ဘောင်ခတ်ခဲ့တာ၊ ရွေးကောက်ပွဲကိုလည်း အဖျက်အမှောင့်လုပ်ခဲ့တာကို ကျွန်မ မြင်ခဲ့ရတယ်။ သူ့ကိုတစ်ခုခုပြောချင်ခဲ့ပေမဲ့ တစ်ခုခုပြောမယ်လုပ်လိုက်တဲ့အချိန်တိုင်းမှာ အရင်တုန်းက သူ့ရဲ့ချို့ယွင်းမှုတွေကိုပြောပြမိတဲ့အခါ သူက ကျွန်မရဲ့ထင်မြင်ချက်ကိုလက်မခံတဲ့အပြင် အတိုက်အခံလုပ်ပြီး မကျေမချမ်းဖြစ်နေခဲ့ပုံကိုတွေးမိခဲ့တယ်။ ကျွန်မရဲ့အကြံပြုချက်ကိုသူထပ်ပြီးလက်မခံဘူးဆိုရင် ညီအစ်ကိုမောင်နှမတွေအများကြီးရှေ့မှာ ကျွန်မအရှက်ရရလိမ့်မယ်။ “ထားလိုက်ပါတော့” ကျွန်မတွေးမိတာက “ပြဿနာနည်းလေ ပိုကောင်းလေ ကိုယ့်ပြဿနာကိုယ်မရှာသင့်ဘူး”လို့ပေါ့။ ရက်အနည်းငယ်ကြာပြီးတဲ့အခါမှာ ဧဝံဂေလိသင်းထောက်ကပြောပြလာတာက ဝမ်ရန်က စုဝေးပွဲမှာ ညီအစ်ကိုမောင်နှမတွေရဲ့ တကယ့်ပြဿနာတွေနဲ့ အခက်အခဲတွေကိုမဖြေရှင်းပေးဘူးဆိုတာရယ် သူတို့တွေရဲ့ အလုပ်စွမ်းဆောင်နိုင်မှုက အားရစရာမကောင်းနေတဲ့အပြင် ဖြေရှင်းဖို့ နည်းလမ်းတွေအတွက် သူ့ကို ရှာဖွေခဲ့တဲ့အခါမှာ သူမက သူတို့တွေကိုဒီအတိုင်းလျစ်လျူရှုထားပြီး သူတို့တွေရဲ့မေတ္တာရပ်ခံချက်ကိုလည်းအလေးမထားခဲ့ဘူး။ ပြီးရင် သူတို့တွေကို ဒေါသထွက်တဲ့အပြင် ဩဝါဒခြွေလိုက်သေးတယ်။ ဒီပြဿနာတွေအကြောင်း သူ့ကိုအကြိမ်ကြိမ်ပြောပြခဲ့ပေမဲ့လည်း သူကသင်းထောက်ရဲ့အကြံပြုချက်တွေကိုလက်မခံခဲ့ဘူး။ ဒါကြောင့် သင်းထောက်က ဝမ်ရန်ရဲ့ ပြဿနာတွေနဲ့ပတ်သက်ပြီး တိုင်ကြားစာတစ်စောင် အတူရေးဖို့ အကြံပြုခဲ့တယ်။ ဧဝံဂေလိသင်းထောက်ပြောသမျှအကုန်လုံး မှန်နေပြီး စည်းမျဉ်းအရ သူ့ကို တကယ်ကို တိုင်သင့်တယ်လို့ တွေးမိတယ်။ ဒါပေမဲ့လည်း အဲ့နောက်မှာ ကျွန်မတွေးခဲ့မိတာက “ငါတို့တိုင်ကြားစာကိုရေးလိုက်ပြီး ခေါင်းဆောင်ကသာစုံစမ်းဖို့လာမယ်ဆိုရင် ဝမ်ရန်ကသူအမှားလုပ်တာကိုဝန်မခံခဲ့ဘဲ ငါကဘက်လိုက်တဲ့အမြင်ရှိနေလို့ သူ့ကိုဖယ်ထားဖို့ကြိုးစားနေတယ်လို့ထင်သွားမလား။ ငါတို့ဆက်ဆံရေးကိုသာတင်းမာအောင်လုပ်မိရင် ရှေ့ဆက်ပြီးတော့ငါတို့တာဝန်တွေကိုဘယ်လိုများအတူဆက်လုပ်ကြမှာလဲ။ ဘာမှမပြောတာပိုကောင်းမယ်ထင်တယ်”လို့ပေါ့ စိတ်ပိုင်းဖြတ်ချက်ချပြီးတဲ့နောက်မှာတော့ အကုန်လုံးကို စုံစမ်းစစ်ဆေးပြီး ရှင်းသွားတော့မှ ဆုံးဖြတ်ချက်ချဖို့ စောင့်ပါမယ်လို့ သင်းထောက်ကို ကျွန်မ ပြောခဲ့တယ်။ အဲ့နောက်မှာ ဝမ်ရန်ဟာ ပိုပိုပြီးတော့ပြဿနာတွေများလာတာကို ကျွန်မစပြီးသတိထားမိခဲ့တယ်။ တစ်ခေါက်မှာတော့ ကျွန်မတို့ရဲ့ဘဏ်စာရင်းကိုကြည့်နေတုန်း သူဟာ အသင်းတော်ရဲ့ပိုက်ဆံတွေကို စည်းမျဉ်းအတိုင်း မသုံးတာကိုသတိထားမိခဲ့တယ်။ သူက ဘယ်သူနဲ့မှလည်း မဆွေးနွေးတဲ့အပြင် ဝယ်ယူမှုတွေက လက်တွေ့ကျရဲ့လားဆိုတာလည်း မစဉ်းစားဘဲ အသင်းတော်အတွက် ပစ္စည်းတွေ ဝယ်ထားတယ်။ သူဝယ်လိုက်တဲ့ ပစ္စည်းတွေက နောက်ဆုံးမှာ အသင်းတော်ရဲ့ ရည်ရွယ်ချက်အတွက် မသင့်တော်ဘဲ သုံးလို့မရခဲ့ဘူး။ ဆိုလိုတာက သူဟာ အသင်းတော်ရဲ့ပိုက်ဆံကို ဖြုန်းပစ်ခဲ့လိုက်တာပဲ။ ဒီအဖြစ်အပျက်ကို ရည်ရည်လည်လည် မြင်ပြီးနောက်မှာတော့ ကျွန်မ တော်တော် အပြစ်ရှိတယ်လို့ ခံစားရပြီး ကိုယ့်ဘာသာ တွေးမိတယ်။ “ဒီတစ်ခေါက်တော့ အသင်းတော်ရဲ့အကျိုးစီးပွားကို ငါကာကွယ်ရမယ်။ သူ့ပြဿနာတွေကို ထောက်ပြပြီး အချိန်ကြာကြာ ကောင်းကောင်းလေး ဆွေးနွေးရမယ်” လို့ပေါ့။ ဒါပေမဲ့လည်း သူ့ရဲ့ပြဿနာတွေကိုထောက်ပြလိုက်တဲ့အခါမှာ သူက ကျွန်မရဲ့အကြံပြုချက်တွေကို လက်မခံရုံတင်မကဘဲ ကျွန်မနဲ့စကားများရန်ဖြစ်ဖို့ ကြိုးစားတဲ့အပြင် သူ့ကိုယ်သူ ခုခံကာကွယ်တာနဲ့ပဲ အဆုံးသတ်ပြန်ရော။ သူ့လုပ်ရပ်တွေရဲ့ သဘာဝနဲ့အကျိုးဆက်တွေကို သူ့ကိုပြောပြပစ်လိုက်ချင်ခဲ့တယ်။ ဒါပေမဲ့ အဲ့နောက်မှာ ကျွန်မတွေးခဲ့မိတာက “ငါဖော်ထုတ်လိုက်တာသာ အရမ်းပြင်းထန်သွားရင် သူက အာဃာတ ထားရုံတင်မကဘဲ ရိုင်းရိုင်းစိုင်းစိုင်း ပြောလာမှာ။ ဒါက ငါ့ဘဝကိုပိုခက်ခဲအောင်လုပ်သလိုဖြစ်နေမှာပဲ။”လို့ပေါ့။ ဒါကြောင့် ခေါင်းဆောင်တစ်ယောက်အနေနဲ့ ပြဿနာတွေကိုရင်ဆိုင်ရတဲ့အခါ ပိုပြီးရှာဖွေရမှာဖြစ်ပြီး ဘုရားသခင်ကို ကြောက်ရွံ့တဲ့ စိတ်နှလုံးရှိမှ ဖြစ်မယ်ဆိုတာကို ပါးပါးနပ်နပ်နဲ့ သတိပေးခဲ့တယ်။ အဲဒီနောက်မှာတော့ ဝမ်ရန်က ကျွန်မအပေါ် အမြင်စောင်းလာခဲ့တယ်။ ပြီးတော့ အလုပ်ကိစ္စတွေဆွေးနွေးတဲ့အချိန်တွေဆို ကျွန်မကိုလျစ်လျူရှုထားပြီး ကိုယ့်ဘာသာ ဖြေရှင်းဖို့ ကျွန်မကို ပြောတယ်။ သူဟာ သူ့တာဝန်ကို တာဝန်ယူဖို့အတွက် ဆက်တိုက်ပျက်ကွက်ခဲ့ပြီး မဆင်မခြင် ထင်ရာမြင်ရာပြုမူတဲ့အပြင် ပြုပြင်တာကိုလည်း လက်မခံ သမ္မာတရားကိုလည်းလက်မခံခဲ့ဘူး။ ဒါကြောင့် သူ့တာဝန်ကို ရှေ့ဆက်လုပ်ဖို့ မသင့်တော်ဘူးလို့ ခံစားမိခဲ့တယ်။ ကျွန်မ သူ့အခြေအနေနဲ့ပတ်သက်ပြီး ခေါင်းဆောင်ကိုစာတစ်စောင် ရေးချင်ခဲ့တယ်။ ဒါပေမဲ့လည်း သူသာ ရာထူးကနေ ဖယ်ရှားခံရမယ်ဆိုရင် သူ့နောက်ကွယ်မှာ ကျွန်မက သူ့ကို ဖော်ကောင်လုပ်တယ်လို့ ထင်ပြီး ကျွန်မကိုအာဃာတထားမှာကိုစိုးရိမ်နေခဲ့တယ်။ အဲဒါဆိုရင် နောက်ပိုင်းမှာ ကျွန်မတို့နှစ်ယောက်သား တွေ့ဖြစ်ကြရင် ကျွန်မအတွက် အနေခက်ရလိမ့်မယ်။ ကျွန်မခေါင်းထဲမှာ ခဏလောက် အချိန်ယူပြီး စဉ်းစားနေခဲ့ပေမဲ့ နောက်ဆုံးမှာတော့ ခေါင်းဆောင်ဆီ စာရေးဖို့စိတ်ကူးကို စွန့်လွှတ်ဖို့ ဆုံးဖြတ်ခဲ့တယ်။ သမ္မာတရားကိုနားလည်နေပေမဲ့လည်း ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားရဲ့ ဘောင်ခတ်တာခံရပြီး သမ္မာတရားကို လက်တွေ့မလုပ်ဆောင်နိုင်သေးတာကို အရမ်းကို အပြစ်ရှိသလို ခံစားခဲ့ရတယ်။ နောက်သုံးလေးရက်နေတော့ ဘာဆိုဘာမှလုပ်ချင်စိတ်မရှိတော့ဘဲ ကိုယ်လုပ်ဖို့ ကြိုးစားသမျှကလည်း ဆက်တိုက် အဟန့်အတားနဲ့ ကြုံခဲ့ရတယ်။ ကျွန်မရဲ့နှလုံးသားကဆိုးဆိုးရွားရွားမှောင်မည်းနေသလိုခံစားခဲ့ရတယ်။ ဘုရားသခင်ကို ကျွန်မရဲ့အခြေအနေအကြောင်းပြောပြရင်း မကြာခဏဆုတောင်းခဲ့ပြီး ကိုယ့်ကိုကိုယ်နားလည်လာအောင်ကျွန်မကိုလမ်းပြပေးဖို့တောင်းဆိုခဲ့တယ်။

တစ်ရက်မှာတော့ ဝတ်ပြုချိန်အတွင်းမှာ ဘုရားနှုတ်ကပတ်တော် ဒီအပိုဒ်ကို တွေ့ခဲ့တယ်။ “သင်တို့သည် ပြဿနာတစ်ခုကို တွေ့သော်လည်း ရပ်တန့်ဖို့ မည်သည့်အရာမျှမလုပ်၊ ယင်းနှင့်ပတ်သက်၍ မိတ်သဟာယမပြု၊ ယင်းကို ကန့်သတ်ရန် မကြိုးစားသည့်အပြင် သင့်အထက်မှ လူများကို မတိုင်ကြားဘဲ လူ့အကြိုက်ဆောင်သူတစ်ဦး၏ အခန်းကို သရုပ်ဆောင်သည့်အခါ၊ ဤသည်မှာ သစ္စာမဲ့ခြင်း၏ လက္ခဏာဖြစ်သလော။ လူ့အကြိုက်ဆောင်သူများသည် ဘုရားသခင်ကို သစ္စာရှိသလော။ အနည်းငယ်မျှပင် သစ္စာမရှိပေ။ ထိုသို့သောလူတစ်ဦးသည် ဘုရားသခင်ကို သစ္စာမရှိရုံသာမက၊ စာတန်၏ ကြံရာပါ၊ ၎င်း၏ အခြွေအရံနှင့် နောက်လိုက်အဖြစ် ပြုမူဆောင်ရွက်နေကြသည်။ ၎င်းတို့သည် မိမိတို့၏ တာဝန်နှင့် ဝတ္တရားတို့တွင် သစ္စာမဲ့ကြသော်လည်း စာတန်အပေါ်မူ အတော်အတန် သစ္စာရှိကြသည်။ ဤနေရာ၌ ပြဿနာ၏ အနှစ်သာရ တည်ရှိပေသည်။ အတတ်ပညာဆိုင်ရာ မပြည့်စုံခြင်းနှင့် စပ်လျဉ်း၍၊ သင်၏ တာဝန်ကို ထမ်းဆောင်နေစဉ်တွင် စဉ်ဆက်မပြတ် သင်ယူဖို့နှင့် သင်၏ အတွေ့အကြုံကို အတူတကွ ရယူဖို့မှာ ဖြစ်နိုင်၏။ ထိုသို့သော ပြဿနာများကို အလွယ်တကူ ဖြေရှင်း၍ ရသည်။ ဖြေရှင်းဖို့ အခက်ခဲဆုံးသော အရာမှာ လူသား၏ ဖောက်ပြန်ပျက်စီးသော စိတ်သဘောထားကို ဖြေရှင်းဖို့ ဖြစ်သည်။ သမ္မာတရားကို သင်မလိုက်စားဘဲ၊ သို့မဟုတ် သင်၏ ဖောက်ပြန်ပျက်စီးသော စိတ်သဘောထားကို မဖြေရှင်းဘဲ အစဉ်သဖြင့် လူ့အကြိုက်ဆောင်သူအဖြစ် ပြုမူနေပြီး စည်းမျဉ်းများကို ချိုးဖောက်သည်ဟု သင်မြင်ခဲ့သောသူများကို ပြုပြင်ခြင်း သို့မဟုတ် ကူညီခြင်း မရှိလျှင်၊ ၎င်းတို့ကို ဖော်ထုတ်ခြင်း၊ ဖွင့်ပြခြင်းမရှိဘဲ တာဝန်မခံယူဘဲ အစဉ် နောက်ဆုတ်နေလျှင် ဤသို့သော သင်၏ တာဝန်ထမ်းဆောင်မှုသည် အသင်းတော်၏ အလုပ်ကို ထိခိုက်ပြီး နှောင့်နှေးခြင်းသာ ဖြစ်စေလိမ့်မည်။ တစ်စက်မျှ တာဝန်မယူ မိမိ၏တာဝန် ထမ်းဆောင်ခြင်းကို အသေးအဖွဲလေးအဖြစ် သဘောထားခြင်းသည် အလုပ်၏ထိရောက်မှုကို ထိခိုက်စေရုံသာမက အသင်းတော်၏အလုပ်တွင် အကြိမ်ကြိမ် နှောင့်နှေးခြင်းလည်း ဖြစ်ပေါ်စေသည်။ သင်သည် ဤနည်းဖြင့် မိမိတာဝန်ကို ထမ်းဆောင်သောအခါ သင်သည် ဝတ်ကျေတမ်းကျေသာ လုပ်နေခြင်းဖြစ်ပြီး ဘုရားသခင်အား လှည့်စားနေသည် မဟုတ်လော။ ယင်းက ဘုရားသခင်အား သစ္စာရှိခြင်းတစ်ခုတလေကို ပြသသလော။ မိမိ၏တာဝန်ကို ထမ်းဆောင်ရာတွင် အစဉ်သဖြင့် ဝတ်ကျေတမ်းကျေဖြစ်နေပြီး စွဲစွဲမြဲမြဲကို နောင်တမရဘဲ နေပါက သင်သည် မလွဲမသွေ ဖယ်ရှားရှင်းလင်းခြင်းခံရမည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) ဘုရားနှုတ်ကပတ်တော်တွေက လူ့အကြိုက်လိုက်သူတွေဟာ တခြားသူတွေကို စိတ်အနှောင့်အယှက်ပေးမိမှာကြောက်တာရယ် သူတို့ဆက်ဆံရေးတွေကို ထိန်းသိမ်းဖို့ အမြဲစိုးရိမ်နေလို့ ဘုရားအိမ်တော်ရဲ့ အကျိုးစီးပွားတွေကို အလေးထားဖို့ ပျက်ကွက်တဲ့အပြင် သူတို့ကိုယ်တိုင်ရဲ့ အကျိုးစီးပွားတွေကို ကာကွယ်ဖို့ ဘုရားအိမ်တော်ရဲ့ အကျိုးစီးပွားတွေကို စတေးဖို့ မတွန့်ဆုတ်ကြပုံကို ကျွန်မ နားလည်အောင် ကူညီပေးခဲ့တယ်။ အနှစ်သာရအားဖြင့်တော့ သူတို့တွေက ဘုရားအိမ်တော်ရဲ့ အလုပ်ကို နှောင့်ယှက်ပြီး အဖျက်အမှောင့်လုပ်နေတဲ့ စာတန်ရဲ့ လက်ပါးစေတွေအဖြစ် ပြုမူနေကြတာပါပဲ။ သူတို့တွေက ကိုယ့်တာဝန်အပေါ် သစ္စာစောင့်သိမှု တစ်စက်မှမရှိတဲ့အပြင် တော်တော့်ကို တစ်ကိုယ်ကောင်းဆန်ပြီး စက်ဆုပ်စရာကောင်းကြတယ်။ ဝမ်ရန်နဲ့အတူလက်တွဲခဲ့တဲ့အချိန်တွေကို ပြန်ပြီးသုံးသပ်ကြည့်တဲ့အခါ သူက အယောင်ဆောင်ခေါင်းဆောင်တစ်ယောက်အနေနဲ့ ထုတ်ဖော်ခံခဲ့ရပြီး သူ့ကို သမ္မာတရားစည်းမျဉ်းတွေနဲ့အညီ ဖော်ထုတ်ပြီး တိုင်ကြားသင့်တယ်ဆိုတာကို ရှင်းရှင်းလင်းလင်း ပိုင်းခြားသိမြင်ခဲ့ပေမဲ့ သူက ကျွန်မကို အာဃာတထားပြီး အဲဒါက ရှေ့လျှောက် သူနဲ့ ဆက်ဆံတဲ့အခါမှာ ခက်ခဲသွားမှာကို ကျွန်မ စိုးရိမ်ခဲ့မိတယ်။ ရလဒ်အနေနဲ့ ကျွန်မတို့ရဲ့ ဆက်ဆံရေးကို ထိန်းသိမ်းဖို့အတွက် လူ့အကြိုက်လိုက်သူတစ်ယောက်လို ကျွန်မ ပြုမူခဲ့ပြီး အသင်းတော်မှာ သူက အနှောင့်အယှက်တွေနဲ့ အဖျက်အမှောင့်လုပ်တာတွေ ဖြစ်စေတဲ့အပြင် အသင်းတော်အလုပ်တွေအပေါ် ထိခိုက်မှုတွေ ဖြစ်အောင် လုပ်နေတာတွေကို ကျွန်မ လျစ်လျူရှုထားခဲ့တယ်။ ကျွန်မကတော့ ဘုရားသခင်ရဲ့ ပစ်ပယ်တာခံရပြီး အမှောင်ထဲကို ရောက်တဲ့အပြင် အရမ်းကို ဒုက္ခဆင်းရဲရောက်ခဲ့တယ်။ ဘုရားနှုတ်ကပတ်တော်တွေက ကျွန်မရဲ့ အပြုအမူကို ကောင်းကောင်း သရုပ်ဖော်ပြသွားတယ်။ “စာတန်၏ ကြံရာပါ၊ ၎င်း၏ အခြွေအရံနှင့် နောက်လိုက်အဖြစ် ပြုမူဆောင်ရွက်နေကြသည်။ ၎င်းတို့သည် မိမိတို့၏ တာဝန်နှင့် ဝတ္တရားတို့တွင် သစ္စာမဲ့ကြသော်လည်း စာတန်အပေါ်မူ အတော်အတန် သစ္စာရှိကြသည်။” ဘုရားသခင်က ကျွန်မကို ခေါင်းဆောင်တစ်ဦးအနေနဲ့တာဝန်ကိုထမ်းဆောင်ဖို့အခွင့်အရေးကို ကျေးဇူးပြုခဲ့ပါတယ်။ ဒီလိုချီးမြှင့်ခဲ့တာကလည်း ဘုရားသခင်ရဲ့ရည်ရွယ်ချက်ကိုအလေးထားပြီး အသင်းတော်အလုပ်ကိုကာကွယ်ဖို့အတွက်မျှော်မှန်းချက်နဲ့ပေါ့။ ဒါပေမဲ့လည်း တကယ်အရေးပါလှတဲ့အခိုက်အတန့်မှာ ကျွန်မဟာ ဒီမျှော်မှန်းချက်စံနှုန်းအတိုင်း မနေနိုင်ခဲ့ပါဘူး။ တကယ်ပါပဲ။ ကျွန်မက အသင်းတော်ကိုမှီခိုနေထိုင်ရင်း ရန်သူကိုတောင်ကူညီပေးခဲ့မိပါတယ်။ အယောင်ဆောင် ခေါင်းဆောင်တစ်ယောက်ကိုကာကွယ်ပေးပြီး စာတန်ရဲ့ကြံရာပါတစ်ယောက်လိုပြုမူမိခဲ့တာ။ ဘုရားသခင်က ကျွန်မရဲ့လုပ်ရပ်တွေကို စက်ဆုပ်ပြီး ရွံမုန်းနေလိုက်မဲ့ဖြစ်ခြင်း။ ကျွန်မကိုယ့်ကိုကိုယ်တွေးမိခဲ့တာကတော့ “အသင်းတော်ရဲ့အလုပ်ကိုနှောင့်ယှက်ပြီးအဖျက်အမှောင့်လုပ်နေတဲ့ အယောင်ဆောင်ခေါင်းဆောင်ကိုတိုင်ကြားသင့်တာကို ငါသိခဲ့တယ်။ အဲဒီလိုမလုပ်မိတဲ့အတွက် အပြစ်ရှိသလိုခံစားခဲ့ရတယ်။ သမ္မာတရားကို လက်တွေ့ကျင့်သုံးချင်တာတောင် ဘာလို့မလုပ်နိုင်ခဲ့တာလဲ။ ဘာကထိန်းချုပ်ထားတာကိုများ ခံနေခဲ့ရလို့လဲ။”လို့ပေါ့။

နောက်ပိုင်းမှာတော့ ဘုရားနှုတ်ကပတ်တော်ထဲက ဒီစာပိုဒ်ကိုတွေ့ခဲ့တယ်။ “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို နားလည်ပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ လူသားအတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ ဤသို့ဆိုလျှင် စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ အတွေးအခေါ်နှင့် တွေးခေါ်မှုစနစ်တို့သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာကို လိုက်စားသည်ဖြစ်စေ ထိုသို့လုပ်ဆောင်ခြင်းသည် မိမိတို့ကိုယ်တိုင်အတွက်သာ ဖြစ်သည်။ ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။...လူသား၏ ဆိုးယုတ်သော သဘာဝတွင် ဆိုးယုတ်သောအတွေးအခေါ် နှင့်အဆိပ်များ အမြောက်အမြား ပါဝင်သည်။ သင်သည် တစ်ခါတစ်ရံ သင်ကိုယ်တိုင် ယင်းတို့ကို သတိပင်မထားမိသကဲ့သို့ နားမလည်ပေ၊ သို့သော် သင့်ဘဝ၏ တဒင်္ဂတိုင်းသည် ယင်းတို့အပေါ် အခြေခံလေသည်။ ထို့အပြင် ဤအရာများမှာ အတော်အတန် မှန်ကန်ပြီး ကျိုးကြောင်းဆီလျော်ကာ လုံးဝ မမှားယွင်းဟု သင်ထင်သည်။ ဤသည်မှာ စာတန်၏ အတွေးအခေါ်များသည် လူတို့၏ သဘာဝ ဖြစ်လာကြောင်း၊ လူတို့သည် ထိုအရာများအတိုင်း လုံးဝ အသက်ရှင်နေထိုင်ပြီး ဤအသက်ရှင်နေထိုင်နည်းက ကောင်းသည်ဟု ထင်မြင်ကြကြောင်း၊ နောင်တရသည့်စိတ် လုံးဝ မရှိကြကြောင်းတို့ကို ပြရန် လုံလောက်သည်။ ထို့ကြောင့် ၎င်းတို့သည် ၎င်းတို့၏ ဆိုးယုတ်သော သဘာဝကို စဉ်ဆက်မပြတ် ထုတ်ဖော်နေကြပြီး ၎င်းတို့သည် စာတန်၏ အတွေးအခေါ်များအားဖြင့် မပြတ် အသက်ရှင်နေကြလေသည်။ စာတန်၏ သဘာဝသည် လူသားမျိုးနွယ်၏ အသက်ဖြစ်ပြီး ယင်းသည် လူသားမျိုးနွယ်၏ သဘာဝ အနှစ်သာရဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပေတရု၏လမ်းကြောင်းအတိုင်း လျှောက်လှမ်းနည်း) ဘုရားနှုတ်ကပတ်တော်ကနေ ကျွန်မသင်ယူခဲ့ရတာကတော့ လူ့အကြိုက်လိုက်တတ်တဲ့ကျွန်မရဲ့အပြုအမူတွေရဲ့အကြောင်းရင်းက ကျွန်မဟာစာတန်ရဲ့အဆိပ်တွေအတိုင်း အသက်ရှင်နေထိုင်ခဲ့လို့ပါပဲ။ အဲ့ဒီအဆိပ်တွေကတော့ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” “သူတစ်ပါးတို့ကို ထိုးနှက်မည်ဆိုလျှင် အရှိုက်ကို မထိုးနှက်ပါနှင့်။ သူတစ်ပါးတို့အကြောင်းကို ထုတ်ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်ပါနှင့်” စတာမျိုးတွေပေါ့။ ဒီအဆိပ်တွေက ကျွန်မရဲ့နှလုံးသားထဲမှာအမြစ်တွယ်နေခဲ့ပြီ။ ပြီးတော့ အဲ့ဒီအဆိပ်တွေအတိုင်း ကျွန်မဘဝကိုနေထိုင်ခဲ့ပြီး ကျွန်မရဲ့ဆက်ဆံရေးတွေကိုထိန်းသိမ်းဖို့အမြဲကြိုးစားနေခဲ့တာပါ။ ကျွန်မဟာ မျက်နှာမပျက်ရအောင် လုပ်ဖို့အတွက် ပိုပိုပြီး တစ်ကိုယ်ကောင်းဆန်၊ လိမ်ညာလှည့်ဖြားတတ်ပြီး လူသားတစ်ယောက်ရဲ့ပုံပန်းသဏ္ဌာန်က ကင်းမဲ့လာခဲ့ပါတယ်။ ဒီအဆိပ်တွေက ကျွန်မရဲ့တကယ့်သဘာဝဖြစ်လာခဲ့ပြီး ကျွန်မရဲ့လုပ်ရပ်တွေအကုန်လုံးဟာ အဲ့ဒီအဆိပ်တွေထိန်းချုပ်ခဲ့တာကိုခံလိုက်ရပါတယ်။ ကျွန်မဟာသမ္မာတရားကို ရှင်းရှင်းလင်းလင်းသိခဲ့ပေမဲ့ လက်တွေ့မလုပ်ဆောင်နိုင်ခဲ့ဘူး။ ဘုရားသခင်ကိုစတင်ပြီးမယုံကြည်ခင်တုန်းက ဘယ်သူနဲ့ပဲအပြန်အလှန်ဆက်ဆံနေရပါစေ အဲဒီလူနဲ့ ကျွန်မရဲ့ ဆက်ဆံရေးကို ထိန်းသိမ်းနိုင်ပြီး သူက ကိုယ့်ကို အကောင်းမြင်အောင် လုပ်နိုင်သရွေ့ ကိုယ့်စကားတွေနဲ့ လုပ်ရပ်တွေမှာ အနစ်နာခံဖို့ကိုသာ အမြဲ လိုလားနေခဲ့တယ်။ ဘုရားသခင်ကိုယုံကြည်ပြီးတဲ့အချိန်မှာလည်း ဒီစာတန်အဆိပ်တွေအတိုင်း ဆက်အသက်ရှင်ခဲ့တာ။ ဝမ်ရန်နဲ့ကျွန်မကြားကဆက်ဆံရေးကိုထိန်းသိမ်းဖို့အတွက် သူ့ပြဿနာတွေကို ကျွန်မ သတိထားမိတုန်းက သူ့ကို အဲဒါတွေအကြောင်း ထုတ်မပြောခဲ့တဲ့အပြင် သူဟာ အယောင်ဆောင်ခေါင်းဆောင်တစ်ယောက်အဖြစ် ထုတ်ဖော်ခံရပြီး အသင်းတော် အလုပ်တွေ ထိခိုက်ခဲ့တာကို ရှင်းရှင်းလင်းလင်း မြင်ပြီးတဲ့နောက်မှာတောင် သူ့ကို ကျွန်မ ဖော်ထုတ်တာ၊ တိုင်ကြားတာ မလုပ်ခဲ့ဘူး။ ကျွန်မဟာ လှည့်ဖြားတတ်ပြီး မျက်နှာလိုမျက်နှာရ လုပ်တဲ့အပြင် ကပ်ဖားတစ်ယောက်ဖြစ်နေမှန်း သဘောပေါက်လိုက်တယ်။ ကျွန်မနဲ့တခြားသူတွေရဲ့ဆက်ဆံရေးကိုထိန်းသိမ်းဖို့ကြိုးစားအားထုတ်မှုအပေါ် အာရုံစိုက်နေခဲ့တာကြောင့် ဘုရားအိမ်တော်ရဲ့ အလုပ်တွေ ဒါမှမဟုတ် ညီအစ်ကိုမောင်နှမတွေရဲ့ အသက်ဝင်ရောက်မှုတို့အတွက် တစ်စက်မှ အလေးမထားခဲ့ဘူး။ ကျွန်မရဲ့တာဝန်တွေကိုလုံးဝမလုပ်နေခဲ့ဘဲ မကောင်းမှုတွေကိုပဲလုပ်နေခဲ့ပါတယ် ကိုယ့်အပေါင်းအသင်းတွေကို စိတ်အနှောင့်အယှက်ပေးဖို့ထက် ဘုရားကို ပုန်ကန်ပြစ်မှားဖို့ ပိုလိုလားခဲ့မိတယ်။ ကိုယ့်ကိုယ်ကျိုးကို ကာကွယ်ဖို့ ကြိုးစားရင်း သမ္မာတရားကို လက်တွေ့လုပ်ဆောင်ဖို့ ပျက်ကွက်ခဲ့တယ်၊ စည်းမျဉ်းတွေအတိုင်း မပြုမူခဲ့ဘူး။ ဒါ့အပြင် စာတန်ရဲ့လက်ပါးစေအနေနဲ့ အစေခံပြီး အယောင်ဆောင်ခေါင်းဆောင်တစ်ယောက်က အသင်းတော်အလုပ်တွေကို စိတ်ကြိုက် ထိခိုက်အောင် လုပ်နေတာကို ခွင့်ပြုပေးလိုက်မိပါတယ်။ မုန်းတီးစက်ဆုပ်စရာ ကောင်းလိုက်တာ။ အဲ့ဒီအချိန်မှာပဲ ကျွန်မသဘောပေါက်ခဲ့တာက လူ့အကြိုက်လိုက်သူတွေက စိတ်ထားမကောင်းတဲ့သူတွေဖြစ်ပြီး ဘုရားသခင်ကသူတို့ကိုစက်ဆုပ်ရွံရှာတယ်ဆိုတာပါပဲ။ ဘုရားသခင်က ကျွန်မကို ပစ်ပယ်ပြီး ဖယ်ရှားရှင်းလင်းတာကို သေချာပေါက် ခံရမှာပါပဲ။

နောက်ပိုင်းမှာ ကျွန်မ ဘုရားနှုတ်ကပတ်တော်ထဲကနေနောက်ထပ်တစ်ပိုဒ်ကို တွေ့ခဲ့တယ်။ “လူ့အကြိုက်လိုက်သူတစ်ဦး၏ စိတ်ဓါတ်လှုံ့ဆော်မှုများနှင့် ရှုထောင့်အမြင် သင့်တွင် ရှိလျှင်၊ အခြေအနေအားလုံးတွင် သင်သည် သမ္မာတရားကို လက်တွေ့လုပ်ဆောင်ခြင်းနှင့် အခြေခံသဘောတရားများကို လိုက်နာခြင်းတို့ကို လုပ်ဆောင်နိုင်စွမ်းရှိမည် မဟုတ်ချေ၊ ပြီးလျှင် သင်သည် အစဉ် ကျရှုံးပြီး လဲကျလိမ့်မည်။ သင်သည် အသိတရားမရပါက၊ မည်သည့်အခါမျှ သမ္မာတရားကို မရှာဖွေပါက သင်သည် မယုံကြည်သူတစ်ဦးဖြစ်ပြီး သမ္မာတရားနှင့် အသက်တို့ကို မည်သည့်အခါမျှ ရရှိလိမ့်မည် မဟုတ်ချေ။ သို့ဆိုလျှင် သင် မည်သည့်အရာကို လုပ်ဆောင်သင့်သနည်း။ သင်သည် ဘုရားသခင်ထံ ဆုတောင်းပြီး အော်ခေါ်ကာ ကယ်တင်ခြင်းအတွက် တောင်းလျှောက်ရမည်။ သင့်အား ယုံကြည်ခြင်းနှင့် ခွန်အားကို ပို၍ပေးရန်လည်းကောင်း၊ သင့်အား စည်းမျဉ်းများကို လိုက်နာစေနိုင်ရန်လည်းကောင်း၊ သင်လုပ်သင့်သည့်အရာကို လုပ်ဆောင်နိုင်စေရန်လည်းကောင်း၊ စည်းမျဉ်းများနှင့်အညီ အမှုအရာများကို ကိုင်တွယ်နိုင်စေရန်လည်းကောင်း၊ သင်ရပ်တည်သင့်သည့်နေရာတွင် ခိုင်မြဲစွာ ရပ်တည်နိုင်စေရန်လည်းကောင်း၊ ဘုရားအိမ်တော်၏ အကျိုးစီးပွားများကို ကာကွယ်နိုင်စေရန်လည်းကောင်း၊ ဘုရားအိမ်တော်၏ အမှုတော်ဆီသို့လာသည့် မည်သည့် အန္တရာယ်ကိုမဆို တားဆီးနိုင်စေရန်လည်းကောင်း တောင်းလျှောက်ရမည်။ သင်သည် မိမိ၏ ကိုယ်ကျိုးစီးပွား၊ မာန်မာန နှင့် လူ့အကြိုက်လိုက်သူတစ်ဦး နှင့်ဆိုင်သော ရှုထောင့်တို့ကို သင် ပုန်ကန်နိုင်လျှင်၊ သင်လုပ်သင့်သည့် အရာကို ရိုးသားသည့် စိတ်နှလုံးဖြင့် မမှိတ်မသုန် လုပ်ဆောင်နိုင်လျှင်၊ စာတန်ကို သင် အနိုင်ယူပြီး လိမ့်မည်ဖြစ်ပြီး၊ သမ္မာတရား၏ ဤရှုထောင့်ကို သင် ရရှိပြီး ဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့။ သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ ခံစားချက်များကို ဘေးဖယ်ကာ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ အလိုတော် အထမြောက်အောင် လုပ်ဆောင်ခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏ရည်ရွယ်ချက်များကို လိုက်လျှောက်သောသူတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားနှုတ်ကပတ်တော်တွေကနေကျွန်မနားလည်လိုက်တာကတော့ အယောင်ဆောင်ခေါင်းဆောင်တွေကိုဖော်ထုတ်ပြီးတိုင်ကြားတာက ဘုရားသခင်ရွေးချယ်ခြင်းခံရတဲ့လူတစ်ယောက်ချင်းစီတိုင်းရဲ့တာဝန်နဲ့ဝတ္ထရားဖြစ်တယ်။ ပြီးတော့ အဲ့ဒါကအပြုသဘောဆောင်တဲ့အရာတစ်ခုလည်းဖြစ်တယ်။ ဒီလိုမျိုးလုပ်လိုက်တာက အသင်းတော်ရဲ့အလုပ်တွေကိုတားဆီးပိတ်ပင်နေတဲ့အရာကနေကာကွယ်ပေးတာဖြစ်ပြီး ညီအစ်ကိုမောင်နှမတွေကို ကောင်းမွန်တဲ့အသင်းတော်အသက်တာကို ရခွင့်ပေးခဲ့တယ်။ ပြီးတော့ အယောင်ဆောင်ခေါင်းဆောင်တွေ သူတို့ရဲ့ လုပ်ရပ်တွေကို အမှန်တကယ် နားလည်အောင်၊ ဘုရားဆီမှာ အချိန်မီ ဆုတောင်းအောင် ကူညီပေးခဲ့တယ်။ ကျွန်မအနေနဲ့ကတော့ အယောင်ဆောင်ခေါင်းဆောင်ကို တိုင်ကြားတာက အဲ့ဒီလူကိုစိတ်အနှောင့်အယှက်ပေးမိမယ်လို့လွဲမှားစွာယုံကြည်ခဲ့တယ်။ ဒါကြောင့်ပဲ ဝမ်ရန်ဟာ တကယ်အလုပ်မလုပ်ဘူးဆိုတာကို ရှင်းရှင်းလင်းလင်း မြင်နေခဲ့တာတောင် သူ့ကိုတိုင်ကြားပြီး ဖော်ထုတ်ဖို့ ပျက်ကွက်ခဲ့တယ်။ ဒီလိုမျိုးပျက်ကွက်တာက အသင်းတော်ရဲ့စီမံကိန်းတွေကို အဟန့်အတားဖြစ်စေခဲ့တယ်။ ဒါကတကယ်ပြင်းထန်လှတဲ့ပေါ့ဆမှုပဲ။ ကျွန်မ တခြားလူတွေနဲ့ဆက်ဆံရေးကို ထိန်းသိမ်းရာမှာ စာတန်ဆန်တဲ့ အတွေးအခေါ်နဲ့ နေထိုင်နေတာကို ရပ်တန့်ဖို့လိုခဲ့တယ်။ ကျွန်မ ဘုရားသခင်နဲ့အတူ ရပ်တည်ခဲ့တဲ့အပြင် အရေးကိစ္စတွေကို စည်းမျဉ်းအတိုင်းကိုင်တွယ်ခဲ့ပြီး အသင်းတော်ရဲ့အလုပ်တွေကို ကာကွယ်တဲ့အပြင် တရားမျှတစိတ်နဲ့ ပြုမူဆောင်ရွက်ဖို့ လိုခဲ့တယ်။ ဒီလိုလုပ်မှပဲ ကျွန်မဟာ ဘုရားသခင်ရဲ့ရည်မှန်းချက်နဲ့ကိုက်ညီပါလိမ့်မယ်။ အဲ့နောက်မှာ ကျွန်မဘုရားသခင်ကိုဆုတောင်းရင်းပြောမိတာက “အို ဘုရားသခင် ကိုယ်တော်က ကျွန်မကို သမ္မာတရားကို လက်တွေ့လုပ်ဆောင်ဖို့ အခွင့်အရေးတွေ အကြိမ်ကြိမ် ပေးခဲ့ပေမဲ့ ကျွန်မက ဖောက်ပြန်ပျက်စီးတဲ့ စိတ်သဘောထားနဲ့ မပြတ် အသက်ရှင်ခဲ့တယ်၊ ကိုယ့်ကိုယ်ကိုယ် ကာကွယ်ပြီး ကိုယ်တော့်ကို စိတ်ကျေနပ်အောင် လုပ်ဖို့ ပျက်ကွက်ခဲ့ပါတယ်။ ဒီတစ်ခါတော့ လောကီဆိုင်ရာ ဆက်ဆံမှုတွေအတွက် လူ့အကြိုက်လိုက်သူတွေရဲ့ အတွေးအခေါ်နဲ့ အသက်ရှင်ချင်စိတ် မရှိတော့ပါဘူး။ ပြီးတော့ ဝမ်ရန်ကိုဖော်ထုတ်ဖို့အတွက်စာတစ်စောင်ရေးပါမယ်။” ကျွန်မရဲ့တိုင်ကြားစာရေးဖို့အတွက်ပြင်ဆင်လိုက်တဲ့အချိန်မှာပဲ ကျွန်မရဲ့ခေါင်းဆောင်က စုဝေးပွဲတစ်ခုအတွက် ကျွန်မကိုဖိတ်ကြားခဲ့တယ်။ ပြီးတော့ ဝမ်ရန်မှာရှိနေတဲ့ပြဿနာတွေအကုန်လုံးကို ကျွန်မ သူတို့ကိုအသိပေးခဲ့တယ်။ ဒီတစ်ချိန်လုံးမှာ ကျွန်မက လူ့အကြိုက်လိုက်သူ ဖြစ်နေခဲ့ပုံ၊ သမ္မာတရားကို လက်တွေ့လုပ်ဆောင်ဖို့ ပျက်ကွက်ခဲ့ပြီး အသင်းတော်အကျိုးစီးပွားကို ထိခိုက်ပျက်စီးမှုတွေ ဖြစ်စေခဲ့ပုံတို့ကိုလည်း ဖွင့်ပြောပြခဲ့တယ်။

ဒီကိစ္စကို စုံစမ်းပြီး စစ်ဆေးကြည့်ပြီးသွားတဲ့အချိန်မှာတော့ ဝမ်ရန်က တကယ့်အလုပ်လုပ်ဖို့ ပျက်ကွက်ခဲ့ပြီး ရာထူးကနေ ထုတ်ခံရသင့်တဲ့ အယောင်ဆောင်ခေါင်းဆောင်တစ်ယောက်ဖြစ်မှန်း တွေ့ခဲ့ရတယ်။ ဝမ်ရန် ရာထူးကနေထုတ်ပယ်ခံရတဲ့နေ့မှာ ခေါင်းဆောင်က ဝမ်ရန်ရဲ့ အပြုအမူနဲ့ပတ်သက်တဲ့ သူ့ဖော်ထုတ်မှု ပြီးသွားတော့ ကျွန်မကို ထင်မြင်ချက်ပေးခိုင်းတယ်။ ကျွန်မ နည်းနည်း စိုးရိမ်မိတယ်။ “ကျွန်မသာ သူ့ကိုထုတ်ဖော်လိုက်မယ်ဆိုရင် သူက ကျွန်မကိုအာဃာတထားမှာသေချာသလောက်ပါပဲ။ ပြီးတော့ ကျွန်မကသူ့ပြဿနာတွေကိုတိုင်ကြားခဲ့လို့ သူအထုတ်ခံရတယ်လို့ထင်နေမှာပဲ။ ဒါတွေက သူနဲ့ရှေ့ဆက်ပြီးဆက်ဆံဖို့ခက်ခဲအောင်လုပ်မှာမဟုတ်ဘူးလား။” ကျွန်မဟာနောက်တစ်ကြိမ် ကျွန်မရဲ့ကိုယ်ပိုင်ဆက်ဆံရေးတစ်ခုကိုထိန်းသိမ်းဖို့ကြိုးပမ်းနေပြီး လူ့အကြိုက်လိုက်တဲ့လူတစ်ယောက်လိုထပ်ပြီးပြုမူနေပြန်ပြီဆိုတာကိုနားလည်ခဲ့တာကြောင့် ဒါကြောင့် ကျွန်မ ဘုရားသခင်ဆီကို တိတ်တဆိတ် ဆုတောင်းခဲ့တယ်။ ပြီးတော့ ဘုရားသခင်ရဲ့နှုတ်ကပတ်တော်ထဲက စာပိုဒ်တစ်ပိုဒ်ကိုပြန်ပြီး သတိရခဲ့တယ် “ဘုရားသခင်သည် လူတို့အပေါ် အလွန်များသော သမ္မာတရားကို ပေးသနားပြီးဖြစ်သည်၊ သင့်အနေဖြင့် သက်သေခံကာ အသင်းတော်၏ အလုပ်ကို ကာကွယ်ပေးခြင်းတည်းဟူသော ရည်ရွယ်ချက်အတွက် ထိုမျှအချိန်ကြာမြင့်စွာ သင့်ကို ဦးဆောင်လမ်းပြပြီးဖြစ်ကာ သင့်အတွက် အလွန်များစွာ ထောက်ပံ့ပေးပြီးဖြစ်သည်။ ဖြစ်ချင်တော့ ဆိုးယုတ်သော လူများနှင့် အန္တိခရစ်တို့က ဒုစရိုက်အမှုများကို လုပ်ဆောင်ကာ အသင်းတော်အလုပ်ကို အဖျက်အမှောင့်လုပ်သည့်အခါတွင် သင်သည် ကြောက်တတ်လာကာ ဆုတ်ခွာလျက် သင်၏ ခေါင်းပေါ် လက်မြှောက်၍ ထွက်ပြေးသွားလေသည်။ သင်သည် အသုံးမကျသောသူတစ်ဦး ဖြစ်သည်။ သင်သည် စာတန်ကို အောင်မြင်နိုင်ခြင်းမရှိ၊ သင်သည် သက်သေခံခြင်း မရှိသေးသကဲ့သို့ ဘုရားသခင်က သင့်ကို အလွန်မုန်းတီးသည်။ ဤအလွန်အရေးပါသော အခိုက်အတန့်တွင် သင်သည် ထရပ်ကာ စာတန်နှင့် စစ်ဆင်နွှဲရမည်၊ အန္တိခရစ်များ၏ ဒုစရိုက်အမှုများကို ဖော်ထုတ်ရမည်၊ ၎င်းတို့ကို ပုန်းကွယ်ရမည့်နေရာ မပေးဘဲ အသင်းတော်မှ ဖယ်ရှားလျက် ပြစ်တင်ရှုတ်ချကာ ကျိန်ဆဲရမည်ဖြစ်သည်။ ဤအရာကိုသာ စာတန်အပေါ် အောင်နိုင်မှု ရရှိခြင်းနှင့် ၎င်းတို့၏ ကံကြမ္မာကို အဆုံးသတ်ခြင်းအဖြစ် သတ်မှတ်၍ရနိုင်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) ဘုရားနှုတ်ကပတ်တော်တွေက ကျွန်မကို သမ္မာတရားကို လက်တွေ့လုပ်ဆောင်ဖို့အတွက် စွမ်းအားကိုပေးခဲ့တယ်။ အရင်က ကျွန်မက ကိုယ့်ကိုယ်ကိုယ် ကာကွယ်ချင်တဲ့အပြင် လူတွေရဲ့ မျက်နှာအမူအရာတွေနဲ့ အထာတွေကို နားလည်အောင်ကြိုးစားပြီး အဲဒီအတိုင်း ပြုမူဆောင်ရွက်ခဲ့လို့ သမ္မာတရားကို လက်တွေ့လုပ်ဆောင်ဖို့ အခွင့်အလမ်းတွေ အများကြီးဆုံးရှုံးခဲ့ရပုံကို တွေးမိတယ်။ ဒီတစ်ခေါက်မှာတော့ သမ္မာတရားကို လက်တွေ့လုပ်ဆောင်ဖို့နဲ့ ဝမ်ရန်နဲ့ပြဿနာတွေအကုန်လုံးကိုဖော်ထုတ်ပြီး သူ့ကိုယ်သူ ပြန်ပြီးသုံးသပ်နိုင်ဖို့နဲ့ ကိုယ့်ကိုယ်ကိုယ်သိမြင်လာအောင် ကူညီပေးဖို့အတွက် ဘုရားသခင်ကိုပဲ အားကိုးခဲ့ရတယ်။ ဒါကိုနားလည်လိုက်တဲ့အခါ ကျွန်မဟာ ဝမ်ရန်ရဲ့ ပြဿနာတွေအကုန်လုံးကို တစ်ခုချင်း ဆက်ထောက်ပြခဲ့ပြီး အဲ့ဒီလိုထောက်ပြနေတဲ့ အချိန်အတွင်းမှာ ကျွန်မလည်းတော်တော့်ကို စိတ်အေးလက်အေး ဖြစ်တာကို ခံစားလိုက်ရတယ်။

ဒီအတွေ့အကြုံကနေကျွန်မနားလည်ခဲ့တာက လူ့အကြိုက်လိုက်တဲ့လူတစ်ယောက်ဖြစ်တာက ကျွန်မကိုယ်တိုင်ရော တခြားလူတွေပါ ထိခိုက်ရတဲ့အပြင် ဘုရားသခင်ကလည်း အထူးသဖြင့် အဲ့လိုလူတွေကိုပစ်ပယ်ထားတယ်ဆိုတာပါပဲ။ ဘုရားသခင်က လူ့အကြိုက်လိုက်သူတွေကို စုံလင်အောင်မပြုလုပ်ပေးပါဘူး။ ဘုရားသခင်က ကိုယ်ကြိုက်နှစ်သက်တာနဲ့မကြိုက်နှစ်သက်တဲ့အရာတွေမှာ ပြတ်သားတဲ့ခံယူချက်ရှိပြီး တရားမျှတစိတ်ရှိတဲ့ ရိုးသားတဲ့လူတွေနဲ့ ဘုရားအိမ်တော်ရဲ့အကျိုးစီးပွားကို ကာကွယ်ပေးနိုင်တဲ့လူတွေကို နှစ်သက်ပါတယ်။ ဒီလိုလူတွေကပဲ ဘုရားသခင်ရဲ့ ရည်ရွယ်ချက်တွေနဲ့အညီ သူတို့တွေရဲ့တာဝန်တွေကို ထမ်းဆောင်ကြပြီး ကယ်တင်ခြင်းကို ရယူနိုင်တယ်။


၁၈။ ကိုယ့်ကိုယ်ကိုယ် တန်ဖိုးထားမှုနည်းပါးခြင်းကနေ ကျွန်မ ရုန်းထွက်ခဲ့ပုံ

ကျွန်မ ကလေးဘဝတုန်းက စကားပြောရတာ၊ လူတွေကို နှုတ်ဆက်ရတာကို မကြိုက်လို့ ကျွန်မ မိဘတွေက သူတို့ ဆွေမျိုးတွေနဲ့ မိတ်ဆွေတွေကို ခဏခဏပြောတယ်။ “ဒီကလေးက တစ်ခုခုလွဲနေတယ်။ ဉာဏ်ထိုင်းနေတာ ဖြစ်ရမယ်” တဲ့။ လူကြီးတွေကလည်း “နင့်အစ်မက ဘယ်လောက် ထက်မြက်ပြီး လူချစ်လူခင်များလဲ ကြည့်စမ်း။ ဒါပေမဲ့ နင်ကျတော့ ထုံထိုင်းလိုက်တာ လွန်ရောပဲ” ဆိုတာမျိုးတွေ ပြောတယ်။ တဖြည်းဖြည်းနဲ့ ကျွန်မ တန်ဖိုးမရှိသလို၊ အနိမ့်တကာ့ အနိမ့်ကျဆုံးလို့ ခံစားလာရတယ်။ အတန်းထဲမှာလည်း ကျွန်မ ဘာမှမပြောရဲဘူး။ မဟုတ်တာတွေ ပြောမိပြီး သူများတွေက လှောင်မှာကို ကျွန်မကြောက်လို့ပေါ့။ စကားပြောကောင်းပြီး ဖြတ်ထိုးဉာဏ်ရှိတဲ့သူတွေကို ကျွန်မ တော်တော်အားကျတယ်။ လူတိုင်းက ဒီလိုလူတွေကို ခင်ကြတယ်လို့ ကျွန်မ တွေးမိတယ်။

ယုံကြည်ခြင်းမှာ ကျွန်မ ပါဝင်တော့ အစပိုင်းမှာ စုဝေးပွဲတွေကျရင် ဘုရားနှုတ်ကပတ်တော်ကို မိတ်သဟာယဖွဲ့ဖို့ ကျွန်မ တော်တော်စိတ်လှုပ်ရှားတယ်။ ကျွန်မက မိတ်သဟာယဖွဲ့တာ မကောင်းဘဲ သူများတွေက ကိုယ့်ကို လှောင်ရယ်ကြမှာကို ကြောက်မိတယ်။ အဲဒါနဲ့ စုဝေးပွဲတွေမှာ ကျွန်မ စကားသိပ်မပြောခဲ့ဘူး။ ဒါပေမဲ့ ညီအစ်ကိုမောင်နှမတွေက ကျွန်မကို ပိုပြီးတော့ မိတ်သဟာယဖွဲ့ဖို့ ခဏခဏ အားပေးကြတယ်။ သူတို့တွေက သူတို့အတွေ့အကြုံနဲ့ နားလည်မှုကို ဖွင့်ပြောပြီး မိတ်သဟာယဖွဲ့တဲ့အခါမှာ ဘယ်သူကမှ ဘယ်သူ့ကိုမှ မလှောင်ကြတာကို ကျွန်မ မြင်ရတယ်။ ဒါကြောင့် ကျွန်မက ဘောင်ခတ်ခံရတဲ့ ခံစားမှုလျော့လာလို့ စကားပိုပြောလာတယ်။ နောက်ပိုင်းမှာ ကျွန်မက အသင်းတော်တချို့ကို ကြီးကြပ်ဖို့ တရားဟောဆရာမတစ်ယောက်အနေနဲ့ အရွေးခံရတယ်။ ဒီဟာကို ကျွန်မ တော်တော်အံ့ဩမိတယ်။ ကျွန်မလိုမျိုး စိတ်ထဲရှိတာကို ရှင်းရှင်းလင်းလင်း မပြောနိုင်တဲ့သူက တရားဟောဆရာမဖြစ်တယ်ဆိုတာ ဘုရားကျေးဇူးတော်ပဲလို့ ခံစားမိတယ်။ ဒီအလုပ်ကို ကျွန်မ အတတ်နိုင်ဆုံးလုပ်ပြီး ကျွန်မအပေါ် ဘုရားရဲ့ မျှော်မှန်းချက်တွေကို ပြည့်မီအောင် လုပ်ရမယ်ပေါ့။ တစ်ခါတော့ ခေါင်းဆောင်တစ်ယောက်က ကျွန်မနဲ့ တခြားတရားဟောဆရာနှစ်ယောက်ကို သူနဲ့အတူစုဝေးဖို့ စီစဉ်တယ်။ တခြားတရားဟောဆရာတွေက ဘုရားနှုတ်ကပတ်တော်ကို သူတို့ မိတ်သဟာယဖွဲ့တာမှာ တော်တော်ဉာဏ်အလင်းပွင့်တယ်၊ တော်တော်ယုတ္တိကျတဲ့ပုံစံနဲ့ စကားပြောတယ်ဆိုတာကို ကျွန်မ တွေ့ရတယ်။ သူတို့ကို ကျွန်မ တော်တော်အားကျမိတယ်။ ကျွန်မ တွေးမိတာပေါ့။ “သူတို့အစွမ်းအစနဲ့ စကားပြောကောင်းပုံနဲ့ဆိုရင် ငါက ယှဉ်လို့တောင်မရဘူး။ ဘာလို့ငါက အရမ်း ထုံထိုင်းနေရတာလဲ။ စကားတောင် ကောင်းကောင်းမပြောနိုင်ဘူး” ပေါ့။ ဒီအတွေးတွေကြောင့် ကျွန်မ နည်းနည်း စိတ်ဆင်းရဲသွားတယ်။ ကျွန်မက ဘုရားနှုတ်ကပတ်တော်ကို ဆင်ခြင်တဲ့အခါ ဉာဏ်အလင်းပွင့်ခြင်းတချို့ကို ရခဲ့ပေမဲ့ ကျွန်မ ပြောပုံဆိုပုံကို စီစဉ်တဲ့နေရာမှာ ကျွန်မက ဘယ်လောက်ဆိုးတာကို တွေးမိတော့ လှောင်ခံရမှာ ကြောက်မိတယ်။ အဲဒါနဲ့ မိတ်သဟာယ မဖွဲ့ရဲခဲ့ဘူး။ ပြီးတော့လည်း နောက်ပိုင်း အလုပ်မှာ ကျွန်မ အခက်အခဲနည်းနည်းကြုံရတယ်။ အဲဒါနဲ့ပဲ ကျွန်မက အပျက်သဘောဆောင်တဲ့ အခြေအနေထဲရောက်သွားပြီး ကျွန်မဟာ အသုံးမကျဘူး၊ ဒီတာဝန်ကို ကောင်းကောင်း မထမ်းဆောင်နိုင်ဘူးလို့ ဆုံးဖြတ်လိုက်တယ်။ အလုပ်ကလည်း ရလဒ်ကောင်းတွေ မရဘူး။ ခဏကြာတော့ ကျွန်မက ဒီတာဝန်ကနေ ပြောင်းရွှေ့ခံရပြီး အသင်းတော်တစ်ခုကိုပဲ ကြီးကြပ်ရတယ်။

ဒီအသင်းတော်က ညီအစ်မနှစ်ယောက်နဲ့ ကျွန်မစလုပ်တော့ ကျွန်မ လုပ်တာ တော်တော်ဆိုးတယ်လို့ မခံစားရဘူး။ ကျွန်မက တာဝန်မှာ တော်တော်တက်ကြွပြီး သန့်ရှင်းသောဝိညာဉ်တော်ရဲ့ ဉာဏ်အလင်းဖွင့်ပြမှုနဲ့ လမ်းပြမှုကို ခံစားလာနိုင်တယ်။ သိပ်မကြာဘူး။ ညီအစ်မတစ်ယောက်က တကယ့်အလုပ်တစ်ခုမှ ပြီးအောင်မလုပ်နိုင်လို့ နုတ်ထွက်ဖို့ ဆုံးဖြတ်လိုက်တယ်။ တခြားညီအစ်မကကျတော့ အစွမ်းအစနည်းလို့ တခြားတာဝန်ကို ပြောင်းရွှေ့ခံရတယ်။ ဒီနောက်မှာတော့ ကျွန်မနဲ့ လက်တွဲအလုပ်လုပ်ဖို့ အစ်ကိုကျန်းတုံနဲ့ အစ်မချန်းချီတို့က အရွေးခံရတယ်။ ကျန်းတုံက သူ့ရဲ့ အတွေ့အကြုံဆိုင်ရာ အသိအမြင်ကို မိတ်သဟာယဖွဲ့တဲ့ပုံစံက တော်တော်လက်တွေ့ကျပြီး ရှင်းလင်းတာကို၊ သူ့မှာ အစွမ်းအစကောင်းရှိတာကို ကျွန်မ တွေ့ရတယ်။ အန်းချီကလည်း စုဝေးပွဲတွေမှာ တကယ့်ပြဿနာတွေကို သူ့မိတ်သဟာယနဲ့ ဖြေရှင်းနိုင်တယ်။ သူတို့အရည်အချင်းတွေကို ကြည့်ပြီး ကျွန်မ အရမ်းကို သိမ်ငယ်သလို ခံစားရတယ်။ နောက်ပိုင်းမှာ အလုပ်ဆွေးနွေးနေတဲ့အချိန်တစ်လျှောက်မှာ ကျွန်မက ဆက်တိုက် အလွန်အကျွံ သတိထားနေပြီး သူတို့ပြောသမျှတိုင်းကိုပဲ လက်ခံနေမိတာကို တွေ့ရတယ်။ တစ်ခါတလေမှာ သူတို့အမြင်တွေက မသင့်တော်ဘူးလို့ ကျွန်မ ခံစားရပြီး အဲဒါတွေကို ထောက်ပြချင်ပေမဲ့ ကျွန်မရဲ့ ညံ့တဲ့အစွမ်းအစနဲ့ သိနားလည်မှု မရှိတာကို ချက်ချင်းစဉ်းစားမိလို့ ကျွန်မ ကိုယ်ပိုင်ထင်မြင်ချက်ကို လွှတ်ချလိုက်တယ်။ အဲဒီအပြင် ကျွန်မရဲ့ အမြင်တွေကို သူတို့က သုံးလေးခေါက်လောက် လက်မခံလိုက်တာနဲ့ ကျွန်မရဲ့ သိမ်ငယ်စိတ်က ပိုဆိုးသွားတဲ့အပြင် ကိုယ့်စိတ်ထဲရှိတာကို ပိုလို့တောင် မပြောတော့ဘူးပေါ့။ ကျွန်မက အရေးကြီးတဲ့အလုပ်တချို့မှာတောင် မတက်ကြွဘူး။ ကျွန်မလုပ်တာမကောင်းရင် အလုပ်နှောင့်နှေးမှာကို စိုးရိမ်ပြီးတော့ပေါ့။ တစ်ခါတော့ ကျန်းတုံက ရေလောင်းအလုပ်ကို အစ်မကျန်းကန် ကြီးကြပ်ဖို့ အဆိုပြုတယ်။ ကျန်းကန်ကို ကျွန်မကောင်းကောင်းသိတယ် သူက ဆက်တိုက်ကို ဝတ်ကျေတမ်းကျေလုပ်ပြီး တာဝန်ခံယူမှုမရှိဘူး။ တကယ့်အလုပ်ကိုမလုပ်လို့ အရင်က အထုတ်ခံရဖူးတယ်။ သူ့ကိုယ်သူမသိသေးဘဲ ဒီလိုအရေးကြီးတဲ့အလုပ်ကို ကြီးကြပ်ဖို့က မသင့်တော်ဘူး။ ကျွန်မက အသံတိုးတိုးလေးနဲ့ ကျွန်မအမြင်ကို တင်ပြလိုက်တယ်။ ကျန်းတုံက ဒါကိုကြားပြီးတော့ ကျန်းကန်ကို သွားတွေ့တယ်။ နောက်တော့ သူက ကျွန်မကို ပြောတယ်။ သူက အခြေအနေကို အကဲဖြတ်ပြီးတော့ ကျန်းကန်က အခု နည်းနည်း ကိုယ့်ကိုယ်ကိုယ် ပြန်သုံးသပ်ပြီး သိသွားပြီ လူတွေရဲ့ အလားအလာကိုကြည့်ရမယ်၊ သူတို့အတိတ်ကိုပဲ မကြည့်ရဘူးတဲ့။ အန်းချီက သူ့ရဲ့ ဒီအမြင်ကို ထောက်ခံတယ်။ ကျန်းတုံက ခေါင်းဆောင်ဖြစ်တာ မကြာသေးဘူး၊ တချို့စည်းမျဉ်းတွေကို သဘောမပေါက်သေးဘူး၊ ပြီးတော့ ကျန်းကန်ကို ဒီလောက်ကောင်းကောင်းမသိဘူးလို့ ကျွန်မ ခံစားရတယ်။ သူက အစည်းအဝေးတစ်ခုထဲနဲ့ သူ့ကို အကဲဖြတ်ပြီးတော့ တိကျတဲ့ အကဲဖြတ်ချက် မဟုတ်လောက်ဘူးပေါ့။ သူ့တာဝန်ကို ဘယ်လိုထမ်းဆောင်နေတယ်ဆိုတာကို ဆန်းစစ်ဖို့၊ သူ့အကြောင်းကောင်းကောင်းသိတဲ့သူတွေကို စကားပြောပြီးတဲ့နောက်မှ သူ့ကို ပြန်အကဲဖြတ်ဖို့ ကျွန်မ သူ့ကို အကြံပေးချင်တာ။ ဒါပေမဲ့ နောက်တော့ ကျွန်မ တွေးမိတယ်။ “ကျန်းတုံက အစွမ်းအစကောင်းရှိပြီး ပြဿနာတချို့ကို ဖြေရှင်းနိုင်ခဲ့တယ်။ ကျန်းကန်က သူ့မိတ်သဟာယပြီးတဲ့နောက်မှာ သူ့ပြဿနာတွေကို သဘောပေါက်သွားတာ ဖြစ်ချင်ဖြစ်မယ်။ အန်းချီကလည်း သူထောက်ခံတယ်ဆိုတာကို ပြပြီးပြီ။ ငါက အစွမ်းအစနည်းပြီး ကိစ္စတွေကို ရှင်းရှင်းလင်းလင်း မမြင်ဘူး။ ငါ တိတ်တိတ်လေးနေတာ အကောင်းဆုံးဖြစ်မယ်” ပေါ့။ အဲဒါနဲ့ ကျွန်မ ဆက်ပြီး မရမက မပြောတော့ဘူး။ နောက်ပိုင်းမှာ ကျန်းကန်က တကယ့်အလုပ်ကို မလုပ်လို့ ထပ်ပြီး အထုတ်ခံရတယ်။ ရေလောင်းအလုပ်က နှောင့်နှေးပြီး ထိခိုက်တာကို မြင်တော့ ကျွန်မ တော်တော်စိတ်မကောင်းဖြစ်တယ်။ ကျွန်မက အစပိုင်းမှာ ပိုပြီးတော့ မရမကပြောခဲ့ပြီး ကျန်းတုံနဲ့ မိတ်သဟာယပြုဖို့ စည်းမျဉ်းတွေ သုံးခဲ့ရင် ဒီပြဿနာမျိုး ရှိမှာမဟုတ်ဘူး။ ကျွန်မ အပြစ်ရှိသလို ခံစားရပေမဲ့ ကျွန်မပြဿနာကို ပြန်သုံးသပ်မကြည့်ခဲ့ဘူး။ နောက်ထပ် သုံးလေးခုလောက်ထပ်ဖြစ်မှ ကျွန်မ နောက်ဆုံးမှာ ကိုယ့်ကိုယ်ကိုယ် ပြန်သုံးသပ်ကြည့်ခဲ့တယ်။

စုဝေးပွဲတစ်ခုမှာ ကျန်းတုံက အစ်ကိုကျန်ရီကို ရေလောင်းအဖွဲ့ခေါင်းဆောင်အနေနဲ့ ထောက်ခံပေးခဲ့တယ်။ ကျန်ရီက စိတ်ထက်သန်ပေမဲ့ သူက ယုံကြည်ခြင်းမှာ ပါဝင်တာ မကြာသေးတဲ့အပြင် ရူပါရုံတွေရဲ့ သမ္မာတရားနဲ့ပတ်သက်ပြီး မရှင်းသေးဘူးလို့ ကျွန်မ ခံစားမိတယ်။ အဖွဲ့ခေါင်းဆောင်တစ်ယောက် လုပ်ရတာက ရုတ်တရက်ကြီး တာဝန်တွေ များလွန်းနေတာမျိုးဖြစ်နိုင်တဲ့အတွက် သူ့ကို အရင်ဆုံးပျိုးထောင်ပေးသင့်တယ်လို့ ကျွန်မ ထင်မိတယ်။ အဲဒါနဲ့ ဒီကိစ္စနဲ့ပတ်သက်ပြီး ကျွန်မ အမြင်ကို ပြောပြခဲ့ပေမဲ့ “နင်က ဘာဖြစ်လို့ အရမ်းလက်ပေါက်ကပ်ပြီး ကဖျက်ယဖျက် လုပ်နေတာလဲ။ သူ့ကို အရင်တွေ့လိုက်ပြီး စစ်ဆေးကြည့်လို့ မရဘူးလား” လို့ ကျန်းတုံက ပြောတော့ ကျွန်မ အရမ်း အံ့ဩသွားတယ်။ သူ ဒီလိုပြောတာကြားတော့ ကျွန်မ ရှက်လို့ မျက်နှာရဲတွတ်ပြီး စိတ်မကောင်းဖြစ်သွားတယ်။ ကျွန်မ တွေးမိတယ်။ “ကျန်းတုံက အစွမ်းအစကောင်းရှိပြီး အလုပ်ကို ဘယ်လိုလုပ်ရမယ်ဆိုတာ သိတယ်။ ငါ့အစွမ်းအစက ညံ့ပြီး လူတွေ၊ ကိစ္စတွေကို ရှင်းရှင်းလင်းလင်း မမြင်နိုင်ဘူး။ ငါ့အမြင်ကို မရမကဆက်ပြောပြီး အလုပ်က တကယ်ပဲ အနှောင့်အယှက်ဖြစ်ရင် အဲဒီကျ ဘယ်လိုလုပ်မလဲ။ ငါ မရမကပြောနေတာကို ရပ်လိုက်ရင် အကောင်းဆုံးဖြစ်မှာပဲ” ပေါ့။ စုဝေးပွဲပြီးတဲ့နောက်မှာ ကျန်းတုံပြောတာကို ကျွန်မ တွေးမိပြီး တော်တော် စိတ်မကောင်းဖြစ်တယ်။ ကျွန်မက ဒီအလုပ်ကိုလုပ်ဖို့ အစွမ်းအစနည်းလွန်းတယ်၊ ဒါကြောင့် ကျွန်မရဲ့အားနည်းချက်တွေကို အသိအမှတ်ပြုပြီး အမြန်ဆုံးနုတ်ထွက်သင့်တယ်ထင်တယ်ဆိုပြီး ခံစားမိတယ်။ ဒီအကြောင်းကို ခေါင်းဆောင် သိပြီးနောက်မှာ သူက သူ့အတွေ့အကြုံကို သုံးပြီး ကျွန်မကို ကူညီခဲ့တယ်။ ခေါင်းဆောင်ရဲ့ မိတ်သဟာယကြောင့် ကျွန်မ ဘာလို့ အမြဲနုတ်ထွက်ချင်နေတာလဲ၊ ဒီလိုစိတ်ဆင်းရဲတဲ့ အခြေအနေမျိုးမှာ ဘာလို့ အမြဲအသက်ရှင်နေရတာလဲဆိုတာတွေကို ကျွန်မ စပြီး ပြန်သုံးသပ်ခဲ့တယ်။ နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ဖတ်တယ်။ “လူခပ်သိမ်းတို့သည် အပျက်သဘောဆောင်ခြင်း၊ အားနည်းခြင်း၊ မျှော်လင့်ချက် ကင်းမဲ့နေခြင်းနှင့် နုနယ်ခြင်းတို့ကဲ့သို့သော မမှန်ကန်သည့် အခြေအနေအချို့ ၎င်းတို့အတွင်း၌ ရှိ၏။ သို့မဟုတ် ၎င်းတို့တွင် ယုတ်ညံ့သော ကြံရွယ်ချက်များရှိသည်။ သို့မဟုတ် မိမိတို့၏ မာန၊ တစ်ကိုယ်ကောင်းဆန်သော ဆန္ဒများနှင့် ကိုယ်ကျိုးစီးပွားများဖြင့် စဉ်ဆက်မပြတ် သောကရောက်ကြသည်။ သို့မဟုတ် ၎င်းတို့တွင် ညံ့ဖျင်းသည့် အစွမ်းအစရှိသည်ဟု တွေးထင်ကြပြီး အပျက်သဘောဆောင်သည့် အခြေအနေအချို့ကို ၎င်းတို့ တွေ့ကြုံကြရသည်။ သင်သည် ဤအခြေအနေများတွင် အမြဲ အသက်ရှင်ပါက သန့်ရှင်းသော ဝိညာဉ်တော်၏ အလုပ် ရရှိရန် သင့်အတွက် အလွန်ခက်ခဲလိမ့်မည်။ သန့်ရှင်းသော ဝိညာဉ်တော်၏ အလုပ်ကို ရရှိရန် သင့်အတွက် ခက်ခဲပါက သင့်အတွင်းရှိ တက်ကြွသော အရိပ်လက္ခဏာများ နည်းပါးလိမ့်မည်ဖြစ်ပြီး အပျက်သဘောဆောင်သော အရိပ်လက္ခဏာများ ပေါ်ထွက်လာကာ သင့်ကို နှောင့်ယှက်လိမ့်မည်။ လူတို့သည် ထိုအပျက်သဘောဆောင််ပြီး ကောင်းကျိုးမပြုသော အခြေအနေများကို ချုပ်တည်းရန် မိမိတို့ကိုယ်ပိုင် စိတ်စွမ်းအားအပေါ်သာ အမြဲ မှီခိုကြသည်။ သို့ရာတွင် ယင်းတို့ကို ၎င်းတို့ မည်မျှ ခါချပါစေ ခါမချနိုင်ကြချေ။ ဤအရာအတွက် အဓိကအကြောင်းရင်းမှာ လူတို့သည် ်ဤအပျက်သဘောဆောင်ပြီး ကောင်းကျိုးမပြုသောအရာများကို လုံးလုံးလျားလျား ပိုင်းခြားမသိမြင်နိုင်ခြင်း ဖြစ်သည်။ ယင်းတို့၏ အနှစ်သာရကို ၎င်းတို့ ရှင်းရှင်းလင်းလင်း မမြင်နိုင်ကြချေ။ ဤအရာက ၎င်းတို့အတွက် ဇာတိပကတိနှင့် စာတန်ကို ပုန်ကန်ရန် အလွန်ခက်ခဲစေသည်။ ထို့အပြင် လူတို့သည် ဤအပျက်သဘောဆောင်သည့်၊ စိတ်အားငယ်ပြီး ဆုတ်ယုတ်သော အခြေအနေများတွင် အမြဲ ပိတ်မိကြပြီး ၎င်းတို့သည် ဆုမတောင်းကြဘဲ၊ သို့မဟုတ် ဘုရားသခင်ကို အားမကိုးကြဘဲ ထိုအစား ယင်းတို့ကို အိုးနင်းခွက်နင်းဖြင့်ပင် ပြီးမြောက်သွားကြသည်။ အကျိုးဆက်အနေဖြင့် သန့်ရှင်းသောဝိညာဉ်တော်သည် ၎င်းတို့ထဲ၌ အလုပ်မလုပ်သကဲ့သို့ ၎င်းတို့သည် ထိုအကြောင်းကြောင့် သမ္မာတရားကို နားမလည်နိုင်ကြ၊ ၎င်းတို့ လုပ်သမျှတိုင်းတွင် လမ်းကြောင်းတစ်ခု ကင်းမဲ့ပြီး မည်သည့်ကိစ္စကိုမျှ ရှင်းရှင်းလင်းလင်း မမြင်နိုင်ကြချေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေက ကျွန်မကို ကိစ္စတွေနဲ့ပတ်သက်ပြီး ရှင်းသွားအောင် လုပ်ပေးခဲ့တယ်။ ကျွန်မက အမြဲတမ်း အပျက်သဘောဆောင်ပြီး စိတ်ဓာတ်ကျတဲ့ အခြေအနေမှာရှိနေရတဲ့ အဓိကအကြောင်းရင်းက ကျွန်မက ဘဝင်မြင့်တာတွေ၊ တစ်ကိုယ်ကောင်းဆန်တဲ့ လိုအင်ဆန္ဒတွေ ချည်နှောင်တာကို ခံထားရလို့ပါ။ ခဏခဏဖြစ်တယ်။ စုဝေးပွဲတွေမှာ ဘုရားနှုတ်ကပတ်တော်ကို မိတ်သဟာယဖွဲ့တဲ့အချိန်မှာ ကျွန်မက ဉာဏ်အလင်းရခြင်းတချို့ကို ကောက်နုတ်နိုင်တယ်။ ဒါပေမဲ့ ကျွန်မက အမြဲတမ်း စိတ်ထဲရှိတာ ရှင်းရှင်းလင်းလင်း မပြောတတ်ဘဲ စကားစီတဲ့နေရာမှာ ညံ့တယ်လို့ ခံစားမိတယ်။ ကျွန်မ မိတ်သဟာယဖွဲ့တာက မကောင်းမှာ၊ သူများတွေက ကျွန်မကို အထင်သေးမှာတွေ အရမ်းစိုးရိမ်တာနဲ့ ဘာမှ မပြောရဲခဲ့ဘူး။ အဲဒီလိုနဲ့ ကျွန်မ ရတဲ့ ဉာဏ်အလင်းနည်းနည်းက ဆုံးရှုံးသွားရတယ်။ တခြားတရားဟောဆရာတွေက ဘယ်လောက် အစွမ်းအစမြင့်ပြီး စကားပြောကောင်းတယ်ဆိုတာ၊ ကျွန်မက စိတ်ထဲရှိတာကို ဘယ်လောက် မကောင်းမကန်းပြောနိုင်သလဲဆိုတာကို မြင်တော့ ကျွန်မ အစွမ်းအစက ညံ့လွန်းတယ်လို့ တွေးမိပြီး ရှက်မိတယ်။ နောက်တော့ ကျွန်မ တာဝန်မှာ အပျက်သဘောဆောင်လာပြီး ချောင်ခိုလာတယ်။ ဘာရလဒ်မှ မရခဲ့ဘူး။ နောက်ဆုံးတော့ တခြားတာဝန်ပြောင်းခံလိုက်ရတယ်။ ဒီတစ်ခါလည်း အတူတူပဲ။ ကျွန်မရဲ့ အလုပ်ဖော်တွေက အစွမ်းအစကောင်းပြီး မိတ်သဟာယဖွဲ့တာ ကျွန်မထက် ပိုကောင်းတယ်လို့ ကျွန်မ မြင်ခဲ့ရတယ်။ အလုပ်အကြောင်းဆွေးနွေးတဲ့အချိန်မှာ ကျွန်မက စကားပြောတာမကောင်းလို့ သိက္ခာကျမှာ၊ အထင်သေးခံရမှာကို တော်တော်ကြောက်ခဲ့တယ်။ အဲဒါနဲ့ စိတ်ထဲရှိတာကို မပြောရဲခဲ့ဘူး။ တစ်ခါတလေမှာ ကျွန်မရဲ့ မှန်တဲ့ အယူအဆတွေနဲ့ အမြင်တွေကို မယူကြတော့ ကျွန်မ အမြင်တွေအတွက် မရပ်တည်ရဲခဲ့ဘဲ သိက္ခာဆည်ဖို့ပဲ တွေးခဲ့တယ်။ ဒီအပျက်သဘောဆောင်တဲ့ စိတ်ခံစားချက်တွေက ထိန်းချုပ်တာကို ခံရပြီး ကိုယ့်တာဝန်ကနေ အသာလေး ရှောင်ထွက်ချင်စိတ်တောင် ပေါက်လာတယ်။ ကျွန်မက ဘဝင်မြင့်တာတွေ၊ မာနတွေအပေါ် တကယ်ကို အလေးထားခဲ့တာပဲ။ ဒီလိုဆက်လုပ်နေရင် သန့်ရှင်းသောဝိညာဉ်တော်ရဲ့ လုပ်ဆောင်မှုကို ကျွန်မ လုံးဝ ရမှာမဟုတ်ဘူး။ သမ္မာတရားကို နားလည်ဖို့၊ ရဖို့ ဖြစ်နိုင်မှာမဟုတ်ဘူး။ အဲဒါနဲ့ ဘုရားကို ဆုတောင်းပြီး ကိုယ့်ကိုယ်ကိုယ်သိပြီး ကျွန်မ အခြေအနေကို ပြောင်းလဲဖို့အတွက် ကျွန်မကို ဉာဏ်အလင်းဖွင့်ပြပြီး လမ်းပြဖို့ တောင်းလျှောက်ခဲ့တယ်။

နောက်တော့ ဘုရားနှုတ်ကပတ်တော်တွေကို ကျွန်မ ဖတ်တယ်။ “မိမိတို့၏ဂုဏ်သတင်းနှင့် အဆင့်အတန်းတို့ကို အန္တိခရစ်များ၏ ချစ်မြတ်နိုးခြင်းက သာမန်လူများထက် လွန်ကဲပြီး ယင်းမှာ ၎င်းတို့၏ စိတ်သဘောထားအနှစ်သာရအတွင်း ရှိသည့်အရာတစ်ခု ဖြစ်သည်။ ယင်းက ခဏတာ စိတ်ဝင်စားမှုတစ်ခု မဟုတ်သကဲ့သို့ ၎င်းတို့ပတ်ဝန်းကျင်၏ ယာယီ အကျိုးသက်ရောက်မှုလည်း မဟုတ်ပေ။ ယင်းက ၎င်းတို့၏အသက်၊ ၎င်းတို့၏အရိုးအတွင်းရှိ အရာတစ်ခုဖြစ်သောကြောင့် ၎င်းတို့၏ အနှစ်သာရဖြစ်သည်။ ဤအရာမှာ အန္တိခရစ်များလုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက်စဉ်းစားသည့် အချက်သည် ၎င်းတို့၏ ကိုယ်ပိုင်ဂုဏ်သတင်းနှင့် အဆင့်အတန်းတို့သာ ဖြစ်သည်ဟု ဆိုလိုပေသည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့၏ အသက်ဖြစ်သကဲ့သို့ ၎င်းတို့၏ တစ်သက်တာ ပန်းတိုင်လည်း ဖြစ်သည်။ ၎င်းတို့လုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက် စဉ်းစားသည့်အချက်က ‘ငါ၏အဆင့်အတန်းက ဘာဖြစ်သွားမည်နည်း။ ငါ၏ဂုဏ်သတင်းကရော ဘာဖြစ်သွားမည်နည်း။ ဤအရာကို လုပ်ဆောင်ခြင်းက ငါ့ကို ကောင်းသော ဂုဏ်သတင်းရစေမည်လော။ ယင်းက လူများ၏စိတ်များထဲရှိ ငါ၏အဆင့်အတန်းကို မြှင့်တင်ပေးမည်လော’ ဖြစ်၏။ ယင်းမှာ ၎င်းတို့ ပထမဆုံးတွေးသည့် အရာဖြစ်သည်၊ ယင်းက ၎င်းတို့၌ အန္တိခရစ်များ၏ စိတ်သဘောထားနှင့် အနှစ်သာရတို့ ရှိခြင်း၏ လုံလောက်သော သက်သေဖြစ်သည်။ ဤအကြောင်းကြောင့် ၎င်းတို့သည် အမှုအရာများကို ဤနည်းဖြင့် စဉ်းစားကြခြင်း ဖြစ်သည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့အတွက် မရှိလည်း နေနိုင်သည့် အပယိကတစ်ခုဖြစ်ဖို့ မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ဟု ဆိုနိုင်ပေသည်။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက ဂုဏ်သတင်းနှင့် အဆင့်အတန်းတို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ ဂုဏ်သတင်းနှင့် အဆင့်အတန်းတို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် လိုက်စားသည့် အရာတို့နှင့် အတွင်းကျကျ ဆက်နွှယ်နေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) အန္တိခရစ်တွေက ဂုဏ်နဲ့ အဆင့်အတန်းကို တကယ်ကို မြတ်နိုးတယ်ဆိုတာ ဘုရားနှုတ်ကပတ်တော်ကနေ ကျွန်မ မြင်ခဲ့တယ်။ ဒီနှစ်ခုက သူတို့လုပ်သမျှတိုင်းမှာ တွန်းအားပေးတယ်။ ဒါက သူတို့ အန္တိခရစ်အနှစ်သာရရဲ့ ရလဒ်ပဲ။ ဒါက ကျွန်မ ပြုမူတဲ့ပုံနဲ့လည်း တူတယ်။ ကျွန်မ ကလေးဘဝကတည်းက ကျွန်မလုပ်သမျှက ဘာမှမကောင်းဘူးလို့ ခံစားမိခဲ့တယ်။ စိတ်ကျဉ်းကျပ်ပြီးတော့ လုပ်သမျှတိုင်းမှာ အလွန်အကျွံသတိထားတယ်။ အဓိကက သိက္ခာဆည်ချင်ပြီး သူများတွေ အထင်သေးတာကို မခံချင်လို့ပဲ။ ကျွန်မရဲ့ အဆင့်အတန်းနဲ့ သိက္ခာကို ဘာလို့အရမ်း မြတ်နိုးခဲ့တာလဲ။ အကြောင်းရင်းတွေက “သစ်တစ်ပင်သည် အခေါက်အတွက် အသက်ရှင်သကဲ့သို့ လူတစ်ဦးသည် သူ၏မျက်နှာအတွက် အသက်ရှင်၏” ဆိုတာနဲ့ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုတာမျိုး စာတန်ဆန်တဲ့ အဆိပ်တွေကြောင့်ပဲ။ ဒါကြောင့် ကျွန်မက ကိုယ့်ဘဝမြင့်တာတွေ၊ မာနတွေအပေါ် အရမ်း အလေးထားခဲ့တာ။ ကျွန်မက သူများတွေ ကိုယ့်အပေါ်မှာ အကောင်းမြင်စေချင်တာ သက်သက်ပဲ။ ပြီးတော့ ဒါက ဘဝမှာ အဓိပ္ပာယ်ရှိဖို့ တစ်ခုတည်းသောနည်းလမ်းပဲလို့ ယုံကြည်ခဲ့တယ်။ ဒီတော့ ကျွန်မက ဘယ်နေရာပဲ ရောက်ရောက်၊ ဘယ်သူနဲ့ပဲ ရှိနေပါစေ ကျွန်မ သိက္ခာကျနိုင်ချေရှိတယ်ဆိုရင် ထွက်ပြေးဖို့ပဲ ဆုံးဖြတ်တယ်။ ဒီနည်းနဲ့ ကျွန်မရဲ့ သိက္ခာနဲ့ အဆင့်အတန်းကို ကာကွယ်ဖို့ပေါ့။ ကျန်းတုံနဲ့ အလုပ်လုပ်နေတုန်းမှာ ကျွန်မရဲ့ အမြင်က ပယ်ချခံရတာကို တွေ့ပြီး သိက္ခာကျတယ်လို့ ခံစားမိခဲ့တယ်။ ကျွန်မက ခေါင်းဆောင်ဆက်လုပ်နေရင် ထပ်ပြီးတော့ပဲ အရှက်ရမှာပဲလို့ စိတ်ပူခဲ့တယ်။ ဒါကြောင့် ကျွန်မအတွက် တခြားတာဝန်တစ်ခု ပြောင်းပေးဖို့ ခေါင်းဆောင်ကို စီစဉ်စေချင်ခဲ့တယ်။ တကယ်တော့ သေချာစဉ်းစားကြည့်ရင် ကျွန်မ ခေါင်းဆောင်ဖြစ်နိုင်တာက ဘုရားကျေးဇူးတော်ပါ။ ဘုရားရည်ရွယ်ချက်ကို ကျွန်မ အလေးထားသင့်တယ်။ သူများတွေရဲ့ တကယ့်အခက်အခဲတွေကို ဖြေရှင်းပြီး အသင်းတော်အလုပ်ကို ကာကွယ်သင့်တယ်။ ဒါပေမဲ့ ကျွန်မတာဝန်ကို ကောင်းကောင်းထမ်းဆောင်ဖို့ မတွေးခဲ့ဘဲ သိက္ခာနဲ့ အဆင့်အတန်းကိုပဲ ကာကွယ်ခဲ့တယ်။ ဒါတွေကို ကျွန်မ ဆုံးရှုံးရတော့ အပျက်သဘောဆောင်ပြီး အလုပ်မကြိုးစားတော့ဘူး။ ကျွန်မက တကယ်ကို အသိစိတ်၊ ဆင်ခြင်တုံတရားမရှိခဲ့တာပဲ။ အပြင်ပန်းမှာတော့ ကျွန်မက အန္တိခရစ်လို အဆင့်အတန်းအတွက် ယှဉ်ပြိုင်နေတာမဟုတ်ဘူး၊ အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်နေတာမဟုတ်ဘူး။ ဒါပေမဲ့ လူတွေကို ရွေးချယ်တာ၊ အသုံးပြုတာလိုမျိုး အရေးကြီးတဲ့ ကိစ္စမှာ စည်းမျဉ်းတွေကို ဖက်တွယ်မထားရဲဘူး။ ကျွန်မရဲ့ သိက္ခာနဲ့ အဆင့်အတန်းကို အချိန်ပြည့်ထိန်းသိမ်းဖို့ ကြိုးစားခဲ့တယ်။ ကျွန်မ ထုတ်ဖော်ခဲ့တာက အန္တိခရစ်ရဲ့ စိတ်သဘောထားပဲ။ ကျွန်မပြဿနာရဲ့ ဆိုးဝါးမှုကို ကျွန်မသဘောပေါက်ပြီး ဘုရားဆီဆုတောင်းပြီး နောင်တရခဲ့တယ်။

ဒါပြီးတဲ့နောက်တော့ ညီအစ်မတစ်ယောက်ကို ကျွန်မအခြေအနေ ဖွင့်ပြောပြီး သူက ကျွန်မ ဖတ်ဖို့ ဘုရားနှုတ်ကပတ်တော်တချို့ ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူတို့၏ အစွမ်းအစကို မည်သို့ တိုင်းတာသင့်သနည်း။ ဘုရားနှုတ်ကပတ်တော်များနှင့် သမ္မာတရားကို ၎င်းတို့ သဘောပေါက်နားလည်သည့် ပမာဏပေါ် အခြေခံ၍ တိုင်းတာသင့်ပေသည်။ ဤသည်မှာ ထိုအရာကို လုပ်ဆောင်ခြင်းနှင့်ဆိုင်၍ အတိကျအမှန်ကန်ဆုံးသော နည်းလမ်းဖြစ်သည်။ လူအချို့သည် ကျလောက်အောင် အပြောကောင်းကြသည်၊ ဉာဏ်ထက်ကြပြီး အခြားလူတို့ကို ကိုင်တွယ်ရာတွင် အထူးသဖြင့် ကျွမ်းကျင်ကြသည်။ သို့သော် တရားဒေသနာများကို နားထောင်ကြသည့်အခါ မည်သည့်အရာကိုမျှ ၎င်းတို့ လုံးဝ နားမလည်နိုင်ကြသကဲ့သို့ ဘုရားနှုတ်ကပတ်တော်များကို ဖတ်ရှုသည့်အခါ ယင်းတို့ကို သဘောပေါက်နားလည်ခြင်း မရှိကြချေ။ ၎င်းတို့၏ အတွေ့အကြုံဆိုင်ရာ သက်သေခံချက်အကြောင်းကို ၎င်းတို့ ပြောဆိုသည့်အခါ အတွေ့အကြုံနုသူများသာ ဖြစ်သည်ကို မိမိတို့ကိုယ်ကို ထုတ်ဖော်ကာ ၎င်းတို့တွင် ဝိညာဉ်ရေးရာ နားလည်သဘောပေါက်မှုမရှိကြောင်း အခြားသူတို့အား သိစေလျက် စကားများနှင့် အယူဝါဒများကို အမြဲ ပြောဆိုကြလေသည်။ ဤလူများသည် ညံ့ဖျင်းသည့် အစွမ်းအစရှိသည့် လူများ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို ကောင်းစွာ ဖြည့်ဆည်းခြင်းအဖို့ အရေးကြီးသည်) “ပေါလုတွင် အစွမ်းအစရှိသည်ဟု သင်တို့ပြောမည်လော။ ပေါလု၏ အစွမ်းအစသည် မည်သည့်အတန်းအစားနှင့် သက်ဆိုင်သနည်း။ (ယင်းမှာ အလွန်ကောင်းမွန်ပါသည်။) သင်တို့သည် အလွန်များစွာသော ဒေသနာများကို ကြားနာပြီးဖြစ်သော်လည်း နားမလည်ကြပေ။ ပေါလု၏ အစွမ်းအစကို အလွန် ကောင်းမွန်သည်ဟု ယူဆနိုင်သလော။ (မဟုတ်ပါ၊ ညံ့ဖျင်းပါသည်။) ပေါလု၏ အစွမ်းအစသည် အဘယ့်ကြောင့် ညံ့ဖျင်းရသနည်း။ (သူက သူ့ကိုယ်သူ မသိသကဲ့သို့ ဘုရားသခင်၏ နှုတ်ကပတ်တော်များအပေါ် သဘောပေါက်နားလည်နိုင်ခြင်း မရှိခဲ့သောကြောင့် ဖြစ်ပါသည်။) ယင်းမှာ သူသည် သမ္မာတရားကို သဘောပေါက်နားလည်ခြင်း မရှိသောကြောင့် ဖြစ်သည်။ သူသည်လည်း သခင်ယေရှုဟောကြားသည့် ဒေသနာများကို ကြားခဲ့ပြီးဖြစ်သည်၊ ထို့အပြင် သူ အလုပ်လုပ်ခဲ့သည့် ကာလအတွင်းတွင် သန့်ရှင်းသောဝိညာဉ်တော်၏ အလုပ်လည်း ရှိခဲ့သည်မှာ မှန်ပေသည်။ သို့ဆိုလျှင် သူသည် ထိုအလုပ်များ အားလုံးကို လုပ်ခဲ့ပြီး ထိုဩဝါဒစာများ အားလုံးကို ရေးသားခဲ့ကာ ထိုအသင်းတော်များ အားလုံးတွင် ခရီးသွားလာခဲ့သည့်အချိန်တွင် မည်သို့လျှင် သမ္မာတရားအကြောင်း တစ်ခုမျှ နားမလည်ဘဲ အယူဝါဒမျှလွဲ၍ မည်သည့်အရာကိုမျှ မဟောကြားဆဲ ဖြစ်ခဲ့သနည်း။ ယင်းမှာ မည်သည့် အစွမ်းအစမျိုးဖြစ်သနည်း။ ညံ့ဖျင်းသည့် အစွမ်းအစတစ်ခု ဖြစ်သည်။ ထို့အပြင် ပေါလုသည် သခင်ယေရှုကို နှိပ်စက်ညှဉ်းပန်းခဲ့ပြီး သူ၏ တပည့်တော်များကို ဖမ်းဆီးခဲ့သည်။ ထို့နောက်တွင် သခင်ယေရှုက သူ့ကို ကောင်းကင်မှ ကြီးမားသော အလင်းဖြင့် ရိုက်ချခဲ့သည်။ ပေါလုသည် သူ့အပေါ် ကျရောက်ခဲ့သည့် ဤကြီးမားသော အဖြစ်အပျက်ကို မည်သို့ ချဉ်းကပ်ကာ နားလည်ခဲ့သနည်း။ သူ၏ သိနားလည်မှုပုံစံသည် ပေတရုနှင့် ကွာခြား၏။ သူက၊ ‘သခင်ယေရှုက ငါ့ကို ရိုက်ချခဲ့သည်၊ ငါ အပြစ်ပြုမိပြီဖြစ်သောကြောင့် ဤအတွက် ထေမိစေရန် ငါ အလုပ်ပိုကြိုးစားရမည်ဖြစ်ပြီး ငါ၏ ကောင်းမှုများက အပြစ်များနှင့် ဟန်ချက်ညီသွားသည်နှင့် ငါ ဆုလာဘ်ချီးမြှင့်ခြင်း ခံရမည်ဖြစ်သည်’ဟု စဉ်းစားခဲ့သည်။ သူသည် မိမိကိုယ်ကို သိရှိခဲ့သလော။ မသိရှိခဲ့ပေ။ သူက ‘ငါ၏ မလိုမုန်းထားသော သဘာဝ၊ ငါ၏ အန္တိခရစ် သဘာဝကြောင့် သခင်ယေရှုကို ငါ ဆန့်ကျင်ခဲ့သည်။ သခင်ယေရှုကို ငါ ဆန့်ကျင်မိခဲ့သည်။ ငါနှင့်ပတ်သက်၍ ကောင်းသောအရာ တစ်ခုမျှ မရှိပါ’ဟု မပြောခဲ့ပေ။ သူသည် ထိုသို့သော မိမိကိုယ်ကို သိသည့်အသိ ပိုင်ဆိုင်ခဲ့သလော။ (မပိုင်ဆိုင်ခဲ့ပါ။)...သူ့ကိုယ်သူ သိသည့်အသိ တစ်ခုတလေရှိရန် မဆိုထားနှင့်၊ နောင်တ အနည်းငယ်မျှပင် မရှိခဲ့ပေ။ သူသည် ဤအရာများထဲမှ မည်သည့်အရာမျှ မရှိခဲ့ပေ။ ဤအရာက ပေါလု၏ အစွမ်းအစနှင့်ပတ်သက်၍ ပြဿနာတစ်ခု ရှိကြောင်းနှင့် သူသည် သမ္မာတရားကို သဘောပေါက်နားလည်နိုင်စွမ်း မရှိကြောင်း ပြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို ကောင်းစွာ ဖြည့်ဆည်းခြင်းအဖို့ အရေးကြီးသည်) လူတစ်ယောက်ရဲ့ အပြင်ပန်း စကားပြောကောင်းတာ၊ ဆုကျေးဇူးတွေနဲ့ အသိဉာဏ်ကို အခြေခံပြီးတော့ သူ့ရဲ့ အစွမ်းအစကို တိုင်းတာတာက သမ္မာတရားနဲ့ လုံးဝ မညီဘူးဆိုတာကို ဘုရားနှုတ်ကပတ်တော်တွေက ကျွန်မကို နားလည်စေခဲ့တယ်။ ပေါလုလိုပဲပေါ့။ သူက ဆုကျေးဇူးရှိတယ်။ စကားပြောကောင်းတယ်။ ဥရောပနိုင်ငံအများစု နေရာအနှံ့အပြားမှာ ဧဝံဂေလိ ဖြန့်တယ်။ ဒါပေမဲ့ သမ္မာတရားကို သူ သဘောပေါက်နားလည်နိုင်တာမျိုး မရှိခဲ့ဘူး။ သူ့ကိုယ်သူ နားလည်ဖို့ဆိုတာ ပိုဆိုးတာပေါ့။ တော်တော်ဆိုးတဲ့ မကောင်းမှုတွေကို သူကျူးလွန်ခဲ့ပြီး ကိုယ့်ကိုယ်ကိုယ် အမှန်တကယ်သိတာ၊ နောင်တရတာ လုံးဝ မရှိခဲ့ဘူး။ ဒီအစား သူက အလုပ်တွေအများကြီးလုပ်တာကြောင့် ဆုချီးမြှင့်ခံရပြီး ဘုရားရဲ့ နိုင်ငံတော်ကိုပဲ ဝင်ချင်ခဲ့တယ်။ ပေါလုက သမ္မာတရားကို နားမလည်နိုင်ခဲ့ဘဲ အစွမ်းအစညံ့တဲ့သူတစ်ယောက်ဖြစ်ခဲ့တယ်။ လူတစ်ယောက်က ကောင်းကောင်းစကားပြောနိုင်ပြီး ပါးနပ်ရင် သူ့အစွမ်းအစကကောင်းတယ်လို့ ကျွန်မ အမြဲတမ်းထင်ခဲ့တယ်။ အဲဒါနဲ့ ဒီစံနှုန်းနဲ့ ကိုယ့်ကိုယ်ကိုယ် အမြဲတမ်းအကဲဖြတ်တယ်။ ဒီစံနှုန်းကို မမီတဲ့အခါမှာ ကျွန်မက အစွမ်းအစ နည်းတယ်၊ ခေါင်းဆောင်ရဲ့ အလုပ်ကို မလုပ်နိုင်ဘူးလို့ ကျွန်မ ထင်တယ်။ နောက်တော့ အခက်အခဲတွေ ကြုံရတဲ့အခါမှာ ဖြေရှင်းဖို့အတွက် သမ္မာတရားကို မရှာဘဲ အပျက်သဘောဆောင်လာပြီး အချောင်ခိုတယ်။ နောက်ဆုံးမှာ ကျွန်မ ဖြေရှင်းနိုင်တဲ့ ပြဿနာတွေတောင် မဖြေရှင်းရသေးဘဲ ရှိနေခဲ့တယ်။ သမ္မာတရားကို နားမလည်တဲ့နေရာမှာ ကျွန်မ တော်တော်မိုက်မဲခဲ့တာပဲ။ ကျွန်မ အစွမ်းအစက မကောင်းပေမဲ့ ဘုရားနှုတ်ကပတ်တော်ကို နားလည်နိုင်ခဲ့တယ်။ ကျွန်မ ထုတ်ဖော်နေတဲ့ ဖောက်ပြန်ပျက်စီးတဲ့ စိတ်သဘောထားကို နည်းနည်းသိမြင်ခဲ့တယ်။ သူများတွေက သူတို့အသက်ဝင်ရောက်မှုမှာ ရှိနေတဲ့ အခက်အခဲတွေကို ဖြေရှင်းဖို့ ဘုရားနှုတ်ကပတ်တော်တွေကို ကျွန်မ အသုံးချနိုင်ခဲ့တယ်။ ဒီတော့ ကျွန်မ အစွမ်းအစက အရမ်းနည်းလို့ ကျွန်မတာဝန်ကို မထမ်းဆောင်နိုင်တာမျိုး မဟုတ်ဘူး။ ဒါတွေကို သဘောပေါက်တော့ ကျွန်မ စိတ်ဓာတ်က နည်းနည်းပြောင်းလဲသွားပြီး တာဝန်ကို ပုံမှန်ထမ်းဆောင်နိုင်ခဲ့တယ်။

နောက်ပိုင်းမှာ ကျွန်မအခြေအနေကို ကောင်းကောင်းဖော်ပြထားတဲ့ ဘုရားနှုတ်ကပတ်တော်အပိုဒ်တချို့ကို ကျွန်မ ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ကလေးအရွယ်တွင် ၎င်းတို့၏ မိသားစုများနှင့် လူမှုရေး ပတ်ဝန်းကျင်များရှိ အခြားသူများက ‘ဤကလေးသည် နုံအသည်၊ ဉာဏ်ထိုင်းပြီး စကားပြော မပြေပြစ်သူတစ်ဦးဖြစ်သည်။ မိမိတို့ အနီးဝန်းကျင်ရှိ လူများကို အလွယ်တကူ ဘဝင်ကျစေနိုင်သည့် အလွန်စကားပြောကောင်းသော အခြားကလေးများကို ကြည့်ပါ။ ဤကလေးမှာမူ တစ်နေ့လုံး စူပုပ်၍သာ ရှိနေသည်။ လူများနှင့် ဆုံသည့်အခါ မည်သည့်အရာ ပြောရမည်ကို မသိပါ၊ တစ်စုံတစ်ရာ တလွဲလုပ်မိသည့်နောက်တွင် မည်သို့ ရှင်းပြရမည်၊ သို့မဟုတ် မိမိကိုယ်ကို မည်သို့ ရှင်းချက်ထုတ်ရမည်ကို မသိသကဲ့သို့ လူတို့ကို သဘောမကျအောင် မလုပ်နိုင်ပါ။ ဤကလေးသည် လူအတစ်ယောက်ဖြစ်သည်’ဟူသော အရာများကို ပြောဆိုရင်း ၎င်းတို့၏ သဘောမကျသော သုံးသပ်ချက်များကို ပေးရလောက်အောင် သာမန်ရုပ်ရည်ရှိကြကာ စိတ်ထဲရှိသမျှ မဖော်ပြတတ်သကဲ့သို့ ဉာဏ်သိပ်မထက်သည့် လူအချို့ရှိလေသည်။ မိဘများက ဤအရာကို ပြောကြသည်၊ ဆွေမျိုးများနှင့် မိတ်ဆွေများက ဤအရာကို ပြောကြပြီး ၎င်းတို့၏ ဆရာများကလည်း ဤအရာကို ပြောကြသည်။ ဤပတ်ဝန်းကျင်က ထိုသို့သော လူတစ်ဦးချင်းအပေါ် အတန်ငယ်၊ မမြင်နိုင်သော ဖိအားတစ်ခု ပေးလေသည်။ ဤပတ်ဝန်းကျင်များကို တွေ့ကြုံခြင်းမှတစ်ဆင့် ၎င်းတို့တွင် ပုံသေအတွေးအခေါ်တစ်မျိုးကို မရည်ရွယ်ဘဲ ဖြစ်ပေါ်လာသည်။ မည်သည့် ပုံသေအတွေးအခေါ်မျိုးနည်း။ ၎င်းတို့သည် ကြည့်မကောင်းကြောင်း၊ သိပ်နှစ်လိုဖွယ်မကောင်းကြောင်းနှင့် အခြားသူများသည် ၎င်းတို့ကို လုံးဝ မမြင်ချင်ကြကြောင်း တွေးထင်ကြလေသည်။ ၎င်းတို့အနေဖြင့် စာလေ့လာရာတွင် မတော်၊ ဉာဏ်ထိုင်းသည်ဟု ယုံကြည်ကြပြီး အခြားသူများရှေ့တွင် ဖွင့်ဟစကားပြောရန် အမြဲ ရှက်ကြလေသည်။ လူများက ၎င်းတို့ကို တစ်စုံတစ်ရာ ပေးသည့်အခါ ‘ငါသည် အဘယ်ကြောင့် အမြဲ အလွန် အားစေးမိနေသနည်း။ အဘယ်ကြောင့် အခြားသူများသည် အင်မတန် စကားပြောပြေပြစ်သူများဖြစ်ကြသနည်း။ ငါတကယ်ကို နုံအသည်’ဟု မိမိတို့ကိုယ်ကို တွေးလျက် ကျေးဇူးတင်စကားပြောရန် အလွန် ရှက်ကြလေသည်။...ထိုသို့သော ပတ်ဝန်းကျင်တွင် ကြီးပြင်းလာပြီးနောက် သိမ်ငယ်မှုနှင့်ဆိုင်သည့် ဤပုံသေအတွေးအခေါ်က တဖြည်းဖြည်း ထိန်းချုပ်လေသည်။ ထိုအရာသည် သင်၏ စိတ်နှလုံးနှင့် ငြိတွယ်လာပြီး သင်၏ စိတ်ကို နေရာအပြည့်ယူ၍ စွဲကျန်နေသော စိတ်ခံစားမှုတစ်မျိုးအဖြစ်သို့ ပြောင်းသွားလေသည်။ သင် အရွယ်ရောက်နှင့်ပြီးသည်ဖြစ်စေ၊ လောကထဲသို့ ထွက်သွားပြီးသည်ဖြစ်စေ၊ အိမ်ထောင်ပြုပြီး သင်၏ အလုပ်အကိုင်ကို ထူထောင်သည်ဖြစ်စေ၊ ပြီးလျှင် သင်၏ လူမှုအဆင့်အတန်းက မည်သို့ပင်ဖြစ်ပါစေ သင်၏ ကြီးပြင်းသည့် ပတ်ဝန်းကျင်တွင် နေရာယူထားခဲ့သည့် ဤသိမ်ငယ်မှုနှင့်ဆိုင်သော ခံစားချက်ကို ဖယ်ရှားရန် မဖြစ်နိုင်ပေ။ ဘုရားသခင်ကို သင် စတင်ယုံကြည်ပြီး အသင်းတော်တွင် ပါဝင်သည့်နောက်တွင်ပင် သင်သည် သာမန် အသွင်အပြင်ရှိသည်၊ ညံ့ဖျင်းသည့် ဉာဏ်ရည် အစွမ်းအစရှိသည်၊ စိတ်ထဲရှိသမျှ မဖော်ပြတတ်သကဲ့သို့ မည်သည့်အရာကိုမျှ မလုပ်ဆောင်နိုင်ဟု တွေးနေဆဲဖြစ်သည်။ သင်က ‘ငါလုပ်နိုင်သည့်အရာကိုသာ ငါ လုပ်မည်။ ခေါင်းဆောင်ဖြစ်ရန် စိတ်ပြင်းပြဖို့ မလိုပါ၊ နက်နဲသော သမ္မာတရားများကို ငါလိုက်စားရန် မလိုအပ်ပါ။ အရေးပါမှု အနည်းဆုံးသူ ဖြစ်ခြင်းဖြင့်သာ ငါ ကျေနပ်မည်။ အခြားသူများအား ငါ့အပေါ် ဆက်ဆံချင်သလို ဆက်ဆံခွင့်ပေးမည်’ဟု တွေးသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁)) “သိမ်ငယ်မှု ခံစားချက်များကို သင်၏ စိတ်နှလုံးတွင် နက်ရှိုင်းစွာ သွတ်သွင်းထားသည့်အခါ ထိုအရာများက သင့်အပေါ် နက်နဲသည့် သက်ရောက်မှုရှိသည်သာမက လူများနှင့် အမှုအရာများအပေါ် သင်၏ အမြင်များ၊ ပြီးလျှင် သင်၏ ကျင့်ကြံပြုမူခြင်းနှင့် လုပ်ဆောင်ချက်များအပေါ်လည်း စိုးမိုးလေသည်။ ထို့ကြောင့် သိမ်ငယ်မှု ခံစားချက်များ၏ စိုးမိုးခြင်းခံရသူများသည် လူများနှင့် အမှုအရာများကို မည်သို့ မြင်ကြပါသနည်း။ ၎င်းတို့သည် အခြားသူများကို မိမိတို့ထက် ပိုတော်သည်ဟု မှတ်ယူကြပြီး အန္တိခရစ်များကိုလည်း မိမိတို့ကိုယ်တိုင်ထက် တော်သည်ဟု ရှုမြင်ကြလေသည်။ အန္တိခရစ်များသည် ဆိုးယုတ်သော စိတ်သဘောထားများ ရှိကြပြီး လူ့သဘာဝ ညံ့ဖျင်းသော်လည်း ၎င်းတို့က ထိုအန္တိခရစ်များကို အတုယူကာ လေ့လာသင်ယူရမည့် စံနမူနာထားထိုက်သူများအဖြစ် သဘောထားကြဆဲ ဖြစ်သည်။ ၎င်းတို့က မိမိတို့ကိုယ်ကို ‘ကြည့်ပါ၊ သူတို့တွင် မကောင်းသည့် စိတ်သဘောထားနှင့် ဆိုးယုတ်သည့် လူ့သဘာဝတို့ ရှိကြသော်လည်း ဆုကျေးဇူးရှိပြီး အလုပ်တွင် ငါ့ထက် သာ၍ တတ်စွမ်းနိုင်ကြသည်။ သူတို့သည် အခြားသူများရှေ့တွင် မိမိတို့၏ စွမ်းရည်များကို အေးအေးဆေးဆေး ပြသနိုင်ကြပြီး အလွန်များသည့် လူတို့ရှေ့တွင် မျက်နှာပူခြင်း၊ သို့မဟုတ် ရင်တုန်ပန်းတုန်ဖြစ်ခြင်းမရှိဘဲ စကားပြောနိုင်ကြသည်။ သူတို့ တကယ်ကို သတ္တိရှိကြသည်။ ငါသည် သူတို့နှင့်ယှဉ်မရပါ။ ငါလုံလောက်အောင် သတ္တိမရှိပါ’ဟုပင် ဆိုကြသည်။ ဤအရာကို မည်သည့်အရာက ဖြစ်စေသနည်း။ အကြောင်းရင်း တစ်စိတ်တစ်ပိုင်းမှာ သင်၏ သိမ်ငယ်မှု ခံစားချက်များက လူတို့၏ အနှစ်သာရများအပေါ် သင်၏ အကဲဖြတ်မှုအပြင် အခြားသူတို့ကို ရှုမြင်ခြင်းနှင့် ပတ်သက်လာသည့်အခါ သင်၏ ရှုထောင့်အမြင်နှင့် ရှုထောင့်ကို ထိခိုက်ပြီးခြင်း ဖြစ်ပေသည်။ ဤသို့ ဖြစ်သည် မဟုတ်လော။ (ဟုတ်ပါသည်။) သို့ဆိုလျှင် သိမ်ငယ်မှု ခံစားချက်များက သင်၏ ကျင့်ကြံပြုမူပုံကို မည်သို့ ထိခိုက်ပါသနည်း။ သင်က ‘ကျွန်ုပ်သည် ဆုကျေးဇူး၊ အစွမ်းအစမရှိဘဲ မွေးရာပါ နုံအပြီး အရာရာကို သင်ယူရာတွင် နှေးကွေးသည်။ ထိုလူကို ကြည့်ပါ။ တစ်ခါတစ်ရံ အနှောင့်အယှက်များနှင့် ဆူပူမှုများ ဖြစ်စေပြီး ထင်ရာမြင်ရာနှင့် မဆင်မခြင် ပြုမူကြသော်လည်း အနည်းဆုံးအနေဖြင့် ဆုကျေးဇူးရှိပြီး အစွမ်းအစများ ရှိကြသည်။ သင် သွားသည့်နေရာတိုင်းတွင် သူတို့သည် လူတို့က အသုံးပြုချင်ကြသည့် လူစားမျိုးများ ဖြစ်ပြီး ကျွန်ုပ်မှာ ထိုသို့ မဟုတ်ပါ’ဟု မိမိကိုယ်ကိုယ် ပြောသည်။ တစ်ခုတလေ ဖြစ်ပျက်သည့် အခါတိုင်းတွင် သင် ပထမဆုံး လုပ်ဆောင်သည့်အရာမှာ မိမိကိုယ်ကို ထင်မြင်ချက်ပေးပြီး မိမိကိုယ်ကို လူတို့နှင့် အဆက်ဖြတ်လိုက်ခြင်း ဖြစ်သည်။ ပြဿနာက မည်သည့်အရာဖြစ်ပါစေ သင်သည် နောက်ဆုတ်ပြီး ကနဦးခြေလှမ်းလှမ်းခြင်းကို ရှောင်ရှားကာ တာဝန်ယူရမည်ကို ကြောက်ရွံ့လေသည်။ သင်က ‘ကျွန်ုပ်သည် မွေးရာပါ နုံအပါသည်။ မည်သည့်နေရာသို့ ကျွန်ုပ် သွားသည်ဖြစ်စေ မည်သူကမျှ ကျွန်ုပ်ကို မနှစ်သက်ပါ။ ကျွန်ုပ် အရဲစွန့်၍ မရပါ၊ ကျွန်ုပ်၏ မပြောပလောက်သော စွမ်းရည်များကို ကြွား၍ မဖြစ်ပါ။ တစ်စုံတစ်ဦးက ကျွန်ုပ်ကို ချီးကျူးပါက ယင်းမှာ ကျွန်ုပ် အဆင်ပြေသည်ဟု သက်သေပြပါသည်။ သို့ရာတွင် မည်သူကမျှ ကျွန်ုပ်ကို မချီးကျူးပါက အလုပ်ကို ကျွန်ုပ် တာဝန်ယူပြီး ကောင်းစွာ လုပ်နိုင်သည်ဟု ပြောဖို့ ကနဦးခြေလှမ်းလှမ်းရန်မှာ ကျွန်ုပ်အတွက် ဖြစ်မည်မဟုတ်ပါ။ ထိုအရာနှင့် ပတ်သက်၍ ယုံကြည်စိတ်ချမှုမရှိပါက ယုံကြည်စိတ်ချသည်ဟု ကျွန်ုပ် ပြော၍ မရပါ။ ကျွန်ုပ် အမှားလုပ်မိလျှင် အဘယ်သို့နည်း။ ထိုအခါ မည်သည့်အရာကို လုပ်ရမည်နည်း။ ပြုပြင်ခြင်း ခံရလျှင်ရော။ အလွန် အရှက်ရပေမည်။ ယင်းမှာ အရှက်ရစရာ ဖြစ်မည် မဟုတ်ပါလား။ ထိုအရာကို ဖြစ်ခွင့်ပေး၍ မရပါ’ဟု မိမိကိုယ်ကို ပြောသည်။ တစ်ချက်ကြည့်လော့ ထိုအရာသည် သင်၏ ကျင့်ကြံပြုမူခြင်းကို ထိခိုက်ပြီ မဟုတ်လော။ သင်၏ ကျင့်ကြံပြုမူပုံအပေါ် သင်၏ သဘောထားကို သင်၏ သိမ်ငယ်မှု ခံစားချက်များက အတိုင်းအတာတစ်ခုအထိ လွှမ်းမိုးပြီး ထိန်းချုပ်လေသည်။ ထိုအရာကို သင်၏ သိမ်ငယ်မှု ခံစားခက်များ၏ အကျိုးဆက်တစ်ခုဟု အတိုင်းအတာ တစ်ခုအထိ ခေါ်ဆို၍ရပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁)) ဘုရားနှုတ်ကပတ်တော်တွေကို ဖတ်တော့ ဘုရားသခင်က ကျွန်မတို့ကို တကယ်နားလည်တယ်လို့ ခံစားမိတယ်။ သူဖော်ထုတ်တာက အတိအကျကို ကျွန်မထင်တဲ့ပုံစံပဲ။ ကျွန်မ စိတ်ဆင်းရဲရတာက သိက္ခာကို ကျွန်မ အလေးထားခဲ့တာ တစ်ခုတည်းကြောင့် မဟုတ်ဘူး။ တခြားအကြောင်းရင်းတစ်ခုရှိတယ်။ ကျွန်မနားက လူတွေ၊ အမှုအရာရဲ့ လွှမ်းမိုးမှုကြောင့် ကျွန်မမှာ သိမ်ငယ်တဲ့ ခံစားချက်တွေ ဖြစ်လာတယ်။ ကိုယ့်ကိုယ်ကိုယ် မှန်မှန်ကန်ကန် မမြင်နိုင်တာမျိုးဖြစ်လာပြီး ကျွန်မလုပ်သမျှက ဘာမှမကောင်းဘူးလို့ အမြဲတမ်း ခံစားရတယ်။ ဒါကြောင့် ကျွန်မက လုပ်သမျှတိုင်းမှာ အရမ်းသတိထားတယ်။ သိုသိပ်တယ်။ ချုပ်တည်းတယ်။ ကလေးတစ်ယောက်အနေနဲ့ စကားပြောရတာကို မကြိုက်တာ၊ လူကြီးတွေက ကျွန်မကို ခဏခဏ အထင်အမြင်သေးတာ၊ ထုံတယ်၊ အတယ်ဆိုပြီး ပြောကြတာကို ပြန်တွေးကြည့်တယ်။ ဒါပေမဲ့ တကယ်တမ်းမှာတော့ ကျွန်မရဲ့ ကိုယ်ပိုင်အမြင်တွေ တကယ်ကိုရှိခဲ့ပါတယ်။ အဲဒီအချိန်တုန်းက ထုတ်မပြောခဲ့ပေမဲ့ပေါ့။ သိက္ခာကျမှာကို ကြောက်လို့ မပြောခဲ့တာသက်သက်ပါ။ အတန်းတွေမှာ ကျွန်မက နားမလည်လို့ ဘာမှမပြောရဲခဲ့တာမဟုတ်ဘူး။ ကျွန်မက စိတ်ထဲရှိတာကို ရှင်းရှင်းလင်းလင်း မပြောတတ်ဘူးလို့ ခံစားရပြီး စကားပြောဖို့ကို အရမ်းကြောက်တာကြောင့်ပါ။ စုဝေးပွဲတွေမှာ ဘုရားနှုတ်ကပတ်တော်ကို ဖတ်တော့ ဉာဏ်အလင်းတချို့ကို ကျွန်မ ကောက်နုတ်နိုင်ခဲ့တယ်။ ဒါပေမဲ့ ကျွန်မ စကားပြောမကောင်းတာကို တွေးမိတော့ မိတ်သဟာယမဖွဲ့ရဲခဲ့ဘူး။ ပြီးတော့လည်း ကျန်းတုံက လူတွေကို ရွေးချယ်တဲ့၊ အသုံးပြုတဲ့နေရာမှာ စည်းမျဉ်းတွေ မစောင့်ထိန်းတာကို ကျွန်မမြင်တော့ ဒီအကြောင်းကို သူ့ကို သတိပေးချင်ခဲ့ပေမဲ့ သူ့အစွမ်းအစက ဘယ်လောက်ကောင်းတယ်ဆိုတာ၊ ကျွန်မလုပ်သမျှက ဘာမှမကောင်းဘူးဆိုတာကို ကျွန်မ တွေးမိတဲ့အချိန်မှာ ကျွန်မအယူအဆတွေကိုပဲ ပယ်ချပစ်လိုက်တော့တယ်။ ကိစ္စတွေကို ဆက်ပြီး မရှာဖွေဘူး။ မဆွေးနွေးဘူး။ စစ်ဆေးမကြည့်ခဲ့ဘူး။ ရလဒ်အနေနဲ့ အလုပ်မှာ နစ်နာဆုံးရှုံးမှုတွေ ဖြစ်တာပေါ့။ ကျွန်မက သိမ်ငယ်တဲ့ အစွဲအလမ်းနဲ့ အသက်ရှင်နေပြီး အရာရာအပေါ်ကို မတက်ကြွတဲ့၊ အပျက်သဘောဆောင်တဲ့ သဘောထားရှိခဲ့တယ်။ ကျွန်မက ကိုယ့်ကိုယ်ကိုယ်ပဲဖြစ်ဖြစ်၊ သူများတွေကိုပဲဖြစ်ဖြစ် ဘုရားနှုတ်ကပတ်တော်နဲ့အညီ အကဲဖြတ်နေတာ မဟုတ်ဘဲ ကိုယ်ပိုင်အမြင်တွေနဲ့ အကဲဖြတ်နေတာပါ။ ကျွန်မရဲ့ သိမ်ငယ်တဲ့ ခံစားချက်တွေက အမှုအရာတွေကို ကျွန်မ မြင်ပြီး လူတွေကို ရှုမြင်ပုံကို ကြီးစိုးသွားခဲ့တယ်။ အဲဒါတွေက ကျွန်မရဲ့ အကဲဖြတ်ချက်နဲ့ လိုက်စားတဲ့လမ်းကြောင်းကို လွှမ်းမိုးခဲ့တယ်။ ဒီ သိမ်ငယ်တဲ့ ခံစားချက်တွေက ကျွန်မကို တော်တော်ကို ထိခိုက်ခဲ့ပါတယ်။ ဒါပြီးတဲ့နောက် ချက်ချင်းပဲ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်တယ်။ “သင်၏ ဤစိတ်ခံစားမှုသည် အပျက်သဘောသာဆောင်ရုံသာမက သာ၍ တိကျစွာဆိုရလျှင် စင်စစ်အားဖြင့် ဘုရားသခင်နှင့် သမ္မာတရားကို ဆန့်ကျင်၏။ ဤသည်မှာ သာမန်လူ့သဘာဝအတွင်းရှိ စိတ်ခံစားမှုတစ်ခု ဖြစ်သည်ဟု သင် တွေးကောင်းတွေးမည်ဖြစ်သော်လည်း ဘုရားသခင်၏ အမြင်တွင် ဤသည်မှာ ရိုးရှင်းသည့် စိတ်ခံစားမှု ကိစ္စတစ်ခုသာ မဟုတ်ဘဲ ဘုရားသခင်ကို ဆန့်ကျင်ခြင်း နည်းလမ်းတစ်ခု ဖြစ်သည်။ ထိုအရာမှာ အပျက်သဘောဆောင်သော စိတ်ခံစားချက်များအားဖြင့် ထင်ရှားသည့်အပြင် ဘုရားသခင်၊ ဘုရားသခင်၏ နှုတ်ကပတ်တော်များနှင့် သမ္မာတရားကို အတိုက်အခံလုပ်ရန် လူတို့အသုံးပြုသော နည်းလမ်းတစ်ခု ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁)) ဘုရားနှုတ်ကပတ်တော်တွေကို ဖတ်ပြီးတော့ သိမ်ငယ်တဲ့ ခံစားချက်တွေရဲ့ ဆိုးဝါးတဲ့ သဘာဝနဲ့ ဒါတွေကြောင့်ဖြစ်တဲ့ ထိခိုက်မှုကို ကျွန်မ မြင်ခဲ့တယ်။ ပြီးတော့ ဒါတွေက လူကို ထိခိုက်တာဟာ ဖောက်ပြန်ပျက်စီးတဲ့ စိတ်သဘောထားတစ်ခုထက် မလျော့ဘူးဆိုတာကိုလည်း မြင်ခဲ့တယ်။ ဒီလိုမျိုး သိမ်ငယ်တဲ့ အစွဲမျိုးနဲ့ အသက်ရှင်တာက ဘုရားနဲ့ သမ္မာတရားကို တိုက်ရိုက်ဆန့်ကျင်တာပဲ။ ဒါကို မဖြေရှင်းရင် ကယ်တင်ခြင်းရဖို့ လူတစ်ယောက် အခွင့်အရေးကို ဖျက်ဆီးပစ်တယ်။ ကျွန်မက ကလေးဘဝကတည်းက ဒီသိမ်ငယ်တဲ့ ခံစားချက်တွေထဲမှာ ပိတ်မိနေခဲ့ပြီး ကျွန်မလုပ်သမျှက ဘာမှမကောင်းဘူးလို့ အမြဲတမ်း ခံစားမိခဲ့တယ်။ အထူးသဖြင့် အစွမ်းအစကောင်းတဲ့ လူတွေနားမှာ ကျွန်မရှိတဲ့အချိန်မှာ ကိုယ့်ကိုယ်ကိုယ် ပိုပြီးတော့ အားနည်းတယ်လို့ မြင်ခဲ့တယ်။ သိုသိပ်ချုပ်တည်းထားရသလို ခံစားရပြီး စိတ်ဆင်းရဲခဲ့တယ်။ ကျွန်မကို အစွမ်းအစကောင်း၊ ဒါမှမဟုတ် အသိဉာဏ်မပေးခဲ့လို့ ဘုရားကို အပြစ်တင်ခဲ့တယ်။ ဘုရားရဲ့ အချုပ်အခြာအာဏာနဲ့ အစီအစဉ်တွေကို ကျွန်မ ကျေနပ်မှုမရှိခဲ့ဘဲ လက်ခံဖို့ ငြင်းခဲ့တယ်။ ဒါက အခြေခံအားဖြင့် ဘုရားကို အာခံနေတာပဲ။ ဒီလိုဆက်လုပ်နေရင် ကျွန်မက ဘယ်လိုလုပ်ပြီး ဖယ်ရှားရှင်းလင်းတာ မခံရဘဲနေမလဲ။ ဒါတွေကို ကျွန်မ သဘောပေါက်သွားတော့မှ သိမ်ငယ်တဲ့ အစွဲနဲ့ အသက်ရှင်တာက အန္တရာယ်များလွန်းတယ်ဆိုတာကို၊ ဒီလိုဆက်လုပ်နေလို့ မရတော့ဘဲ ဒီခံစားချက်တွေကို ဖယ်ရှားပစ်ရမယ်ဆိုတာကို နောက်ဆုံးမှာ ကျွန်မ ခံစားမိခဲ့တယ်။

နောက်ပိုင်းမှာ နောက်ထပ် ဘုရားနှုတ်ကပတ်တော်တွေကို ကျွန်မဖတ်တယ်။ “သင့်ကိုယ်သင် မည်သို့ မှန်ကန်တိကျစွာ အကဲဖြတ်ပြီး သိမြင်ကာ သိမ်ငယ်သော ခံစားချက်မှ ထွက်ပြေးလွတ်မြောက်နိုင်မည်နည်း။ မိမိနှင့်ဆိုင်သည့် အသိပညာရရှိခြင်း၊ သင်၏ လူ့သဘာဝ၊ အစွမ်းအစနှင့် ပါရမီတို့က မည်ကဲ့သို့ရှိဖြစ်ပြီး မည်သည့် အားသာချက်များ သင်၌ ရှိသည်ဆိုသည်တို့ကို သိရှိအောင်လုပ်ခြင်းအတွက် အခြေခံအကြောင်းရင်းအဖြစ် ဘုရားနှုတ်ကပတ်တော်များကို သင် ခံယူသင့်သည်။ ဥပမာအားဖြင့် သင်သည် သီချင်းဆိုခြင်းကို နှစ်သက်လေ့ရှိပြီး ကောင်းစွာ သီဆိုသော်လည်း သင်သည် ဂီတသံစဉ် အတက်အကျ ခွဲခြားနိုင်စွမ်း မရှိကြောင်းနှင့် သင်၏ သီဆိုခြင်းသည် ကီးမကိုက်ကြောင်း ပြောလျက် သင့်ကို လူအချို့က ဝေဖန်မြဲဝေဖန်ကာ သေးသိမ်စေသောကြောင့် ယခု သင်သည် ကောင်းစွာ သီချင်းဆိုနိုင်ခြင်းမရှိဟု ခံစားရပြီး အခြားသူများရှေ့တွင် ထိုသို့မလုပ်ဆောင်ဝံ့တော့ဟု ဆိုပါစို့။ ထိုလောကီဆန်သည့်လူစု၊ ထိုနားဝေတိမ်တောင်ဖြစ်သော လူများနှင့် သာမညောင်ည လူများက သင်နှင့်ပတ်သက်၍ မှန်ကန်တိကျမှုမရှိသော အကဲဖြတ်ချက်များနှင့် ဝေဖန်သုံးသပ်မှုများကို ပြုလုပ်သောကြောင့် သင်၏ လူ့သဘာဝက ရထိုက်သည့် လုပ်ပိုင်ခွင့်များသည် လျော့ကျကာ သင်၏ ပါရမီသည် ချုပ်ထိန်းခြင်း ခံခဲ့ရသည်။ အကျိုးဆက်အနေဖြင့် သင်သည် သီချင်းတစ်ပုဒ်ကိုပင် မဆိုဝံ့သကဲ့သို့ သင့်အနီးအနားတွင် မည်သူမျှ မရှိသည့်အခါ သို့မဟုတ် မိမိတစ်ဦးတည်း ရှိသည့်အခါတွင်သာ သင်သည် လက်လွှတ်ပြီး သီချင်းအော်ဆိုဖို့ သတ္တိရှိလေသည်။ ယေဘုယျအားဖြင့် သင်သည် ဆိုးဆိုးရွားရွား သိုသပ်ချုပ်တည်းထားသောကြောင့် သင်တစ်ဦးတည်း မဟုတ်သည့်အခါ သီချင်း မဆိုဝံ့ချေ။ တစ်ဦးတည်း ရှိသည့်အခါတွင်သာ သင်သည် ကျယ်ကျယ်နှင့် ကြည်လင်စွာ သီချင်းဆိုနိုင်သည့်အချိန်ကို မွေ့လျော်ရင်း သီချင်း ဆိုဝံ့ပြီး ယင်းမှာ ကောင်းလိုက်သည့်၊ လွတ်မြောက်လိုက်သည့် အချိန်ပါတကား။ ထိုသို့ ဖြစ်သည် မဟုတ်လော။ သင့်ကို လူတို့လုပ်ဆောင်သည့် ထိခိုက်နစ်နာမှုကြောင့်၊ သင် အမှန်တကယ် လုပ်ဆောင်နိုင်သည့်အရာက မည်သည့်အရာ ဖြစ်သည်၊ မည်သည့်အရာတွင် သင် တော်ပြီး မည်သည့်အရာတွင် မတော်သည်ဆိုသည်တို့ကို သင် ရှင်းလင်းစွာ မသိ၊ မမြင်နိုင်ချေ။ ဤအခြေအနေမျိုးတွင် သင်သည် မှန်ကန်သည့် အကဲဖြတ်မှု ပြုလုပ်ပြီး ဘုရားနှုတ်ကပတ်တော်များအတိုင်း သင့်ကိုယ်သင် မှန်မှန်ကန်ကန် နှိုင်းဆချင့်ချိန်ရမည်ဖြစ်သည်။ သင် သိရှိပြီးသည့်အရာနှင့် သင်၏ အားသာချက်များ တည်ရှိသည့်နေရာကို သင် သတ်မှတ်သင့်ပြီး သင် လုပ်နိုင်သည့် မည်သည့်အရာကိုမဆို သွား၍ လုပ်ဆောင်သင့်သည်။ သင် မလုပ်နိုင်သည့် အရာများ၊ သင်၏ အားနည်းချက်များနှင့် ချို့တဲ့ခြင်းများအတွက်မူ ထိုအရာများကို သင် ဆင်ခြင်သုံးသပ်ကာ သိသင့်ပြီး သင်၏ အစွမ်းအစက မည်သည့်အရာနှင့်တူသည်ဆိုသည်ကိုလည်းကောင်း ထိုအရာက ကောင်းခြင်း၊ ဆိုးခြင်း ရှိမရှိဆိုသည်ကိုလည်းကောင်း မှန်ကန်တိကျစွာ အကဲဖြတ်ပြီး သိရှိသင့်သည်။ သင်၏ ကိုယ်ပိုင် ပြဿနာများအပေါ် နားမလည်နိုင်လျှင်ဖြစ်စေ၊ ရှင်းလင်းသည့် သိမြင်မှု မရရှိနိုင်လျှင်ဖြစ်စေ သင့်အနီးအနားရှိ သိနားလည်မှုရှိသည့်လူများကို သင့်အပေါ် အကဲဖြတ်ချက်ပြုလုပ်ရန် တောင်းဆိုသင့်သည်။ ၎င်းတို့ ပြောဆိုသည့်အရာ မှန်ကန်တိကျခြင်း ရှိသည်ဖြစ်စေ၊ မရှိသည်ဖြစ်စေ သင့်အဖို့ ကိုးကားပြီး ဆင်ခြင်စဉ်းစားရန် အနည်းဆုံးအနေဖြင့် တစ်စုံတစ်ခုကို သင့်အား ပေးမည်ဖြစ်ပြီး မိမိကိုယ်ကို အခြေခံကျသော အကဲဖြတ်ချက် သို့မဟုတ် သရုပ်ဖော်ခြင်းတစ်ခု ရရှိဖို့ သင့်ကို ထောက်ကူပေးမည်ဖြစ်သည်။ ထိုအခါ သင်သည် သိမ်ငယ်မှုကဲ့သို့သော အပျက်သဘောဆောင်သည့် စိတ်ခံစားမှုများနှင့်ဆိုင်သော ပဓာနကျသည့် ပြဿနာကို ဖြေရှင်းနိုင်ပြီး ထိုအရာများမှ တဖြည်းဖြည်း လွတ်လာလိမ့်မည်။ အကြင်သူသည် ထိုအရာများကို ပိုင်းခြားသိမြင်နိုင်ပါက၊ ထိုအရာများကို သတိပြုမိပြီး သမ္မာတရားကို ရှာဖွေနိုင်ပါက ထိုသို့သော သိမ်ငယ်မှု ခံစားချက်များသည် ဖြေရှင်းရန် လွယ်ကူပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁)) ဘုရားနှုတ်ကပတ်တော်ကို ဖတ်ပြီးတော့ ဒီ သိမ်ငယ်တဲ့ ခံစားချက်တွေကို လက်လွှတ်ဖို့ နည်းလမ်းတစ်ခု တွေ့ခဲ့တယ်။ ကိုယ့်ကိုယ်ကိုယ် နားလည်ပြီး တိုင်းတာဖို့အတွက် ဘုရားနှုတ်ကပတ်တော်ကို ကျွန်မ အသုံးပြုရမယ်။ ကျွန်မကို အကဲဖြတ်ဖို့အတွက် ကျွန်မအကြောင်းကောင်းကောင်းသိတဲ့ လူတွေကိုလည်း မေးလို့ရတယ်။ အဲဒါနဲ့ ကျွန်မ ဘုရားကို ဆုတောင်းတယ်။ “ဘုရားသခင်၊ သိမ်ငယ်တဲ့ အစွဲနဲ့ အသက်ရှင်တာက ဘယ်လောက်အန္တရာယ်ရှိတယ်ဆိုတာ အခု ကျွန်မ သိပါပြီ။ ဒီခံစားချက်တွေကို ကျွန်မ ဖယ်ရှားချင်ပါတယ်။ ဒါကြောင့် ကျွန်မကို ကူညီတော်မူပါ” လို့ပေါ့။ နောက်ပိုင်းမှာ ကျွန်မရဲ့ တွဲဖက်တွေကို ကျွန်မကို အကဲဖြတ်ခိုင်းလိုက်တယ်။ သူတို့ကပြောတယ်။ “အစ်မက ဘုရားနှုတ်ကပတ်တော်ကို ရှင်းရှင်းလင်းလင်း သဘောပေါက်နားလည်နိုင်ပုံ၊ အစ်မရဲ့ ဖောက်ပြန်ပျက်စီးမှုတွေ၊ အခြေအနေတို့နဲ့ ဆက်စပ်ပြီး ဘုရားနှုတ်ကပတ်တော်ကို အစ်မ မိတ်သဟာယပြုနိုင်ပုံ၊ ပြီးတော့ သူများတွေရဲ့ တကယ့်ပြဿနာတွေကို ကူညီဖြေရှင်းပေးနိုင်ပုံတွေကို ကြည့်ရတာ အစ်မက အစ်မပြောသလောက် အရည်အချင်းမရှိတာ မဟုတ်ပါဘူး။ အစ်မရဲ့ အစွမ်းအစက အရမ်းမကောင်းပေမဲ့ ကိစ္စတွေကို လုပ်တဲ့နေရာမှာ အစ်မရဲ့ စိတ်ကို နှစ်သရွေ့ တကယ့်အလုပ်ကို လုပ်နိုင်ပါတယ်” တဲ့။ ညီအစ်ကိုမောင်နှမတွေက ဒီလိုပြောတာကို ကြားရတော့ ကျွန်မ နည်းနည်းပိုပြီး စိတ်သက်သာသွားတယ်။ ပြီးတော့ ကျွန်မ တွေးမိတယ်။ “ငါက စိတ်ထဲရှိတာကိုပြောတဲ့နေရာမှာ တခြားလူတချို့လောက် မတော်ပေမဲ့ ငါ့မိတ်သဟာယမှာ လူတိုင်းက ငါပြောတာကို နားလည်နိုင်တယ်။ ငါ ဘောင်ခတ်ခံရသလို မခံစားသင့်ဘူး။ ငါ တတ်နိုင်သလောက် မိတ်သဟာယပြုလိုက်သင့်တယ်။ သူများတွေ ငါ့ကို လေးစားအောင်ဘယ်လိုလုပ်ရမယ်ဆိုတာကိုပဲ မစဉ်းစားသင့်ဘူး။ ပြဿနာတွေကို ဖြေရှင်းပြီး ညီအစ်ကိုမောင်နှမတွေ အကျိုးရှိအောင် ဘယ်လို လက်တွေ့ကျကျ မိတ်သဟာယဖွဲ့ရမယ်ဆိုတာကို ငါအာရုံစိုက်သင့်တယ်။ ပြီးတော့လည်း ငါ့အစွမ်းအစက နည်းပေမဲ့ ပိုပြီး လက်တွေ့လုပ်တော့ ငါ့ အားနည်းချက်တွေကို ဖာထေးနိုင်ပြီး ငါ့အစွမ်းအစကို တိုးတက်စေနိုင်တယ်။ သူများတွေနဲ့ ကိုယ့်ကိုယ်ကိုယ် မယှဉ်သင့်ဘူး။ အပျက်သဘောဆောင်ပြီး ကိုယ့်ကိုယ်ကိုယ် လျှော့မတွက်သင့်ဘူး။ အပြုသဘောဆောင်တဲ့ သဘောထားနဲ့ ဝင်ရောက်မှုကို ရှာဖွေရမယ်” ပေါ့။ ဒါတွေကို သဘောပေါက်သွားတော့ ကျွန်မ ကိုယ့်ကိုယ်ကိုယ် မှန်မှန်ကန်ကန် သဘောထားလာနိုင်တယ်။ တာဝန်ထမ်းဆောင်တဲ့အခါမှာ ကျွန်မ စိတ်နေစိတ်ထားက တော်တော်ပိုကောင်းလာတယ်။

မကြာသေးခင်ကပဲ တရားဟောဆရာမအဖြစ် ကျွန်မ ထပ်အရွေးခံရတယ်။ ဒါကို မျှော်လင့်မထားမိဘူး။ ပြီးတော့ ကျွန်မ မလုပ်နိုင်မှာကို စိုးရိမ်မိတယ်။ နောက်တော့ ဘုရားနှုတ်ကပတ်တော်ပြောတာကို ကျွန်မ ပြန်အမှတ်ရတယ်။ “မိမိနှင့်ဆိုင်သည့် အသိပညာရရှိခြင်း၊ သင်၏ လူ့သဘာဝ၊ အစွမ်းအစနှင့် ပါရမီတို့က မည်ကဲ့သို့ရှိဖြစ်ပြီး မည်သည့် အားသာချက်များ သင်၌ ရှိသည်ဆိုသည်တို့ကို သိရှိအောင်လုပ်ခြင်းအတွက် အခြေခံအကြောင်းရင်းအဖြစ် ဘုရားနှုတ်ကပတ်တော်များကို သင် ခံယူသင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁)) အမှုကိစ္စတွေကို ဘုရားနှုတ်ကပတ်တော်နဲ့ ကျွန်မ တိုင်းတာရမယ်။ အရင်က ဒီတာဝန်ကို ကျွန်မ ကောင်းကောင်း မထမ်းဆောင်ခဲ့တဲ့ အကြောင်းရင်းက အစွမ်းအစနည်းတာ တစ်ခုတည်းကြောင့် မဟုတ်ဘူး။ အဓိကက သိမ်ငယ်တဲ့ စိတ်အစွဲနဲ့ ကျွန်မ အသက်ရှင်နေပြီး ပူးပေါင်းလုပ်ဖို့ကို စိတ်နှစ်မထားတာကြောင့်၊ သန့်ရှင်းသောဝိညာဉ်တော်ရဲ့ လုပ်ဆောင်မှုကို မရနိုင်တာကြောင့်ပဲ။ ကျွန်မရဲ့ သိက္ခာနဲ့ အဆင့်အတန်းအကြောင်းကို တွေးပြီး ဒီသိမ်ငယ်တဲ့ခံစားချက်တွေနဲ့ ဆက်ပြီး အသက်ရှင်လို့ မရတော့ဘူး။ ညီအစ်ကိုမောင်နှမတွေက ကျွန်မကို ရွေးချယ်ခဲ့တဲ့အတွက် ကျွန်မ အစွမ်းကုန် ပူးပေါင်းလုပ်ဆောင်သင့်တယ်။ ကျွန်မ နားမလည်တာတွေရှိရင် ဘုရားကို ပိုအားကိုးပြီး သူများတွေဆီကနေ အကူအညီယူသင့်တယ်။ ဒီစိတ်ဓာတ်မျိုးနဲ့ဆိုတော့ ကျွန်မ တော်တော်ပိုပြီး သက်သောင့်သက်သာဖြစ်ပြီး လွတ်မြောက်သလို ခံစားရတယ်။ အဲဒီနောက် သိပ်မကြာဘူး။ ဧဝံဂေလိအလုပ်ကို ကြီးကြပ်ရတဲ့ ညီအစ်မတစ်ယောက်က ကျွန်မတို့အလုပ်ကို စစ်ဆေးဖို့ ရောက်လာတယ်။ သူက သူ့အလုပ်မှာ၊ သမ္မာတရားကို မိတ်သဟာယဖွဲ့ရာမှာ တော်တော်လုပ်ရည်ကိုင်ရည်ရှိတာကို ကျွန်မ တွေ့ရတယ်။ ကျွန်မတို့အလုပ်မှာ လမ်းလွဲတာတွေ၊ သတိမထားမိတာတွေအများကြီးကို သူထောက်ပြခဲ့တယ်။ ကျွန်မက အရည်အချင်းမရှိဘူးလို့ သူပြောမှာကို ကျွန်မ ကြောက်ခဲ့တယ်။ ဒါပေမဲ့ ကျွန်မက ကျွန်မ သိက္ခာနဲ့ အဆင့်အတန်းကို အလေးထားနေပြန်ပြီဆိုတာကို ချက်ချင်းသဘောပေါက်သွားတယ်။ အဲဒါနဲ့ ကိုယ့်ကိုယ်ကိုယ် ပုန်ကန်ဖို့အတွက် ဘုရားကို ဆုတောင်းခဲ့တယ်။ ပြီးတော့ ဒီညီအစ်မဆီကနေ ထပ်ပြီး သင်ယူပြီးတော့ ကျွန်မ အားနည်းချက်တွေကို ဖာထေးချင်ခဲ့ပါတယ်။ အဲဒီနောက်တော့ အလုပ်ဆွေးနွေးနေတုန်းမှာ ကျွန်မအမြင်တွေကို ပြောပြတဲ့အခါမှာ ထိန်းမထားခဲ့ဘူး။ ပြီးတော့ သူနဲ့ ပြောဆိုဆက်ဆံတော့ လက်တွေ့လုပ်ဖို့ လမ်းကြောင်းတချို့ ရခဲ့တယ်။ ဘုရားနှုတ်ကပတ်တော်ရဲ့ လမ်းပြခြင်းကတစ်ဆင့် ကျွန်မရဲ့ သိမ်ငယ်တဲ့ စိတ်အစွဲရဲ့ ကန့်သတ်မှုတွေကနေ ကျွန်မ လွတ်မြောက်ခဲ့ပါတယ်။


၁၉။ နားလည်မှုရှိခြင်းသည် ကောင်းမွန်သော လူ့သဘာဝရှိခြင်းကို ဆိုလိုသလော

၂၀၁၆ ခုနှစ်မှာ၊ အစ်မဒင်ရွေးနဲ့ ကျွန်မက အသင်းတော်တချို့ရဲ့ အလုပ်ကို ကြီးကြပ်ဖို့ တွဲလုပ်ရတယ်။ အဲဒီနောက် သိပ်မကြာဘူး၊ ဒင်ရွေးကို တိုင်ကြားစာတစ်ခု တာဝန်ယူဖို့ အသင်းတော်တစ်ပါးဆီကို အထက်ခေါင်းဆောင်က သွားခိုင်းတယ်။ ဒါပေမဲ့ သူက ချက်ချင်း ပြန်လာတယ်။ ကျွန်မ တွေးနေမိတယ်။ အဲဒီက အခြေအနေက ခက်ခဲရှုပ်ထွေးနေခဲ့တာလေ။ သူက သိပ်မကြာဘဲ ပြန်လာတယ်။ ပြဿနာကို သူ ဖြေရှင်းခဲ့ရဲ့လားပေါ့။ ထင်တဲ့အတိုင်းပဲ၊ မကြာခင်မှာ ဒင်ရွေးအတွက် အထက်ခေါင်းဆောင်ဆီက စာတစ်စောင်ရောက်လာပြီး၊ သူက ပြဿနာကို အပြည့်အဝ မဖြေရှင်းခဲ့သေးသလို၊ တခြားတစ်ယောက်က အဲဒါကို ထပ်ပြီး သွားစစ်ဆေးဖို့ လိုတယ်လို့ ပြောတယ်။ ခေါင်းဆောင်က ဒင်ရွေးကို ကိုယ့်ကိုယ်ကို တကယ် သုံးသပ်တာတချို့လုပ်ပြီး အဲဒီကနေ သင်ခန်းစာယူဖို့ ပြောတယ်။ အဲဒါကို ဖတ်ပြီးတော့ ဒင်ရွေးက အတော့်ကို စိတ်ဓာတ်ကျသွားပြီး ပြောတယ်။ “ကျွန်မတာဝန်မှာရှိတဲ့ တကယ့်ပြဿနာတွေကို ကျွန်မ မဖြေရှင်းနိုင်သလို အသင်းတော်အလုပ်ကိုလည်း နှောင့်နှေးစေခဲ့တယ်”တဲ့။ အဲဒီတိုင်ကြားစာမှာပါတဲ့အရာနဲ့ပတ်သက်လို့ ကျွန်မ နည်းနည်းသိတယ်။ အဲဒါက တော်တော်လေးကို ရှုပ်ထွေးတဲ့ ကိစ္စတစ်ခုပဲ။ လူတွေအများကြီး ပါဝင်ပတ်သက်နေပြီး ကိစ္စအများကြီးနဲ့ပတ်သက်လို့ မိတ်သဟာယပြုဖို့ လိုတယ်။ ပါဝင်ပတ်သက်တဲ့ သူတွေကို တစ်ဦးချင်း စကားပြောရမှာဖြစ်လို့ မြန်မြန်ဆန်ဆန်နဲ့တော့ အပြည့်အဝ မပြီးစီးနိုင်ဘူး။ ဒင်ရွေးက ကိစ္စတွေကို လက်စသတ်လိုက်ဖို့များ အရမ်းစိတ်ထက်သန်လွန်းခဲ့တာလားလို့ ကျွန်မ တွေးမိတယ်။ အဲဒါကို သူ့ကို ထောက်ပြပြီး သူ့ကိုယ်သူ သုံးသပ်ဆင်ခြင်ပြီး သိအောင် ကူညီဖို့ ကျွန်မ စဉ်းစားခဲ့တယ်။ ဒါပေမဲ့ နောက်တော့ တွေးမိတယ်။ သူက စိတ်မကောင်းဖြစ်နှင့်ပြီးသားဖြစ်ပြီး သူ့ပြဿနာတွေကို ကျွန်မ ထောက်ပြလိုက်ရင်၊ သူ ရှက်ကောင်းရှက်နိုင်ပြီး ပိုတောင် အပျက်သဘောဆောင်လာနိုင်တယ်။ အဲဒီအခါ ကျွန်မက စာနာစိတ်မဲ့တယ်လို့ သူက ပြောပြီးတော့ ကျွန်မနဲ့ ပိုခပ်တန်းတန်းဖြစ်ပြီး အမြင်စောင်းသွားရင် ဘယ်လိုလုပ်မလဲ။ ကျွန်မတို့က တွဲလုပ်ခါစဆိုတော့ ကျွန်မတို့ကြားမှာ ကိစ္စတွေ တင်းမာသွားရင် အဆင်ပြေဖို့ ခက်သွားမှာလေ။ အဲဒီလိုအချိန်မှာပဲ ကျွန်မက နှစ်သိမ့်အားပေးတဲ့အရာတချို့ ပြောရင်၊ ကျွန်မ နားလည်မှုရှိပြီး၊ ဆက်ဆံရလွယ်ကူတယ်လို့ သူ ခံစားရမှာပဲ။ ဒါကြောင့် ကျွန်မက၊ “ကျွန်မတို့အတွက်က အလုပ်မှာ အမှားတွေလုပ်မိပြီး တစ်ခါတလေ ကျရှုံးတာက လုံးဝ ပုံမှန်ပါပဲ။ ကိုယ့်ကိုယ်ကို အရမ်းကြီးလည်း မခံမရပ်နိုင်မဖြစ်ပါနဲ့။ တိုင်ကြားစာတွေကို ကျွန်မ ကိုင်တွယ်ခါစတုန်းက၊ အစ်မထက် ပိုဆိုးတဲ့ ကျရှုံးမှုတွေ ရှိခဲ့တယ်”လို့ပြောပြီး သူ့ကို နှစ်သိမ့်ခဲ့တယ်။ အဲဒီနောက်တော့ ကျွန်မအလုပ်မှာ ကျွန်မ ကျရှုံးတဲ့ အတွေ့အကြုံတွေအကြောင်းကို သူ့ကို ပြောပြခဲ့တယ်။ သူ့မျက်နှာကနေ ပူပန်သောကရောက်တဲ့ ပုံစံက ချက်ချင်းပျောက်သွားပြီး ဝမ်းသာအားရနဲ့ သူက ပြောတယ်။ “နင် ငါ့အပေါ် ဘာများတွေးမလဲလို့ ငါ စိုးရိမ်နေခဲ့တာ။ နင် အဲဒီလိုသဘောကောင်းတဲ့ လူတစ်ယောက်ဖြစ်မယ်မှန်း စိတ်မကူးမိခဲ့ဘူး”တဲ့။ သူ အဲဒီလိုပြောတာကို ကျွန်မ ကြားတော့ ကျွန်မကိုယ်ကျွန်မ တကယ် ကျေနပ်အားရခဲ့တယ်။ ကျွန်မမှာ လူ့သဘာဝကောင်းရှိပြီး နားလည်မှုရှိသလိုမျိုး ကျွန်မ ခံစားခဲ့တယ်။ နောက်တစ်ခါ၊ ဒင်ရွေးက သူနဲ့ ညီအစ်မတစ်ယောက်က အတူကောင်းကောင်း အလုပ်မလုပ်နိုင်ခဲ့ပုံကို ကျွန်မကို ပြောပြတယ်။ တခြားညီအစ်မရဲ့ ပြဿနာတွေအကြောင်းကို သူ အမြဲ ပြောပြီး၊ အဲဒီအကြောင်းပြောနေချိန်မှာ တကယ်ကို စိတ်ဆိုးနေတဲ့ပုံပေါ်ခဲ့တယ်။ သူက ကိစ္စတွေကို အလွန်အကျွံစိစစ်နေပြီး ကိုယ့်ကိုယ်ကို သိတဲ့စိတ်မရှိသလိုမျိုးဖြစ်တာကို ကျွန်မ သတိထားမိတယ်။ သူတို့နဲ့ပတ်သက်လို့ ခေါင်းဆောင်က သူတို့အဆင်မပြေဖြစ်ကြတာကို အရင်က ပြောခဲ့တာ ကျွန်မ သတိရမိတယ်။ တခြားညီအစ်မကကျတော့ မာနထောင်လွှားတဲ့ စိတ်သဘောထားရှိတယ်။ ဒါပေမဲ့ ဒင်ရွေးက လူတွေ၊ ကိစ္စတွေကို အလွန်အကျွံစိစစ်ရတာ ကြိုက်တယ်။ ပြီးတော့ ကိစ္စတွေ ဖြစ်လာတဲ့အခါ ဘုရားဆီကလို့ သူ လက်မခံဘူး။ မျက်နှာကြောတင်းပြီး သူ့မာနကို ထိခိုက်တဲ့သူ ဘယ်သူကိုမဆို လျစ်လျူရှုတယ်။ သူက အလုပ်ကိစ္စကို သူတို့နဲ့ မဆွေးနွေဘူး၊ အဲဒီလိုကနေတစ်ဆင့် သူ့ဒေါသကို ထုတ်ပြတယ်။ တိုးတက်တာ နှောင့်နှေးအောင်လုပ်တယ်။ ခေါင်းဆောင်က သူနဲ့ မိတ်သဟာယပြုခဲ့ပေမဲ့ သူ့ကိုယ်သူ မသုံးသပ်ဘူး၊ သူ့ကိုယ်သူနဲ့ပတ်သက်လို့ ဘာမှမသင်ယူဘူး။ အဲဒီတခြားညီအစ်မက ပြဿနာတချို့ရှိပေမဲ့ ဒင်ရွေးရဲ့ ပြဿနာတွေက ပိုဆိုးတယ်။ သူ့ပြဿနာတွေကို ကျွန်မ ထောက်ပြချင်ခဲ့ပေမဲ့ နောက်တော့ တွေးမိတယ်။ “ငါ ဘာစကားကိုမှ မချန်ထားဘဲ ဒါကို ထုတ်ပြောလိုက်ရင် သူ့ကို မမျှမတဆက်ဆံတယ်လို့ သူ ပြောမလား။ အဲဒါဆိုရင် ငါ့အပေါ် သူရှိခဲ့တဲ့ အကောင်းမြင်စိတ်ကို ငါ ဆုံးရှုံးသွားမလား”ပေါ့။ ဒါကြောင့် ကျွန်မက၊ “အစ်မနဲ့ တွဲလုပ်တဲ့ ညီအစ်မလည်း တချို့ကဏ္ဍတွေမှာ ပြဿနာတချို့ရှိတယ်”လို့ သူ့ကို လိုက်ပြောပေးခဲ့တယ်။

နောက်ပိုင်းမှာ ဒင်ရွေးရဲ့ တာဝန်က ပြောင်းသွားပြီး တခြားအလုပ်ကို သူ တာဝန်ယူရတယ်။ ကျွန်မလည်း တခြားတွဲဖက်တစ်ယောက် ရခဲ့တယ်။ သူက ကျွန်မကို တွေ့တာနဲ့ ပြောတယ်။ “ငါ နင်နဲ့ အလုပ်လုပ်ရမယ်လို့ ကြားခဲ့ရတုန်းက ဖိအားအများကြီးဖြစ်သလိုမျိုး ခံစားခဲ့ရတယ်။ နင့်မှာ ကောင်းတဲ့ လူ့သဘာဝရှိပြီး လူတိုင်းနဲ့ ကောင်းကောင်း အလုပ်လုပ်တာ ငါ ကြားခဲ့ရတယ်။ ငါတို့ တွဲလုပ်ရတာ ခက်ခဲရင်၊ ငါ လုံးဝ ထုတ်ဖော်ခံရမှာလေ။ ငါ့ရဲ့ လူ့သဘာဝနဲ့ပတ်သက်လို့ သေချာပေါက် ပြဿနာတစ်ခု ရှိမှာပဲ”တဲ့။ သူ အဲဒီလိုပြောတော့ ကိုယ့်ကိုယ်ကို သုံးသပ်တာထက် ကျွန်မက ကိုယ့်ကိုယ်ကိုပဲ ပြန်ဂုဏ်ယူနေခဲ့တယ်။ ကျွန်မမှာ တကယ် ကောင်းတဲ့လူ့သဘာဝရှိတယ်လို့ ခံစားရတယ်။ ပြီးတော့ တစ်ခါမှာ ဒင်ရွေးနဲ့ တွဲလုပ်ခဲ့တဲ့ ညီအစ်မတစ်ယောက်က ကျွန်မကိုတွေ့ပြီး ပြောတယ်။ “သူနဲ့ ကျွန်မက အတူအလုပ်လုပ်တာ အဆင်မပြေဘူး။ ဒါပေမဲ့ အစ်မတို့နှစ်ယောက် အတူအလုပ်လုပ်တာ အဆင်ပြေခဲ့ပုံကို သူ အမြဲပြောတာ။ ကျွန်မတကယ် ဖောက်ပြန်ပျက်စီးတယ်ထင်တယ်”တဲ့။ ကျွန်မ တွေးနေမိတယ်။ အဲဒီညီအစ်မက အရမ်းတဲ့တိုးဆန်လွန်းပြီး ဒင်ရွေးရဲ့ ပြဿနာတွေနဲ့ပတ်သက်လို့ အရမ်းကို တိုက်ရိုက်ပြောလွန်းလို့ ဒင်ရွေးရဲ့ မာနက မခံနိုင်ခဲ့တာဖြစ်မယ်ပေါ့။ ဒင်ရွေးနဲ့ ပြောဆိုဆက်ဆံခဲ့ရတုန်းက သူ့ပြဿနာတွေနဲ့ပတ်သက်လို့ ကျွန်မ စိတ်ရှည်သည်းခံခဲ့ပြီး သူနဲ့ မငြင်းခုံခဲ့ဘူး။ ကျွန်မ သူနဲ့ ဘယ်အလုပ်ကိစ္စကိုမဆို တက်တက်ကြွကြွ ဆွေးနွေးပြီး သူ့အကြံပြုချက်တွေကို အများကြီးတောင်းခဲ့တယ်။ အဲဒါက ဘယ်သဘောထားကွဲလွဲတာကိုမဆို တားဆီးခဲ့တယ်။ အဲဒါပြီးတော့ သိပ်မကြာဘူး၊ ခေါင်းဆောင်က ဒင်ရွေးအနေနဲ့ အတော့်ကို မာနထောင်လွှားပြီး သမ္မာတရားတွေကို လက်မခံဘူး၊ တခြားလူတွေနဲ့ လုံးဝ ကောင်းကောင်း အလုပ်မလုပ်ဘူးလို့ ပြောတာ ကြားရတယ်။ မိတ်သဟာယပြီးတဲ့နောက်မှာ သူက မပြောင်းလဲဘဲ သူ့တာဝန်မှာလည်း ထိရောက်မှုမရှိတာကြောင့် အထုတ်ခံခဲ့ရတယ်။ နောက်ပိုင်းမှာ ခေါင်းဆောင်က ကျွန်မပြဿနာတွေကို ထုတ်ပြောခဲ့တယ်။ “ခေါင်းဆောင်တစ်ယောက်အနေနဲ့၊ ညီအစ်ကို ဒါမှမဟုတ် ညီအစ်မတစ်ယောက်ရဲ့ ပြဿနာက ဘယ်လိုပဲ ဆိုးရွားပါစေ၊ အဲဒါကို လုံးဝ ထုတ်မပြောရင်၊ သူတို့ကို ပြုပြင်ဖော်ထုတ်တာ မလုပ်ဘဲ မင်းတို့ရဲ့ ဆက်ဆံရေးတွေကို တယုတယထားရင်၊ အဲဒါက ကိုယ့်တာဝန်မှာ တာဝန်မဲ့တာပဲ။ နင် ဒင်ရွေးနဲ့ပတ်သက်လို့ ဖြစ်တဲ့ပုံစံက အဲဒီလိုပဲ။ သူက တခြားဘယ်သူမဆိုနဲ့ အလုပ်လုပ်တာ အဆင်မပြေပေမဲ့ နင်နဲ့အလုပ်လုပ်ရတာ ပျော်တယ်။ နင်က ထောက်ထားပြီး နားလည်မှုရှိတယ်လို့ ပြောတယ်။ ဒါနဲ့ပတ်သက်လို့ နင်သုံးသပ်သင့်တယ်”တဲ့။ အဲဒီအချိန်မှာ နောက်ထပ်ခေါင်းဆောင်တစ်ယောက်က ပြောတယ်၊ “အစ်မအပေါ် ခုတလော လူတိုင်းရဲ့ အကဲဖြတ်ချက်တွေက အပြုသဘောဆောင်တယ်။ အစ်မက နားလည်မှုရှိပြီး ဖော်ရွေတယ်လို့ ပြောကြတယ်။ လူတိုင်းက သူတို့ စိတ်နှလုံးမှာ အစ်မအတွက် နေရာတစ်ခုရှိပြီး၊ ကိစ္စတွေမှာ သမ္မာတရားကို မရှာကြဘူး။ အဲဒါ အစ်မနဲ့ပတ်သက်တဲ့ ပြဿနာတစ်ခုပဲ။ ဒီလိုအလုပ်လုပ်တဲ့အခါ၊ အစ်မက ဘုရားကို ချီးမြှောက်ပြီး သက်သေခံနေတာ မဟုတ်ဘူး”တဲ့။ ပထမတော့ ကျွန်မ လက်ခံဖို့ ခက်ခဲခဲ့တယ်၊ မတရားခံရသလို ခံစားရင်းနဲ့ မျက်ရည်တွေကျပြီး ကျွန်မစိတ်နှလုံးမှာ ဆင်ခြေတွေပေးနေမိတယ်။ ကျွန်မနဲ့ပတ်သက်လို့ တခြားလူတွေမှာ အကောင်းပြောစရာရှိတာတွေက ကျွန်မမှာ လူ့သဘာဝကောင်းရှိပြီး ပေါင်းသင်းဆက်ဆံရလွယ်တယ်ဆိုတဲ့ သဘောပဲလေ။ ဘယ်လိုဖြစ်ပြီး သူတို့က ကျွန်မမှာ ပြဿနာတစ်ခုရှိတယ်လို့ ပြောနိုင်ကြတာလဲပေါ့။ အဲဒီနောက်မှာ ကျွန်မနဲ့တွဲလုပ်တဲ့ ညီအစ်မကလည်း ကျွန်မကို ကိုယ့်ကိုယ်ကို သုံးသပ်ဆင်ခြင်တာတချို့ လုပ်ဖို့ သတိပေးတယ်။ ဒါကြောင့် နောက်ဆုံးမှာ ကျွန်မကိုယ်ကျွန်မ သိအောင် ဉာဏ်အလင်းပေးဖို့ တောင်းလျှောက်ရင်းနဲ့ ဘုရားဆီကို ငြိမ်သက်ခြင်းရှိစွာနဲ့ ဆုတောင်းခဲ့တယ်။

ဒီလိုပြောတဲ့ ဘုရားနှုတ်ကပတ်တော် နှစ်ပိုဒ်ကို နောက်ပိုင်းမှာ ကျွန်မ ဖတ်ခဲ့တယ်။ “ညီအစ်ကို မောင်နှမများနှင့် ပေါင်းသင်းဆက်ဆံသောအခါ သူတို့အပေါ် သင်၏စိတ်နှလုံးကို ဖော်ထုတ်ပြပြီး ယင်းက သင့်အတွက် အကျိုးရှိဖို့အလို့ငှာ သူတို့အပေါ် အတွင်းစကား ပြောရမည် ဖြစ်သည်။ တာဝန်ထမ်းဆောင်ရာတွင် သင်၏စိတ်ရင်းအတိုင်း ဆက်ဆံပြီး လူတို့အပေါ် အတွင်းစကားပြောရန် ပို၍ပင် အရေးကြီးသည်။ သို့မှသာ သင် အလုပ်ကို အတူတူကောင်းစွာ လုပ်ဆောင်မည်ဖြစ်သည်။...အခြားသူများနှင့် ပေါင်းသင်းဆက်ဆံသောအခါ ပထမဦးစွာ သူတို့အား သင်၏ စစ်မှန်သော စိတ်နှလုံးနှင့် ရိုးသားမှန်ကန်မှုကို သတိပြုမိစေရမည်။ အတူတကွ စကားပြောဆိုခြင်းနှင့် အလုပ်လုပ်ခြင်းအပြင် အခြားသူများနှင့် ထိတွေ့ဆက်ဆံရာတွင် အကယ်၍ လူတစ်ဦး၏ စကားများက ဝတ်ကျေတမ်းကျေ ဖြစ်သည်၊ စကားကြီးစကားကျယ် သုံးသည်၊ အာလာပသလ္လာပများ ဖြစ်သည်၊ မြှောက်လုံးပင့်လုံးဖြစ်သည်၊ စိတ်ချယုံကြည်၍မရသည့်အပြင် စိတ်ကူးသက်သက်ဖြစ်သည် ဆိုပါက၊ သို့မဟုတ် သူသည် အခြားသူများ၏ အကူအညီကိုသာ ရှာဖွေဖို့ ပြောဆိုသည် ဆိုပါက သူတို့၏ စကားများအားလုံး၌ ခိုင်လုံမှုကင်းမဲ့ပြီး ရိုးသားမှန်ကန်မှု နည်းနည်းလေးမျှပင် မရှိပေ။ ဤသည်မှာ အခြားသူများက မည်သူပင်ဖြစ်စေ၊ ထိုအခြားသူများနှင့် သူတို့၏ ပေါင်းသင်းဆက်ဆံသည့် နည်းလမ်းဖြစ်သည်။ ဤသည်မှာ ရိုးသားသောလူ မဟုတ်ပေ။ လူတစ်ဦးသည် အပျက်သဘောဆောင်သော အခြေအနေတစ်ခု၌ ရှိနေပြီး သူက သင့်အား ‘ကျွန်ုပ် လွန်စွာ အပျက်သဘောဆောင်နေသည်မှာ အတိအကျ အဘယ်အတွက်ကြောင့် ဖြစ်ရသည်ကို ကျွန်ုပ်အား ပြောပါ။ ယင်းကို ကျွန်ုပ် လုံးဝ သဘောမပေါက်နိုင်ပါ’ ဟု ရိုးသားမှန်ကန်စွာ ပြောသည်ဆိုပါစို့။ ထို့အပြင် အမှန်မှာ သင်၏ စိတ်နှလုံးထဲတွင် သူ့ပြဿနာကို တကယ်နားလည်သော်လည်း သူ့ကို ပြောပြမည့်အစား ‘ဘာမျှမဟုတ်ပါ။ သင်သည် အပျက်သဘောဆောင်နေခြင်းမရှိပါ။ ကျွန်ုပ်လည်း ထိုသို့ ဖြစ်တတ်သည်’ ဟု ပြောသည်ဆိုပါစို့။ ဤစကားများမှာ ထိုသူအတွက် ကြီးမားသော နှစ်သိမ့်မှုတစ်ခု ဖြစ်သော်လည်း သင့်စိတ်ထားက ရိုးသားမှန်ကန်ခြင်း မရှိပေ။ သင်သည် ထိုသူ့အပေါ် ဝတ်ကျေတမ်းကျေ ဖြစ်နေသည်။ သူ့ကို ပို၍ စိတ်ချမ်းသာစေပြီး ဖြေသိမ့်ဖို့ရန်အတွက် သင်သည် သူ့အား ရိုးသားစွာ စကားပြောခြင်းကို ရှောင်ကြဉ်ခဲ့ပြီဖြစ်သည်။ သူ့အနေဖြင့် သူ၏ အပျက်သဘောဆောင်ခြင်းကို စွန့်ပစ်နိုင်ရန်အလို့ငှာ သင်သည် သူ့ကို အလေးအနက် ကူညီနေခြင်းမရှိသည့်အပြင် သူ၏ပြဿနာကို ထင်ထင်ရှားရှား ပြသခြင်းမရှိပေ။ သင်သည် ရိုးသားသော လူတစ်ဦး ပြုလုပ်သင့်သည့်အရာကို မပြုလုပ်ခဲ့သေးပေ။ သူ့အား နှစ်သိမ့်ရန်နှင့် သင်တို့အကြား ခပ်တန်းတန်းဖြစ်ခြင်း သို့မဟုတ် သဘောထားကွဲလွဲခြင်း မရှိအောင် သေချာစေဖို့ ကြိုးစားရန်အလို့ငှာ သင်သည် သူ့အပေါ် ဝတ်ကျေတမ်းကျေ ဖြစ်နေလျက်ရှိကာ ဤသည်မှာ ရိုးသားသော လူတစ်ဦးဖြစ်နေခြင်း မဟုတ်ချေ။ သို့ဆိုလျှင် ရိုးသားသော လူတစ်ဦးဖြစ်ရန်အတွက် ဤအခြေအနေမျိုးကို ကြုံတွေ့သောအခါ ဘာလုပ်သင့်သနည်း။ သင်သည် သူ့အား သင် တွေ့ရှိဖူးပြီး ဖော်ထုတ်ခဲ့ပြီးသောအရာကို ပြောပြရန်လိုသည်။ ‘ကျွန်ုပ်တွေ့ရှိဖူးသည့်အရာနှင့် တွေ့ကြုံဖူးသည့်အရာကို သင့်အား ပြောပြမည်။ ကျွန်ုပ်ပြောသည့်အရာ မှန်သည်၊ မှားသည်ကို သင်ဆုံးဖြတ်ပါ။ မှားလျှင် သင် လက်ခံစရာ မလိုပါ။ မှန်လျှင် သင် လက်ခံမည်ဟု မျှော်လင့်သည်။ သင့်အနေဖြင့် နားထောင်ရခက်ပြီး သင့်အား စိတ်ဆင်းရဲစေသည့်အရာတစ်ခုကို ကျွန်ုပ်ပြောပြပါက ယင်းကို ဘုရားသခင်ထံမှ သင် ခံယူနိုင်မည်ဟု ကျွန်ုပ်မျှော်လင့်သည်။ ကျွန်ုပ်၏ ရည်ရွယ်ချက်နှင့် ရည်မှန်းချက်မှာ သင့်ကို ကူညီရန်ဖြစ်သည်။ ဤအရေးကိစ္စကို ကျွန်ုပ် ရှင်းလင်းစွာ သိမြင်သည်။ သင်သည် အရှက်ခွဲခံရပြီဖြစ်ကာ သင့်ကို မည်သူမျှ ချီးပင့်မြှောက်စားမနေကြဟု သင်ခံစားရပြီး သင့်ကို အခြားလူတိုင်းက အထင်သေးသည်၊ သင်သည် တိုက်ခိုက်ခံနေရသည်၊ ထို့ပြင် သင်သည် မည်သည့်အခါမျှ ထိုသို့ မတရားသဖြင့် မခံရဖူးဟု ထင်သောကြောင့် ယင်းကို သင် လက်မခံနိုင်သည့်အပြင် အပျက်သဘောဆောင်လာခြင်းဖြစ်သည်။ ဤသည်မှာ အမှန်တကယ် ဖြစ်ပျက်နေသည့်အရာ ဟုတ်သလော၊ သင် မည်သို့ထင်သနည်း’ ဟူ၍ဖြစ်သည်။ ထိုအခါ ဤအရာကို ကြားရပြီးနောက် သူက ယင်းမှာ အမှန်တကယ်ဖြစ်သည့် အခြေအနေဖြစ်မှန်း ခံစားရလေသည်။ ဤသည်မှာ သင်၏ စိတ်နှလုံးထဲ၌ အမှန်တကယ်ရှိသည့် အရာပင်ဖြစ်သော်လည်း သင်သည် ရိုးသားသော လူတစ်ဦး မဟုတ်ပါက ယင်းကို သင် ပြောမည်မဟုတ်ပေ။ သင်က ‘ကျွန်ုပ်လည်း မကြာခဏ အပျက်သဘောဆောင်တတ်သည်’ ဟု ပြောကာ တစ်ဖက်လူက လူတိုင်း အပျက်သဘောဆောင်တတ်သည်ဟု ကြားရသောအခါ သူ့အနေဖြင့် အပျက်သဘောဆောင်သည်မှာ ပုံမှန်ဖြစ်သည်ဟု ထင်မှတ်ပြီး အဆုံးတွင် သူ၏ အပျက်သဘောဆောင်ခြင်းကို မစွန့်ပစ်တော့ချေ။ သင်သည် ရိုးသားသော လူတစ်ဦးဖြစ်ပြီး သူ့ကို ရိုးသားသော စိတ်ထားနှင့် ရိုးသားသော စိတ်နှလုံးဖြင့် ကူညီလျှင် သူ့အား သမ္မာတရားကို နားလည်ရန်နှင့် သူ၏ အပျက်သဘောဆောင်ခြင်းကို စွန့်ပစ်ရန်အတွက် ကူညီနိုင်မည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားသောသူလူတစ်ဦးကသာ စစ်မှန်သော လူသားပုံသဏ္ဌာန်အတိုင်း အသက်ရှင်နေထိုင်နိုင်သည်) “အပြင်ပန်းတွင် အကြီးစား မကောင်းမှုတစ်ခုခု ကျူးလွန်ထားခြင်း မရှိသည့်ပုံစံရှိသော်လည်း စင်စစ်အားဖြင့် အထူးပင် လှည့်စားတတ်ပြီး မယုံကြည်ရသော၊ ကိုယ်ကျင့်သီလ ကောင်းမွန်ခြင်းနှင့်ဆိုင်သော စကားများကို ပြောဆိုသော ‘လူကောင်းများ’ ဟုခေါ်ဆိုသောသူများ ကမ္ဘာလောကတွင် များစွာရှိသည်။ ၎င်းတို့သည် အခြေအနေကို ကြည့်ပြီး အလိုက်အထိုက်နေခြင်းတွင်၊ ချောမွေ့စွာ၊ ပါးနပ်စွာ စကားပြောဆိုခြင်းတွင် အလွန်ကျွမ်းကျင်သည်။ ၎င်းတို့သည် အယောင်ဆောင် လူကောင်းများ၊ ကြောင်သူတော်များဖြစ်သည်။ ၎င်းတို့သည် ကောင်းမွန်ယောင် ဟန်ဆောင်နေခြင်းသာဖြစ်သည်။ အလယ်အလတ်လမ်းကို လျှောက်သောသူတို့သည် အန္တရာယ်အများဆုံးလူများဖြစ်သည်။ ၎င်းတို့သည် မည်သူ့ကိုမျှ စိတ်ဆိုးအောင်မပြုလုပ်။ လည်ပြီး ပါးနပ်သည်။ အခြေအနေမျိုးစုံ၌ အလိုက်သင့်နေခြင်းတွင် ကျွမ်းကျင်ကြသည်။ မည်သူကမျှ ၎င်းတို့၏ အမှားများကို မမြင်နိုင်ကြပေ။ ၎င်းတို့သည် အသက်ရှင်နေသော စာတန်များကဲ့သို့ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လက်တွေ့လုပ်ဆောင်ခြင်းအားဖြင့်သာ သင်သည် ဖောက်ပြန်ပျက်စီးသော စိတ်သဘောထား၏ အချုပ်အနှောင်များကို ဖယ်ရှားပစ်နိုင်သည်) ဘုရားနှုတ်ကပတ်တော်တွေကနေ ကျွန်မ သိလိုက်တယ်။ တခြားလူတွေနဲ့ ကျွန်မ ဆက်ဆံတဲ့နေရာမှာ အားပေးတာ၊ မြှောက်ပင့်တာတွေပဲပြောပြီး ကျွန်မမြင်တဲ့ ပြဿနာတွေကို မထောက်ပြရင် အဲဒါက သူတို့ကို တကယ် ကူညီနေတာ မဟုတ်သလို လုံးဝ အကျိုးပြုမှာ မဟုတ်ဘူး။ အဲဒါက အလယ်အလတ်လမ်းစဉ်လိုက်တာ၊ ကောက်ကျစ်တဲ့ လူ့အကြိုက်လိုက်တဲ့သူတစ်ယောက် ဖြစ်တာဖြစ်တယ်လို့ ဘုရားက ပြောတယ်။ အဲဒါက လေနှင်ရာလိုက်တာ၊ လူတိုင်းကို အလိုဖြည့်တာဖြစ်ပြီး ဘယ်သူ့ကိုမှ စိတ်အနှောင့်အယှက်မပေးတာပဲ။ ဒါက အသက်ရှင်နေတဲ့ စာတန်တစ်ယောက်ဖြစ်နေတာပဲ။ ကျွန်မကိုယ်တိုင်ရဲ့ အပြုအမူကို သုံးသပ်တဲ့အခါ၊ ကျွန်မက ဘုရားဖော်ထုတ်တဲ့ လူစားမျိုး အတိအကျဖြစ်နေခဲ့တာကို တွေ့ရတယ်။ ဒင်ရွေးက အဲဒီတိုင်ကြားစာကို မဖြေရှင်းတဲ့အပြင် အလုပ်ကို ပြန်လုပ်ရမဲ့အချိန်မှာ၊ အဲဒါက အမြန်ပြန်လာလို့ရအောင် ကြိုးစားနေခဲ့လို့ ဖြစ်မှန်း ကျွန်မ သိခဲ့တယ်။ သူ့ပြဿနာကို ကျွန်မ ထောက်ပြပြီး သူ့ကိုယ်သူ သုံးသပ်အောင် ကူညီသင့်တယ်။ ဒါပေမဲ့ ကျွန်မက မထောက်ထားတတ်တဲ့အပြင် လူ့သဘာဝ မရှိဘူးလို့ သူပြောမှာစိုးခဲ့တယ်။ ဒါကြောင့် အားပေးတဲ့စကားတချို့ ပြောပြီး သူ့ကို နှစ်သိမ့်ဖို့ ကျွန်မရဲ့ ကျရှုံးမှုတွေအကြောင်းကိုတောင် ပြောပြခဲ့တယ်။ အဲဒီအရာအားလုံးပြောပြီးတဲ့နောက်မှာ သူက စိတ်မပျက်တော့ဘူး။ ပြီးတော့ သူ့ရဲ့ ဖောက်ပြန်ပျက်စီးတဲ့ စိတ်သဘောထားနဲ့ပတ်သက်လို့ သိပ်မသုံးသပ်ခဲ့ဘူး။ တခြားလူတွေကို ကူညီဖို့ မိတ်သဟာယထဲမှာ ကိုယ်ရေးကိုယ်တာ အတွေ့အကြုံတွေကို ပေါင်းစပ်တာ အဆင်ပြေပေမဲ့ တခြားလူတွေအနေနဲ့ သူတို့ကိုယ်သူတို့ သုံးသပ်ပြီး သိအောင် လမ်းပြဖို့ ကိုယ့်ရဲ့ ကျရှုံးမှုတွေနဲ့ ကိုယ့်ကိုယ်ကို သိတဲ့အသိတွေကို အဓိက အသုံးပြုသင့်တာလေ။ ဒါပေမဲ့ အဲဒါက ကျွန်မကိုယ်တိုင်ရဲ့ ကျရှုံးမှုတွေကို ဝေမျှပြီးတော့ ဖြစ်မြောက်အောင် ကျွန်မ ကြိုးစားနေခဲ့တဲ့အရာ မဟုတ်ဘူး။ ကျွန်မရဲ့ ရည်မှန်းချက်က ဒင်ရွေးကို နှစ်သိမ့်ဖို့ပဲ။ ဒီလိုနဲ့ သူက လူတိုင်း ညီတူညီမျှ ဖောက်ပြန်ပျက်စီးကြပြီး အမှားတွေက လုံးဝ ပုံမှန်ဖြစ်သလိုမျိုး ခံစားရအောင်ပေါ့။ အဲဒါက သူ့ကိုယ်သူ အလွန်အကျွံ လိုက်လျောအောင် မသိမသာ အခွင့်ပေးနေခဲ့တာပဲ။ အဲဒါက ဘုရားကို သက်သေခံတာ မဟုတ်ဘဲနဲ့ သူ့ကို အထင်အမြင်မှားစေတာပဲ။ ဒင်ရွေးက တခြားလူတွေနဲ့ ကောင်းကောင်း အလုပ်မလုပ်နိုင်ခဲ့တဲ့အပြင် လူတွေ၊ ကိစ္စတွေကို အမြဲတမ်း အလွန်အကျွံစိစစ်နေခဲ့တာကိုမြင်တော့၊ ဒါကို ကျွန်မက သူ့ကိုထောက်မပြခဲ့ဘူး၊ တခြားညီအစ်မရဲ့ ပြဿနာနဲ့ပတ်သက်လို့ သူနဲ့တောင် သဘောတူနေခဲ့တယ်။ အဲဒါမှ ကျွန်မရဲ့ ပုံရိပ်ကောင်းကို ကျွန်မ ကာကွယ်နိုင်မှာလေ။ သူ ဆိုးနေတာကို ကျွန်မမြင်တဲ့အခါ၊ သူ့ကို အဲဒီလိုနဲ့ပဲ ပြီးသွားခွင့်ပေးလိုက်တယ်။ အကျိုးဆက်အနေနဲ့ သူက သူကိုယ်တိုင်ရဲ့ ပြဿနာတွေကို မမြင်ခဲ့တဲ့အပြင်၊ သူ့ရဲ့ ဖောက်ပြန်ပျက်စီးတဲ့ စိတ်သဘောထားတွေထဲမှာ အသက်ရှင်ပြီးတော့ သူ့ကိုယ်သူ အလိုလိုက်ခဲ့တယ်။ အဲဒါက သူ့ကို ထိခိုက်နစ်နာစေတာ မဟုတ်လား။

နောက်ပိုင်းမှာ ဒီလိုပြောတဲ့ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်။ “ကောင်းမွန်သော လူ့သဘာဝ ရှိခြင်းအတွက် စံနှုန်းရှိရမည်။ ယင်းသည် အလယ်အလတ်လမ်းကြောင်းကို လျှောက်လှမ်းခြင်း၊ အခြေခံသဘောတရားများကို မလိုက်နာခြင်း၊ မည်သူကိုမျှ စိတ်အနှောင့်အယှက်မဖြစ်စေဖို့ ကြိုးပမ်းအားထုတ်မှု၊ သင် သွားသည့် နေရာတိုင်းတွင် မျက်နှာလို မျက်နှာရ လုပ်ခြင်း၊ သင် တွေ့ဆုံသည့် လူတိုင်းကို ပြေပြစ်စွာ ဆက်ဆံခြင်းနှင့် လူတိုင်းကို သင့်အား အကောင်းပြောစေခြင်းတို့ မပါဝင်ပေ။ ဤသည်မှာ စံနှုန်းမဟုတ်။ ထိုသို့ဆိုလျှင် မည်သည်မှာ စံနှုန်းဖြစ်သနည်း။ ဘုရားသခင်နှင့် သမ္မာတရားကို ကျိုးနွံနာခံနိုင်ခြင်း ဖြစ်သည်။ မိမိ၏တာဝန်၊ လူ၊ ဖြစ်ရပ်၊ အမှုအရာမျိုးစုံတို့ကို စည်းမျဉ်းများနှင့် တာဝန်သိစိတ်တို့ဖြင့် ချဉ်းကပ်ခြင်း ဖြစ်သည်။ ဤသည်မှာ အားလုံးမြင်နိုင်လောက်အောင် ရိုးရှင်းပေသည်။ လူတိုင်းက မိမိတို့၏စိတ်နှလုံးထဲတွင် ဤအရာနှင့်ပတ်သက်၍ ရှင်းလင်းကြသည်။ ထို့အပြင် ဘုရားသခင်က လူများ၏ စိတ်နှလုံးများကို စိစစ်ပြီး ၎င်းတို့၏အခြေအနေ တစ်ခုချင်းစီတိုင်းကို သိသည်။ ၎င်းတို့ မည်သူဖြစ်ပါစေ၊ မည်သူမျှ ဘုရားသခင်ကို မလှည့်စားနိုင်ပေ။ အချို့သော လူတို့သည် ကောင်းမွန်သော လူ့သဘာဝကို ၎င်းတို့ ပိုင်ဆိုင်ကြကြောင်း၊ ၎င်းတို့သည် အခြားသူများအကြောင်း မည်သည့်အခါမျှ မကောင်းမပြောကြောင်း၊ အခြားမည်သူမဆို၏ အကျိုးစီးပွားများကို မည်သည့်အခါမျှ မထိခိုက်စေကြောင်း အမြဲ ကြွားဝါကြပြီး အခြားသူများ၏ ပိုင်ဆိုင်မှုကို ၎င်းတို့ မည်သည့်အခါမျှ ငမ်းငမ်းတက်မလိုချင်ဖူးကြောင်း အခိုင်အမာ ပြောဆိုကြလေသည်။ အကျိုးစီးပွားနှင့်ပတ်သက်၍ ငြင်းခုံမှုဖြစ်သည့်အခါတွင် အခြားသူများကို အခွင့်ကောင်းယူခြင်းထက် ၎င်းတို့သာ ဆုံးရှုံးနစ်နာခံပြီး လူတိုင်းက သူတို့ကို လူကောင်းများဟု ထင်သည်ကို နှစ်သက်လေသည်။ သို့သော် ဘုရားသခင်၏ အိမ်တော်ထဲ၌ ၎င်းတို့၏တာဝန်ကို ထမ်းဆောင်နေချိန်တွင်၊ ၎င်းတို့သည် အစဉ် မိမိတို့ကိုယ်တိုင်အတွက် ကြံစည်လျက်၊ ဉာဏ်များကာ စိတ်မချရပေ။ ၎င်းတို့သည် မည်သည့်အခါတွင်မျှ ဘုရားသခင့်အိမ်တော်၏ အကျိုးကျေးဇူးများကို မတွေးကြ၊ ဘုရားသခင်က အရေးတကြီးဖြစ်သည်ဟု သဘောထားသောအရာကို အရေးတကြီးဖြစ်သည်ဟု ၎င်းတို့ လုံးဝ သဘောမထားကြ သို့မဟုတ် ဘုရားသခင် တွေးသကဲ့သို့ မတွေးကြပေ၊ ပြီးလျှင် ၎င်းတို့၏ တာဝန်များကို ထမ်းဆောင်ရန် ၎င်းတို့၏ ကိုယ်ပိုင် အကျိုးစီးပွားများကို လုံးဝ ဘေးမဖယ်ထားနိုင်ကြပေ။ ၎င်းတို့၏ အကျိုးစီးပွားများကို ၎င်းတို့ လုံးဝ မစွန့်လွှတ်ကြချေ။ ဆိုးယုတ်သောလူများက မကောင်းမှု ကျူးလွန်နေကြသည်ကို ၎င်းတို့ မြင်သည့်အချိန်တွင်ပင်၊ ထိုသူတို့ကို မဖော်ထုတ်ကြချေ။ ၎င်းတို့သည် မည်သည့်အခြေခံစည်းမျဉ်းများ တစ်ခုတလေမျှ မရှိကြပေ။ ဤသည်မှာ မည်သည့် လူ့သဘာဝမျိုးဖြစ်သနည်း။ ကောင်းသောလူ့သဘာဝမဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) တကယ် လူကောင်းတစ်ယောက်က သမ္မာတရားကို လက်ခံပြီး ဘုရားကို ကျိုးနွံနာခံနိုင်တယ်။ သူတို့က တာဝန်ယူတတ်ပြီး တာဝန်သိစိတ်ရှိကြတယ်။ စည်းမျဉ်းတွေကို ထိန်းသိမ်းပြီး အသင်းတော်အလုပ်ကို ကာကွယ်ကြတယ်။ တခြားလူတွေပေါ်လည်း သူတို့ ကိုယ်ကျင့်တရားကောင်းကြတယ်။ ညီအစ်ကို၊ ဒါမှမဟုတ် ညီအစ်မတစ်ယောက်ရဲ့ ပြဿနာတွေ၊ အပြစ်တွေကို မြင်တဲ့အခါ သင့်တော်တဲ့ မိတ်သဟာယနဲ့ အကူအညီပေးနိုင်ကြတယ်။ တစ်ယောက်ယောက်က စည်းမျဉ်းတွေကို ချိုးဖောက်ပြီး အသင်းတော်အလုပ်ကို ဆိုးဆိုးရွားရွား နှောင့်ယှက်၊ ဖျက်ဆီးရင်၊ သူတို့လုပ်သင့်တဲ့အတိုင်း အဲဒီလူကို ပြုပြင်ပြီး ဖော်ထုတ်နိုင်ကြတယ်။ ခံစားချက်နဲ့ အဲဒီလူ စိတ်ဆုံးသွားမှာကြောက်တဲ့စိတ်နဲ့ မပြုမူကြဘဲနဲ့ စည်းမျဉ်းတွေကို ထိန်းသိမ်းပြီး အသင်းတော်အလုပ်ကို ကာကွယ်နိုင်ကြတယ်။ အဲဒါက တကယ်ကို လူ့သဘာဝကောင်းရှိတာပဲ။ လူတစ်ယောက်ကို သူ့အမှားတွေအတွက် မပြုပြင်တာ၊ သူ့အားနည်းချက်တွေကို မဖော်ထုတ်တာ၊ ဒါမှမဟုတ် အဲဒီလူကို စိတ်အနှောင့်အယှက်မပေးတာက လူ့သဘာဝကောင်းနဲ့ နားလည်မှုရှိတဲ့ လူတစ်ယောက်ဖြစ်ခြင်းဖြစ်တယ်လို့ ကျွန်မ တွေးလေ့ရှိခဲ့တယ်။ ဘယ်သူနဲ့ ကျွန်မ အဆက်အဆံလုပ်ရပါစေ၊ ကျွန်မစကားတွေက နှစ်သိမ့်မှုပေးပြီး ချိုသာအောင် နှစ်နဲ့ချီပြီး အမြဲတမ်းပဲ ရွေးပြောခဲ့တယ်။ ကျွန်မက ကျိုးကြောင်းသင့်ပြီး နားလည်မှုရှိတယ်လို့ တခြားလူတွေ ခံစားအောင် ဘယ်လိုလုပ်ရမလဲဆိုတာကို အမြဲ စဉ်းစားခဲ့တယ်။ သူတို့ရဲ့ စိတ်အခြေအနေကို လိုက်လျောပေးပြီး အားရစရာကောင်းတာတွေ ပြောပြီးတော့ပေါ့။ တခြားလူတွေရဲ့ တာဝန်တွေမှာ ကျွန်မ တွေ့တဲ့ သူတို့ ပြဿနာတွေကို ကျွန်မ တိုက်ရိုက်မထောက်ပြခဲ့တဲ့အပြင်၊ သူတို့ကို လှည့်စားဖို့ ကြားကောင်းတဲ့၊ နှစ်သိမ့်စရာဖြစ်တဲ့ အရာတွေကိုတောင် ပြောခဲ့တယ်။ ဒါမှမဟုတ် တော်တော်ကို နူးနူးညံ့ညံ့ပြောခဲ့တယ်။ လူ့သဘာဝကောင်းရှိပြီး ပေါင်းသင်းဆက်ဆံရ လွယ်တဲ့အတွက် လူတိုင်းက ကျွန်မကို ချီးမွမ်းကြတယ်။ ကျွန်မကိုယ်ကျွန်မ လူကောင်းတစ်ယောက်လို မြင်ပြီး ဂုဏ်ယူခဲ့တယ်။ ဘုရားနှုတ်ကပတ်တော်တွေရဲ့ ဖော်ထုတ်မှုကနေ ကျွန်မ သဘောပေါက်လိုက်တယ်။ နှစ်နဲ့ချီပြီး ကျွန်မ လူကောင်းတစ်ယောက်ဖြစ်တယ်လို့ ကျွန်မတွေးခဲ့ပုံတွေက တကယ်တော့ လောကီ ဆက်ဆံရေးတွေအတွက် စာတန်ရဲ့ အတွေးအခေါ်တွေဖြစ်ခဲ့တာပဲ။ ကျွန်မမှာ လူ့သဘာဝကောင်းရှိပုံရခဲ့တယ်။ ကျွန်မက လိုက်လျောတတ်ပြီး ဘယ်သူ့ကိုမှ စိတ်ဆိုးအောင်မလုပ်ဘူး။ ကျွန်မ လူတိုင်းနဲ့ သင့်မြတ်အောင် နေခဲ့တယ်။ ဒါပေမဲ့ ကျွန်မရဲ့ စိတ်နှလုံးထဲမှာ ကျွန်မရဲ့ ကိုယ်ကျိုးစီးပွားတွေကိုပဲ စဉ်းစားခဲ့တယ်။ ကျွန်မအလုပ်နဲ့ တခြားလူရဲ့ အသက်ဝင်ရောက်မှုအပေါ် ကျွန်မ လုံးဝ တာဝန်မဲ့ခဲ့တယ်။ ကျွန်မ နည်းနည်းမှ လူကောင်းတစ်ယောက် မဟုတ်ခဲ့ဘူး။ ကျွန်မက တစ်ကိုယ်ကောင်းဆန်တယ်၊ ဆိုးတယ်၊ လှည့်စားတတ်တဲ့ လူ့အကြိုက်လိုက်တဲ့သူ၊ အယောင်ဆောင် သဘောကောင်းတဲ့လူတစ်ယောက်ပဲ။ လူ့သဘာဝကောင်းရှိတာနဲ့ပတ်သက်လို့ ကျွန်မ ဝါကြွားပြီး ကိုယ့်ကိုယ်ကို လူကောင်းတစ်ယောက်လို့ စဉ်းစားခဲ့ပုံကို တွေးကြည့်တဲ့အခါ၊ ကျွန်မ တကယ်ကို အရမ်းအရှက်မဲ့ခဲ့တာပဲ။ ဒါကို သဘောပေါက်တဲ့အခါ ကျွန်မ ဆုတောင်းခဲ့တယ်။ “ဘုရားသခင်၊ ကိုယ်တော်ရဲ့ နှုတ်ကပတ်တော်တွေက တကယ် လူ့သဘာဝကောင်းက ဘာလဲဆိုတာကို ကျွန်မကို ပြလိုက်ပါပြီ။ ကျွန်မ သမ္မာတရားကို လက်တွေ့လုပ်ပြီး လူ့သဘာဝကောင်းရှိတဲ့ လူတစ်ယောက် ဖြစ်ချင်ပါတယ်”လို့ပေါ့။

နောက်ကျတော့ အသင်းတော်က ယုံကြည်သူသစ်တွေကို ရေလောင်းပေးဖို့ ချန်လင်းနဲ့လီယူးတို့နှစ်ယောက်ကို ကျွန်မနဲ့ တွဲလုပ်ခိုင်းခဲ့တယ်။ မကြာခင်မှာပဲ ကျွန်မ သိလိုက်ရတယ်။ လီယူးက သူ့တာဝန်မှာ ဝတ်ကျေတမ်းကျေဖြစ်ပြီး တာဝန်မဲ့တယ်။ သူက အသင်းတော်အလုပ်ကို ကြန့်ကြာစေပြီး ကိုယ်ရေးကိုယ်တာ ကိစ္စတွေနဲ့ ခဏခဏ အလုပ်များခဲ့တယ်။ ချန်လင်းနဲ့ ကျွန်မက သူ့ကို မိတ်သဟာယပြုခဲ့တယ်၊ အသင်းတော်အလုပ် မနှောင့်နှေးအောင် ကိစ္စတွေကို ဦးစားပေးလုပ်ခိုင်းခဲ့ကြတယ်။ အံ့ဩစရာက အဲဒါကို သူ လက်မခံခဲ့ဘဲ ဆင်ခြေတွေပေးပြီး ဒေါသထွက်ခဲ့တာပဲ။ ချန်လင်းက သူ့ မိတ်သဟာယနဲ့ လီယူရဲ့ ပြဿနာအပေါ် စိစစ်တာတွေထဲကို ဘုရားနှုတ်ကပတ်တော်တွေ ပေါင်းစပ်ခဲ့တယ်။ ဒါပေမဲ့ လီယူးက ကိုယ့်ကိုယ်ကို သိတဲ့အသိ ဘာမှမရှိခဲ့ဘူး။ သူ့မှာ ဝိညာဉ်ရင့်ကျက်မှု ကင်းမဲ့ပြီး သမ္မာတရားကို လက်တွေ့မလုပ်နိုင်ဘူးလို့ ပြောတယ်။ သူအဲဒီလိုပြုမူတာကိုမြင်တော့ သူ့ပြဿနာတွေကို ကျွန်မ ဆက်စိစစ်နေရင်၊ ကျွန်မက တောင်းဆိုနေတယ်၊ ကျွန်မမှာ လူ့သဘာဝကောင်းမရှိတဲ့အပြင် သူ့ကို ဘောင်ခတ်နေတယ်လို့ သူ သေချာပေါက် ပြောမှာပဲလို့ ကျွန်မ တွေးမိတယ်။ ကျွန်မတို့ ဆက်ပြီး ကောင်းကောင်း အဆင်ပြေအောင်လို့ သူ့ကို ကျွန်မ မဖော်ထုတ်သင့်ဘူးလို့ ခံစားရတယ်။ ဒါကြောင့် သူ့ကို ကျွန်မ ယဉ်ယဉ်ကျေးကျေးနဲ့ အားပေးခဲ့တယ်။ “အစ်မရဲ့ ဝိညာဉ်ရင့်ကျက်မှုက ငယ်ပြီး ကျွန်မတို့ နားလည်ပေးလို့ရပါတယ်။ နောင်မှာ အလုပ်ကိုသာ မကြန့်ကြာစေနဲ့ပေါ့”ဆိုပြီးပေါ့။ အဲဒီလို ကျွန်မပြောတော့ လီယူးရဲ့ တွန့်နေတဲ့ မျက်ခုံးတွေက ပြေလျော့သွားပြီး သူအရင်လောက် စိတ်မကောင်းမဖြစ်တော့ဘူး။ အဲဒီနောက်မှာ သူက ကျွန်မအပေါ် တကယ်ကို ဖော်ဖော်ရွေရွေ ဖြစ်လာခဲ့တယ်။ ကျွန်မ အရမ်းဝမ်းသာပြီး မိတ်သဟာယအတွက် ကောင်းတဲ့ နည်းလမ်းတစ်ခု ရှိခဲ့တာပဲလို့ ခံစားခဲ့တယ်။ သူ့ပြဿနာကို ကျွန်မ ထောက်ပြခဲ့ပေမဲ့ ကျွန်မအပေါ် သူ အကောင်းမြင်နေတုန်းပဲလေ။ နောက်ပိုင်းမှာ လီယူးက သူ့တာဝန်မှာ တာဝန်ခံယူစိတ် မရှိဖြစ်နေတုန်းပဲဖြစ်ပြီး၊ ချန်လင်းကို အရမ်းတောင်းဆိုလွန်းတယ်လို့ ပြောပြီး သူ့အပေါ် အမြင်တောင်စောင်းလာခဲ့တယ်။ ချန်လင်းက ကျွန်မရဲ့ ပြဿနာကို ထောက်ပြခဲ့တယ်။ “တခြားနေ့တုန်းက လီယူးနဲ့ပတ်သက်လို့ အစ်မ မိတ်သဟာယရဲ့ သဘာဝက ဘာလဲဆိုတာ အစ်မသိလား။ ကျွန်မတို့က သူ့ကိုယ်သူ သိအောင် သူ့ကိုယ်သူ သုံးသပ်ပြီး နောင်တရအောင် ကူညီပေးဖို့ သူနဲ့ မိတ်သဟာယပြုခဲ့ကြတာလေ။ ဒါပေမဲ့ အစ်မ အပြီးသတ်ပြောလိုက်တဲ့အရာက သူ့ကို သုံးသပ်အောင် မကူညီခဲ့ရုံမက သူ့အပေါ် ကျွန်မ အရမ်းတောင်းဆိုနေတဲ့အချိန်မှာ အစ်မက နားလည်မှုရှိတယ်လို့လည်း သူ့ကို ထင်စေခဲ့တယ်။ အဲဒီလို လုပ်တာက နှောင့်ယှက်တတ်တဲ့၊ လျော့ပေါ့သွားစေတဲ့ သဘာဝရှိပြီး သူ့ကို လုံးဝ အကူအညီမဖြစ်ခဲ့ဘူး”တဲ့။ ချန်လင်းရဲ့ စကားတွေက ကျွန်မအတွက် စိတ်ပျက်စရာဖြစ်ခဲ့တယ်။ စိတ်ဆင်းရဲနေရင်းနဲ့ ဘုရားဆီကျွန်မ ဆုတောင်းခဲ့တယ်။ “ဘုရားသခင်၊ ပြုပြင်ခြင်းနဲ့ ရင်ဆိုင်ရတဲ့အခါ ဒီကိစ္စရဲ့ ဆိုးရွားမှုကို ကျွန်မ သဘောမပေါက်ခဲ့ပါဘူး။ ဒါပေမဲ့ နေ့တိုင်း ကျွန်မ ကြုံရသမျှကို ကိုယ်တော် ခွင့်ပြုတာဖြစ်မှန်း ကျွန်မ သိပါတယ်။ ကျေးဇူးပြုပြီး ကျွန်မကိုယ်ကျွန်မ သိအောင် ဉာဏ်အလင်းပေးပြီး လမ်းပြပါ”လို့ပေါ့။

အဲဒီနောက်မှာ ဘုရားနှုတ်ကပတ်တော်တစ်ပိုဒ် ကျွန်မ ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူတို့ကို ထိန်းချုပ်ရန် အန္တိခရစ်များ အသုံးပြုသည့် ပထမ နည်းနိဿယမှာ ၎င်းတို့၏ စိတ်နှလုံးများကို စည်းရုံးသိမ်းသွင်းခြင်း ဖြစ်၏။ လူတို့၏ စိတ်နှလုံးများကို စည်းရုံးသိမ်းသွင်းရန်အတွက် နည်းလမ်းမည်မျှ ရှိသနည်း။ နည်းလမ်းတစ်ခုမှာ အကူအညီလေးများဖြင့် ၎င်းတို့ကို ဆွဲဆောင်သိမ်းသွင်းခြင်း ဖြစ်သည်။ တစ်ခါတစ်ရံ အန္တိခရစ်များက လူတို့ကို ကောင်းမွန်သည့်အရာများ ပေးကြသည်။ တစ်ခါတစ်ရံ ၎င်းတို့ကို ချီးမွမ်းကြသည်။ တစ်ခါတစ်ရံ ၎င်းတို့ကို ကတိလေးများ ပေးကြသည်။ ထို့ပြင် တစ်ခါတစ်ရံ တာဝန်အချို့က လူတို့ကို ထင်ရှားကျော်ကြားအောင် ထောက်ကူပေးနိုင်ကြောင်း၊ သို့မဟုတ် ဤတာဝန်များက လုပ်ဆောင်သောသူ မည်သူမဆိုအတွက် အကျိုးကျေးဇူးများကို ဖြစ်စေနိုင်ပြီး လူတိုင်းအား သူ့ကို အထင်ကြီးလေးစားအောင် လုပ်စေနိုင်သည်ဟု အခြားသူများက ထင်မှတ်ကြောင်း အန္တိခရစ်များက သိမြင်ပြီး ၎င်းတို့ စည်းရုံးသိမ်းသွင်းလိုသော သူတို့အား ဤတာဝန်များကို ပေးကြသည်။...လူအချို့သည် အလွန်အကျွံ ခံစားချက်ပြင်းပြတတ်ကြပြီး ၎င်းတို့သည် မိမိတို့၏တာဝန်ကို လုပ်ဆောင်သောအခါ ခံစားချက်များ၏ ဘောင်ခတ်ခြင်းကို အမြဲတမ်း ခံရသည့်အပြင် ၎င်းတို့၏ခေါင်းဆောင်ကလည်း ‘ဤသည်မှာ သင်၏ သေးငယ်သော ဝိညာဉ်ရင့်သန်မှုကြောင့် ဖြစ်ပြီး ကိစ္စမရှိ’ဟု ပြောလေသည်။ လူအချို့သည် ပျင်းရိပြီး ၎င်းတို့၏တာဝန်၌ သစ္စာမစောင့်သိသော်လည်း ၎င်းတို့၏ခေါင်းဆောင်က ၎င်းတို့ကို ပြစ်တင်ရှုတ်ချခြင်း မရှိပေ။ ထိုအစား ထိုလူတို့ကို ကျေနပ်စေရန်နှင့် ၎င်းတို့က ကြင်နာတတ်သည်ဟု ပြောရန်သာမက မိမိတို့သည် အဘယ်မျှ နားလည်မှုရှိပြီး ချစ်ခင်ကြင်နာတတ်ကြောင်းကို ၎င်းတို့အား ပြရန်အတွက် အချိန်တိုင်းတွင် ၎င်းတို့ကြားချင်သည့် သာယာနာပျော်ဖွယ် အရာများကို ပြောကြသည်။ ထိုလူတို့က ‘ကျွန်ုပ်တို့၏ ခေါင်းဆောင်သည် ချစ်ခင်ကြင်နာတတ်သော မိခင်တစ်ဦးနှင့် တူသည်။ သူသည် ကျွန်ုပ်တို့အပေါ် အမှန်တကယ် ချစ်ခြင်းမေတ္တာ ရှိသည်။ သူသည် အမှန်ပင် ဘုရားသခင်ကို ကိုယ်စားပြုပါသည်။ သူသည် အမှန်တကယ် ဘုရားသခင်ထံမှ လာခြင်းဖြစ်သည်’ဟု တွေးထင်ကြသည်။ ဤအရာ၌ ထုတ်ဖော်မပြောသော သွယ်ဝိုက်ညွှန်းဆိုချက်မှာ ၎င်းတို့၏ ခေါင်းဆောင်သည် ဘုရားသခင်ကိုယ်စား စကားပြောသူအဖြစ် ပြုမူလုပ်ဆောင်နိုင်သည်၊ သူက ဘုရားသခင်ကို ကိုယ်စားပြုနိုင်သည် ဟူ၍ဖြစ်သည်။ ဤသည်မှာ ဤခေါင်းဆောင်၏ ရည်မှန်းချက်ပန်းတိုင် ဟုတ်သလော။ ယင်းသည် ထိုမျှ ရှင်းလင်းကောင်း ရှင်းလင်းမည် မဟုတ်သော်လည်း သူ၏ ရည်မှန်းချက်များထဲမှ တစ်ခုမှာ သိသာထင်ရှား၏။ သူသည် အခြားသူများအား ထောက်ထားညှာတာသည့်၊ လူတို့၏ အားနည်းချက်များကို စာနာတတ်ပြီး ၎င်းတို့၏ စိတ်နှလုံးအား အလွန်ပင် နားလည်တတ်သည့် နှစ်သက်ဖွယ်ကောင်းသော ခေါင်းဆောင်တစ်ဦးဖြစ်ကြောင်း လူတို့အား ပြောစေမည် ဖြစ်သည်။ အသင်းတော်ခေါင်းဆောင်တစ်ဦးသည် ညီအစ်ကိုများ သို့မဟုတ် ညီအစ်မများက မိမိတို့၏ တာဝန်များအား ဝတ်ကျေတမ်းကျေ ဆောင်ရွက်နေသည်ကို ၎င်းတို့မြင်တွေ့ရသောအခါ ၎င်းတို့အား ပြစ်တင်မောင်းမဲခြင်း ပြုသင့်သော်ငြားလည်း ပြုကောင်းပြုကြမည် မဟုတ်ချေ။ ဘုရားအိမ်တော်၏ အကျိုးစီးပွား ထိခိုက်နစ်နာစေသည်ကို ၎င်းတို့ ရှင်းရှင်းလင်းလင်း မြင်သည့်အခါ ၎င်းတို့သည် စိတ်ဝင်စားခြင်းမရှိ သို့မဟုတ် မည်သည့် မေးမြန်းစုံစမ်းခြင်းကိုမျှ မပြုသည့်အပြင် အခြားသူများအား စိတ်အနှောင့်အယှက် တစ်စက်မျှပင် မဖြစ်စေကြပေ။ ၊အမှန်မှာမူ ၎င်းတို့သည် လူများ၏ အားနည်းချက်များကို အမှန်တကယ် ထည့်တွက်စဉ်းစားနေခြင်း မဟုတ်ပေ။ ထိုအစား ၎င်းတို့၏ ရည်ရွယ်ချက်နှင့် ရည်မှန်းချက်ပန်းတိုင်က လူတို့၏ စိတ်နှလုံးများကို စည်းရုံးသိမ်းသွင်းဖို့ ဖြစ်သည်။ ၎င်းတို့သည် ‘ဤအရာကို ငါ ပြုလုပ်ပြီး မည်သူကိုမျှ စိတ်အနှောင့်အယှက် မဖြစ်စေသရွေ့ ငါသည် ခေါင်းဆောင်ကောင်းတစ်ဦးဖြစ်သည်ဟု ၎င်းတို့ ထင်ကြလိမ့်မည်။ ၎င်းတို့သည် ငါနှင့်သက်ဆိုင်၍ ကောင်းမွန်၊ မြင့်မားသည့် ထင်မြင်ချက်တစ်ခု ရှိကြလိမ့်မည်။ ငါ့ကို ၎င်းတို့ သဘောကျကာ နှစ်သက်ကြလိမ့်မည်’ ဟူ၍ ကောင်းစွာ သိရှိကြလေသည်။ ဘုရားအိမ်တော်၏ အကျိုးစီးပွားအား မည်မျှ ထိခိုက်နစ်နာစေသည်ဖြစ်စေ သို့မဟုတ် ဘုရားသခင် ရွေးချယ်ထားသော လူများ၏ အသက်ဝင်ရောက်မှုကို မည်မျှကြီးမားသော ဆုံးရှုံးမှုများ ဖြစ်ပျက်သည်ဖြစ်စေ သို့မဟုတ် ၎င်းတို့၏ အသင်းတော်အသက်တာသည် မည်မျှကြီးမားစွာ နှောင့်ယှက်ခံရသည်ဖြစ်စေ ၎င်းတို့ ဂရုမစိုက်ချေ။ ၎င်းတို့သည် ၎င်းတို့၏ စာတန်ဆန်သော အတွေးအခေါ်ကိုပင် မလျှော့တမ်း ထားရှိပြီး မည်သူ့ကိုမျှ မစော်ကားကြချေ။ ၎င်းတို့၏ စိတ်နှလုံးများထဲတွင် မည်သည့်အခါတွင်မျှ မိမိကိုယ်ကိုယ် အပြစ်တင်မှု တစ်ခုမျှ မရှိကြပေ။ တစ်စုံတစ်ဦးက နှောင့်ယှက်မှုများနှင့် အဖျက်အမှောင့်လုပ်ခြင်းများ ဖြစ်စေသည်ကို ၎င်းတို့မြင်သည့်အခါ အလွန်ဆုံးအနေဖြင့် ၎င်းတို့သည် ယင်းနှင့်ပတ်သက်၍ ထိုသူ့ကို စကားအနည်းငယ်မျှ ပြောကောင်းပြောမည်ဖြစ်ပြီး ထိုပြဿနာကို ဘေးချိတ်ရန် ကြိုးစားပြီးနောက် အဆုံးသတ်လိုက်သည်။ ၎င်းတို့သည် ထိုလူကို သမ္မာတရားအပေါ် မိတ်သဟာယပြုခြင်း သို့မဟုတ် ထိုပြဿနာ၏ အနှစ်သာရကို ထောက်ပြခြင်း ရှိမည်မဟုတ်ပေ။ ထိုသူ၏ အခြေအနေအား စိတ်ဖြာလေ့လာဆွေးနွေးခြင်းကို သာ၍ပင် လုပ်မည် မဟုတ်သည့်အပြင် ၎င်းတို့သည် ဘုရားသခင်၏ ရည်ရွယ်ချက်များက မည်သည့်အရာဖြစ်သည်ကို မိတ်သဟာယပြုခြင်း လုံးဝ ရှိမည် မဟုတ်ပေ။ အယောင်ဆောင် ခေါင်းဆောင်တစ်ဦးသည် လူတို့ မကြာခဏ ပြုလုပ်သည့် အမှားများ သို့မဟုတ် လူများ မကြာခဏ ထုတ်ဖော်သည့် ဖောက်ပြန်ပျက်စီးသော စိတ်သဘောထားများကို မည်သည့်အခါမျှ ဖော်ထုတ်ခြင်း သို့မဟုတ် စိတ်ဖြာလေ့လာဆွေးနွေးခြင်း မရှိပေ။ ၎င်းတို့သည် မည်သည့် တကယ့်ပြဿနာကိုမျှ မဖြေရှင်းဘဲ၊ ထိုအစား လူများ၏ မှားယွင်းသော လက်တွေ့လုပ်ဆောင်မူများနှင့် ဖောက်ပြန်ပျက်စီးမှု ထုတ်ဖော်ခြင်းများကို အစဉ်သဖြင့် အလိုလိုက်ကြသည်။ ပြီးလျှင် လူတို့သည် မည်မျှ အပျက်သဘောဆောင်ပါစေ၊ အားနည်းပါစေ ၎င်းတို့သည် ဤအရာကို အလေးအနက် မထားကြချေ။ ၎င်းတို့သည် အချို့သော စကားများနှင့် အယူဝါဒများကို ဟောပြောရုံမျှ ဟောပြောပြီး ထိုအခြေအနေကို ကိုင်တွယ်ဖြေရှင်းဖို့အတွက် ဝတ်ကျေတမ်းကျေ ပုံစံဖြင့် တိုက်တွန်းအားပေးခြင်း စကားအနည်းငယ် ပြောရုံမျှပြောလျက် သဟဇာတဖြစ်ခြင်းကို ထိန်းသိမ်းဖို့ ကြိုးစားလေသည်။ အကျိုးဆက်အနေဖြင့် ဘုရားသခင် ရွေးချယ်ထားသော လူများသည် မိမိတို့ကိုယ်ကို မည်သို့ ပြန်လည်သုံးသပ်ရမည်ကိုလည်းကောင်း၊ မိမိတို့ကိုယ်ကို မည်သို့ သိနားလည်ရမည်ကိုလည်းကောင်း မသိကြချေ။ ၎င်းတို့သည် မိမိတို့ထုတ်ဖော်သည့် မည်သည့် ဖောက်ပြန်ပျက်စီးသော စိတ်သဘောထားများကိုအတွက်မျှ ဖြေရှင်းချက် မရှိသည့်အပြင် ၎င်းတို့သည် အသက်ဝင်ရောက်မှု တစ်စုံတစ်ရာမရှိဘဲ စကားများ၊ အယူဝါဒများ၊ အယူအဆများနှင့် စိတ်ကူးများအလယ်တွင် အသက်ရှင်ကြသည်။ ၎င်းတို့၏ စိတ်နှလုံးများထဲ၌ ‘ငါတို့၏ခေါင်းဆောင်သည် ငါတို့၏ အားနည်းချက်များအတွက် ဘုရားသခင်ထက်ပင် ပို၍များသော နားလည်မှုရှိသည်။ ငါတို့၏ဝိညာဉ်ရင့်ကျက်မှုသည် ဘုရားသခင်၏ သတ်မှတ်ချက်များအတိုင်း အသက်ရှင်ဖို့အတွက် အလွန်သေးငယ်သည်။ ငါတို့သည် ငါတို့ခေါင်းဆောင်၏ သတ်မှတ်ချက်များကို ဖြည့်ဆည်းရန်သာ လိုအပ်သည်။ ငါတို့၏ခေါင်းဆောင်ကို ကျိုးနွံနာခံခြင်းအားဖြင့် ငါတို့သည် ဘုရားသခင်ကို ကျိုးနွံနာခံနေခြင်း ဖြစ်သည်။ အထက်က ငါတို့၏ခေါင်းဆောင်ကို ရာထူးမှဖြုတ်ချသည့် နေ့ရက်ရောက်လာပါက ငါတို့၏ သဘောထားကို သိအောင်ထုတ်ပြောမည်။ ငါတို့ ခေါင်းဆောင်ကို ဆက်ထားရှိဖို့နှင့် သူ့ကို ဖြုတ်ချခြင်းမှ တားဆီးဖို့ ငါတို့သည် အထက်နှင့်ညှိနှိုင်းရမည်ဖြစ်ပြီး ၎င်းတို့အား ငါတို့၏ တောင်းဆိုမှုကို လက်ခံသဘောတူအောင် ဖိအားပေးရမည်။ ဤသည်မှာ ငါတို့၏ခေါင်းဆောင်ကို တရားမျှတစွာ ဆက်ဆံသည့် ပုံစံဖြစ်ပေသည်’ ဟုပင် ထင်မြင်ယူဆကြသည်။ လူများသည် ၎င်းတို့၏စိတ်နှလုံးထဲတွင် ထိုသို့သော အတွေးများရှိသည့်အခါ၊ ၎င်းတို့၌ ခေါင်းဆောင်နှင့် ထိုသို့သော ဆက်ဆံရေးတစ်ခုကို တည်ဆောက်ထားပြီး ၎င်းတို့၏ခေါင်းဆောင်အပေါ် ဤသို့သော မှီခိုမှု၊ အားကျမှု၊ ကိုးကွယ်ခြင်းတို့ ၎င်းတို့၏ စိတ်နှလုံးများထဲတွင် ပေါ်ထွက်လာပြီးသည့်အခါ ၎င်းတို့သည် ဤခေါင်းဆောင်အပေါ် သာ၍ပင် ကြီးမားသော ယုံကြည်ခြင်း ရှိလာကြလေသည်။ ထို့ပြင် ၎င်းတို့သည် ဘုရားသခင်၏ နှုတ်ကပတ်တော်များ၌ သမ္မာတရားကို ရှာဖွေခြင်းထက် ထိုခေါင်းဆောင်၏ စကားများကို အမြဲတမ်း နားထောင်လိုကြသည်။ ထိုသို့သော ခေါင်းဆောင်သည် လူများ၏ စိတ်နှလုံးများထဲ၌ ဘုရားသခင်၏ နေရာကို ယူပြီးလုနီးပါး ဖြစ်လေသည်။ ခေါင်းဆောင်တစ်ဦးသည် ဘုရားသခင် ရွေးချယ်ထားသော လူများနှင့် ထိုသို့သော ဆက်ဆံရေးကို ထိန်းသိမ်းထားလိုပါက၊ ၎င်းတို့၏ စိတ်နှလုံးထဲတွင် ဤအရာမှ ပျော်ရွှင်မှု ခံစားချက်တစ်ခု ရရှိပါက၊ ဘုရားသခင် ရွေးချယ်ထားသောလူများသည် ၎င်းတို့ကို ဤကဲ့သို့ ဆက်ဆံသင့်သည်ဟု ယုံကြည်ပါက၊ ဤခေါင်းဆောင်နှင့် ပေါလုကြားတွင် ကွာခြားချက်မရှိသည့်အပြင် ၎င်းတို့သည် အန္တိခရစ်တစ်ဦး၏ လမ်းကြောင်းပေါ် ခြေချမိနှင့်ပြီးဖြစ်သည်။ ထို့ပြင် ဘုရားသခင် ရွေးကောက်ထားသော လူတို့သည် ဤအန္တိခရစ်၏ အထင်အမြင်မှားစေခြင်းကို ခံခဲ့ရပြီးသားဖြစ်ကာ ပိုင်းခြားသိမြင်နိုင်စွမ်း လုံးဝ ကင်းမဲ့ကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁- လူတို့ကို စည်းရုံးရန် ၎င်းတို့ကြိုးစားကြသည်) အန္တိခရစ်တွေကို အရမ်းစက်ဆုပ်စရာကောင်းပြီး ကောက်ကျစ်ဆိုးယုတ်တဲ့သူအနေနဲ့ ဘုရားက ဖော်ထုတ်တယ်။ တခြားလူတွေရဲ့ နှလုံးသားမှာ သူတို့နေရာကို ခိုင်ခံ့စေဖို့အတွက်၊ လူတွေကို သူတို့ လုံးဝ စိတ်အနှောင့်အယှက်မပေးဘူး။ တစ်ယောက်ယောက် စည်းမျဉ်းတွေကို ချိုးဖောက်တာ သူတို့ သတိပြုမိရင်၊ ပြဿနာကို ဖြေရှင်းဖို့ သမ္မာတရားကို မိတ်သဟာယမပြုကြဘူး၊ ဒါမှမဟုတ် အဲဒါကို ဖော်ထုတ်ပြီး မတားဆီးကြဘူး။ ဒီအစား သူတို့ကို တခြားလူတွေ ကြိုက်အောင်၊ သူတို့က ချစ်ခင်တတ်တယ်၊ နားလည်ပေးတယ်၊ ခွင့်လွှတ်တတ်တယ်လို့ ထင်အောင် တခြားလူတွေက အားပေးတာကိုရဖို့ ကောင်းတာတွေကို ပြောကြတယ်။ ဘုရားနှုတ်ကပတ်တော်ကိုကျတော့ အတိုက်အခံလုပ်ပြီး မကြိုက်ကြဘူး။ ပြီးတော့ ဘုရားနှုတ်ကပတ်တော်တွေကို လက်တွေ့မလုပ်ဘူး၊ မဝင်ရောက်ကြဘူး။ အန္တိခရစ်တွေက တခြားလူတွေကို သူတို့ကိုယ်တိုင်ရှေ့ ခေါ်ဆောင်တယ်။ ကျွန်မလုပ်ရပ်တွေရဲ့ သဘာဝက အန္တိခရစ်တစ်ယောက်အတိုင်းပဲ ဖြစ်ခဲ့ပုံကို ကျွန်မ သုံးသပ်မိတယ်။ ညီအစ်ကို မောင်နှမတွေရဲ့ တာဝန်တွေမှာ အမှားတွေကို ကျွန်မ ရှင်းရှင်းလင်းလင်း မြင်ခဲ့တယ်။ ဆိုးရွားပြီး အသင်းတော်အလုပ်ကို ထိခိုက်နှင့်ပြီးသားဖြစ်တဲ့ အမှားတချို့ကိုတောင်မှပေါ့။ ဒါကြောင့် ကျွန်မ အဲဒါတွေကို ထောက်ပြခဲ့သင့်တာလေ။ အဲဒါဆိုရင် သူတို့က ပြဿနာရဲ့ အနှစ်သာရနဲ့ သူ့ရဲ့ ပြင်းထန်တဲ့ အကျိုးဆက်တွေကို မြင်ပြီး အမြန် နောင်တရနိုင်ကြမှာလေ။ ဒါပေမဲ့ ကျွန်မက လူတွေရဲ့ ပြဿနာတွေကို ဖော်ထုတ်တာက သူတို့ကို စိတ်အနှောင့်အယှက်ပေးမိမှာစိုးခဲ့တယ်။ ဒါကြောင့် သူတို့ရဲ့ အားပေးထောက်ခံတာရအောင် ကြားကောင်းတာတချို့ ပြောပြီး သူတို့ရဲ့ ဇာတိပကတိကို ကျွန်မ အလိုဖြည့်ပေးခဲ့တယ်။ လီယူးရဲ့ ပြဿနာကို မိတ်သဟာယပြုပြီး ဖော်ထုတ်နေချိန်မှာ၊ လီယူးကို သူ့ကိုယ်သူ သိအောင်လမ်းပြပေးဖို့ ချန်လင်းနဲ့ ကျွန်မ ပူးပေါင်းမလုပ်ခဲ့ဘဲ၊ ကျွန်မ ပြင်းပြင်းထန်ထန် ပြောလိုက်ရင် ကျွန်မအပေါ် သူ အမြင်စောင်းသွားမှာ စိုးခဲ့တယ်။ ဒါကြောင့် သဘောကောင်းပြရင်းနဲ့ သူ့ခံစားချက်အတိုင်း လိုက်လုပ်ပေးမိခဲ့တယ်။ ဒါကြောင့် ကျွန်မက ချန်လင်းထက်ပိုပြီး ချစ်စရာကောင်းတဲ့ပုံစံ၊ သူ့အားနည်းချက်တွေကို ပိုပြီး ခွင့်လွှတ်သည်းခံနိုင်တဲ့ပုံစံ ဖြစ်သွားတယ်။ ဒီလိုနဲ့ လီယူးက သူကိုယ်တိုင်ရဲ့ ပြဿနာတွေကို သတိမပြုနိုင်ဘဲ ချန်လင်းကို အတိုက်အခံဖြစ်သွားတယ်။ ဒင်ရွေးနဲ့တုန်းကလည်း ကျွန်မ အဲဒီအတိုင်းဖြစ်ခဲ့တာ။ သူ့ပြဿနာကို မြင်ခဲ့ပေမဲ့၊ သူ့ကို သုံးသပ်ဆင်ခြင်စေပြီး သူ့ပြဿနာမြင်အောင် မိတ်သဟာယပြုပြီး ကူညီလမ်းပြမဲ့အစား၊ သူ့ကို အမြဲ အလိုလိုက်ခဲ့မိတယ်။ အဲဒီလိုနည်းလမ်းနဲ့ ကျွန်မက ကျွန်မတာဝန်မှာ ဘုရားကို ချီးမြှောက်နေတာ၊ သက်သေခံနေခဲ့တာ မဟုတ်ဘူး။ ပြီးတော့ ကျွန်မတာဝန်တွေကို ကျွန်မ ဖြည့်ဆည်းနေခဲ့တာ မဟုတ်ဘူး။ ကျွန်မက ခေါင်းဆောင်တစ်ယောက်ဖြစ်ပေမဲ့၊ ညီအစ်ကို မောင်နှမတွေက သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေပေါ် အခြေခံပြုမူပြီးတော့ စည်းမျဉ်းတွေ ချိူးဖောက်နေကြတာကို မြင်တော့၊ ပြဿနာတွေကို ဖြေရှင်းဖို့ သမ္မာတရားကို ကျွန်မ မိတ်သဟာယမပြုခဲ့ဘဲ သူတို့ကို လှည့်စားဖို့ နှစ်သိမ့်တဲ့စကားတချို့ကို ပြောပြီး သူတို့ရဲ့ ဇာတိပကတိအလိုကို ဖြည့်ပေးခဲ့တယ်၊ သူတို့ကို ဖောက်ပြန်ပျက်စီးတဲ့ စိတ်သဘောထားတွေနဲ့ အသက်ရှင်အောင်၊ သူတို့ကိုယ်သူတို့ လိုက်လျောပြီး သက်ညှာအောင် ကျွန်မ အလိုလိုက်ခဲ့မိတယ်။ ကျွန်မ လုပ်တဲ့အရာရဲ့ သဘာဝက တခြားလူတွေကို သမ္မာတရား စစ်မှန်မှုထဲ မဝင်အောင် တားဆီးခဲ့တာပဲ။ သူတို့က သမ္မာတရားကို မသိခဲ့ကြဘူး၊ ဘုရားအပေါ် သိနားလည်မှု မရှိခဲ့ကြဘူး။ ပြီးတော့ ဘုရားရဲ့ တောင်းဆိုချက်တွေကို အတိုက်အခံလုပ်ပြီး မနှစ်မသက်ဖြစ်ခဲ့ကြတယ်။ ဒါပေမဲ့ ကျွန်မက အရမ်းကောင်းတယ်လို့ သူတို့အားလုံး တွေးခဲ့ကြတယ်၊ ကျွန်မက ခွင့်လွှတ်၊ နားလည်မှုရှိတယ်လို့ သူတို့ပြောပြီး ကျွန်မနဲ့ ပိုရင်းနှီးလာခဲ့ကြတယ်။ ဒါက လူတွေကို အထင်အမြင်မှားစေတာ မဟုတ်လား။ စာတန်ဆန်တဲ့ အတွေးအခေါ်တွေနဲ့ အသက်ရှင်ပြီး သဘောကောင်းတဲ့ လူတစ်ယောက်အဖြစ်နဲ့ ကျွန်မက မကောင်းမှုကိုပဲ လုပ်နေခဲ့တာကို တွေ့ခဲ့ရတယ်။ တခြားလူတွေကို ကျွန်မ ကောင်းကောင်း ဆက်ဆံတဲ့ပုံပေါ်ပေမဲ့ တကယ်တော့ ကျွန်မက ညီအစ်ကို မောင်နှမတွေကို ထိခိုက်စေတာ၊ အသင်းတော်အလုပ်ကို နှောင့်နှေးစေတာပဲ။ ကျွန်မ သူတော်ကောင်းယောင်ဆောင်လွန်းခဲ့တာပါ။ တခြားလူတွေရဲ့ လေးစားမှုနဲ့ ကိုးကွယ်မှုကို ရအောင်လို့ လက်သီးပုန်းထိုးတဲ့ နည်းစနစ်တစ်ခုကို သုံးခဲ့တယ်။ အန္တိခရစ်ရဲ့ လမ်းကြောင်းပေါ်မှာ ကျွန်မ ရှိနေခဲ့တာ။ အဲဒီနှစ်တွေမှာ၊ တာဝန်တွေကို လုပ်ဖို့ ကျွန်မရဲ့ မိသားစုနဲ့ အလုပ်ကို ကျွန်မ စွန့်ခဲ့တယ်။ ကျွန်မ အတော်လေး ဆင်းရဲဒုက္ခခံခဲ့ရပြီး အလုပ်လည်းအများကြီး လုပ်ခဲ့တယ်။ အန္တိခရစ်လမ်းကြောင်းပေါ် ရောက်သွားရမယ်လို့ ကျွန်မ လုံးဝ စိတ်မကူးမိခဲ့ဘူး။ အကြောက်တရားက ကျွန်မစိတ်နှလုံးကို ဖမ်းစားထားတယ်။ ကျွန်မ ကိုယ့်ကိုယ်ကို ပိုလို့တောင် အော်ဂလီဆန်ပြီး စက်ဆုပ်ခဲ့တယ်။ မျက်ရည်တွေနဲ့ ကျွန်မ ဆုတောင်းခဲ့တယ်။ “အို ဘုရားသခင်။ ကျွန်မက အဆင့်အတန်းနောက်လိုက်ပြီး တခြားလူတွေရဲ့ အားပေးထောက်ခံတာရအောင် ကျွန်မရဲ့ ဆက်ဆံရေးတွေကို ကာကွယ်နေမိခဲ့ပါတယ်။ ကျွန်မရဲ့ ဒီစိတ်သဘောထားက ကိုယ်တော့်အတွက် အရမ်းစက်ဆုပ်စရာဖြစ်ပြီး၊ ကျွန်မ အပြစ်ပေးခံရရင် အဲဒါ ကိုယ်တော်ရဲ့ ဖြောင့်မတ်ခြင်းဖြစ်မှာပါ။ ဘုရားသခင်၊ နောင်တရဖို့ ကျွန်မ လိုလားနေပါတယ်” ဆိုပြီးတော့။

နောက်နည်းနည်း ကြာပြီးတဲ့နောက်မှာ၊ လီယူးက သူ့တာဝန်မှာ ဖြစ်သလိုပြီးအောင်လုပ်နေသေးတယ်၊ ဘာကိုမှ မပြီးမြောက်ဘူး။ ပြီးတော့ မိတ်သဟာယပြီးတဲ့နောက်မှာ သူ မပြောင်းလဲသေးဘူး။ သူ့ပြဿနာတွေနဲ့ ပတ်သက်လို့ ခေါင်းဆောင်ကို ကျွန်မတို့ ပြောခဲ့ကြတယ်။ နှစ်ရက်သုံးရက်ကြာပြီးတဲ့နောက်မှာ ခေါင်းဆောင်က ကျွန်မတို့ စုဝေးပွဲကို တက်ပြီး၊ လီယူးကို ကူညီဖို့ သူ့ရဲ့ ပြဿနာတွေကို မိတ်သဟာယပြုခဲ့တယ်။ ဒါပေမဲ့ လီယူးက သူ့ကိုယ်သူ လုံးဝ မသိသေးဘူး။ ခေါင်းဆောင်က ကျွန်မနဲ့ ချန်လင်းကို ကျွန်မတို့ရဲ့ ရည်တည်ချက်တွေ ဖော်ပြခိုင်းတယ်။ အခြေအနေကို စဉ်းစားတဲ့အခါ၊ လီယူးက အထုတ်ခံရသင့်လားပေါ့။ ဒီမေးခွန်းကြောင့် ကျွန်မ နည်းနည်း အံ့ဩသွားတယ်။ လီယူးက အဲဒီမှာထိုင်နေတာလေ၊ ဘယ်လိုဖြစ်ပြီး တစ်ခုခုကို ကျွန်မ ပြောနိုင်မှာလဲလို့ ကျွန်မ တွေးနေမိတယ်။ ကျွန်မ အမှန်တရားကို ပြောပြီး သူ အထုတ်ခံရရင်၊ သူ ကျွန်မကို မုန်းသွားနိုင်တယ်။ ကျွန်မ ထုတ်မပြောသင့်ဘူးလို့ ခံစားရတယ်။ အဲဒီအချိန်မှာပဲ ပြင်းထန်တဲ့ အပြစ်ရှိတဲ့စိတ်ကို ကျွန်မ ခံစားရတယ်။ တစ်ခါထပ်ပြီး ကျွန်မက တခြားလူတွေရဲ့ နှလုံးသားတွေမှာရှိတဲ့ ကျွန်မရဲ့ နေရာကို ကာကွယ်ဖို့ စဉ်းစားနေမှန်း သဘောပေါက်လိုက်တယ်။ ကျွန်မ စိတ်နှလုံးမှာ ဘုရားဆီကို တိတ်တိတ်လေး ဆုတောင်းခဲ့တယ်။ “ဘုရားသခင်၊ စာတန်ဆန်တဲ့ အတွေးအခေါ်တွေနဲ့ အသက်ရှင်ဖို့၊ ကျွန်မရဲ့ ပုံရိပ်ကို ကာကွယ်ဖို့၊ လူ့အကြိုက်လိုက်သူတစ်ယောက်လို ပြုမူဖို့ ထပ်ပြီး ကျွန်မ စဉ်းစားနေပါတယ်။ အမှန်တရားကို ကျွန်မ ပြောပြီး ကျွန်မရဲ့ မမှန်တဲ့ ရည်ရွယ်ချက်တွေကို ဆန့်ကျင်တွန်းလှန်ဖို့ ကျေးဇူးပြုပြီး ကျွန်မကို လမ်းပြပါ”လို့ပေါ့။ ဆုတောင်းပြီးတဲ့နောက်မှာ ဘုရားနှုတ်ကပတ်တော်တစ်ပိုဒ်ကို ကျွန်မ သတိရတယ်။ ဘုရားသခင်က ပြောသည် “သင်၏ စိတ်နှလုံးသည် တိုး၍ ရိုးသားလျှင်၊ ဘုရားဘက်သို့ တိုး၍ လှည့်လျှင်၊ သင်သည် သင့်တာဝန်ကို ထမ်းဆောင်သည့်အခါတွင် ဘုရားအိမ်တော်၏ အကျိုးစီးပွားများကို ကာကွယ်ဖို့ သိပြီး ဤအကျိုးစီးပွားများကို သင် မကာကွယ်နိုင်သောအခါ သင် လိပ်ပြာမလုံလျှင် ဤသည်မှာ သမ္မာတရားက သင့်အပေါ်၌ သက်ရောက်မှုရှိပြီး သင်၏ဘဝ ဖြစ်လာခဲ့ပြီဆိုသည့် သက်သေဖြစ်သည်။ သမ္မာတရားသည် သင့်တွင် အသက်ဖြစ်လာပြီးသည်နှင့် သင်သည် ဘုရားသခင်အပေါ် ပြစ်မှားစော်ကားသော၊ ဘုရားသခင်အား မကြောက်ရွံ့သော၊ မိမိ၏တာဝန်ထမ်းဆောင်ရာတွင် ဝတ်ကျေတမ်းကျေ ပြုသော၊ သို့မဟုတ် အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်သောသူကို သတိပြုမိသောအခါ သင်သည် သမ္မာတရားစည်းမျဉ်းနှင့်အညီ တုံ့ပြန်လိမ့်မည်။ ထိုသူအား လိုအပ်သလို ခွဲခြားပြီး ဖော်ထုတ်နိုင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ကိစ္စတွေ ဖြစ်လာတဲ့အခါ၊ ဘုရားဘက်မှာ ကျွန်မတို့ ရပ်ပြီး အသင်းတော်အလုပ်ကို ထိန်းသိမ်းရမယ်ဆိုတာကို ဘုရားနှုတ်ကပတ်တော်တွေက ကျွန်မကို ပြခဲ့တယ်။ တခြားလူတွေက စည်းမျဉ်းတွေကို ချိုးဖောက်နေတာ၊ အသင်းတော် အလုပ်ကို နှောင့်ယှက်နေတာ ကျွန်မတို့ မြင်တဲ့အခါ၊ သူတို့ကို ကာပေးလို့မရဘူး၊ သမ္မာတရား စည်းမျဉ်းတွေကို ကျွန်မတို့ လိုက်လျှောက်သင့်တယ်။ ဒါက ကျွန်မတို့ အသက်ရှင်နေထိုင်ဖို့ ဘုရားက စေခိုင်းတဲ့ စစ်မှန်တဲ့ လူသားပုံသဏ္ဍာန်ဖြစ်တယ်။ လီယူးရဲ့ အပြုအမူအရ၊ သူက အဲဒီအချိန်မှာ အလုပ်ကို ဆက်လုပ်ဖို့ မသင့်တော်ဲခ့ဘူး။ သူ့ကို စိတ်အနှောင့်အယှက်ဖြစ်စေမိမှာကို ကျွန်မ ကြောက်လို့မဖြစ်ဘဲ အသင်းတော်အလုပ်ကို ထိန်းသိမ်းရမယ်၊ ရိုးသားတဲ့ လူတစ်ယောက်ဖြစ်ပြီး ကျွန်မရဲ့ ရပ်တည်ချက်ကို ရှင်းအောင်လုပ်ရမယ်။ ဒါကြောင့် ကျွန်မရဲ့ ရှုထောင့်အမြင်ကို ကျွန်မ ရှင်းပြခဲ့တယ်။ အရာရာကို ချိန်ဆပြီးတဲ့နောက်မှာ ခေါင်းဆောင်က လီယူးကို ထုတ်ခဲ့တယ်။

အဲဒီနောက်မှာ ကျွန်မက တာဝန်တစ်ခုလုပ်ဖို့ ညီအစ်မ ဝမ်ဂျာနဲ့ တွဲရတယ်။ ကျွန်မတို့ရဲ့ ထိတွေ့ဆက်ဆံမှုတွေမှာ သူက ကိုယ်ရေးကိုယ်တာ ကိစ္စတွေအတွက် အသင်းတော်အလုပ်ကို တစ်ခါတလေ နှောင့်နှေးစေတာ ကျွန်မ သတိထားမိတယ်။ အလုပ်ကို ဦးစားပေးရမယ်လို့ ကျွန်မ သူ့ကို မိတ်သဟာယပြုခဲ့တယ်။ သိပ်မကြာခင်မှာပဲ ခေါင်းဆောင်က အလုပ်ကိစ္စတစ်ခုကို စီမံဖို့ ဝမ်ဂျာကို သူ ရာထူးတိုးပေးမယ်လို့ ပြောတာ ကျွန်မ ကြားရတယ်။ ကျွန်မ အတွေးက ဝမ်ဂျာမှာ အစွမ်းအစရှိပြီး လုပ်ရည်ကိုင်ရည်ရှိတယ်။ ဒီတော့ အလုပ်ကို ကြီးကြပ်ရာမှာ သူ အဆင်ပြေမှာပါပေါ့။ ဒါပေမဲ့ သူ့ရဲ့ ကိုယ်ရေးကိုယ်တာ ကိစ္စတွေက အလုပ်နဲ့ တိုက်တဲ့အခါ တစ်ခါတလေ သူက သူ့တာဝန်ကို ဦးစားမပေးခဲ့ဘူး။ အဲဒီပြဿနာကို သူ သတိမထားမိဘဲနေလာခဲ့ရင်၊ သူ့ရဲ့ ကြီးကြပ်မှုနဲ့ အလုပ်က နှောင့်နှေးသွားမလားပေါ့။ သူ့ရဲ့ တွဲဖက်အနေနဲ့ ကျွန်မက သူ့ကို သွားမိတ်သဟာယပြုပြီး အဲဒါကို ထောက်ပြရမဲ့တာဝန်ရှိတယ်လေ။ ဒါပေမဲ့ ကျွန်မ ပါးစပ်ဖျားလေးမှာတင် တွန့်ဆုတ်နေခဲ့တယ်။ အဲဒီပြဿနာမျိုးနဲ့ပတ်သက်လို့ ကျွန်မ သူနဲ့ မိတ်သဟာယပြုပြီးသားပဲ။ အဲဒါကို ကျွန်မ ထပ်ပြီးထုတ်ပြောရင်၊ ကျွန်မက ပြဿနာကို လက်မလွတ်ဘဲ သူ့အပြစ်အနာအဆာတွေကို မနားတမ်း ဖော်ထုတ်နေတယ်လို့ သူ ပြောမလားပေါ့။ ကျွန်မ ထပ်ပြီး မမှန်တဲ့ အခြေအနေမှာ ရှိနေမှန်း သဘောပေါက်လိုက်တယ်။ ဒါကြောင့် တိတ်တိတ်လေး ဆုတောင်းလိုက်တယ်။ အရင်က ကျွန်မဖတ်ခဲ့တဲ့ ဒီလိုပြောထားတဲ့ ဘုရားနှုတ်ကပတ်တော်တစ်ပိုဒ်ကို ကျွန်မ တွေးမိတယ်။ “ဘုရားသခင်သည် လူတို့အား အမှန်ပြောရန်၊ ၎င်းတို့တွေးသည့်အရာကို ပြောရန်တောင်းဆိုပြီး လှည့်စားရမည်မဟုတ်၊ လူတို့၏ အားနည်းချက်များကို မလှောင်ရ၊ မလှည့်စားရ၊ မသရော်ရ၊ မစော်ကားရ၊ ဘောင်မခတ်ရ၊ မနာကျင်စေရ၊ မဖော်ထုတ်ရ၊ သို့မဟုတ် လူတို့ကို မလှောင်ပြောင်ရဟု တောင်းဆိုသည်။ ဤသည်တို့သည် စကားပြောခြင်း၏ စည်းမျဉ်းများဖြစ်သည် မဟုတ်လော။ လူတို့၏ အားနည်းချက်များကို မဖော်ထုတ်သင့်ဟု ဆိုရခြင်းမှာ မည်သည့်အရာကို ဆိုလိုသနည်း။ အခြားလူတို့အပေါ် အတင်းအဖျင်း မပြောခြင်းကို ဆိုလိုသည်။ ၎င်းတို့ကို ဝေဖန်၊ သို့မဟုတ် ပြစ်တင်ရှုတ်ချဖို့ ၎င်းတို့၏ အတိတ်က အမှားများ၊ သို့မဟုတ် အားနည်းချက်များကို ဖက်တွယ်မထားနှင့်။ ဤသည်မှာ အနည်းဆုံး သင် လုပ်ဆောင်သင့်သည့်အရာ ဖြစ်သည်။ အခြေအနေကို ဖန်တီးယူခြင်းဘက်တွင် အပြုသဘောဆောင်သော စကားကို မည်သို့ ဖော်ပြသနည်း။ ယင်းမှာ အဓိကအားဖြင့် အားပေးခြင်း၊ ညွှန်ကြားပေးခြင်း၊ လမ်းပြခြင်း၊ တိုက်တွန်းခြင်း၊ သိနားလည်ခြင်းနှင့် နှစ်သိမ့်ခြင်းတို့ ဖြစ်သည်။ ထို့အပြင် အထူးဖြစ်ရပ်များတွင် အခြားသူများအနေဖြင့် သမ္မာတရားနှင့်ဆိုင်သော အသိကို ရရှိကာ နောင်တရလိုစိတ်ရှိဖို့အလို့ငှာ သူတို့၏ အမှားများကို တိုက်ရိုက်ဖော်ထုတ်ပြီး ကိုင်တွယ်ဖြေရှင်းကာ ပြုပြင်ဖို့ လိုအပ်သည်။ ထိုအခါမှသာ မျှော်လင့်ထားသော အကျိုးကို ရရှိပေသည်။ ဤသို့လက်တွေ့လုပ်ဆောင်ခြင်းနည်းလမ်းသည် လူတို့အတွက် အလွန်အကျိုးဖြစ်သည်။ ဤသည်မှာ ၎င်းတို့အတွက် တကယ့်အကူအညီဖြစ်ပြီး ၎င်းတို့အတွက် အပြုသဘောဆောင်သည် မဟုတ်လော။...အနှစ်ချုပ်လျှင် စကားပြောဆိုခြင်းနောက်ကွယ်၌ရှိသော စည်းမျဉ်းမှာ အဘယ်နည်း။ ဤအရာဖြစ်သည်။ သင်၏ စိတ်နှလုံးတွင် ရှိသောအရာကို ပြောဆိုလော့။ သင်၏ တကယ့်အတွေ့အကြုံများနှင့် သင်အမှန်တကယ်ထင်မြင်သည့် အရာတို့ကို ပြောဆိုလော့။ ဤစကားများသည် လူတို့အတွက် အကျိုးအရှိဆုံးဖြစ်သည်။ လူတို့ကို ပံ့ပိုးပေးသည်။ လူတို့ကို ကူညီပေးသည်။ အပြုသဘောဆောင်သည်။ အတုအယောင်ဖြစ်သော စကားများ၊ လူတို့ကို အကျိုးမဖြစ်စေသည့်၊ မတည်ဆောက်ပေးသည့် စကားများကို ပြောဖို့ ငြင်းဆန်လော့။ ဤနည်းအားဖြင့် လူတို့ကို ထိခိုက်နစ်နာစေခြင်း၊ အမှားလုပ်မိစေခြင်း၊ အပျက်သဘောအတွင်းသို့ ထိုးကျစေခြင်း၊ အပျက်သဘောသက်ရောက်မှု ရှိခြင်းတို့ကို ရှောင်နိုင်လိမ့်မည်။ အပြုသဘောဆောင်သောအရာများကို သင်ပြောဆိုရမည်။ လူတို့ကို တတ်နိုင်သမျှ ကူညီရန်၊ အကျိုးပြုရန်၊ ပံ့ပိုးပေးရန်၊ လူတို့အထဲ၌ ဘုရားသခင်အပေါ် စစ်မှန်သော ယုံကြည်ခြင်း ဖြစ်ပေါ်လာစေရန် သင်ကြိုးပမ်းရမည်။ ဘုရားနှုတ်ကပတ်တော်အပေါ် သင်၏ အတွေ့အကြုံများနှင့် ပြဿနာများကို သင်ဖြေရှင်းသည့် နည်းလမ်းမှတစ်ဆင့် လူတို့ကို အကူအညီယူခွင့် ပြုရမည်။ များစွာရရှိခွင့် ပြုရမည်။ ဘုရားသခင်၏ အမှုတော်ကို တွေ့ကြုံခြင်းနှင့် သမ္မာတရား၏ စစ်မှန်မှုအတွင်းသို့ ဝင်ရောက်ခြင်းလမ်းကြောင်းကို နားလည်နိုင်စေရမည်။ ၎င်းတို့ကို အသက်ဝင်ရောက်မှု ရစေပြီး ၎င်းတို့၏ အသက်တာကို ကြီးထွားအောင် ပြုလုပ်ရမည်။ ဤသည်မှာ စည်းမျဉ်းရှိသော၊ လူတို့ကို တည်ဆောက်ပေးသော သင့်စကားများ၏ သက်ရောက်မှုအားလုံး ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၃)) ဘုရားနှုတ်ကပတ်တော်တွေကနေ လက်တွေ့လုပ်ဆောင်မှု လမ်းကြောင်းတစ်ခု ကျွန်မ ရှာတွေ့ခဲ့တယ်။ ကျွန်မရဲ့ ဆက်ဆံရေးတွေမှာ၊ လူတွေ အကျိုးရှိပြီး တည်ဆောက်ခြင်းခံရဖို့ အမှန်တရားကို ကျွန်မ ပြောရမယ်။ သူတို့ကို ကျွန်မ မခံချင်အောင် ပြောလို့မဖြစ်ဘူး၊ ရွဲ့ပြောလို့၊ လှောင်ပြောင်လို့မရဘူး။ လူတွေရဲ့ အားနည်းချက်တွေကို မဖော်ထုတ်ဖို့ ဘုရားပြောတဲ့အခါ၊ သူတို့ရဲ့ အမှားတွေ၊ အားနည်းချက်တွေကို မဆုပ်ကိုင်ထားဖို့၊ သူတို့ကို ဝေဖန်၊ ရှုတ်ချတာ မလုပ်ဖို့ ဖြစ်တယ်ဆိုတာကိုလည်း ကျွန်မ နားလည်ခဲ့တယ်။ သူတို့အနေနဲ့ သင်ခန်းစာယူနိုင်ဖို့ သူတို့ပြဿနာတွေကို ထောက်ပြပြီး ဖော်ထုတ်တာက အားနည်းချက်တွေကို ဖော်ထုတ်တာ မဟုတ်ဘဲနဲ့ ချစ်ခင်တဲ့ ကူညီမှု ဖြစ်တယ်။ ဝမ်ဂျာက သူ့ကိုယ်သူ မသိခဲ့ဘူး၊ ပြီးတော့ သူ့ပြဿနာကို ထောက်ပြတာက သူ့ကို သတိပေးပြီး ကူညီတာပဲ။ အဲဒါကို သူချက်ချင်း လက်မခံဘဲ ကျွန်မအပေါ် မကောင်းထင်ရင်တောင်၊ ကျွန်မ အဲဒါကို သင့်တင့်လျောက်ပတ်စွာ ကိုင်တွယ်သင့်တယ်။ သူက သမ္မာတရားကို လိုက်စားတဲ့သူတစ်ယောက် ဖြစ်နေသရွေ့၊ နောက်ပိုင်းမှာ သမ္မာတရားကို သူ ရှာမယ်၊ သူ့ကိုယ်သူ သိပြီး ပြောင်းလဲမှာဖြစ်တယ်။ ဒါကို နားလည်သွားတဲ့အခါ ဝမ်ဂျာကို သူ့ပြဿနာနဲ့ပတ်သက်လို့ ကျွန်မ မိတ်သဟာယပြုခဲ့တယ်။ နောက်ပိုင်းမှာ ဝမ်ဂျာက သူရေးတဲ့ စာတမ်းတိုမှာ ပြောတယ်၊ “ကျွန်မနဲ့ တွဲလုပ်တဲ့ ညီအစ်မက ကျွန်မကို ဖော်ထုတ်ပြီး ကျွန်မရဲ့ ပြဿနာကို မစိစစ်ပေးခဲ့ရင်၊ ကျွန်မကိုယ်ကျွန်မ သုံးသပ်ခဲ့မိမှာ မဟုတ်ဘူး၊ နောင်တရပြီး ပြောင်းလဲဖို့ မပြောနဲ့ ကျွန်မပြဿနာရဲ့ ဆိုးရွားမှုကို မြင်ခဲ့မှာ မဟုတ်ဘူး” တဲ့။ ဝမ်ဂျာက အဲဒီလိုသိနားလည်မှု ရသွားခဲ့တာကို မြင်တော့၊ ကျွန်မ စိတ်နှလုံးထဲမှာ ဘုရားကို ကျေးဇူးတင်မိတယ်။ ကျွန်မရဲ့ သဘောကောင်းတဲ့သူပုံစံ ပြုမူတာရဲ့ သရုပ်မှန်ကို မြင်ပြီး လိုက်စားခြင်းနဲ့ပတ်သက်လို့ ကျွန်မရဲ့ မှားနေတဲ့ ရှုထောင့်အမြင်ကို ပြောင်းလဲအောင် ကူညီခဲ့တာက ဘုရားနှုတ်ကပတ်တော်တွေပါ။ ဘုရားသခင်ကို သူ့ရဲ့ ကယ်တင်ခြင်းအတွက် ကျေးဇူးတင်ပါတယ်။


၂၀။ ဘုရားသခင်၏ အသံတော်ကို ကျွန်ုပ်ကြားပြီ

မက်ချူး ပြင်သစ်နိုင်ငံ

လွန်ခဲ့သည့် နှစ်နှစ်ကျော်တွင် အနန္တတန်ခိုးရှင် ဘုရားသခင်၏ နောက်ဆုံးသော ကာလ အမှုတော်ကို ကျွန်တော်လက်ခံခဲ့သည်။ ရိုးရိုးသားသားပြောရလျှင်၊ ဘာသာရေး အသိုင်းအဝိုင်းအတွင်း ယုံကြည်သူအနေဖြင့် ကုန်ဆုံးခဲ့သည့် ဆယ်နှစ်ဝန်းကျင်ထက် ကျွန်တော် ပိုအကျိုးရခဲ့သည်။ ကျွန်တော် ယုံလေ့ရှိသည့်အတိုင်း မရေရာသည့် စိတ်ကူးထဲက ဘုရားကို ယုံကြည်ခြင်း မဟုတ်ဘဲ၊ လူသားမျိုးနွယ်ကြား လျှောက်လှမ်းပြီး အမှုပြုကာ အချိန်နှင့် နေရာမရွေး သမ္မာတရားကို ဖော်ပြနိုင်သည့် စစ်မှန်သော ဘုရားကို ယုံကြည်ခြင်း ဖြစ်သည်။ ဘုရား၏ အသံတော်ကို ကြားပြီး သူ့နှုတ်ကပတ်တော်၏ အာဟာရကို ကျွန်တော် နှစ်သက်ခံစားပြီးဖြစ်သည်။ ဘုရားဘက်ကို ကျွန်တော် တကယ်လာခဲ့ပြီဖြစ်သည်။

ကျွန်တော့်နာမည် မက်သယူးဖြစ်ပြီး၊ ပြင်သစ်နိုင်ငံ၊ လိုင်ယွန်မှာရှိသည့် ကက်သလစ် မိသားစုတွင် မွေးခဲ့ပါသည်။ ကျွန်တော်သည် ကက်သလစ် ရိုးရာဓလေ့အတိုင်း ကြီးပြင်းလာခဲ့သည်။ ကျွန်တော် နှစ်ခြင်းခံခဲ့သည်၊ မစ္ဆားတရားပွဲ တက်ရောက်ခဲ့သည်၊ လက်တင်ခြင်းခံကာ လောဒက်စ် ဘုရားဖူးခရီးကို သွားခဲ့သည်။ ကြီးပြင်းလာပြီးနောက်၊ ကက်သလစ် ဘုန်းတော်ကြီးများက အကြောင်းအရာအသစ် တစ်ခုမျှမရှိသည့် မပြောင်းလဲသည့် အယူဝါဒဟောင်းများကို အမြဲဟောကြောင်း သိလိုက်ရသည်။ အေးစက်သည့် ပတ်ဝန်းကျင်ဖြစ်ကာ အခြား ယုံကြည်သူများစွာ၏ ယုံကြည်ခြင်းက အားလျော့ခဲ့လေပြီ။ ဤနေရာသည် သန့်ရှင်းသော ဝိညာဉ်တော်၏ အလုပ် မရှိသကဲ့သို့၊ အသက်မရနိုင်ကြောင်း ကျွန်တော် ခံစားရသည်။ ဤသည်မှာ ကျွန်တော့်အတွက် စိတ်ဓာတ်ကျစရာ ဖြစ်သည်။ သခင်၏ မျက်မှောက်တော် ခံစား၍ရသည့် သန့်ရှင်းသော ဝိညာဉ်တော်၏ အလုပ်ရှိသည့် အသင်းတော်ကို တွေ့ရဖို့ ကျွန်တော် တောင့်တမိသည်။ ဤအသင်းတော်မျိုးကို ရှာတွေ့ရန် ကက်သလစ်ဝါဒကို စွန့်ဖို့ ဆုံးဖြတ်ခဲ့သည်။ ထို့နောက်တွင် ဂျီနီဗာသို့ ရောက်သွားသည်၊ ထိုနေရာတွင် ကျွန်တော် တက္ကသိုလ်တက်ကာ နယ်ခံခရစ်ယာန် ဧဝံဂေလိအသင်းတော်တွင်ပါဝင်ခဲ့သည်။ သို့သော် သင်းအုပ်ဆရာက တိုက်ရိုက် အယူဝါဒများကို ဟောပြောပြီး၊ ဆောင်ပုဒ်အချို့ကို ဟစ်ကာ လက်တွေ့အရှိတရားနှင့် ကင်းကွာသည့် ဝိညာဉ်ဆုကျေးဇူးများနှင့် ဓမ္မပညာ သီအိုရီများအကြောင်း ပြောသည်ကို တွေ့ရသည်။ ကျွန်တော့်ကို တို့ထိသည့်အရာ၊ သခင့်ကို သိကျွမ်းစေသည့်အရာတစ်ခုမျှ မရှိခဲ့ပါ။ ကျွန်တော့်ကို ပိုမိုအံ့ဩသွားစေသည့် နောက်ထပ် သတိထားမိသောအရာမှာ ရုပ်တုကိုးကွယ်ခြင်း ဖြစ်သည်။ ဦးဆောင် သင်းအုပ်ဆရာ၏ ပုံတူမှာ ပလ္လင်ဘေးတွင်ရှိပြီး၊ အသင်းတော်ကို လူသစ်တက်ရောက်သည့်အခါတိုင်း ဒေသခံ သင်းအုပ်ဆရာက ဦးဆောင် သင်းအုပ်ဆရာ၏ ပုံတူကို အလေးပြုခိုင်းလေသည်။ ယုံကြည်သူများထံ နေ့စဉ် သူ၏ ကိုယ်ပိုင် ကျမ်းစာ အနက်ပြန်မှုများကို သင်းအုပ်က ပေးပို့ပြီး၊ ညီအစ်ကို မောင်နှမများက ဘုရားနှုတ်ကပတ်တော်များကို ဖတ်နေကြသည့်အလား၊ ထိုအရာများကို မိမိတို့၏ နေ့စဉ်အစာကဲ့သို့ သဘောထားကြသည်။ ဘုရား၏ ကိုယ်ပိုင် နှုတ်ကပတ်တော်များအလား လက်တွေ့လုပ်ကြသည်။ ဤအရာက ကျွန်တော့်ကို အလွန်ပင် အနေရခက်စေခဲ့သည်။ ကျွန်တော့်အဖို့ မှန်ကန်ပုံမပေါ်ပါ။ သခင်သည် ထိုအသင်းတော်ထဲတွင် မရှိသည်ကို ကျွန်တော် မြင်နိုင်သည်။ ထို့ကြောင့် ထိုအသင်းတော်ကိုလည်း ကျွန်တော် စွန့်ခဲ့သည်။ “သခင်က တကယ် ဘယ်မှာလဲ”ဟု ကျွန်တော် မိမိကိုယ်ကိုယ် မေးမိသည်။ တကယ် ဝိညာဉ်ရေးရာ အနှစ်မဲ့သည်ဟု ခံစားရပြီး၊ သခင်က ကျွန်တော့်ကို ဘေးဖယ်ထားခဲ့ပြီလားဟု တွေးမိသည်။ ထိုအချိန်မှစ၍၊ မိမိဘာသာ အိမ်တွင် ကျမ်းစာဖတ်သည်။ ဗျာဒိတ်ကျမ်း အခန်းကြီး ၃ ကို ကျွန်တော် အလွန်ဖတ်ခဲ့ပြီး၊ ဖိလဒေလဖိ အသင်းတော်အကြောင်း ပြောသည့် အပိုင်းက အထူးသဖြင့် နက်ရှိုင်းသည့် ခံစားချက် ကျန်ရစ်စေသည်။ “သင်သည် ငါ၏သည်းခံခြင်းနှင့်စပ်ဆိုင်သော နှုတ်ကပတ် တရားကိုစောင့်ရှောက်သောကြောင့်၊ မြေကြီး အပေါ်၌ နေသောသူတို့ကို စုံစမ်းစေခြင်းငှါ၊ လောကီ နိုင်ငံအရပ်ရပ်တို့ကို နှံ့ပြားလတံ့သော စုံစမ်းရာ ကာလတွင်၊ သင့်ကိုငါစောင့်ရှောက်မည်။ ငါသည်အလျင်အမြန်လာမည်။ သင်၏ သရဖူကို အဘယ်သူ မျှမယူစေခြင်းငှါ၊ ရခဲ့ပြီးသော အရာကို စွဲကိုင်လော့။ အကြင်သူသည် အောင်မြင်၏။ ထိုသူကို ငါသည်ငါ၏ဘုရား သခင်ဗိမာန်တော်၌ တိုင်ဖြစ်စေမည်။ နောင်တဖန်သူသည်ပြင်သို့ မရွေ့ရ။” (ဗျာဒိတ်ကျမ်း ၃:၁၀-၁၂) ဤကျမ်းချက်များက နက်နဲမှုနှင့် ကတိတော်များနှင့် ပြည့်သောကြောင့် တကယ်ကို စိတ်လှုပ်ရှားစေခဲ့သည်။ သခင် လက်ခံသည့် အသင်းတော်တစ်ပါး ရှိလိမ့်မည်ဖြစ်ကာ ယင်းမှာ ဖိလဒေလဖိရှိ အသင်းတော်ဖြစ်သည်ဟု သခင်က ရှင်းရှင်းလင်းလင်း ပြောသည်ကို တွေ့ရသည်။ “ဤအသင်းတော်ထဲတွင် ငါရှိသည်”ဟု သခင်ပြောနေသကဲ့သို့ ခံစားရသည်။ ယင်းက ကျွန်တော့်အတွက် မေးခွန်းတစ်ခု ဖြစ်ပေါ်စေသည်။ ဤအသင်းတော်မှာ အဘယ်မှာနည်း။ ဆက်ဖတ်သည့်အခါ၊ ဤအရာကို တွေ့ရသည်- “ကြည့်ရှုလော့၊ ငါသည်တံခါးရှေ့မှာရပ်၍ ခေါက်လျက်နေ၏။ အကြင်သူသည် ငါ၏အသံကို ကြား၍တံခါးကိုဖွင့်အံ့၊ ထိုသူရှိရာသို့ငါဝင်၍ သူနှင့်အတူ စားသောက်မည်။ သူသည်လည်းငါနှင့်အတူ စားသောက်ရလိမ့်မည်။” (ဗျာဒိတ်ကျမ်း ၃:၂၀) သခင်က တံခါးခေါက်မည်ဟု ရှင်းရှင်း ဖော်ပြသည်ကို ဖတ်ရသည်မှာ အလွန်စိတ်လှုပ်ရှားမိသည်။ သူ မည်သို့ အတိအကျ တံခါးခေါက်မည်ဆိုသည်နှင့် ယင်းက သခင် မကြာခင် ပြန်ကြွလာမည့် သဘောလားဟု တွေးမိသည်။ ယင်းမှာ ကျွန်တော့်အတွက် အလွန် ဉာဏ်အလင်းရစရာဖြစ်ပြီး ဆက်ရှာဖွေရန် စိတ်ဆန္ဒကို လှုံ့ဆော်ပေးသည်။

၂၀၁၈ခုနှစ်၊ မေ ၁ရက်နေ့ ညနေခင်းတွင်၊ ဘုရားသခင်ထံ ကျွန်တော် စိတ်နှလုံး အကြွင်းမဲ့ဖြင့် တစ်ဖန် ဆုတောင်းခဲ့သည်။ “အို ဘုရားသခင်၊ ကျေးဇူးပြုပြီး ကျွန်တော့်ကို ဉာဏ်အလင်းပေးပါ။ ကိုယ်တော် မကြာခင် ကြွလာတော့မယ်ဆိုတာ သိပါတယ်။ ကျေးဇူးပြုပြီး ကိုယ်တော်ရဲ့ အလိုတော်ကို နားလည်စေပါ” ဟူ၍။ နောက်နေ့တွင်၊ သွားမြဲတိုင်း အလုပ်ကို ကျွန်တော် သွားခဲ့သည်။ နေ့လည်စာစားဖို့အတွက် ဂျီနီဗာ ကမ်းပါးဆီ သွားပြီး ခုံရှည်တစ်ခုတွင် ထိုင်လိုက်သည်။ ထို့နောက် ခပ်လှမ်းလှမ်းရှိ လူတစ်ဦးကို ကျွန်တော် သတိထားမိသောကြောင့် ဧဝံဂေလိဝေမျှမည့် ရည်ရွယ်ချက်ဖြင့် သူ့ထံ တန်းတန်းမတ်မတ် လျှောက်လိုက်သည်။ ကျွန်တော် အံ့ဩသွားရသည်မှာ၊ သူက “ညီအစ်ကိုရေ၊ မင်းသိလား။ သခင်က ပြန်ကြွလာပြီး နှုတ်ကပတ်တော် သန်းချီ ဖော်ပြပြီးပြီ” ဟု ကျွန်တော့်ကို ပြောသည်။ ဤသည်ကို ကြားရသည့်အခါ ကျွန်တော် အံ့ဩကာ၊ “ဒီညီအစ်ကိုက ဘာလို့ အဲဒီလို ပြောတာလဲ။ သခင် တကယ် ပြန်လာပြီလား”ဟု တွေးမိသည်။ ကျွန်တော်တို့ မိတ်သဟာယ ဆက်ဖွဲ့ရင်းဖြင့်၊ မေးခွန်းများက တစ်ပြီးတစ်ခု ပေါ်လာသည်။ “သခင် ပြန်ကြွလာပြီးပြီလား။ သခင် ဘယ်လို ကြွလာခဲ့တာလဲ။” သူက အနန္တတန်ခိုးရှင် ဘုရားသခင် အသင်းတော်၏ ဝဘ်ဆိုက် လိပ်စာကို ပေးပြီး၊ “ဒီနေရာမှာ ပိုလေ့လာကြည့်လို့ရတယ်” ဟု ပြောသည်။

ရုံးကို ပြန်ရောက်သည်နှင့် အနန္တတန်ခိုးရှင် ဘုရားသခင် အသင်းတော် ဝဘ်ဆိုက်ကို ကျွန်တော် ဖွင့်လိုက်သည်။ ပထမဆုံး ကျွန်တော် တွေ့ရသည်မှာ “နောက်ဆုံးသောနေ့ရက်များ၏ ခရစ်တော်သည် တရုတ်ပြည်တွင် ပေါ်လာပြီးပြီ” ဟူ၍ ဖြစ်သည်။ ဤသတင်းက ကျွန်တော့်ကို အံ့အားသင့်သွားစေပြီး ကျွန်တော် ပိုအံ့အားသင့်ရသည်မှာ ဝဘ်ဆိုက်တွင် ကျွန်တော့်ကို တကယ် ထင်မြင်ချက်ပေးသည့် “နှုတ်ကပတ်တော်သည် လူ့ဇာတိ၌ ပေါ်လာ၏”နှင့် “နောက်ဆုံးသောကာလ ခရစ်တော်၏ မိန့်မြွက်ချက်များ” ဟူသော စာနှစ်အုပ်အပါအဝင် စာအုပ်မျိုးစုံ ရှိနေခဲ့ခြင်း ဖြစ်သည်။ ဤသည်မှာ အဘယ်အရာဖြစ်သည်ကို ကျွန်တော် တကယ် နားလည်ချင်ခဲ့သည်။ ထို့ကြောင့် နှုတ်ကပတ်တော်သည် လူ့ဇာတိ၌ ပေါ်လာ၏ ကို ကျွန်တော် နှိပ်လိုက်ပြီး စာပိုဒ်တစ်ခု ဖတ်လိုက်သည်။ “ငါ့အားအစေခံသည့် ငါ၏ လူအားလုံးသည် အတိတ်ကို ပြန်လည်စဉ်းစားသင့်ကြ၏- ငါ့ကို သင်တို့၏ ချစ်ခြင်းသည် မစင်ကြယ်ခြင်းနှင့် စွန်းထင်းခဲ့သလော။ ငါ့ကို သင်တို့၏ သစ္စာ စောင့်သိခြင်းသည် စင်ကြယ်၍ စိတ်နှလုံးအကြွင်းမဲ့ ရှိခဲ့သလော။ ငါ့ကို သင်တို့သိကျွမ်းခြင်းသည် မှန်ကန်ပါ၏လော။ သင်တို့၏ နှလုံးသားများထဲတွင် ငါသည် နေရာမည်မျှ ယူထားသနည်း။ ငါသည် သင်တို့၏ စိတ်နှလုံးများထဲ၌ လုံးလုံးလျားလျား ဖြည့်ထားသလော။ ငါ၏ နှုတ်ကပတ်တော်များသည် သင်တို့၏ အထဲတွင် မည်မျှ အထမြောက်ခဲ့သနည်း။ ငါ့ကို လူနုံလူအဟု မမှတ်ယူနှင့်။ ဤအရာတို့သည် ငါ့အတွက် လုံးဝပင် ရှင်းလင်းလျက် ရှိသည်။ ယနေ့၊ ငါ့ကယ်တင်ခြင်း၏ အသံကို ထုတ်ဆောင်မြွက်ဆိုသည်နှင့်အညီ ငါ့ကို သင်တို့၏ ချစ်ခြင်း၌ တိုးပွားမှု တစ်စုံတစ်ရာရှိခဲ့သလော။ ငါ့ကို သင်တို့၏ သစ္စာစောင့်သိခြင်း တစ်စိတ်တစ်ဒေသသည် သန့်စင် လာပြီလော။ သင်တို့ ငါ့ကို သိကျွမ်းခြင်းသည် နက်ရှိုင်းသွားပြီလော။ အတိတ်က ဆက်ကပ်ခဲ့သော ချီးမွမ်းခြင်းသည် ယနေ့ သင်တို့၏ အသိပညာအတွက် ခိုင်မာသော အခြေခံအုတ်မြစ်ချ ပေးခဲ့သလော။ သင်တို့ မည်မျှသည် ငါ့ဝိညာဉ်တော်၏ နေရာယူခြင်း ခံထားသနည်း။ သင်တို့၏ အတွင်းတွင် ငါ့ပုံရိပ်သည် နေရာမည်မျှ ယူထားသနည်း။ ငါ၏ မိန့်မြွက်ချက်များသည် သင်တို့ကို နာကျင်စွာ ထိုးနှက်ခဲ့သလော။ သင်တို့၏ အရှက်တရားကို ဝှက်ထားရန် နေရာမရှိဟု အမှန်တကယ် ခံစားရသလော။ သင်တို့သည် ငါ၏ လူများဖြစ်ရန် အရည်အချင်းမပြည့်မီဟု အမှန်တကယ် ခံစားရသလော။ အကယ်၍ သင်တို့သည် အထက်က မေးခွန်းများကို လုံးလုံးပင် သတိမမူမိဘဲ ရှိနေမည်ဆိုပါက၊ ယင်းမှာ သင်သည် နောက်ကျိသော ရေတွင် ငါးမျှားနေခြင်းဖြစ်ကြောင်း၊ သင်သည် အဖြည့်ခံ လူတစ်ဦး အနေနှင့်သာ ထိုနေရာ၌ ရောက်ရှိနေရခြင်းဖြစ်ကြောင်း ညွှန်ပြနေကာ၊ ငါကြိုတင်ပြဋ္ဌာန်းထားသော အချိန်တွင် သင်သည် ဧကန်မုချပင် သုတ်သင်ပယ်ရှင်း ခံရလိမ့်မည်ဖြစ်ပြီး အနက်ဆုံးသောတွင်းထဲသို့ ဒုတိယ အကြိမ်အဖြစ် ပစ်ချခြင်း ခံရလိမ့်မည် ဖြစ်သည်။ ဤအရာများမှာ ငါ၏ သတိပေး နှုတ်ကပတ်တော်များဖြစ်ပြီး ၎င်းတို့ကို ပေါ့တန်စွာ ခံယူသော မည်သူမဆို ငါ့တရားစီရင်ခြင်း၏ ထိုးနှက်ခြင်းကို ခံရလိမ့်မည်ဖြစ်ကာ၊ ချိန်းဆိုထားသော အချိန်တွင် ဘေးဒုက္ခနှင့် ကြုံရလိမ့်မည်။ ဤသို့ မဟုတ်သလော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အခန်း ၄” စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ) ဤစကားများက ဘုရားကိုယ်တိုင် ကျွန်မကို မျက်နှာချင်းဆိုင် စကားပြောနေသည့်အလား ကျွန်တော့်အတွက် အလွန် ဩဇာအာဏာရှိသည်။ “ငါ့အတွက် စစ်မှန်သော ချစ်ခြင်းမေတ္တာ သင်၌ရှိသလော။ ငါ့အပေါ် သင်၏ ကျိုးနွံနာခံခြင်းက စစ်မှန်သလော”ဟု မေးနေသည်။ ကျွန်တော်သည် ချစ်သောကြောင့် မဟုတ်ဘဲ အလုပ်တစ်ခု ပြီးစီးအောင်လုပ်ဆောင်နေသကဲ့သို့ ဘုရားကို အစေခံသောကြောင့် အနည်းငယ် မသက်မသာ ခံစားရသည်။ ကျွန်တော့် ဆုတောင်းချက်များတွင်၊ “အို ဘုရားသခင်၊ ဒီကားမျိုး ကျွန်တော် လိုချင်တယ်၊ ဒီအိမ်မျိုး လိုချင်တယ်၊ ဒီအလုပ်မျိုး လိုချင်တယ်၊ ဒီဇနီးမျိုး လိုချင်ပါတယ်...”ဟု ပြောရင်း သခင့်ထံမှ အရာဝတ္ထု များကို အမြဲတစေ တောင်းဆိုနေမိသည်။ ဤသည်မှာ ယုတ္တိမတန်သည်ကို ကျွန်တော် သဘောပေါက်မိသည်။ ပို၍ပင်ဆိုးသည်မှာ၊ ကျွန်တော်၏ လွန်ကဲသည့် ဆန္ဒများကို မဖြည့်ဆည်းပါက၊ သခင့်ကို ကျွန်တော် အပြစ်တင်သည်။ ဤသို့ ပေါ်လွင်လာခြင်းကို ရင်ဆိုင်ရာတွင် ဤသည်မှာ မကောင်းသည့် အပြုအမူအတွက် မိမိ၏ မိဘများ အဆူခံရခြင်းမှ ပုန်းကွယ်နေသည့် ကလေးတစ်ဦးအလား၊ ပုန်းကွယ်စရာ နေရာရှာလိုက်ချင်သည်အထိ ကျွန်တော် လုံးဝ ရှက်မိသည်။ သို့သော် ဘုရားက မျက်နှာချင်းဆိုင် စကားပြောနေသကဲ့သို့ ခံစားရသောကြောင့် တကယ်လည်း ဝမ်းသာမိသည်။ ဘုရားသာ လူသား စိတ်နှလုံးထဲ မြင်နိုင်သောကြောင့် ဤသည်မှာ ဘုရား၏ အသံတော်ဖြစ်သည်ဟု ခံစားမိသည်။ ဤစကားများက ကျွန်တော့်ကို ဆွံ့အသွားစေလျက် တကယ်ဖြစ်သည့်အတိုင်း ကျွန်တော့်ကို ဖော်ထုတ်နေသည်။ ဆက်မဖတ်ဘဲ မနေနိုင်ခဲ့ပါ။ ဘုရားနှုတ်ကပတ်တော် တော်တော်များများကို ကျွန်တော် ဖတ်ခဲ့သည်။ ထိုနှုတ်ကပတ်တော်များထဲမှ ကျွန်တော့်ကို ခံစားမှု တကယ်ပေးသည့် စာတစ်ပိုဒ်ကို သတိရမိသည်။ “အရာအားအလုံးကို ငါသည် အမြင့်မှ အောက်သို့ ငုံ့ကြည့်ပြီး အရာအားလုံးအပေါ်သို့ အမြင့်မှ အုပ်စိုးမှုကို ငါ ကျင့်သုံး၏။ ထိုနည်းတူ၊ ငါ၏ ကယ်တင်ခြင်းကို ကမ္ဘာမြေပေါ်သို့ ငါ နေရာချထားပြီးဖြစ်သည်။ လူသားများ၏ လှုပ်ရှားမှုတိုင်းနှင့် ၎င်းတို့ ပြောဆိုပြီး လုပ်ဆောင်သည့် အရာတိုင်းကို ငါ၏လျှို့ဝှက်သော နေရာမှ ငါ စောင့်ကြည့်နေခြင်း မရှိသည့် အခိုက်အတန့်ဟူ၍ လုံးဝမရှိပေ။ ငါ့အဖို့ လူသားများသည် ခန့်မှန်းရလွယ်သောသူများ ဖြစ်သည်- ငါသည် ၎င်းတို့ တစ်ဦးစီနှင့် အားလုံးကို မြင်ကာ သိ၏။ လျှို့ဝှက်သော နေရာသည် ငါ၏ဘုံဗိမာန်ဖြစ်ပြီး၊ ကောင်းကင် အမိုး တစ်ခုလုံးသည် ငါ လဲလျောင်းရာ အိပ်ယာဖြစ်သည်။ ငါသည် ဘုန်းအာနုဘော်၊ ဖြောင့်မတ်ခြင်းနှင့် တရားစီရင်ခြင်းတို့ဖြင့် ပြည့်လျှံလျက် ရှိသည့်အတွက်၊ စာတန်၏ အင်အားစုများသည် ငါ့ထံသို့မရောက်နိုင်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အခန်း ၅” စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ) ဤနှုတ်ကပတ်တော်များက ဘုရား၏ ဩဇာအာဏာ အပြည့်ရှိသကဲ့သို့ ခံစားရသည်။ ဘုရားမှလွဲ၍ မည်သူက ကျွန်တော်တို့၏ နှလုံးသားများကို မြင်နိုင်သနည်း။ ဘုရားမှလွဲ၍ မည်သူက ထိုသို့ တန်ခိုးနှင့် ဩဇာအာဏာဖြင့် ကျွန်တော်တို့ကို တိုက်ရိုက် စကားပြောနိုင်သနည်း။ ဘုရားသည် လူသားမျိုးနွယ်ကို ဖန်ဆင်းခဲ့ပြီး၊ ကျွန်တော်တို့ စိတ်နှလုံးအတွင်း နက်ရှိုင်းစွာ မြှုပ်နှံထားသည့် အရာများကို ဘုရားကသာ မြင်နိုင်သည်။ ဤအရာများက ဘုရားထံမှ စကားများဖြစ်သည်မှာ သေချာသွားပြီး၊ အလွန် စိတ်လှုပ်ရှားမိသည်။ ယခင်က မရှိခဲ့ဖူးသည့် ခံစားချက်တစ်ခု ဖြစ်သည်။ ထိုနေ့တွင် များစွာ ဖတ်ခဲ့ပြီး ပုံမှန်ထက် သုံးနာရီနောက်ကျပြီး အိမ်ပြန်ခဲ့သည်။ ဤစကားများက အမှန်တကယ် ထူးခြားသည်ကို ခံစားခဲ့ရသည်။ အိမ်အပြန်လမ်းတွင်၊ “ဘုရားသခင်၊ ကိုယ်တော့်ကို တကယ် ကျေးဇူးတင်ပါတယ်။ ကိုယ်တော့်အသံကို သတိပြုမိပြီး ကိုယ်တော် ပြန်ကြွလာပြီဆိုတာကို သိပါပြီ။ ကိုယ်တော်ရဲ့ ဩဇာအာဏာကို မျက်မြင်ကြုံတွေ့ရပါပြီ။ ဘုန်းရှိသမျှ ကိုယ်တော်ပိုင်ဆိုင်ပါစေ” ဟု ထပ်တလဲလဲ ပြောနေမိသည်။ ကျွန်တော် အလွန် စိတ်လှုပ်ရှားခဲ့သည်။ ယခင်ညမှ သူ၏ ပြန်ကြွလာခြင်းနှင့် ပတ်သက်၍ သူ၏ အလိုတော်ကို နားလည်စေရန် တောင်းလျှောက်သည့် ကျွန်တော့် ဆုတောင်းချက်များကို ပြန်တွေးမိသည်။ ကျွန်တော့် ဆုတောင်းချက်ကို ဘုရားက ကြားကာ အဖြေပေးခဲ့ပြီမှန်း နားလည်လိုက်သည်။ ယင်းမှာ တကယ်ကို မယုံနိုင်စရာ ကိစ္စတစ်ခု ဖြစ်သည်။ သို့သော် တစ်ချိန်တည်းတွင်၊ သခင် မည်သို့ ကြွလာပြီးပြီနည်း။ မည်သည့် အမှုကို လုပ်ဆောင်နေသနည်း ဟူသော မေးခွန်းများလည်း ပြည့်သွားခဲ့သည်။ ဤမေးခွန်းများ အဖြေရဖို့ရန်၊ အနန္တတန်ခိုးရှင် ဘုရားသခင် အသင်းတော်မှ ညီအစ်ကို မောင်နှမများကို ကျွန်တော် ဆက်သွယ်ခဲ့သည်။

ထို့နောက် သူတို့က လူသားအဖြစ် သခင် လူ့ဇာတိခံလာခဲ့ပြီး၊ တိတ်တဆိတ် ကြွလာပြီဖြစ်ကြောင်း ပြောပြသည်။ သူက သမ္မာတရားများ ဖော်ပြကာ အမှုသစ် လုပ်ဆောင်နေသည်ဟု သူတို့ ပြောကြသည်။ ယင်းမှာ လူသားမျိုးနွယ်ကို အပြည့်အဝ သန့်စင်၊ ကယ်တင်ရန်ဖြစ်သည့် ကျမ်းစာထဲတွင် ပရောဖက်ပြုထားသော ဘုရားအိမ်တော်မှ အစပြုသည့် နောက်ဆုံးသော ကာလ တရားစီရင်ခြင်းဖြစ်သည်။ သူတို့သည် အောက်ပါကဲ့သို့သော ကျမ်းပိုဒ်များနှင့်ပတ်သက်ပြီး အလွန်ပင် ဉာဏ်အလင်းပွင့်စေသော မိတ်သဟာယကိုလည်း ကျွန်တော်နှင့် မျှဝေခဲ့ကြသည်။ ဗျာဒိတ်ကျမ်း ၁၆:၁၅၊ “ကြည့်ရှုလော့ သူခိုးကဲ့သို့ ငါလာ၏။” ရှင်မဿဲ ၂၄:၄၄ လည်း ရှိသည်။ “ထိုကြောင့် သင်တို့သည် ပြင်ဆင်လျက်နေကြလော့။ အကြောင်းမူကား၊ သင်တို့ မထင်မမှတ်သော အချိန်နာရီ၌ လူသားသည် ကြွလာလိမ့်မည်။” “လူသား” သည် ဘုရား၏ ဝိညာဉ်တော်၊ သူ၏ ဝိညာဉ်ခန္ဓာကို မရည်ညွှန်းသည်မှာ သိသာပြီး ပုံမှန် လူ့သဘာဝနှင့် ဘုရား၏ အနှစ်သာရကို ပိုင်ဆိုင်သည့် လူသားမှ မွေးဖွားခြင်းကို ရည်ညွှန်းသည်။ ယင်းမှာ လွန်ခဲ့သည့် အနှစ်နှစ်ထောင်က သခင်ယေရှုကဲ့သို့သာ ဖြစ်သည်။ သူသည် ပုံမှန် လူတစ်ဦးနှင့် တူသော်လည်း၊ အနှစ်သာရအားဖြင့် ဘုရားဖြစ်ခဲ့သည်။ ထို့နောက်တွင်၊ ဗျာဒိတ် ၃:၂၀ ကိုလည်း မိတ်သဟာယပြုပေးသည်။ ယင်းက တံခါးကို သခင်ခေါက်နေကြောင်း ဖော်ပြသည်။ “ခေါက်ခြင်း”က လူတို့၏ စိတ်နှလုံး တံခါးများကို ခေါက်ရန် နောက်ဆုံးသော ကာလတွင် သခင်က နှုတ်ကပတ်တော်သစ် ဖော်ပြနေသည်ကို ရည်ညွှန်းကြောင်း သင်ယူရသည်။ သခင့်စကားများကို စစ်မှန်သည့် ယုံကြည်သူများက ကြားသည့်အခါ၊ ဘုရားအသံတော်အဖြစ် သတိပြုမိနိုင်ကြပြီး၊ သူတို့သည် ဘုရားရှေ့မှောက် ချီမခံရပြီး သခင်၏ ပြန်ကြွလာခြင်းကို ကြိုဆိုသည့် ပညာရှိ သတို့သမီးများ ဖြစ်သည်။ ဤအရာက သခင်ယေရှု၏ ပရောဖက်ပြုချက်ကိုလည်း ပြည့်စုံစေသည်။ “ငါ့သိုးတို့သည် ငါ့စကားသံကိုနားထောင်၍ ငါ့နောက်သို့လိုက်ကြ၏။ ထိုသိုးတို့ကို ငါသိ၏။” (ရှင်ယောဟန်ခရစ်ဝင် ၁၀:၂၇)

ဤသည်မှာ လူ့ဇာတိဖြင့် ကမ္ဘာမြေပေါ် အမှုပြုဖို့ ဘုရားကြွလာသည့် ဒုတိယအကြိမ် ဖြစ်ပုံနှင့် အသက်ရှူတာချင်း တူလျက် လောကတွင် ကျွန်တော် ရှင်သန်ပြီး၊ သူက သာမန်လူတစ်ဦးနှင့်သာ တူသည်ကို ကျွန်တော် တွေးမိကာ စိတ်ဝင်စားမိသည်။ ကျွန်တော် အံ့ဩသွားရသည်။ ဤသည်မှာ မယုံနိုင်စရာပင်။ ဘုရားက အထက်ကောင်းကင်တွင် ရှိရမည်ဟု တွေးထင်ခဲ့ပြီး၊ နောက်ဆုံးသောကာလတွင် ဘုရားက စကားပြောပြီး အမှုပြုရန် လူ့ဇာတိဖြင့် ကမ္ဘာမြေသို့ ကြွလာမည်ကို လုံးဝ စိတ်မကူးမိခဲ့သောကြောင့် ဖြစ်သည်။ ထို့နောက် ညီအစ်ကို မောင်နှမများက ဘုရား၏ လူ့ဇာတိခံခြင်းနှင့် ပတ်သက်၍ ဘုရားနှုတ်ကပတ်တော် နှစ်ပိုဒ် ဖတ်ခဲ့ကြသည်။ “‘လူ့ဇာတိခံယူခြင်း’ သည် ဘုရားသခင် လူ့ဇာတိတွင် ပေါ်ထွန်းခြင်း ဖြစ်သည်၊ သူ၏ ဖန်ဆင်းခံ လူသားမျိုးနွယ်အကြားတွင် လူ့ဇာတိပုံသဏ္ဌာန်ဖြင့် အလုပ်လုပ်၏။ ထို့ကြောင့် ဘုရားသခင်အဖို့ လူ့ဇာတိခံယူရန်မှာ ရှေးဦးစွာ သူသည် ဇာတိပကတိ ဖြစ်လာရမည်၊ သာမန်လူ့သဘာဝနှင့် ဇာတိပကတိ ဖြစ်လာရမည်၊ ဤအရာမှာ အခြေခံအကျဆုံးသော မရှိမဖြစ် လိုအပ်ချက်ဖြစ်သည်။ အမှန်တွင် ဘုရားသခင် လူ့ဇာတိခံယူခြင်း၏ သွယ်ဝိုက်သော အနက်အဓိပ္ပာယ်မှာ ဘုရားသခင်သည် လူ့ဇာတိထဲတွင် အသက်ရှင်၍ အလုပ်လုပ်ခြင်း၊ ဘုရားသခင်သည် သူ၏ အနှစ်သာရ၌ လူ့ဇာတိခံယူခြင်း၊ လူသားတစ်ယောက် ဖြစ်လာခြင်းပင်ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင် ကိန်းဝပ်သော ဇာတိပကတိ၏ အနှစ်သာရ”) “လူ့ဇာတိခံ ဘုရားသခင်ကို ခရစ်တော်ဟုခေါ်ပြီး ခရစ်တော်သည် ဘုရားသခင်၏ ဝိညာဉ်တော်က ဆင်မြန်းထားသည့် ဇာတိခန္ဓာ ဖြစ်သည်။ ဤဇာတိခန္ဓာသည် အသွေးအသားရှိသည့် မည်သည့် လူနှင့်မျှ မတူညီပေ။ ဤသို့ ကွဲပြားခြားနားရခြင်းမှာ ခရစ်တော်သည် အသွေးအသားနှင့် မဆိုင်သောကြောင့် ဖြစ်သည်။ သူသည် ဝိညာဉ်တော်၏ လူ့ဇာတိခံယူခြင်း ဖြစ်၏။ သူသည် ပုံမှန်လူ့သဘာဝနှင့် ပြီးပြည့်စုံသော ဘုရားသဘောသဘာဝ နှစ်ခုလုံးရှိသည်။ သူ၏ ဘုရားသဘောသဘာဝကို မည်သည့်လူကမျှ မပိုင်ဆိုင်ပေ။ သူ၏ဘုရားသဘောသဘာဝက ဘုရားသခင်ကိုယ်တော်တိုင်၏ အမှုကို ဆောင်ရွက်နေစဉ်တွင်၊ သူ၏ ပုံမှန်လူ့သဘာဝက ဇာတိခန္ဓာထဲက သူ၏ ပုံမှန် လှုပ်ရှားမှု အားလုံးကို အားဖြည့်ပေးလေသည်။ သူ၏ လူ့သဘာဝဖြစ်စေ သို့မဟုတ် ဘုရားသဘောသဘာဝ ဖြစ်စေ နှစ်ခုလုံးသည် ကောင်းကင်ဘုံရှိ ခမည်းတော်၏ အလိုကို ကျိုးနွံနာခံလေသည်။ ခရစ်တော်၏အနှစ်သာရမှာ ဝိညာဉ်တော် ဖြစ်သည်၊ ဆိုလိုသည်မှာ ဘုရားသဘောသဘာဝ ဖြစ်သည်။ ထို့ကြောင့် သူ၏အနှစ်သာရသည် ဘုရားသခင် ကိုယ်တော်တိုင်နှင့် သက်ဆိုင်ပေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ခရစ်တော်၏ အနှစ်သာရမှာ ကောင်းကင်ဘုံရှိ ခမည်းတော်၏ အလိုတော်ကို နာခံခြင်းဖြစ်သည်”) ဤဘုရားနှုတ်ကပတ်တော် စာပိုဒ်များမှ၊ လူ့ဇာတိခံ ဘုရားမှာ လူ့ဇာတိခံယူကာ လူသားမျိုးနွယ်ကို ကယ်တင်ရန်အလို့ငှာ စကားပြော၊ အမှုပြုရန် ကမ္ဘာမြေသို့ ကြွလာသည့် ဘုရားဝိညာဉ်တော် ဖြစ်ကြောင်း တွေ့ရသည်။ ခရစ်တော်သည် လူတိုင်းကဲ့သို့ စားလျက်၊ ဝတ်လျက်နှင့် အိပ်လျက် အပေါ်ယံတွင် သာမန်လူနှင့် တူသော်လည်း၊ ဘုရားအနှစ်သာရရှိသည်။ ဘုရားကိုယ်တိုင်ကဲ့သို့ လူသားမျိုးနွယ် အားလုံးထံ စကားပြောနိုင်ပြီး၊ မည်သည့်လူသားမျှ မဖော်ပြနိုင်သည့် သမ္မာတရားများကို ဖော်ပြနိုင်သည်။ ဘုရားကိုယ်တိုင်၏ အမှုကို သူ လုပ်နိုင်ပြီး ဘုရားအလိုတော်ကို ဆောင်ရွက်နိုင်သည်။ အပြင်ပန်းတွင် ဘုရားဖြစ်ကြောင်း ကျွန်တော်တို့ မခွဲနိုင်သော်လည်း၊ သူစကားပြောသည်ကို ကြားသည့်အခါ၊ သူ၏ စကားများက ဤလောကမှ မဟုတ်သည်ကို တွေ့ရသည်။ မည်သူမျှ မမြင်၊ မကြားဖူးသည့် သမ္မာတရားနှင့် နက်နဲမှုများကို သူ ရှင်းပြနိုင်သည်။ လူသားမျိုးနွယ်၏ အတွင်းကျကျ ဖောက်ပြန်ပျက်စီးမှုကို ထုတ်ဖော်ပြနိုင်သည်။ သူ ဖော်ပြသည့်အရာမှာ ဘုရားကိုယ်တိုင် ဖော်ပြသည့်အရာ ဖြစ်သည်။ ထို့ကြောင့် သူသည် ဘုရားဖြစ်ကြောင်း ကျွန်တော်တို့ ယုံကြည်ကြသည်။ ထိုအချိန်က သခင်ယေရှု အမှုပြုခဲ့သည့်အတိုင်းပင်၊ သူသည် အပြင်ပန်းမှ သာမန်လူနှင့် တူသော်လည်း၊ ကျွန်တော်တို့ အပြစ်များကို ဖြေပေးရန် လူသားမျိုးနွယ်အားလုံးအတွက် အပြစ်ဖြေရာယဇ်ဖြစ်နိုင်စွမ်း ရှိခဲ့သည်။ ငြိမ်သက်ခြင်း၊ ဝမ်းမြောက်ခြင်းနှင့် ကျေးဇူးတော် အလျှံပယ် ပေးနိုင်ခဲ့သည်။ လူတို့သည် လူတို့သာဖြစ်ပြီး ဘုရား၏ အနှစ်သာရကို မပိုင်ဆိုင်သောကြောင့် သူ့ထက်မည်သူမျှ ဤအမှုမျိုးကို မလုပ်ဆောင်နိုင်ပေ။

အနန္တတန်ခိုးရှင် ဘုရားသခင်သည် သခင်ယေရှုကဲ့သို့သာ ဖြစ်သည်ဟုလည်း ညီအစ်ကို မောင်နှမများက မိတ်သဟာယပြုသည်။ အပြင်ပန်းတွင် သာမန်လူနှင့် တူသော်လည်း သူ၏ အနှစ်သာရမှာ ဘုရား၏ အနှစ်သာရဖြစ်သည်။ ဘုရား၏ အိမ်တော်မှ အစပြုသည့် တရားစီရင်ခြင်းအမှုကို သူ လုပ်ဆောင်နေသည်၊ လူသားမျိုးနွယ်ကို သန့်စင်၊ ကယ်တင်သည့် သမ္မာတရား အားလုံးကို ဖော်ပြနေပြီး၊ မည်သည့်လူသားမျှ မဖော်ထုတ်နိုင်သည့် နက်နဲမှုများကို ဖော်ထုတ်နေသည်။ အထူးသဖြင့် ဘုရား၏ အနှစ်ခြောက်ထောင် စီမံခန့်ခွဲမှု အစီအစဉ်၏ နက်နဲမှုများ၊ ဘုရား၏ အမှုတော် အဆင့်သုံးဆင့်၏ နက်နဲမှုများ၊ လူတို့ကို စာတန်ဖောက်ပြန်ပျက်စီးစေပုံ၊ လူသားမျိုးနွယ်ကို တစ်ဆင့်ချင်း ဘုရားသခင် ကယ်တင်ပုံ၊ မည်သူက ကယ်တင်ခံရပြီး ကောင်းကင်နိုင်ငံထဲ ဝင်ရမည်၊ မည်သူက ထုတ်ပယ်ခံရပြီး အပြစ်ပေးခံရမည်ဆိုသည်နှင့်၊ လူတို့၏ ဆိုးယုတ်သည့် သဘာဝနှင့် ဆိုင်သော သူ၏ ထုတ်ဖော်ပြချက်ကဲ့သို့ အကြောင်းအရာများ ဖြစ်သည်။ ဤသမ္မာတရားများကို ဘုရားကသာ ဖော်ပြနိုင်သည်။ မည်သည့်လူသားမျှ မလုပ်နိုင်ချေ။ ဤအရာက အနန္တတန်ခိုးရှင် ဘုရားသခင်သည် ဘုရားအနှစ်သာရရှိပြီး နောက်ဆုံးသော ကာလ ခရစ်တော်ဖြစ်ကြောင်း သက်သေပြသည်။ ဤအရာများကို ကြားရခြင်းက လူ့ဇာတိခံယူခြင်း၏ သမ္မာတရားအချို့ကို နားလည်စေခဲ့ပြီး၊ ခရစ်တော်သည် သာမန် လူ့သဘာဝနှင့် ဘုရားအနှစ်သာရ နှစ်ခုလုံး ရှိကြောင်း တွေ့ရသည်။ ဘုရားနှင့်ပတ်သက်သည့် ကျွန်တော်၏ မရေရာသည့် စိတ်ကူးနှင့် အယူအဆအချို့ ရှင်းသွားသည်။ လူ့ဇာတိခံ ဘုရားကို မြင်နိုင်ပြီး ထိနိုင်သည်။ ပြီးလျှင် လူတို့ကို သူက မျက်နှာချင်းဆိုင် စကားပြောနိုင်သည်။ နောက်ဆုံးသော ကာလတွင် ဘုရားသခင် လူ့ဇာတိခံလာခြင်းနှင့် လူသားမျိုးနွယ်အားလုံးကို ကယ်တင်ဖို့ ကိုယ်တိုင်ကိုယ်ကျ နှုတ်ကပတ်တော်များ ဖော်ပြခြင်းက ကျွန်တော့်အတွက် တကယ်ကို စိတ်လှုပ်ရှားပြီး တို့ထိစရာ ဖြစ်ခဲ့သည်။ သို့သော် တရားစီရင်ခြင်း အမှုပြုရန် ဘုရားက ဒုတိယအကြိမ် လူ့ဇာတိခံပြီဟု ကြားရသည့်အခါ၊ ကျွန်တော် နည်းနည်း စိုးရိမ်ပြီး လန့်မိသည်။ ကျွန်တော်သည် အပြစ်တွင် အသက်ရှင်နေိသောကြောင့် လူသားမျိုးနွယ်ကို တရားစီရင်ရန် သခင် ကြွလာသည့်အခါ ကျွန်တော် စီရင်ပြီး အပြစ်ပေးခံရမည်လားဟု တွေးမိသည်။ သို့သော်၊ ညီအစ်ကို မောင်နှမများနှင့် မိတ်သဟာယပြုပြီးနောက်တွင် ဘုရား၏ တရားစီရင်ခြင်းအမှုသည် ကျွန်တော်တို့ကို စီရင်ကာ အပြစ်ပေးရန် မဟုတ်ဘဲ၊ သန့်စင်ကာ ကယ်တင်ရန်ဖြစ်သည်ကို သိရသည်။ အမှန်တွင်၊ သခင်ယေရှုသည် ကယ်တင်ခြင်း အမှု၏ တစ်စိတ်တစ်ပိုင်းကိုသာ ပြုခဲ့သည်။ ကျွန်တော်တို့၏ အပြစ်များကိုသာ သူ ဖြေပေးခဲ့သည်။ သို့သော် အပြစ်နှင့်ပြည့်သည့် သဘာဝများက ရှိနေဆဲ ဖြစ်သည်။ ဘုရားအတွက် ကျွန်တော်တို့ အသုံးခံပြီး ကောင်းမွန်သည့် အရာအချို့ကို အပြင်ပန်းအားဖြင့် လုပ်နိုင်သော်လည်း၊ မိမိတို့ သဘာဝက မာနထောင်လွှားခြင်း၊ မရိုးသားခြင်းနှင့် ခေါင်းမာခြင်းကဲ့သို့ ဆိုးယုတ်သည့် စိတ်သဘောထားများဖြင့် ပြည့်နေသည်။ အခြားသူများကို ကျွန်တော်တို့ မကြာခဏ မနာလိုဖြစ်ကြပြီး၊ လုပ်သမျှသည် မိမိတို့ကိုယ်တိုင်အတွက် ဖြစ်သည်။ အလွန့်အလွန် တစ်ကိုယ်ကောင်းဆန်ကြသည်။ ဆိုးယုတ်သည့် စိတ်သဘောထားများ၏ ထိန်းချုပ်၊ ချည်နှောင်မှုကို ကျွန်တော်တို့ လုံးဝ ခံရပြီး၊ အပြစ်၏ ချည်နှောင်မှုများအား မည်သို့ လွတ်မြောက်မည်ကို မသိကြပါ။ ဤသည်မှာ နေ့စဉ် မြင်နိုင်သည့် အမှန်တရားတစ်ခု ဖြစ်သည်။ ဘုရားသခင် ပြောခဲ့သည်မှာ- “ငါသည် သန့်ရှင်းသောကြောင့်၊ သင်တို့သည် သန့်ရှင်းခြင်း ရှိရကြမည်။” (ဝတ်ပြုရာကျမ်း ၁၁:၄၅-၄၆) ဤကျမ်းချက်က ကျွန်တော်တို့သည် ကောင်းကင်နိုင်ငံထဲ မဝင်ထိုက်ကြောင်း ရှင်းရှင်းလင်းလင်း ပြသည်။ ထို့ကြောင့် အပြစ်၏ ချည်နှောင်မှုများမှ အပြည့်အဝ လွတ်မြောက်ပြီး၊ ဘုရားကို ကြောက်ရွံ့ကာ ကျိုးနွံနာခံသည့်၊ အပြစ်မပြု၊ ဘုရားကို မခုခံတော့သည့် လူများ ဖြစ်လာနိုင်ရန်အလို့ငှာ ဘုရားသည် နောက်ဆုံးသော ကာလတွင် ကျွန်တော်တို့ကို သန့်စင် ကယ်တင်ဖို့ တရားစီရင်ခြင်း အမှုကို ပြုလေသည်။ ဤသည်မှာ သခင်ယေရှု၏ ပရောဖက်ပြုချက်များကို ပြည့်စုံစေလျက် ဘုရား၏ တရားစီရင်ခြင်း အမှု ရည်မှန်းချက် ပန်းတိုင် ဖြစ်သည်။ “ကိုယ်တော်၏သမ္မာတရားအားဖြင့် သူတို့ကိုသန့်ရှင်းစေတော်မူပါ။ ကိုယ်တော်၏နှုတ်ကပတ်သည် သမ္မာတရားဖြစ်ပါ၏။” (ရှင်ယောဟန်ခရစ်ဝင် ၁၇:၁၇) “သမ္မာတရားကိုလည်း သိကြသဖြင့်၊ ထိုတရားသည် သင်တို့ကို လွှတ်လိမ့်မည်ဟု။” (ရှင်ယောဟန်ခရစ်ဝင် ၈:၃၂)

ထို့နောက် ဤသို့ပြောသည့် နောက်ထပ် ဘုရားနှုတ်ကပတ်တော်နှစ်ပိုဒ် ဖတ်ကြသည်။ “ယေရှုသည် လူသားအလယ်တွင် အမှုများစွာ လုပ်ဆောင်ခဲ့သော်လည်း၊ သူသည် လူသားမျိုးနွယ် အားလုံး၏ ရွေးနုတ်ခြင်းကိုသာ ပြီးစီးစေခဲ့ပြီး လူသားတို့၏ အပြစ်ဖြေရာယဇ် ဖြစ်လာခဲ့သည်။ သူသည် လူသားထံမှ သူ၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားမပေးခဲ့ပေ။ စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ ဆိုးယုတ်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။ ထို့ကြောင့် လူသားသည် သူ၏အပြစ်များမှ ခွင့်လွှတ်ခံရပြီး ဖြစ်သဖြင့်၊ ဘုရားသခင်သည် လူသားကို ခေတ်သစ်ထဲသို့ ဦးဆောင်ရန် လူ့ဇာတိ ပြန်လည်ခံယူပြီဖြစ်ပြီး၊ ပြစ်တင်ဆုံးမခြင်းနှင့် တရားစီရင်ခြင်းအမှုကို စတင်ပြီဖြစ်သည်။ ဤအမှုသည် လူသားကို သာ၍မြင့်မားသည့် လောကတစ်ခုထဲသို့ ဆောင်ကြဉ်းပြီးဖြစ်သည်။ သူ၏အုပ်စိုးမှုအောက်တွင် ကျိုးနွံနာခံသူအားလုံးသည် သာ၍မြင့်မားသော သမ္မာတရားကို မွေ့လျော်ပြီး သာ၍ကြီးမြတ်သော ကောင်းချီးမင်္ဂလာများကို ရရှိရပေမည်။ ၎င်းတို့သည် အလင်းတွင် အမှန်တကယ် အသက်ရှင်ကြရမည် ဖြစ်ပြီး သမ္မာတရား၊ လမ်းခရီးနှင့် အသက်တို့ကို ရရှိကြရလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ ကျမ်းဦးစကား) “နောက်ဆုံးသောကာလ ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထားပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အား တစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤကွဲပြားခြားနားသော ဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းစနစ်အားလုံးကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ချိုးနှိမ်ခံရနိုင်ပြီး၊ ဘုရားသခင်နှင့်ပတ်သက်၍ လုံးလုံးလျားလျား သိမ်းသွင်းစည်းရုံး ခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။ ဤအမှုသည် ဘုရားသခင် လုပ်ဆောင်သော တရားစီရင်ခြင်းအမှု ဖြစ်၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏”)

ထို့နောက် ညီအစ်ကိုတစ်ဦးက မိတ်သဟာယပြုသည်။ “နောက်ဆုံးသောကာလမှာ၊ အနန္တတန်ခိုးရှင် ဘုရားသခင်က လူသားမျိုးနွယ်ကို တရားစီရင်၊ သန့်စင်ဖို့ သမ္မာတရားတွေ ဖော်ပြတယ်။ လူသားမျိုးနွယ်ကို စာတန်က ဘယ်လောက် နက်နက်ရှိုင်းရှိုင်း ဖောက်ပြန်ပျက်စီးစေခဲ့တယ်ဆိုတာကို ရှင်းရှင်းမြင်ပြီး၊ သဘာဝထဲက မာနထောင်လွှားမှု၊ ကောက်ကျစ်မှုနဲ့ မရိုးသားမှုတွေကို မြင်အောင် စမ်းသပ်မှုနဲ့ စစ်ဆေးမှုတွေကတစ်ဆင့် ဖောက်ပြန်ပျက်စီးတဲ့ စိတ်သဘောထားနဲ့ အပြစ်နဲ့ပြည့်တဲ့ သဘာဝတွေကို ဘုရားနှုတ်ကပတ်တော်က ဖော်ပြရင်းနဲ့ ဆိုးယုတ်တဲ့ သဘာဝအပြင် ဖောက်ပြန်ပျက်စီးခြင်း အမှန်တရားကို ထုတ်ဖော်ပြပြီး တရားစီရင်တယ်။ ဝမ်းနည်းစရာအကောင်းဆုံးက ဘုရားကို ကျွန်တော်တို့ ယုံပြီး သူ့အတွက် အသုံးခံသလို၊ အပြင်ပန်းအားဖြင့် ကောင်းတာတချို့ လုပ်ပေမဲ့၊ ဒါတွေက ဘုရားကို ချစ်ခြင်း၊ ကျိုးနွံနာခံခြင်းနဲ့ လုပ်ခဲ့တာမဟုတ်မှန်း ကျွန်တော်တို့ မြင်ရတာပဲ။ ကောင်းချီးခံစားရပြီး ဆုချီးမြှင့်ခံ့ရဖို့နဲ့ ဘုရားကို အပေးအယူလုပ်ဖို့ပဲ လုပ်ခဲ့တာ။ ဘုရားအမှုတော်က ကျွန်တော်တို့ အတွေးတွေ၊ အယူအဆတွေနဲ့ မကိုက်တာနဲ့ ဖာရိရှဲတွေလိုပဲ ဘုရားကို ငြင်းဆန်ပြီး ပယ်ချတော့တာပဲ။ စမ်းသပ်မှုနဲ့ အခက်အခဲ ရင်ဆိုင်ရာမှာ ဖောက်ပြန်ပျက်စီး ဆိုးယုတ်တဲ့ စိတ်သဘောထားတွေနဲ့ အသက်ရှင်နေတုန်းဖြစ်ပြီး၊ စာတန်နဲ့ သက်ဆိုင်သေးကြောင်း ပြရင်းနဲ့ ဘုရားကို အပြစ်တင်ကြတယ်။ အဲဒီလိုလူမျိုးက ဘယ်လိုလုပ် ကောင်းကင်နိုင်ငံတော်ထဲ ရောက်နိုင်မှာလဲ။ ကျွန်တော်တို့ရဲ့ ဖောက်ပြန်ပျက်စီးခြင်း အမှန်တရား၊ ဘုရားအလိုတော်ကို လိုက်နိုင်စွမ်းမရှိမှန်းနဲ့ ကျွန်တော်တို့ လုပ်ဆောင်ချက်၊ လုပ်ရပ်တစ်ခုမှ သူ့ကို စိတ်မကျေနပ်စေမှန်း မြင်စေတာက ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ထုတ်ဖော်ပြချက်တွေပဲ။ အဲဒီအခါ ဝမ်းနည်းမှု၊ ဘုရားဆီ နောင်တနဲ့ ကျွန်တော်တို့ ပြည့်ပြီး ဘုရားနှုတ်ကပတ်တော်နဲ့အညီ ပြုမူဖို့ လိုလားလာကြတယ်။ ဘုရားရဲ့ တရားစီရင်ခြင်းနဲ့ ပြစ်တင်ဆုံးမှုကို ကြုံခြင်းအားဖြင့်၊ ဘုရားရဲ့ စိတ်သဘောထားက ချစ်ခြင်းမေတ္တာ၊ ကရုဏာတွေနဲ့ပဲ ဖွဲ့စည်းထားတာ မဟုတ်ဘဲ၊ ဖြောင့်မတ်ခြင်း၊ ဘုန်းအာနုဘော်၊ အမျက်ဒေါသနဲ့ စီရင်ခြင်းတွေလည်း ရှိမှန်း မြင်ရတယ်။ ဘုရားကို စကြောက်ရွံ့ကြပြီး၊ ဇာတိပကတိကို သတိရှိရှိ စွန့်လွှတ်လာနိုင်သလို၊ ဘုရားနှုတ်ကပတ်တော်ကို လက်တွေ့လုပ်နိုင်ကြတယ်။ ဘုရားကို နာခံမှုတချို့ ဖြစ်လာကြပြီး၊ အသက်စိတ်သဘောထား စပြောင်းလဲလာတယ်။ အဲဒီအခါ ဘုရားရဲ့ တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်မှုတွေနဲ့ စစ်ဆေးမှုက ကျွန်တော်တို့အတွက် သူ့ရဲ့ အကြီးမားဆုံး ကယ်တင်ခြင်းနဲ့ ချစ်ခြင်းဖြစ်မှန်း တကယ်တွေ့ကြုံရတယ်။”

ဤအရာကို ညီအစ်ကိုထံမှ ကြားရသည့်အခါ၊ နောက်ဆုံးသော ကာလတွင် ဘုရား၏ တရားစီရင်ခြင်း အမှု မည်မျှနက်နဲသည်ကို ခံစားနိုင်ခဲ့သည်။ ဘုရား၏ နောက်ဆုံးသော ကာလ တရားစီရင်ခြင်းကို တွေ့ကြုံခြင်းမရှိဘဲ၊ မိမိ၏ ဖောက်ပြန်ပျက်စီးခြင်း အမှန်တရားကို လုံးဝ နားမလည်နိုင်၊ စစ်မှန်သည့် နောင်တကို မရနိုင်ပါ။ သခင့်ထံ နေ့စဉ် ဆုတောင်း၊ ဝန်ချပြီးနောက် အပြင်ထွက်ကာ မပြောင်းလဲသည့် အပြစ်များကို တစ်ဖန် ကျူးလွန်မိသည့် ကျွန်တော်ကဲ့သို့သာ ဖြစ်သည်။ ဖောက်ပြန်ပျက်စီးသည့် သဘာဝ၏ ထိန်းချုပ်ခြင်းကို လုံးဝ ခံခဲ့ရသည်။ ထိုသို့သော အခြေအနေတွင်၊ ကောင်းကင်နိုင်ငံထဲသို့ ဝင်ပြီး ဘုရား၏ လက်ခံမှုရဖို့ မည်သို့ ဖြစ်နိုင်မည်နည်း။ ယခင်က၊ ကောင်းကောင်း ပြုမူပုံရသရွေ့၊ ဘုရားက ကျွန်တော့်ကို လက်ခံမည်ဟု အမြဲ တွေးခဲ့သည်။ သို့သော် ယခုတွင် ကျွန်တော်တို့အတွင်းရှိ ဆိုးယုတ်သော အရာများကို ဘုရားက ပြောင်းလဲစေချင်ကြောင်း သိရသည်။ ထိုအချိန်တွင် တရားစီရင်ခြင်း အမှုက ကျွန်တော်တို့အတွက် မည်မျှ အရေးကြီးမှန်း၊ ဤအမှုအဆင့် မရှိဘဲနှင့် မည်သူမျှ ကယ်တင်မခံရနိုင်မှန်း ကျွန်တော် သဘောပေါက်သွားသည်။ ဘုရားနှင့် သဟဇာတဖြစ်နိုင်ကာ သူ၏ နိုင်ငံတော်ထဲ ဝင်ရောက်နိုင်ရန် ကျွန်တော်တို့၏ ဖောက်ပြန်ပျက်စီးသော စိတ်သဘောထားများကို သန့်စင်စေဖို့ ဘုရားသခင်သည် သမ္မာတရားကို ဖော်ပြပြီး နောက်ဆုံးသော ကာလတွင် တရားစီရင်ခြင်း အမှုပြုသည်။ ဘုရား၏ ချစ်ခြင်းက အလွန်စစ်မှန်၊ အလွန် လက်တွေ့ကျပါတကား။

အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ခြင်းအားဖြင့် သူသည် ပြန်ကြွလာသည့် သခင်ယေရှုဖြစ်မှန်း ကျွန်တော် လုံးဝ သေချာလာခဲ့သည်။ သူသည် နောက်ဆုံးသော ကာလ၏ ခရစ်တော် ဖြစ်သည်။ သံသယတစ်စက်မျှ မရှိပါ။ ထိုအချိန်မှစ၍ အသင်းတော် အသက်တာကို ကျွန်တော် ပါဝင်ခဲ့သည်၊ နေ့စဉ် ညီအစ်ကို မောင်နှမများနှင့် မိတ်သဟာယပြုပြီး ဘုရားကို သိကျွမ်းဖို့ သင်ယူခဲ့သည်။ ကျွန်တော် ယုံလေ့ရှိခဲ့သည့်အတိုင်း မိမိစိတ်ကူး၏ မရေရာသည့် ဘုရားကို မယုံကြည်ဘဲ၊ လူသားမျိုးနွယ်အလယ် လျှောက်လှမ်းကာ အမှုပြုသည့်၊ အချိန်နှင့် နေရာမရွေး သမ္မာတရား ဖော်ပြနိုင်သည့် လူ့ဇာတိနှင့် ဘုရားကို ကျွန်တော် ယုံကြည်သည်။ ဘုရားအသံတော်ကို ကျွန်တော် ကြားပြီးဖြစ်သည်၊ သူ့နှုတ်ကပတ်တော်၏ အလျှံပယ် ရေလောင်းခြင်းနှင့် အာဟာရကို မွေ့လျော်ကာ သန့်ရှင်းသော ဝိညာဉ်တော်၏ အလုပ်ကို မြည်းစမ်းပြီး ဖြစ်သည်။ သခင့်ဘက်သို့ ကျွန်တော် အမှန်တကယ် လာပြီးဖြစ်သည်။ သူ၏ ကယ်တင်ခြင်းအတွက် အနန္တတန်ခိုးရှင် ဘုရားသခင်ကို ကျေးဇူးတင်ပါသည်။ ဤသည်မှာ ကျွန်တော့်အတွက် အကြီးမားဆုံး ကောင်းချီးဖြစ်သည်။


၂၁။ မှားယွင်းသော တိုင်ကြားမှုတစ်ခု

ရှောင်ကျဲ ဩစတြေးလျ

တစ်နှစ်ကျော်အထိ ဘုရားသခင်က အယောင်ဆောင်ခေါင်းဆောင်တွေကို ရိပ်စားမိခြင်း သမ္မာတရားတွေကို မိတ်သဟာယပြုခဲ့တယ်။ အစည်းအဝေးတွေမှာ ကျွန်တော့်ရဲ့ ကိုယ်ပိုင်နားလည်မှုနဲ့ အသိပညာအပေါ်မှာ ခဏခဏ မိတ်သဟာယဖွဲ့ခဲ့တယ်။ ဒါပေမဲ့ လက်တွေ့ ဘဝမှာ အယောင်ဆောင်ခေါင်းဆောင်တွေကို ကျွန်တော် မရိပ်စားမိနိုင်ဘူး။ ခေါင်းဆောင်တစ်ယောက်က လက်တွေ့အလုပ်မလုပ်တာ နည်းနည်းလေးပြလိုက်တာနဲ့ ကျွန်တော် သူတို့ကို အယောင်ဆောင်ခေါင်းဆောင်အဖြစ် မစဉ်းမစား တံဆိပ်ကပ်ပြီး ရှုတ်ချခဲ့တယ်။ ရလဒ်အနေနဲ့ ဘုရားအိမ်တော်ကို ကာကွယ်ဖို့ ကျွန်တော် ပျက်ကွက်ခဲ့ရုံမကဘဲ အလုပ်အပေါ် အနှောင့်အယှက်ဖြစ်လုနီးပါးဖြစ်သွားတယ်။ အမှန်တရားက ထုတ်ဖော်ပြတဲ့အရာကတစ်ဆင့် အယောင်ဆောင်ခေါင်းဆောင်တွေအပေါ် နည်းနည်းရိပ်စားမှုကိုပေးခဲ့တဲ့ ကျွန်တော့်ကျရှုံးမှုကနေ သင်ခန်းစာတချို့ကို သင်ယူခဲ့ရပါတယ်။

အသင်းတော်မှာ ကျွန်တော် စီမံအလုပ်ကို လုပ်တယ်။ အသင်းတော်က ပစ္စည်းတချို့နဲ့ ကိရိယာပစ္စည်းတွေကို စီမံဖို့အတွက် ကျွန်တော် တာဝန်ယူရတယ်။ ကျွန်တော့်တာဝန်လမ်းကြောင်းမှာ ညီအစ်ကိုမောင်နှမတွေက ကိရိယာပစ္စည်းတွေကို ကောင်းကောင်းမကိုင်တွယ်တာကို တွေ့ရတယ်။ ဒါကြောင့် စီမံခန့်ခွဲရေးက ခက်ခဲသွားတယ်။ ခေါင်းဆောင်အစ်မလီဆီကို ကျွန်တော်သွားပြီး ဒီပြဿနာကို တင်ပြလိုက်တယ်။ ဒီပြဿနာကို သူများတွေကို ပြောပြလို့ရတယ်၊ အစည်းအဝေးတွေမှာ မိတ်သဟာယဖွဲ့လို့ရတယ်လို့လည်း ကျွန်တော် အသိပေးခဲ့တယ်။ သူနားလည်သွားတာနဲ့ သူက သဘောတူတယ်။ အဲဒီနောက်တော့ အစည်းအဝေးကိုသွားဖို့ အစ်မလီကို ကျွန်တော် စောင့်တယ်။ ဒါပေမဲ့ အကြာကြီးစောင့်ပြီးတဲ့နောက်မှာ သူ့ကို အစည်းအဝေးတွေမှာ လုံးဝ မတွေ့ဘူး။ သူက လုံးဝ လိုက်မကြီးကြပ်ဘူး။ အဲဒါနဲ့ ခေါင်းဆောင်အပေါ် ကျွန်တော် သေချာစောင့်ကြည့်လာတယ်။ ကျွန်တော်စဉ်းစားတာပေါ့။ “အချိန်က တော်တော်ကြာနေပြီ။ ဒီအလုပ်ကို ဘာလို့ လိုက်မကြီးကြပ်တာလဲ။ ဒီပြဿနာကို သူ့ကို တစ်ကြိမ်မကပြောပြီးပြီ။ ဒါပေမဲ့ မဖြေရှင်းရသေးဘူး။ ဘုရားသခင်က အယောင်ဆောင်ခေါင်းဆောင်တွေအကြောင်း သမ္မာတရားရှုထောင့်တွေအပေါ် မိတ်သဟာယဖွဲ့နေတာ။ ပြဿနာတွေကို ဖြေရှင်းဖို့ နောက်ဆက်တွဲ ဆက်မလုပ်ရင် ဒါ အယောင်ဆောင်ခေါင်းဆောင်ပဲ။ ခင်ဗျားရဲ့ အထက်လူကြီးတွေဆီ ဒီပြဿနာကို တင်ပြရမယ်။ ဒီလိုဆိုရင် ခင်ဗျားအထက်က ခေါင်းဆောင်တွေက ကျွန်တော်က တရားမျှတမှုအသိစိတ်ရှိတယ်လို့ ခံစားရမှာပဲ။ ကျွန်တော့်ကိုတောင် အထင်ကြီးလာနိုင်တယ်” ပေါ့။ အဲဒီတုန်းက ကျွန်တော် တွေးကြည့်တာပေါ့။ နောက်ပိုင်းမှာ ဘုရားနှုတ်ကပတ်တော်စာအုပ်တွေ သိမ်းဖို့ ကျွန်တော်တို့ဂိုဒေါင်အတွက် အငှားစာချုပ်က တစ်လအကျော်မှာတင် သက်တမ်းကုန်သွားတယ်။ အဲဒါနဲ့ စာအုပ်တွေကို တခြားနေရာ ပြောင်းဖို့လိုတာပေါ့။ စာအုပ်တွေက အများကြီးဆိုတော့ သေတ္တာတစ်ခုဆီက လေးတယ်။ ကျွန်တော့်ဘာသာ ရွှေ့ဖို့က ခက်တယ်။ အချိန်အတော်ကြာတယ်။ ကျွန်တော် နည်းနည်းစိတ်ပူလာလို့ ကူညီပေးဖို့ လူနည်းနည်းလောက်ရှာနိုင်မလားဆိုပြီး ခေါင်းဆောင်ကို မေးလိုက်တယ်။ လူတွေရှာနေတယ်လို့ ခေါင်းဆောင်က အမြဲတမ်းပြောတာပဲ။ ဒါပေမဲ့ တော်တော်ကြာတဲ့အထိ ဘယ်သူမှ မလာဘူး။ နောက်ဆုံးတော့ အစ်ကိုနှစ်ယောက်ရောက်လာတယ်။ ခရီးတိုတစ်ခေါက် ကူညီပေးပြီး အမြန်ပြန်ထွက်သွားကြတယ်။ ဒီအခြေအနေကြောင့် ကျွန်တော် တော်တော် အားမလိုအားမရဖြစ်မိတယ်။ ကျွန်တော် တွေးမိတယ်။ “ခေါင်းဆောင်က ဘာလို့ လူတွေထပ်မရှာနိုင်တာလဲ။ ဒီအလုပ်ကို ဘာလို့ဆက်မလုပ်တာလဲ။ ဒီကိုလာပြီးတော့ ငါအလုပ်တွေဘယ်လောက်များလဲ ဘာလို့ လာမကြည့်တာလဲ” ပေါ့။ ကျွန်တော် စဉ်းစားလေလေ စိတ်ဆိုးလေလေပဲ။ ခေါင်းဆောင်ဆီကို ကျွန်တော် ပြဿနာတွေ မတင်ပြချင်တော့ဘူး။ ဘာမှအကျိုးမရှိသလိုဖြစ်နေလို့လေ။ အဲဒီအချိန်ကာလအတွင်းမှာ ကျွန်တော် ခေါင်းဆောင်ကို မမြင်ချင်ဘူး။ သူ့ကို တွေ့တဲ့အခါမှာ စကားမပြောချင်ဘူး။ ကျွန်တော် စဉ်းစားတယ်။ “ငါ့ကို လူတွေရှာမပေးချင်ရင်လည်း ထားလိုက်တော့။ ကိုယ့်ဘာသာ ပြီးအောင်လုပ်မယ်။ ဘာပဲဖြစ်ဖြစ် ခင်ဗျားလုပ်တာအကုန်လုံးကို ကျွန်တော် မှတ်မိတယ်။ အချိန်ကျလာတဲ့အခါ ခင်ဗျားရဲ့ အထက်လူကြီးတွေဆီကို ဒီအကြောင်းကို တင်ပြမယ်” ပေါ့။ အယောင်ဆောင်ခေါင်းဆောင်တွေကို ရိပ်စားမိခြင်းနဲ့ပတ်သက်တဲ့ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်တော် စဉ်းစားမိတယ်။ “အယောင်ဆောင်ခေါင်းဆောင်များသည် အသင်းတော်အလုပ်တွင် ပေါ်ပေါက်သော ပြဿနာများကိုလည်း လျစ်လျူရှုသည်။ ၎င်းတို့သည် အရေးကိစ္စများကို ချက်ချင်း ခွဲခြားဖော်ထုတ်ပြီး ပြဿနာများကို ဖြေရှင်းရန်၊ အလုပ်လုပ်သည့်အတောအတွင်း ပေါ်ပေါက်သော လွဲချော်မှုများနှင့် သတိမမူမိခြင်းများကို အမြစ်ဖြတ်ရှင်းလင်းရန်အတွက် ပိုမိုသိရှိရန်၊ နောက်ဆက်တွဲ ဆက်လုပ်ဆောင်ရန်၊ သို့မဟုတ် အမှန်တကယ်တွင် မည်သည့်အရာဖြစ်ပျက်နေသည်ကို နားလည်အောင်ပြုလုပ်ရန် အလုပ်လုပ်သည့်နေရာသို့ မည်သည့်အခါမျှ မသွားပေ။ အသင်းတော်အလုပ်တွင်ရှိသော အခက်အခဲများအတွက် အယောင်ဆောင်ခေါင်းဆောင်များသည် ထိုအခက်အခဲများ ပြီးစီးသွားစေရန် အယူဝါဒအနည်းငယ်ကို ကြာရှည်စွာပြောဆိုခြင်း သို့မဟုတ် စကားစုအနည်းငယ်ကို သံယောင်လိုက်ခြင်းသာပြုသည်။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း) ကျွန်တော်စဉ်းစားတယ်။ “ငါ့ခေါင်းဆောင်ရဲ့ အပြုအမူက ဘုရားနှုတ်ကပတ်တော်က ဖော်ပြတာနဲ့ အတူတူပဲ။ သူက မစုံစမ်းဘူးဆိုရင်၊ ငါ့အလုပ်က ပြဿနာတွေကို မဖြေရှင်းရင် အယောင်ဆောင်ခေါင်းဆောင်မဟုတ်ဘူးလား” ပေါ့။ အဲဒီအချိန်တုန်းက ကျွန်တော် ဒါကိုလည်း စဉ်းစားမိပါတယ်။ ကျွန်တော်က ပြဿနာကို မြင်ပြီး သူနဲ့ မဆက်သွယ်ခဲ့ဘူး။ ဒါကိုအတည်ပြုဖို့အတွက် သမ္မာတရားကိုနားလည်သူတွေကိုလည်း မမေးခဲ့ဘူး။ ဒါကြောင့် သူ့ကို အယောင်ဆောင်ခေါင်းဆောင်ဆိုပြီး အရမ်းအလျင်စလို ခေါ်လို့မရဘူး။ ကျွန်တော် တွေးမိတယ်။ “အရင်ဦးဆုံး ဒီနယ်ပယ်မှာ သမ္မာတရားစည်းမျဉ်းတွေကို ပိုရှာဖွေကြည့်ပြီး ငါမဆုံးဖြတ်ခင်မှာ သမ္မာတရားကိုနားလည်တဲ့ ညီအစ်ကိုမောင်နှမတချို့နဲ့ ဆွေးနွေးကြည့်ရင်ရော” ပေါ့။ ဒါပေမဲ့ သူ့အပြုအမူက ဘုရားနှုတ်ကပတ်တော်က ဖော်ပြထားသလိုပဲလေ။ ဒီတော့ ဘာပြောဖို့ရှိဦးမှာလဲပေါ့။ ကျွန်တော့်အမြင်က မှန်သလားဆိုတာ မသေချာခဲ့ဘူး။ သူ့ကို မှားပြီး မစွပ်စွဲချင်ဘူးပေါ့။ အဲဒါနဲ့ ဘာလုပ်ရမယ်ဆိုတာ အခက်အခဲဖြစ်နေတယ်။ ကျွန်တော့်စိတ်ထဲမှာက ခေါင်းဆောင်က ကျွန်တော့်ပြဿနာကို မဖြေရှင်းတဲ့ပုံရိပ်တွေ ပြည့်နေတယ်။ အဲဒီလိုနဲ့ ကျွန်တော် သမ္မာတရားကို ဆက်မရှာတော့ဘူး။ ဘုရားနှုတ်ကပတ်တော်ရဲ့ နောက်ခံကို ထည့်မစဉ်းစားဘဲ ဘုရားနှုတ်ကပတ်တော်ကို တိကျမှုမရှိဘဲ နားလည်ခဲ့တယ်။ ကျွန်တော်က အစ်မလီကို စွပ်စွဲဖို့အတွက် ဆင်ခြေတစ်ခုအနေနဲ့ စာတစ်ကြောင်း၊ အပြုအမူတစ်ခုကိုပဲ အသုံးပြုခဲ့ပြီး သူက အယောင်ဆောင်ခေါင်းဆောင်ဆိုပြီး ယုံကြည်ခဲ့တယ်။

အဲဒီနောက်မှာ အစ်မလီက သူတို့အလုပ်ကို သိပ်ပြီး လိုက်မကြီးကြပ်ဘဲ တစ်ခါတလေ သူတို့အလုပ်က နှောင့်နှေးတယ်ဆိုပြီး တခြားစီမံအလုပ်ကိုလုပ်တဲ့ အစ်မတွေပြောတာကို ကျွန်တော် ကြားရတယ်။ ဒါကိုကြားတော့ ကျွန်တော် ပိုပြီးတော့တောင် သေချာသွားတယ်။ “အစ်မလီက လက်တွေ့အလုပ်ကိုမလုပ်ဘူး။ အလုပ်ကို စောင့်ကြည့်တာ၊ စုံစမ်းစစ်ဆေးတာမလုပ်ဘူး။ ဒီတော့ သူ့ကို အယောင်ဆောင်ခေါင်းဆောင်အဖြစ် မထုတ်ဖော်ပြဘူးလား။ အခုရက်ပိုင်းမှာ အစည်းအဝေးတွေမှာ အယောင်ဆောင်ခေါင်းဆောင်တွေကို ရိပ်စားမိခြင်းအကြောင်း မိတ်သဟာယဖွဲ့ခဲ့တယ်။ ငါ တစ်ယောက်တွေ့သွားတာ ယုံတောင်မယုံနိုင်ဘူး။ ငါ တရားမျှတမှုအသိစိတ်ရှိဖို့လိုတယ်။ ဘုရားအိမ်တော်ရဲ့အလုပ်ကို ထိန်းသိမ်းပြီး အယောင်ဆောင်ခေါင်းဆောင်ကို ဖော်ထုတ်ဖို့လိုတယ်” ပေါ့။ ဒါပေမဲ့ အစ်မလီရဲ့ အထက်လူကြီးတွေဆီကို ဒီပြဿနာတွေကို ကျွန်တော် တင်ပြချင်တဲ့အချိန်မှာ ကျွန်တော် စိတ်မသက်မသာဖြစ်မိတယ်။ ကျွန်တော်က ဒီပြဿနာတွေကို သူနဲ့ မဆွေးနွေးရသေးဘူး။ သမ္မာတရားကို နားလည်တဲ့သူတွေနဲ့ ဒါကို ရှာဖွေတာ၊ ဆွေးနွေးတာ မလုပ်ခဲ့ဘူး။ ဒီတော့ ဒါက တော်တော်ကို မစဉ်းမစားဖြစ်ပြီး ထင်ရာမြင်ရာလုပ်သလိုမဖြစ်ဘူးလား။ ဒါပေမဲ့ ဒီအချိန်မှာ အစ်မလီရဲ့ အထက်လူကြီးတွေက သူ့ကို စကားလာပြောတယ်၊ သူ့တာဝန်ထမ်းဆောင်မှုနဲ့ပတ်သက်ပြီးတော့လည်း အဖွဲ့ခေါင်းဆောင်တွေအားလုံးကို မေးတယ်ဆိုတာကို ကျွန်တော် ကြားလိုက်ရတယ်။ ဒါကို ကျွန်တော်ကြားတော့ စိတ်ငြိမ်အောင်မထိန်းနိုင်ခဲ့ဘူး။ မျှော်လင့်မထားဘဲ သူ့အထက်လူကြီးတွေက အစ်မလီမှာ ပြဿနာရှိတယ်ဆိုတာ သိနှင့်ပြီးဖြစ်နေတယ်ပေါ့။ ဒီတော့ သူက အယောင်ဆောင်ခေါင်းဆောင်ဆိုတာ သေချာလုနီးပါးပဲပေါ့။ ကျွန်တော် စဉ်းစားတယ်။ “အစ်မလီရဲ့ ပြဿနာတွေကို သူ့အထက်လူကြီးတွေဆီ ငါချက်ချင်း တင်ပြရမယ် ငါ ထပ်ပြီးရှာဖွေနေစရာမလိုတော့ဘူး။ မဟုတ်ရင် အစ်မလီရဲ့ အထက်လူကြီးတွေက သူ့ကို စုံစမ်းစစ်ဆေးတာ၊ ထုတ်တာတွေပြီးတဲ့နောက်မှာ သူ့ကို ဘယ်သူရိပ်စားမိခဲ့တာလဲ၊ သူ့ပြဿနာတွေကို ဘယ်သူရှာတွေ့ခဲ့တာလဲ၊ ဘယ်သူက တရားမျှတမှုအသိစိတ်ရှိပြီး သူ့ကို အစီရင်ခံတင်ပြခဲ့တာလဲဆိုတာ ဆွေးနွေးပြီးတဲ့နောက်မှာ ငါ့နာမည်ကို သူတို့ ပြောမှာမဟုတ်ဘူး။ ဒါဆိုရင် ငါက ရိပ်စားမိခဲ့တယ်ဆိုတာ ဘယ်လိုပြနိုင်မှာလဲ။ ငါဆက်စောင့်နေလို့မဖြစ်ဘူး” ပေါ့။ အစ်မလီရဲ့ အထက်လူကြီးဖြစ်တဲ့ အစ်ကိုကျောက်နဲ့ ကျွန်တော် အလောတကြီး တွေ့ဆုံဖို့ ချိန်းလိုက်တယ်။ ပြီးတော့ အစ်ကိုကျောက်ဆီကို သူ့ပြဿနာကို တင်ပြလိုက်တယ်။ ကျွန်တော်ပြောလိုက်တယ်။ “အစ်မလီက ခေါင်းဆောင်အနေနဲ့ ကျွန်တော့်အလုပ်ကို နောက်ဆက်တွဲလိုက်မလုပ်ဘူး။ ကျွန်တော့်အလုပ်မှာရှိတဲ့ ပြဿနာတွေအကြောင်း သိအောင်မလုပ်ဘူး။ ပြဿနာတစ်ခုအကြောင်းကို သူ့ကိုပြောတဲ့အခါတိုင်း သူက မဖြေရှင်းဘူး” ပေါ့။ အယောင်ဆောင်ခေါင်းဆောင်တွေကို ရိပ်စားမိခြင်းအကြောင်း ဘုရားနှုတ်ကပတ်တော်တစ်ပိုဒ်ကိုလည်း ကျွန်တော် သူ့ကိုပြလိုက်တယ်။ ဘုရားနှုတ်ကပတ်တော်ထဲက ထုတ်ဖော်ပြတဲ့ အယောင်ဆောင်ခေါင်းဆောင်တွေရဲ့ အပြုအမူတွေက သူနဲ့အတူတူပဲ၊ သူက အယောင်ဆောင်ခေါင်းဆောင်လို့ ကျွန်တော်ထင်တယ်ဆိုပြီး ပြောလိုက်တယ်။ ကျွန်တော်ပြောပြီးသွားတော့ သူကပြောတယ်။ ကျွန်တော်တို့ စုံစမ်းကြည့်ပြီးပါပြီ။ “အစ်မလီက တကယ်ပဲ ပြဿနာ နည်းနည်းရှိပါတယ်။ သူ ကောင်းကောင်းစောင့်မကြည့်တဲ့အလုပ်တချို့ရှိပြီး သူ့တာဝန်မှာ ဖြစ်သလိုလုပ်တယ်။ သူ့ကို ပြုပြင်ပေးဖို့၊ ကိုင်တွယ်ဖြေရှင်းဖို့၊ သူ့ကိုယ်သူ ဆင်ခြင်ပြီး သင်ခန်းစာယူဖို့ ကူညီပေးဖို့ လိုတယ်။ ဒါပေမဲ့ အရင် သုံးလေးလောက်တုန်းက အစ်မလီက အများအားဖြင့် ရေလောင်းအလုပ်ကို ကြီးကြပ်နေတာ။ လတ်တလောမှာ အသင်းတော်ကို လူသစ်တွေအများကြီး ပါဝင်လာလို့လေ။ တချို့ဘာသာရေးသင်းအုပ်ဆရာတွေက တော်တော်ကို အနှောင့်အယှက်ဖြစ်စေနေတယ်။ စစ်မှန်တဲ့လမ်းမှာ အမြစ်ချဖို့အတွက် ဒီလူသစ်တွေကို အရေးတကြီးရေလောင်းပေးဖို့လိုတယ်။ ဒါက အခုအချိန်မှာ အရေးကြီးဆုံးနဲ့ အရေးပါဆုံးဖြစ်ပါတယ်။ အစ်မလီက ဒီအလုပ်မှာ အားအင်အကုန်ထည့်လုပ်နေတာ။ စီမံအလုပ်က သိပ်အရေးတကြီးမဖြစ်ဘူး။ အရေးကိစ္စတွေကို နှောင့်နှေးအောင်မလုပ်သရွေ့ အခုအချိန်မှာ သူက နောက်ဆက်တွဲလိုက်လုပ်တာ နည်းနည်းနှေးနေရင် ပြဿနာကြီးတစ်ခုမဟုတ်ပါဘူး။ အလုပ်က တစ်ချိန်တည်းမှာ ရောက်လာပြီး ကျွန်တော်တို့ကလည်း အမှုထမ်းတွေနည်းနေတာကြောင့် သူက ဦးစားပေးလုပ်ရတယ်။ ဒီတော့ စီမံအလုပ်ကို ခဏ ဆိုင်းငံ့ထားရတယ်။ ဒါက အစ်မလီက အစ်ကို့ရဲ့အလုပ်ကို ဘာကြောင့်အချိန်မီ နောက်ဆက်တွဲလိုက်မလုပ်သလဲဆိုတဲ့အကြောင်းပြချက်ပါ။ ဒါပေမဲ့ သူက သူ့အလုပ်ဖော်တွေနဲ့ ဆွေးနွေးပြီးတဲ့နောက်မှပဲ ဒီလို လက်တွေ့လုပ်ဆောင်ဖို့ ဆုံးဖြတ်လိုက်တာပါ။ နောက်ပြီးတော့ အစ်မလီက အရင်က အလုပ်တစ်ခုတည်းကို ကြီးကြပ်ရတာ။ သူက ခေါင်းဆောင်အသစ်တစ်ယောက်ပဲ။ အလုပ်တွေအများကြီးအတွက် တာဝန်ယူဖို့က သူ့အတွက် ခက်တယ်။ သူ နောက်ဆက်တွဲလိုက်မလုပ်နိုင်တဲ့ဟာတချို့ရှိတယ်။ ဒီတော့ ကျွန်တော်တို့ သူ့ကို ကူညီပြီး ဆက်သွယ်ပြောဆိုဖို့လိုတယ်။” ဒီအချိန်မှာ အစ်ကိုကျောက်က ဆက်စပ်မှုရှိတဲ့ စည်းမျဉ်းတွေကို ပို့လိုက်တယ်။ အဲဒီအခါကျမှ တစ်ခါတလေမှာ အလုပ်က ဦးစားပေးလုပ်ရတယ်ဆိုတာ ကျွန်တော် သဘောပေါက်သွားတယ်။ လတ်တလောအချိန်မှာ ရေလောင်းအလုပ်က ဦးစားပေးဖြစ်နေတယ်။ ရေလောင်းအလုပ်ကို မထိခိုက်မှသာ တခြားအလုပ်ကို သူတို့လုပ်နိုင်တယ်။ ရေလောင်းအလုပ်က ထိခိုက်နေရင် အရေးမကြီးတာအတွက် အရေးကြီးတာကို စွန့်လွှတ်နေတာ ဖြစ်မှာမဟုတ်ဘူးလား အစ်မလီက အလုပ်တချို့ကို မှန်မှန်ကန်ကန် နောက်ဆက်တွဲလိုက်မလုပ်ပေမဲ့ သူက ဦးစားပေးလုပ်နေတာပါ။ လက်တွေ့အလုပ်ကို လုပ်ဖို့ ပျက်ကွက်နေတာမဟုတ်ဘူး။ ဒါပေမဲ့ ကျွန်တော့်အလုပ်ကို ဘာကြောင့်လိုက်မလုပ်သလဲဆိုတာ၊ ကျွန်တော်တင်ပြတဲ့ ပြဿနာတွေကို ဘာလို့ မဖြေရှင်းလဲဆိုတာကို နားလည်ဖို့ ကျွန်တော် လုံးဝ မကြိုးစားခဲ့ဘူး။ အဲဒီအစား သူ့အပေါ် အခြေအမြစ်မရှိတဲ့အမြင်တွေထားတယ်။ သူ့ကို စောင့်ကြည့်နေခဲ့တယ်။ လက်တွေ့အလုပ်မလုပ်ဘူးလို့ထင်ပြီး သူ့ကို အယောင်ဆောင်ခေါင်းဆောင်အဖြစ် တိုက်ရိုက် သတ်မှတ်ခဲ့တယ်။ ကျွန်တော်က အရမ်းကို ထင်ရာမြင်ရာလုပ်နေတာမဟုတ်ဘူးလား။ ဒီအချိန်မှာ အစ်ကိုကျောက်က ကျွန်တော့်ကိုမေးတယ်။ “အစ်မလီကို အခုချက်ချင်းထုတ်လိုက်ရင် အသင်းတော်က သူ့ကို အစားထိုးဖို့ လူချက်ချင်းရှာနိုင်မလား။ အလုပ်ကို ဆက်လုပ်နိုင်မလား” တဲ့။ ကျွန်တော် ဒါကို စဉ်းစားပြီး အစ်မလီက ခေါင်းဆောင်အဖြစ်ဆက်လုပ်ဖို့ သင့်တော်နေတုန်းပဲလို့ ခံစားမိခဲ့တယ်။ အစ်ကိုကျောက်နဲ့ စကားပြောပြီးတော့ ကျွန်တော် တော်တော်ဝမ်းနည်းတယ်။ နဂိုက ကျွန်တော်က တရားမျှတမှုရှိတယ်လို့ထင်ခဲ့တာ။ ဘုရားနှုတ်ကပတ်တော်ရဲ့ ဆက်စပ်မှုရှိတဲ့အပိုင်းတွေကိုတောင် ရှာတွေ့ခဲ့တယ်။ သမ္မာတရားကိုရှာပြီးတဲ့နောက်မှာ အစ်မလီကို တိုင်ကြားခဲ့တယ်လို့ ကျွန်တော် ထင်ခဲ့တာ။ တကယ်တမ်းကျတော့ ကျွန်တော်က သမ္မာတရားကို နားမလည်ဘဲ မှားပြီး သိမြင်ခဲ့တာပဲ။ ဒီတော့ ကျွန်တော့်အမှားက ဘယ်နေရာမှာလဲ။

ရှာဖွေရင်းနဲ့ ဘုရားနှုတ်ကပတ်တော်တစ်ပိုဒ်ဖတ်တယ်။ “လူတစ်ယောက်ကို အယောင်ဆောင်ခေါင်းဆောင်၊ သို့မဟုတ် အယောင်ဆောင်အမှုဆောင်အဖြစ် စရိုက်လက္ခဏာဖော်ပြခြင်းကို လုံလောက်သည့် အချက်အလက်များအပေါ်တွင် အခြေခံရမည်။ ယာယီဖောက်ပြန်ပျက်စီးမှုကို အခြေပြုချက်အဖြစ် အသုံးပြုနိုင်ဖို့ မဆိုထားနှင့်၊ ဖြစ်ရပ်၊ သို့မဟုတ် ပြစ်မှားမှုတစ်ခု၊ နှစ်ခုအပေါ်တွင်ပင် အခြေမခံရပေ။ လူတစ်ယောက်ကို စရိုက်လက္ခဏာဖော်ပြရန် တစ်ခုတည်းသော တိကျမှန်ကန်သည့်စံနှုန်းများမှာ ထိုသူသည် လက်တွေ့အလုပ်ကို လုပ်ဆောင်နိုင်ပြီး ပြဿနာများကို ဖြေရှင်းရန် သမ္မာတရားကို အသုံးပြုနိုင်ခြင်းရှိမရှိ၊ ထို့အပြင် ထိုသူသည် မှန်ကန်သောသူ ဟုတ်မဟုတ်၊ သမ္မာတရားကို ချစ်ပြီး ဘုရားသခင်ကို နာခံနိုင်သောသူဟုတ်မဟုတ်၊ သန့်ရှင်းသောဝိညာဉ်တော်၏ လုပ်ဆောင်မှုနှင့် ဉာဏ်အလင်းဖွင့်ပြမှုကို ပိုင်ဆိုင်ခြင်း ရှိမရှိတို့ဖြစ်သည်။ ဤအချက်အလက်များကို အခြေခံခြင်းအားဖြင့်သာ လူတစ်ယောက်ကို အယောင်ဆောင်ခေါင်းဆောင်၊ သို့မဟုတ် အယောင်ဆောင်အမှုဆောင်အဖြစ် မှန်ကန်စွာ စရိုက်လက္ခဏာဖော်ပြနိုင်သည်။ ဤအချက်အလက်များသည် လူတစ်ယောက်က အယောင်ဆောင်ခေါင်းဆောင်၊ သို့မဟုတ် အယောင်ဆောင်အမှုဆောင် ဟုတ်မဟုတ်ကို အကဲဖြတ်ပြီး ဆုံးဖြတ်ခြင်းအတွက် စံနှုန်းများနှင့် စည်းမျဉ်းများဖြစ်သည်။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း) အယောင်ဆောင်ခေါင်းဆောင်တစ်ယောက်ကို ရိပ်စားမိဖို့အတွက် လက်တွေ့အလုပ်ကို သူတို့လုပ်နိုင်သလား၊ သမ္မာတရားကို လက်ခံနိုင်သလားဆိုတာကို အဓိကကြည့်ဖို့လိုတယ်ဆိုတာ ဘုရားနှုတ်ကပတ်တော်ကနေ ကျွန်တော် နားလည်ခဲ့ပါတယ်။ ကျွန်တော် ထင်ထားသလိုမျိုး ခေါင်းဆောင်တွေက ကျွန်တော့်တာဝန်က ပြဿနာတစ်ခုစီတိုင်းကို ဖြေရှင်းဖို့လိုတယ်၊ ဖြေရှင်းတယ်ဆိုရင် သူတို့က တကယ့်ခေါင်းဆောင်တွေဖြစ်တယ်၊ မဖြေရှင်းဘူးဆိုရင် လက်တွေ့အလုပ်ကိုမလုပ်တဲ့ အယောင်ဆောင်ခေါင်းဆောင်တွေဖြစ်တယ်ဆိုတာ လုံးဝ မဟုတ်ပါဘူး။ ဒီအမြင်က မှားပြီး သမ္မာတရားနဲ့ မညီဘူး။ ခေါင်းဆောင်တစ်ယောက်က အယောင်ဆောင်ခေါင်းဆောင်လားဆိုတာကို ဆုံးဖြတ်ဖို့ အရေးကြီးဆုံးက သူတို့တာဝန်ရဲ့ နယ်ပယ်အတွင်းက တာဝန်တစ်ခုစီတိုင်းရဲ့ တိုးတက်မှုနဲ့ အခြေအနေကို သူတို့ ချက်ချင်း ကြီးကြပ်၊ နားလည်ပြီး သဘောပေါက်နိုင်သလား၊ ညီအစ်ကိုမောင်နှမတွေရဲ့တာဝန်မှာ သူတို့ရဲ့ ပြဿနာတွေ အခက်အခဲတွေ၊ လမ်းလွဲတာတွေကို ချက်ချင်းရှာတွေ့ပြီး စုံစမ်းစစ်ဆေးနိုင်သလား ဒီပြဿနာတွေကို ဖြေရှင်းဖို့ သမ္မာတရားစည်းမျဉ်းတွေကို ရှာဖွေဖို့ ညီအစ်ကိုမောင်နှမတွေနဲ့ အလုပ်လုပ်သလားဆိုတာပဲ။ ဒါတွေကို အခြေခံပြီး ခေါင်းဆောင်တစ်ယောက်က လက်တွေ့အလုပ်လုပ်သလားဆိုတာကို အကဲဖြတ်နိုင်တယ်။ ပြီးတော့ သူတို့တွေက သမ္မာတရားကို လက်ခံနိုင်ပြီး သင့်တော်တဲ့သူဖြစ်သလားဆိုတဲ့အပေါ်လည်း မူတည်တယ်။ ခေါင်းဆောင်တွေက သူတို့နားမလည်တဲ့ မေးခွန်းတွေရှိရင် အထက်ပိုင်းကနေ ရှာလို့ရတယ်။ သူများတွေက အကြံပြုချက်တွေပေးတဲ့အခါ၊ သူတို့အမှားတွေကို ထောက်ပြတဲ့အခါ သူတို့က နာခံနိုင်ရမယ်။ သမ္မာတရားကို ရှာဖွေနိုင်ရမယ်။ ကိုယ့်ကိုယ်ကိုယ် ဆင်ခြင်နိုင်ရမယ်။ ပြုပြင်ခြင်း၊ ကိုင်တွယ်ဖြေရှင်းခြင်း၊ အတားအဆီးတွေနဲ့ ကျရှုံးမှုတွေကို ကြုံတွေ့တဲ့အခါ နောက်ပိုင်းမှာ သင်ခန်းစာတွေယူနိုင်ပြီး ပြောင်းလဲနိုင်ရမယ်။ ဒါဆိုရင် သူတို့တွေက သမ္မာတရားကိုလက်ခံတဲ့သူတွေဆိုတဲ့သဘောပဲ။ နောက်ပြီးတော့ ခေါင်းဆောင်တစ်ယောက်က တာဝန်တွေအများကြီး ယူရတဲ့အခါမှာ အားလုံးကို ကိုယ့်ဘာသာလုပ်ဖို့မလိုဘူး။ အဓိကအားဖြင့် တာဝန်တစ်ခုစီကို စစ်ဆေးတဲ့နေရာမှာ ဆောင်ရွက်ရတယ်။ ဒါဆိုရင် အသင်းတော်အလုပ်က ပုံမှန်တိုးတက်တယ်။ ဒီလိုလုပ်တဲ့သူက အရည်အသွေးပြည့်မီတဲ့ ခေါင်းဆောင်ပဲ။ အယောင်ဆောင်ခေါင်းဆောင်တွေက အပြင်ပန်းအားဖြင့် အလုပ်ရှုပ်နေတဲ့ပုံပေါ်တယ်။ ဒါပေမဲ့ အပေါ်ယံ၊ အရေးမကြီးတဲ့အလုပ်ပဲလုပ်တယ်။ အရေးကြီးဆုံးအလုပ်ကို အချိန်မီ ဘယ်တော့မှ မလုပ်ဘူး။ သူတို့က ထင်သလို လှည့်လည်သွားလာပြီး သူတို့ဘာသာ အလုပ်ရှုပ်နေကြတယ်။ ထိရောက်မှုမရှိဘူး။ သမ္မာတရားစည်းမျဉ်းတွေကို သူတို့ နားမလည်တော့ သူတို့အလုပ်မှာ ပြဿနာတွေကို ရှာမတွေ့နိုင်ဘူး၊ ရှင်းရှင်းလင်းလင်း မမြင်နိုင်ဘူး။ ကိစ္စတွေကို ဘယ်လိုစီစဉ်ရေးဆွဲရမယ်ဆိုတာ မသိကြဘူး။ စာတွေ၊ အယူဝါဒတွေ၊ အနှစ်မရှိတဲ့စကားတွေကိုပဲ ပြောဆိုနိုင်ကြတယ်။ အဲဒါတွေက လက်တွေ့လုပ်ဆောင်မှုလမ်းကြောင်းတွေ မပေးဘူး။ ညီအစ်ကိုမောင်နှမတွေရဲ့တာဝန်မှာ သူတို့ကြုံတွေ့ရတဲ့ ပြဿနာတွေကို မဖြေရှင်းဘူး။ ဒုက္ခရောက်တဲ့အခါမှာလည်း သမ္မာတရားကို မရှာဖွေကြဘူး။ သူများတွေရဲ့ လမ်းပြမှုနဲ့ အကူအညီကို လက်မခံကြဘူး။ အဆုံးမှာ တာဝန်တွေအများကြီးက ချောချောမွေ့မွေ့ ရှေ့မဆက်တော့ဘူး။ ရပ်တောင်ရပ်သွားတယ်။ ဒါက တာဝန်ကို အရမ်းကို တမင်ပျက်ကွက်တာပဲ။ ဒါက အယောင်ဆောင်ခေါင်းဆောင်တစ်ယောက်ပဲ။ လူတစ်ယောက်က အယောင်ဆောင်ခေါင်းဆောင်ဖြစ်သလားဆိုတာကို ရိပ်စားမိခြင်းက ရှုထောင့်အဆင့်ဆင့်ကိုကြည့်ပြီး နှံ့နှံ့စပ်စပ်စုံစမ်းစစ်ဆေးဖို့လိုအပ်တယ်ဆိုတာ ဘုရားနှုတ်ကပတ်တော်ကနေ ကျွန်တော် နားလည်ခဲ့ပါတယ်။ လူတွေရဲ့ ယာယီအပြုအမူ၊ ဖောက်ပြန်ပျက်စီးမှုကိုပဲ ကြည့်ရင် နောက်ခံ၊ အကြောင်းရင်းကို လျစ်လျူရှုရင်၊ သူတို့နောင်တရပြီး ပြောင်းလဲသလားဆိုတာကို လျစ်လျူရှုရင် ပြီးတော့ သူတို့ကို ထင်ရာမြင်ရာ စရိုက်လက္ခဏာသတ်မှတ်ရင် လူတွေကို မမှန်မကန်နဲ့ စွပ်စွဲဖို့က လွယ်လွန်းတယ်။ လူတိုင်းက ဖောက်ပြန်ပျက်စီးမှုနဲ့ အားနည်းချက်တွေရှိတယ်။ ဒါပေမဲ့ သူတို့ကိုယ်သူတို့ သိပြီး၊ နောင်တရပြီး ပြောင်းလဲနိုင်သရွေ့ ဘုရားအိမ်တော်က သူတို့ကို လက်တွေ့လုပ်ဆောင်ဖို့ အခွင့်အလမ်းတွေ ပေးလိမ့်မယ်။ ဘုရားနှုတ်ကပတ်တော်နဲ့ စည်းမျဉ်းတွေကို အစ်မလီရဲ့ အပြုအမူအပေါ် အသုံးချပြီးတဲ့နောက်မှာ သူက အရေးကြီးဆုံးတာဝန်တွေကို နောက်ဆက်တွဲလိုက်လုပ်နေတာ၊ သူ့မှာ ပြဿနာရှိတဲ့အခါ ဖြေရှင်းဖို့အတွက် သူများတွေနဲ့ ဆွေးနွေးတာကို ကျွန်တော် မြင်ခဲ့တယ်။ ခြုံကြည့်ရင် သူက တကယ်ပဲ လက်တွေ့အလုပ်တချို့ကို လုပ်နေပြီး သူ့တာဝန်မှာ ရလဒ်တွေ ထွက်ပေါ်နေပါတယ်။ အလုပ်က တစ်ချိန်တည်းမှာ အားလုံးရောက်လာပြီး သူကမျှသွားအောင် မလုပ်ရသေးလို့ပါ။ ဒီတော့ တချို့အရာတွေကို သတိမထားမိတာပေါ့။ ဒါက သူ့တာဝန်က အားနည်းချက်တစ်ခုပဲ။ သူ့ကို သတိပေးပြီး ကူညီဖို့လိုတယ်။ ဒါတွေကို ကျွန်တော် သဘောပေါက်သွားတာနဲ့ ကျွန်တော်က သမ္မာတရားစည်းမျဉ်းတွေကို နားမလည်ဘူး၊ လူတွေကို မျှမျှတတ မဆက်ဆံနိုင်ဘူးဆိုတာ နောက်ဆုံးမှာ မြင်သွားတယ်။ ကျွန်တော့်ခေါင်းဆောင်မှာ ပြဿနာတွေရှိပေမဲ့ ကျွန်တော်ပြောမပြခဲ့ဘူး၊ ရှုထောင့်အားလုံးထည့်စဉ်းစားဖို့ ပျက်ကွက်ခဲ့တယ်၊ ပြီးတော့ အယောင်ဆောင်ခေါင်းဆောင်အဖြစ် မစဉ်းမစား သတ်မှတ်ခဲ့တယ်ဆိုတာ ကျွန်တော် မြင်ခဲ့ပါတယ်။ ကျွန်တော့်စိတ်နှလုံးမှာ ဘုရားသခင်အပေါ် ကြောက်ရွံ့ခြင်းလုံးဝ မရှိခဲ့ဘူး။

အဲဒီနောက်မှာ ကျွန်တော် ဘုရားနှုတ်ကပတ်တော်တစ်ပိုဒ်ကို တွေ့တယ်။ “တစ်စုံတစ်ယောက်ကို ညီအစ်ကိုမောင်နှမများက ခေါင်းဆောင်အဖြစ် ရွေးချယ်သောအခါ၊ သို့မဟုတ် အလုပ်တစ်ခုခု လုပ်ဆောင်ရန်ဖြစ်စေ၊ တာဝန်တစ်ခုခု ထမ်းဆောင်ရန်ဖြစ်စေ ဘုရားသခင်၏အိမ်တော်က ရာထူးတိုးမြှင့်ပေးသောအခါတွင် ဤသူသည် ဘုရားသခင်အပေါ် ကျိုးနွံနာခံနိုင်ပြီး ဘုရားသခင်ကို သစ္စာဖောက်မည်မဟုတ်ဟု အဓိပ္ပာယ်သက်ရောက်ရန် မဆိုထားနှင့်၊ ထိုသူ၌ ထူးခြားသော ဂုဏ်အဆင့်အတန်းသော်လည်းကောင်း၊ ကိုယ်ပိုင်လက္ခဏာသော်လည်းကောင်း ရှိသည်၊ သို့မဟုတ် ထိုသူနားလည်သည့် သမ္မာတရားများက အခြားလူများနားလည်သည့် သမ္မာတရားများထက် ပို၍နက်နဲပြီး ပို၍များပြားသည်ဟုပင် အဓိပ္ပာယ်သက်ရောက်ခြင်း မရှိပေ။ ထိုသူသည် ဘုရားသခင်ကို သိပြီး ဘုရားသခင်ကို ကြောက်ရွံ့သောသူဖြစ်သည်ဟူ၍လည်း မဆိုလိုပေ။ အမှန်တကယ်တွင် ဤမည်သည့်အရာကိုမျှ ၎င်းတို့မရရှိထားပေ။ ရာထူးတိုးမြှင့်ခြင်းနှင့် ပျိုးထောင်ခြင်းသည် အရိုးရှင်းဆုံးသော အဓိပ္ပာယ်ဖြင့် ရာထူးတိုးမြှင့်ခြင်းနှင့် ပျိုးထောင်ခြင်းမျှသာဖြစ်သည်။ ထိုသူ၏ ရာထူးတိုးမြှင့်ခြင်းနှင့် ပျိုးထောင်ခြင်းမှာ ထိုသူသည် ရာထူးတိုးမြှင့်ခံရပြီး ပျိုးထောင်မှုကို စောင့်ဆိုင်းနေသည်ဟူ၍ ဆိုလိုခြင်း သက်သက်သာဖြစ်သည်။ ဤပျိုးထောင်ခြင်း၏ နောက်ဆုံးရလဒ်သည် ထိုသူက မည်သည့်လမ်းကြောင်းကို လျှောက်သည်၊ မည်သည့်အရာကို အားထုတ်သည်ဆိုသည့်အပေါ်တွင် မူတည်သည်။ ထို့ကြောင့် အသင်းတော်ရှိ တစ်စုံတစ်ယောက်သည် ခေါင်းဆောင်ဖြစ်ရန်အတွက် ရာထူးတိုးမြှင့်ခံရပြီး ပျိုးထောင်ခံရသည့်အခါတွင် ထိုသူသည် အရိုးရှင်းဆုံးသော အဓိပ္ပာယ်ဖြင့် ရာထူးတိုးမြှင့်ပြီး ပျိုးထောင်ခံရခြင်းသာဖြစ်သည်။ ယင်းမှာ ထိုသူသည် အရည်အသွေးပြည့်မှီသော ခေါင်းဆောင်တစ်ယောက်၊ သို့မဟုတ် ကျွမ်းကျင်မှုရှိသောသူတစ်ယောက် ဖြစ်နှင့်ပြီးဖြစ်ကြောင်း၊ ထိုသူသည် ခေါင်းဆောင်တစ်ယောက်၏ အလုပ်ကို တာဝန်ယူဆောင်ရွက်နိုင်စွမ်း ရှိနေပြီဖြစ်ပြီး တကယ့်အလုပ်ကို လုပ်ဆောင်နိုင်ကြောင်း အဓိပ္ပာယ်မသက်ရောက်ပေ။ ဤကဲ့သို့ မဟုတ်ပေ။ တစ်စုံတစ်ယောက်သည် ခေါင်းဆောင်ဖြစ်ရန်အတွက် ရာထူးတိုးမြှင့်ခံရပြီး ပျိုးထောင်ခံရသည့်အခါတွင် ထိုသူသည် လူအများစု ရှင်းရှင်းလင်းလင်း မမြင်သည့် အရာတစ်စုံတစ်ခုကို အနည်းဆုံးအနေဖြင့် ပိုင်ဆိုင်ရမည် ဖြစ်သည်။ လူအချို့သည် မိမိတို့၏ စိတ်ကူးများကို အားကိုးရင်း၊ ရာထူးတိုးခံရပြီး ပျိုးထောင်ခြင်းခံရသည့်သူများကို အထင်ကြီးကြသည်၊ သို့ရာတွင် ဤသည်မှာ အမှားတစ်ခုဖြစ်သည်။ ၎င်းတို့သည် နှစ်ပေါင်းမည်မျှ ယုံကြည်ပြီးဖြစ်ပါစေ၊ ရာထူးတိုးခြင်း ခံရသည့်သူများသည် သမ္မာတရား၏ လက်တွေ့အရှိတရားကို အမှန်တကယ် ပိုင်ဆိုင်သလော။ ၎င်းတို့သည် ဘုရားအိမ်တော်၏ အလုပ်အစီအစဉ်များကို အကောင်အထည်ဖော်နိုင်သလော။ သေချာပေါက် လုပ်ဆောင်နိုင်ခြင်းမျိုး မဟုတ်ပေ။ ၎င်းတို့၌ တာဝန်ယူစိတ်တစ်ခု ပိုင်ဆိုင်သလော။ ၎င်းတို့၌ သန္နိဋ္ဌာန် ရှိသလော။ ၎င်းတို့သည် ဘုရားသခင်ကို ကျိုးနွံနာခံနိုင်သလော။ အရေးကိစ္စတစ်ခုကို ကြုံတွေ့ရသည့်အခါတွင် ၎င်းတို့သည် သမ္မာတရားကို ရှာဖွေနိုင်သလော။ ဤအရာအားလုံးတို့ကို မသိရှိရပေ။ ဤလူများ၌ ဘုရားသခင်ကို ကြောက်ရွံ့သော စိတ်နှလုံးရှိသလော။ ဘုရားသခင်အပေါ် သူ၏ကြောက်ရွံ့မှုမှာ မည်မျှကြီးမားသနည်း။ အမှုအရာများကို ဆောင်ရွက်သည့်အခါတွင် သူ၏ ကိုယ်ပိုင်စိတ်ဆန္ဒနောက်ကို လိုက်တတ်သလော။ ၎င်းတို့သည် ဘုရားသခင်ကို ရှာဖွေနိုင်သလော။ ခေါင်းဆောင်တို့၏ အလုပ်ကို ဆောင်ရွက်သည့်အချိန်ကာလတွင် ထိုသူသည် ဘုရားသခင်၏ အလိုတော်ကို ရှာဖွေရန် ဘုရားသခင်ရှေ့မှောက်သို့ ပုံမှန်၊ မကြာခဏလာရောက်သလော။ ၎င်းတို့သည် သမ္မာတရား၏ လက်တွေ့အရှိတရားထဲသို့ ဝင်ရောက်မှုတွင် လူတို့ကို လမ်းပြနိုင်သလော။ ၎င်းတို့သည် ဤအရာများကို သေချာပေါက်ပင် ချက်ချင်းစွမ်းဆောင်နိုင်ခြင်းမရှိပေ။ ၎င်းတို့သည် လေ့ကျင့်ပေးခြင်းမခံထားရသေးဘဲ အတွေ့အကြုံ နည်းပါးလွန်းသည်။ ထို့ကြောင့် ဤအရာများကို မစွမ်းဆောင်နိုင်ပေ။ ဤအတွက်ကြောင့် တစ်စုံတစ်ယောက်ကို ရာထူးတိုးမြှင့်ပေးခြင်းနှင့် ပျိုးထောင်ခြင်းက ထိုသူသည် သမ္မာတရားကို နားလည်ပြီးဖြစ်သည်ဟု ဆိုလိုခြင်းမဟုတ်သကဲ့သို့ သူ၏ တာဝန်ကို ကျေနပ်ဖွယ် ဆောင်ရွက်နိုင်စွမ်းရှိပြီးဖြစ်သည်ဟု ဆိုခြင်းလည်း မဟုတ်ပေ။ ဤသို့ဆိုလျှင် တစ်စုံတစ်ယောက်ကို ရာထူးတိုးမြှင့်ပေးခြင်းနှင့် ပျိုးထောင်ခြင်း၏ ရည်ရွယ်ချက်နှင့် အရေးပါမှုမှာ အဘယ်နည်း။ သီးခြားအနေဖြင့် ထိုသို့သောသူတစ်ယောက်ကို ရာထူးတိုးမြှင့်ပေးခြင်းမှာ လေ့ကျင့်ပေးရန်၊ အထူးတလည်ရေလောင်းပေးရန်နှင့် ညွှန်ကြားပေးရန်၊ ဤသို့ဖြင့် သမ္မာတရား၏ အခြေခံသဘောတရားများ၊ မတူညီသော အမှုအရာများကို လုပ်ဆောင်ခြင်း၏ အခြေခံသဘောတရားများ၊ ပြဿနာအမျိုးမျိုးကို ဖြေရှင်းခြင်းအတွက် အခြေခံသဘောတရားများ၊ နည်းနာနိဿယများအပြင် ပတ်ဝန်းကျင်နှင့် လူအမျိုးအစား အမျိုးမျိုးကို ကြုံတွေ့ရသောအခါ ဘုရားအိမ်တော်၏ အကျိုးစီးပွားကို ကာကွယ်သည့် ပုံစံဖြင့် ဘုရားအလိုတော်နှင့်အညီ ကိုင်တွယ်ဖြေရှင်းနည်းတို့ကို နားလည်အောင် ပြုလုပ်ပေးရန်ဖြစ်သည်။ ဤသည်မှာ ဘုရားသခင်၏ အိမ်တော်က ရာထူးတိုးမြှင့်ပြီး ပျိုးထောင်ပေးထားသော အရည်အချင်းရှိသူသည် ရာထူးတိုးမြှင့်ခြင်းနှင့် ပျိုးထောင်ခြင်းအချိန်ကာလတွင်၊ သို့မဟုတ် ရာထူးတိုးမြှင့်ခြင်းနှင့် ပျိုးထောင်ခြင်းအချိန်ကာလမတိုင်မီတွင် သူ၏အလုပ်ကို တာဝန်ယူဆောင်ရွက်နိုင်စွမ်း၊ သူ၏တာဝန်ကို ထမ်းဆောင်နိုင်စွမ်း လုံလောက်စွာရှိသည်ဟု ညွှန်းဆိုသလော။ မညွှန်းဆိုပေ။ ထို့ကြောင့် ပျိုးထောင်ခြင်းအချိန်ကာလတွင် ဤလူတို့သည် ကိုင်တွယ်ဖြေရှင်းခံရခြင်း၊ ပြုပြင်ခြင်း၊ တရားစီရင်ခြင်းနှင့် ပြစ်တင်ဆုံးမခြင်း၊ ဖော်ထုတ်ခြင်းနှင့် လူစားလဲခြင်းကိုပင် တွေ့ကြုံရမည်မှာ လွှဲရှောင်၍ မရနိုင်ပေ။ ဤသည်မှာ ပုံမှန်ဖြစ်၏၊ ဤသည်မှာ လေ့ကျင့်ပေးခြင်း၊ ပျိုးထောင်ခြင်းတို့ကို ခံရခြင်းအဓိပ္ပာယ်ဖြစ်သည်။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း) လူတစ်ယောက်က ခေါင်းဆောင် ဒါမှမဟုတ် အမှုဆောင်အဖြစ် အရွေးခံရရင် သူက သမ္မာတရားကိုနားလည်တယ်၊ အလုပ်အတွက် အပြည့်အဝ အရည်အသွေးပြည့်မီတယ်ဆိုတဲ့ သဘောမဟုတ်ဘူးဆိုတာ ဘုရားနှုတ်ကပတ်တော်ကနေ ကျွန်တော် နားလည်ခဲ့ပါတယ်။ အကုန်လုံးကိုနားလည်ပြီး အလုပ်အမျိုးအစားတိုင်းကို ပြည့်စုံအောင်လုပ်နိုင်တယ်ဆိုတဲ့ သဘောလည်းမဟုတ်ပါဘူး။ ရာထူးတိုးခံရတဲ့သူတွေက အစွမ်းအစနဲ့ အလုပ်အရည်အချင်းတချို့ပဲရှိပြီး သမ္မာတရားကို လက်ခံလိုက်စားနိုင်တာပါ။ ဒါကြောင့် ဘုရားအိ်မ်တော်က သူတို့ကို ပျိုးထောင်ပြီး လေ့ကျင့်ပေးဖို့ အခွင့်အရေးပေးတာ။ သူတို့အလုပ်မှာ ပြဿနာတွေကို အဆက်မပြတ် ရှာတွေ့ပြီး ဖြေရှင်းနေခြင်းအားဖြင့် အဆုံးမှာ သမ္မာတရားတချို့ကို သူတို့ရပြီး စည်းမျဉ်းနဲ့အညီလုပ်ဆောင်ဖို့ သင်ယူကြတယ်။ ဒါပေမဲ့ ဒီအချိန်ကာလအတွင်းမှာ ခေါင်းဆောင်နဲ့ အမှုဆောင်တွေက လက်တွေ့လုပ်ဆောင်မှုအဆင့်မှာရှိနေသေးတယ်။ ဒါကြောင့် သူတို့အလုပ်မှာ လမ်းလွဲတာတွေ၊ ချို့ယွင်းချက်တွေ၊ အားနည်းချက်တွေက မရှောင်လွှဲနိုင်ဘူး။ ဒီကိစ္စကို မှန်မှန်ကန်ကန် ကိုင်တွယ်သင့်ပါတယ်။ ကျွန်တော်တို့မှာ ပြဿနာတွေ၊ အခက်အခဲတွေရှိတဲ့အခါ ရှာဖွေသင့်တယ်၊ မိတ်သဟာယဖွဲ့သင့်တယ်၊ ကိစ္စတွေကို ခေါင်းဆောင်တွေနဲ့ ဖြေရှင်းသင့်တယ်။ ဒီနည်းအားဖြင့်သာ အလုပ်က ထိရောက်မှုရှိနိုင်တယ်။ ကျွန်တော်တို့က ခေါင်းဆောင်နဲ့အမှုဆောင်တွေကို အလွန်အကျွံတောင်းဆိုရင် ကျွန်တော်တို့တွေ့တဲ့ ပြဿနာတွေအားလုံးကို ဖြေရှင်းဖို့ သူတို့အပေါ်ပဲ ဖိအားပေးရင် ဒါမှမဟုတ် သူတို့က ပြဿနာတွေဖြေရှင်းဖို့ နှေးနေတဲ့အခါမှာ သူတို့ကို အယောင်ဆောင်ခေါင်းဆောင်တွေအဖြစ် သတ်မှတ်ရင် ခေါင်းဆောင်တွေကို ဒီလိုဆက်ဆံတာက စည်းမျဉ်းနဲ့မညီဘဲ ဘုရားအလိုတော်နဲ့ မကိုက်ညီဘူး။ ခေါင်းဆောင်တွေအပေါ် ကျွန်တော် ဆက်ဆံတာက သမ္မာတရားစည်းမျဉ်းတွေအပေါ် အခြေခံတာမဟုတ်ဘဲ ကိုယ်ပိုင်အယူအဆတွေနဲ့ စိတ်ကူးထင်မြင်မှုတွေအပေါ် အခြေခံတာဆိုတာ ဘုရားနှုတ်ကပတ်တော်ကနေ ကျွန်တော် မြင်ခဲ့ပါတယ်။ ခေါင်းဆောင်တွေအပေါ် ကျွန်တော့်သတ်မှတ်ချက်တွေက အရမ်းမြင့်ပြီး တောင်းဆိုတာများလွန်းတယ်။ ကျွန်တော့်ခေါင်းဆောင်က ကျွန်တော့်တာဝန်ကို မှန်မှန်ကန်ကန် လိုက်မကြီးကြပ်ဘဲ ကျွန်တော့်ပြဿနာတွေနဲ့ အခက်အခဲတွေကို အမြန်မဖြေရှင်းတာကို ကျွန်တော် မြင်တဲ့အခါမှာ သူ့ကို အယောင်ဆောင်ခေါင်းဆောင်အဖြစ် သတ်မှတ်ခဲ့တာကို ကျွန်တော် မြင်ခဲ့ပါတယ်။ သူ့အလုပ်ရဲ့ နောက်ခံ၊ အဘက်ဘက်က တိုးတက်မှုကို ကျွန်တော် မကြည့်ခဲ့ဘူး။ သူက သမ္မာတရားကို လက်ခံနိုင်သလား၊ အခြေအနေကို ပြောင်းလဲနိုင်သလားဆိုတာ ထည့်မစဉ်းစားခဲ့ဘူး။ ကျွန်တော်မြင်နိုင်တဲ့ တစ်ဖက်သတ် အချက်အလက်တွေကိုအခြေခံပြီး သူ့ကို အယောင်ဆောင်ခေါင်းဆောင်အဖြစ် မစဉ်းမစားနဲ့ပဲ ရှုတ်ချခဲ့တယ်။ ဒါက တရားမျှတမှုမဟုတ်ပါဘူး။ နှောင့်ယှက်မှုပါ။ ဒါက သမ္မာတရားစည်းမျဉ်းတွေကို ချိုးဖောက်တယ်။ ကျွန်တော်က သမ္မာတရားကို နားမလည်ခဲ့ဘူး၊ ခေါင်းဆော င်တွေ၊ အမှုဆောင်တွေကို စည်းမျဉ်းနဲ့အညီ မဆက်ဆံခဲ့ဘူး၊ ပိုအရေးကြီးတာက ကျွန်တော့်စိတ်နှလုံးမှာ ဘုရားကို ကြောက်ရွံ့မှုမရှိဘူးဆိုတာ ကျွန်တော် မြင်ခဲ့ပါတယ်။ ကျွန်တော့်ခေါင်းဆောင်မှာ ပြဿနာသေးသေးလေးရှိတာကိုမြင်တဲ့အခါ ကျွန်တော်က ပြဿနာအကြီးကြီးလုပ်တယ်။ ပေါ့ပေါ့တန်တန်နဲ့ သူ့ကို ရှုတ်ချတယ်။ ပြဿနာတိုင်းကို မလွှတ်တမ်း အသုံးချတယ်။ သူ့ရဲ့သဘာဝနဲ့အနှစ်သာရအပေါ် ဒါမှမဟုတ် တကယ့်အခြေအနေအပေါ် အခြေခံပြီး သူ့ကို မဆက်ဆံခဲ့ဘူး။ အယောင်ဆောင်ခေါင်းဆောင်တွေနဲ့ အန္တိခရစ်တွေက ဘုရားသခင်ရွေးချယ်ထားတဲ့သူတွေအပေါ် ဖိနှိပ်တဲ့ပုံစံနဲ့ ကျွန်တော့်အပြုအမူက အတူတူပဲ။ ဒါကို စဉ်းစားရင်းနဲ့ ရုတ်တရက် ကြောက်စိတ်ဖြစ်လာတယ်။ ပြဿနာရဲ့ သဘာဝက ကြီးလေးတယ်ဆိုတာ ကျွန်တော် သဘောပေါက်သွားတယ်။ အစ်ကိုကျောက်က အခြေအနေကိုမသိဘဲ ကျွန်တော်ပြောတာ နားထောင်ပြီး အစ်မလီကို ထုတ်လိုက်ရင် အသင်းတော်အလုပ်က ထိခိုက်မှာပဲ။ ဒါဆိုရင် ကျွန်တော်က မကောင်းမှုလုပ်နေတာဖြစ်မှာမဟုတ်ဘူးလား။ ဒါဆိုရင် အကြီးစားပြစ်မှားမှုတစ်ခုဖြစ်မှာပဲ။ ကျွန်တော့်မှာ ဒီလိုမျိုးထပ်ဖြစ်ရင် သူများတွေကို အကဲဖြတ်ဖို့အတွက် ကိုယ့်စိတ်ကူးထင်မြင်မှုကို အားကိုးလို့မရဘူး။ သမ္မာတရားစည်းမျဉ်းတွေကို ရှာဖွေရမယ်။ ဘုရားသခင်ရဲ့ သတ်မှတ်ချက်တွေနဲ့အညီ လူတွေကို မျှမျှတတဆက်ဆံရမယ်။ ကိစ္စတွေကို စည်းမျဉ်းနဲ့ညီတဲ့ပုံစံအတိုင်းလုပ်ရမယ်။

အဲဒီနောက်မှာ အစ်မလီက ကျွန်တော့်ဆီရောက်လာတယ်။ သူ့ရဲ့ လတ်တလောအခြေအနေနဲ့ အလုပ်ပြဿနာတွေအကြောင်းကို ပြောပြတယ်။ သူက ပြောင်းလဲချင်တယ်လို့ ပြောတယ်။ ပြီးတော့ ကျွန်တော့်အလုပ်က ပြဿနာတွေနဲ့ အခက်အခဲတွေအကြောင်းကို သူသိအောင်လုပ်တယ်။ အဖွဲ့တစ်ခုစီက ညီအစ်ကိုမောင်နှမတွေနဲ့အတူ မိတ်သဟာယဖွဲ့ဖို့အတွက် ကျွန်တော်နဲ့ စာရွက်စာတမ်းတွေ စီစဉ်ကြတယ်။ သူက သမ္မာတရားကို လက်မခံတဲ့သူမဟုတ်ဘူးဆိုတာ ကျွန်တော် သဘောပေါက်သွားတယ်။ သူ့အလုပ်မှာ သတိမထားမိတာတွေ၊ သူလိုက်မကြီးကြပ်တဲ့နေရာတွေရှိပေမဲ့ ပြဿနာရှိနေတာကို သူသိတာနဲ့ သူက အမြန်ပြောင်းလဲပစ်နိုင်တယ်။ သူက တကယ်တမ်းမှာ လက်တွေ့အလုပ်ကိုမလုပ်တဲ့ အယောင်ဆောင်ခေါင်းဆောင်မဟုတ်ဘူးဆိုတာ ကျွန်တော် မြင်ခဲ့ပါတယ်။

အစတုန်းကတော့ ဒီပြဿနာအပေါ် ကျွန်တော် နည်းနည်းနားလည်မှုရှိတယ်၊ ကျွန်တော်က သမ္မာတရားကို နားမလည်ဘဲ အယောင်ဆောင်ခေါင်းဆောင်တွေကို မရိပ်စားမိနိုင်ခဲ့ဘူး၊ ဒါကြောင့် ဒီအမှားကိုလုပ်မိတာလို့ ကျွန်တော် ထင်ခဲ့တာ။ ဒါပေမဲ့ တစ်ခါတော့ အစည်းအဝေးတစ်ခုမှာ ညီအစ်ကိုမောင်နှမတွေက ပြောတာကို ကြားခဲ့ရတယ်။ တစ်ခါတလေမှာ အမှားတွေက ရိပ်စားမှုမရှိတာ၊ သမ္မာတရားကို နားလည်မှုမရှိတာ သက်သက်တင်မဟုတ်ဘူး။ အမှားတွေက ရည်ရွယ်ချက်တွေ၊ ဖောက်ပြန်ပျက်စီးတဲ့ စိတ်သဘောထားတွေရောနှောနေတာကြောင့်ဖြစ်တာလားဆိုတာကိုလည်း ကျွန်တော်တို့ ကြည့်ရမယ်။ ဒီလိုပြောထားတဲ့ ဘုရားနှုတ်ကပတ်တော်တစ်ပိုဒ်ကို ကျွန်တော်ဖတ်တယ်။ “သင်၏ ဒုစရိုက်အပြစ်များကို မရင့်ကျက်သူတစ်ဦး သို့မဟုတ် မိုက်မဲသောသူတစ်ဦး၏ အမှားတစ်ခုမျှအဖြစ် မမှတ်ယူနှင့်။ သင်၏ ညံ့ဖျင်းသော အရည်အချင်းက ထိုသို့လုပ်ဆောင်ဖို့ မဖြစ်နိုင်စေ သောကြောင့်၊ သမ္မာတရားကို သင် လက်တွေ့မလုပ်ဆောင်ခဲ့ခြင်း ဖြစ်သည်ဟူသော ဆင်ခြေကို အသုံးမပြုနှင့်။ ထို့အပြင်၊ သင် ကျူးလွန်ပြီးဖြစ်သည့် ဒုစရိုက်အပြစ်များကို မည်သည့်အရာကိုမျှ သာ၍ ကောင်းကောင်းမသိခဲ့သော တစ်စုံတစ်ဦး၏ လုပ်ရပ်များအဖြစ် အလွယ်တကူ မမှတ်ယူနှင့်။ သင်သည် မိမိကိုယ်ကိုယ် ခွင့်လွှတ်ရာတွင် တော်ပြီး၊ မိမိကိုယ်ကိုယ် ရက်ရောမှုဖြင့် ဆက်ဆံရာတွင် တော်ပါက၊ သင်သည် သမ္မာတရားကို မည်သည့်အခါမျှ ရရှိမည်မဟုတ်သည့် သူရဲဘောကြောင်သောသူတစ်ဦး ဖြစ်သကဲ့သို့၊ သင်၏ ဒုစရိုက် အပြစ်များသည် သင့်ကို ခြောက်လှန့်ခြင်းအား မည်သည့်အခါတွင်မျှ ရပ်တန့်လိမ့်မည် မဟုတ်ဟု သင့်ကို ငါ ပြော၏။ ၎င်းတို့သည် သင့်အား သမ္မာတရား၏ တောင်းဆိုမှုများကို ဖြည့်ဆည်းခြင်းမှ ထိန်းထားလိမ့်မည် ဖြစ်ပြီး၊ စာတန်၏ သစ္စာရှိသော အပေါင်းအဖော်အဖြစ် သင့်အား ထာဝရဆက်ရှိစေမည် ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “လွန်ကျူးခြင်းအပြစ်များက လူသားကိုငရဲသို့ ဦးဆောင်လမ်းပြလိမ့်မည်”) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်တော် နားလည်သွားတယ်။ အခြေအနေတွေ ဖြစ်လာတဲ့အခါမှာ ဒီအတိုင်းဖြစ်သွားခွင့်ပေးလို့မဖြစ်ဘူး။ အဲဒါတွေထဲမှာ သမ္မာတရားကို ကျွန်တော်တို့ရှာပြီး ကိုယ်ပိုင်ဖောက်ပြန်ပျက်စီးတဲ့ စိတ်သဘောထားတွေကို သိလာရမယ်။ အဲဒီအခါကျမှပဲ ကျွန်တော်တို့အသက်တာမှာ စစ်မှန်တဲ့ ပြောင်းလဲမှုနဲ့ ကြီးထွားမှုဖြစ်နိုင်တယ်။ ကိုယ့်ရဲ့ ပြစ်မှားမှုတွေကို ယာယီအမှားတွေအဖြစ် အမြဲတမ်းမှတ်ယူရင် အဲဒါတွေက အရေးမကြီးဘူးလို့ ခံစားပြီး နောက်တစ်ကြိမ်မှာ ပိုပြီးအာရုံစိုက်ဖို့ မဆုံးဖြတ်ရင် ကိုယ့်ပြစ်မှားမှုတွေကို အမြဲတမ်း ခွင့်လွှတ်ရင် ကိုယ်ပိုင်ပြဿနာတွေကို ဘယ်တော့မှ နားလည်မှာမဟုတ်ဘူး။ သမ္မာတရားကို ဘယ်တော့မှ ရမှာမဟုတ်ဘူး။ နောက်ဆုံးမှာ ပြစ်မှားမှုတွေက များလာပြီး လုံးဝ ပြောင်းလဲမှုမရှိဘူးဆိုရင် ဘုရားသခင်က အရမ်းမုန်းတီးပြီး စွန့်ပစ်မှာပဲ။ ဘုရားနှုတ်ကပတ်တော်က ထုတ်ဖော်ပြတဲ့အရာကနေတစ်ဆင့် ဒီအခြေအနေက ကျွန်တော့်အပေါ် ကျရောက်လာတဲ့အချိန်မှာ ကျွန်တော့်အတွေးတွေက အတိအကျဘာတွေလဲ ဆိုတာနဲ့ ရည်ရွယ်ချက်တွေ၊ ကျွန်တော် ဖော်ထုတ်တဲ့ ဖောက်ပြန်ပျက်စီးတဲ့ စိတ်သဘောထားတွေက ဘယ်လိုရောနှောတယ်ဆိုတာကို စပြီး ဆင်ခြင်ကြည့်ခဲ့ပါတယ်။ ခေါင်းဆောင်ရဲ့ ပြဿနာတွေကို ကျွန်တော် မြင်ရတဲ့အချိန်မှာ ကျွန်တော်က မှန်မှန်ကန်ကန်မြင်ရသလားဆိုတာ တကယ်တမ်း မသေချာခဲ့ဘဲ ဘုရားနှုတ်ကပတ်တော်ကို ပိုပြီး ဖတ်ချင်ခဲ့တယ်ဆိုတာ ဆင်ခြင်စဉ်းစားရင်းနဲ့ ကျွန်တော် တွေ့ခဲ့ပါတယ်။ ဒါပေမဲ့ အစ်မလီက တခြားစီမံအမှုထမ်းတွေရဲ့ အလုပ်ကို လိုက်မကြီးကြပ်ဘူး၊ သူ့အထက်လူကြီးတွေက အစ်မလီရဲ့ စွမ်းဆောင်မှုကို စုံစမ်းနေတယ်ဆိုတာကို ကျွန်တော် ကြားရတဲ့အခါမှာ သူက သေချာပေါက် အယောင်ဆောင်ခေါင်းဆောင်ဖြစ်တယ်ဆိုတာ ကျွန်တော် ယုံကြည်ခဲ့တယ်။ ပြီးတော့ ကျွန်တော်က တရားမျှတမှှုရှိပြီး ရိပ်စားမိတယ်ဆိုတာကို ညီအစ်ကိုမောင်နှမတွေမြင်အောင်လို့ အစ်မလီရဲ့ အထက်လူကြီးတွေဆီကို အမြန်တိုင်ခဲ့တာ။ ဒီတော့ သမ္မာတရားစည်းမျဉ်းတွေကို နားမလည်ဘဲ ဆက်ပြီး မရှာဖွေဘဲ၊ နောက်ခံနဲ့ အကြောင်းပြချက်တွေကို မသိဘဲနဲ့ ကျွန်တော်ကြားတဲ့ သတင်းအချက်အလက်နည်းနည်းကို အခြေခံပြီး အစ်မလီကို အယောင်ဆောင်ခေါင်းဆောင်အနေနဲ့ မဆင်မခြင်သတ်မှတ်ခဲ့တာပါ။ ကျွန်တော်က ကိစ္စတွေကို တိတိကျကျမြင်ပြီး ဘာပြဿနာမှမရှိသင့်ဘူးလို့တောင် ထင်ခဲ့တာ။ ဒါပေမဲ့ အခုတော့ ကျွန်တော်က အရမ်းမဆင်မခြင်လုပ်လွန်းတယ်၊ ကျွန်တော့်ရည်ရွယ်ချက်တွေက မှားနေတယ်ဆိုတာ သဘာပေါက်ခဲ့ပါတယ်။ ကျွန်တော် ဆင်ခြင်ကြည့်တယ်။ “ငါက သမ္မာတရားစည်းမျဉ်းတွေကို နားမလည်ဘဲနဲ့ ဘာလို့ခေါင်းဆောင်ကို တိုင်ခဲ့တာလဲ။ ပြဿနာရဲ့ အရင်းအမြစ်က ဘာလဲ” ပေါ့။

ဘုရားနှုတ်ကပတ်တော်ထဲက ဒါကို ကျွန်တော် ဖတ်တယ်။ “လူတို့သည် မည်သည့်အရာကို လုပ်ဆောင်သည်ဖြစ်စေ မိမိ၏ ကိုယ်ပိုင်စိတ်ကူးနောက်သို့လိုက်လျှင်၊ အမှုကိစ္စများကို အလွန်ရိုးရှင်းသော ဝေါဟာရများဖြင့် စဉ်းစားလျှင်၊ ကိုယ်ကျေနပ်သလို လုပ်ဆောင်လျှင်၊ သမ္မာတရားကို မရှာဖွေလျှင်၊ အခြေခံသဘောတရားလုံးဝ မရှိလျှင်၊ ၎င်းတို့၏ စိတ်နှလုံးထဲတွင် ဘုရားသခင် တောင်းဆိုသည့်အရာနှင့်အညီ၊ သို့မဟုတ် ဘုရားသခင်ကို ကျေနပ်စေသည့်နည်းလမ်းဖြင့် မည်သို့ဆောင်ရွက်ရမည်ကို လုံးဝ မစဉ်းစားလျှင်၊ မိမိတို့၏ ကိုယ်ပိုင်စိတ်ဆန္ဒနောက်ကိုသာ ခေါင်းမာမာနှင့် လိုက်ဖို့ကိုသာသိလျှင် ဘုရားသခင်သည် ဤသို့သောလူတို့၏ စိတ်နှလုံးထဲတွင် နေရာမရှိပေ။ လူအချို့က ‘အခက်အခဲ ကြုံမှသာ ဘုရားကို ငါဆုတောင်းသည်။ သို့သော် သက်ရောက်မှုတစ်ခုခုရှိသည်ဟု မခံစားရသေးပေ။ ထို့ကြောင့် များသောအားဖြင့် ငါ့တွင် အမှုကိစ္စများ ဖြစ်ပျက်သည့်အခါ ယခုအခါတွင် ဘုရားကို ငါဆုမတောင်းပေ။ ဘုရားထံ ဆုတောင်းခြင်းသည် အသုံးမဝင်သောကြောင့် ဖြစ်သည်။’ ဟု ပြောဆိုကြသည်။ ဤကဲ့သို့သော လူတို့၏ စိတ်နှလုံးထဲတွင် ဘုရားသခင်က လုံးလုံး မတည်ရှိပေ။ အချိန်အများစုတွင် ၎င်းတို့သည် မည်သည့်အရာကို လုပ်ဆောင်သည်ဖြစ်စေ သမ္မာတရားကို မရှာဖွေကြပေ။ ၎င်းတို့သည် မိမိတို့၏ ကိုယ်ပိုင်စိတ်ကူးများနောက်သာလိုက်ပြီး စိတ်ကျေနပ်သလို လုပ်ဆောင်ကြသည်။ ဤသို့ဆိုလျှင် ၎င်းတို့၏ လုပ်ရပ်များတွင် အခြေခံသဘောတရားများ ရှိသလော။ သေချာပေါက်မရှိပေ။ ၎င်းတို့သည် အရာရာကို ရိုးရှင်းစွာ မြင်ကြပြီး စိတ်ကျေနပ်သလို လုပ်ဆောင်ကြသည်။ လူတို့က ၎င်းတို့ကို သမ္မာတရား၏ အခြေခံသဘောတရားများကို မိတ်သဟာယ ဖွဲ့သည့်အခါတွင်ပင် ယင်းတို့ကို ၎င်းတို့က လက်မခံနိုင်ကြပေ။ အဘယ်ကြောင့်ဆိုသော် ၎င်းတို့၏ လုပ်ရပ်များတွင် မည်သည့်အခါမျှ အခြေခံသဘောတရားတစ်ခုမှ မရှိခဲ့သောကြောင့် ဖြစ်သည်။ ပြီးလျှင် ၎င်းတို့၏ စိတ်နှလုံးထဲတွင် ဘုရားသခင်က နေရာမရှိပေ။ ၎င်းတို့၏ စိတ်နှလုံးထဲတွင် ၎င်းတို့မှလွဲ၍ မည်သူမျှ မရှိပေ။ ၎င်းတို့၏ ရည်ရွယ်ချက်များက ကောင်းသည်ဟုလည်းကောင်း၊ မကောင်းမှုကို ကျူးလွန်ခြင်းမရှိဟူ၍ လည်းကောင်း၊ သမ္မာတရားကို ၎င်းတို့က ချိုးဖောက်နေသည်ဟု သတ်မှတ်၍ မရနိုင်ဟုလည်းကောင်း ၎င်းတို့က ခံစားမိကြသည်။ မိမိတို့၏ ကိုယ်ပိုင်ရည်ရွယ်ချက်များအတိုင်း လုပ်ဆောင်ခြင်းသည် သမ္မာတရားကို လက်တွေ့လုပ်ဆောင်ခြင်း ဖြစ်သင့်သည်၊ ထိုသို့လုပ်ဆောင်ခြင်းသည် ဘုရားသခင်ကို နာခံခြင်း ဖြစ်သည်ဟု ထင်မြင်ကြသည်။ အမှန်မှာမူ ဤကိစ္စတွင် ၎င်းတို့သည် အမှန်တကယ် ရှာဖွေခြင်း၊ သို့မဟုတ် ဘုရားသခင်ထံ ဆုတောင်းခြင်းမရှိပေ။ ၎င်းတို့သည် ဘုရားသခင်ကို ကျေနပ်စေရန်အတွက် ဘုရားသခင် တောင်းဆိုသည့်အရာကို နာခံရန် အစွမ်းကုန် မကြိုးစားကြရသေးပေ။ ၎င်းတို့တွင် ဤမှန်ကန်သည့်အခြေအနေ၊ ဤစိတ်ဆန္ဒမရှိကြပေ။ ဤသည်မှာ လူတို့၏ လက်တွေ့လုပ်ဆောင်မှုတွင် အကြီးမားဆုံးအမှားဖြစ်သည်။ သင်က ဘုရားသခင်ကို ယုံကြည်သည့်တိုင် ဘုရားသခင်က သင်၏ စိတ်နှလုံးထဲတွင် မရှိလျှင် သင်က ဘုရားသခင်ကို လှည့်စားရန် ကြိုးစားနေခြင်းမဟုတ်လော။ ဘုရားသခင်အပေါ် ဤသို့ ယုံကြည်မှုမျိုးသည် မည်သည့်သက်ရောက်မှုရှိသနည်း။ မည်သည့်အရာကို သင်ရရှိနိုင်သနည်း။ ဘုရားသခင်အပေါ် ဤသို့ ယုံကြည်ခြင်း၏ ရည်ရွယ်ချက်မှာ အဘယ်နည်း။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘုရားသခင်၏အလိုကို ရှာဖွေခြင်းမှာ သမ္မာတရားကို လက်တွေ့ကျင့်ဆောင်ရန်အတွက် ဖြစ်၏”) ကိစ္စတွေ ဖြစ်ပျက်တဲ့အခါမှာ ကျွန်တော်က သမ္မာတရားကိုရှာဖွေပြီး အဲဒါရဲ့ စည်းမျဉ်းတွေနဲ့အညီ လက်တွေ့လုပ်ဆောင်တာသိပ်မရှိဘူးဆိုတာကို ဘုရားနှုတ်ကပတ်တော်က ဖွင့်ပြတာကနေတစ်ဆင့် ကျွန်တော် မြင်ခဲ့ပါတယ်။ အဲဒီအစား ကိုယ်ပိုင်အတွေးတွေကို သမ္မာတရားအဖြစ် သတ်မှတ်ပြီး ကိုယ်ပိုင်စိတ်ကူးတွေနောက်လိုက်ခဲ့တယ်။ ကျွန်တော့် စိတ်နှလုံးထဲမှာ ဘုရားအတွက်နေရာမရှိသလို ဘုရားကို ကြောက်ရွံ့မှုလည်းမရှိဘူး။ ဘုရားကိုကြောက်ရွံ့တဲ့သူတွေက ကိစ္စတွေဖြစ်ပျက်တဲ့အခါ အရင်ဆုံး သမ္မာတရားစည်းမျဉ်းတွေကိုရှာတယ်။ ဒီကိစ္စတွေအပေါ်မှာ ဘုရားနှုတ်ကပတ်တော်က ဘာပြောလဲဆိုတာ ရှာတယ်။ ပြီးတော့ ဘုရားနှုတ်ကပတ်တော်နဲ့ သမ္မာတရားကို အခြေခံပြီး လူတွေ၊ ကိစ္စတွေကို ရှုမြင်တယ်။ အယောင်ဆောင်ခေါင်းဆောင်တွေကို ကျွန်တော် ပိုင်းခြားသိမြင်မှုမရှိတဲ့နေရာမှာ သမ္မာတရားကို ကျွန်တော် ရှာဖွေသင့်တယ်။ အယောင်ဆောင်ခေါင်းဆောင်တွေ၊ သူတို့ရဲ့ သရုပ်သကန်တွေကဘာတွေလဲ အယောင်ဆောင်ခေါင်းဆောင်ကို ဘယ်လိုသတ်မှတ်ရမယ်ဆိုတာနဲ့ တခြားအခုလိုမျိုး သမ္မာတရားစည်းမျဉ်းတွေကို ရှင်းရှင်းလင်းလင်း နားလည်သင့်တယ်။ ဒါပေမဲ့ ကျွန်တော် အဲဒီလို မလုပ်ခဲ့ဘူးလေ။ ကျွန်တော့်ကိုယ်ပိုင်အတွေးနဲ့ စိတ်ကူးထင်မြင်မှုအပေါ် အခြေခံပြီး ထင်ရာမြင်ရာ အကဲဖြတ်ခဲ့တယ်။ ကျွန်တော့်အလုပ်ကို လိုက်မကြီးကြပ်တာ၊ ကျွန်တော့်ပြဿနာတွေကို မဖြေရှင်းတာကြောင့် သူက အယောင်ဆောင်ခေါင်းဆောင်ဖြစ်တယ်လို့ ကျွန်တော် ထင်ခဲ့တာ။ ဒီအချိန်ကာလအတွင်းမှာ ဘုရားနှုတ်ကပတ်တော်ကို ကျွန်တော် ဖတ်ပေမဲ့ နားမလည်ခဲ့ဘူး။ သက်ဆိုင်တယ်ထင်ရတဲ့ အယောင်ဆောင်ခေါင်းဆောင်အကြောင်း ဘုရားနှုတ်ကပတ်တော်စာတစ်ကြောင်းကို ကျွန်တော်တွေ့တော့ အသုံးချလိုက်တယ်။ သူက အယောင်ဆောင်ခေါင်းဆောင်ပဲလို့ ကောက်ချက်ချလိုက်တယ်။ ကျွန်တော်က ကိစ္စတွေကို အရမ်းကို မှန်မှန်ကန်ကန်၊ တိတိကျကျမြင်တယ်လို့ ထင်ခဲ့တယ်။ တကယ်တမ်းတော့ ကျွန်တော်က အဆက်အစပ်မရှိယူနေပြီး စည်းမျဉ်းတွေကို ထင်သလို အသုံးချနေတာပဲ။ ဒီဖြစ်စဉ်တစ်လျှောက်လုံးမှာ ကျွန်တော် စိတ်မအေးနိုင်ခဲ့ဘူး။ မတိုင်ခင်မှာ ထပ်ပြီးရှာဖွေပြီးတော့ အစ်မလီနဲ့ ပြောဆိုဆက်ဆံချင်ခဲ့ပါတယ်။ ဒါပေမဲ့ အစ်မလီရဲ့ အပြုအမူက အရမ်းသိသာနေပြီ၊ ဘုရားနှုတ်ကပတ်တော်က ဖော်ပြတာနဲ့ ကိုက်တယ်၊ ဒီတော့ ဘာလို့အာရုံနောက်ခံပြီး ထပ်ရှာနေဦးမှာလဲလို့ ခံစားမိခဲ့တယ်။ ဒါကြောင့် ထပ်ပြီး ဆုမတောင်းဘူး၊ မရှာဖွေခဲ့ဘူး။ ကိုယ်ပိုင်စိတ်ကူးနဲ့ပဲ လုပ်ခဲ့တာပါ။ ကျွန်တော့်ရဲ့ မာနထောင်လွှားတဲ့ စိတ်သဘောထားနဲ့ လုပ်ဆောင်ခဲ့ပြီး မဆင်မခြင်ပြုမူခဲ့တယ်ဆိုတာကို မြင်ခဲ့တယ်။ ကိုယ်ပိုင်စိတ်ကူးနဲ့ အတွေးတွေကို အခြေခံလုပ်ခဲ့ပြီး သမ္မာတရားကိုတော့ ဘေးချထားခဲ့တယ်။ ကျွန်တော် ဒီလိုဆက်သွားနေရင် အနှေးနဲ့အမြန် မကောင်းမှုကျူးလွန်မိမှာပဲ။ ဒါ အန္တရာယ်များလွန်းတယ်။ တစ်ချိန်တည်းမှာပဲ ကျွန်တော်က မကောင်းတဲ့လူ့သဘာဝရှိတာကို မြင်ခဲ့တယ်။ ဘုရားအလိုတော်ကို မထောက်ထားခဲ့သလို အသင်းတော်ရဲ့ အကျိုးစီးပွားတွေကို အမှန်တကယ် ကာကွယ်မပေးခဲ့ဘူး။ လူ့သဘာဝနဲ့ အသိစိတ်ရှိသူတစ်ယောက်က အသင်းတော်အလုပ်မှာ သတိမထားမိတာတွေကို မြင်တဲ့အခါမှာ အချိန်မီ ကူညီပြီး သတိပေးသင့်တယ်။ ခေါင်းဆောင်နဲ့အတူ သမ္မာတရားကို ရှာဖွေပြီး ပြဿနာကို ဘယ်လိုဖြေရှင်းရမယ်ဆိုတာ ကြည့်သင့်တယ်။ ဒါပေမဲ့ ခေါင်းဆောင်အလုပ်မှာ ပြဿနာတွေကို မြင်တဲ့အခါ အဲဒါတွေကို ရှာဖွေပြီး မိတ်သဟာယပြုဖို့ မတင်ပြခဲ့ဘူး။ အဲဒီအစား ဖုံးကွယ်ခဲ့တယ်။ ကျွန်တော်က ရိပ်စားမှုရှိတယ်လို့ သူ့အထက်လူကြီးကထင်အောင်လို့ သူ့အထက်က ခေါင်းဆောင်ဆီကို တိုင်ကြားခဲ့တယ်။ ဒါတွေကို အစ်မလီကို ပွင့်ပွင့်လင်းလင်းပြောရမယ့်အစား သူ့နောက်ကျောကို ဓားနဲ့ထိုးခဲ့တယ်။ ကြွားဝါဖို့အတွက် သူ့ပြဿနာတွေကို တိုင်ကြားတာကို အသုံးပြုခဲ့တယ်။ ကျွန်တော်က စိတ်ရင်းမှာ မလိုမုန်းထားပြီး စက်ဆုပ်ဖွယ်ဖြစ်တယ်ဆိုတာ မြင်ခဲ့ပါတယ်။ ဒီလိုနားလည်သဘောပေါက်သွားတော့ ဝမ်းနည်းကြေကွဲစရာပါပဲ။ ကျွန်တော်က ဒီလိုလူမျိုးဆိုတာ လုံးဝ စိတ်မကူးမိခဲ့ဘူး။ ကျွန်တော်က သမ္မာတရားကို နားမလည်ဘူး၊ အယောင်ဆောင်ခေါင်းဆောင်တွေကို မရိပ်စားမိနိုင်ဘူး၊ အရမ်းမာနထောင်လွှားပြီး ကျိုးကြောင်းမသင့်ဘူးဆိုတာ ရှင်းပါတယ်။ အစ်မလီက အယောင်ဆောင်ခေါင်းဆောင်ဖြစ်တယ်ဆိုတာ ကျွန်တော်ကလွဲပြီး ဘယ်သူမှ မရိပ်စားမိဘူး၊ သမ္မာတရားစည်းမျဉ်းတွေကို ကျွန်တော်က အကောင်းဆုံးနားလည်တယ်လို့ ခံစားမိတာကြောင့် ကျွန်တော့်ခေါင်းဆောင်ဆီကို တိုင်တော့ ကိုယ့်ကိုယ်ကိုယ် ကျေနပ်နေခဲ့တယ်။ အခု ဒါကို စဉ်းစားကြည့်တော့ ကျွန်တော် ဘာမှနားမလည်ခဲ့ဘူးဆိုတာ သဘောပေါက်သွားတယ်။ ကျွန်တော် နားလည်သမျှက စာတွေ၊ အယူဝါဒတွေပဲ။ ဒါတောင်မှ စည်းမျဉ်းတွေကို ကျွန်တော် မစဉ်းမစားနဲ့ အသုံးချခဲ့တယ်။ သမ္မာတရား စည်းမျဉ်းတွေကို ကျွန်တော်နားမလည်ဘူး။ ဒါတောင် အကျိုးဆက်တွေကို ထည့်မစဉ်းစားဘဲ တိုင်ခဲ့တယ်။ မှားပြီးတိုင်လိုက်တာက အသင်းတော်အလုပ်ကို ထိခိုက်မလား၊ အစ်မလီကို နစ်နာစေမလားဆိုတာကို ထည့်မစဉ်းစားခဲ့ဘူး။ ကျွန်တော်က ဘုရားအလိုတော်ကို ထောက်ထားလို့၊ အသင်းတော်အကျိုးစီးပွားတွေကို ကာကွယ်ပေးဖို့အတွက် သူ့ပြဿနာတွေကို တိုင်တာမဟုတ်ဘဲ ကြွားဝါဖို့အတွက် လုပ်ခဲ့တာဆိုတာ မြင်ခဲ့ပါတယ်။ ကျွန်တော်က စည်းမျဉ်းတွေမပါဘဲ ထင်ရာမြင်ရာ တိုင်နေခဲ့တာပဲ။ ဒါက ဘုရားအိမ်တော်ရဲ့ပုံမှန်အလုပ်ကို နှောင့်ယှက်နေတာမဟုတ်ဘူးလား။ ကျွန်တော်က ကောင်းမှုတွေကို တိုးပွားအောင်လုပ်တာမဟုတ်ဘူး။ မကောင်းမှုလုပ်နေတာပါ။

နောက်ပိုင်းမှာ ကျွန်တော် ဘုရားနှုတ်ကပတ်တော်ကိုဖတ်ပြီး ခေါင်းဆောင်နဲ့ အမှုဆောင်တွေကို ဆက်ဆံဖို့ စည်းမျဉ်းတွေကို သင်ယူခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “ရာထူးတိုးမြှင့်ပြီး ပျိုးထောင်ခြင်းခံရသောသူတို့အပေါ် လူတို့သည် ကြီးမားသော မျှော်လင့်ချက်များ၊ သို့မဟုတ် လက်တွေ့မကျသော တောင်းဆိုမှုများ မထားရှိရပေ။ ဤသည်မှာ ကျိုးကြောင်းသင့်လျော်မှု ရှိမည်မဟုတ်၊ ၎င်းတို့အပေါ် မတရားရာလည်း ကျပေမည်။ သင်တို့သည် ၎င်းတို့၏ အလုပ်ကို စောင့်ကြည့်စစ်ဆေးနိုင်သည်။ ပြီးလျှင် ၎င်းတို့၏ အလုပ်လမ်းကြောင်းတွင် အခြေခံသဘောတရားများကို ချိုးဖောက်သည့် ပြဿနာများ၊ သို့မဟုတ် အမှုကိစ္စများကို သင် ရှာဖွေတွေ့ရှိလျှင် ဤကိစ္စများကို ဖြေရှင်းရန်အတွက် ပြဿနာကို ထုတ်ဖော်ပြောဆိုပြီး သမ္မာတရားကို ရှာဖွေနိုင်သည်။ သင်မလုပ်သင့်သည့်အရာမှာ ၎င်းတို့ကို အကဲဖြတ်ခြင်း၊ ရှုတ်ချခြင်း၊ တိုက်ခိုက်ခြင်း၊ သို့မဟုတ် ကြဉ်ခြင်းတို့ဖြစ်သည်။ အဘယ်ကြောင့်ဆိုသော် ၎င်းတို့သည် ပျိုးထောင်ခြင်းကာလတွင် ရှိနေသောသူများ ဖြစ်နေ၍ ၎င်းတို့ကို စုံလင်သောလူများအဖြစ်၊ သို့မဟုတ် သမ္မာတရား၏ စစ်မှန်မှုကို ပိုင်ဆိုင်သောသူများအဖြစ် ရှုမြင်ရန် မဆိုထားနှင့်၊ စုံလင်အောင် ပြုခြင်းခံရပြီးဖြစ်သောသူများအနေဖြင့်ပင် မရှုမြင်သင့်ပေ။ ၎င်းတို့သည် သင်တို့ကဲ့သို့ပင်ဖြစ်သည်။ ဤသည်မှာ ၎င်းတို့ကို လေ့ကျင့်ပေးသည့် အချိန်ဖြစ်သည်။...ဤသို့ဆိုလျှင် ၎င်းတို့အပေါ် ပြုမူရန် ကျိုးကြောင်းအသင့်ဆုံးနည်းလမ်းမှာ အဘယ်နည်း။ ၎င်းတို့ကို သာမန်လူများအဖြစ် မှတ်ယူရန်ဖြစ်သည်။ ရှာဖွေရန် လိုအပ်သည့် ပြဿနာတစ်ခုရှိသည့်အခါတွင် ၎င်းတို့နှင့် မိတ်သဟာယဖွဲ့ပြီး တစ်ယောက်၏ အားသာချက်ကို တစ်ယောက်သင်ယူရန်၊ အချင်းချင်း ဖြည့်စွက်ပေးရန်ဖြစ်သည်။ ထို့အပြင် ခေါင်းဆောင်များ၊ အမှုဆောင်များသည် တကယ့်အလုပ်ကို လုပ်ဆောင်ခြင်းရှိမရှိ၊ ပြဿနာများကို ဖြေရှင်းရန် သမ္မာတရားကို အသုံးပြုခြင်းရှိမရှိကို စောင့်ကြည့်ရန်မှာ လူတိုင်း၏ တာဝန်ဖြစ်သည်။ ဤအရာတို့သည် ခေါင်းဆောင်၊ သို့မဟုတ် အမှုဆောင်တစ်ယောက်က စံချိန်မီခြင်းရှိမရှိဆိုသည်ကို တိုင်းတာရန် စံနှုန်းများ၊ စည်းမျဉ်းများဖြစ်သည်။ ၎င်းတို့သည် ကိုင်တွယ်ဖြေရှင်းခြင်း၊ အထွေထွေပြဿနာများကို ဖြေရှင်းခြင်းကို စွမ်းဆောင်နိုင်လျှင် ၎င်းတို့သည် အရည်အချင်းရှိသည်။ သို့သော် သာမန်ပြဿနာများကိုပင် ကိုင်တွယ်ပြီး မဖြေရှင်းနိုင်လျှင် ခေါင်းဆောင်၊ သို့မဟုတ် အမှုဆောင်တစ်ယောက်ဖြစ်ဖို့ မသင့်တော်သကဲ့သို့ အလျင်အမြန် ထုတ်ပယ်ရမည်ဖြစ်သည်။ အခြားလူတစ်ယောက်ကို ရွေးချယ်ပြီး ဘုရားအိမ်တော်၏ အလုပ်ကို မနှောင်းနှေးစေနှင့်။ ဘုရားအိမ်တော်၏အလုပ်ကို နှောင့်နှေးစေခြင်းသည် သင့်ကိုယ်သင်နှင့် သူတစ်ပါးတို့ကို ထိခိုက်စေခြင်းဖြစ်သည်။ မည်သူ့အတွက်မျှ မကောင်းပေ။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ခေါင်းဆောင်နဲ့ အမှုဆောင်တွေကို ဘယ်လိုဆက်ဆံရမယ်ဆိုတာ နားလည်ခဲ့ပါတယ်။ ဘုရားအိမ်တော်က ရာထူးတိုးပေးတဲ့ ခေါင်းဆောင်တွေက သမ္မာတရားကို အပြည့်အဝနားမလည်ဘူး၊ ပြီးပြည့်စုံအောင် အရည်အသွေးပြည့်မီတာမဟုတ်ဘူး။ အလုပ်အားလုံးကို နားမလည်ဘူး။ ဘယ်လိုကောင်းကောင်းလုပ်ရမယ်ဆိုတာကို မသိပါဘူး။ သူတို့ကလည်း ကျင့်နေတဲ့ အချိန်ကာလမှာရှိနေတာ။ ဖောက်ပြန်ပျက်စီးခြင်းနဲ့ လမ်းလွဲခြင်းတွေကို သူတို့လည်း ပြနိုင်ပါတယ်။ လူတွေကို မျှမျှတတ ဆက်ဆံပြီး သူတို့ဆီကနေ အတင်းမတောင်းဆိုသင့်ဘူး။ အလုပ်အားလုံးကို ပြီးပြည့်စုံအောင်လုပ်ဖို့၊ လမ်းလွဲတာ၊ သတိမထားမိတာတွေကို မပြဖို့ ကျိုးကြောင်းမသင့်ဘဲ မတောင်းဆိုသင့်ဘူး။ အဲဒီအစား ကျွန်တော်တို့က နားလည်ရမယ်။ သည်းခံရမယ်။ ဘုရားအိမ်တော်ရဲ့အလုပ်ကို လုပ်ဖို့ ပူးပေါင်းလုပ်ဆောင်ရမယ်။ ဒါက ဘုရားအလိုတော်ကို ထောက်ထားဖို့ပါ။ ပြီးတော့ ဒီနည်းနဲ့ ခေါင်းဆောင်တွေ၊ အမှုဆောင်တွေကို ဆက်ဆံတာက စည်းမျဉ်းတွေနဲ့ ညီပါတယ်။ ပြီးတော့လည်း ခေါင်းဆောင်တွေရဲ့ အလုပ်ကို စောင့်ကြည့်ဖို့ ကျွန်တော်တို့မှာ တာဝန်ရှိတယ်။ ခေါင်းဆောင်တွေရဲ့ လုပ်ရပ်တွေက သမ္မာတရားနဲ့ညီတဲ့အခါ ကျွန်တော်တို့ လက်ခံပြီး လိုက်နာသင့်တယ်။ ဒါပေမဲ့ သူတို့လုပ်ရပ်တွေက သမ္မာတရားစည်းမျဉ်းတွေနဲ့ မညီတဲ့အခါမှာ ကျွန်တော်တို့က ပြဿနာတွေကို တင်ပြသင့်တယ်။ သူတို့ကို အချိန်မီမိတ်သဟာယဖွဲ့ပြီး ကူညီသင့်တယ်။ သူတို့တာဝန်တွေမှာရှိတဲ့ လမ်းလွဲမှုတွေကို နားလည်သဘောပေါက်ပြီး မှန်မှန်ကန်ကန် ပြင်နိုင်ဖို့အတွက်ပေါ့။ ဒါက သူတို့ရဲ့ အသက်ဝင်ရောက်မှုနဲ့ ဘုရားအိမ်တော်ရဲ့အလုပ်အတွက် အကျိုးဖြစ်ပါတယ်။ လူတစ်ယောက်က သမ္မာတရားစည်းမျဉ်းတွေနဲ့အညီ လက်တွေ့အလုပ်ကို မလုပ်တဲ့ အယောင်ဆောင်ခေါင်းဆောင်ဖြစ်တယ်လို့ သတ်မှတ်ရင် သူတို့ကို ဖော်ထုတ်ပြီး တိုင်ကြားသင့်တယ်။ ဒါကို ကျွန်တော် သဘောပေါက်တဲ့အခါမှာ ကျွန်တော့်စိတ်နှလုံးက လင်းလက်သွားတယ်။ နောင်မှာ ခေါင်းဆောင်တွေ၊ အမှုဆောင်တွေကို ဘယ်လိုဆက်ဆံရမယ်ဆိုတာ သိသွားခဲ့တယ်။

ဒီတစ်ခါမှာ ကျွန်တော့်ခေါင်းဆောင်ကို တိုင်ကြားတာက မှားပေမဲ့ အယောင်ဆောင်ခေါင်းဆောင်တွေကို ရိပ်စားမိခြင်းနဲ့ပတ်သက်တဲ့ သမ္မာတရားစည်းမျဉ်းတချို့ကို ကျွန်တော် နားလည်ခဲ့တယ်။ ခေါင်းဆောင်နဲ့ အမှုဆောင်တွေကို ဘယ်လိုဆက်ဆံသင့်တယ်ဆိုတာ သင်ယူခဲ့ရတယ်။ ကိုယ်ပိုင်ဖောက်ပြန်ပျက်စီးတဲ့စိတ်သဘောထားအပေါ် နည်းနည်းနားလည်လာပြီး သင်ခန်းစာတချို့ သင်ယူခဲ့ရတယ်။ ကျေးဇူးတော်ပဲ။


၂၂။ သင်းအုပ်ဆရာတစ်ယောက်အား တရားဟောခြင်း ပုံပြင်

လီကျစ် တရုတ်နိုင်ငံ

ဒီနှစ် ဧပြီလ တစ်ညနေမှာ ခေါင်းဆောင်က ကျွန်မကို ရုတ်တရက်ပြောတယ်။ ယုံကြည်လာတာ နှစ်ငါးဆယ်ကျော်ရှိတဲ့ အသက်ကြီးတဲ့ သင်းအုပ်ဆရာတစ်ယောက်က ဘုရားရဲ့ နောက်ဆုံးသောကာလ အမှုတော်ကို စုံစမ်းချင်တယ်တဲ့။ အဲဒါ ကောင်ဂျာရွာက သင်းအုပ်ဆရာဆောင်ပေါ့။ ကျွန်မက သူ့ဆီသွားပြီး သက်သေခံရမယ်ပေါ့။ ခေါင်းဆောင်က ပြောတယ်။ သင်းအုပ်ဆရာဆောင်က နိုင်ငံတော်တော်များများမှ တရားဟောခဲ့တယ်။ သူ့ယုံကြည်မှုအတွက် စီစီပီက ထောင်ကျတဲ့အခါမှာတောင် ဘုရားကို မစွန့်လွှတ်ခဲ့ဘူး။ သူက သခင့်ကို တကယ်ယုံကြည်တယ် တဲ့။ ဒါတွေအားလုံးကို ကျွန်မ ကြားရတော့ ကျွန်မ ဧဝံဂေလိဖြန့်ဝေနေတုန်းမှာ တွေ့ခဲ့တဲ့ သင်းအုပ်ဆရာတွေ၊ အကြီးအကဲတွေအများကြီးကို ပြန်အမှတ်ရမိတယ်။ အများစုက ကျမ်းစာထဲက စကားတွေနဲ့ ဘာသာရေးအယူအဆတွေကို ဖက်တွယ်ထားတယ်။ ဘုရားအသံကို မှတ်မိဖို့၊ သမ္မာတရားကို လက်ခံဖို့က သူတို့အတွက် ခက်တယ်။ ပြီးတော့ သူတို့ရဲ့ အဆင့်အတန်းနဲ့ ဝင်ငွေကို တော်တော်တန်ဖိုးထားတာ။ လူတချို့က အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ကြားပြီး ဒါတွေက သမ္မာတရားဖြစ်တယ်ဆိုတာ အသိအမှတ်ပြုတယ်။ ဒါပေမဲ့ အနန္တတန်ခိုးရှင် ဘုရားသခင်ကို လက်မခံဘူး။ ဒီအသက်ကြီးကြီး သင်းအုပ်ဆရာက သမ္မာတရားကို တကယ်လက်ခံနိုင်ပါ့မလား။ ဒါမှမဟုတ် သူက သူများတွေလိုပဲ သူ့ရဲ့ ဘာသာရေးအယူအဆတွေကို ခေါင်းမာမာနဲ့ ဖက်တွယ်မှာလားပေါ့။ ကျွန်မလည်း တော်တော် စိတ်လှုပ်ရှားနေတာ။ ကျွန်မက တခြားတာဝန်တစ်ခုမှာ သုံးလေးနှစ်လောက်ရှိနေတာ။ ဧဝံဂေလိမဖြန့်တာ နည်းနည်းကြာပြီ။ အခုကျတော့ ကျမ်းစာအသိပညာနဲ့ ဘာသာရေးအယူအဆတွေအများကြီးရှိတဲ့ ဒီအသက်ကြီးတဲ့ သင်းအုပ်ဆရာကို ရုတ်တရက် ရင်ဆိုင်ရမယ်။ ကျွန်မက သမ္မာတရားကို ရှင်းရှင်းလင်းလင်း မိတ်သဟာယမဖွဲ့ဘဲ သူ့ဘာသာရေးအယူအဆတွေကို ဖြေရှင်းဖို့ မတတ်နိုင်ခဲ့ရင် ကျွန်မတာဝန်မှာ ကျရှုံးသွားမှာလားပေါ့။ နောက်တော့ ဘုရားနှုတ်ကပတ်တော်တွေကို တွေးမိတယ်။ “တစ်စုံတစ်ရာကို ပကတိမျက်စိဖြင့် မမြင်နိုင်သည့်အခါ လူတို့၏ယုံကြည်ခြင်း လိုအပ်ပြီး သင်၏ကိုယ်ပိုင် အယူအဆများကို သင်လက်မလွှတ်နိုင်သည့်အခါ သင်၏ယုံကြည်ခြင်း လိုအပ်သည်။ သင်သည် ဘုရားသခင်၏အမှုနှင့်ပတ်သက်၍ ရှင်းလင်းမှုမရှိသည့်အခါ သင့်အား တောင်းဆိုသောအရာမှာ ယုံကြည်ခြင်း ရှိရန်နှင့် ခိုင်ခံ့သောရပ်တည်ချက်ရှိပြီး သက်သေရပ်တည်ရန် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) “သန့်ရှင်းသောဝိညာဉ်တော်သည် ဤအခြေခံသဘောတရားအားဖြင့် အမှုပြု၏- လူတို့၏ ပူးပေါင်းဆောင်ရွက်ခြင်းမှတစ်ဆင့်၊ ၎င်းတို့ တက်ကြွစွာ ဆုတောင်းခြင်း၊ ဘုရားသခင်ကို ရှာဖွေခြင်းနှင့် ဘုရားသခင်ထံသို့ တိုးဝင်ချဉ်းကပ်ခြင်း တို့မှတစ်ဆင့်၊ ရလဒ်များကို ရရှိနိုင်ပြီး ၎င်းတို့သည် သန့်ရှင်းသောဝိညာဉ်တော်၏ အသိဉာဏ်ပွင့်လင်းစေခြင်းခံရကာ အလင်းပေးခြင်း ခံရနိုင်ပေသည်။ ယင်းမှာ သန့်ရှင်းသော ဝိညာဉ်တော်က တစ်ဖက်သတ် လုပ်ဆောင်သည် သို့မဟုတ် လူသားက တစ်ဖက်သတ် လုပ်ဆောင်သည် မဟုတ်ပေ။ နှစ်ဦးလုံးသည် မရှိမဖြစ်ဖြစ်ပြီး၊ လူတို့က ပူးပေါင်းဆောင်ရွက်လေလေ၊ ၎င်းတို့သည် ဘုရားသခင်၏ သတ်မှတ်ချက်များနှင့်သက်ဆိုင်သည့် စံချိန်စံနှုန်းများကို ရရှိရန် အားထုတ်လေလေ၊ သန့်ရှင်းသော ဝိညာဉ်တော်၏ လုပ်ဆောင်ချက်က သာ၍ ကြီးမားလေလေ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့အရှိတရားကို သိရှိပုံ) ဟုတ်တယ်။ ဒီ ဧဝံဂေလိလက်ခံဖို့ အလားအလာရှိတဲ့သူကို တွေ့ဆုံရတာက ဘုရားရဲ့ အစီအစဉ်ပဲ။ အရင်က ကျွန်မက သင်းအုပ်ဆရာတွေ၊ အကြီးအကဲတွေနဲ့ ဧဝံဂေလိ မျှဝေတဲ့နေရာမှာ ကျရှုံးခဲ့ပေမဲ့ သူတို့အားလုံးကို ဘုရားရဲ့ နောက်ဆုံးသောကာလ အမှုတော်ကို လက်မခံနိုင်ဘူးလို့ တံဆိပ်ကပ်လို့မရဘူး။ ဘုရားအပေါ်မှာ ယုံကြည်ခြင်းရှိရမယ်။ ပူးပေါင်းလုပ်ကိုင်ပြီး တကယ် အဖိုးအခပေးဆပ်ရမယ်။ ဘုရားရဲ့သိုးတွေက ဘုရားအသံကို ကြားပါတယ်။ သူက သမ္မာတရားကို တောင့်တသရွေ့၊ လမ်းမှန်ကို စုံစမ်းချင်စိတ်ရှိသရွေ့ သူ့ကို ဘုရားရဲ့ နောက်ဆုံးသောကာလအအမှုတော်ကို သက်သေခံဖို့က ကျွန်မတာဝန်ပဲ။ မျှော်လင့်ချက်ရေးရေးလေးပဲရှိရင်တောင် ကျွန်မ လက်လျှော့လို့မဖြစ်ဘူး။ ကျွန်မတာဝန်က ဘုရားကို အမှီပြုပြီး ချစ်ခြင်း၊ စိတ်ရှည်ခြင်းနဲ့ မိတ်သဟာယဖွဲ့ဖို့ပဲ။ ဒါဆိုရင် ကျွန်မမှာ အကြွေးတွေ၊ နောင်တတွေရှိမှာမဟုတ်ဘူး။ နောက်ဆုံးတော့ ဒီအတွေးတွေကြောင့် ကျွန်မ ယုံကြည်ခြင်းရှိသွားတယ်။

ဆရာဆောင်ကို ကျွန်မ မြင်တော့ သခင်ပြန်ကြွလာခြင်းနဲ့ပတ်သက်ပြီး သူ့အတွေးအမြင်ကို မေးလိုက်တယ်။ သူက လေးလေးနက်နက်ပြောတယ်။ “အရင်နှစ်နှစ်ဆယ်ကျော်တုန်းက တချို့လူတွေက ကျွန်တော့်ကို သုံးလေးခါလောက် ဧဝံဂေလိဟောတယ်။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်တယ်၊ သမ္မာတရားကိုဖော်ပြပြီး နောက်ဆုံးသောကာလ တရားစီရင်ခြင်းအမှုကို လုပ်ဆောင်နေတယ်လို့ သက်သေခံကြတယ်။ သူတို့ကပြောတယ်။ သမ္မာကျမ်းစာက ဘုရားရဲ့ အရင်က နှုတ်ကပတ်တော်တွေနဲ့ အမှုတော်ကို မှတ်တမ်းတင်ထားတယ်၊ အခု သခင်ယေရှုပြန်ကြွလာခဲ့ပြီး နှုတ်ကပတ်တော်အသစ်တွေကို ဖော်ပြခဲ့တယ်၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်အသစ်တွေကို ဖတ်ပြီး ဒါတွေကို တကယ်လက်ခံမှသာ သမ္မာတရားကို ကျွန်တော် နားလည်နိုင်ပြီး ဘုရားရဲ့ ကယ်တင်ခြင်းကို ခံရမယ်တဲ့။ ဒါကို ကြားရတော့ ကျွန်တော် လက်မခံနိုင်ဘူး။ ပေါလုက ရှင်းရှင်းလင်းလင်း ပြောခဲ့တယ်။ ‘ထိုကျမ်းစာရှိသမျှသည် ဘုရားသခင် မှုတ်သွင်းတော်မူသော အားဖြင့်ဖြစ်၍’ (တိမောသေ ဩဝါဒစာ ဒုတိယစောင် ၃:၁၆) တဲ့။ ဒါက ကျမ်းစာဟာ ဘုရားနှုတ်ကပတ်တော်ဖြစ်တယ်။ ခရစ်ယာန်တွေရဲ့ ကျမ်းရင်းဖြစ်တယ်။ ငြင်းလို့မရဘူးဆိုတဲ့ သဘောပဲ။ ကောင်းကင်နဲ့ မြေကြီးက ပြီးဆုံးသွားမယ်။ ဘုရားနှုတ်ကပတ်တော်က ကျန်ရှိနေမယ်။ ဒါကြောင့် ယုံကြည်သူတွေက ကျမ်းစာကို တစ်ချိန်လုံးဖတ်ပြီး လိုက်နာရမယ်။ သူတို့ မှားနေတယ်လို့ ကျွန်တော် ယုံကြည်ပြီး သူတို့ မိတ်သဟာယကို မလိုချင်တော့ဘူး” တဲ့။ ကျွန်မ သူ့ကို ပြောလိုက်တယ်။ “ဆရာဆောင်၊ ဆရာက ဘာကြောင့်ဒီလိုထင်တယ်ဆိုတာ ကျွန်မ နားလည်နိုင်ပါတယ်။ ဘာသာရေးလောကက လူအများစုက ပေါလုပြောတာကို အခြေခံပြီးတော့ ကျမ်းစာထဲက စကားတွေအားလုံးက ဘုရားနှုတ်ကပတ်တော်တွေလို့ ဆုံးဖြတ်ကြတယ်။ ဒါပေမဲ့ ဒီဖော်ပြချက်က အမှန်တရားနဲ့ တကယ်ကိုက်ညီရဲ့လား။” ပေါ့။ ဆရာဆောင်က ပြန်ပြောတယ်။ “ကိုက်ညီတာပေါ့။” တဲ့။ ကျွန်မက ပြောလိုက်တယ်။ “ကျမ်းစာတစ်ခုလုံးက ဘုရားနှုတ်ကပတ်တော်ဟုတ်မဟုတ်ဆိုတာနဲ့ပတ်သက်ပြီး တိကျတဲ့အဖြေကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက ဟိုးအရင်ကတည်းက ပေးခဲ့ပါတယ်။ ဒီနှုတ်ကပတ်တော်တွေကို အခုဖတ်ကြည့်မလား” ပေါ့။ သူက လေးနက်နေတဲ့ပုံစံရှိပြီး တွန့်ဆုတ်နေပြီးမှ ခေါင်းညိတ်လိုက်တယ်။ “ကျွန်တော်တို့က ဒီမှာရောက်နေပြီဆိုတော့ ဖတ်လိုက်တာကောင်းပါတယ်” တဲ့။ အဲဒါနဲ့ သူ့ကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေ ဖတ်ပြလိုက်တယ်။

အနန္တတန်ခိုးရှင် ဘုရားသခင် ပြောသည်မှာ- “ယနေ့ခေတ်တွင် လူတို့က သမ္မာကျမ်းစာသည် ဘုရားသခင် ဖြစ်သည်၊ ဘုရားသခင်သည်လည်း သမ္မာကျမ်းစာ ဖြစ်သည်ဟု ယုံကြည်ကြသည်။ ထို့ကြောင့် သမ္မာကျမ်းစာထဲမှ စကားလုံးများသည်သာ ဘုရားသခင်ပြောကြားခဲ့သည့် စကားလုံးများ ဖြစ်ကြပြီး ထိုစကားလုံးများအားလုံးကို ဘုရားသခင် ပြောခဲ့သည်ဟုလည်း ယုံကြည်ကြသည်။ ဘုရားသခင်ကို ယုံကြည်ကြသည့် သူများသည် ဓမ္မဟောင်းနှင့် ဓမ္မသစ်ကျမ်းများထဲက ကျမ်းပေါင်း ခြောက်ဆယ့်ခြောက်ကျမ်းကို လူများက ရေးခဲ့ကြသော်လည်း ထိုကျမ်းအားလုံးကို ဘုရားသခင်က မှုတ်သွင်းတော်မူခြင်းအားဖြင့် ပေးအပ်ခဲ့ပြီး သန့်ရှင်းသောဝိညာဉ်တော်၏ မိန့်မြွက်ချက်များနှင့်ဆိုင်သော မှတ်တမ်းတစ်ခု ဖြစ်သည်ဟုပင်လျှင် ယူဆကြသည်။ ဤသည်မှာ လူတို့၏ မှားယွင်းသော သဘောပေါက်နားလည်မှုဖြစ်ပြီး အချက်အလက်များနှင့် လုံးဝ ကိုက်ညီခြင်း မရှိကြပါ။ အမှန်တွင် အနာဂတ္တိကျမ်းများမှအပ ဓမ္မဟောင်းကျမ်းထဲမှ ကျမ်းအများစုသည် သမိုင်းမှတ်တမ်းများ ဖြစ်သည်။ ဓမ္မသစ်ကျမ်းထဲမှ သြဝါဒစာအချို့သည် လူတို့၏ ဘဝအတွေ့အကြုံများမှ လာခြင်းဖြစ်ပြီး တစ်ချို့မှာ သန့်ရှင်းသောဝိညာဉ်တော်၏ ဉာဏ်အလင်းဖွင့်ပြမူကြောင့် လာခြင်း ဖြစ်သည်။ ဥပမာအားဖြင့် ပေါလု၏ စာများသည် လူတစ်ဦး၏ လုပ်ဆောင်ချက်မှ ထွက်ပေါ်လာခဲ့ပြီး ၎င်းတို့ အားလုံးသည် သန့်ရှင်းသောဝိညာဉ်တော်၏ ဉာဏ်အလင်းဖွင့်ပြမှုကြောင့် ပေါ်ပေါက်လာသော ရလဒ် ဖြစ်ကာ အသင်းတော်များအတွက် ရေးခဲ့သော စာများဖြစ်ပြီး အသင်းတော်မှ ညီအစ်ကိုမောင်နှမများကို နှိုးဆော်အားပေးသော စကားများ ဖြစ်သည်။ ထိုစကားများသည် သန့်ရှင်းသောဝိညာဉ်တော်က ပြောသောစကားများ မဟုတ်ပါ— ပေါလုသည် သန့်ရှင်းသောဝိညာဉ်တော်၏ ကိုယ်စား မပြောနိုင်သကဲ့သို့ သူသည် ယောဟန် ရှုမြင်ခဲ့ရသော ရူပါရုံများကို မြင်ခဲ့ဖို့ရန်ဝေးစွ၊ ပရောဖက်တစ်ဦးပင် မဟုတ်ခဲ့ပါ။ ပေါလုရေးခဲ့သော သြဝါဒစာများသည် ဧဖက်မြို့၊ ကောရိန္သုမြို့၊ ဂလာတိပြည်နှင့် အခြားသော အသင်းတော်များအတွက် ရေးသောစာများ ဖြစ်သည်။ သို့ဖြစ်၍ ဓမ္မသစ်ကျမ်းထဲရှိ ပေါလု၏ သြဝါဒစာများသည် အသင်းတော်များအတွက် ပေါလုရေးခဲ့သော သြဝါဒစာများသာဖြစ်ပြီး သန့်ရှင်းသော ဝိညာဉ်တော်၏ စေ့ဆော်ချက်များလည်း မဟုတ်သကဲ့သို့ သန့်ရှင်းသောဝိညာဉ်တော်၏ တိုက်ရိုက် မိန့်မြွက်ချက်များလည်း မဟုတ်ပေ။ သူအလုပ်လုပ်နေစဉ် ကာလ၌ အသင်းတော်များအတွက် ရေးသားပေးခဲ့သော နှိုးဆော်သည့် စကားများ၊ နှစ်သိမ့်အားပေးသည့် စကားများသာ ဖြစ်သည်။ ထို့ကြောင့် ၎င်းတို့သည် ထိုအချိန်က ပေါလု၏ လုပ်ဆောင်မှု အများအပြားကို မှတ်တမ်းတင်ထားသည့် မှတ်တမ်းလည်း ဖြစ်သည်။ ၎င်းတို့သည် ထိုအချိန်က အသင်းတော်များ၏ ညီအစ်ကိုမောင်နှမများသည် သူ၏ အကြံပေးချက်များကို လိုက်လျှောက်ပြီး သခင်ယေရှု၏ နောင်တတရားလမ်းခရီးကို လိုက်နာကြဖို့အလို့ငှာ သခင်၌ ညီအစ်ကိုမောင်နှမများ အားလုံးအတွက် ရေးသားခဲ့ခြင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာကျမ်းစာနှင့် ပတ်သက်၍ (၃)) “သမ္မာကျမ်းစာထဲရှိသည့် အရာတိုင်းသည် ဘုရားသခင် ကိုယ်တိုင် ပြောခဲ့သည့် စကားလုံးများကို မှတ်တမ်းတင်ထားခြင်း မဟုတ်ပါ။ သမ္မာကျမ်းစာသည် ဘုရားသခင်၏ ယခင်အမှု အဆင့်နှစ်ဆင့်အကြောင်းကို ရေးမှတ်ထားခြင်းသာဖြစ်ပြီး၊ ၎င်းတို့အနက် တစ်ပိုင်းမှာ ပရောဖက်များ၏ အနာဂတ္တိ ဟောကြားချက်များကို ရေးထားသည့် မှတ်တမ်းဖြစ်ပြီး၊ နောက်တစ်ပိုင်းမှာ ခေတ်အဆက်ဆက်၌ ဘုရားသခင် အသုံးပြုခဲ့သည့် လူများက အတွေ့အကြုံများနှင့် အသိပညာတို့ကို ရေးထားခြင်းဖြစ်သည်။ လူ၏ အတွေ့အကြုံများသည် လူ၏ အယူအဆများ၊ အသိပညာများနှင့် စွန်းထင်းနေကြပါသည်၊ ယင်းကို ရှောင်ရှား၍ မရနိုင်ပါ။ သမ္မာကျမ်းစာ၏ ကျမ်းအများအပြားသည် လူ၏ ခံယူချက်များ၊ ပုဂ္ဂိုလ်စွဲ သို့မဟုတ် အယူစွဲဖြင့် ဘက်လိုက်ပြီး ရှုမြင်သည့် လူ၏သဘောများ၊ လူ၏ အဓိပ္ပာယ်မရှိသည့် သဘောပေါက်နားလည်မှုများ ဖြစ်ကြသည်။ မှန်ပါသည်၊ စကားလုံးအများစုသည် သန့်ရှင်းသော ဝိညာဉ်တော်၏ ဉာဏ်အလင်းဖွင့်ပြမှုနှင့် အလင်းပေးမှု၏ ရလဒ်ဖြစ်ပြီး ၎င်းတို့သည် မှန်ကန်သည့် သိနားလည်မှုများ ဖြစ်ကြသည်။ သို့သော် ၎င်းတို့သည် သမ္မာတရား၏ လုံးဝတိကျသော ထုတ်ဖောပြခြင်းများဖြစ်သည်ဟု ပြော၍ မရနိုင်သေးပါ။ အချို့သော အရာများနှင့်ပတ်သက်လျှင် ၎င်းတို့၏ အမြင်များသည် ကိုယ်ပိုင် အတွေ့အကြုံမှ လာသောအသိ သို့မဟုတ် သန့်ရှင်းသော ဝိညာဉ်တော်၏ ဉာဏ်အလင်းဖွင့်ပြမှုသာ ဖြစ်သည်။ ပရောဖက်များ၏ အနာဂတ္တိဟောကြားချက်များသည် ဘုရားသခင် ကိုယ်တိုင် ညွှန်ကြားပေးခဲ့သော အရာများ ဖြစ်သည်။ ဟေရှာယ၊ ဒံယေလ၊ ဧဇရ၊ ယေရမိနှင့် ယေဇကျေလတို့၏ ပရောဖက်ပြုချက်များသည် သန့်ရှင်းသောဝိညာဉ်တော်၏ တိုက်ရိုက် ညွှန်ကြားချက်မှလာပေသည်၊ ဤလူတို့သည် မြင်သောသူများ ဖြစ်ခဲ့ကြပြီး၊ ပရောဖက်ပြုသည့် ဝိညာဉ်ကို ရရှိထားကြကာ သူတို့အားလုံးသည် ဓမ္မဟောင်းကျမ်း၏ ပရောဖက်များ ဖြစ်သည်။ ပညတ်တော်ခေတ် အတွင်း၌ ယေဟောဝါ၏ နှိုးဆော်မှုကို ရရှိခဲ့ကြသော ဤသူတို့သည် ယေဟောဝါက တိုက်ရိုက် ညွှန်ကြားသည့် ပရောဖက်ပြုချက် အများအပြားကို ဟောခဲ့ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာကျမ်းစာနှင့် ပတ်သက်၍ (၃))

ဘုရားနှုတ်ကပတ်တော်ကို ဖတ်နေတုန်းမှာ ဆရာဆောင်က အာရုံစိုက်ပြီးနားထောင်တယ်။ တစ်ခါတလေမှာ ခေါင်းညိတ်တယ်။ ဖတ်ပြီးတော့ ကျွန်မက မိတ်သဟာယဖွဲ့တယ်။ “အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက အရမ်းရှင်းပါတယ်။ ကျမ်းစာက အရင်က ဘုရားရဲ့အမှုတော်နှစ်ဆင့်ကိုပဲ မှတ်တမ်းတင်ထားတာပါ။ ယေဟောဝါဘုရားသခင်နဲ့ သခင်ယေရှုရဲ့ စကားတွေ ပရောဖက်တွေက ပြောတဲ့ ဘုရားရဲ့စကားတွေကလွဲပြီး ကျန်တာတွေက သမိုင်းမှတ်တမ်းတွေနဲ့ လူသားရဲ့ အတွေ့အအကြုံတွေပဲ။ ကျမ်းစာမှာ ဘုရားနှုတ်ကပတ်တော်တင်မကဘူး။ လူနဲ့ စာတန်ရဲ့ စကားတွေလည်း ပါတယ်။ ဒါတွေကို ကျွန်မတို့ ခွဲခြားသိရမယ်။ ရောထွေးလို့မရဘူး။ ဓမ္မဟောင်းကျမ်းမှာ ဟေရှာယ၊ ဧလိယ၊ ယေဇကျေလတို့လိုမျိုး ပရောဖက်တွေရဲ့ ပရောဖက်ပြုချက်တွေကို မှတ်တမ်းတင်ထားသလိုမျိုးပေါ့။ သူတို့စကားတွေရှေ့မှာ ‘ယေဟောဝါက ဤသို့ပြောသည်’၊ ‘ယေဟောဝါက ပြောသည်’ ဆိုတာမျိုးကို အမြဲတမ်းပြောတယ်။ သူတို့က ဘုရားနှုတ်ကပတ်တော်ကို တိုက်ရိုက်သယ်ဆောင်ပေးနေတယ်ဆိုတာကို သက်သေပြတယ်။ ဒါပေမဲ့ ဩဝါဒစာတွေက လူသား အတွေ့အကြုံ၊ လူသားက မှတ်တမ်းတင်ထားတာတွေပဲ။ ပေါလုရဲ့စကားလိုမျိုး အသင်းတော်များထံသို့ စာတွေက သူ့ကိုယ်ပိုင် အတွေ့အကြုံနဲ့နားလည်မှုတွေပဲ။ အဲဒီတုန်းက ညီအစ်ကိုမောင်နှမတွေက ပေါလုရဲ့စာတွေကို ရတဲ့အခါ ‘ပေါလုဆီက စာတစ်စောင်လာတယ်’လို့ ပြောတယ်။ ‘ဘုရားနှုတ်ကပတ်တော်တွေ ရောက်ပြီ’လို့ ဘယ်တော့မှ မပြောဘူးမဟုတ်လား။ ဒီတော့ ဩဝါဒစာတွေကို ဘုရားနှုတ်ကပတ်တော်လို့ ပြောလို့မရဘူး။ ကျမ်းစာထဲက လူနဲ့ စာတန်ရဲ့ စကားတွေကို ဘုရားနှုတ်ကပတ်တော်တွေလို့ ပြောတာက ဒါ ပုတ်ခတ်စော်ကားတာမဟုတ်ဘူးလား။ ဒါဆို ကျမ်းစာတစ်ခုလုံးကို ဘုရားသခင်က မှုတ်သွင်းတယ်၊ အားလုံးက ဘုရားနှုတ်ကပတ်တော်ဖြစ်တယ်ဆိုတဲ့ ယုံကြည်မှုက အခြေခံကျကျကို မမှန်ဘူးဆိုတဲ့ သဘောပေါ့။”

ကျွန်မ ပြောပြီးသွားတော့ သူက အံ့ဩမှင်သက်သွားတယ်။ သူက စိတ်လှုပ်ရှားရင်းနဲ့ ပြောတယ်။ “ကျွန်တော့်ရဲ့ သီအိုလိုဂျီဆရာက ပြောပြတာကို မှတ်မိသေးတယ်။ ကျမ်းစာထဲက အကုန်လုံးက ဘုရားသခင်က မှုတ်သွင်းထားတာ။ ဘုရားနှုတ်ကပတ်တော်ပဲ တဲ့။ ဒီနှစ်တွေအားလုံးမှာ ကျွန်တော်တို့ ဒီလိုပဲ ပြောခဲ့ကြတာ။ ပေါလုက ဒါနဲ့ပတ်သက်ပြီး မှားနိုင်ပါ့မလား” တဲ့။ သူက ဒီလိုမေးတာကို ကြားရတော့ ကျွန်မ ရင်တုန်သွားတယ်။ သူက တစ်လျှောက်လုံး ခေါင်းညိတ်နေတာကို တွေ့ပြီး သူ နားလည်တယ်လို့ ကျွန်မ ထင်ထားတာ။ ဒါပေမဲ့ သူက လုံးဝ နားမလည်ဘူး။ သင်းအုပ်ဆရာဆောင်က အဲဒီတခြားဘာသာရေးခေါင်းဆောင်တွေလိုပဲလား။ ဘုရားနှုတ်ကပတ်တော်တွေကို နားမလည်နိုင်ဘူးလား။ ဒါပေမဲ့ နောက်တော့ ကျွန်မ စဉ်းစားတယ်။ “ဒီသင်းအုပ်ဆရာကြီးက ဘာသာရေးအယူအဆတွေကို ဆယ်စုနှစ်တွေကြာအောင် ဖက်တွယ်ထားတာ။ ဒါတွေကို အလွယ်တကူနဲ့ ဘေးဖယ်နိုင်ပါ့မလား။ ငါ စိတ်ရှည်ရှည်နဲ့ မိတ်သဟာယဖွဲ့ရမယ်” ပေါ့။ နောက်တော့ ကျွန်မက ပြောတယ်။ “အခုလောလောဆယ် ပေါလုက မှန်သလား၊ မှားသလားဆိုတာကို မစိုးရိမ်ပါနဲ့ဦး။ အချက်အလက်တွေကို ကြည့်ကြည့်ကြတာပေါ့။ ဆရာဆောင် ကျမ်းစာကို ဘယ်လိုဖွဲ့စည်းထားတယ်ဆိုတာ ဆရာသိမှာပေါ့။ ပေါလုက ၂ တိမောသေကို သခင် ပြန်ကြွပြီးနောက် ဘယ်နှစ်နှစ်နေမှ ရေးတာလဲ” ပေါ့။ သူက နှေးမနေဘဲ နှစ်ခြောက်ဆယ်ကျော်ပြီးမှ လို့ပြောတယ်။ “ပြီးတော့ သခင်ပြန်ကြွပြီးနောက် ဘယ်နှစ်နှစ်နေမှ ဓမ္မသစ်ကျမ်းကို ရေးခဲ့တာလဲ။” နှစ်သုံးရာကျော်ကြာပြီးမှလို့ သူက ပြောတယ်။ အဲဒါနဲ့ ကျွန်မက ပြောတယ်။ “အခု စဉ်းစားကြည့်ရအောင်။ ပေါလုက ၂ တိမောသေကို ရေးတော့ ဓမ္မသစ်ကျမ်းရှိနေပြီလား။” လန့်ပြီးတော့ သူကပြောတယ်။ “မရှိသေးဘူး” တဲ့။ ကျွန်မက ဆက်ပြောတယ်။ “မရှိဘူးဆိုရင် ‘ထိုကျမ်းစာရှိသမျှသည် ဘုရားသခင် မှုတ်သွင်းတော်မူသော အားဖြင့်ဖြစ်၍’ ဆိုတဲ့ ပေါလုစကားတွေက ဓမ္မသစ်ကျမ်းရောပါသလား” ပေါ့။ သူ မျက်လုံးတွေက ကျယ်သွားပြီး ပြောတယ်။ “ကျွန်တော် နားလည်ပြီ။ ပေါလုရဲ့စကားတွေက ဓမ္မသစ်ကျမ်းမပါနိုင်ဘူး။ သခင့်ကျေးဇူးပဲ။ အရင်က ဒါကို ဘယ်လိုလုပ် မစဉ်းစားခဲ့တာလဲ။ ယုံကြည်ခဲ့တဲ့ ဒီနှစ်တွေအားလုံးမှာ ကျမ်းစာရှိသမျှက ဘုရားသခင် မှုတ်သွင်းပြီးတော့ ဖြစ်ပြီး ဘုရားနှုတ်ကပတ်တော်တွေဖြစ်တယ်လို အမြဲတမ်း ယုံကြည်ခဲ့ပြီး ဒါကို နေရာတကာမှာ ဟောခဲ့တယ်။ ဒီဖော်ပြချက်ရဲ့ အမှန်တရားကို တစ်ခါမှ မေးခွန်းမထုတ်ခဲ့ဘူး။ ဒီမိတ်သဟာယကနေ ကျွန်တော် အခုနားလည်သွားပြီ။ ကျမ်းစာမှာ ဘုရားနှုတ်ကပတ်တော်တွေပဲ ပါတာမဟုတ်ဘူး။ ကျွန်တော့်ရဲ့ ဆယ်စုနှစ်တွေကြာပြီဖြစ်တဲ့ အယူအဆတွေကို ပြန်ပြင်ရမယ်။ ကျေးဇူးတော်ပဲ” တဲ့။ သင်းအုပ်ဆရာဆောင်ရဲ့ အယူအဆ ပြေလည်သွားတာကို တွေ့ရတော့ သူ့ကို ဧဝံဂေလိဟောရတာကို ကျွန်မ ပိုပြီး ယုံကြည်မှုရှိလာတယ်။

အဲဒါနဲ့ ကျွန်မ သူနဲ့ မိတ်သဟာယဖွဲ့တယ်။ “ဘုရားသခင်က နောက်ဆုံးသောကာလမှာ သူ့ရဲ့တရားစီရင်ခြင်းအမှုကို လုပ်ဖို့ လူ့ဇာတိခံပြီး သမ္မာတရားနှုတ်ကပတ်တော်တွေကို သန်းချီပြီး ဖော်ပြနေပါတယ်။ ကျမ်းစာရဲ့ နက်နဲမှုတွေကို ဖွင့်ပြရုံတင်မကဘဲ သူ့ရဲ့ နှစ် ၆၀၀၀ စီမံခန့်ခွဲမှုအစီအစဉ်ရဲ့ နက်နဲမှုတွေကိုလည်း ဖွင့်ပြတယ်။ သူ့အမှုတော်ရဲ့ အဆင့်သုံးဆင့်၊ သူ့ရဲ့ အမည်နာမတွေနဲ့ သူ့ရဲ့လူ့ဇာတိခံယူခြင်းရဲ့ နက်နဲမှုတွေလိုမျိုးပေါ့။ အနန္တတန်ခိုးရှင် ဘုရားသခင်က စာတန်ကြောင့်ဖြစ်တဲ့ လူသားရဲ့ ဖောက်ပြန်ပျက်စီးမှုရဲ့ အမှန်တရား၊ ဘုရားအပေါ် အာခံတဲ့ လူရဲ့ ဆိုးယုတ်တဲ့ သဘာဝနဲ့ ဆိုးယုတ်တဲ့ စိတ်သဘောထားအမျိုးမျိုးကိုလည်း ဖွင့်ပြတယ်။ ပြီးတော့ အပြစ်ကနေ လွတ်မြောက်ပြီး သူ့ရဲ့ ကယ်တင်ခြင်းကို ခံရဖို့အတွက် လမ်းကိုလည်း ကျွန်မတို့အတွက် ညွှန်ပြခဲ့တယ်။ အနန္တတန်ခိုးရှင် ဘုရားသခင်က ဖော်ပြတဲ့ ဒီသမ္မာတရားတွေက အသင်းတော်တွေအတွက် သန့်ရှင်းသောဝိညာဉ်တော်ရဲ့ စကားတွေဖြစ်ပြီး နောက်ဆုံးသောကာလမှာ ဘုရားသခင်က လူသားမျိုးနွယ်ကိုပေးတဲ့ ထာဝရအသက်လမ်းဖြစ်ပါတယ်။ ပြီးတော့ ကယ်တင်ခံရပြီး ဘုရားရဲ့နိုင်ငံတော်ကိုဝင်ဖို့ တစ်ခုတည်းသောနည်းလမ်းလည်းဖြစ်တယ်” ပေါ့။ သူက လက်ခံတယ်။ ဒါပေမဲ့ ဘုရားသခင်က နောက်ဆုံးသောကာလမှာ အမျိုးသမီးအနေနဲ့ လူ့ဇာတိခံတာနဲ့ ပတ်သက်ပြီး အယူအဆတွေ ရှိနေတုန်းပဲ။ သူက ကျွန်မကို ပြောတယ်။ “ညီမ ကျွန်တော် အခု အနန္တတန်ခိုးရှင် ဘုရားသခင်ရဲ့ တရားစီရင်ခြင်း၊ သန့်စင်ခြင်းအမှုကို လက်ခံနိုင်ပါတယ်။ ဒါပေမဲ့ သခင်ယေရှုက အမျိုးသမီးအနေနဲ့ လူ့ဇာတိခံတာကို ညီမ ဘယ်လို သက်သေခံနိုင်တာလဲ။ အရင်တစ်ခေါက်က သူကြွလာတုန်းက သူက အမျိုးသားပဲ။ ပြီးတော့ ကျမ်းစာက သူ့ကို ‘သားတော်’အဖြစ် ခဏခဏ ပြောတယ်။ ဒီတော့ သူ ပြန်ကြွလာတဲ့အခါ အမျိုးသားဖြစ်ရမယ်။ ဘယ်လိုလုပ် အမျိုးသမီးဖြစ်တာလဲ။ ကျွန်တော့်အတွက် မယုံနိုင်စရာပဲ။ ဒါကို ကျွန်တော့်ကို နည်းနည်း မိတ်သဟာယဖွဲ့ပေးနိုင်မလား” တဲ့။ ကျွန်မက ပြောတယ်။ “နှစ်ထောင်ချီတဲ့အထိ ယုံကြည်သူတွေအားလုံးက ထင်ကြတယ်။ သခင်ယေရှုက ယောက်ျားအဖြစ် ကြွလာတော့ ယောက်ျားအနေနဲ့ သေချာပါက် ပြန်ကြွလာမယ်။ မိန်းမအနေနဲ့ မဟုတ်တာ သေချာတယ် ပေါ့။ ဒါပေမဲ့ အနန္တတန်ခိုးရှင် ဘုရားသခင်က နောက်ဆုံးသောကာလမှာ မိန်းမအဖြစ် လူ့ဇာတိခံတယ်။ လူတော်တော်များများက ဒါကို လက်ခံဖို့ အခက်အခဲဖြစ်ကြတယ်။ ဒါပေမဲ့ တစ်ခုခုအပေါ်မှာ လူတွေက အယူအဆတွေရှိလေလေ၊ ရှာတွေ့ဖို့အတွက် အမှန်တရားတွေရှိလေလေပဲဆိုတာ ကျွန်မတို့ နားလည်ရမယ်။ ကျမ်းစာထဲမှာ သခင်ယေရှုပြန်ကြွလာတာကို ပရောဖက်ပြုတဲ့အခါမှာ ‘လူသား’၊ ‘လူသားသည် ကြွလာတော်မူလတံ့’၊ ‘လူသားကြွလာသတည်း’၊ ‘လူသားသည် မိမိနေ့ရက်၌’ ဆိုပြီး အမြဲတမ်း ပြောတယ်။ ဒီ ‘လူသား’ဆိုတာ ဘာကို ဆိုလိုတာလဲ။ ဒါကို ပြောတဲ့အခါမှာ လူသားကနေ မွေးတဲ့သူ၊ သာမန်လူ့သဘာဝရှိသူကို ဆိုလိုတာပါ။ အမျိုးသားဖြစ်စေ၊ အမျိုးသမီးဖြစ်စေပေါ့။ ဒါဆို ဒီ ‘လူသား’ဆိုတဲ့ စကားကို သခင်ယေရှုက ဘာလို့ ထပ်ခါထပ်ခါ အသားပေးပြောခဲ့တာလဲ။ နောက်ဆုံးသောကာလမှာ ဘုရားသခင်က ထင်ရှားပြီး အလုပ်လုပ်ဖို့အတွက် လူသားအနေနဲ့ လူ့ဇာတိခံ ပြန်ကြွလာမယ်လို့ ကျွန်မတို့ကို ပြောနေတာပါ။ ဒါပေမဲ့ နောက်ဆုံးသောကာလမှာ လူသားက အမျိုးသားဖြစ်မလား၊ အမျိုးသမီးဖြစ်မလားဆိုတာကို သခင်က လုံးဝ မပြောခဲ့ဘူး။ ဒီတော့ လူတွေက ဘယ်လိုလုပ် ဒီဆုံးဖြတ်ချက်ကို ချနိုင်တာလဲ။ ကမ္ဘာဦးကျမ်း အခန်းကြီး ၁၊ အငယ် ၂၇ ကို အားလုံးသိကြတယ်။ ‘ထိုသို့ ဘုရားသခင်သည် မိမိပုံသဏ္ဍာန်နှင့်အညီ လူကိုဖန်ဆင်းတော်မူ၏။ ဘုရားသခင်၏ ပုံသဏ္ဍာန်တော်နှင့်အညီ လူယောက်ျား၊ လူမိန်းမကို ဖန်ဆင်းပြီးလျှင်။’ ဒီမှာ အစအဦးမှာ ဘုရားသခင်က သူ့ပုံရိပ်နဲ့အညီ ယောက်ျားနဲ့ မိန်းမကို ဖန်ဆင်းတယ်ဆိုတာ ကျွန်မတို့ မြင်နိုင်တယ်။ ဘုရားသခင်ကို ယောက်ျားလို့ ကျွန်မတို့ သတ်မှတ်ရင် ဘုရားသခင်က သူ့ပုံရိပ်နဲ့အညီ မိန်းမကိုလည်း ဖန်ဆင်းတာကို ဘယ်လိုရှင်းပြနိုင်မလဲ။ ဒီတော့ ကျွန်မတို့ရဲ့ ကိုယ်ပိုင်အယူအဆတွေ၊ စိတ်ကူးတွေကို အခြေခံပြီး ဘုရားကို ဘောင်ခတ်လို့ မရပါဘူး” ပေါ့။ နောက်တော့ ဆရာဆောင်ကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်အပိုဒ်နည်းနည်း ဖတ်ပြလိုက်တယ်။

အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်လုပ်ဆောင်ခဲ့သည့် အမှုအဆင့်အသီးသီးတို့၌ ၎င်းတို့၏ကိုယ်ပိုင် လက်တွေ့ကျသော အဓိပ္ပာယ်ရှိသည်။ ထိုစဉ်အချိန်က ယေရှုကြွလာခဲ့သောအခါ၊ သူသည် အမျိုးသားတစ်ဦး ပုံစံဖြင့် လာခဲ့ပြီး၊ ယခုတစ်ကြိမ် ဘုရားသခင် ကြွလာသောအခါမူ သူ၏ပုံစံသည် အမျိုးသမီးတစ်ဦးဖြစ်သည်။ ဤအရာမှ အမျိုးသားနှင့် အမျိုးသမီးနှစ်ဦးလုံးကို ဘုရားသခင်၏ ဖန်ဆင်းခြင်းသည် သူ၏အမှု၌ အသုံးပြုနိုင်သည်ကို သင်မြင်နိုင်သည်၊ ထို့ပြင် သူ့ထံတွင် ကျားမခွဲခြားခြင်း မရှိပေ။ သူ၏ဝိညာဉ်တော် ကြွလာသည့်အခါတွင် သူ့အနေဖြင့် သူနှစ်သက်သည့် မည်သည့်ဇာတိခန္ဓာကိုမဆို ခံယူနိုင်ပြီး သူ့ကို ကိုယ်စားပြုနိုင်သည့် ဇာတိခန္ဓာကို ခံယူနိုင်ပေသည်။ အမျိုးသားဖြစ်စေ၊ အမျိုးသမီးဖြစ်စေ ဘုရားသခင်ခံယူသော ဇာတိခန္ဓာဖြစ်နေသရွေ့၊ ယင်းသည် ဘုရားသခင်ကို ကိုယ်စားပြုနိုင်သည်။ အကယ်၍ ယေရှုကြွလာခဲ့သည့် အချိန်တွင် သူ့အနေဖြင့် အမျိုးသမီးအသွင်နှင့် ပေါ်လာခဲ့ပါလျှင်၊ တစ်နည်းအားဖြင့် အကယ်၍ သားယောက်ျားမဟုတ်ဘဲ သန့်ရှင်းသောဝိညာဉ်တော်အားဖြင့် ပဋိသန္ဓေတည်သော သမီးမိန်းကလေးဖြစ်ခဲ့လျှင် အမှု၏ထိုအဆင့်သည် ထပ်တူညီစွာ ပြီးပြည့်စုံခဲ့မည်ပင် ဖြစ်သည်။ အကယ်၍ ထိုကဲ့သို့သာ ဖြစ်ခဲ့မည်ဆိုပါက၊ အမှု၏ ယခုလက်ရှိအဆင့်ကို အမျိုးသားက ပြီးမြောက်အောင် လုပ်ဆောင်ရမည်ဖြစ်ပြီး၊ အမှုသည်လည်း ထပ်တူညီစွာပင် ပြီးမြောက်လာမည်ဖြစ်သည်။ အဆင့်တစ်ခုချင်းစီတွင် လုပ်ဆောင်ခဲ့သော အမှုသည် ယင်း၏ အရေးပါမှုရှိလေသည်။ မည်သည့်အဆင့်၏ အမှုကမျှ ထပ်ကျော့မပြန်သကဲ့သို့ အခြားအဆင့်တစ်ခုနှင့်လည်း ကွဲပြားဆန့်ကျင်ခြင်း မရှိချေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်းနှစ်ကြိမ်သည် လူ့ဇာတိခံယူခြင်း၏ ရည်ရွယ်ချက်ကို ပြည့်စုံစေသည်) “လိင်သတ်မှတ်ချက်တွင်၊ တစ်ဦးသည် အမျိုးသားဖြစ်ပြီး၊ အခြားတစ်ဦးမှာ အမျိုးသမီး ဖြစ်သည်၊ ထို့ကြောင့် ဘုရားသခင် လူ့ဇာတိခံယူခြင်း၏ အဓိပ္ပာယ်သည် ပြီးပြည့်စုံသွားပြီ ဖြစ်ပြီး၊ ၎င်းသည် ဘုရားသခင်နှင့် ပတ်သက်သည့် လူသားများ၏ အယူအဆများကို ပပျောက်စေသည်၊ ဘုရားသခင်သည် အမျိုးသားရော၊ အမျိုးသမီးပါ နှစ်မျိုးစလုံးဖြစ်နိုင်ပြီး၊ လူ့ဇာတိခံယူသော ဘုရားသခင်သည် အနှစ်သာရအားဖြင့် လိင်သတ်မှတ်ချက် မရှိပေ။ သူသည် ယောက်ျားနှင့် မိန်းမ နှစ်မျိုးစလုံးကို ဖန်ဆင်းခဲ့ပြီး၊ သူ့အတွက် လိင်သတ်မှတ်ချက် မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင် ကိန်းဝပ်သော ဇာတိပကတိ၏ အနှစ်သာရ) “ဘုရားသခင်သည် ယောက်ျားတစ်ဦး အဖြစ်သာ လူ့ဇာတိ ခံယူလာခဲ့ပါက၊ လူများသည် သူ့ကို ယောက်ျားအဖြစ်၊ လူယောက်ျားများ၏ ဘုရားသခင်အဖြစ်၊ သတ်မှတ်လိုက်ကြမည် ဖြစ်ပြီး၊ သူ့ကို မိန်းမများ၏ ဘုရားသခင်အဖြစ် မည်သည့်အခါမျှ ယုံကြည်မည် မဟုတ်ပေ။ ထိုအခါ ယောက်ျားများက ဘုရားသခင်ကို ယောက်ျားများကဲ့သို့ တူညီသော လိင်ရှိသည်၊ ဘုရားသခင်သည် ယောက်ျားများ၏ ခေါင်းဆောင်ဖြစ်သည်ဟု ယူဆကြပေမည်- သို့သော် မိန်းမများနှင့်သက်ဆိုင်၍ မည်သည့်အရာ ဖြစ်သနည်း။ ယင်းသည် မမျှတပေ။ ယင်းသည် ဦးစားပေးဆက်ဆံမှု ဖြစ်သည် မဟုတ်လော။ ဤကိစ္စရပ်သည် မှန်ကန်ပါက၊ ဘုရားသခင် ကယ်တင်သော သူအားလုံးတို့သည် သူကဲ့သို့ ယောက်ျားများသာ ဖြစ်မည်ဖြစ်ပြီး၊ မိန်းမတစ်ဦးတစ်ယောက်မျှ ကယ်တင်ခံရမည် မဟုတ်ပေ။ ဘုရားသခင်က လူသားမျိုးနွယ်ကို ဖန်ဆင်းခဲ့ချိန်တွင်၊ သူသည် အာဒံကို ဖန်ဆင်းခဲ့ပြီး ဧဝကို ဖန်ဆင်းခဲ့သည်။ သူသည် အာဒံ တစ်ဦးတည်းကိုသာ မဖန်ဆင်းခဲ့ဘဲ၊ ယောက်ျားနှင့် မိန်းမနှစ်ဦးလုံးကို သူ၏ သဏ္ဌာန်အတိုင်း ပြုလုပ်ခဲ့သည်။ ဘုရားသခင်သည် ယောက်ျားများ၏ ဘုရားသခင်သာ မဟုတ်— မိန်းမများ၏ ဘုရားသခင်လည်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၃))

ကျွန်မ ဆက်ပြီးတော့ မိတ်သဟာယဖွဲ့တယ်။ “အစအဦးမှာ ဘုရားသခင်က သူ့ပုံရိပ်နဲ့အညီ ယောက်ျားနဲ့ မိန်းမကို ဖန်ဆင်းခဲ့တာကို ကျွန်မတို့အားလုံးသိတယ်။ ဒီတော့ ပုံမှန်ဆိုရင် ဘုရားသခင်က ယောက်ျားအဖြစ်ရော မိန်းမအဖြစ်ပါ လူ့ဇာတိခံနိုင်တယ်။ ဘုရားသခင်က ယောက်ျားအဖြစ် နှစ်ကြိမ် လူ့ဇာတိခံရင် လူသားတွေက သူ့ကို ဘောင်ခတ်နိုင်တယ်။ ဘုရားက ယောက်ျားအဖြစ်ပဲ လူ့ဇာတိခံနိုင်တယ်။ မိန်းမအဖြစ် လူ့ဇာတိမခံနိုင်ဘူး သူက ယောက်ျားတွေရဲ့ ဘုရားဖြစ်တယ်၊ မိန်းမတွေရဲ့ ဘုရားမဟုတ်ဘူးလို့ ယုံကြည်ကြနိုင်တယ်။ ဒါ သူ့ကို တော်တော်ကို နားလည်မှုလွဲတာမဟုတ်ဘူးလား။ ဒါဟာ အမျိုးသမီးတွေကို အမြဲတမ်း ခွဲခြားဆက်ဆံတဲ့ သဘောဖြစ်သွားမှာပဲ။ အမျိုးသမီးတွေအတွက် တော်တော် မမျှတဘူးဖြစ်သွားမှာ။ ဘုရားသခင်က ဖြောင့်မတ်တယ်။ ဒါကြောင့် သူက အရင်ဆုံး ယောက်ျားအဖြစ် လူ့ဇာတိခံတယ်။ ပြီးတော့ နောက်ဆုံးသောကာလမှာ မိန်းမအဖြစ် လူ့ဇာတိခံတယ်။ ဒါက အရမ်း အဓိပ္ပာယ်ရှိတယ်။ ဘုရားရဲ့ ဖြောင့်မတ်တဲ့ စိတ်သဘောထားကို ပြည့်စုံအောင် ပြပေးတယ်။ ဘုရားက ယောက်ျားနဲ့ မိန်းမကို ညီတူညီမျှ ဆက်ဆံတယ်ဆိုတာကို ပြတယ်။ ဒါက ယောက်ျားနဲ့ မိန်းမကို သူ ဖန်ဆင်းတဲ့ အဓိပ္ပာယ်ကို ပြည့်စုံစေတယ်။ တကယ်တော့ ဘုရားက ယောက်ျားအဖြစ်၊ မိန်းမအဖြစ် လူ့ဇာတိခံတာက အရေးမကြီးဘူး။ ဒီလူက သမ္မာတရားကို ဖော်ပြနိုင်သရွေ့၊ လူသားမျိုးနွယ်ကို ကယ်တင်ခြင်းအမှုကို ပြုနိုင်သရွေ့ ဘုရားကို ကိုယ်စားပြုနိုင်တယ်။ လူ့ဇာတိခံဘုရားကိုယ်တိုင် ဖြစ်တယ်။ နောက်ဆုံးသောကာလမှာ အနန္တတန်ခိုးရှင် ဘုရားသခင် ကြွလာပြီ။ သူက လူကို သန့်စင်ပြီး ကယ်တင်တဲ့ သမ္မာတရားတွေ အားလုံးကို ဖော်ပြနေပြီး သူ့ရဲ့ နောက်ဆုံးသောကာလ တရားစီရင်ခြင်းအမှုကို ပြုနေတယ်။ နိုင်ငံတော်ခေတ်ကို စတင်နေပြီး ကျေးဇူးတော်ခေတ်ကို အဆုံးသတ်နေတယ်။ ဒါက အနန္တတန်ခိုးရှင် ဘုရားသခင်ဟာ လူ့ဇာတိခံဘုရားသခင်ဖြစ်ပြီး ပြန်ကြွလာတဲ့ သခင်ယေရှုဖြစ်တယ်ဆိုတာ ခိုင်ခိုင်မာမာ သက်သေပြပါတယ်။”

ဒီအချိန်မှာဆရာဆောင်က ကျွန်မကို တော်တော် အလေးအနက်ပြောတယ်။ “ညီမ၊ ညီမပြောသမျှက ကျိုးကြောင်းသင့်တယ်။ ကျွန်တော် မချေပနိုင်ဘူး။ ဒါပေမဲ့ ကျွန်တော် သိပ်ပြီး အဖြေရှာလို့မရနိုင်တာတစ်ခုရှိနေသေးတယ်။ ကမ္ဘာဦးကျမ်း ၃:၁၆ မှာ ဘုရားသခင်က ပြောသည်- ‘ကိုယ့်ခင်ပွန်း၏ အလိုသို့လိုက်၍ သူ၏အုပ်စိုးခြင်းကိုလည်း ခံရမည်။’ ပြီးတော့ ကောရိန္တုဩဝါဒစာ ပထမစောင် ၁၁:၃ မှာ ‘မိန်းမ၏ ခေါင်းကား ယောက်ျားဖြစ်သည်ကို၎င်း’ ဆိုပြီး ပြောတယ်။ မိန်းမက ဖောက်ပြန်ပျက်စီးခြင်းရဲ့ အရင်းအမြစ်ဖြစ်ပြီး ယောက်ျားရဲ့ အုပ်စိုးမှုကို ခံရတယ်ဆိုတာ ဒီစာတွေကနေ မြင်နိုင်တယ်။ ဒါဆို သခင်က ဘယ်လိုလုပ် အမျိုးသမီးအဖြစ် ပြန်လာနိုင်တာလဲ” တဲ့။ ဆရာဆောင်ရဲ့ စကားတွေကို နားထောင်ပြီး ကျွန်မ တွေးတယ်။ “ဘုရားနှုတ်ကပတ်တော်တွေ အများကြီးဖတ်ပြပြီးပြီ။ အများကြီး မိတ်သဟာယဖွဲ့ပြီးပြီ။ ဒါတောင် ဘုရားကို ယောက်ျားအဖြစ် ဘောင်ခတ်နေတုန်းပဲ။ မိန်းမအဖြစ် လူ့ဇာတိခံတဲ့အချက်ကို လက်မခံနိုင်ဘူး။ ကိုယ့်အယူအဆတွေကို လွယ်လွယ်နဲ့ ဘေးမဖယ်နိုင်တဲ့ပုံပဲ” ပေါ့။ ဒါပေမဲ့ နောက်တော့ ကျွန်မ စဉ်းစားတယ်။ “သူ့အယူအဆတွေက ကျမ်းစာကို သူနားလည်တာတွေက လွဲနေတာကြောင့်ပဲ။ အမှန်ကို သူနားလည်ရင် ဒီအယူအဆတွေက ပျောက်သွားလိမ့်မယ်။” ကျွန်မက သူ့ကို ပြောလိုက်တယ်။ “ဆရာဆောင်၊ အနန္တတန်ခိုးရှင် ဘုရားသခင်က ဒီကိစ္စကို ရှင်းရှင်းလင်းလင်း ပြောပြီးပြီ။ သူပြောတာကို ကြည့်ကြည့်ရအောင်။”

အနန္တတန်ခိုးရှင် ဘုရားသခင် ပြောသည်မှာ- “အတိတ်ကာလများက ယောက်ျားသည် မိန်းမ၏ဦးခေါင်းဖြစ်ရမည်ဟု ပြောခဲ့သောအချိန်တွင် ထိုစကားသည် မြွေ၏လှည့်ဖြားခြင်းကို ခံခဲ့ရသည့် အာဒံနှင့် ဧဝကို ရည်ညွှန်းပြောခဲ့ခြင်းဖြစ်ပြီး ကမ္ဘာဦးအစက ယေဟောဝါဖန်ဆင်းခဲ့သည့် လူယောက်ျားနှင့် လူမိန်းမကို ပြောခြင်းမဟုတ်ပေ။ မှန်ပေသည်၊ အမျိုးသားများသည် သူ၏မိသားစုကို ကျွေးမွေးထောက်ပံ့ရသကဲ့သို့ပင် အမျိုးသမီးများသည်လည်း သူတို့၏ အမျိုးသားများကို နာခံ၍ ချစ်ခင်ကြင်နာရမည် ဖြစ်သည်။ ဤအရာတို့မှာ လူသားမျိုးနွယ်က ကမ္ဘာကြီးပေါ်ရှိ သူတို့၏အသက်တာများတွင် လိုက်နာရမည့် ယေဟောဝါချမှတ်ထားသော စီရင်ထုံးဖွဲ့ချက်များနှင့် ဥပဒေသများပင်ဖြစ်သည်။ ယေဟောဝါသည် လူမိန်းမကို ‘ကိုယ့်ခင်ပွန်း၏ အလိုသို့လိုက်၍ သူ၏အုပ်စိုးခြင်းကိုလည်း ခံရမည်’ ဟုပြောခဲ့သည်။ ထိုကဲ့သို့ သူပြောဆိုခဲ့သည်မှာ လူသားမျိုးနွယ်သည် (လူယောက်ျားနှင့် လူမိန်းမနှစ်ဦးလုံးကို ဆိုလိုသည်) ယေဟောဝါ၏ အုပ်စိုးမှုအောက်တွင် သာမန်အသက်တာဖြင့် အသက်ရှင်နိုင်ရန်ဖြစ်ပြီး ထိုသို့အားဖြင့် လူသားမျိုးနွယ်၏ အသက်တာများသည် ဖွဲ့စည်းတည်ဆောက်မှု ရှိနေရန်နှင့် သူတို့၏ သင့်လျော်ကောင်းမွန်သည့် စနစ်ကျနမှုမှ မကျဆင်းသွားရန်ဖြစ်သည်။ ထို့ကြောင့် ယေဟောဝါသည် ယောက်ျားနှင့် မိန်းမတို့ မည်သို့လုပ်ဆောင်ရမည်ဆိုသည်နှင့်ပတ်သက်၍ သင့်လျော်သည့် စည်းမျဉ်းဥပဒေများကို ချမှတ်ပေးခဲ့သည်၊ သို့သော်လည်း ဤအရာသည် လောကကမ္ဘာပေါ်တွင် အသက်ရှင်နေထိုင်ကြသည့် ဖန်ဆင်းခံသတ္တဝါများအတွက်သာဖြစ်ပြီး ဘုရားသခင်ခံယူသော ဇာတိခန္ဓာနှင့် သက်ဆိုင်ခြင်း လုံးဝမရှိချေ။ ဘုရားသခင်သည် သူဖန်ဆင်းထားသော အရာများနှင့် အဘယ်ကဲ့သို့ တူညီနေနိုင်မည်နည်း။ သူ၏နှုတ်ကပတ်တော်များသည် သူဖန်ဆင်းခဲ့သည့် လူသတ္တဝါများကိုသာ ရည်ညွှန်းထားခြင်းဖြစ်သည်၊ လူသားမျိုးနွယ်တို့အနေဖြင့် ပုံမှန်အသက်တာများကို ရှင်သန်နေထိုင်နိုင်ရန်အလို့ငှာ ယောက်ျားမိန်းမတို့အတွက် စည်းမျဉ်းများကို ဘုရားသခင်ထူထောင်ပေးခဲ့ခြင်းဖြစ်သည်။ အစအဦး၌ ယေဟောဝါသည် လူသားမျိုးနွယ်ကို ဖန်ဆင်းခဲ့သောအခါ၊ သူသည် လူနှစ်မျိုးကို ဖန်ဆင်းခဲ့သည်၊ ထိုနှစ်မျိုးမှာ အမျိုးသားနှင့် အမျိုးသမီးပင်ဖြစ်သည်၊ ထို့ကြောင့် သူခံယူသည့် ဇာတိခန္ဓာများလည်း အမျိုးသားနှင့် အမျိုးသမီးဟူ၍ ကွဲပြားသည်။ သူ့အနေဖြင့် သူ၏အမှုကို အာဒံနှင့် ဧဝတို့ကိုပြောခဲ့သည့် သူ၏နှုတ်ကပတ်တော်များအပေါ်တွင်မူတည်၍ ဆုံးဖြတ်ခဲ့ခြင်း မဟုတ်ပေ။ နှစ်ကြိမ်နှစ်ခါ လူ့ဇာတိကိုခံယူခြင်းသည် လူသားမျိုးနွယ်ကို ရှေးဦးစွာ သူဖန်ဆင်းခဲ့စဉ်အချိန်က သူ၏အတွေးနှင့်အညီပင် သတ်မှတ်ခဲ့ခြင်းဖြစ်သည်။ တစ်နည်းအားဖြင့်ဆိုသော်၊ ဘုရားသခင်သည် သူ၏နှစ်ကြိမ်လူ့ဇာတိခံယူသည့်အမှုကို အမျိုးသားနှင့် အမျိုးသမီးတို့အပေါ် အခြေခံ၍ ထိုသူတို့ ဖောက်ပြန်ဖျက်ဆီးခြင်း မခံရမီ ပြီးပြည့်စုံအောင် လုပ်ခဲ့ခြင်းဖြစ်သည်။...ယေဟောဝါသည် နှစ်ကြိမ်တိုင်တိုင် လူ့ဇာတိကို ခံယူစဉ်တွင် သူ့ဇာတိခန္ဓာ၏ မိန်းမဖြစ်ခြင်း၊ ယောက်ျားဖြစ်ခြင်းတို့သည် မြွေ၏လှည့်ဖြားခြင်းကို မခံရသည့် ယောက်ျား၊ မိန်းမတို့နှင့်သာ သက်ဆိုင်သည်။ မြွေ၏လှည့်ဖြားခြင်းကို မခံရသည့် လူယောက်ျားနှင့် မိန်းမတို့နှင့်အညီ နှစ်ကြိမ်တိုင် သူလူ့ဇာတိခံယူခဲ့ခြင်းဖြစ်သည်။ ယေရှု၏ လူယောက်ျားဖြစ်ခြင်းသည် မြွေ၏လှည့်ဖြားခြင်းကို ခံခဲ့ရသည့် အာဒံနှင့် တူညီနေသည်ဟု မထင်နှင့်။ လူယောက်ျားဖြစ်ခြင်းနှစ်ခုတို့သည် လုံးဝပတ်သက်ခြင်း မရှိသကဲ့သို့ ထိုသူနှစ်ဦးသည် လုံးဝခြားနားသည့် သဘာဝဗီဇနှစ်ခုရှိသည့် အမျိုးသားများဖြစ်ကြသည်။ ယေရှု၏ လူယောက်ျားဖြစ်ခြင်းမှာ သူသည် အမျိုးသမီးများအားလုံး၏ ဦးခေါင်းဖြစ်သော်လည်း အမျိုးသားများအားလုံး၏ ဦးခေါင်းမဟုတ်သည်ကို သက်သေပြခြင်းမျိုး မဟုတ်သည်မှာ သေချာသည် မဟုတ်လော။ သူသည် ယုဒလူမျိုးအားလုံးတို့၏ (အမျိုးသား၊ အမျိုးသမီး အားလုံးအပါအဝင်) ရှင်ဘုရင်မဟုတ်လော။ သူသည် ဘုရားသခင်ကိုယ်တော်တိုင်ဖြစ်တော်မူသည်၊ သူသည် မိန်းမအပေါင်းတို့၏ ဦးခေါင်းသာလျှင်မဟုတ်ဘဲ ယောက်ျားသားများ အားလုံးတို့၏ ဦးခေါင်းလည်းဖြစ်သည်။ သူသည် ဖန်ဆင်းခံသတ္တဝါများအားလုံးတို့၏ အရှင်သခင် ဖြစ်သကဲ့သို့ ထိုအရာများအားလုံးတို့၏ ဦးခေါင်းလည်းဖြစ်သည်။ ယေရှု၏ ယောက်ျားဖြစ်မှုသည် မိန်းမအားလုံးတို့၏ ဦးခေါင်းဖြစ်ခြင်း၏ အမှတ်အသားဖြစ်ကြောင်း သင်အဘယ်ကဲ့သို့ သတ်မှတ်နိုင်သနည်း။ ထိုအရာသည် ဘုရားသခင်ကို ပြစ်မှားခြင်းပင် ဖြစ်မည်မဟုတ်လော။ ယေရှုသည် ဖောက်ပြန်ဖျက်ဆီးခြင်း မခံရသည့် လူယောက်ျားတစ်ဦးပင် ဖြစ်သည်။ သူသည် ဘုရားသခင်ဖြစ်သည်၊ သူသည် ခရစ်တော်ဖြစ်ကာ၊ သူသည် အရှင်သခင်ဖြစ်သည်။ ထိုသူသည် မည်ကဲ့သို့သောနည်းဖြင့် ဖောက်ပြန်ဖျက်ဆီးခြင်း ခံရသည့် အာဒံနှင့် တူနိုင်ပါမည်နည်း။ ယေရှုသည် ဘုရားသခင်၏ အသန့်ရှင်းဆုံးသော ဝိညာဉ်တော်မှ ဝတ်ဆင်ထားသည့် ဇာတိခန္ဓာပင်ဖြစ်သည်။ သူသည် အာဒံ၏ လူယောက်ျားဖြစ်မှုကို ပိုင်ဆိုင်ထားသည့် ဘုရားသခင်ဖြစ်သည်ဟု သင့်အနေဖြင့် အဘယ်ကဲ့သို့ ပြောနိုင်သနည်း။ ထိုသို့ဆိုပါက၊ ဘုရားသခင်၏ လုပ်ဆောင်မှု အားလုံးသည် မှားယွင်းနေလိမ့်မည် မဟုတ်လော။ ယေဟောဝါသည် မြွေ၏လှည့်ဖြားခြင်းကို ခံခဲ့ရသည့် အာဒံ၏ ယောက်ျားဖြစ်မှုနှင့် ဖွဲ့စည်းထားသော ယေရှု၏အထဲသို့ ပေါင်းစပ်ခဲ့ပြီးဖြစ်မည်လော။ လက်ရှိကာလ၏ လူ့ဇာတိခံယူခြင်းသည် ယေရှုနှင့် လိင်အမျိုးအစား ကွဲပြားသော်လည်း သဘောသဘာဝအရ ယေရှုနှင့်တူညီသည့် လူ့ဇာတိခံယူသော ဘုရားသခင်အမှု၏ အခြားသော သာဓကတစ်ခုပင် မဟုတ်လော။ မိန်းမသည် မြွေ၏လှည့်ဖြားခြင်းကို ပထမဦးဆုံး ခံခဲ့ရသည့်သူဖြစ်သောကြောင့် လူ့ဇာတိခံယူသော ဘုရားသခင်သည် အမျိုးသမီး မဖြစ်နိုင်ပါဟု သင့်အနေဖြင့် ပြောရဲသေးသလော။ မိန်းမသည် မသန့်ရှင်းဆုံးသောအရာနှင့် လူသားမျိုးနွယ်၏ ဖောက်ပြန်ပျက်စီးခြင်း အရင်းအမြစ်ဖြစ်သည့်အတွက် ဘုရားသခင်သည် အမျိုးသမီးအဖြစ် လူ့ဇာတိခံယူရန် လုံးဝမဖြစ်နိုင်ဟု သင်ပြောရဲသေးသလော။ ‘မိန်းမတို့သည် ယောက်ျားများကို အမြဲတမ်းနာခံရမည်ဖြစ်ပြီး သူတို့သည် ဘုရားသခင်ကို တိုက်ရိုက်ကိုယ်စားပြုခြင်း၊ သို့မဟုတ် ထင်ရှားဖော်ပြခြင်းမျိုး မည်သည့်အခါမျှ မလုပ်ရ’ ဟု သင်သည် ဆက်လက်၍ ပြောဝံ့သေးသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်းနှစ်ကြိမ်သည် လူ့ဇာတိခံယူခြင်း၏ ရည်ရွယ်ချက်ကို ပြည့်စုံစေသည်)

ကျွန်မ ဆက်ပြောတယ်။ “အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကနေ ကျွန်မတို့ မြင်နိုင်တယ်။ ‘ကိုယ့်ခင်ပွန်း၏ အလိုသို့လိုက်၍ သူ၏အုပ်စိုးခြင်းကိုလည်း ခံရမည်၊’ လို့ ဘုရားက မိန်းမကို ပြောတဲ့အခါမှာ ဒါက ဖောက်ပြန်ပျက်စီးတဲ့ လူသားမျိုးနွယ်အတွက် သူ့ရဲ့ သတ်မှတ်ချက်နဲ့ ကန့်သတ်ချက်ပဲ။ ဖောက်ပြန်ပျက်စီးတဲ့ လူသားမျိုးနွယ်က ယေဟောဝါဘုရားသခင်ရဲ့ အုပ်စိုးမှုအောက်မှာ စနစ်တကျ နေနိုင်ဖို့အတွက်ပေါ့။ ဒီသတ်မှတ်ချက်က လူ့ဇာတိခံဘုရားသခင်နဲ့ ဘာမှမသက်ဆိုင်ဘူး။ ဓမ္မဟောင်းကျမ်းထဲက ယေဟောဝါဘုရားသခင်က လူကို ဥပုသ်နေ့ကိုစောင့်ထိန်းဖို့ အမိန့်ပေးတုန်းကလိုပေါ့။ ဒါက ဘုရားက လူကို တောင်းဆိုတဲ့အရာပဲ။ လူက ဒါကို သခင်ယေရှုကို တောင်းဆိုလို့မရဘူး။ သခင်ယေရှုပြောခဲ့သလိုပဲ။ ‘ထိုမှတပါး ဥပုသ်နေ့သည် လူအဘို့ဖြစ်၏။ လူသည် ဥပုသ်နေ့အဘို့ ဖြစ်သည်မဟုတ်။ သို့ဖြစ်၍ လူသားသည်ဥပုသ်နေ့ကိုပင် အစိုးရသည်ဟု မိန့်တော်မူ၏။’ (ရှင်မာကုခရစ်ဝင် ၂:၂၇-၂၈) ဒီတော့ ကျမ်းစာက ‘ကိုယ့်ခင်ပွန်း၏ အလိုသို့လိုက်၍ သူ၏အုပ်စိုးခြင်းကိုလည်း ခံရမည်၊’ (ကမ္ဘာဦးကျမ်း ၃:၁၆) ‘မိန်းမ၏ ခေါင်းကား ယောက်ျားဖြစ်သည်ကို၎င်း၊’ (ကောရိန္သု ဩဝါဒစာ ပဌမစောင် ၁၁:၃) ဆိုပြီး ပြောပေမဲ့ ဒါတွေက လူ့ဇာတိခံဘုရားသခင်နဲ့ လုံးဝ မသက်ဆိုင်ဘူး။ ဘုရားသခင်က ယောက်ျားအဖြစ်၊ မိန်းမအဖြစ် လူ့ဇာတိခံသည်ဖြစ်စေ အမြဲတမ်း သူ့ရဲ့ ဝိညာဉ်က လွှမ်းခြုံထားတဲ့ အသွေးအသားပဲ။ အမြဲတမ်း ဘုရားကိုယ်တော်တိုင်ပဲ။ လူက ဘုရားကို မိန်းမ မဖြစ်နိုင်ဘဲ ယောက်ျားအဖြစ် ဘောင်ခတ်ဖို့ ဒီစကားတွေကို သုံးရင်၊ နောက်ဆုံးသောကာလ လူ့ဇာတိခံဘုရားကို ငြင်းဆန်ရင် ဒါက လူ့ဇာတိခံဘုရားကို ဖောက်ပြန်ပျက်စီးတဲ့လူသားနဲ့ အမျိုးအစားအတူတူလို့ သတ်မှတ်တာမဟုတ်ဘူးလား။ ဒါက ဘုရားကို ပုတ်ခတ်စော်ကားတာမဟုတ်ဘူးလား” ပေါ့။ သင်းအုပ်ဆရာက ကျွန်မပြောတာကို နားထောင်ပြီးတော့ အံ့ဩမှင်သက်သွားတယ်။ သူက လုံးဝ အလေးအနက်ပြောတယ်။ “ညီမ၊ သခင်က အသွေးအသားနဲ့ ကြွလာတာဆိုတော့ လူသားက မွေးဖွားပြီး လိင်ရှိရမယ်။ သူက ဒီတစ်ကြိမ်မှာ မိန်းမအဖြစ် လူ့ဇာတိခံတာကို ကျွန်တော် ရုတ်တရက် လက်မခံနိုင်နေဘူး။ ကျွန်တော့်ကို ဉာဏ်အလင်းဖွင့်ပြဖို့အတွက် ဆုတောင်းပြီး သခင့်ကို တောင်းခံဖို့ လိုတယ်” တဲ့။ သင်းအုပ်ဆရာက ဒီလိုပြောတော့ ကျွန်မ နည်းနည်းစိုးရိမ်ပြီး ပဟေဠိဖြစ်သွားတယ်။ ကျွန်မက အများကြီး မိတ်သဟာယဖွဲ့ပြီးပြီ။ ဘာလို့ သူက သူ့အယူအဆတွေကို ဘေးချမထားနိုင်သေးတာလဲ။ ဘာဖြစ်နေတာလဲပေါ့။ သူက ဘုရားနှုတ်ကပတ်တော်ကို နားမလည်နိုင်ဘူးလား။ ဘုရားရဲ့ သိုးတစ်ကောင်မဟုတ်ဘူးလား။ ကျွန်မ သူနဲ့ ဆက်ပြီး စကားပြောသင့်လား။ ဒီကနေ ဘာသင်ခန်းစာကို ကျွန်မ ယူရမလဲ ပေါ့။ ကျွန်မ စိတ်နှလုံးထဲကနေ ဘုရားကို ဆုတောင်းတယ်။

အဲဒီနောက်တော့ ဘုရားနှုတ်ကပတ်တော်တွေကို ကျွန်မ အမှတ်ရတယ်။ “ဧဝံဂေလိ ဖြန့်ဝေရာတွင် သင်၏တာဝန်ကို ဖြည့်ဆည်းပြီး သင် ဧဝံဂေလိဖြန့်ဝေသည့်သူတိုင်းကို စိတ်ပါလက်ပါ ကိုင်တွယ်ဖြေရှင်းရမည်။ ဘုရားသခင်သည် လူများကို ဖြစ်နိုင်သမျှ အကြီးမားဆုံး အတိုင်းအတာအထိ ကယ်တင်ပြီး၊ သင်သည် ဘုရားသခင်၏ အလိုတော်ကို အလေးဂရုပြုမည်။ စစ်မှန်သော လမ်းခရီးကို ရှာဖွေပြီး ဆင်ခြင်စဉ်းစားနေသည့် မည်သူ့ကိုမျှ ပေါ့ပေါ့တန်တန် လျစ်လျူမရှုရပေ။...မှန်သောလမ်းကို သုံးသပ်ဆင်ခြင်နေသည့် လူအချို့သည် နားလည်နိုင်စွမ်းရှိပြီး အစွမ်းအစ ကြီးကြသော်လည်း မာနထောင်လွှားကာ မိမိကိုယ်ကို မှန်ကန်သည်ဟု ယူမှတ်၍ ဘာသာရေးအယူအဆများကို တစ်သဝေမတိမ်း လိုက်နာကြ၏။ ထို့ကြောင့် ဤအရာကို ကူညီဖြေရှင်းပေးရန် ချစ်ခြင်းနှင့် စိတ်ရှည်သည်းခံခြင်းဖြင့် သမ္မာတရားအကြောင်းကို ၎င်းတို့အား မိတ်သဟာယပြုပေးသင့်သည်။ မည်သို့မိတ်သဟာယပြုပေးသည်ဖြစ်စေ သမ္မာတရားကို ၎င်းတို့လက်မခံဘဲ ရှိနေမှသာလျှင် လက်လျှော့သင့်သည်။ တတ်နိုင်သမျှနှင့် လုပ်သင့်သည့်အရာအားလုံးကို လုပ်ထားပြီးဖြစ်လိမ့်မည် ဖြစ်သောကြောင့်တည်း။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဧဝံဂေလိတရား ဖြန့်ဝေခြင်းသည် ကျင့်ဝတ်သိက္ခာအရ ယုံကြည်သူများအားလုံး မဖြစ်မနေလုပ်ရမည့် တာဝန်တစ်ခုဖြစ်သည်) ဘုရားနှုတ်ကပတ်တော်တွေက ကျွန်မရဲ့ စိုးရိမ်နေတဲ့ စိတ်နှလုံးကို ငြိမ်သက်စေခဲ့တယ်။ ဘုရားသခင်က ကျွန်မတို့ကို ဧဝံဂေလိလက်ခံဖို့ အလားအလာရှိသူတွေအပေါ် ချစ်ခင်စိတ်ရှည်ဖို့ တောင်းဆိုပါတယ်။ အဆုံးမှာ သူတို့က ဧဝံဂေလိကို လက်ခံမခံက အရေးမကြီးဘူး။ ကျွန်မတို့ တတ်နိုင်သမျှကို လုပ်ပြီးသွားမှာပဲ။ ကျွန်မက ဆရာဆောင်နဲ့ ဧဝံဂေလိမျှဝေတဲ့အခါမှာ ကျွန်မလုပ်သင့်တာအားလုံးကို မလုပ်ရသေးဘူးဆိုတာ သဘောပေါက်သွားတယ်။ ဘုရားသခင်ရဲ့ သတ်မှတ်ချက်တွေနဲ့ ကျွန်မ မညီသေးဘူး။ သူက ကျမ်းစာကို ဖက်တွယ်နေတာ၊ သူ့စိတ်ကို မပြောင်းနိုင်သေးတာတွေကို မြင်ပြီး သူက သမ္မာတရားကို ဘယ်တော့မှ ရမှာမဟုတ်ဘူးလို့ ကျွန်မ ထင်ခဲ့တယ်။ သူက ဘုရားသခင်က မိန်းမအဖြစ် လူ့ဇာတိခံတဲ့အပေါ်မှာ အယူအဆတွေရှိနေပြီး ကျွန်မ မိတ်သဟာယကို ချက်ချင်းနားမလည်ဘူး။ အဲဒါနဲ့ ကျွန်မက တစ်ခါ စိတ်မရှည်တော့ပြန်ဘူး။ ကျွန်မက ဆရာဆောင်အပေါ် အမြင်စောင်းသွားတယ်။ သင်းအုပ်ဆရာတွေက ဘုရားရဲ့အသံကို လွယ်လွယ်ကူကူနဲ့ မသိမြင်နိုင်ဘူးလို့ ထင်ခဲ့တယ်။ သူက ကျော်လွှားလို့မရတဲ့ အယူအဆတစ်ခုရှိတာနဲ့ ကျွန်မက သူ့ကို ဘောင်ခတ်လိုက်ပြီး သူ့ကို လက်တောင်လျှော့လိုက်ချင်တယ်။ ဘုရားသခင်က ဖောက်ပြန်ပျက်စီးတဲ့ လူသားမျိုးနွယ်ကို ကယ်တင်ဖို့ အပင်ပန်းခံ အားစိုက်ထုတ်တာ၊ ကျွန်မတို့ကို အာဟာရဖြစ်စေဖို့ နှုတ်ကပတ်တော်တွေအများကြီးဖော်ပြတာကို ကျွန်မ တွေးမိတယ်။ ကျွန်မတို့ကို သမ္မာတရားကို နားလည်အောင် ကူပေးဖို့ သူက ကျွန်မတို့နဲ့ မိတ်သဟာယဖွဲ့တယ်။ သမ္မာတရားတစ်ခုစီကို အပြန်အလှန် ရှင်းပြတယ်။ ပုံပြင်တွေ၊ တင်စားမှုတွေနဲ့ ထောင့်ပေါင်းစုံကနေ ပြောတယ်။ လုံလောက်တဲ့ အသေးစိတ်အချက်တွေပေးပြီး ရှင်းလင်းအောင်ပေါ့။ လူသားမျိုးနွယ်အတွက် ဘုရားရဲ့ ချစ်ခြင်းနဲ့ ကျွန်မတို့အတွက် သူ အသုံးခံခဲ့တာက အရမ်းကြီးမားပြီး စကားနဲ့တောင် ဖော်ပြလို့မရဘူးဆိုတာ ကျွန်မ မြင်ခဲ့တယ်။ ဒါပေမဲ့ ဧဝံဂေလိမျှဝေဖို့ ကျွန်မတာဝန်မှာ အခက်အခဲကို ရှောင်ဖယ်ပြီး ဆရာဆောင်ကို လက်လျှော့ချင်ခဲ့တယ်။ ကျွန်မရဲ့ ချစ်ခြင်းနှလုံးသားက ဘယ်မှာလဲ။ ကျွန်မတာဝန်ကို ဘယ်လိုလုပ် အခုလိုမျိုး ထမ်းဆောင်နိုင်မှာလဲ။ ဆရာဆောင်က ချက်ချင်း ပြောင်းလဲမလာပေမဲ့ ကျွန်မ စိတ်မရှည်လို့မရဘူး။ သူ့ကို ချစ်ခြင်းနဲ့ ဆက်ဆံရမယ်။ သူ နားမလည်ရင် မိတ်သဟာယဖွဲ့ဖို့ အချိန်ကို ပိုသုံးရမယ်။ ဘုရားကို ဆုတောင်းပြီး အားကိုးရမယ်။ သင်းအုပ်ဆရာကို ဉာဏ်အလင်းဖွင့်ပေးဖို့ ဆုတောင်းရမယ်။

ဒီလိုစဉ်းစားရင်းနဲ့ ကျွန်မ ဆရာဆောင်နဲ့ ဆက်ပြီး မိတ်သဟာယဖွဲ့တယ်။ “အနန္တတန်ခိုးရှင် ဘုရားသခင်ကို ကျွန်မတို့ ယုံကြည်တဲ့အခါမှာ သူဖော်ပြတဲ့ သမ္မာတရားကို ကျွန်မတို့ ယုံကြည်တယ်။ ဘုရားသခင်ရဲ့ လူ့ဇာတိခံယူခြင်းက ယောက်ျားဖြစ်စေ၊ မိန်းမဖြစ်စေ သူက သမ္မာတရားကို ဖော်ပြသရွေ့၊ လူသားမျိုးနွယ်ကို သန့်စင်ပြီး ကယ်တင်နိုင်သရွေ့ သူက ဘုရားကိုယ်တိုင်ပဲ။ သူ့ကို ယုံကြည်ပြီး လက်ခံရမယ်။ အနန္တတန်ခိုးရှင် ဘုရားသခင်က နှစ်သုံးဆယ်ကျော် အလုပ်လုပ်နေခဲ့ပြီး နှုတ်ကပတ်တော်သန်းချီပြီး ဖော်ပြခဲ့တယ်။ လူသားမျိုးနွယ်ကို အပြစ်ကနေ ဖယ်ရှားပေးမယ့် သမ္မာတရားတွေကို သူ ဖော်ထုတ်ခဲ့ပြီး ဘုရားသခင်ရဲ့ ကယ်တင်ခြင်းကို ယူဆောင်ပေးတယ်။ ဘာသာတရားတွေ၊ ဂိုဏ်းဂဏတွေအားလုံးမှာရှိတဲ့ ဘုရားသခင်ပေါ်ထွန်းဖို့ တောင့်တတဲ့သူ တော်တော်များများက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေမှာ ဘုရားအသံကို သိမြင်ပြီး ဘုရားဘက်ကို ဦးလှည့်ကြတယ်။ ဒီလူတွေအားလုံးက ပညာရှိ သတို့သမီးတွေပဲ။ သူတို့က ဘုရားနှုတ်ကပတ်တော်ရဲ့ တရားစီရင်ခြင်းနဲ့ ပြစ်တင်ဆုံးမခြင်းကို ကြုံတွေ့ကြတယ်။ သူတို့ကိုယ်တိုင်ရဲ့ ဖောက်ပြန်ပျက်စီးခြင်းရဲ့ အမှန်တရားကို မြင်ကြတယ်။ နောင်တရပြီး ကိုယ့်ကိုယ်ကိုယ် စက်ဆုပ်ကြတယ်။ ဘုရားသခင်ရဲ့ ဖြောင့်မတ်တဲ့ စိတ်သဘောထားက ပုန်ကန်ပြစ်မှားမှုကို သည်းမခံဘူးဆိုတာကို သဘောပေါက်ပြီး ဘုရားကို ကြောက်ရွံ့လာကြတယ်။ အမှန်တကယ် နောင်တရကြတယ်။ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေက တဖြည်းဖြည်းချင်း ပြောင်းလဲသွားတယ်။ အနန္တတန်ခိုးရှင် ဘုရားသခင်က ကပ်ဘေးတွေမတိုင်ခင်မှာ အောင်မြင်သူအုပ်စုတစ်ခုကို လုပ်ခဲ့တယ်။ သူတို့တွေက ဗျာဒိတ်ကျမ်းမှာ ပရောဖက်ပြုထားတဲ့ ပထမဆုံး အသီးအပွင့်တွေပဲ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေနဲ့ စာတန်ကို အောင်မြင်တဲ့ ဘုရားသခင်ရွေးချယ်ထားသူတွေရဲ့ သက်သေခံချက်တွေကို ဟိုးအရင်ကတည်းက အွန်လိုင်းမှာ တင်ခဲ့ပြီး ကယ်တင်ရှင်ပြန်ကြွလာပြီဆိုတာကို လူသားမျိုးနွယ်အားလုံးကို သက်သေခံခဲ့တယ်။ အခုဆို နိုင်ငံအားလုံးမှာ လမ်းမှန်ကို စူးစမ်းတဲ့လူတွေ ပိုပိုများလာတယ်။ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်က လူသားမျိုးနွယ်ကို ကယ်တင်ခြင်းဖြစ်တဲ့ ဘုရားရဲ့ နှစ်ခြောက်ထောင် စီမံခန့်ခွဲမှုအစီအစဉ်ကို အဆုံးသတ်ပြီး ကျွန်မတို့ကို စာတန်ရဲ့ အုပ်စိုးမှုကနေ အပြည့်အဝ ကယ်တင်ပါတယ်။ အနန္တတန်ခိုးရှင် ဘုရားသခင်ရဲ့ လုပ်ဆောင်မှုကနေ ပြီးမြောက်တဲ့အရာရာတိုင်းက အနန္တတန်ခိုးရှင် ဘုရားသခင်ဟာ လူ့ဇာတိခံဘုရားဖြစ်တယ်၊ ဆိုလိုတာကတော့ ပြန်ကြွလာတဲ့ သခင်ယေရှုဖြစ်တယ်ဆိုတာကို ခိုင်ခိုင်မာမာ သက်သေပြတယ်။ ဒါက အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်သလားဆိုတာ ဆုံးဖြတ်ဖို့ လိင်အမျိုးအစားအပေါ်ပဲ အခြေခံပြီး လုပ်လို့မရဘူးဆိုတဲ့ သဘောပဲ။ သူက သမ္မာတရားကို ဖော်ပြနိုင်ပြီး လူသားမျိုးနွယ်ကို ကယ်တင်ခြင်းအမှုကို လုပ်နိုင်သလား။ ဒါက အဓိကအချက်ပဲ” ပေါ့။ ဒီအချိန်မှာ ဆရာဆောင်က အလေးအနက်ပြောတယ်။ “ညီမ၊ ညီမရဲ့ မိတ်သဟာယကို ကျွန်တော် နားလည်နိုင်ပါတယ်။ တစ်ယောက်ယောက်က သမ္မာတရားကို ဖော်ပြပြီး ကယ်တင်ခြင်းအမှုကို ပြုနိုင်ရင် ယောက်ျားဖြစ်စေ၊ မိန်းမဖြစ်စေ သူက လူ့ဇာတိခံဘုရားသခင်ပဲ။ အခု ကျွန်တော့် စိတ်နှလုံးက လင်းလက်သွားပါပြီ” တဲ့။

အဲဒီနောက်တော့ ဆရာဆောင်က နောက်ထပ် အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို အများကြီး ဖတ်ပြီး သူ့အယူအဆတွေက ပြေလည်သွားတယ်။ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံသွားတယ်။

ဧဝံဂေလိမျှဝေတဲ့ ဒီအတွေ့အကြုံကတစ်ဆင့် ဘုရားသခင်ရဲ့ အမှုတော်ကို ဘုရားကိုယ်တိုင်ပဲ အားလုံးလုပ်တယ်ဆိုတာ မြင်သွားတယ်။ သင်းအုပ်ဆရာဖြစ်စေ၊ အကြီးအကဲဖြစ်စေ ကျမ်းစာ အသိပညာ၊ သီအိုလိုဂျီသင်ယူမှု၊ ဘာသာရေးအယူအဆတွေက ဘယ်လိုရှိသည်ဖြစ်စေ သူတို့အားလုံးက သမ္မာတရားရှေ့မှာ အစွမ်းမရှိပါဘူး။ ဘုရားနှုတ်ကပတ်တော်တွေကို သူတို့နားလည်နိုင်သရွေ့၊ နည်းနည်းပါးပါး လက်ခံတတ်ပြီး သမ္မာတရားကို ရှာဖွေချင်စိတ်ရှိသရွေ့ ဘုရားနှုတ်ကပတ်တော်ထဲမှာ အဖြေတွေကို သူတို့အားလုံး ရှာနိုင်တယ်။ နောက်ဆုံးကျရင် နှုတ်ကပတ်တော်တွေက အောင်နိုင်ခြင်းကို ခံရမှာပဲ။ သင်းအုပဆရာဆောင်နဲ့ ကျွန်မ ဧဝံဂေလိမျှဝေတဲ့အခါမှာ သင်းအုပ်ဆရာတွေ၊ အကြီးအကဲတွေက သမ္မာတရားကို လက်ခံဖို့ ခက်မယ်လို့ ထင်ခဲ့တယ်။ အဲဒါနဲ့ ကျွန်မက ဆရာဆောင်အပေါ် အမြင်စောင်းနေခဲ့တယ်။ သူနဲ့ ဧဝံဂေလိမျှဝေနေတုန်းမှာ သူက အယူအဆတွေကို ဖက်တွယ်နေတာကို မြင်ရတော့ သူက ဘုရားအသံကို နားမလည်နိုင်ဘူးလို့ ကျွန်မက ဆုံးဖြတ်ပြီး သူ့ကို လက်လျှော့လိုက်လုနီးပါးဖြစ်သွားတယ်။ ကျေးဇူးတော်ပဲ။ ဘုရားနှုတ်ကပတ်တော်က ကျွန်မကို လမ်းပြခဲ့ပြီး ကျွန်မ ကိုယ့်ကိုယ်ကိုယ် နားလည်ပြီး တာဝန်ကို ပြီးအောင်လုပ်နိုင်ခဲ့တယ်။

နောက်ပိုင်းမှာ အယူအဆတွေရှိတဲ့ ဧဝံဂေလိလက်ခံဖို့ အလားအလာရှိသူတွေကို ဘယ်လို ကိုင်တွယ်ရမယ်ဆိုတာကို ရှင်းပြပေးတဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ “စစ်မှန်သော လမ်းခရီးကို ဆင်ခြင်စဉ်းစားနေသူတစ်ဦးက မေးခွန်း တစ်ခုကို ထပ်တလဲလဲ မေးလျှင် သင်သည် မည်သို့ တုံ့ပြန်သင့်သနည်း။ ၎င်းတို့နားလည်ပြီး ထပ်မမေးတော့သည်အထိ ၎င်းတို့ကို ဖြေကြားဖို့ အချိန်ယူပြီး ဒုက္ခခံရခြင်းကို သင်စိတ်အနှောင့်အယှက်မဖြစ်သင့်ဘဲ သူတို့၏ မေးခွန်းနှင့်ပတ်သက်၍ ရှင်းလင်းစွာ မိတ်သဟာယပြုဖို့ နည်းလမ်းရှာသင့်သည်။ အချိန်ယူပြီး ဒုက္ခခံရခြင်းကို စိတ်အနှောင့်အယှက် မဖြစ်သင့်ပေ။ သို့ဆိုလျှင် သင်သည် သင်၏တာဝန်ကို ဖြည့်ဆည်းပြီးဖြစ်လိမ့်မည်ဖြစ်ပြီး သင်၏ စိတ်နှလုံးသည် လိပ်ပြာလုံလိမ့်မည်။ ပို၍အရေးကြီးသည်မှာ ဤတာဝန်၊ ဤဝတ္တရားသည် သင့်ကို ဘုရားသခင်က တာဝန်ပေးစေခိုင်းထားခြင်း ဖြစ်သောကြောင့် သင်သည် ဤကိစ္စ၌ ဘုရားသခင်အပေါ် အပြစ်ရှိသောစိတ် ကင်းလိမ့်မည် ဖြစ်သည်။ သင်လုပ်သမျှအရာအားလုံးကို ဘုရားသခင်ရှေ့မှောက်တွင် လုပ်ဆောင်ထားပြီး ဘုရားသခင်ကို ရင်ဆိုင်၍ လုပ်ဆောင်ထားသည့်အခါ၊ အရာအားလုံးကို ဘုရားသခင်၏ နှုတ်ကပတ်တော်နှင့် ချိန်ဆကြည့်သည့်အခါ၊ သမ္မာတရား အခြေခံသဘောတရားများအတိုင်း လုပ်ဆောင်ထားသည့်အခါ သင်၏လက်တွေ့လုပ်ဆောင်မှုသည် သမ္မာတရားနှင့်လည်းကောင်း၊ ဘုရားသခင်၏ သတ်မှတ်ချက်များနှင့်လည်းကောင်း လုံးလုံး ကိုက်ညီလိမ့်မည်။ ဤနည်းအားဖြင့် သင်လုပ်ဆောင်သမျှနှင့် ပြောဆိုသမျှသည် လူများအဖို့ အကျိုးရှိစေပြီး ၎င်းတို့က ဤသည်ကို ထောက်ခံကာ အလွယ်တကူ လက်ခံကြလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဧဝံဂေလိတရား ဖြန့်ဝေခြင်းသည် ကျင့်ဝတ်သိက္ခာအရ ယုံကြည်သူများအားလုံး မဖြစ်မနေလုပ်ရမည့် တာဝန်တစ်ခုဖြစ်သည်) ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ သူတို့ပြဿနာတွေ၊ ဘာသာရေးအယူအဆတွေက ဘယ်လိုပဲဖြစ်ပါစေ၊ လမ်းမှန်ကို စူးစမ်းနေတဲ့သူတွေက လူ့သဘာဝကောင်းရှိရင်၊ သမ္မာတရားကို တောင့်တရင်၊ ဘုရားနှုတ်ကပတ်တော်ကို နားလည်နိုင်ရင် သူတို့ကို လက်လျှော့ဖို့ မပြောနဲ့။ သူတို့ကို အမြင်တောင်မစောင်းသင့်ဘူး၊ တစ်ဖက်သတ် ဘောင်မခတ်သင့်ဘူး။ အဲဒီအစား ဘုရားနှုတ်ကပတ်တော်တွေကို လက်တွေ့လုပ်သင့်တယ်။ “၎င်းတို့ကို ဖြေကြားဖို့ အချိန်ယူပြီး ဒုက္ခခံရခြင်းကို သင်စိတ်အနှောင့်အယှက်မဖြစ်သင့်ဘဲ သူတို့၏ မေးခွန်းနှင့်ပတ်သက်၍ ရှင်းလင်းစွာ မိတ်သဟာယပြုဖို့ နည်းလမ်းရှာသင့်သည်၊” ကျွန်မတို့ အသိစိတ် ရှင်းသွားတဲ့အထိ ကျွန်မတို့နားလည်တဲ့ သမ္မာတရားကို သူတို့ကို တတ်နိုင်သလောက် မိတ်သဟာယဖွဲ့သင့်တယ်။ ဒါကလည်း ဖန်ဆင်းခံတစ်ယောက်အနေနဲ့ ကျွန်မရဲ့ တာဝန်ပဲ။ နောင်တစ်ချိန်မှာ ကျွန်မ ကြုံရတဲ့ ဧဝံဂေလိလက်ခံဖို့ အလားအလာရှိသူတွေက ဘယ်လိုပဲဖြစ်ပါစေ သူတို့မှာ လူ့သဘာဝကောင်းရှိပြီး ဘုရားနှုတ်ကပတ်တော်ကို နားလည်ရင် သမ္မာတရားကို မိတ်သဟာယဖွဲ့ပြီး ဘုရားအတွက် သက်သေခံဖို့အတွက် အကောင်းဆုံးလုပ်ချင်စိတ်ရှိနေခဲ့တယ်။ ဒီလိုဆိုရင် ဘုရားပေါ်ထွန်းခြင်းကို အမှန်တကယ်တောင့်တတဲ့သူတွေက ဘုရားဆီကို ဖြစ်နိုင်သမျှ အမြန်ဆုံး ပြန်သွားနိုင်ပြီး သခင်ပြန်ကြွလာတာကို ကြိုဆိုနိုင်တာပေါ့။ ကျေးဇူးတော်ပဲ။


၂၃။ ကျွန်မတာဝန်မှာ အဖိုးအခ မပေးဆပ်ချင်ခဲ့တဲ့ အကြောင်းရင်း

ချန်ကျင့် ကိုးရီးယားနိုင်ငံ

ကျွန်မက ဂရတ်ဖစ်ဒီဇိုင်းမှာ လုပ်နေတာပါ။ အဖွဲ့ခေါင်းဆောင်က ကျွန်မကို ပုံအသစ်တစ်ခုဖန်တီးဖို့ တာဝန်ပေးတယ်။ အဲဒီအချိန်တုန်းက ကျွန်မက သိပ်အတွေ့အကြုံမရှိသေးဘူးဆိုတော့ အလုပ်ရဲ့ စည်းမျဉ်းတွေ၊ အခြေခံအချက်တွေကို မသိဘူး။ ကျွန်မ တော်တော်အားစိုက်လုပ်တယ်။ ဒါပေမဲ့ ကျွန်မရလာတာက သိပ်မကောင်းဘူး။ သုံးလေးကြိမ်လောက် တည်းဖြတ်ပြီး တိုးတက်မှုက သိပ်မရှိဘူး။ ဒီပုံစံအသစ်ကို ဒီဇိုင်းဆွဲရတာ တော်တော်ခက်သလို ခံစားရတယ်။ အဖွဲ့ခေါင်းဆောင်က ကျွန်မကို နောက်ထပ် ဒီလိုမျိုးပုံတစ်ခုလုပ်ဖို့ပြောတော့ ကျွန်မက တော်တော် အတိုက်အခံဖြစ်တယ်။ တခြားတစ်ယောက်ယောက်ကို လွှဲပေးလိုက်ဖို့နည်းတွေပဲ စဉ်းစားနေခဲ့တယ်။ အဖွဲ့ခေါင်းဆောင်ရှေ့မှာ ကျွန်မက ဒီလိုဒီဇိုင်းတွေကို မကျွမ်းကျင်ဘူးလို့တောင် တမင်သက်သက်ပြောခဲ့တယ်။ ကျွန်မ စဉ်းစားနေတာကို သူကမြင်ရပြီးတော့ ဒီအလုပ်တွေကို ကျွန်မကို ချမပေးတော့ဘူး။ နောက်ပိုင်းကျတော့ အသင်းတော်ခေါင်းဆောင်က ကျွန်မကို အနီးကပ်ကျတော့မှ ပုံတစ်ခုကို တည်းဖြတ်ခိုင်းတယ်။ ပြီးတော့ အသေးစိတ်ညွှန်ကြားချက်တချို့ကို အဖွဲ့ခေါင်းဆောင်ကို ကျွန်မကို ပြောခိုင်းတယ်။ အဲဒါက အရေးတကြီးလိုမျိုး ဖြစ်နေတာပေါ့။ နဂိုဖွဲ့စည်းပုံကို အခြေခံပြီး သူ့ပုံစံကို အမြန်ဆုံးတည်းဖြတ်ပြီးတော့ ပိုပြီးအသေးစိတ်ကျတဲ့အပိုင်းတွေကို အချောသပ်ရမှာ။ ကျွန်မအတွက် ရိုးရှင်းတဲ့ပုံစံရှိတယ်။ အခြေခံပုံသဏ္ဍန်ကရှိပြီးသားဆိုတော့ နည်းနည်းလောက်ညှိလိုက်ရင် ရလောက်ပြီ ပေါ့။ ဒါပေမဲ့ အဖွဲ့ခေါင်းဆောင်က ကျွန်မ တည်းဖြတ်တာတွေကို မကျေနပ်ဘဲ ဘယ်လိုပြင်ရမယ်ဆိုတာကို ကျွန်မကို အကြံနည်းနည်းပေးတယ်။ အဲဒါက လက်ဝင်တဲ့ပုံစံရှိနေတော့ ကျွန်မက မလုပ်ချင်ဘူး။ ပုံက အခြေခံအရတော့ အဆင်ပြေတယ်လို့ ခံစားမိတယ်။ သုံးလို့ရတယ်ဆို လုံလောက်ပြီပေါ့။ ဒါကို ပြင်ဖို့အတွက် ဒီလောက်အသေးစိတ်လုပ်ဖို့ တကယ်လိုလို့လားပေါ့။ အချိန်နဲ့ အားအင် တော်တော်ကုန်မှာပဲ ပေါ့။ အဲဒါနဲ့ ကျွန်မ တွေးမိတာတွေကို ပြောပြဖို့ ဆုံးဖြတ်လိုက်တယ်။ ဒါပေမဲ့ ကျွန်မ အံ့ဩသွားတာက အဖွဲ့ခေါင်းဆောင်က ကျွန်မကို ဒီစာပို့တယ်။ “အစ်မက ကိုယ့်တာဝန်မှာ စိတ်နှစ်ပြီးမလုပ်ဘူး၊ ဘာကိုမှ အောင်မြင်ဖို့ မကြိုးစားဘူး။ ကိုယ့်ကိုယ်ကိုယ် ဒုက္ခမရောက်အောင် အမြဲတမ်းလုပ်ဖို့ ကြိုးစားနေပြီး ဝတ်ကျေတမ်းကျေလုပ်တဘ်။ ဒီလိုသဘောထားမျိုးနဲ့ တာဝန်ကို ဘယ်လိုကောင်းကောင်းလုပ်နိုင်မှာလဲ” တဲ့။ ဒီဝေဖန်မှုတွေကို တန်းစီပြီး တွေ့လိုက်ရတော့ ကျွန်မအရမ်းစိတ်ရှုပ်သွားပြီး မတရားခံရသလို ခံစားမိတယ်။ ငါက အဲဒီလောက်ဆိုးတာလား ပေါ့။ သုံးလေးရက်ကြာတော့ အသင်းတော်ခေါင်းဆောင်က ကျွန်မကို ဇာတိပကတိကို တပ်မက်ပြီး ခက်ခဲတဲ့အရာမှန်သမျှကို ရှောင်တဲ့အတွက် ကိုင်တွယ်ဖြေရှင်းတယ်။ ကျွန်မက ခက်တဲ့ဒီဇိုင်းတွေကို ခက်ခက်ခဲခဲလုပ်ရတာကို ရှောင်ချင်တယ်၊ ကြိုးစားပြီးမလုပ်ချင်ဘူး၊ ကျွန်မတာဝန်မှာ အမြဲတမ်း ဖြစ်သလိုလုပ်တယ်၊ အားကိုးလို့မရဘူးဆိုပြီးတော့ ပြောတယ်။ သူဒီလိုပြောတာကို ကြားရတော့ ကျွန်မကို တော်တော်ထိတယ်။ ကျွန်မကို ကောင်းကောင်းသိတဲ့ အစ်မတစ်ယောက်ကတောင် တဲ့တိုးပြောတယ်။ “အစ်မက ဒီဇိုင်းကောင်းတွေထုတ်လုပ်ဖို့ မစဉ်းစားတဲ့ ဒီဇိုင်နာတစ်ယောက်ဆိုရင် ဘယ်လိုလုပ်ပြီး တာဝန်ထမ်းဆောင်တာဖြစ်မှာလဲ” တဲ့။ ဒါကို ကြားရတာ ကျွန်မအပေါ်ကို ရေအေးနဲ့ လောင်းချလိုက်သလိုပဲ။ အရိုးထဲထိ စိမ့်အေးသွားတယ်။ တာဝန်ထမ်းဆောင်တဲ့ကျွန်မအချိန်က ပြည့်သွားပြီ၊ ကျွန်မက ဘယ်လိုလူမျိုးဆိုတာ လူတိုင်းက သိသွားပြီ၊ ဒါကြောင့် အခုကစပြီး ဘယ်သူမှ ကျွန်မကို ယုံမှာမဟုတ်တော့ဘူးလို့ ခံစားမိတယ်။

အဲဒီနေ့ညနေမှာ လတ်တလောဖြစ်ခဲ့တာတွေအကုန်လုံးနဲ့ ကျွန်မအပေါ် သူများတွေရဲ့ အကဲဖြတ်ချက်ကို ပြန်စဉ်းစားတယ်။ ကျွန်မ တော်တော် စိတ်မချမ်းမသာဖြစ်ပြီး လူတိုင်းကို စိတ်ပျက်စေတဲ့အတွက် ကိုယ့်ကိုယ်ကိုယ် မုန်းမိတယ်။ ကျွန်မတာဝန်ကို ဘာကြောင့် ဒီလိုမျိုး လုပ်ခဲ့တာလဲ ပေါ့။ ကျွန်မ ဆက်ဆက်ပြီး ငိုနေခဲ့တယ်။ ဆင်းရဲဒုက္ခရောက်နေရင်းနဲ့ ဘုရားနှုတ်ကပတ်တော်ထဲက ဒါကို ကျွန်မ ဖတ်ရတယ်။ “တာဝန်တစ်ခုထမ်းဆောင်သောအခါတွင် လူတို့သည် ပေါ့ပါးသောအလုပ်၊ သူတို့ကို မပင်ပန်းစေသောအလုပ်၊ ဆိုးရွားသောရာသီဥတုတွင် အပြင်ထွက်ရခြင်း မပါဝင်သောအလုပ်ကို အစဉ် ရွေးချယ်ကြသည်။ ဤသည်မှာ လွယ်ကူသောအလုပ်များကို ရွေးခြင်းနှင့် ခက်ခဲသော အလုပ်များကို ခေါင်းရှောင်ခြင်းဖြစ်ပြီး ဇာတိပကတိ သက်သာမှုများကို တပ်မက်ခြင်း၏ သရုပ်သကန်ဖြစ်သည်။ အခြားမည်သည့်အရာရှိသေးသနည်း။ (သူတို့၏ တာဝန်က အနည်းငယ်ခက်ခဲသောအခါ၊ အနည်းငယ် ပင်ပန်းသောအခါ၊ အဖိုးအခတစ်ခုပေးဆပ်ခြင်း ပါဝင်သောအခါ အစဉ် ညည်းညူခြင်း။) (အစားအစာနှင့် အဝတ်အစား၊ ဇာတိပကတိကို လိုက်လျောခြင်းတို့ကိုသာ စိတ်ရောက်နေခြင်း။) ဤအရာအားလုံးသည် ဇာတိပကတိ သက်သာမှုကို တပ်မက်ခြင်း၏ သရုပ်သကန်များဖြစ်သည်။ ထိုသို့သော လူတစ်ဦးသည် အလုပ်တာဝန်တစ်ခုက ပင်ပန်းခက်ခဲလွန်းသည်၊ သို့မဟုတ် အန္တရာယ်များသည်ဟု မြင်သည့်အခါ အခြားလူတစ်ဦးအပေါ် လွှဲပေးလိုက်သည်။ ၎င်းတို့ကိုယ်တိုင်ကမူ အေးအေးဆေးဆေး အလုပ်ကိုသာ လုပ်ပြီး ၎င်းတို့သည် အစွမ်းအစ ညံ့ဖျင်းကာ လိုအပ်သော ကျွမ်းကျင်မှုများ မရှိကြောင်း၊ ယင်းက ၎င်းတို့အတွက် မတတ်နိုင်လောက်အောင် ဖြစ်ကြောင်းတို့ကို ပြောဆိုလျက် ဤအလုပ်ကို မလုပ်နိုင်သည့် အကြောင်းအရင်းအတွက် ဆင်ခြင်များပေးကြသည်။ အမှန်မှာမူ ၎င်းတို့သည် ဇာတိပကတိ၏ သက်သာမှုများကို မက်မောသောကြောင့်ဖြစ်သည်။...တာဝန်ထမ်းဆောင်စဉ်တွင် လူတို့သည် အစဉ် ညည်းညူသောအချိန်၊ ၎င်းတို့သည် မည်သည့်ကြိုးစားအားထုတ်မှုမျှ မပြုလိုသည့်အချိန်၊ ၎င်းတို့၌ အလုပ်အားလပ်သည့်အချိန် အနည်းငယ် ရှိသည်နှင့်တစ်ပြိုင်နက် အနားယူကာ အလဟဿ ရောက်တတ်ရာရာပြောသည်၊ သို့မဟုတ် အေးဆေးစွာ အနားယူခြင်း၊ ဖြေဖျော်မှုများ ခံစားခြင်း တို့ကို လုပ်ဆောင်သည်။ ပြီးလျှင် အလုပ်များလာပြီး ၎င်းတို့ဘဝများ၏ ပုံမှန်လှုပ်ရှားမှုနှင့် လုပ်ရိုးလုပ်စဉ်တို့ ပျက်သည့်အခါ ၎င်းတို့က ယင်းကိုမပျော်မရွှင်ဖြစ်ပြီး ကျေနပ်မှုမရှိကြပေ။ ၎င်းတို့က ညည်းညူပြီး စောဒကတက်ကြကာ မိမိတို့၏တာဝန် ထမ်းဆောင်ခြင်းတွင် ပေါ့ဆကာ ဝတ်ကျေတမ်းကျေ ဖြစ်လာသည်။ ဤသည်မှာ ဇာတိပကတိ၏ သက်သောင့်သက်သာဖြစ်ခြင်းကို အငမ်းမရဖြစ်ခြင်းမဟုတ်သလော။...ဇာတိပကတိ သက်သာမှုကို တပ်မက်သောလူများသည် တာဝန်တစ်ခု ထမ်းဆောင်ဖို့အတွက် သင့်တော်သည့် လူများ ဖြစ်သလော။ ၎င်းတို့၏တာဝန် ထမ်းဆောင်ခြင်း အကြောင်းအရာကို ဆွေးနွေးကြလော့၊ အဖိုးအခပေးခြင်းနှင့် ဒုက္ခခံခြင်းအကြောင်း ပြောလော့၊ ပြီးလျှင် ၎င်းတို့သည် မိမိတို့၏ခေါင်းများကို မပြတ်ခါကြပေသည်။ ၎င်းတို့၌ ပြဿနာများစွာ ရှိမည်၊ ၎င်းတို့သည် စောဒကအပြည့်ရှိကြသည်၊ အရာရာနှင့်ပတ်သက်၍ အပျက်သဘောဆောင်ကြသည်။ ထိုသို့သော လူများသည် အသုံးမကျပေ၊ ၎င်းတို့သည် မိမိတို့၏တာဝန်ကို ထမ်းဆောင်ဖို့ အခွင့်မရှိဘဲ၊ မောင်းထုတ်ခံရသင့်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) တာဝန်တစ်ခုမှာ ရိုးရှင်းပြီး လွယ်ကူတဲ့ အလုပ်တွေကို ရွေးချယ်တာက၊ ပိုရှုပ်ထွေးပြီး ခက်တာတွကို သူများတွေကို အမြဲတမ်းလုပ်ခိုင်းတာက ဉာဏ်ရှိတာ၊ အစွမ်းအစရှိတာနဲ့မဆိုင်ဘူးဆိုတာ ဘုရားနှုတ်ကပတ်တော်တွေကနေ ကျွန်မ မြင်သွားတယ်။ ဒါက သက်သာတာကို လောဘကြီးတာဖြစ်ပြီး အဖိုးအခပေးဆပ်ချင်စိတ် မရှိတာပဲ။ ပြန်ကြည့်ကြည့်ရင် အဖွဲ့ခေါင်းဆောင်က ကျွန်မကို ဒီဇိုင်းအမျိုးအစားအသစ်တစ်ခု လုပ်ခိုင်းတုန်းက ကျွန်မက အခုမှစသင်နေတာကြောင့် ခက်ခဲတယ်လို့ ခံစားမိတယ်။ ကောင်းကောင်းလုပ်ဖို့အတွက် ကျွန်မက ဒုက္ခခံရမယ်၊ အဖိုးအခပေးဆပ်ရမယ်၊ သေချာစဉ်းစားပြီး ထပ်ခါထပ်ခါ စစ်ဆေးရမယ်ပေါ့။ ဒုက္ခမရှာချင်တော့ ကျွန်မက နောက်ဆုတ်ပြီး လွှဲပေးလိုက်ဖို့ ဆင်ခြေရှာခဲ့တယ်။ ရိုးပြီး လွယ်တဲ့အလုပ်ကိုပဲ လုပ်ချင်ခဲ့တယ်။ အသင်းတော်ခေါင်းဆောင်က ကျွန်မကို ပုံတစ်ခုတည်းဖြတ်ခိုင်းတော့ ကျွန်မ ပိုကောင်းအောင်လုပ်နိုင်ဖို့ မျှော်လင့်ပြီး အဖွဲ့ခေါင်းဆောင်က ကျွန်မကို အသေးစိတ်ညွှန်ကြားချက်တွေ ပေးတယ်။ ကျွန်မက သဘောတူပေမဲ့ လက်ဝင်တယ်လို့ထင်ပြီး သေချာစဉ်းစားတာ၊ အားထုတ်တာ မလုပ်ခဲ့ဘူး။ ကိုယ့်အတွက် လွယ်အောင်ပဲလုပ်ဖို့ ကြိုးစားတယ်။ ဒါကြောင့် ပုံက မကောင်းတော့ဘဲ သုံးလေးခါ ပြန်လုပ်ရတယ်။ ဘာအလုပ်ပဲဖြစ်စေ အများကြီးစဉ်းစားရတာ၊ အားထုတ်ရတာတွေလိုတဲ့ဟာမှန်သမျှကို လုပ်ဖို့ စိတ်မပါဘူး။ ကျွန်မက အရိုးဆုံး၊ အလွယ်ဆုံးနည်းနဲ့ပဲ လုပ်ချင်တယ်။ ဇာတိပကတိအတွက်ပဲ စိတ်ထဲမှာရှိနေတာပေါ့။ ဘုရားနှုတ်ကပတ်တော်ကို ကျွန်မ ဖတ်တယ်။ “ထိုသို့သော လူများသည် အသုံးမကျပေ၊ ၎င်းတို့သည် မိမိတို့၏တာဝန်ကို ထမ်းဆောင်ဖို့ အခွင့်မရှိဘဲ၊ မောင်းထုတ်ခံရသင့်သည်။” ဒီဟာကြောင့် ကျွန်မ နည်းနည်းကြောက်သွားတယ်။ ကျွန်မက တာဝန်ထမ်းဆောင်တဲ့အချိန်မှာ ဇာတိပကတိကို အမြဲတမ်း အလေးထားနေပြီး သက်သာတာကို တပ်မက်နေခဲ့တယ်။ ဒုက္ခခံပြီး အဖိုးအခပေးဆပ်ချင်စိတ်လုံးဝ မရှိခဲ့ဘူး။ ကိုယ်ခန္ဓာအားမစိုက်ရအောင်၊ စိတ်နှလုံး မပင်ပန်းရအောင်ဘဲ တွေးခဲ့တယ်။ ကျွန်မတာဝန်ထမ်းဆောင်တဲ့ပုံစံမှာ ဘုရားအပေါ် ရိုးသားစစ်မှန်ခြင်း၊ ဆက်ကပ်အပ်နှံခြင်းမရှိဘူး။ ကျွန်မအလုပ်တွေကို ဖြစ်သလိုလုပ်ပြီး ပြီးအောင်လုပ်နိုင်ရင် လုံလောက်ပြီလို့ ထင်ခဲ့တယ်။ အပြုသဘောဆောင်တဲ့နေရာကနေ မလုပ်ခဲ့ဘူး။ နောက်ပြီးတော့ အလုပ်တိုးတက်မှုကို ထိခိုက်ခဲ့တယ်။ ကျွန်မက မပြောင်းလဲဘဲ ဒီနည်းအတိုင်းဆက်သွားရင် ဘုရားက ကျွန်မကို အနှေးနဲ့အမြန် စွန့်ပစ်မှာပဲ။

နောက်ပိုင်းမှာ ကျွန်မ နောက်ထပ် ဘုရားနှုတ်ကပတ်တော်တွေ ဖတ်တယ်။ “အပေါ်ယံတွင် လူအချို့၌ ၎င်းတို့တာဝန်ကို ထမ်းဆောင်သည့် အချိန်တစ်လျှောက်တွင် မည်သည့်အရေးကြီးသည့် ပြဿနာမျှ ရှိသည့်ပုံမပေါ်ပေ။ ၎င်းတို့သည် လူသိရှင်ကြားဆိုးယုတ်သောအရာကို မလုပ်ပေ။ ၎င်းတို့သည် အနှောင့်အယှက်၊ အဖျက်အဆီးများမဖြစ်ပေါ်စေကြပေ၊ သို့မဟုတ် အန္တိခရစ်တို့၏ လမ်းကြောင်းကို မလျှောက်ပေ။ ၎င်းတို့၏တာဝန်ကို ထမ်းဆောင်ရာတွင် အခြေခံစည်းမျဉ်းများနှင့်သက်ဆိုင်သော ကြီးမားသော အမှားတစ်စုံတစ်ရာ၊ သို့မဟုတ် ပြဿနာတစ်စုံတစ်ရာပေါ်ပေါက်လာခြင်းမရှိပေ။ သို့တိုင်အောင် သတိမမူမိလိုက်ဘဲ တိုတောင်းသည့်နှစ်အနည်းငယ်မျှအတွင်းတွင် ၎င်းတို့သည် သမ္မာတရားကို လုံးဝလက်မခံခြင်းအဖြစ်၊ မယုံကြည်သူတစ်ယောက်ဖြစ်ခြင်းအဖြစ် ဖော်ထုတ်ခံရသည်။ အဘယ်ကြောင့် ဤသို့ဖြစ်သနည်း။ အခြားလူတို့သည် အကြောင်းကိစ္စတစ်ခုကို မမြင်နိုင်သော်လည်း ဘုရားသခင်က ဤလူတို့၏ အတွင်းအကျဆုံးသော စိတ်နှလုံးကို ဆန်းစစ်ပြီး ပြဿနာကို မြင်သည်။ ၎င်းတို့သည် အစဉ်သဖြင့် ဝတ်ကျေတမ်းကျေသာလုပ်ကြပြီး မိမိတို့၏ တာဝန် ထမ်းဆောင်ရာတွင် နောင်တရခြင်း မရှိပေ။ အချိန်ကြာလာသည်နှင့်အမျှ ၎င်းတို့သည် သဘာဝအလျောက် ဖော်ထုတ်ခံရသည်။ နောင်တမရဘဲရှိနေသည်ဆိုသည်မှာ မည်သည့်အရာကို ဆိုလိုသနည်း။ ယင်းမှာ ၎င်းတို့သည် ဤအချိန်တစ်လျှောက်တွင် ၎င်းတို့တာဝန်ကို ထမ်းဆောင်ခဲ့သော်လည်း တာဝန်အပေါ် လွဲမှားသော သဘောထား၊ ဂရုမစိုက်ခြင်းနှင့် ပေါ့ဆခြင်း သဘောထား၊ သာမန်ကာလျှံကာ သဘောထားတစ်ခုဖြင့် အစဉ်ရှိကြပြီး စိတ်နှစ်မြှုပ်လုပ်ကိုင်ဖို့ မဆိုထားနှင့်၊ မည်သည့်အခါမျှ တာဝန်သိတတ်ခြင်းမရှိဆိုသည်ကို ဆိုလိုခြင်းဖြစ်သည်။ ၎င်းတို့သည် အနည်းငယ် လုံ့လစိုက်ထုတ်ကောင်း စိုက်ထုတ်နိုင်သည်၊ သို့သော် ၎င်းတို့သည် ဟန်ပြလုပ်ဆောင်နေခြင်းသာဖြစ်သည်။ ၎င်းတို့သည် အစွမ်းကုန် အားထုတ်ဆောင်ရွက်ခြင်းမရှိသည့်အပြင် ၎င်းတို့၏ပြစ်မှားမှုတို့သည် အဆုံးမရှိပေ။ ဘုရားသခင်၏ ရှုထောင့်တွင် ၎င်းတို့သည် မည်သည့်အခါမျှ နောင်တမရခဲ့ပေ။ ၎င်းတို့သည် အစဉ်သဖြင့် ဝတ်ကျေတမ်းကျေပြုလုပ်ကြသည်။ ၎င်းတို့တွင် မည်သည့်အပြောင်းအလဲမျှ လုံးဝ မရှိခဲ့ဖူးပေ— တစ်နည်းဆိုရလျှင် ၎င်းတို့သည် ၎င်းတို့လက်ထဲရှိ မကောင်းမှုကို စွန့်လွှတ်ပြီး ဘုရားသခင်ထံ နောင်တရခြင်းမရှိပေ။ ဘုရားသခင်သည် ၎င်းတို့အတွင်း၌ နောင်တရခြင်းသဘောထားကို မမြင်ရ၊ ၎င်းတို့၏ သဘောထားတွင် ပြောင်းပြန်လှန်ပစ်မှုကို မမြင်ရပေ။ ၎င်းတို့သည် ၎င်းတို့၏တာဝန်နှင့် ဘုရားသခင်၏ တာဝန်ပေးစေခိုင်းချက်တို့အပေါ် ဤသို့သော သဘောထား၊ ဤသို့သော နည်းလမ်းမျိုး ထားရှိခြင်းကို ဆက်လက်ပြုလုပ်ကြသည်။ အချိန်တစ်လျှောက်လုံးတွင် ဤခေါင်းမာသော၊ မလျှော့သော စိတ်သဘောထားတွင် ပြောင်းလဲမှုမရှိပေ။ ထို့အပြင် ၎င်းတို့သည် ဘုရားသခင်အပေါ် အကြွေးတင်သည်ဟု လုံးဝ မခံစားရ၊ ၎င်းတို့၏ ဂရုမစိုက်ခြင်းနှင့် ပေါ့ဆခြင်းသည် ပြစ်မှားမှုဖြစ်သည်၊ မကောင်းသည့် လုပ်ရပ်ဖြစ်သည်ဟု လုံးဝ မခံစားရပေ။ ၎င်းတို့၏ စိတ်နှလုံးထဲတွင် မိမိကိုယ်ကို စွပ်စွဲဖို့မဆိုထားနှင့်၊ အကြွေးတင်ခြင်း၊ အပြစ်ရှိသည်ဟုခံစားရခြင်း၊ မိမိကိုယ်ကို အပြစ်တင်ခြင်းတို့ မရှိပေ။ အချိန်များစွာ ကုန်ဆုံးလာသည်နှင့်အမျှ ဤလူသည် ကုစား၍မရနိုင်တော့ဆိုသည်ကို ဘုရားသခင်က မြင်သည်။ ဘုရားသခင်က မည်သည့်အရာကို ပြောသည်ဖြစ်စေ၊ တရားဒေသနာမည်မျှကို ၎င်းတို့ကြားသည်ဖြစ်စေ၊ သို့မဟုတ် သမ္မာတရားကို မည်မျှနားလည်သည်ဖြစ်စေ ၎င်းတို့စိတ်နှလုံးသည် တို့ထိခံရခြင်း မရှိဘဲ ၎င်းတို့သဘောထားသည်လည်း ပြောင်းလဲခြင်း၊ သို့မဟုတ် နောက်ပြန်လှည့်ခြင်းမရှိပေ။ ဘုရားသခင်က ဤအရာကိုမြင်ပြီး ‘ဤလူအတွက် မျှော်လင့်ချက်မရှိတော့။ ငါပြောသည့် မည်သည့်အရာကမျှ ၎င်းတို့စိတ်နှလုံးကို မတို့ထိ။ ငါပြောသည့် မည်သည့်အရာကမျှ ၎င်းတို့ကို နောက်ပြန်မလှည့်စေပေ။ ၎င်းတို့ကို ပြောင်းလဲရန် နည်းလမ်းမရှိ။ ဤသူသည် တာဝန်ကို ထမ်းဆောင်ရန် မသင့်တော်။ ငါ၏အိမ်တွင် အစေခံရန် မသင့်တော်’ ဟု ဆိုသည်။ အဘယ်ကြောင့် ဘုရားသခင်က ဤသို့ဆိုသနည်း။ ယင်းမှာ ၎င်းတို့သည် ၎င်းတို့တာဝန်ကို ထမ်းဆောင်ပြီး အလုပ်လုပ်သောအခါ တစ်သမတ်တည်း ပေါ့ဆပြီး ဝတ်ကျေတမ်းကျေပြုသောကြောင့် ဖြစ်သည်။ ၎င်းတို့သည် ပြုပြင်ခြင်းနှင့် ကိုင်တွယ်ဖြေရှင်းခြင်းကို မည်မျှခံရပြီး သည်းခံခြင်းနှင့် စိတ်ရှည်ခြင်းတို့ကို မည်မျှလက်ကမ်းခံရပါစေ သက်ရောက်မှုမရှိဘဲ ၎င်းတို့ကို အမှန်တကယ် နောင်တရအောင်၊ သို့မဟုတ် ပြောင်းလဲအောင် မပြုလုပ်နိုင်သောကြောင့်ဖြစ်သည်။ ယင်းက ၎င်းတို့ကို ၎င်းတို့တာဝန်ကိုကောင်းမွန်စွာ ဆောင်ရွက်အောင် မပြုလုပ်နိုင်ပေ၊ သမ္မာတရားကို လိုက်စားခြင်း လမ်းကြောင်းပေါ်သို့ စတင်လျှောက်လှမ်းရန် အခွင့်ကို မပေးနိုင်ပေ။ ထို့ကြောင့် ဤသူသည် ကုစား၍မရနိုင်တော့ပေ။ လူတစ်ယောက်သည် ကုစား၍ မရနိုင်တော့ဟု ဘုရားသခင်က သတ်မှတ်သောအခါ သူသည် ဤသူအပေါ်တွင် တင်းကျပ်စွာ ထိန်းချုပ်ထားဦးမည်လော။ ဤသို့ ပြုလုပ်မည်မဟုတ်ပေ။ ဘုရားသခင်က ၎င်းတို့ကို စွန့်လွှတ်လိမ့်မည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) “လူတစ်ဦး၏အကျင့်များကို ကောင်းသည် ဆိုးသည်ဟူ၍ အကဲဖြတ်သော စံနှုန်းမှာအဘယ်နည်း။ ယင်းမှာ ၎င်းတို့သည် ၎င်းတို့၏အတွေးများ၊ ဖော်ပြချက်များနှင့် အပြုအမူများ၌ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စစ်မှန်မှုအတိုင်း အသက်ရှင်နေထိုင်ခြင်းအကြောင်း သက်သေခံချက် ရှိမရှိအပေါ် မူတည်၏။ အကယ်၍ သင်၌ ဤစစ်မှန်မှု မရှိပါက၊ သို့မဟုတ် ဤအရာအတိုင်း အသက်ရှင်နေထိုင်ခြင်းမရှိပါက၊ သင်သည် မကောင်းမှုပြုသူဖြစ်သည်မှာ သံသယဖြစ်ဖွယ်မရှိ။ ဘုရားသခင်က ဒုစရိုက်ပြုသူများကို အဘယ်သို့ မြင်သနည်း။ သင့်အတွေးများနှင့် အပြင်ပန်းအပြုအမူများက ဘုရားသခင်အတွက် သက်သေမခံသကဲ့သို့ ယင်းတို့က စာတန်အား အရှက်ကွဲစေခြင်း သို့မဟုတ် စာတန်အား အနိုင်ယူခြင်းလည်း မပြုချေ၊ ထို့အစား ဘုရားသခင်ကို သူတို့ အရှက်ရစေပြီး၊ ဘုရားသခင်ကို အရှက်ရစေသည့် လက္ခဏာများနှင့် ပွထနေသည်။ သင်သည် ဘုရားသခင်အတွက် သက်သေခံနေခြင်း မရှိ၊ ဘုရားသခင်အဖို့ မိမိကိုယ်ကို အသုံးခံနေခြင်း မရှိသကဲ့သို့ ဘုရားသခင်အတွက် သင်၏ တာဝန်နှင့် ဝတ္တရားတို့ကို ဖြည့်ဆည်းနေခြင်းလည်း မရှိပါပေ၊ ထိုအစား သင့်ကိုယ်ပိုင်အကျိုးအတွက် သင်ပြုမူနေသည်။ ‘သင့်ကိုယ်ပိုင်အကျိုးအတွက်’ ဆိုသည်မှာ မည်သည့်အရာကို ဆိုလိုသနည်း။ အတိအကျဆိုလျှင် စာတန်အတွက်ကို ဆိုလိုသည်။ ထို့ကြောင့် နောက်ဆုံးတွင် ဘုရားသခင်က ‘အဓမ္မအမှုကို ပြုသောသူတို့၊ ငါ့ထံမှ ဖယ်ကြ’ ဟု ဆိုလိမ့်မည်။ ဘုရားသခင်၏ အမြင်တွင် ကောင်းမှုများကို သင် မပြုလုပ်သေးဘဲ၊ တကယ်တမ်းတွင် သင့်အမူအကျင့်မှာ ဆိုးယုတ်မှုသို့ ပြောင်းသွားပြီဖြစ်သည်။ ဘုရားသခင်၏ လက်ခံမှုကို မရရှိနိုင်မည့်အပြင် သင်သည် စီရင်ခြင်းခံရလိမ့်မည်။ ဘုရားသခင်၌ ထိုသို့သော ယုံကြည်မှု ရှိသည့်သူတစ်ဦးသည် အဘယ်အရာကို ရရှိဖို့ ကြိုးစားသနည်း။ ထိုသို့သော ယုံကြည်မှုသည် အဆုံး၌ အချည်းနှီးဖြစ်မည် မဟုတ်လော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ကျွန်မက ပိုခက်တဲ့၊ ပိုရှုပ်ထွေးတဲ့ ပရောဂျက်တွေကို လွှဲပေးခဲ့ပေမဲ့ ဘယ်တော့မှ အလကားမနေဘူး၊ တစ်ခါတလေမှာ ဒီဇိုင်းတစ်ခုအတွက် ညနက်တဲ့အထိလုပ်တယ်လို့ ထင်ခဲ့ဖူးတယ်။ တာဝန်ကို ဒီလိုလုပ်တာ လုံလောက်ပြီလို့ ခံစားမိခဲ့တယ်။ ဒါပေမဲ့ ဘုရားသခင်က ကျွန်မတို့ ဘယ်လောက်အလုပ်ပြီးတယ်၊ ဘယ်လောက်အားစိုက်ထုတ်တယ်ဆိုတာကို မကြည့်ဘဲ ကျွန်မတို့တာဝန်အပေါ် ချဉ်းကပ်ပုံကိုကြည့်တယ်၊ ဘုရားအလိုတော်ကို ထည့်စဉ်းစားသလား၊ သမ္မာတရားကို လက်တွေ့လုပ်တဲ့သက်သေခံချက်ကို ပိုင်ဆိုင်သလားဆိုတာကို ကြည့်တယ်ဆိုတာ ဘုရားနှုတ်ကပတ်တော်ကနေ ကျွန်မ မြင်ခဲ့တယ်။ ဒါက လူတစ်ယောက်ရဲ့ တာဝန်က သူ့လက်ခံမှုကို ရမလားဆိုတာကို သူ ဆုံးဖြတ်တဲ့နည်းပဲ။ ကျွန်မက တစ်ချိန်လုံး တာဝန်ထမ်းဆောင်နေတဲ့ပုံစံရှိပေမဲ့ တာဝန်အပေါ် ပေါ့ဆပြီး ဂရုမစိုက်တဲ့ သဘောထားရှိခဲ့တယ်။ ဇာတိပကတိကိုပဲ အရေးစိုက်ပြီး ကိုယ့်ကိုယ်ကိုယ် အလိုလိုက်နေခဲ့တယ်။ ကျွန်မအတွက် လွယ်တာမှန်သမျှကို လုပ်ပြီး ခက်တာမှန်သမျှကို အရေးမစိုက်ခဲ့ဘူး။ ဆက်ကပ်ခြင်း၊ နာခံခြင်းနည်းနည်းလေးမှ မရှိခဲ့ဘူး။ ဒီလိုအစေခံတာက မလုံလောက်ဘူး။ ဘုရားကို လှည့်စားဖို့ ကြိုးစားနေတာပဲ။ ကျွန်မက အခုမှစလုပ်တဲ့အချိန်မှာ အဖွဲ့ခေါင်းဆောင်က အရေးကြီးတဲ့အလုပ်တွေကို ကျွန်မကို ချပေးခဲ့ပေမဲ့ ကျွန်မက အမြဲတမ်း ဖြစ်သလိုလုပ်နေပြီး လွယ်တာတွေဆီကိုပဲ ဦးတည်နေတာကြောင့် အသင်းတော်အလုပ်ကို ထည့်မစဉ်းစားဘဲ ကိုယ့်အတွက်ပဲ စဉ်းစားနေတာကြောင့် သူက ကျွန်မကို အရေးကြီးတဲ့ပရောဂျက်တွေမပေးတော့တာကို တွေးမိတယ်။ ကျွန်မက ဘုရားသခင်ရော၊ တခြားလူတွေကပါ အားကိုးလို့မရတဲ့သူဖြစ်လာခဲ့တယ်။ ရိုးရှင်းတဲ့အလုပ်တွေနဲ့ပဲ အစေခံနေခဲ့တယ်။ ကိုယ့်တာဝန်ကို ဒီလိုဆက်ဆံတော့ ကျွန်မက ကောင်းမှုတွေမလုပ်ရုံမကဘဲ ပြစ်မှားမှုတွေကိုလည်း စုဆောင်းနေခဲ့တယ်။ ဒီမကောင်းမှုကို စွန့်လွှတ်ပြီးတော့ ဘုရားသခင်ဆီမှာ နောင်တမရဘူးဆိုရင် ကျွန်မပြစ်မှားမှုတွေများလာတဲ့အခါ သူက ကျွန်မကို မုန်းတီးပြီး ငြင်းပယ်မှာပဲ။ ဒါဆိုရင် ကျွန်မက အပြည့်အဝ ဖော်ထုတ်ခံရပြီး ဘုရားက စွန့်ပစ်တာခံရမယ်။ ဒီနေရာမှာ ကျွန်မတာဝန်အပေါ် ကျွန်မသဘောထားက ဘယ်လောက်အန္တရာယ်ရှိတယ်ဆိုတာ ကျွန်မ သဘောပေါက်လာပြီး နည်းနည်းကြောက်လာတယ်။ ဒီတစ်ကြိမ်မှာ ပြုပြင်ခြင်း၊ ကိုင်တွယ်ဖြေရှင်းခံရတာက ကျွန်မအတွက် ဘုရားသခင်ရဲ့ နှိုးဆော်မှုနဲ့ သတိပေးချက်ဖြစ်တယ်ဆိုတာကိုလည်း ကျွန်မ သဘောပေါက်သွားတယ်။ ကျွန်မက အကင်းမပါးဘဲ အရမ်းထုံထိုင်းနေခဲ့တာပါ။ သူများတွေက ကျွန်မကို အရမ်းသတိမပေးခဲ့ဘူးဆိုရင် ကျွန်မတာဝန်အပေါ် သဘောထားက ဘုရားကို ရွံရှာစေတယ်ဆိုတာ မြင်မှာမဟုတ်ဘူး။ ဒီမမှန်ကန်တဲ့ ကျွန်မရဲ့ အခြေအနေကို ချက်ချင်းပြောင်းပြီး ဘုရားဆီမှာ နောင်တရရမယ်၊ ခေါင်းမာပြီး ပုန်ကန်နေတာကို ရပ်ရမယ်ဆိုတာ သိခဲ့တယ်။

ဇာတိပကတိအလိုကို ဖြည့်ပြီး သက်သာတာကိုရှာတဲ့ ကျွန်မအခြေအနေနဲ့ပတ်သက်တဲ့ ဘုရားနှုတ်ကပတ်တော်တွေကို ကျွန်မ ထပ်ပြီးဖတ်တယ်။ ဒီအပိုဒ်လည်းပါတယ်။ “လူအချို့သည် မည်သည့်အလုပ်ကိုလုပ်ဆောင်ပါစေ၊ သို့မဟုတ် မည်သည့်တာဝန်ကို ထမ်းဆောင်ပါစေ ၎င်းတို့သည် အောင်မြင်ရန် မစွမ်းဆောင်နိုင်ကြပေ။ ၎င်းတို့အတွက် ခဲယဉ်းလွန်း၏။ ၎င်းတို့သည် လူတို့ထမ်းဆောင်သင့်သည့် မည်သည့်တာဝန်ဝတ္တရားများကိုမဆို ဖြည့်ဆည်းနိုင်စွမ်း မရှိကြပေ။ ၎င်းတို့သည် အမှိုက်မဟုတ်သလော။ ၎င်းတို့သည် လူများဟု ခေါ်ရန် ထိုက်တန်သေးသလော။ ခြွင်းချက်အနေဖြင့် ငနုံ၊ ငအများ၊ စိတ်ပိုင်းဆိုင်ရာ ချို့တဲ့သူများနှင့်၊ ရုပ်ပိုင်းဆိုင်ရာ အားနည်းမှုကို ခံစားရသောသူများမှလွဲ၍ မိမိတို့တာဝန်ကို မထမ်းဆောင်သင့်သော၊ မိမိတို့ ဝတ္တရားများကို မဖြည့်ဆည်းသင့်သော အသက်ရှင်သည့်သူ တစ်ယောက်ယောက်ရှိသလော။ သို့သော် ဤလူစားမျိုးသည် သစ္စာမဲ့ခြင်းကို အစဉ်ဖုံးကွယ်ပြီး မရိုးမသား အစဉ်ပြုမူကာ မိမိတို့၏ တာဝန်များကို မဖြည့်ဆည်းလိုပေ။ ဆိုလိုသည်မှာ ၎င်းတို့သည် မိမိတို့ကိုယ်ကို သင့်လျော်သောလူများကဲ့သို့ ပြုမူဆောင်ရွက်လိုခြင်းမရှိပေ။ ဘုရားသခင်သည် ၎င်းတို့ကို အစွမ်းအစနှင့် ဆုကျေးဇူးများပေးခဲ့သည်။ ၎င်းတို့အား လူသားဖြစ်ဖို့ အခွင့်အရေး သူပေးခဲ့သော်လည်း၊ ၎င်းတို့က ဤအရာကို မိမိတို့၏တာဝန် ထမ်းဆောင်ရာ၌ အသုံးမပြုနိုင်ကြချေ။ ၎င်းတို့သည် ဘာမျှမလုပ်ကြ၊ သို့သော်လည်း အရာအားလုံးကို မွေ့လျော်ခံစားလိုကြ၏။ ဤသို့သောသူသည် လူသားအဖြစ် ခေါ်ဆိုရန် သင့်တော်သလော။ ၎င်းတို့ကို မည်သည့်အလုပ်ပဲ ပေးပေး၊ အလုပ်က အရေးကြီးသည်ဖြစ်စေ၊ သာမန်ဖြစ်စေ၊ ခက်ခဲသည်ဖြစ်စေ၊ ရိုးရှင်းသည်ဖြစ်စေ ၎င်းတို့သည် အစဉ်သဖြင့် ပေါ့ဆပြီး ဝတ်ကျေတမ်းကျေ ပြုလုပ်သည်။ အစဉ် ပျင်းရိပြီး မယုံရပေ။ ပြဿနာများ ဖြစ်ပေါ်သောအခါ ၎င်းတို့အတွက် တာဝန်ကို အခြားလူများအပေါ်သို့ တွန်းပို့ရန် ကြိုးစားသည်။ ၎င်းတို့သည် မိမိတို့၏ ကပ်ပါးကောင် ဘဝများကို ဆက်အသက်ရှင်ဖို့ လိုလားရင်း၊ မည်သည့်တာဝန်ကိုမျှ မယူကြပေ။ ၎င်းတို့သည် အသုံးမဝင်သော အမှိုက်များဖြစ်သည် မဟုတ်လော။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) “မည်သို့သောသူများသည် အသုံးမဝင်သောသူများဖြစ်သနည်း။ အသုံးမဝင်သောသူများသည် နားဝေတိမ်တောင်ဖြစ်သော၊ ဘဝတစ်လျှောက်လေလွင့်နေသောသူများဖြစ်သည်။ ဤသို့သောလူမျိုးများသည် ၎င်းတို့လုပ်ဆောင်သမျှတွင် တာဝန်မခံယူကြသကဲ့သို့ တာဝန်ကျေပွန်ခြင်းလည်းမရှိပေ။ အရာရာတွင် အမှားများလုပ်ဆောင်ကြသည်။ သင်က ၎င်းတို့နှင့် သမ္မာတရားကို မည်သို့မိတ်သဟာယပြုသည်ဖြစ်စေ သင်၏ စကားများကို အရေးမစိုက်ပေ။ ၎င်းတို့က ‘ငါ ဆန္ဒရှိရင် ဘဝကို လေလွင့်ပြီးနေမယ်။ ဘာအရေးလဲ။ ငါ့တာဝန်ကို ထမ်းဆောင်တယ်။ စားစရာရှိတယ်။ ဒါဆို လုံလောက်နေပြီ။ အနည်းဆုံးတော့ ငါ တောင်းစားစရာမလိုဘူး။ တစ်နေ့ကျ ဘာမှစားစရာမရှိဘူးဆိုရင် အဲဒီအခါကျမှ စဉ်းစားမယ်။ ကောင်းကင်ဘုံက အမြဲတမ်း တံခါးဖွင့်ထားမှာပဲ။ ဒီတော့ ငါက အသိတရား၊ ဆင်ခြင်တုံတရားမရှိဘူး၊ ငါက ယောင်ချာချာဖြစ်နေတယ်လို့ ပြောလည်း ဘာဖြစ်လဲ။ ငါ ဥပဒေ မချိုးဖောက်ထားဘူး။ ဘယ်သူ့ကိုမှ မသတ်ဘူး။ ဘာကိုမှ မီးမရှို့ဘူး။ အများဆုံးအနေနဲ့ ငါက အကောင်းဆုံး ပင်ကိုစရိုက်မရှိတာပဲ ရှိတယ်။ ဒါပေမဲ့ ဒါက ငါ့အတွက် ကြီးမားတဲ့ဆုံးရှုံးမှုမဟုတ်ဘူး။ ငါ့မှာ စားစရာရှိသရွေ့ ကိစ္စမရှိဘူး’ ဟူ၍ တွေးကြသည်။ ဤအမြင်ရှုထောင့်ကို သင်မည်သို့ထင်သနည်း။ ငါ သင့်ကိုပြောသည်။ ဤသို့သော ဘဝတစ်လျှောက်လေလွင့်နေသည့် နားဝေတိမ်တောင်ဖြစ်သောလူတို့အားလုံးသည် သေချာပေါက် ထုတ်ပယ်ခြင်းခံရပေမည်။ ကယ်တင်ခြင်းကို ၎င်းတို့ ရရှိရန် မဖြစ်နိုင်ပေ။ ဘုရားသခင်ကို နှစ်အနည်းငယ်ယုံကြည်ပြီးသော်လည်း သမ္မာတရားကို လက်ခံခါစသာဖြစ်သောသူများသည် ထုတ်ပယ်ခံရမည်။ မည်သူမျှ ကျန်ရှိမည်မဟုတ်ပေ။ အမှိုက်များ၊ အသုံးအကျသောလူများအားလုံးသည် ခိုကပ်စားသူများဖြစ်ပြီး သေချာပေါက် ထုတ်ပယ်ခြင်းခံရမည်ဖြစ်သည်။ ခေါင်းဆောင်များနှင့် အမှုဆောင်များသည် အစာကျွေးခြင်းခံရရန်အတွက်သာ မျှော်လင့်နေလျှင် ၎င်းတို့သည် ပို၍ပင် ပစ်ပယ်ခံရပြီး ထုတ်ပယ်ခံရမည်။ ဤသို့သော နားဝေတိမ်တောင်ဖြစ်သောသူများသည် ခေါင်းဆောင်များ၊ အမှုဆောင်များဖြစ်ချင်ကြသေးသည်။ သို့သော် ၎င်းတို့နှင့် မထိုက်တန်ပေ။ ၎င်းတို့သည် မည်သည့် လက်တွေ့အလုပ်မျှမလုပ်ပေ။ သို့တိုင်အောင် ဦးဆောင်ချင်ကြသည်။ ၎င်းတို့သည် အမှန်ပင် အရှက်မရှိကြပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) တာဝန်တစ်ခုမှာ အမြဲတမ်း ပေါ့ဆတာ၊ ဘယ်တော့မှ တာဝန်မယူတာက ကိုယ်က အမှိုက်နဲ့အတူတူဖြစ်တယ်ဆိုတဲ့သဘောပဲဆိုတာ ဘုရားသခင်ရဲ့ ဖွင့်ပြမှုကြောင့် ကျွန်မ သဘောပေါက်သွားခဲ့တယ်။ ဘယ်အရာကိုမှ စိတ်နှစ်ပြီးမလုပ်ရင် အမြဲတမ်း ချောင်ခိုနေပြီး သင့်တော်တဲ့တာဝန်တွေကို မထမ်းဆောင်ရင်၊ ကျွမ်းကျင်မှုအသစ်တွေ မသင်ရင် ကိုယ်က အမှိုက်သရိုက်ပဲ။ ဒါဟာ ကျွန်မတာဝန်မှာ လုပ်တဲ့ပုံစံပဲဆိုတာ ကျွန်မ ဆင်ခြင်ကြည့်ပြီး မြင်ခဲ့ပါတယ်။ ဘယ်တာဝန်ကိုပဲ ကျွန်မကို ပေးပါစေ ကျွန်မက လုံးဝ သေချာမစဉ်းစားချင်ဘူး။ ဒုက္ခမခံချင်ဘူး။ အောင်မြင်မှုအတွက် မကြိုးစားချင်ဘူး။ အလုပ်ရှုပ်ပြီး အလကားနေမနေတဲ့ ပုံစံရှိတာနဲ့တင် ကျေနပ်နေခဲ့တယ်။ ကျွန်မက တာဝန်ကို ဒီလိုထမ်းဆောင်တော့ လျှောက်လုပ်နေတာ သက်သက်ပဲမဟုတ်ဘူးလား။ ဘာစိတ်ပူစရာမှမရှိဘဲ ခရီးတွေလျှောက်သွားနိုင်ပြီး သက်သာလွယ်ကူတဲ့ဘဝရှိတဲ့ ချမ်းသာတဲ့ မိသားစုတွေထဲက လူတွေကို ကျွန်မ ငယ်ငယ်ကတည်းက အမြဲတမ်းအားကျခဲ့တယ်ဆိုတာကိုလည်း တွေးမိတယ်။ ဒီလိုဘဝမျိုးကို ကျွန်မအရမ်းကို ရချင်နေခဲ့တာပေါ့။ ကျွန်မတို့လူသားတွေက ဆယ်စုနှစ်နည်းနည်းလောက်ပဲ အသက်ရှင်ရတာဆိုတော့ ကိုယ့်ကိုယ်ကိုယ်ပျော်အောင်မနေရင် အလကားအသက်ရှင်ရတဲ့ဘဝမဟုတ်ဘူးလားဆိုပြီး ခံစားမိတယ်။ အရွယ်ရောက်လာတော့ လူတိုင်းက ပိုက်ဆံရဖို့အတွက် အလုပ်ကြိုးစားလုပ်ကြတာကို မြင်တော့ စီးပွားရေးတစ်ခုစလုပ်တယ်။ ဒါပေမဲ့ ကျွန်မက အရမ်းအားမစိုက်ချင်နေသေးဘူး။ တီဗီရှိုးတွေ၊ ဝတ္ထုတွေကိုပဲ အမြဲတမ်းအာရုံစွဲနေခဲ့တယ်။ ကျွန်မစီးပွားရေးအလုပ်အကြောင်းသိပ်မစဉ်းစားဘူး။ ပိုက်ဆံရလား၊ မရလားဆိုတာကို ဂရုမစိုက်ခဲ့ဘူး။ နှစ်ကုန်တဲ့အခါမှာ ကျွန်မက ဘာကိုမှမရခဲ့တဲ့အပြင် ပိုက်ဆံပါ ကုန်သွားတယ်။ ဒါပေမဲ့ ဒီဟာကြောင့် ကျွန်မက သိပ်ပြီးတော့ စိတ်မကောင်းမဖြစ်သေးဘူး။ ကိုယ့်ကိုယ်ကိုယ်ပဲ နှစ်သိမ့်ပေးခဲ့တယ်။ စားပွဲပေါ်မှာ စားစရာရှိနေသရွေ့ နည်းနည်းဆုံးရှုံးတာက အရေးမကြီးဘူးလို့ ထင်ခဲ့တယ်။ ဘဝအပေါ် ကျွန်မ အမြင်က “ယနေ့ လုပ်စရာရှိတာလုပ်၊ မနက်ဖြန်ကို မနက်ဖြန်ရောက်မှ တွေးပူပါ”၊ “လူ့ဘဝသည် တိုတောင်းသဖြင့် တစ်နေ့တာအချိန်ကို ပျော်ရွှင်အောင်အသုံးချပါ” ဆိုတာတွေပဲ။ ဒီဆိုးယုတ်တဲ့ အယူအဆတွေက လွှမ်းမိုးတာကို ခံထားရတော့ ကျွန်မရဲ့ သင့်တော်တဲ့တာဝန်တွေကို ဘယ်တော့မှ အာရုံမစိုက်ခဲ့ဘူး။ တိုးတက်ဖို့ မကြိုးစားဘူး။ ဘဝမှာ ပန်းတိုင်မရှိဘူး။ ကျွန်မက ယုံကြည်သူဖြစ်ပြီးသွားတော့ ဒီအယူအဆတွေနဲ့ အသက်ရှင်နေတုန်းပဲ။ ကျွန်မတာဝန်မှာ အမြဲတမ်းပဲ အေးအေးဆေးဆေးလုပ်တာ၊ ကိုယ့်ကိုယ်ကိုယ် ပင်ပန်းအောင်မလုပ်တာ၊ အရမ်းမစဉ်းစားတာ၊ စိတ်မဖိစီးတာက အသက်ရှင်ဖို့ သိပ်ကောင်းတဲ့နည်းလမ်းပဲလို့ ခံစားမိတယ်။ ဒါပေမဲ့ တကယ်တော့ ဘယ်အလုပ်မျိုးကိုမဆို ကျွန်မ တာဝန်မယူနိုင်ပါဘူး။ ကျွန်မက ဘယ်ဟာအတွက်မှ အသုံးမဝင်ဘူး။ အမှိုက်လိုပါပဲ။ ကျွန်မအပြုအမူကို ဆင်ခြင်သုံးသပ်လေလေ၊ အံ့ဩလေလေပဲ။ ကျွန်မက အတိအကျကို ဘုရားသခင်ဖော်ထုတ်နေတဲ့ ကပ်ပါးကောင်မျိုးပဲ မဟုတ်ဘူးလား။ ဘုရားသခင်က လူသားမျိုးနွယ်ကို ကယ်တင်ဖို့အတွက် သူ့နှုတ်ကပတ်တော်တွေကို ဖော်ပြပြီး ကျွန်မတို့ကို သမ္မာတရားနဲ့ အသက်ပေးရုံတင်မကဘူး။ ကျွန်မတို့အသက်ရှင်ဖို့ လိုအပ်တာအားလုံးကိုလည်း ပေးအပ်ခဲ့ပြီး ဒါတွေကို ကြွယ်ဝပေါများစွာ ခံစားခွင့်ပေးတယ်။ ကျွန်မတို့ကို စောင့်ကြည့်ပြီး ကာကွယ်တယ်။ စာတန်ရဲ့ ထောင်ချောက်တွေထဲကို မကျအောင် တားဆီးပေးတယ်။ ဒါပေမဲ့ ကျွန်မက အကြင်နာတရားမရှိဘူး။ ကျွန်မတာဝန်မှာ ဘုရားသခင်ရဲ့ ချစ်ခြင်းကို ပြန်ပေးဆပ်သင့်တယ်ဆိုတာကို မသိဘူး။ အဲဒီအစား ပျင်းရိတဲ့ ကပ်ပါးကောင်တစ်ကောင်ဖြစ်လာတယ်။ ဒီဆိုးယုတ်တဲ့ စဉ်းစားပုံက ကျွန်မကို အဆိပ်သင့်စေပြီး ကျွန်မအထဲကို စိမ့်ဝင်နေတယ်။ သာယာမှုနဲ့ ဇာတိပကတိကို လိုက်လျောမှုတွေကိုပဲ သိတယ်။ ကျွန်မတာဝန်ကို၊ ဒါမှမဟုတ် ဘုရားကို ကျေနပ်စေဖို့ တာဝန်ကို ဘယ်လိုကောင်းကောင်းလုပ်ရမယ်ဆိုတာကို လုံးဝ အလေးအနက် မစဉ်းစားခဲ့ဘူး။ ကျွန်မ ဆင်ခြင်ကြည့်ရင်းနဲ့ ဒီနေရာရောက်တော့ မအီမသာဖြစ်လာပြီး ကိုယ့်ကိုယ်ကိုယ် ရွံမိတယ်။ အထင်လည်းသေးမိတယ်။ ကျွန်မက တကယ်ကို စာတန်ဖျက်ဆီးတာကို တော်တော်လေးခံထားရတယ်ဆိုတာ ခံစားမိတယ်။ အသိစိတ်နဲ့ ဆင်ခြင်တုံတရားအားလုံးပျောက်ပြီး အရမ်းထုံထိုင်းလာတယ်။ စာတန်က လူတွေကို တုံ့ဆိုင်းသွားအောင်လုပ်ပြီး ပိုပြီး ယုတ်မာအောင်လုပ်ဖို့ ဒီအတွေးတွေကို အသုံးပြုတာကိုလည်း ကျွန်မ မြင်ခဲ့တယ်။ နောက်ဆုံးတော့ ကျွန်မတို့က အမှိုက်ဖြစ်သွားတယ်။ ဝိညာဉ်မပါတဲ့ လမ်းလျှောက်နေတဲ့ အလောင်းကောင်တွေလိုပေါ့။ ကျွန်မတာဝန်ကို ကောင်းကောင်းမထမ်းဆောင်ခဲ့တာ ဘုရားကို နှစ်သိမ့်ဖို့အတွက် တစ်ခုမှမလုပ်ခဲ့တာကို တော်တော်နောင်တရတယ်။ ဘုရားကို အရမ်းကို အကြွေးတင်သလိုခံစားရပြီး ဆုတောင်းလိုက်တယ်။ “ဘုရားသခင် သမီးက စာတန်ကဖျက်ဆီးတာကို လေးလေးနက်နက်ခံထားရပါတယ်။ ကိုယ်တော်ရဲ့ ဖွင့်ပြခြင်းမရှိဘဲနဲ့ သမီးပြဿနာက ဘယ်လောက်ဆိုးတယ်ဆိုတာ မြင်မှာမဟုတ်ပါဘူး။ သမီးဟာ တာဝန်မသိတတ်ခဲ့ဘဲ ကိုယ့်တာဝန်မှာ လူ့သဘာဝကင်းမဲ့ခဲ့ပါတယ်။ ကိုယ်တော့်ကျေးဇူးတော်တွေအများကြီးကို ခံစားရပေမဲ့ ကိုယ်တော့်ချစ်ခြင်းကို ပြန်ပေးဆပ်ဖို့ လုံးဝ မသိခဲ့ပါဘူး။ သမီးဟာ ကပ်ပါးကောင်တစ်ကောင်ဖြစ်နေခဲ့ပါတယ်။ ဇာတိပကတိဟာ သမ္မာတရားကို လက်တွေ့လုပ်ဖို့အတွက် သမီးရဲ့ အကြီးမားဆုံးအတားအဆီးဖြစ်တယ်ဆိုတာ မြင်ပါတယ်။ ဒါကို သမီး စွန့်ပစ်ချင်ပြီး ကိုယ်တော့်ထံမှာ နောင်တရချင်ပါတယ်။ သမ္မာတရားကို အသိစိတ်ရှိရှိနဲ့ ရှာဖွေနိုင်ချင်ပါတယ်။ ကိုယ်တော်ရဲ့ သတ်မှတ်ချက်တွေအတိုင်း သမီးတာဝန်ကို ထမ်းဆောင်ချင်ပါတယ်” ဆိုပြီးတော့။

နောက်ပိုင်းမှာ နောက်ထပ် ဘုရားနှုတ်ကပတ်တော်တချို့ကို ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “သင်သည် လူပုဂ္ဂိုလ်တစ်ယောက်ဖြစ်သောကြောင့် လူတစ်ယောက်၏ တာဝန်များသည် မည်သည့်အရာဖြစ်သည်ကို ချင့်ချိန်စဉ်းစားသင့်သည်။ သားသမီးဝတ်ကျေခြင်း၊ မိဘများကို ထောက်ပံ့ခြင်း၊ သင့်မိသားစု ဂုဏ်သတင်းကောင်းအောင် ပြုလုပ်ခြင်းတို့ကဲ့သို့သော မယုံကြည်သူများက အထင်ကြီးသော တာဝန်များကို ပြောဖို့မလိုအပ်ပေ။ ဤအရာများအားလုံးသည် အနှစ်မရှိဘဲ တကယ့်အဓိပ္ပာယ် လုံးဝကင်းမဲ့သည်။ လူတစ်ယောက်က ဖြည့်ဆည်းသင့်သည့် အနည်းဆုံးသော တာဝန်မှာ အဘယ်နည်း။ လက်တွေ့အကျဆုံးမှာ ယနေ့တွင် သင်၏တာဝန်ကို ကောင်းစွာထမ်းဆောင်ပုံ ဖြစ်သည်။ ဝတ်ကျေတမ်းကျေလုပ်ခြင်းဖြင့်သာ အစဉ်ကျေနပ်နေခြင်းသည် သင်၏တာဝန်များကို ဖြည့်ဆည်းခြင်းမဟုတ်ပေ။ ပြီးလျှင် အယူဝါဒစကားများကိုသာ သံယောင်လိုက်နိုင်ခြင်းသည် သင်၏တာဝန်များကို ဖြည့်ဆည်းခြင်းမဟုတ်ပေ။ သမ္မာတရားကို လက်တွေ့လုပ်ပြီး စည်းမျဉ်းများနှင့်အညီ အမှုအရာများကို လုပ်ဆောင်ခြင်းသည်သာ သင်၏တာဝန်များကို ထမ်းဆောင်ခြင်းဖြစ်ပြီး သမ္မာတရားကို သင်လက်တွေ့လုပ်ဆောင်ခြင်းက ထိရောက်မှုရှိကာ လူတို့အတွက် အကျိုးဖြစ်သည့်အချိန်မှသာ သင်၏တာဝန်ကို အမှန်တကယ် ဖြည့်ဆည်းပြီး ဖြစ်လိမ့်မည်။ မည်သည့်တာဝန်ကို သင်ထမ်းဆောင်သည်ဖြစ်စေ သမ္မာတရား စည်းမျဉ်းများနှင့်အညီ မလျှော့တမ်း လုပ်ဆောင်သည့်အခါတွင်သာ သင်၏ တာဝန်ကို စစ်မှန်စွာ ဖြည့်ဆည်းလိမ့်မည်။ အမှုအရာများကို လူသား၏ လုပ်ဆောင်ပုံနှင့်အညီ ဟန်ပြလုပ်ဆောင်ခြင်းသည် ဝတ်ကျေတမ်းကျေဆန်ပြီး ဖြစ်ကတတ်ဆန်းလုပ်ခြင်းဖြစ်သည်။ သမ္မာတရား စည်းမျဉ်းများကို လိုက်နာခြင်းသည်သာ တာဝန်ကို မှန်မှန်ကန်ကန် ထမ်းဆောင်ခြင်းဖြစ်ပြီး သင်၏တာဝန်ကို ဖြည့်ဆည်းခြင်းဖြစ်သည်။ သင်၏ တာဝန်ကို ထမ်းဆောင်သောအခါ သစ္စာရှိခြင်းကို ပြသခြင်းမဟုတ်သလော။ ဤသည်မှာ မိမိတာဝန်အပေါ် သစ္စာရှိခြင်း၏ သရုပ်သကန်တစ်ခုဖြစ်၏။ သင့်တွင် ဤတာဝန်အသိစိတ် ရှိသည့်အခါမှသာ၊ ဤစိတ်နှင့်ဆန္ဒ ရှိသည့်အခါမှသာ၊ မိမိတာဝန်အပေါ် သစ္စာရှိမှု၏ သရုပ်သကန်ကို သင့်တွင် တွေ့ရသည့်အခါ ဘုရားသခင်သည် သင့်ကို ထောက်ခံလိမ့်မည်။ သင့်ကို အတည်ပြုလက်ခံခြင်းဖြင့် ကြည့်ရှုလိမ့်မည်။ သင့်တွင် ဤတာဝန်အသိစိတ်ပင် မရှိလျှင် ဘုရားသခင်က သင့်ကို လူပျင်းတစ်ယောက်အဖြစ်၊ အရူးတစ်ယောက်အဖြစ် ဆက်ဆံလိမ့်မည်ဖြစ်ပြီး သင့်ကို စက်ဆုပ်ရွံရှာလိမ့်မည်။...အသင်းတော်တွင် တာဝန်တစ်ခုကို ဘုရားသခင်က ခွဲဝေသတ်မှတ်ပေးထားသော လူတစ်ယောက်အပေါ် ဘုရားသခင်၏ မျှော်လင့်ချက်များက အဘယ်နည်း။ ရှေးဦးစွာ ထိုသူကို တာဝန်သိတတ်ပြီး လုံ့လရှိဖို့၊ အလုပ်ကို အလွန်အရေးပါသည်ဟု မှတ်ယူပြီး ကောင်းစွာလုပ်ဆောင်ဖို့ ဘုရားသခင်က မျှော်လင့်သည်။ ဒုတိယအနေဖြင့် ထိုသူသည် ယုံကြည်ဖို့ရန် ထိုက်တန်သောသူတစ်ယောက်ဖြစ်ဖို့ မည်မျှကြာပါစေ၊ သူ၏ ပတ်ဝန်းကျင်က မည်သို့ ပြောင်းလဲပါစေ သူ၏ တာဝန်သိစိတ်က မယိမ်းယိုင်ဖို့၊ သူ၏ ပင်ကိုစရိုက်က စမ်းသပ်မှုကို ရင်ဆိုင်ဖြေရှင်းဖို့ ဘုရားသခင်က မျှော်လင့်သည်။ သူသည် ယုံကြည်ထိုက်သောသူဖြစ်လျှင် ဘုရားသခင်က စိတ်ချလက်ချရှိသည်။ ဘုရားသခင်သည် ဤကိစ္စကို စောင့်ကြည့်ခြင်း၊ သို့မဟုတ် စစ်ဆေးခြင်း ရှိမည်မဟုတ်တော့ပေ။ အဘယ်ကြောင့်ဆိုသော် စိတ်အတွင်းတွင် ဘုရားသခင်က ထိုသူကို ယုံကြည်သောကြောင့်ဖြစ်သည်။ ဘုရားသခင်က ဤအလုပ်ကို ထိုသူအား ပေးသောအခါ သူသည် အမှားတစ်ခုမျှမရှိဘဲ ပြီးမြောက်ဖို့ သေချာလိမ့်မည်ဖြစ်သည်။ ဘုရားသခင်က အလုပ်တစ်ခုကို လူတို့အပေါ် အပ်နှံသောအခါတွင် ဤသည်မှာ သူ၏ ဆန္ဒမဟုတ်သလော။ (ဟုတ်သည်။) ဤသို့ဆိုလျှင် ဘုရားအလိုတော်ကို သင်နားလည်သည်နှင့် သင့်ကို ဘုရားသခင်က ယုံကြည်ပြီး သင့်ကို နှစ်သက်စေရန် မည်သည့်အရာကို သင်လုပ်ဆောင်သင့်သနည်း။ လူတို့၏ စွမ်းဆောင်မှုနှင့် အပြုအမူ၊ ၎င်းတို့၏တာဝန်အပေါ် ၎င်းတို့ချဉ်းကပ်သည့် သဘောထားတို့သည် ၎င်းတို့ကို မိမိတို့ကိုယ်ကို အထင်အမြင်သေးခြင်းပင် ဖြစ်စေသည့်အခါ များစွာရှိသည်။ ထို့ကြောင့် သင့်ကို ဘုရားသခင်က နှစ်သက်စေရန်၊ သင့်ကို ကျေးဇူးပြုရန်၊ သို့မဟုတ် သင့်အပေါ် အထူးပြုမူဆက်ဆံစေရန် သင်မည်သို့ တောင်းဆိုနိုင်မည်နည်း။ ဤသည်မှာ ကျိုးကြောင်းမသင့်ခြင်း မဟုတ်သလော။ (ဟုတ်ပါသည်။) သင်သည်ပင် သင့်ကိုယ်သင် နှိမ်သည်။ သင်သည်ပင် သင့်ကိုယ်သင် ရွံရှာသည်။ ထို့ကြောင့် သင့်ကို ဘုရားသခင်နှစ်သက်စေရန် သင်တောင်းဆိုခြင်းသည် သင့်အတွက် အဓိပ္ပာယ်မရှိပေ။ ဤသို့အားဖြင့် သင်သည် ဘုရားသခင်အား သင့်ကို နှစ်သက်စေလိုလျှင် အနည်းဆုံးအနေဖြင့် အခြားလူများက သင့်ကို ယုံကြည်နိုင်သင့်သည်။ သူတစ်ပါးတို့ကို သင့်အား ယုံကြည်စေလိုလျှင်၊ မျက်နှာသာပေးစေလိုလျှင်၊ သင့်ကို အကောင်းမြင်စေလိုလျှင် အနည်းဆုံးအနေဖြင့် သင်သည် သိက္ခာရှိရမည်။ တာဝန်သိရမည်။ အပြောနှင့်အလုပ်ညီရမည်။ ယုံကြည်ထိုက်သူဖြစ်ရမည်။ ဤသို့ဆိုလျှင် ဘုရားရှေ့တွင် မည်သို့ဖြစ်သနည်း။ သင်သည် သင်၏တာဝန်ကို ထမ်းဆောင်ရာတွင်လည်း တာဝန်သိတတ်လျှင်၊ လုံ့လရှိလျှင်၊ ဆက်ကပ်အပ်နှံခြင်းရှိလျှင် သင့်အပေါ် ဘုရားသခင်၏ တောင်းဆိုချက်အများစုကို သင် ဖြည့်ဆည်းပြီးဖြစ်သည်။ ဤသို့ဆိုလျှင် ဘုရားသခင်၏ လက်ခံမှုကို သင်ရရှိဖို့ မျှော်လင့်ချက်ရှိသည်မဟုတ်လော။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) လူတိုင်းမှာ ကိုယ်ပိုင်တာဝန်၊ ဝတ္တရားတွေရှိတယ်၊ ဂုဏ်သိက္ခာနဲ့ တန်ဖိုးနဲ့ အသက်ရှင်ဖို့အတွက် အဓိကက ကျွန်မတို့တာဝန်ကို ဖြည့်ဆည်းပြီး တာဝန်ကို အလေးအနက်၊ အာရုံစိုက်ပြီး ဆက်ဆံနိုင်ခြင်းရှိမရှိပဲဆိုတာကို ဘုရားနှုတ်ကပတ်တော်ကနေ ကျွန်မ သိခဲ့ရတယ်။ ကျွန်မတို့ကို အမြဲတမ်းတွန်းအားပေးနေဖို့ သူများတွေကို မလိုအပ်သင့်ဘူး။ တာဝန်သိတဲ့စိတ်ရှိသင့်တယ်။ အခြေအနေက ဘယ်လိုဖြစ်လာပါစေ အရေးကြီးတာက လူတစ်ယောက်က သူလုပ်တဲ့အရာအပေါ်မှာ စိတ်နှစ်သလားဆိုတာပဲ။ အဲဒီလိုသဘောထားမျိုးရှိတဲ့သူတွေကသာ ဂုဏ်သိက္ခာရှိပြီး အားကိုးလို့ရတယ်။ သူတို့လုပ်ရပ်တွေကို ဘုရားသခင်က အမှတ်ရလိမ့်မယ်။ ဘုရားအလိုတော်ကို နားလည်သွားတော့ ကျွန်မအတွက် ဉာဏ်အလင်းပွင့်သွားပြီး လက်တွေ့လုပ်ဖို့ လမ်းကြောင်းတစ်ခုပေးတယ်။ အဲဒီနောက်တော့ ကျွန်မတာဝန်မှာ ပိုပြီးအာရုံစိုက်ဖို့၊ သမ္မာတရားစည်းမျဉ်းတွေကိုရှာဖို့၊ တတ်နိုင်သမျှ အကောင်းဆုံးကြိုးစားလုပ်ဖို့ ကိုယ့်ကိုယ်ကိုယ် အမြဲတမ်းသတိပေးတယ်။

တစ်ခါတော့ အစ်မတစ်ယောက်နဲ့ ကျွန်မက ပုံတစ်ခုရဲ့ ဒီဇိုင်းအကြောင်းပြောနေတဲ့အချိန်မှာ ကိုးကားချက်အနေနဲ့ အနောက်တိုင်းပုံစံကို အသုံးပြုပြီး အထင်ကြီးလောက်စရာဖြစ်အောင် လုပ်ရမယ်လို့ သူက ပြောတယ်။ “အထင်ကြီးလောက်စရာ” လို့ သူကပြောတော့ ဒါ ခက်မှာပဲလို့ ကျွန်မ ခံစားမိတယ်။ အနောက်တိုင်းပုံစံတွေက ကြည့်ကောင်းတာကို ကျွန်မ သိပေမဲ့ အလှဆင်တဲ့ ဖန်တီးမှုမျိုးစုံကိုလုပ်ဖို့က ရှုပ်ထွေးလိမ့်မယ်။ အရင်က ဒီလိုဒီဇိုင်းမျိုးတွေကို တခြားအစ်မတွေက အမြဲတမ်းလုပ်ခဲ့ဖူးတယ်။ ကျွန်မက ဒါကို သိပ်မကျွမ်းဘူး။ ကောင်းကောင်းဖြစ်လာဖို့က ကျွန်မအတွက် တော်တော်ခ က်ပြီး အချိန်တွေ၊ အားအင်တွေ အများကြီးကုန်မှာပဲ။ ကျွန်မ တွန့်ဆုတ်လာပြီး ငြင်းလိုက်ချင်တယ်။ တခြားအစ်မတစ်ယောက်ကို လုပ်ခိုင်းချင်တယ်။ ဒါပေမဲ့ နောက်တော့ အရင်က ဖတ်ခဲ့ဖူးတဲ့ ဘုရားနှုတ်ကပတ်တော်တစ်ပိုဒ်ကို တွေးမိတယ်။ “အသင်းတော်က သင့်အား လုပ်ဆောင်ရန် အလုပ်တစ်ခုပေးသည် ဆိုပါစို့။ သင်က ‘...အသင်းတော်က ငါ့ကို ဘာအလုပ်မျိုးပဲ ချပေးပါစေ ငါ့ရဲ့ စိတ်နှလုံး၊ အားအင်ရှိသမျှနဲ့ ခံယူမယ်။ ငါနားမလည်တာ တစ်ခုခုရှိရင်၊ ပြဿနာတစ်ခုဖြစ်လာရင် ဘုရားသခင်ဆီကို ဆုတောင်းမယ်၊ သမ္မာတရားကို ရှာမယ်။ သမ္မာတရား စည်းမျဉ်းတွေကို နားလည်အောင် ကြိုးစားမယ်။ ကောင်းကောင်းလုပ်မယ်။ ငါ့တာဝန်က ဘာပဲဖြစ်ပါစေ ကောင်းကောင်းထမ်းဆောင်ပြီး ဘုရားကို ကျေနပ်စေဖို့ အရာရာကို အသုံးပြုမယ်။ ငါစွမ်းဆောင်နိုင်တဲ့ ဘယ်အရာမဆိုအတွက် ငါခံယူရမယ့်တာဝန်တွေအားလုံးကို တာဝန်ယူဖို့ အကောင်းဆုံးလုပ်မယ်။ အနည်းဆုံးအနေနဲ့ ငါ့ရဲ့ အသိစိတ်၊ ဆင်ခြင်တုံတရားကို ဆန့်ကျင်မှာမဟုတ်ဘူး။ သတိမမူဖြစ်ပြီး ဝတ်ကျေတမ်းကျေမလုပ်ဘူး။ ဉာဏ်များပြီး တာဝန်ကို မပျက်ကွက်ဘူး။ သူများတွေ အလုပ်ကြိုးစားပြီး ရထားတဲ့ အသီးအပွင့်တွေကို ခံစားမှာမဟုတ်ဘူး။ ငါလုပ်တဲ့ ဘယ်အရာကမှ အသိစိတ်ရဲ့ စံနှုန်းတွေထက် နိမ့်ကျမှာမဟုတ်ဘူး’ ဟူ၍ ပြောသည်ဆိုပါစို့။ ဤသည်မှာ လူသားအပြုအမူ၏ အနည်းဆုံးစံနှုန်းဖြစ်သည်။ ဤသို့သောပုံစံဖြင့် တာဝန်ထမ်းဆောင်သောသူသည် တာဝန်သိသော၊ ကျိုးကြောင်းသင့်သောသူအဖြစ် အရည်အချင်းပြည့်မီနိုင်သည်။ သင်သည် အနည်းဆုံးအနေဖြင့် တာဝန်ထမ်းဆောင်ရာတွင် အသိစိတ်ရှင်းလင်းရမည်။ အနည်းဆုံးအနေဖြင့် သင်၏ တစ်ရက် ထမင်းသုံးနပ်ကို ထိုက်တန်စွာရရှိပြီး ညာစားနေခြင်းမဟုတ်ဟု ခံစားရမည်။ ဤသည်မှာ တာဝန်သိစိတ်ဟု ခေါ်သည်။ သင်၏ အစွမ်းအစက မြင့်သည်ဖြစ်စေ၊ နိမ့်သည်ဖြစ်စေ၊ သမ္မာတရားကို သင်နားလည်ခြင်းရှိသည်ဖြစ်စေ၊ မရှိသည်ဖြစ်စေ သင်သည် ဤသဘောထားရှိရမည်။ ‘ဒီအလုပ်ကို ငါ့ကို ပေးထားတဲ့အတွက် ငါ အလေးအနက် သဘောထားရမယ်။ စိတ်နှလုံး၊ အားအင်ရှိသမျှနဲ့ ငါ့ရဲ့ အရေးကိစ္စအဖြစ် မှတ်ယူပြီး ကောင်းကောင်းလုပ်ရမယ်။ လုံးဝ ကောင်းကောင်း လုပ်နိုင်မလားဆိုတာကတော့ အာမခံနိုင်တယ်လို့ ယူဆလို့ မဖြစ်ဘူး။ ဒါပေမဲ့ ငါ့သဘောထားကတော့ ကောင်းကောင်းပြီးဖို့အတွက် အကောင်းဆုံးလုပ်မယ်။ အဲဒါနဲ့ ပတ်သက်လို့ သတိမမူဖြစ်ပြီး ဝတ်ကျေတမ်းကျေဆန်တာမျိုး သေချာပေါက် ဖြစ်မှာမဟုတ်ဘူး။ ပြဿနာတစ်ခုဖြစ်လာရင် တာဝန်ယူသင့်တယ်။ အဲဒီကနေ သင်ခန်းစာယူပြီး ငါ့တာဝန်ကို ကောင်းကောင်းထမ်းဆောင်ဖို့ သေချာလုပ်သင့်တယ်’ဟူ၍ ဖြစ်သည်။ ဤသည်မှာ မှန်ကန်သော သဘောထားဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ကျွန်မတာဝန်မှာ အရင်က တာဝန်မသိတတ်ခဲ့ပုံကို ပြန်တွေးမိတယ်။ ကျွန်မက အမြဲတမ်း ဖြစ်သလိုလုပ်နေပြီး ဘုရားကို ရွံရှာစေတဲ့အရာတွေအများကြီးလုပ်ခဲ့တယ်။ ဒီတစ်ခါတော့ ဇာတိပကတိအလိုကို ဖြည့်ပြီး သက်သာခြင်းကို တပ်မက်လို့ မဖြစ်ဘူး။ ဘုရားအလိုတော်ကို ထည့်စဉ်းစားပြီး ကျွန်မတာဝန်အတွက် တာဝန်ယူရမယ်ပေါ့။ ကျွန်မ တိတ်တဆိတ်နဲ့ စိတ်ပိုင်းဖြတ်လိုက်တယ်။ ကျွန်မ ဘယ်လောက်ပဲ အောင်မြင်နိုင်ပါစေ၊ အရင်ဆုံး နာခံပြီး ကြိုးစားလုပ်ရမယ်။ တတ်နိုင်သမျှ အကောင်းဆုံးလုပ်ဖို့က အရေးကြီးဆုံးပဲ။ ဒီအတွေးတွေနဲ့ ကျွန်မ ဦးတည်ချက်တစ်ခုရှိသလို ခံစားမိတယ်။ ကျွန်မတို့အလုပ်ရဲ့ စည်းမျဉ်းတွေကို စဉ်းစားပြီး ကိုးကားဖို့အချက်အလက်တချို့ကို အတူစုလိုက်တယ်။ ပုံစံသုံးလေးခုလုပ်ပြီး အဲဒါတွေကို အကြံပေးဖို့အတွက် တခြားအစ်မတွေဆီကို ပို့လိုက်တယ်။ နည်းနည်းစစ်ဆေးပြီးတဲ့နောက်မှာ နောက်ဆုံးတော့ ပြီးသွားတယ်။ ဒီလိုလုပ်တဲ့အခါမှာ ကျွန်မ စိတ်နှလုံးထဲမှာ ငြိမ်သက်ခြင်းရှိပြီး အရင်ကထက်ပိုပြီး လက်တွေ့ကျသလို ခံစားမိတယ်။

အဲဒီနောက်တော့ ကျွန်မတာဝန်မှာ ကိုယ့်ကိုယ်ကိုယ် သုံးသပ်ခြင်း၊ ဇာတိပကတိကို စွန့်လွှတ်ခြင်းအပေါ် အာရုံစိုက်တယ်။ ကျွန်မရဲ့ နေ့စဉ်အသက်တာမှာ အသေးအဖွဲကိစ္စတွေနဲ့ အသင်းတော်က ချပေးတဲ့အလုပ်တွေကို ပိုပြီးတွေးမိဖို့၊ ကျွန်မတာဝန်ကို ပိုကောင်းအောင်ဘယ်လိုလုပ်ရမယ်ဆိုတာကို စဉ်းစားဖို့ သေချာလုပ်တယ်။ အမှန်တကယ်တော့ ဒါတွေကြောင့် ကျွန်မက တကယ်တမ်း မမောဘူး။ အဲဒီအစား စိတ်ကျေနပ်မှုရှိတယ်။ ဒီလိုလူမျိုးဖြစ်ရတာက တကယ်ကို ကောင်းတယ်။ တစ်ခါတလေတော့ ကျွန်မက ဇာတိပကတိကို အရေးစိုက်ပြီး ကိုယ့်ကိုယ်ကိုယ် အလိုလိုက်ချင်နေသေးပေမဲ့ ကျွန်မရဲ့ ဖောက်ပြန်ပျက်စီးမှုကို အရင်ကထက်ပိုပြီး သတိထားမိခဲ့တယ်။ ဇာတိပကတိကို စွန့်လွှတ်ဖို့အတွက် ကျွန်မ ချက်ချင်းဆုတောင်းပြီး ကျွန်မကို ကူညီဖို့ ဘုရားကို တောင်းခံဖို့လိုတယ်၊ ကျွန်မက နောက်တစ်ခါ ဝတ်ကျေတမ်းကျေလုပ်ရင်၊ လှည့်စားပြီး တာဝန်မသိတတ်ရင် ကျွန်မကို ပဲ့ပြင်ဆုံးမဖို့ ဘုရားကို တောင်းဆိုဖို့လိုတယ်ဆိုတာ ကျွန်မ သိတယ်။ ကြာလာတော့ ကျွန်မတာဝန်မှာ တာဝန်ခံနိုင်လာတယ်။ ကျွန်မတာဝန်တွေကို ထမ်းရွက်ပြီး တာဝန်ထမ်းဆောင်ချင်စိတ်ရှိလာတယ်။ ဒါက သမာဓိ၊ သိက္ခာနဲ့ ငြိမ်သက်ခြင်းနဲ့ အသက်ရှင်ဖို့ တစ်ခုတည်းသောနည်းလမ်းပဲ။


၂၄။ ကြိုးတန်းပေါ် လမ်းလျှောက်ခြင်း

၂၀၀၅ ခုနှစ်မှာ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုတော်ကို ကျွန်တော် လက်ခံပြီး သိပ်မကြာသေးခင်မှာ ကျွန်တော့်ရဲ့ အရင် အသင်းတော်က အစ်ကိုတစ်ယောက်နဲ့ ကျွန်တော် ဧဝံဂေလိ ဝေမျှခဲ့တယ်။ နောက်တော့ တစ်နေ့လည်မှာ သင်းအုပ်ဆရာလီနဲ့ တွဲဖက်အမှုတော်ဆောင်က ကျွန်တော့်အိမ်ကို ရောက်လာတယ်။ ကျွန်တော် ရင်တွေ ခုန်နေတယ်။ စိတ်ထဲမှာတော့ “ဘာအတွက် လာကြတာလဲ။ အနန္တတန်ခိုးရှင်ဘုရားသခင်ကို ငါ လက်ခံလိုက်တာကို သူတို့ သိသွားတာလား။ တခြား အသင်းသားတွေက အနန္တတန်ခိုးရှင်ဘုရားသခင်ကို လက်ခံတဲ့အချိန်မှာ သူတို့က ကောလာဟလတွေ စဖြန့်တယ်။ အသင်းသားတွေကို ခြိမ်းခြောက်တယ်။ အသင်းသားတွေရဲ့ ယုံကြည်မှုကို ဆန့်ကျင်ဖို့ သူတို့မိသားစုတွေကို ခိုင်းတယ်။ ငါ့အပေါ်ကို သူတို့ ဘယ်လို လှည့်ကွက်မျိုးတွေ သုံးကြမှာလဲ။” ဆိုပြီး စဉ်းစားမိတယ်။ ကျွန်တော့်သားနဲ့သမီးက သိပ်မကြာခင်မှာ ရောက်လာတယ်။ ကျွန်တော် ခေါင်းရှုပ်သွားတယ်။ ကျွန်တော့် ကလေးတွေက သူတို့တွေ တော်တော်အလုပ်ရှုပ်နေတယ်လို့ ပြောထားတာ။ ဒါဆို ဒီနေ့ ဘာလို့ သူတို့ နှစ်ယောက်လုံး လာကြတာလဲ။ သင်းအုပ်ဆရာလီက စီစဉ်လိုက်တာလား။ သူတို့ ဒါကို ကြိုပြီး စီစဉ်ခဲ့မှန်း ကျွန်တော် သဘောပေါက်သွားတယ်။ ဘုရားသခင်ကို ကျွန်တော် ချက်ချင်းပဲ ဆုတောင်းလိုက်တယ်။ “ဘုရားသခင်၊ သူတို့ ကျွန်တော့်ကို ဘယ်လိုစမ်းကြည့်ကြမယ်ဆိုတာကို ကျွန်တော်မသိပါဘူး။ ဒါကို ဘယ်လိုရင်ဆိုင်မလဲဆိုတာ သိဖို့အတွက် ကျွန်တော့်ရဲ့ ဝိညာဉ်ရင့်ကျက်မှုက အရမ်းနည်းပါတယ်။ ကျေးဇူးပြုပြီး ကျွန်တော့်ကို လမ်းပြပြီး၊ စစ်မှန်တဲ့လမ်းပေါ်မှာ ခိုင်ခိုင်မာမာနေဖို့အတွက် ကူညီတော်မူပါ။” ဆုတောင်းပြီးတော့ ကျွန်တော် ပိုပြီး စိတ်ငြိမ်သွားတယ်။

အဲဒီနောက်မှာပဲ သင်းအုပ်ဆရာလီက ပြုံးလိုက်ပြီး ပြောတယ်။ “အစ်ကိုကျန်း ခင်ဗျားက အရှေ့အရပ်မှ လျှပ်ပြက်ခြင်းကို လက်ခံလိုက်ပြီလို့ ကြားတယ်။ အဲဒါ မှန်လားဗျ။ အရှေ့အရပ်မှ လျှပ်ပြက်ခြင်းမှာ သမ္မာတရား ဘယ်လောက်ပဲရှိရှိ ကျွန်တော်တို့ လက်ခံလို့မရဘူး။ ကျွန်တော်တို့အားလုံးက သခင့်ကို နှစ်ပေါင်းများစွာ ယုံကြည်ခဲ့ပြီး သူ့အတွက် တရားဟောခဲ့ကြတယ်။ သခင်ယေရှုဟာ ကားစင်တင်ခံရပြီး ကျွန်တော်တို့ကို အပြစ်ကနေ ရွေးနုတ်တဲ့ အပြစ်ဖြေရာယဇ်ဖြစ်လာခဲ့တာကို ကျွန်တော်တို့ အားလုံးသိကြပါတယ်။ သခင်ရဲ့ နာမတော်နဲ့ လမ်းခရီးကို ကျွန်တော်တို့ အချိန်တိုင်း ထိန်းသိမ်းရမယ်။ တခြားဘုရားကို ကျွန်တော်တို့ ယုံကြည်လို့မရဘူး။ သခင်ယေရှုကို စွန့်ပြီး အနန္တတန်ခိုးရှင်ဘုရားသခင်ကို ယုံကြည်တာဟာ ခင်ဗျားက သခင့်ကို သစ္စာဖောက်နေတာမဟုတ်လား” ဆိုပြီး ပြောတယ်။

ကျွန်တော်က မတုန်လှုပ်ဘဲနဲ့ တည်တည်ငြိမ်ငြိမ်ပြောလိုက်တယ်။ “ဆရာလီ ကျွန်တော်တို့တွေက သင့်တင့်မျှတမှုရှိပြီး လက်တွေ့ကျရပါမယ်။ သက်သေအထောက်အထားအရ ကျွန်တော်တို့ လုပ်သင့်ပြီး ကိုယ်ထင်သလို မရှုပ်ချသင့်ပါဘူး။ ဆရာက အရှေ့အရပ်မှ လျှပ်ပြက်ခြင်းရဲ့ လမ်း ကို မလေ့လာရသေးဘူး။ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကို မဖတ်ရသေးဘူး။ ဒီတော့ ကျွန်တော်က အရှေ့အရပ်မှ လျှပ်ပြက်ခြင်းကို လက်ခံလို့ သခင့်ကို သစ္စာဖောက်နေတာဆိုပြီး ဆရာက ဘယ်လို ကောက်ချက်ချနိုင်ရတာလဲ။ သမ္မာတရားက ဘယ်ကလာတယ်ဆိုတာ ဆရာ သိလား။ သမ္မာတရားကို ဘယ်သူ ဖော်ပြသလဲဆိုတာ ဆရာသိလား။ သခင်ယေရှု ပြောခဲ့သည်မှာ- ‘ငါသည်လမ်းခရီးဖြစ်၏။ သမ္မာတရားကိုလည်းဖြစ်၏။ အသက်သည်လည်းဖြစ်၏။’ (ရှင်ယောဟန်ခရစ်ဝင် ၁၄:၆) ဘုရားသခင်က သမ္မာတရားရဲ့ အရင်းအမြစ်ပါ။ အရှေ့အရပ်မှ လျှပ်ပြက်ခြင်းမှာ သမ္မာတရား ဘယ်လောက်ပဲရှိရှိ ကျွန်တော်တို့ လက်ခံလို့မရဘူး လို့ ဆရာ ဘယ်လိုလုပ်ပြီး ပြောနိုင်တာလဲ။ အဲဒါက သမ္မာတရားကို တမင်တကာ ဆန့်ကျင်ပြီး ဘုရားကို အာခံနေတာမဟုတ်ဘူးလား။ ကျွန်တော်တို့ဟာ သခင့်ကို ယုံကြည်သူတွေလို့တောင် သတ်မှတ်လို့ရရဲ့လား။ အခုနောက်ပိုင်းမှာ ကျွန်တော် အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေ အများကြီး ဖတ်ခဲ့တယ်။ အဲဒါတွေအားလုံးက သမ္မာတရားဖြစ်တယ်၊ သမ္မာတရားနဲ့ နက်နဲမှုတွေအများကြီး ထုတ်ဖော်ပြမှန်းကို ကျွန်တော် မြင်ခဲ့ရတယ်။ ယုံကြည်လာတဲ့ နှစ်တွေ တစ်လျှောက်လုံးက ကျွန်တော့်ရဲ့ အခက်အခဲတွေအားလုံးက အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကြောင့် ပြေလည်ခဲ့ပါတယ်။ အနန္တတန်ခိုးရှင်ဘုရားသခင်က ပြန်ကြွလာတဲ့ သခင်ယေရှုဖြစ်တယ်လို့ ကျွန်တော် ခိုင်ခိုင်မာမာ ယုံကြည်ပါတယ်။ အနန္တတန်ခိုးရှင်ဘုရားသခင်ရဲ့ နောက်ကို လိုက်ခြင်းက သခင်ကြွလာတာကို ကြိုဆိုခြင်းပါပဲ။ အနန္တတန်ခိုးရှင်ဘုရားသခင်ကို ယုံကြည်ခြင်းက သခင်ယေရှုကို သစ္စာဖောက်တာလို့ ဆရာ ပြောတယ်။ အဲဒါက သမ္မာတရားနဲ့ ကိုက်ညီလား။ အမှုပြုဖို့ သခင်ယေရှု ကြွလာတဲ့အခါမှာ လူတွေအများကြီးက သူ့နောက်လိုက်ဖို့ ဗိမာန်တော်ကို စွန့်ခွာခဲ့ကြတယ်။ အဲဒါက ယေဟောဝါဘုရားသခင်ကို သူတို့ သစ္စာဖောက်တယ်လို့ အဓိပ္ပာယ်ရတာလား။ သခင်ယေရှုရဲ့ ရွေးနုတ်ခြင်းအမှုက ယေဟောဝါ ဘုရားသခင် လုပ်ဆောင်ခဲ့တဲ့ ပညတ်တော်ကို ကြေညာခြင်းအမှုနဲ့ မတူဘူး၊ ဘုရားရဲ့ အမည်နာမလည်း ပြောင်းသွားတယ်ဆိုပေမဲ့ သခင်ယေရှုနဲ့ ယေဟောဝါက တစ်ပါးတည်းသော ဘုရားသခင်ပါပဲ။ သခင်ယေရှုကို ယုံကြည်ခြင်းအားဖြင့် သူတို့က ယေဟောဝါဘုရားသခင်ကို သစ္စာဖောက်နေတာမဟုတ်ပါဘူး။ သူတို့က သိုးသငယ်ရဲ့ ခြေလှမ်းတွေနောက်ကိုလိုက်ပြီး ဘုရားသခင်ရဲ့ ကယ်တင်ခြင်းကို ရရှိနေတာပါ။ တကယ်တော့ ယေဟောဝါဘုရားသခင်ကို လက်ခံပြီး သခင်ယေရှုကို လက်မခံတဲ့သူတွေကသာ ဘုရားကို စွန့်ပစ်ပြီး သစ္စာဖောက်တဲ့ သူတွေဖြစ်ပါတယ်။ အနန္တတန်ခိုးရှင်ဘုရားသခင်ရဲ့ အမှုတော်က သခင်ယေရှုရဲ့ အမှုတော်နဲ့ မတူဘူး။ ဘုရားရဲ့အမည်နာမလည်း ပြောင်းသွားတယ်။ ဒါပေမဲ့ သူတို့က တစ်ပါးတည်းသော ဘုရားသခင်ပါပဲ။ ဘုရားသခင်က မတူညီတဲ့ အမှုတွေကို မတူညီတဲ့ ခေတ်တွေမှာ လုပ်တာပါ။ သခင်ယေရှုက ကျေးဇူးတော်ခေတ်မှာ ရွေးနုတ်ခြင်းအမှုကို ပြုခဲ့တယ်။ အဲဒါက ကျွန်တော်တို့ အပြစ်တွေကို ခွင့်လွှတ်ခြင်းသက်သက်ပါပဲ။ သူက လူသားမျိုးနွယ်ရဲ့ အပြစ်ပြုတဲ့ သဘာဝကို မဖြေရှင်းခဲ့ပါဘူး။ ဒါကြောင့် သူက တရားစီရင်ခြင်းအမှုကို ပြုဖို့ နောက်တစ်ဖန်ကြွလာမယ်လို့ ကတိပေးခဲ့တာ။ အနန္တတန်ခိုးရှင်ဘုရားသခင်က ကျွန်တော်တို့ရဲ့ ဆိုးယုတ်တဲ့ စိတ်သဘောထားတွေနဲ့ အပြစ်ပြုတဲ့ သဘာဝကို ဖြေရှင်းဖို့ သခင်ရဲ့ ရွေးနုတ်ခြင်းအမှုကို အခြေခံပြီး ကျွန်တော်တို့ကို တရားစီရင်ဖို့ သမ္မာတရားကို ဖော်ပြပြီး ဘုရားသခင်ရဲ့ ရယူခြင်းကို ကျွန်တော်တို့ ခံရဖို့အတွက် အပြစ်တရားကနေ ကျွန်တော်တို့ကို အပြည့်အဝ ကယ်တင်ဖို့ နောက်ဆုံးသောကာလမှာ ကြွလာပြီဖြစ်တယ်။ အနန္တတန်ခိုးရှင်ဘုရားသခင်ရဲ့ အမှုတော်နဲ့ နှုတ်ကပတ်တော်တွေဟာ သခင်ယေရှုရဲ့ ပရောဖက်ပြုချက်တွေကို လုံးဝ ပြည့်စုံစေပါတယ်။ အနန္တတန်ခိုးရှင်ဘုရားသခင်အပေါ် ကျွန်တော် ယုံကြည်ခြင်းက သခင်ယေရှုကို သစ္စာဖောက်တာမဟုတ်ပါဘူး။ သိုးသငယ်ရဲ့ ခြေလှမ်းနောက်ကို လိုက်ခြင်းပါ။ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုတော်ကို လက်ခံခြင်းမရှိဘဲ သခင်ယေရှုကို ယုံကြည်တာက ယေဟောဝါဘုရားသခင်ကိုပဲ ယုံကြည်ပြီး သခင်ယေရှုကို ငြင်းပယ်ခဲ့တဲ့ ဖာရိရှဲတွေလို ကျွန်တော်တို့ကို ဖြစ်စေတယ် မဟုတ်ဘူးလား။ သခင့်ကို အာခံပြီး သစ္စာဖောက်တာက ဒီလို လူမျိုးတွေပါ။” ဆိုပြီး ပြောလိုက်တယ်။ “ခင်ဗျားတို့ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုတော်ကို သေသေချာချာ စုံစမ်းပြီး သူ့နှုတ်ကပတ်တော်တွေက ဘုရားသခင်ရဲ့ အသံတော်လားဆိုတာ ကိုယ့်ဘာသာ ကြည့်ကြည့်သင့်တယ်။ ကိုယ်ထင်သလို ဝေဖန်ပြီး မရှုတ်ချပါနဲ့။ မဟုတ်ရင် သခင့်ကို ဆန့်ကျင်တဲ့အတွက် ရှုတ်ချစီရင်ခံရနိုင်ပါတယ်။” ဆိုပြီးပေါ့။

သင်းအုပ်ဆရာလီက တော်တော် စိတ်မသက်မသာဖြစ်နေပုံရတယ်။ အဲဒါနဲ့ တွဲဖက် ဝမ် က ဖြန်ဖြေတဲ့အနေနဲ့ အမြန်ဝင်ပြောလိုက်တယ်။ “ကျွန်တော်တို့က အသင်းတော်ကို ကာကွယ်ဖို့၊ သိုးစုကို စောင့်ရှောက်ဖို့အတွက် အရှေ့အရပ်မှ လျှပ်ပြက်ခြင်းကို ဆန့်ကျင်တယ်။ အသင်းသားတွေကို အဲဒီအဖွဲ့ထဲ မပါစေချင်ဘူး။ ဆရာလီက ခင်ဗျားဘဝအတွက် တာဝန်ရှိသလို ခံစားရတယ်။ ခင်ဗျားကို သူ လမ်းမှားမရောက်စေချင်ဘူး။ ခင်ဗျားက တွဲဖက်အမှုတော်ဆောင်လုပ်ခဲ့တယ်။ အသင်းတော်အတွက် အများကြီး လုပ်ခဲ့တယ်။ လူတိုင်းက ခင်ဗျားကို လေးစားပြီး ယုံကြည်တယ်။ ခင်ဗျားက အနန္တတန်ခိုးရှင်ဘုရားသခင်ကို ယုံကြည်ပြီး ခွဲထွက်သွားရင် သူတို့အားလုံး အရမ်းစိတ်ပျက်ကြမှာပဲ။” တဲ့။ သင်းအုပ်ဆရာလီက အမြန် ဝင် ပြောတယ်။ “တွဲဖက် ဝမ် ပြောတာ မှန်တယ်။ ခင်ဗျားက ဒီနှစ်တွေ တစ်လျှောက်လုံးမှာ အရမ်း အလုပ်လုပ်ခဲ့တယ်။ ခင်ဗျားကိုယ်တိုင် တည်ဆောက်ထားတဲ့ နာမည်ကို ထားပြီးထွက်သွားဖို့ ဆိုတာ စိတ်မကောင်းစရာ ဖြစ်နေမှာပါ။ ပြန်လာပါ။ လူတိုင်းက ခင်ဗျားကို စောင့်နေကြပါတယ်။ ကျုပ်တို့ အသင်းတော်က အငြိမ်းစား အိမ်တစ်လုံး ပြင်ဆင်ထားတယ်။ နိုင်ငံခြားက ဘာသာရေးအဖွဲ့တွေနဲ့ ကျွန်တော်တို့ အဆက်အသွယ်လုပ်ထားပြီး သူတို့က ကျွန်တော်တို့ကို ငွေကြေးဆိုင်ရာ ထောက်ပံ့မှုပေးတယ်။ ခင်ဗျား ပြန်လာရင် ခင်ဗျားကို ကျုပ်တို့ ကားတစ်စီး ချက်ချင်း ပေးမယ်။ ခင်ဗျားက အငြိမ်းစားအိမ်ကို စီမံခန့်ခွဲချင်တယ် ဒါမှမဟုတ် အသင်းတော်ကို ဒါမှမဟုတ် အသင်းတော်ရဲ့ ဘဏ္ဍာရေးကို ဆက်ပြီး စီမံချင်တယ်ဆိုရင် အားလုံး ခင်ဗျားသဘောပဲ။” ဆိုပြီး ပြောတယ်။

သူတို့ပြောတာကို ကျွန်တော် နားထောင်လေလေ၊ တစ်ခုခုလွဲနေသလို ခံစားရလေပဲ ယုံကြည်သူတွေက ဒီလိုတွေ ဘာကြောင့်ပြောရတာလဲ။ သမ္မာကျမ်းစာထဲက သခင်ယေရှုအပေါ် နတ်ဆိုးရဲ့ သွေးဆောင်ခြင်းအကြောင်း စိတ်ထဲပေါ်လာတယ်။ “တဖန်မာရ်နတ်သည် ယေရှုကို အလွန်မြင့်လှစွာသော တော်ပေါ်သို့ ဆောင်သွား၍၊ ဤလောက၌ ရှိသမျှသော တိုင်းနိုင်ငံတို့ကို၎င်း၊ ထိုတိုင်းနိုင်ငံတို့၏ စည်းစိမ်ကို၎င်း ပြညွှန်၍၊ ကိုယ်တော်သည် ငါ့ကို ညွတ်ပြပ်ကိုးကွယ်လျှင် ယခုပြလေသမျှတို့ကို ငါပေးမည်ဟုဆိုလေ၏။” (ရှင်မဿဲခရစ်ဝင် ၄:၈-၉) သူတို့ပြောနေတဲ့ဟာတွေအားလုံးက အတူတူပဲ၊ စာတန်ပြောတာနဲ့ တစ်သံတည်းပဲလို့ မခံစားရဘူးလား။ “ဒါ စာတန်ရဲ့ လှည့်ကွက်ပဲ” ဆိုပြီး ကျွန်တော် တွေးလိုက်မိတယ်။ “သူတို့က ကျွန်တော့်ကို အနန္တတန်ခိုးရှင်ဘုရားသခင်ကို သစ္စာဖောက်ဖို့၊ လမ်းမှန်ကနေ အဝေးကို အဆင့်အတန်း၊ ငွေကြေးတွေနဲ့ သွေးဆောင်နေတာပဲ။ ကျွန်တော့်ကို ထောင်ချောက်ဆင်ဖို့ ကျရှုံးအောင်လုပ်ဖို့ ကြိုးစားနေကြတာပဲ။” ကျွန်တော် ယုံကြည်သူဖြစ်လာတာ ၁၀ နှစ်ကျော်ရှိပြီးတော့ သခင်ပြန်ကြွလာတာကို ကြိုဆိုရတာ သိပ် ကံကောင်းပါတယ်။ စာတန်ရဲ့ အယုံသွင်းတာကိုခံပြီး သခင့်ကို သစ္စာဖောက်လို့ မဖြစ်ဘူးဆိုတာ ကျွန်တော် သိခဲ့တယ်။ အဲဒါနဲ့ ကျွန်တော် ပြောလိုက်တယ်။ “ဘုရားသခင်ရဲ့ အသံတော်ကို ကျွန်တော်ကြားပြီးတော့ ထာဝရအသက်လမ်းကို ရှာတွေ့ခဲ့ပြီးပါပြီ။ ဘုရားသခင်နောက်ကိုလိုက်ဖို့ ကျွန်တော် ရွေးချယ်တာပါ။ ခင်ဗျားတို့ လေကုန်မခံပါနဲ့တော့။ ကျွန်တော် အနန္တတန်ခိုးရှင်ဘုရားသခင်ကို စွန့်ခွာမှာ မဟုတ်ပါဘူး။” ပေါ့။

ပြီးတော့ ကျွန်တော့်သမီးက ငိုလာပြီးတော့ ပြောတယ်။ “အဖေ၊ သမီးပြောတာကို ခဏလောက်နားထောင်ပါ။ အမေက ဆုံးသွားတာ မကြာသေးဘူး။ သမီးတို့လည်း ဒုက္ခရောက်နေပြီ။ အဖေက အရှေ့အရပ်မှ လျှပ်ပြက်ခြင်းကို ယုံကြည်ပြီး အသင်းတော်ကနေ ထုတ်ပယ်ခံရရင် ညီအစ်ကိုမောင်နှမတွေကလည်း သမီးတို့ကို ရှောင်ဖယ်ကြမှာ။” တဲ့ ကျွန်တော့်သမီးက ဒီလိုငိုနေတာကို ကျွန်တော် မကြည့်ချင်ခဲ့ဘူး။ ပြင်းထန်တဲ့ အတွင်းပိုင်း ရုန်းကန်မှုတစ်ခု ကျွန်တော့်အထဲမှာ ပေါ်လာတယ်။ “အသင်းတော်နဲ့ ပြန်ပေါင်းဖို့ ငါ သဘောတူရင် ငါ ပစ်ပယ်ခံရမှာမဟုတ်ဘူး။ ငါ့နေရာလည်း ပျောက်မှာမဟုတ်ဘူး။ ဒါပေမဲ့ အဲဒါက သခင့်ကို တံခါးပိတ်ထားသလိုဖြစ်နေမှာ။ အဲဒါ ကြီးလေးတဲ့ သစ္စာဖောက်မှုဖြစ်မှာပဲ။” လွယ်ကူတဲ့လမ်း မရှိခဲ့ပါဘူး။ ဒီ နာကျင်မှုကြားကနေ ဘုရားသခင်ဆီကို ကျွန်တော် တိတ်တဆိတ် ငိုကြွေးမြည်တမ်းခဲ့ပါတယ်။ “အနန္တတန်ခိုးရှင်ဘုရားသခင် ကျွန်တော် ရွေးချယ်ရခက်ခဲတဲ့ အခြေအနေမှာရောက်နေပါတယ်။ ကျေးဇူးပြုပြီး အနှောင့်အယှက်ခံရခြင်းကို ရှောင်ကြဉ်နိုင်အောင်၊ ခိုင်မာစွာ ရပ်တည်ပြီး ကိုယ်တော့်နောက်ကို ပြတ်သားစွာ လိုက်နိုင်အောင် ယုံကြည်ခြင်းနဲ့ ခွန်အားကို ပေးသနားတော်မူပါ။” အရင် သုံးလေးရက်လောက်က ကျွန်တော်ဖတ်ခဲ့တဲ့ အနန္တတန်ခိုးရှင်ဘုရားသခင်ရဲ့ နှုတ်ကပတ်တော် တချို့လည်း အဲဒီအချိန်မှာပဲ စိတ်ထဲမှာပေါ်လာတယ်။ “သင်တို့သည် နိုးထကြရမည်ဖြစ်ပြီး၊ အချိန်တိုင်း၌ စောင့်စားနေကာ၊ ငါ၏ရှေ့မှောက်တွင် သာ၍ ဆုတောင်းကြရမည်။ သင်တို့သည် စာတန်၏ အမျိုးမျိုးသော အကြံများနှင့် ကောက်ကျစ်သော အကြံအစည်များကို သတိပြုရမည်၊ ဝိညာဉ်များကို သတိပြုရမည်၊ လူတို့ကို သိရမည်ဖြစ်ပြီး၊ လူများ၊ အဖြစ်အပျက်များနှင့် အမှုအရာမျိုးစုံတို့ကို ရိပ်စားမိနိုင်ရမည်။” (နှုတ်ကပတ်တော်သည် လူ့ဇာတိ၌ ပေါ်လာ၏) ဘုရားသခင်ရဲ့ နှုတ်ကပတ်တော်တွေက ကျွန်တော့်ကို ခွန်အားပေးပြီးတော့ ချင့်ချိန်နိုင်စွမ်းကို ကျွန်တော် လက်တွေ့လုပ်ဆောင်ဖို့ လိုတယ်လို့ သတိပေးခဲ့ပါတယ်။ အဲဒီနေ့မှာ ကျွန်တော် ရင်ဆိုင်ရတာတွေရဲ့ နောက်ကွယ်မှာ စာတန်ရဲ့ လှည့်ကွက်တွေရှိနေတယ်။ စာတန်က ကျွန်တော် ဘုရားကို သစ္စာဖောက်စေဖို့ ဦးတည်ချက်နဲ့ ကျွန်တော့်ကို သွေးဆောင်ပြီး တိုက်ခိုက်ဖို့၊ ကျွန်တော့်စိတ်ကို အနှောင့်အယှက်ပေးဖို့အတွက် ဂုဏ်အဆင့်အတန်းနဲ့ မိသားစု အနှောင်အဖွဲ့တွေကို အသုံးပြုနေတာပါ။ စာတန်ရဲ့ ထောင်ချောက်ထဲကို ကျွန်တော် သက်ဆင်းလို့မဖြစ်ဘူးလေ။ ကျွန်တော့် သားသမီးတွေကို ကျွန်တော် ပြောလိုက်တယ်။ “အဖေ လေ့လာပြီးသွားပြီ။ အားလုံးက ရှင်းပါတယ်။ အနန္တတန်ခိုးရှင်ဘုရားသခင်က စစ်မှန်တဲ့ ဘုရားသခင်ပါ။ သူ့ရဲ့ နှုတ်ကပတ်တော်တွေနဲ့ အမှုတော်က စစ်မှန်တဲ့ လမ်းခရီးဖြစ်တယ်။ ဒီနှစ်တွေ အားလုံးမှာ သခင်ကြွလာခြင်းကို အဖေတို့ တောင့်တခဲ့ကြတယ်။ အခု သူ ကြွလာခဲ့ပြီး သူ့ရဲ့ တရားစီရင်ခြင်းအမှုအတွက် သမ္မာတရားတွေကို ဖော်ပြနေတယ်။ အဖေတို့က သူ့ရဲ့အမှုတော်ကို အမီလိုက်ပြီး ဘုရားသခင်ရဲ့ တရားစီရင်ခြင်းနဲ့ သန့်စင်ခြင်းကို လက်ခံရမယ်။ ဒါမှ ကပ်ဘေးကြီးတွေကနေ အဖေတို့ လွတ်မြောက်နိုင်ပြီး ဘုရားသခင်ရဲ့ နိုင်ငံတော်ထဲကို ဝင်ရောက်ရမှာပါ။ အဖေတို့က သူများတွေရဲ့ ငြင်းပယ်ခံရမှာကို ကြောက်မနေသင့်ဘူး။ သခင်ရဲ့ ဖယ်ရှားခြင်းခံရမှာ၊ ချီဆောင်ခံရဖို့ အခွင့်အရေးကို လွဲချော်ရမှာကို ကြောက်သင့်တာပါ။ မဟုတ်ရင် ကပ်ဘေးကြီးတွေထဲမှာ အဖေတို့ ငိုကြွေးပြီး အံသွားခဲကြိတ်နေရလိမ့်မယ်။ ခင်ဗျားတို့ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကို ကြည့်သင့်တယ်။ အဲဒီနှုတ်ကပတ်တော်တွေထဲမှာ ဘုရားသခင်ရဲ့ အသံကို ခင်ဗျားတို့ ကြားလိမ့်မယ်။ ဒါဆိုရင် အနန္တတန်ခိုးရှင်ဘုရားသခင်ဟာ နောက်ဆုံးသောကာလ ခရစ်တော်ဖြစ်တယ်ဆိုတာ ခင်ဗျားတို့ အတည်ပြုနိုင်မယ်။” ကျွန်တော့်ကလေးတွေက ဒီ ကိစ္စကို ဆက်ပြီး ဖိအားမပေးတော့ဘူး။ ဘုရားသခင်ရဲ့ လမ်းညွှန်ပြမှုအတွက် ကျွန်တော် တိတ်တဆိတ် ကျေးဇူးတင်မိတယ်။

သူတို့က စိတ်မပြောင်းဘဲ စိတ်ဆိုးမာန်ဆိုးနဲ့ ပြန်သွားတယ်။ သုံးလေးရက်ကြာတော့ သူတို့ ပြန်လာပြီး အလားအလာရှိတဲ့ အိမ်ထောင်တစ်ခုနဲ့ ကျွန်တော့်ကို သွေးဆောင်တယ်။ သင်းအုပ်ဆရာလီက ပြောတယ်။ “ခင်ဗျား ဇနီး ဆုံးသွားတာ မကြာသေးဘူး။ ခင်ဗျားရဲ့ သမီးက အိမ်ထောင်ပြုသွားပြီ။ ခင်ဗျားသားကလည်း အနားမှာသိပ်မရှိဘူး။ ခင်ဗျားတစ်ယောက်တည်းနေရတာ တော်တော်ခက်ခဲမှာပဲ။ ခင်ဗျားအတွက် ချက်ပြုတ်ပေးဖို့ ဒီမှာ တစ်ယောက်ယောက်ရှိသင့်တယ်။ အသင်းတော်မှာရှိတဲ့ အစ်မ ဝမ် ကလည်း အိမ်ထောင်မရှိဘူး။ သူက ပိုက်ဆံရှိတယ်။ လူချစ်လူခင်များတယ်။ ယုံကြည်ခြင်းမှာလည်း စိတ်ထက်သန်တယ်။ ခင်ဗျားတို့နှစ်ယောက်က အတူတူ တစ်ယောက်အတွက်တစ်ယောက် ဖေးမပေးပြီး သခင့်ကို အတူ အစေခံကြရင် သိပ် ကောင်းမှာပဲ။” တဲ့။ အစ်မ ဝမ် က အဲဒီညနေမှာ ကျွန်တော့်ကို ဖုန်းခေါ်တယ်။ ပြီးတော့ အရှေ့အရပ်မှ လျှပ်ပြက်ခြင်းကို ဆက်မယုံကြည်တော့ဖို့ ဆက်တိုက် တိုက်တွန်းနေတယ်။ သူက ပြောသေးတယ်။ ကျွန်တော့်သား အိမ်ထောင်ပြုဖို့အတွက် ပိုက်ဆံလိုနေရင် လှမ်းသာပြောလိုက် တဲ့။ ဒါကို ကြားရတော့ ကျွန်တော့်ကို ဝေခွဲရခက်စေခဲ့တယ်။ ကျွန်တော့် ဇနီးက နာမကျန်းဖြစ်ပြီး အိပ်ရာပေါ် လဲနေခဲ့တုန်းမှာ ကျွန်တော့်သမီးက သူ့အတွက် ဆေးသွားဝင်နေရင်း ကားအက်စီးဒင့်ဖြစ်ပြီး ဆေးရုံရောက်သွားတယ်။ အစ်မ ဝမ် က ကျွန်တော့် ဇနီးနဲ့ သမီးနှစ်ယောက်လုံးကို စောင့်ရှောက်ဖို့ ရောက်လာခဲ့တယ်။ ကျွန်တော် သူ့ကို အမြဲတမ်းပဲ အရမ်းကျေးဇူးတင်ခဲ့တယ်။ သူ့အကြံကို ကျွန်တော် လက်မခံရင် အစ်မ ဝမ်ရဲ့ စိတ်ကို ကျွန်တော် ထိခိုက်စေမှာလား။ ဒါပေမဲ့ ကျွန်တော်တို့ ဆက်ဆံရေးကို ကာကွယ်ဖို့အတွက် သူပြောသလိုလုပ်ရင် သခင့်ကို သစ္စာဖောက်သလိုဖြစ်မယ်။ ကျွန်တော် တော်တော်ကို စိတ်ကယောက်ကယက်ဖြစ်ပြီး ဘုရားသခင်ကိုပဲ ထပ်ခါထပ်ခါ ဆုတောင်းခဲ့တယ်။ ကျွန်တော် ခဏလောက် အခက်အခဲဖြစ်နေပြီးနောက်မှာ သူ့ကို ငြင်ငြင်သာသာနဲ့ပဲ ငြင်းလိုက်ပါတယ်။

တစ်ရက်မှာ ကျွန်တော် လယ်ကွင်းထဲမှာ အလုပ်လုပ်နေတုန်း သင်းအုပ်ဆရာလီရောက်လာပြီး ကျွန်တော့်ကို တွေ့သွားတယ်။ သူကပြောတယ်။ “အစ်ကို ကျန်း ခင်ဗျားအတွက် မဟုတ်ရင်လည်း ခင်ဗျား သားသမီးတွေအတွက် စဉ်းစားပါဦး။ ခင်ဗျားရဲ့သားက စေ့စပ်ထားတာ မကြာသေးဘူး။ သူ့ ကောင်မလေးရဲ့ တစ်မိသားစုလုံးက သခင့်ကို ယုံကြည်ကြတာ။ ခင်ဗျားက အနန္တတန်ခိုးရှင်ဘုရားသခင်ကို ယုံကြည်တာကို သူတို့ သိသွားရင် သူတို့က သူတို့ သမီးကို ခင်ဗျားမိသားစုဝင်နဲ့ လက်ထပ်ခွင့်ပေးပါ့မလား။ အဲဒါဆိုရင် ခင်ဗျားသားရဲ့ အိမ်ထောင်အတွက် တော်တော်ထိခိုက်မှာ မဟုတ်ဘူးလား။ ခင်ဗျား နည်းနည်း ထပ်ပြီးတော့ စဉ်းစားသင့်တယ်။” တဲ့။ ဒီနေရာမှာ ကျွန်တော် စဉ်းစားမိလိုက်တယ်။ “ခင်ဗျားက ကျွန်တော့်ကို လမ်းမှန်ကနေ တားဆီးဖို့ ကျွန်တော့်သားရဲ့ မင်္ဂလာဆောင်နဲ့ ခြိမ်းခြောက်နေတာပဲ။ ဒါ တော်တော် ယုတ်မာတာပဲ” ပေါ့။ ကျွန်တော် ပြတ်ပြတ်သားသားပြောလိုက်တယ်။ “အနန္တတန်ခိုးရှင်ဘုရားသခင်အပေါ် ကျွန်တော်ယုံကြည်တာက ကျွန်တော့် ကိစ္စပါ။ ကျွန်တော့်သား အိမ်ထောင်နဲ့ ဘာမှ မဆိုင်ဘူး။ နောက်ပြီး သူ့အိမ်ထောင်က အဆင်ပြေမလားဆိုတာ ဘုရားရဲ့လက်ထဲမှာရှိတယ်။ အနန္တတန်ခိုးရှင်ဘုရားသခင်က ပြန်ကြွလာတဲ့ သခင်ယေရှုဖြစ်တယ်လို့ ကျွန်တော် သတ်မှတ်ပြီး အဆုံးထိ သူ့နောက်ကို လိုက်မှာပါ။ ကျွန်တော့် သားသမီးတွေက နားမလည်ပေမဲ့ တစ်နေ့ သူတို့ နားလည်လာကြလိမ့်မယ်။” ဆိုပြီးပေါ့။ အစကတော့ သင်းအုပ်ဆရာလီဘက်က အပြောသက်သက်ပဲလို့ ကျွန်တော်ထင်ခဲ့တာ။ ဒါပေမဲ့ အံ့သြစရာပဲ။ သူက ကျွန်တော် အနန္တတန်ခိုးရှင်ဘုရားသခင်ကို သစ္စာဖောက်အောင် အဲဒီလို အရေးကြီးတဲ့ကိစ္စကို တကယ် အသုံးပြုနေတာ။

နောက် သုံးလေးရက်နေတော့ ကျွန်တော့်သားရဲ့ ဝရိန်ဆိုင်ကို ကျွန်တော် သွားခဲ့တယ်။ သူက မျက်ခုံးတွန့်ပြီး ပြောတယ်။ “အဖေ ကျွန်တော့် ကောင်မလေးကပြောတယ်။ သင်းအုပ်ဆရာလီက သူ့မိသားစုဆီ သွားတွေ့ပြီး အဖေက အရှေ့အရပ်မှ လျှပ်ပြက်ခြင်းကို ယုံကြည်တယ်လို့ ပြောတယ်တဲ့။ အဖေက အဲဒါကို မစွန့်လွှတ်ရင် မင်္ဂလာပွဲ မလုပ်ဘူးလို့ ပြောတယ်။” တဲ့ ကျွန်တော် တော်တော်ကို လန့်ပြီး ဒေါသလည်း ထွက်မိခဲ့တယ်။ သင်းအုပ်ဆရာလီက ကျွန်တော့်ကို ခြိမ်းခြောက်ဖို့ ကျွန်တော့်သားရဲ့ အိမ်ထောင်ကို တကယ်အသုံးချနေတာပဲ။ သခင့်ကို ယုံကြည်သူတစ်ယောက်က ဘယ်လိုဖြစ်ပြီး ဒီလို တော်တော် ယုတ်မာတဲ့လုပ်ရပ်ကို လုပ်ရတာလဲ။ ကျွန်တော့်သား ဝမ်းနည်းပက်လက်ဖြစ်နေတာကို မြင်ရတော့ စိတ်မကောင်းဘူး။ သူတို့ရဲ့ မင်္ဂလာပွဲနေ့ရောက်ဖို့က ၁၈ ရက်ပဲ လိုတော့တာလေ။ တကယ်ပဲ ဒီလို ဖြစ်သွားတော့မှာလား။ ကျွန်တော့်မျက်လုံးမှာ မျက်ရည်တွေ ပြည့်လာတယ်။ သူက ဆက်ပြောတယ်။ “အဖေ သူက ပြောသေးတယ်။ မင်္ဂလာဆောင်ဖို့အတွက် သူ့မှာ သတ်မှတ်ချက် သုံးခုရှိတယ် တဲ့။ ပထမက ကျွန်တော်တို့ရဲ့ သားအဖ ဆက်ဆံရေးကို အဆုံးသတ်ဖို့။ ဒုတိယက အဖေ အသက်ကြီးတဲ့အခါမှာ မစောင့်ရှောက်ဖို့။ တတိယက မိသားစု အဆက်အသွယ်တွေ အကုန် ဖြတ်ပစ်ဖို့။ ကျွန်တော်တို့အမေက ကျွန်တော်တို့နဲ့အတူ မရှိတော့ဘူး။ ကျေးဇူးပြုပြီး ကျွန်တော်တို့ မိသားစုအတွက် အရှေ့အရပ်မှ လျှပ်ပြက်ခြင်းကို ဆက်ပြီး မယုံကြည်ပါနဲ့တော့” တဲ့။ ကျွန်တော့်သားရဲ့ စကားတွေကို ကြားပြီး သူ့မျက်နှာမှာ နာကျင်မှုတွေ ပြည့်နေတာကို မြင်ရတဲ့အခါ ကျွန်တော့် နှလုံးသားကို ဓားနဲ့ ထိုးဖောက်လိုက်သလိုပါပဲ။ အနန္တတန်ခိုးရှင်ဘုရားသခင်ကို ကျွန်တော် ယုံကြည်တာနဲ့ ဒီ ခရစ်ယာန် ဘုန်းကြီးတွေက ကျွန်တော့်ကို ရန်သူတစ်ယောက်လို ဆက်ဆံပြီး ကျွန်တော့်သားကို ကျွန်တော်နဲ့ အဆက်အသွယ်ဖြတ်ဖို့ ဖိအားပေးခဲ့တယ်။ တော်တော် ရွံဖို့ ကောင်းပါတယ်။ ကျွန်တော်က ကျွန်တော့်သားကို “ငါ့သား မင်းက အခု လူကြီးဖြစ်နေပြီ။ မင်းကို စောင့်ရှောက်ဖို့အတွက် အဖေ့ကို မင်း မလိုအပ်တော့ပါဘူး။ အဖေက အသက်ကြီးပြီ။ ကျန်တဲ့ရက်တွေမှာ အဖေ့ ယုံကြည်မှုကို ကျင့်သုံးပြီး ဘုရားသခင်နောက်ကိုပဲ လိုက်ချင်တော့တယ်။ သား နားလည်မယ်လို့ အဖေ မျှော်လင့်ပါတယ်။” ဆိုပြီး ပြောလိုက်တယ်။ ပြီးတော့ ကျွန်တော် ဆိုင်ကနေ ပြန်လှည့်ထွက်လာခဲ့တယ်။ အိမ်ပြန်ရောက်တော့ ဘုရားသခင်ရှေ့ကိုလာပြီး ဆုတောင်းတယ်။ “အနန္တတန်ခိုးရှင်ဘုရားသခင် သင်းအုပ်ဆရာက ကျွန်တော့်ကို နှောင့်ယှက်ပြီး အကျပ်ကိုင်ဖို့အတွက် ရှိသမျှ နည်းလမ်းတိုင်းကို သုံးနေပါတယ်။ ကျွန်တော့်သားက ကျွန်တော့်ကို လုံးဝ အဆက်အသွယ်ဖြတ်ပါတော့မယ်။ ကျွန်တော် အခု အရမ်း အားနည်းနေပါတယ်။ ကျေးဇူးပြုပြီး ကျွန်တော့်ကို လမ်းပြပြီး ယုံကြည်ခြင်း ပေးသနားတော်မူပါ။”

အနန္တတန်ခိုးရှင်ဘုရားသခင် အသင်းတော်က အစ်ကိုလင်းက နောက်တစ်နေ့မှာ ကျွန်တော့် အိမ်ကို ရောက်လာတယ်။ ဖြစ်နေတဲ့ အကြောင်းအရာကို သူ့ကို ပြောပြလိုက်တယ်။ သူက ကျွန်တော့်အတွက် အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တစ်ပိုဒ်ကို ဖတ်ပြတယ်။ “လူများအတွင်း၌ ဘုရားသခင် လုပ်ဆောင်သည့် အဆင့်တိုင်းတွင် အပြင်ပန်းသဏ္ဌာန်မှာ လူများ၏ စီစဉ်မှုမှ ထွက်ပေါ်လာသကဲ့သို့ လူများကြားထဲ၌ ဆက်သွယ် လှုပ်ရှားမှုများအနေနှင့် သို့မဟုတ် လူများ၏ ကြားဝင်ပြုလုပ်မှုများအနေနှင့် ဖြစ်ပေါ်သည်။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူများ၌ ဘုရားသခင် အတွက် သူတို့၏ သက်သေခံမှုမှာ ခိုင်မြဲစွာ ရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။ သင်တို့အတွင်းမှာ ဘုရားသခင် ပြုလုပ်သည့် အဆင့်တိုင်း၏ နောက်ကွယ်မှာ ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်မှာ အားလုံးက တိုက်ပွဲပင်။...လူတို့လုပ်သမျှ အားလုံးမှာ သူတို့၏ အားထုတ်မှုထဲ ပေးဆပ်မှု တစ်ခုလုပ်ဖို့ လိုအပ်သည်။ အမှန်တကယ် ဒုက္ခခံစားရခြင်း မပါဝင်ဘဲ၊ သူတို့သည် ဘုရားသခင်ကို စိတ်မကျေနပ်စေနိုင်ပေ။ သူတို့သည် ဘုရားသခင်ကို စိတ်ကျေနပ်စေခြင်းနှင့် နီးတောင် မနီးစပ်ပေ။ သူတို့က အနှစ်သာရမပါသည့် ဆောင်ပုဒ်များကို စကားကြောရှည်နေခြင်းပင် ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏) ဘုရားသခင်ရဲ့ ဒီနှုတ်ကပတ်တော်ပါ အကြောင်းအရာနဲ့ပတ်သက်တဲ့ ဝိညာဉ်ရေးရာ တိုက်ပွဲတွေအကြောင်း သူပြောတဲ့အခါ ကျွန်တော်တို့တွေဟာ ဘုန်းကြီးတွေရဲ့ တားဆီးခြင်း၊ နှောင့်ယှက်ခြင်း၊ အကျပ်ကိုင်ခြင်း ခံရတဲ့အခါမှာ ဒါတွေကို လူက လုပ်တာလို့ ထင်ရပေမဲ့ တကယ်တော့ စာတန်က ကျွန်တော်တို့ကို နှောင့်ယှက်ဖို့ ကြိုးစားနေတာဆိုတာ ကျွန်တော် နားလည်ခဲ့ပါတယ်။ ဘုရားသခင် အလုပ်လုပ်တဲ့ ဘယ်နေရာမှာမဆို စာတန်က ဝင်နှောင့်ယှက်နေတယ်။ လူသားမျိုးနွယ်ကို ကယ်တင်ဖို့ဖြစ်တဲ့ ဘုရားသခင်ရဲ့ အမှုတော်ကို စာတန်က မုန်းတယ်။ ဒါကြောင့် လူတွေ ဘုရားသခင်နောက်တော်ကို မလိုက်ဖို့၊ သူနဲ့အတူ ငရဲကို လူတွေ ကျအောင်လို့ နည်းလမ်း၊ လှည့်ကွက်မျိုးစုံကို အသုံးပြုတယ်။ သင်းအုပ်ဆရာလီနဲ့ တခြားလူတွေက ကျွန်တော့်ကို ကားပေးမယ်၊ အသင်းတော်ရဲ့ ဘဏ္ဍာ ဒါမှမဟုတ် အငြိမ်းစားအိမ်ကို စီမံစေမယ်ဆိုပြီး အကြိမ်ကြိမ် တကျည်ကျည်လုပ်ရင်းနဲ့ ကျွန်တော့်ကို လမ်းမှန်ကနေ တားဆီးဖို့ ကြိုးစားကြတယ်။ ကျွန်တော့်အတွက် ဇနီးတစ်ယောက်လည်း ရှာပေးဖို့ လုပ်ကြတယ်။ အဲဒါတွေ ဘာမှ အလုပ်မဖြစ်တော့ ကျွန်တော့်ကို ခြိမ်းခြောက်ဖို့အတွက် ကျွန်တော့်သားရဲ့ အိမ်ထောင်ကို အသုံးပြုကြတယ်။ မက်လုံးပေးလိုက် ခြောက်လိုက်နဲ့ နှစ်မျိုးလုံးကို သုံးကြတယ်။ တော်တော်ကို အန္တရာယ်ရှိပြီး အငြိုးထားကြတာပဲ။

အစ်ကိုလင်းက ဆက်ပြီး မိတ်သဟာယပြုတယ်။ “သခင်ယေရှု ပေါ်ထွန်းပြီး အလုပ်လုပ်တဲ့အချိန်မှာ ဂျူးဘာသာရေးခေါင်းဆောင်တွေက သမ္မာတရားနဲ့ ဘုရားသခင်ကို မုန်းတီးခဲ့ကြတယ်။ သခင်ယေရှုရဲ့ လမ်းခရီးက ခိုင်လုံတယ်ဆိုတာ သူတို့ ကောင်းကောင်း သတိပြုမိကြတယ်။ သူတို့က လေ့လာဖို့ ငြင်းရုံတင်မက၊ ကိုယ်တော့်ကို အရူးအမူး အာခံ၊ ရှုတ်ချပြီး စော်ကားခဲ့ကြတယ်။ လူတွေ သူ့နောက်မလိုက်အောင် သူတို့ အစွမ်းကုန် ကြိုးစားကြပြီး ကားစင်တင်ဖို့အတွက်လည်း ဝင်ပါခဲ့ကြတယ်။ လူတွေ သခင်ယေရှုနောက်ကိုလိုက်ရင် သူတို့ရဲ့ ဂုဏ်အဆင့်အတန်းနဲ့ စားဝတ်နေရေးကို ဆုံးရှုံးရမှာစိုးလို့ သူတို့ ဒီလိုလုပ်ကြတာ။ သမ္မာကျမ်းစာထဲမှာ ရေးထားသလိုပါပဲ။ ‘ထိုအခါ ယဇ်ပုရောဟိတ်အကြီးတို့နှင့် ဖာရိရှဲများသည် လွှတ်အရာရှိတို့ကို စည်းဝေးစေပြီးလျှင်၊ ငါတို့ သည် အဘယ်သို့ပြုလျက်နေကြသနည်း။ ထိုသူသည်များစွာသော နိမိတ်လက္ခဏာကိုပြ၏။ သူ့ကိုဤသို့စေလွတ်ထားလျှင် လူခပ်သိမ်းတို့သည် ယုံကြည်ကြလိမ့်မည်။ ရောမလူတို့သည်လည်း လာ၍ ငါတို့အရပ်ဌာနကို၎င်း၊ ငါတို့အမျိုးကို၎င်း သုတ်သင်ပယ်ရှင်းကြလိမ့်မည်ဟု ပြောဆိုကြ၏။...ထိုနေ့မှစ၍ ကိုယ်တော်၏အသက်ကိုသတ်ခြင်းငှါ တိုင်ပင်ကြံစည်ကြ၏။’ (ရှင်ယောဟန်ခရစ်ဝင် ၁၁:၄၇၊ ၄၈၊ ၅၃) ဘုရားသခင်ဟာ လူသားမျိုးနွယ်ကို သန့်စင်ပြီး ကယ်တင်ဖို့အတွက် တရားစီရင်ခြင်းအမှုကိုပြုဖို့ နောက်ဆုံးသောကာလမှာ ကြွလာပြီဖြစ်တယ်။ ဘာသာရေးဘုန်းတော်ကြီးတွေက အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေက သမ္မာတရားဖြစ်တယ်ဆိုတာ သိပေမဲ့ မရှာဖွေ၊ မဆန်းစစ်ကြဘူး။ သူ့ကို အထိတ်တလန့်နဲ့တောင် အာခံပြီး ရှုတ်ချကြတယ်။ သူ့နောက်မလိုက်အောင် တခြားလူတွေကို တားဆီးကြတယ်။ သူတို့ရဲ့ အနှစ်သာရက သခင်ယေရှုကို ဆန့်ကျင်တဲ့ ဖာရိရှဲတွေနဲ့ ဘာထူးတော့မလဲ။ သခင်ယေရှုက ဟိုးအရင်က အဲဒီသူတော်ကောင်းယောင်ဆောင်သူတွေကို ရှုတ်ချပြီး ကျိန်ဆဲခဲ့တယ်။ သခင်ယေရှု ပြောခဲ့သည်မှာ- ‘လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ ကောင်းကင်နိုင်ငံတော်၏ တံခါးကိုလူတို့ရှေ့မှာပိတ်ထား၍ မိမိတို့လည်းမဝင်၊ ဝင်လိုသောသူတို့ကိုလည်း ဆီးတား ကြ၏။’ (ရှင်မဿဲခရစ်ဝင် ၂၃:၁၃) ‘လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ လူ တ ယောက်ကိုပင် ဘာသာသွင်းခြင်းငှါ ကုန်းကြောင်းရေကြောင်းပတ်ပတ်လှည့်လည်၍ ဘာသာသွင်းပြီးသောသူ ကိုလည်း၊ မိမိတို့ထက် နှစ်ဆသောငရဲသားဖြစ်စေကြ၏။’ (ရှင်မဿဲခရစ်ဝင် ၂၃:၁၅) အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကလည်း ဘုရားသခင်အပေါ် ဘာသာရေးခေါင်းဆောင်တွေ ဆန့်ကျင်ခြင်းရဲ့ အနှစ်သာရနဲ့ အဓိက အကြောင်းအရင်းကို ထုတ်ဖော်ပြထားတယ်။ အနန္တတန်ခိုးရှင် ဘုရားသခင် ပြောသည်မှာ- ‘ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသော်လည်း၊ ၎င်းတို့ထဲတွင် တစ်ဦးမျှ ဘုရားသခင်၏အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ အလိုနှင့် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသီးသီး ဘုရားသခင်ကို ဩဝါဒပေးရန် အမြင့်တွင် ရပ်တည်ကြရင်း၊ အသုံးမကျသောသူ၊ ဆိုးယုတ်သော လူများ ဖြစ်ကြသည်။ ၎င်းတို့သည် ဘုရားသခင်၏အောင်လံကို သယ်ဆောင်နေသည့် တစ်ချိန်တည်းမှာပင် ဘုရားသခင်ကို တမင် ဆန့်ကျင်ကြလေသည်။ ဘုရားသခင်၌ ယုံကြည်ခြင်းကို အခိုင်အမာဆိုလျက်၊ ၎င်းတို့သည် လူ့အသားကိုစားပြီး လူ့အသွေးကို သောက်ကြဆဲ ဖြစ်သည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် နတ်ဆိုးများ၊ မှန်ကန်သောလမ်းကြောင်းပေါ်သို့ ခြေလှမ်းရန် ကြိုးစားနေသူတို့၏ လမ်းတွင် တမင်သက်သက် တားဆီးသော မကောင်းဆိုးဝါးများ၏ ဦးသျှောင်နှင့် ဘုရားသခင်ကို ရှာဖွေသောသူတို့ကို ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် ‘ကောင်းမွန်သည့် ဖွဲ့စည်းမှု’ ရှိပုံရကြသော်လည်း၊ ၎င်းတို့သည် လူတို့အား ဘုရားသခင်ကို ဆန့်ကျင်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့ဝိညာဉ်များကို ဝါးမျိုရန် ရည်မှန်းချက်တွင် နှစ်မြှုပ်ထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။” (နှုတ်ကပတ်တော်သည် လူ့ဇာတိ၌ ပေါ်လာ၏) ဘုရားသခင်ရဲ့ နှုတ်ကပတ်တော်တွေကို ဖတ်ပြီးတဲ့နောက်မှာ သမ္မာတရားကို မုန်းတီးပြီး ဘုရားသခင်ကို အာခံတဲ့ ဘာသာရေးခေါင်းဆောင်တွေရဲ့ နတ်ဆိုး သဘာဝကို ပိုပြီး နားလည်သွားတယ်။ သူတို့တွေက ဘုရားသခင်ရဲ့ သိုးတွေအပေါ် အာဏာကို ထာဝရ ထိန်းသိမ်းထားချင်တာကြောင့် အနန္တတန်ခိုးရှင်ဘုရားသခင်ကို ပြင်းပြင်းထန်ထန် အာခံပြီး ရှုတ်ချကြတယ်။ ဘုရားသခင်ရဲ့ နောက်ဆုံးသောကာလ အမှုတော်ကို သက်သေခံတဲ့ ညီအစ်ကိုမောင်နှမတွေကို နှိပ်စက်တယ်။ သူတို့တွေက ဘုရားသခင်ရဲ့ သိုးတွေကို သူတို့ရဲ့ သိုးတွေဖြစ်စေချင်ကြတယ်။ သေချာ ထိန်းချုပ်ထားချင်ကြတယ်။ သူတို့မလုပ်နိုင်တဲ့ ဘုရားသခင်ရဲ့ နိုင်ငံတော်ကို ဝင်ရာက်ခြင်းကို ယုံကြည်သူတွေ မလုပ်အောင် တားဆီးကြတယ်။ သူတို့က ငရဲကိုသွားနေပြီး တခြားလူတွေကို သူတို့နဲ့အတူ ဆွဲခေါ်နေကြတယ်။ သူတို့တွေက တကယ်ကို နတ်ဆိုးတစ်စုပါပဲ။ အဲဒီ ဘုန်းကြီးတွေက တားဆီးဖို့ လုပ်ကြတာတွေကို ကျွန်တော်ကိုယ်တိုင် မကြုံခဲ့ရရင်၊ နောက်ဆုံးသောကာလမှာ ပေါ်ထွန်းပြီး အလုပ်လုပ်ရင်းနဲ့ အသင်းတော်တွေထဲမှာ ပုန်းကွယ်နေတဲ့ ဒီဆိုးယုတ်တဲ့ အစေခံတွေနဲ့ အန္တိခရစ်တွေကို ဖော်ထုတ်နေတဲ့ လူ့ဇာတိခံ ဘုရားသခင်ကြောင့်သာမဟုတ်ရင်၊ ဘုရားသခင်ကို ဆန့်ကျင်တဲ့ သူတို့ရဲ့ နတ်ဆိုး အနှစ်သာရကို ကျွန်တော် လုံးဝ မြင်ဖူးမှာမဟုတ်ဘူး။ ဘာမှ သိလိုက်မှာမဟုတ်ဘဲ သူတို့ရဲ့ လှည့်စားတာနဲ့ ဖျက်ဆီးတာကို ကျွန်တော် ခံလိုက်ရမှာပါ။ သူတို့ရဲ့ သူတော်ကောင်းအယောင်ဆောင်၊ အကျည်းတန်တဲ့ မျက်နှာတွေကို ကျွန်တော် မြင်ခဲ့ပြီး အနန္တတန်ခိုးရှင်ဘုရားသခင်နောက်ကိုလိုက်ဖို့ ကျွန်တော့်ရဲ့ ယုံကြည်မှုက ပိုကြီးလာပါတယ်။

ကျွန်တော့်ရဲ့ အရင်အသင်းတော်က ညီအစ်ကိုမောင်နှမတွေနဲ့ ကျွန်တော် ဆက်ပြီး ဧဝံဂေလိ ဖြန့်ဝေပါတယ်။ တစ်မနက်မှာ ကျွန်တော်တို့ ဝတ်ပြုအစည်းအဝေးလုပ်နေတုန်း သင်းအုပ်ဆရာလီနဲ့ သူ့အဖွဲ့က ကျွန်တော့်အိမ်ကို ထပ်ရောက်လာပြီး ပြောတယ်။ “အရှေ့အရပ်မှ လျှပ်ပြက်ခြင်းကို စွန့်လွှတ်ဖို့ ကျုပ်တို့ ခင်ဗျားကို ခဏခဏပြောခဲ့တယ်။ ခင်ဗျားက နားမထောင်ရုံတင်မကဘူး။ ကျုပ်ရဲ့ သိုးတွေကို ခိုးယူပြီး အရှေ့အရပ်မှ လျှပ်ပြက်ခြင်းအကြောင်းကို သူတို့ကို ဟောနေတယ်။ ခင်ဗျားက တကယ်ကို ကျုပ်နဲ့ ဆန့်ကျင်ချင်နေတာလား။” တဲ့။ ကျွန်တော်က “ဆရာလီ အဲဒီလိုပြောတာ မမှန်ဘူးလေ။ အသင်းတော်က ဘုရားရဲ့ အသင်းတော်၊ သိုးစုကလည်း သူ့ရဲ့သိုးစုပဲလေ။ ခင်ဗျားက သင်းအုပ်ဆရာ သက်သက်ပဲ။ သိုးတွေက ခင်ဗျားရဲ့သိုးလို့ ဘယ်လိုလုပ်ပြောနိုင်တာလဲ။ ဆိုပြီး ပြောလိုက်တယ်။ ကျွန်တော်က ညီအစ်ကိုမောင်နှမတွေ ဘုရားသခင်ရဲ့ အသံတော်ကို ကြားပြီး သူ့ပလ္လင်တော်ရှေ့ကို ပြန်လာဖို့အတွက် သူတို့နဲ့ ဧဝံဂေလိ မျှဝေနေတာပါ။ ဒါက မှန်ကန်ပြီး သင့်လျော်ပါတယ်။ ခင်ဗျားက ဘာကြောင့် တားဆီးချင်ရတာလဲ။ လူတိုင်းက အားလျော့ပြီး အပျက်သဘောဆောင်နေကြတာ။ သူတို့က ဝိညာဉ်ရေးရာမှာ ခြောက်ကပ်ပြီး မှောင်မိုက်နေကြတာပါ။ အသက် အာဟာရ တစ်ခုမှ သူတို့ မရကြဘူး။ အနန္တတန်ခိုးရှင်ဘုရားသခင်က နှုတ်ကပတ်တော်တွေကို မိန့်မြွက်ခဲ့ပြီး ထာဝရအသက်ကို ကျွန်တော်တို့ကို ပေးပါတယ်။ လူတွေကို ဘာလို့ ဒီနှုတ်ကပတ်တော်တွေကို မဖတ်စေချင်တာလဲ။ စစ်မှန်တဲ့လမ်းကို စုံစမ်းဖို့ လူတွေရဲ့ အခွင့်အရေးနဲ့ လွတ်လပ်ခွင့်ကို ဘာကြောင့် ဖယ်ရှားပစ်ချင်တာလဲ။ သူတို့ကို ဒါတွေမလုပ်ဖို့ တားဆီးတာဟာ သူတို့ကို ငတ်မွတ်ပြီး သေစေတာ၊ ဘာသာတရားမှာတင် သောင်တင်နေစေတာ မဟုတ်ဘူးလား။ ဒါက အစေခံကောင်းတစ်ယောက် ဖြစ်တာလား၊ ဆိုးယုတ်တဲ့ အစေခံဖြစ်တာလား။” သင်းအုပ်ဆရာလီရဲ့ မျက်နှာက ချက်ချင်းပြောင်းသွားပြီး စိတ်ဆိုးမာန်ဆိုးနဲ့ အော်တယ်။ “ခင်ဗျားက ကူညီလို့ မရတော့တဲ့ အခြေအနေ ရောက်နေပြီပဲ။ ခင်ဗျားက ယုံကြည်ခြင်းမှာ ကျွန်တော်တို့နောက်မလိုက်ဘူးဆိုရင် စောင့်သာကြည့်ပါ။ ငရဲမှာ ခင်ဗျား အပြစ်ဒဏ်ခံရလိမ့်မယ်။” ကျွန်တော်က “ကျွန်တော် ငရဲကို သွားမသွားဆိုတဲ့ အပေါ် ခင်ဗျား ပြောခွင့်မရှိပါဘူး။ သခင့် အသံတော်ကို ဘယ်လို သတိပြုမိရမယ်၊ သူ့ကို ဘယ်လို ကြိုဆိုရမယ်ဆိုတာတောင် ခင်ဗျား မသိဘူး။ တခြားလူတွေကို သူ့နိုင်ငံတော်ဆီကို ခင်ဗျား ဘယ်လို ဦးဆောင်နိုင်မှာလဲ။ ဆိုပြီး ပြောလိုက်တယ်။ နောက်ဆုံးသောကာလ ခရစ်တော်ကသာ ကောင်းကင်နိုင်ငံတော်ကို ဝင်ဖို့ ကျွန်တော်တို့ရဲ့ တံခါးပေါက်ပါ။ သူကနေ တစ်ဆင့် ထာဝရအသက်လမ်းကို ကျွန်တော်တွေ့ခဲ့တယ်။ ကျွန်တော့် အသက်အတွက် တာဝန်ခံမှုက ဘုရားသခင်ဆီမှာရှိတယ်။ ခင်ဗျားဆီမှာမဟုတ်ပါဘူး။” လို့ ပြောလိုက်တယ်။ ကျွန်တော် အဲဒါပြောပြီးတဲ့နောက်မှာ သူတို့ စိတ်ပျက်လက်ပျက်နဲ့ ပြန်သွားတယ်။ ကျွန်တော့်ကို ဘယ်သူမှ နောက်ထပ် လာ မနှောင့်ယှက်တော့ဘူး။

ဒီ ဝိညာဉ်ရေးရာတိုက်ပွဲကို ဖြတ်သန်းပြီးတဲ့နောက်မှာ စာတန်ရဲ့ လှည့်ကွက်တွေအပေါ် ကျွန်တော် နည်းနည်း ပိုင်းခြားသိမြင်လာခဲ့တယ်။ ဘာသာတရားမှာရှိတဲ့ သင်းအုပ်ဆရာတွေနဲ့ အကြီးအကဲတွေဟာ သူတော်ကောင်း အယောင်ဆောင် ဖာရိရှဲတွေပဲဆိုတာ၊ ခရစ်တော်ကို ငြင်းဆိုပြီး အာခံတဲ့ အန္တိခရစ်တွေဆိုတာ ကျွန်တော် သိလိုက်ရတယ်။ သူတို့ရဲ့ ချုပ်ချယ်မှုကနေ ကျွန်တော် လုံးဝ လွတ်မြောက်သွားခဲ့တယ်။ စာတန်ကို အောင်နိုင်ပြီး စစ်မှန်တဲ့ လမ်းပေါ်မှာ ခိုင်ခိုင်မာမာ ရပ်တည်ဖို့အတွက် အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေက ကျွန်တော့်ကို ဦးဆောင်ပေးခဲ့တယ်။ ကျွန်တော် ဘုရားသခင်ကို တကယ် ကျေးဇူးတင်ပါတယ်။ ကျွန်တော် ဖြတ်သန်းခဲ့ရတဲ့ အရာအားလုံးကို ပြန်စဉ်းစားကြည့်တော့ ဒါတွေအားလုံးက စမ်းသပ်မှုကြီးတစ်ခုပါပဲ။ ကျွန်တော်က သေခြင်းနဲ့ ရှင်ခြင်း အစွန်းနှစ်ဖက်မှာ လျှောက်နေခဲ့ရတာပါ။ ဘုရားသခင်ရဲ့ နှုတ်ကပတ်တော် လမ်းပြမှု မပါဘဲနဲ့ စာတန်ရဲ့ ပရိယာယ်ကို ကျွန်တော် လုံးဝ ရိပ်မိမှာမဟုတ်ဘူး။ ကျွန်တော်က ဇာတိပကတိနောက်ကိုလိုက်ပြီး စာတန်ကို ဦးညွတ်ရင်၊ မှန်ကန်တဲ့လမ်းကြောင်းကို မလျှောက်ရင် ဘုရားသခင်အပေါ် တော်တော်ကို သစ္စာဖောက်လိုက်သလိုဖြစ်မှာပဲ။ ဘုရားသခင်ရဲ့ စိတ်သဘောထားကို ကျွန်တော် ပုန်ကန်ပြစ်မှားပြီး ကယ်တင်ခြင်းရဖို့ အခွင့်အရေး လုံးဝ ဆုံးရှုံးရမှာပါ။ ကျွန်တော်က တကယ်ကို ကြိုးတန်းပေါ် လမ်းလျှောက်နေခဲ့ရတာပါ။ ဘုရားသခင်ရဲ့ ကွယ်ကာမှုနဲ့ ကယ်တင်ခြင်းအတွက် ကျွန်တော် တကယ်ကို ကျေးဇူးတင်မိပါတယ်။


၂၅။ မိမိကိုယ်ကိုယ်အပေါ် မဖြစ်စေချင်မည့်အရာကို အခြားသူများထံ မလုပ်ခြင်းနှင့် ပတ်သက်၍ သုံးသပ်ဆင်ခြင်မှုများ

ပိုင်ရွှဲ တောင်ကိုရီးယားနိုင်ငံ

ကျွန်မ တာဝန်မှာ ပြဿနာ အကြီးရော၊ အသေးပါ အများကြီး ပေါ်ပေါက်ခဲ့တယ်။ တချို့က သတိမမူလွန်းရာကနေ ဖြစ်ပြီး၊ တချို့ကတော့ စည်းမျဉ်းတွေ မသိလို့ ဖြစ်တာ။ ကျွန်မ စိုးရိမ်သလို ဖြစ်သွားတယ်။ ကိုယ့်တာဝန်မှာ ပေါ့တန်တယ်လို့ ပြောပြီး ခေါင်းဆောင်နဲ့ ညီအစ်ကို မောင်နှမတွေက ကျွန်မကို ကိုင်တွယ်ဖြေရှင်းမှာ စိုးခဲ့တယ်။ ဒါပေမဲ့ ကျွန်မရဲ့ တွဲဖက်က နောင်မှာ ပိုဂရုစိုက်ဖို့ပဲ ပြောပြီး ပြဿနာတွေကို ပြောရုံလောက်ပဲ ပြောတယ်။ ဒါကြောင့် ကျွန်မ အမြဲ ဝမ်းသာမိတယ်။ နောက်ပိုင်းမှာ တခြားလူတွေက သူတို့တာဝန်မှာရှိတဲ့ သိသာတဲ့ ပြဿနာတချို့ကို မြင်တော့၊ အလုပ်မှာ သူတို့ အရမ်းပေါ့လွန်းတယ်လို့ ခံစားရပြီး၊ ပြဿနာရဲ့ သဘောသဘာဝနဲ့ အဲဒီလို လုပ်နေခြင်းရဲ့ ဆိုးရွားတဲ့ အကျိုးဆက်တွေကို နားလည်နိုင်အောင် သူတို့နဲ့ မိတ်သဟာယဖွဲ့၊ ပြဿနာကို စိစစ်ချင်ခဲ့တယ်။ ဒါပေမဲ့ နောက်တော့ တွေးမိတယ်၊ တခြားလူတွေရဲ့ ပြဿနာတွေကို တဲ့တိုး ထောက်ပြတာက သူတို့ရဲ့ မာနကို ထိခိုက်မှာပဲပေါ့။ ပြဿနာကို သူတို့ သတိပြုမိလောက်အောင်ပဲ ပြောပြီး ထားလိုက်တာ ပိုကောင်းမယ်လို့ပေါ့။ ဒါ့အပြင်၊ ကျွန်မလည်း အဲဒီပြဿနာတွေကို ရှိနေတာဆိုတော့ ကျွန်မမှာ ဘာထုတ်ပြောပိုင်ခွင့်ရှိလို့လဲ။ တစ်ခုခုအတွက် တခြားလူတွေကို ကျွန်မ ကိုင်တွယ်ဖြေရှင်းပြီးတော့ နောက်မှ ကျွန်မကိုယ်မျှ ကိုင်တွယ်ဖြေရှင်းရင်ရော။ ကျွန်မ သူတော်ကောင်းအယောင်ဆောင် ဖြစ်မှာ မဟုတ်လား။ ကောင်းတာတွေပဲ ပြောသင့်တယ်လို့ တွက်မိတယ်။ အဲဒီလိုနဲ့ နောင်မှာ မှားတာတစ်ခုခု လုပ်မိရင်၊ တခြားလူတွေက ရေးကြီးခွင့်ကျယ်လုပ်မှာ မဟုတ်ဘူးလေ။ တခြားလူတွေကို ခွင့်လွှတ်တာ မိမိကိုယ်ကိုယ် ခွင့်လွှတ်တာပဲ။ အဲဒီလို တွေးလိုက်တဲ့အခါ၊ ကျွန်မစိတ်နှလုံးထဲက ဖြောင့်မတ်မှု နည်းနည်းက ပျောက်သွားတယ်။ ကျွန်မတွဲဖက်ကို ပြောလိုက်တယ်။ “ပြဿနာရှိတဲ့ လူတွေကို အတိအကျ ထောက်ပြဖို့ မလိုပါဘူး။ ပြဿနာတွေကို ညွှန်းလိုက်ရင်ပဲ ရပါပြီ” လို့ပေါ့။ သူက ဘာမှ ပြန်မပြောဘူး။ နောက်တော့ ကျွန်မ နည်းနည်း စိတ်မသက်မသာ ဖြစ်မိတယ်။ သူတို့ကို ကွက်မပြောရင် တခြားလူတွေက သူတို့မှာ ပြဿနာရှိတာ သဘောပေါက်ကြပါ့မလား။ နောင်မှာ ပြောင်းလဲကြပါ့မလား။ မပြောင်းလဲရင် အလုပ်ကို ထိခိုက်နိုင်တယ်။ ကျွန်မ ဒွိဟဖြစ်သွားတယ်။ ထုတ်ပြောလိုက်ချင်ပေမဲ့၊ မရဲဘူး။ မပြောခြင်းအားဖြင့် ကိုယ့်တာဝန်ကို လုပ်မနေဘူးလို့ ခံစားရတယ်။ နောက်ပိုင်းမှာ၊ ကျွန်မတွေးမိတယ်။ ဘာလို့ ကျွန်မအတွက် အဲဒါ အရမ်းခက်ရတာလဲ။ တခြားလူတွေရဲ့ ပြဿနာတွေကို မဖော်ထုတ်အောင် ဘာက ကျွန်မကို တားဆီးနေတာလဲပေါ့။ ကျွန်မ တိတ်တဆိတ် ဆုတောင်းလိုက်တယ်။ ကိုယ့်ပြဿနာကို နားလည်အောင် လမ်းပြဖို့ ဘုရားကို တောင်းလျှောက်ရင်းနဲ့ပေါ့။

နောက်ပိုင်းမှာ၊ ကျွန်မရဲ့ လက်ရှိအခြေအနေကို တခြားညီအစ်မဆီ ပြောပြပြီး သူက ဘုရားနှုတ်ကပတ်တော်တစ်ပိုဒ် ပို့ပေးတယ်။ အဲဒါကို ဖတ်တော့ တကယ် အမြင်ပွင့်ပြီး၊ ကိုယ့်ပြဿနာနဲ့ ပတ်သက်လို့ နားလည်မှု တချို့ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “သင်တို့သည် ‘ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်နှင့်’ ဆိုသည့် ကိုယ်ကျင့်တရားနီတိကို ထောက်ခံအားပေးသူများဖြစ်သလော။ တစ်စုံတစ်ယောက်သည် ဤစကားကို ထောက်ခံအားပေးသူဖြစ်လျှင် ထိုသူသည် ထူးကဲပြီး မြင့်မြတ်သည်ဟု သင်တို့ ထင်မည်လော။ ‘ကြည့်စမ်း။ သူတို့က အတင်းအကျပ်မလုပ်ဘူး။ သူများတွေ အခက်အခဲဖြစ်အောင် မလုပ်ဘူး။ သူများတွေကို အကျပ်ရိုက်ရအောင် မလုပ်ဘူး။ သူတို့က မကောင်းဘူးလား။ သူတို့က အမြဲတမ်း သူတို့ဘာသာ စည်းကမ်းတင်းကျပ်ပေမဲ့ သူများတွေကို သက်ညှာတယ်။ သူတို့ကိုယ်တိုင် မလုပ်မဲ့ဟာတစ်ခုကို ဘယ်သူ့ကိုမှ ဘယ်တော့မှ မလုပ်ခိုင်းဘူး။ သူများတွေကို အများကြီး လွတ်လပ်ခွင့်ပေးတယ်။ နွေးထွေးမှု၊ လက်ခံမှုကို အများကြီး ခံစားရအောင် လုပ်ပေးတယ်။ ဘယ်လောက်ကောင်းလိုက်တဲ့သူလဲ’ ဟူ၍ ပြောဆိုမည့်လူအချို့ရှိသည်။ ဤသည်မှာ တကယ်ပင် မှန်ကန်သလော။ ‘ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်နှင့်’ ဆိုသည့်စကားက သွယ်ဝိုက်ညွှန်းဆိုသည်မှာ သင်နှစ်သက်ပြီး ပျော်ရွှင်ရသည့်အရာများကိုသာ သူတစ်ပါးတို့ကို ပေးသင့်သည်၊ သို့မဟုတ် ပံ့ပိုးသင့်သည်ဟူ၍ ဖြစ်သည်။ သို့သော် ဖောက်ပြန်ပျက်စီးသော လူများက မည်သည့်အရာများကို နှစ်သက်ပြီး ပျော်ရွှင်ရသနည်း။ ဖောက်ပြန်ပျက်စီးသော အရာများ၊ အဓိပ္ပာယ် မရှိသောအရာများနှင့် လွန်ကျူးသော ဆန္ဒများဖြစ်သည်။ လူတို့ကို ဤအပျက်သဘောဆောင်သောအရာများပေးပြီး ပံ့ပိုးလျှင် လူသားမျိုးနွယ်အားလုံးသည် ပိုပို၍ ဖောက်ပြန်ပျက်စီးလာမည်မဟုတ်လော။ အပြုသဘောဆောင်သောအရာများ ပိုပို၍ နည်းလာလိမ့်မည်။ ဤသည်မှာ အမှန်တရားမဟုတ်သလော။ လူသားမျိုးနွယ်သည် အလွန်အမင်း ဖောက်ပြန်ပျက်စီးနေသည်မှာ အမှန်တရားဖြစ်သည်။ ဖောက်ပြန်ပျက်စီးသော လူသားများသည် ကျော်ကြားမှု၊ အကျိုးအမြတ်၊ ဂုဏ်အဆင့်အတန်းနှင့် ဇာတိပကတိ၏ သာယာမှုများနောက်သို့ လိုက်လိုကြသည်။ နာမည်ကျော်ကြားသူများဖြစ်လိုကြသည်။ အင်အားကြီးမားပြီး စွမ်းအားရှင် ဖြစ်လိုကြသည်။ ၎င်းတို့သည် သက်သာသောဘဝကို ရလိုပြီး ကြိုးစားလုပ်ကိုင်ရခြင်းကို မနှစ်သက်ပေ။ အရာရာကို ၎င်းတို့အား ပေးအပ်စေချင်သည်။ ၎င်းတို့အထဲတွင် သမ္မာတရားကို၊ သို့မဟုတ် အပြုသဘောဆောင်သောအရာများကို ချစ်မြတ်နိုးသူ အလွန်နည်းပါးသည်။ လူတို့က ၎င်းတို့၏ ဖောက်ပြန်ပျက်စီးမှုနှင့် မက်မောမှုများကို အခြားလူများအား ပေးပြီး ပံ့ပိုးလျှင် မည်သည့်အရာဖြစ်မည်နည်း။ သင် စိတ်ကူးမည့်အတိုင်းပင်ဖြစ်သည်။ လူသားမျိုးနွယ်သည် ပိုပို၍သာ ဖောက်ပြန်ပျက်စီးလာမည်။ ‘ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်နှင့်’ ဆိုသည့် အယူအဆကို ထောက်ခံအားပေးသူများသည် လူတို့အား ၎င်းတို့၏ ဖောက်ပြန်ပျက်စီးမှု၊ မက်မောမှုများနှင့် လွန်ကျူးသော ဆန္ဒများကို အခြားလူများ သဘောကျစေရန် တောင်းဆိုပြီး ဤသို့အားဖြင့် အခြားလူတို့အား ဆိုးယုတ်မှု၊ သက်သာမှု၊ ငွေကြေးနှင့် တိုးတက်မှုတို့ကို ရှာဖွေစေသည်။ ဤသည်မှာ ဘဝတွင် မှန်ကန်သော လမ်းကြောင်းဖြစ်သလော။ ‘ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်နှင့်’ ဆိုသည်မှာ အလွန်ပင် ပြဿနာရှိသော ဆိုရိုးစကားတစ်ခုဖြစ်သည်ကို ရှင်းလင်းစွာ မြင်နိုင်သည်။ ယင်းတွင်ရှိသော ဟာကွက်များနှင့် ချို့ယွင်းချက်များသည် ထင်ရှားသိသာစွာ ပေါ်လွင်ပေသည်။ ယင်းကို စိစစ်ပြီး ပိုင်းခြားသိမြင်ရန်ပင် မထိုက်တန်ပေ။ အနည်းငယ်မျှ စစ်ဆေးကြည့်ခြင်းဖြင့် ယင်း၏ အမှားများနှင့် အဓိပ္ပာယ်မရှိမှုများကို ရှင်းလင်းစွာ မြင်နိုင်သည်။ သို့ရာတွင် သင်တို့အထဲ၌ ဤဆိုရိုးစကားအားဖြင့် အလွယ်တကူ အယုံသွင်းခံရပြီး လွှမ်းမိုးခြင်းခံရကာ ပိုင်းခြားသိမြင်ခြင်းမရှိဘဲ လက်ခံသောသူများစွာ ရှိသည်။ သူတစ်ပါးတို့နှင့် ဆက်ဆံသည့်အခါတွင် သင့်ကိုယ်သင် ဆိုဆုံးမပြီး သူတစ်ပါးတို့အား တွန်းအားပေးရန် ဤနီတိကို သင် မကြာခဏအသုံးပြုသည်။ ဤသို့လုပ်ဆောင်ခြင်းအားဖြင့် သင်၏ ပင်ကိုစရိုက်သည် အလွန်ပင် မြင့်မြတ်ပြီး သင်သည် အလွန်ပင် ကျိုးကြောင်းသင့်လျော်သည်ဟု သင် ထင်သည်။ သို့သော် သင်ကိုယ်တိုင် သတိမထားမိဘဲ ဤစကားများသည် သင် အသက်ရှင်နေထိုင်သည့် စည်းမျဉ်းများနှင့် အရေးကိစ္စများအပေါ် သင်၏ ရပ်တည်ချက်ကို ထုတ်ဖော်ပြပြီးဖြစ်သည်။ တစ်ချိန်တည်းတွင် သင်သည် သင်ကဲ့သို့သော အမြင်၊ ရပ်တည်မှုနှင့် လူများ၊ အခြေအနေများအပေါ် ချဉ်းကပ်စေရန် အခြားသူများအား လှည့်စားပြီး အယုံသွင်းခဲ့သည်။ သင်သည် ခြံစည်းရိုးခွထိုင်သူသဖွယ် ပြုမူလုပ်ဆောင်ခဲ့ပြီး လုံးဝ အလယ်အလတ်လမ်းကို လိုက်ခဲ့သည်။ သင်က ‘ပြဿနာက ဘာပဲဖြစ်ပါစေ။ အလေးအနက်ထားဖို့ မလိုဘူး။ ကိုယ့်အတွက်ပဲဖြစ်ဖြစ်၊ သူများတွေအတွက်ပဲဖြစ်ဖြစ် အခက်အခဲဖြစ်အောင် မလုပ်နဲ့။ သူများတွေအတွက် အခက်အခဲဖြစ်အောင် လုပ်ရင် ကိုယ့်အတွက်လည်း အခက်အခဲဖြစ်အောင် လုပ်တာပဲ။ သူများတွေအပေါ် ကြင်နာတာက ကိုယ့်အပေါ် ကြင်နာတာပဲ။ သူများတွေအပေါ် မညှာတာရင် ကိုယ့်အပေါ်လည်း မညှာတာတာပဲ။ ဘာလို့ ကိုယ့်ကိုယ်ကိုယ် အကျပ်ရိုက်ရအောင် လုပ်မှာလဲ။ ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်ခြင်း ဆိုတာက ကိုယ့်အတွက် လုပ်ပေးနိုင်တဲ့အရာထဲမှာ အကောင်းဆုံးနဲ့ အသက်ညှာဆုံးပဲ’ ဟု ပြောသည်။ ဤသဘောထားသည် သိသာစွာပင် မည်သည့်အရာတွင်မျှ စေ့စပ်တိကျမှုမရှိခြင်းတစ်ခုဖြစ်သည်။ သင်သည် မည်သည့်အရေးကိစ္စတွင်မျှ ရှင်းလင်းသော ရပ်တည်ချက်၊ သို့မဟုတ် အမြင်ရှုထောင့်မရှိပေ။ သင်သည် အရာရာတွင် မပြတ်သားသော အမြင်ရှိသည်။ သင်သည် စေ့စပ်တိကျမှုမရှိဘဲ အမှုအရာများကို မျက်ကွယ်ပြုထားခြင်းသာဖြစ်သည်။ သင်သည် နောက်ဆုံးတွင် ဘုရားရှေ့တွင်ရပ်ပြီး သင့်အတွက်သင် ဖြေရှင်းရသောအခါတွင်လည်း အလွန်ပင် မရှင်းမလင်းဖြစ်လိမ့်မည်။ ဤသည်မှာ အဘယ်ကြောင့်နည်း။ သင်သည် ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်သင့်ဟု အစဉ်ပြောသောကြောင့်ဖြစ်သည်။ ဤသည်မှာ အလွန်ပင် စိတ်သက်သာရာရပြီး သာယာသည်။ သို့သော် တစ်ချိန်တည်းတွင် သင့်အား ပြဿနာများစွာ ဖြစ်စေလိမ့်မည်။ ဤသို့ဖြင့် အကြောင်းအရာများစွာတွင် သင်သည် ရှင်းလင်းသော အမြင်၊ သို့မဟုတ် ရပ်တည်ချက်မရှိနိုင်ပေ။ ဤအခြေအနေများကို သင်ကြုံတွေ့သောအခါ သင့်အတွက် ဘုရားသခင်၏ တောင်းဆိုချက်များနှင့် စံနှုန်းများသည် မည်သည့်အရာဖြစ်သည်ကို၊ သို့မဟုတ် မည်သည့်အဆုံးသတ်ကို သင်ရရှိသင့်သည်ကို နားမလည်နိုင်အောင်လည်း ပြုလုပ်သည်မှာ မှန်သည်။ သင်သည် လုပ်ဆောင်သမျှတွင် စေ့စပ်တိကျမှုမရှိခြင်းကြောင့် ဤအရာများ ဖြစ်ပျက်ခြင်းဖြစ်သည်။ ယင်းတို့သည် သင်၏ မပြတ်သားသော သဘောထားနှင့် အမြင်များအားဖြင့် ဖြစ်ပေါ်သည်။ ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်ခြင်း ဆိုသည်က လူများနှင့် အမှုအရာများအပေါ် သင်ထားရှိသင့်သည့် သည်းခံသည့် သဘောထားဖြစ်သလော။ မဟုတ်ပေ။ ယင်းသည် အပြင်ပန်းတွင် မှန်ကန်သော၊ မြင့်မြတ်သော၊ ကြင်နာသောပုံစံရသည့် သဘောတရားတစ်ခုသာဖြစ်သော်လည်း စင်စစ်အားဖြင့် လုံးလုံးလျားလျား အပျက်သဘောဆောင်သော အရာတစ်ခုဖြစ်သည်။ လူတို့လိုက်နာသင့်သည့် သမ္မာတရားစည်းမျဉ်းတစ်ခု သာ၍ပင်မဟုတ်သည်မှာ ရှင်းပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၁၀)) တခြားလူတွေနဲ့ အဆင်ပြေတဲ့အပေါ် ကျွန်မရဲ့ သဘောထားကို ဘုရားနှုတ်ကပတ်တော်တွေက ဖော်ထုတ်တယ်။ တစ်ယောက်ယောက်က သူ့တာဝန်ကို ချဉ်းကပ်ပုံမှာ ပြဿနာကို မြင်တော့၊ ရှင်းရှင်း မထောက်ပြချင်ခဲ့ဘူး။ အပေါ်ယံမှာ ကျွန်မက တခြားလူတွေကို သိက္ခာဆယ်ခွင့်ပေးပြီး အနှောင့်အယှက်မပေးဘဲ သဘောကောင်းတဲ့ပုံ ပေါ်ပေမဲ့၊ ဖုံးကွယ်ထားတဲ့ ရည်ရွယ်ချက် ရှိတယ်။ ကိုယ့်တာဝန်မှာ မကြာခဏ ပေါ့တန်ပြီး အလားတူ ပြဿနာရှိတဲ့အတွက်၊ တခြားလူတွေမှာရှိတဲ့ ပြဿနာတွေကိုထောက်ပြပြီးတော့ နောက်ပိုင်းမှာ အလားတူ ပြဿနာကို ပြနေမိမှာ စိုးခဲ့တယ်။ အဲဒါက ကျွန်မကို သူတော်ကောင်း အယောင်ဆောင်ဖြစ်စေတယ် မဟုတ်လား။ ကိုယ်တိုင်အတွက် ထွက်ပေါက်ချန်မထားဘဲ တခြားလူတွေကို တင်းကျပ်တာ ကျွန်မအတွက်လည်း ကောင်းမှာ မဟုတ်ဘူး၊ ဒါကြောင့် တခြားလူတွေရဲ့ ပြဿနာတွေကို ဖော့ပြောဖို့ပဲ ပိုနှစ်သက်ခဲ့ပြီး အလေးအနက် မယူချင်ခဲ့ဘူး။ သူတို့တာဝန်မှာ အမြဲ သတိမမူဖြစ်ရင်၊ ရလဒ်ကောင်းတွေ ရမှာ မဟုတ်၊ ကောင်းတဲ့ လုပ်ရပ်တွေ လုပ်မှာမဟုတ်ရုံမက၊ အကြီးစား အနှောင့်အယှက်တွေဖြစ်စေရင်းနဲ့ အသင်းတော်အလုပ်ကိုလည်း ထိခိုက်မယ်ဆိုတာကို ကျွန်မ ကောင်းကောင်း သိခဲ့တယ်။ ကြီးကြပ်ရေးမှူးအနေနဲ့၊ တခြားလူတွေရဲ့ ပြဿနာတွေကို မိတ်သဟာယပြု ထောက်ပြရင်းနဲ့ လိုအပ်တဲ့အခါ သူတို့ကို ဖော်ထုတ်၊ စိစစ်ပြီး ကိုင်တွယ်ဖြေရှင်းရင်း တာဝန်ယူနေခဲ့သင့်တာ။ ဒါပေမဲ့ သိက္ခာဆယ်ပြီး ကိုယ့်အဆင့်အတန်းကို ကာကွယ်ဖို့၊ သမ္မာတရားကို လက်တွေ့လုပ်ဖို့ အနည်းဆုံး အလိုဆန္ဒတောင် ပျောက်ဆုံးခဲ့တယ်။ အပြင်ပန်းမှာ၊ ကျွန်မက တကယ်ကို ထောက်ထားပုံ ရပေမဲ့၊ တကယ်တော့၊ ကိုယ့်ကိုယ်ကိုယ် ကာကွယ်ပြီး ကျွန်မပြဿနာတွေကို တခြားလူတွေ မပြောအောင် တားချင်ခဲ့တာပဲ။ ဘုရားနှုတ်ကပတ်တော်တွေရဲ့ ထုတ်ဖော်ပြမှုတွေကြောင့်သာ မဟုတ်ရင်၊ တခြားလူတွေရဲ့ ပြဿနာတွေကို မထောက်ပြခြင်းက တကယ်တော့ ဆိုးယုတ်တဲ့ အတွေးအခေါ်တွေရဲ့ ထိခိုက်၊ ထိန်းချုပ်တာ ခံရခြင်းကနေ အရင်းခံမှန်း လုံးဝ သဘောပေါက်ခဲ့မှာ မဟုတ်ဘူး။ ကျွန်မ ဘယ်လို လှည့်ဖြားတတ်ခဲ့မှန်း လုံးဝ မြင်ခဲ့မှာ မဟုတ်ဘူး။

ဘုရားနှုတ်ကပတ်တော်တချို့ ဖတ်ခဲ့တယ်။ “တိုက်ရိုက်အဓိပ္ပာယ်အရ ‘ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်နှင့်’ ဆိုသည်မှာ သင်သည် တစ်စုံတစ်ခုကို မနှစ်သက်လျှင်၊ သို့မဟုတ် တစ်စုံတစ်ခုကို မလုပ်ဆောင်လိုလျှင် အခြားလူများကိုလည်း အတင်းမလုပ်ဆောင်ခိုင်းသင့်ဟု အဓိပ္ပာယ်ရသည်။ ဤသည်မှာ ပါးနပ်ပြီး ကျိုးကြောင်းသင့်သည့် ပုံစံရှိသည်။ သို့သော် အခြေအနေတိုင်းကို ကိုင်တွယ်ရန် ဤဆိုးယုတ်သော အတွေးအခေါ်ကို အသုံးပြုလျှင် အမှားများစွာ ပြုလုပ်မည်ဖြစ်သည်။ သင်သည် လူတို့ကို နာကျင်စေဖို့၊ လှည့်စားဖို့၊ သို့မဟုတ် နစ်နာစေဖို့ပင် ဖြစ်နိုင်ခြေရှိသည်။ မိဘအချို့က ကျောင်းတက်ခြင်းကို မနှစ်သက်သော်လည်း ၎င်းတို့၏ သားသမီးများကို ကျောင်းတက်စေချင်ကာ သားသမီးများနှင့် အစဉ်ကျိုးကြောင်းပြပြောဆိုဖို့ ကြိုးစားပြီး စာကြိုးစားရန် တိုက်တွန်းသကဲ့သို့ပင်ဖြစ်သည်။ ‘ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်’ ရန် သတ်မှတ်ချက်ကို ဤနေရာတွင် အသုံးချလျှင် ဤမိဘများသည် ၎င်းတို့၏ သားသမီးများကို ကျောင်းမတက်ခိုင်းသင့်ပေ။ ၎င်းတို့ကိုယ်တိုင်က မနှစ်သက်သောကြောင့်ဖြစ်သည်။ ဘုရားသခင်ကို ယုံကြည်သော်လည်း သမ္မာတရားကို မလိုက်စားကြသည့်တိုင် မိမိတို့၏ စိတ်နှလုံးတွင်မူ ဘုရားသခင်ကို ယုံကြည်ခြင်းသည် ဘဝတွင် မှန်ကန်သောလမ်းကြောင်းဖြစ်သည်ကို သိကြသည့် အခြားလူများရှိသည်။ ၎င်းတို့၏ သားသမီးများသည် လမ်းမှန်တွင်မရှိသည်ကို မြင်လျှင် ၎င်းတို့က သားသမီးများကို ဘုရားသခင်အား ယုံကြည်ရန် တိုက်တွန်းကြသည်။ ၎င်းတို့ကိုယ်တိုင်က သမ္မာတရားကို မလိုက်စားသော်လည်း ၎င်းတို့၏ သားသမီးများကို လိုက်စားစေလိုပြီး ကောင်းချီးခံရစေလိုသည်။ ဤအခြေအနေတွင် ၎င်းတို့သည် ၎င်းတို့ ဆက်ဆံခံလိုသည့်အတိုင်း သူတစ်ပါးတို့အား ဆက်ဆံရမည်ဆိုလျှင် ဤမိဘများသည် ၎င်းတို့၏ သားသမီးများကို ဘုရားသခင်အား ယုံကြည်အောင် မပြုလုပ်သင့်ပေ။ ဤသည်မှာ ဆိုးယုတ်သော အတွေးအခေါ်နှင့် ကိုက်ညီလိမ့်မည်။ သို့သော် ကယ်တင်ခြင်းရဖို့ ၎င်းတို့သားသမီးများ၏ အခွင့်အရေးကိုလည်း ဖျက်ဆီးလိမ့်မည်။ ဤရလဒ်အတွက် မည်သူက တာဝန်ရှိသနည်း။ ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်ခြင်း ဆိုသည့် ရိုးရာ ကိုယ်ကျင့်တရားနီတိက လူတို့ကို မနစ်နာစေသလော။...ဤဥပမာများက ဤဆိုရိုးစကားကို လုံးလုံးလျားလျား ချေပခဲ့သည် မဟုတ်လော။ ဤအရာနှင့်ပတ်သက်ပြီး မှန်ကန်သည့်အရာတစ်ခုမျှ မရှိပေ။ ဥပမာ လူအချို့သည် သမ္မာတရားကို မချစ်ကြပေ။ ဇာတိပကတိ သက်သာမှုများကို တပ်မက်ကြသည်။ တာဝန်ထမ်းဆောင်ရာတွင် အချောင်ခိုရန် လမ်းရှာကြသည်။ ဒုက္ခခံရန်၊ သို့မဟုတ် အဖိုးအခပေးဆပ်ရန် မလိုလားကြပေ။ ‘ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်နှင့်’ ဆိုသည့် ဆိုရိုးစကားက သင့်တင့်လျောက်ပတ်သည်ဟု ၎င်းတို့က ထင်ကြပြီး ‘ကိုယ့်ကိုယ်ကိုယ်ပျော်အောင်နေဖို့ ခင်ဗျားတို့ သင်ယူသင့်တယ်။ တာဝန်ကို ကောင်းကောင်းထမ်းဆောင်ဖို့၊ ဆင်းရဲဒုက္ခခံဖို့၊ အဖိုးအခပေးဆပ်ဖို့ မလိုဘူး။ အချောင်ခိုလို့ရရင် အချောင်ခိုလိုက်။ တစ်ခုခုကို ဖြစ်သလိုလုပ်လို့ရရင် ဖြစ်သလိုလုပ်လိုက်။ ကိုယ့်ကိုယ်ကိုယ် သက်ညှာစမ်းပါ။ ကြည့်လိုက်။ ကျွန်တော်က ဒီလိုနေတာ။ မကောင်းဘူးလား။ ကျွန်တော့်ဘဝက ပြည့်စုံတယ်။ အဲဒီလိုအသက်ရှင်နေတော့ ကိုယ့်ကိုယ်ကိုယ် ပင်ပန်းအောင်လုပ်နေတာပဲ။ ခင်ဗျားတို့ ကျွန်တော့်ဆီကနေ သင်ယူသင့်တယ်’ ဟူ၍ လူတို့ကို ပြောကြသည်။ ဤသည်မှာ ‘ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်ခြင်း’ ဆိုသည့် သတ်မှတ်ချက်နှင့် မကိုက်ညီသလော။ သင်သည် ဤသို့ လုပ်ဆောင်လျှင် သင်သည် အသိစိတ်နှင့် ဆင်ခြင်တုံတရားရှိသောသူဖြစ်သလော။ (မဖြစ်ပါ။) လူတစ်ယောက်သည် သူ၏ အသိစိတ်နှင့် ဆင်ခြင်တုံတရားပျောက်ဆုံးလျှင် သူသည် သူတော်ကောင်းတရား မကင်းမဲ့သလော။ ဤသည်ကို သူတော်ကောင်းတရား ကင်းမဲ့ခြင်းဟု ခေါ်သည်။ အဘယ်ကြောင့် ဤသို့ခေါ်သနည်း။ အဘယ်ကြောင့်ဆိုသော် ၎င်းတို့သည် သက်သာခြင်းကို တပ်မက်သည်။ ၎င်းတို့၏တာဝန်ကို ဖြစ်သလိုလုပ်သည်။ ၎င်းတို့နှင့်အတူ ဝတ်ကျေတမ်းကျေပြုပြီး သက်သာခြင်းကို မက်မောရန် သူတစ်ပါးတို့အား သွေးဆောင်ပြီး လွှမ်းမိုးသည်။ ဤတွင် ပြဿနာက အဘယ်နည်း။ သင့်တာဝန်တွင် ဝတ်ကျေတမ်းကျေပြုပြီး တာဝန်မသိတတ်ခြင်းသည် လှည့်စားသည့်လုပ်ရပ်ဖြစ်ပြီး ဘုရားသခင်ကို အာခံခြင်းဖြစ်သည်။ သင်သည် ဆက်လက်၍ ဝတ်ကျေတမ်းကျေပြုပြီး နောင်တမရလျှင် ဖော်ထုတ်ခံရပြီး ထုတ်ပယ်ခံရမည်ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၁၀)) “လူတို့သည် သမ္မာတရားကို ချစ်လျှင် သမ္မာတရားကို လိုက်စားရန် အစွမ်းအစရှိလိမ့်မည်ဖြစ်ပြီး၊ သမ္မာတရားကို ကြိုးစား လက်တွေ့လုပ်ဆောင်နိုင်ပေသည်။ စွန့်လွှတ်သင့်သည့်အရာကို စွန့်လွှတ်နိုင်ပြီး၊ လက်လွှတ်သင့်သည့်အရာကို လက်လွှတ်နိုင်သည်။ အထူးသဖြင့် သင်ကိုယ်တိုင်၏ ကျော်ကြားမှု၊ အကျိုးအမြတ်နှင့် အဆင့်အတန်းတို့နှင့်သက်ဆိုင်သောအရာများကို လက်လွှတ်သင့်သည်။ ထိုအရာများကို လက်မလွှတ်လျှင် သင်သည် သမ္မာတရားကို မချစ်၊ သမ္မာတရားကို လိုက်စားရန် အစွမ်းအစမရှိဟု ဆိုလိုသည်။ သင့်ထံတွင် အမှုအရာများ ဖြစ်ပျက်သောအခါ သမ္မာတရားကို ရှာဖွေရမည်။ သမ္မာတရားကို သင် လက်တွေ့လုပ်ဆောင်ဖို့လိုသည့် အချိန်များတွင် သင်သည် အစဉ်သဖြင့် တစ်ကိုယ်ကောင်းဆန်သည့် စိတ်နှလုံးတစ်ခုရှိပြီး သင်၏ ကိုယ်ကျိုးကြည့်ခြင်းကို လက်မလွှတ်နိုင်လျှင် သမ္မာတရားကို သင် လက်တွေ့လုပ်ဆောင်နိုင်မည်မဟုတ်ပေ။ သင်သည် မည်သည့်အခြေအနေတွင်မဆို သမ္မာတရားကို ရှာဖွေ၊ သို့မဟုတ် လက်တွေ့လုပ်ဆောင်ခြင်းမရှိလျှင် သင်သည် သမ္မာတရားကို ချစ်သောသူမဟုတ်ပေ။ ဘုရားသခင်ကို ယုံကြည်ခဲ့သည်မှာ နှစ်မည်မျှကြာပြီးသည်ဖြစ်စေ သမ္မာတရားကို ရရှိမည်မဟုတ်ပေ။ လူအချို့သည် အစဉ်သဖြင့် ကျော်ကြားမှု၊ အကျိုးအမြတ်နှင့် ကိုယ်ကျိုးနောက်ကို လိုက်နေကြသည်။ အသင်းတော်က ၎င်းတို့အတွက် မည်သည့်အလုပ်ကို စီစဉ်ပါစေ ၎င်းတို့က ‘ဒါက ငါ့အတွက် အကျိုးရှိမလား။ ရှိမယ်ဆိုရင် ငါလုပ်မယ်။ အကျိုးမရှိဘူးဆိုရင် မလုပ်ဘူး’ ဟု တွေးရင်း သေချာစဉ်းစားချင့်ချိန်ကြသည်။ ဤသို့သောသူမျိုးသည် သမ္မာတရားကို လက်တွေ့မလုပ်ဆောင်ပေ။ ထိုသို့ဆိုလျှင် ၎င်းတို့သည် ၎င်းတို့တာဝန်ကို ကောင်းစွာထမ်းဆောင်နိုင်သလော။ မထမ်းဆောင်နိုင်သည်မှာ အသေချာဆုံး ဖြစ်သည်။ သင်သည် မကောင်းမှုကို မလုပ်ဆောင်လျှင်ပင် သမ္မာတရားကို လက်တွေ့လုပ်ဆောင်သူ မဟုတ်သေးပေ။ သင်သည် သမ္မာတရားကို မလိုက်စားလျှင်၊ အပြုသဘောဆောင်သောအရာများကို မချစ်လျှင်၊ သင့်အပေါ်၌ မည်သည့်အရာဖြစ်ပျက်ပါစေ သင်၏ကိုယ်ပိုင်ဂုဏ်သတင်းနှင့်အဆင့်အတန်း၊ သင်၏ကိုယ်ကျိုး၊ သင့်အတွက် ကောင်းသည့်အရာတို့ကိုသာ ဂရုစိုက်လျှင် သင်သည် ကိုယ့်အကျိုးကြည့်ပြီးသာ လုပ်ဆောင်သည့်သူဖြစ်ကာ တစ်ကိုယ်ကောင်းဆန်ပြီး ယုတ်မာသည်။...လူတို့သည် ဘုရားကို နှစ်များစွာ ယုံကြည်ပြီးနောက် သမ္မာတရားကို မည်သည့်အခါမျှ လက်တွေ့မလုပ်ဆောင်လျှင် ၎င်းတို့သည် မယုံကြည်သူများထဲတွင် ပါဝင်သည်။ ဆိုးယုတ်သည်။ သင်သည် သမ္မာတရားကို မည်သည့်အခါမျှ လက်တွေ့မလုပ်ဆောင်လျှင်၊ သင်၏ ပြစ်မှားမှုများသည် အစဉ်ပို၍ များပြားလာလျှင် သင်၏အဆုံးသတ်သည် သတ်မှတ်ပြီးဖြစ်သည်။ သင်၏ ပြစ်မှားမှုအားလုံး၊ သင်လျှောက်သည့် မှားယွင်းသောလမ်းကြောင်း၊ နောင်တရရန် ငြင်းဆန်မှု၊ ဤအရာအားလုံးသည် မကောင်းမှုအမြောက်အများအဖြစ် စုပေါင်းသွားသည်ကို ရှင်းလင်းစွာ မြင်နိုင်သည်။ ထို့ကြောင့် သင်၏ အဆုံးသတ်မှာ သင်သည် ငရဲသို့ကျမည်၊ အပြစ်ဒဏ်ပေးခံရမည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို ယုံကြည်ခြင်းတွင် အရေးကြီးဆုံးဖြစ်သည့်အရာမှာသမ္မာတရားကို လက်တွေ့လုပ်ဆောင်ခြင်းဖြစ်သည်) ဘုရားနှုတ်ကပတ်တော် ထုတ်ဖော်ပြတာကို ကျွန်မ မတုန်လှုပ်ဘဲ မနေနိုင်ခဲ့ဘူး။ “ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်နှင့်” ဆိုတဲ့အပေါ် ဆက်ဆံမှုတွေကို အခြေခံခြင်းက တခြားလူတွေပေါ် ကျွန်မ နားလည်ပုံရစေပေမဲ့၊ အမှန်တော့ သူတို့ကို ကျွန်မက ထိခိုက်နစ်နာနေစေတာပဲ။ ဘုရားနှုတ်ကပတ်တော်တွေ၊ တောင်းဆိုချက်တွေကို ကျွန်မ လက်တွေ့လုပ်နေတာ၊ ဝင်ရောက်နေတာ မဟုတ်ဘူး။ တခြားလူတွေကို ကျွန်မလိုပဲ တိုးတက်မှု မရှာ၊ အပျက်သဘောဆောင်ပြီး၊ အကျင့်ပျက်သင့်သလိုမျိုးနဲ့ ဘုရားနှုတ်ကပတ်တော် လက်တွေ့လုပ်ဖို့ မစေခိုင်းဘဲ၊ သူတို့ကို သူတို့ ပြဿနာတွေနဲ့ ပတ်သက်လို့ အလိုဖြည့်ပေးနေတာပဲ။ ကိစ္စတွေကို အဲဒီလိုလုပ်တာက တာဝန်မဲ့တာ။ လူ့အကြိုက်လိုက်သူ ဖြစ်နေတာပဲ။ အဲဒါ လွန်ကဲပြီး သီလမဲ့တာ။ အဲဒါ ကျွန်မ ပြုမူနေခဲ့တဲ့ပုံစံပဲ။ သမ္မာတရားကို မချစ်ခဲ့သလို၊ ကိုယ့်ကိုယ်ကိုယ် အေးဆေးသက်သာစေဖို့ပဲ ကြိုးစားနေခဲ့တယ်။ ကိုယ့်တာဝန်ကို အလေးအနက် သဘောမထား၊ မစေ့စပ်ချင်ခဲ့ဘူး။ ကျွန်မတာဝန်မှာ ပြဿနာနဲ့ သွေဖည်မှုမျိုးစုံ ရှိခဲ့ပေမဲ့၊ ကိုယ့်အပြစ်တွေကို ဖော်ထုတ်မိမှာ စိုးခဲ့တယ်။ ကျွန်မနဲ့ ပတ်သက်လို့ ခေါင်းဆောင်နဲ့ တွဲဖက်က မတင်းကျပ်လွန်းဖို့ မျှော်လင့်ခဲ့တယ်။ တခြားလူတွေနဲ့ ပတ်သက်လို့ အရမ်း ပွင့်လင်းလွန်းရင်၊ ကိုယ်က ပုံသက်သေပြရပြီး သူတို့ရဲ့ ကြီးကြပ်မှုကို လက်ခံရမှာ စိုးခဲ့တယ်။ အဲဒါက ကျွန်မဘဝကို ပိုသက်သာစေမှာ မဟုတ်ဘူး။ ဒါကြောင့် တခြားလူတွေကို ကာကွယ်ပေးပြီး၊ သူတို့ သတိပြုမိတဲ့ ပြဿနာတွေကို မဖော်ပြဘဲနဲ့ အချင်းချင်း မစောင့်ကြည့်ဘဲ ကျွန်မလိုပဲ သူတို့ကို ဖြစ်ခွင့်ပေးချင်ခဲ့တယ်။ သမ္မာတရားကို မရခင်မှာ၊ လူတွေက ဘဝမှာ သူတို့ရဲ့ ဖောက်ပြန်ပျက်စီးခြင်းတွေနောက် လိုက်တတ်ကြတယ်။ သူတို့တာဝန်တွေမှာ အချောင်ခိုပြီး ဝတ်ကျေတမ်းကျေ ဖြစ်ကြတယ်။ ဒါက အပြန်အလှန် ကြီးကြပ်ပြီး ဦးဆောင်လမ်းပြတာ အလိုအပ်ဆုံး အချိန်ပဲ။ ဒါကောင်းတဲ့အရာဖြစ်သလို၊ အသင်းတော် အလုပ်ကို ကာကွယ်ပေးတယ်။ ကြီးကြပ်ရေးမှူးအနေနဲ့၊ သမ္မာတရားကို လက်တွေ့လုပ်ရာမှာ ကျွန်မ တကယ် ဦးဆောင်သင့်ပေမဲ့၊ ပုံသက်သေကောင်းမဖြစ်ခဲ့တဲ့အပြင်၊ ကျွန်မလိုပဲ လူတိုင်းကို ပေါ့တန်ခွင့်ပေးပြီး တိုးတက်မှုအတွက် မကြိုးပမ်းစေခဲ့ဘူး။ အခြေခံအားဖြင့် ကျွန်မက သမ္မာတရားကို ငြီးငွေ့ပြီး လက်ခံဖို့ လိုလားမနေခဲ့တာပဲ။ သတိမမူဖြစ်ပြီး ဘုရားကို လှည့်စားရာမှာ ကျွန်မ ဦးဆောင်နေခဲ့တယ်။ ကိုယ့်တာဝန်ကို ကောင်းကောင်း လုပ်မနေခဲ့ရုံမက၊ ကိုယ့်ညီအစ်ကို မောင်နှမတွေကိုလည်း ထိခိုက်နေခဲ့တာပဲ။ အဲဒီအပေါ် ဆင်ခြင်သုံးသပ်လေ၊ တွေးထားတာက ပိုဆိုးရွားတဲ့ ပြဿနာဖြစ်မှန်း မြင်ရလေပဲ။ ကိုယ့်ဂုဏ်သတင်းနဲ့ အဆင့်အတန်းကို ကာကွယ်ဖို့၊ အသင်းတော်အလုပ်နဲ့ ညီအစ်ကို မောင်နှမတွေရဲ့ အသက်ဝင်ရောက်မှုကို ကျွန်မ အလေးမထားခဲ့ဘူး။ အရမ်းတစ်ကိုယ်ကောင်းဆန်ပြီး ယုတ်မာခဲ့တယ်။ အဲဒီလိုလူတွေက မယုံကြည်သူတွေ၊ ဘုရားအိမ်တော်ကို တအိအိနဲ့ အယုံသွင်းတဲ့ ဆိုးယုတ်တဲ့ လူတွေဖြစ်ကြောင်း ဘုရား ပြောရတဲ့ အကြောင်းရင်းကိုလည်း နားလည်လာခဲ့တယ်။ သူတို့ စိတ်နှလုံးထဲရှိတဲ့ တစ်ခုတည်းသော အရာက သူတို့ကိုယ်တိုင်ဖြစ်လို့ပဲ။ အသင်းတော် အလုပ်ကို သူတို့ မစဉ်းစားကြဘူး။ ကျွန်မတို့အားလုံးက စည်းမျဉ်းနဲ့ ပြောဆို၊ ပြုမူရင်း သမ္မာတရားကို လက်တွေ့လုပ်နိုင်ဖို့ ဘုရားမျှော်လင့်တယ်။ ဒါပေမဲ့ ကျွန်မက သမ္မာတရားကို မချစ်ခဲ့ဘူး။ လူတိုင်းက အချင်းချင်း ကာကွယ်ပေးပြီး၊ ဘယ်သူမှ သမ္မာတရားကို လက်တွေ့မလုပ်ဖို့ ကျွန်မ မျှော်လင့်ခဲ့တယ်။ ဘုရားလိုချင်တာရဲ့ ဆန့်ကျင်ဖက်ကို ကျွန်မ လုပ်နေခဲ့တာပဲ။ ဒါ မကောင်းမှုကို လုပ်နေတာ။ အသင်းတော်အလုပ်ကို တမင် နှောင့်ယှက်တာကသာ မကောင်းမှုပြုတာ၊ အဲဒါကို ဘုရား စက်ဆုပ်မယ်လို့ ကျွန်မ တွေးလေ့ရှိခဲ့တယ်။ ဒါပေမဲ့ နောက်တော့ တွေ့ခဲ့ရတယ်။ ဖောက်ပြန်ပျက်စီးခြင်းနဲ့ ပြောဆို၊ ပြုမူရင်း အချိန်တိုင်း ကိုယ်ကျိုးကို ကာကွယ်နေပြီး၊ သမ္မာတရားကို လက်တွေ့မလုပ်တာကလည်း မကောင်းမှုလုပ်နေတာ ဖြစ်တယ်ဆိုတာပေါ့။ ဒါကို သဘောပေါက်တော့ နောင်တနဲ့ ဘုရားဆီ အမြန် ဆုတောင်းခဲ့တယ်။ “ဘုရားသခင်၊ ကျွန်မက ကြီးကြပ်ရေးမှူးဖြစ်ပေမဲ့ သမ္မာတရားကို လက်တွေ့မလုပ်ပါဘူး။ ကိုယ့်ဂုဏ်သတင်းနဲ့ အဆင့်အတန်းကို ကာကွယ်ဖို့၊ လူတိုင်းကို အချင်းချင်း ကာကွယ်ပေးစေချင်ခဲ့တယ်။ ကျွန်မမှာ အသိစိတ်၊ ဆင်ခြင်တုံတရား မရှိသလို၊ ဒီတာဝန်နဲ့ မတန်ပါဘူး။ ဘုရားသခင်၊ ကျွန်မ နောင်တရပြီး ပြောင်းလဲချင်ပါတယ်”လို့ပေါ့။ ဆုတောင်းပြီးတဲ့နောက်မှာ၊ အခုတစ်လော တခြားလူတွေက သူတို့ တာဝန်မှာ ရှိကြတဲ့ ပြဿနာတွေအားလုံးကို ကျွန်မ စာရင်းလုပ်လိုက်တယ်။ ဒီပြဿနာအားလုံးရဲ့ အသေးစိတ်ကို မြင်တော့ ကျွန်မ အံ့ဩသွားတယ်။ လူအတော်များများက သူတို့တာဝန်မှာ တာဝန်မဲ့ပြီး သတိမမူဖြစ်ကြတာပဲ။ တချို့အလုပ်တွေကို ပြန်လုပ်ရမဲ့ သဘောပဲ။ ပြဿနာတွေကို တစ်ခုပြီးတစ်ခု မြင်ရတော့ ကျွန်မ တကယ် မသက်မသာဖြစ်မိတယ်။ လူတိုင်းရဲ့ တာဝန်မှာ ပြဿနာတွေ အများကြီးရှိမှာကို ကျွန်မ စိတ်မကူးမိခဲ့ဘူးလေ။ ဒါပေမဲ့ သူများတွေရော၊ ကိုယ့်ကိုယ်ကိုယ်ပါ အလိုလိုက်ထားရင်း ကိစ္စတွေကို လျစ်လျူရှုထားလို့ရနိုင်မယ်လို့ ထင်နေတုန်းပဲ။ ဘုရားရဲ့ အလိုတော်ကို ကျွန်မ ထည့်မတွက်ခဲ့ဘူး။ ကိစ္စတွေ အဲဒီလိုသာဆက်ဖြစ်ခဲ့ရင်၊ အလုပ်ထဲက နှောင့်နှေးတာတွေအားလုံးကို ကျွန်မ ခေါင်းခံရမှာ။

အဲဒီညနေမှာ ကိုယ့်အပြုအမူကို နားလည်စေခဲ့တဲ့ ဘုရားနှုတ်ကပတ်တော်တစ်ပိုဒ်ကို ဖတ်ခဲ့တယ်။ ဘုရားနှုတ်ကပတ်တော်က ပြောတယ်။ “အန္တိခရစ်များသည် မည်သည့်အရာကို လုပ်ဆောင်သည်ဖြစ်စေ ၎င်းတို့၏ ကိုယ်ပိုင်အကျိုးစီးပွားများကို အရင်ဦးဆုံး ထည့်စဉ်းစားပြီး အရာအားလုံးကို သေချာစဉ်းစားတွေးတောပြီးမှသာ ဆောင်ရွက်ကြသည်။ ၎င်းတို့သည် ညှိနှိုင်းခြင်းမရှိဘဲ သမ္မာတရားကို မှန်ကန်စွာ၊ ရိုးသားစစ်မှန်စွာ၊ အပြည့်အဝ လိုက်နာခြင်းမရှိဘဲ စိစိစစ်စစ်ရှိစွာနှင့် အခြေအနေပေါ်မူတည်၍ ဆောင်ရွက်ကြသည်။ ဤသည်မှာ မည်သည့်အခြေအနေဖြစ်သနည်း။ ဤသည်မှာ ၎င်းတို့၏ ဂုဏ်အဆင့်အတန်းနှင့် ဂုဏ်သတင်းကို အကာအကွယ်ပေးရမည်ဖြစ်ပြီး၊ မည်သည့်ဆုံးရှုံးမှုကိုမျှ မခံရစေခြင်းဖြစ်သည်။ ဤအခြေအနေနှင့် ကိုက်ညီပြီးမှသာ ၎င်းတို့သည် မည်သည့်အရာလုပ်ဆောင်ရမည်ကို ဆုံးဖြတ်ပြီး ရွေးချယ်သည်။ ဆိုလိုသည်မှာ အန္တိခရစ်တို့သည် သမ္မာတရားစည်းမျဉ်းများ၊ ဘုရားသခင်၏ စေခိုင်းချက်များနှင့် ဘုရားအိမ်တော်၏ အလုပ်၊ သို့မဟုတ် ၎င်းတို့ရင်ဆိုင်ရသည့်အရာများကို မည်သို့ကိုင်တွယ်ရမည်ဆိုသည်ကို အလေးအနက် စဉ်းစားကြသည်။ ၎င်းတို့သည် ဘုရားသခင်၏ အလိုတော်ကို မည်သို့ဖြည့်ဆည်းရမည်၊ ဘုရားအိမ်တော်၏ အကျိုးစီးပွားများကို ထိခိုက်ခြင်းမှ မည်သို့ထိန်းသိမ်းကာကွယ်ရမည်၊ ဘုရားသခင်ကို မည်သို့ ကျေနပ်စေရမည်၊ သို့မဟုတ် ညီအစ်ကိုမောင်နှမတို့အား မည်သို့ အကျိုးဖြစ်စေရမည်တို့ကို မစဉ်းစားပေ။ ဤအရာတို့သည် ၎င်းတို့ ထည့်စဉ်းစားသည့် အရာများမဟုတ်ပေ။ အန္တိခရစ်များသည် မည်သည့်အရာကို ထည့်စဉ်းစားသနည်း။ ၎င်းတို့၏ ကိုယ်ပိုင် အဆင့်အတန်းနှင့် ဂုဏ်သတင်းတို့ ထိခိုက်ခြင်းရှိမရှိနှင့် ၎င်းတို့၏ ဂုဏ်သိက္ခာ နိမ့်ကျခြင်းရှိမရှိတို့ဖြစ်သည်။ သမ္မာတရားစည်းမျဉ်းများအတိုင်း တစ်စုံတစ်ခုကို လုပ်ဆောင်ခြင်းသည် အသင်းတော်အလုပ်နှင့် ညီအစ်ကိုမောင်နှမများအတွက် အကျိုးရှိစေသော်လည်း ၎င်းတို့၏ ဂုဏ်သတင်းကို ထိခိုက်စေပြီး လူများစွာတို့အား ၎င်းတို့၏ တကယ့် ဝိညာဉ်ရင့်ကျက်မှုကို နားလည်သဘောပေါက်မိစေပြီး ၎င်းတို့တွင် မည်သည့်သဘာဝနှင့် အနှစ်သာရမျိုး ရှိသည်ကိုသိစေလျှင် ၎င်းတို့သည် သမ္မာတရားစည်းမျဉ်းများအရ သေချာပေါက် လုပ်ဆောင်မည်မဟုတ်ပေ။ လက်တွေ့အလုပ်ကို လုပ်ဆောင်ခြင်းသည် ၎င်းတို့ကို လူများက ပို၍ အထင်ကြီးစေလျှင် လေးစားစေလျှင်၊ အားကျစေလျှင်၊ သို့မဟုတ် ၎င်းတို့၏ စကားများအား သြဇာအာဏာကို သယ်ဆောင်စေပြီး ပိုများသော လူတို့အား ၎င်းတို့ကို နာခံကြစေလျှင် ထိုနည်းအတိုင်းလုပ်ဆောင်ရန် ရွေးချယ်ကြလိမ့်မည်။ ဤသို့မဟုတ်လျှင် ၎င်းတို့သည် ဘုရားအိမ်တော်၊ သို့မဟုတ် ညီအစ်ကိုမောင်နှမများ၏ အကျိုးစီးပွားများကို ထည့်သွင်းစဉ်းစားခြင်းကြောင့် ၎င်းတို့၏ ကိုယ်ပိုင်အကျိုးစီးပွားများကို လျစ်လျူရှုရန် ရွေးချယ်ခြင်းကို မည်သည့်အခါမျှ ပြုလုပ်လိမ့်မည်မဟုတ်ပေ။ ဤသည်မှာ အန္တိခရစ်များ၏ သဘာဝနှင့် အနှစ်သာရဖြစ်သည်။ ဤသည်မှာ တစ်ကိုယ်ကောင်းဆန်ပြီး ယုတ်မာသည်မဟုတ်လော။ မည်သည့် အခြေအနေမျိုးတွင်မဆို အန္တိခရစ်များသည် ၎င်းတို့၏ ဂုဏ်အဆင့်အတန်းနှင့် ဂုဏ်သတင်းကို အရေးကြီးဆုံးအရာအဖြစ် မြင်ကြသည်။ မည်သူကမျှ ၎င်းတို့နှင့် မယှဉ်နိုင်ပေ။ မည်သည့်နည်းစနစ်ကို လိုအပ်ပါစေ လူများကို စည်းရုံးသိမ်းသွင်းပြီး ၎င်းတို့အား ကိုးကွယ်အောင် လုပ်နိုင်သရွေ့ အန္တိခရစ်တို့က လုပ်ဆောင်မည် ဖြစ်သည်။...ရိုးရှင်းစွာဆိုရလျှင် အန္တိခရစ်တစ်ယောက်ပြုလုပ်သည့်အရာရာတိုင်း၏ နောက်ကွယ်ရှိ ပန်းတိုင်နှင့် ရည်ရွယ်ချက်သည် ဤအရာနှစ်ခုဖြင့် ဆက်စပ်သည်။ အဆင့်အတန်းနှင့် ဂုဏ်သတင်းဖြစ်သည်။ ယင်းသည် ၎င်းတို့၏ အပြင်ပန်း စကားပြောသည့်၊ လုပ်ဆောင်သည့်၊ ပြုမူသည့်ပုံစံဖြစ်သည်ဖြစ်စေ၊ သို့မဟုတ် စဉ်းစားပုံ၊ ရှုမြင်ပုံ အမျိုးအစားတစ်ခု၊ သို့မဟုတ် ရှာဖွေသည့် ပုံစံဖြစ်သည်ဖြစ်စေ၊ အရာရာတိုင်းသည် ၎င်းတို့၏ ဂုဏ်သတင်းနှင့် အဆင့်အတန်းတို့နှင့် ပတ်သက်သည်။ ဤသည်မှာ အန္တိခရစ်များ အလုပ်လုပ်သည့် ပုံစံဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားနှုတ်ကပတ်တော်တွေက အရမ်းရှင်းတယ်။ အန္တိခရစ်တွေ လုပ်သမျှတိုင်းက ကိုယ့်ရဲ့ ဂုဏ်သတင်းနဲ့ အဆင့်အတန်းကို ကာကွယ်ဖို့ပဲ။ အသင်းတော်အလုပ်ကို ဘယ်လို ကာကွယ်ရမယ်၊ ညီအစ်ကို မောင်နှမတွေကို ဘာက အကျိုးပြုမယ်ဆိုတာ သူတို့ လုံးဝ မစဉ်းစားကြဘူး။ သူတို့ကိုယ်ပိုင် အကျိုးစီးပွားတွေ အန္တရာယ်ဖြစ်မှာထက် အသင်းတော် အလုပ် ထိခိုက်တာကို ပိုမြင်ချင်ကြတယ်။ နာမည်ဂုဏ်သတင်းနဲ့ အဆင့်အတန်းကိုပဲ အရမ်း ဂရုစိုက်ကြတယ်။ ကျွန်မရဲ့ သုံးသပ်ချက်မှာ၊ အန္တိခရစ်လိုပဲ ကျွန်မ ပြုမူနေခဲ့မှန်း တွေ့ရတယ်။ တစ်ခုခုနဲ့ ရင်ဆိုင်ရတဲ့အခါ၊ ကိုယ့်ရဲ့ အကျိုးစီးပွား၊ သိက္ခာနဲ့ အဆင့်အတန်းကို အရာအားလုံးထက် အမြဲ ဦးစားပေးခဲ့တယ်။ လူတချို့က သူတို့တာဝန်မှာ အတော်လေး သတိမမူဖြစ်တာကို မြင်တော့၊ သူတို့ပြဿနာတွေကို မြင်ပြီး သူတို့ရဲ့ ဖောက်ပြန်ပျက်စီးခြင်းကို သတိပြုမိနိုင်အောင်လို့ ထောက်ပြပြီး ကိုင်တွယ်ဖြေရှင်းသင့်တာ သိခဲ့တယ်။ ဒါပေမဲ့ ဘယ်သူ့ကိုမှ စိတ်အနှောင့်အယှက် မပေးချင်ခဲ့သလို၊ ကိုယ့်ကိုယ်ကိုယ် ကာကွယ်ချင်ခဲ့လို့ သမ္မာတရားကို လက်တွေ့မလုပ်ခဲ့ဘူး။ နှုတ်ကနေ သမ္မာတရားနဲ့ ညီတဲ့ စကားတစ်ခွန်းမှ ပြောမထွက်နိုင်ခဲ့ဘူး။ အဲဒီအစား၊ ကျွန်မမှာ ထွက်ပေါက်ရှိတာ သေချာစေဖို့ ဦးနှောက်ခြောက်အောင် စဉ်းစားခဲ့တယ်။ တကယ်ကို စိတ်မချရသလို လှည့်ဖြားတတ်ပြီး၊ အလယ်လမ်းလိုက်တဲ့ လူ့အကြိုက်လိုက်သူတစ်ယောက်ပဲ။ ကျော်ကြားမှုနဲ့ အဆင့်အတန်းကိုပဲ ဆက်လိုက်ခဲ့တယ်။ ကိုယ်ကျိုးစီးပွားတွေကိုပဲ ကာကွယ်နေခဲ့တယ်။ တခြားလူတွေကို အသင်းတော်အလုပ် မစဉ်းစားဘဲ သူတို့တာဝန်တွေကို ဖောက်ပြန်ပျက်စီးခြင်းနဲ့ လုပ်ခွင့်ပေးခဲ့တယ်။ အန္တိခရစ်လမ်းကြောင်းပေါ် ရှိနေခဲ့တာပဲ။ အဲဒီလမ်းပေါ်မှာ ဆက်ရှိရင်၊ ဘုရားရဲ့ ဖော်ထုတ်၊ ထုတ်ပယ်တာ ခံရမှာ သေချာတယ်။ ဒီအသိတရာရခြင်းက ဒီပြဿနာ ဘယ်လောက်ဆိုးမှန်း ကျွန်မကို ပြခဲ့တယ်။ ဘုရားဆီ ကျော်ကြားမှုနဲ့ အဆင့်အတန်းကို လက်လွတ်နိုင်အောင်၊ အသင်းတော် အလုပ်ကို ထိန်းသိမ်းပြီး ကိုယ့်တာဝန်တွေကို ဖြည့်ဆည်းနိုင်အောင် လမ်းပြဖို့ တောင်းလျှောက် ဆုတောင်းခဲ့တယ်။

အဲဒီနောက်မှာ နောက်ထပ် ဘုရားနှုတ်ကပတ်တော်တွေ ဖတ်ခဲ့တယ်။ “ကိုယ့်အပေါ် လုပ်စေချင်သည့်အရာကိုသာ သူတစ်ပါးတို့အပေါ် ပြုလုပ်ရန် ဘုရားသခင်က လူတို့အပေါ် မတောင်းဆိုပေ။ ထိုအစား မတူညီသော အခြေအနေများကို ကိုင်တွယ်သောအခါ လူတို့ လိုက်နာသင့်သည့်စည်းမျဉ်းများနှင့်ပတ်သက်ပြီး ရှင်းလင်းစွာသိထားရန် ဘုရားသခင်က လူတို့အား တောင်းဆိုသည်။ ယင်းသည် မှန်ကန်ပြီး ဘုရားနှုတ်ကပတ်တော်၊ သမ္မာတရားတို့နှင့် ကိုက်ညီလျှင် ယင်းကို ဖက်တွယ်ထားရမည်။ ဖက်တွယ်ထားရုံမကဘဲ ဘုရားအလိုတော်က မည်သည့်အရာဖြစ်သည်၊ သမ္မာတရားစည်းမျဉ်းများက မည်သည့်အရာဖြစ်သည်တို့ကို အခြားသူများက တိကျစွာ နားလည်စေဖို့အတွက် ဆိုဆုံးမရမည်။ ဖျောင်းဖျရမည်။ မိတ်သဟာယဖွဲ့ရမည်။ ဤသည်မှာ သင်၏တာဝန်နှင့် ဝတ္တရားဖြစ်သည်။ ဘုရားသခင်က သင့်အား အလယ်အလတ်လမ်းကို လိုက်ရန် မတောင်းဆိုပေ။ သင် မည်မျှစိတ်ထားမြင့်မြတ်ကြောင်း ကြွားဝါရန် ပို၍ပင် မတောင်းဆိုပေ။ ဘုရားသခင်က သင့်အား ဆိုဆုံးမကာ သွန်သင်ခဲ့ပြီးဖြစ်သည့်၊ ဘုရားနှုတ်ကပတ်တော်များတွင် ပြောဆိုသည့်အရာများဖြစ်သော လူတို့လေ့လာသင့်သည့် သတ်မှတ်ချက်များ၊ စံနှုန်း၊ သမ္မာတရားစည်းမျဉ်းများကို သင်ဖက်တွယ်ထားသင့်သည်။ ဖက်တွယ်ထားရုံနှင့်မပြီးဘဲ ထိုအရာများကို အစဉ်ထာဝရဖက်တွယ်ထားရမည်။ စံနမူနာအနေဖြင့် ဦးဆောင်လမ်းပြခြင်းအားဖြင့်လည်း လက်တွေ့လုပ်ဆောင်ရမည် ဖြစ်သည့်အပြင် စည်းရုံးခြင်း၊ ကြီးကြပ်ခြင်း၊ ကူညီခြင်းနှင့် သင်လုပ်ဆောင်သည့်ပုံစံအတိုင်း ဤသမ္မာတရားစည်းမျဉ်းများကို ဖက်တွယ်ရန်၊ လိုက်နာရန်၊ လက်တွေ့လုပ်ဆောင်ရန် သူတစ်ပါးတို့အား လမ်းပြခြင်းကိုပါ လက်တွေ့လုပ်ဆောင်ရမည်။ ဤအရာကို လုပ်ဆောင်ရန် ဘုရားသခင်က တောင်းဆိုသည်။ သင့်ကိုယ်သင်နှင့် အခြားလူများအား သက်ညှာရန် မတောင်းဆိုပေ။ အရေးကိစ္စများတွင် မှန်ကန်သော ရပ်တည်ချက်ကို ယူရန်၊ မှန်ကန်သော ကျင့်ဝတ်စည်းကမ်းများကို ဖက်တွယ်ရန်၊ ဘုရားနှုတ်ကပတ်တော်များထဲမှ စံနှုန်းက မည်သည့်အရာဖြစ်သည်ကို အတိအကျသိရန်၊ သမ္မာတရားစည်းမျဉ်းများက မည်သည့်အရာဖြစ်သည်ကို သင် အတိအကျ အဖြေရှာရန် ဘုရားသခင်က သင့်အား တောင်းဆိုသည်။ သင်က ဤအရာကို မဖြစ်မြောက်နိုင်လျှင်ပင်၊ သင်က လုပ်ချင်စိတ်မရှိလျှင်ပင်၊ သင်က ယင်းကို မနှစ်သက်လျှင်၊ အယူအဆများရှိလျှင်၊ သို့မဟုတ် ယင်းကို အတိုက်အခံဖြစ်လျှင် သင်သည် ဤအရာကို သင်၏တာဝန်အဖြစ်၊ သင်၏ ဝတ္တရားအဖြစ် မှတ်ယူရမည်။ ဘုရားသခင်ဆီမှလာသော အပြုသဘောဆောင်သောအရာများကို၊ မှန်ကန်သင့်တော်သောအရာများကို အခြားလူများနှင့် သင်မိတ်သဟာယဖွဲ့ရမည်ဖြစ်ပြီး သူတစ်ပါးတို့အား ကူညီရန်၊ သက်ရောက်စေရန်၊ လမ်းပြရန် ထိုအရာများကို အသုံးပြုလော့။ ဤသို့အားဖြင့် လူတို့သည် ထိုအရာများအားဖြင့် အကျိုးဖြစ်စေနိုင်ပြီး တည်ဆောက်စရာ ဖြစ်စေနိုင်သည်။ အသက်တာတွင် မှန်ကန်သော လမ်းကြောင်းကို လျှောက်နိုင်သည်။ ဤသည်မှာ သင်၏တာဝန်ဖြစ်သည်။ စာတန်က သင်၏ စိတ်အတွင်းသို့ ထည့်ထားသည့် ‘ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်နှင့်’ ဆိုသည့် အယူအဆကို ခေါင်းမာစွာဖြင့် ဖက်တွယ်မထားသင့်ပေ။ ဘုရားသခင်၏ အမြင်တွင် ထိုဆိုရိုးစကားသည် ရှင်သန်ရေး အတွေးအခေါ်တစ်ခုသာဖြစ်သည်။ စာတန်၏ လှည့်ကွက်များထဲမှ တစ်ခုဖြစ်သည်။ မှန်ကန်သော လမ်းကြောင်းမဟုတ်သကဲ့သို့ အပြုသဘောဆောင်သောအရာလည်း မဟုတ်ပေ။ သင့်အပေါ် ဘုရားသခင် တောင်းဆိုသမျှမှာ မည်သည့်အရာကို လုပ်ဆောင်သင့်သည်၊ မလုပ်ဆောင်သင့်သည်ကို ရှင်းလင်းစွာ နားလည်သော ဖြောင့်မတ်သည့်သူတစ်ယောက်ဖြစ်ရန် ဖြစ်သည်။ ဘုရားသခင်က သင့်အား လူ့အကြိုက်လိုက်သူတစ်ယောက်ဖြစ်ရန်၊ သို့မဟုတ် ခြံစည်းရိုးခွထိုင်သူဖြစ်ရန် မတောင်းဆိုပေ။ အလယ်အလတ်လမ်းကို လိုက်ရန် မတောင်းဆိုပေ။ အကြောင်းကိစ္စတစ်ခုသည် သမ္မာတရားစည်းမျဉ်းနှင့် သက်ဆိုင်သောအခါ လိုအပ်သည့်အရာများကို သင်ပြောဆိုရမည်။ နားလည်ဖို့လိုအပ်သည့်အရာကို နားလည်ရမည်။ တစ်စုံတစ်ယောက်က တစ်ခုခုကို နားမလည်သော်လည်း သင်က နားလည်လျှင် ထိုသူကို သင်က အကြံဉာဏ်ပေးပြီး ကူညီပေးနိုင်လျှင် ဤတာဝန်နှင့် ဝတ္တရားကို သင်လုံးဝ ဖြည့်ဆည်းရမည်။ ဥပေက္ခာပြု ၍ ရပ်ကြည့်မနေရပေ။ ကိုယ့်အပေါ် မလုပ်စေချင်သည့်အရာကို သူတစ်ပါးတို့အပေါ် မပြုလုပ်ခြင်း ကဲ့သို့သော စာတန်က သင်၏စိတ်အတွင်းသို့ ထည့်ထားသော လှည့်ကွက်များကို ဖက်တွယ်ခြင်းအား ပို၍ပင် မလုပ်သင့်ပေ။...သင်က ဤအရာကို အစဉ်စောင့်ထိန်းလျှင် သင်သည် ဆိုးယုတ်သောအတွေးအခေါ်များအတိုင်း အသက်ရှင်သူတစ်ယောက် ဖြစ်သည်။ ဆိုးယုတ်သော စိတ်သဘောထားဖြင့် အပြည့်အဝ အသက်ရှင်သူဖြစ်သည်။ ဘုရားသခင်၏လမ်းနောက်သို့ မလိုက်လျှင် သင်သည် သမ္မာတရားကို မချစ်ပေ၊ သို့မဟုတ် မလိုက်စားပေ။ မည်သည့်အရာဖြစ်ပျက်ပါစေ သင်လိုက်နာသင့်သည့် စည်းမျဉ်းနှင့် သင်လုပ်ဆောင်ရမည့် အရေးကြီးဆုံးအရာမှာ လူတို့အား သင်တတ်နိုင်သမျှ ကူညီရန်ဖြစ်သည်။ စာတန်ပြောသည့်အတိုင်း မလုပ်သင့်သလို သင့်အတွက် လုပ်ဆောင်လိုမည့်အရာကိုသာ သူတစ်ပါးတို့အတွက် လုပ်ဆောင်ပေးခြင်းကို မလုပ်သင့်ပေ၊ သို့မဟုတ် ‘ပါးနပ်သော’ လူ့အကြိုက်လိုက်သူတစ်ယောက် မဖြစ်သင့်ပေ။ သင်တတ်နိုင်သမျှ လူတို့ကို ကူညီခြင်းဆိုသည်မှာ မည်သည်ကို ဆိုလိုသနည်း။ ဤသည်မှာ သင်၏ တာဝန်များနှင့် ဝတ္တရားများကို ဖြည့်ဆည်းခြင်းကို ဆိုလိုသည်။ တစ်စုံတစ်ခုသည် သင်၏တာဝန်နှင့် ဝတ္တရား၏ အစိတ်အပိုင်းဖြစ်သည်ကို သင်မြင်သည်နှင့်တစ်ပြိုင်နက် ဘုရားနှုတ်ကပတ်တော်နှင့် သမ္မာတရားကို မိတ်သဟာယဖွဲ့သင့်သည်။ ဤသည်မှာ သင်၏တာဝန်များနှင့် ဝတ္တရားများကို ဖြည့်ဆည်းခြင်းကို ဆိုလိုသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၁၀)) ကိုယ့်အပေါ် မဖြစ်စေချင်တဲ့အရာကို တခြားလူဆီ မလုပ်တာက လူတွေက သူတို့ရဲ့ ဆက်ဆံရေးတွေမှာ သမ္မာတရားကို လက်တွေ့မလုပ်ဘဲ ဆိုးယုတ်တဲ့ အတွေးအခေါ်တွေနဲ့ အသက်ရှင်အောင် လူတွေရဲ့ အတွေးတွေကို ဖောက်ပြန်ပျက်စီးစေပြီး ထိန်းချုပ်ဖို့ စာတန်သုံးတဲ့ နည်းလမ်း၊ ပရိယာယ်ဖြစ်မှန်း ဘုရားနှုတ်ကပတ်တော်ကနေ မြင်ခဲ့ရတယ်။ သူတို့က စိတ်ရှည်လာကြပြီး အချင်းချင်း လူးသာလွင့်သာ ဖြစ်စေကြတယ်။ လူတိုင်းက သူတို့ရဲ့ ဖောက်ပြန်ပျက်စီးတဲ့ စိတ်သဘောထားနဲ့ အသက်ရှင်ကြရင်၊ စာတန်က ထိန်းချုပ်ခွင့်ရပြီး၊ မကောင်းမှုက အသာစီးရလိုက်တာပဲ။ နောက်ဆုံးမှာ သန့်ရှင်းသော ဝိညာဉ်တော်က သူတို့ကို စွန့်ပစ်တယ်။ ကျွန်မက ဘုရားနှုတ်ကပတ်တော်နဲ့ သတ်မှတ်ချက်တွေအတိုင်း အသက်ရှင်၊ လက်တွေ့မလုပ်နိုင်သေးပေမဲ့၊ ကျွန်မတာဝန်တွေကို ဖြည့်ဆည်းပြီး၊ ဘုရားနှုတ်ကပတ်တော်အပေါ် ကျွန်မရဲ့ ဉာဏ်အလင်းပွင့်ခြင်း၊ သိနားလည်မှုနဲ့ ပတ်သက်လို့ တခြားလူတွေနဲ့ မိတ်သဟာယပြုရမှာ။ လူတွေက သူတို့တာဝန်တွေမှာ သမ္မာတရားရဲ့ စည်းမျဉ်းတွေကို ဆန့်ကျင်နေတာ တွေ့ရင်၊ သက်ညှာပြီး သည်းခံတဲ့ သဘောထားကို ပြမဲ့အစား၊ မိတ်သဟာယနဲ့ ဝေဖန်မှုကတစ်ဆင့် တခြားလူတွေကို ကူညီရင်းနဲ့ ကျွန်မ မူအရလုပ်ရမယ်။ အဲဒီအခါမှပဲ အသင်းတော် အလုပ်ကို ထိန်းသိမ်းပြီး ကိုယ့်တာဝန်ကို ဖြည့်ဆည်းတာ ဖြစ်မှာ။ သမ္မာတရားကို လက်တွေ့လုပ်တဲ့ ပုံသက်သေအဖြစ်လည်း ကျွန်မ ရပ်တည်ရမယ်။ ကျွန်မတာဝန်မှာ ပြဿနာတွေရှိတာ မှန်ပေမဲ့၊ ကိုယ့်ကိုယ်ကိုယ် သက်ညှာခွင့်၊ ဟန်ဆောင်ခွင့်၊ လက်တွေ့အရှိတရားကနေ လွတ်ခွင့်ပေးလို့မရဘူး။ အခွင့်ပေးလိုက်ရင်၊ ဘာတိုးတက်မှုမှ ဖြစ်စေမှာ မဟုတ်တော့ဘူး။ ကိုယ့်ပြဿနာတွေကို တက်တက်ကြွကြွ သိမှတ်သင့်တယ်၊ တခြားလူတွေရဲ့ ကြီးကြပ်မှုကို လက်ခံပြီး၊ ကိုယ့်တာဝန်ကို အလေးအနက် သဘောထားသင့်တယ်။ တခြားလူတွေကို ဝေဖန်ဖို့ ကိုယ်က အမှားနဲ့ ပြဿနာတွေ ကင်းရမယ်ဆိုတဲ့ စိတ်ကူးက သမ္မာတရားနဲ့ လုံးဝ မကိုက်မှန်းလည်း ကျွန်မ သဘောပေါက်ခဲ့တယ်။ အဲဒါ ကိုယ့်ကိုယ်ကိုယ် ဖျာလိုလိပ် ခေါင်းပေါ်တင်တာပဲ။ ကျွန်မက စိုးရိမ်စရာ ဆိုးယုတ်တဲ့ စိတ်သဘောထားရှိတဲ့ နောက်ထပ် ဖောက်ပြန်ပျက်စီးတဲ့ လူသားသက်သက်ပါပဲ။ တာဝန်မှာ သမ္မာတရား စည်းမျဉ်းတွေကို ကျွန်မ မကြာခဏ ဆန့်ကျင်ပြီး၊ ဘုရားရဲ့ တရားစီရင်ခြင်းနဲ့ ပြုပြင်ခြင်းကို ကြုံဖို့ လိုတယ်။ ညီအစ်ကို မောင်နှမတွေဆီကလည်း ကြီးကြပ်မှု လိုတယ်။ ပိုများတဲ့ ပြဿနာတွေ သိသာလာရင်၊ အဲဒါတွေကနေ ကျွန်မ ထွက်ပြေးမနေဘဲ ရင်ဆိုင်ဖို့ လိုတယ်။ ဒါကို သဘောပေါက်တာက ကျွန်မအတွက် ဉာဏ်အလင်းရစရာဖြစ်ခဲ့ပြီး၊ လက်တွေ့လုပ်ဖို့အတွက် လမ်းကြောင်း ရှာတွေ့ခဲ့တယ်။ နောက်စုဝေးပွဲမှာ၊ ကျွန်မရဲ့ ပေါ့တန်မှုကို ဖော်ထုတ်၊ စိစစ်ရင်းနဲ့ ကိုယ့်တာဝန်မှာ လတ်တလော ရှိတဲ့ ပြဿနာတွေကို ကျွန်မ ပထမဆုံး ကိုင်တွယ်ပြီး ကျွန်မကို စောင့်ကြည့်ဖို့ လူတိုင်းကို တောင်းဆိုခဲ့တယ်။ အဲဒါကို သတိပေးချက်အနေနဲ့ ဖြစ်စေဖို့လည်း သူတို့ကို ပြောပြခဲ့တယ်။ နောက်ဆုံးမှာ၊ အထူးသဖြင့် သတိမမူဖြစ်ခဲ့ကြတဲ့ ညီအစ်ကို မောင်နှမနှစ်ယောက်ကိုလည်း ရွေးထုတ်ပြီး၊ မပြောင်းလဲနိုင်ခြင်းရဲ့ အကျိုးဆက်တွေနဲ့ ပတ်သက်လို့ မိတ်သဟာယ ပြုပေးခဲ့တယ်။ အဲဒီလိုလုပ်ပြီးတော့ ကျွန်မ တကယ် စိတ်အေးလက်အေး ဖြစ်သွားတယ်။

ကျွန်မ ကိုင်တွယ်ဖြေရှင်းတဲ့ ညီအစ်ကိုတစ်ယောက်က အဲဒီလို ရွေးထုတ်ခံရလို့ သူ့ပြဿနာကို သတိပြုမိပြီး၊ “ကျွန်တော် အဲဒီလို ဖော်ထုတ်၊ ကိုင်တွယ်ဖြေရှင်းတာ မခံခဲ့ရရင်၊ ကိုယ့်ပြဿနာကို လုံးဝ သိမှာမဟုတ်ဘူး။ ဒီလို ကျွန်တော့်ကို ကူညီလို့ ကျေးဇူးတင်ပါတယ်။ အခု ကျွန်တော် ဆင်ခြင်ပြီး သမ္မာတရားထဲ တကယ် ဝင်ရောက်ချင်ပါတယ်”ဆိုတဲ့ စာတိုတစ်ခု ပို့တော့ ကျွန်မအတွက် တကယ်ကို တို့ထိစရာ ဖြစ်ခဲ့တယ်။ ဒီစာကြောင့် ကျွန်မ အရမ်း တို့ထိခံခဲ့ရတယ်။ ကိုင်တွယ်ဖြေရှင်းခံရပြီး ဖော်ထုတ်ခံရတာကို ကျွန်မ မကြိုက်လေ့ရှိလို့၊ တခြားလူတွေကို ပိုလို့တောင် မလုပ်ချင်ခဲ့ဘူး။ ဒါပေမဲ့ တကယ်တော့၊ အဲဒါက သူတို့ကို ဘာအကူအညီမှ မပေးခဲ့ဘူး။ ကိုယ့်ရဲ့ နာမည်ဂုဏ်သတင်းနဲ့ အဆင့်အတန်းကို ကာကွယ်လို့၊ လူတိုင်းရဲ့ တာဝန်မှာရှိတဲ့ ပြဿနာတွေကို အမြဲ အလိုလိုက်ပြီး သည်းခံပေးသလို၊ ကိုယ့်တာဝန်၊ ဝတ္တရားတွေကို မဖြည့်ဆည်းလို့ တကယ် နောင်တရခဲ့တယ်။ ဘုရားနဲ့ ညီအစ်ကို မောင်နှမတွေကို အကြွေးတင်သလို ခံစားခဲ့ရတယ်။ ဘုရားနှုတ်ကပတ်တော်တွေကို လက်တွေ့လုပ်တာက ကျွန်မတို့ အသက်ရှင်သင့်တဲ့ စည်းမျဉ်းဆိုတာလည်း သဘောပေါက်ခဲ့တယ်။ စကားအလှမပြောဘဲ တခြားလူတွေမှာရှိတဲ့ ပြဿနာတွေကို ထောက်ပြနိုင်တာက၊ သူတို့အတွက် အထောက်အကူဖြစ်တယ်၊ ဒါပေမဲ့ ကိုယ်ကိုယ်တိုင်ကိုလည်း အကျိုးပြုတယ်။ ဒါပေမဲ့ ကိုယ့်အပေါ် မဖြစ်စေချင်တဲ့အရာကို တခြားလူဆီ မလုပ်တာက တကယ်တော့ လူတွေကို ထိခိုက်တဲ့ ဆိုးယုတ်တဲ့ အတွေးမှာပဲ။ ကိုယ့်တာဝန်မှာ ပြဿနာတွေ ပေါ်ပေါက်တဲ့အခါ ကိုင်တွယ်ဖြေရှင်းခံရမှာကို အမြဲ စိုးရွံ့တာက ကိုင်တွယ်ဖြေရှင်းခံရခြင်းနဲ့ အရေးပါမှုကို ကျွန်မ နားမလည်တဲ့ သဘောပဲ။ ဘုရားနှုတ်ကပတ်တော်က ပြောတယ်။ “လူတို့ကို ကြီးကြပ်ခြင်း၊ စောင့်ကြည့်ခြင်း၊ ၎င်းတို့ကို သိကျွမ်းအောင်လုပ်ဆောင်ခြင်းတို့အားလုံးသည် ဘုရားသခင်အား ယုံကြည်ရာတွင် မှန်ကန်သောလမ်းကြောင်းကို ၎င်းတို့ဝင်ရောက်စေဖို့ ကူညီပေးရန်၊ ၎င်းတို့တာဝန်ကို ဘုရားသခင်တောင်းဆိုသည့်အတိုင်းနှင့် စည်းမျဉ်းနှင့်အညီ ထမ်းဆောင်နိုင်အောင် ပြုလုပ်ပေးရန်ဖြစ်သည်။ ဤသို့ဖြင့် မည်သည့်အနှောင့်အယှက်၊ အဖျက်အဆီးကိုမျှ ၎င်းတို့ မဖြစ်စေရန်၊ အချိန်မဖြုန်းစေရန်ဖြစ်သည်။ ဤသို့လုပ်ဆောင်ခြင်း၏ ရည်ရွယ်ချက်သည် ၎င်းတို့အပေါ်တွင်လည်းကောင်း။ ဘုရားအိမ်တော်၏အလုပ်အပေါ်တွင်လည်းကောင်း ရှိသောတာဝန်မှ လုံးလုံးလျားလျား ဖြစ်ပေါ်လာခြင်းဖြစ်သည်။ ဤတွင် မလိုမုန်းထားခြင်းမရှိပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) မှန်တယ်။ ကျွန်မတို့အားလုံးမှာ ဖောက်ပြန်ပျက်စီးတဲ့ စိတ်သဘောထားတွေ ရှိပြီး၊ အားလုံးက တာဝန်မှာ ပေါ့တန်၊ လှည့်ဖြားတတ်တယ်။ ကျွန်မတို့အလုပ်ကို ကြီးကြပ်၊ စစ်ဆေးဖို့၊ ကျွန်မတို့ပြဿနာတွေအတွက် မိတ်သဟာယနဲ့ ဝေဖန်မှုပေးဖို့ ဘယ်သူမှမရှိရင်၊ အလုပ်ကောင်းကောင်း လုပ်နိုင်မှာ မဟုတ်ဘူး။ ကိုယ့်ကိုယ်ပိုင် သက်သာမှုကိုပဲ အလိုဖြည့်မိမယ်၊ အသင်းတော်အလုပ်ကို နှောင့်ယှက်တဲ့ အရာကိုတောင် အကြောင်းမဲ့ လုပ်မိမယ်။ ဒါကြောင့်၊ ခေါင်းဆောင်တွေက အလုပ်ကို ကြီးကြပ်၊ ဝေဖန်မှု ပေးရင်၊ တာဝန်မှာ သူတို့က တာဝန်ယူနေတာဖြစ်ပြီး အသင်းတော်အလုပ်ကို ထိန်းသိမ်းဖို့ပဲ။ ဒါက ကိုယ်တွေ အသက်ဝင်ရောက်မှုအတွက် ကောင်းတယ်။ အခက်တွေ့အောင်လုပ်တာ မဟုတ်ဘူး။ ဒါပေမဲ့ ကျွန်မက ကိုယ့်အပေါ် မဖြစ်စေချင်တဲ့အရာကို တခြားလူဆီ မလုပ်တာဆိုတဲ့ ဆိုးယုတ်တဲ့ စိတ်ကူးနောက်လိုက်တဲ့ ကြီးကြပ်ရေးမှူး ဖြစ်ခဲ့တယ်။ တခြားလူတွေရဲ့ တာဝန်တွေမှာ ပြဿနာတွေကို မြင်ပေမဲ့ လူတိုင်းကို သဘောကောင်းပေးနေတုန်းပဲ။ ဘယ်သူနဲ့မှ မိတ်သဟာယမပြု၊ မကူညီသလို၊ ကိုင်တွယ်မဖြေရှင်းဘဲ၊ သူတို့ကို အလိုလိုက်၊ ကာကွယ်ပေးခဲ့တယ်။ တခြားလူတွေနဲ့ အသင်းတော်ကို ထိခိုက်စေတာ မပြောနဲ့၊ အဲဒါ တာဝန်မဲ့တာပဲ။ ဒီအတွေ့အကြုံက ကျွန်မရဲ့ မမှန်တဲ့ စိတ်ကူးကို ပြောင်းလဲပေးပြီး၊ ကြီးကြပ်ခြင်းနဲ့ ဖော်ထုတ်ခြင်းရဲ့ အရေးပါမှုကို မြင်စေခဲ့တယ်။

ဒီအတွေ့အကြုံက ကျွန်မအတွက် တကယ် တို့ထိစရာပဲ။ ဆိုးယုတ်တဲ့ အတွေးအခေါ်တွေနဲ့ အသက်ရှင်တဲ့အခါ၊ ကျွန်မတို့ စိတ်ကူးတွေ အားလုံး မမှန်တာ တွေ့ရတယ်။ အမှန်နဲ့ အမှားကို မခွဲခြားနိုင်ကြသလို၊ ဘယ်ဟာက သမ္မာတရား စည်းမျဉ်းတွေ၊ ဘုရားသတ်မှတ်ချက်တွေနဲ့ ညီလဲဆိုတာ မသိကြဘူး။ ဆိုးယုတ်တဲ့ မတွေးအခေါ်တွေနောက် လိုက်ပြီး၊ အသင်းတော်အလုပ်ကို နှောင့်ယှက်တာတွေ လုပ်မိဖို့ လွယ်တယ်။ ဘုရားနှုတ်ကပတ်တော်အတိုင်း ကိစ္စတွေကို ကြည့်ပြီး၊ အသက်ရှင်တာကပဲ သူ့အလိုတော်နဲ့ ညီတယ်။ သမ္မာတရားကို လက်တွေ့လုပ်ဆောင်ခြင်းရဲ့ ချိုမြိန်မှုကိုလည်း ကျွန်မ မြည်းစမ်းခဲ့ရပြီး၊ နောင်မှာ ဘုရားတောင်းဆိုတာကို လုပ်တဲ့အပေါ် အာရုံစိုက်ဖို့ စိတ်ချယုံကြည်မှု ရခဲ့တယ်။ ဘုရားကျေးဇူးတော်ပဲ။


၂၆။ ကပ်ရောဂါအတွင်း နာမကျန်းဖြစ်သွားပြီးနောက် သုံးသပ်ဆင်ခြင်မှုများ

သင်းလိ အမေရိကန်နိုင်ငံ

အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ ဧဝံဂေလိကို လက်ခံပြီးတဲ့နောက် မကြာခင်မှာ၊ ဘုရားနှုတ်ကပတ်တော်ကနေ သိရတယ်။ ဘုရားက သူ့ရဲ့ နောက်ဆုံးသော ကာလ အမှုတော်ကို ပြီးစီးနေချိန်မှာ၊ လူကောင်းတွေကို ဆုပေးပြီး လူဆိုးတွေကို အပြစ်ပေးဖို့ ကပ်ဘေးတွေ ရောက်လာမယ်တဲ့။ မကောင်းမှုလုပ်ပြီး ဘုရားကို ဆန့်ကျင်သူတွေဟာ ကပ်ဘေးတွေထဲမှာ ဖျက်ဆီးခံရချိန်မှာ ဘုရားနှုတ်ကပတ်တော်တွေရဲ့ တရားစီရင်ခြင်းကို လက်ခံပြီး သန့်စင်ခံရသူတွေကတော့ ကပ်ဘေးတစ်လျှောက် ဘုရားရဲ့ ကွယ်ကာ၊ ထိန်းသိမ်းခြင်း ခံရမှာဖြစ်ပြီး၊ ထာဝရကောင်းချီးတွေကို မွေ့လျော်ဖို့ သူ့နိုင်ငံတော်ထဲ ခေါ်ဆောင်ခံရကြမှာပါ။ အဲဒီအချိန်မှာ ကျွန်မတွေးမိတယ်၊ နိုင်ငံတော်ထဲ ဝင်ရောက်ပြီး ထာဝရအသက်ရတာက ကြီးမားတဲ့ ကောင်းချီးတစ်ခုဖြစ်မှာပဲ။ တစ်သက်မှာတစ်ခါရတဲ့ ဒီအခွင့်အရေးကို ကျွန်မ တန်ဖိုးထားရမယ်၊ ဘုရားအမှုတော် ပြီးသွားတဲ့အခါ ကျန်ရှိနေဖို့ အရည်အချင်း ပြည့်မီအောင်လို့ တာဝန်ကို ကောင်းကောင်းလုပ်ပြီး ဘုရားအတွက် အလုပ်ကြိုးစားရမယ်လို့ပေါ့။ ဒါကြောင့် အလုပ်ထွက်ပြီး ဧဝံဂေလိ စဖြန့်ဝေခဲ့တယ်။ ကပ်ဘေးတွေ ဆက်ကြီးထွားနေတာကို မြင်ရတော့၊ အဲဒီလိုအရေးကြီးတဲ့အချိန်မှာ၊ ကောင်းမှုတွေပိုပြင်ဆင်ပြီး၊ နိုင်ငံတော်ရဲ့ ဧဝံဂေလိ ဖြန့်ဝေဖို့ ပံ့ပိုးရအောင်လို့ ပိုများတဲ့ လူတွေနဲ့ ဘုရားရဲ့ နောက်ဆုံးသော ကာလ ဧဝံဂေလိကို ကျွန်မ ဖြန့်ဝေချင်ခဲ့တယ်။ ဒါကြောင့် ဧဝံဂေလိ ဝေမျှရာမှာ အစွမ်းကုန်လုပ်ခဲ့တယ်၊ အစောကြီးကနေ နောက်ကျတဲ့ထိ နေ့တိုင်း အလုပ်များတယ်။ ကျွန်မတို့ အရပ်ဒေသမှာ အသင်းတော် တစ်ခုပြီးတစ်ခု ထူထောင်ရင်းနဲ့ ဘုရားရဲ့ နောက်ဆုံးသော ကာလ အမှုတော်ကို ပိုပိုများတဲ့ လူတွေက လက်ခံလာကြတယ်။ ဒီရလဒ်တွေကို မြင်ရတော့ ကျွန်မကိုယ်ကျွန်မ ကျေနပ်အားရမိတယ်။ ဧဝံဂေလိအလုပ်ကို ကျွန်မ ပံ့ပိုးတာတွေက သတိထားမခံရဘဲ နေလို့မရဘူးလို့ ခံစားရတယ်။ ကမ္ဘာကြီးကို ဖျက်ဆီးနေတဲ့ ကပ်ရောဂါ ပျံ့နှံ့ဖြစ်ပွားနေတာနဲ့အတူ ကူးစက်ခံရသူဦးရေ တိုးလာနေတော့၊ ကျွန်မ လုံးဝ ငြိမ်သက်သွားသလို ခံစားရတယ်။ ကိုယ့်တာဝန်မှာ ဘုရားအတွက် အလုပ်ကြိုးစားခဲ့တဲ့အတွက်၊ အဲဒါ ဘယ်လိုပဲ ပျံ့နှံ့ပါစေ၊ ကျွန်မကို ထိခိုက်မှာ မဟုတ်ဘူးလို့ တွေးခဲ့တယ်။ သို့သော်၊ မမျှော်လင့်တဲ့ ကပ်ရောဂါဗိုင်းရပ် ကူးစက်ခံရမှုက ကျွန်မရဲ့ အယူအဆနဲ့ စိတ်ကူးတွေကို ကွဲကြေသွားစေခဲ့တယ်။ ကိုယ်ယုံကြည်လာတဲ့နှစ်တစ်လျှောက်မှာရှိတဲ့ ကြံရွယ်ချက်နဲ့ မစင်ကြယ်မှုတွေကို ဆင်ခြင်မိတယ်။

၂၀၂၁ ခုနှစ် မေလထဲက ရက်တစ်ရက်မှာ၊ ကျွန်မ ရုတ်တရက် စချောင်းဆိုးတယ်၊ ပြီးတော့ အဖျားတက်ပြီး တစ်ကိုယ်လုံး အားနည်းသွားတယ်။ ပထမတော့ အအေးမိတာလို့ ထင်ပြီး တကယ် ဂရုမစိုက်မိခဲ့ပေမဲ့၊ လက္ခဏာတွေက တစ်ပတ်ကြာ ပျောက်မသွားဘဲ ဆက်ရှိနေခဲ့တယ်။ ကျွန်မရဲ့ ရောဂါလက္ခဏာတွေက ကိုရိုနာဗိုင်းရပ်စ်နဲ့ တကယ်ဆင်တူတာကို ညီအစ်မတစ်ယောက်က သတိထားမိပြီး၊ ကျွန်မ ရသွားမှာကို ပူပန်ခဲ့တယ်။ ဒါကြောင့် ဆေးစစ်ဖို့အတွက် ဆေးရုံသွားဖို့ အကြံပြုတယ်။ ကျွန်မ အဲဒါကိ သိပ်အလေးမထားခဲ့ဘူး။ ရက်ရှည်အလုပ်လုပ်ခဲ့ရပြီး ကိုယ့်တာဝန်အတွက် ဆင်းရဲဒုက္ခခံ၊ အဖိုးအခပေးခဲ့တဲ့အပြင်၊ အတော်ကောင်းတဲ့ ရလဒ်တွေ ရခဲ့တာကို ကျွန်မ တွေးမိတယ်။ ပြီးတော့ မကောင်းမှု မလုပ်ခဲ့သလို အသင်းတော်အလုပ်ကို မနှောင့်ယှက်ခဲ့လို့၊ ဘယ်လိုလုပ် ဗိုင်းရပ်စ် ရနိုင်မှာလဲပေါ့။ ဒါပေမဲ့ ဆေးစစ်ချက်ရလဒ်တွေက ကျွန်မမျှော်လင့်တာနဲ့ လုံးဝ ဆန့်ကျင်ဖက်ဖြစ်ခဲ့တယ်။ ပိုးရှိတယ်လို့ အဖြေထွက်ခဲ့တယ်။ ဗိုင်းရပ်စ် ဘယ်လိုရနိုင်ခဲ့မှန်းကို လုံးဝ နားမလည်နိုင်ဘဲ အူကြောင်ကြောင်နဲ့ အိမ်ကို ကျွန်မ လမ်းလျှောက်ပြန်လာခဲ့တယ်။ နှစ်ချီ တာဝန်တစ်ခု လုပ်နေခဲ့တာဖြစ်လို့ ဘုရားက ဘာလို့ ကျွန်မကို ကွယ်ကာမနေခဲ့တာလဲ။ ညီအစ်ကို မောင်နှမတွေက သိသွားရင် ကျွန်မကို ဘာများထင်ကြမလဲ။ ဘုရားကို ပုန်ကန်ပြစ်မှားတာ တစ်ခုခုလုပ်မိပြီး အပြစ်ပေးခံနေရတာလို့ ထင်ကြမလား။ ဒါပေမဲ့ ကျွန်မ မကောင်းမှုလုပ်ပြီး အသင်းတော် အလုပ်ကို နှောင့်ယှက်ခဲ့တယ်လို့ ကျွန်မ မထင်ဘူး။ ပြီးခဲ့တဲ့နှစ်မှာ ကပ်ရောဂါ ဖြစ်ပွားကတည်းက တစ်ကမ္ဘာလုံးအနှံ့မှာ လူသန်းနဲ့ချီ သေနေခဲ့ကြပြီးသားလေ။ အခု ကျွန်မ ကူးဆက်ခံထားရပြီဆို‌တော့ ကျွန်မ သေတော့မှာလား။ ဘုရားအမှုတော် အပြီးသတ်တော့မှာနဲ့ အဲဒီအချိန် ကျွန်မ သေသွားခဲ့ရင်၊ ကျွန်မ အလုပ်ကြိုးစားခဲ့တဲ့ နှစ်တွေက အချည်းနှီး ဖြစ်သွားမှာ မဟုတ်လား။ အဲဒါဆိုရင် နောင်အနာဂတ် နိုင်ငံတော်မှာ ဘယ်ကောင်းချီးမှာမှ ကျွန်မ ပါဝင်လို့ရမှာ မဟုတ်ဘူး။ အဲဒီအကြောင်းတွေးလေ စိတ်မချမ်းမသာဖြစ်မိလေဖြစ်ပြီး၊ ဒီအခြေအနေကို ဘယ်လိုဖြတ်သန်းရမယ်မှန်း မသိခဲ့ဘူး။ ဘုရားကို ဟစ်အော်ရင်း ဆုတောင်းခဲ့တယ်၊ “ဘုရားသခင်၊ ဒီဗိုင်းရပ်စ်ကို ကိုယ်တော် ခွင့်ပြုလိုက်ပြီ။ ကိုယ်တော့်ရဲ့ ကောင်းမွန်တဲ့ အလိုတော်ဖြစ်ရမယ်။ ကိုယ်တော် မမှားနိုင်လို့၊ တစ်နည်းနည်းနဲ့ ကိုယ်တော့်ကို ကျွန်မ ပုန်ကန်၊ ဆန့်ကျင်မိတာပဲ ဖြစ်ရမယ်။ ဒါပေမဲ့ ကိုယ်တော်ရဲ့ စိတ်သဘောထားကို ဘယ်လို ပုန်ကန်ပြစ်မှားခဲ့မိမှန်း မသိပါဘူး။ ကျွန်မဘယ်လိုမှားသွားခဲ့တယ်ဆိုတာ သိအောင် ဉာဏ်အလင်းပေးပါ။ ကျွန်မ နောင်တရဖို့ အသင့်ပါပဲ” လို့ပေါ့။ အဲဒီနောက်မှာ ဘုရားနှုတ်ကပတ်တော် တစ်ပိုဒ်တွေးမိတယ်။ “အဖျားရောဂါကျရောက်ခြင်းကို မည်သို့ တွေ့ကြုံခံစားသင့်သနည်း။ သင်သည် ဆုတောင်းရန်နှင့် ဘုရား၏အလိုတော်ကို သဘောပေါက်ဖို့ ကြိုးစားရန် ဘုရားသခင်၏ ရှေ့မှောက်သို့ ရောက်လာသင့်ပြီး သင်ပြုမှားမိသည့်အရာက မည်သည့်အရာပင်ဖြစ်ကြောင်း၊ သင့်အထဲ၌ သင်မဖြေရှင်းရသေးသည့် မည်သည့်ဖောက်ပြန်ပျက်စီးမှုများ ရှိနေကြောင်း ဆန်းစစ်သင့်သည်။ သင်၏ ဖောက်ပြန်ပျက်စီးသော စိတ်သဘောထားများကို နာကျင်မှုမရှိဘဲ ဖြေရှင်း၍မရပေ။ လူတို့ကို ဝေဒနာအားဖြင့် ဆေးကြောသန့်စင်ရမည်။ ထိုအခါမှသာ ၎င်းတို့သည် အပျော်ကျူးခြင်းကို ရပ်စဲပြီး ဘုရားသခင်ရှေ့မှောက်၌ အစဉ်အမြဲ အသက်ရှင်ကြမည်ဖြစ်သည်။ လူတို့သည် ဒုက္ခဆင်းရဲနှင့် ရင်ဆိုင်ရသောအခါ အမြဲ ဆုတောင်းကြလိမ့်မည်။ အစားအစာ၊ အဝတ်အစား သို့မဟုတ် အပျော်အပါးအတွက် စိတ်ကူးရှိကြမည် မဟုတ်ဘဲ ၎င်းတို့၏ စိတ်နှလုံးထဲ၌ ၎င်းတို့သည် အစဉ်အမြဲ ဆုတောင်းကြလိမ့်မည် ဖြစ်ပြီး၊ ဤကာလအတောအတွင်း တစ်စုံတစ်ရာ ပြုမှားမိခဲ့ခြင်းရှိမရှိကို ဆန်းစစ်ကြလိမ့်မည်။ များသောအားဖြင့် သင်သည် ပြင်းထန်သော အဖျားရောဂါ သို့မဟုတ် တစ်မူထူးခြားသော ရောဂါတစ်ခုခုဖြင့် ဖိစီးနှိပ်စက်ခံရပြီး သင့်ကို ဝေဒနာကြီးစွာ ဖြစ်စေသောအခါ ဤအရာများက မတော်တဆဖြစ်ပျက်ခြင်း မဟုတ်ပေ။ သင်သည် ဖျားနာသည်ဖြစ်စေ ကျန်းမာသည်ဖြစ်စေ၊ ထိုအရာအားလုံး၏ နောက်ကွယ်၌ ဘုရားသခင်၏အလိုတော်ရှိသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်အား ယုံကြည်ခြင်းတွင် သမ္မာတရားကို ရရှိခြင်းသည် အရေးပါဆုံးဖြစ်၏) ဘုရားနှုတ်ကပတ်တော်ရဲ့ အချိန်မီ ဉာဏ်အလင်းပေးခြင်းက ကျွန်မရဲ့ ရောဂါကူးစက်ခံရခြင်းဟာ ကြုံရာကျပန်းမဟုတ်မှန်း၊ ဘုရားရဲ့ အုပ်စိုးမှုနဲ့ အစီအစဉ်တွေဖြစ်မှန်း ပြခဲ့တယ်။ ဘုရားအလိုတော်ကို ရှာဖွေပြီး ကိုယ့်ကိုယ်ကိုယ် ကျွန်မ သုံးသပ်ရမယ်။ ဘာပဲဖြစ်ဖြစ် ဘုရားကို ညည်းညူ၊ အပြစ်တင်လို့ မဖြစ်ဘူး။ အိမ်မှာ ကွာရန်တင်းလုပ်ရတဲ့ အချိန် နောက်ရက်အတော်များများမှာ၊ ကျွန်မ ထုတ်ဖော်ပြခဲ့တဲ့ ဖောက်ပြန်ပျက်စီးမှု တစ်ခုခုကို ညီအစ်ကို မောင်နှမတွေဆီ ဖွင့်ပြောခဲ့တယ်၊ ကိုယ့်ကိုယ်ကိုယ် သိပြီး၊ လက်တွေ့လုပ်ဆောင်မှုနဲ့ ဘုရားနှုတ်ကပတ်တော်ထဲ ဝင်ရောက်မှု လမ်းကြောင်း ရှာခဲ့တယ်။ ပြီးတော့ ရုပ်ပိုင်းဆိုင်ရာ ဘယ်လိုပဲ ခံစားရပါစေ၊ အွန်လိုင်းမှာ ဧဝံဂေလိ ကျွန်မ ဆက်ဝေမျှတယ်။ နှစ်ရက်ကြာပြီးတဲ့နောက်မှာ ကျွန်မ အများကြီး သက်သာသွားတယ်၊ နောက်ထပ် ချောင်းမဆိုးသလောက် ဖြစ်သွားတယ်၊ ကျွန်မရဲ့ အပူချိန်က ပုံမှန်ဖြစ်သွားပြီး အားအင်နဲ့ ခွန်အားက ပြန်ကောင်းလာတယ်။ ကျွန်မ တကယ်ဝမ်းသာခဲ့ရပြီး၊ ကျွန်မရဲ့ နာခံမှုနဲ့ နောင်တကို ဘုရားမြင်ခဲ့လို့ သူ ကျွန်မကို စောင့်ရှောက်တာလို့ တွေးမိတယ်။ အဲဒီအတွေးနဲ့ စိတ်မသက်မသာဖြစ်တာ နည်းနည်း လျော့သွားတယ်။ ဒါပေမယ့် နောက်နေ့ကျတော့ ရုတ်တရက် ရင်ဘတ်ထဲမှာ တင်းကျပ်ပြီး မအီမသာဖြစ်သလို၊ ချောင်းဆိုးတာ မရပ်နိုင်ဘူး။ နောက်တော့ အဖျားအရမ်းတက်ပြီး တစ်ကိုယ်လုံး အားနည်းသွားတယ်။ ကျွန်မ အထိတ်တလန့် ဖြစ်သွားတယ်။ ရောဂါရှာတွေ့တည်းက ဘုရားသခင်ကို ကျွန်မ အပြစ်မတင်ခဲ့သလို ကိုယ့်တာဝန်ကို ဆက်လက်ထမ်းဆောင်ခဲ့တာပဲ။ ပိုပြီးတော့တောင် နေမကောင်း ဖြစ်သွားရတာလဲပေါ့။ အဲဒါကို ကုသဖို့ ဘာဆေးမှမရှိတာကြောင့် ဘုရားကသာ ကျွန်မကို မကယ်ဘူးဆိုရင် ကျွန်မသေမှာ သေချာတယ်။ သေခြင်းရမဲ့အတွေးက ကျွန်မအတွက် တကယ် လန့်စရာကောင်းတယ်။ အဲဒါကို ကျိတ်လက်ခံလို့မရခဲ့ဘူး။ ၁၀နှစ်ကျော်ကြာ ကျွန်မ ဘုရားနောက်လိုက်ခဲ့တယ်၊ အိမ်နဲ့ အလုပ်ကို ချန်ထားပြီး ကိုယ့်တာဝန်မှာ ရက်ရှည်အလုပ်လုပ်ခဲ့တယ်။ အများကြီး ဆင်းရဲဒုက္ခခံခဲ့သလို အဖိုးအခ အတော်ပေးခဲ့တယ်။ အဲဒါကို ဘုရားက လုံး‌ဝ သတိမရနေခဲ့တာလားပေါ့။ ကျွန်မ သေရင်၊ နိုင်ငံတော်ရဲ့ အလှတရားကို လုံးဝ မြင်ရမှာ၊ အဲဒါရဲ့ ကောင်းချီးတွေ မွေ့လျော်ရမှာ မဟုတ်ဘူး။ အဲဒီအကြောင်းတွေးလေ ပိုဝမ်းနည်းညိုးငယ်လေပဲ။ ကိုယ့်တာဝန်ကို လုပ်နေဆဲဖြစ်ပေမဲ့ စိတ်ထဲမှာ လှုံ့ဆော်မှုတစ်ခုမှ မရှိခဲ့သလို၊ လုပ်စရာပိုများတဲ့အခါ တကယ် စိတ်အနှောင့်အယှက် ဖြစ်တယ်။ နည်းနည်း နားရအောင်လို့ အမြန်ပြီးအောင် လုပ်လိုက်တာပဲ။ အရင်တုန်းက မနက်က ညထိ ကိုယ့်တာဝန်ကို လုပ်လေ့ရှိခဲ့ပြီး ဘုရားက ကွယ်ကာမယ်လို့ တွေးခဲ့ပေမဲ့၊ ဘုရားက အဲဒီလိုလုပ်မနေတော့၊ ကိုယ်အဆင်ပြေဖို့တွေးပြီး ကိုယ့်ကျန်းမာရေးကို ဂရုစိုက်ရမယ်လေ။ အရမ်း စိတ်ဖိစီးပြီး ပင်ပန်းလွန်းရင် ကျွန်မ နာလန်ထူနိုင်မှာ မဟုတ်ဘူး။ စုဝေးပွဲတွေမှာ ညီအစ်ကိုမောင်နှမတွေက သက်လုံကောင်းလွန်းလို့ ရေပက်မဝင် မိတ်သဟာယဖွဲ့နိုင်တယ်။ ဒါပေမဲ့ ကျွန်မကတော့ စကားပြောတိုင်း ချောင်းစဆိုးတယ်၊ ပြီးတော့ ဘုရားနှုတ်ကပတ်တော် ဖတ်တဲ့အခါ အသက်ရှူမဝဘူး။ တကယ် ဝမ်းနည်းပြီး ဘုရားကို ကျိုးကြောင်းပြပြောဖို့ မကြိုးစားဘဲ မနေနိုင်ခဲ့ဘူး။ “ဘုရားသခင်၊ ခါတိုင်း ကိုယ့်တာဝန်မှာ ကျွန်မ တကယ် ဝိရိယရှိခဲ့သလို လေးနက်ပြီး တာဝန်ယူပါတယ်။ တချို့လူတွေက သူတို့တာဝန်တွေမှာ ကျွန်မနဲ့ ယှဉ်လို့မရဘူး။ တခြားလူအားလုံးက ကျန်းမာပြီး တာဝန် ထမ်းဆောင်နေကြတယ်။ ဒီတော့ ဘာလို့ ဗိုင်းရပ်စ်ရှိတာ ကျွန်မ ဖြစ်ရတာလဲ။ ဒါကိုယ်တော့်ဆီက စမ်းသပ်မှုတစ်ခုဖြစ်ပေမဲ့၊ ကျွန်မထက် သမ္မာတရားကို လိုက်စားတဲ့ တခြားလူတွေ အသင်းတော်ထဲမှာရှိရင်၊ ဘာလို့ ဒါကို သူတို့ ရင်မဆိုင်ရတာလဲ။ ဒါကိုယ်တော်ရဲ့ အပြစ်ပေးမှုဆိုရင်၊ ကျွန်မက ဘာမကောင်းမှုမှ မလုပ်ခဲ့ဘူး၊ အသင်းတော်အလုပ်ကို မနှောင့်ယှက်ခဲ့ဘူး၊ ကိုယ်တော့်စိတ်သဘောထားကို မပုန်ကန်မပြစ်မှားခဲ့ဘူးလေ။ ဘုရားသခင်၊ တာဝန်ကို ကျွန်မ ထမ်းဆောင်ချင်သေးသလို ကျွန်မမှာရှိတဲ့ တာဝန်ကို ကျွန်မနှစ်သက်ပါတယ်။ အဲဒါကို လုံလောက်အောင် ကျွန်မ မလုပ်ရသေးဘူး။ ဆက်အသက်ရှင်ပြီး တာဝန်လုပ်ချင်နေမိပါတယ်။ ဘုရားသခင်၊ အခု အရေးကြီးတဲ့ တာဝန်ကို ကျွန်မလုပ်နေပြီး ကိုယ်တော့်အတွက် အစေခံနိုင်ပါသေးတယ်။ ဆက်အသက်ရှင်ပြီး ကိုယ်တော့်ကို အစေခံနိုင်အောင် ကွယ်ကာတော်မူပါ”လို့။ အဲဒီလိုတွေးမိချိန်မှာ၊ ဘုရားနှုတ်ကပတ်တော် တစ်ပိုဒ်ကို ရှင်းရှင်းလင်းလင်း တွေးမိတယ်။ “မည်သည့်အကြောင်းရင်းအရ သင်သည်- ဖန်ဆင်းခံသတ္တဝါ တစ်ဦး- ဘုရားသခင်ကို တောင်းဆိုမှုများပြုသနည်း။ လူများသည် ဘုရားသခင်ကို တောင်းဆိုမှုများ ပြုဖို့ မလျော်ကန်ပေ။ ဘုရားသခင်ကို တောင်းဆိုမှုများပြုခြင်းထက် သာ၍မလျော်ကန်သည့်အရာ မည်သည့်အရာမျှမရှိပေ။ ဘုရားသခင်၏အလိုတော်သည် သူပြုသင့်သည့်အမှုကို ပြုမည်ဖြစ်ပြီး ကိုယ်တော်၏စိတ်သဘောထားသည် ဖြောင့်မတ်ပေသည်။ ဖြောင့်မတ်ခြင်းသည် တရားခြင်း သို့မဟုတ် ထိုက်သင့်ခြင်း အနည်းငယ်မျှ မရှိပေ၊ ယင်းသည် သာတူညီမျှရေးဝါဒ မဟုတ်၊ သို့မဟုတ် သင်လုပ်ဆောင် ပြီးစီးသည့် အလုပ်နှင့်အညီ သင်ရသင့်ရထိုက်သောအရာကို ခွဲဝေသတ်မှတ်ပေးခြင်း မဟုတ်ပေ၊ သို့မဟုတ် သင် လုပ်ဆောင်ပြီးစီးသည့် မည်သည့်အလုပ်မဆိုအတွက် ပေးချေခြင်း သို့မဟုတ် သင်၏ အားစိုက်ထုတ်ခြင်းအရ ပေးထိုက်သောအရာကို ပေးခြင်း မဟုတ်ပေ။ ဤအရာသည် ဖြောင့်မတ်ခြင်း မဟုတ်ပေ။ သမာသမတ်ကျပြီး သင့်မြတ်လျော်ကန်ခြင်းမျှသာ ဖြစ်သည်။ လူနည်းစုကသာလျှင် ဘုရားသခင်၏ ဖြောင့်မတ်သော စိတ်သဘောထားကို သိကျွမ်းနိုင်စွမ်း ရှိသည်။ ယောဘက ဘုရားသခင် အကြောင်းသက်သေခံပြီးနောက်တွင် ကိုယ်တော်က သူ့ကို သုတ်သင်ရှင်းလင်းလိုက်သည် ဆိုပါစို့- ဤသည်မှာ ဖြောင့်မတ်ပါမည်လော။ စင်စစ်အားဖြင့် ဖြောင့်မတ်ပေလိမ့်မည်။ ဤအရာကို ဖြောင့်မတ်ခြင်းဟု အဘယ်ကြောင့် ခေါ်သနည်း။ ဖြောင့်မတ်ခြင်းကို လူတို့က မည်သို့ရှုမြင်ကြသနည်း။ တစ်စုံတစ်ခုသည် လူတို့၏အယူအဆများနှင့်ကိုက်ညီလျှင် ဘုရားသခင်သည် ဖြောင့်မတ်သည်ဟု ၎င်းတို့ပြောရန် အလွန်လွယ်ကူသည်။ သို့ရာတွင် ထိုအရာသည် ၎င်းတို့၏အယူအဆများနှင့် ကိုက်ညီသည်ဟု မမြင်ပါက၊ ယင်းသည် ၎င်းတို့ နားလည်နိုင်သည့် တစ်စုံတစ်ရာ မဟုတ်ပါက ၎င်းတို့အနေဖြင့် ဘုရားသခင်သည် ဖြောင့်မတ်သည်ဟု ပြောရန်ခက်ခဲပေလိမ့်မည်။ ဘုရားသခင်သည် ယောဘကို ထိုအချိန်က ဖျက်ဆီးခဲ့ပါက၊ လူများက သူသည် ဖြောင့်မတ်သည်ဟု ပြောပြီးဖြစ်လိမ့်မည် မဟုတ်ပေ။ အမှန်တွင် လူများသည် ဖောက်ပြန်ပျက်စီးပြီးဖြစ်စေ မပျက်စီးပြီးဖြစ်စေ၊ ၎င်းတို့သည် အလွန့်အလွန် ဖောက်ပြန်ပျက်စီးပြီးဖြစ်စေ၊ မပျက်စီးပြီးဖြစ်စေ ဘုရားသခင် ၎င်းတို့ကို ဖျက်ဆီးသည့် အချိန်တွင် သူ၏လုပ်ရပ်အတွက် အကျိုးသင့်အကြောင်းသင့် ရှင်းပြဖို့ လိုသလော။ သူသည် မည်သည့်အကြောင်းရင်းအရ ထိုသို့လုပ်ဆောင်သည်ကို လူများကို ရှင်းပြဖို့ လိုအပ်သင့်သလော။ ဘုရားသခင်က သူပြဋ္ဌာန်းထားသည့် စည်းကမ်းများကို လူတို့အား ပြောပြရမည်လော။ မလိုအပ်ပေ။ ဘုရားသခင်၏အမြင်တွင် တစ်စုံတစ်ဦးသည် ဖောက်ပြန်ပျက်စီးပြီး ဘုရားကို ဆန့်ကျင်နိုင်ခြေ ရှိသည့်အပြင် အဘယ်တန်ဖိုးမျှ မရှိလျှင် ထိုသူကို ဘုရားက မည်သို့ကိုင်တွယ်သည်ဖြစ်စေ သင့်တော်နေပေလိမ့်မည်၊ ပြီးလျှင် အားလုံးသည် ဘုရားသခင်၏ အစီအစဉ်များဖြစ်သည်။ သင်သည် ဘုရားသခင်၏အမြင်တွင် သဘောမကျဖြစ်စေပါက၊ ပြီးလျှင် သင်၏သက်သေခံချက်ပြီးသည့်နောက် သူ့အတွက် သင်သည် အသုံးမတည့်တော့သောကြောင့် သင့်ကို ဖျက်ဆီးခဲ့သည် ဟု သူပြောခဲ့ပါက၊ ဤသည်မှာရော သူ၏ဖြောင့်မတ်ခြင်း ဖြစ်မည်လော။ ဖြောင့်မတ်ခြင်း ဖြစ်ပေမည်။...ဘုရားသခင် ပြုသောအမှုအားလုံးသည် ဖြောင့်မတ်သည်။ ယင်းသည် လူတို့အတွက် မတွေးတတ်အောင် ခက်ခဲနက်နဲနိုင်သော်လည်း ၎င်းတို့သည် မိမိတို့သဘောရှိ ဝေဖန်တိက မပြုသင့်ပေ။ ဘုရားပြုသော အမှုတစ်စုံတစ်ရာသည် လူတို့အတွက် ကျိုးကြောင်းမဆီလျော်သကဲ့သို့ ထင်ရလျှင်၊ သို့မဟုတ် ၎င်းတို့၌ ထိုအရာနှင့်ပတ်သက်၍ အယူအဆများရှိပြီး ယင်းကြောင့် ဘုရားသခင်သည် မဖြောင့်မတ်ဟု ၎င်းတို့ပြောလျှင် သင်သည် အကျိုးသင့်အကြောင်းသင့် မရှိဆုံးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကို တွေးဆရင်းနဲ့ ဘုရားက ကျွန်မကို မျက်နှာချင်းဆိုင် ပြစ်တင်မောင်းမဲနေသလိုဖြစ်ပြီး၊ စကားလုံးတိုင်းက နှလုံးသားကို တန်းထိတယ်။ မမျှတ၊ မဖြောင့်မတ်ခြင်းအတွက် ဘုရားကို ကျွန်မ အပြစ်တင်နေမိတာ မဟုတ်လား။ ဆင်ခြေတွေလုပ်ရင်းနဲ့ ဘုရားရှေ့မှာပဲ အပေးအယူလုပ်ပြီး သတ်မှတ်ချက်တွေ ကျွန်မ ချမှတ်နေတာ မဟုတ်လား။ ဆင်းရဲဒုက္ခခံရတဲ့ နှစ်တွေမှာ တစ်ခုခု ပြီးမြောက်ခဲ့ပြီး ကိုယ့်တာဝန်မှာ အသုံးခံခဲ့လို့၊ ကပ်ဘေးထဲမကျရောက်အောင် ဘုရားက ကွယ်ကာသင့်တယ်၊ အဲဒါ သူ့ရဲ့ ဖြောင့်မတ်ခြင်း ဖြစ်မှာပဲလို့ ခံစားခဲ့တယ်။ ဒါပေမဲ့ တကယ်တော့ အဲဒါက လုံးဝ ကျွန်မရဲ့ အယူအဆနဲ့ စိတ်ကူးတွေဖြစ်ပြီး သမ္မာတရားနဲ့ လုံးဝ မကိုက်ဘူး။ ဘုရားက ဖန်ဆင်းခြင်းရဲ့ အရှင်ဖြစ်ပြီး ကျွန်မက အဖန်ဆင်းခံတစ်ယောက်ပဲ။ ကျွန်မ မွေ့လျော်တဲ့အရာအားလုံးက ဘုရားဆီက လာပြီး ကျွန်မအသက်ကိုလည်း ဘုရားပေးထားတာပါ။ ကျွန်မရဲ့ ကံကြမ္မာကို ဘုရားစီစဉ်ပုံနဲ့ ဘယ်လောက်ကြာကြာ အသက်ရှင်ခွင့်ပေးတယ်ဆိုတာက သူနဲ့ပဲဆိုင်တယ်။ အဖန်ဆင်းခံအနေနဲ့၊ အဲဒါကို ကျွန်မ ကျိုးနွံနာခံပြီး လက်ခံသင့်တယ်။ ဘုရားကို ကျိုးကြောင်းပြပြောပြီး သတ်မှတ်ချက်တွေလုပ်ဖို့ ကျွန်မ ဘာလုပ်ပိုင်ခွင့်ရှိလို့လဲ။ ဒါပေမဲ့ အဲဒီနှစ်တွေတစ်လျှောက်လုံးမှာ ကျွန်မ ယုံကြည်ခြင်းရှိခဲ့ပြီး ဘုရားဆီက သမ္မာတရားရဲ့ ရေလောင်းခြင်းနဲ့ အာဟာရကို မွေ့လျော်ခဲ့သလို၊ ကျေးဇူးသိတင်စိတ် မရှိဖြစ်နေတုန်းပဲ။ အခုဗိုင်းရပ်စ်ကို ရပြီး သေမဲ့အန္တရာယ်နဲ့ ရင်ဆိုင်ရတော့၊ ဘုရားကို ကျိုးကြောင်းပြပြောပြီး ခုခံနေတယ်၊ မဖြောင့်မတ်ခြင်းအတွက် သူ့ကို အပြစ်တင်နေတယ်။ ကျွန်မရဲ့ အသိစိတ်နဲ့ ဆင်ခြင်တုံတရားက ဘယ်မှာလဲ။ အဲဒီအကြောင်းတွေးရင်းနဲ့ အပြစ်ရှိတဲ့စိတ် ပိုခံစားရပြီး ရှက်မိသလို၊ ဘုရားရှေ့မှာ ဆုတောင်းခြင်းနဲ့ ဒူးထောက်ခဲ့တယ်။ “ဘုရားသခင် ကျွန်မက အရမ်း ဆင်ခြင်တုံတရား မရှိပါဘူး။ ကျွန်မကို ကိုယ်တော် ဖန်ဆင်းခဲ့တာပါ။ အဖန်ဆင်းခံတစ်ယောက်ပါ။ ကိုယ်တော်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျွန်မ ကျိုးနွံနာခံသင့်ပါတယ်။ ဒါ မှန်ပြီး သဘာဝကျတယ်။ သေသွားနိုင်တဲ့ အန္တရာယ်နဲ့ ဒီဗိုင်းရပ်စ်ကို ကိုယ်တော်ရခွင့်ပေးခဲ့တယ်။ ကျွန်မ မသေချင်ဘူး၊ ကျိုးနွံမနာခံချင်ခဲ့ဘူး၊ ဒါကြောင့် ကိုယ်တော်နဲ့ ငြင်းခုံခဲ့တယ်၊ မှန်မှန်ကန်ကန် မဆောင်ရွက်တဲ့အတွက် ကိုယ်တော့်ကို အပြစ်တင်ခဲ့ပြီး၊ ကျွန်မကို ဆက်အသက်ရှင်ခွင့်ပေးဖို့ တောင်းလျှောက်ခဲ့တယ်။ ကျွန်မမှာ ကျိုးနွံနာခံမှု၊ ဆင်ခြင်တုံတရား လုံးဝ မရှိခဲ့ဘူး။ အရမ်း ပုန်ကန်တတ်ခဲ့တာပါ။ ဘုရားသခင်၊ ကိုယ့်ကိုယ်ကိုယ် သုံးသပ်ပြီး ကိုယ်တော့်ထံ ကျွန်မ နောင်တရချင်ပါတယ်” လို့ပေါ့။

နောက်ရက်အနည်းငယ်အတွင်းမှာ၊ ဘုရားအပေါ် ကျွန်မရဲ့ မကျေနပ်မှုတွေနဲ့ အထင်လွဲမှုတွေကို စဉ်းစားတိုင်း တကယ် စိတ်မကောင်းဖြစ်ရတယ်။ အထူးသဖြင့် ကျွန်မအခြေအနေ ပိုဆိုးသွားချိန်မှာ ဘုရားကို ခုခံခဲ့ပုံ၊ သူနဲ့ ငြင်းခုံခဲ့ပုံ၊ အပျက်သဘောဆောင်ပြီး အချောင်ခိုခဲ့ပုံ၊ ကိုယ့်တာဝန်ကို ဖြစ်သလိုလုပ်ပြီး၊ အချိန်ဆွဲခဲ့ပုံကို တွေးမိတော့၊ ပိုတောင် အပြစ်ရှိတဲ့စိတ်ခံစားရပြီး ပိုစိတ်မသက်မသာဖြစ်ရတယ်။ ကျွန်မ နေမကောင်းမဖြစ်သလို အကျပ်အတည်းမရှိချိန်မှာ၊ ဘုရားရဲ့ ဖြောင့်မတ်ခြင်းအကြောင်းနဲ့ အဖန်ဆင်းခံက ဖန်ဆင်းခြင်း အရှင်ရဲ့ အစီအစဉ်တွေကို ကျိုးနွံနာခံရမဲ့အကြောင်း ကျွန်မ ကြွေးကြော်နေခဲ့တယ်။ နေမကောင်းဖြစ်တော့ ဘာလို့ ပုန်ကန်မှုနဲ့ ခုခံမှုတွေကို ကျွန်မ အတော်များများ ပြနေခဲ့တာလဲ။ ကျွန်မ ဝတ်ပြုဆုတောင်းနေတုန်း ဘုရားနှုတ်ကပတ်တော်မှာ တစ်ခုခု ဖတ်ခဲ့ရတယ်။ “လူသား၏ ဘုရားသခင်နှင့် ဆက်ဆံရေးမှာ ပကတိ မိမိ၏ကိုယ်ကျိုးစီးပွားတစ်ခုမျှသာ ဖြစ်ပေသည်။ ယင်းသည် ကောင်းချီးမင်္ဂလာများ လက်ခံရရှိသူနှင့် ပေးသူတို့အကြား ဆက်ဆံရေးတစ်ခု ဖြစ်သည်။ ရှင်းရှင်းပြောပါက၊ အလုပ်သမားနှင့် အလုပ်ရှင်တို့အကြား ဆက်ဆံရေးနှင့် ဆင်ဆင်တူပေသည်။ အလုပ်သမားသည် အလုပ်ရှင် ချပေးသော ဆုလာဘ်များကို လက်ခံရရှိရန်သာ အလုပ်လုပ်သည်။ ထိုသို့သော ဆက်ဆံရေးတစ်ရပ်တွင် ချစ်ခင်ခြင်းမရှိပေ၊ အပေးအယူသာ ရှိသည်။ ချစ်ခြင်း သို့မဟုတ် အချစ်ခံရခြင်းမရှိ၊ ပေးကမ်းစွန့်ကြဲခြင်းနှင့် သနားကရုဏာသာ ရှိသည်။ နားလည်မှုမရှိ၊ မျိုသိပ်ထားသော နာကြည်းမှုနှင့် လှည့်ဖြားခြင်းသာ ရှိသည်။ ရင်းနှီးမှုမရှိ၊ ဖြတ်သန်းမရနိုင်သည့် ကွာဟချက်သာ ရှိသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၃)- ဘုရားသခင်၏ စီမံခန့်ခွဲမှုအလယ်၌သာ လူသားသည် ကယ်တင်ခြင်း ခံရနိုင်သည်) “အန္တိခရစ်များ၏ စိတ်တွင် လူတို့သည် တာဝန်ထမ်းဆောင်နိုင်သရွေ့၊ အဖိုးအခပေးဆပ်နိုင်သရွေ့၊ ဆင်းရဲဒုက္ခအနည်းငယ် ခံစားနိုင်သရွေ့ ဘုရားသခင်က ကောင်းချီးပေးခြင်းကို ခံရသင့်သည်ဟူ၍ ခံယူထားကြ၏။ ထို့ကြောင့် ၎င်းတို့သည် အသင်းတော်အလုပ်ကို အချိန်တစ်ခုအထိ လုပ်ဆောင်ပြီးနောက်တွင် အသင်းတော်အတွက် မည်သည့်အလုပ်များကို ၎င်းတို့ လုပ်ဆောင်ပြီးဖြစ်သည်၊ ဘုရားအိမ်တော်အတွက် မည်သည့်ပံ့ပိုးမှုများကို ၎င်းတို့ ပြုလုပ်ပြီးဖြစ်သည်၊ ညီအစ်ကိုမောင်နှမများအတွက် မည်သည့်အရာများ ၎င်းတို့ လုပ်ဆောင်ပြီးဖြစ်သည်တို့ကို စတင်စာရင်းမှတ်ကြလေသည်။ ဤအရာအားလုံးကို ၎င်းတို့စိတ်ထဲတွင် ခိုင်မာစွာ သိမ်းဆည်းထားကြပြီး ထိုအရာကြောင့် ဘုရားသခင်ထံမှ မည်သည့်ကျေးဇူးတော်နှင့် ကောင်းချီးများ ရရှိမည်ဆိုသည်ကို ခန့်မှန်းဖို့ ကြိုးစားကြသည်။ ဤသို့သောအရာများကို လုပ်ဆောင်ရာတွင် တန်ဖိုးတစ်စုံတစ်ရာ ရှိမရှိကို ၎င်းတို့ဆုံးဖြတ်ကောင်းဆုံးဖြတ်နိုင်ရန် ဖြစ်သည်။ ၎င်းတို့သည် အဘယ်ကြောင့် ဤအရာများနှင့် အာရုံများနေကြသနည်း။ ၎င်းတို့၏ စိတ်နှလုံးအတွင်းထဲတွင် ၎င်းတို့လိုက်စားသည့်အရာမှာ အဘယ်အရာဖြစ်သနည်း။ ဘုရားသခင်အပေါ် ၎င်းတို့ ယုံကြည်ခြင်း၏ ရည်ရွယ်ချက်သည် အဘယ်အရာဖြစ်သနည်း။ အစကတည်းက ဘုရားသခင်အပေါ် ၎င်းတို့ ယုံကြည်ခြင်းသည် ကောင်းချီးများနောက်ကို ၎င်းတို့ လိုက်နေကြသောကြောင့်ဖြစ်သည်။ ၎င်းတို့သည် တရားဒေသနာများကို နှစ်ပေါင်းမည်မျှကြာ နားထောင်ပြီးသည်ဖြစ်စေ၊ ဘုရားနှုတ်ကပတ်တော်မည်မျှကို ၎င်းတို့ စားသောက်ပြီးသည်ဖြစ်စေ၊ အယူဝါဒမည်မျှကို ၎င်းတို့ နားလည်ပြီးသည်ဖြစ်စေ ၎င်းတို့၏ ကောင်းချီးခံစားရရန်ဖြစ်သည့် ဆန္ဒနှင့် ရည်ရွယ်ချက်ကို မည်သည့်အခါမျှ စွန့်လွှတ်မည်မဟုတ်ပေ။ တာဝန်ကျေသော ဖန်ဆင်းခံ တစ်ဦးဖြစ်ဖို့၊ ဘုရားသခင်၏အုပ်စိုးမှုနှင့် အစီအစဉ်များကို လက်ခံဖို့ ၎င်းတို့ကို သင်တောင်းဆိုပါက ၎င်းတို့သည် ‘ဤအရာက ကျွန်ုပ်နှင့် ဘာမျှမသက်ဆိုင်။ ကျွန်ုပ်ကြိုးပမ်းရယူနေသင့်သည့် အရာလည်း မဟုတ်။ ကျွန်ုပ်ကြိုးပမ်းရယူသင့်သည့်အရာမှာ— တိုက်လှန်ခြင်းကို ကျွန်ုပ် ပြုပြီးသည့်အခါ၊ လိုအပ်သော အားထုတ်ကြိုးစားမှုကို ပြုပြီး လိုအပ်သော ဆင်းရဲဒုက္ခကို ကျွန်ုပ်ခံစားပြီးသည့်အခါ၊ ဘုရားသခင်တောင်းဆိုသည့်အတိုင်း အရာအားလုံးကို ကျွန်ုပ်လုပ်ဆောင်ပြီးသည်နှင့် ဘုရားသခင်က ကျွန်ုပ်ကို ဆုချီးမြှင့်ပြီး ဆက်လက်နေထိုင်ခွင့် ပြုသင့်သည်။ ကျွန်ုပ်သည် နိုင်ငံတော်တွင် ဆုသရဖူအပ်နှင်းခံရပြီး ဘုရားသခင်၏ လူတို့ထက် ပို၍ မြင့်သောနေရာကို ရရှိလိမ့်မည်။ အနည်းဆုံးအနေဖြင့် မြို့နှစ်မြို့၊ သုံးမြို့ကို အုပ်စိုးရမည်’ ဟု ပြောကြလိမ့်မည်။ ဤသည်မှာ အန္တိခရစ်များက ဂရုအစိုက်ဆုံးအရာ ဖြစ်သည်။ ဘုရားအိမ်တော်က သမ္မာတရားကို မည်သို့ မိတ်သဟာယဖွဲ့ပြပါစေ ၎င်းတို့၏ ရည်ရွယ်ချက်များနှင့် ဆန္ဒများကို မလွင့်ပြယ်စေနိုင်ပေ။ ၎င်းတို့သည် ပေါလုကဲ့သို့သော လူအမျိုးအစား ဖြစ်သည်။ ဤသို့သော ပြောင်ပြောင်တင်းတင်း အပေးအယူပြုခြင်းတွင် ဆိုးယုတ်ပြီး ကြမ်းတမ်းသော စိတ်သဘောထားမျိုး မရှိသလော။ အချို့သော ဘာသာရေးသမားများက ‘ကျွန်ုပ်တို့၏ မျိုးဆက်သည် ကားတိုင်လမ်းပေါ်တွင် ဘုရားနောက်သို့ လိုက်သည်။ ဤသည်မှာ ဘုရားသခင်က ကျွန်ုပ်တို့ကို ရွေးချယ်ခဲ့သောကြောင့်ဖြစ်သည်။ ထို့ကြောင့် ကျွန်ုပ်တို့သည် ကောင်းချီးခံစားရရန် အခွင့်ရှိသည်။ ကျွန်ုပ်တို့သည် ဒုက္ခခံစားခဲ့ပြီး အဖိုးအခပေးဆပ်ပြီးဖြစ်သည်။ ခါးသီးသောခွက်မှ စပျစ်ရည်ကို သောက်ခဲ့ပြီးဖြစ်သည်။ ကျွန်ုပ်တို့ထဲမှ လူအချို့မှာ အဖမ်းခံရပြီး ထောင်ချခံရသည်။ ဤဆင်းရဲဒုက္ခအားလုံး ခံစားပြီးနောက်တွင်၊ တရားဒေသနာများစွာ ကြားနာပြီးနောက်တွင်၊ သမ္မာကျမ်းစာအကြောင်း များစွာသင်ယူပြီးနောက်တွင် တစ်နေ့ ကျွန်ုပ်တို့သည် ကောင်းချီးမခံစားရလျှင် တတိယကောင်းကင်ဘုံသို့ သွားပြီး ဘုရားသခင်ကို အကျိုးသင့်အကြောင်းသင့် ပြောမည်’ ဟူ၍ ဆိုကြသည်။ ဤသို့သောအရာမျိုးကို သင်တို့ ကြားဖူးကြသလော။ ၎င်းတို့က တတိယကောင်းကင်ဘုံသို့ သွားပြီး ဘုရားသခင်ကို အကျိုးသင့်အကြောင်းသင့် ပြောမည်ဟု ဆိုကြသည်။ မည်မျှပင် ရဲတင်းလိုက်ကြသနည်း။ ဤအရာကို ကြားရရုံနှင့်ပင် သင်တို့၌ ကြောက်ရွံ့စိတ် မပေါ်လာသလော။ မည်သူက ဘုရားသခင်ကို ကြိုးစားပြီး အကျိုးသင့်အကြောင်းသင့် ပြောရဲသနည်း။...ဤသို့သော သူတို့သည် ကောင်းကင်တမန်မင်းများ မဟုတ်သလော။ စာတန်ဖြစ်သည် မဟုတ်သလော။ သင်သည် သင်ကြိုက်သည့် မည်သူနှင့်မဆို အကျိုးသင့်အကြောင်းသင့် ပြောဆိုနိုင်သည်။ ဘုရားသခင်နှင့်ကား ဤသို့ မပြုနိုင်ပေ။ ဤသို့ မလုပ်ဆောင်သင့်ပေ။ ဤသို့သော အတွေးများကို မတွေးသင့်ပေ။ ကောင်းချီးများသည် ဘုရားသခင်ထံမှ လာသည်။ သူအလိုရှိသော မည်သူ့ကိုမဆို သူပေးနိုင်သည်။ သင်သည် ကောင်းချီးများရရှိရန် သတ်မှတ်ချက်များနှင့် ကိုက်ညီသော်လည်း ဘုရားသခင်က သင့်အား မပေးလျှင် ဘုရားသခင်အား အကျိုးသင့်အကြောင်းသင့် ပြောရန် သင်မကြိုးစားသင့်ပေ။ စကြဝဠာတစ်ခုလုံးနှင့် လူသားမျိုးနွယ်အားလုံးသည် ဘုရားသခင်၏ လက်ထဲတွင် ရှိသည်။ ဘုရားသခင်က အပြီးသတ် ဆုံးဖြတ်ပိုင်ခွင့်ရှိသည်။ သင်သည် အရေးမပါသည့် သေးငယ်သော လူသားတစ်ဦးသာဖြစ်သည်။ သို့တိုင်အောင် သင်သည် ဘုရားသခင်ကို အကျိုးသင့်အကြောင်းသင့် ပြောဆိုရဲသည်။ သင်သည် အဘယ်သို့ အလွန်ရဲတင်းနိုင်ရသနည်း။ သင်သည် မည်သူဖြစ်သည်ကို မှန်တွင် ကြည့်သင့်သည်။ သင်သည် ဖန်ဆင်းရှင်ကို အော်ဟစ်ကန့်ကွက်ပြီး ယှဉ်ပြိုင်ရဲလျှင် ကိုယ့်သေတွင်း ကိုယ်တူးနေခြင်းပင် ဖြစ်သည်မဟုတ်လော။ ‘တစ်နေ့ ကျွန်ုပ်တို့သည် ကောင်းချီးမခံစားရလျှင် တတိယကောင်းကင်ဘုံသို့ သွားပြီး ဘုရားသခင်ကို အကျိုးသင့်အကြောင်းသင့် ပြောမည်။’ ဤစကားများဖြင့် သင်သည် ဘုရားသခင်အား ပွင့်ပွင့်လင်းလင်း အော်ဟစ်ကန့်ကွက်နေခြင်း ဖြစ်သည်။ တတိယကောင်းကင်ဘုံသည် မည်သို့သောနေရာဖြစ်သနည်း။ ဘုရားသခင်နေထိုင်သောနေရာဖြစ်သည်။ ဘုရားသခင်ကို အကျိုးသင့်အကြောင်းသင့် ပြောဆိုဖို့ ကြိုးစားရန် တတိယကောင်းကင်ဘုံသို့ သွားရဲခြင်းသည် နန်းတော်ကို စီးနင်းတိုက်ခိုက်ခြင်းနှင့် ဆင်တူသည်။ ဤသို့ပင် ဖြစ်သည် မဟုတ်သလော။ အချို့လူတို့က ‘ဤသည်မှာ အန္တိခရစ်များနှင့် မည်သို့သက်ဆိုင်သနည်း’ ဟု ဆိုကြသည်။ ဤသည်မှာ အသက်ဆိုင်ဆုံးဖြစ်သည်။ အကြောင်းမှာ ဘုရားသခင်ကို အကျိုးသင့်အကြောင်းသင့် ပြောဆိုရန် တတိယကောင်းကင်ဘုံသို့ သွားလိုသူတို့သည် အန္တိခရစ်များဖြစ်သည်။ အန္တိခရစ်များသာ ဤသို့သော စကားများကို ပြောဆိုလိမ့်မည်။ ဤစကားများသည် အန္တိခရစ်များ၏ စိတ်နှလုံးအတွင်းထဲတွင် ရှိသော အသံများဖြစ်သည်။ ဤသည်မှာ အန္တိခရစ်များ၏ ကောက်ကျစ်ဆိုးယုတ်မှု ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇ (အပိုင်း ၂)) ဘုရားရဲ့ ထုတ်ဖော်ပြချက်နဲ့ရင်ဆိုင်ရာမှာ ကျွန်မ ရှက်မိခဲ့ပြီး၊ ကျွန်မရဲ့ ဆင်းရဲဒုက္ခခံခဲ့တဲ့ နှစ်တွေနဲ့ တာဝန်မှာ အဖိုးအခပေးတာတွေက ဘုရားရဲ့ အလိုတော်ကို အလေးထားပြီး၊ ဘုရားရဲ့ မေတ္တာကို ပြန်ပေးဆပ်ဖို့ အဖန်ဆင်းခံရဲ့တာဝန်ကို လုပ်ဆောင်ဖို့ မဟုတ်ခဲ့မှန်း တွေ့ရတယ်။ အဲဒါက နိုင်ငံတော်ထဲဝင်ပြီး ထာဝရကောင်းချီးတွေခံစားဖို့ ဘုရားရဲ့ကောင်းချီးတွေအတွက် အပေးအယူလုပ်တာပါ။ ကျွန်မက တာဝန်လုပ်ဆောင်တာကို ကပ်ဘေးရှောင်ရှားပြီး ဘုရားကောင်းချီးပေးခံရဖို့ နည်းလမ်းအနေနဲ့ ဘုရားနဲ့ အပေးအယူလုပ်ဖို့ တိုကင်ပြားနဲ့ အရင်းအနှီးအနေနဲ့ သဘောထားခဲ့တယ်။ အဲဒါကြောင့် ကိုယ်ဘယ်လောက်လုပ်ခဲ့တယ်၊ လူဘယ်လောက် ပြောင်းလဲစေခဲ့တယ်၊ ဘယ်လိုဆင်းရဲဒုက္ခခံခဲ့တယ်၊ ဘာအဖိုးအခပေးခဲ့တယ်ဆိုတာကို အတွင်းကျိတ် တွက်ချက်နေခဲ့တာပဲ။ ပိုတွက်ချက်လေ၊ ကျွန်မ ချီးမွမ်းထိုက်တဲ့ အစေခံမှုလုပ်ခဲ့ပြီဖြစ်ပြီး၊ ကပ်ဘေးတစ်လျှောက် ဘုရားရဲ့ ကွယ်ကာမှုရပြီး ထိန်းသိမ်းခံရဖို့ အရည်အချင်း ပြည့်မီတယ်လို့ ကျွန်မ ခံစားရလေပဲ။ ရုတ်တရက် ဗိုင်းရပ်စ် အကူးခံရမယ်လို့ လုံးဝ မထင်ခဲ့ဘူး။ ဘုရားကို အပြစ်တင်ပြီး အထင်လွဲခဲ့တယ်၊ ကိုယ့်နာမကျန်းဖြစ်မှုထဲမှာ ဘုရားကို ဘယ်လို ကျိုးနွံနာခံရမယ် မကြိုးစားခဲ့ဘူး။ အဲဒီအစား၊ ဘုရားက ကျွန်မကို ကွယ်ကာပြီး အမြန် သက်သာအောင်လို့ ဘုရားရဲ့ လက်ခံမှုကို ဘယ်လိုရနိုင်မဲ့အကြောင်းပဲ တွေးခဲ့တယ်။ ဒါကြောင့် ကျွန်မရဲ့ အခြေအနေ ပိုဆိုးသွားတာကို မြင်တဲ့အခါ၊ ဘုရားနဲ့ ပတ်သက်လို့ စိတ်ပျက်သွားခဲ့တာပဲ။ ကျွန်မကို မကာကွယ်တဲ့အတွက်၊ မတရားမှုအပေါ် အပြစ်တင်ခဲ့တယ်။ အဖြစ်မှန်တွေ ပြတာက ကျွန်မရဲ့ ယုံကြည်ခြင်းနဲ့ တာဝန်ဟာ ကောင်းချီးခံစားဖို့သက်သက်ဖြစ်ပြီး၊ ဘုရားအပေါ် ကျွန်မ မစစ်မှန်ခဲ့ဘူးပဲ။ ကောင်းချီးတွေရဖို့ဆိုတဲ့ ကိုယ့်ရည်မှန်းချက် စွမ်းဆောင်ရရှိဖို့ ဘုရားနဲ့ အပေးအယူလုပ်၊ လှည့်စားရင်းနဲ့ သူ့ကို အသုံးချနေခဲ့တာပဲ။ အရမ်းတစ်ကိုယ်ကောင်းဆန်ပြီး ဉာဏ်များခဲ့တာ။ ကျေးဇူးတော်ခေတ်မှာ ပေါလုက ဆင်းရဲဒုက္ခအများကြီးခံစားပြီး ကြီးမားတဲ့ အဖိုးအခပေးဆပ်ရင်းနဲ့ သခင့်ရဲ့ ဧဝံဂေလိကို ဥရောပအနှံ့သွားဖြန့်ဝေခဲ့တယ်။ ဒါပေမဲ့ သူပေးခဲ့သမျှက ကောင်းကင် နိုင်ငံတော်ထဲ ဝင်ရောက်ပြီး ဆုချီးမြှင့်ခံရဖို့ သက်သက်ဖြစ်ခဲ့တယ်။ သူကပြောတယ်၊ “ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင်ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဘို့သိုထားလျက်ရှိ၏။” (တိမောသေ ဩဝါဒစာ ဒုတိယစောင် ၄:၇-၈) အဲဒါ တကယ်တော့ သူ့ကို ဘုရားက သရဖူးမပေးရင်၊ ဘုရား မဖြောင့်မတ်ဘူး ဆိုတဲ့ သဘောပဲ။ ဘာသာရေးလောကထဲက လူတွေဟာ ပေါလုဆီက ဒီစကားတွေရဲ့ လွှမ်းမိုးတာ အရမ်းခံရတယ်။ သခင့်နာမနဲ့ အလုပ်လုပ်ပြီး ဆင်းရဲဒုက္ခခံသူ အားလုံးက ကောင်းကင်နိုင်ငံ ဝင်ပြီး ကောင်းချီးခံရဖို့ လုပ်ကြတာပဲ။ ကောင်းချီးမခံစားရရင် ဘုရားနဲ့ ငြင်းခုံကြတယ်။ ကျွန်မက သူတို့အတိုင်းပဲ မဟုတ်လား။ အဲဒီအချိန်မှာ ကြောက်သွားမိတယ်။ အဲဒီလို စိတ်သဘောထားမျိုး ထုတ်ဖော်ပြမိမယ်လို့ လုံးဝ စိတ်မကူးမိဘူး။ အဲဒီအခြေအနေက ကျွန်မကို ဖော်ထုတ်ခဲ့ရင်၊ ကျွန်မမှာ အဲဒီလို ဆိုးရွားတဲ့ အန္တိခရစ် စိတ်သဘောထား ရှိတာကို မြင်ဦးမှာ မဟုတ်ဘူး။ ဘုရားနှုတ်ကပတ်တော်တချို့ကို တွေးမိတယ်။ “ငါသည် တစ်လျှောက်လုံး လူသားကို တင်းကျပ်သော စံနှုန်းတစ်ခု သတ်မှတ်ထားပြီးဖြစ်သည်။ အကယ်၍ သင်၏ သစ္စာစောင့်သိမှုသည် ရည်ရွယ်ချက်များနှင့် သတ်မှတ်ချက်များဖြင့် လာပါက၊ ၎င်းတို့၏ ရည်ရွယ်ချက်များမှတစ်ဆင့် ငါ့ကို လှည့်ဖြားပြီး၊ သတ်မှတ်ချက်များဖြင့် ငါ့ကို ခြိမ်းခြောက်ညှစ်ယူသောသူတို့ကို ငါ စက်ဆုပ်သည့်အတွက်၊ သင်၏ သစ္စာစောင့်သိမှုဟု ခေါ်သောအရာမရှိဘဲသာ နေလိုက်ချင်သည်။ လူ့အနေဖြင့် ငါ့အား လုံးဝ သစ္စာစောင့်သိကြရန်နှင့်- ယုံကြည်ခြင်း- ဟူသော စကားလုံး တစ်လုံးအတွက်- သက်သေပြရန်အလို့ငှာ- အရာခပ်သိမ်းကို လုပ်ဆောင်ဖို့ကိုသာ ငါ အလိုရှိသည်။ ငါသည် သင်တို့ကို စစ်မှန်ရိုးသားမှုဖြင့် အမြဲ ဆက်ဆံခဲ့ပြီး၊ ထို့ကြောင့် သင်တို့သည်လည်း ငါ့အပေါ် စစ်မှန်သော ယုံကြည်ခြင်းဖြင့် ပြုမူရန် ငါ ဆန္ဒရှိသည့်အတွက်၊ ငါကို ဝမ်းမြောက်စေရန် ကြိုးစားဖို့ သင်တို့၏ ချော့လုံးမြောက်လုံးများ အသုံးပြုခြင်းကို ငါ စက်ဆုပ်ရွံရှာသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်သည် ဘုရားသခင်ကို ယုံကြည်သူစစ်စစ်တစ်ယောက် ဖြစ်သလော) ဘုရားရဲ့ စိတ်သဘောထားက ဖြောင့်မတ်၊ သန့်ရှင်းပြီး ဘယ်ပုန်ကန်ပြစ်မှားမှုကိုမှ သည်းမခံတာကို ဒါကနေ ခံစားလို့ရတယ်။ လူသားမျိုးနွယ်ကို ကယ်တင်ဖို့ ဘုရား အမှုပြုပြီး သူလိုချင်တာက လူသားရဲ့ ရိုးသားစစ်မှန်မှုနဲ့ ဆက်ကပ်မှုပဲ။ လူတွေရဲ့ အားထုတ်မှုတွေမှာ ရည်ရွယ်ချက်တွေ၊ မသမာမှုတွေ၊ အပေးအယူတွေ၊ လှည့်စားမှုတွေ ပါရင်၊ အဲဒါတွေကို ဘုရားက လက်ခံမှာ မဟုတ်ရုံမက၊ ဘုရားကို အော်ဂလီဆန်၊ စက်ဆုပ်စေပြီး အဲဒါတွေကို သူ ရှုတ်ချတယ်။ အဆုံးမှာ ဘုရားရဲ့ ကောင်းချီးပေးတာ မခံခဲ့ရရုံမက၊ အပြစ်ပေးခံရဖို့ ငရဲအပို့ခံခဲ့ရတဲ့ ပေါလုလိုပဲပေါ့။ ကိုယ့်တာဝန်မှာလည်း အပေးအယူလုပ်တဲ့ မစင်ကြယ်မှုတွေပါလို့ ဘုရားကလည်း စက်ဆုပ်ပြီး အော်ဂလီဆန်တာ ဖြစ်ရမယ်။ ကျွန်မ နေမကောင်းဖြစ်တာက ဘုရားရဲ့ ဖြောင့်မတ်၊ သန့်ရှင်းတဲ့ စိတ်သဘောထားကို လုံးဝ ထုတ်ဖော်ပြတာပဲ။ အဲဒီလိုနဲ့ စိတ်နှလုံးထဲကနေ ကျွန်မ နေမကောင်းဖြစ်တာကို အပြည့်အဝ လက်ခံပြီး ကျိုးနွံနာခံခဲ့တယ်။

နောက်ပိုင်းမှာ ဘုရားနှုတ်ကပတ်တော် တစ်ပိုဒ် ဖတ်ခဲ့တယ်။ “ဖန်ဆင်းခံတစ်ဦးအနေဖြင့် ဖန်ဆင်းရှင် ရှေ့မှောက်သို့ သင် လာသည့်အခါ၊ သင်၏တာဝန်ကို သင် ထမ်းဆောင်သင့်သည်။ ဤသည်မှာ လုပ်ဆောင်ရန် သင့်တော်သည့် အရာဖြစ် ပြီး သင့်ပခုံးပေါ်ရှိ တာဝန်ဖြစ်သည်။ ဖန်ဆင်းခံများက မိမိတို့၏ တာဝန်ကို ထမ်းဆောင်ခြင်းအပေါ်တွင် အခြေခံပြီး ဖန်ဆင်းရှင်သည် လူသားမျိုးနွယ်အကြားတွင် သာ၍ ကြီးမြတ်သော အမှုတော်ကို ဆောင်ရွက်ပြီးဖြစ်သည်။ လူသားမျိုးနွယ်အပေါ် အမှု၏နောက်ထပ်တစ်ဆင့် သူ ဆောင်ရွက်ပြီးဖြစ်သည်။ ပြီးလျှင် ယင်းမှာ အဘယ်အမှုနည်း။ လူသားမျိုးနွယ်သည် ၎င်းတို့၏ တာဝန်များကို ထမ်းဆောင်နေစဉ် သူ့ထံမှ သမ္မာတရားကို ရရှိပြီး ထိုသို့အားဖြင့် ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားဖို့နှင့် သန့်စင်ခြင်းခံရဖို့ ခွင့်ပြုလျက် သူက ၎င်းတို့အား သမ္မာတရားကို ပေးသည်။ ထိုသို့ဖြင့် ၎င်းတို့သည် ဘုရားသခင်၏အလိုတော်ကို စိတ်ကျေနပ်စေလာပြီး၊ အသက်တာ၌ လမ်းကြောင်းမှန်ပေါ် စတင်လျှောက်လှမ်းကာ အဆုံး၌ ၎င်းတို့သည် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်နိုင်ကြသည်၊ စုံလင်သော ကယ်တင်ခြင်းကို ရရှိနိုင်ပြီး စာတန်၏ ဒုက္ခပေးမှုများကို မခံရတော့ပေ။ ဤသည်မှာ မိမိတို့၏တာဝန်ကို ထမ်းဆောင်ခြင်းအားဖြင့် အဆုံးသတ်၌ ဘုရားသခင်က လူသားမျိုးနွယ်တို့အား စွမ်းဆောင်ရရှိစေလိုမည့်အကျိုးတရားဖြစ်သည်။ ထို့ကြောင့် သင်၏ တာဝန်ကိုထမ်းဆောင်ခြင်း လုပ်ငန်းစဉ် အချိန်ကာလ အတွင်းတွင် ဘုရားသခင်သည် အကြောင်းကိစ္စတစ်ခုကို သင် ရှင်းရှင်းလင်းလင်း မြင်ပြီး သမ္မာတရားအနည်းငယ်ကို နားလည်အောင်သာ လုပ်ဆောင်ခြင်းမဟုတ်သကဲ့သို့ ဖန်ဆင်းခံတစ်ဦးအနေဖြင့် သင်၏ တာဝန်ကိုထမ်းဆောင်ခြင်းအားဖြင့် သင် လက်ခံရရှိသည့် ကျေးဇူးတော်နှင့် ကောင်းချီးများကို သင်ခံစားနိုင်စေရန်မျှလုပ်ဆောင်ခြင်းလည်း မဟုတ်ပေ။ ထိုထက် ဘုရားသခင်သည် သင့်အား သန့်စင်ခံရပြီး ကယ်တင်ခြင်းခံရကာအဆုံး၌ ဖန်ဆင်းရှင် မျက်နှာတော်၏ အလင်းရောင်တွင် ရှင်သန်လာရသည့် အခွင့်ကို ပေးသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) ဘုရားနှုတ်ကပတ်တော်က ကျွန်မကို တကယ် တို့ထိခဲ့တယ်။ တာဝန်လုပ်တာက အဖန်ဆင်းခံတစ်ယောက် ခေါင်းရှောင်လို့မရတဲ့ တာဝန်၊ ဝတ္တရားတစ်ခုဖြစ်သလို၊ အထူးသဖြင့် သမ္မာတရား ရပြီး၊ စိတ်သဘောထားဆိုင်ရာ ပြောင်းလဲမှု ရရှိဖို့ လမ်းကြောင်းတစ်ခုပဲ။ တာဝန်တွေမှာ၊ ဖောက်ပြန်ပျက်စီးတဲ့ စိတ်သဘောထားကို ဖော်ထုတ်ဖို့ အခြေအနေမျိုးစုံကို ဘုရား ပြင်ဆင်ပြီးတော့၊ သူ့နှုတ်ကပတ်တော်တွေရဲ့ တရားစီရင်ခြင်းနဲ့ ထုတ်ဖော်ပြချက်တွေ၊ သူ့ရဲ့ ဆုံးမပဲ့ပြင်ခြင်းက တစ်ဆင့်၊ ကျွန်မတို့ ဖောက်ပြန်ပျက်စီးခြင်းကို နားလည်ပြီး ပြောင်းလဲခွင့်ပေးတယ်၊ မဖောက်ပြန်မပျက်စီးတော့သလို စာတန်ရဲ့ ထိခိုက်နစ်နာမှု မခံစေတော့ဘူး။ ဒါဘုရားရဲ့ ကောင်းမြတ်တဲ့အလိုတော်ပဲ။ ကိုယ့်တာဝန်ကို လုပ်တဲ့နှစ်တွေ တစ်လျှောက်မှာ၊ ဘုရားပြင်ဆင်တဲ့ ပတ်ဝန်းကျင်ကတစ်ဆင့် ဖောက်ပြန်ပျက်စီးမှု အများကြီး ကျွန်မပြခဲ့တယ်။ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားအပေါ် သိနားလည်မှုတချို့ ရခဲ့ပြီးတော့၊ ကိုယ့်ကိုယ်ကိုယ် စမုန်းလာတယ်၊ နောင်တရပြီး ပြောင်းလဲသလို လူသားသဏ္ဍာန်နည်းနည်း ရှိတယ်။ ကိုယ့်တာဝန်ကတစ်ဆင့် အများကြီး ကျွန်မရခဲ့ပေမဲ့ ကျေးဇူးမတင်ဖြစ်နေတုန်းပဲ။ အဲဒီအစား၊ ကိုယ့်တာဝန်ကို ကောင်းချီးတွေအတွက် အပြန်အလှန်အနေနဲ့ အပေးအယူ တိုကင်တစ်ခု၊ ကပ်ဘေးတွေကနေ ဖြတ်သန်းခွင့်လို သုံးခဲ့တယ်။ ဘုရားကို လှည့်စားပြီး အသုံးချလို့ရသလို သဘောထားခဲ့တယ်။ စက်ဆုပ်စရာပါပဲ။ ဘုရားက သမ္မာတရား အများကြီး ဖော်ပြခဲ့ပေမဲ့ ကျွန်မ တန်ဖိုးမထားခဲ့ဘူး။ ပြီးတော့ ဘယ်လိုကောင်းချီးခံစားရမယ်၊ ဘယ်လို ကပ်ဘေးကိုရှောင်၊ နိုင်ငံတော်ထဲ ဝင်ပြီး ဆုချီးမြှင့်ခံရမယ်ဆိုတာပဲ တွေးခဲ့တယ်။ တကယ် ဆိုးယုတ်ခဲ့တာ။ ကောင်းချီးခံစားရဖို့ တာဝန်လုပ်တာကို ရပ်မယ်၊ ဘုရားရဲ့ မေတ္တာကို ပြန်ပေးဆပ်ဖို့ ကိုယ့်တာဝန်မှာ သမ္မာတရားလိုက်စားမယ်လို့ ဘုရားဆီ ဆုတောင်းပြီး ကျိန်ဆိုခဲ့တယ်။ လက်တွေ့လုပ်ဆောင်မှု လမ်းကြောင်း ပေးခဲ့တဲ့ ဘုရားနှုတ်ကပတ်တော် နောက်တစ်ပိုဒ် ကျွန်မ ဖတ်ခဲ့တယ်။ “ဘုရားသခင်အပေါ် သင်၏ ယုံကြည်ခြင်းနှင့် သမ္မာတရားကို လိုက်စားခြင်းတွင် သင်သည် ‘ဘုရားသခင်က မည်သည့် မကျန်းမာခြင်း၊ သို့မဟုတ် သဘောတူနိုင်ဖွယ်မရှိသော ဖြစ်ရပ်များ ငါ့အပေါ် ကျရောက်ခွင့်ပြုပါစေ၊ ဘုရားသခင်က မည်သည့်အရာကို လုပ်ဆောင်ပါစေ ငါနာခံရမည်။ ဖန်ဆင်းခံတစ်ယောက်အနေဖြင့် ငါ၏နေရာတွင် နေရမည်။ အရာအားလုံးထက် နာခံခြင်းဟူသည့် ဤသမ္မာတရားရှုထောင့်ကို ငါလက်တွေ့လုပ်ဆောင်ရမည်။ လက်တွေ့အကောင်အထည်ဖော်ရမည်။ ဘုရားသခင်အား နာခံခြင်း၏ စစ်မှန်မှုအတိုင်း အသက်ရှင်နေထိုင်ရမည်။ ထို့အပြင် ဘုရားသခင်က ငါ့အား စေခိုင်းထားသည့်အရာနှင့် ငါထမ်းဆောင်သင့်သည့် တာဝန်ကို ဘေးဖယ်မထားရ။ ငါ၏ နောက်ဆုံးထွက်သက်တွင်ပင် ငါ၏တာဝန်ကို လိုက်နာရမည်’ ဟု ပြောဆိုနိုင်လျှင် ဤသည်မှာ သက်သေခံခြင်းဖြစ်သည် မဟုတ်လော။ သင်၌ ဤစိတ်ခိုင်မာမှုနှင့် ဤသို့သော အခြေအနေမျိုး ရှိသည့်အခါတွင် သင်သည် ဘုရားသခင်နှင့်ပတ်သက်ပြီး စောဒကတက်နိုင်သေးသလော။ မတက်နိုင်ပေ။ ထိုသို့သောအချိန်တွင် သင်သည် ‘ဘုရားသခင်က ငါ့အား ဤအသက်ကို ပေးသည်။ ဤနှစ်များအားလုံးတွင် သူသည် ငါ့ကို ပံ့ပိုးပေးပြီး ကာကွယ်ပေးခဲ့သည်။ ငါ့ထံမှ နာကျင်မှုများစွာကို သူယူငင်သွားပြီးဖြစ်သည်။ ကျေးဇူးတော်များစွာနှင့် သမ္မာတရားများစွာကို ငါ့အား ပေးခဲ့ပြီးဖြစ်သည်။ မျိုးဆက်နှင့်ချီ၍ လူတို့နားမလည်ခဲ့သော သမ္မာတရားများနှင့် နက်နဲမှုများကို ငါနားလည်ခဲ့ပြီ။ ဘုရားသခင်ထံမှ များစွာရရှိခဲ့ပြီ။ ထို့ကြောင့် ဘုရားသခင်ကို ငါပြန်လည်ပေးဆပ်ရမည်။ ယခင်က ငါ၏ ဝိညာဉ်ရင့်ကျက်မှုသည် သေးငယ်လွန်းသည်။ မည်သည့်အရာကိုမျှ ငါနားမလည်ခဲ့။ ငါလုပ်သမျှသည် ဘုရားသခင်ကို နာကျင်စေခဲ့၏။ နောင်အချိန်ကာလတွင် ဘုရားသခင်ကို ပြန်ပေးဆပ်ရန် နောက်ထပ် အခွင့်အရေး ရှိချင်မှ ရှိလိမ့်မည်။ ငါ့တွင် အသက်ရှင်ရန် အချိန်မည်မျှ ကျန်သည်ဖြစ်စေ ငါ၌ရှိသော ခွန်အားအနည်းငယ်ကို ဆက်ကပ်ပြီး ဘုရားသခင်အတွက် ငါတတ်နိုင်သမျှ လုပ်ဆောင်ရမည်။ ဤနည်းအားဖြင့် ဤနှစ်များတစ်လျှောက်လုံး ငါ့အတွက် ပံ့ပိုးပေးခဲ့သည်မှာ အချည်းနှီးမဖြစ်ဘဲ အသီးအပွင့် ဖြစ်ထွန်းသည်ကို ဘုရားသခင်မြင်နိုင်ရန် ဖြစ်၏။ ဘုရားသခင် စိတ်သက်သာအောင် ငါလုပ်ပေးပါရစေ။ ငါ့ကြောင့် ဘုရားသခင် နာကျင်ရခြင်း၊ စိတ်ပျက်ရခြင်း မဖြစ်ပါစေတော့နှင့်’ ဟု သင့်ဘာသာ တွေးလိမ့်မည်။ ဤသို့တွေးခြင်းသည် အဘယ်သို့နည်း။ ‘ဤရောဂါက မည်သည့်အချိန်မှ ပျောက်မည်နည်း။ ပျောက်သည့်အခါတွင် ငါ၏တာဝန်ကိုထမ်းဆောင်ပြီး ဆက်ကပ်ရန် အကောင်းဆုံးလုပ်ဆောင်မည်။ ငါသည် ဖျားနာသောအခါ အဘယ်သို့ ဆက်ကပ်အပ်နှံနိုင်မည်နည်း။ ဖန်ဆင်းခံတစ်ယောက်၏ တာဝန်ကို အဘယ်သို့ ထမ်းဆောင်နိုင်မည်နည်း’ ဟု တွေးလျက် သင့်ကိုယ်သင် မည်သို့ကယ်တင်ရမည်၊ သို့မဟုတ် မည်သို့အလွတ်ရုန်းရမည်ကို မတွေးနှင့်။ သင့်တွင် အသက်တစ်ရှိုက် ကျန်နေသရွေ့ သင်၏တာဝန်ကို ထမ်းဆောင်နိုင်စွမ်း မရှိသလော။ သင့်တွင် အသက်တစ်ရှိုက် ကျန်နေသရွေ့ သင်သည် ဘုရားသခင် အရှက်မရအောင် လုပ်နိုင်စွမ်း ရှိသလော။ သင့်တွင် အသက်တစ်ရှိုက် ကျန်နေသရွေ့၊ သင်၏ စိတ်သည် ရှင်းလင်းပြတ်သားသရွေ့ ဘုရားသခင်အား စောဒကမတက်ဘဲ နေနိုင်စွမ်း ရှိသလော။ (ရှိပါသည်။) ယခုတွင် ‘ရှိပါသည်’ ဟု ပြောရန် လွယ်ကူ၏။ သို့သော် သင့်တွင် ဤအရာ အမှန်တကယ် ဖြစ်ပျက်သည့်အခါ သိပ်လွယ်ကူလိမ့်မည် မဟုတ်ပေ။ ထို့ကြောင့် သင်သည် သမ္မာတရားကို လိုက်စားရမည်။ သမ္မာတရားအပေါ် မကြာခဏ ကြိုးစားလုပ်ဆောင်ရမည်။ ‘ဘုရားအလိုတော်ကို ငါမည်သို့ဖြည့်ဆည်းနိုင်မည်နည်း။ ဘုရား၏ ချစ်ခြင်းကို မည်သို့ ပြန်လည်ပေးဆပ်နိုင်မည်နည်း။ ဖန်ဆင်းခံတစ်ယောက်၏ တာဝန်ကို အဘယ်သို့ ထမ်းဆောင်နိုင်မည်နည်း’ ဟု အချိန်ပိုယူ၍ တွေးတောရမည်။ ဖန်ဆင်းခံတစ်ယောက်ဆိုသည်မှာ အဘယ်နည်း။ ဖန်ဆင်းခံတစ်ယောက်၏ တာဝန်သည် ဘုရားနှုတ်ကပတ်တော်များကို နားထောင်ခြင်းမျှသာ ဖြစ်သလော။ မဟုတ်ပေ။ ဘုရားနှုတ်ကပတ်တော်အတိုင်း အသက်ရှင်နေထိုင်ခြင်း ဖြစ်သည်။ ဘုရားသခင်သည် သင့်အား သမ္မာတရားများစွာ၊ လမ်းခရီးများစွာ၊ အသက်များစွာကို ပေးအပ်ပြီးဖြစ်သည်။ ဤသို့ဖြင့် ဤအရာများအတိုင်း သင်အသက်ရှင်နေထိုင်နိုင်ပြီး သူ့အတွက် သက်သေခံနိုင်ရန်ဖြစ်သည်။ ဤသည်မှာ ဖန်ဆင်းခံတစ်ယောက်က လုပ်ဆောင်သင့်သည့်အရာဖြစ်ပြီး သင်၏ တာဝန်နှင့် ဝတ္တရားဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်၏နှုတ်ကပတ်တော်ကို မကြာခဏ ဖတ်ရှုပြီး သမ္မာတရားကို တစိမ့်စိမ့် စဉ်းစားဆင်ခြင်ခြင်း၌သာလျှင် ရှေ့ဆက်ရာ လမ်းကြောင်းရှိသည်) ဘုရားနှုတ်ကပတ်တော်တွေက အရမ်းတို့ထိစရာ ဖြစ်တယ်။ ဘုရားက ဖန်ဆင်းခြင်းရဲ့ အရှင်ဖြစ်ပြီး ကျွန်မက အဖန်ဆင်းခံဖြစ်လို့ ကျွန်မရဲ့ ကံကြမ္မာက ဘုရားလက်ထဲမှာ ရှိတယ်။ အဲဒီနာမကျန်းမှု ကျွန်မပေါ်ရောက်လာခွင့် သူပေးခဲ့တာဖြစ်လို့၊ ကျွန်မ သေသေ၊ ရှင်ရှင်၊ ဘုရားရဲ့ အုပ်စိုးမှုနဲ့ အစီအစဉ်တွေကို ကျိုးနွံနာခံသင့်တယ်။ အဲဒါ အဖန်ဆင်းခံတစ်ယောက် ပိုင်ဆိုင်သင့်တဲ့ အခြေခံ ဆင်ခြင်တုံတရားပဲ။ တာဝန်ဆိုတာ အဖန်ဆင်းခံတစ်ယောက် ထမ်းဆောင်သင့်တဲ့အရာတစ်ခုပဲ။ အချိန်မရွေး၊ ဘာပဲဖြစ်ပါစေ၊ ကျွန်မှာ ထွက်သက်တစ်ခုရှိသရွေ့၊ ကိုယ့်တာဝန်ကို လုပ်သင့်တယ်။ နှစ်တွေတစ်လျှောက် ဘုရားရဲ့ မေတ္တာကို ကျွန်မ မွေ့လျော်ခဲ့ပေမဲ့၊ သမ္မာတရားကို မလိုက်စားခဲ့တဲ့အတွက်၊ သူ့ကို အ‌မြဲ ပုန်ကန်ခဲ့ပြီး နာကျင်စေခဲ့တယ်။ ဘုရားကို အများကြီး အကြွေးတင်မိခဲ့တယ်။ အခု ကျွန်မ အသက်ရှင်နေသေးသရွေ့၊ ဘုရားမေတ္တာကို ပြန်ပေးဆပ်ဖို့ ကိုယ့်တာဝန်ကို လုပ်သင့်တယ်။ နောက်နေ့တွေမှာ၊ ဘုရားစိတ်ကျေနပ်စေဖို့ ကိုယ့်တာဝန် ဘယ်လိုလုပ်ရမယ်ဆိုတာ နေ့တိုင်းတွေးခဲ့တယ်။ ကျွန်မနဲ့တွဲဖက်တဲ့ ညီအစ်မက တာဝန်နဲ့ စိမ်းနေသေးသလို၊ ဧဝံဂေလိ ဝေမျှတဲ့ စည်းမျဉ်းတွေ အများကြီး မသိဘူး။ ဒါကြောင့် ပြဿနာအများကြီး ပေါ်ပေါက်လာတယ်။ သူ့ကို အွန်လိုင်းမှာ ကျွန်မ ကူညီ၊ လမ်းညွှန်နေခဲ့တယ်။ ဘုရားနှုတ်ကပတ်တော်တွေကိုလည်း မကြာခဏ ငြိမ်ငြိမ်လေးဖတ်ပြီး ဘုရားကို ချီးမွမ်းတဲ့ ဓမ္မသီချင်းတွေ ကျွန်မဆိုတယ်။ ချောင်းဆိုးပြီး အဖျားရှိသေးပေမဲ့ နေမကောင်းလို့ရပ်လိုက်တာမျိုးမရှိခဲ့ဘူး။ ပြီးတော့ ကျွန်မသေမလားဆိုတာ တွေးမနေတော့ဘူး။ ကျွန်မကံကြမ္မာ ဘုရားလက်ထဲမှာ ရှိပြီး၊ ဘယ်လောက်ကြာကြာ ကျွန်မ အသက်ရှင်တယ်ဆိုတာကို ဘုရားရဲ့ အုပ်စိုးမှုက ဆုံးဖြတ်မှန်း သိခဲ့တယ်။ ဘုရား ရှင်ခွင့်ပေးတဲ့ ဘယ်နေ့မဆိုထိ ကိုယ့်တာဝန်ကို ကောင်းကောင်းလုပ်ပြီး ဘုရားမေတ္တာ ပေးဆပ်ဖို့ ကြိုးစားမယ်။ ပြီးတော့ သူသေခွင့်ပေးတဲ့ ဘယ်နေ့မဆိုထိ ကျိုးနွံနာခံပြီး လုံးဝ ထပ်ပြီး မညည်းညူတော့ဘူး။

တစ်ညနေမှာ ကျွန်မ ချောင်းဆိုတာ ရပ်ကိုမရပ်နိုင်ဘူး၊ ကျွန်မလည်ချောင်းက သလိပ်နဲ့ပြည့်သွားတယ်၊ အဖျားလည်း အရမ်းတက်နေသလို၊ တစ်ကိုယ်လုံး နာကျင်ကိုက်ခဲနေတယ်။ အိပ်ရာထဲ လှဲနေမိတယ်၊ အရမ်းကို မသက်မသာနဲ့ လူးလှိမ့်ပြီး မအိပ်နိုင်ခဲ့ဘူး။ ကျွန်မတွေးမိတယ်။ “ငါ သေတော့မှာလား။ အိပ်လိုက်တာနဲ့ ပြန်ရော ထပါဦးတော့မလား” လို့ပေါ့။ သေခြင်းကို တွေးမိတဲ့အတွေးက တကယ်ကို ကျွန်မအတွက် စိတ်မချမ်းသာစရာ ဖြစ်ခဲ့ပြီး၊ နောင်မှာ ဘုရားနှုတ်ကပတ်တော်တွေကို ထပ်ဖတ်ခွင့်မရတော့မဲ့ အတွေးက ကျွန်မကို မရပ်မနား ငိုကြွေးစေခဲ့တယ်။ ကျွန်မ ထလိုက်တယ်၊ ကွန်ပြူတာကို ဖွင့်ပြီး ဒီဘုရားနှုတ်ကပတ်တော်အပိုဒ်ကို ဖတ်လိုက်တယ်။ “အယောက်တိုင်း၏ ဘဝသက်တမ်းကို ဘုရားသခင်က ကြိုတင်ခွဲခန့်ထားပြီး ဖြစ်သည်။ မကျန်းမာမှုတစ်ခုသည် ဆေးပညာရှုထောင့်မှ ကြည့်လျှင် ရောဂါကျွမ်းနေပုံ ရနိုင်သော်လည်း ဘုရားသခင်၏ ရှုထောင့်အမြင်မှ ကြည့်လျှင် သင်၏ဘဝသည် ရှေ့ဆက်ရဦးမည် ဖြစ်ပြီး သင်၏အချိန် မကျသေးပါက သင်သေချင်လျှင်ပင် သေ၍မရနိုင်ပေ။ ဘုရားသခင်က သင့်အား စေခိုင်းချက်တာဝန် ပေးပြီးဖြစ်ကာ သင်၏တာဝန်က မပြီးဆုံးသေးလျှင်၊ သင်သည် သေစေနိုင်လောက်သည်ဟု ယူဆရသော မကျန်းမာမှုကြောင့်ပင် သေမည် မဟုတ်ပေ— ဘုရားသခင်က သင့်ကို ခေါ်ဦးမည် မဟုတ်ပေ။ သင်သည် ဆုတောင်းခြင်းနှင့် သမ္မာတရားကို ရှာဖွေခြင်း မပြုလျှင်ပင်၊ သို့မဟုတ် သင်၏ မကျန်းမာခြင်းကို ကုသရန် အာရုံမစိုက်လျှင်ပင်၊ သို့မဟုတ် သင်၏ ကုသမှုကို ရွှေ့ဆိုင်းထားလျှင်ပင် သေဆုံးမည် မဟုတ်ပေ။ ဤသည်မှာ ဘုရားသခင်ထံမှ စေခိုင်းချက်တစ်ခုကို လက်ခံရရှိထားသော သူတို့အတွက် အထူးသဖြင့် မှန်ကန်သည်။ ၎င်းတို့၏ တာဝန်က ပြီးဆုံးခြင်း မရှိသေးသည့်အခါ ၎င်းတို့အပေါ် မည်သည့်ရောဂါပင် ကျရောက်ပါစေ ၎င်းတို့သည် ချက်ချင်း သေဆုံးမည်မဟုတ်။ တာဝန်ပြီးဆုံးသည့် နောက်ဆုံး အခိုက်အတန့်အထိ အသက်ရှင်ရမည်။ ဤအရာ၌ သင် ယုံကြည်ခြင်း ရှိပါသလော။...ဧကန်အမှန်ဆိုရလျှင် သင်ညှိနှိုင်းခြင်းသည် သင်၏ မကျန်းမာခြင်းကို ပျောက်ကင်းစေပြီး သင်မသေဆုံးရန် တားဆီးပေးဖို့ ရည်ရွယ်ခြင်း ဟုတ်သည်ဖြစ်စေ၊ မဟုတ်သည်ဖြစ်စေ၊ သို့မဟုတ် ဤတွင် သင်၌ အခြားရည်ရွယ်ချက်တစ်ခုခု၊ ပန်းတိုင်တစ်ခုခု ရှိသည်ဖြစ်စေ၊ မရှိသည်ဖြစ်စေ ဘုရားသခင်၏ အမြင်တွင်မူ သင်သည် သင်၏ တာဝန်ကို ထမ်းဆောင်နိုင်ပြီး အသုံးဝင်သေးလျှင်၊ သင့်ကို အသုံးပြုရန် ဘုရားသခင်က ဆုံးဖြတ်ပြီးဖြစ်လျှင် သင်သေဆုံးမည် မဟုတ်ပေ။ သင်ဆန္ဒရှိလျှင်ပင် သေဆုံးနိုင်မည် မဟုတ်ပေ။ သို့သော် သင်သည် ပြဿနာရှာလျှင်၊ ကောက်ကျစ်ဆိုးယုတ်မှုမျိုးစုံကို ကျူးလွန်လျှင်၊ ဘုရားသခင်၏ စိတ်သဘောထားကို ပုန်ကန်ပြစ်မှားလျှင် လျင်မြန်စွာ သေဆုံးလိမ့်မည်။ သင်၏ ဘဝသည် တိုတောင်းလိမ့်မည်။ ကမာဘကို မဖန်ဆင်းမီကတည်းက လူတိုင်း၏ ဘဝသက်တမ်းကို ဘုရားသခင်က သတ်မှတ်ထားပြီးဖြစ်သည်။ ၎င်းတို့သည် ဘုရားသခင်၏ အစီအစဉ်များနှင့် စီစဉ်ညွှန်ကြားမှုများကို နာခံနိုင်လျှင် နာမကျန်းဖြစ်ခြင်း ရှိသည်ဖြစ်စေ၊ မရှိသည်ဖြစ်စေ၊ သို့မဟုတ် ကျန်းမာရေးကောင်းသည်ဖြစ်စေ၊ မကောင်းသည်ဖြစ်စေ ဘုရားသခင်က ကြိုတင်သတ်မှတ်ထားသည့် နှစ်အရေအတွက်အတိုင်း အသက်ရှင်လိမ့်မည်။ ဤအရာတွင် သင် ယုံကြည်ခြင်း ရှိပါသလော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကို ဖတ်ရင်းနဲ့၊ သူ့ရဲ့မေတ္တာနဲ့ ကရုဏာကို ခံစားနိုင်ခဲ့ပြီး တကယ် စိတ်နှလုံးနွေးထွေးသွားခဲ့တယ်။ ဘုရားအလိုတော်ကို နည်းနည်း ပိုပြီး နားလည်သွားတယ်။ နောက်ဆုံးသော ကာလမှာ ကျွန်မ မွေးဖွားနိုင်တာ၊ ဘုရားကို ယုံကြည်ပြီး တာဝန်လုပ်နိုင်တာကို ဘုရားက ဆုံးဖြတ်ထားတာဖြစ်ပြီး ကျွန်မကို ဘုရားပေးတဲ့ တာဝန်လည်း ဖြစ်တယ်။ ကျွန်မရဲ့တာဝန် ပြီးပြည့်စုံသွားခဲ့ရင်၊ နေမကောင်းမဖြစ်ရင်တောင် ကျွန်မ သေရမှာပဲ။ မဟုတ်ရင်၊ ကျွန်မကို သေစေသင့်တဲ့ နာမကျန်းမှုဖြစ်ရင်တောင် ကျွန်မ သေမှာ မဟုတ်ဘူး။ ကျွန်မအတွက် ဘာကို စောင့်နေတယ်ဆိုတာကို မသိခဲ့ပေမဲ့ ကျွန်မအသက်ကို ဘုရားလက်ထဲထားပြီး သူ့ရဲ့ အစီအစဉ်တွေကို လိုက်လျှောက်သင့်မှန်း သိခဲ့တယ်။ ကျွန်မ အချိန်မရွေး သေနိုင်တာကို တွေးမိတော့၊ ဘုရားကို စိတ်နှလုံးကနေ ထပ်ပြီး စကားပြောချင်မိခဲ့တယ်။ ကျွန်မ ဒူးထောက်ပြီး ဘုရားဆီ ဆုတောင်းခဲ့တယ်။ “ဘုရားသခင်။ ကိုယ်တော့်အိမ်တော်ဆီလာဖို့ ရွေးချယ်ပြီး ကိုယ်တော့်အသံကို ကြားခွင့်ပေးတဲ့အတွက် ကျေးဇူးတင်ပါတယ်။ ကိုယ့်နှုတ်ကပတ်တော်အများကြီးရဲ့ ရေလောင်းခြင်းနဲ့ အာဟာရကို ရရှိခြင်းက သမ္မာတရား အများကြီး သင်ယူခွင့်ပေးသလို၊ လူတစ်ယောက်ဖြစ်ခြင်းအတွက် စည်းမျဉ်းတွေကို သိခွင့်ပေးတယ်။ ကျွန်မဘဝက အချည်းနှီးမဖြစ်ခဲ့ဘူးလို့ ခံစားရတယ်။ ကျွန်မကပဲ အရမ်းဖောက်ပြန်ပျက်စီးပြီး ကိုယ်တော့်ကို အမြဲ ပုန်ကန်၊ နာကျင်နေစေခဲ့တာပါ။ သမ္မာတရားကို ကောင်းကောင်း မလိုက်စားခဲ့ဘူး၊ ကိုယ်တော့်မေတ္တာ ပြန်ပေးဆပ်ဖို့ ကိုယ့်တာဝန်ကို အစစ်အမှန် မလုပ်ခဲ့ပါဘူး။ ကိုယ်တော့်ကိုလည်း နှစ်သိမ့်မှုတစ်စက်မှ လုံးဝ မပေးခဲ့ဘူး။ ကိုယ်တော့်ကို အများကြီး အကြွေးတင်မိပါတယ်။ ကိုယ်တော့်မေတ္တာကို ပြန်ပေးဆပ်ဖို့ ကျွန်မ နောက်ထပ် အခွင့်အရေးရမလား မသိဘူး။ ကျွန်မ အသက်ရှင်ရင်၊ သမ္မာတရားကို တကယ်လိုက်စားပြီး ကိုယ်တော့်ကို စိတ်ကျေနပ်စေဖို့ တာဝန်ကို လုပ်ချင်ပါတယ်” လို့ပေါ့။

အဲဒီညမှာ မသိလိုက်ခင်မှာပဲ အိပ်မောကျသွားတယ်။ နောက်နေ့ အိပ်ရာနိုးနိုးချင်းမှာ၊ လုံးဝ နေမကောင်းမဖြစ်ခဲ့ဖူးသလို၊ လုံးဝ သက်သောင့်သက်သာ ဖြစ်နေခဲ့တယ်။ လည်ချောင်းလည်း သလိပ်သိပ်မရှိဘဲ အဆင်ပြေနေတယ်။ ကိုယ်အပူချိန်အမြန်ယူလိုက်ပြီး ပုံမှန်ပြန်ဖြစ်နေတာကို တွေ့လိုက်ရတယ်။ ကျွန်မ တကယ်ကို တို့ထိခံရပြီး ဒါဟာ ကျွန်မာအတွက် ဘုရားရဲ့ ကရုဏာနဲ့ ကွယ်ကာမှုမှန်း သိခဲ့တယ်။ ကိုရိုနာဗိုင်းရပ်စ် ရချိန်မှာ ပုန်ကန်မှုနဲ့ ခုခံမှုတွေ အများကြီး ကျွန်မ ပြခဲ့ပေမဲ့၊ ကျွန်မရဲ့ ပြစ်မှားမှုတွေနဲ့အညီ ဘုရားက မဆက်ဆံခဲ့ဘဲ၊ ကျွန်မကို စောင့်ရှောက်ပေးနေတုန်းပဲ။ ကျွန်မ မျက်ရည်တွေ မထိန်းနိုင်ခဲ့သလို၊ ဘုရားကို ကျေးဇူးတင်ရှိပြီး ချီးမွမ်းမိခဲ့တယ်။

နှစ်လကုန်သွားပြီး ကျွန်မရဲ့ အပူချိန်က တစ်ချိန်လုံး ပုံမှန်ဖြစ်နေခဲ့တယ်။ ဗိုင်းရပ်စ်က ပြန်မပေါ်လာတော့သလို၊ ကျွန်မလည်း မကြာခင်မှာ နာလန်ပြန်ထူလာခဲ့တယ်။ ဒီကပ်ရောဂါမှာ လူအများကြီး သေခဲ့သလို၊ ကျွန်မ ရှင်ကျန်ခဲ့တာက ဘုရားရဲ့ အံ့ဖွယ် စောင့်ရှောက်မှုနဲ့ ကျွန်မအတွက် ကယ်တင်ခြင်းကြောင့် သက်သက်ပါပဲ။ ဒီဗိုင်းရပ်စ် ကူးစက်ခံခဲ့ရတာက ကောင်းချီးတွေကို အပေးအယူလုပ်ဖို့ ကျွန်မရဲ့ မသတီစရာ ရည်ရွယ်ချက်တွေကို တွေ့မြင်ခွင့်ပေးရင်းနဲ့ ကျွန်မ ယုံကြည်ခြင်းနဲ့ တာဝန်ထဲက ရည်ရွယ်ချက်တွေနဲ့ မစင်ကြယ်မှုတွေကို ချခင်းပြခဲ့သလို၊ ကျွန်မကိုယ်ကျွန်မ သိနားလည်မှုတချို့ရပြီး စက်ဆုပ်မိခဲ့တယ်။ ပြီးတော့၊ ဘုရားရဲ့ သန့်ရှင်း၊ ဖြောင့်မတ်တဲ့ စိတ်သဘောထားအပေါ် လက်တွေ့ကျတဲ့ အတွေ့အကြုံနဲ့ သိနားလည်မှုတချို့လည်း ရခဲ့ပြီး၊ ဘုရားရဲ့ အုပ်စိုးမှုနဲ့ အစီအစဉ်တွေကို ကျိုးနွံနာခံမှု ရှိခဲ့တယ်။ ဒီအခြေအနေကတစ်ဆင့် စစ်ဆေးခြင်းနဲ့ နာကျင်မှုတချို့ကို တွေ့ကြုံခဲ့ပေမဲ့၊ သက်သောင့်သက်သာဖြစ်တဲ့ အခြေအနေမှာ မရနိုင်တဲ့ အရာတွေ အများကြီး ရခဲ့တယ်။ ဒီအတွေ့အကြုံကနေ ကျွန်မ အကျိုးရခဲ့တဲ့ အရာကို ပြန်တွေးတဲ့အခါတိုင်း၊ ဘုရားအတွက် ကျေးဇူးတင်ရှိခြင်းနဲ့ ချီးမွမ်းခြင်းအပြည့် ဖြစ်ခဲ့တယ်။ သူ့ရဲ့ မေတ္တာနဲ့ ကယ်တင်ခြင်းအတွက် ဘုရားကို ကျေးဇူးတင်ပါတယ်။


၂၇။ ကြီးကြပ်မှုကို ကျွန်တော် လက်မခံရသည့် အကြောင်းပြချက်

ဖာဖီးရပ့်စ် အာဖရိကတိုက်

ကျွန်တော်က အသင်းတော်မှာ လူသစ်တွေကို တစ်နှစ်ကျော် ရေလောင်းနေခဲ့ပါတယ်။ ကျွန်တော်တာဝန်ထမ်းဆောင်တဲ့တစ်လျှောက်မှာ တချို့သဘောတရားတွေကို တဖြည်းဖြည်းချင်း ကျွမ်းကျင်လာတယ်။ လူသစ်တွေကို ကျွန်မရေလောင်းတာကလည်း တိုးတက်လာတယ်။ ကျွန်တော်က ဒီတာဝန်ကို ထမ်းဆောင်တာမှာ အတွေ့အကြုံတချို့ရှိတယ်၊ အကူအညီမပါဘဲနဲ့တောင် လူသစ်တွေကို ကောင်းကောင်းရေလောင်းနိုင်တယ်လို့ ခံစားမိတယ်။ လူသစ်တွေက ပြဿနာတွေ၊ အခက်အခဲတွေ ရှိတဲ့အခါမှာ ကျွန်တော်က သမ္မာတရားကို ရှာဖွေခြင်းအားဖြင့် သူတို့ကို ကူညီဖြေရှင်းပေးနိုင်တယ်။ ဒီတော့ ကျွန်တော်က ကိုယ့်တာဝန်ကို ဘယ်လိုကောင်းကောင်းလုပ်ရမယ်ဆိုတာ သိနေပြီလို့ ထင်တာပေါ့။ ကျွန်တော့်ကို လမ်းညွှန်ပေးဖို့ ဘယ်သူ့ကိုမှမလိုဘူး၊ သူများတွေက ကျွန်တော့်အလုပ်ကို ကြီးကြပ်ပြီး နောက်ကလိုက်လုပ်ဖို့ မလိုဘူးလို့ ထင်ခဲ့တယ်။ အဲဒါနဲ့ ညီအစ်ကိုမောင်နှမတွေရဲ့ ကြီးကြပ်မှုနဲ့ အကြံတွေကို ကျွန်တော် လက်မခံခဲ့ဘူး။ ကျွန်တော်ရေလောင်းတဲ့လူသစ်တွေရဲ့ အသေးစိတ်အခြေအနေအပေါ် မှတ်ချက်သိပ်မပေးခဲ့ဘူး။ ကျွန်တော့်ကိုယ်ပိုင်နည်းတွေနဲ့ပဲ ကျွန်တော့်အလုပ်ကိုလုပ်ခဲ့တယ်။

တစ်နေ့တော့ ဖီအိုလိုင်ဆိုတဲ့ ကြီးကြပ်သူက လူသစ်တချို့အကြောင်းကို ကျွန်တော့်ကိုမေးတယ်။ မေးခွန်းနည်းနည်းလည်း မေးတယ်။ ဥပမာ စုဝေးပွဲတွေအကြောင်းကို လူသစ်တွေကို ကျွန်တော် ဘယ်လိုအသိပေးလဲ။ ဒီအစ်မ၊ ဒီအစ်ကိုက ဘာလို့ စုဝေးပွဲတွေမတက်တာလဲ။ လူသစ်တွေရဲ့ အခြေအနေတွေ၊ အခက်အခဲတွေကို နားလည်ဖို့ သူတို့နဲ့ ကျွန်တော် ခဏခဏ မိတ်သဟာယဖွဲ့သလားပေါ့။ ဒီမေးခွန်းတွေကို ကျွန်တော်ကြားတော့ တော်တော် အတိုက်အခံဖြစ်တယ်။ ကျွန်တော် စဉ်းစားတယ်။ “ငါက ကိုယ့်တာဝန်ကို မသိတတ်ဘဲ လုပ်နေတယ်လို့ သူထင်တာလား။ သူက ငါ့ကို မယုံဘူးလား” ပေါ့။ ကျွန်တော်က အရမ်းအာခံမိတယ်။ ကျွန်တော်က မထိန်းနိုင်ဘဲ ကိုယ့်ရဲ့ ဖောက်ပြန်ပျက်စီးခြင်းကိုပြပြီး သူ့ကိုလျစ်လျူရှုချင်တယ်။ လူသစ်တွေက စုဝေးပွဲတွေကိုလာဖို့ စိတ်ဝင်စားလားလို့ သူက မေးတယ်။ ကျွန်တော်က “စိတ်ဝင်စားပါတယ်” လို့ ဝတ်ကျေတန်းကျေပြောလိုက်ပြီး အသေးစိတ်တစ်ချက်မှ ရှင်းမပြဘူး။ စုဝေးပွဲတွေအကြောင်းကို လူသစ်တွေကို ကျွန်တော် ဘယ်လိုအသိပေးလဲလို့ သူကမေးတယ်။ ကျွန်တော်က စာတွေပို့တယ်လို့ သူ့ကိုပြောပြတယ်။ ဒါပေမဲ့ ကျွန်တော် သူတို့ကို ဘယ်လိုအသိပေးတယ်၊ ဘာအခက်အခဲတွေကို သူတို့ရင်ဆိုင်ရတယ်ဆိုတာမျိုးတွေကို အသေးစိတ်ရှင်းမပြဘူး။ နောက်တော့ သူက လူသစ်တွေနဲ့ ဘယ်သမ္မာတရားရှုထောင့်ကို ကျွန်တော် မိတ်သဟာယဖွဲ့လဲဆိုတာ မေးတယ်။ ကျွန်တော်က စိတ်မရှည်တော့ဘဲနဲ့ လူသစ်တွေနဲ့ ဘယ်လိုမိတ်သဟာယဖွဲ့ရမယ်ဆိုတာ ကျွန်တော် သိတယ်လို့ ပြောလိုက်တယ်။ ဒါပေမဲ့ ကျွန်တော် ဘာပြောတယ်၊ သူတို့က ဘယ်လို တုံ့ပြန်တယ် သူတို့က ဘာမေးခွန်းတွေရှိတယ်ဆိုတာတွေကို အသေးစိတ်မပြောပြခဲ့ဘူး။ သူက ကျွန်တော့်အဖြေကို မကျေနပ်ဘူး။ ကျွန်တော်က ဒီလူသစ်တွေကို ပံ့ပိုးကူညီနေသလားဆိုတာကို သူကပိုသိချင်တယ်။ သူက ကျွန်တော့်ကို လျှော့တွက်နေတယ်လို့ ကျွန်တော်က ထင်တယ်။ ကျွန်တော်က ကိုယ့်တာဝန်ကို ဘယ်လိုလုပ်ရမယ်ဆိုတာ မသိသလိုမျိုးပေါ့။ ဒါကြောင့် ကျွန်တော် အရမ်းအနေရခက်တယ်။ တစ်ခါတော့ ကျွန်တော်က စကားပြောတဲ့အခါ လူသစ်တွေရဲ့ ခံစားချက်တွေကို ထည့်မစဉ်းစားဘူးဆိုတာကို သူက သတိထားမိပြီး ပြောတယ်။ “အစ်ကိုက လူသစ်တွေရဲ့ ရှုထောင့်ကနေ စဉ်းစားရမယ်။ အစ်ကိုသာ လူသစ်ဖြစ်မယ်ဆိုရင် ဒီစကားတွေကို ကျေနပ်ပါ့မလား။ သူတို့ကို ပြန်ပြောချင်မလား” တဲ့။ သူ့စကားတွေကြောင့် ကျွန်တော် စိတ်အနှောင့်အယှက်ဖြစ်ရတယ်။ ကျွန်တော်က နားလည်တယ်လို့ပြောလိုက်တယ်။ ဒါပေမဲ့ တကယ်တမ်း လက်မခံခဲ့ဘူး။ လူသစ်တွေကို ကျွန်တော်စကားပြောတဲ့ပုံစံက ပြဿနာရှိတယ်လို့ ကျွန်တော် မထင်ခဲ့ဘူး။ ကျွန်တော့်စိတ်နှလုံးထဲမှာတော့ ကိုယ့်ကိုယ်ကိုယ်ပြောတယ်။ “ဒီလူသစ်တွေကို စုဝေးပွဲတွေတက်အောင် ဘယ်လိုလုပ်ရမယ်ဆိုတာ ငါသိတယ်။ ဒီတော့ ငါ့နည်းလမ်းအတိုင်း ငါလုပ်မယ်” ပေါ့။ နောက်တစ်ခါကျတော့ လူသစ်တွေကို ကျွန်တော် ဘယ်လိုမိတ်သဟာယဖွဲ့လေ့ရှိလဲဆိုတာ သူက မေးတယ်။ ကျွန်တော်က စာပို့ပြီး ဖွဲ့တယ်လို့ပြောလိုက်တယ်။ သူက ကျွန်တော့်ကို လူသစ်တွေကို ဖုန်းခေါ်ပြောခိုင်းတယ်။ ဖုန်းခေါ်ပြောတာတွေက ပိုပြီးတိုက်ရိုက်ဖြစ်တယ်၊ တကယ့်ပြဿနာတွေကို နားလည်ဖို့ ပိုလွယ်တယ်၊ ဆက်ဆံရေးတည်ဆောက်ဖို့ ကူညီပေးတယ်လို့ပြောတယ်။ ဒါပေမဲ့ အဲဒီအချိန်တုန်းက ကျွန်တော်က လက်မခံဘူး။ ကျွန်တော့်နည်းလမ်းက ပိုကောင်းတယ်လို့ ထင်တာ။ ကျွန်တော်က လူသစ်တွေကို စာတွေပို့တာနဲ့ပဲ ကျေနပ်နေပြီး သူပြောတာကို နားမထောင်ချင်ဘူး။ ကျွန်တော်တို့ ဆွေးနွေးတဲ့အခါမှာ ကျွန်တော်က စကားမပြောချင်တော့ဘူး။ အဲဒါနဲ့ ကျွန်တော်က တိတ်ဆိတ်နေတယ်၊ ဒါမှမဟုတ် အကျဉ်းချုံးပဲ ဖြေတယ်။ တစ်ယောက်ယောက်က လူသစ်တွေကို ကျွန်တော်ရေလောင်းတာနဲ့ပတ်သက်ပြီး ဆွေးနွေးချင်ရင် ကျွန်တော်က အရမ်းအပျက်သဘောဆောင်ပြီး စိတ်ရှုပ်လာတာကို တွေ့ရတယ်။ သူတို့က ကျွန်တော့်ကို လှောင်ရယ်နေကြတယ်၊ သိမ်ငယ်အောင်လုပ်တယ်၊ ကျွန်တော်က တန်ဖိုးမရှိဘူး၊ ကိုယ့်တာဝန်ကို ဘယ်လိုလုပ်ရမယ်ဆိုတာ မသိတဲ့သူ၊ မယုံကြည်ထိုက်တဲ့သူလို့ထင်တယ်လို့ ကျွန်တော် ခံစားမိတယ်။ ကျွန်တော်က ကိုယ့်တာဝန်ကို ကောင်းကောင်းလုပ်တယ်၊ လူသစ်တွေကို ဘယ်လိုရေလောင်းရမယ်ဆိုတာ သိတယ်၊ နောက်ကလိုက်လုပ်ရမယ့် ကိုယ်ပိုင်နည်းလမ်းတွေရှိတယ် ကျွန်တော်က ကြီးကြပ်သူထက်ပိုပြီး ပါရမီရှိတယ်လို့ ထင်ခဲ့တယ်။ အဲဒါနဲ့ ကျွန်တော်က သူ့အကြံကိုမယူဘူး။ ကျွန်တော်က ပါးစပ်နဲ့ သဘောတူခဲ့ပေမဲ့ ကျွန်တော် ကတိပေးခဲ့တဲ့အတိုင်း သိပ်ပြီး လက်တွေ့မလုပ်ဘူး။ ကိုယ်ပိုင်သတ်မှတ်ချက်တွေနဲ့ လူသစ်တွေကို ရေလောင်းတာ၊ မိတ်သဟာယဖွဲ့တာ ဆက်လုပ်ဖို့ အာရုံစိုက်ခဲ့တယ်။

စုဝေးပွဲတစ်ခုလုပ်နေတုန်းမှာ ဘုရားနှုတ်ကပတ်တော်ကို ကျွန်တော်ဖတ်ပြီး နောက်ဆုံးမှာ ကိုယ့်ကိုယ်ကိုယ် နည်းနည်းနားလည်သွားတယ်။ ဘုရားသခင်က ပြောသည်- “အချို့သော လူများသည် ပြုပြင်ခြင်း၊ သို့မဟုတ် ကိုင်တွယ်ဖြေရှင်းခြင်းကို လက်မခံကြချေ။ ၎င်းတို့၏ စိတ်နှလုံးထဲတွင် အခြားသူများပြောနေသည့်အရာသည် သမ္မာတရားနှင့် ကိုက်ညီသည်ကို ၎င်းတို့ ရှင်းရှင်းလင်းလင်း သိကြသော်လည်း၊ ၎င်းတို့ လက်မခံကြချေ။ ဤလူများသည် အလွန် မာနထောင်လွှားပြီး မိမိကိုယ်ကိုယ် မှန်သည်ဟု မှတ်ယူကြသည်။ ၎င်းတို့ မာနထောင်လွှားသည်ဟု ငါ အဘယ်ကြောင့် ပြောရသနည်း။ အကြောင်းမှာ ၎င်းတို့သည် ပြုပြင်ခြင်းနှင့် ကိုင်တွယ်ဖြေရှင်းခြင်းကို လက်မခံပါက၊ ၎င်းတို့သည် နာခံခြင်းမရှိသကဲ့သို့၊ ၎င်းတို့ နာခံခြင်းမရှိပါက၊ မာနထောင်လွှားကြသည် မဟုတ်လော။ ၎င်းတို့သည် မိမိတို့၏ လုပ်ရပ်များက ကောင်းသည်ဟု တွေးထင်ကြသလို၊ အမှားတစ်ခုတလေ ၎င်းတို့ ပြုလုပ်မိပြီးဖြစ်သည်ဟု မတွေးထင်ကြပေ။ ယင်းက ၎င်းတို့သည် မိမိတို့ကိုယ်ကိုယ် မသိကြကြောင်းကို ဆိုလိုပေသည်။ ဤသည်မှာ မာနထောင်လွှားခြင်း ဖြစ်ပေသည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ မာနထောင်လွှားသော သဘာဝတစ်ခုသည် ဘုရားသခင်အပေါ် လူသား၏ခုခံခြင်း၏ အရင်းအမြစ်၌ ရှိသည်) “မည်သူတစ်ယောက်ကိုမျှ မိမိတို့ကိုယ်ကိုယ် စုံလင်သည် သို့မဟုတ် ဂုဏ်ရှိပြီး မြင့်မြတ်သည် သို့မဟုတ် အခြားသူများနှင့် ကွဲပြားခြားနားသည်ဟု မတွေးထင်စေနှင့်။ ဤအရာအားလုံးသည် လူသား၏ မာနထောင်လွှားသော စိတ်သဘောထားနှင့် မသိနားမလည်ခြင်းတို့အားဖြင့် ဖြစ်ပေါ်လာခြင်း ဖြစ်သည်။ မိမိကိုယ်ကို ကွဲပြားခြားနားသည်ဟု အမြဲတမ်း တွေးထင်ခြင်း- ဤသည်မှာ မာနထောင်လွှားသည့် စိတ်သဘောထားတစ်ခုက ဖြစ်စေသည်။ မိမိတို့၏ အားနည်းချက်များကို မည်သည့် အခါမျှ လက်ခံနိုင်ခြင်းမရှိဘဲ၊ မိမိတို့၏ အမှားများနှင့် ရှုံးနိမ့်မှုများကို မည်သည့်အခါမျှ ထိပ်တိုက် ရင်ဆိုင်နိုင်ခြင်း မရှိခြင်း- ဤအရာကို မာနထောင်လွှားသည့် စိတ်သဘောထားတစ်ခု အားဖြင့် ဖြစ်စေသည်။ အခြားသူများကို မိမိထက် မည်သည့်အခါမျှ ပို၍မြင့်မားခွင့်မပြု၊ သို့မဟုတ် မိမိထက် ပို၍သာခွင့်မပြု- ဤအရာကို မာန ထောင်လွှားသည့် စိတ်သဘောထားတစ်ခု အားဖြင့် ဖြစ်စေသည်။ အခြားသူများကို မိမိတို့ထက်ပို၍ သာလွန်သွားဖို့ဖြစ်စေ၊ အင်အားကောင်းသွားဖို့ဖြစ်စေ မည်သည့်အခါမျှ ခွင့်မပြုပေ- ဤအရာကို မာနထောင်လွှားသည့် စိတ်သဘောထားတစ်ခုက ဖြစ်စေသည်။ အခြားသူများကို မိမိထက် ပို၍ကောင်းသော အတွေးအခေါ်များ၊ အကြံပြုချက်များနှင့် အမြင်ရှုထောင့်များ မည်သည့်အခါမျှ ရှိခွင့်မပြု၊ ပြီးလျှင် ၎င်းတို့က ခွင့်ပြုသည့်အခါတွင်လည်း အပျက်သဘောဆောင်လာကာ၊ စကားပြောဖို့ ဆန္ဒမရှိဘဲ၊ စိတ်သောကရောက်ပြီး၊ စိတ်ပျက် အားလျော့ကာ စိတ်ညစ်လာကြသည်- ဤအရာများ အားလုံးသည် မာနထောင်လွှားသည့် စိတ်သဘောထားကြောင့် ဖြစ်ပေါ်ခြင်း ဖြစ်သည်။ မာနထောင်လွှားသည့် စိတ်သဘောထားတစ်ခုသည် သင့်ကို အခြားသူများ၏ လမ်းပြမှုကို လက်ခံနိုင်စွမ်း မရှိစေဘဲ၊ သင်ကိုယ်တိုင်၏ အားနည်းချက်များကို ထိပ်တိုက်ရင်ဆိုင်နိုင်စွမ်း မရှိဖြစ်စေကာ၊ သင်ကိုယ်တိုင်၏ ရှုံးနိမ့်ခြင်းများနှင့် အမှားများကို လက်ခံနိုင်စွမ်း မရှိစေဘဲ၊ သင်၏ ဂုဏ်သတင်းကို ကာကွယ်စေနိုင်သည်။ ထို့အပြင် တစ်စုံတစ်ယောက်က သင့်ထက် ပိုသာသည့်အခါ၊ ယင်းက သင်၏ စိတ်နှလုံးတွင် အမုန်းတရားနှင့် မနာလိုစိတ်များ ဖြစ်ပေါ်စေနိုင်ပြီး၊ သင်သည် ဘောင်ခတ်ခံရနိုင်သည်မှာ သင်၏တာဝန်ကို ထမ်းဆောင်ဖို့ ဆန္ဒမရှိတော့ဘဲ၊ ထိုတာဝန်ကို ထမ်းဆောင်ရာတွင် ကရော်ကမည်နိုင်လာသည် အထိပင် ဖြစ်တော့သည်။ မာနထောင်လွှားသည့် စိတ်သဘောထားတစ်ခုသည် ဤအပြုအမူများနှင့် အလေ့အကျင့်များကို သင်၌ ဖြစ်ပေါ်စေသည်။ သင်တို့သည် ဤအသေးစိတ် အချက်အလက်များ အားလုံးကို နည်းနည်းချင်း ပိုမိုနက်ရှိုင်စွာ တူးဆွရှာဖွေနိုင်ကာ၊ ယင်းတို့ကို ထိုးဖောက်ကျော်လွှား သွားနိုင်စွမ်းရှိပြီး ယင်းတို့ကို နားလည်သဘောပေါက် နိုင်စွမ်းရှိပါက၊ ပြီးလျှင် ဤအတွေးအခေါ်များကို ဖြည်းဖြည်းချင်း စွန့်လွှတ်နိုင်စွမ်းရှိပြီး၊ ဤမှားယွင်းသော အယူအဆများကို ဖြည်းဖြည်းချင်း စွန့်လွှတ်နိုင်စွမ်းရှိပြီး၊ ၎င်းတို့အားဖြင့် ဘောင်ခတ်ခြင်း မခံရပါက၊ ပြီးလျှင် သင်၏တာဝန်ကို ထမ်းဆောင်ရာတွင်၊ သင့်အတွက် သင့်တော်သည့် ရာထူးအဆင့်အတန်းကို ရှာဖွေနိုင်ပြီး အခြေခံ သဘောတရားများအတိုင်း ပြုမူကာ သင် ထမ်းဆောင်နိုင်ပြီး ထမ်းဆောင်သင့်သည့် တာဝန်ကို ထမ်းဆောင်ပါက၊ အချိန်ကြာလာသည်နှင့်အမျှ သင်တို့၏ တာဝန်များကို ပိုမိုကောင်းမွန်စွာ ထမ်းဆောင်နိုင်လိမ့်မည်။ ဤသည်မှာ သမ္မာတရား၏ လက်တွေ့အရှိတရားထဲသို့ ဝင်ရောက်မှုဖြစ်သည်။ သင်သည် သမ္မာတရား၏ လက်တွေ့အရှိတရားထဲသို့ ဝင်ရောက်နိုင်ပါက၊ အခြားသူများအတွက် သင်သည် လူသားပုံသဏ္ဌာန်တစ်ခု ရှိပုံပေါ်လိမ့်မည်ဖြစ်ပြီး၊ လူများက ‘ဒီလူက သူ့ရာထူးအဆင့်အတန်းအတိုင်း သူကိုယ်သူ ပြုမူနေထိုင်ပြီး သူက သူ့ရဲ့ တာဝန်ကို စဉ်းစားချင့်ချိန်တတ်တဲ့ နည်းလမ်းတစ်ခုနဲ့ ထမ်းဆောင်နေတယ်။ သူက သူ့ရဲ့ တာဝန်ကို ထမ်းဆောင်ဖို့ သဘာဝကျခြင်း၊ ဒေါသထွက်လွယ်ခြင်း၊ ဒါမှမဟုတ် သူ့ရဲ့ ဖောက်ပြန်ပျက်စီးပြီး စာတန်ဆန်တဲ့ စိတ်သဘောထားတို့ပေါ်မှာ မှီခိုခြင်း မရှိဘူး။ သူက ထိန်းထိန်းသိမ်းသိမ်း ပြုမူတယ်၊ သူ့မှာ ဘုရားသခင်ကို ချစ်ကြောက်ရိုသေတဲ့ စိတ်နှလုံးတစ်ခု ရှိတယ်၊ သူက သမ္မာတရားကို ချစ်စိတ်ရှိပြီး၊ သူကိုယ်တိုင်ရဲ့ ဇာတိပကတိနဲ့ သူ့ရဲ့ နှစ်သက်လိုလားမှုတွေကို စွန့်လွှတ်ထားပြီးပြီလို့ သူ့ရဲ့ အပြုအမူနဲ့ အမူအရာတွေက ဖွင့်ပြနေတယ်။’ ဟု ပြောလိမ့်မည်။ မိမိကိုယ်ကိုယ် ဤသို့ ပြုမူနေထိုင်ခြင်းသည် ချီးကျူးဖွယ်ကောင်းလိုက်လေတကား။ သင်၏ အားနည်းချက်များကို အခြားသူများက တင်ပြလာသည့် အခါသမယများတွင် သင်သည် သင်၏ အားနည်းချက်များနှင့် ပျော့ကွက်များကို လက်ခံနိုင်စွမ်း ရှိရုံသာမက၊ အကောင်းမြင်ကာ၊ သင်၏ အားနည်းချက်များနှင့် ပျော့ကွက်များကို ဣန္ဒြေဖြင့် ရင်ဆိုင်နိုင်လေသည်။ သင်၏ စိတ်အခြေအနေသည် အစွန်းရောက်မှုများ၊ စိတ်ပြင်းထန်မှုများ ကင်းဝေးလျက် အတော်အတန် ပုံမှန်ဖြစ်လေသည်။ ဤသည်မှာ လူသားပုံသဏ္ဌာန် တစ်ခုရှိခြင်း ဆိုသည့်အရာ မဟုတ်လော။ ထိုကဲ့သို့သော လူများသာလျှင် မှန်ကန်သော ဆုံးဖြတ်ချက်များ ချမှတ်နိုင်လေသည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် အခြေခံသဘောတရားများ) အရင်တုန်းက ကျွန်တော်က မာနမထောင်လွှားဘူးလို့ ထင်ခဲ့တာ။ ဒါပေမဲ့ ဘုရားနှုတ်ကပတ်တော်ဖွင့်ပြခြင်းကတစ်ဆင့် ကျွန်တော်က အရမ်းမာနထောင်လွှားတယ်ဆိုတာ မြင်ခဲ့တယ်။ ကြီးကြပ်သူက လူသစ်တွေကို ရေလောင်းဖို့ နည်းလမ်းကောင်းတချို့ကို ကျွန်တော့်ကိုပြောပြတော့ ကျွန်တော်က လုံးဝ လက်မခံဘူး။ လူသစ်တွေကို ကျွန်တော် ဘယ်လိုရေလောင်းသလဲဆိုတာကို သူကမေးတော့ ကျွန်တော်က တိတ်ဆိတ်နေတယ်၊ ဒါမှမဟုတ် အကျဉ်းချုံးပဲဖြေတယ်။ ကျွန်တော်က သိက္ခာမကျချင်တာကြောင့်၊ ဒါမှမဟုတ် လူသစ်တွေကိုရေလောင်းတာမှာ ကျွန်တော့်ရဲ့ အားနည်းချက်တွေကို သူများတွေ မမြင်စေချင်တာကြောင့်ပေါ့။ အရာရာတိုင်းက ကျွန်တော်နဲ့ အဆင်ပြေတယ်၊ ကျွန်တော့်တာဝန်မှာ ဘာမှမှားတာမရှိဘူး၊ ကြီးကြပ်တာတွေ၊ သူများတွေရဲ့ အကူအညီတွေမပါဘဲ ကိုယ့်တာဝန်ကို ထမ်းဆောင်နိုင်တယ်လို့ သူများတွေကို ကျွန်တော် မြင်စေချင်တယ်။ ကျွန်တော်က တကယ်ကို မာနထောင်လွှားလွန်းခဲ့တာပါ။ ကျွန်တော့်အလုပ်ကို ကြီးကြပ်ရတဲ့ အစ်မထက်ပိုပြီး ကျွန်တော်က ပါရမီရှိတယ်၊ လူသစ်တွေကို ဘယ်လိုရေလောင်းရမယ်ဆိုတာ သိတယ်၊ ကိုယ်ပိုင်နည်းလမ်းတွေရှိတယ်၊ အဲဒါတွေက ကောင်းကောင်းအလုပ်ဖြစ်တယ်လို့လည်း ကျွန်တော် ခံစားမိတယ်။ အဲဒါနဲ့ သူ့အကြုံတွေကို လက်ခံဖို့ တွန့်ဆုတ်နေခဲ့တယ်။ ကျွန်တော့် စိတ်နှလုံးအတွင်းထဲမှာ ကျွန်တော်က သူ့အကြံကို လက်ခံရင် ကျွန်တော့်အရည်အချင်းက သူ့ထက်နိမ့်တယ်ဆိုတဲ့သဘောပဲလို့ ကျွန်တော် ယုံကြည်နေခဲ့တယ်။ ဒါဆိုရင် ရှက်စရာဖြစ်မှာပဲ။ သူများတွေက ကျွန်တော့်ကို ဘယ်လိုထင်မလဲ။ အဲဒါနဲ့ အပြင်ပန်းမှာ ကျွန်တော်က သူ့အကြံတွေကို လက်ခံလိုက်တယ်။ ဒါပေမဲ့ အဲဒါတွေကို သိပ်လက်တွေ့မလုပ်ခဲ့ပါဘူး။ ကျွန်တော့်ရဲ့ မာနထောင်လွှားတဲ့ စိတ်သဘောထားက ကျွန်တော့်ကို သမ္မာတရားနဲ့ ဝေးစေတယ်၊ သူများတွေရဲ့ အကြံကို လက်ခံတာကို တားဆီးတယ်၊ ကိုယ်ပိုင်အမြင်တွေကို ဖက်တွယ်ထားအောင်လုပ်ခဲ့တယ်။ ဒါက ဘုရားကို ဆန့်ကျင်ပုန်ကန်တာပဲ။ အဲဒီနောက်မှာ ကျွန်တော် စိတ်လျှော့လိုက်ပြီး ကျွန်တော့်အစ်မရဲ့ အကြံကို စဉ်းစားတယ်။ သူ့မှာလည်း ကောင်းတဲ့အချက်ရှိတယ်၊ စမ်းကြည့်သင့်တယ်လို့ တွေးမိတယ်။ အဲဒါနဲ့ လူသစ်တွေကို ကျွန်တော် ဖုန်းဆက်လိုက်တယ်။ ဖုန်းနဲ့က သူတို့နဲ့ ဆက်သွယ်ပြီး သူတို့ပြဿနာတွေကို နားလည်ဖို့ သူတို့ကို ချက်ချင်းကူညီဖို့ ပိုလွယ်တယ်လို့ ကျွန်တော် ခံစားမိတယ်။ သူ့အကြံကို ကျွန်တော် လက်တွေ့လုပ်ပြီး လူသစ်တွေကိုရေလောင်းတဲ့ ကျွန်တော့်အလုပ်က ပိုထိရောက်လာတာကို မြင်တော့ ကျွန်တော် တော်တော်ရှက်မိတယ်။ ဒီကိစ္စမှာ ကျွန်တော်က ကိုယ့်တာဝန်ကို အကြာကြီးလုပ်ခဲ့ပေမဲ့ ကျွန်တော့်မှာ အားနည်းချက်တွေ အများကြီးရှိသေးတယ်ဆိုတာ မြင်ခဲ့ရတယ်။ ကျွန်တော့်အစ်မရဲ့ အကူအညီနဲ့ လမ်းပြမှုမပါဘဲနဲ့ ကျွန်တော့်အလုပ်ရဲ့ ရလဒ်တွေက တိုးတက်မှာမဟုတ်ဘူး။ ကျွန်တော်က သူများတွေထက် မသာဘူး၊ ကျွန်တော့်တာဝန်ကို ကိုယ့်ဘာသာ ကောင်းအောင်မလုပ်နိုင်ဘူးဆိုတာကိုလည်း သဘောပေါက်ခဲ့တယ်။

တစ်နေ့တော့ ကြီးကြပ်သူက ကျွန်တော့်ကို လူသစ်တစ်ယောက်ရဲ့ အခြေအနေနဲ့ သုံးလေးရက်ကြာတဲ့အထိ စုဝေးပွဲတွေကို သူဘာလို့မလာလဲဆိုတာ မေးတယ်။ ကျွန်တော် ရှင်းပြပြီးတဲ့နောက်မှာ သူက တခြားမေးခွန်းနည်းနည်းမေးတယ်။ ကျွန်တော့်တာဝန်ကို ဘယ်လိုလုပ်တယ်ဆိုတာ အသေးစိတ်ပိုပြီး သိချင်တာပေါ့။ ကျွန်တော် ရှက်မိပြီး အရမ်း အတိုက်အခံဖြစ်တယ်။ သူ့ရဲ့ ဘယ်မေးခွန်းကိုမှ ကျွန်တော် မဖြေချင်ဘူး။ ဘာကြောင့်လဲဆိုရင် သူကြီးကြပ်တာ၊ ကျွန်တော့်အလုပ်ကို မေးတာကို ကျွန်တော် လက်မခံချင်ဘူးလေ။ ဒါက နောက်တစ်ခါ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားပဲဆိုတာ သဘောပေါက်လိုက်တယ်။ အဲဒါနဲ့ ဒီလိုပတ်ဝန်းကျင်တွေမှာ နာခံဖို့ သင်ယူတဲ့နေရာမှာ ကိုယ်ပိုင်ဖောက်ပြန်ပျက်စီးခြင်းကို သိမြင်တဲ့နေရာ၊ သူများတွေရဲ့ ကြီးကြပ်မှုနဲ့ လမ်းပြမှုကို လက်ခံတဲ့နေရာမှာ လမ်းပြပေးဖို့အတွက် ကျွန်တော့်စိတ်နှလုံးထဲမှာ ဘုရားကို ဆုတောင်းလိုက်တယ်။ အဲဒီနောက်မှာ ဘုရားနှုတ်ကပတ်တော်တချို့ကို ကျွန်တော် ဖတ်တယ်။ “အန္တိခရစ်တို့သည် အခြားမည်သူမဆို၏ ပါဝင်ပတ်သက်မှု၊ မေးမြန်းမှုများ၊ သို့မဟုတ် ကြီးကြပ်မှုတို့ကို တားမြစ်သကဲ့သို့၊ ဤတားမြစ်ချက်သည် နည်းအချို့တွင် ပေါ်လွင်လေသည်။ တစ်ခုမှာ ရိုးရိုးရှင်းရှင်း ငြင်းဆိုခြင်း ဖြစ်သည်။ ‘ကျွန်ုပ် အလုပ်လုပ်နေချိန်တွင် ဝင်ရောက်စွက်ဖက်ခြင်း၊ မေးခွန်းများ မေးမြန်းခြင်းနှင့် ကျွန်ုပ်ကို ကြီးကြပ်ခြင်းတို့ကို ရပ်ပါ။ ကျွန်ုပ်လုပ်သည့် မည်သည့်အလုပ်မဆိုသည် ကျွန်ုပ်၏ တာဝန်ဖြစ်သည်။ လုပ်ရမည့်ပုံနှင့်ပတ်သက်၍ ကျွန်ုပ်၌ အကြံရှိပြီးဖြစ်သလို၊ ကျွန်ုပ်ကို စီမံခန့်ခွဲဖို့ မည်သူ့ကိုမျှ ကျွန်ုပ် မလိုအပ်ပါ’ ဟူ၍ ဖြစ်သည်။ ဤသည်မှာ မကွယ်မထောင့် ငြင်းဆန်ခြင်း ဖြစ်သည်။ နောက်ထပ် သရုပ်သကန်မှာ ‘ဟုတ်ပါပြီ။ အနည်းငယ် မိတ်သဟာယပြုပြီး အလုပ်ကို မည်သို့လုပ်သင့်သည်ကို ကြည့်ကြပါစို့’ဟု ပြောလျက်၊ သဘောပေါက်လက်ခံလွယ်သည့် အသွင်ဖြစ်သည်၊ သို့သော်လည်း အခြားသူများက အမှန်တကယ် မေးခွန်းများ စတင် မေးမြန်းပြီး ၎င်းတို့အလုပ်ကြောင်း ပိုသိရဖို့ ကြိုးစားသောအခါ၊ သို့မဟုတ် ထိုသူတို့က ပြဿနာအနည်းငယ်ကို ထောက်ပြပြီး အကြံပြုချက်အနည်းငယ် ပေးသောအခါ၊ ၎င်းတို့၏ သဘောထားမှာ အဘယ်နည်း။ (၎င်းတို့သည် သဘောပေါက်လက်ခံခြင်း မရှိပါ။) မှန်ပေသည်။ ၎င်းတို့သည် လက်ခံဖို့ တကယ်ကို ငြင်းဆိုကြသည်။ ၎င်းတို့သည် အခြားသူများ၏ အကြံပြုချက်များကို ငြင်းပယ်ဖို့ မူမမှန်သော အကြောင်းပြချက်များနှင့် ဆင်ခြေများကို ရှာကြသည်။ ၎င်းတို့သည် အမှားကို အမှန်၊ အမှန်ကို အမှားသို့ပြောင်းသော်လည်း၊ အမှန်မှာမူ ၎င်းတို့၏ စိတ်နှလုံးထဲတွင် ၎င်းတို့သည် ယုတ္တိကို အတင်းသွတ်သွင်းနေကြောင်း၊ အနှစ်မဲ့သည့်စကားများ ပြောနေကြောင်း၊ ဤသည်မှာ ထင်မြင်ချက် ဖြစ်ကြောင်း၊ ၎င်းတို့၏စကားများ၌ အခြားလူများပြောဆိုသည့်အရာ၏ စစ်မှန်မှုတစ်ခုမျှ မရှိကြောင်း ၎င်းတို့ သိကြလေသည်။ သို့သော် ၎င်းတို့၏ ဂုဏ်အဆင့်အတန်းကို ကာကွယ်ဖို့၊ ၎င်းတို့သည် မှားကြောင်းနှင့် အခြားလူများက မှန်ကန်ကြောင်း ကောင်းစွာ သိလျက်နှင့်၊ အခြားလူများ၏ အမှန်ကို အမှားအဖြစ်သို့ ပြောင်းလဲကာ မိမိတို့၏ ကိုယ်ပိုင်အမှားကို အမှန်အဖြစ်သို့ ပြောင်းလဲဆဲဖြစ်သည်။ ပြီးလျှင် ၎င်းတို့ရှိသည့်နေရာတွင် မှန်ကန်ပြီး သမ္မာတရားနှင့်ကိုက်ညီသည့် အမှုကိစ္စများကို လက်တွေ့အကောင်အထည်ဖော်ဖို့၊ သို့မဟုတ် မိတ်ဆက်ပေးဖို့ ခွင့်မပြုဘဲ၊ ဆက်လက် ဆောင်ရွက်ကြလေသည်။...၎င်းတို့၏ ရည်မှန်းချက်မှာ အဘယ်နည်း။ ယင်းမှာ အခြားသူများ ဝင်ရောက်စွက်ဖက်ခြင်း၊ မေးမြန်းခြင်း၊ သို့မဟုတ် ကြီးကြပ်ခြင်းကို တားဆီးဖို့နှင့် ၎င်းတို့ ထိုသို့ပြုမူဆောင်ရွက်ခြင်းသည် ခိုင်လုံကြောင်း၊ မှန်ကန်ကြောင်း၊ ဘုရားအိမ်တော်၏ အလုပ်အစီအစဉ်များနှင့် ကိုက်ညီကာ၊ လုပ်ရပ်စည်းမျဉ်းများနှင့် ကိုက်ညီကြောင်း၊ ခေါင်းဆောင်အနေဖြင့် ၎င်းတို့သည် စည်းမျဉ်းလိုက်နာကြောင်းကို ညီအစ်ကိုမောင်နှမများ တွေးစေဖို့ ဖြစ်လေသည်။ အမှန်တွင် အသင်းတော်၌ လူအနည်းငယ်သာလျှင် သမ္မာတရားကို နားလည်ကြသည်။ အများစုသည် သေချာပေါက် ချင့်ချိန်နိုင်စွမ်း မရှိကြချေ။ သူတို့သည် ဤအန္တိခရစ်တို့ကို ၎င်းတို့၏အရှိအတိုင်း မမြင်နိုင်ကြသကဲ့သို့၊ ၎င်းတို့၏ လှည့်စားခြင်းကို အလိုအလျောက် ခံကြရသည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရာသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၂)) “စာတန် ပြုမူဆောင်ရွက်သည့်အခါတွင် အခြားမည်သူ၏ ဝင်ရောက်စွက်ဖက်မှုကိုမျှ ခွင့်မပြုပေ။ ၎င်းလုပ်ဆောင်သမျှ၌ ဆုံးဖြတ်ပိုင်ခွင့်ရှိလိုပြီး အရာရာကို ထိန်းချုပ်လိုကာ၊ မည်သူမျှ မကြီးကြပ်ရပေ၊ သို့မဟုတ် မေးမြန်းခြင်းတစ်ခုတလေ မပြုရပေ။ တစ်ဦးတစ်လေက ဝင်ရောက်စွက်ဖက်ပါက၊ သို့မဟုတ် ကြားဝင်နှောင့်ယှက်ပါက၊ ဤသည်မှာ သာ၍ပင် လက်သင့်ခံနိုင်ဖွယ် မရှိပေ။ ဤသည်မှာ အန္တိခရစ်တစ်ဦး ပြုမူဆောင်ရွက်သည့် ပုံစံဖြစ်သည်။ ၎င်းတို့ မည်သည့်အရာကို လုပ်ဆောင်ပါစေ၊ မည်သူမျှ မေးမြန်းခြင်းတစ်ခုတလေ ပြုခွင့်မရှိသကဲ့သို့၊ နောက်ကွယ်တွင် ၎င်းတို့ မည်သို့စီမံဆောင်ရွက်ပါစေ၊ မည်သူမျှ ဝင်ရောက်စွက်ဖက်ခွင့် မရှိချေ။ ဤသည်မှာ အန္တိခရစ်တစ်ဦး၏ အပြုအမူဖြစ်သည်။ ၎င်းတို့၌ အလွန်အမင်း မာနထောင်လွှားသည် စိတ်သဘောထားရှိပြီး အသိစိတ် အလွန်အမင်း ကင်းမဲ့သောကြောင့် ဤသို့ ၎င်းတို့ ပြုမူဆောင်ရွက်ခြင်းဖြစ်ပေသည်။ ၎င်းတို့သည် နာခံခြင်း လုံးလုံး ကင်းမဲ့ကြသကဲ့သို့၊ မည်သူတစ်ဦးတစ်ယောက်ကိုမျှ ၎င်းတို့အား ကြီးကြပ်ခွင့်၊ သို့မဟုတ် ၎င်းတို့၏ အလုပ်ကို ကြည့်ရှုစစ်ဆေးခွင့် မပြုကြပေ။ ဤသည်တို့သည် ဧကန်အမှန် မကောင်းဆိုးဝါးတစ်ဦး၏ လုပ်ရပ်များဖြစ်ကာ၊ သာမန်လူတစ်ဦး၏ လုပ်ရပ်များနှင့် လုံးလုံး ကွာခြားလေသည်။ အလုပ်လုပ်သည့်သူ မည်သူမဆိုသည် အခြားသူများ၏ ပူးပေါင်းဆောင်ရွက်ခြင်းကို လိုအပ်သည်။ အခြားလူများ၏ အကူအညီ၊ အကြံပြုချက်များနှင့် ပူးပေါင်းဆောင်ရွက်ခြင်းများကို ၎င်းတို့ လိုအပ်သည်။ ပြီးလျှင် ကြီးကြပ်သည့်သူ၊ သို့မဟုတ် စောင့်ကြည့်သည့်သူ တစ်စုံတစ်ဦးရှိပါက၊ ဤသည်မှာ မကောင်းသည့်အရာတစ်ခု မဟုတ်ပေ။ ယင်းမှာ လိုအပ်ပေသည်။ နေရာတစ်နေရာတွင် အမှားများဖြစ်လာပြီး ယင်းတို့သည် စောင့်ကြည့်နေသည့် လူများ၏ ခွဲခြားဖော်ထုတ်ခြင်းကို ခံရပြီး ချက်ချင်း ပြုပြင်ခြင်းခံရပါက၊ ဤသည်မှာ ကြီးမားသော အထောက်အကူတစ်ခု မဟုတ်သလော။ ထို့ကြောင့် ထက်မြက်သော လူများက အမှုအရာများကို လုပ်ဆောင်သည့်အခါတွင်၊ အခြားလူများ၏ ကြီးကြပ်ခံရခြင်း၊ စောင့်ကြည့်လေ့လာခံရခြင်းနှင့် မေးခွန်းများ မေးမြန်းခံရခြင်းတို့ကို နှစ်သက်ကြသည်။ မတော်တဆ အမှားတစ်ခု တကယ် ဖြစ်ပေါ်လာပြီး ဤလူများက ယင်းကို ထောက်ပြနိုင်ကာ ထိုအမှားကို ချက်ချင်း ပြုပြင်နိုင်ခဲ့ပါက၊ ဤသည်မှာ မမျှော်လင့်ထားသည့် အကျိုးအမြတ်တစ်ခု မဟုတ်လော။ ဤလောကထဲရှိ မည်သူတစ်ဦးတစ်ယောက်မျှ အခြားသူများ၏ အကူအညီ မလိုသည့်သူ မရှိချေ။ လူများသည် မွေးရာပါ အထီးကျန်စိတ်ဝေဒနာ၊ သို့မဟုတ် စိတ်ကျရောဂါ ခံစားနေရသည့်အခါ၊ ၎င်းတို့သည် ပုံမှန် မဟုတ်တော့ပေ။ မိမိတို့ကိုယ်ကိုယ် ထိန်းချုပ်နိုင်ခြင်း မရှိတော့ပေ။ လူများ၏ စိတ်နှင့် အသိစိတ်တို့သည် ပုံမှန်ဖြစ်ပြီး ၎င်းတို့သည် အခြားသူများနှင့် ဆက်သွယ်ပြောဆိုလိုခြင်းသာ မရှိလျှင်၊ ၎င်းတို့ လုပ်သည့် မည်သည့်အရာကိုမျှ လူများကို မသိစေလိုလျှင်၊ နောက်ကွယ်တွင် စီမံလျက်၊ တိတ်တဆိတ်၊ ပုန်းကွယ်ကာ၊ သီးသန့် ဆောင်ရွက်လိုပြီး အခြားမည်သူမဆို ပြောဆိုသည့်အရာကိုမျှ နားမထောင်လျှင်၊ ထိုသို့သော လူများသည် အန္တိခရစ်များဖြစ်သည် မဟုတ်လော။ ဤသည်မှာ အန္တိခရစ်တစ်ဦးဖြစ်သည်။” (နှုတ်ကပတ်တော်၊ အတွဲ (၃)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရာသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၂)) ဒီနှုတ်ကပတ်တော်တွေက ကျွန်တော့်အတွက် ဘုရားရဲ့ တရားစီရင်ခြင်းလို ခံစားမိတယ်။ ကျွန်တော်က ဘုရားသခင်ဖွင့်ပြသလို ပြုမူနေတယ်ဆိုတာ သတိထားမိတယ်။ ကျွန်တော့်တာဝန်မှာ သူများတွေရဲ့ အကြံနဲ့ ကြီးကြပ်မှုကို လက်ခံဖို့ ကျွန်တော့်အတွက် တော်တော်ခက်တယ်။ ကျွန်တော့်မှာ အခက်အခဲတွေရှိရင်တောင် ဒါတွေကို ကျွန်တော် လုံးဝ မထုတ်ပြဘူး၊ သူများတွေကို သိခွင့်မပေးဘူး။ ဘာကြောင့်လဲဆိုရင် ဒီအလုပ်ကို ကျွန်တော့်ကို ပေးထားတာကြောင့် ကျွန်တော်က တာဝန်ရှိတယ်၊ ကျွန်တော့်မှာ ဆုံးဖြတ်ခွင့်ရှိတယ်၊ ကိုယ့်နည်းလမ်းအတိုင်းလုပ်နိုင်တယ်လို့ ခံစားမိလို့ပေါ့။ ကိုယ့်တာဝန်ကို ဘယ်လိုလုပ်ရမယ်ဆိုတာ သိတယ်၊ ကြီးကြပ်သူမလိုဘူး၊ ကျွန်တော့်ကိုစောင့်ကြည့်ဖို့၊ အကြံပေးဖို့တစ်ယောက်ယောက်လည်းမလိုဘူးလို့ ကျွန်တော် ခံစားမိခဲ့တယ်။ ကျွန်တော်က သူများတွေရဲ့ အကြံကို ကျွန်တော့်အားနည်းချက်ကို ရှုတ်ချတာ ကျွန်တော့်အရည်အချင်းတွေကို မေးခွန်းထုတ်တာလို့ မှတ်ယူတယ်။ ဒါကြောင့် ကျွန်တော်က မကြားချင်ဘူး။ အခုတော့ ဒါဟာ မာနထောင်လွှားခြင်း၊ မိုက်မဲခြင်းဖြစ်တယ်ဆိုတာ ကျွန်တော် မြင်ခဲ့တယ်။ ဒါက သာမန်လူ့သဘာဝက ပိုင်ဆိုင်သင့်တဲ့ အသိစိတ်မဟုတ်ပါဘူး။ ကျွန်တော့်ရဲ့ မာနထောင်လွှားတဲ့ သဘာဝကြောင့် ကျွန်တော်က ဘယ်သူ့ကိုမှ မနာခံဘူး၊ သူများတွေရဲ့ ကြီးကြပ်မှုနဲ့ အကြံတွေကို လုံးဝ လက်မခံဘူး။ ကျွန်တော်က အမြဲတမ်း အဆုံးအဖြတ်ပေးပိုင်ခွင့်ရှိချင်ပြီး ကိုယ့်သဘောအတိုင်း လူသစ်တွေကို ရေလောင်းချင်တယ်။ အရင်တုန်းက ကျွန်တော်က ကိုယ့်နည်းလမ်းနဲ့ လူသစ်တွေကို နောက်ကလိုက်လုပ်ပေးတာသက်သက်ပဲ။ စာတွေပဲပို့ပြီး လူသစ်တွေကို သိပ်စကားမပြောတာတွေပေါ့။ တချို့လူသစ်တွေက သုံးလေးရက်အထိ ကျွန်တော့်ကိုစာမပြန်ရင် ကျွန်တော်က ဘေးဖယ်ထားလိုက်တယ်။ ကျွန်တော်နဲ့ ဆက်သွယ်ချင်တဲ့ လူသစ်တွေနဲ့ ဆက်ပြီးစုဝေးတယ်။ ရလဒ်အနေနဲ့ အချို့လူသစ်တွေကို အချိန်မီရေမလောင်းနိုင်ဘူး။ လူသစ်တွေက အရမ်းထိရှလွယ်တယ်။ အချိန်မရွေးနုတ်ထွက်ပြီး ယုံကြည်တာရပ်သွားနိုင်တယ်။ တချို့ကဆို စုဝေးပွဲအဖွဲ့ကနေတောင် နုတ်ထွက်သွားတယ်။ ကျွန်တော့်လုပ်ရပ်တွေက အန္တိခရစ်နဲ့ အတူတူပဲမဟုတ်ဘူးလား။ အန္တိခရစ်တွေက သူများတွေ ကြီးကြပ်တာကို မခံချင်ဘူး။ သူများတွေဆီက အကြံကို လုံးဝ မယူဘူး။ အရာရာကို သူတို့ဘာသာ ထိန်းချုပ်ချင်တယ်။ ကိုယ့်နည်းလမ်းအတိုင်း၊ ကိုယ့်ထင်မြင်ချက်အတိုင်းလုပ်ချင်တယ်။ ဘယ်သူ့ကိုမှ မနာခံဘူး။ သူတို့အလုပ်ကို ကောင်းကောင်းလုပ်ဖို့ သူများတွေနဲ့ ပူးပေါင်းပြီး မဆောင်ရွက်ဘူး။ ကျွန်တော်က အန္တိခရစ်ရဲ့လမ်းကြောင်းကို လျှောက်နေတယ်ဆိုတာ မြင်ခဲ့တယ်။ ကျွန်တော် ကြောက်သွားတယ်။ ကျွန်တော် ဒီလိုဆက်လုပ်နေရင် ဘုရားသခင် မုန်းတာကို ခံရမှာပဲ။ ဘုရားသခင်မုန်းတဲ့သူတွေရဲ့ဘဝတွေမှာ တန်ဖိုးမရှိဘူး။ ဘုရားအမြင်မှာ သူတို့က ရန်သူတွေပဲ။ လူတိုင်းက ကိုယ်ပိုင်အားနည်းချက်တွေ၊ ချို့ယွင်းချက်တွေရှိတယ်၊ ဒါကြောင့် သူများတွေရဲ့ အကြံနဲ့ အကူအညီတွေလိုတယ်ဆိုတာကိုလည်း ဘုရားနှုတ်ကပတ်တော်ကနေ ကျွန်တော် သင်ယူခဲ့ရတယ်။ ကိုယ့်တာဝန်တွေကို ကောင်းကောင်းထမ်းဆောင်ဖို့အတွက် လူတွေနဲ့ ပူးပေါင်းဆောင်ရွက်ဖို့လိုတယ်။ ကြီးကြပ်သူက ကျွန်တော့်အလုပ်ကို နောက်ကလိုက်လုပ်ပြီး ကျွန်တော့်ကို အကြံတွေပေးပြီးတော့ ကူညီနေတာပါ။ ကျွန်တော်က ဒါကို လက်တွေ့လုပ်တဲ့အခါမှာ အသုံးဝင်ပေမဲ့ လက်မခံချင်ခဲ့ဘူး၊ ဒီပုံစံနဲ့ ကျွန်တော်က အသင်းတော်ကို ထိခိုက်ခဲ့တယ်ဆိုတာကိုလည်း ကျွန်တော် မြင်ခဲ့တယ်။ ဒါက အရမ်းအရေးကြီးတဲ့ကိစ္စပါ။

အဲဒီနောက်မှာ ကျွန်တော် ဘုရားနှုတ်ကပတ်တော်တချို့ကို ဖတ်တယ်။ “တစ်စုံတစ်ယောက်သည် အချိန်အနည်းငယ်သုံး၍ သင့်ကို စောင့်ကြည့်စစ်ဆေးသည့်အခါ၊ သို့မဟုတ် လေ့လာသည့်အခါ၊ သို့မဟုတ် အသေးစိတ်မေးခွန်းများ မေးသောအခါတွင်လည်းကောင်း၊ တစ်ခါတစ်ရံတွင် ၎င်းတို့၏ သဘောထားသည်ပင် အနည်းငယ် ကြမ်းတမ်းသောအခါ၊ သင့်ကို အနည်းငယ် ကိုင်တွယ်ဖြေရှင်းပြီး ပြုပြင်သောအခါ၊ ပဲ့ပြင်ဆုံးမပြီး အပြစ်တင်သောအခါတွင်လည်းကောင်း ဤအရာအားလုံးတို့သည် ဘုရားအိမ်တော်၏ အလုပ်အပေါ်တွင် ၎င်းတို့၌ သိတတ်မှုရှိသော၊ တာဝန်သိတတ်သော သဘောထားတစ်ခု ရှိသောကြောင့်ဖြစ်သည်။ ဤအပေါ်တွင် သင်သည် အပျက်သဘောဆောင်သော အတွေးများ၊ သို့မဟုတ် ခံစားချက်များ မရှိသင့်ပေ။ အခြားလူတို့၏ ကြီးကြပ်မှု၊ စောင့်ကြည့်လေ့လာမှုနှင့် မေးခွန်းထုတ်မှုတို့ကို သင်လက်ခံနိုင်လျှင် ယင်းမှာ အဘယ်အဓိပ္ပာယ်ရသနည်း။ ယင်းကသင့်စိတ်နှလုံးတွင် သင်သည် ဘုရားသခင်၏ စိစစ်ခြင်းကို လက်ခံသည်ဟု အဓိပ္ပာယ်ရသည်။ သင်သည် သင့်အပေါ် လူတို့၏ ကြီးကြပ်မှု၊ စောင့်ကြည့်လေ့လာမှုနှင့် မေးခွန်းထုတ်မှုတို့ကို လက်မခံလျှင်၊ ဤအရာအားလုံးတို့ကို သင်က ငြင်းဆန်လျှင် ဘုရားသခင်၏ စိစစ်မှုကို သင်လက်ခံနိုင်စွမ်းရှိသလော။ ဘုရားသခင်၏ စိစစ်ခြင်းသည် ပို၍ အသေးစိတ်ကာ နှံ့စပ်ပြီး လူတို့၏မေးခွန်းထုတ်ခြင်းထက် ပို၍ တိကျမှန်ကန်သည်။ ဘုရားသခင်တောင်းဆိုသောအရာသည် ဤထက် ပို၍ အသေးစိတ်ပြီး တိကျမှုရှိကာ နှံ့စပ်၏။ ထို့ကြောင့် ဘုရားသခင်ရွေးချယ်ထားသောသူများ၏ စောင့်ကြည့်စစ်ဆေးခြင်းကို သင် လက်မခံနိုင်လျှင်၊ ဘုရားသခင်၏ စိစစ်ခြင်းကို လက်ခံနိုင်ကြောင်း သင်၏ အခိုင်အမာပြောဆိုချက်သည် အနှစ်မဲ့သော စကားများ မဟုတ်သလော။ ဘုရားသခင်၏ စိစစ်ခြင်းနှင့် စစ်ဆေးခြင်းတို့ကို သင်လက်ခံနိုင်ဖို့အတွက်၊ သင်သည် ဘုရားအိမ်တော်၏ စောင့်ကြည့်စစ်ဆေးခြင်းကို ဦးစွာ လက်ခံနိုင်ရမည် ဖြစ်သည်။” (နှုတ်ကပတ်တော်၊ အတွဲ (၄)၊ ခေါင်းဆောင်များနှင့် အမှုဆောင်များ၏ တာဝန်များ) “သင့်တွင် ဘုရားသခင်ကို ကြောက်ရွံ့သော စိတ်နှလုံးရှိလျှင် သင်သည် ဘုရားသခင်၏ စိစစ်ခြင်းကို အလိုအလျောက် လက်ခံရရှိနိုင်စွမ်းရှိလိမ့်မည်။ သို့သော် ဘုရားသခင် ရွေးချယ်သောလူတို့၏ ကြီးကြပ်မှုကိုလည်း လက်ခံရန် သင်ယူရမည်။ ယင်းမှာ သင့်ထံမှ စိတ်ရှည်ခြင်း၊ လက်ခံခြင်းလိုအပ်သည်။ တစ်စုံတစ်ဦးက သင့်ကို ကြီးကြပ်နေကြောင်း၊ သင်၏အလုပ်ကို ကြည့်ရှုစစ်ဆေးနေကြောင်း၊ သို့မဟုတ် သင်မသိဘဲ သင့်ကို စုံစမ်းစစ်ဆေးနေကြောင်း သင်မြင်ပါက၊ သင် စိတ်ဆိုးပြီး ဤလူကို ရန်သူတစ်ဦးကဲ့သို့ သဘောထားကာ ၎င်းကို စက်ဆုပ်ပါက၊ ပြီးလျှင် ၎င်းပျောက်ကွယ်သွားစေဖို့ တောင့်တရင်း၊ ၎င်းကို သစ္စာဖောက်အဖြစ်ပင် တိုက်ခိုက်ကာ ကိုင်တွယ်ဖြေရှင်းပါက၊ ဤသည်မှာ ပြဿနာဖြစ်သည်။ ယင်းသည် အလွန်အမင်း မဆိုးယုတ်သလော။ ဤအရာနှင့် နတ်ဆိုးတစ်ကောင် အကြား ကွာခြားချက်မှာ အဘယ်နည်း။ ဤသည်မှာ လူများကို မျှတစွာ ဆက်ဆံခြင်း ဖြစ်သလော။ သင်သည် လမ်းကြောင်းမှန်ကို လျှောက်ပြီး မှန်ကန်သော နည်းလမ်းဖြင့် ပြုမူဆောင်ရွက်လျှင် လူများက သင့်အား စုံစမ်းစစ်ဆေးခြင်းမှ သင်သည် မည်သည့်အရာကို ကြောက်ဖို့လိုသနည်း။ သင်၏စိတ်နှလုံးထဲတွင် ပုန်းလျှိုးကွယ်လျှိုး ဖြစ်နေသည့် အရာတစ်ခုရှိသည်။ သင်၏စိတ်နှလုံးထဲတွင် ပြဿနာရှိကြောင်း သင်သိလျှင်၊ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို သင်လက်ခံသင့်သည်။ ဤသည်မှာ သင့်တင့်လျောက်ပတ်ပေသည်။ သင်၌ ပြဿနာရှိသည်ကို သင်သိသော်လည်း၊ သင့်ကို ကြီးကြပ်ဖို့၊ သင်၏ အလုပ်ကို ကြည့်ရှုစစ်ဆေးဖို့၊ သင်၏ ပြဿနာကို စုံစမ်းစစ်ဆေးဖို့ မည်သူ့ကိုမျှ ခွင့်မပြုပါက၊ သင်သည် အလွန်အမင်း ယုတ္တိမတန်ခြင်း ဖြစ်သည်၊ သင်သည် ဘုရားသခင်ကို ဆန့်ကျင်ပုန်ကန်ပြီး ခုခံနေခြင်း ဖြစ်သည်။ ဤအခြေအနေတွင် သင်၏ ပြဿနာသည် ပို၍ပင် ဆိုးရွားလေသည်။ ဘုရားသခင် ရွေးချယ်ထားသောလူများက သင်သည် မကောင်းမှုပြုသူတစ်ဦး၊ သို့မဟုတ် မယုံကြည်သူတစ်ဦး ဖြစ်သည်ဟု သိမြင်ပါက၊ အကျိုးဆက်များသည် သာ၍ပင် ဒုက္ခပေးမည်ဖြစ်သည်။ ထို့ကြောင့် အခြားသူများ၏ ကြီးကြပ်ခြင်း၊ စစ်ဆေးခြင်း၊ စောင့်ကြည့်စစ်ဆေးခြင်းတို့ကို လက်ခံနိုင်သည့် သူများသည် အသိတရားအရှိဆုံးဖြစ်ကြသည်။ ၎င်းတို့၌ သည်းခံခြင်းနှင့် ပုံမာန်လူ့သဘာဝ ရှိလေသည်။ သင်သည် မှားသည့်အရာတစ်ခုခု ပြုလုပ်နေသည်၊ သို့မဟုတ် ဖောက်ပြန်ပျက်စီးသော စိတ်သဘောထားတစ်ခု ထုတ်ပြခြင်း ရှိသည်ကို သင်သိရသည့်အခါ၊ လူများနှင့် သင် ဖွင့်ပြောနိုင်ပြီး ဆွေးနွေးပြောဆိုနိုင်ပါက၊ ဤအရာက သင့်အနီးအနားရှိလူများကို သင့်အား စောင့်ကြည့်ဖို့ ကူညီပေးလိမ့်မည် ဖြစ်သည်။ ကြီးကြပ်မှုကို လက်ခံဖို့ သေချာပေါက် လိုအပ်‌သော်လည်း အဓိကအချက်မှာ မိမိကိုယ်ကိုယ် အစဉ်မပြတ် ဆင်ခြင်သုံးသပ်လျက်၊ ဘုရားသခင်ထံ ဆုတောင်းဖို့နှင့် သူ့အပေါ် မှီခိုကိုးစားဖို့ဖြစ်သည်။ အထူးသဖြင့် မှားယွင်းသောလမ်းကို သင်လျှောက်ပြီးဖြစ်သည့်အခါ၊ သို့မဟုတ် တစ်စုံတစ်ခုကို မမှန်မကန်ပြုပြီးသည့်အခါ၊ သို့မဟုတ် သင်သည် အာဏာရှင်ဆန်ပြီး တစ်ဖက်သတ်ဆန်သော လုပ်ရပ်ကို လုပ်ဆောင်တော့မည်ဖြစ်ပြီး အနီးရှိ တစ်စုံတစ်ဦးက ယင်းကို ဖော်ပြပြောဆိုပြီး သင့်ကို သတိပေးသည့်အခါ၊ ယင်းကို သင် လက်ခံဖို့ လိုအပ်ပြီး သင့်ကိုယ်သင် အမြန်ဆင်ခြင်သုံးသပ်ကာ သင်၏အမှားကို ဝန်ခံဖို့နှင့် ယင်းကို ပြုပြင်ဖို့ လိုအပ်သည်။ ဤအရာက သင့်အား အန္တိခရစ်တို့၏ လမ်းကြောင်းပေါ် ခြေချခြင်းမှ တားဆီးနိုင်သည်။ သင့်ကို ဤနည်းအားဖြင့် ကူညီပြီး သတိပေးသူ တစ်စုံတစ်ဦးရှိပါက၊ သင်သည် ယင်းကို မသိလိုက်ဘဲ ထိန်းသိမ်းနေခြင်း ဖြစ်သည်မဟုတ်လော။ သင် ထိန်းသိမ်းနေသည်— ယင်းမှာ သင်၏ထိန်းသိမ်းထားခြင်းဖြစ်သည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) သူများတွေကြီးကြပ်တာခံခြင်းရဲ့ အရေးကြီးမှုနဲ့ အကျိုးအမြတ်တွေကို ဘုရားနှုတ်ကပတ်တော်က အရမ်းရှင်းလင်းအောင်ပြောထားတယ်။ အရင်တုန်းက ကြီးကြပ်ခံခြင်းရဲ့ အကျိုးအမြတ်တွေကို ကျွန်တော် တကယ်တမ်း နားမလည်ခဲ့ဘူး။ ဒါကြောင့် ကျွန်တော့်ကို ကြီးကြပ်တဲ့သူတွေကို အတိုက်အခံလုပ်တယ်။ သူတို့က ကျွန်တော့်အလုပ်ကို ထိန်းချုပ်ဖို့ ကြိုးစားနေတာ၊ ကျွန်တော့်ကို အထင်သေးနေတာလို့ ထင်ခဲ့တာ။ ကျွန်တော့်စိတ်ထဲမှာ လူတစ်ယောက်က အလုပ်အကြောင်းလေ့လာဖို့ ကျွန်တော့်ဆီလာရင် ကျွန်တော်က တာဝန်မသိတတ်ဘူး၊ အလုပ်ကိုမလုပ်နိုင်ဘူး၊ ကျွန်တော့်တာဝန်ကို ကောင်းကောင်းမလုပ်နိုင်ဘူး၊ သူများတွေလောက်မလုပ်နိုင်ဘူးလို့ သူက ခံစားရသလိုမျိုးပေါ့။ ဒါကြောင့် ကျွန်တော့်အပေါ် သူများတွေက ကြီးကြပ်တာကို အရမ်းအတိုက်အခံဖြစ်တယ်။ ဒါပေမဲ့ ကျွန်တော့်အမြင်က မှားပြီး သမ္မာတရားနဲ့မညီဘူးဆိုတာ ဘုရားနှုတ်ကပတ်တော်ကနေ ကျွန်တော် မြင်ခဲ့ပါတယ်။ ကျွန်တော်က ကျွန်တော့်အလုပ်မှာ အားနည်းချက်တချို့ရှိတယ်။ တိုးတက်ဖို့အတွက် ညီအစ်ကိုမောင်နှမတွေရဲ့ အကူအညီကို လိုတယ်။ ဒါပေမဲ့ ကျွန်တော်က ကြီးကြပ်မှုကို လက်ခံဖို့ ငြင်းဆန်တယ်။ ဒီလိုဆိုရင် ကျွန်တော့်အလုပ်က အမှားတွေကို ပြုပြင်ပြီး ကျွန်တော့်အလုပ်ကို ပိုကောင်းအောင်လုပ်နိုင်ပါဦးမလား။ ကျွန်တော့်အလုပ်ကို မေးဖို့က ညီအစ်ကိုမောင်နှမတွေအတွက် အရမ်းအရေးကြီးတယ်။ ဘာကြောင့်လဲဆိုရင် သူတို့က အလုပ်ကို တာဝန်ခံနေပြီး သူတို့တာဝန်ကို ထမ်းဆောင်နေတာပါ။ ကျွန်တော်က တိတ်ဆိတ်ပြီး ငြင်းဆန်တဲ့ သဘောထားမရှိခဲ့သင့်ဘူး။ ကျွန်တော်က ပွင့်လင်းပြီးတော့ ကျွန်တော့်အလုပ်က ကျွန်တော့်အခက်အခဲတွေနဲ့ တကယ့်အခြေအနေကို ပြောပြသင့်တယ်။ ဒါဆိုရင် အသင်းတော်အလုပ်အတွက် ပိုကောင်းမယ်။ ကြီးကြပ်မှုကို လက်ခံခြင်းအားဖြင့် ကျွန်တော့်ရဲ့ ကိုယ်ပိုင်ချို့ယွင်းချက်တွေကို မြင်နိုင်တယ်။ ကျွန်တော်က တာဝန်ကို စည်းမျဉ်းတွေနဲ့အညီလုပ်သလားဆိုတာ ဆင်ခြင်ကြည့်နိုင်တယ်။ အခု ဘုရားအလိုတော်ကို ကျွန်တော် နားလည်သွားတယ်။ သူများတွေက ကျွန်တော့်အလုပ်ကို ခဏခဏ ကြီးကြပ်စစ်ဆေးနေတာက လူသစ်တွေကို ကျွန်တော်က အထင်မှားအောင်လုပ်တာ၊ လက်လျှော့တာ၊ ကိုယ်ပိုင်ဆန္ဒတွေကြောင့် ပျက်စီးစေတာမဖြစ်အောင် တားဆီးပေးနိုင်တယ်။ ဒါက တကယ်ပဲ ကျွန်တော့်အတွက် ဘုရားရဲ့ ကွယ်ကာခြင်းပါပဲ။

ကျွန်တော် နောက်ထပ် ဘုရားနှုတ်ကပတ်တော်တစ်ပိုဒ်ဖတ်တယ်။ “မည်သူမဆို အမှားကင်းသည်ဟု သင်တို့ ထင်သလော။ လူတို့သည် မည်မျှ သန်စွမ်းသည်ဖြစ်စေ၊ သို့မဟုတ် မည်မျှ စွမ်းဆောင်နိုင်ပြီး ပါရမီရှိသည်ဖြစ်စေ၊ ၎င်းတို့သည် ခြောက်ပြစ်ကင်း မဟုတ်သေးပေ။ ဤအရာကို လူများ သတိပြုမိရမည်။ ယင်းမှာ အမှန်တရားဖြစ်သည်။ ယင်းမှာ လူတို့သည် မိမိတို့၏ကိုယ်ပိုင် အရည်အချင်းများနှင့် အားသာချက်များ၊ သို့မဟုတ် အမှားများအပေါ် ထားရှိသင့်သည့် သဘောထားလည်း ဖြစ်ပေသည်။ ဤသည်မှာ လူတို့ ပိုင်ဆိုင်သင့်သည့် စဉ်းစားချင့်ချိန်နိုင်စွမ်း ဖြစ်သည်။ ဤသို့သော ဆင်ခြင်တုံတရားဖြင့် သင်သည် သင်ကိုယ်တိုင်၏ အားသာချက်များနှင့် အားနည်းချက်များအပြင် အခြားသူတို့၏ ယင်းအချက်များကိုပါ သင့်လျော်စွာ ကိုင်တွယ်နိုင်မည်ဖြစ်ပြီး၊ ဤအချက်သည် သင့်အား ၎င်းတို့နှင့်အတူ သဟဇာတဖြစ်စွာ အလုပ်လုပ်နိုင်စေလိမ့်မည်။ သင်သည် သမ္မာတရား၏ ဤရှုထောင့်ကို နားလည်ပြီးဖြစ်ကာ၊ သမ္မာတရား၏ လက်တွေ့အရှိတရား ဤသွင်ပြင်လက္ခဏာအတွင်း ဝင်ရောက်နိုင်လျှင်၊ သင့်တွင်ရှိသော မည်သည့်အားနည်းချက်ကိုမဆို ချိန်ညှိရန် အချင်းချင်းရှိ အားသာချက်များကို အသုံးပြုရင်း၊ သင်၏ညီအစ်ကိုမောင်နှမများနှင့် သဟဇာတဖြစ်လျက် အဆင်ပြေနိုင်သည်။ ဤနည်းအားဖြင့် မည်သည့်တာဝန်ကို ထမ်းဆောင်နေသည်ဖြစ်စေ သို့မဟုတ် မည်သည့်အရာကို လုပ်ဆောင်နေသည်ဖြစ်စေ သင်သည် ယင်းအမှုအရာတွင် အစဉ်သဖြင့် ပိုမိုကောင်းမွန်လာပြီး ဘုရားသခင်၏ကောင်းချီးကို ရရှိလိမ့်မည်။” (နှုတ်ကပတ်တော်၊ အတွဲ (၂)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) လူတိုင်းက သူတို့ကိုယ်ပိုင်အားသာချက်တွေ၊ အားနည်းချက်တွေရှိတယ်၊ ဒီကမ္ဘာမှာ ပြည့်စုံတဲ့လူမရှိဘူးဆိုတာ ဘုရားနှုတ်ကပတ်တော်ကတစ်ဆင့် ကျွန်တော် နားလည်ခဲ့ပါတယ်။ လူတွေက ဘယ်လောက်အစွမ်းထက်ပါစေ သူတို့မှာ အားနည်းချက်တွေရှိပြီး သူများတွေဆီက အကူအညီလိုပါသေးတယ်။ အသင်းတော်မှာ ဘာတာဝန်ကိုပဲ ထမ်းဆောင်ပါစေ သူများတွေရဲ့ အကူအညီ၊ ပူးပေါင်းဆောင်ရွက်မှုနဲ့ ခွဲလို့မရနိုင်ဘူး။ ကျွန်တော်တို့က စာတန်ကြောင့် အရမ်းကို ဖောက်ပြန်ပျက်စီးနေကြတော့ ကျွန်တော်တို့ရဲ့ ဖောက်ပြန်ပျက်စီးတဲ့ စိတ်သဘောထားနဲ့ အမြဲတမ်း ပြုမူကြတယ်။ ဒါကြောင့် စည်းမျဉ်းတွေကနေ လွဲသွားတာကို ရှောင်ကြဉ်ပြီး အမှားတွေကို လျှော့ချဖို့အတွက် ညီအစ်ကိုမောင်နှမတွေရဲ့ သတိပေးချက်တွေ၊ ကြီးကြပ်မှုတွေကို လိုပါတယ်။ အလုပ်မှာ ကျွန်တော့်ပြဿနာတွေကို နားလည်ဖို့အတွက် သူများတွေက ကျွန်တော့်ဆီလာတဲ့အခါမှာ ကိုယ့်ကိုယ်ကိုယ် တိုးတက်စေဖို့အတွက် အခွင့်အရေးတစ်ခုအဖြစ် ဒါကို အသုံးပြုသင့်တယ်။ ကျွန်တော့် အားနည်းချက်တွေကို ဖာထေးဖို့အတွက် သူတို့အားသာချက်တွေကို သင်ယူသင့်တယ်။ ဒါဆိုရင် ကျွန်တော့်အတွက်၊ အသင်းတော်အလုပ်အတွက် အကူအညီဖြစ်မှာပဲ။ ကျွန်တော်က ကျွန်တော့်အလုပ်ကို ကြီးကြပ်တဲ့ အစ်မအပါအဝင် ဘယ်သူ့ထက်မှ ပိုမတော်ဘူးဆိုတာ ကျွန်တော် ရှင်းရှင်းလင်းလင်း မြင်ခဲ့ပါတယ်။ သူများတွေရဲ့ လမ်းပြမှုနဲ့ အကြံဉာဏ်ကို ကျွန်တော် လက်ခံသင့်တယ်။ ကျွန်တော့်ရဲ့ လမ်းလွဲမှုတွေ၊ အမှားတွေကို ပြုပြင်သင့်တယ်။ ကိုယ့်အားနည်းချက်တွေကို ဖွင့်ပြရဲပြီး သူများတွေဆီက အကူအညီရှာဖွေသင့်တယ်။ ဒါက သာမန်အသိစိတ်နဲ့ လူ့သဘာဝရှိတဲ့သူပဲ။ ဒါကို သိပြီးတော့ ကျွန်တော့်ရဲ့ မှားယွင်းနေတဲ့ အမြင်တွေကို စပြီး လွတ်ချခဲ့တယ်။ ဘယ်သူ့ရဲ့ ကြီးကြပ်မှုမှမပါဘဲ လူသစ်တွေကို ကျွန်တော် ရေလောင်းနိုင်သလို မခံစားရတော့ဘူး။ အဲဒီအစား ကျွန်တော့်မှာ အားနည်းချက်တွေအများကြီးရှိတယ်။ မပြည့်စုံဘူးလို့ ခံစားမိတယ်။ အဲဒီနောက်မှာ ကျွန်တော့်အစ်မရဲ့ အကြံဉာဏ်ကို စပြီး လက်ခံခဲ့တယ်။ သူက မေးခွန်းတွေ မေးတဲ့အခါ၊ လူသစ်တွေရဲ့ အခြေအနေတွေနဲ့ပတ်သက်တဲ့ အချက်တစ်ခုခုကို သိချင်တဲ့အခါမှာ ကျွန်တော်က ပွင့်ပွင့်လင်းလင်း ဆွေးနွေးပြီး သူ့ကို အသေးစိတ် ပြောပြတယ်။ ဒီလိုနဲ့ ကျွန်တော်က ကိုယ့်တာဝန်မှာ ပိုပြီး ထိရောက်မှုရှိလာတယ်။

တစ်နေ့တော့ ကျွန်တော့်အစ်မက လူသစ်တွေရဲ့ အခြေအနေကို ကျွန်တော့်ကို မေးတယ်။ ကျွန်တော်က သူ့မေးခွန်းတွေကို သံသယမရှိဘဲ ဖြေပေးတယ်။ တချို့လူသစ်တွေက ပုံမှန်မတက်ကြတဲ့အကြောင်းပြချက်တွေနဲ့ပတ်သက်ပြီး အသေးစိတ်ပြောပြခဲ့တယ်။ သူက ကျွန်တော့်ကို တချို့အဓိကအချက်တွေကို သတိပေးတယ်။ ကျွန်တော်က ရေးချထားပြီး အဲဒါတွေကို လုပ်တယ်။ သူများတွေဆီက အကြံဉာဏ်ယူတာ အရမ်းကောင်းတယ်ဆိုတာ ကျွန်တော် မြင်သွားတယ်။ တစ်ခါတလေမှာ သူက ကျွန်တော့်အားနည်းချက်တွေကို ထောက်ပြတဲ့အခါမှာ ကျွန်တော်က ချက်ချင်းလက်မခံနိုင်ပေမဲ့ သူက ကျွန်တော့်ကို ကူညီဖို့လာတယ်ဆိုတာ ကျွန်တော် နားလည်တယ်လေ။ ဒီတော့ ကျွန်တော်က အပျက်သဘောဆောင်ပြီး မခုခံသင့်ဘူး။ ဆုတောင်းပြီး ရှာဖွေဖို့အတွက် ကျွန်တော် ဘုရားရှေ့ကိုလာခဲ့တယ်။ ဒါက ကျွန်တော်နဲ့ အသင်းတော်အလုပ်အတွက် နှစ်ခုလုံးကို အကျိုးဖြစ်စေတယ်။ ကျွန်တော့်တာဝန်က လူသစ်တွေရဲ့ အခြေခံအုတ်မြစ်ကို လမ်းမှန်ပေါ်မှာချပေးဖို့အတွက် သူတို့ကို ကောင်းကောင်းရေလောင်းပေးဖို့ပဲ။ သူများတွေရဲ့ ကြီးကြပ်မှုကို လက်ခံပြီး ကိုယ့်တာဝန်ကို ကျွန်တော် ကောင်းကောင်းထမ်းဆောင်ချင်စိတ်ရှိနေခဲ့ပါတယ်။


၂၈။ အသက်ကြီးသူက ဘုရားသခင်အတွက် သက်သေခံနိုင်ပါသေးသည်

လျို့အိန်း တရုတ်နိုင်ငံ

အသက် ၆၂နှစ်မှာ သခင့်ကို ကျွန်တော် ယုံကြည်ခဲ့ပါတယ်။ သခင်က သူ့ရဲ့နောက်လိုက်တွေကို သူ့ရဲ့နိုင်ငံတော်နဲ့ ထာဝရအသက်ကို ဝင်ရောက်ရဖို့ ကတိပေးခဲ့တာကို သိရတော့ ကျွန်တော်က ဒီဘဝမှာ မျှော်လင့်ချက်ရှိတယ်လို့ ခံစားမိတယ်။ ဒီလိုကြီးမြတ်တဲ့ ကောင်းချီးကိုလက်ခံရတယ်ဆိုတဲ့ အတွေးကြောင့် ကျွန်တော့်စိတ်နှလုံးက ဝမ်းမြောက်ရပါတယ်။ ကျွန်တော်စပြီးတော့ နေရာတကာကို သွားတယ်။ သခင့်အတွက် အလုပ်ကြိုးစားတယ်။ ကျွန်တော့်မှာ နေ့တိုင်း အဆုံးမရှိတဲ့ အားအင်တွေရှိနေတယ်။ သုံးနှစ်ကြာတော့ ကံကောင်းထောက်မစွာနဲ့ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလအမှုတော်ကို လက်ခံရတယ်။ သခင့်ကို ကြိုဆိုခဲ့ရတာ၊ အပြည့်အဝ ကယ်တင်ခံရပြီး သူ့ရဲ့ နိုင်ငံတော်ထဲကို ဝင်ရောက်ဖို့ မျှော်လင့်ချက်ရှိတာတွေအတွက် ကျွန်တော် အရမ်းစိတ်လှုပ်ရှားတယ်။ အဲဒါနဲ့ ကျွန်တော် အားထုတ်တာ၊ အနစ်နာခံတာတွေကို ပိုပြီးတော့တောင် ကြိုးစားလုပ်တယ်။ ဧဝံဂေလိကို တက်တက်ကြွကြွနဲ့ မျှဝေပြီး တာဝန်ထမ်းဆောင်တယ်။ တစ်ပတ်လုံး မနားသလောက်ပဲ။ ညနေမှာဆိုရင် ဧဝံဂေလိမျှဝေဖို့ အပြင်ကိုတောင်ထွက်တယ်။ နောက်ပိုင်းကျတော့ ညီအစ်ကိုမောင်နှမတွေက ကျွန်တော့်ကို အသင်းတော်ခေါင်းဆောင်အဖြစ်၊ ပြီးတော့ တရားဟောဆရာတစ်ယောက်အဖြစ် တင်မြှောက်ကြတယ်။ အသက်ကြီးနေတဲ့အရွယ်မှာ ဒီလိုအရေးကြီးတာဝန်တွေကို လုပ်ဖို့ အခွင့်အရေးရတော့ တော်တော်ပျော်တယ်။ စုဝေးပွဲတွေမှာ ကျွန်တော်က အကြီးဆုံးဖြစ်နေတာကို တွေ့ရတယ်။ ဒါပေမဲ့ ကျွန်တော်က စုဝေးပွဲတွေကို ဦးဆောင်ပြီး သူများတွေရဲ့ ပြဿနာကို ကူဖြေရှင်းပေးနိုင်ပါသေးတယ်။ ဒါကြောင့် ကျွန်တော် တော်တော်ဂုဏ်ယူမိပါတယ်။ ကျွန်တော်က ကိုယ်လိုက်စားတဲ့နေရာမှာ အလုပ်ကြိုးစားသရွေ့ လူငယ်တွေလိုပဲ သေချာပေါက် ကယ်တင်ခြင်းခံရနိုင်တယ်လို့ တွေးမိတယ်။ အဲဒါနဲ့ ကျွန်တော်က မလျှော့တမ်း တာဝန်ထမ်းဆောင်ဖို့ တွန်းအားရှိနေတာပေါ့။

၇ နှစ်၊ ၈ နှစ်က လျှပ်တပြက်အတွင်း ကုန်သွားတယ်။ ကျွန်တော့် ကျန်းမာရေးနဲ့ ခွန်အားက အရင်လိုမဟုတ်တော့ဘူး။ နောက်တော့ ကျွန်တော် ၇၃နှစ်မှာ ဦးနှောက်သွေးကြောပိတ်တာဖြစ်တယ်။ ဒါပေမဲ့ နှစ်ရက်လောက် ဆေးသွင်းပြီးတော့ ရောဂါလက္ခဏာတွေက ပျောက်သွားတယ်။ လက်ကျန်အကျိုးသက်ရောက်မှုတစ်ခုမှ မရှိတော့ဘူး။ ကျွန်တော်က ယုံကြည်ခြင်းမှာ စစ်မှန်တယ်၊ ပျော်ပျော်ရွှင်ရွှင်နဲ့ စိတ်ပါလက်ပါ အစေခံတယ်ဆိုတာ ဘုရားက မြင်တာဖြစ်ရမယ်၊ ဒါကြောင့် ကျွန်တော့်ကို ကောင်းချီးပေးခဲ့တယ်လို့ ကျွန်တော် ခံစားမိတယ်။ အရမ်းကျေးဇူးတင်ပြီး ကိုယ့်တာဝန်ကိုပဲ ဆက်ထမ်းဆောင်နေခဲ့တာပေါ့။ ဒါပေမဲ့ ခေါင်းဆောင်က ကျွန်တော့်ကျန်းမာရေးကို ထည့်စဉ်းစားပေးပြီး အိမ်မှာ ဦးဆောင်စီစဉ်သူအဖြစ် ထမ်းဆောင်ခိုင်းတယ်။ ကျွန်တော်မလုပ်ရတော့တဲ့ တာဝန်တွေရှိနေပြီး အိမ်မှာပဲ ဦးဆောင်စီစဉ်သူလုပ်ရမယ်ဆိုတာ မြင်တော့ အထီးကျန်အဖော်မဲ့သွားသလို ခံစားရတယ်။ အထူးသဖြင့် အသက်ငယ်တဲ့ ညီအစ်ကိုမောင်နှမတွေက အားအင်တွေအပြည့်နဲ့ တာဝန်မျိုးစုံနဲ့ အလုပ်ရှုပ်နေတာကို မြင်ရတော့ ကျွန်တော် အားကျမိတယ်။ ကျွန်တော်က အသက်ကြီးပြီး ကျန်းမာရေးမကောင်းတော့ လျှောက်သွားရတာတွေ၊ တာဝန်မျိုးစုံလုပ်ရတာတွေကို မလုပ်နိုင်တာကြောင့် ကျွန်တော်က တန်ဖိုးမရှိတော့ဘူးလို့ တွေးမိတယ်။ နောက်ကို ၁၀နှစ်၊ နှစ်၂၀ ပြန်သွားပြီး သူတို့လိုပဲ တာဝန်မျိုးစုံကို ထမ်းဆောင်နိုင်ဖို့ တကယ်ကို ဆန္ဒဖြစ်မိတယ်။ ဒါဆိုရင် ကယ်တင်ခြင်းရဖို့ ကျွန်တော့် အခွင့်အရေးက ပိုများမှာပဲပေါ့။ အခု ကျွန်တော်က အသက်ကြီးပြီဆိုတော့ လူငယ်တွေနဲ့ ယှဉ်လို့ကို မရတော့ဘူး။ ဒီလိုတွေးပြီး ကျွန်တော်က အားလျော့လာပြီးတော့ ကိုယ်တိုင်သတိမထားမိဘဲ စိတ်ဓာတ်ကျလာတယ်။ ပြီးတော့လည်း လေဖြတ်တာတွေက ပြန်ဖြစ်တတ်တာကို ကျွန်တော်သိတယ်လေ။ ဒီတော့ တစ်နေ့နေ့မှာ နောက်တစ်ခါလေဖြတ်ရင် ကျွန်တော့်အတွက် ပြီးဆုံးသွားနိုင်တယ်။ ဘုရားရဲ့ ဂုဏ်ကျက်သရေနေ့ရက်ကို မြင်ရမှာမဟုတ်တော့ဘူး။ ဒါဆို ကျွန်တော်က ဘယ်လိုကယ်တင်ခံရမှာလဲ ပေါ့။ ဘုရားအတွက် ကိုယ့်ကိုယ်ကိုယ် အသုံးမခံနိုင်တာကြောင့် ကယ်တင်ခြင်းရဖို့ အခွင့်အရေးမရှိဘူးလို့ ခံစားမိတယ်။ ဒါဆို ဘုရားကို ယုံကြည်တာက ဘာအဓိပ္ပာယ်ရှိတော့မလဲ ပေါ့။ ဒါက ကျွန်တော့်အတွက် မှောင်မိုက်ပြီး စိတ်ဓာတ်ကျစရာအတွေးပဲ။ အချိန်နည်းနည်းကြာတဲ့အထိ ကျွန်တော်က ဘုရားနှုတ်ကပတ်တော်တွေတောင်မဖတ်ဘူး။ ဓမ္မသီချင်းတွေ နားမထောင်ဘူး။ စိတ်ဒုက္ခရောက်နေရင်းနဲ့ ကျွန်တော် ဘုရားကို ဆုတောင်းတယ်။ “ဘုရားသခင် ကျွန်တော် ကယ်တင်ခြင်းအတွက် မျှော်လင့်ချက်လုံးဝမရှိတော့ဘူးလို့ ခံစားမိပါတယ်။ အရမ်းစိတ်ဓာတ်ကျနေပြီး ဘဝမှာ ဆုတ်ယုတ်နေသလို ခံစားရပါတယ်။ ဘုရားသခင် ကိုယ်တော့်ထံကနေ အဝေးကို မထွက်ခွာချင်ပါဘူး။ ကျွန်တော်က မှန်ကန်တဲ့ အခြေအနေမှာမရှိဘူးဆိုတာ သိပါတယ်။ ဒါပေမဲ့ ဒါကို ဘယ်လိုပြုပြင်ရမယ်ဆိုတာ မသိပါဘူး။ ဒီမမှန်ကန်တဲ့အခြေအနေကနေ လွတ်အောင် လမ်းပြတော်မူပါ” ဆိုပြီးတော့။

တစ်နေ့တော့ ဘုရားနှုတ်ကပတ်တော်ထဲက ဒါကို ကျွန်တော် ဖတ်ရတယ်။ “ဘုရားသခင်၏အလိုဆန္ဒမှာ လူတိုင်း စုံလင်စေခြင်းခံရဖို့၊ နောက်ဆုံးတွင် သူ၏ရယူခြင်းခံရဖို့၊ သူ၏ လုံးဝသန့်စင်စေခြင်းကို ခံရဖို့နှင့် သူချစ်သော လူများဖြစ်လာကြရန် ဖြစ်၏။ သင်တို့ ခေတ်နောက်ကျန်နေသည် သို့မဟုတ် အရည်အချင်း ညံ့ဖျင်းသည်ဟု ငါပြောသည် မပြောသည်မှာ အရေးမကြီးပေ— ဤအရာအားလုံးမှာ အမှန်တရားဖြစ်၏။ ငါ ဤသို့ပြောဆိုခြင်းမှာ ငါသည် သင်တို့ကို ကယ်တင်ရန် လိုလားခြင်းမရှိဖို့ မဆိုထားနှင့်၊ သင့်ကို စွန့်ပစ်ရန် ငါရည်ရွယ်သည်၊ ငါသည် သင်တို့၌ မျှော်လင့်ချက် ကုန်ဆုံးသည်ကို သက်သေမပြပေ။ ယနေ့တွင် ငါသည် သင်တို့၏ ကယ်တင်ခြင်းအမှုကို လုပ်ဆောင်ရန် ကြွလာပြီဖြစ်သည်၊ ဆိုလိုသည်မှာ ငါ လုပ်ဆောင်သည့်အမှုသည် ကယ်တင်ခြင်းအမှု၏ အဆက် ဖြစ်ပေသည်။ လူတိုင်း စုံလင်စေခြင်း ခံရမည့် အခွင့်အရေးရှိ၏- သင်သည် လိုလားခြင်းရှိမှသာ၊ သင်သည် လိုက်စားရှာဖွေခြင်းရှိမှသာ၊ အဆုံးတွင် သင်သည် ဤရလဒ်ကို ရရှိနိုင်လိမ့်မည် ဖြစ်ပြီး၊ သင်တို့ထဲမှ တစ်ဦးမျှ စွန့်ပစ်ခံရမည် မဟုတ်ပေ။ သင်သည် အရည်အချင်းညံ့ဖျင်းပါက၊ သင်နှင့်သက်ဆိုင်သည့် ငါ၏ သတ်မှတ်ချက်များသည် သင်၏ညံ့ဖျင်းသည့် အရည်အချင်းနှင့်အညီ ဖြစ်လိမ့်မည်။ သင်သည် အရည်အချင်းမြင့်မားပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏မြင့်မားသည့် အရည်အချင်းနှင့်အညီ ဖြစ်လိမ့်မည်။ သင်သည် မသိနားမလည်ဖြစ်ကာ စာမတတ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏ စာမတတ်ခြင်းနှင့်အညီ ဖြစ်လိမ့်မည်။ သင်သည် စာတတ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင် စာတတ်မြောက်သည့် အချက်နှင့်အညီ ဖြစ်လိမ့်မည်။ သင်သည် သက်ကြီးရွယ်အို တစ်ဦးဖြစ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏ အသက်နှင့်အညီ ဖြစ်လိမ့်မည်။ သင်သည် ဧည့်ဝတ်ပျူငှာနိုင်စွမ်း ရှိပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် ဤတတ်စွမ်းနိုင်မှုနှင့်အညီ ဖြစ်လိမ့်မည်။ သင်သည် ဧည့်ဝတ်ပျူငှာမှုမပေးနိုင်ဘဲ၊ ဧဝံဂေလိတရား ဖြန့်ဝေခြင်းဖြစ်စေ၊ အသင်းတော်ကို စောင့်ရှောက်ခြင်းဖြစ်စေ၊ အခြားသော အထွေထွေအရေးကိစ္စများကို အာရုံစိုက်လုပ်ဆောင်ခြင်း ဖြစ်စေ၊ တာဝန်တချို့ကိုသာ လုပ်ဆောင်နိုင်သည်ဟု သင်ဆိုပါက သင့်ကို ငါ၏စုံလင်စေခြင်းသည် သင်ဆောင်ရွက်သည့် တာဝန်နှင့်အညီ ဖြစ်လိမ့်မည်။ သစ္စာစောင့်သိခြင်း၊ တကယ့်အဆုံးထိ နာခံခြင်းနှင့် ဘုရားသခင်ကို အဆုံးစွန် ချစ်ခြင်းရှိဖို့ ကြိုးစားခြင်း- ဤသည်မှာ သင် ဖြစ်မြောက်ရမည့်အရာ ဖြစ်ပြီး၊ ဤအရာသုံးခုထက် သာ၍ ကောင်းမွန်သော လက်တွေ့လုပ်ဆောင်မှုများ မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ၏သာမန်ဘဝကို နဂိုအတိုင်း ပြန်ဖြစ်လာစေခြင်းနှင့် သူ့ကို အံ့သြဖွယ်ကောင်းသော ခရီးပန်းတိုင်သို့ ခေါ်ဆောင်သွားခြင်း) ဘုရားနှုတ်ကပတ်တော်က ကျွန်တော့်အတွက် အကြောင်းအရာတွေကို ရှင်းလင်းပေးတယ်။ ဘုရားသခင်က လူတွေဟာ သူတို့ကိုယ်သူတို့ အသုံးခံနိုင်သလား၊ သူတို့အသက်အရွယ်၊ တာဝန်တွေ ဘယ်လောက်လုပ်နိုင်တယ် ဆိုတာတွေအပေါ် အခြေခံပြီး လူတွေရဲ့ ရလဒ်ကို ဆုံးဖြတ်တာမဟုတ်ဘူး။ တာဝန်မှာ ဆက်ကပ်အပ်နှံပြီး ဘုရားရဲ့ အုပ်စိုးမှုနဲ့ အစီအစဉ်တွေကို နာခံနိုင်သရွေ့၊ ဘုရားကို ကျေနပ်စေဖို့ အားထုတ်သရွေ့ ကယ်တင်ခြင်းခံရနိုင်ပါတယ်။ ဒါပေမဲ့ ကျွန်တော်က ဘုရားအလိုတော်ကို နားမလည်ခဲ့ဘူး။ ဘယ်သူတွေကို သူ ကယ်တင်တယ်ဆိုတာ မသိခဲ့ဘူး။ ကျွန်တော်က ကယ်တင်ခြင်းခံရဖို့အတွက် နေရာတကာကို သွားနိုင်ရမယ်၊ အများကြီးလုပ်နိုင်ရမယ်လို့ အမြဲတမ်း မှားပြီး ယုံကြည်နေမိခဲ့တယ်။ ကျွန်တော်က အသက်ကြီးပြီး လူငယ်တွေလောက် မလုပ်နိုင်တာကြောင့် ကယ်တင်ခြင်းရဖို့ အခွင့်အရေးမရှိဘူးလို့ ကိုယ့်ကိုယ်ကိုယ် ဘောင်ခတ်ခဲ့တယ်။ အပျက်သဘောနဲ့ နားလည်မှုလွဲတာတွေထဲမှာ ကျွန်တော် နှစ်မြုပ်ပြီး ဘုရားကို သစ္စာဖောက်တဲ့ အတွေးတွေတောင် ရှိခဲ့တယ်။ ကျွန်တော်က တော်တော် ပုန်ကန်ခဲ့တာပဲ။ ကျွန်တော်က အသက်ကြီးပြီး လူငယ်တွေလောက် တာဝန်တွေ အများကြီးမလုပ်နိုင်ပေမဲ့ ဘုရားသခင်က ကျွန်တော့်အပေါ် တူညီတဲ့ တောင်းဆိုချက်တွေ မလုပ်ခဲ့ဘူး။ ပြီးတော့ သူက သမ္မာတရားကို လိုက်စားပြီး တာဝန်ထမ်းဆောင်ဖို့ အခွင့်အရေးကို ကျွန်တော့်အတွက် တကယ်ကို ပိတ်ပင်မထားပါဘူး။ ကျွန်တော့် စိတ်နဲ့ စိတ်ပုံမှန်ဖြစ်တာတွေက အကောင်းအတိုင်းရှိနေတုန်းပဲ။ ဘုရားနှုတ်ကပတ်တော်ကို ဖတ်နိုင်ပြီး တာဝန်မှာ ကျွန်တော်လုပ်နိုင်သမျှကို လုပ်လို့ရပါတယ်။ ဒါပေမဲ့ ကျွန်တော်က ဘုရားအလိုတော်ကို မရှာဘဲနဲ့ ကိုယ့်ကိုယ်ကိုယ် အသက်ကြီးပြီး အသုံးမဝင်ဘူး၊ ဘုရားသခင် မျက်နှာသာပေးတာကို မရတော့ဘူးလို့ ဘောင်ခတ်ပြီးတော့ ဘုရားကို သစ္စာဖောက်ဖို့ စဉ်းစားတယ်။ ဒါက ကောက်ကျစ်တဲ့ စိတ်သဘောထားကြောင့် ဘုရားကို သံသယဝင်နေတာမဟုတ်ဘူးလား။ ဘုရားသခင်က တာဝန်တွေအများကြီးလုပ်တာက လူတစ်ယောက်ကို ကယ်တင်ခြင်းခံရစေနိုင်တယ်၊ လူတစ်ယောက်က အသက်ကြီးလာတာနဲ့ ဘုရားက စွန့်ပစ်မယ်၊ မကယ်တင်တော့ဘူးလို့ လုံးဝ မပြောပါဘူး။ အသက်ကြီးတဲ့အခါမှာ ကိုယ့်တာဝန်မှာ ဘယ်လို လိုက်စားပြီး ချဉ်းကပ်သင့်တယ်ဆိုတာကို ဘုရားက တကယ်တမ်း ရှင်းရှင်းလင်းလင်း ပြောထားပါတယ်။ ကျွန်တော်က အဆုံးထိ ဆက်ကပ်အပ်နှံပြီး နာခံသရွေ့ ဘုရားသခင်ရဲ့ ချစ်ခြင်းကို လိုက်စားနိုင်ပါတယ်။ ကျွန်တော့်မှာ ကယ်တင်ခြင်းအတွက် မျှော်လင့်ချက်ရှိပါတယ်။ အကြောင်းအရာတွေကိုဘုရားနှုတ်ကပတ်တော်အပေါ် အခြေခံပြီး မကြည့်တာ ကျွန်တော် တော်တော်မိုက်မဲခဲ့တာပဲ။ ကျွန်တော်က ကိုယ့်အယူအဆတွေ၊ စိတ်ကူးတွေကို သမ္မာတရားအဖြစ် မှတ်ယူပြီး ဘုရားအလိုတော်ကို တစ်လျှောက်လုံး နားလည်မှုလွဲနေတာပဲ။ ကျွန်တော့် အသိစိတ်က တကယ်ကို အပြစ်ရှိသလိုခံစားရပြီး ဘုရားရှေ့ကိုလာပြီး ဆုတောင်းပါတယ်။ “ဘုရားသခင်၊ ကျွန်တော့်ရဲ့ မှားယွင်းတဲ့အမြင်ကြောင့် အပျက်သဘောဆောင်ပြီး အတိုက်အခံဖြစ်တာကို ရပ်ရပါမယ်။ ကျွန်တော် နောက်ထပ် အသက်ရှူနိုင်သရွေ့၊ ရှင်သန်ဖို့ နောက်ထပ်နေ့ရက်၊ တာဝန်ထမ်းဆောင်ဖို့ နောက်ထပ်နေ့ရက်ရှိသရွေ့ ရှေ့ဆက်ပြီး သမ္မာတရားထဲကို ဝင်ရောက်ဖို့ ဆက်ပြီးကြိုးစားအားထုတ်ပါမယ်” ပေါ့။ ဆုတောင်းခြင်း၊ ဘုရားနှုတ်ကပတ်တော်ရဲ့ လမ်းပြခြင်းက ကျွန်တော့်ကို နည်းနည်းနှစ်သိမ့်ပေးတယ်။ အရမ်းကြီး ဝမ်းမနည်းတော့ဘူး။ ကျွန်တော် စိတ်မှန်သရွေ့ လှုပ်ရှားနိုင်သရွေ့ ဧည့်ခံစီစဉ်သူကောင်းတစ်ယောက်ဖြစ်အောင် ဘုရားကို အမှီပြုပြီး ဘုရားအပေါ် ကျွန်တော့်ရဲ့ စိတ်ပါလက်ပါ အစေခံခြင်းကို ပေးဖို့အတွက် အစွမ်းကုန်လုပ်ဆောင်မယ်လို့ တွေးမိတယ်။

ဒါပေမဲ့ ကျွန်တော် နားမလည်တာ တစ်ခုရှိသေးတယ်။ ကျွန်တော်က လူငယ်တွေလောက် မလုပ်နိုင်ဘူးဆိုတာတွေ့တော့ ဘာလို့ စိတ်ဓာတ်ကျပြီး ဘုရားကို သစ္စာဖောက်ဖို့တောင် တွေးရတာလဲ။ ဒါရဲ့ အကြောင်းရင်းက ဘာလဲပေါ့။ ကျွန်တော် ရှာဖွေရင်းနဲ့ ဘုရားနှုတ်ကပတ်တော်ထဲက ဒါကို ဖတ်ရတယ်။ “လူတို့သည် ကောင်းချီးခံစားရရန်၊ ဆုလာဘ်ချီးမြှင့်ခြင်းခံရရန်၊ ဆုသရဖူရရှိရန်အတွက် ဘုရားသခင်ကို ယုံကြည်ကြသည်။ လူတိုင်း၏ စိတ်နှလုံးတွင် ဤအရာ တည်ရှိသည်မဟုတ်လော။ ဤအရာတည်ရှိသည်မှာ အမှန်တရားဖြစ်သည်။ ထိုအကြောင်းကို လူတို့က မကြာခဏ မပြောကြသော်လည်း၊ ကောင်းချီးများရရန် ၎င်းတို့၏ ရည်ရွယ်ချက်နှင့် ဆန္ဒကိုပင် ဖုန်းကွယ်သော်လည်း၊ လူတို့၏ စိတ်နှလုံးအတွင်းတွင်ရှိသော ဤဆန္ဒနှင့် ရည်ရွယ်ချက်သည် အစဉ် ပြောင်းလဲ၍ မရနိုင်ပေ။ လူတို့သည် ဝိညာဉ်ရေးရာ သဘောတရားများကို မည်မျှ နားလည်သည်ဖြစ်စေ၊ အတွေ့အကြုံ၊ သို့မဟုတ် အသိပညာ မည်မျှရှိသည်ဖြစ်စေ၊ မည်သည့်တာဝန်ကို ထမ်းဆောင်နိုင်သည်ဖြစ်စေ၊ မည်မျှ ဒုက္ခခံနိုင်သည်ဖြစ်စေ၊ သို့မဟုတ် မည်မျှ အဖိုးအခပေးဆပ်နိုင်သည်ဖြစ်စေ၊ ၎င်းတို့စိတ်နှလုံးအတွင်းနက်နက်ထဲတွင် ကွယ်ဝှက်နေသော ကောင်းချီးရလိုသည့် စိတ်ဓာတ်လှုံ့ဆော်မှုကို မည်သည့်အခါမျှ လက်မလွှတ်နိုင်ဘဲ အစေခံရာတွင် အစဉ်သဖြင့် တိတ်ဆိတ်စွာ ကြိုးပမ်းလုပ်ဆောင်သည်။ ဤသည်မှာ လူတို့၏ စိတ်နှလုံးအတွင်းထဲရှိ အနက်ဆုံးနေရာတွင် မြုပ်နှံထားသောအရာ မဟုတ်လော။ ကောင်းချီးမင်္ဂလာများ ရရှိဖို့ ဤလှုံ့ဆော်မှုမရှိလျှင် သင်တို့သည် မည်သို့ခံစားရမည်နည်း။ မည်သည့်သဘောထားနှင့် တာဝန်ကို ထမ်းဆောင်မည်နည်း။ လူတို့၏ စိတ်နှလုံးထဲတွင် ဖုံးကွယ်နေသော ကောင်းချီးရရှိဖို့ဖြစ်သည့် ဤစိတ်ဓာတ်လှုံ့ဆော်မှုကို ဖယ်ရှားပစ်လိုက်လျှင် မည်သို့ဖြစ်မည်နည်း။ လူများစွာက အပျက်သဘောဆောင်လာခြင်း ဖြစ်ကောင်းဖြစ်နိုင်သည်။ အချို့မှာ မိမိတို့၏တာဝန်များတွင် စိတ်အားလျော့လာနိုင်သည်။ ၎င်းတို့၏ ဝိညာဉ်က ပျောက်ကွယ်သွားသည့်အလား ဘုရားသခင်အပေါ် ၎င်းတို့၏ ယုံကြည်မှုတွင် စိတ်ဝင်စားမှု ပျောက်သွားပေမည်။ ၎င်းတို့၏ စိတ်နှလုံးက ဆွဲယူခံလိုက်ရသည့် ပုံပေါ်နေမည်။ ဤအတွက်ကြောင့် ကောင်းချီးရရန် စိတ်ဓာတ်လှုံ့ဆော်မှုသည် လူတို့၏ စိတ်နှလုံးတွင် နက်နက်ရှိုင်းရှိုင်း ကွယ်ဝှက်နေသည့်အရာ ဖြစ်သည်ဟု ငါပြောရခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘဝ ကြီးထွားတိုးတက်ခြင်း၏ အညွှန်းခြောက်ခု) “အန္တိခရစ်များသည် အကျိုးအမြတ်ရရန်အတွက်သာ ဘုရားသခင်ကို ယုံကြည်ကြပြီး ဘုရားသခင်နှင့် အပေးအယူလုပ်ဖို့ ကြိုးစားကြသည်။ ကောင်းချီးများနှင့် ဆုလာဘ်များကို ရရှိရန် ၎င်းတို့၏ ရည်ရွယ်ချက်နှင့် ဆန္ဒသည် အလွန်လွှမ်းမိုးလျက်ရှိသည်။ ထိုအရာများကို ၎င်းတို့က ဖက်တွယ်ထားပြီး လက်မလွှတ်ပေ။ ဘုရားသခင်က များစွာ ပြောဆိုသည့်တိုင် မည်သည့်အရာကိုမျှ လက်မခံပေ။ ‘ဘုရားသခင်ကို ယုံကြည်ခြင်းဟာ ကောင်းချီးရဖို့ဖြစ်တယ်။ ကောင်းတဲ့ ခရီးပန်းတိုင်တစ်ခု ရရှိဖို့ဖြစ်တယ်။ ဒါဟာ အမြင့်ဆုံး စည်းမျဉ်းပဲ။ ဘာကမှ ဒီစည်းမျဉ်းထက် မမြင့်နိုင်ဘူး။ ဘုရားကို ယုံကြည်ခြင်းက ကောင်းချီးရဖို့မဟုတ်ရင် လူတွေက မယုံကြည်သင့်ဘူး။ ကောင်းချီးရဖို့အတွက်မဟုတ်ဘူးဆိုရင် ဘုရားကို ယုံကြည်တာက အဓိပ္ပာယ်၊ ဒါမှမဟုတ် တန်ဖိုးရှိမှာမဟုတ်ဘူး။ သူတို့တွေက လမ်းပျောက်သွားမှာပဲ။’ ဟူ၍ တစ်ချိန်လုံး စဉ်းစားကြသည်။ ဤအတွေးများကို အန္တိခရစ်တစ်ယောက်ထံ သွတ်သွင်းသောသူတစ်ယောက်ယောက်ရှိသလော။ တစ်စုံတစ်ယောက်၏ သင်ပြမှု၊ သို့မဟုတ် လွှမ်းမိုးမှုမှ လာသလော။ မလာပေ။ ဤအတွေးများကို အန္တိခရစ်၏ မွေးရာပါသဘာဝနှင့် အနှစ်သာရက ဆုံးဖြတ်သည်။ ထိုအရာများကို မည်သူကမျှ မပြောင်းလဲနိုင်ပေ။ လူ့ဇာတိခံဘုရားသခင်သည် ယခုအခါတွင် များစွာ ပြောဆိုလျက်ရှိသည့်တိုင် အန္တိခရစ်များက မည်သည့်အရာကိုမျှ လုံးဝ လက်မခံဘဲ သူ့အား အာခံရှုတ်ချသည်။ ၎င်းတို့၏ သမ္မာတရားကို စိတ်ကုန်ပြီး မုန်းတီးသည့် သဘာဝသည် ထာဝရ ပြောင်းလဲ၍ မရပေ။ ထိုပြောင်းလဲ၍ မရနိုင်ခြင်းသည် မည်သည့်အရာကို ပြသနည်း။ ဤသည်မှာ ၎င်းတို့သည် သဘာဝအလျောက် ဆိုးယုတ်ခြင်းဖြစ်သည်ကို ပြသည်။ ပြဿနာက သမ္မာတရားကို ၎င်းတို့ လိုက်စားခြင်းရှိမရှိ မဟုတ်ပေ။ ၎င်းတို့၏စိတ်သဘောထားသည် မကောင်းသော စိတ်သဘောထားတစ်ခုဖြစ်သည်။ ၎င်းတို့သည် ဘုရားသခင်အား အရှက်မရှိ အော်ဟစ်ကန့်ကွက်ပြီး ဆန့်ကျင်ကြသည်။ ဤသည်မှာ ၎င်းတို့၏ သဘာဝနှင့် အနှစ်သာရဖြစ်ပြီး ၎င်းတို့၏ သရုပ်မှန်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇ (အပိုင်း ၂)) “အန္တိခရစ်များသည် တာဝန်ထမ်းဆောင်ခြင်းကို အပေးအယူတစ်ခုအဖြစ် မှတ်ယူသည်။ ၎င်းတို့သည် ကောင်းချီးများရရှိဖို့ လိုက်စားလျက် ၎င်းတို့တာဝန်ကို အပေးအယူပုံစံဖြင့် ထမ်းဆောင်သည်။ ဘုရားသခင်အပေါ် ယုံကြည်ခြင်းသည် ကောင်းချီးရဖို့အတွက်ဖြစ်သည်၊ တာဝန်ထမ်းဆောင်ခြင်းအတွက် ကောင်းချီးရအပ်သည်ဟု ၎င်းတို့က ယုံကြည်ကြသည်။ တာဝန်ထမ်းဆောင်ခြင်းဖြစ်သည့် အပြုသဘောဆောင်သောအရာကို ၎င်းတို့က ပုံဖျက်ပြီး ဖန်ဆင်းခံတစ်ယောက်၏ တာဝန်ထမ်းဆောင်ခြင်း၏ တန်ဖိုးနှင့် အရေးပါမှုကို နိမ့်ကျစေသည်။ ဖန်ဆင်းခံတစ်ယောက်၏ တာဝန်ထမ်းဆောင်ခြင်း၏ တရားဝင်ဖြစ်မှုကို နိမ့်ကျစေသည်။ ဖန်ဆင်းခံတစ်ယောက်အတွက် ထမ်းဆောင်ရန် မှန်ကန်သင့်လျော်သော တာဝန်ကို ၎င်းတို့က ယူပြီး အပေးအယူတစ်ခုအဖြစ် ပြောင်းလဲလိုက်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) အန္တိခရစ်တွေက ကောင်းချီးရဖို့သက်သက်နဲ့ ယုံကြည်ခြင်းရှိကြတယ်၊ သူတို့ရဲ့ အပေးအယူစိတ်ထားက လုံးဝမပြောင်းလဲဘူး၊ ဘယ်လောက်ခက်ခဲပါစေ၊ စိတ်ဆင်းရဲပါစေ လက်မလျှော့ကြဘူးဆိုတာ ဘုရားနှုတ်ကပတ်တော်ကနေ ကျွန်တော် သိခဲ့ရတယ်။ သူတို့က ကောင်းချီးခံရဖို့ မျှော်လင့်ချက်အားလုံး ဆုံးရှုံးသွားရင် သူတို့ရဲ့ တကယ့်ဘဝရဲ့ အဆုံးကို ရောက်သွားသလိုပဲ။ ဆက်ပြီး ယုံကြည်ခြင်းရှိနေတာက အဓိပ္ပာယ်မရှိဘူးလို့ ခံစားကြပြီး ဘုရားကို ယှဉ်ပြိုင်ပြီး အာခံကြတယ်။ ကျွန်တော်က အတိအကျကို အန္တိခရစ်လို ပြုမူနေတာကို တွေ့ခဲ့ပါတယ်။ သခင့်ကို ကျွန်တော် ယုံကြည်တဲ့အခါမှာ ကျွန်တော့်ယုံကြည်ခြင်းကြောင့် ဘုရားရဲ့နိုင်ငံတော်ထဲကို ဝင်ရနိုင်တယ်ဆိုတာကြားရတော့ အရမ်းပျော်ခဲ့တယ်။ ဒီဘဝမှာ ဘုရားရဲ့ ကောင်းချီးနဲ့ ကျေးဇူးတော်ကိုရဖို့၊ ပြီးရင် နောက်ဘဝမှာ ထာဝရအသက်ရဖို့က ဘယ်လိုဒုက္ခမဆို တန်လိမ့်မယ်လို့ ခံစားမိတယ်။ ယုံကြည်ခြင်းမှာ ကောင်းချီးခံစားရပြီး ဘုရားရဲ့ နိုင်ငံတော်ကို ဝင်ရောက်ခြင်းက ကျွန်တော့် ပန်းတိုင်ဖြစ်လာတယ်။ ကျွန်တော် အနစ်နာခံလေလေ၊ နောင်တစ်ချိန်မှာ ကျွန်တော့်ကောင်းချီးတွေက များလေလေဖြစ်မယ်လို့ တွေးခဲ့တယ်။ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံပြီးတဲ့နောက်မှာ ကောင်းချီးခံရဖို့ ကျွန်တော့်အိပ်မက်က မှန်ကန်လာမယ်လို့ ပိုပြီးတော့တောင် ခံစားမိပြီး တာဝန်အတွက် ပိုပြီး တွန်းအားရှိခဲ့တယ်။ အဲဒီအချိန်မှာ ကျွန်တော်က ၆၆နှစ်ရှိပြီ။ ဒါပေမဲ့ ကိုယ့်ကိုယ်ကိုယ် အသက်ကြီးတယ်လို့ လုံးဝ မမြင်ဘူး။ စိတ်ထဲမှာ စိုးရိမ်တာတွေမရှိဘဲ တာဝန်မှာ အလုပ်ပဲ ကြိုးစားခဲ့တယ်။ စုဝေးပွဲတွေအတွက် နေရာတကာကို စက်ဘီးစီးသွားတယ်။ နောက်ပိုင်းမှာ လေဖြတ်တာတစ်ခါဖြစ်တာတောင် ဂရုမစိုက်ဘူး။ ကိုယ့်တာဝန်ကိုပဲ ကြိုးစားလုပ်ချင်တယ်။ ကျွန်တော့်နဖူးက ချွေးနဲ့ ဒုက္ခကို ကောင်းချီးနဲ့ လဲလှယ်ဖို့ အရင်းအနှီးအဖြစ် အသုံးပြုခဲ့တယ်။ ဒါပေမဲ့ ကျွန်တော်က အသက်ကြီးလာပြီး ကျွန်တော့် ရောဂါကြောင့် တာဝန်တွေအများကြီးမလုပ်နိုင်တော့တာကို မြင်ခဲ့တယ်။ ဆက်ပြီးတော့ ခရီးတွေလျှောက်သွားချင်ပေမဲ့ မသွားနိုင်ဘူး။ တဖြည်းဖြည်းနဲ့ ဘာကိုမှ မလုပ်နိုင်ဖြစ်လာတယ်။ ကောင်းချီးခံရဖို့ ကျွန်တော့်မျှော်လင့်ချက်တွေက နည်းလာတယ်လို့ ခံစားရပြီး ဒါကို လက်မခံချင်ဘူး။ ကျွန်တော်က ဘာမှမပြောပေမဲ့ စိတ်နှလုံးထဲမှာတော့ ဘုရားရဲ့ အုပ်စိုးမှုကို လက်မခံချင်ဘူး။ အဲဒါနဲ့ စိတ်ဓာတ်ကျပြီး အတိုက်အခံဖြစ်လာတယ်။ ကျွန်တော့်ကို ဧည့်ခံစီစဉ်သူအဖြစ် ခိုင်းတာက ကျွန်တော်က တန်ဖိုးအထားမခံရတဲ့သဘောပဲလို့ ကျိုးကြောင်းမသင့်ဘဲ တွေးမိတယ်။ ဘုရားကို သစ္စာဖောက်ပြီး ကိုယ့်ယုံကြည်ခြင်းကို စွန့်လွှတ်ဖို့တောင် တွေးမိတယ်။ ကျွန်တော့်ယုံကြည်ခြင်းမှာ ကျွန်တော့်ရဲ့ ရည်ရွယ်ချက်က ကောင်းချီးရဖို့၊ ဘုရားနဲ့ အပေးအယူလုပ်ဖို့ပဲ။ ဒါက ယုံကြည်ခြင်းအပေါ် အန္တိခရစ်ရဲ့ မှားနေတဲ့ အမြင်မဟုတ်ဘူးလား။ ကျွန်တော်က တာဝန်ထမ်းဆောင်တာလိုမျိုး အပြုသဘောဆောင်ပြီး အရမ်းကောင်းတဲ့အရာတစ်ခုကို ပုံဖျက်ခဲ့တယ်။ ကျွန်တော်က နိုင်ငံတော်ရဲ့ ကောင်းချီးတွေအတွက် အလဲအလှယ်အနေနဲ့ ဘုရားသခင်နဲ့ အပေးအယူလုပ်ဖို့အတွက် တာဝန်ထမ်းဆောင်ပြီး လှည့်လည်ခရီးသွားတာကို အသုံးပြုဖို့ပဲ သိခဲ့တယ်။ ကျွန်တော့်ရဲ့ အထိန်းအကွပ်မဲ့ဆန္ဒတွေကို ဖြည့်ဆည်းဖို့အတွက် ကိုယ့်တာဝန်ကို အသုံးချကိရိယာတစ်ခုလို မှတ်ယူတယ်။ ကျွန်တော်က တကယ်ကို ကောင်းချီးခံစားရဖို့ မျှော်လင့်ချက်တွေကြောင့် ခေါင်းရှုပ်နေခဲ့တာပါ။ ကောင်းကင်နိုင်ငံတော်ကို ဝင်ရောက်ဖို့ပဲ ကျွန်တော် စဉ်းစားနိုင်တယ်။ ကောင်းချီးခံစားရမလား၊ ကျွန်တော့်ရလဒ်နဲ့ ပန်းတိုင်က ဘာတွေဖြစ်မလဲဆိုတာကိုပဲ ဂရုစိုက်ခဲ့တယ်။ ဘုရားရဲ့ ချစ်ခြင်းကို ပြန်ပေးဆပ်ဖို့၊ သူ့ရဲ့လေးနက်တဲ့အလိုတော်ကို နားလည်ဖို့ မတွေးဘူး။ ကျွန်တော်က အသိစိတ်လုံးဝ မရှိပါဘူး။ ဘုရားသခင်က ကျွန်တော်တို့ကို ဇီဝအသက်နဲ့ တာဝန်ထမ်းဆောင်ဖို့ အခွင့်အရေးကို ပေးခဲ့တယ်။ ဒါက သူ့ဆီက ကြီးမားတဲ့ ကျေးဇူးတော်ပဲ။ ဒါပေမဲ့ ကောင်းချီးအတွက်နဲ့ ကျွန်တော်က အမြဲတမ်းပဲ ဘုရားအပေါ် ကျိုးကြောင်းမသင့်တဲ့ တောင်းဆိုမှုတွေလုပ်တယ်။ ဘုရားကို အကြောင်းရှာပြောဆိုတယ်၊ စောဒကတက်တယ်၊ အပျက်သဘောဆောင်ပြီး အာခံတယ်။ ကျွန်တော်က အရမ်းပုန်ကန်ပြီး ဆန့်ကျင်ပါတယ်။ ဆိုးယုတ်တဲ့ စိတ်သဘောထားတစ်ခုရှိတယ်။ ဘုရားသခင်က ကျွန်တော့်ဆီကနေ ကျွန်တော့်အသက်ကို ယူဆောင်သွားရင် ဒါ ဖြောင့်မတ်တာပါပဲ။ ကျွန်တော့်ပြဿနာက ဆိုးနေတာကို မြင်တော့ စိတ်နှလုံးထဲကနေ ဘုရားကိုဆုတောင်းတယ်။ ကောင်းချီးရဖို့အတွက် ကျွန်တော့်ရည်ရွယ်ချက်တွေကို လက်လွတ်ဖို့၊ ဘုရားရဲ့ အုပ်စိုးမှုကို နာခံဖို့အတွက် လမ်းပြပေးဖို့ ဆုတောင်းတယ်။ နောက်တော့ ဘုရားနှုတ်ကပတ်တော်တချို့ကို ကျွန်တော် စဉ်းစားမိတယ်။ “ငါသည် လူတစ်ဦးစီ၏ ပန်းတိုင်ကို အသက်၊ ဝါရင့်ခြင်း၊ ဒုက္ခခံရသည့်ပမာဏနှင့် အနည်းဆုံးအနေဖြင့် ၎င်းအပေါ် သနားစိတ်ပေါ်စေသည့် အတိုင်းအတာတို့ကို အခြေပြု၍ ဆုံးဖြတ်ခြင်း မဟုတ်ဘဲ၊ သမ္မာတရားကို ၎င်းတို့ ပိုင်ဆိုင်ခြင်း ရှိမရှိအပေါ်တွင် မူတည်၍ ဆုံးဖြတ်ခြင်းဖြစ်၏။ ဤအရာမှတစ်ပါး တခြားရွေးချယ်စရာ မရှိ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားနှုတ်ကပတ်တော်တွေက ကျွန်တော် အသိစိတ်ဝင်လာအောင် ကူညီပေးတယ်။ ဘုရားသခင်က ကျွန်တော်တို့ ရလဒ်နဲ့ ပန်းတိုင်ကို ဆုံးဖြတ်တဲ့အခါမှာ ကျွန်တော်တို့က သူ့အတွက် ဘယ်လောက်အနစ်နာခံခဲ့တယ်၊ ဘယ်လောက်အလုပ်လုပ်ခဲ့တယ်၊ ဒုက္ခခံခဲ့တယ်ဆိုတာနဲ့ လုံးဝ မဆိုင်ဘူးဆိုတာ ကျွန်တော် သဘောပေါက်သွားတယ်။ ဘုရားရဲ့အမှုတော်ကို ကျွန်တော်တို့ ကြုံတွေ့တဲ့အခါမှာ သမ္မာတရားကို ကျွန်တော်တို့ ရရှိပြီးသလား၊ ဖောက်ပြန်ပျက်စီးတဲ့ စိတ်သဘောထားတွေ သန့်စင်ပြီးပြီလား၊ ပြောင်းလဲသွားပြီလားဆိုတာတွေအပေါ် အခြေခံပါတယ်။ တာဝန်တွေအများကြီးထမ်းဆောင်တာက သမ္မာတရားကို ပိုင်ဆိုင်တာ၊ စိတ်သဘောထားပြောင်းလဲတာနဲ့မတူဘူးဆိုတာကိုလည်း ကျွန်တော် သဘောပေါက်ခဲ့တယ်။ တာဝန်တွေ ဘယ်လောက်ပဲ ကျွန်တော်လုပ်ပါစေ၊ အဓိကက သမ္မာတရားကို လိုက်စားခြင်းလမ်းကြောင်းပေါ်မှာ ကျွန်တော်ရှိနေသလားဆိုတာပဲ။ အရင်က ကျွန်တော် တာဝန်တွေအများကြီးလုပ်ပြီး နေရာတိုင်းကို ခရီးသွားတယ်။ ဒါပေမဲ့ သမ္မာတရားကို လုံးဝ မလိုက်စားဘူး။ ပန်းတိုင်ကောင်းတစ်ခုအတွက် အလဲအလှယ်အနေနဲ့ ကျွန်တော့်ရဲ့ အပေါ်ယံ အားထုတ်မှုကို အသုံးပြုချင်ခဲ့တယ်။ ကျွန်တော့်အတွင်းထဲမှာ ရှိနေတဲ့ ဘုရားအပေါ် အပေးအယူဆန်တဲ့၊ ဆန့်ကျင်တဲ့ စိတ်ထားကို မမြင်ခဲ့ဘူး။ နောက်ဆုံးမှာ ကောင်းချီးရဖို့ ကျွန်တော့်ဆန္ဒက ကျိုးပျက်သွားတော့ ဘုရားကို ငြင်းခုံပြီး ဆန့်ကျင်တယ်။ တာဝန်တွေ ဘယ်လောက်ပဲ ထမ်းဆောင်ပါစေ သမ္မာတရားကို မလိုက်စားဘဲ လျှောက်သွားပြီး အပင်ပန်းခံနေရင် စိတ်သဘောထားပြောင်းလဲခြင်းရှိမှာမဟုတ်ဘဲ ပိုပိုပြီး တစ်ကိုယ်ကောင်းဆန်ပြီး မာနကြီးလာမှာပဲ။ နောက်ဆုံးကျရင် ကျွန်တော်လုပ်ခဲ့တဲ့အလုပ်တွေအတွက် ဘုရားနဲ့ အကြောင်းရှာ ငြင်းခုံမိပြီး ပိုပိုပြီးဆိုးယုတ်လာမှာပဲ။ ပေါလုလိုပဲပေါ့။ သူက အလုပ်အများကြီးလုပ်တယ်။ ကောင်းကောင်းလုပ်ခဲ့တယ်။ ဒါပေမဲ့ သူလုပ်တာက ဆုသရဖူနဲ့ လဲလှယ်ဖို့ပဲ။ အမြဲတမ်းပဲ ဘုရားနဲ့ အပေးအယူလုပ်ဖို့ဖြစ်ခဲ့တယ်။ သူက သေခါနီးမှာတောင် နောင်တမရခဲ့ဘဲ နောက်ဆုံးမှာ ဘုရားက ပြစ်ဒဏ်ပေးတာကို ခံရတယ်။ ပြီးတော့ ပေတရုက အလုပ်အများကြီးမလုပ်ဘူး။ ဒါပေမဲ့ သူ့ယုံကြည်ခြင်းမှာ သမ္မာတရားကို လိုက်စားတယ်။ အရာရာတိုင်းမှာ ဘုရားအလိုတော်ကို ရှာဖွေပြီး ဘုရားကို နာခံဖို့ အားထုတ်တယ်။ သူ့မှာ သတ်မှတ်ချက်တွေမရှိဘူး။ ကောင်းချီးခံစားရမှာလားဆိုတာ မစဉ်းစားဘူး။ ဘုရားရဲ့ အမြင့်ဆုံးချစ်ခြင်းကို သူရခဲ့တယ်။ ဘုရားရဲ့ လက်ခံမှုကို သူရရှိပြီး ဘုရားရဲ့ စုံလင်စေခြင်းကို ခံရတယ်။ သူတို့နှစ်ယောက်လုံးက ယုံကြည်သူတွေပဲ။ ဒါပေမဲ့ လိုက်စားတဲ့နေရာမှာ သူတို့ရည်ရွယ်ချက်တွေနဲ့ အမြင်ရှုထောင့်တွေက မတူသလို သူတို့ရလဒ်တွေလည်း မတူဘူး။ ဘုရားသခင်က ဖြောင့်မတ်တယ်။ သမ္မာတရားနဲ့ စိတ်သဘောထားပြောင်းလဲမှုကို လိုက်စားမှသာ ဘုရားအလိုတော်နဲ့ ညီနိုင်တယ်။ ကျွန်တော်လိုက်စားတာနဲ့ ကျွန်တော်ရောက်နေတဲ့ လမ်းကြောင်းက ပေါလုလို အဓိပ္ပာယ်မဲ့ပြီး မှားနေတယ်။ ကျွန်တော့်ရလဒ်က သေချာပေါက် သူနဲ့ အတူတူဖြစ်မှာပဲ။ ဘုရားနှုတ်ကပတ်တော်ရဲ့ ဉာဏ်အလင်းဖွင့်ပြခြင်းက ကျွန်တော့်ကို သူ့အလိုတော်နဲ့ ယုံကြည်ခြင်းမှာ ဘယ်ရှုထောင့်အမြင် ရှိသင့်တယ်ဆိုတာကို ပြခဲ့ပါတယ်။ ဘုရားရဲ့ အုပ်စိုးမှုနဲ့ အစီအစဉ်တွေကို နာခံဖို့ ကျိုးကြောင်းသင့်တင့်တဲ့ ဖန်ဆင်းခံတစ်ယောက်ဖြစ်ဖို့အတွက် ကျွန်တော် သင်ယူဖို့ လိုပါတယ်။ ဒါက ဘုရားရဲ့ ချစ်ခြင်းနဲ့ ကယ်တင်ခြင်းမဟုတ်ဘူးလား။ ဘုရားအလိုတော်ကို ကျွန်တော် နားလည်ပြီးတဲ့နောက်မှာ ကျွန်တော့်အခြေအနေက အများကြီး တိုးတက်လာတယ်။ ဘုရားကို အရမ်းကျေးဇူးတင်မိတယ်။ အဲဒီနောက်မှာ ညီအစ်ကိုမောင်နှမတွေက စုဝေးဖို့ ရောက်လာတော့ ကျွန်တော်က ဧည့်ဝတ်ကျေပွန်စွာ ဧည့်ခံခဲ့တယ်။ သူတို့ မလာတဲ့အချိန်မှာ ကျွန်တော်က စိတ်တည်တည်ငြိမ်ငြိမ်နဲ့ ဘုရားနှုတ်ကပတ်တော်ဖတ်ပြီး ကျွန်တော့်အခြေအနေနဲ့အညီ သမ္မာတရားကို ရှာဖွေတယ်။

တစ်နေ့တော့ ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်တယ်။ “ဘုရားသခင်သည် လူတစ်ယောက်ချင်းစီအား ၎င်းတို့မွေးဖွားသည့်အချိန်မှစပြီး လက်ရှိအချိန်ထိဖြစ်သော ဆယ်စုနှစ်ကာလအတွင်းတွင် ၎င်းတို့အတွက် အဖိုးအခပေးဆပ်မှုတစ်ခုသာ လုပ်ဆောင်ခြင်းမဟုတ်ပေ။ ဘုရားသခင်မြင်သည့်ပုံစံမှာ သင်သည် ဤလောကသို့ အကြိမ်ရေ မရေမတွက်နိုင်အောင် ရောက်ရှိပြီးဖြစ်သည်။ အကြိမ်မရေမတွက်နိုင်အောင် လူဝင်စားပြီးဖြစ်သည်။ ဤတွင် မည်သူက ဦးဆောင်သနည်း။ ဘုရားသခင်က ဦးဆောင်သည်။ ဤအရာများကို သင်သိဖို့ မဖြစ်နိုင်ပေ။ ဤလောကသို့ သင်လာရောက်သောအချိန်တိုင်းတွင် ဘုရားသခင်ကိုယ်တိုင် အစီအစဉ်များပြုလုပ်သည်။ သင်သည် အသက်ရှင်မည့်နှစ်အရေအတွက်၊ သင်မွေးဖွားမည့် မိသားစုအမျိုးအစား၊ သင် အခြေကျပြီး သင့်ကိုယ်သင်ထူထောင်မည့်အချိန်အပြင်၊ ဤလောကတွင် သင်လုပ်ဆောင်ရမည့်အရာနှင့်၊ အသက်မွေးမှုအတွက် သင်လုပ်ဆောင်မည့်အရာတို့ကိုပါ ဘုရားသခင်က စီစဉ်သည်။ဤဘဝတွင် သင်၏ တာဝန်ကို နှောင့်နှေးခြင်းမရှိဘဲ ပြီးမြောက်နိုင်ရန်အတွက် ဘုရားသခင်သည် ဘဝ၏ ထွက်ပေါက်တစ်ခုကို သင့်အတွက် စီစဉ်ပေးသည်။ သင်၏ နောက်တစ်ဖန် လူဝင်စားခြင်းတွင် သင်လုပ်ဆောင်သင့်သည့်အရာနှင့်ပတ်သက်လျှင် သင့်တွင် ရှိသင့်သည့်အရာနှင့် သင့်ကို ပေးသင့်သည့်အရာတို့နှင့်အညီ ဘုရားသခင်က ထိုဘဝကို စီစဉ်ပြီး စီစဉ်ထားသည့်အတိုင်း ပေးအပ်သည်။...ဤသို့သောအစီအစဉ်များကို သင့်အတွက် ပြုလုပ်ခဲ့ပြီးသည့်နောက်တွင် သင်သည် နောက်ဆုံး၌ နောက်ဆုံးသောကာလ၏ သက်တမ်း၌၊ သင်၏ လက်ရှိမိသားစုတွင် မွေးဖွားခဲ့သည်။ ဘုရားသခင်သည် သူ့အားယုံကြည်ရန် ပတ်ဝန်းကျင်တစ်ခုကို သင့်အတွက် စီစဉ်ပေးသည်။ သူသည် သင့်အား သူ၏အသံကို ကြားစေပြီး သူ့ရှေ့မှောက်သို့ ပြန်လည်လာရောက်စေသည်။ သင်သည် သူ့နောက်သို့လိုက်နိုင်ပြီး သူ၏ အိမ်တော်တွင် တာဝန်ထမ်းဆောင်နိုင်သည်။ ယနေ့အချိန်ထိ သင်ရှင်သန်ခဲ့သည်မှာ ဘုရားသခင်ထံမှ ဤသို့သောလမ်းပြမှုကြောင့်သာဖြစ်သည်။ လောကထဲသို့ သင်အကြိမ်မည်မျှ လာရောက်ခဲ့သည်၊ သို့မဟုတ် သင်၏ အသွင်အပြင်က အကြိမ်မည်မျှ ပြောင်းလဲခဲ့သည်၊ သို့မဟုတ် မိသားစုမည်မျှကို သင်ကြုံတွေ့ခဲ့သည်၊ သို့မဟုတ် ခေတ်နှင့် အုပ်ချုပ်မှုမည်မျှကို သင်မြင်ခဲ့သည်တို့ကို သင်မသိပေ။ သို့သော် ထိုအရာများအားလုံးတစ်လျှောက်တွင် ဘုရားသခင်၏ အထောက်အပံ့သည် သင့်ကို ပံ့ပိုးလျက်ရှိသည်။ သူသည် သင့်ကို စောင့်ရှောက်လျက်ရှိသည်။ လူတစ်ယောက်အကျိုးအတွက် ဘုရားသခင်က အပင်ပန်းခံလိုက်လေခြင်း။ လူအချို့က ‘ကျွန်တော်က အသက်ခြောက်ဆယ်ရှိပြီ။ နှစ်ခြောက်ဆယ်ကြာအောင် ဘုရားသခင်က ကျွန်တော့်ကို စောင့်ရှောက်ပြီး ကာကွယ်ပေးခဲ့တယ်။ နှစ်ခြောက်ဆယ်ကြာအောင် ကျွန်တော့် ကံကြမ္မာကို အုပ်စိုးခဲ့တယ်။ ကျွန်တော် အိုမင်းတဲ့အခါ၊ တာဝန်မထမ်းဆောင်နိုင်ဘဲ ဘာကိုမှ မလုပ်နိုင်ရင် ဘုရားသခင်က ကျွန်တော့်ကို စောင့်ရှောက်ဦးမှာလား’ ဟူ၍ ဆိုသည်။ ဤသို့ပြောသည်မှာ ကလေးမဆန်သလော။ လူသား၏ ကံကြမ္မာအပေါ် ဘုရားသခင်၏ အချုပ်အခြာအာဏာ၊ လူသားအပေါ် စောင့်ရှောက်မှုနှင့် ကာကွယ်မှုတို့သည် ဘဝသက်တမ်းတစ်ခုတည်းနှင့် သက်ဆိုင်ခြင်းမဟုတ်ပေ။ ဘဝသက်တမ်းတစ်ခုတည်း၊ ဘဝ၏အချိန်ကာလတစ်ခုတည်းနှင့်သာ သက်ဆိုင်သော ကိစ္စဖြစ်လျှင် ဘုရားသခင်က အနန္တတန်ခိုးရှိပြီး အရာအားလုံးကို အုပ်စိုးသည်ဆိုသည်ကို လက်တွေ့ပြနိုင်မည်မဟုတ်ပေ။ လူတစ်ယောက်အတွက် ဘုရားသခင်ပြုသော အားထုတ်မှုနှင့် သူပေးဆပ်သော အဖိုးအခသည် ဤဘဝတွင် ထိုလူ လုပ်ဆောင်သည့်အရာကို စီစဉ်ခြင်းမျှသာမဟုတ်ဘဲ မရေမတွက်နိုင်သော ဘဝသက်တမ်းများအတွက် စီစဉ်ပေးခြင်းဖြစ်သည်။ လူတစ်ယောက်အဖြစ် ဝင်စားသောဝိညာဉ်တိုင်းအတွက် ဘုရားသခင်က အပြည့်အဝတာဝန်ယူသည်။ လူတိုင်းကို လမ်းပြရန်၊ လူတိုင်း၏ ဘဝနှင့် နေ့ရက်များကို စီစဉ်ရန် သူ၏အသက်ကို သူပေးသည့်အဖိုးအခအဖြစ်နှင့် အလေးဂရုပြု၍ အလုပ်လုပ်သည်။ ဘုရားသခင်သည် လူသား၏အကျိုးအတွက် အလွန် အပင်ပန်းခံပြီး ဤသို့ အဖိုးအခပေးဆပ်သည်။ သူသည် ဤသမ္မာတရားများအားလုံးနှင့် ဤအသက်ကို လူသားအား ပေးအပ်သည်။ ဤတွင်၊ နောက်ဆုံးတစ်ကျော့တွင် လူသားသည် ဖန်ဆင်းခံတစ်ယောက်၏ တာဝန်ကို မထမ်းဆောင်လျှင်၊ ဖန်ဆင်းရှင်ရှေ့မှောက်သို့ မပြန်လျှင်၊ အဆုံးတွင် ဘဝနှင့် မျိုးဆက်မည်မျှကို ဖြတ်သန်းခဲ့ပါစေ သူ၏ တာဝန်ကို ကောင်းစွာမလုပ်ဘဲ ဘုရားသခင်၏ တောင်းဆိုချက်များအတိုင်း မလုပ်ဆောင်နိုင်လျှင် ဘုရားသခင်အပေါ် လူသား၏ အကြွေးသည် ကြီးမားလွန်းမည်မဟုတ်လော။ ဘုရားသခင် အသုံးပြုခဲ့သည့်အရာအားလုံးနှင့် မထိုက်တန်ဖြစ်မည်မဟုတ်လော။ သူသည် အလွန် အသနားကြင်နာကင်းမဲ့သည်မှာ လူတစ်ယောက်ဟုခေါ်ရန် ထိုက်တန်မည်မဟုတ်ပေ။ ဘုရားသခင်အပေါ် သူ၏ အကြွေးသည် ကြီးမားလွန်းမည်ဖြစ်သောကြောင့်ဖြစ်သည်။...လူသားအပေါ် ဘုရားသခင်၏ ကြင်နာမှု၊ လူသားအတွက် သူ၏ ချစ်ခြင်း၊ လူသားအတွက် သူ၏ ကရုဏာတို့သည် သဘောထားတစ်ခုမျှသာ မဟုတ်ပေ။ အမှန်တရားများလည်း ဖြစ်သည်။ မည်သည့်အမှန်တရားနည်း။ သင်သည် အတွင်းတွင် ဉာဏ်အလင်းပွင့်လင်းစေဖို့အတွက်လည်းကောင်း၊ ဘုရားသခင်၌ မည်သည့်အရာက ချစ်ဖွယ်ဖြစ်သည်ကို သင်မြင်နိုင်ဖို့အတွက်လည်းကောင်း၊ ဤလောကသည် မည်သည့်အရာဖြစ်သည်ဆိုသည်ကို သင်မြင်နိုင်ဖို့အတွက်လည်းကောင်း၊ သင်၏ စိတ်နှလုံးသည် အလင်းနှင့် ပြည့်နေပြီး သူ၏ နှုတ်ကပတ်တော်နှင့် သမ္မာတရားကို နားလည်စေဖို့အတွက်လည်းကောင်း ဘုရားသခင်က သင့်ထံသို့ သူ၏ နှုတ်ကပတ်တော်များကို ထည့်သွင်းခြင်းဖြစ်သည်။ ဤနည်းအားဖြင့် ဤအရာကို သင်မသိဘဲ သမ္မာတရားကို သင်ရရှိသည်။ ဘုရားသခင်သည် အလွန်စစ်မှန်သောနည်းဖြင့် သင့်အပေါ်တွင် များစွာအလုပ်လုပ်ကာ သင့်အား သမ္မာတရားကို ရရှိစေသည်။ သမ္မာတရားကို သင်ရရှိသောအခါ၊ ထာဝရအသက်ဖြစ်သော တန်ဖိုးအရှိဆုံးအရာကို သင်ရရှိသောအခါ ဘုရားအလိုတော်သည် ပြည့်စုံသည်။ လူသားသည် သမ္မာတရားကို လိုက်စားပြီး ဘုရားသခင်နှင့် ပူးပေါင်းဆောင်ရွက်လိုစိတ်ရှိသည်ကို ဘုရားသခင်က မြင်သောအခါ သူသည် ပျော်ရွှင်ကျေနပ်သည်။ ထိုအခါတွင် သူသည် သဘောထားတစ်ခုရှိပြီး ထိုသဘောထားရှိနေစဉ်တွင် သူသည် အလုပ်လုပ်ပြီး လူသားကို ချီးကျူးကာ၊ ကောင်းချီးပေးသည်။ သူက ‘ငါသင့်ကို ဆုချီးမြှင့်မည်။ ဤသည်မှာ သင်ထိုက်တန်သည့် ကောင်းချီးဖြစ်သည်’ ဟု ပြောသည်။ ထို့နောက် သင်သည် သမ္မာတရားနှင့် အသက်ကို ရရှိလိမ့်မည်။ သင်သည် ဖန်ဆင်းရှင်ကို သိကျွမ်းမှုရှိပြီး သူ့ထံမှ အသိအမှတ်ပြုခြင်းကို ရသည့်အခါ သင်၏ စိတ်နှလုံးတွင် ဗလာဖြစ်နေခြင်းကို ခံစားရဦးမည်လော။ ခံစားရမည်မဟုတ်ပေ။ သင်သည် ကျေနပ်လိမ့်မည်ဖြစ်ပြီး ဝမ်းမြောက်သည့်စိတ်ကို ခံစားရမည်။ ဤသည်မှာ တန်ဖိုးနှင့် အသက်ရှင်ခြင်းဖြစ်သည်မဟုတ်လော။ ဤသည်မှာ တန်ဖိုးအရှိဆုံး၊ အဓိပ္ပာယ်အရှိဆုံး ဘဝမျိုးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို ရရှိဖို့ အဖိုးအခပေးဆပ်ခြင်းသည် အလွန်ပင် အရေးပါသည်) ဘုရားနှုတ်ကပတ်တော်တွေက ကျွန်တော့်အတွက် တကယ်ကို တို့ထိစရာဖြစ်ပြီး တကယ်ကို နှစ်သိမ့်ပေးတယ်။ ကျွန်တော်က ဘယ်လောက် အသက်ကြီးပါစေ၊ ကျန်းမာရေးက ဘယ်လိုရှိပါစေ သမ္မာတရားကို ချစ်ပြီး လိုက်စားသရွေ့ ဘုရားက ကျွန်တော့်ကို လက်လျှော့မှာမဟုတ်ဘူး။ ဒါပေမဲ့ ကျွန်တော်က ဘုရားအလိုတော်ကို နားလည်မှုလွဲခဲ့တယ်။ ကျွန်တော်က အသက်ကြီးပြီး အသုံးမဝင်တာကြောင့်၊ တာဝန်တွေအများကြီးမလုပ်နိုင်တာကြောင့် တစ်နေ့နေ့မှာ အရမ်းဖျားနာပြီး သေသွားနိုင်တာကြောင့် ကယ်တင်ခြင်းရဖို့ မျှော်လင့်ချက်မရှိဘူးလို့ ထင်ခဲ့တယ်။ ယုံကြည်ခြင်းမှာ အဓိပ္ပာယ်မရှိတော့ဘူးလို့ ခံစားမိပြီး ဆက်ပြီး မလိုက်စားချင်ခဲ့ဘူး။ ကျွန်တော်က မှားနေတဲ့အမြင်တွေက လွှမ်းမိုးတာကိုခံရပြီး ဘုရားအလိုတော်ကို နားလည်မှုလွဲခဲ့တယ်ဆိုတာ မြင်ခဲ့ပါတယ်။ အားနည်းခြင်းနဲ့ အပျက်သဘောထဲကို နှစ်မြုပ်သွားပြီး စာတန်က ကိုင်တွယ်တာကို ခံခဲ့ရတယ်။ အရင်တုန်းက ကျွန်တော်က ဖန်ဆင်းခံတစ်ယောက်အနေနဲ့ ဒါကို မသိခဲ့ဘူး။ ဘုရားကို ကျွန်တော် နာခံပြီး ဘုရားကို ကျေနပ်စေသင့်တယ်။ ကျွန်တော့်မှာ အဲဒီအကြောင်းပြချက်မရှိခဲ့ဘူး။ ဇာတိပကတိကောင်းချီးတွေအတွက်ပဲ ယုံကြည်ခြင်းရှိခဲ့တယ်။ ဘုရားနဲ့ အပေးအယူလုပ်နေခဲ့တာပါ။ အခုတော့ ဒီလိုလိုက်စားနေရင် အသက် ၈၀၀အထိ ရှင်နေရင်တောင် အဓိပ္ပာယ်နဲ့ တန်ဖိုးရှိမှာမဟုတ်ဘူး။ ယောဘက ကပ်ဘေးကို ရင်ဆိုင်ရပြီး သူ့ပိုင်ဆိုင်မှုတွေကို ဖယ်ရှားခံရတဲ့အခါ သူရခဲ့တာ၊ ဆုံးရှုံးခဲ့တာတွေကို လုံးဝ မစဉ်းစားဘူး။ အနာစိမ်းတွေပေါက်ပြီး ဘဝက မခံမရပ်နိုင်အောင်ဖြစ်တဲ့အခါ၊ ဘဝမှာ မျှော်လင့်ချက်သိပ်မရှိတော့တဲ့အခါမှာ ဘုရားကို လုံးဝ အပြစ်မတင်ဘူး။ ဘုရားအပေါ် သူ့ရဲ့ စစ်မှန်တဲ့ယုံကြည်ခြင်းကတစ်ဆင့် ဘုရားရဲ့ အုပ်စိုးမှုနဲ့ အစီအစဉ်တွေကို သူနာခံခဲ့တယ်။ စာတန်ရှေ့မှာ ဘုရားအတွက် ထူးကဲတဲ့သက်သေကို ခံခဲ့ပြီး ဘုရားရဲ့ စိတ်နှလုံးကို သက်သာစေခဲ့တယ်။ နောက်ဆုံးမှာ ဘုရားရဲ့ ကောင်းချီးကို ခံစားခဲ့ရပြီး ဘုရားက သူ့ဆီကို ပေါ်ထွန်းခဲ့တယ်။ ပေတရုရဲ့ ယုံကြည်ခြင်းမှာ ဘုရားသခင်က ဘာကိုပဲ စီစဉ်ပါစေ ပေတရုက ဘုရားအလိုတော်ကို ရှာပြီး ဘုရားကို နာခံတယ်။ သခင့်နှုတ်ကပတ်တော်တွေကို လက်တွေ့လုပ်ဖို့ အာရုံစိုက်တယ်။ နောက်ဆုံးမှာ သူဟာ ဘုရားကို နာခံတဲ့နေရာမှာ ပြောင်းပြန်ကားစင်တင်ခံရတယ်။ ဖန်ဆင်းခံတစ်ယောက်ရဲ့ တာဝန်ကို ထမ်းဆောင်ပြီး အဓိပ္ပာယ်ရှိတဲ့ အသက်တာကို ရှင်သန်နေထိုင်ခဲ့တယ်။ ယုံကြည်သူတစ်ယောက်အနေနဲ့ ဘုရားကို နာခံပြီး ဘုရားကို ကျေနပ်စေဖို့ ကြိုးစားတာ၊ ဖန်ဆင်းခံရဲ့တာဝန်ကို ထမ်းဆောင်တာ ကိုယ့်တာဝန်ကို ထမ်းဆောင်နေတုန်းမှာ သမ္မာတရားကို သင်ယူရရှိတာ ဘုရားကို နာခံပြီး ချစ်လာတာတွေက အနှစ်မရှိတဲ့ ဘဝကို အသက်မရှင်ဘဲ အဓိပ္ပာယ်ရှိတဲ့ ဘဝကို အသက်ရှင်ဖို့ နည်းလမ်းပဲဆိုတာ အခု ကျွန်တော် သိခဲ့ပါတယ်။ ဒါက ဘုရားလက်ခံမယ့်အရာပဲ။ ဘုရားနဲ့ အမြဲတမ်း အပေးအယူလုပ်ဖို့ ကြိုးစားတာ၊ နိုင်ငံတော်ရဲ့ ကောင်းချီးတွေနဲ့ လဲလှယ်ဖို့အတွက် အလုပ် ကြိုးစားပြီး ကိုယ့်ကိုယ်ကိုယ် အသုံးခံခြင်းကို အသုံးပြုတာတွေက အရမ်းယုတ်မာပြီး သူတို့ဘဝတွေက အဓိပ္ပာယ်နဲ့ တန်ဖိုးမရှိဘူး။ နောင်ကျရင် ကျွန်တော်က ကောင်းချီးခံရမလား၊ မခံရဘူးလားဆိုတာ ဆက်စဉ်းစားနေလို့ မရဘူး။ ကျွန်တော် အသက်ရှင်နေတဲ့ နေ့ရက်တိုင်းအတွက် သမ္မာတရားကို လိုက်စားချင်ခဲ့တယ်။ ဘုရားကို အားကိုးပြီး ကိုယ့်တာဝန်ကို ထမ်းဆောင်ဖို့ အကောင်းဆုံး ကြိုးစားချင်တယ်။ ဘုရားကို နာခံပြီး ကျေနပ်စေဖို့ ကြိုးစားချင်တယ်။ ကိုယ့်တာဝန်ကို ထမ်းဆောင်ရင်းနဲ့ စိတ်သဘောထားပြောင်းလဲခြင်းကို လိုက်စားချင်တယ်။ တစ်နေ့မှာ ကျွန်တော်က အရမ်းဖျားနာပြီး သေခြင်းကို ရင်ဆိုင်ရရင်တောင် တာဝန်ထမ်းဆောင်ဖို့ အခွင့်အရေးမရှိတော့ရင်တောင် ဘုရားရဲ့ အုပ်စိုးခြင်းကို နာခံဦးမှာပဲ။ ကျွန်တော်အခု အာရုံစိုက်သင့်တာက ဒီအသက်တာမှာ ကိုယ့်တာဝန်ကို ထမ်းဆောင်ဖို့ အကောင်းဆုံးကြိုးစားခြင်းပဲ။ ကျွန်တော့်ရလဒ်က ဘာပဲဖြစ်ပါစေ၊ ရှင်ခြင်းဖြစ်စေ၊ သေခြင်းဖြစ်စေ ဘုရားရဲ့ အုပ်စိုးမှုအပေါ် မူတည်တယ်။ ဒါက ဖန်ဆင်းခံတစ်ယောက်အနေနဲ့ ကျွန်တော် စဉ်းစားသင့်တဲ့ အရာမဟုတ်ပါဘူး။ ကျွန်တော် ဒီလိုစဉ်းစားကြည့်တော့ တော်တော်ပိုပြီး စိတ်အေးသွားတယ်။ အဲဒီနောက်တော့ ကျွန်တော် နေ့တိုင်း ပုံမှန် ဘုရားနှုတ်ကပတ်တော်ဖတ်ပြီး ဓမ္မသီချင်းတွေ နားထောင်တယ်။ ဖောက်ပြန်ပျက်စီးခြင်းကို ကျွန်တော် ဖွင့်ပြတဲ့အခါ ဆုတောင်းတယ်။ သမ္မာတရားကို ရှာဖွေပြီး ဆိုးယုတ်တဲ့ စိတ်သဘောထားတွေကို သိခဲ့တယ်။ ညီအစ်ကိုမောင်နှမတွေနဲ့ မိတ်သဟာယမှာ ဖွင့်ပြောပြတယ်။ တဖြည်းဖြည်းနဲ့ အကျိုးအမြတ်နည်းနည်းရှိလာတယ်။ ပုံမှန်အားဖြင့် ကျွန်တော့်တာဝန်ကို ထမ်းဆောင်ဖို့ လိုတဲ့အချိန်မှာ တက်တက်ကြွကြွပါဝင်လုပ်ကိုင်တယ်။ ကျွန်တော့်ဘေးမှာရှိတဲ့သူတွေနဲ့ ဧဝံဂေလိမျှဝေဖို့ ကြိုးစားလုပ်တယ်။ ညီအစ်ကိုမောင်နှမတွေက သက်သေခံချက် ဆောင်းပါးတွေရေးနေတာကို မြင်တော့ ကျွန်တော်လည်း ဘုရားကို သက်သေခံတဲ့ ဆောင်းပါးတွေ ရေးချင်လာတယ်။ ဒီလိုလိုက်စားမှုမျိုးက ပြည့်စုံပြီး ငြိမ်ချမ်းမှာပဲလို့ ခံစားမိတယ်။ တစ်နေ့တော့ ဒီ ဘုရားနှုတ်ကပတ်တော် ဓမ္မသီချင်းကို ကျွန်တော် ကြားရတယ်။ “ဖန်ဆင်းခံလူသားများ ဘုရားထံ အသနားခံရမည်” တဲ့။ ကျွန်တော် တော်တော် တို့ထိခြင်းခံရတယ်။ အထူးသဖြင့် ပေတရုရဲ့ အတွေ့အကြုံကို ပြောထားတဲ့ ဒုတိယအပိုဒ်က ကျွန်တော့်အတွက် တို့ထိစရာပဲ။

၂  အတိတ်တွင် ပေတရုသည် ဘုရားသခင်အတွက် ဇောက်ထိုး ကားစင်တင်ခံခဲ့ရသည်။ သို့သော် သင်သည် အဆုံး၌ ဘုရားသခင်ကို စိတ်ကျေနပ်စေသင့်ပြီး ဘုရားသခင်အတွက် သင်၏အင်အားအလုံးစုံကို သုံးသင့်သည်။ ဘုရားသခင်၏ ကိုယ်စား ဖန်ဆင်းခံသတ္တဝါတစ်ဦးသည် မည်သည့်အရာ လုပ်ဆောင်နိုင်သနည်း။ ထို့ကြောင့် သူ ဆန္ဒရှိသည်အတိုင်း သင့်ကို နေရာချဖို့ရန်အတွက်၊ သင်သည် အချိန်ဆွဲမနေဘဲ သင့်ကိုယ်သင် ဘုရားသခင်ထံ မြန်မြန် ပေးအပ်သင့်သည်။ ယင်းက ဘုရားသခင်အား ပျော်ရွှင်စေပြီး ကျေနပ်စေသရွေ့၊ သင်နှင့်ပတ်သက်၍ သူ ဆန္ဒရှိသည်အတိုင်း လုပ်ဆောင်ပါလေ့စေ။ လူသားများသည် စောဒကတက်သည့် စကားများ ပြောဆိုရန် မည်သည့်အခွင့်ရှိသနည်း။ လူသားများသည် စောဒကတက်သည့် စကားများ ပြောဆိုရန် မည်သည့်အခွင့်ရှိသနည်း။

—သိုးသငယ်နောက်လိုက်ပြီး သီချင်းအသစ်များကိုသီဆိုပါ

ဒါကိုကျွန်တော် ထပ်ခါထပ်ခါ နားထောင်တယ်။ နားထောင်လို့ကို မဝနေဘူး။ စာကြောင်းတစ်ကြောင်းတိုင်းက ကျွန်တော့်အတွက် ခွန်အားရပြီး တို့ထိခြင်းခံရတယ်။ မျက်ရည်တွေကျလာတာကို မထိန်းနိုင်ဘူး။ ကျွန်တော်က စာတန်ဖျက်ဆီးခံထားရတဲ့ ဖန်ဆင်းခံဖြစ်ပြီး ဒီလိုအသက်ကြီးတဲ့အရွယ်အထိ အသက်ရှင်ခဲ့တယ်။ ဘုရားနောက်လိုက်ပြီး ဘုရားအမှုတော်ကို ကြုံတွေ့ဖို့၊ ဘုရားကို သက်သေခံပြီး ဘုရားအတွက် အသက်ရှင်ဖို့ အခွင့်အရေးရှိနေသေးတယ်။ ဒါဟာ သိပ်ကြီးမြတ်တဲ့ ကောင်းချီးတစ်ခုပါပဲ။ ဘုရားနှုတ်ကပတ်တော်ကို စားသောက်တာ၊ ကိုယ့်ရဲ့ ဖောက်ပြန်ပျက်စီးခြင်းကို သိတာ၊ ကိုယ့်ရဲ့ ကောင်းချီးရချင်တဲ့ တစ်ကိုယ်ကောင်းဆန်ပြီး ယုတ်မာတဲ့ ရည်ရွယ်ချက်တွေကို ပြောင်းလဲတာက ဘုရားရဲ့ ကောင်းချီးဖြစ်နေပါပြီ။ ဘုရားသခင်က ကျွန်တော့်ကို ဘာမှမပေးရင်တောင် ကျွန်တော် အဆုံးထိ ဘုရားကို ချီးမွမ်းမယ်။ ကျွန်တော့်ဘဝက ထိုက်တန်လာမှာပဲ။ ဘုရားသခင်ရဲ့ ကျိုးကြောင်းသင့်ပြီး နာခံတတ်တဲ့ ဖန်ဆင်းခံဖြစ်ဖို့ အားထုတ်ချင်တယ်။ ကျွန်တော့်ကျန်းမာရေး၊ ကျွန်တော့်ရလဒ်တွေက ဘာပဲဖြစ်ပါစေ ဘုရားရဲ့ အစီအစဉ်တွေကို နာခံချင်ပါတယ်။


၂၉။ ဘုရားသခင်ဆီသို့သွားသည့် ကျွန်မ၏ခရီး အလှည့်အပြောင်းများ

စိန်းယွိ တရုတ်နိုင်ငံ

၂၀၀၀ ခုနှစ်မှာ ကျွန်မ ခရစ်ယာန်တစ်ယောက် ဖြစ်လာခဲ့တယ်။ တောင်ကိုရီးယား သင်းအုပ်က ကျွန်မတို့ကို တရားဒေသနာ မကြာခဏ ဝေမျှတယ်။ ဝတ်ပြုပွဲမှာ သင်းအုပ်က ကျမ်းတစ်ပိုဒ်ဖတ်ပြတယ်။ အရာခပ်သိမ်းမှာ သည်းခံပြီး စိတ်ရှည်ဖို့၊ ဘုရားကို ကျွန်မတို့ ဘုန်းထင်ရှားစေတာက တရား နားထောင်ခြင်းနဲ့ မဟုတ်ဘဲ၊ လက်တွေ့လုပ်ဆောင်ခြင်းနဲ့ ဖြစ်တယ်လို့ ပြောတယ်။ အဲဒီအခါမှပဲ ကောင်းကင်နိုင်ငံတော်ထဲကို ကျွန်မတို့ ဝင်ရောက်နိုင်တယ်တဲ့။ အဲဒီအချိန်ကစပြီး၊ မိသားစုနဲ့ မိတ်ဆွေတွေကို မေတ္တာ၊ ကြင်နာမှုနဲ့ ကျွန်မ စဆက်ဆံခဲ့တယ်။ တစ်ယောက်ယောက် ကျွန်မကို စိတ်အနှောင့်အယှက်ပေးရင်၊ သူတို့ကို ခွင့်လွတ်အောင် မစဖို့ သခင့်ကို ဆုတောင်းတယ်။ တစ်ကြိမ်၊ နှစ်ကြိမ်က ပြဿနာ မရှိဘူး။ ဒါပေမဲ့ အချိန်ကြာလာတော့၊ ကျွန်မ မထိန်းနိုင်တော့ဘူး။ တစ်ခါတလေ စိတ်ပေါက်ပြီး၊ အရေးမပါတဲ့ အရာတချို့နဲ့ ပတ်သက်လို့ သူတို့ကို ဩဝါဒပေးမိတယ်။ နောက်တော့ အပြစ်ရှိတဲ့စိတ် ခံစားရတယ်။ အမြဲ အပြစ်လုပ်၊ ဝန်ချရင်းနဲ့ ဒီအပြစ်တရားရဲ့ အချုပ်အနှောင်တွေကနေ မလွတ်နိုင်ခဲ့ဘူး။ အဲဒါဆိုရင် သခင်ကြွလာတဲ့အခါ ကျွန်မ နိုင်ငံတော်ထဲ ခေါ်ဆောင်ခံရမလား။ အပြစ်ပြဿနာကို ဘယ်လိုဖြေရှင်းရမယ်ဆိုတာကို သင်းအုပ်ဆီ ကျွန်မ သွားမေးတယ်။ သူက ဝန်ချပြီး နောင်တရဖို့၊ ပိုဆုတောင်းပြီး ကျမ်းစာ ပိုဖတ်ဖို့နဲ့ သည်းခံ၊ စိတ်ရှည်ဖို့ ပြောတယ်။ တိကျတဲ့ လမ်းကြောင်းကို မညွှန်ဘဲ ဒါကို သူ ပြောတဲ့အခါတိုင်း ကျွန်မ စိတ်ပျက်ခဲ့ရတယ်။ ဘုရားနှုတ်ကပတ်တော်တွေကို တွေးမိတယ်။ “ငါသည် သန့်ရှင်းသောကြောင့်၊ သင်တို့သည် သန့်ရှင်းခြင်း ရှိရကြမည်။” (ဝတ်ပြုရာကျမ်း ၁၁:၄၅-၄၆) ပြီးတော့ ဟေဗြဲထဲမှာ ပြောတယ်။ “သန့်ရှင်းခြင်းပါရမီမရှိလျှင်၊ အဘယ်သူမျှ ထာဝရဘုရားကို မဖူးမမြင်ရ။” (ဟေဗြဲသြဝါဒစာ ၁၂:၁၄) ကျွန်မလို အမြဲ အပြစ်လုပ်ပြီး ဝန်ချနေတဲ့၊ သခင့်နှုတ်ကပတ်တော်တွေကို လက်တွေ့မလုပ်နိုင်တဲ့ လူတစ်ယောက်က ကောင်းကင်နိုင်ငံတော်ထဲကို ဝင်ရောက်နိုင်မှာ မဟုတ်ဘူးလို့ ခံစားမိတယ်။ နေ့တိုင်း စိတ်ဆင်းရဲခဲ့ရတယ်။ နောက်တော့၊ အသင်းတော်က မနာလိုတော၊ ခွက်စောင်းခုတ်တာတွေနဲ့ ပြည့်နေမှန်း သတိထားမိတယ်။ စင်အတွက် ရန်ဖြစ်ရင်းနဲ့ ဝတ်ပြုပွဲတစ်ခုမှာ တရားဟောဆရာတစ်ယောက်က ပိုအသက်ကြီးတဲ့ တရားဟောဆရာရဲ့ ကျမ်းစာကို မြေပေါ် လွှင့်ပစ်ပြီး၊ သူ့ကို ဖယ်လိုက်တယ်။ တချို့ဆိုရင် ဘုရားကျောင်းထဲမှာ စီးပွားရေး လုပ်ငန်းကိုတောင် စီမံနေကြတာ။ သခင်ယေရှုရဲ့ စကားတွေကို ကျွန်မ တွေးမိတယ်။ “ငါ့အိမ်ကို ဆုတောင်းရာအိမ်ဟူ၍ ခေါ်ဝေါ်ကြလတံ့ဟု ကျမ်းစာ၌လာသော်လည်း၊ သင်တို့သည် ထိုအိမ်ကို ဓါးပြတွင်းဖြစ်စေကြပြီတကားဟု။” (ရှင်မဿဲခရစ်ဝင် ၂၁:၁၃) အဲဒီလိုအသင်းတော်တစ်ပါးက ဘယ်လိုလုပ် သန့်ရှင်းသော ဝိညာဉ်တော်ရဲ့ အလုပ် ရှိနိုင်မှာလဲ။ ဒါက သူခိုးတွင်းတစ်ခု မဟုတ်လား။ ဒီဝတ်ပြုအစီအစဉ်တွေကနေ အာဟာရပံ့ပိုးမှုရနိုင်ခြေမရှိသလို ကျွန်မရဲ့ အပြစ်လုပ်တဲ့ ပြဿနာ လုံးဝ ပြေလည်မှာ မဟုတ်ဘူးလို့ ခံစားမိတယ်။ သန့်ရှင်းသော ဝိညာဉ်တော် အလုပ်ရှိတဲ့ အသင်းတော်ကို ကျွန်မ ရှာချင်ခဲ့မိတယ်။ ကျွန်မရဲ့ အစ်မက ကျွန်မကု တခြားအသင်းတော်တချို့ဆီ ခေါ်သွားပေမဲ့၊ အားလုံးက အခြေအနေ အတူတူပဲ။ အပြစ်ကို ဘယ်လို လွတ်မြောက်ရမလဲလို့ မေးတော့၊ ဘယ်သူကမှ လမ်းကြောင်းတစ်ခုက ထောက်မပြနိုင်ကြဘူး။ သခင်ယေရှုက ကျွန်မတို့ကို ခွင့်လွှတ်ပြီးသားဖြစ်တယ်၊ ဆုတောင်းပြီး နောင်တရဖို့ပဲ လိုတာတဲ့။ ဒါက ကျွန်မကို အနှစ်မဲ့စေတယ်။ ဝတ်ပြုအစီအစဉ်တွေကို ကျွန်မ တက်တောင်မတက်ချင်တော့ဘူး။ တစ်နေ့ ကျွန်မ ရုတ်တရက် အကြံရတယ်။ ဒီအနီးအနားမှာရှိတဲ့ အသင်းတော်တွေမှာ ဘုရားက အလုပ်မလုပ်တာ ဖြစ်မယ်လို့ပေါ့။ ကိုရီးယား သင်းအုပ်တွေ အလည်လာကြတဲ့အခါ၊ အသင်းတော်တွေကို ထိန်းကျောင်းဖို့ တစ်ချိန်လုံး တရုတ်ပြည်ကို လာပြီး ဘုရားတရား ကိုင်းရှိုင်းပုံ ရကြတယ်။ သူတို့မှာ အရမ်း ယုံကြည်ခြင်းရှိကြတယ်။ ကိုရီးယား အသင်းတော်တွေမှာ ဘုရားက အလုပ်လုပ်နေခဲ့တာလား။ အဲဒီမှာ သန့်ရှင်းသော ဝိညာဉ်တော်ရဲ့ အလုပ်ရှိတဲ့ အသင်းတော်ကို ရှာမယ်ပေါ့။

၂၀၀၇မှာ၊ အစ်မနဲ့ ကျွန်မက မိသားစုတွေကို ကိုရီယားကို ခေါ်သွားတယ်။ သူက တရုတ်လူမျိုးတွေ အများကြီးတက်တဲ့ အသင်းတော်တစ်ပါးကို မိတ်ဆက်ပေးတယ်။ ကျွန်မတို့ အသက်မွေးလို့ရအောင်လို့ အသင်းသားတွေက တရုတ်လူမျိုးတွေကို အလုပ်ရှာပေးကြတယ်။ အဒီအသင်းတော်ရဲ့ အသင်းသားတွေက တကယ် ချစ်ခင်တတ်ကြတယ်။ ဒီတော့ အဲဒီမှာ ဝတ်ပြုအစီအစဉ်တွေ ကျွန်မတက်တယ်။ သူတို့မှာ သန့်ရှင်းသော ဝိညာဉ်တော်ရဲ့ အလုပ်နိုင်တယ်ပေါ့။ အစီအစဉ်အတောအတွင်းမှာ သင်းအုပ်က “တစ်လောက ကျွန်တော့်ရဲ့ တရုတ်ပြည်ခရီးစဉ်မှာ၊ ဘုရားက ပြန်လာနှင့်ပြီးပြီ၊ တရုတ်ပြည်မှာ ပေါ်ထွန်း၊ အမှုပြုနေသလို၊ အနန္တတန်ခိုးရှင် ဘုရားသခင်လို့ ခေါ်တယ်လို့ ပြောတာ ကြားရခဲ့တယ်။ ဒါပေမဲ့ တရုတ်ပြည်က ခေတ်နောက်ကျန်တဲ့ နိုင်ငံတစ်ခုပဲ။ နိုင်ငံသားတွေက ဗဟုသုတ မကြွယ်ကြဘူး။ ဘုရားက အရမ်းကြီးမြတ်တယ်။ အဲဒီမှာ သူက ဘယ်လိုလုပ် ပေါ်ထွန်းပြီး အမှုပြုဖို့ ဖြစ်နိုင်မှာလဲ။ အရှေ့အရပ်မှ လျှပ်ပြက်ခြင်းရဲ့ တရားဟောချက်ကို တော်တော်များများက ဖြန့်နေကြတယ်။ နားမထောင်ကြနဲ့။ ခင်ဗျားတို့လို ဝိညာဉ်ရင့်ကျက်မှု နည်းတာနဲ့ဆို၊ တစ်ခါ ပတ်သက်မိတာနဲ့ လုံးဝ ထွက်တော့မှာ မဟုတ်ဘူး”တဲ့။ သူအဲဒီလိုပြောတာ ကြားတော့ ကျွန်မ အပြည့်အဝ သဘောတူမိခဲ့တယ်။ တရုတ်ပြည်က အသင်းတော် တော်တော်များများက သန့်ရှင်းသော ဝိညာဉ်တော်ရဲ့ အလုပ်မရှိဘူးလေ။ အဲဒီက အစိုးရက ယုံကြည်သူတွေကို ဖိနှိပ်ပြီး တရုတ်လူမျိုးတွေက ရုပ်တုတွေ ကိုးကွယ်ကြတယ်။ တရုတ်ပြည်မှာ ဘုရားက ပေါ်ထွန်းပြီး အမှုပြုနိုင်ပါ့မလား။ ဖြစ်နိုင်မှာ မဟုတ်ဘူး။

မကြာခင်မှာ၊ သင်းအုပ်က နှုတ်စလျှာစနဲ့ တရားဟောနေတုန်း၊ နောက်ပိုင်း သူ လုပ်တာက မတူဘူး ဖြစ်နေတယ်။ သခင့်ရဲ့ လမ်းခရီးကို သူ လက်တွေ့လုပ်မနေခဲ့ဘူးလေ။ ကျွန်မ အရမ်းစိတ်ပျက်အားလျော့မိတယ်။ သင်းအုပ်ကို အပြစ်နဲ့ ပြည့်တာကို ဘယ်လို ဖြေရှင်းရမယ်ဆိုတာ မေးတော့၊ စိတ်ဆိုးမာန်ဆိုးနဲ့ သူက ပြောတယ်။ “လူတိုင်း ဖောက်ပြန်ပျက်စီးတယ်။ အပြစ်လုပ်တာ ပုံမှန်ပဲလေ။ သခင့်ဆီ ဝန်ချပြီးတော့ ခွင့်လွှတ်ခြင်း ခံရလိမ့်မယ်။ ခင်ဗျားက နောင်တရဖို့ လိုလားလို့၊ ခင်ဗျားရဲ့ အပြစ်တွေကို သခင်က ခွင့်လွှတ်ပြီးသားပဲလေ”တဲ့။ သင်းအုပ်ပြောတာကို ကျွန်မ စက်ဆုပ်မိတယ်။ ဘာလို့ သူက တရုတ် သင်းအုပ်တွေအတိုင်း တူညီတဲ့အရာကိုပဲ ပြောနေခဲ့ရတာလဲ။ အပြစ်ကို ချက်ချင်း စွန့်ပယ်လို့မှမရတာ။ အနည်းဆုံး အပြောင်းအလဲတချို့ ရှိရမယ်လေ။ ကျွန်မတို့ ဘာကိုမှ လုံးဝ မပြောင်းလဲရင် ဘာလို့ ဒုက္ခခံပြီး ဝန်ချနေမှာလဲ။ အဲဒါက ကျွန်မတို့ကို မယုံကြည်သူတွေနဲ့ အတူတူပဲ ဖြစ်သွားစေတာ မဟုတ်လား။ အဲဒါဆိုရင် ယုံကြည်ခြင်းမှာ အဓိပ္ပာယ်တစ်ခုခု ရှိလို့လား။ ကျွန်မ အကြိမ်ကြိမ် စိတ်ပျက်ခဲ့ရတယ်၊ ဒါပေမဲ့ လက်မလျှော့ချင်ခဲ့ဘူး။ သခင်က ကျွန်မကို ဘေးဖယ်ထားမှာ မဟုတ်ဘူး၊ တစ်နေ့ သန့်ရှင်းသော ဝိညာဉ်တော်ရဲ့ အလုပ်ရှိတဲ့ အသင်းတော်ကို ရှာတွေ့မှာပဲလို့ ယုံကြည်ခဲ့တယ်။ နောက်ပိုင်းမှာ ဒီကစ္စကို အချိန်ယူ စဉ်းစားခဲ့တယ်။ လမ်းလျှောက်နေတုန်း၊ လက်ဝါးကားတိုင်တွေ၊ အသင်းတော်တွေကို ရှာနေမိတယ်၊ ပြီးတော့ သင်းအုပ်တစ်ယောက်ယောက်ရဲ့ တရား‌ဒေသနာတွေအကြောင်း အပြုသဘောဆောင်တာတွေ ကြားရင်၊ မျှော်လင့်ချက် တစ်မျှင်ကို ဖက်တွယ်ရင်းနဲ့ နားထောင်ဖို့ လေ၊ မိုး၊ နှင်း၊ ဒါမှမဟုတ် မိုးနှင်းတွေကို ဖြတ်လျှောက်တယ်။ ကျွန်မရဲ့ ရှုပ်ထွေးမှုတွေ ပြေလည်သွားဖို့ မျှော်လင့်ရင်းနဲ့ပေါ့။ သန့်ရှင်းသော ဝိညာဉ်တော်ရဲ့ အလုပ်ရှိတဲ့ အသင်းတော်တစ်ပါးတစ်လေကို ရှာမတွေ့ဘဲ၊ ကိုရီးယားမှာ အသင်းတော် အပါး၄၀ ကျော်ကို လည်ပတ်ခဲ့တယ်။ ဘယ်သင်းအုပ်ကမှ ကျွန်မရဲ့ ပြဿနာကို မဖြေရှင်းနိုင်ခဲ့ဘူး။ ဘာလုပ်ရမှန်းမသိ၊ ကျွန်မ အိပ်ရေးပျက် ညတွေတစ်လျှောက် လူးလိမ့်နေမိတယ်။ စိတ်နှလုံးကနေ ဟစ်အော်မိတယ်။ “သခင်၊ ဘယ်ကိုများရောက်နေတာပါလဲ။ ကိုယ်တော် ကျွန်မကို စွန့်ပစ်ပြီလား”ပေါ့။ အဲဒီနှစ်တွေမှာ၊ စိတ်နှလုံးထဲ အရမ်းလေးလံခဲ့တယ်။ ဝမ်းနည်းညိုးငယ်ပြီး နာကျင်ခဲ့ရတယ်။

ဒီနာကျင်မှုနဲ့ ကြံရာမရဖြစ်ခြင်းအလယ်၊ ၂၀၁၅ ခုနှစ် ဇွန်လမှာ၊ ကျွန်မအစ်မက အိမ်ကို လာပြီး ဝမ်းသာအားရ ပြောတယ်။ “ငါ့မှာ သတင်းကောင်းပါတယ်။ သခင် ပြန်ကြွလာတာ ကြာပြီ။ တရုတ်ပြည်မှာ သမ္မာတရား အများကြီး ဖော်ပြရင်းနဲ့ ပေါ်ထွန်းပြီး အမှုပြုနေတယ်။ ဧဝံဂေလိက အခု ကိုရီးယားကို ရောက်နေပြီ”တဲ့။ ကျွန်မတွေးမိတယ်။ “ဘုရားက တရုတ်ပြည်မှာ အလုပ်လုပ်နေတယ်လား။ ဘယ်လိုဖြစ်နိုင်မှာလဲ”ပေါ့။ ကျွန်မ ကတ်သီးကတ်ဖဲ့ ပြောလိုက်တယ်။ “တရုတ်ပြည်က ခေတ်နောက်ကျပြီး ပြည်သူတွေက ဗဟုသုတမကြွယ်ကြလို့ ဘုရားက တရုတ်ပြည်မှာ အလုပ်လုပ်မဲ့ နည်းလမ်း မရှိဘူးလို့ ပြီးခဲ့တဲ့ ၂၀၀၉ တုန်းက သင်းအုပ် ပြောခဲ့တာပဲ။ ဘုရားက ဂုဏ်အသရေရှိပြီး ကြီးမြတ်တယ်။ ဘာလို့ တရုတ်ပြည်မှာ အလုပ်လုပ်မှာလဲ”လို့ပေါ့။ နောက်တော့ ကျွန်မ အိုးခွက်ပန်းကန်တွေပဲ သွားဆေးလိုက်တယ်။ သူက စာအုပ်တစ်အုပ် ထုတ်ပြီး စိတ်ရှည်ရှည်နဲ့ ပြောတယ်။ “ဒီ ‘သိုးသငယ် ဖွင့်သည့် စာစောင်’စာအုပမှာ နောက်ဆုံးသောကာလထဲက ဘုရား ဖော်ပြတဲ့ စကားတွေ ပါတယ်။ တချို့ကို နင့်အတွက် ဖတ်ပြမယ်”တဲ့။

အနန္တတန်ခိုးရှင် ဘုရားသခင် ပြောသည်မှာ- “ယေရှုသည် လူ့လောကထဲသို့ ကြွလာခဲ့သောအချိန်တွင်၊ သူသည် ကျေးဇူးတော်ခေတ်ကို ဖွင့်လှစ်ပေးခဲ့ပြီး ပညတ်တော်ခေတ်ကို အဆုံးသတ်ခဲ့သည်။ နောက်ဆုံးသော ကာလအတွင်းတွင်၊ ဘုရားသခင်သည် နောက်တစ်ကြိမ် လူ့ဇာတိခံယူခဲ့ပြီး၊ ဤလူ့ဇာတိခံယူခြင်းဖြင့် သူသည် ကျေးဇူးတော်ခေတ်ကို အဆုံးသတ်ကာ နိုင်ငံတော်ခေတ်ကို ဖွင့်လှစ်ခဲ့သည်။ ဘုရားသခင်၏ ဒုတိယအကြိမ် လူ့ဇာတိခံယူခြင်းကို လက်ခံနိုင်သောသူ အားလုံးသည် နိုင်ငံတော်ခေတ်ထဲသို့ ဦးဆောင်ခြင်းခံရမည် ဖြစ်သည့်အပြင်၊ ဘုရားသခင်၏ လမ်းပြမှုကို ကိုယ်တိုင်ကိုယ်ကျ လက်ခံလာနိုင်လိမ့်မည်။ ယေရှုသည် လူသားအလယ်တွင် အမှုများစွာ လုပ်ဆောင်ခဲ့သော်လည်း၊ သူသည် လူသားမျိုးနွယ် အားလုံး၏ ရွေးနုတ်ခြင်းကိုသာ ပြီးစီးစေခဲ့ပြီး လူသားတို့၏ အပြစ်ဖြေရာယဇ် ဖြစ်လာခဲ့သည်။ သူသည် လူသားထံမှ သူ၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားမပေးခဲ့ပေ။ စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ ဆိုးယုတ်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။ ထို့ကြောင့် လူသားသည် သူ၏အပြစ်များမှ ခွင့်လွှတ်ခံရပြီး ဖြစ်သဖြင့်၊ ဘုရားသခင်သည် လူသားကို ခေတ်သစ်ထဲသို့ ဦးဆောင်ရန် လူ့ဇာတိ ပြန်လည်ခံယူပြီဖြစ်ပြီး၊ ပြစ်တင်ဆုံးမခြင်းနှင့် တရားစီရင်ခြင်းအမှုကို စတင်ပြီဖြစ်သည်။ ဤအမှုသည် လူသားကို သာ၍မြင့်မားသည့် လောကတစ်ခုထဲသို့ ဆောင်ကြဉ်းပြီးဖြစ်သည်။ သူ၏အုပ်စိုးမှုအောက်တွင် ကျိုးနွံနာခံသူအားလုံးသည် သာ၍မြင့်မားသော သမ္မာတရားကို မွေ့လျော်ပြီး သာ၍ကြီးမြတ်သော ကောင်းချီးမင်္ဂလာများကို ရရှိရပေမည်။ ၎င်းတို့သည် အလင်းတွင် အမှန်တကယ် အသက်ရှင်ကြရမည် ဖြစ်ပြီး သမ္မာတရား၊ လမ်းခရီးနှင့် အသက်တို့ကို ရရှိကြရလိမ့်မည်။

“အကယ်၍ လူများသည် ကျေးဇူးတော်ခေတ်တွင် ဆက်လက် သောင်တင်နေပါက၊ ဘုရားသခင်၏ ပင်ကိုစိတ်သဘောထားကို သိရန် မဆိုထားနှင့်၊ ၎င်းတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားကို ဘယ်သောအခါမျှ ဖယ်ရှားလိမ့်မည် မဟုတ်ပေ။ အကယ်၍ လူများသည် ကျေးဇူးတော်အလျှံပယ်ကြား အမြဲ အသက်ရှင်သော်လည်း၊ ဘုရားသခင်ကို သိရန် သို့မဟုတ် ဘုရားသခင်ကို စိတ်ကျေနပ်စေရန် ၎င်းတို့ကို အခွင့်ပေးသည့် အသက်လမ်းခရီး မရှိကြပါက၊ ၎င်းတို့သည် ကိုယ်တော်၌ ၎င်းတို့၏ ယုံကြည်မှုတွင် သူ့ကို မည်သည့်အခါတွင်မျှ အမှန်တကယ် ရရှိလိမ့်မည်မဟုတ်ပေ။ ဤယုံကြည်မှုမျိုးသည် ဧကန်အမှန် သနားစဖွယ် ဖြစ်သည်။ ဤစာအုပ်ကို သင်ဖတ်ပြီးသည့်အခါ၊ နိုင်ငံတော်ခေတ်ထဲက လူ့ဇာတိခံ ဘုရားသခင်၏ အမှု အဆင့်တိုင်းကို သင် တွေ့ကြုံပြီးချိန်တွင်၊ နှစ်ပေါင်းများစွာ သင်၌ ရှိခဲ့သည့် စိတ်ဆန္ဒများသည် နောက်ဆုံးတွင် တကယ်ဖြစ်ပေါ်လာပြီ ဖြစ်သည်ကို သင်ခံစားရပေမည်။ ယခုမှသာ ဘုရားသခင်ကို မျက်နှာချင်းဆိုင် သင် အမှန်တကယ် မြင်တွေ့ရပြီ၊ ယခုမှသာ သူ၏ မျက်နှာကို ကြည့်ရပြီ၊ သူ၏ ကိုယ်တိုင်ကိုယ်ကျ မိန့်မြွက်ချက်များကို ကြားရပြီ၊ သူ၏ အမှု၏ ဉာဏ်ပညာကို နားလည်သဘောပေါက်ပြီး သူသည် မည်မျှစစ်မှန်ပြီး အနန္တတန်ခိုးရှင် ဖြစ်သည်ကို အမှန်တကယ် သိရပြီဟု သင်ခံစားရလိမ့်မည်။ ယခင်ခေတ်က လူများ မမြင်ခဲ့ဖူးသကဲ့သို့ မပိုင်ဆိုင်ခဲ့ဖူးသည့် အရာများစွာကို သင် ရရှိပြီးဖြစ်သည်ဟု သင်ခံစားသိလိမ့်မည်။ ဤအချိန်တွင်၊ သင်သည် ဘုရားသခင်ကို ယုံကြည်ခြင်းမှာ အဘယ်အရာဖြစ်သည်ဆိုသည်နှင့် ဘုရားသခင်၏ အလိုနှင့် ကိုက်ညီဖို့ဆိုသည်မှာ မည်သည့်အရာဖြစ်သည်ကို ရှင်းရှင်းလင်းလင်း သိလိမ့်မည်။ ဟုတ်ပေ၏၊ သင်သည် အတိတ်၏ အမြင်များကို တွယ်ဖက်ပြီး ဘုရားသခင်၏ ဒုတိယအကြိမ် လူ့ဇာတိခံယူခြင်း အချက်ကို ပယ်ချပါက၊ သို့မဟုတ် ငြင်းပယ်ပါက၊ သင်သည် မည်သည့်အရာမျှ မရရှိဘဲ လက်ချည်းသက်သက် ဖြစ်နေလိမ့်မည်ဖြစ်ပြီး၊ နောက်ဆုံးတွင် ဘုရားသခင်ကို ဆန့်ကျင်ခြင်းအပြစ်ရှိသည်ဟု ကြေညာခံရလိမ့်မည်။ သမ္မာတရားကို နာခံနိုင်ပြီး ဘုရားသခင်၏ အမှုကို ကျိုးနွံနာခံနိုင်သော သူတို့သည် ဒုတိယအကြိမ် လူ့ဇာတိခံ ဘုရားသခင်- အနန္တတန်ခိုးရှင် ဘုရားသခင်၏ နာမတော်အောက်တွင် အကျုံးဝင်လိမ့်မည်။ ၎င်းတို့သည် သာ၍ များပြီး သာ၍ မြင့်မားသည့် သမ္မာတရားများအပြင် စစ်မှန်သော အသက်ကို ရရှိရင်း၊ ဘုရားသခင်၏ ကိုယ်တိုင်ကိုယ်ကျ လမ်းပြမှုကို လက်ခံနိုင်လိမ့်မည်။ ၎င်းတို့သည် အတိတ်က လူတို့ လုံးဝ မမြင်ဖူးကြသည့် ရူပါရုံကိုလည်း ရှုမြင်ကြရလိမ့်မည်- ‘ထိုသို့ ငါနှင့်စကားပြော၍ အသံမြည်သော သူကို မြင်ခြင်းငှာ ငါသည် လှည့်ကြည့်လျှင်၊ ရွှေမီးခွက် ခုနစ်လုံးကို၎င်း၊ ထိုမီးခွက် ခုနစ်လုံး အလယ်၌ လူသားတော်နှင့်တူသော သူတစ်ဦးကို၎င်း မြင်၏။ ထိုသူသည် ခြေသို့တိုင်အောင် ဝတ်ခြုံလျက် ရင်တော်၌ ရွှေခါးပန်းကို စည်းလျက်ဖြစ်၏။ ခေါင်းတော်နှင့် ဆံပင်တော်သည် ဖြူသော သိုးမွှေးကဲ့သို့၎င်း၊ မိုဃ်းပွင့်ကဲ့သို့ ၎င်းဖြူ၏။ မျက်စိတော်သည်လည်း မီးလျှံကဲ့သို့ဖြစ်၏။ ခြေတော်သည်လည်း မီး၌ ချွတ်ပြီးသော ကြေးဝါစစ်နှင့် တူ၏။ အသံတော်သည်လည်း သမုဒ္ဒရာသံကဲ့သို့ဖြစ်၏။ လက်ျာလက်တော် သည်လည်း ကြယ်ခုနစ်လုံးကိုကိုင်၏။ ခံတွင်းတော်ထဲကလည်း ထက်သော သန်လျက်ထွက်၏။ မျက်နှာတော်သည် အရှိန်တန်ခိုးနှင့် ထွန်းတောက်သော နေကဲ့သို့ဖြစ်၏။’ (ဗျာဒိတ်ကျမ်း ၁:၁၂-၁၆) ဤရူပါရုံသည် ဘုရားသခင်၏ စိတ်သဘောထား တစ်ရပ်လုံး၏ ဖော်ပြချက်ဖြစ်ပြီး သူ၏စိတ်သဘောထား တစ်ရပ်လုံး ဖော်ပြခြင်းသည် သူ၏ လက်ရှိအချိန် လူ့ဇာတိခံယူခြင်းထဲက ဘုရားသခင်၏ အမှု၏ ဖော်ပြချက်လည်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ဒါကို နားထောင်တော့၊ ကျွန်မ အံ့ဩသွားတယ်။ ဒါက ဗျာဒိတ်ကျမ်းရဲ့ နက်နဲမှုတွေကို ထုတ်ဖော်ပြတာပဲ။ အရမ်းဩဇာအာဏာရှိတယ်။ ဒီစာကားတွေကို ဘယ်လူသားကမှ မြွက်ဆိုနိုင်မှာ မဟုတ်ဘူး။ သခင်ယေရှုက အမှုပြုဖို့ ကြွလာချိန် စကားပြောဖို့ သုံးခဲ့တဲ့ ဩဇာအာဏာကို တွေးမိပြီး၊ ဒါတွေက တကယ်ပဲ ဘုရားရဲ့ မိန့်မြွက်ချက်တွေများလားလို့ တွေးမိတယ်။ ချက်ချင်း ကျွန်မ စိတ်ဝိညာဉ် တွက်ကြွသွားပြီး၊ သေချာ စနားထောင်မိတယ်။ အထူးသဖြင့် ဗျာဒိတ်ကျမ်းက ပရောဖက်ပြုချက်တွေကို အစ်မ ဖတ်တဲ့အချိန်မှာ၊ အဲဒါတွေက ဘယ်လူကမှ အနက်ပြန်နိုင်မှာ မဟုတ်တဲ့အရာတစ်ခုပဲလို့ တွေးနေမိတယ်။ ဗျာဒိတ်ကျမ်းက ပြောတယ်။ “ယုဒအမျိုးခြင်္သေ့တည်းဟူသော ဒါဝိဒ်၏အမြစ်သည် ထိုစာစောင်ကိုလည်းကောင်း၊ တံဆိပ်ခုနစ်ချက်တို့ကိုလည်းကောင်း၊ ဖွင့်ခြင်းငှါ အောင်မြင်လေပြီဟု ငါ့ကို ပြောဆို၏။” (ဗျာဒိတ်ကျမ်း ၅:၄-၅) သိုးသငယ်ကပဲ၊ ဘုရားကပဲ အဲဒီနက်နဲမှုတွေကို ဖွင့်ပြနိုင်မှာ။ ဒါ ဘုရားရဲ့ စကားလား။ တရုတ်ပြည်မှာ သူ ပေါ်ထွန်းခဲ့ပြီး အမှုပြုနေခဲ့တာ ဖြစ်နိုင်မလား။ ဒီစာအုပ်ထဲမှာ ဒီနှစ်တွေတစ်လျှောက်လုံး ကျွန်မကို နားဝေတိမ်တောင်ဖြစ်စေခဲ့တဲ့ အရာအတွက် အဖြေကို ရှာတွေ့နိုင်မလား။ ဒါနဲ့ ပတ်သက်လို့ ကျွန်မ အရမ်းသိချင်စိတ် ပြင်းပြလာတယ်။ အဲဒီအချိန်မှာပဲ၊ အစ်မက ဒါကိုဖတ်ပြတယ်။ “ယင်းတို့သည် ဗျာဒိတ်ကျမ်းထဲက၊ ‘ဝိညာဉ်တော်သည် အသင်းတော်တို့အား အဘယ်သို့ မိန့်တော်မူသည်ကို နားရှိသောသူ မည်သည်ကား ကြားပါစေ’ ဟူသည့် နှုတ်ကပတ်တော်များ၏ ပြည့်စုံခြင်းလည်း ဖြစ်သည်။ ဤနှုတ်ကပတ်တော်များသည် နိုင်ငံတော်ခေတ်ထဲက ဘုရားသခင် အစပြုခဲ့သည့် အမှု၏ ကနဦးအဆင့်ကို ကိုယ်စားပြုပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ဒါက ကျွန်မကို နောက်ထပ် စိတ်ဝင်စားသွားစေတယ်။ ဒါ ဗျာဒိတ်ကျမ်းထဲက ပရောဖက်ပြုချက် မဟုတ်လား။ ဗျာဒိတ်ကျမ်းထဲက ပရောဖက်ပြုချက်တွေ ပြည့်စုံခဲ့ပြီလား။ ဒါတွေက ဘုရားရဲ့ စကားတွေပဲလား။ အဲဒါကို စေ့စေ့စပ်စပ် ဖတ်ချင်တော့၊ ကျွန်မနဲ့ ထားခဲ့ဖို့ အစ်မကို ပြောလိုက်တယ်။ သူ ကျွန်မကို စာအုပ်ပေးတော့ ကျွန်မ အရမ်းဝမ်းမြောက်ဝမ်းသာ ဖြစ်ခဲ့ရတယ်။ ဖွင့်ဖို့ မစောင့်နိုင်အောင်ပါပဲ။ ဒါပေမဲ့ ပူပန်တာတချို့လည်း ရှိတယ်။ ဒီစာအုပ်က တကယ်ပဲ ကျမ်းစာနဲ့ ကိုက်ညီရဲ့လားပေါ့။ ကျမ်းစာနဲ့ ဒီစာအုပ် နှစ်ခုလုံးကို အိပ်ရာပေါ် ကျွန်မ ဘေးချင်းယဉ်ပြီး ထားလိုက်တယ်။ အဲဒီစာအုပ်ထဲမှာ ဒီစာပိုဒ်ကို ဖတ်ရတယ်။ “ငါသည် ကောင်းကင်ဘုံအသစ်နှင့် မြေကြီးအသစ်အတွင်း ဝင်ရောက်သည့်အခါမှ၊ ငါ့ဘုန်းတော်၏ အခြားအစိတ်အပိုင်းကို ယူဆောင်ပြီး ယင်းကို ခါနာန်ပြည်တွင် ဦးစွာဖော်ပြသည်၊ ည၏ ပိန်းပိတ်အောင် မှောင်သော အမှောင်ထုအတွင်း နစ်မြုပ်နေသည့် တစ်ကမ္ဘာလုံး အလင်းသို့ ရောက်ရှိနိုင်စေရန်အတွက် အလင်းရောင် အနည်းငယ်ကို တစ်ကမ္ဘာလုံး၌ ထွန်းလင်းသွားစေသည်။ ငါ၏ ဘုန်းတော်ကို တိုင်းနိုင်ငံတိုင်းတွင် တိုးပွားပြီး အသစ်ပေါ်ထွန်းစေလျက်၊ တစ်ကမ္ဘာလုံးရှိ လူသားများအား အလင်း၏စွမ်းအားမှ ခွန်အားရယူရန် လာရောက်နိုင်သည်။ ပြီးလျှင် ငါသည် လူ့ကမ္ဘာကို ရှေးကာလက လာရောက်ခဲ့ပြီး ငါ၏ဘုန်းတော်ကို ဣသရေလပြည်မှ အရှေ့အရပ်သို့ ယူဆောင်လာခဲ့ကြောင်း လူသားမျိုးနွယ် တစ်ရပ်လုံးကို သိစေမည်။ အကြောင်းမူကား ငါ၏ ဘုန်းတော်သည် အရှေ့အရပ်မှ ထွန်းလင်းပြီး ကျေးဇူးတော်ခေတ်မှ ယနေ့တိုင် ယူဆောင် လာခဲ့သောကြောင့် ဖြစ်သည်။ ငါထွက်ခွာလာသည့်အရပ်သည် ဣသရေလပြည် ဖြစ်လင့်ကစား၊ ထိုနေရာမှ အရှေ့အရပ်သို့ ငါ ရောက်ရှိခဲ့ပေသည်။ အရှေ့အရပ်၏ အလင်း တဖြည်းဖြည်း ဖြူသွားသည့်အခါမှသာ၊ ကမ္ဘာတစ်ဝန်းရှိ အမှောင်သည် အလင်းသို့ စတင်ပြောင်းလဲကာ ငါသည် ရှေးကာလက ဣသရေလပြည်မှ ထွက်သွား၍ အရှေ့အရပ်တွင် အသစ်တစ်ဖန် ပေါ်ထွန်းလာနေသည်ကို လူသားက တွေ့ရှိမည် ဖြစ်သည်။ ဣသရေလပြည်အတွင်းသို့ တစ်ချိန်ကဆင်းသက်ပြီး နောင်တွင် ထိုနေရာမှ ထွက်ခွာလာခဲ့ပြီးနောက်၊ ငါသည် ဣသရေလပြည်တွင် ထပ်မံမွေးဖွားခြင်း မပြုနိုင်ပေ၊ အကြောင်းမူကား ငါ၏အမှုသည် စကြဝဠာတစ်ခုလုံးကို ဦးဆောင်လမ်းပြခြင်း ဖြစ်သည့်အပြင်၊ အရှေ့အရပ်မှ အနောက်အရပ်သို့ ဖြောင့်တန်းလျက် လျှပ်ပြက်သောကြောင့် ဖြစ်သည်။ ထိုအကြောင်းရင်းကြောင့် ငါသည် အရှေ့အရပ်၌ ဆင်းသက်ခဲ့ကာ ခါနာန်ပြည်ကို အရှေ့အရပ် သားများထံ ယူဆောင်ခဲ့ခြင်းဖြစ်သည်။ ငါသည် တစ်ကမ္ဘာလုံးရှိ လူသားများကို ခါနာန်ပြည်သို့ ခေါ်ဆောင်မည် ဖြစ်သောကြောင့်၊ စကြဝဠာ တစ်ခုလုံးကို ထိန်းချုပ်ဖို့ ခါနာန်ပြည်တွင် ငါသည် မိန့်မြွက်ချက်များကို ဆက်လက် ထုတ်ပြန်လေသည်။ ယခုအချိန်တွင် ခါနာန်ပြည်မှလွဲ၍ ကမ္ဘာမြေပြင်တစ်ခုလုံး၌ အလင်းမရှိပေ။ ထို့အပြင် လူသားအားလုံး ဆာလောင်မှုနှင့် အအေးတို့ကြောင့် ဒုက္ခရောက်နေ၏။ ငါသည် ငါ၏ ဘုန်းတော်ကို ဣသရေလတို့ကို ပေးပြီးနောက် ပြန်ယူလိုက်၏၊ ထိုနည်းအားဖြင့် ဣသရေလ လူမျိုးတို့အား အရှေ့အရပ်သို့ ခေါ်ဆောင်ခဲ့ပြီး လူသားမျိုးနွယ် တစ်ရပ်လုံးကို အရှေ့အရပ်သို့ ခေါ်ဆောင်ခဲ့၏။ ၎င်းတို့အားလုံး အလင်းနှင့် ပြန်လည်စည်းလုံး၍ ပေါင်းသင်းကာ၊ ယင်းကို ရှာဖွေခြင်း မပြုရတော့ရန်အလို့ငှာ၊ ငါသည် ၎င်းတို့ကို အလင်းထံ ခေါ်ဆောင်လာခဲ့သည်။ ရှာဖွေနေသူ အားလုံးအား အလင်းကို တစ်ဖန် ပြန်မြင်စေပြီး ဣသရေလတွင် ငါ၌ရှိခဲ့သော ဘုန်းတော်ကို မြင်စေမည်။ ရှေးလွန်လေပြီးသော ကာလက လူသားမျိုးနွယ်အကြား မိုးတိမ်ဖြူပေါ်မှ ငါကြွဆင်းခဲ့ကြောင်း သူတို့အားမြင်စေမည်၊ မရေတွက်နိုင်သော မိုးတိမ်ဖြူများ၊ ပြွတ်သိပ်လျက်ရှိသည့် အသီးများကို သူတို့အား မြင်စေမည့်အပြင် ဣသရေလ၏ ယေဟောဝါ ဘုရားသခင်ကို တွေ့စေမည်။ ယုဒလူမျိုးတို့၏ အရှင်၊ လူတို့တောင့်တနေသည့် မေရှိယနှင့် ခေတ်အဆက်ဆက် ရှင်ဘုရင်များ၏ ညှဉ်းပန်းခြင်းခံခဲ့ရသည့်ငါ၏ ရုပ်သွင်အပြည့်အဝကို ကြည့်စေမည်။ နောက်ဆုံးသောကာလတွင် ငါ၏ဘုန်းတော်နှင့် ငါ၏ ဆောင်ရွက်ချက် အားလုံးကို လူသားအား ထုတ်ဖော်ပြလျက်၊ ငါသည် စကြဝဠာတစ်ခုလုံး အပေါ် အမှုပြုပြီး ကြီးစွာသော အမှုကို ဆောင်ရွက်မည်။ ငါသည် ငါ၏ဘုန်းတော်ကို ရှေးကာလက ယူလိုက်ပြီး အရှေ့အရပ်သို့ ယူဆောင်ခဲ့ကာ ယင်းမှာ ယုဒပြည်တွင် မရှိစေတော့ကြောင်း အားလုံး သိစေခြင်းအလို့ငှာ၊ ငါ့ကို နှစ်ပေါင်းများစွာ စောင့်မျှော်ခဲ့သူများ၊ မိုးတိမ်ဖြူပေါ်မှ ငါကြွလာရန် တောင့်တခဲ့သူများ၊ ငါတစ်ဖန် ပေါ်ထွက်ရန် တောင့်တခဲ့သည့် ဣသရေလနှင့် ငါ့ကို နှိပ်စက်ညှဉ်းပန်းသည့် လူသားမျိုးနွယ် တစ်ခုလုံးအား ဘုန်းကြီးသော ငါ၏မျက်နှာ အပြည့်အဝ ပြမည်။ အကြောင်းမှာ နောက်ဆုံးသောကာလသည် ရောက်နှင့်ပြီး ဖြစ်သောကြောင့်ပင်တည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကောင်းကင်နိုင်ငံတော်၏ ဧဝံဂေလိတရားသည် စကြဝဠာတစ်ခွင်လုံး ပျံ့နှံ့သွားမည်ဟု ဟောပြောနေသည့် မိုးကြိုးသံ ခုနစ်ချက်မြည်ဟည်းသည်) နောက်တော့ အဲဒါကို ကျမ်းစာထဲက ပရောဖက်ပြုချက်နဲ့ ယှဉ်ကြည့်လိုက်တယ်။ “လျှပ်စစ်သည် အရှေ့မှပြက်၍အနောက်တိုင်အောင် ထွန်းလင်းသကဲ့သို့၊ လူသားသည် ကြွလာတော်မူလတံ့။” (ရှင်မဿဲခရစ်ဝင် ၂၄:၂၇) အဲဒါက သခင်ယေရှုရဲ့ နှုတ်ကပတ်တော်တွေနဲ့ ကိုက်တယ်။ လုံးဝ ကျမ်းစာနဲ့ ကိုက်ညီတာပဲ။ ဘုရားကလွဲလို့ ဘယ်သူက ဒီနက်နဲမှုတွေကို ဖော်ထုတ်နိုင်မှာလဲ။ ဒီစကားတွေက ကျွန်မကို ဆွဲဆောင်ခဲ့တယ်။ ဖတ်လေ၊ ဖတ်ချင်လေပဲ။ ဒီစာအုပ်ထဲမှာ ကျွန်မစိတ်နှလုံးထဲက ရှုပ်ထွေးမှုအတွက် အဖြေတွေ့တယ်လို့ ခံစားခဲ့ရတယ်။

အဲဒီနောက် နောက်တစ်ပိုဒ် ဖတ်ခဲ့တယ်။ “ငါတို့သည် ဘုရားသခင်၏ ခြေရာများကို ရှာဖွေနေကြသည့်အတွက်၊ ဘုရားသခင်၏အလို၊ ဘုရားသခင်၏ နှုတ်ကပတ်တော်များနှင့် သူ၏မိန့်မြွက်ချက်များကို ငါတို့ရှာဖွေအပ်သည်၊ အဘယ်ကြောင့်ဆိုသော် ဘုရားသခင် မိန့်ကြားသည့် အသစ်သော နှုတ်ကပတ်တော်များရှိသော မည်သည့် နေရာ၌မဆို ဘုရားသခင်၏ အသံရှိပြီး၊ ဘုရားသခင်၏ ခြေလှမ်းများ ရှိသော မည်သည့်နေရာ၌မဆိုလည်း ဘုရားသခင်၏ လုပ်ဆောင်မှုများ ရှိသောကြောင့်ဖြစ်သည်။ ဘုရားသခင်၏ ဖော်ပြချက်ရှိသော နေရာတိုင်း၌ ဘုရားသခင်ပေါ်ထွန်းပြီး၊ ဘုရားသခင်ပေါ်ထွန်းသော နေရာတိုင်း၌ လမ်းခရီး၊ သမ္မာတရားနှင့် အသက်တို့ တည်ရှိသည်။ ဘုရားသခင်၏ ခြေရာများကို ရှာသောအခါ၌ ‘ဘုရားသခင်သည် လမ်းခရီးဖြစ်၏။ သမ္မာတရားလည်းဖြစ်၏။ အသက်လည်းဖြစ်၏။’ ဟူသည့် နှုတ်ကပတ်တော်များကို သင်တို့ လျစ်လျူရှုခဲ့ကြသည်။ ထို့ကြောင့် များစွာသောလူတို့သည် သမ္မာတရားကို ရရှိသောအခါ၌ ပင်လျှင်၊ ဘုရားသခင်၏ ခြေရာများကို သူတို့ရှာတွေ့ပြီဟု မယုံကြည်ကြသည့်အပြင်၊ ဘုရားသခင်၏ ပေါ်ထွန်းခြင်းကို သာ၍ပင် အသိအမှတ် မပြုကြပေ။ အလွန်ပင် စိုးရိမ်ဖွယ်ကောင်းလှသော အမှားပေတကား။ ဘုရားသခင်၏ ပေါ်ထွန်းခြင်းကို လူတို့၏ အယူအဆများနှင့် ချိန်ညှိ၍ မရနိုင်ချေ၊ လူသား၏ စေခိုင်းချက်ကြောင့် ပေါ်ထွန်းသည့် ဘုရားသခင် လုံးဝမဟုတ်ပါ။ ဘုရားသခင်သည် မိမိ၏အလုပ်ကို လုပ်သောအခါ၌၊ မိမိကိုယ်ပိုင် ရွေးချယ်ချက်များနှင့် မိမိကိုယ်ပိုင်အစီအစဉ်များကို ချမှတ်သည်။ ထို့အပြင် သူ၌ မိမိကိုယ်ပိုင် ရည်ရွယ်ချက်များနှင့် မိမိကိုယ်ပိုင် နည်းစနစ်များ ရှိသည်။ မည်သည့်အလုပ်ကို သူလုပ်သည်ဖြစ်စေ၊ လူနှင့်တိုင်ပင်ဖို့ သို့မဟုတ် လူ့ထံမှ အကြံဉာဏ်တောင်းဖို့ မလိုအပ်ပေ၊ အယောက်စီတိုင်းကို သူ၏အလုပ်အကြောင်း အသိပေးဖို့လည်း သာ၍ပင် မလိုအပ်ပေ။ ဤသည်မှာ ဘုရားသခင်၏ စိတ်သဘောထား ဖြစ်သည့်အပြင် လူတိုင်း အသိအမှတ်ပြုသင့်သည့် အချက်ဖြစ်သည်။ ဘုရားသခင်၏ ပေါ်ထွန်းခြင်းကို သင်တို့မြင်တွေ့လိုလျှင်၊ ဘုရားသခင်၏ ခြေလှမ်းများနောက်သို့ လိုက်လိုလျှင်၊ ရှေးဦးစွာ သင်၏ ကိုယ်ပိုင် အယူအဆများကို ထားခဲ့ရမည်ဖြစ်သည်။ ဘုရားသခင်ကို သင်၏ ကိုယ်ပိုင် အကန့်အသတ်များထဲတွင် ထားပြီး သင်၏ကိုယ်ပိုင် အယူအဆများအတွင်း သူ့ကို ကန့်သတ် ထားရန်တို့ကို မဆိုထားနှင့်၊ ဘုရားသခင်ကို ဟိုအရာလုပ်၊ သည်အရာလုပ်ဟုပင် မတောင်းဆိုရပေ။ ထိုအစား ဘုရားသခင်၏ ခြေရာများကို သင်တို့ မည်သို့ရှာဖွေရမည်၊ ဘုရားသခင်၏ ပေါ်ထွန်းခြင်းကို မည်သို့ လက်ခံရမည်၊ ပြီးလျှင် ဘုရားသခင်၏ အသစ်သော အလုပ်ကို မည်သို့ နာခံရမည်တို့ကို သင့်ကိုယ်သင် တောင်းဆိုသင့်သည်၊ ဤသည်မှာ လူတို့ လုပ်ဆောင်သင့်သည့်အရာ ဖြစ်သည်။ လူသည် သမ္မာတရား မဟုတ်သည့်အပြင် သမ္မာတရားကိုလည်း မပိုင်ဆိုင်သောကြောင့် သူ့အနေဖြင့် ရှာဖွေကာ လက်ခံပြီး နာခံသင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၁)- ဘုရားသခင်၏ ပေါ်ထွန်းခြင်းသည် ခေတ်သစ်တစ်ခေတ်ကို အစပြုခဲ့၏) ဒီအပိုဒ်ကို ကျွန်မ တစ်ဆက်တည်း နှစ်ကြိမ် ဖတ်လိုက်တယ်။ တွေးနေမိတာက ဘုရားရဲ့ အသံကို တွေ့နိုင်တဲ့ ဘယ်နေရာမှာမဆို၊ သူ့ခြေလှမ်းတွေကိုလည်း တွေ့နိုင်တယ်။ အဲဒါက ဘုရားပေါ်ထွန်းတဲ့ နေရာပဲလို့ပေါ့။ အဲဒါတွေက တကယ်ပဲ ဘုရားစကားတွေလား။ ဘုရားကလွဲလို့ အဲဒီလိုအရာတစ်ခုခုကို ဘယ်သူကမှ ပြောနိုင်မှာ မဟုတ်ဘူး။ အနန္တတန်ခိုးရှင် ဘုရားသခင် အသင်းတော်မှာ ကျွန်မဖတ်ခဲ့ရတာ အဲဒါပဲ။ ဒီတော့ ဘုရားက အဲဒီအသင်းတော်မှာ အလုပ်လုပ်တာ ဖြစ်နိုင်တယ်။ ကျွန်မ စိတ်လှုပ်ရှားသွားပြီး ဆက်ဖတ်မိတယ်။

နောက်တော့၊ ဒီအပိုဒ်ကို အမှတ်တမဲ့ တွေ့တယ်။ “ယနေ့တွင် ဘုရားသခင်သည် သူ၏ အမှုကို လုပ်ဆောင်ရန် ကမ္ဘာလောကသို့ ပြန်ကြွလာပြီးဖြစ်သည်။ သူ၏ ပထမဆုံးမှတ်တိုင်မှာ အာဏာရှင်ဆန်သော အုပ်ချုပ်မှု၏ စံပြဖြစ်သည်- ဘာသာမဲ့ အယူဝါဒ၏ ခိုင်မာသော ခံတပ်ဖြစ်သည့် တရုတ်နိုင်ငံ ဖြစ်သည်။ ဘုရားသခင်သည် သူ၏ဉာဏ်ပညာနှင့် တန်ခိုးတို့အားဖြင့် လူတစ်စုကို ရယူပြီးဖြစ်သည်။ ဤကာလအတွင်းတွင်၊ ဘုရားသခင်သည် တရုတ်နိုင်ငံ အာဏာရပါတီ၏ နည်းအမျိုးမျိုးဖြင့် လိုက်လံဖမ်းဆီးခြင်းကို ခံရပြီးဖြစ်ကာ ခေါင်းချစရာနေရာမရှိ၊ အကွယ်အကာ ရှာမတွေ့နိုင်ဘဲ၊ ကြီးမားသော ဆင်းရဲဒုက္ခကို ခံရပြီးဖြစ်သည်။ ဤသို့ဖြစ်စေကာမူ၊ ဘုရားသခင်သည် သူ လုပ်ဆောင်ရန် ရည်ရွယ်ထားသည့် အမှုကို ဆက်လက်လုပ်ဆောင်ဆဲ ဖြစ်သည်- သူသည် သူ၏အသံကို မိန့်မြွက်ပြီး ဧဝံဂေလိတရားကို ဖြန့်သည်။ ဘုရားသခင်၏ အနန္တတန်ခိုးကို မည်သူမျှ နားလည် သဘောပေါက်နိုင်ခြင်း မရှိပေ။ ဘုရားသခင်ကို ရန်သူကဲ့သို့ မှတ်ယူသော နိုင်ငံတစ်ခုဖြစ်သည့် တရုတ်နိုင်ငံတွင်၊ ဘုရားသခင်သည် သူ၏ အမှုကို လုံးဝ မရပ်တန့်ဖူးပေ။ ယင်းအစား ဘုရားသခင်သည် လူသားမျိုးနွယ်ဝင် အယောက်စီတိုင်းကို တတ်နိုင်သမျှ အစွမ်းကုန်ကယ်တင်သည့် အတွက်၊ သာ၍ များသောလူတို့သည် သူ၏ အမှုနှင့် နှုတ်ကပတ်တော်ကို လက်ခံကြပြီး ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) ဒါပေမဲ့ ဒီအပိုင်းကို ဖတ်မိတော့၊ “ယနေ့တွင် ဘုရားသခင်သည် သူ၏ အမှုကို လုပ်ဆောင်ရန် ကမ္ဘာလောကသို့ ပြန်ကြွလာပြီးဖြစ်သည်။ သူ၏ ပထမဆုံးမှတ်တိုင်မှာ အာဏာရှင်ဆန်သော အုပ်ချုပ်မှု၏ စံပြဖြစ်သည် တရုတ်နိုင်ငံ ဖြစ်သည်။” စိတ်ပျက်သွားပြီး ချက်ချင်း ရပ်လိုက်မိတယ်။ အဲဒီစာနှစ်ကြောင်းကို ငေးစိုက်ကြည့်ရင်းနဲ့ ကျွန်မ ဆက်တွေးနေမိတယ်။ “ဘုရား၊ တရုတ်ပြည်မှာ ဟုတ်လား။ ဘယ်လိုလုပ် ဖြစ်နိုင်မှာလဲ။ ငါ မဖတ်သင့်ဘူးထင်တယ်။ လမ်းလွဲသွားရင် ဘယ်လိုလုပ်မလဲ”လို့ပေါ့။ ဒါပေမဲ့ နောက်တော့ တွေးမိတယ်။ ဒီစကားတွေက ဘုရားရဲ့ စကားတွေ ဖြစ်ပုံရတယ်။ မစစ်ဆေးကြည့်ဘဲ သခင်က တကယ် ပြန်ကြွလာပြီးပြီဆိုရင်၊ ကိုယ့်အခွင့်အရေးကို လက်လွတ်မိမှာ မဟုတ်လား။ အရမ်း ဝေခွဲမရဖြစ်ပြီး တွေးတာ မရပ်နိုင်ခဲ့ဘူး။ ဘာလို့ ဘုရားက တရုတ်ပြည်မှာ ပေါ်ထွန်းပြီး အလုပ်လုပ်မှာလဲ။ ဒါကို ကျမ်းစာနဲ့ ကျွန်မ ယှဉ်ကြည့်ပြီး၊ သခင်ယေရှုပြောတာကို ဖတ်လိုက်တယ်။ “လျှပ်စစ်သည် အရှေ့မှပြက်၍အနောက်တိုင်အောင် ထွန်းလင်းသကဲ့သို့၊ လူသားသည် ကြွလာတော်မူလတံ့။” (ရှင်မဿဲခရစ်ဝင် ၂၄:၂၇) “အရှေ့အရပ်”ဆိုတာက တရုတ်ပြည်ကို ရည်ညွှန်းချက်များလား။ ဒါပေမဲ့ တရုတ်ပြည်က အရမ်း ခေတ်နောက်ကျပြီး ဘုရားမဲ့ဝါဒီက နိုင်ငံထဲမှာ လုံးဝ အာဏာရှိတာလေ။ တရုတ်ပြည်မှာ ဘုရားက ပေါ်ထွန်းပြီး အမှုပြုနိုင်ပါ့မလား။ အဲဒီလိုဖြစ်ခဲ့တယ်လို့ ဒီစာအုပ်ကို အရမ်းကို ရှင်းရှင်းလင်းလင်း ဖော်ပြနေတယ်။ ကျွန်မ ချီတုံချတုံ ဖြစ်နေတုန်းပဲ။ ဆက်ဖတ်သင့်လား၊ လက်လျှော့သင့်လား။ နောက်တော့ အဲဒီနှစ်တွေတစ်လျှောက်လုံး ရှာဖွေရာမှာ ကျွန်မ ဘယ်လောက် ရုန်းကန်ခဲ့ပုံကို တွေးမိတယ်။ ဒါကြောင့် မျှော်လင့်ချက် ရေးရေး ရှိသရွေ့၊ လက်လျှော့လို့မဖြစ်ဘူး။ ဒါကြောင့် စုံစမ်းစစ်ဆေးဖို့ အနန္တတန်ခိုးရှင် ဘုရားသခင် အသင်းတော်ဆီ သွားဖို့ ဆုံးဖြတ်လိုက်တယ်။

နောက်နေ့မှာ၊ အနန္တတန်ခိုးရှင် ဘုရားသခင် အသင်းတော်ဆီ ကျွန်မ သွားတယ်။ အပြစ်ကနေလွတ်မြောက်ဖို့နည်းလမ်း ဆိုတဲ့ဒေသနာကို အစ်ကိုတစ်ယောက်က ဟောနေတာ။ ကိုယ်တွေးတာနဲ့ တစ်ထပ်တည်းပဲ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်နေတာ။ “ကျေးဇူးတော်ခေတ်တွင် မကောင်းဆိုးဝါးများသည် လက်တင်ခြင်းနှင့် ဆုတောင်းခြင်းများဖြင့် လူသားထံမှ နှင်ထုတ်ခြင်းခံခဲ့ရသော်လည်း၊ လူသားအတွင်းရှိ ဖောက်ပြန်ပျက်စီးသော စိတ်သဘောထားများမှာ ကျန်ရှိနေဆဲ ဖြစ်ခဲ့သည်။ လူသည် သူ၏အနာရောဂါမှ ကုသပျောက်ကင်းခဲ့ပြီး သူ၏အပြစ်များ ခွင့်လွှတ်ခြင်း ခံခဲ့ရသော်လည်း၊ ၎င်းအတွင်းရှိ ဖောက်ပြန်ပျက်စီးသော ဆိုးယုတ်သော စိတ်သဘောထားများကို မည်သို့ ဖယ်ရှားရမည်ဆိုသည်အတွက်မူ၊ ဤအမှုကို လုပ်ဆောင်ဖို့ ရှိသေး၏။ လူသည် သူ၏ယုံကြည်ခြင်းအတွက် ကယ်တင်ခံရပြီး သူ့အပြစ်များ ခွင့်လွှတ်ခြင်းခံခဲ့ရသော်လည်း၊ လူ၏အပြစ်နှင့်ပြည့်သော သဘာဝသည် ပပျောက်စေခြင်း မရှိခဲ့သကဲ့သို့၊ ၎င်းအတွင်းတွင် ကျန်ရှိနေဆဲ ဖြစ်သည်။ လူ့ဇာတိခံ ဘုရားသခင်၏ ဆောင်ကြဉ်းပေးမှုအားဖြင့် လူ၏အပြစ်များသည် ခွင့်လွှတ်ခြင်း ခံခဲ့ရသော်လည်း၊ ဤအရာက လူသည် သူ၏အတွင်း၌ အပြစ်မရှိတော့ဟု မဆိုလိုပေ။ လူ၏အပြစ်များကို အပြစ်ဖြေရာယဇ်မှတစ်ဆင့် ခွင့်လွှတ်ခံရနိုင်သော်လည်း၊ လူသားကို နောက်ထပ် အပြစ်မပြုနိုင်တော့ရန် မည်သို့ ပြုလုပ်ရမည်ဆိုသည်နှင့် သူ၏ အပြစ်နှင့်ပြည့်သော သဘာဝကို မည်သို့ လုံးဝ ပပျောက်စေပြီး ပြောင်းလဲစေရမည်ဆိုသည်တို့အတွက်မူ၊ သူသည် ဤပြဿနာကို ဖြေရှင်းရန် မဖြစ်နိုင်ပေ။ လူသား၏ အပြစ်များ ခွင့်လွှတ်ခံခဲ့ရပြီး ဤသည်မှာ ဘုရားသခင်၏ ကားစင်တင်ခံရခြင်း အမှုကြောင့် ဖြစ်သော်လည်း၊ လူသည် သူ၏ အိုဟောင်းသည့် ဖောက်ပြန် ပျက်စီးသော ဆိုးယုတ်သည့် စိတ်သဘောထား အတွင်းတွင် ဆက်လက် အသက်ရှင်ခဲ့သည်။ ဤသို့ဖြစ်ရာ၊ လူ၏အပြစ်နှင့်ပြည့်သော သဘာဝကို တစ်ဖန် လုံးဝ ထွက်ပေါ်မလာဖို့ လုံးဝ ပပျောက်စေရန်၊ ထိုသို့ဖြင့် လူသား၏ စိတ်သဘောထားကို ပြောင်းလဲနိုင်စေရန်အလို့ငှာ၊ လူကို သူ၏ ဖောက်ပြန်ပျက်စီးသော ဆိုးယုတ်သော စိတ်သဘောထားမှ လုံးဝ ကယ်တင်ရမည် ဖြစ်သည်။ ဤအရာက လူသည် အသက်တာတွင် ကြီးထွားမှု လမ်းကြောင်းကို သဘောပေါက်ရန်၊ အသက်၏ လမ်းခရီးကို သဘောပေါက်ရန်နှင့် သူ၏ စိတ်သဘောထားကို ပြောင်းလဲဖို့ နည်းလမ်းကို သဘောပေါက်ရန် လိုအပ်ပေသည်။ ထို့အပြင် လူ၏စိတ်သဘောထားကို တဖြည်းဖြည်း ပြောင်းလဲနိုင်စေရန်နှင့် သူသည် အလင်း၏ ထွန်းလင်းမှုအောက်တွင် အသက်ရှင်နိုင်ရန်အလို့ငှာ၊ သူ လုပ်ဆောင်သမျှအားလုံး ဘုရားသခင်၏ အလိုနှင့် ကိုက်ညီနိုင်ဖို့အလို့ငှာ၊ သူ၏ဖောက်ပြန်ပျက်စီးသော ဆိုးယုတ်သည့် စိတ်သဘောထားကို ဖယ်ရှားပစ်နိုင်ရန်နှင့် စာတန်၏ အမှောင်စွမ်းအားမှ ချိုးဖောက်လွန်မြောက်နိုင်ရန်၊ ထိုသို့ဖြင့် အပြစ်မှ အပြည့်အဝ လွတ်လာနိုင်ရန်အလို့ငှာ၊ လူသည် ဤလမ်းကြောင်းနှင့်အညီ ဆောင်ရွက်ဖို့ လိုအပ်ပေသည်။ ထိုအခါမှသာ လူသည် ပြီးပြည့်စုံသည့် ကယ်တင်ခြင်း ရရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်း၏ နက်နဲရာအချက် (၄))

သူက မိတ်သဟာယပြုတယ်။ “ကျေးဇူးတော်ခေတ်မှာ ရွေးနုတ်ခြင်းအမှုကိုပဲ ဘုရားလုပ်တယ်ဆိုတာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကနေ မြင်နိုင်တယ်။ သခင်ယေရှုက ဝန်ချပြီး နောင်တရဖို့ လူတွေကို ပြောရင်းနဲ့ နိုင်ငံတော် ဧဝံဂေလိကို ဖြန့်တယ်။ နာမကျန်းဖြစ်သူကို ပျောက်စေတယ်၊ နတ်ဆိုးတွေ နှင်ထုတ်ပြီး လူတွေရဲ့ အပြစ်တွေကို ခွင့်လွှတ်ပေးတယ်။ လူသားမျိုးနွယ်ပေါ်လည်း အကန့်အသတ်မဲ့ ကျေးဇူးတော် ပေးသနားတယ်။ နောက်ဆုံးမှာ၊ အားလုံးအတွက် အပြစ်ဖြေယဇ်အနေနဲ့ ကားစင်တင်ခံခဲ့ရတယ်။ အဲဒီအချိန်ကတည်းက၊ အပြစ်ကနေ ခွင့်လွှတ်ခံရပြီး ဘုရားရဲ့ ကျေးဇူးတော်နဲ့ ကောင်းချီးတွေကို မွေ့လျော်ရအောင် ကျွန်တော်တို့ လုပ်ဖို့ရှိသမျှက ဆုတောင်း၊ ဝန်ချဖို့ပဲ။ ဒါက ကျေးဇူးတော်ခေတ်ထဲက သခင်ယေရှုရဲ့ အမှုတော်ပဲ။ ဒီတော့၊ သခင်ယေရှုရဲ့ ရွေးနုတ်ခြင်းအမှု ပြီးစီးခြင်းက ဘုရားရဲ့ ကယ်တင်းခြင်း အမှု ပြီးသွားတဲ့ သဘောလား။ ဘယ်ဟုတ်မလဲ။ ရွေးနုတ်ခြင်းအမှုက ကျွန်တော်တို့ အပြစ်တွေကို ခွင့်လွှတ်ရုံခွင့်လွှတ်ပေးပေမဲ့၊ ကျွန်တော်တို့ အပြစ်နဲ့ပြည့်ခြင်း ရင်းမြစ်နဲ့ အပြစ်သဘာဝက ပြေလည်မသွားခဲ့ဘူး။ ကျွန်တော်တို့ တစ်ချိန်လုံး အပြစ်မလုပ်ဘဲ မနေနိုင်သေးဘူး။ ကျွန်တော်တို့ မာနထောင်လွှား၊ ကြွားဝါတယ်၊ လိမ်ညာ၊ လှည့်စားတယ်။ တစ်ခါတလေ မနာလိုတာ၊ မုန်းတီးတာတွေ ခံစားရတယ်။ နေ့မှာ အပြစ်လုပ်ပြီး ညမှာ ဝန်ချတဲ့ အခြေအနေမှာ အသက်ရှင်ပြီး၊ ကိုယ့်ကိုယ်ကိုယ် ကယ်ထုတ်လို့ မရဘူး။ ဟေဗြဲ ၁၂:၁၄ မှာ ပြောတယ်။ ‘သန့်ရှင်းခြင်းပါရမီမရှိလျှင်၊ အဘယ်သူမျှ ထာဝရဘုရားကို မဖူးမမြင်ရ။’ ဘုရားက သန့်ရှင်း၊ ဖြောင့်မတ်တယ်။ အရမ်း ညစ်ညူးပြီး ဖောက်ပြန်ပျက်စီးတဲ့ ကျွန်တော်တို့က ကောင်းကင်နိုင်ငံတော်ထဲ ဘယ်လို ဝင်ရမှာလဲ။ အနန္တတန်ခိုးရှင် ဘုရားသခင်က ကျွန်တော်တို့ အပြစ်ရှိခြင်းရဲ့ သဘာဝကို ဖြေရှင်းဖို့၊ အချုပ်အနှောင်နဲ့ ချုပ်ချယ်မှုတွေကို အပြည့်အဝ စွန့်ပယ်ခွင့်ပေးဖို့နဲ့ သန့်စင်ပေးဖို့၊ ဘုရားနိုင်ငံတော်ထဲ ပို့ဆောင်ဖို့၊ သမ္မာတရားတွေ ဖော်ပြပြီး တရားစီရင်ခြင်း အမှုကို လုပ်ဆောင်ရင်း နောက်ဆုံးသော ကာလမှာ ကြွလာပြီ။ ဒါက သခင်ယေရှုရဲ့ ပရောဖက်ပြုချက်တွေကို ပြည့်စုံစေတယ်။ ‘သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။’ (ရှင်ယောဟန်ခရစ်ဝင် ၁၆:၁၂-၁၃) ‘လောကီသား တို့ကို အပြစ်စီရင်အံ့သောငှါ ငါလာသည်မဟုတ်၊ လောကီသား တို့ကို ကယ်တင်အံ့သောငှါငါလာ၏။ ငါ့ကိုပယ်၍ ငါ့စကားကို နာမခံသောသူအား အပြစ်စီရင်သောသူ ရှိသေး၏။ ငါဟောပြောသော စကားပင် နောက်ဆုံးသောနေ့၌ ထိုသူအား အပြစ်စီရင်လိမ့်မည်။’ (ရှင်ယောဟန်ခရစ်ဝင် ၁၂:၄၇-၄၈) နောက်ဆုံးသော ကာလမှာ အနန္တတန်ခိုးရှင် ဘုရားသခင်က လူသားမျိုးနွယ်ကို သန့်စင်စေပြီး အပြည့်အဝ ကယ်တင်ဖို့ လိုအပ်တဲ့ သမ္မာတရားအားလုံး ဖော်ပြရင်းနဲ့ နှုတ်ကပတ်တော်သန်းချီ မိန့်မြွက်တယ်။ ကျွန်မတို့ရဲ့ ဘုရားကို ဆန့်ကျင်၊ ဖောက်ပြန်ပျက်စီးတဲ့ စိတ်သဘောထားနဲ့ ဆိုးယုတ်တဲ့ သဘာဝတွေကို တရားစီရင်၊ ဖော်ထုတ်တယ်။ အပြစ်နဲ့ပြည့်ခြင်းနဲ့ ဘုရားကို ဆန့်ကျင်ခြင်း ရင်းမြစ်ကို အပြည့်အဝ ထုတ်ဖော်ပြရင်းနဲ့ပေါ့။ အပြစ်စွန့်ပစ်ခြင်းနဲ့ ဘုရားရဲ့ ကယ်တင်ခြင်း ရရှိတဲ့ လမ်းကြောင်းဆီကိုလည်း ကျွန်မတို့ကို ညွှန်ပြတယ်။ ကျွန်တော်တို့ ဖောက်ပြန်ပျက်စီးခြင်း အမှန်တရားကို မြင်ဖို့ တစ်ခုတည်းသော နည်းလမ်းက ဘုရားနှုတ်ကပတ်တော်တွေရဲ့ တရားစီရင်၊ ပြစ်တင်ဆုံးမခြင်းကို လက်ခံဖို့ပဲ။ အဲဒီအခါမှာ နောင်တခံစား၊ ကိုယ့်ကိုယ်ကိုယ် မုန်းပြီး ဘုရားဆီ နောင်တရနိုင်တယ်၊ ဖောက်ပြန်ပျက်စီးခြင်းကနေ လွတ်ပြီး သန့်စင်ခံရနိုင်တယ်။ နောက်ဆုံးသော ကာလထဲက ဘုရားအမှုတော်ဟာ သန့်စင်၊ ကယ်တင်ခံရပြီး ကောင်းကင်နိုင်ငံတော်ထဲ ဝင်ဖို့ တစ်ခုတည်းသော လမ်းကြောင်းပဲ”တဲ့။

ဒီညီအစ်ကိုရဲ့ မိတ်သဟာယက အရမ်းဉာဏ်အလင်းရတယ်။ ပခုံးပေါ်က ဝန်ပေါ့သွားသလိုပဲ။ လက်စသတ်တော့ သခင်ယေရှုက ရွေးနုတ်ခြင်း အမှုကို လုပ်ဆောင်ခဲ့ပြီး၊ အပြစ်ဖြေယဇ်ကနေ လူဟာ အပြစ်တွေ ခွင့်လွှတ်ခံခဲ့ရပေမဲ့၊ သူတို့ထဲက အပြစ်နဲ့ပြည့်တဲ့ သဘာဝ ကျန်နေတုန်းပဲကိုး။ ဘုရားရဲ့ နောက်ဆုံးသော ကာလ တရားစီရင်ခြင်း အမှုကို လက်ခံတာက အပြစ်ပြဿနာကို ဖြေရှင်းဖို့ အပြစ်ရဲ့ အချုပ်အနှောင်၊ အချုပ်အချယ်တွေ လွတ်ဖို့၊ သန့်စင်ခံရဖို့နဲ့ ဘုရားနိုင်ငံတော်ထဲ ဝင်ထိုက်ဖို့ တစ်ခုတည်းသော နည်းလမ်းပဲ။ ဘုရားကိုယ်တိုင်ကသာ သူ့ရဲ့ စီမံခန့်ခွဲမှု အလုပ်ရဲ့ နက်နဲမှုတွေကို ထုတ်ဖော်ပြနိုင်ပြီး၊ ဘုရားကသာ လူသားမျိုးနွယ်ကို သန့်စင်၊ ကယ်တင်နိုင်တယ်။ ဒါဘုရားရဲ့ အမှုတော်ပဲလို့ ကျွန်မ သေချာသွားတယ်။ ပီတိဖြစ်ခဲ့ရတယ်။

နောက်နေ့မှာ၊ အနန္တတန်ခိုးရှင် ဘုရားသခင် အသင်းတော်က ညီအစ်မတစ်ယောက်က ဘုရားနှုတ်ကပတ်တော်တစ်ပိုဒ် ဖတ်ပြတယ်။ “နောက်ဆုံးသောကာလ ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထားပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အားတစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤကွဲပြားခြားနားသော ဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းစနစ်အားလုံးကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ချိုးနှိမ်ခံရနိုင်ပြီး၊ ဘုရားသခင်နှင့်ပတ်သက်၍ လုံးလုံးလျားလျား သိမ်းသွင်းစည်းရုံး ခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏) ဒါကို ဖတ်ပြီးတော့၊ ကျွန်မကို ပိုရှင်းသွားစေတဲ့ မိတ်သဟာယနဲ့ သက်သေခံချက် ဝေမျှတယ်။ နောက်ဆုံးသော ကာလမှာ၊ ဘုရားက လူသားရဲ့ အပြစ်နဲ့ပြည့်တဲ့ သဘောဝကို ဖြေရှင်းဖို့ သမ္မာတရား ဖော်ပြပြီး တရားစီရင်ခြင်းအမှု ပြုနေတယ်။ ဘုရားရဲ့ တရားစီရင်ခြင်းကို လက်မခံဘဲ၊ ဘာသာတရားထဲမှာ ကိုယ့်ဘဝတစ်ခုလုံး ကုန်ဆုံးရင်၊ အပြစ်ကလွတ်ပြီး သန့်စင်ခံရမှာ မဟုတ်ဘူး။ ဘုရားရဲ့ ကရုဏာနဲ့ ကျေးဇူးတော်ကြောင့်၊ အပြစ်ကနေ သန့်စင်ခံရတဲ့ လမ်းကြောင်းကို နောက်ဆုံး ကျွန်မတွေ့ခဲ့တယ်။ အရမ်းစိတ်လှုပ်ရှားတယ်၊ မျက်ရည်မထိန်းနိုင်ခဲ့ဘူး။ ပြီးခဲ့တဲ့ ရှစ်နှစ်ကျော်၊ အပြစ်ကို ဖယ်ရှားပြီး ကောင်းကင်နိုင်ငံတော်ထဲ ဝင်ရောက်ဖို့ လမ်းကြောင်းရှာရင်း၊ မရေမတွက်နိုင်တဲ့ အသင်းတော် အကြီး၊ အသေးတွေဆီ သွားခဲ့ပုံကို ပြန်တွေးမိတယ်။ ဒါပေမဲ့ အကြိမ်တိုင်း မျှော်လင့်ချက်နဲ့ ဝင်ပြီးတော့ စိတ်ပျက်ပြီး ပြန်သွားရတယ်။ သူ့အသံကို ကြားပြီး သူ့ရဲ့ ပေါ်ထွန်ခြင်းကို တွေ့မြင်ခွင့်ပေးတာ ဘုရားရဲ့ ကျေးဇူးတော်ပါ။ ကျွန်မ အရမ်းကောင်းချီးခံစားရတယ်။ နှစ်ချီ လှည့်လည်သွားလာပြီးတဲ့နောက် သူ့အမေဆီ နောက်ဆုံး ပြန်ရောက်တဲ့ ပျောက်ဆုံးတဲ့ ကလေးလိုပဲ ခံစားရတယ်။ ပြောမပြတတ်တဲ့ ငြိမ်သက်ခြင်းနဲ့ ဝမ်းမြောက်ခြင်းကို ခံစားရတယ်။

ဒါပေမဲ့ ပြေလည်မသွားသေးတဲ့ ရှုပ်ထွေးမှုတချို့ ရှိတုန်းပဲ။ အဲဒီညီအစ်မကို မေးလိုက်တယ်။ “တရုတ်လူမျိုးတွေက ဗဟုသုတနည်းသလို ဘုရားကို ဆန့်ကျင်ကြတယ်။ နောက်ဆုံးသော ကာလမှာ ဘုရားက ဘာလို့ အဲဒီမှာ ပေါ်ထွန်းပြီး အမှုပြုမှာလဲ”လို့ပေါ့။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေ သူ ဖတ်ပြတယ်။ “ယေဟောဝါ၏အမှုမှာ ကမ္ဘာကို ဖန်ဆင်းခြင်းဖြစ်ပြီး ယင်းမှာ အစအဦး ဖြစ်သည်၊ အမှု၏ ယခုအဆင့်မှာမူ အမှု၏ အဆုံးဖြစ်ပြီး နိဂုံးဖြစ်သည်။ အစပိုင်းမှာ ဘုရားသခင်၏အမှုကို ဣသရေလ၏ ရွေးချယ်ခံရသည့် သူများကြားတွင် ဆောင်ရွက်ခဲ့ပြီး ထိုအရာမှာ နေရာအားလုံးထဲက အသန့်ရှင်းဆုံးနေရာ၌ ခေတ်သစ်တစ်ခု၏အစ ဖြစ်ခဲ့သည်။ အမှု၏ နောက်ဆုံးအဆင့်ကို နိုင်ငံများအားလုံးထဲမှ မသန့်ရှင်းဆုံးနိုင်ငံတွင် ဆောင်ရွက်ပြီး လောကကို တရားစီရင်လျက် ခေတ်ကြီးကို အဆုံးသတ်ရန် ဖြစ်သည်။ ပထမအဆင့်တွင် ဘုရားသခင်၏အမှုကို နေရာအားလုံးထဲမှ အတောက်ပဆုံးနေရာတွင် ဆောင်ရွက်ခဲ့ပြီး၊ နောက်ဆုံးအဆင့်ကိုမူ နေရာအားလုံးထဲမှ အမှောင်မိုက်ဆုံးနေရာတွင် ဆောင်ရွက်ခြင်းဖြစ်လျက် ဤအမှောင်ထုကို မောင်းထုတ်ပစ်ကာ အလင်းရောင်ကို ယူဆောင်ပေးပြီး လူအားလုံးကို သိမ်းပိုက်မည်ဖြစ်သည်။ နေရာအားလုံးထဲမှ မသန့်ရှင်းဆုံးနှင့် အမည်းမိုက်ဆုံးဖြစ်သော ဤနေရာမှ လူတို့ကို သိမ်းပိုက်ပြီး၍၊ လူထုတစ်ရပ်လုံးက စစ်မှန်သောဘုရားဖြစ်သည့် ဘုရားသခင်ရှိသည်ကို အသိအမှတ်ပြုပြီး လူတိုင်းသည် အကြွင်းမဲ့ လက်ခံယုံကြည်လာပြီးသောအခါ စကြဝဠာတစ်ခုလုံး၌ သိမ်းပိုက်ခြင်းအလုပ်ကို ဆောင်ရွက်ရန် ဤအချက်ကို အသုံးပြုမည်ဖြစ်သည်။ အမှု၏ ဤအဆင့်မှာ သင်္ကေတသဘောဆောင်သည်- ဤခေတ်၏အမှုကို ဆောင်ရွက်ပြီးသည်နှင့်၊ နှစ်ပေါင်း ၆၀၀၀ ကြာခဲ့သည့် စီမံခန့်ခွဲမှုအလုပ်သည် လုံးဝ အဆုံးသတ်လိမ့်မည်။ နေရာများ အားလုံးထဲမှ အမှောင်မိုက်ဆုံးနေရာ၌ ရှိသောသူတို့ကို သိမ်းပိုက်ပြီးသည်နှင့် အခြားနေရာတိုင်းတွင် အလားတူဖြစ်လာမည်မှာ ပြောစရာမလိုတော့ပေ။ သို့ဖြစ်၍ တရုတ်နိုင်ငံရှိ သိမ်းပိုက်ခြင်းအလုပ်ကသာလျှင် အဓိပ္ပာယ်ပြည့်ဝသည့် သင်္ကေတဖြင့်သရုပ်ဖော်မှု ပါရှိသည်။ တရုတ်နိုင်ငံသည် အမှောင်စွမ်းအားများအားလုံးကို ပုံဖော်နေပြီး တရုတ်နိုင်ငံမှ လူတို့သည် ဇာတိပကတိ၊ စာတန်နှင့် အသွေးအသားတို့နှင့် စပ်ဆိုင်သောသူများအားလုံးကို ကိုယ်စားပြုသည်။ တရုတ်ပြည်သူတို့သည် အဆင်းနီသော နဂါးကြီး၏ အများဆုံး ဖျက်ဆီးခြင်းကို ခံရသောသူများ၊ ဘုရားသခင်အပေါ် အပြင်းထန်ဆုံးသော ဆန့်ကျင်မှု ပြုသူများဖြစ်ပြီး၊ သူတို့၏ လူ့သဘာဝမှာ အနိမ့်ကျဆုံးနှင့် မသန့်စင်ဆုံး ဖြစ်သောကြောင့် သူတို့သည် ဖောက်ပြန်ပျက်စီးသော လူသားမျိုးနွယ်အားလုံး၏ နမူနာပုံစံ ဖြစ်သည်။ ထိုသို့ပြောလိုက်၍ အခြားနိုင်ငံများ၌ ပြဿနာများ လုံးဝမရှိဟု မဆိုလိုပါ၊ လူသား၏ အယူအဆများမှာ အားလုံးအတူတူပင်ဖြစ်သည်၊ ဤနိုင်ငံများမှ လူများသည် အရည်အသွေးကောင်းသူများ ဖြစ်ကောင်းဖြစ်နိုင်ကြသော်လည်း သူတို့သည် ဘုရားသခင်ကို မသိရှိကြပါက သူတို့သည် ဘုရားသခင်ကို ဆန့်ကျင်သူများ ဖြစ်ကြရပေမည်။...ဖောက်ပြန်ပျက်စီးခြင်း၊ မစင်ကြယ်ခြင်း၊ မဖြောင့်မတ်ခြင်း၊ ဆန့်ကျင်ခြင်းနှင့် ပုန်ကန်ခြင်းများကို အပြည့်ဝဆုံး ပေါ်လွင်အောင်ပြသပြီး ၎င်းတို့၏ ပုံစံမျိုးစုံထဲတွင် ထုတ်ဖော်ထားသည်မှာ တရုတ်နိုင်ငံ၏ပြည်သူများ အတွင်း၌ဖြစ်သည်။ တစ်ဖက်တွင် သူတို့၏ အစွမ်းအစမှာ နိမ့်ကျနေလျက်၊ အခြားတစ်ဖက်တွင် သူတို့၏ အသက်တာများနှင့် စိတ်ဓာတ်မှာ ခေတ်နောက်ကျန်ရစ်နေပြီး သူတို့၏ အကျင့်များ၊ လူမှုဝန်းကျင်၊ မွေးဖွားရာမိသားစု၊ အားလုံးတို့မှာ နိမ့်ကျနေလျက် ခေတ်နောက်အကျဆုံး ဖြစ်နေသည်။ သူတို့၏ အဆင့်အတန်းသည်လည်း နိမ့်ကျသည်။ ဤနေရာ၌ အမှုသည် သင်္ကေတသဘောဆောင်ပြီး၊ ဤစမ်းသပ်ခြင်းအမှုကို အလုံးစုံ ဆောင်ရွက်ပြီးသည့်နောက်တွင် ဘုရားသခင်၏ နောက်ဆက်တွဲ အမှုသည် များစွာ ပိုမို လွယ်ကူလာမည်ဖြစ်သည်။ အလုပ်၏ ဤအဆင့်ကို အပြီးသတ်နိုင်လျှင် နောက်ဆက်တွဲအလုပ်မှာ ပြောစရာလိုအပ်မည်မဟုတ်ပါ။ အလုပ်၏ ဤအဆင့်ကို အထမြောက်အောင် ဆောင်ရွက်ပြီးသည်နှင့် ကြီးမားသောအောင်မြင်မှုကို အပြည့်အဝ ရယူပြီးလျက် စကြဝဠာတစ်ခုလုံးရှိ သိမ်းပိုက်ခြင်းအလုပ်သည် လုံးဝ အဆုံးသတ်လိမ့်မည်။ အမှန်အားဖြင့် သင်တို့အကြားရှိအမှုမှာ အောင်မြင်သည်နှင့် ယင်းသည် စကြဝဠာတစ်ခုလုံး၌ အောင်မြင်သည့်သဘောနှင့် အတူတူပင် ဖြစ်လိမ့်မည်။ ဤသည်မှာ ငါသည် သင်တို့ကို စံပြပုံစံနှင့် နမူနာအဖြစ် ဆောင်ရွက်စေခြင်းအကြောင်းရင်း၏ ရည်ရွယ်ချက်ပင်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၂)) ပြီးတော့ မိတ်သဟာယပြုတယ်။ “ဘုရားနှုတ်ကပတ်တော်တွေက အရမ်းရှင်းတယ်။ နောက်ဆုံးသော ကာလမှာ တရုတ်ပြည်မှာ ပေါ်ထွန်း၊ အမှုပြုဖို့က ဘုရားအတွက် အဓိပ္ပာယ် အရှိဆုံးပဲ။ အခု ဘုရားရဲ့ အမှုတော်က တရားစီရင်ခြင်းနဲ့ သန့်စင်ခြင်း အမှုဖြစ်တယ်။ လူသားရဲ့ ဘုရားကို ဆန့်ကျင်၊ ဆိုးယုတ်တဲ့ သဘာဝနဲ့ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထား အမျိုးမျိုးကို ဖော်ထုတ်ဖို့ သမ္မာတရား ဖော်ပြနေတာ။ ပုန်ကန်ပြစ်မှားတာ သည်းမခံတဲ့ သူ့ရဲ့ ဖြောင့်မတ်၊ ဘုန်းအာနုဘော်ရှိပြီး အမျက်နဲ့ ပြည့်တဲ့ စိတ်သဘောထားကို ပြနေတာ။ ဒါကြောင့် ပုံသက်သေဖန်တီးဖို့ နက်နက်ရှိုင်းရှိုင်း ဖော်ပြန်ပျက်စီးပြီး ဘုရားကို အဆန့်ကျင်ဆုံးသူတွေကို သူ ရွေးခဲ့တာပဲ။ ဒီလူတွေကြားမှာ အလုပ်လုပ်တာက လူသားမျိူးနွယ်အတွင်းက ဖောက်ပြန်ပျက်စီးခြင်း အမျိုးအစားတိုင်းကို ထုတ်ဖော်ပြဖို့ တစ်ခုတည်းသော နည်းလမ်းဖြစ်ပြီး၊ သူ့ရဲ့ သန့်ရှင်းခြင်းနဲ့ ဖြောင့်မတ်ခြင်းကို ပိုပြတယ်။ ဒါက သူ့ရဲ့ တရားစီရင်ခြင်း အမှုထဲမှာ အကောင်းဆုံး ရလဒ်တွေ သူရရှိပုံပဲ။ ပြီးတော့၊ တရုတ်ပြည်က အဆင်းနီတဲ့ နဂါးကြီးရဲ့ သားရဲတွင်းလေ။ အဆင်းနီတဲ့ နဂါးကြီးက စာတန်ရဲ့ ပြယုဂ်ဖြစ်တယ်။ ဒီလူတွေက စာတန် ဖောက်ပြန်ပျက်စီးစေတာကို အခံရဆုံးပေါ့။ ဒါကြောင့် တရုတ်ပြည်က လောကရဲ့ဆိုးယုတ်မှု ဝင်ရိုးဖြစ်ပြီး၊ တရုတ်လူမျိုးတွေက အနက်ရှိုင်းဆုံး ဖောက်ပြန်ပျက်စီးသူတွေပဲ။ ဘုရားကို သူတို့ အငြင်းပယ်၊ အဆန့်ကျင်ဆုံးဖြစ်ပြီး၊ အဆုံးရွားဆုံး လူ့သဘာဝ ရှိကြတယ်။ တရုတ်လူမျိုးတွေဟာ ဖောက်ပြန်ပျက်စီးတဲ့ လူသားမျိုးနွယ်ရဲ့ စံနမူနာပဲ။ တရုတ်ပြည်မှာ၊ ဘုရားပေါ်ထွန်း၊ အမှုပြုပြီး သမ္မာတရားတွေ ဖော်ပြတာ၊ တရုတ်လူမျိုးတွေရဲ့ ဖောက်ပြန်ပျက်စီးခြင်းနဲ့ ပုန်ကန်မှု တစ်ခုမကျန် ဖော်ထုတ်တာတွေက လူသားမျိုးနွယ်ကို ပိုသိမ်းပိုက်နိုင်ပါတယ်။ လူကို စာတန်က အရမ်း ဖောက်ပြန်ပျက်စီးစေပုံ အနှစ်သာရနဲ့ အမှန်တရားကို ပိုထိထိရောက်ရောက် ပြနိုင်တယ်။ ပြီးတော့ အညီညူးဆုံး၊ အဖောက်ပြန်အပျက်စီးဆုံး၊ ဘုရားကို အဆန့်ကျင်ဆုံး နိုင်ငံမှာ အမှုပြုခြင်း၊ တရုတ်ပြည်ရဲ့ ဗဟုသုတအနည်းဆုံးနဲ့ အရမ်း ဖောက်ပြန်ပျက်စီးတဲ့ လူတွေကို သိမ်းပိုက်၊ သန့်စင်ပြီး ပြောင်းလဲစေခြင်းအားဖြင့်၊ တခြားနိုင်ငံတွေရဲ့ လူမျိုးတွေဟာ ကယ်တင်ခံဖို့ ပိုလွယ်သွားမှာ။ ဘုရား ဒီလိုအမှုပြုတာက လူသားမျိုးနွယ် အားလုံးကို ဘုရားရဲ့ ကြီးမြတ်တဲ့ တန်ခိုးကို မြင်ခွင့်ပေးပြီး အပြည့်အဝ ယုံကြည်လက်ခံစေတယ်။ ဒါက ဘုရားရဲ့ ဩဇာအာဏာနဲ့ တန်ခိုးအပြင်၊ သူ့ဉာဏ်ပညာနဲ့ အနန္တတန်ခိုးကို ထုတ်ဖော်ပြတယ်။”

အဲဒီနောက် ဘုရားနှုတ်ကပတ်တော်တွေကို သူ ပိုဖတ်ပြတယ်။ “တရုတ်လူမျိုးများသည် ဘုရားသခင်ကို မည်သည့်အခါကမျှ မယုံကြည်ခဲ့ပေ။ ၎င်းတို့သည် ယေဟောဝါကို မည်သည့်အခါကမျှ အစေမခံဖူးကြသကဲ့သို့၊ ယေရှုကို မည်သည့်အခါကမျှ အစေမခံဖူးကြပေ။ ၎င်းတို့သည် ဒူးထောက်ဦးချကြသည်၊ အမွှေးနံ့သာပေါင်းကိုသာ မီးရှို့သည်၊ အမွှေးစက္ကူကိုသာ မီးရှို့ကြပြီး၊ ဗုဒ္ဓကိုသာ ကိုးကွယ်ကြလေသည်။ ၎င်းတို့သည် ရုပ်တုဆင်းတုများကိုသာ ကိုးကွယ်ကြသည်- ၎င်းတို့အားလုံးသည် အစွန်းရောက်သည်အထိ ပုန်ကန်တတ်ကြ၏။ ထို့ကြောင့် လူတို့၏ အဆင့်အတန်း နိမ့်ကျလေလေ၊ သင်တို့ထံမှ ဘုရားသခင် ရရှိသောအရာမှာ ဘုန်းအသရေ ဖြစ်လေလေဟူသည်ကို ပို၍ပင် ပြသပေသည်။...လူသား အယူအဆများအရ၊ ငါသည် အဆင့်အတန်း မြင့်မားသည်ကို ပြရန်၊ အလွန်အဖိုးတန်သည်ကို ပြရန်နှင့် ငါ၏ဂုဏ်အသရေ၊ သန့်ရှင်းခြင်းနှင့် ကြီးမြတ်ခြင်းတို့ကို ပြရန် နိုင်ငံကောင်းတစ်ခုတွင် မွေးဖွားခဲ့ရမည် ဖြစ်သည်။ ငါ့ကို အသိအမှတ်ပြုသော နေရာတစ်ခု၊ အဆင့်အတန်း မြင့်မားသော မိသားစုတစ်ခုတွင် မွေးဖွားလာခဲ့ပါက၊ ငါသည် ရာထူးနှင့် အဆင့်အတန်း မြင့်မားသောသူ ဖြစ်ပါက၊ ငါသည် အလွန်ကောင်းစွာ ဆက်ဆံခံရမည်ဖြစ်သည်။ ယင်းသည် ငါ၏အမှုအတွက် အကျိုးပြုလိမ့်မည် မဟုတ်သကဲ့သို့၊ အင်မတန် ကြီးမားသော ကယ်တင်ခြင်းသည် ထိုအခါ ထုတ်ဖော်ပြနိုင်လိမ့်ဦးမည်လော။ ငါ့ကို မြင်သောသူအားလုံးသည် ငါ့အား နာခံကြလိမ့်မည်ဖြစ်ပြီး၊ အညစ်အကြေးများနှင့် ၎င်းတို့ ညစ်ညမ်းစေခြင်းခံရလိမ့်မည်မဟုတ်။ ငါသည် ဤသို့သော နေရာမျိုးတွင် မွေးဖွားလာခဲ့သင့်သည်။ ယင်းမှာ သင်တို့ ယုံကြည်သော အရာဖြစ်သည်။ သို့သော် စဉ်းစားကြည့်လော့- ဘုရားသခင်သည် ကမ္ဘာမြေကြီးပေါ် ပျော်ရွှင်မှုအတွက် ကြွလာခဲ့သလော၊ အလုပ်အတွက် ကြွလာခဲ့သလော။ ငါသည် ဤသို့ လွယ်ကူပြီး၊ သက်သောင့်သက်သာရှိသည့် နေရာတွင် အမှုပြုခဲ့ပါက၊ ငါ၏ ဘုန်းအသရေ အပြည့်အဝကို ငါရနိုင်မည်လော။ ငါ၏ဖန်ဆင်းခြင်း အားလုံးကို ငါ သိမ်းပိုက်နိုင်ဦးမည်လော။ ကမ္ဘာမြေကြီးပေါ်သို့ ဘုရားသခင် ကြွလာခဲ့ချိန်တွင်၊ သူသည် လောကနှင့် မသက်ဆိုင်ခဲ့သကဲ့သို့၊ လောကကို ပျော်မွေ့ရန် လူ့ဇာတိခံယူခဲ့ခြင်း မဟုတ်ပေ။ အမှုပြုခြင်းက သူ၏ စိတ်သဘောထားကို ထုတ်ဖော်ပြပြီး အဓိပ္ပါယ်အရှိဆုံး ဖြစ်မည့်နေရာမှာ သူမွေးဖွားခဲ့သော နေရာဖြစ်သည်။ ယင်းမှာ သန့်ရှင်းသော တိုင်းပြည်ဖြစ်စေ၊ ညစ်ညူးသော တိုင်းပြည် တစ်ပြည်ဖြစ်စေ၊ မည်သည့်နေရာတွင် သူအမှုပြုပါစေ၊ သူသည် သန့်ရှင်း၏။ အရာအားလုံးသည် စာတန်၏ ဖျက်ဆီးခြင်း ခံရပြီးဖြစ်သော်လည်း၊ လောကထဲရှိ အရာရာတိုင်းကို သူ ဖန်ဆင်းထားခြင်းဖြစ်၏။ သို့သော်လည်း အရာအားလုံးသည် သူနှင့် သက်ဆိုင်ဆဲဖြစ်၏။ ၎င်းတို့ အားလုံးသည် သူ၏ လက်ထဲတွင် ရှိကြသည်။ သူသည် သူ၏ သန့်ရှင်းခြင်းကို ထုတ်ဖော်ပြဖို့အလို့ငှာ ညစ်ညူးသော တိုင်းပြည်တစ်ပြည်သို့ ကြွလာပြီး ထိုနေရာတွင် အမှုပြုလေသည်။ သူသည် ဤအရာကို သူ၏အမှုအတွက်သာ ပြုခြင်းဖြစ်သည်၊ ဆိုလိုသည်မှာ ဤညစ်ညူးသောတိုင်းပြည်မှ လူတို့ကို ကယ်တင်ရန်အလို့ငှာ၊ သူသည် ထိုသို့သော အမှုကိုပြုဖို့ ကြီးစွာသော အရှက်ရခြင်းကို ခံရပ်လေသည်။ ဤသည်မှာ လူသားမျိုးနွယ်အားလုံးအတွက် သက်သေခံဖို့ရန် လုပ်ဆောင်ခြင်း ဖြစ်သည်။ ထိုသို့သော အမှုက လူတို့ကို ပြသသည်မှာ ဘုရားသခင်၏ ဖြောင့်မတ်ခြင်းဖြစ်ပြီး၊ ယင်းသည် ဘုရားသခင်၏ကြီးစိုးမှုကို ပို၍ကောင်းစွာ ပြသနိုင်သည်။ အခြားသူများက အထင်အမြင်သေးသည့် အောက်တန်းကျသော လူစုတစ်စုကို ကယ်တင်ခြင်းတွင် သူ၏ကြီးမြတ်ခြင်းနှင့် ဖြောင့်မတ်တည်ကြည်ခြင်းတို့ ထင်ရှားပေသည်။ ညစ်ညူးသော တိုင်းပြည်တစ်ခုတွင် မွေးဖွားခြင်းက သူသည် အရေးမပါသည်ကို သက်သေပြခြင်း လုံးဝ မဟုတ်ပေ။ ယင်းက သူ၏ ကြီးမြတ်ခြင်းနှင့် လူသားမျိုးနွယ်အတွက် သူ၏ စစ်မှန်သော ချစ်ခြင်းမေတ္တာကို ဖန်ဆင်းထားသောအရာအားလုံးအား မြင်ခွင့်ပေးခြင်း သက်သက် ဖြစ်သည်။ ထိုသို့ သူလုပ်ဆောင်လေလေ၊ လူသားအတွက် သူ၏ဖြူစင်သော ချစ်ခြင်းမေတ္တာ၊ သူ၏ အပြစ်အနာအဆာ မရှိသော ချစ်ခြင်းမေတ္တာကို ထုတ်ဖော်ပြလေလေ ဖြစ်သည်။ ဘုရားသခင်သည် သန့်ရှင်းပြီး ဖြောင့်မတ်၏။ သူသည် ညစ်ညူးသော တိုင်းပြည်တစ်ပြည်တွင် မွေးဖွားခဲ့ပြီး၊ ညစ်ညူးမှုနှင့် ပြည့်နှက်နေသော လူတို့နှင့်အတူ အသက်ရှင်သော်လည်း၊ ကျေးဇူးတော်ခေတ်တွင် အပြစ်သားများ နှင့်အတူ ယေရှု အသက်ရှင်ခဲ့သည့်အတိုင်း သူ၏အမှုအားလုံးသည် လူသားမျိုးနွယ်အားလုံး၏ ရှင်သန်ရေးအတွက် လုပ်ဆောင်ခြင်း မဟုတ်လော။ လူသားမျိုးနွယ်အနေဖြင့် ကြီးမားသော ကယ်တင်ခြင်းကို ရရှိနိုင်ဖို့အလို့ငှာသာ ဖြစ်သည်မဟုတ်သလော။ လွန်ခဲ့သော နှစ်ပေါင်းနှစ်ထောင်က၊ သူသည် အပြစ်သားများ နှင့်အတူ နှစ်အနည်းငယ် အသက်ရှင်ခဲ့သည်။ ယင်းမှာ ရွေးနုတ်ခြင်းအတွက် ဖြစ်ခဲ့သည်။ ယနေ့တွင် သူသည် ညစ်ညူးကာ အရေးမပါသော လူတစ်စုနှင့်အတူ နေထိုင်လျက် ရှိသည်။ ဤသည်မှာ ကယ်တင်ခြင်းအတွက် ဖြစ်သည်။ သူ၏အမှုအားလုံးသည် သင်တို့လူသားများ အတွက် မဟုတ်လော။ လူသားမျိုးနွယ်ကို ကယ်တင်ရန် မဟုတ်ခဲ့ပါက၊ သူသည် နွားစားခွက်ထဲတွင် မွေးဖွားခဲ့ပြီးနောက် အဘယ်ကြောင့် အပြစ်သားများနှင့်အတူ နှစ်ပေါင်းများစွာ အသက်ရှင်ပြီး ဒုက္ခဆင်းရဲခံခဲ့မည်နည်း။ ပြီးလျှင် လူသားမျိုးနွယ်ကို ကယ်တင်ရန် မဟုတ်ခဲ့ပါက၊ သူသည် အဘယ်ကြောင့် ဒုတိယအကြိမ် လူ့ဇာတိပြန်လည်ခံယူကာ၊ နတ်ဆိုးများ စုဝေးရာ ဤတိုင်းပြည်တွင် မွေးဖွားပြီး စာတန်၏ နက်ရှိုင်းစွာ ဖျက်ဆီးခြင်း ခံခဲ့ရသော ဤလူတို့နှင့်အတူ အသက်ရှင်လိမ့်မည်နည်း။ ဘုရားသခင်သည် သစ္စာရှိသည် မဟုတ်လော။ သူ့အမှု၏ မည်သည့်အပိုင်းသည် လူသားမျိုးနွယ်အတွက် မဟုတ်ခဲ့သနည်း။ မည်သည့် အပိုင်းသည် သင်တို့၏ ကံကြမ္မာအတွက် မဟုတ်ခဲ့သနည်း။ ဘုရားသခင်သည် သန့်ရှင်းတော်မူ၏- ဤသည်မှာ ပြောင်းလဲ၍ မရနိုင်ပေ။ သူသည် ညစ်ညူးသော တိုင်းပြည်တစ်ပြည်သို့ ကြွလာခဲ့သော်လည်း၊ အညစ်အကြေးများဖြင့် ညစ်ညမ်းမသွားခဲ့ပေ။ ဤအရာအားလုံးမှာ လူသားမျိုးနွယ်အတွက် ဘုရားသခင်၏ ချစ်ခြင်းမေတ္တာသည် အလွန့်အလွန် ကိုယ်ကျိုးမငဲ့သကဲ့သို့၊ သူခံရပ်သည့် ဒုက္ခဆင်းရဲနှင့် အရှက်ရခြင်းတို့သည် အလွန့်အလွန် ကြီးမားသည်ကိုသာ ဆိုလိုနိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မောဘ၏ သားစဉ်မြေးဆက်များကို ကယ်တင်ခြင်း အဓိပ္ပါယ်)

အဲဒီနောက် မိတ်သဟာယပြုတယ်။ “နောက်ဆုံးသော ကာလမှာ ဘုရားက လူ့ဇာတိခံတာ၊ တရုတ်ပြည်မှာ ပေါ်ထွန်းပြီး အမှုပြုတာက ကြီးမားတဲ့ အရေးပါမှုကို သယ်ဆောင်တယ်ဆိုတာ ဘုရားနှုတ်ကပတ်တော်တွေက ပြောပြတယ်။ တရုတ်လူမျိုးတွေကို ဘုရားကို အခုခံ၊ အမုန်းတီးဆုံး လူတွေပဲ။ အစွမ်းအစနဲ့ လူ့သဘာဝ မရှိဆုံးဖြစ်ပေမဲ့၊ ဘုရားက အမှုပြုဖို့ တရုတ်ပြည်ကို သွားရင်း၊ အရမ်း စိတ်ရှည်၊ သည်းခံခြင်းနဲ့ သမ္မာတရားကို ဖော်ပြရင်း အဲဒီမှာ လူ့ဇာတိခံခဲ့တယ်။ အညစ်ညူးဆုံးနဲ့ အဖောက်ပြန်အပျက်စီးဆုံး လူတွေကို ကယ်ဖို့ ကြီးမားတဲ့ အရှက်ရခြင်းကို သည်းခံခဲ့တယ်။ ဒါက ဘုရားဘယ်လို နှိမ့်ချ၊ ကွယ်ဝှက်ပုံကို ထုတ်ဖော်ပြပြီး၊ သူ့ရဲ့ သန့်ရှင်းခြင်းနဲ့ ဖြောင့်မတ်ခြင်း၊ လူသားမျိုးနွယ်အတွက် သူ့ရဲ့ ကိုယ်ကျိုးစွန့်၊ စစ်မှန်တဲ့ မေတ္တာကို ပြတယ်။ အဲဒါအပြင်၊ ဘုရားက ဖန်ဆင်းရှင် ဖြစ်မှန်းလည်း ကျွန်မတို့ မြင်နိုင်တယ်။ ဘယ်နိုင်ငံမှာမဆို၊ ဘယ်လူမျိုးကြားမှာမဆို၊ သူ့အမှုတော်ကို လုပ်ဆောင်ဖို့ ဩဇာအာဏာရှိတယ်။ ဒါပေမဲ့ ဘယ်နိုင်ငံမှာ သူ ပေါ်ထွန်းပြီး အမှုပြုပါစေ၊ သူ့အမှုတော်က လူသားမျိုးနွယ် အားလုံးအတွက်ပါ။ လူသားမျိုးနွယ်တစ်ခုလုံးကို ကယ်တင်ဖို့ပဲ။ နောက်ဆုံးသော ကာလမှာ၊ အနန္တတန်ခိုးရှင် ဘုရားသခင်က တရုတ်နိုင်ငံမှာ ပေါ်ထွန်း၊ အမှုပြုပြုနေတယ်၊ သမ္မာတရား ဖော်ပြနေတယ်။ အောင်မြင်သူတစ်စုကို သူ ပြုလုပ်နှင့်ပြီးပြီဖြစ်သလို၊ အခု သူ့ရဲ့ ဧဝံဂေလိက တစ်ကမ္ဘာလုံးအနှံ့ ပျံ့နေတယ်။ အနန္တတန်ခိုးရှင် ဘုရားသခင်ရဲ့ အမှုတော်နဲ့ နှုတ်ကပတ်တော်တွေက အရှေ့ကနေ အနောက်အရပ်ကို ထွန်းလင်းတဲ့ ကြီးမြတ်တဲ့ အလင်းဖြစ်ပါတယ်။ ပိုပိုများတဲ့ လူတွေက ဘုရားရဲ့ အသံကို ကြားနေကြတယ်၊ အစုလိုက်အပုံလိုက် အနန္တတန်ခိုးရှင် ဘုရားသခင်ဖက် လှည့်ပြန်ပြီး၊ ဘုရားရဲ့ သန့်စင်၊ ကယ်တင်ခြင်းကို လက်ခံနေကြတယ်။ ဘုရားရဲ့ အရင် အမှုတော် အဆင့်နှစ်ဆင့်က ဣသရေလနိုင်ငံမှာ ဖြစ်ခဲ့တဲ့အတွက် သူဟာ ဣသလေလူမျိုးတွေရဲ့ ဘုရားဖြစ်ပြီး၊ တရုတ်ပြည်မှာ ပေါ်ထွန်း၊ အမှုပြုမှာ မဟုတ်ဘူးလို့ တွေးရင်းနဲ့ ကိုယ့်အယူအဆနဲ့ စိတ်ကူးတွေနောက်လိုက်ရင်၊ အဲဒါ သူ့ကို ဘောင်ခတ်နေတာ မဟုတ်လား။ ဘုရားသခင် ပြောခဲ့သည်မှာ- ‘ငါ၏ အမည်နာမသည် တစ်ပါးအမျိုးသားများအလယ်တွင် ကြီးမြတ်လိမ့်မည်’ (မာလခိ အနာဂတ္တိကျမ်း ၁:၁၁) အဲဒါဆိုရင် ဒီကျမ်းချက်က ဘယ်လို ပြည့်စုံတော့မှာလဲ။ နောက်ဆုံးသော ကာလမှာ ဘုရားက ဘုရားမဲ့ဝါဒ အုပ်စိုးတဲ့ တရုတ်ပြည်မှာ၊ လူ့ဇာတိခံပြီး အမှုပြုတာက လူ့အယူအဆတွေကို လုံးဝ ပြိုကွဲသွားစေတယ်။ အဲဒါက ဘုရားဟာ ဣသရေလူမျိုးတွေရဲ့ ဘုရားသာမဟုတ်ဘဲ၊ တစ်ပါးအမျိုးသားတွေရဲ့ ဘုရားလည်းဖြစ်တာကို ပြတာပဲ။ သူဟာ လူသားမျိုးနွယ်အားလုံးရဲ့ ဘုရားပဲ။ နိုင်ငံတစ်ခု၊ လူတစ်မျိုးတည်းရဲ့ ဘုရားပဲ မဟုတ်ဘူး။ တရုတ်ပြည်မှာ ဘုရားလူ့ဇာတိခံတာ၊ ပေါ်ထွန်းပြီး အမှုပြုတာက အရမ်းကို အဓိပ္ပာယ်ရှိတယ်”တဲ့။

သူ့ မိတ်သဟာယကို ကြားပြီးတော့ ကျွန်မ တကယ်ကို စိတ်အနှောင့်အယှက် ဖြစ်တယ်။ ဘုရားအမှုတော်ကို ကျွန်မ နားမလည်ပေမဲ့၊ ဘုရားကို ဘောင်ခတ်ရာမှာ သင်းအုပ်တွေနဲ့ အတူ လုပ်ခဲ့တယ်၊ တရုတ်ပြည်မှာ သူ အမှုပြုဖို့ ဖြစ်နိုင်မှာ မဟုတ်ဘူးလို့ တွေးရင်းနဲ့ပေါ့။ ကျွန်မ မာနထောင်လွှားပြီး မသိနားမလည်လိုက်လေခြင်း။ ဒီအကြောင်းတွေးတာကိုက လန့်စရာပါ။ ဘုရားရဲ့ ကျေးဇူးတော်ကြောင့်၊ သူ့အသံကို ကြားပြီး သူ့ရဲ့ နောက်ဆုံးသော ကာလ အမှုတော်ကို လက်ခံဖို့ အခွင့်အလမ်းကောင်း ကျွန်မ ရခဲ့တယ်။ မဟုတ်ရင်၊ ကိုယ့်အယူအဆတွေအရ ဘုရားကို ဘောင်ခတ်နေမိဦးမှာ၊ သူ့ရဲ့ ပေါ်ထွန်းခြင်းနဲ့ အမှုတော်ကို ရှုတ်ချနေမိဦးမှာ ဖြစ်ပြီး၊ သူ့ရဲ့ ကယ်တင်ခြင်းကို ရဖို့ မျှော်လင့်ချက် ရှိမှာ မဟုတ်ဘူး။ ဘုရားရဲ့ ကယ်တင်ခြင်းအတွက် လှိုက်လှိုက်လှဲလှဲ ကျေးဇူးတင်မိတယ်။ သခင်ယေရှု ဒီလိုပြောတာကိုလည်း ကိုယ်တိုင်ကိုယ်ကျ တွေ့ကြုံလိုက်ရပြီ။ “ရှာသောသူလည်း တွေ့၏။ ခေါက်သောသူအားလည်း တံခါးကို ဖွင့်၏။” (ရှင်မဿဲခရစ်ဝင် ၇:၈) ဒီနှုတ်ကပတ်တော်တွေက အရမ်းစစ်မှန်ပြီး ဘုရားက သစ္စာရှိပါတယ်။ ကျွန်မတို့ ရှာဖွေသရွေ့၊ ဘုရားက ကျွန်မတို့ကို ဦးဆောင်လမ်းပြပြီး ဉာဏ်အလင်းပေးမှာပါ။ အနန္တတန်ခိုးရှင် ဘုရားသခင်ရဲ့ ကျေးဇူးပါပဲ။


၃၀။ မိမိကိုယ်ကို သိသည့်အသိဟု ခေါ်သောအရာ

ဘုရားရဲ့ နောက်ဆုံးသောကာလ အမှုတော်ကို လက်ခံပြီးတဲ့နောက်မှာ၊ ဘုရားသခင်ကို ယုံကြည်ခဲ့တာ ကြာပြီဖြစ်တဲ့ ညီအစ်ကိုမောင်နှမတွေနဲ့ ကျွန်တော် အမြဲတမ်း စုဝေးခဲ့တယ်။ ဘုရားနှုတ်ကပတ်တော်တွေကို မိတ်သဟာယပြုနေချိန်မှာ လူတိုင်းက သူတို့ ထုတ်ဖော်တဲ့ ဖောက်ပြန်ပျက်စီးခြင်းအကြောင်း ပြောဆိုနိုင်ကြပြီး သူတို့ကိုယ်သူတို့ စစ်ဆေး၊ ပြန်သုံးသပ်နိုင်တဲ့အပြင်၊ ဘုရားနှုတ်ကပတ်တော်တွေအတိုင်း သူတို့ရဲ့ ဖောက်ပြန်ပျက်စီးခြင်းကို စိစစ်နိုင်တာကို မြင်တော့၊ ကျွန်တော် တကယ်အားကျသွားပြီး သူတို့ကို အတုယူလာခဲ့တယ်။ တဖြည်းဖြည်းနဲ့၊ ကျွန်တော်လည်း စုဝေးပွဲတွေမှာ ဘုရားနှုတ်ကပတ်တော်တွေနဲ့ ကိုယ့်ကိုယ်ကိုယ် ယှဉ်ကြည့်လာနိုင်ခဲ့ပြီး ကျွန်တော့်ရဲ့ ဖောက်ပြန်ပျက်စီးခြင်းကို ဝန်ခံလာနိုင်ခဲ့တယ်။ ဒါက ကိုယ့်ကိုယ်ကိုယ် သိတဲ့အသိပဲလို့ ကျွန်တော် ထင်ခဲ့တယ်။ ကျွန်တော်က ဘုရားသခင်ကို ယုံကြည်တာ နှစ်နှစ်၊ သုံးနှစ်ပဲ ရှိသေးပေမဲ့ ကိုယ့်ကိုယ်ကိုယ် သိတဲ့အသိနဲ့ပတ်သက်လို့ စကားပြောတဲ့အခါမှာ အတော်လေး စနစ်ကျပြီး နက်နဲတဲ့ ပုံစံနဲ့ ပြောတာကို ညီအစ်ကိုမောင်နှမတချို့က တွေ့သွားပြီး သူတို့က ကျွန်တော့်ကို လေးစားတဲ့အကြည့်တွေနဲ့ ကြည့်ကြတယ်။ ကျွန်တော့်မှာ အစွမ်းအစကောင်းရှိပြီး ကိုယ့်ကိုယ်ကိုယ် ဘယ်လိုသိရမယ်ဆိုတာ သိတယ်၊ ပြီးတော့ ကျွန်တော် ဒီနည်းနဲ့ ဆက်လိုက်စားရင် စိတ်သဘောထား ပြောင်းလဲမှုနဲ့ ကယ်တင်ခြင်းတို့ကို ရဖို့ ဝေးမှာမဟုတ်ဘူးလို့ တွေးရင်း ကျွန်တော် အရမ်းဂုဏ်ယူခဲ့တယ်။ အဲဒီနောက်မှာ ကိုယ့်ကိုယ်ကိုယ် စစ်ဆေးဖို့ လူတွေကို ဖော်ထုတ်တဲ့ ဘုရားသခင်ရဲ့ ပြင်းထန်တဲ့ နှုတ်ကပတ်တော်တွေကို ခဏခဏ ကိုးကားရင်း ကျွန်တော်ရဲ့ ကိုယ့်ကိုယ်ကိုယ် သိတဲ့အသိကို မိတ်သဟာယပြုရာမှာ အားထုတ်ဖို့ အာရုံစိုက်ခဲ့တယ်။ အဲဒီလိုနဲ့ ကျွန်တော်ရဲ့ သိနားလည်မှုက နက်နဲပြီး ထိုးထွင်းသိမြင်တယ်ဆိုတာ၊ ပြီးတော့ ကျွန်တော့် အသက်ဝင်ရောက်မှုက တခြားလူတွေထက်သာတယ်ဆိုတာကို သူများတွေ မြင်အောင်လုပ်ဖို့ပေါ့။ ဒီလိုသိနားလည်တဲ့ နည်းလမ်းက မှန်လားဆိုတာကို ကျွန်တော် လုံးဝ မသုံးသပ်ခဲ့ဘဲ ကျွန်တော် သုံးလေးခေါက်လောက် ပြုပြင်ခံရပြီးတဲ့နောက်မှပဲ ကျွန်တော့်ရဲ့ ကိုယ့်ကိုယ်ကိုယ် သိတဲ့အသိက အတုအယောင်ချည်းပဲဖြစ်နေတာကို သဘောပေါက်ခဲ့တယ်။

၂၀၂၀ ခုနှစ်၊ နိုဝင်ဘာမှာ ကျွန်တော်က ညီအစ်ကို မောင်နှမတချို့လုပ်တဲ့ ဗီဒီယိုတွေကို တခြားညီအစ်မနှစ်ယောက်နဲ့ ပြန်စစ်နေခဲ့တာ။ အဲဒီအချိန်မှာ၊ အပ်ထားတဲ့ ဗီဒီယိုတွေက အတော်များပြီး ညီအစ်ကို မောင်နှမတွေက ပြဿနာ အတော်များများကို တင်ပြလာတဲ့အပြင် အဲဒီအထဲမှာ ကျွန်တော် ဘယ်လိုဖြေရှင်းရမှန်းမသိတဲ့ ပြဿနာတချို့ ရှိနေတယ်။ အဲဒီအချိန်မှာ၊ ကျွန်တော့်ရဲ့ ဝတ်ကျေတမ်းကျေ သဘောထားက ပေါ်လာခဲ့တယ်။ ကျွန်တော် တွေးမိတယ်။ “ငါက အဖွဲ့တချို့ကို တာဝန်ယူထားရတာ။ ဒီတော့ အတော် အလုပ်များပြီး ပြန်စစ်ဖို့လိုတဲ့ ဗီဒီယိုတချို့က ပုံနေတုန်းပဲ။ စည်းမျဉ်းတွေကို အခြေခံပြီး ဗီဒီယိုတစ်ခုစီကို ငါ သေချာ တွေးဆ၊ ဆန်းစစ်မယ်ဆိုရင်၊ ပြီးတော့ ညီအစ်ကို မောင်နှမတွေ တင်ပြတဲ့ ပြဿနာတစ်ခုစီကို စိတ်ပါလက်ပါ ဖြေရှင်းဖို့ ကြိုးစားမယ်ဆိုရင်၊ အတော့်ကို အားထုတ်ရမှာပဲ။ အဲဒီလိုနဲ့ ငါ့အတွက် အားလပ်ချိန် ဘယ်လောက်ကျန်မှာလဲ။ လောလောဆယ်တော့ ငါ ရှင်းရှင်းလင်းလင်း နားမလည်နိုင်တဲ့ ပြဿနာတချို့ကို ဘေးပဲဖယ်ထားလိုက်ပါမယ်လေ။ ပြီးတော့ ငါနဲ့ အတူအလုပ်လုပ်ပေးတဲ့ ညီအစ်မနှစ်ယောက်ကလည်း ဗီဒီယိုတွေကို ပြန်စစ်တဲ့နေရာမှာ နည်းနည်းနှေးတယ်။ ဒီတော့ ဗီဒီယိုတွေကို ငါ အမြန်စစ်လိုက်ရင် ငါပဲ အကျိုးယုတ်မှာ မဟုတ်ဘူးလား။ သူများတွေအားလုံး လုပ်တဲ့နှုန်းအတိုင်းပဲ ငါ ဆက်လုပ်လိုက်ပါမယ်လေ။ ဒါ့အပြင်၊ ဘယ်သူကမှ သူတို့တာဝန်ကို ခြောက်ပစ်ကင်း သဲလဲစင်အောင် မလုပ်နိုင်ပါဘူး။ ငါ အပြည့်အဝ နားမလည်တဲ့ သမ္မာတရား အများကြီးလည်း ရှိသေးတယ်။ ပြဿနာတိုင်းကို အပြည့်အဝ ဖြေရှင်းဖို့ဆိုတာ မဖြစ်နိုင်ဘူး။ ဒီတော့ နီးစပ်တယ်ဆိုရင်ပဲ လုံလောက်ပါပြီ” လို့ပေါ့။ ဒါကို တွေးရင်းနဲ့ ဗီဒီယိုတွေမှာရှိတဲ့ ပြဿနာတချို့ ဒါမှမဟုတ် ညီအစ်ကို မောင်နှမတွေရဲ့ မရှင်းလင်းတာတွေကို ဖြေရှင်းတဲ့နေရာမှာ ကျွန်တော် သိပ်အားမထုတ်ခဲ့ဘူး။ နောက်ပိုင်းမှာ၊ ကျွန်တော့်မှာရှိတဲ့ ဗီဒီယိုအားလုံးကို ကျွန်တော် ပြန်စစ်ဆေးတာ ပြီးသွားတယ်။ ပြီးတော့ ကျွန်တော် စစ်ခဲ့တဲ့ ဗီဒီယိုတွေက ကျွန်တော်နဲ့ အလုပ်အတူလုပ်တဲ့ ညီအစ်မတွေ စစ်တာထက် ပိုများတော့ ကိုယ့်ကိုယ်ကိုယ် အတော်လေး ကျေနပ်အားရပြီး ကျွန်တော့်တာဝန်မှာ ကျွန်တော်က အတော့်ကို ဝီရိယရှိပြီး တာဝန်ယူတတ်တယ်လို့ တွေးခဲ့တယ်။ ဒါပေမဲ့ အချိန်တချို့ကြာပြီးတဲ့နောက်မှာ၊ ကျွန်တော်တို့ အပ်ခဲ့တဲ့ ဗီဒီယိုတွေကို ကြီးကြပ်ရေးမှူးက ပြန်စစ်ပါလေရော။ စည်းမျဉ်းအခြေခံတဲ့ ပြဿနာအတော်များများကို ရှာတွေ့ခဲ့ပြီး ကျွန်တော်တို့ကို ပြုပြင်ဖို့ ပြင်းပြင်းထန်ထန်ဆူထားတဲ့ စာတစ်စောင် ရေးပို့ခဲ့တယ်။ “ခင်ဗျားတို့က ဒီတာဝန်ကို လုပ်တာ အရမ်းကြာနေပြီ။ ဒါတောင် စည်းမျဉ်းနဲ့ ဆိုင်တဲ့ ဒီအခြေခံပြဿနာတွေက ဆက်တိုက် ပြန်ပြန်ပေါ်လာတုန်းပဲ။ ဒါက တကယ့်ကို မဖြစ်သင့်တာပဲ။ ခင်ဗျားတို့က စည်းမျဉ်းတွေကို သဘောမပေါက်တာ မဟုတ်ဘူး။ ဒါက ဝတ်ကျေတမ်းကျေအပြုအမူနဲ့ဆိုင်တဲ့ ပိုပြီးတော့ ဆိုးရွားတဲ့ ကိစ္စတစ်ခုပဲ။ ခင်ဗျားတို့ရဲ့ တာဝန်အပေါ် ခင်ဗျားတို့ရဲ့ သဘောထားကို ကောင်းကောင်း ပြန်သုံးသပ်ဖို့ လိုတယ်”တဲ့။ ကြီးကြပ်ရေးမှူးရဲ့ ပြင်းထန်တဲ့ ပြုပြင်မှုကို ကြားတော့၊ ကျွန်တော် မတရားခံရသလို ခံစားရပြီး အတိုက်အခံဖြစ်မိတယ်။ “ခုတလော ငါ့တာဝန်မှာ ငါ အတော်လေး အားထုတ်ကြိုးစားနေခဲ့တာ။ မင်းက ငါတို့နဲ့ပတ်သက်လို့ တစ်ခုမှ အကောင်းမပြောဘဲ ဘာဖြစ်လို့ ငါတို့ပြဿနာတွေကို ဖော်ထုတ်ဖို့ပဲ အာရုံစိုက်နေရတာလဲ။ ဒါ့အပြင်၊ ဘယ်သူမှ ကိုယ့်တာဝန်ကို ခြောက်ပစ်ကင်း သဲလဲစင်အောင် မလုပ်နိုင်ဘူး၊ လိုအပ်ချက်ဆိုတာ အမြဲရှိတယ်။ သမ္မာတရားကို ငါတို့သိနားလည်တာက ပေါ့သေးတယ်၊ တချို့ပြဿနာတွေကို ရှင်းရှင်းလင်းလင်း နားမလည်သေးဘူး။ ဒီတော့ ငါတို့ အပ်တဲ့ ဗီဒီယိုတချို့မှာ ပြဿနာရှိတာက ပုံမှန်ပဲလေ။ ဘာလို့ မင်းက အဲဒါကို နားမလည်နိုင်ရတာလဲ”လို့ တွေးမိတယ်။ ကျွန်တော့် စိတ်နှလုံးမှာ ခံငြင်းနေမိတယ်။ ကျွန်တော်နဲ့ အလုပ်အတူလုပ်တဲ့ ညီအစ်မတွေနဲ့ စကားစမြည်ပြောတဲ့အခါ ကျွန်တော်က တမင်ပဲဖြစ်ဖြစ်၊ မတော်တဆပဲဖြစ်ဖြစ် ကိုယ့်အမြင်တွေကိုပဲ ပြောနေမိတော့တယ်။ “ကြီးကြပ်ရေးမှူးက မညှာမတာခိုင်းလွန်းတယ်။ ခြောက်ပစ်ကင်း သဲလဲစင် ဆိုတာမျိုးက ရှိမှမရှိတာ။ ဗီဒီယိုတစ်ခုကို အစ်မတို့ ဘယ်နှကြိမ်စစ်စစ် ပြဿနာတွေက ရှိနေဦးမှာပဲ”လို့ ပြောပြီးပေါ့။ နောက်ပိုင်းမှာ အဲဒီညီအစ်မနှစ်ယောက်က သူတို့ရဲ့ ပြန်သုံးသပ်ချက်တွေ၊ သိမြင်မှုတွေကို ရေးနေကြတာ မြင်တော့ ကျွန်တော် သဘောပေါက်သွားတယ်။ ကျွန်တော်က ပြုပြင်ခံရတဲ့အခါ လုံးဝ အတိုက်အခံဖြစ်ပြီး ခံငြင်းချင်ခဲ့တယ်။ ပြီးတော့ ဒါက ကိုယ့်ကိုယ်ကိုယ် သိတဲ့အသိ လုံးဝ မဟုတ်ဘူးဆိုတာကိုပေါ့။ ဒီပြုပြင်ခြင်းက ဘုရားဆီက လာတာပါ၊ ပြီးတော့ ဒါကို ကျွန်တော် လက်ခံရမယ်၊ ကိုယ့်ကိုယ်ကိုယ် ပြန်သုံးသပ်ပြီး သိရမယ်။ ဒါကြောင့် ကျွန်တော့်တာဝန်မှာ ကျွန်တော့်ရဲ့ ဝတ်ကျေတမ်းကျေဖြစ်တဲ့ အခြေအနေကို ဖြေရှင်းဖို့ ဆီလျော်တဲ့ ဘုရားနှုတ်ကပတ်တော်တွေကို ရှာပြီး၊ ကျွန်တော် ကိုယ့်ကိုယ်ကိုယ် ပြန်သုံးသပ်တာနဲ့ပတ်သက်လို့ ပိုပြီး နက်နက်ရှိုင်းရှိုင်း ဘယ်လိုရေးနိုင်မလဲဆိုတာကို တွေးဆခဲ့တယ်။ လူတွေရဲ့ ဝတ်ကျေတမ်းကျေဖြစ်တာတွေကို ဖော်ထုတ်တဲ့ ပိုပြင်းထန်တဲ့ ဘုရားနှုတ်ကပတ်တော်တွေကို ကျွန်တော် ကိုးကားခဲ့တယ်။ ကျွန်တော့်တာဝန်ကို ပေါ့ပေါ့ဆဆ သဘောထားတာက ဘုရားအပေါ် ပြင်းထန်တဲ့ သစ္စာဖောက်မှုဖြစ်တယ်၊ ကျွန်တော့်တာဝန်မှာ ဝတ်ကျေတမ်းကျေဖြစ်တာက ညံ့ဖျင်းတဲ့ လူ့သဘာဝကို ညွှန်ပြတယ်ဆိုတာနဲ့ လူတွေကို အထင်အမြင်မှားအောင် မှားယွင်းပြီး အဓိပ္ပာယ်မဲ့တာတွေ ဖြန့်တာက ကျွန်တော့်ကို အကျင့်ပျက်တဲ့သူဖြစ်စေတယ်ဆိုတာတွေကို ပြောပြီးတော့ပေါ့။ ရေးပြီးတဲ့နောက်မှာ၊ ကျွန်တော့် ပြန်သုံးသပ်ချက်တွေကို အဲဒီညီအစ်မနှစ်ယောက်ရဲ့ ပြန်သုံးသပ်ချက်တွေနဲ့ ယှဉ်ကြည့်ပြီး၊ ကျွန်တော့် ပြန်သုံးသပ်ချက်တွေက ပိုနက်နဲတယ်လို့ ခံစားခဲ့ရတယ်။ ကျွန်တော့်ကိုယ်ကျွန်တော် အတော်လေး ကျေနပ်မိတယ်။ ပြုပြင်ခံရတဲ့အခါ ကျွန်တော့်ကိုယ်ကျွန်တော် ပြန်သုံးသပ်ပြီး သိနိုင်တယ်၊ ဘုရားနှုတ်ကပတ်တော်တွေအရ ကိုယ့်ကိုယ်ကိုယ် နက်နက်နဲနဲ စိစစ်နိုင်တယ်လို့ တွေးပြီးတော့ ကျွန်တော် သင်ခန်းစာတစ်ခု ရခဲ့ပြီလို့ ယုံကြည်ခဲ့တယ်။ ကျွန်တော့် ပြန်သုံးသပ်ချက်တွေကို ဖတ်ပြီးတဲ့နောက်မှာ ကျွန်တော်ဟာ အဖွဲ့ခေါင်းဆောင်အနေနဲ့ ကိုယ်နဲ့အလုပ်အတူလုပ်တဲ့ ညီအစ်မတွေထက် ပိုနက်ရှိုင်းတဲ့ သိနားလည်မှု ရှိပြီး၊ ကျွန်တော့်ရဲ့ အသက်ဝင်ရောက်မှုက သူတို့ရဲ့အသက်ဝင်ရောက်မှုထက် ပိုကောင်းတယ်လို့ ကြီးကြပ်ရေးမှူးက သေချာပေါက် ခံစားရမှာပဲလို့ တွေးရင်းနဲ့လည်း ဂုဏ်ယူမိတယ်။ ဒါ့အပြင်၊ ကျွန်တော်က ကိုယ့်အကြောင်းကိုယ် အတော်လေး အပျက်သဘောဆန်ဆန် ရေးခဲ့တယ်။ ဒါကြောင့် ဒီတစ်ခါ ကြီးကြပ်ရေးမှူးက ပြောစရာ သိပ်ရှိမှာ မဟုတ်ဘူးပေါ့။ ဒါပေမဲ့ နှစ်ရက်သုံးရက်အကြာမှာ ကြီးကြပ်ရေးမှူးဆီက နောက်ထပ်စာတစ်စောင် ထပ်ရတော့ ကျွန်တော် အံ့အားသင့်သွားတယ်။ ဒီစာက အရင်တစ်ခုထက်တောင် ပိုပြီး ကြမ်းသေးတယ်။ ကျွန်တော့်ရဲ့ ကိုယ့်ကိုယ်ကိုယ် ပြန်သုံးသပ်ချက်နဲ့ သိမြင်မှုတို့က ပေါ့တန်တဲ့အကြောင်း၊ ကျွန်တော်က ကိုယ့်ကိုယ်ကိုယ် တကယ်မသိတဲ့အကြောင်း၊ ကျွန်တော့်ရဲ့ မှားယွင်းပြီး အဓိပ္ပာယ်မဲ့တဲ့ အမြင်တွေကြောင့် အဲဒီညီအစ်မတွေက အထင်အမြင်မှားကုန်ပြီး လူတိုင်းက ကိုယ့်ကိုယ်ကိုယ် သိမြင်မှုကို လျစ်လျူရှုကုန်တဲ့အကြောင်း တဲ့တိုးကြီး ပြောထားတယ်။ ဒါတွေရဲ့ အကျိုးဆက်က ပြင်းထန်တဲ့အကြောင်းနဲ့ ကျွန်တော်က ဒီထက်ပိုပြီး ပြန်သုံးသပ်ဖို့ လိုအပ်တဲ့အကြောင်းလည်း ပြောထားတယ်။ ဒီလို ပြင်းပြင်းထန်ထန် ဖော်ထုတ်ထားတဲ့ စကားတွေကို လက်ခံဖို့ ကျွန်တော် အခက်တွေ့ခဲ့တယ်။ “ငါ ကိုယ့်ကိုယ်ကိုယ် ဘယ်လိုလုပ်ပြီး တကယ် မသိခဲ့တာလဲ။ ငါ့ရဲ့ ဖောက်ပြန်ပျက်စီးခြင်းကို ပြန်သုံးသပ်ပြီး စိစစ်ဖို့ ဘုရားနှုတ်ကပတ်တော်တွေကို ငါ ထုတ်သုံးနေခဲ့တာပဲ၊ ပြီးတော့ ငါ့ရဲ့ သိနားလည်မှုက ငါနဲ့အလုပ်အတူလုပ်တဲ့ ညီအစ်မတွေရဲ့ သိနားလည်မှုထက် ပိုနက်ရှိုင်းတယ်။ ဒါက ကိုယ့်ကိုယ်ကိုယ် သိတဲ့အသိ အစစ်အမှန် မဟုတ်ဘူးလား။ ညီအစ်မတွေက သူတို့ကိုယ်သူတို့ မသိရင်၊ သူတို့က ငါ့ရဲ့ အထင်အမြင်မှားအောင်လုပ်တာခံရတယ်ဆိုတာ ဘယ်လိုလုပ် ဖြစ်နိုင်မှာလဲ။ ငါက သာမန်ကာလျှံကာ စကားပြောနေတာလေ။ ဘယ်လိုလုပ်ပြီး သူတို့ကို အထင်အမြင်မှားစေခဲ့တာလဲ”လို့ တွေးနေမိတယ်။ ကြီးကြပ်ရေးမှူးက ကျွန်တော့်ကို ပစ်မှတ်ထားနေပြီး ပြဿနာရှာဖို့ ကြိုးစားနေတယ်လို့ ယုံကြည်နေမိတော့ ကျွန်တော်ဟာ သုံးလေးရက်ကြာအောင် အတိုက်အခံဖြစ်ပြီး အရမ်းကို မတရားခံရသလို ခံစားခဲ့ရတယ်။ ကျွန်တော် သူ့ကိုပဲ လုံးဝ အာရုံစိုက်ပြီး ကိုယ့်ကိုယ်ကိုယ် ကောင်းကောင်း ပြန်မသုံးသပ်ခဲ့ဘူး၊ မသိခဲ့ဘူး။ ကျွန်တော့် စိတ်နှလုံးက ပိုညှိုးငယ်လာပြီး စိတ်ဓာတ်ကျလာတယ်။ ကျွန်တော့်တာဝန်မှာ ကျွန်တော့်စိတ်နှလုံးကို တည်ငြိမ်အောင်မထားနိုင်ခဲ့တဲ့အပြင် ကျွန်တော့် ဆုတောင်းချက်တွေက ဘုရားကို ရှာမတွေ့နိုင်ခဲ့ဘူး။ ကျွန်တော့်အခြေအနေနဲ့ပတ်သက်လို့ တစ်ခုခုမှားနေတာကို သဘောပေါက်လိုက်တယ်။ ဒီအချိန်မှာပဲ ကြီးကြပ်ရေးမှူးဆီ ကျွန်တော် ရေးခဲ့တဲ့ စာကို သတိရသွားတယ်။ ဒီစာကို ကျွန်တော် ကောင်းကောင်းရေးခဲ့တာပါ၊ အပျက်သဘောကို ကျွန်တော် ဖြန့်ခဲ့မိတယ်ဆိုတာနဲ့ ကျွန်တော်နဲ့ အလုပ်လုပ်တဲ့ ညီအစ်မတွေကို ကျွန်တော့်ဘက်ပါအောင်လုပ်ပြီး ကြီးကြပ်ရေးမှူးကို မကျေမနပ်ဖြစ်လာအောင်လုပ်ခဲ့တယ်လို့ ကျွန်တော် ဝန်ခံခဲ့တယ်။ ပြီးတော့ မှားယွင်းပြီး အဓိပ္ပာယ်မရှိတာတွေကို ဖြန့်ပြီးတော့ လူတွေကို အထင်အမြင်မှားစေတာက ကျွန်တော့်ကို မကောင်းတဲ့လူတစ်ယောက်ဖြစ်စေတယ်လို့လည်း ဝန်ခံခဲ့တာပဲ။ ဒါပေမဲ့ ကြီးကြပ်ရေးမှူးက ကျွန်တော့်ကို ဒီလို ဖော်ထုတ်ပြီး ပြုပြင်တော့၊ ကျွန်တော်က လက်မခံနိုင်တဲ့အပြင် အရမ်းအတိုက်အခံဖြစ်တာက ဘာကြောင့်များလဲ။ ဒါက ကျွန်တော့်ရဲ့အရင် သိနားလည်မှုက အတုအယောင်ဖြစ်တယ်ဆိုတဲ့ သဘောမဟုတ်လား။ အဲဒါက ကိုယ့်ကိုယ်ကိုယ် သိတဲ့အသိ အစစ်အမှန် မဟုတ်ခဲ့ဘူးပဲ။ ပြီးတော့လည်း သဘောပေါက်သွားတယ်။ ကြီးကြပ်ရေးမှူးက ကျွန်တော့်ကို အကောင်းမြင်အောင် ကိုယ့်ကိုယ်ကိုယ် စစ်ဆေးပြီး သိတဲ့ စကားတချို့ကို လုပ်ကြံဖန်တီးပြီး ရေးခဲ့မှန်းကိုပေါ့။ ဒီလိုကိုယ့်ကိုယ်ကိုယ် သိတဲ့အသိမျိုးက အတုအယောင်ဖြစ်ပြီး လှည့်စားတတ်တယ် မဟုတ်လား။ ဒီအချိန်မှာပဲ ကျွန်တော်က ပြုပြင်ခံရတာကို တကယ် လက်မခံခဲ့မှန်း၊ ကိုယ့်ကိုယ်ကိုယ် သိတဲ့အသိ အစစ်အမှန် ဘာတစ်ခုမှ တကယ်မရှိခဲ့မှန်းနဲ့ ကျွန်တော့်ရဲ့ စိတ်နှလုံးမှာ ခံစားရတဲ့ ညှိုးငယ်ခြင်းနဲ့ စိတ်ဓာတ်ကျခြင်းတွေဟာ ဘုရားက ကျွန်တော် လုပ်ခဲ့တဲ့အရာကို စက်ဆုပ်ပြီး ကျွန်တော့်ဆီကနေ သူ့မျက်နှာကို ကွယ်ဝှက်နေခဲ့လို့ ဖြစ်မှန်း ကျွန်တော် တဖြည်းဖြည်း သဘောပေါက်သွားတယ်။ ကျွန်တော် ဘုရားရှေ့ကို လာပြီး ဆုတောင်းခဲ့တယ်။ ကျွန်တော့်ရဲ့အထဲမှာရှိတဲ့ ပြဿနာတွေကို ရှင်းရှင်းလင်းလင်း မြင်အောင် ဉာဏ်အလင်းပေးဖို့ သူ့ကိုတောင်းလျှောက်ခဲ့တယ်။

နောက်ပိုင်းမှာ ဘုရားနှုတ်ကပတ်တော်နှစ်ပိုဒ်ကို ကျွန်တော် ဖတ်ရတယ်။ “လူအချို့သည် ၎င်းတို့၏ မိမိကိုယ်ကိုသိမြင်မှုကို မိတ်သဟာယဖွဲ့သောအခါ ၎င်းတို့နှုတ်မှ ပထမဆုံးပြောသောအရာသည် ‘ကျွန်တော်က နတ်ဆိုး၊ အသက်ရှင်နေတဲ့ စာတန်ဖြစ်ပါတယ်။ ဘုရားကို အာခံတဲ့သူဖြစ်ပါတယ်။ ဘုရားကို ပုန်ကန်ပြီး သစ္စာဖောက်တယ်။ ကျွန်တော်ဟာ ကျိန်ဆဲခြင်းခံရသင့်တဲ့ မြွေပွေး၊ ဆိုးယုတ်သောသူဖြစ်ပါတယ်။’ ဟူ၍ ဖြစ်သည်။ ဤသည်မှာ အမှန်တကယ်မိမိကိုယ်ကို သိမြင်ခြင်း အစစ်အမှန် ဖြစ်သလော။ ၎င်းတို့သည် ယေဘုယျအားဖြင့်သာပြောသည်။ အဘယ်ကြောင့် ဥပမာများ မပေးကြသနည်း။ ၎င်းတို့လုပ်ဆောင်ခဲ့သည့် ရှက်စရာကောင်းသောအရာများကို စိတ်ဖြာလေ့လာဆွေးနွေးရန်အတွက် အဘယ်ကြောင့် လူသိရှင်ကြား ချမပြနိုင်သနည်း။ ပိုင်းခြားသိမြင်ခြင်း မရှိသည့် လူအချို့က ၎င်းတို့ပြောသည်ကိုကြားပြီး စဉ်းစားသည်။ ‘ကဲ ဒါကမှ ကိုယ့်ကိုယ်ကိုယ် တကယ်သိမြင်တာပဲ။ ကိုယ့်ကိုယ်ကိုယ် နတ်ဆိုးလို့သိပြီး ကိုယ့်ကိုယ်ကိုယ်တောင် ကျိန်ဆဲတယ်ဆိုတော့ တော်တော်မြင့်တဲ့ အဆင့်ကို ရောက်နေပြီ။’ ဟူ၍ဖြစ်သည်။ လူများစွာတို့သည်၊ အထူးသဖြင့် ယုံကြည်သူအသစ်များသည် ဤစကားများအားဖြင့် အထင်အမြင်မှားစေခြင်း ခံရနိုင်ခြေရှိသည်။ ပြောဆို သူသည် ဖြူစင်ပြီး ဝိညာဉ်ရေး သိနားလည်မှု ရှိသည်၊ ဤသည်မှာ သမ္မာတရားကို ချစ်သောသူဖြစ်သည်၊ ခေါင်းဆောင်ဖို့အတွက် အရည်အချင်းပြည့်မီသည်ဟု ၎င်းတို့က ထင်ကြသည်။ သို့ရာတွင် ထိုသူတို့နှင့် အချိန်အနည်းငယ် ဆက်ဆံပြီးသည်နှင့် ဤသို့မဟုတ်သည်ကို တွေ့ကြရသည်။ ဤသူသည် ၎င်းတို့ ထင်မြင်သည့်အတိုင်းမဟုတ်ဘဲ ထူးခြားစွာ လိမ်လည်ပြီး လှည့်ဖြားတတ်သည်၊ အယောင်ဆောင်ပြီး အယောင်ဆောင်ခြင်းတွင် ကျွမ်းကျင်သည်ဟု တွေ့ကြရသည်။ ဤအတွက်ကြောင့် အလွန် စိတ်ပျက်ကြရသည်။...ဥပမာ လူတစ်ဦးက မိမိ လှည့်ဖြားတတ်ကြောင်း၊ မိမိတွင် သိမ်ဖျင်းသော အကြံအစည်နှင့် လှည့်ကွက်များနှင့် ပြည့်ကြောင်း သိကောင်း သိနိုင်ပြီး အခြားသူများက လှည့်ဖြားခြင်းကို ထုတ်ဖော်ပြချိန်တွင်လည်း သတိပြုမိနိုင်မည်ဖြစ်သည်။ ထို့ကြောင့် သင့်အနေဖြင့် ၎င်းတို့ အမှန်တကယ် နောင်တရပြီး မိမိတို့၏ လှည့်ဖြားမှုကို စွန့်ပစ်ခြင်း ရှိမရှိဆိုသည်ကို ကြည့်သင့်သည်။ လှည့်ဖြားမှုကို ၎င်းတို့ ထပ်မံ ထုတ်ဖော်ပြလျှင် ထိုသို့လုပ်ဆောင်ခြင်းအတွက် အပြစ်တင်မှုနှင့် အရှက်ရသည့် အသိစိတ် ခံစားရခြင်း ရှိမရှိ၊ ၎င်းတို့ အစစ်အမှန် နောင်တရခြင်း ရှိမရှိဆိုသည်ကို ကြည့်လော့။ နောင်တရဖို့မပြောနှင့် အရှက်ရသည့် အသိစိတ်မရှိပါက ၎င်းတို့၏ မိမိကိုယ်ကိုယ် သိခြင်းသည် သာမန်ကာလျှံကာ၊ ဖြစ်ကတတ်ဆန်း အရာတစ်ခု ဖြစ်သည်။ ၎င်းတို့သည် ဟန်ဆောင်လုပ်ပြနေခြင်းသာ ဖြစ်သည်။ ၎င်းတို့၏ အသိသည် စစ်မှန်သော အသိမဟုတ်ပေ။ လှည့်ဖြားခြင်းသည် အလွန် မကောင်းသော အရာတစ်ခု ဖြစ်သည် သို့မဟုတ် ဆိုးယုတ်လှသည်ဟု ၎င်းတို့က မခံစားမိကြချေ။ လှည့်ဖြားခြင်းသည် အရှက်ကင်းမဲ့သော၊ ယုတ်မာသော အပြုအမူတစ်ခု ဖြစ်သည်ဟုလည်း အမှန်ပင် မထင်မြင်ကြပေ။ ‘လူများသည် လှည့်ဖြားတတ်သည်ချည်းသာ ဖြစ်သည်။ မလှည့်ဖြားတတ်သော လူများမှာ လူနုံလူအများ ဖြစ်သည်။ အနည်းငယ်မျှ လှည့်ဖြားခြင်းဖြင့် မကောင်းသော လူတစ်ယောက် မဖြစ်ပါ။ ကျွန်ုပ်သည် မကောင်းမှု မပြုလုပ်ခဲ့ပါ။ အပြင်လောကတွင် ကျွန်ုပ်သည် လှည့်ဖြားတတ်ဆုံးသောလူလည်း မဟုတ်ရပါ’ ဟူ၍ ၎င်းတို့က တွေးကြ၏။ ထိုသို့သော လူတစ်ယောက်သည် မိမိကိုယ်မိမိ အမှန်တကယ် သိနိုင်သလော။ မသိနိုင်ဖို့သာ များပေသည်။ ဤသည်မှာ ၎င်းတို့အနေဖြင့် မိမိတို့၏ လှည့်ဖြားတတ်သော စိတ်သဘောထားနှင့်ပတ်သက်၍ မည်သည့်အသိမျှ မရှိသောကြောင့် ဖြစ်သည်။ ၎င်းတို့သည် လှည့်ဖြားခြင်းကို မရွံမုန်းကြပေ။ မိမိကိုယ်ကိုယ် သိခြင်းနှင့် ပတ်သက်၍ ၎င်းတို့ ပြောဆိုသမျှ အရာရာတိုင်းသည် ဟန်ဆောင်မှုနှင့် အနှစ်မဲ့သော စကားများသာ ဖြစ်၏။ မိမိ၏ ဖောက်ပြန်ပျက်စီးသော စိတ်သဘောထားများကို အသိအမှတ်မပြုခြင်းသည် မိမိကိုယ်ကိုယ် စစ်မှန်သော သိခြင်း မဟုတ်ပေ။ လှည့်ဖြားတတ်သော လူများသည် မိမိတို့ကိုယ်ကိုယ် အမှန်တကယ် မသိနိုင်ကြသည့် အကြောင်းရင်းမှာ သမ္မာတရားကို လက်ခံခြင်းသည် ၎င်းတို့အတွက် လွယ်ကူသောအရာ မဟုတ်သောကြောင့် ဖြစ်သည်။ ထို့ကြောင့် စကားများနှင့် အယူဝါဒများကို မည်မျှ စကားကြောရှည်နိုင်ကြသည်ဖြစ်စေ ၎င်းတို့ အမှန်တကယ် ပြောင်းလဲလိမ့်ကြမည် မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် သိခြင်းသာလျှင် သမ္မာတရားကို လိုက်စားခြင်း၌ အထောက်အကူဖြစ်သည်) “လူတစ်ယောက်သည် သမ္မာတရားကို ချစ်ခြင်းရှိမရှိကို မည်သို့ ခွဲခြားသိမြင်နိုင်သနည်း။ တစ်ဖက်တွင် ဤလူသည် ဘုရားနှုတ်ကပတ်တော်အပေါ် အခြေခံပြီး မိမိကိုယ်မိမိ သိလာနိုင်ခြင်းရှိမရှိကို ကြည့်ရမည်။ မိမိကိုယ်ကို ဆင်ခြင်သုံးသပ်နိုင်ပြီး အမှန်တကယ် နောင်တရနိုင်ခြင်းရှိမရှိကို ကြည့်ရမည်။ အခြားတစ်ဖက်တွင် ၎င်းသည် သမ္မာတရားကို လက်ခံပြီး လက်တွေ့လုပ်ဆောင်နိုင်ခြင်းရှိမရှိကို ကြည့်ရမည်။ သမ္မာတရားကို လက်ခံပြီး လက်တွေ့လုပ်ဆောင်နိုင်လျှင် ၎င်းသည် သမ္မာတရားကို ချစ်သော ဘုရားသခင်၏အမှုကို ကျိုးနွံနာခံနိုင်သောသူဖြစ်သည်။ ၎င်းတို့သည် သမ္မာတရားကို အသိအမှတ်ပြုရုံသာရှိပြီး မည်သည့်အခါမျှ လက်မခံလျှင်၊ သို့မဟုတ် လက်တွေ့မလုပ်ဆောင်လျှင် ‘သမ္မာတရားအားလုံးကို နားလည်သည်။ သို့သော် လက်တွေ့မလုပ်ဆောင်နိုင်။’ ဟု လူအချို့က ပြောသည့်အတိုင်းဆိုလျှင်၊ ၎င်းတို့သည် သမ္မာတရားကို ချစ်သောသူမဟုတ်သည်ကို သက်သေပြသည်။ လူအချို့က ဘုရားနှုတ်ကပတ်တော်သည် သမ္မာတရားဖြစ်ကြောင်းနှင့်၊ သူတို့တွင် ဖောက်ပြန်ပျက်စီးသော စိတ်သဘောထားများရှိကြောင်း ဝန်ခံကြပြီး ၎င်းတို့သည် နောင်တရပြီး မိမိတို့ကိုယ်ကို အသစ်ဖြစ်ရန် လိုလားလျက်ရှိသည်ဟုလည်း ဆိုသည်။ သို့သော် ထို့နောက်တွင် လုံးဝ ပြောင်းလဲခြင်းမရှိပေ။ ၎င်းတို့၏ စကားများနှင့် လုပ်ရပ်များသည် ယခင်ကကဲ့သို့ပင်ဖြစ်သည်။ ၎င်းတို့သည် ကိုယ့်အကြောင်း ပြောသောအခါ ဟာသတစ်ခုကိုပြောသကဲ့သို့၊ သို့မဟုတ် ဆောင်ပုဒ်တစ်ခုကို ရွတ်သကဲ့သို့ဖြစ်သည်။ ၎င်းတို့သည် ၎င်းတို့၏ စိတ်နှလုံးအတွင်းထဲတွင် ဆင်ခြင်သုံးသပ်ခြင်း၊ သို့မဟုတ် မိမိတို့ကိုယ်ကို သိမြင်လာခြင်း လုံးဝ မရှိကြပေ။ အဓိကပြဿနာမှာ ၎င်းတို့တွင် နောင်တရသည့် သဘောထားမရှိပေ။ ၎င်းတို့သည် မိမိတို့ကိုယ်ကို စစ်မှန်စွာ ဆင်ခြင်သုံးသပ်ရန်အတွက် ၎င်းတို့၏ ဖောက်ပြန်ပျက်စီးခြင်းကို ပွင့်ပွင့်လင်းလင်း ဖွင့်ပြောရန်မှာ ပို၍ပင် မဖြစ်နိုင်ပေ။ ထိုထက် ၎င်းတို့သည် ထိုသို့လုပ်ဆောင်ရာတွင် အပေါ်ယံလုပ်ဆောင်ခြင်းအားဖြင့် မိမိတို့ကိုယ်ကို သိဟန်ဆောင်ကြသည်။ ၎င်းတို့သည် မိမိတို့ကိုယ်ကို အမှန်တကယ် သိမြင်သော၊ သို့မဟုတ် သမ္မာတရားကို လက်ခံသောသူများမဟုတ်ပေ။ ဤလူတို့သည် မိမိတို့ကိုယ်ကို သိခြင်းအကြောင်း ပြောကြသောအခါ၊ ၎င်းတို့သည် ဟန်ဆောင်လုပ်ပြသည်။ ၎င်းတို့သည် အယောင်ဆောင်ခြင်း၊ လိမ်လည်ခြင်း၊ ဝိညာဉ်ရေးရာပြည့်ဝယောင် ဟန်ဆောင်ခြင်းတို့ကို ပါဝင်လုပ်ဆောင်ကြသည်။ လူအချို့သည် လှည့်စားတတ်ကြသည်။ အခြားလူများက သူတို့၏ မိမိကိုယ်ကို သိမြင်မှုကို မိတ်သဟာယဖွဲ့သည်ကို ၎င်းတို့ မြင်သောအခါ ၎င်းတို့က ‘အခြားလူတိုင်းက ဖွင့်ပြောပြီး သူတို့၏ ကိုယ်ပိုင်လှည့်စားမှုကို စိတ်ဖြာလေ့လာဆွေးနွေးကြသည်။ ငါက တစ်ခုခုမပြောလျှင် ကိုယ့်ကိုယ်ကိုယ်မသိဟု လူတိုင်းက ထင်ကြမည်။ ဤသို့ဆိုလျှင် ဟန်ဆောင်လုပ်ပြရလိမ့်မည်’ ဟူ၍ စဉ်းစားကြသည်။ ထို့နောက်တွင် ၎င်းတို့သည် ၎င်းတို့၏ ကိုယ်ပိုင်လှည့်စားမှုကို ဇာတ်လမ်းဆန်ဆန်ပုံစံဖြင့် ဖော်ပြလျက် အလွန်အမင်း လေးနက်သည့်ပုံစံအဖြစ် ဖွဲ့နွဲ့ပြောဆိုကြသည်။ ၎င်းတို့၏ မိမိကိုယ်ကိုသိမြင်မှုသည် အထူးလေးနက်သိမ်မွေ့ပုံရသည်။ ကြားရသောသူတိုင်းက ၎င်းတို့သည် မိမိတို့ကိုယ်ကို အမှန်တကယ်သိမြင်သည်ဟု ခံစားရသည်၊ ထို့နောက် ချက်ချင်းပင် ၎င်းတို့ကို အားကျလျက်ကြည့်ရှုကြသောကြောင့်၊ ဂုဏ်ကျက်သရေရှိသကဲ့သို့၊ မိမိတို့ကိုယ်ကို ရောင်ခြည်တော်စက်ဝန်းဖြင့် ဆင်မြန်းပြီးသကဲ့သို့ ၎င်းတို့က ခံစားကြရသည်။ ဟန်ဆောင်လုပ်ပြခြင်းအပြင်၊ ၎င်းတို့၏ အယောင်ဆောင်မှုနှင့် လှည့်စားခြင်းတို့မှ ရရှိသော ဤမိမိကိုယ်ကိုသိသည့် ပုံစံသည် အခြားလူတို့ကို အထင်အမြင်မှားစေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် သိခြင်းသာလျှင် သမ္မာတရားကို လိုက်စားခြင်း၌ အထောက်အကူဖြစ်သည်) ဘုရားနှုတ်ကပတ်တော်တွေရဲ့ ဖော်ထုတ်ခြင်းနဲ့ အဲဒီနှုတ်ကပတ်တော်နဲ့ ကိုယ့်ကိုယ်ကိုယ် နှိုင်းယှဉ်စစ်ဆေးခြင်းကနေ ကျွန်တော့်ရဲ့ ကိုယ့်ကိုယ်ကိုယ် သိတဲ့အသိက သူတော်ကောင်းယောင်ဆောင်ခြင်းနဲ့ လှည့်စားမှုပဲဖြစ်မှန်း ကျွန်တော် သဘောပေါက်လိုက်တယ်။ ကျွန်တော့်ရဲ့ ကိုယ့်ကိုယ်ကိုယ် သိတဲ့အသိက ကြီးကြပ်ရေးမှူးကို ကျေနပ်အောင်လုပ်ဖို့အတွက် အပြသက်သက်ဖြစ်ခဲ့တယ်။ သူက ကျွန်တော်တို့ တာဝန်တွေမှာ ကျွန်တော်တို့ တာဝန်မဲ့ပြီး ဝတ်ကျေတမ်းကျေဖြစ်တယ်လို့ ပြောရင်းနဲ့ ကျွန်တော်တို့ရဲ့ ပြဿနာတွေကို သူထောက်ပြခဲ့တဲ့အပြင်၊ ကျွန်တော်နဲ့ တွဲလုပ်တဲ့ ညီအစ်မတွေအားလုံးက သူတို့ကိုယ်သူတို့ ပြန်သုံးသပ်နေကြပြီး၊ ကျွန်တော်က ကိုယ့်ကိုယ်ကိုယ် မသိခဲ့ရင်၊ အဲဒါက ပြုပြင်ခံရခြင်းကို ကျွန်တော် လက်မခံသလိုမျိုး ထင်ရမှာပဲလို့ ကျွန်တော် တွေးမိတယ်။ အဖွဲ့ခေါင်းဆောင်အနေနဲ့ ကျွန်တော့်ရဲ့ ပြန်သုံးသပ်ချက်က တခြားလူတွေရဲ့ ပြန်သုံးသပ်ချက်ထက် ပိုပေါ့တန်နေရင်၊ ကျွန်တော့်ရဲ့ အသက်ဝင်ရောက်မှု ညံ့ဖျင်းတဲ့ပုံပေါက်သွားမှာ မဟုတ်လား။ ဒီရည်ရွယ်ချက်နဲ့ ပြန်သုံးသပ်ခြင်း၊ ကိုယ့်ကိုယ်ကိုယ် သိတဲ့အသိတို့နဲ့ဆိုင်တဲ့ စကားတချို့ကို ကျွန်တော် မရေးချင်ရေးချင်နဲ့ ရေးခဲ့တယ်။ ဒါပေမဲ့ ဒါက စိတ်နှလုံးကနေလာတဲ့ စစ်မှန်တဲ့ အသိ မဟုတ်ခဲ့သလို ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းတွေကို လက်ခံရာကနေလာတဲ့ စစ်မှန်တဲ့ သိနားလည်မှုလည်း မဟုတ်ဘူး။ ကျွန်တော်က နာကျင်တဲ့စိတ်၊ အကြွေးတင်တဲ့စိတ်တစ်ခုမှ မခံစားခဲ့ဘူး။ အဲဒါက တခြားလူတွေ မြင်ဖို့သက်သက်ပါပဲ။ ဆောင်ပုဒ်တွေ၊ အရည်မရ အဖတ်မရ လူအထင်ကြီးစရာ စကားကိုပဲ ရွတ်နေသလိုမျိုးပေါ့။ ကျွန်တော့်ရဲ့ ဝတ်ကျေတမ်းကျေ သဘောထားကို နှုတ်နဲ့ အသိအမှတ်ပြုခဲ့ပေမဲ့ ကျွန်တော့် စိတ်နှလုံးမှာ၊ တကယ် ယုံကြည်ခဲ့တာ မဟုတ်ဘူး။ “ငါ့တာဝန်မှာ ပြဿနာ ဒါမှမဟုတ် လမ်းလွဲတာတချို့ ရှိရင် ကိစ္စမရှိပါဘူး။ ကိုယ့်တာဝန်ကို ပြဿနာတစ်ခုမှမပေါ်အောင် ထမ်းဆောင်နိုင်တဲ့သူ ဘယ်သူရှိလဲ။ ကြီးကြပ်ရေးမှူးက ငါ့ကို ပြုပြင်ပြီး အပြစ်ဖော် ဆုံးမဖို့ ငါ့တာဝန်မှာရှိတဲ့ ပြဿနာလေးတစ်ခုကို အမိအရ အသုံးချနေတာပါ။ သူက မညှာမတာခိုင်းလွန်းတယ်”လို့တောင် ကျွန်တော် စဉ်းစားခဲ့တယ်။ ကြီးကြပ်ရေးမှူးနောက်ကွယ်မှာလည်း သူ့အပေါ် မကျေနပ်တာကို ကျွန်တော် လျှောက်ပြောခဲ့တယ်။ ဘယ်လိုဖြစ်ပြီး ဒါက ကိုယ့်ကိုယ်ကိုယ် သိတဲ့အသိ အစစ်အမှန် ဖြစ်မှာလဲ။ ပိုဆိုးတာက ကျွန်တော်ဟာ ကြီးကြပ်ရေးမှူး ပြုပြင်တာကို အတွင်းကျိတ်ပြီး လက်မခံတာ သိသာပေမဲ့ လက်ခံခဲ့သလိုမျိုး ပြုမူခဲ့တယ်။ လူတွေရဲ့ ဝတ်ကျေတမ်းကျေဖြစ်တာကို ဖော်ထုတ်တဲ့ ဘုရားနှုတ်ကပတ်တော်တွေကို ကိုယ့်အတွက် အသုံးချပြီးတော့ပေါ့။ ကျွန်တော့်ရဲ့ အတွင်းနဲ့အပြင် အခြေအနေတွေက ဆန့်ကျင်နေတာ၊ လူတွေကို လှည့်ဖြားပြီး မမှန်တဲ့ ထင်မြင်ယူဆချက်တွေ ဖြစ်လာအောင် လုပ်နေတာပဲဆိုတာကို ကျွန်တော် မြင်ခဲ့တယ်။ ကျွန်တော် တကယ်ကို လှည့်ဖြားတတ်ခဲ့တာပဲ။ အဖြစ်မှန်ရဲ့ ထုတ်ဖော်ချက်ကတစ်ဆင့်သာ ကျွန်တော် အပြည့်အဝ ယုံကြည်လက်ခံလာတာပါ။ ကျွန်တော်က ကိုယ့်ကိုယ်ကိုယ် စစ်မှန်တဲ့ သိနားလည်မှု တကယ်မရှိခဲ့ဘူး။ ကျွန်တော့်ရဲ့ ကိုယ့်ကိုယ်ကိုယ် သိတဲ့အသိက တကယ်ကို သမားရိုးကျဆန်ပြီး အနှစ်မဲ့စကားတွေပါ။ ဟန်ဆောင်မှုနဲ့ လှည့်စားမှုထက် ဘာမှမပိုပါဘူး။ ကျွန်တော့်ရဲ့ ပြန်သုံးသပ်ချက်က ဘယ်လောက် နက်ရှိုင်းပုံရပါစေ၊ စေ့စပ်ပုံရပါစေ အားလုံးကတော့ အတုအယောင်နဲ့ ဟန်ဆောင်မှုပါပဲ။ ဒါကို သဘောပေါက်တဲ့အခါ၊ နောက်ဆုံးမှာ ကျွန်တော် အသိစိတ်ဝင်လာခဲ့တယ်။ ဘုရားကို ယုံကြည်တဲ့ ဒီနှစ်တွေတစ်လျှောက်လုံး စုဝေးပွဲတွေမှာ ကိုယ့်ကိုယ်ကိုယ် သိတဲ့အသိအကြောင်းကို အမြဲ ပြောပြီး ကိုယ့်ကိုယ်ကိုယ် စိစစ်ခဲ့တယ်။ ဒါပေမဲ့ ဒီအသိအားလုံးနဲ့တောင်၊ အပြောင်းအလဲ သိပ်မရှိသေးဘူး။ ကျွန်တော့်ရဲ့ ကိုယ့်ကိုယ်ကိုယ် သိတဲ့အသိက လူတွေရဲ့ လေးစားမှုနဲ့ ချီးမွမ်းခြင်းကို ရဖို့၊ ကျွန်တော့်ရဲ့ ကောင်းမွန်တဲ့ အသက်ဝင်ရောက်မှုလို့ခေါ်တဲ့အရာကို ကြွားလုံးထုတ်ဖို့နဲ့ ဘယ်သူ့ဆီမှာ ပိုနက်ရှိုင်းပြီး ပိုစေ့စပ်တဲ့ သိနားလည်မှုရှိတယ်ဆိုတာ မြင်ဖို့ စုဝေးပွဲတွေမှာ ကျွန်တော့်ရဲ့ မိတ်သဟာယနဲ့ အသိကို ကျွန်တော့် ညီအစ်မတွေရဲ့ မိတ်သဟာယ၊ အသိနဲ့ တိတ်တဆိတ် ယှဉ်ကြည့်ဖို့တောင် ဖြစ်နေခဲ့တယ်။ ကျွန်တော့်ရဲ့ ကိုယ့်ကိုယ်ကိုယ် သိတဲ့အသိက စာရွက်ပေါ်မှာပဲရှိတယ်။ ကျွန်တော့်မှာ ခမ်းနားကြီးကျယ်တဲ့ ဆောင်ပုဒ်တွေ အပြည့်ရှိပြီး ကိုယ့်ကိုယ်ကိုယ် ပြင်းပြင်းထန်ထန် ဖော်ထုတ်ခဲ့ပေမဲ့ တစ်ခါတလေ ကျွန်တော်က နတ်ဆိုး၊ စာတန်နဲ့ အန္တိခရစ်တစ်ယောက်ဖြစ်တယ်လို့တောင် ပြောခဲ့ပေမဲ့ ဒါက ဘုရားနှုတ်ကပတ်တော်တွေရဲ့ တရားစီရင်ခြင်းကို တကယ် လက်ခံတာ မဟုတ်ခဲ့တဲ့အပြင်၊ အဲဒါက စိတ်နှလုံးဆီကနေ လာတာမဟုတ်ခဲ့ဘူး။ အဲဒီအစား၊ ကျွန်တော်က နက်နဲပုံရပေမဲ့ တကယ်တော့ ကျွန်တော့်ရဲ့ ဖောက်ပြန်ပျက်စီးတဲ့ အခြေအနေအပေါ် စစ်မှန်တဲ့ သိနားလည်မှု သိပ်မရှိဘဲ အနှစ်မဲ့တဲ့အရာတွေဖြစ်တဲ့ ကြီးကျယ်ခမ်းနားတဲ့ အယူဝါဒတွေကို ပြောဖို့ ဘုရားနှုတ်ကပတ်တော်တွေဆီကနေ ကိုးကားချက်တွေကို ခိုးချနေခဲ့တာသက်သက်ပါပဲ။ ဒီလိုကိုယ့်ကိုယ်ကိုယ် သိတဲ့အသိမျိုးက တခြားလူတွေကို လှည့်စားခဲ့ပြီး ကျွန်တော့်ကို ကြောင်းကျိုးမမြင်ဖြစ်စေခဲ့တယ်။ ကျွန်တော့်ရဲ့ ဖောက်ပြန်ပျက်စီးခြင်းကို ဝန်ခံတာ၊ လူသားရဲ့ ဖောက်ပြန်ပျက်စီးတဲ့ အနှစ်သာရနဲ့ပတ်သက်လို့ ဘုရားနှုတ်ကပတ်တော်တွေ ဖော်ထုတ်တဲ့အရာနဲ့ ကိုယ့်ကိုယ်ကိုယ် စစ်ဆေးကြည်တဲ့အခါ၊ ကျွန်တော်က ကိုယ့်ကိုယ်ကိုယ် တကယ်သိနေတယ်လို့ အမြဲတွေးခဲ့ပြီး အဲဒီအတွက် ကျွန်တော့်ကိုယ်ကျွန်တော်တောင် လေးစားခဲ့တယ်။ ဒါပေမဲ့ တကယ်တော့၊ မှန်တဲ့ အယူအဆတစ်ခုကိုတောင် ကျွန်တော် လက်ခံနိုင်ခဲ့တာ မဟုတ်ဘူး။ ပြီးတော့ ပြုပြင်ခံရတဲ့အခါ၊ ခံငြင်းတတ်ပြီး ကိုယ့်ကိုယ်ကိုယ် မှန်ကြောင်းပြဖို့ ကြိုးစားခဲ့တယ်။ ကျွန်တော် ဒီလိုဆက်ဖြစ်ရင်၊ ဘုရားသခင်ကို ကျွန်တော့် တစ်ဘဝလုံး ယုံကြည်ပြီး နေ့တိုင်း ကိုယ့်ကိုယ်ကိုယ် သိတဲ့အသိအကြောင်း ပြောခဲ့ရင်တောင်၊ စစ်မှန်တဲ့ နောင်တ၊ ဒါမှမဟုတ် ပြောင်းလဲမှုကို ကျွန်တော် ရဦးမှာ မဟုတ်ဘူး၊ ပြီးတော့ နောက်ဆုံးမှာ ကျွန်တော့်ရဲ့ စာတန်ဆန်တဲ့ စိတ်သဘောထားက မပြောင်းမလဲရှိနေပြီး၊ ဘုရားရဲ့ စွန့်ပစ်တာ၊ ဖယ်ရှားရှင်းလင်းတာကို ကျွန်တော် သေချာပေါက်ခံရမှာပဲ။ ဒါကို သဘောပေါက်တဲ့အခါ၊ ကျွန်တော် ဘယ်လောက်ကို မိုက်မဲပြီး ဘယ်လောက် အန္တရာယ်များခဲ့တယ်ဆိုတာကို မြင်ခဲ့တယ်။

နောက်ပိုင်းမှာ၊ ဘုရားနှုတ်ကပတ်တော် နောက်တစ်ပိုဒ် ဖတ်ခဲ့တယ်။ “အချို့သော အန္တိခရစ်များသည် ဟန်ဆောင်ခြင်း၊ လူတို့ကို လိမ်ညာခြင်းနှင့် အကာအရံတစ်ခုကို ထောင်ထားခြင်း၌ အထူးသဖြင့် ကျွမ်းကျင်ကြသည်။ သမ္မာတရား နားလည်သော လူတို့ကို ကြုံတွေ့သောအခါ ၎င်းတို့သည် မိမိတို့ကိုယ်ကို သိကျွမ်းမှုကို စတင်ပြောပြကြပြီး ၎င်းတို့သည် နတ်ဆိုးတစ်ကောင်နှင့် စာတန်တစ်ကောင်ဖြစ်ကြောင်း၊ ၎င်းတို့၏ လူ့သဘာဝမှာ ဆိုးဝါးကြောင်း၊ ၎င်းတို့သည် ကျိန်စာတိုက်ခံထိုက်ကြောင်းကိုလည်း ပြောကြသည်။ ၎င်းတို့ကို သင်က ‘သင်သည် နတ်ဆိုးတစ်ကောင်နှင့် စာတန်တစ်ကောင် ဖြစ်သည်ဟု သင်ဆိုသည့်အတွက် မည်သည့် ဒုစရိုက်အမှုများကို သင် ကျူးလွန်ခဲ့သနည်း’ ဟု မေးသည် ဆိုပါစို့။ ၎င်းတို့က ‘ကျွန်ုပ်သည် မည်သည့်အရာမျှ မပြုလုပ်ခဲ့သော်လည်း နတ်ဆိုးတစ်ကောင် ဖြစ်၏။ ထို့ပြင် ကျွန်ုပ် နတ်ဆိုးတစ်ကောင်ဖြစ်သည်သာမက စာတန်တစ်ကောင်လည်း ဖြစ်၏’ ဟု ပြောမည်ဖြစ်သည်။ ထိုအခါ ၎င်းတို့ကို သင်က ‘သင်သည် နတ်ဆိုးတစ်ကောင်နှင့် စာတန်တစ်ကောင် ဖြစ်သည်ဟု ဆိုသဖြင့် နတ်ဆိုးတစ်ကောင်နှင့် စာတန်တစ်ကောင်၏ မည်သည့်ဆိုးယုတ်သော လုပ်ရပ်များကို သင် ကျူးလွန်ခဲ့ပြီး ဘုရားသခင်ကို မည်သို့အာခံခဲ့သနည်း။ သင်ပြုလုပ်ခဲ့သည့် ဆိုးယုတ်သော အရာများနှင့်ပတ်သက်၍ အမှန်တရားကို သင် ပြောနိုင်မည်လော’ ဟု မေးသည်။ ၎င်းတို့က ‘ကျွန်ုပ်သည် ဆိုးယုတ်သောအရာတစ်ခုမျှ မပြုလုပ်ခဲ့’ ဟု ဆိုမည်ဖြစ်သည်။ ထိုအခါ သင်သည် ဆက်လက်၍ မရမကတိုက်တွန်းပြီး ‘အကယ်၍ သင်သည် ဆိုးယုတ်သော မည်သည့်အရာကိုမျှ ပြုလုပ်မထားလျှင် နတ်ဆိုးတစ်ကောင်နှင့် စာတန်တစ်ကောင်ဖြစ်သည်ဟု အဘယ့်ကြောင့် သင်ဆိုရသနည်း။ ဤသို့ပြောခြင်းဖြင့် မည်သည့်အရာကို သင် ရရှိဖို့ကြိုးစားနေသနည်း’ ဟု မေး၏။ သင်သည် ဤသို့ဖြင့် ၎င်းတို့အပေါ် အလေးအနက် ဖြစ်သောအခါ ၎င်းတို့၌ ပြောစရာ တစ်ခုမျှ ရှိမည်မဟုတ်တော့ချေ။ အမှန်တွင် ၎င်းတို့သည် မကောင်းသောအရာ များစွာ ပြုလုပ်ထားပြီးဖြစ်သော်လည်း သင့်အား ဤအရာနှင့်ပတ်သက်သည့် အချက်အလက်များကို လုံးဝ ဖွင့်ပြောမည် မဟုတ်ချေ။ ၎င်းတို့သည် စကားကြီးစကားကျယ် အနည်းငယ်ကိုသာ ပြောပြီး ၎င်းတို့၏ မိမိကိုယ်ကို သိကျွမ်းမှုနှင့် ပတ်သက်၍ ပြောဖို့အတွက် အချို့သော အယူဝါဒများကို အနှစ်မဲ့သောပုံစံဖြင့် လေပန်းမည်ဖြစ်သည်။ လူတို့ကို အထူးသဖြင့် မည်သို့ သိမ်းသွင်းစည်းရုံးကြောင်း၊ လူတို့ကို မည်သို့ လိမ်လည်လှည့်စားကြောင်း၊ ၎င်းတို့၏ ခံစားချက်များကို အခြေခံ၍ လူတို့ကို မည်သို့ အသုံးချခဲ့ကြောင်း၊ ဘုရားအိမ်တော်၏ အကျိုးကျေးဇူးကို အလေးအနက်ထားရန် မည်သို့ ပျက်ကွက်ခဲ့ကြောင်း၊ အလုပ်အစီအစဉ်များကို မည်သို့ ဆန့်ကျင်ခဲ့ကြောင်း၊ အထက်ကို မည်သို့ လိမ်လည်လှည့်စားခဲ့ကြောင်း၊ အမှုအရာများကို ညီအစ်ကို မောင်နှမများထံမှ မည်သို့ ဖုံးကွယ်ခဲ့ကြောင်းနှင့် ဘုရားအိမ်တော်၏ အကျိုးကျေးဇူးကို မည်မျှ ထိခိုက်ပျက်စီးစေခဲ့ကြောင်းတို့နှင့် ပတ်သက်လာလျှင် ၎င်းတို့သည် ဤအချက်အလက်များနှင့် ပတ်သက်၍ တစ်လုံးတစ်ပါဒမျှ ပြောမည်မဟုတ်ချေ။ ဤသည်မှာ မိမိကိုယ်ကို စစ်မှန်သော သိကျွမ်းခြင်းဟုတ်သလော။ (မဟုတ်ပါ။) သူသည် နတ်ဆိုးတစ်ကောင်နှင့် စာတန်တစ်ကောင်ဖြစ်သည်ဟု ဆိုရာ၌ သူသည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံဖို့အတွက် မိမိကိုယ်ကို သိကျွမ်းခြင်းကို အယောင်ဆောင်နေသည် မဟုတ်လော။ ဤသည်မှာ သူ အသုံးပြုသည့် နည်းစနစ်တစ်ခု မဟုတ်လော။ (ဟုတ်ပါသည်။) သာမန်လူတစ်ဦးက ဤနည်းစနစ်ကို ရိပ်စားမိနိုင်ခြင်း မရှိပေ။...စာတန်သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံခြင်းဖြင့် တစ်ခါတစ်ရံ လူတို့ကို အထင်အမြင်မှားစေပြီး တစ်ခါတစ်ရံ သူ၌ အခြားရွေးစရာ မရှိတော့သောအခါ သူ၏အမှားများကို ဝေ့ဝိုက်သောနည်းဖြင့် ဝန်ခံနိုင်သည်။ သို့သော် ယင်းသည် အပြင်ပန်းသာလျှင် ဖြစ်ပြီး သူ၏ ရည်ရွယ်ချက်မှာ လူတို့၏ သနားကရုဏာနှင့် နားလည်ပေးခြင်းကို ရယူဖို့ဖြစ်သည်။ သူက ‘မည်သူမျှ မပြည့်စုံပေ။ လူတိုင်းတွင် ဖောက်ပြန်ပျက်စီးသော စိတ်သဘောထားများ ရှိပြီး လူတိုင်း အမှားလုပ်နိုင်စွမ်း ရှိကြသည်။ လူတစ်ဦးသည် သူ၏အမှားများကို ပြင်ဆင်နိုင်သရွေ့ သူသည် လူကောင်းတစ်ဦးဖြစ်သည်’ ဟုပင် ပြောမည်။ ဤသည်ကို လူတို့ကြားသောအခါ ယင်းက မှန်ကန်သည်ဟု သူတို့ ထင်မှတ်ကြပြီး စာတန်ကို ဆက်လက်၍ ကိုးကွယ်ပြီး လိုက်လျှောက်ကြသည်။ စာတန်၏ နည်းစနစ်မှာ သူ၏အမှားများကို အလျင်ဦးအောင် ဝန်ခံရန်နှင့် သူ့ကိုယ်သူ တိတ်တခိုး ဂုဏ်တင်ချီးကျူးပြီး လူတို့၏ စိတ်နှလုံးများထဲရှိ သူ၏ နေရာကို တိုးမြှင့်ရန် ဖြစ်သည်။ ဤသို့ဖြင့် လူတို့က သူနှင့်ပတ်သက်သည့် အရာရာတိုင်း၊ သူ၏အမှားများကိုပင် လက်ခံပြီးနောက် ဤအမှားများကို ခွင့်လွှတ်ကာ ယင်းတို့နှင့်ပတ်သက်၍ တဖြည်းဖြည်း မေ့သွားရန်နှင့် နောက်ဆုံးတွင် စာတန်ကို လုံးလုံးလျားလျား လက်ခံလျက် သေသည့်တိုင်အောင် သူ့အပေါ် သစ္စာစောင့်သိလာကာ သူ့ကို မည်သည့်အခါမျှ ချန်ရစ်မထား သို့မဟုတ် စွန့်ခွာမသွားဘဲ အဆုံးတိုင်အောင် သူ့နောက်လိုက်ရန် ဖြစ်သည်။ ဤသည်မှာ စာတန်၏ အမှုအရာများကို ပြုလုပ်သည့် နည်းစနစ် မဟုတ်လော။ ဤသည်မှာ စာတန်ပြုမူလုပ်ဆောင်သည့်ပုံ ဖြစ်ပြီး အန္တိခရစ်များကလည်း လူတို့ကို ၎င်းတို့အား ကိုးကွယ်ပြီး လိုက်လျှောက်စေဖို့ဟူသည့် ၎င်းတို့၏ ရည်မှန်းချက်များနှင့် ရည်ရွယ်ချက်များကို ဖြည့်ဆည်းရန်အတွက် ပြုမူလုပ်ဆောင်သည့်အခါ ဤနည်းနစ်မျိုးကို အသုံးပြုကြသည်။ ဤအရာက ဆိုက်ရောက်စေသည့် အကျိုးဆက်များမှာ အတူတူပင်ဖြစ်ကာ လူတို့ကို စာတန် အထင်အမြင် မှားစေခြင်းနှင့် ဖောက်ပြန်ပျက်စီးစေခြင်း၏ အကျိုးဆက်များနှင့် လုံးဝ မခြားနားပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၄- ၎င်းတို့သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်) ကိုယ့်ကိုယ်ကိုယ် ပြန်သုံးသပ်တဲ့အခါ၊ ကျွန်တော်က ဘုရားဖော်ထုတ်ခဲ့တဲ့အတိုင်း အတိအကျဖြစ်နေခဲ့တယ်။ ကျွန်တော် ပြုပြင်ခံခဲ့ရချိန်မှာ၊ သိသိသာသာ ပြန်ခံပြောပြီး စိတ်ထဲမှာ ဝန်ခံဖို့ ငြင်းနေခဲ့တယ်။ ဒါပေမဲ့ ကျွန်တော်က သမ္မာတရားကို လက်ခံနိုင်တယ်လို့ တခြားလူတွေပြောအောင်၊ ကျွန်တော့်အပေါ် ကြီးကြပ်ရေးမှူးရဲ့ အပျက်သဘောဆောင်တဲ့ အထင်အမြင်ကို အထင်အမြင်ကောင်းတစ်ခုနဲ့ အစားထိုးရအောင် တွန့်ဆုတ်မနေဘဲ ကိုယ့်ပြဿနာတွေကို စိစစ်ပြခဲ့ပြီး သိပြခဲ့တယ်။ ကျွန်တော်က “လူ့သဘာဝ ကင်းမဲ့တယ်”၊ “တခြားလူတွေကို အထင်အမြင်မှားစေတယ်”ဆိုတာနဲ့ “အသင်းတော်အလုပ်ကို အဖျက်အမှောင့်လုပ်ပြီး နှောင့်ယှက်နေတယ်”လို့ ပြောပြီးတော့ ကိုယ့်ကိုယ်ကိုယ် စစ်ဆေးဖို့ ပြင်းထန်တဲ့ စကားလုံးတွေကို သုံးပြခဲ့တယ်။ ကျွန်တော် ကိုယ့်ကိုယ်ကိုယ် နက်နက်ရှိုင်းရှိုင်းနဲ့ စေ့စေ့စပ်စပ် နားလည်တယ်လို့ တခြားလူတွေ ထင်အောင်လုပ်ဖို့ပေါ့။ အမှန်တော့၊ ကျွန်တော်က ရှေ့ခြေနှစ်လှမ်းလှမ်းဖို့ နောက်ကို ခြေတစ်လှမ်းဆုတ်နေခဲ့တာပဲ။ တခြားလူတွေ နှုတ်ဆိတ်သွားအောင်နဲ့ လူတိုင်း ကျွန်တော့်ကို ထောက်ခံအောင်၊ လေးစားအောင်၊ ပြီးတော့ ကျွန်တော်က သမ္မာတရားကို လက်ခံနိုင်တယ်၊ အသက်ဝင်ရောက်မှုရှိပြီး ကျွန်တော့်အမှားတွေကို သိတာနဲ့ ပြုပြင်ခဲ့တယ်လို့ ပြောအောင် ကျွန်တော့်ရဲ့ ချက်ချင်း အပြစ်ဝန်ခံတာကို အသုံးချနေခဲ့တာ။ ကျွန်တော့်ကိုယ်ကျွန်တော် ပြရုပ်တင်ဖို့ အသွင်အပြင်တွေနဲ့ အနှစ်မဲ့ အယူဝါဒကို ကျွန်တော် သုံးခဲ့ချိန်မှာ တကယ်တော့ ကျွန်တော်က ကိုယ့်ကိုယ်ကိုယ် ကြွားဝါ၊ ချီးမြှောက်ပြီး တခြားလူတွေကို လှည့်စားချင်တာသက်သက် ဖြစ်နေခဲ့တယ်။ ကျွန်တော့်ရဲ့ သိမြင်မှုက ကိုယ့်ကိုယ်ကိုယ် ဖုံးဖိဖာထေးဖို့၊ တခြားလူတွေကို အထင်အမြင်မှားအောင်လုပ်ဖို့နဲ့ ကျွန်တော့်ကို သူတို့ လေးစားစေဖို့ ရည်ရွယ်တဲ့ ရှက်စရာ ရည်ရွယ်ချက်တွေနဲ့ အကြံတွေ အများကြီးကို ဖုံးကွယ်ထားတာ မြင်ရတယ်။ ကျွန်တော်ဟာ တကယ်ကို စက်ဆုပ်စရာကောင်းလိုက်တာ။ ဒါ့အပြင်၊ ကျွန်တော့် ပြဿနာတွေက အဲဒီလောက်ဆိုးမယ်လို့ တကယ် မထင်ခဲ့ဘဲနဲ့ ကိုယ့်ကိုယ်ကိုယ် အကျည်းတန်ပြီး စက်ဆုပ်စရာလို သရုပ်ဖော်ခဲ့တယ်။ အနှစ်သာရအနေနဲ့၊ ကျွန်တော် လုပ်နေတာက တခြားလူတွေ အထင်အမြင်မှားအောင် မမှန်တဲ့သက်သေခံနေခဲ့တာပဲ။ ကျွန်တော့် အနှစ်သာရက တကယ်ကို ဘယ်လောက် လှည့်ဖြားတတ်လဲဆိုရင် ကျွန်တော်က အယောင်ဆောင်ပြီး ကိုယ့်ကိုယ်ကိုယ် သိမြင်သလိုတောင် ဟန်ဆောင်နိုင်ခဲ့တယ်ဆိုတာကို ဒီထုတ်ဖော်ခြင်းကတစ်ဆင့်သာ မြင်ခဲ့ရတာပါ။ ကြီးကြပ်ရေးမှူးရဲ့ ဖော်ထုတ်တာ၊ ပြုပြင်တာတွေက လုံးဝ မှန်နေခဲ့တယ်။

နောက်ပိုင်းမှာ၊ ဘုရားနှုတ်ကပတ်တော်တစ်ပိုဒ် ဖတ်ပြီး၊ ကျွန်တော် လျှောက်နေခဲ့တဲ့ မှားတဲ့လမ်းကြောင်းအပေါ် သိနားလည်မှုတချို့ ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အသက်ကို ဖွေရှာသော သူများအလယ်တွင်၊ ပေါလုသည် မိမိ၏ ကိုယ်ပိုင် အနှစ်သာရကို မသိသောသူတစ်ဦး ဖြစ်သည်။ သူသည် လုံးဝ နှိမ်ချခြင်းဖြစ်စေ၊ ကျိုးနွံနာခံခြင်းဖြစ်စေ မရှိခဲ့သကဲ့သို့ ဘုရားသခင်နှင့် ဆန့်ကျင်ဘက်ဖြစ်သည့် သူ၏ အနှစ်သာရကိုလည်း မသိခဲ့ချေ။ ထို့ကြောင့် သူသည် အသေးစိတ်ကျသော အတွေ့အကြုံများကို မကြုံခဲ့ရသောသူဖြစ်ပြီး၊ သမ္မာတရားကို လက်တွေ့မလုပ်ဆောင်ခဲ့သော သူတစ်ဦးလည်း ဖြစ်ခဲ့သည်။ ပေတရုမှာမူ ကွဲပြားခြားနားခဲ့၏။ သူသည် သူ၏ မပြည့်စုံမှုများ၊ အားနည်းချက်များနှင့် ဘုရားသခင်၏ ဖန်ဆင်းခံ တစ်ဦးအနေနှင့် သူ၏ ဖောက်ပြန်ပျက်စီးနေသော စိတ်သဘောထားကို သိခဲ့သည်၊ ထို့ကြောင့် သူ၏ စိတ်သဘောထားကို ပြောင်းလဲရန် လက်တွေ့လုပ်ဆောင်ခြင်း လမ်းကြောင်းတစ်ခု သူ ရှိခဲ့သည်။ သူသည် အယူဝါဒသာ ရှိသော်လည်း၊ လက်တွေ့အရှိတရား မပိုင်ဆိုင်သော သူများထဲမှ တစ်ဦး မဟုတ်ခဲ့ချေ။ ပြောင်းလဲသော သူတို့သည် ကယ်တင်ခြင်းခံရပြီးဖြစ်သည့် လူသစ်များ ဖြစ်ကြသည်၊ ၎င်းတို့သည် သမ္မာတရားအား လိုက်စားခြင်း၌ အရည်အချင်း ပြည့်မီကြသူများ ဖြစ်ကြသည်။ မပြောင်းလဲသော လူတို့သည် အလိုအလျောက် ခေတ်နောက်ကျသွားသော သူများနှင့် သက်ဆိုင်သည်။ ၎င်းတို့သည် ကယ်တင်ခြင်း မခံရသေးသော သူများ ဖြစ်ကြသည်၊ ဆိုလိုသည်မှာ ဘုရားသခင်၏ ပစ်ပစ်ခါခါငြင်းခြင်းခံရသော သူများ ဖြစ်ကြပေသည်။ ၎င်းတို့၏ အလုပ်သည် မည်မျှကြီးမြတ်သည် ဖြစ်ပါစေ၊ ဘုရားသခင်၏ အောက်မေ့ခြင်းကို ခံရလိမ့်မည် မဟုတ်။ ဤအရာကို သင်၏ ကိုယ်ပိုင် လိုက်စားခြင်းနှင့် နှိုင်းယှဉ်သောအခါတွင်၊ နောက်ဆုံးတွင် သင်သည် ပေတရု သို့မဟုတ် ပေါလုကဲ့သို့သော ပုဂ္ဂိုလ်မျိုး ဖြစ်သည်၊ မဖြစ်သည်မှာ ပကတိရှင်းနေပြီးသား ဖြစ်သင့်သည်။ သင်ဖွေရှာသော အရာတွင် သမ္မာတရား မရှိသေးပါက၊ ပြီးလျှင် ယနေ့တွင်ပင်လျှင် သင်သည် ပေါလုကဲ့သို့ မာနထောင်လွှားပြီး ပမာမခန့် ဖြစ်နေဆဲဖြစ်ကာ၊ သူကဲ့သို့ ရွှန်းရွှန်းဝေအောင် ပြောတတ်ပြီး ဝါကြွားဆဲဖြစ်ပါက၊ သင်သည် ရှုံးနိမ့်သည့် အကျင့်ဆုတ်ယုတ်သူ တစ်ယောက် ဖြစ်သည်မှာ ယုံမှားဖွယ်မရှိပေ။ သင်သည် ပေတရုကဲ့သို့ ကြိုးစားပါက၊ သင်သည် လက်တွေ့လုပ်ဆောင်မှုများနှင့် စစ်မှန်သည့် ပြောင်းလဲခြင်းများကို ရှာဖွေပြီး၊ မာနမထောင်လွှားဘဲ သို့မဟုတ် တစ်ဇွတ်ထိုး မလုပ်ဘဲ၊ သင်၏ တာဝန်ကို ထမ်းဆောင်ရန် ကြိုးစားပါက၊ သင်သည် အောင်နိုင်ခြင်းကို စွမ်းဆောင်ရရှိနိုင်သည့် ဘုရားသခင်၏ ဖန်ဆင်းခံတစ်ဦး ဖြစ်ပေလိမ့်မည်။ ပေါလုသည် မိမိကိုယ်တိုင်၏ ပုန်ကန်ခြင်းကို သိရန် မဆိုထားနှင့်၊ မိမိ ကိုယ်တိုင်၏ အနှစ်သာရ သို့မဟုတ် ဖောက်ပြန်ပျက်စီးခြင်းကို မသိခဲ့ချေ။ သူသည် ခရစ်တော်နှင့် သက်ဆိုင်သည့် သူ၏ စက်ဆုပ်ဖွယ် အာခံမှုကို မဖော်ပြခဲ့သကဲ့သို့၊ သူသည် လွန်ကဲစွာ နောင်တရခြင်းလည်း မရှိခဲ့ပေ။ အကျဉ်းရုံး ရှင်းပြချက်တစ်ခုကိုသာ သူပေးခဲ့ပြီး၊ သူ၏ စိတ်နှလုံးသားထဲတွင် ဘုရားသခင်ကို အပြည့်အဝ အလျှော့ပေးခြင်း မရှိခဲ့ပေ။ သူသည် ဒမာသက်မြို့သို့ သွားရာလမ်းတွင် လဲကျခဲ့သော်လည်း၊ သူသည် မိမိ၏စိတ်တွင်း ကို မဆန်းစစ်ခဲ့ချေ။ သူသည် အလုပ်လုပ်မြဲ လုပ်နေရရုံမျှနှင့် ရောင့်ရဲခဲ့ပြီး၊ မိမိကိုယ်ကိုယ် သိခြင်းနှင့် သူ၏ စိတ်သဘောထားဟောင်းအား ပြောင်းလဲခြင်းတို့ကို အရေးပါဆုံးသော ကိစ္စရပ်များအဖြစ် သူ မမှတ်ယူခဲ့ချေ။ သမ္မာတရားအား ပြောဆိုခြင်းမျှဖြင့်၊ သူ၏ ကိုယ်ပိုင် ဩတ္တပ္ပစိတ်အတွက် အခြားသူများကို ကျွန်တစ်ဦးသဖွယ် ထောက်ပံ့ပေးခြင်းမျှဖြင့်၊ သူ့ကိုယ်သူ ဖြေသိမ့်ရန်နှင့် အတိတ်မှ သူ၏ အပြစ်များကို မိမိဘာသာ ဖြေလွှတ်ရန် ခရစ်တော်၏ နောက်လိုက်များအား နှိပ်စက်ညှဉ်းပန်းမှု မပြုတော့ခြင်းမျှဖြင့် သူသည် ကျေနပ်နေခဲ့သည်။ သူ လိုက်စားခဲ့သော ပန်းတိုင်သည် အနာဂတ် သရဖူနှင့် အချိန်ပိုင်းမျှသာခံသော အလုပ်ထက် ဘာမျှမပိုပေ၊ သူ လိုက်စားခဲ့သော ပန်းတိုင်သည် ကြွယ်ဝသော ကျေးဇူးတော် ဖြစ်သည်။ သူသည် လုံလောက်သော သမ္မာတရားကို မဖွေရှာခဲ့သကဲ့သို့၊ ယခင်က သူနားမလည်ခဲ့သော သမ္မာတရားထဲသို့လည်း သာ၍ နက်ရှိုင်းစွာ တိုးတက်ရန် မကြိုးစားခဲ့ချေ။ ထို့ကြောင့် မိမိကိုယ်တိုင်နှင့် ပတ်သက်သည့် သူ၏ အသိပညာသည် မှားယွင်းသည်ဟု ပြော၍ရပြီး၊ သူသည် ပြစ်တင်ဆုံးမခြင်း သို့မဟုတ် တရားစီရင်ခြင်းကို လက်မခံခဲ့ချေ။ သူ အလုပ်လုပ်နိုင်ခဲ့သည်မှာ သူသည် မိမိကိုယ်တိုင်၏ သဘာဝ သို့မဟုတ် အနှစ်သာရနှင့် ပတ်သက်၍ အသိပညာကို ပိုင်ဆိုင်ထားသည်ဟု မဆိုလိုပေ။ သူ၏ အာရုံစိုက်မှုမှာ အပြင်ပန်း လက်တွေ့လုပ်ဆောင်မှုများသာ ဖြစ်ခဲ့သည်။ ထို့အပြင် သူကြိုးပမ်းခဲ့သည့်အရာမှာ ပြောင်းလဲမှု မဟုတ်ဘဲ အသိပညာ ဖြစ်ခဲ့သည်။ သူ၏ အလုပ်သည် ဒမာသက်သို့ သွားရာလမ်းပေါ်တွင် ယေရှု၏ ပေါ်ထွန်းခြင်း ရလဒ် လုံးလုံးဖြစ်ခဲ့သည်။ ယင်းမှာ သူသည် မူလက လုပ်ဆောင်ရန် စိတ်ဆုံးဖြတ်ခဲ့သည့်အရာ မဟုတ်သကဲ့သို့၊ ယင်းမှာ သူ၏ စိတ်သဘောထားဟောင်းကို ပြုပြင်ခြင်းအား လက်ခံပြီးသည့်နောက်ပိုင်းတွင် ဖြစ်ပွားခဲ့သော အလုပ်လည်း မဟုတ်ခဲ့ချေ။ သူသည် မည်သို့ အလုပ်လုပ်ခဲ့သည် ဖြစ်စေ၊ သူ၏ ဟောင်းသော စိတ်သဘောထားသည် မပြောင်းလဲခဲ့ချေ၊ ထို့ကြောင့် သူ၏ အလုပ်သည် သူ၏အတိတ်က အပြစ်များကို မဖြေလွှတ်ခဲ့ဘဲ၊ ထိုအချိန်က အသင်းတော်များအလယ် အချို့သော အခန်းကဏ္ဍ၌ လုပ်ဆောင်ခဲ့ရုံမျှ ဖြစ်ခဲ့သည်။ ဤကဲ့သို့သော မိမိ၏ စိတ်သဘောထားဟောင်းကို ပြောင်းလဲခြင်း မရှိသည့် လူတစ်ယောက်အနေနှင့် ဆိုလိုသည်မှာ၊ ကယ်တင်ခြင်းအား မရရှိခဲ့သကဲ့သို့ သာ၍ပင် သမ္မာတရား မရှိသောသူတစ်ဦးအနေဖြင့် သူသည် သခင်ယေရှုက လက်ခံသော သူများထဲမှ တစ်ဦး ဖြစ်လာနိုင်စွမ်း လုံးဝ မရှိခဲ့ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) ဘုရားနှုတ်ကပတ်တော်တွေက ပေတရုနဲ့ ပေါလုတို့ လျှောက်ခဲ့တဲ့ လမ်းကြောင်းတွေကို ဖော်ထုတ်တယ်။ ဘုရားကို ယုံကြည်ရာမှာ ပေတရုရဲ့ အောင်မြင်ခြင်းက သမ္မာတရားကို သူ့ရဲ့ အလေးအနက် လိုက်စားမှုနဲ့ ကိုယ့်ကိုယ်ကိုယ် သိတဲ့အသိအပေါ် အာရုံစိုက်မှုမှာ ရှိတယ်။ သူက လူသားမျိုးနွယ်ကို ဖော်ထုတ်တဲ့ သခင်ယေရှုရဲ့ စကားတွေနဲ့ သူ့ကိုယ်သူ ခရေစေ့တွင်းကျ စစ်ဆေးခဲ့တယ်၊ ဘုရားနှုတ်ကပတ်တော်တွေအရ သူ့ကိုယ်သူ ပြန်သုံးသပ်ပြီး၊ နောက်ဆုံးမှာ စစ်မှန်တဲ့ ကိုယ့်ကိုယ်ကိုယ် သိတဲ့အသိ ရသွားခဲ့တယ်။ ပေါလုရဲ့ ကျရှုံးမှုက သူ့ရဲ့ ဖောက်ပြန်ပျက်စီးတဲ့ အနှစ်သာရအပေါ် သိတဲ့အသိ ကင်းမဲ့ခဲ့လို့ပဲ။ သူ့ကိုယ်သူ အပြစ်သားတစ်ယောက်၊ အပြစ်သားတွေအားလုံးထဲမှာ အကြီးဆုံးလို့ခေါ်ပြီး နှုတ်နဲ့ အသိအမှတ်ပြုရုံလောက်နဲ့ ကျေနပ်ရောင့်ရဲခဲ့တယ်။ ဒါပေမဲ့ သခင်ယေရှုကို သူ ပုန်ကန်ပြီး အတိုက်အခံလုပ်ခဲ့ပုံ ဒါမှမဟုတ် ဘယ်မကောင်းမှုကို သူ ကျူးလွန်ခဲ့တယ်ဆိုတာကို လုံးဝ မစိစစ်၊ မဖွင့်ချခဲ့ဘူး။ သူ့ရဲ့ ကိုယ့်ကိုယ်ကိုယ် သိတဲ့အသိက အနှစ်မဲ့ပြီး မှားခဲ့တယ်။ ဒါက အသက်စိတ်သဘောထားမှာ သူ့ကို ပြောင်းလဲမှုတစ်ခု မဖြစ်စေနိုင်ခဲ့ရုံသာမက၊ သူ့ကို ပိုလို့တောင် မာနထောင်လွှားစေခဲ့ပြီး နောက်ဆုံးမှာ၊ သူက ခရစ်တော်လို အသက်ရှင်နေတယ်လို့ ပြောရင်းနဲ့ သူ့ကိုယ်သူ ပေါ်တင်သက်သေခံခဲ့တယ်။ ဘုရားနှုတ်ကပတ်တော်တွေရဲ့ ဖော်ထုတ်ခြင်းကနေ ကျွန်တော် သဘောပေါက်သွားတယ်။ ကျွန်တော်က ပေါလုလို လမ်းကြောင်းကို လျှောက်နေခဲ့တာပဲ။ ဘုရားကို ယုံကြည်ခဲ့တဲ့ ဒီနှစ်တွေတစ်လျှောက်လုံးမှာ ကျွန်တော်က ကိုယ့်ကိုယ်ကိုယ် သိတဲ့အသိနဲ့ပတ်သက်လို့ စုဝေးပွဲတွေမှာ၊ ညီအစ်ကို မောင်နှမတွေရှေ့မှာ ပြောခဲ့တယ်။ ကျွန်တော်က မာနထောင်လွှားတယ်၊ တစ်ကိုယ်ကောင်းဆန်တယ်၊ ဆိုးယုတ်ပြီး လူ့သဘာဝမဲ့တယ်လို့ ပြောပြီးတော့ပေါ့။ ကျွန်တော့် နှုတ်ကနေ ကိုယ့်ကိုယ်ကိုယ် သိတဲ့အသိနဲ့ဆိုင်တဲ့ စကားတွေ လွယ်လွယ်ထွက်ပြီးတော့ နတ်ဆိုးနဲ့ စာတန်အနေနဲ့တောင် အခိုင်အမာ ပြောနေခဲ့ပြီး၊ ဖောက်ပြန်ပျက်စီးတဲ့ စိတ်သဘောထားရဲ့ ဘယ်သွင်ပြင်လက္ခဏာကို ကျွန်တော် အသိအမှတ်ပြုသည်ဖြစ်စေ အဲဒါနဲ့ပတ်သက်လို့ ဆယ်မိနစ်ကနေ မိနစ်နှစ်ဆယ်ထိ ကျွန်တော် ပြောနိုင်ခဲ့တယ်။ ဒါပေမဲ့ ကျွန်တော့်စိတ်နှလုံးမှာ၊ ဘာနာကျင်မှု၊ စိတ်သောကမှ မခံစားခဲ့ဘူး။ ကျွန်တော် ကိုယ့်ကိုယ်ကိုယ် မမေးဘဲမနေနိုင်ခဲ့ဘူး။ “ဒီလို ကိုယ့်ကိုယ်ကိုယ် သိတဲ့အသိရှိသမျှနဲ့ ဒီနှစ်တွေတစ်လျှောက်လုံးမှာ၊ ဘုရားသခင်ရဲ့ တရားစီရင်ခြင်း နှုတ်ကပတ်တော် တစ်ခုတလေကို ငါ တကယ် လက်ခံခဲ့ရဲ့လား။ ငါတကယ်ပဲ ကိုယ့်ကိုယ်ကိုယ် မုန်းပြီလား။ ငါ့ရဲ့ ဖောက်ပြန်ပျက်စီးတဲ့ စိတ်သဘောထားရဲ့ ဘယ်သွင်ပြင်လက္ခဏာက တကယ် ပြောင်းလဲသွားပြီလဲ”လို့ပေါ့။ စုဝေးပွဲတွေမှာ ရှိတဲ့အခါတိုင်း ဒါမှမဟုတ် တခြားလူတွေက ကျွန်တော့်ကို ဖော်ထုတ်တဲ့အခါတိုင်းမှာ ဟန်ဆောင်လုပ်ပြဖို့သက်သက် အယူဝါဒဆိုင်ရာ အသိပညာတချို့ကို ကျွန်တော် ဆွေးနွေးတတ်တယ်၊ ဒါပေမဲ့ ကျွန်တော့် စိတ်နှလုံးမှာ အပြစ်ရှိတဲ့စိတ်၊ အကြွေးတင်စိတ် မခံစားခဲ့ရဘူး။ နောက်ပိုင်းမှာ ပြောင်းလဲမှုကို ဘယ်လို အားထုတ်ရမယ်ဆိုတာ လုံးဝ မတွေးခဲ့ဘူး။ ကျွန်တော့်ကိုယ်ကျွန်တော် ဒီလိုအသိအမှတ်ပြုလေ၊ ပေါ့ဆလေဖြစ်လာပြီး၊ ကျွန်တော့်တာဝန်တွေမှာ တိုးတက်ဖို့ စိတ်လှုံ့ဆော်မှု မရှိတော့ဘူး။ ကျွန်တော့်ရဲ့ ကိုယ့်ကိုယ်ကိုယ် သိတဲ့အသိက ကျွန်တော့်အထဲမှာ ဘာပြောင်းလဲမှုမှ လုံးဝ မဖြစ်စေခဲ့ဘူး။ အဲဒီအစား၊ ကိုယ့်ကိုယ်ကိုယ် ကျေနပ်စေပြီး အထင်ကြီးလေးစားစေခဲ့တယ်။ ကျွန်တော့်ရဲ့ ဝတ်ကျေတမ်းကျေဖြစ်တာ၊ တစ်ကိုယ်ကောင်းဆန်တာနဲ့ စက်ဆုပ်စရာကောင်းတာတွေကို ကျွန်တော် အသိအမှတ်ပြုခဲ့ပြီးပြီဆိုတာနဲ့ ကျွန်တော့်ရဲ့ လူ့သဘာဝ ကင်းမဲ့မှုကို ကျွန်တော် သတိပြုမိပြီးပြီလို့ ကျွန်တော် ထင်ခဲ့တာလေ။ ကျွန်တော့်ရဲ့ သိနားလည်မှုက တခြားလူတွေထက် ပိုနက်ရှိုင်းပြီး ပိုစေ့စပ်တယ်၊ ပြီးတော့ ဒါက သမ္မာတရားထဲကို ကျွန်တော် ဝင်ရောက်ပြီးပြီဆိုတဲ့ သဘောပဲလို့တောင် တွေးခဲ့တယ်။ အဲဒီလို သူတော်ကောင်းအယောင်ဆောင်တဲ့ ကိုယ့်ကိုယ်ကိုယ် သိတဲ့အသိက တခြားလူတွေကို လှည့်ဖြားရုံမက ကျွန်တော့်ကိုလည်း အထင်အမြင်မှားစေခဲ့ပြီး နောက်ဆုံးမှာ၊ ဆုံးရှုံးမှု ခံစားရတာက ကျွန်တော် ဖြစ်နေခဲ့တယ်။ အမှန်တော့၊ ညီအစ်ကို မောင်နှမတချို့က ကျွန်တော့်ရဲ့ ဒီကိုယ့်ကိုယ်ကိုယ် သိတဲ့အသိလို့ခေါ်တဲ့အရာကို ပိုင်းခြားသိမြင်ခဲ့ကြပါတယ်။ ညီအစ်ကိုတစ်ယောက်က ကျွန်တော့်ကို၊ “အစ်ကို ပြောတဲ့ ကိုယ့်ကိုယ်ကိုယ် သိတဲ့အသိက ကြီးကျယ်ခမ်းနားပြီး လူအများစု လက်လှမ်းမီဘူးလို့ ထင်ရတယ်။ ပထမတော့ အဲဒါကို ကျွန်တော် လေးစားမိခဲ့ပေမဲ့ အချိန်ကြာလာတော့ အစ်ကိုက ပြောင်းလဲမှု၊ ဝင်ရောက်မှု သိပ်ရတာ ကျွန်တော် မမြင်ခဲ့ဘူး”လို့တောင် ပြောခဲ့တယ်။ သုံးသပ်ကြည့်တော့ အဲဒါ တကယ်ကို သနားစရာပါပဲ။ နှစ်ကာလတွေတစ်လျှောက်မှာ၊ ကျွန်တော့်တာဝန်ကို ထမ်းဆောင်နေတုန်း၊ ဘုရားက ကျွန်တော့်အတွက် ပတ်ဝန်းကျင် အများကြီး စီစဉ်ပေးခဲ့ပြီး၊ ပြုပြင်တာတွေ အများကြီးလည်း ကျွန်တော် ရင်ဆိုင်ခဲ့ရတယ်။ ဒါပေမဲ့ ဒီအခွင့်အရေးတွေအားလုံးကို ကျွန်တော် တစ်စတစ်စ လက်လွတ်ဆုံးရှုံးခဲ့ပြီး၊ ဒီကိစ္စတွေမှာ ကျွန်တော် ကိုယ့်ကိုယ်ကိုယ် မှန်မှန်ကန်ကန် ပြန်မသုံးသပ်၊ မသိခဲ့ဘူး။ ဘုရားက သူ့နှုတ်ကပတ်တော်တွေရဲ့ တရားစီရင်ခြင်းကို လူတွေ တကယ် လက်ခံနိုင်မယ်၊ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားပြီး ကယ်တင်ခြင်း ရရှိနိုင်မယ်ဆိုတဲ့ မျှော်လင့်ချက်နဲ့ လူသားရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖော်ထုတ်ရင်းနဲ့ နှုတ်ကပတ်တော်တွေအများကြီး ဖော်ပြပြီးပြီ။ ဒါပေမဲ့ ကျွန်တော်က ကိုယ့်ကိုယ်ကိုယ် အယူဝါဒ တစ်ပုံတစ်ပင်နဲ့ ပြင်ဆင်ပြီးတော့ ဘုရားနှုတ်ကပတ်တော်ရဲ့ တိုက်ရိုက်အဓိပ္ပာယ်ကိုပဲ ကြွားဝါဖို့ တန်ဆာပလာအနေနဲ့ သုံးခဲ့ပေမဲ့ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားကို လုံးဝ မပြောင်းလဲခဲ့ဘူး။ ကျွန်တော်က သူတော်ကောင်းအယောင်ဆောင်တဲ့ ဖာရိရှဲတွေလိုပါပဲ။ ဒါကို တွေးမိတော့၊ ကျွန်တော် သေရေးရှင်ရေးဖြစ်တဲ့ ခံစားချက်တစ်ခုကို ခံစားရပြီး ဒီလိုဆက်နေလို့ မဖြစ်မှန်း သဘောပေါက်ခဲ့တယ်။ ဒါကြောင့် ကျွန်တော့်ရဲ့ မှားတဲ့ လိုက်စားမှုတွေကို အမှန်ပြင်ပြီး ကိုယ့်ကိုယ်ကိုယ် တကယ် သိအောင် လမ်းပြဖို့ တောင်းလျှောက်ရင်းနဲ့ ဘုရားဆီ ဆုတောင်းခဲ့တယ်။

ဆုတောင်းခြင်းနဲ့ ရှာဖွေခြင်းကနေတစ်ဆင့်၊ ဘုရားနှုတ်ကပတ်တော်တွေမျာ လက်တွေ့လုပ်ဆောင်မှု လမ်းကြောင်းနဲ့ ဝင်ရောက်မှုကို ရှာတွေ့ခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည် “သင်၏ မိမိကိုယ်ကို သိသည့် သိမြင်မှုသည် အပေါ်ယံအရာများအပေါ် သာမန်ကာလျှံကာ အသိအမှတ်ပြုခြင်းသာ ပါဝင်ပါက သင်သည် မာနထောင်လွှားပြီး မိမိကိုယ်ကို မှန်သည်ဟု မှတ်ယူကြောင်း၊ ဘုရားသခင်ကို သင် ပုန်ကန်ကာ အတိုက်အခံလုပ်ကြောင်း ပြောရုံမျှပြောပါက ဤသည်မှာ စစ်မှန်သည့် သိမြင်မှုမဟုတ်ဘဲ အယူဝါဒ ဖြစ်၏။ ဤအရာထဲသို့ အမှန်တရားများကို သင်ပေါင်းစပ်ရမည်။ မှားယွင်းသည့် ကြံရွယ်ချက်များနှင့် အမြင်များ၊ သို့မဟုတ် လွဲချော်နေသည့် အယူအဆများ သင်စွဲကိုင်သည့် မည်သည့် ကိစ္စရပ်များကိုမဆို မိတ်သဟာယနှင့် စိတ်ဖြာလေ့လာဆွေးနွေးခြင်းအတွက် သင် ထုတ်ဖော်ရမည်။ ဤအရာသည်သာ မိမိကိုယ်ကို အမှန်တကယ် သိရှိခြင်း ဖြစ်သည်။ သင်သည် သင်၏ လုပ်ရပ်များတစ်ခုတည်းပေါ် အခြေခံ၍ သင့်ကိုယ်သင် သိနားလည်ခြင်းအား မရရှိသင့်ပေ။ အဓိကကျသည့်အရာကို သင် သဘောပေါက်ရမည်ဖြစ်ပြီး ပြဿနာ၏ ရင်းမြစ်ကို ဖြေရှင်းရမည်။ အချိန်ကာလတစ်ခု ကုန်လွန်သွားသည်နှင့် သင်သည် မိမိကိုယ်ကို သုံးသပ်ပြီး မည်သည့် ပြဿနာများကို သင် ဖြေရှင်းပြီးဖြစ်ကာ မည်သည့်အရာ ကျန်ရှိနေသေးသည်ကို အကျဉ်းချုပ်ရမည်။ ထို့ကြောင့် ဤပြဿနာများကို ဖြေရှင်းရန်လည်း သမ္မာတရားကို သင် ရှာဖွေရမည်။ သင်သည် မတက်မကြွ မဖြစ်ရ၊ အမှုအရာများကို လုပ်ဆောင်ဖို့ အခြားသူများက သင့်ကို ချော့ရန်၊ သို့မဟုတ် တွန်းရန်၊ သို့မဟုတ် နဖားကြိုးတပ်ရန်ပင် သင် အမြဲ မလိုအပ်ရ။ အသက်ဝင်ရောက်မှုအတွက် သင်၏ ကိုယ်ပိုင် လမ်းကြောင်း ရှိရမည်။ သမ္မာတရားနှင့် ဆန့်ကျင်ကွဲလွဲသည့် မည်သည့်အရာများကို သင် ပြောဆိုကာ လုပ်ဆောင်ပြီးဖြစ်သည်၊ သင်၏ မည်သည့် ကြံရွယ်ချက်များက မှားယွင်းပြီး မည်သည့် ဖောက်ပြန်ပျက်စီးသော စိတ်သဘောထားများကို သင် ထုတ်ဖော်ပြပြီးသည်ဆိုသည်တို့ကို မြင်ရန် သင့်ကိုယ်သင် မကြာခဏ ဆန်းစစ်ရမည်။ သင်သည် ဤသို့ အမြဲ လက်တွေ့လုပ်ဆောင်ကာ ဝင်ရောက်ပါက၊ သင့်ကိုယ်သင် တင်းကျပ်သည့် တောင်းဆိုချက်များ ပြုလုပ်ပါက သမ္မာတရားကို တဖြည်းဖြည်း နားလည်နိုင်လိမ့်မည်ဖြစ်ပြီး အသက် ဝင်ရောက်မှုရှိလိမ့်မည်။ သင်သည် သမ္မာတရားကို စစ်မှန်စွာ နားလည်သည့်အခါ သင် အမှန်တကယ် ဘာမျှမဟုတ်သည်ကို မြင်လိမ့်မည်။ တစ်ချက်မှာ သင်သည် ဆိုးရွားစွာ ဖောက်ပြန်ပျက်စီးသော စိတ်သဘောထားတစ်ခု ရှိသည်။ နောက်တစ်ချက်မှာ သင်သည် အလွန် ချို့တဲ့လွန်းပြီး မည်သည့် သမ္မာတရားကိုမျှ နားမလည်ပေ။ ထိုသို့သော မိမိကိုယ်ကို သိသည့် သိမြင်မှုကို သင် အမှန်တကယ် ပိုင်ဆိုင်သည့် နေ့ရက်တစ်ရက် ရောက်လာလျှင် သင်သည် မာနထောင်လွှားနိုင်စွမ်းရှိတော့မည် မဟုတ်သကဲ့သို့ ကိစ္စရပ်များစွာတွင် အသိစိတ် ပိုင်ဆိုင်လိမ့်မည်ဖြစ်ကာ ကျိုးနွံနာခံနိုင်စွမ်း ရှိလိမ့်မည်။ ယခု အဓိက ပြဿနာမှာ အဘယ်နည်း။ အယူအဆများ၏ အနှစ်သာရအပေါ် မိတ်သဟာယနှင့် စိတ်ဖြာလေ့လာဆွေးနွေးခြင်းမှတစ်ဆင့် လူတို့သည် ၎င်းတို့ အယူအဆများ ဖြစ်ပေါ်ရသည့် အကြောင်းရင်းကို နားလည်လာကြပြီ ဖြစ်သည်။ အချို့သော အယူအဆများကို ၎င်းတို့ ဖြေရှင်းနိုင်သော်လည်း ဤသည်မှာ ၎င်းတို့အနေဖြင့် အယူအဆတိုင်း၏ အနှစ်သာရကို ရှင်းလင်းစွာ မြင်နိုင်သည်ဟု မဆိုလိုပေ။ ယင်းမှာ ၎င်းတို့အနေဖြင့် မိမိကိုယ်ကို သိသောအသိအချို့ရှိသော်လည်း ၎င်းတို့၏ သိမြင်မှုသည် လုံလောက်အောင် မနက်ရှိုင်း၊ သို့မဟုတ် မရှင်းလင်းသေးဟုသာ ဆိုလိုပေသည်။ တစ်နည်းအားဖြင့် ၎င်းတို့သည် မိမိတို့ ကိုယ်ပိုင် သဘာဝအနှစ်သာရကို ရှင်းလင်းစွာ မမြင်နိုင်ကြသေးသကဲ့သို့ မိမိတို့ စိတ်နှလုံးများတွင် မည်သည့် ဖောက်ပြန်ပျက်စီးသော စိတ်သဘောထားများ အမြစ်တွယ်ကြပြီးဖြစ်သည်ကိုလည်း မမြင်နိုင်ကြချေ။ လူတစ်ဦးအနေဖြင့် ဤနည်းဖြင့် မိမိကိုယ်ကို သိသည့် အသိ မည်မျှ ရရှိနိုင်သည်ဆိုသည်မှာ အကန့်အသတ်ရှိ၏။ လူအချို့က ‘ကျွန်ုပ်၏ စိတ်သဘောထားသည် အလွန်အလွန့် မာနထောင်လွှားသည်ကို ကျွန်ုပ် သိပါသည်။ ဤသည်မှာ ကျွန်ုပ် ကိုယ့်ကိုယ်ကိုယ် သိသည်ဟု မဆိုလိုသလော’ ဟု ဆိုကြသည်။ ထိုသို့သော သိမြင်မှုသည် အလွန် အပေါ်ယံဆန်၏။ ယင်းသည် ပြဿနာကို မဖြေရှင်းနိုင်ပေ။ သင်သည် မိမိကိုယ်ကို အမှန်တကယ် သိရှိပါက အဘယ်ကြောင့် ကိုယ်ရေးကိုယ်တာ တက်လမ်းကို ရှာနေသေးသနည်း၊ အဆင့်အတန်းနှင့် ဂုဏ်ထူးဘွဲ့ထူးကို အဘယ်ကြောင့် မက်မောနေသေးသနည်း။ ဤသည်မှာ သင်၏ မာနထောင်လွှားသော စိတ်သဘောထားသည် အမြစ်မပြတ်သေးဟု ဆိုလိုသည်။ ထို့ကြောင့် ပြောင်းလဲခြင်းသည် သင်၏ အတွေးများ၊ အမြင်များ၊ သင့်စကားနှင့် လုပ်ရပ်များနောက်ကွယ်ရှိ ကြံရွယ်ချက်များမှ စတင်ရမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူသားသည် အသစ်သောကာလသို့ ကူးပြောင်းပုံ) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ကိုယ့်ကိုယ်ကိုယ် သိတဲ့အသိနဲ့ဆိုင်တဲ့ လမ်းကြောင်းကို ကျွန်တော် ရှင်းလင်းမှုတချို့ ရသွားခဲ့တယ်။ “ငါ့တာဝန်မှာ ငါ ဘာလို့ အရမ်းဝတ်ကျေတမ်းကျေဖြစ်ခဲ့တာလဲ။ ငါ့ရဲ့ တာဝန်မဲ့မှုအတွက် ကြီးကြပ်ရေးမှူးက ငါ့ကို ဖော်ထုတ်ပြီး ပြုပြင်တဲ့အချိန်မှာ ငါက အဲဒါကို လက်ခံဖို့ ဘာလို့ မလိုမလားဖြစ်နေခဲ့တာလဲ။ ဒါကို ဘယ်ရည်ရွယ်ချက်တွေနဲ့ ရှုထောင့်တွေက တွန်းအားပေးနေခဲ့တာလဲ”လို့ ကိုယ့်ကိုယ်ကိုယ် မေးရင်းနဲ့ ဒီကိစ္စနဲ့ စပ်လျဉ်းပြီး ကိုယ့်ကိုယ်ကိုယ် ပြန်သုံးသပ်၊ သတိပြုမိခဲ့တယ်။ ကျွန်တော့်ရဲ့ ပြန်သုံးသပ်မှုမှာ၊ ဒါကို ကျွန်တော် သဘောပေါက်သွားတယ်။ တစ်နည်းအားဖြင့် ကျွန်တော်က ကိုယ့်ရဲ့ ဇာတိပကတိကို အရမ်းအလေးထားခဲ့ပြီး သွေးသား ဆင်းရဲဒုက္ခကို ခါးစည်းခံဖို့ လိုအပ်တဲ့အခါတိုင်း ကျွန်တော်က ဒီအတိုင်း ခိုကပ်ချင်ခဲ့တယ်။ ဒါ့အပြင်၊ တာဝန်ကို လူသုံးယောက် ခွဲလုပ်ရတော့ အဲဒီညီအစ်မတွေထက် ကျွန်တော် ပိုစစ်ဆေးရင်၊ ပိုအားထုတ်ရင် ဒါမှမဟုတ် ပိုဆင်းရဲဒုက္ခခံရင် ကျွန်တော်က လူနုံလူအတစ်ယောက်ဖြစ်ပြီး ကိုယ်ပဲအကျိုးယုတ်ရတာပဲဆိုတဲ့ စက်ဆုပ်စရာ အတွေး ကျွန်တော့်မှာ ရှိခဲ့တယ်။ ကျွန်တော့်တာဝန်ကို အလုပ်ရှင်တစ်ယောက်အတွက် အလုပ်လုပ်ပေးနေသလိုမျိုး သဘောထားခဲ့တယ်။ ကျွန်တော့်ရဲ့ အရှုံး၊ အမြတ်တွေကို အမြဲ တွက်ချက်ပြီး၊ တခြားလူတွေထက် နည်းနည်း အလုပ်ပိုလုပ်မိရင် ဒါမှမဟုတ် နည်းနည်း ပိုဆင်းရဲဒုက္ခခံစားရရင် မတန်ဘူးလို့ ခံစားနေခဲ့တယ်။ ကျွန်တော့်တာဝန်ကို ကျွန်တော် လုပ်နေခဲ့ပုံပေါ်ပေမဲ့ တကယ်တော့ ကျွန်တော်က ကောက်ကျစ်ဆိုးယုတ်တဲ့ အကြံတွေနဲ့ ပြည့်ပြီး ကျွန်တော့်ကိုယ်ပိုင် အကျိုးကျေးဇူးကိုပဲ စဉ်စားနေခဲ့တယ်။ ကျွန်တော် အရမ်းကို တစ်ကိုယ်ကောင်းဆန်ပြီး စက်ဆုပ်စရာဖြစ်ခဲ့တယ်။ ဒါ့အပြင်၊ ကျွန်တော့်မှာ နောက်ထပ် မမှန်တဲ့ ရှုထောင့်တစ်ခုလည်းရှိတာကို တွေ့ခဲ့ရတယ်။ အဲဒါက ဘယ်သူမှ မပြည့်စုံဘူး၊ ဘယ်သူကမှ သူတို့တာဝန်ကို ခြောက်ပစ်ကင်း သဲလဲစင်အောင် လုပ်နိုင်မှာမဟုတ်ဘူးဆိုတာနဲ့ ပြဿနာတချို့၊ လမ်းလွဲမှုတချို့ ရှိတာက ပုံမှန်ဖြစ်တယ်ဆိုတာကို ကျွန်တော် ယုံကြည်မိခဲ့တာပါပဲ။ ဒါကြောင့် ကျွန်တော် ပြုပြင်ခံရတဲ့အခါ၊ ကိုယ့်ကိုယ်ကိုယ် ပြန်မသုံးသပ်၊ မသိခဲ့တဲ့အပြင်၊ အဲဒီအစား ကြီးကြပ်ရေးမှူးက မညှာမတာ ခိုင်းလွန်းတယ်လို့ပဲ တွေးခဲ့တယ်။ ကိုယ့်ကိုယ်ကိုယ် တကယ် ပြန်သုံးသပ်ပြီး စိစစ်တဲ့အခါ ဒီရှုထောင့်က သမ္မာတရားနဲ့ မကိုက်ညီဘူးဆိုတာကို ကျွန်တော် သဘောပေါက်သွားတယ်။ ကျွန်တော်တို့တာဝန်တွေကို ခြောက်ပစ်ကင်း သဲလဲစင်အောင် လုပ်ဖို့ ဘုရားက ကျွန်တော်တို့ကို မတောင်းဆိုပေမဲ့၊ ကျွန်တော်တို့တာဝန်တွေမှာ ကျွန်တော်တို့ အစွမ်းကုန်ထမ်းဆောင်နိုင်မယ်လို့ သူက မျှော်လင့်တယ်။ ဒါက ကျွန်တော်တို့တာဝန်တွေမှာ လိုက်နာစောင့်ထိန်းသင့်တဲ့ စည်းမျဉ်းပဲ။ ဒါပေမဲ့ ကျွန်တော်က မှားတဲ့ ရှုထောင့်ကို ကိုင်စွဲခဲ့ပြီး၊ နည်းနည်းပို အာရုံစိုက်တာက ပြဿနာတွေကို တားဆီးနိုင်မဲ့ အချိန်မှာတောင် အားထုတ်ဖို့ မလိုမလားဖြစ်နေခဲ့တယ်။ ကျွန်တော်က စိတ်နှစ်ပြီးလုပ်ဖို့မပြောနဲ့ အစွမ်းကုန်လုပ်နေခဲ့တာ မဟုတ်ဘူး။ ဒါက ကျွန်တော့်တာဝန်မှာ ပြဿနာတွေကို ပိုဖြစ်သည်ထက်ဖြစ်စေခဲ့တယ်။ ကျွန်တော့်တာဝန်ကို တိုက်ရိုက် ဟန့်တားပြီး ဆုံးရှုံးမှုတွေ ဖြစ်စေခဲ့တယ်။ ဒါကို သဘောပေါက်တဲ့အခါ၊ ကျွန်တော့်ရဲ့ အတွင်းပိုင်းအခြေအနေကို နည်းနည်း နားလည်နိုင်ခဲ့တယ်။

သိနားလည်မှုတချို့ ကျွန်တော် ရလိုက်တဲ့အချိန်မှာပဲ ကြီးကြပ်ရေးမှူးက ကျွန်တော်တို့နဲ့ စုဝေးပွဲတစ်ခု လာလုပ်တယ်။ ကျွန်တော်တို့ လတ်တလော ပြုပြင်ခံရပြီး ထုတ်ဖော်ခံရတဲ့အပေါ် ကျွန်တော်တို့ နားလည်ပုံကို မေးတယ်။ ကျွန်တော်က ခေါင်းထဲမှာ ကျွန်တော် ပြောမဲ့အရာကို စပြီး စနစ်တကျစီစဉ်တယ်။ “ငါ့မှာ ကိုယ့်ကိုယ်ကိုယ် သိတဲ့အသိရှိတယ်လို့ ကြီးကြပ်ရေးမှူးက ထင်သွားအောင် ငါ ဘယ်လို စကားပြောနိုင်မလဲ၊ ငါ့မှာ နက်ရှိုင်းတဲ့ သိနားလည်မှုတချို့ရှိတယ်လို့ ထင်အောင် ငါ ဘယ်လိုလုပ်နိုင်မလဲ။ ငါ့ရဲ့ သိနားလည်မှုက အရမ်းပေါ့တန်တဲ့ပုံပေါက်ရင်၊ ငါ့ရဲ့ ကြီးကြပ်ရေးမှူးနဲ့ ငါ့တွဲဖက် ညီအစ်မတွေက ညံ့ဖျင်းတဲ့ အသက်ဝင်ရောက်မှုအတွက် ငါ့ကို အထင်သေးကြမလား”လို့ တွေးနေမိတယ်။ ကျွန်တော် ဒီလိုတွေးနေတဲ့အချိန်မှာ၊ ကျွန်တော် ချက်ချင်း သဘောပေါက်လိုက်တယ်။ “တခြားလူတွေဆီကနေ လေးစားမှုရအောင် ငါက ကိုယ့်ကိုယ်ကိုယ် နက်နဲတဲ့ အယူဝါဒတွေနဲ့ ဟန်ဆောင်ဖို့ ကြိုးစားနေသေးတာပဲ မဟုတ်လား”လို့ပေါ့။ ဒါက သမ္မာတရားကို လက်တွေ့လုပ်ပြီး ရိုးသားတဲ့ လူတစ်ယောက်ဖြစ်ဖို့ ကျွန်တော့်အတွက် ဘုရားပြင်ဆင်ပေးတဲ့ အခွင့်အရေးတစ်ခုမှန်း ကျွန်တော် သိလိုက်တယ်။ ဒါကြောင့် ကျွန်တော့်စိတ်နှလုံးထဲမှာ ဘုရားဆီ ဆုတောင်းလိုက်တယ်။ ညီအစ်ကိုမောင်နှမတွေက ကျွန်တော့်ကို ဘယ်လိုပဲ မြင်ပါစေ၊ စိတ်ထဲရှိတဲ့အတိုင်း ကျွန်တော် စကားပြောပြီး နားလည်သမျှ ဝေမျှရမယ်လို့ စိတ်ဆုံးဖြတ်ရင်းနဲ့ပေါ့။ အဲဒီနောက်မှာ၊ ကိုယ့်ကိုယ်ကိုယ် ပြရုပ်တင်ပြီး တခြားလူတွေကို အထင်အမြင်မှားစေတဲ့ ကျွန်တော့်အပြုအမူနဲ့ အဲဒီနောက်ကွယ်က ရည်ရွယ်ချက်တွေကို ကျွန်တော် မိတ်သဟာယပြုခဲ့တယ်။ အဲဒီအချိန်မှပဲ ကျွန်တော့်ရဲ့ အရင် သိနားလည်မှုက ဟန်ဆောင်မှုနဲ့ အတုအယောင်ဖြစ်ခဲ့မှန်း ကျွန်တော် သတိပြုမိခဲ့ပြီး ကျွန်တော့် ရည်ရွယ်ချက်က ဝတ်ကျေတမ်းကျေဖြစ်ခဲ့မှန်းကို သိခဲ့ပေမဲ့ ကျွန်တော့်ရဲ့ ဝတ်ကျေတမ်းကျေဖြစ်ခြင်းရဲ့ သဘာဝနဲ့ အကျိုးဆက်တွေကို ကျွန်တော် အပြည့်အဝ နားမလည်ခဲ့ဘူးဆိုတာကိုလည်း ကျွန်တော် ဝန်ခံခဲ့တယ်။ ကျွန်တော့်ရဲ့ စစ်မှန်တဲ့ အတွေးနဲ့ သိနားလည်မှုကို ဖော်ပြပြီးတဲ့နောက်မှာ၊ နောက်ဆုံးတော့ တခြားလူတွေကို ကျွန်တော့်ရဲ့ သရုပ်အမှန်ကို မြင်ခွင့်ပေးပြီး ကိုယ့်ကိုယ်ကိုယ် ပြရုပ်တင်ဖို့ ဦးနှောက်ခြောက်ခံ စဉ်းစားစရာ မလိုတော့သလိုမျိုး ကျွန်တော့် စိတ်နှလုံးမှာ အေးချမ်းသွားတယ်။ နောက်ပိုင်း၊ ကျွန်တော့်တာဝန်မှာရှိတဲ့ ဝတ်ကျေတမ်းကျေ အခြေအနေနဲ့ ပတ်သက်ပြီး ဘုရားရဲ့ တရားစီရင်၊ ဖော်ထုတ်တဲ့ နှုတ်ကပတ်တော်တွေကို ကျွန်တော် မကြာမကြာ စားသောက်ခဲ့ပြီး၊ ကျွန်တော့်ရဲ့ အခြေအနေနဲ့ အပြုအမူကို ပြန်သုံးသပ်၊ သတိပြုခဲ့တယ်။ တစ်ခုခုကို ကျွန်တော် နားမလည်နိုင်ခဲ့ရင်၊ ညီအစ်ကို မောင်နှမတွေဆီကနေ ကျွန်တော် အကူအညီတောင်းတယ်။ လူတိုင်းရဲ့ လမ်းပြမှုနဲ့ အကူအညီကနေတစ်ဆင့်၊ ကိုယ့်ကိုယ်ကိုယ် စစ်မှန်တဲ့ သိနားလည်မှုတချို့ ကျွန်တာ် ရခဲ့ပြီး၊ ကျွန်တော့်တာဝန်ကို ပြန်လုပ်တဲ့အချိန်မှာ ဝတ်ကျေတမ်းကျေဖြစ်တာတွေ နည်းသွားတယ်။ ကျွန်တော့်တာဝန်မှာ ပြဿနာတွေနဲ့ အခက်အခဲတွေကို ကြုံရပြီး ဘယ်လို ဖြေရှင်းရမှန်း မသိတဲ့အခါ၊ ဒီပြဿနာတွေနဲ့ပတ်သက်လို့ ဆီလျော်တဲ့ သမ္မာတရား စည်းမျဉ်းတွေကို ရှာရင်းနဲ့ ဘုရားဆီဆုတောင်းပြီး သူ့ကို ကိုးစားခဲ့တယ်။ ဒါမှမဟုတ် ဒီပြဿနာတွေကို အပြည့်အဝနားလည်ပြီး ရှင်းသွားအောင် ကြိုးစားရင်းနဲ့ ကျွန်တော်နဲ့အလုပ်လုပ်တဲ့ ညီအစ်မတွေနဲ့ ကျွန်တော် အတူမိတ်သဟာယပြုတယ်၊ ဒါမှမဟုတ် ကြီးကြပ်ရေးမှူးဆီကနေ အကူအညီတောင်းတယ်၊ ဒီလို လက်တွေ့လုပ်တာက အချိန်နဲ့ အားထုတ်မှု ပိုလိုပြီး၊ ကျွန်တော့်ကို ပုံမှန်ထက် ပိုဆင်းရဲဒုက္ခခံစားစေခဲ့ပေမဲ့ ရှာဖွေခြင်းနဲ့ မိတ်သဟာယပြုခြင်းကနေတစ်ဆင့်၊ သမ္မာတရားတချို့ကို ပိုပြီး ရှင်းရှင်းလင်းလင်း ကျွန်တော် နားလည်လာခဲ့တယ်။ ပြဿနာတွေက ချက်ချင်း ပြေလည်သွားပြီး အလုပ်ရဲ့ ထိရောက်မှုက တဖြည်းဖြည်း တိုးတက်သွားတယ်။

ဒီအတွေ့အကြုံကတစ်ဆင့်၊ ကိုယ့်ကိုယ်ကိုယ် သိတဲ့အသိနဲ့ ဆက်စပ်တဲ့ လက်တွေ့လုပ်ဆောင်မှု လမ်းကြောင်းတချို့ကို ကျွန်တော် ရှာတွေ့ခဲ့တယ်။ ဖောက်ပြန်ပျက်စီးခြင်းနဲ့ဆိုင်တဲ့ ကျွန်တော့်ရဲ့ အတွေးအခေါ်တွေ၊ ရည်ရွယ်ချက်တွေနဲ့ ထုတ်ဖော်ချက်တွေကို သဘောပေါက်ခြင်းနဲ့ ဘုရားနှုတ်ကပတ်တော်တွေအရ အဲဒါတွေကို ပြန်သုံးသပ်ပြီး နားလည်ခြင်းအားဖြင့်ပဲ သန့်ရှင်းသော ဝိညာဉ်တော်ရဲ့ ဉာဏ်အလင်းပေးတာကို ကျွန်တော် ရနိုင်မယ်၊ ပြဿနာတွေရဲ့ သဘာဝကို မြင်နိုင်မယ်၊ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားနဲ့ အနှစ်သာရကို သတိပြုနိုင်မယ်၊ ကိုယ့်ကိုယ်ကိုယ် တကယ် မုန်းနိုင်ပြီး နောင်တရ၊ ပြောင်းလဲဖို့ လိုလားနိုင်မယ်ဆိုတာကိုလည်း ကျွန်တော် သဘောပေါက်သွားတယ်။ ကိုယ့်ကိုယ်ကိုယ် သမုတ်ပြတာ၊ စည်းမျဉ်းတွေကို စောင့်ထိန်းပြတာ၊ ပြီးတော့ ကိုယ့်ကိုယ်ကိုယ် ကြောင်သူတော်ဆန်ဆန် အသိအမှတ်ပြုပြတာတွေက တခြားလူတွေ အထင်ကြီးအောင် လုပ်တဲ့အရာတွေဖြစ်ပြီး၊ စစ်မှန်တဲ့ ဝမ်းနည်းခြင်း ဒါမှမဟုတ် နောင်တရခြင်းကို မဖြစ်စေပါဘူး။ အလွန်ဆုံးအနေနဲ့၊ ဒီအရာတွေက စည်းမျဉ်းစည်းကမ်း လိုက်နာတာ၊ ကိုယ့်ကိုယ်ကိုယ် ချုပ်တည်းတာတွေ ဖြစ်စေပေမဲ့ ခဏကြာရင်၊ ပြဿနာဟောင်းတွေ ပြန်ပေါ်လာမှာပဲ။ အပြစ်လုပ်ပြီးတော့ ဝန်ချတတ်တဲ့ ဘာသာရေးသမားတွေလိုပေါ့။ ဘုရားကို သူတို့ နှစ်ဘယ်လောက်ကြာကြာ ယုံကြည်ခဲ့ပါစေ၊ စိတ်သဘောထားမှာ ပြောင်းလဲမှု မရနိုင်ကြဘူး။ ကိုယ့်ကိုယ်ကိုယ် တကယ် သိတာက ကျွန်တော်တို့ နောင်တရ၊ ပြောင်းလဲနိုင်ပြီး ကယ်တင်ခံရနိုင်ခြင်း ရှိမရှိဆိုတာနဲ့ တိုက်ရိုက်ဆက်စပ်နေလို့ အဲဒါဟာဘယ်လောက် အရေးကြီးလဲဆိုတာကို ကျွန်တော် သဘောပေါက်ခဲ့တယ်။ ဘုရားကို ယုံကြည်ခဲ့တဲ့ နှစ်ကာလတွေကို ကျွန်တော် ပြန်ကြည့်တဲ့အခါ၊ နေ့တိုင်း ဘုရားနှုတ်ကပတ်တော်တွေကို ကျွန်တော် စားသောက်ပြီး ကျွန်တော့်တာဝန်တွေကို ထမ်းဆောင်ပုံပေါ်ခဲ့ပေမဲ့ ဘုရားနှုတ်ကပတ်တော်တွေရဲ့ တရားစီရင်ခြင်း၊ ပြစ်တင်ဆုံးမခြင်းကို ကျွန်တော် တကယ် လက်ခံခဲ့တာ မဟုတ်ဘူး။ ဒီပြုပြင်ခံရတဲ့ အတွေ့အကြုံကြောင့်သာ မဟုတ်ခဲ့ရင်၊ ကျွန်တော့်ရဲ့ အယူအဆတွေနဲ့ စိတ်ကူးတွေထဲမှာ ကျွန်တော် အသက်ရှင်နေဦးမှာဖြစ်ပြီး ကိုယ့်ကိုယ်ကိုယ် သိဦးမှာ မဟုတ်ဘူး။ ကျွန်တော့် လိုက်စားမှုမှာ လမ်းလွဲမှုတွေကို ပြုပြင်ဖို့ ဒီအခြေအနေကို စီစဉ်ပေးတဲ့အတွက် ဘုရားကို ကျေးဇူးတင်ပါတယ်။


၃၁။ “ကျွမ်းကျင်သူ” မဖြစ်တော့ခြင်းက လွန်စွာ လွတ်မြောက်မှုရသည်

ကျန်းဝေ တရုတ်နိုင်ငံ

အစ်မ အရင်က သွားနဲ့မေးရိုးဆိုင်ရာလက်ထောက် အကြီးအကဲအဖြစ် ဆေးရုံတစ်ခုမှာ အလုပ်လုပ်ဖူး တယ်။ ဒီအပေါ်မှာ ဆယ်စုနှစ် လေးခုကြာအောင် မြှုပ်နှံထားခဲ့ ပြီး ဆေးကုသမှုနဲ့ဆိုင်တဲ့ အတွေ့အကြုံ အတော်လေး စုဆောင်းမိခဲ့တယ်။ အစ်မရဲ့ဆေးပညာနဲ့ဆိုင်တဲ့ ကျွမ်းကျင်မှုကြောင့် လူနာတွေနဲ့ လုပ်ဖော်ကိုင်ဖက်တွေက ကောင်းကောင်း လေးစားခဲ့ကြတယ်။ နောက်ပြီး အစ်မသွားတဲ့ နေရာတိုင်းမှာ အကြည်ညိုခံ ရ၊ အလေးစားခံခဲ့ရတယ်။ အစ်မဟာ ထူးခြားသလိုမျိုး၊ သူများထက်သာနေသလိုမျိုး ခံစားခဲ့ရတယ်။ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံပြီးတဲ့နောက်မှာ အသင်းတော်မှာ ခေါင်းဆောင်တွေနဲ့ ဝေယျာဝစ္စ ဆောင်ရွက်သူတွေအဖြစ် အမှုထမ်းနေကြတဲ့ ညီအစ်ကိုမောင်နှမတွေဟာ မိဿဟာရပြုမှုကို ဝေမျှပြီး တွေ့ဆုံပွဲတွေမှာ ပြဿနာကို ဖြေရှင်းဖို့ ကူညီတာ အချို့က ဆောင်းပါးတွေရေးနေတာ ဒါမှမဟုတ် ဗီဒီယိုတွေ ဖန်တီးနေတာကို အစ်မတွေ့ခဲ့ရတယ်။ အစ်မ တကယ်ပဲ သူတို့ကို အားကျမိပြီး သူတို့ဟာ သူတို့ဆောင်ရွက်တဲ့ တာဝန်တွေအတွက် လေးစား ခံရမှာပဲလို့ ခံစားမိတယ်။ အိမ်ရှင်လုပ်ပေးရတာမျိုး ဒါမှမဟုတ် အထွေထွေ ကိစ္စရပ်တွေ ကိုင်တွယ်တာမျိုးဟာ နှိမ့်ချနေရပြီး နာမည်မရဘူးလို့ ထင်ပြီးတော့ ဒီတာဝန်တွေကို အထင်သေးခဲ့တယ်။ “ငါဘယ်တော့မှ ဒီတာဝန်မျိုးကို မလုပ်ဘူး။ ငါ့မှာ လူမှုရေးအဆင့်အတန်းနဲ့ ကောင်းမွန်တဲ့ ပညာရေးရှိတယ်။ တကယ်လို့ ငါသာတာဝန်တစ်ခု လုပ်ရမယ်ဆိုရင် အဲ့ဒီတာဝန်က ငါ့အဆင့်အတန်းအတွက် သင့်လျော်တဲ့ တစ်ခုခုဖြစ်စေရမယ်”လို့ အစ်မ တွေးခဲ့တယ်။

၂၀၂၀ခုနှစ်ထဲမှာ တရုတ်နှစ်သစ်ကူးပြီးတဲ့နောက် အသင်းတော်ခေါင်းဆောင် တစ်ယောက်က အစ်မကိုရှာပြီး ပြောတယ်။ “နေထိုင်ဖို့ ဘေးကင်းတဲ့ နေရာတစ်ခုမရှိတဲ့ စာရေးတာဝန်ယူထားတဲ့ ညီမတချို့ရှိတယ်။ အစ်မကို ယုံကြည်သူအဖြစ် လူသိမများတာ ကြောင့် အစ်မရဲ့အိမ်က တော်တော်ဘေးကင်း လောက်ပါတယ်။ အစ်မသူတို့အတွက် အိမ်ရှင်လုပ်ပေးနိုင်မလား” တဲ့။ အစ်မတွေးမိတယ်။ “ငါတာဝန်တစ်ခုကို ထမ်းဖို့ ပျော်ရွှင်ရပေမဲ့ ငါ့လို အဆင့်မြင့်တဲ့ လက်ထောက်ဆရာဝန် အကြီးအကဲတစ်ယောက်က ကျွမ်းကျင်ပညာရှင် တစ်ယောက်က အိမ်ရှင်အဖြစ်နေတာ၊ မီးဖိုပူပူမှာ မနားတမ်းလုပ်ပြီး စားပွဲနားမှာသုတ်သုတ်ပျာပျာ ပြေးနေရတာက အခြေခံအားဖြင့် ငါက ကလေးထိန်းတစ်ယောက်နဲ့ တူမနေဘူးလား” ပေါ့။ အစ်မဒုက္ခရောက်သလိုမျိုး ခံစားရတယ်။ အိမ်ရှင်လုပ်တဲ့တာဝန်ထက် သိက္ခာရှိတဲ့တာဝန် လုံးဝမရှိတော့ဘူးလား။ အဲဒီတာဝန်က ဘာပဲဖြစ်ဖြစ် အဆင့်အတန်းနည်းနည်းရှိတဲ့ တာဝန်တစ်ခု ဒါမှမဟုတ် ကျွမ်းကျင်မှု တစ်စုံတစ်ရာလိုအပ်တဲ့ တာဝန်တစ်ခု အစ်မ ရသင့်တယယ်လို့ထင်မိတယ်။ အဲဒီလိုမှ မဟုတ်ရင် အစ်မအဆင့်ချခံရတယ်လို့ ခံစားရတယ်။ အိမ်ရှင်လုပ်တဲ့တာဝန်က အစ်မရဲ့စွမ်းရည်တွေကို ဖြုန်းတီးနေတာမလား။ အိမ်မှာနေ ပြီး တခြားသူတွေအဖို့ ချက်ပြုပ်ပေးဖို့သက်သက် အတွက် ကျွမ်းကျင်သူတစ်ယောက်အဖြစ် အစ်မရဲ့ အရမ်း ကောင်းတဲ့ နေရာကို လက်လွှတ်လိမ့်မယ်လို့ အစ်မရဲ့ မိတ်ဆွေတွေနဲ့ မိသားစုကသာ သိသွားရင် သူတို့တွေ သေလောက်အောင်ရယ်ကြမှာ မဟုတ်ဘူးလား။ အစ်မ အဲ့ဒီအကြောင်းတွေးလေလေ စိတ်ထိခိုက် လေလေပဲ အစ်မရဲ့အတွေးက ဒါဟာ အသင်းတော်အတွက် အစောတလျင် လိုအပ်ချက်တစ်ခု ဖြစ်တယ်။ ဒါကြောင့် ဒါဟာ အစ်မလိုချင်တဲ့အရာ တကယ်မ ဟုတ်ခဲ့ပေမဲ့ ဒီလို အကျပ်အတည်းဖြစ်ချိန်မှာ အစ်မအစ်မ မငြင်းနိုင် ဘူး။ လူသားဆန်မှုမရှိသလို ဖြစ်မှာပဲ။ အစ်မဟာ ဝိညာဉ်ရင့်ကျက်မှု ကင်းမဲ့နေတုန်း ဖြစ်ပြီး သမ္မာတရားကို အများကြီး နားမလည်တာ ကြောင့် စာရေးဝာာဝန်ကျတဲ့ ညီအစ်ကိုမောင်နှမတွေနဲ့ အပြန်အလှန် ဆက်ဆံခြင်းအားဖြင့် အစ်မသူတို့ဆီက သင်ယူနိုင်မယ်။ နောက်ပြီး သူတို့နဲ့အတူတူ အလုပ်လုပ်ဖို့ ပြောင်း ရွှေ့ခံရနိုင်တယ်လို့ နောင်မှာအတွေးပေါ်လာတယ်။ အိမ်ရှင်လုပ်တဲ့တာဝန်က ယာယီဖြစ်လိမ့်မယ်လို့ အစ်မယူဆခဲ့တယ်။ နောက်ပြီး ဒီလို စိုးရိမ်စရာကောင်းတဲ့ တစ်ကမ္ဘာ လုံးဆိုင်ရာ ရောဂါြဖစ်ပွားတဲ့ အခြေအနေမှာ ဆေးရုံဆိုတာ အဆိုးဆုံးဖြစ်နိုင်တယ်။ နောက်ပြီး အစ်မ အလုပ်ထပ်မလုပ်ချင်တော့ဘူး။ ဒါကြောင့် အစ်မ နှုတ်ထွက်ပြီး အိမ်ရှင်လုပ်တဲ့ တာဝန်တွေကို အရံသင့် လက်ခံခဲ့တယ်။

အစ်မက အလုပ်အမြဲရှုပ်နေခဲ့တာကြောင့် ဘယ် တုန်းကမှ များများစားစား မချက်ပြုတ်ဖူးဘူး။ ညီမတွေ အရသာရှိတဲ့ ဟင်းတွေ စားရအောင်လို့ ဟင်းချက်နည်းကို ခေါင်းမဖော်ဘဲ လေ့လာခဲ့တယ်။ ဒါပေမဲ့ ဒါတွေကိုချက်ပြီးတာနဲ့ စားပွဲဆီကို အစ်မ ဘယ်တော့မှ သယ်မသွားချင်ဘူး။ ဒါဟာအစေခံ တစ်ယောက်ရဲ့ တာဝန် တစ်ခုလိုမျိုး ခံစားရတယ်။ ဆေးရုံမှာ အစ်မထမင်းစားတဲ့အခါ အစ်မအတွက် အသင့်ချက်ပြီးသား တစ်ခုခု ယူလာပေးမယ့် တစ် ယောက်ယောက်က အမြဲရှိခဲ့တယ်။ နောက်ပြီး အစ်မ ဘယ်အဆောင်မှာ ရောက်နေ ပါစေ လုပ်ဖော်ကိုင်ဖက်တွေက မတ်တပ်ရပ်ပြီး အစ်မနဲ့စကားပြောတယ်။ အစ်မသွားတဲ့နေရာတိုင်းမှာ အရမ်းလေးစားခံရ တယ်။ အခုတော့ တစ်နေဝင်တစ်နေထွက် ရှေ့ဖုံးခါးစည်း နဲ့ ဆီစွန်းနေတဲ့ အဝတ်အစားဝတ်နေရတယ်။ ဒီညီမတွေက ကောင်းမွန်သန့်ရှင်းတဲ့ အဝတ်အစား တွေဝတ်ပြီး ကွန်ပျူတာတွေရှေ့ ထိုင်နေတုန်းမှာ အစ်မက ဆီပေနေတဲ့ အိုးတွေဒယ်တွေကို တိုက်ချွတ်ရင်း အစ်မရဲ့အချိန်ကို ကုန်လွန်ရတယ်။ အစ်မ တကယ်ပဲ နာကျင်မှုနဲ့ စိတ်ထိခိုက်မှုကို ခံစားရတယ်။ ဒါက အစ်မကို ဒီလိုတွေးမိစေတယ်။ “ဉာဏ်သုံးတဲ့ သူတွေက ဉာဏ်မသုံးတဲ့လူတွေကို ဉီးမိုးလိမ့်မယ်” နောက်ပြီး “ရတနာရှိရာ ရတနာစုလိမ့်မယ်” လို့ ချက်ပြုတ်တာနဲ့ အိမ်ရှင်တစ်ယောက်လုပ်ရတာက ကာယအလုပ်ပဲ။ ဒါဟာ တခြားသူတွေနဲ့ မတူညီတဲ့ အဆင့်တစ်ခုမှာ ရှိနေတယ်။ ဒီဟာကို တွေးမိတာက အစ်မကိုပိုပိုပြီး စိတ်မချမ်း မသာ ဖြစ်စေတယ်။ နောက်ပြီး ကြီးမားတဲ့အလေးတစ်ခုက အစ်မအ ပေါ်ကို ဖိချနေသလိုမျိုး ဝန်လေးမှုကို ခံစားရတယ်။ အစ်မ ဒီတာဝန်ကို ရေရှည်မလုပ်ချင်ခဲ့ဘူး။ အစ်မ တွေးမိတယ်။ “ငါဆေးပညာနဲ့ဆိုင်တဲ့ စာတမ်းတွေရေးခဲ့ပြီး ဒီနယ်ပယ်ထဲမှာ အချီးကျူးခံခဲ့ရတာပဲ ငါ့ရဲ့ အရေးအသား ကျွမ်းကျင်မှုမရှိတာ မဖြစ်နိုင် ဘူး။ တကယ်လို့ ကောင်းမွန်တဲ့ သက်သေခံချက် ဆောင်းပါးတွေကို ငါရေးနိုင်မယ်ဆိုရင် ခေါင်းဆောင်က ငါ့ရဲ့ပင်ကိုစွမ်းရည်ကိုတွေ့ပြီး အဲ့ဒီတာဝန်ပေးချင်ပေးမှာ ဒါဆို ဒီအိမ်ရှင်လုပ်ရတဲ့ တာဝန်ကနေ လွတ်ကောင်းလွတ်မှာပဲ” လို့ အစ်မဟာ အစ်မရဲ့အတွေ့အကြုံနဲ့ ပတ်သက်တဲ့ ဆောင်းပါးတွေ‌ရေးရင်း စပြီးတော့ စောစောထ နောက်ကျမှအိပ်တယ်။ ညီမတွေက အဲ့ဒါတွေကိုဖတ်ပြီး မဆိုးဘူးလို့ ပြောကြတယ်။ ပီတိဖြာရင်း အဲဒါတွေကို ခေါင်းဆောင်ဆီပို့လိုက် တယ်။ ဒါပေမဲ့ အစ်မစောင့်ပြီးရင်းစောင့်ခဲ့တယ်။ အစ်မကို စာရေးတဲ့တာ၀န်မပေးသေးဘူး။ အစ်မအရမ်းစိတ်ပျက်သွားတယ်။ နောက်ပြီး ဆောင်းပါးတွေရေးဖို့အတွက် အစ်မရဲ့စိတ်အား ထက်သန်မှုက တဖြည်းဖြည်းပျောက်သွားတယ်။ နောက်တော့ ရက်အနည်းငယ်အတွင်းမှာ အသင်းတော်ဟာ ဗီဒီယိုထုတ်လုပ်ရေးအတွက် လူထပ်လိုတယ်လို့ အစ်မကြားခဲ့ရပြီး အစ်မတွေးမိတယ်။ “ဗီဒီယိုထုတ်လုပ်ရေးဟာ ကျွမ်းကျင်မှုတချို့ကိုလိုအပ်တဲ့ တာ၀န်တစ်ခုပဲ။ ခုဆို ငါ့မှာ အခွင့်အရေးတစ်ခုရပြီ။ ငါသာ ကွန်ပျူတာကို ဒီထက်ပိုကောင်းအောင် သုံး နိုင်ရင် ငါဟာ ပင်ကိုစွမ်းရည်ရှိတဲ့သူ၊ ကျွမ်းကျင်မှု တွေရှိတဲ့ လူတစ်ယောက်ဖြစ်လာမှာပဲ” ပေါ့။ ဗီဒီယိုထုတ်လုပ်ရေး ကျွမ်းကျင်မှုတချို့ကို လေ့လာ ဖို့ နောက်ထပ်တစ်ခါ စောစောထ နောက်ကျမှအိပ် လုပ်ပြန်တယ်။ ဒါပေမဲ့ အသက်ပိုကြီးတာကြောင့် ကိစ္စတွေကို လူငယ်တွေလောက် မြန်မြန်မလုပ်နိုင်ခဲ့ဘူး။ အလျဉ် မမီနိုင်ခဲ့ဘူး။ ဒီမျှော်လင့်ချက်လည်း တစ်ကြိုးတည်း လစ်သွား တယ်။ အစ်မတကယ်ပဲ မျှော်လင့်ချက်ကုန်နေခဲ့တယ်။ အဆင့်ပိုမြင့်တဲ့ တာဝန်က အစ်မအတွက် အလား အလာမရှိသလိုပဲ နောက်ပြီး အစ်မမှာ ဒီအလုပ်ကြမ်းမျိုးနဲ့ တစ်နေခဲ့ တယ်။ အစ်မမှာ ပစ်ပယ်ခံရသလိုမျိုး ခံစားရတယ်။ ရက်အနည်းငယ်ကြာအောင် အစ်မ ကောင်းကောင်းမစားဘူး။ ကောင်းကောင်းမအိပ်ဘူး။ ချက်ပြုတ်နေရင်းတန်းလန်း အစ်မ ဘာလုပ်နေလဲ ဆိုတာ မေ့မေ့နေတယ်။ ဘာကိုမှ အာရုံမစိုက်နိုင်ခဲ့ဘူး။ တစ်ခါတလေ အသီးအရွက်တွေလှီးနေတုန်း ဓါးရှတယ် ဒါမှမဟုတ် လက်ကို အပူထိတယ်။ ပန်းကန်ပြားတွေနဲ့ အသုံးအဆောင်ပစ္စည်းတွေက ကြမ်းပြင်ပေါ် ကျကျနေပြီး ဆိုးဆိုးရွားရွား ဝုန်းဒိုင်းကြဲတဲ့အသံတွေဖြစ်ပြီး ကိုယ့်ဘာသာလန့်လန့်သွားတယ်။ ညီမတေက ဆူဆူညံညံကြားတိုင်း သူတို့ ဘာပဲ လုပ်နေလုပ်နေ ပစ်ချထားခဲ့ပြီး သန့်ရှင်းရေးလုပ် ရာမှာ အစ်မကို ကူညီဖို့ အပြေးရောက်လာတယ်။ သူတို့ရဲ့တာဝန်ကိုလုပ်နေရာကနေ အာရုံပျက် အောင် အစ်မ ဘယ်လိုလုပ်နေသလဲဆိုတာ မြင်ရင်း အစ်မ စိတ်ထဲမှာ မကောင်းဘူး။ အစ်မရဲ့ ဒုက္ခထဲကနေ ဘုရားသခင်ဆီ ဆုတောင်းခဲ့ တယ်။ “ဘုရားသခင်၊ အခုဆို ကျွန်မကို အိမ်ရှင်လုပ်တဲ့ တာဝန်ပေးထားပါတယ်။ ဒါဟာ ကျွန်မအတွက် အရမ်း နိမ့်ကျတယ်လို့ ထင်ရတယ်။ မတရားဘူးလို့ ခံစားရပြီး ကျွန်မ မနာခံနိုင်ပါ ဘူး။ ဒါကို ဘယ်လိုကိုင်တွယ်ရမလဲဆိုတာ ကျွန်မမသိ ပါဘူး။ ကျေးဇူးပြုပြီး ကျွန်မကို လမ်းပြတော်မူပါ”လို့

အဲ့ဒါပြီးတဲ့နောက် နှုတ်ကပတ်တော်ထဲမှာ ဒီဟာကို အစ်မဖတ်ခဲ့တယ်။ “သင်၏တာဝန် မည်သို့ပင်ဖြစ်ပါစေ၊ အထက်အောက် မခွဲခြားနှင့်။ သင်သည် ‘ဤအလုပ်သည် ဘုရားသခင်မှ အပ်နှံသည့်အလုပ်နှင့် ဘုရားသခင်အိမ်တော်၏ အလုပ်ဖြစ်သော်လည်း၊ အကယ်၍ ငါလုပ်ပါက လူအများက ငါ့ကိုအထင်သေးနိုင်သည်။ တစ်ပါးသူများက သူတို့အား ထင်ရှားစေသောအလုပ်ကို လုပ်ကြသည်။ ငါ့ကိုမထင်ရှားစေဘဲ နောက်ကွယ်တွင် ကြိုးပမ်းအားထုတ်ရစေသည့် ငါရထားသောအလုပ်ကို တာဝန်ဟု အဘယ်သို့ ခေါ်နိုင်မည်နည်း။ ဤအလုပ်သည် ငါလက်မခံနိုင်သောအလုပ်ဖြစ်သည်။ ဤအလုပ်သည် ငါ့တာဝန်မဟုတ်။ ငါ၏တာဝန်သည် သူတစ်ပါးတို့ရှေ့တွင် ငါ့အားထင်ရှားစေသောအလုပ် ဖြစ်ပြီး၊ ငါ့ကိုကျော်ကြားစေသောအလုပ် ဖြစ်ရမည်။ ထို့အပြင် အကယ်၍ငါ မကျော်ကြားပါက သို့မဟုတ် မထင်ရှားပါက၊ ထိုအလုပ်မှ ငါအကျိုးအမြတ်ရဖို့နှင့် ရုပ်ပိုင်းဆိုင်ရာ အပူအပင်ကင်းဖို့ လိုသည်။’ ဟု သင်ကပြောသည် ဆိုပါစို့။ ယင်းသည် လက်ခံနိုင်ဖွယ် သဘောထားလော။ ဇီဇာကြောင်ခြင်းဟူသည် ဘုရားသခင်ထံမှ လာသည့်အရာကို မလက်ခံခြင်း ဖြစ်သည်။ သင့်အကြိုက်များအတိုင်း ရွေးချယ်ခြင်းဖြစ်သည်။ ဤသည်မှာ သင်၏တာဝန်ကို လက်ခံခြင်းမဟုတ်၊ သင်၏တာ၀န်ကို ငြင်းပယ်ခြင်းဖြစ်သည်။ သင့်ပုန်ကန်တတ်မှု၏ သရုပ်သကန်ဖြစ်၏။ ထိုကဲ့သို့သော ဇီဇာကြောင်မှုဟူသည် သင်၏ပုဂ္ဂိုလ်ရေးအကြိုက်များ၊ အလိုဆန္ဒများဖြင့် ရောနေသည်။ သင်သည် သင့်ကိုယ်ကျိုး၊ သင့်ဂုဏ်သတင်း၊ စသည်တို့ကို ထည့်သွင်းစဉ်းစားသောအခါ၊ တာဝန်အပေါ်ထားရှိသော သင်၏သဘောထားသည် နာခံမှု မဟုတ်ပေ။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။”) ဒီကျမ်းပိုဒ်က တကယ်ပဲ အစ်မရဲ့နှလုံးသားကို စူးဝင်သွားတယ်။ နှုတ်ကပတ်တော်က အစ်မရဲ့ အခြေအနေအတိအ ကျကို ဖော်ပြခဲ့တယ်။ အစ်မက ကိုယ့်ကိုယ်ကို အဆင့်အတန်းရှိတဲ့ အောင်မြင်တဲ့ ကျွမ်းကျင်သူတစ်ယောက်အဖြစ် ထင်မြင်ခဲ့တယ်။ ဒါကြောင့် အစ်မဟာ ဘယ်နေရာသွားသွား ဉီးစားပေးခံသင့်တယ် လေးစားသင့်တယ်လို့ ထင်ခဲ့တယ်။ ဒီအချက်ကို အဆုံးစွန်အသုံးချပြီး လူကြားထဲမှာ ခေါင်းတစ်လုံးသာချင်တယ်။ အစ်မကို အိမ်ရှင်လုပ်ရတဲ့ တာဝန်ပေးတဲ့အခါ အစ်မရဲ့ အဆင့်အတန်းကို အဆင့်လျှော့ခံရသလို မျိုး ဒါဟာ မတရားသလိုမျိုး အစ်မခံစားခဲ့ရတယ်။ ဒါပေမဲ့ တရားစီရင်မှုနဲ့ ဘုရားသခင်ရဲ့ နှုတ်ကပတ် တော် ဖော်ပြချက်တွေက အိမ်ရှင်လုပ်တဲ့တာဝန်အပေါ် အစ်မ အထင်သေး တဲ့အကြောင်းရင်းက အစ်မဟာ ဘုရားအိမ်တော် မှာရှိတဲ့ အစ်မရဲ့တာဝန်ကို မယုံကြည်သူတစ်ယောက်ရဲ့ ရှုထောင့်ကနေကြည့် နေတာ ဖြစ်တယ်လို့ ပြသခဲ့တယ်။ အစ်မဟာ တာဝန်တွေကို အဆင့်အတန်းသတ် မှတ်ရင်း အနိမ့်၊ အမြင့်ပုံစံနဲ့ ကြည့်နေ ခဲ့တယ်။ တကယ်လို့ အစ်မ ထင်ပေါ်ကျော်ကြားမယ် ဆိုရင် အဲဒါကိုလုပ်ဖို့ အစ်မပျော်ရွှင်တယ်။ ဒါပေမဲ့ မထင်ပေါ်တဲ့ ဘယ်အရာကိုမဆို အစ်မ အထင်သေးခဲ့တယ်။ အဲဒီအမြင်က အစ်မရဲ့ ကိုယ်ပိုင်တာဝန်ကို မကျေ ပွန်အောင် တားနေခဲ့တယ်။ နောက်ပြီး အစ်မက အရှုံးတောင်ပေးချင်ခဲ့တယ်။ အစ်မရဲ့တာဝန်မှာ ဘုရားသခင်ရဲ့ အလိုတော်ကို နည်းနည်းလေးမှ ဂရုတစိုက် မတွေးခဲ့ဘူး။ ကိုယ့်ကိုယ်ကို ကြည့်ကောင်းအောင်လုပ်ဖို့ နာမည် နဲ့ အဆင့်အတန်းနောက်လိုက်ဖို့ အားလုံးက ကိုယ့်အတွက်လုပ်တယ်ဆိုတာ ရှင်းပါတယ်။ ဘုရားသခင်က အဖန်ဆင်းခံတစ်ယောက်ရဲ့ တာဝန်ကို ဆောင်ရွက်ခွင့်ပြုခြင်းအားဖြင့် အစ်မကို မြှင့်တင်နေခဲ့တယ်။ ပြီးတော့ ဒါဟာ အစ်မအတွက် သူ့ရဲ့ စေခိုင်းချက်ပဲ။ ဒါပေမဲ့ အစ်မက ကိုယ်ပိုင်ဉီးစားပေးမှုတွေအပေါ် အခြေခံပြီး ရွေးနေခဲ့တယ်။ ဒါဟာလုံးဝ မသင့်တော်ပါဘူး။ ဒါကို သဘောပေါက်တဲ့အခါ အစ်မဟာ ဘုရား သခင်အပေါ် အရမ်းပဲအကြွေးတင်သလို ခံစားခဲ့ရတယ်။ အစ်မရဲ့တာဝန်ကို စိတ်ပါလက်ပါလုပ်ဖို့ တိတ်တ ဆိတ် ဆုံးဖြတ်ခဲ့တယ်။

အဲဒီနောက်တော့ အစ်မဟာ ဘုရားသခင်ရဲ့ နှုတ်ကပတ်တော်ကို တမင်တကာ စားသောက်ပြီး အစ်မရဲ့အခြေအနေအရ ဆုတောင်းခဲ့တယ်။ နောက်ပြီး သံသယတေမရှိဘဲ အိမ်ရှင်အဖြစ် ဆောင်ရွက်နိုင်ခဲ့တယ်။ ဒါပေမဲ့ နောင်မှာဖြစ်တဲ့အရာက အစ်မကို နောက်တစ်ကြိမ် ကတောက်ကစ ဖြစ်စေခဲ့တယ်။ အစ်မအိမ်မှာ လက်ခံထားတဲ့ ညီမတစ်ယောက်က အသင်းတော်ခေါင်းဆောင် တစ်ယောက်အဖြစ် ရွေးမြောက်ခံရပြီး အစ်မ တကယ်ပဲသူ့ကို အားကျခဲ့တယ်။ အစ်မတွေးတယ်။ “စာရေးတာဝန်ယူထားတဲ့ လူတစ်ယောက်ကို အရမ်းတန်ဖိုးထားတာ ငါမြင်နိုင်တယ်။ သူတို့ တကယ်ပဲ ကျော်ကြားအောင် လုပ်နိုင်ကြ တယ်။ သူတို့ အလုပ်ကောင်းကောင်းလုပ်ခဲ့ရင် ခေါင်းဆောင်တစ်ယောက်တောင် ဖြစ်နိုင်တယ်။ ဒါပေမဲ့ အိမ်ရှင်လုပ်တဲ့ တာဝန်ယူထားတဲ့ လူတစ် ယောက်ဆီမှာ ဘယ်လိုအနာဂတ်မျိုးရှိသလဲ ရှေ့ဖုံးခါးစီးကို ငါအမြဲဝတ်ထားရပြီးတော့ ဆီတွေအဆက်မပြတ်ကျနေပြီး မီးခိုးလိုအနံ့ထွက် နေတယ်။ စားစရာ ထွက်ဝယ်တဲ့အခါတိုင်း ငါသိတဲ့ တစ်ယောက်ယောက်နဲ့ တွေ့ပြီး ငါရဲ့ဆေးဘက်ဆိုင်ရာ ကျွမ်းကျင်မှုတွေကို ဘာလို့ အသုံးမချတာလဲလို့ အမေးခံရမှာ ကြောက်ခဲ့တယ်။ ငါဟာ နံရံတွေနားကပ်ရင်း ငါ့ခေါင်းကို ဒီလိုပဲငုံ့ပြီး ခပ်လျိုလျိုနေဖို့ ကြိုးစားတယ်။ ငါအိမ်ပြန်မရောက်ခင်အထိ အသက်လွယ်လွယ် မရှူနိုင်ဘူး။ အရင်ကဆို ငါဘယ်ပဲသွားသွား ငါ့ကိုယ်ငါအရေး အပါဆုံးနေရာမှာ ထားခဲ့တယ်။ မကြာခဏဆိုသလို ဟောပြောရင်း စင်ပေါ်ရောက်ခဲ့တယ်။ လူတိုင်းက ငါ့ကို လက်ဆွဲနှုတ်ဆက်ဖို့ ကြိုးစားကြ တယ်။ ဒါပေမဲ့ အခုတော့ ငါ့ကို ဘယ်သူမှ မမြင်စေချင်ဘူး။ အသီးအရွက်နည်းနည်းဝယ်ဖို့သက်သက်ကို ငါ့မှာ ခိုးကြောင်ခိုးဝှက်လုပ်နေရတယ်” ပေ့ါ။ အစ်မတော့ ပိုပိုပြီး စိတ်မချမ်းမသာ ဖြစ်မိတယ်။ လောကမှာ ထင်ပေါ်ဖို့ဆိုတာကို အစ်မ စိတ်ထဲက ထုတ်လို့မရခဲ့ဘူး။ “ကျွမ်းကျင်သူ” “ဒါရိုက်တာ” နဲ့ “ပါမောက္ခ”လို့ အခေါ်ခံရတဲ့ အတိတ်ကို တကယ်ပဲ တစ်သသ ဖြစ်မိတယ်။ ခေါင်းဆောင်တွေရဲ့ လေးစားမှု လုပ်ဖော်ကိုင်ဖက် တွေရဲ့ချီးမွမ်းမှုနဲ့ လူနာတွေရဲ့ ခြံရံမှုတွေကို စားမြှုံ့ပြန်တာကို မလုပ်ဘဲမနေနိုင်ဘူး။ ဒါဟာ အသက်ရှင်ဖို့အတွက် အောင်မြင်တဲ့ နည်းလမ်းတစ်ခုလို ခံစားရတယ်။ ကြက်တစ်ကောင်အဖြစ်ကို ပြောင်းသွားတဲ့ ဖီးနစ်ငှက်လို အစ်မ ခံစားခဲ့ရပြီး ဘယ်အချိန်မှာ ဒီတာဝန်ပြီးပါ့မလဲလို့ သိချင်ခဲ့ တယ်။ မနာလိုနည်းနည်းမဖြစ်ဘဲ မနေနိုင်ဘူး။ ညီမတွေ သူတို့ရဲ့စားစရာတွေကို အရသာတွေ့နေ တာ မြင်ပေမယ့်လဲ အစ်မ ဘာမှမျိုမကျနိုင်ခဲ့ဘူး။ အစ်မ ကိုယ်အလေးချိန် တော်တော်ကျသွားတယ်။ နောက်တော့ ဆေးရုံဒါရိုက်တာက မမျှော်လင့်ဘဲ အစ်မကို ခေါ်ခဲ့တယ်။ တစ်ကမ္ဘာလုံးပျံ့နှံ့နေတဲ့ ရောဂါကြီးကို ထိန်းချုပ် လိုက်ပြီလို့ ပြောရင်း အလုပ်ပြန်ဆင်းချင်လားလို့ အစ်မကိုမေးတယ်။ ဂုဏ်ဒြပ်ရှိတဲ့ဘဝကို တစ်ဖန်ပြန်ရှင်သန်ဖို့နဲ့ ကျွမ်း ကျင်သူတစ်ယောက်ရဲ့ ရာထူးကို ဆင်မြန်းဖို့အ တွက် အလုပ်ပြန်ဆင်းတာဟာ အရမ်းကောင်းမှာပဲလို့ တွေးရင်း အစ်မ နောက်တစ်ကြိမ် စိတ်လှုပ်ရှားမိတယ်။ ဒါပေမဲ့ အိမ်ရှင်လုပ်တဲ့တာဝန်က အရေးကြီးမှန်း ညီမတွေရဲ့ လုံခြုံရေးအတွက်သတိထားဖို့လိုမှန်း အစ်မသိခဲ့တယ်။ အစ်မဘာသာ အလုပ်ပြန်ဆင်းမယ်ဆိုရင် သူတို့ကို အိမ်ရှင်အဖြစ်နဲ့ လက်ခံနိုင်တော့မှာ မဟုတ်ဘူး။ အစ်မ အလျင်အမြန်ပဲ ဘုရားသခင်ဆီမှာ ဆုတောင်းခဲ့တယ်။ “ဘုရားသခင် ကျွန်မ ဒီအိမ်ရှင်လုပ်တဲ့ တာဝန်ကို တကယ်ဘဲ ဘယ်တုန်းကမှ မနာခံနိုင်ခဲ့ဘူး။ ကျွန်မဟာ အတိတ်ကို အလွယ်တကူ လက်မလွှတ် နိုင်ဘူး။ ကျေးဇူးပြုပြီး ကိုယ့်ကိုယ်ကို နားလည်ဖို့ လမ်းညွှန် ပြီး ကျွန်မ နာခံဖို့ ကူညီပေးပါ” ဆိုပြီးတော့။

အစ်မရှာဖွေရင်း နှုတ်ကပတ်တော်ထဲမှာ ဒါကို တွေ့ခဲ့တယ်။ “လူတစ်ဦး၏ ကိုယ်ပိုင်တန်ဖိုး၊ လူမှုရေး အဆင့်အတန်း၊ သို့မဟုတ် မိသားစု နောက်ခံတို့ကို သင်တို့ မည်သို့ သဘောထားရမည်ကို စဉ်းစားဆင်ခြင်လော့။ ထားရှိဖို့ အသင့်တော်ဆုံး သဘောထားမှာ အဘယ်နည်း။ ပထမဆုံးအနေဖြင့်၊ ၎င်းတို့အား ဘုရားသခင် မည်သို့ မြင်သည်ကို သိဖို့ ဘုရားနှုတ်ကပတ်တော်များကို လူတို့ ကြည့်ရမည်။ ဤနည်းအားဖြင့်သာ လူတစ်ဦးသည် သမ္မာတရားကို နားလည်မှုတစ်ခု ရရှိပြီး၊ ထိုအခါမှသာလျှင် လူတစ်ဦး သမ္မာတရားနှင့် ဆန့်ကျင်သည့် အမှုအရာများ လုပ်ဆောင်ခြင်းအား ရှောင်ကြဉ်နိုင်ပေသည်။ သို့ဆိုလျှင် လူတစ်ဦး၏မိသားစု နောက်ခံအကြောင်း၊ လူမှုရေးအဆင့်အတန်း၊ ၎င်းတို့၏ ပညာရေးအဆင့်နှင့် လူ့အဖွဲ့အစည်းတွင် ၎င်းတို့ ရရှိသည့် ချမ်းသာကြွယ်ဝမှုတို့ကို ဘုရားသခင်က မည်သို့ သဘောထားသနည်း။ အရာအားလုံး၏အခြေခံအဖြစ် ဘုရားနှုတ်ကပတ်တော်များကို သင်အသုံးမပြုဘဲ၊ သူ့ထံမှ မည်သည့်အရာမဆို လက်ခံရရှိဖို့ သူ့ဘက်တွင် မရပ်တည်နိုင်လျှင်၊ အရေးကိစ္စများအပေါ် သင်၏အမြင်များနှင့် ဘုရားသခင်၏ ရည်ရွယ်ချက်တို့အကြား ခြားနားချက်တစ်ခု ဧကန်မုချ ရှိလိမ့်မည် ဖြစ်သည်။ ကွာဟချက်က သိပ်မကြီးမားဘဲ၊ အသေးစား သွေဖည်မှုတစ်ခုသာ ဖြစ်ပါက၊ ယင်းမှာ ပြဿနာဖြစ်မည် မဟုတ်ချေ၊ သို့ရာတွင် သင်၏အမြင်များသည် ဘုရားသခင်၏ရည်ရွယ်ချက်များကို လုံးလုံးဆန့်ကျင်ပါက၊ ယင်းတို့သည် သမ္မာတရားနှင့် မကိုက်ညီပေ။ ဘုရားသခင်၏အမြင်ရှုထောင့်မှ၊ လူတစ်ဦးကို သူမည်မျှပေးသည်ဆိုသည့်အပေါ် သူသည် ဆုံးဖြတ်ပိုင်ခွင့် ရှိပြီး၊ လူ့အဖွဲ့အစည်း၌ သင်၏နေရာကို သူက ဆုံးဖြတ်ပေးသည်၊ အခြားမည်သူတစ်ဦးကမျှ ဆုံးဖြတ်သည် မဟုတ်ပေ။ ဘုရားသခင်သည် လူတစ်ဦးကို ဆင်းရဲတွင်း၌ ထားပါက၊ ထိုလူသည် ကယ်တင်ခြင်း မျှော်လင့်ချက် မရှိဟု အဓိပ္ပာယ်ရသလော။ ၎င်းတို့သည် လူ့အဖွဲ့အစည်းဆိုင်ရာ စံနှုန်းဖြစ်စေ၊ လူမှုရေးအဆင့်အတန်းဖြစ်စေ နိမ့်ကျလျှင်၊ ဘုရားသခင်က ၎င်းတို့အား မကယ်တင်မည်လော။ ၎င်းတို့သည် လူမှုရေးအဆင့်အတန်း နိမ့်ကျလျှင် ၎င်းတို့အား ဘုရားသခင်က နိမ့်ကျစွာ မှတ်ယူသောကြောင့်များ ဖြစ်နိုင်သလော။ သေချာပေါက် မဟုတ်ချေ။ သို့ဆိုလျှင် တကယ် အရေးကြီးသည်မှာ အဘယ်နည်း။ အရေးကြီးသည့်အရာမှာ ထိုသို့သောလူတစ်ဦး လိုက်လျှောက်သည့် လမ်းကြောင်း၊ ၎င်း၏လိုက်စားမှုများ၊ သမ္မာတရားနှင့် ဘုရားသခင်အပေါ် ၎င်း၏သဘောထားတို့ဖြစ်သည်။ လူတစ်ဦးသည် လူမှုရေးအဆင့်အတန်း အလွန်နိမ့်ကျပြီး ဆင်းရဲကာ ပညာမတတ်သော်လည်း၊ ဘုရားသခင်၌ ၎င်းတို့၏ယုံကြည်မှုတွင် အလွန်လက်တွေ့ကျပြီး ကျိုးကြောင်းဆင်ခြင်တတ်ပါက၊ သမ္မာတရားကို ချစ်ပြီး အပြုသဘောဆောင်သည့် အရာများကို နှစ်သက်ပါက၊ ထိုသို့သော လူတစ်ဦးသည် ဘုရားသခင်အဖို့တန်ဖိုး နိမ့်သလော၊ မြင့်သလော။ ၎င်းတို့သည် မြင့်မြတ်သလော၊ သို့မဟုတ် နိမ့်ကျသလော။ ထိုသို့သော သူတစ်ဦးသည် အဖိုးတန်လေသည်။ ထို့ကြောင့် ဤအမြင်ရှုထောင့်မှ ကြည့်ခြင်းအားဖြင့် လူတစ်ဦး၏ တန်ဖိုး၊ သို့မဟုတ် မြင့်မြတ်ခြင်းတို့ကို အဘယ်အရာက ဆုံးဖြတ်သနည်း။ ယင်းက ဘုရားသခင် သင့်ကို မြင်သည့်ပုံပေါ် မူတည်သည်။ ဘုရားသခင်က သင့်အား ထိုက်တန်ပြီး အဖိုးတန်သည်ဟု မြင်ပါက၊ သင်သည် မြင့်မြတ်သော အသုံးပြုမှုအတွက် တန်ဆာဖြစ်လိမ့်မည် ဖြစ်ပြီး ရွှေ၊ သို့မဟုတ် ငွေဖြစ်လိမ့်မည်။ သို့ရာတွင်၊ ဘုရားသခင်က သင့်အား မထိုက်တန်သကဲ့သို့ နိမ့်ကျသည်ဟု သဘောထားလျှင်၊ သင်၏ပညာရေးအဆင့်၊ လူမှုရေး အဆင့်အတန်း၊ သို့မဟုတ် လူမျိုးစုအဆင့်အတန်းတို့က မည်မျှမြင့်မားကောင်းမြင့်မားနိုင်ပါစေ၊ သင်သည် မြင့်မားသော အဆင့်အတန်း ရှိဦးမည် မဟုတ်ပေ။ လူများစွာတို့က သင့်အား ထောက်ပံ့ကာ၊ ချီးမွမ်းပြီး လေးစားအားကျလျှင်ပင်၊ သင်သည်မြင့်မားသော အဆင့်အတန်း ရှိမည် မဟုတ်ပေ၊ သင်သည် နိမ့်ကျသောသူတစ်ဦးသာ ဖြစ်နေဦးမည်ဖြစ်သည်။ သို့ဆိုလျှင် မြင့်မားသော လူမှုအဆင့်အတန်းရှိသည့် ‘မြင့်မြတ်သော’ လူတစ်ဦးသည်— လူများစွာတို့၏ ချီးမွမ်းခြင်းနှင့် အထင်ကြီးခြင်းတို့ကို ခံရပြီး ကြီးမားသော ဩဇာတိက္ကမကို မွေ့လျော်ခံစားသူ တစ်ဦးသည်— အရေးမပါသောသူအဖြစ် ဘုရားသခင်က သဘောထားသည်ကို အဘယ့်သို့လျှင် ခံလာရသနည်း။ ယင်းမှာ ဘုရားသခင်သည် လူသားမျိုးနွယ်နှင့် ကွဲလွဲဆန့်ကျင်သောကြောင့် သက်သက်ဖြစ်သလော။ လုံးဝ မဟုတ်ပေ။ ဘုရားသခင်သည် သူ၏ကိုယ်ပိုင် အကဲဖြတ်ခြင်း စံနှုန်းများရှိပြီး သူ၏အကဲဖြတ်ခြင်းစံနှုန်းများသည် သမ္မာတရား ဖြစ်ပေသည်။” (အန္တိခရစ်တို့ကို ဖော်ထုတ်ခြင်း၌ “သူတို့သည် ဆိုးယုတ်ပြီး မသိမသာ အန္တရာယ်ပေးတတ်ကာ လှည့်ဖြားတတ်ကြ၏ (အပိုင်း ၁)”) ဘုရားသခင်ရဲ့ နှုတ်ကပတ်တော်တွေဟာ အစ်မအ တွက် ဉာဏ်အလင်း ရစေပါတယ်။ အစ်မ ဝေဒနာခံစားရခြင်းရဲ့ အကြောင်းရင်းက နှုတ်ကပတ်တော်ထဲက သမ္မာတရားရဲ့ ရှုထောင့်က နေ ကိစ္စရပ်တွေကို မကြည့်ဘဲ အစ်မရဲ့ တာဝန်ကို အကဲဖြတ်ဖို့ အဆင့်အတန်း အပေါ်၊ ရာထူးအနိမ့်၊ အမြင့် အပေါ်မူတည်တဲ့ စာတန်ရဲ့ ရှုထောင့်ကို လိုက်နာနေတုန်းမို့ပါ။ အစ်မက လူမှုရေးအဆင့်အတန်း၊ နာမည်၊ ပညာ ရေးနဲ့ ပညာရှင်နဲ့ ဆိုင်တဲ့ အောင်မြင်မှုတွေကို အစ်မရဲ့ အောင်မြင်မှုအတွက် တိုင်းတာချက်တွေအဖြစ် အမြဲအသုံးပြုခဲ့တယ်။ ဒီလို ရှုထောင့်မျိုးတွေရဲ့ ထိန်းချုပ်မှုကိုခံရင်း အစ်မဟာ အဆင့်အတန်းနဲ့ ရာထူးကောင်းကို ပိုင်ဆိုင်ထားတဲ့ ကျွမ်းကျင်မှုရှိတဲ့ လူတစ်ယောက် ထူးခြားမှုရှိပြီး ဂုဏ်အဆင့်အတန်း ပိုမြင့်တဲ့ လူတစ်ယောက် ဖြစ်တယ်လို့ထင်ရင်း အစ်မကိုအစ်မ တကယ်ပဲ အဆင့်မြင့်ပြီး ဂုဏ်သရေရှိတဲ့ လူအဖြစ် မြင်ခဲ့တယ်။ ခေါင်းဆောင်နဲ့ အလုပ်သမားလို တာဝန်တွေ နောက်ပြီး ကျွမ်းကျင်မှုပိုလိုတဲ့ တာဝန်တွေကို အထင်တကြီး အလေးထားရင်း အိမ်ရှင်လုပ်တာလို ဒါမှမဟုတ် အထွေထွေ ကိစ္စတွေကို ကိုင်တွယ်တာလို ကျွမ်းကျင်မှုမရှိတဲ့ တာဝန်တွေကို အထင်သေးရင်း အစ်မရဲ့ ယုံကြည်မှုကို ရပြီးတဲ့နောက် ဒီအမြင်ကို စွဲကိုင်ထားခဲ့တယ်။ ဒီတာဝန်တွေဟာ ဂုဏ်အဆင့်အတန်းပိုနိမ့်ပြီး အစ်မလို လူတစ်ယောက်နဲ့ မသင့်တော်ဘူးလို့ ထင်ခဲ့တယ်။ အစ်မ အရင်က အရသာတွေ့ခဲ့တဲ့ ဂုဏ်ဒြပ်မျိုးကို ခံစားချင်ခဲ့တယ်။ အစ်မ အလိမ်ခံခဲ့ရတဲ့ အဆင့်အတန်းပေါ်မူတည် တဲ့ အစ်မရဲ့ အမြင်ကြောင့် မစားနိုင် မအိပ်နိုင် သောကနဲ့ ကိုယ်အလေးချိန်တွေ ကျပြီး ကျန်ခဲ့တယ်။ စိတ်မချမ်းသာစရာ အရမ်းကောင်းတယ်။ ဒါပေမဲ့ နှုတ်ကပတ်တော်ရဲ့ အပြစ်ဖော်ပြမှုကိုခံပြီး တရားစီရင်မှုကိုခံရပြီး ဘုရားသခင်ရဲ့ ဖြောင့်မတ် တဲ့ စိတ်သဘောထားကို အစ်မ မြင်ခဲ့တယ်။ လူတစ်ယောက် အဆင့်မြင့်တာ နိမ့်တာ ဒါမှမ ဟုတ် သူတို့ရဲ့ အားသာချက်တွေဘွဲ့တွေကို သူကရုမစိုက်ဘူး။ သူတို့တွေ သမ္မာတရားနောက်လိုက်သလား ဆိုတာ ကို သူဂရုစိုက်တယ်။ သူတို့ ဘယ်လမ်းကြောင်း ပေါ်မှာ ရှိသလဲဆိုတာကို သူဂရုစိုက်တယ်။ ရာထူးဘယ်လောက်မြင့်နေပါစေ လူတစ်ယောက် မှာ ဘာဘွဲ့တွေ ဘာဂုဏ်သတင်းရှိပါစေ သမ္မာ တရားမရှိရင် ဘုရားသခင်ရဲ့ မျက်လုံးထဲမှာ နိမ့်ကျတာပဲ။ သမ္မာတရားနောက်လိုက်ပြီး သမ္မာတရားကိုရတဲ့ ဘယ်သူမဆို အဆင့်အတန်း ရှိရှိမရှိရှိ ဘုရားသခင်ရဲ့ တန်ဖိုးထား တာ ခံရပြီး ကောင်းကြီးပေးတာ ခံရမယ်။ အစ်မသင်ယူခဲ့တယ်။ လူဘယ်လောက်များများက အစ်မကို မြှောက်တင် ပါစေ အစ်မရဲ့ အဆင့်အတန်းက ဘယ်လောက် မြင့်ပါစေ အစ်မသာ ဘုရားသခင်ကို မနာခံနိုင်ဘဲ ဖန်ဆင်းခံ လူသားရဲ့ တာဝန်ကို မလုပ်နိုင်ဘူးဆိုရင် အစ်မဟာ လုံးဝ အသုံးမကျတာပဲ။

နောက်တော့ ဒီအကြောင်း ပိုတွေးခဲ့တယ်။ အစ်မရဲ့ ရှုထောင့်က လက်မခံနိုင်တာကိုသိပေမဲ့ ပိုပြီး ဂုဏ်ရှိတဲ့ တာဝန်နောက်ကို ဘာကြောင့်များ မဖြစ်မနေလိုက်နေရတာလဲ။ ဒီအကြောင်းပြန်တွေးတဲ့ အချိန်မှာ နှုတ်ကပတ် တော် တစ်ပိုဒ်ကို အစ်မတွေ့ခဲ့တယ်။ “လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်း အတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ဆက်ကာသာ ရုန်းကြရ၏။ ဤကျော်ကြားမှုနှင့် အမြတ်အစွန်း အတွက် အလို့ငှာ၊ လူသားမျိုးနွယ်သည် ဘုရားသခင်ကို ရှောင်ကြဉ်၍၊ ကိုယ်တော်အား သစ္စာဖောက်ပြီး၊ တိုး၍ ဆိုးယုတ် လာကြသည်။ ထို့ကြောင့် ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားခြင်းနှင့် အမြတ်အစွန်း အကြားတွင် ဖျက်ဆီးခံကြရ၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အတုမရှိ ဘုရားသခင်ကိုယ်တော်တိုင် (၆)”) နှုတ်ကပတ်တော် ဖော်ပြတဲ့အရာက စာတန်ဟာ အစ်မကို လုံးဝ အကျဉ်းချထားရင်း အစ်မကို နာကျင်စေပြီး နာမည်နဲ့ အကျိုးအမြတ်နဲ့ ဘောင်ခတ်နေတယ်ဆိုတာကို ပြသခဲ့တယ်။ အစ်မက မိဘတွေ သွန်သင်တာခံခဲ့ရတယ်။ ကျောင်းမှာ ပညာသင်ခဲ့ပြီး ငယ်ငယ်လေးကတည်း က လူ့အဖွဲ့အစည်းရဲ့ လွှမ်းမိုးမှုကို ခံခဲ့ရတယ်။ စာတန်ရဲ့ဒဿနတွေနဲ့ အတွေးမှား‌တွေက အစ်မရဲ့ ရိုးတွင်းခြင်ဆီအထိ နက်နက်ရှိုင်းရှိုင်း စိမ့်ဝင်ခဲ့ တယ်။ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏” “လူတစ်ယောက်ရဲ့ အမွေက သူ့ဘဝရဲ့ ပဲ့တင်သံပဲ”၊ “ဉာဏ်သုံးတဲ့ သူတွေဟာ ဉာဏ်မသုံးတဲ့သူတွေကို စိုးမိုးလိမ့်မယ်” ဆိုတာမျိုးတွေပေါ့ ဒီအဆိပ်တွေဟာ ဟိုအရင်ကတည်းက အစ်မရဲ့ နှလုံးသားထဲမှာ နက်နက်ရှိုင်းရှိုင်း အမြစ်တွယ်လာ ခဲ့တယ်။ “ကျွမ်ကျင်သူ” “ကျော်ကြားတဲ့ဆရာဝန်”နဲ့ “ဒါရိုက်တာလို့” အခေါ်ခံရတဲ့ ဂုဏ်ပြုမှုကို ဘာလို့များ အမြဲတမ်း ပြန်ခံစားနေတာလဲ အစ်မ က ထင်ရှားပြီး ကျန်တဲ့သူထက် ပိုသာတယ်ထင် ရင်း ဒီအရာကို ဘာလို့ အမြဲတမ်း အသုံးချချင်နေတာလဲ။ ဘာလို့လဲဆိုတော့ အစ်မဟာ အမည်နာမနဲ့ အဆင့် အတန်းကို ဘဝမှာ လက်ကိုင်ပြုဖို့ မှန်ကန်တဲ့ အရာတွေအဖြစ် သဘောထားခဲ့ပြီး ဒါတွေကို ရှိထားခြင်းအားဖြင့် အစ်မဟာ အခြားသူ တွေရဲ့ လေးစားမှုနဲ့အားပေးမှုကို ရနိုင်တယ်လို့ ခံစားခဲ့လို့ပါ။ ဒါကြောင့် ကျောင်းမှာ လူ့အဖွဲ့အစည်းမှာပဲ ဖြစ်ဖြစ် ဒါမှမဟုတ် ဘုရားအိမ်တော်မှာပဲ ဖြစ်ဖြစ် အစ်မ ဘယ်အုပ်စုထဲမှာ ရောက်နေပါစေ ထိပ်ဆုံး ရောက်အောင် တက်မယ်လို့ မျှော်လင့်ရင်း အစ်မဟာ အဆင့်အတန်းနဲ့ ဂုဏ်ဒြပ်ကို ဦးစားပေး ခဲ့ပြီး ကျွမ်းကျင်မှုတိုးတက်ဖို့ အလုပ်ကြိုးစာ ခဲ့ တယ်။ ဒါဟာ အစ်မရဲ့ တန်ဖိုးအစစ်ကို သဘောပေါက်နိုင်မယ့် တစ်ခုတည်းသော ဘဝမျိုးပဲလို့ ခံစားမိ တယ်။ ဒါကို အစ်မ မရနိုင်တဲ့အခါ အနာဂတ်ဟာ အစ်မ အတွက် မျှော်လင့်ချက် ကင်းမဲ့တဲ့ပုံပေါက်ပြီး အင်မတန် ဝေဒနာခံစားခဲ့ရတယ်။ နာမည်နဲ့ အဆင့်အတန်းရဲ့ အချုပ်အနှောင်တွေဟာ အစ်မ မရည်ရွယ်တဲ့ ဘုရားသခင်ထံက လမ်းလွဲ ပြီး ဘုရားသခင်ကို သစ္စာဖောက်အောင် ပြုလုပ်ရင်း အစ်မကို လုံးဝ ထိန်းချုပ်ခဲ့တယ်။ အစ်မ သင်ယူခဲ့တဲ့ တခြားကိစ္စကတော့ အဲ့ဒီ အိမ်ရှင်လုပ်တဲ့တာ၀န်က မဟန်လှပေမဲ့ လိုက်စားရာမှာ မှားယွင်းတဲ့ ရှုထောင့်တွေကို လက်ခံလာအောင် အစ်မရဲ့ တာဝန်ကိုလုပ်နေတုန်း သမ္မာတရားနောက်လိုက်ဖို့ အစပြုလာအောင် နာမည်နဲ့ အမြတ်ရဲ့ အနှောင်အဖွဲ့တွေကနေ လွတ် မြောက်အောင် အစ်မကို ခွင့်ပြုခဲ့တဲ့ ဒီအခြေအနေတွေပါ။ ဘုရားသခင်ရဲ့ ကြင်နာတဲ့ စေတနာတွေကို အစ်မ နား လည်တာနဲ့ တစ်ပြိုင်နက် သူ့ကို လှိုက်လှိုက်လှဲလှဲ ကျေးဇူးတင်မိတယ်။ နောက်ပြီး တကယ်ပဲ နောင်တရပြီး လိပ်ပြာမလုံ ဖြစ်ခဲ့ တယ်။ အစ်မ ဘုရားသခင်ရှေ့မှာ ဒူးထောက်ပြီး ဆုတောင်းခဲ့ တယ်။ “ဘုရားသခင် ကျွန်မရဲ့ ဖောက်ပြန်ပျက်စီးတဲ့ စိတ်သ ဘောထားကို ဖော်ပြပြီး မှားယွင်းတဲ့ လိုက်စားမှုကနေ ကယ်တင်ဖို့အခြေအနေ ကို စီစဉ်ပေးလို့ ကျေးဇူးတင်ပါတယ်။ နောင်တရပြီး နာမည်နဲ့ အဆင့်အတန်းကို လိုက်စားတာ ကို ရပ်တန့်ဖို့ ကျွန်မ ဆန္ဒရှိပါတယ်။ ဘုရားသခင် ကျေနပ်စေဖို့ ကျွန်မ နာခံပြီး ကျွန်မရဲ့ အိမ်ရှင်လုပ်တဲ့ တာဝန်ကို ကောင်းကောင်းလုပ်ချင်ပါ တယ်” လို့ ဆေးရုံရဲ့ ကမ်းလှမ်းမှုကို အစ်မငြင်းလိုက်တယ်။

အဲဒါပြီးတဲ့နောက် နောက်ထပ်နှုတ်ကပတ်တော်နှစ်ပိုဒ်ကိုဖတ်ခဲ့ တယ်။ “မည်ကဲ့သို့သော လူစားကို ဘုရားသခင် အလိုရှိသနည်း။ နာမည်ဂုဏ်သတင်းကြီးသောသူ၊ ထင်ပေါ်ကျော်ကြားသူ၊ မြင့်မြတ်သောသူ၊ သို့မဟုတ် ကမ္ဘာကိုတုန်လှုပ်စေသောသူကို ကိုယ်တော် အလိုရှိသလော။ (မဟုတ်ပါ။) ဤသို့ဆိုလျှင် မည်သို့သောလူစားကို ဘုရားသခင် အလိုရှိသနည်း။ လုံးဝ အောက်ခြေမလွတ်ဘဲ ဘုရားသခင်၏ အရည်အချင်းမီ ဖန်ဆင်းခံဖြစ်ရန်၊ ဖန်ဆင်းခံ၏တာဝန်ကို ကျေပွန်စွာထမ်းဆောင်သူ ဖြစ်ရန်နှင့် လူသားနေရာတွင် နေနိုင်ရန် ကြိုးစားသူကို ကိုယ်တော်အလိုရှိသည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သမ္မာတရားကို ရှာဖွေခြင်းနှင့် ဘုရားသခင်အပေါ် မှီခိုခြင်းအားဖြင့်သာ ဖောက်ပြန်သော စိတ်သဘောထားကို ဖြေရှင်းနိုင်၏”) “နောက်ဆုံးတွင် လူတို့အနေဖြင့် ကယ်တင်ခြင်းကို ရနိုင်မရနိုင်ခြင်းက သူတို့ မည်သည့်တာဝန်ကို ဖြည့်ဆည်းသည် ဟူသည့်အပေါ် မူတည်ခြင်း မရှိဘဲ၊ သူတို့သည် သမ္မာတရားကို နားလည်ပြီး ရရှိထားခြင်း ရှိမရှိနှင့် သူတို့သည် ဘုရားသခင်၏ စီစဉ်ညွှန်ကြားခြင်းများကို နာခံနိုင်ပြီး စစ်မှန်သော ဖန်ဆင်းခံတစ်ဦး ဖြစ်နိုင်ခြင်း ရှိမရှိ ဟူသည့်အပေါ် မူတည်လေသည်။ ဘုရားသခင်သည် ဖြောင့်မတ်ပြီးလျှင် ဤသည်မှာ လူသားမျိုးနွယ်ခပ်သိမ်းကို သူတိုင်းတာသည့် စံနှုန်း ဖြစ်သည်။ ဤအခြေခံသဘောတရားမှာ ပြောင်းလဲ၍ မရသည့်အပြင်၊ ဤသည်ကို သင်မှတ်ထားရမည်။ ထို့ကြောင့် အခြားလမ်းကြောင်းတစ်ခုခု ရှာဖွေခြင်း သို့မဟုတ် မစစ်မှန်သည့် အရာအချို့ကို လိုက်စားခြင်းအကြောင်း မစဉ်းစားနှင့်။ ကယ်တင်ခြင်းရရှိသောသူ အားလုံးနှင့်သက်ဆိုင်သည့် ဘုရားသခင် တောင်းဆိုသော စံနှုန်းများမှာ ထာဝရ ပြောင်းလဲခြင်း မရှိပေ။ သင် မည်သူမည်ဝါ ဖြစ်စေကာမူ ယင်းတို့က အမြဲတမ်း ဤအတိုင်းဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘုရားသခင်အပေါ် လူသားထားရှိသင့်သည့် သဘောထား”) ဘုရားသခင်ဟာ မာန်ထောင်တဲ့လူတွေကို မလိုချင်ဘူး။ သူက ဖန်ဆင်းခံလူသားတစ်ယောက်ရဲ့ တာဝန်ကိုလုပ် နိုင်မဲ့ အောင်သက်ကျေတဲ့ လူတွေကို လိုချင်တာ အစ်မ တွေ့ခဲ့ရတယ်။ အစ်မဟာ လောကကြီးထဲမှာ ရာထူးဂုဏ်ဒြပ် ရှိခဲ့ပေမဲ့ သမ္မာတရားကို နားလည်မှုက မလေးနက်ခဲ့ဘူး။ ခေါင်းဆောင်မှုတာဝန်နဲ့ စာရေးတဲ့တာဝန် နှစ်မျိုးစလုံး မှာ သမ္မာတရားပါနေတာကြောင့် ရာထူးနဲ့ ပညာရှိရုံနဲ့ လူတစ်ယောက်ဟာ ဒါတွေကို မလုပ်နိုင်ဘူး။ အစ်မဟာ ယုတ္တိတန်ပြီး အစ်မတတ်နိုင်တာကို လုပ်ဖို့ လိုအပ်ခဲ့တယ်။ ဖြစ်ချင်တော့ အိမ်ရှင်လုပ်လို့ကောင်းတဲ့ အိမ်တစ်လုံး အစ်မဆီမှာ ရှိခဲ့တယ်။ ဒါကြောင့် အစ်မဟာ အိမ်ရှင်အဖြစ် ရိုးရိုးပဲ အလုပ်အ ကျွေး ပြုပြီး သမ္မာတရားကို လိုက်စားခဲ့တယ်။ ဒါဟာ တစ်ခုတည်းသော ကျိုးကြောင်းသင့်တဲ့ အရာပဲ။ မတူညီတဲ့ တာဝန်တွေအတွက် တစ်ခုတည်းသော စစ် မှန်တဲ့ ကွဲပြားမှုကတော့ နာမည်နဲ့ လုပ်ငန်းပဲ သက်ရှိတစ်ခု အနေနဲ့ လူတစ်ယောက်ရဲ့ ကိုယ်ပိုင် လက္ခဏာနဲ့ အနှစ်သာရက မပြောင်းလဲဘူး။ အစ်မ ကိုယ့်ကိုယ်ကို ထင်တာ လွန်သွားတယ်။ အစ်မ အရမ်းကျော်ကြားတယ်လို့ ထင်ခဲ့တယ်။ အစ်မဟာ တခြားအယောက်စီတိုင်းရဲ့ အပေါ်မှာ တစ် နည်းနည်းနဲ့ ရှိနေတဲ့အလား အစ်မကိုယ်အစ်မ ကျွမ်း ကျင်တဲ့သူ ကျော်ကြားတဲ့ဆရာဝန်အဖြစ် အမြဲထင်ခဲ့ တယ်။ အိမ်ရှင်ဖြစ်ရတာဟာ အရေးမပါတဲ့ တာဝန်လို့ ထင်ခဲ့ ပြီး ပိုပြီးအရေးပါတဲ့ တာဝန်ကို လိုချင်ခဲ့တယ်။ အမေကျော်ထွေးတော်လွမ်းနေတာ ဒီလိုပဲ ခေါင်းငုံ့ပြီး အစ်မတာဝန်ကို မလုပ်နိုင်ခဲ့ဘူး။ စိတ်ကြီးဝင်ပြီး ဆင်ခြင်တုံတရားအားလုံး ကင်းမဲ့ရင်း အစ်မရဲ့ နှလုံးသားထဲမှာ ဘုရားသခင်ကိုတောင် စောဒ ကတက်ခဲ့တယ်။ အစ်မ ယောာဘအကြောင်းလဲ စဉ်းစားခဲ့တယ်။ အရှေ့ တိုင်းကလူတွေထဲမှာ သူဟာ ကြီးမားတဲ့ ဂုဏ်ဒြပ် ရှိခဲ့တယ်။ ဒါပေမဲ့ သူ့ဂုဏ်ဒြပ်အကြောင်း ဘယ်တုန်းကမှ မတွေးခဲ့ ဘူး ဒါမှမဟုတ် အဲဒီအရာကသူ့ကို ပေးနိုင်တဲ့ ကျော် ကြားမှုကို ကရုမစိုက်ခဲ့ဘူး။ ဂုဏ်ဒြပ်ရှိသည်ဖြစ်စေ မရှိသည်ဖြစ်စေ သူကဘုရားသ ခင်ကို ချီးမြှောက်ခဲ့တယ်။ ယောဘဟာ အသိတရားရှိတယ်။ ဒါကြောင့် ဘုရားသခင်က ယောဘကို သူ့ရဲ့ စံနှုန်းတွေနဲ့ ပြည့် မီတဲ့ ဖန်ဆင်းခံသတ္တဝါတစ်ခုအဖြစ် ချီးမွမ်းခဲ့တယ်။ အစ်မက ယောဘနဲ့ တန်းတူလုံးဝမဟုတ်ပေမဲ့ အဲဒီအ ရာတွေကို လက်လွှတ်ပြီး ဘုရားသခင်ရဲ့ စံနှုန်တွေကို ပြည့်မီအောင် ကြိုးစားဖို့ သူ့ရဲ့ ဥပမာနောက်ကို လိုက်ချင်ခဲ့တယ်။ အဲ့ဒီနောက်ကို လိုက်တာကို ရပ်လိုက်တာနဲ့ တစ်ပြိုင် နက် အစ်မရဲ့ ပုံသေအတွေးအခေါ်လည်း ပြောင်းလဲ သွားတယ်။ တာဝန်တိုင်းဟာ အရေးကြီးပြီး မရှိမဖြစ်ဆိုတာကို အစ်မ သဘောပေါက်ခဲ့တယ်။ အိမ်ရှင်အဖြစ် ဆောင်ရွက်မယ်သူမရှိရင် ညီအစ်ကိုမောင်နှမတွေမှာ သူတို့ရဲ့ တာဝန်လို ဘေး ကင်းကင်းလုပ်နိုင်မယ့် နေရာကောင်းတစ်ခု ရှိမှာ မဟုတ်ဘူး။ အဲဒီကစလို့ ကိုယ့်ကိုယ်ကိုပစ်ပယ်ဖို့ စားစရာ ကောင်း ကောင်း လုပ်ပေးဖို့ စစ်မှန်တဲ့ အားထုတ်မှု ပြုဖို့နဲ့ သူတို့ရဲ့ တာဝန်ကို ငြိမ်းငြိမ်းချမ်းချမ်းလုပ်နိုင်အောင် ညီမတွေရဲ့လုံခြုံရေးကို ဂရုစိုက်ဖို့ သတိရှိတဲ့ အားထုတ်မှုကို စလုပ်ခဲ့တယ်။ အချိန်ကြာလာတာနဲ့အမျှ အစ်မတို့ကြားမှာ အဆင့်အ တန်း ကွဲပြားမှု ရှိသလိုမျိုး မခံစားရတော့ဘူး။ နောက်ပြီး အစ်မဟာ ချက်ပြုတ်နေတုန်းမှာ ဓမ္မသီချင်း ညည်းပြီး ဘုရားသခင်နဲ့ ပိုပြီးနီးကပ်လာတယ်။ ကိစ္စတွေအားလုံးပြီးသွားရင် အစ်မ နှုတ်ကပတ်တော် ကို ဖတ်တယ်။ အစ်မရဲ့နှလုံးသားကို ငြိမ်သက်စေပြီး ဘုရားသခင် အစ်မဆီမှာ ပြုခဲ့တဲ့အမှုအလုံးစုံနဲ့ အစ်မရရှိခဲ့တဲ့ အရာ ကို ဆင်ခြင်သုံးသပ်တယ်။ ပြီးတော့ သက်သေခံချက် ဆောင်းပါးတစ်ချို့ကို ရေး တယ်။ နေ့တိုင်းပဲ တကယ်စိတ်ချမ်းသာမှုကို ခံစားခဲ့ရတယ်။ ဒါဟာ အသက်ရှင်ဖို့ ငြိမ်းချမ်းတဲ့ နည်းလမ်းတစ်ခုလို မျိုး ခံစားခဲ့ရပြီး အရမ်းကို လွတ်မြောက်တယ်။


၃၂။ အခြားလူများ၏ ကျရှုံးမှုများထံမှ သင်ယူခြင်း

ထုံရှင်း ကိုးရီးယားနိုင်ငံ

မနှစ်တုန်းက အောက်တိုဘာလမှာ ဗီဒီယိုအလုပ် ကြီးကြပ်ရေးမှူးနှစ်ယောက် အထုတ်ခံရတယ်။ ဘာဖြစ်လို့လဲဆိုရင် ကျွန်မတို့ ခေါင်းဆောင်က ဒီအလုပ်အရေးကြီးပုံကို ထပ်ခါထပ်ခါ အလေးပေးပြောပေမဲ့ သူတို့က ဘယ်တော့မှ အရေးတကြီးဖြစ်တဲ့စိတ် လုံးဝမရှိဘူး။ သူတို့က အထွေထွေကိစ္စတွေကိုပဲ အာရုံစိုက်ပြီး ဘာပြဿနာကိုမှ မဖြေရှင်းဘူး။ ဒါမှမဟုတ် ဗီဒီယိုထုတ်လုပ်ရေးမှာ တကယ် ဝင်မလုပ်ဘူး။ ဒီတော့ အလုပ်က နှောင့်နှေးတာပေါ့။ ခေါင်းဆောင်က တော်တော်စိတ်ဆိုးတယ်။ သူတို့လိုလူတွေက စိတ်မချရဘူး၊ တာဝန်မသိတတ်ဘူး၊ သူတို့အလုပ်မှာ စိတ်မရှိဘူး၊ ကြီးကြပ်ရေးမှူးလုပ်ဖို့ မသင့်တော်ဘူး၊ ဒါကြောင့်ထုတ်လိုက်တာဆိုပြီး ခေါင်းဆောင်ကပြောတယ်။ ကျွန်မက ဒါကို ကြားရတော့ အံ့အားသင့်သွားတယ်။ သူတို့က သူတို့တာဝန်ကို ပုံမှန်လုပ်နေတယ်လို့ ကျွန်မက ထင်တာ။ သူတို့က နည်းနည်း မထိရောက်ဘူး၊ မတက်ကြွဘူး၊ တာဝန်မခံဘူးဆိုရင်တောင် ဒါ အရေးကြီးတဲ့ ပြဿနာမဟုတ်ဘူးပေါ့။ လူတိုင်းက အတိုင်းအတာတစ်ခုအထိတော့ ဒီလိုမျိုးပဲ။ သူတို့က ဒီဟာကြောင့် တကယ် အထုတ်ခံရသင့်ရဲ့လား ပေါ့။ နောက်ပိုင်းမှာ ခေါင်းဆောင်က ကျွန်မတို့ကို ကိုယ့်တာဝန်တွေကို ဘယ်လိုလုပ်လေ့ရှိလဲဆိုပြီး မေးတယ်။ ကျွန်မတို့က အစွမ်းကုန်လုပ်ရဲ့လား၊ တတ်နိုင်သလောက်လုပ်ရဲ့လား၊ တကယ် အလုပ်ကြိုးစားလား၊ ဖြစ်နိုင်သမျှ ထိရောက်မှုနဲ့ အထွက်နှုန်းကောင်းအောင် ကြိုးစားရဲ့လားပေါ့။ ဒီမေးခွန်းတွေကို ကြားရတော့ ကျွန်မ တော်တော်စိတ်လှုပ်ရှားတယ်။ ခေါင်းမထောင်ရဲဘူး။ ကျွန်မက အဲဒီစံနှုန်းတွေနဲ့ နီးစပ်မှုတောင်မရှိဘူးဆိုတာ သိတယ်လေ။ ပြီးတော့ ဒီ ကြီးကြပ်ရေးမှူးတွေကို “အလုပ်မှာ စိတ်မရှိဘူး”၊ “အရေးတကြီးဖြစ်စိတ် လုံးဝ မရှိဘူး”၊ “တာဝန်မခံဘူး”လို့ ပြောတာတွေကြောင့် ကျွန်မ ပိုပြီးတော့တောင် စိတ်လှုပ်ရှားတယ်။ ကျွန်မလည်း ကိုယ့်တာဝန်ကို ဒီလိုလုပ်နေတာပဲဆိုတာ သတိထားမိတယ်။ ခေါင်းဆောင်က ကျွန်မအတွက် ဗီဒီယိုအလုပ်ကို နောက်ဆက်တွဲလုပ်ဖို့ စီစဉ်ပေးတယ်။ အစတော့ ကျွန်မက စည်းမျဉ်းတွေကို ရှာတယ်။ သက်ဆိုင်တဲ့ ကျွမ်းကျင်မှုတွေကို လေ့လာတယ်။ အလုပ်ကို ဘယ်လို အမြန်ပြီးအောင်လုပ်ရမယ်ဆိုတာ စဉ်းစားတယ်။ ဒါပေမဲ့ သုံးလေးရက်ကြာတော့ ကျွန်မ စဉ်းစားမိတယ်။ “ဗီဒီယိုထုတ်လုပ်ရေးက တော်တော် ရှုပ်ထွေးတာပဲ။ ငါက အခုမှ စလုပ်တာ။ ငါ မရင်းနှီးသေးတာတွေ အများကြီးရှိတယ်။ ပြဿနာတွေက ရှောင်လို့မရဘူး။ ငါ တတ်နိုင်တာကိုပဲ လုပ်မယ်။ ဘာပဲဖြစ်ဖြစ် နောက်ဆုံးကျရင် ခေါင်းဆောင်က စစ်မှာပဲလေ။ ပြဿနာတွေရှိရင်တောင် သူ နားလည်မှာပါ” ပေါ့။ အဲဒါနဲ့ နေ့တိုင်း လုပ်ရိုးလုပ်စဉ် ပုံစံအတိုင်းပဲ လုပ်လိုက်တယ်။ ကျွန်မက အလုပ်က အရေးတကြီးဖြစ်တာကို အသိအမှတ်ပြုတယ်လို့ ပြောခဲ့တယ်။ ဒါပေမဲ့ ခေါင်းဆောင်က ဖိအားမပေးတဲ့အချိန်မှာ ကျွန်မ သတိမထားမိဘဲ တိုးတက်မှုက နှေးသွားတယ်။ တစ်ပတ်အတွင်း ပြီးနိုင်တဲ့အလုပ်က နှစ်ပတ်ကြာသွားတယ်။ ကျွန်မ တာဝန်ယူရတဲ့ ရေလောင်းအလုပ်ကိုလည်း နောက်ဆက်တွဲမလုပ်တော့ဘူး။ တစ်ခါတလေမှာ ကျွန်မ အပြစ်ရှိသလို ခံစားရတယ်။ ဒါပေမဲ့ အလုပ်က အရမ်းကြီး မနှောင့်နှေးနေတော့ စိတ်မပူခဲ့ဘူး။ နောက်ပိုင်းမှာ ခေါင်းဆောင်က ကျွန်မကို တခြားအလုပ်ကို ဦးဆောင်ခိုင်းတယ်။ ကျွန်မက ဒီသဘောထားပဲ ဆက်ရှိနေတယ်။ ကျွန်မက အပြင်ပန်းမှာ အလုပ်ရှုပ်တဲ့ပုံစံရှိပေမဲ့ အရေးတကြီးဖြစ်တဲ့စိတ် လုံးဝ မရှိဘူး။ တကယ့်ပြဿနာတွေအများကြီးကို မဖြေရှင်းဘူး။ တစ်ခါတလေမှာ ကျွန်မ တွေးမိတယ်။ “ငါ တာဝန်ရှိတဲ့အလုပ်တွေက ပိုများတယ်။ ဒီတော့ ငါ့ အချိန်ဇယားက ပိုပြီး အလုပ်ရှုပ်နေသင့်တယ်။ စိတ်ပူစရာတွေ ပိုပြီး ရှိသင့်တယ်။ ပိုပြီး စိတ်ဖိစီးသင့်တယ်။ ငါ ဘာလို့ ဒီလို မခံစားရတာလဲ။ တစ်နေကုန်ပြီးသွားရင် ငါ တော်တော် သက်သောင့်သက်သာဖြစ်တယ်” ပေါ့။ ကျွန်မ အချိန်ကို ပိုပြီး ဉာဏ်ရှိရှိနဲ့ စီစဉ်ဖို့ တွေးမိတယ်။ အချိန်ဇယားပိုကျပ်ရင် ကျွန်မက ပိုထိရောက်မှုရှိပြီး အလုပ် ပိုပြီးမယ်ပေါ့။ ဒါပေမဲ့ နောက်တော့ ကျွန်မ တွေးတယ်။ “ငါက အခုတောင် အလုပ်တော်တော်ရှုပ်နေတာပဲ။ ဘာလို့ ကိုယ့်ကိုယ်ကိုယ် အရမ်းခိုင်းမှာလဲ” ပေါ့။ အဲဒါနဲ့ ဒီစိတ်ကူးကို လက်လွတ်လိုက်တယ်။ ဒီ ကြီးကြပ်ရေးမှူးနှစ်ယောက်ကို မထုတ်ခင်အထိ ကျွန်မက ကိုယ့်တာဝန်မှာ အရေးတကြီးဖြစ်တဲ့ စိတ်တစ်ခုမှမရှိဘူး။ ခေါင်းဆောင်က ကျွန်မတို့ တာဝန်တွေအတွက် စံနှုန်းနှစ်ခု သတ်မှတ်ထားတယ်။ အစွမ်းကုန်လုပ်ရမယ်။ တတ်နိုင်သလောက် လုပ်ရမယ်။ ဖြစ်နိုင်သမျှ ထိရောက်မှုရှိပြီး အကျိုးဖြစ်ထွန်းရမယ်။ ကျွန်မက ဘာတစ်ခုမှ မရဘူး။ ကျွန်မတာဝန်မှာ ကျွန်မက အများအားဖြင့် စိတ်မချရဘူး။ ဝတ်ကျေတမ်းကျေပဲလုပ်တယ်။ ဘုရားကို ကြောက်ရွံ့မှုတစ်ခုခုရှိဖို့ မပြောနဲ့။ သစ္စာတောင် မရှိဘူး။ ပြောပြလို့မရတဲ့ ကြောက်ရွှံ့မှုတစ်ခုကို စိတ်ထဲမှာ ခံစားနေရတယ်။ ကျွန်မသဘောထားကို ခေါင်းဆောင်က သိသွားရင် နောက်ထပ် ပြောင်းခံရတာ၊ အထုတ်ခံရတာက ကျွန်မ ဖြစ်မှာလား ပေါ့။ ကျွန်မ ပုံစံတွေကို မပြုပြင်ရင် အချိန်မရွေး ဖော်ထုတ်ခံရနိုင်တယ်။ ကျွန်မ ဘုရားရှေ့လာပြီး ဆုတောင်းတယ်။ “ဘုရားသခင် သမီးက သမီးတာဝန်မှာ အရမ်းကို စိတ်မချရပါဘူး။ တစ်နေ့မှာ သမီး ဖော်ထုတ်ခံရပြီး ဖယ်ရှားခံရမှာကို စိုးရိမ်ပါတယ်။ ဒါပေမဲ့ အခု သမီး ကြောက်ပြီး စိတ်ပူနေပါတယ်။ သမီးရဲ့ ဖောက်ပြန်ပျက်စီးတဲ့ စိတ်သဘောထားကို အမှန်တကယ် သိမြင်မှု၊ မုန်းတီးမှု မရှိပါဘူး။ ကိုယ့်ကိုယ်ကိုယ်သိပြီး သမီးရဲ့ မမှန်ကန်တဲ့ အခြေအနေကို ပြုပြင်ဖို့ လမ်းပြတော်မူပါ” ဆိုပြီးတော့။

နောက်ကျတော့ ကျွန်မ တွေးမိတယ်။ “ဒီ ကြီးကြပ်ရေးမှူးတွေကို ထုတ်လိုက်တာနဲ့ ကျွန်မက ဘာလို့ အရမ်းကြောက်ပြီး ဘုရားကို သတိထားကာကွယ်နေတာလဲ” ပေါ့။ သူတို့ပြဿနာရဲ့ အနှစ်သာရကို ကျွန်မ မမြင်တာကြောင့်လည်းပါတယ်ဆိုတာ ကျွန်မ သဘောပေါက်သွားတယ်။ သူတို့ပြဿနာက သိပ်မဆိုးဘူးလို့ ကျွန်မ ထင်တယ်။ ဒါကြောင့် သူတို့အပေါ် ဖြစ်သွားတဲ့ဟာကို ကျွန်မက တကယ် လက်မခံနိုင်ဘူး။ ဒီပြဿနာအတွက် ဆက်စပ်မှုရှိတဲ့ ဘုရားနှုတ်ကပတ်တော်တွေကို ကျွန်မ တွေ့သွားတယ်။ ဘုရားနှုတ်ကပတ်တော်က ပြောတယ်။ “ဘုရားသခင်ရွေးချယ်ထားသောလူအားလုံးသည် ယခုအခါတွင် ၎င်းတို့၏ တာဝန်များကို လက်တွေ့လုပ်ဆောင်နေကြသည်။ ဘုရားသခင်သည် လူအုပ်စုတစ်စုကို စုံလင်စေပြီး အခြားအုပ်စုကို ထုတ်ပယ်ရန်အတွက် လူတို့၏ တာဝန်ထမ်းဆောင်မှုကို အသုံးပြုသည်။ လူအမျိုးအစားတစ်ခုစီတိုင်းအား ထုတ်ဖော်ပြသည်မှာ တာဝန်ထမ်းဆောင်မှုဖြစ်ပြီး လှည့်စားသူ၊ မယုံကြည်သူနှင့် ဆိုးယုတ်သူအမျိုးအစား တစ်မျိုးချင်းစီသည် ၎င်းတို့၏တာဝန်ကို ထမ်းဆောင်ရာတွင် ထုတ်ဖော်ခံရပြီး ဖယ်ရှားခံရသည်။ မိမိတို့၏ တာဝန်ကို သစ္စာရှိစွာထမ်းဆောင်သောသူတို့သည် ရိုးသားသူများ ဖြစ်ကြသည်။ အစဉ်သဖြင့် ပေါ့ဆပြီး ဝတ်ကျေတမ်းကျေပြုသူများသည် လှည့်စားတတ်ပြီး ပါးနပ်သောသူများဖြစ်ကြသည်။ ၎င်းတို့သည် မယုံကြည်သူများဖြစ်ကြသည်။ မိမိတို့၏တာဝန်များကို ထမ်းဆောင်ရာတွင် အနှောင့်အယှက်နှင့်၊ အဖျက်အဆီးများ ဖြစ်စေသောသူများသည် ဆိုးယုတ်သောသူများဖြစ်ပြီး ၎င်းတို့သည် အန္တိခရစ်များ ဖြစ်ကြသည်။ ယခုအချိန်တွင် တာဝန်ထမ်းဆောင်သောသူများစွာ၌ အမျိုးမျိုးအဖုံဖုံသော ပြဿနာများစွာ ရှိနေဆဲဖြစ်သည်။ လူအချို့သည် မိမိတို့၏ တာဝန်များတွင် အစဉ် အလွန် မတက်မကြွဖြစ်ပြီး အစဉ်သဖြင့် ထိုင်လျက်၊ စောင့်ဆိုင်းလျက်၊ သူတစ်ပါးတို့ကို အားကိုးလျက်ရှိကြသည်။ ဤသည်မှာ မည်သည့် သဘောထားမျိုးဖြစ်သနည်း။ ယင်းသည် တာဝန်မသိတတ်မှုဖြစ်သည်။ ဘုရားအိမ်တော်သည် သင့်အတွက် ဤတာဝန်ကို ထမ်းဆောင်ရန် စီစဉ်ပြီးဖြစ်သည်။ သို့တိုင်အောင် သင်သည် မည်မည်ရရအလုပ်တစ်ခုမျှ မပြီးဘဲ ဤအရာကို နေ့ရက်များစွာ တွေးတောနေသည်။ သင့်အား အလုပ်နေရာ၌ မည်သည့်နေရာတွင်မျှ မတွေ့ရပေ။ လူတို့တွင် ဖြေရှင်းရန် လိုအပ်သည့် ပြဿနာများရှိသောအခါ သင့်ကို ရှာ၍မရကြပေ။ သင်သည် ဤအလုပ်အတွက် ဝန်ထုပ်ဝန်ပိုး ထမ်းရွက်ခြင်းမရှိပေ။ ခေါင်းဆောင်တစ်ယောက်က အလုပ်အကြောင်းကို မေးမြန်းလျှင် မည်သည့်အရာကို သင်ပြောမည်နည်း။ သင်သည် ယခုအချိန်တွင် မည်သည့်အလုပ်အမျိုးအစားကိုမျှ မလုပ်နေပေ။ ဤအလုပ်သည် သင်၏တာဝန်ဖြစ်သည်ကို ကောင်းကောင်းသိသော်လည်း မလုပ်ဆောင်ပေ။ မည်သည့်အရာကို သင် တွေးတောနေသနည်း။ သင်သည် မစွမ်းဆောင်နိုင်သောကြောင့် မည်သည့်အလုပ်ကိုမျှ မလုပ်သလော။ သို့မဟုတ် သင်သည် သက်သာခြင်းကို အလိုကြူးနေခြင်း ဖြစ်သလော။ သင်၏ တာဝန်တွင် မည်သည့်သဘောထားရှိသနည်း။ သင်သည် စာများ၊ အယူဝါဒစကားများကိုသာ ဟောကြားပြီး ကြားကောင်းသောအရာများကိုသာ ပြောဆိုသည်။ သို့သော် မည်သည့်လက်တွေ့အလုပ်ကိုမျှ မလုပ်ပေ။ သင်၏ တာဝန်ကို ထမ်းဆောင်လိုစိတ်မရှိလျှင် သင် နုတ်ထွက်သင့်သည်။ ထိုနေရာတွင် သင်၏ ရာထူးကို ကိုင်စွဲပြီး မည်သည့်အရာကိုမျှ မလုပ်ဆောင်ခြင်း မပြုနှင့်။ ထိုသို့လုပ်ဆောင်ခြင်းသည် ဘုရားသခင်ရွေးချယ်ထားသောသူတို့ကို ထိခိုက်နစ်နာစေပြီး အသင်းတော်၏ အလုပ်ကို ထိခိုက်စေသည် မဟုတ်လော။ သင် စကားပြောဆိုသည့်ပုံစံတွင် အယူဝါဒမျိုးစုံကို နားလည်သည့်ပုံပေါ်သည်။ သို့သော် တာဝန်ထမ်းဆောင်ရန် တောင်းဆိုခြင်းခံရသောအခါ သင်သည် ပေါ့ဆပြီး ဝတ်ကျေတန်းကျေသာလုပ်ကာ အနည်းငယ်မျှပင် တာဝန်မကျေပွန်ပေ။ ဤသည်မှာ ဘုရားသခင်အတွက် မိမိကိုယ်ကိုယ် ရိုးသားစွာ အသုံးခံခြင်းဖြစ်သလော။ သင်သည် ဘုရားသခင်အတွက် ရိုးသားစစ်မှန်ခြင်းမရှိပေ။ သို့တိုင်အောင် သင်က ဟန်ဆောင်သည်။ ဘုရားသခင်ကို သင် လှည့်စားနိုင်စွမ်းရှိသလော။ သင်စကားပြောလေ့ရှိသည့် ပုံစံ၌ အလွန်ကြီးမားသော ယုံကြည်ခြင်းရှိပုံရသည်။ သင်က အသင်းတော်၏ ထောက်တိုင်နှင့် ကျောက်ဆောင်ဖြစ်လိုသည်။ သို့သော် တာဝန်တစ်ခုကို သင် ထမ်းဆောင်သောအခါ သင်သည် မီးခြစ်ဆံတစ်ခုမျှလောက်ပင် အသုံးမဝင်ပေ။ ဤသည်မှာ သင်၏အပိုင်းမှ ဘုရားကို တမင်သက်သက် လှည့်စားခြင်းမဟုတ်သလော။ ဘုရားသခင်ကို လှည့်စားရန် ကြိုးစားခြင်းမှ မည်သည့်ရလဒ်ကိုရရှိသည်ကို သင်သိသလော။ သင့်ကို သူ၏ အလွန်မုန်းတီးခြင်းနှင့် ဖယ်ရှားခြင်းဖြစ်သည်။ လူအားလုံးတို့သည် သူတို့၏ တာဝန်ကိုထမ်းဆောင်ရာတွင် ထုတ်ဖော်ခြင်းခံရသည်။ လူတစ်ယောက်ကို တာဝန်တစ်ခုသာ ချပေးလော့။ မကြာခင်တွင် ထိုသူသည် ရိုးသားသူ၊ သို့မဟုတ် လှည့်စားသူဖြစ်မဖြစ်၊ သမ္မာတရားကို ချစ်သောသူဖြစ်မဖြစ်ကို ထုတ်ဖော်ပြခြင်းခံရလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားခြင်းအားဖြင့်သာ စစ်မှန်သော လူသားအဖြစ် အသက်ရှင်နိုင်သည်) ဘုရားနှုတ်ကပတ်တော်က ရှင်းရှင်းပြောပြတယ်။ အမြဲတမ်း ဝတ်ကျေတမ်းကျေလုပ်ပြီး စိတ်မချရတဲ့သူတွေ၊ နည်းနည်းလေးပဲလုပ်ပြီး အသင်းတော်ဆီက ညာစားနေတာနဲ့ပဲ ကျေနပ်နေသူတွေက လူ့သဘာဝမကောင်းဘူး။ စိတ်မချရဘူး။ ဉာဏ်များတဲ့သဘာဝရှိပြီး ဘုရားအတွက် တကယ် အသုံးမခံဘူး။ နောက်ဆုံးမှာ သူတို့အားလုံး ဘုရားက ထုတ်ပယ်တာကို ခံရတယ်။ ဘုရားက ဖြောင့်မတ်တယ်။ လူတစ်ယောက်ချင်း တာဝန်ပေါ်မှာထားတဲ့စိတ်အရ သူတို့အဆုံးသတ်ကို ဆုံးဖြတ်တယ်။ အဲဒီ ထုတ်ခံခဲ့ရတဲ့ ကြီးကြပ်ရေးမှူးတွေကို ကျွန်မ ပြန်တွေးကြည့်တယ်။ သူတို့က တော်တော်အရေးကြီးတဲ့အလုပ်ကို ဦးဆောင်ရတာ။ ဒါပေမဲ့ “ကြီးကြပ်ရေးမှူး”ဆိုတဲ့ ရာထူးကိုပဲယူတယ်။ ဝန်ထုပ်ဝန်ပိုးကို မယူဘူး။ သူတို့အလုပ်က ဘာကြောင့် အရမ်းကို မထိရောက်ဖြစ်နေတယ်၊ တခြားလူတွေက သူတို့တာဝန်တွေမှာ ဘာပြဿနာတွေရှိနေတယ်၊ အလုပ်ကို သူတို့ ဘယ်လိုလမ်းပြပေးသင့်တယ်၊ ဘယ်လို နောက်ဆက်တွဲ လိုက်လုပ်သင့်တယ်ဆိုတာတွေကို မစစ်ဆေးဘဲနဲ့ သူတို့တာဝန်တွေကို နေ့တိုင်း လုပ်ရိုးလုပ်စဉ်အတိုင်းပဲလုပ်တယ်။ တခြားလူတွေက သူတို့ကို ပိုပြီး တက်ကြွဖို့၊ အလုပ်ကို ဉာဏ်ရှိရှိနဲ့ စီစဉ်ဖို့၊ ထိရောက်မှုကို မြှင့်ဖို့ ဆက်တိုက်သတိပေးနေတာ။ သူတို့က ဒီလိုလုပ်ဖို့ ကတိပေးတယ်။ ဒါပေမဲ့ နောက်တော့ ဘာမှမပြောင်းလဲဘူး။ သူတို့က မတက်ကြွဘူး။ အလုပ်လုပ်ဖို့ကို တိုက်တွန်းနေရတယ်။ အထူးသဖြင့် သူတို့ထဲက တစ်ယောက်က စကားပြောကောင်းတယ်။ ပါရမီရှိတယ်။ အစွမ်းအစရှိတယ်။ ဒါပေမဲ့ ကြီးကြပ်ရေးမှူးအနေနဲ့ တစ်လကျော်ကြာသွားပြီးတော့ အလုပ်ရဲ့ အခြေခံတွေကို၊ ဘယ်လို ခန့်ခွဲရမယ်ဆိုတာကို မသိသေးဘူး။ သူက တော်တော်ပေါ့ပြီး တာဝန်မသိတတ်ဘူး။ ဘုရားနှုတ်ကပတ်တော်က ခေါင်းဆောင်တွေရဲ့ တာဝန်တွေကို ရှင်းရှင်းလင်းလင်း မိတ်သဟာယပြုတာ၊ ကျွန်မတို့ခေါင်းဆောင်က တာဝန်တွေရဲ့ အရေးကြီးပုံကို ခဏခဏ ပြောပြတာတွေကို ကျွန်မ စဉ်းစားမိတယ်။ သူတို့က ဒါတွေအားလုံးကို သိပြီး ဝတ်ကျေတမ်းကျေလုပ်နေတုန်းပဲ။ သူတို့က သမ္မာတရားကို ချစ်တဲ့၊ လိုက်စားတဲ့သူတွေမဟုတ်ဘူး။ ဘုရားကို ကြောက်ရွံ့ခြင်းမရှိဘူး။ ဘုရားသခင်ပြောတာကို ကျွန်မ သတိရတယ်။ “ဘုရားသခင်၏ တာဝန်ပေး စေခိုင်းချက်များကို သင် အလေးအနက်မထားလျှင်၊ သင်သည် သူ့ကို အဆိုးရွားဆုံးသော နည်းလမ်းဖြင့် သစ္စာဖောက်နေခြင်း ဖြစ်သည်၊ ဤတွင်၊ သင်သည် ယုဒထက် ပိုမိုကြေကွဲဝမ်းနည်းဖွယ်ကောင်းပြီး ကျိန်ဆဲခံရသင့်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူ့သဘာဝကို သိရှိရန် နည်းလမ်း) အရင်တုန်းက ကျွန်မက တာဝန်တွေကို လုပ်ဖို့ ငြင်းဆန်တဲ့သူတွေကသာ ဘုရားကို သစ္စာဖောက်နေတာလို့ ထင်ခဲ့တာ။ ဒါပေမဲ့ အသင်းတော်က ကိုယ့်ကို အရေးကြီးတာဝန်တစ်ခု ပေးတဲ့အခါမှာ ကိုယ်က လေးကန်နေတယ်၊ ဂရုမစိုက်ဘူး၊ အမြဲတမ်း ဝတ်ကျေတမ်းကျေ သဘောထားရှိပြီး အလုပ်ကို ထိခိုက်စေတဲ့အခါမှာ ဒါက လျစ်လျူရှုတာ၊ သစ္စာဖောက်တာပဲဆိုတာ ဘုရားနှုတ်ကပတ်တော်ကနေ ကျွန်မ မြင်ခဲ့တယ်။ ခေါင်းဆောင်က ဒီကြီးကြပ်ရေးမှူးတွေကို ထုတ်တာက မကြမ်းပါဘူး။ ဘုရားနှုတ်ကပတ်တော်နဲ့ စည်းမျဉ်းတွေနဲ့ ညီပါတယ်။ ကျွန်မက ဘုရားနှုတ်ကပတ်တော်အတိုင်း မကြည့်တော့ ဒါကို လက်မခံနိုင်ခဲ့ဘူး။ ဒါကြောင့် ဘုရားကို သတိထားကာကွယ်ခဲ့တယ်။ ကျွန်မက တကယ်ကို မသိနားမလည်ခဲ့တာပဲ။ ကျွန်မအပြုအမူက သူတို့နဲ့ တော်တော်တူတယ်ဆိုတာ သတိထားမိတယ်။ ဒါကြောင့် ကျွန်မကိုယ်တိုင်ရဲ့တာဝန်မှာရှိတဲ့ ပြဿနာတွေကို အမြန် ဆင်ခြင်သုံးသပ်ဖို့ လိုတယ်လေ။

နောက်ပိုင်းကျတော့ လက်တွေ့လုပ်ပြီး ဝင်ရောက်ဖို့အတွက် ကျွန်မရဲ့ အခြေအနေနဲ့ တာဝန်အပေါ် သဘောထားနဲ့ ဆက်စပ်တဲ့ ဘုရားနှုတ်ကပတ်တော်တွေကို ကျွန်မ တွေ့ခဲ့တယ်။ ဘုရားနှုတ်ကပတ်တော်က ပြောတယ်။ “သင်သည် ဘုရားနှုတ်ကပတ်တော်ဖတ်ရာတွင် လုံ့လဝီရိယမရှိလျှင်၊ သမ္မာတရားကို နားမလည်လျှင် သင့်ကိုယ်သင် ဆင်ခြင်မကြည့်နိုင်ပေ။ ဖြစ်ရုံမျှလောက်သာ လုပ်ဆောင်ခြင်း၊ ပြစ်မှားမှု မကျူးလွန်ခြင်းမျှဖြင့်သာ သင် ကျေနပ်လိမ့်မည်ဖြစ်ပြီး ဤအရာကို အရင်းအနှီးအဖြစ် အသုံးပြုလိမ့်မည်။ သင်သည် နေ့စဉ် ကမောက်ကမဖြစ်လျက် ဖြတ်သန်းလိမ့်မည်။ စိတ်ရှုပ်ထွေးသည့်အခြေအနေတွင် အသက်ရှင်လိမ့်မည်။ အမှုအရာများကို စီစဉ်ထားသည့်အတိုင်းသာ လုပ်ဆောင်လိမ့်မည်။ ကြိုးစားပမ်းစား လုပ်ဆောင်မည်မဟုတ်ပေ။ သင်၏ စိတ်ကို မည်သည့်အခါမှ အသုံးချမည်မဟုတ်ပေ။ အစဉ်သဖြင့် ပြီးစလွယ်ပြုလုပ်ပြီး ပျာယာခတ်နေလိမ့်မည်။ ဤနည်းအားဖြင့် သင်သည် သင်၏တာဝန်ကို လက်ခံနိုင်ဖွယ်စံနှုန်းဖြင့် မည်သည့်အခါမျှ ထမ်းဆောင်မည်မဟုတ်ပေ။ တစ်စုံတစ်ခုအပေါ်သို့ အားစိုက်ထုတ်ရန် သင်သည် ရှေးဦးစွာ ယင်းအပေါ်သို့ စိတ်နှလုံးကို အပြည့်အဝ ထည့်ရမည်။ ရှေးဦးစွာ တစ်စုံတစ်ခုအပေါ်သို့ စိတ်နှလုံးအပြည့်အဝထည့်မှသာ သင်သည် အပြည့်အဝ အားစိုက်ထုတ်နိုင်ပြီး အကောင်းဆုံး လုပ်ဆောင်နိုင်သည်။ ယနေ့တွင် မိမိတို့၏ တာဝန်ကိုထမ်းဆောင်ရာတွင် စတင်ပြီး စေ့စေ့စပ်စပ် ကြိုးစားပမ်းစား လုပ်သူများရှိသည်။ ၎င်းတို့သည် ဘုရားသခင်၏ စိတ်နှလုံးကို ကျေနပ်စေရန် ဖန်ဆင်းခံတစ်ယောက်၏ တာဝန်ကို မည်သို့ မှန်မှန်ကန်ကန်ဆောင်ရွက်ရမည်ကို စတင် စဉ်းစားကြပြီးဖြစ်သည်။ ၎င်းတို့သည် အပျက်သဘောဆောင်ပြီး ပျင်းရိခြင်းမရှိပေ။ အထက်မှ အမိန့်များထုတ်သည်အထိ မထုံတက်သေးဖြင့် စောင့်မနေဘဲ အချို့အရာများကို ကိုယ်တိုင်စတင်ပြုလုပ်သည်။ သင်တို့၏ တာဝန်ထမ်းဆောင်မှုကို အကဲဖြတ်လျှင် သင်တို့သည် ယခင်ကထက် အနည်းငယ်ပို၍ ထိရောက်မှုရှိသည်။ စံနှုန်း၏အောက်တွင် ရှိနေသေးသော်လည်း အနည်းငယ်တိုးတက်မှုရှိသည်။ ဤသည်မှာ ကောင်းမွန်ပေသည်။ သို့သော် သင်တို့သည် ရှိရင်းစွဲဖြင့် မကျေနပ်ရပေ။ ဆက်လက်၍ ရှာဖွေရမည်။ ဆက်လက်၍ ကြီးထွားရမည်။ သို့မှသာ သင်တို့၏တာဝန်ကို ပိုမိုကောင်းမွန်စွာ ထမ်းဆောင်ပြီး လက်ခံနိုင်ဖွယ်ဖြစ်သော စံနှုန်းကို ရောက်ရှိလိမ့်မည်။ လူအချို့သည် မိမိတို့တာဝန်ကို ထမ်းဆောင်သောအခါ မည်သည့်အခါမျှ အလွန်အမင်း အားကုန်စိုက်ထုတ်ပြီး အစွမ်းကုန်လုပ်ဆောင်ခြင်းမရှိပေ။ ၎င်းတို့အားစိုက်ထုတ်မှု၏ ၅၀-၆၀ ရာခိုင်နှုန်းကိုသာ ပေးဆပ်ကြပြီး ၎င်းတို့လုပ်ဆောင်သည့်အရာ ပြီးဆုံးသည်အထိ ဖြစ်သလိုသာ ပြုလုပ်ကြသည်။ ၎င်းတို့သည် မည်သည့်အခါမျှ ပုံမှန် အခြေအနေကို မထိန်းသိမ်းနိုင်ကြပေ။ ၎င်းတို့ကို စောင့်ကြည့်ရန်၊ သို့မဟုတ် ပံ့ပိုးမှုပေးရန် မည်သူမျှမရှိသောအခါ ၎င်းတို့သည် အားလျော့ပြီး စိတ်မပါကြတော့ပေ။ သမ္မာတရားကို မိတ်သဟာယဖွဲ့ရန် တစ်စုံတစ်ယောက်ရှိသောအခါတွင် ၎င်းတို့သည် လန်းဆန်းရွှင်ပျလာကြသည်။ သို့သော် ၎င်းတို့အား အချိန်အနည်းငယ်ကြာ သမ္မာတရားကို မိတ်သဟာယမဖွဲ့လျှင် ၎င်းတို့သည် စိတ်မဝင်စားကြတော့ပေ။ ၎င်းတို့သည် ဤသို့ ရှုံ့ချည်နှပ်ချည် အမြဲ ဖြစ်နေသောအခါတွင် ပြဿနာက အဘယ်နည်း။ ဤသည်မှာ လူတို့သည် သမ္မာတရားကို မရရှိသောအခါ ဖြစ်သည့်ပုံစံဖြစ်သည်။ ၎င်းတို့အားလုံးသည် စိတ်ထက်သန်ပြင်းပြမှုဖြင့် အသက်ရှင်ကြသည်။ ထိန်းသိမ်းရန် အလွန့်အလွန်ခက်ခဲသော စိတ်ထက်သန်မှုတစ်ခုဖြစ်သည်။ ၎င်းတို့သည် ၎င်းတို့အား နေ့စဉ်တရားဟောပြီး မိတ်သဟာယပြုပေးသည့်သူရှိမှဖြစ်သည်။ ၎င်းတို့ကို ရေလောင်းပြီး ပံ့ပိုးပေးသည့်သူ တစ်ယောက်မျှ မရှိသည်နှင့်၊ ၎င်းတို့ကို ထောက်ပံ့ရန် မည်သူမျှမရှိသည်နှင့်၊ ၎င်းတို့၏ စိတ်နှလုံးသည် တစ်ဖန် အေးစက်သွားသည်။ နောက်တစ်ဖန် အားလျော့လာကြသည်။ ၎င်းတို့၏ စိတ်နှလုံးက အားလျော့သောအခါ ၎င်းတို့၏ တာဝန်တွင် ထိရောက်မှုနည်းလာကြသည်။ ၎င်းတို့သည် အလုပ်ပိုကြိုးစားလျှင် ထိရောက်မှုတိုးလာသည်။ ၎င်းတို့၏ တာဝန်ထမ်းဆောင်မှုသည် ပို၍ အကျိုးပြုလာပြီး ၎င်းတို့သည် ပို၍ ရရှိကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို ယုံကြည်ခြင်း၌ အရေးအကြီးဆုံးသောအရာမှာ လက်တွေ့လုပ်ဆောင်ခြင်းနှင့် သူ၏နှုတ်ကပတ်တော်များကို တွေ့ကြုံခြင်းဖြစ်သည်) “လူအချို့သည် ၎င်းတို့၏တာဝန်ကို သင့်တင့်လျောက်ပတ်စွာ မလုပ်ဆောင်ကြပေ။ ၎င်းတို့သည် အစဉ်သဖြင့် လှည့်ကွက်လေးများ အသုံးပြုကြသည်။ အလုပ်လုပ်နေသင့်သည့် အချိန်တွင် အပန်းဖြေနေခြင်း၊ နေမြင့်မှ အိပ်ရာထခြင်း၊ သို့မဟုတ် ၎င်းတို့ မြင်သည့်ပြဿနာများကို မျက်ကွယ်ပြုပြီး မည်သူ့ကိုမျှ ပြောမပြခြင်းတို့ကဲ့သို့ဖြစ်သည်။ ဤအရာတို့သည် အသိစိတ်မရှိသော သူတစ်ယောက်က လုပ်ဆောင်မည့်အရာများမဟုတ်သလော။ ၎င်းတို့၏ တာဝန်က အလုပ်ရှုပ်လေလေ၊ ၎င်းတို့၏ တစ်ကိုယ်ရေကိစ္စများဖြင့် အချိန်ကုန်လေလေဖြစ်သည်။ ၎င်းတို့သည် ချိန်းချက်၍ တွေ့ဆုံကြ၏။ ဗီဒီယိုဂိမ်းများ ကစား၏။ အသုံးမဝင်သော မဂ္ဂဇင်းများနှင့် သတင်းများကို ဖတ်၏။ ၎င်းတို့သည် မိမိတို့တာဝန်ကို လုပ်ဆောင်သင့်သောအချိန်တွင် ကိုယ်ရေးကိုယ်တာ ကိစ္စများကို အစဉ် ကိုင်တွယ်ဖြေရှင်းကြသည်။ ၎င်းတို့တွင် အသိတရားရှိသလော။ (မရှိပါ။) ငါသည် သင်တို့ကို သစ္စာရှိခြင်းနှင့် အပြည့်အဝ ကျိုးနွံနာခံခြင်းအကြောင်းကို ပြောရမည်ဆိုလျှင် ဤသည်မှာ သင်တို့အတွက် အလွန် ခက်ခဲနက်နဲသော အကြောင်းအရာဖြစ်လိမ့်မည်။ ယင်းသည် အတော်အသင့် ခက်ခဲကြောင်း သင်တို့တွေ့ရလိမ့်မည်။ သင်တို့သည် စိတ်ကျဉ်းကျပ်ပြီး အနည်းငယ် သက်သောင့်သက်သာမရှိဖြစ်လိမ့်မည်။ သို့သော် ငါသည် သင်တို့ကို အသိတရားနှင့် လူ့သဘာဝအကြောင်းကို ပြောရမည်ဆိုလျှင် အဘယ်သို့ဖြစ်မည်နည်း။ သင်တို့သည် ဤအရာနှစ်ခုဖြင့် ပြင်ဆင်ထားသလော။ သင်တို့သည် အသိတရား၊ လူ့သဘာဝနှင့် ပုံမှန်လူများပိုင်ဆိုင်သည့် အသိစိတ်ကိုပင် နားမလည်လျှင်၊ ဤအရာများနှင့် သင့်ကိုယ်သင် မည်သို့ယှဉ်ကြည့်ရမည်ကို မသိလျှင်၊ သင်၏စိတ်ကို ထိန်းညှိပြီး သင်၏ ပြုမူလုပ်ဆောင်မှုကို ချုပ်တည်းရန် ဤအရာများကို မည်သို့အသုံးပြုရမည်ကို မသိလျှင် သမ္မာတရားကို ချစ်ခြင်း၊ လိုက်စားခြင်းသည် မဖြစ်နိုင်ပေ။ သင်တို့၏ လုပ်ရပ်များနှင့် ပြုမူလုပ်ဆောင်မှုအားလုံးသည် သမ္မာတရားနှင့် လုံးဝ မသက်ဆိုင်ပေ။ ဘုရားသခင်သည် လူ့သဘာဝ၊ အသိတရားနှင့် အသိစိတ်ပိုင်ဆိုင်သောသူများကြားတွင် သူ၏ ကယ်တင်ခြင်းကို လက်ခံရန် အလားအလာရှိသူများအား ရှာဖွေသည်။ ဤအရာများမရှိသောသူတို့သည် သမ္မာတရားကို နားလည်နိုင်ရန်၊ သို့မဟုတ် လက်တွေ့လုပ်ဆောင်ရန် အလွန်အလှမ်းဝေးပြီး ကယ်တင်ခြင်းနှင့် ပို၍ပင် အလှမ်းဝေးလေသည်။” (ဘုရားသခင်၏ မိတ်သဟာယဖွဲ့ခြင်း) ကျွန်မတို့ တာဝန်တွေကို ပြည့်မီအောင် ထမ်းဆောင်ဖို့အတွက် ကိုယ်ကစလုပ်ရမယ်ဆိုတာ ဘုရားနှုတ်ကပတ်တော်ကနေ ကျွန်မ သိခဲ့ရတယ်။ အလုပ်ကြိုးစားဖို့၊ ဒုက္ခခံပြီး အဖိုးအခပေးဆပ်ဖို့ ဆန္ဒရှိရမယ်။ ပြီးတော့လည်း ကျွန်မတို့ တတ်နိုင်သမျှတိုင်းမှာ အကောင်းဆုံး လုပ်ရမယ်။ စိတ်ကို အကုန်နှစ်ပြီးလုပ်ရမယ်။ တာဝန်တွေကို ဖြည့်ဆည်းရမယ်။ ရလဒ်တွေ ရရှိရမယ်။ အပေါ်ယံပဲ မလုပ်ရဘူး။ ဒါက တာဝန်ကို လုံလုံလောက်လောက် ထမ်းဆောင်ခြင်းပဲ။ ခေါင်းဆောင်က ကျွန်မကို ဗီဒီယိုအလုပ်ကို ဦးဆောင်ခိုင်းတော့ အစကတော့ ကျွန်မက အလုပ်ကို နောက်ဆက်တွဲလိုက်လုပ်တာကို ပိုပြီး ကျွမ်းကျင်ချင်တယ်။ ကျွမ်းကျင်မှုတွေနဲ့ စည်းမျဉ်းတွေကို တကယ် လေ့လာခဲ့တယ်။ ဒါပေမဲ့ အချိန်နည်းနည်းကြာတဲ့အထိ ဒီလိုလုပ်ပြီးသွားတော့ ဗီဒီယိုအလုပ်က တော်တော်ခက်တယ်လို့ ကျွန်မ မြင်မိတယ်။ ကျွန်မက အခုမှ စလုပ်တာ။ ကျွန်မ မသိတာတွေ အများကြီးရှိသေးတယ်။ ဒုက္ခခံပြီး အဖိုးအခ ပေးဆပ်ဖို့လိုတယ်။ ဒါကြောင့် ကျွန်မက စပြီး အချောင်ခိုလာပြီး ကျွန်မ အချိန်ဇယားကို ဖြည့်မထားခဲ့ဘူး။ နေ့တိုင်း အလုပ်ရှုပ်နေတဲ့ပုံစံရှိပေမဲ့ ကျွန်မက ထိထိရောက်ရောက်မလုပ်ဘူး။ တကယ့်အလုပ်ကို သိပ်မပြီးဘူး။ ကျွန်မ ဘာစားမယ်၊ ဘာသောက်မယ်ဆိုတာကို စဉ်းစားဖို့တောင် အချိန်ရတယ်။ အချိန်ရရင် ကျွန်မက အနားယူတယ်။ အပန်းဖြေလမ်းလျှောက်တယ်။ ဒါမှမဟုတ် ပျော်စရာတစ်ခုခုလုပ်တယ်။ ကျွန်မက ကြီးကြပ်ရေးမှူးရာထူးရှိတယ်။ ဒါပေမဲ့ ကျွန်မတာဝန်မှာ သူများတွေထက်ပိုပြီး အလေလိုက်နေတယ်။ အလုပ်မှာ အခက်အခဲတွေ ကြုံရတော့ စည်းမျဉ်းတွေကို ရှာဖို့ မစဉ်းစားဘူး။ ကူညီပေးဖို့ နားလည်သူတစ်ယောက်ယောက်ကို မရှာဘူး။ “ကောင်းနေပါပြီ”၊ “ရလောက်ပြီ” ဆိုတာတွေပဲ ဦးတည်လုပ်ပြီး ကျန်တာကို ခေါင်းဆောင်စစ်ဖို့ ထားလိုက်တယ်။ ကျွန်မက ဝတ်ကျေတမ်းကျေလုပ်ပြီး ကိုယ့်တာဝန်မှာ တကယ့်ရလဒ်တွေကို မရှာတော့ ခေါင်းဆောင်က ကျွန်မအလုပ်မှာ ပြဿနာတွေကို အမြဲတမ်း ရှာတွေ့နိုင်တယ်။ ပြန်စစ်ဖို့အတွက် ပြန်ပို့ရပြီး တိုးတက်မှုက နှောင့်နှေးသွားတာပေါ့။ ကျွန်မက စိတ်နှလုံးရှိသမျှနဲ့ လုပ်ဖို့ မပြောနဲ့။ အားတောင် အကုန်မစိုက်ဘူး။ ကျွန်မက ဖြစ်ကတတ်ဆန်းပုံစံ၊ မစစ်မှန်တဲ့ ပုံစံနဲ့ လုပ်နေခဲ့တာ။ တကယ် အဖိုးအခပေးဆပ်တာမဟုတ်ဘူး။ နည်းနည်းအားစိုက်ရင်တောင် တကယ့်ရလဒ်တွေ မရဘူး။ ဒါက ဘယ်လိုဖြစ်ပြီး တာဝန်ထမ်းဆောင်တာဖြစ်မှာလဲ။ ကျွန်မက ဘုရားကို လှည့်စားပြီး လိမ်ညာနေတယ်ဆိုတာ ရှင်းနေတာပဲ။ ဒါကို သဘောပေါက်တော့ ကျွန်မ တော်တော်အပြစ်ရှိသလို ခံစားရတယ်။ အသင်းတော်က ကျွန်မကို ကြီးကြပ်ရေးမှူးအဖြစ် လေ့ကျင့်ပေးနေတာ။ ကျွန်မကို တာဝန်သိတတ်ပြီး အသင်းတော်အလုပ်ကို ကောင်းကောင်းလုပ်လိမ့်မယ်လို့ မျှော်လင့်ပြီးတော့ပေါ့။ ဒါပေမဲ့ ကျွန်မက အချောင်ခိုနေတယ်။ တကယ်ကို နှလုံးသားမရှိတာပါ။ ကျွန်မက ကိုယ့်တာဝန်ကို မယုံကြည်သူတစ်ယောက်က သူဌေးအတွက် လုပ်နေသလိုမျိုး ဆက်ဆံနေပြီး စံမမီတဲ့ ဝန်ဆောင်မှုမျိုး ပေးနေတာပဲ။ ဘုရားနှုတ်ကပတ်တော်တစ်ပိုဒ်ကို ကျွန်မ အမှတ်ရတယ်။ “သင်၏တာဝန်၌ သင့်ကို ဘုရားသခင် တောင်းဆိုသည့် စံနှုန်းမှာ ‘ပြည့်မီခြင်း’ ဖြစ်သည်။ ‘ပြည့်မီခြင်း’ ဟူသော စကားလုံးကို မည်သို့ နားလည်သင့်သနည်း။ ယင်းမှာ သင်သည် ဘုရားသခင်၏ သတ်မှတ်ချက်များကို ပြည့်မီရမည်ဖြစ်ပြီး သူ့ကို စိတ်ကျေနပ်စေရမည်ဖြစ်ကာ သင်၏အလုပ်ကို ပြည့်မီသည်ဟု ဘုရားသခင်က ခေါ်ဆိုရမည်ဖြစ်ပြီး သူ၏လက်ခံအတည်ပြုမှုကို သင်ရရှိရမည်ဟု ဆိုလိုသည်။ ထိုအခါတွင်သာ သင်သည် သင်၏တာဝန်ကို ပြည့်မီစွာ ဖြည့်ဆည်းပြီး ဖြစ်လိမ့်မည်။ သင်သည် သင်၏တာဝန်ကို ပြည့်မီခြင်းမရှိစွာဖြင့် ထမ်းဆောင်နေသည်ဟု ဘုရားသခင်က ဆိုလျှင် သင်သည် ဤတာဝန်ကို ထမ်းဆောင်နေသည်မှာ မည်မျှကြာသည်ဖြစ်စေ၊ ထိုတာဝန်အတွက် မည်မျှ အဖိုးအခ ပေးဆပ်ခဲ့သည်ဖြစ်စေ ပြည့်မီခြင်းမရှိနေဆဲဖြစ်သည်။ ဤအတွက် အကျိုးဆက်များမှာ မည်သည့်အရာဖြစ်မည်နည်း။ သင်သည် အစေခံနေခြင်း သက်သက်သာဖြစ်လိမ့်မည်။ သစ္စာရှိသော အစေခံသူ အနည်းငယ်သော အရေအတွက်သာ ကပ်ဘေးများတွင် အသက်ရှင်ကျန်ရစ်နိုင်လိမ့်မည်။ သင်ပေးသော အစေခံမှုတွင် သစ္စာမရှိလျှင် သင်သည် အသက်ရှင်ကျန်ရစ်ရန် မျှော်လင့်ချက်ရှိမည်မဟုတ်ပေ။ ရှင်းလင်းစွာ ဆိုရလျှင် သင်သည် ကပ်ဘေးများတွင် ဖျက်ဆီးခြင်း ခံရလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) ကျွန်မက ကိုယ့်တာဝန်မှာ အသိတရားနဲ့ပတ်သက်ပြီး အခြေခံအကျဆုံး စံနှုန်းကိုတောင် မရဘူးဆိုတာ ဘုရားနှုတ်ကပတ်တော်ကြောင့် ကျွန်မ သဘောပေါက်သွားတယ်။ ဒီသဘောထားကို ဘုရားက မုန်းပြီး ဒါကြောင့် ကျွန်မက ကယ်တင်ခြင်းနဲ့ မထိုက်တန်တော့ဘူး။ ဒီ ကြီးကြပ်ရေးမှူးနှစ်ယောက်ကို ထုတ်တာက ကျွန်မအတွက် သတိပေးချက်တစ်ခုပဲ။ ကိုယ့်တာဝန်တွေမှာ ဝတ်ကျေတမ်းကျေလုပ်ပြီး ပေါ့ဆတဲ့သူတွေက အသင်းတော်မှာ ကြာရှည်မခံဘူးဆိုတာ ကျွန်မ မြင်ခဲ့တယ်။ နောက်ဆုံးမှာ သူတို့က ဖော်ထုတ်ခံရပြီး ဖယ်ရှားခံရတယ်။ ကျွန်မက အသင်းတော်မှာ တာဝန်တစ်ခု လုပ်နေပေမဲ့ ဒါဟာ ကျွန်မက လုံလုံလောက်လောက် လုပ်နေတယ်ဆိုတဲ့ သဘောမဟုတ်ဘူး။ ကျွန်မ အခြေအနေကို ဖြစ်နိုင်သမျှ အမြန်ဆုံး မပြုပြင်ရင် အသင်းတော်က ကျွန်မကို မထုတ်ရင်တောင် ဘုရားက ထုတ်ပယ်တာကို ခံရမှာပဲ။ ဒါကို ဘုရားရဲ့ ဖြောင့်မတ်တဲ့ စိတ်သဘောထားက ဆုံးဖြတ်တယ်။ ဒါကို သဘောပေါက်သွားပြီး ကျွန်မ ဘုရားကို ဆုတောင်းတယ်။ “ဘုရားသခင် သမီးက ကိုယ့်တာဝန်မှာ တကယ့်အဖိုးအခကို မပေးဆပ်ပါဘူး။ အရမ်း ဝတ်ကျေတမ်းကျေလုပ်ပါတယ်။ နောင်တတွေ အများကြီးရပါတယ်။ သမီးအခြေအနေက ဘယ်လောက်အန္တရာယ်ရှိတယ်ဆိုတာ၊ သမီးတာဝန်အပေါ် ဒီသဘောထားကို ထားလို့မရဘူးဆိုတာ အခု သဘောပေါက်ပါပြီ။ ကောင်းကောင်းနောင်တရပြီး သမီးတာဝန်ကို တတ်နိုင်သမျှ အကောင်းဆုံးလုပ်ချင်ပါတယ်” ဆိုပြီးတော့။

အဲဒီနောက်တော့ ကျွန်မ စဉ်းစားတယ်။ “တစ်ခါတလေမှာ ငါ့တာဝန်တွေက ဘယ်လောက်အရေးကြီးတယ်ဆိုတာ ငါသိတယ်။ ဒါပေမဲ့ ငါ ခဏခဏပဲ အချောင်မခိုဘဲ မနေနိုင်ဘူး။ ကိုယ့်တာဝန်မှာ အဖိုးအခ မပေးဆပ်ချင်ဘူး။ ဒီဟာရဲ့ အကြောင်းရင်းက ဘာလဲ” ပေါ့။ ဘုရားနှုတ်ကပတ်တော်ကို ကျွန်မ ဖတ်တယ်။ “အလွန်အကျွံပျင်းရိသောသူများသည် မည်သို့သော အပြုအမူနှင့် စရိုက်လက္ခဏာမျိုးကို ပြသနည်း။ ရှေးဦးစွာ ၎င်းတို့သည် မည်သည့်အရာကို လုပ်ဆောင်သည်ဖြစ်စေ ဝတ်ကျေတမ်းကျေလုပ်ဆောင်ကြသည်။ အပေါ်ယံလုပ်ဆောင်ကြသည်။ အချိန်ဆွဲသည်။ အေးဆေးစွာ လုပ်ဆောင်သည်။ ရသမျှအချိန်ကို အနားယူပြီး အချိန်ဆွဲသည်။ ဒုတိယအနေဖြင့် ၎င်းတို့သည် အသင်းတော်အလုပ်ကို အရေးမစိုက်ပေ။ ၎င်းတို့အတွက်မူ အားထုတ်ကြိုးပမ်းလိုသူ မည်သူမဆို ထိုသို့ လုပ်ဆောင်နိုင်သည်။ ၎င်းတို့က လုပ်ဆောင်မည်မဟုတ်။ ၎င်းတို့က တစ်စုံတစ်ခုအတွက် ၎င်းတို့အမှန်တကယ် ဇောက်ချ၍ ကြိုးစားလုပ်ကိုင်သောအခါတွင် ၎င်းတို့၏ ဂုဏ်သတင်းနှင့် အဆင့်အတန်းအတွက် ဖြစ်သည်။ သူတို့အတွက် အရေးပါသည့်အရာမှာ ဂုဏ်အဆင့်အတန်း၏ အကျိုးအမြတ်များကို ခံစားနိုင်ခြင်းသာ ဖြစ်လေသည်။ တတိယအနေဖြင့် ၎င်းတို့၏အလုပ်က အနည်းငယ်မျှ ပို၍ ပင်ပန်းဖွယ်ဖြစ်လာသည်ကိုပင် ၎င်းတို့ လက်မခံနိုင်ကြပေ။ ၎င်းတို့သည် ဆင်းရဲဒုက္ခကို ခံယူရန်၊ သို့မဟုတ် အနစ်နာခံမှုများ ပြုလုပ်ရန် အလွန်ပင် မကျေမနပ်ဖြစ်ကြပြီး မလိုလားကြပေ။ စတုတ္ထအနေဖြင့် ၎င်းတို့သည် ၎င်းတို့အလုပ်တွင် လုံ့လမစိုက်ထုတ်နိုင်ကြပေ။ အစဉ်သဖြင့် လမ်းတစ်ဝက်တွင် လက်လျှော့ပြီး ကိစ္စများကို ပြီးစီးအောင် လုပ်နိုင်စွမ်းမရှိကြပေ။ ဆန်းသစ်သောအရာတစ်ခုကို ခဏတာ လုပ်ဆောင်ခြင်းသည် ၎င်းတို့အတွက် အပျော်သဘောဖြင့် လက်ခံနိုင်ဖွယ် ရှိနိုင်သည်။ သို့သော် တစ်စုံတစ်ခုသည် ရေရှည်စိတ်နှစ်လုပ်ကိုင်ရန် လိုအပ်လျှင်၊ အစဉ် အလုပ်ရှုပ်စေလျှင်၊ များစွာတွေးတောရန် လိုပြီး ၎င်းတို့၏ အသွေးအသားကို ပင်ပန်းနွမ်းနယ်စေလျှင် အချိန်ကြာလာလျှင် ၎င်းတို့သည် စတင် ညည်းညူလာလိမ့်မည်။ ဥပမာအားဖြင့် အချို့ခေါင်းဆောင်များသည် အသင်းတော်အလုပ်ကို ကြီးကြပ်ရာတွင် အစ၌ အသစ်ဖြစ်ပြီး ဆန်းသစ်သည်ဟု မြင်သည်။ ၎င်းတို့သည် သမ္မာတရားကို မိတ်သဟာယဖွဲ့ရာတွင် အလွန်ပင် စိတ်တက်ကြွပြီး ညီအစ်ကိုမောင်နှမများ၌ ပြဿနာများရှိသောအခါ ၎င်းတို့က ကူညီဖြေရှင်းနိုင်ကြသည်။ သို့သော် မရေမတွက်နိုင်သော ပြဿနာများ ထွက်ပေါ်လာသောအခါ ၎င်းတို့သည် အလုပ်တွင် အချိန်အနည်းငယ် ဆက်တိုက်လုပ်ဆောင်ပြီးနောက် ပြဿနာအားလုံးကို မည်သည့်အခါမျှ မဖြေရှင်းနိုင်ကြပေ။ ၎င်းတို့သည် ဆက်လက်၍ လုံ့လမထုတ်နိုင်တော့ဘဲ ပိုမိုလွယ်ကူသောအလုပ်တစ်ခုသို့ ပြောင်းရွှေ့လိုကြသည်။ ၎င်းတို့သည် ဆင်းရဲဒုက္ခခံလိုစိတ်မရှိ။ ဇွဲမရှိကြပေ။ ပဉ္စမအနေဖြင့် ပျင်းရိသောသူများကို ခွဲခြားသိမြင်စေသော အခြားစရိုက်လက္ခဏာတစ်ခုမှာ လက်တွေ့အလုပ်ကို လုပ်လိုစိတ်မရှိခြင်းဖြစ်သည်။ ၎င်းတို့၏ အသွေးအသားက ဒုက္ခခံရသည်နှင့်တစ်ပြိုင်နက် ၎င်းတို့၏ အလုပ်ကို ရှောင်ပြီး အချောင်ခိုရန် ဆင်ခြေများပေးပြီး အကြောင်းပြချက်များရှာကြသည်။ ၎င်းတို့အတွက် လုပ်ဆောင်ပေးရန် အခြားတစ်ယောက်ကို တာဝန်ချပေးကြသည်။ ထိုလူက အလုပ်ပြီးသွားသောအခါ ၎င်းတို့က ဆုလာဘ်များကို အကျိုးကျေးဇူးခံစားကြသည်။ ဤသည်တို့မှာ ပျင်းရိသောသူများ၏ အဓိက စရိုက်လက္ခဏာငါးခုဖြစ်သည်။ အသင်းတော်များတွင် ခေါင်းဆောင်များ၊ အမှုဆောင်များကြား၌ ဤသို့သော ပျင်းရိသူများရှိမရှိကို သင်တို့ စစ်ဆေးသင့်သည်။ တွေ့ရှိလျှင် ချက်ချင်း ထုတ်သင့်သည်။ ပျင်းရိသူများသည် ခေါင်းဆောင်များအဖြစ် အလုပ်ကို ကောင်းစွာ လုပ်ဆောင်နိုင်သလော။ ၎င်းတို့တွင် မည်သို့သော အစွမ်းအစရှိသည်ဖြစ်စေ၊ သို့မဟုတ် ၎င်းတို့၏ လူ့သဘာဝက မည်သို့သော အရည်အသွေးဖြစ်စေ ၎င်းတို့က ပျင်းရိလျှင် ၎င်းတို့၏ အလုပ်ကို ကောင်းစွာ လုပ်နိုင်မည်မဟုတ်ပေ။ ၎င်းတို့သည် အလုပ်နှင့် ပိုမိုကြီးမားသော ပရောဂျက်ကို နှောင့်နှေးစေလိမ့်မည်။ အသင်းတော်အလုပ်သည် ရှုထောင့်များစွာရှိသည်။ ပရောဂျက်တစ်ခုစီသည် ပိုမိုသေးငယ်သော အစိတ်အပိုင်းများစွာ ပါဝင်ပြီး ကောင်းစွာလုပ်ဆောင်ရန်အတွက် ပြဿနာများကို ဖြေရှင်းရန် သမ္မာတရားအား မိတ်သဟာယဖွဲ့ခြင်းကို လိုအပ်သည်။ လုံလောက်စွာ အရေးယူဆောင်ရွက်ခြင်းမရှိလျှင် အလိုရှိသော ရလဒ်ကို အလွန်ပင် မပြည့်မီဖြစ်လိမ့်မည်။ ထို့ကြောင့် ခေါင်းဆောင်နှင့် အမှုဆောင်များသည် လုံ့လရှိရမည်။ ၎င်းတို့သည် အလုပ်၏ ထိရောက်မှုကို သေချာစေရန်အတွက် နေ့စဉ် များစွာ ပြောဆိုပြီး များစွာ အလုပ်လုပ်ရမည်။ ၎င်းတို့ စကားပြောသည်မှာ အလွန်နည်းလျှင်၊ သို့မဟုတ် လုံလောက်စွာ အလုပ်မလုပ်လျှင် ရလဒ်များရှိမည်မဟုတ်ပေ။ ထို့ကြောင့် ခေါင်းဆောင်၊ သို့မဟုတ် အမှုဆောင်တစ်ယောက်သည် ပျင်းရိသောသူတစ်ယောက်ဖြစ်လျှင် သူသည် သေချာပေါက်ပင် အယောင်ဆောင်ခေါင်းဆောင်ဖြစ်ပြီး လက်တွေ့အလုပ်ကို လုပ်နိုင်စွမ်းမရှိပေ။ ပျင်းရိသူများသည် အလုပ်နေရာများသို့ ၎င်းတို့ကိုယ်တိုင် သွားရောက်ဖို့ မဆိုထားနှင့်၊ လက်တွေ့အလုပ်ကိုပင် မလုပ်ကြပေ။ ၎င်းတို့သည် ပြဿနာများကို ဖြေရှင်းလိုစိတ်မရှိ၊ သို့မဟုတ် မည်သို့သော အသေးစိတ်အလုပ်တွင်မှ ပါဝင်လိုစိတ်မရှိကြပေ။ ၎င်းတို့သည် မည်သည့်ပရောဂျက်မဆိုတွင်ရှိသော ပြဿနာများကို အနည်းငယ်မျှပင် နားလည်ခြင်း၊ သို့မဟုတ် သဘောပေါက်ခြင်းမရှိပေ။ အခြားလူများပြောသည့်အရာကိုသာ နားထောင်လျက် ဖြစ်သလိုလုပ်ဆောင်ကြပြီး မည်သည့်အရာဖြစ်ပျက်နေသည်ကို အပေါ်ယံသာ သိမြင်ကာ အယူဝါဒ အနည်းငယ်ကိုသာ ဟောကြားသည်။ ဤခေါင်းဆောင်မျိုးကို သင်တို့ သိမြင်နိုင်သလော။ ၎င်းတို့သည် အယောင်ဆောင်ခေါင်းဆောင်များ ဖြစ်သည်ဟု ပြောနိုင်သလော။ (အတိုင်းအတာတစ်ခုအထိ ပြောနိုင်သည်။) ပျင်းရိသူများသည် ဝတ်ကျေတမ်းကျေဆန်ပြီး ၎င်းတို့ ထမ်းဆောင်သည့် မည်သည့်တာဝန်မဆိုတွင် အပေါ်ယံလုပ်ဆောင်ကြသည်။ မည်သည့်တာဝန်ဖြစ်စေ ဇွဲမရှိကြပေ။ အလုပ်ကို လုပ်လိုက်၊ ရပ်လိုက် လုပ်ဆောင်ကြသည်။ ဆင်းရဲဒုက္ခအနည်းငယ်ကို ခံရသောအခါ ရက်များစွာ ဆက်တိုက် ညည်းညူကြသည်။ ၎င်းတို့ကို ဝေဖန်သူ၊ သို့မဟုတ် ကိုင်တွယ်ဖြေရှင်းသူ မည်သူမဆိုကို တိုက်ခိုက်ပြောဆိုသည်။ လမ်းများတွင် စူးစူးဝါးဝါးအော်နေသော ကြွက်စုတ်များကဲ့သို့ အစဉ်သဖြင့် သူတစ်ပါးကို လိုက်မဲသလို မိမိတို့၏ တာဝန်ကိုလည်း မထမ်းဆောင်ပေ။ ၎င်းတို့၏ တာဝန်ကို မလုပ်ဆောင်လိုသည်မှာ မည်သည့်အရာကို ပြသနည်း။ ၎င်းတို့သည် တာဝန်ထမ်းရွက်ခြင်းမရှိ၊ တာဝန်ယူဆောင်ရွက်ချင်စိတ်မရှိ၊ ပျင်းရိသူများဖြစ်ကြသည်ကို ပြသည်။ ဆင်းရဲဒုက္ခများကို မခံလိုပေ၊ သို့မဟုတ် အနစ်နာမခံလိုပေ။ အထူးသဖြင့် ခေါင်းဆောင်နှင့် အမှုဆောင်များသည် တာဝန်ထမ်းရွက်ခြင်းမရှိလျှင် ခေါင်းဆောင်၊ သို့မဟုတ် အမှုဆောင်တစ်ယောက်၏ တာဝန်ကို ၎င်းတို့ ဖြည့်ဆည်းနိုင်သလော။ လုံးဝ မဖြည့်ဆည်းနိုင်ပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ကျွန်မက ကိုယ့်တာဝန်မှာ ဘာကြောင့် ဇွဲလုံ့လမရှိသလဲ၊ ကောက်ရိုးမီးစိတ်ထားပြီးတော့ ဘာကြောင့် အဖိုးအခမပေးချင်တော့တာလဲဆိုတာ ဘုရားနှုတ်ကပတ်တော်ကို ဆင်ခြင်ပြီး ကျွန်မ သဘောပေါက်သွားတယ်။ အဓိကက ကျွန်မက အရမ်းပျင်းပြီး အသွေးအသား သက်သာဖို့ကို အရမ်း တပ်မက်လို့ပဲ။ ကိုယ့်အလုပ်မှာ ထိရောက်မှုရှိဖို့ကို အားမထုတ်ဘူး။ ဘယ်သူကမှ ကျွန်မကို မတိုက်တွန်းဘူး၊ ကိုင်တွယ်မဖြေရှင်းဘူးဆိုရင် ကျွန်မက အရေးတကြီးဖြစ်တဲ့ စိတ်မရှိတော့ဘူး။ အလုပ်ပြဿနာတွေအပေါ် စိတ်အားထည့်ဖို့ တော်တော် ဆန္ဒမရှိဖြစ်နေတာ။ အခုမှ စလုပ်တာဆိုတဲ့ ဆင်ခြေနဲ့ အမြဲတမ်း ကိုယ့်ကိုယ်ကိုယ် အလိုလိုက်တယ်။ ပြီးတော့ ပြဿနာတွေကို ခေါင်းဆောင်ဆီ တွန်းပို့တယ်။ ကျွန်မ ကိုယ့်ဘာသာ စဉ်းစားတာပေါ့။ “အသက်ရှင်နေတုန်းမှာ ကိုယ့်ကိုယ်ကိုယ် ပျော်အောင်နေသင့်တယ်။ အလုပ်က ဘယ်လောက်အရေးကြီးနေပါစေ ကိုယ့်ကိုယ်ကိုယ် မနှိပ်စက်သင့်ဘူး၊ အလွန်အကျွံမလုပ်သင့်ဘူး။ ငါ အဖယ်ရှားမခံရသရွေ့ နည်းနည်းလေး အားစိုက်ပြီး အလုပ်နည်းနည်းလုပ်တာနဲ့တင် အဆင်ပြေပါတယ်။” ပေါ့။ တိုးတက်ဖို့ကို လုံးဝ အားမထုတ်ဘူး။ အဲဒီတော့ ကျွန်မ တိုးတက်တာက အရမ်းနှေးသွားတာပေါ့။ ညီအစ်ကိုမောင်နှမတွေအကြောင်းကို ကျွန်မ တွေးကြည့်တယ်။ တချို့က တာဝန်တွေပြီးဖို့ကို အချိန်တွေ၊ အားအင်တွေ အများကြီးစိုက်ပြီး အမြဲတမ်း သူတို့တာဝန်တွေကိုပဲ အာရုံစိုက်တယ်။ သူတို့အလုပ် ပြီးသွားတဲ့အချိန်မှာတောင် လမ်းလွဲတာတွေရှိသေးလား၊ ပိုကောင်းအောင် ဘယ်လိုလုပ်လို့ရမလဲဆိုတာတွေကို ဆက်ပြီး တွေးတယ်။ သူတို့ စဉ်းစားသမျှက တာဝန်တွေကို ဘယ်လို ကောင်းကောင်းလုပ်ရမယ် ဆိုတာပဲ။ အလုပ်ကို ကောင်းကောင်းလုပ်တယ်။ လူ့သဘာဝရှိတယ်။ တာဝန်တွေအပေါ် ဆက်ကပ်အပ်နှံမှုရှိတယ်။ သူတို့အလုပ်မှာ သန့်ရှင်းသောဝိညာဉ်တော်ရဲ့ လမ်းပြမှုကို အလွယ်တကူ ရကြတယ်။ အချိန်ကြာလာတော့ တိုးတက်လာပြီး အကျိုးအမြတ်တွေရကြတယ်။ ဒါပေမဲ့ ကျွန်မကို အသင်းတော်က ဗီဒီယိုအလုပ်ကို ဦးဆောင်ခိုင်းတယ်။ ဒါပေမဲ့ ကျွန်မက အသိတရားမရှိဘူး။ ကျွန်မ အမြင်တွေ၊ လိုက်စားတာတွေက တိရစ္ဆာန်တစ်ကောင်လိုပဲ။ အချိန်ရတဲ့အခါ ကျွန်မက ဇာတိပကတိ ဆန္ဒတွေကို စဉ်းစားတယ်။ ကိုယ့်တာဝန်အကြောင်း လုံးဝ မစဉ်းစားဘူး။ ရာထူးတစ်ခုရှိပေမဲ့ တကယ့်အလုပ်ကို မလုပ်ဘူး။ ဒါကြောင့် ရလဒ်ကောင်းတွေ မရတော့ဘဲ အလုပ်လည်း နှောင့်နှေးသွားတယ်။ ကျွန်မက အရမ်း တစ်ကိုယ်ကောင်းဆန်ပြီး စက်ဆုပ်စရာကောင်းတာပဲ။ ဒီလိုဆက်လုပ်နေရင် ဘာအလုပ်ကိုမှ တာဝန်ယူလုပ်နိုင်မှာမဟုတ်ဘူး။ ဘာမှ အောင်မြင်မှာမဟုတ်ဘဲနဲ့ ဘုရားက ဖယ်ရှားခံရဖို့ သေချာတယ်။ ကျွန်မ ဘုရားရှေ့လာပြီး ဆုတောင်းတယ်။ “ဘုရားသခင် သမီးရဲ့ စက်ဆုပ်ဖွယ် သဘာဝက အရမ်းဆိုးလွန်းပါတယ်။ ဒီလောက်အရေးကြီးတဲ့အလုပ်မှာ သမီးက တာဝန်မသိတတ်ဘဲ စိတ်မချရပါဘူး။ ကိုယ်တော့် အပေါ် ကြောက်ရွံ့ခြင်း ကင်းမဲ့ပါတယ်။ အရင်က သမီးရဲ့ စက်ဆုပ်မှုက ဆိုးတယ်ဆိုတာ သိပေမဲ့ အမှန်တကယ် မမုန်းတီးခဲ့ပါဘူး။ အခု သမီး သိပါပြီ။ ဘုရားသခင် သမီး ပြောင်းလဲချင်ပါတယ်။ သမီးတာဝန်အပေါ် သမီးရဲ့ သဘောထားကို ပြုပြင်ပြီး ကောင်းစွာ လုပ်ဆောင်ချင်ပါတယ်။ သမီးရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းပြီး လူသားပုံသဏ္ဌာန်အတိုင်း အသက်ရှင်နေထိုင်ဖို့အတွက် လမ်းပြပေးတော်မူပါ” ဆိုပြီးတော့။

နောက်ပိုင်းမှာ ကျွန်မ ဖတ်ခဲ့တဲ့ နောက်ထပ် ဘုရားနှုတ်ကပတ်တော်တစ်ပိုဒ်ကို ပြန်အမှတ်ရမိတယ်။ “သင်သည် အနည်းဆုံးအနေဖြင့် တာဝန်ထမ်းဆောင်ရာတွင် အသိစိတ်ရှင်းလင်းရမည်။ အနည်းဆုံးအနေဖြင့် သင်၏ တစ်ရက် ထမင်းသုံးနပ်ကို ထိုက်တန်စွာရရှိပြီး ညာစားနေခြင်းမဟုတ်ဟု ခံစားရမည်။ ဤသည်မှာ တာဝန်သိစိတ်ဟု ခေါ်သည်။ သင်၏ အစွမ်းအစက မြင့်သည်ဖြစ်စေ၊ နိမ့်သည်ဖြစ်စေ၊ သမ္မာတရားကို သင်နားလည်ခြင်းရှိသည်ဖြစ်စေ၊ မရှိသည်ဖြစ်စေ သင်သည် ဤသဘောထားရှိရမည်။ ‘ဒီအလုပ်ကို ငါ့ကို ပေးထားတဲ့အတွက် ငါ အလေးအနက် သဘောထားရမယ်။ စိတ်နှလုံး၊ အားအင်ရှိသမျှနဲ့ ငါ့ရဲ့ အရေးကိစ္စအဖြစ် မှတ်ယူပြီး ကောင်းကောင်းလုပ်ရမယ်။ လုံးဝ ကောင်းကောင်း လုပ်နိုင်မလားဆိုတာကတော့ အာမခံနိုင်တယ်လို့ ယူဆလို့ မဖြစ်ဘူး။ ဒါပေမဲ့ ငါ့သဘောထားကတော့ ကောင်းကောင်းပြီးဖို့အတွက် အကောင်းဆုံးလုပ်မယ်။ အဲဒါနဲ့ ပတ်သက်လို့ သတိမမူဖြစ်ပြီး ဝတ်ကျေတမ်းကျေဆန်တာမျိုး သေချာပေါက် ဖြစ်မှာမဟုတ်ဘူး။ ပြဿနာတစ်ခုဖြစ်လာရင် တာဝန်ယူသင့်တယ်။ အဲဒီကနေ သင်ခန်းစာယူပြီး ငါ့တာဝန်ကို ကောင်းကောင်းထမ်းဆောင်ဖို့ သေချာလုပ်သင့်တယ်’ဟူ၍ ဖြစ်သည်။ ဤသည်မှာ မှန်ကန်သော သဘောထားဖြစ်သည်။ သင်တို့တွင် ထိုသို့သော သဘောထားတစ်ခုရှိသလော။ လူအချို့ကပြောသည်။ ‘ငါ့ကို တာဝန်ချပေးတဲ့အလုပ်မှာ မဖြစ်မနေ ကောင်းကောင်းလုပ်ဖို့ မလိုပါဘူး။ ငါ တတ်နိုင်တာကိုပဲ လုပ်မယ်။ နောက်ဆုံးရလဒ်က သူဖြစ်ဖို့ရှိတဲ့အတိုင်း ဖြစ်လာမှာပဲ။ ကိုယ့်ကိုယ်ကိုယ် အရမ်း အပင်ပန်းခံဖို့ မလိုဘူး၊ ဒါမှမဟုတ် တစ်ခုခုမှားလုပ်မိရင် စိတ်ပူပြီး သောကရောက်နေဖို့မလိုဘူး။ ဖိအားတွေ အများကြီး ယူဖို့ မလိုပါဘူး။ ကိုယ့်ကိုယ်ကိုယ် အရမ်း အပင်ပန်းခံတော့ ဘာအကျိုးရှိလဲ။ တကယ်တမ်းတော့ ငါက အမြဲတမ်း အလုပ်လုပ်နေတာပဲ။ အလကားကပ်စားနေတာ မဟုတ်ဘူး’ ဟူ၍ ဖြစ်သည်။ မိမိတာဝန်အပေါ် ဤသို့သော သဘောထားမျိုးသည် တာဝန်မသိတတ်ခြင်းဖြစ်၏။ ‘ငါ အလုပ်လုပ်ချင်စိတ်ရှိရင် နည်းနည်းလုပ်မယ်။ ငါတတ်နိုင်တာကိုပဲ လုပ်မယ်။ နောက်ဆုံးရလဒ်က သူဖြစ်ဖို့ရှိတဲ့အတိုင်း ဖြစ်လာမှာပဲ။ အရမ်းအလေးအနက်ထားစရာ မလိုပါဘူး’ ဟူ၍ ဖြစ်သည်။ ထိုသို့သောလူများသည် ၎င်းတို့တာဝန်အပေါ် သိတတ်သော သဘောထားမရှိဘဲ တာဝန်ယူစိတ် မရှိကြပေ။ သင်တို့သည် မည်သို့သောသူမျိုးဖြစ်သနည်း။ ပထမအမျိုးအစားဖြစ်လျှင် သင်တို့သည် အသိစိတ်နှင့် လူ့သဘာဝရှိသောသူဖြစ်သည်။ ဒုတိယအမျိုးအစားဖြစ်လျှင် သင်တို့သည် ငါ ယခုပင် ပိုင်းခြားစိစစ်ခဲ့သော အယောင်ဆောင်ခေါင်းဆောင် အမျိုးအစားနှင့် ကွာခြားမှုမရှိပေ။ သင်သည် ရေလိုက်ငါးလိုက် နေခြင်းသာဖြစ်သည်။ ‘ငါ ပင်ပန်းတာတွေ၊ ဆင်းရဲဒုက္ခတွေကို ရှောင်မယ်။ နည်းနည်းပိုပြီး ပျော်ပျော်နေမယ်။ တစ်နေ့မှာ ငါ အထုတ်ခံရရင်တောင် ဘာကိုမှ ဆုံးရှုံးခဲ့မှာမဟုတ်ဘူး။ အနည်းဆုံးတော့ ဂုဏ်အဆင့်အတန်းရဲ့ အကျိုးကို သုံးလေးရက်လောက် ခံစားခဲ့ရမှာပဲ။ ဒါ ငါ့အတွက် ဆုံးရှုံးမှု ဖြစ်ခဲ့မှာမဟုတ်ဘူး။ ငါခေါင်းဆောင်အဖြစ် အရွေးခံရရင် ဒါ ငါလုပ်မယ့်နည်းလမ်းပဲ’ ဟူ၍ ဖြစ်သည်။ ဤသို့သောသူများသည် မည်သို့သော စိတ်သဘောထားရှိသနည်း။ ဤလူများသည် သမ္မာတရားကို အနည်းငယ်မျှ မလိုက်စားသည့် မယုံကြည်သူများဖြစ်သည်။ သင်သည် အမှန်ပင် တာဝန်သိတတ်လျှင် သင်သည် အသိတရားရှိပြီး ဆင်ခြင်တုံတရား ရှိသည်ကို ပြသည်။ တာဝန်က မည်မျှကြီးသည်၊ ငယ်သည်ဖြစ်စေ၊ မည်သူက သင့်အား ထိုတာဝန်ကို ချပေးသည်ဖြစ်စေ၊ ဘုရားအိမ်တော်က သင့်ကို ပေးအပ်သည်ဖြစ်စေ၊ အသင်းတော်ခေါင်းဆောင်၊ သို့မဟုတ် အမှုဆောင်တစ်ယောက်က သင့်ကို တာဝန်ချပေးသည်ဖြစ်စေ သင်၏ သဘောထားက ‘ငါ့ကို ချပေးတဲ့ ဒီတာဝန်က ဘုရားရဲ့ ချီးမြှောက်ခြင်း၊ ကျေးဇူးတော်ချပေးခြင်းပဲ။ သမ္မာတရားစည်းမျဉ်းတွေနဲ့အညီ ကောင်းကောင်းလုပ်ဖို့ အရေးစိုက်သင့်တယ်။ ငါက သာမန်အစွမ်းအစပဲရှိပေမဲ့ ဒီတာဝန်ကို ယူပြီး ကောင်းကောင်းလုပ်ဖို့ အစွမ်းကုန်လုပ်ချင်စိတ်ရှိတယ်။ ငါလုပ်တာ မကောင်းရင် တာဝန်ခံမယ်။ ငါလုပ်တာကောင်းရင် နာမည်မယူဘူး။ ဒါ ငါလုပ်သင့်တဲ့အရာပဲ’ ဟူ၍ ဖြစ်သင့်သည်။ မိမိတာဝန်အပေါ် သဘောထားသည့်ပုံစံသည် စည်းမျဉ်းနှင့်ဆိုင်သည်ဟု အဘယ်ကြောင့် ငါဆိုသနည်း။ သင်သည် အမှန်တကယ်ပင် တာဝန်သိစိတ်ရှိပြီး တာဝန်သိတတ်သောသူဖြစ်လျှင် အသင်းတော်အလုပ်ကို တာဝန်ယူလုပ်ဆောင်နိုင်မည်ဖြစ်ပြီး သင်ထမ်းဆောင်သင့်သည့် တာဝန်ကို ထမ်းဆောင်နိုင်လိမ့်မည်။ သင်၏တာဝန်အပေါ်တွင် ဂရုမစိုက်သော သဘောထားရှိလျှင် ဘုရားသခင်ကို ယုံကြည်မှုအပေါ် သင်၏ အမြင်သည် မသင့်လျော်ပေ။ ဘုရားနှင့် သင်၏တာဝန်အပေါ် သင်၏ သဘောထားတွင် ပြဿနာရှိပေသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) တာဝန်သိတတ်တဲ့သူတွေက ကိစ္စတွေကို ဝီရိယရှိရှိနဲ့လုပ်တယ်ဆိုတာ ဘုရားနှုတ်ကပတ်တော်ကနေ ကျွန်မ နားလည်ခဲ့တယ်။ အလုပ်ကို သူတို့ ကြိုက်မကြိုက်၊ ကျွမ်းကျင်မှုရှိမရှိက အရေးမကြီးဘူး။ ပြီးတော့ သူတို့အစွမ်းအစက ဘယ်လိုပဲရှိရှိ သူတို့က ရိုးသားမှုနဲ့ ချဉ်းကပ်တယ်။ ကောင်းစွာထမ်းဆောင်ဖို့အတွက် လေးနက်စွာနဲ့ အကောင်းဆုံးလုပ်တယ်။ ဒီလူတွေက စကားတည်တယ်။ ယုံကြည်ထိုက်တယ်။ ဘုရားသခင်ရဲ့ လက်ခံမှုကို ရနိုင်တယ်။ ဆန့်ကျင်ဘက်အနေနဲ့ လူတစ်ယောက်က တာဝန်တစ်ခုယူဖို့ သဘောတူပေမဲ့ နောက်ကျတော့ သိက္ခာဆည်ဖို့လောက်ပဲလုပ်ပြီး လက်တွေ့ဘာမှမလုပ်ရင် ရလဒ်တွေရဖို့၊ ထိရောက်မှုရှိဖို့ အားမထုတ်ရင် သူက လောကီထဲက အလကားနေနေသူတွေ၊ အပျင်းထူသူတွေလိုမျိုးပဲ။ မယုံကြည်ထိုက်ဘူး။ စိတ်မချရဘူး။ ဒါ ကျွန်မတာဝန်ကို ကျွန်မ လုပ်နေတဲ့ပုံစံပဲ။ ဇာတိပကတိကို အမြဲတမ်း အရေးစိုက်ပြီး သမ္မာတရားကို လက်တွေ့လုပ်တာ ရှားတယ်။ ကျွန်မက ပိုပိုပြီးတော့ လူသားပုံသဏ္ဌာန်အတိုင်း အသက်မရှင်တော့ဘူး။ ကျွန်မတာဝန်အပေါ် ကျွန်မ သဘောထားကို ပြင်ရမယ်။ ကျွန်မ အလုပ်လုပ်နိုင်စွမ်းက ဘယ်လိုပဲရှိပါစေ အသင်းတော်က ကျွန်မကို ဒီတာဝန်ပေးအပ်ခဲ့တာကြောင့် ကောင်းကောင်းလုပ်ဖို့၊ အားကုန်စိုက်ထုတ်ဖို့ အတတ်နိုင်ဆုံး ကြိုးစားရမယ်။ နောက်ပြီးတော့ အခုက တာဝန်ထမ်းဆောင်ဖို့ အရေးပါတဲ့အချိန်ပဲ။ ကျွန်မ တတ်နိုင်တာထက် လျှော့ပြီးလုပ်နေရင်၊ ပိုပြီး အားစိုက်ဖို့ကို ဘုရားအမှုတော်ပြီးဆုံးတဲ့အထိ စောင့်နေရင် နောင်တရဖို့ အရမ်းနောက်ကျသွားမှာပဲ။ ဒီလိုတွေးပြီးတဲ့နောက်မှာ ကျွန်မ တတ်နိုင်သလောက် အလုပ်တွေ အများကြီးပိုလုပ်ဖို့အတွက် ကျွန်မ အချိန်ဇယားကို ပြန်ဆွဲတယ်။ ပျင်းသလိုမျိုး ခံစားရရင် ဘုရားကို ဆုတောင်းပြီး ဘုရားနှုတ်ကပတ်တော်တွေကို တွေးတယ်။ ဒါကြောင့် ကျွန်မက နိုးနိုးကြားကြားရှိပြီး ဇာတိပကတိကို စွန့်လွှတ်နိုင်သွားတယ်။ တာဝန်တိုင်းကို စမလုပ်ခင်မှာ ဘုရားကို ဆုတောင်းပြီး ကျွန်မကို ကြည့်ရှုစောင့်ရှောက်ဖို့ ပြောတယ်။ ကောင်းအောင်လုပ်ဖို့ ကြိုးစားပြီး အပေါ်ယံပဲ မလုပ်ဘူး။ ဒီလိုလက်တွေ့လုပ်တော့ ကျွန်မ ပိုပြီးတော့ စိတ်သက်သာရာရတယ်။

ကျွန်မ တာဝန်ကို ကောင်းကောင်းလုပ်ချင်ပေမဲ့ တစ်ခါတလေ စံမမီဘူး။ တစ်နေ့တုန်းကလိုပေါ့။ ကျွန်မက ရေလောင်းအလုပ်ကို စစ်ဆေးနေတာ။ လူသစ်တစ်ယောက်က ဘာသာရေးအယူအဆတွေ အများကြီးရှိနေတုန်းပဲ။ ရေလောင်းတဲ့သူက ကျွန်မကို ဒါကို ကူဖြေရှင်းပေးဖို့ ပြောတယ်။ အစတော့ ကျွန်မ ဘယ်လောက်ပဲ အောင်မြင်နိုင်သည်ဖြစ်စေ ရေလောင်းသူ ရင်ဆိုင်နေရတဲ့ အခက်အခဲတွေကို စဉ်းစားမိပြီး ကျွန်မ ကူညီဖို့ အကောင်းဆုံးကြိုးစားချင်တယ်။ ဒါပေမဲ့ တကယ်တမ်း လူသစ်ကို ကျွန်မ စကားပြောတော့ တချို့ပြဿနာတွေကို ဟိုတစ်ကွက်၊ ဒီတစ်ကွက်ပဲသိပြီး ရှင်းရှင်းလင်းလင်း မိတ်သဟာယမဖွဲ့နိုင်ဘူး။ သမ္မာတရားကို ငါ နားလည်တာက နည်းတယ်။ “ငါ လုပ်နိုင်သမျှက ဒါအကုန်ပဲ။ ဘာပဲဖြစ်ဖြစ် ခေါင်းဆောင်က ဒါကို ဆက်လုပ်မှာပဲလေ။ ဒီပြဿနာတွေကို သူ့ကို ဖြေရှင်းခိုင်းလိုက်မယ်” လို့ပဲ ကျွန်မ တွေးနေမိတယ်။ ဒါပေမဲ့ ခေါင်းဆောင်က အလုပ်ရှုပ်နေပြီး မလာနိုင်ဘူး။ ဒီတော့ ဖြေရှင်းဖို့က ကျွန်မတို့အပေါ် မူတည်တာပေါ့။ ဒီအခြေအနေရဲ့ နောက်ကွယ်မှာ ဘုရားအလိုတော်ရှိတယ်ဆိုတာ ကျွန်မ သိတယ်။ ကျွန်မက ကိုယ့်တာဝန်မှာ လွယ်ပြီး ရိုးရှင်းတဲ့ အလုပ်တွေကိုပဲ ရွေးလေ့ရှိတယ်။ အားထည့်ပြီးမလုပ်ဘူး။ အစွမ်းကုန်မလုပ်ဘူး။ ဒီတစ်ခါတော့ ကျွန်မ ဇာတိပကတိကို အရေးစိုက်တာ၊ သက်သာဖို့ရှာတာတွေ လုပ်လို့ မဖြစ်ဘူးလေ။ ကျွန်မ ဘာကိုပဲ လုပ်နိုင်ပါစေ တတ်နိုင်သမျှ လုပ်ရမယ်။ ဒီလိုစဉ်းစားပြီးတော့ ကျွန်မရဲ့ တွဲဖက်နဲ့ ကျွန်မက ရေလောင်းသူကို မိတ်သဟာယဖွဲ့ဖို့ ရှာတယ်။ ဘာသာရေးအယူအဆတွေနဲ့ ဆက်စပ်တဲ့ ဘုရားနှုတ်ကပတ်တော်နဲ့ ဧဝံဂေလိ ဗီဒီယိုတွေကို ကျွန်မတို့ တွေ့တယ်။ နည်းနည်း ဆွေးနွေးပြီးသွားတော့ ဒီသမ္မာတရားရှုထောင့်ကို ကျွန်မတို့အားလုံး ပိုရှင်းသွားတယ်။ နောက်ဆုံးတော့ လူသစ်ရဲ့ ပြဿနာတွေက ပြေလည်သွားတယ်။ တချို့ကိစ္စတွေက ကျွန်မရဲ့ ဝိညာဉ်ရင့်ကျက်မှုထက် ကျော်လွန်တဲ့ ပုံစံရှိနိုင်ပေမဲ့ ဘုရားကို အားကိုးရင်၊ တကယ် အဖိုးအခပေးဆပ်ရင် ရလဒ်တွေ ရနိုင်တယ်ဆိုတာ ဒီအတွေ့အကြုံကနေ ကျွန်မ မြင်သွားတယ်။ ကျွန်မက အလုပ်ကြိုးစားပြီး စံမမီသေးဘူးဆိုရင် ကိုယ့်အသိစိတ်က ရှင်းနေမှာပေါ့။

ကျွန်မနားမှာရှိတဲ့သူတွေရဲ့ ကျရှုံးမှုတွေကို ကြည့်ပြီး တချို့ သင်ခန်းစာတွေကို ယူတယ်။ ကျွန်မတာဝန်အပေါ် ထားတဲ့ သဘောထားကို ဆင်ခြင်သုံးသပ်တယ်။ ပြီးတော့ ပြည့်မီအောင် လုပ်ဖို့ ဘယ်လောက်လိုသေးတယ်ဆိုတာ ကျွန်မ မြင်သွားတယ်။ ပြီးတော့ ကျွန်မရဲ့ စက်ဆုပ်စရာ သဘာဝက ဘယ်လောက် နက်နက်နဲနဲ အမြစ်တွယ်နေတယ်ဆိုတာ မြင်ခဲ့တယ်။ ကျွန်မက အခု နောင်တရပေမဲ့ ဘုရားရဲ့ တောင်းဆိုချက်တွေကို မမီသေးဘူး။ ဘုရားရဲ့ စိစစ်ခြင်းကို ကျွန်မ လက်ခံရမဘ်။ ကိုယ့်တာဝန်ကို ပြည့်မီအောင် လုပ်ဖို့ ကြိုးစားရမယ်။


၃၃။ တာဝန်တွင် အပြောင်းအလဲများက ကျွန်မကို ဖော်ထုတ်ခဲ့သည်

မုကျိန်း အမေရိကန်နိုင်ငံ

အသင်းတော်မှာ ဗီဒီယိုတွေကို ကျွန်မ လုပ်နေတာ။ ဒါပေမဲ့ လုပ်စရာသိပ်မရှိတော့ ခေါင်းဆောင်က လူသစ်တွေကို ရေလောင်းတဲ့ဆီ ကျွန်မကို ပြောင်းရွှေ့လိုက်တယ်။ အဲဒီနောက် အလုပ်လိုအပ်ချက်တွေကို ပြည့်မီဖို့ ကျွန်မ ထပ်ပြောင်းခံရတယ်။ မမျှော်လင့်ဘဲနဲ့ သုံးလေးလ ကြာတော့ ကျွန်မတို့အလုပ် အရှိန်လျော့သွားပြီး ရေလောင်းတဲ့ဆီ ကျွန်မ ပြန်သွားခဲ့ရတယ်။ အဲဒီနောက် ကျွန်မ ထပ်အပြောင်းခံရပြီး၊ ညီအစ်မတစ်ယောက်က ကျွန်မကို ပြောတယ်။ “အစ်မကို လိုအပ်တဲ့ ဘယ်နေရာကိုမဆို သွားသာသွားလိုက်ပါ”တဲ့။ အဲဒီတုန်းက ဒါကို ကျွန်မ သိပ်မတွေးခဲ့ဘူး။ ဒါပေမဲ့ တစ်လမပြည့်ခင်မှာ၊ ဗီဒီယိုအလုပ်က လျော့ကျသွားပြန်တယ်။ မကြာခင် ကျွန်မတို့ လူအများကြီးမလိုတော့ဘဲနဲ့ လူသစ်တွေကို ရေလောင်းဖို့ ကျွန်မကို ပြန်ပို့ကြမှာပဲလို့ ကျွန်မ စပြီး မစိုးရိမ်ဘဲ မနေနိုင်ခဲ့ဘူး။ အဲဒီအတွေးနဲ့ ကျွန်မ ရင်နင့်သွားတယ်။ ငါ ဘာလို့ အရမ်း အသုံးမကျရတာလဲ ပေါ့။ အလုပ်နည်းသွားပြီး လူလိုအပ်တာ ပိုနည်းသွားတာနဲ့ ရွှေ့ပြောင်းခံရတာက ကျွန်မပဲ။ အဖွဲ့အတွက် ကျွန်မက မရှိလည်းဖြစ်တယ်။ ကျွန်မ တကယ် ထပ်ပြီး ရွှေ့ပြောင်းခံရရင်၊ တခြားလူတွေက ကျွန်မကို ဘာထင်ကြမလဲ။ ကျွန်မ အမြဲ ပြောင်းနေရပြီး တခြားလူတွေက မပြောင်းရတာ ဘာကြောင့်လဲလို့ သူတို့ တွေးကြမလား။ ကျွန်မက ဘာမှမတော်လို့၊ ပြီးတော့ အရေးပါတဲ့ အခန်းကဏ္ဍ မရှိလို့ဆိုပြီး သူတို့ တွေးကြမှာပဲ။ ဒီအတွေးကြောင့် တကယ် စိတ်မကောင်းဖြစ်ပြီး ဒီအခြေအနေကို ရင်မဆိုင်ချင်ခဲ့ဘူး။

နောက်ပိုင်းမှာ ပိုတောင်ဆိုးတဲ့ အခြေအနေ ရောက်သွားစေခဲ့တဲ့ကိစ္စတချို့ ဖြစ်သွားတယ်။ တစ်ခါ၊ ဗီဒီယိုတစ်ခုမှာရှိတဲ့ ပြဿနာတချို့ကို ကျွန်မတို့ ဆွေးနွေးနေခဲ့ပြီး၊ လူတိုင်းက သူတို့အမြင်တွေနဲ့ စကားဝိုင်းမှာ ဝင်ပါကြတော့၊ ပွဲစည်တဲ့ ဆွေးနွေးမှုဖြစ်ခဲ့တယ်။ ဒါပေမဲ့ အတော်ကြာ စဉ်းစားပြီးတဲ့ နောက်မှာတောင် ကျွန်မမှာ ဘာအကြံကောင်းမှ မရှိသေးဘူး၊ ပြောစရာဘာမှ မရှိခဲ့ဘူး။ ကျွန်မ ဘာလုပ်ရမှန်းမသိဘဲ၊ ဒီအတိုင်း ငြိမ်နေလိုက်တယ်။ လူတိုင်းက ဝင်ပါကြပေမဲ့ ကျွန်မ လုံးဝ ဝင်ပြီးမပါခဲ့ဘူး။ ကျွန်မရှိမနေသလိုမျိုးတောင် ခံစားရတယ်။ တစ်ခုခုပြောမှဖြစ်မယ်လို့ ကျွန်မ တွေးနေမိတယ်။ ကျွန်မကို လျစ်လျူမရှုအောင်အသိအမြင်ရှိတာတစ်ခုခုကို မျှဝေရမယ်။ ကျွန်မ ဦးနှောက်ခြောက်ခံစဉ်းစားပြီး နောက်ဆုံးမှာ စိတ်ကူးတစ်ခု ပြောပြနိုင်ခဲ့ပေမဲ့၊ ဘယ်သူကမှ သဘောမတူဘူး။ ကျွန်မ အရှက်ကွဲခဲ့ရတယ်။ အရမ်း ရှက်စရာကောင်းတယ်။ သူတို့ ကျွန်မကို ဘာများ ထင်ကြမလဲပေါ့။ ဗီဒီယိုအလုပ်ကို နောက်ဆုံး ကျွန်မလုပ်ခဲ့တာ ရှစ်လရှိသွားပြီ၊ ဒီတော့ ကျွန်မရဲ့ အတတ်ပညာဆိုင်ရာ ကျွမ်းကျင်မှုတွေနဲ့ စည်းမျဉ်း နားလည်မှုက အဖွဲ့ကနေ ကျွန်မ ထွက်ခဲ့တဲ့ အချိန်တုန်းကထက် ပိုဆိုးနေခဲ့တယ်။ တခြားလူတွေနောက်မှာ ကျွန်မ တော်တော်နောက်ကျ ကျန်ခဲ့ပြီပဲ။ အဲဒီလို ကျွမ်းကျင်မှုမျိုးတွေ တိုးတက်အောင် အဆက်မပြတ် လေ့လာရတာ။ တခြားလူတွေက ဗီဒီယိုအလုပ်ကို တစ်ချိန်လုံး လုပ်နေခဲ့ကြတာလေ။ ကျွမ်းကျင်မှုတွေနဲ့ စည်းမျဉ်းတွေပေါ် သူတို့ရဲ့ နားလည်မှုက ဆက်ပြီး တိုးတက်နေတာလေ။ ကျွန်မကတော့ ဒီနေရာ နည်းနည်း၊ ဟိုနေရာနည်းနည်း အချိန်ကုန်နေခဲ့တယ်။ ဘယ်နေရာမှ အချိန်အကြာကြီး လက်တွေ့မလုပ်ခဲ့ရဘူး။ ဒါကြောင့် ဘယ်နယ်ပယ်မှာမဆို ထူးပြီး ကျွမ်းကျင်တာ မရှိခဲ့ဘူး။ အလုပ်နည်းသွားတာနဲ့ ကျွန်မ အရင်ဆုံး ထွက်သွားရတယ်။ သူတို့က ကျွန်မ ရှရှိမရှိရှိ အဆင်ပြေတယ်။ အလုပ်ပမာဏအရ၊ ကြီးကြပ်ရေးမှူးက လူသစ်တွေကို ရေလောင်းပေးဖို့ ကျွန်မကို အချိန်မရွေး ပြန်ပို့နိုင်တယ်လို့ တွေးမိတယ်။ ဒီစိတ်ကူးကြောင့် ကျွန်မ တကယ် ဝမ်းနည်းပြီး ကိုယ့်ကိုယ်ကိုယ် မထိန်းနိုင်ဘဲ ငိုနေမိတယ်။ ကျွန်မ တွေးမိတယ်၊ “ဒါ ငါ့ဆီ ဘာလို့ အမြဲ ဖြစ်ရတာလဲ”ပေါ့။ အဖွဲ့မှာရှိတဲ့ လူတချို့က အတတ်ပညာဆိုင်ရာ ကျွမ်းကျင်မှုရှိတယ်၊ တချို့က အရည်အချင်း ရှိတယ်၊ တခြားလူတွေက အတွေ့အကြုံရှိပြီး ဒီတာဝန်ကို ခဏ လုပ်ခဲ့ဖူးတယ်။ တချို့က တကယ် ကျွမ်းကျင်ကြတယ်။ အားလုံးက တစ်နည်းမဟုတ်၊ တစ်နည်းနဲ့ ထင်ပေါ်ကြတယ်။ ဒါပေမဲ့ ကျွန်မရဲ့ အရည်အချင်းက သူတို့လောက် မကောင်းဘူး၊ မကျွမ်းကျင်ဘူး။ ပြီးတော့ သူတို့နောက် ခြေတစ်လှမ်း အမြဲနောက်ကျတယ်။ ဒါကြောင့် အလုပ်ပမာဏ လျော့သွားပြီး လိုအပ်တဲ့လူ နည်းသွားတဲ့အခါ အလိုလိုနဲ့ ကျွန်မက အဖယ်ခံရတဲ့သူ ဖြစ်သွားတယ်။ ကျွန်မမှာ သူတို့လို အစွမ်းအစကောင်းရှိပြီး အတတ်ပညာဆိုင်ရာ ကျွမ်းကျင်မှုတွေ ရှိခဲ့ရင်၊ တစ်ချိန်လုံး ပြောင်းရွှေ့ခံနေရမှာ မဟုတ်ဘူး။ ဒါပေမဲ့ ကံအကြောင်းမလှစွာပဲ ကျွန်မမှာ မရှိခဲ့ဘူး။ တခြားလူတွေလောက် ဘာလို့ ကျွန်မ မကျွမ်းကျင်ရတာလဲ။ ဒီလိုတွေးလေ၊ ဝမ်းနည်းလေဖြစ်ပြီး ဘုရားကို စအထင်လွဲမိတယ်။

အဲဒီနောက်မှာ၊ ကိုယ့်တာဝန်ကို လုပ်နေပေမဲ့၊ စိတ်မပါခဲ့ဘူး။ အရာရာမှာ သတ်မှတ်ထားတဲ့ လုပ်ရိုးလုပ်စဉ်နောက်ပဲ လိုက်တယ်၊ လုပ်ပြီးသမျှနဲ့ ရောင့်ရဲခဲ့တယ်။ ပိုဖြစ်မြောက်အောင် ဘယ်လို ပိုပြီး ကျွမ်းကျွမ်းကျင်ကျင်လုပ်ရမယ် မတွေးခဲ့ဘူး။ ကြုံရတဲ့ ပြဿနာတွေကို ဖြေရှင်းဖို့ အကောင်းဆုံး မလုပ်ခဲ့ဘူး။ အဖွဲ့မှာ ဘယ်လောက် ကြာကြာနေရမယ် မသိတော့ ကိစ္စတွေကို ဒီအတိုင်း ထားလိုက်တယ်။ အဲဒီအတောအတွင်းမှာ၊ အဖွဲ့ခေါင်းဆောင်က ကျွန်မဆီကို လာစကားပြောတိုင်း ကျွန်မတာဝန်ကို သူ ပြင်ဆင်မဲ့အကြောင်း ပြောဖို့ဖြစ်နိုင်တယ်လို့ တွေးပြီး တကယ် စိတ်ပူခဲ့ရတယ်။ ပုံမှန် အလုပ်စကားပြောတာလို့ မသိရမချင်း ကျွန်မနှလုံးက အရမ်းခုန်နေခဲ့တယ်။ ဒီလိုမျိုး အကြိမ်ကြိမ်ဖြစ်ပြီး နေ့တိုင်း ပင်ပန်းရတယ်။ ကျွန်မက အိပ်ရေးဝပေမဲ့ ဝတ်ပြုနေတဲ့အချိန်တွေမှာဆိုး ဆက်တိုက် အိပ်ပျော်ပျော်သွားတယ်။ ပြီးတော့ ဘုရားနှုတ်ကပတ်တော်တွေကနေအသိအမြင် ရမနေခဲ့ဘူး။ ကျွန်မ အခြေအနေ မမှန်တာကို သိလိုက်တယ်။ ဒါကြောင့် ဘုရားရှေ့မှာ အမြန်ဆုတောင်း၊ ရှာဖွေပြီး၊ ကိုယ့်ပြဿနာကို သုံးသပ်တယ်။ နောက်ပိုင်းမှာ ကိုယ့်ကိုယ်ကိုယ် သိနားလည်စေတဲ့ ဘုရားနှုတ်ကပတ်တော်တစ်ပိုဒ် ဖတ်ရတယ်။ အနန္တတန်ခိုးရှင် ဘုရားသခင် ပြောသည်မှာ- “သင်တို့ကိုယ်သင်တို့ ပြုမူနေထိုင်ခြင်းအတွက် သင်တို့၏ အခြေခံသဘောတရားများမှာ အဘယ်နည်း။ သင်၏ ရာထူးအဆင့်အတန်းနှင့်အညီ သင့်ကိုယ်သင် ပြုမူဆောင်ရွက်သင့်သည်။ သင့်အတွက် သင့်တော်သော ရာထူးအဆင့်အတန်းကို ရှာဖွေသင့်သည်။ သင် ထမ်းဆောင်သင့်သည့်တာဝန်ကို ထမ်းဆောင်သင့်သည်။ ဤသည်ကသာ အသိစိတ်ရှိသောသူဖြစ်သည်။ ဥပမာအားဖြင့် အတတ်ပညာပိုင်းဆိုင်ရာ ကျွမ်းကျင်မှု တစ်ခုခုတွင် ကျွမ်းကျင်ပြီး အခြေခံသဘောတရားများကို နားလည်သဘောပေါက်သူများ ရှိကြသည်၊ ၎င်းတို့သည် ထိုတာဝန်ကို ယူသင့်ပြီး ထိုနယ်ပယ်၌ နောက်ဆုံး စစ်ဆေးမှုများ ပြုလုပ်သင့်သည်။ စိတ်ကူးများနှင့် အသိအမြင်များကို ပေးနိုင်ပြီး အခြားလူများကို လှုံ့ဆော်ပေးပြီး ၎င်းတို့၏ တာဝန်များကို ပို၍ကောင်းမွန်စွာ ထမ်းဆောင်ရန် ကူညီပေးသည့်လူများရှိသည်။ သို့ဆိုလျှင် ၎င်းတို့သည် စိတ်ကူးများကို ထောက်ပံ့ပေး သင့်သည်။ သင့်အတွက် သင့်တော်သည့် ရာထူး အဆင့်အတန်းကို သင် ရှာဖွေနိုင်ပြီး၊ သင်၏ ညီအစ်ကိုမောင်နှမများနှင့် သဟဇာတဖြစ်အောင် သင် အလုပ်လုပ်နိုင်ပါက၊ သင်သည် သင်၏တာဝန်ကို ဖြည့်ဆည်းနေလိမ့်မည်ဖြစ်ကာ၊ သင်၏ ရာထူး အဆင့်အတန်းအတိုင်း သင့်ကိုယ်သင် ပြုမူနေထိုင် လိမ့်မည်။ သင်သည် သင်၏အတွေးအခေါ် အနည်းငယ်ကို ပေးနိုင်ဖို့သာ ဖြစ်သော်လည်း၊ အခြားအရာများကိုပါ ပေးလိုပြီး၊ ထိုသို့လုပ်ဆောင်ရန် သင်သည် အဆုံး၌ အလွန်ကြိုးစား လုပ်ဆောင် သော်လည်း၊ မလုပ်ဆောင်နိုင်ဆဲ ရှိနေသည်၊ ထို့နောက်တွင် အခြားသူများက ထိုအခြားအရာများကို ထောက်ပံ့ပေးသည့်အခါ၊ သင်သည် သက်သောင့်သက်သာမဖြစ်တော့ဘဲ၊ နားထောင်ဖို့လည်း ဆန္ဒမရှိကာ၊ သင်၏ စိတ်နှလုံးသည် နာကျင်ပြီး ဘောင်ခတ်ခြင်းခံရသည်၊ ပြီးလျှင် ဘုရားသခင်ကို အပြစ်တင်ပြီး ဘုရားသခင်သည် တရားမမျှတဟု သင်ပြောပါက- ဤအရာသည် ရည်မှန်းချက်ဖြစ်သည်။ လူတစ်ယောက်တွင် ရည်မှန်းချက် ဖြစ်ပေါ်စေသည်မှာ မည်သည့် စိတ်သဘောထားနည်း။ မာနထောင်လွှားသည့် စိတ်သဘောထားတစ်ခုသည် ရည်မှန်းချက် ဖြစ်ပေါ်စေသည်။ ဤအခြေအနေများသည် သင်တို့ထဲ၌ သေချာပေါက် အချိန်မရွေး ပေါ်ပေါက်လာနိုင်ပြီး၊ ၎င်းတို့ကို ဖြေရှင်းဖို့ သမ္မာတရားကို သင်တို့ မရှာဖွေဘဲ၊ အသက်တာ ဝင်ရောက်မှု မရှိကာ၊ အဆိုပါကိစ္စနှင့် စပ်လျဉ်း၍လည်း ပြောင်းလဲ၍မရနိုင်ပါက၊ သင်တို့၏ တာဝန်များကို သင်တို့ ထမ်းဆောင်ရာတွင် အသုံးပြုသည့် အရည်အချင်း အတိုင်းအတာနှင့် စင်ကြယ်ခြင်းတို့သည် နိမ့်ကျပေလိမ့်မည်။ ပြီးလျှင် ရလဒ်များကလည်း အလွန်ကောင်းမည်မဟုတ်ပေ။ ဤသည်မှာ သင့်တာဝန်ကို ကျေနပ်ဖွယ်ဖြစ်စွာ ထမ်းဆောင်ခြင်းမဟုတ်ဘဲ ဘုရားသခင်သည် သင်တို့ထံမှ ဂုဏ်ကျက်သရေကို မရရှိဟု ဆိုလိုသည်။ ဘုရားသခင်သည် လူတိုင်းအား မတူညီသော ပင်ကိုစွမ်းရည်များ၊ ဆုကျေးဇူးများပေးပြီးဖြစ်သည်။ လူအချို့က နယ်ပယ် နှစ်ခု သုံးခုတွင် ပါရမီများရှိကြသည်၊ အချို့က နယ်ပယ် တစ်ခုတွင် ပါရမီရှိပြီး၊ အချို့က ပါရမီလုံးဝ မရှိကြပေ- သင်တို့သည် ဤအရေးကိစ္စများကို မှန်ကန်စွာ ကိုင်တွယ်ဖြေရှင်းနိုင်ပါက၊ သင်သည် အသိတရားတစ်ခု ရှိပြီး ဖြစ်လိမ့်မည်။ အသိတရားတစ်ခုရှိသည့် လူများသည် ၎င်းတို့၏ ရာထူးအဆင့်အတန်းများကို ရှာတွေ့နိုင်မည်။ ၎င်းတို့၏ ရာထူး အဆင့်အတန်းများအတိုင်း မိမိတို့ကိုယ်ကိုယ် ပြုမူနေထိုင်နိုင်ပြီး ၎င်းတို့၏ တာဝန်များကိုလည်း ကောင်းစွာ ထမ်းဆောင်နိုင်သည်။ မိမိ၏ ရာထူးအဆင့်အတန်းကို လုံးဝ ရှာမတွေ့နိုင်သောသူသည် အစဉ်သဖြင့် ရည်မှန်းချက်ရှိသောသူဖြစ်သည်။ သူသည် အစဉ်သဖြင့် ဂုဏ်အဆင့်အတန်းနှင့် အကျိုးအမြတ်နောက်သို့ လိုက်သည်။ ရှိသည့်အရာဖြင့် မည်သည့်အခါမျှ သူ မကျေနပ်ပေ။ အကျိုးအမြတ်ပို ရရှိရန်အတွက် ရနိုင်သမျှကို ယူရန် သူကြိုးစားသည်။ သူ၏ လွန်ကျူးသော ဆန္ဒများကို ဖြည့်ဆည်းရန် အစဉ် မျှော်လင့်သည်။ ဆုကျေးဇူးရှိပြီး မိမိ၏ အစွမ်းအစက ကောင်းမွန်လျှင် ဘုရားကျေးဇူးတော်ကို ပို၍ ခံစားသင့်သည်၊ လွန်ကျူးသော ဆန္ဒအချို့ရှိခြင်းက အမှားမဟုတ်ဟု သူထင်သည်။ ဤသို့သောလူစားမျိုးသည် အသိတရားရှိသလော။ လွန်ကျူးသော ဆန္ဒများအစဉ်ရှိခြင်းမှာ အရှက်မဲ့သည် မဟုတ်လော။ အရှက်မဲ့သည်ကို အသိစိတ်နှင့် ဆင်ခြင်တုံတရားရှိသောလူများက ခံစားနိုင်သည်။ သမ္မာတရားကို နားလည်သောသူများသည် ဤမိုက်မဲသောအရာများကို လုပ်ဆောင်မည်မဟုတ်ပေ။ ဘုရားသခင်၏ ချစ်ခြင်းကို ပြန်လည်ပေးဆပ်ရန် သင်၏တာဝန်ကို သစ္စာရှိစွာ ထမ်းဆောင်ဖို့ မျှော်လင့်လျှင် ဤသည်မှာ လွန်ကျူးသော ဆန္ဒမဟုတ်ပေ။ သာမန်လူ့သဘာဝ၏ အသိစိတ်၊ ဆင်ခြင်တုံတရားနှင့် ကိုက်ညီသည်။ ဤအရာက ဘုရားသခင်ကို ပျော်ရွှင်စေသည်။ သင်၏တာဝန်ကို အမှန်ပင် ကောင်းစွာထမ်းဆောင်လိုလျှင် ရှေးဦးစွာ သင့်အတွက် သင့်တော်သော ရာထူးအဆင့်အတန်းကို ရှာရမည်ဖြစ်ပြီး ထို့နောက်တွင် သင် လုပ်ဆောင်နိုင်သမျှကို သင်၏ စိတ်နှလုံး အကြွင်းမဲ့ရှိသမျှနှင့်၊ ဉာဏ်ရှိသမျှနှင့် အစွမ်းသတ္တိ ရှိသမျှနှင့် လုပ်ဆောင်ပြီး သင်တတ်နိုင်သမျှ လုပ်ဆောင်လော့။ ဤသည်မှာ လက်ခံနိုင်ဖွယ်ဖြစ်ပြီး၊ ထိုကဲ့သို့သော တာဝန် ထမ်းဆောင်မှုတွင် စင်ကြယ်မှု အတိုင်းအတာတစ်ခု ရှိသည်။ ဤသည်မှာ စစ်မှန်သော ဖန်ဆင်းခံ တစ်ယောက် လုပ်သင့်သည့်အရာ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် အခြေခံသဘောတရားများ) ကျွန်မရဲ့ အားကြီးတဲ့ ဆန္ဒတွေ ဖြည့်ဆည်းမခံရလို့ ကျွန်မ စိတ်ဓာတ်ကျနေတာဖြစ်မှန်း ဘုရားနှုတ်ကပတ်တော်တွေက ပြတယ်။ တခြားလူတွေက ကျွန်မကို မလေးစား၊ တန်ဖိုးမထားကြသလို၊ ကျွန်မရဲ့ အခြေအနေကို ကျွန်မ မပြောင်းလဲနိုင်ခဲ့ဘူး။ ဒီတော့ ဘုရားက ကျွန်မကို ပေးတာ မလုံလောက်ဘူးလို့ ခံစားမိပြီး ဘုရားကို အထင်လွဲပြီး အပြစ်တင်မိခဲ့တာပဲ။ အလုပ်က နှေးသွားလို့ ကျွန်မတာဝန် နှစ်ခါ ပြောင်းသွားခဲ့တယ်။ ပြန်ရောက်လာပြီးတဲ့နောက် တစ်လမပြည့်ခင် တတိယအကြိမ် ပြောင်းခံရတာကိုလည်း ရင်ဆိုင်ရနိုင်တယ်။ ဒီအခြေအနေမှာ၊ ကျွန်မက အဖွဲ့မှာ အဆိုးဆိုးဖြစ်တယ်၊ မရှိလည်း ဖြစ်တဲ့သူပဲ၊ ကျွန်မရဲ့ တည်ရှိခြင်းက တန်ဖိုးမရှိဘူးဆိုတာမျိုးတွေ ခံစားရတယ်။ ဒီလက်တွေ့အရှိတရားကို ကျွန်မ လက်မခံနိုင်ခဲ့ဘူး။ စိတ်ဒုက္ခရောက်နေတာပေါ့။ အလုပ်ဆွေးနွေးတာတွေမှာ အရမ်းအဆင့်မမီတဲ့ပုံ မဖြစ်ချင်လို့ ဦးနှောက်ခြောက်ခံစဉ်းစားပြီး၊ တန်ဖိုးရှိတဲ့၊ အသိအမြင်ရှိတဲ့ စိတ်ကူးတွေကို ဖော်ပြဖို့ ကြိုးစားခဲ့ပေမဲ့၊ ကျွန်မရဲ့ အကြံတွေပယ်ချခံရပြီး လုံးဝ အရှက်ရခဲ့တယ်။ ကျွန်မရဲ့ ကျွမ်းကျင်မှုတွေက တခြားလူတွေထက် ဘယ်လောက် နောက်ကျကျန်ခဲ့တယ်ဆိုတာ မြင်တော့ ကျွန်မ မအီမသာဖြစ်ပြီး မကျေမချမ်း ခံစားရတယ်။ ကျွန်မတာဝန်က အမြဲ ပြောင်းနေတော့ ဘယ်အရာမှာမှ သိပ်မကျွမ်းတော့ဘူး၊ ပြီးတော့ သွားတဲ့နေရာတိုင်းမှာ ကျွန်မက အနိမ့်ဆုံး အဆင့်မှာရှိပြီး၊ အချိန်မရွေး အပြောင်းခံရနိုင်တယ်လို့ တွေးခဲ့တယ်။ ကိုယ့်ကိုယ်ကိုယ် တခြားလူတွေနဲ့ တိတ်တဆိတ် နှိုင်းယှဉ်ခဲ့တယ်။ သူတို့အားလုံးမှာ အားသာချက်တွေရှိပြီး တချို့ နယ်ပယ်မှာ ထူးချွန်ကြတယ်၊ ကျွန်မက ဘယ်နည်းနဲ့မဆို အဆင့်မမီဖြစ်ပြီး၊ အရာရာမှာ နှေးကွေးတဲ့ ဆိုးရွားတဲ့ အားနည်းချက်လည်း ရှိတယ်လို့ ခံစားရတယ်။ လက်တွေ့အရှိတရားကို ရင်မဆိုင်နိုင်ဘဲ၊ ကျွန်မကို အစွမ်းအစကောင်းမပေးတဲ့အတွက် ဘုရားကို အပြစ်တင်ခဲ့တယ်။ စိတ်ဖိစီးပြီး မတရားခံရတယ်လို့ ခံစားရပြီး၊ ကိုယ့်တာဝန်မှာ တက်ကြွမှု မရှိတော့ဘူး။ ဒါပေမဲ့ တကယ်တော့ ဘုရားက လူတိုင်းကို မတူညီတဲ့ ဆုကျေးဇူး၊ အားသာချက်နဲ့ အစွမ်းအစ ပေးတယ်။ မတူညီတဲ့ တာဝန်တွေကို လုပ်ဖို့ ကျွန်မတို့ကို စီမံထားတာ၊ အားလုံးကို ဘုရားက စီစဉ်ညွှန်ကြားထားတာပဲ။ ဆင်ခြင်တုံတရားရှိတဲ့လူက ကျိုးနွံနာခံတဲ့ စိတ်နှလုံးရှိတယ်။ သူတို့က ရာထူးကို အားသာချက်တွေအတိုင်း ယူပြီး ကိုယ့်ကိုယ်ကိုယ် ကောင်းကောင်း အသုံးခံကြတယ်။ ဒါပေမဲ့ ကျွန်မက လုံးဝမနာခံခဲ့ဘူး။ အရေးမပါဆုံးဖြစ်ဖို့ မလိုလားခဲ့ဘူး။ တခြားလူတွေရဲ့ စိတ်နှလုံးတွေထဲက နေရာနဲ့ သူတို့ရဲ့ ရိုသေ၊ လေးစားမှုကို လိုက်စားခဲ့တယ်။ မရတဲ့အခါ ချောင်ခိုတယ်။ ကျွန်မက ဆင်ခြင်တုံတရား မရှိခဲ့တာပါ။ ဘုရားက ကျွန်မကို အစွမ်းအစကောင်း မပေးခဲ့ပေမဲ့၊ ကျွန်မအပေါ် အများကြီးလည်း မတောင်းဆိုခဲ့ဘူး။ သူက ကျွန်မကို သင့်တော်တဲ့ ရာထူးကိုပဲ ရှာတွေ့စေချင်ခဲ့ပြီး ကျွန်မတာဝန်ကို အစွမ်းကုန်လုပ်စေချင်ခဲ့တာပါ။ ကိုယ်လုပ်နိုင်တာကိုပဲ လုပ်ဖို့က ကျွန်မအတွက် လုံလောက်ပါတယ်။ ဒါပေမဲ့ ကျွန်မက အရမ်း မာနထောင်လွှားပြီး ဆင်ခြင်တုံတရားမဲ့ခဲ့တယ်။ ဘယ်အရာမှာမဆို မတော်ခဲ့သလို၊ လက်တွေ့အရှိတရားကို ရင်မဆိုင်ချင်ခဲ့ဘူး။ ညတွင်းချင်း အောင်မြင်လာပြီး တခြားလူတွေရဲ့ လေးစားမှုရဖို့ဆိုတဲ့ ပရမ်းပတာ ရည်မှန်းချက် ထားခဲ့တယ်။ အကျိုးဆက်အနေနဲ့၊ အားအင်အများကြီး ကုန်ခဲ့ပေမဲ့၊ အဲဒါကို လုံးဝ မရခဲ့ဘဲ အပျက်သဘောဆောင်ခဲ့တယ်။ ကိုယ့်ကိုယ်ကိုယ် ညှဉ်းဆဲနေခဲ့တာပါ။

နောက်ပိုင်းမှာ ကျွန်မတွေးမိတယ်။ သူများရဲ့ ဆုကျေးဇူးနဲ့ အားသာချက်တွေကို ဘာလို့ ကျွန်မ အမြဲ မနာလိုရတာလဲ။ လူတွေရဲ့ စိတ်နှလုံးထဲမှာ နေရာတစ်ခုရဖို့ ဘာလို့ ကျွန်မ အမြဲ ကြိုးစားပြီး နောက်ကျမကျန်ခဲ့ချင်ရတာလဲ။ ဒီလိုဖြစ်ရတဲ့ အကြောင်းရင်းက ဘာလဲပေါ့။ ကျွန်မ ရှာဖွေရင်းနဲ့ ဒါကို ဘုရားနှုတ်ကပတ်တော်ထဲမှာ တွေ့ရတယ်။ “အန္တိခရစ်တစ်ဦးအတွက် အဆင့်အတန်းနှင့် ဂုဏ်ဒြပ်တို့က ၎င်းတို့၏ အသက်ဖြစ်သကဲ့သို့ ၎င်းတို့၏ တစ်သက်တာ ပန်းတိုင်လည်း ဖြစ်သည်။ ၎င်းတို့လုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက် စဉ်းစားသည့်အချက်က ‘ငါ၏အဆင့်အတန်းက ဘာဖြစ်သွားမည်နည်း။ ငါ၏ဂုဏ်ဒြပ်ကရော ဘာဖြစ်သွားမည်နည်း။ ဤအရာကို လုပ်ဆောင်ခြင်းက ငါ့ကို ဂုဏ်ဒြပ်ရစေမည်လော။ ယင်းက လူများ၏စိတ်များထဲရှိ ငါ၏အဆင့်အတန်းကို မြှင့်တင်ပေးမည်လော’ ဖြစ်၏။ ယင်းမှာ ၎င်းတို့ ပထမဆုံးတွေးသည့် အရာဖြစ်သည်၊ ယင်းက ၎င်းတို့၌ အန္တိခရစ်များ၏ စိတ်သဘောထားနှင့် အနှစ်သာရတို့ ရှိခြင်း၏ လုံလောက်သော သက်သေဖြစ်သည်။ သို့မဟုတ်ပါက ၎င်းတို့သည် ဤပြဿနာများကို စဉ်းစားမည် မဟုတ်ချေ။ အန္တိခရစ်တစ်ဦးအတွက် အဆင့်အတန်းနှင့် ဂုဏ်ဒြပ်တို့က ၎င်းတို့အတွက် မရှိလည်း နေနိုင်သည့် အပယိကတစ်ခုဖြစ်ဖို့ မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ချေ။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက အဆင့်အတန်းနှင့် ဂုဏ်ဒြပ်တို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ အဆင့်အတန်းနှင့် ဂုဏ်ဒြပ်တို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် ကြိုးစားအားထုတ်သည့် အရာတို့နှင့် အတွင်းကျကျ ဆက်နွှယ်နေသည်။ ထို့ကြောင့် အန္တိခရစ်များအတွက် အဆင့်အတန်းနှင့် ဂုဏ်ဒြပ်တို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို စွမ်းဆောင်ရရှိဖို့ ၎င်းတို့ကြိုးစားအားထုတ်ပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့အသက်တာ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသည့် ရာထူးအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော သဘောသဘာဝနှင့် အနှစ်သာရတို့ ဖြစ်သည်။...၎င်းတို့ အလွန်စိတ်ပျက်ကြသည်၊ ၎င်းတို့သည် ဂုဏ်သိက္ခာ၊ သို့မဟုတ် ဂုဏ်အဆင့်အတန်းမရှိ၊ မည်သူကမျှ ၎င်းတို့ကို မလေးစား၊ သို့မဟုတ် မကြည်ညို၊ သို့မဟုတ် မနာခံဟု ၎င်းတို့က ခံစားရလျှင် ၎င်းတို့အလွန် မချင့်မရဲဖြစ်ကြသည်။ ဘုရားသခင်၌ ယုံကြည်ခြင်းသည် အဓိပ္ပာယ်မရှိ၊ ယင်းတွင် တန်ဖိုးမရှိဟု ၎င်းတို့ ယုံကြည်ကြသည်၊ ‘ဘုရားသခင်၌ ထိုသို့သော ယုံကြည်ခြင်းသည် ကျရှုံးမှုတစ်ခု ဖြစ်သလော။ မျှော်လင့်ချက်မရှိဖြစ်သလော။’ ဟု မိမိတို့ကိုယ်ကိုယ် ဆိုကြသည်။ ၎င်းတို့သည် ဤအရာများကို ၎င်းတို့စိတ်နှလုံးထဲတွင် စဉ်းစားနှိုင်းချိန်ကြသည်။ ဘုရားအိမ်တော်တွင် ၎င်းတို့ကိုယ်တိုင်အတွက် နေရာတစ်နေရာကို မည်သို့ ရရှိအောင် ကြိုးစားနိုင်မည်၊ အသင်းတော်တွင် မြင့်မြတ်သည့် ဂုဏ်သတင်းကို မည်သို့ရရှိနိုင်သည်ကို စဉ်းစားနှိုင်းချိန်ပြီးလုပ်ဆောင်ကြသည်။ ဤသို့ဖြင့် ၎င်းတို့ စကားပြောသည့်အခါ လူတို့က နားထောင်ရန်၊ ၎င်းတို့လုပ်ဆောင်သည့်အခါ ပံ့ပိုးကြရန်၊ ၎င်းတို့သွားသည့်နေရာတိုင်းသို့ လိုက်ရန်ဖြစ်ပြီး ဤသို့ဖြင့် အသင်းတော်တွင် ပြောဆိုခွင့်ရှိရန်၊ ဂုဏ်သတင်းတစ်ခုရှိရန်၊ ဤသို့ဖြင့် အကျိုးအမြတ်များကို ခံစားရရန်၊ ဂုဏ်အဆင့်အတန်းရှိရန်ဖြစ်သည်။ ဤအရာများကို ၎င်းတို့အလွန်ပင် အာရုံစိုက်ကြသည်။ ဤအရာများသည် ထိုသို့သောသူများ လိုက်စားသည့်အရာများဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) အန္တိခရစ်တွေက သိက္ခာနဲ့ အဆင့်အတန်းကို တော်တော် တန်ဖိုးထားတယ်လို့ ဘုရားက ထုတ်ဖော်ပြတယ်။ သူတို့ လုပ်သမျှမှာ၊ တခြားလူတွေကြားက သူတို့နေရာကို အမြဲ တွေးကြတယ်။ သိက္ခာနဲ့ အဆင့်အတန်းကို သူတို့ဘဝနဲ့ သူတို့လိုက်စားတဲ့အရာ ဖြစ်စေကြတယ်။ သိက္ခာ၊ ဒါမှမဟုတ် လူတွေရဲ့ လေးစားမှု မရှိရင်၊ ကိစ္စတွေမှာ စိတ်ဝင်စားမှု လုံးဝ ပျောက်ဆုံးသွားတဲ့အထိ စိတ်ပျက်ကြတယ်။ ကျွန်မက အဲဒီအတိုင်း ပြုမူနေခဲ့တာ မဟုတ်ဘူးလား။ ကျွန်မ ခေါက်တုံ့ခေါက်ပြန် ပြောင်းရွှေ့ခံရတော့ ကျွန်မက ဘာအဆင့်အတန်းမှမရှိ၊ သိသိသာသာ အရေးမပါတဲ့ မရှိလည်းဖြစ်၊ အဓိကမဟုတ်တဲ့ လူတစ်ယောက်လို ခံစားခဲ့ရတယ်။ ဒါကြောင့် ကျွန်မ အရမ်းစိတ်ပျက်ခဲ့တယ်။ ပြဿနာတွေကို ဆွေးနွေးတဲ့အခါ၊ ပါဝင်အကြံပြုဖို့ တန်ဖိုးရှိတဲ့ ဘာအကြံမှမရှိဘဲ ကျွန်မဖော်ပြတဲ့ အမြင်တွေကို ဘယ်သူကမှ လက်မခံခဲ့ဘူး။ အဖွဲ့မှာ ကျွန်မက အဆိုးဆုံးဖြစ်ပြီး ဘယ်သူမှ အထင်မကြီးသလိုမျိုး ခံစားမိတယ်။ ကျွန်မဘဝက တန်ဖိုးမရှိသလိုမျိုး ဖြစ်နေတယ်။ ကျွန်မ ဘုရားကို အထင်လွဲ၊ အပြစ်တင်ရင်းနဲ့ အားနည်းပြီး အပျက်သဘောဆောင်လာခဲ့တယ်။ သိက္ခာနဲ့ အဆင့်အတန်းကို ကိုယ့်ဘဝ ဖြစ်စေခဲ့ပြီး၊ အဲဒါတွေ မရတော့ အချောင်ခိုတယ်၊ ပြီးတော့ စိတ်ပါဝင်စားမှု မရှိတော့ဘူး။ ဒါတွေကို ကျွန်မ အရမ်း ဂရုစိုက်လွန်းခဲ့တယ်။ ဒါတွေနောက် ဘာလို့ ကျွန်မ အမြဲလိုက်နေရလဲဆိုတာ သုံးသပ်ခဲ့တယ်။ ဘာလို့လဲဆိုတော့ ကျွန်မက၊ “ထိပ်ကို တက်ပါ”၊ “လူတစ်ယောက်ရဲ့ အမွေအနစ်က သူ့ဘဝရဲ့ ပဲ့တင်သံဖြစ်တယ်” ဆိုတာနဲ့ “လူတို့သည် ၎င်းတို့နှင့်တစ်ခေတ်တည်းမွေးသူများထက် ပိုမိုသာလွန်ရန် အစဉ်ကြိုးစားသင့်သည်”ဆိုတဲ့ ဆိုးယုတ်တဲ့ အဆိပ်တွေရဲ့ လွမ်းမိုးမှုခံခဲ့ရလို့ပဲ။ အဲဒါတွေက ဘဝမှာ သဘာဝအကျဆုံး ရည်မှန်းချက်တွေဖြစ်ပြီး၊ အဲဒါတွေကို လိုက်စားတာက ပြင်းပြတဲ့ ဆန္ဒရှိခြင်းသဘောဖြစ်တယ်လို့ ထင်ခဲ့တယ်။ ကျောင်းမှာ တကယ် စာကြိုးစားခဲ့တယ်။ အလယ်တန်းနဲ့ အထက်တန်းကျောင်းမှာ ကျွန်မက အခန်းထဲမှာ စာမေးပွဲတိုင်းလိုလို အဆင့်က ထိပ်မှာရှိခဲ့တယ်။ ကျွန်မက တကယ် လူကြိုက်များခဲ့ပြီး အတန်းဖော်တွေနဲ့ ဆရာတွေက ခဏခဏ ချီးမွမ်းတာ ခံရတယ်။ အဲဒီလို ဘဝမျိုးကပဲ အသက်ရှင်ထိုက်တယ်လို့ ခံစားမိခဲ့တယ်။ အသင်းတော်မှာ ပါဝင်ပြီး တာဝန်တစ်ခု ယူပြီးတဲ့နောက်မှာ၊ အဲဒီဆိုးယုတ်တဲ့ အဆိပ်တွေနဲ့ ဆက်အသက်ရှင်ခဲ့ပြီး၊ သူများရဲ့ စိတ်နှလုံးထဲက ကျွန်မနေရာကို အရမ်း ဂရုစိုက်ခဲ့တယ်။ ကျွန်မရဲ့ တန်ဖိုးကို ကြွားပြီး လူတွေ ကျွန်မကို လေးစားအောင်လုပ်ဖို့ ကြိုးစားခဲ့တယ်။ အဖွဲ့ခေါင်းဆောင်၊ ဒါမှမဟုတ် ကြီးကြပ်ရေးမှူး မဟုတ်ခဲ့ပေမဲ့၊ တခြားလူတွေ သဘောကျမဲ့ အရေးပါတဲ့ လူတစ်ယောက်ယောက် ဖြစ်ရမယ်ပေါ့။ ဒါကို မရဘဲ ကျွန်မရဲ့ ရည်မှန်းချက်တွေ မပြည့်တော့ စောဒကတက်ပြီး ဘုရားရဲ့ အချုပ်အခြာအာဏာရှိတဲ့ အစီအစဉ်တွေကို မကျေမနပ်ဖြစ်တယ်။ ဘာကိုမှ မပြောရဲခဲ့ပေမဲ့ စိတ်နှလုံးထဲမှာတော့ ဘုရားကို ဆန့်ကျင်နေခဲ့ပြီး ကိုယ့်တာဝန်မှာ အချောင်ခိုခဲ့တယ်။ ကျွန်မ အဲဒီဆိုးယုတ်တဲ့ အဆိပ်တွေနဲ့ အသက်ရှင်ခြင်းကနေ ကိုယ့်ကိုယ်ကိုယ် နာကျင်မှုနဲ့ စိတ်ဆင်းရဲမှုပဲ ဖြစ်စေခဲ့တယ်။ ကျွန်မက ဘုရားဘက်ကမနေဘဲ ဘုရားကို အကြောင်းပြချက်ပေးပြီး အပေးအယူလုပ်တယ်။ ဘုရားရဲ့ ဖြောင့်မတ်ခြင်းကိုတောင် သံသယဝင်ပြီး ဘုရားကို ဆန့်ကျင်တယ်။ ဒီလိုဆက်ဖြစ်နေရင် ဘုရားရဲ့ စိတ်သဘောထားကို ကျွန်မ ပုန်ကန်ပြစ်မှားပြီး သူဖယ်ရှားတာ ခံရမှာပဲ။ ဘုရားနှုတ်ကပတ်တော်တွေကို ကျွန်မ တွေးမိတယ်။ “လူတို့သည် ရည်မှန်းချက်များကို မကိုင်စွဲထားရန်၊ သို့မဟုတ် အချည်းနှီး အိပ်မက်များကို လက်သင့်မခံရန်၊ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းကို မရှာဖွေရန်၊ သို့မဟုတ် လူအများထဲတွင် ထင်ပေါ်ဖို့ မကြိုးစားရန် သေချာလုပ်ရမည်။ ထို့အပြင် ၎င်းတို့သည် လူသားတို့အလယ်တွင် သာလွန်ပြီး အခြားသူများအား ၎င်းတို့ကို ကိုးကွယ်စေသည့် ထင်ရှားကျော်ကြားသူတစ်ဦး၊ သို့မဟုတ် စွမ်းအားရှင်တစ်ဦး ဖြစ်ဖို့ မကြိုးစားရပေ။ ယင်းမှာ ဖောက်ပြန်ပျက်စီးသော လူသားမျိုးနွယ်၏ အလိုဆန္ဒဖြစ်ပြီး ယင်းမှာ စာတန်လျှောက်သော လမ်းကြောင်းဖြစ်သည်။ ဘုရားသခင်သည် ထိုသို့သော လူများကို မကယ်တင်ပေ။ အကယ်၍ လူများက ကျော်ကြားမှု၊ အကျိုးအမြတ်များနှင့် ဂုဏ်အဆင့်အတန်းတို့ကို လိုက်စားဆဲဖြစ်ပြီး နောင်တရဖို့ ငြင်းဆန်နေဆဲဖြစ်ပါက၊ ၎င်းတို့အတွက် ကုစားမှု မရှိပေ၊ ပြီးလျှင် ၎င်းတို့အတွက် အဆုံးသတ် တစ်ခုတည်းသာ ရှိသည်။ ဖယ်ရှားခံရဖို့ ဖြစ်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) အရင်က၊ အဲဒီအကျိုးဆက်တွေ ဘယ်လောက်ဆိုးလဲဆိုတာ လုံးဝ သဘောမပေါက်ခဲ့ဘူး။ အန္တိခရစ်လိုမျိုး မကောင်းမှုကြီးကို ကျွန်မ လုပ်မိမှာ မဟုတ်ဘူး၊ အသင်းတော် အလုပ်ကို နှောင့်ယှက်မိမှာ မဟုတ်ဘူးလို့ ထင်ခဲ့ပြီး၊ အများဆုံးအနေနဲ့ သူများတွေရဲ့ လေးစားမှုကို မရနိုင်တဲ့အခါ ကျွန်မ အပျက်သဘောဆောင်ပြီး စိတ်ပျက်တာပဲဖြစ်ခဲ့တယ်။ ဒါပေမဲ့ အဲဒီလို လုံးဝ မဟုတ်မှန်း ကျွန်မ တွေ့ခဲ့ရတယ်။ အပေါ်ယံမှာ ကျွန်မက ဘာတစ်ခုမှ ဆိုးဆိုးရွားရွား လုပ်ခဲ့ပုံမရပေမဲ့၊ ဘုရားပြင်ဆင်တဲ့ အခြေအနေနဲ့ ပတ်သက်လို့ မကျေမနပ်ဖြစ်ပြီး အမြဲ စောဒကတက်နေခဲ့တယ်။ ကျွန်မစိတ်နှလုံးထဲမှာ ဘုရားကို ဆန့်ကျင်နေခဲ့တာ။ ဘုရားကို အတိုက်အခံလုပ်နေခဲ့တာပဲ။ ကျွန်မလိုလူတစ်ယောက်ကို ဘုရားက ဘယ်လိုလုပ် ကယ်တင်ဖို့ဖြစ်နိုင်မှာလဲ။ အရင်က ကျွန်မနဲ့အတူ အလုပ်လုပ်တဲ့ ညီအစ်မတစ်ယောက်ကို တွေးမိတယ်။ ပထမတော့ သူ့တာဝန်မှာ စိတ်ထက်သန်ပြီး ခေါင်းဆောင်အနေနဲ့ အရွေးခံခဲ့ရပေမဲ့၊ နောက်ပိုင်းမှာ အထုတ်ခံရပြီး သူ့ရဲ့ သိက္ခာနဲ့ အဆင့်အတန်း ဆုံးရှုံးသွားခဲ့တယ်။ တခြားလူတွေရဲ့ လေးစားမှုကို မရနိုင်လို့ အမြဲတမ်း အပျက်သဘောဆောင်ပြီး၊ နောက်ဆုံးမှာ ဘုရားကိုစွန့်ပြီး ထွက်သွားခဲ့တယ်။ သိက္ခာနဲ့ အဆင့်အတန်းနောက်ကို လူတွေ အမြဲတမ်းလိုက်ရင်၊ သူတို့ရည်မှန်းချက်တွေ မပြည့်တဲ့အခါမှာ၊ အပျက်သဘောဆောင်လာတယ်၊ ဘုရားကို အထင်လွဲပြီး အပြစ်တင်ကြတယ်။ ဘုရားနဲ့ ယှဉ်ပြိုင်ကြတယ်၊ သူ့ကို စွန့်တောင်စွန့်ပစ်ကြတယ်။ ဒီအချိန်မှာ၊ အန္တရာယ်များတဲ့ အခြေအနေမှာ ကျွန်မရှိမှန်း သဘောပေါက်လိုက်တယ်။ ဘုရားကို ဆက်ပြီး အတိုက်အခံ မလုပ်ချင်တော့ဘူး၊ သိက္ခာနဲ့ အဆင့်အတန်းရဲ့ ချုပ်ချယ်မှုတွေကို စွန့်ပစ်ချင်ခဲ့တယ်။

ကျွန်မ ဝတ်ပြုနေတုန်းမှာ၊ ဘုရားနှုတ်ကပတ်တော် နှစ်ပိုဒ်ဖတ်ခဲ့တယ်။ “လူသားတို့အား မိမိတို့၏တာဝန်ကို ကောင်းစွာ ထမ်းဆောင်ဖို့ ဘုရားသခင် တောင်းဆိုသည့်အခါ၊ ၎င်းတို့အား အလုပ်တာဝန်များကို အရေအတွက်တစ်ခုထိ ပြီးစီးဖို့၊ သို့မဟုတ် ဧရာမတာဝန်ယူမှု တစ်ခုတလေကို ပြီးမြောက်ဖို့ တောင်းဆိုနေခြင်း မဟုတ်ပေ၊ သို့မဟုတ် မည်သည့် ကြီးမားသည့် တာဝန်ယူခြင်းကိုမျှ ဆောင်ရွက်စေခြင်း မဟုတ်ပေ။ ဘုရားသခင်က လိုချင်သည်မှာ လူတို့သည် လက်တွေ့ကျသော နည်းလမ်းဖြင့် ၎င်းတို့တတ်နိုင်သမျှအားလုံးကို လုပ်နိုင်စွမ်းရှိရန်နှင့် ဘုရားသခင်၏ နှုတ်ကပတ်တော်များနှင့်အညီ နေထိုင်ရန် ဖြစ်သည်။ ဘုရားသခင်သည် သင့်ကို ကြီးမြတ်ခြင်း သို့မဟုတ် မြင့်မြတ်ခြင်း ရှိစေလိုသည် မဟုတ်သကဲ့သို့၊ သူသည် သင့်အား အံ့သြဖွယ်ရာတစ်ခုခုကို ဖြစ်ပွားစေလိုသည်လည်း မဟုတ်၊ ထို့ပြင် သင့်အထဲ၌ နှစ်လိုဖွယ် အံ့အားသင့်စရာများကို တွေ့လိုခြင်းလည်း မဟုတ်ပေ။ ထိုသို့သောအရာများကို မြင်တွေ့လိုသည်လည်း မဟုတ်ပေ။ ကိုယ်တော်သည် ထိုကဲ့သို့သော အရာများကို အလိုရှိသည် မဟုတ်ပေ။ ဘုရားသခင် လိုအပ်သမျှမှာ သူ၏ နှုတ်ကပတ်တော်များနှင့်အညီ တည်ကြည်ခိုင်မာစွာ သင်လက်တွေ့လုပ်ဆောင်ဖို့ဖြစ်သည်။ ဘုရားနှုတ်ကပတ်တော်များကို သင်နားထောင်သည့်အခါ သင်နားလည်ခဲ့သည့်အရာကို လုပ်ဆောင်ပါ။ သင်သဘောပေါက်သည့်အရာကို ဆောင်ရွက်ပါ။ သင်ကြားပြီးခဲ့သည့်အရာကို သတိရပါ။ ထို့နောက်တွင် လက်တွေ့လုပ်ဆောင်ဖို့ အချိန်ကျသောအခါ ဘုရားသခင်၏ နှုတ်ကပတ်တော်များအတိုင်း လက်တွေ့လုပ်ဆောင်ပါ။ ဤသို့ဖြင့် ဘုရားသခင်၏ နှုတ်ကပတ်တော်များသည် သင်၏အသက်၊ သင်၏လက်တွေ့အရှိတရားနှင့် သင် အသက်ရှင်နေထိုင်သည့် အရာဖြစ်လာနိုင်ပေသည်။ ဤအကြောင်းကြောင့် ဘုရားသခင် စိတ်ကျေနပ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) “ဘုရားသခင်က သင့်အား မိုက်မဲအောင်ပြုပါက၊ သင်၏မိုက်မဲမှု၌ အဓိပ္ပာယ်ရှိပေသည်။ အကယ်၍ သူက သင့်အား ထက်မြက်အောင်ပြုပါက၊ သင်၏ထက်မြက်မှု၌ အဓိပ္ပာယ်ရှိ၏။ ဘုရားသခင်က သင့်အား မည်သည့် ကျွမ်းကျင်မှုကိုမဆို ပေးပါစေ၊ သင်၏အားသာချက်များက မည်သည့်အရာဖြစ်ပါစေ၊ သင်၏ဉာဏ်ရည်ဉာဏ်ကဲက မည်မျှမြင့်မားပါစေ၊ ယင်းတို့အားလုံးသည် ဘုရားသခင်အတွက် ရည်ရွယ်ချက် တစ်ခုရှိလေသည်။ ဤအရာများအားလုံးကို ဘုရားသခင်က ကြိုတင်သတ်မှတ်ထားသည်။ သင်၏ ဘဝတွင် သင်ပါဝင်လုပ်ဆောင်ရသောနေရာနှင့် သင်ထမ်းဆောင်သောတာဝန်တို့ကို ရှေးယခင်ကတည်းက ဘုရားသခင်က သတ်မှတ်ထားပြီးဖြစ်သည်။ အချို့သောလူတို့သည် ၎င်းတို့မပိုင်ဆိုင်သော ကျွမ်းကျင်မှုကို အခြားလူများက ပိုင်ဆိုင်သည်ကိုမြင်ပြီး မကျေမနပ်ဖြစ်ကြသည်။ ၎င်းတို့က သာ၍ သင်ယူလေ့လာခြင်း၊ သာ၍မြင်ခြင်းနှင့် သာ၍ လုံ့လဝီရိယရှိခြင်းတို့အားဖြင့် အမှုကိစ္စများကို ပြောင်းလဲလိုကြသည်။ သို့သော် ၎င်းတို့၏ လုံ့လဝီရိယက စွမ်းဆောင်ရရှိနိုင်သည့်အရာတွင် အကန့်အသတ်ရှိသည်။ ၎င်းတို့သည် ဆုကျေးဇူးများနှင့် ကျွမ်းကျင်မှုများ ရှိသည့်လူတို့ကို မကျော်နိုင်ပေ။ သင်မည်မျှ တွန်းလှန်တိုက်ခိုက်ပါစေ အသုံးမဝင်ပေ။ သင်ဖြစ်မည့်အရာကို ဘုရားသခင်က ချမှတ်ပြီးဖြစ်သည်။ ယင်းကိုပြောင်းလဲရန် မည်သူကမျှ လုပ်နိုင်သည့်အရာ တစ်ခုမျှမရှိပေ။ သင်သည် မည်သည့်အရာ၌ တော်ပါစေ၊ ယင်းသည် သင်အားထုတ်ကြိုးပမ်းသင့်သည့်နေရာဖြစ်သည်။ သင်နှင့် သင့်တော်သည့် မည်သည့်တာဝန်မဆိုသည် သင်ထမ်းဆောင်သင့်သည့် တာဝန်ဖြစ်သည်။ သင်၏ကျွမ်းကျင်မှုအပိုင်းအခြား၏ ပြင်ပနယ်ပယ်များကို အတင်းလုပ်ဆောင်ရန် မကြိုးစားနှင့်၊ အခြားသူများကို အားမကျနှင့်။ လူတိုင်း၌ ၎င်းတို့၏အသုံးဝင်မှုရှိသည်။ အခြားလူများကို လူစားထိုးပြီး သင့်ကိုယ်သင် အများမြင်အောင် ပြသဖို့အတွက် အစဉ်ဆန္ဒရှိလျက် သင်သည် အရာရာတိုင်းကို ကောင်းစွာလုပ်ဆောင်နိုင်သည်၊ သို့မဟုတ် သင်သည် အခြားလူများထက်ပို၍ ပြည့်စုံသည်၊ သို့မဟုတ် တော်သည်ဟု မထင်နှင့်။ ဤသည်မှာ ဖောက်ပြန်ပျက်စီးသည့် စိတ်သဘောထားတစ်ခုဖြစ်သည်။ မည်သည့်အရာကိုမျှ ကောင်းစွာ လုပ်ဆောင်နိုင်ခြင်းမရှိ၊ ကျွမ်းကျင်မှုလုံးဝမရှိဟု တွေးသည့်သူများ ရှိပေသည်။ ယင်းမှာ မှန်ကန်ပါက၊ သင်သည် လက်တွေ့ကျကျ နားထောင်ကာ နာခံသည့်သူသာ ဖြစ်လော့။ သင်လုပ်ဆောင်နိုင်သည့်အရာကို လုပ်ဆောင်ပြီး ယင်းကို အစွမ်းကုန် ကောင်းစွာ လုပ်ဆောင်လော့။ ယင်းမှာ လုံလောက်ပေသည်။ ဘုရားသခင် စိတ်ကျေနပ်ပေလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် အခြေခံသဘောတရားများ) ကျွန်မတို့ ကြီးမြတ်တဲ့ လူတွေ ဖြစ်လာဖို့က ဘုရားရဲ့ အလိုတော်မဟုတ်မှန်း သူ့စကားတွေကနေ တွေ့ရတယ်။ ကျွန်မတို့ အားလုံး အခြေခိုင်ပြီး ကိုယ့်ရာထူးတွေနဲ့အညီ ပြုမူဖို့၊ ကိုယ့်တာဝန်တွေကို လုပ်ဖို့ သူ့နှုတ်ကပတ်တော်တွေကို လက်တွေ့လုပ်ဖို့ကို အာရုံစိုက်ပြီး နာခံတဲ့ ဖန်ဆင်းခံတွေဖြစ်ဖို့ သူ မျှော်လင့်တယ်။ ကျွန်မတို့မှာ ဘာအစွမ်းအစ၊ အတတ်ပညာဆိုင်ရာ လုပ်နိုင်စွမ်းတွေ ရှိပါစေ၊ ဘုရားရဲ့ အချုပ်အခြာအာဏာရှိတဲ့ အစီအစဉ်တွေကြောင့် ဖြစ်ပါတယ်။ ကျွန်မအနေနဲ့ လက်ခံပြီး ကျိုးနွံနာခံဖို့နဲ့ ကိုယ့်အားသာချက်တွေအရ ဘုရားပေးထားသမျှကို ကောင်းကောင်း အသုံးချပြီး၊ အကောင်းဆုံးလုပ်ဖို့ သင်ယူရမယ်။ ကျွန်မရဲ့ ကျွမ်းကျင်မှုတွေက သူများတွေလောက် မကောင်းပေမဲ့၊ အလုပ်ကို လုပ်နိုင်စွမ်းမရှိတာ မဟုတ်ပါဘူး။ အသင်းတော်က အဲဒီတာဝန်လုပ်ဖို့ ကျွန်မကို စီစဉ်ပေးမှတော့၊ ကျွန်မ တစ်စိုက်မတ်မတ် အစွမ်းကုန်လုပ်ပြီး လုပ်နိုင်တာမှန်သမျှ လုပ်ရမယ်။ အလုပ်ကို ဆွေးနွေးတဲ့အခါမှာ၊ ကိုယ်နားလည်တဲ့အရာတွေကိုပဲ ပြောဖို့လိုတယ်။ ထိုးထွင်းအမြင်မရှိရင်၊ စည်းမျဉ်းတွေ မသိခဲ့ရင်၊ တခြားလူတွေနဲ့ ရှာဖွေပြီး မိတ်သဟာယပြုဖို့ လိုတယ်၊ သူတို့အကြံတွေကို နားထောင်ပြီး၊ ကိုယ့်အားနည်းချက်တွေ ဖာထေးဖို့ သူတို့အားသာချက်တွေကနေ သင်ယူဖို့လိုတယ်။ ဒီအတွေးနဲ့ ကျွန်မစိတ်နှလုံး လင်းလက်သွားပြီး၊ လက်တွေ့လုပ်ဖို့အတွက် လမ်းကြောင်းနဲ့ ဦးတည်ချက် ရှိခဲ့တယ်။ ရွှေ့ပြောင်းခံရတာက ရှက်စရာ တစ်ခုခုလို ကျွန်မ တွေးလေ့ရှိခဲ့တယ်။ အဲဒီလို ဖြစ်လာတော့၊ ကျွန်မ အဆိုးဆုံးဖြစ်မှန်း သက်သေပြတယ်လို့ ခံစားရလို့ မှန်မှန်ကန်ကန် မဖြေရှင်းနိုင်ခဲ့ဘူး။ အခုတွေးကြည့်တော့၊ အဲဒါက ကျွန်မရဲ့ ရှုထောင့်အမြင်နဲ့ပတ်သက်တဲ့ ပြဿနာပဲ။ လူတိုင်းကို ဘုရားက မတူညီတဲ့ ဆုကျေးဇူးတွေ၊ အားသာချက်တွေနဲ့ အစွမ်းအစတွေ ပေးပြီး လူတိုင်းအပေါ် မတူညီတဲ့ တောင်းဆိုချက်တွေ ရှိတယ်။ ကျွန်မရဲ့ ကျွမ်းကျင်မှုတွေ မကောင်းတာ မှန်တယ်။ ဒါကြောင့် အဖွဲ့က လုပ်စရာအလုပ် သိပ်မရှိတဲ့အခါ၊ အသင်းတော်က ကျွန်မရဲ့ အားသာချက်တွေအရ ကျွန်မတာဝန်ကို ပြင်ဆင်ပေးခဲ့တာပါ။ အဲဒါက စည်းမျဉ်းတွေနဲ့ ကိုက်ညီပြီး အသင်းတော် အလုပ်ကို အကျိုးပြုတယ်။ နောက်ပြီးတော့ ဘုရားက လူတစ်ယောက်ကို အကဲဖြတ်တဲ့အခါ၊ အလုပ်ကို သူတို့ ကောင်းကောင်း လုပ်နိုင်ခြင်း ရှိမရှိဆိုတဲ့အပေါ်တင် မဟုတ်ဘဲ၊ သမ္မာတရားကို သူတို့ လိုက်စားခြင်းရှိမရှိ၊ သူ့ကို ကျိုးနွံနာခံခြင်း ရှိမရှိနဲ့ သူတို့တာဝန်မှာ ဆက်ကပ်ခြင်းရှိမရှိဆိုတဲ့အပေါ်မှာ အခြေခံပါတယ်။ ဒါကို တွေးမိတော့ ကျွန်မ စိတ်နှလုံး လင်းလက်သွားပြီး ကျွန်မတာဝန် အပြောင်းအလဲတွေနဲ့ ဘောင်ခတ်မခံရတော့ဘူး။ ဘာကို လိုက်စားသင့်တယ်ဆိုတာလည်း တိတိကျကျ သိခဲ့တယ်။ ဘုရားဆီ ကျွန်မ ဆုတောင်းခဲ့တယ်။ “အို ဘုရားသခင်၊ ကိုယ်တော်ရဲ့ အလိုတော်ကို နားလည်အောင် ကျွန်မကို ဉာဏ်အလင်းပေးပြီး ကူညီခဲ့တဲ့အတွက် ကျေးဇူးတင်ပါတယ်။ ဘယ်အချိန်မှာ ကျွန်မ ပြောင်းရွှေ့ခံရမလဲ မသိပါဘူး။ ဒါပေမဲ့ ကိုယ်တော်ရဲ့ အစီအစဉ်တွေကို ကျိုးနွံနာခံဖို့ ကျွန်မအသင့်ပါ။ ဘယ်နေရာမှာ ကျွန်မတာဝန် လုပ်ရသည်ဖြစ်စေ၊ အစွမ်းကုန်လုပ်ပြီး ကိုယ်တော့်ကိုပဲ စိတ်ကျေနပ်စေချင်ပါတယ်။ ကျေးဇူးပြုပြီး ကျွန်မကို လမ်းပြပါ”ဆိုပြီးတော့။

ကျွန်မရဲ့ အမြင်ကို ပြောင်းလဲပြီးတဲ့နောက်မှာ၊ ကျွန်မတာဝန်ရဲ့ အခြေအနေလည်း ပြောင်းလဲသွားတယ်။ ကျွန်မက သူများနဲ့ မတူဘူး၊ အချိန်မရွေး ထွက်သွားနိုင်တဲ့ ယာယီအဖွဲ့သားတစ်ယောက်ပဲ ဖြစ်တယ်လို့ အမြဲ တွေးခဲ့တယ်။ ကျွန်မက အဆင့်အနိမ့်ဆုံးမှာ ရှိတယ်လို့ ခံစားရပြီး သက်ဆိုင်မှုရှိတဲ့ ခံစားချက် မရှိခဲ့ဘူး။ ဘုရားကို အထင်လွဲပြီး သူနဲ့ ကင်းကွာသလို ခံစားခဲ့ရတယ်။ တာဝန်ကို အစွမ်းကုန် မလုပ်ခဲ့ဘူး။ ဒါပေမဲ့ ကျွန်မအဲဒီလို မခံစားရတော့ဘူး။ ဘယ်နေရာမှာ၊ ဘယ်လောက်ကြာကြာ တာဝန်လုပ်ရသည်ဖြစ်စေ၊ ဘုရားရဲ့ ကောင်းမြတ်တဲ့ အလိုတော်က နောက်ကွယ်မှာ ရှိလို့ ကျွန်မ ကျိုးနွံနာခံဖို့ သင်ယူသင့်တယ်။ နောက်ပိုင်းမှာ ထွက်သွားရမယ်ဆိုရင်တောင်၊ အခု ကျွန်မ ဗီဒီယိုတွေ ဖန်တီးနေပြီး နေ့တိုင်း အကောင်းဆုံး လုပ်ရမယ်။ ကိုယ့်တာဝန်နဲ့ တွေ့ကြုံရတဲ့ အခြေအနေတိုင်းမှာ စိတ်နှစ်ထားရမယ်။ ကျွန်မ ကိုယ့်တာဝန်ကို လုပ်တဲ့အခါ၊ ပိုကျွမ်းကျင်လာအောင် ကျွန်မကို လမ်းပြဖို့ တောင်းလျှောက်ရင်းနဲ့ ဘုရားဆီ မကြာခဏ ဆုတောင်းတယ်။ အလုပ်မှာ ဘာပြဿနာတွေရှိတယ် ဆိုတာကိုလည်း ကျွန်မ တွေးကြည့်တယ်။ ဒီတော့ အဲဒါတွေကို အမြန် အကျဉ်းချုပ်ပြီး ပြင်နိုင်သွားတယ်။ နားမလည်တဲ့ စည်းမျဉ်းတွေကို ကြုံရတဲ့အခါ၊ တခြားလူတွေနဲ့ မိတ်သဟာယပြုတယ်။ ကိုယ့်တာဝန်ကို ဒီလိုထမ်းဆောင်တော့ စိတ်အေးလက်အေးဖြစ်ရပြီး ဘုရားနဲ့ ပိုနီးတယ်လို့ ခံစားရတယ်။

စုဝေးပွဲတစ်ခုမှာ ကျွန်မကို တကယ်တို့ထိတဲ့ ဘုရားနှုတ်ကပတ်တော်တစ်ပိုဒ် ဖတ်ခဲ့ရတယ်။ အနန္တတန်ခိုးရှင် ဘုရားသခင် ပြောသည်မှာ- “လူတို့သည် ၎င်းတို့၏ ကံကြမ္မာအပေါ် ဘုရားသခင်၏ အစီအစဉ်များနှင့် အချုပ်အခြာအာဏာကို တုံ့ပြန်ရာတွင် မည်သည့်အရာကို လုပ်ဆောင်သင့်သနည်း။ (ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို နာခံသင့်သည်။) ရှေးဦးစွာ ဖန်ဆင်းရှင်က သင့်အတွက် အဘယ်ကြောင့် ဤကံကြမ္မာနှင့် ပတ်ဝန်းကျင်မျိုးကို စီစဉ်ခဲ့သည်၊ အချို့သောအရာများကို အဘယ်ကြောင့် သင့်အား ကြုံတွေ့စေပြီး တွေ့ကြုံခံစားစေသည်၊ သင်၏ ကံကြမ္မာသည် အဘယ်ကြောင့် ဤကဲ့သို့ဖြစ်နေသည်တို့ကို သင်ရှာဖွေသင့်သည်။ ဤအရာမှနေ၍ သင်၏ ကိုယ်ပိုင်လိုအပ်ချက်များ၊ ဘုရားသခင်၏ အချုပ်အခြာအာဏာနှင့် အစီအစဉ်များကို သင်နားလည်သင့်သည်။ ဤအရာများကို သင်နားလည်သိမြင်ပြီးနောက်တွင် သင်သည် အတိုက်အခံမပြုသင့်။ သင်၏ ကံကြမ္မာနှင့်ပတ်သက်ပြီး ကိုယ်ပိုင်ရွေးချယ်မှုကို မပြုလုပ်သင့်။ ငြင်းဆန်ခြင်း၊ ဆန့်ကျင်ခြင်း၊ သို့မဟုတ် ရှောင်ကြဉ်ခြင်း မပြုလုပ်သင့်ပေ။ ဘုရားသခင်နှင့် အပေးအယူလုပ်ဖို့ မကြိုးစားသင့်သည်မှာလည်း မှန်၏။ ထိုအစား သင်နာခံသင့်သည်။ အဘယ်ကြောင့် နာခံသင့်သနည်း။ အကြောင်းမှာ သင်သည် သင်၏ ကံကြမ္မာကို မစီစဉ်မညွှန်ကြားနိုင်သလို ယင်းနှင့်ပတ်သက်၍ သင်သည် အချုပ်အခြာအာဏာ မရှိသောကြောင့်ဖြစ်သည်။ သင်၏ ကံကြမ္မာကို ဘုရားသခင်က ဆုံးဖြတ်သည်။ သင်သည် ဖန်ဆင်းခံတစ်ဦးဖြစ်သည်။ သင်၏ ကံကြမ္မာနှင့် ပတ်သက်လျှင် သင်သည် ပြုသမျှနုရမည်ဖြစ်ပြီး ရွေးချယ်စရာမရှိပေ။ သင်လုပ်ဆောင်သင့်သည့်တစ်ခုတည်းသောအရာမှာ နာခံခြင်းဖြစ်သည်။ သင့်ကံကြမ္မာနှင့်ပတ်သက်ပြီး ကိုယ်ပိုင်ရွေးချယ်မှုများ မလုပ်ဆောင်သင့်၊ သို့မဟုတ် မရှောင်ကြဉ်သင့်ပေ။ ဘုရားသခင်နှင့် အပေးအယူမလုပ်သင့်။ ဘုရားသခင်ကို ဆန့်ကျင်ခြင်း၊ သို့မဟုတ် စောဒကတက်ခြင်း မပြုလုပ်သင့်ပေ။ အထူးသဖြင့် ‘ဘုရားသခင်က ငါ့အတွက် စီစဉ်ပေးထားတဲ့ ကံကြမ္မာက မကောင်းဘူး။ စိတ်ဆင်းရဲစရာကောင်းပြီး သူများတွေရဲ့ ကံကြမ္မာထက် ပိုဆိုးတယ်၊’ သို့မဟုတ် ‘ငါ့ ကံကြမ္မာက မကောင်းဘူး။ ပျော်ရွှင်မှု၊ ကြွယ်ဝမှု တစ်ခုမှ မခံစားရဘူး။ ဘုရားက ငါ့အတွက် အကြောင်းအရာတွေကို ဆိုးဆိုးရွားရွား စီစဉ်ပေးထားတယ်’ ဆိုသောအရာမျိုးတို့ကို သင်မပြောသင့်သည်မှာလည်း မှန်သည်။ ဤစကားများသည် ထင်မြင်ယူဆချက်များဖြစ်ပြီး ဤအရာများကို ပြောဆိုခြင်းအားဖြင့် သင်သည် သင်၏ ဩဇာအာဏာကို ကျော်လွန်နေခြင်းဖြစ်သည်။ ဤအရာများသည် ဖန်ဆင်းခံတစ်ဦးက ပြောသင့်သည့်အရာများ မဟုတ်။ ဖန်ဆင်းခံတစ်ဦးတွင် ရှိသင့်သည့် အမြင်ရှုထောင့်များ၊ သို့မဟုတ် သဘောထားများမဟုတ်ပေ။ ထိုအစား ကံကြမ္မာအပေါ် ဤအမျိုးမျိုးသော မမှန်ကန်သော နားလည်မှုများ၊ အဓိပ္ပာယ်သတ်မှတ်ချက်များ၊ အမြင်များနှင့် သဘောပေါက်နားလည်ခြင်းများကို သင် လက်လွှတ်သင့်သည်။ တစ်ချိန်တည်းတွင် သင့်အတွက် ဘုရားသခင်က စီစဉ်ပေးထားသော ကံကြမ္မာ၏ တစ်စိတ်တစ်ပိုင်းအဖြစ် ဖြစ်ပျက်မည့်အရာများအားလုံးကို နာခံရန်အတွက် မှန်ကန်သော သဘောထားနှင့် ရပ်တည်မှုကို သင်ခံယူနိုင်သင့်သည်။ အတိုက်အခံမပြုသင့်ပေ။ သင်သည် စိတ်ဓာတ်ကျပြီး ကောင်းကင်ဘုံသည် မမျှတကြောင်း၊ ဘုရားသခင်က သင့်အတွက် အမှုအရာများကို ဆိုးရွားစွာ စီစဉ်ပေးထားကြောင်း၊ သင့်အား အကောင်းဆုံးကို မပေးကြောင်း သေချာပေါက် စောဒကမတက်သင့်ပေ။ ဖန်ဆင်းခံများသည် ၎င်းတို့၏ ကံကြမ္မာကို ရွေးချယ်ခွင့်မရှိပေ။ ဘုရားသခင်သည် သင့်အား ဤဝတ္တရားမျိုးကို မပေးခဲ့သကဲ့သို့ သင့်အပေါ် ဤလုပ်ပိုင်ခွင့်ကို မအပ်နှင်းခဲ့ပေ။ ထို့ကြောင့် သင်သည် ရွေးချယ်မှုများပြုလုပ်ရန်၊ ဘုရားသခင်အား အကြောင်းပြချက်ပေးရန်၊ သို့မဟုတ် ဘုရားသခင်အား ဖြည့်စွက် တောင်းဆိုမှုများ ပြုရန် မကြိုးစားသင့်ပေ။ ဘုရားသခင်၏ အစီအစဉ်များက မည်သည့်အရာများဖြစ်ပါစေ ယင်းတို့ကို လိုက်နာပြီး ရင်ဆိုင်သင့်သည်။ ဘုရားသခင်က မည်သည့်အရာကို စီစဉ်ထားသည်ဖြစ်စေ ရင်ဆိုင်သင့်ပြီး တွေ့ကြုံကာ တန်ဖိုးထားဖို့ ကြိုးစားသင့်သည်။ ဘုရားသခင်၏ အစီအစဉ်များမှတစ်ဆင့် သင်တွေ့ကြုံသင့်သည့် အရာရာတိုင်းကို အပြည့်အဝ နာခံသင့်သည်။ သင့်အတွက် ဘုရားသခင်က စီစဉ်ထားသော ကံကြမ္မာကို လိုက်နာသင့်သည်။ တစ်စုံတစ်ခုကို သင် မနှစ်သက်လျှင်ပင်၊ သို့မဟုတ် ယင်းကြောင့် သင် ဒုက္ခခံရလျှင်ပင်၊ သင်၏ မာနနှင့် သိက္ခာကို ခြိမ်းခြောက်ပြီး ဖိနှိပ်လျှင်ပင် ယင်းသည် သင် တွေ့ကြုံသင့်သည့်အရာတစ်ခု ဖြစ်သရွေ့၊ ဘုရားသခင်က သင့်အတွက် စီစဉ်ညွှန်ကြားပြီး စီစဉ်ပေးသောအရာတစ်ခု ဖြစ်သရွေ့ သင် နာခံသင့်ပြီး ယင်းနှင့်ပတ်သက်၍ သင့်တွင် ရွေးချယ်စရာမရှိပေ။ ဘုရားသခင်သည် လူတို့၏ ကံကြမ္မာများကို စီစဉ်ပြီး ယင်းတို့အပေါ်တွင် အချုပ်အခြာအာဏာရှိသောကြောင့် ထိုကံကြမ္မာများအတွက် ဘုရားနှင့် ညှိနှိုင်းဆွေးနွေးခြင်း ပြု၍မရနိုင်ပေ။ ထို့ကြောင့် လူတို့သည် အသိတရားရှိပြီး သာမန်လူ့သဘာဝ၏ အသိစိတ်ကို ပိုင်ဆိုင်လျှင် ၎င်းတို့၏ ကံကြမ္မာသည် မကောင်းပေ၊ သို့မဟုတ် ဤအရာ၊ ထိုအရာသည် ၎င်းတို့အတွက် မကောင်းပေဟု စောဒကမတက်သင့်ပေ။ ၎င်းတို့၏ ကံကြမ္မာသည် ဆိုးသည်ဟု ခံစားရရုံဖြင့် ၎င်းတို့၏ တာဝန်၊ ၎င်းတို့၏ ဘဝ၊ ၎င်းတို့၏ ယုံကြည်ခြင်းတွင် လိုက်လျှောက်သည့် လမ်းကြောင်း၊ ဘုရားသခင်က စီစဉ်ထားသော အခြေအနေများ၊ သို့မဟုတ် ၎င်းတို့အပေါ် ဘုရားသခင်၏ တောင်းဆိုချက်များကို စိတ်ဓာတ်ကျသော သဘောထားဖြင့် မချဉ်းကပ်သင့်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်တွေကို ဆင်ခြင်ကြည့်တော့ ဘုရားရဲ့အချုပ်အခြာအာဏာရှိတဲ့ အစီအစဉ်တွေကို ဘယ်လိုချဉ်းကပ်ရမယ်ဆိုတာကို ပိုပြီး ရှင်းရှင်းလင်းလင်း မြင်သွားတယ်။ ကျွန်မတို့ရဲ့ ကံကြမ္မာအားလုံး ဘုရားလက်ထဲမှာ ရှိတယ်။ လူတစ်ယောက်က ဘယ်မိသားစုထဲ မွေးဖားတယ်၊ ဘယ်ပညာရေးမျိုး ရတယ်၊ သူတို့ရဲ့ ဆုကျေးဇူးတွေနဲ့ အစွမ်းအစတွေ၊ အသင်းတော်ကို လာပြီး တာဝန်တစ်ခု ယူတဲ့အချိန်နဲ့ ဘာတာဝန်ကို သူတို့ လုပ်တယ်ဆိုတာတွေ အားလုံးကို ဘုရားက စီစဉ်တာဖြစ်ပြီး ဘုရားရဲ့ ကောင်းမြတ်တဲ့အလိုတော်က နောက်ကွယ်မှာ ရှိတယ်။ အရင်က ကျွန်မဘာလို့ အမြဲ ပြောင်းရွှေ့ခံရတယ်ဆိုတာ နားမလည်ခဲ့ဘူး။ ဒါပေမဲ့ သေချာတွေးပြီးတဲ့နောက်မှာ၊ အဲဒါ ကျွန်မ တကယ်လိုအပ်ခဲ့တဲ့ အရာဖြစ်မှန်း တွေ့ခဲ့ရတယ်။ ဒီအတွေ့အကြုံတွေ မရှိဘဲနဲ့၊ သိက္ခာနဲ့ အဆင့်အတန်းအတွက် ကျွန်မရဲ့ ဆန္ဒက ဘယ်လောက်ဆိုးတယ်ဆိုတာ မြင်ခဲ့မှာ မဟုတ်ဘူး။ ကျွန်မ နည်းနည်း ပြောင်းလဲခဲ့တယ်လို့ ထင်နေဦးမှာဖြစ်ပြီး၊ စာတန်ရဲ့ အတွေးအခေါ်တွေ ကျွန်မထဲမှာ ဘယ်လောက် နက်တဲ့အထိ အမြစ်တွယ်တယ်၊ အဲဒါတွေက ကျွန်မကို ပုံမှန် လူ့သဘာဝရဲ့ ဆင်ခြင်တုံတရား ပျောက်စေပြီး ဘုရားကို ဆန့်ကျင်စေမှန်းကို သိခဲ့မှာ မဟုတ်သလို၊ ဒါတွေကို ဆက်လိုက်စားရင် ထုတ်ပယ်ခံရမယ်ဆိုတာ မြင်ခဲ့မှာ မဟုတ်ဘူး။ ဒါကို ဖြတ်သန်းရတဲ့အခါ၊ သိက္ခာနဲ့ အဆင့်အတန်း လိုက်စားခြင်းနဲ့ ပတ်သက်တဲ့ ကျွန်မရဲ့မမှန်တဲ့ အမြင်တွေကို နည်းနည်း ရှင်းသွားတယ်။ ပြီးတော့ အဲဒါ မှန်တဲ့ လမ်းကြောင်းမဟုတ်မှန်း၊ လူသားတွေကို ဖောက်ပြန်ပျက်စီးစေပြီး ထိခိုက်နစ်နာစေဖို့ စာတန်အတွက် နည်းလမ်းတစ်ခုဖြစ်မှန်း သဘောပေါက်ခဲ့တယ်။ ကျွန်မရဲ့ ကိုယ်ပိုင် အစွမ်းအစကိုမှန်မှန်ကန်ကန် ချဉ်းကပ်သင့်တယ်၊ ဘုရားရဲ့ အစီအစဉ်တွေကို လက်ခံပြီး ကျိုးနွံနာခံသင့်တယ်၊ ကိုယ့်ရာထူးမှာ ရပ်တည်နိုင်ပြီး ဆင်ခြင်တုံတရားရှိတဲ့ ဖန်ဆင်းခံ ဖြစ်သင့်တယ်ဆိုတာကိုလည်း သင်ယူခဲ့ရတယ်။ နောင်မှာ ကျွန်မ ရွှေ့ပြောင်းခံရသည်ဖြစ်စေ၊ ဘာတာဝန်ကို လုပ်ရသည်ဖြစ်စေ၊ ဘုရားရဲ့ အချုပ်အခြာအာဏာ အစီအစဉ်တွေကို ကျိုးနွံနာခံဖို့၊ ဘုရားအလိုတော်ကို ရှာဖို့၊ ကျွန်မအတွက် သူ စီစဉ်ပေးတဲ့ အခြေအနေတိုင်းမှာ ကျင့်သားရဖို့၊ တွေ့ကြုံပြီး မြှုပ်နှံဖို့နဲ့ တစ်ခုခုကို ရဖို့ ကြိုးစားပြီး အဲဒါတွေကတစ်ဆင့် ကိုယ့်ကိုယ်ကိုယ် သင်ယူဖို့လိုတယ်။


၃၄။ မိသားစုတစ်ခု ပြိုလဲမှု၏ နောက်ကွယ်

ရှောင်ချိုး တရုတ်နိုင်ငံ

ကျွန်မအမျိုးသားနှင့် ကျွန်မသည် ၂၀၁၂ ခုနှစ်၊ မေလတွင် အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို လက်ခံခဲ့ပါသည်။ ကျွန်မတို့သည် အချိန်ပြည့် ဘုရားနှုတ်ကပတ်တော်များကို အတူတကွ ဖတ်ကြပြီး ဘုရားသခင်ကို ချီးမွမ်းလျက် ဓမ္မတေးသီချင်းများ ဆိုကြသည်။ ကျွန်မအလွန်ပျော်ရွှင်ပြီး ကျေနပ်ခဲ့ရပါ၏။ မကြာခင်တွင် ကျွန်မသည် အသင်းတော်တစ်ပါးတွင် တာဝန်တစ်ခုကို ယူပြီး စုဝေးပွဲများတက်ကာ ဧဝံဂေလိမျှဝေရန်အတွက် မကြာခဏ အပြင်ထွက်သည်။ ကျွန်မ၏ အမျိုးသားသည် ကျွန်မကို အလွန်ပင် ပံ့ပိုးကူညီသည်။ သို့သော် နောက်ပိုင်းတွင် ကွန်မြူနစ်ပါတီ၏ ဖိနှိပ်မှုကြောင့် ကျွန်မမိသားစုသည် ကျွန်မ၏ ယုံကြည်ခြင်းအား ကျင့်သုံးခြင်းကို တားဆီးရန် စတင်ကြိုးစားလာခဲ့သည်။ ထိုအချိန်မှစ၍ ကျွန်မတို့၏ တစ်ချိန်က သဟဇာတဖြစ်သော၊ ငြိမ်းအေးသော အသက်တာသည် လုံးဝ ကွဲကြေသွားခဲ့ရသည်။

တစ်နေ့တွင် ကျွန်မ၏ အစ်ကိုအကြီးဆုံးသည် ကျွန်မကို ဖုန်းခေါ်ပြီး အစိုးရက အနန္တတန်ခိုးရှင် ဘုရားသခင်အား ယုံကြည်သူများကို ဖမ်းဆီးပြီး ထောင်ဒဏ်များပေးလျက် အလွန်အမင်း နှိမ်နှင်းနေသည့် သတင်းကို သူတွေ့ရသည်ဟု ပြောလာသည်။ “လူတစ်ယောက်က ယုံကြည်သူဆိုရင် သူ့အနာဂတ်မျိုးဆက်တွေလည်း ထိခိုက်တာပဲ။ သူ့ကလေးတွေက တက္ကသိုလ်တက်လို့ မရဘူး။ ဒီလိုနဲ့ သူတို့အလုပ်အတွက် အလားအလာတွေ၊ အနာဂတ်ကောင်းတွေက ဖျက်ဆီးခံရတာပဲ။ ဒီဘာသာကို နင်ဆက်ကျင့်သုံးနေလို့ မဖြစ်တော့ဘူး” ဟု သူပြောသည်။ ကျွန်မ၏ အမျိုးသားက ကျောင်းတစ်ကျောင်းတွင် အလုပ်လုပ်သည်။ ကျွန်မအစ်ကိုပြောခဲ့သည့်အရာကို သူကြားသောအခါ “ယုံကြည်ခြင်းဆိုတာ ကောင်းပါတယ်။ ဒါပေမဲ့ ကွန်မြူနစ်ပါတီက ယုံကြည်သူတွေကို အရူးအမူး ဖမ်းဆီးနေတာ။ ငါတို့ကလေးတွေရဲ့ အနာဂတ်တွေတောင် ထိခိုက်လာမှာ။ ဒီဘာသာကို ငါမကျင့်သုံးချင်တော့ဘူး။ မင်းစုဝေးပွဲတွေ တက်တာ ရပ်သင့်တယ်။ ဘုရားနောက်ကို လိုက်ချင်ရင် အိမ်မှာ လျှို့ဝှက်ပြီးတော့ပဲ လုပ်ပေါ့” ဟု သူက ကျွန်မကို စိတ်ပူလျက် ပြောသည်။ ကျွန်မက ပြန်ပြောလိုက်သည်။ “ကျွန်မက စုဝေးပွဲတွေမသွားရင် ယုံကြည်သူလို့တောင် ခေါ်လို့ ရပါ့မလား။ သမ္မာတရားကို ဒီပုံစံနဲ့ သင်လို့ရပါ့မလား။ ကျွန်မတို့ ယုံကြည်မှုမှာ သမ္မာတရားကို လိုက်စားကြတယ်။ ဒါက အသက်တာမှာ မှန်ကန်တဲ့ လမ်းကြောင်းပဲ။ စုဝေးပွဲတွေကို မသွားလို့မရဘူး။” ကျွန်မက သဘောထားမပြောင်းသည်ကို သိသောအခါ သူသည် ခွေးခြေခုံနှင့် ဓာတ်မီးကို ယူကာ ဒေါသနှင့် ရိုက်ချိုးပစ်လိုက်သည်။ နောက်တစ်နေ့တွင် သူသည် သူ့ကျောင်းမှ ပြန်လာပြီး ကျွန်မကို ပြောသည်။ “ဒီနေ့ ကျောင်းမှာ အစည်းအဝေးတစ်ခုလုပ်တယ်။ အနန္တတန်ခိုးရှင် ဘုရားသခင် ယုံကြည်သူတွေကို နိုင်ငံရေးရာဇဝတ်သားတွေအဖြစ် သတ်မှတ်ပြီး အကြီးစား နိုင်ငံတော်နှိမ်နှင်းရေးပစ်မှတ်တွေဖြစ်တယ်လို့ပြောတဲ့ တရားဝင်စာစောင်တစ်ခုကို ဗဟိုကော်မတီက ထုတ်လိုက်တယ်။ ဆရာ၊ ဆရာမတွေနဲ့ သူတို့မိသားစုတွေကို ဘာသာရှိခွင့်မပေးဘူး။ ဘာသာရှိတဲ့သူတစ်ယောက်ယောက်ကို တွေ့ရင် အဲဒီလူတွေက အထုတ်ခံရပြီး နာမည်ပျက်စာရင်း အသွင်းခံရမယ်။ သူတို့ရဲ့ သားစဉ်မြေးဆက်တွေကို ကောလိပ်ဝင်ခွင့် ပေးမှာမဟုတ်ဘူး။ ဘယ်ကျောင်းကမှ သူတို့ကို လက်ခံမှာမဟုတ်ဘူး။ မင်းရဲ့ဘာသာကို ဆက်ပြီးကျင့်သုံးနေလို့ မဖြစ်ဘူး။ တစ်ယောက်ယောက်က သိသွားပြီး မင်းကိုတိုင်လိုက်ရင် ငါအလုပ်ပြုတ်ပြီး ငါတို့ကလေးတွေရဲ့ အနာဂတ်က ထိခိုက်မယ်။ ငါတို့မိသားစုက ပျက်စီးသွားမှာ။” ဤသို့ သူပြောသည်ကို ကြားရသောအခါ ကျွန်မတို့မိသားစု အသုံးစရိတ်များ ကာမိရန်အတွက် ကျွန်မအမျိုးသား၏ လစာအား လိုအပ်သည်ကို ကျွန်မ တွေးနေမိသည်။ သူသည် အမှန်တကယ်ပင် ကျွန်မ၏ ယုံကြည်မှုကြောင့် အထုတ်ခံရလျှင် ကျွန်မတို့ မည်သို့ရှေ့ဆက်မည်နည်း။ ကျွန်မတို့ကလေးများက တက္ကသိုလ်မတက်နိုင်လျှင်၊ အလုပ်မရှာနိုင်လျှင် ကျွန်မကို မုန်းမည်မဟုတ်လား။ ဤအတွေးများကြောင့် ကျွန်မသည် အမှန်ပင် စိတ်မချမ်းမသာဖြစ်မိ၏။ ထို့ကြောင့် ကျွန်မစိတ်နှလုံးတွင် ဘုရားသခင်ကို အော်ခေါ်ခဲ့ပြီး သူ၏ အလိုတော်ကို နားလည်ရန် လမ်းပြဖို့ တောင်းလျှောက်ခဲ့သည်။ ဆုတောင်းပြီးနောက်တွင် ဘုရားသခင်၏ နှုတ်ကပတ်တော်ထဲမှ တစ်ခုကို စဉ်းစားမိသည်- “လူ၏ကံကြမ္မာကို ဘုရားသခင်၏လက်များက ထိန်းချုပ်ထား၏။ သင်သည် မိမိကိုယ်ကိုယ် ထိန်းချုပ်နိုင်စွမ်း မရှိပေ။ လူသည် သူ၏အကျိုးအတွက် အမြဲပြေးလွှားကာ အလုပ်ရှုပ်နေသော်လည်း၊ မိမိကိုယ်ကိုယ် ထိန်းချုပ်နိုင်စွမ်း မရှိမြဲဖြစ်လေသည်။ သင်သည် သင်ကိုယ်တိုင်၏အလားအလာများကို သိနိုင်မည်ဆိုပါက၊ သင်၏ကံကြမ္မာကို ထိန်းချုပ်နိုင်မည်ဆိုပါက၊ သင်သည် အဖန်ဆင်းခံ သတ္တဝါတစ်ဦး ဖြစ်ဦးမည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ၏သာမန်ဘဝကို နဂိုအတိုင်း ပြန်ဖြစ်လာစေခြင်းနှင့် သူ့ကို အံ့သြဖွယ်ကောင်းသော ခရီးပန်းတိုင်သို့ ခေါ်ဆောင်သွားခြင်း) ဤအရာကို သေချာစဉ်းစားကြည့်သည့်အခါ လူတို့၏ ကံကြမ္မာသည် ဘုရားသခင်၏လက်ထဲတွင် လုံးဝရှိသည်ကို ကျွန်မမြင်နိုင်ခဲ့သည်။ ကျွန်မ၏ အမျိုးသားက မည်သည့်အလုပ်ကို ရရှိနိုင်သည်၊ ကျွန်မတို့ သားများက မည်သည့်အနာဂတ်မျိုး ရှိသည်ဆိုသည်မှာ ဘုရားသခင်၏ စည်းမျဉ်းနှင့် အစီအစဉ်များအပေါ်တွင် မူတည်သည်။ ဤအရာတို့သည် မည်သည့်လူသားအပေါ်တွင်မျှ မမူတည်ပေ။ သူတို့၏ အလုပ်၊ သို့မဟုတ် အနာဂတ်များကို ကာကွယ်ရန် ကျွန်မ၏ ယုံကြည်ခြင်းကို စွန့်လွှတ်၍ မဖြစ်ပေ။ ကျွန်မတို့၏ အနာဂတ်ကို ဘုရားလက်ထဲတွင် အပ်ပြီး ဘုရား၏ စီစဉ်ညွှန်ကြားမှုများကို နာခံရန် အသင့်ဖြစ်နေမိသည်။ ဤသို့ ကျွန်မစဉ်းစားလိုက်သည့်အခါ ယခင်လောက် မစိုးရိမ်တော့ဘဲ ပုံမှန်အတိုင်း စုဝေးပွဲများကို ဆက်တက်ပြီး တာဝန်ကို ဆက်ထမ်းဆောင်နေခဲ့သည်။

ထို့နောက် ၂၀၁၃ ခုနှစ်၊ ဇူလိုင်လ၏ နေ့တစ်နေ့၌ ကျွန်မနှင့် အခြားညီအစ်မအချို့တို့သည် စုဝေးပွဲတစ်ခုတွင် ရှိနေစဉ် အဖမ်းခံခဲ့ရသည်။ ထိုနေ့ညနေတွင် ရဲစခန်းက ရဲမှူးကြီးကျောက်သည် ကျွန်မကို သိချင်သည်ဟု ပြောလျက် မေးခွန်းထုတ်သည်။ “ဘယ်သူက မင်းကို ဘာသာပြောင်းပေးခဲ့တာလဲ။ မင်းတို့ အသင်းတော်ခေါင်းဆောင်က ဘယ်သူလဲ။” ကျွန်မ ပြန်မဖြေခဲ့ပေ။ ထို့နောက် သူက “မင်းယောက်ျားက ငါ့ရဲ့ ဆရာပဲ။ သူက ငါ့ဆရာဆိုတော့ ငါ့ကို အသင်းတော်အကြောင်း အကုန်ပြောပြ၊ ဒါဆို မင်းကို အိမ်ပြန်ခွင့်ပေးမယ်” ဟု ဆက်ပြောသည်။ ဤသည်မှာ ညီအစ်ကို မောင်နှမများအကြောင်းကို ဖော်ထုတ်ပြောဆိုပြီး ဘုရားသခင်ကို သစ္စာဖောက်စေရန် ကြိုးစားသည့် စာတန်၏ လှည့်ကွက်တစ်ခုဖြစ်သည်ကို ကျွန်မသဘောပေါက်လိုက်သည်။ ဤလှည့်ကွက်ထဲသို့ သက်ဆင်း၍ မဖြစ်ပေ။ ဘုရားသခင်ထံ ကျွန်မထပ်ခါထပ်ခါ တိတ်တဆိတ် ဆုတောင်းခဲ့သည်။ ကျွန်မကို စောင်မကြည့်ရှုပြီး သက်သေရပ်တည်ရန် ကူညီဖို့ တောင်းလျှောက်လိုက်သည်။ ထို့နောက်တွင် ရဲမှူးကြီးကျောက်က မည်သည့်အရာကို မေးပါစေ ကျွန်မလျစ်လျူရှုလိုက်သည်။ နောက်ဆုံးတွင် ကျွန်မကို အချုပ်ခန်းသို့ ပြန်ခေါ်သွားခဲ့သည်။ နောက်မနက်တွင် မြူနီစပယ် ပြည်သူ့လုံခြုံရေး အစိုးရဌာနမှ အရာရှိတစ်ယောက်က ကျွန်မကို မေးခွန်းမေးဖို့ ရောက်လာသည်။ ထိုသူမှာ ကျွန်မ၏ အစ်ကိုဝမ်းကွဲဖြစ်သည်ကို သိရတော့ ကျွန်မ ထိတ်လန့်သွားသည်။ ကျွန်မဖြစ်နေသည်ကို သိသောအခါ သူ၏မျက်လုံးများသည် ဒေါသဖြင့် ပြူးကျယ်လာပြီး ကျွန်မကို လက်ညှိုးထိုးလျက် ပြောသည်။ “အံသြစရာပဲ။ နင်က ဘာသာရေးလုပ်တာလား။ ဘယ်တုန်းက စယုံတာလဲ။ ဘယ်သူက နင့်ကို ပြောင်းပေးလိုက်တာလဲ။” ကျွန်မ သူ့ကို လျစ်လျူရှုလိုက်သည်။ သူက ဘုရားကို ပုတ်ခတ်စော်ကားသည့် အခြားအရာအချို့ကို ပြောပြီး ဆက်ပြောသည်။ “တစ်ယောက်ယောက်က အနန္တတန်ခိုးရှင် ဘုရားသခင်ကို ယုံကြည်တယ်လို့ တွေ့ရင် သူ့ဆီကနေ ဆင်းသက်တဲ့ မျိုးဆက်သုံးဆက်ပါ အမှုပတ်တယ်လို့ပြောတဲ့ တရားဝင်စာတစ်စောင်ကို နိုင်ငံတော်အစိုးရက ဟိုးအရင်ကတည်းက ထုတ်ထားတာ။ နင့်ရဲ့ သားအကြီးက ကောလိပ်ကနေ ပူပူနွေးနွေး ဘွဲ့ရထားပြီး အလုပ်ရှာနေတာ။ နင့်ရဲ့ သားငယ်ကလည်း ကောလိပ်ကျောင်းတက်တော့မှာ။ နင့်ကလေးတွေရဲ့ အနာဂတ်ကို စဉ်းစားပေးရမှာပေါ့။ ကွန်မြူနစ်ပါတီက အရမ်းအာဏာကြီးတယ်။ သူ့ရှေ့မှာ ဆက်ပြီး ယုံကြည်ဖို့လုပ်နေတာက ကျောက်ခဲကို ကြက်ဥနဲ့ ခွဲဖို့ ကြိုးစားနေသလိုပဲ။ ဒီကိစ္စကို မင်းလက်လျှော့ပစ်မှ ဖြစ်မယ်။” ဤအရာအားလုံးကို ကြားရသည့်အခါ ကျွန်မ၏ ယုံကြည်ခြင်းကို ဆက်လက်ကျင့်သုံးလျှင် ကျွန်မသားများ၏ အနာဂတ်က ထိခိုက်ဖို့သေချာသည်ဟု စဉ်းစားနေမိသည်။ သူတို့၏ ပညာရေးအတွက် ကျွန်မများစွာပေးဆပ်ခဲ့သည်။ သူတို့သည် နောက်ဆုံးတွင် အမှန်တကယ်ပင် အလုပ်မရှာနိုင်လျှင် သွေး၊ ချွေးနှင့် မျက်ရည်များကျခဲ့ရသည့် ထိုနှစ်ကာလများသည် အချည်းနှီးဖြစ်မည် မဟုတ်ပါလား။ ဤသည်မှာ ကျွန်မအတွက် အမှန်ပင် စိတ်ဆင်းရဲရသော အတွေးဖြစ်သည်။ ကျွန်မဘုရားသခင်ထံ ဆုတောင်းသည်။ သူ၏အလိုတော်ကို နားလည်ဖို့၊ ကျွန်မ အဘယ်အရာ လုပ်သင့်သည်ကို သိဖို့ ကျွန်မစိတ်နှလုံးကို ကြည့်ရှုစောင်မပြီး လမ်းပြပေးပါရန် တောင်းလျှောက်ခဲ့သည်။ ထို့နောက်တွင် ဘုရားသခင်၏ နှုတ်ကပတ်တော်ထဲမှ ဤကိုးကားချက်က စိတ်ထဲပေါ်လာသည်- “ဤကမ္ဘာကြီးထဲသို့ သင်ငိုယိုကာ ရောက်ရှိလာသည့်အချိန်မှစ၍ သင်သည် သင်၏တာဝန်ကို စတင်၍ ဖြည့်ဆည်းရပေတော့သည်။ ဘုရားသခင်၏ အစီအစဉ်နှင့် သူ၏ကြိုတင်ပြဋ္ဌာန်းမှုအတွက် သင်၏ကဏ္ဍကို သင်ဆောင်ရွက်ပြီး သင့်ဘဝ၏ ခရီးစဉ်ကို စတင်ရတော့သည်။ သင့်နောက်ကြောင်းရာဇဝင်က မည်သည့်အရာ ဖြစ်ကောင်းဖြစ်နိုင်ပါစေ၊ သင့်ရှေ့ဆက်ခရီးတို့ မည်သည့်အရာ ဖြစ်ကောင်း ဖြစ်နိုင်ပါစေ၊ မည်သို့ပင် ဖြစ်နေစေကာမူ မည်သူတစ်ဦးတစ်ယောက်ကမျှ ကောင်းကင်ဘုံ၏ စီစဉ်ညွှန်ကြားမှုများနှင့် ကြိုတင်စီစဉ်ခြင်းများကို မရှောင်နိုင်ပေ၊ ပြီးလျှင် မည်သူတစ်ဦးတစ်ယောက်ကမျှ ကိုယ့်ကံကြမ္မာကိုယ် မထိန်းချုပ်နိုင်ပေ။ အကြောင်းမှာ အရာခပ်သိမ်းကို အချုပ်အခြာအာဏာ ကိုင်စွဲထားသော သူတစ်ပါးတည်းသာလျှင် ထိုသို့သောအရာများကို လုပ်နိုင်သောကြောင့်ဖြစ်သည်။...လူသား၏ စိတ်နှလုံးနှင့် ဝိညာဉ်ကို ဘုရားသခင်သည် လက်၌ ကိုင်ဆောင်ထားပြီး သူ၏ ဘဝတစ်ခုလုံးကို ဘုရားသခင်သည် သူ၏မျက်လုံးများဖြင့် ကြည့်ရှုလျက်ရှိသည်။ သင်သည် ဤအရာအားလုံးကို ယုံသည်ဖြစ်စေ၊ မယုံသည်ဖြစ်စေ၊ သက်ရှိဖြစ်ဖြစ်၊ သက်မဲ့ဖြစ်ဖြစ် အရာအားလုံးသည် ဘုရားသခင်၏ အကြံအစည်များနှင့်အညီ ရွေ့လျား၊ ပြောင်းလဲကာ အသစ်ပြန်ဖြစ်ပြီး ကွယ်ပျောက်သွားမည်ဖြစ်သည်။ ဤသည်မှာ အရာအားလုံးအပေါ် ဘုရားသခင် အချုပ်အခြာအာဏာ ကိုင်စွဲသည့်ပုံစံဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) ဘုရားသခင်၏ နှုတ်ကပတ်တော်များမှတစ်ဆင့် အရာအားလုံးသည် သူ၏ လက်တော်ထဲတွင် လုံးဝရှိသည်ကို ကျွန်မမြင်နိုင်သည်။ ထို့ကြောင့် ကျွန်မသားများ၏ အနာဂတ်နှင့် ကံကြမ္မာလည်း ထိုအထဲတွင် ပါဝင်သည်မဟုတ်လော။ လူတစ်ယောက်သည် ဘဝတွင် မည်မျှဒုက္ခခံရသည်၊ မည်သည့်အလုပ် လုပ်သည်တို့ အားလုံးကို ဘုရားသခင်က ကြိုတင်သတ်မှတ်ထားပြီးသား ဖြစ်သည်။ ဤအရာများအပေါ်တွင် ကျွန်မစိုးရိမ်ပူပန်နေ၍ မရပေ။ လူတစ်ယောက်၏ ပညာရေးနှင့် အလုပ်သည် လောကထဲတွင် မည်မျှကြီးမြတ်ပါစေ ထိုသူ၌ ကောင်းမွန်သော အနာဂတ်နှင့် ကံကြမ္မာရှိမည်ဟု အဓိပ္ပာယ်မရပေ။ ယုံကြည်ခြင်း မရှိလျှင်၊ ဘုရားသခင်၏ ကယ်တင်ခြင်းကို လက်ခံခြင်း မရှိလျှင်၊ ကပ်ဘေးများ ကျရောက်လာသောအခါ သေသွားမည်ဖြစ်ပြီး ပြောဆိုရန် မည်သည့်အနာဂတ်မျှ ရှိမည်မဟုတ်ပေ။ ဘုရားသခင်ရှေ့သို့လာခြင်း၊ သမ္မာတရားကို လက်ခံခြင်း၊ ဘုရားသခင်၏ ကယ်တင်ခြင်းကို ခံခြင်းကသာ အနာဂတ်နှင့် ခရီးပန်းတိုင် အမှန်တကယ် ရှိရန် တစ်ခုတည်းသော နည်းလမ်းဖြစ်သည်။ ထို့ကြောင့် ကျွန်မ၏ အစ်ကိုဝမ်းကွဲကို ပြောလိုက်သည်။ “ငါ့သားတွေရဲ့ အနာဂတ်က ဘာပဲဖြစ်ဖြစ် သူတို့ကံကြမ္မာပဲ။ ဘယ်သူ့အပေါ်မှ မမူတည်ဘူး။ ငါက ဘုရားကို ယုံပြီး သမ္မာတရားကို လိုက်စားတယ်။ ဒါက လမ်းမှန်ပဲ။ ငါအပြီးအပိုင် ဆုံးဖြတ်ပြီးပြီ။ အလုပ်ရှုပ်ခံပြီး ငါ့ကို အကြံပေးမနေပါနဲ့။” ကျွန်မယုံကြည်ခြင်းကို ဆက်ထိန်းထားဖို့ ကျွန်မက မည်မျှပြတ်သားသည်ကို မြင်သောအခါ သူက ပြန်မပြောတော့ပေ။ ထိုနေရာတွင် ကျွန်မကို တစ်ရက်နှင့် တစ်ညထားပြီး အိမ်ပြန်ပို့လိုက်ကြသည်။

ကျွန်မအိမ်ပြန်ရောက်သည်နှင့် တစ်ပြိုင်နက် ကျွန်မအမျိုးသားက ခွေးခြေတစ်ခုံကိုယူပြီး ကျွန်မကို ရိုက်မည်လုပ်သည်။ သို့သော် အကြီးဆုံးသားက သူ့ကို ဆွဲထားလိုက်သည်။ ကျွန်မအမျိုးသားက ကျွန်မကို ဆဲရေးတိုင်းထွာပြီး ပြောသည်။ “မင်းရဲ့ ယုံကြည်မှုကြောင့် ငါလုံးဝကို သိက္ခာကျသွားပြီ။ ငါတို့သားတွေရဲ့ အနာဂတ်က အနှေးနဲ့ အမြန် မင်းကြောင့် ပျက်စီးတော့မှာ။ ဒီယုံကြည်မှုကို မင်းဆက်ထိန်းထားရင် ငါမင်းကို သေအောင်ရိုက်ပစ်မယ်။” ဤအခြေအနေသို့ သူရောက်နေသည်ကို မြင်ရသည့်အခါ သိရသလောက် ကျွန်မတို့၏ လင်မယားသံယောဇဉ်သည် တကယ့်ဆင်းရဲဒုက္ခတစ်ခုခုကို ရင်ဆိုင်ရန် အားနည်းလွန်းသည်ဟု ကိုယ့်ဘာသာ တွေးနေမိသည်။ ကျွန်မ၏ ယုံကြည်ခြင်းကြောင့် ကျွန်မအဖမ်းခံရပြီး သူ၏ ကိုယ်ပိုင်အကျိုးစီးပွားနှင့် ဂုဏ်သတင်းကို ထိခိုက်သောအခါ သူက ကျွန်မကို ရိုက်မည်ဟု ခြိမ်းခြောက်သည်။ ဤသည်မှာ အဘယ်သို့ လင်နှင့်မယားကြား ချစ်ခြင်း ဖြစ်မည်နည်း။ ထိုအချိန်၌ ကျွန်မ၏ ညီမသည် ကျွန်မတို့အိမ်တွင် ရှိနေပြီး သူက ဝင်ပြောသည်။ “အစ်မယုံကြည်မှုကို အစ်မစွန့်လွှတ်လိုက်လို့ မရဘူးလား။ ဒီလိုဆက်လုပ်နေရင် အစ်မသားတွေရဲ့ အနာဂတ်ကို ဖျက်ဆီးမိလိမ့်မယ်။” ကျွန်မက သူတို့ကို ပြောလိုက်သည်။ “ငါလုပ်နေတာက စုဝေးပွဲတွေ တက်ပြီး ဘုရားနှုတ်ကပတ်တော်တွေကို ဖတ်ရုံသက်သက်ပဲ။ ဒါက ဘဝမှာ လျှောက်ဖို့ မှန်ကန်တဲ့ လမ်းကြောင်းပဲ။ ဘာအမှားမှ ငါမလုပ်ထားဘူး။ ဒါက ငါ့ကလေးတွေရဲ့ အနာဂတ်ကို ဘယ်လိုထိခိုက်နိုင်မှာလဲ။ ယုံကြည်သူတွေကို ဖိနှိပ်ပြီး သူတို့မိသားစုတွေရဲ့ မျိုးဆက်တွေကိုပါ ဆွဲထည့်တာက ကွန်မြူနစ်ပါတီပဲ။ ငါတို့ကလေးတွေက အနာဂတ်မှာ အလုပ်ရှာလို့မရရင် ဒါကွန်မြူနစ်ပါတီကြောင့်ပဲ။ ဘာလို့နင်တို့က အမှန်၊ အမှား မခွဲခြားနိုင်တာလဲ။” ထို့နောက် ကျွန်မမောင်က ကျွန်မအမျိုးသားကို ခေါ်ပြီး ပြောသည်။ “ကျွန်တော့်အစ်မက အဲဒီဘာသာနောက်ကို ဆက်လိုက်နေရင် သူ့ခြေထောက်တွေကိုသာ ချိုးလိုက်။ ပြီးရင် အဲဒီစုဝေးပွဲတွေကို သူဘယ်လိုသွားမလဲ ကြည့်တာပေါ့။” သူ့အမျိုးသမီးကလည်း ရက်ရက်စက်စက် ပြောသည်။ “သူဒီလိုဆက်လုပ်နေရင် သေအောင်ရိုက်လိုက်။ ကျွန်မတို့ဘက်က မိသားစုက ရှင့်ကို ပြန်လက်စားချေဖို့ မကြိုးစားဘူး။” ကျွန်မ နှလုံးသားက အေးစက်သွားသည်။ မိသားစုက ကျွန်မကို နားလည်မည်ဟု ကျွန်မထင်ခဲ့သည်။ ကွန်မြူနစ်ပါတီကို သူတို့နားထောင်မည်၊ သူတို့၏ ကိုယ်ပိုင်အကျိုးစီးပွားများကို ကာကွယ်ဖို့အတွက်နှင့် အလွန်အကြင်နာကင်းမဲ့လိမ့်မည်၊ ကျွန်မယုံကြည်ခြင်းကို ကျင့်သုံးခြင်းမှ တားဆီးရန်အတွက် ကျွန်မသေသည်ဖြစ်စေ၊ ရှင်သည်ဖြစ်စေ ဂရုပင်စိုက်မည်မဟုတ်ဆိုသည်တို့ကို ကျွန်မ လုံးဝ စိတ်မကူးမိခဲ့ပေ။ သူတို့၏ လူ့သဘာဝက အဘယ်မှာနည်း။ နောက်တစ်နေ့တွင် ကျွန်မ၏ အစ်ကိုက ကျွန်မအမျိုးသားကို ဖုန်းခေါ်ပြီး ပြောသည်။ “ကျွန်တော့်ညီမက သူ့ဘာသာရေးကို ဆက်လုပ်နေရင် ကျွန်တော်တို့က သူနဲ့ အဆက်အသွယ်ဖြတ်မှာ။ ခင်ဗျားက ကွာရှင်းချင်တယ်ဆိုရင် ကျွန်တော်အားပေးမယ်။ သူ့ကို ဘာမှထည့်မပေးလိုက်ဘဲ နှင်ထုတ်ပစ်လိုက်။ ပြီးရင် သူဘယ်လိုရှေ့ဆက်မလဲ ကြည့်တာပေါ့။” နေ့လယ်ခန့်အချိန်တွင် ကျွန်မ၏ အစ်ကိုဝမ်းကွဲက ရဲကားတစ်စီးဖြင့် ရောက်လာပြီး ကျွန်မကို စောင့်ကြည့်ဖို့၊ ကျွန်မယုံကြည်မှုအား ကျင့်သုံးခြင်းကို တားဆီးဖို့၊ ဤသို့မဟုတ်လျှင် တစ်မိသားစုလုံး ထိခိုက်လိမ့်မည်ဟု ကျွန်မအမျိုးသားကို ပြောသည်။ ကျွန်မအမျိုးသားက ကျွန်မကို “ငါတို့သားသမီးတွေနဲ့ ဒီမိသားစုအကျိုးအတွက် ဒီနေ့ မင်းအစ်ကိုဝမ်းကွဲရဲ့ မျက်လုံးကို ကြည့်ပြီး မင်းရဲ့ယုံကြည်မှုကို စွန့်လွှတ်တယ်ဆိုတဲ့ ထွက်ဆိုချက်ကို မင်းလုပ်ဖို့လိုတယ်” ဟု ပြောသည်။ “ဘုရားသခင်နောက် လိုက်တာဟာ မှန်ကန်သင့်တော်တယ်။ ကျွန်မယုံကြည်မှုကို စွန့်လွှတ်မှာ မဟုတ်ဘူး” ဟု ကျွန်မသူ့ကို ပြောလိုက်သည်။ ကျွန်မကို သဘောထားပြောင်းလဲအောင် မလုပ်နိုင်သည်ကို မြင်ပြီး သူက “ဘုရားကို မင်းအတင်းဆက်ယုံနေပြီး ငါတို့ကလေးတွေရဲ့ အနာဂတ်ကို လျစ်လျူရှုနေရင် ငါမင်းကို ကွာရှင်းရလိမ့်မယ်” ဟု ဒေါသတကြီး ပြောသည်။ သူက ကွာရှင်းစာချုပ်ကို ယူပြီး ကျွန်မကို လက်မှတ်ထိုးဖို့ပြောသည်။ စာချုပ်တွင် ကျွန်မက ဘာမှမယူဘဲ ထွက်သွားပါမည်ဟု ဆိုထားသည်။ ကျွန်မတို့အိမ်ကို တည်ထောင်ရန်အတွက် ကျွန်မတို နှစ်ယောက်လုံး အလွန်ကြိုးစားပြီး အလုပ်လုပ်ခဲ့ကြသည်။ ကျွန်မက လက်ဗလာဖြင့် ထွက်သွားလျှင် မည်သို့ရှင်သန်ရမည်နည်း။ သို့သော်လည်း တစ်စုံတစ်ယောက်က ဘဝတွင် မည်မျှဒုက္ခခံရမည်ကို ဘုရားသခင်က သတ်မှတ်ပြီးဖြစ်သည်ကို ကျွန်မထပ်စဉ်းစားမိသည်။ မည်သို့ပင်ဖြစ်စေ ဘုရားသခင်အား ယုံကြည်ခြင်းကို ရပ်လို့မဖြစ်ဘဲ ကျွန်မယုံကြည်ခြင်းကို ဆက်ထိန်းထားရှိပြီး သမ္မာတရားကို လိုက်စားခြင်းအား ဆက်လက်ပြုလုပ်ရမည်။ ကျွန်မက လက်မှတ်ထိုးဖို့လုပ်သည်။ ထို့နောက် ကျွန်မက အရှုံးပေးဖို့ ရည်ရွယ်ချက်မရှိသည်ကို ကျွန်မအမျိုးသားက သတိထားမိပြီး ပြောသည်။ “ဒါဆိုလည်း မကွာရှင်းဘဲ နေရအောင်။ မင်းက ယုံကြည်သူဖြစ်ချင်တယ်ဆိုရင် ငါမင်းကို တားလို့မရဘူး။ ဆက်သာလုပ်ပေါ့။” ဤသည်မှာ သူပြောသည့်အရာဖြစ်သည်။ သို့သော် အမှန်တကယ်တွင် သူသည် ကျွန်မကို ပိုပို၍ ထိန်းချုပ်လာသည်။ အိမ်တွင် “ဘုရားသခင်” ဆိုသည့်စကားကို ပြောခွင့်မပေးပါ။ သူမကြိုက်သောအရာတစ်ခုခုကို ကျွန်မပြောသည့်အခါတိုင်း ကျွန်မကို ရိုက်သည်။ သူ၏ အားလပ်ရက်များတွင် မည်သည့်နေရာကိုမှ မသွားဘဲ ကျွန်မကို စောင့်ကြည့်ရန်အတွက် အိမ်မှာသာ နေသည်။ ဘုရားနှုတ်ကပတ်တော်များအား ကျွန်မဖတ်နေသည်ကို သူမြင်သောအခါ ကျွန်မထံမှ စာအုပ်ကို ဆွဲယူလိုက်ပြီး ပြောသည်။ “ဒါကို ငါနောက်တစ်ကြိမ်ထပ်မြင်ရရင် ဒီဘုရားစာ စာအုပ်ကို မီးရှို့ပစ်မယ်။” အချိန်အနည်းငယ်ကြာသည်အထိ ကျွန်မသည် စုဝေးပွဲများ မတက်နိုင်၊ ညီအစ်ကိုမောင်နှမများနှင့် အဆက်အသွယ်မလုပ်နိုင်၊ သို့မဟုတ် အိမ်တွင် ဘုရားသခင်၏ နှုတ်ကပတ်တော်များကို မဖတ်နိုင်ပေ။ ကျွန်မတွင် လုံးဝ လွတ်လပ်ခွင့်မရှိပါ။

တစ်ညနေတွင် ကျွန်မသည် ဘုရားနှုတ်ကပတ်တော်များကိုဖတ်ရန် ကျွန်မတို့ အိပ်ခန်းထဲသို့ ခိုးဝင်လာသည့်အခါ ကျွန်မအမျိုးသားက ရုတ်တရက် ဝင်ချလာပြီး “မင်းက ဒါကို ဖတ်ရဲတုန်းပဲပေါ့လေ။ မင်းထပ်အဖမ်းခံရရင် ငါ့အလုပ်နဲ့ ငါတို့ကလေးတွေရဲ့ အနာဂတ်က သွားပြီ။ ကွန်မြူနစ်ပါတီက လုံးဝ ဘာကိုမဆို လုပ်နိုင်တယ်နော်” ဟု ကြမ်းတမ်းစွာဖြင့် ပြောသည်။ “ကျွန်မက ဘုရားနှုတ်ကပတ်တော်တွေကိုပဲ ဖတ်နေတာပါ။ ဒါက ရှင်နဲ့ ရှင့်သားရဲ့အနာဂတ်တွေကို ဘယ်လိုထိခိုက်မှာလဲ” ဟု ကျွန်မသူ့ကို ပြောလိုက်သည်။ အံ့သြစရာကောင်းသည်မှာ သူသည် ပြေးလာပြီး ကျွန်မလည်ပင်းကို လက်နှစ်ဖက်လုံးနှင့် ညှစ်လျက် “မင်းကို လည်ပင်းညှစ်သတ်လိုက်တော့မယ်” ဟု ပြော၏။ ကျွန်မက အားမမျှသည့်အတွက် ကိုယ်လွတ်ရုန်းရန် မတတ်နိုင်သည့်အပြင် မည်သည့်စကားကိုမျှ မပြောနိုင်ခဲ့ပါ။ ကျွန်မအသက်ရှူရပ်ပြီး လှုပ်ပင်မလှုပ်တော့သည့်အခါမှ သူက လွှတ်ပေးလိုက်သည်။ ကျွန်မသည် လေကို ဟောဟဲလိုက်ကာ ရှူရှိုက်နေရပြီး စိတ်တွင် အလွန်ပင် နာကျင်ခံစားခဲ့ရသည်။ တရုတ်ပြည်တွင် ယုံကြည်သူတစ်ယောက်ဖြစ်ခြင်း၊ လမ်းမှန်ကို လျှောက်ခြင်းသည် ခက်ခဲလွန်းသည်ဟု ခံစားနေမိသည်။ ကွန်မြူနစ်ပါတီ၏ ဖမ်းဆီးခြင်းကို ကျွန်မခံရသည်၊ မိသားစုက ကျွန်မကို တားဆီးသည်၊ တာဝန်ကို မထမ်းဆောင်နိုင်တော့ပါ။ ယခုအခါတွင် ဘုရားနှုတ်ကပတ်တော်အား ဖတ်ရှုခွင့်ကိုပင် ရုပ်သိမ်းသွားကြပြီ။ ကျွန်မဘဝတွင် မည်သည့်အဓိပ္ပာယ် ကျန်ရှိသေးသနည်း။ သေသွားသည်ကမှ ကောင်းလိမ့်မည်ဟု ခံစားမိသည်။ ကိုယ့်ကိုယ်ကိုယ် သတ်သေရန်အတွက် ကျွန်မအမျိုးသား၏ ဘလိတ်ဓားကို ယူလိုက်ပြီး ကျွန်မလက်ကောက်ဝတ်များကို လှီးဖို့ ကြံသည်။ ထို့နောက် ဤဘုရားနှုတ်ကပတ်တော်အပိုဒ်က စိတ်ထဲတွင် ရုတ်တရက်ပေါ်လာသည်- “ယနေ့တွင် လူအများစု၌ ထိုအသိပညာ မရှိကြပေ။ ဒုက္ခဝေဒနာခံစားရခြင်းမှာ တန်ဖိုးမရှိဟု ၎င်းတို့ယုံကြည်ကြသည်၊ ၎င်းတို့သည် လောကကြီး၏ စွန့်ပစ်ခြင်းကိုခံကြရသည်၊ ၎င်းတို့၏ နေအိမ်အသက်တာ၌ သောကရောက်ကြရသည်၊ ဘုရားသခင်က ၎င်းတို့အား ကျေနပ်ဖွယ်ရာအဖြစ် မမြင်သကဲ့သို့ ၎င်းတို့၏ ရှေ့ရေးများမှာ စိတ်ဓာတ်ကျဖွယ်ရာဖြစ်၏။ လူအချို့သည် အတိုင်းအတာတစ်ခုအထိ ဒုက္ခခံစားရပြီး သေလိုခြင်းပင် ဖြစ်ကြသည်။ ဤသည်မှာ ဘုရားသခင်အတွက် စစ်မှန်သော ချစ်ခြင်းမဟုတ်ပေ။ ထိုသို့သော လူများသည် သူရဲဘောကြောင်သူများ ဖြစ်ကြပြီး ၎င်းတို့၌ ဇွဲလုံ့လဝီရိယ မရှိကြပေ၊ ၎င်းတို့သည် အားနည်းပြီး အရည်အချင်းမရှိသူများပင် ဖြစ်ကြတော့သည်။ ဘုရားသခင်သည် သူ့ကို လူသားတို့ ချစ်ကြရန် စိတ်ထက်သန်သော်လည်း၊ လူသားက သူ့ကိုချစ်လေ၊ လူသား၏ ဒုက္ခဝေဒနာက ပိုကြီးလေဖြစ်ပြီး၊ လူသားက သူ့ကိုချစ်လေ၊ လူသား၏ စမ်းသပ်မှုများက ပိုကြီးလေဖြစ်သည်။...ထို့ကြောင့် ဤနောက်ဆုံးသောကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင်ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာစောင့်သိပြီး ဘုရားသခင်၏စီစဉ်ညွှန်ကြားမှုအောက်တွင် အပြည့်အဝရှိနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) မှန်ကန်သည့် အချိန်လေးတွင် ကျွန်မကို လှုပ်နှိုးလိုက်သော ဘုရားသခင်၏ နှုတ်ကပတ်တော်များကြောင့် ထိုမိုက်မဲသော လုပ်ရပ်ကို ကျွန်မ မလုပ်ခဲ့ပါ။ စိတ်ဆင်းရဲပြီး ညှဉ်းပန်းခံရကာ နှိပ်စက်မှုဒဏ်ကို မခံနိုင်သောကြောင့် ကိုယ့်ကိုယ်ကိုယ် သတ်သေချင်ခဲ့သည်။ မည်မျှပင် သတ္တိနည်းလိုက်သနည်း။ ကျွန်မသည် ယုံကြည်ခြင်း အလွန်ကင်းမဲ့ခဲ့ပြီး သက်သေခံချက် လုံးဝမရှိခဲ့ပါ။ လူတို့သည် နာကျင်မှုနှင့် ဆင်းရဲဒုက္ခတို့ ခံစားရသောအခါ သူ့အပေါ်တွင် ယုံကြည်မှုမဆုံးရှုံးရန်၊ သူ့အတွက် သက်သေရပ်တည်နိုင်ရန် ဘုရားသခင်က မျှော်လင့်သည်။ ကျွန်မသေသွားလျှင် မည်သည့်သက်သေကို ခံနိုင်မည်နည်း။ ကျွန်မသည် စာတန်၏ လှောင်ရယ်စရာ ဖြစ်သွားမည်မဟုတ်လား။ ဤသို့ နားလည်သဘောပေါက်ပြီး ကျွန်မသည် နောင်တွင် ကျွန်မအမျိုးသားနှင့် ဆွေမျိုးများက ကျွန်မကို မည်သို့ဖိနှိပ်ပြီး ကျွန်မယုံကြည်မှုကို တားဆီးဖို့ မည်သို့ကြိုးစားပါစေ၊ မည်မျှပင် ဒုက္ခခံရပါစေ၊ အသက်တစ်ရှိုက် ကျန်နေသေးသရွေ့ ကျွန်မဘဝကို ကောင်းစွာ ရှင်သန်ပြီး အဆုံးထိ ဘုရားသခင်နောက်သို့ လိုက်မည်ဟု စိတ်ပိုင်းဖြတ်ခဲ့သည်။ သို့သော် ကျွန်မအဖမ်းခံရပြီးနောက်တွင် ကျွန်မသည် ရဲများ၏ စောင့်ကြည့်ခြင်းကို ခံရပြီး မိသားစု၏ ချုပ်ချယ်ခြင်းကို ခံရသောကြောင့် မှန်ကန်သော အသင်းတော် အသက်တာကို သုံးနှစ်ကြာ မရှင်သန်နိုင်ခဲ့ပါ။ ဘုရားသခင်၏ နှုတ်ကပတ်တော်ကို ကျွန်မအဖေ၏ အိမ်တွင် တိတ်တဆိတ် ဖတ်ရန်အတွက် ထိုနေရာသို့ ခိုးသွားရသည်။ ထို့နောက် ၂၀၁၆ ခုနှစ်၏ နွေရာသီတွင် နောက်ဆုံး၌ ညီအစ်ကိုမောင်နှမများနှင့် အဆက်အသွယ်လုပ်ခဲ့သည်။ အသင်းတော် အသက်တာကို ပြန်လည်စတင်နိုင်ပြီး တာဝန်ကို တစ်ဖန် ထမ်းဆောင်နိုင်ခဲ့သည်။ 

ကျွန်မအမျိုးသားသည် ကျွန်မကို နှစ်အနည်းငယ် ကြာသည်အထိ ဖိနှိပ်ထားခဲ့သည်။ တစ်ခါက စုဝေးပွဲတစ်ခုမှ ကျွန်မပြန်လာပြီးနောက်တွင် သူသည် ကျွန်မအစ်ကို၏ အိမ်သို့ ကျွန်မကို ခေါ်သွားသည်ကို မှတ်မိသေးသည်။ ထိုနေရာတွင် ကျွန်မ၏ အခြားအစ်ကိုနှစ်ယောက်နှင့် သူတို့၏ ဇနီးများနှင့် သူအတူရှိနေသည်ကို တွေ့ရသည်။ သူတို့အားလုံးက ကျွန်မကို စိန်းစိန်းဝါးဝါး ကြည့်နေကြသည်။ ကျွန်မယုံကြည်ခြင်းကို စွန့်လွှတ်စေရန်အတွက် နောက်တစ်ဖန် အတင်းအဓမ္မလုပ်ဖို့ သူတို့ကြိုးစားလိမ့်မည်ကို ကျွန်မသိသည်။ ထို့ကြောင့် ကျွန်မ တိတ်တဆိတ် ဆုတောင်းလိုက်သည်။ သူတို့ကျွန်မကို မည်သည့်အရာပင် ပြုလုပ်ပါစေ သူတို့၏ ဆွဲထားခြင်းကို မခံရစေရန် ကျွန်မကို လမ်းပြဖို့ ဘုရားသခင်ကို တောင်းလျှောက်လိုက်သည်။ ကျွန်မအစ်ကိုက ကျွန်မကို စိန်းစိန်းဝါးဝါးကြည့်ပြီး “ကွန်မြူနစ်ပါတီက ဘုရားမဲ့ဝါဒီကွ။ သူက ဘာသာရေးယုံကြည်မှုတွေကို ဒီနှစ်တွေတစ်လျှောက်လုံး ဖိနှိပ်နေတာ၊ ဘယ်သူကမှ ဒါကို မပြောင်းလဲနိုင်ဘူး။ ပါတီရဲ့အုပ်ချုပ်မှုအောက်မှာ ဘုရားကို ယုံရင် သေချာပေါက် အဖမ်းခံရမှာပဲ။ ကျန်တဲ့မိသားစုတွေလည်း အမှုပတ်မှာပဲ။ နင်က သက်သက်ပြဿနာရှာနေတာ မဟုတ်ဘူးလား” ဟု ပြောသည်။ ကျွန်မ၏ ခဲအိုကလည်း “ငါ့သားက ကောလိပ်ဝင်ခွင့် စာမေးပွဲဖြေပြီး နိုင်ငံရေးနောက်ခံ စစ်ဆေးလွှာကို ဖြည့်ရတယ်။ ဘာသာရေးလုပ်တဲ့ မိသားစုဝင်တွေ ရှိလားလို့ သူတို့မေးလာတယ်။ အနန္တတန်ခိုးရှင် ဘုရားသခင်အပေါ် နင်ယုံကြည်တဲ့ မှတ်တမ်းကို ရဲတွေက တွေ့သွားပြီး သူ့ကို အအောင်မပေးဘူး။ ငါက ငါ့အဆက်အသွယ်တွေသုံးပြီး လူတွေကို လက်ဆောင်တွေ ပို့ပေးလိုက်ရတယ်။ တော်တော်ကို အားစိုက်လိုက်ရတာ။ နောက်တော့ သူက အောင်ရုံလေး အောင်သွားတယ်။ တရုတ်ပြည်မှာ တစ်ယောက်ယောက်က အနန္တတန်ခိုးရှင် ဘုရားသခင်ကို ယုံရင် တစ်မိသားစုလုံးက ဆွဲထည့်ခံရတာ။ နင့်ယုံကြည်မှုကို စွန့်လွှတ်မှဖြစ်မယ်” ဟု ဆက်ပြောသည်။ ထို့နောက် ကျွန်မ၏မောင်က “ကျွန်တော်တို့မိသားစု၊ အစ်မသားတွေရဲ့ အနာဂတ်ကို နည်းနည်း မစဉ်းစားပေးနိုင်ဘူးလား။ ဘုရားကို ယုံတာ ရပ်ပါတော့။ အစ်မဘာသာကို စွန့်လွှတ်လိုက်ရင် ဘာဖြစ်မှာမို့လို့လဲ။ အစ်မသေသွားမှာလား” ဟု ကျွန်မကို မေးသည်။ ထို့ကြောင့် ကျွန်မသူတို့ကို ပြောလိုက်သည်။ “အနာဂတ်နဲ့ ကံကြမ္မာက ဘာလဲဆိုတာ နင်တို့သိလို့လား။ အလုပ်ကောင်းရှိတာ၊ အစာကောင်းစား၊ အဝတ်ကောင်းဝတ်ရတာတွေက အနာဂတ်ကောင်းရှိတာလို့ ထင်တာလား။ ကပ်ဘေးတွေက တစ်ချိန်လုံး များလာနေတာ။ ယုံကြည်သူမဟုတ်တဲ့လူတိုင်း ကပ်ဘေးတွေထဲကို ကျမှာပဲ။ ဘုရားကို ယုံကြည်ပြီး ဘုရားရဲ့ ကယ်တင်ခြင်းကို ခံရတဲ့သူတွေသာ ကျန်လိမ့်မယ်။ သူတို့သာ ကောင်းတဲ့အနာဂတ်နဲ့ ကံကြမ္မာရှိမှာ။” ကျွန်မအမျိုးသားက ပြန်ပြောသည်။ “နောက်ပိုင်းကျ ဘာဖြစ်မယ်ဆိုတာ ငါမသိဘူး။ ငါ့ရှေ့မှာရှိနေတာကိုပဲ ငါမြင်နိုင်တယ်။ ဒါက ကွန်မြူနစ်ပါတီရဲ့ လက်ရှိမူဝါဒပဲ။ ယုံကြည်သူဆိုရင် သူတို့က ဖမ်းမှာပဲ။ ကိုယ့်အလုပ်ကနေ ထုတ်ပြီး ကိုယ့်မိသားစုလည်း အမှုပတ်မှာပဲ။ ဒီနှစ်တွေတစ်လျှောက်လုံး ဘယ်သူကမှ သူတို့ရဲ့ ဒီမူဝါဒကို မပြောင်းလဲနိုင်ဘူး။ သူတို့က ငါတို့ထက် အများကြီး ပိုအားကြီးတယ်။ မင်းရဲ့ ယုံကြည်မှုကိုသာ စွန့်လွှတ်လိုက်ပါ။ ဒီက လူတိုင်းရှေ့မှာ စွန့်လွှတ်မယ်လို့ ပြောလိုက်။” သူပြောပြီးသည်နှင့် တစ်ပြိုင်နက် လူတိုင်းက တစ်ယောက်တစ်ပေါက် စပြောကြတော့၏။ ဘုရားကို ဆက်မယုံရင် တိုက်တွန်းကြသည်။ ကျွန်မတို့သည် ပျော်ရွှင်သော မိသားစုကြီးတစ်ခု ဖြစ်ခဲ့ဖူးသည်။ သို့သော် ကွန်မြူနစ်ပါတီ၏ ဖိနှိပ်မှုကြောင့် အရာရာဗြောင်းဆန်ကုန်၏။ ကျွန်မအမျိုးသားသည် ကျွန်မကို အစဉ်ရိုက်နှက်နေပြီး အော်ဟစ်သည်။ ငြိမ်းအေးရသည့်ရက် တစ်ရက်မှ မရှိပါ။ မည်သည့်အချိန်မှ ပြီးဆုံးမည်နည်း။ ကျွန်မသည် ပိုပို၍ ဝမ်းနည်းလာသည်။ ထို့ကြောင့် ဘုရားသခင်ထံ ဆုတောင်းပြီး ဤဘုရားနှုတ်ကပတ်တော်အပိုဒ်ကို တွေးမိသည်- “သမ္မာတရားအတွက် ဒုက္ခကို သင် မဖြစ်မနေခံစားရမည်၊ သင်သည် သမ္မာတရားအတွက် သင့်ကိုယ်သင် မဖြစ်မနေ စွန့်လွှတ်ရမည်။ သမ္မာတရားအတွက် အရှက်တကွဲ ဖြစ်ခြင်းကို သင် မဖြစ်မနေခံရမည်၊ ပြီးလျှင် သမ္မာတရားကို သင်ပိုမိုရရှိရန်အတွက် ပို၍ပင် မဖြစ်မနေ ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။ မိသားစု သဟဇာတဖြစ်ခြင်းကို ပျော်မွေ့ခြင်းအတွက် သမ္မာတရားကို သင်လွှင့်မပစ်ရ၊ ခဏတာ ပျော်ရွှင်မှု အတွက် တစ်သက်တာ ဂုဏ်သိက္ခာနှင့် တည်ကြည်မှုကို သင် အဆုံးရှုံးမခံရ။ လှပပြီး ကောင်းမွန်သောအရာအားလုံးကို သင် လိုက်စားသင့်ပြီး၊ အသက်တာတွင် ပိုမိုအဓိပ္ပာယ် ရှိသော လမ်းကြောင်းကို သင် လိုက်စားသင့်သည်။ ထိုသို့သော သာမန်မျှသာဖြစ်ပြီး လောကီဆန်သော အသက်တာကို သင်နေထိုင်ကာ လိုက်စားရန် မည်သည့်ပန်းတိုင်မျှ မရှိပါက သင်၏ အသက်တာကို ဖြုန်းတီးနေခြင်း မဟုတ်လော။ ထိုသို့သောဘဝမှ မည်သည့်အရာကို သင် ရရှိနိုင်သနည်း။ သမ္မာတရားတစ်ခုအတွက် ဇာတိပကတိ၏ ပျော်မွေ့မှုများ အားလုံးကို သင်စွန့်လွှတ်သင့်ပြီး၊ ပျော်ရွှင်မှု အနည်းငယ်အတွက် သမ္မာတရားအားလုံးကို မလွှင့်ပစ်သင့်ပေ။ ဤကဲ့သို့သော လူများသည် တည်ကြည်မှု သို့မဟုတ် ဂုဏ်သိက္ခာ မရှိပေ။ ၎င်းတို့၏ တည်ရှိခြင်းတွင် အဓိပ္ပာယ် မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားသခင်၏ နှုတ်ကပတ်တော်များသည် ဘုရားအလိုတော်ကို ကျွန်မနားလည်အောင် ကူညီပေးသည်။ ကျွန်မသည် ဘုရားနောက်သို့ တည်ကြည်ခိုင်မာစွာ လိုက်ပြီး တာဝန်ကို ထမ်းဆောင်နေခဲ့သည်။ သမ္မာတရားကို လိုက်စားခြင်းလမ်းကြောင်းပေါ်တွင် ကျွန်မရှိနေခဲ့သည်။ ကျွန်မ၏ မိသားစုဝင်များကမူ ငွေနှင့် ဂုဏ်သတင်းနောက်သို့ လိုက်နေခဲ့သည်။ မတူညီသည့်လမ်းကြောင်းပေါ်တွင် ကျွန်မတို့ ရှိနေခဲ့ခြင်းဖြစ်သဖြင့် ကျွန်မတို့မိသားစု ပြိုလဲမည့်အရေးကို ရှောင်လွှဲ၍ မရနိုင်ပါ။ သမ္မာတရားကို ရရှိရန်အတွက် ထိုဒုက္ခကို ကျွန်မလက်ခံရမည်။ ဤတွင် အဓိပ္ပာယ်ရှိသည်။ ကျွန်မ၏မိသားစုအတွက် ကျွန်မယုံကြည်ခြင်းကို စွန့်လွှတ်၍ မဖြစ်ပါ။ ထို့ကြောင့် သူတို့ကို ကျွန်မပြောလိုက်သည်။ “အနန္တတန်ခိုးရှင် ဘုရားသခင်က စစ်မှန်တဲ့ဘုရား၊ လူသားမျိုးနွယ်ကို ကယ်တင်ဖို့ ကြွလာတဲ့ ကယ်တင်ရှင် ဖြစ်တယ်ဆိုတာ ကျွန်မသေချာတယ်။ ကျွန်မယုံကြည်မှုကို လုံးဝလုံးဝ မစွန့်လွှတ်နိုင်ဘူး။” ကျွန်မစိတ်ကို ပြောင်းလဲဖို့ နည်းလမ်းမရှိတော့သည်ကို မြင်သောအခါ သူတို့အားလုံး ထွက်ခွာသွားကြတော့သည်။ 

တစ်ညနေတွင် စုဝေးပွဲတစ်ခုမှ အိမ်သို့ ကျွန်မ ပြန်လာစဉ်တွင် ကျွန်မအမျိုးသားသည် စားပွဲတစ်ခုပေါ်တွင် ခြေပစ်လက်ပစ်မှီနေပြီး အရက်မူးလျက် ငိုနေ၏။ သူက ပြောသည်။ “မင်းက နေ့တိုင်း စုဝေးပွဲတွေသွားတယ်။ မင်းထပ်အဖမ်းခံရရင် ငါတို့အိမ်က မင်းကြောင့် ဘယ်အချိန် ပျက်စီးသွားမယ်ဆိုတာ မပြောနိုင်ဘူး။” ထို့နောက် သူသည် စိတ်ဆိုးမာန်ဆိုးဖြင့် စားပွဲကို ကောက်လှန်ပစ်လိုက်ပြီး လက်တစ်ဖက်ဖြင့် ကျွန်မအဝတ်ကို ဆွဲကိုင်သည်။ ထို့နောက် သူ၏ အခြားလက်ဖြင့် ကျွန်မကို ရိုက်၏။ ကျွန်မ အသက်မရှူနိုင်ခင်တွင်ပင် ရေချိုးခန်းကြမ်းပြင်ပေါ်သို့ ကျွန်မကို အကြမ်းပတမ်း ဆောင့်တွန်းလိုက်ပြီး ခေါင်းကို အားပါးတရ ရိုက်သည်။ ပြီးလျှင် ပြင်းထန်စွာ ပြောသည်။ “မင်းယုံကြည်ခြင်းကို စွန့်လွှတ်လိုက်တော့။ ငါဒီည အကုန်လုံးကို စွန့်စားဖို့အသင့်ပဲ။ ငါမင်းကို သေအောင် ရိုက်မယ်။ ဘာပဲဖြစ်ဖြစ် မင်းမိသားစုကိုယ်တိုင်က မင်းသေသေ၊ ရှင်ရှင် ဂရုမစိုက်ဘူး။” အရိုက်ခံရသောကြောင့် ခေါင်းမူးပြီး အမြင်အာရုံက ဝေဝါးနေသည်။ သူက ကျွန်မကို လှေကားထိပ်သို့ ဆွဲခေါ်လာပြီး “မင်းလှိမ့်ကျပြီး သေရင် မင်းကိုယ်ခန္ဓာကို မီးရှို့ပြီး ပြာတွေကို မြစ်ထဲလွှင့်ပစ်လိုက်မယ်” ဟု ပြောလျက် အောက်သို့ တွန်းချသည်။ ဤသို့သူပြောသည်ကို ကြားရသောအခါ ကျွန်မအလွန်ကြောက်သွားပြီး ဘုရားသခင်ထံ ထပ်ခါထပ်ခါ ဆုတောင်းသည်။ ဘုရားသခင်၏ ကွယ်ကာမှုကြောင့် လက်ရန်းပေါ်ရှိ ကြိုးတစ်ချောင်းကို အချိန်မီ ကျွန်မလှမ်းဆွဲလိုက်နိုင်သဖြင့် လှေကားအောက်သို့ မလိမ့်ကျဘဲ လွတ်သွားသည်။ ထို့နောက် ကျွန်မတို့၏ သားငယ်က ရောက်လာပြီး ကျွန်မအမျိုးသားကို ပြောသည်။ “အဖေ အရက်သောက်ပြီး စိတ်လွတ်သွားပြီလား။ အမေက သူ့ယုံကြည်မှုမှာ ဘာအမှားမှ မလုပ်ထားဘူး။ ဘာလို့ သူ့ကို ရိုက်နေတာလဲ။” သူက ပြန်ပြောသည်မှာ “ငါသူ့ကို မရိုက်ချင်ပါဘူး။ ဒါပေမဲ့ သူထပ်ပြီးအဖမ်းခံရရင် မင်းနဲ့ မင်းအစ်ကိုက သွားပြီပဲ။ ငါ့မှာ ရွေးချယ်စရာ မရှိတော့ဘူး။” ကျွန်မသားက ဘေးတွင်ရှိနေသောကြောင့် သူက ကျွန်မကို ဆက်မရိုက်ရဲတော့ဘဲ ဖန်စားပွဲတစ်ခုကိုသာ ကောက်ယူ၍ နံရံကို ပစ်ခွဲလိုက်သည်။ တစ်ခန်းလုံးလည်း ဖန်ကွဲစများဖြင့် ပြည့်သွားတော့၏။ နောက်ပိုင်းတွင် ဘုရားသခင်၏ နှုတ်ကပတ်တော်ထဲမှ ဤအရာကို ကျွန်မဖတ်ရသည်- “ယုံကြည်သူများနှင့် ဘာသာတရားမရှိသောသူများ သည် သဟဇာတ မဖြစ်ကြပေ။ ယင်းထက် ၎င်းတို့သည် တစ်ဦးနှင့် တစ်ဦး ဆန့်ကျင်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဤအရာကို ကျွန်မ သေချာစဉ်းစားသည်။ ကျွန်မအမျိုးသားသည် အစက ဘုရားသခင်ကို ယုံကြည်ခဲ့သော်လည်း ယင်းမှာ ကောင်းချီးများကို ရရှိလိုသောကြောင့်သာဖြစ်သည်ကို ကျွန်မစိတ်နှလုံးထဲကနေ သိခဲ့သည်။ သူသည် စစ်မှန်သည့် ယုံကြည်သူတစ်ယောက်မဟုတ်ခဲ့ပါ။ ယုံကြည်ခြင်းရှိခြင်းက သူနှင့် ကျွန်မတို့သားများ၏ အနာဂတ်အလားအလာများအား ထိခိုက်နိုင်သည်ကို သူကြားရသောကြောင့် လုံးဝ ဆန့်ကျင်ဘက်သို့ ပြောင်းသွားသည်။ သူ၏ ယုံကြည်ခြင်းကို စွန့်လွှတ်ခဲ့ရုံမက ကျွန်မကိုလည်း ဘုရားသခင်ကို မယုံကြည်အောင် တားဆီးသည်။ ကျွန်မကို မတားဆီးနိုင်သည့်အခါ ကျွန်မယုံကြည်မှုသည် သူ၏ ကိုယ်ပိုင်အကျိုးစီးပွားများကို ထိခိုက်နေသောကြောင့် ကျွန်မအပေါ် အကြမ်းဖက်လာပြီး ရန်သူတစ်ယောက်ကဲ့သို့ စတင်ဆက်ဆံလာသည်။ အနှစ်ချုပ်အားဖြင့် ကျွန်မအမျိုးသားသည် သမ္မာတရားကို မုန်းပြီး ဘုရားသခင်အား မုန်းတီးသည်ကို ကျွန်မတွေ့လိုက်ရသည်။ သူသည် သူ၏ ကိုယ်ပိုင်အသက်မွေးမှုကို ကာကွယ်ရန် ကွန်မြူနစ်ပါတီနောက်သို့ လိုက်သည်။ လောကီအနာဂတ်နှင့် အကျိုးစီးပွားများနောက်သို့ လိုက်နေသည်။ ကျွန်မကမူ ဘုရားသခင်ကို ယုံကြည်ပြီး သမ္မာတရားနောက်သို့လိုက်ကာ ဘဝတွင် မှန်ကန်သောလမ်းကို လျှောက်လှမ်းနေ၏။ ကျွန်မတို့က မတူညီသော လမ်းကြောင်းနှစ်ခုပေါ်တွင် ရှိနေခြင်းဖြစ်သည်။ ကျွန်မ၏ ယုံကြည်ခြင်းကြောင့် ကျွန်မအမျိုးသားနှင့် ကျန်သည့်တစ်မိသားစုလုံးက ကျွန်မကို ဤသို့ဖိနှိပ်ခြင်းသည် သူတို့တွင် ဆိုးယုတ်သော သဘာဝနှင့် အဖြစ်အနေရှိကြောင်း၊ သူတို့သည် ဘုရားအား ဆန့်ကျင်ကြောင်းကို ရှင်းရှင်းလင်းလင်း ပြသည်။ ကျွန်မ အမျိုးသားသည် စုဝေးပွဲများ တက်ခဲ့ဖူးပြီး အနန္တတန်ခိုးရှင် ဘုရားသခင်သည် စစ်မှန်သည့် ဘုရားဖြစ်သည်ကို သိသည်။ ကျွန်မသည် ကျွန်မဆွေမျိုးများနှင့် ဧဝံဂေလိမျှဝေခဲ့ပြီး ဘုရားနှုတ်ကပတ်တော်များစွာကို သူတို့အား ဖတ်ပြခဲ့သည်။ သူတို့ထဲက မည်သူကမျှ ယုံကြည်သူဖြစ်မလာခဲ့ပါ။ ကျွန်မယုံကြည်ခြင်းသည် သူတို့၏ အကျိုးစီးပွားကို ထိခိုက်လာသည်နှင့် တစ်ပြိုင်နက် သူတို့သည် ကွန်မြူနစ်ပါတီအတိုင်း လုပ်ဆောင်လျက် ကျွန်မကို ဖိနှိပ်ပြီး ကျွန်မနှင့် အဆက်အသွယ်ဖြတ်ရန် ပြောဆိုသည်။ သူတို့သည် မည်သို့သော ချစ်ခင်ရင်းနှီးသည့်သူများဖြစ်သနည်း။ သူတို့သည် ကွန်မြူနစ်ပါတီဘက်တွင်နေလျက်၊ ဘုရားသခင်ကို ဆန့်ကျင်အလုပ်လုပ်လျက် လုံးဝ စာတန်၏ လက်ပါးစေများ ဖြစ်သည်။ ယခုအခါတွင် ဘုရားသခင်သည် လူ့ဇာတိခံယူပြီး သမ္မာတရားများကို ဖော်ပြနေသည်။ လူအမျိုးအစားတိုင်း၏ သဘာဝနှင့် အဖြစ်အနေကို ဖော်ထုတ်နေသည်။ ဤသည်မှာ ကျွန်မသည် ကျွန်မမိသားစုနှင့် မတူညီသည့် လမ်းကြောင်းအား လျှောက်နေကြောင်းကို ပြသည်။ ယုံကြည်သူများနှင့် မယုံကြည်သူများသည် မတူညီသော လူအမျိုးအစားများ ဖြစ်သည်။ ဤအရာအားလုံးကို ကျွန်မသဘောပေါက်သည့်အခါ သိပ်စိတ်မကျဉ်းကျပ်တော့ဘဲ လွတ်မြောက်မှုကို ခံစားရသည်။ 

နောက်ပိုင်းတွင် ဘုရားနှုတ်ကပတ်တော်ထဲမှ ဤအပိုဒ်ကို ကျွန်မဖတ်ရသည်- “နှစ်ပေါင်းထောင်ချီကြာ ဤသည်မှာ ညစ်ညူးခြင်း၏ နယ်မြေ ဖြစ်လေပြီ။ ယင်းသည် မခံမရပ်နိုင်လောက်အောင် ညစ်ပတ်ပေရေသည်၊ စိတ်ဆင်းရဲမှုက ပိတ်ဆီးထားသည်၊ တစ္ဆေများသည် လှည့်စားရင်းနှင့် လှည့်ဖြားရင်း၊ အခြေအမြစ် မရှိသော စွပ်စွဲချက်များ ပြုရင်း အကြင်နာမဲ့ကာ ရက်စက်ကြမ်းကြုတ်လျက်၊ ဤတစ္ဆေမြို့အား နင်းခြေရင်းနှင့် ယင်းကို အသေကောင်များဖြင့် ပြန့်ကျဲနေစေရစ်လျက်၊ နေရာတကာတွင် ထကြွသောင်းကျန်းကြလေသည်။ ယိုယွင်းပျက်စီးခြင်း၏ အပုပ်နံ့သည် နယ်မြေကို ဖုံးလွှမ်းပြီး လေထုတွင် စိမ့်ဝင်ပျံ့နှံ့ကာ၊ ယင်းသည် အလွန်အကျွံ စောင့်ကြပ်ခြင်းခံရ၏။ မိုးကောင်းကင်များ အလွန်ရှိ လောကကြီးအား မည်သူ မြင်နိုင်သနည်း။ နတ်ဆိုးသည် လူသား၏ ခန္ဓာကိုယ် တစ်ခုလုံးကို တင်းကျပ်စွာ တုပ်နှောင်ထားသည်၊ သူ၏ မျက်လုံးနှစ်ခုလုံးကို ဖုံးအုပ်ပြီး၊ သူ၏နှုတ်ခမ်းများကို ခိုင်မြဲစွာ စေ့စေ့ပိတ်ထားလေသည်။ နတ်ဆိုးများ၏ မင်းသည် ထိုးဖောက်၍ မရနိုင်သော မကောင်းဆိုးဝါးတို့၏ နန်းတော် တစ်ခုအလား တစ္ဆေမြို့အပေါ် အနီးကပ် စောင့်ကြည့်မြဲစောင့်ကြည့်နေချိန်တွင်၊ နှစ်ထောင်ပေါင်း အချို့ကြာ ယနေ့ထက်ထိ သောင်းကျန်းပြီး ဖြစ်သည်။ ထိုအတောအတွင်းတွင်၊ ဤအစောင့်ခွေးအုပ်စုကို ဘုရားသခင်က ငြိမ်သက်ခြင်းနှင့် ပျော်ရွှင်ခြင်း နေရာ မရှိဘဲ ဖြစ်စေရစ်လျက်၊ ၎င်းတို့ကို အလစ် ဖမ်းဆီးသွားပြီး ၎င်းတို့အားလုံးအား သုတ်သင်ပယ်ရှင်းမည်ကို အလွန်အမင်း ကြောက်ရွံ့နေကြလျက် စိန်းစိန်းဝါးဝါး ကြည့်သော မျက်လုံးများဖြင့် စိုက်ကြည့်နေကြလေသည်။ ဤသို့သော တစ္ဆေမြို့သားများသည် ဘုရားသခင်အား အဘယ်သို့ မြင်တွေ့ဖူးနိုင်မည်နည်း။ ၎င်းတို့သည် ဘုရားသခင်၏ ကြင်နာခြင်းနှင့် ချစ်မြတ်နိုးဖွယ်ကောင်းခြင်းတို့ကို မွေ့လျော်ဖူးကြသလော။ လူ့လောက၏ အရေးကိစ္စများနှင့် ပတ်သက်၍ ၎င်းတို့သည် မည်သို့နားလည်နိုင်သနည်း။ ၎င်းတို့အထဲမှ မည်သူသည် ဘုရားသခင်၏ ထက်သန်သော ရည်ရွယ်ချက်များကို နားလည်နိုင်သနည်း။ ထိုအခါ လူ့ဇာတိခံယူ ဘုရားသခင်သည် လုံးလုံး ကွယ်ဝှက်လျက် ရှိမြဲရှိနေသည်မှာ သိပ်အံ့သြစရာ မဟုတ်ချေ။ မကောင်းဆိုးဝါးများက အကြင်နာမဲ့ပြီး လူမဆန်သည့် ဤကဲ့သို့သော အမှောင်လူ့အဖွဲ့အစည်းတွင် မျက်တောင် တစ်ချက်မျှ မခတ်ဘဲ လူများကို သတ်သော နတ်ဆိုးတို့၏မင်းသည် ချစ်ခင်ဖွယ်ဖြစ်ပြီး ကြင်နာကာ သန့်လည်းသန့်ရှင်းသော ဘုရားသခင်၏ တည်ရှိမှုကို မည်သို့ သည်းခံနိုင်မည်နည်း။ ဘုရားသခင်၏ ကြွရောက်လာခြင်းကို ၎င်းသည် အဘယ်သို့ ဂုဏ်ပြုကာ သြဘာ ပေးနိုင်မည်နည်း။ ဤလက်ပါးစေတို့။ ၎င်းတို့သည် ကြင်နာခြင်းကို မုန်းတီးခြင်းဖြင့် ပြန်ဆပ်ကြသည်၊ ၎င်းတို့သည် ကြာမြင့်စွာကတည်းက ဘုရားသခင်အား ရန်သူအဖြစ် စတင် ဆက်ဆံလာကြပြီးဖြစ်သည်၊ ၎င်းတို့သည် ဘုရားသခင်အား ညှဉ်းပန်းနှိပ်စက်ကြသည်၊ ၎င်းတို့သည် အဆုံးစွန် ရက်စက်ကြမ်းကြုတ်ကြသည်၊ ၎င်းတို့သည် ဘုရားသခင်ကို အနည်းငယ်မျှ အရေးထားမှု မရှိကြပေ၊ ၎င်းတို့သည် ပြင်းပြင်းထန်ထန် အကြိမ်ကြိမ်ရန်ပြုပြီး အဓမ္မလုယူကြသည်၊ ၎င်းတို့သည် အသိတရား လုံးလုံး ပျောက်ဆုံးကြပြီးဖြစ်သည်၊ အသိတရား အလုံးစုံကို ၎င်းတို့ ဆန့်ကျင်ကြကာ အပြစ်မဲ့သောသူကို မေ့မျောခြင်းသို့ သွေးဆောင်ကြလေသည်။ ရှေးကာလ၏ ဘိုးဘေး များလော။ ချစ်မြတ်နိုးရသော ခေါင်းဆောင်များလော။ ၎င်းတို့ အားလုံးသည် ဘုရားသခင်အား ဆန့်ကျင်ကြ၏။ ၎င်းတို့၏ ဝင်ရောက်စွက်ဖက်မှုသည် ကောင်းကင်အောက်ရှိ အရာခပ်သိမ်းကို မှောင်မိုက်ခြင်း နှင့် ပရမ်းပတာဖြစ်ခြင်း အခြေအနေတစ်ခုတွင် ချန်ထားပြီးဖြစ်၏။ ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် မကောင်းမှုကို ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) ဘုရားသခင်၏ နှုတ်ကပတ်တော်များသည် အလွန်လက်တွေ့ကျသည်။ အာဏာရှိနေသော ကွန်မြူနစ်ပါတီ အာဏာရှိနေခြင်းသည် စာတန်မာရ်နတ် အာဏာရှိနေခြင်းဖြစ်သည်။ သူသည် ဘုရားသခင်ကို အလွန်မုန်းတီးပြီး လူတို့ယုံကြည်ခြင်းရှိကာ ဘုရားသခင်နောက်သို့ လိုက်ခြင်းကို သည်းမခံနိုင်ပေ။ သူကသာ လူတို့က နာခံပြီး ကိုးကွယ်သောအရာ ဖြစ်ချင်သည်။ ကွန်မြူနစ်ပါတီသည် လွတ်လပ်စွာ ကိုးကွယ်ယုံကြည်ခွင့် ပေးထားသည်ဟု အသံကောင်းလွှင့်သော်လည်း ယုံကြည်သူများကို တိတ်တဆိတ် ကြမ်းတမ်းစွာ ဖိနှိပ်ဖမ်းဆီးသည်။ ပြီးလျှင် ယုံကြည်သူများ၏ မိသားစုဝင် ဆွေစဉ်မျိုးဆက် တစ်သီတစ်သန်းကို ပါဝင်ပတ်သက်စေသည်။ အမှန်ကို မသိသောသူများအား လှည့်စားရန်၊ တရုတ်ပြည်သူများ ထကြွလာပြီး ယုံကြည်သူများကို ဆန့်ကျင်စေရန်အတွက် ကောလာဟလများနှင့် မုသားများကိုပါ လုပ်ကြံပြောဆိုသည်။ လူများစွာတို့သည် ကွန်မြူနစ်ပါတီ၏ ဆော့ကစားခြင်းနှင့် အသုံးချခြင်းကို ခံရသည်။ သူတို့သည် ပါတီနောက်သို့လိုက်လျက် ဘုရားသခင်ကို ငြင်းပယ်ဆန့်ကျင်ပြီး ယုံကြည်သူများကို ဖိနှိပ်ကြသည်။ သူတို့အားလုံးသည် ကွန်မြူနစ်ပါတီနှင့်အတူ သူတို့၏ ပျက်စီးခြင်းကို ကြုံရမည်ဖြစ်သည်။ ဘုရားသခင်၏ အပြစ်ဒဏ်ပေးခြင်းနှင့် ချေမှုန်းခြင်းကို ခံရမည်ဖြစ်သည်။ ကျွန်မတို့သည် ပျော်ရွှင်သောမိသားစုတစ်စု ရှိခဲ့ဖူးသည်။ သို့သော် ကွန်မြူနစ်ပါတီ၏ ဖိနှိပ်မှုနှင့် ဖမ်းဆီးမှုကြောင့် သူတို့သည် ဒုက္ခရောက်မည်ကို ကြောက်ရွံ့လာကြပြီး ကျွန်မကိုလည်း စတင် ဖိနှိပ်လာကြကာ စာတန်၏ အသုံးချခံများဖြစ်လာကြသည်။ သမ္မာတရားကို မုန်းတီးပြီး ဘုရားသခင်ကို မုန်းသည့် ကွန်မြူနစ်ပါတီ၏ ဆိုးယုတ်သော အဖြစ်အနေကို ကျွန်မရှင်းရှင်းလင်းလင်းမြင်ခဲ့ပြီး ဘုရားသခင်သည်သာ လူသားများအတွက် စစ်မှန်သော ချစ်ခြင်းရှိသည်ကိုလည်း ကျွန်မမြင်တွေ့ခဲ့သည်။ စာတန်၏ လှည့်ကွက်များကို ရိပ်စားမိစေရန် ကျွန်မကို ယုံကြည်ခြင်းပေးလျက်၊ သမ္မာတရားကို နားလည်ခွင့်ပေးလျက် ထပ်ခါထပ်ခါ လမ်းပြပေးခဲ့သည်မှာ ဘုရားသခင်၏ နှုတ်ကပတ်တော်များဖြစ်သည်။ ကျွန်မအမျိုးသားသည် ကျွန်မ၏ ယုံကြည်ခြင်းကို ပိတ်ပင်ရန် ကြိုးစားဆဲဖြစ်သည်။ သို့သော် သူ၏ဆွဲထားခြင်းကို ကျွန်မ မခံရတော့ပါ။ စုဝေးပွဲများသို့ သွားပြီး တာဝန်ထမ်းဆောင်ခြင်းကို ကျွန်မ ဆက်လက်ပြုလုပ်သည်။ ဘုရားသခင်နောက်တော်သို့လိုက်ရန် ကျွန်မ၏ စိတ်ဆုံးဖြတ်ချက်သည် ပို၍ပင် ခိုင်မာလာသည်။ ကျွန်မ၏ စိတ်နှလုံးထဲမှ ဘုရားသခင်ကို ကျေးဇူးတင်ပါသည်။ 


၃၅။ အခြားသူများကို သက်ညှာခြင်း နောက်ကွယ်တွင် တည်ရှိသည့်အရာ

ဖိန်းကန်း ကိုးရီးယားနိုင်ငံ

ပြီးခဲ့တဲ့ လအနည်းငယ်တုန်းက၊ ခေါင်းဆောင်က အစ်ကိုကော်နာနဲ့ ကျွန်တော့်ကို ရေလောင်းတဲ့အလုပ် ကြီးကြပ်ဖို့ တာဝန်ပေးခဲ့တယ်။ နည်းနည်းကြာတော့၊ သူက သူ့အလုပ်မှာ ဝန်တာသိပ်မထားတာကို ကျွန်တော် သတိပြုမိတယ်။ သူက လူတွေကို သူတို့ပြဿနာတွေနဲ့ ပတ်သက်လို့ အမြန် မိတ်သဟာယပြုပြီး မကူညီသလို၊ အလုပ်ဆွေးနွေးတာတွေမှာ သိပ်မပါဝင်ဘူး။ ကော်နာက ဖြစ်ကတတ်ဆန်းနိုင်ပြီး တာဝန်မဲ့သလို ကျွန်တော် သူ့ကို မိတ်သဟာယ ပြုပေးရမယ်လို့ ခေါင်းဆောင်က ပြောတယ်။ ကျွန်တော် တွေးမိတယ်။ သူ အလုပ်များလို့ တချို့အလုပ်ကို ဘေးဖယ်ထားတာ ဖြစ်နိုင်တယ်လို့ပေါ့။ သူက လုံးဝကို ဘာမှမလုပ်တဲ့ပုံတော့ မဟုတ်ဘူးလို့ တွက်ဆမိတယ်။ သူ့ဆီက အများကြီး ကျွန်တော် မမျှော်လင့်သင့်သလို၊ သူ မိတ်သဟာယမပြုခဲ့တဲ့ ပြဿနာတွေကို ကျွန်တော် ကိုင်တွယ်လို့ရတာပဲလို့ပေါ့။ ဒီတော့ သူ့အလုပ်နဲ့ ပတ်သက်တဲ့ ပြဿနာတွေကို ကျွန်တော် မစစ်ဆေးခဲ့ဘူး။ ခဏကြာပြီးတော့၊ ညီအစ်ကို မောင်နှမတချို့အတွက် စုဝေးပွဲမလုပ်ခင်မှာ၊ မိတ်သဟာယအတွက် သင့်လျော်တဲ့ ဘုရားနှုတ်ကပတ်တော်တွေကို ရှာတွေ့ဖို့နဲ့ စုဝေးပွဲကို ပိုထိရောက်စေဖို့ အရင်ဆုံး သူတို့ရဲ့ ပြဿနာတွေနဲ့ အခက်အခဲတွေကို ကြိုသိအောင် လုပ်ဖို့ ကော်နာကို ကျွန်တော် သတိပေးခဲ့တယ်။ နောက်ပိုင်းမှာ၊ ကော်နာက သူတို့ရဲ့ အခြေအနေနဲ့ အခက်အခဲတွေကို မေးခဲ့လားလို့ ညီအစ်ကို မောင်နှမတချို့ကို ကျွန်တော် မေးခဲ့ပြီး၊ မမေးသေးဘူးလို့ အားလုံးက ပြောတယ်။ သူ တကယ်ကို တာဝန်မဲ့နေသလို ကျွန်တော် ခံစားရတယ်။ တခြားလူတွေက သူတို့တာဝန်တွေမှာ အခက်အခဲနဲ့ အပြစ်အနာအဆာတွေ အများကြီး ရှိခဲ့ကြတာလေ။ သူတို့ကို ပိုကူညီပြီး မိတ်သဟာယပြုပေးဖို့ လိုပေမဲ့၊ သူက အဲဒါကို အလေးအနက် ထားမနေခဲ့ဘူး။ အဲဒါက သူ တကယ်ကို သတိမမူတာပဲ။ ဒီတစ်ခါ သူ့ရဲ့ ပြဿနာကို တကယ် တင်ပြသင့်တယ်လို့ တွေးမိတယ်။ ဒါပေမဲ့ နောက်တော့ တွေးမိတယ်။ သူ လက်မခံရင်၊ ကျွန်တော် အများကြီး မျှော်လင့်လွန်းတယ်လို့ ပြောပြီး ကျွန်မအပေါ် အမြင်စောင်းလာခဲ့ရင်၊ အဲဒါက ကျွန်တော့်ကို အရမ်းတင်းကျပ်ပြီး၊ တခြားလူတွေပေါ် စာနာစိတ်မရှိတဲ့ပုံ ဖြစ်စေမှာ မဟုတ်လား။ ဒါ့အပြင်၊ ကော်နာက အသက်ငယ်လို့ ဇာတိ သက်သာမှုကို ပိုအာရုံစိုက်ဖို့ များတယ်။ တစ်ခါတလေ ကျွန်တော်လည်း ဖြစ်ကတတ်ဆန်းနိုင်ပြီး သက်သာမှုကို အာရုံစိုက်တာပဲလေ။ ဒီတော့ ကျွန်တော် အရမ်းမတောင်းလွန်းသင့်ဘူး။ အဲဒါကို ကိုယ့်ဘာသာ ကိုင်တွယ်လို့ရပါတယ်ပေါ့။ ကိုယ့်ကိုယ်ကိုယ်အပေါ် တင်းကျပ်ပါ၊ သူတပါးအပေါ် သိပ်မတင်းကျပ်ပါနဲ့ပေါ့။ ကျွန်တော် အလုပ်များပြီး နားချိန်ကို လျှော့လိုက်တယ်။ ဒီတော့၊ ကော်နာနဲ့ မိတ်သဟာယမပြုသလို သူ့ရဲ့ ဒီပြဿနာကို မထောက်ပြခဲ့ဘူး။ တခြားအလုပ်နဲ့ ပတ်သက်ပြီးတော့လည်း ကျွန်တော် အဲဒီအတိုင်း ပြုမူခဲ့တယ်။ တစ်ယောက်ယောက်က ကောင်းကောင်း လုပ်မနေတာကို မြင်တဲ့အခါ၊ ဘာက အဲဒီလိုဖြစ်စေတယ်၊ ဘာကို လုပ်သင့်တယ်ဆိုတာကို မကြည့်ဘဲ၊ စိတ်ရှည်ပြီးသာ သည်းခံခဲ့တယ်။ တစ်ခါတလေ တစ်ယောက်ယောက်ရဲ့ အပြုအမူနဲ့ပတ်သက်လို့ ကျွန်တော် အရမ်း စိတ်အနှောင့်အယှက်ဖြစ်၊ ဒေါသထွက်ပေမဲ့၊ မျိုသိပ်ထားလိုက်တယ်။ ကျွန်တော် တွေးတယ်။ “ထားလိုက်ပါ။ သူတို့ လုပ်နိုင်တာ မှန်သမျှ လုပ်ကြပါစေ။ ကျန်တာတွေကို ငါ တာဝန်ယူလိုက်မယ်” လို့ပေါ့။ ခဏကြာပြီးတော့၊ ညီအစ်ကို မောင်နှမတွေက သူတို့ပြဿနာတွေနဲ့ ပတ်သက်လို့ ကျွန်တော့်ကို အကူအညီ ပေးစေချင်ကြတယ်။ အားလုံးက ကျွန်တော့်ကို အထင်ကြီးတာ မြင်တော့ စိတ်အနှောင့်အယှက်ဖြစ်တာ၊ စိတ်ပျက်တာ မဖြစ်ဘူး။ တစ်လျှောက်လုံး၊ ခံစားရတာက ကိုယ့်ကိုယ်ကိုယ် တင်းကျပ်ပြီး ဆက်ဆံရေးတွေမှာ တခြားလူတွေအပေါ် ခွင့်လွှတ်တတ်တာက ကောင်းမွန်တဲ့ လူ့သဘာဝရှိတဲ့ လူတစ်ယောက်ဖြစ်ခြင်းပဲ။ အမြဲ ချစ်တီးခေါင်းသန်းရှာလုပ်ပြီး ဘယ်သူနဲ့မှ အလုပ်လုပ်လို့မရတဲ့ တချို့လူတွေနဲ့ မတူဘူးလို့ပေါ့။

ဒီလိုနဲ့ တစ်နေ့မှာ၊ “ကိုယ့်ကိုယ်ကိုယ် တင်းကျပ်ပြီး အခြားသူများအပေါ် သည်းခံ” တာနဲ့ ပတ်သက်တဲ့ အရာတစ်ခုကို ဘုရားနှုတ်ကပတ်တော်တွေမှာ ဖတ်ရပြီး ကိုယ့်ကိုယ်ကိုယ် တစ်မူထူးစွာ မြင်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “‘သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ’ ဟူသည့် ဤဆိုရိုးစကားသည် မည်သည့်အရာကို ဆိုလိုသနည်း။ သင့်ကိုယ်သင် တင်းကျပ်သော တောင်းဆိုမှုများပြုလုပ်ပြီး အခြားလူတို့ကို သက်ညှာသင့်သည်၊ ဤသို့ဖြင့် သင်သည် မည်မျှရက်ရောပြီး သဘောထားကြီးသည်ကို ၎င်းတို့က မြင်နိုင်သည်ဟု ဆိုလိုသည်။ ဤသို့ဆိုလျှင် လူတို့သည် ဤအရာကို အဘယ်ကြောင့် လုပ်ဆောင်သင့်သနည်း။ မည်သည့်အရာကို ရရှိရန် ရည်ရွယ်သနည်း။ ဤသည်မှာ လုပ်ဆောင်၍ ရနိုင်သောအရာဖြစ်သလော။ ဤသည်မှာ အမှန်တကယ်ပင် လူတို့၏ လူ့သဘာဝနှင့်ပတ်သက်သော သဘာဝဖော်ပြချက်တစ်ခုဖြစ်သလော။ ဤအရာကို တာဝန်ယူလုပ်ဆောင်ရန် သင့်ကိုယ်သင် မည်မျှ အထိခိုက်ခံရမည်နည်း။ သင်သည် ဆန္ဒများ၊ တောင်းဆိုမှုများ လွတ်ကင်းရမည်။ ဝမ်းမြောက်မှုကို လျှော့၍ ခံစားရန် လိုအပ်သည်။ အနည်းငယ်ပို၍ ဒုက္ခခံရမည်။ အခြားလူများ မပင်ပန်းစေရန်အတွက် အဖိုးအခပို၍ ပေးဆပ်ပြီး ပို၍ အလုပ်လုပ်ရမည်။ အခြားလူများက ညည်းလျှင်၊ စောဒကတက်လျှင်၊ သို့မဟုတ် ညံ့ဖျင်းစွာ ထမ်းဆောင်လျှင် သင်က ၎င်းတို့ကို အလွန်အမင်း မတောင်းဆိုရပေ။ အနည်းနှင့်အများလုပ်ဆောင်ခြင်းက လုံလောက်ပြီဖြစ်သည်။ ဤသည်မှာ မြင့်မြတ်သော သူတော်ကောင်းတရား၏ လက္ခဏာဖြစ်သည်ဟု လူတို့က ယုံကြည်ကြသည်။ သို့သော် ယင်းသည် အဘယ်ကြောင့် ငါ့အတွက် မှားယွင်းသည့် ပုံစံရှိသနည်း။ ယင်းသည် မမှားယွင်းသလော။ (မှားယွင်းပါသည်။) သာမန်အခြေအနေများတွင် သာမန်လူတစ်ယောက်၏ လူ့သဘာဝနှင့်ပတ်သက်သော သဘာဝဖော်ပြချက်သည် မိမိကိုယ်ကို သည်းခံပြီး သူတစ်ပါးတို့အပေါ် တင်းကျပ်ရန်ဖြစ်သည်။ ဤသည်မှာ အမှန်တရားဖြစ်သည်။ လူတို့သည် အခြားလူတိုင်း၏ ပြဿနာများကို သတိမူမိကြသည်။ ‘ဒီလူက မာနထောင်လွှားတယ်။ ဒီလူက ဆိုးတယ်။ ဒီတစ်ယောက်က တစ်ကိုယ်ကောင်းဆန်တယ်။ ဟိုတစ်ယောက်က သူ့တာဝန်ထမ်းဆောင်တဲ့နေရာမှာ ပေါ့ဆပြီး ဝတ်ကျေတမ်းကျေလုပ်တယ်။ ဒီလူက အရမ်းပျင်းတာပဲ’ ဟူ၍ တစ်ယောက်ယောက်က ဆိုလိမ့်မည်။ မိမိကိုယ်ကိုဆိုလျှင်မူ ‘ငါ နည်းနည်းလေးပျင်းမိရင် ကိစ္စမရှိဘူး။ အစွမ်းအစကောင်းတယ်။ ပျင်းပေမဲ့ ငါလုပ်တာ သူများထက်ပိုကောင်းတယ်’ ဟူ၍ တွေးကြသည်။ အခြားလူများတို့အပေါ် အမှားရှာပြီး ကြေးများကြသည်။ မိမိတို့ကိုယ်ကိုအတွက်မူ ဖြစ်နိုင်သည့်နေရာမှန်သမျှတွင် သည်းခံပြီး လိုက်လျောကြသည်။ ဤသည်မှာ ၎င်းတို့ လူ့သဘာဝ၏ သဘာဝဖော်ပြချက်တစ်ခုမဟုတ်သလော။ (ဟုတ်ပါသည်။) လူတို့သည် ‘သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ’ ဆိုသည့် အယူအဆအတိုင်း နေထိုင်ရန် မျှော်လင့်ခြင်းခံရလျှင် မည်သို့သော သောကဝေဒနာကို ၎င်းတို့ ခံစားရမည်နည်း။ ယင်းကို ၎င်းတို့ အမှန်တကယ် ခံနိုင်သလော။ လူမည်မျှက ဤသို့ လုပ်ဆောင်နိုင်မည်နည်း။ (မည်သူမျှ မလုပ်ဆောင်နိုင်ပါ။) အဘယ်ကြောင့်နည်း။ (လူတို့သည် သဘာဝအရ တစ်ကိုယ်ကောင်းဆန်သည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဆိုသည့် စည်းမျဉ်းနှင့်အညီ လုပ်ဆောင်ကြသည်။) အမှန်ပင် လူသည် မွေးကတည်းက တစ်ကိုယ်ကောင်းဆန်သည်။ လူသည် တစ်ကိုယ်ကောင်းဆန်သည့် သတ္တဝါဖြစ်သည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဆိုသည့် ဆိုးယုတ်သော အတွေးအခေါ်အပေါ် အလွန်အမင်း စွဲမြဲစွာစောင့်ထိန်းကြသည်။ ၎င်းတို့အပေါ် အမှုအရာများဖြစ်ပျက်သောအခါ တစ်ကိုယ်ကောင်းဆန်ပြီး မိမိကိုယ်ကို စောင့်ရှောက်ခြင်းမပြုလုပ်လျှင် ၎င်းတို့ ကြီးစွာသော ဒုက္ခရောက်ပြီး သဘာဝမကျဖြစ်မည်ဟု လူတို့က ထင်ကြသည်။ ဤသည်မှာ လူတို့ ယုံကြည်သည့်အရာနှင့် လုပ်ဆောင်သည့်ပုံစံဖြစ်သည်။ လူတို့သည် တစ်ကိုယ်ကောင်းမဆန်ရန်၊ မိမိတို့ကိုယ်ကို တင်းကျပ်သောတောင်းဆိုမှုများ လုပ်ဆောင်ရန်၊ အခြားလူများအပေါ် အခွင့်အရေးယူရမည့်အစား လိုလိုလားလားဖြင့် လက်လွှတ်ဆုံးရှုံးရန် မျှော်လင့်ခြင်းခံရလျှင် ဤသည်မှာ လက်တွေ့ကျသော မျှော်လင့်ချက်တစ်ခုဖြစ်သလော။ လူတို့သည် ၎င်းတို့အပေါ် တစ်ယောက်ယောက်က အခွင့်အရေးယူသောအခါ ‘မင်းက အခွင့်အရေးယူနေတယ်။ ဒါပေမဲ့ ငါက ရေးကြီးခွင့်ကျယ်မလုပ်ပါဘူး။ ငါက သည်းခံတဲ့သူပဲ။ ငါ မင်းကို မကောင်းမပြောဘူး။ ဒါမှမဟုတ် လက်စားချေမှာမဟုတ်ဘူး။ မင်းက အခွင့်အရေးကို လုံလုံလောက်လောက် မယူရသေးဘူးဆိုရင် လွတ်လွတ်လပ်လပ် ဆက်ယူပါ’ ဟု ပျော်ရွှင်စွာပြောရန် မျှော်လင့်ခြင်းခံရလျှင် ဤသည်မှာ လက်တွေ့ကျသော မျှော်လင့်ချက်တစ်ခုလော။ လူမည်မျှက ဤအရာကို လုပ်ဆောင်နိုင်သနည်း။ ဤသည်မှာ ဖောက်ပြန်ပျက်စီးသော လူသားမျိုးနွယ်က ပုံမှန်အားဖြင့် ပြုမူသော ပုံစံဟုတ်သလော။ (မဟုတ်ပါ။) ဤသို့ဖြစ်ခြင်းသည် ပုံမှန်မဟုတ်သည်မှာ သိသာသည်။ အဘယ်ကြောင့်နည်း။ အဘယ်ကြောင့်ဆိုသော် ဖောက်ပြန်ပျက်စီးသော စိတ်သဘောထားရှိသော လူတို့သည်၊ အထူးသဖြင့် တစ်ကိုယ်ကောင်းဆန်ပြီး ကြမ်းသောလူများသည် မိမိတို့ ကိုယ်ပိုင်အကျိုးစီးပွားများအတွက် ရုန်းကန်ကြသည်။ အခြားလူများက ၎င်းတို့၏ ကိုယ်ပိုင်အကျိုးစီးပွားများကို အရယူသည်ကို မကျေနပ်နိုင်ပေ။ ထို့ကြောင့် ဤဖြစ်ရပ်သည် ဖြစ်ပျက်သောအခါတွင် ပုံမှန်မဟုတ်ပေ။ ‘သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ’ ဆိုသည့် သူတော်ကောင်းတရားနှင့်ပတ်သက်သော ဤအဆိုသည် လူမှုဆိုင်ရာ ကိုယ်ကျင့်တရားသမားတစ်ယောက်၏ လူသားသဘာဝအပေါ် မပြည့်ဝသော နားလည်သဘောပေါက်မှုကို ထင်ဟပ်သည်။ အမှန်တရားများ၊ သို့မဟုတ် လူသားသဘာဝနှင့် ရှင်းလင်းစွာပင် မကိုက်ညီသော တောင်းဆိုချက်ကို လူတို့အား တောင်းဆိုသည်။ ယင်းသည် ကြွက်တစ်ကောင်အား ကျင်းမတူးရန်၊ သို့မဟုတ် ကြောင်တစ်ကောင်အား ကြွက်မဖမ်းရန် ပြောဆိုသကဲ့သို့ဖြစ်သည်။ ဤသို့သော တောင်းဆိုမှုကို လုပ်ဆောင်ရန် မှန်ကန်သလော။ (မမှန်ကန်ပါ။ လူသားသဘာဝ၏ နိယာမကို ဖီဆန်သည်။) ဤသည်မှာ အနှစ်မရှိသော တောင်းဆိုမှုဖြစ်သည်။ ရှင်းလင်းစွာပင် လက်တွေ့အရှိတရားနှင့် မကိုက်ညီပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၆)) ဘုရားဆီက ဒီနှုတ်ကပတ်တော်တွေကို ဖတ်တော့ လုံးလုံး နားမလည်ခဲ့ဘူး။ ဘာလို့လဲဆိုတော့ “ကိုယ့်ကိုယ်ကိုယ် တင်းကျပ်ပြီး အခြားသူများအပေါ် သည်းခံ” ဆိုတာက ကောင်းတဲ့အရာလို့ ကျွန်တော် အမြဲ တွေ့ခဲ့လို့ပါ။ အဲဒီလိုလူတွေကို ကျွန်တော် အမြဲ လေးစားပြီး အဲဒီလိုဖြစ်ဖို့ ဆန္ဒပြင်းပြခဲ့တာလေ။ ဒါပေမဲ့ ဘုရားနှုတ်ကပတ်တော်တွေကို သေချာတွေးကြည့်တော့၊ လုံးဝ မှန်ကန်တိကျတယ်လို့ ခံစားရတယ်။ ကျွန်တော် လုံးဝ လက်ခံယုံကြည်မိတယ်။ အထူးသဖြင့် ဒါကို ဖတ်ရချိန်မှာပေါ့။ “ဖောက်ပြန်ပျက်စီးသော စိတ်သဘောထားရှိသော လူတို့သည်၊ အထူးသဖြင့် တစ်ကိုယ်ကောင်းဆန်ပြီး ကြမ်းသောလူများသည် မိမိတို့ ကိုယ်ပိုင်အကျိုးစီးပွားများအတွက် ရုန်းကန်ကြသည်။ အခြားလူများက ၎င်းတို့၏ ကိုယ်ပိုင်အကျိုးစီးပွားများကို အရယူသည်ကို မကျေနပ်နိုင်ပေ။ ထို့ကြောင့် ဤဖြစ်ရပ်သည် ဖြစ်ပျက်သောအခါတွင် ပုံမှန်မဟုတ်ပေ။ ‘သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ’ ဆိုသည့် သူတော်ကောင်းတရားနှင့်ပတ်သက်သော ဤအဆိုသည် လူမှုဆိုင်ရာ ကိုယ်ကျင့်တရားသမားတစ်ယောက်၏ လူသားသဘာဝအပေါ် မပြည့်ဝသော နားလည်သဘောပေါက်မှုကို ထင်ဟပ်သည်။ အမှန်တရားများ၊ သို့မဟုတ် လူသားသဘာဝနှင့် ရှင်းလင်းစွာပင် မကိုက်ညီသော တောင်းဆိုချက်ကို လူတို့အား တောင်းဆိုသည်။ ယင်းသည် ကြွက်တစ်ကောင်အား ကျင်းမတူးရန်၊ သို့မဟုတ် ကြောင်တစ်ကောင်အား ကြွက်မဖမ်းရန် ပြောဆိုသကဲ့သို့ဖြစ်သည်။” ကျွန်တော် တကယ်ကို အံ့ဩသွားတယ်။ လက်စသတ်တော့ ကျွန်တော် ထိန်းသိမ်းနေခဲ့တဲ့ စိတ်ကူးက လက်တွေ့မကျ၊ လူ့သဘာဝကို ဆန့်ကျင်ပြီး၊ လူတွေ စွမ်းဆောင်မရနိုင်တဲ့ အရာတစ်ခုဖြစ်တာကိုး။ လိုက်လျှောက်ဖို့ စံနှုန်းတစ်ခု ဖြစ်မလာနိုင်ဘူး။ ကျွန်တော့် အပြုအမူကို ပြန်ကြည့်တဲ့အခါ၊ ဘုရား ဖော်ထုတ်ခဲ့တဲ့အတိုင်း တကယ်ဖြစ်နေခဲ့တာပဲ။ ကိုယ့်ကိုယ်ကိုယ် တင်းကျပ်ပြီး တခြားလူတွေနဲ့ ပတ်သက်လို့ သက်ညှာခဲ့ချိန်မှာ၊ မတရားခံရသလို ခံစားရပြီး စိတ်မကောင်းဖြစ်ခဲ့တယ်။ အဲဒီစံချိန်အမှတ်ကို ပြည့်မီခဲ့ချိန်မှာတောင်၊ ကျွန်တော် တကယ် မပြည့်မီချင်ဘူး။ အဲဒီလို မလုပ်ချင်ခဲ့ဘူး။ ကော်နာနဲ့ ပတ်သက်ပြီးတော့၊ သူက တာဝန်ကို ဖြစ်သလိုလုပ်နေတာ၊ ပျင်းရိပြီး တာဝန်မဲ့တာကို ကောင်းကောင်း ကျွန်တော် ကောင်းကောင်း သိခဲ့တယ်။ ကျွန်တော် ဒေါသထွက်ပြီး သူ့အနေနဲ့ ကိစ္စတွေကို အမြန်ပြောင်းလဲပြီး၊ ကျွန်တော့်အတွက် တွဲဖက်ကောင်းဖြစ်နိုင်အောင် သူ့ပြဿနာတွေကို ဖော်ထုတ်ချင်ခဲ့တယ်။ ဒါပေမဲ့ ကျွန်တော် အရမ်းမတင်းကျပ်လွန်းသင့်ပုံ၊ ကိုယ့်ကိုယ်ကိုယ်အပေါ် တင်းကျပ်ပြီး တခြားလူတွေပေါ် သိပ်မတင်းကျပ်သင့်တာ တွေးမိပြီးတော့ သူ့ပြဿနာနဲ့ ပတ်သက်လို့ သူ့ကို စကားပြောမဲ့ စိတ်ကူးကို လက်လျှော့လိုက်တယ်။ အရမ်းမစာနာ၊ အပြစ်ရှာတတ်တဲ့ပုံ မပေါ်အောင် ကျွန်တော် နည်းနည်း ပိုဆင်းရဲဒုက္ခခံ၊ အဖိုးအခ နည်းနည်း ပိုပေးနိုင်ပြီး၊ သူ့ကို သိပ်မတောင်းဆိုလို့ရတယ်လို့ ခံစားခဲ့တယ်။ အဖွဲ့အနည်းငယ်ရဲ့ အလုပ်ကို ကျွန်တော် တာဝန်ယူရလို့ ကျွန်တော့်မှာ များတဲ့ အလုပ်ပမာဏက ရှိနှင့်ပြီးသားပဲ။ သူ့အလုပ်မှာရှိတဲ့ ပြဿနာတွေကို ကူကိုင်တွယ်ပေးစေတာကလည်း မတရားခံရသလို ခံစားစေပြီး ကျွန်တော့်မှာ စောဒကတက်စရာ အများကြီးရှိခဲ့တယ်။ ဒါပေမဲ့ ကိုယ့်ကိုယ်ကိုယ် တင်းကျပ်ပြီး တခြားလူတွေအပေါ် သည်းခံပေးဖို့အတွက်နဲ့ တခြားလူတွေက ကျွန်တော့်အပေါ် အကောင်းထင်အောင်လို့ နှုတ်ဆိတ်နေလိုက်ပြီး သည်းခံလိုက်တယ်။ အဲဒါ ကျွန်တော့်ရဲ့ တကယ့် အခြေအနေနဲ့ ကျွန်တော် တကယ်တွေးခဲ့တဲ့အရာပါ။ ဘုရား ပြောတဲ့အတိုင်းပါပဲ။ “လူသည် မွေးကတည်းက တစ်ကိုယ်ကောင်းဆန်သည်။ လူသည် တစ်ကိုယ်ကောင်းဆန်သည့် သတ္တဝါဖြစ်သည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဆိုသည့် ဆိုးယုတ်သော အတွေးအခေါ်အပေါ် အလွန်အမင်း စွဲမြဲစွာစောင့်ထိန်းကြသည်။ ၎င်းတို့အပေါ် အမှုအရာများဖြစ်ပျက်သောအခါ တစ်ကိုယ်ကောင်းဆန်ပြီး မိမိကိုယ်ကို စောင့်ရှောက်ခြင်းမပြုလုပ်လျှင် ၎င်းတို့ ကြီးစွာသော ဒုက္ခရောက်ပြီး သဘာဝမကျဖြစ်မည်ဟု လူတို့က ထင်ကြသည်။ ဤသည်မှာ လူတို့ ယုံကြည်သည့်အရာနှင့် လုပ်ဆောင်သည့်ပုံစံဖြစ်သည်။” ကျွန်တော်တို့အားလုံးက သဘာဝအားဖြင့် တစ်ကိုယ်ကောင်းဆန်ပြီး ကျွန်တော်လည်း ခြွင်းချက်မရှိဘူး။ ပိုအလုပ်လုပ်ရတဲ့အခါ၊ ခက်ခဲတဲ့ အလုပ်နဲ့ ပင်ပန်းတာကို မကျေမချမ်းဖြစ်တယ်။ မတရာခံရသလို ခံစားရတယ်၊ ဝမ်းနည်းပြီး အဲဒါနဲ့ ပတ်သက်လို့ မပျော်မရွှင်ဖြစ်တယ်။ ဒါပေမဲ့ ကိုယ့်ကိုယ်ကိုယ် တင်းကျပ်ပြီး တခြားလူတွေကို သက်ညှာရင်းနဲ့ ကိုယ့်စိတ်နှလုံးကို ဆန့်ကျင်လုပ်နေဆဲပဲ။ “ကိုယ့်ကိုယ်ကိုယ် တင်းကျပ်ပြီး အခြားသူများအပေါ် သည်းခံ” ခြင်းနဲ့ဆိုင်တဲ့ ဒီသဘောထားနောက်ကွယ်မှာ ဘယ် ဖောက်ပြန်ပျက်စီးတဲ့ စိတ်သဘောထားက တကယ် ကွယ်ဝှက်နေသလဲ။ အဲဒီလိုဖြစ်ခြင်းရဲ့ အကျိုးဆက်တွေက ဘာတွေလဲ။

ဘုရားရှေ့ကို ဆုတောင်းခြင်းနဲ့ အဲဒီမေးခွန်းကို ရှာဖွေရင်း လာခဲ့ပြီးတော့ ဘုရားနှုတ်ကပတ်တော်တစ်ပိုဒ် ဖတ်ခဲ့တယ်။ “သင်ကောက်ရသော ပိုက်ဆံကို ပြန်ပေးပြီး သူတစ်ပါးတို့ကို ကူညီရာတွင် ဝမ်းမြောက်မှုရှိခြင်းနှင့်ပတ်သက်သော ဆိုရိုးစကားများကဲ့သို့ဖြစ်သော ‘သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ’ ဆိုသည်မှာ ရိုးရာယဉ်ကျေးမှုက လူတို့ကို သူတော်ကောင်းတရားဖြင့် လုပ်ဆောင်စေရန်ပြုလုပ်သည့် တောင်းဆိုမှုများထဲမှ တစ်ခုဖြစ်သည်။ အလားတူပင် တစ်စုံတစ်ယောက်က ဤသို့သော သူတော်ကောင်းတရားကို ကြိုးပမ်းရယူနိုင်သည်ဖြစ်စေ၊ ကျင့်သုံးနိုင်သည်ဖြစ်စေ ၎င်းတို့၏ လူ့သဘာဝကို တိုင်းတာခြင်းအတွက် စံနှုန်း၊ သို့မဟုတ် စံသတ်မှတ်ချက်မဟုတ်သေးပေ။ သင်က အမှန်တကယ်ပင် သင့်ကိုယ်သင် စည်းကမ်းတင်းကျပ်နိုင်စွမ်းရှိပြီး အလွန်မြင့်သောစံနှုန်းကို ကိုင်စွဲနိုင်ခြင်း ဖြစ်ကောင်းဖြစ်နိုင်သည်။ သင်သည် တစ်ကိုယ်ကောင်းဆန်ပြီး သင်၏ ကိုယ်ပိုင်အကျိုးစီးပွားများနောက်သို့လိုက်ခြင်းမရှိဘဲ လုံးဝ အစွန်းအထင်းမရှိဖြစ်ပြီး သူတစ်ပါးတို့အတွက် အစဉ်စဉ်းစားခြင်း ရှိကောင်းရှိနိုင်သည်။ သင်သည် အလွန်ပင် သဘောထားကြီးပြီး ကိုယ်ကျိုးမကြည့်သည့်ပုံစံရှိကောင်းရှိနိုင်သည်။ လူမှုဆိုင်ရာတာဝန်နှင့် အများအမြင်တွင် ကောင်းသောအရာများအပေါ် အားကောင်းသော အသိစိတ်ရှိကောင်းရှိနိုင်သည်။ သင်၏ မြင့်မြတ်သော ပင်ကိုယ်စရိုက်နှင့် အရည်အသွေးများကို သင်နှင့်ရင်းနှီးသောသူများက၊ သင်ကြုံတွေ့ပြီး အပြန်အလှန်ဆက်ဆံသည့်သူများက မြင်ကောင်းမြင်နိုင်သည်။ သင်၏ အပြုအမူက သူတစ်ပါးတို့အား သင့်ကို အပြစ်တင်ရန်၊ သို့မဟုတ် ဝေဖန်ရန် အကြောင်းပြချက်တစ်ခုတလေပေးခြင်း လုံးဝ မရှိနိုင်ဘဲ ထိုအစား အလွန်အမင်းချီးမွမ်းပြီး လေးစားခြင်းတို့ကိုပင် ဖြစ်ပေါ်စေသည်။ သင်သည် မိမိကိုယ်ကို အမှန်တကယ် စည်းကမ်းတင်းကျပ်ပြီး သူတစ်ပါးတို့ကို သည်းခံသောသူတစ်ယောက်အဖြစ် လူတို့က မှတ်ယူကောင်း မှတ်ယူနိုင်သည်။ သို့ရာတွင် ဤအရာများသည် အပြင်ပန်းအပြုအမူများထက် မပိုပေ။ သင်၏ စိတ်နှလုံးတွင်ရှိသော အတွေးများနှင့် ဆန္ဒများသည် ဤအပြင်ပန်းအပြုအမူများနှင့်၊ အပြင်ပန်းတွင် သင်အသက်ရှင်နေထိုင်သည့် ဤလုပ်ရပ်များနှင့် ကိုက်ညီသလော။ အဖြေမှာ မကိုက်ညီပေ။ သင်က ဤသို့ လုပ်ဆောင်ရသည့် အကြောင်းပြချက်သည် ဤနောက်ကွယ်တွင် ရည်ရွယ်ချက်တစ်ခုရှိခြင်းကြောင့်ဖြစ်သည်။ ထိုရည်ရွယ်ချက်မှာ အတိအကျ မည်သည့်အရာဖြစ်သနည်း။ အနည်းဆုံးအနေဖြင့် ယင်းနှင့်ပတ်သက်ပြီး တစ်ခုကိုပြောနိုင်သည်။ ယင်းသည် ပြောပြ၍မရနိုင်သော၊ မှောင်မိုက်ပြီး ဆိုးယုတ်သောအရာတစ်ခုဖြစ်သည်။...‘သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ’ ဆိုသည့် သူတော်ကောင်းတရားအတိုင်း အသက်ရှင်နေထိုင်ရန် မိမိကိုယ်ကို တောင်းဆိုသောသူအများစုသည် ဂုဏ်အဆင့်အတန်းကို စွဲလန်းနေသည်ဟု သေချာပေါက်ဆိုနိုင်သည်။ ၎င်းတို့၏ ဖောက်ပြန်ပျက်စီးသော စိတ်သဘောထားများက တွန်းအားပေးသောကြောင့် ၎င်းတို့သည် ဂုဏ်သိက္ခာ၊ လူမှုဆိုင်ရာ ထင်ပေါ်ကျော်စောခြင်း၊ သူတစ်ပါးတို့အမြင်တွင်ရှိသော ဂုဏ်အဆင့်အတန်းတို့ကို မလိုက်စားဘဲ မနေနိုင်ပေ။ ကောင်းမြတ်သော၊ သူတော်ကောင်းဆန်သော အပြုအမူအောက်တွင် ဖုံးကွယ်ထားသည့် ဤအရာအားလုံးသည် ဂုဏ်အဆင့်အတန်းအတွက် ၎င်းတို့၏ဆန္ဒနှင့် ဆက်နွှယ်နေပြီး ၎င်းတို့လိုက်စားသည့်အရာများဖြစ်သည်။ ၎င်းတို့လိုက်စားသည့် ဤအရာများသည် မည်သို့ ဖြစ်ပေါ်လာသနည်း။ ထိုအရာများသည် ဖောက်ပြန်ပျက်စီးသော စိတ်သဘောထားများမှ အလုံးစုံ ဖြစ်ပေါ်လာပြီး တွန်းအားပေးခြင်းဖြစ်သည်။ ထို့ကြောင့် မည်သို့ပင်ဖြစ်စေ၊ တစ်စုံတစ်ယောက်က ‘သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ’ ဆိုသည့် သူတော်ကောင်းတရားအတိုင်း အသက်ရှင်နေထိုင်သည်ဖြစ်စေ၊ ပြည့်စုံမှုရှိရန်အတွက် ဤသို့လုပ်ဆောင်သည်ဖြစ်စေ ၎င်းတို့၏ လူ့သဘာဝ၏ အနှစ်သာရကို မပြောင်းလဲနိုင်ပေ။ သဘောသက်ရောက်သည်မှာ ယင်းသည် ၎င်းတို့၏ အမြင်၊ သို့မဟုတ် တန်ဖိုးများကို မည်သည့်နည်းနှင့်မျှ မပြောင်းလဲပေးနိုင်ပေ၊ သို့မဟုတ် လူ၊ ဖြစ်ရပ်၊ အမှုအရာမျိုးစုံအပေါ် ၎င်းတို့၏ သဘောထားများနှင့် အမြင်ရှုထောင့်များကို လမ်းပြမပေးနိုင်ပေဟု အဓိပ္ပာယ်ရသည်။ ယင်းမှာ မမှန်ကန်သလော။ (မှန်ကန်ပါသည်။) တစ်စုံတစ်ယောက်သည် မိမိကိုယ်ကို စည်းကမ်းတင်းကျပ်ပြီး သူတစ်ပါးတို့ကို သည်းခံနိုင်စွမ်းရှိလေလေ၊ ထိုသူသည် ဟန်လုပ်ရာတွင်၊ ကောင်းသောအပြုအမူနှင့် ကျေနပ်ဖွယ်ဖြစ်သော စကားများဖြင့် သူတစ်ပါးတို့အား နားယောင်စေရာတွင် ကျွမ်းကျင်လေလေ၊ လှည့်စားတတ်ပြီး ဆိုးယုတ်လေလေဖြစ်သည်။ သူသည် ဤလူအမျိုးအစား ဖြစ်လေလေ၊ ဂုဏ်အဆင့်အတန်းနှင့် အာဏာအပေါ် သူ၏ ချစ်ခြင်းက နက်ရှိုင်းလေလေဖြစ်သည်။ သူတော်ကောင်းတရားကို ၎င်းတို့ ပြသမှုက မည်မျှ အထင်ကြီးလောက်စရာဖြစ်ပါစေ၊ ရှုမြင်ရသည်မှာ မည်မျှ ကျေနပ်ဖွယ်ဖြစ်ပါစေ ၎င်းတို့စိတ်နှလုံးအတွင်းထဲရှိ ပြောဆိုခြင်းမရှိသော လိုက်စားမှု၊ ၎င်းတို့၏ သဘာဝနှင့် အနှစ်သာရနှင့် ၎င်းတို့၏ ရည်မှန်းချက်များသည်ပင် အချိန်မရွေး ပေါက်ကွဲထွက်လာနိုင်သည်။ ထို့ကြောင့် ၎င်းတို့၏ အပြုအမူသည် မည်မျှပင် သူတော်ကောင်းဆန်ပါစေ ၎င်းတို့၏ ပင်ကိုယ် လူ့သဘာဝ၊ သို့မဟုတ် ၎င်းတို့၏ ရည်မှန်းချက်နှင့် လိုအင်ဆန္ဒများကို မဖုံးကွယ်နိုင်ပေ။ အပြုသဘောဆောင်မှုကို မချစ်သော၊ သမ္မာတရားကို စိတ်ကုန်ပြီး စက်ဆုပ်သော ၎င်းတို့၏ အကျည်းတန်သည့် သဘာဝနှင့် အနှစ်သာရကို မဖုံးကွယ်နိုင်ပေ။ ဤအမှန်တရားများက ပြသကဲ့သို့ ‘သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ’ ဆိုသည်မှာ အဓိပ္ပာယ်မရှိခြင်းသက်သက်ထက်ပိုသည်။ ၎င်းတို့ မပြောဆိုနိုင်သော ရည်မှန်းချက်များနှင့် ဆန္ဒများကို ဖုံးကွယ်ရန် ဤသို့သော ဆိုရိုးစကားများနှင့် အပြုအမူများကို အသုံးပြုသော ဤရည်မှန်းချက်ကြီးသော လူအမျိုးအစားများကို ယင်းက ပြသသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၆)) “ကိုယ့်ကိုယ်ကိုယ် တင်းကျပ်ပြီး အခြားသူများအပေါ် သည်းခံ” ခြင်းဆိုတာက တခြားလူတွေနဲ့ ပတ်သက်လို့ နားလည်မှုရှိပြီး ခွင့်လွှတ်တတ်ပုံရပေမဲ့၊ သဘောထားကြီးပြီး၊ မြင့်မြတ်ပုံရပေမဲ့၊ အတွင်းနက်နက်မှာတော့၊ ပြောရက်စရာမရှိ၊ မည်းမှောင်၊ ဆိုးယုတ်တဲ့ ရည်ရွယ်ချက် ရှိနေတာကို ဘုရားနှုတ်ကပတ်တော်တွေ ထုတ်ဖော်ပြတဲ့ အရာကနေ မြင်ရတယ်။ အဲဒါက လေးစားမှုရပြီး၊ တခြားလူတွေကြားမှာ ပိုမြင့်တဲ့ အဆင့်အတန်းနဲ့ ဂုဏ်သတင်းရှိဖို့ အပေါ်ယံ အပြုအမူကောင်းကတစ်ဆင့် ကိုယ့်ကိုယ်ကိုယ် ကြွားလုံးထုတ်တာပဲ။ အဲဒီလိုလူမျိုးက အပြင်ပန်းကနေ ချီးကျူးထိုက်ပုံရပေမဲ့၊ တကယ်တော့ လူကောင်းဟန်ဆောင်တဲ့ သူတော်ကောင်း အယောင်ဆောင်ပဲ။ ကော်နာနဲ့ပတ်သက်လို့ ကျွန်တော် ပြုမူခဲ့ပုံနဲ့ ဖော်ထုတ်ခဲ့တဲ့အရာကို တွေးမိတယ်။ အလုပ်မှာ သူက ဘယ်လိုပဲ ဖြစ်ကတတ်ဆန်းနိုင်ပြီး တာဝန်မဲ့ပါစေ၊ ကျွန်တော် မထောက်ပြ၊ မိတ်သဟာယမပြု၊ သူ့ကို မကိုင်တွယ်မဖြေရှင်းခဲ့ရုံမက၊ နားလည်မှုရှိပြီး အလိုက်အထိုက်ဆက်နေမိခဲ့တယ်။ ကျွန်တော် ဘယ်လိုပဲ အလုပ်များပါစေ၊ ရှိတဲ့အချိန် ဘယ်လောက်နည်းပါစေ၊ ကော်နာမလုပ်ခဲ့သမျှကို ကျွန်တော် သွားလုပ်ခဲ့တယ်။ ခက်ခဲသည်ဖြစ်စေ၊ ပင်ပန်းသည်ဖြစ်စေ၊ ကျွန်တော် လက်ခံပြီးမြောက်စေခဲ့တယ်။ အမှန်တော့၊ အဲဒီလိုလုပ်တာ ကျွန်တော်က သဘောထားကြီးနေတာ မဟုတ်ခဲ့ဘူး။ ကျွန်တော့်မှာ ဖုံးကွယ်ထားတဲ့ ရည်ရွယ်ချက်တွေရှိခဲ့တယ်။ တိုက်ရိုက် ထောက်ပြရင် သူ့မာနကို ထိခိုက်ပြီး သူ့ကို စိတ်အနှောင့်အယှက်ဖြစ်စေမှာ စိုးခဲ့တာ။ အဲဒါဆိုရင် သူ ကျွန်တော့်ကို ဘာများထင်မလဲပေါ့။ ကိုယ့်နေရာကို ထူထောင်ပြီး တခြားလူတွေကို ထင်မြင်ချက်ကောင်းနဲ့ ချန်ထားချင်ခဲ့တယ်။ ကျွန်တော် လုံးဝ လိုလိုလားလား ရှိမနေခဲ့ဘူး။ အချိန်တိုင်းမှာ ကိုယ့်ကိုယ်ကိုယ် အတင်းပဲ လုပ်စေခဲ့တာ၊ လူတိုင်းကို ကျွန်တော် ဘယ်လောက် သဘောထားကြီးတယ် ဆိုတာ ပြဖို့၊ သူတို့ရဲ့ လေးစားမှု ရဖို့ပေါ့။ အကျိုးဆက်အနေနဲ့ ကျွန်တော် ပိုပိုပြီး စိတ်မချရဖြစ်ပြီး ဉာဏ်များလာခဲ့တယ်။ နားလည်မှုရှိတဲ့ လူတစ်ယောက်ဖြစ်ပုံရပေမဲ့ အဲဒါရဲ့ နောက်ကွယ်မှာ ကျွန်တော့်ကိုယ်ပိုင် မမှန်တဲ့ ရည်ရွယ်ချက်တွေ ရှိခဲ့တယ်။ လူတွေကို မမှန်တဲ့ ထင်မြင်ချက်ပေးနေတာ၊ လှည့်ဖြား၊ လှည့်စားနေခဲ့တာပါ။ အဲဒါ ဘယ်လိုလုပ် ပုံမှန် လူ့သဘာဝ ဖြစ်မှာလဲ။ အဲဒီအချိန်မှာ၊ “ကိုယ့်ကိုယ်ကိုယ် တင်းကျပ်ပြီး အခြားသူများအပေါ် သည်းခံ” ခြင်းရဲ့ အနှစ်သာအပေါ် ချင့်ချိန်နိုင်စွမ်းတချို့ ကျွန်တော် ရခဲ့တယ်။ ကျွန်တော့် စိတ်နှလုံးထဲ ကွယ်ဝှက်ထားတဲ့ စက်ဆုပ်စရာ ရည်ရွယ်ချက်တွေက အော်ဂလီဆန်စရာဖြစ်မှန်း ခံစားရတယ်။ ဘုရားကိုလည်း တကယ် ကျေးဇူးတင်မိတယ်။ ယဉ်ကျေးမှုဓလေ့ရဲ့ အဲဒီအစိတ်အပိုင်းနဲ့ ဆိုင်တဲ့ စစ်မှန်မှုကို သူ မဖော်ထုတ်ဘဲနဲ့ ကျွန်တော် မသိနားမလည်ဘဲ ရှိနေမှာ။ “ကိုယ့်ကိုယ်ကိုယ် တင်းကျပ်ပြီး အခြားသူများအပေါ် သည်းခံ” တာက လူ့သဘာဝကောင်းရှိတဲ့ လူတစ်ယောက်ပဲလို့ တွေးရင်းနဲ့ပေါ့။ နောက်ဆုံးမှာ သဘောပေါက်သွားတယ်။ အဲဒါက လူတွေကို လှည့်စား၊ ဖောက်ပြန်ပျက်စီးစေဖို့ စာတန်သုံးတဲ့ အတွေးမှားတစ်ခုဖြစ်တယ်။ သမ္မာတရား၊ ဒါမှမဟုတ် လူတစ်ယောက်ရဲ့ လူ့သဘာဝကို ဆန်းစစ်ဖို့အတွက် သုံးဖို့ စံနှုန်းတစ်ခု မဟုတ်ဘူးဆိုတာပေါ့။ နောက်ပိုင်းမှာ၊ ဘုရားနှုတ်ကပတ်တော် နောက်တစ်ပိုဒ် ဖတ်ခဲ့တယ်။ “ကိုယ်ကျင့်စရိုက်နှင့်ပတ်သက်ပြီး လူသားမျိုးနွယ်၏ လိုအပ်ချက်များ၊ နီတီများကို မည်သို့စံသတ်မှတ်ထားပါစေ၊ သို့မဟုတ် ထိုအရာများသည် လူများစွာ၏ နှစ်သက်မှု၊ အမြင်၊ လိုအင်ဆန္ဒတို့နှင့် အကျိုးစီးပွားနှင့်ပင် မည်မျှကိုက်ညီပါစေ ထိုအရာများက သမ္မာတရားမဟုတ်ပေ။ ဤသည်မှာ သင်နားလည်ရမည့်အရာတစ်ခုဖြစ်သည်။ ထိုအရာများသည် သမ္မာတရားမဟုတ်သောကြောင့် ထိုအရာများကို ငြင်းပယ်ပြီး စွန့်ပစ်ရန် အလျင်အမြန်လုပ်ဆောင်သင့်သည်။ ထိုအရာများ၏ အနှစ်သာရနှင့် ထိုအရာများအားဖြင့် အသက်ရှင်ခြင်းမှ ဖြစ်ပေါ်သည့် ရလဒ်များကိုပါ ပိုင်းခြားစိစစ်သင့်သည်။ ထိုအရာများသည် သင့်အတွင်းမှ စစ်မှန်သောနောင်တကို ဖြစ်ပေါ်စေနိုင်သလော။ ထိုအရာများသည် သင့်ကိုယ်သင် သိမြင်ရန် အမှန်တကယ် ကူညီနိုင်သလော။ သင့်ကို လူသားပုံသဏ္ဌာန်အတိုင်း အမှန်တကယ် အသက်ရှင်နေထိုင်စေသလော။ ဤအရာများထဲမှ မည်သည့်အရာကိုမျှ မလုပ်ဆောင်နိုင်ပေ။ ထိုအရာများသည် သင့်အား ကြောင်သူတော်ဆန်ပြီး ကိုယ့်ကိုယ်ကိုယ် အမှန်ထင်ခြင်းကိုသာ ဖြစ်ပေါ်စေနိုင်သည်။ ထိုအရာများသည် သင့်အား ပို၍ စိတ်မချရဖြစ်စေပြီး ဆိုးယုတ်စေလိမ့်မည်။ ‘အရင်တုန်းက ဒီရိုးရာယဉ်ကျေးမှုအပိုင်းတွေကို ငါတို့ စောင့်ထိန်းတဲ့အခါမှာ လူကောင်းတွေလို့ ခံစားရတယ်။ ငါတို့ပြုမူနေထိုင်တဲ့ပုံစံကို တခြားလူတွေမြင်တဲ့အခါမှာ ငါတို့က လူကောင်းတွေလို့ သူတို့ကလည်း ထင်ကြတယ်။ ဒါပေမဲ့ တကယ်တမ်းတော့ ဘယ်လိုမကောင်းမှုမျိုးကို ငါတို့ လုပ်နိုင်တယ်ဆိုတာ ငါတို့စိတ်နှလုံးထဲကနေ သိကြတယ်။ ကောင်းမှုနည်းနည်းလုပ်တာက ဒါကို ဖုံးကွယ်ရုံသက်သက်ပဲ။ ဒါပေမဲ့ ရိုးရာယဉ်ကျေးမှုက တောင်းဆိုတဲ့ အပြုအမူကောင်းတွေကို စွန့်ပစ်ရင် ဒါတွေအစား ဘာကိုလုပ်ရမှာလဲ။ ဘယ်လိုအပြုအမူနဲ့လုပ်ရပ်တွေက ဘုရားကို ဂုဏ်ရှိစေမှာလဲ’ ဟူ၍ ပြောသည့် လူအချို့ရှိကြသည်။ ဤမေးခွန်းကို မည်သို့ထင်သနည်း။ ဘုရားသခင်ကို ယုံကြည်သူများသည် မည်သည့်သမ္မာတရားကို လက်တွေ့လုပ်ဆောင်သင့်သည်ကို ၎င်းတို့ မသိကြသေးသလော။ ဘုရားသခင်သည် သမ္မာတရားများစွာကို ပြောပြီးဖြစ်သည်။ လူတို့ လက်တွေ့လုပ်ဆောင်သင့်သည့် သမ္မာတရားများစွာရှိသည်။ ထို့ကြောင့် အဘယ်ကြောင့် သမ္မာတရားကို လက်တွေ့လုပ်ဆောင်ရန် ငြင်းဆန်ပြီး အယောင်ဆောင် အများအကျိုးဆောင်တစ်ဦး၊ ကြောင်သူတော်တစ်ဦးဖြစ်ရန် မရမက ဆက်လက်လုပ်ဆောင်နေရသနည်း။ သင်သည် အဘယ်ကြောင့် ဟန်ဆောင်နေသနည်း။...အတိုချုပ်အားဖြင့် ဤကိုယ်ကျင့်တရားနီတီများအကြောင်းကို ပြောခြင်းသည် ထိုအရာများက လူတို့၏ အယူအဆများ၊ စိတ်ကူးများဖြစ်ကြောင်း၊ စာတန်ထံမှ လာကြောင်းကိုသာ သင်တို့အား သိစေရန်မဟုတ်ပေ။ ဤအရာများ၏ အနှစ်သာရသည် မှားယွင်းသည်၊ အယောင်ဆောင်ထားသည်၊ လှည့်စားသည်ဆိုသည်တို့ကို သင်တို့အား နားလည်စေရန်ဖြစ်သည်။ လူတို့က ကောင်းစွာ ပြုမူနေထိုင်လျှင်ပင် ၎င်းတို့သည် သာမန်လူ့သဘာဝကို အသက်ရှင်နေထိုင်နေသည်ဟု လုံးဝ မဆိုလိုပေ။ ထိုထက် ၎င်းတို့သည် ၎င်းတို့၏ ရည်ရွယ်ချက်များနှင့် ပန်းတိုင်များကို ဖုံးကွယ်ရန်၊ ၎င်းတို့၏ ဖောက်ပြန်ပျက်စီးသော စိတ်သဘောထားများ၊ သဘာဝများနှင့် အနှစ်သာရများကို ဖုံးဖိရန် အယောင်ဆောင်အပြုအမူကို အသုံးပြုနေကြခြင်းဖြစ်သည်။ ရလဒ်အနေဖြင့် လူသားမျိုးနွယ်သည် အယောင်ဆောင်ပြီး သူတစ်ပါးတို့အား လှည့်စားခြင်းတွင် ပိုပို၍ တော်လာကြကာ ဤအရာကြောင့် ၎င်းတို့သည် ပို၍ပင် ဖောက်ပြန်ပျက်စီးပြီး ဆိုးယုတ်လာကြသည်။ ဖောက်ပြန်ပျက်စီးသော လူသားမျိုးနွယ်က စောင့်ထိန်းသည့် ရိုးရာယဉ်ကျေးမှု၏ ကိုယ်ကျင့်တရားစံနှုန်းများသည် ဘုရားသခင် ပြောကြားသည့် သမ္မာတရားနှင့် လုံးဝ သဟဇာတမဖြစ်သကဲ့သို့ လူတို့ကို ဘုရားသခင်က သွန်သင်သော အရာများနှင့် ကိုက်ညီခြင်းလည်းမရှိပေ။ ဤနှစ်ခုသည် လုံးဝ အဆက်အစပ်မရှိပေ။ သင်သည် ရိုးရာယဉ်ကျေးမှုကို စောင့်ထိန်းနေဆဲဖြစ်လျှင် သင်သည် လုံးလုံးလျားလျားပင် လှည့်စားခံရပြီး အဆိပ်ခတ်ခံရပြီဖြစ်သည်။ ရိုးရာယဉ်ကျေးမှုကို သင် စောင့်ထိန်းပြီး ယင်း၏ စည်းမျဉ်းများနှင့် အမြင်များကို သင်လေ့လာသည့် အကြောင်းအရာတစ်ခုခုရှိလျှင် သင်သည် သမ္မာတရားကို ချိုးဖောက်နေသည်။ ထိုအကြောင်းအရာတွင် ဘုရားသခင်ကို ပုန်ကန်ပြီး ဆန့်ကျင်နေသည်။ သင်သည် ဤကိုယ်ကျင့်တရားနီတီတစ်ခုတလေကို စောင့်ထိန်းပြီး စွဲမြဲစွာလိုက်နာလျှင်၊ လူများကိုဖြစ်စေ၊ အခြေအနေများကိုဖြစ်စေ ရှုမြင်ရန် စံသတ်မှတ်ချက်၊ သို့မဟုတ် ကိုးကားချက်တစ်ခုအဖြစ် ဤအရာများကို မှတ်ယူလျှင် သင်သည် အမှားပြုလုပ်ပြီးဖြစ်သည်။ သင်သည် ထိုအရာများဖြင့် လူတို့အား အတိုင်းအတာတစ်ခုအထိ ဝေဖန်အပြစ်တင်လျှင်၊ သို့မဟုတ် ထိခိုက်စေလျှင် အပြစ်တစ်ခုကို သင်ကျူးလွန်ပြီးဖြစ်သည်။ သင်သည် ရိုးရာယဉ်ကျေးမှု၏ ကိုယ်ကျင့်တရားစံနှုန်းများဖြင့် လူတိုင်းအား အကဲဖြတ်ခြင်းအား အစဉ် ဖက်တွယ်နေလျှင် သင်ရှုတ်ချပြီး မတရားပြုသည့် လူအရေအတွက်မှာ ဆက်လက်တိုးပွားလာမည်ဖြစ်ပြီး သင်သည် ဘုရားသခင်ကို သေချာပေါက် ရှုတ်ချပြီး အာခံလိမ့်မည်။ ဤသို့ဆိုလျှင် သင်သည် အပြစ်သားခေါင်းတစ်ယောက်ဖြစ်လိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၅)) ဘုရားနှုတ်ကပတ်တော်တွေကို တွေးဆခြင်းက ကျွန်တော့်ကို ပိုရှင်းလင်းသွားစေတယ်။ တစ်ယောက်ယောက်က အလုပ်မှာ ဝတ်ကျေတမ်းကျေဖြစ်တာ၊ ဉာဏ်များတာ၊ တာဝန်မဲ့တာကို သတိထားမိတဲ့အခါ၊ သူတို့အနေနဲ့ သတိမမူဖြစ်ခြင်းရဲ့ သဘာဝနဲ့ အကျိုးဆက်တွေကို မြင်နိုင်ပြီး၊ အချိန်မီ ပြောင်းလဲနိုင်အောင် သူတို့ကို ထောက်ပြသင့်တယ်၊ ပြုပြင်၊ ကိုင်တွယ်ဖြေရှင်းသင့်တယ်။ အဲဒါက လူ့သဘာဝကောင်းရှိတဲ့ သူတစ်ယောက် လုပ်သင့်တဲ့အရာပဲ။ ဒါပေမဲ့ ကိုယ့်ပုံရိပ်နဲ့ အဆင့်အတန်းကို ထိန်းသိမ်းဖို့၊ ကျွန်တော်က မြင်ခဲ့တဲ့ ပြဿနာတွေနဲ့ ပတ်သက်လို့ သက်ညှာပြီး သည်းခံခဲ့သလို နှုတ်ဆိတ်နေခဲ့တယ်။ အကျိုးဆက်အနေနဲ့၊ ကော်နာက သူ့ရဲ့ ဖောက်ပြန်ပျက်စီးတဲ့ စိတ်သဘောထားကို သတိမထားမိသလို၊ သူ့တာဝန်မှာ ဆက်သတိမမူဖြစ်ပြီး တာဝန်မဲ့နေခဲ့တယ်။ အဲဒါက လူတွေရဲ့ အသက်ဝင်ရောက်မှုအတွက် ထိခိုက်နစ်နာစရာပဲ။ ပြစ်မှားမှုတစ်ခုပဲ။ သူ့ကို ကျွန်တော် နည်းနည်းမှ မထောက်ထား၊ နားမလည်ခဲ့ဘဲ၊ ထိခိုက်နစ်နာနေစေခဲ့တယ်။ ကျွန်တော်က လူကောင်းတစ်ယောက် တကယ် လုံးဝ မဟုတ်ခဲ့တာ မြင်ရတယ်။ ညီအစ်ကို မောင်နှမတွေကို ထိခိုက်စေရုံမက၊ အသင်းတော် အလုပ်ကိုလည်း နှောင့်နှေး၊ ထိခိုက်နေစေခဲ့တယ်။ “ကိုယ့်ကိုယ်ကိုယ် တင်းကျပ်ပြီး အခြားသူများအပေါ် သည်းခံ” ဆိုတာက သမ္မာတရားမဟုတ်တာ၊ အသက်ရှင်ဖို့ ကောင်းတဲ့ စကားတွေ မဟုတ်ဘဲ၊ လူတွေကို လှည့်စားပြီး ဖောက်ပြန်ပျက်စီးစေဖို့ စာတန်သုံးတဲ့ အတွေးမှားတစ်ခု ဖြစ်မှန်း ကိုယ်တိုင်ကိုယ်ကျ တွေ့ကြုံခဲ့ရတယ်။ စာတန်ကို ကျွန်တော့်အပေါ် ဆက်လှည့်စားခွင့် ပေးလို့ဖြစ်တော့ဘူး။ ဘုရားနှုတ်ကပတ်တော်ကို ကျွန်တော့်ရဲ့ အခြေခံအနေနဲ့၊ သမ္မာတရားကို ကိစ္စတွေ ရှုမြင်၊ လုပ်ဆောင်ဖို့ စံနှုန်းအနေနဲ့ သုံးရင်းနဲ့၊ ဘုရားတောင်းဆိုတာ လုပ်သင့်တယ်။ အဲဒီနောက်မှာ၊ ကော်နာနဲ့ ပတ်သက်လို့ ပြဿနာတွေ သတိပြုမိတဲ့အခါ၊ သူ့ကို ကျွန်တော် အလိုမလိုက်တော့ဘူး။ သူ မြင်ပြီး ပြောင်းလဲနိုင်အောင် အဲဒါတွေကို ထောက်ပြခဲ့တယ်။

မကြာခင်မှာ၊ ကျွန်တော့်ကို နောက်ထပ် ပရောဂျက်အတွက် တာဝန်ပေးခံရတယ်။ အဲဒါကို စစ်ဆေးကြည့်နေတုန်း၊ ညီအစ်ကိုတစ်ယောက်က သူ့တာဝန်မှာ အလေးအနက်မရှိသလို၊ လုပ်သမျှမှာ ဖြစ်ကတတ်ဆန်းဖြစ်တာ သတိပြုမိတယ်။ အဲဒါကို ထောက်ပြပြီး သူ့ကို စိတ်အနှောင့်အယှက်ပေးတာ ရှောင်ဖို့ ကိစ္စတွေကိုသာ ကျွန်တော် ကိုင်တွယ်ပြီး ထားလိုက်ချင်တယ်။ နောက်တော့ တွေးမိတယ်။ ကျွန်တော်က ကိုယ်ကျိုးစီးပွားတွေကို ကာကွယ်ဖို့၊ တခြားလူတွေနဲ့ ပတ်သက်လို့ ပုံရိပ်ကောင်း ထူထောင်ဖို့ ဒီအတွေးတွေ ရှိနေတယ်ဆိုတာပဲ။ သူ့ကို စိတ်အနှောင့်အယှက်ပေးမိမှာ စိုးလို့ သူ့ရဲ့ ပြဿနာကို မထောက်ပြချင်ခဲ့ဘူး။ အဲဒါ စက်ဆုပ်စရာ ရည်ရွယ်ချက်ပဲ။ ဘုရားပြောတဲ့အရာတစ်ခုကို သတိရမိတယ်။ “တစ်ချိန်တည်းမှာပင် သင်၏တာဝန်ကို ကောင်းမွန်စွာ ထမ်းဆောင်ရင်း ဘုရားသခင် ရွေးချယ်ထားသူများ၏ အသက်ဝင်ရောက်မှုကို အကျိုးမဖြစ်စေသည့်အရာ တစ်ခုမျှ မလုပ်မိစေရန်လည်း သေချာစေရမည်၊ ပြီးလျှင် ညီအစ်ကိုမောင်နှမများကို အထောက်အကူ မဖြစ်စေသည့်အရာကို ပြော၍မဖြစ်ပေ။ ယုတ်စွအဆုံး၊ သင်၏အသိစိတ်ကို ဆန့်ကျင်သည့် မည်သည့်အရာကိုမျှ လုပ်၍မဖြစ်သကဲ့သို့၊ ရှက်ဖွယ်ကောင်းသည့်အရာ တစ်ခုမျှ လုံးဝ လုပ်ဆောင်၍မဖြစ်ပေ။ အထူးသဖြင့် ဘုရားသခင်ကို ပုန်ကန်သောအရာ၊ သို့မဟုတ် ခုခံသောအရာကို သင် လုံးဝ လုပ်ဆောင်၍မဖြစ်ပေ၊ ပြီးလျှင် အသင်းတော်၏ အလုပ်၊ သို့မဟုတ် အသင်းတော်အသက်တာကို နှောင့်ယှက်သည့်အရာ တစ်ခုမျှ သင် လုပ်၍မဖြစ်ပေ။ သင် လုပ်သမျှတိုင်းတွင် တရားမျှတပြီး ဂုဏ်သိက္ခာရှိကာ သင်၏ လုပ်ရပ်တိုင်းက ဘုရားသခင်၏ ရှေ့မှောက်၌ တင့်တယ်သည်ကို သေချာစေလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် သင်၏ ဆက်ဆံရေး မည်သို့ရှိသနည်း) ဘုရားနှုတ်ကပတ်တော်တွေက ဆောင်ရွက်ရမဲ့ စည်းမျဉ်းကို ပြတယ်။ ကျွန်တော် ဘာပဲလုပ်ပါစေ၊ ညီအစ်ကို မောင်နှမတွေရဲ့ အသက်ဝင်ရောက်မှုကို အကျိုးပြုပြီး၊ တည်ဆောက်စရာ ဖြစ်ရမယ်။ ဘုရားရဲ့ စိစစ်မှုကိုလည်း လုံးဝ ပွင့်ပွင့်လင်းလင်း လက်ခံရမယ်။ ညီအစ်ကိုက သူ့တာဝန်မှာ ပေါ့ဆတာ မြင်တဲ့အခါ၊ သူ့ရဲ့ ပြဿနာကို သူ မြင်ပြီး အမြန် ပြောင်းလဲနိုင်အောင် ကျွန်တော် ထောက်ပြသင့်တယ်။ အဲဒါက သူ့ရဲ့ အသက်ဝင်ရောက်မှုအတွက်နဲ့ အသင်းတော် အလုပ်အတွက် အကျိုးရှိတယ်။ ကျွန်တော် ဘာမှမပြောခဲ့ဘဲ၊ သူ့ကို ကိစ္စတွေ တိတ်တဆိတ်ပဲ ကူလုပ်ပေးခဲ့ရင်၊ သူ့ပြဿနာတွေကို သူ မြင်နိုင်မှာ မဟုတ်သလို၊ သူ့တာဝန်မှာ တိုးတက်မှာ မဟုတ်ဘူး။ ဒီအတွေးနဲ့၊ သူ့အလုပ်မှာ ကျွန်တော် တွေ့ခဲ့တဲ့ ပြဿနာတွေကို ကျွန်တော် ထုတ်ပြောလိုက်တယ်။ ကျွန်တော်ပြောတာ ကြားပြီးတော့ သူ ပြောင်းလဲချင်ခဲ့တယ်။ အဲဒီလို လက်တွေ့လုပ်ပြီးတဲ့နောက်မှာ ကျွန်တော် တကယ် စိတ်အေးသွားပြီး အေးချမ်းသွားသလို၊ ကျွန်တော်တို့တာဝန်မှာ အရင်ထက် ပိုကောင်းတဲ့ ရလဒ်တွေ ရခဲ့တယ်။ အနန္တတန်ခိုးရှင် ဘုရားသခင်ကို ကျေးဇူးတင်ပါတယ်။


၃၆။ ကြီးကြပ်မှုကို အတိုက်အခံပြုပြီးနောက် ဆင်ခြင်သုံးသပ်ခြင်း

မီဟွေ့ တရုတ်နိုင်ငံ

၂၀၂၁မှာ ကျွန်မက အသင်းတော်မှာ ရေလောင်းအလုပ်ကို ဦးဆောင်ရပါတယ်။ အဲဒီအချိန်ကာလမှာ ကျွန်မတို့ ခေါင်းဆောင်က ကျွန်မတို့အလုပ်ကို ကြီးကြပ်ပြီး နောက်ဆုံးရအချက်အလက်တွေ သိထားဖို့အတွက် အလုပ်တိုးတက်မှုအကြောင်းကို ခဏခဏ မေးပါတယ်။ အလုပ်မှာ ပြဿနာတစ်ခုခုရှိသလားဆိုတာကိုလည်း ခေါင်းဆောင်က ကျွန်မကို မေးတယ်။ အစတော့ ကျွန်မက တက်တက်ကြွကြွနဲ့ ပြန်ပြောတယ်။ ဒါပေမဲ့ နည်းနည်းကြာလာတော့ စိတ်မရှည်ဖြစ်လာတယ်။ ကျွန်မ စဉ်းစားတယ်။ “တိုးတက်မှုကို ခေါင်းဆောင်ကို အသိပေးနေရတာက တော်တော်စိတ်ရှုပ်ဖို့ကောင်းတယ်။ ဒါက အချိန်တွေအများကြီး ဖြုန်းတီးနေတာပဲ။ ငါ့အလုပ်ကို လုပ်တာကို မထိခိုက်ဘူးလား။ ငါ အလုပ်လုပ်တာ မကောင်းရင် ခေါင်းဆောင်က ငါ့ကို ထုတ်မှာမဟုတ်ဘူးလား” ပေါ့။ ဒါကို သတိထားမိပြီး ကျွန်မတို့အလုပ်ကို ခေါင်းဆောင်က ကြီးကြပ်တာကို ကျွန်မ တော်တော်အတိုက်အခံဖြစ်လာတယ်။

တစ်ခါတော့ ခေါင်းဆောင်က ကျွန်မဆီကို အလုပ်ဘယ်လိုအခြေအနေရှိလဲဆိုတာ မေးတဲ့ စာတစ်စောင်ပို့တယ်။ သူက အဲဒီလမှာ ဧဝံဂေလိလက်ခံခဲ့တဲ့သူ ဘယ်နှစ်ယောက်ရှိတယ်၊ အဖွဲ့ဝင်ဘယ်နှစ်ယောက်က ပုံမှန် စုဝေးပွဲမတက်သလဲ၊ ဘာကြောင့်လဲ ဘယ်ဘာသာရေးအယူအဆတွေကို သူတို့ကိုင်စွဲထားသလဲ၊ အဲဒါတွေကို ကျွန်မတို့က မိတ်သဟာယကတစ်ဆင့် ဘယ်လိုဖြေရှင်းသလဲဆိုတာတွေကို မေးတယ်။ ကျွန်မက ဒီမေးခွန်းတွေအားလုံးကို ရင်ဆိုင်ရပြီး နည်းနည်း စိတ်မချမ်းသာဘူး။ လုပ်စရာအကြောင်းအရာတွေက အများကြီးရှိနေပြီး ကျွန်မက ရေလောင်းအမှုဆောင်တွေနဲ့ ဆွေးနွေးပြီး အကုန် စစ်ကြည့်ရမှာ။ ဒါဆိုရင် ကျွန်မတို့အလုပ်က အရမ်း နှောင့်နှေးသွားမှာ။ ကျွန်မက အတိုက်အခံဖြစ်လာတယ်။ “ရှင်က ဒီမေးခွန်းတွေနဲ့ အရမ်းအသေးစိတ်မေးနေတာပဲ။ ဘယ်လောက်ကြာအောင် နှောင့်နှေးနေမှာလဲ။ ကျွန်မတို့ ရေလောင်းအလုပ်မှာ ရလဒ်တွေမထွက်ရင် ကျွန်မက လက်တွေ့အလုပ်မလုပ်ဘူး၊ အရည်အချင်းမရှိဘူးလို့ ပြောမှာလား” ပေါ့။ ကျွန်မနဲ့တွဲလုပ်ရတဲ့ အစ်မတွေကလည်း စိုးရိမ်တာတွေရှိနေတာကို ကျွန်မ သတိထားမိတော့ စဉ်းစားမိတယ်။ “ဒီဟာကြောင့် နှောင့်နှေးသွားမယ်လို့ သူတို့ကလည်း ထင်တယ်ဆိုရင် ငါတို့က အကြံတစ်ခုကို တင်ပြလို့ရနိုင်တယ်။ ဒါဆို ခေါင်းဆောင်က အလုပ်အကြောင်းသိထားအောင်လုပ်တဲ့အချိန်မှာ ဒီလိုအသေးစိတ်မေးခွန်းတွေ မေးမှာမဟုတ်ဘူး။ ဒါဆိုရင် ငါ့အလုပ်က မလုံလောက်တာတွေက သိပ်ပြီး ဖော်ထုတ်ခံရမှာမဟုတ်ဘူး” ပေါ့။ အဲဒါနဲ့ ကျွန်မက ပျောင်သလိုနောက်သလို ပြောလိုက်တယ်။ “ခေါင်းဆောင်က ဒီအသေးစိတ်မေးခွန်းတွေအကုန်လုံးမေးနေတာ ကျွန်မတို့အတွက် တော်တော်စိတ်ပူတာဖြစ်ရမယ်” ပေါ့။ ချက်ချင်းပဲ ညီအစ်မတစ်ယောက်က သဘောတူပြီးတော့ “အပြန်အလှန် စစ်မေးနေသလိုပဲ” ဆိုပြီး ပြောတယ်။ ညီအစ်မတစ်ယောက် သဘောတူတာကို ကြားတာနဲ့ တစ်ပြိုင်နက် ကျွန်မက ရီပြီး ပြန်ပြောလိုက်တယ်။ “ကျွန်မတို့က အခုတောင် အလုပ်ရှုပ်နေတာ။ ဒီလို အသေးစိတ်မေးခွန်းတွေကို ဖြေရတာက အရမ်း စိတ်ရှုပ်ဖို့ကောင်းမယ်။ ကျွန်မတို့ရေလောင်းအလုပ် ရလဒ်တွေကို မထိခိုက်ဘူးလား” ပေါ့။ တခြားညီအစ်မတွေက ခေါင်းညိတ်ပြီး သဘောတူကြတယ်။ ကျွန်မက ကြိတ်ပြီး ဝမ်းသာနေတာပေါ့။ “ကြည့်ရတာ ဒါကို ဆန့်ကျင်တာ ငါတစ်ယောက်တည်းမဟုတ်ဘူး။ ငါတို့အကြံတွေကို ခေါင်းဆောင်ကို အတူပေးလိုက်လို့ရတယ်။ ဒါဆိုရင် ငါတို့အလုပ်မှာ နောက်ဆုံးအခြေအနေတွေကို သူ အမြဲတမ်းမေးနေမှာမဟုတ်ဘူး” ပေါ့။ ကျွန်မက လှုံ့ဆော်တော့ ကျွန်မတို့အလုပ်ကြောင်းကိုသိအောင် ခေါင်းဆောင်ကလာမေးတိုင်းမှာ ကျွန်မတွဲဖက်တွေက မျက်နှာထိမျက်နှာထားနဲ့နေပြီး သူတို့က ပြန်ဖြေရင်တောင် ဝတ်ကျေတန်းကျေမှတ်ချက်တွေပဲ ပေးတယ်။ ကျွန်မတို့အလုပ်က ကိစ္စတွေနဲ့ ပြဿနာတွေကို အသေးစိတ်တင်ပြတာတွေမလုပ်ဘူး။ ရလဒ်အနေနဲ့ ကျွန်မတို့မှာရှိနေတဲ့ ပြဿနာတွေကို ခေါင်းဆောင်က နားမလည်နိုင်ဖြစ်ပြီး ရေလောင်းအလုပ်က မတိုးတက်နိုင်ဘူး။

နောက်တစ်ခါမှာတော့ ကျွန်မတို့က ရေလောင်းအမှုဆောင်တွေကို ပျိုးထောင်ဖို့ အာရုံစိုက်မနေဘူးဆိုတာ ခေါင်းဆောင်က သတိထားမိသွားတယ်။ အဲဒါနဲ့ သူက ကျွန်မတို့ဆီကို ဒီအလုပ်ကဏ္ဍရဲ့ အရေးကြီးမှုကို မိတ်သဟာယပြုထားတဲ့ စာတစ်စောင်ပို့ပြီး လက်တွေ့လုပ်ဖို့ လမ်းကြောင်းနည်းနည်းပေးတယ်။ ကျွန်မတို့က ဒီပရောဂျက်အတွက် တာဝန်ခံယူမှုမရှိဘူး၊ အချိန်ဆွဲနေပြီး ထိရောက်မှုမရှိဘူးလို့လည်း သူက ထောက်ပြတယ်။ ရလဒ်အနေနဲ့ လူသစ်တွေကို သင်တန်းမပေးရဘူး။ ဒီဟာက ရေလောင်းအလုပ်အပေါ် တိုက်ရိုက်သက်ရောက်မှုရှိနေတယ်။ ဒီပြဿနာကို စအာရုံစိုက်ဖို့ သူကျွန်မတို့ကိုပြောတယ်။ လာမယ့်လမှာ ကျွန်မတို့ရဲ့ ရလဒ်တွေတိုးတက်ရမယ်၊ လူသစ်တချို့ကို ရေလောင်းသူတွေဖြစ်အောင် အမြန်သင်တန်းပေးဖို့ကိုလည်း တောင်းဆိုတယ်။ ဒီစာကို မြင်တော့ ကျွန်မ နည်းနည်းအတိုက်အခံဖြစ်တယ်။ “ဒါ တောင်းဆိုတာ များလွန်းတယ်။ ဒီလူသစ်တွေက တာဝန်စလုပ်တာ မကြာသေးဘူး။ သူတို့ကိုပျိုးထောင်ဖို့က အဲလောက် မလွယ်ဘူး။ ရှင်က လူတွေကို ပျိုးထောင်တဲ့နေရာမှာ အတွေ့အကြုံအများကြီးရှိတယ်။ ရှင့်စံနှုန်းနဲ့ ကျွန်မတို့ကို ယှဉ်ကြည့်လို့မရဘူးလေ” ပေါ့။ ဒါပေမဲ့ နောက်တော့ ကျွန်မ တွေးမိတယ်။ “ငါက တိုက်ရိုက်စောဒကတက်ရင် ငါက အရည်အချင်းရှိတဲ့ အမှုဆောင်မဟုတ်ဘူးလို့ သူ ထင်မှာမဟုတ်လား။ မဖြစ်ဘူး။ ငါတို့တစ်ဖွဲ့လုံးက ဒီတောင်းဆိုချက်တွေကို လုပ်နိုင်စွမ်းမရှိဘူးဆိုတာ သူ့ကို ပြရမယ်။ ဒါဆိုရင် သူက အလျှော့ပေးဖို့က လွဲပြီး ရွေးချယ်စရာမရှိဘူး။ ငါတစ်ယောက်တည်း တာဝန်ခံရမှာမဟုတ်တော့ဘူး” ပေါ့။ အဲဒါနဲ့ ကျွန်မ မျက်မှောင်ကျုံ့လိုက်ပြီး စိုးရိမ်တဲ့လေသံနဲ့ ပြောလိုက်တယ်။ “ခေါင်းဆောင်ရဲ့ တောင်းဆိုချက်တွေက နည်းနည်းမြင့်လွန်းတယ်။ ကျွန်မတို့က သူ့လောက် အတွေ့အကြုံမရှိဘူး။” ပေါ့။ တခြားညီအစ်မတွေက ချက်ချင်းခေါင်းညိတ်ပြီး သဘောတူကြတယ်။ တစ်ယောက်ကပြောတယ်။ “ခေါင်းဆောင်က အစွမ်းအစကောင်းရှိပြီး သူ့အလုပ်မှာ အရမ်းထိရောက်မှုရှိတယ်။ ကျွန်မတို့က သူနဲ့ ဘယ်လိုလုပ် ယှဉ်လို့ရနိုင်မှာလဲ” တဲ့။ နောက်တစ်ယောက်ကပြောတယ်။ “ခေါင်းဆောင်က ကျွန်မတို့ကို တောင်းဆိုတာ များလွန်းတယ်။ ဒီအလုပ်ကို ကျွန်မတို့က ဘယ်လိုပြီးအောင်လုပ်ရမှာလဲ” တဲ့။ လူတိုင်းက စိတ်ကူးတူနေတာမြင်ရတော့ ကျွန်မ အရမ်းပျော်သွားတယ်။ ခေါင်းဆောင်က လျှော့ပေးဖို့ကလွဲပြီး ရွေးစရာရှိမှာမဟုတ်ဘူး။ တကယ်တော့လည်း တစ်ဖွဲ့လုံးကို သူထုတ်လို့မရဘူးလေ။ နောက်တစ်နေ့ကျတော့ ကျွန်မတို့ရဲ့ လက်ရှိအခြေအနေအကြောင်းကို ခေါင်းဆောင်သိအောင်လုပ်ဖို့ သူ့ရဲ့စာကို ကျွန်မ ပြန်ဖြေလိုက်ပြီး အလုပ်မှာ ကျွန်မတို့ရှိနေတဲ့ ပြဿနာတွေကို ပြောပြလိုက်တယ်။ အဆုံးမှာ ကျွန်မက စာတစ်ကြောင်းထပ်ဖြည့်ပြီး “ဒါက လောလောဆယ်မှာ ကျွန်မတို့အကောင်းဆုံး လုပ်နိုင်တဲ့ပမာဏပဲ။ ဆက်ပြီးမြှင့်ဖို့က ခက်လိမ့်မယ်” လို့ ပြောလိုက်တယ်။ ပြီးတော့ စာထဲမှာ “ကျွန်မတို့” ဆိုတဲ့စကားကို သေချာအလေးပေးပြောတယ်။ ဒါက ကျွန်မတို့ စုပေါင်းထားတဲ့ ထင်မြင်ချက်ဆိုတာ ခေါင်းဆောင်သိအောင်ပေါ့။ ဒါဆိုရင် ခေါင်းဆောင်က ကျွန်မတို့ကို ဒီလို စံနှုန်းမြင့်ပြီး ထားမှာမဟုတ်ဘူး ပေါ့။ ဒါပေမဲ့ ကျွန်မ အံ့ဩသွားရတာက နောက်စုဝေးပွဲမှာ ခေါင်းဆောင်က ကျွန်မကို ကိုင်တွယ်ဖြေရှင်းပြီး ဖော်ထုတ်တယ်။ ကျွန်မက တာဝန်ယူမှုမရှိဘူး၊ တိုးတက်အောင်လုပ်ဖို့ စိတ်မပါဘူး၊ ညီအစ်ကိုမောင်နှမတွေကြားမှာ မကောင်းတဲ့ စိတ်ကူးတွေဖြန့်တယ်၊ ကျွန်မနဲ့အတူ ခေါင်းဆောင်ကို ဆန့်ကျင်ဖို့ အဖွဲ့တွေလုပ်ပြီး သူများတွေကို ဆွပေးတယ်လို့ ပြောတယ်။ ကျွန်မက လူသစ်တွေကို ပျိုးထောင်တဲ့နေရာမှာ အချိန်ဆွဲနေတယ်၊ အသင်းတော်အလုပ်ကို နှောင့်ယှက်ပြီး အဖွဲ့ရဲ့အလုပ်မှာ ဘယ်နေရာကမှ ဝင်မလုပ်ဘူးဆိုပြီးတော့လည်း ပြောတယ်။ နောက်ဆုံးတော့ အဲဒီနောက်မှာ ကျွန်မ အထုတ်ခံလိုက်ရတယ်။

အထုတ်ခံရပြီးတော့ ကျွန်မ တော်တော်အပြစ်ရှိသလိုခံစားရပြီး စိတ်မချမ်းသာဘူး။ ကျွန်မက ပြဿနာလုပ်ခဲ့တယ်၊ မကောင်းမှုလုပ်ပြီး ဘုရားကို ပုန်ကန်ပြစ်မှားခဲ့တယ်ဆိုတာ ကျွန်မ သိတယ်။ ပြဿနာတွေ ပေါ်တဲ့အခါမှာ သမ္မာတရားကို မရှာဘူး။ လူတိုင်းကို အပျက်သဘောဆောင်ပြီး မတက်ကြွတဲ့အခြေအနေမှာ အသက်ရှင်အောင် အယူအဆတွေကိုတောင် ဖြန့်ခဲ့တယ်။ အသင်းတော်အလုပ်ကို ကျွန်မ တကယ်ကို ပိတ်ဆို့ခဲ့တာပါ။ နောက်ပိုင်းတော့ ဆင်ခြင်သုံးသပ်ရင်းနဲ့ ဒီဘုရားနှုတ်ကပတ်တော်အပိုဒ်ကို ကျွန်မ တွေ့မိတယ်။ “အန္တိခရစ်များသည် မိမိတို့ စိတ်နှလုံးတွင် ခရစ်တော်၏ ဘုရားသဘာဝကို အမြဲ သံသယထားပြီး မနာခံသော စိတ်သဘောထား အမြဲ ရှိကြသောကြောင့် ခရစ်တော်က ၎င်းတို့ကို အမှုအရာများ လုပ်ဆောင်ရန် အပ်နှံသောအခါ ယင်းတို့ကို အမြဲ စေ့စေ့စပ်စပ် ကြည့်ရှုစစ်ဆေးပြီး ဆွေးနွေးကြသကဲ့သို့ ယင်းတို့သည် မှန်ကန်ခြင်း ရှိမရှိ၊ မှားယွင်းခြင်း ရှိမရှိဆိုသည်ကို လူတို့အား မေးမြန်းကြသည်။ ဤသည်မှာ အလွန်ဆိုးရွားသော ပြဿနာ ဖြစ်သည် မဟုတ်လော။ (ဟုတ်ပါသည်။) ၎င်းတို့သည် ဤအရာများကို သမ္မာတရားအား နာခံခြင်း ရှုထောင့်အမြင်မှ ချဉ်းကပ်ခြင်း မရှိကြချေ။ ထိုအစား ဘုရားသခင်ကို ဆန့်ကျင်ခြင်းဖြင့် ယင်းတို့ကို ချဉ်းကပ်ကြသည်။ ဤသည်မှာ အန္တိခရစ်များ၏ စိတ်သဘောထား ဖြစ်သည်။ ခရစ်တော်၏ အမိန့်များနှင့် အလုပ်အစီအစဉ်များကို ၎င်းတို့ ကြားသည့်အခါ ယင်းတို့ လက်ခံကာ နာခံခြင်းမရှိဘဲ စတင် ဆွေးနွေးကြသည်။ မည်သည့်အရာကို ၎င်းတို့ ဆွေးနွေးကြသနည်း။ ခရစ်တော်၏ စကားများနှင့် အမိန့်များက မှန်ကန်ခြင်း ရှိမရှိ၊ မှားယွင်းခြင်း ရှိမရှိဆိုသည်ကို ဆွေးနွေးကြပြီး ယင်းတို့ကို ဆောင်ရွက်သင့်ခြင်း ရှိမရှိဆိုသည်ကို ဆန်းစစ်ကြသည်။ ၎င်းတို့၏ သဘောထားသည် ဤအရာများကို တကယ် ဆောင်ရွက်လိုသည့် သဘောထားဖြစ်သလော။ မဟုတ်ပါ။ ၎င်းတို့သည် ပိုများသောလူတို့ကို မိမိတို့ကဲ့သို့ဖြစ်ရန် ဤအရာများကို မလုပ်ဆောင်ရန် တိုက်တွန်းအားပေးကြသည်။ ယင်းတို့ကို မလုပ်ဆောင်ခြင်းသည် နာခံမှု သမ္မာတရားကို လက်တွေ့လုပ်ဆောင်ခြင်း ဖြစ်သလော။ မဟုတ်သည်မှာ သိသာသည်။ သို့ဆိုလျှင် မည်သည့်အရာကို ၎င်းတို့ လုပ်ဆောင်နေကြသနည်း။ (ပုန်ကန်နေကြသည်။) ၎င်းတို့ကိုယ်တိုင်က ဘုရားသခင်ကို ပုန်ကန်နေကြသည်သာမက စုပေါင်း ပုန်ကန်မှုကိုလည်း မျှော်လင့်စောင့်စားကြသည်။ ဤသည်မှာ ၎င်းတို့ လုပ်ရပ်များ၏ သဘောသဘာဝ ဖြစ်သည် မဟုတ်လော။ စုပေါင်း ပုန်ကန်မှုသည် ခရစ်တော်၏ ဆုံးဖြတ်ချက်နှင့် အမိန့်များကို စုပေါင်း ဆန့်ကျင်ရင်း လူတိုင်းကို ၎င်းတို့ကဲ့သို့ ဖြစ်စေခြင်း၊ လူတိုင်းကို ၎င်းတို့ကဲ့သို့ တွေးစေခြင်း၊ ၎င်းတို့ကဲ့သို့ ပြောစေခြင်း၊ ၎င်းတို့ကဲ့သို့ ဆုံးဖြတ်စေခြင်း ဖြစ်သည်။ ဤသည်မှာ အန္တိခရစ်များ၏ လုပ်နည်းလုပ်ဟန် ဖြစ်သည်။ အန္တိခရစ်များ၏ ယုံကြည်မှုမှာ ‘လူတိုင်းလုပ်လျှင် ပြစ်မှုမဟုတ်’ ဟူ၍ ဖြစ်သည်။ ထို့ကြောင့် ထိုသို့ဖြစ်ပါက ဘုရားအိမ်တော်က ၎င်းတို့ကို လုပ်နိုင်သည့်အရာ မည်သည့်အရာမျှ ရှိလိမ့်မည်မဟုတ်ဟု တွေးထင်လျက် ဘုရားသခင်ကို ပုန်ကန်ရန် အခြားသူများကို ၎င်းတို့ တိုက်တွန်းကြသည်။ ဤသည်မှာ မိုက်မဲသည် မဟုတ်လော။ ဘုရားသခင်ကို ဆန့်ကျင်တိုက်ခိုက်ရန် အန္တိခရစ်များ၏ ကိုယ်ပိုင် အစွမ်းအစမှာ အလွန် နည်းပါးသည်၊ ၎င်းတို့ တစ်ကိုယ်တည်းသာ ရှိကြသည်။ ထို့ကြောင့် ၎င်းတို့ စိတ်နှလုံးထဲတွင် ‘ငါသည် လူတစ်စုကို လှည့်စားပြီး ငါလုပ်သည့်အတိုင်း သူတို့ကို စဉ်းစားကာ ဆောင်ရွက်စေမည်။ ငါတို့အတူတူ ခရစ်တော်၏ စကားများကို ငြင်းကာ ဘုရားသခင်၏ နှုတ်ကပတ်တော်များကို ဟန့်တားပြီး အကျိုးဖြစ်ထွန်းလာခြင်း မရှိအောင်တားမည်။ ငါ၏ အလုပ်ကို တစ်စုံတစ်ဦးက လာစစ်ဆေးသည့်အခါ ယင်းကို ဤသို့လုပ်ဆောင်ရန် လူတိုင်း ဆုံးဖြတ်ကြသည်ဟု ငါ ပြောမည်။ ထို့နောက် ယင်းကို ကိုယ်တော် မည်သို့ ကိုင်တွယ်မည်ကို ငါတို့ ကြည့်မည်။ ကိုယ်တော့်အတွက် ထိုအရာကို ငါလုပ်မည်မဟုတ်။ ဤအရာကို ငါ ဆောင်ရွက်မည်မဟုတ်။ ပြီးလျှင် ငါ့ကို ကိုယ်တော် မည်သည့်အရာ လုပ်မည်ဆိုသည်ကို ကြည့်ကြစို့’ ဟု တွေးလျက် ဘုရားသခင်ကို စုပေါင်း ဆန့်ကျင်ရန် လူတို့ကို စည်းရုံးဖို့ ၎င်းတို့ ကြိုးစားကြလေသည်။...အန္တိခရစ်များတွင် ပေါ်လွင်ထင်ရှားသည့် ဤအရာများသည် မနှစ်သက်ဖွယ် ဖြစ်သည် မဟုတ်လော။ (အလွန့်အလွန် မနှစ်သက်ဖွယ်ဖြစ်သည်။) ပြီးလျှင် မည်သည့်အရာက ထိုအရာများကို မနှစ်သက်ဖွယ် ဖြစ်စေသနည်း။ ဤအန္တိခရစ်များသည် ဘုရားသခင်၏ အိမ်တော်တွင် အာဏာသိမ်းလိုကြသည်၊ ၎င်းတို့ရှိသည့်နေရာတွင် ခရစ်တော်၏ စကားများကို ဆောင်ရွက်ခြင်း မရှိချေ။ ယင်းတို့ကို ၎င်းတို့က ဆောင်ရွက်ကြမည်မဟုတ်။ ခရစ်တော်၏ စကားများကို လူတို့ မနာခံနိုင်ကြသည့်အခါ အခြားသော အခြေအနေမျိုးလည်း ပါဝင်ပတ်သက်နိုင်သည်မှာ အမှန်ဖြစ်သည်။ အချို့သော လူတို့သည် အစွမ်းအစ ညံ့ကြသည်၊ ဘုရားသခင်၏ နှုတ်ကပတ်တော်ကို ကြားသည့်အခါ ၎င်းတို့ နားမလည်နိုင်ကြသကဲ့သို့ ယင်းတို့ကို မည်သို့ ဆောင်ရွက်ရမည်ကို မသိကြချေ။ မည်သို့ဆောင်ရွက်ရမည်ကို ၎င်းတို့အား သင်က သင်ပေးလျှင်ပင် ၎င်းတို့ မလုပ်နိုင်ကြသေးချေ။ ဤသည်မှာ ကွဲပြားခြားနားသော ကိစ္စတစ်ခု ဖြစ်သည်။ ယခု ငါတို့ မိတ်သဟာယပြုနေသည့် အကြောင်းအရာသည် အန္တိခရစ်များ၏ အနှစ်သာရဖြစ်သည်။ ယင်းသည် အမှုကိစ္စများကို လူတို့ လုပ်နိုင်စွမ်းရှိခြင်း မရှိခြင်း၊ သို့မဟုတ် ၎င်းတို့၏ အစွမ်းအစက မည်သည့်အရာနှင့် တူသည်ဆိုသည်နှင့် မဆက်နွှယ်ပေ။ အန္တိခရစ်များ၏ စိတ်သဘောထား၊ အနှစ်သာရတို့နှင့် ဆက်နွှယ်ပေသည်။ ၎င်းတို့သည် ခရစ်တော်၊ ဘုရားအိမ်တော်၏ အလုပ် အစီအစဉ်များနှင့် သမ္မာတရား၏ စည်းမျဉ်းများကို လုံးဝ ဆန့်ကျင်ကြသည်။ ၎င်းတို့တွင် နာခံမှုမရှိ၊ ဆန့်ကျင်မှုသာ ရှိသည်။ ဤသည်မှာ အန္တိခရစ်တစ်ဦး ဖြစ်သည့်အရာ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၀ (အပိုင်း ၄)) ဘုရားနှုတ်ကပတ်တော် ဖတ်ပြီး သဘောပေါက်သွားတယ်။ ကျွန်မလုပ်ခဲ့တာက ကြီးလေးတဲ့ ပုန်ကန်မှုဆိုတာကိုပေါ့။ အထူးသဖြင့် အန္တိခရစ်တွေက ဘယ်လို ပုန်ကန်တဲ့စိတ်သဘောထားရှိတယ်၊ ဘုရားရဲ့ တောင်းဆိုမှုတွေနဲ့ ဘုရားအိမ်တော်ရဲ့ အလုပ်အစီအစဉ်တွေကို နည်းနည်းလေးမှ လက်မခံဘူး၊ နာခံလိုစိတ်မရှိဘူး၊ အတိုက်အခံလုပ်တာ၊ ဆန္ဒပြတာတွေများနေပြီး သူများတွေကိုတောင် သူတို့နဲ့အတူ အာခံကြဖို့ လှည့်စားတယ်ဆိုတာတွေကို ဘုရားသခင် ရှင်းပြတာကို ကျွန်မ ခံစားရတယ်။ ဖြစ်ခဲ့တာတွေကို ပြန်စဉ်းစားကြည့်တော့ ကျွန်မလည်း ဒီလိုအပြုအမူမျိုး ပြခဲ့တယ်။ ခေါင်းဆောင်က ကျွန်မတို့အလုပ်ကို အသေးစိတ် စစ်ကြည့်ချင်တဲ့အခါမှာ ကျွန်မက စိတ်ရှုပ်ပြီး ဒီဟာကြောင့် တာဝန်မှာ ကျွန်မက နှောင့်နှေးလိမ့်မယ်၊ ကျွန်မအလုပ်လုပ်တဲ့ ပမာဏာကို ထိခိုက်မယ်လို့ စိတ်ပူခဲ့တယ်။ အဲဒါနဲ့ ကျွန်မက ဒါကို လက်မခံနိုင်ဘဲ ခေါင်းဆောင်နဲ့ပတ်သက်ပြီး တစ်ဖက်သတ်အမြင်တွေ ဖြန့်ခဲ့တယ်။ ကျွန်မနဲ့အတူ ထကြွပြီး သူ့ကိုပုန်ကန်ဖို့အတွက် တခြားညီအစ်မတွေကို စည်းရုံးခဲ့တယ်။ ကျွန်မတို့တိုးတက်မှုက နှေးလွန်းတယ်၊ ရလဒ်တွေမရဘူးလို့ ခေါင်းဆောင်က ထောက်ပြပြီး ကျွန်မတို့အလုပ်ထိရောက်မှုကို ဘယ်လိုတိုးတက်အောင်လုပ်ရမယ်ဆိုတာ မျှဝေတော့ ကျွန်မက အတိုက်အခံလုပ်ပြီး ငြင်းခုံတယ်။ မနာခံဘူး။ ခေါင်းဆောင်က ကျွန်မတို့အတွက် စံနှုန်းကို အရမ်းမြှင့်ထားပြီး ကျွန်မတို့ရဲ့ တကယ့်ပြဿနာတွေကို နားမလည်ဘူးလို့ ကျွန်မ ထင်ခဲ့တယ်။ ခေါင်းဆောင်က ကျွန်မတို့ထိရောက်မှုတိုးတက်ဖို့အတွက် နည်းလမ်းတွေကို မိတ်သဟာယဖွဲ့တော့ ကျွန်မက နားမထောင်ဘူး။ ခေါင်းဆောင်က ကျွန်မတို့ကို အလျှော့ပေးပြီး သူ့စံနှုန်းတွေကို လျှော့ချအောင်လုပ်ဖို့ ကျွန်မတို့အလုပ်က မကောင်းတဲ့ရလဒ်တွေက ကျွန်မတစ်ယောက်တည်းကြောင့်မဟုတ်ဘူးဆိုတာ သူသေချာသိအောင်လုပ်ဖို့အတွက် ကျွန်မက ခေါင်းဆောင်ရဲ့ တောင်းဆိုချက်တွေက မြင့်လွန်းတယ်ဆိုတဲ့ စိတ်ကူးကို သူများတွေကြားထဲဖြန့်ပြီး ခေါင်းဆောင်က ကျွန်မတို့ကို ဖိအားပေးလွန်းတယ်လို့ သူတို့ယုံအောင်တိုက်တွန်းတယ်။ ကျွန်မတစ်ယောက်တည်း တာဝန်မခံရအောင်လို့ ကျွန်မနဲ့အတူ အာခံအောင် သူတို့ကို လှုံ့ဆော်တယ်။ ကျွန်မက အရမ်းကို ဒုက္ခပေးပြီး ဖုံးကွယ်ထားတဲ့ ရည်ရွယ်ချက်တွေ၊ ဆိုးယုတ်တဲ့ ဖောက်ပြန်မှုတွေနဲ့ စကားပြောတယ်။ ကျွန်မစဉ်းစားနိုင်သမျှက ကျွန်မရည်ရွယ်ချက်တွေရဖို့အတွက် တခြားလူတွေကို ဘယ်လိုအသုံးပြုရမယ်ဆိုတာပဲ။ ကျွန်မတို့မှာရှိတဲ့ ပြဿနာတွေကို အချိန်မီရှာဖွေပြီး ပြုပြင်ဖို့အတွက်၊ ကျွန်မတို့အလုပ် ထိရောက်မှုကို မြင့်အောင်ကူညီပေးပြီး လူသစ်တွေကို သူတို့တာဝန်ကို အမြန်ဆုံးလုပ်နိုင်အောင် လေ့ကျင့်ပေးဖို့အတွက် ခေါင်းဆောင်က ကျွန်မတို့အလုပ်ရဲ့ အသေးစိတ်အချက်တွေကို မေးတာပါ။ သူက ဘုရားသခင် တောင်းဆိုတာတွေနဲ့ အသင်းတော်ရဲ့ အစီအစဉ်တွေအရပဲ လုပ်နေတာပါ။ ဒါပေမဲ့ ကျွန်မက မနာခံဘဲ အတိုက်အခံလုပ်ခဲ့တယ်။ ဒါက ကျွန်မခေါင်းဆောင်နဲ့ သဘောမတူတာမဟုတ်ဘူး။ အသင်းတော်အလုပ်နဲ့ ဘုရားသခင် တောင်းဆိုတာတွေကို အတိုက်အခံလုပ်တာပဲ။ ကျွန်မက ဘုရားကို လုံးဝ ဆန့်ကျင်ပြီး ပြုမူနေတာပါ။ ကျွန်မက လူတိုင်းကို ကျွန်မဘက်ကရပ်ဖို့အတွက် လှည့်စားပြီး လှုံ့ဆော်ခဲ့တယ်။ အသင်းတော်ရဲ့ အစီအစဉ်တွေကို ဆန့်ကျင်ရာမှာ ကျွန်မတို့အားလုံးက ယုံကြည်ချက်တူပြီး တစ်လေသံတည်းထွက်မယ်ပေါ့။ ကျွန်မက အန္တိခရစ်ရဲ့ စိတ်သဘောထားကို ပြခဲ့ပြီး စာတန်ရဲ့ လက်ပါးစေအဖြစ် ပြုမူနေတာပါ။ ညီအစ်ကိုမောင်နှမတွေကို လှည့်စားဖို့အတွက် အပျက်သဘောဆောင်ပြီး ပြောဆိုခဲ့တယ်။ သူတို့တွေကို တိုးတက်ဖို့အတွက် စိတ်တွန်းအား ပျောက်သွားစေပြီး လက်ရှိအဆင့်မှာပဲ အခြေချလို့စိတ်ဖြစ်ပြီး အလုပ်မှာ ဝတ်ကျေတန်းကျေနဲ့ ဖြစ်သလိုလုပ်အောင် လုပ်ခဲ့တယ်။ ရလဒ်အနေနဲ့ ရေလောင်းအလုပ်က ရလဒ်တွေ ထွက်ဖို့ ဆက်တိုက်ပျက်ကွက်ခဲ့တယ်။ လူသစ်တွေကို သင်တန်းပေးရာမှာ ခုလို ပိတ်ဆို့ဟန့်တားတာဟာ မကောင်းမှုပဲ။ ဒါကို သဘောပေါက်သွားပြီး ကျွန်မ နည်းနည်းကြောက်သွားတယ်။ ကျွန်မက ဒီလိုဆက်သွားနေရင် မကောင်းမှုကို ပိုပြီးတော့တောင် လုပ်မိပြီး နောက်ဆုံးမှာ အန္တိခရစ်ဖြစ်လာပြီးတော့ ဖော်ထုတ်ခံရပြီး စွန့်ပစ်ခံရမှာပဲ။ အသင်းတော်က ကျွန်မကို ထုတ်တာဟာ ဘုရားသခင်ရဲ့ ဖြောင့်မတ်ခြင်းနဲ့ ကွယ်ကာခြင်း နိမိတ်လက္ခဏာပဲ။ ကျွန်မ ဘုရားသခင်ရှေ့လာပြီး ဆုတောင်းတယ်။ “အဖ ဘုရားသခင်၊ သမီး ထုတ်ခံရတာက ကိုယ်တော့်ဖြောင့်မတ်ခြင်းရဲ့ လက္ခဏာတစ်ခုပါ။ ကိုယ်တော့်နှုတ်ကပတ်တော်တွေရဲ့ ဖော်ထုတ်ခြင်း၊ တရားစီရင်ခြင်းကတစ်ဆင့် သမီးရဲ့ အန္တိခရစ်စိတ်သဘောထားကို သိမြင်လာပါပြီ။ ကိုယ်တော်က ဒီထုတ်ပယ်ခြင်းကနေ သမီးကို ကာကွယ်ပြီး ကယ်တင်နေတာပါ။ ကိုယ်တော့်ကို ကျေးဇူးတင်ပါတယ်” ဆိုပြီးတော့။

အဲဒီနောက်တော့ ဒီလို ဖောက်ပြန်ပျက်စီးတဲ့ စိတ်သဘောထားမျိုးကို ဖွင့်ပြတဲ့ နောက်ထပ် ဘုရားနှုတ်ကပတ်တော်နှစ်ပိုဒ်ကို ကျွန်မ တွေ့တယ်။ “အန္တိခရစ်များသည် လူတို့ကို လှည့်စားရန် သီအိုရီများ မကြာခဏ ဖြန့်ကြသည်။ မည်သည့် အလုပ်တစ်ခုကို အန္တိခရစ်များက ဆောင်ရွက်ကြသည်ဖြစ်စေ ၎င်းတို့ အမြဲ ဆုံးဖြတ်ပိုင်ခွင့် ရှိရမည်ဖြစ်သည်။ ၎င်းတို့သည် သမ္မာတရား၏ စည်းမျဉ်းများကို လုံးဝ ပြောင်ပြောင်တင်းတင်း ချိုးဖောက်ကြသည်။ ထို့ကြောင့် အန္တိခရစ်များတွင် ပေါ်လွင်ထင်ရှားသည့် အရာအားဖြင့် ဝေဖန်ပိုင်းဖြတ်ရလျှင် အန္တိခရစ်များ၏ စိတ်သဘောထားမှာ မည်သည့်အရာသာ ဖြစ်သနည်း။ အပြုသဘောဆောင်သောအရာများကို ၎င်းတို့ နှစ်သက်ကြသလော၊ သမ္မာတရားကို နှစ်သက်ကြသလော။ ဘုရားသခင်ကို စစ်မှန်သော နာခံမှု ၎င်းတို့ ရှိကြသလော။ (မရှိကြပါ။) ၎င်းတို့၏ အနှစ်သာရမှာ သမ္မာတရားအပေါ် ငြီးငွေ့ခြင်းနှင့် မုန်းတီးခြင်းတစ်ခု ဖြစ်သည်။ ထို့အပြင် ၎င်းတို့သည် အလွန် မာနထောင်လွှားပြီး ဆင်ခြင်တုံတရားအားလုံး ပျောက်ဆုံးကြကာ အနိမ့်ဆုံး အသိစိတ်နှင့် အသိတရားပင် ကင်းမဲ့ကြသည်။ လူများဟု ခေါ်ရန် မသင့်တော်ကြချေ။ ၎င်းတို့သည် စာတန်ကဲ့သို့ တစ်မျိုးတစ်စားတည်း ဖြစ်ကြသည်ဟုသာ ပြော၍ရနိုင်ပေသည်။ ၎င်းတို့သည် မကောင်းဆိုးဝါးများ ဖြစ်ကြသည်။ သမ္မာတရားကို လက်ခံခြင်း မရှိသူအားလုံးသည် မကောင်းဆိုးဝါးများ ဖြစ်ကြသည်၊ ယင်းနှင့် ပတ်သက်၍ သံသယထားစရာမရှိချေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၀ (အပိုင်း ၄)) “အန္တိခရစ်များ၏ စိတ်နှလုံးများတွင် သမ္မာတရားကို လက်တွေ့လုပ်ဆောင်ခြင်းနှင့် ခရစ်တော်ကို နာခံခြင်းအပေါ် ၎င်းတို့၏ သဘောထားမှာ မည်သည့်အရာ ဖြစ်သနည်း။ စကားတစ်ခွန်းဖြင့်ဆိုရလျှင် ဆန့်ကျင်ခြင်း ဖြစ်သည်။ ၎င်တို့ ဆန့်ကျင်မြဲ ဆန့်ကျင်နေကြသည်။ ဤဆန့်ကျင်ခြင်းအတွင်းတွင် ပါဝင်သည့် စိတ်သဘောထားမှာ အဘယ်နည်း။ ယင်းကို မည်သည့်အရာက ဖြစ်ပေါ်စေသနည်း။ မနာခံခြင်းသည် ယင်းကို ဖြစ်ပေါ်စေသည့်အရာ ဖြစ်သည်။ စိတ်သဘောထားအရ ဤသည်မှာ သမ္မာတရားကို ငြီးငွေ့ခြင်း ဖြစ်သည်၊ မိမိတို့စိတ်နှလုံးများတွင် မနာခံမှု ရှိခြင်းဖြစ်သည်၊ ယင်းမှာ ၎င်းတို့ မနာခံလိုခြင်း ဖြစ်သည်။ ထို့ကြောင့် လူတစ်ဦးက ဦးဆောင်ဆုံးဖြတ်မည့်အစား တွဲဖက်ညီစွာ အလုပ်အတူ လုပ်ကြဖို့ကိုလည်းကောင်း၊ အမှုကိစ္စများအား မည်သို့ဆွေးနွေးရမည်ကိုလည်းကောင်း သင်ယူကြဖို့အလို့ငှာ ဘုရားအိမ်တော်က ခေါင်းဆောင်များနှင့် အမှုဆောင်များကို စေခိုင်းသည့်အခါ အန္တိခရစ်များက မိမိတို့ စိတ်နှလုံးတွင် မည်သည့်အရာကို စဉ်းစားကြသနည်း။ ‘လူတို့နှင့် အရာရာတိုင်းကို ဆွေးနွေးခြင်းမှာ အလွန်ဒုက္ခများလွန်းသည်။ ဤအရာများနှင့် ပတ်သက်၍ ဆုံးဖြတ်ချက်များ ငါချနိုင်သည်။ အခြားသူများနှင့် အလုပ်လုပ်ခြင်း၊ ယင်းကို ၎င်းတို့နှင့် ဆွေးနွေးခြင်း၊ စည်းမျဉ်းအတိုင်း အမှုအရာများကို လုပ်ဆောင်ခြင်းတို့သည် မည်မျှ မိုက်မဲပြီး ကသိကအောက်ဖြစ်စရာ ဖြစ်သနည်း’ဟူ၍ ဖြစ်သည်။ သမ္မာတရားကို ၎င်းတို့ နားလည်သည်၊ ၎င်းတို့အဖို့ အရာရာ ရှင်းလင်းသည်၊ ၎င်းတို့တွင် မိမိတို့ကိုယ်ပိုင် ထိုးထွင်းအမြင်များနှင့် အမှုအရာများကို လုပ်ဆောင်နည်းများရှိသည်ဟု အန္တိခရစ်များက တွေးထင်ကြသောကြောင့် အခြားသူများနှင့် အလုပ်လုပ်နိုင်စွမ်းမရှိကြချေ။ လူတို့နှင့် မည်သည့်အရာမျှ ၎င်းတို့ မဆွေးနွေးကြ။ အရာရာကို မိမိတို့သဘောအတိုင်း လုပ်ဆောင်ကြပြီး အခြားမည်သူ့ကိုမျှ နားမထောင်ကြချေ။ အန္တိခရစ်များ၏ နှုတ်များက ၎င်းတို့ နာခံရန် လိုလားလျက်ရှိပြီး အခြားသူများနှင့် အလုပ်လုပ်ရန် လိုလားလျက်ရှိသည်ဟု ဆိုသော်လည်း အပြင်ပန်းတွင် ၎င်းတို့၏ အဖြေများက မည်မျှ ကောင်းမွန်ပုံရပါစေ၊ ၎င်းတို့၏ စကားများက မည်မျှ ကြားကောင်းပါစေ ၎င်းတို့၏ ပုန်ကန်တတ်သော အခြေအနေကို ၎င်းတို့ မပြောင်းလဲနိုင်ကြ၊ ၎င်းတို့၏ ဆိုးယုတ်သော စိတ်သဘောထားများကို မပြောင်းလဲနိုင်ကြချေ။ သို့သော် စိတ်ထဲတွင် ၎င်းတို့သည် ကြမ်းကြုတ်ရက်စက်စွာ ပုန်ကန်တတ်ကြသည်။ မည်သည့် အတိုင်းအတာထိနည်း။ အသိပညာနှင့်ဆိုင်သည့် ဘာသာစကားဖြင့် ရှင်းပြရလျှင် ဤသည်မှာ မတူကွဲပြားသော သဘာဝနှစ်ခုကို အတူတကွ ထားရှိသည့်အခါ ဖြစ်ပေါ်သည့် ဖြစ်ရပ်တစ်ခု ဖြစ်သည်။ ငြင်းပယ်ခြင်း ဖြစ်သည်၊ ယင်းကို ‘အတိုက်အခံလုပ်ခြင်း’ဟု ငါတို့ အနက်ပြန်နိုင်သည်။ ဤသည်မှာ အန္တိခရစ်များ၏ စိတ်သဘောထား အတိအကျ ဖြစ်သည်။ အထက်ကို ဆန့်ကျင်ခြင်း ဖြစ်သည်။ ၎င်းတို့သည် အထက်ကို ဆန့်ကျင်ရန် နှစ်သက်ကြပြီး မည်သူ့ကိုမျှ မနာခံကြချေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၀ (အပိုင်း ၄)) ဘုရားနှုတ်ကပတ်တော်တွေက ကျွန်မ နှလုံးသားကို ဓားနဲ့ထိုးလိုက်သလိုပဲ။ အန္တိခရစ်တွေရဲ့ သဘာဝနဲ့ အနှစ်သာရက သမ္မာတရားကို မုန်းတီးခြင်း၊ ဘုရားကို အာခံခြင်းဖြစ်တယ်လို့ ဘုရားက ပြောတယ်။ ကျွန်မ စိတ်သဘောထားက အန္တိခရစ်နဲ့အတူတူပဲဆိုတာ ကျွန်မ သဘောပေါက်သွားတယ်။ ကျွန်မက ခေါင်းဆောင်ရဲ့ ကြီးကြပ်မှုကို စိတ်တိုပြီး အတိုက်အခံလုပ်တယ်။ ကျွန်မအလုပ်နှောင့်နှေးမယ်လို့ ထင်တယ်။ ကျွန်မတို့ အလုပ်ပမာဏကိုမြှင့်ဖို့ တောင်းဆိုတာက များလွန်းတယ်လို့ ထင်တယ်။ အဲဒါနဲ့ ကျွန်မက မနာခံဘူး။ ဆက်တိုက် အော်ဟစ်ကန့်ကွက်ပြီး ဆန္ဒပြတယ်။ တကယ်တမ်းတော့ ကျွန်မက ခေါင်းဆောင်က ကျွန်မတို့အလုပ်က ပြဿနာတွေကို ထောက်ပြနေတာကို လက်ခံဖို့ အသင့်ရှိသင့်တယ်။ ကျွန်မတို့အလုပ်မှာ ဘာကြောင့် ရလဒ်တွေ မရနိုင်သလဲ၊ ကျွန်မတို့က တာဝန်မှာ ပေါ့ပေါ့တန်တန်ဖြစ်လွန်းတာကြောင့်လား၊ အသိအမြင်ကင်းမဲ့ပြီး ညီအစ်ကိုမောင်နှမတွေရဲ့ ပြဿနာတွေကို ဖြေရှင်းဖို့အတွက် သမ္မာတရားကို အသုံးမပြုနိုင်တာလားဆိုတာ တာဝန်သိသိနဲ့ ဆင်ခြင်သုံးသပ်သင့်တယ်။ ပြဿနာကို ဖော်ထုတ်ပြီးတဲ့နောက်မှာ ပြုပြင်ပြီး တိုးတက်စေဖို့အတွက် အမြန်လုပ်သင့်တယ်။ ဒါပေမဲ့ ကျွန်မက သမ္မာတရားကို လုံးဝ လက်မခံခဲ့ဘူး။ မသုံးသပ်ခဲ့ဘူး။ တာဝန်ကို ကောင်းကောင်းမလုပ်လို့ ကိုယ့်ကိုယ်ကိုယ်အပြစ်တင်တာ၊ လိပ်ပြာမလုံတာလည်း မဖြစ်ခဲ့ဘူး။ အထုတ်မခံရအောင်လုပ်ဖို့အတွက် သူများတွေကို ကျွန်မနဲ့အတူ ခေါင်းဆောင်ကို အာခံအောင်တိုက်တွန်းဖို့အတွက် အရမ်းကြိုးစားခဲ့တယ်။ ခေါင်းဆောင်က အလုပ်ကို နောက်ဆက်တွဲလိုက်ပြီး ကြီးကြပ်တာက အပြုသဘောဆောင်တဲ့အရာဖြစ်ပြီး ဘုရားရဲ့ တောင်းဆိုမှုဖြစ်တယ်။ ဒါပေမဲ့ ကျွန်မက အာခံပြီး ကန့်ကွက်တယ်။ အပြင်ပန်းမှာတော့ ကျွန်မက ခေါင်းဆောင်နဲ့ ငြင်းခုံနေတာပဲ။ ဒါပေမဲ့ အနှစ်သာရမှာတော့ ကျွန်မက သမ္မာတရားကို စိတ်ကုန်ပြီး အပြုသဘောဆောင်တာတွေကို မုန်းနေတာပါ။ ကျွန်မက အသင်းတော်အလုပ်ကို ကြားဖြတ်နှောင့်ယှက်ခဲ့တယ်။ ကျွန်မက သမ္မာတရားကို စိတ်ကုန်ပြီး ဘုရားကိုတောင် ဆန့်ကျင်ပုန်ကန်တာကို မြင်ရပြီး ကျွန်မ ရဲ့ ဆိုးယုတ်တဲ့ စိတ်သဘောထားကို ထိတ်လန့်မိတယ်။ အသင်းတော်က အထုတ်ခံရတဲ့ အန္တိခရစ်တချို့ကို ကျွန်မ ပြန်စဉ်းစားမိတယ်။ လူတွေက သူတို့ကို ဝေဖန်တာ၊ ကူညီတာ၊ ပြုပြင်ပြီး ကိုင်တွယ်ဖြေရှင်းတာတွေ လုပ်တဲ့အခါမှာ သူတို့က သမ္မာတရားကို လုံးဝ လက်မခံဘူး။ သူတို့ကိုယ်သူတို့ မဆင်ခြင်ကြဘူး။ လူတွေက သူတို့အလုပ်ကို ကြီးကြပ်ရင်၊ သူတို့ကို အကြံတွေပေးရင် သူတို့က ရှက်ပြီးတော့ စိတ်ဆိုးပြီး အဲဒီလူတွေကို သူတို့ရန်သူတွေအဖြစ် မှတ်ယူတယ်။ သူတို့တွေက အဆုံးထိကို ခေါင်းမာမာနဲ့ အော်ကြီးဟစ်ကျယ်နဲ့ ကန့်ကွက်ပြီး အာခံကြတယ်။ အသင်းတော်ကို အရမ်းထိခိုက်တဲ့ မကောင်းမှုတွေကို ကျူးလွန်ရင်တောင်သူတို့က နောင်တရမှာမဟုတ်သေးဘူး။ နောက်ဆုံးမှာ အသင်းတော်ကနေ ထုတ်ပယ်တာ ခံရတယ်။ ဒါတွေအားလုံးက သမ္မာတရားကို စိတ်ကုန်ပြီး မုန်းတီးတဲ့ သူတို့ရဲ့ အန္တိခရစ် စိတ်သဘောထားကြောင့်ပဲ။ ကျွန်မပြတဲ့ စိတ်သဘောထားက အန္တိခရစ်တွေလိုမျိုးပဲမဟုတ်ဘူးလား။ ကျွန်မက နောင်တမရရင် နောက်ဆုံးမှာ ဖော်ထုတ်ခံရပြီး စွန့်ပစ်ခံရမှာပဲ။

နောက်ပိုင်းမှာ ကျွန်မက ခေါင်းဆောင်ကို အာခံဖို့အတွက် ဘာလို့ သူများတွေကို လှုံ့ဆော်ခဲ့သလဲဆိုတာကိုလည်း တွေးကြည့်တယ်။ ဒါတွေအားလုံးနောက်ကွယ်မှာရှိနေတဲ့ အကြောင်းရင်းက ဘာလဲ ပေါ့။ ကျွန်မ ရှာဖွေရင်းနဲ့ ဒီဘုရားနှုတ်ကပတ်တော်အပိုဒ်ကို တွေ့တယ်။ အနန္တတန်ခိုးရှင် ဘုရားသခင် ပြောသည်မှာ- “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို နားလည်ပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် စိတ်ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ လူသားအတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ ဤသို့ဆိုလျှင် စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သည်’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ အတွေးအခေါ်နှင့် တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာနောက်သို့ လိုက်သည်ဖြစ်စေ၊ မိမိတို့ကိုယ်တိုင်အတွက်သာ လုပ်ဆောင်ခြင်းဖြစ်သည်— ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။ ဤစကားများသည် ဖောက်ပြန်ပျက်စီးသော လူသားမျိုးနွယ်၏ သဘာဝ၊ ဖောက်ပြန်ပျက်စီးသော လူသားမျိုးနွယ်၏ ဆိုးယုတ်သော သဘာဝ၏ အမှန်တကယ် ပြယုဂ်ဖြစ်လာနှင့်ပြီးဖြစ်သည်။ ဤဆိုးယုတ်သော သဘာဝသည် ဖောက်ပြန်ပျက်စီးသော လူသားမျိုးနွယ်၏ ဖြစ်တည်မှုအတွက် အခြေခံအချက်ဖြစ်လာနှင့်ပြီးဖြစ်သည်။ နှစ်ထောင်ချီကြာသည်အထိ ဖောက်ပြန်ပျက်စီးသော လူသားမျိုးနွယ်သည် လက်ရှိအချိန်ကာလအထိ စာတန်၏ အဆိပ်ဖြင့် အသက်ရှင်ခဲ့ပြီးဖြစ်သည်။ စာတန်လုပ်သမျှအရာတိုင်းသည် သူကိုယ်တိုင်၏ အာသာရမ္မက်၊ ရည်မှန်းချက်နှင့် ဦးတည်ချက်များအတွက်ဖြစ်သည်။ သူသည် ဘုရားသခင်ကို ကျော်လွန်ချင်သည်။ ဘုရားသခင်ထံမှ လွတ်မြောက်ချင်သည်။ ဘုရားသခင်ဖန်ဆင်းသောအရာအားလုံးကို ချုပ်ကိုင်ချင်သည်။ ယခုအခါတွင် လူတို့သည် စာတန်၏ ဖျက်ဆီးခြင်းကို ခံရသည်အထိဖြစ်လာခဲ့သည်။ ၎င်းတို့အားလုံးတွင် ဆိုးယုတ်သော သဘာဝများရှိသည်။ ၎င်းတို့အားလုံးသည် ဘုရားကို ငြင်းပယ်ပြီး ဆန့်ကျင်ဖို့ ကြိုးစားသည်။ ၎င်းတို့သည် ၎င်းတို့ကိုယ်တိုင်၏ ကံကြမ္မာကို ထိန်းချုပ်လိုပြီး ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို ဆန့်ကျင်ဖို့ ကြိုးစားသည်။ ၎င်းတို့ ရည်မှန်းချက်များနှင့် အာသာရမ္မက်တို့သည် စာတန်နှင့် အတိအကျပင် တူညီသည်။ ထို့ကြောင့် လူသား၏ သဘာဝသည် စာတန်၏ သဘာဝဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပေတရု၏လမ်းကြောင်းအတိုင်း လျှောက်လှမ်းနည်း) ကျွန်မက ဒီလို အရမ်းကို ဘုရားကို အာခံတဲ့လုပ်ရပ်ကို ကျူးလွန်နိုင်စွမ်းရှိတာက ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ပြတာ သက်သက်မဟုတ်ဘဲ ကျွန်မရဲ့ ဆိုးယုတ်တဲ့ သဘာဝနဲ့ ဆိုးယုတ်တဲ့ စိတ်သဘောထားကြောင့်ဖြစ်တယ်ဆိုတာ ဘုရားနှုတ်ကပတ်တော်ဖတ်ပြီးတော့ ကျွန်မ သဘောပေါက်သွားတယ်။ ရလဒ်အနေနဲ့ ကျွန်မက ဘုရားကို အချိန်မရွေး အာခံနိုင်နေတယ်။ ကျွန်မက စာတန်က ဖျက်ဆီးတာကို တော်တော်လေးခံထားရတာကို မြင်ခဲ့ပါတယ်။ “မိမိကိုယ်သာ ကိုးကွယ်ရာဖြစ်၏” ဆိုတဲ့ ဆိုးယုတ်တဲ့ အတွေးအခေါ်အတိုင်း ကျွန်မ အသက်ရှင်ခဲ့ပြီး အရမ်းကို တစ်ကိုယ်ကောင်းဆန်ပြီး လှည့်စားတတ်လာတယ်။ ကျွန်မလုပ်သမျှ၊ ပြောသမျှအားလုံးက ကိုယ့်ကိုယ်ကိုယ် ကာကွယ်ပြီး ကိုယ့်အကျိုးစီးပွားတွေကို ထိန်းသိမ်းဖို့အတွက်ပဲ။ ခေါင်းဆောင်က ကြီးကြပ်နေတုန်းမှာ ကျွန်မအလုပ်က ပြဿနာတွေ၊ ကိစ္စတွေကို တွေ့တဲ့အခါမှာ ကျွန်မက အရည်အချင်းမရှိဘူးလို့ ခေါင်းဆောင်ကပြောပြီး ကျွန်မကို ထုတ်မှာစိတ်ပူတော့ ကျွန်မက ပူးပေါင်းကြံစည်ပြီး ခေါင်းဆောင်အပေါ် မကျေမနပ်မှုတွေဖြစ်အောင် သွေးထိုးတယ်။ ကျွန်မနဲ့ပူးပေါင်းဆန့်ကျင်ဖို့အတွက် ရပ်တည်ဖို့၊ ခေါင်းဆောင်ရဲ့ ကြီးကြပ်မှုကို ကန့်ကွက်ဖို့၊ မထိရောက်ဘဲ လုပ်နေတာက ကျွန်မ တစ်ယောက်တည်းမဟုတ်ဘူးဆိုတာ၊ ကျွန်မတို့အားလုံးရဲ့ ပြဿနာဆိုတာအသိပေးဖို့အတွက် သူများတွေကို သွေးဆောင်ပြီး လှုံ့ဆော်တယ်။ ကျွန်မရဲ့ အဆင့်အတန်းကို ထိန်းသိမ်းဖို့အတွက် ခေါင်းဆောင်ကို တိုက်ခိုက်ပြီး ကိုယ့်ကိုယ်ကိုယ် ကာကွယ်ဖို့အတွက် အသေးစိတ်ကြံစည်ခဲ့တယ်။ ဒါကြောင့် အသင်းတော်အလုပ်က အရမ်းထိခိုက်သွားတယ်။ ကျွန်မ ပြန်ဆင်ခြင်ကြည့်လေလေ၊ ကျွန်မက ဘယ်လောက်တစ်ကိုယ်ကောင်းဆန်၊ စက်ဆုပ်စရာကောင်းပြီး အရှက်မဲ့သလဲဆိုတာ မြင်လေလေပဲ။ အရမ်းအန္တရာယ်ရှိတာ တစ်ခုခုလုပ်နိုင်ဖို့ဆိုတာ ကျွန်မက လူ့သဘာဝလုံးလုံးကင်းမဲ့နေတာ ရှင်းပါတယ်။ ကျွန်မ အရမ်းကိုနောင်တရပြီး ဘုရားကို ဆုတောင်းခဲ့တယ်။ “အဖဘုရားသခင်၊ သမီး မကောင်းမှုကျူးလွန်ပြီး အသင်းတော်အလုပ်ကို နှောင့်ယှက်ခဲ့ပါတယ်။ အပြည့်အဝ နောင်တရဖို့၊ သမီးရဲ့ ခေါင်းဆောင်ရဲ့ ကြီးကြပ်မှုနဲ့ လမ်းပြမှုကို လက်ခံဖို့၊ ဖန်ဆင်းခံတစ်ယောက်အနေနဲ့ သမီးတာဝန်ကို အလေးအနက်ထမ်းဆောင်ဖို့ အသင့်ဖြစ်နေပါပြီ” ဆိုပြီးတော့။

အဲဒီနောက်တော့ ကျွန်မ ဘုရားနှုတ်ကပတ်တော်အပိုဒ်တချို့ကို ဖတ်တယ်။ ခေါင်းဆောင်ရဲ့ ကြီးကြပ်မှုနဲ့ လမ်းပြမှုအပေါ်ထားဖို့ မှန်ကန်တဲ့ သဘောထားကို ပြပေးခဲ့ပါတယ်။ အနန္တတန်ခိုးရှင် ဘုရားသခင် ပြောသည်မှာ- “ယခုခေတ်တွင် လူများစွာက တာဝန်တစ်ခုကို ထမ်းဆောင်သော်လည်း သမ္မာတရားကို လိုက်စားသောသူ အနည်းငယ်သာရှိသည်။ လူတို့သည် ၎င်းတို့၏ တာဝန်ကို ထမ်းဆောင်လျက်ဖြင့် သမ္မာတရားကို လိုက်စားပြီး သမ္မာတရား၏ စစ်မှန်မှုသို့ ဝင်ရောက်သည်မှာ ရှားပါးသည်။ လူအများစုအတွက် အမှုအရာများကို ၎င်းတို့လုပ်ဆောင်သည့်ပုံစံတွင် စည်းမျဉ်းများမရှိသေးပေ။ ၎င်းတို့သည် ဘုရားသခင်ကို အမှန်တကယ်နာခံသောသူများမဟုတ်သေးပေ။ ၎င်းတို့သည် သမ္မာတရားကိုချစ်သည်၊ သမ္မာတရားကို လိုက်စားလိုစိတ်ရှိသည်၊ သမ္မာတရားအတွက် ကြိုးပမ်းလိုစိတ်ရှိသည်ဟု ၎င်းတို့နှုတ်မှ ပြောရုံသာရှိသည့်တိုင်အောင် ၎င်းတို့၏ စိတ်ခိုင်မာမှုသည် မည်မျှတည်တံ့မည်ကို မသိရသေးပေ။ သမ္မာတရားကို မလိုက်စားသောသူတို့သည် အချိန်မရွေး၊ နေရာမရွေး ဖောက်ပြန်ပျက်စီးသော စိတ်သဘောထားကို ဖွင့်ပြတတ်သည်။ သမ္မာတရားကို မလိုက်စားသောသူတို့သည် ၎င်းတို့၏ တာဝန်အပေါ် တာဝန်သိတတ်စိတ် လုံးဝမရှိပေ။ ၎င်းတို့သည် မကြာခဏ ပေါ့ဆပြီး ဝတ်ကျေတမ်းကျေပြုသည်။ ၎င်းတို့ဆန္ဒရှိသလို လုပ်ဆောင်ကြသည်။ ပြုပြင်ခြင်းနှင့် ကိုင်တွယ်ဖြေရှင်းခြင်းကို လက်ခံနိုင်စွမ်းပင် မရှိကြပေ။ သမ္မာတရားကို မလိုက်စားသောလူတို့သည် အပျက်သဘောဆောင်ပြီး အားနည်းလာသည်နှင့်တစ်ပြိုင်နက် အရှုံးပေးတတ်ကြသည်။ ဤသို့ မကြာခဏ ဖြစ်ပျက်သည်။ ဤထက်ပို၍ အဖြစ်များသောအရာမရှိပေ။ ဤသည်မှာ သမ္မာတရားကို မလိုက်စားသောသူအားလုံး ပြုမူဆောင်ရွက်သည့်ပုံစံဖြစ်သည်။ ထို့ကြောင့် လူတို့သည် သမ္မာတရားကို မရရှိသေးသည့်အခါတွင် စိတ်မချရဘဲ မယုံကြည်ထိုက်ပေ။ ၎င်းတို့သည် မယုံကြည်ထိုက်သည်ဆိုသည်မှာ မည်သည့်အဓိပ္ပာယ်ဖြစ်သနည်း။ ဤသည်မှာ ၎င်းတို့သည် အခက်အခဲများ၊ သို့မဟုတ် ဆုတ်ဆိုင်းမှုများ ကြုံတွေ့ရသောအခါတွင် ကျရှုံးနိုင်ခြေများပြီး အပျက်သဘောဆောင်ကာ အားနည်းလာနိုင်ခြေများသည်ကို ဆိုလိုသည်။ မကြာခဏ အပျက်သဘောဆောင်ပြီး အားနည်းသူသည် ယုံကြည်ထိုက်သောသူတစ်ယောက်ဖြစ်သလော။ သေချာပေါက်မဟုတ်ပေ။ သို့သော် သမ္မာတရားကို နားလည်သောသူတို့သည် ဤသို့မဟုတ်ပေ။ သမ္မာတရားကို အမှန်တကယ် နားလည်သောသူတို့သည် အသေအချာပင် ဘုရားသခင်ကို ကြောက်ရွံ့သောစိတ်နှလုံး၊ ဘုရားသခင်ကို နာခံသောစိတ်နှလုံးရှိကြသည်။ ဘုရားသခင်ကို ကြောက်ရွံ့သည့် စိတ်နှလုံးရှိသောလူတို့သည်သာ ယုံကြည်ထိုက်သောလူများဖြစ်သည်။ ဘုရားသခင်ကို ကြောက်ရွံ့သော စိတ်နှလုံးမရှိသောသူတို့သည် မယုံကြည်ထိုက်ပေ။ ဘုရားသခင်ကို ကြောက်ရွံ့သော စိတ်နှလုံးမရှိသောသူတို့ကို မည်သို့ ချဉ်းကပ်သင့်သနည်း။ ချစ်ခင်သော ကူညီပံ့ပိုးမှုကို ၎င်းတို့အား ပေးသင့်သည်မှာ မှန်ပေသည်။ ၎င်းတို့၏ တာဝန်ကို ထမ်းဆောင်သောအခါ ၎င်းတို့ကို ပို၍ စစ်ဆေးကြည့်ရှုသင့်သည်။ ပို၍ လမ်းပြကူညီပေးသင့်သည်။ ထိုအခါမှသာ ၎င်းတို့တာဝန်ကို ထိရောက်စွာ ထမ်းဆောင်ရန် စိတ်ချနိုင်သည်။ ဤသို့လုပ်ဆောင်ရခြင်း၏ ရည်ရွယ်ချက်သည် အဘယ်နည်း။ အဓိက ရည်ရွယ်ချက်မှာ ဘုရားအိမ်တော်၏ အလုပ်ကို ထိန်းသိမ်းရန်ဖြစ်သည်။ ဒုတိယအနေဖြင့် ပြဿနာများကို ချက်ချင်း ခွဲခြားဖော်ထုတ်ရန်၊ ၎င်းတို့ကို ချက်ချင်းပံ့ပိုးရန်၊ ထောက်ပံ့ရန်၊ ၎င်းတို့ကို ကိုင်တွယ်ဖြေရှင်းပြီး ပြုပြင်ရန်၊ ၎င်းတို့၏ လမ်းလွဲမှုများကို တည့်မတ်ရန်၊ ၎င်းတို့၏ အားနည်းချက်များ၊ ချို့ယွင်းချက်များကို ဖာထေးလုပ်ဆောင်ရန်ဖြစ်သည်။ ဤသည်မှာ လူတို့အတွက် အကျိုးဖြစ်သည်။ ဤအရာနှင့်ပတ်သက်၍ မလိုမုန်းထားခြင်းတစ်ခုမျှမရှိပေ။ လူတို့ကို ကြီးကြပ်ခြင်း၊ စောင့်ကြည့်ခြင်း၊ ၎င်းတို့ကို သိကျွမ်းအောင်လုပ်ဆောင်ခြင်းတို့အားလုံးသည် ဘုရားသခင်အား ယုံကြည်ရာတွင် မှန်ကန်သောလမ်းကြောင်းကို ၎င်းတို့ဝင်ရောက်စေဖို့ ကူညီပေးရန်၊ ၎င်းတို့တာဝန်ကို ဘုရားသခင်တောင်းဆိုသည့်အတိုင်းနှင့် စည်းမျဉ်းနှင့်အညီ ထမ်းဆောင်နိုင်အောင် ပြုလုပ်ပေးရန်ဖြစ်သည်။ ဤသို့ဖြင့် မည်သည့်အနှောင့်အယှက်၊ အဖျက်အဆီးကိုမျှ ၎င်းတို့ မဖြစ်စေရန်၊ အချိန်မဖြုန်းစေရန်ဖြစ်သည်။ ဤသို့လုပ်ဆောင်ခြင်း၏ ရည်ရွယ်ချက်သည် ၎င်းတို့အပေါ်တွင်လည်းကောင်း။ ဘုရားအိမ်တော်၏အလုပ်အပေါ်တွင်လည်းကောင်း ရှိသောတာဝန်မှ လုံးလုံးလျားလျား ဖြစ်ပေါ်လာခြင်းဖြစ်သည်။ ဤတွင် မလိုမုန်းထားခြင်းမရှိပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) “ဘုရားသခင်၏ အိမ်တော်သည် တာဝန် ထမ်းဆောင်သူတို့ကို ကြီးကြပ်၊ စောင့်ကြည့်ကာ စစ်ဆေးသည်။ ဘုရားသခင့် အိမ်တော်၏ ဤစည်းမျဉ်းကို သင်တို့ လက်ခံနိုင်သလော။ (လက်ခံနိုင်ပါသည်။) သင့်အား ကြီးကြပ်ရန်၊ စောင့်ကြည့်လေ့လာရန်၊ စစ်ဆေးရန် ဘုရားအိမ်တော်ကို သင်အခွင့်ပေးနိုင်လျှင် အလွန်ကောင်းသောအရာဖြစ်သည်။ သင့်တာဝန်ကို ထမ်းဆောင်ရာတွင်၊ သင်၏ တာဝန်ကို ကျေနပ်ဖွယ်ရာ ထမ်းဆောင်ပြီး ဘုရားအလိုတော်ကို ဖြည့်ဆည်းခြင်းတွင် ယင်းက သင့်အတွက် အထောက်အကူ ဖြစ်သည်။ ယင်းသည် မကောင်းသည့်အချက် လုံးဝ မရှိဘဲ လူတို့ကို အကျိုးပြုပြီး ကူညီပေး၏။ ဤအရာနှင့် စပ်လျဉ်းသည့် စည်းမျဉ်းများကို လူတစ်ယောက်က နားလည်သွားသည်နှင့် ထိုသူသည် ခေါင်းဆောင်များ၊ အမှုဆောင်များ၊ ဘုရားသခင်ရွေးချယ်ထားသော လူများ၏ ကြီးကြပ်မှုကို အတိုက်အခံဖြစ်သော၊ ခုခံသော ခံစားချက်တစ်ခုတလေ မရှိသင့်တော့သလော၊ သို့မဟုတ် ရှိသင့်သလော။ သင်သည် ရံဖန်ရံခါ စစ်ဆေးခံရခြင်း၊ စောင့်ကြည့်ခံရခြင်း ရှိနိုင်ပြီး သင်၏ အလုပ်သည်လည်း စောင့်ကြည့်ခံရနိုင်သည်။ သို့သော် ဤသည်မှာ ပုဂ္ဂိုလ်ရေးကို ထိပါးသည်ဟု မှတ်ယူရမည့်အရာ မဟုတ်ပေ။ အဘယ်ကြောင့်နည်း။ အဘယ်ကြောင့်ဆိုသော် ယခုတွင် သင်၏ အလုပ်များ၊ သင်ထမ်းဆောင်သော တာဝန်နှင့် သင်လုပ်ဆောင်သော မည်သည့်အလုပ်မဆိုသည် မည်သူတစ်ဦးတစ်ယောက်မျှ၏ အတွင်းရေးကိစ္စများ၊ သို့မဟုတ် ကိုယ်ရေးကိုယ်တာအလုပ် မဟုတ်ပေ။ ယင်းတို့သည် ဘုရားအိမ်တော်၏ အလုပ်နှင့် ဆက်စပ်နေပြီး ဘုရားအလုပ်၏ တစ်စိတ်တစ်ပိုင်းနှင့် ဆက်နွှယ်နေသည်။ ထို့ကြောင့် တစ်စုံတစ်ယောက်သည် အချိန်အနည်းငယ်သုံး၍ သင့်ကို စောင့်ကြည့်စစ်ဆေးသည့်အခါ၊ သို့မဟုတ် လေ့လာသည့်အခါ၊ သို့မဟုတ် အသေးစိတ်မေးခွန်းများ မေးသောအခါတွင်လည်းကောင်း၊ တစ်ခါတစ်ရံတွင် ၎င်းတို့၏ သဘောထားသည်ပင် အနည်းငယ် ကြမ်းတမ်းသောအခါ၊ သင့်ကို အနည်းငယ် ကိုင်တွယ်ဖြေရှင်းပြီး ပြုပြင်သောအခါ၊ ပဲ့ပြင်ဆုံးမပြီး အပြစ်တင်သောအခါတွင်လည်းကောင်း ဤအရာအားလုံးတို့သည် ဘုရားအိမ်တော်၏ အလုပ်အပေါ်တွင် ၎င်းတို့၌ သိတတ်မှုရှိသော၊ တာဝန်သိတတ်သော သဘောထားတစ်ခု ရှိသောကြောင့်ဖြစ်သည်။ ဤအပေါ်တွင် သင်သည် အပျက်သဘောဆောင်သော အတွေးများ၊ သို့မဟုတ် ခံစားချက်များ မရှိသင့်ပေ။ အခြားလူတို့၏ ကြီးကြပ်မှု၊ စောင့်ကြည့်လေ့လာမှုနှင့် မေးခွန်းထုတ်မှုတို့ကို သင်လက်ခံနိုင်လျှင် ယင်းမှာ အဘယ်အဓိပ္ပာယ်ရသနည်း။ ယင်းကသင့်စိတ်နှလုံးတွင် သင်သည် ဘုရားသခင်၏ စိစစ်ခြင်းကို လက်ခံသည်ဟု အဓိပ္ပာယ်ရသည်။ သင်သည် သင့်အပေါ် လူတို့၏ ကြီးကြပ်မှု၊ စောင့်ကြည့်လေ့လာမှုနှင့် မေးခွန်းထုတ်မှုတို့ကို လက်မခံလျှင်၊ ဤအရာအားလုံးတို့ကို သင်က ငြင်းဆန်လျှင် ဘုရားသခင်၏ စိစစ်မှုကို သင်လက်ခံနိုင်စွမ်းရှိသလော။ ဘုရားသခင်၏ စိစစ်ခြင်းသည် ပို၍ အသေးစိတ်ကာ နှံ့စပ်ပြီး လူတို့၏မေးခွန်းထုတ်ခြင်းထက် ပို၍ တိကျမှန်ကန်သည်။ ဘုရားသခင်တောင်းဆိုသောအရာသည် ဤထက် ပို၍ အသေးစိတ်ပြီး တိကျမှုရှိကာ နှံ့စပ်၏။ ထို့ကြောင့် ဘုရားသခင်ရွေးချယ်ထားသောသူများ၏ စောင့်ကြည့်စစ်ဆေးခြင်းကို သင် လက်မခံနိုင်လျှင်၊ ဘုရားသခင်၏ စိစစ်ခြင်းကို လက်ခံနိုင်ကြောင်း သင်၏ အခိုင်အမာပြောဆိုချက်သည် အနှစ်မဲ့သော စကားများ မဟုတ်သလော။ ဘုရားသခင်၏ စိစစ်ခြင်းနှင့် စစ်ဆေးခြင်းတို့ကို သင်လက်ခံနိုင်ဖို့အတွက်၊ သင်သည် ဘုရားအိမ်တော်၏ စောင့်ကြည့်စစ်ဆေးခြင်းကို ဦးစွာ လက်ခံနိုင်ရမည် ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ကျွန်မတို့အတွင်းထဲမှာ ဆိုးယုတ်တဲ့၊ ဖောက်ပြန်ပျက်စီးတဲ့ စိတ်သဘောထားတွေရှိတာကြောင့် ကျွန်မတို့အလုပ်မှာ ခဏခဏ တစ်ဇွတ်ထိုးလုပ်တတ်ကြတယ်ဆိုတာ ဘုရားနှုတ်ကပတ်တော်ကတစ်ဆင့် ကျွန်မ သဘောပေါက်သွားတယ်။ ပြီးတော့ ကျွန်မတို့ရဲ့ ညံ့ဖျင်းပြီး ပျင်းရိတဲ့သဘာဝကြောင့် တာဝန်တွေမှာ ကျွန်မတို့က ခဏခဏ ဝတ်ကျေတန်းကျေလုပ်ပြီး ရလဒ်ကောင်းတွေထွက်ဖို့ မကြိုးစားဘူး။ ပြီးတော့လည်း စည်းမျဉ်းတွေကို နည်းပေါင်းစုံနဲ့ ဆန့်ကျင်ကြတယ်။ ဒါကြောင့် အသင်းတော်အလုပ်က ချောမွေ့စွာ တိုးတက်အောင် သေချာလုပ်ဖို့အတွက် ကြီးကြပ်ပြီး စစ်ဆေးဖို့ ခေါင်းဆောင်တွေ၊ အမှုဆောင်တွေ လိုပါတယ်။ ဒါက ခေါင်းဆောင်တွေနဲ့ အမှုဆောင်တွေအပေါ် ဘုရားသခင် တောင်းဆိုတဲ့အရာဖြစ်ပြီး သူတို့အလုပ်ရဲ့ အရေးကြီးတဲ့ ကဏ္ဍတစ်ခုဖြစ်တယ်။ ဒါကြောင့် ခေါင်းဆောင်နဲ့ အမှုဆောင်တွေရဲ့ ကြီးကြပ်မှုနဲ့ လမ်းပြမှုကို ကျွန်မ နာခံပြီး လက်ခံသင့်တယ်။ ပြီးတော့ ကျွန်မက ခေါင်းဆောင်က ကြီးကြပ်တာ၊ စစ်ဆေးတာတွေက ကျွန်မတာဝန်မှာ ကျွန်မကို နှောင့်နှေးစေပြီး ကျွန်မအလုပ်လုပ်တာကို ထိခိုက်မယ်လို့ ထင်ပြီးတော့ မမှန်ကန်တဲ့ အယူအဆကို လက်သင့်ခံခဲ့တယ်။ ဒါပေမဲ့ တကယ်တမ်းတော့ ခေါင်းဆောင်တွေက ပြဿနာတွေကို ရှာဖွေဖို့၊ ကျွန်မတို့ ကိစ္စတွေကို ကူဖြေရှင်းပေးပြီး ပြဿနာတွေကို ပြုပြင်ဖို့အတွက် အလုပ်ရဲ့ အသေးစိတ်အချက်တွေကို စူးစမ်းတာပါ။ ဒါကြောင့် တကယ်တမ်းမှာ ကျွန်မတို့အလုပ် စွမ်းဆောင်မှုကို တိုးတက်စေတယ်။ တိုးတက်မှုကို နှောင့်နှေးအောင်မလုပ်ဘူး။ ဥပမာ တစ်ခါတော့ ခေါင်းဆောင်က ကျွန်မတို့အလုပ်ကို စစ်နေတဲ့အချိန်မှာ ကျွန်မတို့က လူသစ်တွေကို ချစ်ခြင်း၊ စိတ်ရှည်ခြင်းနဲ့ ရေလောင်းမပေးဘဲ သူတို့အပေါ် ကျွန်မတို့ တောင်းဆိုတာတွေက မြင့်လွန်းနေတယ်ဆိုတာ သူက သတိထားမိတယ်။ ဒါကြောင့် တချို့ လူသစ်တွေက အပျက်သဘောဆောင်ပြီး သူတို့တာဝန်ကို မထမ်းဆောင်ကြတော့ဘူး။ ခေါင်းဆောင်ရဲ့ မိတ်သဟာယကတစ်ဆင့်ပဲ အလုပ်မှာရှိနေတဲ့ ပြဿနာတွေကို ကျွန်မတို့ မြင်နိုင်ကြတယ်။ အဲဒီနောက်တော့ ကျွန်မတို့က လူသစ်တွေရဲ့ ပြဿနာတွေကို ကိုင်တွယ်ဖို့အတွက် ဘုရားနှုတ်ကပတ်တော်ကို အသုံးပြုပြီး သူတို့နဲ့ မိတ်သဟာယဖွဲ့တယ်။ သူတို့တာဝန်တွေကို ထမ်းဆောင်ရခြင်း အဓိပ္ပာယ်ကို အသိပေးတယ်။ လူသစ်တွေကို သူတို့ရဲ့ တကယ့်ဝိညာဉ်ရင့်ကျက်မှုကို အခြေခံပြီး အလုပ်တွေ ချပေးတယ်။ အဲဒီနောက်တော့ သူတို့အခြေအနေတွေက တိုးတက်ပြီး သူတို့တာဝန်တွေကို ပုံမှန် လုပ်နိုင်ကြတယ်။ ခေါင်းဆောင်ရဲ့ ကြီးကြပ်မှုနဲ့ လမ်းပြမှုက ကျွန်မတို့အလုပ်အပေါ် မကောင်းတဲ့ သက်ရောက်မှု မရှိရုံမကဘဲ ကျွန်မတာဝန်မှာ ကျွန်မကို စည်းမျဉ်းတွေ ပိုနားလည်စေတယ်ဆိုတာ မြင်သွားတယ်။ ဒါတွေအားလုံးက အလုပ်အပေါ် ခေါင်းဆောင်ရဲ့ ကြီးကြပ်မှုနဲ့ လမ်းပြမှုကို လက်ခံခြင်းရဲ့ အကျိုးအမြတ်တွေပဲ။ ခေါင်းဆောင်ရဲ့ ကြီးကြပ်မှုကို လက်ခံတာဟာ အသင်းတော်အလုပ်အပေါ် တာဝန်သိတတ်တဲ့ သဘောထားတစ်ခုပဲ၊ ကိုယ့်တာဝန်မှာ ကိုယ်ထားရှိရမယ့် လက်တွေ့လုပ်ဖို့ စည်းမျဉ်းတစ်ခုပဲဆိုတာ ကျွန်မ နားလည်သွားတယ်။

အချိန်နည်းနည်းကြာပြီးတဲ့နောက်မှာ ခေါင်းဆောင်က ကျွန်မကို လူသစ်တွေကို ရေလောင်းတာ ဆက်လုပ်ဖို့ တာဝန်ပေးတယ်။ ဘုရားသခင်ကို ကျွန်မ အရမ်းကျေးဇူးတင်မိတယ်။ အဲဒီနောက်တော့ ခေါင်းဆောင်က ကျွန်မတို့အလုပ်မှာ ကျွန်မတို့ကို စစ်ဆေးပြီး လမ်းပြတဲ့အခါ ကျွန်မ အတိုက်အခံမဖြစ်တော့ဘူး။ ခေါင်းဆောင်ရှာတွေ့တဲ့ ပြဿနာတွေကို အာရုံစိုက်နိုင်တယ်။ ကျွန်မတို့ တွဲဖက်တွေနဲ့အတူ တာဝန်တွေမှာ ပြဿနာတွေကို တက်တက်ကြွကြွဆွေးနွေးပြီး အနှစ်ချုပ်တယ်။ ကျွန်မတို့အလုပ်မှာရှိနေတဲ့ ပြဿနာတွေအကြောင်း ပိုပြီး ရှင်းရှင်းလင်းလင်း သိလာတဲ့အခါမှာ ကျွန်မတို့အလုပ် စွမ်းဆောင်မှုက တဖြည်းဖြည်းချင်း ပြောင်းလဲလာတယ်။ ကျွန်မတို့ တာဝန်တွေမှာ ခေါင်းဆောင်တွေရဲ့ ကြီးကြပ်မှုနဲ့ လမ်းပြမှုကို လက်ခံခြင်း၊ သမ္မာတရားအပေါ် လက်ခံတဲ့ သဘောထားရှိခြင်း၊ စည်းမျဉ်းတွေနဲ့အညီ အလုပ်ကို ဆောင်ရွက်ခြင်းတွေအားဖြင့်သာ တာဝန်တွေမှာ ရလဒ်ကောင်းတွေရနိုင်တယ်လို့ ကျွန်မ တကယ် ခံစားမိခဲ့တယ်။ ကျေးဇူးတော်ပဲ။


၃၇။ သမ္မာတရားကို လက်တွေ့မလုပ်ဆောင်ဖို့ မည်သည့်အရာက ကျွန်မကို ပိတ်ပင်ခဲ့သနည်း

စုအိုက် အီတလီနိုင်ငံ

ညီမက ဂရတ်ဖစ်ဒီဇိုင်းအလုပ်လုပ်ဖို့ အသင်းတော်က တခြားလူတချို့နဲ့ တွဲရတယ်။ တစ်နေ့တော့ ခေါင်းဆောင်က ညီမကို ပြောတယ်။ အစ်မနှစ်ယောက်က အစ်ကိုကျန်းရဲ့ ပြဿနာတွေကို ပြောပြတယ် တဲ့။ သူက သူ့သဘောအတိုင်းပဲ လုပ်ချင်ပြီး သူ့ကြောင့် အလုပ်အရှိန်က နှေးနေတယ်ဆိုပဲ။ ကျွန်မ သူနဲ့အတူ အလုပ်လုပ်တဲ့အခါ ဒီပြဿနာတွေကို တွေ့ရလားလို့ ခေါင်းဆောင်က ကျွန်မကို မေးတယ်။ အစ်ကိုကျန်းနဲ့ အလုပ်လုပ်တုန်းက သူက သူ့ကိုယ်ပိုင်အမြင်တွေကို သေချာပေါက် ဖက်တွယ်ထားတယ်ဆိုတာ ညီမ မြင်ရပုံကို သတိရမိတယ်။ လူတိုင်းက ဆွေးနွေးပြီးသွားပြီး စည်းမျဉ်းတွေနဲ့အညီ စိတ်ကူးတစ်ခုကို ဆုံးဖြတ်ပြီးသွားရင် သူက အမြဲ မတူတဲ့ အမြင်ရှိတယ်။ ဒါပေမဲ့ သူ့စိတ်ကူးကို ဘယ်တော့မှ ရှင်းရှင်းလင်းလင်း ရှင်းမပြနိုင်ဘူး။ လူတိုင်းက သူနဲ့အတူ လိုက်စဉ်းစားရပြီး အချိန်တော်တော်ကုန်တယ်။ ပုံတွေမှာ နည်းနည်းအသေးစားဖြစ်တဲ့ ပြဿနာတချို့လည်းရှိတယ်။ နောက်မှ ပြင်လို့ရတယ်။ အားလုံးရဲ့ အချိန်တွေယူပြီး ဆွေးနွေးနေစရာမလိုဘူး။ ဒါပေမဲ့ သူက ညီမတို့ရှေ့မဆက်ခင် ဖြေရှင်းဖို့ မရမကပြောတယ်။ လူတိုင်းက သဘောတူညီမှုရသွားတဲ့အထိ သူက ကိစ္စတွေကို နှောင့်နှေးအောင်လုပ်တယ်။ ဒါကြောင့် တော်တော်နှေးသွားတယ်။ အဲဒါနဲ့ ညီမတွေ့ခဲ့တဲ့ ပြဿနာတွေကို ခေါင်းဆောင်ကို ပြောပြတယ်။ ညီမက ဒီပြဿနာတွေကို အစကတည်းက သိနေတာကို ခေါင်းဆောင်က သိသွားတော့ ညီမကို အပြစ်ပြောတယ်။ “အစ်ကိုကျန်းက သူ့သဘောအတိုင်းလုပ်နေပြီး အလုပ်က နှေးနေတယ်ဆိုတာ ညီမသိတယ်။ ဒါဆို ဘာလို့ သူ့ကို ကန့်သတ်ရမယ့်အစား လိုက်လျောပြီး လက်ခံရတာလဲ။ ဒါကြောင့် အလုပ်နှောင့်နှေးမသွားဘူးလား” တဲ့။ ခေါင်းဆောင်ရဲ့ စကားတွေကြောင့် ညီမ စိတ်ညစ်သွားတယ်။

ညီမက အစ်ကိုကျန်းနဲ့အတူ ပုံအယူအဆဆွေးနွေးတဲ့အချိန်ကို ပြန်စဉ်းစားကြည့်တယ်။ သူက သူ့ကိုယ်ပိုင်အမြင်တွေကိုပဲ ဖက်တွယ်ထားတော့ ညီမ စိုးရိမ်မိတယ်။ သူ့ပြဿနာကို ထောက်ပြချင်တယ်။ ဒါပေမဲ့ ညီမက အစကတည်းက မာနထောင်လွှားသူဖြစ်နေတာကို သတိရတယ်။ ခေါင်းဆောင်ကလည်း အရင်က ကိုယ့်ကိုယ်ကိုယ် စွန့်ပစ်ပြီး သူများနဲ့ ပူးပေါင်းလုပ်ဖို့ ပြောရင်း ညီမကို ကိုင်တွယ်ဖြေရှင်းခဲ့တယ်။ ညီမက မာနထောင်လွှားပြီး ကိုယ့်ကိုယ်ကိုယ် အမှန်ထင်လို့၊ ကိုယ့်အမြင်တွေကိုပဲ စွဲကိုင်ထားပြီး ညီမတွဲဖက်တွေနဲ့ ငြင်းနေတာကြောင့် အလုပ နှောင့်နှေးလို့ပေါ့။ ညီမက လူတိုင်းရှေ့မှာ အစ်ကိုကျန်းရဲ့ ပြဿနာတွေကို ထောက်ပြရင် သူ့အမြင်တွေကို စိန်ခေါ်ရင် ညီမက မာနထောင်လွှားပြီး အသိတရားမဲ့နေတုန်းပဲ၊ သူများအကြံတွေကို တည်တည်ငြိမ်ငြိမ်နဲ့ မယူနိုင်ဘူး၊ သူများနဲ့ ပူးပေါင်းမလုပ်နိုင်ဘူးလို့ လူတွေက ထင်နိုင်တယ် ပေါ့။ ဒီတော့ ကိစ္စတွေက ဘယ်လောက်နှောင့်နှေးနေပါစေ ညီမက အစ်ကိုကျန်းပြောတာကို စိတ်ရှည်ရှည်နဲ့ နားထောင်လိုက်တယ်။ တစ်ခါတလေမှာ အစ်ကိုကျန်းရဲ့ အကြံတွေကို ညီမတို့က စည်းမျဉ်းတွေနဲ့အညီ စဉ်းစားတဲ့အခါမှာ အလုပ်မဖြစ်နိုင်ဘူးလို့ ခံစားရတယ်။ ပြဿနာက ဘယ်မှာရှိတယ်ဆိုတာ ညီမတို့က ထောက်ပြတယ်။ ဒါပေမဲ့ သူက ကောင်းကောင်းလက်မခံဘဲ သူ့အမြင်တွေကို မရမကပြောတယ်။ သူအကြံပေးတဲ့အတိုင်း ညီမတို့ကမလုပ်ရင် သူက စိတ်တိုပြီး စကားမပြောတော့ဘူး။ အဲဒီတော့ အရမ်းအနေရခက်ပြီး အလုပ်က ရပ်သွားတာပေါ့။ နဂိုကတော့ ညီမက ခေါင်းဆောင်ကို ပြောပြချင်တယ်။ ဒါပေမဲ့ ခေါင်းဆောင်က ညီမရဲ့ မာနထောင်လွှားမှုကို ကိုင်တွယ်ဖြေရှင်းခဲ့တာ မကြာသေးတော့ ညီမက တခြားတစ်ယောက်ရဲ့ ပြဿနာတွေကို တိုင်ရင် ညီမက သူများတွေရဲ့ ပြဿနာတွေကို အာရုံစိုက်နေပြီး အမှားရှာနေတယ် ကိုင်တွယ်ဖြေရှင်းပြီး ဘာမှမပြောင်းဘူးလို့ ခေါင်းဆောင်ကထင်နိုင်တယ်ဆိုပြီး ညီမ စိတ်ပူမိတယ်။ ဒီလိုဆိုရင် ညီမတာဝန်ကို ဘယ်လောက်ဆက်ပြီး ထမ်းဆောင်နိုင်မှာလဲ ပေါ့။ ဒီလိုတွေးပြီး အစ်ကိုကျန်းရဲ့ ပြဿနာကို ညီမ တိုင်တာမျိုး၊ ထောက်ပြတာမျိုး မလုပ်ခဲ့ဘူး။ ရလဒ်အနေနဲ့ ညီမတို့က သဘောမတူနိုင်တော့၊ အမြဲတမ်း အပြန်အလှန်ညှိနှိုင်းဆွေးနွေးနေတာနဲ့ နောက်ဆုံးမှာ သေချာပေါက် နေ့တစ်ဝက်နဲ့ပြီးနိုင်တဲ့ဟာကို တစ်နေကုန်သွားတယ်။ အလုပ်အရှိန်က နှေးသွားတယ်။ ဒါတွေကို စဉ်းစားမိတော့ ညီမ လိပ်ပြာမလုံဖြစ်ပြီး ကိုယ့်ကိုယ်ကိုယ် အပြစ်တင်မိတယ်။ အစ်ကိုကျန်းပြဿနာကို ညီမ သတိမထားမိတာမျိုး မဟုတ်ဘဲ၊ ညီမက တွန့်ဆုတ်ပြီး သူ့ကို ဒါကို လုံးဝ ထောက်မပြခဲ့တာပါ။ ဒီအချိန်မှာ ဘုရားနှုတ်ကပတ်တော်တစ်ပိုဒ်ကို ညီမ တွေးမိတယ်။ “သမ္မာတရားသည် သင့်တွင် အသက်ဖြစ်လာပြီးသည်နှင့် သင်သည် ဘုရားသခင်အပေါ် ပြစ်မှားစော်ကားသော၊ ဘုရားသခင်အား မကြောက်ရွံ့သော၊ မိမိ၏တာဝန်ထမ်းဆောင်ရာတွင် ပေါ့ဆပြီး ဝတ်ကျေတမ်းကျေပြုသော၊ သို့မဟုတ် အသင်းတော်အလုပ်ကို ကြားဝင်စွက်ဖက်သောသူကို သတိပြုမိသောအခါ သင်သည် သမ္မာတရားစည်းမျဉ်းနှင့်အညီ တုံ့ပြန်လိမ့်မည်။ ထိုသူအား လိုအပ်သလို ခွဲခြားပြီး ဖော်ထုတ်နိုင်လိမ့်မည်။ သမ္မာတရားသည် သင်၏ အသက် ဖြစ်မလာသေးသကဲ့သို့ သင်သည် သင်၏ စာတန်ဆန်သော စိတ်သဘောထားအတွင်းတွင် အသက်ရှင်ဆဲဖြစ်ပါက၊ အသင်းတော်အလုပ်ကို တုံ့ဆိုင်းမှုနှင့် အနှောင့်အယှက်များ ဖြစ်စေသည့် ဆိုးယုတ်သော လူများနှင့် နတ်ဆိုးများကို သင် ရှာဖွေတွေ့ရှိသည့်အခါ၊ သင်သည်မသိကျိုးကျွန်ပြုလိမ့်မည်ဖြစ်ပြီး ဂရုစိုက်လိမ့်မည်မဟုတ်။ လိပ်ပြာလုံစွာဖြင့် ယင်းတို့ကို သင် ဘေးဖယ်ထားလိုက်လိမ့်မည်ဖြစ်သည်။ အသင်းတော်အလုပ်ကို အနှောင့်အယှက်ဖြစ်စေနေသည့် သူတစ်ဦးမျှ သင်နှင့် မည်သည့်ပတ်သက်မှုမျှ မရှိဟုပင် သင် တွေးလိမ့်မည်။ အသင်းတော်၏အလုပ်နှင့် ဘုရားအိမ်တော်၏အကျိုးစီးပွားတို့ မည်မျှ ထိခိုက်ပါစေ၊ သင် ဂရုမစိုက်၊ ကြားဝင်စွက်ဖက်ခြင်း မရှိပေ၊ သို့မဟုတ် အပြစ်ရှိသည်ဟု မခံစားရပေ— ယင်းက သင့်အား အသိစိတ်၊ သို့မဟုတ် ဆင်ခြင်တုံတရား မရှိသူတစ်ဦး၊ မယုံကြည်သူတစ်ဦး၊ အစေခံသူတစ်ဦး ဖြစ်စေသည်။ သင်သည် ဘုရားသခင်နှင့် သက်ဆိုင်သည့်အရာကို စားကာ၊ ဘုရားသခင်နှင့်သက်ဆိုင်သည့် အရာကို သောက်ပြီး ဘုရားသခင်ထံမှ လာသည့်အရာများအားလုံးကို မွေ့လျော်သော်လည်း ဘုရားအိမ်တော်၏ အကျိုးစီးပွားအပေါ် မည်သည့်ထိခိုက်ခြင်းကမျှ သင်နှင့်ဆက်နွှယ်ခြင်း မရှိဟု ခံစားရသည်— ယင်းက သင့်အား ကျွေးသောလက်ကို ကိုက်သည့် သစ္စာဖောက်တစ်ဦး ဖြစ်စေသည်။ သင်သည် ဘုရားအိမ်တော်၏ အကျိုးစီးပွားများကို မကာကွယ်ပါက၊ သင်သည် လူပင် ဟုတ်ပါ၏လော။ ယင်းက အသင်းတော်ထဲသို့ အယုံသွင်း၍ ချဉ်းကပ်လာသည့် နတ်ဆိုးတစ်ကောင်ဖြစ်သည်။ သင်သည် ဘုရားသခင်၌ ယုံကြည်မှုရှိဟန်ဆောင်သည်၊ ရွေးချယ်ခံထားရသူ တစ်ဦးအဖြစ် ဟန်ဆောင်ပြီး ဘုရားသခင်၏ အိမ်တော်၌ ကပ်ပါးရပ်ပါး လုပ်လိုသည်။ သင်သည် လူသားတစ်ဦး၏ ဘဝကို ရှင်သန်မနေဘဲ၊ ရှင်းလင်းစွာပင် မယုံကြည်သူများထဲမှ တစ်ဦးဖြစ်သည်။ သင်သည် ဘုရားသခင်ကို အမှန်တကယ် ယုံကြည်သူတစ်ဦးဖြစ်လျှင်၊ သင် သမ္မာတရားနှင့် အသက် မရရှိသေးလျှင်ပင်၊ အနည်းဆုံးအနေဖြင့် သင်သည် ဘုရားသခင်၏ဘက်မှ စကားပြောကာ ပြုမူလိမ့်မည်။ ဘုရားအိမ်တော်၏ အကျိုးစီးပွားများ ထိခိုက်နေသည်ကို သင်မြင်သည့်အခါ၊ အနည်းဆုံးအနေဖြင့် သင်သည် အကြောင်းမဲ့သက်သက် ရပ်နေမည် မဟုတ်ပေ။ သင် မသိကျိုးကျွန်ပြုလိုသည့်ဆန္ဒရှိသည့်အခါတွင်၊ သင်သည် အပြစ်ရှိသည်ဟု ခံစားရမည် ဖြစ်ပြီး၊ အနေရခက်လိမ့်မည်၊ ပြီးလျှင် ‘ဘုရားသခင့်အိမ်တော်၏ အကျိုးစီးပွားများ မထိခိုက်စေရန်နှင့် အသင်းတော်အသက်တာ အနှောင့်အယှက် မဖြစ်စေဖို့အလို့ငှာ၊ ငါ ဤနေရာတွင် ထိုင်ပြီး မည်သည့်အရာမျှ မလုပ်ဆောင်ဘဲ နေ၍မရချေ၊ ငါ ထရပ်ပြီး တစ်စုံတစ်ခု ပြောရမည်၊ ငါတာဝန်ယူရမည်။ ဤဆိုးယုတ်သော အပြုအမူကို ငါ ထုတ်ဖော်ရမည်၊ ငါ တားရမည်’ ဟု သင့်ကိုယ်သင် ပြောလိမ့်မည်။ သမ္မာတရားက သင်၏ အသက်ဖြစ်လာလျှင်၊ သင်၌ ဤသတ္တိနှင့် သန္နိဋ္ဌာန် ရှိပြီး ကိစ္စရပ်ကို လုံးဝ သိနားလည်နိုင်စွမ်း ရှိလိမ့်မည်သာမက၊ ဘုရားသခင်၏အမှုနှင့် သူ၏အိမ်တော် အကျိုးစီးပွားများအတွက် ယူသင့်သည့် တာဝန်ကိုလည်း သင် ဖြည့်ဆည်းလိမ့်မည် ဖြစ်ပြီး ထိုသို့ဖြင့် သင်၏ တာဝန်သည် ကျေပွန်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို အမှန်တကယ် နာခံသည့်သူများသာလျှင် ဘုရားသခင်ကို ကြောက်ရွံ့သောစိတ်နှလုံးရှိပေသည်) ဘုရားသခင်ကို အမှန်တကယ်ယုံတဲ့ အသိတရားရှိတဲ့သူတွေက ဘုရားနဲ့ စိတ်တစ်လုံးတစ်ဝတည်းရှိပြီး ပြဿနာတွေနဲ့ပတ်သက်ရင် သူ့ဘက်ကနေတာကို ဘုရားနှုတ်ကပတ်တော်ကနေ ညီမ တွေ့ခဲ့တယ်။ အသင်းတော်အလုပ်ကို တစ်ယောက်ယောက်က နှောင့်ယှက်နေတာကို မြင်ရင် သူတို့က ရင်ဆိုင်၊ ဖော်ထုတ်ပြီး တားဆီးတယ်။ အသင်းတော်အလုပ်ကို ကာကွယ်ကြတယ်။ ဒါပေမဲ့ ညီမကတော့ အစ်ကိုကျန်းက သူ့အမြင်တွေကို ဖက်တွယ်ပြီး သူများထင်မြင်ချက်တွေကို လက်မခံတာကို ညီမက ရှင်းရှင်းလင်းလင်း မြင်တယ်။ သူ့ကြောင့် အလုပ်အရှိန်က ခဏခဏ နှေးခဲ့ရတယ်။ ဒါတောင်မှ ညီမက မာနထောင်လွှားပြီး ရန်စတယ်လို့ လူတွေမပြောအောင် ညီမက ဒါကို တားဆီးတာ၊ ဖြေရှင်းတာ၊ ထောက်ပြတာ၊ ကူညီတာမလုပ်ရုံတင်မကဘဲ ဒီတိုင်းရပ်ကြည့်ပြီး မျက်ကွယ်ပြုခဲ့တယ်။ ညီမတို့အလုပ်ရဲ့ ထိရောက်မှုကို ကာကွယ်ရမယ့်အစား ကိုယ့်အကျိုးကိုပဲ ကာကွယ်ဖို့ စဉ်းစားနေခဲ့တယ်။ ရလဒ်အနေနဲ့ အလုပ်က နှောင့်နှေးသွားတယ်။ အပေါ်ယံမှာတော့ ညီမက နေ့တိုင်း အလုပ်နဲ့လက်မလည်အောင် ကိုယ့်တာဝန်ကို ထမ်းဆောင်နေတယ်။ ဒါပေမဲ့ တကယ်တမ်းတော့ ညီမက ကိုယ့်တာဝန်မှာ တကယ် တာဝန်ထမ်းရွက်ခြင်းမရှိဘူး။ ဘုရားအပေါ် လုံးဝ သစ္စာမရှိခဲ့ဘူး။ ကပ်ဘေးတွေက များလာနေပြီ။ လူတွေအများကြီးက လမ်းမှန်ကို စရှာဖွေပြီး စုံစမ်းလာကြတယ်။ ညီမတို့က ကိုယ့်အရှိန်ကိုတင်နိုင်ပြီး ဧဝံဂေလိ ပုံတွေ ပိုလုပ်နိုင်ရင် ဧဝံဂေလိအလုပ်အတွက် ညီမတို့ရဲ့ အပိုင်းလေးကို လုပ်နိုင်ပါတယ်။ ဒါပေမဲ့ ညီမက ဘုရားအလိုတော်ကို အရေးမစိုက်ဘူး။ အလုပ်အရှိန်က နှေးနေတဲ့အချိန်မှာ ညီမက ဒီအတိုင်းထိုင်အကြာကြီးကြည့်နေခဲ့တယ်။ အချိန်မီ တားဆီးတာ၊ ဖြေရှင်းတာ မလုပ်ခဲ့ဘူး။ ညီမက အသိစိတ်နဲ့ လူ့သဘာဝ အရမ်းကို ကင်းမဲ့နေခဲ့တာပါ။ ဘုရားနှုတ်ကပတ်တော်ထဲကဖော်ပြတဲ့ “သင့်အား ကျွေးသောလက်ကို ကိုက်သည့် သစ္စာဖောက်တစ်ဦး” လိုပေါ့။ ညီမက အသင်းတော်ကို ထမင်းစားလက်မှတ်တစ်ခုလို အသုံးပြုပြီး အရေးပါတဲ့ အချိန်တွေမှာ အသုံးမဝင်ခဲ့ဘူး။ ဒါကို ညီမ သဘောပေါက်သွားတော့ နောင်တတွေ အရမ်းရပြီး ဘုရားကို ဆုတောင်းတယ်။ “ဘုရားသခင် သမီး ကိုယ့်ကိုယ်ကိုယ် ကာကွယ်ဖို့ အသင်းတော်အလုပ်ကို လျစ်လျူရှုခဲ့ပါတယ်။ ကိုယ်တော့်ဆီမှာ သမီး နောင်တရချင်ပါတယ်။ ကိုယ့်ကိုယ်ကိုယ် အမှန်တကယ် မြင်ဖို့ ဦးဆောင်တော်မူပါ” ပေါ့။

နောက်ပိုင်း သမ္မာတရားကို ညီမ လက်တွေ့လုပ်ဖို့ ဘာကြောင့် အရမ်းခက်နေတယ်၊ ဘာက ညီမကို တားနေတယ်ဆိုတာ စပြီး ဆင်ခြင်ခဲ့တယ်။ ညီမအခြေအနေနဲ့ဆိုင်တဲ့ ဘုရားနှုတ်ကပတ်တော်နှစ်ပိုဒ်ကို ညီမ စားသောက်ခဲ့တယ်။ “လူအချို့တို့သည် ပြုမူဆောင်ရွက်ကြသောအခါ ၎င်းတို့ကိုယ်တိုင်၏ ဆန္ဒနောက် လိုက်ကြ၏။ ၎င်းတို့သည် စည်းမျဉ်းများကို ချိုးဖောက်ကြပြီး ပြုပြင်ပြီး ကိုင်တွယ်ဖြေရှင်းခြင်းခံရပြီးသည့်နောက်တွင် ၎င်းတို့သည် ၎င်းတို့ မာနထောင်လွှားကြကြောင်းနှင့် ၎င်းတို့၌ သမ္မာတရားမရှိသောကြောင့်သာလျှင် ၎င်းတို့အမှားလုပ်ခဲ့ကြခြင်း ဖြစ်ကြောင်းသာ ဝန်ခံကြ၏။ သို့ရာတွင် ၎င်းတို့၏စိတ်နှလုံးများထဲ၌ ‘အခြားမည်သူမျှ အရဲစွန့်ခေါင်းမထောင်ကြ၊ ငါသာ ဤသို့ပြု၏၊ ထိုသို့ဖြင့် အဆုံး၌ တစ်စုံတစ်ခု မှားယွင်းသည့်အခါ ငါ့အပေါ်သာ တာဝန်အားလုံးပုံချကြသည်။ ဤသည်မှာ ငါ မိုက်မဲရာမကျသလော။ နောက်တစ်ကြိမ်၌ ငါသည် ထိုကဲ့သို့ အရဲစွန့်ခေါင်းခံသည့် ဤကိစ္စမျိုး ငါမလုပ်တော့။ ထောင်ထွက်နေသော သံသည် အထုခံရ၏’ ဟုပင် ညည်းညူနေကြဆဲဖြစ်သည်။ ဤသဘောထားကို မည်သို့သဘောရသနည်း။ ဤသည်မှာ နောင်တရသော သဘောထားလော။ (မဟုတ်ပါ။) ယင်းသည် မည်သည့်သဘောထားဖြစ်သနည်း။ ၎င်းတို့သည် ဉာဏ်များလာပြီး လိမ်လည်လှည့်ဖြားလာကြသည် မဟုတ်လော။ ၎င်းတို့၏ စိတ်နှလုံးများထဲတွင် ‘ထိုကိစ္စက ပျက်ကိန်းမဆိုက်သွားသည်မှာ ငါကံကောင်း၏။ တစ်ခါသေဖူးတော့ ပျဉ်ဖိုးနားလည်သွားပြီ ဆိုပါတော့။ ငါ့အနေဖြင့် အနာဂတ်တွင် ပို၍သတိထားမှ ရပေတော့မည်။’ ၎င်းတို့သည် အမှုအရာကို ဂရုစိုက်ပြီး ကိုင်တွယ်ဖြေရှင်းရန် ၎င်းတို့၏ သေးသိမ်မှုနှင့် စဉ်းလဲသော အကြံအစည်များကို အသုံးပြုကြပြီး သမ္မာတရားကို မရှာဖွေကြ။ ၎င်းတို့သည် ဤနည်းဖြင့် သမ္မာတရားကို ရရှိနိုင်မည်လော။ မရရှိနိုင်ကြပေ၊ အကြောင်းမှာ ၎င်းတို့သည် နောင်တမရကြသေးသောကြောင့် ဖြစ်၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လေ့လာလိုက်စားခြင်းအားဖြင့်သာ ဘုရားသခင်အပေါ် မိမိတို့၏အယူအဆများနှင့် နားလည်မှုလွဲခြင်းများကို ဖြေရှင်းနိုင်၏) “လူတို့သည် ၎င်းတို့တာဝန်အပေါ် တာဝန်ယူမှုမရှိသောအခါ၊ ပေါ့ဆပြီး ဝတ်ကျေတန်းကျေပုံစံဖြင့် လုပ်ဆောင်သောအခါ၊ မည်သူနှင့်မဆို သဘောတူသူ အဖြစ်ပြုမူပြီး ဘုရားအိမ်တော်၏ အကျိုးစီးပွားများကို မကာကွယ်သောအခါတွင် ယင်းသည် မည်သည့်စိတ်သဘောထားဖြစ်သနည်း။ ဤသည်မှာ ဉာဏ်များခြင်းဖြစ်သည်။ စာတန်၏ စိတ်သဘောထားဖြစ်သည်။ အသက်ရှင်သန်ဖို့အတွက် လူသား၏ အတွေးအခေါ်များထဲတွင် အပေါ်လွင်ဆုံးဖြစ်သောအချက်သည် ဉာဏ်နီဉာဏ်နက်များခြင်းပင်ဖြစ်၏။ လူတို့သည် ၎င်းတို့ဉာဏ်နီဉာဏ်နက်မများလျှင် သူတို့ကိုယ်သူတို့ ကာကွယ်နိုင်မည်မဟုတ်ဘဲ အခြားသူများအား စိတ်မကျေမနပ်ဖြစ်စေတတ်သောသူဖြစ်မည်ဟု တွေးထင်ကြ၏။ ၎င်းတို့သည် မည်သူ့ကိုမှ မနာကျင်စေဘဲ သို့မဟုတ် စိတ်မကျေမနပ်မဖြစ်စေဘဲ အတော်အသင့် ဉာဏ်နီဉာဏ်နက်များရမည်၊ ထိုသို့အားဖြင့် သူတို့ကိုယ်သူတို့ လုံခြုံအောင် ထိန်းသိမ်းကြကာ သူတို့၏ အသက်မွေးဝမ်းကျောင်းအား ကာကွယ်ကြပြီး လူထုကြားတွင် ခိုင်ခံ့သောအခြေကုပ် ရယူနိုင်ကြသည်ဟု သူတို့ထင်မှတ်ကြ၏။ မယုံကြည်သူများအားလုံးက စာတန်၏ အတွေးအခေါ်ဖြင့် အသက်ရှင်ကြသည်။ ၎င်းတို့အားလုံးသည် မှန်ပါ့သမားများဖြစ်ပြီး မည်သူ့ကိုမျှ စိတ်ဆိုးအောင် မပြုလုပ်ကြပေ။ သင်သည် ဘုရားအိမ်တော်သို့ လာသည်။ ဘုရားနှုတ်ကပတ်တော်ကို ဖတ်သည်။ ဘုရားအိမ်တော်၏ တရားဒေသနာများကို နားထောင်သည်။ ဤသို့ဆိုလျှင် သင်သည် အဘယ်ကြောင့် အစဉ်သဖြင့် မှန်ပါ့သမား လုပ်နေရသနည်း။ မှန်ပါ့သမားများသည် ၎င်းတို့၏ အကျိုးစီးပွားကိုသာ ကာကွယ်သည်။ အသင်းတော်၏ အကျိုးစီးပွားကို မကာကွယ်ပေ။ တစ်ယောက်ယောက်က မကောင်းမှုပြုလုပ်ပြီး အသင်းတော်၏ အကျိုးစီးပွားအား ထိခိုက်နစ်နာစေသည်ကို ၎င်းတို့မြင်သောအခါ လျစ်လျူရှုကြသည်။ ၎င်းတို့သည် မှန်ပါ့သမားများ ဖြစ်လိုကြသည်။ မည်သူ့ကိုမျှ စိတ်ဆိုးအောင်မပြုပေ။ ဤသည်မှာ တာဝန်မသိတတ်ခြင်းဖြစ်သည်။ ဤသို့သော လူစားမျိုးသည် ဉာဏ်များလွန်းပြီး မယုံကြည်ထိုက်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေက ညီမကို စိတ်မကောင်းဖြစ်စေခဲ့ပြီး သမ္မာတရားကို လက်တွေ့မလုပ်နိုင်တဲ့၊ သမ္မာတရားစည်းမျဉ်းတွေကို မထိန်းသိမ်းနိုင်တဲ့ အကြောင်းရင်းက ညီမသဘာဝက အရမ်းလှည့်စားလွန်းလို့ဆိုတာ နောက်ဆုံးမှာ မြင်သွားတယ်။ ခေါင်းဆောင်က ညီမရဲ့ မာနထောင်လွှားမှုကို ကိုင်တွယ်ဖြေရှင်းပြီးကတည်းက ညီမရဲ့ မာနထောင်လွှားတဲ့ စိတ်သဘောထားကို ပြုပြင်ဖို့ ကိုယ့်ကိုယ်ကိုယ် တကယ်မဆင်ခြင်ခဲ့ဘူး၊ လမ်းကြောင်း လုံးဝ မရှာဖွေခဲ့ဘူး။ အဲဒီအစား ကိုယ့်ကိုယ်ကိုယ် ကာကွယ်ဖို့အတွက် ကြံစည်ပြီး အပေါ်ယံ သည်းခံခြင်းနဲ့ လိုက်လျောခြင်းကို သုံးခဲ့တယ်။ ညီမက သိမ်မွေ့ပြီး ညီမရဲ့ မာနထောင်လွှားတဲ့ စိတ်သဘောထားက ပြောင်းသွားပြီလို့ သူများ တလွဲထင်အောင် လုပ်ခဲ့တယ်။ ဒါဆို ခေါင်းဆောင်က ညီမကို ထပ်ပြီး ကိုင်တွယ်ဖြေရှင်းတာ၊ ထုတ်တာတောင် လုပ်မှာမဟုတ်ဘူးပေါ့။ “အထောင်ဆုံး သံချောင်းသည် ရိုက်ထည့်ခံရ၏” “ဆိတ်ဆိတ်နေခြင်းသည် ရွှေဖြစ်၏”၊ “ပြောစကားသည် ငွေဖြစ်၍၊ စကားများအမှားပါ၏” “အမှားကင်းအောင်သာနေပြီး အရမ်းတော်ဖို့ မကြိုးစားနှင့်” ဆိုတာမျိုး ဆိုးယုတ်တဲ့ စိတ်ကူးတွေ၊ အမြင်တွေကြောင့် ညီမက အရမ်းတစ်ကိုယ်ကောင်းဆန်၊ ယုတ်ညံ့ပြီး ပါးနပ်လှည့်စားတတ်လာတာ မြင်သွားတယ်။ အစ်ကိုကျန်းပြဿနာက ညီမတို့အလုပ်ကို ထိခိုက်သွားတာ ညီမ သေချာ မြင်တယ်။ ညီမ ဒါကို ရင်ဆိုင်ပြီး ဖော်ထုတ်တားဆီးသင့်ခဲ့တာပါ။ ဒါပေမဲ့ အဲဒီအစား သဘောထားကွဲလွဲတာ ပပျောက်ဖို့ လူ့အကြိုက်လိုက်သူလို ပြုမူခဲ့တယ်။ ပြဿနာတွေ၊ သဘောထားကွဲလွဲတာတွေ ရင်ဆိုင်ရတဲ့အခါ ညီမက တတ်နိုင်သမျှ အနည်းဆုံးပဲ ပြောတယ်။ လူတွေနဲ့ ဘယ်တော့မှ မငြင်းခုံဘူး။ စည်းမျဉ်းတွေကို လုံးဝ မထိန်းသိမ်းဘူး။ ညီမက ကိုယ့်အကျိုးကို ကောင်းကောင်းကာကွယ်ပေမဲ့ အသင်းတော်အလုပ်ကို ထိခိုက်ခွင့်ပေးခဲ့တယ်။ ညီမက အရမ်းကို အယောင်ဆောင်ပြီး လှည့်စားခဲ့တာပါ။ ဘုရားသခင်က ရွံ့မုန်းတာကို ညီမ တကယ်ခံရသင့်တယ်။ အထူးသဖြင့် ဘုရားသခင်က ဒီလိုပြောတာကိုညီမဖတ်ရတဲ့အခါပေါ့။ “၎င်းတို့သည် အမှုအရာကို ဂရုစိုက်ပြီး ကိုင်တွယ်ဖြေရှင်းရန် ၎င်းတို့၏ သေးသိမ်မှုနှင့် စဉ်းလဲသော အကြံအစည်များကို အသုံးပြုကြပြီး သမ္မာတရားကို မရှာဖွေကြ။ ၎င်းတို့သည် ဤနည်းဖြင့် သမ္မာတရားကို ရရှိနိုင်မည်လော။ မရရှိနိုင်ကြပေ၊ အကြောင်းမှာ ၎င်းတို့သည် နောင်တမရကြသေးသောကြောင့် ဖြစ်၏။” ညီမ ပိုပြီးတော့တောင် နောင်တရတယ်။ အရင်တုန်းက ညီမက မာနထောင်လွှားတဲ့ စိတ်သဘောထားနဲ့ တာဝန်ထမ်းဆောင်တယ်။ ကိုယ့်အမြင်တွေကို အမြဲကိုင်စွဲထားပြီး သူများအကြံတွေကို နားမထောင်ဘူး။ ဒါကြောင့် သူများတွေက စိတ်ကျဉ်းကျပ်ရုံတင်မကဘူး။ အသင်းတော်အလုပ်လည်း ထိခိုက်ခဲ့တယ်။ ညီမ ကိုယ့်ကိုယ်ကိုယ် ဆင်ခြင်ပြီး မြင်လာအောင်၊ ညီမပုံစံတွေကို အချိန်မီပြောင်းလဲပြီး တာဝန်ကိုကောင်းကောင်းလုပ်နိုင်အောင် ခေါင်းဆောင်က ညီမကို ကိုင်တွယ်ဖြေရှင်းခဲ့တယ်။ ဒါပေမဲ့ နောင်တမရခဲ့ဘူး။ အဲဒီအစား ဘုရားနဲ့ သူများတွေကို ညီမ ပိတ်ကာထားခဲ့တယ်။ ညီမတာဝန်ကို ကောင်းကောင်းမထမ်းဆောင်ရုံတင်မကဘူး။ အသင်းတော်အလုပ်က အနှောင့်အယှက်ဖြစ်တဲ့အခါမှာတောင် ဂရုမစိုက်ဘူး။ ညီမက သမ္မာတရားကို လက်ခံသူတစ်ယောက် ဘယ်လိုမှ မဖြစ်ခဲ့ဘူးဆိုတာ မြင်ခဲ့ရတယ်။ ဒီလိုဆက်ဖြစ်နေရင် ညီမရဲ့ ဖောက်ပြန်ပျက်စီးတဲ့ စိတ်သဘောထားက ပိုဆိုးလာပြီး နောက်ဆုံးမှာ အထုတ်ခံရပြီး စွန့်ပစ်ခံရမှာပဲ။ ဒီလို တွေးမိပြီး ညီမကြောက်လာပြီးတော့ ဘုရားကိုအမြန်ဆုတောင်းလိုက်တယ်။ “ဘုရားသခင် ဒီလောကီအတွေးအခေါ်တွေကတစ်ဆင့် သမီးရဲ့ အကျိုးအတွက် ကာကွယ်ချင်စိတ်မရှိတော့ပါဘူး။ သမ္မာတရားကို ရှာဖွေပြီး သမီးရဲ့ ဖောက်ပြန်ပျက်စီးတဲ့ စိတ်သဘောထားကို ပြင်ချင်စိတ်ရှိပါတယ်။ လက်တွေ့လုပဖို့လမ်းကြောင်းကို ကူရှာဖွေပေးဖို့ ကိုယ်တော့်ကို တောင်းလျှောက်ပါတယ်” ပေါ့။

အဲဒီနောက်တော့ ဘုရားနှုတ်ကပတ်တော်တစ်ပိုဒ်ဖတ်တယ်။ “သင်သည် ငြင်းခုံမှုများကို ရှောင်လိုလျှင် ညှိနှိုင်းခြင်းသည် တစ်ခုတည်းသောနည်းလမ်းဖြစ်သလော။ မည်သည့်အခြေအနေများတွင် သင် ညှိနှိုင်းနိုင်သနည်း။ သင်၏ကိုယ်ကျိုး၊ သို့မဟုတ် သင်၏ ဂုဏ်သတင်းကဲ့သို့သော သေးငယ်သောကိစ္စများနှင့်သက်ဆိုင်လျှင် ငြင်းခုံစရာမလိုပေ။ သည်းခံရန်၊ သို့မဟုတ် ညှိနှိုင်းရန် ရွေးချယ်နိုင်သည်။ သို့သော် အသင်းတော်အလုပ်ကို ထိခိုက်နိုင်ပြီး ဘုရားအိမ်တော်၏ အကျိုးစီးပွားများကို နစ်နာစေနိုင်သော ကိစ္စများတွင် စည်းမျဉ်းများကို လိုက်နာရမည်။ ဤစည်းမျဉ်းကို သင် မစောင့်ထိန်းလျှင် သင်သည် ဘုရားသခင်အပေါ် သစ္စာမရှိခြင်းဖြစ်သည်။ သင်သည် သိက္ခာဆည်ရန်၊ သို့မဟုတ် သင်၏ အပြန်အလှန် ပုဂ္ဂိုလ်ရေး ဆက်ဆံမှုများကို ထိန်းသိမ်းရန်အတွက် ညှိနှိုင်းပြီး စည်းမျဉ်းများကို စွန့်လွှတ်ရန် သင်ရွေးချယ်လျှင် ဤသည်မှာ သင်က တစ်ကိုယ်ကောင်းဆန်ပြီး ယုတ်မာခြင်းမဟုတ်လော။ ဤသည်မှာ တာဝန်မသိသော၊ သင်၏တာဝန်တွင် သစ္စာမရှိသော လက္ခဏာမဟုတ်လော။ (ဟုတ်ပါသည်။) ထို့ကြောင့် သင်၏တာဝန်လမ်းကြောင်းတွင် လူတိုင်းက သဘောထားကွဲလွဲသော အချိန်ရောက်လာလျှင် မည်သို့ လက်တွေ့လုပ်ဆောင်သင့်သနည်း။ ယင်းနှင့်ပတ်သက်၍ သင်၏ အစွမ်းရှိသမျှ ငြင်းခုံခြင်းက ပြဿနာကို ပြေလည်စေမည်လော။ (မပြေလည်ပါ။) ဤသို့ဆိုလျှင် ပြဿနာကို မည်သို့ ဖြေရှင်းသင့်သနည်း။ ဤအခြေအနေတွင် သမ္မာတရားကို နားလည်သူသည် ပြဿနာကို ဖြေရှင်းရန် ရှေထွက်သင့်သည်။ ရှေးဦးစွာ ပြဿနာကို ရှေ့တွင်ချပြီး နှစ်ဖက်လုံး၏ ထင်မြင်ချက်များကို ပြောခွင့်ပေးသင့်သည်။ ထို့နောက် လူတိုင်းက သမ္မာတရားကို အတူတကွ ရှာဖွေရန်ဖြစ်သည်။ ဘုရားသခင်အား ဆုတောင်းပြီးနောက်တွင် ဆက်စပ်မှုရှိသော ဘုရားနှုတ်ကပတ်တော်နှင့် သမ္မာတရားတို့ကို မိတ်သဟာယဖွဲ့ရန် ယူဆောင်ရမည်။ သမ္မာတရားစည်းမျဉ်းများကို မိတ်သဟာယဖွဲ့ပြီး ရှင်းလင်းမှုရရှိပြီးသည့်နောက်တွင် နှစ်ဖက်လုံးက နာခံနိုင်လိမ့်မည်။...က်သည် ဘုရားအိမ်တော်၏ အကျိုးစီးပွားများနှင့် အသင်းတော်အလုပ်၏ ထိရောက်မှုကို ကာကွယ်ရန်အတွက် သဘောထားကွဲလွဲပြီး ငြင်းခုံကာ ၎င်းတို့၏ သဘောထားက အနည်းငယ် အလျှော့ပေးခြင်းမရှိလျှင် ဤသည်မှာ ပြဿနာဖြစ်သည်ဟု သင်တို့ ဆိုမလော။ (မဆိုပါ။) ၎င်းတို့၏ ရည်ရွယ်ချက်က မှန်ကန်သောကြောင့်ဖြစ်သည်။ ဘုရားအိမ်တော်၏ အကျိုးစီးပွားကို ကာကွယ်ရန်ဖြစ်သည်။ ဤသည်မှာ ဘုရားဘက်တွင် ရပ်တည်ပြီး စည်းမျဉ်းများကို လိုက်နာသောသူ၊ ဘုရားသခင်က ဝမ်းမြောက်သောသူဖြစ်သည်။ ဘုရားအိမ်တော်၏ အကျိုးစီးပွားများကို ကာကွယ်သောအခါတွင် ပြင်းထန်သော၊ ပြတ်သားသော သဘောထားရှိခြင်းသည် မြဲမြံစွာ ရပ်တည်ခြင်း၊ စည်းမျဉ်းများကို လိုက်နာခြင်း၏ လက္ခဏာဖြစ်ပြီး ဘုရားသခင်က သဘောကျသည်။ ဤသဘောထားတွင် ပြဿနာတစ်ခုရှိသည်ဟု လူများက ခံစားနိုင်သည်။ သို့သော် ဤသည်မှာ ကြီးမားသော အရာမဟုတ်ပေ။ ယင်းသည် ဖောက်ပြန်ပျက်စီးသော စိတ်သဘောထားကို ပြသခြင်းနှင့်် မသက်ဆိုင်ပေ။ သတိရလော့။ စည်းမျဉ်းများကို လိုက်နာခြင်းသည် အရေးကြီးဆုံးအရာဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လက်တွေ့လုပ်ဆောင်ခြင်း၌သာလျှင် အသက် ဝင်ရောက်မှု ရှိလေသည်) ဘုရားနှုတ်ကပတ်တော်ကို ဖတ်ပြီးတော့ ညီမ နားလည်သွားတယ်။ ဘယ်အချိန်မှာပဲဖြစ်ဖြစ် ကိုယ့်ရဲ့ တစ်ကိုယ်ရေအကျိုးအမြတ်ကို စွန့်လွှတ်နိုင်စွမ်း၊ သမ္မာတရားကို ထိန်းသိမ်းပြီး အသင်းတော်အလုပ်ကို ကာကွယ်နိုင်စွမ်းက အရေးကြီးဆုံးပဲ။ ဒါကြောင့်မို့ တစ်ခါတလေမှာ လူတွေနဲ့ သဘောထားကွဲလွဲတာတွေ ရှိရင်၊ နည်းနည်း ကြမ်းကြမ်းတမ်းတမ်းပြောရင်တောင်မှ ဒါတွေအားလုံးက ပြဿနာအကြီးစားတွေ မဟုတ်ပါဘူး။ ဘုရားသခင် ကြည့်တာက သမ္မာတရားအပေါ် ညီမတို့ သဘောထားပဲ။ သမ္မာတရားရဲ့ စည်းမျဉ်းတွေကို ထိန်းသိမ်းနိုင်သလား၊ သမ္မာတရားကို လက်တွေ့လုပ်နိုင်သလားဆိုတာ ကြည့်ပါတယ်။ အရင်တုန်းက စည်းမျဉ်းတွေကို ထိန်းသိမ်းတာကြောင့် ပဋိပက္ခတွေဖြစ်ရင် ညီမက မာနထောင်လွှားတဲ့ စိတ်သဘောထားကို ပြနေပြီး သူများတွေနဲ့ လိုက်ဖက်ညီညီ ပူးပေါင်းမလုပ်ကိုင်တာ ဖြစ်ရမယ်လို့ အမြဲတမ်း တွေးမိတယ်။ ဒါကြောင့် ညီမက မာနထောင်လွှားတယ်လို့ သူများက ပြောတာတွေကို ရှောင်ဖို့အတွက် အရာရာကို အလျှော့ပေးခဲ့တယ်။ စည်းမျဉ်းတွေကို ထိန်းသိမ်းဖို့ ဘာကိုမှ မလုပ်ခဲ့ဘူး။ ငြင်းခုံတာတွေ၊ ပဋိပက္ခတွေကို ရှောင်ဖို့ အကောင်းဆုံးလမ်းကြောင်းက စည်းမျဉ်းတွေနဲ့အညီ လက်တွေ့လုပ်ဖို့၊ လူတစ်ယောက်ချင်းစီကို သူတို့အမြင်တွေကို ပြောခိုင်းဖို့ ပြီးရင် သမ္မာတရားကို အတူတူရှာဖွေဖို့ဖြစ်တယ်ဆိုတာ နောက်ဆုံးမှာ ညီမ နားလည်သွားတယ်။ ရှာဖွေပြီးတဲ့နောက်မှာ ကိုယ့်လုပ်ရပ်တွေက သမ္မာတရားစည်းမျဉ်းတွေနဲ့ညီတယ်ဆိုတာ သေချာရင် ဒီလုပ်ရပ်တွေကို ထိန်းသိမ်းသင့်တယ်။ ဒါက မှန်ကန်ပါတယ်။ ကိုယ့်အမြင်က သိသိသာသာ မှားနေပေမဲ့ မရမက ဆက်ထိန်းသိမ်းနေရင် လူတွေကို ကိုယ်ပြောတာ နားထောင်ခိုင်းပြီး လက်ခံခိုင်းရင် ဒါက မာနထောင်လွှားပြီး ကိုယ့်ကိုယ်ကိုယ် အမှန်ထင်ကြောင်း ပြတာပဲ။ ဒီအချိန်မှာ ကိုယ့်ကိုယ်ကိုယ် စွန့်ပစ်ပြီး သူများတွေနဲ့ လိုက်ဖက်ညီညီ တွဲလုပ်ဖို့ သင်ယူသင့်တယ်။ အဲဒီနောက်တော့ ညီမက အစ်ကိုကျန်းနဲ့ တွဲလုပ်တဲ့အခါ ဘုရားနှုတ်ကပတ်တော်တွေကို လက်တွေ့လုပ်ဆောင်ဖို့ ကြိုးစားတယ်။

တစ်နေ့တော့ ညီမက ပုံတွေရွေးပြီး အစ်မလျူနဲ့ အစ်ကိုကျန်းနဲ့အတူ စိတ်ကူးတွေကို ဆွေးနွေးတယ်။ အစ်ကိုကျန်းက စိတ်ကူးတစ်ခုကို ထုတ်ပြောတယ်။ သူ့ရဲ့ဒီဇိုင်းတစ်ခုလုံးက ပေးတဲ့မက်ဆေ့ချ်က အကြောင်းအရာနဲ့ သိပ်မကိုက်ဘူးလို့ ညီမတို့က ခံစားရတယ်။ ဒါပေမဲ့ သိပ်တော့ မသေချာဘူး။ အစတော့ ညီမက ဒါကို လက်ခံလိုက်ပြီး အလျှော့ပေးလိုက်ချင်တယ်။ ညီမ စဉ်းစားတယ်။ “ဒါဆို သူ့စိတ်ကူးကို အရင်လုပ်ကြည့်တာပေါ့။ ငါက မာနထောင်လွှားတယ်၊ ကိုယ့်ကိုယ်ကိုယ် အမှန်ထင်ပြီး ကိုယ့်အမြင်တွေကို ဆုပ်ကိုင်ထားတယ်လို့ လူတိုင်းက ပြောမှာစိုးတယ်” ပေါ့။ ဒါပေမဲ့ နောက်တော့ ဒီဇိုင်းအတွက် စည်းမျဉ်းနဲ့ လိုအပ်ချက်တချို့ကို ညီမ သတိရသွားပြီး အစ်ကိုကျန်းရဲ့ အယူအဆက တကယ်ကို ပြဿနာတွေရှိတယ်လို့ ခံစားမိတယ်။ သူ့အယူအဆအတိုင်း ဒီဇိုင်းကိုလုပ်ပြီးမှ ပြန်လုပ်ရရင် အချိန်ဖြုန်းတာဖြစ်ပြီး အလုပ်က နှောင့်နှေးမသွားဘူးလား။ ဒီအချိန်မှာ ညီမက စည်းမျဉ်းတွေကို ထိန်းသိမ်းဖို့လိုတယ်ဆိုတာ သဘောပေါက်သွားတယ်။ အဲဒါနဲ့ အစ်ကိုကျန်းကို သူ့အယူအဆမှာရှိတဲ့ ပြဿနာတွေကို ရှင်းပြပြီး သူ့ကိုယ်ပိုင်အမြင်ကို ဆုပ်ကိုင်ထားမယ့်အစား နဂိုအယူအဆအတိုင်းလုပ်ဖို့ သတိပေးလိုက်တယ်။ အစ်မလျူက သဘောတူယ်။ အစ်ကိုကျန်းက ဘာမှ ဆက်မပြောဘူး။ ဒါပေမဲ့ ဒီလို အခြေအနေတွေက တစ်နေ့လုံးမှာ ခဏခဏ ဖြစ်တယ်။ ညီမတို့ ထင်မြင်ချက်တွေ မတူတဲ့အခါတိုင်းမှာ အစ်ကိုကျန်းက သူ့ဘက်မှာသူနေပြီး ညီမတို့အလုပ်က ကြာနေတယ်။ ပြီးတော့လည်း သူအကြံပေးတဲ့အတိုင်း ညီမတို့က မပြောင်းတော့ သူက ထပ်စိတ်ဆိုးပြီး စကားသိပ်မပြောဘူး။ ဒီလိုဆက်ဖြစ်နေရင် ညီမတို့အလုပ်က သေချာပေါက် နှောင့်နှေးမှာပဲဆိုတာ ညီမ သဘောပေါက်သွားတယ်။ အဲဒါနဲ့ ဖြစ်နေတဲ့ကိစ္စကို ခေါင်းဆောင်ကို ပြောပြလိုက်တယ်။ ခေါင်းဆောင်က အစ်ကိုကျန်းရဲ့ ပြဿနာကို ဖော်ထုတ်ဖို့၊ သမ္မာတရားကို မိတ်သဟာယဖွဲ့ပြီး သူ့ကို ကူညီဖို့ ညီမတို့နဲ့အတူ အစ်ကိုကျန်းကို တွေ့ဖို့ စီစဉ်တယ်။ ဒါက သမ္မာတရားကို လက်တွေ့လုပ်ဖို့ ညီမရဲ့ အခွင့်အရေးပဲဆိုတာ သိလိုက်တယ်။ အဲဒါနဲ့ အစ်ကိုကျန်းနဲ့ စကားမပြောခင်မှာ ညီမက ဘုရားနှုတ်ကပတ်တော်နှစ်ပိုဒ်ဖတ်တယ်။ “အသင်းတော်အလုပ်အားလုံးသည် ဘုရားသခင်၏ နိုင်ငံတော် ဧဝံဂေလိတရားကို ဖြန့်ချိသည့်အလုပ်နှင့် တိုက်ရိုက် ဆက်စပ်နေသည်။ အထူးသဖြင့် ဧဝံဂေလိဖြန့်ဝေခြင်းအလုပ်နှင့် အတတ်ပညာဆိုင်ရာသိမြင်မှုပါဝင်သော အလုပ်တစ်ခုစီသည် ဧဝံဂေလိ ဖြန့်ချိခြင်းအလုပ်နှင့် အရေးကြီးသော၊ ခွဲခြားမရနိုင်သော ဆက်စပ်မှုတစ်ခုရှိသည်။ ထို့ကြောင့် ဧဝံဂေလိဖြန့်ချိခြင်းအလုပ်နှင့် သက်ဆိုင်သောအရာသည် ဘုရားသခင်၏ အကျိုးစီးပွားနှင့် ဘုရားအိမ်တော်၏ အကျိုးစီးပွားများဖြင့် သက်ဆိုင်သည်။ လူတို့သည် ဧဝံဂေလိဖြန့်ချိခြင်းအလုပ်ကို မှန်ကန်စွာ နားလည်နိုင်လျှင် ၎င်းတို့ ထမ်းဆောင်သည့်တာဝန်အပေါ်၊ အခြားလူများ၏ တာဝန်အပေါ် မှန်ကန်သော ချဉ်းကပ်မှုရှိသင့်သည်။ ဤမှန်ကန်သော ချဉ်းကပ်မှုမှာ အဘယ်နည်း။ ဘုရားသခင် စေခိုင်းသည့်အတိုင်း လုပ်ဆောင်ရန် အစွမ်းကုန်ကြိုးစားခြင်းကို ဆိုလိုသည်။ အနည်းဆုံးအနေဖြင့် ၎င်းတို့၏ အပြုအမူနှင့် လုပ်ဆောင်မှုများသည် တမင်တကာ ထိခိုက်နစ်နာစေခြင်း၊ သို့မဟုတ် ဝင်ရောက်စွက်ဖက်ခြင်း မရှိသင့်ပေ။ သိလျက်ဖြင့် ၎င်းတို့ မပြစ်မှားသင့်ပေ။ ၎င်းတို့သည် အသင်းတော်အလုပ်ကို နှောင့်ယှက်ဖျက်ဆီးနေသည်ကို သိသည့်တိုင် ၎င်းတို့အား မလုပ်ဆောင်ရန် မည်သူက တိုက်တွန်းသည်ဖြစ်စေ ၎င်းတို့က မရမက လုပ်ဆောင်လျှင် ဤသည်မှာ မကောင်းမှုလုပ်ခြင်းဖြစ်ပြီး သေခြင်းအတွက် တောင်းဆိုနေခြင်း ဖြစ်သည်။ ဤသည်မှာ ခေါင်းထောင်လာသော နတ်ဆိုးဖြစ်သည်။ ဤအရာကို ညီအစ်ကိုမောင်နှမများအား အလျင်အမြန် ရိပ်စားမိစေလော့။ ပြီးနောက်တွင် မကောင်းသောသူကို အသင်းတော်မှ ရှင်းလင်းပစ်လော့။ မကောင်းမှုပြုသူသည် ခဏတာ နားဝေတိမ်တောင်ဖြစ်နေပြီး မကောင်းမှုကို တမင်လုပ်ခြင်း မဟုတ်လျှင် ပြဿနာကို မည်သို့ ကိုင်တွယ်သင့်သနည်း။ ၎င်းတို့ကို သွန်သင်ပြီး ကူညီမပေးသင့်သလော။ ၎င်းတို့ကို သွန်သင်ပေးသော်လည်း နားမထောင်သေးလျှင် မည်သည့်အရာကို လုပ်ဆောင်သင့်သနည်း။ ၎င်းတို့ကို ညီအစ်ကိုမောင်နှမများ အတူတကွ ရင်ဆိုင်ပြီး အပြစ်ဖော်ဆုံးမလော့။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁)) “သင်တို့သည် သမ္မာတရားအပေါ် အာရုံစိုက်ရမည်။ ထိုအခါမှသာ အသက်ထဲသို့ သင်တို့ ဝင်ရောက်နိုင်သည်။ အသက်သို့ သင်ဝင်ရောက်ပြီးမှသာ သူတစ်ပါးတို့ကို ပံ့ပိုးပေးပြီး ဦးဆောင်နိုင်သည်။ သူတစ်ပါးတို့၏ လုပ်ရပ်များသည် သမ္မာတရားနှင့် ကွဲလွဲသည်ဟု ရှာဖွေတွေ့ရှိရလျှင် ကျွန်ုပ်တို့သည် ၎င်းတို့ကို သမ္မာတရားအတွက် ကြိုးပမ်းရန် ချစ်ခင်စွာဖြင့် ကူညီရမည်။ သူတစ်ပါးတို့သည် သမ္မာတရားကို လက်တွေ့လုပ်ဆောင်နိုင်ပြီး အမှုအရာများအပေါ် ၎င်းတို့လုပ်ဆောင်သည့်ပုံစံ၌ အခြေခံသဘောတရားများရှိလျှင် ကျွန်ုပ်တို့သည် ၎င်းတို့ထံမှ သင်ယူပြီး အတုယူဖို့ ကြိုးစားသင့်သည်။ ဤသည်မှာ အပြန်အလှန် ချစ်ခြင်းတရားဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ စိတ်နှလုံးနှင့် ဝိညာဉ် အကြွင်းမဲ့ဖြင့် မိမိ၏တာဝန်ကို ထမ်းဆောင်သည့်သူသာလျှင် ဘုရားသခင်ကို ချစ်သည့်သူဖြစ်သည်) ဘုရားနှုတ်ကပတ်တော်က ရှင်းတယ်။ သူများတွေရဲ့ ပြဿနာတွေကို ညီမတို့ သတိထားမိတဲ့အခါမှာ အမြန် မိတ်သဟာယဖွဲ့ရမယ်။ လိုအပ်ရင် ဖော်ထုတ်ပြီး အပြစ်တင်ရမယ်။ ဒါတွေအားလုံးက အသင်းတော်အလုပ်ကို ကာကွယ်ဖို့ပဲ။ ဒါက လူတွေကို သူတို့ပြဿနာတွေကိုလည်း မြင်စေတယ်။ အမြန် ဖြေရှင်းစေတယ်။ သူတို့တာဝန်ကိုကောင်းကောင်းလုပ်စေတယ်။ အစ်ကိုကျန်းက ပုံတွေဆွဲတာမှာ အရည်အချင်းနည်းနည်းရှိပါတယ်။ ဒါပေမဲ့ သူ့ရဲ့ ဖောက်ပြန်ပျက်စီးတဲ့ စိတ်သဘောထားကြောင့် သူက ညီမတို့အလုပ်ကို နှောင့်ယှက်ဖျက်ဆီးတဲ့အရာတွေကို မရည်ရွယ်ဘဲ လုပ်မိတယ်။ သူက သူ့ကိုယ်သူမြင်လာနိုင်ရင် သမ္မာတရားကို ရှာပြီး သူ့ရဲ့ ဖောက်ပြန်ပျက်စီးတဲ့ စိတ်သဘောထားကို ပြောင်းလဲနိုင်ရင် လူတိုင်းနဲ့ လိုက်ဖက်ညီညီ ပူးပေါင်းလုပ်နိုင်ရင် သူ့အားသာချက်တွေကို အသုံးချနိုင်ရင် အသင်းတော်အလုပ်အတွက်၊ သူကိုယ်တိုင်ရဲ့ အသက်ဝင်ရောက်မှုအတွက် အကျိုးဖြစ်မှာပဲ။ အဲဒါနဲ့ အစ်ကိုကျန်းရဲ့ ပြဿနာတွေအကြောင်းပြောထားတဲ့ ဘုရားနှုတ်ကပတ်တော်အပိုဒ်တချိုကို ညီမ ရှာတယ်။ ကိုယ့်အတွေ့အကြုံတွေနဲ့ ဆက်စပ်တယ်။ ပြီးတော့ အဲဒါတွေကို အစ်ကိုကျန်းနဲ့ မိတ်သဟာယဖွဲ့လိုက်တယ်။ နားထောင်ပြီးတော့ အစ်ကိုကျန်းက သူ့ရဲ့ ဖောက်ပြန်ပျက်စီးတဲ့ စိတ်သဘောထားကို နည်းနည်းမြင်လာတယ်။ သူက မှားနေတယ်ဆိုတာ သတိထားမိတယ်၊ ဒါပေမဲ့ သူ့ကိုယ်သူ မစွန့်ပစ်နိုင်ဘူးလို့တောင် ပြောတယ်။ အခု ညီမက ထောက်ပြတော့ သူက နောက်ဆုံးမှာ ဒါကို စိတ်မကောင်းဖြစ်သွားတယ်။ သူ့ရဲ့ ဖောက်ပြန်ပျက်စီးတဲ့ စိတ်သဘောထားကို ပြောင်းလဲဖို့ သမ္မာတရားကို ရှာပြီး ဘုရားကို အမှီပြုချင်စိတ်ဖြစ်လာတယ်။ ညီမက ဒါကို ကြားတော့ အစ်ကိုကျန်းအတွက် ပျော်သွားတာပေါ့။ ဒါပေမဲ့ တစ်ချိန်တည်းမှာပဲ လောကီအတွေးအခေါ်တွေအတိုင်း အသက်ရှင်ပြီး သူ့ကို စောစောက မပြောခဲ့တာကို နောင်တရမိတယ်။ ညီမက သူ့ကို တကယ်ကို ထိခိုက်စေခဲ့ပြီး အသင်းတော်ကို ထိခိုက်ခဲ့ပါတယ်။

အဲဒီဖြစ်ရပ်ပြီးတဲ့နောက်မှာ ညီမရဲ့ တာဝန်ထမ်းဆောင်နေတုန်းမှာ တစ်ယောက်ယောက်က သမ္မာတရားစည်းမျဉ်းတွေနဲ့မညီတဲ့ တစ်ခုခုကို လုပ်နေပြီး အလုပ်နှောင့်နှေးနေတာကို ညီမမြင်ရင် ညီမရဲ့တာဝန်ကို ဖြည့်ဆည်းဖို့ သမ္မာတရားကို အသိစိတ်ရှိရှိနဲ့ လက်တွေ့လုပ်ပြီး ညီမမြင်တဲ့ ပြဿနာတွေကို ထောက်ပြတယ်။ ဒီလိုလက်တွေ့လုပ်တော့ ညီမ ငြိမ်းအေးပြီး စိတ်သက်သာရာရတယ်။ ကျေးဇူးတော်ပဲ။


၃၈။ မကောင်းသောလူများကို တိုင်ကြားခြင်း

၂၀၂၁ ခုနှစ် ဖေဖော်ဝါရီလမှာ အဖွဲ့ခေါင်းဆောင်အနေနဲ့ ကျွန်တော် အရွေးခံခဲ့ရပြီး အဲဒီနောက် သိပ်မကြာခင်မှာပဲ ညီမစင်းယီက သူ့အဖွဲ့ခေါင်းဆောင် လျူဟွာရဲ့ အပြုအမူနဲ့ပတ်သက်လို့ ကျွန်တော့်ကို ပြောတယ်။ လျူဟွာက တကယ့်အလုပ်တစ်ခုမှ မလုပ်တဲ့အပြင် သူ့နဲ့ အမြင်ချင်းမတိုက်ဆိုင်တဲ့သူတွေကို ဖိနှိပ်ပြီး ကြဉ်တတ်တာကို စင်းယီက သတိထားမိခဲ့တယ်။ လျူဟွာရဲ့ ပြဿနာတွေကို ညီအစ်ကိုတစ်ယောက်က ဖော်ထုတ်တဲ့အခါ၊ သူက အဲဒီညီအစ်ကိုရဲ့ တာဝန်မှာရှိတဲ့ အပြစ်အနာအဆာအသေးဆုံးလေးကအစ မလွှတ်တမ်းအသုံးချပြီး တစ်ဆိတ်ကိုတစ်အိတ်လုပ်တယ်၊ အခွင့်ရတိုင်း သူ့ကိုပဲ မဲနေပြီး ကြဉ်ထားတယ်။ ဒါကြောင့် အဲဒီညီအစ်ကိုက အပျက်သဘောဆောင်လာတာပေါ့။ လျူဟွာနဲ့ သဘောထားမတိုက်ဆိုင်ဖြစ်ပြီး အလုပ်ကိစ္စ ဆွေးနွေးတဲ့အချိန်မှာ သူ့စကားကို နားထောင်ဖို့ ငြင်းဆန်ခဲ့တဲ့ ညီအစ်မတစ်ယောက်ရှိတယ်။ လျူဟွာက အဲဒီညီအစ်မအပေါ် အာဃာတထားပြီး ခဏခဏ တိုက်ခိုက်ခဲ့တယ်။ အဲဒီညီအစ်မက လျူဟွာနဲ့ သဘောထားမတိုက်ဆိုင်ဘဲ သူ့စိတ်ကူးတွေအတိုင်း လိုက်လုပ်ဖို့ ငြင်းတဲ့အခါတိုင်းမှာ လျူဟွာက သူ့ကို ကြိမ်းမောင်းပြီး ဒေါသနဲ့ ဝေဖန်ပြောဆိုခဲ့တယ်။ တစ်ခါဆို သူ့ကို လက်ညှိုးထိုးပြီးတော့တောင် ရက်ရက်စက်စက် ပြောပစ်လိုက်တာ၊ “နင့်မှာ အစွမ်းအစက ညံ့ဖျင်းနေတာတောင် နင်က အရမ်း ဝင်စွက်ဖက်သေးတယ်နော်”တဲ့။ အဲဒီညီအစ်မက ဘောင်ခတ်ခံရသလို ခံစားရပြီး လျူဟွာနဲ့အတူ သူ့တာဝန်ကို ထမ်းဆောင်ဖို့ ကြောက်တဲ့အထိ သူ့ကို လျူဟွာက မရပ်မနား ဒေါသနဲ့ ဝေဖန်ပြောဆိုခဲ့တယ်။ လျူဟွာက သူ့ကို အကြံတွေပေးဖို့ ကြိုးစားခဲ့တဲ့၊ သူ့အမိန့်တွေကို လိုက်နာဖို့ ငြင်းခဲ့တဲ့ တခြားညီအစ်ကို မောင်နှမတွေကိုလည်း တိုက်ခိုက်ပြီး လက်စားချေဖို့ ကြိုးစားခဲ့တယ်။ သူတို့ထဲက တချို့ကို အန္တိခရစ်ရဲ့ လမ်းကြောင်း လျှောက်နေတယ်လို့ သူက စွပ်စွဲခဲ့ပြီး တခြားလူတွေကိုလည်း တမင် သက်သက်ကို တာဝန်တွေချမပေးဘဲနေပြီးတော့ အပြစ်ပေးခဲ့တယ်။ အကျိုးဆက်အနေနဲ့ ဒီညီအစ်ကို မောင်နှမတွေက တကယ် ဆင်းရဲဒုက္ခခံစားခဲ့ရပြီး ဖိနှိပ်တာခံခဲ့ရတာပေါ့။ အဲဒီညီအစ်ကို မောင်နှမတွေအပေါ် သူ့ရဲ့ မဆင်မခြင် ဖိနှိပ်မှုနဲ့ အပြစ်ပေးမှုတွေက အသင်းတော်အလုပ်ရဲ့ ထိရောက်မှုကို ပြင်းပြင်းထန်ထန် သက်ရောက်ခဲ့တယ်။ လျူဟွာရဲ့ အပြုအမူနဲ့ပတ်သက်လို့ ကျွန်တော် ကြားတဲ့အခါ အရမ်းဒေါသထွက်မိတယ်။ အဲဒီနောက်မှာတော့ ပါဝင်ခဲ့တဲ့သူတွေ ဒါမှမဟုတ် အဲဒီအခြေအနေကို သိခဲ့တဲ့သူတွေနဲ့ စကားပြောခဲ့ပြီး ဒီကိစ္စအားလုံးက တကယ် မှန်တယ်ဆိုတာကို အတည်ပြုခဲ့ကြတယ်။ လျူဟွာမှာ အန္တရာယ်ပေးတတ်တဲ့၊ ရက်စက်တဲ့ သဘာဝနဲ့ အဆင့်အတန်းအတွက် လွန်ကဲတဲ့ လိုအင်ဆန္ဒရှိတယ်။ သူ့ဆန္ဒကို မလိုက်လျောတာမျိုး၊ သူနဲ့ သဘောထားချင်းမတိုက်ဆိုင်တာမျိုးတွေလုပ်ပြီး သူ့ရဲ့ အဆင့်အတန်းနဲ့ ဂုဏ်သတင်းကို ခြိမ်းခြောက်လာတဲ့သူတိုင်းကို အာဃာတထားတယ်၊ လက်စားချေဖို့ ကြိုးစားတတ်တယ်၊ ပြီးတော့ တိုက်ခိုက်၊ ဖယ်ကြဉ်ပြီး အပြစ်ပေးတတ်တယ်။ ဒီလိုပြောတဲ့ ဘုရားနှုတ်ကပတ်တော်တချို့ကို ကျွန်တော် ဖတ်ရတယ်။ “ဆိုးယုတ်သော လူများနှင့် အန္တိခရစ်တို့သာလျှင် ထိုသို့သော ကြမ်းကြုတ်ရက်စက်သည့် စိတ်သဘောထားကို ပိုင်ဆိုင်သည့်သူများ ဖြစ်သည်။ ကြမ်းကြုတ်ရက်စက်သော လူတစ်ဦးသည် စေတနာထားသည့် တိုက်တွန်းအားပေးခြင်းမျိုး၊ စွပ်စွဲခြင်းမျိုး၊ သွန်သင်ခြင်းမျိုး၊ သို့မဟုတ် အကူအညီမျိုး တစ်ခုတလေကို ကြုံရသည့်အခါ ၎င်းတို့၏ သဘောထားသည် ကျေးဇူးတင်ရှိခြင်း၊ သို့မဟုတ် နှိမ်ချစွာ လက်ခံခြင်း ဖြစ်ရမည့်အစား အရှက်ကြောင့် အမျက်ဒေါသထွက်ပြီး အလွန်အမင်း ရန်လိုခြင်း၊ မုန်းတီးခြင်းနှင့် လက်တုံ့ပြန်ခြင်းတို့ပင် ဖြစ်လေသည်။...၎င်းတို့အနေဖြင့် အခြားတစ်ဦးကို မုန်းတီးမှုကြောင့် လက်တုံ့ပြန်သည့်အခါ ထိုသူအပေါ် မုန်းတီးမှု သို့မဟုတ် ယခင်ကရှိခဲ့သည့် အာဃာတကြောင့် မဟုတ်ဘဲ ထိုသူက ၎င်းတို့၏ အမှားများကို ဖော်ထုတ်ခဲ့သောကြောင့်သာ ဖြစ်သည်မှာ အမှန်ဖြစ်၏။ ဤအရာက မည်သူလုပ်ဆောင်သည်ဖြစ်စေ၊ အန္တိခရစ်နှင့် ထိုသူ၏ ဆက်ဆံရေးက မည်သို့ဖြစ်စေ အန္တိခရစ်တစ်ဦးကို ဖော်ထုတ်သည့် လုပ်ရပ်သက်သက်က ထိုအန္တိခရစ်၏ မုန်းတီးမှုကို အစပျိုးစေနိုင်ပြီး ၎င်း၏ လက်စားချေမှုအား ဖြစ်ပေါ်စေနိုင်သည်ကို ပြသနေသည်။ မည်သူဖြစ်စေ၊ ၎င်းသည် သမ္မာတရားကို နားလည်သည်ဖြစ်စေ၊ နားမလည်သည်ဖြစ်စေ၊ ခေါင်းဆောင်တစ်ဦး ဖြစ်သည်ဖြစ်စေ၊ အမှုဆောင်တစ်ဦးဖြစ်သည်ဖြစ်စေ၊ ဘုရားသခင် ရွေးချယ်ထားသော လူတို့ထဲမှ သာမန်အဖွဲ့ဝင်တစ်ဦး ဖြစ်သည်ဖြစ်စေ မည်သူတစ်ဦးတစ်ယောက်က အန္တိခရစ်ကို ဖော်ထုတ်ပြီး ပြုပြင်သရွေ့ ထိုသူကို ရန်သူတစ်ဦးအဖြစ် ၎င်းက သဘောထားလိမ့်မည် ဖြစ်သည်။ ၎င်းက ‘ကျွန်ုပ်ကို ပြုပြင်သူ မည်သူကိုမဆို ကျွန်ုပ် ကြမ်းကြမ်းတမ်းတမ်း ဆက်ဆံမည်ဖြစ်သည်။ ကျွန်ုပ်ကို ပြုပြင်သူ၊ ကျွန်ုပ်၏ လျှို့ဝှက်ချက်များကို ဖော်ထုတ်သူ၊ ကျွန်ုပ်အား ဘုရားအိမ်တော်၏ နှင်ထုတ်ခြင်းခံရအောင် လုပ်ဆောင်သူ၊ သို့မဟုတ် ကျွန်ုပ်၏ ကောင်းချီးဝေစုကို လုယက်သူ မည်သူကိုမဆို ကျွန်ုပ် လုံးဝ လွှတ်ထားမည် မဟုတ်ပါ။’” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) “ကြမ်းတမ်းသော စိတ်သဘောထားရှိသော ထိုလူများသည် မည်သည့်အမှားများကို ပြုလုပ်ပြီးဖြစ်စေ၊ မည်သည့်မကောင်းသောအရာများကို လုပ်ဆောင်ပြီးဖြစ်စေ ၎င်းတို့သည် မည်သူ့ကိုမျှ ၎င်းတို့အား ဖော်ထုတ်ခွင့် သို့မဟုတ် ပြုပြင်ခွင့် ပြုမည်မဟုတ်ပေ။ တစ်စုံတစ်ယောက်က ၎င်းတို့အား ဖော်ထုတ်ပြီး စိတ်ဆိုးစေလျှင် ၎င်းတို့သည် ဒေါသထွက်လိမ့်မည်။ လက်တုံ့ပြန်လိမ့်မည်။ ပြီးလျှင် ဤပြဿနာကို မည်သည့်အခါမျှ လက်လွှတ်မည်မဟုတ်ပေ။ ၎င်းတို့သည် အခြားလူများအပေါ် စိတ်ရှည်ခြင်း၊ သည်းခံခြင်းမရှိပေ။ ပြီးလျှင် ထိုလူများအပေါ် သည်းခံမှုကို ကျင့်သုံးခြင်း မရှိပေ။ ၎င်းတို့၏ ကျင့်ကြံပြုမူခြင်းသည် မည်သည့်စည်းမျဉ်းကို အခြေခံသနည်း။ ‘သစ္စာဖောက်ခံရမည့်အစား ကျွန်ုပ်ကိုယ်တိုင်က သစ္စာဖောက်မည်’ ဟူ၍ဖြစ်သည်။ တစ်နည်းအားဖြင့်ဆိုလျှင် မည်သူ၏ စိတ်ဆိုးအောင်လုပ်ခြင်းကိုမျှ ၎င်းတို့က သည်းမခံပေ။ ဤသည်မှာ ဆိုးယုတ်သောလူတို့၏ တွေးခေါ်ပုံမဟုတ်လော။ ဤသည်မှာ အတိအကျပင် ဆိုးယုတ်သောလူများ၏ တွေးခေါ်ပုံဖြစ်သည်။ မည်သူ့ကိုမျှ ၎င်းတို့ကို စော်ကားခွင့် မပေးပေ။ ၎င်းတို့အတွက် တစ်ဦးတလေက ၎င်းတို့ကို အနည်းငယ်မျှပင် ရန်စခြင်းသည် လက်မခံနိုင်ဖွယ်ဖြစ်သည်။ ပြီးလျှင် ဤသို့ပြုလုပ်သောသူ မည်သူကိုမဆို ၎င်းတို့က မုန်းတီးသည်။ ၎င်းတို့သည် လက်တုံ့ပြန်ရန် ထိုသူနောက်သို့ လိုက်နေမည်ဖြစ်ပြီး ဤကိစ္စကို လုံးဝ လက်လွှတ်မည်မဟုတ်ပေ။ ဤသည်မှာ ဆိုးယုတ်သောလူများ၏ ပုံစံဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၄)) ဆိုးယုတ်တဲ့ လူတွေက အထူးသဖြင့် မလိုမုန်းထားတဲ့ သဘာဝတွေရှိကြပြီး သမ္မာတရားကိုရော၊ သမ္မာတရားကို လိုက်စားတဲ့ လူတွေကိုရော မုန်းတယ်ဆိုတာကို ဘုရားနှုတ်ကပတ်တော်တွေကနေ ကျွန်တော်မြင်ရတယ်။ သူတို့ကို စိတ်အနှောင့်အယှက်ပေးတဲ့သူတိုင်းကို သူတို့က အာဃာတထားပြီး အဲဒီလူတွေက အပျက်သဘောဆောင်ပြီး စိတ်ပျက်ပြားလာတဲ့အထိ သူတို့ကို ဖယ်ကြဉ်၊ အပြစ်ပေးပြီးတော့ တိုက်ခိုက်ဖို့နဲ့ လက်စားချေဖို့ အခွင့်အရေးတွေ ရှာကြတယ်။ လျူဟွာရဲ့ မပြောင်းလဲတဲ့ အပြုအမူအရ သူဟာ သူနဲ့ သဘောထား မတိုက်ဆိုင်တဲ့သူ ဒါမှမဟုတ် သူ့အကျိုးစီးပွားကို ခြိမ်းခြောက်တဲ့သူတိုင်းကို တိုက်ခိုက်ပြီး ဖယ်ကြဉ်တတ်တယ်ဆိုတာ သိသာသွားခဲ့တယ်။ အဲဒီလူတွေက အပျက်သဘောဆောင်လာတဲ့အထိ မရပ်မနား ဝေဖန်ပြီး ရှုတ်ချဖို့အတွက် အဖြစ်မှန်တွေကိုလည်း သူက တလွဲတချော် ဖြစ်အောင်ပြောတတ်တယ်။ လျူဟွာက ရက်စက်တဲ့ လူ့သဘာဝရှိတယ်၊ ပြီးတော့ အနှစ်သာရအနေနဲ့ သူက သမ္မာတရားကို မုန်းတီးပြီး လက်မခံတဲ့ ဆိုးယုတ်တဲ့သူဖြစ်မှန်း ကျွန်တော် မြင်ခဲ့တယ်။ သူ့ကို အသင်းတော်ကနေ နှင်ထုတ်ဖို့လိုတယ်။ လျူဟွာလို ဆိုးယုတ်တဲ့သူတစ်ယောက်က အသင်းတော်မှာ ဗြောင်းဆန်အောင် ဖျက်ဆီးနေတုန်းမှာ ကျွန်တော် ထိုင်ကြည့်နေလို့ မရဘူး၊ ဒါကို အမြန် တိုင်ကြားရမယ်ဆိုတာ သိခဲ့တယ်။ ဒါကြောင့် နောက်ပိုင်းမှာ လျူဟွာရဲ့ပြဿနာတွေကို ကြီးကြပ်ရေးမှူးဆီ ကျွန်တော်တို့ တိုင်ကြားခဲ့ကြတယ်။

ဒါပေမဲ့ ကျွန်တော် အရမ်းအံ့ဩသွားမိတာက နှစ်ရက်သုံးရက်အကြာမှာပဲ၊ ကျွန်တော်တို့ရဲ့ ကြီးကြပ်ရေးမှူး မင်ရန်ဆီကနေ စာတစ်စောင်ရတယ်၊ အဲဒီစာမှာ “လျူဟွာက အရည်အချင်းပြည့်မီပြီး တကယ့် ပြဿနာတချို့ကို ဖြေရှင်းနိုင်တယ်။ တစ်ခါတလေ သူက လူတွေ ဘောင်ခတ်ခံရသလို ခံစားသွားရအောင် သူ့ရဲ့ ဖောက်ပြန်ပျက်စီးတဲ့ စိတ်သဘောထားနဲ့ ပြုမူတတ်ပေမဲ့ ပြောင်းလဲဖို့ သူ လိုလားသရွေ့၊ နောင်တရဖို့ အခွင့်အရေး ပေးသင့်တယ်”လို့ ပြောထားတာပဲ။ ဒါကို ကျွန်တော် တကယ် နားမလည်နိုင်ခဲ့ဘူး။ လျူဟွာက သိသိသာသာကြီးကို မကောင်းမှု လုပ်နေခဲ့တာလေ။ ဒါက တစ်ကြိမ်တစ်ခါဖြစ်တဲ့ ပြစ်မှားမှုမဟုတ်ဘူး၊ သူက အဲဒီအတိုင်း တစိုက်မတ်မတ် ပြုမူနေခဲ့တာ။ ညီအစ်ကို မောင်နှမတွေက သူ့ကို ဘယ်လိုပဲ မိတ်သဟာယပြုပြီး အကြံပြုပါစေ၊ လုံးဝ နောင်တမရခဲ့တဲ့အပြင်၊ သူတို့ကို သူက ဖိနှိပ်ပြီး အပြစ်တောင်ပေးခဲ့တယ်။ ဘုရားနှုတ်ကပတ်တော်အတိုင်းဆိုရင်၊ လျူဟွာက အနှစ်သာရအနေနဲ့ ဆိုးယုတ်တဲ့သူပဲ။ ဒီတော့ မင်ရန်က ဘာလို့များ သူနဲ့ပတ်သက်ပြီး ဘာတစ်ခုမှကို မလုပ်ဘဲ နေခဲ့တာလဲ။ မင်ရန်က ဆိုးယုတ်တဲ့သူတစ်ယောက်ကို ပြောင်ပြောင်တင်းတင်း ကာကွယ်ပေးနေခဲ့တဲ့ပုံပဲ။ အဲဒီအချိန်မှာ၊ ညီအစ်ကို မောင်နှမတချို့က မင်ရန်ရဲ့ မကောင်းတဲ့ ဒုစရိုက်အမှုတချို့ကို တိုင်ကြားကြတယ်။ လွန်ခဲ့တဲ့ နှစ်နှစ်၊ သုံးနှစ်တုန်းက မင်ရန်က အသင်းတော်မှာ အကြီးအကျယ် သဘောထားကွဲလွဲအောင် ရန်တိုက်ပေးခဲ့တယ်၊ အုပ်စုဖွဲ့တယ်၊ သူ့အတွက်သူ ခေါင်းဆောင်ရာထူး ယူရအောင် ခေါင်းဆောင်တွေနဲ့ အမှုဆောင်တွေကို တိုက်ခိုက်ရာမှာ သုံးဖို့ ကိစ္စတွေကို ရှာပြီး သူတို့ကို ဝေဖန်ထိုးနှက်ခဲ့တယ်။ သူ့လုပ်ရပ်တွေက အသင်းတော်အသက်တာကို နှောင့်ယှက်ခဲ့တော့ သူ့ကို သီးခြားနေပြီး သင့်တော်သလို ပြန်သုံးသပ်ခိုင်းလိုက်တယ်။ ဒီကိစ္စဖြစ်ခဲ့တုန်းက၊ စင်းယီဟာ မင်ရန်ရဲ့ အပြုအမူအကြောင်း သိသွားပြီး အဲဒီနောက်မှာ ညီအစ်ကို မောင်နှမတွေနဲ့ မိတ်သဟာယပြု၊ ပိုင်းခြားသိမြင်ခဲ့တယ်။ ဒါကြောင့် မင်ရန်က သူ့အပေါ် အာဃာတထားခဲ့တယ်။ နောက်ပိုင်းမှာ၊ မင်ရန်က ညီအစ်ကို မောင်နှမတွေရဲ့ ယုံကြည်မှုကို ပြန်ရဖို့နဲ့ ကြီးကြပ်ရေးမှူး ဖြစ်လာဖို့အတွက် နောင်တရဟန်ဆောင်ခဲ့တယ်။ အဲဒီနောက်မှာ သူက စင်းယီကို လက်စားချေဖို့ စတော့တာပဲ။ တစ်ခါ စင်းယီက လျူဟွာရဲ့ အလုပ်မှာရှိတဲ့ လမ်းလွဲမှုတွေနဲ့ ပြဿနာတချို့ကို ထောက်ပြတဲ့အချိန်မှာ လျူဟွာက အလျှော့မပေးဘဲ သူနဲ့ အငြင်းပွားခဲ့တယ်။ လျူဟွာရဲ့ တာဝန်မှာ ပြဿနာတွေ ရှိတာကို မင်ရန်က သိခဲ့ပေမဲ့ သူ့ဘက်မှာနေဖို့ ရွေးချယ်ခဲ့ပြီးတော့ စင်းယီကို သီးခြားထားပြီး ဖိနှိပ်ခဲ့တယ်။ အဲဒါကြောင့် စင်းယီက အရမ်းဖိနှိပ်ချုပ်ချယ်သလို ခံစားရပြီး စိတ်ဆင်းရဲရတဲ့အပြင် တော်တော် မကျန်းမမာ ဖြစ်သွားတယ်။ နောက်ပိုင်းမှာ မင်ရန်က သူ့ကိုယ်သူ ပြန်မသုံးသပ်ရုံမကဘူး၊ စင်းယီကို လှောင်ပြောင်ဖို့တောင် အခွင့်အရေးယူခဲ့ပြီး ဘုရားနှုတ်ကပတ်တော်တွေကို တလွဲအသုံးပြုပြီးတော့ စင်းယီကို အန္တိခရစ်အနေနဲ့ မတရား သမုတ်ခဲ့တယ်။ အန္တိခရစ်လမ်းကြောင်းကို လျှောက်တယ်ဆိုပြီး စင်းယီကို ပြင်းပြင်းထန်ထန် အပြစ်ဖော်ဆုံးမခဲ့တဲ့အပြင် တခြားညီအစ်ကိုမောင်နှမတွေကပါ စင်းယီကို ဝေဖန်အပြစ်ရှာလာအောင် သူတို့ကို အထင်အမြင်မှားစေခဲ့တယ်။ ဒီလုပ်ရပ်တွေအရ၊ မင်ရန်မှာ ရက်စက်တဲ့ စိတ်သဘောထားရှိတာ သိသာတယ်။

ရက်တချို့ကြာပြီးတဲ့နောက်မှာ၊ မင်ရန်က စုဝေးပွဲတစ်ခုမှာ ပါဝင်ခဲ့ပြီး၊ “ဒါက လျူဟွာရဲ့ ပြဿနာပဲလို့ ရှင်တို့ ပြောလို့မရဘူး။ တခြားလူတွေလည်း အပြစ်ရှိတာပဲ။ ကျွန်မတို့အနေနဲ့သူ့ကို နောင်တရဖို့ အခွင့်အရေးပေးသင့်တယ်။ အခုရက်ပိုင်းမှာ သူက အတော့်ကို ကောင်းကောင်း ပြုမူနေပြီး သူ့တာဝန်မှာ အရမ်းတက်ကြွနေပုံရတယ်”လို့ပြောပြီးတော့ လျူဟွာကို ခုခံကာကွယ်ပေးခဲ့တယ်။ ဆိုးယုတ်တဲ့လူတွေကို ပိုင်းခြားသိမြင်ဖို့အတွက် စည်းမျဉ်းတွေနဲ့ပတ်သက်လို့ မင်ရန်နဲ့ ကျွန်တော် မိတ်သဟာယပြုဖို့ ကြိုးစားခဲ့ချိန်မှာ၊ ကျွန်တော်ပြောသွားတာကို သူ လုံးဝ နားဝင်တဲ့ပုံမပေါ်ဘူး။ ဒါကြောင့် မင်ရန်က လျူဟွာကို သတိရှိရှိနဲ့ ကာကွယ်ပေးနေတယ်လို့ ကျွန်တော်တို့ ပိုလို့တောင် အခိုင်အမာယုံကြည်သွားတယ်။ မင်ရန်က ကြီးကြပ်ရေးမှူးတစ်ယောက်ဖြစ်ပြီး လျူဟွာက ဆိုးယုတ်တဲ့သူတစ်ယောက်ဖြစ်မှန်း သူ ရှင်းရှင်းလင်းလင်း မြင်နိုင်ခဲ့တာတောင် အဲဒါနဲ့ပတ်သက်လို့ ဘာမှမလုပ်ခဲ့ဘူး။ အဲဒီအစား လျူဟွာရဲ့ အကာအကွယ်အနေနဲ့ ပြုမူနေခဲ့တယ်။ ဒါ့အပြင်၊ မင်ရန်ကိုယ်တိုင်က တော်တော့်ကိုရက်စက်တဲ့ သဘာဝရှိတယ်။ သမ္မာတရားကို သူ လက်မခံဘူး။ အသင်းတော်ရဲ့အလုပ်ကို သူ ဆက်နှောင့်ယှက်ပြီး အဖျက်အမှောင့်လုပ်နေခဲ့တဲ့အပြင် ညီအစ်ကို မောင်နှမတွေကို ဖိနှိပ်ပြီး အပြစ်ဒဏ်ပေးခဲ့တယ်။ စည်းမျဉ်းတွေအရ၊ သူလည်း ဆိုးယုတ်တဲ့သူတစ်ယောက် ဖြစ်နိုင်ချေရှိတယ်။ လက်ရှိအခြေအနေအရ ဒါကို ခေါင်းဆောင်ဆီ ကျွန်တော် တိုင်ကြားသင့်မှန်း၊ အသင်းတော်ရဲ့ အကျိုးစီးပွားကို ကာကွယ်ဖို့ မင်ရန်နဲ့ လျူဟွာတို့ရဲ့ လုပ်ရပ်တွေကို ဖော်ထုတ်သင့်မှန်း ကျွန်တော် သိခဲ့တယ်။ ဒါပေမဲ့လည်း မင်ရန်က ကြီးကြပ်ရေးမှူးတစ်ယောက်ဖြစ်တာကို ကျွန်တော်တွေးမိသွားတယ်။ သူ့ပြဿနာတွေကို တိုင်ကြားပြီးတော့ သူ့ကို ကျွန်တော် စိတ်အနှောင့်အယှက်ပေးရင် သူက တခြားလူတွေကို လုပ်ခဲ့သလိုမျိုး ကျွန်တော့်ကို ဖိနှိပ်နိုင်တယ်။ ဒီပြဿနာတွေ ပြေလည်မသွားခင်မှာတောင် ကျွန်တော် အထုတ်ခံရရင်ခံရမှာ။ ကျွန်တော့်တာဝန်ထမ်းဆောင်တာကို ဟန့်တားဖို့ မင်ရန်က ဆင်ခြေတစ်ခု ရှာတွေ့သွားရင် သမ္မာတရားကို ကျွန်တော် ဘယ်လို ဆက်လိုက်စားပြီး ကယ်တင်ခြင်း ရမှာလဲ။ ဒါကို သဘောပေါက်သွားတဲ့အခါ ကျွန်တော် သက်ပြင်းချပြီး တွေးမိတယ်။ “အင်းလေ၊ ‘ထီးထီးကြီးပေါ်နေသည့်ငှက်သည် သေနတ်ဖြင့် အပစ်ခံရသည့်ငှက်ဖြစ်သည်’ ဆိုတဲ့ ဆိုရိုးအတိုင်းပဲ ဒါကို ငါ လက်လွှတ်လိုက်သင့်ပါတယ်လေ။ ပြဿနာလည်းလေ၊ ပိုကောင်းလေပဲ။ ကိုယ့်ကိုယ်ကိုယ် ကာကွယ်ဖို့က အရေးကြီးတယ်”လို့ပေါ့။ ကျွန်တော် လက်လျှော့ပြီး အပေးအယူလုပ်ချင်လာတယ်။ သမ္မာတရားကို လက်တွေ့လုပ်ဖို့ သတ္တိမရှိခဲ့ဘူး။ ဒါပေမဲ့ ညီအစ်ကို မောင်နှမတွေက လျူဟွာနဲ့ မင်ရန်ရဲ့ ဖိနှိပ်တာခံရပြီး အတောမသတ်တဲ့ ဆင်းရဲဒုက္ခနဲ့ အသက်ရှင်နေကြပုံကို တွေးမိတဲ့အချိန်မှာ၊ ကျွန်တော် လိပ်ပြာမလုံဖြစ်လာတယ်။ ကျွန်တော် ချီတုံချတုံဖြစ်နေခဲ့တယ်။ မဆုံးဖြတ်နိုင်ခဲ့ဘူး။ ဒီကိစ္စကို မတိုင်ခဲ့ရင်၊ အသင်းတော်ရဲ့ အကျိုးစီးပွားကို ကျွန်တော်က ကာကွယ်နေတာဖြစ်မှာမဟုတ်ဘူး။ ဒါပေမဲ့ တိုင်ကြားရင်လည်း ကျွန်တော့်တာဝန် ဖယ်ရှားခံရရင်ခံရမှာ။ အဲဒါဆိုရင် ကျွန်တော့်မှာ ကောင်းမွန်တဲ့ရှေ့ရေး ဒါမှမဟုတ် ကောင်းမွန်တဲ့ ခရီးပန်းတိုင် ရှိမှာ မဟုတ်ဘူးလေ။ အဲဒီအချိန်မှာ၊ ကျွန်တော့်အခြေအနေနဲ့ပတ်သက်လို့ တစ်ခုခုမှားနေတာကို သဘောပေါက်လိုက်တယ်။ ကျွန်တော်က သူရဲဘောကြောင်တဲ့သူလို ပြုမူနေခဲ့တာ မဟုတ်လား။ ကျွန်တော့်မှာ တရားမျှတစိတ်မရှိတဲ့အပြင် ဘုရားရဲ့ ရည်ရွယ်ချက်ကို အလေးထားမှု ပြမနေခဲ့ဘူး။ ကျွန်တော်က သတ္တိနည်းပြီး အသိစိတ်မဲ့နေလို့ မရဘူး။ အသင်းတော်ရဲ့ အကျိုးစီးပွားကို ကာကွယ်ဖို့ ခိုင်ခိုင်မာမာရပ်တည်ရမယ်။ ဒါပေမဲ့ လျူဟွာနဲ့ မင်ရန်တို့ကို တိုင်ရမဲ့အချိန် တကယ်ရောက်လာတော့ ကျွန်တော် သတ္တိနည်းပြီး ကြောက်ခဲ့တယ်။ ဒါကြောင့် ဘုရားရှေ့ကို ကျွန်တော် လာပြီး ဆုတောင်းတယ်။ ကျွန်တော့်ကို လမ်းပြဖို့၊ ပြီးတော့ ယုံကြည်ခြင်းနဲ့ သတ္တိပေးဖို့ တောင်းလျှောက်ခဲ့တယ်။ အဲဒီနောက်မှာ ဘုရားနှုတ်ကပတ်တော်တစ်ပိုဒ်ကို ကျွန်တော် သတိရလိုက်တယ်။ “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့။ သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ ခံစားချက်များကို ဘေးဖယ်ကာ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ အလိုတော် အထမြောက်အောင် လုပ်ဆောင်ခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏ရည်ရွယ်ချက်များကို လိုက်လျှောက်သောသူတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားရဲ့ မေးခွန်းတွေကို စဉ်းစားမိတဲ့အခါ၊ ကျွန်တော် အတော်လေး အပြစ်တင်တဲ့စိတ်ခံစားရတယ်။ ဘုရားရဲ့ ဝန်ထုပ်ကို အလေးထားပြီး တရားမျှတစိတ်ရှိရမယ်၊ အသင်းတော်ရဲ့ အကျိုးစီးပွားကို ကာကွယ်ဖို့အတွက် သမ္မာတရားကို လက်တွေ့လုပ်ရမယ်၊ အန္တိခရစ်တွေနဲ့ ဆိုးယုတ်တဲ့လူတွေကို ဖော်ထုတ်ပြီး တိုင်ကြားရမယ်လို့ တခြားလူတွေကို ကျွန်တော် ခဏခဏ ပြောခဲ့တယ်။ ဒါပေမဲ့ ကျွန်တော့်ကိုယ်ပိုင် အကျိုးစီးပွားကို ခြိမ်းခြောက်တဲ့အရာတစ်ခု ဖြစ်တဲ့အခါ၊ ကျွန်တော် ကြောက်လန့်ပြီး နောက်တွန့်သွားတယ်။ လျူဟွာက ဆိုးယုတ်တဲ့သူတစ်ယောက်မှန်း ကျွန်တော် သိမြင်ခဲ့ပေမဲ့ မင်ရန်က သူ့ကို ကာကွယ်ပေးနေတာကို ကျွန်တော် မြင်တော့ မင်ရန်ရဲ့ အဆင့်အတန်းနဲ့ ဩဇာအာဏာကို ကြောက်လန့်ပြီး စည်းမျဉ်းတွေကို မထိန်းသိမ်းရဲခဲ့ဘူး။ ကျွန်တော် ဖိနှိပ်ခံရမှာ၊ ကျွန်တော့်တာဝန် ဖယ်ရှားခံရပြီး ကယ်တင်ခြင်းရမဲ့ ကျွန်တော့်ရဲ့ အခွင့်အရေး ဆုံးရှုံးမှာကို စိုးရိမ်ခဲ့တယ်။ ဒါကြောင့် သူ့ရဲ့ အဆင့်အတန်းနဲ့ ဩဇာအာဏာကို ကျွန်တော် အရှုံးပေးခဲ့တယ်။ ကျွန်တော်က စာတန်နဲ့ အပေးအယူလုပ်ပြီး သူ့ကို ဦးညွှတ်နေခဲ့တာ မဟုတ်လား။ ကျွန်တော့်တာဝန်မှာ ကျွန်တော်က အသင်းတော်ရဲ့ အကျိုးစီးပွားကို ကာကွယ်မနေခဲ့ဘူး။ ကိုယ့်ကိုယ်ပိုင် ရှေ့ရေးနဲ့ ကံကြမ္မာကိုပဲ အလေးထားနေမိခဲ့တယ်။ ဒီလိုအဓိကအချိန်မှာ၊ အသင်းတော်ရဲ့ အကျိုးစီးပွားကို ကျွန်တော် ဦးစားမပေးခဲ့တဲ့အပြင်၊ ဆိုးယုတ်တဲ့လူတွေက အသင်းတော်အလုပ်ကို နှောင့်ယှက်ပြီး ညီအစ်ကို မောင်နှမတွေကို ဖိနှိပ်နေတုန်းမှာ ကျွန်တော်က ဘာမှမလုပ်ဘဲ ရပ်နေခဲ့တယ်။ ကျွန်တော်က အစာကျွေးတဲ့လက်ကို ကိုက်နေခဲ့တာ မဟုတ်လား။ ကျွန်တော် အရမ်းတစ်ကိုယ်ကောင်းဆန်ပြီး စက်ဆုပ်စရာဖြစ်ခဲ့တယ်။ ကျွန်တော့်ရဲ့ အသိစိတ်နဲ့ ဆင်ခြင်တုံတရားက ဘယ်မှာလဲ။ ဒီကိစ္စအားလုံးကို စဉ်းစားနေတုန်းမှာ၊ ကျွန်တော် အရမ်းနောင်တရလာတယ်။ အသင်းတော်ရဲ့ အကျိုးစီးပွားတွေအတွက် ခိုင်ခိုင်မာမာရပ်တည်ပြီး ကာကွယ်ပေးရမယ်ဆိုတာကို ကျွန်တော် သိခဲ့တယ်။ လျူဟွာနဲ့ မင်ရန်တို့ရဲ့ မကောင်းမှုလုပ်တာကို ကျွန်တော် တိုင်ကြားရမယ်။ အသင်းတော်ထဲမှာ သူတို့ကို ဆက်ပြီး မကောင်းမှု ကျူးလွန်ခွင့်ပေးလို့မရဘူး။ အဲဒီနောက်မှာ၊ လျူဟွာနဲ့ မင်ရန်တို့ကို ခေါင်းဆောင်ဆီ ကျွန်တော်တို့ တိုင်ကြားခဲ့ကြတယ်။

ကျွန်တော်တို့ရဲ့စာကို ခေါင်းဆောင်က ရတဲ့အခါ၊ ပြဿနာကို အမြန်ဆုံး လာတာဝန်ယူပေးမယ်လို့ သူက ပြောခဲ့ပေမဲ့ တခြားကိစ္စတချို့ကြောင့် သူ ကြန့်ကြာသွားခဲ့ရတယ်။ ရက်တွေ ကုန်လွန်လာပြီး ကျွန်တော် စိတ်မရှည်ဖြစ်လာတယ်။ ကျွန်တော် စိတ်မသက်မသာဖြစ်လာပြီး ကိုယ့်ဘာသာတွေးမိတယ်။ “ခေါင်းဆောင်က ဒီကိစ္စတွေကို လာဖြေရှင်းပေးဖို့ ဘာလို့ အရမ်းကြာနေရတာလဲ။ ခေါင်းဆောင်က အခြေအနေကို တခြားလူတွေဆီ အရင်ဆုံး စုံစမ်းမေးမြန်းလိုက်လို့ ကျွန်တော်တို့ သူ့ကို တိုင်ခဲ့တယ်ဆိုတာ မင်ရန်သိသွားရင်၊ ကျွန်တော်တို့ကို သူ အပြစ်များပေးမလား”လို့ပေါ့။ ကျွန်တော် တော့်တော့်ကိုစိတ်ဆင်းရဲနေတုန်းမှာပဲ ဘုရားနှုတ်ကပတ်တော်တစ်ပိုဒ်ကို ရုတ်တရက် သတိရသွားတယ်။ “လက်တွေ့ဘဝ ပြဿနာများကို ရင်ဆိုင် ရသည့်အခါ ဘုရားသခင်၏ သြဇာအာဏာနှင့် သူ၏အချုပ်အခြာ အာဏာတို့ကို သင် မည်သို့သိပြီး နားလည်သင့်သနည်း။ ဤပြဿနာများနှင့် သင် ရင်ဆိုင်ရပြီး ၎င်းတို့ကို မည်သို့နားလည် ရမည်၊ ကိုင်တွယ်ရမည်၊ တွေ့ကြုံရမည်ကို သင်မသိသည့်အခါ၊ ဘုရားသခင်၏ အချုပ်အခြာအာဏာနှင့် အစီအစဉ်များကို ကျိုးနွံနာခံလိုသည့် သင်၏ ရည်ရွယ်ချက်၊ ဆန္ဒနှင့် ထိုအရာများကို သင်၏ ကျိုးနွံနာခံခြင်းနှင့်ဆိုင်သော စစ်မှန်မှုကို ပြသဖို့ မည်သည့်သဘောထားမျိုး သင်ခံယူသင့်သနည်း။ ပထမဆုံးအနေဖြင့် စောင့်ဆိုင်းဖို့ သင် သင်ယူရပါမည်။ ထို့နောက် ရှာဖွေဖို့ သင်ယူရမည်။ ထို့နောက် ကျိုးနွံနာခံဖို့ သင်ယူရမည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားနှုတ်ကပတ်တော်တွေကို တွေးဆနေတုန်းမှာ၊ ကျွန်တော် ရှက်မိတယ်။ ပြဿနာကို ကျွန်တော်တိုင်လိုက်တော့ အဲဒါကို မြန်မြန်လေး ကိုင်တွယ်ဖြေရှင်းပေးမှာပဲလို့ ထင်ခဲ့မိတာ၊ ဒါကြောင့် ခေါင်းဆောင်ရောက်လာဖို့ ကြန့်ကြာပြီးရင်း ကြန့်ကြာနေတော့ ကျွန်တော် စိုးရိမ်စပြုလာတာပေါ့။ ကျွန်တော်က ဘုရားကို စစ်မှန်တဲ့ ယုံကြည်ချက် နည်းနည်းမှမရှိဘဲ ကိုယ့်ကိုယ်ကိုယ် ကာကွယ်ဖို့ပဲ စဉ်းစားရင်းနဲ့ စိတ်သောကရောက်တဲ့ အခြေအနေမှာ အသက်ရှင်နေခဲ့တယ်။ ဘုရားနှုတ်ကပတ်တော်တွေကို ဖတ်ပြီးတော့ ကျွန်တော် နားလည်သွားတယ်။ အရာအားလုံးက ဘုရားရဲ့ အချုပ်အခြာအာဏာနဲ့ အစီအစဉ်တွေကြောင့် ဖြစ်လာတယ်ဆိုတာပေါ့။ ကိစ္စတွေကို ကျွန်တော် တွေ့ကြုံတဲ့အခါ၊ ဘုရားရဲ့ အချုပ်အခြာအာဏာကို ယုံကြည်ခြင်းရှိပြီး စောင့်ဆိုင်းဖို့နဲ့ ကျိုးနွံနာခံဖို့ သင်ယူရမယ်။ ဒါကို သဘောပေါက်သွားတဲ့နောက်မှာ၊ ဒီကိစ္စကို ဘုရားဆီ အပ်နှံပြီး သူ့ကို အားကိုးရင်းနဲ့ ကျွန်တော် ဆုတောင်းခဲ့တယ်။ အံ့ဩစရာကောင်းတာက၊ သိပ်မကြာဘူး၊ လျူဟွာက သူ့ရဲ့ တကယ့် အလုပ်ကို လုပ်နိုင်စွမ်းမရှိတာအပါအဝင် အကြောင်းရင်း အများကြီးကြောင့် မဖြစ်မနေ နုတ်ထွက်လိုက်ရတယ်။ အဲဒီနောက်မှာ၊ ညီအစ်ကို မောင်နှမတွေက သူ့ရဲ့ ဖိနှိပ်မှုကနေ လွတ်မြောက်ပြီး သူတို့တာဝန်တွေကို ပုံမှန်လုပ်နိုင်ခဲ့ကြတယ်။ အရာရာ ဘုရားလက်ထဲမှာရှိတယ်၊ အဲဒါက သူ့ရဲ့ အချုပ်အခြာအာဏာနဲ့ အစီအစဉ်တွေရဲ့ ရလဒ်ချည်းပဲဖြစ်တယ်ဆိုတာကို ကျွန်တော် တွေ့ခဲ့ရပြီး ကျွန်တော့်ရဲ့ ယုံကြည်ခြင်းက ပိုအားကောင်းသွားတယ်။ ဒါပေမဲ့ လျူဟွာကသာ နုတ်ထွက်သွားတာ သူ့ရဲ့ မကောင်းမှုလုပ်တာကို အမျိုးအစားသတ်မှတ်တာ၊ ကိုင်တွယ်တာတွေ မလုပ်ရသေးဘူး။ ပြီးတော့ မင်ရန်ရဲ့ ပြဿနာတွေက ပြေလည်မသွားသေးဘူး။ ဒီပြဿနာတွေ အပြီးအပိုင် မပြေလည်မချင်း ကျွန်တော်တို့ ဆက်တိုင်သင့်တယ်ဆိုတာကို ကျွန်တော် သိခဲ့တယ်။

သုံးလေးရက်ကြာတော့ ကျွန်တော်တို့ရဲ့ ခေါင်းဆောင် ရှားယုက အခြေအနေကို လာစစ်ဆေးပြီး၊ လျူဟွာနဲ့ မင်ရန်တို့ရဲ့ မကောင်းမှုလုပ်တဲ့ အသေးစိတ်အချက်တွေကို သူ့ကို ကျွန်တော်တို့ အသိပေးကြတယ်။ ဒါတောင်မှ မင်ရန်ရဲ့ အပြုအမူကို ကျွန်တော်တို့ ဆွေးနွေးတဲ့အခါ သူ့ကို ထုတ်ပယ်တာနဲ့ပတ်သက်လို့ ရှားယုက သဘောမတူတာကို တွေ့ရတော့ ကျွန်တော်တို့ အံ့ဩသွားတယ်။ မင်ရန်က တော်တော်ကို အရည်အချင်းရှိတယ်လို့ သူက အခိုင်အမာပြောပြီး “ကြီးကြပ်ရေးမှူးတစ်ယောက်ကို ပျိုးထောင်ရတာ လွယ်တယ်များ ထင်နေလား။ မင်ရန်ကို နှစ်နှစ်နီးပါး ကျွန်မတို့ ပျိုးထောင်ခဲ့ရတာ။ ရှင်တို့တောင်းဆိုရုံနဲ့ သူ့ကို ကျွန်မတို့ ထုတ်လိုက်ရင် သူ့ကို အစားထိုးဖို့လူကို ဘယ်နားသွားရှာရမှာလဲ။ ကျွန်မတို့အလုပ်ကို လုပ်ရတာ လွယ်တယ်များ ရှင်တို့ထင်နေကြလား” လို့တောင် ပြောသေးတယ်။ ဒါကို ကြားတော့ ကျွန်တော် တွေးမိတယ်။ “မင်ရန်ရဲ့ အပေါ်ယံအဆင့် အရည်အချင်းရှိတာကိုပဲ နင်က စဉ်းစားနေပြီး သူ့ရဲ့ လူ့သဘာဝနဲ့ သဘာဝ အနှစ်သာရတွေကို ထည့်တွက်ဖို့ ပျက်ကွက်နေတာပဲ။ လူတွေကို သူတို့ရဲ့ အနှစ်သာရအပေါ် အခြေခံပြီး ပိုင်းခြားသိမြင်တာ၊ ကိုင်တွယ်တာမလုပ်ရင်၊ အဲဒီလိုလုပ်တာဟာ ဘယ်မှာလဲ စည်းမျဉ်းတွေက” လို့ပေါ့။ အဲဒီနောက် ရှားယုက အဲဒီကိစ္စကို နောက်ထပ် စစ်ဆေးဖို့ လိုတယ်လို့ ပြောပြီး စုဝေးပွဲကို ချက်ချင်း လက်စသတ်လိုက်တယ်။ နောက်ပိုင်းမှာ၊ မင်ရန်နဲ့ ကျွန်တော်တို့ နောက်ထပ် နှစ်ကြိမ်မိတ်သဟာယပြုခဲ့ပေမဲ့ သူက လက်မခံရုံမက၊ ကျွန်တော်တို့ကိုတောင် ပြုပြင်ခဲ့တယ်။ မင်ရန်ဟာ ပြုပြင်တာကို လက်ခံဖို့ တစိုက်မတ်မတ်ငြင်းတာ၊ သမ္မာတရားကို အရမ်းကို မနှစ်မြို့တဲ့အပြင် မုန်းတီးတာကို ကျွန်တော် မြင်လိုက်ရတယ်။ သူဟာ ဆိုးယုတ်တဲ့လူတစ်ယောက်ဖြစ်မှန်း သူ့ဘာသာပြနေတာပဲ။ ဒါပေမဲ့ အခြေအနေကို ကျွန်တော်တို့ ခေါင်းဆောင်ဆီ ကျွန်တော်တို့ တိုင်ကြားတဲ့အခါ၊ ခေါင်းဆောင်ရဲ့ တုံ့ပြန်မှုကြောင့် ကျွန်တော်တို့ လုံးဝ အံ့ဩသွားရပြန်တယ်။ ရှားယုက လျူဟွာအနေနဲ့ ဒုစရိုက်အမှုတချို့ တကယ် လုပ်ခဲ့ပေမဲ့ သူက နောင်တရဖို့ လိုလားကြောင်း ပြနေခဲ့တယ်လို့ ပြောတဲ့စာကို ကျွန်တော်တို့ဆီ ရေးခဲ့တယ်။ လျူဟွာက အနှစ်သာရအနေနဲ့ ဆိုးယုတ်တဲ့လူတစ်ယောက်လို့ သူကတော့ မထင်တဲ့အကြောင်း၊ အရမ်းဖောက်ပြန်ပျက်စီးတဲ့ စိတ်သဘောထား ရှိရုံသက်သက်ပဲဖြစ်တဲ့အကြောင်းကို ရှားယုက ပြောတယ်။ လျူဟွာကို နောင်တရဖို့ နောက်ထပ် အခွင့်အရေး ပေးသင့်တယ်လို့ ကျွန်တော်တို့ကို သူပြောတယ်။ မင်ရန်က ဆိုးယုတ်တဲ့လူတစ်ယောက်ရဲ့ အပြုအမူတချို့ ပြခဲ့ပေမဲ့ ဒါတွေက သူ့ရဲ့ ဖောက်ပြန်ပျက်စီးတဲ့ စိတ်သဘောထား ထုတ်ဖော်ချက်တွေဖြစ်တဲ့အကြောင်းကိုလည်း စာထဲမှာ ရေးထားတယ်။ စာရဲ့ အဆုံးမှာ ကျွန်တော်တို့အနေနဲ့ ကိုယ့်ကိုယ်ကိုယ် ပြန်သုံးသပ်ပြီး သိဖို့၊ လူတွေကို မျှမျှတတ ဆက်ဆံဖို့နဲ့ တခြားလူတွေကို ပိုကူညီဖို့ ရှားယုက တိုက်တွန်းထားတယ်။ စာကို ဖတ်ပြီးတော့ ကျွန်တော် ကြက်သေသေသွားတယ်။ ကျွန်တော် အရမ်းဖိနှိပ်ချုပ်ချယ်သလို ခံစားရပြီး စိတ်ဓာတ်ကျမိတယ်။ လျူဟွာ၊ မင်ရန်နဲ့ပတ်သက်ပြီး တစ်ခုခုလုပ်ဖို့ ရှားယုက သဘောမတူရင် သူတို့က အသင်းတော်ကို ဖိစီးနှိပ်စက်တာတွေ၊ ညီအစ်ကိုမောင်နှမတွေကို အပြစ်ဒဏ်ပေး၊ ဖိနှိပ်တာတွေ၊ အသင်းတော်ရဲ့ အလုပ်ကို နှောင့်ယှက်တာတွေ ဆက်လုပ်ဖို့ လွတ်လပ်သွားမှာပေါ့။ ဆိုးယုတ်တဲ့ လူတွေရဲ့ မကောင်းမှုပြုတာကို ရှားယုက ခွင့်လွှတ်နေတာ မဟုတ်လား။ ရှားယုက ခေါင်းဆောင်တစ်ယောက်ဖြစ်တော့ ဒီဆိုးယုတ်တဲ့လူတွေကို တာဝန်ယူကိုင်တွယ်ပေးပြီး ညီအစ်ကို မောင်နှမတွေကို ကာကွယ်ပေးမယ်လို့ ကျွန်တော် ထင်ခဲ့တာလေ။ ပြဿနာကို သူ ဒီလို ကိုင်တွယ်မယ်လို့ ကျွန်တော် လုံးဝ စိတ်မကူးမိခဲ့ဘူး။ လျူဟွာ၊ မင်ရန်တို့နဲ့ပတ်သက်လို့ ဘာမှလုပ်မထားတာကို မြင်ရတာဟာ အရမ်းကို စိတ်ပျက်စရာကောင်းတဲ့အပြင် ရှေ့ဆက်လို့ ဘာလုပ်ရမှန်း ကျွန်တော် မသိတော့ဘူး။ ကျွန်တော့်မှာ အခက်ကြုံနေခဲ့ရတယ်။ ဒီကိစ္စမှာလည်း ဝင်မပါချင်တော့ဘူး။ ဒါပေမဲ့ ကျွန်တော် ဘဝင်မကျဘဲ အထက်အဆင့်တွေဆီ အဲဒါကို မရမက တိုင်ကြားသင့်တယ်လို့ ခံစားရတယ်။ ဒါပေမဲ့ ကိစ္စတွေက ခက်ခဲရှုပ်ထွေးသည်ထက် ရှုပ်ထွေးလာနေခဲ့တယ်။ ကျွန်တော့်မှာ ခေါင်းဆောင်ကို မပြောနဲ့၊ ကြီးကြပ်ရေးမှူးကိုတောင် စိတ်အနှောင့်အယှက်ဖြစ်အောင် မလုပ်ရဲပါဘူး။ ဒီပြဿနာတွေကို ကျွန်တော် ဆက်တိုင်ကြားနေရင်၊ အဆုံးမှာ အကျိုးဆက်တွေကို ကျွန်တော် ရင်ဆိုင်ရမှာလား။ သူတို့ ကျွန်တော့်ကို ပြဿနာရှာတာလောက်ကတော့ ကျွန်တော့်အတွက် စာဖွဲ့လောက်မှာ မဟုတ်ဘူး။ ကျွန်တော့်တာဝန်ကို ဖယ်ရှားတာ၊ ကျွန်တော့်ကို ဖိနှိပ်ပြီး နှင်ထုတ်တာတွေတောင် လုပ်ရင်လုပ်မှာ။ အဲဒါဆိုရင် ကျွန်တော် ဘယ်လိုလုပ်ပြီး ကယ်တင်ခြင်းရမှာလဲ။ အဲဒီအကြောင်းကိုတွေးလေ၊ စိုးရိမ်လေ၊ ကြောက်လန့်လေ၊ စိတ်ကျဉ်းကျပ်ပြီး စိတ်သောကဖြစ်လေပဲ။ ကျွန်တော့် အခြေအနေက မှားနေတာကို ကျွန်တော် သဘောပေါက်လိုက်ပြီး ဘုရားဆီ ကမန်းကတန်း ဆုတောင်းလိုက်တယ်။ သမ္မာတရားကို လက်တွေ့လုပ်ဖို့အတွက် လမ်းပြပေးပါလို့ တောင်းလျှောက်ရင်းနဲ့ပေါ့။

တစ်နေ့မှာ၊ ဒီလိုပြောတဲ့ ဘုရားနှုတ်ကပတ်တော်တစ်ပိုဒ်ကို အမှတ်တမဲ့တွေ့တယ်။ “ခေါင်းဆောင် သို့မဟုတ် အလုပ်သမားတစ်ဦးကို ဆက်ဆံပုံနှင့်ပတ်သက်၍ လူတို့၌ ရှိသင့်သည့် သဘောထားမှာ အဘယ်နည်း။ ခေါင်းဆောင်တစ်ဦး၊ သို့မဟုတ် အမှုတော်ဆောင်တစ်ဦး လုပ်ဆောင်သည့်အရာ မှန်ကန်ပြီး သမ္မာတရားနှင့်ညီပါက၊ ၎င်းတို့ကို သင် နာခံနိုင်သည်။ ၎င်းတို့ လုပ်ဆောင်သည့်အရာ မှားယွင်းပြီး သမ္မာတရားနှင့်မညီပါက၊ ၎င်းတို့ကို သင်မနာခံသင့်ဘဲ ၎င်းတို့ကို သင်ဖော်ထုတ်နိုင်ပြီး၊ ဆန့်ကျင်ကာ ကွဲပြားသော အယူအဆကို တင်ပြနိုင်သည်။ ၎င်းတို့သည် အမှန်တကယ်ဖြစ်သော အလုပ်ကို မလုပ်ဆောင်နိုင်လျှင်၊ သို့မဟုတ် အသင်းတော်အလုပ်ကို အနှောင့်အယှက်ဖြစ်သော မကောင်းမှုများကို လုပ်ဆောင်သည့်အပြင် အယောင်ဆောင် ခေါင်းဆောင်တစ်ဦး၊ အယောင်ဆောင် အမှုတော်ဆောင်တစ်ဦး၊ သို့မဟုတ် အန္တိခရစ်တစ်ဦးအဖြစ် ထုတ်ဖော်ပြခံရပါက သင်သည် သူ့ကို ပိုင်းခြားသိမြင်ကာ ဖော်ထုတ်ပြီး တိုင်ကြားနိုင်သည်။ သို့သော် ဘုရားသခင် ရွေးချယ်ထားသော လူအချို့သည် သမ္မာတရားကို နားမလည်ကြသကဲ့သို့ အထူးသဖြင့် သူရဲဘောကြောင်ကြ၏၊ ၎င်းတို့သည် အယောင်ဆောင်ခေါင်းဆောင်များနှင့် အန္တိခရစ်များ၏ ဖိနှိပ်ခြင်းနှင့်ညှဉ်းပန်းခြင်းတို့ကို ခံရမည်စိုးသောကြောင့် စည်းမျဉ်းများကို မထိန်းသိမ်းရဲကြပေ။ ၎င်းတို့က ‘ခေါင်းဆောင်က ကျွန်ုပ်ကို ထုတ်လိုက်ပါက ကျွန်ုပ် အဆုံးသတ်ပြီ။ သူက အယောက်တိုင်းအား ကျွန်ုပ်ကို ဖော်ထုတ်စေပါက သို့မဟုတ် ကျွန်ုပ်ကို ပစ်ပယ်စေပါက ဘုရားသခင်ကို ကျွန်ုပ် ယုံကြည်နိုင်တော့မည် မဟုတ်။ အသင်းတော်မှ ကျွန်ုပ် ထုတ်ပယ်ပါက ဘုရားသခင်က ကျွန်ုပ်ကို လိုချင်မည်မဟုတ်သလို ကျွန်ုပ်ကို ကယ်တင်မည်မဟုတ်ပါ။ ပြီးလျှင် ကျွန်ုပ်၏ ယုံကြည်ခြင်းသည် အလဟဿ ဖြစ်ပြီးဖြစ်လိမ့်မည် မဟုတ်လော’ ဟု ပြောကြသည်။ ထိုသို့သောအတွေးအခေါ်သည် ရယ်ဖွယ်မကောင်းပေသလော။ ထိုသို့သော လူများသည် ဘုရားသခင်ကို စစ်မှန်သော ယုံကြည်ခြင်း ရှိသလော။ အယောင်ဆောင်ခေါင်းဆောင်၊ သို့မဟုတ် အန္တိခရစ်သည် သင့်ကို နှင်ထုတ်သောအခါ ဘုရားသခင်ကို ကိုယ်စားပြုမည်လော။ အယောင်ဆောင်ခေါင်းဆောင်၊ သို့မဟုတ် အန္တိခရစ်က သင့်အား ညှဉ်းပန်းပြီး နှင်ထုတ်သောအခါ ဤသည်မှာ စာတန်က လုပ်ဆောင်ခြင်းဖြစ်သည်။ ဘုရားသခင်နှင့် လုံးဝ မသက်ဆိုင်ပေ။ လူတို့သည် အသင်းတော်မှ ရှင်းလင်းပစ်ခြင်း၊ သို့မဟုတ် နှင်ထုတ်ခြင်းခံရသောအခါ ဤသည်မှာ အသင်းတော်နှင့် ဘုရားသခင် ရွေးချယ်ထားသော သူများအားလုံးကြား ပူးတွဲဆုံးဖြတ်ချက်တစ်ခု ရှိသောအခါ ရှင်းလင်းပစ်မှုနှင့် နှင်ထုတ်မှုသည် ဘုရားအိမ်တော်၏ အလုပ်အစီအစဉ်များ၊ ဘုရားနှုတ်ကပတ်တော်၏ သမ္မာတရားစည်းမျဉ်းများနှင့် အလုံးစုံကိုက်ညီသည့်အခါမှသာ ဘုရားသခင်၏ ရည်ရွယ်ချက်များနှင့် ညီသည်။ အယောင်ဆောင် ခေါင်းဆောင်၊ သို့မဟုတ် အန္တိခရစ်တစ်ဦးက နှင်ထုတ်ခြင်းကို ခံရခြင်းသည် သင်က ကယ်တင်မခံရနိုင်ခြင်း ဖြစ်သည်ဟု အဘယ်သို့ အဓိပ္ပာယ် ရနိုင်မည်နည်း။ ဤသည်မှာ စာတန်နှင့် အန္တိခရစ်၏ နှိပ်ကွပ်မှုဖြစ်သည်။ ဘုရားသခင်၏ ကယ်တင်ခြင်းကို သင်ခံရမည်မဟုတ်ဟု မဆိုလိုပေ။ သင်ကယ်တင်ခံရနိုင်ခြင်း ရှိမရှိသည် ဘုရားသခင်အပေါ်တွင် မူတည်သည်။ သင်သည် ဘုရားသခင်၏ ကယ်တင်ခြင်း ခံရနိုင်ခြင်းရှိမရှိကို မည်သည့်လူသားကမျှ ဆုံးဖြတ်ရန် အရည်အချင်းမပြည့်မီပေ။ ဤအရာကို သင် ရှင်းလင်းစွာသိထားရမည်။ အယောင်ဆောင်ခေါင်းဆောင်နှင့် အန္တိခရစ်က သင့်အား နှင်ထုတ်ခြင်းကို ဘုရားသခင်က နှင်ထုတ်ခြင်းအဖြစ် မှတ်ယူခြင်းသည် ဘုရားသခင်ကို အနက်အဓိပ္ပာယ် ကောက်လွဲခြင်း မဟုတ်လော။ ဟုတ်ပေသည်။ ဤသည်မှာ ဘုရားသခင်ကို အနက်အဓိပ္ပာယ်ကောက်လွဲရုံသာ မဟုတ်ဘဲ ဘုရားသခင်အား ပုန်ကန်ခြင်းလည်း ဖြစ်သည်။ ဘုရားသခင်အား ပြစ်မှားစော်ကားခြင်းမျိုးလည်း ဖြစ်သည်။ ဘုရားသခင်အား ဤသို့ အနက်အဓိပ္ပာယ်ကောက်လွဲခြင်းသည် မသိနားမလည်ခြင်း၊ မိုက်မဲခြင်း မဟုတ်သလော။ အယောင်ဆောင် ခေါင်းဆောင်တစ်ဦးက သို့မဟုတ် အန္တိခရစ်တစ်ဦးက သင့်အား ထုတ်ပယ်သည့်အခါ သင်သည် အဘယ်ကြောင့် သမ္မာတရားကို မရှာဖွေသနည်း။ သင်သည် ပိုင်းခြားသိမြင်မှုတစ်ခုခု ရရှိရန်အတွက် သမ္မာတရားအား နားလည်သူတစ်ယောက်ယောက်ကို အဘယ်ကြောင့် မရှာဖွေသနည်း။ သင်သည် ဤအရာကို အထက်သို့ အဘယ်ကြောင့် မတိုင်ကြားသနည်း။ ဤအရာက သင်သည် ဘုရားသခင်၏အိမ်တော်၌ သမ္မာတရားက အထွတ်အထိပ်အုပ်စိုးသည်ကို မယုံကြည်ကြောင်း သက်သေပြနေသည်၊ ယင်းက သင်သည် ဘုရားသခင်ကို စစ်မှန်သော ယုံကြည်ခြင်း မရှိကြောင်း၊ ဘုရားသခင်ကို အမှန်တကယ် ယုံကြည်သူတစ်ဦး မဟုတ်ကြောင်း သက်သေပြနေသည်။ သင်သည် ဘုရားသခင်၏ အနန္တတန်ခိုးရှိခြင်းကို ယုံကြည်ပါက အယောင်ဆောင် ခေါင်းဆောင်တစ်ဦး၏၊ သို့မဟုတ် အန္တိခရစ်တစ်ဦး၏လက်တုံ့ပြန်ခြင်းကို အဘယ်ကြောင့် ကြောက်ရွံ့သနည်း။ ၎င်းတို့သည် သင်၏ကံကြမ္မာကို သတ်မှတ်နိုင်သလော။ သင်သည် ချင့်ချိန်နိုင်စွမ်းရှိပြီး ၎င်းတို့၏လုပ်ရပ်များက် သမ္မာတရားကို မကိုက်ညီသည်ကို သတိပြုမိနိုင်စွမ်းရှိပါက သမ္မာတရားကို နားလည်သည့် ဘုရားသခင် ရွေးချယ်ထားသောသူများနှင့် အဘယ်ကြောင့် မိတ်သဟာယမပြုသနည်း။ သင့်၌ နှုတ်ရှိသည်၊ သို့ဆိုလျှင် အဘယ့်ကြောင့် ထုတ်မပြောရဲရသနည်း။ အယောင်ဆောင်ခေါင်းဆောင်ကို၊ သို့မဟုတ် အန္တိခရစ်ကို အဘယ်ကြောင့် သင်အလွန် ကြောက်ရွံ့ရသနည်း။ ဤအရာက သင်သည် သူရဲဘောနည်းကာ အသုံးမကျသူတစ်ဦး၊ စာတန်၏ လက်ပါးစေတစ်ဦးဖြစ်ကြောင်း သက်သေပြပေသည်။...အကယ်၍ သင်သည် ဘုရားသခင်ကို ယုံကြည်သော်လည်း ဘုရားသခင်ကို ကျိုးနွံနာခံမည့်အစား ဘုရားသခင်၏ ရန်သူများဖြစ်သည့် အန္တိခရစ်များထံ အညံ့ခံပြီး ခိုလှုံသည့်အပြင် ရလဒ်မှာ ဤအန္တိခရစ်များ၏ ကြိုးကိုင်ခြင်းနှင့် မတရားဖိနှိပ်ခြင်းကို သင်ခံရပါက သင်သည် ကိုယ့်ဒုက္ခကိုယ်ရှာခဲ့ခြင်း ဖြစ်သည်။ သင်သည် ယင်းနှင့် ထိုက်တန်သည်မဟုတ်လော။ အကယ်၍ သင်သည် ထိုအန္တိခရစ်ကို သင်၏ သခင်အဖြစ်၊ သင်၏ ခေါင်းဆောင်အဖြစ်၊ မှီခိုစရာ ပုခုံးအဖြစ် သဘောထားပါက သင်သည် စာတန်ထံ၌ ခိုလှုံနေခြင်း၊ စာတန်နောက် လိုက်နေခြင်းဖြစ်ကာ ယင်းမှာ သင်သည် လမ်းလွဲသွားပြီ၊ လမ်းမှားလိုက်မိပြီဖြစ်ပြီး ပြန်လှည့်စရာမရှိသော လမ်းပေါ်ခြေချမိပြီဟု ဆိုလိုသည်။ အန္တိခရစ်များအပေါ် မည်သည့်သဘောထား သင်၌ ရှိသင့်သနည်း။ သင်သည် ၎င်းတို့ကို ဖော်ထုတ်သင့်ပြီး ၎င်းတို့နှင့် စစ်ခင်းသင့်သည်။ အကယ်၍ သင်တို့ တစ်ဦးနှစ်ဦးသာ ရှိပြီး အန္တိခရစ်များကို သင်တစ်ဦးတည်း ရင်ဆိုင်ဖို့အတွက် အားနည်းလွန်းပါက သင်သည် ဤအန္တိခရစ်များအား တိုင်ကြားရန်နှင့် ဖော်ထုတ်ရန်အတွက် သမ္မာတရားနားလည်သည့် လူအချို့နှင့် အင်အားပေါင်းစည်းသင့်ကာ ၎င်းတို့ ရှင်းလင်းခံရသည်အထိ ဆက်လက်လုပ်ဆောင်သင့်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၃- သမ္မာတရားကို လိုက်စားသောသူတို့အား ၎င်းတို့ပထုတ်ပြီး တိုက်ခိုက်ကြသည်) ဘုရားနှုတ်ကပတ်တော်တွေက ကျွန်တော့်ရဲ့ မမှန်တဲ့ ရှုထောင့်တွေကို ဖော်ထုတ်ခဲ့တယ်။ ဆိုးယုတ်တဲ့လူတွေကို တိုင်ကြားတာနဲ့ ပတ်သက်လာတဲ့အခါ စည်းမျဉ်းတွေကို စောင့်ထိန်းဖို့၊ သမ္မာတရားကို လက်တွေ့လုပ်ဖို့နဲ့ အသင်းတော်ရဲ့ အကျိုးစီးပွားတွေကို ကာကွယ်ဖို့ အကြိမ်ကြိမ် ကျွန်တော် ပျက်ကွက်ခဲ့တယ်။ ဘာလို့လဲဆိုတော့ ခေါင်းဆောင်နဲ့ အမှုဆောင်တွေက ကျွန်တော့်ကို ဖိနှိပ်မှာ၊ အခက်တွေ့အောင်လုပ်မှာ ဒါမှမဟုတ် ကျွန်တော့်ကို ရှုတ်ချပြီး နှင်တောင်နှင်ထုတ်မှာ၊ ဒီလိုနဲ့ ကယ်တင်ခြင်းရမဲ့ အခွင့်အရေးကို ခံစားခွင့်မရအောင် ပိတ်ပင်ထားမှာမျိုးတွေကို ကျွန်တော် ကြောက်ခဲ့လို့ပဲ။ ရလဒ်အနေနဲ့၊ သူတို့လုပ်ရပ်တွေကို ကျွန်တော် ဒီအတိုင်း မျက်ကွယ်ပြုခဲ့ပြီး၊ စည်းမျဉ်းတွေကို မစောင့်ထိန်းရဲခဲ့တဲ့အပြင် သူတို့ကို ဆက်တိုင်ကြားတာ၊ ဖော်ထုတ်တာ မလုပ်ရဲခဲ့ဘူး။ ဘုရားအိမ်တော်မှာ သမ္မာတရားနဲ့ ခရစ်တော် အုပ်စိုးပုံကို ကျွန်တော် ခဏခဏ ပြောခဲ့ပေမဲ့ တကယ့် အခြေအနေနဲ့ ရင်ဆိုင်ရတဲ့အခါ စစ်မှန်တဲ့ အသိနဲ့ ဘုရားကို ယုံကြည်ခြင်း ကင်းမဲ့ခဲ့တယ်။ ပြီးတော့ ဘုရားက အရာခပ်သိမ်းကို အုပ်စိုးပြီး ကျွန်တော်တို့ရဲ့ ကံကြမ္မာကို စိုးမိုးတာ ကျွန်တော် မယုံကြည်ခဲ့ဘူး။ ဆိုးယုတ်တဲ့လူတွေရဲ့ အဆင့်အတန်းနဲ့ အာဏာက အရမ်း အရေးပါတယ်လို့ ကျွန်တော် မြင်ခဲ့ပြီး၊ သူတို့ကို ကြောက်ခဲ့တယ်။ တကယ်တော့၊ အယောင်ဆောင် ခေါင်းဆောင်တွေ၊ အန္တိခရစ်တွေနဲ့ ဆိုးယုတ်တဲ့လူတွေက အဆင့်အတန်းနဲ့ ဩဇာအာဏာ ဘယ်လောက်ပဲရပါစေ ကျွန်တော်တို့ရဲ့ ကံကြမ္မာတွေကို သူတို့ မထိန်းချုပ်နိုင်သေးဘူး၊ ကျွန်တော်တို့ ကယ်တင်ခြင်းရမလားဆိုတာကို မဆုံးဖြတ်ပေးနိုင်ဘူး။ သူတို့ ဘယ်လိုပဲ ရက်စက်ကြမ်းကြုတ်လာပါစေ၊ ဘုရားရဲ့ ဩဇာအာဏာကို မကျော်လွန်နိုင်ပါဘူး။ ကျွန်တော်က ဆိုးယုတ်တဲ့လူတွေရဲ့ ဖိနှိပ်တာ ခံရပြီး ကျွန်တော့်တာဝန်ကို ယာယီ မလုပ်နိုင်ခဲ့ရင်တောင်၊ ကယ်တင်ခံရမဲ့ ကျွန်တော့်ရဲ့ အခွင့်အရေးကို ကျွန်တော် ဆုံးရှုံးတယ်လို့ မဆိုလိုဘူး။ ဘုရားက အရာအားလုံးကို စေ့စေ့စပ်စပ်ကြည့်ရှုစစ်ဆေးတယ်။ ဒါကြောင့် သမ္မာတရားကို ကျွန်တော် လိုက်စားပြီး လက်တွေ့လုပ်သရွေ့ နောက်ဆုံးမှာ ဘုရားရဲ့ ကယ်တင်ခြင်းကို ကျွန်တော် ရနိုင်သေးတယ်။ ဒါ့အပြင်၊ ဒီဆိုးယုတ်တဲ့လူတွေက အသင်းတော်မှာ ခိုင်မာတဲ့ ခြေကုပ်တစ်ခု မရနိုင်ဘူး။ နောက်ဆုံးမှာ သူတို့အားလုံး ဖော်ထုတ်ခံရပြီး ဖယ်ရှားရှင်းလင်းခံရမှာပဲ။ ဒါပေမဲ့ ခေါင်းဆောင်တစ်ယောက်က ကျွန်တော့်ရှေ့ရေးနဲ့ ကံကြမ္မာတို့ကို ထိန်းချုပ်ထားပြီး သူ့ကို ကျွန်တော် စိတ်အနှောင့်အယှက်ဖြစ်အောင် လုပ်မိတာနဲ့ ကျွန်တော့်တာဝန်ရယ်၊ ကယ်တင်ခြင်းရဖို့ အခွင့်အရေးတစ်ခုခုရယ်ကို ဆုံးရှုံးရမယ်လို့ ကျွန်တော် တလွဲယုံကြည်ခဲ့တယ်။ ကျွန်တော် မိုက်မဲပြီး နားဝေတိမ်တောင်ဖြစ်လိုက်တာ။ ကျွန်တော် ဘယ်နည်းနဲ့ ဘုရားကို စစ်မှန်တဲ့ ယုံကြည်ခြင်းရှိခဲ့လို့လဲ။ အဲဒီအချိန် ဒီကိစ္စရပ်မှာ သမ္မာတရားကို ကျွန်တော် ဘာကြောင့် လက်တွေ့မလုပ်နိုင်ခဲ့လဲဆိုတာနဲ့ ကျွန်တော့်ပြဿနာရဲ့ ရင်းမြစ်ကဘာလဲဆိုတာကို ကျွန်တော် ပြန်သုံးသပ်ခဲ့တယ်။

နောက်ပိုင်းမှာ၊ ဒီဘုရားနှုတ်ကပတ်တော်အပိုဒ်ကို ကျွန်တော် အမှတ်တမဲ့တွေ့တယ်။ “စာတန်သည် နိုင်ငံတော်အစိုးရများ၊ ကျော်ကြားသူများနှင့် ကြီးမြတ်သူများ၏ ပညာရေးနှင့် လွှမ်းမိုးမှုမှတစ်ဆင့် လူတို့ကို ဖျက်ဆီးသည်။ သူတို့၏ ဆိုးယုတ်သော စကားများသည် လူသား၏ ဘဝနှင့် သဘာဝဗီဇ ဖြစ်လာပြီးဖြစ်သည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဆိုသည်မှာ လူတိုင်းအထဲသို့ သွတ်သွင်းပေးထားသည့် လူသိများသော ဆိုးယုတ်သော ဆိုရိုးတစ်ခုဖြစ်သည်။ ဤဆိုရိုးက လူ့အသက် ဖြစ်လာသည်။ ဤကဲ့သို့သော လောကီဆိုင်ရာ ဆက်ဆံရေးများအတွက် အခြားသော ဒဿနများနှင့်ဆိုင်သည့် စကားများလည်း ရှိသည်။ စာတန်သည် လူတို့ကို ပညာပေးဖို့၊ အထင်အမြင်မှားစေဖို့နှင့် ဖောက်ပြန်ပျက်စီးစေဖို့ နိုင်ငံတစ်နိုင်ငံစီ၏ ရိုးရာယဉ်ကျေးမှုကို အသုံးပြုလျက် လူသားမျိုးနွယ်ကို အတိုင်းမသိ ပျက်စီးခြင်း၏ ချောက်နက်ထဲသို့ ကျဆင်းကာ ဝါးမျိုခံရစေပြီး အဆုံးတွင် လူတို့သည် စာတန်ကိုအစေခံ၍ ဘုရားသခင်ကို ခုခံသောကြောင့် ဘုရားသခင်၏ ဖျက်ဆီးခြင်းကို ခံကြရသည်။...လူတို့၏ အသက်တာ၌၊ သူတို့၏ အမူအကျင့်နှင့် အပြုအမူထဲတွင် စာတန်၏ အဆိပ်များစွာ ရှိနေသေးသည်။ ဥပမာအားဖြင့် လောကီဆိုင်ရာ ဆက်ဆံရေးများအတွက် သူတို့၏ ဒဿနများ၊ သူတို့၏ အမှုအရာများကို ဆောင်ရွက်သည့် နည်းလမ်းများနှင့် သူတို့၏နီတိများ၊ အားလုံးတို့သည် အဆင်းနီသော နဂါးကြီး၏ အဆိပ်များနှင့် ပြည့်နှက်နေပြီး၊ ဤအရာအားလုံးသည် စာတန်ထံမှ လာကြသည်။ ထို့ကြောင့် လူတို့၏ အရိုးများနှင့် အသွေးတို့၌ စီးဆင်းကြသော အရာအားလုံးသည် စာတန်နှင့် သက်ဆိုင်ပေသည်။ ထိုအရာရှိများ၊ သြဇာအာဏာရှိသူများနှင့် ပြောင်မြောက်သော သူများ အားလုံးတို့တွင် မိမိ၏ကိုယ်ပိုင် လမ်းကြောင်းများနှင့် အောင်မြင်မှုအတွက် လျှို့ဝှက်ချက်များ ရှိပေသည်။ ထိုကဲ့သို့သော လျှို့ဝှက်ချက်များသည် သူတို့သဘာဝဗီဇကို ပြည့်စုံစွာ ကိုယ်စားပြုသည် မဟုတ်လော။ သူတို့သည် လောကထဲ၌ ထိုသို့သော ကြီးမားသည့်အရာများကို လုပ်ဆောင်ထားကြပြီး၊ ၎င်းတို့၏ နောက်ကွယ်တွင်ရှိသည့် အကြံအစည်များနှင့် ခြေပုန်းခုတ်ခြင်းများကို မည်သူကမျှ မရိပ်စားမိနိုင်ကြပေ။ ဤအရာက ထိုသူတို့၏သဘာဝဗီဇမှာ အဘယ်မျှပင် စဉ်းလဲဉာဏ်များပြီး အငြိုးထားတတ်ကြောင်းကို ပြသသည်။ လူသားသည် စာတန်၏ နက်ရှိုင်းစွာ ဖျက်ဆီးခြင်း ခံခဲ့ရသည်။ စာတန်၏ အဆိပ်သည် ခပ်သိမ်းသော လူပုဂ္ဂိုလ်တိုင်း၏ အသွေးထဲ၌ စီးဆင်းနေပြီး လူ၏ သဘာဝက ဖောက်ပြန်ပျက်စီးသည်၊ ကောက်ကျစ်ဆိုးယုတ်သည်၊ ရန်လိုတတ်ပြီး၊ ဘုရားသခင်ကို ဆန့်ကျင်ရာတွင်ရှိကာ စာတန်၏ အတွေးအခေါ်များနှင့် အဆိပ်များဖြင့် ပြည့်ကာ နှစ်မြှုပ်သည်ဟု ဆိုနိုင်ပေသည်။ ယင်းသည် လုံးလုံးလျားလျား စာတန်၏ သဘာဝ အနှစ်သာရ ဖြစ်လာပြီး ဖြစ်သည်။ ထို့ကြောင့်ပင် လူတို့သည် ဘုရားသခင်ကို ခုခံကြပြီး ဆန့်ကျင်ကြခြင်း ဖြစ်သည်။ ဤနည်းဖြင့် ၎င်း၏သဘာဝကို ခွဲခြမ်းစိတ်ဖြာကြည့်၍ရပါက၊ လူသားသည် သူ့ကိုယ်သူ အလွယ်တကူ သိလာနိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူ့သဘာဝကို သိရှိရန် နည်းလမ်း) ဘုရားနှုတ်ကပတ်တော်တွေရဲ့ ဖော်ထုတ်မှုကတစ်ဆင့်၊ သမ္မာတရားကို ကျွန်တော် လက်တွေ့လုပ်နိုင်စွမ်း မရှိရတဲ့ ဖြစ်ကြောင်းရင်းမြစ်ကို ရှာတွေ့ခဲ့တယ်။ ကျွန်တော်က စာတန်ရဲ့ ဖောက်ပြန်ပျက်စီးစေတာကို တော်တော်ကြီး ခံခဲ့ရတာပဲ။ ကလေးဘဝတည်းက ကျွန်တော်က ကျောင်းမှာ ပညာသင်ခဲ့တဲ့အပြင် လူ့အဖွဲ့အစည်းရဲ့ ပုံစံသွင်းပေးတာခံခဲ့ရတယ်။ အဲဒါက ကျွန်တော့်ကို “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”၊ “ပြဿနာနည်းလေ ပိုကောင်းလေ” “ပုဂ္ဂိုလ်ရေးအရ မထိခိုက်ပါက အကြောင်းကိစ္စများကို လက်လွှတ်လိုက်ပါ”ဆိုတာနဲ့ “အသိတရားရှိသော လူများသည် မိမိကိုယ်ကို ကာကွယ်ရာတွင် တော်၍ အပြစ်တင်ခံရမှုမှ လွတ်မြောက်ရန်သာ ကြိုးစားသည်”ဆိုသလိုမျိုး စာတန်ရဲ့ အဆိပ်တွေအများကြီး ထည့်ပေးခဲ့တယ်။ ဒီစာတန်ဆန်တဲ့ အဆိပ်တွေအတိုင်း ကျွန်တော် အသက်ရှင်နေခဲ့လို့ ကျွန်တော့်အပေါ် ကိစ္စတွေ ဖြစ်တဲ့အခါ အသင်းတော်ရဲ့ အကျိုးစီးပွားကို စဉ်းစားမဲ့အစား ကျွန်တော့်ကိုယ်ပိုင် အကျိုးစီးပွားကို အမြဲ ကာကွယ်ပြီး၊ ကျွန်တော့် ရှေ့ရေးနဲ့ ကံကြမ္မာကို အရင်ဆုံး စဉ်းစားခဲ့တယ်။ လျူဟွာနဲ့ မင်ရန်တို့က မကောင်းတဲ့လူတွေဆိုတာ၊ အသင်းတော်အလုပ်ကို သူတို့ တားဆီးပြီး ထိခိုက်ပျက်စီးစေတယ်ဆိုတာနဲ့ ညီအစ်ကို မောင်နှမတွေက သူတို့ရဲ့ ဖိနှိပ်မှုကြောင့် ပြောရက်စရာမရှိအောင် ဆင်းရဲဒုက္ခခံခဲ့ကြရတယ်ဆိုတာတွေကို ကျွန်တော် သတိပြုမိခဲ့ပေမဲ့ ကျွန်တော့်ကိုယ်ပိုင် အကျိုးစီးပွားကို ကာကွယ်ဖို့အတွက် အခြေအနေကို ရှောင်ရှားပြီး လျစ်လျူရှုဖို့ ဆုံးဖြတ်ခဲ့တယ်။ အသင်းတော် အလုပ်ကို ကျွန်တော် ကာကွယ်ပေးမနေခဲ့ဘူး။ ညီအစ်ကိုမောင်နှမတွေက ပုံမှန်အသင်းတော်အသက်တာမှာ အသက်ရှင်နေထိုင်နိုင်ဖို့၊ သမ္မာတရားလိုက်စားပြီး ကိုယ့်တာဝန်တွေကို ထမ်းဆောင်နိုင်ဖို့ အန္တိခရစ်တွေ၊ ဆိုးယုတ်တဲ့လူတွေနဲ့ မယုံကြည်သူတွေအားလုံးကို အသင်းတော်က ရှင်းလင်းပစ်ဖို့ဆိုတာ ဘုရားသခင်ရဲ့ ရည်ရွယ်ချက်ပါ။ ဒါပေမဲ့ ကျွန်တော်က ကြောက်တတ်ပြီး သတိထားလွန်းခဲ့တဲ့အပြင် အဲဒီဆိုးယုတ်တဲ့လူတွေက တခြားလူတွေကို ဖိနှိပ်နေပြီး အသင်းတော်အလုပ်ကို နှောင့်ယှက်နေတာ မြင်ပြီးတဲ့နောက်မှာတောင် ကျွန်တော့်ရဲ့ ကိုယ်ပိုင် အကျိုးစီးပွားကို ကာကွယ်လို့ရဖို့အတွက်လေးနဲ့ သူတို့ကို ရဲရဲတင်းတင်း ရင်ဆိုင်ပြီး ဖော်ထုတ်ဖို့ သတ္တိမရှိခဲ့ဘူး။ ဒီဆိုးယုတ်တဲ့လူတွေက အသင်းတော်ကို ဖိနှိပ်ညှဉ်းပန်းနေတုန်းမှာ ကျွန်တော်က စာတန်ဘက်မှာနေပြီး သူတို့ကို ခွင့်လွှတ်ပေးနေခဲ့တာ မဟုတ်လား။ သူတို့ရဲ့ ကြံရာပါအနေနဲ့ ကျွန်တော် ပြုမူနေခဲ့တာ မဟုတ်လား။ ကျွန်တော်က ဘုရားကို အမည်ခံပဲ ယုံကြည်ပြီး သူ့နောက်လိုက်ခဲ့ပေမဲ့ တကယ်တော့ စာတန်ကို ကျွန်တော် ကာကွယ်နေပြီး ဆိုးယုတ်တဲ့ လူတွေဘက်မှာ ရပ်နေခဲ့တာပဲ။ အရေးကြီးတဲ့အချိန်မှာ ကျွန်တော်က အသင်းတော်ကို ကျောခိုင်းပြီး၊ အသင်းတော်ရဲ့ အကျိုးစီးပွားတွေကို အလေးထားမဲ့အစား ကိုယ့်ကိုယ်ကိုယ်ပဲ ကာကွယ်ခဲ့တယ်။ ကျွန်တော် အရမ်းလှည့်ဖြားတတ်ပြီး တစ်ကိုယ်ကောင်းဆန်ခဲ့တာကို သဘောပေါက်လိုက်တယ်။ ဘုရားရဲ့နိုင်ငံတော်က ရိုးသားပြီး တရားမျှတစိတ်ရှိတဲ့သူတွေကို လိုချင်တယ်။ သူတို့ကိုယ်ပိုင် အကျိုးစီးပွားကိုပဲ ကာကွယ်တဲ့ လှည့်ဖြားတတ်တဲ့၊ တစ်ကိုယ်ကောင်းဆန်တဲ့လူတွေက စာတန်နဲ့ဆိုင်ပြီး၊ ဘုရားက သူတို့ကို ကယ်တင်မှာ မဟုတ်ဘူး။

အဲဒီနောက်မှာ၊ ဒီဘုရားနှုတ်ကပတ်တော်အပိုဒ်ကို ကျွန်တော် အမှတ်တမဲ့ ဖတ်ရတယ်။ “အန္တိခရစ်များတွင် အလွန့်အလွန် ရက်စက်သော စိတ်သဘောထားများ ရှိကြသည်။ သင်သည် ၎င်းတို့ကို ပြုပြင်ရန် သို့မဟုတ် ဖော်ထုတ်ရန် ကြိုးစားလျှင် ၎င်းတို့က သင့်ကို မုန်းကြလိမ့်မည်ဖြစ်ပြီး အဆိပ်ပြင်းသော မြွေများဖြစ်သည့်အလား သင့်ကို မညှာမတာ တိုက်ခိုက်လိမ့်မည်။ သင်သည် မည်မျှ ကြိုးစားသည်ဖြစ်စေ ၎င်းတို့ကို လှုပ်ခါနိုင်မည်မဟုတ်၊ သို့မဟုတ် ခါချနိုင်မည် မဟုတ်ပေ။ ထိုသို့သော အန္တိခရစ်များကို သင်တို့ ကြုံရသည့်အခါ ကြောက်ရွံ့မိကြသလော။ လူအချို့သည် အမှန်တကယ် ကြောက်လန့်ကာ ‘သူတို့ကို ကျွန်ုပ် မပြုပြင်ဝံ့ပါ။ သူတို့သည် အဆိပ်ပြင်းသော မြွေများကဲ့သို့ အလွန် ကြမ်းကြုတ်ပြီး ကျွန်ုပ်၏ တစ်ကိုယ်လုံးအနှံ့ သူတို့ ရစ်ပတ်လိုက်လျှင် ကျွန်ုပ် ဇာတ်သိမ်းပြီဖြစ်သည်’ဟု ပြောကြသည်။ ဤသည်တို့မှာ မည်သည့် လူစားမျိုးများ ဖြစ်သနည်း။ ၎င်းတို့သည် ဝိညာဉ်ရင့်ကျက်မှု အလွန် သေးငယ်ကြသည်၊ မည်သည့်အရာအတွက်မျှ မကောင်းကြ၊ ခရစ်တော်၏ စစ်သားကောင်းများ မဟုတ်ကြသကဲ့သို့ ဘုရားသခင်ကိုလည်း သက်သေမခံနိုင်ကြပေ။ ထို့ကြောင့် ထိုသို့သော အန္တိခရစ်များကို သင်တို့ ကြုံသည့်အခါ မည်သည့်အရာကို သင် လုပ်ဆောင်သင့်သနည်း။ ၎င်းတို့က သင့်ကို ခြိမ်းခြောက်လျှင်၊ သို့မဟုတ် သင့်အသက်ကို နုတ်ယူဖို့ ကြိုးစားလျှင် သင် ကြောက်ရွံ့မည်လော။ ထိုသို့သော အခြေအနေများတွင် သင်၏ ညီအစ်ကို မောင်နှမများနှင့် သင် အမြန် ပူးပေါင်းကာ ရပ်တည်ရမည်၊ စုံစမ်းစစ်ဆေးရမည်၊ အထောက်အထား စုဆောင်းရမည်ဖြစ်ပြီး အသင်းတော်မှ အန္တိခရစ်များ ရှင်းလင်းသွားသည်ထိ ၎င်းကို ဖော်ထုတ်ရမည်ဖြစ်သည်။ ဤသည်မှာ ပြဿနာကို အကုန်အစင် ဖြေရှင်းခြင်း ဖြစ်သည်။...ဘုရားသခင် ရွေးချယ်ထားသော လူတို့သည် စိတ်ထဲတွင် ဘုရားသခင်၏ တာဝန်ပေးစေခိုင်းချက်ကို အမြဲ ထားရှိသင့်သည်။ ဆိုးယုတ်သော လူတို့နှင့် အန္တိခရစ်များကို ဖယ်ရှားခြင်းသည် စာတန်နှင့် စစ်ပွဲတွင် အရေးအကြီးဆုံးသော တိုက်ပွဲဖြစ်သည်။ ဤတိုက်ပွဲကို အောင်မြင်လျှင် အောင်မြင်သောသူ၏ သက်သေခံချက်တစ်ခု ဖြစ်လာလိမ့်မည်။ စာတန်များနှင့် နတ်ဆိုးများကို အသေအလဲရင်ဆိုင်ခြင်းသည် ဘုရားသခင် ရွေးချယ်ထားသော လူတို့၌ ရှိသင့်သည့် အတွေ့အကြုံဆိုင်ရာ သက်သေခံချက်တစ်ခု ဖြစ်သည်။ ထိုအရာသည် အောင်မြင်သောသူများ ပိုင်ဆိုင်သင့်သည့် သမ္မာတရား စစ်မှန်မှုတစ်ခု ဖြစ်သည်။ ဘုရားသခင်သည် လူတို့အပေါ် အလွန်များသော သမ္မာတရားကို ပေးသနားပြီးဖြစ်သည်၊ သင့်အနေဖြင့် သက်သေခံကာ အသင်းတော်၏ အလုပ်ကို ကာကွယ်ပေးခြင်းတည်းဟူသော ရည်ရွယ်ချက်အတွက် ထိုမျှအချိန်ကြာမြင့်စွာ သင့်ကို ဦးဆောင်လမ်းပြပြီးဖြစ်ကာ သင့်အတွက် အလွန်များစွာ ထောက်ပံ့ပေးပြီးဖြစ်သည်။ ဖြစ်ချင်တော့ ဆိုးယုတ်သော လူများနှင့် အန္တိခရစ်တို့က ဒုစရိုက်အမှုများကို လုပ်ဆောင်ကာ အသင်းတော်အလုပ်ကို အဖျက်အမှောင့်လုပ်သည့်အခါတွင် သင်သည် ကြောက်တတ်လာကာ ဆုတ်ခွာလျက် သင်၏ ခေါင်းပေါ် လက်မြှောက်၍ ထွက်ပြေးသွားလေသည်။ သင်သည် အသုံးမကျသောသူတစ်ဦး ဖြစ်သည်။ သင်သည် စာတန်ကို အောင်မြင်နိုင်ခြင်းမရှိ၊ သင်သည် သက်သေခံခြင်း မရှိသေးသကဲ့သို့ ဘုရားသခင်က သင့်ကို အလွန်မုန်းတီးသည်။ ဤအလွန်အရေးပါသော အခိုက်အတန့်တွင် သင်သည် ထရပ်ကာ စာတန်နှင့် စစ်ဆင်နွှဲရမည်၊ အန္တိခရစ်များ၏ ဒုစရိုက်အမှုများကို ဖော်ထုတ်ရမည်၊ ၎င်းတို့ကို ပုန်းကွယ်ရမည့်နေရာ မပေးဘဲ အသင်းတော်မှ ဖယ်ရှားလျက် ပြစ်တင်ရှုတ်ချကာ ကျိန်ဆဲရမည်ဖြစ်သည်။ ဤအရာကိုသာ စာတန်အပေါ် အောင်နိုင်မှု ရရှိခြင်းနှင့် ၎င်းတို့၏ ကံကြမ္မာကို အဆုံးသတ်ခြင်းအဖြစ် သတ်မှတ်၍ရနိုင်သည်။ သင်သည် ဘုရားသခင်ရွေးချယ်ထားသော လူများထဲမှ တစ်ဦး၊ ဘုရားသခင်၏ နောက်လိုက်တစ်ဦး ဖြစ်သည်။ စိန်ခေါ်မှုများကို သင်ကြောက်ရွံ့၍မရပေ။ သမ္မာတရား စည်းမျဉ်းများအတိုင်း သင် ပြုမူဆောင်ရွက်ရမည်ဖြစ်သည်။ ဤသည်မှာ အောင်မြင်သောသူတစ်ဦးဖြစ်ခြင်း ဟူသည့်အရာ ဖြစ်သည်။ သင်သည် စိန်ခေါ်မှုများကို ကြောက်ရွံ့ပြီး ဆိုးယုတ်သော လူများ သို့မဟုတ် အန္တိခရစ်များထံမှ လက်တုံ့ပြန်ခြင်းကို ကြောက်ရွံ့သောကြောင့် အပေးအယူလုပ်လျှင် သင်သည် ဘုရားသခင်၏ နောက်လိုက်တစ်ဦး မဟုတ်သကဲ့သို့ ဘုရားသခင် ရွေးချယ်ထားသော လူများထဲမှ တစ်ဦးလည်း မဟုတ်ချေ။ သင်သည် အသုံးမကျသူ၊ အစေခံသူများထက်ပင် နိမ့်ကျသူတစ်ဦး ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) ဘုရားနှုတ်ကပတ်တော်တွေက ကျွန်တော့်ကို ယုံကြည်ခြင်းနဲ့ ခွန်အားထည့်ပေးတယ်။ စာတန်ရဲ့ အမှောင် အင်အားစုတွေကို ကြောက်နေတာ ကျွန်တော် ရပ်ရမယ်။ ကိုယ့်ကိုယ်ကိုယ် ကာကွယ်နေတာ၊ အသုံးမကျဖြစ်နေတာကို ရပ်ရမယ်။ အသင်းတော်မှာရှိတဲ့ ဆိုးယုတ်တဲ့လူတွေကို ဖော်ထုတ်ပြီး အသင်းတော်ရဲ့ အကျိုးစီးပွားကို ကာကွယ်ဖို့အတွက် ကျွန်တော် ခိုင်ခိုင်မာမာရပ်တည်ဖို့လိုတယ်။ အဲဒါက ကျွန်တော့်တာဝန်နဲ့ ဝတ္တရားပဲ။ ဘုရားနှုတ်ကပတ်တော်တွေက လက်တွေ့လုပ်ဆောင်မှု လမ်းကြောင်းတစ်ခုကိုလည်း ပြခဲ့တယ်။ လူတစ်ယောက်ရဲ့ အာဏာတစ်ခုတည်းက အကန့်အသတ်ရှိတယ်။ ဒါပေမဲ့ အဲဒီဆိုးယုတ်တဲ့လူတွေကို တိုင်ကြား၊ ဖော်ထုတ်ဖို့ တရားမျှတစိတ်ရှိတဲ့ တခြားညီအစ်ကို မောင်နှမတွေနဲ့ ကျွန်တော် အတူပူပေါင်းလို့ရပြီး အဲဒီလိုနဲ့ ကျွန်တော်တို့ရဲ့ အသင်းတော် အသက်တာကို ကာကွယ်နိုင်မှာပဲ။ ညီအစ်ကိုမောင်နှမတွေကို နှောင့်ယှက်နေတဲ့ စာတန်ရဲ့အင်အားစုတွေကို တားဆီးပြီး ဆိုးယုတ်တဲ့လူတွေကို မှန်ကန်တဲ့ပုံစံနဲ့ ကိုင်တွယ်ဖြေရှင်းတာကို သေချာအောင်လုပ်နိုင်မှာပဲ။ ကျွန်တော် ဖိနှိပ်ခံရပြီး အပြစ်ပေးခံရရင်တောင်၊ စာတန်ရဲ့ အင်အားစုတွေကို ကျွန်တော် အလျှော့ပေးမှာ မဟုတ်ဘူး။ အဲဒီနောက်မှာ၊ စာတန်ရဲ့ အမှောင် စွမ်းအား ဘောင်ခတ်တာကို ကျွန်တော် မခံတော့ဘူး။ ပြီးတော့ ကျွန်တော့်ရဲ့ ရှေ့ရေးနဲ့ ကံကြမ္မာကို ကျွန်တော် အလေးမထားတော့ဘူး။ တခြားညီအစ်ကို မောင်နှမတွေနဲ့ ကျွန်တော် အတူပေါင်းပြီး တခြားခေါင်းဆောင်ဆီ မင်ရန်ရဲ့ ပြဿနာတွေကို တိုင်ကြားခဲ့တယ်။ အခြေအနေကို စစ်ဆေးပြီးတဲ့နောက်မှာ၊ အဲဒီခေါင်းဆောင်က မင်ရန်ကို ထုတ်လိုက်တယ်။ နောက်ဆုံးမှာ မင်ရန်က အထုတ်ခံရတာကို မြင်တော့ ကျွန်တော် အရမ်းဝမ်းသာပြီး ဘုရားအပေါ် ကျေးဇူးတင်စိတ်နဲ့ ပြည့်သွားခဲ့တယ်။ အဲဒီနောက်မှာ၊ လျူဟွာနဲ့ မင်ရန်တို့ရဲ့ မကောင်းမှုလုပ်တာအားလုံး ခေါင်းဆောင်က ဆင်ခြင်သုံးသပ်တာကို ကျွန်တော်တို့ ကူညီပေးခဲ့တယ်။ နောက်ပိုင်းမှာ သူတို့နှစ်ယောက်လုံးက ဆိုးယုတ်တဲ့လူတွေအနေနဲ့ သတ်မှတ်ခံရပြီး နှင်ထုတ်ခံခဲ့ရတယ်။ တစ်ချိန်တည်းမှာပဲ ရှားယုက တကယ့် အလုပ်ကို လုပ်ဖို့ ပျက်ကွက်ခဲ့ပြီး အသင်းတော်မှာ ဆိုးယုတ်တဲ့လူတွေက မကောင်းတာတွေ လုပ်ရင်းနဲ့ သောင်းကျန်းတာကို သည်းခံခဲ့လို့ အယောင်ဆောင်ခေါင်းဆောင်ဖြစ်တဲ့အတွက် ထုတ်ပယ်ခံခဲ့ရတယ်။ အဲဒီဆိုးယုတ်တဲ့လူတွေရဲ့ နှောင့်ယှက်တာနဲ့ လွတ်သွားပြီးတော့၊ ကျွန်တော်တို့ရဲ့ အသင်းတော် အသက်တာမှာ အေးချမ်း ဆိတ်ငြိမ်မှု ပြန်ရလာပြီး ညီအစ်ကို မောင်နှမတွေက သူတို့တာဝန်တွေကို ပုံမှန်အတိုင်း ထမ်းဆောင်နိုင်ကြခဲ့တယ်။ အဲဒါပြီးတော့သိပ်မကြာခင်မှာပဲ၊ အသင်းတော်မှာရှိတဲ့ ပရောဂျက်တိုင်းက ရလဒ်တွေ စရလာတယ်။

ဒီအတွေ့အကြုံကနေ၊ အရာအားလုံးက ဘုရားရဲ့ အချုပ်အခြာအာဏာနဲ့ အစီအစဉ်တွေကို နာခံရတယ်ဆိုတာ ကျွန်တော် မြင်လာခဲ့ပြီး ဘုရားရဲ့ဖြောင့်မတ်ခြင်းကိုလည်း မျက်မြင်ကြုံတွေ့ခဲ့ရတယ်။ စာတန်ရဲ့ ဆိုးယုတ်တဲ့ အင်အားစုတွေက ဘုရားအိမ်တော်မှာ ခိုင်မာတဲ့ ခြေကုပ်မရနိုင်ဘူး။ ဖော်ထုတ်ခံရသင့်တဲ့သူတွေက နောက်ဆုံးမှာ အားလုံး ဖော်ထုတ်ခံရပြီး ဖယ်ရှားရှင်းလင်းခံရတယ်။ လျူဟွာကို ကျွန်တော်တို့ တိုင်ကြား၊ ဖော်ထုတ်ခဲ့တုန်းက မင်ရန်က ကျွန်တော်တို့ကို ပိတ်ပင်တားဆီးခဲ့ပုံနဲ့ မင်ရန်ကို မတိုင်ကြားအောင် ရှားယုက ကျွန်တော်တို့ကို ပိတ်ပင်ဖို့ ကြိုးစားခဲ့ပုံတွေကို ပြန်တွေးကြည့်တဲ့အခါ၊ အဲဒီတုန်းက ဘာလို့ အဲဒါကို ဘုရားက ဖြစ်ခွင့်ပေးခဲ့လဲလို့ ကျွန်တော် နားမလည်ခဲ့ပေမဲ့ အခုတော့ လျူဟွာကတစ်ဆင့် ဘုရားက ပိုနက်နက်ရှိုင်းရှိုင်း ဖုံးကွယ်ထားတဲ့ ဆိုးယုတ်တဲ့လူနဲ့ အယောင်ဆောင် ခေါင်းဆောင်ကို တစ်ယောက်ပြီးတစ်ယောက် ဖော်ထုတ်နေခဲ့မှန်း ကျွန်တော် မြင်ရတယ်။ ဒါကနေတစ်ဆင့် ချင့်ချိန်နိုင်စွမ်းကို ကျွန်တော် ရခဲ့ပြီး အဖိုးတန် သင်ခန်းစာတွေ ရခဲ့တယ်။ ဘုရားက တကယ်ကို ဉာဏ်ပညာရှိပါတယ်။ သူတို့ကို ဖော်ထုတ်တဲ့ လုပ်ငန်းစဉ်က အလှည့်အပြောင်းတွေနဲ့ ပြည့်နေပေမဲ့ ဘုရားနှုတ်ကပတ်တော်တွေက ခြေတစ်လှမ်းတိုင်းမှာ ကျွန်တော့်ကို အမြဲလမ်းပြခဲ့ပြီး ဘုရားရဲ့ ဉာဏ်ပညာ၊ အနန္တတန်ခိုးနဲ့ဆိုင်တဲ့ အသိပညာကို ကျွန်တော့်ကို သွတ်သွင်းပေးခဲ့တယ်။ သမ္မာတရားနဲ့ ဖြောင့်မတ်ခြင်းက ဘုရားအိမ်တော်မှာ တကယ် အုပ်စိုးမှန်း ကျွန်တော် မြင်ခဲ့တယ်။ ဒါက ဘုရားအပေါ် ပိုနက်ရှိုင်းတဲ့ ယုံကြည်ချက် ကျွန်တော့်ကို ပေးခဲ့ပြီး ကျွန်တော့်ရဲ့ တစ်ကိုယ်ကောင်းဆန်၊ လှည့်ဖြားတတ်တဲ့ သဘာဝအပေါ် သိနားလည်မှုတစ်ခု ရဖို့ကူညီပေးခဲ့တယ်။ သက်သောင့်သက်သာဖြစ်တဲ့ ပတ်ဝန်းကျင်တစ်ခုမှာ ဒီအရာတစ်ခုမှ ကျွန်တော် လုံးဝ သင်ယူနိုင်ခဲ့မှာ မဟုတ်ဘူး။ ဘုရားရဲ့ ကျေးဇူးတော်ကိုချီးမွမ်းပါတယ်။


၄၀။ တခြားလူတွေအပေါ် ကျွန်မရဲ့ ယုံကြည်မှုကို မဆင်မခြင်ထားရတဲ့ အကြောင်းအရင်း

၂၀၂၁ခုနှစ် မှာ အသင်းတော် ၃ ခုရဲ့ ရေလောင်းတဲ့အလုပ်ကို ကျွန်မ တာဝန်ယူရတယ်။ အသင်းတော်တစ်ခုက ရေလောင်းအဖွဲ့ခေါင်းဆောင် နှစ်ယောက်ဖြစ်တဲ့ လီကန် နဲ့ ကျန်းရွှမ် တို့က ကျွန်မနဲ့အတူ အလုပ်လုပ်ခဲ့ဖူးတယ်။ အဲဒီအချိန်တုန်းက၊ လီကန်က လုပ်ရည်ကိုင်ရည်ရှိပြီး သူ့ရဲ့တာဝန်မှာ တာဝန်ခံယူမှုရှိတယ်လို့ ကျွန်မ ခံစားမိတယ်။ သူက ကျွန်မရဲ့ တာဝန်မှာ လမ်းလွဲနေတာမှန်သမျှကို အချိန်နဲ့တစ်ပြေးညီ ထောက်ပြပြီး ကူပြင်ပေးတယ်။ သူ့ရဲ့ ကြီးကြပ်မှုနဲ့ သတိပေးချက်တွေကြောင့် တချို့ အလုပ်တွေမှာ မနှောင့်နှေးခဲ့ဘူး။ ကျန်းရွှမ်ကလည်း တာဝန်ခံယူမှုရှိပြီး ကျွန်မက အားရစရာ မကောင်းတဲ့ အခြေအနေကို ရောက်နေတဲ့အချိန်မှာ ကျွန်မကိုမေတ္တာစိတ်နဲ့ ကူညီပေးခဲ့တယ်။ သူတို့နဲ့ တွဲလုပ်ခဲ့ရတာ ကျွန်မအရမ်းကိုပျော်ခဲ့တယ်၊ သူတို့ရဲ့ အလုပ်စွမ်းရည်၊အစွမ်းအစနဲ့ သူတို့ရဲ့ တာဝန်တွေအပေါ် သဘောထားတွေက တော်တော်ကောင်းတယ်လို့တွေးမိရင်းပေါ့။ သူတို့နှစ်ယောက်က ဒီမှာတာဝန်ယူကြီးကြပ်နေတဲ့အတွက် ဒီအသင်းတော်ရဲ့ ရေလောင်းတဲ့အလုပ်အတွက် သိပ်စိတ်ပူစရာမလိုဘဲ တခြားအသင်းတော်နှစ်ခုရဲ့ အလုပ်ကို အာရုံစိုက်နိုင်ခဲ့တယ်။ နောက်ပိုင်း သူတို့ရဲ့စာတွေကနေ သူတို့ရဲ့အလုပ်ရလဒ်တွေက တခြားအသင်းတော်တွေထက် ပိုကောင်းတာကို ကျွန်မတွေ့ရတယ်။ သူတို့၏ အလုပ်စွမ်းရည်တွေကို ကျွန်မ ဆက်ပြီး မှန်မမှန်ကြည့်ရှုစစ်ဆေးလိုက်တယ်။ ဒါကြောင့် သူတို့ရဲ့ အလုပ်မှာ ကျွန်မပါဝင်တာ တော်တော်လေးရှားသွားတယ်။

တစ်ခါမှာ ကျွန်မရဲ့ခေါင်းဆောင်က ကျွန်မကို ရေလောင်းတဲ့အလုပ်မှာ လက်တွေ့ပါဝင်ဖို့နဲ့ အလုပ်မှာနှောင့်နှေးတာမဖြစ်ရအောင် ကျွန်မရှာတွေ့တဲ့ မသင့်တော်တဲ့ဝန်ထမ်းမှန်သမျှကို ချက်ချင်းပြုပြင်ပေးဖို့ တောင်းဆိုတဲ့စာတစ်စောင် ပေးပို့ခဲ့တယ်။ စာကိုလက်ခံရရှိပြီးတာနဲ့ အလုပ်တွေဘယ်လိုဖြစ်နေလဲဆိုတာသိဖို့ တခြားအသင်းတော်နှစ်ခုကို အမြန်သွားလိုက်တယ်။ တကယ်အလုပ်မလုပ်နိုင်တဲ့ ရေလောင်းအဖွဲ့ခေါင်းဆောင်တစ်ယောက်ကို တွေ့ပြီး ချက်ချင်း ပြုပြင်ပြောင်းလဲမှုတွေ လုပ်ခဲ့တယ်။ လီကန် ကြီးကြပ်တဲ့ အသင်းတော်ကို သွားကြည့်ခါနီးမှာတော့ ကျွန်မ တွေးမိတာက “သူတို့ရဲ့ အလုပ်စွမ်းရည်၊ တာဝန်ခံယူစိတ် ဒါမှမဟုတ် အစွမ်းအစအရပဲဖြစ်ဖြစ်၊ သူနဲ့ ကျန်းရွှမ်ကတော့ အဘက်ဘက်က အဆင်ပြေပါတယ်။ အဲဒီမှာ သူတို့နှစ်ယောက်ရှိနေတော့ အလုပ်မှာ သေချာပေါက် ဘာပြဿနာမှ ရှိမှာ မဟုတ်ဘူး”လို့ပေါ့။ အဲ့ဒါကြောင့် သူတို့ရဲ့အလုပ်ကို မစစ်ဆေးခဲ့မိဘူး။ နောက်တကြိမ်မှာတော့ ပြဿနာတွေကို ရှာဖွေပြီး အချိန်နဲ့တစ်ပြေးညီ ဖြေရှင်းနိုင်ဖို့အတွက် သူတို့ရဲ့အလုပ်က လမ်းလွဲတာတွေအကြောင်း အသေးစိတ်လေ့လာချင်တာနဲ့ အသင်းတော်တချို့ဆီက ရေလောင်းအဖွဲ့ခေါင်းဆောင်တွေကို ကျွန်မ စုဝေးလိုက်တယ်။ ဒါပေမဲ့ အဲဒီအချိန်တုန်းက ကျွန်မက တခြားအဖွဲ့ခေါင်းဆောင်တွေရဲ့ အလုပ်ကို အဓိကထားပြီး မေးဖြစ်တယ်၊ ယုံကြည်သူအသစ်တွေအတွက် စုဝေးပွဲတွေကို ဘယ်လိုလုပ်လေ့ရှိလဲဆိုတာ၊ မိတ်သဟာယဖွဲ့ဖို့နဲ့ ယုံကြည်သူအသစ်တွေရဲ့မေးခွန်းတွေကို ဖြေရှင်းဖို့၊ ဘုရားသခင်ရဲ့ ဘယ်နှုတ်ကပတ်တော်တွေကို အသုံးပြုကြလဲ ဆိုတာတွေကိုမေးဖြစ်တယ်။ အသေးစိတ်မေးမြန်းတာကတစ်ဆင့် ပြဿနာတချို့ကို ကျွန်မတွေ့ခဲ့ရပြီးတော့ အဲဒါတွေအကြောင်းကို မိတ်သဟာယဖွဲ့လိုက်ပြီး သူတို့က အဲဒါတွေကို ချက်ချင်း ပြန်ပြင်ခဲ့ကြတယ်။ လီကန်နဲ့ ကျန်းရွှမ်တို့ကျတော့ ကျွန်မတွေးလိုက်တယ် သူတို့ရဲ့ တာဝန်ယူစိတ်နဲ့ သူတို့တာဝန်တွေမှာ အလုပ်လုပ်တဲ့စွမ်းရည်တွေက အဆင်ပြေနေတာပဲလေ ပေါ့၊ ဒါကြောင့်လည်း သူတို့ရဲ့အလုပ်အကြောင်းကို အသေးစိတ်မမေးခဲ့တော့ဘူး။ နောက်ပိုင်းမှာ ကျွန်မရဲ့ခေါင်းဆောင်က အတော်လေးကောင်းတဲ့ရေလောင်းသူတစ်ယောက် ပေးဖို့တောင်းလို့ ကျွန်မက လီကန်ကို အကြံပြုပေးလိုက်တယ်။ ဒါပေမဲ့ အခြေအနေကို စုံစမ်းစစ်ဆေးပြီးတဲ့အခါကျတော့ လီကန် ရေလောင်းတဲ့ရလဒ်တွေက မကောင်းတာကို ခေါင်းဆောင်က တွေ့သွားတယ်။ ပြီးတော့ သူ့လိုလူကို ဘာလို့ပေးတာလဲလို့ ကျွန်မကိုမေးတယ်။ ကျွန်မ တွေးမိတယ်၊ “ခေါင်းဆောင်ရဲ့ သတ်မှတ်ချက်တွေကပဲ အရမ်းတွေမြင့်နေတာဖြစ်နိုင်မလား။ ကျွန်မ လီကန်ကို သိသလောက်ကတော့ သူက ရာထူးမတိုးနိုင်ရင်တောင် အသင်းတော်မှာ ယုံကြည်သူအသစ်တွေကို ရေလောင်းပေးဖို့လောက်ကတော့ သူကောင်းကောင်း လုပ်နိုင်ပါသေးတယ်” လို့ပေါ့။ နောက်ပိုင်းမှာ ခေါင်းဆောင်က ကျွန်မကို ပြောတယ်၊ “လီကန်နဲ့ ကျန်းရွှမ်က ပျင်းတယ်၊ စိတ်မချရဘဲ သူတို့ရဲ့ တာဝန်တွေကို ထမ်းဆောင်တဲ့အခါ သက်သာရာ ရှာတယ်။ ငါတို့တွေ ဒီအ‌ကြောင်းကို သူတို့နဲ့မိတ်သဟာယပြုခဲ့ပြီးပြီဆိုတော့ နောင်ကျရင် သူတို့ဘယ်လို စွမ်းဆောင်ပြမလဲဆိုတာ ကြည့်ကြတာပေါ့” တဲ့။ ဒါကိုကြားတော့ ကျွန်မက အလေးအနက်မထားရုံမကဘူး “ဘယ်သူက ကိုယ့်ခန္ဓာကိုယ်အတွက် ထည့်မတွက်တဲ့အချိန်ဆိုတာ ရှိလို့လဲ။ သူတို့ရဲ့ လက်ရှိအလုပ်တွေကို ကောင်းကောင်းလုပ်သရွေ့တော့ လုံလောက်နေပြီမဟုတ်ဘူးလား” လို့လည်း တွေးခဲ့တယ်။ အဲဒီနောက်မှာ ကျွန်မက သူတို့အလုပ်ကို နောက်ဆက်တွဲလိုက်လုပ်တာတို့၊ ကြီးကြပ်တာတို့ မလုပ်ဖြစ်သေးဘူး။

အချိန်နည်းနည်းကြာတော့ ခေါင်းဆောင်က လီကန် ကြီးကြပ်တဲ့ အသင်းတော်မှာ ရေလောင်းအလုပ်နဲ့ပတ်သက်တဲ့ ပြဿနာတွေ ရှိနေတဲ့အကြောင်း ပြောပြီး အဲဒါတွေကို အမြန်ဆုံးဖြေရှင်းပေးဖို့ ကျွန်မကို ခိုင်းထားတဲ့ စာတစ်စောင် ပို့လိုက်တယ်။ စာကိုမြင်တော့ ကျွန်မတွေးမိတယ် “လီကန်က ဘုရားသခင်ကို နှစ်ပေါင်းများစွာ ယုံကြည်ခဲ့ပြီး ခေါင်းဆောင်တစ်ယောက်အနေနဲ့ အစေခံခဲ့တာပဲ။ သူ့ရဲ့အလုပ်လုပ်တဲ့စွမ်းရည်နဲ့အစွမ်းအစကို ငါသိတာပေါ့။ အခြေအနေက တကယ်ဒီလောက်တောင်ပဲ ဆိုးနိုင်ပါ့မလား။ ခေါင်းဆောင်က အမှားတစ်ခု လုပ်ခဲ့တာလား။ ဒါ​ပေမဲ့ ​ခေါင်း​ဆောင်က ဒီလိုပြောတာဆိုတော့​အကြောင်းပြချက်​တစ်ခု​တော့ ရှိရမယ်။ ငါအခြေအနေကို လက်တွေ့ကျကျ စုံစမ်းစစ်ဆေးဖို့ လိုအပ်နေပြီ”လို့ပေါ့။ လီကန် နဲ့ ကျန်းရွှမ်တို့နှစ်ယောက်လုံးက တကယ့်အလုပ်မလုပ်နေဘူးဆိုတာကို အခြေအနေကို လေ့လာနေရင်းနဲ့မှ တွေ့ခဲ့ရတယ်။ သူတို့က အသင်းတော်ထဲက ပြစုပျိုးထောင်ပေးသင့်တဲ့ အရည်အချင်းရှိတဲ့သူတွေကို မပျိုးထောင်ပေးတဲ့အပြင် စုဝေးပွဲတွေမှာ ယုံကြည်သူအသစ်တွေ စားသောက်နေတဲ့အရာက ဘုရားသခင်ရဲ့အမှုတော်ကို သိရှိခြင်းနဲ့ပတ်သက်တဲ့ အခြေခံအကျဆုံး သမ္မာတရားမဟုတ်ပါဘူး။ စီစီပီရဲ့ ကောလာဟလတွေကို နားထောင်ပြီးတဲ့နောက် အပျက်သဘောဆောင်လာကြတဲ့ ယုံကြည်သူအသစ်တချို့လည်း ရှိခဲ့တယ်။ အံအားသင့်စရာကောင်းတာက လီကန် နဲ့ ကျန်းရွှမ် တို့က တာဝန်မယူတတ်တဲ့သူတစ်ယောက်ကို သူတို့ကိုထောက်ပံ့ဖို့အတွက် စီစဉ်ပေးခဲ့တယ်။ ယုံကြည်သူအသစ်တွေရဲ့ ပြဿနာတွေကို မဖြေရှင်းနိုင်သေးတဲ့အပြင် လီကန်နဲ့ ကျန်းရွှမ်တို့က ယုံကြည်သူအသစ်တွေနဲ့ မိတ်သဟာယဖွဲ့ဖို့အတွက် နည်းလမ်းတွေကို ရှာမတွေ့ခဲ့ဘဲ သူတို့ကို ဆက်ပြီးမကူညီနိုင်ခဲ့ဘူး။ တချို့ ယုံကြည်သူအသစ်တွေဆို ထွက်လုနီးပါးတောင်ဖြစ်နေပြီ။ နောက်ဆုံးမှာတော့ ယုံကြည်သူအသစ်တွေက ဘုရားသခင်ရဲ့နှုတ်ကပတ်တော်တွေကို ကိုယ်တိုင်ဖတ်ရှုပြီးတော့ပဲ သူတို့ရဲ့အခြေအနေတွေကို ပြောင်းလဲခဲ့လိုက်ကြတယ်။ ရေလောင်းတဲ့အလုပ်မှာ လမ်းလွဲတာတွေနဲ့ ဟာကွက်တွေအများကြီးရှိနေပေမဲ့ လီကန် နဲ့ ကျန်းရွှမ်တို့က သူတို့ကိုယ်သူတို့ ပြန်မသုံးသပ်ဘဲ တခြားလူတွေကို အပြစ်တင်ဖို့တောင် ကြိုးစားကြတယ်။ ဒီအကြောင်းတွေကို သိလိုက်ရတော့ ကျွန်မအံ့အားသင့်သွားတယ်၊ “ကိစ္စတွေက ဘယ်လိုလုပ်ပြီး ဒါမျိုးတွေဖြစ်ကုန်တာလဲ။ သူတို့ကို ငါသိသလောက်ကတော့ သူတို့အရင်က သူတို့ရဲ့တာဝန်တွေကိုလုပ်တဲ့နေရာမှာ တာဝန်ခံယူမှုရှိပါတယ်။ ကိစ္စတွေက အခုတော့ ဘယ်လိုလုပ်ပြီး ဒီလိုပုံစံတွေ ဖြစ်ကုန်တာလဲ။” ဒါပေမဲ့ အဖြစ်မှန်တွေက ကျွန်မမျက်စိရှေ့မှာပဲ တွေ့နေရပြီဆိုတော့ ကျွန်မဒါကို လက်ခံဖို့ လိုခဲ့တယ်။ တစ်ချိန်တည်းမှာပဲ ကျွန်မမှာ အရမ်းအပြစ်ရှိသလို ခံစားလာရတယ်။ သူတို့အလုပ်ကို ကျွန်မ စောစောစီးစီး ကြီးကြပ်ပေးပြီး စုံစမ်းစစ်ဆေးခဲ့မယ်ဆိုရင် ရေလောင်းတဲ့အလုပ်မှာ ပြဿနာတွေအများကြီးပေါ်ခဲ့မှာမဟုတ်ဘူး။ ဒီကိစ္စအတွက် ကျွန်မမှာ ရှောင်လို့မရတဲ့ တာဝန်တစ်ခုရှိခဲ့တယ်။

နောက်ပိုင်းမှာ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မတွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အယောင်ဆောင်ခေါင်းဆောင်များသည် တကယ့်အလုပ်ကို မလုပ်နေသော၊ သို့မဟုတ် မိမိတို့၏ သင့်တင့်လျောက်ပတ်သော အလုပ်ကို ဂရုမစိုက်နေသော ကြီးကြပ်သူများနှင့်ပတ်သက်၍ မည်သည့်အခါမျှ စုံစမ်းမေးမြန်းခြင်း မရှိကြပေ။ ၎င်းတို့သည် ကြီးကြပ်သူတစ်ယောက် ရွေးချယ်ရန်သာလိုအပ်ပြီး ယင်းမှာ ထိုကိစ္စ၏ အဆုံးသတ်ဖြစ်သည်ဟုလည်းကောင်း၊ နောက်ပိုင်းတွင် ကြီးကြပ်သူက အလုပ်ကိစ္စအားလုံးကို သူကိုယ်တိုင် ကိုင်တွယ်နိုင်သည်ဟုလည်းကောင်း ထင်မြင်ကြသည်။ ထို့ကြောင့် အယောင်ဆောင်ခေါင်းဆောင်များသည် စုဝေးပွဲများကို မကြာခဏ ပြုလုပ်ပြီး အလုပ်ကို ကြီးကြပ်ခြင်းဖြစ်စေ၊ အလုပ်၏ အခြေအနေကို မေးမြန်းခြင်းဖြစ်စေ မရှိဘဲ လက်ရှောင်နေသော အထက်လူကြီးများကဲ့သို့ ပြုမူကြလေသည်။ ကြီးကြပ်သူတစ်ယောက်နှင့်ပတ်သက်သည့် ပြဿနာတစ်ခုကို လူတစ်ယောက်က တိုင်ကြားလျှင် အယောင်ဆောင်ခေါင်းဆောင်က ‘အသေးအဖွဲပြဿနာတစ်ခုသာ ဖြစ်သည်။ ယင်းက အဆင်ပြေပါသည်။ သင်တို့ဘာသာ ကိုင်တွယ်နိုင်သည်။ ငါ့ကို မမေးနှင့်’ ဟူ၍ ပြောလိမ့်မည်။ ပြဿနာကို တိုင်ကြားသောသူက ‘ထိုကြီးကြပ်သူသည် ပျင်းရိသော အစားကြီးသူဖြစ်သည်။ စားသောက်ခြင်းနှင့် ဖျော်ဖြေမှုတို့ကိုသာ အာရုံစိုက်၏။ သူသည် အလွန်အမင်း ပျင်းရိသည်။ သူ၏ တာဝန်တွင် အနည်းငယ်မျှပင် ဒုက္ခမခံလိုပေ။ ပြီးလျှင် သူ၏ အလုပ်ကို ခေါင်းရှောင်ရန်နှင့် တာဝန်များကို ရှောင်ကြဉ်ရန် အစဉ်သဖြင့် ကလိန်ဉာဏ်ဆင်ကာ ခိုကပ်ပြီး ဆင်ခြေများပေးသည်။ သူသည် ကြီးကြပ်သူတစ်ယောက်ဖြစ်ရန် မသင့်တော်ပါ’ ဟု ပြောသည်။ အယောင်ဆောင်ခေါင်းဆောင်က ဖြေလိမ့်မည်။ ‘ထိုသူသည် ကြီးကြပ်သူအဖြစ် ရွေးချယ်ခံရစဉ်က အလွန်ကောင်းခဲ့သည်။ သင်ပြောသည့်အရာက မမှန်ကန်ပေ၊ သို့မဟုတ် မှန်ကန်လျှင်ပင် ယင်းမှာ ယာယီသရုပ်သကန်တစ်ခုသာဖြစ်သည်’ ဟူ၍ ဖြစ်သည်။ အယောင်ဆောင်ခေါင်းဆောင်သည် ကြီးကြပ်သူ၏ အခြေအနေကို ပိုမိုသိရှိအောင် ကြိုးစားရမည့်အစား ထိုကြီးကြပ်သူအပေါ် ၎င်း၏ ယခင်က အမြင်များအပေါ်တွင် အခြေခံပြီး အမှုကိစ္စကို အကဲဖြတ်ပြီး ဆုံးဖြတ်မည်ဖြစ်သည်။ ကြီးကြပ်သူနှင့်ပတ်သက်သော ပြဿနာများကို မည်သူက တိုင်ကြားသည်ဖြစ်စေ အယောင်ဆောင်ခေါင်းဆောင်က ယင်းတို့ကို လျစ်လျူရှုပေမည်။ ကြီးကြပ်ရေးမှူးသည် တကယ့်အလုပ်ကို လုပ်ဆောင်နေခြင်း မဟုတ်ဘဲ အသင်းတော်အလုပ်သည် လုံးဝဥဿုံရပ်လုနီးနီးဖြစ်ပြီး ဖြစ်သော်လည်း အယောင်ဆောင်ခေါင်းဆောင်သည် ဂရုမစိုက်ပေ။ ယင်းမှာ သူသည် ပါဝင်ပတ်သက်ခြင်း မရှိသကဲ့သို့ပင် ဖြစ်၏။ လူတစ်ယောက်က ကြီးကြပ်ရေးမှူး၏ ပြဿနာများကို တိုင်သည့်အခါ ၎င်းက လျစ်လျူရှုသည်မှာ အတော်အတန် အော်ဂလီဆန်ဖွယ်ဖြစ်၏။ သို့သော် စက်ဆုပ်ဖွယ်အကောင်းဆုံးမှာ အဘယ်နည်း။ ကြီးကြပ်သူနှင့်ပတ်သက်သည့် တကယ့် ဆိုးရွားသော ပြဿနာများအကြောင်းကို လူများက ၎င်းတို့ကို တိုင်ကြားသည့်အခါ ၎င်းတို့သည် ဤအရာများကို ကြိုးစားပြီး ဖြေရှင်းမည်မဟုတ်ဘဲ ဆင်ခြေမျိုးစုံပင် ပြောကြမည့်အရေးပင် ဖြစ်သည်။ ‘ဤကြီးကြပ်ရေးမှုးကို ကျွန်ုပ်သိသည်။ ၎င်းသည် ဘုရားသခင်ကို အမှန်တကယ် ယုံကြည်သည်။ ၎င်းတွင် ပြဿနာတစ်ခုမျှ လုံးလုံး ရှိမည်မဟုတ်။ သေးငယ်သော ပြဿနာတစ်ခု ရှိခဲ့လျှင်ပင် ဘုရားသခင်က ၎င်းကို ကာကွယ်ပြီး ဆုံးမပဲ့ပြင်မည်ဖြစ်သည်။ ၎င်းက အမှားတစ်ခုတလေ ပြုသည့်အခါ ယင်းမှာ သူနှင့် ဘုရားသခင်ကြားတွင် ဖြစ်သည်။ ကျွန်ုပ်တို့ စိုးရိမ်စရာ မလိုပါ’ ဟူ၍ ဖြစ်သည်။ ဤသည်မှာ အယောင်ဆောင်ခေါင်းဆောင်များက ၎င်းတို့၏ ကိုယ်ပိုင် အယူအဆများနှင့် စိတ်ကူးများအတိုင်း ဤနည်းဖြင့် အလုပ်လုပ်ပုံဖြစ်သည်။ ၎င်းတို့က သမ္မာတရားကို နားလည်ချင်ယောင်၊ ယုံကြည်ခြင်းရှိယောင် ဟန်ဆောင်ကြသည်။ သို့သော အသင်းတော်အလုပ်တွင် ရှုပ်ထွေးမှုများ လုပ်ခြင်းသာဖြစ်သည်။ အသင်းတော်အလုပ်သည် လုံးဝဥဿံဒရပ်တန့်လုနီးပါးပင် ဖြစ်သွားနိုင်သော်လည်း ၎င်းတို့က ဤအရာကို မသိနားမလည်ယောင် ဟန်ဆောင်နေဦးမည် ဖြစ်သည်။ ၎င်းတို့သည် အလွန့်အလွန်ပင် ဗျူရိုကရက်များကဲ့သို့ ပြုမူနေခြင်းသာ ဖြစ်သည်မဟုတ်လော။ ၎င်းတို့သည် မိမိတို့ကိုယ်တိုင် တကယ့်အလုပ်ကို လုပ်နိုင်စွမ်းမရှိသကဲ့သို့ အဖွဲ့ခေါင်းဆောင်များနှင့် ကြီးကြပ်သူများ၏ အလုပ်နှင့်စပ်လျဉ်း၍လည်း စေ့စပ်တိကျခြင်း မရှိချေ။ ၎င်းတို့သည် အလုပ်နှင့်ပတ်သက်၍ နောက်ဆက်တွဲလုပ်ခြင်းဖြစ်စေ၊ စုံစမ်းမေးမြန်းခြင်းဖြစ်စေ မရှိကြချေ။ လူများအပေါ် ၎င်းတို့၏အမြင်သည် ၎င်းတို့၏ ကိုယ်ပိုင် ထင်မြင်ချက်များနှင့် စိတ်ကူးများအပေါ်တွင်သာ အခြေခံလေသည်။ တစ်စုံတစ်ယောက်သည် အချိန်တစ်ခုကြာ ကောင်းစွာ စွမ်းဆောင်နိုင်ခဲ့သည်ကို မြင်သည့်အခါတွင် ဤသူသည် အစဉ်ထာဝရ ကောင်းမွန်လိမ့်မည်ဟုလည်းကောင်း၊ သူသည် ပြောင်းလဲမည် မဟုတ်ဟုလည်းကောင်း ၎င်းတို့ ထင်ကြသည်။ ဤလူနှင့်ပတ်သက်၍ ပြဿနာရှိကြောင်း ပြောသည့်သူမည်သူ့ကိုမဆို ၎င်းတို့ မယုံကြည်ပေ။ ပြီးလျှင် ထိုလူနှင့်ပတ်သက်၍ လူတစ်ဦးက ၎င်းတို့ကို သတိပေးသည့်အခါတွင် ၎င်းတို့က လျစ်လျူရှုကြသည်။ အယောင်ဆောင်ခေါင်းဆောင်များသည် မိုက်မဲသည်ဟု သင်တို့ထင်သလော။ ၎င်းတို့သည် မိုက်မဲပြီး စဉ်းစားဉာဏ်မဲ့ကြ၏။...အယောင်ဆောင် ခေါင်းဆောင်များ၌ ဆိုးဆိုးရွားရွား အားနည်းချက် ရှိပေသည်။ ၎င်းတို့သည် မိမိတို့၏ ကိုယ်ပိုင်စိတ်ကူးများအပေါ်တွင် အခြေခံ၍ လူတို့ကို ယုံကြည်လွယ်ကြသည်။ ဤသည်မှာ သမ္မာတရားကို နားမလည်ခြင်းကြောင့်ဖြစ်သည်မဟုတ်လော။ ဘုရားနှုတ်ကပတ်တော်သည် ဖောက်ပြန်ပျက်စီးသော လူသားမျိုးနွယ်၏ အနှစ်သာရကို မည်သို့ ထုတ်ဖော်သနည်း။ ဘုရားသခင်က မယုံကြည်ချိန်တွင် ၎င်းတို့သည် အဘယ်ကြောင့် လူတို့ကို ယုံကြည်သင့်သနည်း။ အယောင်ဆောင်ခေါင်းဆောင်များသည် အလွန်ပင် မာနထောင်လွှားပြီး မိမိကိုယ်ကို မှန်သည်ဟု ယူမှတ်ကြသည် မဟုတ်လော။ ၎င်းတို့ စဉ်းစားသည်မှာ ‘ဤလူအပေါ် ငါ ထင်မြင်မှုလွဲခဲ့ခြင်း မဖြစ်နိုင်ပေ။ ငါက သင့်တော်သည်ဟု အကဲဖြတ်ခဲ့သည့် ဤလူနှင့်ပတ်သက်၍ မည်သည့်ပြဿနာမျှ မရှိသင့်ပေ။ ထိုသူသည် အစားအသောက်နှင့် ဖျော်ဖြေရေးများတွင် ပျော်မွေ့ခံစားသည့်သူတစ်ဦး သို့မဟုတ် သက်သာမှုကို နှစ်သက်ပြီး ခက်ခဲပင်ပန်းသော အလုပ်ကို မုန်းတီးသည့်သူတစ်ဦး လုံးဝ မဟုတ်။ ထိုသူသည် လုံးဝ အားကိုးရပြီး ယုံကြည်ထိုက်သည်။ ထိုသူသည် ပြောင်းလဲလိမ့်မည်မဟုတ်။ ပြောင်းလဲခဲ့လျှင် သူနှင့်ပတ်သက်ပြီး ငါမှားယွင်းသည်ဆိုသည့် သဘောဖြစ်မည် မဟုတ်လော’ ဟူ၍ ဖြစ်သည်။ ဤသည်မှာ အဘယ်သို့သော ဆင်ခြင်တွေးခေါ်မှုစနစ်မျိုးနည်း။ သူသည် ကျွမ်းကျင်သူတစ်မျိုးမျိုး ဖြစ်သလော။ သူသည် အရာဝတ္ထုများကို ထိုးဖောက်မြင်နိုင်သည့် အမြင်အာရုံရှိသလော။ သူသည် ထိုသို့သောအထူးကျွမ်းကျင်မှု ရှိသလော။ သင်သည် ဤလူနှင့် တစ်နှစ်၊ သို့မဟုတ် နှစ်နှစ် နေထိုင်နိုင်သော်လည်း ၎င်းတို့၏ သဘာဝအနှစ်သာရကို လုံးလုံး ဖွင့်ချပြရန် သင့်တော်သည့် ပတ်ဝန်းကျင်တစ်ခုမရှိဘဲ ၎င်းတို့အမှန်တကယ် မည်သူမည်ဝါဖြစ်သည်ကို သင်မြင်နိုင်မည်လော။ ၎င်းတို့သည် ဘုရားသခင်၏ ထုတ်ဖော်ခြင်းကို မခံရလျှင် သင်သည် ၎င်းတို့နှင့် သုံးနှစ်၊ သို့မဟုတ် ငါးနှစ်ပင် အတူယှဉ်တွဲနေထိုင်နိုင်ပြီး ၎င်းတို့က မည်သည့်သဘာဝ အနှစ်သာရအမျိုးအစားရှိသည်ကို မြင်ရန် အပြင်းအထန်ကြိုးစားနေဦးမည်ဖြစ်သည်။ ပြီးလျှင် သင်သည် ၎င်းတို့ကို သိပ်မတွေ့ရသောအခါ၊ ၎င်းတို့နှင့်အတူ သိပ်မရှိသောအခါ ဤသည်မှာ မည်မျှပင်ပို၍ မှန်ကန်သနည်း။ အယောင်ဆောင်ခေါင်းဆောင်များည် တစ်ခဏတာအမြင်၊ သို့မဟုတ် လူတစ်ဦးအပေါ် အခြားလူတစ်ယောက်၏ အပြုသဘောဆောင်သော သုံးသပ်ချက်အပေါ် အခြေခံ၍ ထိုသူကို မစဉ်းမစားယုံကြည်ပြီး ထိုသို့သောလူကို အသင်းတော်အလုပ်အား အပ်နှံရဲသည်။ ဤတွင် ၎င်းတို့သည် အလွန်အမင်း ကျိုးကြောင်းမမြင်ဖြစ်နေသည်မဟုတ်လော။ မဆင်မခြင် ပြုလုပ်နေခြင်းမဟုတ်သလော။ ပြီးလျှင် ၎င်းတို့အနေဖြင့် ဤသို့ အလုပ်လုပ်သောအခါ အယောင်ဆောင်ခေါင်းဆောင်များသည် အလွန်အမင်း တာဝန်မသိတတ်ခြင်း မဟုတ်လော။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၃)) ဘုရားသခင်က ကျွန်မရဲ့အခြေအနေကို တိတိကျကျထုတ်ဖော်ပြသခဲ့တယ်။ ကျွန်မရဲ့တာဝန်မှာ ကျွန်မအရမ်းကို တာဝန်မဲ့ခဲ့တယ်။ အရင်က လီကန် နဲ့ ကျန်းရွှမ်တို့နဲ့ အလုပ်တွဲလုပ်ခဲ့ပြီး သူတို့မှာ အလုပ်စွမ်းရည်တချို့ရှိပြီး သူတို့တာဝန်ကိုလုပ်နေရင်း ရလဒ်တချို့ရခဲ့တဲ့အတွက် ကျွန်မက သူတို့ကို လွယ်လွယ်နဲ့ယုံခဲ့တယ်။ အလုပ်ကို သူတို့လက်ထဲ အပြီးအပိုင် လွှဲပေးပြီးနောက်မှာတော့ ကျွန်မက အဲ့ဒီအကြောင်းကို ကြီးကြပ်တာတို့ မေးမြန်းတာတို့တောင် မလုပ်ခဲ့ဘူး။ ခေါင်းဆောင်က ရေလောင်းအဖွဲ့ခေါင်းဆောင်တွေ အလုပ်တကယ်လုပ်မလုပ် စစ်ဆေးဖို့တာဝန်ပေးတဲ့အခါ ကျွန်မကသူတို့ကို ယုံကြည်တဲ့အတွက် သူတို့အလုပ်ကိုမစစ်ဆေးခဲ့ဘူး။ ကျွန်မကသူတို့နဲ့ စုဝေးပွဲလုပ်နေရင်တောင် သူတို့အလုပ်အကြောင်းကို အသေးစိတ်မမေးဖြစ်ခဲ့ဘူး။ နောက်ပိုင်းမှာ ခေါင်းဆောင်က သူတို့က သူတို့ရဲ့ တာဝန်မှာ သက်သာရာရှာနေပြီး အမှန်တကယ်အလုပ် မလုပ်တာကို ပြောတော့၊ ကျွန်မ စိတ်နှလုံးထဲမှာ နည်းနည်းအတိုက်အခံဖြစ်မိတယ်။ သူတို့က အဲ့လိုပုံမျိုးမဟုတ်ပဲ ခေါင်းဆောင်က သူတို့ကို ကောင်းကောင်းမသိဘူး လို့တွေးမိတယ်။ ကျွန်မစိတ်ထဲမှာ သူတို့ကိုယ်စားတောင် အငြင်းပွားနေမိတယ်။ ဒါကို ဆင်ခြင်သုံးသပ်ကြည့်တော့ ကျွန်မက သူတို့နဲ့ သုံးလေးလပဲ ထိတွေ့ဆက်ဆံခဲ့တာ။ အပေါ်ယံမှာတော့ သူတို့မှာ တချို့ အလုပ်စွမ်းရည်တွေရှိပြီး သူတို့ရဲ့ တာဝန်တွေကို ထမ်းဆောင်တဲ့နေရာမှာ တာဝန်ခံယူစိတ်တချို့ရှိသလို ထင်ရပေမဲ့ သူတို့ရဲ့ လူသားဆန်မှုနဲ့ သဘာဝ အနှစ်သာရကို ကျွန်မ လုံးဝ နားမလည်ခဲ့ဘူး။ ယာယီအထင်အမြင်တွေနဲ့ ကောင်းတဲ့ခံစားချက်တွေကို အခြေခံပြီး ကျွန်မရဲ့ယုံကြည်မှုကို သူတို့အပေါ်ထားခဲ့မိတယ်၊ ပြီးတော့ ကြီးကြပ်တာမရှိဘဲ အလုပ်ကို သူတို့ဆီလွှဲပေးပြီး စိတ်အေးသွားခဲ့တယ်။ လူတို့က စာတန်ရဲ့ နက်နက်နဲနဲ ဖောက်ပြန်တာကိုခံရကြောင်း ဘုရားသခင်က ဖော်ထုတ်ပြသထားတယ်၊ ဒါကြောင့် သူတို့ရဲ့ အကျင့်ပျက်တဲ့ စိတ်သဘောထားအားလုံးကို မဖြေရှင်းရသေးဘူး။ သူတို့အားလုံးဟာ ဝတ်ကျေတမ်းကျေလုပ်တာ၊ တာဝန်မဲ့တာနဲ့ ပြီးပြည့်စုံအောင်မလုပ်ရသေးခင် ကိုယ်သွားချင်တဲ့လမ်းကြောင်းကို သွားနိုင်ကြတယ်။ ကျွန်မက ဘုရားသခင်ရဲ့ နှုတ်ကပတ်တော်တွေကို အခြေခံတဲ့ အရာတွေကို မကြည့်နေခဲ့ဘဲ၊ ကျွန်မရဲ့အယူအဆနဲ့ စိတ်ကူးတွေကိုပဲ အားကိုးခဲ့ပြီး ကျွန်မစိတ်ထဲမှာ သူတို့ရဲ့ ယာယီကောင်းမွန်တဲ့ စွမ်းဆောင်ရည်တွေကို အခြေခံပြီး သူတို့ရဲ့ ကောင်းကွက်ကိုပဲ ခိုင်မာစေခဲ့တယ်။ ခေါင်းဆောင်က သူတို့ရဲ့ ပြဿနာတွေကို ထောက်ပြတဲ့အခါမှာတောင် လက်မခံခဲ့ဘဲ သူတို့အတွက် ခေါင်းဆောင်ရဲ့ လိုအပ်ချက်တွေက မြင့်မားလွန်းတယ်လို့ ကျွန်မ တွေးခဲ့တယ်။ စာတန်ရဲ့စိတ်သဘောထားနဲ့ အသက်ရှင်နေတဲ့အတွက် ကျွန်မကိုယ်ကျွန်မပဲ အထူးယုံကြည်ကိုးစားခဲ့ပြီးတော့ အကြောင်းအရာတွေကိုကြည့်တဲ့အခါ ကိုယ်ပိုင်အမြင်ကိုပဲကိုင်စွဲထားပြီး ကျွန်မ ကောင်းတယ်လို့မြင်တဲ့အရာက အငြင်းပွားစရာမရှိဘူးလို့တွေးပြီး တခြားလူတွေရှင်းပြတာကို လက်မခံတဲ့အတွက် အလုပ်မှာနှောင့်နှေးသွားခဲ့ရတယ်။ ကျွန်မက တကယ်ကိုအရမ်းမာနထောင်လွှားပြီး စိတ်ကြီးဝင်ခဲ့တာပဲ။

နောက်ပိုင်းမှာ၊ ဘုရားသခင်ရဲ့ နှုတ်ကပတ်တော်တွေထဲက နောက်တစ်ပိုဒ်ကို ကျွန်မတွေ့ခဲ့တယ်။ “ယခုခေတ်တွင် လူများစွာက တာဝန်တစ်ခုကို ထမ်းဆောင်သော်လည်း သမ္မာတရားကို လိုက်စားသောသူ အနည်းငယ်သာရှိသည်။ အလွန်နည်းပါးသော လူတို့သည် ၎င်းတို့၏ တာဝန်ကို ထမ်းဆောင်သည့်အခါတွင် သမ္မာတရားကို လိုက်စားပြီး သမ္မာတရား စစ်မှန်မှုသို့ ဝင်ရောက်ကြသည်။ လူအများစုမှာမူ အမှုအရာများကို ၎င်းတို့လုပ်ဆောင်သည့်ပုံစံတွင် စည်းမျဉ်းများမရှိသေးပေ။ ၎င်းတို့သည် ဘုရားသခင်ကို အမှန်တကယ် ကျိုးနွံနာခံသောသူများ မဟုတ်သေးပေ။ ၎င်းတို့သည် သမ္မာတရားကိုချစ်သည်၊ သမ္မာတရားကို လိုက်စားလိုစိတ်ရှိသည်၊ သမ္မာတရားအတွက် ကြိုးပမ်းလိုစိတ်ရှိသည်ဟု ၎င်းတို့ အခိုင်အမာပြောရုံသာ ရှိသည့်တိုင်အောင် ၎င်းတို့၏ စိတ်ဓာတ်ကြံ့ခိုင်မှုသည် မည်မျှတည်တံ့မည်ကို မသိရသေးပေ။ သမ္မာတရားကို မလိုက်စားသောသူတို့သည် မိမိတို့၏ ဖောက်ပြန်ပျက်စီးသော စိတ်သဘောထားများကို အချိန်မရွေး၊ နေရာမရွေး ထုတ်ဖော်တတ်သည်။ ၎င်းတို့သည် ၎င်းတို့၏ တာဝန်အပေါ် တာဝန်သိတတ်စိတ် တစ်စက်မျှ မရှိပေ။ ၎င်းတို့သည် မကြာခဏ ဝတ်ကျေတမ်းကျေပြုသည်။ ၎င်းတို့ဆန္ဒရှိသလို လုပ်ဆောင်ကြသည်။ ပြုပြင်ခြင်းကို လက်ခံနိုင်စွမ်းပင် မရှိကြပေ။ ၎င်းတို့သည် အပျက်သဘောဆောင်ပြီး အားနည်းလာသည်နှင့်တစ်ပြိုင်နက် မိမိတို့၏ တာဝန်ကို စွန့်ပစ်တတ်ကြသည်။ ဤသို့ မကြာခဏ ဖြစ်ပျက်သည်။ ဤထက်ပို၍ အဖြစ်များသောအရာမရှိပေ။ ဤသည်မှာ သမ္မာတရားကို မလိုက်စားသောသူအားလုံး ပြုမူဆောင်ရွက်သည့်ပုံစံ ဖြစ်သည်။ ထို့ကြောင့် လူတို့သည် သမ္မာတရားကို မရရှိသေးသည့်အခါတွင် စိတ်မချရဘဲ မယုံကြည်ထိုက်ပေ။ ၎င်းတို့သည် မယုံကြည်ထိုက်သည်ဆိုသည်မှာ မည်သည့်အဓိပ္ပာယ်ဖြစ်သနည်း။ ဤသည်မှာ ၎င်းတို့သည် အခက်အခဲများ၊ သို့မဟုတ် ဆုတ်ဆိုင်းမှုများ ကြုံတွေ့ရသောအခါတွင် ကျရှုံးနိုင်ခြေများပြီး အပျက်သဘောဆောင်ကာ အားနည်းလာနိုင်ခြေများသည်ကို ဆိုလိုသည်။ မကြာခဏ အပျက်သဘောဆောင်ပြီး အားနည်းသူသည် ယုံကြည်ထိုက်သောသူတစ်ယောက် ဖြစ်သလော။ သေချာပေါက်မဟုတ်ပေ။ သို့သော် သမ္မာတရားကို နားလည်သောသူတို့သည် ကွဲပြားခြားနားသည်။ သမ္မာတရားကို အမှန်တကယ် နားလည်သောသူတို့သည် အသေအချာပင် ဘုရားသခင်ကို ကြောက်ရွံ့သော စိတ်နှလုံးနှင့် ဘုရားသခင်ကို ကျိုးနွံနာခံသောစိတ်နှလုံးရှိကြသည်။ ပြီးလျှင် ဘုရားသခင်ကို ကြောက်ရွံ့သော စိတ်နှလုံးရှိသောလူတို့သည်သာ ယုံကြည်ထိုက်သောလူများ ဖြစ်သည်။ ဘုရားသခင်ကို ကြောက်ရွံ့သော စိတ်နှလုံးမရှိသောသူတို့သည် မယုံကြည်ထိုက်ပေ။ ဘုရားသခင်ကို ကြောက်ရွံ့သော စိတ်နှလုံးမရှိသောသူတို့ကို မည်သို့ ချဉ်းကပ်သင့်သနည်း။ ချစ်ခင်သော ကူညီမှုနှင့် ပံ့ပိုးမှုကို ၎င်းတို့အား ပေးသင့်သည်မှာ မှန်ပေသည်။ ၎င်းတို့၏ တာဝန်ကို ထမ်းဆောင်သောအခါ ၎င်းတို့ကို ပို၍ နောက်ဆက်တွဲ လိုက်လုပ်ဆောင်သင့်သည်။ ပြီးလျှင် ကူညီမှုနှင့် ညွှန်ကြားမှု ပို၍ ပေးသင့်သည်။ ထိုအခါမှသာ ၎င်းတို့တာဝန်ကို ထိရောက်စွာ ထမ်းဆောင်ရန် စိတ်ချရနိုင်သည်။ ဤသို့လုပ်ဆောင်ရခြင်း၏ ရည်ရွယ်ချက်သည် အဘယ်နည်း။ အဓိက ရည်ရွယ်ချက်မှာ ဘုရားအိမ်တော်၏ အလုပ်ကို ထိန်းသိမ်းရန်ဖြစ်သည်။ ဒုတိယအနေဖြင့် ပြဿနာများကို ချက်ချင်း ခွဲခြားဖော်ထုတ်ရန်၊ ၎င်းတို့ကို ချက်ချင်းပံ့ပိုးရန်၊ ၎င်းတို့ကို ထောက်ပံ့ရန်၊ သို့မဟုတ် ၎င်းတို့ကို ပြုပြင်ရန်၊ ၎င်းတို့၏ လမ်းလွဲမှုများကို တည့်မတ်ရန်နှင့် ၎င်းတို့၏ အားနည်းချက်များ၊ ချို့ယွင်းချက်များအတွက် ထေမိအောင် လုပ်ဆောင်ရန်ဖြစ်သည်။ ဤသည်မှာ လူတို့အတွက် အကျိုးဖြစ်သည်။ ဤအရာနှင့်ပတ်သက်၍ မလိုမုန်းထားခြင်းတစ်ခုမျှမရှိပေ။ လူတို့ကို ကြီးကြပ်ခြင်း၊ စောင့်ကြည့်လေ့လာခြင်း၊ ၎င်းတို့ကို နားလည်အောင် ကြိုးစားခြင်းတို့ အားလုံးသည် ဘုရားသခင်အား ယုံကြည်မှုတွင် မှန်ကန်သောလမ်းကြောင်းကို ၎င်းတို့ဝင်ရောက်စေဖို့ ကူညီပေးရန်၊ ၎င်းတို့တာဝန်ကို ဘုရားသခင်တောင်းဆိုသည့်အတိုင်းနှင့် စည်းမျဉ်းနှင့်အညီ ထမ်းဆောင်နိုင်အောင် ထောက်ကူပေးရန်၊ အဖျက်အမှောင့်လုပ်ခြင်းများ သို့မဟုတ် နှောင့်ယှက်ခြင်းများ တစ်ခုခုကို ဖြစ်စေခြင်းမှ ၎င်းတို့အား တားဆီးရန်နှင့် အချည်းနှီးဖြစ်သော အလုပ်ကို လုပ်ဆောင်ခြင်းမှ ၎င်းတို့ကို တားဆီးရန် ဖြစ်သည်။ ဤသို့လုပ်ဆောင်ခြင်း၏ ရည်ရွယ်ချက်သည် ၎င်းတို့အပေါ်တွင်လည်းကောင်း၊ ဘုရားအိမ်တော်၏ အလုပ်အပေါ်တွင်လည်းကောင်း တာဝန်ယူခြင်း လုံးလုံးဖြစ်သည်။ ဤတွင် မလိုမုန်းထားခြင်းမရှိပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၇)) ဘုရားရဲ့နှုတ်ကပတ်တော်ကနေ ကျွန်မနားလည်ခဲ့တာက အသင်းတော်မှာ ကျွန်မတို့ရဲ့တာဝန်တွေကိုလုပ်ဆောင်ပြီး ကောင်းကောင်းမွန်မွန်ထမ်းဆောင်ဖို့ ဆန္ဒရှိကြပေမဲ့၊ အဲ့ဒီအရာက ကောင်းတဲ့ရည်ရွယ်ချက်တစ်ခုလောက်ပါပဲ။ ကျွန်မတို့အားလုံးမှာ အကျင့်ပျက်စိတ်သဘောထားတွေရှိကြတာကြောင့် ကျွန်မတို့က ဘုရားသခင်ဆီမှာ အပြည့်အဝ မနာခံနိုင်ကြဘဲ ကျွန်မတို့ရဲ့ လုပ်ဆောင်မှုတွေမှာစည်းမျဥ်းတွေ ကင်းမဲ့နေကြတယ်။ ဒီအရာက ကျွန်မတို့ရဲ့အလုပ်ကို လမ်းလွဲသွားစေပြီးတော့ ကျွန်မတို့က မကြာခဏဆိုသလို ဝတ်ကျေတမ်းကျေလုပ်ပြီး တာဝန်မဲ့တတ်ကြတယ်။ အဲဒါကြောင့် ခေါင်းဆောင်တွေနဲ့ အမှုဆောင်တွေအတွက် အလုပ်ကို ကြီးကြပ်ပြီး ပြဿနာတွေကို ချက်ချင်းရှာဖွေပြီး ဖြေရှင်းဖို့အဖြစ်မနေ လိုအပ်ပါတယ်။ လီကန်နဲ့ ကျန်းရွှမ် တို့ကလည်း အကျင့်ပျက်သူတွေပါပဲ။ အရင်က သူတို့ရဲ့ တာဝန်တွေကို ထမ်းဆောင်တဲ့နေရာမှာ တာဝန်ခံယူမှုရှိကြပေမဲ့ အဲဒါက သူတို့ကအမြဲတမ်းဒီလိုပဲဖြစ်နေမယ်လို့ မဆိုလိုပါဘူး။ နောက်ပြီးတော့ သူတို့ရဲ့ ကောင်းမွန်တဲ့ အစွမ်းအစနဲ့ အလုပ်လုပ်နိုင်တဲ့ စွမ်းရည်တွေကလည်း ကိစ္စရပ်တွေကို ကိုင်တွယ်ရာမှာ သမ္မာတရားစည်းမျဥ်းတွေကို ရရှိခဲ့ပြီး လုံးလုံးယုံကြည်စိတ်ချရတယ်လို့ မဆိုလိုပါဘူး။ ဒါက သူတို့ရဲ့ အလုပ်ကိုကြီးကြပ်ပေးဖို့နဲ့ နောက်ဆက်တွဲစစ်ဆေးဖို့ လိုအပ်ပါတယ်။ ကျွန်မက လူတွေရဲ့ဖောက်ပြန်ပျက်စီးတတ်တဲ့အနှစ်သာရကို မမြင်နိုင်ခဲ့ဘဲ ကျွန်မရဲ့ကိုယ်ပိုင်အယူအဆနဲ့ စိတ်ကူးတွေကို အခြေခံပြီးတော့ လူတွေနဲ့ အရာဝတ္ထုတွေကို ကြည့်ရှုပြီး သူတို့ကို အလွယ်တကူ ယုံကြည်ခဲ့ပြီး ကြီးကြပ်မှုမရှိဘဲ တာဝန်ကိုလွှဲပြောင်းပေးခဲ့တယ်။ ကျွန်မ အမှန်တကယ်ကို ရူးမိုက်ခဲ့တာပါ။ ကျွန်မသာ သူတို့ကို မျက်စိစုံမှိတ်မယုံခဲ့ဘဲ သူတို့အလုပ်ကို ဘုရားသခင်အိမ်တော်ရဲ့ လိုအပ်ချက်တွေနဲ့အညီ ပုံမှန်ကြီးကြပ်တာ စစ်ဆေးတာမျိုးလုပ်ပြီး ကိုယ့်တာဝန်ကို ဖြည့်ဆည်းခဲ့ရင် ရေလောင်းတဲ့အလုပ်မှာ လအတော်ကြာတဲ့အထိ ထိရောက်မှု မရှိတာမျိုးဖြစ်မှာမဟုတ်ဘူး။ ဒါကိုတွေးလေလေ ကိုယ့်ကိုယ်ကိုယ် အပြစ်တင်မိလေလေပါပဲ။

ကျွန်မ ဒီအကြောင်းကို ထပ်ပြီး သေချာတွေးကြည့်တယ်။ ဘာလို့ ငါက လီကန်နဲ့ ကျန်းရွှမ်တို့ရဲ့ တာဝန်တွေကို ကြီးကြပ်တာ ဒါမှမဟုတ် စစ်ဆေးတာမရှိဘဲ ဒီလောက် ယုံကြည်ခဲ့ရတာလဲ။ ခေါင်းဆောင်က ငါ့ကိုသတိပေးတဲ့အခါမှာတောင် ငါက စိတ်ထဲမထားခဲ့မိဘူး။ ဒီနောက်ကွယ်မှာ ဘယ်လို အကျင့်ပျက်စိတ်သဘောထားက ငါ့ကို ထိန်းချုပ်ထားတာလဲ။ ကျွန်မ ဆင်ခြင်သုံးသပ်နေတုန်းမှာပဲ၊ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မတွေ့ခဲ့တယ်၊ “သင်၏စိတ်နှလုံးထဲတွင် သင်သည် သမ္မာတရားကို အမှန်တကယ် နားလည်ပါက၊ သမ္မာတရားကို လက်တွေ့လုပ်ဆောင်ကာ ဘုရားသခင်ကို ကျိုးနွံနာခံဖို့ နည်းလမ်းအား သင်သိလိမ့်မည် ဖြစ်ပြီး သမ္မာတရား လိုက်စားခြင်း လမ်းကြောင်းပေါ်ကို သင် အလိုအလျောက် စတင်လိမ့်မည် ဖြစ်သည်။ သင်လျှောက်သည့် လမ်းကြောင်းသည် မှန်ကန်သည့် လမ်းကြောင်းဖြစ်ပြီး ဘုရားသခင်၏ ရည်ရွယ်ချက်များနှင့် ကိုက်ညီပါက၊ သန့်ရှင်းသောဝိညာဉ်တော်၏ အလုပ်သည် သင့်ကို စွန့်ခွာလိမ့်မည် မဟုတ်ချေ။ ထိုအခြေအနေတွင် ဘုရားသခင်အား သင် သစ္စာဖောက်ဖို့အလားအလာ နည်းသည်ထက် နည်းလာပေလိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ သင့်တွင် မာနထောင်လွှားပြီး စိတ်ကြီးဝင်သော စိတ်သဘောထားတစ်ခုရှိလျှင် ဘုရားသခင်ကို မဆန့်ကျင်ရန် ပြောဆိုခံရခြင်းသည် ထူးခြားမှုမရှိပေ။ သင်သည် ကိုယ့်ကိုယ်ကိုယ် မထိန်းနိုင်ပေ။ သင်ထိန်းချုပ်နိုင်သည်ထက် ကျော်လွန်သည်။ သင်သည် ရည်ရွယ်ချက်ရှိရှိဖြင့် လုပ်ဆောင်မည်မဟုတ်ပေ။ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်အောင် လုပ်လိမ့်မည်ဖြစ်ပြီး သင့်ကိုယ်သင် အစဉ်တစိုက် ပြစားဝင့်ဝါအောင် လုပ်လိမ့်မည် ဖြစ်သည်။ ယင်းတို့က သင့်အား အခြားသူများကို အထင်အမြင်သေးစေမည်၊ သင့်စိတ်နှလုံးထဲတွင် သင်ကိုယ်တိုင်မှလွဲ၍ အခြားမည်သူကိုမျှ ထားမည် မဟုတ်ချေ။ ယင်းတို့က သင်၏ စိတ်နှလုံးထဲမှ ဘုရားသခင်၏နေရာကို လုယူလိမ့်မည်။ ပြီးလျှင် နောက်ဆုံးတွင် သင့်အား ဘုရားသခင်၏နေရာတွင် ထိုင်ဖို့ဖြစ်စေပြီး သင့်ကိုယ်ပိုင်အတွေးများ၊ အကြံဉာဏ်များနှင့် အယူအဆများကို သမ္မာတရားအဖြစ် ကြည်ညိုလေးစားစေလျက်၊ သင့်ကို ကျိုးနွံနာခံဖို့ တောင်းဆိုစေမည် ဖြစ်သည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် များပြားလှသော ဒုစရိုက်မှုကို ပြုကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်) ဘုရားသခင်ရဲ့ နှုတ်ကပတ်တော်တွေကို ဆင်ခြင်သုံးသပ်ရင်း ကျွန်မကျရှုံးရခြင်းရဲ့ အကြောင်းရင်းကို ရှာဖွေတွေ့ရှိခဲ့ပါတယ်။ ဒါက ကျွန်မရဲ့ မာနထောင်လွှားတဲ့ စိတ်သဘောထားနဲ့ ကိုယ့်ကိုယ်ကိုယ် အလွန်အကျွံ အားကိုးတာကနေ အဓိကလာပါတယ်။ သူတို့ရဲ့ တာဝန်တွေကို ထမ်းဆောင်ရာမှာ လေးနက်ပြီး တာဝန်ယူမှုရှိတယ်၊ တာဝန်ခံယူမှုရှိပြီးတော့ ဝတ်ကျေတမ်းကျေလုပ်တာမျိုးမရှိဘူးလို့ ကျွန်မ ယုံကြည်ခဲ့မိတယ်။ ဒါကြောင့် ကျွန်မကိုယ့်ကိုယ်ကိုပဲ အပြည့်အဝယုံကြည်ပြီး “ကျွန်မရဲ့ ထင်မြင်ချက်မှာ”, “ကျွန်မ ယုံကြည်တာ”, “ကျွန်မ ခံစားရတာ” ဆိုတာတွေကို အမြဲတမ်းတွေးပြီးတော့ လူတွေကို ကျွန်မ အကဲဖြတ်တာက တိကျပြီး မမှားနိုင်ဘူးလို့ ထင်ခဲ့တယ်။ သူတို့ကို အလုပ်လွဲပြောင်းပြီးတော့ သူတို့ကို ကြီးကြပ်ဖို့ ဒါမှမဟုတ် သူတို့အကြောင်းမေးမြန်းဖို့တောင် ဒုက္ခမခံခဲ့ဘူး။ ခေါင်းဆောင်က သူတို့ရဲ့ ပြဿနာတွေကို အတိအလင်း ထောက်ပြတဲ့ အခါမှာတောင်မှ ကျွန်မက အဲဒါတွေကို အလေးအနက်မထားခဲ့ဘဲ၊ သူတို့က ဖောက်ပြန်ပျက်စီးမှု တချို့ကို ဖော်ပြနေတာဖြစ်ပြီး ကြီးကြီးမားမား မဟုတ်ဘူးလို့ တွေးခဲ့တယ်။ ကျွန်မရဲ့ကျရှုံးမှုက ကိုယ့်ကိုယ်ကိုယ် ယုံကြည်မှုလွန်ကဲတာကြောင့်ပါပဲ။ လူတွေကိုအကဲဖြတ်တဲ့နေရာမှာ ကျွန်မရဲ့ကိုယ်ပိုင်အမြင်တွေကို စံနှုန်းအဖြစ်သုံးခဲ့တယ်။ သူများတွေ ဘာပဲပြောပြော ကျွန်မ လက်မခံခဲ့ဘူး။ လူတွေကို ကျွန်မ အကဲဖြတ်တာက တိကျတယ်၊ ကျွန်မက သူတို့ကို ကောင်းကောင်းသိပြီး သူတို့ကို အကဲဖြတ်ဖို့ အရည်အချင်းပြည့်မီတယ်လို့ ကျွန်မယုံကြည်ခဲ့တယ်။ ကျွန်မနဲ့မတူတဲ့ တခြားလူတွေရဲ့ အမြင်တွေကို ကျွန်မသဘောမတူဘဲ ငြင်းပယ်ခဲ့ပါတယ်။ ကျွန်မရဲ့ အတွေးနဲ့အမြင်တွေက မှားနိုင်တယ်၊ တစ်ဖက်သတ်ဆန်နိုင်တယ် ဒါမှမဟုတ် အလုပ်ကို ထိခိုက်နိုင်တယ်လို့ ကျွန်မ ဘယ်တုန်းကမှ မစဉ်းစားခဲ့မိဘူး။ ကျွန်မက တကယ်ကို မာနထောင်လွှားပြီး ဆင်ခြင်တုံတရားမဲ့ခဲ့တယ်။ ကျွန်မတာဝန်ကို ထမ်းဆောင်ဖို့ ကျွန်မရဲ့ မာနထောင်လွှားတဲ့ စိတ်သဘောထားကို အားကိုးပြီး၊ တခြားသူတွေရဲ့ အကြံပြုချက်တွေကို ကျွန်မ အလေးအနက်မထားခဲ့ဘူး။ သမ္မာတရားစည်းမျဥ်းတွေကို ရှာဖွေဖို့ဆိုတာ ပိုဆိုးတယ်။ ကျွန်မ နှလုံးသားထဲမှာ ဘုရားသခင်အတွက် နေရာမရှိဘဲ တခြားလူတွေအပေါ် တကယ်ကို မာနထောင်လွှားပြီး ငြင်းပယ်ခဲ့တယ်။ ကျွန်မရဲ့ ကိုယ်ပိုင်အယူအဆနဲ့ စိတ်ကူးတွေအရ ကျွန်မယုံကြည်တဲ့လူတွေနဲ့ ကျွန်မဆုံးဖြတ်ထားတဲ့အရာတွေက သေချာပေါက်မှန်တယ်လို့ ကျွန်မထင်ခဲ့ပြီး ကျွန်မရဲ့ကိုယ်ပိုင်အမြင်တွေကို ခေါင်းမာမာနဲ့ ဆုပ်ကိုင်ထားပြီး ကိုယ့်တာဝန်ကို လစ်လျူရှုခဲ့တဲ့အတွက်၊ အလုပ်ကို သိသိသာသာ ဆုံးရှုံးသွားစေခဲ့တယ်။ ဒီလိုဆိုရင် ကျွန်မက တာဝန်ကို ထမ်းဆောင်နေတာ ဟုတ်ရဲ့လား။ ကျွန်မက ဘုရားသခင်ကို ဆန့်ကျင်ပြီး မကောင်းမှုကိုလုပ်နေတာပဲ။ သဘာဝတရားနဲ့ အကျိုးဆက်တို့ရဲ့ ပြင်းထန်မှုကို သိနားလည်ခဲ့ပြီးတော့၊ ဆုတောင်းပြီး နောင်တရဖို့ ဘုရားသခင်ရှေ့မှောက်ကို အမြန်လာခဲ့တယ်။

နောက်ပိုင်းမှာတော့၊ ကျွန်မကို လက်တွေ့လုပ်ဖို့အတွက် လမ်းစပေးတဲ့ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မတွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင် မည်သည့်အရာကို လုပ်ဆောင်သည်ဖြစ်စေ၊ သမ္မာတရားကို မည်သို့ရှာဖွေပြီး ကျိုးနွံနာခံရမည်ဆိုသည်ကို သင်ယူရမည်။ သင့်ကို မည်သူက အကြံဉာဏ်ပေးနေသည် ဖြစ်စေ ယင်းမှာ သမ္မာတရားစည်းမျဉ်းများနှင့် ကိုက်ညီနေလျှင် ယင်းက ကလေးတစ်ဦးထံမှ ဖြစ်လင့်ကစား သင်သည် ယင်းကိုလက်ခံပြီး ယင်းကို ကျိုးနွံနာခံရပေမည်။ လူတစ်ဦးသည် မည်သည့်ပြဿနာ ရှိနေပါစေ သူတို့၏စကားများနှင့် အကြံဉာဏ်က သမ္မာတရားစည်းမျဉ်းများနှင့် လုံးဝကိုက်ညီနေလျှင် ယင်းတို့ကို သင်လက်ခံသင့်ပြီး ယင်းတို့ကို ကျိုးနွံနာခံသင့်သည်။ ဤကဲ့သို့ ဆောင်ရွက်ခြင်း၏ ရလဒ်များမှာ ကောင်းမွန်လိမ့်မည်ဖြစ်ပြီး ဘုရားသခင်၏ ရည်ရွယ်ချက်များနှင့်အညီ ဖြစ်လိမ့်မည်။ အဓိကအချက်မှာ သင်၏ ရည်ရွယ်ချက်များနှင့် အမှုအရာများကို သင်ကိုင်တွယ်သည့် စည်းမျဉ်းနှင့် နည်းစနစ်များကို ကြည့်ဖို့ဖြစ်သည်။ အမှုအရာများကို ကိုင်တွယ်ခြင်းအတွက် သင်၏ စည်းမျဉ်းနှင့် နည်းစနစ်များက လူသား၏အလိုဆန္ဒ၊ လူ့အကြံအစည်များနှင့် အယူအဆများ၊ သို့မဟုတ် စာတန်ဆန်သော အတွေးအခေါ်များအပေါ် အခြေခံပါက ထိုစည်းမျဉ်းများနှင့် နည်းစနစ်များသည် လက်တွေ့မကျသည့်အပြင် ယင်းတို့က မထိရောက်ဖို့ သေချာပေသည်။ ဤသည်မှာ သင်၏ စည်းမျဉ်းများနှင့် နည်းစနစ်များ၏ အရင်းအမြစ်က မမှန်ကန်ဘဲ၊ သမ္မာတရားစည်းမျဉ်းများနှင့် မကိုက်ညီသောကြောင့် ဖြစ်သည်။ သင်၏ အမြင်များသည် သမ္မာတရားစည်းမျဉ်းများအပေါ် အခြေခံပြီး အမှုအရာများကို သမ္မာတရားစည်းမျဉ်းများအတိုင်း သင်ကိုင်တွယ်ပါက သင်သည် ထိုအရာတို့ကို မှန်ကန်သောနည်းလမ်းဖြင့် ကိုင်တွယ်မည်မှာ သံသယဖြစ်စရာမလိုပေ။ လတ်တလောတွင် အမှုအရာများအား သင်ကိုင်တွယ်သည့်နည်းလမ်းကို လူအချို့က လက်မခံလျှင်ပင်၊ သို့မဟုတ် ယင်းနှင့်ပတ်သက်၍ သူတို့၌ အယူအဆများရှိနေလျှင်၊ သို့မဟုတ် ယင်းကို သူတို့အတိုက်အခံလုပ်လျှင် အချိန်အတန်ကြာပြီးနောက် ယင်းသည် အသိအမှတ်ပြုခြင်း ခံရလိမ့်မည်။ သမ္မာတရားစည်းမျဉ်းများနှင့်အညီဖြစ်သော အရာများမှာ အပေါင်းလက္ခဏာဆောင်သော ရလဒ်များကို ပို၍သာ ဖြစ်ထွန်းစေသော်လည်း သမ္မာတရားစည်းမျဉ်းများနှင့် အညီမဟုတ်သော အရာများသည် ထိုအချိန်တွင် လူတို့၏ အယူအဆများနှင့် ကိုက်ညီစေကာမူ အနှုတ်လက္ခဏာဆောင်သော အကျိုးဆက်များဆီသို့ တိုး၍သာ ဦးတည်စေသည်။ လူတို့အားလုံးက ဤအရာ၏ အတည်ပြုချက်ကို ရရှိကြလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဖောက်ပြန်ပျက်စီးသော စိတ်သဘောထားကိုဖြေရှင်းခြင်း လမ်းကြောင်း) တချို့အခြေအနေတွေနဲ့ ကြုံတွေ့ရတဲ့အခါ၊ ကျွန်မတို့ကိုယ် ကျွန်မတို့ အရင်ငြင်းပယ်ပြီး၊ သမ္မာတရားကိုရှာပြီးတော့၊ ဘုရားသခင်ရဲ့နှုတ်ကပတ်တော်တွေကိုအခြေခံပြီး ကိစ္စရပ်တွေကို ရှုမြင်ဖို့ လိုအပ်တယ်ဆိုတာ ကို ဘုရားသခင်ရဲ့ နှုတ်ကပတ်တော်တွေက ကျွန်မကိုနားလည်စေခဲ့တယ်။ ကျွန်မတို့ အမြင်တွေ၊ ရှုထောင့်တွေက ဘုရားရဲ့ ရွယ်ရွယ်ချက်တွေနဲ့ ကိုက်ညီသလား၊ ဒါတွေရဲ့ အခြေပြုချက်အဖြစ် ဘုရားနှုတ်ကပတ်တော်နဲ့ သမ္မာတရားစည်းမျဉ်းတွေရှိသလားဆိုတာ ကျွန်မတို့ဆန်းစစ်သင့်တယ်။ ညီအစ်ကိုမောင်နှမတွေဆီက သတိပေးချက်တွေနဲ့ အကြံပြုချက်တွေကို လက်ခံရရှိတဲ့အခါမှာလည်း ကျွန်မတို့ရဲ့ ကိုယ်ပိုင်အမြင်ကို လက်ကိုင်မထားပဲ ရှာဖွေတဲ့ စိတ်နှလုံးရှိဖို့ လိုတယ်။ ဒါတွေကိုလည်း စည်းမျဥ်းတွေနဲ့အညီ ဖြေရှင်းသင့်ပါတယ်။ ဒီလိုသဘောထားရှိတာက ဘုရားသခင်ရှေ့တော်မှာ ရှာဖွေခြင်း၊ ကျိုးနွံနာခံခြင်းနဲ့ ကျိုးကြောင်းဆီလျော်ခြင်းတို့ ရဲ့ အဓိပ္ပာယ်ပါပဲ။ ကျွန်မရဲ့အရင်ကချဉ်းကပ်မှုအပေါ် ပြန်သုံးသပ်ကြည့်မယ်ဆိုရင် ကျွန်မက သမ္မာတရားရဲ့စည်းမျဥ်းတွေကို အခြေခံပြီး မကြည့်ခဲ့ဘဲ ကျွန်မက တခြားသူတွေထက် ပိုသိတယ် လို့ တွေးပြီး ကိုယ်ပိုင်အမြင်ကိုပဲ ကိုင်စွဲထားခဲ့ပါတယ်။ ညီအစ်ကိုမောင်နှမတွေက အကြံပြုချက်ပေးတဲ့အခါ၊ ကျွန်မမှာ ရှာဖွေတဲ့ နှလုံးသား မရှိဘဲ ကျွန်မကိုယ်ကျွန်မ လွန်လွန်ကဲကဲ ယုံကြည်ထားခဲ့တယ်။ ဒါက ကျွန်မ ကျရှုံးရတာရဲ့ အဓိက အကြောင်းရင်းပါပဲ။ ရှေ့ဆက်ဖို့အတွက်၊ ကျွန်မကိုယ်ကျွန်မ ငြင်းပယ်ဖို့ အရင်ဆုံး သင်ယူပြီး ညီအစ်ကိုမောင်နှမတွေရဲ့ အကြံပြုချက်တွေကို ပိုနားထောင်ဖို့ လိုတယ်။

နောက်ပိုင်းမှာ ဘုရားသခင်ရဲ့ နှုတ်ကပတ်တော် နောက်တစ်ပိုဒ်ကို ကျွန်မတွေ့ခဲ့တယ်။ “တိုက်ရိုက်အဓိပ္ပာယ်မှ အကဲဖြတ်ရလျှင် ကြီးကြပ်ခြင်းဟူသည်မှာ စစ်ဆေးခြင်းကို ဆိုလိုသည်။ မည်သည့်အသင်းတော်များက အလုပ် အစီအစဉ်များကို အကောင်အထည်ဖော်ပြီးဖြစ်ကာ မည်သည်တို့က အကောင်အထည်မဖော်ရသေးကြောင်း၊ အကောင်အထည်ဖော်ခြင်း ဖြစ်စဉ်၊ မည်သည့် ခေါင်းဆောင်များနှင့် အမှုဆောင်များက တကယ့် အလုပ်ကို လုပ်ဆောင်နေကြပြီး မည်သည်တို့က လုပ်ဆောင်နေခြင်း မရှိကြောင်းကိုလည်းကောင်း၊ ခေါင်းဆောင်များ သို့မဟုတ် အမှုဆောင်များ တစ်ဦးတလေသည် သတ်သတ်မှတ်မှတ်ဖြစ်သော အလုပ်တာဝန်များတွင် ပါဝင်နေခြင်းမရှိဘဲ အလုပ်အစီအစဉ်များကို ခွဲဝေပေးနေရုံသာ ရှိမရှိဟူသည်ကိုလည်းကောင်း စစ်ဆေးခြင်း ဖြစ်သည်။ ကြီးကြပ်ခြင်းသည် တိကျသော အလုပ်တာဝန်တစ်ခု ဖြစ်သည်။ အလုပ်အစီအစဉ်များကို အကောင်အထည်ဖော်ပြီးခြင်း ရှိမရှိ၊ အကောင်အထည်ဖော်ခြင်း၏ မြန်ဆန်မှုနှုန်း၊ အကောင်အထည်ဖော်ခြင်း၏ အရည်အသွေးနှင့် စွမ်းဆောင်ရရှိသည့် ရလဒ်များတို့ကဲ့သို့သော အလုပ်အစီအစဉ်များကို ကြီးကြပ်ခြင်းအပြင် အဆင့်မြင့်သော ခေါင်းဆောင်များနှင့် အမှုဆောင်များသည် ခေါင်းဆောင်များနှင့် အမှုဆောင်များက အလုပ်အစီအစဉ်များအား တစ်သဝေမတိမ်း လိုက်နာနေကြခြင်း ရှိမရှိကို စစ်ဆေးကြရမည်။ အချို့သော ခေါင်းဆောင်များနှင့် အမှုဆောင်များသည် ၎င်းတို့က အလုပ် အစီအစဉ်များကို လိုက်နာရန် လိုလားနေကြသည်ဟု အပြင်ပန်းအားဖြင့် ပြောကြသော်လည်း ပတ်ဝန်းကျင်တစ်ခုခုနှင့် ရင်ဆိုင်ရပြီးနောက်တွင် အဖမ်းခံရမည်ကို ၎င်းတို့ ကြောက်ရွံ့ပြီး အလုပ်အစီအစဉ်ကို အချိန်ကြာမြင့်စွာကတည်းက ၎င်းတို့၏ စိတ်ထဲတွင် ချောင်ထိုးထားကြလျက် ပုန်းကွယ်ခြင်းကိုသာ အာရုံစိုက်ကြလေသည်။ ညီအစ်ကို မောင်နှမများ၏ ပြဿနာများက ပြေလည်မသွားသကဲ့သို့ အလုပ် အစီအစဉ်များက မည်သည့်အရာကို သတ်မှတ်သည် သို့မဟုတ် လက်တွေ့လုပ်ဆောင်မှု စည်းမျဉ်းများက မည်သည့်အရာများ ဖြစ်သည်ကို ၎င်းတို့ မသိကြပေ။ ဤအရာက အလုပ်အစီအစဉ်များကို လုံးဝ အကောင်အထည်မဖော်ရသေးကြောင်းကို ပြသပေသည်။ အခြားခေါင်းဆောင်များနှင့် အမှုဆောင်များတွင် ထင်မြင်ချက်များ၊ အယူအဆများနှင့် အလုပ်အစီအစဉ်များတွင် ရှိသည့် သတ်မှတ်ချက်အချို့ကို အတိုက်အခံလုပ်ခြင်း ရှိကြလေသည်။ ယင်းတို့ကို အကောင်အထည်ဖော်ရမည့်အချိန် ရောက်လာသည့်အခါ ၎င်းတို့သည် မိမိတို့ကိုယ်ပိုင် စိတ်ကူးများအတိုင်း အမှုအရာများကို လုပ်ဆောင်လျက်၊ ဟန်ဆောင်လုပ်ပြကာ အမှုအရာများကို အပြီးသတ်လိုက်ဖို့သာ ဖော့ပြောလျက် သို့မဟုတ် မိမိတို့ကိုယ်ပိုင် လမ်းကြောင်းကို လျှောက်လျက်၊ မိမိတို့ နှစ်သက်သည့် မည်သည့်ပုံစံဖြင့်မဆို အမှုအရာများကို လုပ်ဆောင်လျက် အလုပ် အစီအစဉ်၏ စစ်မှန်သော အဓိပ္ပာယ်မှ သွေဖည်ကြလေသည်။ ထိုသို့သော အခြေအနေများအားလုံးက အဆင့်မြင့်သော ခေါင်းဆောင်များနှင့် အမှုဆောင်များ၏ ကြီးကြပ်မှု လိုအပ်လေသည်။ ကြီးကြပ်ခြင်း၏ ရည်ရွယ်ချက်မှာ သွေဖည်ခြင်းမရှိဘဲ၊ စည်းမျဉ်းများအတိုင်း အလုပ်အစီအစဉ်များက တောင်းဆိုသည့် တိကျသော အလုပ်တာဝန်များကို သာ၍ကောင်းစွာ အကောင်အထည်ဖော်ရန် ဖြစ်သည်။ ကြီးကြပ်ခြင်းကို ဦးစီးဦးရွက်ပြုနေစဉ်တွင် အဆင့်မြင့်သော ခေါင်းဆောင်များနှင့် အမှုဆောင်များသည် တကယ့် အလုပ်လုပ်နေခြင်း မရှိသည့်သူ သို့မဟုတ် အလုပ်အစီအစဉ်များကို အကောင်အထည်ဖော်ခြင်းတွင် တာဝန်မဲ့နေပြီး နှေးကွေးနေသည့်သူ တစ်ဦးတလေ ရှိမရှိ၊ တစ်ဦးတလေက အလုပ်အစီအစဉ်များနှင့် ပတ်သက်၍ အတိုက်အခံလုပ်သည့် စိတ်အခြေအနေတစ်ခုကို ပြပြီး ယင်းတို့ကို အကောင်အထည်ဖော်ရန် မလိုမလားဖြစ်နေခြင်း ရှိမရှိ သို့မဟုတ် ယင်းတို့ကို ရွေးပြီး အကောင်အထည်ဖော်ခြင်း ရှိမရှိ သို့မဟုတ် အလုပ်အစီအစဉ်များကို ယတိပြတ် လုံးဝ လိုက်နာခြင်းမရှိဘဲ ထိုအစား မိမိတို့ကိုယ်ပိုင် စီမံကိန်းကိုသာ ဆောင်ရွက်ကြခြင်း ရှိမရှိ၊ တစ်ဦးတလေက အလုပ်အစီအစဉ်များကို ကြန့်ကြာစေပြီး ဘုရားသခင် ရွေးချယ်ထားသော လူများအား အလုပ်အစီအစဉ်များ၏ စစ်မှန်သော အဓိပ္ပာယ်နှင့် တိကျသော သတ်မှတ်ချက်များကို သိခွင့်မပေးဘဲ ယင်းတို့ကို မိမိတို့ကိုယ်ပိုင် စိတ်ကူးများအတိုင်းသာ ပြောပြနေကြခြင်း ရှိမရှိဟူသည်တို့ကို ရှာဖွေဖော်ထုတ်ခြင်းအပေါ် အလွန်အလေးထားရမည် ဖြစ်သည်။ ဤပြဿနာများကို ကြီးကြပ်ခြင်းနှင့် စစ်ဆေးခြင်းအားဖြင့်သာ အဆင့်မြင်သော ခေါင်းဆောင်များက မည်သည့်အရာ အမှန်တကယ် ဖြစ်နေသည်ကို သိနိုင်ကြပေသည်။ အဆင့်မြင့်သော ခေါင်းဆောင်များက ကြီးကြပ်ခြင်းနှင့် စစ်ဆေးခြင်းတို့ကို ဦးစီးဦးရွက်ပြုခြင်းမရှိလျှင် ဤပြဿနာများကို ခွဲခြားသိမြင်နိုင်သလော။ (မသိမြင်နိုင်ပါ။) မသိမြင်နိုင်ပေ။ ထို့ကြောင့် ခေါင်းဆောင်များနှင့် အမှုဆောင်များသည် အလုပ်အစီအစဉ်များကိုသာ ပြောပြကာ ဦးဆောင်လမ်းပြမှုကို တစ်ဆင့်ပြီးတစ်ဆင့် ပံ့ပိုးပေးရမည်သာမက အလုပ်အစီအစဉ်များကို အကောင်အထည်ဖော်နေချိန်တွင်လည်း အလုပ်ကို တစ်ဆင့်ပြီးတစ်ဆင့် ကြီးကြပ်ရမည်ဖြစ်သည်။ ဒေသဆိုင်ရာ ခေါင်းဆောင်များသည် စီရင်စုခေါင်းဆောင်များ၏ အလုပ်ကို ကြီးကြပ်ရမည်၊ စီရင်စု ခေါင်းဆောင်များက အသင်းတော် ခေါင်းဆောင်များ၏ အလုပ်ကို ကြီးကြပ်ရမည်ဖြစ်ပြီး အသင်းတော် ခေါင်းဆောင်များက အဖွဲ့အသီးသီး၏ အလုပ်ကို ကြီးကြပ်ရမည်ဖြစ်သည်။ ကြီးကြပ်ခြင်းကို တစ်ဆင့်ပြီးတစ်ဆင့် ဆောင်ရွက်ရမည်ဖြစ်သည်။ ကြီးကြပ်ခြင်း၏ ရည်ရွယ်ချက်မှာ အဘယ်နည်း။ အလုပ်အစီအစဉ်များနှင့်ဆိုင်သည့် အရာကို ယင်းတို့၏ တိကျသော သတ်မှတ်ချက်များအတိုင်း တိကျမှန်ကန်စွာ အကောင်အထည်ဖော်ခြင်းအား လွယ်ကူချောမောစေရန် ဖြစ်သည်။ ထို့ကြောင့် ကြီးကြပ်သည့် အလုပ်တာဝန်သည် အလွန်အရေးကြီးပေသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၀)) ဘုရားသခင်ရဲ့ နှုတ်ကပတ်တော်တွေကတဆင့် တာဝန်ကို ကျေပွန်စွာ ထမ်းဆောင်ဖို့ဆိုရင် ခေါင်းဆောင်တွေနဲ့ အမှုဆောင်တွေက အလုပ်ကိစ္စရပ်တိုင်းကို လက်တွေ့ကျကျ ကြီးကြပ်ပြီး စစ်ဆေးတာလုပ်ရမယ်၊ အသေးစိတ်ကို နှိုက်နှိုက်ချွတ်ချွတ် ကိုင်တွယ်ပြီး အလုပ်ရဲ့တိုးတက်မှုကို သိပြီး သဘောပေါက်ထားရမယ်ဆိုတာ တွေ့လိုက်ရတယ်။ သူတို့က ဘုရားသခင်ရဲ့ သတ်မှတ်ချက်တွေနဲ့ အလုပ်အစီအစဉ်တွေအတိုင်း လုပ်ဆောင်သင့်ပါတယ်။ အလုပ်မှာတွေ့ရှိရတဲ့ စည်းမျဥ်းတွေကိုချိုးဖောက်မှုမှန်သမျှကို မိတ်သဟာယဖွဲ့ပြီးတော့ ချက်ချင်းဖြေရှင်းသင့်တယ်။ အလားအလာရှိတဲ့ အရည်အချင်းရှိသူတွေကို တွေ့တာနဲ့ အချိန်မီ ပြုစုပျိုးထောင်သင့်ပါတယ်။ ဒီအရာက လက်တွေ့ကျတဲ့ စစ်ဆေးတာ၊ စုံစမ်းတာ၊ ကြီးကြပ်တာနဲ့ စစ်ဆေးတာတွေ လုပ်ဆောင်ဖို့ လိုအပ်ပြီး အဲ့ဒီအရာက လူတစ်ဦးရဲ့ တာဝန်အပေါ် တာဝန်ယူစိတ်ထားရှိတာကို ပြသပါတယ်။ အရင်တုန်းကတော့ ကျွန်မက ကျွန်မရဲ့ကိုယ်ပိုင် စိတ်ကူးတွေကို အားကိုးတယ်၊ ကျွန်မသဘောကျတဲ့ သူတွေကို ကြီးကြပ်တာ ဒါမှမဟုတ် စစ်ဆေးတာတို့မလုပ်ပဲ၊ သူတို့အလုပ်က တကယ့်အခြေအနေကို နားမလည်ပဲ လွယ်လွယ်ကူကူ အလုပ်လွှဲပေးတယ်။ ဒီလိုချဉ်းကပ်မှုက တကယ့်ကို တာဝန်မဲ့လွန်းပြီး ကျွန်မရဲ့တာဝန်တွေမှာလည်း မကျေပွန်ခဲ့ပါဘူး။ နောက်ဆိုရင် ဘုရားရဲ့နှုတ်ကပတ်တော်တွေအတိုင်း ကျွန်မလက်တွေ့ကျင့်ကြံ ပြီးတော့ ကျွန်မတာဝန်ယူရမယ့်အလုပ်အပေါ် လက်တွေ့ကျကျ ကြီးကြပ်ပြီး စစ်ဆေးမှုတွေလုပ်မှကိုရပါမယ်။

လီကန် ကို ထုတ်ပယ်ပြီးတဲ့နောက်မှာတော့၊ သူတာဝန်ယူထားတဲ့ အသင်းတော်ကို သွားခဲ့ပြီး ပြုစုပျိုးထောင်လို့ရနိုင်တဲ့ ယုံကြည်သူအသစ်တချို့နဲ့ တွေ့ဆုံခဲ့ပါတယ်။ ကျွန်မက သူတို့ရဲ့အခြေအနေတွေနဲ့ အခက်အခဲတွေကို လက်တွေ့ကျကျ နားလည်ဖို့ သူတို့နဲ့ စုဝေးပွဲတွေလုပ်ခဲ့ပြီး ဒီပြဿနာတွေကို ဖြေရှင်းဖို့ မိတ်သဟာယဖွဲ့ပေးခဲ့တယ်။ ရေလောင်းသူတွေကို သူတို့အလုပ်က အခက်အခဲတွေကို ကိုင်တွယ်ဖို့လည်း ကျွန်မ မိတ်သဟာယပြုခဲ့ပြီး သူတို့နည်းလမ်းတွေမှာရှိတဲ့ လမ်းလွဲနေတာတွေကို ပြုပြင်ပေးခဲ့တယ်။ ဘုရားအမှုတော်ကို နားလည်ခြင်းနဲ့ပတ်သက်တဲ့ သမ္မာတရားကို မိတ်သဟာယပြုဖို့ သူတို့ကို အာရုံစိုက်ခိုင်းတယ်။ ဒီလိုနဲ့ ယုံကြည်သူအသစ်တွေအနေနဲ့ လမ်းမှန်ပေါ်ကို ဖြစ်နိုင်သမျှအမြန်ဆုံး ခိုင်မာတဲ့ အခြေခံအုတ်မြစ်ချနိုင်အောင်ပေါ့။ နောက်ပိုင်းမှာတေော့ ဒီအသင်းတော်မှာ အသင်းသားအသစ်တွေကို ရေလောင်းရာမှာ ပြဿနာတွေရှိသလို တခြားအသင်းတော်တွေမှာလည်း ရှိနိုင်တယ်ဆိုတာ ကျွန်မသဘောပေါက်သွားတယ်။ ဒါကြောင့် တခြားအသင်းတော်တွေက ရေလောင်းအဖွဲ့ခေါင်းဆောင်တွေဆီကို စာတွေ အမြန်ရေးခဲ့တယ်။ စာရေးပြီး ဆက်သွယ်တာက မျက်နှာချင်းဆိုင် မိတ်သဟာယဖွဲ့တာလောက် ထိရောက်မှုမရှိလို့ စာတွေရေးပြီးတာတောင် ကျွန်မစိတ်ထဲမှာ မသက်မသာ ခံစားနေရတုန်းပဲ။ အဲဒါနဲ့ပဲ ကျွန်မ ခေါင်းဆောင်တွေဆီကို ဒီအလုပ်ကို လူကိုယ်တိုင် ကြီးကြပ်ပြီး စစ်ဆေးနိုင်မယ်လို့ မျှော်လင့်ပြီး စာရေးလိုက်တယ် နောက်ဆုံးမှာတော့ ဒီပြဿနာတွေက သူတို့ရဲ့အသင်းတော်တွေမှာလည်း မတူညီတဲ့အခြေ‌အနေတွေနဲ့ ရှိနေခဲ့တယ်။ သူတို့ကအဆင်ပြေအောင် ကြီးကြပ်ပြီး စစ်ဆေးပါမယ်လို့ အကြောင်းပြန်လာကြတယ်။ အဲဒါပြီးတော့မှပဲ အလုပ်အပေါ် လက်တွေ့ကျကျ ကြီးကြပ်စစ်ဆေးဖို့က ခေါင်းဆောင်တွေနဲ့ အမှုဆောင်တွေအတွက် မဖြစ်မနေလုပ်ဆောင်ရမယ့် ဘုရားသခင်ရဲ့ တောင်းဆိုချက်တွေဆိုတာ ကျွန်မတကယ် သဘောပေါက်ခဲ့ရတယ်။

ဒီအတွေ့အကြုံကနေတစ်ဆင့် ကျွန်မရဲ့ မာနထောင်လွှားတဲ့ စိတ်သဘောထားကို ကျွန်မ နားလည်မှုတချို့ ရခဲ့ပြီး ဒါက ဘယ်လောက်ထိအရေးကြီးတယ်ဆိုတာကိုလည်း သဘောပေါက်သွားတယ်။ “သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း။” ဘုရားသခင်မိန့်တော်မူတဲ့အတိုင်း အခုကစပြီးတော့ကျွန်မရဲ့ ကိုယ်ပိုင် စိတ်ကူးတွေကို အခြေခံပြီး လုပ်ဆောင်လို့မရတော့ပါဘူး။ ကိစ္စရပ်တွေကို ရင်ဆိုင်ရတဲ့အခါ၊ အရင်ဆုံး သမ္မာတရားကိုရှာဖွေပြီး လူ၊ အဖြစ်အပျက်တွေနဲ့ ကျွန်မရဲ့ပတ်ဝန်းကျင်မှာရှိတဲ့ အရာတွေကို ဘုရားနှုတ်ကပတ်တော်တွေအတိုင်း ဆက်ဆံရပါမယ်။


၄၁။ တာဝန် ပြောင်းပေးခြင်းက ကျွန်တော့်ကို ထုတ်ဖော်ခဲ့သည်

၂၀၁၈ ခုနှစ်မှာ ကျွန်တော် အသင်းတော်မှာ ဗီဒီယိုတွေ လုပ်နေခဲ့တယ်။ ကျွန်တော်က ကိုယ့်ရဲ့ အတတ်ပညာပိုင်း အရည်အချင်းတွေမှာ မြန်မြန် တိုးတက်ခဲ့ပြီး၊ ညီအစ်ကိုမောင်နှမတွေကို ပြဿနာတွေနဲ့ အခက်အခဲတချို့ ဖြေရှင်းရာမှာ ကူညီလေ့ရှိခဲ့လို့ လူတိုင်းက ကျွန်တော့်အပေါ်မှာ အကောင်းမြင်ခဲ့ကြတယ်။ အရေးကြီးတဲ့ တာဝန်တချို့ကို ခေါင်းဆောင်တွေက ကျွန်တော့်ကို အပ်နှင်းခဲ့ကြတယ်။ ခေါင်းဆောင်တွေရဲ့ အသိအမှတ်ပြုမှုနဲ့ ညီအစ်ကိုမောင်နှမတွေရဲ့ အထင်ကြီးလေးစားမှုကို လက်ခံရရှိတာက ကျွန်တော့်ကို အောင်မြင်မှု ခံစားချက် အပြင်းအထန် ဖြစ်စေခဲ့ပြီး ကျွန်တော့်ရဲ့ စိတ်အားထက်သန်မှုကို တိုးပွားစေခဲ့တယ်။ ကျွန်တော်က အဖွဲ့ခေါင်းဆောင် မဟုတ်ခဲ့ပေမဲ့၊ ကျွန်တော်တို့အလုပ်ထဲက ပြဿနာတွေကို ချက်ချင်း ရှာဖွေဖော်ထုတ်ပြီး စိစစ်လေ့ ရှိခဲ့တယ်။ ခေါင်းဆောင်တွေနဲ့ အဖွဲ့ခေါင်းဆောင်တွေက ချပေးတဲ့တာဝန်တွေကို ပြီးအောင် ကျွန်တော် အမြဲတမ်း အကောင်းဆုံး ကြိုးစားခဲ့တယ်။ ဒါကြောင့် ကျွန်တော်က ကိုယ့်တာဝန်မှာ ကို တော်တော်လေး တာဝန်သိစိတ်ရှိပြီး အတော်အတန် နာခံတတ်တယ်လို့ ခံစားခဲ့ရတယ်။ အထူးသဖြင့် ကျွန်တော့်နားက ညီအစ်ကိုမောင်နှမတွေက အသင်းတော်က ချပေးတဲ့ တာဝန်တွေကို မကျေနပ်တာကြောင့် အပျက်သဘောဆောင်လာတာ၊ တာဝန်တွေမှာ အချောင်ခိုလာတာ၊ တာဝန်တွေကို ကောင်းကောင်းမလုပ်တာတွေကို ကျွန်တော်မြင်တဲ့အခါမှာ ဒီလိုအခြေအနေတစ်ခုကို ကျွန်တော် ကြုံရရင် သူတို့လို လုပ်မှာ မဟုတ်ဘူးလို့ တွေးခဲ့တယ်။ ကျွန်တော်ကတော့ နာခံနေဦးမှာပဲ။

၂၀၂၂ ခုနှစ် တစ်နေ့မှာ အဖွဲ့ခေါင်းဆောင်က စာနဲ့ပတ်သက်တဲ့ အလုပ်အတွက် လူလိုနေတယ်လို့ ကျွန်တော့်ကို ပြောခဲ့တယ်။ ကျွန်တော်တို့အဖွဲ့ထဲမှာ အလုပ်ပမာဏက မများဘဲနဲ့ ကျွန်တော့်မှာ စာရေးတဲ့ အရည်အချင်းတချို့လည်း ရှိနေပြီး ပြဿနာတချို့ကို ဖြေရှင်းဖို့ သမ္မာတရားကိုလည်း မိတ်သဟာယဖွဲ့နိုင်လေ့ရှိခဲ့တယ်ဆိုတော့ ဘက်ပေါင်းစုံက အကဲဖြတ်ပြီးနောက်မှာ ခေါင်းဆောင်တွေက ကျွန်တော့်ကို စာနဲ့ပတ်သက်တဲ့ အလုပ်လုပ်ရအောင် စီစဉ်ပေးဖို့ ဆုံးဖြတ်ခဲ့ကြတယ်။ ဒီသတင်းကို ကျွန်တော် ကြားလိုက်ရတဲ့အခါ ကျွန်တော့်နားကို ကျွန်တော် မယုံနိုင်ခဲ့ဘူး။ ကျွန်တော် တွေးမိတယ်။ “သူတို့ ငါ့တာဝန်ကို ပြင်ဆင်ပြောင်းလဲတော့မှာလား။ ကျွန်တော် ဒီအဖွဲ့ထဲမှာ နေရတာ အဆင်ပြေပါတယ်။ ညီအစ်ကိုမောင်နှမတွေက ငါ့ကို အသိအမှတ်ပြုကြတယ်၊ တခြားအဖွဲ့တွေက လူတွေတောင် အကြံဉာဏ်တောင်းဖို့ ငါ့ဆီ လာကြတယ်။ ဒါက ငါ့ကို တကယ် မျက်နှာပန်းလှစေတာပဲ။ ငါသာ စာနဲ့ပတ်သက်တဲ့အလုပ်ကို သွားလုပ်ရင် ငါ စည်းမျဉ်းတွေကို နားမလည်ဘူး။ ငါက အစကနေ စရမှာဆိုတော့ တခြားသူတွေကို အမီလိုက်နိုင်ဖို့ ဘယ်လောက်ကြာမလဲဆိုတာ ငါ မသိဘူး။ အဲဒါက ငါ အဖွဲ့ထဲမှာ အညံ့ဆုံး ဖြစ်သွားမဲ့ သဘောပဲ မဟုတ်ဘူးလား။ ငါ နားကိုမလည်နိုင်ဘူး၊ ဘာလို့ သူတို့က ငါ့ကိုပဲ ရွေးခဲ့ရတာလဲ” လို့ပေါ့။ ကျွန်တော်သိတဲ့ စာရေးကောင်းတဲ့ ညီအစ်မတချို့အကြောင်း ကျွန်တော် စဉ်းစားမိတယ်။ သူတို့ စာနဲ့ပတ်သက်တဲ့အလုပ်ကို စလုပ်ပြီး မကြာခင်မှာပဲ အလုပ်နဲ့ မသင့်တော်လို့ သူတို့ တာဝန်ပြောင်းခံခဲ့ရတယ်။ ကျွန်တော်က သူတို့လောက် မတော်ဘူး၊ ကျွန်တော်သာ အလုပ်ကို ကောင်းကောင်းမလုပ်နိုင်ခဲ့ရင် အရှက်ရစရာ ဖြစ်လိမ့်မယ်လို့ ကျွန်တော် ခံစားခဲ့ရတယ်။ ကျွန်တော် ဒီနှစ်ခုကို ဘယ်လိုပဲ နှိုင်းယှဉ်ကြည့်ပါစေ၊ ကျွန်တော့်ရဲ့ လက်ရှိတာဝန်က ပိုပြီး တည်ငြိမ်တယ်၊ ဂုဏ်ရှိတယ်လို့ ကျွန်တော် ခံစားခဲ့ရတယ်။ ကျွန်တော် ဒီလို စဉ်းစားလေလေ၊ ခေါင်းဆောင်တွေက သိပ်အလျင်စလို ဆုံးဖြတ်တယ်၊ ကျွန်တော့်ကို မပြောင်းရွှေ့ခင်မှာ သူတို့က ကျွန်တော့်ရဲ့ အားသာချက်တွေကို ရှင်းရှင်းလင်းလင်း နားမလည်ခဲ့ဘူးလို့ ခံစားမိလေလေပဲ။ ကျွန်တော် အဖွဲ့ခေါင်းဆောင်ကို စောဒကတက်ခဲ့တယ်။ “ခေါင်းဆောင်တွေက ဒီကိစ္စကို သေသေချာချာ အကဲမဖြတ်ခဲ့ကြဘူးလား။ ကျွန်တော်က ဗီဒီယိုလုပ်တာ ပိုတော်တယ်။ စာနဲ့ပတ်သက်တဲ့အလုပ်က ကျွန်တော့်ရဲ့ အားသာချက် မဟုတ်ဘူး။ ကျွန်တော်သာ သွားရမယ်ဆိုရင် ကောင်းကောင်းလုပ်မှာ မဟုတ်ဘူး။ သူတို့ ကျွန်တော့်ရဲ့ အားသာချက်တွေအပေါ် အခြေခံပြီး ပြန်စဉ်းစားသင့်တာ မဟုတ်ဘူးလား” ပေါ့။ အဖွဲ့ခေါင်းဆောင်က ကျွန်တော့်ရဲ့ ရှုထောင့်ကနေ ကျွန်တော့်ကို စာနာနားလည်ပေးလိမ့်မယ်၊ ပြီးရင် ကျွန်တော့်တာဝန်ကို ပြုပြင်ပေးဖို့အတွက် ပြန်စဉ်းစားဖို့ ခေါင်းဆောင်တွေနဲ့ သူ ဆွေးနွေးကောင်း ဆွေးနွေးနိုင်မယ်လို့ တွေးမိတယ်။ ဒါပေမဲ့ သူက ကျွန်တော်ဟာ အသင်းတော်ရဲ့ အလုပ်လိုအပ်ချက်တွေကို ဦးစားပေးစဉ်းစားသင့်တယ်လို့ မိတ်သဟာယဖွဲ့ခဲ့တယ်။ ကျွန်တော်က ငြင်းခုံမနေသင့်ဘူး၊ အရင်ဆုံး နာခံသင့်တယ်ဆိုတာကို ကျွန်တော် သဘောပေါက်ခဲ့တယ်။

နောက်ပိုင်းမှာ တာဝန်ကိုပြုပြင်တာနဲ့ ပတ်သက်တဲ့ စည်းမျဉ်းတွေကို ကျွန်တော် ရှာဖွေကြည့်ခဲ့တယ်။ ဘုရားနှုတ်ကပတ်တော်တွေက ဆိုတယ် “ဘုရားအိမ်တော်သည် အချို့သော တာဝန်များကို လူတို့ ထမ်းဆောင်ဖို့ စီစဉ်ပေးရာတွင် လူများ၏ နှစ်သက်မှုများကို အခြေပြုခြင်း မဟုတ်ဘဲ အလုပ်၏ လိုအပ်ချက်များအပေါ်နှင့် ထိုတာဝန်ကို လူတစ်ဦး ထမ်းဆောင်ခြင်းက ရလဒ်များ စွမ်းဆောင်ရရှိနိုင်ခြင်း ရှိမရှိအပေါ်တွင် အခြေပြုခြင်း ဖြစ်သည်။ ဘုရားအိမ်တော်သည် လူတစ်ဦးချင်း၏ နှစ်သက်မှုများအရ တာဝန်များကို စီစဉ်ပေးသင့်သည်ဟု သင်တို့ဆိုမည်လော။ လူတို့၏ တစ်ကိုယ်ရေ နှစ်သက်မှုများကို ဖြည့်ဆည်းသည့် အခြေအနေပေါ် အခြေခံ၍ လူတို့ကို ရွေးချယ်သင့်သလော။ (မရွေးချယ်သင့်ပါ။) ဤအရာများထဲမှ မည်သည့်အရာသည် လူများကို အသုံးပြုရာတွင် ဘုရားအိမ်တော်၏ စည်းမျဉ်းများနှင့် ကိုက်ညီသနည်း။ မည်သည့်အရာသည် သမ္မာတရားစည်းမျဉ်းများနှင့် ကိုက်ညီသနည်း။ ဘုရားအိမ်တော်အလုပ်၏ လိုအပ်ချက်များနှင့်အညီ၊ မိမိတို့၏ တာဝန်ကို လူတို့ ထမ်းဆောင်ခြင်း၏ ရလဒ်များနှင့်အညီ လူများကို ရွေးချယ်ခြင်းဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂-ရာထူးဂုဏ်သိမ် မရှိသောအခါ၊ သို့မဟုတ် ကောင်းချီးရရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်) ဘုရားရဲ့ နှုတ်ကပတ်တော်တွေ ဖတ်ပြီးတော့ ကျွန်တော် ဒီလိုနားလည်သွားတယ်။ အသင်းတော်မှာ လူတစ်ယောက်ချင်းစီရဲ့ အားသာချက်အလိုက် တာဝန်ချပေးတယ်ဆိုတဲ့ ကဏ္ဍတစ်ခုပဲ ရှိတာ မဟုတ်ဘူး။ အရေးကြီးဆုံးကတော့ အသင်းတော်အလုပ်ရဲ့ လိုအပ်ချက်တွေကို အခြေခံပြီး လုပ်ဖို့ပါ။ အခု စာနဲ့ပတ်သက်တဲ့အလုပ်မှာ လူလိုနေတယ်လေ။ ပြီးတော့ ကျွန်တော့်အဖွဲ့မှာလည်း အလုပ်ပမာဏက သိပ်မများဘူး၊ ကျွန်တော်မရှိရင်တောင် တိုးတက်မှုက နှောင့်နှေးသွားမှာမဟုတ်ဘူး။ ကျွန်တော့်ရဲ့ကိုယ်ပိုင်ရွေးချယ်မှုနဲ့ တောင်းဆိုချက်တွေကို ဘေးဖယ်ထားပြီး အသင်းတော်အလုပ်ကို အရင်ဦးစားပေး စဉ်းစားသင့်တယ်။ ကျွန်တော်သာ ကိုယ်တိုင်ကြိုက်တဲ့ဟာတွေကိုပဲ ဖြည့်ဆည်းနေမယ်ဆိုရင် အဲဒါ တော်တော်တစ်ကိုယ်ကောင်းဆန်တာပဲ။ ဒီလိုသဘောပေါက်သွားတော့ ကျွန်တော့်စိတ်ထဲမှာ အရင်လို သိပ်အတိုက်အခံမရှိတော့ဘူး။

နောက်တော့ ဒီ ဘုရားနှုတ်ကပတ်တော်တွေကို ဖတ်ရတယ်။ “တစ်ဦးတစ်ယောက်သည် ဘုရားသခင်ကို ယုံကြည်သော်လည်း သူ၏နှုတ်ကပတ်တော်များကို နားထောင်လိုက်လျှောက်ခြင်း မရှိပါက၊ သမ္မာတရားကို လက်မခံပါက၊ သို့မဟုတ် သူ၏အစီအစဉ်များနှင့် စီစဉ်ညွှန်ကြားမှုများကို ကျိုးနွံနာခံခြင်း မရှိပါက၊ ၎င်းတို့သည် ကောင်းမွန်သည့် အပြုအမူအချို့ကိုသာ ပြသသော်လည်း ဇာတိပကတိကို မပုန်ကန်နိုင်ပါက၊ ၎င်းတို့၏ သိက္ခာ၊ သို့မဟုတ် အကျိုးစီးပွားများနှင့်သက်ဆိုင်၍ မည်သည့်အရာကိုမျှ မစွန့်ပစ်နိုင်ပါက၊ အပြင်ပန်းအားဖြင့် ၎င်းတို့သည် ၎င်းတို့၏တာဝန်ကို ထမ်းဆောင်နေကြသော်လည်း ၎င်းတို့၏ စာတန်ဆန်သော စိတ်သဘောထားများအားဖြင့် အသက်ရှင်ကြဆဲဖြစ်ပြီး၊ ၎င်းတို့၏ ဆိုးယုတ်သော ဒဿနအမြင်များနှင့် ဖြစ်တည်ခြင်း နည်းလမ်းများကို အနည်းငယ်မျှ မစွန့်လွှတ်သေး သို့မဟုတ် မပြောင်းလဲကြသေးပါက ၎င်းတို့ ဘုရားသခင်ကို ယုံကြည်သည်မှာ အဘယ်သို့ဖြစ်နိုင်မည်နည်း။...၎င်းတို့သည် ဘုရားသခင်ကို နှစ်ပေါင်းမည်မျှများစွာ ယုံကြည်ခဲ့ကြစေကာမူ ဘုရားသခင်နှင့် ပုံမှန်ဆက်ဆံရေးကို မထူထောင်ခဲ့ကြပေ။ ၎င်းတို့သည် မည်သည့်အရာကို လုပ်သည်ဖြစ်စေ၊ ၎င်းတို့တွင် မည်သို့ဖြစ်ပျက်ပါစေ ၎င်းတို့ ပထမဆုံးစဉ်းစားသည်မှာ ‘ကျွန်ုပ် ဘာလုပ်ချင်သနည်း။ ကျွန်ုပ်၏ အကျိုးစီးပွားက မည်သည့်အရာဖြစ်ပြီး မည်သည့်အရာ မဖြစ်သနည်း။ ကျွန်ုပ် ဤသို့ထိုသို့ ပြုလုပ်လျှင် ဘာဖြစ်နိုင်မည်နည်း’ ဟူ၍ဖြစ်ပြီး ဤသည်တို့မှာ ၎င်းတို့ဦးစွာ ထည့်တွက်သည့် အရာများဖြစ်သည်။ ၎င်းတို့သည် မည်သည့်ကျင့်သုံးမှုမျိုးက ဘုရားသခင်ကို ဘုန်းတော်ထင်ရှားစေပြီး သူ့အား သက်သေခံမည်၊ သို့မဟုတ် ဘုရားသခင်၏ ရည်ရွယ်ချက်များကို ပြည့်စုံစေမည်ကို ထည့်သွင်းစဉ်းစားခြင်း မပြုသည်သာမက ဘုရားသခင်၏ တောင်းဆိုချက်များက မည်သည့်အရာဖြစ်ပြီး သူ၏ နှုတ်ကပတ်တော်များက မည်သည့်အရာပြောသည်ကို ရှာဖွေရန် ဆုတောင်းခြင်းလည်း မပြုကြပေ။ ၎င်းတို့သည် ဘုရားသခင်၏ရည်ရွယ်ချက်များ သို့မဟုတ် တောင်းဆိုချက်များကိုသာမက ဘုရားသခင်ကို ကျေနပ်စေရန်အတွက် လူတို့ မည်ကဲ့သို့ လက်တွေ့လုပ်ဆောင်ရမည်ကို မည်သည့်အခါမျှ အရေးမစိုက်ပေ။ ၎င်းတို့သည် တစ်ခါတစ်ရံ ဘုရားသခင်ရှေ့တွင် ဆုတောင်းပြီး ကိုယ်တော်နှင့် မိတ်သဟာယဖွဲ့ကောင်းဖွဲ့နိုင်သော်လည်း ၎င်းတို့သည် သမ္မာတရားကို စိတ်ရင်းမှန်ဖြင့် ရှာဖွေခြင်းမဟုတ်ဘဲ မိမိတို့ကိုယ်ကို စကားပြောရုံမျှသာ ပြောခြင်းဖြစ်သည်။ ၎င်းတို့သည် ဘုရားသခင်ထံ ဆုတောင်းပြီး သူ၏ နှုတ်ကပတ်တော်များကို ဖတ်ရှုသောအခါ ၎င်းတို့သည် လက်တွေ့ဘဝတွင် တွေ့ကြုံရသည့် ကိစ္စရပ်များနှင့် မဆက်စပ်ပေ။ ထို့ကြောင့် ဘုရားသခင်စီစဉ်ပေးသည့် ပတ်ဝန်းကျင်တွင် ၎င်းတို့သည် သူ၏ အချုပ်အခြာအာဏာ၊ အစီအစဉ်များနှင့် ကြိုးကိုင်မှုတို့ကို မည်သို့ သဘောထားပြုမူကြသနည်း။ မိမိတို့၏ အလိုဆန္ဒများကို မဖြည့်ဆည်းပေးသော အရာများနှင့် ရင်ဆိုင်ရသောအခါ ယင်းတို့ကို ရှောင်ရှားကြပြီး ၎င်းတို့၏ စိတ်နှလုံးထဲတွင် တွန်းလှန်ကြသည်။ မိမိတို့၏အကျိုးစီးပွားကို ဆုံးရှုံးစေသော သို့မဟုတ် ၎င်းတို့၏ အကျိုးစီးပွား၏ ပြည့်ဝစေခြင်းကို တားဆီးပေးသော အရာများနှင့် ရင်ဆိုင်ရသောအခါ ၎င်းတို့သည် နည်းလမ်းပေါင်းစုံဖြင့် ထွက်ပေါက်ရှာကာ မိမိတို့၏ အကျိုးအမြတ်ကို အမြင့်ဆုံးရရှိအောင် ကြိုးပမ်းပြီး ဆုံးရှုံးမှုမှန်သမျှကို ရှောင်ရှားရန် ကြိုးစားကြသည်။ ၎င်းတို့သည် ဘုရားသခင်၏ရည်ရွယ်ချက်များကို ဖြည့်ဆည်းရန်မရှာဖွေဘဲ ၎င်းတို့၏ကိုယ်ပိုင် ဆန္ဒများကိုသာရှာသည်။ ဤသည်မှာ ဘုရားသခင်ကို ယုံကြည်ခြင်းလော။ ထိုသို့သောလူများသည် ဘုရားသခင်နှင့် ဆက်ဆံရေးရှိပါသလော။ မရှိကြချေ။ ၎င်းတို့သည် ယုတ်ညံ့သော၊ ညစ်ပေသော၊ ခေါင်းမာသော၊ အရုပ်ဆိုးသောပုံစံဖြင့် နေထိုင်ကြသည်။ ၎င်းတို့သည် ဘုရားသခင်နှင့် ဆက်ဆံရေးမရှိရုံသာမက ဘုရားသခင်၏ အချုပ်အခြာအာဏာနှင့် အစီအစဉ်များကိုလည်း နေရာတိုင်းအချိန်တိုင်းတွင် ဆန့်ကျင်ဘက်ပြုကြသည်။ ၎င်းတို့က ‘ဘုရားသခင်သည် ကျွန်ုပ်ဘဝ၌ အရာအားလုံးကို အချုပ်အခြာအာဏာကိုင်စွဲပြီး စိုးစံပါစေသော။ ဘုရားသခင်သည် ရာဇပလ္လင်ကို သိမ်းယူ၍ ကျွန်ုပ်စိတ်နှလုံးထဲ၌ အုပ်စိုးခြင်းငှာ ကျွန်ုပ်အလိုရှိ၏၊ ဘုရားသခင်၏ အစီအစဉ်များနှင့် ကြိုးကိုင်မှုများကို ကျိုးနွံနာခံလိုစိတ်ရှိ၏။’ ဟု မကြာခဏ ဆိုကြ၏။ သို့သော်လည်း ၎င်းတို့ကြုံတွေ့ရသော အရာများက မိမိတို့၏ အကျိုးစီးပွားကို ထိခိုက်နစ်နာစေသောအခါ ကျိုးနွံနာခံခြင်း မရှိနိုင်ပေ။ ဘုရားသခင် စီစဉ်ပေးသည့် ပတ်ဝန်းကျင်ထဲတွင် သမ္မာတရားကို ရှာဖွေမည့်အစား ထိုပတ်ဝန်းကျင်မှ လှည့်ထွက်ရန်နှင့် လွတ်မြောက်ရန် ကြိုးပမ်းကြသည်။ ၎င်းတို့သည် ဘုရားသခင်၏ အစီအစဉ်များနှင့် ကြိုးကိုင်မှုများကို ကျိုးနွံနာခံခြင်း မပြုလိုကြသော်လည်း ၎င်းတို့၏ အကျိုးစီးပွားများကို မထိခိုက်စေသရွေ့ မိမိတို့၏ အလိုဆန္ဒအတိုင်းသာ လုပ်ဆောင်လိုကြသည်။ ၎င်းတို့၏ကိုယ်ပိုင် အကျိုးစီးပွား၊ ၎င်းတို့၏ကိုယ်ပိုင် အခြေအနေများနှင့် ၎င်းတို့၏ကိုယ်ပိုင် စိတ်နေစိတ်ထားများနှင့် ခံစားချက်များကိုသာ အရေးစိုက်ကာ ဘုရားသခင်၏ရည်ရွယ်ချက်များကို လုံးဝ လျစ်လျူရှုကြသည်။ ဤသည်မှာ ဘုရားသခင်ကို ယုံကြည်နေခြင်းလော။ (မဟုတ်ပါ။)” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အကြင်သူသည် ဘာသာတရားကို ယုံကြည်ခြင်း၊ သို့မဟုတ် ဘာသာရေးအခမ်းအနားများကို ပါဝင်လုပ်ဆောင်ခြင်းအားဖြင့် ကယ်တင်ခြင်းမခံရနိုင်ပေ) ဘုရားနှုတ်ကပတ်တော်တွေကနေ ကျွန်တော် မြင်ခဲ့ရတာက ဘုရားကို စိတ်ရင်းမှန်နဲ့ ယုံကြည်သူတွေက သူတို့ရဲ့ အယူအဆတွေနဲ့ မကိုက်ညီတဲ့အရာတွေကို ကြုံရတဲ့အခါ၊ ဒါမှမဟုတ် သူတို့အကျိုးစီးပွားတွေ ဆုံးရှုံးနစ်နာရတဲ့အခါ သူတို့က သူတို့ရဲ့ ဖောက်ပြန်ပျက်စီးမှုကို ဖြေရှင်းဖို့ သမ္မာတရားကို တက်တက်ကြွကြွ ရှာဖွေကြလိမ့်မယ်။ ဘုရားနှုတ်ကပတ်တော်တွေထဲမှာ အဖြေတွေကို ရှာဖွေကြတယ်၊ ဘုရားရဲ့ အသိဉာဏ်ပွင့်လင်းစေခြင်းနဲ့ လမ်းပြမှုကို စောင့်ဆိုင်းကြတယ်။ သမ္မာတရားကို မရှာဖွေသူတွေနဲ့ ဆင်ခြင်တုံတရားမရှိသူတွေကတော့ သူတို့ရဲ့ အယူအဆတွေနဲ့ မကိုက်ညီတဲ့အရာတွေ ကြုံတွေ့ရတဲ့အခါ လူတွေ၊ ဒါမှမဟုတ် အခြေအနေတွေအပေါ်မှာပဲ အာရုံစိုက်ကြလိမ့်မယ်။ ပြီးတော့ သူတို့က ဘုရားအပေါ် စောဒကတက်တာ၊ ဘုရားရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံဖို့ ငြင်းဆန်တာတွေကိုတောင် လုပ်ကောင်းလုပ်ကြလိမ့်မယ်။ ဒါကို ကိုယ့်ကိုယ်ကိုယ်နဲ့ ချိတ်ဆက်ကြည့်တော့ စာနဲ့ပတ်သက်တဲ့အလုပ် လုပ်တဲ့အခါ တခြားသူတွေရဲ့ လေးစားမှုကို မရနိုင်တာရယ်၊ အသုံးမကျတဲ့သူအဖြစ် ထုတ်ဖော်ခံရမှာရယ်ကို ကျွန်တော် တွေးမိတိုင်း ကျွန်တော် ကိုယ့်ကိုယ်ကိုယ် မှန်ကန်ကြောင်း သက်သေပြပြီး ဆင်ခြေတွေပေးဖို့ ကြိုးစားခဲ့တယ်၊ ကိုယ့်ရဲ့ အရည်အချင်းမရှိမှု နောက်ကွယ်မှာ ပုန်းကွယ်ခဲ့တယ်။ ကိုယ့်ရဲ့ အားနည်းချက်တွေကို သိသိနဲ့ အလေးပေးပြောခဲ့တယ်။ အဖွဲ့ခေါင်းဆောင်က ကျွန်တော့်ကို စာနာနားလည်ပေးလိမ့်မယ်လို့ မျှော်လင့်ခဲ့တယ်။ ဒီလိုဆိုရင် ကျွန်တော် အဲဒီအဖွဲ့ထဲမှာ နေပြီး ကိုယ့်ရဲ့ အဆင့်အတန်းကို ထိန်းသိမ်းထားနိုင်မှာပေါ့။ ကျွန်တော့်အပေါ်မှာ ကိစ္စတွေ မကျရောက်သေးဘဲ ကျွန်တော်က ကိုယ့်ရဲ့ ဂုဏ်သိက္ခာကို ခံစားပျော်မွေ့နေခဲ့ချိန်မှာ ကျွန်တော်က ဘုရားကို ကျိုးနွံနာခံတယ်၊ ကိုယ်တော့်ဆီကလာတဲ့အရာတွေကို ခံယူတယ်လို့ အခိုင်အမာ ပြောခဲ့တယ်။ ဒါပေမဲ့ ကျွန်တော့်ရဲ့ အယူအဆတွေနဲ့ မကိုက်ညီတဲ့အရာတွေ၊ ဒါမှမဟုတ် ကိုယ့်ရဲ့ ကိုယ်ရေးကိုယ်တာ အကျိုးစီးပွားတွေကို ဆုံးရှုံးနစ်နာစေတဲ့အရာတွေနဲ့ ရင်ဆိုင်ခဲ့ရတဲ့အခါ ကျွန်တော် ငြင်းခုံတယ်၊ အတိုက်အခံလုပ်တယ်၊ ဘုရားရဲ့ စီစဉ်ညွှန်ကြားမှုတွေအပေါ်မှာ အာခံတယ်၊ မကျေမနပ်ဖြစ်တယ်လို့ ခံစားခဲ့ရတယ်။ နောက်ပြီးတော့ ခေါင်းဆောင်တွေရဲ့ အစီအစဉ်တွေက ကျိုးကြောင်းဆီလျော်မှုမရှိဘူးလို့ အခိုင်အမာပြောရင်း တခြားသူတွေဆီမှာ အပြစ်ရှာခဲ့တယ်။ သေသေချာချာ စဉ်းစားကြည့်တဲ့အခါ ခေါင်းဆောင်တွေက အလုပ်ရဲ့ လိုအပ်ချက်တွေအပေါ် အခြေခံပြီး ကျိုးကြောင်းဆီလျော်တဲ့ ပြုပြင်မှုတွေကို လုပ်ဆောင်နေခဲ့ကြတယ်ဆိုတာ သိသာပါတယ်။ ကျွန်တော့်မှာလည်း စာရေးတဲ့ အရည်အချင်းတချို့ ရှိခဲ့ပါတယ်၊ ကျွန်တော် လုံးဝ အရည်အချင်းမရှိခဲ့တာမျိုး မဟုတ်ဘူး။ ဒါပေမဲ့ တာဝန်ကို ဒီပြုပြင်မှုက ကျွန်တော့်ရဲ့ ဂုဏ်သတင်းနဲ့ အဆင့်အတန်းကို ထိခိုက်စေလိမ့်မယ်လို့ ကျွန်တော် ခံစားခဲ့ရလို့ ကျွန်တော် မကျေမနပ်ပြောပြီး အတိုက်အခံလုပ်ခဲ့တယ်။ ကျွန်တော် တကယ်ကို ဆင်ခြင်တုံတရားမရှိခဲ့တာပဲ။ ဒါကြောင့် ကျွန်တော် ဘုရားဆီ ဆုတောင်းခဲ့တယ်၊ ကိုယ်တော့်ဆီကနေ ဒီအရာကို ခံယူပြီး ကျိုးနွံနာခံဖို့ စိတ်ဆန္ဒရှိခဲ့တယ်။ စာနဲ့ပတ်သက်တဲ့အလုပ်ကို အကောင်းဆုံး ကြိုးစားလုပ်ခဲ့တယ်။

ကျွန်တော့်တာဝန်ကို ပြုပြပြီးနောက်မှာ အဲဒီမှာရှိတဲ့ ညီအစ်ကိုမောင်နှမအများစုက ကျွန်တော့်ထက် စာရေးတဲ့ အရည်အချင်းတွေ ပိုကောင်းကြတယ်ဆိုတာကို ကျွန်တော် မြင်ခဲ့ရတယ်။ တချို့က အရင်က ခေါင်းဆောင်တွေ ဖြစ်ခဲ့ကြတယ်၊ တချို့က စာနဲ့ပတ်သက်တဲ့ အလုပ်ကို လုပ်တာ နှစ်ပေါင်းများစွာ ကြာနေပြီ။ သူတို့က စည်းမျဉ်းတွေကို ကောင်းကောင်း သဘောပေါက်ကြတယ်။ သူတို့က ပြဿနာတွေကို ဆွေးနွေးကြပြီး သူတို့အမြင်တွေကို ရှင်းရှင်းလင်းလင်းနဲ့ ထိုးထွင်းအမြင်ရှိရှိနဲ့ ဖော်ပြကြတယ်။ ကျွန်တော် တော်တော်လေး အားကျခဲ့တယ်။ ကျွန်တော် အခုမှ စတင်ခဲ့ပြီး သူတို့နောက်မှာ အများကြီး ကျန်နေခဲ့ပြီဆိုတာကို စဉ်းစားပြီး အမှတ်တမဲ့နဲ့ ကျွန်တော် နည်းနည်း စိတ်ပျက်အားငယ်လာခဲ့တယ်။ ကျွန်တော် တွေးမိတယ်၊ “ငါ ဘယ်တော့မှ သူတို့အဆင့်ကို ရောက်နိုင်မှာလဲ” လို့ပေါ့။ ဒါပေမဲ့ ကျွန်တော် အရမ်း စိတ်ဓာတ်မကျခဲ့ပါဘူး။ စည်းမျဉ်းတွေ၊ လုပ်ငန်းပိုင်းဆိုင်ရာ ကျွမ်းကျင်မှုနှင့် တခြားကဏ္ဍတွေမှာ ကျွန်တော် တော်တော်လေး ချို့တဲ့နေတယ်ဆိုတာကို သိလို့ ကျွန်တော် စည်းမျဉ်းတွေနဲ့ ရင်းနှီးကျွမ်းဝင်အောင် အချိန်ပေးခဲ့တယ်။ တစ်ခုခု နားမလည်တဲ့အခါ ညီအစ်ကိုမောင်နှမတွေဆီကနေ လမ်းညွှန်မှုကို ရှာဖွေပြီး သင်ယူခဲ့တယ်။ ဒါပေမဲ့ ကျွန်တော်က ဒီတာဝန်မှာ အသစ်ဖြစ်နေတော့ ညီအစ်ကိုမောင်နှမတွေနဲ့ ကိစ္စရပ်တွေကို ဆွေးနွေးတဲ့အခါမှာ ကောင်းတဲ့ ထိုးထွင်းသိမြင်မှုတွေ တစ်ခုမှ မရှိခဲ့ဘူး။ တစ်ခါတလေ ကျွန်တော် အမြင်တချို့ကို ဖော်ပြခဲ့တဲ့အခါမှာ အဲဒါတွေက မသင့်တော်ခဲ့ဘူး။ ကျွန်တော် တော်တော်လေး ရှက်မိခဲ့တယ်။ ဒီနှုန်းအတိုင်းဆိုရင် ကျွန်တော် အလုပ်လုပ်လေလေ၊ ပိုပြီး ဆိုးရွားနေပုံ ပေါက်လေလေဖြစ်မှာပဲ။ လူတွေ လေးစားတာကို ခံရဖို့ဆိုတာကတော့ ပြောမနေနဲ့တော့။ ညီအစ်ကိုမောင်နှမတွေက ကျွန်တော့်ရဲ့ အစွမ်းအစက အရမ်းနိမ့်ကျတယ်၊ ကျွန်တော်က ပြုစုပျိုးထောင်ဖို့ မထိုက်တန်ဘူးလို့ ထင်ကြမှာကို ကျွန်တော် စိုးရိမ်ခဲ့တယ်။ ဒီအလုပ်က ဘယ်လောက် အရေးကြီးပြီး စိန်ခေါ်မှုများသလဲဆိုတာကို မြင်ရတော့ ကောင်းကောင်းမလုပ်နိုင်မှာနဲ့ တာဝန်ကို ပြုပြင်ပေးတာ ခံရမှာကို ကျွန်တော် ပိုပြီးတောင် စိုးရိမ်လာခဲ့တယ်။ အဲဒါဆို အရမ်း အရှက်ဖို့ကောင်းမှာပဲ။ အဲဒီအချိန်ကစပြီး ကျွန်တော် အမြဲတမ်း စိတ်မပါ့တပါနဲ့ တာဝန်ထမ်းဆောင်နေခဲ့တယ်။ ကျွန်တော် ကွန်ပျူတာမျက်နှာပြင်ကို စိုက်ကြည့်နေတယ်၊ ကျွန်တော့်စိတ်ထဲမှာ ဗလာဖြစ်နေခဲ့တယ်။ လုပ်ငန်းပိုင်းဆိုင်ရာ ကျွမ်းကျင်မှုကို သင်ယူဖို့ ကျွန်တော့်မှာ စိတ်ဝင်စားမှုနဲ့ စိတ်အားထက်သန်မှု ကင်းမဲ့ခဲ့တယ်။ ကျွန်တော့်စိတ်နှလုံးထဲမှာ ရှင်းပြလို့မရတဲ့ အမြဲတမ်း စိတ်မချမ်းမသာဖြစ်တဲ့ ခံစားချက်တစ်ခု ရှိနေခဲ့တယ်။ တစ်ခါတလေမှာ ခေါင်းဆောင်တွေက သူတို့စိတ်ပြောင်းပြီး ကျွန်တော့်ကို ပြန်ပို့လိုက်နိုင်မဲ့အချိန်ကို ကျွန်တော် စိတ်ကူးယဉ်ကြည့်မိတာတောင် ရှိခဲ့တယ်။ ဒီနေရာမှာ အသုံးမကျတဲ့သူအဖြစ် ထုတ်ဖော်ခံရပြီး သတိအထားမခံရဘဲ နေရတာထက် အဲဒါက ပိုကောင်းလိမ့်မယ်လို့ တွေးခဲ့တယ်။ နောက်ပိုင်းမှာ လုပ်ငန်းပိုင်းဆိုင်ရာ ကျွမ်းကျင်မှုမှာ ကျွန်တော့်ကို သင်ကြားပေးနေတဲ့ ညီအစ်မက ကျွန်တော့်တာဝန်တွေထဲက စည်းမျဉ်းပိုင်းဆိုင်ရာ ပြဿနာတချို့ကို ဖော်ထုတ်ပြခဲ့တယ်။ သူက အဲဒါတွေကို စိစစ်တဲ့အခါမှာ အဖွဲ့ထဲမှာရှိတဲ့ ဒီပြဿနာတွေ၊ လမ်းလွဲတာတွေကိုတောင် ထောက်ပြခဲ့တယ်။ ကျွန်တော် အရမ်း ရှက်မိခဲ့တယ်။ ကျွန်တော် ဗီဒီယိုတွေ လုပ်ခဲ့တုန်းက အမှတ်တရတွေ စိတ်ထဲကို မရည်ရွယ်ဘဲ ရောက်လာခဲ့တယ်။ အဲဒီတုန်းက ကျွန်တော် ဂုဏ်ရှိခဲ့တယ်။ လူတွေက မေးခွန်းတွေနဲ့ ကျွန်တော့်ဆီ လာကြတယ်၊ အချိန်အများစုမှာ တခြားသူတွေကို အမှားတွေ ထောက်ပြခဲ့တဲ့သူက ကျွန်တော်ပဲ။ ဒါပေမဲ့ အခုတော့ ကျွန်တော်က အပျက်သဘောဆောင်တဲ့ စံနမူနာတစ်ခု ဖြစ်လာခဲ့ပြီး ကျွန်တော့်အမှားတွေကို အမြဲတမ်း ထောက်ပြခံနေခဲ့ရတယ်။ အဲဒါဟာ တကယ်ကို ဆန့်ကျင်ဘက်ပါပဲ။ ဒီကွာခြားချက်က ကျွန်တော့်ကို ပိုပြီးတောင် အပျက်သဘောဆောင်စေခဲ့တယ်။ ကျွန်တော် ဒီအလုပ်အတွက် အရည်အချင်းမရှိဘူး၊ ဗီဒီယိုတွေလုပ်ဖို့ ပြန်သွားချင်တယ်ဆိုပြီး ခေါင်းဆောင်တွေကို ပြောဖို့တောင် တွေးခဲ့တယ်။ ဒါပေမဲ့ တခြားသူတွေက ကျွန်တော် နာခံမှုမရှိဘူးလို့ ပြောကြမှာကို ကျွန်တော် ကြောက်ခဲ့တယ်၊ ဒါကြောင့် ကျွန်တော့်တာဝန်တွေကို စိတ်မပါတပါနဲ့ ထမ်းဆောင်ခဲ့တယ်။

တစ်နေ့မှာ ဘုရားနှုတ်ကပတ်တော်တွေက ဒီလိုပြောထားတာကို ကျွန်တော် ရုတ်တရက် သတိရခဲ့တယ်။ “သင်သည် ပြဿနာများ ဖြစ်ပေါ်သောအခါ အချိန်မီ မဖြေရှင်းလျှင် သင့်အတွင်းတွင်ရှိသော ဤပြဿနာများက စုပုံလာပြီး ပို၍ ဆိုးရွားလာသည့်အခါ၊ ပြီးလျှင် သင်၏ အနည်းငယ်သော စိတ်ထက်သန်မှု၊ သို့မဟုတ် အနည်းငယ်သော စိတ်ဓာတ်ကြံ့ခိုင်မှုသည် သင့်တာဝန်များကို ထမ်းဆောင်ရာ၌ သင့်အား ပံ့ပိုးရန် မလုံလောက်တော့သည့်အခါ သင်သည် ဘုရားသခင်အား စွန့်ခွာမည့် အန္တရာယ် ရှိသည်အထိ အပျက်သဘောဆောင်ခြင်းထဲသို့ လဲပြိုကျသွားမည်ဖြစ်သည်။ သေချာပေါက်ပင် ခိုင်မာစွာ ရပ်တည်နိုင်မည်မဟုတ်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၁၁)) ဒီအပျက်သဘောဆောင်တဲ့ အခြေအနေကို မဖြေရှင်းတာက အရမ်း အန္တရာယ်များတယ်ဆိုတာ ကျွန်တော် သဘောပေါက်ခဲ့တယ်။ ကျွန်တော် အပြင်ပန်းမှာ ကိုယ့်တာဝန်ကို ထမ်းဆောင်ခဲ့ပေမဲ့ စိတ်မပါခဲ့ဘူး။ သူများတွေက လေးစားတာ၊ ချီးမွမ်းတာတွေ ခံခဲ့ရတဲ့အချိန်တွေကို ကျွန်တော် ခဏခဏ ပြန်တမ်းတမိတယ်။ ကျွန်တော် ဘယ်တော့မှ အကောင်းဆုံး ကြိုးစားအားထုတ်မှု မပေးခဲ့ဘူး။ ဒီပြဿနာကို ဖြေရှင်းဖို့ လိုအပ်တယ်ဆိုတာ ကျွန်တော် သဘောပေါက်ခဲ့တယ်။ ကျွန်တော် ဒီလိုမျိုး ဝတ်ကျေတမ်းကျေဖြစ်ပြီး ကိုယ့်ကိုယ်ကိုယ် ဆက်ပြီး လှည့်စားနေလို့ မဖြစ်တော့ဘူး။ နောက်ပိုင်းမှာ ဆင်ခြင်သုံးသပ်နေတုန်း ဘုရားနှုတ်ကပတ်တော်တွေကို ကျွန်တော် ဖတ်ခဲ့တယ် “မည်သူတစ်ယောက်ကိုမျှ မိမိတို့ကိုယ်ကို စုံလင်သည် ခံ့ညားသည်၊ မြင့်မြတ်သည် သို့မဟုတ် အခြားသူများနှင့် ကွဲပြားခြားနားသည်ဟု မတွေးထင်စေနှင့်။ ဤအရာအားလုံးသည် လူသား၏ မာနထောင်လွှားသော စိတ်သဘောထားနှင့် မသိနားမလည်ခြင်းတို့အားဖြင့် ဖြစ်ပေါ်လာခြင်း ဖြစ်သည်။ မိမိကိုယ်ကို အထူးသီးသန့်ဖြစ်သည်ဟု အမြဲတမ်း တွေးထင်ခြင်းဟူသည်မှာ မာနထောင်လွှားသည့် စိတ်သဘောထားတစ်ခုက ဖြစ်စေသည်။ မိမိတို့၏ အားနည်းချက်များကို မည်သည့်အခါမျှ လက်ခံနိုင်ခြင်းမရှိဘဲ မိမိတို့၏ အမှားများနှင့် ရှုံးနိမ့်မှုများကို မည်သည့်အခါမျှ ထိပ်တိုက် ရင်ဆိုင်နိုင်ခြင်း မရှိခြင်းဖြစ်သည့် ဤအရာကို မာနထောင်လွှားသည့် စိတ်သဘောထားတစ်ခု အားဖြင့် ဖြစ်စေသည်။ အခြားသူများကို မိမိတို့ထက်ပို၍ သာလွန်သွားဖို့ဖြစ်စေ၊ ပိုကောင်းသွားဖို့ဖြစ်စေ မည်သည့်အခါမျှ ခွင့်မပြုပေ။ ဤအရာကို မာနထောင်လွှားသည့် စိတ်သဘောထားတစ်ခုက ဖြစ်စေသည်။ အခြားသူများ၏ အားသာချက်များကို မိမိတို့ထက်ပို၍ မကျော်စေခြင်း သို့မဟုတ် မသာလွန်စေခြင်း ဖြစ်သည့် ဤအရာကို မာန ထောင်လွှားသည့် စိတ်သဘောထားတစ်ခု အားဖြင့် ဖြစ်စေသည်။ အခြားသူများကို မိမိတို့ထက် ပို၍ကောင်းသော အတွေးအခေါ်များ၊ အကြံပြုချက်များနှင့် အမြင်ရှုထောင့်များ မည်သည့်အခါမျှ ရှိခွင့်မပြု၊ ပြီးလျှင် ၎င်းတို့က အခြားသူများသည် မိမိတို့ထက် ပိုကောင်းသည်ကို တွေ့ရှိလာသည့်အခါတွင်လည်း အပျက်သဘောဆောင်လာကာ စကားပြောဖို့ ဆန္ဒမရှိဘဲ၊ စိတ်သောကရောက်ပြီး စိတ်ပျက် အားလျော့ကာ စိတ်ညစ်လာကြသည်။ ဤအရာများ အားလုံးသည် မာနထောင်လွှားသည့် စိတ်သဘောထားကြောင့် ဖြစ်ပေါ်ခြင်း ဖြစ်သည်။ မာနထောင်လွှားသည့် စိတ်သဘောထားတစ်ခုသည် သင့်ကို အခြားသူများ၏ အမှားပြုပြင်မှုကို လက်ခံနိုင်စွမ်း မရှိစေဘဲ သင်၏ အားနည်းချက်များကို ထိပ်တိုက်ရင်ဆိုင်နိုင်စွမ်း မရှိဖြစ်စေကာ သင်ကိုယ်တိုင်၏ ရှုံးနိမ့်ခြင်းများနှင့် အမှားများကို လက်ခံနိုင်စွမ်း မရှိစေဘဲ သင်၏ ဂုဏ်သတင်းကို ကာကွယ်စေနိုင်သည်။ ထို့အပြင် တစ်စုံတစ်ယောက်က သင့်ထက် ပိုသာသည့်အခါ ယင်းက သင်၏ စိတ်နှလုံးတွင် အမုန်းတရားနှင့် မနာလိုစိတ်များ ပေါ်ပေါက်စေနိုင်ပြီး သင်သည် ဘောင်ခတ်ခံရနိုင်သည်မှာ သင်၏တာဝန်ကို ထမ်းဆောင်ဖို့ ဆန္ဒမရှိတော့ဘဲ ထိုတာဝန်ကို ထမ်းဆောင်ရာတွင် ဝတ်ကျေတမ်းကျေ ဖြစ်လာသည်အထိပင် ဖြစ်တော့သည်။ မာနထောင်လွှားသည့် စိတ်သဘောထားတစ်ခုသည် ဤအပြုအမူများနှင့် အလေ့အကျင့်များကို သင်၌ ပေါ်ပေါက်စေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြုမူနေထိုင်ခြင်းတွင် ရှိထားသင့်သည့် စည်းမျဉ်းများ) ဘုရားနှုတ်ကပတ်တော်တွေက ကျွန်တော့်ရဲ့ အပျက်သဘောဆောင်မှုအတွက် အကြောင်းရင်းကို ရှာတွေ့ဖို့ ကူညီပေးခဲ့တယ်။ ကျွန်တော်က အရည်အချင်းရှိတယ်၊ ကိုယ့်ကိုယ်ကိုယ် အထင်ကြီးလေးစားတယ်လို့ အမြဲ ထင်ခဲ့တယ်။ ကျွန်တော် ဘယ်ကိုပဲသွားသွား လူတွေက ဝိုင်းဝိုင်းလည်ပြီး ချီးမွမ်းနေကြတဲ့ ထင်ပေါ်ကျော်ကြားတဲ့နေရာမှာ ရှိချင်ခဲ့တယ်။ တခြားသူတွေရဲ့ လေးစားမှုကို မရနိုင်တဲ့အခါ၊ ဒါမှမဟုတ် လူအများရှေ့ကို ထွက်ရတဲ့အခါ ကျွန်တော် အပျက်သဘောဆောင်လာပြီး အခြေအနေကနေ ထွက်ပြေးချင်ခဲ့တယ်။ ဒါတွေအားလုံးက ကျွန်တော့်သဘာဝက အရမ်း မာနထောင်လွှားလွန်းလို့ ဖြစ်ခဲ့တာပဲ။ ကျွန်တော်က စာသားအခြေခံတဲ့အလုပ်ကို စလုပ်ခါစပဲ ရှိသေးတယ်၊ ကျွန်တော် နားမလည်တာ၊ ဘယ်လိုလုပ်ရမှန်း မသိတာတွေ အများကြီး ရှိခဲ့တယ်။ ဘယ်စည်းမျဉ်းကိုမှ သုံးလေးကြိမ် နားထောင်ရုံ၊ ဖတ်ရုံနဲ့ သင်ယူလို့မရဘူး။ အဲဒါက လက်တွေ့သင်ယူမှု ကာလတစ်ခု လိုအပ်တယ်။ ဒီအချိန်အတောအတွင်းမှာ အမှားတွေနဲ့ ကျရှုံးမှုတွေက ရှောင်လွှဲလို့မရဘူး။ တကယ် ဆင်ခြင်တုံတရားရှိတဲ့ လူတွေအားလုံးက ဒီအရာတွေကို မှန်မှန်ကန်ကန် ချဉ်းကပ်နိုင်ကြတယ်။ ဒါပေမဲ့ ကျွန်တော့်မှာ ကိုယ့်ကိုယ်ကိုယ် သတိပြုမိခြင်း လုံးဝမရှိခဲ့ဘူး။ ကျွန်တော် ဘယ်ကိုပဲသွားသွား ကျွန်တော်က ထူးခြားတယ်ဆိုတာကို ပြချင်ခဲ့တယ်။ ကျွန်တော်က ရှင်းရှင်းလင်းလင်းကို အခုမှ စလုပ်နေတာပဲ၊ ဒါပေမဲ့ ကိုယ့်ရဲ့ အရည်အချင်းတွေကို ထုတ်ဖော်ပြသဖို့ တစ်ခုခုကို အောင်မြင်အောင်လုပ်ဖို့ ကျွန်တော် စိတ်အားထက်သန်နေခဲ့တယ်။ ဒီလိုဆိုရင် ကျွန်တော့်ညီအစ်ကိုမောင်နှမတွေက ကျွန်တော့်မှာ အစွမ်းအစကောင်းတယ်ဆိုတာကို မြင်ကြမှာပေါ့။ ကျွန်တော် ကောင်းကောင်းမလုပ်နိုင်တဲ့အခါ၊ လိုနေခဲ့တဲ့အခါ၊ ဒါမှမဟုတ် လူတွေအာရုံစိုက်တဲ့နေရာမှာ မရှိခဲ့တဲ့အခါ ကျွန်တော် အပျက်သဘောဆောင်လာပြီး ပေါ့လျော့ခဲ့တယ်၊ လုပ်ငန်းပိုင်းဆိုင်ရာ ကျွမ်းကျင်မှုကို သင်ယူဖို့ စိတ်အားထက်သန်မှု ပျောက်ဆုံးခဲ့တယ်။ ကျွန်တော် ကိုယ့်တာဝန်ကို စွန့်လွှတ်ပြီး ထွက်သွားဖို့တောင် စဉ်းစားခဲ့တယ်။ ကျွန်တော် တကယ်ကို မာနထောင်လွှားပြီး အရမ်းကို ဆရာကြီးတစ်ပါးပဲလို့ ထင်ခဲ့တယ်ဆိုတာ ကျွန်တော် သဘောပေါက်ခဲ့တယ်။ ကျွန်တော် ခံစားခဲ့ရတဲ့ ဒုက္ခဆင်းရဲက သက်သက် ကိုယ့်ကိုယ်ကိုယ် ညှဉ်းဆဲခဲ့တာပဲ။

ကျွန်တော် စဉ်းစားလာခဲ့တယ်၊ “အတိတ်တုန်းက ဗီဒီယိုတွေ လုပ်ခဲ့တုန်းက ကျွန်တော် ဘာလို့ ဒီလောက် စိတ်အားထက်သန်ခဲ့တာလဲ။ ဒါပေမဲ့ အခု ကျွန်တော် စာသားအခြေခံတဲ့အလုပ် လုပ်နေတဲ့အခါကျတော့ ဘယ်တော့မှ စိတ်အားထက်သန်မှု တစ်ခုခုကို မစုစည်းနိုင်တော့တာလဲ” ပေါ့။ နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်ခဲ့ပြီး ကိုယ့်အခြေအနေကို နားလည်မှုတချို့ ရရှိခဲ့တယ်။ ဘုရားသခင်၏ နှုတ်ကပတ်တော်က ဆိုတယ် “လူတို့သည် သမ္မာတရားကို ချစ်သည့် နှလုံးသားတစ်ခု ရှိလျှင် သမ္မာတရားကို လိုက်စားရန် ဇွဲလုံ့လရှိလိမ့်မည်ဖြစ်ပြီး သမ္မာတရားကို လက်တွေ့လုပ်ဆောင်ရာတွင် ကြိုးစားလုပ်နိုင်သည်။ စွန့်လွှတ်သင့်သည့်အရာကို စွန့်လွှတ်နိုင်ပြီး လက်လွှတ်သင့်သည့်အရာကို လက်လွှတ်နိုင်သည်။ အထူးသဖြင့် သင်ကိုယ်တိုင်၏ ကျော်ကြားမှု၊ အကျိုးအမြတ်နှင့် အဆင့်အတန်းတို့နှင့် သက်ဆိုင်သောအရာများကို ပို၍ လက်လွှတ်သင့်သည်။ ထိုအရာများကို လက်မလွှတ်လျှင် သင်သည် သမ္မာတရားကို မချစ်၊ သမ္မာတရားကို လိုက်စားရန် ဇွဲလုံ့လမရှိဟု ဆိုလိုသည်။ သင့်ထံတွင် အမှုအရာများ ဖြစ်ပျက်သောအခါ သင်သည် သမ္မာတရားကို ရှာဖွေပြီး လက်တွေ့လုပ်ဆောင်ရမည်။ သမ္မာတရားကို သင် လက်တွေ့လုပ်ဆောင်ဖို့လိုသည့် အချိန်များတွင် သင်သည် အစဉ်သဖြင့် တစ်ကိုယ်ကောင်းဆန်သည့် စိတ်နှလုံးတစ်ခုရှိပြီး သင်၏ ကိုယ်ကျိုးကြည့်ခြင်းကို လက်မလွှတ်နိုင်လျှင် သမ္မာတရားကို သင် လက်တွေ့လုပ်ဆောင်နိုင်မည်မဟုတ်ပေ။ သင်သည် မည်သည့်အခြေအနေတွင်မဆို သမ္မာတရားကို ရှာဖွေခြင်း၊ သို့မဟုတ် လက်တွေ့လုပ်ဆောင်ခြင်းမရှိလျှင် သင်သည် သမ္မာတရားကို ချစ်သောသူမဟုတ်ပေ။ ဘုရားသခင်ကို ယုံကြည်ခဲ့သည်မှာ နှစ်မည်မျှကြာပြီးသည်ဖြစ်စေ သမ္မာတရားကို ရရှိမည်မဟုတ်ပေ။ လူအချို့သည် အစဉ်သဖြင့် ကျော်ကြားမှု၊ အကျိုးအမြတ်နှင့် ကိုယ်ကျိုးနောက်ကို လိုက်နေကြသည်။ အသင်းတော်က ၎င်းတို့အတွက် မည်သည့်အလုပ်ကို စီစဉ်ပါစေ ၎င်းတို့က ‘ဒါက ငါ့အတွက် အကျိုးရှိမလား။ ရှိမယ်ဆိုရင် ငါလုပ်မယ်။ အကျိုးမရှိဘူးဆိုရင် မလုပ်ဘူး’ ဟု တွေးရင်း သေချာစဉ်းစားချင့်ချိန်ကြသည်။ ဤသို့သောသူမျိုးသည် သမ္မာတရားကို လက်တွေ့မလုပ်ဆောင်ပေ။ ထိုသို့ဆိုလျှင် ၎င်းတို့သည် ၎င်းတို့တာဝန်ကို ကောင်းစွာ ထမ်းဆောင်နိုင်သလော။ မထမ်းဆောင်နိုင်သည်မှာ အသေချာဆုံး ဖြစ်သည်။ သင်သည် မကောင်းမှုကို မလုပ်လျှင်ပင် သမ္မာတရားကို လက်တွေ့လုပ်ဆောင်သူ မဟုတ်သေးပေ။ သင်သည် သမ္မာတရားကို မလိုက်စားလျှင်၊ အပြုသဘောဆောင်သောအရာများကို မချစ်လျှင် သင့်အပေါ်၌ မည်သည့်အရာဖြစ်ပျက်ပါစေ သင်၏ကိုယ်ပိုင်ဂုဏ်သတင်းနှင့်အဆင့်အတန်း၊ သင်၏ကိုယ်ကျိုး၊ သင့်အတွက် ကောင်းသည့်အရာတို့ကိုသာ ဂရုစိုက်လျှင် သင်သည် ကိုယ့်အကျိုးကြည့်ပြီးသာ လုပ်ဆောင်သည့်သူဖြစ်ကာ တစ်ကိုယ်ကောင်းဆန်ပြီး ယုတ်မာသူဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေကဆိုတယ်၊ လူတွေမှာ သမ္မာတရားကို ချစ်တဲ့ စိတ်နှလုံးရှိရင်၊ သူတို့ရဲ့မာန်မာန၊ အဆင့်အတန်းနဲ့ အကျိုးစီးပွားကို ထိခိုက်လာတဲ့အရာတွေ သူတို့အပေါ် ကျရောက်လာတဲ့အခါမှာ ဒါတွေကို လက်လွှတ်နိုင်ကြတယ်။ ပြီးတော့ သမ္မာတရားကို လက်တွေ့လုပ်ဆောင်ဖို့ သူတို့ရဲ့ ဇာတိပကတိကို ပုန်ကန်နိုင်ကြတယ်။ ကျွန်တော် ဗီဒီယိုတွေလုပ်နေတုန်းက ကျွန်တော်က ဝန်ထုပ်ဝန်ပိုး ထမ်းရွက်ပြီး နာခံတယ်လို့ ထင်ခဲ့ပြီး ကိုယ့်ကိုယ်ကိုယ် သမ္မာတရားကို လိုက်စားတဲ့သူတစ်ယောက်လို့ ကျွန်တော် သတ်မှတ်ခဲ့တာကို ဆင်ခြင်သုံးသပ်ခဲ့ပါတယ်။ လက်တွေ့နဲ့ ရင်ဆိုင်ရတဲ့အခါမှပဲ ကျွန်တော် အရင်က လုပ်ခဲ့တာတွေက ဘုရားသခင်ကို စိတ်ကျေနပ်စေဖို့ ကြိုးစားနေခဲ့တာ မဟုတ်ဘူး၊ ကိုယ့်အကျိုးစီးပွားနဲ့ မပတ်သက်တဲ့အခါမျိုးမှာ အလုပ်တချို့ကို ကျွန်တော် လုပ်နေခဲ့ရုံပဲ ဆိုတာကို သဘောပေါက်ခဲ့တယ်။ အခု ကျွန်တော် ဗီဒီယိုတွေ ပြန်လုပ်ဖို့ ဆက်ပြီး ဆန္ဒရှိနေခဲ့တာက အဲဒီတာဝန်ကို ကျွန်တော် ချစ်လို့ မဟုတ်ဘူး။ ကျွန်တော့်ညီအစ်ကိုမောင်နှမတွေရဲ့ ထောက်ခံမှုနဲ့ လေးစားမှုကို ကျွန်တော် လက်မလွှတ်နိုင်ခဲ့လို့ပဲ။ အပေါ်ယံမှာတော့ ကျွန်တော့်မှာ အဖွဲ့ခေါင်းဆောင်ဆိုတဲ့ ရာထူး မရှိခဲ့ပေမဲ့၊ ကျွန်တော့်ညီအစ်ကိုမောင်နှမတွေက သူတို့စိတ်ထဲမှာ ကျွန်တော့်အပေါ် အထင်အမြင် ကောင်းခဲ့ကြတယ်။ ကျွန်တော် ပြဿနာတစ်ခုကို ဖြေရှင်းလိုက်တိုင်း၊ ဒါမှမဟုတ် တစ်ခုခုကို ကောင်းကောင်းလုပ်လိုက်တိုင်း၊ သူတို့ရဲ့ လေးစားမှုနဲ့ ချီးမွမ်းမှုကို ကျွန်တော် လက်ခံရရှိခဲ့တယ်။ အဲဒါကို ကျွန်တော် သိပ် ပျော်မွေ့ခဲ့တယ်။ ဒါကြောင့် ကျွန်တော် ဘယ်လောက်ပဲ အဖိုးအခပေးခဲ့ရပါစေ၊ ဘယ်လောက်ပဲ ဒုက္ခဆင်းရဲခံခဲ့ရပါစေ၊ ကျွန်တော့်မှာ မကျေမနပ်ပြောတာတွေ မရှိခဲ့ဘူး။ ဆန့်ကျင်ဘက်အနေနဲ့၊ စာသားအခြေခံတဲ့အလုပ်ကို လုပ်ရတာက ကျွန်တော့်ကို အရှက်ရသလို ခံစားစေခဲ့တယ်။ ဒီနေရာမှာ ကျွန်တော် အရာအားလုံးကို အစကနေ သင်ယူခဲ့ရတယ်၊ ဘယ်သူမှ ကျွန်တော့်ကို အာရုံမစိုက်ခဲ့ဘူး။ ကျွန်တော် အရင်ကလိုမျိုး တခြားသူတွေကို ဆရာလုပ်ဖို့ဆိုတာ မဖြစ်နိုင်ခဲ့ဘူး။ ကျွန်တော် ကိုယ့်ကိုယ်ကိုယ် ဘေးဖယ်ထားပြီး တခြားသူတွေကို အခြေခံမေးခွန်းတွေ မေးခဲ့ရရုံသာမက၊ ဒါ့အပြင် ကျွန်တော်က ဒီလုပ်ငန်းပိုင်းဆိုင်ရာ ကျွမ်းကျင်မှုမှာ အရမ်း ချို့တဲ့ခဲ့လို့ လမ်းညွှန်မှုကိုလည်း အမြဲတမ်း လက်ခံခဲ့ရတယ်။ ကျွန်တော် ကိုယ့်ရဲ့ အားနည်းချက်တွေကို ရင်မဆိုင်ချင်ခဲ့ဘူး။ ကျွန်တော်က ပန်းစည်းတွေ၊ လက်ခုပ်ဩဘာသံတွေထဲမှာ ပျော်မွေ့ပြီး တခြားသူတွေရဲ့ လေးစားမှုနဲ့ ချီးမွမ်းမှုကို ခံစားချင်ခဲ့ရုံပဲ။ ကျွန်တော် စိတ်ကူးယဉ်ကြည့်မိတာတောင် ရှိခဲ့တယ်၊ တစ်နေ့မှာ ခေါင်းဆောင်တွေက ကျွန်တော့်ကို ဗီဒီယိုတွေ ပြန်လုပ်ဖို့ ခွင့်ပြုလိမ့်မယ်လို့၊ ဒီလိုဆိုရင် ကျွန်တော် လူတွေရဲ့ ဝန်းရံမှု၊ ချီးမွမ်းမှုကို ဆက်ပြီး ခံရနိုင်မှာပေါ့။ ဒါပေမဲ့ ဒီရလဒ်က ဘယ်တော့မှ ရောက်မလာခဲ့ဘူး။ အဲဒီအစား ရောက်လာခဲ့တာက ကျွန်တော့်ရဲ့ ဖောက်ပြန်ပျက်စီးမှုနဲ့ အားနည်းချက်တွေ အဆက်မပြတ် ထုတ်ဖော်ခံနေရတာပဲ။ ဒါကြောင့် ကျွန်တော် အပျက်သဘောဆောင်ပြီး စိတ်မကြည်မသာဖြစ်ခဲ့တယ်၊ ကိုယ့်တာဝန်ကို ထမ်းဆောင်ရာမှာ စိတ်အားထက်သန်မှု ပျောက်ဆုံးခဲ့တယ်။ ဒီအချိန်မှာ ကျွန်တော် သဘောပေါက်ခဲ့တာက အတိတ်တုန်းက ကျွန်တော်က ဂုဏ်သတင်းနဲ့ အဆင့်အတန်းအတွက်ပဲ ကိုယ့်တာဝန်ကို ထမ်းဆောင်ခဲ့တယ်၊ ကျွန်တော် ကိုယ့်တာဝန်ကို တာဝန်ဝတ္တရားတစ်ခုအဖြစ် လုံးဝ သဘောမထားခဲ့ဘူး။

အဲဒီအချိန်အတောအတွင်းမှာ ကျွန်တော် ကိုယ့်အခြေအနေကို မကြာခဏ ရှာဖွေပြီး ဆင်ခြင်သုံးသပ်ခဲ့တယ်။ ကျွန်တော် ဖတ်ခဲ့တဲ့ ဘုရားနှုတ်ကပတ်တော်မှာ ဒီလိုဖော်ပြထားတယ်။ “အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို ၎င်းတို့ လိုက်စားပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့အသက်တာ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော သဘောသဘာဝနှင့် အနှစ်သာရတို့ ဖြစ်သည်။ ၎င်းတို့ကို တောင်များ၏အတွင်းပိုင်း အလွန်ရှေးကျသော တောထဲ၌ သွားထားလျှင်ပင် ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားခြင်းကို ဘေးဖယ်ထားမည် မဟုတ်သေးပေ။ ၎င်းတို့ကို မည်သည့်လူအုပ်စုတွင်မဆို ထည့်ထားလျှင် ၎င်းတို့တွေးနိုင်သမျှသည် ဂုဏ်သတင်းနှင့် အဆင့်အတန်းတို့သာ ဖြစ်သည်။ အန္တိခရစ်များသည်လည်း ဘုရားသခင်ကို ယုံကြည်ကြသော်လည်း ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားမှုကို ဘုရားသခင်အပေါ် ယုံကြည်မှုနှင့် ညီတူညီမျှဖြစ်သည်ဟု မြင်ပြီး ဤအရာနှစ်ခုကို တန်းတူရည်တူ ထားရှိလေသည်။ ဤသည်မှာ ဘုရားသခင်အား ယုံကြည်ခြင်း လမ်းကြောင်းကို ၎င်းတို့လျှောက်စဉ်တွင် ၎င်းတို့၏ဂုဏ်သတင်းနှင့် အဆင့်အတန်းတို့ကိုလည်း လိုက်စားသည်ဟု ဆိုလိုသည်။ အန္တိခရစ်တို့၏စိတ်နှလုံးထဲတွင် ဘုရားသခင်ကို ယုံကြည်ခြင်း၌ သမ္မာတရားကို လိုက်စားခြင်းသည် ဂုဏ်သတင်းနှင့် အဆင့်အတန်းတို့ကို လိုက်စားခြင်းဖြစ်ကာ၊ ဂုဏ်သတင်းနှင့် အဆင့်အတန်းတို့ကို လိုက်စားခြင်းက သမ္မာတရားကို လိုက်စားခြင်းလည်းဖြစ်ပြီး ဂုဏ်သတင်းနှင့် အဆင့်အတန်းတို့ကို ရရှိခြင်းက သမ္မာတရားနှင့် အသက်ကို ရရှိခြင်းဖြစ်သည်ဟု ဆိုနိုင်သည်။ ၎င်းတို့သည် ကျော်ကြားမှု၊ အကျိုးအမြတ် သို့မဟုတ် အဆင့်အတန်းမရှိ၊ မည်သူကမျှ ၎င်းတို့ကို အထင်မကြီး သို့မဟုတ် အထင်မကြီး သို့မဟုတ် ၎င်းတို့နောက်သို့မလိုက်ဟု ၎င်းတို့က ခံစားရလျှင် ၎င်းတို့အလွန် စိတ်ပျက်ကြသည်။ ဘုရားသခင်၌ ယုံကြည်ခြင်းသည် အဓိပ္ပာယ်မရှိ၊ ယင်းတွင် တန်ဖိုးမရှိဟု ၎င်းတို့ ယုံကြည်ကြသည်၊ ‘ဘုရားသခင်၌ ထိုသို့သော ယုံကြည်ခြင်းသည် ကျရှုံးမှုတစ်ခု ဖြစ်သလော။ ငါသည် မျှော်လင့်ချက် မမဲ့သလော’ ဟု မိမိတို့ကိုယ်ကို ဆိုကြသည်။ ၎င်းတို့သည် ဤအရာများကို ၎င်းတို့စိတ်နှလုံးထဲတွင် မကြာခဏ တွက်ချက်ကြသည်။ ဘုရားအိမ်တော်တွင် ၎င်းတို့ကိုယ်တိုင်အတွက် နေရာတစ်နေရာကို မည်သို့ ရရှိအောင် ကြိုးစားနိုင်မည်၊ အသင်းတော်တွင် မြင့်မြတ်သည့် ဂုဏ်သတင်းကို မည်သို့ရရှိနိုင်သည်၊ ၎င်းတို့ စကားပြောသည့်အခါ လူတို့က နားထောင်အောင် မည်သို့လုပ်ဆောင်နိုင်သည်နှင့် ၎င်းတို့ပြုမူလုပ်ဆောင်သည့်အခါ ပံ့ပိုးကြအောင် မည်သို့လုပ်ဆောင်နိုင်သည်၊ ၎င်းတို့ မည်သည့်နေရာသို့ရောက်ပါစေ လူများက ၎င်းတို့နောက်လိုက်အောင် မည်သို့လုပ်ဆောင်နိုင်သည်၊ အသင်းတော်တွင် ဩဇာလွှမ်းမိုးမှုရှိသော စေ့ဆော်မှု မည်သို့ရှိနိုင်သည်၊ ပြီးလျှင် ကျော်ကြားမှု၊ အကျိုးအမြတ်နှင့် အဆင့်အတန်း မည်သို့ရရှိနိုင်သည် ဟူသည့် ဤအရာများကို ၎င်းတို့၏ စိတ်နှလုံးထဲတွင် အလွန်ပင် အာရုံစိုက်ကြသည်။ ဤအရာများသည် ထိုသို့သောသူများ လိုက်စားသည့်အရာများဖြစ်သည်။ ၎င်းတို့က ထိုကဲ့သို့သော အရာများအကြောင်း အဘယ့်ကြောင့် အစဉ်တွေးတောနေကြသနည်း။ ဘုရားသခင်၏နှုတ်ကပတ်တော်များကို ဖတ်ရှုပြီးသည့်နောက် တရားဒေသနာများကို ကြားပြီးသည့်နောက်တွင်၊ ဤအရာအားလုံးကို ၎င်းတို့ အမှန်တကယ် နားမလည်ကြသလော။ ဤအရာအားလုံးကို ၎င်းတို့ အမှန်တကယ် မသိမြင်နိုင်ကြသလော။ ဘုရားသခင်၏ နှုတ်ကပတ်တော်များနှင့် သမ္မာတရားတို့သည် ၎င်းတို့၏ အယူအဆများ၊ စိတ်ကူးများနှင့် ထင်မြင်ယူဆချက်တို့ကို အမှန်တကယ် မပြောင်းလဲနိုင်သလော။ ထိုသို့လုံးဝ မဟုတ်ပေ။ ပြဿနာသည် ၎င်းတို့၌ တည်ရှိလေသည်။ သမ္မာတရားကို ၎င်းတို့ မချစ်သောကြောင့် လုံးလုံးလျားလျား ဖြစ်ပေသည်။ ၎င်းတို့စိတ်နှလုံးတွင် သမ္မာတရားကို မနှစ်သက်သောကြောင့်ဖြစ်သည်။ ရလဒ်အနေဖြင့် ၎င်းတို့သည် သမ္မာတရားကို လုံးလုံး လက်ခံလိုခြင်းမရှိပေ။ ဤအရာကို ၎င်းတို့၏ သဘာဝအနှစ်သာရတို့ဖြင့် ဆုံးဖြတ်ခြင်းဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားနှုတ်ကပတ်တော်တွေက အန္တိခရစ်တွေဟာ အထူးသဖြင့် ဂုဏ်သတင်းနဲ့ အဆင့်အတန်းကို ချစ်မြတ်နိုးကြတယ်ဆိုတာကို ဖော်ထုတ်ပြတယ်။ သူတို့က ဘုရားသခင်ကို ယုံကြည်တယ်၊ အရာဝတ္ထုတွေကို စွန့်လွှတ်တယ်၊ ကိုယ့်ကိုယ်ကိုယ် အသုံးခံကြတယ်၊ ဒါတွေအားလုံးက ဂုဏ်သတင်းနဲ့ အဆင့်အတန်းအတွက်ပဲ။ သူတို့ရဲ့ အဆင့်အတန်းကို ဆုံးရှုံးသွားတာနဲ့ သူတို့အသက်ကို ယူသွားသလိုပဲ။ သူတို့က အရာအားလုံးမှာ စိတ်ဝင်စားမှုနဲ့ စိတ်အားထက်သန်မှု ပျောက်ဆုံးသွားကြတယ်။ ကျွန်တော့်ရဲ့ ကိုယ်ပိုင်အပြုအမူကို ပြန်သုံးသပ်ရင်း ကျွန်တော်က အန္တိခရစ်တစ်ယောက်လိုပဲဆိုတာ ကျွန်တော် သဘောပေါက်ခဲ့တယ်။ တခြားသူတွေဆီက လေးစားမှုနဲ့ ကိုးကွယ်မှုကို ကျွန်တော် တောင့်တနေခဲ့တယ်။ ဂုဏ်သတင်းနဲ့ အဆင့်အတန်းကို လိုက်စားခြင်းကို အပြုသဘောဆောင်တဲ့အရာတစ်ခုအဖြစ်တောင် ကျွန်တော် သတ်မှတ်ခဲ့တယ်။ နှစ်ပေါင်းများစွာ ကျွန်တော် အဲဒါကို လိုက်လံရှာဖွေနေခဲ့တာပဲ။ အိမ်မှာ ကျွန်တော့်အဖေက ကျွန်တော့်ကို “ထင်ရှားကျော်ကြားမှုရရှိခြင်း သည် သင်၏ဘိုးဘေးများအတွက် ဂုဏ်အသရေ ယူဆောင်လာသည်” လို့ ပြောခဲ့တယ်။ အောင်မြင်တဲ့လူတစ်ယောက်ဖြစ်တာက အနာဂတ်ရှိဖို့ တစ်ခုတည်းသော နည်းလမ်းပဲလို့လည်း ပြောခဲ့တယ်။ ကျောင်းမှာ ဆရာတွေက ကျွန်တော့်စိတ်ထဲကို “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏” ဆိုတဲ့ အယူအဆကို သွတ်သွင်းပေးခဲ့တယ်။ ဒီအရာတွေက ကျွန်တော့်အတွေးတွေထဲကို အဆက်မပြတ် ဝင်လာခဲ့တယ်။ အဲဒါတွေကြောင့် ကျွန်တော်က ဂုဏ်သတင်းနဲ့ အဆင့်အတန်းကို ပိုပိုပြီး နှစ်သက်လာခဲ့ပြီး အဲဒါအတွက် ဘယ်အခက်အခဲမဆို တောင့်ခံလိုစိတ်ရှိခဲ့တယ်။ ကျွန်တော့်ရဲ့ ကျောင်းသားဘဝတုန်းက၊ အဆင့်ကောင်းကောင်းရဖို့၊ ဆရာတွေနဲ့ အတန်းဖော်တွေရဲ့ ချီးမွမ်းမှုနဲ့ အထင်ကြီးလေးစားမှုကို ရရှိဖို့အတွက်၊ ကျွန်တော် အိပ်စာတွေလုပ်ရင်းနဲ့ ညဉ့်နက်တဲ့အထိနေဖို့ ကော်ဖီသောက်ခဲ့တယ်။ နေမကောင်းတဲ့အချိန်မှာတောင် အတန်းတက်ခဲ့တယ်။ လွန်ခဲ့တဲ့ သုံးလေးနှစ်အတွင်း အသင်းတော်မှာ ဗီဒီယိုတွေ လုပ်နေတုန်းက၊ ကျွန်တော် အပြင်ပန်းမှာ ခက်ခဲပင်ပန်းမှုကို ခံတယ်၊ အဖိုးအခပေးတယ်၊ ကျွမ်းကျင်မှုတွေ သင်ယူတယ်၊ အလုပ်ပိုလုပ်ခဲ့တယ်။ အားလုံးက တခြားသူတွေရဲ့ အထင်ကြီးလေးစားမှုကို ရရှိဖို့ဆိုတဲ့ ကျွန်တော့်ရဲ့ ရည်ရွယ်ချက်နဲ့ပါပဲ။ ကျွန်တော့်တာဝန် ပြောင်းသွားပြီး တခြားသူတွေဆီက လေးစားမှုကို ကျွန်တော် မရတော့တဲ့အခါ၊ အမှားတွေကြောင့် ကိုယ့်ရဲ့ အားနည်းချက်တွေနဲ့ မလုံလောက်မှုတွေကိုတောင် ထုတ်ဖော်ခံခဲ့ရတဲ့အခါ၊ ကျွန်တော် စိတ်ဓာတ်ကျပြီး အထင်လွဲခဲ့တယ်။ ဘုရားသခင် စီစဉ်တဲ့ အခြေအနေတွေကို ကျွန်တော် မကျေမနပ်ဖြစ်ပြီး ကိုယ့်တာဝန်ကို ထမ်းဆောင်ရာမှာ စိတ်အားထက်သန်မှု ပျောက်ဆုံးခဲ့တယ်။ ကျွန်တော်က ဂုဏ်သတင်းနဲ့ အဆင့်အတန်းအတွက် အသက်ရှင်နေခဲ့တယ်ဆိုတာ ကျွန်တော် မြင်ခဲ့ရတယ်။ တခြားသူတွေရဲ့ အထင်ကြီးလေးစားမှုကို ဘယ်လိုရရှိမလဲဆိုတာကို ကျွန်တော် အမြဲတမ်း စဉ်းစားနေခဲ့တယ်။ ကျွန်တော် လိုက်စားခဲ့တာက ဘုရားသခင်ရဲ့ လိုအပ်ချက်တွေနဲ့ လုံးဝ ဆန့်ကျင်ဘက်ဖြစ်ခဲ့တယ်။ ကျွန်တော် ဘုရားသခင်၏ နှုတ်ကပတ်တော်မှာ ဒီလိုဆိုထားတာကို သတိရမိတယ်။ “အဆင့်အတန်းကို လူတို့ လိုက်စားသောအခါတွင် ဘုရားသခင်က အစက်ဆုပ်ဆုံးဖြစ်သည်။ သို့တိုင်အောင် သင်သည် ခေါင်းမာစွာဖြင့် အဆင့်အတန်းအတွက် ယှဉ်ပြိုင်သည်။ ယင်းကို မပျက်မကွက် ချစ်မြတ်နိုးပြီး ကာကွယ်သည်။ သင်ကိုယ်တိုင်အတွက် ရယူဖို့ အစဉ် ကြိုးစားသည်။ ဤအရာအားလုံးတွင် ဘုရားသခင်ကို ဆန့်ကျင်ခြင်းဖြစ်သည့် စရိုက်အနည်းငယ် မရှိသလော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ကျွန်တော်က လူတွေကို စည်းရုံးဖို့ အားထုတ်တာမျိုး မလုပ်သေးပေမဲ့၊ ကိုယ့်ကိုယ်ကိုယ် တည်ထောင်တာ၊ ဒါမှမဟုတ် အန္တိခရစ်တစ်ယောက်လိုမျိုး အဆင့်အတန်းအတွက် လွတ်လပ်တဲ့နိုင်ငံတော်တစ်ခု ဖန်တီးတာမျိုးတွေ မလုပ်သေးပေမဲ့၊ ထင်ရှားတဲ့ မကောင်းမှုတွေကိုလည်း မကျူးလွန်သေးပေမဲ့၊ ကျွန်တော့်ရဲ့ စိတ်စေတနာနဲ့ လိုက်စားမှုအပေါ်ထားတဲ့ အမြင်တွေက မှားယွင်းခဲ့တယ်ဆိုတာ ကျွန်တော် သိလာတယ်။ ကျွန်တော်က လူတွေရဲ့ စိတ်နှလုံးထဲမှာ နေရာတစ်ခုရဖို့ အမြဲတမ်း ရှာဖွေခဲ့တယ်။ ဒီလမ်းကြောင်းအတိုင်း ဆက်သွားနေရင် အန္တရာယ်ရှိပြီး ဘုရားသခင်အတွက် စက်ဆုပ်ရွံရှာဖွယ်ဖြစ်တယ်ဆိုတာကိုလည်း ကျွန်တော် နားလည်လာတယ်။ ဒီလို သိမြင်နားလည်လိုက်တော့ ဘုရားသခင်ရဲ့ ကာကွယ်စောင့်ရှောက်မှုအတွက် ကျွန်တော် အရမ်း ကျေးဇူးတင်မိတယ်။

ကျွန်တော့်တာဝန်တွေထဲက ဒီပြင်ဆင်ပြောင်းလဲမှုအားဖြင့်၊ ကျွန်တော် လျှောက်လှမ်းနေခဲ့တဲ့ မှားယွင်းတဲ့လမ်းကြောင်းကို ဆင်ခြင်သုံးသပ်ဖို့၊ အချိန်မီ ပြန်လှည့်ဖို့ ကျွန်တော် တိုက်တွန်းခံခဲ့ရတယ်။ ဒါက ကျွန်တော့်အတွက် ဘုရားသခင်ရဲ့ ကယ်တင်ခြင်းပဲ။ ကျွန်တော် ထင်ပေါ်ကျော်ကြားပြီး အများအာရုံစိုက်ခံရဖို့ အခွင့်အရေး မရှိတော့ပေမဲ့လည်း၊ ဒါပေမဲ့ ကျွန်တော် စိတ်ထဲကနေ ရိုးသားစွာ နာခံနိုင်ခဲ့ပြီ။ လွန်ခဲ့တဲ့ သုံးလေးနှစ်အတွင်းမှာ ကျွန်တော် အချိန်တွေ အများကြီး ဖြုန်းတီးခဲ့မိတာကြောင့် နောင်တလည်း နည်းနည်းရခဲ့တယ်။ ကျွန်တော်သာ အဆင့်အတန်းကို ရှာဖွေမယ့်အစား သမ္မာတရားကို လိုက်စားပြီး ကိုယ့်ကိုယ်ကိုယ် သိကျွမ်းဖို့ အဲဒီကြိုးစားအားထုတ်မှုမျိုးကို အသုံးချခဲ့မယ်ဆိုရင်၊ ကျွန်တော် ပိုပြီး ဆင်ခြင်တုံတရားရှိပြီး ဘုရားသခင်ကိုလည်း ပိုပြီး နာခံတတ်လာမှာ။ အခု ကျွန်တော် ဖြစ်နေသလိုမျိုး ပုန်ကန်တတ်ပြီး ဖောက်ပြန်ပျက်စီးနေမှာ မဟုတ်ဘူး။ ဒီပြဿနာတွေကို ဖြေရှင်းဖို့ ဘုရားနှုတ်ကပတ်တော် နောက်ထပ် အပိုဒ်နှစ်ပိုဒ်ကို ကျွန်တော် ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ဘုရားသခင်၏ ရည်ရွယ်ချက်များကို ဖြည့်ဆည်းဖို့ အရာခပ်သိမ်း၌ သင်၏သစ္စာစောင့်သိမှုအလုံးစုံကို သင်ပေးလိုပါက တာဝန်ဝတ္တရားတစ်ခုကို ထမ်းဆောင်ရုံမျှဖြင့် ယင်းကို သင်မလုပ်နိုင်ပေ၊ သင့်အပေါ် ဘုရားသခင်က အပ်နှင်းထားသည့် မည်သည့် တာဝန်ပေးစေခိုင်းချက်ကိုမဆို သင်လက်ခံရမည်။ ယင်းက သင့်အကြိုက်များအတိုင်းဖြစ်ပြီး သင့်စိတ်ဝင်စားမှုများနှင့် ကိုက်ညီသည်ဖြစ်စေ၊ မကိုက်ညီသည်ဖြစ်စေ၊ သင်မမွေ့လျော်သည့်အရာတစ်ခုဖြစ်သည်ဖြစ်စေ၊ ယခင်က မည်သည့်အခါကမျှ မလုပ်ဖူးသည်ဖြစ်စေ၊ ခက်ခဲသည်ဖြစ်စေ ယင်းကို သင်လက်ခံသင့်ပြီး ကျိုးနွံနာခံသင့်သေးသည်။ ယင်းကို သင်လက်ခံရမည်သာမက တွေ့ကြုံနေစဉ်နှင့် ဝင်ရောက်နေစဉ်အတောအတွင်း သင်သည် တက်ကြွစွာ ပူးပေါင်းဆောင်ရွက်ရမည်ဖြစ်ပြီး ယင်းအကြောင်းကို လေ့လာရမည်။ သင်ဆင်းရဲဒုက္ခကို ခံစားနေရလျှင်ပင်၊ ပင်ပန်းနေလျှင်ပင်၊ အရှက်ခွဲခံရလျှင်ပင် သို့မဟုတ် ဝိုင်းကြဉ်ခြင်းကို ခံရလျှင်ပင် ယင်းကို သင်၏ သစ္စာစောင့်သိခြင်းအလုံးစုံကို ပေးနေရဦးမည်ဖြစ်သည်။ ဤနည်းအတိုင်း လက်တွေ့လုပ်ဆောင်ခြင်းဖြင့်သာ အရာခပ်သိမ်း၌ သင်၏ သစ္စာစောင့်သိခြင်းအလုံးစုံကို သင်သည် ပေးနိုင်လိမ့်မည်ဖြစ်ပြီး ဘုရားသခင်၏ ရည်ရွယ်ချက်များကို အထမြောက်အောင် လုပ်ဆောင်နိုင်လိမ့်မည်။ ယင်းကို ကိုယ်ရေးကိုယ်တာ စီးပွားရေးအဖြစ် မဟုတ်ဘဲ ထမ်းဆောင်ရမည့် သင်၏ တာဝန်အဖြစ် သင်သတ်မှတ်ရမည်။ တာဝန်ဝတ္တရားများကို သင်မည်သို့ နားလည်သင့်သနည်း။ ဖန်ဆင်းရှင်ဖြစ်သည့် ဘုရားသခင်က တစ်စုံတစ်ဦးကို လုပ်ဆောင်ရန် ပေးသည့်အရာတစ်ခုဖြစ်သောကြောင့် ဤသည်မှာ လူများ၏တာဝန်များ ဖြစ်ပေါ်လာသည့်ပုံ ဖြစ်သည်။ သင့်ကို ဘုရားသခင်က ပေးသည့် တာဝန်ပေးစေခိုင်းချက်မှာ သင်၏တာဝန်ဖြစ်သည်၊ ထို့ပြင် သင်သည် ဘုရားသခင် တောင်းဆိုသည့်အတိုင်း သင့်တာဝန်ကို ထမ်းဆောင်ခြင်းသည် လုံးလုံးလျားလျား သဘာဝကျပြီး တရားမျှတလေသည်။ ဤတာဝန်သည် ဘုရားသခင်၏ တာဝန်ပေးစေခိုင်းချက်ဖြစ်ကြောင်း၊ ဤသည်မှာ သင်တွေ့ကြုံသည့် ဘုရားသခင်၏ ချစ်ခြင်းနှင့် ဘုရားသခင်၏ကောင်းချီး ဖြစ်ကြောင်း ရှင်းရှင်းလင်းလင်း သိပါက သင်သည် ဘုရားသခင်ကို ချစ်သောစိတ်နှလုံးတစ်ခုဖြင့် သင့်တာဝန်ကို လက်ခံနိုင်လိမ့်မည်။ ထို့ပြင် သင့်တာဝန်ကို ထမ်းဆောင်သည်နှင့်အမျှ ဘုရားသခင်၏ ရည်ရွယ်ချက်များကို အလေးထားနိုင်လိမ့်မည်ဖြစ်ပြီး ဘုရားသခင် ကျေနပ်စေရန် အခက်အခဲများအားလုံးကို သင်ကျော်လွှားနိုင်လိမ့်မည်။ ဘုရားသခင်အတွက် မိမိတို့ကိုယ်ကို အစစ်အမှန် အသုံးခံကြသူများသည် ဘုရားသခင်၏ တာဝန်ပေးစေခိုင်းချက်ကို မည်သည့်အခါမျှ မငြင်းနိုင်ချေ။ သူတို့သည် မည်သည့်တာဝန်ကိုမဆို မည်သည့်အခါမျှ မငြင်းနိုင်ပေ။ ဘုရားသခင်က သင့်အား မည်သည့်တာဝန်ကို အပ်နှံသည်ဖြစ်စေ၊ မည်သည့်အခက်အခဲများ ဖြစ်ပေါ်လာသည်ဖြစ်စေ ယင်းကို သင်သည် မငြင်းသင့်ဘဲ လက်ခံသင့်သည်။ ဤသည်မှာ ဘုရားသခင်ကို ကျေနပ်စေရန်အလို့ငှာ သမ္မာတရားကို လက်တွေ့လုပ်ဆောင်ရန် ဖြစ်သည့်၊ အရာခပ်သိမ်း၌ သင်၏သစ္စာစောင့်သိခြင်းအလုံးစုံကို ပေးသည့် လက်တွေ့လုပ်ဆောင်မှုလမ်းကြောင်းဖြစ်သည်။ ဤနေရာတွင် အချက်အချာသည် မည်သည်နည်း။ ‘အရာခပ်သိမ်း၌’ ဟူသောစကားလုံးများအပေါ်တွင် ဖြစ်သည်။ ‘အရာခပ်သိမ်း’ ဟူသည်မှာ သင်ရင်းနှီးကျွမ်းဝင်သောအရာများကို မဆိုထားနှင့်၊ သင်နှစ်သက်သော သို့မဟုတ် သင်ကျွမ်းကျင်သော အရာများကို သေချာပေါက် ဆိုလိုခြင်း မဟုတ်ပေ။ တစ်ခါတစ်ရံတွင် ယင်းတို့သည် သင်မကျွမ်းကျင်သော အရာများ၊ လေ့လာဖို့ လိုအပ်သောအရာများ၊ ခက်ခဲသောအရာများ သို့မဟုတ် သင်ဒုက္ခခံရမည့်အရာများ ဖြစ်လိမ့်မည်။ သို့သော် ယင်းက မည်သည့်အရာဖြစ်စေ၊ ဘုရားသခင်က ယင်းကို သင့်အား အပ်နှံထားသရွေ့ သူ့ထံမှ ယင်းကို သင်လက်ခံရမည်။ ပြီးလျှင် သင်၏သစ္စာစောင့်သိမှု အလုံးစုံကို ပေးအပ်ရင်းနှင့် ဘုရားသခင်၏ ရည်ရွယ်ချက်များကို အထမြောက်အောင် လုပ်ဆောင်ရင်း ယင်းကို သင်လက်ခံကာ တာဝန်ကို ကောင်းစွာ သင်ထမ်းဆောင်ရမည်။ ဤသည်မှာ လက်တွေ့လုပ်ဆောင်ခြင်း လမ်းကြောင်း ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) “သင့်ကိုယ်သင် ဂုဏ်သရေညှိုးအောင်လုပ်ခြင်းသည် ကောင်းသောအရာဖြစ်သည်။ ယင်းသည် သင်၏ ကိုယ်ပိုင်အားနည်းချက်များနှင့် သင်၏ ဘဝင်မာနကို ချစ်ခြင်းအား မြင်ရန် ကူညီပေးသည်။ သင်၏ ပြဿနာများက မည်သည့်နေရာတွင် တည်ရှိသည်ကို ပြပြီး သင်သည် ပြည့်စုံသောသူမဟုတ်သည်ကို ရှင်းလင်းစွာ နားလည်ရန် ကူညီပေးသည်။ ပြည့်စုံသောသူဟူသည်မှာ မရှိသလို သင့်ကိုယ်သင် ဂုဏ်သရေညှိုးအောင်လုပ်ခြင်းသည် အလွန်ပင် သာမန်ဖြစ်သည်။ လူအားလုံးသည် မိမိတို့ကိုယ်ကို ဂုဏ်သရေညှိုးအောင်လုပ်သော၊ သို့မဟုတ် အရှက်ရသော အချိန်များကို တွေ့ကြုံကြရသည်။ လူအားလုံး ကျရှုံးကြသည်။ အနှောင့်အယှက်များ ကြုံတွေ့ရသည်။ အားနည်းချက်များ ရှိကြသည်။ သင့်ကိုယ်သင် ဂုဏ်သရေညှိုးအောင်လုပ်ခြင်းသည် မဆိုးရွားပေ။ သင်သည် သင့်ကိုယ်သင် ဂုဏ်သရေညှိုးအောင် လုပ်မိသော်လည်း ရှက်ခြင်းမရှိသကဲ့သို့ စိတ်ထဲတွင် စိတ်မချမ်းမြေ့ခြင်းမရှိသောအခါတွင် သင်က အရေထူသည်ဟု မဆိုလိုပေ။ ယင်းသည် သင့်ကိုယ်သင် ဂုဏ်သရေညှိုးအောင်လုပ်ခြင်းကြောင့် သင်၏ ဂုဏ်သတင်းကို ထိခိုက်ခြင်းရှိမရှိကို သင် ဂရုမစိုက်ဟု ဆိုလိုသည်။ သင်၏ ဘဝင်မာနသည် သင်၏ အတွေးများထဲတွင် နေရာယူနေခြင်းမရှိတော့ဟု ဆိုလိုသည်။ သင်၏ လူ့သဘာဝတွင် ရင့်ကျက်ပြီးဖြစ်သည်ဟု ဆိုလိုသည်။ ဤသည်မှာ အလွန်ကောင်းသည်။ ဤသည်မှာ ကောင်းသောအရာမဟုတ်သလော။ ကောင်းသောအရာဖြစ်သည်။ သင်သည် ကောင်းစွာ ထမ်းဆောင်ခဲ့ခြင်းမရှိ၊ သို့မဟုတ် သင့်တွင် မကောင်းသောကံရှိသည်ဟု မထင်မြင်နှင့်။ ဤနောက်ကွယ်တွင်ရှိသော အရှိအတိုင်းဖြစ်သည့် အကြောင်းရင်းများကို မရှာဖွေနှင့်။ ဤသည်မှာ ပုံမှန်ဖြစ်သည်။ သင်သည် မိမိကိုယ်ကို ဂုဏ်အသရေညှိုးအောင် လုပ်မိနိုင်သည်၊ အခြားသူများသည် မိမိတို့ကိုယ်ကို ဂုဏ်အသရေညှိုးအောင် လုပ်မိနိုင်သည်၊ လူတိုင်းက မိမိတို့ကိုယ်ကို ဂုဏ်သရေညှိုးအောင် လုပ်မိနိုင်သည်။ နောက်ဆုံးတွင် လူတိုင်း အတူတူဖြစ်ကြောင်း၊ အားလုံးသည် သာမန်လူများ၊ အားလုံး သေမျိုးများဖြစ်ကြောင်း၊ မည်သူမျှ အခြားမည်သူထက်မျှ မကြီးမြတ်ကြောင်းနှင့် မည်သူမျှ အခြားမည်သူမဆိုထက် မည်သို့မျှ မတော်ကြောင်း သင်တွေ့ရှိရလိမ့်မည်။ လူတိုင်းသည် တစ်ခါတစ်ရံ မိမိတို့ကိုယ်ကို ဂုဏ်အသရေညှိုးအောင် လုပ်မိကြသောကြောင့် မည်သူမျှသည် အခြားမည်သူတစ်ဦးတလေကိုမျှ မလှောင်သင့်ပေ။ သင့်အနေဖြင့် အတော်များသည့် ကျရှုံးမှုများကို တွေ့ကြုံပြီးသည်နှင့် သင်၏ လူ့သဘာဝတွင် သင် တဖြည်းဖြည်း ရင့်ကျက်လာသည်။ ထို့ကြောင့် ဤအရာများကို တစ်ဖန် သင် ကြုံရသည့်အခါတိုင်းတွင် ဘောင်ခတ်ခံရတော့မည် မဟုတ်သကဲ့သို့ သင့်တာဝန်အပေါ် ပုံမှန် ထမ်းဆောင်မှုကို ထိုအရာများက သက်ရောက်မှုရှိလိမ့်မည် မဟုတ်ပေ။ သင်၏ လူ့သဘာဝသည် ပုံမှန်ဖြစ်လိမ့်မည်ဖြစ်ပြီး သင်၏ လူ့သဘာဝ ပုံမှန်ဖြစ်သည့်အခါ သင်၏ ဆင်ခြင်တုံတရားသည်လည်း ပုံမှန် ဖြစ်လိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်တွေကို ဖတ်ပြီးနောက်မှာ ဒီအခြေအနေမှာ လက်တွေ့လုပ်ဖို့ လမ်းကြောင်းတစ်ခုကို ကျွန်တော် တွေ့ခဲ့တယ်။ ကျွန်တော် တခြားသူတွေရဲ့ လေးစားမှုကို ခံရသည်ဖြစ်စေ၊ မခံရသည်ဖြစ်စေ၊ ထင်ပေါ်ကျော်ကြားဖို့ အခွင့်အရေးတွေ ရှိသည်ဖြစ်စေ၊ မရှိသည်ဖြစ်စေ၊ ကျွန်တော် ဘုရားသခင် စီစဉ်တဲ့ ပတ်ဝန်းကျင်ကို ကျိုးနွံနာခံရမယ်၊ ကိုယ့်တာဝန်ကို စိတ်ရင်းမှန်နဲ့ ဆက်ဆံပြီး ကိုယ့်စိတ်နဲ့ ကိုယ့်အစွမ်းခွန်အားကို အဲဒီထဲမှာ ကျွန်တော် ထည့်သွင်းရမယ်။ အဲဒါက ကျွန်တော့်ရဲ့ တာဝန်ဝတ္တရားနဲ့ ကျွန်တော် လုပ်သင့်တဲ့အရာပဲ။ နောက်ပိုင်းမှာ တစ်ခါတလေ ကျွန်တော် ပြီးစီးခဲ့တဲ့ အလုပ်မှာ အမှားတွေ ရှိနေတုန်းပဲ ဖြစ်ပေမဲ့လည်း၊ တခြားသူတွေက ပြဿနာအများကြီးကို ထောက်ပြတဲ့အခါ ကျွန်တော် စိတ်မကောင်းဖြစ်ခဲ့ပေမဲ့၊ ကျွန်တော် အပျက်သဘောဆောင်စွာ မတုံ့ပြန်တော့ဘူး။ ကျွန်တော် အမှားတွေ၊ ကျရှုံးမှုတွေ ပိုကြုံတွေ့လေလေ၊ ကိုယ့်ရဲ့ ဖောက်ပြန်ပျက်စီးမှုကို သိကျွမ်းဖို့ အချိန်မီ ဘုရားသခင်ထံ ပြန်လှည့်နိုင်ဖို့အတွက် အဲဒါတွေက ကျွန်တော့်ကို ပိုပြီး တွန်းအားပေးလေလေပဲ။ ကျွန်တော် ကိုယ့်ရဲ့ လမ်းလွဲမှုတွေနဲ့ ချို့တဲ့မှုတွေကို ပိုင်းခြားစိတ်ဖြာပြီး ဆင်ခြင်သုံးသပ်နိုင်ခဲ့တယ်။ ဒါ့အပြင် အဲဒါက စည်းမျဉ်းတချို့အပေါ် ကျွန်တော့်ရဲ့ မှတ်ဉာဏ်ကိုလည်း ပိုနက်ရှိုင်းစေခဲ့တယ်၊ ဒီအချက်က ကျွန်တော့်ရဲ့ တာဝန်ထမ်းဆောင်မှုရော၊ အသက် ဝင်ရောက်မှုအတွက်ပါ အကျိုးရှိစေခဲ့တယ်။ ဒီလို နားလည်မှုနဲ့အတူ ကျွန်တော့်စိတ်နေစိတ်ထား တိုးတက်လာခဲ့တယ်။ တခြားသူတွေ ကျွန်တော့်ကို ဘယ်လိုမြင်သလဲဆိုတာကို ကျွန်တော် ဒီလောက်ကြီး ဂရုမစိုက်တော့ဘူး။ လုပ်ငန်းပိုင်းဆိုင်ရာမှာတော့ ကျွန်တော် ကိုယ့်ရဲ့ လမ်းလွဲမှုတွေနဲ့ ပြဿနာတွေကို ပိုင်းခြားစိတ်ဖြာခဲ့တယ်။ နားမလည်တာရှိရင် ညီအစ်ကိုမောင်နှမတွေဆီကနေ အကူအညီ ရှာတယ်၊ သက်ဆိုင်ရာ စည်းမျဉ်းတွေကို ရှာဖွေပြီး ဝင်ရောက်ခဲ့တယ်။ တခြားသူတွေရဲ့ ကောင်းတဲ့ လက်တွေ့လုပ်ဆောင်မှုတွေကနေလည်း ကျွန်တော် သင်ယူခဲ့တယ်။ ကျွန်တော့်အခြေအနေနဲ့ ပတ်သက်လို့တော့ ကျွန်တော် အားလပ်ချိန်ကို သုံးပြီး ဆင်ခြင်သုံးသပ်၊ စဉ်းစားဆင်ခြင်ခဲ့တယ်။ ကျွန်တော့်ရဲ့ ပေါ်လာတဲ့ ဖောက်ပြန်ပျက်စီးမှုတွေနဲ့ ပတ်သက်တဲ့ ဘုရားနှုတ်ကပတ်တော်တွေအားဖြင့် ကိုယ့်ကိုယ်ကိုယ် သိကျွမ်းခဲ့တယ်။ ဒီလို လက်တွေ့လုပ်ဆောင်ပြီး ခဏကြာတော့ ကျွန်တော့်ရဲ့ လက်ရှိတာဝန်ကို ကျွန်တော် စပြီး ကြိုက်လာခဲ့တယ်။ ကျွန်တော့်တာဝန်ရဲ့ ရလဒ်တွေကလည်း အရင်ကနဲ့ယှဉ်ရင် တိုးတက်လာခဲ့တယ်။ ဒီဖြစ်စဉ်ကို ပြန်ကြည့်ရင်း ဘုရားသခင်ရဲ့ အရမ်းလေးနက်တဲ့ ရည်ရွယ်ချက်တွေကို ကျွန်တော် သဘောပေါက်လာခဲ့တယ်။ ဒီပတ်ဝန်းကျင်မှာ ကိုယ့်တာဝန်ကို ထမ်းဆောင်ခြင်းက ကျွန်တော့်အတွက် အကျိုးကျေးဇူးများစွာ သယ်ဆောင်လာပေးခဲ့တယ်။ ဒီကျရှုံးမှုတွေနဲ့ ထုတ်ဖော်ခံရတာတွေကြောင့်ပဲ၊ ကျွန်တော်က ကိုယ့်ရဲ့ ချို့တဲ့မှုနဲ့ တကယ့်ဝိညာဉ်ရင့်ကျက်မှုကို ရှင်းရှင်းလင်းလင်း မြင်နိုင်ခဲ့တယ်။ ကျွန်တော် ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို နာခံတတ်ဖို့၊ ကိုယ့်တာဝန်တွေမှာ စည်းမျဉ်းတွေကို ပိုပြီး ရှာဖွေတတ်ဖို့ သင်ယူနိုင်ခဲ့တယ်။ ဒါ့အပြင် ဒီပတ်ဝန်းကျင်မှာ အမြဲတမ်း ဆုံးမပဲ့ပြင်ခံရလို့ ကျွန်တော့်ရဲ့ လူ့သဘာဝက ရင့်ကျက်လာခဲ့တယ်။ ကျွန်တော် အရင်လို စိတ်လိုက်မာန်ပါမဖြစ်တော့ဘဲ၊ အလွယ်တကူ စိတ်ပျက်အားငယ်တာမျိုးလည်း မဖြစ်တော့ဘူး။ ကိုယ့်ရဲ့ ချို့တဲ့မှုကို ပိုပြီး မှန်မှန်ကန်ကန် ဆက်ဆံနိုင်လာခဲ့တယ်။ ပြီးတော့ ဘုရားသခင်ရဲ့ ရည်ရွယ်ချက်နဲ့ သမ္မာတရားစည်းမျဉ်းတွေကို ရှာဖွေတတ်ဖို့ ကျွန်တော် စတင် သင်ယူလာခဲ့တယ်။ ဒါတွေအားလုံးက ကျွန်တော့်အတွက် လေ့ကျင့်ပေးခြင်းနဲ့ စုံလင်စေခြင်းတွေပဲ။

ကျွန်တော့်တာဝန်တွေထဲက ဒီပြင်ဆင်ပြောင်းလဲမှုကို ကြုံတွေ့ရင်း ကျွန်တော် နားလည်လာခဲ့တာက၊ ကျွန်တော်တို့ ဘယ်တာဝန်ကိုပဲ လုပ်ဆောင်နေပါစေ၊ ကိုယ့်ဂုဏ်သတင်းကို ထိန်းသိမ်းနိုင်သလား၊ လူတွေရဲ့ လေးစားမှုကို ခံရသလားဆိုတာတွေက၊ အရေးမကြီးဘူး။ အဓိကကတော့ ကျွန်တော်တို့ ဘုရားသခင်ကို နာခံနိုင်သလား၊ သမ္မာတရားကို လက်တွေ့လုပ်ဆောင်ခြင်းရဲ့ သက်သေခံချက်တွေ ရှိသလားဆိုတာပဲ။ အတိတ်တုန်းက တခြားသူတွေ သူတို့တာဝန်တွေ ပြင်ဆင်ပြောင်းလဲခံရပြီးနောက် အပျက်သဘောဆောင်ပြီး နာခံမှုမရှိ ဖြစ်သွားတာကို ကျွန်တော် မြင်ခဲ့ရတဲ့အခါ၊ ကျွန်တော် သူတို့ကို အထင်သေးခဲ့ပြီး ကျွန်တော်က ပိုတော်တယ်လို့ ထင်ခဲ့တယ်။ အခု အမှန်တရားတွေကို ရင်ဆိုင်ရတော့၊ ကျွန်တော့်သဘာဝက အရမ်း မာနထောင်လွှားပြီး၊ ကျွန်တော်က တခြားသူတွေထက် ဘုရားသခင်ကို ပိုပြီး ကျိုးနွံနာခံတာမျိုး မရှိခဲ့ဘူးဆိုတာ ကျွန်တော် မြင်ခဲ့ရတယ်။ ဘုရားသခင် စီစဉ်တဲ့ အခြေအနေတွေကတစ်ဆင့် ထုတ်ဖော်ပြသတာတွေကြောင့်၊ ကျွန်တော် ကိုယ့်ကိုယ်ကိုယ်အကြောင်း အသိပညာတချို့ ရရှိခဲ့ပြီး ပြောင်းလဲမှုတချို့လည်း ကြုံတွေ့ခဲ့ရတယ်။ ကျွန်တော် ဘုရားသခင်ရဲ့ ကယ်တင်ခြင်းအတွက် စိတ်နှလုံးထဲကနေ အမှန်တကယ် ကျေးဇူးတင်မိပါတယ်။


၄၂။ ဘုရားနှုတ်ကပတ်တော်များဖြင့် ပိုင်းခြားသိမြင်ခြင်းက မည်သည့်အခါမျှ မကျရှုံးပေ

ရှိတမ်း အမေရိကန်နိုင်ငံ

၂၀၂၁ခုနှစ်၊ ဧပြီလမှာ ကျွန်မက ချန်ရွီနဲ့ တခြားအစ်မသုံးလေးယောက်နဲ့အတူ အိမ်တစ်အိမ်မှာနေတယ်။ အစပိုင်းမှာ ချန်ရွီက သူ့အခြေအနေအကြောင်းကို လူတွေနဲ့ ခဏခဏပြောတာကို ကျွန်မ တွေ့တယ်။ တစ်ခါတလေမှာ အစာစားရင်းနဲ့ ဒီအကြောင်းတွေပြောတယ်။ သူက အစာစားချိန်ကိုတောင် အသုံးပြုနိုင်တယ်၊ ဒါကြောင့် သူက အသက်ဝင်ရောက်မှုကို တကယ် အာရုံစိုက်ပြီး သမ္မာတရားကို ရှာဖွေတဲ့သူပဲလို့ ကျွန်မ တွေးမိတယ်။ နောက်တော့ ကျွန်မတို့ တစ်ခါ စကားပြောနေကြတုန်းမှာ ချန်ရွီက ပြောတယ်။ သူက သူများတွေရဲ့ မျက်နှာအမူအရာတွေနဲ့ ထင်မြင်ချက်တွေကို တကယ် ဂရုစိုက်တယ်တဲ့။ တစ်ယောက်ယောက်က သူ့ကို မကောင်းတဲ့လေသံနဲ့ပြောရင် သူ့ကို သူတို့က အထင်သေးနေကြတာ၊ သူက ကောက်ကျစ်တာလို့ တွေးမိတယ် တဲ့။ သူက နာမည်နဲ့ အကျိုးအမြတ်အတွက် သူများတွေနဲ့ အမြဲတမ်း ယှဉ်ပြိုင်ပြီး အဆင့်အတန်းကို အရမ်းအရေးစိုက်တယ်လို့လည်း ပြောတယ်။ ကျွန်မ စဉ်းစားတယ်။ ကျွန်မတို့က အချင်းချင်းသိတာမကြာသေးဘူး။ ဒီတော့ သူ့ရဲ့ အမှားအကြီးကြီးတွေနဲ့ အားနည်းချက်တွေကို ကျွန်မကို ပြောပြနိုင်တာက သူက ရိုးရှင်းပြီး ပွင့်လင်းတဲ့သဘောပဲ ပေါ့။ သူက တကယ်ပဲ ရှုပ်ထွေးတဲ့ စိတ်အခြေအနေရှိတယ်ဆိုတာ ကျွန်မတို့ရဲ့ နောက်ပိုင်း ဆက်ဆံရေးတွေမှာ သတိထားမိတယ်။ သူက တကယ်ကို လူတွေရဲ့ အမူအရာတွေနဲ့ ထင်မြင်ချက်တွေကို ဂရုစိုက်ပြီး သူများတွေကို ကြိုတင်ခန့်မှန်းကြည့်တယ်။ တစ်ခါတလေမှာ ညီအစ်ကိုမောင်နှမတွေက သူ့ပြဿနာတွေကို ထောက်ပြတဲ့အခါ သူတို့က သူ့ကို အထင်သေးတာလား တွေးတယ်။ နောက်တော့ သူက ကြိုတင်ခန့်မှန်းကြည့်တာက ကောက်ကျစ်ပါတယ် စသည်ဖြင့်ပြောပြီး သူ ထုတ်ဖော်ပြတာနဲ့ပတ်သက်ပြီး ဖွင့်ပြောတယ်။ အစတော့ သူက အထိမခံဘဲ စိတ်နုတာမျိုးသက်သက်ပဲလို့ ကျွန်မ ထင်တယ်။ လူတိုင်းက အမှားတွေ၊ ပြဿနာတွေရှိတယ်။ ညီအစ်ကိုမောင်နှမတွေအနေနဲ့ အချင်းချင်းပိုသည်းခံခွင့်လွှတ်သင့်တယ်လို့ ကျွန်မ ခံစားမိတယ်။ ပြီးတော့လည်း သူက ဖောက်ပြန်ပျက်စီးမှုပြပြီးတဲ့နောက်မှာ ဖွင့်ပြောနိုင်ပြီး သူ့ကိုယ်သူ နားလည်နိုင်တယ်။ ဒီတော့ သမ္မာတရားကိုသူ လက်ခံနိုင်သင့်တယ်ပေါ့။ ဒါကို သိပ်မစဉ်းစားခဲ့ဘူး။ အကြမ်းဖျင်းအနေနဲ့ သူ့အခြေအနေကို ကျွန်မကို သူပြောပြတဲ့အခါမှာ သူရင်ဖွင့်တာကို ကျွန်မ စိတ်ရှည်ရှည်နဲ့ နားထောင်တယ်။ စကားပြောတဲ့နေရာမှာ သူ့စိတ်အခြေအနေကို ကျွန်မ သတိထားပြီး အာရုံစိုက်တယ်။ ကျွန်မက ပေါ့ဆပြီး သူ့ကိုထိခိုက်မယ့်ဟာတစ်ခုခုပြောမိမှာစိုးပြီးတော့ပေါ့။ ဒါကြောင့်မို့ သူက ကျွန်မနဲ့ စကားပြောရတာကို ကြိုက်တယ်။ ကျွန်မက ကောင်းတဲ့ စိတ်ရင်းနဲ့ ပင်ကိုစရိုက်တစ်ခုရှိတယ်၊ ရက်ရောတယ်၊ ကျွန်မလိုလူတွေကို ခင်တယ်ဆိုတာ သူ့ရဲ့ တိုက်ရိုက်စကားတွေနဲ့ ပေါ်လွင်တာတွေက ပြနေတယ်။ ပြီးတော့လည်း ကျွန်မတို့ စကားပြောတဲ့အချိန်တိုင်းမှာ ကြိုတင်ခန့်မှန်းပြီး ဂုဏ်သိက္ခာကိုဂရုစိုက်တဲ့သူ့အခြေအနေအကြောင်းပဲ။ တစ်ခါတလေမှာ နည်းနည်းလောက်စကားပြောတာက တစ်နာရီလောက်ရှည်သွားပြီး ကျွန်မတာဝန်တွေ တော်တော်နှောင့်နှေးတယ်။ သူ ကျွန်မကို ယုံကြည်တဲ့ပုံစံကိုမြင်ပြီး ကျွန်မက သူပြောတာနားမထောင်ခဲ့ရင် သူစိတ်ထိခိုက်မှာစိုးနေတယ်။ သူ့ကို ကြားဖြတ်ပြောဖို့ကို ကျွန်မက အခက်တွေ့နေတာ။ နောက်ပိုင်းမှာ ကျွန်မ သူ့အပေါ်မြင်တဲ့ပုံစံကို တဖြည်းဖြည်းချင်းပြောင်းသွားစေတာတစ်ခု ဖြစ်သွားတယ်။

တစ်ခါတော့ အစ်မလီကို အိပ်ယာခင်းကောင်းကောင်းမခေါက်လို့ဆိုပြီး ချန်ရွီက ဝေဖန်တဲ့အခါမှာ အစ်မလီက သိပ်အလေးအနက်မထားခဲ့ဘူး။ ချန်ရွီက စိတ်ဆိုးပြီး အလျှော့မပေးဘူး။ အစ်မလီကို သူဖြစ်စေချင်သလို ဆက်လုပ်ခိုင်းတယ်။ ပြီးတော့လည်း သူက အကြမ်းဖျင်းအနေနဲ့ လူတွေကို သူ့ကို မြှောက်ပင့်နားချစေချင်ပြီး သူ့အတိုင်းလိုက်လုပ်ပြီး သူ့ကို ပျော်အောင်လုပ်ပေးစေချင်တယ်။ ဒါကြောင့် အစ်မလီကပြောတယ်။ သူက အဆင့်အတန်းကို အရမ်းအာရုံစိုက်ပြီး လူတွေကို သူ့အနားမှာ အမြဲတမ်းရှိစေချင်တယ်၊ ဒါက တကယ်တမ်းတော့ တခြားလူတွေကို ထိန်းချုပ်ဖို့ပဲ တဲ့။ အဲဒီနောက်တော့ ချန်ရွီက အစ်မလီဆီသွားပြီး ဖွင့်ပြေတာယ်။ သူက အစ်မလီပြောသလိုမဟုတ်ဘူး၊ သူ့ကို အထင်လွဲနေတယ်လို့ ငိုပြီးပြောတယ်။ အစ်မလီက တောင်းပန်တယ်။ ဒါပေမဲ့ ချန်ရွီက အလျှော့မပေးနိုင်ဘဲ သူ့ကို မခေါ်ဘဲနေတယ်။ အဲဒီနောက်တော့ သူက သူ့ဘာသာ သီးခြားခွဲနေပြီး ကျွန်မတို့နဲ့ သိပ်စကားမပြောဘူး။

တစ်ခါတော့ သူက ကျွန်မနဲ့ သူ့အခြေအနေအကြောင်းပြောနေတဲ့အချိန်မှာ သူကပြောတယ်။ တခြားအစ်မတွေက အစ်မလီနဲ့ ခဏခဏစကားပြောတာကို သူတွေ့တယ်၊ ဒါကြောင့် လူတိုင်းက အစ်မလီကို ခင်တယ်၊ သူ့ကိုတော့ အထင်သေးပြီး ဖယ်ကြဉ်နေတယ်လို့ သူသံသယဝင်တယ်တဲ့။ နောက်တော့ သူက လူတိုင်းကို ရှောင်တယ်။ ပြီးတော့ အစ်မလီက သူနဲ့စကားပြောတဲ့အခါ မရိုးသားဘူးလို့ သူက ထင်နေတယ်။ အဲဒီနောက်တော့ သူက မကောင်းတဲ့လူ့သဘာဝရှိတယ်၊ အစ်မလီကို ကြိုတင်ခန့်မှန်းကြည့်တာက တကယ်ကို ကောက်ကျစ်ပါတယ်လို့ သူက ပြောတယ်။ ဒါပေမဲ့ အဲဒီနောက်မှာ သူက မပြောင်းလဲဘူး။ ဒီအတွက်နဲ့ သူက နှစ်ပတ်ကြာတဲ့အထိ ကျွန်မတို့ကို စိတ်ကောက်နေတယ်။ လူတိုင်းက တော်တော် စိတ်ကျဉ်းကျပ်ကြတယ်။ ကျွန်မ အရမ်းအံ့အားသင့်ပြီး လုံးဝ နားမလည်နိုင်ဘူး။ ပြဿနာတွေကို ရင်ဆိုင်ရတဲ့အခါမှာ သူက ဘာလို့ သမ္မာတရားကိုရှာပြီး သင်ခန်းစာမယူနိုင်ရတာလဲ။ အဲဒီနောက်မှာ သူက စိတ်တို၊ စိတ်ကောက်တတ်ပြီး သူ့ကို ချစ်ခြင်းနဲ့ကူညီဖို့ပဲလိုတယ်လို့ ကျွန်မ စဉ်းစားမိတယ်။ တစ်ခါတော့ သူ ထုတ်လုပ်နေတဲ့ ဗီဒီယိုတစ်ခုက ပြဿနာတွေ ပေါ်လာလို့ ပြန်လုပ်ရမယ်။ စုဝေးပွဲတစ်ခုမှာ ထုတ်လုပ်သူတွေက ဗီဒီယိုတွေထဲက ပြဿနာတွေအတွက် အဓိကတာဝန်ယူရမယ်လို့ အဖွဲ့ခေါင်းဆောင်ကပြောတယ်။ ချန်ရွီက ဒါသူ့ကို ပစ်မှတ်ထားပြီးပြောတာ၊ သူက အစွမ်းအစနည်းပြီး သူ့ကို မကြိုက်ဘူးလို့ အဖွဲ့ခေါင်းဆောင်က ထင်တာလို့ ယူဆလိုက်တယ်။ သူက ရက်တွေကြာတဲ့အထိ စိတ်ဓာတ်ကျနေတဲ့ပုံစံရှိတယ်။ အဲဒီနောက်မှာ ခေါင်းဆောင်တစ်ယောက်က သူနဲ့ မိတ်သဟာယဖွဲ့ပြီး သူက သမ္မာတရားကို လက်မခံဘဲ တုံ့ပြန်မှုလွန်ကဲတယ် လုံးဝ မပြောင်းလဲတာက တော်တော် အန္တရာယ်ရှိတယ်လို့ပြောတယ်။ ချန်ရွီက ဒါကိုကြားတော့ ငိုတယ်။ သူက အရမ်းကောက်ကျစ်ပြီး ဘုရားရဲ့ ကယ်တင်ခြင်းကိုခံရမှာမဟုတ်ဘူးလို့ ပြောတယ်။ သူက အရမ်းစိတ်မကောင်းဖြစ်နေတာကို မြင်တော့ ခေါင်းဆောင်က ဘုရားနှုတ်ကပတ်တော်ကို သူနဲ့ မိတ်သဟာယဖွဲ့တယ်။ ဘုရားကို သူ အထင်မလွဲဖို့၊ သူ့ပြဿနာကို ဆင်ခြင်သုံးသပ်နိုင်ဖို့အတွက်ပေါ့။ အဲဒီအချိန်တုန်းက သူက ဘာမှမပြောဘူး။ သူ နည်းနည်းတော့ ပြောင်းလဲလောက်တယ်လို့ ခေါင်းဆောင်ကထင်တယ်။ ဒါပေမဲ့ အံ့သြစရာကောင်းတာက စုဝေးပွဲတစ်ခုမှာ သူက သူနဲ့ပတ်သက်ပြီးခေါင်းဆောင်ကပြောတာကို လက်မခံနိုင်ဘဲ ရက်တွေကြာတဲ့အထိ စိတ်ဓာတ်ကျနေတယ်လို့ ပြောတယ်။ နောက်ပိုင်းမှာ သူက ညီအစ်ကိုမောင်နှမတချို့ကိုပြောတယ်။ အဖွဲ့ခေါင်းဆောင်က သူ့ကို အစွမ်းအစနည်းလို့ အထင်သေးတယ်၊ ဒါကို သူ ဘယ်လိုဖြတ်သန်းရမယ်ဆိုတာ မသိဘူး တဲ့။ ပြောရင်းနဲ့ ငိုတယ်။ သူတို့က သနားကြတာပေါ့။ ဒီလိုမျိုးတွေက အမြဲတမ်းဖြစ်နေတာ။ တစ်ယောက်ယောက်က သူနဲ့မိတ်သဟာယဖွဲ့ပြီးတဲ့နောက်မှာ သူက အမြဲတမ်းပဲ သူ့ကိုယ်သူ“သိ ”ပြီးတော့ သူ့ပြဿနာကို အသိအမှတ်ပြုတယ်။ ဒါပေမဲ့ နောက်ကျတော့ တခြားတစ်ခုခုဖြစ်တဲ့အခါမှာ သုံးလေးရက်နေရင် သူက ထပ်ပြီး အရမ်းစိတ်ဆိုးတယ်။

သူဒီလိုပြုမူတာကိုမြင်ရတော့ ကျွန်မ ခေါင်းရှုပ်သလိုဖြစ်သွားတယ်။ သူက သူ့ကိုယ်သူ အမြဲတမ်းသိတဲ့ပုံစံရှိတယ်ဆိုတော့ ဘာလို့ လုံးဝ မပြောင်းလဲတာလဲ ပေါ့။ သူ့မာနကို ထိခိုက်တာတစ်ခုခုကို သူများတွေကပြောရင် သူတို့က သူ့ကို အထင်သေးနေတယ်လို့ယူဆပြီး အားလုံးကို မှားယွင်းခံယူတယ်။ သူ့ရဲ့လူ့သဘာဝနဲ့ နားလည်မှုမှာ ပြဿနာတစ်ခုမရှိဘူးလား။ ဒါကို ကျွန်မ အပြည့်အဝနားမလည်နိုင်တာနဲ့ ဘုရားကို ဆုတောင်းပြီးရှာဖွေတယ်။ သမ္မာတရားကို နားလည်တဲ့ တခြားလူတွေနဲ့ ကျွန်မ မိတ်သဟာယဖွဲ့တယ်။ အစ်မတစ်ယောက်က ပြောတယ်။ ချန်ရွီက နှစ်တွေအများကြီးယုံကြည်ပြီးတဲ့နောက်မှာ အကုန်နားလည်တယ်။ ဒါပေမဲ့ သမ္မာတရားကို လက်တွေ့မလုပ်ဘဲ ခဏခဏ အပျက်သဘောဆောင်တယ် တဲ့။ ဒါက သူ့ကိုယ်သူ တကယ်မသိဘူးဆိုတဲ့ သဘောပဲ။ အဲဒီအစ်မက ကျွန်မကို ဘုရားနှုတ်ကပတ်တော်တစ်ပိုဒ်ပို့လိုက်တယ်။ “လူအချို့သည် ၎င်းတို့၏ မိမိကိုယ်ကိုသိမြင်မှုကို မိတ်သဟာယဖွဲ့သောအခါ ၎င်းတို့နှုတ်မှ ပထမဆုံးပြောသောအရာသည် ‘ကျွန်တော်က နတ်ဆိုး၊ အသက်ရှင်နေတဲ့ စာတန်ဖြစ်ပါတယ်။ ဘုရားကို အာခံတဲ့သူဖြစ်ပါတယ်။ ဘုရားကို မနာခံဘူး။ သစ္စာဖောက်တယ်။ ကျွန်တော်ဟာ ကျိန်ဆဲခြင်းခံရသင့်တဲ့ မြွေပွေး၊ ဆိုးယုတ်သောသူဖြစ်ပါတယ်။’ ဟူ၍ ဖြစ်သည်။ ဤသည်မှာ အမှန်တကယ်မိမိကိုယ်ကို သိမြင်ခြင်း အစစ်အမှန် ဖြစ်သလော။ ၎င်းတို့သည် ယေဘုယျအားဖြင့်သာပြောသည်။ အဘယ်ကြောင့် ဥပမာများ မပေးကြသနည်း။ ၎င်းတို့လုပ်ဆောင်ခဲ့သည့် ရှက်စရာကောင်းသောအရာများကို စစ်ဆေးရန်အတွက် အဘယ်ကြောင့် လူသိရှင်ကြား ချမပြနိုင်သနည်း။ ပိုင်းခြားသိမြင်ခြင်း မရှိသည့် လူအချို့က ၎င်းတို့ပြောသည်ကိုကြားပြီး စဉ်းစားသည်။ ‘ကဲ ဒါကမှ ကိုယ့်ကိုယ်ကိုယ် တကယ်သိမြင်တာပဲ။ ကိုယ့်ကိုယ်ကိုယ် စာတန်နတ်ဆိုးလို့သိပြီး ကိုယ့်ကိုယ်ကိုယ်တောင် ကျိန်ဆဲတယ်ဆိုတော့ တော်တော်မြင့်တဲ့ အဆင့်ကို ရောက်နေပြီ။’ ဟူ၍ဖြစ်သည်။ လူများစွာတို့သည်၊ အထူးသဖြင့် ယုံကြည်သူအသစ်များသည် ဤစကားများအားဖြင့် လှည့်စားခံရနိုင်ခြေရှိသည်။ ပြောဆို သူသည် သန့်စင်ပြီး ဝိညာဉ်ရေးကိစ္စများကို နားလည်သည်၊ ဤသည်မှာ သမ္မာတရားကို ချစ်သောသူဖြစ်သည်၊ ခေါင်းဆောင်ဖို့အတွက် အရည်အချင်းပြည့်မီသည်ဟု ၎င်းတို့က ထင်ကြသည်။ သို့ရာတွင် ထိုသူတို့နှင့် အချိန်အနည်းငယ် ဆက်ဆံပြီးသည်နှင့် ဤသို့မဟုတ်သည်ကို တွေ့ကြရသည်။ ဤသူသည် ၎င်းတို့ ထင်မြင်သည့်အတိုင်းမဟုတ်ဘဲ ထူးခြားစွာ လိမ်လည်ပြီး လှည့်စားတတ်သည်၊ အယောင်ဆောင်ပြီး တုပခြင်းတွင် ကျွမ်းကျင်သည်ဟု တွေ့ကြရသည်။ ဤအတွက်ကြောင့် အလွန် စိတ်ပျက်ကြရသည်။ ဤသို့ဆိုလျှင် လူတစ်ယောက်သည် သမ္မာတရားကို ချစ်မချစ်ဆိုသည်ကို မည်သို့ တိုင်းတာသင့်သနည်း။ ဤသည်မှာ ၎င်းတို့က သာမန်အားဖြင့် မည်သည့်အရာကို ဖော်ပြသည်၊ သမ္မာတရား၏ စစ်မှန်မှုအတိုင်း အသက်ရှင်နေထိုင်ခြင်းရှိမရှိ၊ ၎င်းတို့ပြောဆိုသည့်အတိုင်း လုပ်ဆောင်ခြင်းရှိမရှိ၊ ၎င်းတို့ပြောသည့်အရာနှင့် လုပ်သည့်အရာက တူညီခြင်းရှိမရှိတို့အပေါ်တွင် မူတည်သည်။ ၎င်းတို့ပြောသည့်အရာသည် ယုတ္တိရှိပြီး သဘောတူလက်ခံနိုင်သည့်အရာဖြစ်သော်လည်း ယင်းကို မလုပ်ဆောင်လျှင်၊ ယင်းအတိုင်း အသက်ရှင်နေထိုင်ခြင်းမရှိလျှင် ဤအခြင်းအရာတွင် ၎င်းတို့သည် ဖာရိရှဲများဖြစ်လာကြသည်။ ကြောင်သူတော်များဖြစ်သည်။ သမ္မာတရားကိုချစ်သောသူ လုံးဝမဟုတ်ပေ။ လူများစွာတို့သည် သမ္မာတရားကို မိတ်သဟာယဖွဲ့သောအခါတွင် ယုတ္တိရှိသည့်ပုံစံပေါ်သည်။ သို့သော် ဖောက်ပြန်ပျက်စီးသည့်စိတ်သဘောထားကို ဖွင့်ပြမှုများ ၎င်းတို့တွင်ရှိသောအခါ နားလည်သဘောပေါက်ခြင်းမရှိကြပေ။ ဤလူတို့သည် မိမိတို့ကိုယ်ကိုသိသောသူများဖြစ်သလော။ လူတို့သည် မိမိတို့ကိုယ်ကိုမသိလျှင် ၎င်းတို့သည် သမ္မာတရားကို နားလည်သောသူများဖြစ်သလော။ မိမိကိုယ်ကိုမသိသူများအားလုံးသည် သမ္မာတရားကို နားမလည်သောသူများဖြစ်သည်။ မိမိကိုယ်ကိုသိမြင်ခြင်းနှင့်ပတ်သက်ပြီး အနှစ်မရှိသောစကားများကို ပြောဆိုသူအားလုံးသည် မှားယွင်းသောဝိညာဉ်ရေးရာရှိကြသည်။ ၎င်းတို့သည် လူလိမ်များဖြစ်သည်။ လူအချို့သည် အယူဝါဒစကားများကို ပြောဆိုသည့်အခါတွင် အလွန်ပင် ယုတ္တိရှိသည့်ပုံစံရှိသည်။ သို့သော် ၎င်းတို့၏ ဝိညာဉ်များတွင်ရှိသော အခြေအနေသည် ထုံထိုင်းပြီး နှေးကွေးသည်။ သိမြင်နားလည်ခြင်းမရှိပေ။ မည်သည့်ပြဿနာကိုမျှ တုံ့ပြန်မှုမရှိပေ။ ၎င်းတို့သည် ထုံထိုင်းသည်ဟု ဆိုနိုင်သည်။ သို့သော် တစ်ခါတစ်ရံတွင် ၎င်းတို့ပြောဆိုသည်ကို နားထောင်သောအခါ ၎င်းတို့၏ ဝိညာဉ်သည် ထက်မြက်ပုံရသည်။ ဥပမာ ဖြစ်ရပ်တစ်ခုပြီးပြီးချင်းတွင် ၎င်းတို့သည် မိမိတို့ကိုယ်ကို ချက်ချင်းသိနိုင်ကြသည်။ ‘အခုပဲ ကျွန်တော် စိတ်ကူးတစ်ခုပေါ်လာတယ်။ ဒါကိုစဉ်းစားကြည့်ပြီး အဲဒါက ကောက်ကျစ်တယ်ဆိုတာ၊ ဘုရားကို ကျွန်တော်က လှည့်စားနေတာဆိုတာကို သဘောပေါက်သွားတယ်။’ `ဟူ၍ဖြစ်သည်။ အချို့သော ပိုင်းခြားသိမြင်ခြင်းမရှိသည့်လူများသည် ဤအရာကြားသောအခါ အားကျပြီး ‘ဒီလူက ဖောက်ပြန်ပျက်စီးခြင်းဖွင့်ပြတဲ့အခါမှာ ချက်ချင်း သတိထားမိတယ်။ ဒါကို ဖွင့်ပြောပြီး မိတ်သဟာယလည်းဖွဲ့နိုင်တယ်။ သူတို့ တုံ့ပြန်တာ အရမ်းမြန်တယ်။ သူတို့ဝိညာဉ်က ထက်မြက်တယ်။ ငါတို့ထက် အများကြီးပိုသာတယ်။ ဒါက တကယ်ကို သမ္မာတရားကို လိုက်စားတဲ့သူပဲ။’ ဟူ၍ ပြောသည်။ ဤသည်မှာ လူတို့ကို တိုင်းတာရာတွင် တိကျသောနည်းလမ်းဖြစ်သလော။ (မဖြစ်ပါ။) ဤသို့ဆိုလျှင် လူတို့သည် မိမိတို့ကိုယ်ကို အမှန်တကယ်သိမြင်ခြင်းရှိမရှိကို အကဲဖြတ်ခြင်းအတွက် မည်သည့်အရာက အခြေခံအချက်ဖြစ်သင့်သနည်း။ ၎င်းတို့၏ နှုတ်မှ ထွက်လာသောအရာသာ မဖြစ်ရပေ။ ၎င်းတို့တွင် မည်သည့်အရာကို အမှန်တကယ် ဖော်ပြ နေသည်ကိုလည်း ကြည့်ရမည်။ ဤအရာအတွက် အရိုးရှင်းဆုံးနည်းလမ်းမှာ ၎င်းတို့သည် သမ္မာတရားကို လက်တွေ့လုပ်ဆောင်နိုင်ခြင်းရှိမရှိကို ကြည့်ဖို့ရန်ဖြစ်သည်။ ဤသည်မှာ အရေးပါဆုံးဖြစ်သည်။ သမ္မာတရားကို လက်တွေ့လုပ်ဆောင်ရန် ၎င်းတို့၏ အရည်အချင်းသည် ၎င်းတို့ မိမိတို့ကိုယ်ကို အမှန်တကယ်သိသည်ကို သက်သေပြသည်။ အဘယ်ကြောင့်ဆိုသော် မိမိတို့ကိုယ်ကို အမှန်တကယ်သိမြင်သောသူတို့သည် နောင်တရခြင်းကို ဖော်ပြသည်။ လူတို့က နောင်တရခြင်းကို ဖော်ပြမှသာ ၎င်းတို့သည် မိမိတို့ကိုယ်ကို အမှန်တကယ် သိမြင်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ မိမိကိုယ်ကိုယ် သိခြင်းသာလျှင် သမ္မာတရားကို လိုက်စားခြင်း၌ အထောက်အကူဖြစ်သည်) လူတစ်ယောက်က သမ္မာတရားကို ချစ်ပြီး လက်ခံသလားဆိုတာကို စဉ်းစားတဲ့အခါမှာ သူတို့က သူတို့ကိုယ်သူတို့ အမှန်တကယ်သိရင် သူတို့က နှုတ်နဲ့အသိအမှတ်ပြုတာ၊ သီအိုရီတွေကို ဘယ်လိုပြောဆိုတာတွေကို မြင်တာနဲ့မဆိုင်ဘဲ ပြဿနာတွေကို ရင်ဆိုင်ရတဲ့အခါမှာ သူတို့ အမှန်တကယ် အသက်ရှင်နေထိုင်တဲ့အရာ၊ သမ္မာတရားကို လက်တွေ့လုပ်နိုင်သလား၊ တကယ်နောင်တရပြီး ပြောင်းလဲနိုင်သလား သူတို့ပြောတဲ့ နားလည်မှုနဲ့ သူတို့ရဲ့ တကယ့်ဝင်ရောက်မှုက ကိုက်ညီသလားဆိုတာနဲ့ပဲ ဆိုင်တယ်ဆိုတာကို ဘုရားနှုတ်ကပတ်တော်ကနေ ကျွန်မ သိလိုက်ရတယ်။ တချို့လူတွေက မှန်ကန်တဲ့အယူဝါဒတွေအားလုံးကို ပြောဆိုနေတယ်။ ဒါပေမဲ့ အမှုကိစ္စတွေကို ရင်ဆိုင်ရတဲ့အခါမှာ သမ္မာတရားကို လက်တွေ့မလုပ်နိုင်ကြဘဲ သူတို့ရဲ့ ဆိုးယုတ်တဲ့ စိတ်သဘောထားကို အခြေခံပြီး ပြုမူတယ်။ ဒါက သမ္မာတရားကို လက်မခံတဲ့သူတစ်ယောက်ပဲ။ တချို့လူတွေက ဘယ်လိုအတွေးမျိုးတွေပဲ ပြပါစေ ဖွင့်ပြောနိုင်ပြီး သူတို့ရဲ့ ဖောက်ပြန်ပျက်စီးမှုကို သိတယ်။ ဒီတော့ သူတို့က ရိုးရှင်းတယ်လို့ လူတွေက ထင်ကြတယ်။ ဒါပေမဲ့ သူတို့က ဒီဟာရဲ့နောက်ကွယ်က ရည်ရွယ်ချက်တွေကို လုံးဝ မပြောဘူး။ သူတို့ရဲ့ ဖောက်ပြန်ပျက်စီးတဲ့ စိတ်သဘောထားရဲ့ အနှစ်သာရကို လုံးဝ မစိစစ်ဘူး။ သူတို့က ရိုးရှင်းပြီး ပွင့်လင်းတဲ့ပုံစံရှိတယ်။ ဒါပေမဲ့ သူတို့က တကယ်တမ်း လူတွေကို အထင်မှားအောင်လုပ်ပြီး လှည့်စားနေတာပါ။ ဒါက တကယ်ကို ကောက်ကျစ်ပါတယ်။ တချို့လူတွေ ကိုယ့်ကိုယ်ကိုယ် သိမြင်တာက အထင်မှားတာတစ်ခုပဲ။ သူတို့က မှားတယ်၊ စာတန်၊ နတ်ဆိုးဖြစ်တယ်လို့ပြောပြီး သူတို့ကိုယ်သူတို့ ကျိန်ဆဲပြီး ရှုတ်ချကြပေမဲ့၊ သူတို့က ဘာမှမဟုတ်ဘူး၊ အသုံးမဝင်ဘူးဆိုပေမဲ့ သူတို့လုပ်ခဲ့တဲ့ အသေးစိတ် ကောက်ကျစ်ဆိုးယုတ်တဲ့အရာတွေ၊ နောက်ကွယ်က သူတို့ရဲ့ ပုံးကွယ်နေတဲ့ ရည်ရွယ်ချက်တွေ၊ ပန်းတိုင်တွေ၊ ဘာတွေဖြစ်သွားစေတယ်ဆိုတာတွေနဲ့ပတ်သက်ပြီးတော့ ဘာမှမပြောကြဘူး။ ချန်ရွီကိုကြည့်ရင် သူက သူ့အခြေအနေအကြောင်းကို လူတွေကို ပြောရတာကို ကြိုက်တယ်။ သမ္မာတရားကို တကယ်လိုက်စားပြီး ရှာဖွေတဲ့ပုံစံရှိတယ်။ “ကျွန်မက မကောင်းတဲ့ လူ့သဘာဝရှိတယ်၊ ကောက်ကျစ်တယ်၊ မလိုမုန်းထားတယ်” ဆိုတာမျိုးတွေကို သူက အမြဲတမ်းပြောတယ်။ အပြင်ပန်းမှာ သူက သူ့ကိုယ်သူတကယ်ကိုသိတဲ့ပုံစံရှိတယ်။ ဒါပေမဲ့ ပြဿနာတွေကို ရင်ဆိုင်ရတဲ့အခါမှာ သမ္မာတရားကို လက်တွေ့မလုပ်ဘူး။ သူ့ရဲ့ ကိုယ်ပိုင် ဖောက်ပြန်ပျက်စီးမှုကို လုံးဝ မဖြေရှင်းဘူး။ အရင်နှစ်နှစ်တုန်းက သူက လူတွေကို ကြိုတင်ခန့်မှန်းပြီး ဂုဏ်အဆင့်အတန်းကို ဂရုစိုက်တယ်လို့ တခြားလူတွေကပြောတယ်။ ဒါပေမဲ့ သူက လုံးဝ မပြောင်းလဲသေးဘူး။ ရှင်းပါတယ်။ သူက သီအိုရီတွေကိုပဲ ပြောတယ်။ ဒါ အတုအယောင်ပဲ။ သူက လူတွေကို လိမ်လည်နေတာပဲ။ သူပြောတဲ့ အသိပညာနဲ့ သူ အသက်ရှင်နေထိုင်တာက မကိုက်ညီဘူး။

နောက်ပိုင်းမှာ ဘယ်လူတွေက တကယ်ပဲ ညီအစ်ကိုမောင်နှမတွေဖြစ်ပြီး ဘယ်လူတွေက မဖြစ်ဘူးလဲဆိုတာနဲ့ပတ်သက်တဲ့ ဘုရားဆီက မိတ်သဟာယကို ကျွန်မ ဖတ်ရတယ်။ အဲဒါကြောင့် ချန်ရွီအပေါ် ကျွန်မ နည်းနည်းပိုင်းခြားသိမြင်လာတယ်။ ဘုရားသခင်၏ နှုတ်ကပတ်တော်၌ ပြောထားသည်- “သမ္မာတရားကို ချစ်မြတ်နိုးသူများသာလျှင် ဘုရားသခင်၏ မိသားစုနှင့် သက်ဆိုင်ပေသည်။ ၎င်းတို့သာလျှင် စစ်မှန်သော ညီအစ်ကိုမောင်နှမများ ဖြစ်ကြသည်။ စုဝေးပွဲသို့ မကြာခဏသွားသောသူများအားလုံးသည် ညီအစ်ကိုမောင်နှမများ ဖြစ်ကြသည်ဟု သင်တွေးထင်သလော။ မလွှဲမသွေဖြစ်ခြင်းမဟုတ်ပေ။ မည်သည့်လူများက ညီအစ်ကိုမောင်နှမများ မဟုတ်သနည်း။ (သမ္မာတရားကို စိတ်ကုန်သောသူများ၊ သမ္မာတရားကို လက်မခံသူများ၊ သမ္မာတရားကို မလိုက်စားသူများဖြစ်သည်။) ၎င်းတို့သည် သမ္မာတရားကို လက်မခံဘဲ သမ္မာတရားကို စိတ်ကုန်သောသူများ၊ ဆိုးညစ်သောသူများနှင့် လူ့သဘာဝဆိုးရှိသည့် လူအချို့ ဖြစ်သည်။ အပေါ်ယံတွင် လူ့သဘာဝကောင်း ရှိပုံရသည့်သူအချို့ပင် ရှိသော်လည်း အသက်ရှင်ခြင်းအတွက် လောကအမြင်များဖြင့် စိတ်မပါ့တပါ စဉ်းစားရာတွင် ထူးချွန်သူများလည်း ရှိသည်။ ဤလူများက ပါးနပ်သော လှည့်ကွက်များကို အသုံးပြုပြီး သူတစ်ပါးကို အသုံးချကာ မြှောက်ပင့်၍ လိမ်လည်ကြလိမ့်မည်။ သမ္မာတရားကို မိတ်သဟာယဖွဲ့သည်နှင့် တစ်ပြိုင်နက် ၎င်းတို့သည် စိတ်ဝင်စားမှုမရှိတော့ဘဲ သမ္မာတရားကို စိတ်ကုန်ကြသည်။ ယင်းအကြောင်းကို ကြားပင် မကြားချင်ကြ၊ သမ္မာတရားသည် ပျင်းရိဖွယ်ကောင်းသည်ဟု ၎င်းတို့ခံစားရပြီး ဂနာမငြိမ်နိုင်ကြပေ။ ဤလူတို့သည် မည်သည့်လူစားမျိုး ဖြစ်သနည်း။ ဤလူစားမျိုးများသည် မယုံကြည်သူများဖြစ်ပြီး သင်သည် မည်သည့်အရာကို လုပ်ဆောင်သည်ဖြစ်စေ ၎င်းတို့ကို ညီအစ်ကို မောင်နှမများအဖြစ် သဘောမထားရ။...ဤသို့ဆိုလျှင် ၎င်းတို့သည် မည်သည့်အရာဖြင့် အသက်ရှင်ကြသနည်း။ ၎င်းတို့သည် စာတန်၏ အတွေးအခေါ်အားဖြင့် အသက်ရှင်ကြသည်မှာ သံသယဖြစ်စရာမလိုပေ။ ၎င်းတို့သည် အစဉ်သဖြင့် ဉာဏ်များပြီး ကောက်ကျစ်သည်။ ၎င်းတို့တွင် သာမန်လူ့သဘာဝ အသက်တာမရှိပေ။ ဘုရားသခင်ကို မည်သည့်အခါမျှ ဆုမတောင်း၊ သို့မဟုတ် သမ္မာတရားကို မရှာဘဲ၊ လူသား၏ လှည့်ကွက်များ၊ နည်းလမ်းများ၊ အသက်ရှင်ခြင်းအတွက် အတွေးအခေါ်များကို အသုံးပြုလျက် အရာရာကို ကိုင်တွယ်သည်။ ဤအတွက်ကြောင့် ရှင်သန်ဖြစ်တည်ရသည်မှာ ပင်ပန်းဖွယ်ရာဖြစ်သည်။ ရိုးရှင်းသော ကိစ္စများတွင်ပင် ၎င်းတို့က မရှုပ်ရှုပ်အောင်လုပ်ကြသည်။ ၎င်းတို့က ကျိုးကြောင်းမစဉ်းစားလျှင် ဆင်ခြေများပေးကြသည်။ ဤသို့ရှင်သန်ကြသည်မှာ ပင်ပန်းဖွယ်ရာဖြစ်သည်မဟုတ်လော။ တစ်စုံတစ်ခုကို စကားအနည်းငယ်ဖြင့် ရှင်းပြနိုင်သောအချိန်တွင် ၎င်းတို့သည် အဘယ်ကြောင့် အဓိပ္ပာယ်မရှိသောအရာများစွာကို ပြောဆိုကြသနည်း။ ၎င်းတို့၏ အတွေးသည် ရှုပ်ထွေးလွန်းသည်။ ၎င်းတို့သည် သမ္မာတရားကို လက်မခံနိုင်ကြပေ။ ၎င်းတို့၏ ကိုယ်ပိုင်သိက္ခာအတွက်၊ သို့မဟုတ် စကားအနည်းငယ်ကြောင့် ၎င်းတို့သည် အားအင်ကုန်ခမ်းသည်အထိ ငြင်းခုံကြလိမ့်မည်။ အာရုံကြောရောဂါတစ်ခုခုရှိနေသည့်အလား ဖြစ်သည်။ ဤလူတို့၏ ဘဝများသည် အလွန်နာကျင်စရာ ဖြစ်သည်။...ပို၍ သေချာစွာ စစ်ဆေးကြည့်လျှင် ၎င်းတို့၏ လုပ်ရပ်များ၊ ၎င်းတို့ တစ်နေကုန် အချိန်ကုန်ခံလုပ်ဆောင်သောအရာများအားလုံးသည် ၎င်းတို့၏ ကိုယ်ပိုင်သိက္ခာ၊ ဂုဏ်သတင်းနှင့် မာန်မာနတို့ဖြင့် ဆက်နွှယ်နေသည်။ ၎င်းတို့သည် ပင့်ကူအိမ်ထဲတွင် အသက်ရှင်နေသကဲ့သို့ဖြစ်သည်။ ၎င်းတို့သည် အရာရာအတွက် ကျိုးကြောင်းသင့်ရှင်းပြရသည်၊ သို့မဟုတ် ဆင်ခြေများပေးကြသည်။ ၎င်းတို့အကျိုးအတွက် အစဉ် စကားပြောကြသည်။ ၎င်းတို့ အတွေးက ရှုပ်ထွေးလွန်းသည်။ အဓိပ္ပာယ်မရှိသောအရာများစွာကို ပြောဆိုကြသည်။ ၎င်းတို့၏ စကားများသည် အလွန် ရှုပ်ထွေးသည်။ မည်သည့်အရာက မှန်သည်၊ မှားသည်ကို အစဉ် ငြင်းခုံနေကြသည်။ ဤသည်မှာ အဆုံးမရှိပေ။ ၎င်းတို့က ဂုဏ်သိက္ခာရရှိဖို့ မကြိုးစားနေလျှင် ဂုဏ်သတင်းနှင့် အဆင့်အတန်းအတွက် ယှဉ်ပြိုင်နေကြသည်။ ဤအရာများအတွက် အသက်မရှင်သည့်အချိန် မည်သည့်အခါမျှ မရှိပေ။ အဆုံးစွန် အကျိုးဆက်မှာ အဘယ်နည်း။ ၎င်းတို့သည် ဂုဏ်သိက္ခာကို ရရှိကောင်းရရှိနိုင်သော်လည်း၊ လူတိုင်းက ၎င်းတို့ကို စိတ်ပျက်ပြီး စိတ်ကုန်ကြသည်။ ၎င်းတို့ကို လူများက ရိပ်စားမိကြသည်။ ၎င်းတို့သည် သမ္မာတရား စစ်မှန်မှုကင်းမဲ့ကြောင်း၊ ဘုရားသခင်ကို ရိုးသားစစ်မှန်စွာ ယုံကြည်သောသူမဟုတ်ကြောင်းကို လူများက သဘောပေါက်ကြသည်။ ခေါင်းဆောင်များ၊ အမှုဆောင်များ သို့မဟုတ် အခြားညီအစ်ကိုမောင်နှမများက ၎င်းတို့ကို စကားလုံးအနည်းငယ်ဖြင့် ဝေဖန်သည့်အခါ ၎င်းတို့က ခေါင်းမာစွာဖြင့် လက်ခံရန်ငြင်းဆန်ကြသည်။ ကျိုးကြောင်းသင့်ရှင်းပြရန်၊ သို့မဟုတ် ဆင်ခြေပေးရန် မလျှော့တမ်းကြိုးစားကြသည်။ လွှဲချရန် ကြိုးစားကြသည်။ စုဝေးပွဲပြုလုပ်စဉ်အချိန်အတောအတွင်းတွင် ၎င်းတို့သည် ခုခံကာကွယ်ကြပြီး၊ အမှန်နှင့်အမှားကို မလိမ့်တပတ်လုပ်သည်။ ဘုရားသခင်ရွေးချယ်ထားသောသူများအကြားတွင် ပြဿနာဖြစ်အောင် ဆွသည်။ ၎င်းတို့၏ စိတ်နှလုံးတွင် ၎င်းတို့က၊ ‘ငါပြောသည့်အရာက အမှန်ပင် အဓိပ္ပာယ်မရှိသလော’ဟု စဉ်းစားနေကြသည်။ ဤသည်မှာ မည်သည့်လူအမျိုးအစားနည်း။ ဤသည်မှာ သမ္မာတရားကို ချစ်သောသူဖြစ်သလော။ ဘုရားသခင်ကို ယုံကြည်သောသူဖြစ်သလော။ တစ်စုံတစ်ယောက်က ၎င်းတို့ကို စိတ်မကျေမနပ်ဖြစ်စေသည့်အရာတစ်ခု ပြောသည်ကို ၎င်းတို့ကြားသောအခါတွင် ၎င်းတို့က အစဉ်သဖြင့် ပြောဆို စေ့စေ့စပ်စပ် ဆွေးနွေးလိုကြသည်။ မည်သူကမှန်သည်၊ မည်သူကမှားသည်ဆိုသည့်အပေါ်တွင် စကားများကြသည်။ ၎င်းတို့သည် သမ္မာတရားကို မရှာဖွေကြသကဲ့သို့ ထိုအရာကို သမ္မာတရားစည်းမျဉ်းများနှင့်အညီ သဘောမထားကြပေ။ ကိစ္စတစ်ခုသည် မည်မျှရိုးရှင်းပါစေ ၎င်းတို့က အလွန်ရှုပ်ထွေးအောင် ပြုလုပ်သည်။ ၎င်းတို့သည် ပြဿနာရှာခြင်းသာဖြစ်သည်။ ၎င်းတို့သည် အလွန်ပင်ပန်းရဖို့ ထိုက်တန်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၂)၊ အပိုင်း သုံး) ဘုရားနှုတ်ကပတ်တော်တွေကို ဖတ်ပြီး ဘယ်သူက ညီအစ်ကိုမောင်နှမတွေဖြစ်တယ်၊ ဘယ်သူက မယုံကြည်သူတွေဖြစ်တယ်ဆိုတာ ပိုင်းခြားသိမြင်ဖို့ ကျွန်မတို့အတွက် လွယ်ကူပါတယ်။ တချို့လူတွေက အမှန်နဲ့အမှားကို အလကားငြင်းခုံနေရတာကို ကြိုက်ကြတယ်။ သူတို့က သမ္မာတရားကို လက်မခံကြဘဲ အဲဒီအစား စိတ်ကုန်ကြတယ်။ အမှုကိစ္စတွေကို ရင်ဆိုင်ရတဲ့အခါမှာ သမ္မာတရားကို မရှာဖွေဘူး။ မသုံးသပ်ကြဘူး။ ကိုယ့်ကိုယ်ကိုယ် မသိကြဘူး။ အမြဲတမ်းကာကွယ်နေပြီး ကိုယ့်ကိုယ်ကိုယ် မှန်ကန်ကြောင်းပြကြတယ်။ ဒီလိုလူမျိုးက အရမ်းစဉ်းစားလွန်းပြီး သဘာဝအရ လှည့်စားတတ်တယ်။ ဒါက သူတို့အတွက် ပင်ပန်းရုံတင်မဟုတ်ဘဲ တခြားလူတွေကိုလည်း နာကျင်မှုတွေ၊ စိတ်ရှုပ်တာတွေဖြစ်စေတယ်။ ဒီလိုလူမျိုးက စစ်မှန်တဲ့ ညီအစ်ကိုမောင်နှမမဟုတ်ဘူး။ နောက်တော့ ချန်ရွီကိုစဉ်းစားကြည့်တော့ သူ့ရဲ့ ဂုဏ်သတင်းကို ထိခိုက်ပြီး သူ့ကို နာကျင်စေတဲ့ လူတစ်ယောက်ရဲ့ အမှတ်တမဲ့ မှတ်ချက်ကြောင့် သူက အဲဒီလူတွေကို ကြိုတင်ခန့်မှန်းတယ်။ သံသယဖြစ်လာတယ်။ သူတို့ကို အမြင်စောင်းလာတယ်။ နောက်တော့ သူက သူ့ကိုယ်သူရှင်းပြဖို့ မှားယွင်းစွာ ဖွင့်ပြောတယ်။ သူများတွေရဲ့ ပြဿနာတွေကို ယူလာဖို့ နည်းလမ်းအနေနဲ့ သူ့အကြောင်းကိုပြောတယ်။ သူက အမြဲတမ်း အမှန်နဲ့အမှားကို အလကားငြင်းခုံနေတယ်။ ဥပမာ အဖွဲ့ခေါင်းဆောင်က သူ့ကို အကြံတချို့ပေးတော့ အဖွဲ့ခေါင်းဆောင်က သူ့ကို အထင်သေးနေတယ်လို့ ထင်ပြီး သူက မပျော်တော့ဘူး။ နောက်တော့ စုဝေးပွဲတစ်ခုမှာ သူက ဖွင့်ပြောပြီး အဖွဲ့ခေါင်းဆောင်က သူ့ကို အလေးမထားဘူးလို့ ပြောတယ်။ ဒီနည်းနဲ့ လူတိုင်းက သူနဲ့ ထပ်တူခံစားပြီး အဖွဲ့ခေါင်းဆောင်အပေါ်ကို ထင်မြင်ချက်ဖြစ်လာအောင်ပေါ့။ လူတွေက သူနဲ့ဆက်ဆံတဲ့နေရာမှာ သတိထားရလေ့ရှိတယ်။ သူ့အမူအရာတွေနဲ့ သူ့မျက်နှာကိုကြည့်ရင်း သူတို့ပြောတာတစ်ခုခုက သူ့အခြေအနေကို ထိခိုက်မှာကို ကြောက်ရင်းနဲ့ပေါ့။ သူနဲ့ ဆက်ဆံရတာက တော်တော် ဖိစီးတယ်။ ဘယ်သမှ မလွတ်လပ်နိုင်ဘူး။ သူက ကိစ္စတွေကို အမြဲတမ်း အတွေးလွန်နေပြီး စိတ်ဓာတ်ကျနေတော့ အလုပ်တိုးတက်မှုကို တော်တော်ထိခိုက်လာတယ်။ သူက အထိမခံဖြစ်ပြီး စိတ်နုတယ်၊ ကိစ္စတွေက သူ့နည်းလမ်းအတိုင်းမဖြစ်ရင် စိတ်တိုစိတ်ကောက်တတ်တယ်၊ ဒါက သာမန် လူသားအမှားတစ်ခုပဲ ညီအစ်ကိုမောင်နှမတွေအတွက်၊ အသင်းတော်အလုပ်အတွက် ဘာအနှောင့်အယှက်မှတကယ်မပါဝင်ဘူးလို့ ကျွန်မ ထင်လေ့ရှိခဲ့တယ်။ ဒါပေမဲ့ အမှန်တရားတွေနဲ့ ယှဉ်ကြည့်တော့ ညီအစ်ကိုမောင်နှမတွေရဲ့ အခြေအနေတွေနဲ့ အသင်းတော်အသက်တာကိုပါ တကယ်တမ်း အနှောင့်အယှက်ဖြစ်ခဲ့တာကို မြင်ရတယ်။ အသင်းတော်အလုပ်ရဲ့ ပုံမှန်တိုးတက်မှုကိုလည်း ထိခိုက်ခဲ့တယ်။ သူ့ရဲ့ အကြမ်းဖျင်းတင်ပြပုံနဲ့ ပေါင်းစပ်လိုက်ရင် သူက သမ္မာတရားကို လုံးဝ လက်မခံဘဲ ကောက်ကျစ်တယ်။ သူက သူများတွေကို စိတ်ဓာတ်မြှင့်တင်မပေးဘူး။ အထောက်အကူမဖြစ်ဘူး။ အဲဒီအစား သူက မယုံကြည်သူဖြစ်တယ်။ သူ့ရဲ့ အကြမ်းဖျင်းအပြုအမူကို ခေါင်းဆောင်က နားလည်သွားပြီး သူ့တာဝန်ကို ရုတ်သိမ်းလိုက်တယ်။ ဆင်ခြင်သုံးသပ်ဖို့အတွက် သူ့ကိုယ်သူ သီးခြားခွဲနေခိုင်းလိုက်တယ်။

အဲဒီနောက်မှာ လူတွေရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖော်ထုတ်တဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ ဒါကြောင့် ချန်ရွီရဲ့ စကားတွေနောက်ကွယ်မှာ ဘာတွေပုံးကွယ်နေလဲဆိုတာကို မြင်ပြီး ပိုင်းခြားသိမြင်မှုရခဲ့ပါတယ်။ ဘုရားသခင်၏ နှုတ်ကပတ်တော်၌ ပြောထားသည်- “လှည့်စားတတ်ခြင်းသည် အပြင်ပန်း၌ မကြာခဏ သိသာထင်ရှားသည်။ တစ်စုံတစ်ဦးသည် ဝေ့လည်ကြောင်ပတ်ပြောဆိုသည့်အခါ၊ သို့မဟုတ် အလွန်လှည့်ဖြားတတ်သည့်နည်းလမ်းဖြင့် စကားပြောဆိုပြီး စဉ်းလဲသည့်အခါ၊ ယင်းမှာ လှည့်စားတတ်ခြင်း ဖြစ်သည်။ ဆိုးယုတ်ခြင်း၏ အဓိက ဝိသေသလက္ခဏာမှာ အဘယ်နည်း။ ဆိုးယုတ်ခြင်းဟူသည်မှာ လူများ ပြောသည့်အရာသည် အထူးသဖြင့် နားဝင်ချိုသည့်အရာ ဖြစ်သည့်အခါ၊ ယင်းတို့အားလုံးက မှန်ကန်ပြီး အပြစ်ကင်းသည်ဟု ထင်ရပြီး၊ သင်မည်သည့်ဘက်က ကြည့်ပါစေ၊ ကောင်းသည်ဟု ထင်ရသည့်အခါ၊ ယင်းမှာ ၎င်းတို့သည် သိသာထင်ရှားသည့် နည်းစနစ်များကို မသုံးဘဲ၊ အမှုကိစ္စများကို ၎င်းတို့ လုပ်ဆောင်ပြီး ၎င်းတို့၏ ရည်မှန်းချက်များကို စွမ်းဆောင်ရရှိသည့် အချိန်ဖြစ်သည်။ ၎င်းတို့သည် အမှုကိစ္စများကို လုပ်ဆောင်သည့်အခါတွင် အလွန်အမင်း လျှို့ဝှက်ကြသည်၊ သိသာသော အရိပ်လက္ခဏာ၊ သို့မဟုတ် လျှို့ဝှက်ချက်ကို မြင်သာစေသည့် အသွင်အပြင်မျိုး၊ စကားမျိုး မရှိဘဲ ယင်းတို့ကို ဖြစ်မြောက်အောင်မြင်ကြသည်။ ဤသည်မှာ အန္တိခရစ်တို့က လူများကို ထင်ယောင်ထင်မှား ဖြစ်စေသည့်နည်းလမ်းဖြစ်ပြီး ထိုသို့သော အရာများနှင့် ထိုသို့သော လူများကို ခွဲခြားဖော်ထုတ်ဖို့ အလွန်ခက်ခဲပေသည်။ လူအချို့က မှန်ကန်သင့်တော်သော စကားများကို မကြာခဏ ပြောကြကာ၊ သာယာနာပျော်ဖွယ် စကားစုတို့ကို မကြာခဏ အသုံးပြုကြပြီး လူများကို လှည့်စားဖို့ သူတို့၏ခံစားချက်များနှင့် ကိုက်ညီသည့် အချို့သော အယူဝါဒများ၊ အာဘော်များနှင့် နည်းစနစ်များကို အသုံးပြုကြသည်။ ၎င်းတို့သည် လမ်းတစ်ခုကို သွားဟန်ဆောင်ကြသော်လည်း၊ အမှန်တွင် ၎င်းတို့၏လျှို့ဝှက်သော ရည်မှန်းချက်များ ရရှိဖို့ အခြားလမ်းတစ်ခုကို သွားကြသည်။ ဤသည်မှာ ဆိုးယုတ်ခြင်း ဖြစ်သည်။ လူများက ဤအပြုအမူများကို လှည့်စားတတ်ခြင်းဟု ပုံမှန်အားဖြင့် ယုံကြည်ကြသည်။ ၎င်းတို့၌ ဆိုးယုတ်ခြင်းနှင့်သက်ဆိုင်သည့် အသိပညာလည်း နည်းပါးကြပြီး ယင်းကို အသေးစိတ် စိစစ်လေ့လာမှုလည်း နည်းကြသည်။ ကောက်ကျစ် စဉ်းလဲခြင်းသည် ဖုံးကွယ်နေပြီး ပါဝင်သည့် နည်းစနစ်များနှင့် နည်းနိဿယများသည် သာ၍ ဆန်းပြားရှုပ်ထွေးသောကြောင့်၊ လှည့်စားတတ်ခြင်းထက် သာ၍ ဖော်ထုတ်ဖို့ ခက်ခဲသည်။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၃)၊ အချက် ၅- ၎င်းတို့သည် လူတို့ကို လှည့်စားကာ၊ သိမ်းသွင်းစည်းရုံး၍ ခြိမ်းခြောက်ပြီး ထိန်းချုပ်လေ၏) ဘုရားနှုတ်ကပတ်တော်တွေက ဆိုးယုတ်တဲ့ စိတ်သဘောထားနဲ့လူတွေကို ဖော်ထုတ်တယ်။ ဒီလူတွေက ကောင်းပြီး မှန်ကန်ပုံရတဲ့၊ သဘောတူလောက်တဲ့ အရာတချို့ကို ပြောတယ်။ ဒါပေမဲ့ နောက်ကွယ်မှာ သာမန်လူတွေ မရိပ်စားမိနိုင်တဲ့ ကွယ်ဝှက်ထားတဲ့ ရည်ရွယ်ချက်တွေ ဖုံးကွယ်နေတယ်။ ချန်ရွီရဲ့ အပြုအမူကို ကျွန်မ မစဉ်းစားဘဲ မနေနိုင်ဘူး။ ကျွန်မက ရက်ရောပြီး သူနဲ့ အလကားမငြင်းခုံဘူး၊ ကျွန်မနဲ့ ဆက်ဆံရတာကို ကြိုက်တယ်လို့ သူကကျွန်မကိုပြောတယ်။ တစ်ခါတော့ အစ်မလီက အိမ်မှာမရှိတာကို သူမြင်တဲ့အခါမှာ အိမ်မှာ တစ်ယောက်တည်းနေရတာ ကြောက်တယ်လို့ပြောထားတဲ့ စာတစ်စောင်ကို ပို့တယ်။ သူက အမေက အနားမှာမရှိတဲ့ ကလေးတစ်ယောက်လိုမျိုးပေါ့။ ဒါကိုကြားပြီး ဘယ်သူမဆိုက သူတို့အပေါ်မှာ သူက အများကြီးယုံကြည်မှုရှိတယ်၊ သူတို့ကို ယုံကြည်ရတဲ့ သူငယ်ချင်း၊ ဒါမှမဟုတ် မိသားစုဝင်အဖြစ်တောင်မြင်တယ်လို့ ခံစားရမှာပဲ။ အဲဒီမှာ သူတို့က သူ့ကို ဂရုစိုက်ချင်ပြီး အရာရာတိုင်းမှာ သူ့အတိုင်းလိုက်လုပ်ချင်ကြတယ်။ သူများတွေက သူ့ကို အထင်သေးနေတယ်လို့ သူက ထင်ပြီး အမှန်အမှားကို ငြင်းခုံတဲ့အချိန်မှာတောင် သူပြောတာကို ဘယ်သူမှ ရိပ်စားမိမှာမဟုတ်ဘဲ သူ့ကိုယ်ချင်းစာပြီး သနားကြမှာပဲ။ ရှင်းပါတယ်။ သူက ကောင်းတဲ့ပုံစံရှိတဲ့၊ သူများတွေကို မြှောက်ပင့်တဲ့၊ သူတို့ကြားချင်တဲ့အရာတွေကိုပြောတယ်။ ဒါပေမဲ့ နောက်ကွယ်မှာ သူတို့ကို သူက စည်းရုံးချင်တယ်။ သူ့အခြေအနေအကြောင်းကို လူတွေနဲ့ပြောရတာကို သူ ကြိုက်လေ့ရှိတယ်။ ဒီနည်းနဲ့ သူက အသက်ဝင်ရောက်မှုကို အာရုံစိုက်တယ်၊ သမ္မာတရားကိုရှာပြီး လိုက်စားတယ်လို့ သူတို့တွေ မြင်အောင်ပေါ့။ ဒါပေမဲ့ တကယ်တမ်းတော့ သူက သူများတွေ သူ့ကို အကောင်းမြင်အောင်လို့ ဒီဝိညာဉ်ရေးရာ အသွင်အပြင် အတုအယောင်ကို တမင်တကာ ဖန်တီးနေတာပါ။ သူက သူ့အခြေအနေကို ပြောနေသလိုမျိုး ပြုမူတယ်။ ဒါပေမဲ့ တကယ်တမ်းက နှစ်သိမ့်ခံရဖို့ ပုံကြီးချဲ့ပြောနေတာ၊ ရင်ဖွင့်နေတာ၊ လူတွေရဲ့ ခံစားချက်တွေကို ဆော့ကစားနေတာပါ။ လူတွေ သူတို့တာဝန်ကို လုပ်တဲ့အချိန်ကိုတောင် ယူသုံးတယ်။ ဒါပေမဲ့ သူ့ရည်ရွယ်ချက်တွေကို ကျွန်မ မမြင်နိုင်ခဲ့ဘူး။ သူက တကယ်တမ်း ဘယ်လိုလူမျိုးလဲဆိုတာ မရိပ်စားမိနိုင်ခဲ့ဘူး။ ကျွန်မက အမြဲတမ်းပဲ သူနဲ့ ကြင်ကြင်နာနာ မိတ်သဟာယဖွဲ့တယ်။ ကူညီပံ့ပိုးပေးတယ်။ သူက ဘဝမှာ ရုန်းကန်နေရတာကို ကျွန်မမြင်တိုင်း သူ့ကို စိတ်အားထက်သန်စွာနဲ့ ကူညီတယ်။ အကျိုးဖြစ်မယ့်ဟာတစ်ခုခုအတွက် သူ့ကို အရင်ထည့်စဉ်းစားတယ်။ အခု သူက မကောင်းတဲ့ သဘာဝရှိတယ်ဆိုတာ၊ အပြောနဲ့အလုပ်နှစ်ခုလုံးမှာ လှည့်စားတတ်တယ်ဆိုတာ သူက လိမ်ညာနေပြီး လူတိုင်းကို လှည့်စားနေတယ်ဆိုတာတွေကို နောက်ဆုံးတော့ ဘုရားနှုတ်ကပတ်တော်ကနေ ကျွန်မ မြင်ခဲ့ပါတယ်။

အဲဒီနောက်မှာ ကျွန်မ ကိုယ့်ကိုယ်ကိုယ် သုံးသပ်တယ်။ ကျွန်မက ဘာလို့ ချန်ရွီအပေါ် ရိပ်စားမှုတစ်ခုခုမရှိခဲ့တာလဲ။ ကျွန်မ သုံးသပ်ကြည့်တော့ ကျွန်မရှိခဲ့တဲ့ မှားနေတဲ့ရှုထောင့်ကို မြင်ခဲ့တယ်။ သူ့အခြေအနေကို ပြောနိုင်တာက ရိုးရှင်းပွင့်လင်းတာ၊ သမ္မာတရားကို လက်တွေ့လုပ်တာလို့ ကျွန်မ မှတ်ယူခဲ့ပြီး သူ့စကားတွေကို အရေးမစိုက်ခဲ့ဘူး။ ဘုရားနှုတ်ကပတ်တော်ကနေတစ်ဆင့်သာ တကယ်ရိုးရှင်းပွင့်လင်းတာက ဘာလဲဆိုတာ ကျွန်မ မြင်ခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “ရိုးသားဖြောင့်မတ်ခြင်းဆိုသည်မှာ ဘုရားသခင်ထံ သင့်နှလုံးသားကို ပေးအပ်ခြင်း၊ အရာခပ်သိမ်းတွင် ဘုရားသခင်ကို သဘောရိုးအတိုင်း ဆက်ဆံခြင်း၊ အရာအားလုံးတွင် ဘုရားသခင်နှင့် ပွင့်လင်းမှုရှိခြင်း၊ အမှန်တရားကို မည်သည့်အခါမျှ ကွယ်ဝှက်မထားခြင်း၊ မိမိအထက်မှ လူများနှင့် အောက်မှလူများကို လှည့်စားခြင်းကို မည်သည့်အခါမျှ မပြုခြင်းနှင့်၊ ဘုရားသခင်အား မျက်နှာလိုမျက်နှာရ မပြုခြင်းတို့ပင် ဖြစ်သည်။ အတိုချုံး၍ဆိုရလျှင် ရိုးသားဖြောင့်မတ်မှုရှိခြင်း ဆိုသည်မှာ သင်၏ လုပ်ရပ်များနှင့် စကားများတွင် စင်ကြယ်ဖို့နှင့် ဘုရားသခင်ကို ဖြစ်စေ၊ လူသားကိုဖြစ်စေ မလှည့်စားခြင်းဖြစ်သည်။...အကယ်၍ သင့်စကားများက ဆင်ခြေများ၊ အဖိုးမတန်သော ကျိုးကြောင်းပြချက်များနှင့် ပြည့်နှက်နေမည် ဆိုပါက၊ သင်သည် သမ္မာတရား လက်တွေ့ကျင့်သုံး ရမည်ကို အလွန်တရာကို စက်ဆုပ်သောသူတစ်ဦး သာဖြစ်သည်ဟု ငါဆို၏။ အကယ်၍ သင့်ထံတွင် လျှို့ဝှက်ကိစ္စများစွာ ရှိသဖြင့် သင်သည် ဝေမျှရန် ဝန်လေးနေပါက၊ သင်သည် အလင်း၏ လမ်းကို ရှာဖွေဖို့ အခြားသူများရှေ့တွင် သင်၏ လျှို့ဝှက်ချက်များကို- သင်၏ အခက်အခဲများကို- ချခင်းပြရန် အပြင်းအထန် ငြင်းဆန်နေပါက- သင်သည် ကယ်တင်ခြင်းကို အလွယ်တကူ မရရှိနိုင်သောသူ၊ အမှောင်ထုထဲမှ လွယ်ကူစွာ မထွက်နိုင်သူ ဖြစ်သည်ဟုငါဆို၏။” (နှုတ်ကပတ်တော်သည် လူ့ဇာတိ၌ ပေါ်လာ၏၊ အတွဲ (၁)၊ သတိပေးချက် သုံးချက်) ရိုးရှင်းပြီး ပွင့်လင်းတာက အဓိကအားဖြင့် ပြဿနာတွေကို ရင်ဆိုင်ရတဲ့အခါ၊ ဖောက်ပြန်ပျက်စီးခြင်းကို ဖော်ပြတဲ့အခါ ဖွင့်ပြောခြင်းဖြစ်တယ်။ တစ်ခုခုကို အယောင်ဆောင်တာ၊ အမှန်တွေကို ဖုံးကွယ်တာမဟုတ်ဘူးဆိုတာ ဘုရားနှုတ်ကပတ်တော်ကနေ ကျွန်မ မြင်ခဲ့ပါတယ်။ ဖွင့်ပြောခြင်းက အဓိကအားဖြင့် သမ္မာတရားကို ရှာဖွေဖို့၊ ကိုယ့်ပြဿနာတွေကို အမြန်ဖြေရှင်းဖို့ပဲ။ ပြီးရင် အဲဒီကတစ်ဆင့် ကိုယ့်ရဲ့ ဖောက်ပြန်ပျက်စီးခြင်းရဲ့ အနှစ်သာရကို မြင်နိုင်တယ်။ ညီအစ်ကိုမောင်နှမတွေနဲ့ ရင်းရင်းနှီးနှီးစကားပြောနိုင်တယ်။ ဒါက စိတ်ဓာတ်မြှင့်တင်ပေးပြီး လူတွေအတွက် အကျိုးဖြစ်တယ်။ လူတစ်ယောက်က ရိုးရှင်းပွင့်လင်းသလားဆိုတာကို ကြည့်တာကို အဓိကအားဖြင့် သူ့ရဲ့ ရည်ရွယ်ချက်တွေနဲ့ ရလဒ်ကို ကြည့်ပြီး လုပ်ရတယ်။ သူတို့က တစ်ဖက်သက်အမြင်တွေ၊ အသေးအဖွဲ အိမ်ကိစ္စတွေအကြောင်းပြောပြီး ကိုယ့်ကိုယ်ကိုယ် တကယ်သုံးသပ်တာ၊ နားလည်တာမရှိဘဲ အတင်းအဖျင်းပြောရင် ဒီနည်းနဲ့ ဖွင့်ပြောတာက အမှန်တကယ် ရိုးရှင်းပွင့်လင်းတာမဟုတ်ဘူး။ ဒါက သူတို့မကြိုက်တာကို ရင်ဖွင့်ပြီး သူတို့ပြဿနာတွေအတွက် သူများတွေကို တိတ်တခိုးအပြစ်တင်နေတာပဲ။ ဒီလိုပွင့်လင်းမှုမျိုးမှာ လူတွေအတွက် စိတ်ဓာတ်မြှင့်တင်ပေးတာ၊ ကူညီပေးတာ မရှိဘူး။ တချို့လူတွေက သမ္မာတရားကို လက်ခံတဲ့ ရိုးသားသူတွေလို့ ဟန်ဆောင်ဖို့အတွက်တောင်မှ သူတို့က ပွင့်လင်းသလိုမျိုး ပြုမူကြတယ်။ သူတို့ကို သူများတွေ အထင်ကြီးလေးစားအောင်ပေါ့။ ဒီနည်းနဲ့ ပွင့်လင်းတာက ကိုယ့်ကိုယ်ကိုယ် ဂုဏ်တင်တာ၊ မသိမသာနဲ့ ကြွားဝါနေတာပဲ။ ဒါက အထင်မှားစေတယ်။ ချန်ရွီရဲ့ ကိုယ့်ကိုယ်ကိုယ် သိမြင်မှုကို စဉ်းစားကြည့်ရင် သူက အများအားဖြင့် သူများတွေအပေါ် သူ့ရဲ့ သံသယတွေ၊ သူ ဖော်ပြတဲ့ အတွေးတွေ၊ စိတ်ကူးတွေကို ဖွင့်ပြောတယ်။ ဒါပေမဲ့ သူ့ရဲ့ ဖောက်ပြန်ပျက်စီးတဲ့ စိတ်သဘောထားတွေ၊ သူ့ရဲ့ ပုံးကွယ်နေတဲ့ ရည်ရွယ်ချက်တွေ၊ အကြောင်းရင်းတွေကို လုံးဝ မပြောဘူး။ သူက သမ္မာတရားကိုရှာဖွေဖို့၊ သူ့ရဲ့ ဖောက်ပြန်ပျက်စီးမှုကို ဖြေရှင်းဖို့ ဖွင့်ပြောတာမဟုတ်ဘူး။ သူ့ရဲ့ နစ်နာချက်တွေကို ဖွင့်ချတာပဲ။ လူတွေ သူ့ကို သနားပြီး နှစ်သိမ့်အောင်ပေါ့။ သူ့ကို အထင်မလွဲအောင် သူ့ကိုယ်သူ မှန်ကြောင်းပြဖို့တောင် ဒါကိုအသုံးပြုတယ်။ ဒီနည်းနဲ့ သူများတွေအမြင်မှာရှိတဲ့ သူ့ပုံရိပ်ကို ကာကွယ်နိုင်တယ်။ သူ့ရဲ့ ပွင့်လင်းမှုက သူ့ရဲ့ ဖောက်ပြန်ပျက်စီးတဲ့ စိတ်သဘောထားကို မဖြေရှင်းခဲ့ဘူး။ ညီအစ်ကိုမောင်နှမအတွက် အကျိုးအမြတ်၊ စိတ်ဓာတ်မြှင့်တင်ပေးတာ တစ်ခုခုမရှိဘူး။ ဒါက ရိုးရှင်းပွင့်လင်းတာမဟုတ်ဘူး။ လိမ်လည် လှည့်စားနေတာပဲ။ ဒါကို သဘောပေါက်တာနဲ့ စိတ်ထဲမှာ နည်းနည်းရှင်းသွားတယ်။ ချန်ရွီက သမ္မာတရားကို လိုက်စားသူမဟုတ်ဘူးဆိုတာ၊ ရိုးရှင်းပြီး ရိုးသားတာမဟုတ်ဘဲ တကယ်ကို ကောက်ကျစ်ပြီး ဆိုးယုတ်တယ်ဆိုတာကို ကျွန်မ ရှင်းရှင်းလင်းလင်းမြင်ခဲ့တယ်။

အဲဒီနောက်မှာ ကျွန်မ ကိုယ့်ကိုယ်ကိုယ် သုံးသပ်တယ်။ ကျွန်မက ချန်ရွီနဲ့ တစ်နှစ်နီးပါး ဆက်ဆံခဲ့ပြီး သူ့ရဲ့ အထွေထွေပြဿနာတွေအပေါ် နည်းနည်းသတိထားမိတယ်။ ဒါဆို အခုမတိုင်ခင်အထိ သူ့အပေါ် ဘာကြောင့် ဘာသိမြင်မှုမှ ကျွန်မ မရခဲ့တာလဲ ပေါ့။ အကြောင်းရင်းက ကျွန်မက အကြောင်းအရာတွေကို ဘုရားနှုတ်ကပတ်တော်ကနေတစ်ဆင့် မကြည့်ဘဲ ကျွန်မရဲ့ ကိုယ်ပိုင်အယူအဆတွေ၊ စိတ်ကူးထင်မြင်ချက်တွေကတစ်ဆင့် ကြည့်နေတာကြောင့်ပဲဆိုတာ ကျွန်မ သဘောပေါက်ခဲ့တယ်။ ကျွန်မက သူ ဖွင့်ပြောပြီး သူ့အခြေအနေကို သူများတွေနဲ့ မျှဝေချင်တာကို သူက သမ္မာတရားကို ချစ်ပြီး ရှာဖွေတာလို့ မြင်ခဲ့တယ်။ သူ့ရဲ့ ရည်ရွယ်ချက်တွေ၊ အကြောင်းအရာတွေမှာ စမှတ်တွေ၊ တကယ်တမ်း ရရှိခဲ့တဲ့အရာတွေကို မကြည့်ခဲ့ဘူး။ သူက ဘယ်လိုစကားပြောတယ်၊ ပြုမူတယ်ဆိုတာ မကြည့်ခဲ့ဘူး။ သူ့နည်းလမ်းတွေကို မကြည့်ခဲ့ဘူး။ အကြောင်းအရာတွေကို ဘုရားနှုတ်ကပတ်တော်ကတစ်ဆင့် မကြည့်ခဲ့ဘူး။ ဒါကြောင့် ကျွန်မက သူ့ရဲ့ အနှစ်သာရကို မမြင်တာ၊ သူ့ကို မရိပ်စားမိတာပဲ။ သူ့ကို ညီမတစ်ယောက်လိုတောင် ဆက်ဆံခဲ့တယ်။ အမြဲတမ်း ခွင့်လွှတ်ပေးတယ်။ ကူညီတယ်။ ချစ်ခြင်းနဲ့ ပံ့ပိုးပေးတယ်။ ကျွန်မ တော်တော်မိုက်မဲတာပဲ။ လူတစ်ယောက်က သမ္မာတရားကို ချစ်ပြီး လိုက်စားသလားဆိုတာကို ပိုင်းခြားသိမြင်တာက မိတ်သဟာယမှာ လူတွေကို ရှာဖွေရတာ၊ ကိုယ့်ကိုယ်ကိုယ် သိမြင်မှုအကြောင်းပြောရတာကို သူ ဘယ်လောက်ကြိုက်တယ်ဆိုတာနဲ့မဆိုင်ဘဲ အဲဒီထက် ပြဿနာတွေကို ရင်ဆိုင်ရတဲ့အခါမှာ သမ္မာတရားကို ရှာဖွေနိုင်ပြီး ဘုရားနှုတ်ကပတ်တော်ကို လက်တွေ့လုပ်နိုင်သလား၊ ပြီးရင် စစ်မှန်တဲ့ဝင်ရောက်မှုရှိပြီး ပြောင်းလဲသလားဆိုတာနဲ့ဆိုင်တာကို အခု ကျွန်မ နားလည်သွားတယ်။ လူတစ်ယောက်ရဲ့ အနှစ်သာရကို ဘုရားနှုတ်ကပတ်တော်အပေါ် အခြေခံပြီး ရိပ်စားမိဖို့ ဘယ်လောက်အရေးကြီးတယ်ဆိုတာကိုလည်း ကျွန်မ သဘောပေါက်ခဲ့ပါတယ်။ လူတွေကို မရိပ်စားမိနိုင်ရင် လှည့်စားခံရမယ်။ လူတွေကို မမြင်မကန်းနဲ့ ချစ်မယ်။ မဟုတ်တဲ့လူတွေကို ညီအစ်ကိုမောင်နှမတွေအဖြစ် ကူညီပံ့ပိုးလိမ့်မယ်။ ဒါက အဆုံးမှာ အသင်းတော်အလုပ်ကို အနှောင့်အယှက်ဖြစ်မှာပဲ။ လူတွေနဲ့ အကြောင်းအရာတွေကို ဘုရားနှုတ်ကပတ်တော်ကတစ်ဆင့် ကြည့်ခြင်းကသာ တိကျတယ်။ ဒါကသာ သူများတွေကို ရိပ်စားမိဖို့ တစ်ခုတည်းသောနည်းလမ်းပဲ။ ဒါကသာ သူများတွေကို ဘယ်လိုမှန်မှန်ကန်ကန်ဆက်ဆံရမယ်ဆိုတာသိဖို့ တစ်ခုတည်းသောနည်းလမ်းပဲ။ ကျေးဇူးတော်ပါပဲ။


၄၃။ အလှည့်အပြောင်း

ဝမ်ရှင်း တောင်ကိုရီးယားနိုင်ငံ

ကျွန်မမှာ ပျော်ရွှင်စရာ မိသားစု ရှိနေကျဖြစ်ပြီး ကျွန်မယောက်ျားက ကျွန်မအပေါ် တကယ်ကောင်းခဲ့တယ်။ တော်တော်လေး အဆင်ပြေတဲ့ မိသားစု စားသောက်ဆိုင်တစ်ဆိုင်ကို ကျွန်မတို့ ဖွင့်ခဲ့တယ်။ မိတ်ဆွေတွေနဲ့ ဆွေမျိုးအားလုံးက ကျွန်မတို့ကို အားကျကြတယ်။ ဒါပေမယ့် နားလည်ရခက်အောင်၊ ကျွန်မ အတွင်းမှာ အရမ်း အနှစ်မဲ့သလို အမြဲ ခံစားခဲ့ရတယ်။ ဘဝမှာ အဓိပ္ပာယ်မရှိသလို၊ နေ့တိုင်းက ပြီးခဲ့တဲ့နေ့လိုအတိုင်းပဲ ခံစားခဲ့ရတယ်။ ဒါပေမယ့် မှန်ကန်တဲ့ အသက်ရှင်နေထိုင်နည်းက ဘာလဲဆိုတာ ကျွန်မ မသိခဲ့ဘူး။ ဒီလိုနဲ့ ၂၀၁၀ နှောင်းပိုင်းမှာ၊ ကျွန်မ ခက်ခက်ခဲခဲ သားဖွားခဲ့ရပြီး သွေးလွန်တာနဲ့ အဆုံးသတ်ခဲ့တယ်။ ကျွန်မက သေရေးရှင်ရေး အခြေအနေမှာ ရှိတယ်လို့ ဆရာဝန်တွေက ပြောခဲ့တယ်။ ကျွန်မ အမေက တကယ်ကို ထိတ်လန့်လျက်နဲ့ ကျွန်မနားထဲကို တိုးတိုးပြောတယ်၊ “ချစ်သဲလေး၊ အနန္တတန်ခိုးရှင် ဘုရားသခင်ဆီ ဆုတောင်းနော်”တဲ့။ အဲဒါကို အသက်ကယ်ကြိုးလို ဖမ်းကိုင်ပြီး ကျွန်မ စိတ်နှလုံးထဲမှာ အနန္တတန်ခိုးရှင် ဘုရားသခင်ကို ခေါ်ခဲ့တယ်။ မကြာခင်မှာ၊ သွေးစီးတာ ရပ်သွားခဲ့တယ်။ ဘုရားက ဘဝမှာ ဒုတိယအကြိမ် အခွင့်အရေး ပေးခဲ့ပြီဆိုတာ ကျွန်မ သိလိုက်ပြီး ဘုရားကို စိတ်နှလုံးကနေ ကျေးဇူးတင်မိခဲ့တယ်။ အဲဒီကစပြီး ဘုရားနှုတ်ကပတ်တော်တွေကို နေ့တိုင်း ကျွန်မ စဖတ်ခဲ့ပြီး၊ ညီအစ်ကို မောင်နှမတွေနဲ့ တစ်ချိန်လုံး စုဝေးပြီး မိတ်သဟာယဖွဲ့ခဲ့တယ်။ အချိန်ကြာလာတာနဲ့အမျှ၊ ဘုရားသခင်က လူကို ဖန်ဆင်းခဲ့ပြီး၊ လူမှာရှိတဲ့ အရာရာက ဘုရားသခင်ဆီက လာတာကို သိခဲ့ရတယ်။ ကျွန်မတို့ ယုံကြည်ခြင်း ရှိရမယ်၊ ဘုရားကို ကိုးကွယ်ပြီး၊ ဘဝမှာ အဓိပ္ပာယ်ရှာတွေ့ဖို့ အဖန်ဆင်းခံတစ်ဦးရဲ့ တာဝန်ကို လုပ်ဆောင်ရမယ်။ ဧဝံဂေလိ ဖြန့်ဝေတဲ့ တာဝန်ကို ကျွန်မ တာဝန်ယူပြီး၊ နေ့တိုင်း တကယ် ကျေနပ်အားရသလို ခဲစားခဲ့ရတယ်။ ကျွန်မတို့ မိသားစုက အနန္တတန်ခိုးရှင် ဘုရားသခင်ကို လက်မခံခဲ့သေးပေမယ့်၊ ကျွန်မရဲ့ ယုံကြည်ခြင်းကို မဆန့်ကျင်ခဲ့ကြဘူး။

၂၀၁၂ နှောင်းပိုင်းမှာ၊ ကွန်မြူနစ်ပါတီက အနန္တတန်ခိုးရှင် ဘုရားသခင် အသင်းသားတွေကို သူတို့ ဖိနှိပ်ပြီး ဖမ်းဆီးရာမှာ စပြီး အရူးအမူး ဖြစ်သွားခဲ့တယ်။ ပြီးတော့ အသင်းတော်ကို အပုပ်ချဖို့ ကောလာဟလမျိုးစုံကို လုပ်ကြံဖန်တီးနေခဲ့ကြတယ်။ ရေဒီယို ငှာနနဲ့ ရုပ်မြင်သံကြား ငှာနအများကြီးက ဒီအလိမ်အညာတွေကို ဖြန့်ဖြူးနေခဲ့တယ်။ အဲဒီအချိန်ကစပြီး၊ စုဝေးပွဲကနေ ကျွန်မ ပြန်လာတဲ့အခါတိုင်း ကျွန်မ ယောက်ျားက မဲ့ရွဲ့နေပြီး သုန်မှုန်နေတယ်။ တစ်ရက် နေ့လည်စာစားချိန်လောက်မှာ စုဝေးပွဲပြီးတော့ စားသောက်ဆိုင်ကို ကျွန်မ သွားခဲ့ပြီး၊ သူ့မျက်နှာပေါ်က သုန်မှုန်နေတဲ့ အကြည့်ကို မြင်လိုက်ရတယ်။ သူ ကျွန်မကို မြင်လိုက်တာနဲ့ ကျွန်မကို ဖမ်းဆုပ်၊ တီဗွီဆီကို ဆွဲခေါ်သွားပြီး၊ “မင်းယုံကြည်တဲ့ ဒီဘုရားကို ကြည့်လိုက်”လို့ ပြောတယ်။ အနန္တတန်ခိုးရှင် ဘုရားသခင် အသင်းတော်အကြောင်း လုံးဝ အခြေအမြစ်မရှိသလို အမှန်တရားကို မှောက်လှန်တဲ့ ကွန်မြူနစ်ပါတီရဲ့ အသရေဖျက်မှုနဲ့ ကောလာဟလတွေမျိုးစုံကို သူတို့ ထုတ်လွှင်နေကြတာ ကျွန်မ မြင်လိုက်ရတယ်။ ကျွန်မ တကယ် စိတ်ဆိုးသွားပြီး သူ့ဆီ လှည့်ပြီး ပြောလိုက်တယ်၊ “သတင်းက အလိမ်အညာတွေနဲ့ ပြည့်နေတာ။ ဒါတွေက ပါတီ ဖန်တီးတဲ့ ကောလာဟလတွေပါပဲ။ သူတို့က ဘုရားကို မုန်းပြီး ဘယ်အရာမဆိုထက် သူ့ကို ဆန့်ကျင်တိုက်ခိုက်ကြသလို၊ အာဏာရလာကတည်းက ဘာသာရေး ယုံကြည်မှုတွေကို လူမဆန်အောင် နှိပ်စက်ညှဉ်းပန်းကြပြီးပြီ။ အသင်းတော်အပေါ် သူတို့ပြောတဲ့ဟာ တစ်ခုတစ်လေကို ရှင် ဘယ်လိုလုပ် ယုံလို့ရမှာလဲ လို့ပေါ့။ ဒီနှစ်တွေအားလုံးမှာ ပါဝင်ပြီးတဲ့နောက် အများကြီး ကျွန်မတို့ မြင်ရပြီးပြီ၊ ဒီတော့ ဒီအစိုးရက ဘာနဲ့တူတယ်၊ ပါတီက ဘာနဲ့တူတယ်ဆိုတာ ရှင်မသိတာလည်း မဟုတ်ဘူး။ ကွန်မြူနစ်ပါတီက မမှန်ကန်၊ မတရားတဲ့ အမှုတွေနဲ့ လိမ်လည်တဲ့ သတင်းပေးပို့ချက်မျိုးစုံကို လုပ်ကြံဖန်တီးကြပြီးပြီ။ ယဉ်ကျေးမှု တော်လှန်းရေးကိုတောင် အဒီအထဲပါဝင်ရုံမက၊ လတ်တလော နှစ်တွေမှာပဲ၊ တျန်းနန်းမင် စကွဲယား ဖြစ်ရပ်၊ တိဘက် ဆန္ဒပြသူတွေကို လူမဆန်တဲ့ ဖိနှိပ်မှု စတာတွေလည်း ရှိတယ်။ သူတို့ အမြဲလုပ်တာက အလိမ်အညာတွေ ဖန်တီးတာ၊ အုပ်စုတစ်စုကို အကြည့်ရဆိုးအောင် အမှန်တရားကို လှည့်တာ၊ ပြီးတော့ ရက်စက်ရမ်းကားမှုကို လှုံ့ဆော်တာနဲ့ စပြီး အဲဒီနောက် ပြင်းထန်တဲ့ နှိမ်နင်းဖြိုခွင်းမှု လာတယ်။ အနန္တတန်ခိုးရှင် ဘုရားသခင် အသင်းတော်နဲ့ပတ်သက်ပြီး အလားတူပဲဖြစ်တယ်။ ဒါက သဘောထားကွဲလွဲမှုကို အမြစ်ဖြတ်ဖို့အတွက် ပါတီရဲ့ လုပ်နေကျနည်းစနစ်ပဲ။ ဒါ့အပြင်၊ ညီအစ်ကို မောင်နှမတွေက ရှင်ရှိနေတုန်း ကျွန်မတို့ အိမ်မှာ စုဝေးပွဲတွေ လုပ်ခဲ့ကြတယ်လေ။ ကျွန်မတို့ စုဝေးပြီး ဘုရားနှုတ်ကပတ်တော်တွေပဲ ဖတ်ကြတယ်၊ သမ္မာတရားကို မိတ်သဟာယပြုပြီး ဓမ္မသီချင်းတွေ သီဆိုကြတာ ရှင်သိတာပဲ။ အဲဒါက ပါတီပြောနေတာနဲ့ တစ်ခုတစ်လေ တူလို့လား။” သူတို့က ကွန်မြူနစ်ပါတီရဲ့ အလိမ်အညာတွေရဲ့ သိမ်းသွင်းတာ လုံးလုံးလျားလျား ခံခဲ့ရတော့၊ ကျွန်မ ပြောနေတာကို သူတို့ မကြားတော့ဘူး။ သူတို့က ကျွန်မအနေနဲ့ မရမက ယုံကြည်နေမယ့်အစား၊ အဆင်ပြေတဲ့ ဘဝကိုပဲ အသက်ရှင်နေထိုင်သင့်တယ်၊ ပြီးတော့ အစိုးရက မင်းကို ယုံကြည်ချက်ရှိလို့မရဘူးလို့ ပြောရင်၊ လက်သာလျှော့လိုက်ပေါ့လို့ ဆိုပြီးတာ့ ကျွန်မကို ဒေါသနဲ့ ဝေဖန်ပြောမြဲ ပြောနေခဲ့ကြတယ်။ ကျွန်မယောက်ျားက စုဝေးပွဲတွေကို ကျွန်မ ဆက်သွားနေရင်၊ အဲဒီနေရာကို ကျွန်မ မရောက်နိုင်အောင် ကျွန်မရဲ့ လျှပ်စစ်ဆိုင်ကယ်လေးကို ရိုက်ခွဲလိုက်မယ်လို့ ပြောတယ်။ သူက ကျွန်မကို အိမ်မှာ ကျဉ်းကျဉ်းကျပ်ကျပ် ထိန်းသိမ်းချင်ခဲ့တယ်။

အစမှာ ကျွန်မကို အရမ်းကြီး အနှောင့်အယှက် မဖြစ်စေခဲ့ဘူး။ သူတို့က အဲဒီအလိမ်အညာတွေရဲ့ လှည့်စားတာကို ခဏ ခံရုံခံရတာပါ၊ ပြီးတော့ ကျွန်မအတွက် စိုးရိမ်လို့ သူတို့ စိတ်ဆိုးတာ၊ ရက်အနည်းငယ်မှာ အဲဒါ လွင့်ပါးသွားမှာပါလို့ တွေးခဲ့တယ်။ ဒါပေမယ့် ကိစ္စတွေက အဲ့လောက် မရိုးရှင်းခဲ့ဘူး။ တီဗွီမှာ ပိုများသထက်များတဲ့ အလိမ်အညာတွေ ထုတ်လွှင့်နေခဲ့ပြီး၊ အင်တာနက်က အနန္တတန်ခိုးရှင် ဘုရားသခင် အသင်းတော်ကို တိုက်ခိုက်ပြီး အသရေဖျက်နေခဲ့သလို၊ ယုံကြည်သူတွေ အဖမ်းခံရတဲ့ သတင်းတွေအများကြီး ရှိခဲ့တယ်။ ကျွန်မရဲ့ မိသားစုက ဒါကိုမြင်တော့ ပိုလို့တောင် ကျွန်မအပေါ် နှိပ်ကွက်ခဲ့ကြတယ်။ ကျွန်မရဲ့ ယုံကြည်ခြင်းကို စွန့်စေဖို့ ကြိုးစားရင်းနဲ့၊ ကျွန်မယောက်ျားက ဘုရားနှုတ်ကပတ်တော် စာအုပ်ကို ဆုတ်ဖြဲခဲ့တယ်၊ ပြီးတော့ ဓမ္မသီးချင်းတွေ နားထောင်ဖို့ ကျွန်မ အသုံးပြုတဲ့ MP3 player ကို ဖျက်ဆီးခဲ့တယ်။ ကျွန်မအနေနဲ့ ကျွန်မ အိမ်နီးနားချင်းတွေဆီ ဧဝံဂေလိ မမျှဝေနိုင်ဖို့၊ သူတို့ဆီ ကွန်မြူနစ်ပါတီရဲ့ အလိမ်အညာအားလုံးကိုလည်း ထပ်သလဲလဲ ပြောခဲ့တယ်။ အလိမ်အညာတွေကို ယုံလည်းယုံကြပြီး နူနာသည်လို ကျွန်မကို ဆက်ဆံခဲ့ကြတယ်။ ကျွန်မယောက်ျားရဲ့ အပြုအမူက တကယ်ကို ကျွန်မအတွက် ထိတ်လန့်စရာဖြစ်ခဲ့တယ်။ သူက ကျွန်မကို အမြဲ သိပ်ကြင်နာခဲ့တာလေ- သူ ဘယ်လိုဖြစ်ပြီး အရမ်းကို ပြဇာတ်ဆန်ဆန် ပြောင်းလဲသွားနိုင်ရတာလဲ။ နှစ်နဲ့ချီ အိမ်ထောင်ပြုပြီးတဲ့နောက်မှာ၊ သူ ဘယ်လိုဖြစ်ပြီး နားလည်မှုနဲ့ လေးစားမှု သိပ်ကင်းမဲ့နိုင်ရတာလဲ။ အချန် ကုန်လာနေခဲ့ပြီး သူက ကျွန်မရဲ့ ယုံကြည်ခြင်းနဲ့ ပတ်သက်လို့ အိမ်မှာ အသေးအဖွဲ့ အမှားလေးကိုတောင် ပြစ်တင်ရင်းနဲ့ ကျွန်မ ကိစ္စကိုပဲ အမြဲ ပြောနေခဲ့တယ်။ လုပ်ငန်း နှောင့်နှေးတော့ ကျွန်မရဲ့ ယုံကြည်ခြင်းကို အပြစ်တင်တယ်၊ ကျွန်မ ကံဆိုးစေမယ်လို့ပြောပြီး စားသောက်ဆိုင်ထဲ ဝင်ခွင့်မပေးဘူး။ သူ့ မိဘတွေက အမြဲ မျက်နှာ သုန်မှုန်နေပြီး ကျွန်မကို ဝေဖန်ပြောနေခဲ့သလို၊ ကိစ္စတွေကို ဒေါသနဲ့ ပြန်ပြန်ပြောနေခဲ့တယ်။ သူတို့ ကျွန်မကို အပြင်မထွက်စေခဲ့သလို၊ အပြင်ကို ခြေလှမ်းလှမ်းလိုက်တာနဲ့၊ ကျွန်မ ဘယ်မှာရှိပြီး ဘယ်သူနဲ့ ရှိနေတယ်ဆိုတာတွေကို သိရဖို့ ကျွန်မကို ဖုန်းဆက်မေးကြတော့တာပဲ။ အဲဒီအတောအတွင်းမှာ ကျွန်မက သူတို့ စောင့်ကြည့်မှုအောက်မှာ ရှိခဲ့တယ်။ ဘုရားနှုတ်ကပတ်တော်တွေကို မဖတ်နိုင်ခဲ့သလို၊ ညီအစ်ကို မောင်နှမတွေကို မဆက်သွယ်နိုင်ခဲ့ဘူး။ ကျွန်မမှာ ဘာကိုယ်ရေးကိုယ်တာ လွတ်လပ်မှုမှ မရှိခဲ့ဘူး။ ဒါက ကျွန်မအတွက် တကယ် စိတ်ဆင်းရဲရတယ်၊ ပြီးတော့ ယုံကြည်ခြင်းရှိတာ ဘာလို့ အရမ်းခက်ရတာလဲ၊ ဘာလို့ အဲဒီလို ရုန်းကန်ရတာလဲ၊ ဘယ်အချိန် အဲဒီလို အသက်ရှင်စရာမလိုတော့မှာလဲလို့ တွေးနေမိခဲ့တယ်။ ဒီအချိန်အတောအတွင်း စုဝေးပွဲတွေ သွားတာ၊ ကျွန်မ တာဝန်ကို လုပ်တာတွေ ရပ်လိုက်မှဖြစ်မှာပါလို့ တစ်ခါတစ်လေ တွေးမိတယ်။ ဒါပေမယ့် အဲဒါက ဘုရားအလိုတော်နဲ့ ကိုက်မှာမဟုတ်ဘူးလို့ ခံစားရတယ်။ စိတ်ဆင်းရဲမှုနဲ့၊ ကျွန်မ အရေးတကြီး ဆုတောင်းပြီး ကျွန်မကို လမ်းပြဖို့ တောင်းလျှောက်ခဲ့တယ်။ ဘုရားနှုတ်ကပတ်တော် တစ်ပိုဒ် ကျွန်မ တွေးမခဲ့တယ်- “ယနေ့တွင် လူအများစု၌ ထိုအသိပညာ မရှိကြပေ။ ဒုက္ခဝေဒနာခံစားရခြင်းမှာ တန်ဖိုးမရှိဟု ၎င်းတို့ယုံကြည်ကြသည်၊ ၎င်းတို့သည် လောကကြီး၏ စွန့်ပစ်ခြင်းကိုခံကြရသည်၊ ၎င်းတို့၏ နေအိမ်အသက်တာ၌ သောကရောက်ကြရသည်၊ ၎င်းတို့သည် ဘုရားသခင်၏ ချစ်မြတ်နိုးခြင်းကို မခံကြရဘဲ ၎င်းတို့၏ ရှေ့ရေးများမှာ စိတ်ဓာတ်ကျဖွယ်ရာဖြစ်၏။ အချို့သူများ၏ ဒုက္ခဝေဒနာခံစားရခြင်းမှာ လွန်ကဲပြင်းထန်လာပြီး ၎င်းတို့၏အတွေးများသည် သေခြင်းတရားဘက်သို့ လှည့်သွားကြသည်။ ဤသည်မှာ ဘုရားသခင်အတွက် စစ်မှန်သော ချစ်ခြင်းမဟုတ်ပေ။ ထိုသို့သော လူများသည် သူရဲဘောကြောင်သူများ ဖြစ်ကြပြီး ၎င်းတို့၌ ဇွဲလုံ့လဝီရိယ မရှိကြပေ၊ ၎င်းတို့သည် အားနည်းပြီး အစွမ်းမရှိသူများပင် ဖြစ်ကြတော့သည်။...ဤနောက်ဆုံးသောကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင်ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာရှိပြီး ဘုရားသခင်၏စီစဉ်ညွှန်ကြားမှုကို ကျိုးနွံနာခံနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်”) ဒီအတွေးကို တွေးရင်းနဲ့ ကျွန်မ တကယ်ကို တို့ထိခံခဲ့ရတယ်။ ကျွန်မကို ဆင်းရဲဒုက္ခခံစေဖို့ ဘုရားအလိုတော် မဟုတ်ဘဲ၊ ဒီဖိနှိပ်မှုနဲ့ အခက်အခဲကနေ ကျွန်မ ယုံကြည်ခြင်းကို စုံလင်စေဖို့မှန်း သဘောပေါက်သွားခဲ့တယ်။ ဒါမှ ဘုရားအတွက် သက်သေခံဖို့ အခွင့်အရေး ရှိမှာလေ။ ဆင်းရဲဒုက္ခကို ကြောက်လို့ စာတန်ကို ကျွန်မ အရှုံးမပေးနိုင်ဘူး၊ ဒါပေမယ့် ဘုရားကို ကျွန်မ ယုံကြည်ခြင်း ရှိပြီး ဘယ်လိုခက်ခဲပါစေ လမ်းကြောင်းပေါ်နေပြီး ထူးကဲတဲ့ သက်သေခံရင်းနဲ့ ခိုင်ခိုင်မာမာ နေရမယ်။

အဲဒီနေ့ စုဝေးပွဲကနေ ကျွန်မ အိမ်ပြန်ရောက်တော့၊ သူက၊ “မင်း စားသောက်ဆိုင် ဧည့်သည်တွေကို တရားဟောနေတာလား။ လူတိုင်းက မင်း ယုံကြည်သူဖြစ်တဲ့အကြောင်း ပြောနေကြတယ်။ ငါ့ကို မင်း ဒီလို ဘယ်လိုလုပ်ပြီး အရှက်ခွဲနိုင်ရလာလဲ။ သူတို့ ပြောနေတဲ့ဟာတွေကို တီဗွီမှာ မင်း မြင်ပြီးပြီပဲ။ ဒီလို မင်းဆက်လုပ်နေရင်၊ အဖမ်းခံရလိမ့်မယ်”လို့ အော်ရင်းနဲ့ ကျွန်မကို တကယ် ပယ်ပယ်နှယ်နှယ် ပြောခဲ့တယ်။ သူ ပိုပိုပြီး စိတ်အနှောင့်အယှက် ဖြစ်နေတာ မြင်လို့ ကျွန်မ ဘာကိုမှ တုန့်ပြန်မပြောခဲ့ဘဲ၊ အခန်းထဲကိုပဲ သွားလိုက်တယ်။ အဲဒီမှာ ကျွန်မ မြင်လိုက်ရတာက ကျွန်မကို မှင်တက်စေခဲ့တယ်။ သူက ကျွန်မရဲ့ ဘုရားနှုတ်ကပတ်တော် စာအုပ်တွေကို ဆုတ်ဖြဲခဲ့ပြီး ကြမ်းပြင်က စာရွက်တွေနဲ့ ဖုံးနေခဲ့တယ်။ အဲဒီအချိန်မှာပဲ ကျွန်မ ယောက္ခက ရောက်လာပြီး၊ ဝင်လာလိုက်တာနဲ့၊ သူက၊ “ငါတို့က ငါတို့သားလေး အိမ်ထောင်ပြုပြီး အဆင်ပြေတဲ့ ဘဝကို ရှစေချင်တာ။ နင့်ယုံကြည်ချက်ကြောင့် နင်အဖမ်းခံရရင် ဒီမိသားစု ပျက်စီးလိမ့်မယ်။ နင့်ယုံကြည်ချက်ကို လက်လျှော့ရင်တော့၊ ဒါမှမဟုတ် ချက်ချင်း ကွာရှင်းလိုက်” လို့ ပြောခဲ့တယ်။ အဲဒီနောက် ပြစ်မှားစော်ကားတဲ့အရာတွေ သူစပြောနေခဲ့တယ်။ ဒေါသနဲ့ သူ့မျက်မှာ တွန့်ရှုံ့နေတာ မြင်တော့၊ ကျွန်မ ဒေါသကို ပြန်မထိန်းနိုင်ခဲ့သလို၊ သူ့ကို ဖြတ်ပြောလိုက်တယ်- “အဖေ။ အဖေတို့ မိသာစုထဲကို အိမ်ထောင်ပြုကတည်းက၊ သမီး အဖေ့ကို လေးလေးစားစားနဲ့ပဲ ဆက်ဆံခဲ့တယ်။ အဖေ့ကို ကျွန်မ ဒေါသ မထွက်ဖူးသလို၊ ငြင်းလည်း မငြင်းဖူးဘူး။ ဒီမိသားစုအတွက် တာဝန်ကို ကျွန်မ မလုပ်နိုင်ခဲ့ရင်၊ ကျွန်မကို အဖေ အပြစ်ဖော်ဆုံးမခွင့် ရှိပါတယ်။ ဒါပေမယ့် ကျွန်မရဲ့ ယုံကြည်ခြင်းနဲ့ပတ်သက်လို့ ဘာမှမမှားသလို၊ အ‌ဖေ ကျွန်မကို မတားသင့်ဘူး၊ ဘုရားကို မပြစ်မှားသင့်ဘူး” လို့ပေါ့။ ကျွန်မ မပြီးနိုင်ခင်မှာ၊ သူ့မျက်နှာမှာ ပုံစံတစ်မျိုးဖြစ်သွားပြီး၊ “နင့် ဘုရားနဲ့ပတ်သက်လို့ ငါပြောတာ ဘာဖြစ်လဲ။ နင့်ကို ငါ မကိုင်တွယ်နိုင်ဘူးလို့ ငါ မယုံဘူး” လို့ အော်ခဲ့တယ်။ ကျွန်မကို ရဲစခန်းဆီ ဆွဲခေါ်သွားဖို့ ကြိုးစားရင်းနဲ့ ကျွန်မ အဝတ်အစားကို သူ စဆောင့်ဆွဲလိုက်ပေမယ့်၊ ကျွန်မကိုယ့်ကိုယ်ကိုယ် လွတ်အောင် ဆတ်ခနဲ့ဆွဲလိုက်တယ်။ ကျွန်မ ဘယ်လောက် စိတ်ပိုင်းဖြတ်ထားပြီး မပြောင်းလဲမှာကို မြင်တော့၊ ဒေါကန်သွားတယ်။ ဘုတ်ခနဲ့ မြည်သံကို ကျွန်မ ကြားရပြီး ကျွန်မ လှည့်လိုက်တာနဲ့ပဲ ချက်ချင်း၊ ကျွန်မယောက်ျားက ကျွန်မဆီ လာပြီး ကျွန်မမျက်နှာကို လက်ဝါးနဲ့ရိုက်လိုက်တာကို တွေ့ရသလို၊ ကျွန်မကို မြေပေါ် လွင့်သွားစေခဲ့တယ်။ ကျွန်မ ကြယ်တွေ မြင်လိုက်ရသလို၊ နားက အူနေခဲ့ပြီး၊ မျက်နှာက နာကျင်မှုနဲ့ ထူပူနေခဲ့တယ်။ ကျွန်မ စိတ်က လုံးဝ ဗလာဖြစ်သွားတယ်။ သူ အဲဒါလုပ်တာ ကျွန်မ တကယ် အံ့ဩမိတယ်။ ဆယ်နှစ်နီးပါး ကျွန်မတို့ အတူရှိခဲ့ကြသလို တစ်ခါမှ ငြင်းတောင် မငြင်းခုန်ဖူးကြပေမယ့်၊ ကျွန်မရဲ့ ယုံကြည်ချက်ကြောင့် အဲဒီနေ့မှာ ကျွန်မကို သူ ရိုက်ခဲ့တယ်။ သူ့ကို ကြည့်ရင်းနဲ့ သူစိမ်းတစ်ယောက်လို ခံစားရတယ်။ သူ စိတ်လွတ်သွားသလိုမျိုး၊ ကျွန်မကို ကြမ်းပြင်ကနေ အတင်းဆွဲခေါ်သွားပြီး၊ နံရံဆီကို ဖိလိုက်တယ်၊ ပြီးတော့ ပြင်းပြင်းထန်ထန် သူပြောတယ်၊ “မင်းကို ငါ ပြောနေတယ်၊ ဒီနေ့ ဒါကို ငါတို့ ရှင်းရမယ်။ မင်းရဲ့ ယုံကြည်ခြင်းကို မင်း စွန့်ရင်စွန့်၊ မစွန့်ရင် ငါတို့ ချက်ချင်း ကွာရှင်းမယ်။ ပြောစမ်း၊ မင်းရဲ့ ဘုရားသခင်လား၊ ငါ့ကိုလားလို့။ မင်းရဲ့ ယုံကြည်ခြင်းကို မင်းလိုချင်လား၊ ဒါမှမဟုတ် ဒီမိသားစုကိုလား” လို့ပေါ့။ ပြောနေတုန်းမှာ၊ သူက ကျွန်မကို နံရံနဲ့ ကြမ်းကြမ်းရမ်းရမ်း ဆောင့်နေခဲ့တယ်။ ကျွန်မ သိပ်ကို ရင်းနှီးခဲ့တဲ့ မျက်နှာက အရမ်းကို ဘီလူးသရဲစီးလာနေတာ မြင်ရတော့၊ တည်တည်ငြိမ်ငြိမ်နဲ့ ကျွန်မက၊ “ကျွန်မရဲ့ ယုံကြည်ခြင်းကို ရွေးတယ်” လို့ ပြန်ဖြေလိုက်တယ်။ ဒေါသထွက်လျက်နဲ့ သူ ကျွန်မကို အိပ်ရပေါ် ဆွဲခေါ်သွားပြီး၊ သူ့ လက်တွေကို ကျွန်မ လည်ပင်းတစ်ဝိုက် တင်းတင်း ထွေးပတ်လိုက်တယ်။ ကျွန်မ အသက်ရှူလို့မရသလို၊ ထွက်သွားလိုက်ချင်ခဲ့ပေမယ့်၊ သူ အရမ်းကို သန်မာတယ်။ သူ့ကို ကျွန်မ တိုက်ခိုက်နိုင်ဖို့ နည်းလမ်း မရှိဘူး။ လေတစ်ခုတစ်လေ ရဖို့ ရုန်းကန်နေရတာနဲ့အမျှ၊ ကျွန်မ တကယ်ကို ကြောက်လာခဲ့ပြီး၊ “ဒီနေ့ ငါ ဒီလိုနဲ့ သေသွားနိုင်တယ်” လို့ တွေးမိခဲ့တယ်။ အဲဒီအချိန်မှာပဲ၊ ကျွန်မရဲ့ သုံးနှစ်အရွယ် သားလေး ရုတ်တရက် နိုးသွားတယ်။ သူထပြီး “အမေ၊ အမေ” လို့ စခေါ်ခဲ့တယ်။ ကျွန်မယောက်ျားက ကျွန်မကို အသက်ရှူကျပ်စေတာ မြင်တော့၊ သူ့အဖေကို သူ စရိုက်ပြီး တွန်းခဲ့တယ်။ အဲဒီနောက် အသဲအသန် ကျွန်မလက်ထဲမှာ ဝင်ခိုဖို့ ကြိုးစားခဲ့တယ်။ ဒါကို မြင်တော့၊ ကျွန်မ ယောက်ျားက လွတ်လိုက်ပြီး၊ ကျွန်မကို၊ “ငါတို့ သားကြောင့် မဟုတ်ခဲ့ရင်၊ ဒီနေ့ ငါ့လက်မှာ မင်း သေရမှာ” လို့ ရက်ရက်စက်စက် ပြောခဲ့တယ်။

သူ ထွက်သွားပြီး ခုတင် ဖြစ်ပျက်ခဲ့တာကို ကျွန်မ ပြန်တွေးနေမိခဲ့တယ်။ အရမ်း ကြောက်စရာကောင်းတာပဲ။ ကျွန်မရဲ့ ယုံကြည်ခြင်းက သူ့ကိုယ်ရေးကိုယ်တာ အကျိုးစီးပွားတွေကို ထိပါလို့၊ သူ လက်ရွယ်ပြီး၊ ကျွန်မကို သေတဲ့အထိ အသက်ရှူကျပ်စေဖို့ အရမ်းကို အဆင်သင့်ဖြစ်နေခဲ့တယ်။ အဲဒါ ဘီလူးသရဲစီးတာ မဟုတ်လား။ သူ ကျွန်မကို ရိုက်လေလေ၊ သူ ဘယ်လိုလူစားမျိုးလဲ ဆိုတာ ကျွန်မ မြင်လေလေဖြစ်သလို၊ ဘုရားကို အဆုံးထိ ကျွန်မ လိုက်ချင်လေလေပဲ။ နောက်နေ့ ကျွန်မ ယောက္ခမက ကျွန်မကို ကြည့်ဖို့ လာပြီး၊ ဝင်လာတာနဲ့ ပြောလိုက်တယ်၊ “နင် ဘုရားကို ယုံကြည်တာ ရပ်လိုက်လို့ မရဘူးလား။ ယုံကြည်ခြင်းရှိတာ ကောင်းမှန် ငါ သိပေမယ့် ပါတီက နင့်ကို ဖမ်းပြီး ဆိုးရွားတဲ့အရာတွေ လုပ်မယ့် သဘောပဲ။ နင် ဘာပြောမလဲ” လို့ပေါ့။ ကျွန်မက၊ “အမေ၊ ကျွန်မ မီးဖွားတာ ဘယ်လောက်ခက်မှန်း အမေသိပါတယ်၊ ပြီးတော့ သေရေးရှင်ရေး ဖြစ်တယ်လို့ ဆရာဝန်တွေက ပြောခဲ့တယ်။ ကျွန်မနဲ့ ကျွန်မသား နှစ်ယောက်လုံးကို ကယ်ခဲ့တာ အနန္တတန်ခိုးရှင် ဘုရားသခင်ပါ။ ကျွန်မ အဖမ်းခံရရင်တောင် ကိုယ့်ယုံကြည်ချက်ကို ထိန်းသိမ်းနေတာ ဘာကြောင့်လို့ အမေထင်လဲ။ အနန္တတန်ခိုးရှင် ဘုရားသခင်က အရာခပ်သိမ်းကို ဖန်ဆင်းခဲ့တဲ့ စစ်မှန်တဲ့ တစ်ပါးတည်းသော ဘုရားဖြစ်ပြီး၊ လူသားမျိုးနွယ်ကို ကယ်တင်ဖို့ ပြန်ကြွလာတဲ့ ကယ်တင်ရှင် ဖြစ်လို့ပဲ။ ကပ်ဘေးတွေက ပိုကြီးသထက် ကြီးလာနေသလို၊ ဘုရားကပဲ လူတွေကို ကယ်နိုင်တယ်။ ကျွန်မ ဘုရားနဲ့ လျှောက်လှမ်းနေသလို၊ အဖမ်းခံရပြီး ဆင်းရဲဒုက္ခခံရရင်၊ ခဏပဲ ဖြစ်မှာပါ။ အဲဒါက စာတန်နဲ့ ငရဲကို သွားတာထက် ပိုကောင်းမှာပါ”လို့ ပြောလိုက်တယ်။ သူက၊ “နင်ပြောနေတာ ငါ နားလည်ပါတယ်၊ ဒါပေမယ့် အမျိုးသမီးတစ်ယောက်အနေနဲ့၊ နင့်ကလေးကို နင် စောင့်ရှောက်ပြီး နင့်ယောက်ျားကို စဉ်းစားပေးရမယ်လေ။ နင့်သားက အရမ်း ငယ်သေးတယ်။ သူ့ကို အဲဒီလို နင် တကယ်ပဲ ဘေးဖယ်ထားရက်နိုင်လား” လို့ ပြန်ဖြေတယ်။ သူ ဒီလိုပြောတာ ကြားရတော့၊ ကျွန်မ တကယ်ကို ငိုချင်ခဲ့ပေမယ့် မျက်ရည်ကျမလာခဲ့ဘူး။ ကျွန်မက၊ “သူ့ကို ဘေးဖယ်ထားတာက ငါလား။ ယုံကြည်သူတွေကို ဖမ်းပြီး နှိပ်စက်နေတာ ကွန်မြူနစ်ပါတီလေ။ ပါတီရဲ့ အလိမ်အညာတွေ ယုံပြီး ကွာရှင်းဖို့ မရမကလုပ်နေတာ၊ ဒီမိသားစုကို ပြိုကွဲစေတာ ရှင့်သားလေ။ ဒါကို ကျွန်မရဲ့ ယုံကြည်ခြင်းအပေါ် ရှင် ဘယ်လိုလုပ် အပြစ်ဖို့နိုင်ရတာလဲ”လို့ တွေးမိတယ်။ ဒါပေမယ့် ဆံပင် တစ်ခေါင်းလုံး ဖြူပြီး၊ သူ့မျက်နှာပေါ်က စိတ်ဆင်းရဲတဲ့ အကြည့်ကို မြင်ရသလို၊ အဲဒီလို ငယ်တဲ့အရွယ်မှာ ကျွန်မ သားလေ သူ့အမေဆီကနေ ခေါ်သွားခံရမှာ တွေးမိတော့၊ ကျွန်မ ပိုပိုပြီး စိတ်မကောင်းဖြစ်ခဲ့ရတယ်။ ကျွန်မ နည်းနည်း စအားနည်းလာခဲ့တယ်။ ကျွန်မကို လမ်းပြဖို့ တောင်းလျှောက်ရင်းနဲ့ ဘုရားဆီ တိတ်တဆိတ် ကျွန်မ ဆုတောင်းခဲ့တယ်။ ဘုရားရဲ့ နှုတ်ကပတ်တော် တစ်ပိုဒ် စိတ်ထဲရောက်လာတယ်- “လူများအတွင်း၌ ဘုရားသခင် လုပ်ဆောင်သည့် အဆင့်တိုင်းတွင် အပြင်ပန်းသဏ္ဌာန်မှာ လူများ၏ စီစဉ်မှုမှ ထွက်ပေါ်လာသကဲ့သို့ လူများကြားထဲ၌ ဆက်သွယ် လှုပ်ရှားမှုများအနေနှင့် သို့မဟုတ် လူများ၏ ကြားဝင်ပြုလုပ်မှုများအနေနှင့် ဖြစ်ပေါ်သည်။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူများ၌ ဘုရားသခင် အတွက် သူတို့၏ သက်သေခံမှုမှာ ခိုင်မြဲစွာ ရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။ သင်တို့အတွင်းမှာ ဘုရားသခင် ပြုလုပ်သည့် အလုပ်အဆင့်တိုင်း၏ နောက်ကွယ်တွင် ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်မှာ အားလုံးက တိုက်ပွဲပင်။...ဘုရားသခင်နှင့် စာတန်တို့သည် ဝိညာဉ်ရေးရာ နယ်ပယ်ထဲ တိုက်ပွဲ ဆင်နွှဲနေစဉ်မှာ သင်က ဘုရားသခင်ကို မည်ကဲ့သို့ စိတ်ကျေနပ်မှု ပေးသင့်သနည်း။ သူ့အတွက် သင်၏ သက်သေခံခြင်းမှာ မည်ကဲ့သို့ ခိုင်မာစွာ ရပ်တည်သင့်သနည်း။ သင့်ထံ ဖြစ်ပျက်သည့် အရာတိုင်းက ကြီးမားသော စမ်းသပ်မှုဖြစ်ပြီး သက်သေခံဖို့အတွက် ဘုရားသခင်က သင့်ကို လိုအပ်တဲ့အချိန် ဖြစ်သည်ဆိုသည်ကို သင်သိသင့်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်”) ဘုရားနှုတ်ကပတ်တော်တွေကို တွေးပြီး ကျွန်မ မြင်ရတာက၊ အပေါ်ယံမှာ အရာရာက ကျွန်မကို လူတွေ တားနေသလို ဖြစ်နေပေမယ့်၊ အားလုံးနောက်မှာ စာတန်ရဲ့ လှည့်ကွက်တွေရှိတယ်ဆိုတာပါပဲ။ စာတန်က ကျွန်မကို ဟန့်တားဖို့၊ နှောင့်ယှက်ဖို့ ကျွန်မ မိသားစုကို အသုံးပြုနေတာ၊ ကျွန်မကို ခြိမ်းခြောက်ဖို့ ကျွန်မသားနဲ့ မိသားစုအတွက် ကျွန်မရဲ့ ခံစားချက်တွေကို အသုံးပြုနေတာ၊ ဘုရားကို သစ္စာဖောက်ပြီး ကယ်တင်ခြင်းအတွက် ကျွန်မရဲ့ အခွင့်အရေး ဆုံးရှုံးစေဖို့ ကြိုးစားနေတာပါ။ စာတန်ရဲ့ လှည့်ကွက်တွေ အလှည့်ခံလို့မရဘဲ ကျွန်မအနေနဲ့ ဘုရားကို ယုံကြည်ခြင်း ရှိရမယ်၊ သက်သေရပ်တည်ပြီး စာတန်ကို အရှက်ရစေရမယ်ဆိုတာ သိခဲ့တယ်။ ဒါကြောင့် ကျွန်မ ယောက်္ခမကို ကျွန်မက၊ “လူက ဘုရားဖန်ဆင်းတာ ခံခဲ့ရတာပါ၊ ဒါကြောင့် ကျွန်မတို့ ယုံကြည်ချက်ရှိပြီး သူ့ကို ကိုးကွယ်သင့်တယ်။ ဒါ့အပြင် ကျွန်မ အသက်ကို ဘုရားပေးထားတာပါ၊ ဒါကြောင့် ဘာပဲဖြစ်ပါစေ၊ ဘုရားကို နောက်ဆုံးထိ ကျွန်မ လိုက်မယ်။ ကျွန်မကို တစ်နည်းအားဖြင့် သိမ်းသွင်းဖို့ ကြိုးစားရင်းနဲ့ ကိုယ့်အားတွေ မဖြုန်းလိုက်ပါနဲ့” လို့ပြောလိုက်တယ်။ သူ ခေါင်းခါပြီး နောက်လှည့် ထွက်သွားခဲ့တယ်။

အဲဒီညမှာ ကျွန်မ‌ယောက်ျားက ကျွန်မ ဘုရားနှုတ်ကပတ်တော်တွေ ဖတ်နေသေးတာကို သိပြီး တကယ်ကို စိတ်ဆိုးသွားခဲ့တယ်။ သူက၊ “မင်း ဒါကို လုပ်ရဲသေးတယ်ပေါ့။ ဒါက မင်းကို ထောင်ထဲပို့မှာ မသိဘူးလား။ မင်း သေသေ၊ ရှင်ရှင် ဂရုမစိုက်ဘူးလား။ ဂရုမစိုက်ရင် ရတယ်လေ၊ ဒါပေမယ့် ငါနဲ့ ငါ့ကလေးကိုတော့ မပတ်သက်မိစေနဲ့။ မင်း ယုံကြည်သူ ဖြစ်လာမယ်မှန်း သိခဲ့ရင်၊ အရင်ဆုံး မင်းကို လုံးဝ လက်ထပ်မိခဲ့မှာ မဟုတ်ဘူး” လို့ ပြောခဲ့တယ်။ အဲဒီနောက် ကျွန်မကို အိမ်ရှေ့တံခါးအပြင်ကို တွန်းဖယ်ပြီး မုန်းမုန်းတီးတီးနဲ့၊ “ဒီဘုရားဟာကို မင်း ဆက်လုပ်နေရင်၊ ငါ့အိမ်မှာ မင်းကို လက်မခံတော့ဘူး” လို့ ပြောခဲ့တယ်။ အဲဒီနောက် တံခါးကို ဂျိုင်းခနဲ့ ပိတ်လိုက်ပြီး သော့ခတ်လိုက်တယ်။ ကျွန်မယောက်ကျား အရမ်းကို အကြင်နာမဲ့နေတာ မြင်ရပြီး ကျွန်မသားက ကျွန်မကို ခေါ်နေတာ ကြားရတော့၊ စိတ်ကယောက်ကယက် ဖြစ်သွားသလို၊ ကျွန်မ စိတ်နှလုံး ကွဲကြေတော့မလို ခံစားရတယ်။ မနက် ၂ နာရီကျော်ပြီဖြစ်ပြီး ကျွန်မမှာ ဘာပိုက်ဆံမှ မပါခဲ့ဘူး။ အဲဒီအချိန်က အိမ်ကို တကယ် စွန့်ခွာပြီး၊ ကျွန်မ သားကို ကောင်းဖို့အတွက် ထားခဲ့လိုက်ရင်ရောလို့ တွေးမိတယ်။ ဘာလုပ်ရမှန်း ကျွန်မ မသိခဲ့သလို၊ အဲဒါကိုတွေးရင်းနဲ့ အရမ်းကို ခိုကိုးရာမဲ့သလို ခံစားခဲ့ရတယ်။ ကျွန်မမှာ ဖုန်းပါမှန်း သိလိုက်တယ်၊ ဒီတော့ ကျွန်မအမေကို ကျွန်မ ဖုန်းဆက်တယ်။ သူ့အသံကို ကြားလိုက်ရတဲ့အခိုက်မှာ မျက်ရည်တွေက ကျွန်မမျက်နှာမှာ အတားအဆီးမရှိ စီးဆင်းလာပြီး၊ အချိန်ကြာမြင့်စွာ ကျွန်မ ထိန်းချုပ်ထားခဲ့တဲ့ နာကျင်မှုနဲ့ နာကြည်းချက်တွေ လျှံထွက်လာတယ်။ သူကိုယ်တိုင် ငိုနေတဲ့အသံကို ချုပ်တည်းရင်းနဲ့ သူက၊ “ချစ်သည်းလေး၊ စိတ်ငြိမ်ငြိမ်ထား။ ဘုရားက သမီးကို ဒီအထိ ပို့ပြီးမှတော့ စွန့်ပစ်မှာ မဟုတ်ဘူး။ သူ့ကိုပဲ ယုံကြည်ပြီး အားကိုးပါ” လို့ပြောခဲ့တယ်။ ကျွန်မအမေက ကျွန်မကို နှစ်သိမ့်ပြီး အားပေးနေသလို၊ ဘုရားကို ယုံကြည်ပြီး သူ့ကို ကိုးစားဖို့ ကျွန်မကို ပြောနေတာနဲ့အမျှ၊ ကျွန်မ ယုံကြည်ခြင်း ပြန်ရောက်လာသလို ခံစားရတယ်။ နောက်နေ့မှာ၊ ချမ်းပြီး ဆာလောင်လျက်နဲ့ လမ်းတွေမှာ ရောက်တတ်ရာရာ သွားလာနေချိန်မှာ ညီအစ်ကို တစ်ယောက်နဲ့ တိုးမိခဲ့တယ်။ သူက ကျွန်မကို သူ့အိမ်ကို ခေါ်သွားခဲ့ပြီး ကျွန်မ ဖြတ်သန်းနေရတာကို နားလည်စေဖို့ ဘုရားနှုတ်ကပတ်တော် နှစ်ပိုဒ်ကို ဖတ်ပြခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “မကောင်းဆိုးဝါးများက အကြင်နာမဲ့ပြီး လူမဆန်သည့် ဤကဲ့သို့သော အမှောင်လူ့အဖွဲ့အစည်းတွင် မျက်တောင် တစ်ချက်မျှ မခတ်ဘဲ လူများကို သတ်သော နတ်ဆိုးတို့၏မင်းသည် ချစ်ခင်ဖွယ်ဖြစ်ပြီး ကြင်နာကာ သန့်လည်းသန့်ရှင်းသော ဘုရားသခင်၏ တည်ရှိမှုကို မည်သို့ သည်းခံနိုင်မည်နည်း။ ဘုရားသခင်၏ ကြွရောက်လာခြင်းကို ၎င်းသည် အဘယ်သို့ ဂုဏ်ပြုကာ သြဘာ ပေးနိုင်မည်နည်း။ ဤလက်ပါးစေတို့။ ၎င်းတို့သည် ကြင်နာခြင်းကို မုန်းတီးခြင်းဖြင့် ပြန်ဆပ်ကြသည်၊ ၎င်းတို့သည် ကြာမြင့်စွာကတည်းက ဘုရားသခင်အား အထင်အမြင်သေးကြပြီးဖြစ်သည်၊ ၎င်းတို့သည် ဘုရားသခင်အား ညှဉ်းပန်းနှိပ်စက်ကြသည်၊ ၎င်းတို့သည် အဆုံးစွန် ရိုင်းစိုင်းကြသည်၊ ၎င်းတို့သည် ဘုရားသခင်ကို အနည်းငယ်မျှ အရေးထားမှု မရှိကြပေ၊ ၎င်းတို့သည် အဓမ္မလုယူကာ လုယက်တိုက်ဖျက်ကြသည်၊ ၎င်းတို့သည် အသိတရား လုံးလုံး ပျောက်ဆုံးကြပြီးဖြစ်သည်၊ အသိတရား အလုံးစုံကို ၎င်းတို့ ဆန့်ကျင်ကြကာ အပြစ်မဲ့သောသူကို အသိစိတ်မဲ့ခြင်းသို့ သွေးဆောင်ကြလေသည်။ ရှေးကာလ၏ ဘိုးဘေး များလော။ ချစ်မြတ်နိုးရသော ခေါင်းဆောင်များလော။ ၎င်းတို့ အားလုံးသည် ဘုရားသခင်အား ဆန့်ကျင်ကြ၏။ ၎င်းတို့၏ ဝင်ရောက်စွက်ဖက်မှုသည် ကောင်းကင်အောက်ရှိ အရာခပ်သိမ်းကို မှောင်မိုက်ခြင်း နှင့် ပရမ်းပတာဖြစ်ခြင်း အခြေအနေတစ်ခုတွင် ချန်ထားပြီးဖြစ်၏။ ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် အပြစ်ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။...ဘုရားသခင်၏ အမှုအဖို့ ထိုသို့သော ထိုးဖောက်၍ မရနိုင်သည့် အတားအဆီးကို အဘယ်ကြောင့် ထူထောင်ရသနည်း။ ဘုရားသခင်၏ လူစုကို လှည့်ဖြားရန် အဘယ်ကြောင့် အမျိုးမျိုးသော လှည့်ကွက်များကို အသုံးချသနည်း။ စစ်မှန်သော လွတ်လပ်မှု၊ တရားဝင် ရပိုင်ခွင့်နှင့် အကျိုးစီးပွားတို့မှာ အဘယ်မှာနည်း။ တရားမျှတခြင်းကား အဘယ်မှာနည်း။ ကိုယ်စိတ်ချမ်းသာခြင်းကား အဘယ်မှာနည်း။ နွေးထွေးမှုကား အဘယ်မှာနည်း။ ဘုရားသခင်၏ လူများအား လှည့်စားရန် အဘယ်ကြောင့် လှည့်ဖြားတတ်သော အကြံအစည်များကို အသုံးပြုသနည်း။ ဘုရားသခင်၏ ကြွလာခြင်းကို ဖိနှိပ်ရန် အဘယ်ကြောင့် အင်အားသုံးရသနည်း။ ဘုရားသခင်အား သူဖန်ဆင်းခဲ့သည့် ကမ္ဘာမြေကြီးပေါ်တွင် အဘယ်ကြောင့် လွတ်လပ်စွာ သွားလာခွင့်မပြုရသနည်း။ ဘုရားသခင်အား ခေါင်းချစရာ နေရာမရှိသည့်တိုင်အောင် အဘယ်ကြောင့် လိုက်လံဖမ်းဆီးသနည်း။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အမှုတော်နှင့် ဝင်ရောက်ခြင်း (၈)”) “ဘုရားသခင်သည် အလွန်အမင်း ဆင်းရဲဒုက္ခခံရသည့် ဤလူများကို နိုးထစေဖို့၊ ၎င်းတို့ကို လုံးလုံး နိုးထစေဖို့၊ မြူထဲမှ ၎င်းတို့ကို ထွက်လျှောက်စေကာ အဆင်းနီသော နဂါးကြီးကို ငြင်းပယ်စေဖို့ အလိုရှိ၏။ ဘုရားသခင်သည် ၎င်းတို့ကို မိမိတို့၏ အိပ်မက်မှ နိုးထစေဖို့၊ အဆင်းနီသော နဂါးကြီး၏ အနှစ်သာရကို သိစေဖို့၊ ၎င်းတို့၏ နှလုံးသားတစ်ခုလုံးကို ဘုရားသခင်ထံ ပေးအပ်စေဖို့၊ အမှောင်အင်အားများ၏ ဖိနှိပ်မှုမှ တိုးထွက်စေဖို့၊ ကမ္ဘာ၏ အရှေ့အရပ်တွင် ထရပ်ကာ၊ ဘုရားသခင် အောင်မြင်ခြင်း သက်သေဖြစ်လာစေဖို့ အလိုရှိပေသည်။ ဤနည်းဖြင့်သာ၊ ဘုရားသခင်သည် ဘုန်းအသရေ ရရှိလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အမှုတော်နှင့် ဝင်ရောက်ခြင်း (၆)”) ဘုရားနှုတ်ကပတ်တော်တွေက ကျွန်မကို နားလည်စေတာက၊ ဘုရားက လူကို သန့်စင်စေပြီး ကယ်တင်ဖို့ အမှုပြုရင်းနဲ့ သမ္မာတရား ဖော်ပြရင်း နောက်ဆုံးသော ကာလမှာ လူ့ဇာတိခံပြီး၊ ကြွလာပြီးပြီဆိုတာပါပဲ။ ကွန်မြူနစ်ပါတီက လူတိုင်းအနေနဲ့ သမ္မာတရားကို လက်ခံပြီး ဘုရားသခင်နောက်လိုက်ပြီးတဲ့နောက် သူ့ကြောင့် ကယ်တင်ခံရမှာ၊ ပြီးတော့ ပါတီရဲ့ ထိန်းချုပ်မှုနဲ့ အန္တရာယ်ကနေ လွတ်သွားမှာကို ကြောက်နေတယ်။ အဲဒါကြောင့် သူတို့က ယုံကြည်သူတွေကို အရူးအမူး ဖိနှိပ်ပြီး ဖမ်းဆီးနေသလို၊ လူတွေကို လှည့်ဖြား၊ လှုံ့ဆော်ပေးရင်း၊ ဘုရားကို ငြင်းပယ်၊ ခုခံစေရင်းနဲ့ အနန္တတန်ခိုးရှင် ဘုရားသခင် အသင်းတော်ကို ရှုတ်ချပြီး အသရေဖျက်ဖို့ အလိမ်အညာမျိုးစုံ ဖန်တီးနေတာပါ။ စက်ဆုပ်စရာပါပဲ။ ကျွန်မ မိသားစုက ကွန်မြူနစ်ပါတီရဲ့ လှည့်ဖြားတာခံခဲ့ရလို့သာ ကျွန်မကို အဲဒီလို ဆက်ဆံနေခဲ့တာပါ။ ပါတီက လူတွေကို နှစ်ပေါက်တစ်ပေါက် ရိုက်ဖို့ ဒီအလိမ်အညာအားလုံးကို သုံးနေတာ။ အဲဒါမှ လူတိုင်းက ဘုရားကို တိုက်ခိုက်ကြမှာဖြစ်ပြီး၊ အဲဒီနောက် ငရဲမှာ အပြစ်ပေးခံရပြီး အဆုံးသတ်ကြမှာလေ။ အဲဒါ စာတန်ရဲ့ လှည့်ကွက်ပဲ။ အဲဒီအချိန်မှာ ကွန်မြူနစ်ပါတီက ဘုရားကို တိုက်ခိုက်၊ လူတွေကို အန္တရာယ်ပေးပြီး သူတို့ကို လုံးလုံး ဝါးမျိုတဲ့ မကောင်းဆိုးဝါး တစ်သိုက်သာ ဖြစ်မှန်း ကျွန်မအဖို့ သိသာရှင်းလင်း လာခဲ့တယ်။ သူတို့ရဲ့ လှည့်ကွက်တွေကို ခံလို့မဖြစ်မှန်း ကျွန်မ သိခဲ့တယ်။ ပြီးတော့ ကျွန်မ မိသားစုက ကျွန်မကို ဘာပဲလုပ်လုပ်၊ ဘုရားကို လုံးဝ သစ္စာဖောက်လို့ မဖြစ်ဘဲ၊ သူ့နောက်လိုက်မြဲ လိုက်ပြီး ကျွန်မတာဝန်ကို လုပ်မြဲလုပ်ဆောင်ရမယ်။

သူက ကျွန်မရဲ့ ဇာတိမြို့က ဆွေမျိုးနဲ့ မိတ်ဆွေတချို့ကို ခေါ်ခဲ့ပြီးတဲ့နောက်၊ သူတို့ ကျွန်မကို ဖုန်းခေါ်ပြီး အလှည့်ကျ စစ်ဆေးခဲ့ကြတယ်၊ ကျွန်မ အစ်ကိုက၊ “ဒီလောက် ငယ်တဲ့အရွယ်မှာ နင် ဘာမဆို လုပ်လို့ရပါတယ်။ ဘုရားသခင်ကို ယုံကြည်မှ ဖြစ်မှာလား။ နင်က အိမ်ရှင်မတစ်ယောက်၊ ဒီတော့ ကလေးတွေရှိပြီး မိသားစုကို စောင့်ရှောက်ဖို့က နင့်တာဝန်လေ။ ဘာလို့ ဘုရားကို ယုံကြည်တာနဲ့ ဒုက္ခခံရတာလဲ။ နင်ယုံကြည်နေရင်၊ ပါတီက နင့်ကို ဖမ်းပြီး ထောင်ချလိမ့်မယ်။ ငါတို့က သာမန်လူတွေပဲလေ- အဲဒါကို ဘယ်လို တိုက်ခိုက်ဖို့ ဖြစ်နိုင်မှာလဲ” လို့ ပြောခဲ့တယ်။ ကျွန်မရဲ့ အန်တီက ဖုန်းကို ယူလိုက်ပြီး၊ “နင် စိတ်လွတ်သွားပြီလား။ လုံးဝ ကောင်းမွန်တဲ့ အိမ်ထောင်က နင့်ယုံကြည်ချက်ကြောင့် မပြိုကွဲသင့်ဘူး။ နင့်မိသားစုကို နင် ဂရုမစိုက်ဘူးလား။ နင်က မယုံနိုင်လောက်အောင် မျက်နှာမငဲ့ပြတ်သားလွန်းတယ်”လို့ ပြေတယ်။ နောက်အန်တီတစ်ယောက်က ကျွန်မကို အော်တယ်၊ “နင် အိမ်ထောင်ပြုတာ သိပ်ကြာသေးတာ မဟုတ်ဘူး၊ ပြီးတော့ နင့်သားက အရမ်း ငယ်သေးတယ်။ နင်ထောင်ထဲမှာ အဆုံးသတ်မယ်ဆိုရင်၊ သူ ဘာဖြစ်သွားမလဲ။ ငါ့ အကြံကိုယူလိုက်- ဒါ နင်တို့ ကောင်းဖို့အတွက်ပဲ” တဲ့။ အဲဒီနောက် ကျွန်မအစ်ကို ဖုန်းကို ကိုင်လိုက်ပြီး ထပ်ဖြည့်တယ်၊ “နင် ဒါကို မရမကလုပ်ရင်၊ သူက နင့်ကို ကွာရှင်းတော့မှာ၊ အိမ်ပြန်လာဖို့ စဉ်းတောင်မစဉ်းစားနဲ့။ ငါတို့ နင်နဲ့ အဆက်ဖြတ်လိုက်မယ်” လို့ပေါ့။ ကျွန်မရဲ့ အသက် ၈၀ အရွယ် အဖွားကတောင် ဖုန်းထဲမှာ ငိုရင်းနဲ့ ပြောခဲ့တယ်၊ “သမီး ဒါကိုလုပ်လို့ မဖြစ်ဘူး။ သမီး အဖမ်းခံရရင် ဘယ်လိုလုပ်မလဲ။ အဖွားပြောတာ နားထောင်ပါကွယ်။ သမီးအတွက် အကောင်းဆုံး အဖွားတို့ ဖြစ်စေချင်တာပါ” တဲ့။ ဖုန်းချလိုက်ပြီးတဲ့နောက်၊ ကျွန်မ တကယ်ကို စိတ်မသက်မသာ ဖြစ်ခဲ့တယ်။ သူတို့ကို ပြောချင်တာ အများကြီး ရှိခဲ့တယ်။ ကျွန်မ ကောင်းဖို့အတွက်ဖြစ်တယ်လို့ ရှင်တို့ပြောတယ်၊ ဒါပေမယ့် အဲဒါ တကယ် ဟုတ်လို့လား။ အနန္တတန်ခိုးရှင် ဘုရားသခင်က ကျွန်မကို မကယ်ခဲ့ရင် ကျွန်မ သေပြီးတာ ကြာလှပြီဖြစ်မှာပဲ။ ဒီတော့ ဒီနေ့ ဒီမှာ ကျွန်မ ရှိတောင် ရှိပါ့မလား။ ဒီလုံးဝ ကောင်းမွန်တဲ့ မိသားစုကို ဘယ်သူက တကယ် အစိတ်စိတ်အမြွှာမြွှာဖြစ်စေတာလဲ။ ဘယ်သူက ဒီမိသားစုကို တကယ် ပြိုကွဲစေတာလဲ။ ကွန်မြူနစ်ပါတီပဲ၊ ကျွန်မ မဟုတ်ဘူး။ ကွန်မြူနစ်ပါတီက ယုံကြည်သူတွေကို ဖမ်းပြီး နှိပ်စက်တယ်၊ ဒါပေမယ့် ပါတီကို မုန်းမယ့်အစား၊ သူတို့က ကျွန်မကို ဖိနှိပ်ရင်းနဲ့ ဘုရားကို သစ္စာဖောက်စေဖို့ ကြိုးစားရင်း၊ ပါတီဘက်မှာရပ်ကြတယ်။ ကျွန်မကို အဆက်ဖြတ်ပြီး စွန့်လွှတ်ဖို့တောင် ခြိမ်းခြောက်ကြတယ်။ အမှန်နဲ့ အမှားကို သူတို့ ဘယ်လိုဖြစ်ပြီး မသိနိုင်ရတာလဲ။ ကျွန်မအတွက် အကောင်းဆုံးကို သူတို့ တကယ်လိုချင်ကြလို့လား။ သူတို့ ဘယ်လို မိသားစုမျိုးလဲ။ ကျွန်မ အသက်ကို ဘုရားက ပေးသနားခဲ့လို့၊ ဘုရားရဲ့ ချစ်ခြင်းကို ပြန်ပေးဆပ်ဖို့ ကျွန်မ တာဝန်ကို လုပ်ဆောင်တာနဲ့ ပတ်သက်ပြီး ဘာမှားလို့လဲ။ ယုံကြည်ခြင်း ရှိပြီး ဘဝမှာ မှန်ကန်တဲ့ လမ်းကြောင်းရှိတာနဲ့ ပတ်သက်လို့ ဘာမှားလို့လဲ။ ရက်အနည်းငယ်အကြာမှာ၊ ကျွန်မ မိသားစုက ကျွန်မကို ဖုန်းခေါ်ပြီး၊ မရပ်မနား အာပေါင်အာရင်းသန်သန် ပြောခဲ့ကြတယ်။ ကျွန်မ တကယ်ကို မချိတင်ကဲဖြစ်ခဲ့တယ်၊ ဒါကြောင့် ဘုရားဆီအရေးတကြီး ဆုတောင်းပြီး ကျွန်မ စိတ်နှလုံးကို စောင့်ရှောက်ဖို့ တောင်းလျှောက်လိုက်တယ်။ အဆုံးမှာ၊ စုဝေးပွဲတွေကို ကျွန်မ သွားမြဲသွားခဲ့ပြီး ကျွန်မ တာဝန်ကို လုပ်မြဲလုပ်ခဲ့တယ်။

ကျွန်မယောက်ျားက သူကိုယ်တိုင်ရေးထားတဲ့ ကွာရှင်းစာချုပ်ကို ကျွန်မကို ပေးခဲ့ပြီး၊ “မင်းယုံကြည်ချက်ကို မင်း ဆက်ထိန်းနေရင်၊ ကွာရှင်းလိုက်ရအောင်လေ။ ငါတို့ ခွဲပြီးတဲ့နောက် ငါတို့သားလေးကို မင်း ကြည့်ခွင့်ရှိမှာ မဟုတ်ဘူး။ အနန္တတန်ခိုးရှင် ဘုရားသခင်ကို ယုံကြည်တာ ရပ်ချင်ရင်တော့၊ ဘာမှမဖြစ်ခဲ့ဖူးသလို ငါ နေပေးမယ့်” လို့ ပြောခဲ့တယ်။ ကျွန်မ အဲဒါကို ကောက်ယူပြီး တစ်ချက်ကြည့်လိုက်တယ်။ ကျွန်မနဲ့အတူ ကျွန်မတို့ ပိုင်ဆိုင်တာတွေထဲက ဘာတစ်ခုမှ၊ ကျွန်မတို့ စီးပွားရေး တစ်စိတ်တစ်ပိုင်းမှ၊ ကျွန်မတို့ ဥစ္စာပစ္စည်း တစ်စိတ်တစ်ပိုင်းမှ ချန်ထားမှာမဟုတ်သလို၊ ကျွန်မတို့ သားကို သူ စောင့်ရှောက်ခွင့်ရှိမှာပါ။ ကျွန်မ လက်ချည်းသက်သက်နဲ့ ထွက်သွားရမှာပါ။ ဒါပေမယ့် ကွာရှင်းတာကို ကျွန်မ သဘောမတူရင်၊ သူက ကျွန်မနဲ့ အမေ့ကို အနန္တတန်ခိုးရှင် ဘုရားကို ယုံကြည်သူတွေအနေနဲ့ သတင်းပို့ပြီး၊ ရဲလက်အပ်မှာဖြစ်တယ်။ သူက ကျွန်မ ပိုင်တဲ့ အရာတိုင်းကို တိတ်တဆိတ် လွှဲပြောင်းရင်းနဲ့ ဒီအရာအားလုံးကို အချိန်အကြာကြီးကတည်းက စီစဉ်ခဲ့မှန်း ကျွန်မ မြင်ရတယ်၊ ဒီတော့ ကျွန်မတို့ ကွာရှင်းတဲ့အခါ ကျွန်မမှာ ဘာပိုင်ဆိုင်မှု ဝေစုမှ ရှိမှာ မဟုတ်ဘူးလေ။ ကျွန်မ လက်ထဲက ကွာရှင်းစာချုပ်ကို ကြည့်ရင်းနဲ့၊ ကျွန်မ ထပ်ပြီး စိတ်ကယောက်ကယက် ဖြစ်ရပြန်တယ်။ စာကို ကျွန်မ လက်မှတ်ထိုးလိုက်ရင်၊ အဲဒါက ကျွန်မအနေနဲ့ အဲဒီအိမ်ကို စွန့်ခွာပြီး ကျွန်မသားကို ထပ်တွေ့လို့ရမှာ မဟုတ်တဲ့ သဘောပဲ။ သူက အရမ်းငယ်သေးတယ်- သူနဲ့ ကျွန်မ မခွဲရက်နိုင်ဘူး။ ကျွန်မ လုံးဝ မချိတင်ကဲဝေဒနာ ခံစားရတယ်။ ကျွန်မ ခိုင်ခိုင်မာမာ ရပ်နိုင်အောင် ကျွန်မကို လမ်းပြဖို့ တောင်းလျှောက်ရင်းနဲ့ ဘုရားဆီ ကျွန်မ အသည်းအသန် အော်ခေါ်ခဲ့တယ်။ အဲဒီနောက် ဒါကို ဘုရားနှုတ်ကပတ်တော်တွေကနေ ကျွန်မ တွေးမိခဲ့တယ်- “စမ်းသပ်မှုများကို ကြုံရစဉ်တွင် လူတို့အနေဖြင့် အားနည်းခြင်း သို့မဟုတ် ယင်းတို့အထဲတွင် အပျက်သဘောရှိတတ်ခြင်း၊ သို့မဟုတ် ဘုရားသခင်၏ အလိုတော် သို့မဟုတ် ၎င်းတို့၏ လက်တွေ့လုပ်ဆောင်ခြင်း လမ်းကြောင်းအပေါ် ရှင်းလင်းမှုကင်းမဲ့ခြင်းမှာ ပုံမှန်ဖြစ်ပါသည်။ သို့သော် မည်သည့်ကိစ္စ၌မဆို သင်သည် ယောဘကဲ့သို့ပင် ဘုရားသခင်၏အမှုထဲတွင် ယုံကြည်ခြင်း ရှိရမည်ဖြစ်ပြီး ဘုရားသခင်ကို မငြင်းပယ်ရပေ။...သင်၏ အတွေ့အကြုံထဲတွင် ဘုရားသခင်၏ နှုတ်ကပတ်တော်များအားဖြင့် မည်သည့်စစ်ဆေးခြင်းကိုမဆို သင်ကြုံရပါစေ၊ လူသားမျိုးနွယ်အား ဘုရားသခင်တောင်းဆိုသည့်အရာမှာ အချုပ်အားဖြင့် ၎င်းတို့၏ ယုံကြည်ခြင်းနှင့် သူ့အပေါ် ၎င်းတို့၏ချစ်ခြင်းပင် ဖြစ်သည်။ ဤနည်းအတိုင်း အမှုပြုခြင်းအားဖြင့် သူစုံလင်စေသောအရာမှာ လူတို့၏ယုံကြည်ခြင်း၊ ချစ်ခြင်းနှင့် ပြင်းပြသော ဆန္ဒများ ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်”) “သမ္မာတရားအတွက် ခက်ခဲမှုကို သင်ခံစားရမည်၊ သမ္မာတရားထံ သင့်ကိုယ်သင် ပေးအပ်ရမည်၊ သမ္မာတရားအတွက် အရှက်တကွဲ ဖြစ်ခြင်းကို သင်ခံရမည်၊ ထို့နောက် သမ္မာတရားကို သင်ပိုမိုရရှိရန်အတွက် ပို၍ပင် ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။ ငြိမ်းချမ်းသော မိသားစုဘဝ တစ်ခုအတွက် သမ္မာတရားကို သင်လက်မလွှတ်ရ၊ တဒင်္ဂပျော်ရွှင်မှု အတွက် သင့်ဘဝ၏ ဂုဏ်သိက္ခာနှင့် သမာဓိကို အဆုံးရှုံးမခံရ။ နှစ်သက်ဖွယ်ဖြစ်ကာ ကောင်းမွန်သောအရာအားလုံးကို သင် လေ့လာလိုက်စားသင့်ပြီး၊ အသက်တာတွင် ပိုမိုအဓိပ္ပာယ် ရှိသော လမ်းကြောင်းကို သင် လိုက်စားသင့်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ”) ဘုရားဆီက ဒီနှုတ်ကပတ်တော်တွေက ကျွန်မကို နှစ်သိမ့်ပြီး ခွန်အားပေးခဲ့သလို၊ လက်တွေ့လုပ်ဆောင်ဖို့ လမ်းကြောင်းတစ်ခု ပေးခဲ့တယ်။ ကွာရှင်းခြင်းနဲ့ ကျွန်မကို ကျွန်မယောက်ျားက ခြိမ်းခြောက်တာဟာ ဘုရားက ဖြစ်ခွင့်ပေးတဲ့ အရာတစ်ခုမှန်း ကျွန်မ သဘောပေါက်လိုက်တယ်။ ယောဘက စစ်ဆေးခံရချိန်ကို ကျွန်မ တွေးမိတယ်။ သူ ပိုင်သမျှအရာရာ သိမ်းယူခံခဲ့ရပြီး၊ ညတွင်းချင်း သူ့ ကလေးတွေအားလုံး သေဆုံးကြရတယ်။ သူက ပြာပုံထဲမှာ အနာစိမ်းတွေ ဖုံးလျက်နဲ့ ထိုင်နေခဲ့တယ်။ သူ့မိန်းမကတောင် သူ့ကို ပစ်ပယ်ပြီး သူ့ မိတ်ဆွေတွေက သူ့ကို လှောင်ပြောင် ဝေဖန်ခဲ့ကြတယ်။ ဒါပေမယ့် ဒီဆင်းရဲဒုက္ခအားလုံးကို ရင်ဆိုင်ရာမှာ၊ သူက၊ “ယေဟောဝါသည် ပေးတော်မူ၏၊ ပြီးလျှင် ယေဟောဝါသည် ပြန်နုတ်သိမ်းတော်မူ၏၊ ယေဟောဝါ၏ နာမတော်သည် မင်္ဂလာရှိပါစေ။” (ယောဘဝတ္တု ၁:၂၁) လို့ပြောပြီး ချီးမွမ်းတုန်းပဲ။ အဲဒါကသာ စစ်မှန်တဲ့ ယုံကြည်ခြင်းဖြစ်တယ်။ ကျွန်မအတွက်တော့၊ ဘာပဲဖြစ်ပါစေ ဘုရားနောက် အဆုံးထိ လိုက်မယ်လို့ ဘုရားကို ပြတ်ပြတ်သားသား ပြောပြီး လေးလေးနက်နက် သစ္စာဆိုခဲ့ပြီးပြီ။ ဒါပေမယ့် ကျွန်မယောက်ျားရဲ့ ကွာရှင်းခြင်းအပေါ် ခြိမ်းခြောက်မှုနဲ့ ရင်ဆိုင်ရတော့၊ အပျက်သဘောဆောင်ခြင်းနဲ့ အားနည်းခြင်းထဲမှာ ပိတ်မိနေခဲ့တယ်။ အဲဒါက ဘုရားကို စစ်မှန်တဲ့ ယုံကြည်ခြင်း မဟုတ်ခဲ့ဘူး။ ပါတီရဲ့ အလိမ်အညာတွေကို ကြားကတည်းက၊ ကျွန်မရဲ့ ဘုရားနှုတ်ကပတ်တော် စာအုပ်တွေကို သူ ဆုတ်ဖြဲခဲ့ရုံမက ကျွန်မကို သေအောင် ထားခဲ့လုနီးနီး အကြမ်းဖက်ခဲ့ပုံကိုလည်း ကျွန်မ တွေးမိခဲ့တယ်။ ကျွန်မရဲ့ ယုံကြည်ခြင်းကြောင့် ငြိစွန်းမှာစိုးလို့၊ အခု သူက ကွာရှင်းချင်ရုံမက၊ ကျွန်မကို တစ်ပြားမှမကျန်ပဲ ထားခဲ့ပြီး ကျွန်မသားကို ကျွန်မဆီကနေ ဝေးဝေးမှာ ထားချင်ခဲ့တယ်။ ကျွန်မ သဘောမတူရင် သူက ကျွန်မကို ရဲလက်အပ်တော့မှာ။ အဲဒါ ဘယ်လို ယောက်ျားမျိုးလဲ။ သူက မကောင်းဆိုးဝါးနဲ့ ပိုမတူဘူးလား။ ဘုရားပြောခဲ့တဲ့ အရာတစ်ခုကို ကျွန်မ သတိရသွားတယ်- “ယုံကြည်သူများနှင့် မယုံကြည်သူများသည် သဟဇာတ မဖြစ်ကြပေ။ ယင်းထက် ၎င်းတို့သည် တစ်ဦးနှင့် တစ်ဦး ဆန့်ကျင်ကြသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်”) ကျွန်မယောက်ျားက ကွန်မြူနစ်ပါတီကို နာခံပြီး ဘုရားကို မုန်းလို့ ကျွန်မကို ကွာရှင်းခြင်းနဲ့ ခြိမ်းခြောက်နေခဲ့တာ ဖြစ်မှန်း ကျွန်မ မြင်ရတယ်။ ဒါကြောင့် ကျွန်မတို့အနေနဲ့ လင်နဲ့ မယားဖြစ်ပေမယ့်၊ ဘုရားကို ဆန့်ကျင်တဲ့ ငရဲလမ်းပေါ်မှာ သူက ပါတီနောက်လိုက်တယ်။ ကျွန်မက သမ္မာတရားနဲ့ ထာဝရအသက်ရဖို့ ဘုရားနောက်လိုက်တဲ့ လမ်းကြောင်းပေါ်မှာ ရှိတယ်။ ယုံကြည်သူနဲ့ မယုံကြည်သူတွေက မတူတဲ့ လမ်းကြောင်းတွေပေါ် ရှိကြတယ်လေ။ ကျွန်မကို ဆွဲထားခွင့် သူ့ကို နောက်ထပ် ပေးလို့ မဖြစ်မှန်း ကျွန်မ သိလိုက်တယ်။ သူ ကျွန်မကို ဖိနှိပ်လေလေ၊ ဘုရားနောက်လိုက်ဖို့၊ သက်သေရပ်တည်ပြီး စာတန်ကို အရှက်ရစေဖို့ စိတ်ဆုံးဖြတ်လေလေပဲ။ ဒါကြောင့် သူ့ကို ကျွန်မ ပြောလိုက်တယ်၊ ကွာရှင်းဖို့ သဘောတူတယ်လို့။

ကွာရှင်းချက်ကို အပြီးသတ်ဖို့ ပြည်သူ့ရေးရာငှာနကို ကျွန်မတို့ သွားတဲ့နေ့အထိ၊ ကွာရှင်းပြီးနောက် ဘာမှမပါပဲ ကျန်ခဲ့တဲ့အပေါ် ကျွန်မ စိတ်သောက နည်းနည်း မခံစားပဲမနေနိုင်ခဲ့ဘူး။ အဲဒီနောက် ကျွန်မ ဘယ်လိုနေရမလဲ။ ကျွန်မတို့ အိမ်နဲ့ ကျွန်မတို့ လုပ်ငန်းအတွက် နှစ်ကာလတွေတစ်လျှောက် ကျွန်မ အရမ်းကြိုးစားခဲ့ရပြီး၊ ဘာမှမရှိတာနဲ့ပဲ အဆုံးသတ်ခဲ့ရပုံကို စဉ်းစားတော့၊ အဲဒါနဲ့ အထိုက်အလျောက်နေတတ်ဖို့ တကယ်ကို ခက်ပါတယ်။ အဲဒီနောက် ဘုရားနှုတ်ကပတ်တော်တွေကို ကျွန်မ တွေးမိတယ်- “ငါ့အဖို့အလို့ငှာ၊ သင်၏ အနာဂတ် ရှင်သန်ရေး လမ်းကြောင်းအတွက် စဉ်းစားဆင်ခြင်ခြင်း၊ စီစဉ်ခြင်း သို့မဟုတ် ပြင်ဆင်ခြင်းတို့ကို သင် စွန့်လွှတ်နိုင်သလော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အလွန်ကြီးလေးသော ပြဿနာတစ်ခု- သစ္စာဖောက်ခြင်း (၂)”) ဘုရားဆီက ဒီမေးခွန်းက ကျွန်မကို တကယ် အရှက်ရစေတယ်။ အခက်အခဲက စစ်မှန်ရိုးသားမှုကို စစ်ဆေးတယ်လို့ လူတိုင်းပြောပြီး၊ အခက်အခဲ နည်းနည်း ကျွန်မ ကြုံရတဲ့အခါ ကျွန်မရဲ့ ကိုယ်ရေးကိုယ်တာ အကျိုးအမြတ်တွေကိုပဲ ကျွန်မ တွေးခဲ့တယ်။ အဲဒါ ဘုရားကို စစ်မှန်တဲ့ ယုံကြည်ခြင်းလား။ ကျွန်မက ဘုရားရဲ့ လက်ထဲမှာ လုံးဝ ရှိတယ်။ ဒီတော့ ကျွန်မကိုယ်ကျွန်မ သူ့ဆီ လုံးဝ ဆက်ကပ်ဖို့နဲ့ ကျွန်မရဲ့ ထွက်ပေါက်အတွက် စိုးရိမ်တာ ရပ်လိုက်ဖို့ ဆုံးဖြတ်လိုက်တယ်။ သူ့ရဲ့ အစီအစဉ်တွေကို ကျိုးနွံနာခံဖို့ ကျွန်မ လိုလားခဲ့တယ်။ စာချုပ်တွေအားလုံးကို ကျွန်မတို့ လက်မှတ်ထိုးပြီး တဲ့နောက်၊ သူ့ကို ကျွန်မက၊ “ဘာလို့ ရှင် ကွာရှင်းဖို့ သေချာပြီး ဆုံးဖြတ်ခဲ့တာလဲ” လို့ မေးလိုက်တယ်။ သူက၊ “အစိုးရက အနန္တတန်ခိုးရှင် ဘုရားသခင်ကို ယုံကြည်သူတွေဟာ အရေးကြီးတဲ့ ရာဇဝတ်သားတွေဖြစ်ပြီး၊ ကိုယ့်မိသားစုမှာ ယုံကြည်သူတစ်ယောက်ရှိမှန်း တွေ့ရတဲ့ ဘယ်ပါတီဝင်မဆို၊ ပါတီကနေ ချက်ချင်း ထုတ်ပယ်ခံရမှာဖြစ်တယ်၊ ဘယ်ပြည်သူ့ ဝန်ထမ်းမဆို အလုပ်ထုတ်ခံရမယ်၊ သူတို့ ကလေးတွေ တက္ကသိုလ် တက်လို့ရမှာ မဟုတ်ဘူး၊ သူတို့ မိဘတွေရဲ့ ပင်စင်တွေ ပယ်ဖျက်ခံရမှာဖြစ်ပြီး၊ မိသားစု ပိုင်ဆိုင်မှုတွေ သိမ်းယူခံရမယ်ဆိုတဲ့ လျှို့ဝှက် စာရွက်စာတမ်းတွေကို အစိုးရက ထုတ်ပြန်ပြီးပြီလို့ ငါ့ ဝမ်းကွဲညီက ပြောတယ်။ ရဇဝတ်သားရဲ့ မိသားစုက မျိုးဆက်ကိုးဆက်ထိ ငြိစွန်းလေ့ရှိပြီး၊ အခု အနန္တတန်ခိုးရှင် ဘုရားသခင်ကို ယုံကြည်သူတစ်ဦးရဲ့ ဆွေမျိုးတွေအားလုံး ငြိစွန်းရပြီ။ ဒါကြောင့် ကျန်တဲ့သူတွေအားလုံးကို ကာကွယ်ဖို့ မင်းကို ငါ ထွက်သွားခွင့်ပေးဖို့ လိုခဲ့တာပဲ။ မဟုတ်ရင်၊ ငါ့အစ်ကိုကြီးက ပါတီကနေ ထုတ်ပယ်ခံရမှာ” လို့ ပြောခဲ့တယ်။ သူ အဲဒါပြောတာကြားတော့ ကျွန်မ အရမ်း စိတ်ဆိုးသွားတယ်။ ဘုရားက လူသားမျိုးနွယ်ကို ကယ်တင်ဖို့ ကြွလာပြီးပြီ၊ အဲဒါက အင်မတန် အံ့ဩစရာကောင်းတဲ့ အရာဖြစ်ပြီး လူသားမျိုးနွယ်အားလုံးအတွက် ကောင်းချီး ဖြစ်တယ်။ ဒါပေမယ့် ကွန်မြူနစ်ပါတီက ဘုရားကို အရူးအမူး ဆန့်ကျင်တိုက်ခိုက်ပြီး မုန်းတီးတယ်။ ဘုရားအမှုတော်ကို နှောင့်ယှက်၊ ဖျက်ဆီးဖို့ စက်ဆုပ်စရာ နည်းလမ်းတိုင်းကို အသုံးပြုပြီး ဘာကြောင့်မှ ရပ်မှာ မဟုတ်ဘူး။ သူတို့က လူသတ်ဖို့ ဝန်မလေးတဲ့၊ သွေးအေးတဲ့ မကောင်းဆိုးဝါးတစ်သိုက်ပဲ။ အဆင်းနီတဲ့ နဂါးကြီးရဲ့ စစ်မှန်တဲ့ မျက်နှာကို ကျွန်မ တကယ် မြင်ခဲ့ရသလို၊ ကျွန်မ အလှည့်စားမခံရတော့ဘူး။ ဘုရားရဲ့ ချစ်ခြင်းကို ပြန်ပေးဆပ်ပြီး စာတန်ကို အရှက်ရစေဖို့ ကျွန်မတာဝန်ကို ကောင်းကောင်းလုပ်ဖို့ ဆုံးဖြတ်လိုက်တယ်။ အဲဒီနောက်၊ အိမ်ကို ကျွန်မ စွန့်ခွာခဲ့ပြီး ဧဝံဂေလိ ဖြန့်ဝေတဲ့ ကျွန်မရဲ့ တာဝန်ကို ဆက်လုပ်ခဲ့တယ်။ ဘုရားရဲ့ ကျေးဇူးတော်ပဲ။


၄၄။ စိတ်ကူးပေါက်ရာအတိုင်း မိမိတာဝန်ကို လုပ်ဆောင်ခြင်း၏ အကျိုးဆက်များ

ရှင်းရှင်း တရုတ်နိုင်ငံ

၂၀၂၀ ခုနှစ် ဇွန်လမှာ အသင်းတော် ခေါင်းဆောင်အနေနဲ့ ကျွန်မ အရွေးခံရတယ်။ ပထမတော့ အလုပ်မှာ ပြဿနာရှိတဲ့အခါ၊ သတိရှိရှိနဲ့ စည်းမျဉ်းတွေကို ရှာနိုင်ခဲ့ပြီး၊ ကိစ္စတွေကို ဘယ်လိုလုပ်ရမယ် သိချိန်မှာတောင် လုပ်ဖော်ကိုင်ဖက်တွေရဲ့ အကြံကို တောင်းခဲ့သလို၊ အများဆန္ဒရတဲ့အခါ ဆောင်ရွက်ခဲ့တယ်။ ဒါပေမဲ့ နည်းနည်းကြာပြီးတဲ့နောက် အချိန်အများစုမှာ ကျွန်မရဲ့အကြံက သင့်တော်မှန်း တွေ့ပြီး၊ အရင်က ခေါင်းဆောင်လည်း ဖြစ်ဖူးတော့ စည်းမျဉ်းတချို့ကို ကျွန်မ သဘောပေါက်တယ်၊ ပြီးတော့ လူတွေနဲ့ ကိစ္စတွေကို မြင်နိုင်တဲ့အပြင် တိတိကျကျ စီစဉ်တာတွေ လုပ်နိုင်တယ်လို့ ခံစားရတယ်။ အထူးသဖြင့် တစ်ခါကပေါ့၊ ဧဝံဂေလိအလုပ်က သိပ်မထိရောက်တဲ့အခါ၊ ဘယ်လိုဖြေရှင်းရမှန်း ကျွန်မတွဲဖက်က မသိခဲ့ဘူး၊ ဒီတော့ ဧဝံဂေလိအလုပ်ကို အတူဟောပြီး ဧဝံဂေလိအဖွဲ့ဖွဲ့လေ့ရှိတဲ့ ညီအစ်ကို မောင်နှမတွေကို တစ်ဦးချင်းစီက ကိုယ်ပိုင်ပါရမီတွေကို သုံးနိုင်အောင်လို့ ကျွန်မ အဆိုပြုခဲ့တယ်။ နောက်တော့ ဧဝံဂေလိအလုပ်ထဲက အခက်အခဲတွေ ဖြေရှင်းဖို့ သမ္မာတရားကို ကျွန်မတို့ရှာပြီး မိတ်သဟာယပြုခဲ့ကြတယ်၊ အချိန်တချို့ကုန်သွားပြီးတဲ့နောက်မှာ၊ ဧဝံဂေလိအလုပ်ရဲ့ ထိရောက်မှုက သိသိသာသာ တိုးတက်သွားတယ်။ မရည်ရွယ်ဘဲ ကိုယ့်ကိုယ်ကိုယ် ဂုဏ်ယူပြီး အားရကျေနပ်တဲ့ အခြေအနေထဲ ကျွန်မ ကျင်ဆင်းသွားပြီး၊ ကျွန်မက စွမ်းဆောင်ရည်ရှိတဲ့ ခေါင်းဆောင်ဖြစ်ပြီး ဝန်ထမ်းနဲ့ အသင်းတော်အလုပ်ကို အတော်အသင့် စီစဉ်နိုင်တယ်လို့ ခံစားခဲ့တယ်။

လအနည်းငယ်ကြာပြီးတဲ့နောက်မှာ အသင်းတော်က ကြားဖြတ် သင်းထောက်ရွေးကောက်ပွဲ စီစဉ်ဖို့ လိုလာတယ်။ ရွေးကောက်ပွဲမတိုင်ခင်မှာ၊ အသင်းတော်ထဲက လူအားလုံးကို ကျွန်မ စစ်ဆေးခဲ့ပြီး၊ အစ်မလီက အသင့်တော်ဆုံးလို့ ထင်ခဲ့တယ်။ သူ ယုံကြည်တာ နှစ်တွေများပြီ၊ စွန့်လွှတ်ပြီး အသုံးခံနိုင်သလို၊ သူ့စိတ်က လိုက်လျောညီထွေရှိတယ်။ အရင်က ရလဒ်ကောင်းတွေနဲ့ နေရာအများကြီးကို ဧဝံဂေလိ ဟောဖို့လည်း သွားခဲ့ဖူးတယ်။ အခု မြို့ပြင်က ပြန်လာရုံရှိသေးပေမဲ့၊ လူတော်တောများများကို ပြောင်းလဲစေတယ်လေ။ ဒါကြောင့် ဧဝံဂေလိ သင်းထောက်ဖြစ်ဖို့ သူ သင့်တော်တယ်လို့ ထင်ခဲ့တယ်။ ဒါပေမဲ့ သူ့မှာ မာနထောင်လွှားတဲ့ စိတ်သဘောထားရှိတယ်၊ မကြာခဏ တခြားလူတွေကို ဘောင်ခတ်ပြီး ကိုယ့်တာဝန်မှာ တက်ကြွသူတွေကို တိုက်ခိုက်ခဲ့တယ်ဆိုတဲ့ မှတ်ချက်တော်တော်များကို တွေ့ရတယ်။ ဒီတော့ ကျွန်မ ချီတုံချတုံ ဖြစ်တာပေါ့။ ဒါပေမဲ့ နောက်တော့ တွေးမိတယ်၊ သူက ကောင်းကောင်း အလုပ်လုပ်ပြီး ဧဝံဂေလိကို ထိထိရောက်ရောက် ဟောနိုင်တယ်၊ ဒီတော့ ပြဿနာတချို့ရှိပေမဲ့၊ သူ့ကို ကျွန်မတို့ ကူညီသရွေ့၊ ပြဿနာဖြစ်မှာ မဟုတ်ဘူးလို့ပေါ့။ အကြိမ်ကြိမ် ထပ်တွေးကြည့်ပြီးတဲ့နောက်မှာ၊ အစ်မလီက ဧဝံဂေလိ သင်းထောက်ဖြစ်ဖို့ သင့်တော်တယ်လို့ ခံစားခဲ့တယ်။ နောက်နေ့မှာ ကျွန်မအမြင်ကို တွဲဖက်ဆီ ဝေမျှခဲ့တယ်။ သူက၊ “အစ်မလီက တခြားလူတွေကို အရမ်း ဘောင်ခတ်တယ်။ ဧဝံဂေလိကို သူ့ဖာသာ ဟောလို့ရပါတယ်။ ဒါပေမဲ့ ဧဝံဂေလိ သင်းထောက်အနေနဲ့၊ ဧဝံဂေလိအလုပ်ကို သူ နှောင့်ယှက်လိမ့်မယ်၊ ဒီတော့ ကျွန်မတို့ သတိထားရမယ်” လို့ ပြောတယ်။ အဲဒီတုန်းက ကျွန်မညီမက ဒီလိုပြောတာကြားတော့၊ ကျွန်မ ဝမ်းမသာခဲ့ဘူး။ “ဘုရားကို နင်ယုံကြည်တာ အချိန်မကြာသေးသလို၊ နင့်အမြင်က တစ်ဖက်သတ်ဆန်လွန်းတယ်။ လူတွေနဲ့ ကိစ္စတွေကို ငါက ပိုပြီး ရှင်းရှင်းလင်းလင်း မြင်နိုင်လို့ ငါပြောတာကို နင်နားထောင်သင့်တယ်”လို့ တွေးမိတယ်။ ဒါကြောင့် မနှစ်မြို့တဲ့ မျက်နှာနဲ့ သူ့ကို ပြောလိုက်တယ်၊ “ဧဝံဂေလိ သင်းထောက်ကို ရွေးရာမှာ၊ အရေးအကြီးဆုံးက ဧဝံဂေလိအလုပ်မှာ လူတစ်ယောက်က အစွမ်းအစနဲ့ ကျွမ်းကျင်မှု ရှိမရှိဆိုတာပဲ။ သူက မာနထောင်လွှားပြီး တခြားလူတွေကို ဘောင်ခတ်တတ်ပေမဲ့၊ အလုပ်လုပ်နိုင်စွမ်းရှိပြီး သူ့ရဲ့ တရားဟောချက်က ထိရောက်တယ်။ လူတွေကို သူတို့ရဲ့ အစွမ်းအစတွေအတိုင်း ဘယ်လိုအသုံးပြုရမယ်ဆိုတာကို ကျွန်မတို့ သင်ယူပြီး သေးငယ်တဲ့ ပြဿနာတွေမှာ မပိတ်မိရဘူး” လို့ပေါ့။ ကျွန်မ တွဲဖက်က ဒါကို ကြားတော့ အရမ်း စိတ်ပျက်သွားလို့ ဘာမှနောက်ထပ် မပြောတော့ဘူး။

ဆက်ပြီး၊ ရွေးကောက်ပွဲအကြောင်း ညီအစ်ကို မောင်နှမတွေကို မိတ်သဟာယပြုခဲ့ပေမဲ့၊ ရွေးကောက်ပွဲ စည်းမျဉ်းတွေနဲ့ပတ်သက်လို့ မိတ်သဟာယမပြုခဲ့ဘူး။ အဲဒီအစား၊ အစွမ်းအစရှိပြီး ထိရောက်တဲ့ ဘယ်သူမဆိုကို ရွေးသင့်တယ်လို့ တမင် အလေးပေးပြောခဲ့တယ်။ ကျွန်မရဲ့ မိတ်သဟာယပြီးတဲ့နောက်မှာ၊ ညီအစ်ကို မောင်နှမအများစုက အစ်မလီကို ဧဝံဂေလိ သင်းထောက်အနေနဲ့ ရွေးခဲ့ကြတယ်။ အဲဒီတုန်းက ကျွန်မ အတော်ပျော်သွားတယ်။ မထင်မှတ်ဘဲ၊ ကျွန်မရဲ့ အထက်ခေါင်းဆောင်က အစ်မလီရဲ့ သုံးသပ်ချက်ကို ဖတ်ပြီးတဲ့နောက်မှာ၊ အစ်မလီက တခြားလူတွေကို အမြဲ ဘောင်ခတ်တယ်၊ တခြားလူတွေကို တက်ကြွတဲ့အတွက် တိုက်ခိုက်တယ်၊ အထူးသဖြင့် မာနထောင်လွှားပြီး၊ ညီအစ်ကို မောင်နှမတွေရဲ့အကြံကို လက်မခံဘူးလို့ ပြောတယ်။ သူ့ကို ဧဝံဂေလိ သင်းထောက်အနေနဲ့ ရွေးတာက ကျွန်မတို့အလုပ်ကို အလွယ်တကူ နှောင့်ယှက်နိုင်တယ်လို့ ပြောတယ်။ ကျွန်မ တွေးမိတယ်၊ “ငါ့ အသင်းတော်ထဲက ဝန်ထမ်းရဲ့ အခြေအနေကို နင်မသိပါဘူး။ ကိစ္စတွေနဲ့ပတ်သက်လို့ ငါ အရမ်းတင်းကျပ်ရင်၊ သင့်တော်တဲ့သူတစ်ယောက်မှ လုံးဝ ရှိမှာ မဟုတ်တော့ဘူး။ အဲဒါအပြင်၊ အစ်မလီက လုံးဝ လက်မခံနိုင်တာမှ မဟုတ်တာ။ ပြီးခဲ့တဲ့အခေါက်က သူ့ကို ငါ ကိုင်တွယ်ဖြေရှင်းတော့၊ လက်ခံခဲ့တာပဲ။ အဲဒီအခန်းကဏ္ဍအတွက် သူ သင့်တော်တဲ့သူပဲ”ပေါ့။ ဒါကိုတွေးရင်းနဲ့ ကျွန်မ အမြန်ပြောလိုက်တယ်၊ “အစ်မလီက ကိုင်တွယ်ဖြေရှင်းတာကို လက်ခံနိုင်ပြီး၊ သူ့ရဲ့ ဧဝံဂေလိ တရားဟောချက်က ထိရောက်တယ်။ သူ့ရဲ့ မာနထောင်လွှားတဲ့ စိတ်သဘောထားနဲ့ ပတ်သက်လို့ သူ့ကို ကူညီလို့ရသလို၊ ဒီရာထူးကို သူ ကိုင်တွယ်နိုင်ပါတယ်။ ဒါ့အပြင်၊ အသင်းတော်ထဲမှာ လတ်တလော သူ့ထက် ပိုသင့်တော်တဲ့သူ မရှိဘူးလေ”လို့ပေါ့။ နားထောင်ပြီးတဲ့နောက်မှာ ခေါင်းဆောင်က ကူကယ်ရာမဲ့စွာနဲ့၊ “အဲဒါဆို သူ့ကို ခဏကြာ ပေးလုပ်ကြည့်ပြီး ကြည့်ရအောင်လေ။ လူတွေကို တိုက်ခိုက်နေပြီး အလုပ်ကို နှောင့်ယှက်နေတာတွေ့ရင် အချိန်မီ ပြောင်းရွှေ့လိုက်ပေါ့”လို့ ပြောတယ်။ ဒါကြောင့် အစ်မလီက ဧဝံဂေလိ သင်းထောက်ဖြစ်လာတယ်။

မကြာဘူး၊ ကျွန်မ တွဲဖက်ကပြောတယ်၊ “ခုတလော၊ အစ်မလီနဲ့ ကျွန်မ ထိတွေ့ဆက်ဆံခဲ့ပြီး၊ သူက လူတွေကို ဆိုးဆိုးရွားရွား ဘောင်ခတ်နေတုန်းပဲ။ ဧဝံဂေလိ အမှုဆောင်တွေမှာ အားနည်းချက်တွေ ရှိချိန်မှာ၊ မကူညီသလို၊ တိုက်တောင်တိုက်ခိုက်တယ်၊ အသုံးမကျဘူး၊ တိုးတက်တာ နှေးတယ်၊ ဒါမှမဟုတ် အလုပ်ကို သူတစ်ယောက်ထဲ လုပ်ရပြီး၊ သူတို့နဲ့ ပူးပေါင်းလုပ်ရတာ ခက်တယ်လို့ ပြေတယ်၊ အဲဒါက လူတိုင်းကို အပျက်သဘောဆောင်တဲ့ အခြေအနေမှာ ရှိစေတယ်” လို့ပြောတယ်။ သူ့ရဲ့ အကြံကို ကျွန်မ အလေးအနက် သဘောမထားခဲ့ဘဲ၊ ဒီလို တွေးမိတယ်၊ “လူတိုင်းမှာ ဖောက်ပြန်ပျက်စီးခြင်း ရှိတယ်၊ ဒါပေမဲ့ ကိုယ့်တာဝန်ကို ထမ်းဆောင်နိုင်ပြီး ထိရောက်ရင်၊ အဆင်ပြေတာပဲ။ နင့်ရဲ့ အတွေ့အကြုံနဲ့ ထိုးထွင်းအမြင်က အရမ်း ပေါ့တန်နေတုန်းပဲ။ အတော်များများက သူ့ကို နှစ်သက်တာ ငါမြင်ပြီးပြီ။ သူတို့ကို နင် မိတ်သဟာယပြု၊ ကိုင်တွယ်ဖြေရှင်းရင်၊ သူတို့ အလုပ်လုပ်နိုင်သေးတယ်”လို့ပေါ့။ သူ့ကိုတောင် ပြောခဲ့တယ်၊ “သူ့အားသာချက်တွေကို ပိုကြည့်ရအောင်။ သူက မာနထောင်လွှားပေမဲ့၊ ဧဝံဂေလိ ဟောနိုင်တယ်။ ဒီအမှားသေးသေးလေးတွေကို ကျွန်မတို့ သည်းခံရမယ်။ နောင်မှာ သူ့ကို ကျွန်မ ပိုမိတ်သဟာယပြုလိုက်ပါ့မယ်”လို့ပေါ့။ အခု ကျွန်မရဲ့ ချေပတာခံလိုက်ရတဲ့ ကျွန်မရဲ့ တွဲဖက်က ဘာမှထပ်ပြောစရာ မရှိတော့ဘူး။ နောက်ပိုင်းမှာ၊ အစ်မလီကို ကျွန်မတွေ့တော့၊ သူ့ပြဿနာတွေကို ဖော်ထုတ်၊ စိစစ်ချင်ခဲ့တယ်၊ ဒါပေမဲ့ ကျွန်မတို့ တွေ့လိုက်တာနဲ့၊ အခု ဧဝံဂေလိအလုပ်က အရမ်းထိရောက်တယ်လို့ သူ ပြောတယ်။ သူ့တာဝန်မှာ သူက အရမ်းတက်ကြွတာကို မြင်လို့၊ သူ့ရဲ့ မာနထောင်လွှားတဲ့ စိတ်သဘောထားနဲ့ တခြားလူတွေအပေါ် ဘောင်ခတ်တတ်တဲ့ ပြဿနာကို အကျဉ်းချုပ် ကျွန်မ ပြောလိုက်ပြီး၊ ညီအစ်ကို မောင်နှမတွေကို ဘယ်လို မှန်မှန်ကန်ကန် ဆက်ဆံရမယ်ဆိုတာနဲ့ပတ်သက်လို့ မိတ်သဟာယပြုလိုက်တယ်။ နားထောင်ပြီးတော့၊ သူက ပြောင်းလဲဖို့ လိုလားပါတယ်လို့ ပြောလို့ ကျွန်မ ဘာမှထပ်မပြောတော့ဘူး။ နောက်ပိုင်းမှာ ညီအစ်မ တော်တော်များများက အစ်မလီဟာ လက်တွေ့အလုပ် မလုပ်ရုံမက၊ လူတွေမှာ အခက်အခဲတွေရှိတဲ့အခါ ပြဿနာတွေကို ဖြေရှင်းဖို့ သမ္မာတရားအပေါ် မိတ်သဟာယမပြုသလို၊ မကြာခဏ ဒေါသထွက်ပြီး လူတွေကို ကြိမ်းမောင်း၊ တိုက်ခိုက်တယ်၊ လူတိုင်းကို အပျက်သဘောဆောင်တဲ့ အခြေအနေမှာ ရှိစေပြီး၊ ဧဝံဂေလိ ဟောဖို့ မလိုမလားဖြစ်စေတယ်လို့ ဆက်တိုက် တိုင်ကြားကြတယ်။ ဧဝံဂေလိအလုပ်ရဲ့ တိုးတက်မှုကို ပြင်းပြင်းထန်ထန် ဟန့်တားရင်းနဲ့ ဧဝံဂေလိအလုပ်ရဲ့ ထိရောက်မှုက ကျဆင်းသွားတယ်။ ကျွန်မ တွေးမိတယ်၊ “သူ့ကို သင်းထောက်အနေနဲ့ ရွေးတဲ့အပေါ် ငါမရမကပြောခဲ့တာ တကယ်မှားသွားခဲ့တာလား။ ညီအစ်ကို မောင်နှမတွေက အကြိမ်တော်တော်များများ ပြောတဲ့အတွက်၊ ကိုယ့်အမြင်တွေကို ဖက်တွယ်နေလို့ မရဘူး” လို့ပေါ့။ အဲဒီနောက်မှာ အစ်မလီအပေါ် သုံးသပ်မှုတွေကို ကျွန်မ စစ်ဆေးကြည့်ပြီး၊ သူက ဧဝံဂေလိအလုပ်မှာ သူ့ရဲ့ နှစ်အတော်များများ အတွေ့အကြံကို ရာထူးရှိတဲ့‌နေရာကနေ လူတွကို စိတ်ကျဉ်းကျပ်စေတယ်၊ အပျက်သဘောဆောင်တဲ့ အခြေအနေမှာ ရှိစေပြီး ကိုယ့်တာဝန်တွေကို ပုံမှန် မထမ်းဆောင်နိုင်ဖြစ်စေရင်းနဲ့ ဆူပူကြိမ်းမောင်းပြီး တိုက်ခိုက်ဖို့ မှီခိုအားထားခဲ့မှန်း တွေ့ခဲ့တယ်။ သူ့ပြဿနာတွေကို တခြားလူတွေက ထောက်ပြတော့၊ သူ ငြင်းခုံပြီး ကိုယ့်ကိုယ်ကိုယ် ခုံခံကာကွယ်ခဲ့တယ်။ လူအတော်များများက သူ့ကို မိတ်သဟာယပြုခဲ့ပေမဲ့ အဲဒါကို လက်မခံခဲ့ဘူး။ ဒီရလဒ်ကိုမြင်တော့ ကျွန်မ မှင်တက်သွားတယ်။ အစ်မလီရဲ့ ပြဿနာက အရမ်းဆိုးရွားမယ်လို့ မမျှော်လင့်ခဲ့ဘူးလေ။ နှစ်တွေအများကြီး အလုပ်လုပ်ပြီးတဲ့နောက်မှာ၊ သင်းထောက်ဖြစ်ဖို့ မသင့်တော်တဲ့ လူကို ကျွန်မ ရွေးမိခဲ့တယ်၊ အလုပ်ကို ရှုပ်ထွေးစေခဲ့ပြီး၊ တခြားလူတွေကို ညည်းညူစေခဲ့တယ်။ အဲဒါကြောင့် ကျွန်မ အရမ်းဝမ်းနည်းသွားတယ်။ နောက်ပိုင်းမှာ၊ အစ်မလီရဲ့ အပြောင်းအလဲမရှိတဲ့ အပြုအမူအရ သူဟာ ဧဝံဂေလိ သင်းထောက်အနေနဲ့ မသင့်တော်မှန်း ဆုံးဖြတ်ပြီး ဖယ်ရှားခံလိုက်ရတယ်။

အစ်မလီကို ထုတ်လိုက်ပြီးတဲ့နောက်မှာ၊ မရှင်းပြနိုင်တဲ့ အရာတစ်ခု ကျွန်မ ခံစားခဲ့ရတယ်။ ကျွန် ခပ်ပြင်းပြင်း ပါးရိုက်ခံလိုက်ရသလို ခံစားခဲ့ရတယ်။ ကျွန်မရဲ့ တွဲဖက်က အစ်မလီရဲ့ ပြဿနာတွေအကြောင်း တစ်ချိန်လုံး ပြောခဲ့ပေမဲ့ ကျွန်မ အလေးအနက် မယူခဲ့သလို၊ ရလဒ်အနေနဲ့ ဘုရားအိမ်တော်ရဲ့ အလုပ်ကို ဆိုးရွားတဲ့ ဆုံးရှုံးမှုတွေ ဖြစ်စေခဲ့ပုံကို ကျွန်မ တွေးမိတယ်။ ကျွန်မ အရမ်းနောင်တရပြီး အပြစ်ရှိသလို ခံစားရတယ်၊ ကိုယ့်ကိုယ်ကိုယ် မေးမိတယ်၊ “အစ်မလီကို ရွေးရာမှာ ငါ ဘာလို့ အဲဒီလို အမှားကြီးတစ်ခုကို လုပ်မိခဲ့တာလဲ။ ကိုယ့်ကိုယ်ကိုယ် ဘယ်လို သုံးသပ်သင့်ပြီး ဘယ်သမ္မာတရားရဲ့ သွင်ပြင်ကို ဝင်ရောက်သင့်လဲ”လို့ပေါ့။ ကိုယ့်ကိုယ်ကိုယ် သိအောင် ကျွန်မကို ဉာဏ်အလင်းပေးဖို့ တောင်းလျှောက်ရင်းနဲ့ ဘုရားသခင်ကို ဆုတောင်းခဲ့တယ်။ ဒီဘုရားနှုတ်ကပတ်တော်စာပိုဒ်ကို ဖတ်ခဲ့တယ်။ “အချို့သောသူများသည် သူတို့၏တာဝန်များ ဆောင်ရွက်စဉ်တွင်ပင် သမ္မာတရားကို မရှာဖွေကြပေ။ သူတို့ စိတ်ကျေနပ်စေရုံမျှသာ လုပ်ဆောင်ကြသည်။ သူတို့၏ ကိုယ်ပိုင်စိတ်ကူးများအတိုင်းသာ ပြုမူကြပြီး အမြဲပင် ထင်ရာစိုင်းကာ မဆင်မခြင် ပြုလုပ်ကြပေသည်။ ပြီးလျှင် ၎င်းတို့သည် သမ္မာတရားကို လက်တွေ့လုပ်ဆောင်သည့် လမ်းကြောင်းကို မလျှောက်ကြပေ။ ‘မဆင်မခြင်ထင်ရာစိုင်းခြင်း’ ဆိုသည်မှာ ဘာကိုဆိုလိုသနည်း။ ၎င်းသည် ကိစ္စတခုခုတွေ့ကြုံသည့်အခါ သူတစ်ပါးပေးသော အကြံဉာဏ်ကို အလေးမထား၊ စဉ်းစားတွေးခေါ်မှုမရှိဘဲ ကိုယ်အမြင်အတိုင်း ပြုမူခြင်းကို ဆိုလိုသည်။ သို့မဟုတ် ရှာဖွေခြင်းအတွက် မည်သည့်နည်းစနစ်မှ မရှိခြင်းကို ဆိုလိုသည်။ အခြားသူတစ်ဦးတလေ ပြောသည့် မည်သည့်အရာမျှ သင့်စိတ်နှလုံးကို မတို့ထိနိုင်၊ သို့မဟုတ် သင့်စိတ်ကို မပြောင်းလဲနိုင်ပေ။ သင့်ကို သမ္မာတရား မိတ်သဟာယဖွဲ့သည့်အခါတွင် သင်သည် လက်ပင်မခံနိုင်ပေ။ အခြားလူများက အမှန်တစ်ခုတလေကို ပြောသည့်အခါတွင် သင်နားမထောင်ဘဲ၊ သင့်ကိုယ်သင် မှန်ကန်သည်ဟု ယုံကြည်ပြီး သင်၏ကိုယ်ပိုင် စိတ်ကူးများကို ဖက်တွယ်ထားလျက်၊ မိမိ၏ ကိုယ်ပိုင်ထင်မြင်ယူဆချက်များကိုသာ ဆုပ်ကိုင်ထားသည်။ သင်၏အတွေးက မှန်ကန်လျှင်ပင် သင်သည် အခြားလူများ၏ ထင်မြင်ယူဆချက်များကိုလည်း ထည့်တွက်စဉ်းစားသင့်သည် မဟုတ်လော။ သင်သည် လုံးဝ ထည့်တွက်မစဉ်းစားလျှင်၊ ဤသည်မှာ အလွန်အမင်း မိမိကိုယ်ကိုယ် မှန်သည်ဟု မှတ်ယူခြင်း မဟုတ်သလော။ မိမိကိုယ်ကိုယ် မှန်သည်ဟု အလွန်အမင်း မှတ်ယူပြီး ထိန်းရကျောင်းရခက်သော လူများအတွက် သမ္မာတရားကို လက်ခံဖို့ မလွယ်ကူပေ။ ၎င်းတို့က မှားသည့်အရာတစ်စုံတစ်ခု လုပ်ပြီး သင်က ‘သင်သည် သမ္မာတရားအတိုင်း လုပ်ဆောင်နေခြင်း မဟုတ်’ ဟု ပြောလျက်၊ ၎င်းတို့အား ဝေဖန်လျှင်၊ ၎င်းတို့က ‘ကျွန်ုပ် သမ္မာတရားအတိုင်း မလုပ်လျှင်ပင်၊ ဤသည်မှာ ကျွန်ုပ် လုပ်ဆောင်မည့်ပုံစံ ဖြစ်နေဆဲ ဖြစ်သည်’ ဟု ပြန်ပြောသည်။ ထို့နောက်တွင် ဤအရာမှာ မှန်ကန်ကြောင်း သင့်အား တွေးစေဖို့ ၎င်းတို့သည် အကြောင်းပြချက်အချို့ ရှာတွေ့ကြသည်။ သင်က ‘သင် ဤသို့ပြုလုပ်ခြင်းသည် ဝင်ရောက်စွက်ဖက်ခြင်း ဖြစ်ပြီး ဘုရားအိမ်တော်၏ အကျိုးစီးပွားကို ထိခိုက်လိမ့်မည်’ ဟု ပြောလျက်၊ ၎င်းတို့အား ပြစ်တင်မောင်းမဲလျှင်၊ ၎င်းတို့က နားမထောင်ရုံမျှမက၊ ‘ဤသည်မှာ မှန်ကန်သည့်နည်းလမ်းဖြစ်သည်ဟု ကျွန်ုပ် ထင်သည်၊ ထို့ကြောင့် ဤသည်မှာ ကျွန်ုပ် လုပ်ဆောင်မည့်နည်းလမ်းဖြစ်သည်’ ဟူ၍ ဆင်ခြေများ ၎င်းတို့နှုတ်မှ ဆက်တိုက်ထွက်လာသည်။ ဤသည်မှာ အဘယ်စိတ်သဘောထားနည်း။ (မာနထောင်လွှားခြင်း ဖြစ်ပါသည်။) မာနထောင်လွှားသော သဘာဝသည် လူများကို တဇွတ်ထိုးလုပ်စေသည်။ လူတို့က ဤခေါင်းမာသော စိတ်သဘောထား ရှိသောအခါ သူတို့သည် ထင်တိုင်းကြဲပြီး မဆင်မခြင်ပြုတတ်ကြသည် မဟုတ်လော။” (နောက်ဆုံးသော ကာလ ခရစ်တော်၏ ဟောပြောချက်များ) ဘုရားနှုတ်ကပတ်တော်က ကျွန်မရဲ့ အခြေအနေကို အတိအကျ ထုတ်ဖော်ပြခဲ့တယ်။ ကျွန်မက နှစ်တွေအများကြီး ခေါင်းဆောင်ဖြစ်ခဲ့၊ စည်းမျဉ်းတချို့ကို ကျွမ်းကျင်ပြီး၊ ကိုယ့်အလုပ်မှာ ရလဒ်တချို့ ရခဲ့မှတော့၊ သမ္မာတရားကို ကျွန်မ နားလည်ပြီး၊ လူတွေနဲ့ ကိစ္စတွေကို ရှင်းရှင်းလင်းလင်း မြင်နိုင်တယ်လို့ တွေးခဲ့လို့ ကိုယ့်ကိုယ်ကိုယ် အထူး ယုံကြည်ခဲ့တယ်။ ကိစ္စတွေ ဖြစ်တော့၊ လုပ်ချင်တာမှန်သမျှ လုပ်ခဲ့ပြီး၊ သမ္မာတရားကို ရှာဖွေဖို့ မစဉ်းစားခဲ့ဘူး။ အစ်မလီက နောင်တရပြီး ပြောင်းလဲခဲ့ပြီလားဆိုတာ သိရဖို့ ကျွန်မကို မေးခဲ့တယ်။ အဲဒါက စည်းမျဉ်းတွေနဲ့ ကိုက်တယ်လေ။ ဒါပေမဲ့ ကျွန်မက နားမထောင်ခဲ့ဘူး၊ လက်မခံခဲ့ဘူး၊ သူ ကျွန်မကို နားထောင်အောင် မရမကပြောခဲ့တယ်။ ရွေးကောက်ပွဲအတောအတွင်းမှာ၊ တခြားလူတွေကို လှည့်စားဖို့ ကိုယ့်အမြင်တွေကို အလေးပေးခဲ့တယ်။ ရွေးကောက်ပွဲပြီးသွားတော့၊ ကျွန်မရဲ့ အထက်ခေါင်းဆောင်က အစ်မလီဟာ မသင့်တော်ဘူးလို့ သတိပေးပေမဲ့၊ ကိုယ့်ကိုယ်ပိုင်အမြင်တွေကို မာနထောင်လွှားစွာနဲ့ ဖက်တွယ်ခဲ့ပြီး၊ ကိုယ့်ခေါင်းဆောင်ကို ချေပဖို့ အကြောင်းပြချက်တွေ ရှာခဲ့တယ်။ အစ်မလီက ဧဝံဂေလိ သင်းထောက်ဖြစ်လာတဲ့နောက်၊ အရာရာမှာ တခြားလူတွေကို ဘောင်ခတ်ခဲ့တယ်။ ဒီပြဿနာကို ကျွန်မတွဲဖက်က ထပ်ထောက်ပြတော့၊ ကိုယ့်ကိုယ်ကိုယ် ကျွန်မ မဆင်ခြင်သေးဘူး။ ကျွန်မတွဲဖက်မှာ အတွေ့အကြုံနဲ့ ထိုးထွင်းအမြင် အရမ်းနည်းတယ်လို့ ခံစားပြီး သူ့စကားတွေကို အလေးအနက် မယူခဲ့ဘူး။ အစွမ်းအစရှိတဲ့သူတွေအတွက် နည်းနည်း မာနထောင်လွှာတာ ပုံမှန်ပဲလို့တောင် ပြောခဲ့တယ်။ ဒါကို အစ်မလီကို ကာကွယ်၊ လျစ်လျူပြုဖို့ ဆင်ခြေအနေနဲ့ သုံးခဲ့တယ်။ ကိုယ့်ကိုယ်ပိုင် အမြင်တွေကို ခေါင်းမာမာနဲ့ ဖက်တွယ်ခဲ့တယ်။ အစ်မလီက လက်တွေ့အလုပ်လုပ်ခြင်း ရှိမရှိ၊ အနှောင့်အယှက်တွေ ဖြစ်စေခြင်း ရှိမရှိကို မကြည့်ခဲ့သလို၊ အကျိုးဆက်ကနော့ လူတိုင်းက သူတို့ တာဝန်တွေမှာ သူ့ရဲ့ ဘောင်ခတ်တာခံတာပဲ။ အဲဒါက ဧဝံဂေလိအလုပ်ကို ဆိုးဆိုးရွားရွား ဟန့်တားခဲ့တယ်။ ကျွန်မ အရမ်းမာနထောင်လွှားပြီး ထင်ရာမြင်ရာ လုပ်ခဲ့တာပဲ။ ကျွန်မတာဝန်ကို ဘယ်လိုများ ထမ်းဆောင်နေခဲ့တာလဲ။ ကျွန်မက နှောင့်ယှက်၊ တားဆီးနေတာ၊ မကောင်းမှုလုပ်ပြီး ဘုရားကို ခုခံနေခဲ့တာ၊ အဲဒါကို ဘုရားက မုန်းတီး၊ စက်ဆုပ်တယ်။ ဒါကို သတိပြုမိတာနဲ့ တစ်ခဏကြာ မကြောက်ဘဲမနေနိုင်ခဲ့ဘူး၊ ဒါကြောင့် နောင်တရဖို့ ဘုရားဆီ အမြန် ဆုတောင်းခဲ့တယ်၊ မမှန်ကန်တဲ့ ကိုယ့်ရဲ့ အခြေအနေနဲ့ အမြင်တွေကို ပြောင်းလဲပြီး လူတွေကို အသုံးပြုတဲ့ စည်းမျဉ်းတွေကို ရှာဖွေချင်တယ်လို့ပေါ့။

ကျွန်မရဲ့ရှာဖွေမှုမှာ၊ ခေါင်းဆောင်တွေနဲ့ အမှုဆောင်တွေကို ရွေးချယ်ခြင်း စည်းမျဉ်းတွေက ဒီလိုဖော်ပြထားတာ တွေ့ရတယ်၊ “မာနထောင်လွှားသော စိတ်သဘောထားရှိသူအားလုံးကို ဝါးလုံးရှည်ဖြင့် မရမ်းသင့်ပေ။ တစ်စုံတစ်ဦးသည် သမ္မာတရားကို လက်ခံနိုင်ပြီး လက်တွေ့ကျသော အလုပ်ကို လုပ်ဆောင်နိုင်ပါက၊ ၎င်းတို့ကို ရွေးကောက်၍ရနိုင်သည်။” (သမ္မာတရားကို လက်တွေ့လုပ်ဆောင်ခြင်း၏ အခြေခံမူ ၁၇၀) မာနထောင်လွှားတဲ့ စိတ်သဘောထားရှိသူတွေကိုလည်း ရွေးချယ်လို့ ရပေမဲ့ မရှိမဖြစ် ရှိထားရမဲ့ လိုအပ်ချက်ရှိတယ်၊ သူတို့က သမ္မာတရားကို လက်ခံပြီး လက်တွေ့အလုပ် လုပ်နိုင်ရမယ်ဆိုတာပေါ့။ အစ်မလီမှာ အစွမ်းအစတချို့ ရှိပြီး ဧဝံဂေလိ ဟောရာမှာ တော်ပေမဲ့၊ သူ့ရဲ့ စိတ်သဘောထားက အထူးသဖြင့် မာနထောင်လွှားပြီး၊ သူ့မှာ ဧဝံဂေလိ အတွေ့အကြုံရလို့ပဲ တခြားလူတွေကို အထင်သေးခဲ့တယ်။ တခြားလူတွေက သူ့ပြဿနာတွေကို ထောက်ပြတော့၊ လက်မခံဘူး၊ မသုံးသပ်ခဲ့ဘူး၊ ပြီးတော့ ကိုယ့်ကိုယ်ကိုယ် မှန်ကြောင်းပြဖို့ ကြိုးစားခဲ့တယ်။ တစ်ခါတစ်လေ၊ အပြင်ပန်းမှာ လက်ခံပေမဲ့၊ နောက်ပိုင်းတော့ လုံးဝ မပြောင်းလဲခဲ့ဘူး။ သူက သမ္မာတရားကို လက်ခံတဲ့သူတစ်ယောက် လုံးဝ မဟုတ်ဘူး။ သူ့ရဲ့ ရာထူးနေရာကနေလည်း တခြားလူတွေကို ဘောင်ခတ်ပြီး တိုက်ခိုက်တယ်။ ညီအစ်ကို မောင်နှမတွေကို အပျက်သဘောဆောင်တဲ့ အခြေအနေမှာ အသက်ရှင်စေရင်းနဲ့ပေါ့။ အဲဒါက ဧဝံဂေလိအလုပ်ကို ဆိုးဆိုးရွားရွား ထိခိုက်ခဲ့တယ်။ လက်တွေ့အလုပ်မလုပ်နိုင်သလို၊ နှောင့်ယှက်မှု ဖြစ်စေတဲ့ သူ့လိုလူတွေဟာ ဆုကျေးဇူးတွေ၊ ပါရမီတွေ ရှိရင်တောင်၊ ဧဝံဂေလိ သင်းထောက်အနေနဲ့ မသင့်တော်သလို ရွေးလို့မရဘူး။ ဒါ့အပြင်၊ အစ်မလီကို ကျွန်မ ရွေးတုန်းက၊ မမှန်တဲ့ ရှုထောင့်အမြင် ရှိခဲ့တယ်။ ဧဝံဂေလိ သင်းထောက်တွေအတွက်၊ တစ်ယောက်ယောက်မှာ အတွေ့အကြုံရှိပြီး ထိရောက်သရွေ့၊ အလုပ်ကို ကိုင်တွယ်လို့ရတယ်လို့ တွေးခဲ့ပေမဲ့၊ ဒါက ကျွန်မကိုယ်ပိုင် စိတ်ကူးသက်သက် ဖြစ်ခဲ့တယ်။ ဧဝံဂေလိ ဟောလို့ လူတွေကို သူ ရနိုင်တာက သူဟာ ဧဝံဂေလိအလုပ်မှာ တော်တယ်ဆိုတာကိုပဲ သက်သေပြပြီး၊ အဲဒါကို ကြီးကြပ်ဖို့ သင့်တော်တယ်လို့ သက်သေမပြဘူး။ တစ်ယောက်ယောက်မှာ အတွေ့အကြုံ ဘယ်လောက်ပဲရှိရှိ၊ သူတို့မှာ မကောင်းတဲ့ လူ့သဘာဝရှိရင်၊ တခြားလူတွေကို ဆိုးယုတ်တဲ့ စိတ်သဘောထားတွေနဲ့ ဘောင်ခတ်၊ တိုက်ခိုက်ပြီး၊ ပြုပြင်၊ ကိုင်တွယ်ဖြေရှင်းတာကို လက်မခံရင်၊ ဒါပြဿနာတစ်ခုပဲ။ အဲဒီလိုလူကို သုံးတာက ဘုရားအိမ်တော်ရဲ့ အလုပ်ကို နှောင့်ယှက်ပြီး တားဆီးရုံတားဆီးစေနိုင်တယ်။ နှစ်အတော်များများ ကျွန်မ ယုံကြည်ခဲ့ပေမဲ့၊ ကိစ္စတွေ ဖြစ်တော့ သမ္မာတရားကို မရှာခဲ့သလို၊ လူတွေနဲ့ ကိစ္စတွေကို ကိုယ့်ကိုယ်ပိုင် အယူအဆနဲ့ စိတ်ကူးတွေအပေါ် အခြေခံပြီး မြင်ခဲ့တယ်။ ကျွန်မက ဘယ်လိုများ ဘုရားကို ယုံကြည်သူတစ်ယောက်နဲ့ တူခဲ့မှာလဲ။ အခြေခံအားဖြင့် မယုံကြည်သူတစ်ယောက်ပဲ။ ဒီအကြောင်းကို ကျွန်မ တွေးရင်းနဲ့၊ စိတ်နှလုံးကို ထိုးဖောက်တဲ့ ဝမ်းနည်းမှု ခံစားခဲ့ရတယ်။ သမ္မာတရားရဲ့ စည်းမျဉ်းတွေကို ရှာဖွေပြီး ကိုယ့်ကိုယ်ပိုင် ဆန္ဒအပေါ် ထင်ရာမြင်ရာ မပြုမူချင်တော့ဘူးလို့ ပြောဖို့ ဘုရားဆီ ကျွန်မ ဆုတောင်းခဲ့တယ်။

ကျွန်မမှာ ပြောင်းလဲဖို့ ဆန္ဒရှိခဲ့ပေမဲ့၊ ကျွန်မကိုယ်ပိုင် အလိုဆန္ဒက အားကောင်းလွန်းလို့၊ အမှားဟောင်းတွေကိုပဲ စပြီး ထပ်လုပ်လာမိပြန်တယ်။ တစ်နေ့၊ ခေါင်းဆောင်က ကျွန်မတို့အလုပ်ကို စစ်ဆေးမေးမြန်းနေတုန်းမှာ၊ စာနဲ့ဆက်နွှယ်တဲ့ အလုပ်ကြီးကြပ်သူဖြစ်တဲ့ အစ်မဆုမှာ ညံ့ဖျင်းတဲ့ အစွမ်းအစရှိတာ သူ မြင်ခဲ့တယ်။ သူ့ကို အချိန်အကြာကြီး ပြုစုပျိုးထောင်ပေးခဲ့ပေမဲ့ သိသာတဲ့ တိုးတက်မှု မပြခဲ့သလို၊ ထိရောက်တဲ့ အလုပ်မလုပ်ခဲ့ဘူး။ လေ့ကျင့်ပေးဖို့ ပိုကောင်းတဲ့ အစွမ်းအစရှိတဲ့ လူတစ်ယောက်ကို အမြန်ရှာဖို့ ကျွန်မကို ခေါင်းဆောင်က အကြံပေးပြီး၊ သူတို့ရဲ့ လက်တွေ့လုပ်တဲ့ကာလ တိုတောင်းပါစေ ကိစ္စမရှိဘူးလို့ ပြောတယ်။ အစ်မဆုမှာ မြင့်မားတဲ့ အစွမ်းအစ မရှိပေမဲ့၊ သူ့တာဝန်ကို သူလုပ်ခဲ့တာ အချိန်ကြာပြီဖြစ်ပြီး တာဝန်ယူတတ်တယ်၊ ဒီတော့ အလုပ်နဲ့ စိမ်းတဲ့ ဘယ်သူမဆိုထက် သူပိုတော်တယ်လို့ ကျွန်မ တွေးမိခဲ့တယ်။ စိမ်းတဲ့သူတွေကတော့ စည်းမျဉ်းတွေကို သဘောမပေါက်သလို အလုပ်အတွေ့အကြုံ မရှိကြဘူးလေ။ ပြီးတော့ သူတို့ကို လေ့ကျင့်ပေးဖို့ အချိန်ယူရမှာ။ ဒါကြောင့် အဲဒီအခန်ကဏ္ဍအတွက် အစ်မဆုက ပိုကောင်းနေတုန်းပဲ။ အခြေအနေဆိုးမှာ ရှိလို့ ခုတစ်လော သူ့အနေနဲ့ မထိမရောက်ဖြစ်ကောင်းဖြစ်နိုင်တယ်။ သူ့ကိုယ်သူ ပြင်ဆင်လိုက်တာနဲ့၊ သူ့ရလဒ်တွေက အလိုလို တိုးတက်မှာ။ ဒါကြောင့် အစ်မဆုကို ကျွန်မ ရွှေ့ပြောင်းခဲ့ဘူး။ ခဏကြာတော့၊ အစ်မဆုကို ရွှေပြောင်းဖို့ စေခိုင်းထားပြီး၊ သူ့မှာ ကောင်းမွန်တဲ့ အစွမ်းအစနဲ့ ကောင်းမွန်တဲ့ စာအရေးအသား ကျွမ်းကျင်မှုတွေ ရှိတယ်ဆိုပြီး ထောက်ခံထားတဲ့ စာတစ်စောင်ကို ကျွန်မဆီ ပို့ခဲ့တယ်။ အရင်က စာနဲ့ဆက်နွှယ်တဲ့အလုပ်ကို သူ လုပ်ခဲ့ဖူးပြီး ပျိုးထောင်ပေးထိုက်တယ်တဲ့။ ကျွန်မက သူဟာ ဘုရားကို ယုံကြည်ခဲ့တာ အချိန်မကြာသေးသလို အတွေ့အကြုံ နည်းသေးတယ်လို့ မြင်တယ်။ အလုပ်ကို တကယ်ပဲ သူ ကိုင်တွယ်နိုင်မှာလား။ စိတ်ထဲမှာ ဒီအတွေးနဲ့ အစ်မဆုကို ထိန်းထားဖို့နဲ့ မပျိုးထောင်ပေးဖို့ မလျှော့တမ်း ပြောခဲ့တယ်။ လကုန်မှပဲ စာနဲ့ဆက်နွှယ်တဲ့ အလုပ်က ရပ်တန့်လုနီးပါး ဖြစ်တာကို သိလိုက်ရတယ်။ ကျွန်မက ကိုယ့်အမြင်တွေကို တစ်စက်မှ မလျှော့ဘူး၊ အစ်မဆုကို ပြောင်းဖို့ နှစ်ခါ သူအကြံပေးခဲ့ပေမဲ့ ကျွန်မ မလုပ်ခဲ့ဘူး၊ အစ်မဆုကို ပျိုးထောင်မပေးခဲ့ဘူး၊ ဒါက အသင်းတော် စာအလုပ်တွေကို ထိခိုက်တယ်ဆိုပြီး ခေါင်းဆောင်က ကျွန်မကို ကိုင်တွယ်ဖြေရှင်းခဲ့တယ်။ ကျွန်မ အရမ်းစိတ်မကောင်းဘူး။ အစ်မဆုမှာ ညံ့ဖျင်းတဲ့ အစွမ်းအစရှိပြီး လေ့ကျင့်ရေးအတွက် မသင့်တော်ဘူးလို့ ခေါင်းဆောင်က ကျွန်မကို နှစ်ကြိမ် သတိပေးခဲ့တယ်လေ။ ဘာလို့ ကျွန်မ လက်မခံနိုင်ခဲ့တာလဲ။ ဘာလို့ လူတွေကို ကိုယ့်အလိုကျ ကျွန်မ အမြဲ အသုံးပြုခဲ့တာလဲ။ အကျိုးဆက်အနေနဲ့၊ အဲဒါက ကျွန်မတို့အလုပ်ကို အင်မတန် ကြီးမားတဲ့ ဆုံးရှုံးမှု ဖြစ်စေခဲ့တယ်။ ကျွန်မ အရမ်းနောင်တရလို့၊ ကိုယ့်ကိုယ်ကိုယ် သုံးသပ်နိုင်အောင် လမ်းပြဖို့ ဘုရားဆီ တောင်းလျှောက်ရင်းနဲ့ ဆုတောင်းခဲ့တယ်။

နောက်ပိုင်းမှာ ဘုရားနှုတ်ကပတ်တော်တွေကို ဖတ်တော့၊ ကိုယ်ကိုယ်ကိုယ် သိနားလည်မှု နည်းနည်း ရခဲ့တယ်။ “သင်သည် သင်၏ သဘာဝအလျောက်ဖြစ်သော စရိုက်လက္ခဏာဖြင့်လည်းကောင်း၊ သင်၏ ပုဂ္ဂိုလ်ရေး အကြိုက်များအရလည်းကောင်း ဘုရားသခင်ကို အစေခံသည်။ ထိုထက်ပို၍၊ သင်လုပ်ဆောင်ရန် လိုလားနေသည့် အရာများသည် ဘုရားသခင်အဖို့ နှစ်သက်ဖွယ်ကောင်းသော အရာများဖြစ်ပြီး၊ သင် လုပ်ဆောင်ရန် ဆန္ဒမရှိသည့် အရာများသည် ဘုရားသခင်အဖို့ မုန်းတီးဖွယ်ရာများ ဖြစ်သည်ဟု သင် အမြဲ တွေးထင်လေသည်။ သင်သည် သင်၏ ကိုယ်ပိုင် အကြိုက်များအတိုင်းသာ လုံးလုံး အလုပ်လုပ်ပေသည်။ ဤအရာကို ဘုရားသခင်အား အစေခံခြင်းဟု ခေါ်ဆိုနိုင်သလော။ နောက်ဆုံးတွင်၊ သင်၏ အသက်စိတ်သဘောထား၌ ပြောင်းလဲခြင်း အနည်းငယ်မျှ ရှိလိမ့်မည်မဟုတ်။ ယင်းအစား၊ သင်၏ အစေခံခြင်းသည် သင့်ကို သာ၍ပင် ခေါင်းမာစေလိမ့်မည်ဖြစ်သည်၊ ဤအကြောင်းကြောင့် သင်၏ ဖောက်ပြန်ပျက်စီးခြင်းသည် နက်နက်ရှိုင်းရှိုင်း အရိုးစွဲနေကာ၊ ထိုသို့ဖြင့် သင်၏ ကိုယ်ပိုင် စရိုက်လက္ခဏာနှင့် သင်၏ကိုယ်ပိုင် စိတ်သဘောထား အတိုင်း အစေခံခြင်းမှ ရရှိခဲ့သည့် အတွေ့အကြုံများအပေါ် အဓိက အခြေခံသည့်၊ ဘုရားသခင်အား အစေခံခြင်းနှင့် ပတ်သက်သည့် စည်းမျဉ်းများသည် သင်၏အတွင်းတွင် ဖြစ်ပေါ်လိမ့်မည်ဖြစ်သည်။ ဤအရာများသည် လူသား၏ အတွေ့အကြုံများနှင့် သင်ခန်းစာများ ဖြစ်သည်။ ယင်းသည် လောကထဲ၌ အသက်ရှင်ခြင်းနှင့်ဆိုင်သည့် လူသား၏ အတွေးအခေါ်ဖြစ်သည်။ ဤသို့သော လူတို့ကို ဖာရိရှဲနှင့် ဘာသာရေး အရာရှိများအဖြစ် အမျိုးအစား သတ်မှတ်နိုင်‌ပေသည်။ ၎င်းတို့သည် လုံးဝ မနိုးထသကဲ့သို့ နောင်တမရပါက၊ နောက်ဆုံးသော ကာလတွင် လူတို့ကို လှည့်ဖြားသည့် ခရစ်တော်၏ အယောင်ကိုဆောင်သောသူများနှင့် အန္တိခရစ်များအဖြစ်သို့ ဧကန်မုချ ပြောင်းလဲသွားကြလိမ့်မည်။ အဆိုပါ ခရစ်တော်၏ အယောင်ကိုဆောင်သောသူများနှင့် အန္တိခရစ်များသည် ထိုသို့သော လူများကြားမှ ထွက်ပေါ်လိမ့်မည် ဖြစ်သည်။ ဘုရားသခင်ကို အစေခံသော သူတို့သည် မိမိတို့၏ ကိုယ်ပိုင် အကျင့်စရိုက်နောက်လိုက်ပြီး မိမိတို့ကိုယ်တိုင်၏ အလိုဆန္ဒအတိုင်း ပြုမူကြပါက၊ အချိန်မရွေး စွန့်ပစ်ခြင်းခံရနိုင်သည့် အန္တရာယ်ရှိသည်။ အခြားသောသူများ၏ စိတ်နှလုံးများကို သိမ်းသွင်းရန်၊ ၎င်းတို့ကို ဩဝါဒပေးရန်နှင့် ထိန်းချုပ်ရန်၊ ပြီးလျှင် အထက်စီး၌နေရန်၊ ဘုရားသခင်အား အစေခံရာတွင် ရရှိထားသော ၎င်းတို့၏ နှစ်များစွာ အတွေ့အကြုံကို အသုံးချသောသူများ- ပြီးလျှင် မည်သည့်အခါမျှ နောင်တမရသောသူများ၊ မိမိတို့၏ အပြစ်များကို မည်သည့်အခါတွင်မျှ ဝန်မချသောသူများနှင့် ရာထူးနေရာ၏ အကျိုးကို မည်သည့်အခါမျှ မစွန့်လွှတ်သောသူများ- ဤလူများသည် ဘုရားသခင်ရှေ့မှောက်တွင် လဲကျကြလိမ့်မည် ဖြစ်သည်။ ၎င်းတို့သည် ၎င်းတို့၏ဝါရင့်မှုကြောင့် ရောင့်တက်ကာ၊ ၎င်းတို့၏ အရည်အချင်းများကို ကြွားလုံးထုတ်ရင်း၊ ပေါလုနှင့် တစ်မျိုးတစ်စားတည်း ဖြစ်ကြ၏။ ဘုရားသခင်သည် ဤသို့သော လူများကို စုံလင်ခြင်းသို့ ရောက်စေလိမ့်မည် မဟုတ်ပေ။ ထိုသို့သော အစေခံခြင်းသည် ဘုရားသခင်၏ အမှုကို ဝင်ရောက်စွက်ဖက်လေသည်။ လူတို့သည် ဟောင်းသောအရာကို အမြဲ ဖက်တွယ်ကြ၏။ ၎င်းတို့သည် အတိတ်၏ အယူအဆများ၊ ကုန်လွန်သွားသော အချိန်ကာလများမှ အရာရာတိုင်းကို ဖက်တွယ်ကြလေသည်။ ဤသည်မှာ ၎င်းတို့၏ အစေခံခြင်းအတွက် ကြီးမားသည့် အတားအဆီး ဖြစ်ပေသည်။ သင်သည် ထိုအရာများကို မဖယ်ရှားနိုင်ပါက၊ ဤအရာများသည် သင့်ဘဝတစ်ခုလုံးကို ပိတ်ဆို့လိမ့်မည်။ ဘုရားသခင်သည် သင် ပြေးလွှားနေရင်း သင်၏ ခြေထောက်များ ကျိုးလျှင် သို့မဟုတ် အလုပ်ကြမ်းဖြင့် သင်၏ ကျောရိုး ကျိုးလျှင်ပင်၊ ဘုရားသခင်အား သင်၏အစေခံရာ၌ သင်သည် ညှဉ်းဆဲသတ်ဖြတ်ခံရလျှင်ပင်၊ သင့်ကို အနည်းငယ်မျှပင် ချီးကျူးလိမ့်မည် မဟုတ်ပေ။ အတော်အတန် ဆန့်ကျင်လျက်- သင်သည် မတရားသဖြင့် ကျင့်သောသူတစ်ဦး ဖြစ်သည်ဟု ဘုရားသခင် ပြောလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘာသာရေး အစေခံခြင်းကို သန့်စင်ရမည်”) “လူတစ်ဦးက သမ္မာတရားကို မချစ်ဘဲ၊ သူ၏ကိုယ်ပိုင်ဆန္ဒအတိုင်း မကြာခဏ ပြုမူဆောင်ရွက်လျှင်၊ သူသည် ဘုရားသခင်ကို မကြာခဏ ပုန်ကန်ပြစ်မှားမိလိမ့်မည်။ ဘုရားသခင်က ၎င်းကို စက်ဆုပ်ကာ ငြင်းပယ်လိမ့်မည် ဖြစ်ပြီး ဘေးဖယ်ထားလိမ့်မည်။ ထိုသို့သောလူတစ်ဦး လုပ်ဆောင်သည့်အရာသည် ဘုရားသခင်၏ လက်ခံမှုကို မကြာခဏ မရရှိနိုင်သကဲ့သို့ ၎င်းသည် နောင်တရဖို့ မသိပါက၊ အပြစ်ဒဏ်ပေးခြင်းသည် မဝေးလှပေ။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ဘုရားသခင်၏အလိုကို ရှာဖွေခြင်းမှာ သမ္မာတရားကို လက်တွေ့ကျင့်ဆောင်ရန်အတွက် ဖြစ်၏”) ဘုရားနှုတ်ကပတ်တော်တွေကို တွေးဆရင်းနဲ့ ကျွန်မ နည်းနည်း ကြောက်သွားတယ်။ ကျွန်မတာဝန်ကို လုပ်ခဲ့တာ အချိန်ကြာပြီဖြစ်ပြီး ကျွန်မမှာ အတွေ့အကြုံတချို့ ရှိတဲ့အတွက် သမ္မာတရားကို နားလည်တယ်လို့ တွေးခဲ့တယ်၊ ဒါကြောင့် ကိုယ့်ကိုယ်ပိုင် အယူအဆတွေကို သမ္မာတရားလိုမျိုး ကိုင်စွဲပြီး လက်တွေ့လုပ်ခဲ့သလို၊ ကျွန်မရဲ့ အလုပ်အတွေ့အကြုံကို အရင်းအနှီးလို သဘောထားခဲ့တယ်။ ရလဒ်ကတော့ ကျွန်မက ပိုမာနထောင်လွှားသထက် ထောင်လွှားလာခဲ့တာပဲ။ ကိစ္စတွေ ဖြစ်တော့၊ စိတ်နှလုံးမှာ ဘုရားအတွက် နေရာမရှိခဲ့ဘူး၊ သမ္မာတရားရဲ့ စည်းမျဉ်းတွေကို မရှာဖွေခဲ့ဘူး၊ တခြားလူတွေဆီက အကြံပြုချက်တွေကို လက်မခံခဲ့သလို၊ လုပ်ချင်တာမှန်သမျှ ခေါင်းမာမာ လုပ်ခဲ့တယ်။ ရလဒ်က ဘုရားအိမ်တော်ရဲ့ အလုပ်ကို ထိခိုက်နစ်နာစေခြင်းပါပဲ။ နောက်ဆုံးမှာ ရှင်းရှင်းလင်းလင်း မြင်သွားတယ်၊ အလုပ်အတွေ့အကြုံက သမ္မာတရားကို ကျွန်မ နားလည်တယ်၊ အဲဒါရဲ့ စစ်မှန်မှုတွေကို ပိုင်ဆိုင်တဲ့သဘော မဟုတ်တာကိုပေါ့။ သမ္မာတရားကို လိုက်စားပြီး ကိုယ့်ကိုယ်ပိုင် အတွေ့အကြုံနဲ့ အလိုဆန္ဒကနေ ပြုမူခြင်းအားဖြင့် ဘုရားအိမ်တော်ရဲ့ အလုပ်ကိုပဲ ကျွန်မ နှောင့်ယှက်နိုင်တယ်၊ အဲဒါက ဘုရားကို အာခံတဲ့ စေခံမှုပဲ။ ဘုရားအိမ်တော်မှာ သမ္မာတရား အုပ်စိုးပြီး သမ္မာတရားက လူတွေရဲ့ လုပ်ရပ်တွေအတွက် စံပဲ။ ဒါပေမဲ့ ကျွန်မရဲ့ အလုပ်အတွေ့အကြုံနဲ့ ကိုယ်ပိုင် အလိုဆန္ဒကို သမ္မာတရားလိုမျိုး ကျွန်မ လက်တွေ့လုပ်ဆောင်ခဲ့တယ်။ အဲဒါ ဘယ်လိုလုပ် ဘုရားကို ယုံကြည်မှု ဖြစ်ခဲ့မှာလဲ။ ဒါက ကိုယ့်ကိုယ်ကိုယ် ယုံကြည်မှုပဲ။ ဘုရားရဲ့ စိတ်သဘောထားကို ပုန်ကန်ပြစ်မှားတဲ့ အရာတစ်ခုပဲ။ အသင်းတော်ကနေ နှင်ထုတ်ခံခဲ့ရတဲ့ အန္တိခရစ်တွေအားလုံးက မာနထောင်လွှားပြီး ထင်ရာမြင်ရာလုပ်ခဲ့ကြပုံကို တွေးမိတယ်။ သူတို့တာဝန်တွေမှာ၊ ဘုရားအိမ်တော်ရဲ့ စည်းမျဉ်းတွေကို လျစ်လျူရှုပြီး မဆင်မခြင် ပြုမူခဲ့ကြသလို၊ တခြားလူတွေ သူတို့ကို ဘယ်လိုသတိပေး၊ ကိုင်တွယ်ဖြေရှင်းပါစေ၊ လုံးဝ နောင်တရခဲ့ကြဘူး၊ ဒါကြောင့် ဘုရားအိမ်တော်ရဲ့ အလုပ်ကို သူတို့ ဆိုးဆိုးရွားရွား နှောင့်ယှက်ခဲ့ကြလို့ နှင်ထုတ်ခံရပြီး စွန့်ပစ်ခံခဲ့ကြရတာ။ ဒီအန္တိခရစ်တွေလို ကျွန်မက မကွဲပြားတဲ့ စိတ်သဘောထား ရှိခဲ့တာ မဟုတ်လား။ အန္တိခရစ်ရဲ့ လမ်းကြောင်းကို ကျွန်မလည်း လျှောက်နေခဲ့တာပဲ။ ကျွန်မ အထူးသဖြင့် နောင်တရပြီး အပြစ်ရှိတဲ့စိတ် ခံစားရသလို၊ အရမ်းကို မာနထောင်လွှားခဲ့တဲ့အတွက် ကိုယ့်ကိုယ်ကိုယ် မုန်းမိတယ်။

နောက်ပိုင်းမှာ၊ ဘုရားနှုတ်ကပတ်တော် တစ်ပိုဒ်တွေ့ပြီး၊ ဘယ်လိုလက်တွေ့လုပ်ရမယ်ဆိုတာ သင်ယူခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “ထင်ရာမြင်ရာနှင့် ကမူးရှုးထိုးလုပ်ခြင်းမှ ရှောင်ကြဉ်ရန် မည်သည့် လက်တွေ့လုပ်ဆောင်မှုကို သင်ထားရှိနိုင်သနည်း။ သင်သည် ဦးစွာ နှိမ့်ချခြင်းသဘောထား ရှိရမည်၊ သင်က မှန်ကန်သည်ဟု ယုံကြည်သောအရာကို ဘေးဖယ်ထားရမည်ဖြစ်ပြီး လူတိုင်းကို မိတ်သဟာယပြုရန် အခွင့်ပေးရမည် ဖြစ်သည်။ သင်၏နည်းလမ်းက မှန်ကန်သည်ဟု သင်ယုံကြည်လျှင်ပင်၊ ယင်းကို ထပ်တလဲလဲ မလျှော့တမ်း မပြောသင့်ပေ။ ယင်းသည် ရှေ့တစ်လှမ်းတက်ခြင်းမျိုး ဖြစ်သည်။ ယင်းက သမ္မာတရားကို ရှာဖွေခြင်း၊ သင့်ကိုယ်သင် ငြင်းပယ်ခြင်းနှင့် ဘုရားသခင်၏အလိုတော်ကို ဖြည့်ဆည်းခြင်းဟူသော သဘောထားကို ပြသသည်။ သင့်တွင် ဤသဘောထား ရှိသောအခါ၊ သင်သည် သင့်ကိုယ်ပိုင်ခံယူချက်ကို မစောင့်ထိန်းတော့သည်နှင့် တစ်ပြိုင်နက်၊ သင် ဆုတောင်းသင့်သည်။ ဘုရားသခင်ထံမှ သမ္မာတရားကို ရှာဖွေသင့်ပြီး ဘုရားသခင်၏ နှုတ်ကပတ်တော်များ၌ အခြေခံကို ရှာသင့်သည်— ဘုရားသခင်၏နှုတ်ကပတ်တော်များအရ မည်သို့ပြုမူရမည်ကို ဆုံးဖြတ်သင့်သည်။ ဤသည်မှာ အသင့်တော်ဆုံးနှင့် တိကျအမှန်ကန်ဆုံး လက်တွေ့လုပ်ဆောင်မှု ဖြစ်သည်။ လူများသည် လူတိုင်း အတူတကွ မိတ်သဟာယပြုဖို့နှင့် အဖြေတစ်ခုရှာဖို့ သမ္မာတရားကို ရှာဖွေပြီး ပြဿနာကို တင်ပြသည့်အချိန်သည် သန့်ရှင်းသောဝိညာဉ်တော်က ဉာဏ်အလင်းပေးခြင်းကို ထောက်ပံ့ပေးသည့်အချိန်ဖြစ်သည်။ ဘုရားသခင်က လူများကို စည်းမျဉ်းများအတိုင်း ဉာဏ်အလင်းပေးသည်၊ သင်၏သဘောထားကို သူက ဆင်ခြင်သုံးသပ်သည်။ သင်၏အမြင်သည် မှန်သည်ဖြစ်စေ၊ မှားသည်ဖြစ်စေ သင်ယုံကြည်သည့်အတိုင်း ခေါင်းမာစွာနှင့် ရပ်တည်လျှင်၊ ဘုရားသခင်သည် သင့်ထံမှ သူ၏မျက်နှာကို ကွယ်ဝှက်လိမ့်မည်ဖြစ်ပြီး သင့်ကို လျစ်လျူရှုလိမ့်မည်။ သင့်ကို ရှေ့မဆက်နိုင်အောင် ဖြစ်စေလိမ့်မည်၊ သင့်ကို ဖော်ထုတ်ပြီး သင်၏အကျည်းတန်သော အခြေအနေကို ဖော်ထုတ်လိမ့်မည်။ အခြားတစ်ဘက်တွင်၊ သင်၏ သဘောထားသည် မှန်ကန်ပါက၊ သင်ကိုယ်တိုင်၏ နည်းလမ်းအတွက် မရမကပြောဆိုခြင်း မရှိသည်သာမက၊ မိမိကိုယ်ကိုယ် ဖြောင့်မတ်သည်ဟု မယူမှတ်သကဲ့သို့ ထင်ရာမြင်ရာနှင့် မဆင်မခြင်မလုပ်ဘဲ သမ္မာတရားကို ရှာဖွေခြင်းနှင့် လက်ခံခြင်း သဘောထားတစ်ခု ရှိပါက၊ ဤအရာကို လူတိုင်းနှင့် သင် မိတ်သဟာယပြုပြီး၊ သန့်ရှင်းသော ဝိညာဉ်တော်က သင်တို့အလယ် အမှုပြုဖို့ အဆင်သင့်ရှိသည့်အခါတွင်၊ သူသည် တစ်စုံတစ်ဦး၏ စကားများအားဖြင့် သင့်ကို သိနားလည်မှုဆီသို့ ဦးဆောင်လမ်းပြကောင်း လမ်းပြလိမ့်မည်ဖြစ်သည်။ တစ်ခါတစ်ရံ သင့်ကို သန့်ရှင်းသော ဝိညာဉ်တော်က ဉာဏ်အလင်းပေးသည့်အခါတွင်၊ သူသည် ကိစ္စရပ်တစ်ခု၏ အဓိကအချက်ကို စကားအနည်းငယ် သို့မဟုတ် စကားစုအနည်းငယ်ဖြင့်၊ သို့မဟုတ် သင့်ကို အသိစိတ်တစ်ခုပေးခြင်းအားဖြင့် နားလည်အောင် သင့်ကို ဦးဆောင်လေသည်။ ထိုခဏချင်းတွင် သင် ဖက်တွယ်နေခဲ့ပြီးဖြစ်သည့် မည်သည့်အရာမဆို မှားယွင်းသည်ကို သင် နားလည်ပြီး ထိုခဏချင်းတွင်ပင် လုပ်ဆောင်ရန် အသင့်တော်ဆုံး နည်းလမ်းကို သင် နားလည်လေသည်။ ထိုသို့သော အဆင့်ကို ရောက်ရှိပြီးနောက်၊ သင်သည် မကောင်းမှု လုပ်ဆောင်ခြင်းနှင့် အမှားတစ်ခု၏ အကျိုးဆက်များကို ခံရခြင်းတို့အား အောင်အောင်မြင်မြင် ရှောင်ရှားပြီးဖြစ်ပါသလော။ ထိုသို့သောအရာတစ်ခုကို မည်သို့ စွမ်းဆောင်ရရှိသနည်း။ ဤအရာကို သင်၌ ဘုရားသခင်ကို ကြောက်ရွံ့သည့် စိတ်နှလုံးရှိသည့်အခါနှင့် သင်သည် သမ္မာတရားကို နာခံသော စိတ်နှလုံးဖြင့် ရှာဖွေသည့်အခါတို့တွင်သာ ရရှိလေသည်။ သန့်ရှင်းသော ဝိညာဉ်တော်၏ ဉာဏ်အလင်းပေးခြင်းကို သင်လက်ခံရရှိပြီး လက်တွေ့လုပ်ဆောင်ဖို့ စည်းမျဉ်းများကို သတ်မှတ်ပြီးသည်နှင့် တစ်ပြိုင်နက်၊ သင်၏ လက်တွေ့လုပ်ဆောင်မှုသည် သမ္မာတရားနှင့် ကိုက်ညီလိမ့်မည် ဖြစ်ကာ၊ သင်သည် ဘုရားသခင်၏အလိုတော်ကို ဖြည့်ဆည်းနိုင်လိမ့်မည် ဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ) ဘုရားနှုတ်ကပတ်တော်တွေကနေ၊ ဘာပဲဖြစ်ပါစေ၊ ဘုရားကိုကြောက်တဲ့ စိတ်နှလုံး ရှိရမယ်၊ ဘုရားအလိုတော်ကို ရှာပြီး သမ္မာတရားရဲ့ စည်းမျဉ်းတွေ ရှာရမယ်ဆိုတာ မြင်လို့ရတယ်။ အထူးသဖြင့် ညီအစ်ကို မောင်နှမတွေက မတူကွဲပြားတဲ့ အကြံတွေ ပေးတဲ့အခါ၊ ပထမဆုံး ကိုယ့်ကိုယ်ကိုယ် ငြင်းပယ်ပြီး လက်ခံသင့်တယ်။ ကျွန်မတို့ မှန်တကယ်လို့ ထင်ရင်တောင်၊ ကိုယ့်ကိုယ်ကိုယ် ပထမဆုံး လက်လွှတ်ပြီး၊ ညီအစ်ကို မောင်နှမတွေနဲ့ ရှာဖွေ၊ မိတ်သဟာယပြုသင့်တယ်။ ဒီနည်းနဲ့ပဲ ဘုရားရဲ့ ဉာဏ်အလင်းပေးတာကို ရနိုင်တယ်။ ဘုရားကို နှစ်ချီ ကျွန်မ ယုံကြည်ခဲ့ပေမဲ့၊ ခုချိန်မှာတောင်၊ သမ္မာတရားနဲ့ ကိုက်ညီတဲ့ အကြံကို လက်မခံနိုင်သေးဘူး။ သမ္မာတရားရဲ့ စစ်မှန်မှုတွေကို လုံးဝ မပိုင်ဆိုင်ခဲ့သလို၊ ကိုယ့်ရဲ့ မာနထောင်လွှားတဲ့ စိတ်သဘောထားနဲ့ လုံးလုံး အသက်ရှင်ခဲ့တယ်။ အရမ်းချွတ်ခြုံကျ၊ သနားစရာ၊ ညစ်ညူးပြီး ဖောက်ပြန်ပျက်စီးပေမဲ့၊ ကျွန်မက ကောင်းတယ်လို့ ဂုဏ်ယူစွာ တွေးနေမိတုန်းပဲ ဖြစ်သလို၊ ပြုမူဆောင်ရွက်တဲ့အခါ ကိုယ့်ကိုယ်ကိုယ် ခိုင်ခိုင်မာမာ ယုံကြည်မိတုန်းပဲ။ အဲဒီအကြောင်းကို အခုတွေးမိတော့၊ ဒါက အရှက်မဲ့တာဖြစ်မှန်း သဘောပေါက်မိတယ်။ ကိုယ့်ကိုယ်ကိုယ် ထက်ပြီး လုံးဝ မယုံကြည်တော့ဘူး၊ ပြီးတော့ အရာရာမှာ သမ္မာတရားရဲ့ စည်းမျဉ်းတွေကို ရှာပြီး တခြားလူတွေနဲ့ မိတ်သဟာယပြုမယ်လို့ စိတ်ပိုင်းဖြတ်လိုက်တယ်၊ ဘာလို့လဲဆိုတော့ ဒါက ကိုယ့်တာဝန်ကို‌ ကောင်းကောင်းလုပ်ဖို့ တစ်ခုတည်းသော နည်းလမ်းဖြစ်လို့လေ။

နောက်တော့၊ လူတိုင်းရဲ့ အစွမ်းအစနဲ့ အားသာချက်တွေပေါ် အခြေခံပြီး တာဝန်တွေကို အကျိုးသင့်အကြောင်းသင့် စီစဉ်ရမယ်ဆိုတာ ကျွန်မ စရှာဖွေခဲ့တယ်။ ဒီဘုရားနှုတ်ကပတ်တော်တွေ တွေ့ခဲ့တယ်၊ “လူတိုင်းကို တစ်ပုံစံတည်း ဆက်ဆံ၍မရနိုင်ပေ။ သင်သည် ၎င်းတို့၏သီးခြား စွမ်းဆောင်ရည်များကို မလွတ်တမ်းအသုံးချပြီး ၎င်းတို့ လုပ်ဆောင်နိုင်သည့်အတိုင်း၊ ၎င်းတို့၏ အစွမ်းအစ အရည်အသွေးအတိုင်း၊ ၎င်းတို့ အသက်အရွယ် မည်မျှရှိသည်နှင့် ၎င်းတို့သည် ဘုရားသခင်ကို မည်မျှကြာအောင် ယုံကြည်ပြီးဖြစ်သည်တို့အတိုင်း ၎င်းတို့အတွက် သင့်တော်သည့် တာဝန်များကို စီစဉ်ပေးလျက်၊ လူတိုင်းကို အကောင်းဆုံး အသုံးချရမည်။ လူအမျိုးအစား တစ်ခုချင်းစီနှင့် လူတစ်ဦးနှင့်တစ်ဦး ကွဲပြားချက်များအတွက် ၎င်းတို့သည် ဘုရားသခင်၏အိမ်တော်၌ ၎င်းတို့၏ တာဝန်များကို ဖြည့်ဆည်းနိုင်ပြီး ၎င်းတို့၏ လုပ်ဆောင်ချက်တာဝန်များကို အကြီးမားဆုံး အတိုင်းအတာအထိ အားထုတ်ကြိုးပမ်းနိုင်ဖို့အလို့ငှာ၊ လိုအပ်ချက်နှင့် အံဝင်ခွင်ကျစီမံထားသော အစီအစဉ်တစ်ခုကို သင် ချမှတ်ရမည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။”) “လူအချို့က ရေးသည့်စာတွင် ကျွမ်းကျင်မှုရှိသည်ဟု မိမိတို့ကိုယ်ကိုယ် ယုံကြည်ေ့သောကြောင့် ယင်းကို လုပ်ဆောင်ဖို့ အင်တိုက်အားတိုက် တောင်းဆိုကြသည်။ ဘုရားအိမ်တော်သည် ၎င်းတို့အား စိတ်ပျက်အားလျော့ခွင့်ပြုမည် မဟုတ်သည်မှာ အမှန်ဖြစ်သည်၊ ဘုရားအိမ်တော်သည် ပါရမီရှိသော သီးခြားလူတစ်ဦးချင်းစီကို မြတ်နိုးပြီး လူများ၌ မည်သည့်ဆုကျေးဇူး၊ သို့မဟုတ် ကျွမ်းကျင်မှုများမဆို ရှိပါစေ၊ ဘုရားအိမ်တော်က ယင်းတို့ကို အသုံးပြုဖို့ ၎င်းတို့အား နေရာပေးလိမ့်မည် ဖြစ်သောကြောင့် ၎င်းတို့အား စာပေနှင့်ဆိုင်သော အလုပ်ကို ထမ်းဆောင်ဖို့ အသင်းတော်က စီစဉ်ပေးသည်။ သို့ရာတွင် အချိန်အချို့ ကြာပြီးသည့်နောက်၊ ၎င်းတို့၌ ဤကျွမ်းကျင်မှု အမှန်တကယ် မရှိကြောင်းနှင့် ဤတာဝန်ကို ကောင်းမွန်စွာ ထမ်းဆောင်နိုင်စွမ်း မရှိကြောင်းကို သိရှိရသည်။ ၎င်းတို့သည် လုံးလုံး မထိရောက်ကြပေ။ ၎င်းတို့၏ကျွမ်းကျင်မှုနှင့် အစွမ်းအစက ၎င်းတို့အား ဤအလုပ်၌ လုံးလုံး အရည်အချင်းမပြည်မီအောင် ဖြစ်စေသည်။ သို့ဖြစ်၍ ထိုသို့သော အခြေအနေများ၌ မည်သည့်အရာကို လုပ်ဆောင်သင့်သနည်း။ ၎င်းတို့ကို သည်းခံပြီး ‘သင်သည် စိတ်ပြင်းပြမှုရှိသည်။ သင်သည် ပါရမီများစွာ မပိုင်ဆိုင်သော်ငြားလည်း၊ သာမန်အစွမ်းအစရှိကာ၊ သင်လိုလားမှုရှိပြီး အလုပ်ကြိုးစားဖို့ကို မငြင်းပယ်သမျှ ကာလပတ်လုံး၊ ဘုရားအိမ်တော်က သင့်ကို သည်းခံမည်ဖြစ်ပြီး ဤတာဝန်ကို သင့်အား ဆက်လက် ထမ်းဆောင်စေမည်။ သင်ကောင်းစွာ မလုပ်ဆောင်လျှင်လည်း အရေးမကြီးပါ။ ဘုရားအိမ်တော်က မသိကျိုးကျွံပြုမည် ဖြစ်သည်။ သင့်ကို အစားထိုးဖို့ မလိုအပ်ပါ’ ဟု ပြောဖို့ ဖြစ်နိုင်သလော။ ဤသည်မှာ ကိစ္စများကို ဘုရားအိမ်တော်က ကိုင်တွယ်သည့် စည်းမျဉ်းဖြစ်သလော။ မဟုတ်သည်မှာ သိသာသည်။ ထိုသို့သော အခြေအနေများ၌ ၎င်းတို့၏ အစွမ်းအစနှင့် အားသာချက်များကို အခြေပြု၍ သင့်တော်ရာ တာဝန်များကို ၎င်းတို့အတွက် ပုံမှန်အားဖြင့် စီစဉ်ပေးသည်။ ယင်းမှာ ရှုထောင့်တစ်ခုဖြစ်သည်။ သို့ရာတွင် ဤတစ်ခုတည်းကိုသာ အမှီပြုဖို့ မလုံလောက်ပေ။ အကြောင်းမှာ အခြေအနေများစွာ၌ လူများသည် ၎င်းတို့ထမ်းဆောင်ဖို့ သင့်တော်သည့်တာဝန်မှာ မည်သည့်အရာ ဖြစ်သည်ကို မိမိကိုယ်တိုင် မသိကြပေ၊ ၎င်းတို့က ထိုအရာကို ကျွမ်းကျင်မ့ရှိသည်ဟု ထင်လျှင်ပင်၊ ယင်းမှာ သေချာပေါက် မှန်ချင်မှမှန်ပေလိမ့်မည်။ ထို့ကြောင့် ၎င်းတို့က အချိန်ကာလတစ်ခုကြာအောင် ကြိုးစားကြည့်ပြီး လေ့ကျင့်သင်ကြားရမည် ဖြစ်သည်။ ၎င်းတို့ ထိရောက်မှုရှိမရှိပေါ်တွင် အခြေပြု၍ ဆုံးဖြတ်ခြင်းက လုပ်ဆောင်ဖို့ မှန်ကန်သောအရာဖြစ်သည်။ အချိန်ကာလတစ်ခုအထိ လေ့ကျင့်သင်ကြားမှုက သက်ရောက်မှုမရှိဘဲ တိုးတက်မှုမရှိပါက၊ ဤသည်မှာ ၎င်းတို့ကို ပျိုးထောင်ပေးခြင်း၌ တန်ဖိုးမရှိဟု အဓိပ္ပာယ်ရပြီး၊ တာဝန်များကို ပြင်ဆင်ညှိနှိုင်းပြီး ၎င်းတို့အတွက် သင့်တော်သည့်တာဝန်တစ်ခုကို ပြန်စီစဉ်ပေးသင့်သည်။ လူများ၏ တာဝန်များကို ဤနည်းလမ်းဖြင့် ပြန်လည်စီစဉ်ပေးခြင်းနှင့် ပြင်ဆင်ညှိနှိုင်းပေးခြင်းသည် လုပ်ဆောင်ရန် ကောင်းမွန်သင့်တော်သည့်အရာဖြစ်ပြီး စည်းမျဉ်းနှင့်လည်း ကိုက်ညီပေသည်။” (အန္တိခရစ်တို့ကို ဖော်ထုတ်ခြင်း၌ “ရာထူးဂုဏ်သိန် မရှိသောအခါ၊ သို့မဟုတ် ကောင်းချီးရရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်”) ဘုရားနှုတ်ကပတ်တော်မှာ၊ ကျွန်မ တွေ့ရတာက လူအသီးသီးက သူတို့ရဲ့ အကောင်းဆုံးကို ပေးနိုင်ဖို့နဲ့ လူတိုင်းက သူတို့ရဲ့ အခန်းကဏ္ဍကို နေရာမှန်မှာ လုပ်ဆောင်နိုင်ဖို့ ဘုရားအိမ်တော်ဟာ လူတစ်ဦးစီရဲ့ လူ့သဘာဝ၊ အစွမ်းအစနဲ့ ပါရမီတွေပေါ် အခြေခံပြီး တာဝန်တွေကို စီစဉ်တယ်ဆိုတာပဲ။ လူတချို့က စာနဲ့နွှယ်တဲ့ အလုပ်လုပ်ကြပေမဲ့၊ အချိန်တစ်ခုကြာ ပျိုးထောင်ခံရပြီးတဲ့နောက်မှာ တိုးတက်မှု မရှိသေးဘူး။ အစွမ်းအစမဲ့ပြီး အလုပ်နဲ့ မကိုက်ကြဘူး၊ ဒါကြောင့် အဲဒီအခန်းကဏ္ဍမှာ သူတို့ ဆက်ရှိမှာ မဟုတ်ဘူး။ အဲဒီအစား သူတို့ရဲ့ အစွမ်းအစပေါ် အခြေခံပြီး သင့်တော်တဲ့ တာဝန်ကို စီစဉ်ပေးလိမ့်မယ်၊ အဲဒါက သူတို့ကိုရော ဘုရားအိမ်တော်ရဲ့ အလုပ်ကိုပါ အကျိုးဖြစ်စေတယ်။ စည်းမျဉ်းတွေ အသုံးပြုတာကို ကြည့်တဲ့အခါ၊ အစ်မဆုက ကောင်းတဲ့ လူ့သဘာဝရှိပြီး သူ့တာဝန်မှာ ဝန်ထုပ်ထမ်းခဲ့ပေမဲ့၊ သူက ညံ့ဖျင်းတဲ့ အစွမ်းအစရှိလို့၊ စာနဲ့ဆက်နွှယ်တဲ့ အလုပ်ကို နှစ်ချီ သူ လုပ်ခဲ့ပေမဲ့ တိုးတက်မှုက နှေးခဲ့တယ်။ ဒါကြောင့် စာနဲ့ ဆက်နွှယ်တဲ့ အလုပ်အတွက် သူ တကယ် မသင့်တော်ဘူး။ အစ်မစင်းက ယုံကြည်တဲ့အချိန် တိုတောင်းပေမဲ့၊ သမ္မာတရားကို မှန်မှန်ကန်ကန် နားလည်တယ်၊ ထိုးထွင်းအမြင်ရှိတယ်၊ ကောင်းတဲ့ အစွမ်းအစရှိပြီး၊ စာရေးရတာကို နှစ်သက်တယ်။ အလုပ်အတွက် သူက အရည်အချင်း မပြည့်မီသေးပေမဲ့၊ အချိန်တစ်ခုကြာ ပျိုးထောင်ပေးလိုက်ရင်၊ အရည်အချင်း ရှိလာနိုင်တယ်။ လူတွေကို ပျိုးထောင်ပြီး အသုံးပြုတဲ့ စည်းမျဉ်းတွေကို ကျွန်မသိလိုက်တာနဲ့၊ အစ်မစင်းကို စာနဲ့ဆက်နွှယ်တဲ့ အလုပ်ကို ကြီးကြပ်ခိုင်းလိုက်တယ်၊ အစ်မဆုကို တခြားတာဝန်ဆီ ပြောင်းရွှေ့ပေးလိုက်ပြီး၊ အချိန်ကာလတစ်ခုကြာပြီးတဲ့နောက်မှာ၊ စာနဲ့ဆက်နွှယ်တဲ့ အလုပ်က တဖြည်းဖြည်း တိုးတက်လာခဲ့တယ်။

နောက်ပိုင်းမှာ၊ အခြားအဖွဲ့က ညီအစ်ဝမ်ကလည်း စာကောင်းကောင်းရေးတတ်တာကို တွေ့ရပြီ၊ သူ့ကို စာနဲ့ဆက်နွှယ်တဲ့ အလုပ်အတွက် ပျိုးထောင်ပေးလို့ရမယ်လို့ ခံစားမိလို့ သူ့ကို ကျွန်မ ထောက်ခံခဲ့တယ်၊ ဒါပေမဲ့ ကျွန်မတွဲဖက်က သူဟာ မာနထောင်လွှားပြီး ကိုယ်မှန်တယ်ထင်တယ်၊ လူတွေကို ဘောင်ခတ်တတ်ပြီး၊ တခြားလူတွေကို သူ့ကို အမြဲ နားထောင်စေလို့၊ မသင့်တော်ဘူးလို့ ပြောတယ်။ သူ အဲဒီလိုပြောတာ ကြားရတော့ ကျွန်မ နည်းနည်း စိတ်မချမ်းမြေ့ခဲ့ဘူး၊ ကျွန်မ တွေးမိတယ်၊ “ဟုတ်တယ်၊ အစ်မဝမ်က နည်းနည်း မာနထောင်လွှားပြီး လူတွေကို ဘောင်ခတ်တတ်တယ်၊ ဒါပေမဲ့ အဲဒီအပြုအမူက အတိတ်မှာပဲရှိတာလေ။ အခု သူက ပြုပြင်၊ ကိုင်တွယ်ဖြေရှင်းတာကို လက်ခံနိုင်ပြီး အပြောင်းအလဲတချို့ ပြနေပြီ။ စာနဲ့ဆက်နွှယ်တဲ့ အလုပ်အတွက် သူ အရမ်းသင့်တော်တယ်လို့ ထင်တယ်” လို့ပေါ့။ ဒါကြောင့် ကျွန်မအမြင်ကို ကျွန်မ ဖက်တွယ်ခဲ့တယ်။ ဒါပေမဲ့ နောက်တော့ တွေးမိတယ်၊ “ဒါကို ငါ့လုပ်ဖော်ကိုင်ဖက်ပြောတာမှာ ဘုရားအလိုတော် ပါရှိတယ်။ လူတွေကို ကိုယ့်အလိုဆန္ဒပေါ် အခြေခံပြီး ငါအမြဲ သုံးခဲ့တယ်၊ အဲဒါက ဘုရားအိမ်တော်ရဲ့ အလုပ်ကို ထိခိုက်နစ်နာစေခဲ့တယ်။ အခု စည်းမျဉ်းတွေကို မရှာဘဲနဲ့ အစ်မဝမ်ကို သုံးဖို့ ငါ ဆုံးဖြတ်နေတယ်။ တိုက်ရိုက် ဆုံးဖြတ်လိုက်တာ။ ငါက မဆင်မခြင် ပြုမူနေတုန်းပဲကိုး။ ငါ့ကိုယ်ပိုင် အမြင်တွေကို ငါ ဖက်တွယ်နေလို့ မဖြစ်တော့ဘူး။ ဒီကိစ္စမှာ သမ္မာတရားကို ရှာရမယ်။ ဒါကို ဆုံးဖြတ်ဖို့ တိကျမှန်ကန်တဲ့ တစ်ခုတည်းသော နည်းလမ်းက စည်းမျဉ်းတွေအတိုင်း လုပ်တာပဲ”လို့ပေါ့။ နောက်ပိုင်းမှာ ဘုရားနှုတ်ကပတ်တော်မှာ ဖတ်ရတယ်။ “ရာထူးတိုးပေးပြီး ပျိုးထောင်ပေး၍ ရနိုင်သည့် နောက်ထပ်လူစားတစ်မျိုးမှာ အထူးပါရမီ၊ သို့မဟုတ် ဆုကျေးဇူးရှိပြီး ကျွမ်းကျင်မှု၊ သို့မဟုတ် အတတ်ပညာအချို့၌ ပိုင်နိုင်ပြီးဖြစ်သည့်သူများဖြစ်သည်။ ဤကဲ့သို့လူများကို အဖွဲ့ခေါင်းဆောင်များအဖြစ်သို့ မြေ‌တောင်မြှောက်ပေးခြင်းအတွက် ဘုရားအိမ်တော်၏ စံနှုန်းမှာ အဘယ်နည်း။ ပထမဦးစွာ၊ ၎င်းတို့၏ လူ့သဘာဝနှင့် စပ်လျဉ်း၍ ၎င်းတို့သည် အပြုသဘောဆောင်သည့် အရာများကိုသာ အတော် စိတ်ပြင်းပြဖို့ လိုအပ်သည်။ ၎င်းတို့သည် ဆိုးယုတ်သောလူများ မဖြစ်ရပေ။ လူအချို့က ‘၎င်းတို့က သမ္မာတရားကို ချစ်သည့်သူတစ်ဦးဖြစ်ဖို့ အဘယ်ကြောင့် မလိုအပ်ရသနည်း’ ဟု မေးကောင်းမေးနိုင်သည်။ အကြောင်းမှာ အဖွဲ့ကြီးကြပ်သူများသည် ခေါင်းဆောင်များ၊ သို့မဟုတ် အမှုတော်ဆောင်များ မဟုတ်သကဲ့သို့၊ လူများကိုလည်း ၎င်းတို့ ရေမလောင်းသောကြောင့် ဖြစ်သည်။ ၎င်းတို့ကို သမ္မာတရားအား ချစ်ခြင်း စံနှုန်းအတိုင်း ပြည့်မီဖို့ တောင်းဆိုခြင်းသည် အလွန်အမင်း တောင်းဆိုခြင်း ဖြစ်လိမ့်မည်ဖြစ်ပြီး၊ လူအများစု စွမ်းဆောင်နိုင်စွမ်း မရှိသည့်အရာဖြစ်လိမ့်မည်။ ဤသည်မှာ စီမံခန့်ခွဲရေးဆိုင်ရာ အလုပ်၊ သို့မဟုတ် အထူးလုပ်ငန်းဆောင်တာများကို လုပ်ဆောင်သည့် လူများထံမှ လိုအပ်သည့်အရာ မဟုတ်ချေ။ ဟုတ်ခဲ့လျှင်၊ ယင်းမှာ ၎င်းတို့အများစုအတွက် မလုပ်နိုင်သည့် အရာဖြစ်ပေမည်၊ အနည်းငယ်ကသာ အရည်အချင်း ပြည့်မီမည် ဖြစ်သောကြောင့်၊ စံနှုန်းများကို နှိမ့်ပေးရမည်ဖြစ်သည်။ လူများသည် နယ်ပယ်အချို့တွင် ကျွမ်းကျင်ပြီး၊ အလုပ်ကို တာဝန်ယူနိုင်စွမ်းရှိကာ မကောင်းမှု မကျူးလွန်ပါက၊ သို့မဟုတ် မည်သည့်ဝင်ရောက်စွက်ဖက်ခြင်းမျှ မဖြစ်စေပါက၊ ယင်းမှာ လုံလောက်ပေသည်။ အတတ်ပညာပိုင်း ကျွမ်းကျင်မှုအချို့၌ ပိုင်နိုင်မှုရှိပြီး အားသာချက်အချို့ ရှိသည့် ဤလူများအတွက်မူ ၎င်းတို့က အတတ်ပညာပိုင်းဖြင့် အကျွမ်းတဝင်ဖြစ်ခြင်းအချို့ လိုအပ်ပြီး ဘုရားအိမ်တော်ထဲက ၎င်းတို့ အလုပ်အကိုင်နှင့် ဆက်နွှယ်သည့် အလုပ်ကို လုပ်ဆောင်နိုင်သည့်အခါ၊ ၎င်းတို့သည် အတော်အတန် မာယာကင်းပြီး တော်ဖြောင့်ဖို့၊ မဆိုးညစ်ဖို့၊ ၎င်းတို့၏ နားလည်မှု၌ မမှားဖို့၊ သို့မဟုတ် အဓိပ္ပာယ်မမဲ့ဖို့၊ ဆင်းရဲဒုက္ခကို ကြံ့ကြံ့ခံနိုင်ပြီး အဖိုးအခပေးဆပ်ရန် လိုလားဖို့တို့သာ လိုအပ်သည်။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း) ဘုရားအိမ်တော်က အထူးကျွမ်းကျင်မှုတွေရှိတဲ့ လူတွေကို ဒီစည်းမျဉ်းပေါ် အခြေခံပြီး ပျိုးထောင်ပေးတယ်။ သူတို့မှာ လက်ခံနိုင်စရာ လူ့သဘာဝ၊ စံမသွေတဲ့ သိနားလည်မှုရှိရမယ်၊ သူတို့တာဝန်ကို အလေးအနက် သဘောထားပြီး အပြုသဘောဆောင်တာတွေကို ချစ်ရမယ်။ အစ်မဝမ်က အတော်အတန် မာနထောင်လွှားတဲ့ စိတ်သဘောထားရှိတယ်၊ ဒါပေမဲ့ တခြားလူတွေ အကြံပေးတာမှန်ပြီး သမ္မာတရားနဲ့ ကိုက်ရင်၊ သူ့ လက်ခံနိုင်တယ်။ စာနဲ့ဆက်နွှယ်တဲ့ အလုပ်အတွက် သူ့မှာ ပါရမီရှိတယ်၊ သူ့တာဝန်မှာ ဆင်းရဲဒုက္ခခံပြီး အဖိုးအခပေးနိုင်သလို၊ ဘုရားအိမ်တော်ရဲ့ အလုပ်ကို ကာကွယ်နိုင်တယ်၊ ဒါကြောင့် သူက စည်းမျဉ်းနဲ့ ကိုက်ညီတယ်။ နောက်ပိုင်းမှာ၊ ကျွန်မရဲ့ အမြင်တွေအကြောင်း ကျွန်မရဲ့ အထက်ခေါင်းဆောင်နဲ့ တွဲဖက်အတော်များများနဲ့ မိတ်သဟာယပြုဖို့ စည်းမျဉ်းကို ကျွန်မ သုံးခဲ့ပြီး၊ လူတိုင်းက အစ်မဝမ်ရဲ့ စိတ်သဘောထားက မာနထောင်လွှားပေမဲ့၊ သူ့မှာ လက်ခံနိုင်စရာ လူ့သဘာဝရှိတယ်၊ သူ့တာဝန်မှာ တာဝန်ယူခဲ့ပြီး၊ တခြားလူတွေရဲ့ အကြံတွေကို လက်ခံနိုင်လို့ သူ့ကို ပျိုးထောင်ပေးလို့ရတယ်လို့ တွေးခဲ့ကြတယ်။ အဲဒီနောက်မှာ၊ အစ်မဝမ်အတွက် စာနဲ့ဆက်နွှယ်တဲ့ အလုပ်လုပ်ဖို့ ကျွန်မ စီစဉ်ပေးခဲ့တယ်။ အခွင့်အရေးကို သူ တန်ဖိုးထားမြတ်နိုးခဲ့ပြီး သူ့တာဝန်သစ်မှာ ရလဒ်ကောင်းတွေ ဖြစ်စေခဲ့တယ်။ အရာရာမှာ ဘုရားအလိုတော်ကို ကျွန်မတို့ ရှာပြီး သမ္မာတရားရဲ့ စည်းမျဉ်းတွေနဲ့ ကိုယ့်တာဝန်ကို လုပ်တဲ့အခါ၊ သန့်ရှင်းသော ဝိညာဉ်တော်ရဲ့ လမ်းပြမှုကို ရပြီး ကျွန်မတို့ စိတ်နှလုံးတွေ အေးချမ်းမှာ ဖြစ်တယ်။ ဘုရားကျေးဇူးတော်ပဲ။


၄၅။ အန္တိခရစ်ကို ဖော်ထုတ်ခြင်းသည် ကျွန်မ၏ တာဝန်ဖြစ်သည်

လီချမ်း တရုတ်နိုင်ငံ

၂၀၂၀ခုနှစ်၊ သြဂုတ်လနောက်ပိုင်းမှာ ကျွန်မက အသင်းတော်ခေါင်းဆောင်အဖြစ် အရွေးခံရပြီး ရှင်းယန်နဲ့ တွဲလုပ်ရတယ်။ စက်တင်ဘာလအစောပိုင်းမှာ ကျွန်မတို့ အထက်လူကြီးက မြို့ပြင်က အစည်းအဝေးတစ်ခုဆီကို ရှင်းယန်ကို ခေါ်တယ်။ ကျွန်မကတော့ အသင်းတော်တာဝန်အမျိုးမျိုးကို ကိုင်တွယ်ဖို့ သင်းထောက်တချို့နဲ့ အသင်းတော်မှာ ကျန်နေခဲ့ပါတယ်။ အဲဒီအချိန်တုန်းက ရေလောင်းတဲ့အလုပ်က အတော်လေး ထိရောက်မှုမရှိတာကို ကျွန်မတို့ တွေ့ရတယ်။ အဓိကကတော့ ကြီးကြပ်သူက အလုပ်ကို ပုံမှန် နောက်ဆက်တွဲလိုက်လုပ်ဖို့ ပျက်ကွက်တာကြောင့်ပေါ့။ ပြဿနာကိုဖြေရှင်းဖို့ ကြီးကြပ်သူနဲ့ မိတ်သဟာယဖွဲ့ဖို့ ကျွန်မတို့ ပြင်ဆင်တယ်။ ဒါပေမဲ့ ဒီအကြောင်းကို ရှင်းယန်ဆီကို ကျွန်မတို့ စာတစ်စောင်ပို့တော့ ကျွန်မတို့ အကြံပြုချက်ကို ချက်ချင်းပဲ ငြင်းပယ်ပြီး ဒီအကြောင်းပြောဖို့ သူပြန်လာတဲ့အထိစောင့်ဖို့ ပြောတယ်။ ကျွန်မက စဉ်းစားတယ်။ “ဒါက ကြီးကြပ်သူနဲ့ မိတ်သဟာယဖွဲ့တာပဲလေ။ အစ်မပြန်လာတာကို ဘာလို့စောင့်သင့်တာလဲ” ပေါ့။ ဒါပေမဲ့ နောက်တော့ ကျွန်မစဉ်းစားမိတယ်။ ရှင်းယန်က ကျွန်မတို့မသိတဲ့ ကြီးကြပ်သူရဲ့ တခြားပြဿနာတွေအကြောင်းသိပြီး ဒါကို ကျွန်မတို့နဲ့အတူ ဖြေရှင်းချင်တာဖြစ်နိုင်တယ်ပေါ့။ ဒီလိုစဉ်းစားပြီး ကျွန်မ ဘာမှထပ်မပြောတော့ဘူး။ ဒါပေမဲ့ သုံးလေးရက်ကြာတော့ ရှင်းယန်က အစည်းအဝေးကနေ ပြန်လာပြီး လုံး ရှင်းမပြဘူး။ အဲဒီအချိန်တုန်းက သူက နည်းနည်းမာနကြီးတယ်လို့ ကျွန်မ ထင်မိတယ်။ ဘာကြောင့်လဲဆိုရင် သူပြန်မလာခင်မှာ ဒီပြဿနာနဲ့ပတ်သက်ပြီး ကြီးကြပ်သူနဲ့ မိတ်သဟာယပြုဖို့ ကျွန်မတို့အတွက် အဆင်ပြေမှာပဲလေ။ သူမပါဘဲ ကျွန်မတို့က အလုပ်မလုပ်နိုင်တဲ့ ဘာအကြောင်းပြချက်ရှိလို့လဲပေါ့။ နောက်ပိုင်းမှာ အစည်းအဝေးမှာ အလုပ်အကြောင်း ကျွန်မတို့ ဆွေးနွေးတဲ့အခါ သူက ကျွန်မတို့ကို အထက်စီးကနေပြောနေပြီး အမိန့်တွေပဲပေးနေတာကို တွေ့ရတယ်။ ကိစ္စတွေကို ကျွန်မတို့နဲ့ ဆွေးနွးဖို့လိုတယ်လို့ သူမမြင်နေသလိုမျိုးပေါ့။ ကျွန်မတို့အလုပ်မှာ ကျွန်မက အကြံပြုချက်နည်းနည်းပေးတယ်။ ဒါပေမဲ့ သူက တစ်ချက်မှ မစဉ်းစားဘဲ ငြင်းလိုက်တယ်။ တချို့ အကြံပြုချက်တွေက ဘာပြဿနာမှမရှိပါဘူး။ ဒါပေမဲ့ သူက အကြံပြုချက်တွေကို တမင်သက်သက် အမှားတွေရှာပြီး သူဖြစ်စေချင်တဲ့အတိုင်းပဲ လုပ်ခိုင်းတယ်။ ဥပမာ အဖွဲ့တချို့ရဲ့ အလုပ်ကို ကျွန်မ စုံစမ်းစစ်ဆေးတော့ ပြဿနာနည်းနည်းတွေ့တယ်။ အဲဒါတွေကို ဖြေရှင်းဖို့ ကြီးကြပ်သူတွေနဲ့ ကျွန်မ မိတ်သဟာယပြုမယ်လို့ အကြံပြုတယ်။ ဒါပေမဲ့ ကျွန်မ သွားဖို့မလိုဘူးလို့ ရှင်းယန်က အရမ်းကိုပြောခဲ့တယ်။ ပြီးတော့ သူအလုပ်မရှုပ်တဲ့အချိန်မှာ သူကိုယ်တိုင် သူတို့နဲ့ တွေ့မယ်လို့ပြောတယ်။ ပြီးတော့ ကျွန်မက အဲဒီအဖွဲ့တွေဆီက အလုပ်အခြေအနေကို သူ့ထက်ပိုပြီး အရင်းနှီးဆုံးပဲလေ။ အဲဒါနဲ့ ကျွန်မအကြံပြုချက်ကို ထပ်ပြောလိုက်တယ်။ ဒါပေမဲ့ သူက သူပြောတဲ့အတိုင်းလုပ်ဖို့ မရမကပြောနေတုန်းပဲ။ ဒါကြောင့် ကျွန်မက တော်တော် ကသိကအောက်ဖြစ်သွားပြီး စဉ်းစားတယ်။ “ငါတို့က လုပ်ဖော်ကိုင်ဖက်တွေ။ ဒါပေမဲ့ သူပဲ အမြဲတမ်းဆုံးဖြတ်တယ်။ ဆွေးနွေးညှိုနှိုင်းတာမရှိဘူး။ ငါ့အကြံပြုချက်တွေအားလုံးကို ပယ်တယ်။ နောက်ဆုံးကျ သူပြောတာပဲ ငါနားထောင်ရတယ်။ ငါ့ရဲ့ ဘယ်အကြံပြုချက်ကမှ မသင့်လျော်ဘူးလား။ ဒါမှမဟုတ် သူက မာနကြီးလွန်းနေတာလား” ပေါ့။ ဒါပေမဲ့ သူက ဘယ်လောက် အားမာန်ပါတယ်ဆိုတာ ကျွန်မ မြင်တယ်။ ပြီးတော့ သူက ခေါင်းဆောင်ဖြစ်တာ ကျွန်မထက်ပိုကြာတယ်ဆိုတော့ အခြေအနေကို ကျွန်မထက် ပိုသိသင့်တယ် ပေါ့။ အဲဒါနဲ့ ကျွန်မ သူ့နည်းအတိုင်းလုပ်ဖို့ ဆုံးဖြတ်လိုက်ပြီး ဘာမှ ဆက်မပြောတော့ဘူး။

အဲဒီနောက်မှာ မတူတဲ့ အသင်းတွေနဲ့တွေ့ဖို့ ကျွန်မတို့ လမ်းခွဲပြီးသွားကြတယ်။ ရေလောင်းအမှုဆောင်တွေနဲ့ ကျွန်မတွေ့တော့ ဦးဆောင်တဲ့သူ အစ်မဝမ်ကပြောတယ်။ အခုတလောမှာ လူသစ်တွေ ပိုပိုများလာတယ်။ ရေလောင်းအမှုဆောင်တွေက အရမ်းအလုပ်ရှုပ်လာတယ် တဲ့။ ပြီးတော့ လူသစ်တွေကို အချိန်ပိုင်းနဲ့ ရေလောင်းပေးဖို့ ခေါင်းဆောင်တွေ၊ အမှုဆောင်တွေကို ကျွန်မတို့ စီစဉ်ပေးနိုင်မလားဆိုပြီး မေးတယ်။ ဒါဆိုရင် လူသစ်တွေကို အချိန်မီရေလောင်းဖို့ သေချာလုပ်နိုင်မယ်ပေါ့။ အစ်မဝမ်ရဲ့ အကြံပြုချက်က ကောင်းတယ်လို့ မြင်တာကြောင့် ကျွန်မ လက်ခံလိုက်တယ်။ မျှော်လင့်မထားဘဲ ရှင်းယန်က သိသွားတဲ့အချိန်မှာ အဲဒီနေ့မှာပဲ သူက တော်တော်ကြမ်းတဲ့ စာတစ်စောင်ရေးပြီး ရေလောင်းအမှုဆောင်တွေအားလုံးဆီကို ပို့လိုက်တယ်။ ကျွန်မက မကောင်းမကန်းစီစဉ်ပြီး အလုပ်ကို ဖရိုဖရဲဖြစ်အောင်လုပ်တယ်ဆိုပြီး စာမှာ စွပ်စွဲထားတယ်။ သူက အစ်မဝမ်ကိုလည်း ဆူရင်းနဲ့ ကိုင်တွယ်ဖြေရှင်းတယ်။ ကျွန်မတို့က အစီအစဉ်တွေကို ထင်ရာမြင်ရာလုပ်ပြီး ကျွန်မတို့ ကျေနပ်သလိုလုပ်ခဲ့တယ်၊ ဒါကြောင့် အသင်းတော်အလုပ်ကို ကြားဖြတ်နှောင့်ယှက်ပြီး ဒါဟာ အရမ်းဆိုးဝါးတယ်ဆိုပြီးပြောတယ်။ ဒီစာက ကျွန်မခေါင်းကို တူနဲ့ထုလိုက်သလိုပဲ။ ရင်ပေါက်ထွက်မတတ် နှလုံးခုန်သွားတယ်။ ကျွန်မက ထင်ရာမြင်ရာလုပ်နေတာလား၊ အသင်းတော်အလုပ်ကို နှောင့်ယှက်နေတာလား။ ကျွန်မ ချက်ချင်းကို အံ့သြမှင်သက်သွားတာ။ ပြီးတော့ ကျွန်မ လမ်းလွဲနေပြီး အနှောင့်အယှက်ဖြစ်ကောင်းဖြစ်နေနိုင်တယ်ဆိုပြီး စိုးရိမ်မိတယ်။ အထူးသဖြင့် ဒီစာကို ညီအစ်ကိုမောင်နှမတွေအားလုံး ဖတ်နိုင်တယ်ဆိုတာကျွန်မ သတိထားမိတဲ့အချိန်မှာ အရမ်းကို ရှက်စရာကောင်းတယ်လို့ ခံစားမိတယ်။ လူတိုင်းက ကျွန်မကို အခုဘယ်လိုထင်မလဲ။ နောင်မှာ သူတို့ကို ဘယ်လိုမျက်နှာပြရမှာလဲပေါ့။ ကျွန်မ စိတ်ဆင်းရဲသွားတယ်။ ရှုတ်ချခံရသလို ခံစားမိတယ်။ ကျွန်မ စဉ်းစားတယ်။ “ငါတို့က တကယ်ပဲ အမှားတစ်ခုလုပ်ရင်တောင် ငါတို့ကို စည်းမျဉ်းတွေနဲ့ပတ်သက်ပြီး မိတ်သဟာယဖွဲ့ပေးလို့ရတယ်။ ပြဿနာကို ဖြေရှင်းနိုင်အောင်လို့ ဘယ်နေရာမှာ ငါတို့မှားနေတယ်ဆိုတာ အသိပေးလို့ရတယ်။ ဘာလို့ လူတိုင်းဆီကိုပဲ စာရေးလိုက်ပြီး ငါတို့နဲ့ မိတ်သဟာယမဖွဲ့တာလဲ” ပေါ့။ ကျွန်မ မငိုဘဲ မနေနိုင်ခဲ့ဘူး။ အဲဒီအချိန်တုန်းက ကျွန်မ ဒါနဲ့ပတ်သက်ပြီး နှစ်ရက်ကြာ အပျက်သဘောဆောင်နေခဲ့တယ်။ အဲဒီနောက်မှာ ဘုရားနှုတ်ကပတ်တော်ကို စားသောက်ပြီးမှပဲ ကျွန်မအခြေအနေက နည်းနည်းတိုးတက်လာတယ်။ ရှင်းယန်မှာ တော်တော်ဆိုးတဲ့ ဒေါသစိတ်ရှိတယ်လို့ ကျွန်မ စိတ်နှလုံးထဲမှာ မရေမရာခံစားချက်တစ်ခုရှိနေတယ်။ ပြီးတော့ နောင်ကျရင် သူနဲ့ပတ်သက်လို့ ဂရုစိုက်ပြီး သူ့ကို စိတ်ဆိုးအောင်လုပ်လို့မဖြစ်ဘူးပေါ့။ မဟုတ်ရင် သူက ကျွန်မကို ဘယ်အချိန်မှာ အပြစ်ဒဏ်ပေးပြီး အရှက်ခွဲမယ်ဆိုတာ မသိဘူးလေ။ အဲဒီနောက်မှာ စိတ်ဒဏ်ရာက ကျွန်မစိတ်ထဲမှာရှိနေခဲ့တယ်။ ကျွန်မက သူ့ကို နားမထောင်ရင်၊ ပြန်ချေပရင် ကျွန်မကို ထိခိုက်အောင် သူတစ်ခုခုလုပ်လိမ့်မယ်လို့ အမြဲတမ်းခံစားမိတယ်။ မရေမရာကြောက်ရွံ့နေမှုကို ကျွန်မ အမြဲတမ်းခံစားရတယ်။

နောက်တော့ ရှင်းယန်က အဖွဲ့တစ်ခုစီက ကြီးကြပ်သူတွေနဲ့ သူကိုယ်တိုင်တွေ့ဖို့ ဆက်လုပ်ခဲ့တယ်ဆိုတာ ကျွန်မ သိရတယ်။ ဒါပေမဲ့ အချိန်ကို ကောင်းကောင်းမစီစဉ်ထားတာကြောင့် ရက်တော်တော်ကြာ နှောင့်နှေးသွားတယ်။ တာဝန်တွေတော်တော်များများကို အချိန်မီ စီစဉ်ပြီး အကောင်အထည်မဖော်ခဲ့ဘူး။ အစည်းအဝေးမှာ ဒီကိစ္စကနေ သူသင်ယူခဲ့ရတဲ့ သင်ခန်းစာတွေကို သူမျှဝေလိမ့်မယ်၊ အလုပ်စီစဉ်တဲ့နေရာမှာ လွဲမှားမှုတွေနဲ့ အမှားတွေအကြောင်းပြောလိမ့်မယ်လို့ ကျွန်မ ထင်တာ။ ဒီတော့ သူက မပြောတော့ ကျွန်မ အံ့သြသွားတယ်။ သုံးလေးရက်ကြာတော့ သက်ဆိုင်တဲ့ စည်းမျဉ်းတွေကို မိတ်သဟာယဖွဲ့ဖို့ စာတစ်စောင်ကို ကျွန်မတို့ အထက်လူကြီးက ပို့လိုက်တယ်။ လူသစ်တွေကို အချိန်ပိုင်းရေလောင်းပေးဖို့ ခေါင်းဆောင်တွေ၊ အမှုဆောင်တွေကို ကျွန်မ စီစဉ်တာ သင့်တော်ပါတယ်လို့ ပြောထားတယ်။ ဒီနည်းနဲ့ဆိုရင် ကောင်းမှုတွေပိုပြီး တိုးပွားလာနိုင်တယ်။ လူသစ်တွေကို အမြန်ရေလောင်းပေးနိုင်တယ်။ ဒါဆိုရင် အသင်းတော်အလုပ်အတွက် အကျိုးဖြစ်တယ် ပေါ့။ ရှင်းယန်သိသွားတဲ့အခါမှာ သူ့ကိုယ်သူ ဆင်ခြင်စဉ်းစားပြီး သူ့အမှားကို သဘောပေါက်လိ်မ့်မယ်လို့ ကျွန်မ ထင်ထားတာ။ ဒါပေမဲ့ သူ့ကြည့်ရတာ လုံးဝ အရေးမစိုက်ဘူး။ သူက ကျွန်မကို အထင်သေးတဲ့ပုံစံနဲ့ပဲ တစ်ချက်ကြည့်ပြီး လှည့်ထွက်သွားတယ်။ ကျွန်မ တွေးမိတယ်။ “သူက တာဝန်မှာ အမှားတွေ တစ်ခုပြီးတစ်ခုလုပ်တယ်။ ဒါတောင်မှ သူ့ကိုယ်သူ လုံးဝ မသိဘူး။ ဒီလိုဆက်သွားနေရင် သူ့အတွက် အန္တရာယ်ရှိတယ်” ပေါ့။ သူ့ရဲ့ မောက်မာတဲ့ ပြောဆိုပြုမူပုံကို ကျွန်မ ကြည့်ပြီး သူ့ကိုပေးတဲ့ အကြံပြုချက်တိုင်းကို သူ အတင်းငြင်းဆန်တာကို တွေးမိတယ်။ သူများတွေက သူ့ပြဿနာကို ထောက်ပြတဲ့အချိန်မှာ ဖြစ်တဲ့ သူ့သဘောထားဆိုတာကို ထားလိုက်တော့။ အဲဒါအပြင် အရင်တစ်ခါက ကျွန်မကို သူ ကြမ်းကြမ်းတမ်းတမ်း ဆူခဲ့ပုံနဲ့ပေါင်းပြီး ကျွန်မ ကြောက်မိပြီး စိတ်ကျဉ်းကျပ်တယ်။ ဒါကို သူ့ကို မပြောရဲခဲ့ဘူး။

အဲဒီအချိန်အတွင်းမှာ အလုပ်ကို ရှင်းယန်တစ်ယောက်တည်းကပဲ စီမံခန့်ခွဲတယ်။ ကျွန်မတို့နှစ်ယောက်က လုပ်ဖော်ကိုင်ဖက်တွေ ဆိုပေမဲ့ သူက ကျွန်မနဲ့ လုံးဝ စကားမပြောဘူး၊ ကိစ္စတွေကို မဆွေးနွေးဘူး။ သူက အရာရာကို ကြီးကြပ်ပြီး သူတစ်ယောက်တည်းပဲ ဆုံးဖြတ်ခွင့်ရှိတယ်။ အလုပ်အကြောင်း ဆွေးနွေးတဲ့အခါမှာ ကျွန်မနဲ့ သင်းထောက်တချို့က ကျွန်မတို့အမြင်တွေကို ဖော်ပြပြီးတဲ့နောက်မှာ သူက အမြဲတမ်း ကျွန်မတို့အမြင်ကို ပြဿနာတွေ လိုက်ရှာတယ်။ ပြီးတော့ ကျွန်မတို့ စိတ်ကူးတွေကို တစ်မျိုးပြောင်းလုပ်ပြီး နောက်ဆုံးမှာ သူ့ရဲ့ ကိုယ်ပိုင် “အဆင့်မြင့်တဲ့ ထင်မြင်ချက်”ကို ပေးတယ်။ အချိန်ကြာလာတာနဲ့အမျှ ကျွန်မတို့က သူ့ထက်နိမ့်ကျတယ်၊ ရှင်းယန်က ပိုပြီး တွေးတတ်တယ်၊ စွမ်းဆောင်နိုင်တယ်၊ အမှုကိစ္စတွေကို ကျွန်မတို့ထက်ပိုပြီး ရှင်းရှင်းလင်းလင်း မြင်နိုင်တယ်လို့ ကျွန်မတို့အားလုံးက ခံစားမိလာတယ်။ ဒါကြောင့် အချိန်အများစုမှာ သူ့အမြင်ကို ကျွန်မတို့က လိုက်လျောပြီး သူပြောတဲ့အတိုင်းလုပ်တယ်။ ပြီးတော့လည်း ရှင်းယန်က တမင်အမှားတွေရှာတဲ့အခါ၊ ကျွန်မ အကြံပြုချက်တွေကို ချက်ချင်းငြင်းတဲ့အခါမှာ သူက တော်တော်ကြမ်းတမ်းတယ်။ ဒီတော့ ကျွန်မက အမြဲတမ်း ကြောက်နေသလိုမျိုးဖြစ်ခဲ့တယ်။ ကျွန်မက သူပြောတာ နားမထောင်ရင် ကျွန်မအပေါ် ကြမ်းတမ်းတာ တစ်ခုခုလုပ်မယ်လို့ ခံစားမိတယ်။ ဒါကြောင့် ကျွန်မက ကိုယ့်သဘောနဲ့မဟုတ်ဘဲ အလျှော့ပေးပြီး သူ့ကို မဆန့်ကျင်ရဲဘူး။ သူက ကျွန်မကို အမြဲတမ်း ငြင်းပယ်တာကြောင့် ကြာလာတော့ ကျွန်မမှာ စိတ်ကူးတချို့ရှိရင်တောင် သူတို့နဲ့ မမျှဝေချင်ဘူး။ နောက်ပိုင်းမှာ ကျွန်မက တာဝန်မှာ ပိုပိုပြီး မတက်မကြွဖြစ်လာတယ်။ ကျွန်မတာဝန်မှာ ဘယ်လို အထိရောက်ဆုံးလုပ်ရမယ်ဆိုတာကို မရှာဖွေတော့ဘူး။ ကျွန်မက ရုပ်သေးရုပ်လိုပါပဲ။ ကျွန်မအလုပ်မှာ ပြဿနာအမျိုးမျိုးကို ကိုင်တွယ်ရတဲ့အခါမှာ အတွေးတွေ၊ အမြင်တွေ မရှိဘူး။ တစ်ခုခုလုပ်ဖို့ ရှင်းယန်ရဲ့ အမိန့်ကိုစောင့်နေပြီး သူဖြစ်ချင်တဲ့အတိုင်း လုပ်ခဲ့တယ်။ သင်းထောက်တချို့လည်း ဒီအခြေအနေမှာရှိနေတာ။ အဲဒီအချိန်ကာလအတွင်းမှာ ကျွန်မ ပိုပြီး မတက်မကြွဖြစ်လာတယ်။ ဘုရားသခင်က ကျွန်မ အခြေအနေကို မုန်းပြီး သူ့မျက်နှာကို ကျွန်မဆီကနေ ဖုံးကွယ်ထားတယ်ဆိုတာ ကျွန်မသိတယ်။ ဒါပေမဲ့ ဘယ်လိုပြောင်းလဲရမယ်ဆိုတာ ကျွန်မ မသိဘူး။ ညှင်းပန်းခံနေရသလို ခံစားမိတယ်။

အဲဒီ သုံးလေးရက်အချိန်အတွင်းမှာ ကျွန်မတို့ အထက်ခေါင်းဆောင်ဆီက စာတစ်စောင်ရတယ်။ လတ်တလောမှာ ညီအစ်ကိုမောင်နှမတချို့က အဖမ်းခံရတယ်လို့ ပြောတယ်။ လုံခြုံရေးအတွက် ကျွန်မတို့ကို အုပ်စုနှစ်စုခွဲပြီး တစ်နေရာထဲမှာ အားလုံးမရှိနေဖို့ ပြောတယ်။ ဒါဆိုရင် ကျွန်မတို့အားလုံး တစ်ခါထဲ အဖမ်းခံရတာမဖြစ်တော့ဘူးပေါ့။ ဒီလိုအဖမ်းခံရရင် အလုပ်ကို နှောင့်နှေးစေနိုင်တယ်လေ။ အဲဒီအချိန်တုန်းက ရှင်းယန်က အဲဒီမှာမရှိနေဘူး။ ဒါနဲ့ သင်းထောက်တချို့နဲ့ ဆွေးနွေးတယ်။ အစီအစဉ်က ကောင်းတယ်လို့ ကျွန်မ ခံစားမိတယ်။ ဒါပေမဲ့ ခွဲလိုက်တာက အလုပ်အကြောင်းဆွေးနွေးဖို့ ပိုခက်သွားတယ်လို့ သင်းထောက်တွေက ခံစားရတယ်။ အဲဒါနဲ့ နောက်ဆုံးကျတော့ ဆုံးဖြတ်ချက်မချနိုင်ဘူး။ ရှင်းယန်ပြန်လာပြီး ဆုံးဖြတ်တာကို စောင့်ချင်ခဲ့ကြတယ်။ ကျွန်မ စဉ်းစားတယ်။ “ဒါက အဖွဲ့တွေအဖြစ် ခွဲလိုက်တာပဲ။ စည်းမျဉ်းတွေရဲ့ အရေးကြီးမေးခွန်းမဟုတ်ဘူး။ ပြီးတော့ လုံခြုံရေးပြဿနာတွေကို ထည့်စဉ်းစားရင် ခွဲလိုက်တာက စိတ်ကူးကောင်းတစ်ခုပဲ” ပေါ့။ ဒါပေမဲ့ ဘယ်သူကမှ မဆုံးဖြတ်ရဲဘူး။ သဘောတူဖို့အတွက် ရှင်းယန်ကိုစောင့်ဖို့ ဆက်ပြောကြတယ်။ လူတိုင်းက ရှင်းယန်ကို ဘယ်လောက်ကိုးကွယ်တာ၊ အမှုကိစ္စတွေကို စီစဉ်ပြီးဆုံးဖြတ်ဖို့ လူတိုင်းက သူ့ကို စောင့်တာ၊ သူ့အမိန့်တွေကို နားထောင်ကြတာကို ကျွန်မ မြင်ပြီး သူ့ပြဿနာက အရေးကြီးတယ်ဆိုတာ ကျွန်မ သဘောပေါက်လိုက်တယ်။ အဲဒီနောက်မှာ ကျွန်မအခြေအနေနဲ့ ရှင်းယန်မှာ ကျွန်မ တွေ့တဲ့ ပြဿနာတွေအကြောင်းနဲ့ ပတ်သက်ပြီး သင်းထောက်တစ်ယောက်ဖြစ်တဲ့ အစ်မလီကို ကျွန်မ ပြောပြခဲ့တယ်။ သူလည်း ရှင်းယန်ကြောင့် စိတ်ကျဉ်းကျပ်ရတယ်ပြောတော့ ကျွန်မ အံသြသွားတယ်။ သူက ရှင်းယန်ကို အမြဲတမ်းကြောက်နေပြီး သူ့ကို မဆန့်ကျင်ရဲဘူး။ ရှင်းယန်က သူ့အားနည်းချက်တွေကို တမင်ပုံကြီးချဲ့ပြီး သူ့ကို အမြင်မကောင်းအောင် သူများတွေရှေ့မှာ ဆူတယ်လို့လည်း ပြောတယ်။ ပြီးတော့ အစ်မလီက ဝင်ပြောတယ်။ “ရှင်းယန်ရဲ့ ပြဿနာတွေကို ကျွန်မတို့မြင်နိုင်တယ်။ ဒါပေမဲ့ ဒါကို ကျွန်မတို့က မရိပ်စားမိရင်၊ မဖော်ထုတ်ရင် သမ္မာတရားကို လက်တွေ့မလုပ်ဆောင်ရင် သန့်ရှင်းသောဝိညာဉ်တော်ရဲ့ စွန့်ပစ်ခြင်းကို ခံရလိမ့်မယ်” တဲ့။ သူဒီလိုပြောတာကို ကြားရတော့ ကျွန်မ သဘောတူတယ်။ ဘုရားနှုတ်ကပတ်တော်တစ်ပိုဒ်ကို ကျွန်မ စဉ်းစားမိတယ်။ “အသင်းတော်အတွင်း သမ္မာတရားကို လက်တွေ့ဆောင်ရွက်သောသူများသည် စွန့်ပစ်ခြင်းခံရပြီး သူတို့၏ ရှိသမျှ အစွမ်းကုန် မကြိုးစားနိုင်ကြသော်လည်း အသင်းတော်ကို နှောင့်ယှက်၍ အသင်းတော်အတွင်း သေခြင်းတရားကို ပြန့်စေသော သူများသည် စည်းလွတ်ဘောင်လွတ် ဖြစ်နေကြ၏၊ ထို့အပြင် လူအများစုက သူတို့နောက်သို့ လိုက်ကြသည်။ ဤကဲ့သို့သော အသင်းတော်မျိုးသည် အကယ်ပင် စာတန်၏ ထိန်းချုပ်မှုအောက်၌ရှိပြီး နတ်ဆိုးသည် သူတို့၏ဘုရင်ဖြစ်သည်။ အကယ်၍ အသင်းတော်က လူများသည် ထကြွကာ ထိုမကောင်းဆိုးဝါး ခေါင်းဆောင်များကို မငြင်းပယ်ပါက၊ သူတို့သည်လည်း အနှေးနှင့်အမြန် ပျက်စီးသွားမည်ဖြစ်သည်။ ယခုမှစ၍ ဤကဲ့သို့သော အသင်းတော်များကို အရေးယူရပေမည်။ အကယ်၍ သမ္မာတရားအနည်းငယ်ကို လက်တွေ့လုပ်ဆောင်နိုင်စွမ်းရှိသူတို့သည် မကြိုးပမ်းပါက၊ ထိုအသင်းတော်သည် ဖျက်ပစ်ခံရမည်ဖြစ်သည်။ အကယ်၍ အသင်းတော် တစ်ခုတွင် သမ္မာတရားကို လက်တွေ့လုပ်ဆောင်ရန် ဆန္ဒရှိသူ တစ်ဦးမျှ မရှိပါက၊ ထို့အပြင် ဘုရားသခင်အတွက် သက်သေခံနိုင်သောသူ တစ်ဦးမျှ မရှိပါက၊ ထိုအသင်းတော်ကို လုံးဝ သီးခြားဖြစ်သွားစေရမည်ဖြစ်ပြီး အခြားအသင်းတော်များနှင့် ထိုအသင်းတော်၏ ချိတ်ဆက်မှုများ ဖြတ်တောက်ရမည်။ ဤသည်ကို ‘သေခြင်းကို မြေမြှုပ်ခြင်း’ ဟုခေါ်သည်၊ ယင်းသည် စာတန်ကိုနှင်ထုတ်ခြင်းကို ဆိုလိုသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သမ္မာတရားကို လက်တွေ့မလုပ်ဆောင်သောသူများကို သတိပေးချက်”) ဒီဘုရားနှုတ်ကပတ်တော်အပိုဒ်ကို စဉ်းစားရင်းနဲ့ ကျွန်မ တော်တော်ကြောက်သွားတယ်။ ဘုရားနှုတ်ကပတ်တော်က ကျွန်မတို့ရဲ့ လက်ရှိအခြေအနေကို အတိအကျ ထုတ်ဖော်ပြခဲ့တယ်။ ရှင်းယန်က အသင်းတော်မှာ ဆုံးဖြတ်ပိုင်ခွင့်ရှိပြီး အာဏာစွဲကိုင်ထားတယ်။ ဒါပေမဲ့ ဘယ်သူကမှ သူ့ကို မဖော်ထုတ်ရဲဘူး။ ဘယ်သူကမှ ရှေ့ထွက်ပြီး သမ္မာတရားကို လက်တွေ့မလုပ်ဆောင်ရဲဘူး။ အဲဒီအစား ကျွန်မတို့အားလုံး သူ့ကို နားထောင်ကြတယ်။ သူ့နောက်လိုက်တယ်။ သူ့ကို ဆုံးဖြတ်ချက်ချခွင့်ပေးတယ်။ ကျွန်မတို့ စိတ်နှလုံးထဲမှာ ဘုရားသခင်အတွက် နေရာရှိတယ်လို့ ဘယ်လိုဆိုနိုင်ပါ့မလဲ။ ဒီလိုပုံစံမျိုးနဲ့ ဘုရားသခင်က ကျွန်မတို့ကို မုန်းပြီး စက်ဆုပ်ရွံရှာတာ မဖြစ်အောင် ဘယ်လိုလုပ်နိုင်မှာလဲ။ ဒီလိုဆက်သွားနေရင် နောက်ဆုံးမှာ ကျွန်မတို့ကို ဘုရားသခင်က ငြင်းပယ်ပြီး သန့်ရှင်းသောဝိညာဉ်တော်ရဲ့ လုပ်ဆောင်မှုကို လုံးဝ ဆုံးရှုံးရမှာပဲ။ ရှင်းယန်က စည်းမျဉ်းတွေကို ချိုးဖောက်ပြီး ထင်ရာမြင်ရာ လုပ်ဆောင်ခဲ့တယ်ဆိုတာ ကျွန်မ ရှင်းရှင်းလင်းလင်းမြင်ခဲ့ပါတယ်။ သူက အရာရာတိုင်းမှာ ဆုံးဖြတ်ပိုင်ခွင့်ရှိတယ်။ နိုင်လိုမင်းထက်ပြုမူခဲ့တယ်။ သူ့ရဲ့ တွဲဖက်အမှုဆောင်တွေရဲ့ အကြံကို လုံးဝ နားမထောင်ဘူး။ သူ့ပြဿနာတွေကို သူများတွေက ထောက်ပြတဲ့အခါမှာ သူက လက်မခံဘူး။ သူ့ကိုယ်သူ မဆင်ခြင်ဘူး။ ဒါပေမဲ့ သူ့ကို မကျေမနပ်ဖြစ်အောင်လုပ်မိမှာ၊ သူက ကိုင်တွယ်ဖြေရှင်းတာ၊ ဖိနှိပ်တာကို ခံရမှာကို ကြောက်ခဲ့တယ်။ ထုတ်မပြောရဲခဲ့ဘူး။ ကျွန်မက သူ့ကို အမြဲတမ်းနားထောင်ပြီး လိုက်နာခဲ့တယ်။ ဒါကြောင့်မို့ အသင်းတော်အလုပ်ကို နှောင့်ယှက်၊ နှောင့်နှေးစေခဲ့ပြီး ကျွန်မက စာတန်ရဲ့ ကြံရာပါဖြစ်သွားတယ်။ ဒီလိုနားလည်သဘောပေါက်ပြီး ကျွန်မ အရမ်းနောင်တရခဲ့ပါတယ်။ ကျွန်မ စဉ်းစားတယ်။ “ငါ သမ္မာတရားကို လက်တွေ့လုပ်ဆောင်ပြီး သူ့ကို ဖော်ထုတ်ရမယ်။ ဒီလိုမျိုး နုတ်ထွက်သွားလို့ မရတော့ဘူး” ပေါ့။

ဒါပေမဲ့ နောက်တော့ မျှော်လင့်မထားတဲ့အရာတစ်ခုက ကျွန်မမှာ ဖြစ်သွားတယ်။ တစ်နေ့မှာ ရှင်းယန်က အစည်းအဝေးတစ်ခုကနေ ပြန်လာတဲ့အခါမှာ သူက သုန်မှုန်နေတဲ့မျက်နှာနဲ့ စိတ်ဆိုးမာန်ဆိုးနဲ့ပြောတယ်။ “သူများတွေနဲ့ ကောင်းကောင်းမလုပ်နိုင်ဘဲ သူများတွေကို အမြဲတမ်းဝေဖန်နေတဲ့ အဖွဲ့ကြီးကြပ်သူနှစ်ယောက်ရှိတယ်။ သူတို့ကို ထုတ်ရမယ်” တဲ့။ ဒါကို ကြားတော့ ကျွန်မ အံ့အားသင့်သွားတယ်။ ဒီကြီးကြပ်သူတွေအကြောင်းကို ကျွန်မ နည်းနည်းသိတယ်။ သူတို့က တစ်ခါတလေမှာ မာနထောင်လွှားတဲ့ စိတ်သဘောထားပြပေမဲ့ သမ္မာတရားကိုလည်း လက်ခံနိုင်ပြီး လက်တွေ့အလုပ်ကိုလည်းလုပ်နိုင်တယ်။ သူတို့က ဖောက်ပြန်ပျက်စီးခြင်းကို ဖော်ထုတ်ပြီး လိုက်ဖက်ညီညီနဲ့ ပူးပေါင်းဆောင်ရွက်ဖို့ ပျက်ကွက်တာပဲရှိတယ်။ ဒါပေမဲ့ သမ္မာတရားကို မိတ်သဟာယဖွဲ့ပေးရင် ပြဿနာကို ဖြေရှင်းနိုင်ပါတယ်။ ဒီလိုမျိုး ဘယ်လို ထုတ်ပစ်လို့ရမှာလဲ။ လက်တွေ့အလုပ်ကိုလုပ်နိုင်တဲ့ လူတွေကို ထင်ရာမြင်ရာထုတ်ပစ်ရင် အသင်းတော်အလုပ်နှောင့်နှေးမှာမဟုတ်ဘူးလား။ ဒီတစ်ခါတော့ ကျွန်မ သူ့နောက်ကို မစဉ်းမစားလိုက်ပြီး ငကြောက်တစ်ယောက်ဖြစ်နေလို့ မရတော့ဘူး။ ကျွန်မ ပြောလိုက်တယ်။ “အရမ်းအရေးကြီးတဲ့ကိစ္စတစ်ခုအတွက် ဘယ်လို မှန်မှန်ကန်ကန် လက်တွေ့လုပ်ဆောင်ရမယ်ဆိုတာ ရှာဖွေဖို့လိုတယ်။ သူတို့ကို ထင်သလို လူစားလဲပစ်လို့မရဘူး” ပေါ့။ နောက်တော့ အခြေအနေကို စုံစမ်းစစ်ဆေးဖို့ အသင်းတော်ကို ကျွန်မ သွားတယ်။ သူတို့ကို လူစားလဲပြီးနေပြီဆိုတာတွေ့ရတော့ ကျွန်မ အံ့သြသွားတယ်။ ကျွန်မ စုံစမ်းစစ်ဆေးပြီးတော့ သူတို့တွေက ထုတ်ပစ်ဖို့အတွက် ပစ်မှတ်တွေ လုံးဝမဟုတ်ဘူးဆိုတာ တွေ့လိုက်ရတယ်။ ကျွန်မ အံ့အားသင့်ပြီး စိတ်ဆိုးတာပေါ့။ ကျွန်မ တွေးတယ်။ “ဒီလိုအရေးကြီးတဲ့ကိစ္စမှာ ရှင်းယန်က ဘယ်သူ့ကိုမှ မဆွေးနွေးဘဲ ဆုံးဖြတ်ချက်တစ်ခုချလိုက်တယ်။ ဒါ အာဏာရှင်ဆန်တာပဲ” ပေါ့။ ရှင်းယန်ရဲ့ ပြဿနာကို ထောက်ပြဖို့ ကျွန်မ စာတစ်စောင်ရေးတယ်။ ဒါပေမဲ့ သူက သူ့ကိုယ်သူ လုံးဝ နားမလည်ဘူး။ နောက်ပိုင်းမှာ သင်းထောက်ဖြစ်တဲ့ အစ်မလျန်က နဂိုက သူ့တာဝန်မှာ ကြိုတင်စီမံမှုရှိပြီး တာဝန်သိစိတ်ရှိတယ်ဆိုတာ ကျွန်မ သိရတယ်။ ဒါပေမဲ့ လတ်တလောမှာ ရှင်းယန်က သူ့ကို ခဏခဏ တိုက်ခိုက်ပြီး သိမ်ငယ်အောင်လုပ်တယ်။ ဒီတော့ သူ့အခြေအနေက အရမ်းအပျက်သဘောဆောင်သွားတယ်။ သူက သင်းထောက်အဖြစ် ဆက်လုပ်လို့ မရတော့ဘူးလို့ ခံစားရတာပေါ့။ ဒါကိုကြားတော့ ကျွန်မ တော်တော်ဝမ်းနည်းတယ်။ ရှင်းယန်ရဲ့ မာနထောင်လွှားတဲ့၊ နိုင်လိုမင်းထက်ပြုတဲ့ အပြုအမူနဲ့ သူများတွေအပေါ် အမြဲတမ်းတိုက်ခိုက်ပြီး ချုပ်ချယ်တာတွေက သူများတွေကို အပျက်သဘောဆောင်ပြီး စိတ်ဆင်းရဲတာပဲ ဖြစ်စေတယ်ဆိုတာ ကျွန်မ မြင်ခဲ့တယ်။ သူက သံသယရှိစရာမလိုအောင်ကို မကောင်းမှုပြုသူတစ်ယောက်ပဲ။ သူ့ကို ဖော်ထုတ်ပြီး တားဆီးဖို့ ကျွန်မ ရပ်တည်ရမယ်။ သူလုပ်ချင်တာမှန်သမျှ လုပ်ခွင့်ပေးလို့မရဘူးလေ။ ဒါပေမဲ့ သူ့ကို တကယ်ရင်ဆိုင်ရမယ်ဆိုတော့ ကျွန်မက နည်းနည်း ကြောက်နေသေးတယ်။

အဲဒီနောက်တော့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ “သမ္မာတရားသည် သင်၏ အသက် ဖြစ်မလာသေးသကဲ့သို့ သင်သည် သင်၏ စာတန်ဆန်သော စိတ်သဘောထားအတွင်းတွင် အသက်ရှင်ဆဲဖြစ်ပါက၊ ဘုရားသခင်၏ အိမ်တော်၏အမှုကို တုန့်ဆိုင်းခြင်းနှင့် အနှောင့်အယှက်များ ဖြစ်စေသည့် ဆိုးယုတ်သော လူများနှင့် နတ်ဆိုးများကို သင် ရှာဖွေတွေ့ရှိသည့်အခါ၊ သင်သည် မသိကျိုးကျွန်ပြုလိမ့်မည်ဖြစ်ပြီး ဂရုစိုက်လိမ့်မည်မဟုတ်။ သင်၏ အသိစိတ်က အပြစ်တင်ခြင်းမရှိဘဲ ယင်းတို့ကို သင် ဘေးဖယ်ထားလိုက်လိမ့်မည်ဖြစ်သည်။ ဘုရားအိမ်တော်၏ အမှုကို အနှောင့်အယှက်ဖြစ်စေနေသည့် သူတစ်ဦးသည် သင်နှင့် မည်သည့်ပတ်သက်မှုမျှ မရှိဟုပင် သင် တွေးလိမ့်မည်။ အသင်းတော်၏အလုပ်နှင့် ဘုရားအိမ်တော်၏အကျိုးစီးပွားတို့ မည်မျှ ထိခိုက်ပါစေ၊ သင် ဂရုမစိုက်၊ ကြားဝင်စွက်ဖက်ခြင်း မရှိပေ၊ သို့မဟုတ် အပြစ်ရှိသည်ဟု မခံစားရပေ— ယင်းက သင့်အား အသိစိတ်၊ သို့မဟုတ် ဆင်ခြင်တုံတရား မရှိသူတစ်ဦး၊ မယုံကြည်သူတစ်ဦး၊ အစေခံသူတစ်ဦး ဖြစ်စေသည်။ သင်သည် ဘုရားသခင်နှင့် သက်ဆိုင်သည့်အရာကို စားကာ၊ ဘုရားသခင်နှင့်သက်ဆိုင်သည့် အရာကို သောက်ပြီး ဘုရားသခင်ထံမှ လာသည့်အရာများအားလုံးကို မွေ့လျော်သော်လည်း ဘုရားအိမ်တော်၏ အကျိုးစီးပွားအပေါ် မည်သည့်ထိခိုက်ခြင်းကမျှ သင်နှင့်ဆက်နွှယ်ခြင်း မရှိဟု ခံစားရသည်— ယင်းက သင့်အား ကျွေးသောလက်ကို ကိုက်သည့် သစ္စာဖောက်တစ်ဦး ဖြစ်စေသည်။ သင်သည် ဘုရားအိမ်တော်၏ အကျိုးစီးပွားများကို မကာကွယ်ပါက၊ သင်သည် လူပင် ဟုတ်ပါ၏လော။ သင်သည် အသင်းတော်ထဲသို့ အယုံသွင်း၍ ချဉ်းကပ်လာသည့် နတ်ဆိုးတစ်ကောင်သာ ဖြစ်သည်။ သင်သည် ဘုရားသခင်၌ ယုံကြည်မှုရှိဟန်ဆောင်သည်၊ ရွေးချယ်ခံထားရသူ တစ်ဦးအဖြစ် ဟန်ဆောင်ပြီး ဘုရားသခင်၏ အိမ်တော်၌ ကပ်ပါးရပ်ပါး လုပ်လိုသည်။ သင်သည် လူသားတစ်ဦး၏ ဘဝကို ရှင်သန်မနေဘဲ၊ ရှင်းလင်းစွာပင် မယုံကြည်သူများထဲမှ တစ်ဦးဖြစ်သည်။ သင်သည် ဘုရားသခင်ကို အမှန်တကယ် ယုံကြည်သူတစ်ဦးဖြစ်လျှင်၊ သင် သမ္မာတရားနှင့် အသက် မရရှိသေးလျှင်ပင်၊ အနည်းဆုံးအနေဖြင့် သင်သည် ဘုရားသခင်၏ဘက်မှ စကားပြောကာ ပြုမူလိမ့်မည်။ ဘုရားအိမ်တော်၏ အကျိုးစီးပွားများ ထိခိုက်နေသည်ကို သင်မြင်သည့်အခါ၊ အနည်းဆုံးအနေဖြင့် သင်သည် အကြောင်းမဲ့သက်သက် ရပ်နေမည် မဟုတ်ပေ။ သင် မသိကျိုးကျွန်ပြုလိုသည့်ဆန္ဒရှိသည့်အခါတွင်၊ သင်သည် အပြစ်ရှိသည်ဟု ခံစားရမည် ဖြစ်ပြီး၊ အနေရခက်လိမ့်မည်၊ ပြီးလျှင် ‘ဘုရားသခင့်အိမ်တော်၏ အကျိုးစီးပွားများ မထိခိုက်စေရန်နှင့် အသင်းတော်အသက်တာ အနှောင့်အယှက် မဖြစ်စေဖို့အလို့ငှာ၊ ငါ ဤနေရာတွင် ထိုင်ပြီး မည်သည့်အရာမျှ မလုပ်ဆောင်ဘဲ နေ၍မရချေ၊ ငါ ထရပ်ပြီး တစ်စုံတစ်ခု ပြောရမည်၊ ငါတာဝန်ယူရမည်။ ဤဆိုးယုတ်သော အပြုအမူကို ငါ ထုတ်ဖော်ရမည်၊ ငါ တားရမည်’ ဟု သင့်ကိုယ်သင် ပြောလိမ့်မည်။ သမ္မာတရားက သင်၏ အသက်ဖြစ်လာလျှင်၊ သင်၌ ဤသတ္တိနှင့် သန္နိဋ္ဌာန် ရှိပြီး ကိစ္စရပ်ကို လုံးဝ သိနားလည်နိုင်စွမ်း ရှိလိမ့်မည်သာမက၊ ဘုရားသခင်၏အမှုနှင့် သူ၏အိမ်တော် အကျိုးစီးပွားများအတွက် ယူသင့်သည့် တာဝန်ကိုလည်း သင် ဖြည့်ဆည်းလိမ့်မည် ဖြစ်ပြီး ထိုသို့ဖြင့် သင်၏ တာဝန်သည် ကျေပွန်လိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) လူတချို့က ဘုရားအိမ်တော်ရဲ့ အကျိုးစီးပွားတွေ ထိခိုက်တာကို မြင်ရတဲ့အခါမှာ သူတို့အတွက် လုံးဝ စိတ်အနှောင့်အယှက်မဖြစ်ဘူးဆိုတာ ဘုရားနှုတ်ကပတ်တော်ကနေ ကျွန်မ တွေ့ရတယ်။ ဒီလိုလူတွေက လူစဉ်မမီတာသက်သက်ပဲ။ ဒါကို သိရတာ ကျွန်မ ဝမ်းနည်းမိတယ်။ ဒါက ကျွန်မ ပြုမူခဲ့တဲ့ ပုံစံဖြစ်နေတာကြောင့်လေ။ ရှင်းယန်ရဲ့ ပြဿနာကို ကျွန်မ ရှင်းရှင်းလင်းလင်း မြင်ခဲ့ပါတယ်။ ဒါပေမဲ့ ကျွန်မက သူ့ကို ဖော်ထုတ်ပြီး တားဆီးဖို့ လုံးဝ မရပ်တည်ရဲခဲ့ဘူး။ သူက ကျွန်မအပေါ် အမြဲတမ်း အမှားရှာပြီး ကျွန်မအမြင်တွေကို ငြင်းတော့၊ ကျွန်မကို သြဝါဒပေးပြီး တိုက်ခိုက်ဖို့ ကျွန်မအထက်ကနေ နေတော့ သူ့ကို ကြောက်ပြီး သူမကျေမနပ်ဖြစ်အောင် မလုပ်ရဲဘူး။ ကိုယ့်ကိုယ်ကိုယ် ကာကွယ်ဖို့ ကျွန်မက ဒီအတိုင်း လက်ခံပြီး ကိုယ့်ကိုယ်ကိုယ် နိမ့်ကျစေခဲ့တယ်။ ကျွန်မက သူ့ကို နာခံပြီးကျိုးနွံရင် သူက ကျွန်မကို ဖိနှိပ်ပြီး အပြစ်ဒဏ်ပေးတာလုပ်မှာမဟုတ်ဘူးလို့တောင် ထင်ခဲ့တယ်။ ကျွန်မ ကိုယ့်ကိုယ်ကိုယ် ကာကွယ်နိုင်သရွေ့ ကျွန်မက အုပ်စိုးခံပြီး သူထိန်းချုပ်တာခံရဖို့ လိုလားနေခဲ့တယ်။ ဘုရားအိမ်တော်ရဲ့ အကျိုးစီးပွားကို ထည့်တွက်ခြင်းမရှိဘဲ ဒီအခြေအနေမှာ ကျွန်မ ရှင်သန်ခဲ့ပါတယ်။ စည်းမျဉ်းတွေကို သူ ဆန့်ကျင်ပြီး အာဏာရှင်လိုမျိုးပြုမူတဲ့ ပုံစံက အသင်းတော်အလုပ်ကို ထိခိုက်နေပြီ။ ဒါပေမဲ့ ကျွန်မက ထပြီးတော့ သူ့ကို မဖော်ထုတ်ရဲခဲ့ဘူး။ သူက လူတွေကို နေရာတိုင်းမှာ တိုက်ခိုက်ပြီး စိုးမိုးခြယ်လှယ်တဲ့အခါ၊ အာဏာကို သိမ်းယူတဲ့အခါ၊ ဆုံးဖြတ်ပိုင်ခွင့်ရှိတဲ့အခါမှာတောင် ကျွန်မက သူ့ကို ဆန့်ကျင်ပြီး သူ့ရဲ့ ကောက်ကျစ်ဆိုးယုတ်တဲ့ လုပ်ဆောင်မှုတွေကို တားဆီးတာ မလုပ်ရဲခဲ့ဘူး။ ကျွန်မ ခခယယလုပ်နေတာက ဆိုးလာတယ်။ ကျွန်မက နိမ့်ကျခြင်းမှာ အသက်ရှင်နေတဲ့ အသုံးမကျတဲ့ ငကြောက်တစ်ယောက်ပဲ။ ဒီလိုမျိုးနဲ့ ကျွန်မက ဘယ်လို ဂုဏ်သိက္ခာရှိမှာလဲ။ ရေလောင်းခြင်းနဲ့ ဘုရားနှုတ်ကပတ်တော်ပံ့ပိုးမှုနဲ့ ဘုရားသခင်ဆီကလာတဲ့ အရာရာတိုင်းကို ကျွန်မ မွေ့လျော်ခဲ့ပါတယ်။ ဒါပေမဲ့ ကျွန်မက အမြဲတမ်း ကိုယ့်ကိုယ်ကိုယ် ကာကွယ်ဖို့ ကြိုးစားပြီး အသင်းတော်ရဲ့ အကျိုးစီးပွားတွေကို ကာကွယ်ဖို့ သမ္မာတရားကို လက်တွေ့မလုပ်ဆောင်နိုင်ခဲ့ဘူး။ လူသားလို့ ခေါ်ဖို့ မထိုက်တန်ခဲ့ပါဘူး။ ဒါကို စဉ်းစားရင်းနဲ့ ကျွန်မ တော်တော်စိတ်မကောင်းဖြစ်ပြီး အပြစ်ရှိသလို ခံစားမိတယ်။ အရမ်းတစ်ကိုယ်ကောင်းဆန်ပြီး လှည့်စားတတ်တဲ့အတွက် ကျွန်မ ကိုယ့်ကိုယ်ကိုယ် မုန်းတီးခဲ့ပါတယ်။ ကျွန်မ စဉ်းစားတယ်။ “ငါ ဒီလိုဆက်သွားလို့ မဖြစ်တော့ဘူး။ ဒီတစ်ခါ သူ ငါ့ကို အပြစ်ဒဏ်ပေးပြီး လက်စားချေရင်တောင်မှ ငါ ရပ်တည်ရမယ်။ သူ့ရဲ့ မကောင်းမှုတွေကို ဖော်ထုတ်ရမယ်။ ဘုရားအိမ်တော်ရဲ့ အလုပ်ကို ကာကွယ်ပေးရမယ်။ ဒါ ငါ့တာဝန်ပဲ” ဆိုပြီးတော့။

ကျွန်မ ပြန်လာတဲ့အခါမှာ ကြီးကြပ်သူနှစ်ယောက်ကို ရှင်းယန်က ထင်ရာမြင်ရာထုတ်ပစ်လိုက်တာကို တုံ့ပြန်တဲ့အနေနဲ့ သူ့ရဲ့ စည်းမျဉ်းတွေကို ချိုးဖောက်မှုနဲ့ နိုင်လိုမင်းထက်အပြုအမူကို ကျွန်မ ဖော်ထုတ်တယ်။ ဒါပေမဲ့ ကျွန်မ စကားတစ်ခွန်းမပြောခင်မှာတင် သူက ကြားဖြတ်ပြောတယ်။ ကျွန်မက သူနဲ့ လိုက်ဖက်ညီညီ ပူးပေါင်းမဆောင်ရွက်နိုင်ဘူးလို့ပြောတယ်။ ဒီအချိန်မှာ သင်းထောက်တချို့ကလည်း သူ့ရဲ့ ဖိနှိပ်ပြီး စိုးမိုးခြယ်လှယ်တဲ့အပြုအမူကို ဖော်ထုတ်ကြတယ်။ နောက်ဆုံးတော့ အမှန်တရားတွေနဲ့ ရင်ဆိုင်ရပြီး သူ ပြန်မချေပနိုင်တော့ဘူး။ အဲဒါနဲ့ သူကပြောတယ်။ ကျွန်မတို့ သူ့ကို ပြောပြတဲ့ ပြဿနာကို သူက သတိမထားမိတာပါပေါ့။ နောင်ကျရင် သူ ကြိုးစားပါမယ်ပေါ့။ နောက်ဆုံးမှာ သူက ပြုံးရင်းနဲ့ပြောတယ်။ “ကျွန်မ အစွမ်းအစက မြင့်တော့ မာနမကြီးဘဲ မနေနိုင်ဘူး” တဲ့။ ကျွန်မ ဒါကိုကြားတော့ ဆွံ့အသွားတယ်။ သူက လုံးဝကို ကျိုးကြောင်းမသင့်တာပဲ။ အဲဒီနောက်မှာတော့ သင်းထောက်နှစ်ယောက်က ရှင်းယန်ကို နှစ်ကြိမ် မိတ်သဟာယပြုပြီး ကူညီတယ်။ သူ နောင်တရနိုင်ဖို့ မျှော်လင့်ပြီးတော့ပေါ့။ ဒါပေမဲ့ ရှင်းယန်က လုံးဝ လက်မခံဘူး။ ဒီအစ်မနှစ်ယောက်က သူ့ကို ကိုင်တွယ်ဖြေရှင်းနေပါတယ်လို့ပြောပြီးတော့တောင် တိုက်ခိုက်သေးတယ်။ ရှင်းယန်က သမ္မာတရားကို လုံးဝ လက်မခံဘဲ သူ့မကောင်းမှုတွေကို နားလည်ခြင်းမရှိဘူးဆိုတာ ကျွန်မ မြင်တော့ သူ့ပြဿနာက ဆိုးနေတယ်ဆိုတာ သဘောပေါက်လိုက်တယ်။

အဲဒီနောက်မှာ ကျွန်မ တစ်ခုခုကို တွေးမိတယ်။ ကျွန်မတို့က ရှင်းယန်ကြောင့် အရမ်းအားနည်းလာတဲ့အထိ မောပန်းနွမ်းနယ်နေတော့ တာဝန်တွေကို မထမ်းဆောင်ချင်တော့ဘူး။ တကယ်တမ်းက ဘာဖြစ်နေတာလဲ။ နောက်ပိုင်းမှာ ဘုရားနှုတ်ကပတ်တော်ကို ဖတ်ပြီးတဲ့နောက်မှာ ရှင်းယန်လုပ်ခဲ့တာရဲ့ နောက်ကွယ်က နည်းလမ်းတွေနဲ့ အနှစ်သာရအပေါ် သိမြင်မှုတချို့ရှိလာခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “အန္တိခရစ်များသည် သမ္မာတရားကို လိုက်စားသောသူတို့အပေါ် ၎င်းတို့ အသုံးပြုသည့် နည်းလမ်းများအားလုံး၏ နောက်ကွယ်တွင် ရည်ရွယ်ချက်များနှင့် ပန်းတိုင်များရှိကြသည်။ ဘုရားအိမ်တော်၏ အလုပ်ကို ကာကွယ်ရန် ကြိုးစားရမည့်အစား ၎င်းတို့ရည်ရွယ်ချက်သည် ၎င်းတို့၏ ကိုယ်ပိုင်အာဏာနှင့် အဆင့်အတန်းအပြင်၊ ဘုရားသခင်ရွေးချယ်ထားသောလူများ၏ စိတ်နှလုံးထဲမှ ၎င်းတို့၏ နေရာနှင့် ပုံရိပ်တို့ကို ကာကွယ်ရန်ဖြစ်သည်။ ဤနည်းလမ်းများနှင့် အပြုအမူများသည် ဘုရားအိမ်တော်၏ အလုပ်အဖို့ အနှောင့်အယှက်၊ အဖျက်အဆီးများဖြစ်သည်။ ယင်းတို့သည် အသင်းတော်အသက်တာအပေါ်တွင်လည်း ပျက်စီးစေသည့် သက်ရောက်မှုရှိသည်။ ဤသည်မှာ အန္တိခရစ်၏ မကောင်းမှုများနှင့်ဆိုင်သည့် အတွေ့ရအများဆုံးသော သရုပ်သကန်မဟုတ်သလော။ ဤမကောင်းမှုများအပြင် အန္တိခရစ်များသည် ပို၍ပင် စက်ဆုပ်ဖွယ်ကောင်းသောအရာကို လုပ်ဆောင်ကြသည်။ ယင်းမှာ ၎င်းတို့သည် သမ္မာတရားကို လိုက်စားသူတို့အပေါ် မည်သို့ဩဇာအရှိအဝါ ရယူရမည်ကို အဖြေရှာဖို့ အစဉ် ကြိုးစားနေကြခြင်းဖြစ်သည်။ ဥပမာ လူအချို့သည် မထိမ်းမြှားမီ ကာမကျူးလွန်ခဲ့လျှင်၊ သို့မဟုတ် အခြားပြစ်မှားမှုအချို့ကျူးလွန်ခဲ့လျှင် အန္တိခရစ်များသည် ထိုသူတို့ကို တိုက်ခိုက်ရန် ဤအရာများကို ခုတုံးအဖြစ် လက်မလွှတ်တမ်းအသုံးချသည်။ ထိုသူများ အပျက်သဘောဆောင်စေရန်အတွက် ၎င်းတို့၏ တာဝန်များထမ်းဆောင်ရာတွင် စိတ်ထက်သန်မှုလျော့ကျစေရန်အတွက် ၎င်းတို့ကို စော်ကားရန်၊ ဖော်ထုတ်ရန်၊ အသရေဖျက်ရန်၊ တံဆိပ်ကပ်ရန် အခွင့်အလမ်းများကို ရှာသည်။ သမ္မာတရားကို လိုက်စားသောသူတို့ အထီးကျန်စေရန် ဘုရားသခင် ရွေးချယ်ထားသောသူများကို ထိုသူတို့အား ခွဲခြားဆက်ဆံရန်၊ ရှောင်ကြဉ်ရန်၊ ငြင်းပယ်ရန်လည်း အန္တိခရစ်များက ပြုလုပ်သည်။ အဆုံးတွင် သမ္မာတရားကို လိုက်စားသောထိုသူအားလုံးတို့သည် အပျက်သဘောဆောင်ပြီး အားနည်းလာသောအခါ၊ ၎င်းတို့၏ တာဝန်များကို တက်တက်ကြွကြွထမ်းဆောင်ခြင်းမရှိတော့သောအခါ၊ အစည်းအဝေးများကို မတက်လိုသောအခါတွင် အန္တိခရစ်များ၏ ပန်းတိုင်ကို စွမ်းဆောင်ရရှိပြီဖြစ်သည်။ သမ္မာတရားကို လိုက်စားသောသူတို့က ၎င်းတို့၏ အဆင့်အတန်းနှင့် အာဏာကို မခြိမ်းခြောက်တော့သည်နှင့်၊ ၎င်းတို့ကို မည်သူကမျှ မတိုင်ကြားရဲ၊ မဖော်ထုတ်ရဲတော့သည်နှင့် အန္တိခရစ်များက စိတ်အေးလက်အေးဖြစ်နိုင်သည်။...ထိုသို့သော ကောက်ကျစ်ဆိုးယုတ်မှုကို ၎င်းတို့ စွမ်းဆောင်နိုင်စေဖို့ မည်သည့်အရာကို အန္တိခရစ်များက စဉ်းစားသနည်း။ ‘သမ္မာတရားကိုလိုက်စားသော သူတို့သည် တရားဒေသနာများကို မကြာခဏ နားထောင်လျှင် တစ်နေ့တွင် ငါ၏ လုပ်ရပ်များကို ရိပ်စားမိနိုင်သည်၊ ဤသို့ဆိုလျှင် ငါ့ကို သေချာပေါက်ဖော်ထုတ်ပြီး လူစားထိုးလိမ့်မည်။ သူတို့တာဝန်များထမ်းဆောင်နေစဉ်တွင် ငါ၏ အဆင့်အတန်း၊ ဂုဏ်သိက္ခာနှင့် ဂုဏ်သတင်းတို့ အန္တရာယ်ရှိသည်။ အရင်စပြီး ထိုးနှက်သည်က ပိုကောင်းသည်။ တာဝန်များကို ထမ်းဆောင်ရန် ဆန္ဒအားလုံး ပျောက်သွားဖို့အလို့ငှာ သူတို့ကို အနှောင့်အယှက်ပေးပြီး ရှုတ်ချရန်နှင့် မတက်မကြွဖြစ်စေရန်အတွက် ခုတုံးလုပ်ပြီး လက်မလွှတ်တမ်းအသုံးချရန် အခွင့်အလမ်းများကိုရှာသည်က ပိုကောင်းသည်။ ခေါင်းဆောင်များ၊ အမှုဆောင်များက သမ္မာတရားလိုက်စားသူတို့ကို မုန်းတီးရန်၊ ရှောင်ကြဉ်ရန်၊ တန်ဖိုးမထားတော့ရန်၊ သို့မဟုတ် ရာထူးတိုးမပေးတော့ရန်အလို့ငှာ ခေါင်းဆောင်၊ အမှုဆောင်များနှင့် သမ္မာတရားကို လိုက်စားသောသူတို့ကြား ပဋိပက္ခများဖြစ်ရန် ဆွသည်က ပိုကောင်းသည်။ ထိုသို့ဖြင့် ၎င်းတို့သည် သမ္မာတရားကိုလိုက်စားရန်၊ သို့မဟုတ် တာဝန်များကိုထမ်းဆောင်ရန် မည်သည့်ဆန္ဒမျှ ရှိတော့မည်မဟုတ်ပေ။ သမ္မာတရားကို လိုက်စားသောသူတို့ မတက်မကြွဖြစ်လျက်ရှိနေလျှင် အကောင်းဆုံးဖြစ်သည်။’ ဤသည်မှာ အန္တိခရစ်များ စွမ်းဆောင်ရရှိလိုသည့် ပန်းတိုင်ဖြစ်သည်။” (အန္တိခရစ်တို့ကို ဖော်ထုတ်ခြင်း၌ “သမ္မာတရားကို လိုက်စားသောသူတို့အား ၎င်းတို့ပထုတ်ပြီး တိုက်ခိုက်ကြသည်”) ဘုရားနှုတ်ကပတ်တော်ဖတ်ခြင်းကတစ်ဆင့် အန္တိခရစ်တွေဟာ အာဏာကို ဘဝအဖြစ် မှတ်ယူပြီး ဂုဏ်အဆင့်အတန်းကို အရမ်းဆန္ဒပြင်းပြတယ်ဆိုတာ ကျွန်မ မြင်ခဲ့တယ်။ သမ္မာတရားကို လိုက်စားသူတွေက ဒါကိုနားလည်ပြီး သူတို့ကို ရိပ်စားမိမှာ၊ ညီအစ်ကိုမောင်နှမတွေရဲ့ ပံ့ပိုးမှုနဲ့ လက်ခံမှုကိုရမှာကို သူတို့ စိတ်ပူကြတယ်။ ဒီတော့ သူတို့ရဲ့ နေရာနဲ့ အာဏာခိုင်မာစေဖို့အတွက် အန္တိခရစ်တွေက သမ္မာတရားလိုက်စားသူတွေကို အပျက်သဘောဆောင်အောင်၊ ယုံကြည်မှု ပျောက်ဆုံးအောင် တာဝန်တွေကို ပုံမှန်မထမ်းဆောင်နိုင်အောင် တိုက်ခိုက်ပြီး သိမ်ငယ်အောင်လုပ်ဖို့အတွက် လွှမ်းမိုးဖို့ တမင်သက်သက် ကြိုးစားအားထုတ်တယ်။ ဒီနည်းနဲ့ သူတို့တွေက အာဏာရှိပြီး ဆုံးဖြတ်ပိုင်ခွင့်ရှိနေနိုင်တယ်ပေါ့။ ဒါက ရှင်းယန်လုပ်တဲ့အရာပဲဆိုတာ ကျွန်မ သဘောပေါက်လိုက်တယ်။ သူက ကျွန်မတို့အပေါ် အမြဲတမ်း အမှားရှာတယ်။ ကျွန်မတို့ပြဿနာတွေကို အဆိုးမြင်ဝါဒနဲ့ ထေ့ငေါ့မှုတွေနဲ့ ဆုပ်ကိုင်ပြီးအသုံးချတယ်။ ညီအစ်ကိုမောင်နှမတွေရှေ့မှာ ကျွန်မတို့ကို တမင်သက်သက် အရှက်ရအောင်လုပ်ပြီး သိက္ခာချတယ်။ ဒါကြောင့်မို့ ကျွန်မတို့က လက်တွေ့အလုပ်မလုပ်နိုင်ဘူးလို့ ခံစားရစေတယ်။ အားနည်းပြီး ကျွန်မတို့တာဝန်တွေကို မထမ်းဆောင်နိုင်အောင်လုပ်တယ်။ အဓိပ္ပာယ်မရှိတဲ့ နားလည်မှုနဲ့ အမှုအရာတွေကို ထင်ရာမြင်ရာလုပ်တဲ့အတွက်ဆိုပြီး ကျွန်မကို သိမ်ငယ်အောင်လုပ်ပြီး ရှုတ်ချထားတဲ့ သူရေးတဲ့ အများမြင်နိုင်တဲ့ စာကြောင့် ကျွန်မက အထူးသဖြင့် တိုက်ခိုက်ခံရသလို ခံစားမိတယ်။ အဲဒီကတည်းက ကျွန်မက သူ့ကိုကြောက်နေခဲ့တာ။ ကျွန်မက တစ်ခုခုမှာ သူနဲ့ သဘောမတူဖြစ်ပြီး သူက သေးသိမ်အောင်လုပ်တာ၊ အပြစ်ဖော်ဆုံးမတာကို အများရှေ့မှာ ထပ်ခံရမှာကို ကြောက်လန့်နေခဲ့တာ။ ဒီတော့ သူ့နောက်ကိုလိုက်ဖို့ ကျွန်မ အစွမ်းကုန်ကြိုးစားတယ်။ သူ့ကို မကျေမနပ်ဖြစ်အောင် ထပ်မလုပ်ရဲတော့ဘူး။ သူ့စိတ်ကို မဆန့်ကျင်ရဲတော့ဘူး။ သူ့ကို ပိုင်းခြားသိမြင်ပြီး ဖော်ထုတ်တာ မလုပ်ရဲတော့ဘူး။ သူက သင်းထောက်တွေအပေါ်လည်း ဒီနည်းလမ်းကိုပဲ သုံးခဲ့တာ။ လူတိုင်းကို ဦးညွှတ်အောင်လုပ်ပြီး သူတို့ကိုယ်သူတို့ ပြန်ဆင်ခြင်ဖို့လိုတယ်လို့ ထင်အောင်လုပ်တယ်။ ဒီလိုနဲ့ ဘယ်သူကမှ သူ့ကို မရိပ်စားမိအောင်ပေါ့။ လူတိုင်းက စိတ်ကျဉ်းကျပ်ပြီး သူ့ကိုနားထောင်ကြတယ်။ ဘယ်သူကမှ သူ့ဆုံးဖြတ်ချက်တွေကို မကန့်ကွက်ရဲကြဘူး။ ဒါက အာဏာကို တစ်ဦးတည်းကိုင်စွဲဖို့ဖြစ်တဲ့ သူ့ပန်းတိုင်ကို ရရှိတဲ့ နည်းလမ်းပဲ။ ရှင်းယန်ရဲ့ စကားတွေနဲ့ လုပ်ရပ်တွေက အထူးသဖြင့် အန္တရာယ်ရှိပြီး ကလိမ်ကျတယ်။ ကြမ်းတမ်းတယ်။ သူပြောသမျှ၊ လုပ်သမျှက အန္တိခရစ်တစ်ယောက်လိုပဲ။

ကျွန်မလည်း တွေးမိတယ်။ ကျွန်မတို့အားလုံးက သူဖိနှိပ်တာခံရတော့ နောက်ဆုံးတော့လဲ ဘာလို့ သူ့ကို ကျွန်မတို့က အထင်ကြီးလေးစားပြီး နားထောင်နေသေးတာလဲ၊ သူမပါဘဲနဲ့ ဘာလို့ ဆုံးဖြတ်ချက်တွေ မချရဲတာလဲ။ ဒီအဆင့်အထိကို သူက ကျွန်မတို့ကို ဘယ်လိုလှည့်စားပြီး ထိန်းချုပ်ခဲ့တာလဲ ပေါ့။ နောက်ပိုင်းမှာ ကျွန်မ နောက်ထပ် ဘုရားနှုတ်ကပတ်တော်တစ်ပိုဒ်ဖတ်တယ်။ “အန္တိခရစ်တို့ လူများကို ထိန်းချုပ်ခြင်းနှင့်သက်ဆိုင်သည့် အတွေ့ရအများဆုံးသော လက္ခဏာများထဲမှ တစ်ခုမှာ ၎င်းတို့၏ ထိန်းချုပ်မှုနယ်ပယ်အတွင်းတွင် ၎င်းတို့သည်သာ ဆုံးဖြတ်ပိုင်ခွင့်ရှိသည်။ အန္တိခရစ်မရှိလျှင် အခြားမည်သူကမျှ မဆုံးဖြတ်ရဲ၊ ဆုံးဖြတ်ချက်တစ်ခု မချရဲပေ။ အန္တိခရစ်မရှိလျှင် အခြားလူတိုင်းက မိခင်မရှိသော ကလေးများကဲ့သို့ဖြစ်သည်။ ၎င်းတို့သည် မည်သို့ဆုတောင်းရမည်၊ ရှာဖွေရမည်ကို မသိသကဲ့သို့ အမှုအရာများကို အတူတကွ မည်သို့ဆွေးနွေးရမည်ကိုလည်း မသိပေ။ ၎င်းတို့သည် ရုပ်သေးရုပ်၊ သို့မဟုတ် လူသေများကဲ့သို့ဖြစ်သည်။ လူတို့ကို ထိန်းချုပ်ရန်အတွက် မည်သည့်စကားမျိုးကို အန္တိခရစ်တို့က အသုံးပြုသည်ကို အသေးစိတ်မပြောတော့ပေ။ ၎င်းတို့သည် စကားများနှင့် နည်းလမ်းများ သေချာပေါက် ရှိသည်။ စွမ်းဆောင်ရရှိလာသော ရလဒ်များသည် ၎င်းတို့ထိန်းချုပ်မှုအောက်ရှိ ဤလူများ၏ အမျိုးမျိုးသော သရုပ်သကန်များတွင် ထင်ဟပ်သည်။...ဥပမာအနေဖြင့် ကျိုးကြောင်းသင့်သော အကြံပြုချက်တစ်ခုကို သင် တင်ပြပါက၊ လူတိုင်းက ဤမှန်ကန်သော အစီအစဉ်အကြောင်း ဆက်လက်၍ မိတ်သဟာယဖွဲ့သင့်သည်။ ဤသည်မှာ လမ်းမှန်ဖြစ်သည်။ မိမိတာဝန်အပေါ် သစ္စာရှိပြီး တာဝန်သိခြင်းဖြစ်သည်။ သို့ရာတွင် အန္တိခရစ်က ‘မင်းအစီအစဉ်ကို ငါ အဘယ်ကြောင့် မစဉ်းစားမိသနည်း။’ ဟု တွေးတောလိမ့်မည်။ အစီအစဉ်က မှန်ကန်သည်ဟု ၎င်းတို့စိတ်ထဲတွင် ဝန်ခံသည်။ သို့သော် ၎င်းတို့ လက်ခံမည်လော။ ၎င်းတို့၏ သဘာဝကြောင့် သင်၏ မှန်ကန်သော အကြံပြုချက်ကို မည်သည့်အခါမျှ လက်ခံမည်မဟုတ်ပေ။ သင်၏ အစီအစဉ်ကို ငြင်းဆန်ဖို့ သေချာပေါက် ကြိုးစားမည်ဖြစ်ပြီး ထို့နောက်တွင် အခြားအကြံကို တင်ပြလိမ့်မည်။ သင်၏ အစီအစဉ်သည် လုံးဝ ဆောင်ရွက်၍မရနိုင်ဟု သင်ခံစားရအောင် ပြုလုပ်လိမ့်မည်။ ဤနည်းအားဖြင့် အန္တိခရစ်ကို သင် ထားခဲ့၍မရကြောင်း၊ အန္တိခရစ်က အလုပ်လုပ်မှသာ အခြားလူတိုင်းက ပါဝင်လုပ်ဆောင်ရန် နေရာတစ်ခုရှိကြောင်း၊ ၎င်းတို့မရှိလျှင် မည်သည့်အလုပ်မျှ ကောင်းစွာမပြီးဆုံးကြောင်းနှင့်၊ အန္တိခရစ်မပါဘဲ အခြားလူတိုင်းက အသုံးမဝင်ဖြစ်ပြီး မည်သည့်အရာကိုမျှ လုပ်နိုင်မည်မဟုတ်ဟု သင်ခံစားရစေရန်ဖြစ်သည်။ အန္တိခရစ်များ၏ နည်းလမ်းများသည် အမှုအရာများကို ၎င်းတို့လုပ်ဆောင်သောအခါ အစဉ်သဖြင့် သမားရိုးကျမဟုတ်ဘဲ ကြီးကျယ်သည့်ပုံစံရှိသည်။ အခြားလူ၏ အကြံပြုချက်သည် မည်မျှ မှန်ကန်ပါစေ ၎င်းတို့က အစဉ် ငြင်းပယ်လိမ့်မည်။ အခြားလူ၏ အကြံပြုချက်သည် ၎င်းတို့စိတ်ကူးနှင့် ကိုက်ညီလျှင်ပင်၊ အန္တိခရစ်က ယင်းကို အရင်ဦးဆုံး အဆိုပြုခြင်းမဟုတ်လျှင် ၎င်းတို့က သေချာပေါက် လက်ခံရန်၊ သို့မဟုတ် လက်တွေ့အကောင်အထည်ဖော်ရန် ငြင်းဆန်လိမ့်မည်။ ထိုအစား အန္တိခရစ်သည် အကြံပြုချက်ပေးသောသူက သူ၏ စိတ်ကူးသည် မှားယွင်းသည်ဟု ခံစားရပြီး ဝန်ခံသည်အထိ ထိုအကြံပြုချက်ကို သေးသိမ်စေရန်၊ ငြင်းဆန်ပြီး ရှုတ်ချရန် အစွမ်းကုန် လုပ်ဆောင်လိမ့်မည်။ ထို့နောက်မှသာ အန္တိခရစ်က ရပ်နားလိမ့်မည်။ အန္တိခရစ်များသည် ၎င်းတို့ကို အခြားလူများက ကိုးကွယ်ပြီး ဗဟိုပြုဖို့ရန်အတွက် မိမိတို့ကိုယ်ကို ချီးမြှင့်မြှောက်စားပြီး အခြားလူတို့ကို သေးသိမ်အောင် ပြုလုပ်လိုသည်။ အန္တိခရစ်များသည် မိမိတို့ကိုယ်ကိုသာ ဖွံ့ဖြိုးတိုးတက်ခွင့်ပြုပြီး အခြားလူများအတွက် ၎င်းတို့ကို ထင်ပေါ်စေသည့် နောက်ခံအဖြစ်သာ အစဉ် အသုံးခံခွင့်ပြုသည်။ ၎င်းတို့ ပြောသမျှ၊ လုပ်သမျှသည် မှန်ကန်ပြီး သူတစ်ပါးတို့ပြောသမျှ၊ လုပ်သမျှတိုင်းကမူ မှားယွင်းသည်ဟု အန္တိခရစ်များက ယုံကြည်သည်။ လူတိုင်းက ၎င်းတို့ကို နားထောင်ပြီး ၎င်းတို့နည်းလမ်းအတိုင်း ဆောင်ရွက်စေရန်အတွက်၊ အခြားလူတို့၏ အမြင်များနှင့် လက်တွေ့လုပ်ဆောင်မှုများကို ငြင်းဆန်ရန် ၎င်းတို့သည် ဆန်းသစ်သော အမြင်များကို မကြာခဏ တင်ပြကြသည်၊ အခြားလူတို့၏ ထင်မြင်ချက်များအပေါ် အမှားရှာပြီး ပြဿနာရှာကြသည်၊ ပြီးလျှင် အခြားလူတို့၏ အစီအအစဉ်များကို နှောင့်ယှက်သည်၊ သို့မဟုတ် ငြင်းပယ်ကြသည်။ ၎င်းတို့သည် သင့်ကို အဆက်မပြတ် ငြင်းဆန်ရန်၊ တိုက်ခိုက်ရန်၊ သင်သည် လက်သင့်ခံနိုင်ဖွယ်မရှိဟု ခံစားရစေရန် ဤနည်းလမ်းများကို အသုံးပြုသည်။ ဤသို့ဖြင့် သင်သည် ၎င်းတို့အပေါ် သာ၍ နာခံလာစေရန်၊ အထင်ကြီးပြီး လေးစားရန်၊ နောက်ဆုံးတွင် ၎င်းတို့၏ ထိန်းချုပ်မှုအောက်သို့ လုံးဝ ကျရောက်စေရန်ဖြစ်သည်။ ဤသည်မှာ လူတို့ကို အန္တိခရစ်များက ချိုးနှိမ်ပြီး ထိန်းချုပ်သည့်နည်းစဉ်ဖြစ်သည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် လူတို့ကို ဝေခွဲမရဖြစ်စေပြီး သိမ်းသွင်းစည်းရုံး၍ ခြိမ်းခြောက်ကာ ထိန်းချုပ်လေ၏”) ဘုရားနှုတ်ကပတ်တော်ကို နားထောင်ပြီးတဲ့နောက်မှာ ကျွန်မ စိတ်နှလုံးက လင်းလက်သွားတယ်။ အရင်တုန်းက ရှင်းယန်က ကျွန်မတို့အမြင်ကို အမြဲတမ်းငြင်းနေတဲ့အခါမှာ သူက မာနကြီးတယ်လို့ပဲ ကျွန်မ ထင်ခဲ့တာ။ ဒါပေမဲ့ သူ့ရည်ရွယ်ချက်တွေနဲ့ သူ့လုပ်ရပ်သဘာဝကို ကျွန်မ မရိပ်စားမိခဲ့ဘူး။ ရှင်းယန်က ကျွန်မတို့အမြင်တွေကို ငြင်းတဲ့အချိန်တိုင်းမှာ သူက ကျွန်မတို့အမြင်တွေထဲက ပြဿနာတွေကို ရွေးထုတ်ပြီး ချေပတဲ့နေရာမှာ အထူးကျွမ်းကျင်ပြီး ကျွန်မတို့အကြံက မသင့်တော်လောက်ဘူးလို့ ကျွန်မတို့ခံစားမိအောင်လုပ်နေတယ်ဆိုတာကို ဘုရားနှုတ်ကပတ်တော်ကိုဖတ်ပြီးမှပဲ ကျွန်မ သိခဲ့ရတယ်။ နောက်မှ သူက ဒီအပေါ်အခြေခံပြီး စိတ်ကူးတစ်ခုကို ပေါင်းစပ်ပြီးလုပ်တယ်၊ အဆင့်မြင့်တဲ့ သဘောတရားတချို့ပေးတယ်။ အချိန်နည်းနည်းကြာလာတော့ ကျွန်မတို့က သူ့ထက်နိမ့်ကျတယ်လို့ ခံစားမိလာတယ်။ သူက အမှုကိစ္စတွေကို ပိုပြီး နက်နက်နဲနဲနဲ့ ထိုးထွင်းသိမြင်ပြီး မြင်တယ်လို့ ထင်လာတယ်။ သူ့ကို ကျွန်မတို့ မရိပ်စားမိနိုင်ရုံမကဘဲ သူ့ကိုပိုပြီး လေးစားလာတယ်။ နောက်ဆုံးမှာ ကျွန်မတို့က ဆန္ဒအလျောက်မဟုတ်ဘဲ ကိုယ့်ကိုယ်ကိုယ် ငြင်းပယ်ကြတယ်။ ကျွန်မတို့ စိတ်ကူးတွေ၊ အကြံပြုချက်တွေက အခြေခံအားဖြင့် အသုံးမဝင်ဘူး၊ ပြောပြနေတာ ဘာမှအကျိုးမရှိဘူး၊ သူပြောတာပဲ နားထောင်သင့်တယ်လို့ ကျွန်မတို့ ခံစားမိခဲ့တယ်။ ဒီနေရာမှာ လူတွေရဲ့ အတွေးတွေကို ထိန်းချုပ်ဖို့ဖြစ်တဲ့ သူ့ပန်းတိုင်ကို သူရသွားတယ်။ ဒီထိန်းချုပ်မှုအောက်မှာ ကြာလာတော့ ကျွန်မတို့အပေါ် ကိစ္စတွေ ဖြစ်ပျက်တဲ့အခါ ရှာဖွေတာ၊ စဉ်းစားတာ မလုပ်တော့ဘူး။ အဆုံးမှာ ကျွန်မတို့က အသိစိတ်လွတ်ပြီး ရုပ်သေးတွေလိုဖြစ်သွားတယ်။ တာဝန်မှာ လုံးဝ အသုံးမဝင်တော့ဘူး။ ဒါဟာ လူတွေအပေါ် အုပ်စိုးမှုနဲ့ ထိန်းချုပ်မှုကိုရဖို့ အန္တိခရစ်အသုံးပြုတဲ့ နည်းလမ်းတွေပဲဆိုတာ အခု ကျွန်မ နားလည်သွားတယ်။ ရှင်းယန်က ကျွန်မတို့ကို ထိန်းချုပ်ဖို့ သူပြောတာနားထောင်အောင်၊ သူ့ကိုလိုက်နာအောင် လုပ်ဖို့ ဒီနည်းကို အသုံးပြုခဲ့တာ။ ရှင်းယန်က အရမ်းကို မသိမသာနဲ့ အန္တရာယ်များတယ်၊ ကောက်ကျစ်ဆိုးယုတ်တယ်။

နောက်ပိုင်းမှာ ကျွန်မ နောက်ထပ် ဘုရားနှုတ်ကပတ်တော်တစ်ပိုဒ်ဖတ်တယ်။ “လူတစ်ယောက်သည် တော်လျှင်၊ သူ လုပ်ဆောင်သော၊ ပြောဆိုသောအရာများတွင် အကြံအစည်များကို အစဉ် အသုံးပြုလျှင်၊ ရှိန်ရလောက်လျှင်၊ သင်သည် ထိုသူနှင့်အတူရှိနေသောအခါ ထိုသူက သင့်ကို အစဉ်ထိန်းချုပ်ပြီး စီမံလိုလျှင်၊ ဤလူသည် သနားကြင်နာတတ်သည်ဟု သင်၏ စိတ်နှလုံးတွင် ခံစားရသလော။ ရက်စက်ကြမ်းကြုတ်သည်ဟု ခံစားရသလော။ (ရက်စက်ကြမ်းကြုတ်သည်။) ၎င်းတို့ကို သင်ကြောက်ရွံ့လာပြီး ‘ဤလူသည် ငါ့ကို အစဉ် ထိန်းချုပ်ချင်သည်။ ၎င်းတို့၏ အဝေးသို့ အမြန်ဆုံးထွက်ခွာရမည်။ သူပြောသည့်အတိုင်း ငါမလုပ်လျှင် ငါ့ကို တိတ်တဆိတ် ထိခိုက်နစ်နာစေရန်နည်းတစ်ခုကို သူ အကြံထုတ်လိမ့်မည်ဖြစ်ပြီး ငါ့ကို အပြစ်ပေးကောင်းပေးနိုင်သည်’ဟု စဉ်းစားသည်။ ၎င်းတို့၏ စိတ်သဘောထားသည် ရက်စက်ကြမ်းကြုတ်သည်ကို သင်ခံစားရနိုင်သည်မဟုတ်လော။ (ခံစားရနိုင်ပါသည်။) ယင်းကို သင် မည်သို့ ခံစားရနိုင်သနည်း။ (၎င်းတို့သည် လူတို့ကို ၎င်းတို့၏ တောင်းဆိုချက်များ၊ စိတ်ကူးများနှင့်အညီ အမှုအရာများကို အစဉ် လုပ်ဆောင်စေသည်။) အမှုအရာများကို ဤသို့လုပ်ဆောင်ရန် အခြားလူတို့ကို ၎င်းတို့က တောင်းဆိုခြင်းသည် မှားယွင်းသလော။ သင့်ကို တစ်ခုခုလုပ်ရန် အခြားလူတို့က တောင်းဆိုသောအခါ သေချာပေါက် မှားယွင်းသလော။ ဤစဉ်းစားနည်းသည် မှန်ကန်သလော။ သမ္မာတရားနှင့် ကိုက်ညီသလော။ (မကိုက်ညီပါ။) သင့်ကို စိတ်မသက်မသာဖြစ်စေသည်မှာ ၎င်းတို့၏ နည်းလမ်းများဖြစ်သလော၊ သို့မဟုတ် စိတ်သဘောထားဖြစ်သလော။ (၎င်းတို့၏ စိတ်သဘောထားဖြစ်သည်။) မှန်သည်။ ၎င်းတို့၏ စိတ်သဘောထားက သင့်ကို စိတ်မသက်မသာဖြစ်စေသည်။ ဤစိတ်သဘောထားသည် စာတန်ဆီမှလာသည်ဟု သင့်ကို ခံစားရစေသည်။ သမ္မာတရားနှင့် မညီ၊ သင့်အတွက် အနှောင့်အယှက်ဖြစ်သည်၊ ထိန်းချုပ်သည်၊ ချည်နှောင်သည်ဟု ခံစားရစေသည်။ ဤသည်မှာ သင့်ကို စိတ်မသက်မသာဖြစ်စေရုံသာမက သင်၏ စိတ်နှလုံးတွင် ကြောက်ရွံ့မှုကို ခံစားရစေသည်။ ၎င်းတို့ပြောသည့်အတိုင်း သင်မလုပ်ဆောင်ပါက ၎င်းတို့က သင့်ကို ‘နှိပ်ကွပ်’ နိုင်ခြေရှိသည်ဟု သင့်ကို ထင်မြင်စေသည်။ ဤလူအမျိုးအစား၏ စိတ်သဘောထားသည် အလွန် ရက်စက်ကြမ်းကြုတ်သည်။ ၎င်းတို့က တစ်စုံတစ်ခုကို သာမန်ကာလျှံကာမပြောပေ။ သင့်ကို ထိန်းချုပ်ချင်သည်။ သင့်ကို အမှုအရာများလုပ်ဆောင်ရန် အလွန်ပြင်းထန်စွာတောင်းဆိုပြီး ပုံစံတစ်ခုဖြင့် လုပ်ဆောင်ရန် တောင်းဆိုသည်။ ဤသည်မှာ စိတ်သဘောထား အမျိုးအစားတစ်ခုကို ညွှန်ပြသည်။ ၎င်းတို့က သင့်ကို တစ်ခုခုလုပ်ဆောင်ရန်သက်သက် မတောင်းဆိုပေ။ ၎င်းတို့သည် သင်၏ ဖြစ်တည်မှုအလုံးစုံကိုလည်း ထိန်းချုပ်ချင်သည်။ ၎င်းတို့က သင့်ကို ထိန်းချုပ်လျှင် သင်သည် ၎င်းတို့၏ ရုပ်သေးရုပ်ဖြစ်မည်။ ၎င်းတို့ ခြယ်လှယ်ရန် အရုပ်တစ်ခုဖြစ်လိမ့်မည်။ သင် ပြောဆိုလိုသည့်အရာ၊ သင်လုပ်ဆောင်သည့်အရာနှင့် သင်လုပ်ဆောင်သည့်ပုံစံတို့က လုံးဝ ၎င်းတို့အပေါ်၌ မူတည်လျှင် ၎င်းတို့က ပျော်ရွှင်သည်။ ဤစိတ်သဘောထားကို သင် သတိမူမိသောအခါ သင့်စိတ်နှလုံးတွင် မည်သည့်အရာကို ခံစားရသနည်း။ (ကျွန်ုပ် ကြောက်ရွံသည်။) သင်ကြောက်ရွံ့သောအခါ ၎င်းတို့၏ ဤစိတ်သဘောထားကို သင်မည်သို့ အဓိပ္ပာယ်သတ်မှတ်နိုင်သနည်း။ ဤသည်မှာ တာဝန်သိခြင်းလော။ သနားကြင်နာခြင်းလော၊ သို့မဟုတ် ရက်စက်ကြမ်းကြုတ်ခြင်းလော။ ရက်စက်ကြမ်းကြုတ်သည်ဟု သင်ခံစားရမည်။ လူတစ်ယောက်၏ စိတ်သဘောထားသည် ရက်စက်ကြမ်းကြုတ်သည်ဟု သင် သတိမူမိသောအခါ သင်သည် ပျော်ရွှင်သလော၊ သို့မဟုတ် မုန်းတီးခြင်း၊ မနှစ်သက်ခြင်းနှင့် ကြောက်ရွံ့ခြင်းကို ခံစားရသလော။ (မုန်းတီးခြင်း၊ မနှစ်သက်ခြင်းနှင့် ကြောက်ရွံ့ခြင်းကို ခံစားရသည်။) ဤမကောင်းသော ခံစားချက်များ ထွက်ပေါ်လာသည်။ သင်သည် မုန်းတီးခြင်း၊ မနှစ်သက်ခြင်းနှင့် ကြောက်ရွံ့ခြင်းကို ခံစားရသောအခါ လွတ်မြောက်ပြီး လွတ်လပ်ခြင်းကို ခံစားရသလော၊ သို့မဟုတ် ချည်နှောင်ခြင်းကို ခံစားရသလော။ (ချည်နှောင်ခြင်းကို ခံစားရသည်။) ဤသဘောထားများနှင့် ခံစားချက်မျိုးသည် အဘယ်ကလာသနည်း။ စာတန်ထံမှ လာသည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “လူတစ်ယောက်၏စိတ်သဘောထားကိုသိခြင်းသည် ၎င်းပြောင်းလဲခြင်း၏ အခြေခံအုတ်မြစ်ဖြစ်၏”) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်မက ဘာကြောင့် ရှင်းယန်ကိုအရမ်းကြောက်ပြီး သူ့ကို အာမခံရဲတာလဲ၊ မဆန့်ကျင်ရဲတာလဲဆိုတာ နားလည်သွားတယ်။ အဓိကကတော့ ရှင်းယန်က ကျွန်မကို ကိုင်တွယ်ဖြေရှင်းပြီး ငြင်းဆန်တဲ့အခါမှာ ကျွန်မကို စိတ်ကျဉ်းကျပ်ပြီး ဖိနှိပ်ခံရသလို ခံစားမိစေတဲ့ ကြမ်းတမ်းတဲ့ စိတ်သဘောထားတစ်ခု သူ့မှာရှိတယ်။ ကျွန်မက သူပြောတာ နားမထောင်ရင် သူက ကျွန်မကို ဖိနှိပ်ပြီး အပြစ်ဒဏ်ပေးမယ်လို့ ခံစားမိခဲ့တယ်။ တကယ်တမ်းတော့ ကျွန်မက သူ့ရဲ့ ကြမ်းတမ်းတဲ့ စိတ်သဘောထားရဲ့ ထိန်းချုပ်တာကို ခံနေရတာပါ။ ရှင်းယန်က သူ့ရဲ့ ကြမ်းတမ်းတဲ့ စိတ်သဘောထားနဲ့ ကျွန်မတို့ကို တိုက်ခိုက်ပြီး သေးသိမ်အောင်လုပ်နေခဲ့တာ။ တမင် အားနည်းချက်တွေရှာပြီး ကျွန်မတို့အမြင်တွေကို ငြင်းဆန်နေခဲ့တာပါ။ သူ့ရည်ရွယ်ချက်က ကျွန်မတို့ကို အလျှော့ပေးအောင်လုပ်ပြီး နောက်ဆုံးမှာ သူ့ရဲ့ ရုပ်သေးရုပ်တွေ ဖြစ်လာဖို့ပဲ။ လူတိုင်းက သူ့ကို နားထောင်လာအောင်လုပ်ဖို့၊ မနာခံတာကို ရှင်းပစ်ဖို့၊ ဒီနည်းနဲ့ အကြွင်းမဲ့အာဏာကို ကိုင်စွဲဖို့ဖြစ်တဲ့ သူ့ပန်းတိုင်ကို ရရှိဖို့ပဲ။ သူ့ရဲ့ ထိန်းချုပ်လိုတဲ့ ဆန္ဒက ပြင်းထန်လွန်းတယ်။

နောက်ပိုင်းမှာ သင်းထောက်တွေနဲ့ ကျွန်မက ဘုရားနှုတ်ကပတ်တော်ကို အတူ မိတ်သဟာယပြုကြတယ်။ ကျွန်မတို့ စကားပြောလေလေ၊ ကျွန်မတို့စိတ်နှလုံးက လင်းလက်လေလေပဲ။ ရှင်းယန်ရဲ့ လှည့်စားတဲ့၊ ထိန်းချုပ်တဲ့၊ ဖိနှိပ်တဲ့ နည်းလမ်းတွေကို ကျွန်မတို့ နည်းနည်းရိပ်စားမိလာတယ်။ ရှင်းယန်ရဲ့ သဘာဝက မာနထောင်လွှားပြီး ကြမ်းတမ်းတယ်ဆိုတာ မြင်ခဲ့တယ်။ သူ့ရဲ့နေရာနဲ့ အာဏာကို ခိုင်မြဲစေဖို့ လူတွေကို ဖိနှိပ်ထိန်းချုပ်ဖို့ နည်းလမ်းတွေကို သုံးခဲ့တယ်။ ညီအစ်ကိုမောင်နှမတွေကြားမှာ သူက ဆုံးဖြတ်ပိုင်ခွင့်ရှိခဲ့တယ်။ သူက စည်းမျဉ်းတွေကို မကြာခဏချိုးဖောက်ပြီး ထင်ရာမြင်ရာ လုပ်ဆောင်ခဲ့တာကြောင့် အသင်းတော်အလုပ်အပေါ် အနှောင့်အယှက်ဖြစ်ပြီး ထိခိုက်စေခဲ့တယ်။ ခဏခဏ ဖော်ထုတ်ပြီး မိတ်သဟာယပြုပေမဲ့ သူက လုံးဝ လက်မခံဘူး။ နားမလည်ဘူး။ နောင်တမရဘူး။ ဘုရားနှုတ်ကပတ်တော်အပေါ် အခြေခံပြီး ရှင်းယန်ဟာ အန္တိခရစ်တစ်ယောက်ဖြစ်တယ်၊ ထုတ်ပယ်ရမယ်၊ စောင့်ကြည့်လေ့လာဖို့အတွက် သီးခြားခွဲထားရမယ်ဆိုတာ ကျွန်မတို့ သေချာပေါက် သိမြင်နိုင်တယ်။ ဒါကြောင့် ကျွန်မတို့ ဆုံးဖြတ်ချက်ကို အဲဒီနေ့မှာပဲ အထက်လူကြီးတွေဆီ တင်ပြခဲ့တယ်။ နောက်ပိုင်းမှာ စုံစမ်းစစ်ဆေးပြီး အတည်ပြုပြီးတဲ့နောက်မှာ ရှင်းယန်ရဲ့ တခြားမကောင်းမှုတွေကို သူတို့ရှာတွေ့ကြတယ်။ သူက အန္တိခရစ်ဖြစ်တယ်လို့ ဆုံးဖြတ်ပြီး ထုတ်ပစ်လိုက်ကြတယ်။ သူ့ကို ထုတ်ပြီးတဲ့နောက်မှာ ညီအစ်ကိုမောင်နှမတွေက တော်တော်ပျော်ကြတယ်။ ဘုရားသခင်က ဖြောင့်မတ်တယ်၊ ဘုရားအိမ်တော်မှာ သမ္မာတရားက ကြီးစိုးတယ်ဆိုတာ ကျွန်မတို့ မြင်ခဲ့တယ်။ တစ်ချိန်တည်းမှာပဲ ကျွန်မလည်း နောင်တရတယ်။ ကျွန်မရဲ့ ကိုယ်ပိုင်သဘာဝက လှည့်စားတတ်ပြီး တစ်ကိုယ်ကောင်းဆန်တယ်၊ ကိုယ့်ကိုယ်ကိုယ် ကာကွယ်ဖို့ ကျွန်မရဲ့ ဆန္ဒက ပြင်းထန်တယ်ဆိုတာကို သဘောပေါက်ခဲ့တယ်။ သမ္မာတရားကိုရှာဖွေရမယ့်အစား၊ သူ့ကို ရိပ်စားမိပြီး ဖော်ထုတ်ရမယ့်အစား ကျွန်မက သူဖိနှိပ်ပြီး ကျွန်ပြုတာကို ခံဖို့ လိုလားနေခဲ့တယ်။ သူ့ရဲ့ မကောင်းမှုတွေနဲ့ အသင်းတော်အလုပ်ကို နှောင့်ယှက်တာတွေကို ကျွန်မ နားလည်ပေးပြီး လက်ခံခွင့်လွှတ်ခဲ့တယ်။ ဒါက သူ့ရဲ့မကောင်းမှုမှာ ကျွန်မလည်းပါတယ်ဆိုတဲ့ သဘောပဲ။ ခေါင်းဆောင်တွေ၊ အမှုဆောင်တွေအနေနဲ့ သမ္မာတရားစည်းမျဉ်းတွေကို ကျွန်မတို့ ထိန်းသိမ်းရမယ် အန္တိခရစ်တွေနဲ့ မကောင်းမှုပြုသူတွေကို ဖော်ထုတ်ရဲရမယ်၊ အသင်းတော်အလုပ်ကို ကာကွယ်ပေးပြီး တာဝန်ကို ကောင်းကောင်းလုပ်နိုင်ဖို့ ဒါကသာ တစ်ခုတည်းသောနည်းလမ်းဖြစ်တာကြောင့်ပဲဆိုတာကိုလည်း ကျွန်မ တွေ့ကြုံခဲ့ရပါတယ်။ ကျေးဇူးတော်ပါပဲ။


၄၆။ ပညာရှိသတို့သမီးတွေက သခင့်ကို ကြိုဆိုမိကြပုံ

အနန္တတန်ခိုးရှင် ဘုရားသခင် ပြောသည်မှာ- “ဘုရားသခင် ပေါ်ထွန်းသော နေရာတိုင်းသည် သမ္မာတရားဖော်ပြခြင်းခံရသောနေရာ၊ ဘုရားသခင်၏အသံ ရှိမည်ဖြစ်သောနေရာ ဖြစ်သည်။ သမ္မာတရားကို လက်ခံနိုင်သောသူများသာ ဘုရားသခင်၏ အသံကို ကြားနိုင်လိမ့်မည် ဖြစ်ပြီး ထိုသို့သော သူများသည်သာ ဘုရားသခင်၏ ပေါ်ထွန်းခြင်းကို ကိုယ်တိုင်မြင်တွေ့နိုင်ဖို့အတွက် အရည်အချင်း ပြည့်မီသူများ ဖြစ်သည်။ သင်၏ အယူအဆများကို ဘေးဖယ်ထားလော့။ တိတ်တိတ်နေကာ ဤနှုတ်ကပတ်တော်များကို သေသေချာချာ ဖတ်လော့။ သင့်အနေဖြင့် သမ္မာတရားကို တောင့်တလျှင် ဘုရားသခင်သည် သင့်ကို ဉာဏ်အလင်း ပေးလိမ့်မည်ဖြစ်ပြီး သူ၏အလိုနှင့် သူ၏ နှုတ်ကပတ်တော်များကို သင်နားလည်လိမ့်မည်။ ‘မဖြစ်နိုင်’ ဟူသည့် သင့်အမြင်များကို ဘေးဖယ်ထားလော့။ လူများအနေဖြင့် တစ်စုံတစ်ခုကို မဖြစ်နိုင်ဟု ယုံကြည်လေလေ၊ ယင်းမှာ ဖြစ်နိုင်ခြေ များလေလေဖြစ်သည်။ အဘယ်ကြောင့်ဆိုသော် ဘုရားသခင်၏ ဉာဏ်ပညာသည် ကောင်းကင်ထက် မားမားစွင့်စွင့် မြင့်မားပေ၏၊ ဘုရားသခင်၏ အကြံအစည်များသည်လည်း လူ၏ အကြံအစည်များထက် သာ၍မြင့်မားကာ ဘုရားသခင်၏ အလုပ်သည် လူ့အတွေးအခေါ်နှင့် အယူအဆတို့၏ အကန့်အသတ်များကို သာလွန်သောကြောင့် ဖြစ်သည်။ တစ်စုံတစ်ခုသည် မဖြစ်နိုင်ဟု ထင်ရလေလေ၊ ယင်း၌ ရှာဖွေနိုင်သည့် သမ္မာတရား သာ၍များလေလေ ဖြစ်သည်။ တစ်စုံတစ်ခုသည် လူတို့၏ အယူအဆနှင့် စိတ်ကူးနိုင်စွမ်းထက် ကျော်လွန်သော အရာဖြစ်လေလေ၊ ယင်း၌ ဘုရားသခင်၏ အလိုဆန္ဒ သာ၍ပါလေလေဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်၏ ပေါ်ထွန်းခြင်းသည် ခေတ်သစ်တစ်ခေတ်ကို အစပြုခဲ့၏”) သခင့်ကို ကြိုဆိုဖို့အတွက် အဓိကကျတာက ဘုရားရဲ့အသံကို နားထောင်တတ်အောင် အာရုံစိုက်ဖို့၊ ပြီးရင် အဲဒါကိုအခြေခံပြီးတော့မှ သခင့်ကို အသိအမှတ်ပြု၊ ကြိုဆိုဖို့ပဲ။ အနန္တတန်ခိုးရှင်ဘုရားနှုတ်ကပတ်တော်တွေထဲမှာ ဘုရားအသံကို အသိအမှတ်ပြုခဲ့တဲ့သူတွေက ဘုရား ပလ္လင်တော်ရှေ့ချီဆောင်ခံရတယ်။ သခင့်စားသောက်ပွဲကို သူနဲ့အတူ တက်ရောက်ရတယ်။ သူတို့တွေက ပညာရှိသတို့သမီးတွေပဲ၊ ကောင်းချီးပေးခံရဆုံး လူတွေပဲ။ ကျွန်မဆို ဟိုအရင်တုန်းက၊ သမ္မာကျမ်းရဲ့ တိုက်ရိုက်စကားတွေကိုပဲ စွဲစွဲမြဲမြဲယုံကြည်ခဲ့တာ။ သခင်က မိုးတိမ်နဲ့ ပြန်လာပြီး နိုင်ငံတော်ဆီ ခေါ်ဆောင်မှာကိုပဲ တောင့်တတယ်။ အဲဒီအတိုင်းပဲ စိတ်ကူးထားတာ။ သခင် ပြန်ကြွလာပြီဆိုတာ ကြားမိတော့၊ ကျွန်မ မစူးစမ်းမိဘူး။ ဘုရားရဲ့အသံကို နားမထောင်မိခဲ့ဘူး။ မိုက်မဲတဲ့သတို့သမီးတစ်ယောက်လို ဖြစ်ခဲ့တာပါ။ သခင် ပြန်လာတာကို ကြိုဆိုခွင့်နဲ့ လွဲလုနီးပါးဖြစ်ခဲ့တာ။ ကျွန်မအနေနဲ့ ဘုရားရဲ့အသံကို ကြားခဲ့တယ်၊ သိုးသူငယ်ရဲ့ မင်္ဂလာစားပွဲကို တက်ခဲ့ရတယ်ဆိုတာ ဘုရားရဲ့လမ်းပြမှုကြောင့်ပါ။

၂၀၁၈ ခုနှစ် ဧပြီလပိုင်းမှာ သခင့်ကို ယုံကြည်တဲ့အစ်မတစ်ယောက်က ကျွန်မသူငယ်ချင်း မီရေးဆီကို နားခိုရာအိမ် ဘယ်မှာလဲ ဆိုတဲ့ ရုပ်ရှင်တစ်ခု ပို့ပေးတယ်။ အဲဒီရုပ်ရှင် သိပ်ကောင်းတယ်၊ တကယ် လက်တွေ့ကျတယ်တဲ့။ မီရေးက ကျွန်မဆီ ရောက်လာတော့၊ အတူတူကြည့်ဖြစ်ကြတယ်။ အဓိကဇာတ်ကောင်က ဝမ်းနည်းပြီ၊ စိတ်ဓာတ်တွေကျပြီဆိုရင်၊ စာအုပ်ထူကြီးတစ်အုပ်ကို ဖွင့်တယ်။ အဲဒီစာအုပ်ထဲကနေ ဘဝအတွက် မျှော်လင့်ချက်ကို ရှာတွေ့တာချည်းပဲ။ ဒါပေမဲ့ သူ ဖတ်တာက သမ္မာကျမ်းမဟုတ်ဘူး။ အဲဒီစာအုပ်မှာ ပါတာတွေကလည်း ကျွန်မတို့အတွက် အသစ်တွေချည်းပဲ။ ကျွန်မတို့လည်း အံ့သြပြီး ဆက်ကြည့်ကြတယ်။ နောက်ပိုင်းမှာ ဇာတ်ကောင်က ဒုက္ခရောက်ရော။ အသင်းတော်ညီအစ်ကိုမောင်နှမတွေက အကူအညီပေးဖို့ လာကြတယ်။ သူတို့က ဒီစာအုပ်ကိုပဲ အတူတူဖတ်ပြီး၊ အချင်းချင်း အားပေးကူညီကြတာ။ ဇာတ်ရည်လည်လာတဲ့ အခါကျတော့ ကျွန်မလည်း မျက်ရည်ပါ ဝဲမိတယ်။ အဲဒီရုပ်ရှင်ထဲကလူတွေက မကောင်းတဲ့ လူ့လောကကြီးထဲက တစ်ကိုယ်ကောင်းသမားတွေနဲ့ မတူဘူးလို့ ခံစားရတယ်။ သူတို့ဖတ်ပြတာတွေကလည်း ထူးခြားသလိုပဲ။ ဒီစာအုပ်ထဲ ဘာတွေပါလဲဆိုတာ ကျွန်မတို့ တကယ် သိချင်သွားတယ်။ ဒါနဲ့ ဗီဒီယိုအောက်မှာ ရေးထားတာတွေကို ဖတ်ကြည့်တယ်။ ဒါပေမဲ့ အဲဒီမှာ သခင်ယေရှုက ပေါ်ထွန်းလာပြီလို့ ရေးထားတော့၊ ကျွန်မ မယုံနိုင်ဘူး။ စိတ်ထဲမှာလည်း၊ “လုံးဝ မဖြစ်နိုင်ဘူး၊ တမန်တော်ဝတ္ထု ၁:၁၁ မှာ ပြောတယ်လေ၊ ‘အိုဂါလိလဲလူတို့၊ အဘယ်ကြောင့်ကောင်းကင်သို့ ကြည့်မျှော်လျက်နေကြသနည်း။ သင်တို့နှင့်ခွါ၍ ကောင်းကင်သို့ဆောင်ယူခြင်းကို ခံတော်မူသောထိုယေရှုသည် သင်တို့မျက်မှောက်၌ ကောင်းကင်သို့ ကြွသွား တော်မူသည်နည်းတူ တဖန်ကြွလာတော်မူလတံ့။’ သခင်ယေရှုက မိုးတိမ်ကို စီးပြီး ပြန်သွားတာ။ နောက်ဆုံးသောကာလမှာ ပြန်ကြွပြီဆိုရင်၊ ကိုယ်တော်က မိုးတိမ်ပေါ်ကနေ ဂုဏ်အသရေနဲ့ ပြန်လာမှာပဲ။ ဒါက မဖြစ်ပေါ်သေးဘူးလေ။ ဒါပေမဲ့ သခင်ယေရှုကို ပေါ်ထွန်းနေပြီဆိုပြီး ဒီမှာက ပြောတယ်။ ဒါက ကျမ်းစာနဲ့ ဆန့်ကျင်နေတယ်” ပေါ့။ မီရေးကို ကျွန်မတွေးမိတာတွေ ပြောပြလိုက်တော့၊ သူကလည်း လက်ခံတယ်ရှင့်။ အဲဒီနောက်ပိုင်း အနန္တတန်ခိုးရှင်ဘုရားသခင် အသင်းတော်ကို ကျွန်မတို့ ထပ်ပြီး မစူးစမ်းတော့ဘူး။ ဒါပေမဲ့ အဲဒီရုပ်ရှင်ကိုတော့ သုံးလေးခါလောက် ထပ်ကြည့်ကြတယ်။

သခင် ပြန်လာပြီဆိုတဲ့သတင်းကလည်း နည်းနည်းကြာတဲ့အထိ ခေါင်းထဲဝင်နေတာ။ နောက်နှစ်လလောက် ကြာတော့၊ အဲဒီကိစ္စက မီရေးနဲ့ ကျွန်မကြားမှာ ပြန်ပေါ်လာရော။ ရုပ်ရှင်ထဲမှာ သူတို့ဖတ်ကြတဲ့ နှုတ်ကပတ်တော်တွေက သူတို့ကို ယုံကြည်မှု ပေးတယ်လို့ ကျွန်မတို့ ပြောခဲ့တယ်။ ပြီးတော့ ဘယ်သူမှလည်း အဲဒီ နှုတ်ကပတ်တော်တွေကို မပြောနိုင်ဘူး။ ဘာသာရေးလောကတစ်ခုလုံးမှာ အနန္တတန်ခိုးရှင်ဘုရားသခင် အသင်းတော်ကပဲ သခင် ပြန်လာခြင်းကို သက်သေခံနေတာ။ ဒီတော့ သာမန်ကာလျှံကာ မဟုတ်လောက်ဘူး။ ဒါပေမဲ့ နောက်တော့ မိုးတိမ်စီးပြီး သခင် ပြန်လာမယ့်အကြောင်းကို ကျမ်းစာမှာ ရှင်းရှင်းလင်းလင်း ပြောထားမှန်း သတိရသွားတယ်။ သင်းအုပ်တွေ၊ အကြီးအကဲတွေလည်း ဒီလိုပဲပြောတယ်။ ဒါဆို ဒီအသင်းတော်က သခင် ပြန်ကြွလာပြီဆိုပြီး ဘာလို့ပြောနေတာလဲ။ ဒါတွေက ဘာတွေလဲ။ ကျွန်မတို့အနေနဲ့ စူးစမ်းသင့်လား၊ မသင့်ဘူးလား။ ကျွန်မ တော်တော် ခေါင်းရှုပ်သွားတာ။ ဒါနဲ့ ကျွန်မတို့ ရွေးချယ်မှုမှန်အောင် သခင်က လမ်းပြပေးဖို့၊ မီရေးနဲ့ ကျွန်မ ဆုတောင်းကြတယ်။ နောက်တော့ ကျွန်မ စဉ်းစားတယ်၊ “ဘုရားက အရာခပ်သိမ်းကို အုပ်စိုးသူပဲ။ သူ အလိုရှိရာကို လုပ်ဖို့ တန်ခိုးတော်ရှိတယ်။ ကိုယ်တော့်ရဲ့လုပ်ဆောင်ချက်ကို ငါတို့စိတ်ကူးနိုင်သလောက်နဲ့ ကန့်သတ်လို့ ရပါ့မလား ပေါ့။ တကယ်လို့ အနန္တတန်ခိုးရှင်ဘုရားက ပြန်ကြွလာတဲ့ သခင်ယေရှုဖြစ်နေတယ်၊ ငါက မစူးစမ်းမိလို့ သခင့်ကို ကြိုဆိုခွင့်နဲ့ လွဲသွားတယ်ဆိုရင်၊ ငါ့တစ်သက်လုံး နောင်တရလိမ့်မယ်။” အနန္တတန်ခိုးရှင်ဘုရားရဲ့နောက်ဆုံးသောကာလအမှုတော်ကို စူးစမ်းမယ်လို့ ကျွန်မတို့ ဆုံးဖြတ်လိုက်ရော။ အနန္တတန်ခိုးရှင်ဘုရားသခင် အသင်းတော် ဝက်ဘ်ဆိုက်မှာ အစ်မအန်နာနဲ့ ဆက်သွယ်မိတယ်။ သူက အစ်ကိုပီရဲနဲ့ ထပ်မိတ်ဆက်ပေးတယ်။ သခင် ပြန်လာခြင်းအကြောင်းကို အတူတူ ဆွေးနွေးကြတယ်။

အဲဒီစည်းဝေးပွဲမှာ ကျွန်မ ရှုပ်ထွေးနေတာတွေကို ပြောပြလိုက်တယ်၊ “တမန်တော်ဝတ္ထု ၁:၁၁ မှာ ပြောထားတာက၊ သခင်က ထွက်သွားတဲ့နည်းလမ်းအတိုင်း ပြန်လာလိမ့်မယ် တဲ့။ ကိုယ်တော်က မိုးတိမ်ဖြူနဲ့ ထွက်သွားခဲ့တာဆိုတော့၊ နောက်ဆုံးသောကာလမှာ ပြန်ကြွလာရင်၊ မိုးတိမ်ဖြူကိုစီးပြီး သေချာပေါက်ပြန်လာမှာပဲ။ အသင်းတော်က သင်းအုပ်တွေ၊ အကြီးအကဲတွေလည်း ဒီလိုပဲ အမြဲပြောကြတယ်။ ကျွန်မတို့လည်း အဲဒီလိုပဲယုံကြည်တယ်။ မိုးတိမ်ဖြူကို စီးပြီး သခင် ပြန်လာတာကို ကျွန်မတို့ အခုထိ မမြင်ရသေးဘူး။ ဒီတော့ ကိုယ်တော် ပြန်ကြွလာပြီလို့ ဘာလို့ပြောတာလဲ” ပေါ့။

အစ်ကိုပီရဲက ပြောပြတယ်၊ “သခင်က မိုးတိမ်နဲ့ ပြန်လာမယ်ဆိုတဲ့ ပရောဖက်ပြုချက်က ပြည့်စုံလာလိမ့်မယ်။ ဒါပေမဲ့ အဲဒီ ပရောဖက်ပြုချက်တစ်ခုတည်းကို ကြည့်ပြီး၊ သခင် ပြန်လာတဲ့နည်းလမ်းကို ဘောင်ခတ်ပစ်လို့ မရဘူး တဲ့။ ကျမ်းစာမှာ မိုးတိမ် စီးပြီး သခင် ပြန်လာမယ်ဆိုတဲ့ ပရောဖက်ပြုချက်တွေချည်းပဲ ပါတာမဟုတ်ဘူး။ လျှို့ဝှက်ပြီး ပြန်လာမယ်ဆိုတာတွေလည်း ပါတယ်။ ဥပမာ၊ ဗျာဒိတ်ကျမ်း ၃:၃ မှာ ‘ထို့ကြောင့် စောင့်၍ မနေလျှင် သူခိုးကဲ့သို့ သင်ရှိရာသို့ ငါလာမည်။ လာမည့်အချိန်နာရီကိုလည်း သင် မသိရ။’ ဗျာဒိတ်ကျမ်း ၁၆:၁၅ မှာလည်း၊ ‘ကြည့်ရှုလော့ သူခိုးကဲ့သို့ ငါလာ၏’ ရှင်မဿဲခရစ်ဝင် ၂၅:၆ မှာလည်း ပါတယ်၊ ‘သန်းခေါင်ယံ၌ကြည့်ပါ။ မင်္ဂလာဆောင်လုလင်သည် လာပြီ။ ခရီးဦးကြိုပြုခြင်းငှာ ထွက်သွားကြကုန်ဟု ကြွေးကြော်လျှင်။’ ပြီးတော့ ရှင်မာကုခရစ်ဝင် ၁၃:၃၂ မှာလည်း ပြောတယ်၊ ‘ထိုအချိန်နာရီကိုကား၊ ခမည်းတော်မှတပါး အဘယ်သူမျှမသိ။ ကောင်းကင်တမန်များ မသိ။ သားတော်လည်း မသိ။’” “ဒီပရောဖက်ပြုချက်တွေမှာ ‘သူခိုးကဲ့သို့’ ဆိုတာကို ဖော်ပြကြတယ်။ ‘သူခိုးကဲ့သို့’ ဆိုတာ ဘယ်သူကမှ သတိမထားမိလိုက်ဘဲ တိတ်တိတ်လေး နဲ့ လျှို့ဝှက်တယ် ဆိုတဲ့ သဘောပဲလေ။ ကိုယ်တော့်ကို မြင်ရင်တောင် မမှတ်မိနိုင်ဘူး။ သခင်က လျှို့ဝှက်ပြီး ပြန်လာမယ်လို့ ဒီပရောဖက်ပြုချက်တွေက ဆိုလိုတာ” တဲ့။ “လူသားကြွလာမယ်ဆိုတာကို ဖော်ပြထားတဲ့ ပရောဖက်ပြုချက်တွေက ကျမ်းစာထဲမှာ အများကြီးပဲလေ။ ဥပမာ ရှင်လုကာခရစ်ဝင် ၁၂:၄၀ မှာ ‘ထို့ကြောင့် သင်တို့သည် ပြင်ဆင်လျက်နေကြလော့။ အကြောင်းမူကား၊ သင်တို့ မထင်မှတ်သောအချိန်၌ လူသားသည် ကြွလာလိမ့်မည်။’ ပြီးတော့ အခန်း ၁၇ အပိုဒ် ၂၄-၂၅ မှာလည်း၊ ‘ကောင်းကင်တစ်ဘက်မှ ပြက်သောလျှပ်စစ်သည် ကောင်းကင်အနှံ့အပြား ထွန်းလင်းသကဲ့သို့၊ လူသားသည် မိမိနေ့ရက်၌ ဖြစ်တော်မူလတ္တံ့။ ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။’ ဒီနေရာမှာ ‘လူသား’ ဆိုတာ လူကနေ မွေးဖွားပြီး သာမန်လူ့သဘာဝရှိတာကို ဆိုလိုတယ်။ ဝိညာဉ်တော်ကိုဖြစ်ဖြစ်၊ ဝိညာဉ်ခန္ဓာကိုဖြစ်ဖြစ် ‘လူသား’ လို့ မခေါ်နိုင်ဘူး။ ယေဟောဝါဘုရားသခင်က ဝိညာဉ်တော်ပဲ။ ဒါကြောင့် သူ့ကို ‘လူသား’ လို့ မခေါ်နိုင်ဘူး။ သခင်ယေရှုကိုတော့ ‘လူသား’ လို့ရော၊ ‘ခရစ်တော်’ လို့ရော ခေါ်တယ်။ ဘာလို့လဲဆိုရင် သူက လူ့ဇာတိခံယူထားတဲ့ ဘုရားရဲ့ဝိညာဉ်တော်မို့လို့ပဲ။ သာမန်လူသားအဖြစ်နဲ့လည်း နေထိုင်ခဲ့တယ်။” “ဒါကြောင့် သခင်ပြောခဲ့တဲ့ လူသားကြွလာခြင်းဆိုတဲ့ အကြောင်းက ဘုရားက ပြန်ကြွလာတဲ့အချိန်မှာ လူသားအဖြစ် လူ့ဇာတိခံလိမ့်မယ်လို့ ဆိုလိုတာပဲ” “အထူးသဖြင့် ကျမ်းပိုဒ်တစ်ခုမှာ ပြောတယ်၊ ‘ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။’ ဒါက သခင် ပြန်လာတဲ့အခါ လူ့ဇာတိနဲ့ ပြန်လာလိမ့်မယ်ဆိုတဲ့ နောက်ထပ် သက်သေပဲ” “သခင်က လူ့ဇာတိနဲ့ ပြန်မလာဘဲ၊ ထမြောက်ခဲ့တဲ့ သခင်ယေရှုရဲ့ ဝိညာဉ်တော်နဲ့ပဲ ပေါ်ထွန်းမယ်ဆိုရင်၊ လူတိုင်းက အရမ်း ကြောက်ရွံ့ကုန်ကြမှာပေါ့။ ကိုယ်တော့်ကို ဘယ်သူကမှ ခုခံရှုတ်ချမှာ မဟုတ်ဘူး။ ဆင်းရဲဒုက္ခတွေ ခံစားရတော့မှာမဟုတ်ဘူး၊ ဒီမျိုးဆက်ရဲ့ ငြင်းပယ်ခြင်းကိုလည်း ခံရတော့မှာမဟုတ်ဘူး။ ဒါကြောင့် ဘုရားက လူသားအဖြစ် လူ့ဇာတိခံပြီး၊ လျှို့ဝှက်ကြွလာတယ်ဆိုတာ နောက်ဆုံးသောကာလမှာ သခင် ကြွလာပုံကြွလာနည်း နောက်တစ်ခုပဲ” တဲ့။

ဒီနေရာရောက်တော့ ကျွန်မ စဉ်းစားတယ်၊ “ဒါက မစဉ်းစားဝံ့စရာပဲ။ ငါ စိတ်ကူးထားသလို မဟုတ်ဘူး။ ဒါပေမဲ့ အစ်ကိုပီရဲက သူ့မိတ်သဟာယကို အထောက်အထားနဲ့ ပြောသွားတာ။ သူ ပြောတာအားလုံးက ကျမ်းစာနဲ့ရော၊ သခင့်ပရောဖက်ပြုချက်တွေနဲ့ရော ကိုက်ညီနေတယ်။ တော်တော် လက်ခံချင်စရာပဲ” ပေါ့။ ကျွန်မက ဒီကျမ်းပိုဒ်တွေကို ဖတ်ထားတာ အကြိမ်ပေါင်းမနည်းဘူး။ ဒါပေမဲ့ အဲဒါတွေက နောက်ဆုံးသောကာလမှာ သခင် လျှို့ဝှက်ပြီး လူ့ဇာတိခံမယ့်အကြောင်းတွေဆိုတာ၊ လုံးဝ သဘောမပေါက်ခဲ့ဘူး။ ကျွန်မစိတ်ကူးဟောင်းတွေလည်း တစ်စစီဖြစ်ကုန်ရော။

မီရေးကလည်း ခေါင်းတညိတ်ညိတ်နဲ့ စဉ်းစားပြီး၊ “ဟုတ်တယ်၊ အစ်ကို ပြောတာတွေက သခင့်နှုတ်ကပတ်တော်တွေနဲ့ ညီတယ်” တဲ့။

ဒါပေမဲ့ ကျွန်မ မရှင်းတာတစ်ခုရှိနေတယ်။ ဒါနဲ့ သူ့ကို မေးတယ်၊ “သခင်က လူသားအဖြစ် လူ့ဇာတိခံပြီး၊ လျှို့ဝှက်ကြွလာတယ်ဆိုရင်၊ မိုးတိမ် စီးပြီး ပြန်လာမယ်ဆိုတဲ့ ပရောဖက်ပြုချက်က ဘယ်လိုလုပ် ပြည့်စုံမလဲ။ ကွဲလွဲသလို ဖြစ်မနေဘူးလား” ပေါ့။

အစ်ကိုပီရဲက ပြန်ဖြေတယ်၊ “သခင့်နှုတ်ကပတ်တော်တွေဆိုတာ ဘယ်တော့မှ အလကားသက်သက် မဖြစ်နိုင်တော့၊ ဒီ ပရောဖက်ပြုချက်နှစ်မျိုးကြားမှာ ကွဲလွဲတာ လုံးဝ မရှိဘူး။ ကိုယ်တော့်ပရောဖက်ပြုချက်တွေက အမြဲတမ်း ပြည့်စုံလာလိမ့်မယ်။ အဲဒါတွေက ဘုရားအမှုတော်ရဲ့အဆင့်တွေအလိုက် ပြည့်စုံတယ်ဆိုတာတော့ ရှိတာပေါ့လေ။ ပြန်ကြွလာတဲ့ သခင်ရဲ့အမှုတော်နဲ့ ပေါ်ထွန်းမှုက အဆင့်တွေရှိတယ်။ ပထမဆုံး၊ ကိုယ်တော်က လူသားအဖြစ် လူ့ဇာတိခံပြီး၊ ကမ္ဘာမြေကို တိတ်တဆိတ် ကြွလာတယ်။ ပြီးတော့မှ မိုးတိမ်ကို စီးပြီး အတိအလင်း ပေါ်ထွန်းတယ်” တဲ့။

ကျွန်မလည်း မရှင်းသေးတော့ မေးပြန်ရော၊ “ပထမဆုံး ကိုယ်တော်က လျှို့ဝှက်ပြီး ကြွတယ်၊ နောက်တော့မှ အတိအလင်း ပေါ်ထွန်းတယ်ပေါ့လေ။ ဒါကို သေချာ ထပ်ရှင်းပြပေးပါဦး” ပေါ့။

အစ်ကိုပီရဲကလည်း ဆက်ပြောပြတယ်၊ “နောက်ဆုံးသောကာလမှာ ဘုရားက အောင်မြင်သူတွေ အုပ်စုကို ရယူမယ်လို့ ကျမ်းစာမှာ အမှန်တကယ် ပရောဖက်ပြုတယ်။ တိတ်တဆိတ် ကြွလာချိန်မှာ ဘုရား လုပ်ဆောင်တဲ့အမှုတော်ဆိုတာ ဒီအုပ်စုကို ပြုလုပ်ခြင်းလည်း ပါတယ်။ ဘုရားက အရင်ဆုံး လူ့ဇာတိခံပြီး၊ နောက်ဆုံးသောကာလမှာ လျှို့ဝှက်ကြွလာတယ်ဆိုတာ၊ သမ္မာတရားကို ဖော်ပြဖို့၊ ဘုရားအိမ်တော်က စတင်တဲ့ တရားစီရင်ခြင်းအမှုကို လုပ်ဆောင်ဖို့နဲ့၊ ကပ်ဘေးတွေမတိုင်ခင် အောင်မြင်သူတွေအုပ်စုကို ပြုလုပ်ဖို့ပဲ။ ပြီးမှ ကပ်ဘေးတွေကို စေလွှတ်လိမ့်မယ်။ ကောင်းသူကို ဆုချပြီး၊ မကောင်းသူကို အပြစ်ပေးမယ်။ ကပ်ဘေးတွေ ပြီးတော့မှ၊ မိုးတိမ်နဲ့ကြွလာမယ်။ တိုင်းနိုင်ငံတွေ နဲ့ လူမျိုးတွေအားလုံးဆီကို ထင်ရှားပြလိမ့်မယ်။” “ဘုရားက လူ့ဇာတိခံပြီး လျှို့ဝှက်လုပ်ဆောင်တယ်ဆိုပေမဲ့၊ ကိုယ်တော် ပေါ်ထွန်းဖို့ တောင့်တတဲ့ ယုံကြည်သူစစ်စစ်တွေ အားလုံးက သူ့အသံကို ကြားပြီး၊ အနန္တတန်ခိုးရှင်ဘုရားသခင်ဆီ ဦးလှည့်ကြတယ်။ ဒီလူတွေက ပညာရှိသတို့သမီးတွေပဲ၊ ဘုရားနှုတ်ကပတ်တော်တွေအားဖြင့် တရားစီရင် သန့်စင်ခံရပြီး၊ အောင်မြင်သူတွေ ဖြစ်ကုန်ကြတယ်။ သူတို့က ကပ်ဘေးတွေကို ကျော်လွှားကြလိမ့်မယ်” “အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုတော်ကို လက်မခံသူတွေ၊ ဆန့်ကျင်ရှုတ်ချသူတွေကတော့၊ ဘုရားက မိုးတိမ်ကို စီးပြီး အတိအလင်း ပေါ်ထွန်းတဲ့အချိန်မှာ၊ သူတို့အဲဒီလို ဆန့်ကျင်ရှုတ်ချခဲ့တဲ့သူက ပြန်ကြွလာတဲ့ သခင်ယေရှု ဖြစ်မှန်း မြင်ကြလိမ့်မယ်။ ရင်ဘတ်စည်တီးပြီး အံကြိတ်ငိုကြွေးကြရလိမ့်မယ်” “သခင် မိုးတိမ်စီးပြီး ပြန်ကြွလာမယ့် ပရောဖက်ပြုချက်တွေကို ပြည့်စုံစေမယ်၊ ‘ထိုအခါ လူသား၏ နိမိတ်လက္ခဏာသည် ကောင်းကင်၌ ထင်ရှားလိမ့်မည်။ မြေကြီးပေါ်မှာ လူအပေါင်းတို့သည် ငိုကြွေးမြည်တမ်းကြ၍၊ လူသားသည် ကြီးစွာသော ဘုန်းတန်ခိုးအာနုဘော်ကို ဆောင်လျက်၊ မိုဃ်းတိမ်ကို စီး၍ ကြွလာတော်မူသည်ကို မြင်ရကြလိမ့်မည်။’ (ရှင်မဿဲခရစ်ဝင် ၂၄:၃၀) ‘ကြည့်ရှုလော့။ မိုးတိမ်နှင့်တကွ ကြွလာတော်မူသည်ဖြစ်၍၊ ကိုယ်တော်ကို ထိုးဖောက်သောသူတို့နှင့် ရှိသမျှသောသူတို့သည် ကိုယ်တော်ကို ရှုမြင်ရကြလိမ့်မည်။ မြေကြီးသားအမျိုးမျိုးရှိသမျှတို့သည် ကိုယ်တော်ကြောင့် ငိုကြွေးမြည်တမ်းရကြလိမ့်မည်။’ (ဗျာဒိတ်ကျမ်း ၁:၇)”

ပြီးတော့ အစ်ကိုပီရဲက အနန္တတန်ခိုးရှင်ဘုရားနှုတ်ကပတ်တော်ကျမ်းပိုဒ်တစ်ခုကို ဖတ်ပြတယ်။ “ငါပြောသည့် အရာကို များစွာသော လူတို့သည် ဂရုမစိုက်ဘဲနေကောင်းနေနိုင်သည်၊ သို့သော် ယေရှုသည် ဖြူသောမိုးတိမ်စီးကာ ကောင်းကင်ဘုံမှ ဆင်းသက်လာသည်ကို သင်တို့မျက်စိဖြင့်တွေ့သည့်အခါ၊ ဤသည်မှာ ဖြောင့်မတ်ခြင်း၏နေမင်း လူသိရှင်ကြား ပေါ်ထွက်လာခြင်းဖြစ်လိမ့်မည်ဟု သန့်ရှင်းသူများဟုဆိုသော ယေရှု၏နောက်သို့ လိုက်သူတိုင်းကို ငါပြောလိုသေး၏။ သင့်အတွက် ထိုအချိန်သည် အလွန်စိတ်လှုပ်ရှားဖွယ် ကောင်းသည့်အချိန်တစ်ခု ဖြစ်ကောင်းဖြစ်နိုင်သည်၊ သို့သော် ယေရှု ကောင်းကင်ဘုံမှ ဆင်းသက်သည်ကို သင် မျက်မြင်ကြုံတွေ့ချိန်သည် အပြစ်ပေးခံရရန် သင် ငရဲသို့ ဆင်းသည့်အချိန်လည်း ဖြစ်သည်ကို သင်သိသင့်သည်။ ယင်းသည် ဘုရားသခင်၏ စီမံခန့်ခွဲမှုအစီအစဉ် အဆုံးသတ်ချိန် ဖြစ်လိမ့်မည်ဖြစ်ပြီး ဘုရားသခင်က ကောင်းသောသူများကို ဆုလာဘ်ချီးမြှင့်ကာ ဆိုးယုတ်သောသူများကို အပြစ်ပေးသည့်အချိန် ဖြစ်လိမ့်မည်။ အကြောင်းမှာ သမ္မာတရား၏ ဖော်ပြချက်သာရှိသည့် အချိန်တွင်၊ လူသည် နိမိတ်လက္ခဏာများကို မမြင်မီ ဘုရားသခင်၏ တရားစီရင်ခြင်း အမှု ပြီးဆုံးပြီးဖြစ်လိမ့်မည် ဖြစ်သောကြောင့်တည်း။ သမ္မာတရားကိုလက်ခံပြီး၊ နိမိတ်လက္ခဏာများကို မရှာဖွေသကဲ့သို့၊ ထိုသို့ဖြင့် သန့်စင်ခံရပြီးသူများသည် ဘုရားသခင်၏ပလ္လင်ရှေ့သို့ ပြန်လာကြပြီး ဖြစ်လိမ့်မည်ဖြစ်ကာ ဖန်ဆင်းရှင်၏ ထွေးပိုက်မှုထဲသို့ ဝင်ရောက်ရပြီးဖြစ်လိမ့်မည်။ ‘ဖြူသော မိုးတိမ်မစီးသည့် ယေရှုသည် ယေရှု အယောင်ဆောင်သောသူ ဖြစ်သည်’ ဟု မလျှော့တမ်း ယုံကြည်ကြသူများသည်သာ ထာဝရအပြစ်ဒဏ်ပေးခြင်း ခံရမည်ဖြစ်သည်၊ အဘယ်ကြောင့်ဆိုသော် ၎င်းတို့သည် နိမိတ် လက္ခဏာများပြသော ယေရှု၌သာ ယုံကြည်ကြပြီး၊ ပြင်းထန်သည့် တရားစီရင်မှုကို ကြေညာကာ စစ်မှန်သော အသက်လမ်းခရီးကို ထုတ်ပြန်သော ယေရှုကို အသိအမှတ်မပြုကြသောကြောင့် ဖြစ်သည်။ ထို့ကြောင့် ယေရှုသည် ဖြူသောမိုးတိမ်စီးကာ လူပုံအလယ်တွင် ပြန်ကြွလာချိန်တွင် ၎င်းတို့ကို ကိုင်တွယ်ဖြေရှင်းသည်သာ ဖြစ်နိုင်ပေသည်။ ၎င်းတို့သည် ခေါင်းမာလွန်း၏။ မိမိတို့ကိုယ်ကိုယ် ယုံကြည်စိတ်များလွန်းသည်၊ မာနထောင်လွှားလွန်းကြလေသည်။ ထိုသို့သော ကိုယ်ကျင့်တရားပျက်သူများကို ယေရှုက မည်သို့ဆုလာဘ်ချီးမြှင့်နိုင်မည်နည်း။ ယေရှု၏ ပြန်ကြွလာခြင်းသည် သမ္မာတရားကို လက်ခံနိုင်စွမ်းရှိသူများအတွက် ကြီးမားသည့် ကယ်တင်ခြင်းတစ်ရပ် ဖြစ်သော်လည်း သမ္မာတရားကို လက်ခံနိုင်စွမ်းမရှိသူများအတွက် ယင်းမှာ ပြစ်ဒဏ်စီရင်ခြင်း၏ လက္ခဏာတစ်ရပ်ဖြစ်သည်။ သင်တို့သည် မိမိတို့၏ ကိုယ်ပိုင်လမ်းကြောင်းကို ရွေးချယ်သင့်ပြီး၊ သန့်ရှင်းသော ဝိညာဉ်တော်ကို မပြစ်မှားမစော်ကားသင့်သကဲ့သို့ သမ္မာတရားကို မငြင်းပယ်သင့်ပေ။ သင်တို့သည် မသိနားမလည်သူနှင့် မာနထောင်လွှားသူ တစ်ဦး မဖြစ်သင့်ဘဲ၊ သန့်ရှင်းသောဝိညာဉ်တော်၏ လမ်းပြမှုကို နာခံပြီး၊ သမ္မာတရားကို တောင့်တကာ ရှာဖွေသူများ ဖြစ်သင့်ပေသည်။ ဤနည်းဖြင့်သာ သင်တို့သည် အကျိုးရှိလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်”)

အဲဒီတော့မှ ကျွန်မ နားလည်သွားတယ်။ သခင်က ပြန်လာပြီဆိုရင်၊ အရင်ဆုံး လျှို့ဝှက်ကြွလာပြီးတော့၊ အောင်မြင်သူတွေအုပ်စုကို ပြုလုပ်တယ်။ ပြီးတော့ ကပ်ဘေးတွေကျစေပြီး ဆုပေး၊ ဒဏ်ပေးတွေ လုပ်တယ်။ ပြီးမှ မိုးတိမ်ပေါ်ကနေ ဘုန်းအသရေအပြည့်နဲ့ကြွပြီး တိုင်းနိုင်ငံတွေနဲ့ လူမျိုးအားလုံးကို အတိအလင်း ထင်ရှားပြတယ်။ ဒီပရောဖက်ပြုချက်နှစ်မျိုးကြားမှာ ကွဲလွဲတာ လုံးဝမရှိဘူး။ ကျွန်မ တော်တော် မမြင်တတ်ခဲ့တာပါ။ သခင် ပြန်လာတယ်ဆိုတာ တကယ် အရေးကြီးတဲ့ကိစ္စပဲ။ ကျွန်မက အဲဒါကို မစူးစမ်းဘဲနေတယ်။ သခင်က မိုးတိမ် စီးပြီး ပြန်လာမယ်ဆိုတဲ့ ကျမ်းချက်တွေကိုပဲ ယုံပြီး၊ ဘုရားရဲ့အသံကို နားမထောင်ခဲ့ဘူး။ မိုက်မဲတဲ့သတို့သမီးတစ်ယောက်လို ဖြစ်သွားတာပါ။ သခင် ပြန်လာတာကို ကြိုဆိုခွင့်နဲ့ လွဲလုနီးပါးပဲ။ ကံသီလို့ပါ။

ဒါနဲ့ ကျွန်မက အစ်ကိုပီရဲကို မေးပြန်ရော၊ “သခင်က လူ့ဇာတိခံယူတဲ့ပုံစံနဲ့ ပြန်ကြွလာပြီလို့ အစ်ကိုက သက်သေခံတယ်။ ဒါပေမဲ့ ဒီ ‘လူ့ဇာတိခံခြင်း’ ဆိုတာ ဘာလဲ ပေါ့။” အဲဒီမှာ သူက အနန္တတန်ခိုးရှင်ဘုရားနှုတ်ကပတ်တော် ကျမ်းပိုဒ်တွေကို ဖတ်ပြပြန်ရော၊ “‘လူ့ဇာတိခံယူခြင်း’ သည် ဘုရားသခင် လူ့ဇာတိတွင် ပေါ်ထွန်းခြင်း ဖြစ်သည်၊ သူ၏ ဖန်ဆင်းခံ လူသားမျိုးနွယ်အကြားတွင် လူ့ဇာတိပုံသဏ္ဌာန်ဖြင့် အလုပ်လုပ်၏။ ထို့ကြောင့် ဘုရားသခင်အဖို့ လူ့ဇာတိခံယူရန်မှာ ရှေးဦးစွာ သူသည် ဇာတိပကတိ ဖြစ်လာရမည်၊ သာမန်လူ့သဘာဝနှင့် ဇာတိပကတိ ဖြစ်လာရမည်၊ ဤအရာမှာ အခြေခံအကျဆုံးသော မရှိမဖြစ် လိုအပ်ချက်ဖြစ်သည်။ အမှန်တွင် ဘုရားသခင် လူ့ဇာတိခံယူခြင်း၏ သွယ်ဝိုက်သော အနက်အဓိပ္ပာယ်မှာ ဘုရားသခင်သည် လူ့ဇာတိထဲတွင် အသက်ရှင်၍ အလုပ်လုပ်ခြင်း၊ ဘုရားသခင်သည် သူ၏ အနှစ်သာရ၌ လူ့ဇာတိခံယူခြင်း၊ လူသားတစ်ယောက် ဖြစ်လာခြင်းပင်ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင် ကိန်းဝပ်သော ဇာတိပကတိ၏ အနှစ်သာရ”) “သာမန် လူ့သဘာဝရှိသော ခရစ်တော်သည် ဝိညာဉ်တော်ကို အကောင်အထည်ဖော်သော ဇာတိပကတိဖြစ်ပြီး၊ သာမန် လူ့သဘာဝ၊ သာမန် အသိစိတ်နှင့် လူသားအတွေးအခေါ်တို့ ပိုင်ဆိုင်ထားသည်။ ‘အကောင်အထည်ဖော်ခံရခြင်း’ ဆိုသည်မှာ ဘုရားသခင် လူသားဖြစ်လာခြင်း၊ ဝိညာဉ်တော် လူ့ဇာတိ ခံယူခြင်းကို ဆိုလိုသည်၊ ရှင်းရှင်းပြောရလျှင် ၎င်းမှာ ဘုရားသခင်ကိုယ်တိုင်က ဇာတိပကတိထဲတွင် သာမန် လူ့သဘာဝနှင့် ကိန်းဝပ်ပြီး၊ ၎င်းမှတစ်ဆင့် သူ၏ ဘုရားသဘောသဘာဝ အလုပ်ကို ဖော်ပြခြင်း ဖြစ်သည်၊ အကောင်အထည်ဖော်ခံရခြင်း သို့မဟုတ် လူ့ဇာတိခံယူခြင်း ဆိုသည်မှာ ဤအရာပင်ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင် ကိန်းဝပ်သော ဇာတိပကတိ၏ အနှစ်သာရ”)

အစ်ကိုပီရဲက ဆက်ပြောပြတယ်၊ “လူ့ဇာတိခံဘုရားဆိုတာ လူ့ဇာတိကို ယူခြုံထားတဲ့ ဘုရားရဲ့ဝိညာဉ်တော်ပဲ။ ကောင်းကင်ဘုံမှာရှိတဲ့ ဘုရားက ကျွန်တော်တို့ကို ကယ်တင်ဖို့အတွက်၊ လူတွေကြားမှာ အမှုတော်ပြုဟောကြားဖို့ လူသား ဖြစ်လာတာပဲ။ ဘုရားရဲ့စိတ်သဘောထားနဲ့ အရာအားလုံးနဲ့ဖြစ်ခြင်းတွေ အားလုံးက လူ့ဇာတိမှာ ဖြစ်ပေါ်လာတယ်။ လူ့ဇာတိခံဘုရားဆိုတာ လုံးဝ သာမန်ပုံစံပဲရှိတယ်။ ဘုန်းအာနုဘော်တွေ၊ တန်ခိုးဣဒ္ဓိပါဒ်တွေ မရှိဘူး။ သူ့မှာ သာမန်လူ့သဘာဝရှိတယ်။ လူတွေနဲ့ အမှန်တကယ် ထိတွေ့ဆက်ဆံဖို့ လာတယ်။ လူတွေကြားမှာ နေထိုင်တယ်။ သူဟာ လူ့ဇာတိခံဘုရားပါလို့ ဘယ်သူမှ မပြောနိုင်ဘူး” “ဒါပေမဲ့ ခရစ်တော်ဆိုတာ ဘုရားဝိညာဉ်တော်ရဲ့ ပြယုဂ်ပဲ။ ဘုရားသဘောသဘာ၀ အားလုံး ပိုင်ဆိုင်တယ်။ သမ္မာတရားကို ဖော်ပြနိုင်တယ်၊ ဘုရားကိုယ်တော်တိုင်ရဲ့ အမှုကို ပြုနိုင်တယ်၊ ဘုရားရဲ့စိတ်သဘောထားနဲ့ အရာအားလုံးနဲ့ဖြစ်ခြင်းကို ဖော်ပြနိုင်တယ်။ လူသားအတွက် သမ္မာတရား၊ လမ်းခရီးနဲ့ အသက်ကို ပေးတယ်။ ပျက်စီးတဲ့လူသားတွေကို အစဉ်ထာဝရ သန့်စင်ကယ်တင်ပေးနိုင်တယ်။ ဘယ်လူသားမှ ဒီလို အရည်အသွေးတွေ မရှိသလို ဒီလို မစွမ်းဆောင်နိုင်ဘူး။” “လူ့ဇာတိခံတဲ့ သခင်ယေရှုဆိုရင် သာမန်လူတစ်ယောက်ပုံစံပဲ ရှိခဲ့တာလေ။ ဒါပေမဲ့ အနှစ်သာရအရ သူက လူ့ဇာတိမှာ ဘုရားရဲ့ဝိညာဉ်တော် ဖြစ်တည်လာတာပဲ။ ကိုယ်တော်က လူတွေကို ရေလောင်း အားဖြည့်ပေးဖို့၊ သမ္မာတရားကို အမြဲတမ်း ဖော်ပြနိုင်ခဲ့တယ်။ လူတွေကို နောင်တလမ်း ပေးခဲ့တယ်။ ဘုရားကိုယ်တော်တိုင်ရဲ့အမှုကို လုပ်ဆောင်ပြီး၊ လူတွေကို အပြစ်ကနေ ရွေးနုတ်နိုင်ခဲ့တယ်။ ဒါကြောင့် ဘုရားရဲ့လူ့ဇာတိခံခြင်းဆိုတာ ဖန်ဆင်းခံလူသားတွေနဲ့ မတူဘူး။ သူ့အနှစ်သာရက ဘုရားကိုယ်တော်တိုင်ရဲ့ အနှစ်သာရပဲ” တဲ့။

အဲဒီအချိန်မှာ ကျွန်မလည်း နောက်ဆုံး နားလည်သွားတယ်။ လူ့ဇာတိခံခြင်းဆိုတာ ဘုရားက လူသားအဖြစ်နဲ့ အမှုတော်ပြုဟောကြားဖို့ ကမ္ဘာမြေကို ကြွလာတာပဲ။ ဒီလူ့ဇာတိက သာမန်လူ့သဘာဝရော၊ ဘုရားသဘောသဘာဝ အလုံးစုံကိုရော ပိုင်ဆိုင်တယ်။ သူက သာမန်ပုံစံလို့ထင်ရပေမဲ့၊ သမ္မာတရားကို ဖော်ပြနိုင်တယ်။ လူတွေကို ကယ်တင်ဖို့ ဘုရားအမှုတော်ကို လုပ်ဆောင်နိုင်တယ်။ ဒါက ခရစ်တော်ပဲပေါ့။ “ယေရှုခရစ်တော်” ဆိုတဲ့ နာမကို ပါးစပ်က အမြဲပြောခဲ့ပေမဲ့၊ ခရစ်တော်ဆိုတာ ဘာမှန်း တကယ်ကို မသိခဲ့တာပါ။ ကျွန်မက တော်တော် မသိနားမလည်ခဲ့တာပဲ။

နောက်တော့ အစ်ကိုပီရဲက အနန္တတန်ခိုးရှင်ဘုရားနှုတ်ကပတ်တော် ကျမ်းပိုဒ်တစ်ခုကို ဖတ်ပြတယ်၊ “ဘုရားသခင်၏ဝိညာဉ်တော်ကို လူသားက ထိတွေ့နိုင်ခြင်း၊ မြင်နိုင်ခြင်း မရှိသကဲ့သို့၊ လူသားသည် တိုးဝင်ချဉ်းကပ်နိုင်ခြင်းလည်း မရှိသည့်အတွက်၊ ဘုရားသခင်၏ လူကိုကယ်တင်ခြင်းသည် ဝိညာဉ်တော်၏ နည်းစနစ်နှင့် ဝိညာဉ်တော်၏ ပင်ကိုလက္ခဏာတို့ကို တိုက်ရိုက် အသုံးပြု၍ လုပ်ဆောင်ခြင်း မဟုတ်ပေ။ သူ့အနေဖြင့် ဝိညာဉ်တော်၏ ပြုမူပုံကို တိုက်ရိုက် အသုံးပြုလျက် လူသားကို ကယ်တင်ရန် ကြိုးစားခဲ့ပါက၊ လူသားသည် သူ၏ကယ်တင်ခြင်းကို လက်ခံရရှိနိုင်မည် မဟုတ်ပေ။ အကယ်၍ ဘုရားသခင်သည် ဖန်ဆင်းခံ လူသားတစ်ဦး၏ အပြင်ပန်း ပုံသဏ္ဌာန်ကိုသာ မယူတင် မဝတ်ဆင်ခဲ့ပါက၊ လူသားအတွက် ဤကယ်တင်ခြင်းကို ရရှိဖို့ မဖြစ်နိုင်ပေ။ အကြောင်းမှာ မည်သူ တစ်ဦးတစ်ယောက်ကမျှ ယေဟောဝါ၏ တိမ်အနီးသို့ မသွားနိုင်ကြသလောက်၊ လူသည် သူ့ကို ချဉ်းကပ်ခြင်းငှာ မဖြစ်နိုင်သောကြောင့် ဖြစ်သည်။ ဖန်ဆင်းခံ လူသားတစ်ဦး ဖြစ်လာခြင်းအားဖြင့်သာလျှင်၊ ဆိုလိုသည်မှာ သူ၏ နှုတ်ကပတ်တော်များကို သူဖြစ်လာတော့မည့် ဇာတိခန္ဓာအထဲသို့ ထားရှိခြင်းအားဖြင့်သာလျှင်၊ သူ့နောက်လိုက်သော သူအားလုံးထဲသို့ သူသည် နှုတ်ကပတ်တော်ကို ကိုယ်တိုင်ကိုယ်ကျ အမှုပြုစေနိုင်ပေသည်။ ထိုအခါမှသာလျှင် လူသည် သူ၏နှုတ်ကပတ်တော်ကို ကိုယ်တိုင်ကိုယ်ကျ မြင်နိုင်ကာ ကြားနိုင်သည့်အပြင်၊ သူ၏နှုတ်ကပတ်တော် ပိုင်ဆိုင်ခြင်းထဲသို့ ဝင်ရောက်နိုင်ပြီး၊ ဤနည်းဖြင့် အပြည့်အဝ ကယ်တင်ခံရနိုင်ပေသည်။ အကယ်၍ ဘုရားသခင်သည် လူ့ဇာတိကို မခံယူခဲ့ပါက၊ အသွေးအသားရှိသော မည်သူကမျှ ထိုသို့သော ကြီးမြတ်သည့် ကယ်တင်ခြင်းကို ရရှိနိုင်မည် မဟုတ်သကဲ့သို့၊ မည်သည့်လူသားတစ်ဦး တစ်ယောက်ကမျှ ကယ်တင်ခံရမည် မဟုတ်ပေ။ ဘုရားသခင်၏ ဝိညာဉ်တော်သည် လူမျိုးနွယ်အလယ်တွင် တိုက်ရိုက် အလုပ်လုပ်ခဲ့ပါက၊ လူသားမျိုးနွယ်အားလုံးသည် ဒဏ်ခတ်ခံရမည် ဖြစ်သည် သို့မဟုတ်ပါက ဘုရားသခင်နှင့် ထိတွေ့ဆက်ဆံရန် မဖြစ်နိုင်ဘဲလျက်၊ ၎င်းတို့သည် စာတန်၏ လုံးဝ ဖမ်းဆီးခေါ်ဆောင်သွားခြင်း ခံရကြမည် ဖြစ်သည်။ ပထမ လူ့ဇာတိခံယူခြင်းသည် လူသားကို အပြစ်မှရွေးနုတ်ရန်၊ ယေရှု၏ ဇာတိခန္ဓာမှတစ်ဆင့် လူသားကို ရွေးနုတ်ရန် ဖြစ်ခဲ့သည်၊ ဆိုလိုသည်မှာ သူသည် ကားတိုင်မှ လူကို ကယ်တင်ခဲ့သော်လည်း၊ ဖောက်ပြန်ပျက်စီးနေသော ဆိုးယုတ်သည့် စိတ်သဘောထားသည် လူ့အတွင်းတွင် ကျန်ရှိခဲ့သေး၏။ ဒုတိယ လူ့ဇာတိခံယူခြင်းသည် အပြစ်ဖြေရာ ယဇ်အဖြစ် အသုံးတော်ခံရန် မဟုတ်တော့ဘဲ၊ ထို့ထက် အပြစ်မှ ရွေးနုတ်ခံထားရသူတို့ကို အပြည့်အဝ ကယ်တင်ရန် ဖြစ်သည်။ ခွင့်လွှတ်ခြင်း ခံရသူတို့သည် ၎င်းတို့၏အပြစ်များမှ ကယ်ဆယ်ခံရပြီး အပြည့်အဝ သန့်ရှင်းစေခြင်းခံရနိုင်ကာ၊ ပြောင်းလဲသော စိတ်သဘောထားတစ်ခုကို ရရှိခြင်းဖြင့် စာတန်၏ အမှောင်စွမ်းအားမှ လွတ်မြောက်ပြီး ဘုရားသခင်၏ ပလ္လင်ရှေ့သို့ ပြန်လာနိုင်ကြဖို့အလို့ငှာ ဤအရာကို လုပ်ဆောင်ခြင်း ဖြစ်သည်။ ဤနည်းဖြင့်သာ လူသားသည် အပြည့်အဝ သန့်ရှင်းခြင်း ခံရနိုင်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “လူ့ဇာတိခံယူခြင်း၏ နက်နဲရာအချက် (၄)”)

ပြီးတော့ သူက ဒီမိတ်သဟာယကို ပေးတယ်၊ “သခင်ယေရှုရဲ့ ရွေးနုတ်ခြင်းအမှုက ကျွန်တော်တို့အပြစ်တွေကို ခွင့်လွှတ်ပေးတဲ့သဘော ဖြစ်ပေမဲ့၊ ဆိုးယုတ်တဲ့ ကျွန်တော်တို့ သဘာဝက မပျောက်မပျက် ဆက်ပြီး ရှိနေတယ်။ ဆိုးယုတ်ပျက်စီးတဲ့ စိတ်သဘောထားတွေနဲ့ နေထိုင်နေကြတုန်းပဲ။ ဥပမာ၊ မာနထောင်လွှားတာ၊ လိမ်ညာတာ၊ ယုတ်မာတာမျိုးပေါ့။ ကိုယ့်အကျိုးအတွက် လိမ်ညာလှည့်ဖြားတယ်။ အကျိုးအမြတ်အတွက် အချင်းချင်း အပြိုင်အဆိုင် ကျိတ်ကြံကြတယ်။ အပြစ်မလုပ်မိအောင်၊ ဘုရားကို မခုခံမိအောင် မထိန်းနိုင်ကြဘူး။ မှန်တာပေါ့။ ကျွန်တော်တို့က ပေးဆပ်သလိုလို၊ ဒုက္ခခံနေသလိုလို ထင်ရပေမဲ့၊ တကယ်တော့ ဘုရားကို အပေးအယူ လုပ်နေကြတာ။ အပြန်အလှန်အနေနဲ့ နိုင်ငံတော်ရဲ့ကောင်းချီးတွေကို ရမလားပေါ့။ ကျွန်တော်တို့က ဘုရားအလိုအတိုင်း လုပ်ကြတာမဟုတ်ဘူး။ ဘုရားက သန့်ရှင်းပါတယ်။ ကျွန်တော်တို့လို ယုတ်ညံ့ပျက်စီးတဲ့လူတွေက ဘုရားရဲ့နိုင်ငံတော်ကို ဝင်ရောက်ဖို့ မသင့်တော်တာပါ။ ဘုရားက လူသားကို လွဲမှားတဲ့သဘာဝကနေ ကယ်တင်ဖို့၊ နောက်ဆုံးသောကာလမှာ ထပ်ပြီး လူ့ဇာတိခံယူလိုက်ပါပြီ။ ကိုယ်တော်က ကျွန်တော်တို့နဲ့ အမှန်တကယ် ထိတွေ့မှုရှိတယ်။ ကျွန်တော်တို့ကို လမ်းပြ အားဖြည့်ပေးဖို့ သမ္မာတရားကို ဖော်ပြတယ်။ ဆိုးယုတ်တဲ့ ကျွန်တော်တို့စိတ်သဘောထားတွေနဲ့ သဘာဝကို ဖော်ထုတ်ပြီး တရားစီရင်တယ်။ စိတ်သဘောထားတွေ ပြောင်းလဲစေမယ့် လမ်းကိုလည်း ကျွန်တော်တို့ကို ပြပေးပါတယ်။ သာမန်လူ့သဘာဝနဲ့ ဘယ်လို အသက်ရှင်နေထိုင်မလဲ၊ ကိုယ်တော့်ကို ကျေနပ်စေတဲ့ ရိုးသားသူတွေဖြစ်အောင် ဘယ်လိုနေမလဲဆိုတာတွေကို ပြောပြတယ်။ ဘုရားနှုတ်ကပတ်တော်တွေရဲ့ တရားစီရင်မှုကို တွေ့ကြုံရတဲ့အတွက်၊ ကျွန်တော်တို့ရဲ့ ဖောက်ပြန်ပျက်စီးမှုနဲ့ မကောင်းတဲ့သဘာဝကို အမှန်တကယ် သိပြီး မုန်းတီးလာကြတယ်။ နောင်တရပြီးတော့၊ ကိုယ်တော့်နှုတ်ကပတ်တော်အတိုင်း ရှင်သန်ချင်ကြတယ်။ ပျက်စီးတဲ့ စိတ်သဘောထားတွေကို တဖြည်းဖြည်း စွန့်ပြီး လူသားဆန်ဆန် အသက်ရှင်နေထိုင်လာကြတယ်။” “ဒါတွေကို လူ့ဇာတိခံဘုရားကသာ သူ့အမှုတော်ထဲမှာ ဖြစ်မြောက်စေနိုင်တာပါ။” “ဘုရားက နောက်ဆုံးသောကာလမှာ ယေဟောဝါဘုရားသခင်လို ဝိညာဉ်တော်ပုံစံနဲ့ အမှုတော်ပြု ဟောကြားမယ်ဆိုရင်၊ လူသားကို သန့်စင်ပြီး ကယ်တင်နိုင်မှာ မဟုတ်ပါဘူး။ ဘာကြောင့်လဲဆိုရင်၊ လူတွေက ဘုရားဝိညာဉ်တော်ကို မမြင်နိုင် မထိတွေ့နိုင်ဘူး။ ကိုယ်တော်က တိုက်ရိုက် မိန့်ဆိုတယ်ဆိုရင်၊ နားလည်ကြမှာမဟုတ်ဘူး။ အဲဒါအပြင် ဘုရားရဲ့ဝိညာဉ်တော်က သန့်ရှင်းလွန်းတော့၊ ပျက်စီးတဲ့လူသားတွေက အနားမကပ်နိုင်ကြဘူး။ ယုတ်ညံ့ပျက်စီးနေတဲ့အတွက် ဖျက်ဆီးခြင်းပဲ ခံကြရမှာလေ။ ယေဟောဝါဘုရားက သိနာတောင်ပေါ်မှာ မိုးချုန်းသံတွေနဲ့ ထင်ရှားပြခဲ့တယ်လို့ ဓမ္မဟောင်းကျမ်းမှာ ဆိုတယ်။ တောင်ထဲက မီးခိုးထွက်တာ၊ မိုးချုန်းတာ၊ လျှပ်ပြက်တာ၊ တံပိုးသံမြည်တာတွေကို ဣသရေလအမျိုးတွေက မြင်ကြကြားကြတယ်။ သူတို့က ခပ်ဝေးဝေးမှာ သွားရပ်ပြီး၊ မောရှေကို ပြောကြတယ်၊ ‘မောရှေကိုလည်း၊ အကျွန်ုပ်တို့အား ကိုယ်တော်မိန့်တော်မူပါ၊ အကျွန်ုပ်တို့သည် နားထောင်ပါမည်။ အကျွန်ုပ်တို့အား ဘုရားသခင်မိန့်တော်မမူပါစေနှင့်။ အကျွန်ုပ်တို့သည် သေမည်ကို စိုးရိမ်ပါသည်။’ (ထွက်မြောက်ရာကျမ်း ၂၀:၁၉) ပြီးတော့ ဒါဝိဒ်က ဣသရေလအမျိုးတွေကို ယုဒပြည် ဗာလာမြို့ကနေ ခေါ်ထုတ်ပြီး၊ ဘုရားရဲ့ ပဋိညာဉ်သေတ္တာတော်ကို ယေရုရှလင်ဆီ ယူလာတဲ့အချိန်မှာ၊ နွားတွေ ဒယိမ်းဒယိုင်ဖြစ်ကြတယ်။ အဲဒီမှာ သြဇက သေတ္တာတော်ကို ငြိမ်အောင် ကိုင်မိတဲ့အတွက်၊ ဘုရားဝိညာဉ်တော်က ဒဏ်ခတ်လို့ သေရတယ်။ (ရာဇဝင်ချုပ်ပထမစောင် ၁၃:၉-၁၀ ကိုကြည့်ပါ) နောက်ဆုံးသောကာလက လူသားတွေလည်း စာတန်ကြောင့် ဆိုးဆိုးဝါးဝါး ပျက်စီးနေကြတာပါ။ ဘုရားက အမှုတော်ပြုဖို့ ဝိညာဉ်တော်အသွင်နဲ့ လာမယ်ဆိုရင်၊ ဘယ်သူမှ အသက်ရှင်ကြမှာမဟုတ်ဘူး။ ယုတ်ညံ့ပျက်စီးနေလို့ ဘုရားရဲ့အဆုံးစီရင်ခြင်းကိုပဲ ခံရမှာ။ “ဒါကြောင့် ပျက်စီးတဲ့ လူသားတွေရဲ့ လိုအပ်ချက်တွေအရ ဘုရားက ကျွန်တော်တို့ကို ကယ်တင်ဖို့ အကျိုးရှိဆုံးနည်းလမ်းကို ရွေးချယ်ထားတာပါ။ ကိုယ်တော်က လူ့ဇာတိခံယူတယ်၊ သမ္မာတရားကို ဖော်ပြတယ်၊ ပျက်စီးတဲ့လူသားကို တရားစီရင် သန့်စင်ပေးတယ်။ ဒါက လူသားအတွက် ဘုရားရဲ့ အကြီးမားဆုံးမေတ္တာနဲ့ ကယ်တင်ခြင်းပဲ။”

အဲဒီအချိန်မှာ ကျွန်မ လှိုက်လှိုက်လှဲလှဲ ခံစားရတယ်။ စိတ်လှုပ်ရှားနေရင်းနဲ့ ပြောလိုက်မိတယ်၊ “ဘုရားက နောက်ဆုံးသောကာလမှာ အမှုတော်ပြုဖို့၊ လူသားအဖြစ် လူ့ဇာတိခံယူတယ်ဆိုတာ တကယ် လိုအပ်တာပဲ။ အဲဒါက ပျက်စီးတဲ့လူသားတွေအတွက် အကြီးမားဆုံး ကယ်တင်ခြင်းပါပဲ” ပေါ့။ ဘုရား အမှုတော်ပြုတဲ့နည်းလမ်းတွေကို ဟိုအရင်က ကျွန်မ လုံးဝ မသိခဲ့ဘူး။ ကိုယ်တော့်အသံကို သေချာနားမထောင်ခဲ့ဘူး။ ဒါကြောင့် ကိုယ်တော့်ကို မသိခဲ့ဘူး၊ မကြိုဆိုတတ်ခဲ့ဘူး။ သခင် မိုးတိမ်နဲ့ ကြွလာပြီး ကျွန်မတို့ကို ကောင်းကင်ဆီ ယူဆောင်မှာကိုပဲ အဓိပ္ပာယ်မရှိ စောင့်နေတာ။ တော်တော် ရူးမိုက်ခဲ့တာပဲ။

အဲဒီနောက်ပိုင်း အနန္တတန်ခိုးရှင်ဘုရားနှုတ်ကပတ်တော်တွေကို ကျွန်မတို့ အများကြီးဖတ်တယ်။ ပညာရှိသတို့သမီးတွေနဲ့ မိုက်မဲတဲ့ သတို့သမီးတွေဆိုတာ ဘာလဲ၊ ဘုရားက ဘယ်လိုပေါ်ထွန်းသလဲ၊ ပြီးတော့ ဘုရားနာမတော်တွေရဲ့ နက်နဲမှုတွေ၊ လူ့ဇာတိခံယူခြင်းတွေ၊ နောက်ဆုံးသောကာလရဲ့ တရားစီရင်ခြင်းအမှုအကြောင်းတွေ သိလာကြတယ်။ ဘုရားက လူသားတွေကို ကယ်တင်ဖို့အတွက်၊ ပညတ်တော်ခေတ်၊ ကျေးဇူးတော်ခေတ်နဲ့ နိုင်ငံတော်ခေတ်တွေမှာ အမှုတော်အဆင့်တစ်ခုစီကို လုပ်ဆောင်မှန်း နားလည်လာကြတယ်။ ဒီအမှုတော်အဆင့် သုံးဆင့်ကသာ လူသားကို စာတန်ရဲ့ လွှမ်းမိုးမှုကနေ လုံးဝ ကယ်တင်ပေးနိုင်တာပါ။ ယေဟောဝါဘုရား၊ သခင်ယေရှုနဲ့ အနန္တတန်ခိုးရှင်ဘုရား ဆိုတာ တစ်ပါးတည်းသော ဘုရားဖြစ်မှန်း ကျွန်မတို့ မြင်မိတယ်။ အနန္တတန်ခိုးရှင်ဘုရားသခင်ကို ပြန်ကြွလာတဲ့ သခင်ယေရှုဖြစ်မှန်း အသိအမှတ်ပြုကြတယ်။ လက်ခံမိကြတယ်။ နောက်ဆုံး သခင့်ကို ကြိုဆိုမိခဲ့ကြတယ်။ အနန္တတန်ခိုးရှင်ဘုရားသခင်ရဲ့ ကျေးဇူးတော်ပါပဲ။


၄၇။ အဆင့်အတန်းကို မက်မောခြင်းအပေါ် သုံးသပ်ချက်များ

ကျန်းချီ ကိုးရီးယားနိုင်ငံ

ကျွန်တော် အသင်းတော် ခေါင်းဆောင်အနေနဲ့ အရွေးခံခဲ့ရတဲ့ ၂၀၁၉ ခုနှစ်တုန်းကပေါ့။ အဲဒီတုန်းက ဗီဒီယိုထုတ်လုပ်ရေးကို ကျွန်တော် အဓိက ကြီးကြပ်နေခဲ့တာ။ အဖွဲ့ခေါင်းဆောင်နှစ်ယောက်ဆီက သင်ယူရင်းနဲ့ ထုတ်လုပ်ရေး စည်းမျဉ်းတချို့ကို ကျွန်တော် တဖြည်းဖြည်း ကျွမ်းကျင်လာခဲ့ပြီး ကိုယ့်ရဲ့ ရှုထောင့်အမြင် တိုးတက်ခဲ့တယ်။ ဆွေးနွေးနေချိန်အတွင်းမှာ၊ ကျွန်တော် တင်ပြတဲ့ အချက်တချို့ကို လူတိုင်းက ထောက်ခံကြတယ်။ ကျွန်တော် တို့ ထုတ်လုပ်တဲ့ ဗီဒီယိုတွေ ကောင်းသထက်ကောင်းလာနဲ့အမျှ တခြားအသင်းတော်က ညီအစ်ကို မောင်နှမတွေက ကျွန်တော်တို့ဆီမှာ လာသင်ကြတယ်။ ကျွန်တော် အရမ်းပြောင်မြောက်တယ်ဆိုတဲ့ စိတ်ခံစားရပြီး၊ စဉ်းစားနေမိတယ်။ “ငါက အသင်းတော်အလုပ်ကို ကိုင်တွယ်နိုင်ရုံမက၊ ဗီဒီယိုထုတ်လုပ်ရေးမှာရှိတဲ့ ပြဿနာတွေကို ပိုင်းခြားသိမြင်နိုင်တယ်။ အသင်းတော်မှာရှိတဲ့ လူတွေက တစ်ခုခု အခက်တွေ့ရင်၊ ငါ့အကြံကို ခဏခဏ လာတောင်းကြတယ်။ ခြုံတွေးလိုက်ရင် ငါက အရည်အချင်းမီတဲ့ ခေါင်းဆောင်ထင်တယ်”လို့ပေါ့။

နောက်ပိုင်းမှာ၊ ကျွန်တော့်တွဲဖက် ညီအစ်ကိုက အလုပ်ကို မကိုင်တွယ်နိုင်လို့ တာဝန်ပြောင်းတာခံခဲ့ရပြီး၊ ညီအစ်မ လီဆာက ကျွန်တော့်တွဲဖက်အသစ် ဖြစ်လာတယ်။ ကျွန်တော် တွက်ချက်တာတွေ စလုပ်မိတယ်။ လီဆာက ကျွန်တော့်ထက် ထိုးထွင်းအမြင်ရှိတဲ့ မိတ်သဟာယပေးတယ်။ ဒါပေမဲ့ ဗီဒီယို ထုတ်လုပ်ရေးမှာ အလုပ်လုပ်တာ ကျွန်တော်က ပိုကြာပြီး ပိုအတွေ့အကြုံရှတယ်။ ကျွန်တော့်ပညာတွေကို သူ မယှဉ်နိုင်သလို၊ သူ့ရဲ့အပြောနဲ့ အလုပ်မှာ သူက နည်းနည်း အေးတယ်။ ယေဘုယျအားဖြင့်တော့ ကျွန်တော်က အရေးသာနေတုန်းပဲ ဖြစ်ပြီး ကျွန်တော်တို့အလုပ်မှာ ကျွန်တော်က အဓိက ဦးဆောင်လမ်းပြ ဖြစ်မှာပဲပေါ့။ ဒါပေမဲ့ လီဆာက အသင်းတော်အလုပ်နဲ့ တဖြည်းဖြည်း ပိုအကျွမ်းဝင်လာခဲ့တယ်။ သူ့မိတ်သဟာယနဲ့ ပြဿနာတွေကို ဖြေရှင်းရာမှာ ပိုထိရောက်လာတယ်။ ညီအစ်ကို မောင်နှမတွေက သူတို့မေးစရာတွေ အားလုံးနဲ့ သူ့ဆီ စသွားကြပြီး၊ ကျွန်တော်က အသင်းတော်မှာ ထင်ပေါ်တဲ့သူ မဟုတ်တော့ဘူး။ လီဆာက သူ့အလုပ်မှာ လုံ့လရှိပြီး တာဝန်ယူတတ်သလို ဘုရားနှုတ်ကပတ်တော်တွေကို ကျွန်တော့်ထက် ပိုလက်တွေ့ကျအောင် မိတ်သဟာယပြုတာ မြင်ရတော့ မသိလိုက်ဘဲ ခြိမ်းခြောက်ခံရသလို ကျွန်တော် စခံစားလာရတယ်။ အထူးသဖြင့် အဖွဲ့ခေါင်းဆောင်တွေက သူ့စိတ်ကူးတွေကို မကြာခဏ ထောက်ခံကြတာကို မြင်ရတော့ ပိုလို့တောင် မနာလိုဖြစ်လာတယ်။ ကိစ္စတွေက အဲဒီအတိုင်း ဆက်ဖြစ်နေရင်၊ ထင်ရှားကျော်ကြားမှုကို ကျွန်တော့်ဆီကနေ အနှေးနဲ့ အမြန် ခိုးသူ ယူသွားမှာ ဖြစ်ပြီး၊ ကျွန်တော် ပိုပိုပြီး အရေးမပါ ဖြစ်လာတော့မှာပဲ။ အဲဒါ မဖြစ်ဘူးလို့ တွေးမိတယ်။ သူ့ထက်သာဖို့ နည်းလမ်းရှာရမယ်ပေါ့။

အဲဒီနောက်မှာ၊ အဖွဲ့ခေါင်းဆောင်တွေနဲ့ အလုပ်ကိစ္စ ဆွေးနွေးကြတဲ့အခါ၊ ကိုယ့်စိတ်ကူးတွေကို အရင်ဆုံး ပြောဖို့ သေချာလုပ်တယ်။ တစ်ခါ ဗီဒီယိုတစ်ခုနဲ့ ပတ်သက်တဲ့ ပြဿနာကို ဆွေးနွေးနေတုန်းမှာ ကျွန်တော့်အကြံဉာဏ်ကို ပေးလိုက်ပေမဲ့ အဲဒါက စည်းမျဉ်းနဲ့ ဆိုင်တဲ့ ပြဿနာလို့ တခြားလူတွေက မထင်ကြလို့၊ ကျွန်တော့်စိတ်ကူးကို ပယ်ပြီး အကြောင်းအရာကို ပြောင်းလိုက်ကြတယ်။ ကျွန်တော် နည်းနည်း အရှက်ကွဲသလို ခံစားရတယ်။ ကျွန်တော့်မှာ စိတ်ကူးကောင်းရှိတယ်လေ၊ ဒီတော့ ဘာလို့ ရှင်းအောင် မပြောနိုင်ခဲ့ရတာလဲပေါ့။ ကျွန်တော် အရေးကြုံတော့ လုံးဝကို သက်လုံမကောင်းခဲ့ဘူး။ ကိုယ်က သူများထက်သာအောင် လုပ်ပြီး လီဆာရဲ့အဆင့်မှာ မရှိမှန်း ပြမိတယ်။ လီဆာ မိတ်သဟာယပြုတဲ့အချိန်မှာ ကျွန်တော် သိက္ခာကျသွားသလို ခံစားရပြီး ပိုလို့တောင် မနာလိုဖြစ်လာခဲ့တယ်။ တစ်ခါ ဆွေးနွေးတာ ပြီးသွားတော့၊ အဖွဲ့ခေါင်းဆောင်က ကျွန်တော့်ဆီ သိုသိုသိပ်သိပ်လာပြီး ပြောတယ်။ “ဒီရက်တွေမှာ မင်းက နည်းနည်း ပျာယာခတ်နေသလိုပဲ။ ဘာဆွေးနွေးတယ်ဆိုတာကို နားမလည်ခင်မှာ အရင်စကားပြောဖို့ လောကြီးနေပြီး၊ အဲဒါက ငါတို့ရဲ့ တွေးတောတဲ့ လုပ်ငန်းစဉ်ကို နှောင့်ယှက်နေခဲ့တယ်။ အဲဒီနောက်မှာ မင်းကို ငါတို့က အားလုံး ထပ်ရှင်းပြရပြီး အဲဒါက ငါတို့ အလုပ်ရဲ့ လုပ်ငန်းစဉ်ကို နှောင့်နှေးသွားစေတယ်။ ဒါနဲ့ ပတ်သက်လို့ မင်း ဆင်ခြင်သုံးသပ်ဖို့လိုတယ်”တဲ့။ ဒါကိုကြားတော့ ကျွန်တော် အရမ်းကို စိတ်ပျက်အားလျော့သွားတယ်။ အရင်တုန်းက၊ အဖွဲ့ခေါင်းဆောင်တွေနဲ့ ဆွေးနွေးတာတွေမှာ ကျွန်တော့် စိတ်ကူးအများစုကို ထောက်ခံခဲ့ကြတာလေ။ ဒါပေမဲ့ လီဆာရောက်ကတည်းက၊ တခြားလူတွေကြားမှာ ကျွန်တော့် အဆင့်အတန်း တဖြည်းဖြည်း ဆုတ်ယုတ်လာခဲ့တယ်၊ ကျွန်တော့်မှာ ဘာပြောစရာရှိတယ်ဆိုတာကို ဘယ်သူမှ ဂရုမစိုက်ကြသလို၊ အသင်းတော် အလုပ်ကိုတောင် နှောင့်ယှက်နေမိခဲ့ပြီ။ ကျွန်တော့်မျက်နှာကိုတောင် ဘယ်လို ပြနိုင်တော့မှာလဲ။ မဆင်ခြင်မသုံးသပ်ခဲ့ရုံမက လီဆာကို အပြစ်အားလုံး ပုံချလိုက်တယ်။ ရက်အတော်ကြာ၊ အဲဒါနဲ့ ပတ်သက်လို့ ကျွန်တော် စိတ်ကောက်ခဲ့ပြီး၊ စိတ်ပျက်အားလျော့လာခဲ့သလို၊ ကိုယ့်အလုပ်မှာ ပိုပိုပြီး မထိမရောက် ဖြစ်လာခဲ့တယ်။ တစ်ခါ၊ အထက်ခေါင်းဆောင်တစ်ယောက်က လာပြောတယ်။ ကျွန်တော် ကြီးကြပ်လေ့ရှိတဲ့ အလုပ်တစ်စိတ်တစ်ပိုင်းကို လီဆာကို ပြန်တာဝန်ချပေးမယ်တဲ့။ အဲဒါနဲ့ ပတ်သက်လို့ ကျွန်တော် ဝမ်းမသာခဲ့ပေမဲ့ ဘာမှ မပြောခဲ့ဘူး။ တွေးမိတယ်။ “ဒီလိုတာဝန်ပြောင်းပေးပြီးတဲ့နောက်မှာ၊ လီဆာက အသင်းတော်ရဲ့အလုပ် အများစုကို သိသိသာသာ ကြီးကြပ်နေမှာဖြစ်ပြီးတော့ ငါက အကူတစ်ယောက် ဖြစ်သွားမှာပဲ။ ငါ မကိုင်တွယ်နိုင်လို့ အလုပ်အလုပ်တာဝန်ပြောင်းခံရတာလို့ တခြားလူတွေ ထင်ကြမလား။ ငါက ဦးဆောင်လေ့ရှိပြီး အသင်းတော် အလုပ်အားလုံးမှာ ပါဝင်ပတ်သက်ခဲ့ပေမဲ့ အခု လီဆာက ငါ့ကျော်ကြားမှုကို ခိုးသွားပြီပဲ။ သူဒီမှာ ရှိသရွေ့၊ ငါ ဆက်ဘေးဖယ်ခံနေရမှာပဲ”လို့ပေါ့။ အဲဒီအကြောင်း ပိုတွေးလေ၊ ခံစားရ ပိုဆိုးလေဖြစ်ပြီး၊ စိတ်လေးလံလျက်နဲ့ ရုံးကနေ ထွက်ခဲ့တယ်။ အဆောင်ကို ပြန်ရောက်ပြီးတဲ့နောက်မှာ၊ ဒီလက်တွေ့အရှိတရား အသစ်ကို လက်မခံနိုင်ဘဲ အိပ်ရာပေါ် လဲနေမိတယ်။ လီဆာရဲ့အစွမ်းအစနဲ့ စွမ်းဆောင်ရည်က ကျွန်တော့်ထက် ပိုမသာဘူး။ ကျွန်တော်က ဗီဒီယိုအလုပ်ကို ကြီးကြပ်တာ ကြာပြီဖြစ်သလို အတွေ့အကြုံလည်း ရှိတယ်လေ။ ဒီတော့ သူက ဘာလို့ ကျွန်တော့်ထက် သာနေရတာလဲ။ ကျွန်တော် အဲဒီလို ဖိနှိပ်ခံနေလို့ မဖြစ်ဘူး။ ဘာပဲဖြစ်ဖြစ် ကိုယ့်ဂုဏ်သတင်းနဲ့ အဆင့်အတန်းကို ပြန်လုယူရမယ်။ အဲဒီအချိန်ကစပြီး၊ ကိုယ့်နေရာ ပြန်ယူလို့ရအောင် လီဆာ မှားတာကို ကျွန်တော် စောင့်တယ်။ တစ်ခါ၊ လီဆာက အဖွဲ့ခေါင်းဆောင်တွေနဲ့ အလုပ်ကိစ္စ သွားဆွေးနွေးတော့ ကျွန်တော့်ကို မဆက်သွယ်ခဲ့သလို၊ ကျွန်တော် မသိဘဲ အလုပ်ကို အစပျိုးခဲ့တယ်။ သူ့ရဲ့ ထင်ရာမြင်ရာ လုပ်ရပ်တွေအပေါ် အနုနည်းနဲ့ ရန်မူတိုက်ခိုက်ဖို့ အခွင့်အရေးကို ကျွန်တော် မလွတ်တမ်း အသုံးချလိုက်တယ်။ ကျွန်တော့်ရဲ့ မျိုသိပ်ထားတဲ့ ခံပြင်းမှုအားလုံး လွှတ်ချပြီးတော့ပေါ့။ ကျွန်တော်က ပြယုဂ်သာသာဖြစ်ပြီး အဖွဲ့ခေါင်းဆောင်ရဲ့ အလုပ်မှာ ဘာဆုံးဖြတ်ပိုင်ခွင့်မှ မရှိတော့ဘူးလို့ပေါ့။ ကျွန်တော် စကားပြောနေတုန်းမှာ လီဆာက သိသိသာသာ မျက်နှာနီလာတယ်။ ကိုယ့်ခံပြင်းချက်တွေကို ဖွင့်ချဖို့ အခွင့်အရေးကို အသုံးချနေပေမဲ့ စိတ်ထဲမှာတော့ အရမ်းစိတ်ဓာတ်ကျပြီး ဝမ်းနည်းညိုးငယ်နေတုန်းပဲ။ အဲဒီအချိန်လောက်မှာပဲ ခေါင်းဆောင်က ပရောဂျက်တစ်ခု စလုပ်ပေမဲ့၊ အကြောင်းပြချက် အမျိုးမျိုးကြောင့် တိုးတက်မှု နည်းပါးခဲ့တယ်။ တကယ်တော့၊ အဲဒီပရောဂျက်ကို ကူညီဖို့ ကျွန်တော် အချိန်အများကြီးရှိခဲ့ပေမဲ့ တွေးမိတယ်။ “လီဆာက ဒီပရောဂျက်အတွက် အဓိက ကြီးကြပ်ရေးမှူးဖြစ်တယ်။ ဒီတော့ ကောင်းကောင်း ပြီးသွားရင်တောင်၊ အဲဒီအတွက် ဘာချီးကျူးတာမှ ငါ ရမှာ မဟုတ်ဘူး။ လီဆာကိုပဲ လုပ်ခွင့်ပေးလိုက်တာ ကောင်းမယ်။ သူ မလုပ်နိုင်ရင် ပိုတောင် ကောင်းမှာပဲ။ အဲဒီလိုနဲ့ လူတွေက သူ့ကို လေ့စားကြတော့မှာ မဟုတ်ဘူး”လို့ပေါ့။ အဲဒီအတောအတွင်းမှာ ဂုဏ်သတင်းနဲ့ တစ်ကိုယ်ရေ အကျိုးအတွက်ပဲ ကျွန်တော် စဉ်ဆက်မပြတ် ပြိုင်ဆိုနေခဲ့တယ်။ အသင်းတော် အလုပ်မှာ ဘာဝန်ထုပ်မှ မထမ်းသလို ဟန်ဆောင်ပြရုံ လုပ်ပြနေခဲ့တယ်။ အလုပ်မှာလည်း ပြဿနာတွေ မဖြေရှင်းနိုင်ခဲ့ဘူး။ ကျွန်တော့်အလုပ်မှာ ပြဿနာတွေ ပိုပိုပြီး ဖြစ်ပေါ်လာခဲ့တယ်။ ဒီလိုရင်ဆိုင်ရလျက်နဲ့ ကိုယ့်ကိုယ်ကိုယ် မသုံးသပ်ခဲ့သလို၊ ပိုပိုပြီး စိတ်အနှောင့်အယှက်ပဲ ဖြစ်လာခဲ့တယ်။ သူတစ်ပါးရဲ့ အမှားကို မကြာခဏ စိတ်စွဲပြီး အသင်းတော် အလုပ်ကို နှောင့်ယှက်ရင်းနဲ့ အဲဒါတွေအပေါ် ဒေါသထွက်ခဲ့တယ်။ အထက်ခေါင်းဆောင်က သိသွားတော့၊ ကျွန်တော့်ကို မိတ်သဟာယပြုပြီး ကျွန်တော့် ပြဿနာကို ဖော်ထုတ်ခဲ့တယ်။ ဒါပေမဲ့ စိတ်ထဲမှာတော့ ကန့်ကွက်မိတယ်။ “အလုပ်က ရလဒ်တွေ မရနိုင်တဲ့အတွက် တာဝန်ရှိတာ ငါတစ်ယောက်တည်းမှ မဟုတ်တာ။ ဘာလို့ ငါ့ကို ကွက်ပြီးပြောနေကြတာလဲ”ပေါ့။ အဲဒီတုန်းက ကိုယ့်ကိုယ်ကိုယ် ဘာမှ မသိခဲ့ဘူး။ လီဆာပေါ် အပြစ်ပုံချတယ်။ အဖွဲ့ခေါင်းဆောင်တွေကိုလည်း စည်းမျဉ်းနဲ့ မပြုမူတဲ့အတွက် အပြစ်တင်ခဲ့တယ်။ ခေါင်းဆောင်ရဲ့ အကြိမ်ကြိမ်လုပ်တဲ့ မိတ်သဟာယကို လက်မခံနိုင်သလို၊ လက်တွေ့အလုပ်လုပ်မနေတဲ့နောက်မှာ၊ သူက ကျွန်တော့်ကို ထုတ်လိုက်တယ်။ အထုတ်ခံရပြီးတဲ့နောက်မှာ၊ စိတ်ထဲ ဟာတာတာဖြစ်သွားတယ်၊ မချိတင်ကဲဖြစ်ပြီး စိတ်ဓာတ်ကျသွားတယ်။ ဒါကြောင့် ဒီအခြေအနေကနေ သင်ယူအောင် လမ်းပြဖို့ တောင်းလျှောက်ရင်းနဲ့ ဘုရားဆီ ဆုတောင်းခဲ့တယ်။

နောက်ပိုင်းမှာ၊ ကျွန်တော့်ကို ကိုယ့်ကိုယ်ကိုယ် သိစိတ်တချို့ ပေးတဲ့ ဘုရားနှုတ်ကပတ်တော်နှစ်ပိုဒ် ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “ထို့ပြင် အဖွဲ့တစ်ခုခု၌ အန္တိခရစ်တို့၏ မူပိုင်လက္ခဏာ ပြောဆိုချက်က အဘယ်နည်း။ ဤသို့ဖြစ်သည်- ‘ပြိုင်ရမယ်။ ပြိုင်ရမယ်။ ပြိုင်ရမယ်’ဟူ၍ ဖြစ်သည်။ အမှန်တွင် ထိုသို့သောလူတို့သည် အမြင့်ဆုံးသော ဂုဏ်အဆင့်အတန်းကို သေချာပေါက် ရယူလိုခြင်းမရှိပေ၊ သို့မဟုတ် လူတို့အပေါ် ကြီးမားသည့် ထိန်းချုပ်မှု အတိုင်းအတာ တစ်ခု မရှိပေ။ ၎င်းတို့၌ စိတ်ထဲတွင် ၎င်းတို့အား ဤအရာများကို ပြုလုပ်ဖို့ ညွှန်ကြားသည့် စိတ်သဘောထားတစ်ခုခု၊ စိတ်နေစိတ်ထားတစ်ခုခု ရှိခြင်းသာ ဖြစ်သည်။ ဤစိတ်နေစိတ်ထားက အဘယ်နည်း။ ယင်းက ‘ငါ ပြိုင်ရမယ်။ ပြိုင်ရမယ်။ ပြိုင်ရမယ်’ ဟူ၍ဖြစ်သည်။ အဘယ်ကြောင့် ‘ပြိုင်ရမယ်’ သုံးခု ဖြစ်သနည်း။ အဘယ်ကြောင့် ‘ပြိုင်ရမယ်’ တစ်ခုတည်း မဖြစ်သနည်း။ (ယှဉ်ပြိုင်ခြင်းက သူတို့၏ ဘဝဖြစ်လာပေပြီ။ သူတို့ ရှင်သန်သည့်အရာဖြစ်သည်။) ဤသည်မှာ ၎င်းတို့၏ စိတ်သဘောထားဖြစ်သည်။ ၎င်းတို့သည် လွန်ကဲစွာ မာနထောင်လွှားပြီး ထိန်းရန်ခက်သော စိတ်သဘောထားတစ်ခုဖြင့် မွေးလာခဲ့ကြသည်။ ၎င်းတို့သည် မိမိတို့ကိုယ်ကို ပြိုင်ဖက်ကင်းအဖြစ်မြင်ပြီး အလွန်အမင်း စိတ်ကြီးဝင်ကြသည်။ ၎င်းတို့၏ ဤအလွန့်အလွန် မာနထောင်လွှားသောစိတ်သဘောထားကို မည်သူကမျှ မကန့်သတ်နိုင်ပေ။ ၎င်းတို့ကိုယ်တိုင် မထိန်းချုပ်နိုင်ပေ။ ထို့ကြောင့် ၎င်းတို့၏ ဘဝသည် တိုက်ခိုက်ခြင်း၊ ယှဉ်ပြိုင်ခြင်းအကြောင်းသာ ဖြစ်သည်။ မည်သည့်အရာကို တိုက်ခိုက်၊ ယှဉ်ပြိုင်ကြသနည်း။ သဘောသဘာဝအားဖြင့် ၎င်းတို့သည် ဂုဏ်သိက္ခာ၊ အဆင့်အတန်း၊ လေးစားမှုနှင့် ကိုယ့်အကျိုးစီးပွားတို့အတွက် ယှဉ်ပြိုင်ကြသည်။ မည်သည့်နည်းလမ်းများကို ၎င်းတို့ အသုံးပြုရမည်ဖြစ်စေ၊ လူတိုင်းက ၎င်းတို့ကို နာခံသရွေ့၊ ၎င်းတို့ကိုယ်တိုင်အတွက် အကျိုးအမြတ်နှင့် အဆင့်အတန်းကို ရရှိသရွေ့ ၎င်းတို့၏ ပန်းတိုင်ကို ရရှိပြီးဖြစ်သည်။ ယှဉ်ပြိုင်ရန် ၎င်းတို့၏ စိတ်ဆန္ဒသည် ယာယီ ဖျော်ဖြေမှုတစ်ခုမဟုတ်ပေ။ ယင်းသည် ဆိုးယုတ်သော သဘာဝမှလာသည့် စိတ်သဘောထားမျိုးဖြစ်သည်။ ယင်းသည် ကောင်းကင်ဘုံနှင့် တိုက်ခိုက်သော၊ ကမ္ဘာမြေကြီးနှင့်တိုက်ခိုက်သော၊ လူတို့နှင့် တိုက်ခိုက်သော အဆင်းနီသော နဂါးကြီး၏ စိတ်သဘောထားကဲ့သို့ ဖြစ်သည်။ ယခုတွင် အန္တိခရစ်များက အသင်းတော်၌ အခြားလူများနှင့် တိုက်ခိုက်၊ ယှဉ်ပြိုင်သောအခါ မည်သည့်အရာကို ၎င်းတို့ အလိုရှိသနည်း။ ၎င်းတို့သည် ဂုဏ်သိက္ခာနှင့် အဆင့်အတန်းအတွက် ယှဉ်ပြိုင်ကြသည်မှာ သံသယရှိစရာမလိုပေ။ သို့သော် အဆင့်အတန်းကို ရလျှင် ယင်းသည် ၎င်းတို့အတွက် မည်သည့်အသုံးဝင်မှုရှိသနည်း။ အခြားလူများက ၎င်းတို့ကို နားထောင်လျှင်၊ လေးစားလျှင်၊ ကိုးကွယ်လျှင် ၎င်းတို့အတွက် မည်သည့်ကောင်းကျိုးရှိသနည်း။ အန္တိခရစ်များကိုယ်တိုင်ပင် ဤအရာကို ရှင်းမပြနိုင်ပေ။ လက်တွေ့တွင် ၎င်းတို့သည် ဂုဏ်သိက္ခာနှင့် အဆင့်အတန်းကို မွေ့လျော်ခံစားလိုသည်။ လူတိုင်းအား ၎င်းတို့ကို ပြုံးပြစေလိုပြီး မြှောက်ပင့်ကာ ဖားလျက်ဖြင့် ကြိုဆိုနှုတ်ဆက်ခြင်းခံလိုသည်။ ထို့ကြောင့် အန္တိခရစ်က အသင်းတော်သို့ သွားသည့်အခါတိုင်းတွင် တစ်ခုသောအရာကို လုပ်ဆောင်သည်။ အခြားလူများနှင့် တိုက်ခိုက်၊ ယှဉ်ပြိုင်သည်။ ၎င်းတို့သည် အာဏာနှင့် အဆင့်အတန်းကို ရရှိလျှင်ပင် မပြီးသေးပေ။ ၎င်းတို့၏ အဆင့်အတန်းကို ကာကွယ်ပြီး ၎င်းတို့၏ အာဏာကို လုံခြုံစိတ်ချရစေရန်အတွက် ဆက်လက်ပြီး အခြားလူများနှင့် တိုက်ခိုက်၊ ယှဉ်ပြိုင်သည်။ ၎င်းတို့ သေသည်အထိ ဤသို့ လုပ်ဆောင်ကြလိမ့်မည်။ ထို့ကြောင့် အန္တိခရစ်တို့၏ အတွေးအခေါ်သည် ‘အသက်ရှင်နေသရွေ့ အရှုံးမပေးနှင့်’ ဟူ၍ ဖြစ်သည်။ အသင်းတော်တွင် ဤသို့သော ဆိုးယုတ်သောသူတစ်ယောက် ရှိလျှင် ညီအစ်ကိုမောင်နှမများကို အနှောင့်အယှက်ပေးမည်လော။ ဥပမာ လူတိုင်းက ဘုရားနှုတ်ကပတ်တော်ကို တိတ်ဆိတ်စွာဖြင့် စားသောက်ပြီး သမ္မာတရားကို မိတ်သဟာယဖွဲ့လျှင် ပတ်ဝန်းကျင်က အေးချမ်းပြီး စိတ်က သာယာမည်ဖြစ်သည်။ ဤအချိန်တွင် အန္တိခရစ်တစ်ဦးက ဒေါသူပုန်ထလိမ့်မည်။ သမ္မာတရားကို မိတ်သဟာယဖွဲ့သူများအား မနာလိုဖြစ်ပြီး မုန်းတီးလိမ့်မည်။ ၎င်းတို့သည် ထိုသူတို့ကို စတင်တိုက်ခိုက်ပြီး ဝေဖန်မှုများ ပြုလုပ်လိမ့်မည်။ ဤအရာက အေးချမ်းသော ပတ်ဝန်းကျင်ကို နှောင့်ယှက်မည်မဟုတ်လော။ ၎င်းတို့သည် အခြားလူများကို နှောင့်ယှက်ပြီး ရွံရှာစေရန် ရောက်လာသည့် ဆိုးယုတ်သူများဖြစ်သည်။ ဤသည်မှာ အန္တိခရစ်များ၏ ပုံစံဖြစ်သည်။ တစ်ခါတရံတွင် အန္တိခရစ်များသည် ၎င်းတို့ယှဉ်ပြိုင်ပြီး ဖိနှိပ်သည့်သူများကို ဖျက်ဆီးရန်၊ သို့မဟုတ် အနိုင်ယူရန် ကြိုးစားနေခြင်း မဟုတ်ပေ။ ဂုဏ်သိက္ခာ၊ အဆင့်အတန်း၊ မာန၊ လေးစားမှုကို ၎င်းတို့ ရရှိပြီး လူများကို ၎င်းတို့အား လေးစားစေသရွေ့ ၎င်းတို့၏ ပန်းတိုင်ကို ရရှိပြီးဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) “သင် ပိုမို ကြိုးပမ်းလေလေ၊ အမှောင်ထုက သင့်ကို ဝိုင်းရံ လေလေ ဖြစ်လိမ့်မည်ဖြစ်ပြီး၊ မနာလို ဝန်တိုမှုနှင့် မုန်းတီးမှုတို့ကို သာ၍ သင်ခံစားရလေလေဖြစ်ကာ သင်၏ ရယူလိုသည့်စိတ်ဆန္ဒက ပို၍သာ သန်မာလာလိမ့်မည်ဖြစ်သည်။ သင်၏ ရယူလိုသည့်ဆန္ဒ ပိုမိုသန်မာလေလေ၊ ထိုသို့လုပ်ဆောင်နိုင်စွမ်း လျော့နည်းလေလေ ဖြစ်လိမ့်မည်ဖြစ်ပြီး သင် မရရှိနိုင်သည်နှင့်အမျှ သင်၏ မုန်းတီးမှု တိုးပွားလေလေ ဖြစ်လိမ့်မည်။ သင်၏ မုန်းတီးမှု တိုးပွားသည်နှင့်အမျှသင်သည် အတွင်း၌ ပိုတိုး၍ မှောင်မိုက်လေလေ ဖြစ်မည်။ အတွင်း၌ သင် မှောင်မိုက်လေလေ၊ သင်၏တာဝန်ကို ပိုမိုညံ့ဖျင်းစွာ သင်ဆောင်ရွက်လေလေဖြစ်ပြီး၊ သင်၏တာဝန်ကို ပိုမိုညံ့ဖျင်းစွာ သင်ဆောင်ရွက်လေလေ၊ ဘုရားသခင်၏ အိမ်တော်အတွက် သင် အသုံးဝင်မှု လျော့နည်းလေလေ ဖြစ်လိမ့်မည်။ ဤသည်မှာ ချိတ်ဆက်ထားသော ရုန်းမထွက်နိုင်သည့် ဝဲသြဃ ဖြစ်သည်။ သင်သည် သင်၏တာဝန်ကို မည်သည့်အခါတွင်မျှ ကောင်းစွာ မဆောင်ရွက်နိုင်ပါက၊ တဖြည်းဖြည်း ထုတ်ပယ်ခံရလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကို တွေးကြည့်တော့၊ ဂုဏ်သတင်းနဲ့ အကျိုးအမြတ်အတွက် ကျွန်တော့်ရဲ့ ပြိုင်ဆိုင်မှုက ဘုရားဖော်ထုတ်တဲ့ အန္တိခရစ် စိတ်သဘောထားလိုပဲဖြစ်မှန်း တွေ့ရတယ်။ လီဆာက ကျွန်တော့်ထက် ရလဒ်တွေ ပိုကောင်းပြီး ညီအစ်ကို မောင်နှမတွေရဲ့ လေးစားမှု ရခဲ့တာကို မြင်ကတည်းက၊ သူက ကျွန်တော့်ထက် မတော်တာ၊ ကျွန်တော့်ထက် မသာတာကို သက်သေပြဖို့ တိတ်ဆိတ်တဲ့ လှုံ့ဆော်မှုတစ်ခုက စိတ်ထဲ ပေါ်လာခဲ့တယ်။ သူ့ကို ဘယ်လိုအသာစီးပြန်ယူရမယ်ဆိုတာပဲ ကျွန်တော် တွေးနိုင်ခဲ့တယ်။ အလုပ်ကိစ္စဆွေးနွေးချိန်မှာ၊ ကိုယ့်အမြင်တွေ ဖော်ပြဖို့ ကျွန်တော် ဖြတ်ပြောတယ်။ ဒါက ကျွန်တော်တို့ အလုပ်ကို သက်ရောက်မှု ရှိမလား၊ မရှိဘူးလားဆိုတာကို နည်းနည်းမှ မတွေးဘဲ၊ အသိအမှတ်ပြုခံချင်ခဲ့ပြီး လီဆာထက် ပိုထူးချွန်ချင်နေခဲ့တယ်။ ကျွန်တော့်အလုပ်တချို့ကို လီဆာဆီ အထက်ခေါင်းဆောင်က ပြန်တာဝန်ပေးတော့၊ ကျွန်တော် ပိုတောင် မနာလိုဖြစ်လာခဲ့တယ်။ ကျွန်တော့်ဆီကနေ ကျော်ကြားမှုကို သူ ခိုးသွားခဲ့ပြီလို့ တွေးပြီးပေါ့။ အဲဒီနောက် ကျွန်တော့်ရဲ့ မလိုမုန်းထားတဲ့ ရည်ရွယ်ချက်တွေ စပေါ်လာတယ်။ လီဆာရဲ့ လမ်းလွဲမှုတွေနဲ့ သတိမမူမိတာတွေကို အမိအရအသုံးချပြီး သူ့ကို ဘယ်လောက်ပဲ ထိခိုက်နစ်နာစေပါစေ၊ ကိုယ့်ရည်မှန်းချက်တွေကို ရရှိဖို့ ကိုယ့် စိတ်ထဲက ခံပြင်းမှုတွေကို ဖွင့်ချဖို့ အခွင့်အရေး စရှာနေမိခဲ့တယ်။ ပရောဂျက်တစ်ခုခု တိုးတက်မှု ရှိမနေတဲ့အချိန်မှာ ပြဿနာ ဘယ်မှာရှိတယ်ဆိုတာကို ရှင်းရှင်းလင်းလင်း ကြည့်ပြီး ကူညီဖို့ အချိန်ယူရမဲ့အစား၊ လီဆာက ကြီးကြပ်နေတာ သိတော့ အဲဒါတွေနဲ့ ဒုက္ခမများချင်ခဲ့ဘူး။ သူ ကျရှုံးပြီး သိက္ခာဆုံးရှုံးမှာကိုတောင် မျှော်လင့်ခဲ့တယ်။ ဂုဏ်သတင်းနဲ့ အဆင့်အတန်းအတွက် ကျွန်မက တပ်မက်စိတ်များလွန်းတယ်၊ ရက်စက်တတ်ပြီး၊ အသင်းတော်အလုပ်ကို လုံးဝ ကာကွယ်မနေခဲ့မှန်း ကျွန်မ တွေ့ခဲ့ရတယ်။ ဂုဏ်သတင်းနဲ့ အဆင့်အတန်းအတွက် ထပ်ပြိုင်ဆိုင်နေမိခဲ့တယ်၊ တခြားလူတွေထက် သာဖို့ အမြဲကြိုးစားပြီး၊ ကိုယ့်တာဝန်ကို ဘာမှ မတွေးခဲ့ဘူး။ ကျွန်တော် ကြီးကြပ်တဲ့ အလုပ်က ရပ်လုနီးပါး ဖြစ်သွားခဲ့ပြီး ကျွန်တော်လည်း အမှာင်ထဲကို ကျဆင်းသွားခဲ့တယ်။ ဒီ “ပြိုင်ဆိုင်မှု”က ကျွန်တော့်ကို ရက်စက်မှု သံသရာထဲ ပိတ်မိသွားစေခဲ့တယ်။ ဘုရား ပြောတဲ့အတိုင်းပါပဲ။ “သင်သည် သင်၏တာဝန်ကို မည်သည့်အခါတွင်မျှ ကောင်းစွာ မဆောင်ရွက်နိုင်ပါက၊ တဖြည်းဖြည်း ထုတ်ပယ်ခံရလိမ့်မည်။” ကျွန်တော်က အသင်းတော်အလုပ်ကို ပရမ်းပတာ ဖြစ်သွားစေခဲ့ပြီး ကိုယ့်ကိုယ်ကိုယ် သုံးသပ်ဖို့တောင် မစဉ်းစားခဲ့ဘူး။ ဒီလိုဆက်ဖြစ်နေရင်၊ ဘယ်လိုအနှောင့်အယှက်ပေးတဲ့ အပြုအမူမျိုး ကျွန်တော် လုပ်နိုင်မယ်ဆိုတာ ဘယ်သူသိမလဲ။ အဆိုးဆုံးအနေနဲ့ ဖယ်ရှားတာတောင်ခံရနိုင်တယ်။ ကံကောင်းထောက်မလို့ မကောင်းမှု ကျူးလွန်တဲ့အထိ အောက်တန်းမကျခင် ကျွန်တော် အထုတ်ခံခဲ့ရတယ်။ ဒါဟာ ကိုယ့်ကိုယ်ကိုယ် သုံးသပ်ဖို့ သိဖို့ ဘုရားက ကျွန်တော့်ကို အခွင့်အရေး ပေးနေတာ၊ ဂုဏ်သတင်းနဲ့ အဆင့်အတန်းအတွက် ကျွန်တော့်ရဲ့ ဆန္ဒကို ကိုင်တွယ်ဖြေရှင်းနေခဲ့တာပါ။ ဒါက ဘုရားရဲ့ ကယ်တင်ခြင်းနဲ့ ကျွန်တော့်ကို ကွယ်ကာတဲ့ သူ့နည်းလမ်းဖြစ်မှန်း ကျွန်တော် သဘောပေါက်လိုက်တယ်။ ဘုရားကို ကျေးဇူးတင်ပြီး ကျွန်တော့် အခြေအနေ အရမ်းတိုးတက်သွားခဲ့တယ်။ ကိုယ့်တာဝန်ကို လက်တွေ့ကျကျ လုပ်ဖို့နဲ့ ဂုဏ်သတင်းနဲ့ အဆင့်အတန်းအတွက် ပြိုင်ဆိုင်တာကို ရပ်ဖို့ ကျွန်တော် တစ်ကိုယ်ရေ စိတ်ဆုံးဖြတ်ချက်လုပ်ခဲ့တယ်။

အဲဒီနောက်မှာ ကျွန်တော် ကိုယ့်တာဝန်မှာ အများကြီး ပိုပြီး ခပ်လျှိုလျှိုနေခဲ့တယ်။ အထွေထွေ အလုပ်အတွက် တာဝန်ပေးခံရပြီး၊ အရေးမပါတဲ့၊ တောက်တိုမယ်ရအလုပ်တချို့ လုပ်ရမဲ့ အချိန်မှာတောင် ကျိုးနွံနာခံဖို့ လိုလားနေခဲ့တယ်၊ နောင်တရဖို့ ဒီအခွင့်အရေးကို ဘုရားက ပေးမှတော့၊ ကိုယ့်တာဝန်ကို လက်တွေ့ကျကျ လုပ်သင့်တယ်လို့ ကျွန်တော် သိနေခဲ့တယ်။ သိပ်မကြာခင်မှာ၊ ဗီဒီယို ပရောဂျက်အသစ်တစ်ခု အစပြုခဲ့ပြီး၊ အံ့ဩစရာကောင်းတာက အဲဒါကို ထုတ်လုပ်ဖို့ ကျွန်တော့်ကို လူတိုင်း ရွေးချယ်ခဲ့ကြတာပဲ။ အခွင့်အရေးကို ကျွန်တော် တန်ဖိုးထားပြီး၊ ဆီလျော်တဲ့ စည်းမျဉ်းတွေကို ဝီရိယရှိရှိ သုတေသနပြု၊ ရှာဖွေခဲ့တယ်။ အချိန်အတော်ကြာပြီးတဲ့နောက်မှာ၊ ဗီဒီယိုက တစ်ပြိုင်တည်း စထွက်လာခဲ့ပြီး၊ ထွက်လာတဲ့ပုံစံကို မြင်‌တော့၊ ကျွန်တော် ကိုယ့်ကိုယ်ကိုယ် အတော်လေး ကျေနပ်မိခဲ့တယ်။ နာမည်နဲ့ အဆင့်အတန်းအတွက် ကျွန်တော့် တပ်မက်စိတ်က ပြန်ထလာခဲ့တယ်။ “ခေါင်းဆောင်အနေနဲ့ ငါ အထုတ်ခံရချင်ခံရမယ်၊ ဒါပေမဲ့ ပတ္တမြားမှန်ရင် ဘယ်တော့မှ နွံမနစ်ဘူး။ ကိုယ့်အစွမ်းအစတွေကို ပြပြီး၊ ငါ့ပါရမီကို သက်သေပြရအောင် ဒီအခွင့်အရေးကို အမိအရ အသုံးချရမယ်”လို့ တွေးမိတယ်။ ကျွန်တော် ဆင်ခြင်မိတယ်။ “သမ္မာတရားကို မိတ်သဟာယပြုပြီး၊ ပြဿနာတွေကို ဖြေရှင်းရာမှာ လီဆာက ငါ့ထက် ပိုတော်ချင်တော်မယ်၊ ဒါပေမဲ့ အတတ်ပညာ ကျွမ်းကျင်မှုတွေနဲ့ ပတ်သက်လာရင် ငါ အသာစီးရတာပဲ။ အချိန်ယူပြီး ဒီဗီဒီယိုကို ကောင်းကောင်း ထုတ်လုပ်သရွေ့၊ လူတိုင်းက ငါ့ရဲ့ တိုးတက်မှုကို မြင်ကြမှာပဲ၊ ပြီးတော့ ခေါင်းဆောင်အနေနဲ့ ငါ ပြန်အရွေးခံရပြီး လီဆာထက် သာချင်သာသွားမှာပဲ”လို့ပေါ့။

တစ်နေ့မှာ၊ အလုပ်တိုးတက်မှု နှေးကွေးနေပြီး၊ စည်းမျဉ်းချိုးဖောက်တဲ့ ဗီဒီယိုတွေကြောင့် ခေါင်းဆောင်တွေရဲ့ ပြုပြင်တာကို လူတွေ ခံနေခဲ့ရတာကို ကျွန်တော်ကြားရတယ်။ ဒါကိုကြားတော့ ကျွန်တော် နည်းနည်း ကျေနပ်အားရမိတယ်။ “တွေ့လား၊ ငါ အထုတ်ခံရကတည်းက ဗီဒီယိုထုတ်လုပ်ရေးက မတိုးတက်ခဲ့ဘူး။ အရင်ထက် ပိုဆိုးတယ်။ အရင်တုန်းက ပြဿနာတွေကို ငါ သတိထားမိပြီး အကြံဉာဏ်ပေးနိုင်ခဲ့တယ်။ ဒီတော့ သူတို့ ဘာတိုးတက်မှုမှ မလုပ်ရင် ပိုကောင်းတယ်။ ကိုယ့်တာဝန်ကို ကောင်းကောင်း မလုပ်တာ ငါတစ်ယောက်တည်းပဲ မဟုတ်ဘဲ လီဆာလည်း ဖြစ်မှန်း မြင်နိုင်တယ်”လို့ပေါ့။ နောက်ပိုင်းမှာ၊ လီဆာက ခုတလော မကောင်းတဲ့ အခြေအနေမှာ ရှိတာ ကြားရတယ်။ စုဝေးပွဲတွေမှာ သူ့မိတ်သဟာယက ဘာအသိအမြင်မှ မရှိသလို၊ တခြားလူတွေက ပြဿနာတွေနဲ့ ဖိစီးပြီး အပျက်သဘောဆောင်လာခဲ့ကြတယ်။ ကျွန်တော် ကိုယ့်ဘာသာ တွေးမိတယ်။ “ဒီလိုဆက်ဖြစ်နေရင်၊ ဗီဒီယိုအလုပ်မှာ ဆိုးရွားတဲ့ ပြဿနာပေါ်ပြီး လီဆာ အထုတ်ခံရမယ်ထင်တယ်။ အဲဒါဆိုရင် ခေါင်းဆောင်အနေနဲ့ ငါ အရွေးခံရပြီး၊ ဒီအလုပ်ကို ဆက်ကြီးကြပ်လို့ရမယ်ထင်တယ်”လို့ပေါ့။ ဒါကြောင့် လီဆာရဲ့ အခြေအနေကို အနီးကပ်စောင့်ကြည့်ရင်းနဲ့ ဗီဒီယိုကို ကျွန်မ ဆက်လုပ်နေခဲ့တယ်။ လီဆာက ကိုင်တွယ်ဖြေရှင်း၊ ပြုပြင်ခံရခြင်းကနေ သင်ယူပြီး သူ့အခြေအနေတိုးတက်ခဲ့တယ်၊ ညီအစ်ကို မောင်နှမတွေက ကျရှုံးမှုနဲ့ ဆုတ်ဆိုင်းမှုတွေကတစ်ဆင့် စည်းမျဉ်းတချို့ကို သဘောပေါက်ခဲ့ကြပြီး၊ ပိုကောင်းတဲ့ ရလဒ်တွေ ရနေခဲ့ကြတယ်ဆိုတာကို ကြားတော့၊ ကျွန်တော် နည်းနည်း စိတ်ပျက်မိပြီး စိတ်မချမ်းမသာဖြစ်မိတယ်။ အထူးသဖြင့် စုဝေးပွဲတစ်ခုမှာ လီဆာက ဒီအရာအားလုံးကနေတစ်ဆင့် သူရခဲ့၊ တွေ့ကြုံခဲ့တဲ့ အရာကို မိတ်သဟာယပြုပြီး လူတိုင်းရဲ့ ထောက်ခံမှုကို ရတော့၊ ကျွန်မပိုတောင် မကျေမနပ်ဖြစ်လာခဲ့တယ်။ ကျွန်မထဲမှာ မနာလို၊ မုန်းတီးတဲ့ အတွေးတွေ ပြည့်လာတယ်။ ကျွန်တော် ပြန်လာဖို့အတွက် မျှော်လင့်ချက်မရှိတော့သလို ခံစားရတယ်။ အဲဒီနောက်မှာ၊ ဗီဒီယိုထုတ်လုပ်နေတုန်းမှာ ကျွန်တော် မတက်ကြွနိုင်ခဲ့သလို အာရုံထွေပြားလာတယ်။ ရက်နည်းနည်းအကြာမှာ၊ ဗီဒီယိုက ပြီးသွားတယ်။ ဒါပေမဲ့ အံ့ဩစရာက၊ ခေါင်းဆောင်က သူ့ရဲ့ ဆန်းစစ်မှုအတွင်းမှာ ပြဿနာကြီးတစ်ခု သတိထားမိတယ်၊ အဲဒါကို ပြင်ဖို့ တခြားတစ်ယောက်ကို တာဝန်ပေးပြီး၊ နောက်ထပ် ဘာတာဝန်မှ ကျွန်တော့်ကို မပေးတော့ဘူး။ ကျွန်တော် လုံးဝ အံ့ဩသွားတယ်။ ဗီဒီယိုထုတ်လုပ်ရေးမရှိရင် ကျွန်တော် ကြွားလို့ရတဲ့ အရာတစ်ခုက ယူသွားခံခဲ့ရတာပဲ။ ညီအစ်ကို မောင်နှမအားလုံးက သူတို့တာဝန်တွေနဲ့ အလုပ်များနေတုန်းမှာ၊ ကျွန်တော်က ဘာမှလုပ်စရာမရှိသလို၊ အရမ်း သိသာနေခဲ့တယ်။ တကယ်ကို ဆိုးဆိုးရွားရွား ခံစားရတယ်။ အထီးကျန်တယ်၊ စိတ်ဓာတ်ကျပြီး သောကရောက်သလို ဒုက္ခနဲ့ ဖိစီးခံခဲ့ရတယ်။ မျက်ရည်တွေနဲ့ ဘုရားဆီ ဆုတောင်းခဲ့တယ်။ “ဘုရားသခင်၊ ဒီအခြေအနေကို ကျွန်တော် ရင်ဆိုင်ရတာ ကိုယ်တော်ရဲ့ ဖြော်င့်မတ်မှုကြောင့် ဖြစ်မှန်း သိပါတယ်။ အထုတ်ခံရပြီးတဲ့နောက်မှာ၊ ကျွန်တော် ကိုယ့်ကိုယ်ကို တကယ် မသုံးသပ်၊ မသိခဲ့ဘူး၊ အဲဒီအစား အရင်အခြေအနေပြန်ရပြီး ကိုယ့်ကိုယ်ကိုယ် အသိအမှတ်ပြုခံရအောင် လုပ်ဖို့ နည်းလမ်းတွေကိုပဲ ရှာနေမိခဲ့တယ်။ မလိုမုန်းထားပြီး မာနထောင်လွှားခဲ့သလို၊ ကိုယ်တော့်ကို စက်ဆုပ်စေမိတယ်။ အခု ဘာတာဝန်ကိုမှ ကျွန်တော် မထမ်းဆောင်နိုင်သလို၊ အသင်းတော်မှာ ကပ်ပါးရပ်ပါးတစ်ယောက် ဖြစ်လာပါပြီ။ အို ဘုရားသခင်၊ ဂုဏ်သတင်းနဲ့ အကျိုးအမြတ်အတွက် ကျွန်တော် မပြိုင်ချင်တော့ပါဘူး။ ကျေးဇူးပြုပြီး ကျွန်တော့်ကို ဉာဏ်အလင်းပေးပြီး ကိုယ့်ကိုယ်ကိုယ် စွန့်ပယ်နိုင်ပြီး အရင်အတိုင်း ပြန်မနေတော့အောင် ကိုယ့်ကိုယ်ကိုယ် စစ်မှန်တဲ့ အသိရခွင့်ပေးတော်မူပါ”လို့ပေါ့။

အဲဒီနောက်မှာ ဘုရားနှုတ်ကပတ်တော် နောက်တစ်ပိုဒ်ကို အမှတ်မထင်တွေ့တယ်။ “အန္တိခရစ်တို့သည် မိမိတို့၏ ကိုယ်ပိုင် အဆင့်အတန်းနှင့် ဂုဏ်သတင်းကို အခြားမည်သည့်အရာမဆိုထက်ပို၍ အရေးကြီးသည်ဟု သဘောထားကြသည်။ ဤလူတို့သည် မရိုးသားခြင်း၊ ဒုက္ခပေးခြင်း၊ ကောက်ကျစ်ခြင်းတို့ရှိရုံမကဘဲ အလွန်အမင်း ကြမ်းတမ်းသည်။ ၎င်းတို့သည် မိမိတို့၏ ဂုဏ်အဆင့်အတန်းကို ထိခိုက်နိုင်ခြေရှိသည်ကို သတိပြုမိသောအခါ၊ သို့မဟုတ် လူတို့၏ စိတ်နှလုံးထဲတွင် ၎င်းတို့၏ နေရာကို ဆုံးရှုံးရသောအခါ၊ ဤလူတို့၏ ထောက်ခံမှုနှင့် ချစ်ခင်မှုတို့ကို ၎င်းတို့ ဆုံးရှုံးရသောအခါ၊ လူတို့သည် ၎င်းတို့အား ကြည်ညိုလေးစားခြင်း၊ အထင်ကြီးခြင်းမရှိတော့ဘဲ လူပုံအလယ်တွင် ၎င်းတို့ အရှက်ရသောအခါ ၎င်းတို့သည် မည်သည့်အရာကို ပြုကြသနည်း။ ၎င်းတို့က ရုတ်တရက် ပြောင်းလဲကြသည်။ ၎င်းတို့၏ ဂုဏ်အဆင့်အတန်းကို ဆုံးရှုံးရသည်နှင့် တစ်ပြိုင်နက်မည်သည့်တာဝန်ကိုမျှ ထမ်းဆောင်ရန် မလိုလားကြတော့ပေ။ ၎င်းတို့လုပ်သမျှ အရာတိုင်းသည် မကောင်းမကန်းဖြစ်ကြသည်။ ၎င်းတို့၏ မည်သည့်အရာကိုမျှ လုပ်ဆောင်ရန် စိတ်မဝင်စားကြပေ။ သို့သော် ဤသည်မှာ အဆိုးဆုံး သရုပ်သကန်မဟုတ်ပေ။ အဆိုးဆုံး သရုပ်သကန်မှာ အဘယ်နည်း။ ဤလူတို့သည် ၎င်းတို့၏ ဂုဏ်အဆင့်အတန်းကို ဆုံးရှုံးရပြီး မည်သူမျှ ၎င်းတို့ကို မလေးစားလျက် မည်သူကမျှ ၎င်းတို့၏ သွေးဆောင်ခြင်းကို မခံရသည်နှင့်တစ်ပြိုင်နက်မုန်းတီးခြင်း၊ မနာလိုခြင်းနှင့် လက်စားချေခြင်းပါ ထွက်ပေါ်လာသည်။ ၎င်းတို့သည် ဘုရားသခင်အား ကြောက်ရွံ့ခြင်းမရှိရုံမက နာခံခြင်း တစ်ပိုင်းတစ်စမျှ မရှိပေ။ ထို့အပြင် ၎င်းတို့၏ စိတ်နှလုံးတွင် ၎င်းတို့သည် ဘုရားသခင်၏ အိမ်တော်၊ အသင်းတော်၊ ခေါင်းဆောင်များနှင့် အမှုဆောင်များကို မုန်းတတ်သည်။ ၎င်းတို့၏ စိတ်နှလုံးတွင် အသင်းတော်အလုပ်သည် ပြဿနာများကို ကြုံတွေ့စေရန်၊ ရပ်တန့်သွားစေရန် တောင့်တကြသည်။ ၎င်းတို့သည် အသင်းတော်အပေါ်၊ ညီအစ်ကိုမောင်နှမတို့အပေါ် ရယ်မောလိုကြသည်။ ၎င်းတို့သည် သမ္မာတရားကိုလိုက်စားပြီး ဘုရားသခင်ကို ကြောက်ရွံ့သောမည်သူကိုမဆိုကိုလည်း မုန်းတီးကြသည်။ ၎င်းတို့၏ တာဝန်တွင် သစ္စာရှိပြီး အဖိုးအခပေးရန် လိုလားသူ မည်သူကိုမဆို ၎င်းတို့က တိုက်ခိုက်ပြီး လှောင်ပြောင်ကြသည်။ ဤသည်မှာ အန္တိခရစ်များ၏ စိတ်သဘောထားဖြစ်သည်။ ယင်းသည် မဆိုးယုတ်သလော။ ဤလူများသည် သိသာထင်ရှားစွာပင် ဆိုးယုတ်သောလူများဖြစ်သည်။ အန္တိခရစ်တို့သည် ၎င်းတို့၏အနှစ်သာရ၌ ဆိုးယုတ်သော လူများဖြစ်လေသည်။ စုဝေးပွဲများကို အွန်လိုင်းတွင် ပြုလုပ်သည့်အခါတွင်ပင် အင်တာနက်လိုင်းအားကောင်းသည်ကို ၎င်းတို့ မြင်လျှင် ၎င်းတို့သည် တိတ်တဆိတ်ကျိန်ဆဲပြီး ‘လိုင်းကျပါစေ။ လိုင်းကျပါစေ။ တရားဒေသနာတွေကို ဘယ်သူမှ မကြားနိုင်ရင် ပိုကောင်းတယ်’ ဟူ၍ မိမိတို့ကိုယ်ကို ပြောကြသည်။ ဤလူများသည် မည်သည့်အရာများဖြစ်သနည်း။ (နတ်ဆိုးများဖြစ်သည်။) ၎င်းတို့သည် နတ်ဆိုးများဖြစ်သည်။ အသေအချာပင် ဘုရားအိမ်တော်၏ လူများမဟုတ်ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) အန္တိခရစ်ရဲ့ သဘာဝက မလိုမုန်းထားပုံကို ဘုရားက ဖော်ထုတ်တယ်။ သူတို့ရဲ့ အဆင့်အတန်းနဲ့ တခြားလူတွေရဲ့ အားပေးတာကို ဆုံးရှုံးတာနဲ့ သူတို့တာဝန်တွေမှာ သူတို့က စပြီး ဟန်ဆောင် လုပ်ပြကြရုံမက၊ ဘုရားအိမ်တော်နဲ့ တခြားလူတွေကို မလိုတမာစိတ်နဲ့ လှောင်ရယ်နိုင်အောင် အသင်းတော်အလုပ်မှာ ပြဿနာတွေ ပေါ်ဖို့ တောင့်တရင်းနဲ့ မုန်းတီးလာကြတယ်၊ မနာလိုဖြစ်ပြီး အငြိုးထားလာကြတယ်။ ကျွန်တော့်ကိုယ်ပိုင် အပြုအမူက ဘုရားထုတ်ဖော်ပြတဲ့အတိုင်းပဲ ဖြစ်မှန်း တွေ့ရတယ်။ အထုတ်ခံရပြီး အဆင့်အတန်း ဆုံးရှုံးသွားတဲ့နောက်မှာ၊ ကျွန်တော် မနာလိုဖြစ်ပြီး အငြိုးထားလာခဲ့တယ်။ လီဆာ ကြီးကြပ်တဲ့အလုပ်မှာ ပြဿနာတွေ ပေါ်ပြီး သူကိုင်တွယ်ဖြေရှင်းခံရတာကို ကြားတော့ ကျွန်တော် တိတ်တိတ်လေး ဝမ်းသာခဲ့ပြီး၊ သူ့နေရာကို ကျွန်တော်အစားထိုး ဝင်နိုင်အောင်လို့ လီဆာအထုတ်ခံရမဲ့ ဆိုးရွားတဲ့ ပြဿနာတစ်ခု ပေါ်ဖို့အတွက် မစောင့်နိုင်အောင် ဖြစ်ခဲ့တယ်။ လီဆာရဲ့ အခြေအနေတိုးတက်ခဲ့တာ၊ တခြားလူတွေက တစ်ခုခု သင်ယူမိပြီး အသင်းတော်အလုပ်က နှစ်သက်စရာ အလှည့်အပြောင်း ဖြစ်ခဲ့တယ်ဆိုတာ ကြားတော့၊ ကျွန်တာ် စိတ်မချမ်းမသာဖြစ်လာခဲ့တယ်။ ကျွန်တော် အန္တိခရစ်လိုကို ပြုမူနေခဲ့တာ။ အန္တိခရစ်နဲ့ နတ်ဆိုးကပဲ ဘုရားနဲ့ သမ္မာတရားကို မုန်းတာ။ အသင်းတော်အလုပ် ရပ်သွားဖို့၊ လူတိုင်း အပျက်သဘောဆောင်လာပြီး ဘုရားရဲ့ ကယ်တင်ခြင်း ဆုံးရှုံးပြီးတော့ နောက်ဆုံးမှာ သူတို့နဲ့အတူ ငရဲထဲ ကျဆင်းဖို့ မျှော်လင့်ပြီးတော့ပေါ့။ ဘုရားနှုတ်ကပတ်တော်ရဲ့ အာဟာရ အများကြီးရခဲ့တဲ့ အသင်းသားတစ်ယောက် ဖြစ်ခဲ့ပေမဲ့၊ သမ္မာတရားအစား ဂုဏ်သတင်းနဲ့ အဆင့်အတန်းကိုပဲ ကျွန်တော် ရှာခဲ့တယ်၊ အသင်းတော်အလုပ်ကို နှောင့်ယှက်ပြီး နောင်တရဖို့ ပျက်ကွက်ခဲ့တယ်။ အဆင့်အတန်းအတွက် ကျွန်တော့် တပ်မက်စိတ် မပြည့်လို့၊ လီဆာက ကျွန်တော့်ထက် ပိုတော်တဲ့ပုံမပေါ်အောင်လို့ အသင်းတော်အလုပ်မှာ ပြဿနာတွေ ပေါ်မှာကို မျှော်လင့်ခဲ့တယ်။ ဒါတွေက အဆိပ်ဖြစ်စေပြီး စက်ဆုပ်စရာကောင်းတဲ့ အတွေးတွေပဲ။ ဘုရားအိမ်တော်ရဲ့ လူတွေက ဘုရားနဲ့ တစ်စိတ်တစ်ဝမ်းတည်း ဖြစ်သင့်တယ်။ ပိုများတဲ့လူတွေက သမ္မာတရားကို ရှာတာ၊ တာဝန်တွေကို ကောင်းကောင်းလုပ်ပြီး ဘုရားအလိုတော် အလေးဂရုပြုတာမြင်တော့ သူတို့ ဝမ်းသာကြတယ်။ အသင်းတော်အလုပ် ကြန့်ကြာတဲ့အချိန်မှာ၊ အလုပ်ကို ထိန်းသိမ်းဖို့ ရပ်တည်ချက်ယူကြတယ်။ ဒါပေမဲ့ ကျွန်တော်ကတော့၊ ဗီဒီယိုထုတ်လုပ်ရေးမှာ ပြဿနာတွေ ပေါ်ပြီး တခြားလူတွေ မတက်မကြွဖြစ်လာတာ မြင်ပေမဲ့၊ သူတို့ပြဿနာတွေကို ကူမဖြေရှင်းပေးသလို မလိုတမာစိတ်နဲ့ သူတို့ကို လှောင်တောင် လှောင်ခဲ့တယ်။ သူတို့အခြေအနေတွေ တိုးတက်ပြီး ဗီဒီယိုထုတ်လုပ်ရေးက စပိုကောင်းလာတော့၊ တကယ် မပျော်မရွှင်ဖြစ်ခဲ့တယ်။ ကျွန်တော့်အတွေးတွေက တကယ်ကို အဆိပ်ဖြစ်ခဲ့တာပဲ။ ကျွန်တော်က အသင်းတော် အလုပ်ကို ကာကွယ်ပေးနေတာ လုံးဝ မဟုတ်သလို၊ ဘုရားအိမ်တော်မှာ နေရာမရထိုက်ဘူး။ ခေါင်းဆောင်ဖြစ်သင့်တယ်လို့ ကျွန်တော် တွေးတာ ဘယ်လောက်အရှက်မဲ့လိုက်သလဲ။

နောက်ပိုင်းမှာ ကိုယ့်ရဲ့ ဆိုးယုတ်တဲ့ စိတ်သဘောထားကို နားလည်စေတဲ့ ဘုရားနှုတ်ကပတ်တော် တစ်ပိုဒ် ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “မည်သူတစ်ယောက်ကိုမျှ မိမိတို့ကိုယ်ကိုယ် စုံလင်သည် သို့မဟုတ် ဂုဏ်ရှိပြီး မြင့်မြတ်သည် သို့မဟုတ် အခြားသူများနှင့် ကွဲပြားခြားနားသည်ဟု မတွေးထင်စေနှင့်။ ဤအရာအားလုံးသည် လူသား၏ မာနထောင်လွှားသော စိတ်သဘောထားနှင့် မသိနားမလည်ခြင်းတို့အားဖြင့် ဖြစ်ပေါ်လာခြင်း ဖြစ်သည်။ မိမိကိုယ်ကို ကွဲပြားခြားနားသည်ဟု အမြဲတမ်း တွေးထင်ခြင်း— ဤသည်မှာ မာနထောင်လွှားသည့် စိတ်သဘောထားတစ်ခုက ဖြစ်စေသည်။ မိမိတို့၏ အားနည်းချက်များကို မည်သည့် အခါမျှ လက်ခံနိုင်ခြင်းမရှိဘဲ၊ မိမိတို့၏ အမှားများနှင့် ရှုံးနိမ့်မှုများကို မည်သည့်အခါမျှ ထိပ်တိုက် ရင်ဆိုင်နိုင်ခြင်း မရှိခြင်း— ဤအရာကို မာနထောင်လွှားသည့် စိတ်သဘောထားတစ်ခု အားဖြင့် ဖြစ်စေသည်။ အခြားသူများကို မိမိထက် မည်သည့်အခါမျှ ပို၍မြင့်မားခွင့်မပြု၊ သို့မဟုတ် မိမိထက် ပို၍သာခွင့်မပြု— ဤအရာကို မာန ထောင်လွှားသည့် စိတ်သဘောထားတစ်ခု အားဖြင့် ဖြစ်စေသည်။ အခြားသူများကို မိမိတို့ထက်ပို၍ သာလွန်သွားဖို့ဖြစ်စေ၊ အင်အားကောင်းသွားဖို့ဖြစ်စေ မည်သည့်အခါမျှ ခွင့်မပြုပေ— ဤအရာကို မာနထောင်လွှားသည့် စိတ်သဘောထားတစ်ခုက ဖြစ်စေသည်။ အခြားသူများကို မိမိထက် ပို၍ကောင်းသော အတွေးအခေါ်များ၊ အကြံပြုချက်များနှင့် အမြင်ရှုထောင့်များ မည်သည့်အခါမျှ ရှိခွင့်မပြု၊ ပြီးလျှင် ၎င်းတို့က ခွင့်ပြုသည့်အခါတွင်လည်း အပျက်သဘောဆောင်လာကာ၊ စကားပြောဖို့ ဆန္ဒမရှိဘဲ၊ စိတ်သောကရောက်ပြီး၊ စိတ်ပျက် အားလျော့ကာ စိတ်ညစ်လာကြသည်— ဤအရာများ အားလုံးသည် မာနထောင်လွှားသည့် စိတ်သဘောထားကြောင့် ဖြစ်ပေါ်ခြင်း ဖြစ်သည်။ မာနထောင်လွှားသည့် စိတ်သဘောထားတစ်ခုသည် သင့်ကို အခြားသူများ၏ လမ်းပြမှုကို လက်ခံနိုင်စွမ်း မရှိစေဘဲ၊ သင်ကိုယ်တိုင်၏ အားနည်းချက်များကို ထိပ်တိုက်ရင်ဆိုင်နိုင်စွမ်း မရှိဖြစ်စေကာ၊ သင်ကိုယ်တိုင်၏ ရှုံးနိမ့်ခြင်းများနှင့် အမှားများကို လက်ခံနိုင်စွမ်း မရှိစေဘဲ၊ သင်၏ ဂုဏ်သတင်းကို ကာကွယ်စေနိုင်သည်။ ထို့အပြင် တစ်စုံတစ်ယောက်က သင့်ထက် ပိုသာသည့်အခါ၊ ယင်းက သင်၏ စိတ်နှလုံးတွင် အမုန်းတရားနှင့် မနာလိုစိတ်များ ဖြစ်ပေါ်စေနိုင်ပြီး၊ သင်သည် ဘောင်ခတ်ခံရနိုင်သည်မှာ သင်၏တာဝန်ကို ထမ်းဆောင်ဖို့ ဆန္ဒမရှိတော့ဘဲ၊ ထိုတာဝန်ကို ထမ်းဆောင်ရာတွင် ကရော်ကမည်နိုင်လာသည် အထိပင် ဖြစ်တော့သည်။ မာနထောင်လွှားသည့် စိတ်သဘောထားတစ်ခုသည် ဤအပြုအမူများနှင့် အလေ့အကျင့်များကို သင်၌ ဖြစ်ပေါ်စေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် အခြေခံသဘောတရားများ) ဘုရားနှုတ်ကပတ်တော်တွေအရ ကျွန်တော် ကိုယ့်ကိုယ်ကိုယ် သုံးသပ်ခဲ့တယ်။ လီဆာနဲ့ ကျွန်တော် ပြိုင်ဆိုင်ဖို့ အမြဲ ကြိုးစားရတဲ့ အကြောင်းရင်းက ကျွန်တော့်ရဲ့ မာနထောင်လွှားတဲ့ စိတ်သဘောထားအပေါ် စစ်မှန်တဲ့ သိနားလည်မှု မရှိခဲ့သလို၊ ကျွန်တော် ဘာသားနဲ့ ထုထားလဲဆိုတာကို မသိခဲ့လို့ပဲ။ တစ်လျှောက်လုံး၊ ကျွန်တော်က အရည်အချင်းရှိပြီး အတွေ့အကြုံများတယ်လို့ ယုံကြည်ခဲ့တာ။ ဒါကို ဂုဏ်ယူပြီး ဒီကဏ္ဍတွေမှာ လီဆာထက် ပိုအားကောင်းတယ်လို့ ခံစားခဲ့တယ်။ အလုပ်ကောင်းကောင်းလုပ်ဖို့ ဒီအရည်အချင်းတွေက လုံလောက်တယ်လို့ တွေးခဲ့တယ်။ ဒါကြောင့် ကျွန်တော့်ထက် လီဆာက သူ့တာဝန်မှာ ရလဒ်ပိုကောင်းပြီး၊ အထက်ခေါင်းဆောင်က ကျွန်တော့်တာဝန်တချို့ကို သူ့ကို ချပေးတော့၊ သူက ကျွန်တော့်ထက် ဘာမှမတော်ဘူးလို့ တွေးပြီး စိတ်မချမ်းမသာဖြစ်ခဲ့တယ်။ အထုတ်ခံရပြီးတော့ ပြန်တောင် ပြန်လာချင်ခဲ့တယ်။ ပြန်တွေးကြည့်တော့၊ ကျွန်တော်က အလုပ်နဲ့ နည်းနည်း ပိုအကျွမ်းဝင်ပြီး ပိုအတွေ့အကြုံရှိသလို၊ ဗီဒီယို ထုတ်လုပ်ရေးနဲ့ ပတ်သက်လို့ အကြံဉာဏ်ပေးနိုင်ပေမဲ့ အဲဒါက ခေါင်းဆောင်ဖြစ်ဖို့ သင့်တော်တယ်ဆိုတဲ့ သဘောမဟုတ်မှန်း တွေ့ရတယ်။ ခေါင်းဆောင်တစ်ယောက်ရဲ့ အဓိကအလုပ်က ဘုရားနှုတ်ကပတ်တော်ကို စားသောက်ပြီး သမ္မာတရားထဲ ဝင်ရောက်ရာမှာ တခြားလူတွေကို လမ်းပြဖို့နဲ့ အသင်းတော်အလုပ် ပုံမှန်စီးဆင်းမှုကို သေချာစေဖို့ အသင်းတော်မှာ ပေါ်ပေါက်တဲ့ ပြဿနာအားလုံးကို ဖြေရှင်းပေးဖို့ပဲ။ ဒါပေမဲ့ ခေါင်းဆောင်အနေနဲ့ လက်တွေ့ကျတဲ့ ပြဿနာတွေကို ကျွန်တော် မဖြေရှင်းခဲ့ဘူး။ အဖွဲ့ခေါင်းဆောင်တွေက သဘောမတူကြတဲ့အခါ၊ မကြာခဏ ငြင်းခုံပြီး ဘယ်သူမှ အလျှော့မပေးကြတဲ့အခါ၊ ပြဿနာကို ဖြေရှင်းပြီး စိတ်သဘောညီညွတ်မှု ပြန်ရဖို့ ဘယ်လို မိတ်သဟာယပြုရမယ်မှန်း မသိခဲ့ဘူး။ ပြီးတော့ ညီအစ်ကို မောင်နှမတချို့က မတက်မကြွဖြစ်လာပြီး၊ အားပေးဖို့ ဘုရားနှုတ်ကပတ်တော်တွေအပေါ် မိတ်သဟာယပြုဖို့ လိုတဲ့အခါ၊ ကျွန်တော့်အတွေ့အကြုံက ချို့တဲ့နေခဲ့တယ်၊ မိတ်သဟာယက နက်နဲစေ့စပ်မှု မရှိခဲ့သလို သူတို့ပြဿနာတွေကို ဖြေရှင်းမပေးခဲ့ဘူး။ အသင်းတော်အလုပ်ရဲ့ ကဏ္ဍအားလုံးမှာ ကျွန်တော် စံချိန်မမီခဲ့ဘူး။ လီဆာက သူ့ရဲ့ အလုပ်ကျွမ်းကျင်မှုတွေမှာ ဟာကွက်တွေ ရှိကောင်းရှိနိုင်ပေမဲ့၊ အသင်းတော်အလုပ်မှာ ဖြစ်ပေါ်တဲ့ အခက်အခဲမျိုးစုံကို သူ ဖြေရှင်းပေးနိုင်ခဲ့တယ်။ အသင်းတော်အကျိုးအတွက် အထက်ခေါင်းဆောင်က သူ့ကို အလုပ်တချို့ ပြန်တာဝန်ပေးခဲ့ပေမဲ့၊ ကျွန်တော်က မာနထောင်လွှားလွန်းခဲ့ပြီး ကိုယ့်ရဲ့ စွမ်းဆောင်နိုင်စွမ်းတွေပေါ် ကောင်းကောင်း နားမလည်ခဲ့ဘူး။ ကျွန်တော်က လီဆာနဲ့ တန်းတူမဖြစ်တာ သိသာပေမဲ့၊ တန်တူဖြစ်တယ်လို့ တွေးပြီး အမြဲ ပြိုင်ဆိုင်ရင်းနဲ့ အလျှော့မပေးခဲ့ဘူး။ ကျွန်တော်က အရမ်းကို မတန်တဆ မာနထောင်လွှားခဲ့တာပဲ။ အဲဒီနောက်မှာ ဒီဘုရားနှုတ်ကပတ်တော်ပိုဒ်ကို တွေ့ခဲ့တယ်။ “လူတို့သည် ဂုဏ်အဆင့်အတန်းကို လိုက်စားသောအခါတွင် ဘုရားသခင်က အမုန်းတီးဆုံးဖြစ်သည်။ အဘယ်ကြောင့်ဆိုသော် အဆင့်အတန်းကိုလိုက်စားခြင်းသည် ဆိုးယုတ်သော စိတ်သဘောထားတစ်ခုဖြစ်သည်။ ယင်းက လမ်းမှားတစ်ခုဖြစ်သည်။ စာတန်၏ ဖောက်ပြန်ပျက်စီးခြင်းမှ မွေးဖွားလာသည်။ ယင်းသည် ဘုရားသခင်ရှုတ်ချသည့်အရာဖြစ်သည်။ ဘုရားသခင် တရားစီရင်ပြီး သန့်စင်သည့် အရာပင်ဖြစ်သည်။ အဆင့်အတန်းကို လူတို့ လိုက်စားသောအခါတွင် ဘုရားသခင်က အမှန်းတီးဆုံးဖြစ်သည်။ သို့တိုင်အောင် သင်သည် ခေါင်းမာစွာဖြင့် အဆင့်အတန်းအတွက် ယှဉ်ပြိုင်သည်။ ယင်းကို မပျက်မကွက် ချစ်မြတ်နိုးပြီး ကာကွယ်သည်။ သင်ကိုယ်တိုင်အတွက် ရယူဖို့ အစဉ် ကြိုးစားသည်။ သဘာဝအရ ဤအရာအားလုံးသည် ဘုရားသခင်ကို ဆန့်ကျင်ခြင်းမရှိသလော။ ဘုရားသခင်က ရာထူးအဆင့်အတန်းကို လူတို့အတွက် မစီမံခဲ့ချေ။ ဘုရားသခင်သည် လူတို့အား သမ္မာတရား၊ လမ်းခရီးနှင့် အသက်ကို ပေးအပ်ပြီး— ၎င်းတို့အား ရာထူးအဆင့်အတန်းနှင့် သြဇာတိက္ကမရှိပြီး လူထောင်ပေါင်းတို့၏ ကြည်ညိုခံရသောသူတစ်ဦး မဟုတ်ဘဲ— နောက်ဆုံးတွင် ဘုရားသခင်၏ လက်ခံနိုင်ဖွယ် ဖန်ဆင်းခံတစ်ဦး၊ ဘုရားသခင်၏ သေးငယ်ပြီး အရေးမပါသော ဖန်ဆင်းခံတစ်ဦး ဖြစ်လာစေသည်။ ထို့အတွက်ကြောင့် ယင်းကို မည်သည့်ရှုထောင့်မှ ကြည့်သည်ဖြစ်စေ ရာထူးအဆင့်အတန်းကို လိုက်စားခြင်းက တစ်ဖက်ပိတ်လမ်းဖြစ်သည်။ ရာထူးအဆင့်အတန်းကို လိုက်စားခြင်းအတွက် သင်၏အကြောင်းပြချက်က အဘယ်မျှ ကျိုးကြောင်းဆီလျော်သည်ဖြစ်စေ ဤလမ်းကြောင်းက လမ်းကြောင်းမှားတစ်ခုပင် ဖြစ်နေဆဲဖြစ်ကာ ဘုရားသခင်၏ ချီးကျူးခြင်းကို မခံရပေ။ သင်သည် အဘယ်မျှ ခက်ခက်ခဲခဲကြိုးစားသည်ဖြစ်စေ၊ သို့မဟုတ် အဖိုးအခကို အဘယ်မျှ ကြီးကြီးမားမားပေးဆပ်သည်ဖြစ်စေ ရာထူးအဆင့်အတန်းကို အလိုရှိပါက ဘုရားသခင်သည် သင့်ကို ပေးမည်မဟုတ်ပေ။ အကယ်၍ ယင်းကို ဘုရားသခင်မပေးပါက ယင်းကိုရရှိရန် ကြိုးစားရာတွင် သင် ကျရှုံးလိမ့်မည်ဖြစ်ပြီး၊ အကယ်၍ သင် ဆက်လက်ကြိုးစားနေပါက ရလဒ်တစ်ခုတည်းသာရှိလိမ့်မည်။ သင်သည် ဖော်ထုတ်ခံရပြီး ထုတ်ပယ်ခံရမည်။ ဤသည်မှာ လမ်းဆုံးတစ်ခုဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဒါကို ဖတ်ပြီးတော့၊ ကိုယ့်လုပ်ရပ်တွေကြောင့် ဆိုးဆိုးရွားရွား ခံစားရတယ်။ အထူးသဖြင့် ဒီလိုပြောတဲ့အပိုင်းကို ဖတ်ပြီးတဲ့နောက်မှာပေါ့။ “ရာထူးအဆင့်အတန်းကို အလိုရှိပါက ဘုရားသခင်သည် သင့်ကို ပေးမည်မဟုတ်ပေ။ အကယ်၍ ယင်းကို ဘုရားသခင်မပေးပါက ယင်းကိုရရှိရန် ကြိုးစားရာတွင် သင် ကျရှုံးလိမ့်မည်ဖြစ်ပြီး၊ အကယ်၍ သင် ဆက်လက်ကြိုးစားနေပါက ရလဒ်တစ်ခုတည်းသာရှိလိမ့်မည်။ သင်သည် ဖော်ထုတ်ခံရပြီး ထုတ်ပယ်ခံရမည်။ ဤသည်မှာ လမ်းဆုံးတစ်ခုဖြစ်သည်။” ဘုရားနှုတ်ကပတ်တော်တွေကတစ်ဆင့်၊ ဘုရားရဲ့ ဖြောင့်မတ်တဲ့ စိတ်သဘောထားကို ပုန်ကန်ပြစ်မှားလို့ မရပုံကို တွေ့ခဲ့တယ်။ ကိုယ့်တာဝန်မှာ သမ္မာတရားကို ရှာဖို့ သင်ယူပြီး နောက်ဆုံးမှာ အရည်အချင်းပြည့်မီတဲ့ အဖန်ဆင်းခံတစ်ယောက် ဖြစ်လာအောင်လို့ အသင်းတော်က ဒီတာဝန်လုပ်ဖို့ ကျွန်တော့်ကို အခွင့်အရေးပေးခဲ့တယ်။ ဒါပေမဲ့ အဲဒီအစား အဆင့်အတန်းအတွက် ကျွန်တော် ဆက်ပြိုင်ဆိုင်ခဲ့တယ်။ ဘုရားရဲ့ တောင်းဆိုချက်တွေကို ကျွန်တော်က တမင် ဆန့်ကျင်နေတာ မဟုတ်လား။ ဒီအရာထက် ဘုရားပိုစက်ဆုတ်တဲ့အရာ မရှိဘူး။ အသင်းတော်မှာ ဒီတာဝန်ကို အချိန်အတော်ကြာ လုပ်ခဲ့ပေမဲ့၊ ဗီဒီယိုတစ်ခုလုပ်ဖို့ အခိုင်းခံရတော့၊ ကျွန်တော် ကောင်းကောင်း မလုပ်နိုင်ခဲ့ဘူး။ ကျွန်တော် ခေါင်းဆောင်ဖြစ်နေတုန်း ဗီဒီယိုတွေမှာ ရလဒ်ကောင်းတွေ ရတဲ့အခါ၊ အဲဒါက သန့်ရှင်းသော ဝိညာဉ်တော်ရဲ့ လမ်းပြမှုနဲ့ ကျွန်တော်တို့ အဖွဲ့ရဲ့ အားထုတ်မှုတွေကြောင့် ဖြစ်ပါတယ်၊ ကျွန်တော့်ရဲ့ ပံ့ပိုးမှုတွေကြောင့် မဟုတ်ဘူး။ ဒါပေမဲ့ ဒီအောင်မြင်မှုတွေကို ကိုယ့်ခေါင်းမှာ သရဖူသလို ကျွန်တော် ဆင်မြန်းခဲ့ပြီး၊ ကိုယ့်ဂုဏ်အသရေကို တခြားလူတွေကို ခိုးယူခွင့်မပေးခဲ့ဘူး၊ ဂုဏ်သတင်းအတွက် မရပ်မနား ပြိုင်ဆိုင်ပြီး၊ အသင်းတော် အလုပ်ကို ပရမ်းပတာ ဖြစ်စေရင်းနဲ့ပေါ့။ ကျွန်တော် လုပ်ခဲ့သမျှက ဆိုးယုတ်ပြီး ဘုရားကို ဆန့်ကျင်သလို သူ့ကို စက်ဆုပ်စေခဲ့တယ်။ အဲဒီအချိန်မှာပဲ၊ ပြီးခဲ့တဲ့ တစ်နှစ်တုန်းက တွဲဖက်ခဲ့ရတဲ့ ညီအစ်မတစ်ယောက်ကို သတိရမိတယ်။ သူက အဆင့်အတန်းနဲ့ ဂုဏ်သတင်းကို တပ်မက်စိတ် ပြင်းထန်ခဲ့ပြီး သူ့ရဲ့ ဩဇာအာဏာကို ဖက်တွယ်ခဲ့တယ်။ သူ့ရာထူးကို ခြိမ်းခြောက်တဲ့ ဘယ်သူကိုမဆို သူက ဖိနှိပ်ပြီး ဒေါသမကြီးမဲတယ်။ ပြီးတော့ သူအဆင့်အတန်းကို ကာကွယ်ဖို့ မျက်တောင်တစ်ချက်မခတ်ဘဲ အသင်းတော်အလုပ်ကို တမင်ဖျက်ဆီးခဲ့တယ်။ အပြန်အလှန်အနေနဲ့ သူ့ရဲ့ မကောင်းမှုအားလုံးအတွက် အန္တိခရစ်အနေနဲ့ ဖော်ထုတ်ခံရပြီး နှင်ထုတ်ခံခဲ့ရတယ်။ ကျွန်တော်ကတော့၊ သိသိသာသာ လက်တွေ့အလုပ်မလုပ်ဘဲ ပြိုင်ဆိုင်ချင်နေတုန်းပဲ ဖြစ်ခဲ့တယ်။ အဲဒါက အသင်းတော် အလုပ်ကို နှောင့်ယှက်၊ ဟန့်တားခဲ့တယ်။ ကျွန်တော် နောင်တမရဘဲ အဲဒီအတိုင်း ဆက်ဖြစ်နေရင်၊ ဘုရားရဲ့ ထုတ်ပယ်တာခံရဖို့ များတယ်။ ဒါကို သဘောပေါက်တော့ ဘုရားဆီ ဆုတောင်းတယ်။ “အို ဘုရားသခင်၊ အသင်းတော်က ခေါင်းဆောင်အနေနဲ့ လေ့ကျင့်ဖို့ ဒီအခွင့်အရေးကို ပေးခဲ့ပေမဲ့၊ ကိုယ့်တာဝန်ကို အာရုံမစိုက်ခဲ့သလို၊ မှန်တဲ့လမ်းကြောင်း မရှောက်ခဲ့ဘူး၊ အဲဒီအစား နာမည်နဲ့ အကျိုးအမြတ်အတွက် ပြိုင်ဆိုင်နေခဲ့တယ်။ ကျွန်တော့် အတွေးနဲ့ လုပ်ရပ်တွေအားလုံး ဆိုးယုတ်ခဲ့ပါတယ်။ ကျွန်တော် အပြစ်ပေးခံရရင်၊ လုံးဝ ထိုက်တန်မှာပါ။ ဘုရားသခင်၊ ကျွန်တော် အရမ်းစက်ဆုပ်စရာ ကောင်းအောင် အသက်မရှင်ချင်တော့ပါဘူး။ နောင်တရပြီး အသစ်စဖို့ အသင့်ပါ”လို့ပေါ့။

ရက်အတော်များများ ကြာပြီးတဲ့နောက်မှာ၊ ခေါင်းဆောင်က စာတိုတစ်ခု ပို့တယ်။ ဓမ္မတေးဗီဒီယိုတစ်ခုမှာ ပါဝင်ဖို့ ကျွန်တော့်ကို တာဝန်ပေးထားတယ်လို့ ပြောပြီး၊ အရင်ဆုံး ဓမ္မတေးကို သင်ယူဖို့ ခိုင်းထားတာ။ ကျွန်တော် အဲဒီစာကိုမြင်တော့ အရမ်းစိတ်လှုပ်ရှားသွားတယ်။ ကျွန်တော့်ကို နောက်ထပ် အခွင့်အရေးပေးလို့ ဘုရားကို လှိုက်လှိုက်လှဲလှဲ ကျေးဇူးတင်မိတယ်။ ကျွန်တော် သင်ရမဲ့ ဓမ္မတေးသီချင်းက “လူသားမျိုးနွယ်အပေါ် ဘုရား၏ သနားခြင်း” ဖြစ်ပါတယ်။ ဘုရားရဲ့ ဒီနှုတ်ကပတ်တော်တွေ ဖတ်ခဲ့တယ်။ “နိနေဝေမြို့သည် သောဒုံ၌ ရှိသောသူများကဲ့သို့ ဖောက်ပြန်ပျက်စီးသော၊ ဆိုးယုတ်၍ ရုန့်ရင်းကြမ်းကြုတ်သော လူများနှင့် ပြည့်နေခဲ့လင့်ကစား၊ သူတို့၏နောင်တက ဘုရားသခင်၏နှလုံးသားကို ပြောင်းလဲစေခဲ့ပြီး သူတို့ကို မဖျက်ဆီးရန် ဆုံးဖြတ်စေခဲ့သည်။ ဘုရားသခင်၏ နှုတ်ကပတ်တော်များနှင့် ညွှန်ကြားချက်များကို သူတို့၏သဘောထားပုံက သောဒုံမြို့သားများနှင့် သိသိသာသာ ကွာခြားသော သဘောထားတစ်ခုကို ထင်ထင်ရှားရှား ပြသောကြောင့်လည်းကောင်း၊ ထို့နောက် ဘုရားသခင်ထံ သူတို့၏ ရိုးသားသော နာခံခြင်းနှင့် သူတို့၏အပြစ်များအတွက် ရိုးသားသော နောင်တရခြင်းအပြင်၊ အဖက်ဖက်၌ သူတို့၏ စစ်မှန်၍ လှိုက်လှဲသော အပြုအမူများကြောင့်လည်းကောင်း၊ ဘုရားသခင်သည် သူ၏ လှိုက်လှဲသော သနားခြင်းကို နောက်တစ်ကြိမ် ပြခဲ့ပြီး ယင်းကို သူတို့အပေါ် နှင်းအပ်ခဲ့သည်။ လူသားမျိုးနွယ်အပေါ် ဘုရားသခင်နှင်းအပ်ပေးသောအရာနှင့် လူသားမျိုးနွယ်အတွက် သူ၏သနားခြင်းကို အဘယ်သူမျှ တုပရန်မဖြစ်နိုင်ပေ၊ ဘုရားသခင်၏ သနားကရုဏာ၊ သို့မဟုတ် သည်းခံခြင်းကိုဖြစ်စေ၊ လူသားမျိုးနွယ်အပေါ် သူ၏စစ်မှန်သော ခံစားချက်များကိုဖြစ်စေ အဘယ်ပုဂ္ဂိုလ်ကမျှ မပိုင်ဆိုင်နိုင်ချေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) ဘုရားနှုတ်ကပတ်တော်တွေကတစ်ဆင့်၊ လူသားမျိုးနွယ်ကို ကယ်တင်ဖို့ သူ့ရည်ရွယ်ချက်ကို တွေ့ခဲ့တယ်။ ဘုရားက နေနိဝေမြို့သားတွေကို သူတို့ရဲ့ ဖောက်ပြန်ပျက်စီးခြင်းနဲ့ မကောင်းမှုကြောင့် ဒေါသထွက်ပြီး ဖျက်ဆီးတော့မလို့။ ဒါပေမဲ့ နေနိဝေမြို့သားတွေက ဘုရားဆီ စိတ်ရင်းအတိုင်း နောင်တရကြတဲ့အခါ၊ သူ့အမျက်ဒေါသ ငြိမ်သွားပြီး သူတို့ကို မဖျက်ဆီးခဲ့ဘူး။ ဒီအရာကတစ်ဆင့် လူတွေရဲ့ စစ်မှန်တဲ့ နောင်တကို ဘုရားတန်ဖိုးထားမှန်း ကျွန်တော် သဘောပေါက်သွားတယ်။ အသင်းတော် အလုပ်ကို ကျွန်တော် နှောင့်ယှက်ပြီး အပြစ်ကျူးလွန်ခဲ့ပေမဲ့၊ ဘုရားက ကျွန်တော့်ကို မထုတ်ပယ်ခဲ့ဘူး။ ကျွန်တော့်ကို မဖြစ်မနေ သုံးသပ်စေဖို့ အထုတ်ခံရတာ၊ ကိုင်တွယ်ဖြေရှင်း ပြုပြင်ခံရတာတွေကို သူသုံးခဲ့တယ်။ ဒါက ဘုရားရဲ့ ကယ်တင်ခြင်းသက်သက်ပါပဲ။ နောင်တ၊ မတက်ကြွမှုနဲ့ ကျွန်တော် ဆက်အသက်ရှင်လို့ မဖြစ်တော့ဘူး။ ပိုပြီး ဆိုးယုတ်မှုနဲ့ ဘုရားကို အာခံတာတွေကို ရှောင်ဖို့ ဘုရားဆီ နောင်တရရမယ်၊ သမ္မာတရားရှာပြီး၊ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းရမယ်။

တစ်ခါ၊ ဝတ်ပြုဆုတောင်းနေချိန်မှာ၊ လက်တွေ့လုပ်ဆောင်မှု လမ်းကြောင်းပေးတဲ့ ဘုရားနှုတ်ကပတ်တော်တစ်ပိုဒ် ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “ဂုဏ်သတင်းနှင့် အဆင့်အတန်းကို လက်လွှတ်ခြင်းသည် မလွယ်ကူပေ။ ယင်းမှာ သမ္မာတရားကို လိုက်စားသော လူတို့အပေါ်တွင် မူတည်သည်။ သမ္မာတရားကို နားလည်ခြင်းအားဖြင့်သာ မိမိကိုယ်ကို သိလာနိုင်သည်။ ဂုဏ်သတင်းနှင့် အဆင့်အတန်းကို ရှာဖွေခြင်း၏ အနှစ်မဲ့မှုကို ရှင်းရှင်းလင်းလင်း မြင်နိုင်ပြီး လူသားမျိုးနွယ်၏ ဖောက်ပြန်ပျက်စီးမှု အမှန်တရားကို သိမြင်နိုင်သည်။ ထိုအခါမှသာ အဆင့်အတန်းနှင့် ဂုဏ်သတင်းကို အမှန်တကယ် စွန့်လွှတ်နိုင်သည်။ ဖောက်ပြန်ပျက်စီးသော စိတ်သဘောထားကို မိမိဘာသာ ဖယ်ရှားရန် မလွယ်ကူပေ။ သင်သည် သမ္မာတရား ကင်းမဲ့ကြောင်း၊ ချို့ယွင်းချက်များနှင့် ဝန်းရံဖိစီးခံနေရကြောင်း၊ ဖောက်ပြန်ပျက်စီးမှုကို အလွန်အကျွံ ဖွင့်ပြနေမိကြောင်းကို သင် သတိပြုမိကောင်း သတိပြုမိပြီးဖြစ်နိုင်သော်လည်း၊ သမ္မာတရားကို လိုက်စားရန် အားမထုတ်ပေ။ ပြီးလျှင် သူတော်ကောင်း ဟန်ဆောင်လျက် သင့်ကိုယ်သင် အယောင်ဆောင်ကာ သင်သည် မည်သည့်အရာကိုမဆို လုပ်နိုင်သည်ဟု လူတို့ကို ယုံကြည်စေသည်။ ဤအရာက သင့်ကို အန္တရာယ်ကျရောက်စေသည်။ ယင်းက သင့်ကို အနှေးနှင့်အမြန် ဆိုးကျိုးဖြစ်စေလိမ့်မည်။ သင်သည် သမ္မာတရားမရှိသည်ကို ဝန်ခံရမည်ဖြစ်ပြီး လက်တွေ့အရှိတရားကို ရင်ဆိုင်ရန် ကောင်းစွာ ရဲရင့်ရမည်။ သင်သည် အားနည်းသည်။ ဖောက်ပြန်ပျက်စီးမှုကို ထုတ်ဖော်ပြသည်။ အားနည်းချက်ပေါင်းစုံနှင့် ဝန်းရံဖိစီးခံရသည်။ ဤသည်မှာ သာမန်ဖြစ်သည်။ သင်သည် သာမန်လူတစ်ယောက်ဖြစ်သည်။ သင်သည် မဟာလူသားမဟုတ်၊ သို့မဟုတ် အနန္တတန်ခိုးရှိသောသူမဟုတ်ပေ။ ဤအရာကို သင် အသိအမှတ်ပြုရမည်။...အဆင့်အတန်းအတွက် ယှဉ်ပြိုင်လိုသည့် အစဉ်သဖြင့် ပြင်းပြသော စိတ်နှင့် ဆန္ဒတို့ သင်၌ ရှိသောအခါ မဖြေရှင်းဘဲထားလျှင် ဤအခြေအနေမျိုးသည် မည်သည့်မကောင်းသောအရာများအား ဖြစ်ပေါ်စေသည်ကို သင်သဘောပေါက်ရမည်။ ထို့ကြောင့် အချိန်ဖြုန်းမနေဘဲ သမ္မာတရားကို ရှာဖွေလော့။ အဆင့်အတန်းအတွက် ယှဉ်ပြိုင်လိုသည့် သင်၏ဆန္ဒ ကြီးထွားရင့်ကျက်မလာမီတွင် ယင်းကို ဖယ်ရှင်းလော့။ သမ္မာတရားကို လက်တွေ့လုပ်ဆောင်ခြင်းဖြင့် အစားထိုးလော့။ သမ္မာတရားကို သင်လက်တွေ့လုပ်ဆောင်သောအခါ အဆင့်အတန်းအတွက် ယှဉ်ပြိုင်လိုသည့် သင်၏ ဆန္ဒသည် မှေးမှိန်လာလိမ့်မည်။ ပြီးလျှင် အသင်းတော်အလုပ်ကို သင်ဝင်ရောက်စွက်ဖက်လိမ့်မည် မဟုတ်ပေ။ ဤနည်းအားဖြင့် သင်၏ လုပ်ရပ်များကို ဘုရားသခင်က အမှတ်ရပြီး ချီးမွမ်းလိမ့်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဂုဏ်သတင်နဲ့ အဆင့်အတန်း တပ်မက်စိတ်ကို တကယ် ဘေးဖယ်ထားဖို့ ပထမဆုံး ကိုယ့်ကိုယ်ကိုယ် သိတဲ့ အသိရှိရမယ်၊ ကိုယ့်အမှားတွေကို တက်တက်ကြွကြွ ဝန်ခံပြီး ကိုယ့်ရဲ့ စစ်မှန်တဲ့ အခြေအနေကို တခြားလူတွေကို မြင်ခွင့်ပေးနိုင်ရမယ်ဆိုတာ ဘုရားနှုတ်ကပတ်တော်ကနေ တွေ့ရတယ်။ ပြိုင်ဆိုင်ချင်တဲ့ ဆန္ဒ ပြန်ပေါ်လာတဲ့အခါ၊ ဘုရားဆီ သတိရှိရှိ ဆုတောင်းရမယ်၊ ကိုယ့်ကိုယ်ကိုယ် စွန့်ပယ်ပြီး တခြားလူတွေနဲ့ ပူးပေါင်းလုပ်ရမယ်။ အဲဒီအခါမှပဲ ကိုယ့်တာဝန်ကို ကောင်းကောင်း လုပ်နိုင်တယ်။ သုံးသပ်တာနဲ့ ကိုယ့်ကိုယ်ကိုယ် သိတာကို ကျွန်တော် အာရုံမစိုက်ခဲ့ဘူး။ အရမ်းအရမ်းကို မနာလိုဖြစ်လာခဲ့ပြီး ကိုယ့်အခြေအနေကို တက်တက်ကြွကြွ မဝေမျှခဲ့သလို၊ ဖြေရှင်းချက်အတွက် သမ္မာတရားကို မရှာခဲ့ဘူး။ အကျိုးဆက်အနေနဲ့၊ နာမည်နဲ့ အကျိုးအမြတ်အတွက် ကျွန်တော့်ရဲ့ ကြိုးပမ်းမှုက အသင်းတော်အလုပ်ကို နှောင့်ယှက်ခဲ့တယ်။ ရှေ့ဆက်ပြီး ဘုရားနှုတ်ကပတ်တော်အတိုင်း ကျွန်တော် ပြုမူရမယ်။ အဲဒီနောက်မှာ ကိုယ့်တာဝန်မှာရှိတဲ့ ကိုယ့်အခြေအနေကို သတိရှိရှိ ဖွင့်ပြောပြီး၊ ကိုယ်တွဲဖက်ရတဲ့သူတွေဆီကနေ တက်တက်ကြွကြွ သင်ယူခဲ့တယ်။ အချိန်ကာလတစ်ခု ကြာပြီးတဲ့နောက်မှာ၊ ညီအစ်ကို မောင်နှမအားလုံးမှာ ကျွန်တော် ကိုယ်တိုင် မရှိတဲ့ အားသာချက်တချို့ ရှိကြတာ သတိပြုမိခဲ့တယ်။ ကိုယ့်ရဲ့ မာနထောင်လွှားမှုနဲ့ မသိနားမလည်မှုအတွက် ပိုလို့တောင် ရှက်မိခဲ့တယ်။ အသင်းတော်အလုပ်ကို ထိခိုက်နစ်နာစေရင်းနဲ့ ဂုဏ်သတင်းအတွက် ကျွန်တော် ယှဉ်ပြိုင်တတ်ခဲ့ပြီး၊ ပြိုင်ဆိုင်ခဲ့ပုံကို တွေးမိသလို၊ ပိုလို့တောင် နောင်တရခဲ့တယ်။ ဘုရားဆီ တိတ်တိတ်လေး ဆုတောင်းခဲ့တယ်။ “အို ဘုရားသခင်၊ ဖော်ထုတ်ခံရပြီး အထုတ်ခံရခြင်းကတစ်ဆင့်၊ ကျွန်တော် အသိနည်းနည်း ရလိုက်ပါပြီ။ အရင်တုန်းက၊ အသင်းတော်ရဲ့ အကျိုးစီးပွားကို မတွေးဘဲ ဂုဏ်သတင်းနဲ့ အကျိုးအမြတ်အတွက် ကျွန်တော် ပြိုင်ဆိုင်ခဲ့တယ်။ အသင်းတော် အလုပ်ကို နှောင့်ယှက်ခဲ့ရုံမက၊ ညီအစ်ကို မောင်နှမတွေကိုလည်း ထိခိုက်နစ်နာစေခဲ့ပါတယ်။ ကျွန်တော်က လူသားလို့ မခေါ်ထိုက်ပါဘူး။ ရှေ့ဆက်ပြီး၊ ကိုယ်တော်ရဲ့ နှုတ်ကပတ်တော်တွေအတိုင်း ကျွန်တော် လက်တွေ့လုပ်ဖို့၊ တခြားလူတွေရဲ့ အားသာချက်တွေကနေ သင်ယူပြီး တာဝန်မှာ သူတို့နဲ့ အတွဲညီညီ တွဲဖက်ဖို့ လိုလားနေပါတယ်”လို့ပေါ့။

နောက်ပိုင်း၊ ဗီဒီယို ပရောဂျက်သစ်တစ်ခုမှာ ပြဿနာတချို့ ပေါ်ခဲ့ပြီး၊ အဲဒါတွေကို အတူဖြေရှင်းဖို့ ကျွန်တော်နဲ့ လီဆာကို အထက်ခေါင်းဆောင်က တာဝန်ပေးတယ်။ ဒီတစ်ခါတော့၊ ကျွန်တော်တို့ တွဲဖက်ရာမှာ လီဆာနဲ့ ကျွန်တော် မပြိုင်တော့ဘူး။ ပြဿနာတွေ ဖြစ်ပေါ်တဲ့အခါ သူနဲ့ တက်တက်ကြွကြွ ဆွေးနွေးပြီး သူ့ဆီကနေ အကြံတောင်းခဲ့တယ်။ ကျွန်တော်တို့ သဘောတူမှပဲ ရှေ့ဆက်လုပ်ခဲ့တယ်။ တစ်ခါတလေ၊ လီဆာရဲ့ စိတ်ကူးတွေက ကျွန်တော့်စိတ်ကူးတွေထက် ပိုရှင်းပြီး ထိုးထွင်းအမြင် ပိုရှိတဲ့အခါ၊ ကိုယ့်ကိုယ်ကိုယ် သက်သေပြဖို့ သတိရှိရှိ ကြိုးစားခဲ့တယ်။ ဒါပေမဲ့ ကျွန်တော် ထပ်ယှဉ်ပြိုင်နေမိမှန်း ချက်ချင်း သဘောပေါက်လိုက်သလို ဘုရားဆီ ဆုတောင်းပြီး၊ ကိုယ့်ကိုယ်ကိုယ် စွန့်ပယ်တယ်၊ လီဆာရဲ့ အကြံတွေကို လက်ခံပြီး အဲဒါတွေကို ဝီရိယရှိရှိ တွေးဆပြီး ရှာဖွေခဲ့တယ်။ လီဆာရဲ့ စိတ်ကူးတွေက တကယ် ကျွန်မဟာထက် ပိုကောင်းတာ သိလိုက်ရပြီး၊ အဲဒါတွေကို စိတ်နှလုံးအကြွင်းမဲ့ လက်ခံခဲ့တယ်။ ဒီလိုလက်တွေ့လုပ်တော့ ကျွန်တော် တကယ် အေးချမ်းပြီး စိတ်အေးသွားတယ်။ ဘယ်လို ကောင်းကောင်း တွဲဖက်ပြီး လူ့ပုံသဏ္ဌာန်နဲ့ အသက်ရှင်နေထိုင်ဖို့ ဘုရားနှုတ်ကပတ်တော်က သင်ပေးခဲ့တယ်။ 


၄၈။ ကြင်နာမှုအား ပြန်လည်ပေးဆပ်ခြင်းအပေါ် ဆင်ခြင်သုံးသပ်ခြင်း

လီဖန်း ကိုးရီးယားနိုင်ငံ

အရင် သုံးလေးလတုန်းက ကျွန်တော်လည်း ဒီလိုမျိုး ကြုံတွေ့ခဲ့ဖူးတယ်။ ကျွန်တော့်ရဲ့ ဇာတိမြို့အသင်းတော်ကနေ စာတစ်စောင်ရတယ်။ ကျန်းဟွာဆိုတဲ့ အစ်မတစ်ယောက်ကို အကဲဖြတ်ပေးခိုင်းတာ။ စာမှာ ပြောတာက သူက အသင်းတော်အသက်တာကို နှောင့်ယှက်နေတယ်၊ လူတွေကို အချင်းချင်း ယှဉ်ပြိုင်ခိုင်းပြီး အုပ်စုတွေဖွဲ့တယ်တဲ့။ ခေါင်းဆောင်က ကြိုးစားပြီး သုံးလေးကြိမ် မိတ်သဟာယဖွဲ့ပေမဲ့ ထိရောက်မှုမရှိဘူး။ သူက ခေါင်းဆောင်ရဲ့ အမှားတွေကို ထောက်ပြပြီး ပြန် တိုက်ခိုက်တယ်။ အသင်းတော်က ကျန်းဟွာကို နှင်ထုတ်ဖို့လိုတဲ့ အချက်အလက်တွေ ပြင်ဆင်နေပြီး သူ့အပေါ် အကဲဖြတ်ချက်တစ်ခုကို ကျွန်တော့်ကို ရေးခိုင်းတယ်။ စာကို ကျွန်တော်မြင်တော့ ဒီတစ်ခါတော့ ကျန်းဟွာ နှင်ထုတ်ခံရဖို့များတယ်ဆိုတာ သဘောပေါက်လိုက်တယ်။ ဘာလို့လဲဆိုရင် သူက ဒီလိုအပြုအမူကို တောက်လျှောက်လုပ်နေပြီး မပြောင်းလဲသေးလို့ပေါ့။ ဒါက တော်တော်ဆိုးတဲ့ အခြေအနေပဲ။ ကျန်းဟွာနှင်ထုတ်ခံရတာကို ကျွန်တော် စိတ်ကူးကြည့်တော့ ကျွန်တော် သိပ်စိတ်မကြည်ဘူး။ အရင်တုန်းက သူက ကျွန်တော့်ကို ရာထူးတိုးပေးခဲ့ပြီး စောင့်ရှောက်ဖို့ အမြဲတမ်း ကြိုးစားခဲ့တာလေ။ သူ မကောင်းမှုလုပ်တာတွေကို ဖော်ထုတ်တာက ကျွန်တော်ဆိုတာ သူသိသွားရင် ကျွန်တော့်ကို သူ ဘယ်လိုထင်မလဲ။ ကျွန်တော်က ကျေးဇူးမသိတတ်ဘူး၊ အကြင်နာတရားမရှိဘူးလို့ ပြောမှာလား ပေါ့။ ဒါကို စဉ်းစားရင်းနဲ့ ဒီကိစ္စကို ကျွန်တော် ရှောင်လိုက်ချင်တယ်။ ဖြစ်ချင်တော့ ကျွန်တော်က တခြားလုပ်စရာတွေရှိတော့ သုံးလေးရက်လောက် ဒါကို ရွှေ့ဆိုင်းထားလိုက်တယ်။

ဒီပြဿနာက ကျွန်တော့်ခေါင်းထဲမှာ ဆက်ရှိနေခဲ့တယ်။ အရင်ဆယ်နှစ်တုန်းက အကြောင်းအရာတစ်ခုကို ကျွန်တော် သတိရတယ်။ အဲဒီတုန်းက ကျန်းဟွာက အသင်းတော်ခေါင်းဆောင်။ ကျွန်တော့်ကို စာသားအခြေခံတဲ့ အလုပ်လုပ်ဖို့ ရာထူးတိုးပေးတယ်။ ပိုပြီး လေ့ကျင့်လို့ ရအောင်ပေါ့။ ကျွန်တော်က ခဏခဏ ရာထူးတိုးခံရပြီး တာဝန်ထမ်းဆောင်ဖို့ မြို့ပြင်ကို သွားရတယ်။ စာအခြေခံတဲ့အလုပ်ကို ဆက်ပြီးလုပ်နိုင်တာက အရင်နှစ်တွေတစ်လျှောက်လုံးမှာ သူက ကျွန်တော့်ကို ရာထူးတိုးပေးတာနဲ့ဆိုင်တယ်လို့ ထင်ခဲ့တယ်။ ခေါင်းဆောင်အဖြစ် သူလုပ်တဲ့နှစ်တွေအတောအတွင်း သူပေးတဲ့ မိတ်သဟာယ၊ အကူအညီ၊ အထောက်အပံ့တွေကို ကျွန်တော် တွေးမိတယ်။ ကျွန်တော်တို့က အလွယ်တကူနဲ့ကို အဆင်ပြေခဲ့သလို၊ သူက နေ့စဉ်ဘဝမှာ ကျွန်တော်တို့ကို ကောင်းကောင်းဂရုစိုက်တယ်။ သူက ကျွန်တော်တို့ကို လက်ခံဖို့ ပိုအဆင်ပြေတဲ့အိမ်တွေကို စီစဉ်ရုံမကဘူး။ ကျွန်တော်တို့က အဝတ်အစားတွေ၊ နေ့စဉ်လိုအပ်တာတွေသိပ်မရှိတော့ရင် အဲဒါတွေကို ကျွန်တော်တို့ဆီကို ချက်ချင်းယူလာပေးတယ်။ ကျွန်တော်တို့အတွက် စုဝေးပွဲတစ်ခုကို သူ ကျင်းပပေးတဲ့တစ်ခေါက်ကို ကျွန်တော် မှတ်မိသေးတယ်။ ကျွန်တော်က အသည်းရောဂါရှိတာကို သူကြားရပြီး ဆေးကုတဲ့ အစ်ကိုတစ်ယောက်ကို ဆက်သွယ်တယ်။ အသည်းဆေးပုလင်းတစ်ဒါဇင်ကို ကျွန်တော့်ကို အခမဲ့ပေးတယ်။ ဒီဟာကြောင့် ကျွန်တော် တော်တော်ခံစားမိခဲ့တယ်။ ကျွန်တော့်မိသားစုကလွဲပြီး ကျွန်တော့်ရောဂါအတွက် ဘယ်သူမှ ဒီလိုအရေးစိုက်မပြဘူးလေ။ သူက ကျွန်တော့်ကို အသိအမှတ်ပြုပြီး တန်ဖိုးထားတယ်လို့ ကျွန်တော် အမြဲတမ်းခံစားရတယ်။ ဒီအတွက်လည်း အမြဲတမ်း ကျေးဇူးတင်မိတယ်။ ဒီတော့ ကျန်းဟွာကို အကဲဖြတ်ချက်ရေးဖို့အခိုင်းခံရတော့ မခံနိုင်လောက်အောင် အနေခက်လုနီးပါးဖြစ်တာပေါ့။ သူ့မှာ မကောင်းမှုတွေ တစ်သီတစ်တန်းရှိထားမှန်း ကျွန်တော် သိလို့လေ။ အဲဒါတွေ ဖော်ထုတ်ခံရရင် ရလဒ်အနေနဲ့ သူ နှင်ထုတ်ခံရမှာပဲ။ ခေါင်းဆောင်အနေနဲ့ သူက တာဝန်ပျက်ကွက်ပြီး မဆင်မခြင်လုပ်တော့ အသင်းတော်အလုပ်ကို အရမ်းထိခိုက်တယ်။ သူက ခေါင်းဆောင်ရာထူးကနေ အထုတ်ခံရပြီးတော့ ဧဝံဂေလိသွားဟောပေမဲ့ အန္တိခရစ်တွေနောက်ကို စလိုက်တယ်။ ခေါင်းဆောင်ရာထူးရဖို့ သူကြိုးစားတဲ့အနေနဲ့ ခေါင်းဆောင်တွေကို အယောင်ဆောင်ခေါင်းဆောင်တွေဖြစ်တယ်ဆိုပြီး စွပ်စွဲရှုတ်ချတယ်။ ရလဒ်အနေနဲ့ ခေါင်းဆောင်တွေ၊ အမှုဆောင်တွေက သူတို့တာဝန်ကို မလုပ်နိုင်ဘူး။ အသင်းတော်အလုပ်က အရမ်း အနှောင့်အယှက်ဖြစ်သွားတယ်။ သူ့အစ်မက မကောင်းတဲ့သူတစ်ယောက်ပဲ။ သူ နှင်ထုတ်ခံရတော့ ကျန်းဟွာက မကျေနပ်ဘဲ သူ့ကို ခုခံကာကွယ်တယ်။ အယူအဆတွေဖြန့်ပြီး အသင်းတော်အလုပ်ကို နှောင့်ယှက်တယ်။ ကျန်းဟွာက ဘာလို့ မဟုတ်တဲ့လူတွေကို အမြဲတမ်းပံ့ပိုးသလဲဆိုတာ ကျွန်တော် တွေးမိတယ်။ နောက်တော့ ဘုရားနှုတ်ကပတ်တော်ကို ကျွန်တော် စဉ်းစားမိတယ်။ “အသင်းတော်၌ရှိသော လူများစွာတို့သည် ထိုးထွင်းသိမြင်မှု မရှိကြပေ။ လှည့်ဖြားမှု တစ်ခုခု ဖြစ်သောအခါ သူတို့သည် စာတန်ဘက်က မမျှော်လင့်ဘဲ ရပ်တည်ကြသည်။ သူတို့သည် စာတန်၏အစေအပါးများဟု အခေါ်ခံ ရသောအခါ သာ၍ပင် စိတ်ဆိုးကြသည်။ ၎င်းတို့ ပိုင်းခြားသိမြင်မှုမရှိဟု လူတို့ ပြောကောင်း ပြောနိုင်သော်လည်း၊ ၎င်းတို့သည် သမ္မာတရား မရှိသည့်ဘက်တွင် အမြဲရပ်တည်ကြသည်၊ အရေးကြီးသည့်အချိန်တွင် သမ္မာတရားဘက်၌ ၎င်းတို့ ဘယ်သောအခါမျှ မရပ်တည်ကြ၊ သမ္မာတရားအတွက် ဘယ်သောအခါမျှ ရပ်တည်ခြင်းမရှိသလို၊ ချေပပြောဆိုခြင်းလည်း မရှိကြချေ။ ၎င်းတို့သည် အမှန်တကယ်ပင် ပိုင်းခြားသိမြင်မှု ကင်းမဲ့ကြပါသလော။ ၎င်းတို့သည် အဘယ်ကြောင့် စာတန်၏ဘက်တွင် မမျှော်လင့်ဘဲ ရပ်တည်မိကြသနည်း။ သမ္မာတရားကို အားပေးသည့်အနေဖြင့် မျှတကာ အကျိုးသင့် အကြောင်းသင့်ရှိသော စကားတစ်လုံးပင် အဘယ်ကြောင့် မည်သည့်အခါမျှ မပြောကြသနည်း။ ၎င်းတို့၏တဒင်္ဂ စိတ်ရှုပ်ထွေးမှု၏ အကျိုးဆက်အနေဖြင့် ဤအခြေအနေ အမှန်တကယ် ဖြစ်ပေါ်ခဲ့ပြီလော။ လူတို့သည် ပိုင်းခြားသိမြင်မှု နည်းလေလေ သမ္မာတရားဘက်၌ ရပ်တည်ဖို့ရန် မတတ်နိုင်လေလေ ဖြစ်သည်။ ဤအရာက မည်သည်ကို ပြသနည်း။ ပိုင်းခြားသိမြင်မှု မရှိသောသူများသည် မကောင်းမှု ချစ်မြတ်နိုးကြောင်းကို ပြသည် မဟုတ်လော။ ၎င်းတို့သည် စာတန်၏ သစ္စာရှိသော သားသမီးများဖြစ်သည်ကို ပြသည်မဟုတ်လော။ ၎င်းတို့သည် အဘယ်ကြောင့် စာတန်ဘက်၌ အမြဲရပ်တည်နိုင်ပြီး စာတန်နှင့် စိတ်တူကိုယ်တူ ရှိကြသနည်း။ ၎င်းတို့၏ စကားလုံးတိုင်းနှင့် အပြုအမူတိုင်း၊ ပြီးလျှင် ၎င်းတို့၏ မျက်နှာအမူအရာများ အားလုံးသည် ၎င်းတို့သည် သမ္မာတရားကို ချစ်သောသူမျိုးထဲက မဟုတ်ဘဲ ယင်းထက် သမ္မာတရားကို ရွံရှာမုန်းတီးသော လူများဖြစ်သည်ကို သက်သေပြဖို့ လုံလောက်ပေသည်။ စာတန်ဘက်တွင် ၎င်းတို့ ရပ်တည်နိုင်ခြင်းက၊ စာတန်အတွက် တိုက်ခိုက်ပေးရင်း မိမိတို့၏ ဘဝများကုန်ဆုံးသည့် ထိုသေးနုပ်သော နတ်ဆိုးများကို စာတန်က အမှန်တကယ် ချစ်မြတ်နိုးသည်ကို သက်သေပြရန် လုံလောက်ပေသည်။ ဤအချက်များ အားလုံးက အလွန်ပင် ရှင်းလင်းလှသည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ဘုရားနှုတ်ကပတ်တော်ရဲ့ ဖွင့်ပြခြင်းကတစ်ဆင့်၊ ပြီးတော့ ကျန်းဟွာရဲ့ အရင်က မကောင်းမှုတွေနဲ့ လက်ရှိအပြုအမူကို ဘုရားနှုတ်ကပတ်တော်နဲ့ ယှဉ်ကြည့်တော့ သူက စာတန်ဘက်ကနေ အမြဲတမ်းနေပြီး အသင်းတော်အလုပ်ကို နှောင့်ယှက်နေမှန်း ကျွန်တော် မြင်သွားတယ်။ သူက တကယ်ကို စာတန်ရဲ့ လက်ပါးစေဖြစ်တယ်၊ အသင်းတော်အလုပ်ကို နှောင့်ယှက်တဲ့ မကောင်းမှုပြုသူဖြစ်တယ်ဆိုတာ ကျွန်တော် နားလည်သွားတယ်။ ကျွန်တော်က ကျန်းဟွာရဲ့ မကောင်းမှုတွေအားလုံးကို ဖော်ထုတ်လိုက်ရင် အသင်းတော်ရဲ့ စည်းမျဉ်းတွေအရ သူ သေချာပေါက် ရှင်းလင်းပစ်ခံရမှာပဲ။ ဒါဆိုရင် သူက ဘုရားအိမ်တော်မှာ လုပ်ဖို့ နေရာမရှိဖြစ်ပြီး ကယ်တင်ခြင်းရဖို့ အခွင့်အရေးရှိမှာမဟုတ်တော့ဘူး။ သူက လူလတ်ပိုင်းရောက်နေပြီးတော့ အိမ်ထောင်လည်း မ့ပြုရသေးဘူး။ သူ နှင်ထုတ်ခံရရင် သွားဖို့ နေရာတစ်ခုခုရှိပါ့မလားပေါ့။ သူ ကျွန်တော့်ကိုပေးတဲ့ ဂရုစိုက်မှုနဲ့ ရာထူးတိုးပေးတာတွေကို စဉ်းစားမိတော့ ကျွန်တော် အကျပ်ရိုက်နေတယ်။ အကဲဖြတ်ချက်ရေးရင် သူက မကောင်းတဲ့အပြုအမူကြောင့် နှင်ထုတ်ခံရဖို့များတယ်။ မရေးရင် ကျွန်တော်က အသင်းတော်အလုပ်ကို ကာကွယ်နေတာ၊ ဘုရားကို သစ္စာရှိနေတာ မဟုတ်ဘူး။ ဒါကို တွေးရင်းနဲ့ ကျွန်တော် လျှော့ပေါ့ပေးဖို့ စဉ်းစားလိုက်တယ်။ နှစ်တွေကြာနေပြီးတော့ ကျွန်တော့် မှတ်ဉာဏ်က သိပ်မကောင်းဘူး။ အသေးစိတ်အချက်တော်တော်များများကို ကျွန်တော် မေ့သွားပြီဆိုတော့ အရမ်းအားစိုက်ပြီး ပြန်စဉ်းစားကြည့်ဖို့က အသုံးမဝင်ဘူး။ သိသာတဲ့ဟာတွေကိုပဲ အမြန်ရေးလိုက်ပြီး ထားလိုက်တော့မယ်ပေါ့။ ဒီလိုတွေးမိတော့ ကျွန်တော် စိတ်နှလုံးထဲမှာ အပြစ်တင်စိတ် ခံစားရတယ်။ ဒါက သစ္စာဖောက်တာ၊ လှည့်စားတာမဟုတ်ဘူးလား။ အခုက ဘုရားအမှုတော်မှာ နောက်ဆုံးအဆင့် ထုတ်ဖော်ခြင်းဖြစ်တယ်။ လူတွေကို သူတို့အမျိုးအစားအလိုက် ခွဲတဲ့အချိန်ဖြစ်တယ်။ မကောင်းမှုပြုသူတွေ၊ အန္တိခရစ်တွေ၊ မယုံကြည်သူတွေ၊ ဝိညာဉ်ဆိုးတွေ ရှင်းလင်းပစ်ခံရမှသာ အသင်းတော်က သန့်စင်ပြီး အသင်းတော်အလုပ်ကို ချောမွေ့စွာဆောင်ရွက်နိုင်မှာ။ ကျန်းဟွာက ဆိုးယုတ်တယ်ဆိုတာ ကျွန်တော် ကောင်းကောင်းသိပေမဲ့ သူ့ကို မဖော်ထုတ်ချင်ခဲ့ဘူး။ သူ့ကို ကာကွယ်ပေးချင်တယ်။ ဖုံးကွယ်ပေးချင်တယ်။ ဒါက စာတန်ဘက်မှာနေပြီး ဘုရားကို အာခံတာဖြစ်မှာပဲ။ ဒါကို သဘောပေါက်ပြီး ကျွန်တော် လန့်သွားတယ်။ သူ့လုပ်ရပ်တွေအကုန်လုံးကို ပြန်မှတ်မိဖို့ ကြိုးစားပြီး ခေါင်းဆောင်အတွက် အဲဒါတွေကို ချရေးလိုက်တယ်။

ပို့ပြီးသွားတော့ ကျွန်တော် နည်းနည်းပို စိတ်အေးသွားတယ်။ ဒါပေမဲ့ ဝမ်းနည်းတဲ့ ခံစားချက်က ရှိနေတုန်းပဲ။ ကျွန်တော်က တစ်ရက်ကျရင် ဇာတိမြို့ကို ပြန်သွားပြီး ကျန်းဟွာက သူ့မကောင်းမှုတွေကို ထုတ်ဖော်တာ ကျွန်တော်ပဲဆိုတာ သိသွားရင် ကျွန်တော်က ချစ်ခြင်းမေတ္တာမရှိဘူး၊ ကျေးဇူးမသိတတ်ဘူးလို့ ကျွန်တော့်ကို ပြောမှာလား ပေါ့။ ရက်တွေ ကြာတဲ့အထိ ဒါကို စဉ်းစားမိတဲ့အခါ တစ်ခုခုအမှားလုပ်ခဲ့သလို ခံစားရတယ်။ ကျွန်တော် တွေးနေမိတယ်။ မကောင်းမှုပြုသူတွေကို ဖော်ထုတ်ပြီး တိုင်တာက ဘုရားအလိုတော်ဖြစ်ပြီး ဘုရားသခင်ရွေးချယ်ထားသူတွေအားလုံးရဲ့ တာဝန်ပဲဆိုတာ ငါသိတယ်။ ဒါဆို ဘာလို့ အရမ်းဝမ်းနည်းပြီး သူ့ကို ဖော်ထုတ်ချင်စိတ်မရှိရတာလဲ။ ငါက သူ့အပေါ် တစ်ခုခုအကြွေးတင်နေသလို ဘာလို့ ခံစားရတာလဲ။ ဆင်ခြင်သုံးသပ်ကြည့်ရင်းနဲ့ ဘုရားသခင်က လူသားမျိုးနွယ်ရဲ့ ကိုယ်ကျင့်တရားတွေကို စိစစ်တဲ့အခါ ကြင်နာမှုတွေကို ပြန်ပေးဆပ်တဲ့ အကြောင်းအရာအကြောင်း ပြောထားတာကို ကျွန်တော် အမှတ်ရမိတယ်။ အဲဒါနဲ့ ဘုရားနှုတ်ကပတ်တော်ကို ကျွန်တော် စဖတ်တယ်။ ဘုရားသခင်၏ နှုတ်ကပတ်တော်၌ ပြောထားသည်- “‘လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်’ ဆိုသည့် အယူအဆသည် တရုတ်ရိုးရာယဉ်ကျေးမှုတွင် လူတစ်ယောက်က ကိုယ်ကျင့်တရားရှိသည်၊ မရှိသည်ကို အကဲဖြတ်သည့် အကောင်းဆုံးသော စံသတ်မှတ်ချက်တစ်ခုဖြစ်သည်။ လူတစ်ယောက်က ကောင်းသော၊ သို့မဟုတ် ဆိုးသော လူ့သဘာဝရှိသလော၊ မွန်မြတ်ခြင်းရှိမရှိ ဆိုသည်ကို အကဲဖြတ်သောအခါ စံအမှတ်တစ်ခုမှာ သူရရှိသော အခွင့်အရေး၊ သို့မဟုတ် အကူအညီကို ပြန်လည်ပေးဆပ်ခြင်းရှိမရှိ၊ ‘လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်’ ဆိုသည်ကို ကျင့်သုံးသောသူဟုတ်မဟုတ်ဟူ၍ ဖြစ်သည်။ တရုတ်ရိုးရာယဉ်ကျေးမှုအတွင်းတွင်၊ ဧကန်အမှန် လူသားရိုးရာယဉ်ကျေးမှုတစ်ခုလုံးအတွင်းတွင် လူတို့သည် ဤအရာကို သူတော်ကောင်းတရား၏ အရေးကြီးသောအတိုင်းအတာအဖြစ် မှတ်ယူကြသည်။ လူတစ်ယောက်က ‘လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်’ ဆိုသည်ကို မကျင့်သုံးလျှင် ထိုသူသည် ကျေးဇူးမသိတတ်သူဖြစ်ပြီး အသိစိတ်ကင်းမဲ့ကာ ပေါင်းသင်းဆက်ဆံရန် မထိုက်တန်ဟု ယူဆကြသည်။ ၎င်းတို့ကို အားလုံးက အထင်အမြင်သေးသည်။ ပစ်ပယ်သည်၊ သို့မဟုတ် ငြင်းဆန်ကြသည်။ အခြားတစ်ဖက်တွင် လူတစ်ယောက်က ‘လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်’ ဆိုသည်ကို ကျင့်သုံးလျှင်၊ ထိုသူသည် ကျေးဇူးသိတတ်ပြီး တတ်နိုင်သမျှ နည်းလမ်းတိုင်းဖြင့် အခွင့်အရေးနှင့် အကူအညီကို ပြန်ပေးလျှင် ထိုသူကို အသိစိတ်နှင့် လူ့သဘာဝရှိသည့်သူအဖြစ် မှတ်ယူသည်။ တစ်စုံတစ်ယောက်က အခြားလူတစ်ယောက်ထံမှ အကျိုးအမြတ်၊ သို့မဟုတ် အကူအညီတစ်ခုကို လက်ခံရရှိသော်လည်း ပြန်လည်မပေးဆပ်လျှင်၊ သို့မဟုတ် ရိုးရှင်းသည့် ‘ကျေးဇူးတင်ပါတယ်။’ ဟူသည့်စကားဖြင့် အနည်းငယ် ကျေးဇူးသိတတ်မှုကို ဖော်ပြပြီး ထို့ထက် မည်သည့်အရာမျှမပိုလျှင် အခြားလူက မည်သို့ ထင်မည်နည်း။ စိတ်အနှောင့်အယှက် ဖြစ်ကောင်းဖြစ်မည်လော။ ထိုသူက ‘ဒီလူက ကူညီပေးဖို့ မတန်ဘူး။ လူကောင်းမဟုတ်ဘူး။ ငါက သူ့ကို အများကြီးကူညီပြီး သူက ဒီလိုတုံ့ပြန်တာဆိုရင် သူက အသိတရား၊ ဒါမှမဟုတ် လူ့သဘာဝမရှိဘူး။ ပေါင်းဖို့ မတန်ဘူး’ ဟူ၍ စဉ်းစားကောင်း စဉ်းစားမည်လော။ ထိုသူသည် ဤသို့သောလူစားမျိုးနှင့် တဖန် ကြုံတွေ့လျှင် ထိုသူကို ကူညီဦးမည်လော။ အနည်းဆုံးအနေဖြင့် ကူညီလိုစိတ်ရှိမည်မဟုတ်ပေ။ သင်တို့သည် အလားတူ အခြေအနေများတွင် အမှန်တကယ် ကူညီသင့်သည်၊ မကူညီသင့်သည်ကို တွေးတောမည်မဟုတ်လော။ သင်၏ ယခင်အတွေ့အကြုံမှ သင်သိလိုက်ရသော သင်ခန်းစာသည် ‘ငါ ဘယ်သူကိုမဆို ကူညီပေးလိုက်လို့မဖြစ်ဘူး။ “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်” ဆိုတာကို နားလည်ရမယ်။ သူတို့က ငါ ပေးတဲ့အကူအညီအတွက် ပြန်ပေးဆပ်မှာမဟုတ်တဲ့ ကျေးဇူးမသိတတ်တဲ့သူမျိုးဆိုရင် မကူညီတာကောင်းတယ်’ ဟူ၍ ဖြစ်ပေမည်။ ထိုကိစ္စတွင် သင်တို့၏ အမြင်မှာ ထိုသို့ဖြစ်မည်မဟုတ်လော။ (ဟုတ်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၇)) ဘုရားနှုတ်ကပတ်တော်ကို ဖတ်ပြီးတော့ ကျွန်တော် အရမ်းဝမ်းနည်းပြီး သူ့အပေါ် တစ်ခုခုအကြွေးတင်သလိုခံစားနေရတဲ့အကြောင်းရင်းကို တွေ့သွားတယ်။ ကြင်နာမှုကို ပြန်ပေးဆပ်ရတဲ့ ကိုယ်ကျင့်တရားစည်းမျဉ်းရဲ့ လှည့်စားတာ၊ အဆိပ်ခတ်တာကို ကျွန်တော် ခံနေခဲ့ရတာပဲ။ ကျွန်တော့် ကလေးဘဝတစ်လျှောက်မှာ ကျွန်တော့်မိဘတွေ၊ လူကြီးတွေ၊ ရွာသွားတွေ စကားပြောနေတဲ့အချိန်မှာ “ကြင်နာမှုကို ပြန်ပေးဆပ်တယ်” ဆိုတဲ့စကားက သူတို့စကားတွေထဲမှာ ခဏခဏပါတယ်။ အကူအညီရတဲ့ တစ်ယောက်ယောက်က နောက်ပိုင်းကျတော့ အကူအညီပြန်ပေးပုံကို သူတို့ကြားတဲ့အခါ အဲဒီလူကို ချီးမွမ်းကြတယ်။ ကောင်းတယ်၊ အသိတရားရှိတယ်၊ မိတ်ဆွေဖွဲ့ထိုက်တယ်လို့ ပြောကြတယ်။ အဲဒီလိုလူတွေကို အထင်ကြီးလေးစားကြတယ်။ အဲဒီလိုလူတွေကို မြင်တဲ့အခါမှာ ဝမ်းမြောက်ဝမ်းသာ နှုတ်ဆက်ကြတယ်။ ဒါပေမဲ့ တစ်ယောက်ယောက်က အကူအညီပြန်မပေးရင် သူနဲ့ မပတ်သက်ချင်ကြဘူး။ ဒီလိုလူတွေကို ကျေးဇူးမသိတတ်ဘူး၊ အသိစိတ်နဲ့ လူ့သဘာဝမရှိဘူးဆိုပြီး ကြိတ်ပြီး တံဆိပ်ကပ်ကြတယ်။ လုံးဝ နှုတ်မဆက်ဘူး။ ကျွန်တော့်ရဲ့ ကလေးဘဝပတ်ဝန်းကျင်က ဒီလိုတန်ဖိုးမျိုးတွေထဲမှာ နှစ်မြုပ်နေပြီး ကြင်နာမှုကို ပြန်ပေးဆပ်တဲ့ အယူအဆကို အမြဲတမ်း ကျင့်သုံးဖို့ ကြိုးစားခဲ့တယ်။ ကျွန်တော့်ကို ကူညီခဲ့တဲ့သူ၊ ကျွန်တော့်မိသားစုကို ကူညီခဲ့တဲ့သူတိုင်းကို ကျွန်တော် မှတ်မိပြီး သူတို့ကို ဖြစ်နိုင်သမျှ အမြန်ဆုံး ပြန်ပေးဆပ်ရတယ်။ အဲဒီအချိန်မှာ မဖြစ်နိုင်ရင် တတ်နိုင်တဲ့အချိန်ကို စောင့်ပြီးတော့ နောက်ကျမှ ပြန်ပေးဆပ်ရတယ်။ ဒါက မြင့်မြတ်တဲ့၊ အသိတရားရှိတဲ့၊ ဖြောင့်မတ်တဲ့သူတစ်ယောက်လုပ်သင့်တဲ့ နည်းလမ်းနဲ့ တူတယ်လေ။ ဒီဟာကြောင့် ကျွန်တော့်အနားကလူတွေရဲ့ မျက်နှာသာပေးတာကိုရခဲ့တယ်။ ဒါပေမဲ့ ကျန်းဟွာကျတော့ သူ ရာထူးတိုးပေးတာတွေ၊ အရေးစိုက်တာ၊ ကူညီတာတွေအားလုံးကို ကျွန်တော် ပြန်မပေးဆပ်ဘူးလို့ ခံစားမိတယ်။ သူ့မကောင်းမှုတွေကိုတောင် ကျွန်တော် ဖော်ထုတ်ခဲ့တယ်။ ကျွန်တော် အပြစ်ရှိတဲ့စိတ်ဖြစ်ပြီး ကျေးဇူးမသိတတ်သလို ခံစားခဲ့ရတယ်။ ဒီအယူအဆတွေက ကျွန်တော့်ကို ဖမ်းစားထားဆဲဖြစ်နေတော့ မကောင်းတဲ့လူတွေ၊ မယုံကြည်သူတွေက အသင်းတော်အလုပ်နဲ့ ညီအစ်ကိုမောင်နှမတွေရဲ့ တာဝန်တွေကို နှောင့်ယှက်တာတွေပဲလုပ်နိုင်တယ်ဆိုတာ ကျွန်တော် သိပေမဲ့ သူ့မကောင်းမှုတွေကို ဖော်ထုတ်ချင်စိတ်မရှိ ဖြစ်နေတုန်းပဲ။ ကြင်နာမှုကို ပြန်ပေးဆပ်တဲ့ အယူအဆကြောင့် ကျွန်တော် တော်တော် လှည့်စားခံရပြီး ကန့်သတ်ခံခဲ့ရတယ်။

အဲဒီအချိန်မှာပဲ ကျွန်တော် နောက်ထပ် ဘုရားနှုတ်ကပတ်တော်ကို ဖတ်တယ်။ “‘လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်’ ဆိုသည့်အရာကဲ့သို့သော ကိုယ့်ကျင့်တရားအပြုအမူအပေါ် ထုတ်ပြန်ချက်များသည် လူ့အဖွဲ့အစည်း၏ အဖွဲ့ဝင်အနေဖြင့်၊ လူသားမျိုးနွယ်၏ တစ်စိတ်တစ်ပိုင်းအနေဖြင့် ၎င်းတို့၏ တာဝန်သည် အတိအကျ မည်သည့်အရာဖြစ်သည်ကို လူတို့ကို မပြောပြပေ။ ထိုအစား လူတို့ ဆန္ဒရှိသည်ဖြစ်စေ၊ မရှိသည်ဖြစ်စေ၊ အခြေအနေ၊ သို့မဟုတ် ဆက်စပ်အကြောင်းအရာက မည်သို့ရှိသည်ဖြစ်စေ ဤအရာများသည် လူတို့အား နည်းလမ်းတစ်ခုဖြင့် ပြုမူစဉ်းစားရန် ချည်နှောင်သော၊ သို့မဟုတ် ဖိအားပေးသော နည်းလမ်းတစ်ခုဖြစ်သည်။ ရှေးတရုတ်ပြည်တွင် ဤသို့သော ဥပမာများစွာရှိသည်။ ဥပမာ ဆာလောင်နေသော သူတောင်းစား ကောင်လေးတစ်ယောက်ကို မိသားစုတစ်စုက ယူဆောင်ပြီး ကျွေးမွေးသည်။ အဝတ်ဆင်ပေးသည်။ ကိုယ်ခံပညာများ လေ့ကျင့်ပေးပြီး၊ အသိပညာမျိုးစုံကို သင်ကြားပေးသည်။ သူကြီးလာသည်အထိ စောင့်ပြီးနောက် သူ့အား ဝင်ငွေအရင်းအမြစ်အဖြစ် စ၍ အသုံးပြုသည်။ မကောင်းမှုလုပ်ရန်၊ လူများအား သတ်ရန်၊ သူမလုပ်လိုသည့်အရာများကို လုပ်ရန် စေလွှတ်သည်။ သူလက်ခံရရှိသည့် အကူအညီများအရ သူ၏ ဇာတ်လမ်းကို ကြည့်လျှင် သူ ကယ်တင်ခံရခြင်းသည် ကောင်းသည့်အရာဖြစ်သည်။ သို့သော် နောက်ပိုင်းတွင် သူ့အား လုပ်ဆောင်ရန် အတင်းခိုင်းစေသည့်အရာကို ထည့်တွက်လျှင် ဤသည်မှာ အမှန်တကယ်တွင် ကောင်းသလော၊ ဆိုးသလော။ (ဆိုးသည်။) သို့သော် ‘လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်’ ကဲ့သို့သော ရိုးရာယဉ်ကျေးမှု၏ သတ်မှတ်ချက်အောက်တွင် လူတို့သည် ဤအရာကို မခွဲခြားနိုင်ပေ။ အပေါ်ယံတွင် ထိုကလေးသည် မကောင်းမှုများကို လုပ်ဆောင်ပြီး လူတို့အား ထိခိုက်ခြင်း၊ လူသတ်သမားဖြစ်ခြင်း၊ လူအများစုက လုပ်ဆောင်ရန် ဆန္ဒရှိမည်မဟုတ်သည့်အရာများကို လုပ်ဆောင်ရန်မှလွဲ၍ ရွေးချယ်စရာမရှိသည့် ပုံစံရှိသည်။ သို့သော် သူ၏ အရှင်သခင်၏ အမိန့်အရ မကောင်းသောအရာများကို ပြုလုပ်ပြီး သတ်ဖြတ်ရန် လိုလားမှုသည် စိတ်အတွင်း၌ သူ၏ ကြင်နာမှုအတွက် ပြန်ပေးဆပ်ရန် ဆန္ဒမှ လာသည်မဟုတ်လော။ အထူးသဖြင့် ‘လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်’ ကဲ့သို့သော တရုတ်ရိုးရာ ယဉ်ကျေးမှု၏ သတ်မှတ်ချက်ကြောင့် လူတို့သည် ဤအယူအဆများ၏ လွှမ်းမိုးထိန်းချုပ်ခြင်းကို မဖြစ်မနေခံရသည်။ လူတို့ပြုမူပုံ၊ ဤလုပ်ရပ်များနောက်ရှိ ရည်ရွယ်ချက်နှင့် အရင်းခံကြောင်းများသည်လည်း ဤအရာများ၏ ချုပ်ချယ်ခြင်းကို ခံရသည်။ ထိုကလေးသည် ထိုအခြေအနေသို့ အပို့ခံရသောအခါ သူ၏ ပထမဆုံးအတွေးသည် မည်သည့်အရာ ဖြစ်မည်နည်း။ ‘ငါ့ကို ဒီမိသားစုက ကယ်တင်ခဲ့တယ်။ သူတို့က ငါ့အပေါ် ကောင်းတယ်။ ငါ ကျေးဇူးမသိတတ်လို့မဖြစ်ဘူး။ သူတို့ ကြင်နာမှုကို ပြန်ပေးဆပ်ရမယ်။ ငါ သူတို့ကို အသက်ကြွေး တင်ထားတယ်။ ဒါကြောင့် ငါ့အသက်ကို သူတို့အတွက် အပ်နှံရမယ်။ သူတို့ငါ့ကို ခိုင်းတာမှန်သမျှကို လုပ်သင့်တယ်။ မကောင်းမှုလုပ်ပြီး လူတွေကို သတ်ဖို့ဆိုရင်တောင်မှပေါ့။ မှန်သလား၊ မှားသလားဆိုတာ စဉ်းစားလို့မရဘူး။ သူတို့ကြင်နာမှုကိုပဲ ပြန်ပေးဆပ်ရမယ်။ ဒီလိုမလုပ်ရင် ငါက ဘယ်လိုလူမျိုးဖြစ်မှာလဲ’ဟူ၍ ဖြစ်သည်။ ရလဒ်အနေဖြင့် ထိုမိသားစုက သူ့အား တစ်စုံတစ်ယောက်ကို သတ်စေလိုသည့်၊ သို့မဟုတ် မှားယွင်းသည့်အရာတစ်ခုကို လုပ်စေလိုသည့် အချိန်တိုင်းတွင် သူက တုံ့ဆိုင်းခြင်း၊ သို့မဟုတ် သံသယတစ်ခုမျှ မရှိဘဲ လုပ်ဆောင်သည်။ သူ၏ ပြုမူဆောင်ရွက်မှုများ၊ ပြန်လှန်မေးခွန်းမထုတ်သည့် နာခံမှုအားလုံးတို့သည် ‘လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်’ ဆိုသည့် အယူအဆ၏ အမိန့်ပေးခြင်းကို ခံရသည်မဟုတ်လော။ သူသည် ထိုကိုယ်ကျင့်တရားနီတိကို ဖြည့်ဆည်းနေခြင်းမဟုတ်သလော။ (ဟုတ်သည်။) ဤဥပမာမှ မည်သည့်အရာကို သင်ရရှိသနည်း။ ‘လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်’ ဆိုသည်မှာ ကောင်းသည့်အရာဟုတ်သလော၊ မဟုတ်သလော။ (မဟုတ်ပါ။ ထိုအရာတွင် စည်းမျဉ်းမရှိပါ။) အမှန်တကယ်တွင် ကြင်နာမှုကို ပြန်လည်ပေးဆပ်သောသူတွင် စည်းမျဉ်းတစ်ခုရှိသည်။ အတိအကျပြောရသော်၊ ‘လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်’ ဟူ၍ ဖြစ်သည်။ တစ်စုံတစ်ယောက်က သင့်ကို ကြင်နာမှုပြုလျှင် အပြန်အလှန်အနေဖြင့် သင်သည် ဤသို့ လုပ်ဆောင်ရမည်။ သင်သည် ဤသို့လုပ်ဆောင်ရန် ပျက်ကွက်လျှင် သင်က လူသားမဟုတ်ပေ။ ဤအတွက် သင်က ရှုတ်ချခံရလျှင် သင်ပြောနိုင်သည့်အရာ တစ်ခုမျှမရှိပေ။ ‘ညောင်စေ့လောက် ကျေးဇူးပြုခံရလျှင် ညောင်ပင်ကြီးလောက် ပြန်ဆပ်သင့်သည်’ ဟူသော ဆိုရိုးစကားရှိသည်။ သို့သော် ဤဖြစ်ရပ်တွင် ထိုကလေးက ဘဝကို ကယ်တင်ပေးသော ကြင်နာမှုကို လက်ခံရရှိခဲ့သည်။ အပြန်အလှန်အနေဖြင့် ဘဝဖြင့် ပြန်ပေးဆပ်ရသည်။ ကြင်နာမှုကို ပြန်ပေးဆပ်သည့် အကန့်အသတ်၊ သို့မဟုတ် စည်းမျဉ်းများကို သူမသိပေ။ သူ၏ အသက်ကို ဤမိသားစုကပေးထားသည်ဟု သူယုံကြည်သည်။ ထို့ကြောင့် အပြန်အလှန်အနေဖြင့် သူ၏ အသက်ကို ၎င်းတို့ထံ ဆက်ကပ်အပ်နှံရပြီး၊ လူသတ်ခြင်း၊ သို့မဟုတ် အခြားမကောင်းမှုများ အပါအဝင်သူ့အပေါ် ၎င်းတို့ တောင်းဆိုသမျှကို လုပ်ဆောင်ရသည်။ ကြင်နာမှုကို ပြန်ပေးဆပ်သည့် ဤနည်းလမ်းသည် စည်းမျဉ်း၊ သို့မဟုတ် ကန့်သတ်ချက်မရှိပေ။ သူသည် သားရဲတစ်ကောင်ကို အားပေးကူညီခဲ့ပြီး ထိုသို့လုပ်ဆောင်ရာတွင် သူ့ကိုယ်သူ ပျက်စီးစေခဲ့သည်။ ကြင်နာခြင်းကို ဤသို့ ပြန်ပေးဆပ်ခြင်းမှာ သူ့အတွက် မှန်ကန်သလော။ မည်သို့ မှန်ကန်မည်နည်း။ ယင်းသည် မိုက်မဲပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၇)) ကြင်နာမှုကို ပြန်ပေးဆပ်တဲ့ သူတောင်းစားဥပမာကတစ်ဆင့် ကြင်နာမှုကို ပြန်ပေးဆပ်တာက ကျွန်တော်တို့ကို အဆိပ်ခတ်ဖို့ ရည်ရွယ်တဲ့ ဆိုးယုတ်တဲ့ အတွေးမှားတစ်ခုပဲဆိုတာ ကျွန်တော် မြင်ခဲ့တယ်။ ကြင်နာမှုကို ပြန်ပေးဆပ်တဲ့အယူအဆက ကျွန်တော်တို့ ဝိညာဉ်ကို ကန့်သတ်ရုံတင်မကဘူး။ ကျွန်တော်တို့ အတွေးတွေကိုလည်း ပုံပျက်စေတယ်။ လူတွေကြားက သာမန်အကူအညီကို စိတ်ထဲမှာ ထားပြီး ပြန်ပေးဆပ်ရမဲ့ ကျေးဇူးအကြွေးအဖြစ် ပြောင်းလိုက်တယ်။ အသိစိတ်နဲ့ လူ့သဘာဝမရှိဘူးလို့ သတ်မှတ်မခံရအောင်ပေါ့။ ဒီလှည့်စားပြီး အဆိပ်ရှိတဲ့ ကိုယ်ကျင့်တရားကြောင့် လူဘယ်နှစ်ယောက်က သင့်တော်တဲ့ ပြုမူဆောင်ရွက်မှုကို မသိတော့သလဲ။ ဘယ်သူက ကူညီပေးသည်ဖြစ်စေ၊ မကောင်းမှုပြုသူ၊ ဖုံးကွယ်ထားတဲ့ ရည်ရွယ်ချက်တွေရှိသူဆိုရင်တောင် အကျိုးခံစားရတဲ့သူ ဘယ်သူမဆိုက သူတို့ရဲ့ ဖြစ်တည်မှုအားလုံးနဲ့ ပြန်ပေးဆပ်ရမယ်။ လူသတ်ပြီး၊ တခြားဆိုးယုတ်မှုတွေဖြစ်တဲ့ အထိတောင်ပေါ့။ ဒါကြောင့် ကြင်နာမှုကို ပြန်ပေးဆပ်တဲ့ ကိုယ်ကျင့်တရားက တကယ်ကို လူတွေကို အဆိပ်ခတ်တယ်ဆိုတာ ကျွန်တော် သဘောပေါက်သွားတယ်။ ခေါင်းဆောင်တွေကို တိုက်ခိုက်ပြီး အသင်းတော်အလုပ်ကို နှောင့်ယှက်တဲ့ ကျန်းဟွာကို ကျွန်တော် တွေးကြည့်တော့ ခေါင်းဆောင်တွေက အကဲဖြတ်ခိုင်းတဲ့ ရည်ရွယ်ချက်က ကျန်းဟွာကို နှင်ထုတ်ဖို့၊ မနှင်ထုတ်ဖို့ကို အကဲဖြတ်ဖို့အတွက် ကျန်းဟွာက ပုံမှန် ဘယ်လိုပြုမူတယ်ဆိုတာကို ရှင်းရှင်းလင်းလင်း နားလည်ဖို့ဖြစ်တယ်ဆိုတာ ကျွန်တော် သိတယ်။ ဒါပေမဲ့ “ကြင်နာမှုကို ပြန်ပေးဆပ်ခြင်း” ဆိုတာရဲ့ လှည့်စားမှုနဲ့ လွှမ်းမိုးမှုအောက်မှာ ကျွန်တော့်ကို ရာထူးတိုးပေးပြီး ဂရုစိုက်တဲ့ ကျန်းဟွာနဲ့ သူ့အကူအညီတွေအကုန်လုံးကို တွေးမိရုံနဲ့ သူ့မကောင်းမှုတွေကို ကျွန်တော် ဖုံးကွယ်ချင်သွားတယ်။ ကောင်းမှုနဲ့ မကောင်းမှု၊ အဖြူနဲ့အမဲကြား ကွာခြားချက်ကို ခွဲခြားဖို့ ကျွန်တော် အရမ်းကို ဇဝေဇဝါဖြစ်သွားခဲ့တယ်။ ဒီအချိန်မှာ ကြင်နာမှုတွေကို ပြန်ပေးဆပ်ခြင်းအယူအဆနဲ့ပတ်သက်တဲ့ တချို့ကိစ္စတွေကို သိလာနိုင်ခဲ့တယ်။ ဒါက အပြုသဘောဆောင်တဲ့အရာမဟုတ်ဘဲ လူတွေကို လှည့်စားပြီး ဖောက်ပြန်ဖျက်ဆီးဖို့ စာတန်အသုံးပြုတဲ့ အတွေးမှားတစ်ခုပဲဆိုတာ ကျွန်တော် မြင်နိုင်ခဲ့တယ်။ ကျွန်တော် ဒါနဲ့ အသက်မရှင်သင့်ဘူး၊ ပြုမူဆောင်ရွက်မှု စည်းမျဉ်းအဖြစ် မယူသင့်ဘူးဆိုတာ ကျွန်တော် သိခဲ့တယ်။

နောက်ပိုင်းမှာ ကျွန်တော် ဘုရားနှုတ်ကပတ်တော်ထဲမှာ ထပ်ဖတ်တယ်။ “‘လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်’ ဆိုသည့် ရိုးရာယဉ်ကျေးမှုအယူအဆကို ပိုင်းခြားသိမြင်ဖို့ လိုသည်။ အရေးကြီးဆုံးအပိုင်းမှာ ‘ကြင်နာမှု’ ဆိုသည့် စကားဖြစ်သည်။ ဤကြင်နာမှုကို မည်သို့ ရှုမြင်သင့်သနည်း။ ထိုအရာက ‘ကြင်နာခြင်း’၏ မည်သည့်ရှုထောင့်နှင့် သဘာဝကို ရည်ညွှန်းသနည်း။ ‘လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်’ ဆိုသည့်အရာ၏ ရည်ရွယ်ချက်မှာ အဘယ်နည်း။ သမ္မာတရားကို လိုက်စားသောမည်သူမဆိုအတွက် ဤမေးခွန်းများကို အဖြေရှာရန် မုချလိုအပ်သည်။ လူသား၏ အယူအဆများအရ ‘ကြင်နာခြင်း’ ဆိုသည်မှာ အဘယ်နည်း။ သာ၍သေးငယ်သောအဆင့်တွင် ကြင်နာခြင်းသည် သင်ဒုက္ခရောက်သောအခါ တစ်စုံတစ်ယောက်က ကူညီခြင်းဖြစ်သည်။ ဥပမာ သင် ဆာလောင်နေသောအခါတွင် တစ်စုံတစ်ယောက်က သင့်အား ထမင်းတစ်ဇလုံပေးခြင်း၊ သို့မဟုတ် သင် ရေအလွန်ငတ်နေသောအချိန်တွင် ရေတစ်ဘူးပေးခြင်း၊ သို့မဟုတ် သင်လဲကျပြီး ပြန်မထနိုင်သောအခါတွင် သင့်အား ထနိုင်ရန် ကူညီပေးခြင်းတို့ဖြစ်သည်။ ဤအရာများအားလုံးက ကြင်နာခြင်း အပြုအမူများဖြစ်သည်။ ကြီးမားသော ကြင်နာခြင်းအပြုအမူမှာ စိုးရိမ်ဖွယ်ကောင်းသော အကျပ်အတည်း၌ သင်ရှိနေသောအခါတွင် တစ်စုံတစ်ယောက်က သင့်အား ကယ်တင်ခြင်းဖြစ်သည်။ ဤသည်မှာ အသက် ကယ်သော ကြင်နာခြင်းဖြစ်သည်၊ သို့မဟုတ် သင်သည် သေနိုင်လောက်သည့် အန္တရာယ်ကျရောက်နေသောအခါတွင် တစ်စုံတစ်ယောက်က သင့်အား သေခြင်းကို ရှောင်နိုင်ရန် ကူညီပေးခြင်း၊ အခြေခံအားဖြင့် သင့်အသက်ကို ကယ်တင်ပေးခြင်းဖြစ်သည်။ ဤအရာများသည် လူတို့က ‘ကြင်နာမှု’ အဖြစ် မြင်သော အရာအချို့ဖြစ်သည်။ ထိုကြင်နာခြင်းမျိုးသည် သေးနုပ်သော၊ ရုပ်ဝတ္ထုဆန်သော အကူအညီတိုင်းထက် သာလွန်သည်။ ဤသည်မှာ ငွေကြေး၊ သို့မဟုတ် ရုပ်ဝတ္ထုများနှင့် တိုင်းတာ၍မရသော ကြီးမြတ်သည့် ကြင်နာခြင်းဖြစ်သည်။ ထိုအရာကို လက်ခံရရှိသောသူတို့သည် ကျေးဇူးတင်စကားအနည်းငယ်မျှဖြင့် ဖော်ပြရန် မဖြစ်နိုင်သော ကျေးဇူးတင်ရှိခြင်းမျိုးကို ခံစားရသည်။ သို့သော် လူတို့အနေဖြင့် ဤနည်းဖြင့် ကြင်နာခြင်းကို တိုင်းတာခြင်းသည် တိကျမှန်ကန်သလော။ (မတိကျပါ။) အဘယ်ကြောင့် ထိုသို့ဖြစ်သနည်း။ (ဤတိုင်းတာမှုသည် ရိုးရာယဉ်ကျေးမှု၏ စံနှုန်းများတွင် အခြေခံထားသောကြောင့်ဖြစ်သည်။) ဤသည်မှာ သီအိုရီနှင့် အယူဝါဒကို အခြေခံသော အဖြေဖြစ်ပြီး၊ မှန်သည့်ပုံစံရှိနိုင်သော်လည်း ထိုကိစ္စ၏ အနှစ်သာရသို့ မရောက်ရှိပေ။ ဤသို့ဆိုလျှင် ဤအရာကို လက်တွေ့ကျသည့် အသုံးအနှုန်းဖြင့် မည်သို့ရှင်းပြ၍ရနိုင်သနည်း။ ထိုအကြောင်းကို သေချာ စဉ်းစားလော့။ မကြာသေးခင်က လူတစ်ဦးသည် သူ၏ ပိုက်ဆံအိတ်ကျပြီး သတိမထားမိသည့် အွန်လိုင်းဗီဒီယိုတစ်ခုအကြောင်းကို ငါ ကြားရသည်။ ပိုက်ဆံအိတ်ကို ထိုသူ့နောက်လိုက်သော ခွေးငယ်တစ်ကောင်က ကောက်ယူလိုက်ပြီး ထိုလူက ဤအရာကို မြင်သောအခါ ခွေးအား သူ၏ ပိုက်ဆံအိတ်ကို ခိုးသည့်အတွက် ရိုက်သည်။ အဓိပ္ပာယ်မဲ့သည်မဟုတ်လော။ ထိုလူသည် ခွေးလောက် ကိုယ်ကျင့်တရားမရှိပေ။ ခွေး၏ လုပ်ရပ်များသည် လူသား၏ ကိုယ်ကျင့်တရားစံနှုန်းများနှင့် လုံးဝ ကိုက်ညီသည်။ လူသားက ‘ပိုက်ဆံအိတ်ကျခဲ့တယ်’ ဟု အော်ခေါ်မည်ဖြစ်သော်လည်း၊ ခွေးက စကားမပြောနိုင်သောကြောင့် ပိုက်ဆံအိတ်ကို တိတ်တဆိတ်ကောက်ယူပြီး ထိုလူနောက်သို့ ပြေးလိုက်သွားသည်။ ဤသို့ဆိုလျှင် ခွေးတစ်ကောင်သည် ရိုးရာယဉ်ကျေးမှုက အားပေးသော အပြုအမူကောင်းအချို့ကို လုပ်ဆောင်နိုင်လျှင် ဤအရာက လူသားများနှင့် ပတ်သက်ပြီး မည်သည့်အရာကို ပြောသနည်း။ လူသားများသည် အသိစိတ်နှင့် ဆင်ခြင်တုံတရားဖြင့် မွေးဖွားလာသည်။ ထို့ကြောင့် ၎င်းတို့အားလုံးသည် ဤအရာများကို ပို၍ လုပ်ဆောင်နိုင်စွမ်းရှိသည်။ တစ်စုံတစ်ယောက်က အသိစိတ်ရှိသရွေ့ ဤတာဝန်နှင့် ဝတ္တရားမျိုးကို ဖြည့်ဆည်းနိုင်သည်။ ၎င်းတို့ကို အလုပ်ကြိုးစားလုပ်စေရန်၊ သို့မဟုတ် အဖိုးအခပေးဆပ်စေရန် သင့်ကို မလိုအပ်ပေ။ အားစိုက်မှုအနည်းငယ်သာ လိုအပ်ပြီး အကူအညီဖြစ်သည့်အရာ၊ အခြားလူများအတွက် အကျိုးရှိသည့်အရာတစ်ခုကို လုပ်ဆောင်ခြင်းနှင့်သာ ဆိုင်သည်။ သို့သော် ဤလုပ်ဆောင်မှု၏ သဘောသဘာဝကို ‘ကြင်နာမှု’ အဖြစ် အမှန်တကယ် အသိအမှတ်ပြုသလော။ ကြင်နာမှုပြုခြင်း အဆင့်သို့ ရောက်သလော။ (မရောက်ပါ။) မရောက်သောကြောင့် လူတို့က ပြန်လည်ပေးဆပ်ရန် ပြောဖို့ လိုအပ်သလော။ လိုအပ်မည်မဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၇)) ဘုရားနှုတ်ကပတ်တော်ကို ကျွန်တော် ဆင်ခြင်ရင်းနဲ့ ကျွန်တော့်စိတ်နှလုံးက ဉာဏ်အလင်းပွင့်သွားတယ်။ ဘုရားသခင်က ပြောသည်- “အရေးကြီးဆုံးအပိုင်းမှာ ‘ကြင်နာမှု’ ဆိုသည့် စကားဖြစ်သည်။ ဤကြင်နာမှုကို မည်သို့ ရှုမြင်သင့်သနည်း။” “ကြင်နာမှု”ရဲ့ အယူအဆကို ဘယ်လိုမြင်ရမယ်ဆိုတာ အဖြေရှာနိုင်သရွေ့ ကျွန်တော် သမ္မာတရားကို မြင်ပြီး အဲဒါရဲ့ လှည့်စားတာ၊ ထိန်းချုပ်တာကို ခံရတော့မှာမဟုတ်ဘူး။ အဲဒါနဲ့ ကျွန်တော် သေချာစဉ်းစားတယ်။ ကျန်းဟွာက ကျွန်တော့်ကို အဓိကနည်းလမ်းနှစ်ခုနဲ့ ကြင်နာမှုပြတယ်လို့ ကျွန်တော် ယုံကြည်တယ်။ ပထမက သူ ကျွန်တော့်ကို ရာထူးတိုးပေးတယ်။ ဒုတိယက သူ ခေါင်းဆောင်ဖြစ်နေတုန်းမှာ အစ်ကိုတစ်ယောက်ကို ကျွန်တော့်ဆီ ဆေးပေးခိုင်းခဲ့တယ်။ ဒါဆို ဒါတွေက အမှန်တကယ် ကြင်နာမှုတွေလား။ တကယ်တမ်းမှာ တစ်ယောက်ယောက်က ဖျားတဲ့အခါ၊ အခက်အခဲတချို့ ရင်ဆိုင်ရတဲ့အခါ နည်းနည်းသက်သာဖို့အတွက် ကူညီပေးတာက သာမန်အပြုအမူပဲ။ သာမန်အသိပါပဲ။ ဒါပေမဲ့ ပြန်ပေးဆပ်ရမယ့် အထူးကြင်နာမှုက မပါသလောက်ပဲ။ ကျန်းဟွာက ကျွန်တော့်ရဲ့ အသည်းရောဂါအကြောင်းသိသွားပြီး အဲဒီအစ်ကိုကို ကျွန်တော့်ကို ဆေးပေးခိုင်းတော့ ဒါကို တကယ်တော့ သူ့ရဲ့တာဝန်အဖြစ် မြင်နိုင်တယ်။ အသိစိတ်ရှိတဲ့ ကျိုးကြောင်းသင့်တဲ့ သူတွေအားလုံးမှာရှိတဲ့အရာအဖြစ် မြင်နိုင်တယ်။ ဒါပေမဲ့ ကျွန်တော်က သူ့အကူအညီကို အလေးအနက်ခံယူပြီး ပြန်ပေးဆပ်ရမယ့် အထူးကြင်နာမှုအဖြစ် တံဆိပ်ကပ်ခဲ့တယ်။ သူ့မကောင်းမှုတွေကို ဖုံးပြီး အသင်းတော်မှာသူ့ကို ထားဖို့တောင် ကြိုးစားခဲ့တယ်။ သူ့ကြင်နာမှုကို ဒီနည်းနဲ့ ပြန်ပေးဆပ်တော့ ကျွန်တော်က ကိုယ်ကျိုးအတွက် အသင်းတော်ရဲ့ အကျိုးကို စတေးနေတာမဟုတ်ဘူးလား။ ကျွန်တော် လုံးဝကို ဇဝေဇဝါဖြစ်သွားတယ်။

ကျန်းဟွာက ကျွန်တော့်ကို ရာထူးတိုးပေးတာကရော အထူးကြင်နာမှုအဖြစ် အကျုံးဝင်သလား တွေးမိတယ်။ ဘုရားနှုတ်ကပတ်တော်ထဲက ဒါကို ကျွန်တော် တွေးမိတယ်။ “ဤပြဿနာကို သင်တို့ ရိပ်စားမိရမည်။ အချိန်ကာလက မည်သည့်အရာဖြစ်စေ၊ မည်သည့်အလုပ်အဆင့်ကို ပြီးမြောက်သည်ဖြစ်စေ ဘုရားသခင်သည် ပူးပေါင်းဆောင်ရွက်ရန် လူအချို့ကို အစဉ်လိုအပ်သည်။ ဤလူများကို ဘုရားသခင်၏ အမှုတွင် ပူးပေါင်းဆောင်ရွက်ရန်၊ သို့မဟုတ် ဧဝံဂေလိဖြန့်ဝေခြင်းတွင် ပါဝင်ရန် ဘုရားသခင်က ကြိုတင်သတ်မှတ်ပြီးဖြစ်သည်။...ယခုအချိန်တွင် ဘုရားအိမ်တော်၌ တာဝန်ထမ်းဆောင်နေသော သင်တို့တွင် မည်သူက ဤနေရာသို့ မတော်တဆ ရောက်လာသနည်း။ မည်သည့်နောက်ခံမှ သင်တို့လာသည်ဖြစ်စေ သင်တို့ တာဝန်ထမ်းဆောင်နေခြင်းမှာ မတော်တဆဖြစ်ခြင်းမဟုတ်ပေ။ ဤတာဝန်များသည် ကြုံသလိုရွေးထားသော ယုံကြည်သူများအားဖြင့် မလုပ်ဆောင်နိုင်ပေ။ ခေတ်ကာလများမတိုင်မီတွင် ဘုရားသခင်က ဤအရာများကို ကြိုတင်သတ်မှတ်ပြီးဖြစ်သည်။ တစ်စုံတစ်ခုကို ကြိုတင်သတ်မှတ်ပြီးဖြစ်သည်ဆိုသည်မှာ မည်သည့်အဓိပ္ပာယ်ဖြစ်သနည်း။ အသေးစိတ်အချက်များက အဘယ်နည်း။ ယင်းမှာ ဘုရားသခင်သည် သူ၏ စီမံခန့်ခွဲမှုအစီအစဉ်တစ်ခုလုံးတွင်အချိန်ကြာမြင့်စွာကပင် သင် လူသားလောကအကြားသို့ အကြိမ်မည်မျှ လာရောက်မည်၊ နောက်ဆုံးသောကာလတွင် သင်သည် မည်သည့်အမျိုးအနွယ်နှင့် မည်သည့် မိသားစုထဲတွင် မွေးဖွားမည်၊ ဤမိသားစု၏ ငွေကြေးအခြေအနေ မည်သို့ရှိမည်၊ သင်သည် ယောကျ်ား သို့မဟုတ် မိန်းမ ဖြစ်မဖြစ်၊ သင်၏ အားသာချက်များမှာ မည်သည့်အရာများ ဖြစ်သည်၊ သင်သည် မည်သည့်ပညာအရည်အချင်းအဆင့်ရှိမည်၊ သင်သည် မည်မျှ ရှင်းလင်းစွာ ပြောဆိုနိုင်မည်၊ သင်၏အရည်အချင်းများမှာ မည်သည့်အရာဖြစ်မည်၊ သင်သည် မည်သည့်အရွယ်၌ ဘုရားသခင်၏အိမ်တော်သို့ လာရောက်ပြီး သင်၏တာဝန်အား ထမ်းဆောင်မည်နှင့်၊ သင်သည် မည်သည့်အချိန်တွင် မည်သည့်တာဝန်အား ထမ်းဆောင်ရမည်ကို စီစဉ်ခဲ့သည်ဟူသည့် အဓိပ္ပာယ်ဖြစ်သည်။ ဘုရားသခင်သည် အချိန်ကြာမြင့်စွာကပင် သင့်အတွက် အဆင့်တိုင်းအား စီမံထားခဲ့သည်။ သင် မမွေးဖွားခင်ကပင်၊ သင်သည် သင်၏ရှေးလွန်ခဲ့သော ဘဝများစွာကပင် လူတို့ကြားလာခဲ့သောအခါ၊ ဤနောက်ဆုံးအဆင့် အတောအတွင်းတွင် မည်သည့်တာဝန်အား သင် ထမ်းဆောင်ရမည်ကို ဘုရားသခင်သည် ကြိုတင်စီစဉ်ပေးထားပြီး ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကို ကျွန်တော် ဆင်ခြင်လေလေ၊ ရှင်းလင်းလာလေလေပဲ။ ကျွန်တော့်ရဲ့ စာအခြေခံတဲ့အလုပ်က ကျန်းဟွာ ရာထူးတိုးပေးတာကြောင့် ဖြစ်ပုံရပေမဲ့၊ အရာရာကို စီစဉ်နေတာက ဘုရားသခင်ပါ။ တဖြည်းဖြည်းချင်းနဲ့ ဒီနေရာကို ရောက်အောင် ကျွန်တော့်ကို ဦးဆောင်တာက သူပဲ။ ဘုရားအိမ်တော်က ဒီအလုပ်ကို မပိုင်ဆိုင်ရင် ဒီတာဝန်ကို ကျွန်တော် ထမ်းဆောင်နိုင်မှာမဟုတ်ဘူး။ ဒါကြောင့် ဒါတွေအားလုံးက ဘုရားရဲ့ လုပ်ဆောင်မှု ရလဒ်အနေနဲ့ ဖြစ်ခဲ့တာ မဟုတ်ဘူးလား။ ကျွန်တော် ကျေးဇူးတင်ပြီး ကျေးဇူးသိသင့်တာက ဘုရားသခင်ပဲ။ ဒါတောင်မှ ကျွန်တော်က ကျန်းဟွာကို ဒီအကူအညီရဲ့ အရင်းအမြစ်အဖြစ် သတ်မှတ်ခဲ့ပြီး ဒီအတွက် သူ့ကို ပြန်ပေးဆပ်ချင်ခဲ့တယ်။ ဘုရားရဲ့ ကျေးဇူးတော်ကို မမြင်နိုင်ဘဲ လူရဲ့ ကျေးဇူးကိုပဲ မြင်ခဲ့တယ်။ ကျွန်တော်က တကယ်ကို မျက်ကန်းဖြစ်တယ်၊ မသိနားမလည်ဘူး၊ ဆင်ခြင်တုံတရားမရှိသလို မိုက်မဲပါတယ်။ ကျန်းဟွာရဲ့ အသင်းတော်ခေါင်းဆောင်တာဝန်က ဘုရားအိမ်တော်ရဲ့ အလုပ်လိုအပ်ချက်တွေနဲ့အညီ လူတွေကို လေ့ကျင့်ပြီး ရာထူးတိုးပေးဖို့ပဲ။ ဒီကြင်နာမှုက တခြားလူလုပ်တယ်လို့ မမှတ်ယူဘဲ အစ်ကိုဘုရားကို ကျေးဇူးတင်ခဲ့သင့်တယ်။ ကျွန်တော် ဒါကို နားလည်သွားတာနဲ့ စိတ်သက်သာသွားတယ်။ သူ့အတွက် ကျွန်တော် ဆယ်နှစ်ကျော်ခံစားမိတဲ့ ကျေးဇူး၊ ကျွန်တော့်အပေါ် အသိအမှတ်ပြုတဲ့အတွက် ကျွန်တော် ခံစားရတဲ့ ကျေးဇူးတင်မှု သူ့ကို ပြန်လည်ပေးဆပ်ဖို့ ကျွန်တော့်ရဲ့ ဆန္ဒတွေအားလုံးက ပျောက်သွားတယ်။ သူ့ရဲ့ မကောင်းမှုကို ဖော်ထုတ်တဲ့အတွက် သူ့ကို အကြွေးတင်၊ ဝမ်းနည်းသလို မခံစားရတော့ဘူး။ ကျေးဇူးမသိတဲ့အတွက် ကိုယ့်ကိုယ်ကိုယ် အပြစ်တင်တာကလည်း ပျောက်သွားတယ်။ ပြီးတော့ ကျွန်တော်တို့ကြားမှာ ဘယ်ကြင်နာမှုကိုမဆို မေးခွန်းထုတ်စရာမရှိတော့ဘူး။ ဘုရားသခင် ပြောသလိုပဲ။ “ငါ့အတွက် ဤ ‘ကြင်နာမှု’မျိုး မရှိသကဲ့သို့၊ သင်တို့အတွက်လည်း ထိုသို့ဖြစ်ရန် ငါမျှော်လင့်သည်။ ဤသို့ဆိုလျှင် မည်သို့ သင်စဉ်းစားသင့်သနည်း။ ရိုးရှင်းစွာဖြင့် ယင်းကို ဝတ္တရားတစ်ခု၊ တာဝန်တစ်ခု၊ ပင်ကို လူသားဗီဇတစ်ခုအဖြစ် မှတ်ယူလော့။ လူသားအနေဖြင့် ထိုအရာကို သင်၏ တာဝန်၊ ဝတ္တရားအဖြစ် မှတ်ယူပြီး အစွမ်းရှိသမျှဖြင့် လုပ်ဆောင်သင့်သည်။ ထိုမျှသာဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၇)) ဘုရားနှုတ်ကပတ်တော်တွေက ကြင်နာမှုကို ပြန်ပေးဖို့လိုအပ်နေတဲ့ ချည်နှောင်မှုကနေ ကျွန်တော့်ကို လွတ်မြောက်စေပြီး ဒီကိစ္စတွေအပေါ် ကျွန်တော့်အမြင်ကို ပြုပြင်ပေးခဲ့တယ်။ ကျွန်တော် သူ့ကို အရမ်းကျေးဇူးတင်တယ်။

အဲဒါနဲ့ ဒီကိစ္စက ပြီးသွားပြီလို့ ကျွန်တော် ထင်တာပေါ့။ ဒါပေမဲ့ အရင် သုံးလေးရက်လောက်က ကျွန်တော့်ဇာတိမြို့ အသင်းတော်က ကျွန်တော့်ဆီ စာထပ်ရေးတယ်။ ကျန်းဟွာရဲ့အပြုအမူနဲ့ ဖြစ်တဲ့အကြိမ်ရေနဲ့ နေရာတွေကိုပါ ရှင်းရှင်းလင်းလင်း ချရေးခိုင်းတယ်။ သူက အန္တိခရစ်တွေနဲ့ မကောင်းတဲ့လူတွေအတွက် ရပ်တည်ပြီး မကောင်းမှုလုပ်ဖို့ အန္တိခရစ်တွေနောက်လိုက်တဲ့အချိန်တွေပေါ့။ ဒီလိုသက်သေမရှိဘဲနဲ့ သူ့ကို နှင်ထုတ်ဖို့ ဖြစ်နိုင်မှာမဟုတ်ဘူး။ ကျွန်တော် စာကိုရပြီးတော့ နည်းနည်း စိတ်မအေးနိုင်ဖြစ်နေတုန်းပဲ။ ကျွန်တော်က ဒါကိုရေးရင် ကျန်းဟွာက သေချာပေါက် နှင်ထုတ်ခံရမှာပဲ။ သူက ကျွန်တော့်အပေါ် တော်တော်ကောင်းခဲ့တာ။ ဒီလိုလုပ်လိုက်ရင် ကျွန်တော်က...ဒါပေမဲ့ ကျွန်တော် အမြန် အသိတရားရလိုက်တယ်။ ကြင်နာမှုတွေကိုပြန်ပေးဆပ်တဲ့ ဆိုးယုတ်တဲ့ စည်းမျဉ်းကြောင့် ဒီလိုဖြစ်နေတာပဲ။ ဒီအယူအဆကို လျစ်လျူရှုပြီး ဘုရားနှုတ်ကပတ်တော်နဲ့အညီ လက်တွေ့လုပ်ရမယ်။ ဘုရားနှုတ်ကပတ်တော်က ဒီလိုပြောတာကို ကျွန်တော် သတိရတယ်။ “လူတို့သည် အခြားသူများကို အဘယ်အခြေခံသဘောတရားဖြင့် ဆက်ဆံဖို့ ဘုရားနှုတ်ကပတ်တော်များက တောင်းဆိုထားသနည်း။ ဘုရားသခင် ချစ်သည့်အရာကို ချစ်ပြီး ဘုရားသခင် မုန်းသည့်အရာကို မုန်းလော့။ ဤသည်မှာ လိုက်နာစောင့်ထိန်းသင့်သည့် အခြေခံသဘောတရားဖြစ်သည်။ သမ္မာတရား လိုက်စားပြီး သူ၏အလိုတော်ကို နာခံနိုင်သည့်သူများကို ဘုရားသခင်ချစ်သည်။ ငါတို့ချစ်သင့်သည့် လူများလည်း ရှိသည်။ ဘုရားသခင်၏အလိုတော်ကို မနာခံနိုင်သည့်၊ ဘုရားသခင်ကို မုန်းတီးပြီး ဆန့်ကျင်ပုန်ကန်သည့်သူများ— ဤလူများကို ဘုရားသခင်က စက်ဆုပ်ရွံရှာသကဲ့သို့၊ ငါတို့သည်လည်း ၎င်းတို့ကို စက်ဆုပ်ရွံရှာသင့်သည်။ ဤသည်မှာ ဘုရားသခင်က လူသားကို တောင်းဆိုသည့်အရာဖြစ်သည်။...ကျေးဇူးတော်ခေတ်အတွင်း တစ်ချိန်က သခင်ယေရှု ပြောခဲ့သည်မှာ ‘ကိုယ်တော်က ငါ့အမိ၊ ငါ့ညီကား အဘယ်သူနည်းဟု မေးတော်မူ၏။’ (ရှင်မဿဲခရစ်ဝင် ၁၂:၄၈) ‘ကောင်းကင်ဘုံ၌ ရှိတော်မူသော ငါ့အဘ၏အလိုတော်ကို ဆောင်သောသူသည် ငါ့ညီ၊ ငါ့နှမ၊ ငါ့အမိ ဖြစ်သတည်းဟု မိန့်တော်မူ၏။’ (ရှင်မဿဲခရစ်ဝင် ၁၂:၅၀) ထိုနှုတ်ကပတ်တော်များသည် ယခင်ကျေးဇူးတော်ခေတ်အတွင်း၌ ရှိနှင့်ပြီးဖြစ်ကာ ယခုဆိုလျှင် ဘုရားသခင်၏ နှုတ်ကပတ်တော်များသည် ပို၍ပင် ရှင်းလင်းနေသည်။ ‘ဘုရားသခင် ချစ်မြတ်နိုးရာများကို ချစ်မြတ်နိုးပြီး၊ ကိုယ်တော် ရွံမုန်းသောအရာများကို ရွံမုန်းလော့။’ ယင်းနှုတ်ကပတ်တော်များသည် တိုတိုနှင့်လိုရင်းကိုပြောခြင်း။...” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ကိုယ်ပိုင်လွဲမှားသောအမြင်များကို သတိပြုခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်က တော်တော်ရှင်းတယ်။ လူတွေကို စည်းမျဉ်းနဲ့အညီ ဆက်ဆံရမယ်။ ဘုရားချစ်တာကို ချစ်ပြီး ဘုရားမုန်းတီးတာကို မုန်းရမယ်။ သမ္မာတရားကို လိုက်စားပြီး လက်တွေ့လုပ်တဲ့သူတွေက ကျွန်တော်တို့ ညီအစ်ကိုမောင်နှမတွေဖြစ်ပြီး ချစ်ခြင်းနဲ့ ဆက်ဆံသင့်တယ်။ သမ္မာတရားကို မလိုက်စား၊ လုံးဝ လက်တွေ့မလုပ်တဲ့ အသင်းတော်အလုပ်ကို နှောင့်ယှက်တဲ့ မကောင်းမှုကိုတောင် ကျူးလွန်တဲ့သူတွေက ညီအစ်ကိုမောင်နှမတွေမဟုတ်ဘဲ စာတန်ရဲ့ လက်ပါးစေတွေ၊ ဆိုးယုတ်တဲ့လူတွေပဲ။ သူတို့တွေကို ဖော်ထုတ်၊ ပိုင်းခြားသိမြင်ဖို့၊ အသင်းတော်ကနေ ရှင်းလင်းပစ်ဖို့ လိုတယ်။ ဒါကသာ ဘုရားအလိုတော်နဲ့ ကိုက်ညီပါတယ်။ ဒါကို နားလည်ပြီးတဲ့နောက်မှာ ကျွန်တော် တွန့်ဆုတ်မနေတော့ဘူး။ ကျွန်တော်အစောပိုင်းက ပေးခဲ့တဲ့ စာရွက်စာတမ်းတွေနဲ့ သေချာပြန်အမှတ်ရပြီးတော့ သူ့မကောင်းမှုတွေကို ရှင်းပြဖို့ ပြင်ဆင်ခဲ့တယ်။ ကျွန်တော့်ပြန်စာကို ပို့ပြီးတော့ ကျွန်တော် အေးချမ်းပြီး စိတ်အေးသွားတယ်။ ကျွန်တော် နောက်ဆုံးမှာ ကြင်နာမှုကို ပြန်ပေးဆပ်ခြင်းအယူအဆရဲ့ ချည်နှောင်မှုတွေကနေ လွတ်မြောက်သွားပြီး ကျွန်တော့် စိတ်နှလုံးက သက်သာရာရသွားတယ်။


၄၉။ အမှားများကို ဝန်ခံရန် အဘယ်ကြောင့် အလွန်ခက်ခဲရသနည်း

လီဖေး အီတလီနိုင်ငံ

ကျွန်မရဲ့ အသင်းတော်မှာ ကျွန်မက ဗီဒီယိုအလုပ်ကို တာဝန်ယူရတယ်။ တစ်နေ့မှာ၊ ညီအစ်မတစ်ယောက်က ကျွန်မကို အလောတကြီး ဖုန်းခေါ်တယ်။ သူက ဗီဒီယိုတစ်ခုကို ကောင်းကောင်း မစစ်ဆေးခဲ့လို့ ပြန်လုပ်ဖို့ လိုတယ်၊ အဲဒါက နှောင့်နှေးတာတွေ ဖြစ်စေပြီး လူအင်အားနဲ့ အရင်းအနှီးတွေ ကျွန်မတို့ ရင်းခဲ့ရတယ်။ ဗီဒီယိုရဲ့နာမည်ကို ကြားလိုက်ရချိန်မှာ အဲဒီဗီဒီယိုကို ကျွန်မလည်း ကူစစ်ပေးခဲ့ပေမဲ့၊ ဘာပြဿနာမှ မတွေ့ခဲ့ရတာကို သဘောပေါက်လိုက်တယ်။ ဖုန်းဆက်ခံရပြီးတဲ့နောက်မှာ၊ ဒီပြဿနာဘာလဲဆိုတာကို ကျွန်မ အမြန်သိအောင် လုပ်ခဲ့ပြီး၊ ဗီဒီယိုရဲ့ နာမည် စာလုံးပေါင်းမှားတာကို တွေ့လိုက်ရတယ်။ အလုပ်က အမှားတွေကို ခေါင်းဆောင်ဆီ တိုင်ကြားသင့်တာ၊ နောင်မှာ အဲဒီလိုအမှားမျိုးကို ရှောင်ဖို့ လူတိုင်းအတွက် မီးမောင်းထိုးပေးရမှာ မှန်တယ်။ ဒါပေမဲ့ နောက်တော့ ကျွန်မ အဲဒီလို အခြေခံကျတဲ့ အမှားမျိုး ဘယ်လိုလုပ်မိခဲ့သလဲဆိုတာ စဉ်းစားမိပြီး၊ နောက်ပိုင်းမှာ ခေါင်းဆောင်က ကျွန်မကို ဘယ်လိုမြင်မလဲ တွေးမိတယ်။ ကျွန်မက တာဝန်မှာ အလေးအနက်မရှိဘူး၊ အားကိုးမရဘူးလို့ ထင်မှာလား။ အဲဒီလိုဆိုရင် ကြီးကြပ်ရေးမှူးအနေနဲ့ ကျွန်မရာထူးကို ဆုံးရှုံးသွားမှာပဲ။ နောက်တော့ ဗီဒီယို ဖန်တီးရာမှာ အာရုံစိုက်မှု အရေးကြီးတာကို ညီအစ်ကို မောင်နှမတွေဆီ ကျွန်မ အ‌မြဲ အလေးပေးပြောခဲ့ပုံကို ကျွန်မ တွေးမိတယ်။ ကျွန်မ ဒီအမှားလုပ်ခဲ့မိတာကို လူတိုင်း သိရင်၊ ကြီးကြပ်ဖို့ ကျွန်မ မသင့်တော်ဘူးလို့ ထင်ကြမလား။ အဲဒါဆိုရင် ကျွန်မရဲ့ ဂုဏ်သတင်းက ဘယ်လိုလုပ် တွေ့ကြုံရမလဲ။ ဒါပေမဲ့ အဲဒီအချိန်မှာ၊ ဒီအသိစိတ် ကျွန်မမှာ မရှိခဲ့ဘူး။ ကိုယ့်ကိုယ်ကိုယ်အတွက် ဆင်ခြေတွေ ရှာခဲ့တယ်။ “ကျွန်မတို့က တမင် အမှုမဲ့အမှတ်မဲ့ ဖြစ်တာမဟုတ်ဘူး။ ကျွန်မတို့ စစ်သင့်တာကို စစ်တာ။ ဒီအထူးတလည် အခြေအနေတွေကို ကျွန်မတို့ ကြိုခန့်မှန်းလို့ ရတာမဟုတ်ဘူး။ ဖြစ်ပြီးသွားတဲ့ နှစ်နာဆုံးရှုံးမှု မဖြစ်အောင် ပြန်လုပ်လို့မရပေမဲ့၊ နောင်မှာ ပိုဂရုစိုက်သရွေ့ အဆင်ပြေမှာပဲ။ ဒါ့အပြင်၊ ဒီဗီဒီယိုကို စစ်တာ ကျွန်မ တစ်ယောက်တည်းပဲ မဟုတ်ဘူး။ ဘာဖြစ်တယ်ဆိုတာကို လူတိုင်း သိရင်တောင်၊ အပြစ်တင်ခံရမဲ့သူက ကျွန်မတစ်ယောက်တည်း မဟုတ်ဘူး။ ဒီကိစ္စ ဒီမှာအဆုံးသတ်လို့ရတယ်။ သက်ဆိုင်သူအားလုံးက သိပြီဆိုတော့ လုံလောက်ပြီလေ”လို့ပေါ့။ ဒါကြောင့် ခေါင်းဆောင် ဒါမှမဟုတ် အဖွဲ့ထဲက ညီအစ်ကို မောင်နှမတွေကို မပြောပြခဲ့ဘူး။ ကျွန်မ စိတ်မသက်မသာဖြစ်ပြီး၊ တာဝန်ကို ရှောင်နေတာ သိပေမဲ့၊ ဒီအမှားက ကျွန်မရဲ့ ဂုဏ်သတင်းနဲ့ ရာထူးကိုတောင် ဘာဖြစ်စေမယ်ဆိုတာကို တွေးမိခဲ့အခါ၊ ဘာမှမဖြစ်ခဲ့သလိုမျိုး ကျွန်မ ဒီအတိုင်း ဆက်လုပ်ခဲ့တယ်။

တစ်နေ့မှာ၊ ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “ဖောက်ပြန်ပျက်စီးသောလူသားများသည် မိမိတို့ကိုယ်ကို ဟန်ဆောင်ရာတွင် ကျွမ်းကျင်သည်။ မည်သည့်အရာကို ၎င်းတို့ လုပ်ဆောင်သည်ဖြစ်စေ၊ မည်သည့်ဖောက်ပြန်ပျက်စီးမှုကို ပြသည်ဖြစ်စေ မိမိတို့ကိုယ်ကို အစဉ် ဟန်ဆောင်ကြသည်။ တစ်စုံတစ်ခုမှားယွင်းလျှင်၊ သို့မဟုတ် ၎င်းတို့သည် တစ်ခုခုကို မှားယွင်းစွာ လုပ်ဆောင်လျှင် အပြစ်ကို သူတစ်ပါးတို့အပေါ် ပုံချချင်သည်။ ၎င်းတို့သည် ကောင်းသောအရာများအတွက် အသိအမှတ်ပြုခံရခြင်းကို ၎င်းတို့ကိုယ်တိုင်အတွက် ရချင်သည်။ မကောင်းသောအရာများအတွက် အပြစ်ကို သူတစ်ပါးတို့ထံသို့ ရောက်စေချင်သည်။ လက်တွေ့ဘဝတွင် ဤသို့ဖြစ်သော ဟန်ဆောင်မှုများစွာမရှိသလော။ အလွန်ပင်များလွန်းသည်။ အမှားပြုလုပ်ခြင်း၊ သို့မဟုတ် အယောင်ဆောင်ခြင်းတွင် မည်သည့်အရာက စိတ်သဘောထားနှင့် သက်ဆိုင်သနည်း။ အယောင်ဆောင်ခြင်းသည် စိတ်သဘောထားနှင့်ဆိုင်သည်။ ယင်းသည် မာနထောင်လွှားသော စိတ်သဘောထား၊ ဆိုးယုတ်မှု၊ သစ္စာဖောက်မှုပါဝင်သည်။ ဘုရားသခင်က အလွန်အမင်း အထင်သေးသည်။ အမှန်တကယ်တွင် သင်က သင့်ကိုယ်သင် အယောင်ဆောင်သောအခါ လူတိုင်းက မည်သည့်အရာဖြစ်ပျက်နေသည်ကို နားလည်သည်။ သို့သော် သူတစ်ပါးတို့က မမြင်ဟု သင်က ထင်သည်။ သင်သည် သိက္ခာဆည်ပြီး သင်သည် လုံးဝ အမှားမလုပ်ခဲ့ဟု လူတိုင်းကို ထင်စေရန် အားထုတ်သည့်အနေဖြင့် ငြင်းခုံပြီး သင့်ကိုယ်သင် မှန်ကန်ကြောင်းပြရန် အစွမ်းကုန်ကြိုးစားသည်။ ဤသည်မှာ မမိုက်မဲသလော။ ဤအရာကို သူတစ်ပါးတို့က မည်သို့ ထင်သနည်း။ မည်သို့ ခံစားရသနည်း။ စိတ်ကုန်ပြီး ရွံရှာကြသည်။ သင်သည် အမှားတစ်ခုကို ပြုလုပ်ပြီးနောက်တွင် ယင်းကို မှန်မှန်ကန်ကန် ကိုင်တွယ်နိုင်လျှင်၊ ယင်းကို အခြားလူတိုင်းအား ပြောဆိုဆွေးနွေးခွင့်ပြုပြီး ယင်းနှင့်ပတ်သက်၍ ၎င်းတို့ မှတ်ချက်ပေးခြင်း၊ ပိုင်းခြားသိမြင်ခြင်းကို ခွင့်ပြုလျှင်၊ ယင်းနှင့်ပတ်သက်၍ ပွင့်လင်းစွာပြောဆိုနိုင်ပြီး ပိုင်းခြားစိစစ်နိုင်လျှင်၊ သင့်အပေါ် လူတိုင်း၏ ထင်မြင်ချက်သည် မည်သို့ ဖြစ်လိမ့်မည်နည်း။ သင်၏ စိတ်နှလုံးသည် ဘုရားသခင်ထံ ဖွင့်ဟထားသောကြောင့် သင်သည် ရိုးသားသူတစ်ယောက်ဖြစ်သည်ဟု ၎င်းတို့က ပြောလိမ့်မည်။ သင်၏ လုပ်ရပ်များ၊ အပြုအမူများမှ တစ်ဆင့်သင့်စိတ်နှလုံးကို ၎င်းတို့ မြင်နိုင်လိမ့်မည်။ သို့သော် သင်သည် သင့်ကိုယ်သင် အယောင်ဆောင်ပြီး လူတိုင်းကို လှည့်စားဖို့ ကြိုးပမ်းလျှင် လူတို့သည် သင့်ကို အထင်အမြင်သေးလိမ့်မည်။ သင်သည် မိုက်မဲသောသူဖြစ်ပြီး ဉာဏ်မရှိသောသူတစ်ယောက်ဖြစ်သည်ဟု ပြောကြလိမ့်မည်။ သင်သည် ဟန်ဆောင်ဖို့ မကြိုးစားပါက၊ သို့မဟုတ် ဆင်ခြေမပေးပါက၊ သင်၏ အမှားများကို ဝန်ခံနိုင်ပါက သင်သည် ရိုးသားပြီး ဉာဏ်ပညာရှိသည်ဟု လူတိုင်းက ပြောကြလိမ့်မည်။ ပြီးလျှင် သင့်ကို အဘယ်အရာက ဉာဏ်ပညာရှိစေသနည်း။ လူတိုင်း အမှားလုပ်ကြသည်။ လူတိုင်း၌ အမှားများနှင့် ချို့ယွင်းချက်များရှိကြသည်။ ပြီးလျှင် စင်စစ်အားဖြင့် လူတိုင်း၌ တူညီသော ဖောက်ပြန်ပျက်စီးသည့် စိတ်သဘောထားရှိကြသည်။ သင်သည် အခြားသူများထက် သာ၍မြင့်မြတ်သည်၊ စုံလင်ပြီး ကြင်နာသည်ဟု သင့်ကိုယ်သင် မတွေးထင်လေနှင့်။ ယင်းမှာ လုံးလုံး ယုတ္တိမတန်ခြင်းဖြစ်ပေသည်။ လူ၏ဖောက်ပြန်ပျက်စီးသော စိတ်သ‌ဘောထားများအပြင် လူ့ဖောက်ပြန်ပျက်စီးခြင်း၏အဖြစ်အနေနှင့် အမှန်တရားတို့က သင့်အဖို့ ရှင်းလင်းသွားသည်နှင့်တစ်ပြိုင်နက် သင်၏ကိုယ်ပိုင်အမှားများကို ဖုံးကွယ်ရန် ကြိုးစားမည်မဟုတ်သကဲ့သို့ အခြားလူများ၏ အမှားကို ဆုပ်ကိုင်အသုံးချခြင်းကိုလည်း လုပ်ဆောင်မည်မဟုတ်ပေ။ သင်သည် နှစ်ခုလုံးကို မှန်ကန်စွာ ရင်ဆိုင်နိုင်လိမ့်မည်။ သို့မှသာ သင်သည် ထိုးထွင်းအမြင်ရှိပြီး မိုက်မဲသောအရာများကို လုပ်ဆောင်မည်မဟုတ်ပေ၊ ယင်းက သင့်ကို ဉာဏ်ပညာရှိသူတစ်ဦးဖြစ်စေလိမ့်မည်။ ဉာဏ်ပညာမရှိသူများသည် မိုက်မဲသူများဖြစ်ပြီး နောက်ကွယ်တွင် ခိုးကြောင်ခိုးဝှက်နေလျက် မိမိတို့၏ အသေးစားအမှားများကို တဝဲလည်လည် အစဉ်တွေးတောနေကြသည်။ မြင်ရသည်မှာ ရွံရှာစက်ဆုပ်ဖွယ် ဖြစ်သည်။ အမှန်တွင် သင်လုပ်ဆောင်နေသည့်အရာသည် အခြားလူများအဖို့ ချက်ချင်း သိသာထင်ရှားသော်လည်း သင်သည် ပေါ်တင် ဟန်ဆောင်နေဆဲဖြစ်သည်။ အခြားသူများအဖို့ ယင်းမှာ လူပြက်တစ်ဦး ဖျော်ဖြေတင်ဆက်ခြင်းကဲ့သို့ ဖြစ်သည်။ ဤသည်မှာ မမိုက်မဲသလော။ ယင်းမှာ အမှန်တကယ် မိုက်မဲပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် အခြေခံသဘောတရားများ) ဘုရားနှုတ်ကပတ်တော်တွေကနေ ကျွန်မ သဘောပေါက်လိုက်တယ်။ ကိုယ့်အမှားကို ဟန်ဆောင်၊ ဖုံးဖိပြီး ဝန်ခံဖို့ ပျက်ကွက်တာက အမှားတွေ ဒီအတိုင်း လုပ်မိတာထက် အများကြီး ပိုဆိုးတယ်။ သူတို့က လှည့်ဖြားတတ်ပြီး စိတ်မချရဘူး။ အပြန်အလှန်အနေနဲ့၊ လူတွေက ကိုယ့်ကိုယ်ကိုယ် ဖွင့်ချပြီး အမှားအတွက် တာဝန်ယူတဲ့အခါ၊ သူ့ကို တခြားလူတွေက အထင်သေးကြမှာ မဟုတ်ရုံမက၊ အမှန်တရားကို ရိုးရိုးရှင်းရှင်းနဲ့ ပွင့်ပွင့်လင်းလင်း စကားပြောတဲ့အတွက် အဲဒီလူကို လေးလည်းလေးစားကြမှာပဲ။ ကျွန်မတို့အားလုံးမှာ အမှားလုပ်မိတဲ့အချိန် ရှိတယ်။ ဘုရားက လူတွေကို သူတို့အမှားတွေအတွက် သာမန်ကာလျှံကာ မရှုတ်ချဘူး။ နောက်ပိုင်းမှာ သူတို့ အစစ်အမှန် နောင်တရနိုင်လားဆိုတာ ကြည့်တယ်။ ဒါပေမဲ့ ဒါကို ကျွန်မ နားမလည်ခဲ့ဘူး။ အမှားတွေလုပ်မိဖို့က ရှက်စရာလို့ ကျွန်မ ထင်ခဲ့တယ်။ အထူးသဖြင့် ကြီးကြပ်ရေးမှူးအနေနဲ့ပေါ့။ အခြေခံကျတဲ့ အမှားတွေ လုပ်မိရင်၊ လူတွေက အထင်သေးမယ်လို့ တွေးခဲ့တယ်။ ကျွန်မက ညီအစ်ကို မောင်နှမတွေထက် မတော်ဘူးလို့ သူတို့ တွေးပြီး ကျွန်မ အစားထိုးခံရနိုင်တယ်။ ဒါကြောင့် ကျွန်မ စစ်ဆေးတဲ့ ဗီဒီယိုမှာ အမှားတစ်ခုတွေ့တော့၊ အဲဒါကို ဝန်မခံရဲသလို၊ ဆက်ပြီး ဖုံးဖိခဲ့တယ်။ တာဝန်ကို ရှောင်ဖို့ ဘာမှမဖြစ်ခဲ့သလို ပြုမူခဲ့ပြီး၊ ပြဿနာကို ဖုံးဖိထားခဲ့တယ်။ အဲဒါနဲ့ပတ်သက်လို့ ကျွန်မ အပြစ်ရှိတဲ့စိတ် ခံစားရပေမဲ့ လူတိုင်းကို အမှန်တရား ပြောဖို့ မလိုမလား ဖြစ်နေတုန်းပဲ။ ကျွန်မ အရမ်းလှည့်စားတတ်ခဲ့တာပဲ။ အသင်းတော်အလုပ်ကို ကျွန်မ သိသိသာသာ ထိခိုက်နစ်နာစေခဲ့ပေမဲ့၊ စကားတစ်ခွန်းမှ မပြောခဲ့သလို၊ ကိုယ့်အမှားကို ဖုံးဖိဖို့ ကြိုးစားခဲ့တယ်။ ခေါင်းဆောင်နဲ့ ညီအစ်ကို မောင်နှမတွေကို ကိုယ့်အမှားမဟုတ်ဘဲ၊ ကိုယ့်ရဲ့ အကောင်းဘက်ကိုပဲ မြင်ခွင့်ပေးခဲ့တယ်။ အဲဒီလိုနဲ့ ကျွန်မအလုပ်မှာ ကျွန်မက လေးနက်ပြီး လက်တွေ့ကျတယ်လို့ လူတိုင်းက ထင်ကြမှာလေ။ ကြီးကြပ်ရေးမှူးအနေနဲ့ ကိုယ့်ပုံရိပ်နဲ့ ရာထူးကို ထိန်းသိမ်းနိုင်ခဲ့တယ်။ ပြုမူဖို့အတွက် အင်မတန် စက်ဆုပ်စရာနည်းလမ်းတစ်ခုပဲ။ ကျွန်မအမှား လူတွေ သိသွားမှာကို ကြောက်လို့ ကိုယ့်ကိုယ်ကိုယ် ဟန်ဆောင်ဖို့ တတ်နိုင်သမျှ လုပ်ခဲ့မိတယ်။ ကိုယ့်ရဲ့ အကျည်းတန်တဲ့ ဘက်ကို ဖိုးဖိခဲ့တယ်၊ လူတွေကို လှည့်စားပြီး သူတို့ဆီကနေ အမှန်တရားကို ဖုံးကွယ်ခဲ့တယ်။ ကိုယ်ကျင့်တရား၊ သိက္ခာမရှိဘဲ အသက်ရှင်နေခဲ့တယ်။ ကိုယ့်အမှားတွေကို ဆက်ဖုံးဖိပြီး တခြားလူတွေကို ကျွန်မ လှည့်စားနေလို့ မဖြစ်တော့ဘူး။ ဒါကြောင့် အခြေအနေကို အသိပေးတဲ့ စာကို ခေါင်းဆောင်ဆီ ကျွန်မရေးလိုက်ပြီး၊ ကိုယ့်ရဲ့ ဖောက်ပြန်ပျက်စီးခြင်းအကြောင်း လူတိုင်းကို ကျွန်မ ဖွင့်ပြောလိုက်တယ်။ ကျွန်မရဲ့ ဥပမာကနေ သင်ယူလို့ရအောင်လို့ သူတို့ကို အမှန်တရားပြောပြခဲ့တယ်။ ဒါကိုလုပ်ပြီးတဲ့နောက်မှာ၊ ကျွန်မ နည်းနည်း ပိုပြီး စိတ်အေးလက်အေး ဖြစ်သွားတယ်။

ဒါပေမဲ့ ကိုယ့်အလုပ်စာရင်းကို ဖွင့်လိုက်တဲ့အခါ၊ နောက်ဗီဒီယိုတစ်ခုကို နှစ်ကြိမ်လုပ်ခဲ့တာ ဖြစ်နိုင်မှန်း သိလိုက်ရတယ်။ အဲဒါကို အမှန်လို့ကို မယုံနိုင်ခဲ့ဘူး။ ကိုယ်အလုပ်တာဝန်ပေးခဲ့သူတွေကို ကျွန်မ မျက်ခြေမပြတ်ကြည့်ခဲ့တာလေ။ ဒီတော့ ဘယ်လိုလုပ် နောက်ထပ်အမှား ဖြစ်နိုင်ခဲ့တာလဲ။ ဒါပေမဲ့ စစ်ကြည့်လိုက်တဲ့အခါ၊ အဲဒီဗီဒီယိုကို‌ တကယ် နှစ်ကြိမ်လုပ်ထားတာပဲ။ အဲဒီတုန်းက ကျွန်မ ကြက်သေသေသွားတယ်။ ဆိုးတာပဲ။ ခေါင်းဆောင်ဆီ ကျွန်မအမှားကို ဒီအတိုင်း ဝန်ခံလိုက်ပြီး၊ သူက အခြေအနေအသေးစိတ်တောင် နားမလည်သေးဘူး ကိုယ်က အမှားထပ်လုပ်မိပြန်ပြီ။ သူ ကျွန်မကို ဘာများထင်မလဲ။ ကျွန်မက ကိစ္စတွေကို အမြဲ မှားနေပြီး ကြီးကြပ်ရေးမှူးဖြစ်ဖို့ မသင့်တော်ဘူးလို့ တွေးမလား။ တခြားညီအစ်ကို မောင်နှမတွေက သိသွားရင်၊ ကျွန်မက အရမ်းကို အားကိုးလို့မရဘူးလို့ ထင်ကြမလား။ ဒီလိုအခြေခံ အမှားတွေ ဆက်ဖြစ်နေရင်၊ ကိုယ့်တာဝန်တွေမှာ အလေးအနက်ထားပြီး တာဝန်ယူတတ်ဖို့အကြောင်း နောက်တစ်ခါ ကျွန် မိတ်သဟာယပြုတဲ့အခါ သူတို့ အလေးအနက် ထားပါဦးမလား။ မဖြစ်ဘူး၊ ဒီအမှားအတွက် အကြောင်းပြချက်က အတိအကျက ဘာလဲဆိုတာ သိရမှဖြစ်မယ်။ ပြီးတော့ ကျွန်မက အဓိက တာဝန်ရှိသူ မဖြစ်ဖို့ မျှော်လင့်ရတာပဲ။ အပြစ်တင်တာကို တစ်စိတ်တစ်ပိုင်း ကျွန်မ မျှဝေခံခဲ့ပေမဲ့၊ ပိုနည်းရမယ်လေ။ အဲဒီလိုနဲ့ သိက္ခာကျမှာ မဟုတ်သလို ကိုယ့်အဆင့်အတန်းလည်း ဘေးကင်းမှာ။ နောက်ဆုံး သေချာစစ်ဆေးပြီးတဲ့နောက်မှာ၊ ကျွန်မ အလုပ်တာဝန် ခွဲပေးပြီးတဲ့နောက်မှာ၊ အဲဒါကို အလုပ်စာရင်းဟောင်းမှာပဲ မှတ်တမ်းတင်ခဲ့တာကို တွေ့ရတယ်။ အဲဒါကြောင့် အဖွဲ့ခေါင်းဆောင်က အဲဒီအလုပ်ကို ပြန်တာဝန်ပေးခဲ့တာပဲ။ ကျွန်မက အဓိကတာဝန်ရှိတယ်ဆိုတာ သေချာတယ်။ ဒါကို သဘောပေါက်တဲ့အခါ ကျွန်မ ထိတ်လန့်သွားတယ်။ ဘာလို့ ကျွန်မ အရမ်းကို ကံမကောင်းနိုင်ဖြစ်ခဲ့ရတာလဲ။ မဖြစ်သင့်တဲ့ ဒီပြဿနာအားလုံးကို ကျွန်မ ကြုံရတယ်။ ဆိုးလိုက်တဲ့ကံပဲ။ ကျွန်မ လုံးဝ ဘာလုပ်ရမှန်း မသိခဲ့ဘူး။ ဒီအမှားနဲ့ ပတ်သက်လို့ ခေါင်းဆောင်ကို ပြောသင့်လား၊ မပြောသင့်ဘူးလား။ ဒီအခြေခံကျတဲ့ အမှားနှစ်ခုကို တစ်ဆက်တည်း ကျွန်မ လုပ်မိခဲ့တာကို လူတိုင်းသိရင်၊ ကျွန်မကို ဘာများထင်ကြမလဲ။ အရင်က ဖတ်ခဲ့တဲ့ ဘုရားနှုတ်ကပတ်တော်တွေကို တွေးမိတယ်။ အလိမ်အညာတွေနဲ့ လှည့်စားမှုက အမှားတွေထက် အများကြီးပိုဆိုးပြီး၊ အဲဒါတွေကို ဘုရားက ပိုတောင်စက်ဆုပ်တယ်။ စိတ်နှလုံးထဲမှာ ကျွန်မကြောက်သွားတယ်။ မတတ်သာလို့ ဒီအမှားနဲ့ ပတ်သက်ပြီး ခေါင်းဆောင်ကို ပြောရမှာ ဖြစ်ပေမဲ့၊ ကိုယ့်အကြောက်တရားတွေကို လက်မလွှတ်နိုင်ခဲ့ဘူး။ ပူပန်မှုတွေနဲ့ ပြည့်သွားတယ်။ ကျွန်မ စိတ်နှလုံးက ခဲနဲ့ ဖိစီးခံရသလိုမျိုး လေးလံသွားခဲ့တယ်။ ကိုယ့်တာဝန်ကို လုပ်နေချိန်မှာ အာရုံပျက်ပြီး ညမှာ မအိပ်နိုင်ခဲ့ဘူး။ ဒီအခြေအနေ မမှန်တာကို သိလို့၊ ကိုယ့်ကိုယ်ကိုယ် သိအောင် လမ်းပြဖို့ တောင်းလျှောက်ရင်းနဲ့ ဘုရားဆီ ဆုတောင်းခဲ့တယ်။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ဖတ်ပြီး ကိုယ့်အခြေအနေကို သိနားလည်မှု ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “အန္တိခရစ်တစ်ယောက်သည် မှားယွင်းသည့်အရာများကို မည်မျှလုပ်ဆောင်သည်ဖြစ်စေ၊ မည်သည့်မှားယွင်းသည့်အရာမျိုးကို လုပ်ဆောင်သည်ဖြစ်စေ၊ ဘုရားသခင်၏ လှူဖွယ်ပစ္စည်းများကို ခိုးယူခြင်းဖြစ်စေ၊ ဖြုန်းတီးခြင်းဖြစ်စေ၊ သို့မဟုတ် အလွဲသုံးစားလုပ်ခြင်းဖြစ်စေ၊ သို့မဟုတ် အသင်းတော်၏ အလုပ်ကို နှောင့်ယှက်ဖျက်ဆီးခြင်းဖြစ်စေ၊ အသင်းတော်အလုပ်တွင် ကြီးမားသော အမှားကို ပြုလုပ်ပြီး ဘုရားသခင်၏ အမျက်ဒေါသကို ဆွသည်ဖြစ်စေ ၎င်းတို့သည် အစဉ်သဖြင့် စိတ်တည်ငြိမ်အေးဆေးပြီး ပူပင်မှုမရှိပေ။ အန္တိခရစ်တစ်ယောက်သည် မည်သည့်မကောင်းမှုမျိုးကို လုပ်ဆောင်သည်ဖြစ်စေ၊ သို့မဟုတ် မည်သည့်အကျိုးဆက်များကို ဖြစ်ပေါ်စေသည်ဖြစ်စေ မိမိတို့၏ အပြစ်များကို အမြန်ဆုံးဝန်ချပြီး နောင်တရရန် ဘုရားသခင်ရှေ့သို့ လုံးဝ မလာပေ။ ၎င်းတို့သည် ၎င်းတို့၏ မှားယွင်းလုပ်ဆောင်မှုများကို ဝန်ခံရန်၊ ၎င်းတို့၏ ပြစ်မှားမှုများကို သိရှိလာရန်၊ ၎င်းတို့၏ ဖောက်ပြန်ပျက်စီးမှုကို ဝန်ခံပြီး ၎င်းတို့၏ မကောင်းမှုများကို နောင်တရရန်အတွက် မိမိတို့ကိုယ်ကို ဖွင့်ဟပြီး ဖွင့်ပြောသည့် သဘောထားတစ်ခုဖြင့် ညီအစ်ကိုမောင်နှမများရှေ့ကို မည်သည့်အခါမျှ မလာပေ။ ထိုအစား ၎င်းတို့၏ ကိုယ်ပိုင်သိက္ခာနှင့် အဆင့်အတန်းကို ပြန်လည်ရရှိရန်အတွက် တာဝန်ကိုရှောင်ပြီး အပြစ်ကို သူတစ်ပါးတို့အပေါ် ပုံချရန် အမျိုးမျိုးသော ဆင်ခြေများကို ရှာဖွေဖို့ ဦးနှောက်ခြောက်ခံ စဉ်းစားကြသည်။ ၎င်းတို့ ဂရုစိုက်သည့်အရာမှာ အသင်းတော်၏ အလုပ်မဟုတ်ဘဲ ၎င်းတို့၏ ဂုဏ်သတင်းနှင့် အဆင့်အတန်းတို့ကို ထိခိုက်ခြင်း၊ သက်ရောက်ခြင်းရှိမရှိပင်ဖြစ်သည်။ ၎င်းတို့သည် မိမိတို့၏ ပြစ်မှားမှုများကြောင့် ဘုရားအိမ်တော်တွင် ဖြစ်ပွားသော ဆုံးရှုံးမှုများအတွက် ဖာထေးရန် နည်းလမ်းများကို စဉ်းစားတွေးတောခြင်းမရှိသကဲ့သို့ ဘုရားသခင်အပေါ် တင်ရှိသည့် အကြွေးများကိုလည်း ပေးဆပ်ရန် မကြိုးစားပေ။ ဆိုလိုသည်မှာ ၎င်းတို့သည် မှားယွင်းသည့်အရာတစ်ခုခုကို လုပ်နိုင်စွမ်းရှိကြောင်း၊ သို့မဟုတ် အမှားတစ်ခုလုပ်ခဲ့ကြောင်း မည်သည့်အခါမျှ ဝန်မခံပေ။ အန္တိခရစ်များ၏ စိတ်နှလုံးတွင် အမှားများကို ကိုယ်ကစ၍ဝန်ခံခြင်းနှင့် ဖြစ်ရပ်မှန်ကို အမှန်အတိုင်း ဖြစ်ကြောင်းကုန်စင်ပြောခြင်းတို့သည် မိုက်မဲခြင်းနှင့် အရည်အချင်းမရှိခြင်းဖြစ်သည်။ ၎င်းတို့၏ မကောင်းမှုများကို လူသိသွားပြီး ဖော်ထုတ်ခံရလျှင် အန္တိခရစ်များသည် ခဏတာပေါ့ဆသည့်အမှားတစ်ခုကိုသာ ဝန်ခံမည်ဖြစ်ပြီး တာဝန်ဝတ္တရားများကို ၎င်းတို့ကိုယ်တိုင် တမင်ပျက်ကွက်သည်ကို မည်သည့်အခါမျှ ဝန်ခံမည်မဟုတ်ပေ။ ပြီးလျှင် ၎င်းတို့၏ မှတ်တမ်းမှ အစွန်းအထင်းကို ဖယ်ရှားရန်အတွက် အခြားတစ်ယောက်အပေါ်သို့ တာဝန်ကို ပုံချဖို့ ကြိုးစားလိမ့်မည်။ ဤသို့သောအချိန်မျိုးတွင် အန္တိခရစ်များသည် ဘုရားအိမ်တော်အပေါ် ဖြစ်ပွားသည့် ထိခိုက်မှုကို ပြုပြင်ဖို့နည်းလမ်း၊ ၎င်းတို့၏ အမှားများကို ဝန်ခံရန် ဘုရားသခင်ရွေးချယ်ထားသောလူတို့ကို ဖွင့်ပြောဖို့နည်းလမ်း၊ သို့မဟုတ် ဖြစ်ပျက်ခဲ့သည့်အရာကို ဖြစ်ကြောင်းကုန်စင် ပြောပြဖို့နည်းလမ်းတို့ကို အရေးမစိုက်ပေ။ ၎င်းတို့သည် ကြီးသည့်ပြဿနာကို ငယ်အောင်၊ ငယ်သည့်ပြဿနာကို ပပျောက်အောင် နည်းလမ်းများရှာခြင်းကို အရေးစိုက်ကြသည်။ သူတစ်ပါးတို့က ၎င်းတို့ကို နားလည်ပြီး ကြင်နာသနားလာအောင်ပြုလုပ်ရန် ဓမ္မဓိဋ္ဌာန်ကျသော အကြောင်းပြချက်များကို ပေးကြသည်။ ၎င်းတို့သည် အထက်မှ တာဝန်ခံခိုင်းခြင်း၊ ထုတ်ပယ်ခြင်း၊ စုံစမ်းစစ်ဆေးခြင်း သို့မဟုတ် အပြစ်ဒဏ်ပေးခြင်းကို မည်သည့်အခါမျှ မခံရဖို့အလို့ငှာ အခြားလူများ၏ အမြင်တွင် ၎င်းတို့၏ ဂုဏ်သတင်းများကို ပြန်လည်ရရှိစေရန် ၎င်းတို့၏ ပြစ်မှားမှုများ၏ အပျက်သဘောဆောင်သော သက်ရောက်မှု ၎င်းတို့အပေါ်ကျရောက်ခြင်းကို နည်းနိုင်သမျှနည်းအောင်လုပ်ရန်၊ အထက်က ၎င်းတို့အပေါ်တွင် မည်သည့်အခါမျှ မကောင်းသောအမြင်မရှိအောင် သေချာစေရန်အတွက် အစွမ်းကုန် ကြိုးစားကြသည်။ ၎င်းတို့၏ ကိုယ်ပိုင်အကျိုးစီးပွားများ မထိခိုက်စေဖို့အတွက် ၎င်းတို့၏ ဂုဏ်သတင်းနှင့် အဆင့်အတန်းကို ပြန်လည်ရရှိစေရန် အန္တိခရစ်များသည် မည်သည့်ဒုက္ခပမာဏကိုမဆို ခံရန် လိုလားကြသည်။ ပြီးလျှင် မည်သည့်အခက်အခဲကိုမဆို ဖြေရှင်းရန် အကောင်းဆုံး ကြိုးစားလိမ့်မည်။ ၎င်းတို့၏ ပြစ်မှားမှု၊ သို့မဟုတ် အမှား၏ တကယ့်အစမှနေ၍ အန္တိခရစ်များသည် ၎င်းတို့လုပ်ဆောင်သည့် မှားယွင်းသောအရာများအတွက် မည်သည့်တာဝန်ခံယူမှုကိုမဆို ထားရှိရန် လုံးဝ မည်သည့်ရည်ရွယ်ချက်မျှမရှိပေ။ ၎င်းတို့လုပ်ဆောင်သည့် မှားယွင်းသောအရာများနောက်ကွယ်ရှိ အရင်းခံအကြောင်းများ၊ ရည်ရွယ်ချက်များ၊ ဖောက်ပြန်ပျက်စီးသော စိတ်သဘောထားများကို အသိအမှတ်ပြုရန်၊ မိတ်သဟာယဖွဲ့ရန်၊ ဖော်ထုတ်ရန် သို့မဟုတ် စိစစ်ရန် ရည်ရွယ်ချက်လုံးဝ မရှိပေ။ အသင်းတော်အလုပ်အပေါ်သို့ ၎င်းတို့ ဖြစ်စေသည့် ထိခိုက်မှုနှင့် ဘုရားသခင်ရွေးချယ်ထားသောလူတို့၏ အသက်ဝင်ရောက်မှုအပေါ် ဖြစ်စေသော နစ်နာမှုအတွက် ဖာထေးလုပ်ဆောင်ပေးရန် သေချာပေါက် မည်သည့်ရည်ရွယ်ချက်မျှ မရှိပေ။ ထို့ကြောင့် အကြောင်းအရာကို မည်သည့်ရှုထောင့်ဖြင့် ကြည့်ပါစေ အန္တိခရစ်များသည် မိမိတို့၏ မှားယွင်းလုပ်ဆောင်မှုများကို မည်သည့်အခါမျှ ဝန်မခံဘဲ၊ မည်သည့်အခါမျှ နောင်တမရသောလူများဖြစ်ကြသည်။ အန္တိခရစ်များသည် ရွေးနုတ်ကယ်တင်ရန် မျှော်လင့်ချက်လုံးဝမရှိတော့အောင် အရှက်မဲ့ပြီး အရေထူသည်။ ၎င်းတို့သည် အသက်ရှင်နေသော စာတန်များမှလွဲ၍ အခြားမဟုတ်ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၁) အန္တိခရစ်တွေက သူတို့ရဲ့ အဆင့်အတန်းနဲ့ ဂုဏ်သတင်းကို အထူး တန်ဖိုးထားကြမှန်း ဘုရားနှုတ်ကပတ်တော်ကနေ တွေ့ရတယ်။ သူတို့တာဝန်မှာ အပြစ်အနာအဆာတွေ၊ ထိမ်ချန်တာတွေ ဘယ်လောက်လုပ်မိပါစေ၊ အသင်းတော်အလုပ်ကို သူတို့ ဘယ်လောက် ထိခိုက်နစ်နာစေပါစေ၊ အမှားကို လုံးဝ ဝန်မခံကြဘူး။ တခြားလူတွေက သူတို့ အားနည်းချက်တွေကို မြင်ပြီး၊ အထင်သေးမှာ ကြောက်ကြတယ်။ ဒါကြောင့် သူတို့ကိုယ်သူတို့ ဂုဏ်ပျက်စေမဲ့ အမှားတစ်ခု လုပ်မိတာကို သိလိုက်တာနဲ့ နေမထိထိုင်မသာဖြစ်တယ်၊ ကောင်းကောင်း မစားနိုင်၊ မအိပ်နိုင် ဖြစ်ကြတယ်။ သူတို့ခြေရာတွေကို ဖုံးကွယ်ပြီး သူတို့ ကိုယ်ပိုင် ဂုဏ်သတင်းကို ပြန်ထိန်းသိမ်းဖို့ နည်းလမ်းတွေ တွေးရင်းနဲ့ ဦးနှောက်ခြောက်ခံစဉ်းစားကြလိမ့်မယ်။ ကျွန်မရဲ့ အပြုအမူလည်း အဲဒီအတိုင်းပါပဲ။ ကိုယ့်အဆင့်အတန်းနဲ့ ဂုဏ်သတင်းကို အရမ်း အရေးကြီးသလို ကျွန်မ မြင်ခဲ့တယ်။ အလုပ်မှာ ပြဿနာတစ်ခု တွေ့တဲ့အခါ၊ ကိုယ်သတိမမူမိခဲ့တဲ့အတွက် ဘာနောင်တမှ မရခဲ့ဘူး။ နောင်အမှားတွေကို ရှောင်ရှားဖို့ ဘာဖြစ်ခဲ့တယ်ဆိုတာကို မသုံးသပ်ခဲ့ဘူး။ ကျွန်မ တွေးနိုင်ခဲ့သမျှက ကျွန်မ အဲဒီလို အခြေခံကျတဲ့ အမှားတွေ လုပ်မိတာကို လူတိုင်းက သိသွားတဲ့အခါ ကျွန်မကို ဘယ်လိုမြင်ကြမယ်ဆိုတာနဲ့ ကျွန်မကို အထင်သေးကြမလား၊ ကိုယ့်အလုပ်ကိုလုပ်ဖို့ အဆင့်မမီဘူးလို့ ထင်ကြမလားဆိုတာပဲ။ ကိုယ့်အဆင့်အတန်းနဲ့ ဂုဏ်သတင်းကို ထိန်းသိမ်းဖို့ တစ်နေ့လုံး စိတ်မသက်မသာဖြစ်တာက အိပ်လို့မရနိုင်တဲ့အထိပဲ။ ကျွန်မ စဉ်းစားသမျှက ကိုယ့်အမှားတွေကို ဘယ်လို ဖုံးဖိပြီး အသိမခံရအောင် ရှောင်ရမယ်ဆိုတာပဲ။ ကိုယ့်တာဝန်ကို ကျွန်မ ခေါင်းရှောင်ချင်ခဲ့တယ်။ ကိုယ့်အမှားတွေကို ဖုံးကွယ်ပြီး တခြားလူတွေ မသိအောင် တားချင်ခဲ့တယ်။ ထရပ်ပြီး အမှားကို ဝန်မခံချင်ခဲ့ဘူး။ တကယ်ကို ကိုယ်ကျင့်တရား၊ သိက္ခာမရှိဘဲ လှည့်စားတတ်ခဲ့တာပဲ။ အမှန်တော့ ကြီးကြပ်သူအနေနဲ့ အဲဒီလုပ်ငန်းစဉ်တွေကို ကျွန်မ ကောင်းကောင်းသိတယ်။ ကျွန်မက အဓိက တာဝန်ရှိသူဖြစ်တာ သေချာတယ်။ ဒါတောင် အဲဒါနဲ့ပတ်သက်လို့ လွတ်နိုင်မယ်၊ ပတ်ဝန်းကျင်ကို အပြစ်ဖြန့်ဖို့ သက်သေအထောက်အထား ရှာလို့ရမယ်လို့ မျှော်လင့်ခဲ့တယ်။ နောက်ဆုံးမှာ၊ တာဝန်ကို ခေါင်းရှောင်လို့ မရမှန်း ကျွန်မ သဘောပေါက်တော့၊ မကောင်းတဲ့ကံကို အကြောင်းတရားအနေနဲ့ ယူဆရင်းနဲ့ ခံရသူလို ဆက်လုပ်ပြနေခဲ့တယ်။ အဲဒါကို ဘုရားဆီကနေ ကျွန်မ လက်မခံခဲ့ဘူး။ ကိုယ့်ကိုယ်ကိုယ် မသုံးသပ်ခဲ့ဘူး။ ကိုယ့်ရဲ့ မကောင်းတဲ့ ကံကိုပဲ ညည်းညူခဲ့တယ်။ ကိုယ့်အမှားတွေကို ဖုံးဖိပြီး ကိုယ့်အဆင့်အတန်းကို ကာကွယ်ဖို့ လှည့်စားရာမှာ ပါဝင်ပတ်သက်ခဲ့တယ်။ အဲဒါ အန္တိခရစ်တစ်ယောက်ရဲ့ အပြုအမူပဲ။ ဒါကို သဘောပေါက်သွားတဲ့အခါ ကျွန်မ ကြောက်သွားတယ်။ အန္တိခရစ်လိုပဲ နောင်တမရဘဲ ဒီလိုဆက်လုပ်ဖို့က ကျွန်မအတွက် ဘယ်လောက် အန္တရာယ်များမှန်း သိခဲ့တယ်။

ကျွန်မ အရမ်းခေါင်းမာပြီး အမှားဝန်ခံဖို့ မလိုလားရတဲ့ အကြောင်းရင်း တစ်စိတ်တစ်ပိုင်းက ကြီးကြပ်သူအနေနဲ့ ကျွန်မရာထူးရဲ့ ချည်နှောင်၊ ထိန်းချုပ်တာ ခံခဲ့ရတာကြောင့်ပါပဲ။ အဲဒါက ကျွန်မအမှားတွေကို မမှန်မကန် ကိုင်တွယ်ဖြေရှင်းစေခဲ့တယ်။ ဒါနဲ့ ပတ်သက်လို့ ဘုရားစကားတချို့ ရှာတွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “ရိုးရိုးနှင့် သာမန်လူတစ်ဦးဖြစ်ဖို့ သင်မည်သို့ လက်တွေ့လုပ်ဆောင်သင့်သနည်း။ ဤသည်ကို မည်သို့ လုပ်ဆောင်နိုင်သနည်း။...ရှေးဦးစွာ သင့်ကိုယ်သင် ရာထူးတစ်ခုပေးပြီး ထိုရာထူးဖြင့် ကန့်သတ်ခြင်းကို မခံနှင့်။ ‘ငါက ခေါင်းဆောင်ဖြစ်တယ်။ အဖွဲ့ရဲ့ ဦးဆောင်သူဖြစ်တယ်။ ကြီးကြပ်ရေးမှူးဖြစ်တယ်။ ဘယ်သူကမှ ဒီအလုပ်ကို ငါ့ထက်ပိုမသိဘူး။ ကျွမ်းကျင်မှုတွေကို ဘယ်သူမှ ငါ့လောက်နားမလည်ဘူး’ ဟူ၍ မပြောနှင့်။ သင် ကိုယ်တိုင်ခန့်ထားသောရာထူးတွင် ပိတ်မိမနေနှင့်။ ပိတ်မိသည်နှင့် တစ်ပြိုင်နက် ယင်းသည် သင်၏ လက်နှင့်ခြေများကို ချည်နှောင်လိမ့်မည်။ သင်ပြောသည့်၊ လုပ်ဆောင်သည့်အရာအပေါ် သက်ရောက်လိမ့်မည်။ သင်၏ ပုံမှန် စဉ်းစားပုံနှင့် အကဲဖြတ်ပုံကိုလည်း သက်ရောက်လိမ့်မည်။ ဤအဆင့်အတန်း၏ အချုပ်အနှောင်များမှ သင့်ကိုယ်သင် လွတ်မြောက်အောင် ပြုလုပ်ရမည်။ ရှေးဦးစွာ ဤတရားဝင်ရာထူးနှင့် နေရာမှ သင့်ကိုယ်သင် နှိမ့်ချပြီး သာမန်လူတစ်ယောက်၏ နေရာတွင် ရပ်တည်ပါ။ ရပ်တည်လျှင် သင်၏စိတ်နေစိတ်ထားက ပုံမှန်ဖြစ်လာလိမ့်မည်။ သင်သည် ‘ဒါကို ဘယ်လိုလုပ်ရမလဲ ငါမသိဘူး။ အဲဒါကိုလည်း နားမလည်ဘူး။ သုတေသနနဲ့ လေ့လာတာတွေ နည်းနည်းလုပ်ရမယ်’ သို့မဟုတ် ‘ဒါကို ငါ လုံးဝ မကြုံဖူးဘူး။ ဒါကြောင့် ဘာလုပ်ရမယ်ဆိုတာ ငါမသိဘူး’ ဟူ၍လည်း ဝန်ခံပြီး ပြောရမည်။ သင်သည် အမှန်တကယ်ထင်မြင်သည့်အရာကို ပြောခြင်း၊ ရိုးသားစွာ စကားပြောဆိုခြင်းကို လုပ်ဆောင်နိုင်စွမ်းရှိသောအခါ ပုံမှန်အသိစိတ်ကို သင် ပိုင်ဆိုင်လိမ့်မည်။ သူတစ်ပါးတို့က သင်၏ အစစ်အမှန်ကို သိလိမ့်မည်။ ထိုသို့ဖြင့် သင့်အပေါ်တွင် သာမန်အမြင်ရှိလိမ့်မည်။ သင်သည် ဟန်လုပ်ဖို့လိုမည်မဟုတ်သကဲ့သို့ သင့်အပေါ် ကြီးမားသော ဖိအားတစ်ခုတလေရှိမည်မဟုတ်ပေ။ ထို့ကြောင့် သင်သည် လူတို့နှင့် ပုံမှန်ဆက်သွယ်ပြောဆိုနိုင်လိမ့်မည်။ ဤသို့ အသက်ရှင်ခြင်းသည် လွတ်လပ်ပြီး လွယ်ကူသည်။ အသက်ရှင်ရသည်မှာ ပင်ပန်းသည်ဟု မြင်သော မည်သူမဆိုသည် မိမိတို့ကိုယ်တိုင်ကြောင့် ဤသို့ ဖြစ်ခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်) “အသင်းတော်ရှိ တစ်စုံတစ်ယောက်သည် ခေါင်းဆောင်ဖြစ်ရန်အတွက် ရာထူးတိုးမြှင့်ခံရပြီး ပျိုးထောင်ခံရသည့်အခါတွင် ထိုသူသည် အရိုးရှင်းဆုံးသော အဓိပ္ပာယ်ဖြင့် ရာထူးတိုးမြှင့်ပြီး ပျိုးထောင်ခံရခြင်းသာဖြစ်သည်။ ယင်းမှာ ထိုသူသည် အရည်အသွေးပြည့်မီသော ခေါင်းဆောင်တစ်ယောက်၊ သို့မဟုတ် ကျွမ်းကျင်မှုရှိသောသူတစ်ယောက် ဖြစ်နှင့်ပြီးဖြစ်ကြောင်း၊ ထိုသူသည် ခေါင်းဆောင်တစ်ယောက်၏ အလုပ်ကို တာဝန်ယူဆောင်ရွက်နိုင်စွမ်း ရှိနေပြီဖြစ်ပြီး တကယ့်အလုပ်ကို လုပ်ဆောင်နိုင်ကြောင်း အဓိပ္ပာယ်မသက်ရောက်ပေ။ ဤကဲ့သို့ မဟုတ်ပေ။ လူအများစုသည် ဤအရာများကို ရှင်းလင်းစွာ မမြင်ကြသလို၊ ရာထူးတိုးခံရပြီး ပျိုးထောင်ခြင်းခံရသည့်သူများကို အထင်ကြီးကြသည်၊ သို့ရာတွင် ဤသည်မှာ အမှားတစ်ခုဖြစ်သည်။ ၎င်းတို့သည် နှစ်ပေါင်းမည်မျှ ယုံကြည်ပြီးဖြစ်ပါစေ၊ ရာထူးတိုးခြင်း ခံရသည့်သူများသည် သမ္မာတရား၏ လက်တွေ့အရှိတရားကို အမှန်တကယ် ပိုင်ဆိုင်သလော။ သေချာပေါက် လုပ်ဆောင်နိုင်ခြင်းမျိုး မဟုတ်ပေ။ ၎င်းတို့သည် ဘုရားအိမ်တော်၏ အလုပ်အစီအစဉ်များကို အကောင်အထည်ဖော်နိုင်သလော။ သေချာပေါက် လုပ်ဆောင်နိုင်ခြင်းမျိုး မဟုတ်ပေ။ ၎င်းတို့၌ တာဝန်ယူစိတ်တစ်ခု ပိုင်ဆိုင်သလော။ ၎င်းတို့၌ သန္နိဋ္ဌာန် ရှိသလော။ ၎င်းတို့သည် ဘုရားသခင်ကို ကျိုးနွံနာခံနိုင်သလော။ အရေးကိစ္စတစ်ခုကို ကြုံတွေ့ရသည့်အခါတွင် ၎င်းတို့သည် သမ္မာတရားကို ရှာဖွေနိုင်သလော။ ဤအရာအားလုံးတို့ကို မသိရှိရပေ။ ဤလူများ၌ ဘုရားသခင်ကို ကြောက်ရွံ့သော စိတ်နှလုံးရှိသလော။ ဘုရားသခင်အပေါ် သူ၏ကြောက်ရွံ့မှုမှာ မည်မျှကြီးမားသနည်း။ အမှုအရာများကို ဆောင်ရွက်သည့်အခါတွင် သူ၏ ကိုယ်ပိုင်စိတ်ဆန္ဒနောက်ကို လိုက်တတ်သလော။ ၎င်းတို့သည် ဘုရားသခင်ကို ရှာဖွေနိုင်သလော။ ခေါင်းဆောင်တို့၏ အလုပ်ကို ဆောင်ရွက်သည့်အချိန်ကာလတွင် ထိုသူသည် ဘုရားသခင်၏ အလိုတော်ကို ရှာဖွေရန် ဘုရားသခင်ရှေ့မှောက်သို့ ပုံမှန်၊ မကြာခဏလာရောက်သလော။ ၎င်းတို့သည် သမ္မာတရား၏ လက်တွေ့အရှိတရားထဲသို့ ဝင်ရောက်မှုတွင် လူတို့ကို လမ်းပြနိုင်သလော။ ၎င်းတို့သည် ဤအရာများကို သေချာပေါက်ပင် ချက်ချင်းစွမ်းဆောင်နိုင်ခြင်းမရှိပေ။ ၎င်းတို့သည် လေ့ကျင့်ပေးခြင်းမခံထားရသေးဘဲ အတွေ့အကြုံ နည်းပါးလွန်းသည်။ ထို့ကြောင့် ဤအရာများကို မစွမ်းဆောင်နိုင်ပေ။ ဤအတွက်ကြောင့် တစ်စုံတစ်ယောက်ကို ရာထူးတိုးမြှင့်ပေးခြင်းနှင့် ပျိုးထောင်ခြင်းက ထိုသူသည် သမ္မာတရားကို နားလည်ပြီးဖြစ်သည်ဟု ဆိုလိုခြင်းမဟုတ်သကဲ့သို့ သူ၏ တာဝန်ကို ကျေနပ်ဖွယ် ဆောင်ရွက်နိုင်စွမ်းရှိပြီးဖြစ်သည်ဟု ဆိုခြင်းလည်း မဟုတ်ပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ ခေါင်းဆောင်၊ ကြီးကြပ်သူ ဖြစ်တာက ကိုယ်ဟာ အရည်အချင်းပြည့်မိတယ်၊ တခြားလူတွေထက် ပိုမြင့်တယ်၊ ပိုတော်တယ်ဆိုတဲ့ သဘော အလိုလို မသက်ရောက်မှန်းကိုပေါ့။ အဲဒါက ကိုယ့်ကျွမ်းကျင်မှုတွေကို တိုးတက်စေပြီး အလုပ်ကတစ်ဆင့် လေ့ကျင်ဖို့ အခွင့်အရေးတစ်ခုပါ။ လေ့ကျင့်တာက လူတွေရဲ့ ဖောက်ပြန်ပျက်စီးတဲ့ စိတ်သဘောထားတွေကို ထုတ်ဖော်ပြပြီး ဆုတ်ဆိုင်းမှုနဲ့ ကျရှုံးမှုတွေ အမြဲရှိမှာပဲ။ အဲဒါ လုံးဝ ပုံမှန်ပဲလေ။ ဒါပေမဲ့ ကျွန်မကိုယ်ကျွန်မ ကြီးကြပ်သူနေရာမှာ ထားလိုက်တဲ့အခါ၊ တခြားလူတွေလို အလားတူ အမှားတွေကို မလုပ်ဘဲ၊ အလားတူ ဖောက်ပြန်ပျက်စီးမှုကို ထုတ်ဖော်မပြဘဲ သူတို့ထက် ပိုတော်ဖို့ လိုအပ်တယ်လို့ တွေးတော့တာ။ ဒါကြောင့် အမှားလုပ်မိတဲ့အခါ၊ ဝန်မခံချင်ခဲ့ဘူး။ ဆက်ဟန်ဆောင်၊ ဖုံးဖိခဲ့တယ်။ ခက်ခဲပင်ပန်းတဲ့ ဘဝကို ရှင်သန်ရင်းနဲ့ စိုးရိမ်ပူပန်မှုနဲ့ တစ်ချိန်လုံး ပြည့်နေခဲ့တယ်။ အားလုံးက ကိုယ့်အဆင့်အတန်းနဲ့ ဂုဏ်သတင်းကို ကျွန်မ တန်ဖိုးထားခဲ့လို့ပဲ။ အမှားတွေ လုပ်မိပြီး သိက္ခာကျတာက သေချာပေါက် မကောင်းတဲ့ ကိစ္စတွေ မဟုတ်မှန်းလည်း သဘောပေါက်ခဲ့တယ်။ ဘုရားနှုတ်ကပတ်တော် ပြောတဲ့အတိုင်းပေါ့။ “သင့်ကိုယ်သင် ဂုဏ်သရေညှိုးအောင်လုပ်ခြင်းသည် ကောင်းသောအရာဖြစ်သည်။ ယင်းသည် သင်၏ ကိုယ်ပိုင်အားနည်းချက်များနှင့် သင်၏ ဘဝင်မာနကို ချစ်ခြင်းအား မြင်ရန် ကူညီပေးသည်။ သင်၏ ပြဿနာများက မည်သည့်နေရာတွင် တည်ရှိသည်ကို ပြပြီး သင်သည် ပြည့်စုံသောသူမဟုတ်သည်ကို ရှင်းလင်းစွာ နားလည်ရန် ကူညီပေးသည်။ ပြည့်စုံသောသူဟူသည်မှာ မရှိသလို သင့်ကိုယ်သင် ဂုဏ်သရေညှိုးအောင်လုပ်ခြင်းသည် အလွန်ပင် သာမန်ဖြစ်သည်။ လူအားလုံးသည် မိမိတို့ကိုယ်ကို ဂုဏ်သရေညှိုးအောင်လုပ်သော၊ သို့မဟုတ် အရှက်ရသော အချိန်များကို တွေ့ကြုံကြရသည်။ လူအားလုံး ကျရှုံးကြသည်။ အနှောင့်အယှက်များ ကြုံတွေ့ရသည်။ အားနည်းချက်များ ရှိကြသည်။ သင့်ကိုယ်သင် ဂုဏ်သရေညှိုးအောင်လုပ်ခြင်းသည် မဆိုးရွားပေ။ သင်သည် သင့်ကိုယ်သင် ဂုဏ်သရေညှိုးအောင်လုပ်မိသော်လည်း ရှက်ခြင်း၊ သို့မဟုတ် စိတ်ဓာတ်ကျခြင်းမရှိသောအခါတွင် သင်က အရှက်ကင်းမဲ့သည်ဟု မဆိုလိုပေ။ ယင်းသည် သင့်ကိုယ်သင် ဂုဏ်သရေညှိုးအောင်လုပ်ခြင်းကြောင့် သင်၏ ဂုဏ်သတင်းကို ထိခိုက်ခြင်းရှိမရှိကို သင် ဂရုမစိုက်ဟု ဆိုလိုသည်။ သင်၏ ဘဝင်မာနသည် သင်၏ အတွေးများထဲတွင် နေရာယူနေခြင်းမရှိတော့ဟု ဆိုလိုသည်။ သင်၏ လူ့သဘာဝတွင် ရင့်ကျက်ပြီးဖြစ်သည်ဟု ဆိုလိုသည်။ ဤသည်မှာ အလွန်ကောင်းသည်။ ဤသည်မှာ ကောင်းသောအရာမဟုတ်သလော။ ကောင်းသောအရာဖြစ်သည်။ သင့်ကိုယ်သင် ဂုဏ်သရေညှိုးအောင်လုပ်သောအခါ သင်သည် ကောင်းစွာ ထမ်းဆောင်ခဲ့ခြင်းမရှိ၊ သို့မဟုတ် သင့်တွင် မကောင်းသောကံရှိသည်ဟု မထင်မြင်နှင့်။ ဤနောက်ကွယ်တွင်ရှိသော အရှိအတိုင်းဖြစ်သည့် အကြောင်းရင်းများကို မရှာဖွေနှင့်။ ဤသည်မှာ သာမန်ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) တကယ်တော့ ဒီအမှားတစ်သီတစ်တန်းနဲ့ အဲဒါတွေကို ဖုံးကွယ်ဖို့ ကျွန်မရဲ့ ရှက်စရာ အားထုတ်မှုတွေရဲ့ နောက်မှာ၊ ကိုယ့်ကိုယ်ကိုယ် သိတဲ့အသိတချို့ နောက်ဆုံးမှာ ကျွန်မ ရခဲ့တယ်။ ကျွန်မက ညီအစ်ကို မောင်နှမတွေထက် မတော်မှန်းကို မြင်ခဲ့တယ်။ ကိုယ့်ဂုဏ်သတင်းနဲ့ အဆင့်အတန်းအတွက် ပူပန်မှုကို အရမ်းပြပြီးတော့ ကိုယ့်တာဝန်ကို ကျွန်မ အမှုမဲ့အမှတ်မဲ့ လုပ်ခဲ့တယ်။ ကိုယ့်အမှားတွေကို ဝန်ခံဖို့တောင် သတ္တိမရှိခဲ့ဘူး။ အဲဒါ ဖုံးဖိချင်ခဲ့ပြီး လူတိုင်းကို လှည့်စားချင်ခဲ့တယ်။ ကျွန်မက ဖောက်ပြန်တဲ့ သူတော်ကောင်း အယောင်ဆောင်ပဲ။ တကယ်တော့၊ ကိုယ့်တာဝန်ကို လုပ်နေချိန်မှာ ပြဿနာတွေကို ရင်ဆိုင်ဖို့ဆိုတာ လန့်စရာမကောင်းပါဘူး။ ကိုယ်က ပွင့်လင်းသရွေ့၊ ရိုးသားတဲ့လူဖြစ်ပြီး နောင်မှာ အလားတူ အမှားတွေကို ရှောင်ရှားနိုင်အောင် အဲဒါတွေကို သုံးသပ်ရင်းနဲ့ ကိုယ့်အမှားတွေကို တည်တည်ငြိမ်ငြိမ် ရင်ဆိုင်သရွေ့၊ တစ်ခုခုကို ရနိုင်ပါသေးတယ်။ ဒါက လူတွေ ရှိသင့်တဲ့ သဘောထားနဲ့ ဆင်ခြင်တုံတရားပဲ။ ဘုရားအလိုတော်ကို အခု နားလည်သွားတော့၊ တခြားလူတွေ ဘာတွေးမယ်ဆိုတာ ဂရုမစိုက်တော့ဘူး။ အလုပ်ကို ကျွန်မ ထိခိုက်ခဲ့ပြီးသားပဲ။ နောင်မှာ အဲဒီလိုအမှားတွေ လုပ်မိတာကို ရှောင်ဖို့ အဲဒါတွေကို ဖြစ်စေတဲ့အရာရဲ့ အကြောင်းရင်းမှန်ကို ကျွန်မ စူးစမ်းဖော်ထုတ်ရမယ်။

နောက်ပိုင်းမှာ ဘုရားနှုတ်ကပတ်တော် တစ်ပိုဒ် ဖတ်ခဲ့တယ်။ “လူတစ်ဦးသည် အလေးအနက်ထားနိုင်သောအခါ၊ တာဝန်ယူနိုင်ပြီး သူ၏ စိတ်နှလုံးအကြွင်းမဲ့ ပေးနိုင်သောအခါတွင် အလုပ်သည် သင့်လျော်စွာ ပြီးမြောက်မည်ဖြစ်သည်။ တစ်ခါတစ်ရံတွင် သင်သည် မှားယွင်းသည့် စိတ်အခြေအနေတွင် ရှိနေသည်။ အလွန်ရှင်းလင်းသော အမှားတစ်ခုကို သင် ရှာဖွေ တွေ့ရှိနိုင်ခြင်း မရှိပေ။ သင်သည် မှန်ကန်သည့် စိတ်အခြေအနေတွင် ရှိလျှင် သန့်ရှင်းသောဝိညာဉ်တော်၏ ဉာဏ်အလင်းဖွင့်ပြမှုနှင့် လမ်းပြမှုအားဖြင့် ဤပြဿနာကို ဖော်ထုတ်နိုင်လိမ့်မည်။ သန့်ရှင်းသောဝိညာဉ်တော်က သိမြင်မှုကို သင့်အား လမ်းပြပြီး ပေးအပ်ခဲ့ကာ စိတ်နှလုံးထဲတွင် ကြည်လင်မှုကို ခံစားစေပြီး အမှားတည်ရှိသည့်နေရာကို သိစေလျှင် သင်သည် လမ်းလွဲခြင်းကို ပြုပြင်နိုင်ပြီး သမ္မာတရားစည်းမျဉ်းများအတွက် ကြိုးစားနိုင်လိမ့်မည်။ သင်က မှားယွင်းသည့် စိတ်အခြေအနေတွင်ရှိနေခဲ့ပြီး အာရုံမစိုက်ဘဲ ပေါ့ဆလျှင် အမှားကို သင် သတိပြုနိုင်မည်လော။ သတိပြုနိုင်မည်မဟုတ်ပေ။ ဤအခြင်းအရာမှ ဘယ်အရာကို မြင်ရသနည်း။ လူတို့သည် မိမိတို့၏ တာဝန်များကို ကောင်းမွန်စွာ ထမ်းဆောင်ရန်မှာ ပူးပေါင်းဆောင်ရွက်ရန် အလွန်အရေးကြီးကြောင်းကို ပြသည်။ ၎င်းတို့၏ စိတ်နေစိတ်ထားသည် အလွန်အရေးကြီးသည်။ ပြီးလျှင် ၎င်းတို့၏ အတွေးများနှင့် ရည်ရွယ်ချက်များကို အဘယ်နေရာသို့ ဦးတည်သည်မှာ အလွန်အရေးကြီးသည်။ လူတို့သည် မိမိတာဝန်ကို ထမ်းဆောင်ရာတွင် မည်သည့် စိတ်အခြေအနေတွင် ရှိနေသည်၊ စွမ်းအင်မည်မျှကို ၎င်းတို့ အသုံးချသည်တို့ကို ဘုရားသခင်မှ စိစစ်ပြီး မြင်နိုင်သည်။ လူတို့သည် ၎င်းတို့လုပ်သည့်အရာ၌ စိတ်နှလုံးနှင့်ခွန်အား အလုံးစုံကို အသုံးပြုရန်မှာ အလွန်အရေးပါသည်။ ပူးပေါင်းဆောင်ရွက်ခြင်းသည် အရေးပါသော အစိတ်အပိုင်းတစ်ခု ဖြစ်သည်။ လူတို့သည် ၎င်းတို့ ပြီးမြောက်ခဲ့သော တာဝန်များနှင့် ၎င်းတို့ လုပ်ဆောင်ခဲ့သော အရာများအပေါ်တွင် နောင်တမရရှိရန် ကြိုးပမ်းမှသာလျှင်၊ ဘုရားသခင်အား အကြွေးတင်ခြင်း မရှိမှသာလျှင် ၎င်းတို့သည် မိမိတို့၏ စိတ်နှလုံးနှင့်ခွန်အား အလုံးစုံဖြင့် ပြုမူဆောင်ရွက်မည် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) တစ်ယောက်ယောက်ရဲ့ စိတ်နေစိတ်ထားက မှားပြီး ကိုယ့်တာဝန်မှာ မေ့တတ်သလို၊ ဖြစ်ကတတ်ဆန်းနိုင်တဲ့အခါ၊ သူတို့ မျက်စိရှေ့တည့်တည့်မှာရှိတဲ့ အမှားတွေကို မမြင်နိုင်ဘူးလို့ ဘုရားနှုတ်ကပတ်တော်က ဖော်ပြတယ်။ ကျွန်မအခြေအနေက ဘုရားပြောတဲ့အတိုင်းပါပဲ။ ဒီအမှားနှစ်ခုက ကျွန်မရှေ့ အရှင်းသားပေါ်နေခဲ့တယ်။ နည်းနည်းလေး ပိုအာရုံစိုက်ခဲ့ရင်၊ အဲဒါတွေကို အလွယ်တကူ တွေ့ခဲ့မှာပဲ။ ဒါပေမဲ့ အဲဒါတွေကို ကျွန်မ သတိမပြုမိခဲ့ဘူး။ ဗီဒီယိုတစ်ခုကို ပြန်လုပ်ခဲ့ရပြီး နောက်တစ်ခုကို နှစ်ခါလုပ်ခဲ့ရတယ်။ ကျွန်မတို့ကို လူအင်အားနဲ့ အရင်းအမြစ်တွေ ကုန်ကျသွားစေခဲ့တယ်။ တကယ်တော့ ဒါက အဲဒီတုန်းက ကျွန်မရဲ့ စိတ်နေစိတ်ထားနဲ့ အများကြီး ဆိုင်တယ်။ ဒီအလုပ်မှာ ကျွန်မက ဝါရင့်ဖြစ်တယ်၊ အလုပ်ရဲ့ အသွားအလာကို ကျွန်မကောင်းကောင်းသိတယ်လို့ တွေးခဲ့တယ်။ ဒါကြောင့် စလုပ်တုန်းကလောက် ကျွန်မ သတိမထားခဲ့ဘူး။ မာနထောင်လွှားပြီး အမှုမဲ့အမှတ်မဲ့ ဖြစ်ခဲ့တယ်။ အထူးသဖြင့် ကနဦး စစ်ဆေးချက်တွေနဲ့ စပ်လျဉ်းပြီးတော့ အဲဒါ ရိုးရှင်းတယ်၊ အရင်က ကိုယ့်ရဲ့ အတွေ့အကြုံအရ ဖြစ်သလိုလုပ်လိုက်ရင် ရတယ်လို့ ကျွန်မတွေးခဲ့တယ်။ ကျွန်မ အာရုံမစိုက်ခဲ့ဘူး၊ အလုပ်ကို သေချာ မစစ်ဆေးခဲ့ဘူး။ နောက်ဆုံးမှာ အဲဒီလို အခြေခံကျတဲ့ အမှားတွေ လုပ်မိခဲ့တာပဲ။ ဒါက ဘာလို့လဲဆိုတော့ ဖောက်ပြန်ပျက်စီးတဲ့ စိတ်သဘောထားနဲ့ ကျွန်မ အသက်ရှင်ပြီး ကိုယ့်တာဝန်မှာ အိုးနင်းခွက်နင်းနဲ့ ပြီးသွားခဲ့လို့ပဲ။ နောက်ပိုင်းမှာ၊ ကိုယ့်တာဝန်မှာ လုပ်ခဲ့တဲ့ အမှားတွေနဲ့ ပတ်သက်လို့ ညီအစ်ကို မောင်နှမတွေဆီ ကျွန်မ ဖွင့်ပြောခဲ့တယ်။ ကျွန်မတို့အလုပ်မှာ ရှိတဲ့ ပြဿနာတွေကို အကျဉ်းချုပ်ပြီး နောင်မှာ အလားတူ ပြဿနာတွေကို ကူတားဆီးပေးမဲ့ စံတချို့ကို ကျွန်မ အကြံပြုလိုက်တယ်။ ဒီအရာကတစ်ဆင့်၊ ကျွန်မ စိတ်အေးချမ်းမှု နည်းနည်းရသွားတယ်။

မကြာခင်မှာ ပရောဂျက်အသစ်တစ်ခုကို ကျွန်မ ကြီးကြပ်ရတယ်။ ဒါပေမဲ့ ဒီလိုဗီဒီယိုမျိုးကို အရင်က မလုပ်ဖူးခဲ့တော့ အားလုံးကို ခရေစေ့တွင်းကျ သေချာသဘောမပေါက်ခဲ့လို့၊ ထုတ်လုပ်နေတုန်းမှာ ပြဿနာတချို့ ပေါ်လာခဲ့တယ်။ တခြားလူတွေ ဘာတွေးမလဲလို့ ကျွန်မ တစ်ခါတလေ စိုးရိမ်မိပေမဲ့၊ ကိုယ့်မာနရဲ့ ထိန်းချုပ်မှုမခံဘဲ မှန်ကန်တဲ့ စိတ်အခြေအနေနဲ့ ပြဿနာတွေကို ကျွန်မ သုံးသပ်ဝေဖန်ခဲ့တယ်။ အမှားတစ်ခုစီနဲ့ ပတ်သက်လို့ ကျွန်မ မှတ်တမ်းတင်ပြီး အဲဒီလို ထပ်မဖြစ်အောင် တားရမဲ့ နည်းလမ်းရှာတွေ့ဖို့ လွဲနေတာတွေကို အကျဉ်းချုံးတယ်။ ဒီလိုလုပ်ပြီးတဲ့နောက်မှာ၊ ဘုရားရဲ့ လမ်းပြမှုကို ကျွန်မ မြင်နိုင်ခဲ့တယ်။ အသင်းတော်ကို ဆုံးရှုံးမှုတစ်ခုတစ်လေ မဖြစ်စေခင်မှာ ပြဿနာအများကြီးကို သဘောပေါက်ပြီး ပြင်နိုင်ခဲ့တယ်။ ဒီအတွေ့အကြုံကတစ်ဆင့်၊ ကျွန်မ သိလိုက်တယ်။ ကိုယ့်တာဝန်ကို စိတ်နှလုံးအကြွင်းမဲ့ လုပ်ခြင်းအားဖြင့် ဘုရားရဲ့ လမ်းပြမှုနဲ့ ကွယ်ကာမှုကို ရမယ်ဆိုတာပေါ့။ တစ်ချိန်တည်းမှာပဲ သင်ယူခဲ့ရတယ်။ အမှားတွေ၊ ကျရှုံးမှုတွေကတစ်ဆင့် ကိုယ့်ကိုယ်ကိုယ် အရှက်ရတာက မကောင်းတဲ့ အရာတစ်ခုမဟုတ်ဘူး။ အဲဒါက ကိုယ့်ရဲ့ အားနည်းချက်နဲ့ ဖောက်ပြန်ပျက်စီးမှုကို မြင်အောင်၊ ကိုယ့်ရဲ့ ဝင့်ဝါမှုကို ဘေးဖယ်ပြီး ကိုယ့်ကိုယ်ကိုယ် မှန်မှန်ကန်ကန် သဘောထားဖို့ ကူညီခဲ့တယ်။


၅၁။ ကျွန်မဆွေမျိုးများ၏ တိုက်ခိုက်မှုများနောက်ကွယ်တွင် ရှိသည့်အရာ

လင်းမင် တရုတ်နိုင်ငံ

ကျွန်မအဖေက ကျောင်းအုပ်တစ်ယောက်ပါ။ ကျောင်းနဲ့ အိမ်မှာ ရုပ်ဝါဒအကြောင်း သူ ခဏခဏ ပြောတယ်။ ပျော်ရွှင်မှုဆိုတာ ကျွန်မတို့ကိုယ်ပိုင် အလုပ်ကြိုးစားမှုပေါ် မူတည်တယ်၊ ထင်ပေါ်ပြီး ဘိုးဘေးတွေ ဂုဏ်ယူရအောင် အားထုတ်ရမယ်လို့ သူက ကျွန်မတို့ကို သင်ပေးခဲ့တယ်။ မိဘတွေရဲ့ စကားတွေနဲ့ သူတို့ထားတဲ့ ပုံသက်သေတွေကြောင့်၊ မွေးချင်းမောင်နှမတွေနဲ့ ကျွန်မက အမြဲ အလုပ်ကြိုးစားခဲ့တယ်။ ကျွန်မတို့ စီးပွားရေးလုပ်ငန်း လုပ်ကြတယ်၊ အရာရှိတွေဖြစ်လာပြီး အတော်အသင့် အောင်မြင်မှုတချို့ ရှိခဲ့ကြတယ်။ ၂၀၀၇ ခုနှစ် နွေဦးမှာ၊ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို ကျွန်မ လက်ခံခဲ့တယ်။ နေ့တိုင်း ဘုရားနှုတ်ကပတ်တော် ဖတ်တယ်၊ ညီအစ်ကို မောင်နှမတွေနဲ့ ပုံမှန် မိတ်သဟာယပြုပြီး၊ ဘုရားရဲ့ အချုပ်အခြာအာဏာအကြောင်း နည်းနည်း သိနားလည်ခဲ့တယ်။ အထူးသဖြင့် ဒီစကားတွေက စွဲမှတ်စရာ ဖြစ်ခဲ့တယ်။ “ဘုရားသခင်သည် ဤကမ္ဘာလောကကို ဖန်ဆင်းခဲ့ပြီး၊ ဤလူသားမျိုးနွယ်ကို သူဖန်ဆင်းခဲ့၏၊ ထို့အပြင် သူသည် ရှေးခေတ် ဂရိယဉ်ကျေးမှုနှင့် လူသားတို့၏ လူမှုအဖွဲ့အစည်းတိုးတက်မှု၏ ဗိသုကာ ဖြစ်ခဲ့သည်။ ဘုရားသခင်သည်သာ ဤလူသားမျိုးနွယ်ကို နှစ်သိမ့်မှု ပေးပြီး ဘုရားသခင်သည်သာ ဤလူသားမျိုးနွယ်ကို နေ့ရောညပါ စောင့်ရှောက်သည်။ လူသားများ၏ ဖွံ့ဖြိုးမှုနှင့် တိုးတက်မှုတို့ကို ဘုရားသခင်၏ အချုပ်အခြာအာဏာမှ ခွဲထုတ်၍မရနိုင်သကဲ့သို့၊ လူသားမျိုးနွယ်၏ သမိုင်းနှင့် အနာဂတ်သည်လည်း ဘုရားသခင်၏ အကြံအစည်များမှ ခွဲခြား၍မရနိုင်ပေ။ အကယ်၍ သင်သည် စစ်မှန်သော ခရစ်ယာန်တစ်ဦးဖြစ်ပါက၊ မည်သည့်တိုင်းနိုင်ငံ သို့မဟုတ် မည်သည့် လူမျိုးမဆို၏ ပေါ်ထွန်းခြင်းနှင့် ကျဆုံးခြင်းတို့သည် ဘုရားသခင်၏ အကြံအစည်များအတိုင်း ဖြစ်ပေါ်သည်ကို သင် ဧကန်မုချ ယုံကြည်ပေလိမ့်မည်။ ဘုရားသခင် တစ်ပါးတည်းသာ နိုင်ငံတစ်နိုင်ငံ သို့မဟုတ် လူမျိုးတစ်မျိုး၏ ကံကြမ္မာကို သိပြီး ဘုရားသခင် တစ်ပါးတည်းသာ ဤလူသားမျိုးနွယ်၏ လမ်းကြောင်းကို ထိန်းချုပ်သည်။ အကယ်၍ လူသားမျိုးနွယ်သည် ကောင်းမွန်သော ကံကြမ္မာတစ်ခု ရှိလိုပါက၊ နိုင်ငံတစ်ခုသည် ကံကြမ္မာကောင်းတစ်ခု ရှိလိုပါက၊ လူသားသည် ဘုရားသခင်ထံ ပျပ်ဝပ်ကိုးကွယ်ရမည်၊ နောင်တရပြီး ဘုရားသခင်၏ ရှေ့မှောက်တွင် ဝန်ချရမည်ဖြစ်သည်၊ သို့မဟုတ်ပါက လူသား၏ ကံကြမ္မာနှင့် ခရီးပန်းတိုင်သည် ရှောင်လွှဲမရသော ကပ်ဘေးတစ်ခု ဖြစ်ပေလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) ဘုရားနှုတ်ကပတ်တော်တွေက နှလုံးသားကို လင်းလက်သွားစေခဲ့တယ်။ ဘုရားက ဖန်ဆင်းရှင်ဖြစ်ပြီး ဒီနေ့ထိ လူကို လမ်းပြ၊ အားဖြည့်ပေးခဲ့တာက သူပဲ။ ဒါ့အပြင်၊ ကျွန်မတို့ ကံကြမ္မာတွေကိုလည်း သူ အုပ်စိုးတယ်။ ဘုရားကို ကိုးကွယ်ခြင်း၊ သူ့ဆီ နောင်တရပြီး သူ့ရဲ့ ကယ်တင်ခြင်းကို လက်ခံခြင်းအားဖြင့်ပဲ ကောင်းမွန်တဲ့ ကံကြမ္မာ ရှိနိုင်တယ်။ ကျွန်မတို့ ကောင်းမွန်တဲ့ ကံကြမ္မာနဲ့ အဆုံးသတ်ရှိနိုင်အောင်လို့ ကယ်တင်ရှင်၊ အနန္တတန်ခိုးရှင် ဘုရားသခင်က သမ္မာတရား ဖော်ပြပြီး တရားစီရင်ခြင်းအမှု ပြုဖို့၊ လူသားမျိုးနွယ်ကို အပြည့်အဝ သန့်စင်ကယ်တင်ဖို့၊ စာတန်ရဲ့ စွမ်းအားကနေ ကျွန်မတို့အတွက် ဘုရားပြင်ဆင်ခဲ့တဲ့ လှပတဲ့ ခရီးပန်းတိုင်ထဲကို ဦးဆောင်ဖို့ ကြွလာပြီဖြစ်မှန်းကိုလည်း ကျွန်မ သိခဲ့ရတယ်။ အနန္တတန်ခိုးရှင် ဘုရားသခင်ကို လက်ခံနိုင်တာ အရမ်းမင်္ဂလာရှိတယ်လို့ ခံစားရပြီး ကိုယ့်ယုံကြည်ချက်ကို ကောင်းကောင်း လက်တွေ့လုပ်ဖို့၊ သမ္မာတရား လိုက်စားပြီး ဘုရားမေတ္တာကို ပြန်ပေးဆပ်ရအောင် အဖန်ဆင်းခံရဲ့ တာဝန်ကို လုပ်ဖို့ ကိုယ့်ကိုယ်ကိုယ် ကျိန်ဆိုခဲ့တယ်။

ဒါပေမဲ့ အဲဒီနောက်မှာ ကိုယ့်တာဝန်ကို ခေါင်းမဖော်တမ်း လုပ်နေချိန်မှာ၊ ကွန်မြူနစ်ပါတီရဲ့ ဖမ်းတာကို ခံလိုက်ရတယ်။ ၂၀၀၉ ခုနှစ်ရဲ့ မတ်လ ရက်တစ်ရက်၊ နေ့လယ်အချိန်မှာ ရဲတွေ ကျွန်မတို့ စုဝေးပွဲကို ရောက်လာကြတယ်၊ ညီအစ်မ သုံးယောက်နဲ့ ကျွန်မကို ခေါ်သွားကြပြီး ရဲစခန်းမှာ တရားမဝင် ချုပ်ထားခဲ့ကြတယ်။ ပြည်သူ့ လုံခြုံရေး ခေါင်းဆောင်က ကျွန်မကို ကြမ်းကြုတ်ရက်စက်စွာနဲ့ အော်တယ်။ “မင်းသိတာ ငါတို့ကို ပြောစမ်း။ ဘယ်သူက မင်းကို ဘာသာပြောင်းစေခဲ့တာလဲ။ မင်းတို့ အသင်းတော် ခေါင်းဆောင် ဘယ်သူလဲ။ ပြောရင်၊ ချက်ချင်း အိမ်ပြန်လွတ်ပေးမယ်။ ဒါပေမဲ့ မပူးပေါင်းရင်တော့၊ မင်းနေရာမှာ ငါတို့တွေ့ခဲ့တဲ့ ဘာသာရေး စာအုပ်အားလုံးနဲ့ဆိုရင် ငါးနှစ်၊ ခြောက်နှစ်လောက် မင်းကို ထောင်ချလိုက်လို့ရတယ်”တဲ့။ သူ့မျက်နှာပေါ်က တင်းမာတဲ့ အကြည့်ကိုမြင်တော့ ကျွန်မ နှလုံးခုန်လာတယ်။ သူတို့ ကျွန်မကို ဘယ်လို ဆက်ဆံမယ်ဆိုတာ မသိဘူးလေ။ ကျွန်မကို စောင့်ရှောက်ဖို့၊ ယုံကြည်ခြင်းနဲ့ ခွန်အားပေးပြီး ခိုင်ခိုင်မာမာ ရပ်တည်စေဖို့ ဘုရားကို တောင်းလျှောက်ရင်းနဲ့ ကျွန်မ အမြန် ဆုတောင်းလိုက်တယ်။ ဆုတောင်းပြီးတဲ့နောက်မှာ ဒီဘုရားစကားတွေကို တွေးမိတယ်။ “အာဏာရှိသော သူတို့သည် အပြင်ပန်းအားဖြင့် ကြောက်စရာကောင်းသည်ဟု ထင်ရသော်လည်း ကြောက်ရွံ့ခြင်း မရှိနှင့်၊ အဘယ့်ကြောင့်ဆိုသော် ဤသည်မှာ သင်တို့တွင် ယုံကြည်မှု အနည်းငယ်သာ ရှိခြင်းကြောင့်ဖြစ်သည်။ သင်တို့၏ယုံကြည်ခြင်း ကြီးထွားသည့် ကာလပတ်လုံး မည်သည့်အရာမျှ အလွန်တရာ ခက်ခဲလိမ့်မည်မဟုတ်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၇၅)) ဘုရားနှုတ်ကပတ်တော်တွေက ယုံကြည်ခြင်းနဲ့ ခွန်အားပေးခဲ့တယ်။ အရာအားလုံးက ဘုရားလက်ထဲမှာ လုံးဝ ရှိတယ်။ အဲဒီပြည်သူ့ လုံခြုံရေး ခေါင်းဆောင်က လန့်စရာလို့ ထင်ရပေမဲ့၊ သူလည်း ဘုရားလက်ထဲမှာ ရှိတယ်။ သူလည်း ဘုရားကို အစေခံနေတဲ့ တန်ဆာပလာတစ်ခုပဲ။ ကျွန်မ ထောင်ချခံရခြင်း ရှိမရှိဆိုတာကို သူ ဆုံးဖြတ်ပိုင်ခွင့်မရှိဘူး၊ ဘုရားပဲ ဆုံးဖြတ်ပိုင်ခွင့်ရှိတယ်။ သူအနိုင်ကျင့်တာကို မခံနိုင်လို့ ကျွန်မ နောက်တွန့်လို့ မဖြစ်ဘူး။ ကျွန်မ စကားမပြောတာကို မြင်တော့၊ လူမှုဖွဲ့စည်းပုံစနစ်ကို နှောင့်ယှက်တဲ့ စွဲချက်နဲ့ ကျွန်မနဲ့ တခြားသုံးယောက်ကို ထိန်းသိမ်းရေး စခန်းမှာ သုံးရက်ကြာ ပိတ်ထားလိုက်ကြတယ်။

တစ်မနက်မှာ မမျှော်လင့်ဘဲ တစ်ယောက်ယောက်က ကျွန်မနာမည် အော်ခေါ်နေတာ ကြားရတယ်။ ကျွန်မ နှလုံးတုန်သွားတယ်။ ကျွန်မကို ထပ်ပြီး စစ်ဆေးမေးမြန်းကြမှာလားပေါ့။ သူတို့ ကျွန်မကို အရင်က မေးခွန်းမေးပြီး ကျွန်မ ဘာတစ်ခုမှ မပြောခဲ့ဘူးလေ။ ကျွန်မကို ပိုလို့တောင် ရက်စက်တဲ့ နည်းတွေ သူတို့ သုံးကြမလားလို့ တွေးမိတယ်။ ကြောက်ရင်းနဲ့ ဘုရားဆီ တိတ်တဆိတ် ဆုတောင်းပြီး၊ တဖြည်းဖြည်း စိတ်တည်ငြိမ်အောင် ထားနိုင်ခဲ့တယ်။ ရဲတွေက ကျွန်မကို အခန်းကြီးတစ်ခုထဲ ခေါ်သွားတယ်။ ကျွန်မ ဝင်လိုက်တာနဲ့ ကျွန်မအဖေကို တွေ့ရပြီး စိတ်ပျက်သွားမိတယ်။ ကျွန်မအဖေကို ဘာလို့ သူတို့ ခေါ်လာကြတာလဲ။ သူက ကျွန်မရဲ့ ယုံကြည်ခြင်းကို အမြဲ ဆန့်ကျင်ခဲ့တာလေ။ ဒါကြောင့် ကျွန်မ အဖမ်းခံရတော့ အခု သူ ကျွန်မကို ဘယ်လို ဆက်ဆံမလဲ။ ကျွန်မ ဘာကိုမှ မပြောနိုင်ခင်မှာ၊ ကျွန်မအဖေက လက်ရွယ်ပြီး ကျွန်မ ခေါင်းကို သုံးကြိမ်ရိုက်လိုက်တယ်။ ကျွန်မ ခေါင်းမူးပြီး ကြယ်တွေလတွေ မြင်သွားတယ်။ သူက မျက်နှာထားတင်းတင်းနဲ့ ပြောတယ်။ “အဖေ သမီးကို ယုံကြည်ခြင်း မရှိဖို့ တားမြစ်ခဲ့ပေမဲ့၊ သမီးက မရမကလုပ်ခဲ့ပြီး အခု အဖမ်းခံလိုက်ရပြီ၊ အဖေ့နာမည် အိုးမဲသုတ်ခံလိုက်ရပြီပဲ။ သမီးရဲ့ ယုံကြည်ခြင်းနဲ့ ပတ်သက်သမျှကို သူတို့ကို ပြောပြလိုက်။ သမီး ဝန်ခံတာနဲ့ ချက်ချင်း သွားခွင့်ပေးမှာ ဖြစ်ပေမဲ့ ဝန်မခံရင် ကြီးလေးတဲ့ စီရင်ချက် ချခံရမယ်လို့ ရဲတွေက ပြောတယ်”တဲ့။ အဖေရဲ့ အိုမင်းတဲ့ မျက်နှာကို မြင်တော့ ကျွန်မ ခေါင်းကိုက်ဝေဒနာ ခံစားရတယ်။ သူက အသက် ၈၀ နီးပါးဖြစ်ပြီး သူ့ရဲ့ နာမည်ဂုဏ်သတင်းက သူ့အတွက် အမြဲ အရေးအကြီးဆုံး ဖြစ်ခဲ့တာလေ။ ကျွန်မ ထောင်ချခံရရင် သူ ဘယ်လိုလုပ်ပြီး ခံနိုင်မှာလဲ။ အဲဒီအချိန်မှာ သူ ရုတ်တရက် ဒူးထောက်လိုက်တယ်။ မျက်လုံးမှာ မျက်ရည်တွေနဲ့ ပြောတယ်။ “သမီးအမေက ဒီအကြောင်း သိတော့၊ နေမကောင်းဖြစ်တယ်။ အိမ်မှာ အိပ်ရာထဲလှဲပြီး အကြောဆေးသွင်းနေရတယ်။ သမီးသိတာ သူတို့ကို ပြောပြပြီး အဖေနဲ့ အိမ်ပြန်လိုက်ခဲ့ပါ”တဲ့။ အဲဒါတွေအားလုံးကို ရင်ဆိုင်ရတော့ ကျွန်မ မျက်ရည်မဆယ်နိုင်ခဲ့ဘူး။ ရှေးခေတ်ကတည်းက သားသမီးတွေကပဲ မိဘတွေရှေ့မှာ ဒူးထောက်တာလေ၊ တခြားပုံစံဖြစ်ခဲ့တာ မဟုတ်ဘူး။ ကျွန်မကို ပျိုးထောင်ရင်းနဲ့ ကျွန်မမိဘတွေ ကြံ့ကြံ့ခံခဲ့ရတဲ့ အခက်အခဲတွေ၊ ကျွန်မကလေးတွေနဲ့ ပတ်သက်လို့ သူတို့ ကူညီခဲ့ပုံတွေကို တွေးမိတယ်။ အင်မတန် အိုမင်းတဲ့အရွယ်မှာ ကျွန်မနဲ့ ပတ်သက်လို့ သူတို့ စိုးရိမ်နေရတုန်းပဲ။ ကျွန်မ ယုံကြည်သူမဟုတ်ခဲ့ရင် အဲဒီလို နာကျင်မှုနဲ့ ညဉ်းဆဲမှုကို သူတို့ ရင်ဆိုင်ရမှာ မဟုတ်ဘူး။ သူတို့ကို အကြွေးတင်တယ်လို့ ခံစားရတယ်။ စိတ်မကောင်းဖြစ်မိတယ်။ အဲဒီအချိန်မှာ ကျွန်မ အခြေအနေမှန်မှာ မရှိမှန်း သဘောပေါက်လိုက်တယ်။ အမြန် ဆုတောင်းတယ်။ “ဘုရားသခင်။ ဒီအခြေအနေက ကျွန်မအတွက် နာကျင်စရာပါ။ ကျွန်မ အားနည်းပါတယ်။ မိဘတွေကို အကြွေးတင်သလို ခံစားရတယ်။ ဘာလုပ်ရမှန်း မသိပါဘူး။ ကိုယ်တော်ရဲ့ အလိုတော်ကို နားလည်ပြီး ခိုင်ခိုင်မာမာ ရပ်တည်နိုင်အောင် ဉာဏ်အလင်းပေး၊ လမ်းပြမူပါ”လို့ပေါ့။ ဆုတောင်းပြီးတော့၊ လုပ်ဖို့ ဘုရားရှေ့မှာ ဆုံးဖြတ်ခဲ့တာကို ချက်ချင်း တွေးမိတယ်။ ကိုယ့်ယုံကြည်ချက်မှာ ခိုင်မာဖို့၊ ဘုရားနောက်လိုက်ပြီး သူ့ကို အမြဲ ကြိုးစားချစ်ဖို့ပေါ့။ အဲဒီအချိန်မှာ ကျွန်မ အသိစိတ်ဝင်လာတယ်။ ဘုရားစကားတွေကိုလည်း တွေးမိခဲ့တယ်။ “လူတို့သည် ဤတိုတောင်းသော အချိန်အတွက်၊ ၎င်းတို့၏ဇာတိပကတိကို မေ့ထားနိုင်စွမ်း မရှိသလော။ မည်သည့်အရာများက လူသားနှင့် ဘုရားသခင်ကြားက ချစ်ခြင်းမေတ္တာကို ခွဲခြမ်းနိုင်သနည်း။ လူသားနှင့် ဘုရားသခင်ကြားက ချစ်ခြင်းမေတ္တာကို မည်သူသည် တခြားစီ ဆွဲဖြဲနိုင်သနည်း။ မိဘများ၊ ခင်ပွန်းများ၊ ညီအစ်မများ၊ ဇနီးများ သို့မဟုတ် နာကျင်ဖွယ်ရာ စစ်ဆေးမှုလော။ လူသားတွင်းရှိ ဘုရားသခင်၏ပုံရိပ်ကို အသိစိတ် ခံစားချက်များက ဖယ်ရှားပစ်နိုင်သလော။ လူတို့ အချင်းချင်းအပေါ် ကျေးဇူးတင်ရှိမှုနှင့် လုပ်ရပ်များသည် ၎င်းတို့ကိုယ်တိုင်၏ လုပ်ဆောင်ချက်လော။ ၎င်းတို့ကို လူသားက ပြုပြင်နိုင်သလော။ မည်သူသည် မိမိကိုယ်ကိုယ် ကာကွယ်နိုင်သနည်း။ လူတို့သည် မိမိတို့ကိုယ်ကိုယ် ထောက်ပံ့ပေးနိုင်သလော။ ဘဝတွင် သန်မာသူများမှာ အဘယ်သူများဖြစ်သနည်း။ မည်သူသည် ငါ့ကို စွန့်ခွာပြီး၊ မိမိတို့ဘာသာ အသက်ရှင်နိုင်သနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၂၄) နှင့် (၂၅)) ဘုရားစကားတွေကြောင့် ကိုယ့်ကိုယ်ကိုယ် အပြစ်တင်စိတ်ပြည့်သွားခဲ့တယ်။ ဒီထွက်သက်ကို ဘုရားပေးထားတာဖြစ်ပြီး၊ ရှင်သန်ဖို့ လိုအပ်သမျှကို ဘုရားက ထောက်ပံ့ပေးတာပါ။ ဘုရား တိတ်တဆိတ် စောင့်ရှောက်၊ ကာကွယ်ခြင်းက အဲဒီနေ့အထိ ကျွန်မ အသက်ရှင်ရတဲ့ တစ်ခုတည်းသော အကြောင်းရင်းပဲ။ သူ့ရှေ့လာပြီး သူ့ရဲ့ ကယ်တင်ခြင်း လက်ခံအောင် ကျွန်မကို လမ်းပြဖို့ သူက အရာရာကို နေရာတကျ ထားခဲ့တာပါ။ ဘုရားရဲ့ မေတ္တာ အရမ်းကြီးမားတယ်။ မိဘတွေကို ထိခိုက်မိမှာကြောက်တာနဲ့ ဘုရားကို ကျွန်မ သစ္စာဖောက်လို့ မဖြစ်ဘူး။ သူတို့ ကျန်းမာရေးကလည်း ဘုရားလက်ထဲမှာ ရှိပြီး ကိုယ့်ဘက်ကနေ စိုးရိမ်တာက အချည်းနှီးပဲလေ။ ကွန်မြူနစ်ပါတီရဲ့ ဖိနှိပ်မှုကြောင့် သူတို့ ဝမ်းနည်းပြီး နာကျင်ကြရတာပါ။ ပါတီရဲ့ ဆိုးယုတ်မှုကို သူတို့ မြင်နိုင်ခဲ့ရင်၊ သိက္ခာဆုံးရှုံးသလိုမျိုး သူတို့ ခံစားမှာ မဟုတ်သလို၊ စာတန်က သူတို့ကို လှည့်စားလို့ရမှာ မဟုတ်ဘူး။ အဲဒီလို တွေးကြည့်လိုက်တော့ ကျွန်မ အရမ်း စိတ်မကောင်းမဖြစ်တော့ဘူး။ ထောင်ချခံရရင်တောင် ကိုယ့်သက်သေခံချက်မှာ ခိုင်ခိုင်မာမာ ရပ်တည်ဖို့ ကျွန်မ ကျိန်ဆိုလိုက်တယ်။ မျက်ရည်တွေကို ကျွန်မ သုတ်လိုက်ပြီး ကျွန်မအဖေကို ထူပေးလိုက်တယ်။ အဲဒီအချိန်မှာ အရာရှိ ငါးယောက်၊ ခြောက်ယောက်က လာပြီး ကျွန်မကို ဝိုင်းထားကြတယ်။ ကျွန်မ သူတို့ကို ပြောလိုက်တယ်။ “ကျွန်မ ဘာတစ်ခုမှ မသိဘူး”လို့ပေါ့။ တစ်ယောက်က စိုက်ကြည့်ပြီး ပြောတယ်။ “မင်းမှာ ငါးမိနစ်ပဲ ကျန်တယ်”တဲ့။ ကျွန်မအဖေက အရမ်းစိတ်ဆိုးသွားတယ်။ သူ ကျွန်မကို နှစ်ကြိမ်၊ သုံးကြိမ် ထပ်ရိုက်တယ်၊ ဒူးထောက်ပြီး ပြောတယ်။ “သမီး မပြောရင်၊ အဖေသေတဲ့အထိ သမီးရှေ့ ဒီနေရာမှာ ဒူးထောက်မယ်။ ပါတီက ဘာသာရေး ယုံကြည်မှုတွေကို ခွင့်မပြုဘူး။ သမီး ဘာလို့ ဆန့်ကျင်ရဲတာလဲ။ အမြန်လုပ်ပြီး ဝန်ခံလိုက်။ အဲဒါပြီးရင် အိမ်ပြန်လို့ရပြီ”တဲ့။ အဲဒီအချိန်မှာ ဒါဟာ ရဲဘက်က လှည့်ကွက်တစ်ခုဖြစ်မှန်း ကျွန်မ သဘောပေါက်လိုက်တယ်။ ယုဒဖြစ်ပြီး တခြားလူတွေကို ရောင်းစားအောင်လို့ ကျွန်မအပေါ် ကျွန်မအဖေကို ဖိအားပေးစေချင်ခဲ့ကြတာပဲ။ အဲဒီရဲတွေက အရမ်းဒုက္ခပေးတာပဲ။ ကျွန်မ ဒေါသထွက်ပြီး မကျေမချမ်းဖြစ်မိတယ်။ ကျွန်မအဖေကို ကျွန်မ ပြန်ထူလိုက်ပြီး ရဲ ငါးယောက်၊ ခြောက်ယောက်က ကျွန်မကို စကားပြောခိုင်းဖို့ ဝိုင်းလာကြပြန်တယ်။ သူတို့ကို ကြည့်ပြီး တည်တည်ငြိမ်ငြိမ်နဲ့ ကျွန်မ ပြောလိုက်တယ်။ “ကျွန်မ ဘာတစ်ခုမှ မသိဘူး”လို့။ အဲဒီအချိန်မှာပဲ ကျွန်မအဖေရဲ့ ဖုန်း မြည်လာပြီး ဖုန်းကိုင်ဖို့ ကျွန်မကို အဖေက ပြောတယ်။ ဖုန်းထဲမှာ ကျွန်မအမေက “နင့်ကြောင့် ငါသေမှာ။ အစိုးရက ယုံကြည်ခြင်းကို ခွင့်မပြုပေမဲ့ နင်က မရမကယုံကြည်တယ်။ သူတို့ကို နင်ခုခံချင်လို့ မရဘူး။ နင်သိတာကိုသာ ပြောပြီး ပြန်လာခဲ့လိုက်။ နင် စွဲချက်တင်ခံရရင် ငါတို့ ဘာလုပ်ရမလဲ။ နင့်သားက မိန်းမ ဘယ်လို ရှာတွေ့နိုင်တော့မှာလဲ။ ငါတို့အားလုံးလည်း အရှက်ကွဲရမှာ။ ငါတို့ကို တွေးကြည့်ပေး”လို့ ဆဲပြီး ပြောနေတာကို ကျွန်မ ကြားရတယ်။ မျက်ရည်တွေနဲ့ ကျွန်မ ဖုန်းချလိုက်ပြီး သူ့ခြေထောက်တွေကို တရွတ်တိုက်ဆွဲပြီး ကျွန်မအဖေ ထွက်သွားတာကို ကြည့်နေမိတယ်။ ကိုယ့်ရဲ့ အကျဉ်းခန်းကို ပြန်ရောက်တော့၊ အိပ်ရာထဲလှဲပြီး နေမကောင်းဖြစ်နေတဲ့ ကျွန်မအမေကို ပြန်တွေးမိတယ်။ သူ့ကို ဆိုးရွားတဲ့ အရာတစ်ခုခု ဖြစ်ရင် သူ့ကို ကျွန်မ တာဝန်မကျေဖြစ်မှာပဲ။ အဲဒီအကြောင်းတွေးလေ၊ ပိုဆိုးဆိုးရွားရွား ခံစားရလေပဲ။ မျက်ရည်တွေ မဆည်နိုင်အောင် ဖြစ်ခဲ့တယ်။ အဲဒီအချိန်မှာ ကျွန်မရဲ့ ချစ်ခင်မှုတွေက ကျွန်မရဲ့ အားနည်းချက်ဖြစ်မှန်း သဘောပေါက်လိုက်တယ်။ ဘုရားသခင်ဆီ ကျွန်မ အသည်းအသန် ဆုတောင်းလိုက်တယ်။ ရပ်တည်ချက် ခံယူဖို့၊ ခံစားချက်တွေကို အခြေခံပြီး အသက်မရှင်အောင် လမ်းပြဖို့ တောင်းလျှောက်ခဲ့တယ်။ ဘုရားပြောခဲ့တဲ့ အရာတစ်ခုကို ကျွန်မ သတိရမိတယ်။ “လူတို့အတွက် ၎င်းတို့ကိုယ်ကိုယ် စိတ်ခံစားချက်မှ သီးခြားခွဲရန် အဘယ်ကြောင့် အလွန်ခက်ခဲရသနည်း။ ထိုသို့ လုပ်ဆောင်ခြင်းသည် အသိတရား၏ စံနှုန်းများကို ကျော်လွန်သလော။ အသိတရားသည် ဘုရားသခင်၏ အလိုကို ပြီးမြောက်စေနိုင်သလော။ စိတ်ခံစားချက်သည် ဘေးအန္တရာယ်တစ်လျှောက် လူတို့ကို ကူညီနိုင်သလော။ ဘုရားသခင်၏ အမြင်တွင် စိတ်ခံစားချက်သည် သူ၏ ရန်သူ ဖြစ်သည်- ဤအရာကို ဘုရားသခင်၏ နှုတ်ကပတ်တော်များထဲ၌ ရှင်းလင်းစွာ ဖော်ပြပြီးပြီ မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၂၈)) ဘုရားစကားတွေက ကျွန်မအမြင်ကို ပွင့်သွားစေခဲ့တယ်။ ခံစားချက်တွေက ဘုရားရဲ့ ရန်သူဖြစ်ပြီး သမ္မာတရားကို လက်တွေ့လုပ်ခြင်းအတွက် အကြီးမားဆုံး အတားအဆီးဖြစ်တယ်။ စိတ်ခံစားချက်တွေနဲ့ အသက်ရှင်တဲ့အခါ၊ ဘုရားနဲ့ ပိုကင်းကွာပြီး၊ သူ့ကို သစ္စာဖောက်မိကြတယ်။ မိဘတွေအတွက် ကျွန်မခံစားချက်တွေမှာ ကျွန်မ ပိတ်မိခဲ့တယ်။ သူတို့ကို သားသမီးဝတ်မကျေတာက ဆိုးရွားတဲ့ ပုန်ကန်ပြစ်မှားမှုဖြစ်ပြီး ကျွန်မကို သမီးဆိုးဖြစ်စေတယ်လို့ တွေးခဲ့တယ်။ ကျွန်မ အဖမ်းခံရလို့ သူတို့ ဘယ်လောက် ဝမ်းနည်းပြီး စိတ်မကောင်း ဖြစ်ကြတာကို မြင်တော့ သူတို့ကို အကြွေးတင်သလို ခံစားခဲ့တယ်။ ကျွန်မကို ပျိုးထောင်ဖို့ သူတို့ အရမ်း အလုပ်ကြိုးစားခဲ့ပေမဲ့၊ သူတို့ကို ကျွန်မ ကျေးဇူးပြန်မဆပ်သလို၊ ကျွန်မအတွက်တောင် ဒုက္ခခံစားစေခဲ့တယ်။ ကျွန်မ မိဘတွေရဲ့ ကြင်နာမှုကို အရမ်းအထင်ကြီးခဲ့ပေမဲ့ ကျွန်မတို့ကို အသက်ပေးတာ ဘုရားဖြစ်မှန်း မေ့နေခဲ့တယ်။ ဘုရားက လူ့ဘဝရဲ့ အရင်းအမြစ်ဖြစ်ပြီး၊ ကျွန်မကို ဒီနေ့ထိ အားဖြည့်ပေးခဲ့တာက သူ့ရဲ့ဇီဝအသက်ပါ။ ကျွန်မမှာ ရှိတာတွေ ရှိတာက ဘုရားရဲ့ လမ်းပြမှုနဲ့ ထောက်ပံ့ပေးခြင်းကြောင့်ပါ။ ဘာတစ်ခုမှ လုံးဝ ပြန်မတောင်းဘဲ ဘုရားက ကျွန်မကို အများကြီး ပေးခဲ့တယ်။ နောက်ဆုံးသော ကာလမှာ၊ ဘုရားက ကြီးမားတဲ့ အရှက်ရခြင်းတွေအပြင် ကွန်မြူနစ်ပါတီရဲ့ လိုက်လံဖမ်းဆီးခြင်းနဲ့ ဖိနှိပ်မှုတွေကို ကြံ့ကြံ့ခံရင်းနဲ့ လူသားမျိုးနွယ်ကို ကယ်တင်ဖို့ လူ့ဇာတိခံပြီ ဖြစ်တယ်။ လူသားမျိုးနွယ်အတွက် အရာရာကို ဘုရား ပေးထားပြီးပြီ။ သူ့ရဲ့ မေတ္တာ အရမ်းကြီးမားပါတယ်။ ကျွန်မတို့ ကိုးကွယ်နာခံသင့်တဲ့သူက ဘုရားသခင်ပါ။ ကျွန်မမိဘတွေရဲ့ ဂရုစိုက်မှုက ကျွန်မရဲ့ ရုပ်ဝတ္ထုဘဝကို တိုးတက်စေနိုင်မှာဖြစ်ပေမဲ့၊ သမ္မာတရားကို သူတို့ မပေးနိုင်ဘူး။ စာတန်ရဲ့ ဖောက်ပြန်ပျက်စီးမှုကနေ ကျွန်မကို မကယ်တင်နိုင်ဘူး။ ကောင်းမွန်တဲ့ ခရီးပန်းတိုင်နဲ့ အဆုံးသတ် မပေးနိုင်ဘူး။ ကျွန်မ မိဘတွေရဲ့ဆန္ဒအတိုင်း လုပ်ဖို့သက်သက်နဲ့ တခြားလူတွေကို ကျွန်မ ရန်သူလက်အပ်ပြီး ဘုရားကို သစ္စာဖောက်ရင် သူတို့ကို ကျွန်မ အကြွေးတင်တော့မှာ မဟုတ်ပေမဲ့၊ ဘုရားရဲ့ ပစ်ပယ်တာကို ခံရပြီး သူ့ရဲ့ ကယ်တင်ခြင်းကို ထာဝရ ဆုံးရှုံးသွားမှာ။ အဲဒီအချိန်မှာ ကျွန်မတွေ့လိုက်တယ်။ စုံစမ်းခြင်းထဲကို ကျွန်မကို သွေးဆောင်ပြီး နောက်ဆုံးမှာ ဘုရားနဲ့ ကင်းကွာ၊ သူ့ကို သစ္စာဖောက်အောင်၊ ကယ်တင်ခံရမဲ့ ကျွန်မရဲ့ အခွင့်အရေးကို ဆုံးရှုံးအောင်၊ ငရဲထဲ ကျဆင်းပြီး သူနဲ့အတူ ဖျက်ဆီးခံရအောင်လို့ စာတန်က မိဘတွေအတွက် ကျွန်မရဲ့ ချစ်ခြင်းမေတ္တာကို အသုံးချနေခဲ့တာပဲ။ စာတန်ရဲ့ လှည့်ကွက်တွေကို ကျွန်မ အမိခံလို့မဖြစ်ဘူး။ စည်းမျဉ်းတွေရှိပြီး သူ့မိဘတွေကို ဆန့်ကျင်ခဲ့တဲ့ ပေတရုကို ကျွန်မ သတိရမိတယ်။ သူ့ရဲ့ ယုံကြည်ခြင်းမှာ ခိုင်မာခဲ့ပြီး သူ့ကို ဘယ်လိုပဲ တားဖို့ ကြိုးစားပါစေ သခင်ယေရှုနောက်လိုက်ခဲ့တယ်။ အဆုံးမှာ၊ ဘုရားအတွက် သူ့ရဲ့ မေတ္တာက အရာရာကို အောင်နိုင်ခဲ့ပြီး ဘုရားရဲ့ လက်ခံမှုကို သူ ရခဲ့တယ်။ ကျွန်မအတွက် တကယ် လှုံ့ဆော်မှုပေးတယ်။

ငါးရက်မြောက်နေ့မှာ ရဲတွေက ကျွန်မဖတ်ဖို့ စာသုံးစောင် ယူလာခဲ့တယ်။ ကျွန်မအမေ၊ ကျွန်မသမီးနဲ့ သားက ရေးထားတာ။ ကျွန်မသား ရေးထားတာက၊ “အမေ၊ စစ်တပ်ထဲမှာ ပြီးခဲ့တဲ့ နှစ်အနည်းငယ်မှာ တစ်မိသားစုလုံး ပြန်ပေါင်းစည်းဖို့ သား မျှော်လင့်ခဲ့တာ။ ရွှေ့ပြောင်းရဖို့နဲ့ ပြန်လာရဖို့ဆိုတာ မလွယ်ရတဲ့ကြားထဲ အခုတော့ အမေက အဖမ်းခံရတယ်။ အိမ်မှာ အမေမရှိရင် မိုးပြိုတော့မလို သားခံစားရတယ်။ အမေ၊ အမေ့ရဲ့ ဘာသာရေး ကိစ္စတွေကို ရဲတွေကို ပြောသာပြောပြလိုက်ပါ။ အမေ ထောင်ကျရင်၊ အလုပ်နဲ့ အိမ်ထောင်ရေးအတွက် သားရဲ့ အခွင့်အလမ်းတွေ ထိခိုက်မှာ။ ကိုယ့်ကိုယ်ကိုယ် မစဉ်းစားရင်တောင်၊ သားကို အမေ စဉ်းစားပေးသင့်တယ်...”တဲ့။ စာထဲမှာ ဒီနေရာရောက်တော့ ကျွန်မ စပြီး မငိုဘဲ မနေနိုင်ခဲ့ဘူး။ ကျွန်မ ထောင်ကျလို့ သူ့ရဲ့ အနာဂတ် တကယ် ပျက်စီးသွားရင်၊ သူ့ကို ဘယ်လိုရင်ဆိုင်ရမလဲ ကျွန်မ မသိတော့ဘူး။ ကျွန်မကို မုန်းမှာ သေချာတယ်။ ကျွန်မအတွက်တော့ ယုံကြည်ခြင်းလမ်းက ခလုတ်တံသင်းတွေ အပြည့်ဖြစ်ပြီး၊ ခြေလှမ်းတစ်ခုစီတိုင်းက ရွေးချယ်မှုလုပ်ဖို့ လိုအပ်သလို ခံစားရတယ်။ စိတ်နှလုံးထဲမှာ ဘုရားဆီ ဆုတောင်းမိတယ်။ “အို ဘုရားသခင်၊ ကျွန်မ တကယ် နာကျင်ပြီး အားနည်းပါတယ်။ ကျွန်မ စိတ်နှလုံးကို စောင့်ရှောက်ပြီး ယုံကြည်ခြင်းကို ခွန်အားပေးပါ”လို့ပေါ့။ အကျဉ်းခန်းထဲ ပြန်ရောက်တော့၊ ညီအစ်မတစ်ယောက်က ကျွန်မ ဖြတ်သန်းခဲ့ရတာကို သိသွားပြီး စာတန်ရဲ့ လှည့်ကွက်ထဲ မကျဖို့ သတိပေးတယ်။ အဲဒါ ကျွန်မအတွက် သတိပေးချက်ဖြစ်ခဲ့တယ်။ ဘုရားကို သစ္စာဖောက်အောင် ကျွန်မတို့ကို သွေးဆောင်၊ လှည့်စားဖို့ စာတန်က အချိန်တိုင်းမှာ နည်းလမ်းမျိုးစုံ အသုံးပြုနေပုံကို ကျွန်မ တွေးမိတယ်။ ကျွန်မတို့ သတိလျော့တာနဲ့ စာတန်ရဲ့ ထောင်ချောက်ထဲ ကျွန်မတို့ ကျသွားနိုင်တယ်။ စာတန်ရဲ့ လှည့်ကွက်တွေကို ရိပ်စားမိဖို့၊ ဘုရားရဲ့ ကွယ်ကာမှုကို ရရှိပြီး ခိုင်ခိုင်မာမာ ရပ်တည်ဖို့ ကျွန်မတို့ စိတ်နှလုံးကို ဘုရားရှေ့မှာ ဆက်တည်ငြိမ်အောင်ထားပြီး သူ့ကို ဆုတောင်း မှီခိုရမယ်။ အဲဒီည အိပ်ရာထဲလှဲပြီး မအိပ်နိုင်သလို ဘုရားဆီ တိတ်တဆိတ် ဆုတောင်းခဲ့တယ်။ သူ့စကားတွေကနေ ဒါကို ကျွန်မ သတိရခဲ့တယ်။ “ကမ္ဘာကြီးထဲသို့ သင်ငိုယိုကာ ရောက်ရှိလာသည့်အချိန်မှစ၍ သင်သည် သင်၏တာဝန်ကို စတင်ဖြည့်ဆည်းရပေတော့သည်။ ဘုရားသခင်၏ အစီအစဉ်နှင့် သူ၏ကြိုတင်ပြဋ္ဌာန်းမှုအတွက် သင်၏ကဏ္ဍကို သင်ဆောင်ရွက်ပြီး သင့်ဘဝ၏ ခရီးစဉ်ကို စတင်ရတော့သည်။ သင့်နောက်ကြောင်းနှင့် သင့်ရှေ့ဆက်ခရီးတို့ မည်သို့ပင် ဖြစ်နေစေကာမူ မည်သူတစ်ဦးတစ်ယောက်ကမျှ ကောင်းကင်ဘုံ၏ စီစဉ်ညွှန်ကြားမှုများနှင့် စီစဉ်ခြင်းများကို မရှောင်နိုင်သကဲ့သို့၊ မိမိကံတရားကို ထိန်းချုပ်နိုင်သူလည်း မရှိပေ၊ အကြောင်းမှာ အရာခပ်သိမ်းကို အုပ်စိုးတော်မူသော ဘုရားသခင်တစ်ပါး တည်းသာလျှင် ထိုသို့သောအရာများကို လုပ်နိုင်သောကြောင့်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) မှန်တယ်။ ဘဝတစ်ခုလုံးအတွက် ကျွန်မတို့ရဲ့ ကံကြမ္မာတွေကို ဘုရားက စီစဉ်တာဖြစ်ပြီး ဘယ်သူကမှ မပြောင်းလဲနိုင်ဘူး။ အနာဂတ်မှာ ကျွန်မသားက ဘယ်လို အလုပ်၊ ဘယ်လိုအိမ်ထောင်မျိုး ရှိမယ်ဆိုတာ ကျွန်မ ထိန်းချုပ်လို့မရဘူး။ ကျွန်မသားသမီးတွေကို ဘယ်လောက်ဘဲ ထည့်စဉ်းစားပေးပါစေ၊ ကျွန်မ သူတို့ရဲ့ ကံကြမ္မာတွေကို ပြောင်းလဲလို့ မရသလို၊ ကျွန်မ ထောင်ကျမလား၊ မကျဘူးလားဆိုတာကိုလည်း ဘုရားက ဆုံးဖြတ်တာပါ။ ဆန္ဒရှိလို့ပဲ အဲဒီကနေ ကျွန်မ ထွက်သွားလို့ မရဘူး။ ကျွန်မ လုပ်ဖို့လိုတာက အရာရာကို ဘုရားဆီ အပ်နှံပြီး သူ့ရဲ့ အချုပ်အခြာ အာဏာကို ကျိုးနွံနာခံဖို့ပဲ။ အဲဒီနောက်မှာ၊ ဘုရားနှုတ်ကပတ်တော် နောက်တစ်ပိုဒ်ကို တွေးမိတယ်။ “သမ္မာတရားအတွက် ခက်ခဲမှုကို သင်ခံစားရမည်၊ သမ္မာတရားထံ သင့်ကိုယ်သင် ပေးအပ်ရမည်၊ သမ္မာတရားအတွက် အရှက်တကွဲ ဖြစ်ခြင်းကို သင်ခံရမည်၊ ထို့နောက် သမ္မာတရားကို သင်ပိုမိုရရှိရန်အတွက် ပို၍ပင် ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။ ငြိမ်းချမ်းသော မိသားစုဘဝ တစ်ခုအတွက် သမ္မာတရားကို သင်လက်မလွှတ်ရ၊ တဒင်္ဂပျော်ရွှင်မှု အတွက် သင့်ဘဝ၏ ဂုဏ်သိက္ခာနှင့် သမာဓိကို အဆုံးရှုံးမခံရ။ နှစ်သက်ဖွယ်ဖြစ်ကာ ကောင်းမွန်သောအရာအားလုံးကို သင် လေ့လာလိုက်စားသင့်ပြီး၊ အသက်တာတွင် ပိုမိုအဓိပ္ပာယ် ရှိသော လမ်းကြောင်းကို သင် လိုက်စားသင့်သည်။ ထိုသို့သော အောက်တန်းကျသည့်ဘဝကို သင်နေထိုင်ပြီး မည်သည့် ရည်မှန်းချက်ကိုမျှ သင် မလိုက်စားပါက၊ သင့်ဘဝကို သင် ဖြုန်းတီးသည် မဟုတ်လော။ ထိုသို့သောဘဝမှ မည်သည့်အရာကို သင် ရရှိနိုင်သနည်း။ သမ္မာတရားတစ်ခုအတွက် ဇာတိပကတိ၏ ပျော်မွေ့မှုများ အားလုံးကို သင်စွန့်လွှတ်သင့်ပြီး၊ ပျော်ရွှင်မှု အနည်းငယ်အတွက် သမ္မာတရားအားလုံးကို မလွှင့်ပစ်သင့်ပေ။ ဤကဲ့သို့သော လူများသည် သမာဓိ သို့မဟုတ် ဂုဏ်သိက္ခာ မရှိပေ။ ၎င်းတို့၏ တည်ရှိခြင်းတွင် အဓိပ္ပာယ် မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားနှုတ်ကပတ်တော်တွေက ယုံကြည်ခြင်းနဲ့ ခွန်အားပေးတယ်။ ယုံကြည်သူတွေအနေနဲ့ ဘုရားရဲ့ လက်ခံမှု ရဖို့ တစ်ခုတည်းသော နည်းလမ်းက သမ္မာတရားကို လိုက်စားပြီး အဖန်ဆင်းခံရဲ့ တာဝန်ကို လုပ်တာပဲ။ အဲဒါကိုပဲ တန်ဖိုးရှိတဲ့ ဘဝလို့ မှတ်ယူလို့ရပြီး၊ သမ္မာတရားရဖို့ဆိုရင် ဆင်းရဲဒုက္ခ ပမာဏတိုင်းက တန်တယ်။ မိသားစု စိတ်ကျေနပ်အောင်ဆိုပြီး ကိုယ့်ညီအစ်ကိုမောင်နှမတွေနဲ့ အသင်းတော်ကို သစ္စာဖောက်ခဲ့ရင်၊ ဘုရားကို သစ္စာဖောက်တဲ့ ယုဒ ဖြစ်မှာပဲ။ အဲဒါ အကြီးမားဆုံး အရှက်ရမှု ဖြစ်မှာဖြစ်ပြီး အဲဒီအတွက် ဘုရားရဲ့ ကျိန်ခြင်းကို ကျွန်မ ခံရမှာ။ ပျော်ရွှင်တဲ့ မိသားစုနဲ့ သက်သောင့်သက်သာ ဖြစ်တဲ့ ဘဝနဲ့တောင်၊ အနှစ်မဲ့၊ အဓိပ္ပာယ်မဲ့ပြီး ကျွန်မက လမ်းလျှောက်နေတဲ့ အလောင်းကောင်ထက် ပိုမှာ မဟုတ်ဘူး။ ဒါကို တွေးမိတော့၊ ဘုရားနောက်လိုက်ဖို့ ပိုပြီးတောင် စိတ်ပိုင်းဖြတ်မိတယ်။ ရဲတွေက ဘာနည်းစနစ်တွေပဲ သုံးကြပါစေ၊ ကျွန်မ သက်သေခံပြီး စာတန်ကို အရှက်ရစေမယ်။

ခြောက်ရက်မြောက်နေ့မှာ ရဲတွေက ကျွန်မကို ပင်မခန်းမဆောင်ထဲ ခေါ်သွားတယ်။ အဲဒီမှာ ကျွန်မဦးလေး၊ ယောက်ျား၊ သားနဲ့ သမီးတို့ကို ကျွန်မ တွေ့ရတယ်။ ကျွန်မကလေးတွေက ဖက်ငိုကြပြီး၊ “အမေ၊ အိမ်ပြန်လာပါ”လို့ ပြောကြတယ်။ ကျွန်မယောက်ျားက ဘေးမှာရပ်ပြီး ငိုနေတယ်။ အဲဒီအချိန်မှာ ကျွန်မဦးလေးက မျက်ရည်တွေနဲ့ ပြောတယ်။ “လင်းမင်း၊ ရဲတွေက သူတို့ကို သမီး တစ်ခုခု ပြောတာနဲ့ အိမ်ပြန်လာလို့ရပြီ။ ထောင်ကျစရာမလိုဘူးလို့ ပြောကြတယ်။ သမီး ထောင်ကျရင် သမီးရဲ့ သားလေး အနာဂတ် ပျက်စီးသွားမှာ။ အဲဒါက မိသားစုကို ဖျက်ဆီးမှာ။ ဦးပြောတာနားထောင်ပြီး သူတို့ကို ပြောပြလိုက်ပါ”တဲ့။ အဲဒီအချိန်မှာ ကျွန်မ စိတ်နှလုံးက ရှင်းသွားတယ်။ ကျွန်မမိသားစု တိုက်တွန်းမှုတွေရဲ့ နောက်ကွယ်မှာ စာတန်ရဲ့ ပရိယာယ်ရှိသလို၊ နည်းနည်းပဲ ပြောပြရင်တောင်မှ ရဲတွေက ကျွန်မဆီကနေ အများကြီး ဖိအားပေးပြီး မေးဦးမှာဖြစ်သလို တခြားလူတွေ အများကြီး အဖမ်းခံရမယ်ဆိုတာ သိခဲ့တယ်။ ဒါကို စိတ်ထဲတွေးပြီး ကျွန်မ ပြောလိုက်တယ်။ “ယုံကြည်သူအနေနဲ့ ဘဝမှာ မှန်ကန်တဲ့ လမ်းကြောင်းကို သမီးလျှောက်နေတာပါ။ တရားမဝင်တာ ဘာတစ်ခုမှ မလုပ်ခဲ့လို့၊ ဝန်ခံစရာ ဘာမှ မရှိဘူး။ အိမ်ပြန်ကြပါ” လို့ပေါ့။ အကျဉ်းခန်းဆီ ကျွန်မ ပြန်လာတဲ့အချိန်မှာ၊ ညီအစ်ကို မောင်နှမတွေကို ကျွန်မ ရန်သူလက်အပ်ပြီး ဘုရားကို သစ္စာဖောက်အောင် သွေးဆောင်၊ ဖိအားပေးဖို့ ရဲတွေက ကျွန်မ ချစ်ရသူတွေကို အကြိမ်ကြိမ် အသုံးချနေခဲ့တာကို တွေးမိတယ်။ ကွန်မြူနစ်ပါတီက အရမ်းယုတ်မာတယ်။ ဘုရားကို ဆန့်ကျင်တဲ့ မကောင်းဆိုးဝါးတွေပဲ။ အဲဒီနောက်၊ အရာရှိတစ်ယောက်က ကျွန်မကို ရုံးခန်းထဲခေါ်ပြီး ကျေနပ်အားရနေလေဟန်နဲ့ မေးတယ်၊ “မင်း မိသားစု အလည်အပတ်လာတာ ဘယ်လိုလဲ”တဲ့။ ဒီလို ဆိုးရွားတဲ့ အခြေအနေမှာ သူ အူမြူးနေတာကို မြင်တော့ ကျွန်မ အရမ်းဒေါသထွက်သွားပြီး အိတ်ထဲကနေ စာသုံးစောင်ထုတ်၊ ဖြဲလိုက်တယ်၊ အဲဒါတွေကို စားပွဲပေါ် ပစ်ပြီး ပြောလိုက်တယ်။ “ကျွန်မက ယုံကြည်သူဖြစ်ပြီး ဖြောင့်မှန်တဲ့ လူတစ်ယောက်ပဲ။ မကောင်းတာ ဘာတစ်ခုမှ မလုပ်ခဲ့ဘူး။ ဘာလို့ သူတို့ကို တိုက်တွန်းခိုင်းရတာလဲ။ ကျွန်မ ဘာဥပဒေ ချိုးဖောက်ခဲ့လို့လဲ”ပေါ့။ ပြီးတော့ ချက်ချင်း ထွက်သွားလိုက်တယ်။ ရဲတွေ မေးခွန်းမေးတာကို တည်တည်ငြိမ်ငြိမ်နဲ့ ဖြေနိုင်တာက ဘုရားပေးတဲ့ ခွန်အားကြောင့်ပါ။

၁၄ ရက်မြောက်နေ့ မနက်မှာ၊ ပြည်သူ့လုံခြုံရေး ငှာနခေါင်းဆောင်က ကျွန်မကို ရုံခန်းထဲ ခေါ်တယ်။ သူက အရင်လို မခက်ထန်တော့ဘဲ ပူပန်သလို ဟန်ဆောင်ပြီး ကျွန်မ မိသားစုအကြောင်း မေးတယ်။ ကျွန်မရဲ့ ညီအစ်ကို မောင်နှမတွေကို ဖော်ကောင်လုပ်အောင် ဆွဲဆောင်ဖို့ စကားအလှသုံးဖို့ သူ ကြိုးစားတယ်။ စာတန်ရဲ့ လှည့်ကွက်ထဲ မကျအောင် ကာကွယ်ပေးဖို့ တောင်းလျှောက်ရင်းနဲ့ စိတ်နှလုံးထဲမှာ ဘုရားဆီ ကျွန်မ မရပ်မနား ဆုတောင်းခဲ့တယ်။ ဌာနခေါင်းဆောင်က အများကြီး ပြောတယ်။ နောက်ဆုံးမှာ ကျွန်မ ဘာမှမပြောတာ မြင်တော့၊ သူ ဒေါသထွက်လာပြီး ကြမ်းကြမ်းတမ်းတမ်း အော်တယ်။ “ငါ မင်းကို တည့်တည့်ပဲ ပြောမယ်။ မင်းအိမ်မှာ ဘာသာရေး စာအုပ်တွေ အများကြီး ငါတို့ တွေ့ထားတယ်။ မြို့ထဲမှာ အကြီးဆုံး အမှုအခင်းပဲ။ စကားမပြောရင် မင်း ထောင်ကျဖို့ သေချာတယ်”တဲ့။ ဒါပေမဲ့ သူ ဘာပဲပြောပြာ၊ ဘုရားဆီ ကျွန်မ တိတ်တဆိတ် ဆုတောင်းပြီး၊ ထောင်ချခံရရင်တောင် တခြားလူတွေနဲ့ ပတ်သက်တဲ့ သတင်းအချက်အလက်ကို ကျွန်မ လုံးဝ ပြောမှာမဟုတ်သလို ဘုရားသခင် လုံးဝ သစ္စာမဖောက်ဘူးလို့ ကျိန်ဆိုခဲ့တယ်။ ဆယ့်ငါးရက် ကြာပြီးတဲ့နောက်မှာ၊ ကျွန်မဆီက ဘာမှ ရမှာမဟုတ်တာကို သူတို့ မြင်သွားပြီး ကျွန်မကို အိမ်ပြန်ပို့လိုက်ကြတယ်။ အိမ်ပြန်ရောက်ပြီးတဲ့နောက်မှာ၊ မိသားစုက ကျွန်မရဲ့ ယုံကြည်ခြင်းကို ဆန့်ကျင်နေတုန်းပဲ။ အဲဒါတွေအားလုံးက ကွန်မြူနစ်ပါတီရဲ့ အလိမ်အညာတွေနဲ့ ဖိနှိပ်မှုတွေကြောင့်မှန်း ကျွန်မ သိခဲ့တယ်။ ဘယ်လိုပဲ ခက်ခဲပါစေ၊ ဘုရားနောက်ကို အဆုံးထိလိုက်မယ်လို့ ကျွန်မ ဆုတောင်းပြီး ကျိန်ဆိုခဲ့တယ်။ အဲဒီနောက်၊ အတွေ့အကြုံနဲ့ဆိုင်တဲ့ ဓမ္မတေးသီချင်းတစ်ပုဒ်ကို တွေးမိတယ်။ ဘုရားသခင်ကို ချစ်ခြင်း လမ်းကြောင်းပေါ် ချီတက်နေခြင်းပါ။

၁  ဘုရားသခင်ကို ယုံကြည်ခြင်း လမ်းကြောင်း မည်မျှခက်ခဲပါစေ ကျွန်ုပ် ဂရုမစိုက်၊ ကိုယ်တော်၏ အလိုတော်ကိုသာ ကျွန်ုပ်၏ အသက်မွေးမှုအဖြစ် ကျွန်ုပ် ဆောင်ရွက်ပေ၊ အနာဂတ်တွင် ကျွန်ုပ် ကောင်းချီးရသည်ဖြစ်စေ၊ ကံဆိုးခြင်း ခံစားရသည်ဖြစ်စေ ကျွန်ုပ် သာ၍ပင် မမှုပေ။ ဘုရားသခင်ကို ချစ်ဖို့ ယခု ကျွန်ုပ် ဆုံးဖြတ်ထားသည့်အတွက် အဆုံးထိတိုင် ကျွန်ုပ် သစ္စာရှိပါမည်။ မည်သည့် အန္တရာယ် သို့မဟုတ် ဆင်းရဲဒုက္ခ ကျွန်ုပ်နောက်တွင် စောင့်နေပါစေ၊ ကျွန်ုပ်၏ မည်သို့ပင် အဆုံးသတ်ပါစေ၊ ဘုရားသခင်၏ ဘုန်းကြီးသော နေ့ကို ကြိုဆိုဖို့အလို့ငှာ ဘုရားသခင်၏ ခြေလှမ်းများကို ကျွန်ုပ် နီးကပ်စွာ လိုက်လျှောက်ပြီး ရှေ့ဆက်ကြိုးပမ်းသည်။

............

—သိုးသငယ်နောက်လိုက်ပြီး သီချင်းအသစ်များကိုသီဆိုပါ

အဲဒီဓမ္မသီချင်းကို ကျွန်မ အကြိမ်ကြိမ် ဆိုပြီး အရမ်းလှုံ့ဆော်ခံခဲ့ရတယ်။ ယုံကြည်ခြင်းလမ်းကြောင်းက ပါတီရဲ့ နှိပ်စက်မှု အမြဲ ပါရှိမယ်၊ ပြီးတော့ ကျွန်မ ထပ် အဖမ်းခံရနိုင်တယ်၊ ဒါမှမဟုတ် အနာဂတ်မှာ ထောင်တောင် အချခံရနိုင်တယ်ဆိုတာ ကျွန်မ သိခဲ့တယ်။ ဒါပေမဲ့ ဒါဟာ စစ်မှန်တဲ့ လမ်းခရီးဆိုတာ ကျွန်မ သေချာသလို ဘုရားနောက်ကို အဆုံးထိလိုက်ဖို့ အသင့်ဖြစ်ခဲ့တယ်။ အတန်ကြာ၊ တခြားအသင်းသား တစ်ယောက်ကိုမှ ကျွန်မ မဆက်သွယ်နိုင်ခဲ့ဘူး၊ အသင်းတော် အသက်တာ အသက်မရှင်နိုင်ခဲ့ဘူး။ ဒါကြောင့် ဘုရားနှုတ်ကပတ်တော်ကို စားသောက်တယ်၊ အိမ်မှာ သမ္မာတရားနဲ့ ကိုယ့်ကိုယ်ကိုယ် ပြင်ဆင်ပြီး မိသားစုကို ဧဝံဂေလိ ဝေမျှခဲ့တယ်။ ကျွန်မယောက်ျားနဲ့ သမီးလေးက ယုံကြည်သူတွေ ဖြစ်လာကြတယ်။ ကျွန်မတို့ မိသားစုအနေနဲ့ စုဝေးပြီး ဘုရားနှုတ်ကပတ်တော်တွေ စားသောက်ကြတယ်။ တစ်နှစ်ကြာပြီးတဲ့နောက်မှာ၊ ညီအစ်ကို မောင်နှမတွေနဲ့ ပြန်အဆက်အသွယ်ရပြီး တာဝန်ကို စလုပ်ခဲ့တယ်။ ဘုရားကို တကယ် ကျေးဇူးတင်မိခဲ့တယ်။

ဒီတစ်ချိန်လုံးမှာ၊ ကွန်မြူနစ်ပါတီရဲ့ ဖိနှိပ်မှုနဲ့ ဖမ်းဆီးမှု၊ ပြီးတော့ ကျွန်မ မိသားစုရဲ့ တိုက်ခိုက်မှုတွေတစ်လျှောက် ကျွန်မကို တစ်ဆင့်ပြီးတစ်ဆင့် ကျော်ဖြတ်စေခဲ့တာက ဘုရားနှုတ်ကပတ်တော်ရဲ့ ဉာဏ်အလင်းပေး၊ လမ်းပြမှုဖြစ်ပါတယ်။ ကျွန်မရှေ့မှာရှိတဲ့ လမ်းက ဘယ်လိုပဲ ခက်ခဲပါစေ၊ အဆုံးထိ ဘုရားနဲ့ သွားမှာပါ။


၅၂။ စည်းမျဉ်းများသည် မိသားစုအပေါ်တွင်လည်း သက်ရောက်မှုရှိသည်

၂၀၀၄ ခုနှစ်၊ အောက်တိုဘာလမှာ ကျွန်တော့်မိန်းမနဲ့ ကျွန်တော်က အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံခဲ့တယ်။ ကျွန်တော်တို့ရဲ့ ကလေးနှစ်ယောက်လဲ ကျွန်တော်တို့နောက်လိုက်ပြီး ဘုရားသခင်ကို ယုံကြည်ခဲ့ပါတယ်။ ကျွန်တော် အရမ်းကို ပျော်ခဲ့ပြီး “ငါတို့ တစ်မိသားစုလုံး ဘုရားသခင်ကို ယုံကြည်တယ်။ ငါတို့အားလုံး ကယ်တင်ခြင်းခံရပြီး နိုင်ငံတော်ကို ဝင်နိုင်ရင် ဘယ်လောက်ကောင်းလိုက်တဲ့အရာ ဖြစ်မလဲ” ဆိုပြီး တွေးမိတယ်။ နောက်တော့ ကျွန်တော့်အမျိုးသမီးနဲ့ ကျွန်တော်တို့နှစ်ယောက်လုံး တာဝန်တွေ ထမ်းဆောင်ခဲ့တယ်။ ကျွန်တော့်အမျိုးသမီးက ကျွန်တော့်ထက်ပို စိတ်ထက်သန်တယ်။ ပြီးတော့ သူက ကျွန်တော့်ထက်ပိုပြီး သမ္မာတရားကို လိုက်စားတယ်လို့ ကျွန်တော် အမြဲတမ်း ခံစားမိတယ်။

၂၀၁၃ ခုနှစ်မှာ ကျွန်တော့်အမျိုးသမီးက အဖွဲ့ခေါင်းဆောင်အနေနဲ့ အစေခံနေတုန်း သူ့တာဝန်တွေကို ထမ်းဆောင်တဲ့နေရာမှာ လမ်းလွဲတာတွေနဲ့ ပြဿနာတွေကို အသင်းတော်ခေါင်းဆောင် ဝမ်ကျင်က အစည်းအဝေးတစ်ခုမှာ ထောက်ပြတယ်။ နောက်ပိုင်းမှာ ကျွန်တော့်အမျိုးသမီးက ဝမ်ကျင်ရဲ့ ဖောက်ပြန်ပျက်စီးမှု ထုတ်ဖော်တာတွေကို ဆုပ်ကိုင်ပြီး တစ်ဖက်သတ် ဝေဖန်အပြစ်တင်တာတွေလုပ်တယ်။ ဖြန့်တယ်။ အဲဒါနဲ့ ညီအစ်ကိုမောင်နှမတွေက ဝမ်ကျင်အပေါ် အမြင်စောင်းလာကြရော။ ရလဒ်အနေနဲ့ အလုပ်တော်တော်များများက အကောင်အထည်မပေါ်ဘဲ အသင်းတော်အသက်တာကို တော်တော်လေး နှောင့်ယှက်သွားတယ်။ ခေါင်းဆောင်နဲ့ သင်းထောက်က သူ့ကို ခဏခဏ မိတ်သဟာယပြုပေမဲ့ သူက အာခံပြီး မကျေမနပ်ဖြစ်တယ်။ ငြင်းခုံပြီး လှည့်ပတ်ပြောတာတွေတောင် လုပ်တယ်။ သူ့ကိုယ်သူ နည်းနည်းလေးမှ မသိဘူးပေါ့။ ရလဒ်အနေနဲ့ အသင်းတော်က သူ့ရာထူးကနေ သူ့ကို ထုတ်ပယ်လိုက်တယ်။ အထုတ်ခံရပြီးတဲ့နောက် သူက နောင်တရတဲ့ လက္ခဏာမပြဘူး။ ဝမ်ကျင်ကို အမှားတွေ ဆက်ရှာတယ်၊ နေရာတကာမှာ ပြစ်တင်ဝေဖန်စကားတွေ ဖြန့်ပြီး မကောင်းသတင်းပြောတယ်။ အသင်းတော်အသက်တာကို သူဆက်တိုက် နှောင့်ယှက်ပြီး အဖျက်အမှောင့်လုပ်တာကြောင့် ညီအစ်ကိုမောင်နှမတချို့က သူ့ကို ဖော်ထုတ်ပြီး တိုင်ကြရော။ နောက်ပိုင်း အသင်းတော်အဖွဲ့ဝင် ၈၀ ရာခိုင်နှုန်းက သဘောတူမဲပေးကြလို့ ကျွန်တော့်အမျိုးသမီးက ဆိုးယုတ်သူအဖြစ် သတ်မှတ်ခံရပြီး နှင်ထုတ်ခံလိုက်ရတယ်။ ဒီလိုဖြစ်တဲ့ အဲဒီအချိန်မှာ တော်တော်စိတ်ဆင်းရဲရတယ်။ ကျွန်တော့် အမျိုးသမီးက ဘုရားသခင်ကို စယုံကြည်ကတည်းက သူ့တာဝန်ကို ထမ်းဆောင်ဖို့အတွက် သူ့ရဲ့ အသက်မွေးအလုပ်ကို စွန့်ပြီး ဆင်းရဲဒုက္ခမျိုးစုံကို နှစ်တွေအကြာကြီး အလျှော့မပေးဘဲ ရင်ဆိုင်ခဲ့တာတွေ တွေးမိတယ်။ အခု သူနှင်ထုတ်ခံရပြီဆိုတော့ သူ့အတွက် အားလုံးပြီးသွားတဲ့ သဘောမဟုတ်ဘူးလား။ ကယ်တင်ခြင်းအတွက် မျှော်လင့်ချက် လုံးဝ မရှိတော့ဘူးပေါ့။ ဒါပေမဲ့ ကျွန်တော့် အမျိုးသမီးက လုံးဝ ဂရုမစိုက်ဘဲနဲ့ “ကျွန်မက ဘုရားကို ယုံတယ်။ သူတို့ ကျွန်မကို နှင်ထုတ်တာက အလကားပဲ။ နှင်ထုတ်ခံရပြီးတာတောင် ကျွန်မက ဘုရားကို ယုံနေဦးမှာပဲ” ဆိုပြီး ပြောတယ်။ သူက မကောင်းမှုတွေ အများကြီးလုပ်ခဲ့ပြီးတာတောင် သူ့ကိုယ်သူ မသိသေးတဲ့အပြင် အသင်းတော်ရဲ့ ဆုံးဖြတ်ချက်ကို လက်မခံဘဲ မကျေမနပ်ဖြစ်နေတာ ကျွန်တော်မြင်တော့ အသင်းတော်ရဲ့ နှင်ထုတ်တာကို သူခံရတာက လုံးဝ မလွန်ဘူးလို့ ခံစားမိတယ်။ သူနှင်ထုတ်ခံရပြီးတဲ့နောက်မှာ ကျွန်တော်တို့အိမ်ကို အလည်လာတဲ့ ညီအစ်ကိုမောင်နှတွေ အများကြီးက သူနဲ့ မိတ်သဟာယဖွဲ့ပြီး သူ့ကိုယ်သူ ဆင်ခြင်သုံးသပ်၊ သိမြင်ဖို့ တိုက်တွန်းတယ်။ ဒါပေမဲ့ သူက လုံးဝ လက်မခံဘဲ မဆင်မခြင် ငြင်းခုံတယ်။ ခေါင်းဆောင်တွေ၊ အမှုဆောင်တွေက သူ့ကို ဆန့်ကျင်တာကြောင့် သူ့ကို နှင်ထုတ်ခဲ့တာလို့ အခိုင်အမာပြောတယ်။ ပြီးတော့ သူက ဝမ်ကျင်ကို ဆက်ပြီးတော့ မကျေမနပ်ဖြစ်နေတယ်။

နောက်ပိုင်းမှာ ဘုရားအိမ်တော်က အသင်းတော်အားလုံးကို အရင်က ရှင်းလင်းပစ်ခဲ့တဲ့၊ နှင်ထုတ်ခဲ့တဲ့ အဖွဲ့ဝင်တွေကို ပြန်စစ်ကြည့်ဖို့ တောင်းဆိုတယ်။ တကယ်နောင်တရပြီး ပြန်ဝင်ခွင့်ပေးနိုင်တဲ့သူ ရှိမရှိ ကြည့်ဖို့ပေါ့။ ကျွန်တော် စဉ်းစားတယ်။ “ငါ့အမျိုးသမီးက ပြန်ဝင်ခွင့်ရဖို့ အရည်အချင်းပြည့်မီလား။ သူနှင်ထုတ်ခံရပြီးကတည်းက သူဆင်ခြင်သုံးသပ်တာ မလုပ်ဘူး။ သူ့လုပ်ရပ်တွေကို သိမြင်မှုမရှိခဲ့ဘူး။ ဝမ်ကျင်အပေါ် ကြိုအမြင်စောင်းနေတဲ့ အယူအဆတွေကို သူဆက်ဆုပ်ကိုင်ထားပြီး ကွယ်ရာမှာ ဝမ်ကျင်ကို ပြစ်တင်ဝေဖန်တယ်။ သူက နောင်တရတဲ့ လက္ခဏာမပြဘူး။ ဒီတော့ စည်းမျဉ်းတွေအရဆိုရင် ပြန်ဝင်ခွင့်မရသင့်ဘူး” ပေါ့။ ဒါပေမဲ့ ဒီလိုလဲ တွေးမိပြန်တယ်။ “သူနှင်ထုတ်ခံရပြီးကတည်းက ဘုရားနှုတ်ကပတ်တော်ကို ရံဖန်ရံခါ ဖတ်တုန်းပဲ။ ငါတို့တာဝန်တွေ ထမ်းတဲ့အခါမှာလဲ သူပံ့ပိုးပေးတယ်။ ဒီအိမ်ထောင်ကိုလဲ သူထိန်းသိမ်းတယ်။ လေဖြတ်လို့ အိပ်ရာထဲ လဲနေတဲ့ ငါ့အမေကိုလဲ သူစောင့်ရှောက်တယ်။ သူ့ကို နောက်ထပ် အခွင့်အရေးပေးလို့ မရနိုင်ဘူးလား” ပေါ့။ အဲဒီအချိန်တုန်းက နှင်ထုတ်ပြီး ရှင်းလင်းခံရတဲ့ အဖွဲ့ဝင်တွေရဲ့ ပစ္စည်းတွေကို စီစဉ်တဲ့နေရာမှာ ခေါင်းဆောင်ကို ကျွန်တော်ကူပေးနေတာလေ။ ကျွန်တော့်သမီးက အသင်းတော်ကို သူ့အမေ ပြန်ဝင်ခွင့်ရနိုင်မလားဆိုပြီး မေးတယ်။ ကျွန်တော့်အမျိုးသမီးကလဲ သူ့ကို ပြန်ဝင်ခွင့်ပြုနိုင်မလားဆိုပြီး မေးမေးနေတယ်။ ကျွန်တော့်အမျိုးသမီးက သူ့ကို ပြန်ဝင်ခွင့်ပြုနိုင်တယ်လို့ ကျွန်တော် တစ်ခါမှမပြောတာကို မြင်တော့ ကျွန်တော့်ကို အကြင်နာမဲ့တယ်လို့ စွပ်စွဲတယ်။ ဒါကို ကြားတော့ ကျွန်တော် စိတ်မကောင်းဘူးပေါ့။ ကျွန်တော် စဉ်းစားတယ်။ “‘ယောက်ျားနဲ့ မိန်းမက လက်ထပ်ပြီဆိုတာနဲ့ သူတို့ရဲ့ ချစ်ခင်ရင်းနှီးမှုက နက်ရှိုင်းတယ်’ ပေါ့။ ငါ့အမျိုးသမီး ပြန်ဝင်ခွင့်ရအောင် ငါမကူညီရင် ငါ့အသိစိတ်က နေမှာမဟုတ်ဘူး။ ငါ့မိန်းမနဲ့ သမီးနှစ်ယောက်လုံးက ငါ့ကို မကျမနပ်ဖြစ်မှာပဲ” ပေါ့။ ဒီလိုစဉ်းစားပြီး ကျွန်တော် ခေါင်းဆောင်နဲ့ စကားပြောပြီးတော့ “ကျွန်တော့် အမျိုးသမီးက နှင်ထုတ်ခံရပြီးကတည်းက ဘုရားသခင်ကို စိတ်ပြတ်ပြတ်သားသားနဲ့ ဆက်ပြီး ယုံကြည်ခဲ့တယ်။ သူ အသင်းတော်ကို ပြန်ဝင်ခွင့်ရနိုင်လား” ဆိုပြီး ပြောလိုက်တယ်။ ခေါင်းဆောင်က ကျွန်တော်နဲ့ မိတ်သဟာယဖွဲ့ပြီးတော့ “အသင်းတော်မှာ လူတွေကို ပြန်ဝင်ခွင့်ပြုဖို့အတွက် စည်းမျဉ်းတွေရှိတယ်။ နှင်ထုတ်ရှင်းလင်းခံရပြီးတဲ့နောက်မှာ ဧဝံဂေလိဆက်ဟောပြီး စစ်မှန်တဲ့နောင်တကို ပြတဲ့သူတွေပဲ ပြန်ဝင်ခွင့်ရနိုင်တယ်။ ပြန်ဝင်ခွင့်ရသူတွေက အသင်းတော်ကို နောက်တစ်ခါ လုံးဝ အနှောင့်အယှက်ဖြစ်အောင် မလုပ်ရဘူး။ ဒီစည်းမျဉ်းတွေနဲ့ တိုင်းတာကြည့်ရင် ခင်ဗျားဇနီးဟာ သူနှင်ထုတ်ခံရပြီးကတည်းက ခင်ဗျားယုံကြည်ခြင်းကို မဆန့်ကျင်ဘဲ အပြုအမူကောင်းတချို့ကို ပြခဲ့ပေမဲ့ အသင်းတော်အသက်တာကို နှောင့်ယှက်ခဲ့တဲ့ သူကျူးလွန်ခဲ့တဲ့ မကောင်းမှုတွေကို တစ်ခါမှ ဆင်ခြင်သုံးသပ်တာ၊ သိမြင်တာ မရှိခဲ့ဘူး။ သူနှင်ထုတ်ခံရတာနဲ့ ပတ်သက်ပြီး လက်မခံဘဲ မကျေမနပ်ဆက်ဖြစ်နေတယ်။ သူက ပြန်ဝင်ခွင့်ပြုခံရသင့်တဲ့သူ မဟုတ်ပါဘူး” ဆိုပြီး ပြောတယ်။ ခေါင်းဆောင် မိတ်သဟာယဖွဲ့တာကို ကြားပြီး ကျွန်တော်ရှက်မိတယ်။ ကျွန်တော့်အမျိုးသမီးဟာ နှင်ထုတ်ခံရပြီးကတည်းက သူ့ရဲ့ အတိတ်က မကောင်းမှုတွေကို လုံးဝ မသိမြင်ဘူး၊ သူ့ကို နှင်ထုတ်ခဲ့တဲ့ ခေါင်းဆောင်ကိုတောင် ဆက်ပြီး မကျေမနပ်ဖြစ်တယ်၊ သူများတွေက သူနဲ့ မိတ်သဟာယဖွဲ့ပေမဲ့ အခြေအနေကို ပြောင်းလဲဖို့ သူ့ကိုယ်သူ လုံးဝ ဆင်ခြင်သုံးသပ်တာ မရှိခဲ့ဘူးဆိုတာတွေကို ကျွန်တော် ရှင်းရှင်းလင်းလင်း သိခဲ့ပါတယ်။ သူက မူမမှန်တဲ့ ယုတ္တိနဲ့ အမြဲငြင်းခုံတာလေ။ သူနဲ့ နှစ်တွေအကြာကြီးနေခဲ့တော့ သူက ဘယ်လိုလူမျိုးလဲဆိုတာ ကျွန်တော် ကောင်းကောင်းနားလည်တယ်။ သူက အရမ်းကို မာနထောင်လွှားတယ်။ စိတ်ကြီးဝင်တယ်။ ဆက်တိုက်ကို ကျိုးကြောင်းမသင့်ဘူး။ ကျွန်တော်တို့ လက်ထပ်ပြီးကတည်းက ဘာပဲဖြစ်ဖြစ် သူမှားတယ်လို့ တစ်ခါမှ ဝန်မခံခဲ့ဘူး။ ကျွန်တော်က သူ့ကို ကြင်ကြင်နာနာ ပြောမှပဲ သူစိတ်ငြိမ်သွားတယ်။ ကျွန်တော် ကိုယ့်စိတ်ကို ငြိမ်သက်အောင်လုပ်ပြီး ကိုယ့်ကိုယ်ကိုယ် ဆင်ခြင်သုံးသပ်တယ်။ “ငါ့မိန်းမက ပြန်ဝင်ခွင့်ရဖို့အတွက် သတ်မှတ်ချက်တွေ မပြည့်မီဘူးဆိုတာကို ငါရှင်းရှင်းလင်းလင်း သိတယ်။ ဒါပေမဲ့ ဘာကြောင့် ငါက သူ့ကို ခုခံပေးပြီး သူ့အတွက် ပြောပေးနေသေးတာလဲ” ဆိုပြီး တွေးမိတယ်။

နောက်ပိုင်းမှာ ဝတ်ပြုကိုးကွယ်နေတုန်း ဘုရားနှုတ်ကပတ်တော် နှစ်ပိုဒ်ကို ကျွန်တော်ဖတ်တယ်။ အနန္တတန်ခိုးရှင် ဘုရားသခင် ပြောသည်မှာ “လူအချို့သည် ခံစားချက်များကို အလွန်အရေးပေးကြသည်။ ၎င်းတို့အပေါ်တွင် ဖြစ်ပျက်သည့်အရာမှန်သမျှကို ၎င်းတို့၏ ခံစားချက်များအရ တုံ့ပြန်ကြသည်။ ၎င်းတို့၏ စိတ်နှလုံးတွင် ဤသည်မှာ မှားယွင်းသည်ကို ကောင်းစွာ သိသည်။ သို့တိုင်အောင် စည်းမျဉ်းအတိုင်း ဆောင်ရွက်ဖို့ မဆိုထားနှင့်။ အရှိအတိုင်းမြင်ရန်ပင် မစွမ်းဆောင်နိုင်သေးပေ။ လူတို့သည် ခံစားချက်များ၏ ဘောင်ခတ်ခြင်းကို အစဉ်ခံရသောအခါတွင် ၎င်းတို့သည် သမ္မာတရားကို လက်တွေ့လုပ်ဆောင်နိုင်စွမ်း ရှိသလော။ ဤသည်မှာ အလွန်အမင်း ခက်ခဲသည်။ လူများစွာက သမ္မာတရားကို လက်တွေ့လုပ်ဆောင်ရန် မတတ်စွမ်းနိုင်ခြင်းမှာ ခံစားချက်များအပေါ်တွင် မူတည်သည်။ ၎င်းတို့သည် ခံစားချက်များကို အထူးအရေးကြီးသည်ဟု မှတ်ယူသည်။ ခံစားချက်များကို ဦးစားပေးသည်။ ၎င်းတို့သည် သမ္မာတရားကို ချစ်သောလူများဖြစ်သလော။ သေချာပေါက်မဟုတ်ပေ။ အနှစ်သာရအရ ခံစားချက်များသည် မည်သည့်အရာနည်း။ ယင်းတို့သည် ဖောက်ပြန်ပျက်စီးသော စိတ်သဘောထား အမျိုးအစားတစ်ခုဖြစ်သည်။ ခံစားချက်များ၏ သရုပ်သကန်များကို စကားလုံးအချို့ကို အသုံးပြုခြင်းအားဖြင့် ဖော်ပြနိုင်သည်။ မျက်နှာသာပေးခြင်း၊ အခြားသူများကို စည်းမျဉ်းနှင့်မညီဘဲ ကာကွယ်ပေးခြင်း၊ ရုပ်ပိုင်းဆိုင်ရာ ဆက်ဆံရေးများကို ထိန်းသိမ်းခြင်း၊ ဘက်လိုက်ခြင်း၊ ဤအရာတို့သည် ခံစားချက်များဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားစစ်မှန်မှု ဆိုသည်မှာ အဘယ်နည်း။) “ခံစားချက်များနှင့် မည်သည့် ကိစ္စများ ဆက်စပ်သနည်း။ ပထမဆုံးမှာ သင်၏ မိသားစုဝင် အရင်းအချာများကို သင် အကဲဖြတ်ပုံနှင့် ၎င်းတို့ လုပ်ဆောင်သည့်အရာများကို သင် ချဉ်းကပ်ပုံဖြစ်သည်။ ဤနေရာ၌ ‘၎င်းတို့ လုပ်ဆောင်သည့်အရာများ’တွင် ပင်ကိုအားဖြင့် အသင်းတော်အလုပ်ကို ၎င်းတို့ နှောင့်ယှက်ကာ အဖျက်အမှောင့် လုပ်ကြသည့်အချိန်၊ လူတို့အပေါ် ထိုသူတို့၏နောက်ကွယ်တွင် ဝေဖန်ကြချိန်၊ မယုံကြည်သူများ၏ အလေ့အကျင့်အချို့ကို ပါဝင်လုပ်ဆောင်ကြချိန် စသည်တို့ ပါဝင်သည်။ သင်သည် ဤအရာများကို သမာသမတ်ကျစွာ ချဉ်းကပ်နိုင်သလော။ သင့်အနေဖြင့် မိမိ၏ မိသားစုဝင်များနှင့်ဆိုင်သည့် အကဲဖြတ်ချက်တစ်ခုကို ရေးဖို့ လိုအပ်သည့်အခါ သင်၏ ကိုယ်ပိုင် စိတ်ခံစားချက်များကို ဘေးဖယ်ထားလျက် ဓမ္မဓိဋ္ဌာန်ကျကျနှင့် သမာသမတ်ကျစွာ သင် လုပ်ဆောင်နိုင်သလော။ ဤအရာက သင်၏ မိသားစုဝင်များကို သင် ချဉ်းကပ်ပုံနှင့် ဆက်စပ်ပေသည်။ ထို့အပြင် သင်နှင့် အဆင်ပြေသည့်သူများ သို့မဟုတ် ယခင်က သင့်ကို ကူညီခဲ့သူများအပေါ် ခံစားချက်များ သင် ထားရှိသလော။ ၎င်းတို့၏ လုပ်ရပ်များနှင့် ကျင့်ကြံပြုမူမှုများကို ဓမ္မဓိဋ္ဌာန်ကျသည့်၊ သမာသမတ်ကျသကဲ့သို့ တိကျမှန်သည့် နည်းလမ်းတစ်ခုဖြင့် သင် ရှုမြင်နိုင်သလော။ ၎င်းတို့က အသင်းတော်၏ အလုပ်ကို နှောင့်ယှက်ကာ အဖျက်အမှောင့်လုပ်လျှင် ထိုအကြောင်းကို သင် သိရှိပြီးသည့်နောက်တွင် ၎င်းတို့အား ချက်ချင်း တိုင်ကြားနိုင်မည်လော သို့မဟုတ် ဖော်ထုတ်နိုင်လိမ့်မည်လော။ ထို့အပြင် သင်နှင့် အတော်အတန် ရင်းနှီးသည့်သူများ သို့မဟုတ် အကျိုးစီးပွား တူညီသူများအပေါ် သင် ခံစားချက်များ ထားရှိသလော။ ၎င်းတို့၏ လုပ်ရပ်များ၊ အပြုအမူတို့နှင့်ပတ်သက်၍ သမာသမတ်ကျသကဲ့သို့ ဓမ္မဓိဋ္ဌာန်ကျသော အကဲဖြတ်ချက်၊ သတ်မှတ်ချက်နှင့် ကိုင်တွယ်ဖြေရှင်းနည်းတစ်ခု သင် ပိုင်ဆိုင်သလော။ သင်နှင့် တွယ်တာသော ဆက်ဆံရေးတစ်ခုရှိသည့် ဤလူများကို အသင်းတော်က စည်းမျဉ်းများအတိုင်း ကိုင်တွယ်ပြီး ဤအရာ၏ အဆုံးသတ်က သင်၏ ကိုယ်ပိုင် အယူအဆများနှင့် မကိုက်ညီဟု ဆိုပါစို့။ ဤအရာကို သင် မည်သို့ ချဉ်းကပ်မည်နည်း။ သင် နာခံနိုင်မည်လော။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၂)) ဘုရားနှုတ်ကပတ်တော်တွေက ပြဿနာရဲ့ အရင်းအမြစ်ကို ပြတ်ပြတ်သားသား ဖော်ထုတ်ခဲ့တယ်။ ကျွန်တော်က ကျွန်တော့်ခံစားချက်တွေ ဘောင်ခတ်တာကို ခံခဲ့ရတာ။ ကျွန်တော့် အမျိုးသမီးက အသင်းတော်အသက်တာကို နှောင့်ယှက်၊ အဖျက်အမှောင့်လုပ်ပြီး ခေါင်းဆောင်ကို ဝေဖန်အပြစ်တင်ခဲ့တယ်၊ နှင်ထုတ်ခံရပြီးတဲ့နောက်မှာ လုံးဝ တကယ်နောင်တမရခဲ့ဘူး၊ ဒါကြောင့် သူ့ကို အသင်းတော်က ပြန်ဝင်ခွင့်ပြုဖို့ မသင့်တော်ဘူးဆိုတာကို ကျွန်တော် ရှင်းရှင်းလင်းလင်း သိခဲ့တယ်။ ဒါပေမဲ့ ကျွန်တော့်အမျိုးသမီးနဲ့ သမီးက ကျွန်တော့်ကို အကြင်နာမဲ့တယ်လို့ ပြောမှာစိုးပြီး၊ ကျွန်တော်တို့ အိမ်ထောင် ပြိုလဲမှာကို စိတ်ပူပြီးတော့ သူ့ကို ခုခံပေးဖို့ စည်းမျဉ်းတွေကို ကျွန်တော်ဆန့်ကျင်ခဲ့တယ်။ အသင်းတော်က သူ့ကို ပြန်လက်ခံအောင်လုပ်ဖို့ မျှော်လင့်ပြီး သူ့အတွက် ပြောပေးဖို့ ကျွန်တော့်တာဝန်ကို အသုံးချခဲ့တယ်။ ကျွန်တော့်ခံစားချက်တွေက ပြင်းလွန်းခဲ့တယ်။ ရှင်းလင်းခံရ၊ နှင်ထုတ်ခံရပြီးတဲ့နောက်မှာ တကယ်နောင်တရတဲ့သူတွေကို ပြန်ဝင်ခွင့်ပြုဖို့ ဘုရားအိမ်တော်က ကျွန်တော်တို့ကို သတ်မှတ်ထားခဲ့တယ်။ ဒါက လူတွေကို နောင်တရဖို့အတွက် ဖြစ်နိုင်သမျှ အကြီးဆုံးအတိုင်းအတာအထိ အခွင့်အရေးပေးတဲ့ ဘုရားသခင်ရဲ့ သည်းခံမှုနဲ့ သက်ညှာမှုပါပဲ။ ဒီလူတွေက သူတို့ကိုယ်ပိုင်လုပ်ရပ်တွေကို စက်ဆုပ်ပြီး နောင်တရနိုင်ရင်၊ သူတို့ပြစ်မှားမှုတွေကို တကယ့်လုပ်ရပ်တွေကတစ်ဆင့် ပြန်ပေးဆပ်နိုင်ရင် သူတို့ရဲ့ လူ့သဘာဝနဲ့ ဆင်ခြင်တုံတရားကို သူတို့လုံးဝ မဆုံးရှုံးသေးဘူး၊ အနည်းဆုံးအနေနဲ့ ဘုရားသခင်အပေါ် သူတို့ရဲ့ ယုံကြည်ခြင်းက စစ်မှန်တယ်လို့ ပြတယ်။ ဒါပေမဲ့ သမ္မာတရားကို လုံးဝ လက်မခံဘဲ မကောင်းမှုအများကြီး ကျူးလွန်ခဲ့သူတွေကတော့ သမ္မာတရားကို အလွန်အမင်း မနှစ်မြို့ဘဲ သမ္မာတရားကို မုန်းတီးတဲ့ သဘာဝ အနှစ်သာရ ရှိသူတွေပဲ။ သူတို့က လုံးဝ နောင်တရမှာ မဟုတ်ဘူး။ ဒီလိုလူတွေက ဖယ်ရှားရှင်းလင်းခံရမှာပဲ။ ကျွန်တော်က ကိုယ့်ခံစားချက်တွေကို အမှီပြုပြီး စည်းမျဉ်းတွေကို ဆန့်ကျင်ခဲ့တယ်။ ဆိုးယုတ်သူတစ်ယောက်ကို အသင်းတော်ဆီကို ပြန်ဝင်ခွင့်ပြုချင်ခဲ့တယ်။ အသင်းတော်အသက်တာကို ဆက်နှောင့်ယှက်ဖို့ သူ့ကို ခွင့်ပြုချင်ခဲ့တယ်။ ကျွန်တော်ဒီလိုလုပ်တာက အသင်းတော်အလုပ်ကို နှောင့်ယှက်နေတာ မဟုတ်လား။ ဒါကို ကျွန်တော်သဘောပေါက်သွားတော့ သိပ်နောင်တရပြီး ကိုယ့်ခံစားချက်တွေအတိုင်း ဆက်နေသွားချင်စိတ် မရှိတော့ဘူး။

နောက်ပိုင်းမှာ ဘုရားနှုတ်ကပတ်တော်တွေကို ကျွန်တော်ဖတ်တယ်။ “လူတို့သည် အခြားလူများကို မည်သည့်စည်းမျဉ်းနှင့် ဆက်ဆံရန် ဘုရားသခင်က တောင်းဆိုသနည်း။ ဘုရားသခင်ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့။ ဤသည်မှာ လိုက်နာသင့်သည့် စည်းမျဉ်းဖြစ်၏။ ဘုရားသခင်သည် သမ္မာတရားကို လိုက်စားပြီး သူ၏ အလိုတော်ကို လိုက်လျှောက်နိုင်သောသူများကို ချစ်သည်။ ဤလူတို့သည်လည်း ကျွန်ုပ်တို့ ချစ်သင့်သောလူများဖြစ်သည်။ ဘုရားသခင်၏ အလိုတော်ကို မလိုက်လျှောက်နိုင်သောသူ၊ ဘုရားသခင်ကို မုန်းတီးပြီး၊ ပုန်ကန်သောသူ၊ ဤလူတို့သည် ဘုရားသခင်၏ အလွန်မုန်းတီးခြင်းကို ခံရသည်။ ကျွန်ုပ်တို့သည်လည်း ၎င်းတို့ကို အလွန်မုန်းတီးသင့်၏။ ဤသည်မှာ လူသားအပေါ် ဘုရားသခင် တောင်းဆိုသောအရာ ဖြစ်သည်။...ကျေးဇူးတော်ခေတ်တွင် သခင်ယေရှုက ပြောခဲ့သည်။ ‘ကိုယ်တော်က၊ ငါ့အမိ၊ ငါ့ညီကား အဘယ်သူနည်းဟု မေးတော်မူ၏။’ ‘ကောင်းကင်ဘုံ၌ ရှိတော်မူသော ငါ့အဘ၏အလိုတော်ကိုဆောင်သောသူသည် ငါ့ညီ၊ ငါ့နှမ၊ ငါ့အမိ ဖြစ်သတည်းဟု မိန့်တော်မူ၏။’ ဟူ၍ဖြစ်သည်။ ဤစကားများသည် ကျေးဇူးတော်ခေတ်တွင် တည်ရှိနှင့်ပြီးဖြစ်သည်။ ယခုအခါတွင် ဘုရားသခင်၏ နှုတ်ကပတ်တော်များသည် ပို၍ပင် ရှင်းလင်းလေသည်။ ‘ဘုရားသခင် ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့’ ဤစကားများသည် လိုရင်းကို ထိရောက်သည်။ သို့တိုင်အောင် လူတို့သည် ဤစကားများ၏ အဓိပ္ပာယ်အစစ်အမှန်ကို မကြာခဏဆိုသလို သဘောပေါက်နိုင်ခြင်း မရှိကြပေ။ လူပုဂ္ဂိုလ်တစ်ဦးသည် ဘုရားသခင်ကို ငြင်းပယ်ပြီး ဆန့်ကျင်သူတစ်ဦး ဖြစ်ကာ ဘုရားသခင်၏ကျိန်ဆဲခြင်း ခံရသော်လည်း ၎င်းတို့သည် သင်၏မိဘ၊ သို့မဟုတ် ဆွေမျိုးဖြစ်ပြီး သင်သိသမျှ ဆိုးယုတ်သူတစ်ဦး ဖြစ်ပုံမရသကဲ့သို့ ၎င်းတို့က သင့်ကို ကောင်းမွန်စွာ ဆက်ဆံပါက ထိုလူကို သင် မမုန်းနိုင်သည်ကို တွေ့ရလိမ့်မည်၊ ၎င်းတို့နှင့် ရင်းနှီးသည့် ဆက်သွယ်မှုပင် ရှိနိုင်သည်၊ သင်တို့၏ ဆက်ဆံရေး မပြောင်းလဲပေ။ ထိုသို့သော လူတို့ကို ဘုရားသခင် မုန်းတီးသည်ကို ကြားရခြင်းက သင့်ကို သောကရောက်စေပြီး ဘုရားသခင်ဘက်တွင် သင် မရပ်တည်နိုင်သကဲ့သို့ ၎င်းတို့ကို ရက်စက်စွာ မငြင်းပယ်နိုင်ပေ။ သင်သည် ခံစားချက်များဖြင့် အမြဲ ဘောင်ခတ်ခြင်းခံရပြီး ၎င်းတို့ကို အပြည့်အဝ လက်မလွှတ်နိုင်ပေ။ ဤအရာ၏ အကြောင်းအရင်းမှာ အဘယ်နည်း။ ဤအရာဖြစ်ရခြင်းမှာ သင်၏ ခံစားချက်များ အလွန်အားကောင်းလွန်းပြီး၊ ထိုခံစားမှုများက သင့်အား သမ္မာတရားကို လက်တွေ့လုပ်ဆောင်ခြင်းမှ ဟန့်တားထားသောကြောင့် ဖြစ်သည်။ ထိုလူသည် သင့်အပေါ် ကောင်းသောကြောင့် သင်သည် ၎င်းတို့ကို မမုန်းနိုင်ပေ။ ၎င်းတို့က သင့်အား နာကျင်စေသည့်အခါမှသာလျှင် ၎င်းတို့ကို သင်မုန်းတီးနိုင်သည်။ ထိုအမုန်းတရားသည် သမ္မာတရား စည်းမျဉ်းများနှင့် ကိုက်ညီမည်လော။ ၎င်းတို့သည် မိဘ၊ သို့မဟုတ် ဆွေမျိုးဖြစ်သောကြောင့်၊ ၎င်းတို့ကို သင်မုန်းလျှင်၊ သင်သည် သားသမီးဝတ်မကျေပွန်သောသူ၊ အသိတရား မရှိသလို လူပင် မဟုတ်သူအဖြစ် လူ့အဖွဲ့အစည်း၏ အထင်အမြင်သေးခြင်းကို ခံရပြီး လူများ၏ ခံယူချက်အားဖြင့် ပုတ်ခတ်ဝေဖန်ခြင်းတို့ကို ခံရမည်ဟု တွေးလျက် သင်သည် အစဉ်အလာအယူအဆများဖြင့်လည်း ထိန်းချုပ်ခံရသည်။ သင်သည် ဘုရားသဘောသဘာဝ၏ ပြစ်တင်ရှုတ်ချခြင်းနှင့် အပြစ်ဒဏ်ပေးခြင်းတို့ကို ခံစားရမည်ဟု တွေးထင်သည်။ သင်သည် ၎င်းတို့ကို မုန်းလိုလျှင်ပင် သင်၏အသိစိတ်က သင့်ကို အခွင့်ပေးမည် မဟုတ်ပေ။ သင်၏ အသိစိတ်သည် ဤနည်းလမ်းဖြင့် အဘယ်ကြောင့် လုပ်ဆောင်သနည်း။ အဘယ်ကြောင့်ဆိုသော် သင့်မိသားစု၏ အမွေမှတစ်ဆင့်၊ သင်၏မိဘများက သင့်ကို ပေးထားသည့် ပညာရေးမှတစ်ဆင့်၊ ထို့ပြင် ရိုးရာယဉ်ကျေးမှု၏ အယူသွတ်သွင်းခြင်းတို့မှတစ်ဆင့် သင်ကလေးအရွယ်ကတည်းက သင့်အတွင်းတွင် မျိုးစေ့ချပေးထားသည့် တွေးခေါ်မှုနည်းလမ်းတစ်ခုကြောင့် ဖြစ်သည်။ ဤတွေးခေါ်မှုနည်းလမ်းက သင်၏ စိတ်နှလုံးတွင် အလွန် နက်ရှိုင်းစွာ အမြစ်တွယ်နေပြီး၊ သင့်အား သားသမီးဝတ်သည် လုံးဝ သဘာဝကျပြီး၊ တရားကာ သင်၏ ဘိုးဘေးများထံမှ အမွေရခဲ့သည့် မည်သည့်အရာမဆိုသည် အစဉ် ကောင်းမြတ်သည်ဟု တလွဲ ယုံကြည်စေသည်။ သင်သည် ယင်းကို ဦးစွာ သင်ယူခဲ့ပြီး ယင်းက သင့်အား ဘုရားသခင်၏ နှုတ်ကပတ်တော်များကို လက်တွေ့မလုပ်ဆောင်နိုင်အောင်၊ ဘုရားသခင် ချစ်သည့်အရာကို မချစ်နိုင်အောင်၊ ဘုရားသခင် မုန်းသည့်အရာကို မမုန်းနိုင်အောင်ဖြစ်သွားစေလျက် သင်၏ ယုံကြည်ခြင်းနှင့် သမ္မာတရားကို လက်ခံခြင်းတို့၌ ကြီးမားသော ခလုတ်တံသင်းနှင့် အဆီးအတားတို့ကို ဖန်တီးရင်း ကြီးစိုးမြဲ ကြီးစိုးနေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ကိုယ်ပိုင်လွဲမှားသောအမြင်များကို သတိပြုခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်ကနေ ကျွန်တော် နားလည်သွားတယ်။ ဘုရားချစ်တာကို ချစ်ပြီး ဘုရားမုန်းတာကို မုန်းတဲ့ စည်းမျဉ်းနဲ့ လူတွေကို ဆက်ဆံဖို့ ဘုရားက ကျွန်တော်တို့ကို တောင်းဆိုတာ။ သမ္မာတရားကို ချစ်ပြီး အသင်းတော်အလုပ် ထိန်းသိမ်းတဲ့သူတွေကို ချစ်ခြင်းနဲ့ ဆက်ဆံသင့်တယ်။ သမ္မာတရားကို မုန်းတဲ့၊ ဘုရားသခင်ကို အာခံပြီး ဘုရားအမှုတော်ကို နှောင့်ယှက်တဲ့ ဆိုးယုတ်သူတွေကိုတော့ စက်ဆုပ်ငြင်းပယ်သင့်တယ်။ ဒီလို လက်တွေ့လုပ်ဆောင်မှ ဘုရားရည်ရွယ်ချက်နဲ့ ညီတာ။ ဒါပေမဲ့ ကျွန်တော်က ကိုယ့်ခံစားချက်တွေရဲ့ ဘောင်ခတ်တာခံရပြီး ဘုရားချစ်တာကို မချစ်နိုင်၊ ဘုရားမုန်းတာကို မမုန်းနိုင်ခဲ့ဘူး။ ကျွန်တော့် အမျိုးသမီးက အသင်းတော်အသက်တာကို နှောင့်ယှက်ဖို့အတွက် မကောင်းမှုလုပ်ခဲ့တာ၊ သမ္မာတရားကို ပြတ်ပြတ်သားသား ငြင်းပယ်ခဲ့တာ၊ သူ့အနှစ်သာရက သမ္မာတရားကို မုန်းတီးတဲ့ ဆိုးယုတ်သူရဲ့ အနှစ်သာရ ဖြစ်တာ၊ သူနှင်ထုတ်ခံရပြီး ဖယ်ရှားရှင်းလင်းခံရသင့်တာတွေကို သိရင်းနဲ့ ကျွန်တော်က စည်းမျဉ်းတွေကို ဆန့်ကျင်ပြီး အသင်းတော်ထဲ သူပြန်ဝင်ခွင့်ရအောင် ကြိုးစားခဲ့တယ်။ ကျွန်တော့်ခံစားချက်တွေက ပြင်းလွန်းခဲ့တယ်။ ကျွန်တော်က “ယောက်ျားနဲ့ မိန်းမက လက်ထပ်ပြီဆိုတာနဲ့ သူတို့ရဲ့ ချစ်ခင်ရင်းနှီးမှုက နက်ရှိုင်းတယ်”၊ “အရေးကြီးတော့ သွေးနီးသည်”၊ “လူသားသည် သက်မဲ့မဟုတ်ပါ။ သူသည် စိတ်ခံစားမှုများနှင့် မည်သို့ကင်းနိုင်မည်နည်း” ဆိုတာမျိုး ဆိုရိုးစကားတွေကို ယုံကြည်ခဲ့တယ်။ ဒီစာတန်ဆန်တဲ့ အဆိပ်တွေနဲ့ အသက်ရှင်နေလို့ ကောင်းမှုနဲ့ မကောင်းမှု၊ အမှန်နဲ့ အမှားကို ကျွန်တော်မခွဲခြားနိုင်ခဲ့ဘူး။ အရာရာတိုင်းမှာ ဘာစည်းမျဉ်းမှမရှိဘဲ ကျွန်တော့်ခံစားချက်တွေအတိုင်း အသက်ရှင်ခဲ့တယ်။ ဇနီးက နှင်ထုတ်ခံရပြီးတဲ့နောက် ကျွန်တော်နဲ့ ကျွန်တော်တို့ကလေးတွေ တာဝန်ထမ်းဆောင်တဲ့နေရာမှာ သူဆက်ပံ့ပိုးပေးတာ၊ အိမ်မှုကိစ္စတွေ ကိုင်တွယ်တာ၊ လေဖြတ်နေတဲ့ ကျွန်တော့်အမေကို စောင့်ရှောက်တာတွေ ကျွန်တော်မြင်ပြီး သူ့အပေါ် အကြွေးတင်တယ်လို့ ခံစားမိခဲ့တယ်။ သူ့အတွက် ကြိုးစားမပေးရင် ကျွန်တော့်ကလေးတွေက ကျွန်တော့်အပေါ် စိတ်ဆိုးပြီး နာကြည်းကုန်မှာကို ကျွန်တော်ကြောက်ခဲ့တယ်။ ကျွန်တော့်ရဲ့ ဇာတိပကတိ စိတ်ခံစားချက်ဆိုင်ရာ ချည်နှောင်မှုတွေနဲ့ ခင်ပွန်းကောင်းနဲ့ ဖခင်ကောင်းတစ်ယောက်အဖြစ် ကျွန်တော့်ပုံရိပ်ကို ထိန်းသိမ်းဖို့အတွက် ကျွန်တော်က သူ့ဘက်မှာနေပြီး သူ့အတွက် ပြောပေးခဲ့တယ်။ သူပြန်ဝင်ခွင့်ရအောင် ကြိုးစားခဲ့တယ်။ အသင်းတော်အသက်တာနဲ့ ညီအစ်ကိုမောင်နှမတွေရဲ့ အသက်ဝင်ရောက်မှုအပေါ် သူ့ကို ဆက်နှောင့်ယှက်ခွင့် ပေးခဲ့တယ်။ ဒါဟာ မကောင်းမှုဖြစ်ပြီး တကယ်ကို အသိစိတ်နဲ့ လူ့သဘာဝကင်းမဲ့တာပဲ။ ဘုရားသခင်က ကျွန်တော်တို့ကို ဆိုးယုတ်သူတွေအပေါ် အသိတရားပြဖို့ လုံးဝ မတောင်းဆိုခဲ့သလို စာတန်ဆန်တဲ့ ဆွေမျိုးတွေကို ငြင်းပယ်တာက အကြင်နာမဲ့တယ်၊ လူသားမဆန်ဘူးလို့လဲ မပြောပါဘူး။ အဲဒီအစား သူချစ်တာကို ချစ်ပြီး သူမုန်းတာကို မုန်းဖို့ ကျွန်တော်တို့ကို သူတောင်းဆိုတာ။ ဒါကို သဘောပေါက်တော့ ကျွန်တော့်စိတ်မှာ ပိုပြီး ရှင်းလင်းသွားတယ်။ စည်းမျဉ်းတွေအတိုင်း လုပ်ချင်စိတ်ရှိခဲ့ပြီး ကျွန်တော့်အမျိုးသမီးကို ခုခံမပေးတော့ဘူး၊ ဒါမှမဟုတ် ကျွန်တော့်ခံစားချက်တွေကို အခြေခံပြီး မလုပ်တော့ဘူး။

ဒါတွေကို တွေ့ကြုံပြီးတဲ့နောက်မှာ ခံစားချက်တွေရဲ့ အနှစ်သာရအပေါ် အသိအမြင်တချို့ ကျွန်တော်ရခဲ့တယ်လို့ တွေးမိတယ်။ ဒါပေမဲ့ နောက်ပိုင်းမှာ သမီးကြီး နှင်ထုတ်ခံရတဲ့ အဖြစ်နဲ့ ကျွန်တော်ရင်ဆိုင်ရရော။ ၂၀၂၀ ခုနှစ်၊ ဒီဇင်ဘာလမှာ ကျွန်တော်က အိမ်နဲ့ဝေးရာမှာ တာဝန်ထမ်းဆောင်နေခဲ့တာ။ တစ်နေ့တော့ အိမ်ကနေ ရုတ်တရက် စာတစ်‌စောင်ရတယ်။ ဆိုးယုတ်သူအဖြစ် ထုတ်ဖော်ခံရတဲ့ ကျွန်တော့်သမီးကြီးက အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်လို့၊ နောင်တမရဘဲ မကောင်းမှုအများကြီး ကျူးလွန်လို့ နှင်ထုတ်ခံရတယ်ဆိုပြီး ရေးထားတယ်။ ကျွန်တော်ဖြင့် ကြက်သေသေပြီး သိပ်စိတ်ဆင်းရဲသွားတာပဲ။ ဒီလို စောဒကမတက်ဘဲ မနေနိုင်ခဲ့ဘူး။ “ဘာလို့ ငါ့သမီးကြီးကပါ နှင်ထုတ်ခံလိုက်ရတာလဲ။ အဲဒီတုန်းက သူတာဝန်ထမ်းဖို့ သူ့ပညာရေးကိုတောင် စွန့်လွှတ်ခဲ့တာ။ နေပူပူမိုးရွာရွာ သူ့တာဝန်တွေကို တစ်ခါမှ မနှောင့်နှေးခဲ့ဘူး။ အခု သူက နှင်ထုတ်ခံရပြီ။ ဒါဆိုရင် ကယ်တင်ခြင်းအတွက် မျှော်လင့်ချက်မရှိဘူးဆိုတဲ့ သဘောမဟုတ်ဘူးလား” ပေါ့။ ကျွန်တော့်မျက်စိကို မှိတ်လိုက်တိုင်း အတိတ်မြင်ကွင်းတွေက ကျွန်တော့်စိတ်ထဲမှာ တဖျတ်ဖျတ်ပေါ်လာတယ်။ အရင်တုန်းက ကျွန်တော်တို့ မိသားစုလေးယောက်ဟာ ဘုရားကို ယုံကြည်ခဲ့တယ်။ ခဏခဏ ဘုရားနှုတ်ကပတ်တော်တွေကို ဖတ်တယ်။ ဓမ္မသီချင်းတွေဆိုတယ်။ သမ္မာတရားကို အတူတူ မိတ်သဟာယဖွဲ့တယ်။ အခု ကျွန်တော်နဲ့ ကျွန်တော့်ရဲ့ သမီးငယ်ပဲ ကျန်တယ်။ ဒါကို စဉ်းစားရင်းနဲ့ တအားစိတ်ဆင်းရဲမိတယ်။ ဘုရားကို ကျွန်တော် ဆုတောင်းတယ်။ “အို ဘုရားသခင်၊ သားရဲ့ အကြီးဆုံးသမီးက နှင်ထုတ်ခံရပါတယ်။ ဒါဟာ ကိုယ်တော်ရဲ့ ဖြောင့်မတ်ခြင်းဆိုတာ သိပါတယ်။ ဒါပေမဲ့ သား နားကိုမလည်နိုင်ပါဘူး။ သားခံစားချက်တွေကို လက်မလွှတ်နိုင်ပါဘူး။ ကိုယ်တော်ရည်ရွယ်ချက်ကို နားလည်အောင် သားကို ဉာဏ်အလင်းဖွင့်ပြပြီး လမ်းပြတော်မူပါ” လို့လေ။ အဲဒီအချိန်မှာ ကျွန်တော်တို့က ဆိုးယုတ်သူကို နှင်ထုတ်ခြင်း တိုက်ပွဲ ပြဇာတ်ကို ရုပ်ရှင်ရိုက်နေကြတာ။ သူ့အဖေနှင်ထုတ်ခံရလို့ စိတ်ဆင်းရဲပြီး အပျက်သဘောဆောင်နေတဲ့ ဇာတ်ဆောင်က ကျွန်တော်နဲ့ ဆင်တူတဲ့ အခြေအနေမှာ ရှိနေတယ်။ ဇာတ်ဆောင်က သူ့ခံစားချက်တွေရဲ့ ဘောင်ခတ်မှုတွေကို ကျော်လွှားဖို့ ဘုရားနှုတ်ကပတ်တော်ကို အမှီပြုတာ ကျွန်တော်မြင်ရတော့ အရမ်း တို့ထိခံရတယ်။ ကျွန်တော်တွေးမိတယ်။ “ငါလဲ ဘုရားကို အမှီပြုရမယ်။ သမ္မာတရားကို လက်တွေ့လုပ်ရမယ်။ ငါ့ရဲ့ သက်သေခံချက်မှာ ခိုင်ခိုင်မာမာ ရပ်တည်ရမယ်။ ဒီနေ့ ငါ့သမီး နှင်ထုတ်ခံရတာကို သိပြီး ငါဝမ်းနည်းတယ်။ ဒါပေမဲ့ ဘုရားသခင်က ဖြောင့်မတ်တယ်လို့ ငါယုံကြည်တယ်။ အသင်းတော်က ဘယ်သူကိုမဆို သူတို့ရဲ့ အနှစ်သာရကို အခြေခံပြီး ရှင်းလင်း၊ နှင်ထုတ်တာပဲ။ ဘယ်သူမှ မတရားမခံရဘူး။ ငါကျိုးနွံနာခံသင့်တယ်၊ ဘုရားကို စောဒကတက်၊ အတိုက်အခံလုပ်တာကို ရပ်သင့်တယ်” ပေါ့။

နောက်ပိုင်းမှာ ကျွန်တော့်သမီးကြီးရဲ့ မပြောင်းလဲတဲ့ အပြုအမူကို ဆင်ခြင်သုံးသပ်ဖို့ စိတ်ငြိမ်အောင်ထားလိုက်ပြီး သူ့ရဲ့ နှင်ထုတ်စာကို စစ်ကြည့်လိုက်တော့ သူက တကယ်ပဲ မကောင်းမှုတွေအများကြီး ကျူးလွန်ခဲ့တဲ့ ဆိုးယုတ်သူတစ်ယောက်ဆိုတာ သေချာသွားတယ်။ အပေါ်ယံမှာ သူက ဆင်ခြင်တုံတရားရှိပြီး စကားသိပ်မပြောတဲ့ ပုံစံရှိတယ်။ ဒါပေမဲ့ သူ့အကျိုးစီးပွားတွေ ပါဝင်ပတ်သက်လာတဲ့အခါ သူ့သရုပ်မှန်တွေက ပေါ်လာရော။ အရင်က ကျွန်တော့်အမျိုးသမီး အထုတ်ခံရပြီး ဆင်ခြင်သုံးသပ်ဖို့အတွက် ခွဲထားခံရတဲ့အချိန်မှာ ခေါင်းဆောင်ဖြစ်တဲ့ ဝမ်ကျင်က ကျွန်တော့်အမျိုးသမီးရဲ့ မကောင်းမှုတွေအကြောင်း သမီးကြီးနဲ့ မိတ်သဟာယပြုခဲ့တယ်။ သူက နားမထောင်ရုံတင်မကဘဲ ကျွန်တော့်အမျိုးသမီးဘက်ကနေ ခုခံပေးပြီး “ဒီအပြုအမူတွေကို ကျွန်မ မတွေ့မိပါဘူး။ ကျွန်မအမေက အသင်းတော်အသက်တာကို နှောင့်ယှက်ခဲ့တယ်လို့ ကျွန်မ မယုံဘူး” ဆိုပြီး ပြောခဲ့တယ်။ ခေါင်းဆောင်က ဘယ်လိုပဲ မိတ်သဟာယဖွဲ့ပါစေ သူက လက်မခံဘဲနဲ့ ခေါင်းဆောင်က ဖိနှိပ်ပြီး မတရားလုပ်တာ သူ့အမေခံရတယ်လို့ အခိုင်အမာပြောပြီး အသင်းတော်အသက်တာကို ဆက်နှောင့်ယှက်တယ်။ သူ့အပြုအမူကြောင့် အသင်းတော်က သူ့ကို ထုတ်ခဲ့တယ်။ အဲဒီအချိန်ကတည်းက ဝမ်ကျင်ကို သူမကျေမနပ်ဖြစ်နေတာ။ နောက်ပိုင်း အပြင်ပန်းမှာ သူတိုးတက်လာပြီး ဒီကိစ္စကို လက်လွှတ်လိုက်တဲ့ ပုံစံရှိတယ်။ အချိန်နည်းနည်းကြာတော့ သူက အသင်းတော်ခေါင်းဆောင်အဖြစ် အရွေးခံရတယ်။ အဲဒီအချိန်မှာ ဝမ်ကျင်က တကယ့်အလုပ်ကို လုပ်ဖို့ ပျက်ကွက်လို့ စာရေးစာချီအလုပ်ဆီကို တာဝန်ပြောင်းရွှေ့ခံရတယ်။ အဲဒါနဲ့ ကျွန်တော့်သမီးက ဝမ်ကျင်ကို ပြန်လက်စားချေခဲ့တယ်။ သူက ဝမ်ကျင်ကို စာရေးစာချီအလုပ်ကနေ ထုတ်ရုံမကဘဲ အသင်းတော်ကနေပါ နှင်ထုတ်ဖို့ အချက်အလက်တွေကိုလဲ ပြင်ဆင်ခဲ့တယ်။ အဲဒီအချိန်တုန်းက ကျွန်တော်သူ့ကို ပြောခဲ့တယ်။ “အသင်းတော်ကို သန့်စင်တာက စည်းမျဉ်းတွေကို အခြေခံရမယ်။ တစ်ယောက်ယောက်က မမျှမတနဲ့ နှင်ထုတ်ခံရရင် ဒါမကောင်းမှုလုပ်တာပဲ။ ကြီးလေးတဲ့ ပြစ်မှားမှုတစ်ခုပဲ။ ဝမ်ကျင်က တကယ့်အလုပ်တစ်ခုမှ မလုပ်နိုင်တဲ့ အယောင်ဆောင်ခေါင်းဆောင်တစ်ယောက် သက်သက်ပဲ။ ဆိုးယုတ်သူမဟုတ်လို့ နှင်ထုတ်ဖို့ သတ်မှတ်ချက်တွေနဲ့ မကိုက်ဘူး” ပေါ့။ ကျွန်တော်သူနဲ့ ခဏခဏ မိတ်သဟာယပြုပေမဲ့ သူက နားမထောင်ဘူး။ ဝမ်ကျင်က နှင်ထုတ်ခံရသင့်တဲ့ ဆိုးယုတ်သူ၊ အန္တိခရစ်ဖြစ်တယ်ဆိုပြီး အတင်းပြောတယ်။ နောက်ပိုင်းမှာ ဝမ်ကျင်အပေါ် သူ့အထောက်အထားက မလုံလောက်တော့ ခေါင်းဆောင်တွေ၊ အမှုဆောင်တွေ၊ ညီအစ်ကိုမောင်နှမတွေက အတည်မပြုခဲ့ဘူး။ သူက ဝမ်ကျင်ကို အသင်းတော်ကနေ နှင်ထုတ်ဖို့ စိတ်ပိုင်းဖြတ်ပြီး လက်မလျှော့ဘဲ နောက်ကွယ်ကနေ အချက်အလက်တွေကို ဆက်ပြီး စုဆောင်းတယ်။ သူက ဝမ်ကျင်ကို နှင်ထုတ်ချင်ရုံတင်မကဘဲ ဝမ်ကျင်ရဲ့ အမျိုးသားနဲ့ ကလေးကိုလဲ အပြစ်ဒဏ်ပေးပြီး ဖိနှိပ်တယ်။ ဝမ်ကျင်ရဲ့ အမျိုးသားကို ငြင်းပယ်ပြီး ကြဉ်ထားအောင် ညီအစ်ကိုမောင်နှမတွေကို အထင်အမြင်မှားစေပြီး လှုံ့ဆော်တယ်။ သူ့ကို ထုတ်ဖို့တောင် ခြိမ်းခြောက်တယ်။ ဒီတော့ ဝမ်ကျင်ရဲ့ မိသားစုက အရမ်းစိတ်ဆင်းရဲပြီး အပျက်သဘောဆောင်ကုန်ရော။ ကျွန်တော့်သမီးအကြီးကို ထုတ်ကြတဲ့အချိန်မှာ သင်းထောက်ဖြစ်တဲ့ ကျွန်တော်လဲ ရှိနေခဲ့ပြီး သူ့ကို ကျွန်တော် ခုခံကာကွယ်မပေးတာကြောင့် သူက ကျွန်တော့်ကို မကျေမနပ်ဖြစ်တယ်။ နောက်ပိုင်းမှာ အကဲဖြတ်ချက်တွေ ရေးတော့ သူက ကျွန်တော့်ကို လူသားမဆန်ဘူး၊ အရမ်း တစ်ကိုယ်ကောင်းဆန်တယ်၊ မခံစားတတ်ဘူး၊ သွေးအေး သတ္တဝါလိုပဲလို့ ဖော်ပြပြီး တော်တော်ဆိုးတဲ့ အကဲဖြတ်ချက်ပေးခဲ့တယ်။

ကျွန်တော့်သမီးရဲ့ အပြုအမူကို ဆင်ခြင်သုံးသပ်ပြီး ဘုရားနှုတ်ကပတ်တော်တစ်ပိုဒ်ကို ကျွန်တော်ဖတ်တယ်။ “အန္တိခရစ်များ ပြုပြင်ခံရသည့်အခါ ၎င်းတို့၏ သဘောထားက လက်ခံပြီး နာခံသည့် သဘောထားတစ်ခု မဟုတ်ပေ။ ထိုအစား ၎င်းတို့သည် ထိုအရာကို အတိုက်အခံလုပ်ကာ အလွန်အမင်း မနှစ်မြို့ခြင်း ရှိကြပေသည်။ ယင်းက အမုန်းတရား ဖြစ်စေသည်။ ၎င်းတို့သည် မိမိတို့ကို ပြုပြင်သူတိုင်း၊ ၎င်းတို့၏ အိမ်တွင်း အရှုပ်တော်ပုံကို ထုတ်ဖော်ပြီး ၎င်းတို့၏ အမှန်တကယ်ဖြစ်သော အခြေအနေများကို ဖော်ထုတ်သည့် လူတိုင်းအား ၎င်းတို့၏ စိတ်နှလုံးအတွင်းထဲတွင် မုန်းတီးကြသည်။ ၎င်းတို့က မည်သည့်အတိုင်းအတာထိ သင့်ကို မုန်းကြသနည်း။ ၎င်းတို့က မုန်းတီးစိတ်ဖြင့် အံကြိတ်လျက် ၎င်းတို့၏ မြင်ကွင်းမှ သင် ပျောက်ကွယ်သွားမည်ကို အလိုရှိကြပြီး သင်တို့နှစ်ဦး အတူနေ၍မရဟု ခံစားနေကြသည်။ အန္တိခရစ်များသည် လူတို့နှင့်ပတ်သက်၍ ဤကဲ့သို့ဖြစ်ကြလျှင် ၎င်းတို့ကို ဖော်ထုတ်ကာ ရှုတ်ချသည့် ဘုရားနှုတ်ကပတ်တော်များအား ၎င်းတို့ လက်ခံနိုင်ကြသလော။ လက်မခံနိုင်ကြပေ။ ၎င်းတို့ကို ဖော်ထုတ်သည့် မည်သူမဆိုကို ၎င်းတို့သည် မိမိတို့အား ဖော်ထုတ်ခြင်းနှင့် မိမိတို့ကို မထောက်ခံရုံဖြင့် မုန်းကြလိမ့်မည်ဖြစ်ပြီး ထိုသူတို့အား လက်တုံ့ပြန်ကြလိမ့်မည်။ ၎င်းတို့သည် မိမိတို့ကို ပြုပြင်ခဲ့သူအား မိမိတို့ မြင်ကွင်းမှ ပျောက်ကွယ်သွားစေလိုကြသည်။ ထိုသူ အဆင်ပြေနေသည်ကို မြင်ရခြင်းအား ၎င်းတို့ မခံနိုင်ကြပေ။ ဤလူက သေဆုံးသွားလျှင် သို့မဟုတ် ကပ်ဘေး ကြုံတွေ့ရလျှင် ၎င်းတို့ ပျော်ရွှင်ကြပေမည်။ ဤလူ အသက်ရှိကာ ဘုရားအိမ်တော်၌ မိမိတာဝန်ကို ထမ်းဆောင်နေသေးပြီး အရာရာက ပုံမှန်အတိုင်း ဖြစ်နေသရွေ့ ၎င်းတို့၏ စိတ်နှလုံးတွင် ဆင်းရဲဒုက္ခခံစားရသည်၊ မသက်မသာဖြစ်ကာ မခံမရပ်နိုင်ဖြစ်ခြင်းတို့ကို ခံစားရလေသည်။ ၎င်းတို့တွင် တစ်စုံတစ်ဦးအပေါ် လက်တုံ့ပြန်ဖို့ နည်းလမ်းမရှိသည့်အခါ ထိုသူကို တိတ်တဆိတ် ကျိန်ဆဲလေသည်၊ သို့မဟုတ် ထိုလူအပေါ် ဘုရားသခင်က အပြစ်ဒဏ်ပေးခြင်းနှင့် ဒဏ်ခတ်ခြင်းတို့ ဆောင်ကြဉ်းပေးရန်နှင့် ဘုရားသခင်က ၎င်းတို့၏ နစ်နာချက်များကို တရားသဖြင့်ဖြစ်အောင် လုပ်ပေးရန်အတွက်ပင် ဆုတောင်းကြလေသည်။ အန္တိခရစ်များက ဤအမုန်းတရား ဖြစ်ပြီးသည်နှင့်တစ်ပြိုင်နက် ဤအရာက လုပ်ရပ်တသီတတန်းကို ဖြစ်စေသည်။ ဤလုပ်ရပ်များတွင် လက်တုံ့ပြန်ခြင်းနှင့် ကျိန်ဆဲခြင်းများအပြင်၊ အမုန်းတရားမှ အစပြုသည့် အခြားသူများကို အမှုဆင်ခြင်း၊ အသရေဖျက်ခြင်းနှင့် ပြစ်တင်ရှုတ်ချခြင်းတို့ကဲ့သို့သော အခြားလုပ်ရပ်အချို့ ပါဝင်သည်မှာ အမှန်ဖြစ်၏။ တစ်စုံတစ်ဦးက ၎င်းတို့ကို ပြုပြင်သည့်အခါ သူ၏ နောက်ကွယ်တွင် ၎င်းတို့က ထိုလူကို အကြည်ညိုပျက်အောင် လုပ်ကြလိမ့်မည်။ တစ်စုံတစ်ရာကို မှန်ကန်သည်ဟု ထိုလူက ပြောသည့်အခါ ၎င်းတို့က ထိုအရာ မှားယွင်းသည်ဟု ပြောကြလိမ့်မည်။ ထိုလူ၏ နောက်ကွယ်တွင် အလိမ်အညာများ ဖြန့်ပြီး အဖျက်အမှောင့်များ ဖြစ်စေလျက် ၎င်းလုပ်ဆောင်သည့် အပြုသဘောဆောင်သော အရာအားလုံးကို လွဲချော်စေပြီး အပျက်သဘောဖြစ်စေမည် ဖြစ်သည်။ မသိနားမလည်သကဲ့သို့ အမှုအရာများကို မရိပ်စားမိနိုင်သည့် သို့မဟုတ် မိမိတို့ကိုယ်တိုင်အတွက် ပိုင်းခြားသိမြင်နိုင်ခြင်း မရှိသည့် အခြားသူများကို ၎င်းတို့ဘက်တွင် ပူးပေါင်းဖို့နှင့် ၎င်းတို့ကို ထောက်ကူစေဖို့ရန်အလို့ငှာ ၎င်းတို့က လှုံ့ဆော်ပြီး ဆွဲဆောင်ကြလိမ့်မည်။ ၎င်းတို့ကို ပြုပြင်သည့် လူက မကောင်းသည့်အရာတစ်ခုမျှ မလုပ်ဆောင်ခဲ့သည်မှာ သိသာသော်လည်း ထိုသူအပေါ် မကောင်းမှုအချို့ကို ပုံထားချင်ကြဆဲဖြစ်သည်။ ထိုသို့ဖြင့် ထိုသူသည် ဤအမှုအရာမျိုးများ ပြုလုပ်သည်ဟု လူတိုင်းအား မှားယွင်းစွာ ယုံကြည်စေပြီးနောက် ထိုသူကို လူတိုင်း အတူတကွ ငြင်းပယ်ကြစေဖို့အလို့ငှာ ဖြစ်သည်။ အန္တိခရစ်များသည် ဤနည်းဖြင့် အသင်းတော် အသက်တာကို အဖျက်အမှောင့်လုပ်ကာ လူတို့အား ထိုသူတို့၏ တာဝန်ထမ်းဆောင်မှုတွင် အဖျက်အမှောင့်လုပ်ကြသည်။ ၎င်းတို့၏ ရည်မှန်းချက်ပန်းတိုင်မှာ အဘယ်နည်း။ ၎င်းတို့ကို ပြုပြင်သည့်လူအား အခက်အခဲဖြစ်စေရန်နှင့် လူတိုင်းအား ထိုသူ့ကို စွန့်ပစ်စေရန် ဖြစ်သည်။ ‘သင်သည် ကျွန်ုပ်ကို ပြုပြင်ကာ အခက်အခဲဖြစ်စေခဲ့သည်။ ထို့ကြောင့် ထိုအရာနှင့်ပတ်သက်၍ သင့်ကို ကျွန်ုပ် အေးအေးဆေးဆေးနေခွင့်ပေးလိမ့်မည် မဟုတ်ပါ။ ပြုပြင်ခံရခြင်းနှင့် စွန့်ပစ်ခံရခြင်းက မည်သည့်အရာနှင့် တူသည်ကို သင့်အား ကျွန်ုပ် မြည်းစမ်းစေမည်။ သင် ကျွန်ုပ်ကို မည်သို့ပင် ဆက်ဆံပါစေ ယင်းအတိုင်း သင့်ကို ကျွန်ုပ် ဆက်ဆံမည်။ ကျွန်ုပ်ကို သင် အေးအေးဆေးဆေးနေခွင့်မပေးလျှင် သင်သည်လည်း အေးအေးဆေးဆေး နေခွင့်ရလိမ့်မည် မထင်နှင့်’ဟု ပြောသော အန္တိခရစ်အချို့လည်း ရှိပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) အန္တိခရစ်တွေဟာ အရမ်းကို ရက်စက်ပြီး မလိုမုန်းထားတယ်၊ အထူးသဖြင့် သူတို့ကို ဖော်ထုတ်တဲ့၊ စိတ်ဆိုးအောင်လုပ်တဲ့သူတွေကို မုန်းတီးတယ်။ အဲဒီလူတွေကို အနိုင်ယူပြီး မဖျက်ဆီးရမချင်း အန္တိခရစ်တွေက လက်လျှော့မှာမဟုတ်ဘူးဆိုတာကို ဘုရားနှုတ်ကပတ်တော်တွေကနေ ကျွန်တော် မြင်ခဲ့တယ်။ ဒါကို သမီးကြီးရဲ့ အပြုအမူနဲ့ ယှဉ်ကြည့်လိုက်တော့ သူ့အပေါ် ပိုင်းခြားသိမြင်မှုတချို့ ကျွန်တော်ရခဲ့တယ်။ သူက သူ့အမေအတွက် ရပ်တည်ပေးပြီး အသင်းတော်အသက်တာကို နှောင့်ယှက်ခဲ့တာကြောင့် အထုတ်ခံခဲ့ရတယ်။ ခေါင်းဆောင်ဖြစ်တဲ့ ဝမ်ကျင်အပေါ် သူအာဃာတထားပြီး လက်စားချေဖို့ အခွင့်အလမ်းကို စောင့်ခဲ့တယ်။ သူက ရာထူးတစ်ခုကို ရပြီးတဲ့နောက်မှာ ဝမ်ကျင်ကို အငြိုးထား အကွက်ဆင်ပြီး ညှဉ်းပန်းဖို့အတွက် သူ့အာဏာကို အသုံးပြုဖို့ အစွမ်းကုန်ကြိုးစားခဲ့တယ်။ ဝမ်ကျင်က ရှင်းလင်းပစ်ဖို့၊ နှင်ထုတ်ဖို့အတွက် သတ်မှတ်ချက်နဲ့ မကိုက်ဘူးဆိုတာကို လူတိုင်းက သူနဲ့ ဘယ်လောက်ပဲ မိတ်သဟာယပြုပါစေ သူက လုံးဝ နားမထောင်ဘူး။ ဝမ်ကျင်ကို အသင်းတော်ကနေ နှင်ထုတ်ဖို့ အတင်းလုပ်တယ်။ ကျွန်တော့်သမီးရဲ့ စိတ်သဘောထားက အရမ်းကို မသိမသာနဲ့ အန္တရာယ်များပြီး အငြိုးထားတတ်တယ်ဆိုတာ၊ ဆိုးယုတ်သူကို အမြဲတမ်းကာကွယ်ပေးပြီး သဘောထားကွဲလွဲသူကို လက်တုံ့ပြန်တယ်ဆိုတာ၊ သူများတွေကို သူဖျက်ဆီးလို့ မပြီးမချင်း ရပ်ဖို့ ငြင်းဆန်တယ်ဆိုတာကို ကျွန်တော်မြင်ခဲ့တယ်။ သူက နတ်ဆိုးဖြစ်ပြီး တကယ်နှင်ထုတ်ခံရသင့်တာ ကျွန်တော်သဘောပေါက်ခဲ့တယ်။ အသင်းတော်မှာ သူဆက်ရှိနေရင် နှောင့်ယှက်တာ၊ အဖျက်အမှောင့်လုပ်တာကိုပဲ ဆက်လုပ်နေပြီး အသင်းတော်အတွက် အန္တရာယ်တစ်ခု ဖြစ်လာမှာပဲ။

နောက်ပိုင်းမှာ ဒီဘုရားနှုတ်ကပတ်တော်တွေကို ကျွန်တော်ဖတ်တယ်။ “သင်သည် ယနေ့ ထိုမကောင်းဆိုးဝါးများနှင့် ရောနှောဆဲဖြစ်ပြီး ၎င်းတို့အပေါ် အသိတရား၊ ချစ်ခြင်းမေတ္တာတို့ဖြင့် ဆက်ဆံနိုင်ဆဲ ဖြစ်သည်၊ သို့သော် ဤကိစ္စတွင် သင်သည် စာတန်အပေါ် ကောင်းသော ရည်ရွယ်ချက်များကို လက်ကမ်းပေးနေခြင်း မဟုတ်လော။ သင်သည် မကောင်းဆိုးဝါးများနှင့် ပေါင်းဖော်နေခြင်းဖြစ်သည် မဟုတ်လော။ အကယ်၍ ယနေ့ကာလတွင် လူတို့သည် အကောင်းနှင့်အဆိုးကို ခွဲခြားနိုင်ခြင်း မရှိသေးသကဲ့သို့ ဘုရားသခင်၏ရည်ရွယ်ချက်များကို ရှာဖွေရန် မည်သည့်ဆန္ဒမျှ မရှိဘဲ သို့မဟုတ် ဘုရားသခင်၏ ရည်ရွယ်ချက်များကို မိမိတို့ကိုယ်ပိုင်အဖြစ် မည်သည့်နည်းနှင့်မျှ ခံယူနိုင်ခြင်း မရှိဘဲ၊ ဆက်လက်၍ ကျိုးကြောင်းမမြင်ဘဲ ချစ်တတ်ပြီး သနားကရုဏာစိတ်ရှိနေသည့် အခြေအနေအထိ ရောက်လာပြီးဖြစ်ပါက ၎င်းတို့၏ အဆုံးသတ်များသည် ပို၍ပင် စုတ်ချာလိမ့်မည်။ လူ့ဇာတိ၌ ရှိသော ဘုရားသခင်ကို မယုံကြည်သောသူ မည်သူမဆိုသည် ဘုရားသခင်၏ ရန်သူ ဖြစ်သည်။ သင်သည် ရန်သူအပေါ် အသိစိတ်နှင့် ချစ်ခြင်းမေတ္တာ ထားရှိနိုင်ပါက၊ သင်၌ တရားမျှတစိတ် ကင်းမဲ့သည် မဟုတ်လော။ ငါ စက်ဆုပ်ရွံရှာပြီး ငါ သဘောမတွေ့သော သူတို့နှင့် သင်သည် သဟဇာတ ဖြစ်ပြီး၊ ၎င်းတို့အပေါ် ချစ်ခြင်းမေတ္တာ သို့မဟုတ် ပုဂ္ဂိုလ်ရေး ခံစားချက်များ ထားရှိနေသေးပါက၊ သင်သည် ပုန်ကန်သောသူဖြစ်သည် မဟုတ်လော။ သင်သည် တမင်တကာ ဘုရားသခင်ကို ဆန့်ကျင်နေခြင်း မဟုတ်လော။ ထိုသို့သော လူတစ်ဦးသည် သမ္မာတရားကို ပိုင်ဆိုင်သလော။ လူတို့သည် ရန်သူများအပေါ် အသိစိတ်၊ မကောင်းဆိုးဝါးများအတွက် ချစ်ခြင်းမေတ္တာနှင့် စာတန်အတွက် သနားကရုဏာ ထားရှိပါက၊ ၎င်းတို့သည် ဘုရားသခင်၏အမှုကို တမင်တကာ နှောင့်ယှက်နေကြသည် မဟုတ်လော။ ဘုရားသခင်ကိုပင် မယုံကြည်သူများကို မဆိုထားနှင့်၊ သခင်ယေရှုကိုသာ ယုံကြည်ပြီး နောက်ဆုံးကာလအတွင်းတွင် လူ့ဇာတိခံ ဘုရားသခင်ကို မယုံကြည်သော လူများအပြင်၊ လူ့ဇာတိခံ ဘုရားသခင်ကို နှုတ်အားဖြင့် ယုံကြည်သည်ဟု အခိုင်အမာ ပြောဆိုသော်လည်း၊ မကောင်းမှု ပြုသောသူတို့အားလုံးသည် အန္တိခရစ်များ ဖြစ်ကြသည်။ ဤလူအားလုံးသည် ဖျက်ဆီးခြင်းခံရမည့် သူများ ဖြစ်ကြလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားသခင်ရဲ့ မိသားစုမှာ ခရစ်တော်က အာဏာကိုင်စွဲပြီး သမ္မာတရားက ကြီးစိုးတယ်။ အသင်းတော်က နှင်ထုတ်ခြင်းနဲ့ဆိုင်တဲ့ စည်းမျဉ်းတွေကို လိုက်နာရင်း ကျွန်တော့်သမီးကို သူ့အနှစ်သာရအပေါ် အခြေခံပြီး နှင်ထုတ်ခဲ့တာ။ ဒါပေမဲ့ ကျွန်တော့်မှာ ဒီလိုဖြစ်တော့ ဘုရားသခင်ရဲ့ ရည်ရွယ်ချက်ကို မရှာခဲ့ဘူး။ ကျွန်တော့်သမီးရဲ့ နတ်ဆိုးဆန်တဲ့ အနှစ်သာရကို မရိပ်စားမိနိုင်ခဲ့တော့ ကျွန်တော်သူ့ကို ကရုဏာသက်ခဲ့ပြီး သနားခဲ့တယ်။ သူက ကလေးဘဝကတည်းက ဘုရားကို ယုံကြည်ခဲ့ပြီး သူ့ပညာရေးကို စွန့်လွှတ်ခဲ့တယ်။ အခုအချိန်အထိ ဒုက္ခခံပြီး ပေးဆပ်ခဲ့တာကို ဘယ်လိုလုပ် နှင်ထုတ်ခံရတာလဲလို့ တွေးမိတယ်။ အဲဒါနဲ့ ကျွန်တော့် စိတ်နှလုံးထဲမှာ ဘုရားကို စောဒကတက်ပြီး ကျိုးကြောင်းရှင်းပြတယ်။ ဒါက အတိအကျကို “စာတန်အပေါ် ကောင်းသော ရည်ရွယ်ချက်များကို လက်ကမ်းပေးနေခြင်း” နဲ့ “မကောင်းဆိုးဝါးများနှင့် ပေါင်းဖော်နေခြင်း” ဆိုပြီး ဘုရားဖော်ထုတ်ခဲ့တဲ့အတိုင်း မဟုတ်ဘူးလား။ ကျွန်တော်က ဘုရားကို ဆန့်ကျင်ပြီး အတိုက်အခံလုပ်နေခဲ့တာ မဟုတ်ဘူးလား။ ကျွန်တော်က ဘုရားသခင်ကို နှစ်တွေအကြာကြီး ယုံကြည်ခဲ့တယ်။ ဘုရားနှုတ်ကပတ်တော်တွေကို အများကြီး စားသောက်ခဲ့တယ်။ “လူတစ်ယောက်ကို ရှင်းလင်းပြီး နှင်ထုတ်တာဟာ စည်းမျဉ်းတွေအပေါ် အခြေခံသင့်တယ်။ ခံစားချက်တွေအပေါ် အခြေမခံသင့်ဘူး။ ကိုယ့်မိဘတွေဖြစ်နေရင်တောင်မှပေါ့” ဆိုပြီး သူများတွေကို ခဏခဏ ပြောခဲ့တယ်။ ဒါတောင်မှ ကျွန်တော့်အမျိုးသမီးနဲ့ သမီးနှင်ထုတ်ခံရတော့ စည်းကမ်းတွေကို သိသိကြီးနဲ့ ကျွန်တော်ချိုးဖောက်ခဲ့တယ်။ ခံစားချက်တွေကြောင့် သူတို့ကို အသင်းတော်မှာ ထားချင်ခဲ့တယ်။ ကျွန်တော်က အသင်းတော်အလုပ်ကို ဆိုးယုတ်သူတွေ နှောင့်ယှက်တာကို မျက်နှာလွှဲနေတာ မဟုတ်ဘူးလား။ ဒါဟာ ဆိုးယုတ်သူတွေဘက်ကနေ ရပ်တည်ပြီး ဘုရားသခင်ကို အတိုက်အခံပြုနေတာပဲ။ ဒါကို သဘောပေါက်တော့ ကျွန်တော့်စိတ်နှလုံးထဲမှာ နည်းနည်းကြောက်မိတယ်။ အဲဒါနဲ့ ဘုရားကို ကျွန်တော် ဆုတောင်းပြီး ဘုရားဆီမှာ နောင်တရပြီးတော့ ခံစားချက်တွေရဲ့ ဘောင်ခတ်မှုကနေ လွတ်မြောက်ချင်စိတ်ရှိခဲ့တယ်။

နောက်တော့ ဒီဘုရားနှုတ်ကပတ်တော်တွေကို ကျွန်တော်ဖတ်တယ်။ “အယောက်တိုင်း၏ ရလဒ်သည် ၎င်းတို့၏ အပြုအမူမှလာသော အနှစ်သာရနှင့်အညီ ဆုံးဖြတ်ခြင်း ဖြစ်ပြီး၊ ယင်းကို အမြဲ သင့်တင့်လျောက်ပတ်စွာ ဆုံးဖြတ်ထားခြင်း ဖြစ်သည်။ မည်သူမျှ အခြားသူ၏ အပြစ်များကို မသယ်ပိုးနိုင်ပေ။ ထို့ထက်မက မည်သူမျှ အခြားသူကိုယ်စား အပြစ်ပေးခြင်းကို လက်မခံနိုင်ပေ။ ဤသည်မှာ အကြွင်းမဲ့ဖြစ်သည်။...အဆုံးသတ်တွင် ဖြောင့်မတ်ခြင်းကို လုပ်ဆောင်သူများမှာ ဖြောင့်မတ်ခြင်းကို လုပ်ဆောင်သူများဖြစ်ပြီး မကောင်းမှုပြုသူများသည် မကောင်းမှုပြုသူများ ဖြစ်ကြသည်။ ဖြောင့်မတ်ခြင်းကို လုပ်ဆောင်သည့်သူတို့သည် နောက်ဆုံးတွင် ရှင်သန်ခွင့် ရကြလိမ့်မည် ဖြစ်သော်လည်း၊ မကောင်းမှုပြုသူများသည် ဖျက်ဆီးခံကြရလိမ့်မည်။ သန့်ရှင်းသူများသည် သန့်ရှင်းသူများ ဖြစ်သည်။ ၎င်းတို့သည် မညစ်ညမ်းကြပေ။ ညစ်ညမ်းသောသူတို့သည် ညစ်ညမ်းသူများ ဖြစ်ကြပြီး ၎င်းတို့ထဲမှ အစိတ်အပိုင်းတစ်ခုမျှ မသန့်ရှင်းပေ။ ဆိုးယုတ်သူတစ်ဦး၏ ကလေးများသည် ဖြောင့်မတ်သော လုပ်ဆောင်ချက်များကို ဆောင်ရွက်လျှင်ပင်၊ ပြီးလျှင် ဖြောင့်မတ်သူတစ်ဦး၏ မိဘများက ဆိုးယုတ်သော လုပ်ဆောင်ချက်များ ကျူးလွန်လျှင်ပင် ဖျက်ဆီးခံရမည့် လူများမှာ ဆိုးယုတ်သောသူများသာ ဖြစ်ပြီး၊ ရှင်သန်မည့်သူများမှာ ဖြောင့်မတ်သောသူများသာ ဖြစ်သည်။ ယုံကြည်သော ခင်ပွန်းသည်တစ်ဦးနှင့် ဘာသာတရားမရှိသော ဇနီးတစ်ဦးအကြားတွင် မည်သည့် ဆက်နွှယ်မှုမျှ မရှိသကဲ့သို့၊ ယုံကြည်သော သားသမီးများနှင့် ဘာသာတရားမရှိသော မိဘများကြားတွင် မည်သည့်ဆက်နွှယ်မှုမျှ မရှိပေ။ ဤလူနှစ်မျိုးနှစ်စားသည် လုံးဝ သဟဇာတ မဖြစ်ပေ။ ငြိမ်သက်ခြင်း ချမ်းသာထဲသို့ မဝင်ရောက်မီတွင် လူများ၌ ဇာတိပကတိဆိုင်ရာ မိသားစု ချစ်ခင်တွယ်တာမှု ရှိသော်လည်း ငြိမ်သက်ခြင်းချမ်းသာထဲသို့ ဝင်ရောက်ပြီးသည်နှင့်တစ်ပြိုင်နက် ပြောဆိုစရာ ဇာတိပကတိဆိုင်ရာ မိသားစု ချစ်ခင်တွယ်တာမှု ရှိတော့မည် မဟုတ်ပေ။ မိမိတို့၏ တာဝန်ကို လုပ်ဆောင်သူများသည် မလုပ်ဆောင်သူများ၏ ရန်သူများ ဖြစ်ကြသည်။ ဘုရားသခင်ကို ချစ်မြတ်နိုးသူများနှင့် ဘုရားသခင်ကို မုန်းတီးသော သူတို့သည် တစ်ဦးနှင့်တစ်ဦး ဆန့်ကျင်ကြသည်။ ငြိမ်သက်ခြင်း ချမ်းသာထဲသို့ ဝင်ရောက်မည့်သူများနှင့် ဖျက်ဆီးခြင်းခံရပြီးဖြစ်မည့်သူများသည် သဟဇာတ မဖြစ်သည့် ဖန်ဆင်းခံအမျိုးအစား နှစ်မျိုး ဖြစ်သည်။ ၎င်းတို့၏ တာဝန်များကို ဖြည့်ဆည်းသော ဖန်ဆင်းခံများသည် ရှင်သန်နိုင်ကြလိမ့်မည် ဖြစ်သော်လည်း၊ ၎င်းတို့၏တာဝန်များကို မဖြည့်ဆည်းသော သူတို့သည် ဖျက်ဆီးခြင်းခံရမည့် သူများ ဖြစ်ကြလိမ့်မည်။ ထို့အပြင် ဤသည်မှာ ထာဝရကာလတစ်လျှောက် တည်တံ့လိမ့်မည်။...ယနေ့လူများကြားတွင် ရုပ်ပိုင်းဆိုင်ရာ ဆက်ဆံရေးများရှိကြသည့်အပြင် အသွေးအားဖြင့်လည်း နှီးနွှယ်ဆက်စပ်မှုများ ရှိကြသည်၊ သို့သော် အနာဂတ်တွင် ဤအရာအားလုံး အစိတ်စိတ်အမြွှာမြွှာ ကွဲသွားလိမ့်မည်။ ယုံကြည်သူများနှင့် ဘာသာတရားမရှိသောသူများ သည် သဟဇာတ မဖြစ်ကြပေ။ ယင်းထက် ၎င်းတို့သည် တစ်ဦးနှင့် တစ်ဦး ဆန့်ကျင်ကြသည်။ ငြိမ်သက်ခြင်း ချမ်းသာ၌ ရှိသူတို့သည် ဘုရားသခင် တစ်ဆူရှိသည်ဟု ယုံကြည်ကြပြီး ဘုရားသခင်ကို ကျိုးနွံနာခံကြသည်၊ ဘုရားသခင်ကို ပုန်ကန်သော သူတို့အားလုံးမှာမူ ဖျက်ဆီးခြင်းခံရပြီး ဖြစ်ကြလိမ့်မည်။ ကမ္ဘာမြေကြီးပေါ်တွင် မိသားစုများ တည်ရှိတော့မည် မဟုတ်။ မိဘများ သို့မဟုတ် ကလေးများ သို့မဟုတ် ခင်ပွန်းများနှင့် ဇနီးများအကြား ဆက်ဆံမှုများ မည်သို့ရှိနိုင်မည်နည်း။ ယုံကြည်မှုနှင့် မယုံကြည်မှု၏ လွန်စွာ သဟဇာတမဖြစ်ခြင်းသည် ထိုသို့သော ရုပ်ပိုင်းဆိုင်ရာ ဆက်ဆံရေးများကို လုံးဝ ဖြတ်တောက်ပြီး ဖြစ်လိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားသခင်က ဖြောင့်မတ်ပြီး သန့်ရှင်းတယ်ဆိုတာကို ဘုရားနှုတ်ကပတ်တော်တွေကနေ ကျွန်တော် နားလည်ခဲ့တယ်။ ဘုရားသခင်က လူတွေရဲ့ အဆုံးသတ်တွေကို ဇာတိပကတိ ခံစားချက်တစ်ခုမှ မပါဘဲ အဆုံးအဖြတ်ပေးပြီး လူတိုင်းကို သင့်တင့်မျှတစွာ ဆက်ဆံတယ်။ လူတစ်ယောက်က သူ့ကိုယ့်သူ ဘယ်လောက်စွန့်ပစ်၊ အသုံးခံပုံပေါ်သလဲကို အခြေခံပြီး ဘုရားက တရားမစီရင်ဘူး။ ဒီထက် သူ့ရဲ့ အဆုံးသတ်ကို ဆုံးဖြတ်ဖို့အတွက် သူ့ရဲ့ အနှစ်သာရနဲ့ လုပ်ရပ်တွေကို အခြေခံတာ။ ဆိုးယုတ်သူတွေက ဖယ်ရှားရှင်းလင်းခံရဖို့ ကျိန်းသေတယ်။ ဘုရားသခင်ရဲ့ ဖြောင့်မတ်ခြင်းကို ကျွန်တော် နားမလည်ခဲ့ဘူး။ ဒါကြောင့် ကျွန်တော့်သမီးနှင်ထုတ်ခံရတာကို ကျွန်တော်ကြားတော့ သူက တကယ်တမ်း ဘယ်လိုလူမျိုးလဲဆိုတာကို ကြည့်ဖို့ သမ္မာတရားကို ကျွန်တော်မရှာခဲ့ဘူး၊ ဒါမှမဟုတ် သူ့ရဲ့ သဘာဝအနှစ်သာရကို ထည့်မစဉ်းစားခဲ့ဘူး။ ဒီအစား သူ့ကို ကရုဏာသက်ပြီး သနားပြီးတော့ ကျွန်တော့်ခံစားချက်တွေနဲ့ အသက်ရှင်ခဲ့တယ်။ ကျွန်တော့်သမီးက သူ့ပညာရေးကို စွန့်လွှတ်ပြီး တာဝန်ထမ်းဆောင်နိုင်ပေမဲ့၊ ဒုက္ခခံပြီး ပေးဆပ်နိုင်ပေမဲ့ သူ့အားထုတ်မှုတွေ အားလုံးက အဆင့်အတန်းနဲ့ ဂုဏ်ကို ရဖို့ပဲဆိုတာ အခု ကျွန်တော် ရှင်းရှင်းလင်းလင်း မြင်ခဲ့တယ်။ သူ့ရာထူးကို ဆုံးရှုံးရပြီး သူ့အကျိုးစီးပွား ထိခိုက်ခံရလိုက်တာနဲ့ သူ့ရဲ့ ရက်စက်တဲ့ သဘာဝက အပြည့်အဝ ဖော်ထုတ်ခြင်းခံရတယ်။ ကျွန်တော်တို့ တစ်မိသားစုလုံးက ဘုရားသခင်ကို ယုံကြည်ခဲ့တယ်၊ ကျွန်တော်တို့အားလုံးက ကယ်တင်ခံရနိုင်ပြီး ကောင်းကင်နိုင်ငံတော်ကို ဝင်ရောက်နိုင်တယ်လို့ ကျွန်တော်ယုံကြည်ခဲ့ဖူးတယ်။ ဒါပေမဲ့ အခု ဒါဟာ ကျွန်တော့်ရဲ့ ကိုယ်ပိုင်အယူအဆနဲ့ စိတ်ကူးထင်မြင်မှုဆိုတာကို မြင်သွားပြီ။ လူတစ်ယောက်က သမ္မာတရားကို မချစ်ရင်၊ ဒါမှမဟုတ် သမ္မာတရားကို မုန်းတောင်မုန်းရင် ပြီးတော့ ဘုရားသခင်ကို နှစ်တွေအကြာကြီး ယုံကြည်ခဲ့ပေမဲ့ သူ့ရဲ့ စာတန်ဆန်တဲ့ စိတ်သဘောထားက လုံးဝ မပြောင်းလဲရင် ဘယ်လို ကယ်တင်ခြင်းခံရနိုင်မလဲ။ ကျွန်တော့်သမီးနဲ့ ဇနီး နှင်ထုတ်ခံရတဲ့ အတွေ့အကြုံကတစ်ဆင့် မြင်သွားတာက ကျွန်တော်တို့ တစ်မိသားစုလုံးက အစပိုင်းမှာ ဘုရားသခင်ကို ယုံကြည်ခဲ့ပေမဲ့၊ ဘုရားနှုတ်ကပတ်တော်ရဲ့ ပံ့ပိုးမှုကို ရရှိပြီး ကိုယ့်တာဝန်တွေကို ထမ်းဆောင်ခဲ့ပေမဲ့ သုံးလေးနှစ်ကြာတော့ လူတိုင်းရဲ့ အနှစ်သာရနဲ့ ကျွန်တော်တို့ လျှောက်တဲ့လမ်းကြောင်းက တဖြည်းဖြည်း ပေါ်လွင်လာတယ်ဆိုတာပဲ။ ကျွန်တော့်အမျိုးသမီးနဲ့ သမီးကြီးက မကောင်းမှုတွေအများကြီး ကျူးလွန်ခဲ့ပြီး ဆိုးယုတ်သူတွေအဖြစ် ဖော်ထုတ်ခံရတယ်။ ကျွန်တော်တို့တွေက သဟဇာတမဖြစ်တဲ့ လူအမျိုးအစားနှစ်ခုပဲ။ ဘယ်သူကမှ ဘယ်သူ့ကိုမှ မကူညီနိုင်၊ မကယ်တင်နိုင်ဘူး။ ဒီဘုရားနှုတ်ကပတ်တော်တွေကို ကျွန်တော်တွေးမိတယ်။ “အနာဂတ်တွင် လူသားမျိုးနွယ်သည် နှစ်သက်ဖွယ်သော နယ်ပယ်ထဲသို့ ဝင်ရောက်သောအခါတွင်၊ လူတို့က တွေ့ရှိလိမ့်မည်ဟု စိတ်ကူးကြသည့် ခင်ပွန်းနှင့် ဇနီးအကြား၊ ဖခင်နှင့် သမီးအကြား သို့မဟုတ် မိခင်နှင့် သားအကြား ဆက်ဆံရေးများ တစ်ခုမျှ ရှိလိမ့်မည် မဟုတ်ပေ။ ထိုအချိန်တွင် လူသားအသီးသီးသည် မိမိတို့၏ ကိုယ်ပိုင်အမျိုးအစားနောက်ကို လိုက်ကြလိမ့်မည်ဖြစ်ပြီး မိသားစုများသည် အစိတ်စိတ်အမြွှာမြွှာပြိုကွဲနှင့်ပြီး ဖြစ်လိမ့်မည်။ လုံးဝ ကျဆုံးလျက်၊ စာတန်သည် လူသားမျိုးနွယ်ကို မည်သည့်အခါမျှ တစ်ဖန် နှောင့်ယှက်လိမ့်မည် မဟုတ်သကဲ့သို့၊ လူသားများသည် ဖောက်ပြန်ပျက်စီးသော ဆိုးယုတ်သည့် စိတ်သဘောထား ရှိတော့မည် မဟုတ်ပေ။ ပုန်ကန်သော ထိုလူတို့သည် ဖျက်ဆီးခံရနှင့်ပြီး ဖြစ်လိမ့်မည်၊ ပြီးလျှင် ကျိုးနွံနာခံသော လူများသည်သာ ကျန်ရှိလိမ့်မည်။ ထိုသို့ဖြင့် အလွန်နည်းပါးသော မိသားစုများသည် မပျက်မစီးဘဲ ရှင်သန်လိမ့်မည်။ ရုပ်ပိုင်းဆိုင်ရာ ဆက်ဆံရေးများသည် အဘယ်သို့ ဆက်လက် တည်ရှိနိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားရဲ့ အမှုတော်ကို ကျွန်တော်နားမလည်ခဲ့ဘူး။ ကျွန်တော့်ခံစားချက်တွေကြောင့် ကျွန်တော့်အမျိုးသမီးနဲ့ သမီးကို ကာကွယ်ပြီး ကျွန်တော်တို့ရဲ့ ဇာတိပကတိဆိုင်ရာ မိသားစု ဆက်ဆံရေးတွေကို ထိန်းသိမ်းချင်ခဲ့တယ်။ ဘုရားကို အတိုက်အခံပြုတဲ့ လုပ်ရပ်တွေကို ကျူးလွန်မိလုနီးပါး ဖြစ်ခဲ့တယ်။ ကျွန်တော်က အရမ်းကို မိုက်မဲပြီး မမြင်မကန်းဖြစ်ခဲ့တာပဲ။ ကျွန်တော် စဉ်းစားတယ်။ “ငါ့ခံစားချက်တွေရဲ့ ဘောင်ခတ်တာကို ခံလို့မဖြစ်တော့ဘူး။ ခံစားချက်တွေရဲ့ ချည်နှောင်မှုကနေ ငါ လွတ်မြောက်ပြီး ဒီအခြေအနေကို ကျိုးနွံနာခံဖို့လိုတယ်” ပေါ့။ တဖြည်းဖြည်းနဲ့ ကျွန်တော့်အခြေအနေက တိုးတက်လာပြီး သိပ်စိတ်မဆင်းရဲတော့ဘူး။

ဒါတွေအားလုံးကို တွေ့ကြုံပြီးတဲ့နောက်မှာ ကျွန်တော့်မိသားစုကို ပိုပြီး ပိုင်းခြားသိမြင်လာတယ်။ ကျွန်တော့်ရဲ့ စိတ်နှလုံးအတွင်းထဲကနေ သူတို့အပေါ် ကျွန်တော့်ခံစားချက်တွေကို လက်လွှတ်လိုက်တယ်။ တစ်ချိန်တည်းမှာပဲ ခံစားချက်တွေနဲ့ အသက်ရှင်တာက အကောင်းနဲ့ အဆိုး၊ အမှန်နဲ့ အမှားကြား ခွဲခြားမသိနိုင်အောင် လုပ်တယ်၊ သမ္မာတရား စည်းမျဉ်းတွေကို ဆန့်ကျင်ပြီး ဘုရားကို ခုခံပုန်ကန်တာတွေကိုပါ လုပ်နိုင်စွမ်းရှိစေတယ်ဆိုတာကိုလဲ အရှင်းသား မြင်ခဲ့တယ်။ ခံစားချက်တွေက တကယ်ပဲ ဘုရားသခင်ရဲ့ ရန်သူပဲ။ ခံစားချက်တွေနဲ့ အသက်ရှင်တာက သမ္မာတရားကို လက်တွေ့လုပ်ဖို့ မဖြစ်နိုင်အောင်လုပ်တယ်။ ကျွန်တော့် ဝိညာဉ်ရင့်ကျက်မှုက သေးငယ်လွန်းတာ၊ ကျွန်တော့်ခံစားချက်တွေက ပြင်းလွန်းတာကိုလဲ ကျွန်တော်မြင်ခဲ့ပါတယ်။ ဘုရားသခင်အပေါ် စစ်မှန်တဲ့ ကျိုးနွံနာခံမှု ကျွန်တော်ကင်းမဲ့ခဲ့တယ်။ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားကို ပြောင်းလဲဖို့ ဘုရားရဲ့ တရားစီရင်ခြင်းနဲ့ ပြစ်တင်ဆုံးမခြင်းကို ကျွန်တော်တွေ့ကြုံဖို့ လိုအပ်ခဲ့တာပါ။


၅၃။ ကျွန်ုပ်၏ တာဝန်က ကျွန်ုပ်၏ တစ်ကိုယ်ကောင်းဆန်မှုကို ဖော်ထုတ်သည်

ကျွန်မ ဗီဒီယိုအလုပ် ကြီးကြပ်ရေးမှူး လုပ်လာတာ နှစ်နှစ်ကျော်ရှိသွားပြီ။ ဟိုတစ်လောကတော့ အလုပ်လိုအပ်ချက်တွေအရ ကျွန်မတို့အဖွဲ့ကို အဖွဲ့ငယ်နှစ်ခုအဖြစ် ခွဲလိုက်ရတယ်။ ညီမလေလာက တစ်ဖွဲ့ကို ကြီးကြပ်ရပြီး ကျွန်မက တခြားတစ်ဖွဲ့ကို ကြီးကြပ်ရတယ်။ အစ်မလေလာက ဒီအလုပ်ကို ကြီးကြပ်ခါစဖြစ်ပေမဲ့ ဗီဒီယိုထုတ်လုပ်ရေးနဲ့ပတ်သက်လို့ အဓိက အကြံပြုချက်တွေကို သူ အမြဲ တင်ပြတယ်။ အလုပ်ကို ပူးတွဲ ပြန်သုံးသပ်တာနဲ့ နည်းပညာ ကျွမ်းကျင်မှုတွေကို သင်ယူတဲ့နေရာမှာလဲ ညီအစ်ကို မောင်နှမတွေကို သူဦးဆောင်လေ့ရှိတယ်။ အဲဒါနဲ့ပတ်သက်လို့ ကျွန်မ သိပ်မကြိုက်ခဲ့ဘူး။ “ဒီနှုန်းနဲ့ဆို သူတို့က မြန်မြန် တိုးတက်ကြမှာ သေချာတယ်။ မကြာခင်မှာပဲ ငါ့အဖွဲ့ကို သူတို့အဖွဲ့နဲ့ ယှဉ်ပြီး သဘောမကျဖြစ်ကြတော့မှာ” လို့တွေးနေမိတယ်။ အကျပ်အတည်းဖြစ်တဲ့ ခံစားချက်က ကျွန်မကို လွှမ်းခြုံသွားပြီး ကျွန်မအနေနဲ့ လေလာနဲ့ သူ့အဖွဲ့နောက်မှာ မကျန်ခဲ့အောင် ဗီဒီယိုတစ်ခုစီတိုင်းကို ကောင်းကောင်း လုပ်ရမယ်လို့ ကိုယ့်ကိုယ်ကိုယ် ပြောမိတယ်။ အဲဒီအချိန်မှာ နည်းပညာအရ ကျွမ်းကျင်မှုလိုတဲ့ ဗီဒီယိုတစ်ခုကို ကျွန်မတို့ ဖန်တီးနေခဲ့ကြတာလေ။ ကျွန်မက ဆက်စပ်တဲ့ ကျွမ်းကျင်မှုတွေကို တခြားညီအစ်ကို မောင်နှမတွေနဲ့ သေချာလေ့လာနေခဲ့တာ။ အခက်အခဲတွေ ကျွန်မတို့ ကြုံရတဲ့အခါ ဘုရားကို ကျွန်မ ဆုတောင်းပြီး လူတိုင်းနဲ့ ဖြေရှင်းချက်တွေ ရှာခဲ့တယ်။ အတော်ကြိုးစားလိုက်ရပြီးတဲ့နောက်မှာ ဗီဒီယိုက ပြီးသွားတယ်။ ဗီဒီယိုကို ကြည့်တဲ့ ညီအစ်ကို မောင်နှမတွေကလဲ သေချာလုပ်ထားတာပဲလို့ ပြောကြတယ်။ ကျွန်မကို လျှော့တွက်လို့ မရဘူး၊ လေလာနဲ့ သူ့အဖွဲ့ထက် ကျွန်မ ပိုလုပ်နိုင်တယ်လို့ သူတို့စကားက ဆိုလိုနေတော့ အားရခဲ့ရတာပေါ့။ တခြားအဖွဲ့က ညီအစ်ကို မောင်နှမတွေဆီ ဗီဒီယိုကို ကျွန်မ ပို့လိုက်တယ်။ သုံးလေးရက်ကြာတော့ သူတို့ ဒီလိုပြောလာရော။ သူတို့ပြောပြီး ကျွန်မရဲ့ နည်းပညာ ကျွမ်းကျင်မှုတွေကို တိုးတက်အောင် လုပ်ခဲ့ပုံနဲ့ပတ်သက်လို့ မေးကြတယ်။ ဒါကို ကျွန်မကြားတော့ သိပ်ဝမ်းသာပြီး ကိုယ့်ဘာသာတွေးမိတယ်။ “ခုဆို ညီအစ်ကို မောင်နှမတွေအားလုံးက ငါလုပ်နိုင်တာကို မြင်သွားပြီဆိုတော့ ငါ့ကို သေချာပေါက် အထင်ကြီး၊ လေးစားကြမှာပဲ” ပေါ့။ နောက်ပိုင်း ဗီဒီယိုတွေအားလုံးကို အဆုံးစွန် လုံ့လဝီရိယနဲ့ ကျွန်မ ကိုင်တွယ်မယ်လို့ ကိုယ့်ကိုယ်ကိုယ် ကတိပေးခဲ့တယ်။

ဒီကိစ္စနောက်ပိုင်းမှာ လေလာနဲ့ သူ့အဖွဲ့က ဗီဒီယိုတစ်ပုဒ်နဲ့ပတ်သက်လို့ ပြဿနာတချို့ ရှိနေခဲ့ပြီး ကျွန်မကို ကူဖြေရှင်းပေးစေချင်ကြတယ်။ ကျွန်မဘာသာတွေးမိတယ်။ “ဒီဗီယိုက နင့်တာဝန်လေ။ ဒီပြဿနာတွေကို ငါအချိန်ကုန်ခံ ဖြေရှင်းပေးနေရင် အဲဒီအတွက် ငါချီးကျူးခံရမှာ မဟုတ်ဘူး။ ငါ့ကိုယ်ပိုင်အလုပ်ကိုလဲ ကြန့်ကြာစေမှာပဲ။ နင့်ပြဿနာတွေကို ကူဖြေရှင်းပေးနေတာထက် ငါတာဝန်ယူထားတဲ့ ဗီဒီယိုကို အားပိုစိုက်တာက ပိုကောင်းအုံးမယ်” လို့ပေါ့။ ဒါကြောင့် သူတို့ကို မကူညီဖို့ ကျွန်မ ဆုံးဖြတ်လိုက်တယ်။ နောက်တော့ လေလာက ဖြေရှင်းချက် ရှာမတွေ့နိုင်တဲ့အခါ ကျွန်မဆီ ထပ်ရောက်လာရော။ သူတို့ နည်းအမျိုးမျိုး ကြိုးစားကြည့်တာ မအောင်မြင်ဘူးလို့ သူက ပြောပြီး အရင်တုန်းက ကျွန်မ အဲဒီလိုအခက်အခဲတွေကို ဘယ်လိုဖြေရှင်းခဲ့လဲလို့ မေးတယ်။ “နင်တို့အဖွဲ့ရဲ့ ပြဿနာနဲ့ ငါအချိန်ကုန်နေပြီး နင်က ငါ့ထက် ပိုကောင်းအောင် လုပ်သွားရင် နင်က ခုမှ စရုံပဲရှိသေးပေမဲ့ ငါ့ထက်ပိုတော်တဲ့ အဖွဲ့ခေါင်းဆောင်ပဲလို့ လူတိုင်းက ထင်သွားကြမှာ မဟုတ်လား။ ငါက အရည်အချင်းမပြည့်တဲ့ပုံ ပေါက်နေမှာပေါ့ လို့ ကျွန်မ တွေးမိခဲ့တယ်။” အဲဒီလို တွေးမိတော့ ကူညီဖို့ ကျွန်မ လုပ်နိုင်တာ ဘာမှမရှိဘူးလို့ သူ့ကို အလေးမထားတဲ့ပုံစံနဲ့ ပြောခဲ့တယ်။ လေလာက ပြန်သွားပြီး အခက်အခဲတွေကို သူ့ဘာသာ ဆက်စူးစမ်းနေရုံကလွဲလို့ ရွေးချယ်စရာမရှိခဲ့ဘူး။ အဲဒီနောက် ဗီဒီယိုနမူနာကို ပြဿနာတစ်ခုခု ရှိမရှိ ကျွန်မတို့ စစ်ဆေးကြည့်ဖို့ဆိုပြီး group chat မှာ သူပို့လာတယ်။ ဗီဒီယိုကို ကြည့်တာက အချိန်ဖြုန်းတာပဲဖြစ်မယ်လို့ တွေးပြီး ကျွန်မ ပြန်ဖြေဖို့ အစီအစဉ်မရှိခဲ့ဘူး။ ဒါပေမဲ့ တစ်ချိန်ထဲမှာပဲ အဲဒါကို မကြည့်ပေးရင် ကျွန်မက အဖွဲ့ခေါင်းဆောင်အနေနဲ့ အလုပ်ကို ကြီးကြပ်တဲ့နေရာမှာ ပေါ့ဆပြီး တာဝန်မဲ့တယ်လို့ ညီအစ်ကို မောင်နှမတွေပြောမှာကို ကျွန်မ စိုးရိမ်ခဲ့တယ်။ ဒါကြောင့် ဖိုင်ကို မဖွင့်ချင်ဖွင့်ချင်နဲ့ ဖွင့်ပြီး ဗီဒီယိုကို ကြည့်လိုက်တယ်။ နေရာတချို့မှာ ပြဿနာတွေကို ကျွန်မ တွေ့ခဲ့ပေမဲ့ အဲဒါတွေကို သေချာအချိန်ယူမစဉ်းစားခဲ့ဘူး။ အဲဒီနောက် လေလာက ဗီဒီယိုကို ခေါင်းဆောင်ဆီ ဆက်ပို့တယ်။ ခေါင်းဆောင်က ပြဿနာအတော်များများကို ထောက်ပြခဲ့လို့ သူတို့ ဗီဒီယိုက ပြန်လုပ်ပြီး ပြင်ဖို့ လိုခဲ့တယ်။ ရလဒ်အနေနဲ့ အလုပ်တိုးတက်မှု နှောင့်နှေးသွားရော။ နောက်ပိုင်းမှာ ခေါင်းဆောင်က ကျွန်မနဲ့အတူ အလုပ်ကို လာစစ်ဆေးတဲ့အခါ ကျွန်မပြဿနာတွေကို ထောက်ပြပြီး ဒီလိုပြောတယ်။ “အသင်းတော်မှာ ကျွန်မတို့တာဝန်တွေကို လုပ်တဲ့အခါ အလုပ်ကို ကျွန်မတို့ ခွဲလုပ်ရပေမဲ့ အဲဒါက တစ်ယောက်နဲ့တစ်ယောက် တသီးတခြား အလုပ်လုပ်နေတယ်လို့ မဆိုလိုဘူး။ အစ်မက အဖွဲ့ခေါင်းဆောင်ဖြစ်လို့ ဝန်ထုပ်ပိုထမ်းရမယ်။ လေလာက အဖွဲ့ခေါင်းဆောင်အနေနဲ့ စပြီး လက်တွေ့လုပ်ရုံပဲရှိသေးတယ်။ ဒါကြောင့် အစ်မက သူနဲ့ သူ့အဖွဲ့ ဖန်တီးတဲ့ ဗီဒီယိုတွေကို ပိုပြီး သေသေချာချာ စစ်ဆေးပေးရမယ်။ အဲဒါမှ တချို့ပြဿနာတွေကို ကြိုဖြေရှင်းလို့ရမှာ” တဲ့။ အဲဒီအချိန်မှာ အားလုံးက ကျွန်မ အရမ်းတစ်ကိုယ်ကောင်းဆန်ခဲ့လို့၊ ကျွန်မကိုယ်ပိုင်အလုပ်ကိုပဲ ကျွန်မ အာရုံစိုက်ပြီး လေလာနဲ့ ပူးပေါင်းလုပ်ဖို့ ငြင်းခဲ့လို့ဖြစ်ခဲ့တာကြောင့် ဒီနှောင့်နှေးမှုအတွက် တာဝန်ကို ခေါင်းရှောင်လို့ မရမှန်း သဘောပေါက်သွားတယ်။ ဒါပေမဲ့ အဲဒီကိစ္စနဲ့ပတ်သက်လို့ ကျွန်မ သိပ်နက်နက်ရှိုင်းရှိုင်း မသုံးသပ်ခဲ့ဘူး။ ဒီကိစ္စနောက်ပိုင်းမှာ ဗီဒီယိုတွေ ကျွန်မ ဖန်တီးတဲ့အခါတိုင်း ကျွန်မအတွေးက မရှင်းဘူး။ လူကလဲ ထုံထိုင်းပြီး စိတ်ရှုပ်ထွေးနေခဲ့တယ်။ ညီအစ်ကို မောင်နှမတွေရဲ့ တာဝန်တွေမှာ ပြဿနာတွေကို ကျွန်မ ရှာမတွေ့နိုင်ခဲ့ဘူး။ ဆုတောင်းတဲ့အခါ ဘာပြောရမှန်းတောင် မသိဘူး။ မှန်ကန်တဲ့ အခြေအနေမှာ ကျွန်မ မရှိတာ၊ ဘုရားက သူ့မျက်နှာတော်ကို ကျွန်မ မမြင်အောင် ကွယ်ဝှက်ထားတာ ကျွန်မသဘောပေါက်လိုက်တယ်။ ဒါကြောင့် ကျွန်မကိုယ်ကျွန်မ နားလည်အောင် လမ်းပြပေးဖို့ တောင်းလျှောက်ရင်း ဘုရားရှေ့မှောက် တိုးဝင်ပြီး ရှာဖွေ၊ ဆုတောင်းခဲ့တယ်။

တစ်ည၊ အိပ်ရာမဝင်ခင်မှာ ကျွန်မရဲ့ လတ်တလော စွမ်းဆောင်မှုကို ကျွန်မသုံးသပ်ဆင်ခြင်ခဲ့တယ်။ သူတို့တာဝန်တွေကို ထမ်းဆောင်တဲ့နေရာမှာ သူတို့ကိုယ်ပိုင်အလုပ်ကိုပဲ ဂရုစိုက်တဲ့ အန္တိခရစ်တွေကို ဘုရားသခင် ဖော်ထုတ်ပုံနဲ့ပတ်သက်လို့ တွေးမိတယ်။ ဒီဘုရားနှုတ်ကပတ်တော်အပိုဒ်ကို ကျွန်မ ရှာတွေ့ခဲ့တယ်။ “အန္တိခရစ်များသည် အသိစိတ်၊ ဆင်ခြင်တုံတရား၊ သို့မဟုတ် လူ့သဘာဝမရှိပေ။ ၎င်းတို့သည် အရှက်တရားကို အလေးဂရုမပြုရုံမျှ မကဘဲ အခြားလက္ခဏာတစ်ခုလည်းရှိသည်။ ၎င်းတို့သည် သာမန်ထက်ပို၍ တစ်ကိုယ်ကောင်းဆန်ပြီး ယုတ်မာသည်။ ၎င်းတို့၏ “တစ်ကိုယ်ကောင်းဆန်ခြင်းနှင့် ယုတ်မာခြင်း”၏ တိုက်ရိုက်အဓိပ္ပာယ်သည် နားလည်သဘောပေါက်ရန် မခက်ပေ။ ၎င်းတို့သည် ၎င်းတို့ကိုယ်တိုင်၏ အကျိုးစီးပွားများမှလွဲ၍ မည်သည့်အရာကိုမျှ မမြင်ပေ။ ၎င်းတို့၏အကျိုးစီးပွားနှင့် သက်ဆိုင်သည့် မည်သည့်အရာမဆို ၎င်းတို့၏အာရုံစိုက်ခြင်းကို အပြည့်အဝ ရလေသည်။ ၎င်းတို့သည် ယင်းအတွက် ဒုက္ခခံလိမ့်မည်၊ အဖိုးအခပေးဆပ်လိမ့်မည်၊ ယင်း၌ အာရုံနစ်မွန်းနေလိမ့်မည်၊ ပြီးလျှင် ယင်း၌ မိမိတို့ကိုယ်ကို ဆက်ကပ်အပ်နှံထားလိမ့်မည်။ ၎င်းတို့၏ ကိုယ်ပိုင် အကျိုးစီးပွားတို့နှင့်မသက်ဆိုင်သည့် မည်သည့်အရာကိုမဆို ၎င်းတို့က လျစ်လျူရှုပြီး သတိပြုမိမည် မဟုတ်ချေ။ အခြားသူများက မိမိတို့သဘောရှိ လုပ်ဆောင်နိုင်သည်။ တစ်စုံတစ်ဦးက အနှောင့်အယှက်လုပ်ခြင်း သို့မဟုတ် အဖျက်အမှောင့်လုပ်ခြင်း ဖြစ်စေခြင်းကို အန္တိခရစ်တို့က ဂရုမစိုက်ကြဘဲ၊ ၎င်းတို့အဖို့မူ ဤအရာသည် ၎င်းတို့နှင့် မည်သို့မျှ မသက်ဆိုင်ပေပေ။ ပါးနပ်စွာဆိုရလျှင်၊ ၎င်းတို့သည် မိမိတို့၏ကိုယ်ပိုင် ကိစ္စကိုသာ စိတ်ဝင်စားသည်။ သို့ရာတွင် ဤလူစားမျိုးသည် ယုတ်မာသည်၊ ယုတ်ညံ့ပြီး ရွံစရာကောင်းသည်ဟုဆိုလျှင် သာ၍ မှန်ကန်တိကျပေသည်။ ၎င်းတို့ကို “တစ်ကိုယ်ကောင်းဆန်ပြီး ယုတ်မာသည်”ဟု ငါတို့ သတ်မှတ်ကြသည်။ အန္တိခရစ်တို့ လူ့သဘာဝ၏ တစ်ကိုယ်ကောင်းဆန်ခြင်းနှင့် ယုတ်မာခြင်းတို့က မည်သို့ သူ့ဘာသာ ပေါ်လွင်သနည်း။ ၎င်းတို့၏ အဆင့်အတန်း၊ သို့မဟုတ် ဂုဏ်သတင်းကို အကျိုးပြုသည့် အရာမှန်သမျှတွင် ၎င်းတို့သည် လိုအပ်သည့်အရာတိုင်းကို လုပ်ဆောင်ရန်၊ ပြောဆိုရန် အားထုတ်ကြသည်။ မည်သည့်ဆင်းရဲဒုက္ခကိုမဆို လိုလိုလားလား သည်းခံကြသည်။ သို့သော် ဘုရားသခင်၏ အိမ်တော်ကစီစဉ်သော အလုပ်နှင့်ပတ်သက်သည့်နေရာတွင်၊ သို့မဟုတ် ဘုရားသခင်ရွေးချယ်ထားသောလူတို့၏ အသက်တာကြီးထွားမှုကို အကျိုးဖြစ်စေသည့် အလုပ်နှင့် ပတ်သက်သည့်နေရာတွင် ၎င်းတို့က လုံးလုံး လျစ်လျူရှုကြသည်။ မကောင်းမှုပြုသူများက ဖျက်လိုဖျက်ဆီးပြုလုပ်သည့်အခါ၊ နှောင့်ယှက်သည့်အခါ၊ မကောင်းမှုမျိုးစုံကို ကျူးလွန်ပြီး ထိုသို့ဖြင့် အသင်းတော်အလုပ်ကို အလွန်အမင်းထိခိုက်သည့်အခါတွင်ပင် ၎င်းတို့သည် ၎င်းတို့နှင့် မည်သို့မျှ မသက်ဆိုင်သကဲ့သို့ မထုံတက်သေးဖြင့်၊ အရေးမစိုက်စွာဖြင့် နေသည်။ ပြီးလျှင် တစ်စုံတစ်ဦးက ဆိုးယုတ်သောသူတစ်ဦး၏ ဒုစရိုက်အမှုများကို သိရှိသွားပြီး ယင်းကို တိုင်ကြားပါက မည်သည့်အရာကိုမျှ မမြင်ခဲ့မိကြောင်း ၎င်းတို့ပြောဆိုကာ မသိနားမလည်ယောင် ဆောင်လေသည်။...၎င်းတို့မည်သည့်အလုပ်ကို တာဝန်ယူဆောင်ရွက်ပါစေ၊ အန္တိခရစ်များသည် ဘုရားအိမ်တော်၏အကျိုးစီးပွားကို မည်သည့်အခါမျှ ထည့်တွက်စဉ်းစားခြင်း မရှိပေ။ ၎င်းတို့၏ကိုယ်ပိုင် အကျိုးစီးပွားများ ထိခိုက်ခြင်း ရှိမည် မရှိမည်ကိုသာ ၎င်းတို့ ဆင်ခြင်တွေးတောသည်၊ ၎င်းတို့ကို အကျိုးပြုသည့် ၎င်းတို့ရှေ့တွင်ရှိသော အလုပ်အနည်းငယ်ကိုသာ စဉ်းစားသည်။ ၎င်းတို့အတွက် အသင်းတော်၏ အဓိကအလုပ်သည် ၎င်းတို့အချိန်ပိုတွင် လုပ်သောအရာတစ်ခုဖြစ်သည်။ ၎င်းတို့သည် လုံးဝ အလေးအနက်မထားပေ။ ၎င်းတို့သည် လုပ်ဆောင်ရန် တိုက်တွန်းခြင်း ခံရသောအခါမှသာ လှုပ်ရှားသည်။ ၎င်းတို့ လုပ်လိုသည့်အရာကိုသာ လုပ်ဆောင်ကြသည်။ ၎င်းတို့၏ ကိုယ်ပိုငအဆင့်အတန်းနှင့် အာဏာကို ထိန်းသိမ်းဖို့အတွက်ဖြစ်သည့်အလုပ်ကိုသာ လုပ်ကြသည်။ ၎င်းတို့၏ အမြင်တွင်၊ ဘုရားအိမ်တော်မှ စီစဉ်သည့် မည်သည့်အလုပ်မဆို၊ ဧဝံဂေလိဖြန့်ဝေသည့် အလုပ်နှင့် ဘုရားသခင်ရွေးချယ်သော လူတို့၏ အသက်ဝင်ရောက်မှုတို့သည် အရေးမကြီးပေ။ အခြားလူများသည် မိမိတို့၏အလုပ်၌ မည်သည့်အခက်အခဲများ ရှိပါစေ၊ ၎င်းတို့ မည်သည့်ပြဿနာများကို ဖော်ထုတ်ပြီးဖြစ်ကာ ယင်းတို့ကို တိုင်ကြားပြီးဖြစ်ပါစေ၊ ၎င်းတို့၏စကားများ မည်မျှ ရိုးသားစစ်မှန်ပါစေ၊ အန္တိခရစ်တို့သည် အရေးမထားကြပေ၊ ၎င်းတို့ ပါဝင်ပတ်သက်ခြင်း မရှိပေ၊ ဤအရာက ၎င်းတို့နှင့် မည်သို့မျှ မသက်ဆိုင်သည့်အလားပင် ဖြစ်သည်။ အသင်းတော်အလုပ်တွင် ဖြစ်ပေါ်သော ပြဿနာများက မည်မျှကြီးမားပါစေ ၎င်းတို့သည် လုံးလုံး စိတ်မဝင်စားပေ၊ ပြဿနာတစ်ခုက ၎င်းတို့၏ရှေ့တည့်တည့်တွင် ရှိလျှင်ပင်၊ ၎င်းတို့က ယင်းကို ဝတ်ကျေတမ်းကျေသာ ကိုင်တွယ်လေသည်။ အထက်က တိုက်ရိုက်ပြုပြင်ခြင်းကို ခံရပြီး ပြဿနာကို ဖြေရှင်းဖို့ အမိန့်ပေးခံရသည့်အခါမှသာလျှင် ၎င်းတို့က တကယ့်အလုပ်အနည်းငယ်ကို ဆောင့်ကြီးအောင့်ကြီးလုပ်မည် ဖြစ်ပြီး အထက်ကမြင်ဖို့အတွက် တစ်ခုခုကို ပေးလိမ့်မည်။ မကြာမီတွင် ၎င်းတို့က မိမိတို့၏ကိုယ်ပိုင် လုပ်ငန်းကို ဆက်လက် လုပ်ကိုင်ကြလိမ့်မည်။ အသင်းတော်၏အလုပ်နှင့်ပတ်သက်လာပါက၊ ပို၍ကျယ်ပြန့်သော အခြေအနေ၏ အရေးပါသော အရာများနှင့်ပတ်သက်လာပါက ၎င်းတို့သည် ဤအရာများကို စိတ်မဝင်စားဘဲ လျစ်လျူရှုကြသည်။ ၎င်းတို့ ရှာဖွေတွေ့ရှိသည့် ပြဿနာများကိုပင် လျစ်လျူရှုကြသည်။ ပြီးလျှင် ပြဿနာများအကြောင်းကို မေးသောအခါတွင် ဝတ်ကျေတမ်းကျေ အဖြေများကိုပေးသည်၊ သို့မဟုတ် တောင်စဉ်ရေမရ ပြောကြသည်။ အလွန်အမင်း တွန့်ဆုတ်စွာဖြင့်သာ ထိုပြဿနာများကို ကိုင်တွယ်ကြသည်။ ဤသည်မှာ တစ်ကိုယ်ကောင်းဆန်ခြင်းနှင့် ယုတ်မာခြင်းတို့၏ သရုပ်သကန် ဖြစ်သည် မဟုတ်လော။ ထို့အပြင် အန္တိခရစ်တို့သည် မည်သည့်တာဝန်ကို ထမ်းဆောင်နေပါစေ ၊ ၎င်းတို့တွေးနိုင်သည့်အရာမှာ ထိုတာဝန်က ၎င်းတို့ ထင်ပေါ်ကို ပေးမည် ဟုတ်မဟုတ်ကိုသာ ဖြစ်သည်။ ယင်းက ၎င်းတို့၏နာမည်ဂုဏ်သတင်းကို မြှင့်တင်ပေးနိုင်သရွေ့၊ ၎င်းတို့က ယင်းကို လုပ်ဆောင်သည့်နည်းအား သင်ယူဖို့၊ ယင်းကို ဆောင်ရွက်ဖို့ နည်းလမ်းကို အကြံထုတ်ရာတွင် ဦးနှောက်ခြောက်ခံ စဉ်းစားကြသည်။ ယင်းက ၎င်းတို့အား ထင်ပေါ်စေမည် ဟုတ်မဟုတ်ကိုသာ ၎င်းတို့ ဂရုစိုက်သည်။ ၎င်းတို့ မည်သည့်အရာကို လုပ်ဆောင်ပါစေ၊ သို့မဟုတ် တွေးတောပါစေ၊ ၎င်းတို့သည် ၎င်းတို့၏ ကိုယ်ပိုင်ကျော်ကြားမှု၊ အကျိုးအမြတ်နှင့် အဆင့်အတန်းကိုသာ အရေးစိုက်ကြသည်။ ၎င်းတို့က မည်သည့်တာဝန်ကို ထမ်းဆော်နေပါစေ မည်သူက မြင့်မားသည်၊ သို့မဟုတ် နိမ့်ကျသည်၊ မည်သူကနိုင်ပြီး၊ မည်သူက ရှုံးသည်၊ မည်သူ၌ ပို၍ ကြီးမားသော နာမည်ဂုဏ်သတင်း ရှိသည်တို့နှင့်ပတ်သက်၍သာ ယှဉ်ပြိုင်ကြသည်။ လူမည်မျှက ၎င်းတို့ကို ကိုးကွယ်ပြီး အထင်ကြီးသည်၊ လူမည်မျှက ၎င်းတို့ကို နာခံသည်၊ ပြီးလျှင် ၎င်းတို့၌ နောက်လိုက်မည်မျှရှိသည်တို့ကိုသာ ၎င်းတို့ ဂရုစိုက်ကြသည်။ ၎င်းတို့သည် သမ္မာတရားကို မည်သည့်အခါမျှ မိတ်သဟာယမပြုပေ၊ သို့မဟုတ် တကယ့်ပြဿနာများကို မည်သည့်အခါမျှ မဖြေရှင်းပေ။ ၎င်းတို့သည် မိမိတို့၏ တာဝန်ကို ထမ်းဆောင်သည့်အခါတွင် အမှုကိစ္စများကို စည်းမျဉ်းနှင့်အညီ မည်သို့လုပ်ဆောင်ရမည်ကို မည်သည့်အခါမျှ ဆင်ခြင်စဉ်းစားခြင်းမရှိသကဲ့သို့ ဘုရားသခင် တောင်းဆိုသည့်အရာနှင့် ဘုရားသခင်၏ ရည်ရွယ်ချက်များကို ဆင်ခြင်စဉ်းစားရန် မဆိုထားနှင့်၊ ၎င်းတို့ သစ္စာစောင့်သိနေခဲ့ခြင်း ရှိမရှိ၊ မိမိတို့၏ တာဝန်များကို ကောင်းမွန်စွာ ဖြည့်ဆည်းပြီးခြင်း ရှိမရှိ၊ ၎င်းတို့၏ အလုပ်တွင် လမ်းလွဲနေခဲ့ခြင်းများ သို့မဟုတ် သတိမမူမိနေခဲ့ခြင်းများ ရှိမရှိ သို့မဟုတ် ပြဿနာတစ်ခုတလေ တည်ရှိခြင်း ရှိမရှိဟူသည်ကို ပြန်လည်သုံးသပ်ခြင်း မရှိကြ။ ဤအရာများအားလုံးကို ၎င်းတို့ တစ်စက်မျှ အာရုံမစိုက်ပေ။ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်း၊ ၎င်းတို့၏ကိုယ်ပိုင် ရည်မှန်းချက်များနှင့် လိုအင်ဆန္ဒများကို ဖြည့်ဆည်းဖို့တို့အတွက်သာ ၎င်းတို့သည် ကြိုးစားအားထုတ်ပြီး အမှုကိစ္စများကို လုပ်ဆောင်သည်။ ဤသည်မှာ တစ်ကိုယ်ကောင်းဆန်ခြင်းနှင့် ယုတ်မာခြင်းတို့၏ သရုပ်သကန် ဖြစ်သည် မဟုတ်လော။ ဤသည်မှာ ၎င်းတို့၏ စိတ်နှလုံးများသည် ၎င်းတို့၏ကိုယ်ပိုင် ရည်မှန်းချက်များ၊ လိုအင်ဆန္ဒများနှင့် အသိတရားကင်းမဲ့သော တောင်းဆိုမှုများဖြင့် ပြည့်လျှံနေပုံကို အပြည့်အဝ ဖော်ထုတ်လေသည်။ ၎င်းတို့ လုပ်ဆောင်သမျှကို ၎င်းတို့၏ ရည်မှန်းချက်များနှင့် လိုအင်ဆန္ဒများဖြင့် အုပ်စိုးထားသည်။ ၎င်းတို့ မည်သည့်အရာကို လုပ်ဆောင်ပါစေ၊ အရင်းခံအကြောင်းနှင့် အရင်းအမြစ်တို့မှာ ၎င်းတို့၏ကိုယ်ပိုင် ရည်မှန်းချက်များ၊ လိုအင်ဆန္ဒများနှင့် အသိတရားကင်းမဲ့သော တောင်းဆိုမှုများသာ ဖြစ်သည်။ ဤသည်မှာ တစ်ကိုယ်ကောင်းဆန်ခြင်းနှင့် ယုတ်မာခြင်းတို့၏ သမားရိုးကျ သရုပ်သကန်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၄- အန္တိခရစ်များ၏ ထူးခြားသော လက္ခဏာနှင့် ၎င်းတို့၏ စိတ်သဘောထားနှင့်သက်ဆိုင်သည့် အဖြစ်အနေတို့ကို အနှစ်ချုပ်ခြင်း (အပိုင်း ၁)) အန္တိခရစ်တွေက အရမ်းကို တစ်ကိုယ်ကောင်းဆန်တယ်လို့ ဘုရားက ဖော်ထုတ်တယ်။ သူတို့ကိုယ်ပိုင် အကျိုးစီးပွားနဲ့ ဆက်စပ်တဲ့ ကိစ္စတွေ၊ သူတို့ကို ထင်ပေါ်ခွင့်ပေးမဲ့ ကိစ္စတွေမှာ သူတို့ အဖိုးအခပေးရပါစေ၊ ဘယ်လောက်ပဲ ဆင်းရဲဒုက္ခခံစားရပါစေ ဝီရိယရှိရှိနဲ့ ဝမ်းမြောက်ဝမ်းသာ အလုပ်လုပ်ကြတယ်။ ဒါပေမဲ့ သူတို့ကိုယ်ပိုင် အကျိုးစီးပွားနဲ့ မဆက်စပ်တဲ့အရာတစ်ခုဆိုရင် ဒီအတိုင်း လျစ်လျူရှုလိုက်ကြတယ်။ အဲဒီလို ကိစ္စတွေမှာ တခြားလူတွေ အခက်အခဲဘယ်လောက် ရင်ဆိုင်ရပါစေ၊ အသင်းတော်အလုပ်အတွက် ဆုံးရှုံးမှု ဘယ်လောက်ကြီးပါစေ အာရုံစိုက်ပေးဖို့ မလိုမလားဖြစ်ကြလိမ့်မယ်။ သူတို့ လုပ်သမျှတိုင်းက သူတို့ကိုယ်ပိုင် တစ်ကိုယ်ရေ ဂုဏ်သတင်းနဲ့ အဆင့်အတန်းအတွက်ပဲဖြစ်ပြီး အသင်းတော်ရဲ့ အကျိုးစီးပွားကို သူတို့ လုံးဝ ထည့်မတွက်ကြဘူးတဲ့။ အဲဒီအခါမှာ ဒါ ကျွန်မ ပြုမူနေခဲ့ပုံပဲဆိုတာကို သဘောပေါက်လိုက်တယ်။ ကျွန်မတို့အဖွဲ့ကို နှစ်ဖွဲ့ခွဲလိုက်ပြီးတဲ့နောက် လေလာက ခပ်မြန်မြန် တိုးတက်လာပြီး သူ့တာဝန်မှာ ဝန်ထုပ်ထမ်းတာကို ကျွန်မမြင်ခဲ့တယ်။ သူ ကျွန်မထက် သာသွားမှာ ကျွန်မ စိုးရိမ်ခဲ့တယ်။ ဒါကြောင့် အခက်အခဲတွေကို သူရင်ဆိုင်ရပြီး ကျွန်မဆီ အကူအညီ လာတောင်းတော့ ကျွန်မသူ့ကို ကူညီချင်စိတ်မရှိခဲ့ဘူး။ ဒါက ကျွန်မရဲ့ အဓိက တာဝန်တွေမှာ မပါဘူး၊ ပြီးတော့ ကူညီပေးလိုက်ရင် ကျွန်မ အချိန်ကုန် လူပန်းဖြစ်မှာပဲလို့ ခံစားခဲ့ရတယ်။ အဲဒါတင်မက၊ ဗီဒီယို ကောင်းသွားခဲ့ရင်တောင် ကျွန်မရဲ့ ကြိုးစားမှုက အသိအမှတ်ပြုခံရမှာ မဟုတ်ဘူးလေ။ အဲဒီအစား လေလာက အဖွဲ့ခေါင်းဆောင်အနေနဲ့ လက်တွေ့လုပ်ခါစပဲရှိသေးပေမဲ့ ကျွန်မနဲ့ အဆင့်တူတယ်လို့ တခြားလူတွေ ယူဆသွားမှာ။ အဲဒီအခြေအနေမှာ ကျွန်မကိုယ်ကျွန်မ ဗန်းပြနိုင်မှာ မဟုတ်ဘူးလို့ပေါ့။ နောက်တော့ လေလာက သူတို့ဗီဒီယိုကို စစ်ကြည့်ပြီး အကြံပြုချက်တွေ ပေးပါအုံးလို့ ကျွန်မကို ပြောလာတယ်။ ကျွန်မ ဒုက္ခမခံပေးနိုင်ခဲ့ဘူး။ အချိန်ကုန်ခံ၊ လူပင်ပန်းခံပြီး မကြည့်ပေးချင်ခဲ့ဘူး။ နောက်ဆုံးတော့ ကျွန်မ ကြည့်ပေးခဲ့ပါတယ်။ ဒါပေမဲ့ လူမြင်ကောင်းအောင် မကြည့်ချင်ကြည့်ချင်နဲ့ပဲ ကြည့်ခဲ့တာ။ ဘာလို့လဲဆိုတော့ ကျွန်မ တာဝန်မဲ့တယ်လို့ တခြားလူတွေက သတ်မှတ်မှာ စိုးရိမ်လို့ပဲ။ ဒါကြောင့် ပြဿနာအများကြီးပါနေတဲ့ အဲဒီဗီဒီယိုကို ပြန်လုပ်လိုက်ရတယ်။ ကျွန်မကသာ နည်းနည်း အားစိုက်ထုတ်ခဲ့ရင် အဲဒီပြဿနာတွေကို မြန်မြန်ရှာတွေ့ပြီး ပြင်နိုင်ခဲ့မှာပဲ။ ဒါပေမဲ့ ကျွန်မက အရမ်းတစ်ကိုယ်ကောင်းဆန်ခဲ့ပြီး ကျွန်မကိုယ်ပိုင် အကျိုးစီးပွားကိုပဲ တွေးခဲ့လို့ အသင်းတော်အလုပ်က နှောင့်နှေးသွားခဲ့တယ်။ ကျွန်မ ဒီအတွေးနဲ့ အရမ်းကို လိပ်ပြာမလုံဖြစ်ခဲ့တယ်။ အသင်းတော်က ကျွန်မကို အဖွဲ့ခေါင်းဆောင်လုပ်ဖို့ စီစဉ်ပေးခဲ့တာလေ။ ဒါကြောင့် ကျွန်မတာဝန်တွေကို ကျွန်မ ဖြည့်ဆည်းခဲ့သင့်ပြီး သူတို့တာဝန်တွေမှာ ညီအစ်ကို မောင်နှမတွေကြုံရတဲ့ အခက်အခဲ၊ ပြဿနာအမျိုးမျိုးကိုလဲ အာရုံစိုက်ပေးခဲ့သင့်တာ။ ဒါပေမဲ့ ကျွန်မက ဘုရားရဲ့ ရည်ရွယ်ချက်တွေကို လုံးဝ ဂရုမစိုက်ခဲ့ဘူး။ ကျွန်မ ဂရုစိုက်သမျှက ကျွန်မတာဝန်ယူတဲ့ ဗီဒီယိုတွေကို ကောင်းကောင်းလုပ်ထားလား၊ လူတွေ ကျွန်မကို ပိုလေးစားအောင် ကျွန်မ လုပ်နိုင်မလားဆိုတာတွေပဲ။ လေလာက အခက်အခဲတွေ ကြုံရတော့ အဲဒါတွေကို ဖြေရှင်းနည်း စိတ်ကူးတချို့ ကျွန်မမှာ သိသိသာသာ ရှိခဲ့ပေမဲ့ ကျွန်မ လုံးဝ မကူညီခဲ့ဘူး။ “သူတို့ အခက်အခဲတချို့ ကြုံရတာ ကောင်းတယ်။ သူတို့ရဲ့ ရလဒ်တွေ မကောင်းရင် ငါ ပိုတော်တဲ့ပုံပေါ်မှာပဲ။ ညီအစ်ကို မောင်နှမတွေက ငါဟာ ငါတို့အဖွဲ့ရဲ့ အဓိကလူဖြစ်ပြီး ငါမရှိဘဲ သူတို့ မလုပ်နိုင်ဘူးလို့ တွေးကြမှာပဲ” လို့ မလိုတမာစိတ်နဲ့တောင် ကျွန်မ စဥ်းစားခဲ့တယ်။ ကျွန်မ တွေးခေါ်ပြီး ပြုမူခဲ့ပုံက တကယ်ကို စက်ဆုပ်စရာပါပဲ။ နောက်ပိုင်းမှာ အလုပ်ကို ပြန်စစ်တဲ့အခါ ညီအစ်မ သုံးလေးယောက်က ဒီလိုမျိုးတွေပြောတာ ကြားရတယ်။ “ဒီဗီဒီယိုကို လုပ်ထားတာ သိပ်မကောင်းဘူး။ အဲဒါနဲ့ပတ်သက်လို့ နည်းနည်း အပျက်သဘောခံစားမိတယ်။ ဒီတာဝန်အတွက် ကျွန်မရဲ့ အစွမ်းအစက မလောက်ဘူး ထင်ပါရဲ့” တဲ့လေ။ ဒါကို ကြားရတော့ စိတ်မကောင်းဖြစ်သွားတာပဲ။ ကျွန်မတစ်ကိုယ်ကောင်းဆန်ခဲ့ပုံအပေါ် ကိုယ့်ခံစားချက်ကလဲ ပိုခိုင်မာသွားတယ်။ ကိုယ့်ဂုဏ်သတင်းနဲ့ အဆင့်အတန်းကိုပဲ ကျွန်မအရေးစိုက်ခဲ့တာလေ။ သူတို့က လက်တွေ့လုပ်ခါစဖြစ်ပြီး အကူအညီနဲ့ ပူးပေါင်းလုပ်ဆောင်မှု လိုတာကို ကျွန်မ ကောင်းကောင်းသိတာပဲ။ ဒါပေမဲ့ ကျွန်မ မေတ္တာတစ်စက်မှတောင် မရှိဘဲ လက်ပိုက်ကြည့်နေခဲ့တယ်။ အဲဒါကို ကျွန်မတွေးလေ၊ လူ့သဘာဝကင်းမဲ့တယ်လို့ ခံစားရလေပဲ။ အရမ်းစက်ဆုပ်စရာဖြစ်ပြီး ယုတ်မာတဲ့အရာတစ်ခုကို ကျွန်မ ဘယ်လိုလုပ်ပြီး လုပ်နိုင်ခဲ့တာလဲ။

စုဝေးပွဲတစ်ခုမှာ ညီအစ်ကိုတစ်ယောက်က သူ့အတွေ့အကြုံအကြောင်း မိတ်သဟာယပြုတာကို ကျွန်မ နားထောင်ဖြစ်ပြီး အဲဒီကနေ တကယ်အကျိုးခံစားခဲ့ရတယ်။ သူ့မိတ်သဟာယမှာ တကယ်ကို နက်ရှိုင်းတဲ့ ခံစားမှုတစ်ခု ကျန်စေတဲ့ ဘုရားနှုတ်ကပတ်တော်တစ်ပိုဒ်ရှိတယ်။ ဘုရားသခင်၏ နှုတ်ကပတ်တော်၌ ပြောထားသည် “လူတစ်ဦး၏ လုပ်ရပ်များနှင့် အပြုအမူများကို ကောင်းသည် ဆိုးသည်ဟူ၍ အကဲဖြတ်သော စံနှုန်းမှာအဘယ်နည်း။ ယင်းမှာ ၎င်းတို့သည် ၎င်းတို့၏အတွေးများ၊ ထုတ်ဖော်ချက်များနှင့် အပြုအမူများ၌ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စစ်မှန်မှုအတိုင်း အသက်ရှင်နေထိုင်ခြင်းအကြောင်း သက်သေခံချက် ရှိမရှိတို့ဖြစ်၏။ အကယ်၍ သင်၌ ဤစစ်မှန်မှု မရှိပါက၊ သို့မဟုတ် ဤအရာအတိုင်း အသက်ရှင်နေထိုင်ခြင်း မရှိပါက သင်သည် မကောင်းမှုပြုသူတစ်ဦး ဖြစ်သည်မှာ သံသယဖြစ်ဖွယ်မရှိ။ ဘုရားသခင်က ဒုစရိုက်ပြုသူများကို အဘယ်သို့ မှတ်ယူသနည်း။ ဘုရားသခင်အတွက်မူ သင့်အတွေးများနှင့် အပြင်ပန်းအပြုအမူများက သူ့အတွက် သက်သေမခံသကဲ့သို့ ယင်းတို့က စာတန်အား အရှက်ကွဲစေခြင်း၊ သို့မဟုတ် စာတန်အား အနိုင်ယူခြင်းလည်း မပြုချေ၊ ထိုအစား ဘုရားသခင်ကို အရှက်ရစေပြီး ဘုရားသခင်အပေါ် သင် ဖြစ်စေသည့် ဂုဏ်သရေညှိုးစေသည့် လက္ခဏာများနှင့် ပွထနေသည်။ သင်သည် ဘုရားသခင်အတွက် သက်သေခံနေခြင်း မရှိ၊ သင်သည် ဘုရားသခင်အဖို့ မိမိကိုယ်ကို အသုံးခံနေခြင်း မရှိသကဲ့သို့ ဘုရားသခင်အတွက် သင်၏ တာဝန်နှင့် ဝတ္တရားတို့ကို ဖြည့်ဆည်းနေခြင်းလည်း မရှိပေ၊ ထိုအစား သင့်ကိုယ်ပိုင်အကျိုးအတွက် သင်ပြုမူနေသည်။ ‘သင့်ကိုယ်ပိုင်အကျိုးအတွက်’ ဆိုသည်မှာ မည်သည့်အရာကို ဆိုလိုသနည်း။ အတိအကျဆိုလျှင် စာတန်အတွက်ကို ဆိုလိုသည်။ ထို့ကြောင့် နောက်ဆုံးတွင် ဘုရားသခင်က ‘အဓမ္မအမှုကို ပြုသောသူတို့၊ ငါ့ထံမှ ဖယ်ကြ’ ဟု ဆိုလိမ့်မည်။ ဘုရားသခင်၏ အမြင်တွင် သင်၏လုပ်ရပ်များကို ကောင်းမှုများအဖြစ် မြင်လိမ့်မည် မဟုတ်ဘဲ ယင်းတို့ကို မကောင်းမှုအဖြစ် မှတ်ယူလိမ့်မည် ဖြစ်သည်။ ၎င်းတို့သည် ဘုရားသခင်၏ လက်ခံမှုကို မရရှိနိုင်မည့်အပြင် စီရင်ခြင်းခံရလိမ့်မည်။ ဘုရားသခင်၌ ထိုသို့သော ယုံကြည်မှု ရှိသည့်သူတစ်ဦးသည် အဘယ်အရာကို ရရှိဖို့ မျှော်လင့်သနည်း။ ထိုသို့သော ယုံကြည်မှုသည် အဆုံး၌ အချည်းနှီးဖြစ်မည် မဟုတ်လော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကနေ ကျွန်မ နားလည်လာတာက လူတစ်ယောက်က တာဝန်တွေဘယ်လောက်လုပ်တယ်၊ တခြားလူတွေရဲ့ ချီးမွမ်းတာ ဘယ်လောက်ခံရတယ်ဆိုတာကို ဘုရားက မကြည့်ဘူးဆိုတာပါပဲ။ အဲဒါထက် သူ ကြည့်တာက လူတစ်ယောက်ဟာ သူ့တာဝန်ကို လုပ်ဆောင်တဲ့တစ်လျှောက် သူ့အတွေးတွေ၊ ထုတ်ဖော်ပြချက်တွေနဲ့ လုပ်ရပ်တွေမှာ သမ္မာတရားကို လက်တွေ့လုပ်တဲ့သက်သေ ပိုင်ဆိုင်ခြင်း ရှိမရှိဆိုတာပဲ။ ဒါဟာ လူတစ်ယောက်လုပ်တဲ့အရာတွေက ကောင်းတယ်၊ မကောင်းဘူးဆိုတာကို ဘုရားစီရင်တဲ့ပုံစံဖြစ်ပါတယ်။ ဘုရားက လူတွေရဲ့ စိတ်နှလုံးတွေကို စေ့စေ့ကြည့်ရှုစစ်ဆေးတာ။ လူတစ်ယောက်က ဘုရားအတွက် သက်သေခံဖို့နဲ့ ဘုရားကို စိတ်ကျေနပ်စေဖို့ ရည်ရွယ်ချက်မရှိဘဲ သူ့တာဝန်ကို လုပ်နေပြီး အဲဒီအစား သူ့ကိုယ်ပိုင် အကျိုးစီးပွားကို ကာကွယ်ဖို့အတွက် အသင်းတော်အလုပ်ကို ထိခိုက်နစ်နာစေရင် အဖိုးအခဘယ်လောက်ပဲပေးပါစေ သူက ဘုရားအမြင်မှာ မကောင်းမှု လုပ်နေဆဲပါပဲ။ ကျွန်မတာဝန်မှာ ကျွန်မက တာဝန်သိတတ်ပြီး တာဝန်ယူတတ်တဲ့အပြင် သိပ်လည်းမဆိုးဘူးလို့ ကျွန်မ အမြဲခံစားခဲ့တယ်။ ဒါပေမဲ့ ဘုရားနှုတ်ကပတ်တော်တွေအရ ကျွန်မကိုယ်ပိုင် အပြုအမူကို သုံးသပ်ကြည့်တော့ ကျွန်မ အကောင်းဆုံး ကြိုးစားခဲ့ပြီး ကျွန်မတာဝန်ယူထားတဲ့ အလုပ်မှာ စေ့စပ်တိကျခဲ့ပေမဲ့ ဒီအရာရဲ့နောက်မှာ ကွယ်ဝှက်ထားတာက ကိုယ့်ညီအစ်ကိုမောင်နှမတွေရဲ့ စိတ်နှလုံးထဲ နေရာတစ်ခု သိမ်းပိုက်ဖို့ဆိုတဲ့ ရည်ရွယ်ချက်ပဲ။ ကျွန်မက အဖွဲ့ရဲ့ အဓိကလူမို့ ကျွန်မမရှိရင် မဖြစ်ဘူးလို့ လူတွေအထင်ရောက်စေလိုတဲ့ ရည်ရွယ်ချက်ပဲ။ လေလာက အခက်အခဲတွေ ကြုံရပြီး သူ့အလုပ်မှာ မတိုးတက်နိုင်တဲ့အခါမှာတောင် ကျွန်မ နည်းနည်းမှ စိတ်သောကမဖြစ်ခဲ့ဘူး။ စိတ်သောကမဖြစ်ရုံမက သူ့မှာ အခက်အခဲရှိတာဟာ ကျွန်မကို ထင်ပေါ်စေမှာပဲလို့ ခံစားရင်းနဲ့ ဝမ်းသာခဲ့တယ်။ အဲဒီလို စက်ဆုပ်စရာ ရည်ရွယ်ချက်တွေနဲ့ ကိုယ့်တာဝန်ကို လုပ်နေတော့ ကျွန်မက မကောင်းမှုကို လုပ်နေခဲ့တာဖြစ်ပြီး ဘုရားရဲ့ ရှုတ်ချတာခံခဲ့ရတယ်။ ကျွန်မ နောင်တမရရင် အလုပ်အများကြီးလုပ်ပြီး ကြီးမားတဲ့ အဖိုးအခပေးရင်တောင်မှ နောက်ဆုံးမှာ ဘုရားရဲ့ ဖယ်ရှားရှင်းလင်းတာ ခံရမှာပဲ။ ဒီအတွေးကြောင့် ကျွန်မ လန့်သွားပြီး အရမ်းအန္တရာယ်ရှိတယ်လို့ ခံစားရတယ်။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားနဲ့ အသက်မရှင်တော့ဘူး၊ ပြီးတော့ အနာဂတ်မှာ ဒီလိုကိစ္စမျိုး ဖြစ်လာရင် အသင်းတော်အလုပ်ကို ခြုံငုံထည့်တွက်ပြီး အသင်းတော်ရဲ့ အကျိုးစီးပွားကို ကာကွယ်ရမယ်လို့ စိတ်ဆုံးဖြတ်ရင်း ဘုရားဆီ ကျွန်မဆုတောင်းခဲ့တယ်။

နောက်ပိုင်းတော့ ဘုရားနှုတ်ကပတ်တော်တွေမှာ လက်တွေ့လုပ်ဆောင်မှုလမ်းကြောင်းတစ်ခု ရှာတွေ့ခဲ့တယ်။ ဘုရားသခင်က ပြောသည် “မိမိတို့၏ တာဝန်ကို ထမ်းဆောင်နေသည့်သူများ အားလုံးအတွက်မူ၊ သမ္မာတရားကို ၎င်းတို့၏နားလည်ခြင်းသည် မည်မျှ နက်နဲပါစေ၊ သို့မဟုတ် မည်မျှပေါ့တန်ပါစေ သမ္မာတရား စစ်မှန်မှုထဲသို့ ဝင်ရောက်ခြင်းအား အရိုးရှင်းဆုံး လက်တွေ့လုပ်ဆောင်ခြင်း နည်းလမ်းမှာ အရာအားလုံး၌ ဘုရားအိမ်တော်၏ အကျိုးစီးပွားများကို တွေးဖို့ရန်နှင့် မိမိ၏တစ်ကိုယ်ကောင်းဆန်သော စိတ်ဆန္ဒများ၊ ကိုယ်ပိုင် ရည်ရွယ်ချက်များ၊ ကြံရွယ်ချက်များ၊ မာနနှင့် ဂုဏ်အဆင့်အတန်းတို့ကို လက်လွှတ်ဖို့ ဖြစ်သည်။ ဘုရားအိမ်တော်၏ အကျိုးစီးပွားများကို ဦးစားပေးလော့။ ဤသည်မှာ အနည်းဆုံး လုပ်ဆောင်သင့်သည့် အရာဖြစ်၏။ တာဝန်ကို ဆောင်ရွက်နေသည့် လူတစ်ဦးသည် ဤမျှလောက်ပင် မလုပ်ဆောင်နိုင်လျှင် မိမိ၏ တာဝန်ကို လုပ်ဆောင်နေပါသည်ဟု ၎င်းကို အဘယ်သို့ ပြောနိုင်မည်နည်း။ ယင်းမှာ မိမိ၏ တာဝန်ကို လုပ်ဆောင်နေခြင်း မဟုတ်ပေ။ ဘုရားအိမ်တော်၏ အကျိုးများကို သင် ပထမဦးဆုံး စဉ်းစားသင့်သည်၊ ဘုရားသခင်၏ ရည်ရွယ်ချက်များနှင့် အသင်းတော် အလုပ်တို့ကို စဉ်းစားသင့်သည်။ ဤအရာများကို ဦးစားပေးသင့်၏။ ထို့နောက်တွင်မှ သင့်အဆင့်အတန်း၏ တည်ငြိမ်မှု၊ သို့မဟုတ် အခြားသူများက သင့်ကို မည်သို့ သဘောထားသည်တို့နှင့်ပတ်သက်၍ သင် စဉ်းစားနိုင်သည်။ ယင်းကို အဆင့်နှစ်ခုအဖြစ်သို့ ပိုင်းခြားလိုက်ပြီး ညှိနှိုင်းမှုအချို့ ပြုလုပ်သည့်အခါ အနည်းငယ် ပိုမို လွယ်ကူလာသည်ဟု သင်တို့ မခံစားရသလော။ ခဏတာ ဤအရာကို သင်လက်တွေ့လုပ်ဆောင်လျှင် ဘုရားသခင်ကို စိတ်ကျေနပ်စေခြင်းမှာ ထိုမျှ ခက်ခဲသည့်အရာမဟုတ်ဟု သင် ခံစားလာရလိမ့်မည်။ ထို့အပြင် သင်၏ တာဝန်များကို သင်ဖြည့်ဆည်းနိုင်သင့်သည်၊ သင်၏ တာဝန်နှင့် ဝတ္တရားများကို ထမ်းဆောင်နိုင်သင့်သည်၊ သင်၏ တစ်ကိုယ်ကောင်းဆန်သော စိတ်ဆန္ဒများနှင့် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားသင့်သည်၊ ဘုရားသခင်၏ ရည်ရွယ်ချက်များကို အလေးထားမှု ပြသင့်ပြီး ဘုရားအိမ်တော်၏ အကျိုးများ၊ အသင်းတော်အလုပ်နှင့် သင်ထမ်းဆောင်သင့်သည့် တာဝန်တို့ကို ဦးစားပေးသင့်သည်။ ဤအရာကို တစ်ခဏကြာ ကြုံတွေ့ပြီးနောက်တွင် ဤသည်မှာ ပြုမူကျင့်ကြံရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး၊ သို့မဟုတ် ဆိုးညစ်သောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်သည်။ စက်ဆုပ်ဖွယ်ကောင်းခြင်း၊ ယုတ်ညံ့ခြင်းနှင့် အသုံးမကျခြင်းတို့ထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး ပြုမူသင့်သည့်ပုံဖြစ်ပြီး ထိုလူ အသက်ရှင်နေထိုင်သင့်သည် ပုံရိပ်တစ်ခုဖြစ်သည်ဟု သင်ခံစားရလိမ့်မည်။ တဖြည်းဖြည်းနှင့် သင်၏ ကိုယ်ပိုင်အကျိုးစီးပွားများကို အလိုဖြည့်ဖို့ သင်၏ လိုအင်ဆန္ဒသည် သာ၍ လျော့ပါးသွားပေလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကနေ ကျွန်မ မြင်ရတာက ကိုယ့်တာဝန်ကို ကောင်းကောင်း ထမ်းဆောင်ဖို့ လူတစ်ယောက်က သူ့တစ်ကိုယ်ရေ ရည်ရွယ်ချက်တွေ၊ အကြောင်းရင်းတွေ၊ မာနနဲ့ အဆင့်အတန်းတွေကို ဘေးဖယ်ထားရမှာဖြစ်ပြီး အသင်းတော်ရဲ့ အကျိုးစီးပွားကို တစ်ချိန်လုံး ဦးစားပေးရမယ်ဆိုတာပဲ။ ဒီကိစ္စနောက်ပိုင်းမှာ ဘုရားရဲ့ သတ်မှတ်ချက်တွေနဲ့အညီ ကိုယ့်တာဝန်ကို ကျွန်မ သတိရှိရှိလုပ်တယ်။ တစ်ကိုယ်ကောင်းဆန်ပြီး စက်ဆုပ်စရာဖြစ်တာ၊ ကျွန်မကိုယ်ပိုင် ဂုဏ်သတင်းနဲ့ အဆင့်အတန်းကိုပဲ စဉ်းစားတာတွေကို ရပ်လိုက်တယ်။ တစ်ခါ၊ လေလာက ဗီဒီယိုတစ်ခု လုပ်နေချိန်မှာ အခက်အခဲ ကြုံရပြီး ဘယ်လိုဖြေရှင်းရမယ်ဆိုတာ ကျွန်မကို တစ်ချက်ကြည့်စေချင်တယ်။ ကျွန်မက နည်းနည်း တွန့်ဆုတ်နေပြီး ကိုယ့်ဘာသာ တွေးမိတယ်။ “ငါလုပ်နေတဲ့ ဗီဒီယိုက မပြီးပြတ်သေးဘူး။ သူ့ပြဿနာကို ကူညီပေးတာက ငါ့အလုပ်တိုးတက်မှုကို ထိခိုက်မလား။ အဲဒီဗီဒီယိုကို ငါအချိန်မီ မပြီးနိုင်ဘဲဖြစ်သွားရင် ငါက အဖွဲ့ခေါင်းဆောင်ဖြစ်ပေမဲ့ အရည်အချင်းမပြည့်ဘူးလို့ တခြားလူတွေ ပြောကြမလား” ပေါ့။ ဖောက်ပြန်ပျက်စီးတဲ့ စိတ်သဘောထားနဲ့ ကျွန်မ ထပ်အသက်ရှင်နေမိမှန်း သဘောပေါက်လိုက်တယ်။ အသင်းတော်အလုပ်ကို ခြုံငုံထည့်တွက်မယ်၊ ကျွန်မကိုယ်ပိုင် အလုပ်ကိုပဲ အာရုံမစိုက်ပါဘူးလို့ ဘုရားကို ကျွန်မပေးခဲ့တဲ့ ဆုံးဖြတ်ချက်ကို ပြန်သတိရသွားတယ်။ အဲဒီနောက် ဇာတိကို တွန်းလှန်ဆန့်ကျင်ဖို့၊ ကျွန်မရဲ့ အကျိုးစီးပွားကို ဘေးဖယ်ပြီး လေလာကို ကြိုးကြိုးစားစား ကူညီဖို့ လိုလားရင်းနဲ့ ဘုရားဆီ ကျွန်မဆုတောင်းခဲ့တယ်။ ဗီဒီယိုကို အာရုံစိုက်ပြီး ကျွန်မကြည့်ခဲ့တယ်၊ ပြဿနာတွေကို ရေးမှတ်တယ်၊ ပြီးတဲ့အခါ လေးလာနဲ့ သူ့အဖွဲ့ကို အလုပ်ထဲမှာပဲ လမ်းညွှန်မှုပေးဖို့ သွားတွေ့ခဲ့တယ်။ ကျွန်မရဲ့ မိတ်သဟာယက သူ့အတွက် လမ်းကြောင်းတစ်ခု ဖွင့်ပေးခဲ့တယ်လို့ လေလာက ပြောတော့ ကျွန်မစိတ်နှလုံးထဲမှာ အင်မတန် အေးချမ်းတဲ့စိတ် ခံစားရတယ်။ သူတို့ကို ကူညီပေးတာက ကျွန်မအလုပ်ကို ကြန့်ကြာစေမှာပဲလို့ အစက ထင်ခဲ့ပေမဲ့ နောက်ဆုံးတော့ ဘာနှောင့်နှေးတာမှ လုံးဝ မရှိခဲ့ဘူး။ ကျွန်မတို့ အဖွဲ့နှစ်ဖွဲ့လုံးအတွက် အရင်ထက် အလုပ်က ပိုပြီး ထိထိရောက်ရောက် ရှိခဲ့တဲ့အပြင် တစ်လအတွင်းမှာပဲ အောင်အောင်မြင်မြင် ပြီးစီးသွားခဲ့တယ်။ ဒီနောက်ပိုင်း ညီအစ်ကို မောင်နှမတွေက သူတို့ရဲ့ အခက်အခဲတွေနဲ့ပတ်သက်လို့ ကျွန်မကို အကူအညီတောင်းကြတဲ့အခါ ကျွန်မ မငြင်းတော့ဘူး။ အဲဒီအစား သူ့တို့ကို အစွမ်းကုန် ကူညီပေးတယ်။ ကိစ္စတွေကို စစ်ဆေးပြီး အကြံတွေပေးနေရင်းနဲ့ အချိန်ပိုကုန်ပြီး ပိုအားထုတ်ခဲ့ရပေမဲ့ ဒီလိုလက်တွေလုပ်ဆောင်ရင်းနဲ့ စိတ်အေးချမ်းမှုခံစားခဲ့ရတယ်။

နောက်ပိုင်းမှာ ကိုယ့်ကိုယ်ကိုယ် သုံးသပ်မှုတချို့ ကျွန်မလုပ်ခဲ့ပြီး ကိုယ်ကျိုးစီးပွားနဲ့ဆိုင်တဲ့ ကိစ္စတွေကို စေ့စေ့စပ်စပ်နဲ့ ကျွန်မကြိုးစားလုပ်ပေမဲ့ ကိုယ်ကျိုးစီးပွားတွေနဲ့ မပတ်သက်တဲ့အခါမှာတော့ ဘာလို့ ပူးပေါင်းမလုပ်တတ်တာလဲလို့ ကိုယ့်ကိုယ်ကိုယ် မေးမိခဲ့တယ်။ ဒီပြဿနာရဲ့ အနှစ်သာရ အတိအကျက ဘာလဲပေါ့။ ကျွန်မ ဘုရားနှုတ်ကပတ်တော်တချို့ကို တွေ့တယ်။ “လူအချို့သည် ၎င်းတို့၏ ကိုယ်ပိုင်ပကာသနနှင့် ဂုဏ်ကို ကာကွယ်ရန်၊ ၎င်းတို့၏ ကျော်ဇောမှုနှင့် အဆင့်အတန်းကို ထိန်းသိမ်းရန်အတွက် မည်မျှပင် ပေးဆပ်ရပါစေ သူတစ်ပါးတို့အား ကူညီပြီး ၎င်းတို့မိတ်ဆွေများအတွက် အနစ်နာခံရန် လိုလားကြသည်။ သို့သော် ဘုရားအိမ်တော်၏ အကျိုးစီးပွား၊ သမ္မာတရားနှင့် တရားမျှတမှုကို ကာကွယ်ဖို့ လိုလာသောအခါတွင်မူ ၎င်းတို့၏ ကောင်းမွန်သည့် ရည်ရွယ်ချက်များ မရှိတော့ဘဲ ယင်းတို့သည် လုံးဝ ပျောက်ကွယ်သွားသည်။ ၎င်းတို့သည် သမ္မာတရားကို လက်တွေ့လုပ်ဆောင်သင့်သောအခါတွင် လုံးဝ မလုပ်ဆောင်ကြပေ။ ဘာများ ဖြစ်နေသနည်း။ ၎င်းတို့၏ သိက္ခာနှင့် ဂုဏ်ကို ကာကွယ်ရန်အတွက် ၎င်းတို့သည် မည်သည့်အဖိုးအခကိုမဆို ပေးဆပ်ပြီး မည်သည့်ဆင်းရဲဒုက္ခကိုမဆို ခါးစည်းခံကြလိမ့်မည်။ သို့သော် တကယ့်အလုပ်ကို လုပ်ဆောင်ရန်နှင့် လက်တွေ့ကျသော ကိစ္စများကို ကိုင်တွယ်ရန်၊ အသင်းတော်၏ အလုပ်နှင့် အပြုသဘောဆောင်သောအရာများကို ကာကွယ်ရန်၊ ပြီးလျှင် ဘုရားသခင် ရွေးချယ်ထားသောလူများကို ကာကွယ်ပြီး ပံ့ပိုးပေးရန် လိုအပ်လာသောအခါတွင်မူ ၎င်းတို့သည် မည်သည့်အဖိုးအခကိုမဆို ပေးဆပ်ပြီး မည်သည့်ဆင်းရဲဒုက္ခကိုမဆို ခါးစည်းခံရန် အဘယ်ကြောင့် အားအင်မရှိကြတော့သနည်း။ ဤသည်မှာ မယုံကြည်နိုင်လောက်အောင်ပင် ဖြစ်သည်။ အမှန်တကယ်တွင် ၎င်းတို့၌ သမ္မာတရားကို အလွန်အမင်း မနှစ်မြို့သော စိတ်သဘောထားမျိုး ရှိကြသည်။ ၎င်းတို့၏ စိတ်သဘောထားသည် သမ္မာတရားကို အလွန်အမင်း မနှစ်မြို့သည်ဟု အဘယ်ကြောင့်ဆိုသနည်း။ အဘယ်ကြောင့်ဆိုသော် တစ်စုံတစ်ခု၌ ဘုရားကို သက်သေခံခြင်း၊ သမ္မာတရားကို လက်တွေ့လုပ်ဆောင်ခြင်း၊ ဘုရားရွေးချယ်ထားသောလူများကို ကာကွယ်ခြင်း၊ စာတန်၏ အကြံအစည်းများကို ဆန့်ကျင်တိုက်ခိုက်ခြင်း၊ သို့မဟုတ် အသင်းတော်၏ အလုပ်ကို ကာကွယ်ခြင်းတို့ ပါဝင်သောအခါတိုင်းတွင် ၎င်းတို့သည် ထွက်ပြေးပုန်းကွယ်ကြပြီး မည်သည့်သင့်တင့်လျောက်ပတ်သောကိစ္စကိုမျှ အာရုံစိုက် လုပ်ဆောင်ခြင်း မရှိကြပေ။ ၎င်းတို့၏ သူရသတ္တိနှင့် ဆင်းရဲဒုက္ခကို ခါးစည်းခံသည့် စိတ်ဓာတ်သည် အဘယ်မှာနည်း။ ဤအရာများကို မည်သည့်နေရာတွင် ၎င်းတို့ အသုံးပြုကြသနည်း။ ဤသည်မှာ မြင်ရန် လွယ်ကူသည်။ လူတစ်ယောက်က ၎င်းတို့အနေဖြင့် အလွန်တစ်ကိုယ်ကောင်းမဆန်သင့်ကြောင်း၊ မယုတ်ညံ့သင့်ကြောင်းနှင့် မိမိတို့ကိုယ်ကို မကာကွယ်သင့်ကြောင်း၊ ပြီးလျှင် ၎င်းတို့သည် အသင်းတော်၏ အလုပ်ကို ကာကွယ်သင့်ကြောင်း ပြောလျက် ၎င်းတို့ကို ပြစ်တင်ရှုတ်ချလျှင်ပင် ၎င်းတို့က အမှန်တကယ် ဂရုစိုက်ခြင်းမရှိပေ။ ၎င်းတို့က ‘ထိုအရာများကို ငါမလုပ်။ ထိုအရာများက ငါနှင့် လုံးဝ သက်ဆိုင်ခြင်းမရှိ။ ထိုသို့ပြုမူခြင်းသည် ငါ၏ ကျော်ကြားမှု၊ အကျိုးအမြတ်နှင့် အဆင့်အတန်းအတွက် လိုက်စားခြင်းတွင် မည်သည့်ကောင်းကျိုး ရှိမည်နည်း’ ဟု မိမိတို့ကိုယ်ကို ပြောဆိုကြသည်။ ၎င်းတို့သည် သမ္မာတရားကို လိုက်စားသူမဟုတ်ပေ။ ၎င်းတို့သည် ကျော်ကြားမှု၊ အကျိုးအမြတ်နှင့် အဆင့်အတန်းတို့ကိုသာ ရှာဖွေလိုကြ၏။ ပြီးလျှင် ၎င်းတို့အား ဘုရားသခင် ပေးအပ်ထားသော အလုပ်ကို လုံးဝ လုပ်ဆောင်ခြင်းမရှိပေ။ ထို့ကြောင့် ၎င်းတို့သည် အသင်းတော်အလုပ်ကို လုပ်ဆောင်ရန် လိုအပ်သောအခါ ထွက်ပြေးဖို့ကိုသာ ရွေးချယ်ကြသည်။ ဤအရာက ၎င်းတို့၏ စိတ်နှလုံးထဲတွင် ၎င်းတို့သည် အပြုသဘောဆောင်သောအရာများကို မနှစ်သက်ကြကြောင်းနှင့် သမ္မာတရားကို စိတ်မဝင်စားကြကြောင်း ဆိုလိုပေသည်။ ဤသည်မှာ သမ္မာတရားကို အလွန်အမင်း မနှစ်မြို့ခြင်းနှင့်သက်ဆိုင်သော ရှင်းလင်းသော သရုပ်သကန်တစ်ခုဖြစ်၏။ သမ္မာတရားကို ချစ်ပြီး သမ္မာတရား စစ်မှန်မှုကို ပိုင်ဆိုင်သော သူတို့သည်သာ ဘုရားအိမ်တော်၏ အလုပ်နှင့် ဘုရားသခင် ရွေးချယ်ထားသော သူတို့က လိုအပ်သောအခါ ရှေ့ထွက်လုပ်ဆောင်နိုင်သည်။ ၎င်းတို့သည်သာ ဘုရားသခင် ရွေးချယ်ထားသောသူတို့ကို လမ်းကြောင်း အမှန်ပေါ်သို့ ခေါ်ဆောင်ပေးကာ ဘုရားသခင်၏ အလုပ်အပေါ် ကျိုးနွံနာခံမှုရှိစေရန် ၎င်းတို့အား ထောက်ကူပေးလျက် ဘုရားသခင်ကို သက်သေခံပြီး သမ္မာတရားကို မိတ်သဟာယဖွဲ့ရန် ရဲရင့်စွာဖြင့် ထရပ်ကာ ရှိထားသောတာဝန်ကို မဖြစ်မနေ လုပ်ဆောင်နိုင်သည်။ ဤသည်သာ တာဝန်သိသည့် သဘောထားဖြစ်ပြီး ဘုရားသခင်၏ ရည်ရွယ်ချက်များကို အလေးထားခြင်းပြသည့် သရုပ်သကန် ဖြစ်သည်။ သင်တို့သည် ဤသဘောထားအား မပိုင်ဆိုင်ကြလျှင် သင်တို့ကိုင်တွယ်သည့် အကြောင်းအရာများ၌ ပေါ့ပေါ့ဆဆ ကိုင်တွယ်ခြင်းမှလွဲ၍ သင်တို့၌ဘာမျှမရှိကြ။ ထို့နောက် ‘ငါသည် ငါ၏တာဝန် အတိုင်းအတာအတွင်းသာ ငါလုပ်မည်။ အခြားအရာအားလုံးအား ငါဂရုမစိုက်။ အကယ်၍ ငါ့အား သင်တစ်စုံတစ်ခုတောင်းဆိုပါက ငါ့စိတ်ကြည်လင်သည့်အချိန်တွင် သင့်ကိုငါအဖြေပေးမည်။ သို့မဟုတ်လျှင် ငါအဖြေပေးမည်မဟုတ်။ ဤသည်မှာ ငါ၏ သဘောထားဖြစ်သည်’ ဟူ၍ သင် တွေးလျှင် ဤအရာသည် ဖောက်ပြန်ပျက်စီးသော စိတ်သဘောထား အမျိုးအစားတစ်ခု ဖြစ်သည်မဟုတ်လော။ မိမိ၏ ကိုယ်ပိုင်အဆင့်အတန်း၊ ကျော်ဇောမှုနှင့် ဂုဏ်တို့ကိုသာ ကာကွယ်ခြင်းဖြစ်ပြီး မိမိ၏ ကိုယ်ပိုင်အကျိုးနှင့်သက်ဆိုင်သည့် ကိစ္စများကိုသာ ကာကွယ်ခြင်းသည် တရားမျှတသော အကြောင်းတရားကို ကာကွယ်နေခြင်း ဖြစ်သလော။ ယင်းမှာ ဘုရားအိမ်တော်၏ အကျိုးစီးပွားများကို ကာကွယ်နေခြင်း ဖြစ်သလော။ ဤ သေးသိမ်ခြင်း၊ အတ္တကြီးသော ကြံရွယ်ချက်တို့၏ နောက်ကွယ်တွင် သမ္မာတရားကို အလွန်အမင်း မနှစ်မြို့သော စိတ်သဘောထား ရှိသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) “လူများသည် အစွမ်းအစ ညံ့ဖျင်းကြောင်း၊ ၎င်းတို့တွင် အချို့သော အားနည်းချက်များရှိပြီး ဘုရားသခင်ကို ဆန့်ကျင်သော ဖောက်ပြန်ပျက်စီးသည့် စိတ်သဘောထားများ၊ သို့မဟုတ် အဖြစ်အနေတစ်ခု ရှိကြောင်းတို့ကို မြင်သည့်အခါ ဘုရားသခင်သည် ၎င်းတို့ကို အော့နှလုံးမနာသကဲ့သို့ သူနှင့်ဝေးရာတွင် မထားပေ။ ယင်းမှာ ဘုရားသခင်၏ ရည်ရွယ်ချက် မဟုတ်သကဲ့သို့ လူသားအပေါ် သူ၏သဘောထားလည်း မဟုတ်ပေ။ ဘုရားသခင်သည် လူများ၏ညံ့ဖျင်းသော အစွမ်းအစကို ရွံရှာစက်ဆုပ်ခြင်း မရှိ၊ ၎င်းတို့၏ မိုက်မဲမှုကို ရွံရှာစက်ဆုပ်ခြင်း မရှိသကဲ့သို့ ၎င်းတို့၌ ဖောက်ပြန်ပျက်စီးသော စိတ်သဘောထားများ ရှိသည်ကိုလည်း သူ ရွံရှာစက်ဆုပ်ခြင်းမရှိချေ။ ဘုရားသခင်သည် လူတို့ထဲ၌ အရွံရှာအစက်ဆုပ်ဆုံးဖြစ်သော အရာမှာ အဘယ်နည်း။ ယင်းမှာ လူများက သမ္မာတရားကို အလွန်အမင်း မနှစ်မြို့သည့်အချိန် ဖြစ်သည်။ သင်သည် သမ္မာတရားကို အလွန်အမင်း မနှစ်မြို့ပါက ထိုတစ်ချက်တည်းကြောင့်ပင် ဘုရားသခင်သည် သင့်ကြောင့် မည်သည့်အခါမျှ ဝမ်းမြောက်မည် မဟုတ်။ ဤသည်မှာ ပြောင်းလဲ၍မရနိုင်ပေ။ သင်သည် သမ္မာတရားကို အလွန်အမင်း မနှစ်မြို့လျှင်၊ သမ္မာတရားကို မချစ်လျှင်၊ သမ္မာတရားအပေါ် သင်သည် ဂရုမစိုက်သော သဘောထားရှိပြီး အထင်သေးကာ မာနထောင်လွှားသည့်အပြင် တွန်းပင်တွန်းလှန်ကာ အတိုက်အခံလုပ်ပြီး ငြင်းပယ်လျှင်၊ ဤသည်မှာ သင်ပြုမူသည့်ပုံစံ ဖြစ်လျှင် ဘုရားသခင်က သင့်အား လုံးလုံး ရွံရှာပြီး သင်သည် ကယ်တင်၍မရတော့အောင် ကျရှုံးပြီးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို ကောင်းစွာ ဖြည့်ဆည်းခြင်းအဖို့ အရေးကြီးသည်) သမ္မာတရားကို မချစ်တဲ့သူ ဒါမှမဟုတ် အသင်းတော်ရဲ့ အကျိုးစီးပွားတွေကို မကာကွယ်တဲ့သူ၊ ကိုယ်ပိုင် ဂုဏ်သတင်းနဲ့ အဆင့်အတန်းကို အမြဲ ကာကွယ်တဲ့အပြင် ကိုယ်ကျိုးစီးပွားတွေကို ဖြစ်ထွန်းစေပြီး သူတို့ကို ထင်ပေါ်စေတဲ့ ဘယ်အရာကိုမဆို အသင့်လုပ်ပေမဲ့ တစ်ဖက်မှာတော့ သူတို့အပေါ် အကျိုးမပြုတာမှန်သမျှကို လျစ်လျူရှု၊ ငြင်းပယ်သူတွေဟာ သမ္မာတရားကို မနှစ်မြို့တဲ့ စာတန်ဆန်တဲ့ စိတ်သဘောထား ရှိသူတွေပဲလို့ ဘုရားနှုတ်ကပတ်တော်တွေက ပြောတယ်။ ဒီလူစားမျိုးက သူ့ကိုယ်ကျိုးစီးပွားကို ထိခိုက်တဲ့ ကိစ္စတွေမှာ ဘယ်လိုပဲ လုံ့လဝီရိယရှိပါစေ၊ အဖိုးအခ ဘယ်လောက်ပဲ ပေးပါစေ၊ သူ့အလုပ်ရလဒ်တွေက ဘယ်လိုပဲ အထင်ကြီးစရာဖြစ်ပါစေ သူတို့ရဲ့ ရည်ရွယ်ချက်က အမြဲပဲ ဂုဏ်သတင်းနဲ့ အဆင့်အတန်းအတွက် သူတို့လိုအပ်ချက်ကို ဖြည့်ဆည်းဖို့ ဖြစ်တယ်။ အသင်းတော်ရဲ့ အကျိုးစီးပွားနဲ့ ပတ်သက်လာတဲ့အခါ သမ္မာတရားကို ရှင်းရှင်းလင်းလင်း သိပေမဲ့ လက်တွေ့မလုပ်သလို အသင်းတော်အလုပ်ကို လုံးဝ မထိန်းသိမ်းဘူး။ သုံးသပ်ဆင်ခြင်ကြည့်တဲ့အခါ ကျွန်မလဲ ကိုယ့်တာဝန်ကို အဲဒီလိုလုပ်နေမိမှန်း သဘောပေါက်သွားတယ်။ ကျွန်မ ထင်ပေါ်ပြီး ကြည့်ကောင်းနိုင်သရွေ့ အားထုတ်ပြီး အဖိုးအခပေးဖို့ လိုလားနေခဲ့တယ်။ အခက်အခဲတွေကို ရင်ဆိုင်တဲ့အခါမှာတောင် ကျွန်မ မမှုဘဲရှိနေခဲ့တဲ့အပြင် ရလဒ်တွေ ရဖို့အတွက်ပဲ အပြည့်အဝ အားထုတ်ခဲ့တယ်။ ဒါပေမဲ့ အလုပ်ကို ကောင်းကောင်းလုပ်တာက ကျွန်မကို မထင်ပေါ်စေမှာ ဒါမှမဟုတ် ကျွန်မကို ပုဂ္ဂိုလ်ရေးအရ အကျိုးမပြုမှာကို မြင်တာနဲ့တစ်ပြိုင်နက် ကျွန်မ မပတ်သက်ဘဲနေလိုက်တယ်။ အသင်းတော်အလုပ်က ဆုံးရှုံးမှုတွေ ခံစားနေရတာကို မြင်တဲ့အချိန်မှာတောင် ကျွန်မ ပူပန်သောကမဖြစ်ခဲ့ဘူး။ ကျွန်မက သမ္မာတရားကို မနှစ်မြို့တဲ့ စာတန်ဆန်တဲ့ စိတ်သဘောထားကို ထုတ်ဖော်ပြနေခဲ့တာပဲ။ ကျွန်မ ယုံကြည်ခဲ့တဲ့ နှစ်ကာလတစ်လျှောက်လုံးနဲ့ ကျွန်မဖတ်ခဲ့တဲ့ ဘုရားနှုတ်ကပတ်တော်တွေအားလုံးကနေ ဖန်ဆင်းခံတစ်ယောက်အနေနဲ့ ကျွန်မတာဝန်ကို စိတ်နှလုံးအကြွင်းမဲ့ ဉာဏ်ရှိသမျှ၊ ကိုယ်စွမ်းရှိသမျှနဲ့ ဖြည့်ဆည်းရမယ်၊ အသင်းတော်ရဲ့ အကျိုးစီးပွားကို အချိန်တိုင်း ဦးစားပေးရမယ်ဆိုတာတွေကို အယူဝါဒအရ ကျွန်မ သိခဲ့တယ်။ ဘုရားရဲ့ မေတ္တာကို ပြန်ဆပ်ဖို့ ကျွန်မတာဝန်ကို အစွမ်းကုန် လုပ်မယ်လို့ ပြောပြီး ဘုရားကို မကြာခဏ ကျွန်မ ဆုတောင်းခဲ့တယ်။ ဒါပေမဲ့ တကယ့်အခြေအနေနဲ့ ရင်ဆိုင်ရတဲ့အခါ အသင်းတော်ရဲ့ အကျိုးစီးပွားတွေကို ကာကွယ်မဲ့အစား ကျွန်မရဲ့ တစ်ကိုယ်ကောင်းဆန်တဲ့ စိတ်ဆန္ဒတွေကို ဖြည့်ဆည်းဖို့ ရွေးခဲ့တယ်။ အသင်းတော်ရဲ့ အကျိုးစီးပွားရှေ့မှာ ကျွန်မရဲ့ ဂုဏ်သတင်းနဲ့ အဆင့်အတန်းကို အမြဲ ထားခဲ့တယ်။ ကျွန်မ ဘယ်လောက်ဆိုးယုတ်လိုက်သလဲ။ သမ္မာတရားကို မနှစ်မြို့တဲ့ ကျွန်မရဲ့ စာတန်ဆန်တဲ့ စိတ်သဘောထားကို မကိုင်တွယ်မဖြေရှင်းရင် ဘုရားကို နှစ်ဘယ်လောက်ကြာကြာ ကျွန်မ ဆက်ယုံကြည်ပါစေ ကယ်တင်ခြင်းရဖို့ မပြောနဲ့၊ ကျွန်မရဲ့ အသက်စိတ်သဘောထားမှာ ပြောင်းလဲမှု လုံးဝ ရခဲ့မှာ မဟုတ်ဘူး။ ဒီလိုတွေးမိတော့ ကျွန်မရဲ့ ဒီစိတ်သဘောထားက ဘယ်လောက်အန္တရာယ်ကြီးလဲ သဘောပေါက်ခဲ့တယ်။ ဒီဖောက်ပြန်ပျက်စီးတဲ့ စိတ်သဘောထားရဲ့ အချုပ်အနှောင်တွေကို ဖယ်ရှားတဲ့နေရာမှာ ကျွန်မကို လမ်းပြဖို့ တောင်းလျှောက်ရင်းနဲ့ ဘုရားဆီ ကျွန်မဆုတောင်းခဲ့တယ်။

အချိန်နည်းနည်းကြာပြီးတဲ့နောက်မှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ရတယ်။ “ဘုရားသခင်၏အိမ်တော်၌ သမ္မာတရားကို လိုက်စားသူအားလုံးသည် ဘုရားရှေ့တွင် ပေါင်းစည်းကြသည်။ ကွဲပြားခြင်းမရှိပေ။ ၎င်းတို့အားလုံးသည် တူညီသောပန်းတိုင်ဆီသို့ဦးတည်ပြီး အလုပ်လုပ်ကြကာ ၎င်းတို့တာဝန်ကို ထမ်းဆောင်သည်။ ၎င်းတို့အပေါ် ကျရောက်သော အလုပ်ကို လုပ်သည်။ သမ္မာတရားစည်းမျဉ်းများနှင့်အညီ ပြုမူဆောင်ရွက်သည်။ ဘုရားသခင် တောင်းဆိုသည့်အတိုင်း လုပ်ဆောင်ပြီး သူ၏ ရည်ရွယ်ချက်များကို အထမြောက်အောင် လုပ်ဆောင်သည်။ သင်၏ ပန်းတိုင်သည် ဤအတွက်မဟုတ်ဘဲ သင်ကိုယ်တိုင်အတွက်ဖြစ်လျှင်၊ သင်၏ တစ်ကိုယ်ကောင်းဆန်သော ဆန္ဒများကို ဖြည့်ဆည်းရန်အတွက်ဖြစ်လျှင် ဤသည်မှာ ဖောက်ပြန်ပျက်စီးသော စာတန်ဆန်သည့် စိတ်သဘောထားကို ထုတ်ဖော်ခြင်းဖြစ်သည်။ ဘုရားအိမ်တော်တွင် တာဝန်များကို သမ္မာတရားစည်းမျဉ်းများနှင့်အညီ လုပ်ဆောင်ပြီး ဘာသာတရားမရှိသူများ၏ လုပ်ရပ်များမှာမူ ၎င်းတို့၏ ဆိုးယုတ်သော စိတ်သဘောထားများက ချုပ်ကိုင်သည်။ ဤသည်တို့မှာ အလွန်ကွဲပြားခြားနားသည့် လမ်းကြောင်းနှစ်ခုဖြစ်၏။ ဘာသာတရားမရှိသူများသည် ၎င်းတို့ကိုယ်တိုင်၏ အကြံအစည်များကို သိုထားသည်၊ ၎င်းတို့ထဲမှ အသီးသီး၌ မိမိတို့၏ ကိုယ်ပိုင် ရည်မှန်းချက်များနှင့် အစီအစဉ်များရှိပြီး လူတိုင်းသည် မိမိတို့၏ကိုယ်ပိုင် အကျိုးစီးပွားများအတွက် ရှင်သန်ကြသည်။ ထိုအတွက်ကြောင့် ၎င်းတို့အားလုံးသည် မိမိတို့အကျိုးအမြတ်အတွက် အလုအယက်ကြိုးပမ်းကြပြီး ၎င်းတို့ရရှိသည့်အရာကို စိုးစဉ်းမျှ စွန့်လွှတ်လိုစိတ်မရှိခြင်းဖြစ်သည်။ ၎င်းတို့သည် ကွဲပြားနေကြသည်။ စည်းလုံးခြင်းမရှိပေ။ အကြောင်းမှာ ၎င်းတို့သည် တူညီသောပန်းတိုင်အတွက် လုပ်ဆောင်နေကြခြင်းမဟုတ်သောကြောင့် ဖြစ်သည်။ ၎င်းတို့လုပ်ဆောင်သည့်အရာနောက်ကွယ်ရှိ ရည်ရွယ်ချက်နှင့် သဘောသဘာဝသည် တူညီသည်။ မိမိတို့ကိုယ်ကိုအတွက်သာ လုပ်ဆောင်နေကြခြင်းဖြစ်သည်။ ယင်းတွင် စိုးမိုးသော သမ္မာတရားမရှိပေ။ ယင်းတွင် စိုးမိုးပြီး ဦးဆောင်သည့်အရာသည် ဖောက်ပြန်ပျက်စီးသော ဆိုးယုတ်သည့် စိတ်သဘောထားဖြစ်သည်။ ၎င်းတို့သည် ၎င်းတို့၏ ဖောက်ပြန်ပျက်စီးသော ဆိုးယုတ်သည့် စိတ်သဘောထား၏ ထိန်းချုပ်ခြင်းကို ခံရပြီး မိမိတို့ကိုယ်ကို မထိန်းနိုင်ကြပေ။ ထို့ကြောင့် အပြစ်ထဲသို့ ပိုပို၍ နက်ရှိုင်းစွာ ကျရောက်ကြသည်။ ဘုရားအိမ်တော်တွင် သင်တို့ လုပ်ရပ်များ၏ စည်းမျဉ်းများ၊ နည်းလမ်းများ၊ အရင်းခံအကြောင်းနှင့် စမှတ်တို့သည် ဘာသာတရားမရှိသူများနှင့် ခြားနားခြင်းမရှိလျှင်လည်းကောင်း၊ သင်တို့သည် ဖောက်ပြန်ပျက်စီးသော ဆိုးယုတ်သည့် စိတ်သဘောထား၏ ခြယ်လှယ်ခြင်း၊ ထိန်းချုပ်ခြင်း၊ ကြိုးကိုင်ညွှန်ကြားခြင်းကိုလည်း ခံရလျှင်လည်းကောင်း၊ သင်တို့ လုပ်ရပ်များ၏ စမှတ်သည် သင်တို့၏ကိုယ်ပိုင် အကျိုးစီးပွား၊ ဂုဏ်သတင်း၊ ဝင့်ဝါမှု၊ အဆင့်အတန်းတို့ဖြစ်လျှင်လည်းကောင်း သင်တို့သည် ဘာသာတရားမရှိသူများက အမှုအရာများကို လုပ်ဆောင်သည့်နည်းလမ်းနှင့် ကွာခြားခြင်းမရှိဘဲ သင်တို့၏တာဝန်ကို ထမ်းဆောင်ကြလိမ့်မည်။ သင်တို့သည် သမ္မာတရားအား လိုက်စားလျှင် အမှုအရာများအား သင်တို့ လုပ်ဆောင်သည့် ပုံစံကို ပြောင်းလဲသင့်သည်။ သင်တို့၏ ကိုယ်ပိုင်အကျိုးစီးပွားများ၊ တစ်ကိုယ်ရေရည်ရွယ်ချက်များနှင့် ဆန္ဒများကို စွန့်လွှတ်သင့်သည်။ အမှုအရာများကို လုပ်ဆောင်သည့်အခါ သမ္မာတရားကို အတူတကွ ဦးစွာ မိတ်သဟာယပြုသင့်သည်။ ပြီးလျှင် မည်သူက မည်သည့်နေရာတွင် တော်ပြီး မည်သည့်နေရာတွင် ညံ့သည်ဆိုသည့် အမြင်ဖြင့် သင်တို့ကြား အလုပ်ကို မခွဲခြားမီတွင် ဘုရားသခင်၏ ရည်ရွယ်ချက်များနှင့် သတ်မှတ်ချက်များကို နားလည်သင့်သည်။ သင်တို့ လုပ်ဆောင်နိုင်သည့်အရာကို တာဝန်ယူလုပ်ဆောင်သင့်ပြီး သင်တို့၏တာဝန်ကို မြဲမြံစွာ ထိန်းသိမ်းသင့်သည်။ အမှုအရာများ၌ ရုန်းကန်ခြင်း၊ သို့မဟုတ် အလုအယက်ကြိုးပမ်းခြင်း မပြုနှင့်။ အလျှော့ပေးပြီး သည်းခံတတ်ရန် သင်ယူရမည်။ တစ်စုံတစ်ယောက်သည် တာဝန်ကို စတင်လုပ်ဆောင်သည်မှာ မကြာသေးဘဲ၊ သို့မဟုတ် နယ်ပယ်တစ်ခုအတွက် ကျွမ်းကျင်မှုများကို တတ်မြောက်သည်မှာ မကြာသေးဘဲ အလုပ်အချို့ကို မလုပ်နိုင်လျှင် သင်သည် ထိုသူအား အတင်းအဓမ္မမခိုင်းရ။ သင်သည် ထိုသူအား အနည်းငယ်ပို၍ လွယ်ကူသောအလုပ်များကို ချပေးရမည်။ ဤသည်မှာ ၎င်းတို့တာဝန်ကို ထမ်းဆောင်ရာတွင် ရလဒ်များကို ရရှိစေရန် ၎င်းတို့အတွက် ပို၍ လွယ်ကူစေသည်။ ဤသည်မှာ သည်းခံခြင်း၊ စိတ်ရှည်ခြင်း၊ မူရှိခြင်းပင်ဖြစ်သည်။ သာမန်လူ့သဘာဝက ရှိသင့်သည့် အရာ၏ အစိတ်အပိုင်းတစ်ခုဖြစ်သည်။ ဘုရားသခင်က လူတို့အပေါ် တောင်းဆိုသည့်အရာဖြစ်ပြီး လူတို့ လက်တွေ့လုပ်ဆောင်သင့်သည့်အရာဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) အသင်းတော်မှာ တာဝန်တစ်ခု လုပ်တာက ကိစ္စတွေကို ဘာသာတရားမရှိသူတွေ လုပ်တဲ့ပုံစံနဲ့ယှဉ်ရင် ဘယ်လောက် ကွာခြားလဲဆိုတာကို ဘုရားနှုတ်ကပတ်တော်ကြောင့် ကျွန်မနားလည်သွားတယ်။ ဘာသာတရားမရှိသူတွေရဲ့ လောကမှာ လူတွေက “ပုဂ္ဂိုလ်ရေးအရ မထိခိုက်ပါက အကြောင်းကိစ္စများကို လက်လွှတ်လိုက်ပါ” ဆိုတာနဲ့ “လူတိုင်း ကိုယ့်ကိစ္စ ကိုယ်လုပ်ပါစေ” ဆိုသလိုမျိုး လောကီဆက်ဆံရေးတွေအတွက် စာတန်ဆန်တဲ့ အတွေးအခေါ်တွေနဲ့အညီ ဆက်ဆံကြတယ်။ သူတို့က သူတို့ကိုယ်ကျိုးတွေနဲ့ ရာထူးတိုးတာ ဒါမှမဟုတ် ကြွယ်ဝချမ်းသာမှု ရဖို့ရှိမရှိဆိုတာကိုပဲ စဉ်းစားကြတယ်။ ဘယ်သူကမှ တခြားလူတွေရဲ့ အခက်အခဲတွေအပေါ် ဘာစိတ်ဝင်စားမှု၊ ဘာပူပန်မှုမှ မပြဘူး။ ကျွန်မတာဝန်မှာ ပြုမူနေခဲ့ပုံကို စဉ်းစားတဲ့အခါ ကျွန်မက ဘာသာတရားမရှိသူတစ်ယောက်လို အတိအကျ ပြုမူနေခဲ့မှန်း သဘောပေါက်လိုက်တယ်။ လေလာက ခုမှ စလက်တွေ့လုပ်တယ်ဆိုတာနဲ့ သူ့တာဝန်မှာ အခက်အခဲတွေ ရှိနေခဲ့တယ်ဆိုတာကို ကျွန်မကောင်းကောင်း သိခဲ့ပေမဲ့ ကျွန်မ နှောင့်နှေးသွားပြီး သူ့ရဲ့ ကျော်တက်တာကို ခံရမှာ စိုးခဲ့တယ်။ ဒါကြောင့် ကူညီဖို့ မလိုမလားဖြစ်နေခဲ့တယ်။ ရလဒ်အနေနဲ့ ဗီဒီယိုကို ပြန်လုပ်ရတာက တိုးတက်မှုကို နှောင့်နှေးစေခဲ့ရုံမက ဖောက်ပြန်ပျက်စီးတဲ့ စိတ်သဘောထားနဲ့လည်း ကျွန်မ အသက်ရှင်နေခဲ့တယ်၊ ဘုရားရဲ့ စက်ဆုပ်တာခံရပြီး ကျွန်မတာဝန်မှာ သူ့ရဲ့ လမ်းပြမှု ရှိမနေခဲ့ဘူး။ ဒါက ဘုရားရဲ့ စိတ်သဘောထား ဖြောင့်မတ်တယ်၊ ဘုရားက ကျွန်မတို့ စိတ်နှလုံး အတွင်းနက်နက်နေရာတွေကို စေ့စေ့ကြည့်ရှုစစ်ဆေးတယ်၊ ကျွန်မတို့ တာဝန်တွေကို လုပ်တဲ့နေရာမှာ ကျွန်မတို့ရဲ့ တစ်ကိုယ်ကောင်းဆန်တဲ့ ရည်ရွယ်ချက်တွေကို ဘုရား လုံးဝ ရှင်းလင်းပြတ်သားမှုနဲ့ မြင်တယ်ဆိုတာနဲ့ ကျွန်မတို့ တာဝန်တွေမှာ မမှန်တဲ့ ရည်ရွယ်ချက်တွေ ထားရင် သန့်ရှင်းသော ဝိညာဉ်တော်ရဲ့ အလုပ် မရနိုင်ဘူးဆိုတာတွေကို မြင်ခွင့်ပေးခဲ့တယ်။ ဘုရားနှုတ်ကပတ်တော်တွေကနေ ကျွန်မ နားလည်လာတယ်။ အသင်းတော်မှာ ကျွန်မတို့က ကိုယ်ပိုင် အရေးကိစ္စတွေကို ကိုင်တွယ်နေတာမဟုတ်ဘဲ တာဝန်တစ်ခု လုပ်နေတာဖြစ်လို့ ဖောက်ပြန်ပျက်စီးတဲ့ စိတ်သဘောထားကို အခြေခံပြီး တစ်ကိုယ်ရေ လုပ်ငန်းကို လုပ်လို့မရဘူးဆိုတာကိုပေါ့။ ဘာပဲဖြစ်ပါစေ သမ္မာတရားကို ကျွန်မတို့ လက်တွေ့လုပ်ရမယ်၊ ပြီးတော့ အသင်းတော်ရဲ့ အကျိုးစီးပွားအတွက် ရပ်တည်ပြီး အသင်းတော်အလုပ် ချောချောမွေ့မွေ့ တိုးတက်ဖို့အတွက် ညီအစ်ကို မောင်နှမတွေကို အပြန်အလှန် ကူညီရမယ်၊ ပံ့ပိုးပေးရမယ်။ ဘုရားနှုတ်ကပတ်တော် အမြောက်အမြားရဲ့ ရေလောင်းတာနဲ့ အာဟာရကို ကျွန်မ မွေ့လျော်ခံစားခဲ့ပြီး အသင်းတော်က ကျွန်မကို ဒီလောက်အကြာကြီး ပြုစုပျိုးထောင်ပေးခဲ့တာလေ။ ဘုရားရဲ့ မေတ္တာကို ပြန်ဆပ်ဖို့ ကျွန်မတာဝန်ကို ကောင်းကောင်း လုပ်နိုင်စွမ်းမရှိဖြစ်နေတုန်းမှာ ကျွန်မရဲ့ တစ်ကိုယ်ကောင်းဆန်တဲ့ စိတ်ဆန္ဒတွေကို ဖြည့်ဆည်းရင်းနဲ့ ကိုယ်တိုင်အတွက် ကျိတ်ကြံနေသေးတယ်ဆိုရင် ကျွန်မ တကယ်ကို အသိစိတ်မဲ့တာပဲ။ ဘုရားရှေ့မှာ အသက်ရှင်ဖို့ မပြောနဲ့၊ ကျွန်မအပေါ် သူပေးသနားခဲ့တဲ့ အရာအားလုံးနဲ့ မထိုက်တန်တော့ဘူး။ ဒီအသိတရားဝင်လာတာတော့ ကျွန်မ နောင်တနဲ့ ပြည့်သွားတယ်။ ကိုယ့်တာဝန်ကို ကျွန်မ အဲဒီလို မကိုင်တွယ်ခဲ့သင့်ဘူး၊ ပြီးတော့ ကျွန်မ အမြန်ဆုံး ကိုယ့်ကိုယ်ကိုယ် ပြောင်းလဲဖို့ လိုတယ်။ အနာဂတ်မှာ ပြဿနာတွေကို ကိုင်တွယ်ဖြေရှင်းတဲ့အခါ အလုပ်က ကျွန်မကဏ္ဍထဲမှာ ရှိသည်ဖြစ်စေ မရှိသည်ဖြစ်စေ၊ ကျွန်မကို ကြည့်ကောင်းစေသည်ဖြစ်စေ၊ ကြည့်မကောင်းစေသည်ဖြစ်စေ အသင်းတော် အလုပ်ဖြစ်နေသရွေ့ ကျွန်မထိန်းသိမ်းပြီး ကျွန်မတာဝန်တွေကို ဖြည့်ဆည်းဖို့ လိုတယ်။ ဒီနောက်ပိုင်းမှာတော့ ညီအစ်ကို မောင်နှမတွေက အခက်အခဲတွေ ကြုံပြီး ကျွန်မရဲ့ အကူအညီ လိုတဲ့အခါတိုင်းမှာ ကျွန်မ လုံးဝ ထပ်မငြင်းတော့တဲ့အပြင် ကျွန်မ ပေါင်းရုံးသုံးသပ်မိတဲ့ ကောင်းမွန်တဲ့ လမ်းကြောင်းတချို့အကြောင်း သူတို့ကို ပြောပြနိုင်ခဲ့တယ်။ ကိုယ့်တာဝန်ကို ဒီလိုလုပ်လိုက်တော့ ကျွန်မ စိတ်အေးလက်အေးဖြစ်ပြီး အေးချမ်းတယ်။


၅၄။ တည်ကြည်ခိုင်မာခြင်းက ငြိမ်သက်ခြင်းကို ဆောင်ကြဉ်းပေးသည်

၂၀၁၇ ခုနှစ်မှာ အသင်းတော်မှာရှိတဲ့ လူသစ်တွေကို ရေလောင်းတဲ့နေရာမှာ ကျွန်မ စအလုပ်လုပ်တော့၊ ကျွန်မအလုပ်မှာ ကျွန်မ ဖြစ်နိုင်သမျှ မြန်မြန် အရည်အချင်းရှိနိုင်အောင်လို့ ဆီလျော်တဲ့ သမ္မာတရား စည်းမျဉ်းအားလုံးနဲ့ဆိုင်တဲ့ အသိကို လေ့လာပြီး ရဖို့ အမြန်လုပ်တယ်။ ကျွန်မတာဝန်မှာ ကျွန်မ အလုပ်အများကြီးလုပ်ပြီး တော်တော်ပေးဆပ်ခဲ့တယ်။ ဒါကြောင့် ပိုကောင်းသထက်ကောင်းတဲ့ ရလဒ်တွေ ကျွန်မ ရခဲ့တယ်။ တစ်နှစ်လောက်ကြာပြီးတဲ့နောက်မှာ၊ အဖွဲ့ခေါင်းဆောင်အနေနဲ့ အစေခံဖို့ ကျွန်မ အရွေးခံရတယ်။ ကျွန်မ အဖွဲ့ခေါင်းဆောင်ဖြစ်ပြီးတဲ့နောက်မှာ မြန်ဆန်တဲ့ တိုးတက်မှု ဖြစ်ခဲ့တယ်လို့ ညီအစ်ကို မောင်နှမတွေအားလုံးက ပြောကြပြီး၊ သူတို့မှာ ပြဿနာတွေရှိတဲ့အခါ မိတ်သဟာယပြုဖို့ ကျွန်မဆီ အားလုံးလာကြတယ်။ ကျွန်မ ကိုယ့်ဘာသာတွေးမိတယ်။ “လူတိုင်းက ငါ့ကို တကယ် အသိအမှတ်ပြုကြတဲ့ပုံပဲ။ ငါ သမ္မာတရားကို ဆက်လိုက်စားနေသရွေ့၊ နောက်ကျရင် ပိုတောင်မြင့်တဲ့ ရာထူးတစ်ခုတောင် တိုးမဲ့အခွင့်အရေး သေချာပေါက် ရှိမှာပဲ။ အဲဒီအခါကျရင် လူတိုင်းက ငါ့ကို တကယ် အထင်ကြီးကြမှာ”လို့ပေါ့။

အဲဒီနောက် သိပ်မကြာခင်မှာပဲ၊ ကျွန်မတို့အဖွဲ့အတွက် ကြီးကြပ်ရေးမှူးက တကယ့် အလုပ်မလုပ်တဲ့အတွက် အထုတ်ခံလိုက်ရတယ်။ ကျွန်မဘာသာ တွေးမိတယ်။ “ငါက ငါ့တာဝန်မှာ အမြဲတမ်းကို အရမ်းတက်ကြွခဲ့တာ။ ညီအစ်ကို မောင်နှမတွေရဲ့ တချို့ ပြဿနာနဲ့ အခက်အခဲတွေကို ဖြေရှင်းနိုင်ခဲ့တယ်။ ပြီးတော့ ငါ့အလုပ်မှာ ငါ ထိရောက်ခဲ့တယ်။ အခု ငါက အဖွဲ့ခေါင်းဆောင်ဖြစ်ပြီး၊ မကြာခင် ကြီးကြပ်ရေးမှူးအသစ် ရွေးတော့မှာ။ ငါက သေချာပေါက် ထိပ်ဆုံးက အရွေးခံရမဲ့သူပဲ။ ငါ အသိအမှတ်ပြုခံရအောင်လုပ်ဖို့ ဒါက သိပ်ကောင်းတဲ့ အခွင့်အရေးပဲ”လို့ပေါ့။ ဒါပေမဲ့ နှစ်ရက်သုံးရက်အကြာမှာပဲ၊ ကျွန်မတို့ခေါင်းဆောင်က ကျွန်မတို့ရဲ့ ကြီးကြပ်ရေးမှူးလုပ်ဖို့ တခြားအသင်းတော်ကနေ ညီအစ်မတစ်ယောက်ကို ပြောင်းရွှေ့ခဲ့တယ်။ အဲဒီညီအစ်မမှာ အစွမ်းအစကောင်းရှိတယ်၊ သမ္မာတရား လိုက်စားပြီး ပျိုးထောင်ပေးဖို့ ထိုက်တန်တယ်လို့ ပြောတယ်။ ဒီသတင်းကို ကြားတော့ ကျွန်မ တကယ် စိတ်ပျက်သွားတယ်။ “ဒီတော့ ဒီညီအစ်မက ပျိုးထောင်ဖို့အတွက် ကောင်းမွန် သင့်တော်တဲ့သူဖြစ်ပြီး ငါကတော့ မဟုတ်ဘူးပေါ့”လို့ တွေးမိတယ်။ ဒါပေမဲ့ နောက်တော့ ကျွန်မ တွေးမိတာက အဲဒီညီအစ်မက တကယ့်အလုပ်ကို လုပ်နိုင်ခဲ့ရင်၊ ဒါက အပြုသဘောဆောင်တဲ့ အဆုံးသတ်တစ်ခု ဖြစ်ခဲ့မှာပဲလို့ပေါ့။ အဲဒါကို သဘောပေါက်လိုက်တဲ့အခါ၊ ကျွန်မ ပိုပြီး ကျိုးနွံနာခံနိုင်ခဲ့တယ်။ နောက်ပိုင်းမှာ အသင်းတော် အလုပ်ရဲ့ တချို့ လိုအပ်ချက်တွေကြောင့် အဲဒီညီအစ်မက တခြားတာဝန် ပြန်ပေးခံရတဲ့အချိန်မှာ၊ ကျွန်မ အရမ်း စိတ်လှုပ်ရှားပြီး တွေးမိတယ်။ “သူတို့က ငါ့ကို ဒီတစ်ခါတော့ ကြီးကြပ်ရေးမှူးရာထူးအတွက် ကျိန်းသေ စဉ်းစားကြမှာပဲ”လို့ပေါ။ ဒါပေမဲ့ နှစ်ရက်သုံးရက်အကြာမှာပဲ၊ ကျွန်မတို့ခေါင်းဆောင်က ညီမ အဒဲလ်ကို ကြီးကြပ်ရေးမှူးနေရာထိ ရာထူးတိုးပေးခဲ့တယ်။ ဒီတစ်ခါ အဲဒီသတင်းကို ကျွန်မ သိပ်ပြီး စိတ်တည်တည်ငြိမ်ငြိမ်နဲ့ မခံယူခဲ့ဘူး။ “ငါ့တာဝန်မှာ ငါ တကယ်ကို အလုပ်ကြိုးစားခဲ့ပြီး တကယ့် ပြဿနာတချို့ကို ဖြေရှင်းနိုင်တယ်။ ဘာလို့ ခေါင်းဆောင်က ငါ့ကို ရာထူးမတိုးပေးခဲ့တာလဲ။ ပျိုးထောင်ဖို့ ငါက မသင့်တော်ဘူးလို့ သူ ထင်တာလား။ ငါ့ကို သူ အထင်သေးတာလား။ ရာထူးတိုးဖို့အတွက် နှစ်ခါ အကျော်ခံရတော့ ညီအစ်ကို မောင်နှမတွေက ငါ့ကို အခု ဘာများထင်ကြမလဲ။ အဒဲလ်က ခုလေးတင် ဒီကို ပြောင်းရွှေ့ခဲ့တာဖြစ်ပြီး အလုပ်ဘယ်လိုလုပ်ရမယ် မသိသေးလို့ အကြံဉာဏ်တောင်းဖို့ ငါ့ဆီ ခဏခဏ လာတာ။ ဒါပေမဲ့ ခေါင်းဆောင်က သူ့ကို အရမ်းအလေးထားပြီး ပျိုးထောင်နေတာလား”လို့ ကျွန်မ တွေးမိတယ်။ ကျွန်မ အရမ်းစိတ်ပျက်ပြီး ဒါတွေအားလုံး ကျွန်မဆီ ဖြစ်တော့ မတရားခံရသလို ခံစားမိခဲ့တယ်။ နောက်တော့၊ အဒဲလ်က အလုပ်အကြောင်း ကောင်းကောင်းသိအောင် ကျွန်မကို ရှာပြီး မေးခွန်းအများကြီး မေးတဲ့အခါ၊ ကျွန်မ စိတ်မရှည်ဖြစ်လာတယ်။ “နင်က ကြီးကြပ်ရေးမှူးမဟုတ်လား။ ငါ ဖြေပြီးသား မေးခွန်းတွေကို နင် ဆက်မေးနေရင် နင့်ရဲ့ အစွမ်းအစက အဲလောက် မကောင်းနိုင်ဘူးပဲ”လို့ ကျွန်မ တွေးမိတယ်။ တစ်ခါတလေ လူသစ်တွေကို ရေလောင်းပေးတာနဲ့ ပတ်သက်လို့ အရင်က သူ မကိုင်တွယ်မဖြေရှင်းခဲ့ရတဲ့ မေးခွန်းတွေ၊ အခက်အခဲတွေနဲ့ ညီအစ်ကို မောင်နှမတွေက အဒဲလ်ဆီ လာကြတဲ့အခါ ဘယ်လို မိတ်သဟာယပြုပြီး ဖြေရှင်းရမယ်ဆိုတာ သူ မသိတော့၊ ကျွန်မကို အကူအညီ တောင်းတယ်။ ကျွန်မ တမင်ကို ပြန်ဖြေလိုက်တယ်။ “ဒါက ရိုးရှင်းတဲ့ ကိစ္စတစ်ခုပါ။ ပြဿနာရဲ့ အဓိကအချက်ကို ခွဲခြားသိမြင်ပြီး အဲဒါနဲ့ ပတ်သက်လို့ သမ္မာတရားကို ရှင်းရှင်းလင်းလင်း မိတ်သဟာယပြုဖို့ပဲလိုတယ်”လို့ပေါ့။ အဲဒါပြီးတော့ ကျွန်မက အဲဒီလို ကိစ္စတွေကို ဘယ်လိုဖြေရှင်းခဲ့တယ်ဆိုတဲ့ ဥပမာတွေ ပေးတယ်။ ကျွန်မ တွေးမိတယ်။ “ငါ့မှာ ပါရမီရှိတာကို လူတိုင်းကို ပြရမယ်။ ငါ ကျွမ်းကျင်မှု မရှိလို့မဟုတ်ဘဲ ကြီးကြပ်ရေးမှူးဖြစ်ဖို့ အခွင့်အရေး အပေးမခံရတာပဲ”လို့ပေါ့။ နောက်ပိုင်းမှာ ကျွန်မတို့ အတူတစ်အိမ်ထဲနေဖို့ ကျွန်မကို အဒဲလ်က အကြံပေးတယ်။ ပြဿနာတစ်ခုခု ပေါ်လာတဲ့အခါတိုင်း သူ ကျွန်မကို တိုင်ပင်လို့ရအောင်ပေါ့။ ကျွန်မ တွေးမိတယ်။ “ပြဿနာပေါ်လာတဲ့အခါတိုင်း ငါ့ကို တိုင်ပင်မယ်ပေါ့။ ဒါပေမဲ့ အဲဒါဆိုရင် ပြဿနာ ပြေလည်သွားတဲ့အခါ ငါမဟုတ်ဘဲ၊ နင်က အမှတ်အားလုံး ရသွားမှာလေ။ ငါက ဘာကြောင့် နင့်ရဲ့ နောက်ကွယ်က ကူညီတဲ့သူ ဖြစ်ပေးရမှာလဲ”လို့ပေါ့။ ဒီလို တွေးမိပြီးတော့၊ “လူသစ်တွေကို ရေလောင်းရတဲ့ ကျွန်မရဲ့ အလုပ်များတဲ့ အချိန်ဇယားကြောင့် အချိန်ပိုမရှိဘူး”ဆိုတဲ့ အကြောင်းပြချက်နဲ့ ကျွန်မ သူ့ကို ငြင်းလိုက်တယ်။ အဒဲလ်က ကျွန်မကို ထပ်ပြီး အခါခါ တောင်းဆိုခဲ့ပေမဲ့ ကျွန်မ လုံးဝ သဘောမတူခဲ့ဘူး။ တဖြည်းဖြည်းနဲ့ အဒဲလ်က ကျွန်မကြောင့် နည်းနည်း စိတ်ကျဉ်းကျပ်ပုံရပြီး၊ အလုပ်ကိစ္စ ဆွေးနွေးတာနဲ့ပတ်သက်လို့ နည်းနည်း မတက်မကြွ ဖြစ်လာတယ်။ ဒါပေမဲ့ ကျွန်မ ကိုယ့်ကိုယ်ကိုယ် မသုံးသပ်ခဲ့ဘူး။ သိမြင်မလာခဲ့ဘူး။ အဲဒီအစား အဒဲလ်က ကြီးကြပ်ရေးမှူးအနေနဲ့ အစေခံရင်း အခက်အခဲဖြစ်နေတယ်လို့ပဲ တွေးမိတယ်။ ပြီးတော့ ကျွန်မ တွေးမိတာက၊ သူနဲ့ ကျွန်မ တက်တက်ကြွကြွ တွဲလုပ်ခဲ့ပြီး သူ့ အခြေအနေ တိုးတက်မယ်၊ သူ့အလုပ်မှာ လမ်းမှန်ပေါ် ပြန်ရောက်သွားမယ်ဆိုရင် ကျွန်မ ရာထူးတိုးမဲ့ အခွင့်အရေး တစ်ခုမှ ရှိမှာမဟုတ်ဘူးလို့ပေါ့။ ဆန့်ကျင်ဘက်အနေနဲ့ သူ အပျက်သဘောထဲ နစ်သွားတဲ့အခါ၊ ကျွန်မရဲ့ ကိုယ်ပိုင် စိတ်ထက်သန်မှုနဲ့ တက်ကြွမှုကို ကျွန်မ ပိုမီးမောင်းထိုးပြလို့ရမယ်ပေါ့။ ဒါကြောင့် အလုပ်ကိစ္စ ကျွန်မတို့ ဆွေးနွေးတဲ့အခါ၊ ကျွန်မ အရမ်းတက်ကြွပြီး စိတ်ထက်သန်ခဲ့တယ်၊ ပြီးတော့ အသိအမှတ်ပြုခံရအောင် ဦးဆောင်တဲ့ အခန်းကဏ္ဍကို ယူခဲ့တယ်။

နောက်ပိုင်းမှာ၊ ပိုပိုများတဲ့ လူတွေက ဘုရားရဲ့ နောက်ဆုံးသောကာလ အမှုတော်ကို လက်ခံနေကြပြီး၊ နောက်ထပ် ရေလောင်းပေးတဲ့သူ နှစ်ယောက်၊ သုံးယောက်ကို ကျွန်မတို့ အဖွဲ့ဆီ တာဝန်ပေးခံရတော့ အသစ်ရောက်လာတဲ့ ညီအစ်ကို မောင်နှမတွေကို ကူညီဖို့ အဒဲလ်က ကျွန်မကို အချိန်ပိုသုံးခိုင်းတယ်။ ကျွန်မက သူတို့အတွက် ကျွန်မရဲ့ ကိုယ်ရေးကိုယ်တာ အတွေ့အကြုံနဲ့ လက်တွေ့လုပ်ဆောင်မှု လမ်းကြောင်းတွေကို စနစ်တကျ အကြမ်းဖျင်းဖော်ပြပြီးတော့ လူသစ်တွေရဲ့ အယူအဆတွေနဲ့ မရှင်းလင်းတာတွေကို ဖြေရှင်းဖို့ သမ္မာတရားကို ကျွန်မ ဘယ်လို ရှာခဲ့တယ်ဆိုတာနဲ့ ပတ်သက်လို့ လူတွေကို ပြောပြဖို့ ဒီအခွင့်အရေးတွေကို သုံးခဲ့တယ်။ အဲဒီနောက်တော့၊ ညီအစ်ကို မောင်နှမတွေမှာ ပြဿနာတွေ ရှိတဲ့အခါတိုင်း၊ ဆေးနွေးဖို့အတွက် သူတို့က ကျွန်မကို ရှာကြတယ်။ တချို့ ကိစ္စတွေမှာ၊ အဒဲလ်ကိုယ်တိုင် မဖြေရှင်းနိုင်ခဲ့တဲ့ ပြဿနာတွေနဲ့ လူတွေက ကျွန်မဆီကိုတောင် လာကြတယ်။ ကျွန်မကိုယ်တိုင်နဲ့ပတ်သက်လို့ ကျွန်မ အရမ်း ပျော်ပြီး၊ “ဒီရက်တွေမှာ ငါ့အလုပ်အားလုံးက အောင်မြင်ပြီး လူတိုင်းက ငါ့ကို အသိအမှတ်ပြုကြတဲ့ပုံပဲ။ ငါက ကြီးကြပ်ရေးမှူး မဟုတ်နိုင်ပေမဲ့ ကြီးကြပ်ရေးမှူးတစ်ယောက်ရဲ့ အလုပ်အများကြီးကို ကိုင်တွယ်နိုင်တာပဲ။ နောက်တစ်ခါ အမှုဆောင်နဲ့ ခေါင်းဆောင်တွေအတွက် ရွေးကောက်ပွဲရှိတဲ့အခါ၊ ညီအစ်ကို မောင်နှမတွေက ငါ့အတွက် ကျိန်းသေ မဲပေးကြမှာပဲ”လို့ တွေးမိတယ်။

အဲဒါပြီးတော့ မကြာဘူး၊ နှစ်ပတ်လည် ရွေးကောက်ပွဲအတွက် အချိန်ရောက်လာပြီး၊ ကျွန်မ တကယ်ကို စိတ်လှုပ်ရှားမိတယ်။ “ငါ ခေါင်းဆောင်တစ်ယောက်အနေနဲ့ အရွေးခံရရင်၊ အသင်းတော် စီမံကိန်းတွေနဲ့ ပတ်သက်လို့ ဆုံးဖြတ်ချက်တွေချဖို့ အာဏာ ရှိမှာပဲ။ ငါ့ရဲ့ ကြီးကြပ်မှုအောက်မှာ အလုပ်တိုးတက်ရင်၊ ငါက ငါ့ရာထူးနဲ့ ထိုက်တန်တယ်လို့ ညီအစ်ကို မောင်နှမတွေက ထင်ကြမှာဖြစ်ပြီး၊ ငါ့ကိုပိုလို့တောင် လေးစားကြမှာပဲ”လို့ တွေးမိတယ်။ ဒါပေမဲ့ အရမ်းအံ့ဩစရာကောင်းတာက၊ ရလဒ်တွေကို ကြေညာလိုက်တဲ့အခါ၊ ကျွန်မ နာမည် အခေါ်မခံရဘူး။ ကျွန်မမျက်နှာ နီရဲသွားပြီး အရမ်းအရမ်းကို ရှက်မိတယ်။ အနာပေါ် တုတ်ကျသွားတာက ကျွန်မမှာ မာနထောင်လွှားတဲ့ စိတ်သဘောထားရှိတယ်၊ လူတွေကို ခဏခဏ ချုပ်ချယ်တယ်၊ အသက်ဝင်ရောက်မှုကို ဦးစားမပေးဘူး၊ ကျွန်မကိုယ်ကျွန်မ သုံးသပ်တာ၊ ကိစ္စတွေကနေ အသိ ဒါမှမဟုတ် သင်ခန်းစာတွေ ရတာ ရှားတယ်လို့ ညီအစ်ကို မောင်နှမတွေက ပြောကြတာပဲ။ တိုတို ပြောရရင်၊ သမ္မာတရားကို ကျွန်မ မလိုက်စားခဲ့ဘူးပေါ့။ အဲဒါတွေအားလုံးကို ကျွန်မ ကြားတော့၊ တကယ်ကို ဆိုးဆိုးရွားရွား ခံစားလိုက်ရတယ်။ အခု ညီအစ်ကို မောင်နှမတွေအားလုံးက ကျွန်မ သမ္မာတရား မလိုက်စားတာ သိကုန်ကြပြီ။ အသိအမှတ်ပြုခံရအောင် ကျွန်မ မလုပ်နိုင်ခဲ့ရုံမက၊ ကိုယ့်ကိုယ်ကို လုံးဝ အရှက်ရအောင် လုပ်မိခဲ့ပြီ။ အဲဒီရက်တွေမှာ ကျွန်မက အဲဒီလို အခြေအနေကနေ ဘာကို ရခဲ့တယ်ဆိုတာကို ညီအစ်ကို မောင်နှမတွေ မေးကြမှာကို ကျွန်မ ကြောက်ခဲ့တယ်။ ဒါပေမဲ့ ဘယ်သူကမှ ကျွန်မကို စကားမပြောမှာ၊ သူတို့က ကျွန်မအကြောင်းသိပြီး ကျွန်မကို ရှောင်ကြမှာလည်း စိုးရိမ်ခဲ့တယ်။ ကျွန်မရဲ့ စိတ်ခံစားမှုက ရှုပ်ထွေးနေခဲ့ပြီး၊ ဘာဖြစ်ခဲ့တယ်ဆိုတာကိုပဲ တွေးနိုင်ခဲ့တယ်။ ကျွန်မရဲ့ တာဝန်ကိုလုပ်ဖို့ အားမထုတ်နိုင်ခဲ့ဘူး။ ပြီးတော့ အရမ်းကို စိတ်ဒုက္ခရောက်ပြီး စိတ်ဆင်းရဲခဲ့တယ်။ ဒီလိုဒုက္ခသုက္ခမျိုးကို ကျွန်မ ဘာလို့ ရင်ဆိုင်ရလဲလို့ တွေးမြဲတွေးနေမိတယ်။ နောက်ပိုင်းမှာ၊ ညီအစ်ကို မောင်နှမတချို့က ကျွန်မနဲ့ မိတ်သဟာယဖွဲ့ပြီး၊ ကျွန်မတာဝန်မှာ ကျွန်မရဲ့ ထမ်းဆောင်မှုနဲ့ပတ်သက်လို့ ပိုအချိန်ပေး သုံးသပ်ဖို့ ကျွန်မကို တိုက်တွန်းခဲ့တယ်။ ကျွန်မအလုပ်မှာ အစွမ်းအစတချို့ ရှိနေပေမဲ့၊ သမ္မာတရား လိုက်စားတာကို ဦးစားမပေးခဲ့ဘူး၊ နာမည်ဂုဏ်သတင်းနဲ့ အဆင့်အတန်းကိုပဲ ရှာပြီး မှားတဲ့ လမ်းကြောင်းကိုပဲ လျှောက်နေခဲ့တယ်လို့လည်း သူတို့က ထောက်ပြကြတယ်။ ညီအစ်ကို မောင်နှမတွေရဲ့ အကြံနဲ့ အကူအညီတွေက ဘုရားဆီကလာတာဖြစ်မှန်း ကျွန်မ သိတော့ ဘုရားရှေ့ကို ကျွန်မသွားပြီး ဆုတောင်းတယ်။ “အို ဘုရားသခင်၊ ဒီလို ထုတ်ဖော်ခံရတာ ကျွန်မအတွက် အရမ်းခက်ပါတယ်။ ဘုရားသခင်၊ ကျေးဇူးပြုပြီး ကျွန်မကို ဉာဏ်အလင်းပေးပါ၊ ကိုယ့်ကိုယ်ကို သိပြီး ကိုယ်တော်ရဲ့ ရည်ရွယ်ချက်ကို နားလည်ခွင့်ပေးပါ”လို့ပေါ့။

တစ်နေ့တော့၊ ဘုရားနှုတ်ကပတ်တော်တွေကို ဖတ်နေတုန်း၊ အန္တိခရစ်တွေက နာမည်ဂုဏ်သတင်းနဲ့ အဆင့်အတန်း ရှာဖွေပုံကို ဘုရားဖော်ထုတ်တဲ့ စာနှစ်ပိုဒ်ကို အမှတ်မထင် တွေ့ခဲ့တယ်။ ဘုရားနှုတ်ကပတ်တော်တွေက ပြောတယ်။ “အန္တိခရစ်က မည်သည့်တာဝန်ကို ထမ်းဆောင်သည်ဖြစ်စေ ၎င်းတို့သည် မိမိတို့ကိုယ်ကို အဓိကကျသော နေရာတစ်ခုတွင်၊ မြင့်မားသောရာထူးနေရာတွင် ထားရှိကြသည်။ ၎င်းတို့သည် သာမန်နောက်လိုက်တစ်ယောက် ဖြစ်ရခြင်းနှင့်ပတ်သက်၍ မည်သည့်အခါမျှ ရောင့်ရဲနိုင်မည်မဟုတ်။ ၎င်းတို့သည် မည်သည့်အရာကို စိတ်အပြင်းပြဆုံး ဖြစ်သနည်း။ လူတို့၏ ရှေ့တွင် ရပ်ပြီး အမိန့်များပေးခြင်း၊ လူတို့ကို ဆူငေါက်ခြင်း၊ လူတို့ကို သူတို့ပြောသည့်အတိုင်း လုပ်စေခြင်းတို့ဖြစ်သည်။ တာဝန်ထမ်းဆောင်စဉ်တွင် သမ္မာတရားကို လက်တွေ့လုပ်ဆောင်ပြီး ဘုရားသခင်ကို ကျေနပ်စေရန် သမ္မာတရား စည်းမျဉ်းများကို ရှာဖွေဖို့ကို မဆိုထားနှင့်၊ ၎င်းတို့၏ တာဝန်ကို မည်သို့ မှန်မှန်ကန်ကန် ထမ်းဆောင်ရမည်ကို လုံးဝ မစဉ်းစားကြပေ။ ထိုအစား ၎င်းတို့သည် ၎င်းတို့ကိုယ်တိုင်ခေါင်းဆောင်၊ သို့မဟုတ် အမှုဆောင်ဖြစ်လာပြီး အခြားလူတို့ကို ဦးဆောင်နိုင်ရန်အတွက် မိမိတို့ကိုယ်ကို အသိအမှတ်ပြုခြင်းခံရအောင် ပြုလုပ်ရန်၊ ခေါင်းဆောင်များက ၎င်းတို့ကို အထင်ကြီးပြီး ရာထူးတိုးပေးစေရန် ဦးနှောက်ခြောက်ခံ စဉ်းစားကြသည်။ ဤသည်မှာ တစ်နေကုန် ၎င်းတို့စဉ်းစားပြီး မျှော်လင့်လျက် အချိန်ကုန်စေသည့်အရာဖြစ်သည်။ အန္တိခရစ်များသည် တာဝန်ကို တိတ်ဆိတ်စွာဖြင့် မထင်မရှား ထမ်းဆောင်ရန်ကို မဆိုထားနှင့်၊ အခြားလူတို့၏ ဦးဆောင်မှုကို မခံယူလိုသကဲ့သို့ သာမန်နောက်လိုက်တစ်ယောက်လည်း မဖြစ်လိုကြပေ။ ၎င်းတို့၏တာဝန်သည် မည်သည့်အရာဖြစ်ပါစေ၊ ၎င်းတို့က အရေးပါသည့်သူမဖြစ်ပါက၊ ၎င်းတို့က သူတစ်ပါးတို့အထက်တွင် မနေရပါက၊ အခြားသူများကို ဦးဆောင်၍ မရပါက မိမိတို့၏တာဝန်များ ထမ်းဆောင်ခြင်းကို ပျင်းရိဖွယ်ဖြစ်သည်ဟု မြင်လာကာ အပျက်သဘောဆောင်လာပြီး အားလျော့လာကြသည်။ သူတစ်ပါးတို့၏ ချီးမွမ်းမှု၊ သို့မဟုတ် ကြည်ညိုမှုမပါဘဲနှင့် ယင်းသည် ၎င်းတို့အတွက် သာ၍ပင် စိတ်ဝင်စားမှုနည်းပါးဖွယ် ဖြစ်လာပြီး၊ မိမိတို့၏တာဝန်ကို ထမ်းဆောင်ဖို့ ၎င်းတို့ စိတ်ဆန္ဒများ သာ၍ပင် နည်းပါးလာလေသည်။ သို့ရာတွင် ၎င်းတို့က မိမိတို့၏တာဝန်များကို ထမ်းဆောင်စဉ်တွင် အရေးပါသည့်သူဖြစ်ပြီး အဆုံးသတ် ဆုံးဖြတ်ချက်ချခွင့်ရနိုင်ပါက ၎င်းတို့သည် အင်အားခိုင်မာပြီး မည်သည့်ဒုက္ခဆင်းရဲကိုမဆို ခံလိမ့်မည်။ ၎င်းတို့၌ ၎င်းတို့၏ တာဝန်ကို ထမ်းဆောင်ခြင်းတွင် ကိုယ်ပိုင် ရည်ရွယ်ချက်များ အစဉ်ရှိကြပြီး အခြားသူများကို သာလွန်ဖို့ ၎င်းတို့၏လိုအပ်ချက်ကို ဖြည့်ဆည်းပြီး ၎င်းတို့၏လိုအင်ဆန္ဒများနှင့် ရည်မှန်းချက်များကို ဖြည့်ဆည်းရန် နည်းလမ်းတစ်ခုအနေဖြင့် ၎င်းတို့သည် အသိအမှတ်ပြုခြင်း ခံလိုကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) “အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့အတွက် မရှိလည်း နေနိုင်သည့် အပယိကတစ်ခုဖြစ်ဖို့ မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ချေ။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက ဂုဏ်သတင်းနှင့် အဆင့်အတန်းတို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ ဂုဏ်သတင်းနှင့် အဆင့်အတန်းတို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် လိုက်စားသည့် အရာတို့နှင့် အတွင်းကျကျ ဆက်နွှယ်နေသည်။ ထို့ကြောင့် အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို ၎င်းတို့ လိုက်စားပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့အသက်တာ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော သဘောသဘာဝနှင့် အနှစ်သာရတို့ ဖြစ်သည်။ ၎င်းတို့ကို တောင်များ၏အတွင်းပိုင်း အလွန်ရှေးကျသော တောထဲ၌ သွားထားလျှင်ပင် ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားခြင်းကို ဘေးဖယ်ထားမည်မဟုတ်သေးပေ။ ၎င်းတို့ကို မည်သည့်လူအုပ်စုတွင်မဆို ထည့်ထားလျှင် ၎င်းတို့တွေးနိုင်သမျှသည် ဂုဏ်သတင်းနှင့် အဆင့်အတန်းတို့သာ ဖြစ်သည်။ အန္တိခရစ်များသည်လည်း ဘုရားသခင်ကို ယုံကြည်ကြသော်လည်း ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားမှုကို ဘုရားသခင်အပေါ် ယုံကြည်မှုနှင့် ညီတူညီမျှဖြစ်သည်ဟု မြင်ပြီး တူညီစွာ အလေးထားသည်။ ဤသည်မှာ ဘုရားသခင်အား ယုံကြည်ခြင်း လမ်းကြောင်းကို ၎င်းတို့လျှောက်စဉ်တွင် ၎င်းတို့၏ဂုဏ်သတင်းနှင့် အဆင့်အတန်းတို့ကိုလည်း လိုက်စားသည်ဟု ဆိုလိုသည်။ အန္တိခရစ်တို့၏စိတ်နှလုံးထဲတွင် ဘုရားသခင်ကို ယုံကြည်ခြင်း၌ သမ္မာတရားကို လိုက်စားခြင်းသည် ဂုဏ်သတင်းနှင့် အဆင့်အတန်းတို့ကို လိုက်စားခြင်းဖြစ်ကြောင်း ၎င်းတို့က ယုံကြည်ကြသည်ဟု ဆိုနိုင်သည်။ ဂုဏ်သတင်းနှင့် အဆင့်အတန်းတို့ကို လိုက်စားခြင်းက သမ္မာတရားကို လိုက်စားခြင်းလည်းဖြစ်ပြီး ဂုဏ်သတင်းနှင့် အဆင့်အတန်းတို့ကို ရရှိခြင်းက သမ္မာတရားနှင့် အသက်ကို ရရှိခြင်းဖြစ်သည်ဟု ယုံကြည်ကြကြောင်း ဆိုနိုင်သည်။ ၎င်းတို့ အလွန်စိတ်ပျက်ကြသည်၊ ၎င်းတို့သည် ဂုဏ်သတင်း၊ အကျိုးအမြတ် သို့မဟုတ် အဆင့်အတန်းမရှိ၊ မည်သူကမျှ ၎င်းတို့ကို မလေးစား၊ သို့မဟုတ် အထင်မကြီး သို့မဟုတ် မနာခံဟု ၎င်းတို့က ခံစားရလျှင် ၎င်းတို့အလွန် စိတ်ပျက်ကြသည်။ ဘုရားသခင်၌ ယုံကြည်ခြင်းသည် အဓိပ္ပာယ်မရှိ၊ ယင်းတွင် တန်ဖိုးမရှိဟု ၎င်းတို့ ယုံကြည်ကြသည်၊ ‘ဘုရားသခင်၌ ထိုသို့သော ယုံကြည်ခြင်းသည် ကျရှုံးမှုတစ်ခု ဖြစ်သလော။ မျှော်လင့်ချက်မရှိဖြစ်သလော။’ ဟု မိမိတို့ကိုယ်ကိုယ် ဆိုကြသည်။ ၎င်းတို့သည် ဤအရာများကို ၎င်းတို့စိတ်နှလုံးထဲတွင် စဉ်းစားနှိုင်းချိန်ကြသည်။ ဘုရားအိမ်တော်တွင် ၎င်းတို့ကိုယ်တိုင်အတွက် နေရာတစ်နေရာကို မည်သို့ ရရှိအောင် ကြိုးစားနိုင်မည်၊ အသင်းတော်တွင် မြင့်မြတ်သည့် ဂုဏ်သတင်းကို မည်သို့ရရှိနိုင်သည်ကို စဉ်းစားနှိုင်းချိန်ပြီးလုပ်ဆောင်ကြသည်။ ဤသို့ဖြင့် ၎င်းတို့ စကားပြောသည့်အခါ လူတို့က နားထောင်ရန်၊ ၎င်းတို့လုပ်ဆောင်သည့်အခါ ပံ့ပိုးကြရန်၊ ၎င်းတို့သွားသည့်နေရာတိုင်းသို့ လိုက်ရန်ဖြစ်ပြီး ဤသို့ဖြင့် အသင်းတော်တွင် အဆုံးသတ် ဆုံးဖြတ်ပိုင်ခွင့်ရှိရန်၊ ကျော်ကြားမှု၊ အကျိုးအမြတ်နှင့် အဆင့်အတန်းရှိရန် ဖြစ်သည်။ ၎င်းတို့၏ စိတ်နှလုံးထဲတွင် ဤအရာများကို အလွန်ပင် အာရုံစိုက်ကြသည်။ ဤအရာများသည် ထိုသို့သောသူများ လိုက်စားသည့်အရာများဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) အန္တိခရစ်တွေက နာမည်ဂုဏ်သတင်းနဲ့ အဆင့်အတန်းကို ပဓာန အရေးထားပုံကို ဘုရားနှုတ်ကပတ်တော်တွေက ဖော်ထုတ်တယ်။ ဘယ်အချိန်၊ ဘယ်နေရာမှာပဲ ဖြစ်ပါစေ၊ ကောင်းမွန်တဲ့ နာမည်ဂုဏ်သတင်းနဲ့ အဆင့်အတန်းရဖို့က သူတို့ရဲ့ နောက်ဆုံး ရည်မှန်းချက်ပဲ။ သူတို့က အသိအမှတ်ပြုခံရပြီး တခြားလူတွေရဲ့ လေးစားမှုရဖို့အတွက်ပဲ ဘုရားကို ယုံကြည်ပြီး သူတို့တာဝန်တွေကို လုပ်ကြတယ်။ အဆင့်အတန်းနဲ့ဆိုင်တဲ့ ရာထူးတွေကို ရဖို့၊ ဆုံးဖြတ်ပိုင်ခွင့်နဲ့ အဆုံးအဖြတ်ပေးတဲ့ အာဏာရဖို့အပြင်၊ တခြားလူတွေအပေါ် ဩဇာအာဏာရဖို့ အမြဲ ကြိုးပမ်းကြတယ်။ အဆင့်အတန်းနဲ့ နာမည်ဂုဏ်သတင်းကို သူတို့ မရနိုင်ရင်၊ ဘုရားကို ယုံကြည်တာ အဓိပ္ပာယ်မရှိဘူး၊ သူတို့တာဝန်ကို လုပ်ဖို့ အကြောင်းပြချက် မရှိဘူးလို့ သူတို့ စတွေးကြတယ်။ ဘုရားနှုတ်ကပတ်တော်တွေကို စဉ်းစားတဲ့အခါ၊ ကျွန်မ ထုတ်ဖော်ခဲ့တဲ့ စိတ်သဘောထားနဲ့ လိုက်စားမှုအပေါ် ကျွန်မရှိတဲ့ အမြင်တွေက အန္တိခရစ်နဲ့ မကွာခြားတာကို သဘောပေါက်လိုက်တယ်။ ကျွန်မက ကြီးကြပ်ရေးမှူး ဒါမှမဟုတ် ခေါင်းဆောင်တစ်ယောက်ဖြစ်လာလို့ အမြဲ ကြိုးပမ်းနေခဲ့တာ။ ဘာလို့လဲဆိုတော့ ခေါင်းဆောင်နဲ့ အမှုဆောင်တွေက ဆုံးဖြတ်ပိုင်ခွင့်ရှိတယ်၊ အရေးကြီးတဲ့ ဆုံးဖြတ်ချက်တွေကို လုပ်နိုင်ပြီး၊ အရမ်း လေးစားခံရတယ်၊ အားပေးခံရပြီး အထင်ကြီးခံရတယ်လို့ ကျွန်မ တွေးခဲ့လို့ပဲ။ အဖွဲ့ခေါင်းဆောင်အနေနဲ့ ကျွန်မရဲ့ ဩဇာအာဏာ နယ်ပယ်က အကန့်အသတ်ရှိပြီး၊ ကျွန်မ အသိအမှတ်ပြုခံရတာ ရှားတယ်။ ဒါကြောင့် ကျွန်မအလုပ်မှာ ရလဒ်တွေ ရတဲ့အခါတိုင်း၊ ပိုပြီးတောင် များတဲ့ လူတွေက ကျွန်မကို လေးစားပြီး ကျွန်မအနားမှာစုဝေးအောင်လို့ ဩဇာအာဏာ ပိုရဖို့တောင် ရုတ်တရက် စိတ်ပြင်းပြတာတွေ ဖြစ်တယ်။ အသင်းတော်က ကြီးကြပ်ရေးမှူးအသစ် ရွေးတော့မယ်ဆိုတာကို ကျွန်မ ကြားတော့၊ ကျွန်မ အသိအမှတ်ပြုခံရမဲ့ အခွင့်အရေးက နောက်ဆုံးတော့ ရောက်လာပြီလို့ တွေးမိလို့ ရွေးကောက်ပွဲကို ကျွန်မ တကယ် မျှော်လင့်ခဲ့တယ်။ ဒါပေမဲ့ နောက်တော့၊ ခေါင်းဆောင်က တခြားအသင်းတော်ကနေ ကြီးကြပ်ရေးမှူးတစ်ယောက်ကိုပဲ ပြောင်းရွှေ့တာဝန်ချတဲ့အခါ၊ ကျွန်မ အရမ်း စိတ်ပျက်ပြီး ဒီရလဒ်ကို လက်ခံဖို့ ငြင်းဆန်ခဲ့တယ်။ ခေါင်းဆောင်က ကျွန်မကို လေ့ကျင့်ရမဲ့ အခွင့်အရေး မပေးဘူး၊ ကျွန်မကို ဆန့်ကျင်တာတစ်ခုခု ရှိတယ်လို့ ယုံကြည်နေမိတယ်။ ကျွန်မက လက်ရှိ ကြီးကြပ်ရေးမှူးထက် ပိုတော်တယ်ဆိုတာကို သက်သေပြဖို့၊ သူ့အတွက် ကိစ္စတွေ ခက်အောင် ကျွန်မ တမင်လုပ်ပြီး သူ့ကို ဖယ်ကြဉ်ခဲ့တယ်။ အဲဒါက သူ့ကို စိတ်ကျဉ်းကျပ်လာစေတယ်။ ကြီးကြပ်ရေးမှူးအနေနဲ့ ကျွန်မ အရွေးခံခဲ့ရတာကို သေချာအောင်လို့၊ ကိုယ့်ကိုယ်ကို ကြွားပြီး သက်သေပြဖို့ ညီအစ်ကို မောင်နှမတွေကို ကူညီတဲ့ အခွင့်အရေးတိုင်းကို ကျွန်မ သုံးခဲ့တယ်။ အဲဒါမှ ပိုများတဲ့ လူတွေက ကျွန်မကို အသိအမှတ်ပြုပြီး လာမဲ့ ရွေးကောက်ပွဲမှာ ကျွန်မကို မဲပေးကြမှာလေ။ ကျွန်မ ရှာခဲ့သမျှက အဆင့်အတန်းနဲ့ နာမည်ဂုဏ်သတင်းဖြစ်ပြီး၊ ကျွန်မ လုပ်ခဲ့သမျှက အဆင့်အတန်းရဖို့ ပဲ ဖြစ်ခဲ့တယ်။ ကျွန်မက အန္တိခရစ်တစ်ယောက်ရဲ့ လမ်းကြောင်းကို လျှောက်နေခဲ့တာပဲ။ ဒါကို သဘောပေါက်တော့၊ ကျွန်မ အရမ်းကို နောင်တရမိတယ်။ အဲဒါနဲ့ ကျွန်မ ဘုရားဆီ ဆုတောင်းတယ်။ “အို ဘုရားသခင်၊ ကျွန်မတာဝန်မှာ သမ္မာတရားကို ကျွန်မ မလိုက်စားခဲ့ပါဘူး။ အဆင့်အတန်းနဲ့ နာမည်ဂုဏ်သတင်းအတွက် ကျွန်မ ပြိုင်ဆိုင်ခဲ့တယ်၊ ကိုယ်တော့်ကို ပုန်ကန်ပြီး အာခံခဲ့ပါတယ်။ ဘုရားသခင်၊ ဒီလို ကျွန်မ ဆက်နေဖို့ မလိုလားတော့ပါဘူး။ ကျွန်မ နောင်တရဖို့ အသင့်ဖြစ်နေပါပြီ။ ကျေးဇူးပြုပြီး ကျွန်မကိုယ်ကျွန်မ သိလာနိုင်အောင် ဉာဏ်အလင်းပေးပါ”လို့ပေါ့။

တစ်ခါ၊ ဝတ်ပြုဆုတောင်းချိန်မှာ၊ ဒီဘုရားနှုတ်ကပတ်တော်အပိုဒ်ကို အမှတ်တမဲ့ တွေ့တယ်။ “စာတန်ဆန်သော စိတ်သဘောထားတစ်ခုသည် လူတို့တွင် အမြစ်တွယ်ပြီး ၎င်းတို့၏ သဘာဝဖြစ်လာသည့်အခါ၊ ဤသည်မှာ ၎င်းတို့၏ စိတ်နှလုံးများတွင် အမှောင်နှင့် ဆိုးယုတ်မှုတို့ကို ထည့်ရန်နှင့် ၎င်းတို့အား မှားယွင်းသည့် လမ်းကြောင်းကို လိုက်စားကာ ရွေးချယ်စေရန် လုံလောက်ပေသည်။ ဖောက်ပြန်၍ စာတန်ဆန်သော စိတ်သဘောထား၏ တွန်းအားအောက်တွင် လူတို့၏ စံနှုန်းများ၊ မျှော်လင့်ချက်များ၊ ရည်မှန်းချက်များနှင့် ဘဝ၏ပန်းတိုင်များနှင့် ဦးတည်ရာများသည် အဘယ်နည်း။ ၎င်းတို့သည် အပြုသဘောဆောင်သော အရာများနှင့် ဆန့်ကျင်ဘက် မဖြစ်ပေဘူးလော။ ဥပမာအနေဖြင့် လူတို့သည် အမြဲတစေ နာမည်ကြီးလိုကြသည် သို့မဟုတ် ကျော်ကြားသူများ ဖြစ်လိုကြသည်။ သူတို့သည် ကြီးမားသောကျော်ကြားမှုနှင့် ဂုဏ်သိက္ခာကို ရယူ၍ ဘိုးဘေးများကို ဂုဏ်ပြုလိုကြသည်။ ယင်းတို့သည် အပြုသဘောဆောင်သော အရာများ ဖြစ်သလော။ ယင်းတို့သည် အပြုသဘောဆောင်သော အရာများနှင့် လုံးဝ မကိုက်ညီရုံမျှမက လူသားမျိုးနွယ်၏ ကံတရားအပေါ် ဘုရားသခင်၏အချုပ်အခြာအာဏာဥပဒေသနှင့် ဆန့်ကျင်ဘက်ဖြစ်သည်။...သင်တို့သည် မိမိတို့၏ အတောင်များကို အမြဲ ဖြန့်ကာ ပျံသန်းလိုကြသလော၊ အစဉ်သဖြင့် တစ်ဦးတည်းပျံသန်းလိုသလော။ ငှက်ငယ်လေးထက် လင်းယုန်တစ်ကောင်ဖြစ်လိုသလော။ ဤသည်မှာ မည်သည့်စိတ်သဘောထားနည်း။ ဤသည်မှာ လူသား၏ ပြုမူနေထိုင်မှု စည်းမျဉ်းဖြစ်သလော။ သင်၏ လူသား၏ ပြုမူနေထိုင်မှုအား လိုက်စားခြင်းသည် ဘုရားနှုတ်ကပတ်တော်အပေါ်တွင် အခြေခံသင့်သည်။ ဘုရားနှုတ်ကပတ်တော်များကသာ သမ္မာတရားဖြစ်သည်။ သင်တို့သည် စာတန်က ဖျက်ဆီးခြင်းကို အလွန်ပြင်းပြင်းထန်ထန်ခံထားရသည်။ စာတန်၏ စကားများဖြစ်သော ရိုးရာယဉ်ကျေးမှုကို သမ္မာတရားအဖြစ်၊ သင်၏ လိုက်စားမှု၏ ရည်ရွယ်ချက်အဖြစ် အစဉ် ခံယူသည်။ ထို့ကြောင့် သင်သည် လမ်းမှားလိုက်ရန်၊ ဘုရားအား အတိုက်အခံပြုသည့်လမ်းကို လျှောက်ရန် လွယ်ကူသည်။ ဖောက်ပြန်ပျက်စီးသော လူသားမျိုးနွယ်၏ အတွေးအမြင်များ၊ ၎င်းတို့ကြိုးပမ်းသည့် အရာများသည် ဘုရားသခင်၏ လိုအင်ဆန္ဒများနှင့်လည်းကောင်း၊ သမ္မာတရားနှင့်လည်းကောင်း၊ အရာခတ်သိမ်းအပေါ် ဘုရားသခင်၏ အချုပ်အခြာအာဏာဥပဒေသများနှင့်လည်းကောင်း၊ အရာခပ်သိမ်းအပေါ် သူ၏ စီစဉ်ညွှန်ကြားမှုနှင့်လည်းကောင်း၊ ပြီးလျှင် လူသားမျိုးနွယ်၏ ကံကြမ္မာအပေါ် သူ၏ ထိန်းချုပ်မှုနှင့်လည်းကောင်း ဆန့်ကျင်နေသည်။ ထို့ကြောင့် ဤလိုက်စားမှုမျိုးသည် လူသား၏ အတွေးများ၊ အယူအဆများအရ မည်မျှ သင့်တော်ပြီး ကျိုးကြောင်းသင့်သည်ဖြစ်စေ ဘုရားသခင်၏ အမြင်တွင် ၎င်းတို့သည် အပြုသဘောဆောင်သောအရာများမဟုတ်ပေ။ ဘုရားသခင်၏ရည်ရွယ်ချက်များနှင့် မညီပေ။ သင်သည် လူသားမျိုးနွယ်၏ ကံကြမ္မာအပေါ် ဘုရားသခင်၏ အချုပ်အခြာအာဏာအမှန်တရားကို ဆန့်ကျင်သောကြောင့်၊ တစ်ဦးတည်းလျှောက်လှမ်းချင်ပြီး သင်၏ ကံကြမ္မာကို သင်ကိုယ်တိုင် စီမံခန့်ခွဲလိုသောကြောင့် သင်သည် အစဉ်သဖြင့် အတားအဆီးများနှင့် ဝင်ဝင်တိုးနေသည်မှာ အလွန်ပြင်းထန်သောကြောင့် သင်၏ခေါင်းမှ သွေးများစီးကျသည်အထိ ဖြစ်သည်။ မည်သည့်အရာကမျှ သင့်အတွက် အလုပ်မဖြစ်ပေ။ အဘယ်ကြောင့် မည်သည့်အရာကမျှ သင့်အတွက် အလုပ်မဖြစ်သနည်း။ အဘယ်ကြောင့်ဆိုသော် ဘုရားသခင် တည်ဆောက်ထားသော ဥပဒေသများကို မည်သည့်ဖန်ဆင်းခံကမျှ ပြောင်းလဲ၍ မရနိုင်သောကြောင့်ဖြစ်သည်။ ဘုရားသခင်၏ ဩဇာအာဏာနှင့် တန်ခိုးသည် အရာအားလုံးအထက်တွင် ရှိသည်။ မည်သည့်ဖန်ဆင်းခံကမျှ ချိုးဖျက်၍ မရပေ။ လူတို့သည် ၎င်းတို့၏ အရည်အချင်းများကို အလွန်အထင်ကြီးကြသည်။ လူတို့ကို ဘုရားသခင်၏ အချုပ်အခြာအာဏာမှ အစဉ် လွတ်မြောက်လိုစိတ်ဖြစ်ရန်၊ ၎င်းတို့၏ ကိုယ်ပိုင်ကံကြမ္မာကို အစဉ်ထိန်းချုပ်ပြီး ၎င်းတို့၏ ကိုယ်ပိုင်အနာဂတ်ကို စီစဉ်လိုစိတ်ဖြစ်ရန်၊ ၎င်းတို့၏ မျှော်လင့်ချက်များ၊ ဦးတည်ချက်နှင့် ဘဝပန်းတိုင်များကို ထိန်းချုပ်လိုစိတ်ဖြစ်ရန် ဖြစ်စေသည့်အရာမှာ အဘယ်နည်း။ ဤစမှတ်သည် မည်သည့်နေရာမှ လာသနည်း။ (ဖောက်ပြန်ပျက်စီးသော ဆိုးယုတ်သည့် စိတ်သဘောထားမှ လာသည်။) သို့ဆိုလျှင် ဖောက်ပြန်ပျက်စီးသည့် ဆိုးယုတ်သော စိတ်သဘောထားက လူတို့အား မည်သည့်အရာကို ဆောင်ကြဉ်းပေးသနည်း။ (ဘုရားသခင်ကို ဆန့်ကျင်ခြင်းဖြစ်ပါသည်။) လူတို့ ဘုရားသခင်ကို ဆန့်ကျင်ရာမှ မည်သည့်အရာလာသနည်း။ (နာကျင်မှုလာပါသည်။) နာကျင်မှုလော။ ယင်းမှာ ပျက်စီးခြင်းပင်တည်း။ နာကျင်မှုမှာ ယင်း၏ထက်ဝက်ပင် မဟုတ်ချေ။ သင့်မျက်စိရှေ့တည့်တည့်တွင် တွေ့ရသည်မှာ နာကျင်မှု၊ အပျက်သဘောဆောင်ခြင်းနှင့် ပျော့ညံ့ခြင်းတို့ဖြစ်ပြီး ယင်းမှာ အာခံခြင်းနှင့် တိုင်တန်းခြင်းများ ဖြစ်သည်။ ဤအရာများက မည်သည့်အဆုံးသတ်ကို ဆောင်ကြဉ်းလိမ့်မည်နည်း။ ပျက်သုဉ်းခြင်းပင်တည်း။ ဤသည်မှာ သေးငယ်သောကိစ္စ မဟုတ်သည့်အပြင် ကစားစရာမဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လက်ခံခြင်းအားဖြင့်သာ ဖောက်ပြန်သော စိတ်သဘောထားကို ဖြေရှင်းနိုင်၏) ဘုရားနှုတ်ကပတ်တော်တွေရဲ့ ဖော်ထုတ်မှုကတစ်ဆင့်၊ ကျွန်မ သဘောပေါက်လိုက်တယ်။ လူဟာ စာတန်ရဲ့ ဖောက်ပြန်ပျက်စီးတာ ခံရပြီးတဲ့နောက်မှာ သူ့ဘဝက မာနထောင်လွှား၊ စိတ်ကြီးဝင်တာ၊ ကောက်ကျစ်ဆိုးယုတ်ပြီး လှည့်စားတာတွေနဲ့ ပုံဖော်ထားတဲ့ စာတန်ဆန်ပြီး ဖောက်ပြန်ပျက်စီးတဲ့ စိတ်သဘောထားရဲ့ အုပ်စိုးတာကို ခံခဲ့ရတယ်ဆိုတာပေါ့။ သူက ဘုရားရဲ့ အချုပ်အခြာအာဏာနဲ့ အစီအစဉ်တွေကို မကျိုးနွံမနာခံနိုင်တော့သလို ရည်မှန်းချက်၊ စိတ်ဆန္ဒတွေနဲ့ အမြဲ ပြည့်သွားခဲ့တယ်။ ကြီးမြတ်၊ ကျော်ကြားတဲ့ လူတစ်ယောက်ဖြစ်လာဖို ကြိုးပမ်းပြီး၊ မြင့်မားတဲ့ အဆင့်အတန်းကို ရပြီး လူတွေထဲက အကြီးမြတ်ဆုံးဖြစ်လာဖို့ ကြိုးစားနေခဲ့တယ်။ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏” ဆိုတာနဲ့ “ဗိုလ်ချုပ်ကြီးတွေဖြစ်ဖို့ မကြိုးပမ်းတဲ့ စစ်သားတွေက မကောင်းတဲ့ စစ်သားတွေပဲ”ဆိုတဲ့ စာတန်ဆန်တဲ့ အတွေးအခေါ်တွေက ကျွန်မ စိတ်နှလုံးထဲမှာ အမြစ်တွယ်နေတာ ကြာပြီ။ ဒီလိုနဲ့ နာမည်ဂုဏ်သတင်းနဲ့ အဆင့်အတန်းကို ရှာတာကို သဘာဝကျတဲ့ ရည်မှန်းချက်တစ်ခုအနေနဲ့ ကျွန်မ မြင်ခဲ့တယ်။ ကျောင်းမှာ၊ ထိပ်ဆုံး ကျောင်းသူဖြစ်ဖို့ ကျွန်မ ကြိုးစားခဲ့ပြီး၊ စာမေးပွဲတွေမှာ ကောင်းကောင်း မဖြေနိုင်ရင်၊ နောက်ပိုင်း ရက်အတော်ကြာ ကျွန်မ စိတ်ဖိစီးခဲ့ရတယ်။ ဘွဲရပြီးတော့ အလုပ်ဝင်လုပ်တဲ့အခါမှာ အကောင်းဆုံး ဝန်ထမ်းတစ်ယောက် ဖြစ်လာဖို့ ကျွန်မ လုံ့လဝီရိယရှိရှိနဲ့ အလုပ်လုပ်ခဲ့တယ်။ အကြီးအကဲရဲ့ မျက်နှာသာရဖို့နဲ့ ရာထူးတိုးမဲ့ အခွင့်အရေးရအောင် အချိန်ပို အလုပ်လုပ်ဖို့ စေတနာ့ဝန်ထမ်းလုပ်ခဲ့ပြီး အခက်ဆုံး အလုပ်တွေကို ရွေးခဲ့တယ်။ ကျွန်မ ယုံကြည်ခြင်းထဲ စဝင်ရောက်တာနဲ့၊ အသင်းတော်မှာ ကြီးကြပ်ရေးမှူး ဒါမှမဟုတ် ခေါင်းဆောင်ဖြစ်လာပြီးတော့ တခြားလူတွေရဲ့ လေးစားမှုနဲ့ အားပေးမှုကို ရနိုင်မယ်လို့ ယုံကြည်ခဲ့တယ်။ ဒါကြောင့် မြင့်မားတဲ့ အဆင့်အတန်းကို ရဖို့ ကျွန်မ ကြိုးပမ်းခဲ့တယ်။ အထူးသဖြင့် ကျွန်မ အဖွဲ့ခေါင်းဆောင်ဖြစ်လာပြီး ညီအစ်ကို မောင်နှမတွေရဲ့ အသိအမှတ်ပြုတာကို ရတဲ့အခါ၊ ကျွန်မရဲ့ ရည်မှန်းချက်နဲ့ စိတ်ဆန္ဒက ပိုကြီးလာခဲ့တယ်။ ကျွန်မ ပိုပြီးတော့ မာနထောင်လွှားလာခဲ့တယ်။ ကြီးကြပ်ရေးမှူး ဒါမှမဟုတ် ခေါင်းဆောင်တစ်ယောက်အနေနဲ့တောင် ရာထူးတိုးခံရဖို့ ကျွန်မမှာ အရင်းအနှီးနဲ့ အရည်အချင်းတွေ ရှိတယ်လို့ တွေးနေပြီးတော့ပေါ့။ ကျွန်မထက် အဒဲလ်ကို ခေါင်းဆောင်က ရာထူးတိုးပေးလိုက်တဲ့အခါ၊ ကျွန်မ အတိုက်အခံဖြစ်ပြီး မကျေမချမ်း ဖြစ်တယ်။ ကျွန်မတို့အလုပ်မှာ သူ့ကို ထောက်ပံ့ပြီး သူနဲ့ ပူးပေါင်းလုပ်ချင်စိတ်မရှိခဲ့ဘူး။ သူနဲ့ ယှဉ်ပြိုင်ဖို့လည်း ကျွန်မ အမြဲ ကြိုးစားနေခဲ့တယ်။ ပြဿနာတွေကို ကျွန်မ ဘယ်လိုဖြေရှင်းနိုင်တယ်ဆိုတာ ပြဖို့ အခွင့်အရေးတွေကို ကျွန်မ ခဏခဏ အမိအရအသုံးချတယ်။ တစ်ဖက်မှာတော့ အဒဲလ်ကို သူဟာ ကျွန်မနဲ့ အဆင့်မတူဘူးလို့ ထင်စေချင်ခဲ့တယ်။ တခြားတစ်ဖက်မှာတော့ ကျွန်မက သူ့ထက် ပိုပါရမီရှိတယ်ဆိုတာကို ညီအစ်ကို မောင်နှမတွေဆီ ကျွန်မ ပြဖို့ ကြိုးစားနေခဲ့တယ်။ ဒီလိုနဲ့ လူတိုင်းက ပြဿနာတွေရှိတဲ့အခါ ကျွန်မဆီ လာကြမယ်၊ ပြီးတော့ နောက်ထပ် ရွေးကောက်ပွဲ ကျင်းပရင် ကျွန်မကို အရင်စဉ်းစားကြမယ်လို့ မျှော်လင့်ခဲ့တယ်။ တခြားဘယ်အရာမဆိုထက် အဆင့်အတန်းက ပိုအရေးကြီးတယ်လို့ ကျွန်မ ယူဆခဲ့ပြီး အနှောင့်အယှက်တွေ ထပ်တလဲလဲ ကြုံရတာတောင် ကိုယ့်ကိုယ်ကိုယ် လုံးဝ မသုံးသပ်ခဲ့ဘူး။ ဒါ့အပြင် ကျွန်မက အလုပ်တချို့ကို ကောင်းကောင်း ထမ်းဆောင်နိုင်လို့ ကျွန်မမှာ အရင်းအနှီးရှိပြီး၊ တခြားလူတွေရဲ့ ခေါင်းဆောင်တစ်ယောက် ဖြစ်သင့်တယ်လို့ တွေးပြီးတော့ ကျွန်မ မကျေမချမ်းနဲ့ မခံမရပ်နိုင်ဖြစ်တယ်။ ကျွန်မ မယုံနိုင်အောင် မာနထောင်လွှားပြီး အရှက်မဲ့ခဲ့တယ်။ ဒါကို သုံးသပ်ကြည့်တဲ့အခါ၊ ကျွန်မက အဆင့်အတန်းကိုရှာဖို့အတွက်ပဲ ဘုရားကို ယုံကြည်ခဲ့တာဖြစ်မှန်း သဘောပေါက်လိုက်တယ်။ သမ္မာတရား လိုက်စားတာကို ကျွန်မ ဦးစားမပေးခဲ့တဲ့အပြင် ကျွန်မမှာ သမ္မာတရား စစ်မှန်မှု အရမ်းနည်းတယ်။ အဲဒီလိုနဲ့ ခေါင်းဆောင်နဲ့ အမှုဆောင်တွေ ထမ်းဆောင်ရမဲ့ ဘာမည်မည်ရရ အလုပ်ကိုမှ လုပ်နိုင်မှာကို မဟုတ်ဘူး။ ပြီးတော့ ကျွန်မမှာ မကောင်းတဲ့ လူ့သဘာဝလည်းရှိတယ်။ အဲဒါက ကျွန်မကို ပိုလို့တောင် ခေါင်းဆောင်ဖြစ်ဖို့ အရည်အချင်း လျော့စေတယ်။ ကျွန်မသာ ခေါင်းဆောင်အနေနဲ့ အရွေးခံခဲ့ရရင်၊ ညီအစ်ကို မောင်နှမတွေကိုရော၊ အသင်းတော်ကိုပါ ထိခိုက်မှာ။

အဲဒီနောက်မှာ၊ နာမည်ဂုဏ်သတင်းနဲ့ အဆင့်အတန်းကို လိုက်စားခြင်းရဲ့ သဘာဝနဲ့ အကျိုးဆက်တွေကို ကျွန်မကို ပိုနားလည်သွားစေခဲ့တဲ့ ဘုရားနှုတ်ကပတ်တော် နောက်ထပ်နှစ်ပိုဒ်ကို ကျွန်မ ဖတ်ခဲ့တယ်။ ဘုရားနှုတ်ကပတ်တော်တွေက ပြောတယ်။ “တစ်စုံတစ်ဦးက ၎င်းသည် သမ္မာတရားကို ချစ်ကြောင်းနှင့် ၎င်းသည် သမ္မာတရားကို လိုက်စားကြောင်း ပြောသော်လည်း၊ အနှစ်သာရအားဖြင့် ၎င်းတို့လိုက်စားသည့် ပန်းတိုင်သည် ဂုဏ်အဆင့်အတန်း ရဖို့၊ မိမိကိုယ်ကို ထင်ပေါ်ဂုဏ်တက်စေဖို့၊ ကြွားဝါဖို့၊ လူများက ၎င်းကို အထင်ကြီးစေဖို့၊ မိမိ၏တစ်ကိုယ်ရေ အကျိုးစီးပွားကို ရရှိဖို့ဖြစ်ပြီး ၎င်း၏တာဝန်ကို ထမ်းဆောင်ခြင်းသည် ဘုရားသခင်ကို ကျိုးနွံနာခံဖို့ဖြစ်စေ၊ စိတ်ကျေနပ်စေဖို့ဖြစ်စေ မဟုတ်ဘဲ၊ ထိုအစား ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းကို ရရှိဖို့ ဖြစ်ပါက ၎င်း၏လိုက်စားမှုသည် လျော်ကန်ခြင်းမရှိပေ။ ထိုသို့ဖြစ်၍ အသင်းတော်၏အလုပ်နှင့်ပတ်သက်ပါက ၎င်းတို့ ၏ လုပ်ရပ်များသည် အဟန့်အတားတစ်ခုဖြစ်သလော၊ သို့မဟုတ် ၎င်းတို့သည် ရှေ့ဆက်တိုးတက်ဖို့ ကူညီပေးသလော။ ၎င်းတို့သည် အဟန့်အတားဖြစ်သည်မှာ သိသာထင်ရှားပေသည်။ ၎င်းတို့သည် ရှေ့ဆက်တိုးတက်အောင် မလုပ်ပေ။ အသင်းတော်၏ အလုပ်ကို လုပ်ဆောင်သည့် အောင်လံတံခွန် လွှင့်သော်လည်း မိမိတို့၏ကိုယ်ပိုင် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းကို လိုက်စားကာ၊ မိမိတို့၏ကိုယ်ပိုင် လုပ်ငန်းကို လုပ်ဆောင်ပြီး၊ မိမိတို့၏ကိုယ်ပိုင် အုပ်စုလေး၊ မိမိတို့၏ကိုယ်ပိုင် နိုင်ငံလေးကို ဖန်တီးသူအချို့ဖြစ်သည့် ဤလူအမျိုးအစားသည် မိမိ၏တာဝန်ကို ထမ်းဆောင်နေခြင်းလော။ ၎င်းတို့ လုပ်သမျှ အလုပ်အားလုံးသည် အသင်းတော်၏အလုပ်ကို အထူးသဖြင့် နှောင့်ယှက်ဖျက်ဆီးပြီး၊ ထိခိုက်စေသည်။ ကျော်ကြားမှု၊ အကျိုးအမြတ်နှင့် အဆင့်အတန်တို့ကို ၎င်းတို့ လိုက်စားခြင်း၏ အကျိုးဆက်မှာ အဘယ်နည်း။ ပထမဦးစွာ ဤသည်မှာ ဘုရားသခင် ရွေးချယ်ထားသောသူများက ဘုရားသခင်၏ နှုတ်ကပတ်တော်ကို ပုံမှန်စားသောက်ပုံနှင့် သမ္မာတရားကို နားလည်ပုံကို ထိခိုက်သည်။ ၎င်းတို့၏ အသက်ဝင်ရောက်မှုကို တားဆီးသည်။ ၎င်းတို့အား ဘုရားသခင်ကို ယုံကြည်ခြင်း၌ မှန်ကန်သော လမ်းကြောင်းသို့ ဝင်ရောက်ခြင်းမှ တားဆီးပြီး လမ်းမှားသို့ ဆိုက်ရောက်စေသည်။ ယင်းသည် ရွေးချယ်ခံရသူများကို ဘေးဖြစ်စေပြီး ၎င်းတို့အား ပျက်စီးစေသည်။ ပြီးလျှင် ယင်းက အဆုံးတွင် အသင်းတော်၏ အလုပ်ကို အဘယ်အရာ ဖြစ်စေသနည်း။ နှောင့်ယှက်ခြင်း၊ ထိခိုက်ခြင်းနှင့် ဖြိုဖျက်ခြင်း၊တို့ ဖြစ်စေသည်။ ဤသည်မှာ လူတို့၏ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းနောက်သို့ လိုက်ခြင်းမှ ဖြစ်ပေါ်လာသော အကျိုးဆက်ဖြစ်သည်။ ၎င်းတို့သည် တာဝန်ကို ဤနည်းလမ်းဖြင့် ထမ်းဆောင်သည့်အခါ ဤအရာကို အန္တိခရစ်တစ်ဦး၏ လမ်းကြောင်းကို လျှောက်ခြင်းအဖြစ် မသတ်မှတ်နိုင်သလော။ လူများ အား ကျော်ကြားမှု၊ အကျိုးအမြတ်နှင့်ဂုဏ်အဆင့်အတန်းတို့ကို ဘေးဖယ်ထားဖို့ ဘုရားသခင်က တောင်းဆိုသည့်အခါ သူသည် လူများ၏လွတ်လပ်စွာ ရွေးချယ်ခွင့်ကို ပိတ်ပင်နေခြင်း မဟုတ်ချေ။ ယင်းထက် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကို လိုက်စားစဉ်တွင် လူများသည် အသင်းတော်၏ အလုပ်နှင့် ဘုရားသခင် ရွေးချယ်ထားသောသူများ၏ အသက်ဝင်ရောက်မှုကို နှောင့်ယှက်ပြီး ဖျက်လိုဖျက်ဆီးလုပ်ကာ ပို၍များသောလူများ၏ ဘုရားနှုတ်ကပတ်တော်များကို စားသောက်ခြင်းနှင့် သမ္မာတရား နားလည်ခြင်းတို့အပေါ်တွင် ဩဇာလွှမ်းမိုးမှုများ ရှိနိုင်ပြီး၊ ထိုသို့ဖြင့် ဘုရားသခင်၏ကယ်တင်ခြင်းကို ရရှိခြင်းအပေါ် ဩဇာလွှမ်းမိုးမှု ရှိသောကြောင့် ဖြစ်လေသည်။ ဤသည်မှာ မငြင်းခုံနိုင်သော အချက်ဖြစ်သည်။ လူများသည် မိမိတို့၏ ကိုယ်ပိုင် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကို လိုက်စားသည့်အခါတွင်၊ ၎င်းတို့သည် သမ္မာတရားကို လိုက်စားမည် မဟုတ်ကြောင်း၊ ၎င်းတို့သည် မိမိတို့၏ တာဝန်ကို သစ္စာရှိစွာ ဖြည့်ဆည်းမည်မဟုတ်ကြောင်းမှာ သေချာပေသည်။ ၎င်းတို့သည် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းအတွက်သာ ပြောဆို လုပ်ဆောင်ကြလိမ့်မည်ဖြစ်ပြီး ၎င်းတို့ လုပ်ဆောင်သမျှသည် ထိုအရာများအတွက်သာ ဖြစ်သည်မှာ ခြွင်းချက်တစ်စက်မျှ မရှိပေ။ ထိုသို့သော ပြုမူလုပ်ဆောင်ခြင်းသည် အန္တိခရစ်တို့၏ လမ်းကြောင်းကို လျှောက်ခြင်း ဖြစ်သည်မှာ သံသယမရှိပေ။ ယင်းမှာ ဘုရားအမှုတော်အပေါ် အနှောင့်အယှက်နှင့် အဖျက်အဆီးဖြစ်ပြီး ယင်း၏ အကျိုးဆက်မျိုးစုံမှာ နိုင်ငံတော် ဧဝံဂေလိတရား ပျံ့နှံ့ခြင်းနှင့် အသင်းတော်အတွင်း ဘုရားအလိုတော်ကို ဆောင်ရွက်ခြင်းကို တားဆီးခြင်း ဖြစ်သည်။ ထို့ကြောင့် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းကို လိုက်စားသူတို့ လိုက်လျှောက်သည့် လမ်းကြောင်းသည် ဘုရားသခင်ကို ခုခံသည့်လမ်းကြောင်း ဖြစ်သည်ဟု အသေအချာ ပြောနိုင်ပေသည်။ ယင်းမှာ သူ့ကို တမင်တကာ ခုခံခြင်း၊ ငြင်းပယ်ခြင်းဖြစ်သည်။ ယင်းသည် ဘုရားသခင်ကို ခုခံခြင်းနှင့် သူ့ကို ဆန့်ကျင်ဖို့ ရပ်တည်ရာ၌ စာတန်နှင့် ပူးပေါင်းဆောင်ရွက်ခြင်း ဖြစ်ပေသည်။ ဤသည်မှာ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့နောက် လိုက်သည့် လူများ၏ သဘာဝ ဖြစ်လေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁)) “လူတို့သည် ဂုဏ်အဆင့်အတန်းကို လိုက်စားသောအခါတွင် ဘုရားသခင်က အစက်ဆုပ်ဆုံးဖြစ်သည်။ အဘယ်ကြောင့်ဆိုသော် အဆင့်အတန်းကိုလိုက်စားခြင်းသည် ဆိုးယုတ်သော စိတ်သဘောထားတစ်ခုဖြစ်သည်။ ယင်းက လမ်းမှားတစ်ခုဖြစ်သည်။ စာတန်၏ ဖောက်ပြန်ပျက်စီးခြင်းမှ မွေးဖွားလာသည်။ ယင်းသည် ဘုရားသခင်ရှုတ်ချသည့်အရာဖြစ်သည်။ ဘုရားသခင် တရားစီရင်ပြီး သန့်စင်သည့် အရာပင်ဖြစ်သည်။ အဆင့်အတန်းကို လူတို့ လိုက်စားသောအခါတွင် ဘုရားသခင်က အစက်ဆုပ်ဆုံးဖြစ်သည်။ သို့တိုင်အောင် သင်သည် ခေါင်းမာစွာဖြင့် အဆင့်အတန်းအတွက် ယှဉ်ပြိုင်သည်။ ယင်းကို မပျက်မကွက် ချစ်မြတ်နိုးပြီး ကာကွယ်သည်။ သင်ကိုယ်တိုင်အတွက် ရယူဖို့ အစဉ် ကြိုးစားသည်။ သဘာဝအရ ဤအရာအားလုံးသည် ဘုရားသခင်ကို ဆန့်ကျင်ခြင်းမရှိသလော။ ဘုရားသခင်က ရာထူးအဆင့်အတန်းကို လူတို့အတွက် မစီမံခဲ့ချေ။ ဘုရားသခင်သည် လူတို့အား သမ္မာတရား၊ လမ်းခရီးနှင့် အသက်ကို ပေးအပ်ပြီး ၎င်းတို့အား ရာထူးအဆင့်အတန်းနှင့် သြဇာတိက္ကမရှိပြီး လူထောင်ပေါင်းတို့၏ ကြည်ညိုခံရသောသူတစ်ဦး မဟုတ်ဘဲ နောက်ဆုံးတွင် လက်ခံနိုင်ဖွယ် ဖန်ဆင်းခံတစ်ဦး၊ သေးနုပ်ပြီး အရေးမပါသော ဖန်ဆင်းခံတစ်ဦး ဖြစ်လာစေသည်။ ထို့အတွက်ကြောင့် ယင်းကို မည်သည့်ရှုထောင့်မှ ကြည့်သည်ဖြစ်စေ ရာထူးအဆင့်အတန်းကို လိုက်စားခြင်းက တစ်ဖက်ပိတ်လမ်းဖြစ်သည်။ ရာထူးအဆင့်အတန်းကို လိုက်စားခြင်းအတွက် သင်၏အကြောင်းပြချက်က အဘယ်မျှ ကျိုးကြောင်းဆီလျော်သည်ဖြစ်စေ ဤလမ်းကြောင်းက လမ်းကြောင်းမှားတစ်ခုပင် ဖြစ်နေဆဲဖြစ်ကာ ဘုရားသခင်၏ လက်ခံခြင်းကို မခံရပေ။ သင်သည် အဘယ်မျှ ခက်ခက်ခဲခဲကြိုးစားသည်ဖြစ်စေ၊ သို့မဟုတ် အဖိုးအခကို အဘယ်မျှ ကြီးကြီးမားမားပေးဆပ်သည်ဖြစ်စေ ရာထူးအဆင့်အတန်းကို အလိုရှိပါက ဘုရားသခင်သည် သင့်ကို ပေးမည်မဟုတ်ပေ။ အကယ်၍ ယင်းကို ဘုရားသခင်မပေးပါက ယင်းကိုရရှိရန် ကြိုးစားရာတွင် သင် ကျရှုံးလိမ့်မည်ဖြစ်ပြီး၊ အကယ်၍ သင် ဆက်လက်ကြိုးစားနေပါက ရလဒ်တစ်ခုတည်းသာရှိလိမ့်မည်။ သင်သည် ထုတ်ဖော်ခံရပြီး ဖယ်ရှားရှင်းလင်းခြင်းခံရမည်ဖြစ်ကာ လမ်းဆုံးတစ်ခုဖြင့် ကြုံရလိမ့်မည်။ ဤအရာကို သင်နားလည်သည်မဟုတ်လော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားနှုတ်ကပတ်တော်တွေကို ဖတ်ပြီး၊ အဆင့်အတန်းနဲ့ နာမည်ဂုဏ်သတင်း ရှာသူတွေကို သူ့ရဲ့ စိစစ်ခြင်းနဲ့ သရုပ်ဖော်ခြင်းတွေကို မြင်တဲ့အခါ၊ ကျွန်မရဲ့ စိတ်နှလုံးကို တကယ် ထိတယ်။ အဆင့်အတန်းနဲ့ နာမည်ဂုဏ်တင်း ရှာတာရဲ့ သဘာဝနဲ့ အကျိုးဆက်တွေက ဘယ်လောက် ဆိုးရွားတယ်ဆိုတာကို ကျွန်မ တကယ် သဘောမပေါက်ခဲ့ဘူး။ လူတွေက ဒီအရာတွေကို ရှာတဲ့အခါ၊ သူတို့က အသင်းတော် အလုပ်ကို တိုက်ရိုက် ဖြိုဖျက်၊ ဖျက်ဆီးတာဖြစ်ပြီး၊ စာတန်ရဲ့ လက်ပါးစေအနေနဲ့ အစေခံတာပဲ။ အဲဒီလိုလုပ်ရပ်တွေကို ဘုရားက ရှုတ်ချတယ်။ အဆင့်အတန်းကို ရှာတာက ဘုရားရဲ့ တောင်းဆိုချက်တွေနဲ့ ဆန့်ကျင်ပြီး၊ သူ့ကို တိုက်ရိုက် ဆန့်ကျင်တဲ့အနေနဲ့ ပြုမူနေတာပဲ။ ဒီလိုပြုမူတာက ပျက်စီးဖို့ လမ်းတစ်ခုပဲ။ ကျွန်မတို့ရဲ့ အရင်က ကြီးကြပ်ရေးမှူးက တကယ့် အလုပ်မလုပ်တဲ့အတွက် အထုတ်ခံခဲ့ရတာလေ။ ဒီတော့ အဒဲလ် ဝင်လာတဲ့အချိန်မှာ အသင်းတော် အလုပ်အတွက် အရမ်းအကျိုးရှိခဲ့တယ်။ ဘာလို့လဲဆိုတော့ သူက သမ္မာတရားကို လိုက်စားတဲ့သူဖြစ်ပြီး၊ သူ့အပေါ်မှာ အမှုကိစ္စတွေ ဖြစ်တဲ့အခါ သမ္မာတရား စည်းမျဉ်းရှာတာကို တကယ် ဦးစားပေးပြီး တကယ့် အလုပ်တချို့ကို လုပ်နိုင်လို့ပဲ။ သူ့ကို ကျွန်မ ပံ့ပိုးပေးပြီး သူနဲ့ ပူးပေါင်းလုပ်ခဲ့သင့်တယ်။ ဒါပေမဲ့ ကျွန်မက နာမည်ဂုဏ်သတင်းနဲ့ အဆင့်အတန်းကို စွဲလမ်းလွန်လာခဲ့လို့၊ ကြီးကြပ်ရေးမှူးအနေနဲ့ အဒဲလ် ခန့်အပ်ခံခဲ့ရတာကို လက်မခံနိုင်ခဲ့ဘူး။ ကျွန်မတို့ အလုပ်ကိစ္စ အတူဆွေးနွေးဖို့ သူ အဆိုပြုတဲ့အခါ ကျွန်မ သူနဲ့ ပူးပေါင်းလုပ်ဖို့ အကြိမ်ကြိမ် ငြင်းခဲ့တယ်။ ဒါကြောင့် အဒဲလ်က စိတ်ကျဉ်းကျပ်ပြီး အပျက်သဘောဆောင်သွားတယ်။ ပြီးတော့ အသင်းတော်အလုပ်က မကောင်းတဲ့ဘက်ကနေ သက်ရောက်မှုရှိသွားတယ်။ ကျွန်မကိုယ်ကျွန်မ သုံးသပ်ဖို့ ပျက်ကွက်ခဲ့ရုံမက၊ သူ့ကို ကျွန်မ လုပ်ခဲ့တဲ့အရာအတွက် တာဝန်မယူခဲ့ဘူး။ သူက ကြီးကြပ်ရေးမှူးနေရာအတွက် မကိုက်လို့ သူက အပျက်သဘောဆောင်လာခဲ့တာပဲလို့ တွေးနေခဲ့တယ်။ ကျွန်မက သူ့ရာထူးနေရာထဲကို မသိမသာဝင်လို့ရအောင် သူ့အနေနဲ့ ဒါဟာ သူ့အတွက် များလွန်းတယ်လို့ နောက်ဆုံးမှာ သဘောပေါက်ပြီး နုတ်ထွက်သွားမဲ့အချိန်ကိုတောင် မျှော်လင့်ခဲ့တယ်။ ကျွန်မက အသင်းတော်အလုပ်ကို ပိတ်ဆို့ပြီး နှောင့်ယှက်နေခဲ့တာ မဟုတ်လား။ အသိအမှတ်ပြုခံရအောင် အလုပ်ကိစ္စဆွေးနွေးပြီး ညီအစ်ကို မောင်နှမတွေကို ကူညီဖို့ အခွင့်အရေးတွေကိုတောင် ကျွန်မ အသုံးချခဲ့တယ်။ ဒီလိုနဲ့ သူတို့က အဒဲလ်ကို ပြယုဂ်တစ်ခုအနေနဲ့ပဲ ထားပြီးတော့ ပြဿနာတွေ ရှိတဲ့အခါ ကျွန်မဆီ လာကြအောင်ပေါ့။ ကျွန်မက စာတန်ရဲ့ လက်ပါးစေအနေနဲ့ ပြုမူနေပြီး အသင်းတော် အလုပ်ကို နှောင့်ယှက်၊ ဖြိုဖျက်နေခဲ့တာပဲ။ ကျွန်မက မကောင်းမှုလုပ်ပြီး ဘုရားကို အာခံနေခဲ့တာ။ ဘုရားနှုတ်ကပတ်တော်တွေက ပြောတယ်။ “သင်သည် အဘယ်မျှ ခက်ခက်ခဲခဲကြိုးစားသည်ဖြစ်စေ၊ သို့မဟုတ် အဖိုးအခကို အဘယ်မျှ ကြီးကြီးမားမားပေးဆပ်သည်ဖြစ်စေ ရာထူးအဆင့်အတန်းကို အလိုရှိပါက ဘုရားသခင်သည် သင့်ကို ပေးမည်မဟုတ်ပေ။ အကယ်၍ ယင်းကို ဘုရားသခင်မပေးပါက ယင်းကိုရရှိရန် ကြိုးစားရာတွင် သင် ကျရှုံးလိမ့်မည်ဖြစ်ပြီး၊ အကယ်၍ သင် ဆက်လက်ကြိုးစားနေပါက ရလဒ်တစ်ခုတည်းသာရှိလိမ့်မည်။ သင်သည် ထုတ်ဖော်ခံရပြီး ဖယ်ရှားရှင်းလင်းခြင်းခံရမည်ဖြစ်ကာ လမ်းဆုံးတစ်ခုဖြင့် ကြုံရလိမ့်မည်။” အဆင့်အတန်းကို ရှာတဲ့နေရာမှာ၊ ကျွန်မက ဘုရားကို အတိုက်အခံလုပ်တဲ့ လမ်းကြောင်းကို လျှောက်နေခဲ့ပြီး၊ တစ်ခုတည်းသော အဆုံးသတ်က သေခြင်းဖြစ်မယ်ဆိုတာကို ကျွန်မ သဘောပေါက်လိုက်တယ်။ ဒါက ကျွန်မကို အကြောက်တရားနဲ့ ပြည့်သွားစေတယ်။ အဆင့်အတန်းနဲ့ နာမည်ဂုဏ်သတင်းကို ကျွန်မ ရှာတာက ဆိုးရွားတဲ့ ပြဿနာတစ်ခု ဖြစ်လာပြီး၊ ကျွန်မ အဲဒီအတိုင်း ဆက်သွားရင်၊ ကျွန်မရဲ့ ရည်မှန်းချက်နဲ့ စိတ်ဆန္ဒက ဆက်ကြီးလာနေမှာပဲ။ အဆင့်အတန်း တကယ်ရရင် ဘယ်လို မကောင်းတဲ့အရာတွေ ကျွန်မ လုပ်မယ်ဆိုတာ ဘယ်သူသိမလဲ။ ကျွန်မ မြန်မြန် နောင်တမရဘဲ အဲဒီလို မှားယွင်းတဲ့ လိုက်စားမှု လမ်းကြောင်းပေါ် ဆက်ရှိနေရင်၊ နောက်ဆုံးမှာ ကြီးမားတဲ့ မကောင်းမှုတစ်ခုခု ကျူးလွန်ပြီး ဘုရားရဲ့ ဖယ်ရှားရှင်းလင်းပြီး အပြစ်ပေးတာ ခံရမှာပဲ။

နောက်ပိုင်း၊ စုဝေးပွဲတစ်ခုမှာ၊ ဒီဘုရားနှုတ်ကပတ်တော်အပိုဒ်ကို ကျွန်မ တွေ့ခဲ့တယ်။ “ဖန်ဆင်းခံ လူသားမျိုးနွယ်အဖွဲ့ဝင်တစ်ဦးအနေဖြင့် လူတစ်ယောက်သည် သူ၏ကိုယ်ပိုင်နေရာကို ထိန်းသိမ်းပြီး တာဝန်သိသိ ကျင့်ကြံပြုမူရမည်။ ဖန်ဆင်းရှင်က တာဝန်ပေးစေခိုင်းထားသည့်အရာကို တာဝန်သိတတ်စွာနှင့် စောင့်ရှောက်ရမည်။ စည်းကျော်၍ မလုပ်ရ၊ သို့မဟုတ် မိမိတတ်နိုင်သည့် နယ်ပယ်ထက် ကျော်၍မလုပ်ရ၊ သို့မဟုတ် ဘုရားသခင် စက်ဆုပ်သည့် အရာများကို မလုပ်ရ။ ကြီးမြတ်သောသူတစ်ဦး၊ မဟာလူသားတစ်ဦး သို့မဟုတ် ကြီးကျယ်ခမ်းနားသောပုဂ္ဂိုလ်တစ်ဦးဖြစ်အောင်မကြိုးစားနှင့်။ ပြီးလျှင် ဘုရားဖြစ်အောင်လည်း မကြိုးစားနှင့်။ ဤသည်မှာ လူတို့ဆန္ဒမပြုသင့်သည့် အရာဖြစ်သည်။ ကြီးမြတ်ရန်၊ သို့မဟုတ် အာဂလူသားဖြစ်ရန် ကြိုးစားလုပ်ဆောင်ခြင်းက အဓိပ္ပာယ်မရှိပေ။ ဘုရားဖြစ်ရန် ကြိုးစားလုပ်ဆောင်ခြင်းက ပို၍ပင် ဆိုးဝါးသည်။ ဤသည်မှာ ရွံ့ရှာစက်ဆုပ်ဖွယ်ဖြစ်ပြီး ယုတ်ညံ့၏။ ချီးကျူးထိုက်ပြီး အရာအားလုံးထက် ဖန်ဆင်းခံတို့ စွဲကိုင်ထားသင့်သည့် အရာမှာ စစ်မှန်သည့် ဖန်ဆင်းခံဖြစ်ရန်ဖြစ်၏။ ဤသည်မှာ လူအားလုံး လိုက်လျှောက်သင့်သည့် တစ်ခုတည်းသော ပန်းတိုင်ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) လူတွေက ဖန်ဆင်းခံတွေ သက်သက်ပဲဆိုတာနဲ့ ကျွန်မတို့အနေနဲ့ ကျွန်မတို့ရဲ့ သတ်မှတ်ထားတဲ့ နေရာတွေကို ထိန်းသိမ်းပြီး လက်ရှိ တာဝန်တွေအပေါ် အာရုံစိုက်သင့်တယ်ဆိုတာတွေကို ဘုရားနှုတ်ကပတ်တော်တွေကတစ်ဆင့် ကျွန်မ သဘောပေါက်သွားတယ်။ လူက ကြီးမားတဲ့ အဆင့်အတန်းရှိတဲ့ ထူးခြားတဲ့လူတစ်ယောက် ဖြစ်လာဖို့ အမြဲ ဆန္ဒရှိတာက သူ့ရဲ့ ရည်ရွယ်ချက်၊ စိတ်ဆန္ဒနဲ့ စာတန်ဆန်တဲ့ စိတ်သဘောထားတွေကြောင့်ပဲ။ အသင်းတော်ခေါင်းဆောင်အနေနဲ့ ခန့်အပ်ခံရတာက အဆင့်အတန်း ပေးအပ်ခံရတာ မဟုတ်ဘဲ၊ သမ္မာတရား စည်းမျဉ်းတွေအတိုင်း ကိုယ့်တာဝန်ကို ကောင်းကောင်း ထမ်းဆောင်ဖို့ပဲ။ ကျွန်မမှာ အဆင့်အတန်းတစ်ခုခု ရှိသည်ဖြစ်စေ၊ မရှိသည်ဖြစ်စေ၊ ကျွန်မ တာဝန်သိသိ ပြုမူပြီး ကျွန်မတာဝန်ကို ထိန်းသိမ်းရဦးမယ်။ ကျွန်မ အသံတိတ် ဆုံးဖြတ်ချက်ချလိုက်တယ်။ ဘယ်သူက ခေါင်းဆောင်အနေနဲ့ အရွေးခံရပါစေ၊ ကျွန်မရဲ့ လက်ရှိ နေရာမှာ ကျွန်မ ခိုင်ခိုင်မာမာ ရပ်တည်ပြီး၊ ကျွန်မရဲ့ တာဝန်ကို တာဝန်သိသိနဲ့ ဖြည့်ဆည်းမယ်။ ကျွန်မ အရွေးခံရသည်ဖြစ်စေ၊ ဒါမှမဟုတ် မြင့်မားတဲ့ အဆင့်အတန်း ကျွန်မ ရသည်ဖြစ်စေ၊ မရသည်ဖြစ်စေ၊ ခေါင်းဆောင်ရဲ့ အလုပ်ကို ကျွန်မ ပံ့ပိုးပြီး၊ တခြားလူအားလုံးနဲ့ စိတ်နဲ့နှလုံး တစ်လုံးတစ်ဝတည်းနဲ့ တာဝန်တွေကို မှန်မှန်ကန်ကန် ထမ်းဆောင်မယ်လို့ပေါ့။ နှစ်ရက်သုံးရက်ကြာပြီးတဲ့နောက်မှာ၊ ကျွန်မတို့အလုပ်နဲ့ပတ်သက်လို့ ကျွန်မကိုအစီရင်ခံခိုင်းဖို့ အသစ်အရွေးခံရတဲ့ ခေါင်းဆောင်လာတဲ့အချိန်မှာ၊ အရာရာကို ကျွန်မ တတ်နိုင်သမျှ တိတိကျကျ ရှင်းပြခဲ့တယ်။ အဲဒါမှ ခေါင်းဆောင်က အလုပ်ကို ကောင်းကောင်း သဘောပေါက်ပြီး ကျွမ်းကျွမ်းကျင်ကျင် ဆက်လုပ်နိုင်မှာလေ။ အလုပ်အကြောင်း ဆွေးနွေးချိန်မှာ၊ ကျွန်မတို့အလုပ်အတွက် ဘယ်လို ပြုမူဆောင်ရွက်တဲ့ နည်းလမ်းက အကျိုးအရှိဆုံးဖြစ်မယ်ဆိုတာကို ကျွန်မ စဉ်းစားပြီး၊ ကျွန်မမှာရှိတဲ့ အကြံဉာဏ်ကောင်းတစ်ခုခုကို ချက်ချင်း တင်ပြတယ်။ ခေါင်းဆောင်အနေနဲ့ ဘယ်သူက အစေခံသည်ဖြစ်စေ၊ အရေးကြီးတဲ့အရာက ကျွန်မတို့အလုပ်ကို လုပ်တဲ့နေရာမှာ ပူးပေါင်းလုပ်ပြီး ဖြစ်ပေါ်လာတဲ့ ဘယ်ပြဿနာကိုမဆို ဖြေရှင်းဖို့ပဲ။ လက်ထဲရှိတဲ့အလုပ်နဲ့ ကျွန်မတို့တာဝန်ကို အထိရောက်ဆုံးနည်းနဲ့ လုပ်ဖို့ လူတိုင်းနဲ့ ဘယ်လို တွဲလုပ်ရမယ်ဆိုတာကို ကျွန်မ စအာရုံစိုက်လိုက်တာနဲ့တစ်ပြိုင်နက် ကျွန်မ အများကြီးပိုပြီး စိတ်အေးသွားတယ်။

နှစ်လအကြာမှာ၊ ခေါင်းဆောင်ကို တခြားတာဝန်တစ်ခု ပြောင်းပေးလိုက်ပြီး ရွေးကောက်ပွဲ အသစ်မှာ ကျွန်မက နောက်ဆုံးတော့ ခေါင်းဆောင်အနေနဲ့ အရွေးခံခဲ့ရတယ်။ ညီအစ်မတစ်ယောက်က ကျွန်မကို ပြောတယ်။ “တကယ်တော့ အစ်မက ပါရမီရှိတဲ့ အမှုဆောင်တစ်ယောက် အမြဲဖြစ်ခဲ့တာဖြစ်ပြီး အစ်မတာဝန်မှာ အစ်မက တာဝန်ယူတတ်တယ်။ အရင်တုန်းက အစ်မက သမ္မာတရားကို မလိုက်စားခဲ့တော့ အစ်မအတွက် ကျွန်မတို့ မဲမပေးရဲခဲ့တာပါပဲ။ အခု ဘုရားနှုတ်ကပတ်တော်တွေရဲ့ တရားစီရင်၊ ဖော်ထုတ်မှုကို တွေ့ကြုံပြီးတဲ့နောက်မှာ အစ်မက အစ်မရဲ့ ဖောက်ပြန်ပျက်စီးတဲ့ စိတ်သဘောထားတွေကို သိလာခဲ့ပုံ၊ အပြောင်းအလဲတချို့ လုပ်ခဲ့ပုံ၊ အစ်မရဲ့ စကားနဲ့ လုပ်ရပ်တွေမှာ ပိုတည်ကြည်၊ တည်ငြိမ်လာခဲ့ပြီး စုဝေးပွဲတွေအတောအတွင်း အစ်မရဲ့ မိတ်သဟာယမှာ စိတ်ထဲရှိပြီး လက်တွေ့ကျတဲ့ အတွေးတွေကို အစ်မ ပိုဝေမျှခဲ့ပုံတွေကို ကျွန်မတို့ မြင်ရပြီ။ ဒီလို မသိမသာ ပြောင်းလဲမှုလေးတွေကိုပဲ အစ်မ လုပ်ပြီးတဲ့နောက်မှာတောင် လူတိုင်းက ကွာခြားမှုကို မြင်နိုင်ကြလို့ အစ်မအတွက် မဲပေးခဲ့ကြတာပဲ”လို့ပေါ့။ အဲဒီညီအစ်မရဲ့ ကြင်နာတဲ့ စကားတွေကို ကြားပြီးတဲ့နောက်မှာ၊ ဘုရားကို ကျွန်မ အရမ်းကျေးဇူးတင်မိတယ်။ ကျွန်မရဲ့ စစ်မှန်တဲ့ ဝိညာဉ်ရင့်ကျက်မှု၊ အဆင့်အတန်းနဲ့ ကိုယ်ပိုင်လက္ခဏာတွေကို သဘောပေါက်အောင် ကျွန်မကို ကူညီခဲ့တာက ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ဖော်ထုတ်ခြင်းတွေပါ။ ကျွန်မက စာတန်ရဲ့ အရမ်းဖျက်ဆီးတာ ခံခဲ့ရပြီး ဘာသမ္မာတရား စစ်မှန်မှုမှ မရှိတဲ့ ဖန်ဆင်းခံသတ္တဝါတစ်ယောက် သက်သက်ပါ။ ကျွန်မမှာ ပါရမီနဲ့ အစွမ်းအစတွေ တကယ်ရှိခဲ့ရင်တောင်၊ တခြား ညီအစ်ကို မောင်နှမတွေထက် ဘာမှ မကောင်းပါဘူး။ တဖြည်းဖြည်းနဲ့ အဆင့်အတန်းအတွက် ကျွန်မရဲ့ ရည်မှန်းချက်နဲ့ စိတ်ဆန္ဒတွေက အားနည်းသွားပြီး၊ ပိုနှိမ့်ချစွာနဲ့ ကျွန်မ စပြုမူတတ်လာခဲ့တယ်။ အရွေးခံရတဲ့ ခေါင်းဆောင်ဖြစ်ပြီးတဲ့နောက်မှာ ကိုယ့်ကိုယ်ကိုယ် ကျေနပ်စိတ် တဖွားဖွား မဖြစ်ခဲ့ဘူး။ အဲဒီအစား ကျွန်မတာဝန်ရဲ့ ဝန်ထုပ်ဝန်ပိုးနဲ့ တာဝန်သိစိတ်တစ်ခုကို ခံစားမိခဲ့တယ်။ ဒီလို သေးငယ်တဲ့ ပြောင်းလဲမှု ကျွန်မ လုပ်နိုင်ခဲ့တာက ဘုရားရဲ့ ကယ်တင်ခြင်းကတစ်ဆင့်ဖြင့်ပဲ ဖြစ်ပါတယ်။ အနန္တတန်ခိုးရှင် ဘုရားသခင်ကို ကျေးဇူးတင်ပါတယ်။


၅၆။ နှုတ်ကပတ်တော်သည် မုသားအားလုံးကို အောင်နိုင်သည်

ယေ့ချိုး တရုတ်နိုင်ငံ

အခုနှစ်၊ ဇွန်လမှာ ကျွန်မက ရေလောင်းသင်းထောက်အဖြစ် အရွေးခံရတယ်။ တစ်နေ့တော့ အစ်မချန်းလင်နဲ့ ကျွန်မတို့ လူသစ်တွေနဲ့ စုဝေးပွဲလုပ်ဖို့ သွားကြတယ်။ ယုံကြည်သူအသစ်တွေက အယူအဆတွေ အများကြီးရှိတယ်။ ကျွန်မ မိတ်သဟာယက မရှင်းဘဲ သူတို့ပြဿနာတွေ မပြေလည်မှာကို ကျွန်မ ကြောက်တယ်။ အဲဒါနဲ့ သူတို့အယူအဆတွေနဲ့ပတ်သက်ပြီး ဘုရားနှုတ်ကပတ်တော်အပိုဒ်တချို့ကို ကူရှာပေးဖို့ ခေါင်းဆောင်ကို ကျွန်မ ကြိုပြောလိုက်တယ်။ စုဝေးပွဲနေ့မှာ ယုံကြည်သူအသစ်တွေရဲ့ အယူအဆတွေနဲ့ပတ်သက်ပြီး ကျွန်မ ကြိုပြင်ထားတဲ့ နှုတ်ကပတ်တော်တွေကို မိတ်သဟာယဖွဲ့ရင်းနဲ့ သန့်ရှင်းသောဝိညာဉ်တော်ရဲ့ ဉာဏ်အလင်းဖွင့်ပြမှုနဲ့ လမ်းပြမှုကို ကျွန်မ ခံစားရတယ်။ ပြီးတော့ သူတို့အယူအဆတွေက ပြေလည်သွားတယ်။ ကျွန်မတို့ အဆုံးသတ်ဖို့ လုပ်နေတုန်းမှာ ချန်းလင်က ကျွန်မကို မေးတယ်။ “လူသစ်တွေရဲ့ မေးခွန်းတွေကို အစ်မပြန်ဖြေတာတွေက ဒီနေ့ တော်တော်အသေးစိတ်ကျတာပဲ။ အစ်မ ခေါင်းဆောင်နဲ့ ကြိုပြီး မိတ်သဟာယဖွဲ့ခဲ့တာလား။” တဲ့။ ဒါကို ကြားတော့ ကျွန်မ စိတ်တွေ လှုပ်ရှားလာတယ်။ ကျွန်မက ဒီတာဝန်မှာ လူသစ်ဆိုတော့ ဒီနေ့လုပ်တဲ့ပုံစံက ကျွန်မရဲ့ တကယ့်အဆင့်ကို မပြဘူးလို့ သူက သံသယဖြစ်တာလား။ ဒါပေမဲ့ ကျွန်မက အမှန်အတိုင်းပြောရင် ချန်းလင်က ကျွန်မရဲ့ တကယ့် ဝိညာဉ်ရင့်ကျက်မှုကိုမြင်ပြီး ကျွန်မက လုပ်နိုင်ကိုင်နိုင်တဲ့ အမှုဆောင်တစ်ယောက်မဟုတ်ဘူးလို့ ထင်မှာကို ကြောက်မိတယ်။ ကျွန်မက မိတ်သဟာယအများစုကို ခေါင်းဆောင်ဆီကနေရတာကို သူသိသွားရင် သူက ကျွန်မကို လေးစားဦးမှာလား ပေါ့။ ကျွန်မ သူ့ကို အမှန်အတိုင်းပြောလို့မဖြစ်ဘူးလို့ ကိုယ့်ဘာသာ တွေးလိုက်တယ်။ အဲဒါနဲ့ ကျွန်မက “မဟုတ်ဘူး” လို့ ပြောလိုက်တယ်။ ပြောပြီးတာနဲ့ တစ်ပြိုင်နက် ကျွန်မက ကိုယ့်အသိစိတ်ကို ဆန့်ကျင်မိသလို ခံစားရတယ်။ ခေါင်းဆောင်နဲ့ ကျွန်မက ဒါကို မိတ်သဟာယဖွဲ့ပြီးတာပေါ့။ ဒါပေမဲ့ ကျွန်မက သူ့မျက်လုံးကို ကြည့်ပြီး မဖွဲ့ဘူးလို့ ပြောခဲ့တယ်။ ကျွန်မက သိသိကြီးနဲ့ လိမ်ညာနေတာမဟုတ်ဘူးလား။ တစ်နေ့နေ့မှာ ခေါင်းဆောင်ရောက်လာပြီး ဒီအကြောင်းကို ချန်းလင်ကို မေးရင် ကျွန်မ လိမ်တာက ပေါ်သွားမှာပဲ။ ဘယ်လောက် အရှက်ကွဲမလဲ။ ကျွန်မက တော်တော် လှည့်စားတတ်တာပဲလို့ သူတို့အားလုံးက ကျွန်မကို ပြောကြမှာပဲ။ ကျွန်မ တွေးကြည့်လေလေ စိတ်မသက်သာလေလေပဲ။ အဲဒီညမှာ ကျွန်မ အိပ်ရာပေါ်လှဲပြီး အိပ်ပျော်လိုက်၊ မပျော်လိုက်ပါပဲ။ နောက်နေ့ကျတော့ ကျွန်မ သူ့ကို ဖွင့်ပြောဖို့ အဆင်သင့်ဖြစ်နေတယ်။ ဒါပေမဲ့ စကားတွေက လျှာဖျားမှာတင်ရှိနေပြီး ထုတ်မပြောနိုင်နေဘူး။ ကျွန်မ သူ့ကို ပြောလိုက်ရင် ချန်းလင်က ကျွန်မကို အထင်သေးပြီး ကျွန်မက မကျွမ်းကျင်ဘူး၊ အသိအမှတ်ပြုခံရဖို့နဲ့ ဂုဏ်အဆင့်အတန်းကို အလွန်အကျွံအာရုံစိုက်နေတယ်လို့ ထင်မှာ ကြောက်မိတယ်။ ကျွန်မက ဒီလိုအသေးအဖွဲကိစ္စတစ်ခုကိုတောင် လိမ်တာ တကယ်ကို မရိုးသားတာပဲလို့ ပြောကောင်းပြောနိုင်တယ်ပေါ့။ ဒါတွေအားလုံးကို စဉ်းစားပြီးတော့ ကျွန်မ ဘာမှမပြောခဲ့ဘူး။ အိမ်အပြန်လမ်းမှာ ဘုရားနှုတ်ကပတ်တော်တွေကို ကျွန်မ တွေးမိတယ်။ “ဘုရားသခင်က ရိုးသားသူကို နှစ်သက်မှန်း သင်တို့သိထားသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ကျွန်မ ပိုပြီးတော့တောင် လိပ်ပြာမလုံဖြစ်တယ်။ ရိုးသားတဲ့အရာတစ်ခုကိုတောင် မပြောနိုင်ဘူး။ ဘုရားက ကြိုက်နှစ်သက်တဲ့ ရိုးသားသူတစ်ယောက် ဘယ်လိုလုပ် ဖြစ်နိုင်မှာလဲ။ အလေးကြီးတစ်ခုက ကျွန်မ နှလုံးသားကို ဖိနေသလို ခံစားရတယ်။ ကျွန်မ ကိုယ့်ကိုယ်ကိုယ်မေးတယ်။ ဘုရားသခင်က ဖောက်ပြန်တဲ့ လူလိမ်တွေကို မုန်းတယ်ဆိုတာ ကျွန်မ ကောင်းကောင်းသိတယ်။ ဒါဆို ဘာလို့ အမှန်အတိုင်းပြောဖို့ အရမ်းခက်နေတာလဲ။

ဆင်ခြင်သုံးသပ်ကြည့်ရင်းနဲ့ ကျွန်မက တစ်ခုတည်းကိုပဲ လိမ်တာမဟုတ်ဘူးဆိုတာ တွေးမိတယ်။ တခြားကိစ္စတွေမှာလဲ ကျွန်မက ခဏခဏ ဒီလိုပဲဖြစ်တယ်။ တစ်ခါတော့ တစ်လမှာ လူသစ်ဘယ်လောက်ကို ကျွန်မတို့ ရေလောင်းနိုင်လဲဆိုပြီး ခေါင်းဆောင်က ကျွန်မတို့ကို မေးတယ်။ ကျွန်မက ဒီအလုပ်မှာ လူသစ်ဖြစ်ပြီး ဒါနဲ့ပတ်သက်တဲ့ စည်းမျဉ်းတွေကို နားမလည်ဘူးဆိုတော့ အများကြီးကို တာဝန်မယူနိုင်ဘူး။ ဒါပေမဲ့ ကျွန်မက အမှန်အတိုင်းပြောရင် ကျွန်မက အားနည်းတယ်။ အလုပ်ကို မလုပ်နိုင်ဘူးလို့ ခေါင်းဆောင်ကပြောမှာကို ကြောက်တယ်။ အဲဒါနဲ့ ကျွန်မရဲ့ အရေအတွက်ကို နည်းနည်း တိုးပြောလိုက်တယ်။ ကျွန်မ အရေအတွက်က ကောင်းကောင်းမြင့်နေပြီ။ ဒါပေမဲ့ ကျွန်မက စိတ်မအေးသေးဘူး။ နောက်ပိုင်းကျရင် ကျွန်မက ကိုယ့်ကိုယ်ကိုယ် သတိထားမိခြင်းမရှိဘူးလို့ပေါ်လွင်မှာ ကြောက်တယ်၊ ဒါမှမဟုတ် ပိုဆိုးရင် ယုံကြည်သူအသစ်တွေရဲ့ အသက်ဝင်ရောက်မှုက နှောင့်နှေးနိုင်တာကို ကြောက်မိတယ်။ ဒါပေမဲ့ ကျွန်မက ပြောပြီးနေပြီ။ ပြီးတော့ ခေါင်းဆောင်ကို ဖွင့်ပြောရမှာကို ရှက်တယ်လေ။ ကျွန်မ မတတ်သာဘဲ ဆေးခါးကြီးကို မျိုချရပြီး ရှေ့ဆက်ရတယ်။ အရင် သုံးလေးရက်က ခေါင်းဆောင်က လူသစ်တစ်ယောက်ရဲ့ ပြဿနာကို ဖြေရှင်းဖို့ ကျွန်မ ဘယ်လောက်ကြာလဲဆိုပြီး မေးတယ်။ အဲဒီလူသစ်ရဲ့ အယူအဆကို ကျွန်မက အစမှာ ကောင်းကောင်းနားမလည်ဘူး။ အဲဒါနဲ့ အကြိမ်တော်တော်လေး မိတ်သဟာယပြုခဲ့ရတယ်။ ခေါင်းဆောင်က ဒီအကြောင်းကိုမေးတော့ ကျွန်မက အမှန်အတိုင်းပြောရင် ကျွန်မက အစွမ်းအစမရှိဘူးဆိုပြီး ခေါင်းဆောင်ပြောမှာစိုးမိတယ်။ ဒီလိုအသေးအဖွဲပြဿနာမှာ မိတ်သဟာယတွေအများကြီးလိုနေတာက ကျွန်မကို ကျွမ်းကျင်မှုမရှိ၊ ထိရောက်မှုမရှိတဲ့ပုံစံအနေနဲ့ မြင်ခံရနိုင်တယ်။ ကျွန်မ ပုံရိပ်ကိုကာကွယ်ဖို့ ညာပြီးတော့ မိတ်သဟာယတစ်ခုထဲနဲ့ ပြေလည်သွားတယ်လို့ ပြောလိုက်တယ်။ နောက်ကျတော့ ကျွန်မ အနေရခက်နေတယ်။ တစ်နေ့ကျရင် ပေါ်သွားမှာ ကြောက်နေတာပေါ့။ ကျွန်မ အပြုအမူကို ပြန်ကြည့်ကြည့်တော့ ကျွန်မပုံရိပ်ကို ကာကွယ်ပြီး လူတွေအတွက် အမြင်ကောင်းစေဖို့ ကျွန်မ အားထုတ်တဲ့အနေနဲ့ အများကြီး လိမ်ညာခဲ့တယ်ဆိုတာ တွေ့ရတယ်။ ကျွန်မက မှောင်မိုက်ခြင်းနဲ့ နာကျင်မှုထဲမှာ နေနေခဲ့တာပါ။ ရိုးသားသူတစ်ယောက်ဖြစ်ဖို့ ဘုရားရဲ့ စံနှုန်းတွေနဲ့ အရမ်းဝေးနေတာပေါ့။ ရိုးသားသူတွေဖြစ်ပြီး လှည့်စားတတ်တဲ့ သဘာဝတွေကို ဖြေရှင်းဖို့ လုပ်နေကြတဲ့ ညီအစ်ကိုမောင်နှမတွေကို ကျွန်မ တွေးမိတယ်။ တချို့တွေကဆို ကိုယ်တွေ့ သက်သေခံချက်တွေကိုတောင် ရေးပြီးကြပြီ။ ဒါပေမဲ့ နှစ်တွေအများကြီး ယုံကြည်လာပြီးတဲ့နောက်မှာ ကျွန်မက အများကြီး လိမ်ညာနေတုန်းပဲ။ ရိုးသားမှု လုံးဝ ကင်းမဲ့နေတယ်။ ကျွန်မက ကိုယ့်ယုံကြည်ခြင်းမှာ ဒီလိုဆက်သွားနေရင် ဘုရားက စွန့်ပစ်တာကိုသေချာပေါက် ခံရမှာပဲ။ ကျွန်မ အမြန်ဆုတောင်းလိုက်တယ်။ “ဘုရားသခင် ကိုယ့်တော့်ကို သမီး နှစ်များစွာ ယုံကြည်ခဲ့ပါတယ်။ အခုတောင်မှ သမီးရဲ့ အကျိုးစီးပွားတွေ ပါဝင်တဲ့အခါမှာ လိမ်ညာနေဆဲဖြစ်ပြီး ဒါက ကိုယ်တော့်ကို ရွံရှာစေပါတယ်။ သမီး ဒီလိုဆက်မသွားချင်ပါဘူး။ သမီးရဲ့ လိမ်ညာတဲ့ ပြဿနာကို ဖြေရှင်းဖို့ လမ်းပြတော်မူပါ။” ဆိုပြီးတော့။

ကျွန်မ ဘုရားဝတ်ပြုရင်းနဲ့ ဖတ်တဲ့ အပိုဒ်တစ်ပိုဒ်ရှိတယ်။ “လူတို့သည် ၎င်းတို့၏ နေ့စဉ် အသက်တာများတွင် အဓိပ္ပာယ်မရှိသော၊ မမှန်ကန်သော၊ မသိနားမလည်သော၊ မိုက်မဲသော၊ ကျိုးကြောင်းပြပြောဆိုသောအရာများစွာကို ပြောဆိုကြသည်။ အခြေခံအကြောင်းရင်းမှာ ၎င်းတို့သည် ၎င်းတို့ကိုယ်တိုင်၏ ဂုဏ်သိက္ခာအတွက်လည်းကောင်း၊ ၎င်းတို့ကိုယ်တိုင်၏ ဘဝင်မြင့်မှုကို ဖြည့်ဆည်းရန်အတွက်လည်းကောင်း ဤအရာများကို ပြောဆိုကြသည်။ ဤမုသားများကို ၎င်းတို့ ဖွင့်ဟခြင်းသည် ၎င်းတို့၏ ဖောက်ပြန်ပျက်စီးသော စိတ်သဘောထားများ ပွင့်ထွက်လာခြင်းဖြစ်သည်။ ဤဖောက်ပြန်ပျက်စီးခြင်းကို ဖြေရှင်းခြင်းသည် သင်၏ စိတ်နှလုံးကို သန့်စင်စေလိမ့်မည်ဖြစ်ပြီး၊ ဤသို့ဖြင့် သင့်အား ပို၍ပင် သန့်စင်စေပြီး အစဉ်ပို၍ ရိုးသားစေလိမ့်မည်။ အမှန်တကယ်တွင် လူတို့အားလုံးသည် ၎င်းတို့က အဘယ်ကြောင့် မုသားများကို ပြောဆိုကြသည်ကို သိကြသည်။ ယင်းသည် ၎င်းတို့၏ အကျိုးစီးပွား၊ ဂုဏ်သိက္ခာ၊ မာန်မာနနှင့် အဆင့်အတန်းအတွက်ဖြစ်သည်။ ၎င်းတို့သည် မိမိတို့ကိုယ်ကို သူတစ်ပါးတို့နှင့် နှိုင်းယှဉ်ရာတွင် မိမိတို့၏လုပ်နိုင်ရည်စွမ်းထက် ကြိုးစားဆောင်ရွက်ကြသည်။ ရလဒ်အနေဖြင့် ၎င်းတို့၏ မုသားများကို အခြားသူများက မြင်သာပြီး ရိပ်စားမိကြကာ၊ အကျိုးဆက်မှာ မျက်နှာပျက်ရပြီး၊ သိက္ခာကျကာ၊ ဂုဏ်မဲ့ရလေသည်။ ဤသည်မှာ အလိမ်အညာများလွန်းခြင်း၏ ရလဒ်ဖြစ်သည်။ သင်သည် အလွန် လိမ်ညာသည့်အခါတွင်၊ သင်ပြောသမျှ စကားတိုင်းသည် ညစ်ညမ်းနေသည်။ ယင်းမှာ အမှားချည်းသာဖြစ်ပြီး၊ ယင်းတို့ထဲမှ တစ်ခုမျှသည် မမှန်ကန်နိုင်ပေ၊ သို့မဟုတ် အဖြစ်မှန် မဟုတ်နိုင်ပေ။ သင်လိမ်သည့်အချိန်တွင် သင်မျက်နှာမပျက်ရသော်ငြားလည်း၊ သင်၏စိတ်ထဲတွင် ရှက်ဖွယ်ကောင်းသည်ဟု ခံစားနှင့်ပြီးဖြစ်သည်။ သင်၏ အသိစိတ်က သင့်ကို အပြစ်တင်သည်ကို သင်ခံစားရလိမ့်မည်၊ ပြီးလျှင် သင်သည် သင့်ကိုယ်သင် ရွံရှာပြီး အထင်သေးလိမ့်မည်။ ‘ငါသည် အဘယ်ကြောင့် အလွန် သနားဖွယ်ကောင်းစွာ အသက်ရှင်နေသနည်း။ ရိုးသားသည့်အရာတစ်ခုပြောဖို့ အမှန်တကယ် အလွန် ခက်ခဲသလော။ ဂုဏ်သိက္ခာသက်သက်အတွက် ငါဤမုသားများကို ပြောဖို့လိုသလော။ ဤနည်းလမ်းဖြင့် အသက်ရှင်ရသည်မှာ အဘယ်ကြောင့် အလွန် ပင်ပန်းလှသနည်း’ သင်သည် မပင်ပန်းသော နည်းလမ်းတစ်ခုဖြင့် အသက်ရှင်နိုင်ပေသည်။ ရိုးသားသည့်သူတစ်ဦးဖြစ်ဖို့ သင် လက်တွေ့လုပ်ဆောင်လျှင်၊ သင်သည် အလွယ်တကူနှင့် လွတ်လပ်စွာ အသက်ရှင်နိုင်သည်၊ သို့ရာတွင် သင်၏ ဂုဏ်သိက္ခာနှင့် မာန်မာနတို့ကို ကာကွယ်ဖို့ လိမ်ညာရန် သင် ရွေးချယ်သည့်အခါ၊ သင်၏ဘဝသည် အလွန် ပင်ပန်းပြီး နာကျင်လှသည်၊ ယင်းက မိမိဘာသာမိမိရသော နာကျင်မှု ဖြစ်သည်။ အလိမ်အညာများ ပြောခြင်းမှ သင် ရရှိသည့် ဂုဏ်သိက္ခာမှာ အဘယ်နည်း။ ယင်းမှာ အနှစ်သာရမဲ့သော အရာတစ်ခု၊ လုံးလုံး တန်ဖိုးမရှိသော အရာတစ်ခု ဖြစ်သည်။ သင် လိမ်ညာသည့်အခါ၊ သင်သည် မိမိ၏ကိုယ်ပိုင် စရိုက်နှင့် သိက္ခာတို့ကို ဇာတိရုပ်ပြခြင်း ဖြစ်သည်။ ဤအလိမ်အညာများသည် လူများအား ၎င်းတို့၏သိက္ခာကို ဆုံးရှုံးစေသည်၊ ၎င်းတို့၏ စရိုက်ကို ဆုံးရှုံးစေပြီး၊ ဘုရားသခင်က ၎င်းတို့အား သဘောမကျစရာနှင့် မုန်းတီးစရာအဖြစ် မြင်လေသည်။ ယင်းမှာ ထိုက်တန်သလော။ လုံးဝ မထိုက်တန်ပါ။ ဤသည်မှာ မှန်ကန်သောလမ်းကြောင်းဖြစ်သလော။ မဟုတ်ပေ။ မကြာခဏ လိမ်ညာသည့်သူများသည် မိမိတို့၏ ဆိုးယုတ်သော စိတ်သဘောထားများနှင့် စာတန်၏အုပ်စိုးမှုအောက်တို့တွင် ပိတ်မိလျက် အသက်ရှင်နေကာ၊ အလင်းရောင်၌ဖြစ်စေ၊ ဘုရားသခင်၏ ရှေ့မှောက်၌ဖြစ်စေ အသက်ရှင်နေခြင်း မဟုတ်ပေ။ သင်သည် လိမ်ညာဖို့နည်းလမ်းကို မကြာခဏ စဉ်းစားဖို့လိုသည်၊ ပြီးလျှင် သင်လိမ်ညာပြီးသည့်နောက်တွင် ယင်းကို မည်သို့ဖုံးကွယ်ရမည့်အကြောင်း သင်တွေးတောဖို့ လိုအပ်သည်၊ ပြီးလျှင် ယင်းကို သင်ကောင်းစွာ ဖုံးကွယ်ခြင်း မရှိပါက၊ အလိမ်ပေါ်သွားလိမ့်မည် ဖြစ်သည်၊ သို့ဖြစ်၍ ဖုံးကွယ်ဖို့အတွက် သင် ဦးနှောက်ခြောက်ခံ စဉ်းစားရန် လိုအပ်ပေသည်။ ဤသည်မှာ အသက်ရှင်ရန် ပင်ပန်းသော နည်းတစ်ခုမဟုတ်လော။ ပင်ပန်းလွန်းသည်။ ယင်းသည် ထိုက်တန်သလော။ လုံးဝ မထိုက်တန်ပေ။ မာန်မာနနှင့် ဂုဏ်အဆင့်အတန်းအတွက် သက်သက်ဖြင့် လိမ်ညာပြီး ဖုံးကွယ်ဖို့အတွက် ဦးနှောက်ခြောက်ခံစဉ်းစားခြင်းသည် မည်သည့်အဓိပ္ပာယ်နည်း။ အဆုံးတွင် သင်သည် ထိုအကြောင်းနှင့်ပတ်သက်၍ စဉ်းစားပြီး သင့်ကိုယ်သင် ပြောလိမ့်မည်။ ‘အဘယ်ကြောင့် ငါ့ကိုယ်ငါ ဤသို့ပြုရသနည်း။ လိမ်ညာပြီး ဖုံးကွယ်ရန်မှာ ပင်ပန်းလွန်းသည်။ အမှုအရာများကို ဤသို့ပြုလုပ်ခြင်းက အလုပ်ဖြစ်မည် မဟုတ်ပေ။ ရိုးသားသူတစ်ယောက်ဖြစ်ရန်မှာ ပို၍ လွယ်ကူသည်။’ သင်သည် ရိုးသားသောသူတစ်ယောက် ဖြစ်လိုသော်လည်း သင်၏ သိက္ခာ၊ မာန်မာနနှင့် အကျိုးစီးပွားများကို သင် လက်မလွှတ်နိုင်ပေ။ သင်သည် ဤအရာများကို ကာကွယ်ရန် လိမ်ညာပြီး မုသားများကိုသာ အသုံးပြုနိုင်မည်။...မုသားများကို အသုံးပြုခြင်းသည် သင် ဆန္ဒရှိသော ဂုဏ်သတင်း၊ အဆင့်အတန်း၊ ပကာသနတို့ကို ကာကွယ်နိုင်သည်ဟု သင် ထင်ကောင်းထင်နိုင်သည်။ သို့သော် ဤသည်မှာ ကြီးမားသော အမှားဖြစ်သည်။ မုသားများသည် သင်၏ မာန်မာနနှင့် တစ်ကိုယ်ရေ ဂုဏ်သိက္ခာကို မကာကွယ်နိုင်ရုံမကဘဲ ပို၍ အရေးကြီးသည်မှာ သမ္မာတရားကို လက်တွေ့လုပ်ဆောင်ပြီး ရိုးသားသောသူတစ်ယောက်ဖြစ်ရန် အခွင့်အရေးကိုလည်း သင့်ကို လွဲချော်စေသည်။ ထိုအချိန်တွင် သင်က သင့်ဂုဏ်သတင်းနှင့် မာန်မာနကို ကာကွယ်လျှင်ပင် သင်ဆုံးရှုံးသည့်အရာမှာ သမ္မာတရားဖြစ်ပြီး ဘုရားသခင်ကို သင် သစ္စာဖောက်သည်။ ဤသည်မှာ သင်က ဘုရားသခင်၏ ကယ်တင်ခြင်းကို ရပြီး စုံလင်ခြင်းခံရရန် အခွင့်အလမ်းကို လုံးဝ ဆုံးရှုံးရသည်ဟု အဓိပ္ပာယ်ရသည်။ ဤသည်မှာ အကြီးမားဆုံး ဆုံးရှုံးမှုနှင့် ထာဝရနောင်တတစ်ခုဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားခြင်းအားဖြင့်သာ စစ်မှန်သော လူသားအဖြစ် အသက်ရှင်နိုင်သည်) ဘုရားနှုတ်ကပတ်တော်အားလုံးက ကျွန်မရဲ့ တကယ့် အခြေအနေကို ဖော်ပြတယ်။ ကျွန်မက ကိုယ့်ရဲ့ ဘဝင်နဲ့ မာနကို ကာကွယ်ဖို့ အမြဲတမ်း လိမ်ညာလှည့်စားနေခဲ့တာ။ ကျွန်မက ကြွားဝါနေခဲ့တယ်။ ကျွန်မကို စိတ်ဒုက္ခရောက်စေတဲ့၊ အသက်ရှင်ဖို့ ပင်ပန်းတဲ့ နည်းလမ်းတစ်ခုပါပဲ။ ယုံကြည်သူအသစ်တွေကို ကျွန်မ စပြီးရေလောင်းတော့ ကျွန်မ မိတ်သဟာယက မဆိုးဘူးလို့ ချန်းလင်က မြင်ပြီး ခေါင်းဆောင်နဲ့ မိတ်သဟာယဖွဲ့ပြီးပြီလားဆိုပြီး မေးတယ်။ ဒါက တကယ့်ကို သာမန်မေးခွန်းတစ်ခုပဲ။ “ဖွဲ့ပြီးပြီ” လို့ ရိုးရိုးလေး ဖြေလိုက်လို့ရတယ်။ ဒါပေမဲ့ ကျွန်မက အမှန်အတိုင်းပြောလိုက်ရင် သူက အထင်သေးမှာကြောက်တယ်။ စိတ်ထဲမှာ ကျွန်မရဲ့ ဂုဏ်သတင်းကို တွေးပြီး သိသိကြီးနဲ့ လိမ်ညာခဲ့တယ်။ ပြီးတော့လည်း တစ်လမှာ လူသစ်ဘယ်လောက်ကို ကျွန်မတို့ရေလောင်းနိုင်လဲလို့ ခေါင်းဆောင်က မေးတော့ ကျွန်မ တကယ်လုပ်နိုင်တာကို အခြေခံပြီး မဖြေခဲ့ဘူး။ ကျွန်မက အရေအတွက် နည်းပြီးပြောရင် ကျွန်မက အရည်အချင်းမရှိဘူးလို့ ခေါင်းဆောင်က ပြောမှာကြောက်ပြီး တမင်တကာ တိုးပြောလိုက်တယ်။ နောက်တော့ ကျွန်မက ဒါကို မကိုင်တွယ်နိုင်မှာကို စိတ်ပူတယ်။ ကျွန်မတာဝန်မှာရှိတဲ့ ဖိအားက ပင်ပန်းပါတယ်။ ယုံကြည်သူအသစ်တွေကို ရေလောင်းတဲ့နေရာမှာလည်း ကျွန်မက ဒီလိုပဲ။ ကျွန်မက သမ္မာတရားကို သိပ်နားမလည်တော့ လူသစ်ရဲ့ ပြဿနာကို ဖြေရှင်းဖို့ မိတ်သဟာယတွေ အများကြီး လိုခဲ့တယ်။ ဒါပေမဲ့ ခေါင်းဆောင်က ကျွန်မကို ဘယ်လိုထင်မလဲဆိုတာကို ကျွန်မ တွေးနေခဲ့တယ်။ အဲဒါနဲ့ မိတ်သဟာယတစ်ခုပဲလုပ်ဖို့ လိုခဲ့တယ်လို့ ပြောလိုက်တယ်။ ကျွန်မရဲ့ ဘဝင်နဲ့ မာနကို ကာကွယ်ဖို့ တစ်ခါပြီး တစ်ခါ လိမ်ညာ လှည့်စားခဲ့တယ်။ သူများတွေ ကျွန်မကို လက်ခံအောင်ပေါ့။ ကျွန်မက တော်တော်မရိုးသားဘဲ အယောင်ဆောင်ခဲ့တာပဲ။ ကျွန်မက အမှန်အတိုင်းမပြောရင် သူများတွေနဲ့ ခေါင်းဆောင်က ကျွန်မရဲ့ တကယ် ကျွမ်းကျင်တဲ့အဆင့်ကို သိမှာမဟုတ်ဘူး၊ ကျွန်မပုံရိပ်ကို ကာကွယ်နိုင်တယ်လို့ ထင်ခဲ့တယ်။ ဒါပေမဲ့ ဘုရားက အားလုံးကို မြင်တယ်။ တခြားလူတွေကို အရူးလုပ်လို့ရပေမဲ့ ဘုရားကိုတော့ လုံးဝ မရဘူး။ အချိန်နည်းနည်းကြာရင် လူတိုင်းက ကျွန်မအကြောင်း သိလာကြမယ်။ ကျွန်မက သမ္မာတရား စစ်မှန်မှုမရှိဘဲ အဆက်မပြတ်လိမ်နေတယ်ဆိုတာ မြင်ကြမယ်။ မုသားတစ်ခုကို ပြောပြီးတော့ ကျွန်မ တကယ်ကို နေလို့မကောင်းဘူး။ ကျွန်မ လိမ်တာပေါ်လာပြီး ကျွန်မရဲ့ အရှိအတိုင်း ဖော်ထုတ်ခံရမယ့်နေ့ကို ကြောက်နေခဲ့တယ်။ သိက္ခာကျရုံတင်မကဘူး။ သူများတွေက ကျွန်မကို သေချာပေါက် ယုံမှာမဟုတ်တော့ဘူး။ ရေရှည်ကျတော့ စိတ်ပူတာ၊ စိတ်မအေးနိုင်တာတွေကြောင့် စိတ်ဆင်းရဲရတယ်။ တော်တော်ပင်ပန်းပါတယ်။ ကျွန်မက မှောင်မိုက်ခြင်းနဲ့ နာကျင်မှုထဲမှာ ရောက်နေတာပေါ့။ အဆက်မပြတ် လိမ်ညာနေပြီး သမ္မာတရားကို လက်တွေ့မလုပ်တော့၊ ရိုးသားသူတစ်ယောက်မဖြစ်တော့ ကျွန်မကိုယ်တိုင်ရဲ့ဘဝက ဒုက္ခခံရုံတင်မကဘူး။ ဂုဏ်သိက္ခာမရှိဘဲ အသက်ရှင်နေခဲ့ရတယ်။ ဘုရားသခင်က ဒါကို ရွံရှာတယ်။ သခင်ယေရှုပြောခဲ့တာကို ကျွန်မ တွေးမိတယ်။ “သင်၏စကားမှာ ဟုတ်သည်ကိုအဟုတ်၊ မဟုတ်သည်ကို မဟုတ်ဖြစ်စေလော့။ ဤထက် လွန်သော စကားသည် မကောင်းသောအရာနှင့် စပ်ဆိုင်ပေ၏။” (ရှင်မဿဲခရစ်ဝင် ၅:၃၇) “သင်တို့သည် သင်တို့၏အဘတည်းဟူသော မာရ်နတ်မှ ဆင်းသက်ကြ၏။ သင်တို့အဘ၏ အလိုသို့လည်း လိုက်တတ်ကြ၏။ မာရ်နတ်သည် ရှေ့ဦးစွာမှစ၍ လူအသက်ကို သတ်သောသူ ဖြစ်၏။ သူ၌ သစ္စာတရား မရှိသောကြောင့်၊ သစ္စာတရား၌ မတည်မနေ။ သူသည် မုသာစကားကို ပြောသောအခါ၊ မိမိပကတိအတိုင်း ပြော၏။ မုသာစကား၌ ကျင်လည်သောသူဖြစ်၏။ မုသာ၏ အဘလည်း ဖြစ်၏။” (ရှင်ယောဟန်ခရစ်ဝင် ၈:၄၄) ဘုရားက ရိုးသားသူတွေကို နှစ်သက်ပြီး လှည့်စားသူတွေကို မုန်းတယ်။ ဘုရားနှုတ်ကပတ်တော်တွေနဲ့အညီ စကားပြောပြီး ပြုမူခဲ့သင့်တာ။ အရှိကို အရှိအတိုင်း ပြောသင့်တယ်။ ဟုတ်တယ်ဆိုရင် ဟုတ်တယ်။ မဟုတ်ဘူးဆိုရင် မဟုတ်ဘူးပေါ့။ ဒါပေမဲ့ ကျွန်မရဲ့ ကိုယ်ပိုင်ပုံရိပ်ကို ကာကွယ်ဖို့ ထပ်ခါထပ်ခါ လိမ်ညာခဲ့တယ်။ စာတန်နတ်ဆိုးနဲ့ ဘာကွာဦးမှာလဲ။ နတ်ဆိုးက အမြဲတမ်း လိမ်ညာတယ်။ အမှန်အတိုင်းပြောစရာ ဘာမှမရှိဘူး။ အဲဒီအချိန်တုန်းက ကျွန်မလည်း တော်တော်များများ လိမ်ပြီးနေပြီ။ နောင်တမရရင် ဘုရားက စွန့်ပစ်တာကို သေချာပေါက် ခံရမှာပဲ။ ကျွန်မပုံရိပ်ကို ကာကွယ်ပြီး လတ်တလော အကျိုးအမြတ်တချို့ရဖို့ ဦးနှောက်ခြောက်ခံစဉ်းစားပြီး ဟန်လုပ်နေခဲ့တယ်။ ဒါပေမဲ့ ရလဒ်အနေနဲ့ ဘုရားသခင်က ရွံရှာတယ်။ လူတွေက စက်ဆုပ်ကြတယ်။ ကျွန်မက ဒုက္ခခံရတယ်။ ဒါ မိုက်မဲတာပဲ။

ကျွန်မ ကိုယ့်ကိုယ်ကိုယ် ဆက်ဆင်ခြင်သုံးသပ်ပြီး ဘုရားနှုတ်ကပတ်တော်ထဲက တစ်ခုကို ဖတ်ရတယ်။ “လူတို့သည် လိမ်လည်လှည့်ဖြားမှုတွင် ပါဝင်သောအခါ ဤအရာမှ မည်သည့်ကြံရွယ်ချက်များ အစပြုသနည်း။ ပြီးလျှင် ရည်မှန်းချက်က အဘယ်နည်း။ အဆင့်အတန်းနှင့် ဂုဏ်သိက္ခာကို ရဖို့အတွက်ဖြစ်သည်မှာ ခြွင်းချက်မရှိပေ။ လိုရင်းမှာ ၎င်းတို့၏ ကိုယ်ပိုင် အကျိုးစီးပွားများအတွက် ဖြစ်သည်။ ပြီးလျှင် အကျိုးစီးပွားများကို လိုက်စားခြင်း၏ အရင်းအမြစ်တွင် မည်သည့်အရာ တည်ရှိသနည်း။ ယင်းမှာ လူတို့က သူတို့ကိုယ်တိုင်၏ အကျိုးအမြတ်များသည် အခြားအရာအားလုံးထက် ပို၍အရေးကြီးသည်ဟု ရှုမြင်ခြင်းပင်ဖြစ်သည်။ သူတို့သည် မိမိကိုယ်ကျိုးအတွက် လိမ်လည်လှည့်ဖြားခြင်း၌ ပါဝင်ကြပြီး ဤနည်းဖြင့် သူတို့၏ လိမ်လည်လှည့်ဖြားသော စိတ်သဘောထားများက ထုတ်ဖော်ပြလာသည်။ ဤပြဿနာကို မည်သို့ ဖြေရှင်းသင့်သနည်း။ ရှေးဦးစွာ အကျိုးစီးပွားများသည် မည်သည့်အရာဖြစ်သည်၊ လူတို့အတွက် မည်သည့်အရာများ ရရှိစေသည်၊ ထိုအရာများကို လိုက်စားခြင်းအတွက် အကျိုးဆက်များက မည်သည့်အရာဖြစ်သည်တို့ကို သင် ခွဲခြားဖော်ထုတ်ပြီး သိရမည်။ ဤအရာကို သင် အဖြေမရှာနိုင်လျှင် ထိုအရာများကို စွန့်ပစ်ခြင်းသည် ပြောဖို့လွယ်ပြီး လုပ်ဖို့ခက်သည်။ လူတို့သည် သမ္မာတရားကို နားမလည်လျှင် ၎င်းတို့၏ ကိုယ်ပိုင်အကျိုးစီးပွားများကို စွန့်လွှတ်ခြင်းထက် ပို၍ ခက်သည့်အရာမရှိပေ။ ဤသည်မှာ အဘယ်ကြောင့်ဆိုသော် ၎င်းတို့၏ ဘဝ အတွေးအခေါ်များသည် ‘ဘယ်သူသေသေ ငတေမာရင်ပြီးရော၊’ ‘သေမြေကြီး၊ ရှင်ရွှေထီး’ ဆိုသည်တို့ ဖြစ်သောကြောင့်တည်း။ ၎င်းတို့သည် မိမိတို့၏ ကိုယ်ပိုင်အကျိုးစီးပွားများအတွက်သာ ရှင်သန်သည်မှာ ရှင်းသည်။ လူတို့သည် ၎င်းတို့၏ ကိုယ်ပိုင်အကျိုးစီးပွားများမရှိဘဲ ၎င်းတို့၏ အကျိုးစီးပွားများကို ဆုံးရှုံးရလျှင် ရှင်သန်နိုင်မည်မဟုတ်ဟု ထင်ကြသည်။ ၎င်းတို့ ရှင်သန်ရေးသည် ၎င်းတို့၏ ကိုယ်ပိုင်အကျိုးစီးပွားနှင့် ခွဲခြား၍မရသကဲ့သို့ဖြစ်သည်။ ထို့ကြောင့် လူအများစုသည် ၎င်းတို့၏ ကိုယ်ပိုင်အကျိုးစီးပွားများမှလွဲ၍ မည်သည့်အရာကိုမျှ မမြင်ပေ။ ထိုအရာများကို အရာအားလုံးထက် မြင့်သည်ဟု မြင်ကြသည်။ ၎င်းတို့၏ ကိုယ်ပိုင်အကျိုးစီးပွားများအတွက်သာ အသက်ရှင်ကြသည်။ ၎င်းတို့၏ ကိုယ်ပိုင်အကျိုးစီးပွားများကို စွန့်လွှတ်ခိုင်းခြင်းသည် ၎င်းတို့၏ ကိုယ်ပိုင်ဘဝများကို စွန့်လွှတ်ရန် တောင်းဆိုသကဲ့သို့ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူတစ်ယောက်၏စိတ်သဘောထားကိုသိခြင်းသည် ၎င်းပြောင်းလဲခြင်း၏ အခြေခံအုတ်မြစ်ဖြစ်၏) “လှည့်စားတတ်သောသူတစ်ဦးက ၎င်းသည် ကောက်ကျစ်ကြောင်း၊ လိမ်လည်ရခြင်းကို နှစ်သက်ပြီး သမ္မာတရားကို ပြောခြင်းအား မနှစ်သက်ကြောင်းနှင့် ၎င်းသည် မည်သည့်အရာ လုပ်ဆောင်နေသည်ဆိုသည်ကို အခြားလူများထံမှ ဖုံးကွယ်ဖို့ အစဉ်သဖြင့် ကြိုးစားနေကြောင်းကို သတိပြုမိကောင်း ပြုမိနိုင်သည်၊ သို့သော် ဤသို့သတိပြုမိနိုင်သော်ငြားလည်း ‘ဤသို့ ရှင်သန်ရခြင်းမှာ ကောင်းလှသည်။ တခြားလူများကို ငါအဆက်မပြတ် လှည့်စားလျက်ရှိသော်လည်း ၎င်းတို့က ငါ့ကို ထိုကဲ့သို့ မပြုလုပ်နိုင်။ ငါ၏ကိုယ်ပိုင်အကျိုးစီးပွား၊ ဂုဏ်၊ အဆင့်အတန်း၊ မာနနှင့်ပတ်သက်လျှင် ငါသည် အမြဲလိုလို ကျေနပ်မှုရှိ၏။ အမှုအရာများသည် ငါ၏အစီအစဉ်များအတိုင်း အမှားကင်းစွာ၊ ချောမွေ့စွာ ဖြစ်ပျက်ပြီး မည်သူမျှ ၎င်းတို့ကို မရိပ်စားမိ’ ဟူ၍ တွေးတောလျက် ထိုအရာကို ၎င်းတို့က အကြိုက်တွေ့ကြလိမ့်မည်။ ထိုလူစားမျိုးတွင် ရိုးသားလိုသော ဆန္ဒရှိသလော။ မရှိပေ။ လှည့်စားခြင်းနှင့် ကောက်ကျစ်ခြင်းသည် ဉာဏ်ရှိခြင်းနှင့် အသိပညာဖြစ်သည်၊ အပြုသဘောဆောင်သောအရာများဖြစ်သည်ဟု ဤသူက ယုံကြည်သည်။ သူသည် ဤအရာများကို တန်ဖိုးထားပြီး ဤအရာများမရှိဘဲ မနေနိုင်ပေ။ ‘ဒါက ပြည့်စုံတဲ့ ပြုမူနေထိုင်နည်းပဲ။ သက်သောင့်သက်သာ အသက်ရှင်နည်းပဲ။’ ဟူ၍ ထင်သည်။ ‘ဒီနည်းနဲ့မှသာ ဘဝက တန်ဖိုးရှိတယ်။ ဒီနည်းနဲ့မှ သူများတွေက ငါ့ကို အားကျပြီး အထင်ကြီးလေးစားမယ်။ ဆိုးယုတ်တဲ့ အတွေးအခေါ်တွေနဲ့ အသက်မရှင်တာဟာ ငါက မိုက်မဲပြီး နုံအတာဖြစ်မှာပဲ။ ငါဟာ ဆုံးရှုံးမှုတွေ၊ အနိုင်ကျင့်တာတွေ၊ ခွဲခြားဆက်ဆံတာတွေ၊ လက်ပါးစေတစ်ယောက်လို ဆက်ဆံတာတွေကို အမြဲတမ်း ခံရမယ်။ ဒီလို အသက်ရှင်ရတာ တန်ဖိုးမရှိဘူး။ ငါ ဘယ်တော့မှ ရိုးသားသူတစ်ယောက် ဖြစ်မှာမဟုတ်ဘူး။’ ဟူ၍ ဖြစ်သည်။ ဤသို့သောသူမျိုးသည် သူ၏ လှည့်စားတတ်သော စိတ်သဘောထားကို စွန့်လွှတ်ပြီး ရိုးသားခြင်းကို လက်တွေ့လုပ်ဆောင်မည်လော။ လုံးဝ လုပ်ဆောင်မည်မဟုတ်ပေ။...၎င်းတို့၌ အပြုသဘောဆောင်သောအရာတို့ကို ချစ်မြတ်နိုးခြင်း မရှိ၊ အလင်းကို ၎င်းတို့မတောင့်တ၊ ဘုရားသခင်၏လမ်းကိုလည်းကောင်း၊ သမ္မာတရားကိုလည်းကောင်း ၎င်းတို့မချစ်မြတ်နိုးကြပေ။ ၎င်းတို့က လောကီရေပန်းစားမှုများနောက် လိုက်လိုကြသည်၊ ၎င်းတို့သည် ဂုဏ်အဆင့်အတန်းနှင့် ဩဇာတိက္ကမတို့ကို စွဲမက်နှစ်သက်ကြသည်၊ ၎င်းတို့သည် အခြားသူများအလယ်တွင် သာလွန်ထူးကဲရသည်ကို နှစ်သက်သည်၊ ၎င်းတို့သည် ဂုဏ်အဆင့်အတန်းနှင့် ဂုဏ်သိက္ခာတို့ကို ထောက်ခံအားပေးသူများဖြစ်ကြသည်၊ ၎င်းတို့သည် ကြီးမြတ်ပြီး ကျော်ကြားသူများကို ကြည်ညိုသည်၊ သို့ရာတွင် တကယ့်ဖြစ်ရပ်မှန်မှာမူ ၎င်းတို့သည် မကောင်းဆိုးဝါးများနှင့် စာတန်ကို ကြည်ညိုနေကြခြင်းဖြစ်သည်။ ၎င်းတို့၏စိတ်နှလုံးထဲတွင် ၎င်းတို့သည် သမ္မာတရားကိုဖြစ်စေ၊ အပြုသဘောဆောင်သော အရာများကိုဖြစ်စေ မလိုက်စားဘဲ၊ ပညာရေးကို ထောက်ခံအားပေးသည်။ ၎င်းတို့၏ စိတ်နှလုံးထဲ၌ သမ္မာတရားကို လိုက်စားပြီး ဘုရားသခင်ကို သက်သေခံသူများကို မထောက်ခံပေ။ ထိုအစား ၎င်းတို့သည်အထူးပါရမီများနှင့် ဆုကျေးဇူးများရှိသောလူများကို ထောက်ခံပြီး လေးစားအားကျသည်။ ၎င်းတို့သည် ဘုရားသခင်ကို ယုံကြည်ခြင်းနှင့် သမ္မာတရား လိုက်စားခြင်း လမ်းကြောင်းကို မလျှောက်ကြဘဲအဆင့်အတန်း၊ ဂုဏ်သိက္ခာနှင့် အာဏာကို လိုက်စားကြသည်။ ၎င်းတို့သည် လျှို့ဝှက်ပြီး ဉာဏ်များသောသူတစ်ဦးဖြစ်ဖို့ ကြိုးပမ်းကြသည်။ ၎င်းတို့သည် လူသိများသည့် ပုဂ္ဂိုလ်တစ်ဦးဦး ဖြစ်လာဖို့ လူ့အဖွဲ့အစည်း၏ အထက်တန်းစားအလွှာများတွင် မိမိတို့ကိုယ်ကိုယ် တစ်သားတည်းဖြစ်အောင် ကြိုးစားကြသည်။ ၎င်းတို့သည် ၎င်းတို့မည်သည့်နေရာကိုသွားပါစေ ချစ်ခင်လေးစားစွာဖြင့် ကြိုဆိုနှုတ်ဆက်ခံလိုကြသည်။ လူများက စွဲလမ်းကြည်ညိုသူတစ်ဦး ၎င်းတို့ ဖြစ်လိုကြသည်။ ဤသည်မှာ ၎င်းတို့ဖြစ်လိုသည့် လူစားမျိုးဖြစ်သည်။ ဤသည်မှာ မည်သို့သော လမ်းမျိုးဖြစ်သနည်း။ နတ်ဆိုးတို့၏ လမ်း၊ ဆိုးယုတ်မှု၏ လမ်းကြောင်းပင်ဖြစ်သည်။ ဘုရားယုံကြည်သူများက လျှောက်သောလမ်းမဟုတ်ပေ။ လူတို့ကို အယုံသွင်း၍ ၎င်းတို့၏ပုဂ္ဂိုလ်ရေးယုံကြည်မှုကို ချိုင်ယူရန်၊ ၎င်းတို့အား ကိုးကွယ်ပြီး ၎င်းတို့၏နောက်သို့ လိုက်စေဖို့၊ စာတန်၏အတွေးအမြင်များ၊ ၎င်း၏ဆင်ခြင်တွေးခေါ်မှုစနစ်တို့ကို အသုံးပြုသည်။ ၎င်းတို့သည် စာတန်၏ ပရိယာယ်တိုင်းကို အသုံးပြုကြသည်။ ၎င်းတို့သည် နေရာတိုင်းတွင် ပရိယာယ်၊ မာယာရှိသမျှကို အသုံးပြုကြသည်။ ဤသည်မှာ ဘုရားသခင်ကို ယုံကြည်သောသူများ လျှောက်ရမည့် လမ်းကြောင်းမဟုတ်ပေ။ ထိုသို့သော လူများသာ ကယ်တင်ခြင်း မခံရမည်သာမကဘဲ ဘုရားသခင်၏ အပြစ်ပေးခံရခြင်းကိုလည်း ကြုံရမည်ဖြစ်သည်။ ဤအရာနှင့်ပတ်သက်၍ သံသယအနည်းငယ်မျှပင် မရှိနိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အကြင်သူသည် ဘာသာတရားကို ယုံကြည်ခြင်း၊ သို့မဟုတ် ဘာသာရေးအခမ်းအနားများကို ပါဝင်လုပ်ဆောင်ခြင်းအားဖြင့် ကယ်တင်ခြင်းမခံရနိုင်ပေ) ကျွန်မက ဘာကြောင့် ထပ်ခါထပ်ခါ လိမ်ညာလှည့်စားနိုင်တယ်၊ ဘာကြောင့် လုံးဝ ဖွင့်ပြောပြီး ရိုးသားသူတစ်ယောက်မဖြစ်ရဲတယ် ဆိုတာကို ဘုရားနှုတ်ကပတ်တာ်က ပြခဲ့တယ်။ ဘာကြောင့်လဲဆိုရင် ကျွန်မက လှည့်စားတတ်တဲ့ သဘာဝရှိလို့ပဲ။ ကျွန်မက သမ္မာတရားကို စိတ်ကုန်ပြီး အပြုသဘောဆောင်တာတွေကို မချစ်ဘူး။ သမ္မာတရားကို ရဖို့ ရှာဖွေခြင်း၊ ဘုရားသခင်ကို ဝမ်းမြောက်စေတဲ့သူဖြစ်ခြင်းကို ဦးစားမပေးခဲ့ဘူး။ အဲဒီအစား “မိမိကိုယ်သာ ကိုးကွယ်ရာဖြစ်၏”၊ “သစ်တစ်ပင်သည် အခေါက်အတွက် အသက်ရှင်သကဲ့သို့ လူတစ်ဦးသည် သူ၏ မျက်နှာအတွက် အသက်ရှင်၏” “မုသားမပြောဘဲ ဘာကိုမျှ ရယူအောင်မြင်နိုင်မည်မဟုတ်” ဆိုတာမျိုး ဆိုးယုတ်တဲ့ အတွေးအခေါ်တွေနဲ့ ကျွန်မရဲ့ ကိုယ်ပိုင်ပုံရိပ်နဲ့ အကျိုးစီးပွားတွေကိုပါ တန်ဖိုးထားခဲ့တယ်။ ကျွန်မ ငယ်ငယ်တုန်းက အလယ်တန်းပညာရေးပဲရှိပေမဲ့ ကောလိပ်ဘွဲ့ရလို့ပြောတဲ့ အမျိုးတစ်ယောက်ရှိခဲ့တယ်။ သူ ကျွမ်းကျင်မှုမရှိတာ ရှင်းနေတာတောင် သူ့ကိုယ်သူ ရှိတာထက်ပိုပြောပြီး လေ့လာထားတယ်လို့ပြောတယ်။ သူက ဒီလိုမျိုး လိမ်ညာပြီး ဟန်လုပ်တော့ လူတွေက သူ့ကို အထင်မသေးရုံမကဘူး။ အထင်ကြီးလေးစားကြတယ်။ ကျွန်မက ဒါရဲ့ လွှမ်းမိုးမှုကို ခံခဲ့ရတယ်။ ကျွန်မ ကိုယ်တိုင် သတိမထားမိလိုက်ဘဲ ကျွန်မ စိတ်နှလုံးထဲမှာ ဒီဆိုးယုတ်တဲ့ နည်းလမ်းတွေကို လက်ခံခဲ့တယ်။ တစ်ခါတလေမှာ လိမ်ညာတာက အကြောင်းအရာတစ်ခုကို တကယ် ဖြေရှင်းပေးနိုင်တယ်လို့ ခံစားမိခဲ့တယ်။ အလေးစားခံရရုံတင်မကဘူး။ ကိုယ်လိုချင်တာကိုတောင် ရနိုင်တယ် ပေါ့။ အဲဒါနဲ့ ဘုရားအိမ်တော်ကို လာပြီးတဲ့နောက်မှာ ဒီအမြင်နဲ့ ဆက်ပြီး အသက်ရှင်ခဲ့တယ်။ တစ်ခုခုက ကျွန်မရဲ့ ပုံရိပ်နဲ့၊ အကျိုးစီးပွားနဲ့ ပတ်သက်ရင် ကျွန်မ မထိန်းနိုင်ဘဲ လိမ်ညာတယ်။ ဟန်ဆောင်တယ်။ လိမ်ညာပြီးတဲ့နောက်မှာ လိပ်ပြာမလုံဖြစ်ရင်တောင် လူတိုင်းကို ဖွင့်မပြောရဲသေးဘူး။ ကျွန်မက တဲ့တိုးပြောရင် ကျွန်မကို လုံးဝ ရိပ်စားမိပြီး ကျွန်မကို အကောင်းမမြင်တော့မှာကို ကြောက်မိတယ်။ ဒီလိုအရှက်ရတာကို တွေးမိတော့ ကျွန်မကို သတ်လိုက်တာပဲ ကောင်းမယ် ပေါ့။ စကားအမှန်တစ်ခွန်းကို ပြောဖို့ထက် မှောင်မိုက်ခြင်းနဲ့ ဆင်းရဲဒုက္ခထဲမှာ အသက်ရှင်ဖို့ ပိုနှစ်သက်ခဲ့ပြီး ပိုပြီးတော့ အယောင်ဆောင်လာပြီး လှည့်စားလာတယ်။ ကွန်မြူနစ်ပါတီက ဒီလိုမျိုးပဲ။ မကောင်းသတင်းတွေ၊ ဆိုးယုတ်တာတွေ ဘယ်လောက်ပဲ လုပ်ပါစေ၊ ဒါတွေကို ဘယ်တော့မှ ဖွင့်မပြဘဲ ကမ္ဘာကို သူ့ရဲ့ အလိမ်အညာတွေနဲ့ လှည့်ဖြားတယ်။ လူတွေကို အမြင်မှားစေဖို့၊ သာမန်လူတွေကို အရူးလုပ်ဖို့တွက် ကြီးမြတ်တဲ့၊ ဂုဏ်သရေရှိတဲ့ ပုံရိပ်ဖမ်းတယ်။ တော်တော် စက်ဆုပ်စရာကောင်းပြီး ဆိုးယုတ်ပါတယ်။ ကျွန်မ ညာတာ၊ လှည့်စားတာတွေက အခြေခံအားဖြင့် ကွန်မြူနစ်ပါတီနဲ့ အတူတူပဲမဟုတ်ဘူးလား။ ဒီဟာကြောင့် ဘုရားနှုတ်ကပတ်တော်တွေကို သတိရတယ်။ “ဤသည်မှာ မည်သို့သော လမ်းမျိုးဖြစ်သနည်း။ နတ်ဆိုးတို့၏ လမ်း၊ ဆိုးယုတ်မှု၏ လမ်းကြောင်းပင်ဖြစ်သည်။ ဘုရားယုံကြည်သူများက လျှောက်သောလမ်းမဟုတ်ပေ။ လူတို့ကို အယုံသွင်း၍ ၎င်းတို့၏ပုဂ္ဂိုလ်ရေးယုံကြည်မှုကို ချိုင်ယူရန်၊ ၎င်းတို့အား ကိုးကွယ်ပြီး ၎င်းတို့၏နောက်သို့ လိုက်စေဖို့၊ စာတန်၏အတွေးအမြင်များ၊ ၎င်း၏ဆင်ခြင်တွေးခေါ်မှုစနစ်တို့ကို အသုံးပြုသည်။ ၎င်းတို့သည် စာတန်၏ ပရိယာယ်တိုင်းကို အသုံးပြုကြသည်။ ၎င်းတို့သည် နေရာတိုင်းတွင် ပရိယာယ်၊ မာယာရှိသမျှကို အသုံးပြုကြသည်။ ဤသည်မှာ ဘုရားသခင်ကို ယုံကြည်သောသူများ လျှောက်ရမည့် လမ်းကြောင်းမဟုတ်ပေ။ ထိုသို့သော လူများသာ ကယ်တင်ခြင်း မခံရမည်သာမကဘဲ ဘုရားသခင်၏ အပြစ်ပေးခံရခြင်းကိုလည်း ကြုံရမည်ဖြစ်သည်။ ဤအရာနှင့်ပတ်သက်၍ သံသယအနည်းငယ်မျှပင် မရှိနိုင်ပေ။” ဘုရားသခင်က သစ္စာရှိပါတယ်။ ဘုရားသခင်က လူတွေကို အဆုံးမှာ သူ့ရဲ့ ကယ်တင်ခြင်းရစေဖို့ ရိုးသားကြဖို့ တောင်းဆိုတယ်။ ဒါပေမဲ့ လူတွေကို အမြင်မှားအောင်လုပ်ပြီး ဖျက်ဆီးဖို့အတွက် စာတန်က အတွေးအခေါ်တွေနဲ့ အတွေးမှားမျိုးစုံကို အသုံးပြုပြီး ကျွန်မတို့ရဲ့ ကိုယ်ပိုင် ဂုဏ်သတင်းနဲ့ အဆင့်အတန်းအတွက် အဆက်မပြတ် လိမ်ညာအောင်လုပ်ပြီး ပိုပိုပြီး အယောင်ဆောင်လာပြီး လှည့်စားတတ်အောင်လုပ်တယ်။ နောက်ဆုံးမှာ ကျွန်မတို့က စာတန်နဲ့အတူ ငရဲကျပြီး အပြစ်ဒဏ်ပေးခံရမှာပဲ။ ဒီအချိန်မှာ စာတန်ရဲ့ ဉာဏ်များပြီး ကြမ်းတမ်းတဲ့ ရည်ရွယ်ချက်ကို ကျွန်မ ရှင်းရှင်းလင်းလင်း မြင်သွားတယ်။ ကျွန်မ စိတ်နှလုံးအတွင်းထဲကနေ စာတန်ကို မုန်းတီးပြီး ရိုးသားသူတစ်ယောက်ဖြစ်ဖို့ ကြိုးစားချင်စိတ်ဖြစ်လာတယ်။

နောက်ပိုင်းမှာ ဘုရားနှုတ်ကပတ်တော်ထဲက တစ်ခြားတစ်ခုကို ကျွန်မ ဖတ်ရတယ်။ “လူတို့အား ရိုးသားကြရန် ဘုရားသခင် တောင်းဆိုခြင်းမှာ သူသည် လိမ်လည်လှည့်ဖြားသောသူများကို တကယ်ကို စက်ဆုပ်ရွံရှာကြောင်းနှင့်၊ မနှစ်သက်ကြောင်း သက်သေပြခြင်းဖြစ်သည်။ လှည့်စားသောလူတို့ကို ဘုရားသခင်၏ မနှစ်သက်ခြင်းသည် အမှုအရာများကို ၎င်းတို့ လုပ်ဆောင်သည့်နည်းလမ်း၊ ၎င်းတို့၏ စိတ်သဘောထား၊ ရည်ရွယ်ချက်များနှင့် ၎င်းတို့၏ လှည့်စားသည့်နည်းလမ်းတို့ကို မနှစ်သက်ခြင်း ဖြစ်သည်။ ဤအရာအားလုံးကို ဘုရားသခင်က မနှစ်သက်ပေ။ လှည့်စားတတ်သောသူတို့သည် သမ္မာတရားကို လက်ခံနိုင်လျှင်၊ ၎င်းတို့၏ လှည့်စားသော စိတ်သဘောထားများကို အသိအမှတ်ပြုပြီး ဘုရားသခင်၏ ကယ်တင်ခြင်းကို လက်ခံဖို့ လိုလားလျှင် လူအားလုံးကို ဘုရားသခင်က ညီတူညီမျှ ဆက်ဆံပြီး သမ္မာတရားကလည်း ထိုသို့ဖြစ်သည့်အတွက် ၎င်းတို့သည်လည်း ကယ်တင်ခြင်းခံရဖို့ မျှော်လင့်ချက်ရှိသည်။ ထို့ကြောင့် ကျွန်ုပ်တို့သည် ဘုရားသခင်ကို ကျေနပ်စေသူများ ဖြစ်လိုလျှင် ကျွန်ုပ်တို့လုပ်ဆောင်ရမည့် ပထမဆုံးအရာမှာ ကျွန်ုပ်တို့၏ ပြုမူနေထိုင်မှုစည်းမျဉ်းများကို ပြောင်းလဲခြင်းဖြစ်သည်။ ဆိုးယုတ်သော အတွေးအခေါ်များနှင့်အညီ အသက်ရှင်၍ မရတော့ပေ။ မုသားများ၊ လှည့်စားမှုများနှင့် နေ၍ မရတော့ပေ။ ကျွန်ုပ်တို့၏ မုသားအားလုံးကို နောက်တွင် စွန့်ပစ်ပြီး ရိုးသားသူများဖြစ်လာရမည်။ ထို့နောက်တွင် ကျွန်ုပ်တို့အပေါ် ဘုရားသခင်၏ အမြင်သည် ပြောင်းလဲလိမ့်မည်။ ယခင်က လူတို့သည်အခြားလူများကြား၌ နေထိုင်စဉ်တွင် မုသားများ၊ ဟန်ဆောင်မှု၊ လှည့်စားမှုတို့ကို အစဉ် အားကိုးပြီး ဆိုးယုတ်သော အတွေးအခေါ်များကို ၎င်းတို့၏ ဖြစ်တည်မှု၊ ၎င်းတို့၏ ဘဝများ၏အခြေခံအဖြစ်၊ လူသား၏ ပြုမူနေထိုင်မှုအတွက် အခြေခံအုတ်မြစ်အဖြစ် အသုံးပြုခဲ့ကြသည်။ ဤသည်မှာ ဘုရားသခင် ရွံမုန်းသောအရာတစ်ခု ဖြစ်သည်။ မယုံကြည်သူများကြားတွင် သင်က ပွင့်လင်းစွာပြောဆိုလျှင်၊ အမှန်တရားကို ပြောလျှင်၊ ရိုးသားသောသူတစ်ယောက်ဖြစ်လျှင်၊ သင်သည် အသရေဖျက်ခံရမည်။ ဝေဖန်အပြစ်တင်ခံရပြီး စွန့်ပစ်ခံရမည်။ ထို့ကြောင့် သင်က လောကီရေပန်းစားမှုများနောက်သို့ လိုက်သည်။ ဆိုးယုတ်သော အတွေးအခေါ်များဖြင့် အသက်ရှင်သည်။ လိမ်ညာခြင်းတွင် ပိုပို၍ ကျွမ်းကျင်လာသည်။ ပိုပို၍ လှည့်စားလာသည်။ သင်၏ ပန်းတိုင်များကို ရရှိပြီး မိမိကိုယ်ကို ကာကွယ်ရန်အတွက် မသိမသာ အန္တရာယ်ဖြစ်စေသောနည်းများကို အသုံးပြုဖို့လည်း သင်ယူသည်။ စာတန်၏ ကမ္ဘာတွင် သင်သည် ပိုပို၍ ကြီးပွားချမ်းသာလာသည်။ ရလဒ်အနေဖြင့် သင်သည် မိမိကိုယ်မိမိ ကယ်မထုတ်နိုင်တော့သည်အထိ အပြစ်ထဲသို့ ပိုပို၍ နစ်မြုပ်သည်။ အမှုအရာများသည် ဘုရားသခင်၏ အိမ်တော်တွင် အတိအကျပင် ဆန့်ကျင်ဘက်ဖြစ်သည်။ သင် လိမ်ညာပြီး လှည့်စားသောအရာများ လုပ်ဆောင်လေလေ၊ ဘုရားသခင် ရွေးချယ်ထားသောသူများက သင့်ကို စိတ်ကုန်ပြီး စွန့်ပစ်လေဖြစ်သည်။ သင်က နောင်တရရန် ငြင်းဆန်ပြီး ဆိုးယုတ်သော အတွေးအခေါ်များနှင့် ယုတ္တိများကို ဖက်တွယ်နေဆဲဖြစ်လျှင်၊ အယောင်ဆောင်ပြီး ဖုံးကွယ်ရန်အတွက်ပရိယာယ်သုံးပြီး အကြံအစည်များကို အသေးစိတ်စီစဉ်လျှင် သင်သည် ထုတ်ဖော်ခံရပြီး စွန့်ပစ်ခံရဖို့ အလွန်ပင် ဖြစ်နိုင်ခြေရှိသည်။ ဤသည်မှာ ဘုရားသခင်က လှည့်စားသောသူများကို မုန်းတီးသောကြောင့် ဖြစ်သည်။ ဘုရားသခင်၏ အိမ်တော်တွင် ရိုးသားသောသူတို့သာ ကြီးပွားနိုင်သည်။ လှည့်စားသောသူတို့သည် နောက်ဆုံးတွင် ပစ်ပယ်ခံရပြီး ဖယ်ရှားခံရလိမ့်မည်။ ဤအရာအားလုံးကို ဘုရားသခင်က ကြိုတင်ပြဋ္ဌာန်းထားပြီးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်) “သမ္မာတရားကို လက်ခံပြီး မိမိကိုယ်ကို သိခြင်းသည် သင့်အသက်တာ၏ ကြီးထွားမှုနှင့် ကယ်တင်ခြင်းဆီသို့ လမ်းကြောင်းဖြစ်သည်။ ဘုရားသခင်၏ စိစစ်မှုကို လက်ခံရန်၊ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံပြီး အသက်နှင့် သမ္မာတရားကို ရရှိရန်အတွက် ဘုရားသခင် ရှေ့မှောက်ကို လာဖို့ သင့်အတွက် အခွင့်အရေးဖြစ်သည်။ သင်သည် အဆင့်အတန်း၊ ဂုဏ်သိက္ခာနှင့် သင်ကိုယ်တိုင်၏ အကျိုးစီးပွားတို့အတွက် သမ္မာတရားကို လိုက်စားခြင်းအား စွန့်လွှတ်လျှင် ဤသည်မှာ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံရရှိခြင်း၊ ကယ်တင်ခြင်းကို ရရှိခြင်း အခွင့်အလမ်းကို စွန့်လွှတ်သည့် သဘောသက်ရောက်သည်။ အဆင့်အတန်း၊ ဂုဏ်သိက္ခာနှင့် သင်၏ ကိုယ်ပိုင်အကျိုးစီးပွားများကို သင်ရွေးချယ်သည်။ သို့သော် သင် စွန့်လွှတ်သည့်အရာမှာ သမ္မာတရားဖြစ်သည်။ သင်ဆုံးရှုံးသည့်အရာမှာ အသက်နှင့် ကယ်တင်ခြင်းခံရရန် အခွင့်အရေးဖြစ်သည်။ မည်သည့်အရာက ပိုအရေးပါသနည်း။ သင်၏ ကိုယ်ပိုင် အကျိုးစီးပွားများကို ရွေးချယ်ပြီး သမ္မာတရားကို စွန့်လွှတ်လျှင် သင်သည် မမိုက်မဲသလော။ ရှင်းရှင်းပြောရလျှင် ဤသည်မှာ သေးငယ်သော အကျိုးကျေးဇူးအတွက် ကြီးမားစွာ ဆုံးရှုံးခြင်းဖြစ်သည်။ ဂုဏ်သိက္ခာ၊ အဆင့်အတန်း၊ ပိုက်ဆံနှင့် အကျိုးစီးပွားများအားလုံးတို့သည် ခဏတာပေါ်ပင်သာဖြစ်သည်။ သမ္မာတရားနှင့် အသက်မှာမူ ထာဝရဖြစ်ပြီး ပြောင်းလဲ၍ မရပေ။ လူတို့သည် အဆင့်အတန်းနှင့် ဂုဏ်သိက္ခာကို လိုက်စားဖို့ ဖြစ်လာစေသော ၎င်းတို့၏ ဖောက်ပြန်ပျက်စီးသော စိတ်သဘောထားကို ဖြေရှင်းလျှင် ၎င်းတို့သည် ကယ်တင်ခြင်းရရန် မျှော်လင့်ချက်ရှိသည်။ ထို့အပြင် လူတို့ရရှိသည့် သမ္မာတရားမှာ ထာဝရဖြစ်သည်။ စာတန်က ၎င်းတို့ထံမှ နုတ်မယူနိုင်သကဲ့သို့ အခြားမည်သူကမျှ နုတ်မယူနိုင်ပေ။ သင်သည် သင်၏အကျိုးစီးပွားများကို စွန့်လွှတ်ပြီး သင်ရရှိသည့်အရာသည် သမ္မာတရားနှင့် ကယ်တင်ခြင်းတို့ဖြစ်ပါက၊ ဤရလဒ်များသည် သင်နှင့် သက်ဆိုင်သည်။ သင်သည် ယင်းတို့ကို သင့်ဘာသာ ရရှိခဲ့ခြင်း ဖြစ်လေသည်။ လူတို့က သမ္မာတရားကိုလက်တွေ့လုပ်ရန် ရွေးချယ်ပါက သူတို့၏ အကျိုးစီးပွားများကို သူတို့ဆုံးရှုံးလျှင်ပင် ဘုရားသခင်၏ ကယ်တင်ခြင်းနှင့် ထာဝရအသက်ကို သူတို့ရရှိနေကြသည်။ ထိုသူတို့မှာ အတော်ဆုံးသောသူများ ဖြစ်ကြသည်။ အကယ်၍ လူတို့သည် သမ္မာတရားကို အဆုံးရှုံးခံလျက် အကျိုးရရှိနေပါက သူတို့ဆုံးရှုံးသောအရာမှာ အသက်နှင့် ဘုရားသခင်၏ ကယ်တင်ခြင်း ဖြစ်သည်။ ထိုသူတို့မှာ အညံ့ဖျင်းဆုံးသောသူများ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူတစ်ယောက်၏စိတ်သဘောထားကိုသိခြင်းသည် ၎င်းပြောင်းလဲခြင်း၏ အခြေခံအုတ်မြစ်ဖြစ်၏) ရိုးသားသူသာ ကယ်တင်ခြင်းခံရနိုင်ပြီး ကောင်းကင်နိုင်ငံတော်ကို ဝင်ရနိုင်တယ်ဆိုတာကို ဘုရားနှုတ်ကပတ်တော်တွေက ကျွန်မကို သတိပေးခဲ့တယ်။ လှည့်စားတတ်တဲ့သူတွေက နောက်ဆုံးမှာ ဘုရားက ဖော်ထုတ်ပြီး စွန့်ပစ်ခြင်းကို ခံရတယ်။ လူတစ်ယောက်က ဘယ်လမ်းကို ရွေးတယ်၊ ဘယ်လိုလူမျိုးဖြစ်တယ်ဆိုတာက သူတို့ရဲ့ နောက်ဆုံး ခရီးပန်းတိုင်ကို တိုက်ရိုက် သက်ရောက်မှုရှိတယ်။ ဒါပေမဲ့ ကျွန်မက အရမ်းကို မမြင်မကန်းဖြစ်ခဲ့တယ်။ ကျွန်မက သမ္မာတရားကို ချစ်ရမဲ့အစား ကျွန်မပုံရိပ်ကို ထိန်းသိမ်းဖို့ပဲ အာရုံစိုက်ခဲ့တယ်။ ထပ်ခါထပ်ခါ လိမ်ညာပြီး ဟန်ဆောင်တဲ့ အခြေအနေအထိပေါ့။ ဒီလိုလုပ်ပြီးတဲ့နောက်ကျတော့ ဖွင့်ပြောဖို့ သတ္တိမရှိဘူး။ အခြေခံအကျဆုံး အလိမ်အညာတွေကိုတောင် ကျွန်မ မကိုင်တွယ်ခဲ့ဘူး။ ကျွန်မ စိတ်သဘောထားကို တစ်စက်လေးတောင် မပြောင်းလဲခဲ့ဘူး။ ကျွန်မယုံကြည်ခြင်းမှာ ဒီလိုဆက်လုပ်နေရင် ဘုရားက ကယ်တင်ခြင်းကို ဘယ်လိုခံရနိုင်မှာလဲ။ ဂုဏ်သတင်းကို ဂရုစိုက်ပြီး တစ်ကိုယ်ရေအကျိုးအမြတ်နောက်လိုက်တာက တန်ဖိုးမရှိဘူးဆိုတာကို ကျွန်မ မြင်ခဲ့တယ်။ ဒီနည်းနဲ့ သူများတွေက လေးစားတာ၊ ပံ့ပိုးတာ ရကောင်းရနိုင်တယ်။ ဒါပေမဲ့ အဆက်မပြတ်လိမ်တာကြောင့် ဘုရားကို ရွံရှာစေပြီး ကယ်တင်ခံရဖို့ အခွင့်အရေး ဆုံးရှုံးရတာက မတန်ပါဘူး။

ရိုးသားသူတစ်ယောက်ဖြစ်ဖို့ လမ်းကြောင်းအတွက် ရှာဖွေရင်းနဲ့ ဘုရားနှုတ်ကပတ်တော်ထဲက ဒါကို ကျွန်မ တွေ့တယ်။ “ယင်းမှာ မည်သည့်ပြဿနာပင်ဖြစ်ပါစေ ဖြစ်ပေါ်လာသည့် မည်သည့်ပြဿနာကိုမဆို ဖြေရှင်းဖို့ သင် သမ္မာတရားကို ရှာဖွေရမည်ဖြစ်ပြီး မည်သည့်နည်းလမ်းနှင့်မျှ သင်ဟန်မဆောင်ရ၊ သို့မဟုတ် အခြားသူများအတွက် အယောင်ဆောင်မလှည့်စားရ။ သင်၏အားနည်းချက်များ၊ သင်၏ချို့ယွင်းချက်များ၊ သင်၏အမှားများ၊ သင်၏ဖောက်ပြန်ပျက်စီးသော စိတ်သဘောထားများ— ယင်းတို့အားလုံးနှင့်ပတ်သက်၍ လုံးဝ ပွင့်ပွင့်လင်းလင်းရှိပြီး မိတ်သဟာယပြုလော့။ ယင်းတို့ကို အတွင်း၌ မသိမ်းထားနှင့်။ သင့်ကိုယ်သင် မည်သို့ဖွင့်ဟဖို့ကို သင်ယူခြင်းသည် အသက်သို့ ဝင်ရောက်ခြင်း၏ ပထမခြေလှမ်းဖြစ်ပြီး၊ ယင်းမှာ အောင်နိုင်ဖို့ အခက်ဆုံးဖြစ်သည့် ပထမဆုံး အခက်အခဲတစ်ခုဖြစ်သည်။ ယင်းကို သင်အောင်နိုင်ပြီးသည်နှင့်၊ သမ္မာတရားကို ဝင်ရောက်ခြင်းသည် လွယ်ကူပေသည်။ ဤခြေလှမ်းကို လှမ်းခြင်းက အဘယ်သဘောကို ဆောင်သနည်း။ ယင်းက သင်၏စိတ်နှလုံးကို ဖွင့်ပြီး ကောင်းသည်ဖြစ်စေ၊ ဆိုးသည်ဖြစ်စေ၊ အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ သင်၌ရှိသမျှ အားလုံးကို ပြခြင်းကို ဆိုလိုလေသည်။ ဘုရားသခင်ထံမှ မည်သည့်အရာမျှ မကွယ်ဝှက်ဘဲ၊ မည်သည့်အရာမျှ မဖုံးကွယ်ဘဲ၊ မမျိုသိပ်ဘဲ လှည့်စားမှုနှင့် လှည့်ကွက်ကင်းကာ၊ အခြားသူများကို အလားတူ ပွင့်လင်းပြီး ရိုးသားရင်း၊ အခြားသူများနှင့် ဘုရားသခင် မြင်ဖို့ရာ သင့်ကိုယ်သင် ထုတ်ဖော်ပြခြင်း ဖြစ်သည်။ ဤနည်းအားဖြင့် သင်သည် အလင်းတွင် အသက်ရှင်ပြီး ဘုရားသခင်က သင့်ကို စေ့စေ့စပ်စပ် ကြည့်ရှုစစ်ဆေးမည်သာမက၊ အခြားသူများကလည်း သင်သည် အခြေခံသဘောတရားနှင့်အညီ၊ ပွင့်လင်းမြင်သာသည့် အတိုင်းအတာတစ်ခုဖြင့် ပြုမူကြောင်း မြင်နိုင်လိမ့်မည်။ သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုံးကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။ ဤအရာများကို သင် လက်လွှတ်နိုင်ပါက သင်သည် အလွန်ပင် သက်သောင့်သက်သာဖြစ်လိမ့်မည်။ သင်သည် ချည်နှောင်မှုများ၊ သို့မဟုတ် နာကျင်မှု မရှိဘဲ အသက်ရှင်လိမ့်မည် ဖြစ်ပြီး သင်သည် အလင်းတွင်သာ လုံးဝ အသက်ရှင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်ကနေ ကျွန်မ သင်ယူခဲ့ရတာက ရိုးသားသူတစ်ယောက်ဖြစ်ပြီး အမှန်အတိုင်း ပြောဖို့အတွက်၊ တစ်ခုခုက ကျွန်မရဲ့ မာန၊ ဒါမှမဟုတ် အကျိုးစီးပွားနဲ့ ပတ်သက်လာရင် အရင်ဆုံး ဆုတောင်းပြီး ဘုရားရဲ့ စိစစ်မှုကို လက်ခံသင့်တယ်။ ကျွန်မမှာ ဘာအပြစ်အနာအဆာတွေ၊ အားနည်းချက်တွေရှိပါစေ၊ ဘာဖောက်ပြန်ပျက်စီးမှုကို ပြပါစေ ဖုံးကွယ်လို့၊ ဟန်ဆောင်လို့ မရဘူး။ ကျွန်မရဲ့ သရုပ်မှန်ကို ဖွင့်ပြပြီး သမ္မာတရားကို ရှာဖွေမှပဲ ဒီ လိမ်ညာတဲ့ ပြဿနာကို နည်းနည်းချင်း ဖြေရှင်းနိုင်တယ်။ ဘာ ဖောက်ပြန်ပျက်စီးမှုကို ကျွန်မ ပြပါစေ၊ ဘာအမှားတွေ၊ အားနည်းချက်တွေရှိပါစေ ဘုရားသခင်က တကယ်ကို လုံးဝ ရှင်းရှင်းလင်းလင်း မြင်နိုင်တယ်။ ဒါကြောင့် ဒါတွေကို လိမ်ညာတာ၊ အယောင်ဆောင်တာတွေနဲ့ ဖုံးလို့မရဘူး။ အစပိုင်းမှာ တခြားလူတွေက ကျွန်မကို ကောင်းကောင်းမသိရင်တောင် ကြာလာရင် လူတိုင်းက ကျွန်မကို ရှင်းရှင်းလင်းလင်း မြင်လာမှာပဲ။ ကျွန်မက ရေလောင်းအလုပ်အတွက် တာဝန်ယူရပေမဲ့ ဒီတာဝန်မှာ လူသစ်ဖြစ်ပြီးတော့ ချို့ယွင်းချက်တွေ အများကြီးရှိသေးတယ်။ လူသစ်တစ်ယောက်ရဲ့ အယူအဆတွေ၊ ပြဿနာတွေကို ကောင်းကောင်းနားမလည်တဲ့အချိန်မှာ၊ ကျွန်မ ကောင်းကောင်းမသိတဲ့ သမ္မာတရားကို ရှင်းရှင်းလင်းလင်း မိတ်သဟာယမဖွဲ့နိုင်တဲ့အခါမှာ ခေါင်းဆောင်တစ်ယောက်ရဲ့ အကူအညီကို ရှာတာက သာမန်နည်းလမ်းပါပဲ။ လုံးဝ ရှက်စရာမဟုတ်ဘူး။ အမှန်အတိုင်းပြောဖို့၊ သမ္မာတရားကို လက်တွေ့လုပ်ဖို့၊ ရိုးသားသူတစ်ယောက်ဖြစ်ဖို့အတွက် ကျွန်မ အားနည်းချက်တွေကို ပွင့်ပွင့်လင်းလင်း ရင်ဆိုင်ပြီး ကောင်းကောင်း သတ္တိရှိဖို့ လိုတယ်။ ဒါက ရှေ့ဆက်ဖို့ လမ်းမှန်ပဲ။ ဒါကို တွေးမိတော့ ကျွန်မ စိတ်နှလုံးက လင်းလက်သွားတယ်။ ဘုရားကို ဆုတောင်းပြီး နောင်တရခဲ့တယ်။ ကျွန်မရဲ့ ဂုဏ်သတင်းနဲ့ အကျိုးစီးပွားအတွက် ပြောဆိုပြုမူတာကို ရပ်ပြီး ဘုရားနှုတ်ကပတ်တော်နဲ့အညီ လက်တွေ့လုပ်ခဲ့တယ်။ နောက်ပိုင်းမှာ အစ်မချန်းလင်ကို ကျွန်မ တွေ့ပြီး ကျွန်မရဲ့ လိမ်ညာတဲ့ ပြဿနာတွေအကြောင်း အကုန်လုံးကို ပြောပြလိုက်တယ်။ ကျွန်မ တော်တော် သက်သောင့်သက်သာရှိပြီး လွတ်လပ်သွားတယ်။ ကျွန်မက ကိုယ့်ကိုယ်ကိုယ် အရမ်း သတိနဲ့နေပြီး လူတွေက ကျွန်မအပေါ် ဘယ်လိုထင်မလဲဆိုတာကို အမြဲတမ်း ဂရုစိုက်တယ်ဆိုတာ ကျွန်မ သိခဲ့တယ်။ အကြောင်းကိစ္စတွေ ပေါ်လာရင် ကျွန်မက ကိုယ့်ဂုဏ်သတင်းနဲ့ အဆင့်အတန်းကို ကာကွယ်တတ်တယ်။ မညာဘဲ မနေနိုင်ဘူး။ ဘုရားသခင်ကို ကျွန်မ ဆက်တိုက်ဆုတောင်းပြီး ကျွန်မ စိတ်နှလုံးကို ကြည့်ရှုစောင့်ရှောက်ဖို့ ဆုတောင်းတယ်။ ဒါဆို ကျွန်မ လိမ်ညာတော့မယ်ဆိုရင် သတိထားမိပြီး အမြန် လမ်းကြောင်းပြောင်းနိုင်မယ်၊ ပွင့်လင်း ရိုးသားတဲ့သူဖြစ်လာမယ်ပေါ့။

တစ်ခါကျတော့ ခေါင်းဆောင်တစ်ယောက်နဲ့ စုဝေးပွဲတစ်ခုမှာ သူက ယုံကြည်သူအသစ်တစ်ယောက်ရဲ့ ပြဿနာနဲ့ပတ်သက်ပြီး လူတိုင်းရဲ့ အမြင်ကို မျှဝေဖို့ ပြောတယ်။ ကျွန်မ တော်တော်လေး စိတ်လှုပ်ရှားမိတယ်။ ခေါင်းဆောင်တစ်ယောက် ရှိနေတယ်။ သူက ကျွန်မထက် သမ္မာတရားနဲ့ စည်းမျဉ်းတွေကို ပိုသိတယ်။ ပြဿနာကို ကျွန်မ ခွဲခြားနိုင်မလား၊ ကျွန်မ မှန်သလား၊ မှားသလား၊ လမ်းလွဲတာတွေရှိသလား၊ ပြဿနာရဲ့ အဓိကအချက်ကို ကျွန်မ မမြင်နိုင်ဘူးလား၊ မဖြေရှင်းနိုင်ဘူးလားဆိုတာ ချက်ချင်းရှင်းသွားမှာပဲ။ ခေါင်းဆောင်က ကျွန်မကို ဘယ်လိုထင်မလဲ။ ကျွန်မ စဉ်းစားရင်းနဲ့ ပိုစိတ်ပူလာပြီး စိတ်ငြိမ်အောင်ထားပြီး သေချာမစဉ်းစားနိုင်တော့ဘူး။ နောက်တော့ ဘုရားနှုတ်ကပတ်တော်ကို ကျွန်မ တွေးမိတယ်။ “သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုံးကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။ ဤအရာများကို သင် လက်လွှတ်နိုင်ပါက သင်သည် အလွန်ပင် သက်သောင့်သက်သာဖြစ်လိမ့်မည်။ သင်သည် ချည်နှောင်မှုများ၊ သို့မဟုတ် နာကျင်မှု မရှိဘဲ အသက်ရှင်လိမ့်မည် ဖြစ်ပြီး သင်သည် အလင်းတွင်သာ လုံးဝ အသက်ရှင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ကျွန်မ စဉ်းစားတယ်။ “မှန်တယ်။ ငါ ရိုးသားသူတစ်ယောက်ဖြစ်ပြီး အမှန်အတိုင်းပြောသင့်တယ်။ ပြဿနာကို ကျွန်မ မြင်နိုင်သည်၊ မမြင်နိုင်သည်ဖြစ်စေ၊ တစ်ခုခုမှားနေသည်ဖြစ်စေ တဲ့တိုးပဲ ပြောသင့်တယ်။ ဖုံးကွယ်တာ၊ အယောင်ဆောင်တာ၊ ဟန်ဆောင်တာ၊ ကိုယ့်အပေါ် ခေါင်းဆောင်ရဲ့ ထင်မြင်ချက်ကို စဉ်းစားတာတွေ မလုပ်သင့်ဘူး။ အရေးကြီးတာက ဘုရားရှေ့မှာ သမ္မာတရားကို လက်တွေ့လုပ်ပြီး ရိုးသားသူတစ်ယောက်ဖြစ်ဖို့ပဲ” ပေါ့။ ဒီအတွေးတွေကြောင့် ကျွန်မ စိတ်ငြိမ်သွားတယ်။ နောက်တော့ ကျွန်မ ထင်မြင်ချက်ကို မျှဝေနိုင်ခဲ့တယ်။ ခေါင်းဆောင်က နားထောင်ပြီးတဲ့နောက်မှာ ကျွန်မတို့ မပြောမိခဲ့တာတွေကို သူ့မိတ်သဟာယမှာ ဖြည့်စွက်ပြောတယ်။ ဒီလို အပြန်အလှန်ပြောဆိုတဲ့ ပုံစံကနေ ကျွန်မ တော်တော်ရခဲ့တယ်။ အဲဒီနောက်တော့ ရေလောင်းတဲ့အချိန်အတွင်းမှာ ကျွန်မ နားမလည်တဲ့ ပြဿနာတွေကို ကြုံရတဲ့အခါ ခေါင်းဆောင်ကို ရှာတယ်။ သူက ကျွန်မ အားနည်းတာတွေကို အခြေခံပြီး ကူညီပေးတယ်။ ဒီကနေ ကျွန်မ တော်တော်ပိုပြီး သိလာခဲ့တယ်။

ဒီအတွေ့အကြုံကတစ်ဆင့် ဘုရားက ကျွန်မတို့ကို တောင်းဆိုသလို အမှန်အတိုင်းပြောတာက ဘယ်လောက်ကောင်းသလဲဆိုတာ ခံစားရတယ်။ အရမ်း သက်သောင့်သက်သာဖြစ်ပြီး လွတ်လပ်ပါတယ်။ စိတ်မအေးနိုင်တာ၊ လိမ်တာတွေကြောင့် ဒုက္ခခံရတာတွေထဲမှာ ကျွန်မ အသက်မရှင်တော့ဘူး။ ဘုရားကို တော်တော်ကျေးဇူးတင်တယ်။ ဒီအခြေအနေတွေမှာ ကျွန်မ ဖော်ထုတ်မခံရရင် ဘုရားနှုတ်ကပတ်တော်တွေက တရားစီရင်တာ၊ ဖွင့်ပြတာ မခံရရင် ဒီလို နားလည်မှုရပြီး ပြောင်းလဲတာ လုံးဝ ဖြစ်မှာမဟုတ်ဘူး။


၅၇။ သမ္မာတရားကို ကျွန်မ ဘာကြောင့် လက်တွေ့မလုပ်နိုင်တာလဲ

ကျွန်မ ခေါင်းဆောင်တစ်ယောက်ဖြစ်ခဲ့တုန်းက ကျွန်မတာဝန်ယူရတဲ့ အသင်းတော်ရဲ့ ခေါင်းဆောင်ဖြစ်တဲ့ ယန်လီက တကယ့်အလုပ်ကို ဘာတစ်ခုမှ မလုပ်ဘူးဆိုပြီး ညီအစ်ကိုမောင်နှမတချို့က တိုင်ကြတယ်။ တကယ်စုံစမ်းစစ်ဆေးကြည့်တော့ ယန်လီက အထွေထွေအရေးကိစ္စအလုပ်တွေကို လုပ်ရင်း တစ်နေကုန်နေတော့ အသင်းတော်ခေါင်းဆောင်တစ်ယောက်ရဲ့ အလုပ်တစ်ခုကိုမှ လုပ်ဖို့ အချိန်ရှိမနေတာကို ကျွန်မ သိလိုက်ရတယ်။ အဖွဲ့လိုက်စုဝေးပွဲတစ်ခုကို သူသွားတဲ့အခါတိုင်းမှာ သူက အလုပ်ရှုပ်တယ်လို့ အမြဲတမ်းပြောတယ်။ ပြီးတော့ လိုအပ်တဲ့ အစီအစဉ်တွေ လုပ်ပြီးတဲ့အခါ သူက အမြဲတမ်း ခပ်သုတ်သုတ် ပြန်သွားတယ်။ စုဝေးပွဲတွေမှာ ညီအစ်ကိုမောင်နှမတွေနဲ့ လုံးဝ မိတ်သဟာယမဖွဲ့သလောက်နီးပါးဖြစ်ပြီး သူတို့ရဲ့တာဝန်တွေတစ်လျှောက်မှာ သူတို့ရင်ဆိုင်ရတဲ့ ပြဿနာတွေ၊ အခက်အခဲတွေကိုလည်း သူက တကယ်တမ်း နားမလည်ဘူး၊ ဖြေရှင်းမပေးဘူး။ သင်းထောက်တချို့ကလည်း တိုင်တယ်။ ယန်လီက သူတို့နဲ့ နှစ်လ၊ သုံးလမှာတစ်ခါပဲ တွေ့တယ်တဲ့။ ညီအစ်ကိုမောင်နှမတွေရဲ့ ပြဿနာတွေ၊ အခက်အခဲတွေက အချိန်မီ ပြေလည်မသွားဘူး။ သူတို့တာဝန်တွေမှာ သူတို့က အပျက်သဘောဆောင်ပြီး မတက်မကြွဖြစ်လာတယ်။ သူတို့အသက်ဝင်ရောက်မှုကလည်း နှောင့်နှေးနေတယ်။ နောက်ပြီးတော့ ညီအစ်ကိုမောင်နှမတချို့က တာဝန်သိစိတ်မရှိဘဲ သူတို့တာဝန်တွေမှာ ဆက်တိုက် ဖြစ်သလိုလုပ်တယ်။ ယန်လီက သူတို့နဲ့ မိတ်သဟာယမဖွဲ့ဘူး။ သူတို့ကို မကူညီဘူး။ သင့်တော်တဲ့အချိန်မှာ မထုတ်ဘူး။ မကောင်းတဲ့လူတစ်ယောက်က အသင်းတော်အသက်တာကို နှောင့်ယှက်ပြီး အဖျက်အမှောင့်လုပ်နေပေမဲ့ ယန်လီက သင့်တင့်တဲ့အချိန်ကာလအတွင်းမှာ အသင်းတော်ကနေ သူ့ကို မဖယ်ရှားဘူး။ ယန်လီက တကယ့်အလုပ်ကို မလုပ်တော့ အသင်းတော်အသက်တာက အဖျက်အမှောင့်လုပ်တာခံရတယ်။ လုပ်ငန်းတာဝန်အမျိုးမျိုးက ရလဒ်ရဖို့ မတတ်နိုင်ဘဲ ကိစ္စတွေက တန့်သွားတဲ့ အခြေအနေကို ရောက်သွားတယ်။ ကျွန်မက ယန်လီနဲ့ မိတ်သဟာယဖွဲ့ပြီး သူ့ပြဿနာတွေကို ဖော်ထုတ်တော့ သူက ကျွန်မပြောတာကို လက်ခံဖို့ ငြင်းဆန်ရုံမကဘဲ ပြန်တောင်ငြင်းခုံပြီး သူ့ကိုယ်သူ မှန်ကြောင်းပြဖို့ ကြိုးစားတယ်။ အသင်းတော်အလုပ်က ရလဒ်မရတာကို သူနဲ့တွဲလုပ်ရတဲ့ ညီအစ်မအပေါ် အပြစ်တင်ဖို့ ကြိုးစားတယ်။ ယန်လီရဲ့ အပြုအမူကို အခြေခံကြည့်ရင်၊ ပြီးတော့ သူက သမ္မာတရားကို လက်ခံဖို့၊ နောင်တရဖို့ လုံးဝ ငြင်းဆန်တာကို ကြည့်ရင် သူက တကယ့်အလုပ်ကို မလုပ်တဲ့ အယောင်ဆောင်ခေါင်းဆောင်တစ်ယောက်၊ ချက်ချင်းထုတ်ပစ်သင့်တဲ့သူတစ်ယောက်လို့ ကျွန်မ ယူဆမိတယ်။ ဒါပေမဲ့ ကျွန်မ တွန့်ဆုတ်နေခဲ့တယ်။ ညီအစ်ကိုမောင်နှမတချို့က ယန်လီအကြောင်းကို ရှင်းရှင်းလင်းလင်း မသိဘဲနဲ့ သူက အစွမ်းအစနဲ့ ဆုကျေးဇူးတချို့ရှိတယ်လို့ ခံစားမိကြတယ်။ သူက ဖြတ်ထိုးဉာဏ်ရှိတယ်၊ စုဝေးပွဲတွေမှာ မိတ်သဟာယဖွဲ့တာတော်တယ်ဆိုပြီး သူတို့က ပြောကြတယ်။ သူ့တာဝန်ကို လုပ်ဖို့ တစ်နေ့တစ်နေ့ကို နာရီပေါင်းများစွာ အလုပ်လုပ်ပြီး တကယ်ကို တာဝန်သိစိတ်ရှိတယ်လို့ ပြောကြတယ်။ သူတို့က သူ့ကို ကိုးကွယ်ပြီး ခုခံကာကွယ်ပေးကြတယ်။ လူတိုင်းက သူ့ကို အတော်အထင်ကြီးနေတဲ့ပုံစံရှိတော့ ကျွန်မက ရောက်လာတာနဲ့တစ်ပြိုင်နက် သူ့ကို ထုတ်လိုက်ရင် ကျွန်မက မာနထောင်လွှားတယ်လို့ ထင်မှာမဟုတ်ဘူးလားလို့ တွေးမိတယ်။ ကျွန်မက သူ့ကို နောင်တရဖို့ အခွင့်အရေးပေးဖို့ ငြင်းဆန်တယ်လို့ သူတို့ထင်မှာလား၊ လူတကာအပေါ် ခုမှရခါစ အာဏာသုံးပြီး ကိုယ့်ဂုဏ်သိက္ခာ တည်မြဲဖို့အတွက် ရဲတင်းတဲ့ ပြောင်းလဲမှုတွေလုပ်ဖို့ကိုပဲ စိတ်အားထက်သန်နေတာလို့ သူတို့ ထင်များထင်ကြမလားပေါ့။ ကျွန်မ ကိုယ့်ဘာသာ စဉ်းစားတယ်။ “ညီအစ်ကိုမောင်နှမတွေက ယန်လီအပေါ် သူတို့ရဲ့ ကိုယ်ပိုင်အကဲဖြတ်ချက်တွေကို အရင်ဆုံးရေးသင့်တယ် ထင်တယ်။ ဒါဆိုရင် သူ့ကို ထုတ်ရမလား၊ မထုတ်ရဘူးလားဆိုတာကို ငါ ချင့်ချိန်နိုင်တယ်” ပေါ့။ ဒါပေမဲ့ ညီအစ်ကိုမောင်နှမတွေက သူ့အကြောင်းကို ရှင်းရှင်းလင်းလင်းမသိကြဘူး။ ပြီးတော့ သူတို့ အကဲဖြတ်ချက်တွေက ကိုးကားရလောက်အောင် တန်ဖိုးသိပ်မရှိဘူး။ ဒီအချိန်မှာက စီစီပီရဲ့ ဖိနှိပ်တာတွေက တော်တော်ဆိုးပြီး သူ့ကို မိတ်သဟာယဖွဲ့ပြီး သူ့အကြောင်း ရှင်းရှင်းလင်းလင်းသိအောင်လို့ ညီအစ်ကိုမောင်နှမတွေနဲ့ စုဝေးဖို့က မဖြစ်နိုင်ဘူး။ သူ့ကို မထုတ်ခင်မှာ သူတို့နဲ့ မိတ်သဟာယဖွဲ့နိုင်တဲ့အထိ ကျွန်မစောင့်ခဲ့ရင် အသင်းတော်အလုပ်က ဘယ်လောက်ကြာတဲ့အထိနှောင့်နှေးသွားမယ်ဆိုတာ မသိနိုင်ဘူး။ ကျွန်မ တွေးမိတယ်။ “သူ့ကို အရင်ထုတ်တာ ကောင်းမယ်။ ပြီးတော့ နောက်မှ ညီအစ်ကိုမောင်နှမတွေနဲ့အတူ သူ့အပြုအမူကို မိတ်သဟာယဖွဲ့ပြီး သူ့အကြောင်း ရှင်းရှင်းလင်းလင်း သိအောင်လုပ်မယ်” ပေါ့။ ဒါပေမဲ့ ကျွန်မက စိုးရိမ်နေတုန်းပဲ။ “သူ့ကို မထုတ်ခင်မှာ ညီအစ်ကိုမောင်နှမတွေကို အကဲဖြတ်ချက်တစ်ခုရေးဖို့ အခွင့်အရေးမပေးရင် သူတို့ကို စည်းရုံးဖို့ ဖြစ်တောင် ဖြစ်နိုင်ပါ့မလား။ နောက်ထပ် ရွေးချယ်စရာတစ်ခုရှိတယ်။ ယန်လီရဲ့ အခြေအနေကို တိုင်ဖို့ ခေါင်းဆောင်တစ်ယောက်ဆီကို ငါစာရေးလို့ရတယ်။ ခေါင်းဆောင်က သဘောတူရင် ငါ သူ့ကို ထုတ်လိုက်မယ်။ ဒါဆိုရင် ညီအစ်ကိုမောင်နှမတွေက လက်မခံနိုင်ရင်တောင် ငါက ဒီဆုံးဖြတ်ချက်အတွက် တစ်ယောက်တည်းတာဝန်ယူရမှာမဟုတ်ဘူး။ ဒီနည်းလမ်းကို ဆုံးဖြတ်တာက ငါချည်းပဲ မဟုတ်ဘူးဆိုတာ လူတိုင်းသိမှာပဲ။ ဒီတော့ သူတို့က ငါ့အကြောင်းကို အရမ်းအပျက်သဘောဆောင်တာတွေ ပြောမှာမဟုတ်ဘူး” လို့ တွေးမိတယ်။ ခေါင်းထဲမှာ ဒီအတွေးတွေပဲ ထပ်ချည်းတလဲလဲ တွေးပြီး နောက်ဆုံးတော့ နောက်နေ့ကျရင် ခေါင်းဆောင်ဆီကို စာရေးဖို့ ကျွန်မဆုံးဖြတ်လိုက်တယ်။

နောက်နေ့မနက်မှာ ယန်လီရဲ့ အခြေအနေကို ကျွန်မရဲ့ တွဲဖက်ညီအစ်မကို ပြောပြလိုက်တယ်။ ယန်လီက ဖြစ်နိုင်သမျှအမြန်ဆုံး ထုတ်သင့်တဲ့ အယောင်ဆောင်ခေါင်းဆောင်တစ်ယောက်ဖြစ်တယ်လို့ သူကလည်း ယုံကြည်တယ်။ သူက ခေါင်းဆောင်ကို အသိပေးဖို့ စာရေးရင်းနဲ့ ယန်လီကို ထုတ်ဖို့ အကြံပေးတယ်။ ဒါကလည်း သင့်တော်တဲ့နည်းလမ်းပဲလို့ ကျွန်မ တွေးမိတယ်။ ဒါပေမဲ့ ကျွန်မ ဒါကို အကောင်အထည်ဖော်ဖို့လုပ်တော့ နောက်တစ်ခါ တွန့်ဆုတ်သွားပြီး “ဒါတွေအားလုံးက ယန်လီရဲ့ အပြုအမူကို ငါမြင်တဲ့အပေါ်မှာ အခြေခံတာသက်သက်ပဲ။ ညီအစ်ကိုမောင်နှမတွေရဲ့ အကဲဖြတ်ချက်မပါဘဲနဲ့ လူတိုင်းက သူ့ကိုထုတ်ဖို့ တကယ်သဘောတူပါ့မလား။ အချိန်ကျလာတဲ့အခါမှာ သူတို့က ယန်လီရဲ့ ကိုယ်စား ကန့်ကွက်ကြမှာလား။ ငါက မာနထောင်လွှားတယ်၊ လူတွေကို မျှမျှတတ မဆက်ဆံနိုင်ဘူးလို့ ပြောမှာလား။ ညီအစ်ကိုမောင်နှမတွေက ငါ့ဆုံးဖြတ်ချက်ကို လက်မခံဘဲ ဒီဟာကြောင့် ငါ့ကို တိုင်ရင် ငါက တကယ်ကို မျက်နှာပျက်ရမှာပဲ” ဆိုပြီး တွေးမိတယ်။ ကျွန်မ တွေးလေလေ၊ စိတ်ရှုပ်ထွေးလေလေပဲ။ ကျွန်မအစ်မက ကျွန်မမျက်နှာမှာ စိတ်မအေးတဲ့ပုံစံဖြစ်နေတာကို မြင်ပြီး မေးတယ်။ “တခြားညီအစ်ကိုမောင်နှမတွေနဲ့ပတ်သက်ပြီး စိုးရိမ်နေတာလား။ သူတို့ အကဲဖြတ်ချက်မပါဘဲနဲ့ ယန်လီကို ထုတ်ရင် သူတို့ လက်မခံမှာကို စိုးရိမ်တာလား။ ငါတို့က အသင်းတော်အလုပ်ကို ကာကွယ်ဖို့ စည်းမျဉ်းတွေနဲ့အညီ အယောင်ဆောင်ခေါင်းဆောင်တွေကို ထုတ်တာလေ။ ဘာလို့ ဒါကို အရမ်းစိတ်ပူနေရတာလဲ” တဲ့။ သူပြောတာကို ကြားတော့ ကျွန်မ စပြီး ပြန်သုံးသပ်ကြည့်တယ်။ “မှန်တယ်။ အသင်းတော်အလုပ် နှောင့်နှေးတာ မဖြစ်ရအောင်လို့ ထိန်းမနိုင်သိမ်းမရတဲ့၊ တကယ့်အလုပ်တစ်ခုတလေကို လုပ်ဖို့ ပျက်ကွက်တဲ့ ခေါင်းဆောင်တွေ၊ အမှုဆောင်တွေကို ထုတ်ဖို့ ဘုရားအိမ်တော်က ငါတို့ကို အသေအချာ တောင်းဆိုထားတယ်။ ယန်လီက အယောင်ဆောင်ခေါင်းဆောင်ဖြစ်တယ်ဆိုတာ ငါမြင်ပြီးပြီ။ ဒါပေမဲ့ သူ့ကို မထုတ်ခင်မှာ ညီအစ်ကိုမောင်နှမတွေရဲ့ သဘောတူညီချက်ကို ငါဆက်ပြီး လိုချင်နေခဲ့တယ်။ ဒါ ဘာကြောင့်လဲ” ပေါ့။ ဒီအခြေအနေက မမှန်ဘူးဆိုတာ ကျွန်မ သဘောပေါက်သွားတယ်။ အဲဒါနဲ့ ကျွန်မ အစ်မနဲ့အတူ ဒီပြဿနာကို ဖြေရှင်းဖို့ ကြိုးစားခဲ့တယ်။ ပြီးတော့ အခုလိုပြောထားတဲ့ ဘုရားနှုတ်ကပတ်တော်နှစ်ပိုဒ်ကို ကျွန်မတို့တွေ့တယ်။ “ခေါင်းဆောင်များနှင့် အမှုဆောင်များအနေဖြင့် သင်တို့သည် တာဝန်များ ထမ်းဆောင်ခြင်းတွင် ပေါ်ပေါက်လာသည့် ပြဿနာများကို လျစ်လျူရှုကာ တာဝန်ကို ခေါင်းရှောင်ရန် အမျိုးစုံသော မူမမှန်သည့် အကြောင်းပြချက်များနှင့် ဆင်ခြေများကို ရှာခြင်းပင်ပြုပြီး သင်တို့ဖြေရှင်နိုင်စွမ်းရှိသည့် ပြဿနာအချို့ကို မဖြေရှင်းဘဲ သင်တို့ဖြေရှင်းနိုင်စွမ်းမရှိသည့် ပြဿနာများသည် သင်တို့နှင့်မည်သို့မျှ မသက်ဆိုင်သည့်အလား ယင်းတို့ကို အထက်သို့ အစီရင်မခံပါက ဤသည်မှာ ဝတ္တရား တမင်ပျက်ကွက်ခြင်း မဟုတ်လော။ အသင်းတော်၏ အလုပ်ကို ဤသို့ သဘောထားခြင်းသည် လိမ္မာပါးနပ်သော လုပ်ဆောင်ချက်တစ်ခုဖြစ်သလော သို့မဟုတ် မိုက်မဲသော လုပ်ဆောင်ချက်တစ်ခု ဖြစ်သလော။ (ယင်းမှာ မိုက်မဲသော လုပ်ဆောင်ချက်တစ်ခု ဖြစ်ပါသည်။) ထိုသို့သော ခေါင်းဆောင်များနှင့် အမှုဆောင်များသည် စိတ်မချရဖြစ်သည် မဟုတ်လော။ ၎င်းတို့သည် တာဝန်သိစိတ်တစ်ခုတလေ ကင်းမဲ့သည် မဟုတ်လော။ ၎င်းတို့က ပြဿနာများကို ကြုံတွေ့သည့်အခါတွင် ယင်းတို့ကို လျစ်လျူရှုကြသည်။ ၎င်းတို့သည် မသိတတ်သော လူများဖြစ်သည် မဟုတ်လော။ ၎င်းတို့သည် စဉ်းလဲသောလူများ ဖြစ်သည် မဟုတ်လော။ စဉ်းလဲသောလူများသည် အမိုက်မဲဆုံးသော လူများဖြစ်ကြသည်။ သင်သည် ရိုးသားသောလူတစ်ဦး ဖြစ်ရမည်။ ပြဿနာများကို ရင်ဆိုင်ရသောအခါတွင် သင်သည် တာဝန်သိစိတ် ရှိရမည်ဖြစ်ပြီး ယင်းတို့ကို ဖြေရှင်းရန် တတ်နိုင်သမျှ နည်းမျိုးစုံဖြင့် ကြိုးစားရမည် ဖြစ်သည့်အပြင် သမ္မာတရားကို ရှာဖွေရမည်။ သင်သည် စဉ်းလဲသောသူတစ်ဦး လုံးဝ မဖြစ်ရ။ သင်သည် တာဝန်ကို ခေါင်းရှောင်ဖို့သာ စိတ်ဝင်စားပြီး ပြဿနာများ ပေါ်ပေါက်လာသောအခါတွင် ပြဿနာများကို တာဝန်မယူပါက သင်သည် ဘုရားအိမ်တော်တွင် မဆိုထားနှင့် ဘာသာတရားမရှိသူများအကြားတွင်ပင် ဤအပြုအမူအတွက် ပြစ်တင်ရှုတ်ချခြင်း ခံရမည်ဖြစ်သည်။ ဤအပြုအမူသည် ဘုရားသခင်၏ ပြစ်တင်ရှုတ်ချခြင်းနှင့် ကျိန်ဆဲခြင်းတို့ကို ဧကန်မုချ ခံရမည်ဖြစ်ပြီး ဘုရားသခင် ရွေးချယ်ထားသောလူများ၏ ရွံရှာစက်ဆုပ်ခြင်းနှင့် ငြင်းပယ်ခြင်းကို ခံရသည်။ ဘုရားသခင်သည် ရိုးသားသောလူများကို နှစ်သက်ပြီး လှည့်ဖြားတတ်ပြီး စိတ်မချရသည့်လူများကို ရွံရှာစက်ဆုပ်သည်။ သင်သည် စဉ်းလဲသူတစ်ဦးဖြစ်ပြီး စိတ်မချရသည့်ပုံစံဖြင့် ပြုမူဆောင်ရွက်ပါက ဘုရားသခင်သည် သင့်အား ရွံရှာစက်ဆုပ်မည် မဟုတ်လော။ ဘုရားအိမ်တော်သည် သင့်ကို အလွယ်လေး သက်ညှာလိုက်မည်လော။ အနှေးနှင့်အမြန်ဆိုသလို သင်သည် တာဝန်ခံရမည်။ ဘုရားသခင်သည် ရိုးသားသောလူများကို နှစ်သက်ပြီး စဉ်းလဲသောလူများကို မနှစ်သက်ချေ။ ဤသည်ကို လူတိုင်းက ရှင်းလင်းစွာ နားလည်သင့်ပြီး နားဝေတိမ်တောင်ဖြစ်ကာ မိုက်မဲသောအရာများကို လုပ်ဆောင်ခြင်းမှ ရပ်တန့်သင့်သည်။ ခေတ္တ မသိနားမလည်ခြင်းက ခွင့်လွှတ်နိုင်လောက်သော်လည်း လူတစ်ဦးသည် သမ္မာတရားကို လုံးဝ လက်ခံခြင်း မရှိပါက ၎င်းသည် အလွန်ပင် တစ်ယူသန်ဖြစ်လေသည်။ ရိုးသားသောလူများသည် တာဝန်ယူနိုင်ကြသည်။ ၎င်းတို့သည် မိမိတို့၏ တစ်ကိုယ်ရေ အကျိုးအမြတ်များနှင့် ဆုံးရှုံးမှုများကို အလေးမထားပေ။ ဘုရားအိမ်တော်၏ အလုပ်နှင့် အကျိုးစီးပွားတို့ကိုသာ ၎င်းတို့ ကာကွယ်ကြ၏။ ၎င်းတို့သည် အောက်ခြေကို တစ်ချက်ကြည့်ရုံဖြင့် မြင်နိုင်သည့် ကြည်လင်သောရေခွက်တစ်ခွက်ကဲ့သို့ ကြင်နာပြီး ရိုးသားသော စိတ်နှလုံးများရှိသည်။ ၎င်းတို့၏ လုပ်ရပ်များတွင်လည်း ပွင့်လင်းမြင်သာမှု ရှိလေသည်။ လှည့်ဖြားတတ်သော လူတစ်ဦးသည် အစဉ်သဖြင့် စိတ်မချရသည့်ပုံစံဖြင့် ပြုမူဆောင်ရွက်ကာ ဟန်ဆောင်မှုတွင် အစဉ်သဖြင့် ပါဝင်ဆောင်ရွက်၍ အမှုအရာများကို ဖုံးဖိကာ ကွယ်ဝှက်ပြီး မိမိကိုယ်ကို အလွန်ပင် တင်းတင်းကျပ်ကျပ် သိုသိပ်ထားသည်။ မည်သူမျှ ဤလူစားမျိုးကို မရိပ်စားမိနိုင်ကြပေ။ လူများသည် သင်၏ အတွင်းကျကျ အတွေးများကို ရိပ်စားမိနိုင်ခြင်း မရှိကြသော်လည်း ဘုရားသခင်က သင်၏ အတွင်းကျကျ စိတ်နှလုံးကို စေ့စေ့စပ်စပ် ကြည့်ရှုစစ်ဆေးနိုင်သည်။ သင်သည် ရိုးသား‌သောလူတစ်ဦး မဟုတ်ကြောင်း၊ သင်သည် စိတ်မချရသောအရာတစ်ခုဖြစ်ကြောင်း၊ သင်သည် သမ္မာတရားကို မည်သည့်အခါမျှ လက်မခံကြောင်း၊ သူ့ကို ဆန့်ကျင်လှည့်စားရာတွင် အစဉ်သဖြင့် ပါဝင်‌ဆောင်ရွက်ကြောင်းနှင့် သင်၏၏ စိတ်နှလုံးကို သူ့အား မည်သည့်အခါမျှ လွှဲပြောင်းမပေးကြောင်းတို့ကို ဘုရားသခင် မြင်သည့်အခါတွင် သူသည် သင့်ကို မနှစ်သက်ဘဲ သင့်ကို ရွံရှာစက်ဆုပ်ကာ စွန့်ပစ်လေသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၈)) “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့။ သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ ခံစားချက်များကို ဘေးဖယ်ကာ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ အလိုတော် အထမြောက်အောင် လုပ်ဆောင်ခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏ရည်ရွယ်ချက်များကို လိုက်လျှောက်သောသူတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ကျွန်မရဲ့ စက်ဆုပ်စရာ ရည်ရွယ်ချက်တွေကို ဘုရားနှုတ်ကပတ်တော်တွေက တူတစ်ချောင်းက သံတစ်ချောင်းကို ရိုက်နေသလိုမျိုး ဖော်ထုတ်ခဲ့တယ်။ အဲဒီမှာ ကျွန်မက သစ္စာမရှိတဲ့သူတစ်ယောက်ဆိုတာ ကျွန်မ မြင်လိုက်ရတယ်။ ယန်လီက တကယ့်အလုပ်ကို မလုပ်တဲ့ အယောင်ဆောင်ခေါင်းဆောင်ဖြစ်တယ်ဆိုတာ၊ ညီအစ်ကိုမောင်နှမတွေက သူ့ကို ချင့်ချိန်နိုင်စွမ်း မရှိကြဘူးဆိုတာ၊ သူ့ကို ချစ်မြတ်နိုးပြီး ခုခံကာကွယ်တာတောင်လုပ်ခဲ့တယ်ဆိုတာတွေကို ကျွန်မ ရှင်းရှင်းလင်းလင်းကို အခိုင်အမာ ယုံကြည်သွားတယ်။ ဒါပေမဲ့ စည်းမျဉ်းတွေနဲ့အညီ သူ့ကို ဖြစ်နိုင်သမျှ အမြန်ဆုံး ထုတ်ရမဲ့အစား ကျွန်မက ကိုယ့်သိက္ခာနဲ့ အဆင့်အတန်းကို ကာကွယ်ဖို့အတွက် ဉာဏ်များခဲ့တယ်။ ညီအစ်ကိုမောင်နှမတွေက သူ့အကြောင်း ရှင်းရှင်းလင်းလင်းမသိဘူးဆိုတာ၊ သူတို့ကို အကဲဖြတ်ချက်ရေးခိုင်းတာက တကယ့်အသုံးဝင်မှု မရှိဘူးဆိုတာကို ကျွန်မ ကောင်းကောင်းသိခဲ့တယ်။ ဒါပေမဲ့ ကျွန်မက ယန်လီကို ထုတ်ပြီးတဲ့နောက်မှာ မာနထောင်လွှားတယ်လို့ အပြောခံရမှာတွေ၊ ကျွန်မရဲ့ အဆင့်အတန်းနဲ့ ပုံရိပ် ထိခိုက်မှာကို ကြောက်ပြီး ဒီနည်းလမ်းကို သုံးရင်းနဲ့ အချိန်ဖြုန်းဖို့ လိုလားနေတုန်းပဲ။ ညီအစ်ကိုမောင်နှမတွေရဲ့ သဘောတူညီမှုကို အရယူဖို့ဆိုတဲ့ မူမမှန်တဲ့အကြောင်းပြချက်နဲ့ ကျွန်မရဲ့ စက်ဆုပ်စရာ ရည်ရွယ်ချက်တွေကို ဖုံးခဲ့တယ်။ ပြီးတော့ သူ့ကို မထုတ်ခင်မှာ ခေါင်းဆောင်ရဲ့ ထင်မြင်ချက်ကိုတောင် မေးချင်ခဲ့တယ်။ ဒီလိုဆိုရင် ညီအစ်ကိုမောင်နှမတွေက သူ့ကိုထုတ်တာကို ကန့်ကွက်ရင်တောင် ခေါင်းဆောင်က သဘောတူခဲ့တာလို့ပဲ ပြောလို့ရတယ်၊ ဒါဆိုရင် ဒီတာဝန်ကို ကျွန်မတစ်ယောက်တည်း မခံရတော့ဘူးပေါ့။ ကျွန်မက ကျွန်မလိုချင်တာကို ရဖို့အတွက် လှည့်ကွက်တွေသုံးပြီး မာယာတွေသုံးပြီးတော့ ကိုယ့်ကိုယ်ကိုယ် ကြိုးစားကာကွယ်ဖို့ ကျွန်မအကုန်လျှောက်တွေးကြည့်ခဲ့တယ်။ ကျွန်မက တော်တော်ကို ဉာဏ်များတာပဲ။ မသင့်တော်တဲ့ အယောင်ဆောင်ခေါင်းဆောင်တွေကို ကျွန်မ အမြန်ထုတ်ဖို့က ကျွန်မတာဝန်ဖြစ်ပြီး ဘုရားအိမ်တော်ရဲ့ တောင်းဆိုချက်လည်း ဖြစ်တယ်။ ဒါပေမဲ့ ကျွန်မက မပြတ်မသားလုပ်ပြီးတော့ ကျွန်မတာဝန်ကို ရှောင်ခဲ့တယ်။ ကျွန်မတွေးသမျှက ကျွန်မသိက္ခာနဲ့ အဆင့်အတန်းကို ဘယ်လိုကာကွယ်ရမယ်ဆိုတာပဲ။ ကျွန်မက ဒီအယောင်ဆောင်ခေါင်းဆောင်ကို အချိန်မီမထုတ်ခဲ့ရင် အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုနှစ်မျိုးလုံးအပေါ် ဘယ်လောက်အတားအဆီးဖြစ်မယ်၊ ဆုံးရှုံးမှုဖြစ်မယ်ဆိုတာကို ကျွန်မ ထည့်မစဉ်းစားခဲ့ဘူး။ အယောင်ဆောင်ခေါင်းဆောင်က အသင်းတော်ကို ထိခိုက်နေတဲ့အချိန်မှာ ကျွန်မက ဒီအတိုင်းကြည့်နေခဲ့တယ်။ သူ့ကို ဖော်ထုတ်ဖို့၊ ထုတ်ပစ်ဖို့၊ အသင်းတော်အကျိုးစီးပွားတွေကို ကာကွယ်ဖို့အတွက် ထိပ်တိုက်ရင်ဆိုင်မဲ့အစား ကျွန်မရဲ့ ကိုယ်ကျိုးကို ဦးစားပေးနေခဲ့တယ်။ ဒီအခြေအနေကနေ ခေါင်းရှောင်ဖို့ နည်းလမ်းတောင် ရှာခဲ့တယ်။ ကျွန်မက အရမ်းတစ်ကိုယ်ကောင်းဆန်ပြီး စက်ဆုပ်စရာကောင်းပါတယ်။ ဒီအကြောင်းကို ကျွန်မတွေးကြည့်လေလေ၊ ဒီတာဝန်နဲ့ ကျွန်မ မထိုက်တန်ဘူးလို့ ခံစားရလေလေပဲ။ ညီအစ်ကိုမောင်နှမတွေကို ရင်ဆိုင်ဖို့ဆိုတာ ထားလိုက်တော့။

ဒါတွေအားလုံးကို ကျွန်မ သေချာတွေးကြည့်ခဲ့တယ်။ ဘုရားသခင်ကို ကျွန်မ ယုံကြည်ခဲ့တယ်။ ဘုရားနှုတ်ကပတ်တော်ကို နေ့တိုင်းစားသောက်ခဲ့တယ်။ ကျွန်မတာဝန်ကို ထမ်းဆောင်ခဲ့တယ်။ ဒါဆိုရင် ပြဿနာတစ်ခုကို ကျွန်မရင်ဆိုင်ရတော့ သမ္မာတရားကို လက်တွေ့လုပ်တာကို ဘာလို့ ရပ်ခဲ့တာလဲ။ အသင်းတော်ရဲ့ အကျိုးစီးပွားကို ဘာလို့ ကျွန်မ ကာကွယ်မပေးနိုင်ခဲ့တာလဲ။ ဒီဟာအတွက် အကြောင်းပြချက်တွေက အတိအကျဘာလဲ။ နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မဖတ်ပြီး ဒီပြဿနာအကြောင်းကို နည်းနည်းပိုနားလည်လာခဲ့တယ်။ ဘုရားနှုတ်ကပတ်တော်က ပြောတယ်။ “သင်တို့အထဲ၌ ကောင်းကင်ဘုံ၌ရှိသော မရေရာသည့် ဘုရားသခင်တစ်ပါးကို သာလျှင် စိတ်နှလုံးထဲ၌ ယုံကြည်လင့်ကစား လူ့ဇာတိခံယူသော ဘုရားသခင်နှင့် ပတ်သက်သည့် အယူအဆများ အမြဲရှိသောသူ တစ်စုံတစ်ဦးရှိသလော။ ထိုသို့သောလူများ အမှန်တကယ်ရှိလျှင် ၎င်းတို့သည် ဘာသာတရားကို ယုံကြည်သူများ ဖြစ်ကြသည်။ ဘာသာတရားကို ယုံကြည်သူများသည် ၎င်းတို့၏ စိတ်နှလုံးထဲတွင် လူ့ဇာတိခံယူသော ဘုရားသခင်ကို အသိအမှတ်မပြု၊ အသိအမှတ်ပြုလျှင်ပင် ၎င်းတို့သည် ကိုယ်တော်နှင့်ပတ်သက်သော အယူအဆများ အမြဲရှိကြပြီး မည်သည့်အခါမျှ ကျိုးနွံနာခံနိုင်စွမ်းမရှိကြပေ။ ထိုသို့မဟုတ်လော။ အတိအကျပြောရလျှင် ထိုကဲ့သို့သောသူများသည် ဘုရားသခင်ကို ယုံကြည်သူများမဟုတ်ကြပေ။ ၎င်းတို့သည် ဘုရားသခင်ကို ယုံကြည်သည်ဟု ဆိုနိုင်သော်လည်း လက်တွေ့တွင် ဘာသာတရားကို ယုံကြည်သူများနှင့် များစွာ ကွာခြားခြင်းမရှိပေ။ ၎င်းတို့၏စိတ်နှလုံးထဲတွင် ၎င်းတို့ယုံကြည်သမျှသည် မရေရာသော ဘုရားသခင်တစ်ပါးသာ ဖြစ်သည်။ ၎င်းတို့သည် ဘာသာရေး အယူအဆများနှင့် စည်းမျဉ်းစည်းကမ်းများကို လိုက်နာသူများ ဖြစ်ကြသည်။ ထို့ကြောင့် သမ္မာတရားကို မလိုက်စားသောသူ၊ ကောင်းသောအကျင့်ကို ကျင့်ပြီး စည်းမျဉ်းစည်းကမ်းများ လိုက်နာခြင်းကိုသာ အာရုံစိုက်သောသူ၊ သမ္မာတရားကို လက်တွေ့မကျင့်သုံးသောသူနှင့် မိမိ၏စိတ်သဘောထား စိုစဉ်းမျှ မပြောင်းလဲသည့် မည်သူဖြစ်စေ ထိုသူလုပ်ဆောင်နေသည်မှာ ဘာသာတရားကို ယုံကြည်နေခြင်းပင်ဖြစ်၏။ ဘာသာတရား၌ ယုံကြည်သူတို့ကို မည်သည့်အင်္ဂါရပ်က ခွဲခြားသိမြင်စေသနည်း။ (၎င်းတို့သည် အပြင်ပန်း ကျင့်သုံးမှုများနှင့် ကောင်းကောင်းမွန်မွန် ပြုမူနေပုံပေါက်ဖို့ကိုသာ အာရုံစိုက်ကြပါသည်။) ၎င်းတို့ လုပ်ဆောင်မှုများအတွက် စည်းမျဉ်းများနှင့် အခြေခံအကြောင်းရင်းတို့သည် အဘယ်နည်း။ (လောကီဆိုင်ရာ ဆက်ဆံမှုများအတွက် စာတန်ဆန်သော အတွေးအခေါ်များဖြစ်ပါသည်။) လောကီဆိုင်ရာ ဆက်ဆံမှုများအတွက် စာတန်ဆန်သော မည်သည့်အတွေးအခေါ်များနှင့် မည်သည့် ဆိုးယုတ်သော ဖောက်ပြန်ပျက်စီးသည့် စိတ်သဘောထားများ ရှိသနည်း။ ကလိမ်ကကျစ်ကျခြင်းနှင့် လှည့်ဖြားတတ်ခြင်း၊ စည်းမျဉ်းများကို လျစ်လျူရှုခြင်း၊ မာနထောင်လွှားခြင်းနှင့် စိတ်ကြီးဝင်ခြင်း၊ အရာခပ်သိမ်း၌ အဆုံးအဖြတ်ပေးခြင်း၊ သမ္မာတရားကို မည်သည့်အခါတွင်မျှ မရှာဖွေခြင်း သို့မဟုတ် ညီအစ်ကို မောင်နှမများနှင့် မည်သည့်အခါတွင်မျှ မိတ်သဟာယမပြုခြင်း၊ ထို့ပြင် အရေးယူဆောင်ရွက်နေချိန်တွင် မိမိ၏ကိုယ်ပိုင်အကျိုးစီးပွား၊ မိမိ၏ကိုယ်ပိုင်သိက္ခာနှင့် ဂုဏ်ဒြပ်တို့ကို အမြဲစဉ်းစားခြင်း၊ ဤအရာအားလုံးသည် ဆိုးယုတ်သော စိတ်သဘောထားအပေါ် အခြေခံ၍ လုပ်ဆောင်ခြင်းဖြစ်၏။ ယင်းမှာ စာတန်နောက်လိုက်ခြင်းဖြစ်သည်။ တစ်ဦးတစ်ယောက်သည် ဘုရားသခင်ကို ယုံကြည်သော်လည်း သူ၏နှုတ်ကပတ်တော်များကို အလေးဂရုမပြုပါက၊ သမ္မာတရားကို လက်မခံပါက၊ သို့မဟုတ် သူ၏အစီအစဉ်များနှင့် စီစဉ်ညွှန်ကြားမှုများကို ကျိုးနွံနာခံခြင်း မရှိပါက၊ ၎င်းတို့သည် ကောင်းမွန်သည့် အပြုအမူအချို့ကိုသာ ပြသသော်လည်း ဇာတိပကတိကို မပုန်ကန်နိုင်ပါက၊ ၎င်းတို့၏ သိက္ခာ၊ သို့မဟုတ် အကျိုးစီးပွားများနှင့်သက်ဆိုင်၍ မည်သည့်အရာကိုမျှ မစွန့်ပစ်နိုင်ပါက၊ အပြင်ပန်းအားဖြင့် ၎င်းတို့သည် ၎င်းတို့၏တာဝန်ကို ထမ်းဆောင်နေကြသော်လည်း ၎င်းတို့၏ ဆိုးယုတ်သော စိတ်သဘောထားများအားဖြင့် အသက်ရှင်ကြဆဲဖြစ်ပြီး၊ ၎င်းတို့၏ ဆိုးယုတ်သော ဒဿနအမြင်များနှင့် ဖြစ်တည်ခြင်း နည်းလမ်းများကို အနည်းငယ်မျှ မစွန့်လွှတ်သေး သို့မဟုတ် မပြောင်းလဲကြသေးပါက ၎င်းတို့ ဘုရားသခင်ကို ယုံကြည်သည်မှာ အဘယ်သို့ဖြစ်နိုင်မည်နည်း။ ယင်းမှာ ဘာသာတရား၌ ယုံကြည်ခြင်းဖြစ်သည်။ ထိုသို့သော လူတို့သည် အမှုအရာများကို စွန့်လွှတ်ပြီး၊ မိမိတို့ကိုယ်ကို အပေါ်ယံအားဖြင့် အသုံးခံကြသော်လည်း၊ ၎င်းတို့လျှောက်လှမ်းသည့် လမ်းကြောင်းနှင့် ၎င်းတို့လုပ်ဆောင်သမျှတိုင်း၏ အကြောင်းရင်းနှင့် အစကနဦးတို့ကိုကြည့်လျှင် ၎င်းတို့သည် ထိုအရာများကို ဘုရားသခင်၏ နှုတ်ကပတ်တော်များ သို့မဟုတ် သမ္မာတရားအပေါ် အခြေမခံကြပေ။ ထိုအစား ၎င်းတို့သည် ၎င်းတို့၏ ကိုယ်ပိုင်အယူအဆများနှင့် စိတ်ကူးစိတ်သန်းများ၊ ၎င်းတို့၏ ဓမ္မဓိဋ္ဌာန်မကျသော ယူဆချက်များ၊ ၎င်းတို့၏ ရည်မှန်းချက်များနှင့် စိတ်ဆန္ဒများအတိုင်း ဆက်လက်ပြုမူလုပ်ဆောင်ကြသည်။ စာတန်၏ ဒဿနအမြင်များနှင့် စိတ်သဘောထားများက ၎င်းတို့၏ ဖြစ်တည်ခြင်းနှင့် လုပ်ရပ်များ၏ အခြေခံအကြောင်းရင်းအဖြစ် အသုံးကျနေဆဲဖြစ်သည်။ သမ္မာတရားကို ၎င်းတို့နားမလည်သည့် ကိစ္စရပ်များတွင် ယင်းကို ၎င်းတို့ မရှာဖွေကြချေ။ သမ္မာတရားကို ၎င်းတို့နားလည်သည့် ကိစ္စရပ်များတွင် ယင်းကို ၎င်းတို့ လက်တွေ့မလုပ်ဆောင်ကြ၊ ဘုရားသခင်ကို ကြီးမြတ်သူအဖြစ် ဂုဏ်မပြုကြချေ၊ သို့မဟုတ် သမ္မာတရားကို တန်ဖိုးမထားကြချေ။ ၎င်းတို့သည် ဘုရားသခင်ကို အမည်ခံအားဖြင့်နှင့် နှုတ်အားဖြင့် ယုံကြည်ပြီး ဝန်ခံသော်လည်း၊ တာဝန်တစ်ရပ်ကို ထမ်းဆောင်ပြီး ဘုရားသခင်နောက်သို့ လိုက်နိုင်ပုံပေါ်သော်လည်း ၎င်းတို့သည် ၎င်းတို့ပြောသမျှနှင့် လုပ်သမျှတွင် ၎င်းတို့၏ ဆိုးယုတ်သောစိတ်ထားဖြင့် အသက်ရှင်နေကြသည်။ ၎င်းတို့ပြောသမျှနှင့် လုပ်ဆောင်သမျှ အရာများက ဖောက်ပြန်ပျက်စီးသော စိတ်သဘောထား၏ ထုတ်ဖော်ပြခြင်းသာဖြစ်၏။ ၎င်းတို့သည် အရာခပ်သိမ်း၌ သမ္မာတရားကို ရှာဖွေခြင်းနှင့် ကျိုးနွံနာခံခြင်း၏ သရုပ်သကန်မဆိုနှင့်၊ ဘုရားသခင်၏ နှုတ်ကပတ်တော်များကို ၎င်းတို့ လက်တွေ့ကျင့်သုံးနေကြောင်း သို့မဟုတ် တွေ့ကြုံခံစားနေကြောင်းပင် သင်တွေ့ရမည်မဟုတ်ပေ။ ၎င်းတို့၏ လုပ်ဆောင်ချက်များ၌ ၎င်းတို့၏ ကိုယ်ပိုင်အကျိုးစီးပွားကို ဦးစွာ ထည့်တကွက်စဉ်းစားပြီး ၎င်းတို့၏ တစ်ကိုယ်ရေ ဆန္ဒများနှင့် ရည်ရွယ်ချက်များကို ဦးစွာ ဖြည့်ဆည်းကြသည်။ ဤလူတို့သည် ဘုရားသခင်၏နောက်သို့ လိုက်သောသူများလော။ (မဟုတ်ပါ။)...၎င်းတို့သည် ဘုရားသခင်၏ရည်ရွယ်ချက်များ သို့မဟုတ် တောင်းဆိုချက်များကို သာမက ဘုရားသခင်ကို ကျေနပ်စေရန်အတွက် လူတို့ မည်ကဲ့သို့ လက်တွေ့လုပ်ဆောင်ရမည်ကို မည်သည့်အခါမျှ အရေးမစိုက်ပေ။ ၎င်းတို့သည် တစ်ခါတစ်ရံ ဘုရားသခင်ရှေ့တွင် ဆုတောင်းပြီး ကိုယ်တော်နှင့် မိတ်သဟာယဖွဲ့ကောင်းဖွဲ့နိုင်သော်လည်း ၎င်းတို့သည် သမ္မာတရားကို အရင်းအတိုင်း ရှာဖွေခြင်းမဟုတ်ဘဲ မိမိတို့ကိုယ်ကိုယ် စကားပြောရုံမျှသာ ပြောခြင်းဖြစ်သည်။ ၎င်းတို့သည် ဘုရားသခင်ထံ ဆုတောင်းပြီး သူ၏ နှုတ်ကပတ်တော်များကို ဖတ်ရှုသောအခါ ၎င်းတို့သည် လက်တွေ့ဘဝတွင် တွေ့ကြုံရသည့် ကိစ္စရပ်များနှင့် မဆက်စပ်ပေ။ ထို့ကြောင့် ဘုရားသခင်စီစဉ်ပေးသည့် ပတ်ဝန်းကျင်တွင် ၎င်းတို့သည် သူ၏ အချုပ်အခြာအာဏာ၊ အစီအစဉ်များနှင့် ကြိုးကိုင်မှုတို့ကို မည်သို့ သဘောထားကြသနည်း။ မိမိတို့၏ အလိုဆန္ဒများကို မဖြည့်ဆည်းပေးသော အရာများနှင့် ရင်ဆိုင်ရသောအခါ ယင်းတို့ကို ရှောင်ရှားကြပြီး ၎င်းတို့၏ စိတ်နှလုံးထဲတွင် တွန်းလှန်ကြသည်။ မိမိတို့၏အကျိုးစီးပွားကို ဆုံးရှုံးစေသော သို့မဟုတ် ၎င်းတို့၏ အကျိုးစီးပွား၏ ပြည့်ဝစေခြင်းကို တားဆီးပေးသော အရာများနှင့် ရင်ဆိုင်ရသောအခါ ၎င်းတို့သည် နည်းလမ်းပေါင်းစုံဖြင့် ထွက်ပေါက်ရှာကာ မိမိတို့၏ အကျိုးအမြတ်ကို အမြင့်ဆုံးရရှိအောင် ကြိုးပမ်းပြီး ဆုံးရှုံးမှုမှန်သမျှကို ရှောင်ရှားရန် ကြိုးစားကြသည်။ ၎င်းတို့သည် ဘုရားသခင်၏ရည်ရွယ်ချက်များကို ဖြည့်ဆည်းရန်မရှာဖွေဘဲ ၎င်းတို့၏ကိုယ်ပိုင် ဆန္ဒများကိုသာရှာသည်။ ဤသည်မှာ ဘုရားသခင်ကို ယုံကြည်ခြင်းလော။ ထိုသို့သောလူများသည် ဘုရားသခင်နှင့် ဆက်ဆံရေးရှိပါသလော။ မရှိကြချေ။ ၎င်းတို့သည် ယုတ်ညံ့သော၊ ညစ်ပေသော၊ ခေါင်းမာသော၊ အရုပ်ဆိုးသောပုံစံဖြင့် နေထိုင်ကြသည်။ ၎င်းတို့သည် ဘုရားသခင်နှင့် ဆက်ဆံရေးမရှိရုံသာမက ဘုရားသခင်၏ အချုပ်အခြာအာဏာနှင့် အစီအစဉ်များကိုလည်း နေရာတိုင်းအချိန်တိုင်းတွင် ဆန့်ကျင်ဘက်ပြုကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အကြင်သူသည် ဘာသာတရားကို ယုံကြည်ခြင်း၊ သို့မဟုတ် ဘာသာရေးအခမ်းအနားများကို ပါဝင်လုပ်ဆောင်ခြင်းအားဖြင့် ကယ်တင်ခြင်းမခံရနိုင်ပေ) ဘုရားနှုတ်ကပတ်တော်ကို ဆင်ခြင်ရင်းနဲ့ ကျွန်မ စိတ်နှလုံးက မုန်တိုင်းကျနေတဲ့ ပင်လယ်လို မငြိမ်မသက်ဖြစ်နေခဲ့တယ်။ ကျွန်မ အပြုအမူကို ပြန်ကြည့်ကြည့်တော့ ကျွန်မက ဘုရားသခင် ဖော်ထုတ်ခဲ့တဲ့ အဲဒီလူတွေထဲက တစ်ယောက်ပဲ။ ဘာသာတရားမှာရှိတဲ့ ယုံကြည်သူတစ်ယောက်ပေါ့။ ကျွန်မက ကိုယ့်ကိုယ်ကိုယ် စွန့်ပစ်ပြီး အသုံးခံနိုင်စွမ်းရှိပုံပေါ်ပေမဲ့ အရေးကိစ္စတွေကို ကြုံရတဲ့အချိန်မှာ သမ္မာတရားစည်းမျဉ်းတွေကို မရှာခဲ့ဘူး။ ကျွန်မရဲ့ ကိုယ်ကျိုးတွေကိုပဲ အမြဲတမ်း စဉ်းစားခဲ့တယ်။ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”၊ “အသိတရားရှိသော လူများသည် မိမိကိုယ်ကို ကာကွယ်ရာတွင် တော်၍ အပြစ်တင်ခံရမှုမှ လွတ်မြောက်ရန်သာ ကြိုးစားသည်” ဆိုတာမျိုး ရှင်သန်ရေးနဲ့ဆိုင်တဲ့ စာတန်ဆန်တဲ့ စည်းကမ်းတွေအတိုင်း အသက်ရှင်ခဲ့တယ်။ အဲဒီစည်းကမ်းတွေက ကျွန်မစိတ်နှလုံးအတွင်းထဲမှာ နက်နက်နဲနဲ အမြစ်တွယ်လာခဲ့တယ်။ လူတွေက ကိုယ့်အတွက်ကိုယ် အသက်ရှင်သင့်တယ်၊ ကိုယ့်အတွက်ကိုယ် မစဉ်းစားတဲ့သူတွေက အရူးတွေပဲလို့ ကျွန်မ ခံစားမိခဲ့တယ်။ ကျွန်မရဲ့ တစ်ကိုယ်ရေအပြုအမူအတွက် လမ်းညွှန်ချက်တွေအဖြစ် ဒီစည်းမျဉ်းတွေကို ယူခဲ့တယ်။ ဒါကြောင့်မို့ ပိုပိုပြီး တစ်ကိုယ်ကောင်းဆန်လာတယ်။ ဉာဏ်များလာတယ်။ လှည့်ဖြားတတ်ပြီး စက်ဆုပ်စရာကောင်းလာတယ်။ ဘုရားသခင်ကို ယုံကြည်လာပြီးတဲ့နောက်မှာ ဘုရားနှုတ်ကပတ်တော်တွေအများကြီး ဖတ်ခဲ့ပေမဲ့ သမ္မာတရားကို ကျွန်မ လက်မခံခဲ့သေးဘူး။ ဘုရားနှုတ်ကပတ်တော်အတိုင်း အသက်မရှင်ခဲ့ဘဲ စာတန်ရဲ့ အတွေးအခေါ်တွေအတိုင်း အသက်ရှင်ခဲ့တယ်။ ယန်လီကို ထုတ်ဖို့ကိစ္စနဲ့ပတ်သက်ပြီး ကျွန်မလုပ်သင့်တာက သမ္မာတရားကို လက်တွေ့လုပ်ဖို့ဆိုတာ၊ ဒါဟာ အသင်းတော်အလုပ်နဲ့ ညီအစ်ကိုမောင်နှမတွေရဲ့ ဘဝတွေအတွက် အကျိုးရှိမယ်ဆိုတာ ကျွန်မ သိခဲ့တယ်။ ဒါပေမဲ့ ကျွန်မရဲ့ သိက္ခာနဲ့ အဆင့်အတန်းကို ကယ်ဖို့အတွက်၊ ပြီးတော့ ညီအစ်ကိုမောင်နှမတွေက ကျွန်မကို မာနထောင်လွှားတယ်လို့ ပြောတာ မခံရဖို့အတွက် ကျွန်မ လုပ်စရာရှိတာတွေကို ရပ်ထားဖို့ ရွေးချယ်ခဲ့တယ်။ ပြီးတော့ အယောင်ဆောင်ခေါင်းဆောင်က အသင်းတော်အလုပ်ကို ဆက်ထိခိုက်ပြီး နှောင့်နှေးအောင် လုပ်တာကိုပဲ ဒီအတိုင်းကြည့်နေခဲ့တယ်။ ကျွန်မက ဒီအယောင်ဆောင်ခေါင်းဆောင်ရဲ့ မကောင်းမှုတွေ တိတ်တိတ်လေး လိုက်လျောပြီး သူ့ကို ကာကွယ်နေခဲ့တာ မဟုတ်ဘူးလား။ ဘုရားကို အမှန်တကယ်ယုံကြည်ပြီး တရားမျှတစိတ်ရှိတဲ့သူတစ်ယောက်က အသင်းတော်အလုပ် နှောင့်နှေးတာကို မြင်ရင် သူဟာ ဘုရားနှုတ်ကပတ်တော်နဲ့အညီ လုပ်ပြီး အသင်းတော်အကျိုးစီးပွားကို ကာကွယ်ဖို့ ထိပ်တိုက်ရင်ဆိုင်မှာပဲ။ ဒါပေမဲ့ ဒီလိုအခြေအနေကို ကျွန်မ ကြုံတဲ့အခါမှာ သမ္မာတရားကို လက်တွေ့မလုပ်ခဲ့ဘူး။ ဒီအစား စာတန်ရဲ့ လောကီအတွေးအခေါ်တွေအတိုင်း အသက်ရှင်ခဲ့တယ်။ ကျွန်မက ဘယ်လိုလုပ်ပြီး ဘုရားကို ယုံကြည်သူတစ်ယောက်ဖြစ်နိုင်မလဲ။ ကျွန်မက ဘုရားကို ယုံကြည်ခဲ့တယ်၊ ကိုယ့်ကိုယ်ကိုယ် စွန့်ပစ်ပြီး အသုံးခံနိုင်တယ်၊ ကျွန်မ ယုံကြည်မှုအတွက် ဒုက္ခခံပြီး ပေးဆပ်နိုင်တယ်လို့ ကျွန်မ ထင်ခဲ့တယ်။ အသင်းတော်က ကျွန်မကို ချပေးတဲ့ ဘယ်တာဝန်ကိုမဆို ကျွန်မ ကျိုးနွံနာခံနိုင်တယ်လို့ ထင်ခဲ့တယ်။ ဒါပေမဲ့ အခုတော့ ဒါတွေအားလုံးက အပေါ်ယံ အပြုအမူကောင်းတွေဆိုတာ ကျွန်မ သဘောပေါက်ခဲ့တယ်။ ဒီပြဿနာနဲ့ ရင်ဆိုင်ရခြင်းက ကျွန်မကို ထုတ်ဖော်ခဲ့တယ်။ ကျွန်မမှာ သမ္မာတရားကို လက်တွေ့လုပ်ဆောင်ခြင်းရဲ့ စစ်မှန်မှုမရှိခဲ့ဘူး။ ကျွန်မတာဝန်ကို ထမ်းဆောင်တော့ ကျွန်မက ကျွန်မရဲ့ ဖောက်ပြန်ပျက်စီးတဲ့ စိတ်သဘောထားနဲ့ စာတန်ဆန်တဲ့ အတွေးအခေါ်တွေက ချည်နှောင်တာကို ခံရတယ်။ ဘုရားကို ကျွန်မ မယုံကြည်ခဲ့ဘဲ ဘာသာတရားကို ယုံကြည်ခဲ့တယ်။ ကျွန်မ ယုံကြည်မှုကို ဘုရားက အသိအမှတ်မပြုဘဲ စက်ဆုပ်ပြီး ရွံမုန်းတယ်။ ကျွန်မ နောင်တမရရင် ကျွန်မရဲ့ အဆုံးသတ်က အပြစ်ပေးခံရပြီး ဖယ်ရှားရှင်းလင်းခံရဖို့ပဲ။

နောက်ထပ် ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “ဘုရားအိမ်တော်တွင် သင်မည်သည့်တာဝန်ကို ထမ်းဆောင်ပါစေ စည်းမျဉ်းများကို သင် သဘောပေါက်ရမည်ဖြစ်ပြီး သမ္မာတရားကို လက်တွေ့လုပ်ဆောင်နိုင်ရမည်။ သို့ဆိုလျှင် သင်သည် စည်းမျဉ်းများ ရှိပေမည်။ သင်သည် တစ်စုံတစ်ခုကို မရိပ်စားမိနိုင်လျှင်၊ သင့်တင့်လျောက်ပတ်သည့် ပြုမူလုပ်ဆောင်နည်းသည် မည်သည့်အရာဖြစ်သည်ကို မသေချာလျှင် အများသဘောတူညီမှုတစ်ခု ရရှိလာရန် သင် ရှာဖွေပြီး မိတ်သဟာယဖွဲ့သင့်သည်။ အသင်းတော်အလုပ်နှင့် ညီအစ်ကိုမောင်နှမများအတွက် အကျိုးပြုသည့်အရာကို သင်ဆုံးဖြတ်ပြီးသည်နှင့် ယင်းကို လုပ်ဆောင်လော့။ မည်သည့်စည်းမျဉ်းစည်းကမ်းများ၏ ဘောင်ခတ်ခြင်းကိုမျှ မခံနှင့်၊ အချိန်မဆွဲနှင့်၊ မစောင့်ဆိုင်းနှင့်၊ ပြီးလျှင် မတုန်မလှုပ် စောင့်ကြည့်လေ့လာသူတစ်ဦး မဖြစ်စေနှင့်။ သင်သည် အစဉ်သဖြင့် မတုန်မလှုပ် စောင့်ကြည့်လေ့လာသူတစ်ဦး ဖြစ်နေပြီး မည်သည့်အခါမျှ သင်၏ ကိုယ်ပိုင်ထင်မြင်ချက်တစ်ခု မရှိလျှင်၊ သင်သည် တစ်စုံတစ်ရာကို မလုပ်ဆောင်မီတွင် အခြားသူတစ်ဦး ဆုံးဖြတ်ချက်ချပြီးသည်အထိ အစဉ်သဖြင့် စောင့်ဆိုင်းလျှင်၊ ပြီးလျှင် မည်သူကမျှ ဆုံးဖြတ်ချက်မချရသေးသည့်အချိန်တွင် သင်သည် အချိန်ဆွဲပြီး စောင့်ဆိုင်းလျှင် အကျိုးဆက်မှာ မည်သည့်အရာ ဖြစ်မည်နည်း။ အလုပ်ကိစ္စတိုင်းသည် လုံးဝဥဿုံ ရပ်တန့်သွားမည်ဖြစ်ပြီး မည်သည့်အရာမျှ ပြီးမြောက်လိမ့်မည် မဟုတ်ချေ။ သင်သည် သမ္မာတရားကို ရှာဖွေရန် သင်ယူသင့်သည်၊ သို့မဟုတ် အနည်းဆုံးအနေဖြင့် သင်၏ အသိတရားနှင့် အသိစိတ်တို့ကို အခြေခံ၍ ပြုမူဆောင်ရွက်နိုင်သင့်သည်။ တစ်စုံတစ်ခုကို လုပ်ဆောင်ရန် သင့်တင့်လျောက်ပတ်သည့် နည်းလမ်းကို သင်ရိပ်စားမိနိုင်သရွေ့၊ ပြီးလျှင် လူအများစုကလည်း ထိုနည်းစနစ်ကို အလုပ်ဖြစ်နိုင်သည်ဟု တွေးထင်သရွေ့ ယင်းမှာ သင်လက်တွေ့လုပ်ဆောင်သင့်သည့်ပုံစံ ဖြစ်၏။ တာဝန်ယူရခြင်းကိုဖြစ်စေ၊ အခြားသူများကို စိတ်အနှောင့်အယှက် ပေးမိခြင်းကိုဖြစ်စေ၊ အကျိုးဆက်များကို တာဝန်ယူရသည်ကိုဖြစ်စေ မကြောက်နှင့်။ လူတစ်ဦးသည် မည်သည့်စစ်မှန်သည့်အရာကိုမျှ မလုပ်ဘဲ အစဉ်သဖြင့် အပိုင်ကြံတတ်ကာ တာဝန်ယူရမည်ကို ကြောက်ပြီး မိမိ၏ လုပ်ရပ်များတွင် စည်းမျဉ်းများကို မစောင့်ထိန်းရဲပါက ဤသည်မှာ ထိုသူသည် အလွန်ပင် စိတ်မချရဘဲ လှည့်ဖြားတတ်ကာ ပါးနပ်သော အကြံအစည်များစွာကို စိတ်ထဲသိုထားကြောင်း ပြလေသည်။ ဘုရားသခင်၏ ကျေးဇူးတော်နှင့် ကောင်းချီးများကို ပျော်မွေ့ရန် ဆန္ဒရှိသည့်တိုင် စစ်မှန်သောအရာ တစ်ခုမျှ မလုပ်ဆောင်ခြင်းသည် အကျင့်သီလကောင်း ကင်းမဲ့လိုက်လေခြင်းပါတကား။ ဘုရားသခင်သည် ဤကဲ့သို့ စဉ်းလဲပြီး လှည့်ဖြားတတ်သော လူအမျိုးအစားများထက် သာ၍ စက်ဆုပ်ရွံရှာသည့်သူ တစ်ဦးမျှ မရှိပေ။ သင် မည်သည့်အရာကို တွေးနေသည်ဖြစ်စေ သင်သည် သမ္မာတရားနှင့်အညီ လက်တွေ့လုပ်ဆောင်ခြင်း မရှိပါက၊ သစ္စာစောင့်သိခြင်း မရှိပါက၊ ကိုယ်ရေးကိုယ်တာ မသန့်စင်မှုများဖြင့် အစဉ်သဖြင့် စွန်းထင်းနေပြီး သင်၏ တစ်ကိုယ်ရေ အတွေးအခေါ်များနှင့် စိတ်ကူးများ အစဉ်သဖြင့် ထားရှိပါက ဘုရားသခင်သည် ဤအရာအားလုံးကို စေ့စေ့စပ်စပ် ကြည့်ရှုစစ်ဆေးကာ ယင်းတို့အကြောင်းကို သိလေသည်။ ဘုရားသခင်သည် ယင်းတို့အကြောင်းကို မသိဟု သင်ထင်သလော။ သို့ဖြစ်ပါက သင်သည် အလွန် မိုက်မဲလေသည်။ ပြီးလျှင် သင် ချက်ချင်း နောင်တမရပါက ဘုရားသခင်၏ အလုပ်ကို ရရှိမည် မဟုတ်ချေ။ ယင်းမှာ အဘယ်ကြောင့်နည်း။ အကြောင်းမှာ ဘုရားသခင်သည် လူတို့၏ စိတ်နှလုံးနက်ရှိုင်းရာကို စေ့စေ့စပ်စပ် ကြည့်ရှုစစ်ဆေးသောကြောင့် ဖြစ်၏။ သူသည် ၎င်းတို့တွင် ရှိသော ပါးနပ်သော အကြံအစည်းလေးများအားလုံးကို ပကတိ ကြည်လင်ပြတ်သားမှုဖြင့် သူမြင်ရသည်။ ပြီးလျှင် သူ့အပေါ် ၎င်းတို့၏ စိတ်နှလုံးများကို ပိတ်ထားကြောင်း၊ ၎င်းတို့သည် သူ၏ စိတ်တော်နှင့် တညီတညွတ်တည်း မဖြစ်ကြောင်းကို သူမြင်ရသည်။ လူတို့၏ စိတ်နှလုံးကို ဘုရားသခင်ထံမှ ဟန့်တားထားသည့် အဓိကအရာများမှာ အဘယ်နည်း။ ၎င်းတို့၏ အတွေးအခေါ်များ၊ ၎င်းတို့၏ အကျိုးစီးပွားများနှင့် မာန်မာန၊ ၎င်းတို့၏ အဆင့်အတန်းနှင့် ၎င်းတို့၏ တစ်ကိုယ်ရေ ပါးနပ်သော အကြံအစည်လေးများဖြစ်သည်။ လူတို့၏ စိတ်နှလုံးများထဲတွင် ၎င်းတို့ကို ဘုရားသခင်ထံမှ ခွဲထားသည့် ဤအရာများနှင့်ဆိုင်သော နံရံတစ်ခု ရှိနေပြီး ၎င်းတို့က လျှို့ဝှက်ချက်များကို မပြတ် ဖုံးကွယ်ထားကာ မိမိတို့၏ တစ်ကိုယ်ရေ ကြံရွယ်ချက်များ အစဉ်သဖြင့် ရှိသည့်အခါတွင် ဤသည်မှာ ပြဿနာဟု အဓိပ္ပာယ်ရသည်။ သင်သည် အနည်းငယ် ညံ့ဖျင်းသော အစွမ်းအစရှိပြီး အနည်းငယ် ပေါ့တန်သော အတွေ့အကြုံ ရှိသော်လည်း သမ္မာတရားကို လိုက်စားရန် လိုလားပြီး အစဉ်သဖြင့် ဘုရားသခင်၏ စိတ်တော်နှင့် တညီတညွတ်တည်း ရှိကာ မည်သည့်လှည့်စားမှုမျှ မပြုဘဲ သင့်ကို ဘုရားသခင် ပေးအပ်ထားသည့် အရာအတွက် သင့်ထံတွင် ရှိသမျှအရာအားလုံးကို ပေးနိုင်လျှင် ဘုရားသခင်သည် ဤအရာကို တွေ့လိမ့်မည်။ သင်၏ စိတ်နှလုံးသည် ဘုရားသခင်ကို အစဉ်သဖြင့် ပိတ်ထားပြီး သေးသိမ်သော အကြံအစည်များကို သင် အစဉ်သဖြင့် သိုထားကာ သင်၏ ကိုယ်ပိုင် အကျိုးစီးပွားများနှင့် မာနတို့အတွက် အစဉ်သဖြင့် အသက်ရှင်လျှင်၊ သင်၏ စိတ်နှလုံးထဲတွင် ဤအရာများကို အစဉ်သဖြင့် ချင့်တွက်နေပြီး ယင်းတို့ကို စိတ်ထဲစွဲနေလျှင် ဘုရားသခင်သည် သင့်ကို ကျေနပ်အားရလိမ့်မည် မဟုတ်ဘဲ သင့်ကို သူ ဉာဏ်အလင်းပေးခြင်းဖြစ်စေ၊ အလင်းပြခြင်းဖြစ်စေ ပြုမည် မဟုတ်သည့်အပြင် သင့်ကို သူ လျစ်လျူရှုလိမ့်မည်။ ပြီးလျှင် သင်၏ စိတ်နှလုံးသည် ယခင်ထက် သာ၍ပင် မှောင်မိုက်လာလိမ့်မည်။ ဤသည်မှာ သင်သည် မိမိ၏ တာဝန်ကို ထမ်းဆောင်ချိန်တွင် သို့မဟုတ် တစ်စုံတစ်ခုကို လုပ်ဆောင်ချိန်တွင် ယင်းကို ပျက်စီးရာပျက်စီးကြောင်း ဖြစ်စေလိမ့်မည် ဖြစ်ပြီး ယင်းနှင့်ပတ်သက်၍ လုပ်ဆောင်ရကျိုးနပ်ခြင်း တစ်ခုမျှ ရှိမည် မဟုတ်ဟု ဆိုလိုသည်။ ယင်းမှာ သင်သည် ဘုရားသခင်အပေါ် ရိုးသားစစ်မှန်မှု မရှိဘဲ သင်၏ကိုယ်ကျိုးအတွက် အစဉ်သဖြင့် ကြံစည်နေကာ အလွန်ပင် တစ်ကိုယ်ကောင်းဆန်ပြီး ဆိုးညစ်သောကြောင့်လည်းကောင်း၊ ဘုရားသခင်အပေါ်ကိုပင် လိမ်လည်လှည့်ဖြားရဲပြီး လှည့်စားဖို့ ကြိုးစားသည့်အပြင် သမ္မာတရားကို လက်မခံရုံသာမက သင်၏ တာဝန်ကို ထမ်းဆောင်ရာတွင် မရိုးသားသောကြောင့်လည်းကောင်း ဖြစ်သည်။ ယင်းမှာ ဘုရားသခင်အတွက် ရိုးသားစစ်မှန်စွာ အသုံးခံနေခြင်း မဟုတ်ချေ။ ပြီးလျှင် သင်သည် သင်၏တာဝန်ကို ရိုးသားစစ်မှန်စွာ မထမ်းဆောင်ဘဲ အနည်းငယ်မျှသာ အားသွန်ခွန်စိုက်လုပ်ပြီး ဤအရာကို အကျိုးအမြတ်များ ပိုမိုရရှိရန် အခွင့်အရေးတစ်ခုအနေဖြင့် အသုံးပြုသည့်အတွက်၊ သင့်အတွက် ကျော်ကြားမှု၊ အကျိုးအမြတ်နှင့် အဆင့်အတန်းတို့ကို ရရှိဖို့ လျှို့ဝှက်ကြံစည်ရန် ဆန္ဒလည်း ရှိသည့်အပြင် သင် ပြုပြင်ခြင်းခံရသည့်အခါတွင် လက်ခံခြင်းနှင့် နာခံခြင်း မရှိသည့်အတွက် သင်သည် ဘုရားသခင်၏ စိတ်သဘောထားကို ပုန်ကန်ပြစ်မှားမိမည်မှာ ဖြစ်နိုင်ချေရှိသည်။ ဘုရားသခင်သည် လူတို့၏ စိတ်နှလုံးနက်ရှိုင်းရာကို စေ့စေ့စပ်စပ် ကြည့်ရှုစစ်ဆေးသည်။ သင်နောင်တမရလျှင် သင်သည် အန္တရာယ်ရှိမည် ဖြစ်ပြီး ဘုရားသခင်၏ ဖယ်ရှားရှင်းလင်းခြင်းကို ခံရမည်မှာ ဖြစ်နိုင်ချေရှိသည်။ ထိုအခြေအနေတွင် သင်သည် ဘုရားသခင်၏ အသိအမှတ်ပြုခြင်းကို လက်ခံရရှိရန် အခွင့်အရေးကို မည်သည့်အခါမျှ တစ်ဖန် ရလိမ့်မည် မဟုတ်ပေ။” (ဘုရားသခင်၏ မိတ်သဟာယဖွဲ့ခြင်း) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဖို့ လမ်းကြောင်းတစ်ခုပေးခဲ့ပါတယ်။ ကိုယ်ရှင်းရှင်းလင်းလင်း မမြင်နိုင်တဲ့ ပြဿနာတွေကို ကြုံရတဲ့အခါမှာ သမ္မာတရားကို နားလည်တဲ့ ညီအစ်ကိုမောင်နှမတွေနဲ့ မိတ်သဟာယဖွဲ့နိုင်တယ်။ ဒါကို ဖြေရှင်းဖို့မလုပ်ခင်မှာ အများသဘောတူညီချက်ယူနိုင်တယ်။ လုပ်တဲ့နည်းလမ်းက သမ္မာတရားစည်းမျဉ်းတွေနဲ့ ညီတာကို ရှင်းရှင်းလင်းလင်းမြင်ရင်၊ ပြီးတော့ အသင်းတော်အလုပ်အတွက် အကျိုးဖြစ်မယ်ဆိုရင် အဲဒီအတိုင်း အချိန်မီ လုပ်သင့်တယ်။ ဒါပေမဲ့ ကိုယ်က မပြတ်သားရင်၊ ဆုံးဖြတ်ချက်မချခင်မှာ ခေါင်းဆောင်တစ်ယောက်က အတည်ပြုတာကို အမြဲတမ်းစောင့်နေရင် အသင်းတော်အလုပ် နှောင့်နှေးဖို့ များလိမ့်မယ်။ တကယ်တော့ မသင့်တော်တဲ့ ခေါင်းဆောင်တွေ၊ အမှုဆောင်တွေကို ထုတ်တဲ့အခါမှာ ညီအစ်ကိုမောင်နှမတွေရဲ့ အကဲဖြတ်ချက်တွေကို နားလည်တာ၊ ပြည့်စုံတဲ့ အကဲဖြတ်ချက်ကို လုပ်ပြီး ဆုံးဖြတ်တာကလည်း စည်းမျဉ်းတွေနဲ့ ညီလိမ့်မယ်။ ဒါက ခေါင်းဆောင်တွေ၊ အမှုဆောင်တွေကို ထုတ်တဲ့အခါမှာ အမှားမလုပ်မိဖို့ နည်းလမ်းကောင်းတစ်ခု ဖြစ်နိုင်တယ်။ ဒါပေမဲ့ စည်းမျဉ်းတွေက နည်းဥပဒေတွေ မဟုတ်ဘူး။ ဒါတွေကို အခြေအနေပေါ်မူတည်ပြီး ပြောင်းလွယ်ပြင်လွယ် အသုံးပြုရမယ်။ ယန်လီကို ထုတ်တဲ့ကိစ္စမှာ ယန်လီဟာ အယောင်ဆောင်ခေါင်းဆောင်တစ်ယောက်ဖြစ်တယ်၊ ကျွန်မက သူ့ကို ချက်ချင်းမထုတ်ရင် အသင်းတော်အလုပ်ပဲ နှောင့်နှေးလိမ့်မယ်ဆိုတာကို ကျွန်မရဲ့ တွဲဖက်ညီအစ်မနဲ့ ကျွန်မက စည်းမျဉ်းတွေနဲ့အညီ အတည်ပြုပြီးသားပါ။ သူ့ကို မထုတ်ခင်မှာ ညီအစ်ကိုမောင်နှမတွေရဲ့ အကဲဖြတ်ချက်တွေကို စုဆောင်းတဲ့အထိ စောင့်ဖို့မလိုဘူး။ အဲဒါအပြင်ကို ညီအစ်ကိုမောင်နှမတွေက ယန်လီအကြောင်းကို မသိခဲ့ဘူး။ ယန်လီက အထင်အမြင်မှားအောင်လုပ်တာကို သူတို့ ခံခဲ့ရတာ။ သူတို့ကို ကျွန်မက အကဲဖြတ်ချက်ရေးဖို့ တကယ်ပြောခဲ့တယ်ဆိုရင်တောင် အဓိပ္ပာယ်မရှိဖြစ်မှာပဲ။ လုပ်ရိုးလုပ်စဉ်သက်သက်နဲ့ အချိန်ဖြုန်းတာ ဖြစ်မှာပဲ။ သူ့ကို ကျွန်မ တိုက်ရိုက်ထုတ်ပစ်ပြီး တကယ့်အလုပ်ကို သူမလုပ်တာကို ဖော်ထုတ်သင့်တယ်။ ဒီလိုနဲ့ ညီအစ်ကိုမောင်နှမတွေကို သူ့အပေါ် ချင့်ချိန်နိုင်စွမ်းရှိအောင် လုပ်ပေးပြီး သူအထင်အမြင်မှားအောင်လုပ်တာ မခံရဖို့ လုပ်ပေးသင့်တယ်။ ဒါက ခေါင်းဆောင်တစ်ယောက်အနေနဲ့ ကျွန်မတာဝန်ကို ဖြည့်ဆည်းဖို့ တစ်ခုတည်းသောနည်းလမ်း ဖြစ်မှာပဲ။ ဒါပေမဲ့ ဒီကိစ္စမှာ ကျွန်မက ကိုယ့်ကိုယ်ကိုယ်ကာကွယ်ဖို့အတွက် လှည့်ဖြားမှုကို သုံးပြီး စာတန်ရဲ့ အတွေးအခေါ်အတိုင်း အသက်ရှင်ခဲ့တယ်။ သမ္မာတရားကို လက်တွေ့မလုပ်ခဲ့ဘူး။ နည်းနည်းလေးမှ တာဝန်မယူခဲ့ဘူး။ ကျွန်မတာဝန်ကို ဒီလိုဆက်လုပ်နေရင် ဘုရားက ပစ်ပယ်တာကို ခံရမှာပဲ။ ယန်လီက အယောင်ဆောင်ခေါင်းဆောင်ဖြစ်တယ်ဆိုတာ ကျွန်မ သိခဲ့တယ်။ ဒါပေမဲ့ ကျွန်မကို မာနထောင်လွှားတယ်လို့ လူတွေပြောမှာကို ကြောက်ပြီး သူ့ကို တိုက်ရိုက်မထုတ်ရဲခဲ့ဘူး။ ဒါဟာ မာနထောင်လွှားခြင်းက ဘာလဲဆိုတာကို ကျွန်မနားမလည်ခဲ့သလို တရားမျှတစိတ်ရှိတာမျိုး၊ စည်းမျဉ်းတွေကို လိုက်နာတာလိုမျိုးအရာတွေကိုလည်း နားမလည်ခဲ့ဘူးဆိုတာကို ပြပါတယ်။ ရှာဖွေခြင်း၊ ဆင်ခြင်သုံးသပ်ခြင်းကတစ်ဆင့် လူတစ်ယောက်ရဲ့ မာနထောင်လွှားမှုက သူ့ရဲ့ စာတန်ဆန်တဲ့ စိတ်သဘောထားကို ပေါ်လွင်စေတယ်ဆိုတာ ကျွန်မ နားလည်လာခဲ့တယ်။ လူတွေက သမ္မာတရားစည်းမျဉ်းတွေကိုမရှာဘဲ အမြဲတမ်းခေါင်းမာတဲ့အခါ၊ သူတို့ရဲ့ ကိုယ်ပိုင်အယူအဆတွေ၊ အမြင်ရှုထောင့်တွေကို မရမကလုပ်ပြီး လူတိုင်းကို သူတို့ကို နာခံအောင်လုပ်တဲ့အခါမှာ ဒါဟာ စိတ်ကြီးဝင်ခြင်း၊ မာနထောင်လွှားခြင်း၊ ကိုယ့်ကိုယ်ကိုယ် မှန်တယ်လို့ ယူမှတ်ခြင်းပဲ။ တရားမျှတစိတ်ရှိတာဟာ သမ္မာတရားကို ထိန်းသိမ်းပြီး ဘုရားအမှုတော်ကို ကာကွယ်ပေးတဲ့ သဘောပဲ။ ရှာဖွေခြင်းနဲ့ ဆုတောင်းခြင်းကတစ်ဆင့် ဘယ်နည်းလမ်းက သမ္မာတရားနဲ့၊ ဘုရားနှုတ်ကပတ်တော်နဲ့ ညီတယ်ဆိုတာကို အတည်ပြုနိုင်တယ်။ ပြီးတော့ သူများတွေက ဘယ်လိုထင်ပါစေ၊ ပြောပါစေ၊ သမ္မာတရားကို ထိန်းသိမ်းပြီး အသင်းတော်အလုပ်ကို ကာကွယ်ပေးနိုင်တယ်၊ ဒါကို အဆုံးထိ မလျှော့တမ်းလုပ်နိုင်တယ်။ ဒါဟာ တရားမျှတစိတ်ရှိခြင်းရဲ့ သရုပ်သကန်ပဲ။ တကယ်တော့ ယန်လီက အယောင်ဆောင်ခေါင်းဆောင်ဆိုပြီး ကျွန်မတို့ ဆုံးဖြတ်တာက စည်းမျဉ်းတွေကို အခြေခံခဲ့တာပါ။ သူ့ကို ထုတ်ရင် အသင်းတော်အလုပ်အတွက် အကျိုးရှိခဲ့မှာပဲ။ ဒီလိုလုပ်တာက စည်းမျဉ်းနဲ့ညီမှာဖြစ်ပြီး တရားမျှတစိတ်ကို ပြခဲ့မှာပဲ။ ဒါပေမဲ့ ညီအစ်ကိုမောင်နှမတွေရဲ့ သဘောတူညီမှုမပါဘဲနဲ့ ယန်လီကို ထုတ်ရင် လူတွေက ကျွန်မကို မာနထောင်လွှားတယ်လို့ ပြောမှာ ကြောက်ခဲ့တယ်။ မာနထောင်လွှားတာနဲ့ တရားမျှတစိတ်ရှိတာကို ကျွန်မ ခွဲခြားမသိနိုင်ခဲ့ဘူး။ အပြုသဘောဆောင်တဲ့အရာကို အပျက်သဘောဆောင်တာဖြစ် မြင်ခဲ့တယ်။ ဒီဟာကြောင့် ကျွန်မက ကိုယ့်ကိုယ်ကိုယ် လွတ်မြောက်အောင် မလုပ်နိုင်ခဲ့ဘူး။ မှန်တာလုပ်ဖို့ကို မဝံ့ရဲခဲ့ဘူး။ ကျွန်မနားလည်မှုက လုံးဝ မူမမှန်တာကို ကျွန်မ မြင်ခဲ့ပါတယ်။ ညီအစ်ကိုမောင်နှမတွေက အယောင်ဆောင်ခေါင်းဆောင်ကို မရိပ်စားမိနိုင်ရင် ကျွန်မက သူတို့ကို မိတ်သဟာယဖွဲ့ပေးနိုင်တယ်။ သူများတွေ ဝေဖန်အပြစ်တင်မှာကိုကြောက်ပြီး စည်းမျဉ်းတွေကို မထိန်းသိမ်းလို့ မဖြစ်ဘူး။ သူတို့ ဘာပဲထင်ပါစေ ဘုရားသခင်ရဲ့ စိစစ်မှုကို ကျွန်မ လက်ခံပြီး အသင်းတော်အကျိုးကို ကာကွယ်ရမယ်။ အဲဒါနဲ့ နောက်တစ်နေ့မှာ ယန်လီကို ကျွန်မတို့ ထုတ်လိုက်တယ်။

အဲဒီနောက်တော့ ကျွန်မရဲ့ တွဲဖက်ညီအစ်မနဲ့ ကျွန်မတို့က ညီအစ်ကိုမောင်နှမတွေနဲ့အတူ ဘုရားနှုတ်ကပတ်တော်ကို အခြေခံပြီး မိတ်သဟာယဖွဲ့ခဲ့တယ်။ ယန်လီရဲ့ စွမ်းဆောင်မှုကို စိစစ်ခဲ့တယ်။ သူက တကယ့်အလုပ်ကို လုပ်ဖို့ ဆက်တိုက်ပျက်ကွက်တာတွေ၊ သမ္မာတရားကို လက်မခံတာတွေကို စိစစ်ခဲ့တယ်။ မိတ်သဟာယဖွဲ့ပြီးတဲ့နောက်မှာ ညီအစ်ကိုမောင်နှမတွေက ယန်လီရဲ့ အပြင်ပန်းစိတ်ထက်သန်မှုက လှည့်စားတာကို ခံခဲ့ရတယ်ဆိုတာကို မြင်သွားကြတယ်။ ပြီးတော့ ခေါင်းဆောင်တစ်ယောက်က အရည်အချင်းပြည့်မီလား၊ မပြည့်မီဘူးလားဆိုတာကို ဘယ်လို ရှင်းရှင်းလင်းလင်းသိအောင်လုပ်ရမယ်ဆိုတာ နားလည်သွားတယ်။ ဒါကို ရှင်းရှင်းလင်းလင်းသိဖို့အတွက်က သူတို့ရဲ့ ဆုကျေးဇူးတွေကို မကြည့်ရဘူး။ စကားပြောပုံဆိုပုံတွေ၊ အလုပ်ရှုပ်တဲ့ ပုံစံတွေကို မကြည့်ရဘူးဆိုတာ သူတို့ နားလည်သွားခဲ့တယ်။ ဒါထက် သမ္မာတရားကို သူတို့ လိုက်စားသလား၊ မလိုက်စားဘူးလား၊ တကယ့်အလုပ်ကို လုပ်မလုပ်၊ တကယ့်ပြဿနာတွေကို ဖြေရှင်းမရှင်းနဲ့ သူတို့အလုပ်မှာ တကယ့်ရလဒ်တွေ ရမရကို ကြည့်ရမယ်။ ညီအစ်ကိုမောင်နှမတွေက ဒီလိုအသိပညာတွေရတာကို ကျွန်မ မြင်ရတော့ ဝမ်းသာမိတယ်။ ပြီးတော့ ကိုယ့်တာဝန်ကို သမ္မာတရားစည်းမျဉ်းတွေအတိုင်းလုပ်တာက ဘုရားရဲ့ လမ်းပြမှုကို ရနိုင်တယ်ဆိုတာ ကျွန်မ သိလိုက်ရတယ်။ အရင်တုန်းက ကျွန်မက ယန်လီကို တိုက်ရိုက်ထုတ်လိုက်ရင် ညီအစ်ကိုမောင်နှမတွေက လက်မခံနိုင်မှာ၊ ကျွန်မက မာနထောင်လွှားတယ်လို့ သူတို့ပြောမှာကို စိုးရိမ်ခဲ့တယ်။ ဒါပေမဲ့ အခုတော့ ဒါတွေအားလုံးက ကျွန်မရဲ့ စိတ်အထင်ပဲဆိုတာ မြင်ခဲ့ပါတယ်။ သမ္မာတရားစည်းမျဉ်းတွေအတိုင်း ကျွန်မလုပ်တဲ့အခါမှာ ညီအစ်ကိုမောင်နှမတွေက ကျွန်မကို မဝေဖန်ဘူး။ ဒီအစား ဒီအခြေအနေကနေ သူတို့ ချင့်ချိန်နိုင်စွမ်းရသွားတယ်။ မကြာခင်မှာပဲ အသင်းတော်က သင့်တော်တဲ့ ခေါင်းဆောင်တစ်ယောက်ကို ရွေးကောက်ခဲ့တယ်။ ညီအစ်ကိုမောင်နှမတွေက ပုံမှန်အသင်းတော်အသက်တာကို စပြီး နေထိုင်ကြတယ်။ အလုပ်က ပြန်ပြီး ပုံမှန်လည်ပတ်နိုင်ခဲ့တယ်။ ဒါတွေအားလုံးကို မြင်ရတော့ ကျွန်မ တော်တော်ပျော်ခဲ့ပါတယ်။ သမ္မာတရားစည်းမျဉ်းတွေနဲ့အညီ ကိုယ့်တာဝန်ကို လုပ်တာ၊ ထမ်းဆောင်တာက ဘုရားရဲ့ အသိအမှတ်ပြုခြင်းကို ရဖို့ တစ်ခုတည်းသောနည်းလမ်းပဲဆိုတာ ကျွန်မ သိလိုက်ရတယ်။ အဲဒီနောက်တော့ ကျွန်မရဲ့ တစ်ကိုယ်ရေအကျိုးစီးပွားတွေကို သတိရှိရှိနဲ့ လက်လွှတ်ပြီး သမ္မာတရားစည်းမျဉ်းတွေကို၊ ကျွန်မ စိတ်နှလုံးမှာ ငြိမ်သက်ခြင်းပေးပြီး ကျွန်မကို လွတ်မြောက်စေခဲ့တဲ့ လက်တွေ့လုပ်ဆောင်မှုတစ်ခုကို အခြေခံပြီး ကိစ္စတွေကို စလုပ်ခဲ့ပါတယ်။

ဒီအတွေ့အကြုံကတစ်ဆင့် ကျွန်မက တစ်ကိုယ်ကောင်းဆန်ပြီး လှည့်ဖြားတတ်တယ်ဆိုတာ တွေ့လိုက်ရတယ်။ ကျွန်မရဲ့ ကိုယ်ပိုင်ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် အသင်းတော်အကျိုးစီးပွားကို ဘေးဖယ်ထားခဲ့တယ်။ ဘုရားနှုတ်ကပတ်တော်တွေက ဖော်ထုတ်တာကြောင့်မဟုတ်ရင် ကျွန်မ ကိုယ့်ကိုယ်ကိုယ် နားလည်ခဲ့မှာမဟုတ်ဘူး။ ပြောင်းလဲခဲ့မှာ မဟုတ်ဘူး။ တစ်ချိန်တည်းမှာပဲ ကျွန်မလုပ်သမျှတိုင်းမှာ သမ္မာတရားစည်းမျဉ်းတွေကို ရှာဖွေဖို့ ဘယ်လောက်အရေးကြီးတယ်ဆိုတာ၊ သမ္မာတရားကို ရှာပြီး စည်းမျဉ်းတွေအတိုင်း လုပ်မှသာ ကျွန်မက တာဝန်ထမ်းဆောင်ဖို့ အရည်အချင်းပြည့်မီနိုင်တယ်ဆိုတာတွေကို အခု နားလည်သွားတယ်။


၅၈။ ကိုယ့်ရှင်သန်မှုအတွက် ကြိုးပမ်းခြင်း၏ အကျိုးဆက်များ

ရှောင်ဝေ တရုတ်နိုင်ငံ

၂၀၁၉မှာ အစ်မကွမ်စင်းကို ကျွန်မတို့ အသင်းတော်အလုပ်ကို နောက်ဆက်တွဲလိုက်လုပ်ဖို့ ပြောင်းရွှေ့လိုက်တယ်။ ကျွန်မက သူနဲ့ အရင်နှစ်နှစ်တုန်းက တွေ့ခဲ့တယ်။ ဒီတစ်ခါ သူနဲ့ ဆက်ဆံရတော့ လုံးဝ အရင်အတိုင်းပဲဆိုတာ တွေ့ရတယ်။ စုဝေးပွဲတွေမှာ သူက အယူဝါဒတွေကို အမြဲတမ်းမျှဝေတယ်။ အတွေ့အကြုံတို့၊ ဘုရားနှုတ်ကပတ်တော်အပေါ် နားလည်မှုတို့ကို တစ်ခုမှ မမျှဝေဘူး။ သူများတွေကအလုပ်မှာ အခက်အခဲဖြစ်နေတာကို သူမြင်တဲ့အခါမှာ ဖြေရှင်းပေးဖို့အတွက် သမ္မာတရားကို မိတ်သဟာယမပြုဘူး။ သူတို့ကို အပြစ်ဖော်ဆုံးမပြီး ဆူတာပဲလုပ်တယ်။ ဒါက ညီအစ်ကိုမောင်နှမတွေကို လက်တွေ့လုပ်ဖို့ လမ်းကြောင်းမပေးရုံတင်မကဘဲ စိတ်ကျဉ်းကျပ်သွားကြတယ်။ တချို့လူတွေက သူတို့ရဲ့ အပျက်သဘောဆောင်တဲ့ အခြေအနေတွေကို ရုတ်တရက် မပြောင်းလဲနိုင်တဲ့အခါမှာ ကွမ်စင်းက သူတို့ကို ဘောင်ခတ်ပြီး ဆူတယ်။ ညီအစ်ကိုမောင်နှမတွေက စိတ်ကျဉ်းကြပ်ပြီး တချို့က တာဝန်ထမ်းဆောင်ဖို့ ယုံကြည်မှုမရှိကြတော့ဘူး။ သူက သူ့အလုပ်နဲ့ မိသားစုကို စွန့်လွှတ်ခဲ့တာ၊ ဒုက္ခခံပြီး အဖိုးအခပေးဆပ်တာတွေကို ခဏခဏ ကြွားပြောတယ်။ အသိအမြင်မရှိတဲ့ အသင်းသားသစ်တွေအများကြီးက သူ့ကို တော်တော် အထင်ကြီးလေးစားကြတယ်။ အဲဒီအချိန်အတွင်းမှာ အသင်းတော်အလုပ်က အဆင်မပြေဘူး။ ညီအစ်ကိုမောင်နှမတွေက ကောင်းတဲ့အခြေအနေမှာမရှိဘူး။ နောက်ပိုင်းမှာ ဧဝံဂေလိသင်းထောက် လီရှောင်က သူ့တာဝန်မှာ တာဝန်ခံယူမှုမရှိတာ၊ ဘာလက်တွေ့အလုပ်မှ မလုပ်ဘူးဆိုတာ ကျွန်မ တွေ့ရတယ်။ သူ့ကို မိတ်သဟာယတွေအများကြီးဖွဲ့ပြီး ဝေဖန်ပြီးတဲ့နောက်မှာ သူက မပြောင်းလဲဘူး။ အပျက်သဘောဆောင်ပြီး အတိုက်အခံတောင်ဖြစ်လာတယ်။ ဒါက ကျွန်မတို့ရဲ့ ဧဝံဂေလိအလုပ်ကို နှောင့်နှေးအောင်လုပ်နေပြီး သူ့ကို လူစားလဲဖို့ လိုလာတယ်။ ကျွန်မက ဒီပြဿနာတွေကို ကွမ်စင်းကို ပြောပြတယ်။ ဒါပေမဲ့ သူက ဒီနေရာအတွက် ကောင်းကောင်းသင့်တော်တဲ့သူရှာဖို့ခက်တယ်လို့မြင်ပြီး သူ့ကို လူစားမလဲဖို့ မရမကပြောတယ။ သူက ကျွန်မကို အသံကျယ်ကျယ်နဲ့တောင် မေးတယ်။ “လီရှောင်ရဲ့ပြဿနာတွေကို ကူညီပေးဖို့ ဘယ်လောက် ကြိုးစားပြီးပြီလဲ။ အစ်မရဲ့ တာဝန်တွေကို ဖြည့်ဆည်းပြီးပြီလား။ အရမ်းမာနမကြီးပါနဲ့။ လူတွေမှာရှိတဲ့ အလားအလာကို ကြည့်ပါ” တဲ့။ ချစ်ချစ်ခင်ခင်နဲ့ ကူညီတာက သမ္မာတရားကို လက်ခံနိုင်တဲ့လူတွေအတွက်ပဲ။ ဘာမိတ်သဟာယကိုမှ လက်မခံဘဲ မပြောင်းလဲတဲ့သူက ချက်ချင်း လူစားထိုးသင့်တယ်။ အစတော့ ကျွန်မက ကိုယ့်အမြင်ကို ကိုင်ထားသေးတယ်။ ဒါပေမဲ့ ကွမ်စင်းက သဘောတူဖို့ ငြင်းနေတော့ ကျွန်မက စိတ်ဆိုးပြီး ကျွန်မတို့နှစ်ယောက် ငြင်းခုံလာကြတယ်။ တခြားညီအစ်ကိုမောင်နှမတချို့က ကျွန်မကို နိုင်အောင် မကြိုးစားဖို့ အကြံပေးတယ်။ ကျွန်မက အဲဒါကြောင့် စိတ်ကျဉ်းကျပ်သလိုဖြစ်သွားတယ်။ သူပြောတာကို ဘယ်သူကမှ ပိုင်းခြားသိမြင်မှုမရှိကြဘူး။ ဒါကြောင့် လီရှောင်ကို ထုတ်ဖို့ ဆက်ပြောနေရင်၊ ကျွန်မက မာနကြီးပြီး ခေါင်းမာတယ်၊ အသင်းတော်အလုပ်ကို နှောင့်ယှက်နေတယ်လို့ သူတို့ ပြောနိုင်တယ်ပေါ့။ ဒီလိုစဉ်းစားမိပြီး ကျွန်မ နောက်ထပ်ဘာမှမပြောတော့ဘူး။

အဲဒီနောက်တော့ ကျွန်မတို့က အထက်ခေါင်းဆောင်တစ်ယောက် ရွေးဖို့ လိုလာတယ်။ ကျွန်မတို့ကို သင့်တော်တဲ့ ကိုယ်စားလှယ်လောင်းတွေကို ရွေးဖို့ ပြောတယ်။ ညီအစ်ကိုမောင်နှမတချို့က ကွမ်စင်းကို ထောက်ခံကြတယ်။ ကျွန်မက စဉ်းစားတယ်။ သူက စည်းမျဉ်းတွေကို မရှာဘဲနဲ့ သူ့ကိုယ်ပိုင်နည်းအတိုင်း လုပ်တတ်တယ်။ ပြီးတော့ အယူဝါဒတွေကိုပဲပြောပြီး သူများတွေရဲ့ လက်တွေ့ပြဿနာတွေကို မဖြေရှင်းနိုင်ဘူး။ သူက ကောင်းကောင်းသင့်တော်တဲ့သူမဟုတ်ဘူးပေါ့။ သူများတွေ သိမြင်အောင်လို့ ငါ မိတ်သဟာယမျှဝေသင့်တယ်ပေါ့။ ဒါပေမဲ့ ကွမ်စင်းနဲ့ ကျွန်မက ဧဝံဂေလိသင်းထောက်ကို ပြောင်းတာနဲ့ပတ်သက်ပြီး သဘောထား ကွဲလွဲကြတယ်။ ကျွန်မက အနိုင်ရချင်တယ်လို့ သူများတွေက ထင်ကြတယ်။ အခုချိန်မှာ ကွမ်စင်းက သင့်တော်တဲ့သူမဟုတ်ဘူးလို့ ကျွန်မ ပြောရင်၊ ကျွန်မက သူ့ကို လက်စားချေပြီး ပိတ်ပင်ဖို့အတွက် ဒီအခွင့်အရေးကို သုံးနေတာဆိုပြီး ပြောကြမလားပေါ့။ ကျွန်မ စဉ်းစားလိုက်တယ်။ “ပြီးတာပဲ။ ပြဿနာနည်းလေ၊ ကောင်းလေပဲ။ သူတို့ရွေးချင်သပါ့ဆို ကွမ်စင်းကို ရွေးပါစေ။ ငါ သူ့ကို မဲမပေးရင် ရပြီ”ပေါ့။ ဒါပေမဲ့ အကဲဖြတ်ချက်တွေ ရေးရမယ့်အချိန်ရောက်တော့ ကျွန်မ စိတ်ပူမိတယ်။ လူတိုင်းက ကွမ်စင်း ကောင်းကြောင်းကို ရေးကြမှာ၊ ဒီတော့ ကျွန်မရဲ့ ရိုးရိုးသားသားထင်မြင်ချက်ကို ရေးချလိုက်ရင် သူက ကောင်းကောင်းသင့်တော်တဲ့သူမဟုတ်ဘူးဆိုတာကို ကျွန်မက လုံးဝ သတိထားမိတယ် ဒါပေမဲ့ ကျွန်မက သူများတွေနဲ့အတူ သမ္မာတရားကို မိတ်သဟာယမဖွဲ့ဘူး။ စည်းမျဉ်းနဲ့ညီတဲ့ ကိုယ်စားလှယ်လောင်းတွေကို အကြံမပြုဘူး ဆိုတာ ခေါင်းဆောင်က သိမှာပဲ။ ကျွန်မက အသင်းတော်အလုပ်ကို မထိန်းသိမ်းဘူးလို့ ခေါင်းဆောင်က ပြောမှာလား။ ကျွန်မကို လေ့ကျင့်ပေးတာကို ရပ်လိုက်မှာလား။ ကျွန်မက အကျပ်အတည်းထဲရောက်နေသလို ခံစားရတယ်။ ရေလိုက်ငါးလိုက်ပဲနေဖို့ ဆုံးဖြတ်လိုက်တယ်။ အဲဒါနဲ့ ကွမ်စင်းရဲ့ကောင်းတဲ့အချက်တွေကိုပဲ အကဲဖြတ်ချက်မှာ ရေးလိုက်တယ်။ ပြီးတော့ သူက သမ္မာတရားကို လိုက်စားတယ်၊ လူ့သဘာဝကောင်းရှိတယ်၊ သူများတွေအပေါ် ချစ်ခင်တယ် ကျွန်မတို့မှာ ဖောက်ပြန်ပျက်စီးမှုကို သူမြင်တဲ့အခါ ကျွန်မတို့ကို ကူညီဖို့ သက်ဆိုင်တဲ့ ဘုရားနှုတ်ကပတ်တော်တွေကို ရှာပေးတယ်လို့ မရိုးမသားနဲ့ ပြောလိုက်တယ်။ အဲဒီအကဲဖြတ်ချက်ကိုရေးပြီးတဲ့နောက်မှာ ကျွန်မဝိညာဉ်က နှစ်မြုပ်သွားတာကို တကယ်ခံစားလိုက်ရတယ်။ ပြီးတော့ ကျွန်မအသိစိတ်က အပြစ်ရှိသလို ခံစားမိတယ်။ အဲဒီနောက်မှာ ဘုရားနှုတ်ကပတ်တော်ကို ကျွန်မဖတ်တော့ ဘာဉာဏ်အလင်းဖွင့်ပြမှုမှ မရဘူး။ ကျွန်မတာဝန်ကလည်း အားလျော့သလို ခံစားရတယ်။ ဒါပေမဲ့ ကျွန်မက ကိုယ့်ကိုယ်ကိုယ် သုံးသပ်မကြည့်ဘူး။ ကံနဲ့ပတ်သက်တဲ့ ကျွန်မစိတ်ကူးကိုလည်း ဖက်တွယ်ထားတယ်။ ကိုယ်စားလှယ်လောင်းတွေအများကြီးဆိုတော့ သူ အရွေးမခံရဖို့ များတယ်ပေါ့။ သူက အရွေးမခံရရင် ကျွန်မရဲ့ အကဲဖြတ်ချက်အမှားက လူသိလာမှာမဟုတ်ဘူးပေါ့။ ကွမ်စင်းက အထက်ခေါင်းဆောင်အဖြစ် အရွေးခံခဲ့ရတယ်ဆိုတာ နောက်ပိုင်းမှာ သိရတယ်။ ကျွန်မ အံ့အားသင့်ပြီး တော်တော်စိတ်မအေးနိုင်ဖြစ်သွားတယ်။ သူ့အပေါ် အပြုသဘောဆောင်တဲ့ ဆန်းစစ်မှုတွေအားလုံးကြောင့် လူတွေက အမြင်မှားသွားတာလားပေါ့။ ဒါပေမဲ့ ကျွန်မက ခေါင်းဆောင်ကို အမှန်အတိုင်းပြောဖို့ သတ္တိမရှိသေးဘူး။ အဲဒါနဲ့ ကိုယ့်ကိုယ်ကိုယ်ပဲ နှစ်သိမ့်လိုက်တယ်။ ကွမ်စင်းက ခေါင်းဆောင်မဖြစ်ထိုက်ဘူးဆိုရင် ဘုရားက သူ့ကို ဖော်ထုတ်ခဲ့မှာပဲပေါ့။ ဒီလိုတွေးခဲ့ပေမဲ့ ဆက်ပြီးတော့ စိတ်မအေးနိုင်ဖြစ်နေတယ်။

တစ်လလောက်ကြာတော့ ခေါင်းဆောင်တစ်ယောက်က ကျွန်မတို့ကို ကွမ်စင်းအကြောင်း အကဲဖြတ်ချက်တွေ ထပ်ရေးခိုင်းတယ်။ အထက်ခေါင်းဆောင်အနေနဲ့ သူ့တာဝန်မှာ ပြဿနာတွေပေါ်လာတာဖြစ်ဖို့ တော်တော်များတယ်ဆိုတာ ကျွန်မ သဘောပေါက်လိုက်တယ်။ ကျွန်မ ကြောက်နေမိတယ်။ ခေါင်းဆောင်က သူ့စာထဲမှာ ဘုရားနှုတ်ကပတ်တော်တချို့ကို ကိုးကားထားတာကိုလည်း တွေ့ရတယ်။ ဘုရားသခင်က ပြောသည်- “ဘုရားသခင်၏ လမ်းခရီးနောက်သို့ လိုက်ပါ။ ‘ဘုရားသခင်၏ လမ်းခရီး’ ဆိုသည်မှာ မည်သည်ကို ရည်ညွှန်းသနည်း။ ဘုရားသခင်ကို ကြောက်ရွံ့ရိုသေပြီး မကောင်းသောအကျင့်ကို ရှောင်ခြင်းဖြစ်သည်။ ဘုရားသခင်ကို ကြောက်ရွံ့ရိုသေပြီး မကောင်းသောအကျင့်ကို ရှောင်ခြင်းဆိုသည်မှာ အဘယ်နည်း။ ဥပမာအားဖြင့် သင်သည် တစ်စုံတစ်ယောက်ကို အကဲဖြတ်သောအခါ ယင်းသည် ဘုရားသခင်ကို ကြောက်ရွံ့ရိုသေပြီး မကောင်းသောအကျင့်ကို ရှောင်ခြင်းနှင့် ဆက်နွှယ်သည်။ သင်သည် ၎င်းတို့ကို မည်သို့အကဲဖြတ်သနည်း။ (ကျွန်ုပ်တို့သည် ရိုးသားရမည်။ တရားမျှတရမည်။ ကျွန်ုပ်တို့၏ စကားများသည် စိတ်ခံစားချက်အပေါ် အခြေမခံရပေ။) သင်ထင်မြင်သည့်အရာနှင့် သင်မြင်တွေ့ထားသည့်အရာအတိုင်း အတိအကျ သင်ပြောဆိုသည့်အခါ သင်ရိုးသားနေခြင်းဖြစ်သည်။ အခြားသောအရာအားလုံးထက် ရိုးသားရန် လက်တွေ့လုပ်ဆောင်ခြင်းက ဘုရားသခင်၏ လမ်းခရီးနောက်သို့ လိုက်ခြင်းကို ဆိုလိုသည်။ ဤသည်မှာ ဘုရားသခင်က လူတို့ကို သွန်သင်သောအရာဖြစ်သည်။ ဤသည်မှာ ဘုရားသခင်၏ လမ်းခရီးဖြစ်သည်။ ဘုရားသခင်၏ လမ်းခရီးဆိုသည်မှာ အဘယ်နည်း။ ဘုရားသခင်ကို ကြောက်ရွံ့ရိုသေပြီး မကောင်းသောအကျင့်ကို ရှောင်ခြင်းဖြစ်သည်။ ရိုးသားခြင်းသည် ဘုရားသခင်ကို ကြောက်ရွံ့ရိုသေပြီး မကောင်းသောအကျင့်ကို ရှောင်ခြင်း၏ တစ်စိတ်တစ်ပိုင်းဖြစ်သလော။ ယင်းသည် ဘုရားသခင်၏ လမ်းခရီးနောက်သို့ လိုက်ခြင်းဖြစ်သလော။ (ဖြစ်ပါသည်။) သင်သည် မရိုးသားလျှင် သင်မြင်တွေ့ထားသည့်အရာနှင့် သင်ထင်မြင်သည့်အရာသည် သင့်နှုတ်က ထွက်လာသည့်အရာနှင့် မတူညီပေ။ တစ်စုံတစ်ယောက်က သင့်ကို ‘ထိုလူအပေါ် သင်၏ ထင်မြင်မှုမှာ မည်သို့ရှိသနည်း။ ထိုလူသည် အသင်းတော်၏ အလုပ်အတွက် တာဝန်ယူမှုရှိသလော’ ဟု မေးလာသည်။ သင်က ‘ထိုသူသည် အလွန်တော်၏။ ကျွန်ုပ်ထက်ပို၍ တာဝန်ယူမှုရှိသည်။ သူ၏အစွမ်းအစသည် ကျွန်ုပ်ထက်ပို၍ ကောင်းပြီး သူ၏လူ့သဘာဝသည်လည်း ကောင်းမွန်၏၊ သူသည် ရင့်ကျက်ပြီး တည်ငြိမ်၏’ ဟု သင်ပြန်ပြောသည်။ သို့သော် ဤသည်မှာ သင့်စိတ်နှလုံးတွင် စဉ်းစားနေသည့်အရာဖြစ်သလော။ သင်အမှန်တကယ် စဉ်းစားနေသည့်အရာမှာ ဤလူသည် အမှန်ပင် အစွမ်းအစရှိသော်ငြားလည်း စိတ်မချရ၊ အတော်အတန် ပါးနပ်ပြီး အလွန်ပင် တွက်ချက်တတ်ကြောင်း ဖြစ်သည်။ ဤသည်မှာ သင်၏စိတ်တွင် သင်အမှန်တကယ် စဉ်းစားနေသည့်အရာဖြစ်သည်။ သို့သော် စကားပြောဆိုရမည့်အချိန် ရောက်လာသောအခါ ‘ငါအမှန်အတိုင်းပြော၍မရ။ မည်သူ့ကိုမျှ စိတ်ဆိုးအောင် လုပ်၍မဖြစ်’ ဟု သင့်စိတ်၌ ပေါ်လာသည်။ ထို့ကြောင့် သင်က အခြားအရာတစ်ခုခုကို အလျင်အမြန်ပြောလိုက်သည်။ ၎င်းတို့နှင့်ပတ်သက်၍ ပြောဆိုရန် ကောင်းမွန်သည့်အရာများကို သင်ရွေးချယ်လိုက်ပြီး သင်ပြောဆိုသည့် မည်သည့်အရာကမျှ သင်အမှန်တကယ်ထင်မြင်သည့်အရာ မဟုတ်ပေ။ အားလုံးက အလိမ်အညာများနှင့် သူတော်ကောင်းဟန်ဆောင်ခြင်းသာ ဖြစ်သည်။ ဤသည်မှာ ဘုရားသခင်၏ လမ်းခရီးနောက်သို့ သင်လိုက်သည်ဟု ညွှန်ပြသလော။ မညွှန်ပြပါ။ သင်သည် နတ်ဆိုးတို့၏ လမ်းခရီးဖြစ်သော စာတန်၏ လမ်းကြောင်းကို လျှောက်နေခြင်းဖြစ်သည်။ ဘုရားသခင်၏ လမ်းခရီးမှာ အဘယ်နည်း။ ယင်းမှာ သမ္မာတရားဖြစ်သည်။ ယင်းသည် လူတို့၏ အပြုအမူ၏ အကြောင်းရင်း ဖြစ်သည်။ ယင်းသည် ဘုရားသခင်ကို ကြောက်ရွံ့ခြင်းနှင့် မကောင်းမှုကို ရှောင်ခြင်း လမ်းခရီးဖြစ်သည်။ သင်က အခြားလူတစ်ယောက်အား စကားပြောသော်လည်း ဘုရားသခင်ကလည်း နားထောင်နေသည်၊ သင်၏ စိတ်နှလုံးကို ကြည့်ရှုနေသည်၊ သင်၏ စိတ်နှလုံးကို စိစစ်နေသည်။ လူတို့က သင်ပြောသည့်အရာကို နားထောင်သော်လည်း ဘုရားသခင်က သင်၏ စိတ်နှလုံးကို စိစစ်သည်။ လူတို့သည် လူ၏စိတ်နှလုံးကို စိစစ်နိုင်စွမ်း ရှိသလော။ အလွန်ဆုံးအနေဖြင့် သင်သည် အမှန်အတိုင်းမပြောသည်ကို လူတို့မြင်နိုင်သည်။ အပြင်ပန်းတွင်ရှိသောအရာကို ၎င်းတို့ မြင်နိုင်သည်။ ဘုရားသခင်သာလျှင် သင့်စိတ်နှလုံးအတွင်းထဲသို့ မြင်နိုင်၏။ ဘုရားသခင်သာလျှင် သင်စဉ်းစားနေသည့်အရာ၊ သင်စီစဉ်နေသည့်အရာ၊ သင့်စိတ်နှလုံးတွင် မည်သည့်အကြံအစည်များ၊ မည်သည့်ဖောက်ပြန်သော နည်းလမ်းများ၊ မည်သည့်မရိုးသားသော အတွေးများရှိသည်တို့ကို မြင်နိုင်သည်။ အမှန်အတိုင်း သင်မပြောသည်ကို မြင်တွေ့သည့်အခါ သင့်အပေါ် ဘုရားသခင်၏ ထင်မြင်ချက်မှာ အဘယ်နည်း၊ သင့်အပေါ် သူ၏တန်ဖိုးဖြတ်မှုမှာ အဘယ်နည်း။ ဤအရာတွင် သင်သည် အမှန်အတိုင်းမပြောခဲ့သောကြောင့် ဘုရားသခင်၏ လမ်းခရီးနောက်သို့ မလိုက်ခဲ့ကြောင်းဟူ၍ပင် ဖြစ်သည်။ သင်သည် ဘုရားသခင်၏ သတ်မှတ်ချက်များနှင့်အညီ လက်တွေ့လုပ်ဆောင်နေလျှင် အမှန်အတိုင်း ပြောခဲ့သင့်သည်။ ‘သူသည် အစွမ်းအစရှိသူဖြစ်သော်လည်း စိတ်မချရပေ။’ ဤအကဲဖြတ်ချက်သည် အရှိအတိုင်းဖြစ်ခြင်း၊ သို့မဟုတ် တိကျခြင်းရှိသည်ဖြစ်စေ၊ မရှိသည်ဖြစ်စေ၊ နှလုံးသားထဲကလာခြင်းဖြစ်ပြီး မှန်ကန်ခဲ့လိမ့်မည်။ ဤသည်မှာ သင်ဖော်ပြခဲ့သင့်သည့် အမြင်နှင့် ရပ်တည်ချက်ဖြစ်သည်။ သို့သော် ဤသို့ သင်မလုပ်ခဲ့ပေ။ သို့ဖြစ်၍ သင်သည် ဘုရားသခင်၏လမ်းနောက်လိုက်ခြင်းဖြစ်သလော။ (မဟုတ်ပါ။) သင်သည် အမှန်အတိုင်း မပြောခဲ့လျှင် သင်သည် ဘုရားသခင်၏လမ်းနောက်လိုက်ပြီး ဘုရားသခင်ကို ကျေနပ်စေလျက်ရှိသည်ဟု အလေးပေးပြောခြင်းက သင့်အတွက် အသုံးဝင်မည်လော။ သင်၏ အော်ဟစ်ခြင်းကို ဘုရားသခင်က အရေးစိုက်မည်လော။ သင်မည်သို့ အော်ဟစ်သည်၊ မည်မျှပြင်းထန်စွာ အော်ဟစ်သည်၊ သို့မဟုတ် သင်၏စိတ်စွမ်းအားက မည်မျှကြီးမားသည်ဆိုသည်ကို ဘုရားသခင်က အရေးစိုက်မည်လော။ သင်အကြိမ်မည်မျှအော်ဟစ်သည်ကို ဘုရားသခင်က အရေးစိုက်မည်လော။ အရေးစိုက်မည်မဟုတ်ပေ။ ဘုရားသခင်က သင်သည် သမ္မာတရားကို လက်တွေ့လုပ်ဆောင်မှုရှိမရှိနှင့် သင့်တွင် အဖြစ်အပျက်များ ဖြစ်ပျက်သည့်အခါ မည်သည့်အရာကို ရွေးချယ်သည်၊ သမ္မာတရားကို မည်သို့ လက်တွေ့လုပ်ဆောင်သည်တို့ကို ကြည့်ရှုသည်။ သင်၏ ရွေးချယ်မှုသည် ဆက်ဆံရေးများကို ထိန်းသိမ်းရန်၊ သင်၏ ကိုယ်ကျိုးစီးပွားနှင့် ပုံရိပ်ကို ထိန်းသိမ်းရန်၊ မိမိရှင်သန်မှုအဖို့ငှာ ကြိုးပမ်းခြင်းအတွက်သက်သက်သာဖြစ်လျှင် ဤသည်မှာ သင့်တွင် အဖြစ်အပျက်များ ဖြစ်ပျက်သည့်အခါတွင်ဖြစ်သော သင်၏ အမြင်နှင့် သဘောထားဖြစ်သည်ဟု ဘုရားသခင်က မြင်လိမ့်မည်ဖြစ်ပြီး သူသည် သင့်ကို အကဲဖြတ်လိမ့်မည်။ သင်သည် သူ၏လမ်းခရီးကို လိုက်လျှောက်သောသူမဟုတ်ဟု သူက ဆိုလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို ယုံကြည်ခြင်းတွင် အရေးကြီးဆုံးဖြစ်သည့်အရာမှာသမ္မာတရားကို လက်တွေ့လုပ်ဆောင်ခြင်းဖြစ်သည်) ဘုရားနှုတ်ကပတ်တော်ကို ဖတ်တော့ ကျွန်မ ခံစားချက်တချို့ဖြစ်လာတယ်။ အကဲဖြတ်ချက်ရေးတာကို အရမ်းအရေးကြီးတဲ့အရာတစ်ခုအဖြစ် ကျွန်မ လုံးဝ သဘောမထားခဲ့ဘူး။ ဒီကိစ္စမှာ ဘယ်သမ္မာတရားကို လက်တွေ့လုပ်သင့်တယ်ဆိုတာကို ဘာရှာဖွေမှုမှမလုပ်ခဲ့ဘူး။ ဒီအကဲဖြတ်ချက်ကို ကျွန်မရေးတဲ့အချိန်မှာ ကျွန်မမှာ မမှန်ကန်တဲ့ ရည်ရွယ်ချက်၊ ဖောက်ပြန်ပျက်စီးမှုတစ်ခုခုရှိသလား ဘုရားအပေါ် ကြောက်ရွံ့တဲ့ စိတ်နှလုံးရှိပြီး သူ့ကို အရှိအတိုင်းအကဲဖြတ်သလားဆိုတာ တကယ်တမ်း မသုံးသပ်ခဲ့ဘူး။ ဒီအချိန်မှာ အကဲဖြတ်ချက်ရေးတာက လူတစ်ယောက်က ဘုရားကို ကြောက်သလား၊ အသင်းတော်အလုပ်ကို ထိန်းသိမ်းသလားဆိုတာနဲ့ဆိုင်တယ်ဆိုတာ ကျွန်မ သဘောပေါက်သွားတယ်။ ကျွန်မတို့က အထက်ခေါင်းဆောင်ကို ရွေးချယ်နေတာပါ။ ဒါက အသင်းတော်တွေရဲ့အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုတွေပါဝင်နေတယ်။ မမှန်ကန်တဲ့ စကားတွေနဲ့ မမျှတတဲ့ အကဲဖြတ်ချက်ကိုရေးတာက လူတွေကို အမြင်မှားစေနိုင်တယ်။ မသင့်တော်တဲ့သူတစ်ယောက်ကိုရွေးတာက အသင်းတော်အလုပ်အတွက် အနှောင့်အယှက်ဖြစ်နိုင်ပြီး ညီအစ်ကိုမောင်နှမတွေရဲ့ အသက်ဝင်ရောက်မှုကို ထိခိုက်စေနိုင်တယ်။ ကွမ်စင်းက အထက်ခေါင်းဆောင်ပိုင်းအတွက် မသင့်တော်ဘူးဆိုတာ ကျွန်မသိတယ်။ ဒါပေမဲ့ ကိုယ့်သိက္ခာနဲ့ အဆင့်အတန်းကို ထိန်းသိမ်းဖို့အတွက် ကျွန်မက သူ့ကို လက်စားချေနေတယ်၊ ဖိနှိပ်နေတယ်လို့ သူများတွေပြောမှာကိုကြောက်ပြီး ဘာမှမပြောခဲ့ဘူး။ ရိုးရိုးသားသား အကဲဖြတ်ချက်ကိုရေးပြီး ကွမ်စင်းရဲ့ တကယ့်အခြေအနေကို တင်ပြလိုက်လို့ရတယ်။ ဒါပေမဲ့ ကျွန်မက အသိအမြင်ရှိပေမဲ့ သူများတွေနဲ့ မမျှဝေဘူး၊ အသင်းတော်အလုပ်ကို မထိန်းသိမ်းဘူးလို့ ခေါင်းဆောင်ကပြောပြီးတော့ ကျွန်မအပေါ် သူ့ရဲ့အမြင်ကို ထိခိုက်မှာကို ကြောက်ခဲ့တယ်။ အဲဒါနဲ့ ကျွန်မက ကောက်ကျစ်တဲ့နည်းလမ်းတွေကို ကျင့်သုံးခဲ့တယ်။ အမှန်တရားနဲ့ ဆန့်ကျင်တာတွေကို အကဲဖြတ်ချက်ထဲမှာ ရေးလိုက်တယ်။ ကွမ်စင်းကို သမ္မာတရား လိုက်စားပြီး တကယ့် အလုပ်လုပ်တယ်လို့ ဖော်ပြလိုက်တယ်။ ကျွန်မရေးလိုက်တာက လုံးဝ မစစ်မှန်ဘူး။ ကျွန်မက တော်တော်ကို မယုံကြည်ရဘဲ ဉာဏ်များပါတယ်။ ဘုရားက ကျွန်မတို့ကို ရိုးသားကြဖို့၊ အမှန်အတိုင်း၊ သင့်တော်စွာပြောဆိုဖို့ အလိုရှိပါတယ်။ ဒါပေမဲ့ ကျွန်မက ခေါင်းဆောင် ရွေးချယ်တာလိုမျိုး အရေးကြီးတဲ့ကိစ္စတစ်ခုကို လိမ်ညာခဲ့တယ်။ ကျွန်မက ဘုရားကို ကြောက်ရွံ့မှုတစ်ခုမှ မရှိခဲ့ပါဘူး။ ဆိုးယုတ်တဲ့၊ မကောင်းဆိုးဝါးဆန်တဲ့ သဘာဝနဲ့ အသက်ရှင်နေထိုင်ခဲ့တယ်။ နတ်ဆိုးက လိမ်ညာခြင်းဖြစ်တဲ့ ဒီနည်းလမ်းနဲ့ စတင်ခဲ့တယ်။ ကျွန်မက အမှန်တွေကို ဆန့်ကျင်တယ်၊ လိမ်ညာတယ်။ ဒါက တကယ်ကို မကောင်းဆိုးဝါးဆန်တဲ့ သဘာဝတစ်ခုပဲ။ အသင်းတော်အလုပ်ကို ကျွန်မ ထည့်မစဉ်းစားခဲ့ဘဲ အမှန်တွေကို ချိုးဖောက်တဲ့ အကဲဖြတ်ချက်ကို ရေးပြီး ညီအစ်ကိုမောင်နှမတွေကို အမြင်မှားစေခဲ့တယ်။ ဒါကြောင့် သူတို့က လူမှားပြီး တင်မြှောက်ခဲ့ကြတယ်။ ဒါက ဘုရားကို လိမ်ညာပြီး ဘုရားရဲ့ စိတ်သဘောထားကို ပုန်ကန်ပြစ်မှားတာပါ။ ဒါကို သဘောပေါက်တော့ ကျွန်မ ကြောက်သွားတယ်။

နောက်ပိုင်းမှာ ဒီဘုရားနှုတ်ကပတ်တော်အပိုဒ်ကို ကျွန်မ ဖတ်ပါတယ်။ “သမ္မာတရားသည် သင့်တွင် အသက်ဖြစ်လာပြီးသည်နှင့် သင်သည် ဘုရားသခင်အပေါ် ပြစ်မှားစော်ကားသော၊ ဘုရားသခင်အား မကြောက်ရွံ့သော၊ မိမိ၏တာဝန်ထမ်းဆောင်ရာတွင် ပေါ့ဆပြီး ဝတ်ကျေတမ်းကျေပြုသော၊ သို့မဟုတ် အသင်းတော်အလုပ်ကို ကြားဝင်စွက်ဖက်သောသူကို သတိပြုမိသောအခါ သင်သည် သမ္မာတရားစည်းမျဉ်းနှင့်အညီ တုံ့ပြန်လိမ့်မည်။ ထိုသူအား လိုအပ်သလို ခွဲခြားပြီး ဖော်ထုတ်နိုင်လိမ့်မည်။ သမ္မာတရားသည် သင်၏ အသက် ဖြစ်မလာသေးသကဲ့သို့ သင်သည် သင်၏ စာတန်ဆန်သော စိတ်သဘောထားအတွင်းတွင် အသက်ရှင်ဆဲဖြစ်ပါက၊ အသင်းတော်အလုပ်ကို တုံ့ဆိုင်းမှုနှင့် အနှောင့်အယှက်များ ဖြစ်စေသည့် ဆိုးယုတ်သော လူများနှင့် နတ်ဆိုးများကို သင် ရှာဖွေတွေ့ရှိသည့်အခါ၊ သင်သည်မသိကျိုးကျွန်ပြုလိမ့်မည်ဖြစ်ပြီး ဂရုစိုက်လိမ့်မည်မဟုတ်။ လိပ်ပြာလုံစွာဖြင့် ယင်းတို့ကို သင် ဘေးဖယ်ထားလိုက်လိမ့်မည်ဖြစ်သည်။ အသင်းတော်အလုပ်ကို အနှောင့်အယှက်ဖြစ်စေနေသည့် သူတစ်ဦးမျှ သင်နှင့် မည်သည့်ပတ်သက်မှုမျှ မရှိဟုပင် သင် တွေးလိမ့်မည်။ အသင်းတော်၏အလုပ်နှင့် ဘုရားအိမ်တော်၏အကျိုးစီးပွားတို့ မည်မျှ ထိခိုက်ပါစေ၊ သင် ဂရုမစိုက်၊ ကြားဝင်စွက်ဖက်ခြင်း မရှိပေ၊ သို့မဟုတ် အပြစ်ရှိသည်ဟု မခံစားရပေ— ယင်းက သင့်အား အသိစိတ်၊ သို့မဟုတ် ဆင်ခြင်တုံတရား မရှိသူတစ်ဦး၊ မယုံကြည်သူတစ်ဦး၊ အစေခံသူတစ်ဦး ဖြစ်စေသည်။ သင်သည် ဘုရားသခင်နှင့် သက်ဆိုင်သည့်အရာကို စားကာ၊ ဘုရားသခင်နှင့်သက်ဆိုင်သည့် အရာကို သောက်ပြီး ဘုရားသခင်ထံမှ လာသည့်အရာများအားလုံးကို မွေ့လျော်သော်လည်း ဘုရားအိမ်တော်၏ အကျိုးစီးပွားအပေါ် မည်သည့်ထိခိုက်ခြင်းကမျှ သင်နှင့်ဆက်နွှယ်ခြင်း မရှိဟု ခံစားရသည်— ယင်းက သင့်အား ကျွေးသောလက်ကို ကိုက်သည့် သစ္စာဖောက်တစ်ဦး ဖြစ်စေသည်။ သင်သည် ဘုရားအိမ်တော်၏ အကျိုးစီးပွားများကို မကာကွယ်ပါက၊ သင်သည် လူပင် ဟုတ်ပါ၏လော။ ယင်းက အသင်းတော်ထဲသို့ အယုံသွင်း၍ ချဉ်းကပ်လာသည့် နတ်ဆိုးတစ်ကောင်ဖြစ်သည်။ သင်သည် ဘုရားသခင်၌ ယုံကြည်မှုရှိဟန်ဆောင်သည်၊ ရွေးချယ်ခံထားရသူ တစ်ဦးအဖြစ် ဟန်ဆောင်ပြီး ဘုရားသခင်၏ အိမ်တော်၌ ကပ်ပါးရပ်ပါး လုပ်လိုသည်။ သင်သည် လူသားတစ်ဦး၏ ဘဝကို ရှင်သန်မနေဘဲ၊ ရှင်းလင်းစွာပင် မယုံကြည်သူများထဲမှ တစ်ဦးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို အမှန်တကယ် နာခံသည့်သူများသာလျှင် ဘုရားသခင်ကို ကြောက်ရွံ့သောစိတ်နှလုံးရှိပေသည်) ဘုရားနှုတ်ကပတ်တော်ရဲ့ ဖွင့်ပြချက်က ကျွန်မအတွက် တော်တော်စိတ်ထိခိုက်မိတယ်။ ကျွန်မက ဘုရားသခင်ပြောတဲ့ ကိုယ့်ကိုကျွေးတဲ့လက်ကိုကိုက်တဲ့ သစ္စာဖောက်ပဲ။ ကျွန်မက ဘုရားနှုတ်ကပတ်တော်ကို စားသောက်ပြီး ဘုရားရဲ့ အာဟာရတွေအားလုံးကို ခံစားတယ်။ ဒါပေမဲ့ အသင်းတော်အလုပ်ကိုတော့ မထိန်းသိမ်းဘူး။ အဲဒီအစား ကျွန်မက လုံးဝ ကိုယ်ကျိုးအတွက်ပဲ ပြုမူနေတယ်။ ကျွန်မ ကောင်းကောင်းသိတဲ့ သမ္မာတရားကို လက်တွေ့မလုပ်ဘူး။ ဒါကြောင့် နောက်ဆုံးမှာ သူများတွေကို အယောင်ဆောင်ခေါင်းဆောင်တစ်ယောက်ကို ရွေးမိအောင် အမြင်မှားစေခဲ့တယ်။ ဒါက အသင်းတော်အလုပ်နဲ့ တခြားညီအစ်ကိုမောင်နှမတွေကို ထိခိုက်နေတာမဟုတ်ဘူးလား။ ကျွန်မ ပိုစဉ်းစားကြည့်လေလေ၊ အရမ်းဉာဏ်များပြီး ယုတ်မာလို့ ကိုယ့်ကိုယ်ကိုယ် မုန်းလေလေပဲ။ ကိုယ့်ကိုယ်ကိုယ်ပဲ ကာကွယ်ချင်ပြီး အသင်းတော်အလုပ်ကို မကာကွယ်ဘူး။ ကျွန်မက ဘယ်လို စစ်မှန်တဲ့ယုံကြည်သူမှမဟုတ်ပါဘူး။ ကျွန်မဝိညာဉ်မှာ မှောင်မိုက်ပြီး စိတ်ဓာတ်ကျလာတယ်။ ကျွန်မက ဘုရားနှုတ်ကပတ်တော်ရဲ့ ဉာဏ်အလင်းဖွင့်ပြခြင်းကို မခံရဘူး။ ကိုယ့်တာဝန်မှာ ဘာကိုမှ မဖြစ်မြောက်နေဘူး။ ဘုရားသခင်က ကျွန်မဆီကနေ သူ့မျက်နှာကို ပုံးကွယ်နေတယ်။ ကျွန်မက ဆက်ပြီးတော့ နောင်တမရတဲ့ သစ္စာဖောက်ဖြစ်နေရင် ဘုရားက စွန့်ပစ်တာကို သေချာပေါက် ခံရမှာပဲ။ လူသားရဲ့ပုန်ကန်ပြစ်မှားမှုကို လုံးဝ သည်းမခံတဲ့ ဘုရားရဲ့ ဖြောင့်မတ်တဲ့ စိတ်သဘောထားကို ကျွန်မ တကယ်ခံစားခဲ့ရပြီး သမ္မာတရားကို လက်တွေ့မလုပ်တဲ့အတွက် ကိုယ့်ကိုယ်ကိုယ် မုန်းတီးခဲ့တယ်။ ကျွန်မ ဘုရားကို ဆုတောင်းတယ်။ နောင်တရပြီး သမ္မာတရားကို လက်တွေ့လုပ်ဖို့၊ ကျွန်မရဲ့ ပြစ်မှားမှုအတွက် ဖာထေးပေးဖို့ အသင့်ဖြစ်နေခဲ့တယ်။

ဒီဘုရားနှုတ်ကပတ်တော်အပိုဒ်ကို ကျွန်မ ဖတ်တယ်။ “မိမိတို့၏ တာဝန်ကို ဖြည့်ဆည်းနေသည့်သူများ အားလုံးအတွက်မူ၊ သမ္မာတရားကို ၎င်းတို့၏နားလည်ခြင်းသည် မည်မျှ နက်နဲပါစေ၊ သို့မဟုတ် မည်မျှပေါ့တန်ပါစေ သမ္မာတရား စစ်မှန်မှုထဲသို့ ဝင်ရောက်ဖို့ အရိုးရှင်းဆုံး လက်တွေ့လုပ်ဆောင်ခြင်း နည်းလမ်းမှာ အရာအားလုံး၌ ဘုရားသခင့် အိမ်တော်၏ အကျိုးစီးပွားများကို တွေးဖို့ရန်နှင့် တစ်ကိုယ်ကောင်းဆန်သော စိတ်ဆန္ဒများ၊ တစ်ဦးချင်းစီ၏ ရည်ရွယ်ချက်များ၊ ကြံရွယ်ချက်များ၊ မာနနှင့် ဂုဏ်အဆင့်အတန်းတို့ကို လက်လွှတ်ဖို့ ဖြစ်သည်။ ဘုရားသခင့် အိမ်တော်၏ အကျိုးစီးပွားများကို ဦးစားပေးလော့— ဤသည်မှာ အနည်းဆုံး လုပ်ဆောင်သင့်သည့် အရာဖြစ်၏။ မိမိ၏ တာဝန်ကို ဆောင်ရွက်နေသည့် လူတစ်ဦးသည် ဤမျှလောက်ပင် မလုပ်ဆောင်နိုင်လျှင်၊ မိမိ၏ တာဝန်ကို လုပ်ဆောင်နေပါသည်ဟု ၎င်းကို အဘယ်သို့ ပြောနိုင်မည်နည်း။ ဤသည်မှာ လူတစ်ဦး၏ တာဝန်ကို လုပ်ဆောင်နေခြင်း မဟုတ်ပေ။ ဘုရားအိမ်တော်၏ အကျိုးများကို သင် ပထမဦးဆုံး စဉ်းစားသင့်သည်၊ ဘုရားသခင်၏ အလိုတော်နှင့် အသင်းတော အလုပ်တို့ကို စဉ်းစားသင့်ပြီး၊ ဤအရာများကို ဦးစားပေးသင့်၏။ ထို့နောက်တွင်မှ၊ သင့်အဆင့်အတန်း၏ တည်ငြိမ်မှု သို့မဟုတ် အခြားသူများက သင့်ကို မည်သို့ မြင်သည်တို့နှင့်ပတ်သက်၍ သင် စဉ်းစားနိုင်သည်။ ယင်းကို ဤအဆင့်များအဖြစ်သို့ ပိုင်းခြားလိုက်ပြီး အပေးအယူအချို့ ပြုလုပ်သည့်အခါ၊ အနည်းငယ် ပိုမို လွယ်ကူသွားသည်ဟု သင် မခံစားရသလော။ ခဏတာ ဤအရာကို သင် လက်တွေ့လုပ်ဆောင်လျှင်၊ ဘုရားသခင်ကို စိတ်ကျေနပ်စေခြင်းမှာ ခက်ခဲခြင်းမရှိဟု သင် ခံစားလာရလိမ့်မည်။ ထို့အပြင်၊ သင်၏ တာဝန်များကို သင်ဖြည့်ဆည်းနိုင်သင့်သည်၊ သင်၏ တာဝန်များနှင့် ဝတ္တရားများကို ဆောင်ရွက်နိုင်သင့်သည်၊ သင်၏ တစ်ကိုယ်ကောင်းဆန်သော စိတ်ဆန္ဒများကို ဘေးဖယ်ထားနိုင်သင့်သည်၊ သင်၏ ကိုယ်ပိုင် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားနိုင်သင့်သည်၊ ဘုရားသခင်၏ အလိုတော်ကို အရေးထားနိုင်ပြီး ဘုရားအိမ်တော်၏ အကျိုးများ၊ အသင်းတော်အလုပ်နှင့် သင်ထမ်းဆောင်သင့်သည့် တာဝန်တို့ကို ဦးစားပေးနိုင်သင့်သည်။ ဤအရာကို တစ်ခဏကြာ ကြုံတွေ့ပြီးနောက်တွင်၊ ဤသည်မှာ ပြုမူကျင့်ကြံရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး သို့မဟုတ် အသုံးမကျသောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်ပြီး၊ စက်ဆုပ်ဖွယ်‌ကောင်းခြင်းနှင့် ယုတ်မာခြင်းထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး အသက်ရှင်၊ ပြုမူသင့်သည့်ပုံဖြစ်သည်ဟု သင်ခံစားရလိမ့်မည်။ တဖြည်းဖြည်းနှင့်၊ သင်၏ ကိုယ်ပိုင်အကျိုးစီးပွားများကို အလိုဖြည့်ဖို့ သင်၏ စိတ်နှလုံးအတွင်းရှိ လိုအင်ဆန္ဒသည် သာ၍ လျော့ပါးသွားပေလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်ကနေ လက်တွေ့လုပ်ဖို့ လမ်းကြောင်းတစ်ခုကို ကျွန်မ တွေ့ခဲ့တယ်။ အသင်းတော်အလုပ်ကိုကျွန်မတို့ အမြဲတမ်း ဦးစားပေးရမယ်။ တစ်ကိုယ်ရေအကျိုးစီးပွားတွေက အသင်းတော်အလုပ်နဲ့ ကွဲလွဲနေတဲ့အခါမှာ ကိုယ့်ကိုယ်ကိုယ် စွန့်လွှတ်ရမယ်။ ကိုယ့်အကျိုးစီးပွားတွေကို လက်လွတ်ရမယ်။ ကိုယ့်တာဝန်ဝတ္တရားတွေကို ဦးစားပေးရမယ်။ ဒီတစ်ခါမှာ ကျွန်မကို အကဲဖြတ်ချက် ပြန်ရေးဖို့ ပြောတယ်။ ဘုရားကို ကျွန်မ နောင်တရမယ်ပေါ့။ သူများတွေက ကျွန်မကို ဘယ်လိုထင်မလဲဆိုတာ စဉ်းစားနေပြီး ကိုယ့်ကိုယ်ကိုယ် ကာကွယ်နေလို့ မဖြစ်တော့ဘူး။ အမှန်အတိုင်းရေးပြီး ကျွန်မ ရိုးသားရမယ်ပေါ့။

အဲဒီနောက်တော့ ညီအစ်ကိုမောင်နှမတွေကို ကျွန်မ ဖွင့်ပြောလိုက်တယ်။ ကျွန်မပြသတဲ့ ဖောက်ပြန်ပျက်စီးမှု၊ ကိုယ့်ကိုယ်ကိုယ်သုံးသပ်မှုနဲ့ ကျွန်မသိလာတဲ့အရာတွေကို ပြောပြတယ်။ ခေါင်းဆောင်တွေကို ရွေးချယ်ခြင်း စည်းမျဉ်းတွေကိုလည်း ကျွန်မ မိတ်သဟာယဖွဲ့တယ်။ သမ္မာတရားကို လိုက်စားသူတွေ၊ လူ့သဘာဝကောင်းရှိသူ၊ လက်တွေ့အလုပ်လုပ်နိုင်သူတွေကို ကျွန်မတို့ ရွေးချယ်ရမယ်ပေါ့။ ဒီဟာနဲ့ ကွမ်စင်းကို နှိုင်းယှဉ်ကြည့်ပြီးတော့ လူတိုင်းက ပိုင်းခြားသိမြင်မှုရလာပြီး အကဲဖြတ်ချက်အသစ်တွေရေးဖို့ အဆင့်သင့်ဖြစ်လာကြတယ်။ ကွမ်စင်းရဲ့အပြုအမူကို အခြေခံပြီး တိကျတဲ့ အကဲဖြတ်ချက်ရေးလိုက်တယ်။ ဒါကို လက်တွေ့လုပ်တော့ ကျွန်မ ငြိမ်သက်ခြင်းရှိလာတယ်။

အဲဒီနေ့မှာ ခေါင်းဆောင်ဆီကနေ စာတစ်စောင်ရတယ်၊ ကွမ်စင်းကို ထုတ်လိုက်ပြီတဲ့။ သူက ပြောသေးတယ်၊ ကွမ်စင်း အဲဒီရာထူးမှာ ရှိနေတုန်းမှာ၊ သူက မာနကြီးတယ်၊ အာဏာရှင်ဆန်တယ်၊ ပူးပေါင်းလုပ်ကိုင်ခြင်းမရှိဘူး။ ဒါကြောင့် အသင်းတော်ရဲ့ ပရောဂျက်တွေအများကြီး နှောင့်နှေးရတယ် တဲ့။ သူက သူများတွေကို ဖိနှိပ်ဖို့လည်း သူ့ရာထူးကို အသုံးပြုတယ်။ ဒါကြောင့် သူများတွေက အပျက်သဘောဆောင်လာကြတယ်။ စာထဲကပြောတဲ့ဒီအရာတွေက ကျွန်မအတွက် မျက်နှာကို တစ်ချက်ပြီးတစ်ချက်ရိုက်လိုက်သလိုပဲ။ ကျွန်မမျက်နှာက ထူပူနေပြီး စိတ်က လုံးဝ ဗလာဖြစ်သွားတယ်။ ကျွန်မက ဘုရားကို တကယ်ကို ပုန်ကန်ပြစ်မှားခဲ့ပြီ၊ အယောင်ဆောင်ခေါင်းဆောင်ရဲ့ မကောင်းမှုမှာ ကျွန်မက ဝင်ပါခဲ့တယ်ဆိုတာကို သိလိုက်တယ်။ သူက အရင်က ဒီလိုပြုမူခဲ့ပြီး ကျွန်မက ဒါကို ရိပ်စားမိတယ်။ ဒါပေမဲ့ ကျွန်မက သူ့ကို တိုင်ကြားဖို့ ပျက်ကွက်ရုံတင်မကဘဲ သူ့ကို အထက်ခေါင်းဆောင်အဖြစ် တခြားညီအစ်ကိုမောင်နှမတွေကို ထောက်ခံခွင့်ပေးလိုက်တယ်။ ကျွန်မက အသင်းတော်အလုပ်အတွက် ဘာတာဝန်သိတတ်စိတ်မှမရှိဘူးဆိုတာ သဘောပေါက်ခဲ့တယ်။ ကျွန်မက အယောင်ဆောင်ခေါင်းဆောင်တစ်ယောက်ကို မကောင်းမှုလုပ်ပြီး အခြေအနေတွေကို ပိုဆိုးလာအောင်လုပ်ဖို့ တိတ်တဆိတ်ကူညီနေခဲ့တာပါ။ ကိုယ့်အတွက်ကိုယ်၊ သမ္မာတရားကို လက်တွေ့မလုပ်တဲ့အတွက်ကိုတောင် ဆင်ခြေတွေရှာခဲ့တယ်။ ကျွန်မက ကိုယ်သိတာကို မတင်ပြခဲ့ရင်တောင် ဘုရားက ဖွင့်ပြမှာပဲလို့ ခံစားမိခဲ့တယ်။ ဘုရားက အရာရာကို ပေါ်လွင်စေတာဟုတ်ပါတယ်။ ဒါပေမဲ့ ကိုယ့်တာဝန်တွေကို ကျွန်မတို့ ဖြည့်ဆည်းသင့်တယ်။ အယောင်ဆောင်ခေါင်းဆောင်တွေကို ဖော်ထုတ်ပြီး အသင်းတော်အလုပ်ကို ထိန်းသိမ်းသင့်တယ်။ ဒါပေမဲ့ ကျွန်မက မလှုပ်မယှက်နဲ့ စောင့်ကြည့်နေခဲ့တယ်။ ဘုရားကို လုပ်စေချင်ပြီး သူ့ကို ဖော်ထုတ်စေချင်တယ်။ ကျွန်မက ကိုယ့်တာဝန်၊ ကိုယ့်ဝတ္တရားကို မဖြည့်ဆည်းခဲ့ဘူး။ ဒါကြောင့် အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုကို တော်တော်ထိခိုက်သွားတယ်။ ကျွန်မဒါကို တွေးကြည့်လေလေ၊ ခံစားရတာ ပိုပို ဆိုးလေလေပဲ။ ကျွန်မရဲ့ ပြစ်မှားမှုက ပြန်ပြုပြင်လို့မရလောက်အောင်ဖြစ်နေပြီဆိုတာ ကျွန်မ သိခဲ့တယ်။ နာကျင်နေရင်းနဲ့ ဘုရားရှေ့ကို ဆုတောင်းပြီး နောင်တရရင်းနဲ့ ထပ်ပြီးလာခဲ့ပါတယ်။ ကျွန်မက ပြဿနာတစ်ခုကို ကြုံရတာနဲ့ တစ်ပြိုင်နက် ဘာလို့ ကိုယ့်အကျိုးစီးပွားတွေကိုပဲ ကာကွယ်ခဲ့သလဲဆိုတာကိုလည်း သိချင်မိတယ်။ ဒီပြဿနာရဲ့ အရင်းအမြစ်က ဘာလဲပေါ့။

ကျွန်မ ဘုရားဝတ်ပြုရင်းနဲ့ ဒီအပိုဒ်ကို ဖတ်တယ်။ “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို နားလည်ပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် စိတ်ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ လူသားအတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ ဤသို့ဆိုလျှင် စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သည်’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ အတွေးအခေါ်နှင့် တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာနောက်သို့ လိုက်သည်ဖြစ်စေ၊ မိမိတို့ကိုယ်တိုင်အတွက်သာ လုပ်ဆောင်ခြင်းဖြစ်သည်— ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။ ဤစကားများသည် ဖောက်ပြန်ပျက်စီးသော လူသားမျိုးနွယ်၏ သဘာဝ၊ ဖောက်ပြန်ပျက်စီးသော လူသားမျိုးနွယ်၏ ဆိုးယုတ်သော သဘာဝ၏ အမှန်တကယ် ပြယုဂ်ဖြစ်လာနှင့်ပြီးဖြစ်သည်။ ဤဆိုးယုတ်သော သဘာဝသည် ဖောက်ပြန်ပျက်စီးသော လူသားမျိုးနွယ်၏ ဖြစ်တည်မှုအတွက် အခြေခံအချက်ဖြစ်လာနှင့်ပြီးဖြစ်သည်။ နှစ်ထောင်ချီကြာသည်အထိ ဖောက်ပြန်ပျက်စီးသော လူသားမျိုးနွယ်သည် လက်ရှိအချိန်ကာလအထိ စာတန်၏ အဆိပ်ဖြင့် အသက်ရှင်ခဲ့ပြီးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပေတရု၏လမ်းကြောင်းအတိုင်း လျှောက်လှမ်းနည်း) ကျွန်မက ယုံကြည်သူတစ်ယောက်ဖြစ်ပေမဲ့ ဘုရားနှုတ်ကပတ်တော်ရဲ့ သမ္မာတရားကို အသက်ရှင်ခြင်းအတွက် ကျွန်မရဲ့ စံနှုန်းတွေအဖြစ် သဘောမထားဘူးဆိုတာ ဘုရားနှုတ်ကပတ်တော်က ကျွန်မကို ပြခဲ့တယ်။ ကျွန်မက စာတန်ရဲ့ အယူအဆတွေအတိုင်း အသက်ရှင်နေတုန်းပဲ။ “မိမိကိုယ်သာ ကိုးကွယ်ရာဖြစ်၏၊” “အကျိုးအမြတ်ကို ဦးစားပေးပါ”၊ “မိမိကိုယ်ကို ကာကွယ်ရန် ဆိတ်ဆိတ်ငြိမ်နေ၍ အပြစ်တင်ခံရမှုမှ လွတ်မြောက်ရန်သာ ကြိုးစားပါ” ဆိုတာမျိုးတွေပေါ့။ ဒီဆိုးယုတ်တဲ့ အဆိပ်တွေကို အခြေခံပြီး ကျွန်မ အသက်ရှင်နေခဲ့တယ်။ လူတွေက ဘဝမှာ ကိုယ့်အတွက်ကိုယ် စဉ်းစားရမယ်၊ မထိခိုက်အောင်လို့ ကိုယ့်အကျိုးစီးပွားကို ကာကွယ်ဖို့ သင်ယူရမယ်လို့ ခံစားမိခဲ့တယ်။ ဒါက ပါးနပ်ဖို့၊ ဒုက္ခမခံရဖို့ တစ်ခုတည်းသောနည်းလမ်းပဲ ပေါ့။ ဒါပေမဲ့ ဒီဆိုးယုတ်တဲ့ အဆိပ်တွေနဲ့ အသက်ရှင်ခြင်းအားဖြင့် ကိုယ့်အကျိုးစီးပွားတွေကို ခဏတာ ကာကွယ်ပေးနိုင်ပေမဲ့ လူသားအနေနဲ့ ကျွန်မရဲ့ အခြေခံစည်းမျဉ်းကို လက်လွတ်စေခဲ့တယ်ဆိုတာ ဒီသင်ခန်းစာကတစ်ဆင့် တွေ့ခဲ့ပါတယ်။ ကျွန်မက တစ်ကိုယ်ကောင်းဆန်လာတယ်။ ဉာဏ်များပြီး ယုတ်မာလာတယ်။ ကျွန်မအသိစိတ်ကိုတောင်ဆန့်ကျင်ပြီး မရိုးမသားလုပ်ခဲ့တယ်။ ယုံကြည်ဖို့ မထိုက်တန်တဲ့ ဂုဏ်သိက္ခာမရှိတဲ့သူတစ်ယောက်ဖြစ်လာတယ်။ နောက်ဆုံးမှာ ညီအစ်ကိုမောင်နှမတွေရဲ့ ဘဝတွေကို ထိခိုက်ပြီး အသင်းတော်အလုပ်ကို တော်တော် နှောင့်ယှက်မိခဲ့တယ်။ လုံးဝ ဖာထေးလို့မရနိုင်တဲ့ ပြစ်မှားမှုတစ်ခုကို ကျူးလွန်ခဲ့တယ်။ စာတန်က ကျွန်မကို အရမ်းကို ဖျက်ဆီးခဲ့တာ၊ ကျွန်မမှာ အသိတရားမရှိတာတွေကို မုန်းခဲ့တယ်။ ကျွန်မက ဘုရားရှေ့မှာ အသက်ရှင်ဖို့ မထိုက်တန်ပါဘူး။ ကျွန်မက ဘုရားကို လုံးဝ နားမလည်ခဲ့ဘူး၊ သူက အရာရာကို စိစစ်တယ်ဆိုတာကို ကျွန်မ မယုံကြည်ဘူးဆိုတာ ဒီအတွေ့အကြုံက ပြခဲ့ပါတယ်။ ကွမ်စင်းအပေါ် ကျွန်မ ရိပ်စားမိတာကို သူများတွေနဲ့ မိတ်သဟာယဖွဲ့ရင်၊ ကျွန်မက လက်စားချေဖို့ ကြိုးစားနေတယ်၊ သူ့ကို တမင်ဖိနှိပ်နေတယ်လို့ ထင်ကြမှာကို စိတ်ပူခဲ့တယ်။ ဒါပေမဲ့ ဘုရားအိမ်တော်မှာ သမ္မာတရားက ကြီးစိုးပြီး ဘုရားက အားလုံးကို မြင်ပါတယ်။ ကျွန်မစိတ်နှလုံးက နေရာမှန်မှာရှိနေပြီး စည်းမျဉ်းနဲ့အညီ လုပ်ဆောင်သရွေ့ သူများတွေက သမ္မာတရားကို နားလည်တဲ့အခါမှာ ကျွန်မကို ပံ့ပိုးကြမှာပဲ။ အစမှာ တချို့လူတွေက ကျွန်မကို အထင်လွဲရင်တောင် ကျွန်မက ဘုရားရှေ့မှာ ကိုယ့်တာဝန်ကို ထမ်းဆောင်နေတာဖြစ်ပြီး ကျွန်မအသိစိတ်က ရှင်းနေမှာပဲ။ ဒါကို နားလည်တော့ ကျွန်မ တော်တော် ငြိမ်းချမ်းသွားတယ်။ နောင်ကျရင် စည်းမျဉ်းတွေကို သေချာထိန်းသိမ်းမယ်လို့ ကျွန်မ စိတ်ပိုင်းဖြတ်လိုက်တယ်။

အဲဒါတွေအားလုံးပြီးတဲ့နောက်မှာ သမ္မာတရားကို လုံးဝ လက်မခံဘဲ တာဝန်ခံယူမူမရှိတဲ့ ဧဝံဂေလိသင်းထောက်ဖြစ်တဲ့ လီရှောင်ကို စဉ်းစားမိတယ်။ သူက စည်းမျဉ်းတွေကို အခြေခံပြီး အထုတ်ခံရသင့်တယ်။ တခြားသင်းထောက်တချို့နဲ့ ကျွန်မ အတွေးတွေကို မျှဝေလိုက်တယ်။ သင်းထောက်တွေကပြောတယ်။ “သူ့ကို အခုထုတ်လိုက်ရင် အသင်းတော်မှာ အစားထိုးဖို့ သင့်တော်သူရှိမှာမဟုတ်ဘူး။ လောလောဆယ်တော့ သူ့ကို ကူညီပံ့ပိုးကြတာပေါ့” တဲ့။ ကျွန်မ စဉ်းစားကြည့်တယ်။ ကျွန်မက သူ့ကို သုံးလေးကြိမ် ကူညီပံ့ပိုးပြီးပြီ။ ဒါပေမဲ့ သူက လက်မခံဘူး။ သူက ဧဝံဂေလိသင်းထောက်အဖြစ် ဆက်ပြီး အစေခံနေရင် အလုပ်ကိုပိုပြီးတော့တောင် နှောင့်နှေးအောင်လုပ်မှာပဲ။ ဒါပေမဲ့ ဧဝံဂေလိသင်းထောက်အတွက် အသင်းတော်မှာ တခြားကောင်းကောင်းသင့်တော်တဲ့သူတစ်ယောက်မှမရှိတာ မှန်တယ်။ ပြီးတော့ လူတိုင်းက သဘောမတူကြဘဲ ကျွန်မက ဆက်လုပ်နေရင် ကျွန်မက အရမ်းမာနကြီးပြီး ခေါင်းမာတယ်လို့ ပြောကြမှာမဟုတ်ဘူးလား။ ခဏလောက်တော့ ကျွန်မ ဘာလုပ်သင့်တယ်ဆိုတာ မသိနေဘူး။ အဲဒါနဲ့ ဘုရားရှေ့ကိုလာပြီးဆုတောင်းရှာဖွေတယ်။ ဆုတောင်းပြီးတော့ ကျွန်မက ကိုယ့်အကျိုးစီးပွားတွေကို စပြီး ကာကွယ်နေပြန်ပြီဆိုတာ သဘောပေါက်လိုက်တယ်။ ကျွန်မက ကိုယ့်တာဝန်မှာ သမ္မာတရား စည်းမျဉ်းတွေကို ထိန်းသိမ်းရမယ်။ အမှန်နဲ့အမှားကို မရှင်းမလင်းမဖြစ်ရဘူး ပေါ့။ စည်းမျဉ်းတွေအရ စဉ်းစားရင် လီရှောင်က အယောင်ဆောင် အမှုဆောင်တစ်ယောက်ပဲ။ သူ့ကို အဲဒီရာထူးမှာ ထားရင် ဧဝံဂေလိအလုပ်က ထိခိုက်မှာပဲ။ ကျွန်မက မာနကြီးတယ်လို့ သူများတွေပြောမှာကိုကြောက်လို့ဆိုပြီး ဒါကို ကိုင်တွယ်ဖို့ ငြင်းဆန်လို့မရဘူး။ စည်းမျဉ်းတွေကို ထိန်းသိမ်းရမယ်ပေါ့။ အဲဒါနဲ့ ကျွန်မ တွဲဖက်တွေနဲ့ သက်ဆိုင်တဲ့ သမ္မာတရားတွေကို မိတ်သဟာယဖွဲ့တယ်။ သူတို့က ဧဝံဂေလိသင်းထောက်ကို ထုတ်ဖို့ သဘောတူကြတယ်။ အဲဒီနောက်တော့ ကျွန်မတို့ဧဝံဂေလိအလုပ်ကို လွှဲပြောင်းယူဖို့ တခြားအသင်းတော်က အစ်မတစ်ယောက်ကို အထက်ခေါင်းဆောင်က စီစဉ်ပေးတယ်။ သူက တာဝန်ခံယူမှုရှိပြီး စည်းမျဉ်းတွေကို နားလည်တယ်။ ကျွန်မတို့ ဧဝံဂေလိအလုပ်က တဖြည်းဖြည်းချင်း တိုးတက်လာတယ်။ ကျွန်မ တော်တော်စိတ်အေးပြီး ငြိမ်သက်ခြင်းကိုလည်း ခံစားရတယ်။ အသက်ရှင်ဖို့ သိပ်ကောင်းတဲ့နည်းတစ်ခုလိုမျိုးပေါ့။ နောက်ဆုံးတော့ သမ္မာတရားတချို့ကို ကျွန်မ လက်တွေ့လုပ်နိုင်ခဲ့တယ်။


၅၉။ ကျွန်ုပ်၏ လေ့လာဆည်းပူးမှုများကို စွန့်ပစ်ခြင်း

လီရန် တရုတ်နိုင်ငံ

ကျွန်မ ငယ်ငယ်ကတည်းက မိဘတွေက ပြောတယ်။ သူတို့မှာ သားမရှိဘူး၊ သမီးနှစ်ယောက်ဖြစ်တဲ့ ကျွန်မနဲ့ ကျွန်မညီမပဲရှိတဲ့အတွက် မိသားစုကို သူတို့ ရင်ဆိုင်ရခက်ခဲခဲ့တယ်၊ ဒါကြောင့် ကျွန်မအနေနဲ့ စာလုံးဝ ကြိုးစားရမယ်၊ သူတို့ကို ဂုဏ်ယူအောင်လုပ်ပြီး၊ သမီးတွေလည်း သားတွေလောက် ကောင်းတယ်ဆိုတာကို မိသားစုကို ပြရမယ်တဲ့။ အမေက အဲဒီလိုပြောတော့၊ ကျွန်မအပေါ် တကယ် နက်ရှိုင်းတဲ့ ခံစားချက်ဖြစ်စေခဲ့ပြီး၊ စာကြိုးစားလေ့လာဖို့၊ သူတို့ကို ဂုဏ်ယူစေပြီး ဂုဏ်ကျက်သရေဆောင်ကြဉ်းဖို့ ကျွန်မ ဆုံးဖြတ်ခဲ့တယ်။ ကျွန်မ စာအမြဲကြိုးစားခဲ့ပြီး အမှတ်တွေ ကောင်းခဲ့တယ်။ ကျွန်မ အဆင်ပြေလားလို့ သက်ကြီးရွယ်အိုတွေကဂရုတစိုက် မေးတဲ့အခါ ကျွန်မအမေက ပြန်ဖြေတဲ့အခါ ပျော်နေပုံကို တွေ့ရတာ ကျွန်မကို တကယ် ပျော်ရွှင်စေခဲ့ပြီး၊ သူ့အတွက် လေးစားမှု ကျွန်မ ရယူပေးခဲ့ပြီး သူ့ကို ဂုဏ်ယူစေတယ်လို့ ခံစားမိတယ်။

ဘွဲလွန်သင်တန်းမှာ ကျွန်မမိဘတွေက ပြောတယ်။ “သမီးလေး ဒီဘွဲလွန်သင်တန်းမှာ ကောင်းကောင်း လုပ်ပြီးတော့ ပါရဂူဘွဲ့ သွားယူနော်။ အဲဒါဆို တက္ကသိုလ်ပါမောက္ခအနေနဲ့ အနေချောင်တဲ့ အလုပ် သမီးရမယ်၊ ငွေအများကြီး ရှာနိုင်ပြီး အမေတို့ကို ဂုဏ်ယူစေနိုင်မှာ”တဲ့။ ကျွန်မမိဘတွေ ဒီလိုပြောတာ ကြားတော့ ကျွန်မ တကယ် စိတ်ဖိစီးသွားတယ်။ စာလေ့လာခဲ့တဲ့ ဒီနှစ်တွေတစ်လျှောက်လုံး စာမေးပွဲတွေကို ကျွန်မ စိတ်ကုန်လာခဲ့တာ ကြာပြီ။ ပါရဂူဘွဲ့ရဲ့ စိတ်ဖိစီးမှုကြောင့် သေဆုံးခဲ့ရတဲ့ သူတွေအားလုံးကို တွေးမိပြီး၊ သူတို့လိုပဲ ကျွန်မ အဆုံးသတ်သွားမှာကို ကြောက်မိတယ်။ စာမလေ့လာချင်တော့ဘူး။ ဒါပေမဲ့ ကျွန်မမိဘတွေရဲ့ မျှော်လင့်နေတဲ့ မျက်လုံးတွေကို ကြည့်မိတဲ့အခါ၊ ကျွန်မ ငြင်းကိုမငြင်းနိုင်ခဲ့ဘူး။

အဲဒီတုန်းက နောက်ဆုံးသောကာလအနန္တတန်ခိုးရှင် ဘုရားသခင်ရဲ့ အမှုတော်ကို လက်ခံရခဲ့ပြီးပြီ။ ဒါပေမဲ့ အရမ်းအလုပ်များတော့၊ စုဝေးပွဲတွေကို မတက်နိုင်ခဲ့ဘူး။ ကျေးလက်မှာ စာသင်ကြားတဲ့အချိန် ဘွဲလွန်သင်တန်းရောက်မှပဲ ဒေသတွင်း အသင်းတော်က စုဝေးပွဲတွေကို ကျွန်မ တက်နိုင်ခဲ့တယ်။ စုဝေးပွဲတစ်ခုမှာ အစ်မကျန်းလုက ကျွန်မကို ပြောပြတယ်။ ပိုများသထက် များတဲ့ လူတွေက ဘုရားရဲ့ နောက်ဆုံးသော ကာလ အမှုတော်ကို လက်ခံနေကြပြီး ရေလောင်းတဲ့သူတွေ အရေးပေါ်လိုအပ်တယ်တဲ့။ ကျွန်မ လူသစ်တွေကို ရေလောင်းပေးမလားလို့ မေးတယ်။ ကျွန်မ ငယ်ငယ်တုန်းက စက်ဘီးစီးနေတုန်း ကုန်ကား အကြိတ်ခံရလုနီးပါး ဖြစ်ခဲ့တာကို ကျွန်မ တွေးမိတယ်။ ကျွန်မ အသက်ရှင်ကျန်ခဲ့တာ ဘုရားရဲ့ ကွယ်ကာမှုကြောင့်ပါ။ ကောလိပ်မှာ ပြင်းထန်တဲ့ ကားမတော်တဆမှု ဖြစ်ခဲ့ပေမဲ့၊ နဖူးမှာ ပြတ်ရှရာလေးတစ်ခုပဲ ရခဲ့တယ်။ ဒါကလည်း ကျွန်မကို ဘုရားက တိတ်တဆိတ် စောင့်ရှောက်နေခဲ့တာပဲ။ ကျွန်မ ကောင်းကောင်းမွန်မွန် အရွယ်ရောက်နိုင်အောင်လို့ ဘုရားက တိတ်တဆိတ် အမြဲ ကွယ်ကာနေခဲ့တာ။ အဖန်ဆင်းခံအနေနဲ့ များပြားတဲ့ ဘုရားရဲ့ ကျေးဇူးတော်နဲ့ သမ္မာတရား အာဟာရကို ကျွန်မ မွေ့လျော်ခဲ့ပြီးပြီဖြစ်သလို၊ တာဝန်တစ်ခု ထမ်းပြီး ဘုရားမေတ္တာကို ပြန်ဆပ်သင့်မှန်း ကျွန်မ သိလို့ ဝမ်းပန်းတသာ သဘောတူလိုက်တယ်။ လူသစ်တွေကို ရေလောင်းပေးနေတုန်း၊ ဘုရားနှုတ်ကပတ်တော်ကို မိတ်သဟာယပြုပြီး သူတို့ရဲ့ ပြဿနာတွေကို ဖြေရှင်းပေးဖို့ ကျွန်မရဲ့တွဲဖက်အစ်မနဲ့ ကျွန်မက ဆုတောင်းပြီး ဘုရားပေါ် မှီခိုခဲ့ကြတယ်။ သူတို့ ပြဿနာတွေ ပြေလည်သွားပြီး မှန်တဲ့လမ်းခရီးပေါ် သူတို့ အမြစ်တွယ်ကြတာကို မြင်တော့ ကျွန်မတို့ အရမ်းပျော်ပြီး၊ ကျွန်မတို့တာဝန်တွေ တကယ် အဓိပ္ပာယ်ရှိသလို ခံစားရတယ်။

နောက်ပိုင်းမှာ၊ ပိုများသထက်များတဲ့ လူသစ်တွေကို ရေလောင်းပေးဖို့ လိုခဲ့တယ်။ ကျောင်းထွက်ပြီး ကိုယ့်တာဝန်ကို ကျွန်မ အချိန်ပြည့်လုပ်ချင်ခဲ့တယ်။ ဒါပေမဲ့ ကျွန်မအပေါ် မိဘတွေက မျှော်လင့်ချက်းအားလုံး ထားခဲ့ကြပုံကို တွေးမိတယ်။ ကျွန်မ ကျောင်းထွက်လိုက်ရင်၊ တခြားရွာသားတွေက ကျွန်မမိဘတွေကို ဆက်အထင်သေးကြမှာ။ ကျွန်မအပေါ် သူတို့ ကုန်ကျခဲ့တာ အရမ်းများတော့ သူတို့ကို ဘယ်လိုလုပ် စိတ်ပျက်အောင် ကျွန်မ လုပ်နိုင်မှာလဲ။ ကျွန်မ ဘာလုပ်ရမှန်းမသိဘဲ ချီတုံချတုံ ဖြစ်သွားတယ်။ တစ်နေ့၊ ဘုရားနှုတ်ကပတ်တော်တစ်ပိုဒ် ဖတ်ရတယ်။ “သင်သည် ဖန်ဆင်းခံ သတ္တဝါတစ်ဦး ဖြစ်သည်- သင်သည် ဘုရားသခင်ကို ကိုးကွယ်သင့်ပြီး အဓိပ္ပါယ်ရှိသော အသက်တာကို လိုက်စားရှာဖွေသင့်သည်မှာ အမှန်ပင် ဖြစ်ပေသည်။ အကယ်၍ သင်သည် ဘုရားသခင်ကို မကိုးကွယ်ဘဲ ညစ်ညမ်းသော သင်၏ ဇာတိပကတိအထဲ၌ အသက်ရှင်ပါက၊ သင်သည် လူ့အသွင်အပြင်ဖြင့် သားရဲတိရစ္ဆာန် တစ်ကောင်သာ ဖြစ်သည်မဟုတ်လော။ သင်သည် လူသားတစ်ဦး ဖြစ်သည့်အတွက်၊ သင့်ကိုယ်သင် ဘုရားသခင်အတွက် အသုံးခံသင့်ပြီး ဆင်းရဲဒုက္ခအားလုံးကို ခံရပ်သင့်ပေသည်။ သင်သည် ယနေ့ခံစားရသော ဆင်းရဲဒုက္ခအနည်းငယ်ကို ဝမ်းမြောက်စွာနှင့် အသေအချာ လက်ခံသင့်ပြီး ယောဘနှင့် ပေတရုကဲ့သို့ အဓိပ္ပါယ်ရှိသော အသက်တာတစ်ခုကို အသက်ရှင်သင့်သည်။ ဤကမ္ဘာလောကတွင်၊ လူသားသည် နတ်ဆိုး၏ အဝတ်အထည်ကို ဆင်မြန်းသည်၊ နတ်ဆိုးထံမှ အစားအစာကို စားပြီး၊ ယင်း၏ ညစ်ညမ်းခြင်း၌ လုံးလုံးလျားလျား နင်းချေခြင်းခံလာရလျက်၊ နတ်ဆိုး၏ ကြိုးဆွဲရာကလျက် အလုပ်လုပ်ကာ အစေခံလေသည်။ သင်သည် အသက်၏အဓိပ္ပါယ်ကို သဘောမပေါက်ပါက သို့မဟုတ် စစ်မှန်သော လမ်းခရီးကို မရရှိပါက၊ ဤသို့အသက်ရှင်ခြင်း၌ မည်သည့် အဓိပ္ပာယ် ရှိသနည်း။ သင်တို့သည် လမ်းကြောင်းမှန်ကို လိုက်စားရှာဖွေသောသူများ၊ တိုးတက်မှုကို ရှာဖွေသောသူများ ဖြစ်ကြသည်။ သင်တို့သည် အဆင်းနီသောနဂါးကြီး၏ တိုင်းနိုင်ငံထဲတွင် ထမြောက်ကြသူများ၊ ဘုရားသခင်က ဖြောင့်မတ်သည်ဟု ခေါ်ဆိုသောသူများ ဖြစ်ကြသည်။ ယင်းမှာ အဓိပ္ပါယ်အရှိဆုံး အသက်တာ ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့လုပ်ဆောင်ခြင်း (၂)) ကျွန်မက အဖန်ဆင်းခံတစ်ယောက်ဖြစ်တယ်၊ ကျွန်မအသက်ကို ဘုရားက ပေးထားတာဖြစ်ပြီး ဘုရားအတွက် ကျွန်မ အသက်ရှင်သင့်မှန်း ဘုရားနှုတ်ကပတ်တော်ကနေ နားလည်ခဲ့တယ်။ ကိုယ့်တာဝန်မှာ သမ္မာတရားကို လိုက်စားတာ၊ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားကို စွန့်ပယ်ပြီး ဘုရားရဲ့ ကယ်တင်ခြင်း ရရှိတာ၊ ဒါက အကျိုးရှိပြီး အဓိပ္ပာယ်ရှိတဲ့ ဘဝတစ်ခုပဲ။ နှစ်အတော်များများကြာအောင် ကျွန်မဘဝက စာလေ့လာ၊ သင်ကြားပေးတာ၊ ကိုယ့်မိဘတွေကို ပျော်အောင်ထားတာပဲ ပါဝင်ခဲ့တယ်။ အမြဲ အရမ်းအလုပ်များပေမဲ့၊ စိတ်ထဲမှာ အရမ်းအနှစ်မဲ့သလို ခံစားရတယ်။ အားလုံးက ဘာအတွက်ဖြစ်မှန်းတောင် မသိခဲ့ဘူး။ အားလပ်တဲ့အချိန်မှာတောင်၊ အဓိပ္ပာယ်ရှိမဲ့ ဘယ်အရာကို ကျွန်မလုပ်နိုင်တယ်ဆိုတာကို မသိခဲ့ဘူး။ ဒီအနှစ်မဲ့တဲ့ ခံစားချက်ကို ဘယ်လိုဖယ်ရှားရမယ်မှန်း မသိခဲ့ဘူး။ ကိစ္စအတော်များများကို ကြိုးစားခဲ့တယ်။ တူရိယာတွေ သင်တာ၊ ပန်းချီဆွဲတာ၊ စာဖတ်တာ၊ တေးဂီတ နားထောင်တာ၊ ပြေးတာတွေလိုမျိုးပေါ့။ ဒါပေမဲ့ ဘာတစ်ခုကမှ ကျွန်မ ခံစားရတဲ့ပုံကို ပြောင်းလဲမပေးခဲ့ဘူး။ စိတ်ထဲမှာ အရမ်းဟာတာတာ ဖြစ်နေတုန်းပဲ။ ကျွန်မဘဝက ဦးတည်ချက်မဲ့ပြီး ရည်ရွယ်ချက်မဲ့သလို ခံစားရတုန်းပဲ။ ကိုယ်ကြိုးစားပညာသင်ခဲ့တဲ့ နှစ်တွေကို ပိုပြီး တွေးမိတယ်။ ဘွဲလွန်ဒီဂရီကို ရခဲ့ပြီး၊ ကျောင်းဆရာမဖြစ်လာခဲ့သလို ကျွန်မ အနီးအနာရှိသူတွေရဲ့ ချီးမွမ်း၊ အတည်ပြုတာတွေက ကျွန်မရဲ့ ဝင့်ဝါမှုကို ဖြည့်ဆည်းခဲ့ပေမဲ့၊ ဒီအရာတွေက ကျွန်မကို ဝိညာဉ်ရေးရာ ကျေနပ်အားရမှု ဒါမှမဟုတ် နှစ်သိမ့်မှုကို မယူဆောင်ပေးခဲ့ဘူး။ ကပ်ဘေးကြီးတွေကို ရင်ဆိုင်ရာမှာ အမြင့်ဆုံး အသိပညာတောင်မှ ကိုယ့်ကို မကယ်နိုင်ဘူး။ သမ္မာတရား လိုက်စားတာ၊ တာဝန်တစ်ခု လုပ်ပြီး ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားကို ရုန်းထွက်ခြင်းနဲ့ပဲ ဘုရားရဲ့ ကယ်တင်တာခံရပြီး ရှင်ကျန်နိုင်တယ်။ ဒါကို နားလည်တဲ့အခါ ဘုရားဆီ ကျွန်မဆုတောင်းပြီး၊ ကျွန်မရဲ့ စာသင်ကြားတဲ့ရာထူးနဲ့ ဘွဲ့လွန်သင်တန်းကနေ နှုတ်ထွက်ရအောင် လျှောက်တင်ဖို့ ဆုံးဖြတ်လိုက်တယ်။

တစ်နေ့၊ ယုံကြည်သူသစ်တွေကို ရေလောင်းရာကနေ ပြန်လာတော့၊ ကျွန်မမိသားစုက ကျွန်မကို ဆက်သွယ်ဖို့ ကြိုးစားရင်း အကြိမ်ကြိမ်စာပို့ထားတာ တွေ့ရတယ်။ ကျွန်မနှလုံး စခုန်လာတယ်။ ကျွန်မ တာဝန်တစ်ခု လုပ်တာကို သူတို့ လုံးဝ ဆန်ကျင်ကြရင် ဘယ်လိုလုပ်မလဲ။ ကျွန်မအမေကို ကျွန်မ ဖုန်းဆက်တယ်၊ သူက ဖုန်းထဲကနေ ကျွန်မကို အော်တယ်။ “ငါတို့ကို မပြောဘဲ နင် ကျောင်းကနေ ထွက်ရဲတာ သတ္တိ တော်တော်ရှိတာပဲ”တဲ့။ ပြန်စာသင်ပြီး ကျောင်းပြီးအောင်တက်ဖို့ မဟုတ်ရင် ကျွန်မကို ဇာတိမြို့ဆီ တန်းခေါ်သွားတော့မယ်လို့ ကျွန်မရဲ့ဇာတိမြို့ကနေ မိသားစုက အပြေးလာပြောကြတယ်။ သူတို့ တကယ်လုပ်ပြီး ကျွန်မ မစုဝေးနိုင်တော့မှာ၊ တာဝန် မလုပ်နိုင်တော့မှာကို ကြောက်ခဲ့တယ်။ ဒါကြောင့်ပဲ ကျွန်မရဲ့ စာသင်ကြားတဲ့ အခန်းကဏ္ဍကို ပြန်လုပ်ခဲ့တယ်။ ဒါပေမဲ့ အရမ်းစိတ်မသက်မသာဖြစ်ပြီး လိပ်ပြာမလုံဘူး။ နောက်ဆုံးသော ကာလမှာ မြန်ဆန်တဲ့ ဘုရားရဲ့ ဧဝံဂေလိတရား ပျံ့နှံ့မှု၊ ရေလောင်းဖို့လိုတဲ့ လူသစ်အားလုံးနဲ့ ကိုယ့်တာဝန်ကို ကျွန်မ လုပ်သင့်ပုံနဲ့ ပတ်သက်လို့ ကျွန်မ တွေးမိတယ်။ ဒါပေမဲ့ ကျွန်မအတွက် ကျွန်မမိဘတွေရဲ့ မျှော်လင့်ချက်တွေကို စဉ်းစားမိတဲ့အခါ၊ စိတ်မတင်မကျဖြစ်လာတယ်။ သူတို့ကို အကြွေးတင်သလို ခံစားရပြီး သူတို့ကို နာကျင်စေမိမှာ စိုးခဲ့တယ်။ စုဝေးပွဲတစ်ခုမှာ၊ တခြားလူတွေက ကျွန်မရဲ့ အခြေအနေကို သိသွားပြီး၊ ကျွန်မအတွက် ဘုရားနှုတ်ကပတ်တော်တချို့ ဖတ်ပြတယ်။ အနန္တတန်ခိုးရှင် ဘုရားသခင် ပြောသည်မှာ- “သင်တို့ထဲ၌ အမှားနှင့် အမှန်ကြား ဗျာများနေသောသူများ များစွာရှိသည် မဟုတ်လော။ အပြုသဘောနှင့် အနုတ်သဘော၊ အဖြူနှင့် အမည်းကြားရှိ ယှဉ်ပြိုင်ပွဲများ၌ သင်တို့သည် မိသားစုနှင့် ဘုရားသခင်ကြား၊ သားသမီးများနှင့် ဘုရားသခင်ကြား၊ ငြိမ်းချမ်းခြင်းနှင့် ပြိုကွဲပျက်စီးခြင်းကြား၊ ချမ်းသာခြင်းနှင့် ဆင်းရဲခြင်းကြား၊ ဂုဏ်ဒြပ်ရှိခြင်းနှင့် ဂုဏ်ဒြပ်မဲ့ခြင်းကြား၊ ထောက်ခံမှုခံရခြင်းနှင့် ဘေးဖယ်ထားမှုခံရခြင်း အစရှိသည်တို့အကြား၌ သင်တို့ပြုခဲ့သော ရွေးချယ်မှုများကို သင်တို့ အသေအချာသိသည်။ ငြိမ်းချမ်းသော မိသားစုနှင့် အိမ်ထောင်ကွဲ မိသားစုအကြားဆိုလျှင် သင်တို့သည် တုံ့ဆိုင်းမနေဘဲ ပထမတစ်ခုကို ရွေးကြသည်၊ စည်းစိမ်ဥစ္စာနှင့် တာဝန်ဝတ္တရား ဆိုလျှင်လည်း ကမ်းခြေသို့ ပြန်ဆိုက် လိုစိတ်ပင် မရှိဘဲ ပထမတစ်ခုကိုသာ ထပ်ရွေးကြသည်၊ စည်းစိမ်ရှိခြင်းနှင့် ဆင်းရဲမှုအကြားဆိုလျှင်လည်း ပထမတစ်ခုကိုသာ ရွေးကြသည်၊ သမီး၊ သား၊ ဇနီး၊ ယောက်ျားနှင့် ငါ၏အကြားဆိုလျှင်လည်း ပထမတစ်ခုကိုသာ ရွေးကြသည်၊ အယူအဆနှင့် သမ္မာတရား ဆိုလျှင်လည်း ပထမတစ်ခုကိုသာ ရွေးကြသည်။ သင်တို့၏ ဒုစရိုက်လုပ်ရပ်များ အားလုံးကို ရင်ဆိုင်ရပြီးသောနောက် သင်တို့အပေါ်ထားသော ငါ၏ယုံကြည်မှုမှာ လုံးဝပင် ပျောက်ဆုံးသွား၏။ သင်တို့၏စိတ်နှလုံးများသည် ပျော့ပျောင်းဖို့ တင်းခံနိုင်လွန်းကြသည်ကို ငါအလွန်အံ့သြမိသည်။ ကြည့်ရ သရွေ့ နှစ်ပေါင်းများစွာတိုင်အောင် ပေးအပ်မြှုပ်နှံမှုနှင့် လုံ့လထုတ်မှုသည် ကျောခိုင်းမှုနှင့် သင်တို့၏ စိတ်ပျက် အားလျော့ခြင်းတို့ကိုသာ ငါ့ထံယူဆောင်လာပေးခဲ့သည်။ သို့သော် တစ်ယောက်ချင်းစီ၏ရှေ့၌ ငါ၏နေ့ရက်ကို အလုံးစုံချခင်းထားပြီး ဖြစ်သည့်အတွက် သင်တို့အပေါ်ထားသော ငါ၏မျှော်လင့်ချက်များမှာ တစ်နေ့ပြီးတစ်နေ့ ပိုကြီးထွားလာ၏။ သို့သော်လည်း သင်တို့သည် အမှောင်ထုအပြင် မကောင်းမှုနှင့် သက်ဆိုင်သောအရာများကို မလျှော့တမ်း ရှာဖွေနေကြပြီး ၎င်းတို့ကို စွန့်လွှတ်ဖို့ ငြင်းဆန်ကြသည်။ ထိုသို့ဆိုလျှင် သင်တို့၏ ရလဒ်ကား အဘယ်အရာဖြစ်မည်နည်း။ ဤအကြောင်းကို သင်တို့ သေသေချာချာ တွေးကြည့်ဖူးသလော။ အကယ်၍ သင်တို့ကို ထပ်ရွေးခိုင်းပါက သင်တို့၏ရပ်တည်ချက်သည် မည်သို့ဖြစ်လိမ့်မည်နည်း။ ယခင်အတိုင်းပင် ဖြစ်ကြဦးမည်လော။ သင်တို့က ငါ့ကို စိတ်ပျက်မှုနှင့် စုတ်ချာချာ ဝမ်းနည်းမှုတို့ကို ထပ်ပေးဦးမည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်မည်သူ့ကို သစ္စာစောင့်သိသနည်း) ဒီစကားတွေကို ဖတ်ချိန်မှာ ကျွန်မ အရမ်းတို့ထိခံရတယ်။ ဘုရားက အမှုပြုပြီး ကျွန်မတို့ကို ကယ်တင်ဖို့ လူ့ဇာတိခံခဲ့ပြီး၊ နောက်ဆုံးမှာ ကျွန်မတို့ ကယ်တင်ခံရပြီး ကျန်ရှိအောင်လို့ သူ့စိတ်နှလုံးနဲ့ ဝိညာဉ်ကို ကျွန်မတို့ထဲ သွန်းလောင်းခဲ့တယ်။ အသိစိတ်ရှိတဲ့ စဉ်းစားချင့်ချိန်နိုင်သူတိုင်း ဘုရားကို စိတ်ကျေနပ်စေဖို့ တာဝန် ကောင်းကောင်း လုပ်သင့်တယ်။ ဒါပေမဲ့ တာဝန်လုပ်ဖို့ ကျွန်မရွေးချယ်တိုင်းမှာ၊ ကျွန်မမိဘတွေကို စိတ်ပျက်စေမိသလို ခံစားရတယ်၊ သူတို့က ကျွန်မကို အများကြီး ရင်းနှီးခဲ့ရပြီး ကျွန်မက သူတို့ကို ပြန်မပေးဆပ်နိုင်ခဲ့ဘူး။ သူတို့ရဲ့ မေတ္တာနဲ့ မြှုပ်နှံထားသမျှကို အချည်းနှီးဖြစ်စေတယ်ပေါ့။ ကျောင်းနားလိုက်ခြင်းအားဖြင့် မိဘတွေကို ကျွန်မ ဂုဏ်အသရေ ယူဆောင်ပေးမှာ မဟုတ်သလို၊ မိသားစုမှာ သူတို့ အထင်သေးခံရမှာကိုလည်း ကျွန်မ ကြောက်ခဲ့တယ်။ ကျွန်မ တွေးနိုင်သမျှက မိဘတွေကို ဘယ်လို ကျေနပ်စေရမယ်ဆိုတာဖြစ်ပြီး၊ သူတို့ စိတ်ဒုက္ခလွတ်အောင် ကိုယ့်တာဝန်ကိုတောင် စွန့်ခဲ့တယ်။ အဖန်ဆင်းခံအနေနဲ့ ဘုရားနှုတ်ကပတ်တော်ရဲ့ အာဟာရကို ကျွန်မ မွေ့လျော်ခံစားပြီးပြီဖြစ်ပေမဲ့၊ ဘုရားမေတ္တာကို ဆပ်ဖို့ အဖန်ဆင်းခံရဲ့ တာဝန်ကို ကျွန်မ ဖြည့်ဆည်းမနေခဲ့ဘူး။ ကျွန်မ အသိစိတ်မဲ့လွန်းတယ်။ ဘုရားကို စိတ်ပျက်စေမိခဲ့တယ်။ ကျွန်မက အရမ်းပုန်ကန်တတ်ခဲ့ပေမဲ့၊ ဘုရားက ကျွန်မကို မစွန့်လွတ်သေးဘူး။ ကျွန်မကို ဆက်လမ်းပြနေသလို၊ ညီအစ်ကို မောင်နှမတွေကတစ်ဆင့် ထောက်ပံ့နေတယ်။ ဒါပေမဲ့ ဘုရားကို ကျွန်မ ပြန်ပေးသမျှက နာကျင်မှုနဲ့ စိတ်ပျက်ခြင်းတွေပဲ။ ဘုရား အပင်ပန်းခံရကျိုးနပ်အောင် အသက်ရှင်ဖို့ပျက်ကွက်ခဲ့တယ်။ အရမ်းနောင်တရပြီး အပြစ်ရှိတဲ့စိတ် ခံစားရလို့၊ ဘုရားဆီ ဆုတောင်းခဲ့တယ်။ “ဘုရားသခင်၊ ကျွန်မ ကိုယ်တော့်ကို စိတ်မကျေနပ်စေခဲ့ဘူး။ ကိုယ်တော့်ကို အများကြီး အကြွေးတင်မိပါတယ်။ ကျွန်မကို ယုံကြည်ခြင်းနဲ့ ခွန်အားပေးပြီး မှန်ကန်တဲ့ ရွေးချယ်မှု ပြုလုပ်ဖို့ လမ်းပြတော်မူပါ”လို့ပေါ့။ ဆုတောင်းပြီးတဲ့အခါ မိသားစုဆီ ကျွန်မ ကျောင်းကထွက်ပြီး တာဝန်လုပ်ဖို့ ဆုံးဖြတ်တယ်လို့ ပြောတဲ့စာတစ်စောင် ရေးလိုက်တယ်။

နောက်ပိုင်းမှာ ကျွန်မမိဘတွေက ဖုန်းဆက်၊ ပြောတယ်။ “နင် ကျောင်းထွက်ရဲရင် ထွက်ကြည့်၊ မနက်ဖြန်မှာ ငါတို့ ဆေးထိုးပြီးတော့ပဲ သေလိုက်မှာ”တဲ့။ ကျွန်မအမေနဲ့ အဖေဒီလိုပြောတာ ကြားရတာ အရမ်းနာကျင်စရာဖြစ်ပြီး၊ ဘုရားဆီ ကျွန်မ ဆက်ဆုတောင်းနေမိတယ်။ “ဘုရားသခင်၊ သူတို့ ဘာပဲပြောပြော ကိုယ်တော့်ကို ကျွန်မ သစ္စာဖောက်မှာ မဟုတ်ပါဘူး။ ပြောရမဲ့ မှန်ကန်တဲ့စကားလုံးတွေကိုပဲ ပေးဖို့ ကျွန်မ တောင်းလျှောက်ပါတယ်။ ကျွန်မရဲ့ ဝိညာဉ်ရင့်ကျက်မှု အရမ်းနည်းပြီး၊ ကိုယ့်မသိနားမလည်မှုနဲ့ မိုက်မဲမှုကြောင့် စာတန်က ကျွန်မကို တိုက်ခိုက်ရာမှာ သုံးဖို့ တစ်ခုခုကို အမှတ်တမဲ့ ပြောမိမှာ ကြောက်တယ်။ ကျေးဇူးပြုပြီး ကျွန်မရဲ့ သက်သေခံချက်မှာ ခိုင်ခိုင်မာမာ ရပ်တည်ဖို့ လမ်းပြပါ”လို့ပေါ့။ ဆုတောင်းပြီးတဲ့နောက်မှာ နည်းနည်း ပိုတည်ငြိမ်သွားသလို ခံစားရပြီး သူတို့ကို ပြောလိုက်တယ်။ “သမီး မှန်ကန်တဲ့ လမ်းကြောင်း လျှောက်တာ အမေတို့ သိတာပဲ။ ဘာလို့ ဒီလို သမီးကို အကျပ်ကိုင်ရတာလဲ။ သမီးက ဘုရားကို ယုံကြည်ချင်ရုံ၊ သမ္မာတရားလိုက်စားပြီး ကိုယ့်တာဝန်ကို လုပ်ချင်ရုံလေးပါ။ သမီး ကိုယ့်လမ်းကြောင်းကိုယ် ရွေးချယ်ခွင့် အမေတို့ပေးလိုက်လို့ မရဘူးလား”ပေါ့။ အမေက သဲသဲမဲမဲ ပြန်ပြောတယ်။ “ဘုရားကို ယုံကြည်တာ မှန်ကန်တဲ့ လမ်းကြောင်းမှန်း အမေသိပါတယ်။ ဒါပေမဲ့ တာဝန်တစ်ခု လုပ်ဖို့ သမီးက သမီးရဲ့ လေ့လာသင်ကြားမှုတွေကို စွန့်လိုက်တယ်။ ဒီနှစ်တွေတစ်လျှောက်လုံးမှာ သမီးရဲ့ ကျောင်းစရိတ်အတွက် အမေတို့ပေးခဲ့ရတာ လွယ်တယ်လို့ ထင်လား။ သမီး အရမ်းတစ်ကိုယ်ကောင်းဆန်လို့ မရဘူးလေ”တဲ့။ ကျွန်မအမေ ဒီလိုပြောတာ ကြားတော့ တွေးမိတယ်။ “လူကို ဘုရားက ဖန်ဆင်းထားတာ။ ကျွန်မတို့ မွေ့လျော်ခံစားခဲ့သမျှတိုင်းကို သူ ပေးထားတာပဲ။ တာဝန်တစ်ခုလုပ်ပြီး ဘုရားအတွက် အသုံးခံတာက ကျွန်မတို့ရဲ့ တာဝန်နဲ့ ဝတ္တရားဖြစ်တယ်။ ကိုယ့်မိဘတွေ စိတ်ကျေနပ်စေဖို့ တာဝန်တစ်ခု မလုပ်ရင်၊ တစ်ကိုယ်ကောင်းဆန်ရာ ကျမှာပဲ”ပေါ့။ ဒီတော့ သူတို့ကို ပြောလိုက်တယ်။ “သမီး စိတ်ပိုင်းဖြတ်လိုက်ပြီ။ အမေတို့ ဘယ်လိုပဲ ဟန့်တားပါစေ၊ တာဝန်တစ်ခု သမီးလုပ်မှာ”လို့ပေါ့။ စိတ်လှုပ်ရှားပြီး အမေက ပြောတယ်။ “သမီးဘဝမှာ အောင်မြင်လို့ ကျန်တဲ့ တစ်မိသားစုလုံး ရှေ့မှာ အမေတို့ ဂုဏ်တက်ပြီး ဘဝမှာ အေးအေးဆေးဆေး အသက်ရှင်ရဖို့ အသက်ရှင်နိုင်အောင်လို့ သမီးအပေါ် အမေတို့ အများကြီး ကုန်ခဲ့တာ။ ဘယ်လိုလုပ် သမီးက အမေတို့ကို လုံးဝ မစဉ်းစားပေးတာလဲ။ သမီး သွေးအေးလွန်းတယ်”တဲ့။ ကျွန်မညီမကလည်း ပြစ်တင်ရှုတ်ချဖို့ ဖုန်းဆက်တယ်။ “အစ်မ ကျောင်းထွက်လိုက်ရင်၊ ရွာထဲကလူတိုင်း ညီမတို့ကို အထင်သေးကြမှာဖြစ်သလို၊ မိဘတွေ အရှက်ရကြမှာ သဘောပေါက်ရဲ့လား။ အစ်မ ကျောင်းနဲ့ အလုပ်ကထွက်ရင်၊ ညီမ ဖုန်းခေါ်ပြီး အစ်မတို့ ယုံကြည်သူအားလုံးကို ဖမ်းခိုင်းမှာ”တဲ့။ မိသားစုက ဒီလိုတွေပြောတာကို ကြားရတာ အရမ်းစိတ်မချမ်းသာစရာပဲ။ လက်စသတ်တော့ ကျွန်မအတွက် သူတို့ လုပ်ပေးခဲ့သမျှတိုင်းက ရင်းနှီးမြှုပ်နှံမှုတစ်ခု ဖြစ်ခဲ့တာပဲ။ သူတို့ကို မိတ်ဆွေတွေနဲ့ မိသားစုရှေ့မှာ ဂုဏ်ယူစေပြီး ဘွဲ့လွန်ကျောင်းမှာ ကျွန်မ ရှိခဲ့တုန်းက၊ ကျွန်မက သူတို့ရဲ့ အချစ်ဆုံး သမီးဖြစ်တယ်လို့ ညင်ညင်သာသာ ပြောခဲ့ကြပေမဲ့၊ သူတို့ကို ဂုဏ်တက်စေမဲ့အစား သမ္မာတရားလိုက်စားပြီး တာဝန်တစ်ခု လုပ်တဲ့အခါ၊ ကျွန်မကို အသံကုန်ဆဲဆိုကြတယ်။ ကျွန်မအထဲမှာ မေတ္တာတရားကို သူတို့ ရင်းနှီးမြှုပ်နှံခဲ့တာမဟုတ်ဘဲ ကျွန်မကို အသုံးချနေခဲ့တာပဲ။ ဘုရားနှုတ်ကပတ်တော် ပြောတာကို ပြန်သတိရမိတယ်။ “‘ချစ်ခြင်းမေတ္တာ’ဟု ခေါ်ဆိုသည့်အရာသည် ဖြူစင်ပြီး အပြစ်အနာအဆာကင်းသော စိတ်ခံစားမှုတစ်ခု၊ ချစ်ရန်၊ ခံစားရန်နှင့် ထောက်ထားရန် သင်၏ စိတ်နှလုံးကို သင် အသုံးပြုသည့်အခိုက်ကို ရည်ညွှန်းပေသည်။ ချစ်ခြင်းမေတ္တာတွင် သတ်မှတ်ချက်များမရှိ၊ အတားအဆီးများမရှိသကဲ့သို့၊ အကွာအဝေးမရှိပေ။ ချစ်ခြင်းမေတ္တာတွင် သံသယစိတ်မရှိ၊ လှည့်ဖြားခြင်းမရှိသကဲ့သို့၊ ကောက်ကျစ်စဉ်းလဲခြင်း မရှိပေ။ ချစ်ခြင်းမေတ္တာတွင် အရောင်းအဝယ်မရှိသကဲ့သို့၊ မဖြူစင်သည့်အရာ မည်သည့်အရာမျှ မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခေါ်တော်မူသောသူအများရှိသော်လည်း ရွေးကောက်တော်မူသောသူနည်း၏) ဒါချစ်ချင်းမေတ္တာနဲ့ ပတ်သက်လို့ ဘုရားရဲ့ အကောင်းဆုံး ရှင်းပြချက်ပဲ။ လူသားမျိုးနွယ်အတွက် ဘုရားရဲ့ မေတ္တာပဲ ဖြူစင်ပြီး အပြစ်တင်စရာမရှိဘူး။ စာတန်ရဲ့ ဖောက်ပြန်ပျက်စီးစေခြင်းနဲ့ အန္တရာယ်ကနေ လူသားမျိုးနွယ်ကို ကယ်တင်ဖို့ ဘုရားက နှစ်ကြိမ် လူ့ဇာတိခံခဲ့ပြီး သမ္မာတရားနဲ့ဆိုင်တဲ့ စကားတွေ သန်းနဲ့ချီ ပြောပြီးပြီ။ ကျွန်မတို့အတွက် တိတ်တဆိတ် အဖိုးအခပေးရင်းနဲ့ပေါ့။ ဘုရားက ကျွန်မတို့ဆီကနေ ဘာတစ်ခုမှ လုံးဝ မတောင်းဆိုခဲ့ဘူး။ ကျွန်မတို့ သမ္မာတရား လိုက်စားပြီး ကယ်တင်ခြင်းရနိုင်ဖို့ပဲ မျှော်လင့်တယ်။ ကျွန်မတို့အတွက် ဘုရားရဲ့ မေတ္တာကပဲ ကိုယ်ကျိုးမဲ့တယ်။ ကျွန်မအတွက် ကျွန်မမိသာစုရဲ့ “ချစ်ခြင်းမေတ္တာ”က တခြားလူတွေရဲ့ လေးစားမှုရဖို့ ကျွန်မကို အသုံးချတာပဲ။ အဲဒါ မေတ္တာမဟုတ်ဘဲ အပေးအယူတစ်ခု၊ ပြောင်ပြောင်တင်းတင်း အကျိုးအမြတ်ရှာတဲ့ ဆက်ဆံရေးတစ်ခုပဲ။ ဘုရားပြောခဲ့တာကို ပြန်သတိရမိတယ်။ “ဇာတိပကတိတွင် အသက်ရှင်သောလူတို့သည် အမျိုးမျိုးသော ဆက်ဆံရေးများနှင့် ဇာတိပကတိ၏ မိသားစု သံယောဇဉ်များအား သာယာမှုများအဖြစ် မှတ်ယူသည်။ လူတို့သည် ၎င်းတို့ချစ်ခင်သောသူများမရှိဘဲ မရှင်သန်နိုင်ဟု ၎င်းတို့က ယုံကြည်ကြသည်။ သင်သည် လူ့လောကသို့ မည်သို့ရောက်ရှိလာခဲ့သည်ကို သင် မစဉ်းစားသည်မှာ အဘယ်ကြောင့်နည်း။ သင်သည် နဂိုမူလက အခြားလူများနှင့် ဆက်နွှယ်ခြင်းမရှိဘဲ တစ်ဦးတည်းရောက်လာသည်။ ဘုရားသခင်သည် လူတို့ကို ဤနေရာသို့ တစ်ယောက်ချင်း ခေါ်ဆောင်သည်။ သင်ရောက်ရှိလာသောအခါ သင်သည် အမှန်တကယ်တွင် တစ်ဦးတည်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) မိသားစုဝင်တွေကြားက ဆက်ဆံရေးက ဇာတိအနေနဲ့ ရင်းနှီးနိုင်ပေမဲ့၊ ဝိညာဉ်ရေးရာ ဆက်နွှယ်မှုမရှိဘူး။ လူတိုင်း ဒီလောကထဲ ရောက်လာဖို့ ဘုရားက ကြိုစီမံထားခဲ့တာ။ လူတိုင်းမှာ လုပ်ရမဲ့ အခန်းကဏ္ဍရှိသလို၊ ဖြည့်ဆည်းရမဲ့ ကိုယ်ပိုင်တာဝန်ရှိတယ်။ သွေးသားအနေနဲ့ သူတို့က ကျွန်မ မိခင်၊ ဖခင်နဲ့ ညီမဖြစ်နိုင်ပေမဲ့၊ ကျွန်မတို့မှာ ဝိညာဉ်ရေးရာ ဆက်နွှယ်မှု မရှိဘူး။ သူတို့ ကျွန်မကို ပျိုးထောင်ပေးတယ်၊ သူတို့တာဝန်ကို ဖြည့်ဆည်းပြီး၊ ကျွန်မရဲ့ ရုပ်ပိုင်းဆိုင်ရာ ဘဝကို ပိုအဆင်ပြေစေခဲ့ပေမဲ့၊ စာတန်ရဲ့ ဖောက်ပြန်ပျက်စီးစေခြင်းနဲ့ အန္တရာယ်ကနေ ကျွန်မကို ကယ်တင်ဖို့မပြောနဲ့ ကျွန်မရဲ့ အနာဂတ်၊ ကံကြမ္မာကို ဆုံးဖြတ်ပေးလို့မရဘူး။ ဘုရားကပဲ ကျွန်မကို သမ္မာတရားနဲ့ အသက်ပေးပြီး ကျွန်မကို သန့်စင်၊ ကယ်တင်နိုင်တယ်။ တာဝန်တစ်ခုလုပ်ဖို့၊ ဘုရားနဲ့ ရင်းနှီးဖို့၊ ဘုရားရဲ့ ကယ်တင်ခြင်းကို ရရှိဖို့ ကျွန်မကို မိဘတွေက ခွင့်မပြုတာက ကျွန်မကို ထိခိုက်နစ်နာစေပြီး ကျွန်မဘဝကို ဖျက်ဆီးနေတာပဲ။ သူတို့ရဲ့ ကန့်သတ်ချုပ်ချယ်တာကို ကျွန်မ ခံလို့မဖြစ်ဘူး။ ဒါကို သဘောပေါက်တော့ ဘုရားဆီ ဆုတောင်းခဲ့တယ်။ “ဘုရားသခင်၊ ကျွန်မမိသားစုအပေါ် ချင့်ချိန်နိုင်စွမ်းတချို့ ပေးလို့ ကျေးဇူးတင်ပါတယ်။ ခိုင်ခိုင်မာမာ ရပ်တည်နိုင်အောင် ကျွန်မ စိတ်နှလုံးကို စောင့်ရှောက်တော်မူပါ”ပေါ့။ နောက်နေ့ နေ့လည်မှာ၊ တာဝန်တစ်ခု သွားယူဖို့ ကျောင်းကထွက်လိုက်တယ်။

နောက်ပိုင်းမှာ ကိုယ့်ဘာသာ တွေးမိတယ်။ “မှန်ကန်တဲ့ လမ်းကြောင်း ငါရွေးခဲ့မှန်း ငါသိတယ်။ ဒီတော့ မိသားစုက ဟန့်တားပြီး ငါ့ကို ငါ့တာဝန်ကို စွန့်ပစ်ခိုင်းဖို့ ကြိုးစားတဲ့အခါ သူတို့ကို အများကြီး အကြွေးတင်သလိုမျိုး ချစ်ခင်တွယ်တာမှုတွေနဲ့ ဘာလို့ ငါ အမြဲ ကန့်သတ်ချုပ်ချယ်ခံရတာလဲ။ ဒါက အတိအကျ ဘာများလဲ”လို့ပေါ့။ ဝတ်ပြုဆုတောင်းချိန်မှာ၊ ကျွန်မ ဘုရားနှုတ်ကပတ်တော်ကို ဖတ်ခဲ့တယ်။ “ယခင်က လူတို့သည် ၎င်းတို့၏ အသိတရားအတိုင်း အစဉ်ပြုမူပြီး အခြားလူများကို အကဲဖြတ်ရန် ယင်းကို အသုံးပြုသည်။ လူတို့သည် အသိတရား၏ စမ်းသပ်မှုကို အစဉ် အောင်မြင်ရသည်။ အတင်းအဖျင်းပြောခြင်းကို အစဉ် ကြောက်ရွံ့သည်။ လှောင်ရယ်ခံရမည်ကို၊ သို့မဟုတ် မကောင်းသည့် ဂုဏ်သတင်းရရှိမည်ကို၊ သို့မဟုတ် ‘အသိတရားမရှိ၊ မကောင်းတဲ့လူ’ ဟု ခေါ်ခံရမည်ကို ကြောက်ကြသည်။ ထို့ကြောင့် ၎င်းတို့သည် လူရာဝင်ရန်အတွက် အချို့သောအရာများကို တွန့်ဆုတ်စွာဖြင့် လက်ခံရသည်။ ယခုတွင် လူတို့ကို မည်သို့ အကဲဖြတ်သနည်း။ (သမ္မာတရားစည်းမျဉ်းများဖြင့် အကဲဖြတ်သည်။) လူတို့၏ ဘဝများသည် မယုံကြည်သူများ၏ အယူအဆများနှင့် အတွေးမှားများ၏ ချည်နှောင်ခြင်းကို ခံရသောအချိန်တုန်းက အခြေအနေသည် မည်သို့ရှိသနည်း။ ဥပမာအားဖြင့် သင်ငယ်စဉ်ကတည်းက သင်၏မိဘများသည် ‘မင်းကြီးလာရင် ငါတို့ကို ဂုဏ်ယူဝင့်ကြွားနိုင်အောင် လုပ်ပေးရမယ်။ ငါတို့မိသားစုရဲ့ ဂုဏ်ကိုဆောင်ရမယ်’ ဟူသော စကားများဖြင့် သင့်ကို ဆက်တိုက် အယူဝါဒသွတ်သွင်းသည်။ ဤစကားများသည် သင့်အတွက် မည်သည့်အရာများဖြစ်ခဲ့သနည်း။ အားပေးခြင်း၊ သို့မဟုတ် ကန့်သတ်ခြင်းလော။ အပြုသဘောဆောင်သော လွှမ်းမိုးမှုဖြစ်သလော၊ သို့မဟုတ် အပျက်သဘောဆောင်သော ထိန်းချုပ်မှုမျိုးလော။ အမှန်တွင် ထိုအရာများသည် ထိန်းချုပ်မှုအမျိုးအစားဖြစ်သည်။ သင်၏ မိဘများသည် လူတို့က မှန်ကန်ပြီး ကောင်းမွန်သည်ဟု ထင်မြင်သော ဖော်ပြချက်၊ သို့မဟုတ် သဘောတရားအချို့ကို အခြေခံပြီး သင့်အတွက် ပန်းတိုင်တစ်ခုကို သတ်မှတ်ကာ ထိုပန်းတိုင်အတွက် အစေခံပြီး သင်၏ ဘဝကို ရှင်သန်စေသည်။ နောက်ဆုံးတွင် သင်၏ လွတ်လပ်ခွင့် ဆုံးရှုံးရသည်။ သင်သည် အဘယ်ကြောင့် နောက်ဆုံးတွင် သင်၏ လွတ်လပ်ခွင့်ကို ဆုံးရှုံးပြီး ယင်း၏ ထိန်းချုပ်မှုအောက်ကျရောက်ရသနည်း။ အဘယ်ကြောင့်ဆိုသော် လူတို့သည် ၎င်းတို့၏ မိသားစုအား ဂုဏ်ဆောင်ခြင်းက လုပ်ဆောင်သင့်သည့် ကောင်းသောအရာတစ်ခု ဖြစ်သည်ဟု ထင်ကြသောကြောင့်ဖြစ်သည်။ သင်က ထိုအတွေးအမြင်မရှိလျှင်၊ သို့မဟုတ် သင်၏ မိသားစုကို ဂုဏ်ဆောင်သည့်အရာများလုပ်ဆောင်ရန် ဆန္ဒပြင်းပြခြင်းမရှိလျှင် သင်သည် ဆန်ကုန်မြေလေးတစ်ယောက်အဖြစ်၊ ဘာမှသုံးစားမရသော အရှုံးသမားအဖြစ် အမြင်ခံရသည်။ ပြီးလျှင် လူတို့သည် သင့်အား အထင်သေးလိမ့်မည်။ အောင်မြင်ရန်အတွက် သင်သည် စာကြိုးစားရမည်။ ကျွမ်းကျင်မှုများကို အစဉ်ပို၍ ရယူရမည်။ သင့်မိသားစု၏ နာမည်ကို ဂုဏ်ဆောင်ရမည်။ ဤနည်းအားဖြင့် လူတို့က နောင်တွင် သင့်ကို အနိုင်ကျင့်မည်မဟုတ်။ ဤပန်းတိုင်အတွက် သင် လုပ်ဆောင်သောအရာအားလုံးသည် လက်တွေ့အားဖြင့် သင့်အား ချည်နှောင်သည့် အချုပ်အနှောင်များမဟုတ်သလော။ (ဟုတ်သည်။) အောင်မြင်မှုနောက်လိုက်ပြီး မိသားစုအပေါ် ဂုဏ်ဆောင်ခြင်းသည် သင်၏ မိဘများ တောင်းဆိုသောအရာဖြစ်သောကြောင့်၊ ကောင်းသောဘဝကို သင်ရှင်သန်ပြီး သင့်မိသားစုကို ဂုဏ်ယူရရန် သင်၏ကောင်းကျိုးအတွက် သင်၏မိဘများက လုပ်ဆောင်နေခြင်း ဖြစ်သောကြောင့် သင်သည် ဤသို့သော ဘဝနေထိုင်မှုကို ဆန္ဒပြင်းပြမည်မှာ သဘာဝကျသည်။ သို့သော် စင်စစ်အားဖြင့် ဤအရာများသည် ပြဿနာများနှင့် အချုပ်အနှောင်ကဲ့သို့သောအရာများဖြစ်သည်။ လူတို့သည် သမ္မာတရားကို နားမလည်သောအခါ ဤအရာများသည် အပြုသဘောဆောင်သည်၊ သမ္မာတရားဖြစ်သည်၊ လမ်းမှန်ဖြစ်သည်ဟု ထင်ကြသည်။ ထို့ကြောင့် ဤအရာများကို အမှန်အဖြစ် မှတ်ယူပြီး လိုက်နာသည်။ နာခံသည်။ ပြီးလျှင် ဤစကားများနှင့် သတ်မှတ်ချက်များက သင်၏ မိဘများထံမှာ လာသောအခါ သင်က အပြည့်အဝ နာခံသည်။ သင်သည် ဤစကားများဖြင့် အသက်ရှင်လျှင်၊ အလုပ်ကြိုးစားပြီး သင်၏ လူငယ်ဘဝနှင့် သင်၏ ဘဝတစ်ခုလုံးကို ဤအရာများအတွက် ရည်စူးထားကာ နောက်ဆုံးတွင် သင်သည် ထိပ်သို့ရောက်ရှိပြီး၊ ကောင်းသောဘဝကို အသက်ရှင်လျှင်၊ သင့်မိသားစုကို ဂုဏ်ယူစေလျှင် သင်သည် အခြားလူများအတွက် အလွန်တော်ကောင်းတော်နိုင်သည်။ သို့သော် သင်၏ စိတ်အတွင်းတွင် သင်သည် ပို၍ ဗလာဖြစ်လာနေသည်။ ဘဝ၏ အဓိပ္ပာယ်၊ သို့မဟုတ် အနာဂတ်တွင် ရှိမည့် ခရီးပန်းတိုင်၊ သို့မဟုတ် ဘဝတွင် မည်သို့သောလမ်းကြောင်းကို လူတို့ လျှောက်လှမ်းသင့်သည်ကို သင်မသိပေ။ သင်တောင့်တသည့်၊ သိလိုသည့်၊ နားလည်လိုသည့် ဤဘဝ၏ ထိုနက်နဲမှုများနှင့်ပတ်သက်ပြီး သင်လုံးဝ နားမလည်သေးပေ၊ သို့မဟုတ် မည်သည့်အရာကိုမျှ မရရှိသေးပေ။ သင်သည် စင်စစ်အားဖြင့် သင့်မိဘများ၏ ကောင်းသောရည်ရွယ်ချက်များကြောင့် ပျက်စီးခြင်းခံရပြီးဖြစ်သည်မဟုတ်လော။ သင့်မိဘ၏ တောင်းဆိုချက်များသည် ‘သင်၏ကောင်းကျိုးအတွက်’ ဟူသော စကားများဖြင့် သင်၏ လူငယ်ဘဝနှင့် သင်၏ တစ်ဘဝလုံး ပျက်စီးခဲ့သည်မဟုတ်လော။ (ဟုတ်သည်။) ဤသို့ဆိုလျှင် ‘သင်၏ကောင်းကျိုးအတွက်’ ဖြစ်သော တောင်းဆိုမှုများကို ပြုလုပ်သည်မှာ သင့်မိဘများက မှန်ကန်သလော၊ မှားယွင်းသလော။ သင်၏မိဘများက ၎င်းတို့သည် သင်၏ကောင်းကျိုးအတွက် လုပ်ဆောင်နေခြင်းဖြစ်သည်ဟု အမှန်တကယ် ထင်ခြင်း ဖြစ်ကောင်းဖြစ်နိုင်သည်။ သို့သော် ၎င်းတို့သည် သမ္မာတရားကို နားလည်သောသူများဖြစ်သလော။ ၎င်းတို့သည် သမ္မာတရားရှိသလော။ (မရှိပါ။) လူများစွာတို့သည် ‘ငါတို့ကို ဂုဏ်ယူဝင့်ကြွားနိုင်အောင် လုပ်ပေးရမယ်။ မိသားစုဂုဏ်ကို ဆောင်ရမယ်’ ဟူသော ၎င်းတို့မိဘများ၏ စကားများ၊ ၎င်းတို့ကို လှုံ့ဆော်ပေးသော စကားများ၊ ၎င်းတို့ဘဝတစ်လျှောက်တွင် ၎င်းတို့အပေါ် လွှမ်းမိုးသောစကားများကို ကိုင်စွဲလျက် ၎င်းတို့၏ တစ်ဘဝလုံးကို ရှင်သန်ကြသည်။ မိဘများက ‘မင်းရဲ့ကောင်းကျိုးအတွက်’ ဟု ဆိုသောအခါ ဤသည်မှာ လူတစ်ယောက်ဘဝ၏ နောက်ကွယ်တွင် တွန်းအားဖြစ်လာပြီး ရှေ့ရှုလုပ်ဆောင်ရန် ဦးတည်ချက်နှင့် ပန်းတိုင်ကို ပေးသည်။ ရလဒ်အနေဖြင့် ထိုသူ၏ ဘဝသည် မည်မျှ မက်မောဖွယ်ကောင်းပါစေ၊ မည်မျှ ဂုဏ်ရှိပြီး အောင်မြင်ပါစေ၊ အမှန်တကယ်တွင် သူ၏ ဘဝက ပျက်စီးသည်။ ဤသို့မဟုတ်သလော။ (ဟုတ်သည်။) ဤသည်မှာ လူတစ်ယောက်က သူ့မိဘများ၏ တောင်းဆိုချက်များအတိုင်း အသက်မရှင်လျှင် မပျက်စီးဟု အဓိပ္ပာယ်ရသလော။ မရပေ။ ၎င်းတို့သည်လည်း ၎င်းတို့ကိုယ်ပိုင် ပန်းတိုင်တစ်ခုရှိသည်။ မည်သည့်ပန်းတိုင်ဖြစ်သနည်း။ အလားတူပင်ဖြစ်သည်။ ဆိုလိုသည်မှာ ‘ကောင်းသောဘဝကို အသက်ရှင်ပြီး မိဘများ ဂုဏ်ယူဝင့်ကြွားနိုင်စေဖို့ လုပ်ဆောင်ရန်’ ဖြစ်သည်။ သို့သော် ၎င်းတို့၏ မိဘများက ၎င်းတို့ကို ပြောခဲ့ခြင်းကြောင့်မဟုတ်ဘဲ အခြားတစ်နေရာမှ ဤပန်းတိုင်ကို လက်ခံခဲ့သောကြောင့်ဖြစ်သည်။ ၎င်းတို့သည် ဤစကားများအတိုင်း နေထိုင်ပြီး ၎င်းတို့မိသားစုကို ဂုဏ်ယူစေလိုဆဲဖြစ်သည်။ ပြီးလျှင် ထိပ်ဆုံးသို့သွားပြီး ဂုဏ်ယူထိုက်သော၊ ဂုဏ်ရှိသောသူတစ်ယောက် ဖြစ်လိုဆဲဖြစ်သည်။ ၎င်းတို့၏ ပန်းတိုင်က မပြောင်းလဲပေ။ ဤအရာများကို ရရှိရန် ၎င်းတို့၏ တစ်ဘဝလုံးကို နှစ်မြုပ်ဆဲဖြစ်သည်။ ထို့ကြောင့် လူတို့သည် သမ္မာတရားကို နားမလည်သောအခါ လူ့အဖွဲ့အစည်းတွင် ပျံ့နှံ့နေသော မှန်ကန်သော အယူဝါဒများ၊ မှန်ကန်သော ဖော်ပြချက်များ၊ မှန်ကန်သော အမြင်များဆိုသည့်အရာများစွာကို လက်ခံကြသည်။ ထို့နောက်တွင် ၎င်းတို့သည် ဤမှန်ကန်သောအရာများကို ၎င်းတို့ကိုယ်တိုင်၏ ဘဝ၏ အားစိုက်မှုအတွက် ဦးတည်ချက်၊ အခြေခံအုတ်မြစ်နှင့် တွန်းအားပေးသောအရာများအဖြစ် ပြောင်းလဲပစ်ကြသည်။ အဆုံးတွင် လူတို့သည် ဤပန်းတိုင်များအတွက် အလျှော့မပေးဘဲ လုံးလုံးလျားလျား အသက်ရှင်ကြပြီး သေသည်အထိ ဘဝတစ်လျှောက် ရုန်းကန်ကြသည်။ ဤအခြေအနေတွင် အချို့မှာ သမ္မာတရားကို မြင်လိုစိတ်မရှိသေးပေ။ မည်သို့ သနားစရာကောင်းသောဘဝကို လူများ ဦးဆောင်ကြသနည်း။ သို့ရာတွင် သမ္မာတရားကို နားလည်သည်နှင့် သင်သည် ဤမှန်ကန်သောအရာများ၊ မှန်ကန်သော သွန်သင်မှုများ၊ မှန်ကန်သော ဖော်ပြချက်များဟု ဆိုသောအရာများအပြင် သင့်အပေါ် သင့်မိဘများ၏ မျှော်လင့်ချက်များကိုပါ တဖြည်းဖြည်းချင်း နောက်တွင် ချန်ထားခဲ့သည်မဟုတ်လော။ သင်သည် ဤ မှန်ကန်သော အရာများဟု ဆိုသော အရာများကို တဖြည်းဖြည်းချင်း နောက်တွင် ချန်ထားခဲ့သည်နှင့်၊ အမှုအရာများကို သင်တိုင်းတာသော စံနှုန်းသည် ရိုးရာယဉ်ကျေးမှု၏ ဖော်ပြချက်များကို အခြေမခံတော့သည်နှင့် သင်သည် ထိုဖော်ပြချက်များ၏ ချည်နှောင်မှုကို မခံရတော့သည်မဟုတ်လော။ ဤအရာများ၏ ချည်နှောင်ခြင်းကို သင်မခံရလျှင် သင်သည် လွတ်လပ်စွာ အသက်ရှင်သလော။ ထိုအချိန်တွင် သင်သည် အပြည့်အဝ မလွတ်မြောက်ခြင်း ရှိနိုင်သည်။ သို့သော် အနည်းဆုံးအနေဖြင့် အချုပ်အနှောင်များက လျော့ရဲလာပြီးဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရား၏စစ်မှန်မှုဆိုသည်မှာ အဘယ်နည်း။) ဘုရားနှုတ်ကပတ်တော် ဖတ်ရတာက ကျွန်မကို တကယ်တို့ထိခဲ့တယ်။ ကျွန်မ ငယ်ငယ်ကတည်းက၊ အမေက ကျွန်မကို စာကြိုးစားဖို့၊ အောင်မြင်ဖို့၊ သူဂုဏ်တက်အောင်လုပ်ဖို့နဲ့ မိသားစု ဂုဏ်တက်အောင်လုပ်ဖို့ အမြဲပြောခဲ့တယ်။ မိသားစုအတွက် ဂုဏ်ဆောင်ပြီး တခြားလူတွေရဲ့ လေးစားမှုရဖို့ “ဖြစ်နေတာတွေ လျစ်လျူရှုပြီး စာအုပ်တွေထဲ အာရုံဝင်စားပါ” ဆိုတာကို ကိုယ့်ဆောင်ပုဒ် လုပ်ခဲ့ပြီး၊ စာလေ့လာတာက အတော့်ကို ကျွန်မရဲ့ တစ်ခုတည်းသော ရည်မှန်းချက် ဖြစ်လာခဲ့တယ်။ နှစ်အတော်ကြာ၊ နေ့ရောညပါ အလုပ်လုပ်တဲ့ စာလေ့လာရေး စက်ရုပ်တစ်ရုပ်လို ဖြစ်ခဲ့တယ်။ ရွေးချယ်ပိုင်ခွင့်မရှိခဲ့သလို၊ အတိုက်အခံလုပ်လို စိတ်လည်းမရှိခဲ့ဘူး။ မိဘတွေနဲ့ အနီးအနားရှိသူတွေရဲ့ ချီးမွမ်းတာခံခဲ့ရပေမဲ့၊ အနှစ်မဲ့တဲ့ စိတ်ခံစားချက်တစ်ခုနဲ့ အမြဲ ပြည့်နေခဲ့တယ်။ ကိုယ့်ကိုယ်ကိုယ် မကြာမကြာ မေးမိတယ်။ ငါ ဘာလို့ ဒီလိုအသက်ရှင်နေတာလဲ။ ဒီလိုဘဝက အဓိပ္ပာယ်ရှိရဲ့လားပေါ့။ ဒါပေမဲ့ ကျွန်မ အဖြေရှာမတွေ့နိုင်ခဲ့သလို၊ မကြာခဏ စိတ်ဓာတ်ကျပြီး နာကျင်ခဲ့ရတယ်။ အားလုံးက စာတန်လုပ်ခဲ့တဲ့ ထိခိုက်နစ်နာမှုဖြစ်မှန်း ဘုရားနှုတ်ကပတ်တော်ကို ဖတ်တာက သဘောပေါက်စေခဲ့တယ်။ စာတန်က၊ လူသားမျိုးနွယ်ကို ချည်နှောင်၊ ထိန်းချုပ်ဖို့ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏။” “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်” ဆိုတဲ့ အဆိပ်တွေကို သုံးတယ်။ အဲဒါတွေက ကျွန်မခန္ဓာကိုယ်ပေါ် စာတန်ထားတဲ့ ဖိနှိပ်ချုပ်ချယ်မှုတစ်ခုလိုပဲ။ ဒီအရာတွေကို မလိုက်စားခဲ့ရင်၊ ကိုယ့်မိသားစုနဲ့ လူမှုအသိုင်းအဝိုင်းရဲ့ ရှုတ်ချတာကို ခံရမှာ၊ ရည်မှန်းချက်မကြီးမားသလို၊ အသုံးမကျဘူးဆိုတဲ့ အမည်တပ်ခံရမှာ။ ဒီပတ်ဝန်းကျင်ရဲ့ လွှမ်းမိုးမှုခံရတော့၊ ချမ်းသာကြွယ်ဝမှုနဲ့ ကျော်ကြားမှု လိုက်စားတဲ့ လမ်းကြောင်းကို မတုန်မလှုပ်နဲ့ ကျွန်မ လျှောက်တော့တာပဲ။ အမှတ်ကောင်းနဲ့ ဘွဲ့ဒီဂရီတွေကို လိုက်စားရာမှာ၊ ပညာရေး ဖိအားကနေ ကျောင်းသူကျောင်းသား အတော်များများက စိတ်ဓာတ်ကျလာကြတယ်။ တချို့ဆိုရင် ကိုယ့်ကိုယ်ကိုယ် သတ်သေပြီး သူတို့ဘဝတွေ ပျက်စီးကြရတယ်။ ဒါပေမဲ့ ကျွန်မ တာဝန်တစ်ခုလုပ်ဖို့ ကျောင်းထွက်လိုက်ချင်တဲ့အခါတိုင်း၊ ဒီအဆိပ်တွေရဲ့ ချည်နှောင်၊ ထိန်းချုပ်တာ ခံရသလို ကိုယ့်ကိုယ်ကိုယ် ခံစားရတယ်။ မိဘတွေက ကျွန်မအပေါ် အများကြီး ကုန်ကျခဲ့တယ်လို့ ခံစားရပြီး၊ ကျောင်းကထွက်လိုက်ရင်၊ သူတို့ကို စိတ်ပျက်စေမှာဖြစ်သလို ဂုဏ်အသရေ ယူဆောင်ပေးတော့မှာမဟုတ်ဘူးလို့ပေါ့။ ဒီအဆိပ်တွေက ကျွန်မတို့ကို လှည့်စားပြီး ဖောက်ပြန်ပျက်စီးစေတဲ့ စာတန်ရဲ့ နည်းလမ်းတွေဖြစ်မှန်း နောက်ဆုံး တွေ့လိုက်ရတယ်။ ဘဝမှာ ကျွန်မတို့ရဲ့ ဦးတည်ချက်နဲ့ ရည်မှန်းချက်တွေကို ပုံပျက်စေတယ်၊ ကိုယ့်ယုံကြည်ချက်ကို စွန့်လွှတ်စေတယ်၊ အဖန်ဆင်းခံရဲ့ တာဝန်ကို မလုပ်စေသလို၊ ဘုရားဆီကနေ တဖြည်းဖြည်း ဝေးလွှင့်ပြီး သူ့ကို သစ္စာဖောက်စေတယ်။ ဘုရားနှုတ်ကပတ်တော်ရဲ့ ထုတ်ဖော်ပြမှုကြောင့်သာ မဟုတ်ရင်၊ ဒီဆိုးယုတ်တဲ့ အဆိပ်တွေရဲ့ အန္တရာယ်ကို ကျွန်မ လုံးဝ မြင်ခဲ့မှာ မဟုတ်ဘူး။ ပြန်လမ်းမရှိတဲ့ ဒီလမ်းပေါ် ကျွန်မ ဆက်လျှောက်နေမိမှာဖြစ်ပြီး၊ အဆုံးမှာ ဘုရားရဲ့ ကယ်တင်ခြင်းကို ဆုံးရှုံးပြီး စာတန်နဲ့အတူ ဖျက်ဆီးခံရမှာပဲ။ ဒါကို သဘောပေါက်တော့ ဘုရားကို ကျေးဇူးတင်မိတဲ့စိတ်နဲ့ ပြည့်သွားတယ်။ ဒါ ဘုရားက ကျွန်မကို ကွယ်ကာပြီး ကယ်တင်နေတာပဲ။

နောက်ပိုင်းမှာ ကျွန်မ နောက်ထပ် ဘုရားနှုတ်ကပတ်တော်တွေကို ဖတ်ခဲ့တယ်။ “မိဘအပေါ် သားသမီးဝတ်ကျေခြင်းသည် သမ္မာတရားမဟုတ်ဘဲ လူသား၏ တာဝန်နှင့် ဝတ္တရားသာဖြစ်သောကြောင့် သင်၏ ဝတ္တရားသည် သင်၏အလုပ်တာဝန်ဖြင့် ကွဲလွဲဆန့်ကျင်နေလျှင် မည်သည့်အရာကို လုပ်ဆောင်သင့်သနည်း။ (ကျွန်ုပ်၏ တာဝန်ကို ဦးဆောင်ပေးပြီး တာဝန်ကို ရှေ့တန်းတင်ရမည်။) ဝတ္တရားတစ်ခုသည် လူတစ်ဦး၏ အလုပ်တာဝန်တစ်ခု သေချာပေါက် မဟုတ်ပေ။ မိမိ၏အလုပ်တာဝန်ကို ထမ်းဆောင်ရန် ရွေးချယ်ခြင်းသည် သမ္မာတရားကို လက်တွေ့လုပ်ဆောင်ခြင်းဖြစ်သည်။ ဝတ္တရားတစ်ခုကို ဖြည့်ဆည်းခြင်းမှာမူ ဤသို့မဟုတ်ပေ။ အခြေအနေများက သင့်တော်လျှင် ဤတာဝန်၊ သို့မဟုတ် ဝတ္တရားကို သင် ဖြည့်ဆည်းနိုင်သည်။ သို့သော် လက်ရှိအနေအထားက ခွင့်မပြုလျှင် မည်သည့်အရာကို သင် လုပ်ဆောင်သင့်သနည်း။ သင်က ‘ငါ့တာဝန်ကို လုပ်ရမယ်။ ဒါ သမ္မာတရားကို လက်တွေ့လုပ်ဆောင်တာပဲ။ ငါ့မိဘတွေအပေါ် သားသမီးဝတ်ကျေတာက ငါ့ရဲ့ အသိတရားနဲ့ အသက်ရှင်တာပဲ။ သမ္မာတရားကို လက်တွေ့လုပ်ဆောင်ဖို့ အားထုတ်တာမဟုတ်ဘူး’ ဟု ပြောသင့်သည်။ ထို့ကြောင့် သင်၏ တာဝန်ကို ဦးစားပေးပြီး ထိန်းသိမ်းသင့်၏။ သင်သည် ယခုအခါတွင် တာဝန်မရှိလျှင်၊ အိမ်နှင့် ဝေးကွာစွာ အလုပ်မလုပ်ရဘဲ သင်၏ မိဘများနှင့် နီးကပ်စွာ နေထိုင်လျှင် ၎င်းတို့အား စောင့်ရှောက်ရန် နည်းလမ်းများကို ရှာလော့။ ၎င်းတို့ အနည်းငယ် ပို၍ ကောင်းစွာ အသက်ရှင်နိုင်ပြီး ဒုက္ခလျော့နည်းစေရန် အကောင်းဆုံး လုပ်ဆောင်လော့။ သို့သော် ဤသည်မှာလည်း သင်၏ မိဘများက မည်သို့သော လူစားမျိုးဖြစ်သည်ဆိုသည့်အပေါ်တွင် မူတည်သည်။ သင်၏ မိဘများက မကောင်းသော လူ့သဘာဝရှိပြီး သင့်အား ဘုရားသခင်ကို မယုံကြည်ရန် အစဉ် နှောင့်ယှက်လျှင်၊ ဘုရားသခင်အား သင် ယုံကြည်ခြင်းမှလည်းကောင်း၊ သင်၏တာဝန်ကို ထမ်းဆောင်ခြင်းမှလည်းကောင်း သင့်အား အဝေးသို့ ဆွဲခေါ်နေလျှင် မည်သည့်အရာကို သင် လုပ်ဆောင်သင့်သနည်း။ သင်လက်တွေ့လုပ်ဆောင်သင့်သည့် သမ္မာတရားမှာ အဘယ်နည်း။ (စွန့်လွှတ်ခြင်းဖြစ်သည်။) ဤအချိန်တွင် ၎င်းတို့ကို သင်စွန့်လွှတ်ရမည်။ သင်၏ ဝတ္တရားကို သင် ဖြည့်ဆည်းပြီးဖြစ်သည်။ သင်၏ မိဘများက ဘုရားသခင်ကို မယုံကြည်ပေ။ ထို့ကြောင့် ၎င်းတို့အတွက် ပံ့ပိုးပေးရန် သင့်တွင် ဝတ္တရားမရှိပေ။ ၎င်းတို့က ဘုရားသခင်ကို ယုံကြည်လျှင် ၎င်းတို့သည် မိသားစုဖြစ်သည်။ သင်၏ မိဘများဖြစ်သည်။ မယုံကြည်လျှင် သင်တို့သည် မတူညီသော လမ်းကြောင်းကို လျှောက်နေခြင်းဖြစ်သည်။ ၎င်းတို့သည် စာတန်ကို ယုံကြည်ပြီး နတ်ဆိုးကို ကိုးကွယ်သည်။ စာတန်၏လမ်းကို လျှောက်သည်။ ဤသည်မှာ ဘုရားသခင်ကို ယုံကြည်သောသူတို့၏ လမ်းနှင့် မတူညီပေ။ သင်တို့သည် မိသားစု မဟုတ်တော့ပေ။ ၎င်းတို့သည် ဘုရားသခင်အား ယုံကြည်သူများကို ၎င်းတို့၏ ပြိုင်ဘက်၊ ရန်သူများအဖြစ် မှတ်ယူကြသည်။ ထို့ကြောင့် သင်သည် ၎င်းတို့ကို စောင့်ရှောက်ရန် ဝတ္တရားမရှိတော့ဘဲ ၎င်းတို့ကို လုံးဝ အဆက်အသွယ်ဖြတ်ရမည်။ မည်သည့်အရာက သမ္မာတရားဖြစ်သနည်း။ မိဘများအပေါ် သားသမီးဝတ်ကျေခြင်းလော၊ သို့မဟုတ် မိမိ၏ တာဝန်ထမ်းဆောင်ခြင်းလော။ မိမိ၏တာဝန်ထမ်းဆောင်ခြင်းက သမ္မာတရား ဖြစ်သည်မှာ မှန်သည်။ ဘုရားသခင်၏ အိမ်တော်တွင် တာဝန်ထမ်းဆောင်ခြင်းသည် မိမိဝတ္တရားကို ဖြည့်ဆည်းခြင်း၊ လုပ်ရမည့်အရာကို လုပ်ခြင်းသက်သက်မဟုတ်ပေ။ ဖန်ဆင်းခံတစ်ဦး၏ တာဝန်ကို ထမ်းဆောင်ခြင်းဖြစ်သည်။ ဤတွင် ဘုရားသခင်၏ စေခိုင်းချက်ပါဝင်သည်။ ဤသည်မှာ သင်၏ ဝတ္တရား၊ သင်၏ တာဝန်ဖြစ်သည်။ ဤသည်မှာ စစ်မှန်သော တာဝန်ဖြစ်သည်။ ဖန်ဆင်းရှင်ရှေ့တွင် သင်၏တာဝန်၊ ဝတ္တရားကို ဖြည့်ဆည်းခြင်းဖြစ်သည်။ ဤသည်မှာ လူတို့အပေါ် ဖန်ဆင်းရှင်၏ တောင်းဆိုချက်ဖြစ်သည်။ ဘဝ၏ ကြီးမြတ်သော ကိစ္စဖြစ်သည်။ သို့သော် မိဘများကို လေးစားခြင်းသည် သားသမီးတစ်ယောက်၏ တာဝန်နှင့် ဝတ္တရားမျှသာဖြစ်သည်။ ဤသည်မှာ သေချာပေါက် ဘုရားသခင်က စေခိုင်းခြင်းမဟုတ်ပေ။ ဘုရားသခင်၏ တောင်းဆိုချက်ကို ဖြည့်ဆည်းခြင်း ပို၍ပင် မဟုတ်ပေ။ ထို့ကြောင့် မိဘကို လေးစားခြင်းနှင့် တာဝန်ထမ်းဆောင်ခြင်းကြားတွင် တာဝန်ထမ်းဆောင်ခြင်း တစ်ခုတည်းသာ သမ္မာတရားကို လက်တွေ့လုပ်ဆောင်ခြင်းဖြစ်သည်မှာ သံသယဖြစ်စရာမရှိပေ။ ဖန်ဆင်းခံတစ်ယောက်အနေဖြင့် တာဝန်ထမ်းဆောင်ခြင်းသည် သမ္မာတရားဖြစ်သည်။ ရှောင်လွှဲမရသော တာဝန်တစ်ခုဖြစ်သည်။ မိဘကို လေးစားခြင်းသည် လူတို့အပေါ် သားသမီးဝတ်ကျေခြင်းဖြစ်သည်။ တာဝန်ထမ်းဆောင်ခြင်းဟု အဓိပ္ပာယ်မရသကဲ့သို့ သမ္မာတရားကို လက်တွေ့လုပ်ဆောင်နေသည်ဟူ၍လည်း အဓိပ္ပာယ်မရပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရား၏စစ်မှန်မှုဆိုသည်မှာ အဘယ်နည်း။) မိဘတွေကို ကိုင်တွယ်ဖြေရှင်းခြင်းအတွက် စည်းမျဉ်းတွေကို ဘုရားနှုတ်ကပတ်တော်က ပြတယ်။ ကိုယ့်မိဘတွေက ကိုယ့်ယုံကြည်ချက်နဲ့ တာဝန်မှာ ထောက်ပံ့ပေးရင်၊ ကိုယ့်တာဝန်ကို မနှောင့်နှေးစေဘဲ သူတို့ကို ဖြစ်နိုင်သလောက် ဂုဏ်ပြုလို့ရတယ်။ ဒါပေမဲ့ ကိုယ့်မိဘတွေက ဘုရားကို ဆန့်ကျင်ပြီး ကိုယ့်ယုံကြည်ချက်နဲ့ တာဝန်မှာ ဟန့်တားရင်၊ သူတို့ရဲ့ ကန့်သတ်ချုပ်ချယ်တာ မခံသင့်သလို၊ ကိုယ့်တာဝန်ကို လုပ်ပြီး ဘုရားကို စိတ်ကျေနပ်စေတာကို ဦးစားပေးသင့်တယ်။ ကျွန်မမိဘတွေက စာတန်နောက်လိုက်ပြီး ငွေနဲ့ ဂုဏ်သတင်းနောက် လိုက်ခဲ့ကြတယ်။ သူတို့က အနှစ်သာရအားဖြင့် နတ်ဆိုးတွေဖြစ်ပြီး စာတန်နဲ့ဆိုင်တယ်။ ကျွန်မရဲ့ ယုံကြည်ခြင်းမှာ၊ ကျွန်မက သမ္မာတရားလိုက်စားပြီး တာဝန် လုပ်ချင်တယ်။ ကျွန်မတို့ရဲ့ လမ်းကြောင်းတွေက လုံးဝ ကွဲလွဲတယ်။ ကျွန်မရဲ့ မိဘတွေပြောတာ နားထောင်ပြီး တာဝန်ကို မလုပ်ဘဲနေရင်၊ စာတန်နောက်ကို ကျွန်မ လိုက်ပြီး ဘုရားကို ခုခံနေတာဖြစ်မှာပဲ။ ဒါကို သဘောပေါက်တော့၊ လွတ်မြောက်တဲ့ ခံစားချက်တစ်ခု ခံစားရပြီး၊ စည်းမျဉ်းတွေနဲ့အညီ ကိုယ့်မိသားစုကို ဘယ်လိုဆက်ဆံရမယ်ဆိုတာ သိခဲ့တယ်။

ဒီအရာဖြစ်ပြီးတဲ့နောက်မှာ ကျွန်မ အသင်းတော်ထဲမှာ တာဝန်ကို ဆက်လုပ်ခဲ့ပြီး၊ အံ့ဩစရာကောင်းတာက ကျောင်းမှာ ကျွန်မမိဘတွေက ကျွန်မ နှုတ်ထွက်တာကို ကိုယ်စား သွားရှင်းပေးခဲ့တာပဲ။ ပိုပိုများတဲ့ လူတွေက ဘုရားရဲ့ လက်ရှိအမှုတော်ကို လက်ခံနေကြတာ မြင်ရတယ်။ သူ့ရဲ့ ဧဝံဂေလိ ဖြန့်ဝေတဲ့ လူတန်းစားတွေမှာ ကျွန်မ ပါဝင်ရပြီး၊ ဘုရားရဲ့ နိုင်ငံတော် ဧဝံဂေလိတရား ပြန့်ပွားဖို့ ကိုယ့်ခွန်အားကို ဖြည့်ပေးနိုင်တာ ကျွန်မ အရမ်းကံကောင်းပါတယ်။ ဒီအတွက် ကျွန်မအရမ်းပျော်တယ်။ အခု ညီအစ်ကို မောင်နှမတွေနဲ့ ကျွန်မတာဝန်ကို လုပ်ပြီး သမ္မာတရားကို မိတ်သဟာယပြု၊ လက်တွေ့လုပ်ဆောင်ကြတယ်။ သမ္မာတရားကို ကျွန်မနားလည်တာ အရမ်းနည်းနေပေမဲ့၊ ဖောက်ပြန်ပျက်စီးတဲ့ စိတ်သဘောထားက တဖြည်းဖြည်း ပြောင်းလဲတယ်၊ လူသားပုံသဏ္ဍာန်တချို့ကို ကျွန်မ အသက်ရှင်နေထိုင်နေပြီး၊ ဘုရားအမှုတော်အပေါ် သမ္မာတရားကို မိတ်သဟာယပြုပြီး သက်သေခံနိုင်တယ်လို့ ခံစားရတယ်။ ဒါတွေက ကျောင်းမှာ နှစ်ဘယ်လောက်ကြာကြာ လေ့လာသင်ကြားခဲ့ပါစေ၊ ကျွန်မ လုံးဝ သိမှာမဟုတ်တဲ့ အရာတွေပဲ။ ကိုယ့်တာဝန်ကို လုပ်ပြီး ဘုရားအတွက် အသုံးခံတာက ကျွန်မလုပ်ခဲ့တဲ့ အမှန်ကန်ဆုံး ရွေးချယ်မှုလို့ တကယ် ခံစားရတယ်။ 


၆၀။ သူငယ်ချင်းကောင်းဆိုရင် မမြင်ချင်ယောင်ဆောင်ပါ့မလား

သင်းလိ အမေရိကန်နိုင်ငံ

အစ်မ ဘာဘရာနဲ့ ကျွန်မက သိတာ နှစ်နှစ်ရှိပြီ။ တော်တော်ကောင်းတဲ့ ခင်မင်နားလည်မှုကို တည်ဆောက်ခဲ့ကြတယ်။ ကျွန်မတို့ စကားစမြည်ပြောတဲ့အချိန်တိုင်းမှာ အကြာကြီး ဆက်ပြောနေလို့ ရသလိုမျိုး ခံစားမိတယ်။ ကျွန်မတို့ တစ်ယောက်ချင်းစီတိုင်းရဲ့ အတွေ့အကြုံတွေနဲ့ အဲဒါတွေကနေ ဘာတွေရခဲ့တယ်ဆိုတာကို ခဏခဏ ပြောကြတယ်။ သူတစ်ခုခုဖြစ်တဲ့အခါတိုင်း သူက ကျွန်မကို လာရှာတယ်။ ကျွန်မက ပြဿနာရှိတဲ့အခါတိုင်းမှာ သူနဲ့ မိတ်သဟာယဖွဲ့ချင်တယ်။ သူက အမြဲတမ်း ကျွန်မနဲ့ စိတ်ရှည်ရှည်နဲ့ မိတ်သဟာယဖွဲ့တယ်။ ကျွန်မတို့မှာရှိတဲ့ ဒီရင်းနှီးတဲ့ ဆက်ဆံရေးကို ကျွန်မက မြတ်နိုးတာပေါ့။ ကျွန်မကို ကူညီပံ့ပိုးပေးနိုင်တဲ့ အစ်မတစ်ယောက် ကျွန်မဘက်မှာရှိနေတာ အရမ်းကောင်းတယ်လို့ ခံစားမိတယ်။

မနှစ်တုန်းက ဘာဘရာက အစ်မသုံးလေးယောက်နဲ့ စကားပြောနေတာကို ကျွန်မ အမှုမဲ့ အမှတ်မဲ့ကြားလိုက်တယ်။ အခုနောက်ပိုင်းမှာ သူ့ရဲ့ ဧဝံဂေလိအလုပ်မှာ သူရနေတဲ့ အရမ်းကောင်းတဲ့ ရလဒ်တွေ၊ သူ တရားဟောနေတဲ့သူဘယ်နှစ်ယောက်က ဘာသာရေးအယူအဆတွေ ပြည့်နေတယ်ဆိုတာတွေ ပြီးတော့ ဆုတောင်းခြင်း၊ ဘုရားကို အားကိုးခြင်း၊ သူတို့တွေနဲ့ စိတ်ရှည်ရှည်နဲ့ မိတ်သဟာယဖွဲ့ခြင်း၊ ဘုရားနှုတ်ကပတ်တော်ကို ဖတ်ပြခြင်းတွေကတစ်ဆင့် ဘုရားရဲ့ နောက်ဆုံးသောကာလ အမှုတော်ကို သူတို့ အမြန်လက်ခံလာကြတာတွေအကြောင်းပေါ့။ ဒါတွေကို နားထောင်ပြီးတော့ အဲဒီအစ်မတွေက သူ့ကို လေးစားပြီးတော့ ကြည့်နေကြပြီး သူ့ကို မေးခွန်းမျိုးစုံ ဝိုင်းမေးနေကြတာတွေ၊ လက်တွေ့လုပ်ဖို့ လမ်းကောင်းကို ရှာဖွေနေကြတာတွေကို ကျွန်မ မြင်ရတယ်။ ကျွန်မ နည်းနည်း စိတ်ပူပြီး တွေးမိတယ်။ “သူ့ရဲ့ ဧဝံဂေလိအလုပ်က အရမ်းအခြေအနေကောင်းနေတာက ကောင်းပါတယ်။ ဒါပေမဲ့ သူ့ရလဒ်တွေက ဘယ်လောက်ကောင်းတယ်ဆိုတာကိုပဲ ပြောတယ်။ သူလျှောက်တဲ့ လမ်းကြောင်းအသေးစိတ်ကို မပြောဘူး။ ဒီတစ်ကြိမ်မှာ ဘုရားသခင်က သူ့ကို ဘယ်လိုလမ်းပြတယ်ဆိုတာကိုလည်း သက်သေမခံဘူး။ သူက ဒီလိုပြောနေတော့ ကြွားနေတာ သက်သက်ပဲမဟုတ်ဘူးလား” ပေါ့။ သုံးလေးရက်ကြာတော့ အစ်မဖာရီက ကျွန်မကို ပြောတယ်။ “ဘာဘရာက အရမ်းပါရမီရှိတာပဲ။ သူ့ဧဝံဂေလိအလုပ်မှာ တော်တော်ကောင်းတဲ့ ရလဒ်တွေရနေပြီ။ စုဝေးပွဲတစ်ခုမှာ သူ့အတွေ့အကြုံတွေကို မိတ်သဟာယဖွဲ့ဖို့အတွက် ခေါင်းဆောင်တစ်ယောက်ကတောင် သူ့ကို လှမ်းခေါ်တယ်လို့ ပြောတယ်” တဲ့။ ကျွန်မ ဒါကို ကြားရတော့ ရင်ထိတ်သွားတယ်။ ဘာဘရာက ဘာလို့ ဒါတွေကို ပြောနေရတာလဲ ပေါ့။ ဖာရီက အခု သူ့ကို အရမ်းလေးစားနေပြီ။ ဒါပေမဲ့ ဒါက သူ့အတွက် အကျိုးမရှိဘူး။ ဘာဘရာက သူ့တာဝန်ကို ထမ်းဆောင်ရင်းရတဲ့ ရလဒ်ကောင်းတွေကို အမြဲတမ်းကြွားဝါနေတယ်ဆိုတာကို ကျွန်မ သဘောပေါက်သွားပြီး စိတ်မအေးသလို ခံစားမိတယ်။ ကြွားဝါပြီး ကိုယ့်ကိုယ်ကိုယ် ဂုဏ်တင်ခြင်းက ဆိုးယုတ်တဲ့ စိတ်သဘောထားကို ထုတ်ဖော်ပြခြင်းပဲလို့ ဘုရားက မိတ်သဟာယဖွဲ့ခဲ့တယ်။ ဒီတော့ ဒီလိုဆက်လုပ်နေရင် အန္တရာယ်ရှိမှာပေါ့။ ဒီလိုဆက်ဖြစ်နေခွင့်ပေးလို့မဖြစ်ဘူး။ ဒါကို ဘာဘရာကို ထောက်ပြဖို့ အခွင့်အလမ်းရှာရမယ် ပေါ့။ ဒါပေမဲ့ ဒီပြဿနာကို သူ့ကို ထောက်ပြဖို့ စဉ်းစားတိုင်း ကျွန်မ တုံ့ဆိုင်းနေတယ်။ အရင်သုံးလေးနှစ်လောက်က အတွေ့အကြုံနှစ်ခုကို ကျွန်မ အမှတ်ရမိတယ်။ ကျွန်မရဲ့ တွဲဖက် ဂျန်နီက အယူဝါဒတွေကို ခဏခဏ ရွတ်ပြတယ်။ သူများတွေကို အထက်စီးကနေ အပြစ်တင်တယ်။ ဒါပေမဲ့ သူက သူ့ကိုယ်သူ တစ်ခါမှ မစိစစ်ဘူး။ မသိဘူး။ ဒီပြဿနာကို ကျွန်မ သူ့ကို ထောက်ပြတယ်။ သူက ဒါကို လက်မခံရုံတင်မကဘူး။ ကျွန်မရဲ့ အရင်က ကျရှုံးမှုတွေ၊ ပြစ်မှားမှုတွေကို ပြန်ပြောပြီးတော့တောင် ပြန်တိုက်ခိုက်တယ်။ နောက်ပိုင်းကျတော့ သူက ကျွန်မကို အသိအမှတ်ပြုဖို့တောင် တွန့်ဆုတ်နေတယ်။ ဒါကြောင့် ကျွန်မအတွက် တော်တော်အနေရခက်ပြီး နာကျင်ရတယ်။ နောက်ဖြစ်ရပ်တစ်ခုကျတော့ အစ်မရိုရှာနာက စုဝေးပွဲတစ်ခုမှာ သူ့မိတ်သယဟာမှာ ခေါင်းစဉ်လွဲသွားတယ်။ ကျွန်မက ဒါကို သူ့ကို ထောက်ပြတာပေါ့။ နောက်ကျတော့ သူက ကျွန်မကို ဖွင့်ပြောတယ်။ ကျွန်မက သူ့ပြဿနာကို ထောက်တဲ့အချိန်မှာ သူက တော်တော်ရှက်ပြီး အတိုက်အခံဖြစ်တယ်၊ ကျွန်မက သူ့အတွက် တမင် အခက်အခဲဖြစ်အောင်လုပ်နေတယ်၊ နောက်ပိုငး စုဝေးပွဲတွေမှာ မိတ်သဟာယတောင်မဖွဲ့ချင်တဲ့အထိဘဲဆိုပြီး သူက ပြောတယ်။ သူက ဆက်ပြီး သူ့ပြဿနာတွေကို ရှာဖွေတာ၊ သုံးသပ်တာ၊ သိမြင်တာ လုပ်ပေမဲ့ သူဒီလိုပြောတာကို ကြားရတာ ကျွန်မအတွက် တော်တော်ခက်ခဲတယ်။ အဲဒီနောက်တော့ သူများပြဿနာတွေကို ထောက်ပြတာကို ကျွန်မ အရမ်းသတိထားမိတယ်။ ဘာဘရာနဲ့ ကျွန်မဆက်ဆံရေးက အမြဲတမ်း ဘယ်လောက်ကောင်းနေခဲ့တယ်ဆိုတာကို တွေးမိပြီး သူ့ပြဿနာကို သူ့ကို ထောက်ပြလိုက်ရင် သူက အနေရခက်တဲ့နေရာကို တွန်းပို့ခံရတယ်လို့ ခံစားရမှာလားဆိုပြီး တွေးမိတယ်။ သူက နားမထောင်ဘဲ ကျွန်မကို အမြင်စောင်းလာရင်၊ ကျွန်မက သူ့အားနည်းချက်တွေကို ဖော်နေပြီး သူ့အတွက် အခက်အခဲဖြစ်အောင် ကြိုးစားနေတယ်လို့ မြင်ပြီးတော့ ကျွန်မကို အသိအမှတ်ပြုဖို့ ငြင်းဆန်ရင် ဘယ်လိုလုပ်ရမလဲ ပေါ့။ ကျွန်မတို့က နေ့တိုင်း ခဏခဏ လမ်းကြုံကြတယ်။ ဒီတော့ တော်တော် အနေရခက်မှာပဲ။ သူက အမြဲတမ်းလည်း ဒီလိုဖြစ်နေတာမဟုတ်ဘူး။ ဘုရားနှုတ်ကပတ်တော်ဖတ်ရင် သူက ဆင်ခြင်နိုင်ပြီး သူ့ဘာသာ ဒီလိုသဘောပေါက်လာချင်လာမှာပဲ။ ဒါဆို ထားလိုက်တော့။ ငါ ဘာမှမပြောတော့ဘူး ပေါ့။

တစ်နေ့တော့ ဘာဘရာက ညီအစ်ကိုမောင်နှမတချို့က သူ့ကို အကြံနည်းနည်းပေးတယ်လို့ ကျွန်မကို ပြောတယ်။ သူက သူ့မိတ်သဟာယမှာ ကြွားဝါရတာ၊ သူများတွေကို သူ့ကိုလေးစားအောင်လုပ်ရတာကို နှစ်သက်တယ်လို့ သူတို့က ပြောတယ်။ ဒါကြောင့် သူက တော်တော်လေး အနေရခက်သွားတာပေါ့။ သူက ဒီလိုပြောတာ ကြားရတော့ ကျွန်မ စိတ်ထဲမှာ ဗြောင်းဆန်သွားတယ်။ အမှန်တော့ ကျွန်မလည်းသူ့ကို အခုနောက်ပိုင်းမှာ ကြွားဝါနေတာကို မြင်ရတယ်။ ဒါပေမဲ့ ကျွန်မတို့ဆက်ဆံရေးထိခိုက်မှာကြောက်ပြီး မျက်ကွယ်ပြုပြီးတော့ သူ့ကို ဘာမှမပြောခဲ့တာ။ ဒါက သိပ်ကောင်းတဲ့ အခွင့်အလမ်းမဟုတ်ဘူးလား။ ကျွန်မ တွေ့ခဲ့တဲ့ ပြဿနာတွေကိုလည်း ထုတ်မပြောသင့်ဘူးလား။ ဒါပေမဲ့ အခြေအနေက သူ့အတွက် အခုတောင် ခက်ခဲနေပြီဆိုတာကို တွေးမိတယ်။ ကျွန်မကလည်း ထုတ်ပြောလိုက်ရင် သူက မခံနိုင်ဘဲ အပျက်သဘောဆောင်လာမှာလား တွေးမိတယ်။ သူ့ဆီမှာ ကျွန်မ မြင်ရတဲ့ပြဿနာတွေကို ထောက်ပြရမယ်ဆိုတာကိုလည်း ကျွန်မ သဘောပေါက်တယ်။ ဒါပေမဲ့ ကျွန်မက အရမ်းကြမ်းတယ်လို့ သူက ထင်ပြီး ကျွန်မကို ရှောင်မှာကို စိတ်ပူမိတယ်။ အဲဒါနဲ့ ဘယ်လေသံကို သုံးရမယ်၊ ပိုပြီး ပညာသားပါဖို့ ကိုယ့်ကိုယ်ကိုယ် ဘယ်လိုဖော်ပြရမယ်၊ သူ့ကို အရှက်မရအောင် ဘယ်လိုလုပ်ရမယ် ဆိုတာတွေကို သေချာစဉ်းစားတာပေါ့။ အဲဒါနဲ့ ကျွန်မက အရင်တုန်းက ကိုယ့်ကိုယ်ကိုယ် ဘယ်လိုဂုဏ်တင်ပြီး ကြွားဝါခဲ့တယ် နောက်တော့ ဒါကို ဘယ်လိုဆင်ခြင်ခဲ့ပြီး နားလည်လာခဲ့တယ်ဆိုတဲ့ ဥပမာတွေကိုပဲ ပြောပြလိုက်တယ်။ အဆုံးရောက်လာတဲ့အခါမှ သူ့ပြဿနာကို အကျဉ်းချုံးပြီး ထည့်ပြောလိုက်တယ်။ ကျွန်မက သူ့ကို အရှက်ရအောင်လုပ်မိမှာကြောက်တော့ နှစ်သိမ့်တဲ့စကားနည်းနည်းပြောပေးလိုက်တယ်။ “လူတိုင်းက ဖောက်ပြန်ပျက်စီးတဲ့ စိတ်သဘောထားရှိတယ်။ ဒါကို ပြတာက လုံးဝ သာမန်ပါပဲ။ ကျွန်မလည်း လုပ်တာပဲ။ ကျွန်မက အမြဲတမ်း အရမ်းမာနထောင်လွှားပြီး စိတ်ကြီးဝင်တယ်။ ခဏခဏ ကြွားဝါတယ်။ ဒီဟာကြောင့် စိတ်မကျဉ်းကျပ်စေနဲ့။ ကိုယ့်ကိုယ်ကိုယ် မှန်ကန်တဲ့ သဘောထားရှိရမယ်” ပေါ့။ သူက ဒါကို ဘာမှပြန်မပြောဘူး။ ဒါပေမဲ့ နောက်တော့ ကျွန်မကို စိတ်မအေးနိုင်အောင်လုပ်တဲ့အရာတစ်ခု ထပ်ဖြစ်လာတယ်။

စုဝေးပွဲတစ်ခုမှာ ဘာဘရာက ဘုရားနှုတ်ကပတ်တော်အပေါ် သူ့နားလည်မှုကို မိတ်သဟာယဖွဲ့တယ်။ ပြီးတော့ ဧဝံဂေလိဖြန့်ဝေတဲ့နေရာမှာ သူ့ရဲ့ လတ်တလောအတွေ့အကြုံတစ်ခုကို ဆက်ပြောပြတယ်။ ဆယ်စုနှစ်တွေကြာတဲ့အထိ သခင့်ကို ယုံကြည်ခဲ့တဲ့ သင်းအုပ်ဆရာတစ်ယောက်ကို သူ တရားဟောနေခဲ့တာကို ပြောပြတယ်။ အဲဒီလူက ဘာသာရေးအယူအဆတွေပြည့်နေပြီး ကောလာဟလတွေအများကြီးကို နားထောင်ခဲ့တယ်။ သူ့ကို ထပ်ခါထပ်ခါ ဧဝံဂေလိဟောပြီးတာတောင်မှ သူက လက်မခံသေးဘူး။ ဒါပေမဲ့ ဘာဘရာက သူ့ဆီသွားပြီး မိတ်သဟာယဖွဲ့ပြီး စကားရည်လုကြတယ်။ ဘာဘရာက ဆက်စပ်မှုရှိတဲ့ ဘုရားနှုတ်ကပတ်တော်အပိုဒ်တွေကို ရှာပြီး သူ့အယူအဆတွေကို တစ်ခုချင်း ချေပတယ်။ နောက်ဆုံးမှာ သင်းအုပ်ဆရာက သူ့အယူအဆတွေကို တဖြည်းဖြည်းနဲ့ လွတ်ချပြီး ဘုရားရဲ့ နောက်ဆုံးသောကာလ အမှုတော်ကို လက်ခံသွားတယ် ပေါ့။ သူ စကားပြောပြီးသွားတော့ လူတိုင်းက သူ့ရဲ့ ဧဝံဂေလိ အတွေ့အကြုံအပေါ် အာရုံစိုက်လာကြပြီး ဘုရားနှုတ်ကပတ်တော်ကို အာရုံမစိုက်တော့ဘူး။ အဲဒီအချိန်မှာ ကျွန်မ နည်းနည်း သတိထားမိတယ်။ ဒါ ခေါင်းစဉ်နဲ့ လွဲနေပြီမဟုတ်ဘူးလား ပေါ့။ သူက သူ့ရဲ့ ဧဝံဂေလိအတွေ့အကြုံကို မိတ်သဟာယဖွဲ့ပေမဲ့ သူပြီးသွားတော့ လူတိုင်းက သူ့ကို လေးစားလာပြီး အထင်ကြီးလာကြတယ်။ ဒါ သူက ကြွားဝါနေတာမဟုတ်ဘူးလား။ ဒါကို ကျွန်မက သူ့ကို ထောက်ပြပြီး ဒီအကြောင်းအရာကို မပြောတော့အောင် လုပ်ချင်တယ်။ ဒါပေမဲ့ ကျွန်မက ဒီစကားတွေကို ထုတ်မပြောနိုင်နေဘူး။ ဒီလောက်များတဲ့ လူတွေရှေ့မှာ ကျွန်မက သူ့ကို ကြားဖြတ်ပြောလိုက်ရင် သူက အရမ်း ရှက်သွားမှာမဟုတ်ဘူးလား။ ဘာဘရာက သူ့ရဲ့ ဧဝံဂေလိအလုပ်မှာ ရလဒ်တချို့ရတာ မှန်တယ်။ ဒီတော့ ကျွန်မက ဒါကို သူ့ကို တကယ်ပြောလိုက်ရင် ကျွန်မက မနာလိုဖြစ်ပြီး တမင်သက်သက် သူ့အတွက် အခက်အခဲဖြစ်အောင်လုပ်နေတာလို့ လူတိုင်းက ထင်မှာမဟုတ်ဘူးလား ပေါ့။ သူ့ရည်ရွယ်ချက်က ကောင်းပြီးတော့ ကြွားဝါဖို့ ကြိုးစားနေတာမဟုတ်လောက်ဘူး ပေါ့။ အဲဒါနဲ့ ကျွန်မ ထုတ်မပြောလိုက်ဘူး။ ဒါပေမဲ့ ဘုရားနှုတ်ကပတ်တော်ကို ဆင်ခြင်ဖို့ ကိုယ့်ကိုယ်ကိုယ် စိတ်ငြိမ်အောင်မလုပ်နိုင်ဘူး။ တက်ကြွမှုမရှိတဲ့စကားနည်းနည်းလောက်ပဲ ပြောလိုက်တော့ ကျွန်မ မိတ်သဟာယက ဉာဏ်အလင်းမဖွင့်ပေးဘူးပေါ့။ အဲဒါနဲ့ စုဝေးပွဲက ပြီးသွားတယ်။

အဲဒီညနေမှာ ကျွန်မ အိပ်ရာပေါ်မှာ လူးလှိမ့်နေရင်းနဲ့ အိပ်မပျော်နိုင်ဘူး။ စုဝေးပွဲမှာ ဘာဘရာက ကြွားဝါဖို့ပြောတဲ့ဟာတွေနဲ့ လူတိုင်းရဲ့မျက်နှာက အထင်ကြီးနေတဲ့အကြည့်တွေကိုပဲ ကျွန်မ တွေးနေမိတယ်။ သူမိတ်သဟာယဖွဲ့တဲ့ဟာက သူများတွေကို ဘုရားနှုတ်ကပတ်တော်ကို ပိုပြီး နားလည်မသွားစေဘူး။ အဲဒီထက် သူ့ရဲ့ ဧဝံဂေလိအလုပ်အပေါ်ကို လူတိုင်းက အာရုံစိုက်အောင် လုပ်ခဲ့တယ်။ ဒီတော့ စုဝေးပွဲက ကောင်းတာ ဘာမှမရခဲ့ဘူး။ သူရှက်သွားမှာကြောက်ပြီး ကျွန်မက ဘာမှမပြောခဲ့ဘဲ အသင်းတော်အသက်တာကို ကာကွယ်ဖို့ ပျက်ကွက်ခဲ့တယ်။ ကျွန်မက ဘာတရားမျှတမှုမှမရှိတဲ့ လူ့အကြိုက်လိုက်သူတစ်ယောက် မဖြစ်ခဲ့ဘူးလား။ ဘုရားနှုတ်ကပတ်တော်တစ်ပိုဒ်ကို ကျွန်မ အမှတ်ရမိတယ်။ “သင်သည် မှန်ကန်သော လူ ဟုတ်သည် မဟုတ်သည်ကို သိရန် သင့်ကိုယ်သင် သေချာစွာ ဆန်းစစ်သင့်သည်။ သင်၏ ရည်မှန်းချက်များနှင့် ရည်ရွယ်ချက်များသည် ငါ့အတွက် ရည်ရွယ်၍ ဖန်တီးထားသလော။ သင်၏ စကားများနှင့် လုပ်ရပ်များအားလုံးသည် ငါ၏ မျက်မှောက်တွင် ပြောဆို၊ လုပ်ဆောင်ခြင်း ဖြစ်သလော။ သင်၏ အတွေးများနှင့် စိတ်ကူးများအားလုံးကို ငါ ဆန်းစစ်၏။ အပြစ်ရှိသည်ဟု သင်မခံစားရသလော။...ယခုအကြိမ် စာတန်ယူဆောင်သွားသော စားသောက်ခြင်းကို သင်သည် နောင်တစ်ကြိမ်တွင် ပြန်လည် ထေမိနိုင်မည်ဟု ထင်သလော။ ထို့ကြောင့် ယခု သင်ရှင်းလင်းစွာ မြင်ရ၏။ ဤသည်မှာ သင်ပြန်လည်လျော်ပေးနိုင်သော အရာတစ်စုံတစ်ခု ဖြစ်သလော။ သင်သည် ဆုံးရှုံးသွားသည့် အချိန်အတွက် ပြန်လည် ထေမိနိုင်သလော။ လွန်ခဲ့သော တွေ့ဆုံမှုအနည်းငယ်တွင် မည်သည့် စားသောက်ခြင်းမျှ အဘယ့်ကြောင့် မလုပ်ဆောင်ခဲ့သည်ဆိုသည်နှင့် အဘယ်သူသည် ဤဒုက္ခကို ဖြစ်ပွားစေခဲ့သည် ဆိုသည်တို့ကို မြင်နိုင်ဖို့ရန် သင်တို့သည် မိမိတို့ကိုယ်ကိုယ် လုံ့လရှိစွာ ဆန်းစစ်ရမည်။ သင်သည် ရှင်းလင်းသွားသည်အထိ တစ်ဦးပြီးတစ်ဦး မိတ်သဟာယဖွဲ့ရမည်။ အကယ်၍ ထိုသို့သောလူတစ်ဦးကို ပြင်းထန်စွာ ထိန်းချုပ်မထားလျှင်၊ ညီအစ်ကို မောင်နှမတို့သည် နားလည်လိမ့်မည် မဟုတ်သကဲ့သို့၊ ထိုအရာ တဖန်ဖြစ်ပျက်မည်သာ ဖြစ်သည်။ သင်တို့၏ ဝိညာဉ်ရေးရာ မျက်စိများသည် ပိတ်နေကြ၏။ သင်တို့ထဲမှ များလှစွာသောသူတို့သည် မျက်စိကွယ်နေကြ၏။ ထို့အပြင်၊ မြင်သောသူတို့သည် ထိုအရာကို အရေးမထားကြချေ။ ၎င်းတို့သည် ထရပ်ကာ ဖွင့်ပြောခြင်း မရှိသကဲ့သို့ ၎င်းတို့သည်လည်း မျက်စိကန်းနေကြ၏။ မြင်သော်လည်း ဖွင့်မပြောသော သူတို့သည် ဆွံ့အသောသူများ ဖြစ်ကြသည်။ ဤနေရာတွင် မသန်မစွမ်းသူ များစွာရှိနေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားနှုတ်ကပတ်တော်တွေက ကျွန်မကို အရမ်း စိတ်ထိခိုက်စေခဲ့တယ်။ ဘာဘရာက သူ့မိတ်သဟာယမှာ ခေါင်းစဉ်လွဲပြီးပြောတာ၊ လူတိုင်းရဲ့အချိန်ကို ဖြုန်းတီးပြီး စုဝေးပွဲရဲ့ ဖြစ်ထွန်းမှုကို ထိခိုက်ခဲ့တာတွေရှိပေမဲ့ ကျွန်မက တိတ်တဆိတ် ရပ်ကြည့်နေခဲ့တာကို တွေးမိတယ်။ ကျွန်မ တွေးနေမိတယ်။ “ဘာဘရာက ခေါင်းစဉ်လွဲပြီးပြောနေတာကို ငါ ကောင်းကောင်းသိတယ်။ ဒါဆို ဘာလို့အသင်းတော်အသက်တာကို ငါ မကာကွယ်တာလဲ။ ဘာလို့ တိတ်တိတ်လေးနေပြီး လူ့အကြိုက်လိုက်သူလုပ်ဖို့ ရွေးချယ်ခဲ့တာလဲ” ပေါ့။ ပထမဆုံး ကျွန်မက ဘာဘရာရဲ့လုပ်ရပ်က သူ့ကိုယ်သူ ဂုဏ်တင်တာလား၊ ကြွားဝါနေတာလားဆိုတာကို ကျွန်မ မသေချာဘူး။ သူက ဧဝံဂေလိဖြန့်ဝေတာမှာ အတွေ့အကြုံတချို့ရှိတာ မှန်တယ်။ ဒီအတွေ့အကြုံတွေကို မိတ်သဟာယဖွဲ့တာက သူများတွေအတွက် အကျိုးရှိနိုင်တယ်။ ဒါဆို သူက ဒီလို မိတ်သဟာယဖွဲ့တာကို ကြွားဝါတာလို့ သတ်မှတ်နိုင်သလား ပေါ့။ ဒုတိယအနေနဲ့ ကျွန်မက ရှင်းရှင်းလင်းလင်း မမြင်မိမှာ၊ ကျွန်မ ထုတ်ပြောတာကြောင့် သူ စိတ်ကျဉ်းကျပ်မှာ၊ ကျွန်မက မနာလိုဖြစ်ပြီး ဒါတွေကို ပြောနေတယ်လို့ သူများတွေက ထင်မှာကို ကျွန်မ စိုးရိမ်နေခဲ့တယ်။

နောက်တစ်နေ့ စုဝေးပွဲမှာ ကျွန်မ စိတ်ပူတာတွေကို ပြောပြလိုက်ပြီး ညီအစ်မတွေဆီကနေ အကူအညီယူခဲ့တယ်။ ဘုရားနှုတ်ကပတ်တော်ကို ကျွန်မတို့ အတူတူဖတ်ကြတယ်။ “မိမိတို့ကိုယ်ကို ချီးမြှောက်ပြီး သက်သေခံခြင်း၊ မိမိတို့ကိုယ်ကို ဝါကြွားခြင်း၊ လူအများ အထင်ကြီးအောင် ကြိုးစားခြင်း— ဤအရာတို့ကို ဖောက်ပြန်ပျက်စီးသော လူသားမျိုးနွယ်က လုပ်ဆောင်နိုင်စွမ်းရှိကြသည်။ ဤသည်မှာ လူများသည် ၎င်းတို့၏ စာတန်ဆန်သော သဘာဝများ၏အုပ်စိုးခြင်းကို ခံရသောအခါ အလိုအလျောက် တုံ့ပြန်ကြသည့် ပုံစံဖြစ်ပြီး ယင်းက ဖောက်ပြန်ပျက်စီးသည့် လူသားမျိုးနွယ် တစ်ရပ်လုံးအဖို့ ဖြစ်လေ့ရှိသည်။ လူများသည် မိမိတို့ကိုယ်ကိုယ် ပုံမှန်အားဖြင့် မည်သို့ ချီးမြှောက်ပြီး သက်သေခံသနည်း။ ၎င်းတို့သည် ဤရည်မှန်းချက်ကို မည်သို့စွမ်းဆောင်ရရှိသနည်း။ ၎င်းတို့သည် အလုပ်မည်မျှ လုပ်ဆောင်ပြီးဖြစ်ကြောင်း၊ ၎င်းတို့ မည်မျှဒုက္ခခံစားပြီးဖြစ်ကြောင်း၊ ၎င်းတို့သည် မိမိတို့ကိုယ်ကိုယ် မည်မျှ အသုံးခံပြီး ဖြစ်ကြောင်းနှင့်၊ မည်သည့်အဖိုးအခကို ပေးဆပ်ပြီးဖြစ်ကြောင်းတို့ကို သက်သေခံကြသည်။ ၎င်းတို့သည် ဤအရာများကို သူတို့ကိုယ်သူတို့ ချီးမြှောက်ရန်အတွက် အရင်းအနှီးအဖြစ် အသုံးပြုကြသည်။ လူတို့၏ စိတ်ထဲတွင် ၎င်းတို့သည် ပိုမိုမြင့်မားသော၊ ခိုင်မြဲသော၊ လုံခြုံသောနေရာတို့ကို ရရှိစေသောအရာအဖြစ် ၎င်းတို့က အသုံးပြုကြသည်။ ဤသို့ဖြင့် သာ၍များသော လူတို့သည် ၎င်းတို့အား တန်ဖိုးထားကြရန်၊ အားကျရန်၊ လေးစားကြရန်၊ အမွန်အမြတ်ထားရန်၊ ကိုးကွယ်ရန်နှင့် ၎င်းတို့နောက်သို့ လိုက်ရန်အတွက် ဖြစ်သည်။ ဤဦးတည်ချက်ကို ရရှိရန် လူတို့သည် အပေါ်ယံတွင် ဘုရားသခင်ကို သက်သေခံသည့်အရာများစွာကို လုပ်ဆောင်ကြသော်လည်း အခြေခံအားဖြင့် မိမိတို့ကိုယ်ကိုယ် ချီးမြှောက်ပြီး သက်သေခံကြသည်။ ထိုနည်းအားဖြင့် ပြုမူဆောင်ရွက်ခြင်းသည် ကျိုးကြောင်းဆီလျော်သလော။ ၎င်းတို့သည် ဆင်ခြင်တုံတရားနယ်ပယ်ကို ကျော်လွန်သွားသည်။ ဤလူများ၌ အရှက်မရှိပေ။ ၎င်းတို့သည် ဘုရားသခင်အတွက် ၎င်းတို့ လုပ်ဆောင်သည့်အရာနှင့် သူ့အတွက် ၎င်းတို့မည်မျှ ဒုက္ခခံစားပြီးဖြစ်သည်တို့ကို မရှက်မကြောက် သက်သေခံကြသည်။ ၎င်းတို့သည် ၎င်းတို့၏ဆုကျေးဇူးများ၊ ပင်ကိုစွမ်းရည်၊ အတွေ့အကြုံ အထူးကျွမ်းကျင်မှုများ၊ မိမိတို့ကိုယ်ကို ပြုမူဆောင်ရွက်ခြင်းအတွက် ၎င်းတို့၏ပါးနပ်သော နည်းစနစ်မျာ၊ လူများကို လှည့်စားဖို့ ၎င်းတို့အသုံးပြုသည့် နည်းလမ်းများ စသဖြင့်တို့ကိုပင် ၎င်းတို့က ကြွားလုံးထုတ်သည်။ ၎င်းတို့၏ မိမိကိုယ်ကို ချီးမြှောက်ခြင်းနှင့် သက်သေခံခြင်း နည်းစနစ်သည် မိမိတို့ကိုယ်ကိုယ် မာန်မာနထုတ်လျက် ဝင့်ဝါပြပြီး အခြားသူများကို သေးသိမ်စေဖို့ ဖြစ်သည်။ ၎င်းတို့သည် မိမိတို့၏ဉာဏ်ထက်မြက်ခြင်းများကိုသာ အစဉ် မြင်တွေ့ဖို့အလို့ငှာ၊ ၎င်းတို့၏ပျော့ကွက်များ၊ အားနည်းချက်များ၊ ချို့ယွင်းချက်များကို လူများမသိစေဖို့ ဖုံးကွယ်လျက်၊ မိမိတို့ကိုယ်ကိုယ် စိတ်ရင်းကိုဖုံးကွယ်ပြီး အခြေအနေမှန်ကို ဖုံးကွယ်ကြသည်။ ၎င်းတို့က အပျက်သဘောဆောင်ခြင်းကို ခံစားရသည့်အခါ အခြားလူများကိုပင် မပြောဝံ့ပေ။ ၎င်းတို့က သူတို့ကို ရင်ဖွင့်ပြီး မိတ်သဟာယပြုဖို့ သတ္တိမရှိကြပေ။ ပြီးလျှင် ၎င်းတို့ တစ်စုံတစ်ခု အမှားပြုလုပ်သည့်အခါ၊ ယင်းကို ဖုံးထားဖို့နှင့် ထိမ်ချန်ကွယ်ဝှက်ထားဖို့ အစွမ်းကုန် ကြိုးစားကြသည်။ ၎င်းတို့၏တာဝန်ကို ထမ်းဆောင်သည့် ကာလတွင် ၎င်းတို့ကြောင့် အသင်းတော်၏ အလုပ်အပေါ် ဖြစ်ပေါ်စေခဲ့သည့် ထိခိုက်နစ်နာမှုကို ၎င်းတို့ မည်သည့်အခါမျှ မပြောပြပေ။ ၎င်းတို့က အသေးစား ဖြည့်ဆည်းမှုအချို့ကို ပြုလုပ်ပြီးသည့်အခါ သို့မဟုတ် အောင်မြင်မှုလေးအချို့ စွမ်းဆောင်ရရှိပြီးသည့်အခါ၊ ယင်းကို အလျင်အမြန် ကြွားဝါကြသည်။ ၎င်းတို့သည် မည်မျှ စွမ်းဆောင်နိုင်သည်၊ ၎င်းတို့၏အစွမ်းအစ မည်မျှ မြင့်မားသည်၊ ၎င်းတို့သည် မည်မျှ ထူးခြားသည်၊ ပြီးလျှင် ၎င်းတို့သည် သာမန်လူများထက် မည်မျှတော်သည်တို့ကို တစ်ကမ္ဘာလုံးကို အသိပေးဖို့ မစောင့်နိုင်ကြပေ။ ဤသည်မှာ မိမိတို့ကိုယ်ကို ချီးမြှောက်ခြင်းနှင့် သက်သေခံခြင်း နည်းလမ်းတစ်ခု မဟုတ်သလော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၄) ဘုရားနှုတ်ကပတ်တော်ဖွင့်ပြခြင်းကနေ ကျွန်မ နားလည်သွားတယ်။ အန္တိခရစ်တွေက သူတို့ကိုယ်သူတို့ ဂုဏ်တင်တဲ့ လက္ခဏာတစ်ခုက သူတို့ရဲ့ ဆုကျေးဇူးတွေ၊ အားသာချက်တွေ၊ ကူညီပံ့ပိုးတာတွေ၊ အောင်မြင်မှုတွေကို သူများတွေရှေ့မှာ ကြွားပြောတာပဲ။ သူတို့ကို ပါရမီရှိတယ်၊ လုပ်နိုင်ကိုင်နိုင်တယ်လို့ လူတွေထင်ပြီး လူတွေရဲ့ အထင်ကြီးလေးစားမှုကို ရအောင်ပေါ့။ ဧဝံဂေလိမျှဝေပြီး ဘုရားသခင်ကို သက်သေခံတာက အခြေခံအားဖြင့် အပြုသဘောဆောင်တဲ့အရာတွေပါ။ ဘာဘရာက ဧဝံဂေလိအမှုဆောင်တစ်ယောက်အနေနဲ့ သူ့ရဲ့ အားသာချက်တွေနဲ့ သူကြုံရတဲ့ အခက်အခဲတွေ၊ အဲဒီနောက်မှာ ဘုရားကို ဘယ်လိုအမှီပြုပြီး ဘုရားအမှုတော်ကို ကြုံတွေ့ခဲ့တယ်၊ ဒီကနေ သူဘာတွေကိုရပြီး သိလာခဲ့တယ်ဆိုတာတွေနဲ့ သူ အနှစ်ချုပ်ခဲ့တဲ့ လက်တွေ့လုပ်ဖို့လမ်းကောင်းတွေကို မိတ်သဟာယဖွဲ့နိုင်ခဲ့ရင် ဒီမိတ်သဟာယက တည်ဆောက်စရာဖြစ်မှာပဲ။ ဒါပေမဲ့ ဘာဘရာက လူဘယ်နှစ်ယောက်ကို သူပြောင်းလဲခဲ့တယ်၊ သူ ဘယ်လောက်ဒုက္ခခံတယ်၊ အဖိုးအခ ဘယ်လောက်ပေးဆပ်ခဲ့တယ်ဆိုတာတွေပဲ ပြောတယ်။ သူ့အတွေ့အကြုံတွေကို နားထောင်တဲ့သူတွေက ဘုရားသခင်ကို ပိုပြီး နားလည်သွားတာ မတူတဲ့ ပြဿနာတွေကို ဘယ်လိုလက်တွေ့လုပ်ရမယ်၊ ချဉ်းကပ်ရမယ်ဆိုတာကို ရှင်းလင်းသွားတာ လုံးဝ မရှိဘူး။ အဲဒီအစား လူတွေက သူ့အကြောင်းပဲ ပိုသိသွားပြီး သူက ဧဝံဂေလိမျှဝေတဲ့နေရာမှာ ဆုကျေးဇူးတွေ၊ အစွမ်းအစတွေရှိတယ်၊ သူများတွေထက်ပိုပြီး တက်ကြွတယ်ဆိုတာပဲ သိသွားတယ်။ လူတိုင်းက သူ့ကို ချီးမွမ်းပြီး အားကျကြတယ်။ အရမ်းကို မလုံလောက်သလို ခံစားကြရတယ်။ ကြွားဝါတာနဲ့ ဘုရားကို ချီးမြောက်ပြီး သက်သေခံတာရဲ့ ရလဒ်တွေက အတူတူမဟုတ်ဘူးဆိုတာ ကျွန်မ မြင်ခဲ့တယ်။ မိတ်သဟာယကတစ်ဆင့် ကျွန်မရဲ့ အရင်ကအမြင်တွေက အတည်ဖြစ်သွားတယ်။ ဘာဘရာပြောတဲ့ဟာအများစုက ဘုရားကို သက်သေခံတာမဟုတ်ဘဲ သူ့ကိုယ်သူဂုဏ်တင်ပြီး ကြွားဝါဖို့ပြောတယ်ဆိုတာ ကျွန်မ သေချာသွားတယ်။ သူက အန္တိခရစ်ရဲ့ စိတ်သဘောထားကို ဖွင့်ပြနေတာပဲ။ ဒါဟာ ဘုရားကို ရွံရှာစေပြီး မုန်းတီးမှုဖြစ်စေတယ်။ ညီအစ်မတွေကလည်း ကျွန်မကို သတိပေးတယ်။ ဘာဘရာက သူ ဖွင့်ပြနေတဲ့ ဖောက်ပြန်ပျက်စီးတဲ့ စိတ်သဘောထားကို သတိမထားမိနိုင်သေးဘူး။ ကျွန်မတို့က ဒါကို မြင်သွားတော့ သူ့ကို ချစ်ချစ်ခင်ခင်နဲ့ ထောက်ပြသင့်တယ် တဲ့။ ကျွန်မတို့ ဆက်ဆံရေးတွေကို ကာကွယ်ဖို့အတွက်နဲ့ လူ့အကြိုက်လိုက်သူတွေလုပ်လို့ မဖြစ်ဘူး။ ညီအစ်မတွေရဲ့ စကားတွေကြောင့် ကျွန်မ အရမ်းရှက်သွားတယ်။ ပြီးတော့ ဘာဘရာနဲ့ အမြန်ဆုံးမိတ်သဟာယဖွဲ့ဖို့ ဆုံးဖြတ်လိုက်တယ်။

အစည်းအဝေးပြီးသွားတော့ ကျွန်မ စိတ်ငြိမ်အောင် မထိန်းနိုင်နေဘူး။ ကျွန်မက အရင်က ဘာဘရာရဲ့ ပြဿနာတွေကို မြင်ပေမဲ့ သူ့ကို ထောက်မပြရဲခဲ့ဘူး။ ကျွန်မက တစ်ခုခုပြောခဲ့ရင်တောင် တကယ်တမ်း ဘာမှမရလိုက်ဘဲ ပြဿနာကို အပေါ်ယံပဲ လျှပ်ပြောလိုက်တာ။ ဘာဘရာက သူ့ပြဿနာကို လုံးဝ အမှန်တကယ် မဆင်ခြင်ဘူး၊ သတိမထားမိဘူးဆိုတဲ့ သဘောပေါ့။ ကျွန်မက တော်တော် စိတ်မအေးနိုင်ဖြစ်ပြီး ဒီအတွေးတွေကြောင့် လိပ်ပြာမလုံဖြစ်နေတယ်။ မနေနိုင်ဘဲ ကိုယ့်ကိုယ်ကိုယ် မေးမိတယ်။ “ငါက ပုံမှန်ဆိုရင် ဘာဘရာရှေ့မှာ အရမ်းပျော်ရွှင်တက်ကြွနေပြီး သူ့ကို အကုန်ပြောပြတာပါ။ ဒါဆို သူ့ပြဿနာတွေကို ထောက်ပြဖို့ ငါဘာလို့ အရမ်းခက်နေရတာလဲ။ ဘာလို့ထုတ်မပြောနိုင်တာလဲ” ပေါ့။ ကျွန်မ ရှာဖွေရင်း၊ ဆင်ခြင်ကြည့်ရင်းနဲ့ ဘုရားနှုတ်ကပတ်တော်ကို ဖတ်တယ်။ “သင်တို့အားလုံး ကောင်းစွာ ပညာတတ်မြောက်ကြသည်။ သင်တို့အားလုံးသည် သင်တို့၏ပြောဆိုပုံ၌ စစ်ဆေးခံရသည့်အဖြစ်နှင့် လျှော့တွက်ခံရသည့် အဖြစ်ကိုလည်းကောင်း၊ သင်စကားပြောသော ဟန်ပန်ကိုလည်းကောင်း အာရုံစိုက်ကြသည်- သင်တို့သည် လိမ္မာပါးနပ်ပြီး အခြားသူများ၏ ဂုဏ်နှင့် သိက္ခာအား ထိခိုက်မှုမပြုမိရန် သင်ယူထားကြပြီးဖြစ်သည်။ သင်တို့၏ စကားများနှင့် လုပ်ဆောင်ချက်များတွင်၊ သင်တို့သည် လူတို့ လှုပ်ရှားဆောင်ရွက်ရန်အတွက် နေရာချန်ပေးတတ်ကြသည်။ သင်တို့သည် လူတို့အား အေးငြိမ်းသက်သာစေဖို့ တတ်နိုင်သမျှ ပြုလုပ်ကြသည်။ သူတို့၏ အမာရွတ်များ သို့မဟုတ် အားနည်းချက်များကို သင်မဖော်ထုတ်သကဲ့သို့ သူတို့ကို မနာကျင်စေရန် သို့မဟုတ် အရှက်မရစေရန် သင်ကြိုးစားသည်။ ထိုသို့သောအရာမှာ ပြုမူရာတွင် လူအများစု အသုံးပြုသည့် လူလူချင်းဆက်ဆံမှုဆိုင်ရာ စည်းမျဉ်းဖြစ်သည်။ ထိုသို့ဆိုသော် ဤသည်မှာ မည်သို့သော နိယာမမျိုးဖြစ်သနည်း။ (လူ့အကြိုက်လိုက်သူတစ်ယောက်ဖြစ်ခြင်း ဖြစ်သည်။ လှည့်စားတတ်ပြီး မယုံကြည်ရပါ။) ယင်းမှာ ဒုက္ခပေးသည်၊ ယုံကြည်၍မရ၊ စဉ်းလဲဖောက်ပြန်ပြီး မသိမသာ အန္တရာယ်ပေးတတ်သည်။ လူတို့၏ အပြုံးမျက်နှာများ နောက်ကွယ်တွင် ကွယ်ဝှက်ထားသည်မှာ မလိုမုန်းထားသော၊ အန္တရာယ်ပေးတတ်ပြီး စက်ဆုပ်ဖွယ်ကောင်းသော အရာများစွာ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘဝ ကြီးထွားတိုးတက်ခြင်း၏ အညွှန်းခြောက်ခု) “အလယ်အလတ် လမ်းစဉ်လိုက်သူတို့ အားလုံးသည် အန္တရာယ် အပြုဆုံးသူတို့ဖြစ်သည်။ ထိုသူတို့သည် မည်သူ့ကိုမျှ မစော်ကားမိစေဖို့ ကြိုးစားကြသည်၊ ထိုသူတို့သည် လူမုန်းမခံချင်သူများဖြစ်သည်၊ ထိုသူတို့သည် အမှုအရာများကို လိုက်လျော၍ မည်သူမျှ ထိုသူတို့ကို မရိပ်စားမိနိုင်ပေ။ ထိုသို့သော သူသည် အသက်ရှင် နေသော စာတန်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လက်တွေ့လုပ်ဆောင်ခြင်းအားဖြင့်သာ သင်သည် ဖောက်ပြန်ပျက်စီးသော စိတ်သဘောထား၏ အချုပ်အနှောင်များကို ဖယ်ရှားပစ်နိုင်သည်) “‘မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုကို ဖြစ်စေ၏’ ဆိုသော ရှင်သန်ရေး အတွေးအခေါ် ယုံကြည်မှုတစ်ခုရှိသည်။ ဤသည်မှာ ခင်မင်ရင်းနှီးသောဆက်ဆံရေးကို ထိန်းသိမ်းရန်အတွက် မိမိတို့မိတ်ဆွေ၏ ပြဿနာများကို ရှင်းရှင်းလင်းလင်း မြင်လျှင်ပင် နှုတ်ဆိတ်နေရမည်ဟု ဆိုလိုသည်။ သူတစ်ပါးတို့၏ ဂုဏ်သိက္ခာကို မထိခိုက်သို့မဟုတ် အားနည်းချက်များကို မဖော်ထုတ်သည့် စည်းမျဉ်းများကို ထိန်းသိမ်းသင့်သည်ဟု ဆိုလိုသည်။ ၎င်းတို့သည် အချင်းချင်း လှည့်စားရမည်ဖြစ်သည်။ အချင်းချင်း ဖုံးကွယ်ရမည်ဖြစ်သည်။ အချင်းချင်း လျှို့ဝှက်ကြံစည်မှုပြုလုပ်ရမည်ဖြစ်သည်။ အခြားလူမှာ မည်သို့သောသူမျိုးဖြစ်သည်ကို အလွန်ပင် ရှင်းလင်းစွာ သိသော်လည်း တဲ့တိုးမပြောကြဘဲ၊ မိမိတို့၏ ခင်မင်ရင်းနှီးသော ဆက်ဆံရေးကို ထိန်းသိမ်းရန် ဉာဏ်များသော နည်းလမ်းများကို အသုံးချကြသည်။ ဤသို့သော ဆက်ဆံရေးများကို အဘယ်ကြောင့် ထိန်းသိမ်းချင်သနည်း။ ဤလူ့အဖွဲ့အစည်း၊ အဖွဲ့အတွင်းတွင် ရန်သူများရှိအောင် မပြုလုပ်လိုခြင်းဖြစ်သည်။ ထိုသို့ပြုလုပ်လျှင် မိမိကိုယ်ကို အန္တရာယ်ရှိသော အခြေအနေများကျရောက်စေခြင်းဖြစ်သည်ဟု ဆိုလိုပေမည်။ သင်သည် လူတစ်ယောက်၏ အမှားများကို ဖော်ထုတ်ပြီးနောက်၊ သို့မဟုတ် သူ့ကို နာကျင်စေပြီး သူသည် သင်၏ရန်သူဖြစ်လာပြီးနောက်တွင် သူသည် သင့်အား မည်သည့်ပုံစံဖြင့် ထိခိုက်စေမည်ကို သင်မသိသကဲ့သို့၊ ဤသို့သောအခြေအနေသို့ သင် မကျရောက်လိုသောကြောင့် ‘လုံးဝ အထိနာအောင်မလုပ်နှင့်။ အံ့အားသင့်အောင်မလုပ်နှင့်’ ဟုဆိုသည့် ရှင်သန်ရေး အတွေးအခေါ် ယုံကြည်မှုကို သင် အသုံးချသည်။ ဤအရာအရ၊ လူနှစ်ယောက်သည် ဤသို့သော ဆက်ဆံရေးတွင်ရှိလျှင် စစ်မှန်သည့်မိတ်ဆွေများအဖြစ် အကျုံးဝင်သလော။ (မဝင်ပါ။) ၎င်းတို့သည် အချင်းချင်း၏ ယုံကြည်ရသူဖြစ်ဖို့မဆိုထားနှင့်၊ စစ်မှန်သော မိတ်ဆွေများမဟုတ်ပေ။ ဤသို့ဆိုလျှင် ဤသည်မှာ အတိအကျ မည်သည့်ဆက်ဆံရေးမျိုးဖြစ်သနည်း။ အခြေခံလူမှုဆက်ဆံရေးတစ်ခုမဟုတ်သလော။ (ဟုတ်သည်။) ဤသို့သော လူမှုဆက်ဆံရေးများတွင် လူတို့သည် ၎င်းတို့၏ ခံစားချက်များကို မပြနိုင်သကဲ့သို့ လေးနက်သော အပြန်အလှန်ဖလှယ်ခြင်းများလည်း မရှိနိုင်ပေ။ ၎င်းတို့နှစ်သက်သည့် မည်သည့်အရာကိုမျှ မပြောနိုင်ပေ။ ၎င်းတို့၏ စိတ်နှလုံးတွင်ရှိသောအရာ၊ သို့မဟုတ် သူတစ်ပါးတို့တွင် ၎င်းတို့မြင်သော ပြဿနာများ၊ သို့မဟုတ် သူတစ်ပါးတို့အတွက် အကျိုးဖြစ်မည့်စကားများကို မပြောဆိုနိုင်ပေ။ ထိုအစား သူတစ်ပါးတို့ကို မနာကျင်စေရန်အတွက် ကြားကောင်းသောစကားများကို ရွေးချယ်ကြသည်။ ရန်သူများဖြစ်အောင် မပြုလုပ်လိုကြပေ။ ဤအရာ၏ ရည်ရွယ်ချက်မှာ မိမိအနီးရှိလူများကို ခြိမ်းခြောက်မှုမဖြစ်စေရန် ထိန်းသိမ်းဖို့ဖြစ်သည်။ မည်သူကမျှ ၎င်းတို့ကို မခြိမ်းခြောက်နေသောအခါ ၎င်းတို့သည် အတော်အတန် သက်သာ၊ အေးချမ်းစွာဖြင့် အသက်ရှင်နေကြသည် မဟုတ်လော။ ဤသည်မှာ ‘လုံးဝ အထိနာအောင်မလုပ်နှင့်။ အံ့အားသင့်အောင်မလုပ်နှင့်’ ဆိုသည့်စကားကို အားပေးဖို့ လူတို့၏ ပန်းတိုင်မဟုတ်သလော။ (ဟုတ်သည်။) ဤသည်မှာ မိမိကိုယ်ကို ထိန်းသိမ်းခြင်းသည် ပန်းတိုင်ဖြစ်သော ခုခံကာကွယ်ခြင်း အရိပ်လက္ခဏာရှိသော ကောက်ကျစ်လှည့်စားသည့် ဖြစ်တည်မှုနည်းလမ်းတစ်ခုဖြစ်သည်မှာ ရှင်းသည်။ ဤသို့အသက်ရှင်သောသူများသည် ယုံကြည်ရသူ မရှိပေ။ မည်သည့်အရာကိုမဆို ပြောဆိုနိုင်သည့် ရင်းနှီးသောမိတ်ဆွေများမရှိပေ။ ၎င်းတို့သည် အချင်းချင်း ခုခံကာကွယ်ကြသည်။ တွက်ချက်ပြီး နည်းဗျူဟာရှိကြသည်။ တစ်ဦးချင်းက ဤဆက်ဆံရေးမှ လိုအပ်သည့်အရာကို ယူဆောင်ကြသည်။ ဤသို့မဟုတ်သလော။ ဤအရာ၏ အရင်းအမြစ်တွင် ‘လုံးဝ အထိနာအောင်မလုပ်နှင့်။ အံ့အားသင့်အောင်မလုပ်နှင့်’ ဆိုသည့် ပန်းတိုင်သည် သူတစ်ပါးတို့အား စိတ်ဆိုးအောင်ပြုလုပ်ပြီး ရန်သူများဖြစ်စေခြင်းကို တားဆီးရန်၊ မည်သူ့ကိုမျှ မထိခိုက်စေခြင်းအားဖြင့် မိမိကိုယ်ကို ကာကွယ်ရန်ဖြစ်သည်။ ဤသည်မှာ မိမိကိုယ်ကိုမထိခိုက်အောင် ထိန်းသိမ်းရန် ခံယူသည့် နည်းပညာနှင့် နည်းလမ်းဖြစ်သည်။ ဤအနှစ်သာရ၏ ရှုထောင့်အချို့ကို ကြည့်သောအခါ ‘လုံးဝ အထိနာအောင်မလုပ်နှင့်။ အံ့အားသင့်အောင်မလုပ်နှင့်’ ဆိုသည့် လူတို့၏ သူတော်ကောင်းတရားမှ ဖြစ်လာသော တောင်းဆိုမှုသည် မြင့်မြတ်သော သက်ဝင်ယုံကြည်မှုဖြစ်သလော။ အပြုသဘောဆောင်သလော။ (မဆောင်ပါ။) ဤသို့ဆိုလျှင် ထိုအရာက လူတို့ကို မည်သည့်အရာကို သင်ကြားပေးသနည်း။ မည်သူ့ကိုမျှ စိတ်ဆိုးအောင်၊ သို့မဟုတ် နာကျင်အောင်မလုပ်သင့်၊ သို့မဟုတ်လျှင် အဆုံး၌ နာကျင်ရမည်မှာ သင်ဖြစ်သည်ဟု သင်ကြားပေးခြင်းဖြစ်သည်။ ပြီးလျှင် မည်သူ့ကိုမျှ မယုံသင့်ဟု သင်ကြားပေးခြင်းလည်းဖြစ်သည်။ သင်သည် သင်၏ သူငယ်ချင်းကောင်းများထဲမှ တစ်စုံတစ်ယောက်ကို နာကျင်စေလျှင် ခင်မင်ရင်းနှီးမှုက တိတ်ဆိတ်စွာ စတင်ပြောင်းလဲလာမည်။ သင်၏ ကောင်းသော၊ ရင်းနှီးသောသူငယ်ချင်းဖြစ်ရာမှ လမ်းပေါ်တွင် ဖြတ်သွားသော လူစိမ်းတစ်ယောက်အဖြစ်သို့၊ သို့မဟုတ် သင်၏ ရန်သူတစ်ယောက်အဖြစ်သို့ ပြောင်းသွားလိမ့်မည်။...ဤသို့ဆိုလျှင် ဤစကားစုက လူတို့ကို သင်ကြားပေးသောအရာအားဖြင့် ဖြစ်မြောက်သော အဆုံးသတ်ရလဒ်မှာ အဘယ်နည်း။ ဤအရာက လူတို့ကို ပို၍ ရိုးသားစေသလော၊ သို့မဟုတ် ပို၍ လှည့်စားတတ်စေသလော။ ရလဒ်အနေဖြင့် လူတို့သည် ပို၍ လှည့်စားတတ်လာသည်။ လူတို့၏ စိတ်နှလုံးများသည် ပို၍ ဝေးကွာလာသည်။ လူတို့ကြားရှိ အကွာအဝေးသည် ကျယ်ပြန့်လာသည်။ ပြီးလျှင် လူတို့၏ ဆက်ဆံရေးများသည် ရှုပ်ထွေးလာသည်။ ဤသည်မှာ လူတို့၏ လူမှုဆက်ဆံရေးများ ရှုပ်ထွေးလာခြင်းနှင့် ညီမျှသည်။ လူတို့၏ အပြန်အလှန် ဆွေးနွေးပြောဆိုမှုသည် အဖျားရှူးလာသည်။ အချင်းချင်း သတိထားကာကွယ်သည့် စိတ်ထားဖြစ်လာစေသည်။ ဤနည်းလမ်းဖြင့် လူတို့၏ ဆက်ဆံရေးများသည် ပုံမှန်ဖြစ်နိုင်သလော။ လူမှုအခြေအနေက တိုးတက်မည်လော။ (တိုးတက်မည် မဟုတ်ပါ။) ထို့ကြောင့် ‘လုံးဝ အထိနာအောင်မလုပ်နှင့်။ အံ့အားသင့်အောင်မလုပ်နှင့်’ ဆိုသည့် စကားသည် သိသာစွာပင် မှားယွင်းခြင်းဖြစ်သည်။ ဤနည်းလမ်းကို လူတို့အား သွန်သင်ပေးခြင်းသည် လူတို့အား သာမန်လူ့သဘာဝကို အသက်ရှင်နေထိုင်အောင် မလုပ်ဆောင်နိုင်ပေ။ ထို့အပြင် လူတို့ကို ရိုးသားစေရန်၊ ဖြောင့်မတ်စေရန်၊ သို့မဟုတ် ပွင့်လင်းစေရန် မပြုလုပ်နိုင်ပေ။ အပြုသဘောဆောင်သော သက်ရောက်မှုကို လုံးဝ မရရှိနိုင်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၈)) ဘုရားနှုတ်ကပတ်တော်ကို ဖတ်ပြီး ကျွန်မ မြင်သွားတယ်။ ကျွန်မက ဘာဘရာနဲ့ ဆက်ဆံတဲ့နေရာမှာ ဆိုးယုတ်တဲ့ ရှင်သန်ရေးအတွေးအခေါ်တွေကို အားကိုးနေတာပဲ။ “မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုကို ဖြစ်စေ၏” “လူတွေကို ခါးအောက်ပိုင်း ဘယ်တော့မှမထိနဲ့”၊ “မိတ်ဆွေတစ်ဦးတိုးခြင်းသည် လမ်းတစ်ခု ထပ်တိုးခြင်းဖြစ်၏” ဆိုတာမျိုးတွေပေါ့။ ဒီအချိန်မရောက်ခင်အထိ ကျွန်မက ဒီအတွေးအခေါ်တွေကို လူတွေကို ဆက်ဆံဖို့ စည်းမျဉ်းတွေအဖြစ် မှတ်ယူခဲ့တယ်။ ဒီလိုပြုမူတာက အပြန်အလှန် ဆက်ဆံရေးတွေကို ထိန်းသိမ်းဖို့၊ သူများတွေကို စိတ်မဆိုးစေဖို့၊ ကိုယ့်အတွက် ဒုက္ခတွေမဖြစ်စေဖို့ တစ်ခုတည်းသောနည်းလမ်းပဲလို့ ကျွန်မ တွေးမိခဲ့တယ်။ ဒီအတွေးအခေါ်တွေက မရိုးဘူး၊ လှည့်စားတယ်၊ အသက်ရှင်ဖို့အတွက် စိတ်မချရတဲ့နည်းတွေပဲ၊ ဒါတွေကို အချင်းချင်း ချစ်ခင်ခွင့်ပေးဖို့မပြောနဲ့။ ဒါတွေကြောင့် လူတွေက အချင်းချင်း သတိတောင်ထားကြတယ်၊ ရိုးသားစစ်မှန်တဲ့ ဆက်ဆံရေးကို ရှောင်ကြတယ်ဆိုတာ ဘုရားနှုတ်ကပတ်တော် ဖွင့်ပြခြင်းကတစ်ဆင့် နောက်ဆုံးမှာ ကျွန်မ မြင်သွားတယ်။ ဒီနည်းနဲ့ ဆက်ဆံတာက စိတ်ဆိုးစေတာ၊ ကိုယ့်ကိုယ်ကိုယ်အတွက် ပြဿနာရှာတာတွေမဖြစ်စေပေမဲ့ စစ်မှန်တဲ့သူငယ်ချင်းတွေ မဖြစ်အောင် တားဆီးတယ်။ လူတွေကို ပိုပြီးတော့ပဲ အတုအယောင်ဖြစ်ပြီး လှည့်စားစေတယ်။ သူများတွေနဲ့ ဆက်ဆံတဲ့အခါမှာ ပွင့်လင်းသင့်တယ်၊ တစ်ယောက်ယောက်က ပြဿနာတစ်ခုရှိတာကို ကိုယ်က မြင်တဲ့အခါ တတ်နိုင်သလောက်ကူညီပေးဖို့အတွက် သနားကြင်နာမှုကို အမှီပြုသင့်တယ်ဆိုတာကိုလည်း ကျွန်မ နားလည်သွားတယ်။ လောလောဆယ်မှာ သူက လက်မခံနိုင်ဘဲ ကိုယ့်ကို နားလည်မှုလွဲရင်တောင် သူ့ကို ချဉ်းကပ်တဲ့အခါမှာ ဒီစည်းမျဉ်းတွေကို လိုက်နာပြီး မှန်ကန်တဲ့ ရည်ရွယ်ချက်ထားရဦးမှာပဲ။ သမ္မာတရားကို တကယ်လက်ခံတဲ့သူတွေအတွက် သူတို့တွေက ကိုင်တွယ်ဖြေရှင်းခံရတဲ့အခါမှာ ခဏတာ အရှက်ရတာ၊ လက်မခံတာတွေ ဖြစ်နိုင်ပေမဲ့ နောက်ပိုငးမှာ သမ္မာတရားကို ရှာဖွေနိုင်ပြီး သူတို့ကိုယ်သူတို့ ဆင်ခြင်နိုင်လိမ့်မယ်။ သူတို့က သူများတွေကို မနာလိုမဖြစ်ရုံတင်မကဘူး။ သူတို့ကို ပြုပြင်ပေးတဲ့သူကို ကျေးဇူးတင်လိမ့်မယ်။ ဘာဘရာနဲ့ ကျွန်မ ဆက်ဆံရေးကို ပြန်စဉ်းစားမိတယ်။ သူက သူများတွေရှေ့မှာ ကြွားဝါနေတာ၊ သူများတွေက သူ့ကို အရမ်းအထင်ကြီးနေတာကို ကျွန်မ သုံးလေးခါလောက် ရှင်းရှင်းလင်းလင်း မြင်ပေမဲ့ သူ့ပြဿနာကို ထောက်ပြလို့ သူ့အတ္တ အနာတရဖြစ်သွားမှာ၊ နောင်ကျရင် ကျွန်မကို သူက အရေးမလုပ်မှာတွေကို ကျွန်မ ကြောက်နေခဲ့တယ်။ အဲဒါနဲ့ သူနဲ့ အဆင်ပြေဖို့အတွက် သူက ဖောက်ပြန်ပျက်စီးမှုကို ဖွင့်ပြနေတဲ့အချိန်မှာ ကျွန်မက သူ့ကို ဘာမှမပြောဘဲ၊ ကူညီမပေးဘဲ ဒီတိုင်းကြည့်နေခဲ့တယ်။ ဒါကြောင့် သူက သူ့ပြဿနာကို ဆင်ခြင်မကြည့်တော့ဘူး၊ မသိမြင်တော့ဘူး။ နောက်ပိုငးတော့ သူ့ရဲ့ အရင်ပုံစံအတိုင်းပဲ လုပ်တယ်။ ဒီဆိုးယုတ်တဲ့ အတွေးအခေါ်တွေနဲ့ အသက်ရှင်တာကြောင့် ကျွန်မက ကျွန်မတို့ ဆက်ဆံရေးကိုပဲ ကာကွယ်ချင်ခဲ့တယ်။ ကျွန်မက နားလည်မှုရှိပြီး စာနာတတ်တဲ့သူလို့ ဘာဘရာက ပြောအောင်ပေါ့။ သူ့အသက်ဝင်ရောက်မှုကို ကျွန်မ ထည့်မစဉ်းစားခဲ့ဘူး။ ကျွန်မ သူ့ဆီမှာ မြင်တဲ့ ပြဿနာတွေကို အစောကတည်းကသာ ထောက်ပြခဲ့ရင် သူ့ရဲ့ ဖောက်ပြန်ပျက်စီးတဲ့ စိတ်သဘောထားကို သူ နည်းနည်း နားလည်နိုင်တယ်။ စုဝေးပွဲတွေမှာ ဒီလို ကျိုးကြောင်းမသင့်တာတွေကို ပြောမှာမဟုတ်ဘူး။ ကျွန်မက ကျွန်မတို့ဆက်ဆံရေးကို ကာကွယ်ဖို့အတွက် လူ့အကြိုက်လိုက်သူဖြစ်သွားတယ်။ ဒါက တကယ်ကို အန္တရာယ်ရှိတဲ့ အပြုအမူပဲ။ နောက်တော့ ကျွန်မနဲ့ ဆက်ဆံခဲ့တဲ့ နောက်ထပ်အစ်မတစ်ယောက်ကို တွေးမိတယ်။ သူက သူ့တာဝန်မှာ ခဏခဏ ဝတ်ကျေတမ်းကျေဆန်တာကို ကျွန်မ မြင်ရတယ်။ ပြီးတော့ သူများတွေက သူ့ပြဿနာကို ထောက်ပြတဲ့အခါ သူက ပြန်ငြင်းပြီး လက်မခံနိုင်ဘူး။ သူ့ကိုယ်သူ သုံးသပ်ကြည့်ဖို့အတွက် ကူလုပ်ပေးဖို့ ကျွန်မ သူနဲ့ မိတ်သဟာယပြုချင်တယ်။ ဒါပေမဲ့ သူက တော်တော်အသက်ကြီးပြီလို့ ကျွန်မ ခံစားမိတယ်။ သူ့ပြဿနာကို ထောက်ပြလိုက်ရင် သူ့အတ္တကို ထိခိုက်သွားပြီး ကျွန်မကို ကြမ်းလွန်းတယ်လို့ ထင်မှာပဲ ပေါ့။ အဲဒါနဲ့ သူ့ပြဿနာကို မျက်ကွယ်ပြုလိုက်ပြီး အပြင်ပန်းမှာတော့ သူနဲ့ ပျော်တယ်၊ စကားပြောတယ်၊ ခင်မင်ရင်းနှီးတယ်ဆိုတာမျိုး ဆက်နေလိုက်တယ်။ သူ့တာဝန်မှာ ဝတ်ကျေတမ်းကျေဆန်တဲ့အတွက် သူ အထုတ်ခံရပြီးတဲ့နောက်ကျမှ ကျွန်မက သူ့ကို အမြန်မကူညီလိုက်မိလို့ နောင်တရခဲ့တယ်။ သူ ထွက်သွားပြီးတော့မှ ကျွန်မက သူ့မှာတွေ့ရတဲ့ ပြဿနာကို မိတ်သဟာယဖွဲ့လိုက်တယ်။ သူက သူ့ပြဿနာကို မြင်သွားပေမဲ့ သူ့ကို အစောကတည်းက ထောက်မပြလို့ဆိုပြီး ကျွန်မကို အပြစ်တင်တယ်။ ပြီးတော့ သူ့ပုံစံတွေကို စောစောစီးစီးပြုပြင်နိုင်ခဲ့ရင် အထုတ်ခံရမှာမဟုတ်လောက်ဘူးဆိုပြီး ပြောတယ်။ ဒီလိုစဉ်းစားမိပြီး ကျွန်မ နောက်ဆုံးမှာ မြင်သွားတာက ဒီအတွေးအခေါ်တွေနဲ့ အသက်ရှင်ပြီး လူ့အကြိုက်လိုက်သူလုပ်တာက တကယ်လူကောင်းဖြစ်တာနဲ့ လုံးဝ မတူဘူးဆိုတာပဲ။ ဒါက သူများတွေအပေါ်ကို ရိုးသားစစ်မှန်မှု၊ သနားကြင်နာမှု လုံးဝ မပြပါဘူး။ အဲဒီအစား တစ်ကိုယ်ကောင်းဆန်ပြီး လှည့်စားတာပါ။ ကျွန်မက ဆိုးယုတ်တဲ့ စိတ်သဘောထားအတိုင်း အသက်ရှင်နေထိုင်နေပြီး ဘုရားကို စက်ဆုပ်ရွံရှာစေခဲ့တယ်။ ဘာဘရာက ကျွန်မအပေါ်ကို အမြဲတမ်း ရိုးသားစစ်မှန်တယ်။ ဒါပေမဲ့ ကျွန်မက သူနဲ့ဆက်ဆံတဲ့အချိန်မှာ ဒီအတွေးအခေါ်တွေကိုပဲ အားကိုးပြီး သမ္မာတရားကို လက်တွေ့မလုပ်ခဲ့ဘူး။ သူ့ကို စိတ်မဆိုးအောင်ဘယ်လိုလုပ်ရမယ်၊ ကျွန်မကို သူအကောင်းမြင်နေတာကို ဘယ်လိုထိန်းသိမ်းရမယ်ဆိုတာပဲ စဉ်းစားခဲ့တယ်။ သူက ဖောက်ပြန်ပျက်စီးမှုကို ဖွင့်ပြနေတာကို ကျွန်မမြင်တော့ လျစ်လျူရှုလိုက်တယ်။ ဒီလိုလုပ်တော့ ကိုယ့်ကိုယ်ကိုယ် သူငယ်ချင်းကောင်းလို့ ခေါ်နိုင်ပါ့မလား။ “မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုကို ဖြစ်စေ၏” ဆိုတာက တကယ်ကို စာတန်ရဲ့ မုသားတစ်ခုပဲဆိုတာ ကျွန်မ မြင်သွားတယ်။ ဒါနဲ့ ကျွန်မ ဆက်ပြီး မရှင်သန်ချင်တော့ဘူး။

ကျွန်မ ဆင်ခြင်သုံးသပ်ရင်းနဲ့ ဘာဘရာရဲ့ ပြဿနာကို ကျွန်မထောက်မပြရဲတဲ့ တခြားအကြောင်းပြချက်တစ်ခုရှိတာကို သတိထားမိတယ်။ ကျွန်မက မှားနေတဲ့အမြင်ကို ကိုင်စွဲထားခဲ့တာ။ သူများရဲ့ ပြဿာနကို ထောက်ပြတာက သူ့အားနည်းချက်ကို ဖော်တာဖြစ်တယ်၊ သူ့အတ္တကို ထိခိုက်မှာပဲ၊ စိတ်ဆိုးနိုင်ခြေရှိတယ်၊ ဒါက ကျေးဇူးအတင်မခံရတဲ့ လုပ်ရပ်ပဲလို့ ကျွန်မ အမြဲတမ်း ထင်ခဲ့တယ်။ ဒီတော့ ဘာဘရာနဲ့ကျတော့ သူ့ပြဿနာကို ကျွန်မ ထောက်ပြလိုက်ရင် သူ စိတ်ဆိုးပြီး ကျွန်မတို့ဆက်ဆံရေးပျက်စီးမှာကို ကျွန်မ အမြဲတမ်းကြောက်နေခဲ့တာ။ ဒါကြောင့် သမ္မာတရားကို လက်တွေ့လုပ်ဖို့ အရမ်းခက်သွားတာပေါ့။ အဲဒါနဲ့ ဘုရားဆီမှာ ကျွန်မ တောင်းခံပြီး ဒီကျွန်မပြဿနာကို ဖြေရှင်းဖို့အတွက် လမ်းပြဖို့ ဆုတောင်းတယ်။

ရှာဖွေရင်းနဲ့ ဒီဘုရားနှုတ်ကပတ်တော်တွေကို ကျွန်မ ဖတ်တယ်။ “ဘုရားသခင်သည် လူတို့အား အမှန်ပြောရန်၊ ၎င်းတို့တွေးသည့်အရာကို ပြောရန်တောင်းဆိုပြီး လှည့်စားရမည်မဟုတ်၊ လူတို့၏ အားနည်းချက်များကို မလှောင်ရ၊ မလှည့်စားရ၊ မသရော်ရ၊ မစော်ကားရ၊ ဘောင်မခတ်ရ၊ မနာကျင်စေရ၊ မဖော်ထုတ်ရ၊ သို့မဟုတ် လူတို့ကို မလှောင်ပြောင်ရဟု တောင်းဆိုသည်။ ဤသည်တို့သည် စကားပြောခြင်း၏ စည်းမျဉ်းများဖြစ်သည် မဟုတ်လော။ လူတို့၏ အားနည်းချက်များကို မဖော်ထုတ်သင့်ဟု ဆိုရခြင်းမှာ မည်သည့်အရာကို ဆိုလိုသနည်း။ အခြားလူတို့အပေါ် အတင်းအဖျင်း မပြောခြင်းကို ဆိုလိုသည်။ ၎င်းတို့ကို ဝေဖန်၊ သို့မဟုတ် ပြစ်တင်ရှုတ်ချဖို့ ၎င်းတို့၏ အတိတ်က အမှားများ၊ သို့မဟုတ် အားနည်းချက်များကို ဖက်တွယ်မထားနှင့်။ ဤသည်မှာ အနည်းဆုံး သင် လုပ်ဆောင်သင့်သည့်အရာ ဖြစ်သည်။ အခြေအနေကို ဖန်တီးယူခြင်းဘက်တွင် အပြုသဘောဆောင်သော စကားကို မည်သို့ ဖော်ပြသနည်း။ ယင်းမှာ အဓိကအားဖြင့် အားပေးခြင်း၊ ညွှန်ကြားပေးခြင်း၊ လမ်းပြခြင်း၊ တိုက်တွန်းခြင်း၊ သိနားလည်ခြင်းနှင့် နှစ်သိမ့်ခြင်းတို့ ဖြစ်သည်။ ထို့အပြင် အထူးဖြစ်ရပ်များတွင် အခြားသူများအနေဖြင့် သမ္မာတရားနှင့်ဆိုင်သော အသိကို ရရှိကာ နောင်တရလိုစိတ်ရှိဖို့အလို့ငှာ သူတို့၏ အမှားများကို တိုက်ရိုက်ဖော်ထုတ်ပြီး ကိုင်တွယ်ဖြေရှင်းကာ ပြုပြင်ဖို့ လိုအပ်သည်။ ထိုအခါမှသာ မျှော်လင့်ထားသော အကျိုးကို ရရှိပေသည်။ ဤသို့လက်တွေ့လုပ်ဆောင်ခြင်းနည်းလမ်းသည် လူတို့အတွက် အလွန်အကျိုးဖြစ်သည်။ ဤသည်မှာ ၎င်းတို့အတွက် တကယ့်အကူအညီဖြစ်ပြီး ၎င်းတို့အတွက် အပြုသဘောဆောင်သည် မဟုတ်လော။...အနှစ်ချုပ်လျှင် စကားပြောဆိုခြင်းနောက်ကွယ်၌ရှိသော စည်းမျဉ်းမှာ အဘယ်နည်း။ ဤအရာဖြစ်သည်။ သင်၏ စိတ်နှလုံးတွင် ရှိသောအရာကို ပြောဆိုလော့။ သင်၏ တကယ့်အတွေ့အကြုံများနှင့် သင်အမှန်တကယ်ထင်မြင်သည့် အရာတို့ကို ပြောဆိုလော့။ ဤစကားများသည် လူတို့အတွက် အကျိုးအရှိဆုံးဖြစ်သည်။ လူတို့ကို ပံ့ပိုးပေးသည်။ လူတို့ကို ကူညီပေးသည်။ အပြုသဘောဆောင်သည်။ အတုအယောင်ဖြစ်သော စကားများ၊ လူတို့ကို အကျိုးမဖြစ်စေသည့်၊ မတည်ဆောက်ပေးသည့် စကားများကို ပြောဖို့ ငြင်းဆန်လော့။ ဤနည်းအားဖြင့် လူတို့ကို ထိခိုက်နစ်နာစေခြင်း၊ အမှားလုပ်မိစေခြင်း၊ အပျက်သဘောအတွင်းသို့ ထိုးကျစေခြင်း၊ အပျက်သဘောသက်ရောက်မှု ရှိခြင်းတို့ကို ရှောင်နိုင်လိမ့်မည်။ အပြုသဘောဆောင်သောအရာများကို သင်ပြောဆိုရမည်။ လူတို့ကို တတ်နိုင်သမျှ ကူညီရန်၊ အကျိုးပြုရန်၊ ပံ့ပိုးပေးရန်၊ လူတို့အထဲ၌ ဘုရားသခင်အပေါ် စစ်မှန်သော ယုံကြည်ခြင်း ဖြစ်ပေါ်လာစေရန် သင်ကြိုးပမ်းရမည်။ ဘုရားနှုတ်ကပတ်တော်အပေါ် သင်၏ အတွေ့အကြုံများနှင့် ပြဿနာများကို သင်ဖြေရှင်းသည့် နည်းလမ်းမှတစ်ဆင့် လူတို့ကို အကူအညီယူခွင့် ပြုရမည်။ များစွာရရှိခွင့် ပြုရမည်။ ဘုရားသခင်၏ အမှုတော်ကို တွေ့ကြုံခြင်းနှင့် သမ္မာတရား၏ စစ်မှန်မှုအတွင်းသို့ ဝင်ရောက်ခြင်းလမ်းကြောင်းကို နားလည်နိုင်စေရမည်။ ဤသို့ဖြင့် ၎င်းတို့ကို အသက်သို့ ဝင်ရောက်စေပြီး ၎င်းတို့၏ အသက်တာကို ကြီးထွားအောင် ပြုလုပ်ရမည်။ ဤသည်မှာ စည်းမျဉ်းရှိသော၊ လူတို့ကို တည်ဆောက်ပေးသော သင့်စကားများ၏ သက်ရောက်မှုအားလုံး ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၃)) “အကယ်၍ သင်သည် ညီအစ်ကို သို့မဟုတ် မောင်နှမတစ်ဦးနှင့် ကောင်းသော ဆက်ဆံရေးရှိပြီး သူတို့၌ မည်သည့်အရာ မှားယွင်းနေကြောင်း ထောက်ပြရန် သင့်ကို တောင်းဆိုလျှင် သင် ယင်းကို အဘယ်သို့ ပြုသင့်သနည်း။ ဤသည်မှာ ကိစ္စရပ်အတွက် သင်အသုံးပြုသော ချဉ်းကပ်နည်းနှင့် ဆက်စပ်သည်။...သို့ဆိုလျှင် သမ္မာတရား၏ စည်းမျဉ်းအရ ဤကိစ္စရပ်ကို သင် အဘယ်သို့ ချဉ်းကပ်သင့်သနည်း။ မည်သည့်လုပ်ဆောင်ချက်က သမ္မာတရားနှင့် ညီညွတ်သနည်း။ ဆက်စပ်သော အခြေခံသဘောတရားများ မည်မျှရှိသနည်း။ အနည်းဆုံးအနေဖြင့် ပထမဦးစွာ တစ်ပါးသူများကို ထိမိ၍ လဲကျစေခြင်း မပြုနှင့်။ သင်သည် တစ်ပါးသူတို့၏ အားနည်းချက်များနှင့် သူတို့အား မည်သည့်စကားပြောနည်းက သူတို့အား ထိမိ၍လဲကျစေခြင်း မရှိစေမည့်နည်းလမ်းကို ဦးစွာ စဉ်းစားရမည်။ ဤသည်မှာ စဉ်းစားသုံးသပ်ရမည့် အသေးငယ်ဆုံးပင် ဖြစ်သည်။ ထို့နောက် သူသည် ဘုရားကို အမှန်တကယ်ယုံကြည်ပြီး သမ္မာတရားကို လက်ခံသောသူဖြစ်သည်ကို သင်သိလျှင် ထိုသူသည် ပြဿနာတစ်ခုရှိသည်ကို သင် သတိပြုမိသောအခါ သင့်ဘက်မှစ၍ ထိုသူကို ကူညီသင့်သည်။ သင်က မည်သည့်အရာကိုမျှ မလုပ်ဆောင်ဘဲ ထိုသူကို လှောင်ရယ်လျှင် ယင်းသည် ထိုသူကို ထိခိုက်နာကျင်စေသည်။ ထိုသို့ပြုသောသူသည် အသိစိတ်၊ သို့မဟုတ် ဆင်ခြင်တုံတရားမရှိပေ။ သူတစ်ပါးတို့အတွက် ချစ်ခြင်းမရှိပေ။ အသိစိတ်နှင့် ဆင်ခြင်တုံတရား အနည်းငယ်ရှိသူတို့သည် ၎င်းတို့၏ ညီအစ်ကိုမောင်နှမများကို ဟာသတစ်ခုအနေဖြင့်သာ ကြည့်၍မရပေ။ သူသည် ၎င်းတို့ပြဿနာကို ကူညီဖြေရှင်းရန်အတွက် မတူညီသောနည်းလမ်းများကို စဉ်းစားသင့်သည်။ သူသည် ထိုသူအား မည်သည့်အရာဖြစ်ပျက်သည်နှင့် ထိုသူ၏ အမှားက မည်သည့်နေရာတွင်ရှိသည်ကို နားလည်ခွင့်ပေးသင့်သည်။ ထိုသူက နောင်တရနိုင်ခြင်းရှိမရှိဆိုသည်မှာ သူ၏ ကိုယ်ပိုင်ကိစ္စဖြစ်သည်။ ငါတို့သည် မိမိတို့၏ တာဝန်ကို ဖြည့်ဆည်းပြီးဖြစ်လိမ့်မည်။ ထိုသူက ယခုတွင် နောင်တမရလျှင်ပင် သူအသိတရားရလာသောတစ်နေ့ကို အနှေးနှင့်အမြန် ရောက်ရှိလာလိမ့်မည်ဖြစ်ပြီး ထိုသူက သင့်ကို အပြစ်တင်မည်မဟုတ်၊ သို့မဟုတ် စွပ်စွဲမည်မဟုတ်ပေ။ အနည်းဆုံးအနေဖြင့် သင်၏ ညီအစ်ကိုမောင်နှမများကို သင်ဆက်ဆံသည့်ပုံစံသည် အသိစိတ်နှင့် ဆင်ခြင်တုံတရား၏ စံနှုန်းများအောက်တွင် မရှိရပေ။ သူတစ်ပါးတို့အပေါ်သို့ သင့်ကိုယ်သင် အကြွေးမတင်စေနှင့်။ သင်တတ်နိုင်သည့်အတိုင်းအတာအထိ သူတို့ကို ကူညီလော့။ ဤသည်မှာ လူတို့လုပ်ဆောင်သင့်သည့်အရာဖြစ်သည်။ မိမိတို့၏ ညီအစ်ကိုမောင်နှမများကို ချစ်ခြင်းဖြင့်လည်းကောင်း၊ သမ္မာတရားစည်းမျဉ်းများနှင့် အညီလည်းကောင်း ဆက်ဆံနိုင်သောသူတို့သည် အကောင်းဆုံးလူအမျိုးအစားများ ဖြစ်သည်။ ၎င်းတို့သည် အကြင်နာတတ်ဆုံးသော သူများလည်း ဖြစ်သည်။ စစ်မှန်သော ညီအစ်ကိုမောင်နှမများသည် သမ္မာတရားကို လက်ခံပြီး လက်တွေ့လုပ်ဆောင်နိုင်သောသူများဖြစ်သည်မှာ မှန်သည်။ လူတစ်ယောက်သည် ဗိုက်ဝရန်၊ သို့မဟုတ် ကောင်းချီးများ ရရှိရန်အတွက်သာ ဘုရားသခင်ကို ယုံကြည်ပြီး သမ္မာတရားကို လက်မခံလျှင် သူသည် ညီအစ်ကိုမောင်နှမတစ်ယောက်မဟုတ်ပေ။ စစ်မှန်သော ညီအစ်ကိုမောင်နှမများကို သမ္မာတရားစည်းမျဉ်းများနှင့်အညီ ဆက်ဆံရမည်။ ၎င်းတို့က ဘုရားသခင်ကို မည်သို့ယုံကြည်သည်ဖြစ်စေ၊ မည်သည့်လမ်းကြောင်းတွင် ရှိနေသည်ဖြစ်စေ မေတ္တာစိတ်ဖြင့် ၎င်းတို့ကို ကူညီသင့်သည်။ စွမ်းဆောင်ရရှိသင့်သည့် အနည်းဆုံးသော အကျိုးသက်ရောက်မှုမှာ အဘယ်နည်း။ ရှေးဦးစွာ ၎င်းတို့ကို လဲကျအောင်မပြုခြင်း ဖြစ်သည်။ ၎င်းတို့ကို အပျက်သဘောဆောင်ခွင့် မပေးခြင်းဖြစ်သည်။ ဒုတိယအနေဖြင့် ၎င်းတို့ကို ကူညီခြင်းဖြစ်သည်။ မှားယွင်းသောလမ်းမှ နောက်ပြန်ဆုတ်ရန် ပြုလုပ်စေခြင်းဖြစ်သည်။ တတိယအနေဖြင့် ၎င်းတို့ကို သမ္မာတရားကို နားလည်ပြီး မှန်ကန်သောလမ်းကို ရွေးချယ်အောင်ပြုလုပ်ခြင်းဖြစ်သည်။ ဤအကျိုးသက်ရောက်မှု သုံးမျိုးကို ၎င်းတို့ကို မေတ္တာစိတ်ဖြင့် ကူညီခြင်းအားဖြင့်သာ ရရှိနိုင်သည်။ သင့်တွင် စစ်မှန်သော ချစ်ခြင်းမရှိလျှင် ဤအကျိုးသက်ရောက်မှုသုံးမျိုးကို မရရှိနိုင်ပေ။ အများဆုံးအနေဖြင့် တစ်ခု၊ နှစ်ခုသာရရှိနိုင်သည်။ ဤအကျိုးသက်ရောက်မှုသုံးမျိုးသည် သူတစ်ပါးတို့ကို ကူညီရန်အတွက် စည်းမျဉ်းသုံးခုလည်းဖြစ်သည်။ ဤစည်းမျဉ်းသုံးခုကို သင်သိပြီး ကိုင်တွယ်နိုင်သည်။ သို့သော် ၎င်းတို့ကို အမှန်တကယ် မည်သို့လက်တွေ့လုပ်ဆောင်ရသနည်း။ သူတစ်ပါးတို့၏ အခက်အခဲကို သင် အမှန်တကယ် နားလည်သလော။ ဤသည်မှာ နောက်ပြဿနာတစ်ခုပင် မဟုတ်လော။ သင်သည်- ‘သူတို့အခက်အခဲ၏ အရင်းအမြစ်က အဘယ်နည်း။ ကျွန်ုပ် သူတို့ကို ကူညီနိုင်စွမ်းရှိသလော။ အကယ်၍ ကျွန်ုပ်၏ ဝိညာဉ်ရင့်ကျက်မှုသည် အလွန်နုနယ်ပြီး သူတို့၏ပြဿနာကို ကျွန်ုပ် မဖြေရှင်းနိုင်ဘဲ သတိလက်လွတ် စကားပြောမိလျှင် သူတို့ကို ကျွန်ုပ် လမ်းမှား ညွှန်ပြမိနိုင်သည်။ ထို့ထက်ပို၍ ဤလူက သမ္မာတရားကို မည်မျှ နားလည်နိုင်စွမ်းရှိပြီး သူတို့၏ အစွမ်းအစက အဘယ်နည်း။ သူတို့ ခေါင်းမာသလော။ သူတို့က ဝိညာဉ်ရေးကိစ္စများကို နားလည်သလော။ သူတို့ သမ္မာတရားကို လက်ခံနိုင်သလော။ သူတို့ သမ္မာတရားကို လေ့လာလိုက်စားသလော။ အကယ်၍ ကျွန်ုပ်သည် သူတို့ထက် ပို၍ စွမ်းဆောင်နိုင်သည်ကို သူတို့မြင်ပြီး သူတို့ကို ကျွန်ုပ် မိတ်သဟာယပြုလျှင် သူတို့ထဲ၌ မနာလိုမှု သို့မဟုတ် အပျက်သဘောဆောင်ခြင်း ပေါ်ပေါက်လာမည်လော။’ ဟုလည်း စဉ်းစားရမည်။ ဤမေးခွန်းများအားလုံးကို စဉ်းစားသုံးသပ်ရမည်။ ဤမေးခွန်းများကို သင်စဉ်းစားပြီး ရှင်းလင်းမှုရှိပြီးနောက်တွင် ထိုသူဆီသွား၍ မိတ်သဟာယပြုလော့။ ထိုသူ၏ ပြဿနာနှင့်သက်ဆိုင်သော ဘုရားနှုတ်ကပတ်တော်အချို့ကို ဖတ်လော့။ ဘုရားနှုတ်ကပတ်တော်ထဲမှ သမ္မာတရားကိုနားလည်ပြီး လက်တွေ့လုပ်ဆောင်ရန်လမ်းကြောင်းကို ရှာတွေ့နိုင်ရန် ၎င်းတို့ကို ထောက်ကူပေးလော့။ ထို့နောက်တွင် ပြဿနာက ပြေလည်သွားလိမ့်မည်။ ပြီးလျှင် ထိုသူသည် ဆင်းရဲဒုက္ခမှ လွတ်မြောက်လိမ့်မည်။ ဤသည်မှာ ရိုးရှင်းသော ကိစ္စတစ်ခုဖြစ်သလော။ ဤသည်မှာ ရိုးရှင်းသောကိစ္စမဟုတ်ပေ။ သမ္မာတရားကို နားမလည်လျှင် သင်မည်မျှ ပြောသည်ဖြစ်စေ အသုံးဝင်မည်မဟုတ်ပေ။ သမ္မာတရားကို သင်နားလည်လျှင် ထိုသူသည် စာကြောင်းအနည်းငယ်ဖြင့် ဉာဏ်အလင်းပွင့်လင်းနိုင်ပြီး အကျိုးရနိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လေ့လာလိုက်စားခြင်းအားဖြင့်သာ ဘုရားသခင်အပေါ် မိမိတို့၏အယူအဆများနှင့် နားလည်မှုလွဲခြင်းများကို ဖြေရှင်းနိုင်၏) ဘုရားနှုတ်ကပတ်တော်ကနေ ကျွန်မ နားလည်သွားတယ်။ လူတစ်ယောက်ကို အကဲဖြတ်ပြီး ရှုတ်ချဖို့အတွက် သူ့အားနည်းချက်ကို အသုံးချဖို့အတွက် သူ့ချို့ယွင်းချက်တွေကို ဖော်ထုတ်ရင်၊ ကိုယ့်ရည်ရွယ်ချက်က သူ့ကိုလှောင်ဖို့၊ သရော်ဖို့၊ စွပ်စွဲရှုတ်ချဖို့ဆိုရင် ဘုရားက ဒါကို စက်ဆုပ်ရွံရှာတယ်။ ဒါပေမဲ့ လူတစ်ယောက်ကို ကူညီဖို့ ရည်ရွယ်ချက်နဲ့ သူ့ပြဿနာတွေနဲ့ အားနည်းချက်တွေကို ထောက်ပြရင် ဒါက တည်ဆောက်စရာဖြစ်တယ်။ သူများတွေအပေါ် သနားကြင်နာမှုနဲ့ သူတို့ဘဝတွေအပေါ် တာဝန်သိစိတ်ကို ဖော်ပြတာဖြစ်ပါတယ်။ ဒီလူက သမ္မာတရားကို လိုက်စားရင် သူများတွေရဲ့ အကူအညီနဲ့ သူက သူ့ကိုယ်သူ သုံးသပ်နိုင်မယ်။ သူ့ပြဿနာတွေကို ဖြေရှင်းဖို့ သမ္မာတရားကို ရှာဖွေနိုင်မယ်။ သူ့ရဲ့ အသက်ဝင်ရောက်မှုမှာ တိုးတက်မှုရှိလိမ့်မယ်။ ဒါပေမဲ့ တချို့လူတွေက ကိုင်တွယ်ဖြေရှင်းခံရတာ၊ သူတို့ပြဿနာတွေ ထောက်ပြခံရတာကို အတိုက်အခံဖြစ်ပြီး မကြိုက်ကြဘူး။ ဒါဟာ သူတို့က သမ္မာတရားကို လက်မခံဘူး၊ သူတို့စိတ်သဘောထားက သမ္မာတရားကို စိတ်ကုန်တယ်ဆိုတာကို ပြတယ်။ သူများရဲ့ ပြဿနာတွေကို ထောက်ပြတာက သူ့အားနည်းချက်တွေကို ဖော်တာနဲ့ အတူတူပဲ၊ ကျေးဇူးအတင်မခံရတဲ့အလုပ်ပဲလို့ အရင်က ကျွန်မ ယုံကြည်ခဲ့တာကို မြင်မိတယ်။ ဒီအမြင်က လုံးဝ မှားနေတယ်။ သူများတွေရဲ့ ပြဿနာတွေကို ထောက်ပြတာနဲ့ပတ်သက်ပြီး စည်းမျဉ်းတွေရှိတာကိုလည်း ကျွန်မ နားလည်လာတယ်။ ကောင်းတဲ့ရည်ရွယ်ချက်တွေ၊ စိတ်ထက်သန်မှုတွေ၊ ဒါမှမဟုတ် ဘယ်သူပဲဖြစ်ဖြစ် လူတွေကို သူတို့ပြဿနာတွေကို တိုက်ရိုက်ထောက်ပြတာတွေနဲ့ပဲ ဆိုင်တာမဟုတ်ဘူး။ တစ်ခါတလေမှာ ဉာဏ်ပညာကို သုံးပြီး သမ္မာတရားစည်းမျဉ်းတွေကို လိုက်နာဖို့လိုလိမ့်မယ်။ အရေးကြီးဆုံးက ဆက်စပ်မှုရှိတဲ့ သမ္မာတရားတွေကို စဉ်းစားဖို့ သူများတွေကို ထောက်ပြပြီး သမ္မာတရားနဲ့ ဘုရားအလိုတော်ကို နားလည်အောင်ကူညီဖို့၊ သူတို့တွေကို လက်တွေ့လုပ်ဖို့ လမ်းကြောင်းတစ်ခုပေးဖို့ပဲ။ ဒီလိုလုပ်မှသာ လူတွေကို အမှန်တကယ် ကူညီနေတာပဲ။ အရင်တုန်းက သူများတွေရဲ့ ပြဿနာတွေကို ထောက်ပြတဲ့အခါ ရလဒ်ကောင်းတွေမရနေတာက သမ္မာတရားစည်းမျဉ်းတွေကို မရှာနေလို့ပဲဆိုတာ ဒီနေရာမှာ ကျွန်မ နောက်ဆုံးတော့ နားလည်သွားတယ်။ စိတ်ကြီးဝင်တဲ့၊ သူ့ဂုဏ်သတင်းကို အရေးစိုက်နေတဲ့၊ အရင်က ကိုင်တွယ်ဖြေရှင်းတာ မခံရဖူးတဲ့ ရိုရှာနာလိုပေါ့။ သူက သူ့မိတ်သဟာယမှာ ခေါင်းစဉ်လွဲသွားတာကို ကျွန်မ မြင်တော့ သူ့ပြဿနာကို သူ့ကို ကျွန်မ ထောက်ပြသင့်ရုံမကဘူး။ ပြီးရင် လက်တွေ့လုပ်ဖို့လမ်းကြောင်းကို သူရှာတွေ့အောင် ကူညီပေးဖို့ ဘုရားနှုတ်ကပတ်တော်ကို မိတ်သဟာယဖွဲ့ခြင်းနဲ့ပတ်သက်တဲ့ စည်းမျဉ်းတွေကိုလည်း သူနဲ့ မျှဝေခဲ့သင့်တယ်။ ဒါဆိုရင် သူက နောက်ပိုင်းစုဝေးပွဲတွေမှာ စိတ်ကျဉ်းကျပ်တာတွေ မဖြစ်တော့ဘဲ စည်းမျဉ်းတွေနဲ့အညီ မိတ်သဟာယဖွဲ့နိုင်သွားမှာပဲ။ ဒီစည်းမျဉ်းကို ကျွန်မ နားလည်သွားတော့ ဘာဘရာရဲ့ ပြဿနာတွေကို ထောက်ပြဖို့ ကျွန်မ မကြောက်တော့ဘူး။ ပြီးတော့ လမ်းမှားကို သူမလျှောက်မိအောင် တားဆီးဖို့အတွက် သူ့ကို စည်းမျဉ်းတွေနဲ့အညီ စာနာရိုင်းပင်းမှုနဲ့ကူညီပေးသင့်တယ်ဆိုတာကို သိသွားတယ်။ ကျွန်မ စိတ်နှလုံးထဲကနေ ဘုရားကို ရှာဖွေပြီး ဆုတောင်းခဲ့တယ်။ “ဘာဘရာနဲ့ ထိရောက်မှုရှိအောင် သမီး ဘယ်လို မိတ်သဟာယဖွဲ့ရမလဲ။ သူ စိတ်မကျဉ်းကျပ်အောင် ဘယ်လိုလုပ်ရမလဲ။ ဒီသမ္မာတရားရှုထောင့်ကို သူနားလည်ပြီး သူ့ပြဿနာကို မြင်အောင် ဘယ်လိုလုပ်ရပါမလဲ” ဆိုပြီးတော့။

အချိန်ရတိုင်းမှာ ကျွန်မ ဒီပြဿနာကို တွေးတယ်။ ကြွားဝါပြီး ကိုယ့်ကိုယ်ကိုယ် ဂုဏ်တင်တဲ့သူတွေကို ဖော်ထုတ်တဲ့ ဘုရားနှုတ်ကပတ်တော်တွေကို ရှာပြီး စဉ်းစားတယ်။ မိတ်သဟာယမှာ ဘာဘရာကို ဖွင့်ပြောဖို့၊ ဒီအချိန်ကာလမှာ ကျွန်မသတိထားမိတဲ့ သူ့ပြဿနာအကြောင်းကို ပြောပြဖို့၊ ပြီးတော့ ကြွားဝါခြင်းရဲ့ သဘာဝ၊ အကျိုးဆက်တွေနဲ့ ဒီအပြုအမူမျိုးကို ဘုရားသခင်က ကိုင်တွယ်တဲ့ သဘောထားနဲ့ပတ်သက်ပြီး သူနဲ့ မိတ်သဟာယဖွဲ့ဖို့အတွက် အချိန်ကိုရှာတယ်။ သူနဲ့ မိတ်သဟာယဖွဲ့ပြီးတဲ့နောက်မှာ ဘာဘရာက သူ့ပြဿနာက အရေးကြီးတာကို နောက်ဆုံးတော့ သဘောပေါက်သွားတယ်။ သူက ဂုဏ်အဆင့်အတန်းကို စွဲလမ်းခြင်းက ထိန်းချုပ်တာကို ခံရတယ်၊ လူတွေရဲ့ စိတ်နှလုံးထဲမှာ သူက နေရာရှိတာ၊ လူတွေကို သူ့ကို အထင်ကြီးအောင်လုပ်ရတာကို နှစ်သက်တယ်၊ ဒီလို လိုက်စားမှုမျိုးကို ဘုရားသခင်က ရွံရှာတယ်ဆိုတာကို သူ သဘောပေါက်သွားတယ်။ နောက်ပိုင်းမှာ သူက ဒီသူ့ရဲ့အပြုအမူကို ဆက်စစ်ဆေးပြီး စုဝေးပွဲတစ်ခုမှာ ဖွင့်ပြောပြတယ်။ ဒါကြောင့် လူတိုင်းက ဒါကို မြင်သွားတယ်။ ဘာဘရာက သူ့ပြဿနာကို သုံးသပ်ပြီး မြင်လာနိုင်ပြီးတော့ သူ့ကိုယ်သူမုန်းလာနိုင်တာကို ကျွန်မ မြင်ရတော့ ပျော်သွားတယ်။ တစ်ချိန်တည်းမှာပဲ အပြစ်ရှိသလို ခံစားရတယ်။ ဒါကို သူ့ကို မိတ်သဟာယဖွဲ့ပြီး ထောက်ပြဖို့ အခုထိကြာသွားတာကို နောင်တရမိတယ်။ ကျွန်မက သူ့ပြဿနာကို ထောက်ပြပြီး ဖော်ထုတ်တာကြောင့် သူက ကျွန်မကို အမြင်စောင်းတာမဖြစ်ဘူး။ ကျွန်မတို့ ဆက်ဆံရေးလည်း မပျက်စီးဘူး။ အဲဒီအစား အရင်ကထက် ပိုပြီး ရင်းနှီးသွားတယ်။ ဘုရားနှုတ်ကပတ်တော်အတိုင်း အသက်ရှင်ပြီး စည်းမျဉ်းတွေနဲ့အညီ လူတွေကို ဆက်ဆံမှသာ ငြိမ်သက်ခြင်းကို ခံစားရနိုင်တယ်ဆိုတာ ကျွန်မ နားလည်သွားတယ်။


၆၁။ ကျွန်တော့်ခံစားချက်တွေက ကျွန်တော့်ရဲ့ ဝေဖန်ပိုင်းခြားနိုင်စွမ်းကို ဖုံးအုပ်သွားခဲ့တယ်

ကျိုးမင် တရုတ်နိုင်ငံ

နေကောင်းရဲ့လား။

ဟီကျွမ်

ငါ မင်းစာကို ရတယ်။ ငါတို့ကလေးတွေက အသင်းတော်ကနေ ရှင်းလင်းပစ်ခံရတယ်လို့ မင်းစာထဲမှာ ပြောထားတယ်။ အစကတော့ ဒါကို ငါ လက်မခံနိုင်ဘူး။ ငါ မှတ်မိသေးတယ်။ အရင် သုံးလေးနှစ်လောက်တုန်းက ငါ အိမ်ကို ပြန်လာတော့ ရှောင်တိုနဲ့ ရှောင်မင်က စုဝေးတာတွေ၊ တာဝန်ထမ်းဆောင်တာတွေ လုပ်နေတုန်းပဲ။ ဒါဆို သူတို့က ဘယ်လိုလုပ် ရှင်းလင်းပစ်ခံရတာလဲ။ သူတို့က တကယ်တမ်း သမ္မာတရားကို မလိုက်စားပေမဲ့ နှစ်ယောက်လုံးက ယုံကြည်ခြင်းစစ်မှန်တယ်။ ခေါင်းဆောင်က သူတို့ကို တောင်းဆိုတာ အရမ်းများလား။ သူတို့ကို ရှင်းလင်းပစ်လိုက်တာက မှားနေတာလား။ ငါ မင်းကိုတောင် စောဒကတွေ တက်ခဲ့တယ်။ ငါတို့ကလေးတွေက လောကီလမ်းတွေနောက်လိုက်နေပြီး ပိုက်ဆံနောက်လိုက်ဖို့ပဲ ဂရုစိုက်တယ်။ တာဝန်ထမ်းဆောင်ချင်စိတ်၊ ဘုရားနှုတ်ကပတ်တော်ကို စားသောက်ချင်စိတ်မရှိဘူး။ မင်းက ဘာလို့ သူတို့နဲ့ မိတ်သဟာယမဖွဲ့လဲဆိုတာ ငါ တွေးမိတယ်။ ငါသာ အိမ်မှာရှိရင် သူတို့ကိုပိုပြီးတော့ ကူညီပံ့ပိုးပေးပြီး ရှင်းလင်းပစ်ခံရတဲ့အထိ ဖြစ်ခွင့်ပေးခဲ့မှာမဟုတ်ဘူးလို့ ငါ ခံစားမိတယ်။ ဒါတွေက ငါ့ခေါင်းထဲမှာပြည့်နေတဲ့ အတွေးမျိုးတွေပေါ့။ ညဆိုရင် ခုတင်ပေါ်မှာ လှဲပြီး အိပ်မပျော်နိုင်ဘူး။ ငါတို့အားလုံး အတူတူပျော်ခဲ့တဲ့ အမှတ်တရတွေပဲ ခေါင်းထဲမှာရှိနေတယ်။ ဘုရားဂုဏ်တော်ကို ချီးမွမ်းသီဆိုပြီး ဘုရားနှုတ်ကပတ်တော်ကို စားသောက်ကြတာတွေပေါ့။ ငါတို့မိသားစုအားလုံး သမ္မာတရားကို လိုက်စားနိုင်ပြီး ဘုရားသခင် ကယ်တင်တာခံရဖို့၊ ဘုရားနိုင်ငံတော်ထဲမှာ နေရဖို့ မျှော်လင့်မိတယ်၊ ဒါဆိုရင် ဘယ်လောက်ကောင်းလိုက်မလဲဆိုပြီး ငါ မင်းကို ပြောခဲ့တာကို သတိရတယ်။ ဘုရားရဲ့အမှုတော်က အဆုံးသတ်တော့မယ့်အချိန်မှာ ငါတို့ကလေးတွေက မယုံကြည်သူတွေအဖြစ် ဖော်ထုတ်ခံရပြီး အသင်းတော်ကနေ ရှင်းလင်းပစ်ခံရမယ်လို့ ငါ လုံးဝ မမျှော်လင့်မိဘူး။ ဒါဆိုရင် သူတို့က ကယ်တင်ခြင်းရဖို့ အခွင့်အရေးဆုံးရှုံးသွားတဲ့ သဘောမဟုတ်ဘူးလား။ ငါစဉ်းစားကြည့်လေလေ၊ စိတ်မချမ်းသာလေလေပဲ။ ဘေးဒုက္ခတွေက ကြီးလာနေပြီး ကပ်ရောဂါက ပိုဆိုးလာတာကို မြင်တော့ ငါတို့ကလေးတွေရဲ့ အနာဂတ်တွေကို အရမ်းစိတ်ပူမိတယ်။ အသင်းတော်ခေါင်းဆောင်ဆီကိုတောင် ငါစာရေးချင်ခဲ့တယ်။ ငါတို့ကလေးတွေက အသင်းတော်ကို အစေခံရင်းနဲ့ ဆက်ပြီးနေလို့ရမရ မေးဖို့ပေါ့။ ဒါဆို သူတို့ကယ်တင်ခြင်းအတွက် မျှော်လင့်ချက်နည်းနည်းလေးရှိမှာပေါ့။ စီစီပီက ဖမ်းဆီးတာတွေကြောင့် အပြင်မှာ တာဝန်ထမ်းဆောင်ရင်း နှစ်ချီ အချိန်ကုန်ခဲ့ပြီးတော့ ငါတို့ကလေးတွေကို ငါဂရုမစိုက်ခဲ့ဘူး၊ သူတို့အဖေအနေနဲ့ ငါ့တာဝန်မကျေခဲ့ဘူးလို့ ခံစားမိတယ်။ သူတို့အပေါ် အကြွေးတင်တယ်လို့ ခံစားမိတယ်။ ဟီကျွမ် ဒီအခြေအနေမှာ ငါ အသက်ရှင်နေတုန်းမှာ ငါ့စိတ်နှလုံးက မှောင်မိုက်ခြင်းနဲ့ စိတ်ဓာတ်ကျခြင်းတွေ ပြည့်နေပြီး တာဝန်အပေါ် အာရုံမစိုက်နိုင်ဘူးဆိုတာ မင်းသိလား။ ငါ့အခြေအနေက မှားနေတယ်ဆိုတာကို သတိထားမိပြီး ဘုရားကို ဆုတောင်းခဲ့တယ်။ “ဘုရားသခင် ကျွန်တော့်ကလေးတွေက အသင်းတော်ကနေ ရှင်းလင်းပစ်ခံရတာကို သိရလို့ နာကျင်ရပါတယ်။ ကိုယ်တော်က ဒါကို ခွင့်ပြုပြီး ကျွန်တော်က နာခံသင့်တယ်ဆိုတာကို သိပေမဲ့ ကျွန်တော့်ကလေးတွေကို မစွန့်နိုင်ဘူး။ သူတို့အပေါ် အရမ်းအကြွေးတင်သလိုပဲ။ ဘုရားသခင်၊ ဒီကိစ္စမှာ သမ္မာတရားကို နားလည်ဖို့၊ ကိုယ့်ခံစားချက်တွေက ထိန်းချုပ်တာကို မခံရဖို့ ဉာဏ်အလင်းပေးတော်မူပါ” ပေါ့။

ဆုတောင်းပြီးသွားတော့ ဘုရားနှုတ်ကပတ်တော်ကို ဖတ်တယ်။ “ယောဘ၏ ကျင့်သုံးမှုသည် အသေးစိတ်ကျသည်မဟုတ်လော။ ရှေးဦးစွာ သူ၏ သားသမီးများကို သူ ဆက်ဆံသည့်ပုံကို ပြောကြပါစို့။ သူ၏ ရည်ရွယ်ချက်သည် အရာရာတွင် ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို နာခံရန်ဖြစ်သည်။ သူသည် ဘုရားသခင် မလုပ်ဆောင်သည့်အရာတစ်ခုခုကို စတင်လုပ်ဆောင်ရန် အတင်းအဓမ္မမလုပ်ဆောင်သကဲ့သို့ လူသားအယူအဆများကို အခြေခံပြီး အစီအစဉ်၊ သို့မဟုတ် တွက်ချက်မှုတစ်ခုခုပြုလုပ်ခြင်းလည်းမရှိပေ။ အရာရာတွင် သူသည် ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို လိုက်နာပြီး စောင့်ဆိုင်းသည်။ ဤသည်မှာ သူ၏ ယေဘုယျစည်းမျဉ်းဖြစ်သည်။...ယောဘက သူ၏ သားသမီးများကို မည်သို့ ဆက်ဆံသနည်း။ ၎င်းတို့ကို ဧဝံဂေလိမျှဝေပြီး သမ္မာတရားကို မိတ်သဟာယဖွဲ့ပေးရင်း ဖခင်တစ်ဦးအဖြစ် သူ၏တာဝန်ကိုသာ ဖြည့်ဆည်းသည်။ သို့ရာတွင် ၎င်းတို့က သူ့ကို နားထောင်သည်ဖြစ်စေ၊ နားမထောင်သည်ဖြစ်စေ၊ ၎င်းတို့က နာခံသည်ဖြစ်စေ၊ မနာခံသည်ဖြစ်စေ ယောဘက ၎င်းတို့ကို ဘုရားသခင်အား ယုံကြည်ရန် အတင်းအဓမ္မမစေခိုင်းပေ။ သူသည် ၎င်းတို့ကို ကန်ကျောက်အော်ဟစ်ပြီး ဆွဲမခေါ်ပေ၊ သို့မဟုတ် ၎င်းတို့၏ ဘဝကို ဝင်ရောက်စွက်ဖက်ခြင်းမရှိပေ။ ၎င်းတို့၏ အယူအဆများနှင့် ထင်မြင်ချက်များသည် သူ၏ကိုယ်ပိုင် အယူအဆ၊ ထင်မြင်ချက်တို့နှင့် ကွဲပြားသည်။ ထို့ကြောင့် သူသည် ၎င်းတို့ လုပ်ဆောင်သည့်အရာကို ဝင်ရောက်မစွက်ဖက်ပေ။ ၎င်းတို့က မည်သည့်လမ်းကြောင်းအမျိုးအစားကို လျှောက်နေသည်ကို ဝင်ရောက်မစွက်ဖက်ပေ။ ယောဘက သူ၏ သားသမီးများကို ဘုရားသခင်အားယုံကြည်ခြင်းနှင့်ပတ်သက်ပြီး ပြောဆိုခြင်းနည်းပါးသလော။ သူသည် ၎င်းတို့အား ဤအရာနှင့်ပတ်သက်၍ သေချာပေါက် လုံလောက်စွာ ပြောဆိုပြီးဖြစ်လိမ့်မည်။ သို့သော် ၎င်းတို့က နားထောင်ရန် ငြင်းဆန်ပြီး လက်မခံကြပေ။ ဤအရာအပေါ် ယောဘ၏ သဘောထားက အဘယ်နည်း။ သူက ‘ငါ့တာဝန်ကို ဖြည့်ဆည်းပြီးဖြစ်သည်။ မည်သည့်လမ်းကြောင်းမျိုးကို ၎င်းတို့လျှောက်နိုင်သည်နှင့် ပတ်သက်ပြီး ၎င်းတို့ရွေးချယ်သည့်အရာအပေါ် မူတည်သည်။ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များအပေါ် မူတည်သည်။ ဘုရားသခင်က ၎င်းတို့အပေါ် အလုပ်မလုပ်လျှင်၊ သို့မဟုတ် မတို့ထိလျှင် ၎င်းတို့ကို အတင်းအဓမ္မစေခိုင်းဖို့ ငါ ကြိုးစားမည်မဟုတ်’ ဟု ပြောသည်။ ထို့ကြောင့် ယောဘက ဘုရားရှေ့တွင် ၎င်းတို့အတွက် ဆုမတောင်းခဲ့ပေ၊ သို့မဟုတ် ၎င်းတို့အတွက် မချိတင်ကဲဝေဒနာဖြင့် မငိုပေ၊ သို့မဟုတ် ၎င်းတို့အတွက် အစာမရှောင်ပေ၊ သို့မဟုတ် မည်သည့်နည်းလမ်းဖြင့်မျှကို ဒုက္ခမခံပေ။ ဤအရာများကို သူ မလုပ်ဆောင်ပေ။ ယောဘက ဤအရာများကို အဘယ်ကြောင့်တစ်ခုမျှ မလုပ်ဆောင်သနည်း။ အဘယ်ကြောင့်ဆိုသော် ဤအရာများထဲမှ မည်သည့်အရာကမျှ ဘုရားသခင်၏ စည်းကမ်းနှင့် အစီအစဉ်များကို နာခံခြင်းနည်းလမ်းများမဟုတ်သောကြောင့်ဖြစ်သည်။ ၎င်းတို့အားလုံးသည် လူသားအယူအဆများမှ ထွက်ပေါ်လာပြီး မိမိ၏နည်းလမ်းကို ရှေ့သို့ တက်ကြွစွာ အတင်းထုတ်ပြသည့် နည်းလမ်းများဖြစ်သောကြောင့်တည်း။...သူ၏ ကျင့်သုံးမှုနည်းလမ်းသည် မှန်ကန်သည်။ သူ ကျင့်သုံးသည့် နည်းလမ်းတိုင်းတွင်၊ အရာရာကို သူ ဆက်ဆံသည့် အမြင်၊ သဘောထားနှင့် အခြေအနေတွင် သူသည် အစဉ်သဖြင့် နာခံသည့်၊ စောင့်ဆိုင်းသည့်၊ ရှာဖွေသည့်၊ အသိပညာကိုရရှိသည့် အခြေအနေ၊ အချိန်အခါတွင်ရှိသည်။ ဤသဘောထားက အလွန်အရေးကြီးသည်။ လူတို့သည် ၎င်းတို့လုပ်သမျှတွင် မည်သည့်အခါမျှ ဤသဘောထားမျိုးမရှိလျှင်၊ အလွန်ပြင်းထန်သော တစ်ကိုယ်ရေစိတ်ကူးများရှိပြီး အရာရာတွင် တစ်ကိုယ်ရေရည်ရွယ်ချက်များနှင့် အကျိုးအမြတ်ကို ရှေ့တန်းတင်လျှင် ၎င်းတို့သည် အမှန်တကယ် နာခံနေခြင်းဖြစ်သလော။ (မဖြစ်ပါ။) ဤသို့သောလူများတွင် စစ်မှန်သော နာခံခြင်းကို မမြင်နိုင်ပေ။ ၎င်းတို့သည် စစ်မှန်သော နာခံခြင်းကို မရရှိနိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်အားနာခံခြင်းနှင့်ဆိုင်သော လက်တွေ့လုပ်ဆောင်မှု အခြေခံသဘောတရားများ) ယောဘရဲ့ အတွေ့အကြုံကို ဖွင့်ပြတဲ့ ဘုရားနှုတ်ကပတ်တော်ကို ဖတ်ပြီးတော့ ငါ့မှာ အရှက်ကွဲပြီး လိပ်ပြာမလုံသလို ခံစားရတယ်။ ယောဘက သူ့သားသမီးတွေကို ကိုင်တွယ်ရာမှာ စိတ်ခံစားချက်တွေကို အားမကိုးဘူး၊ စဉ်းစားချင့်ချိန်နိုင်တယ်ဆိုတာ ငါ မြင်ခဲ့တယ်။ သူ့ကလေးတွေကို အပြစ်တွေအများကြီးလုပ်ပြီး ပျက်စီးခြင်းလမ်းကို မလျှောက်အောင် ဘုရားကို ယုံကြည်ပြီး မကောင်းမှုကို ရှောင်ကြဉ်ဖို့ သူမျှော်လင့်ပေမဲ့ သူတို့တွေက ဘုရားကို မကိုးကွယ်ဘဲ အပျော်အပါးလိုက်စားရင်း အသက်ရှင်တာကို သူ မြင်ရတော့ သူတို့ပုံစံတွေကို ပြောင်းလဲဖို့ ဖိအားမပေးဘူး။ လမ်းကြောင်းတစ်ခုခုကို လျှောက်ဖို့ အတင်းအကျပ်မခိုင်းဘူး။ သူက ဘုရားအစီအစဉ်တွေကိုပဲ နာခံပြီး ဘုရားကို ဆန့်ကျင်ပြီး အပြစ်ပြုတာကို ရှောင်ကြဉ်တယ်။ နောက်ပိုင်းမှာ သူ့ကလေးတွေက အိမ်ပိပြီး သေဆုံးကြတော့ ယောဘက ဘုရားကို အပြစ်မတင်ဘူး။ ယောဘက သူ့ကလေးတွေကို ကိုင်တွယ်တဲ့နေရာမှာ ဘုရားကို ကြောက်ရွံ့ပြီး နာခံတာကို ငါ မြင်ခဲ့တယ်။ ဒါတောင်မှ ငါ့သားက လောကီနောက်လိုက်ဖို့အတွက် အသင်းတော်ကို စွန့်ခွာပြီး ငါ့သမီးက ရှင်းလင်းပစ်ခံရတာကို သိရတော့ မိသားစုအပေါ် ဇာတိပကတိ တွယ်တာမှုကို ငါ အာရုံစိုက်ခဲ့တယ်။ ကောင်းချီးခံစားရဖို့ မျှော်လင့်ချက်တချို့ကို သူတို့ ဘယ်လိုကိုင်စွဲနိုင်မလဲ တွေးခဲ့တယ်။ သူတို့ယုံကြည်ခြင်းက စစ်မှန်ခြင်းရှိရှိ မရှိရှိ၊ သမ္မာတရားကို လိုက်စားသည်ဖြစ်စေ၊ မလိုက်စားသည်ဖြစ်စေ သူတို့ကို အသင်းတော်မှာပဲ နေလို့ရစေချင်ခဲ့တယ်။ ခေါင်းဆောင်ကိုတောင် သူတို့ကို နောက်ထပ်အခွင့်အရေးပေးစေချင်ခဲ့တယ်။ ဖြစ်နိုင်သမျှ ဘယ်နည်းနဲ့မဆို အသင်းတော်အတွက် အစေခံပြီး ဆက်နေခွင့်ပြုဖို့ပေါ့။ ငါ့ကလေးတွေနဲ့ပတ်သက်ရင် ကယ်တင်ဖို့အတွက် လူသားနည်းလမ်းတွေကိုပဲ အသုံးပြုချင်ခဲ့တယ်။ ငါက ဘုရားရဲ့ အချုပ်အခြာအာဏာ၊ အစီအစဉ်တွေကို မနာခံနေဘူး။ အထူးသဖြင့် ငါ့ကလေးတွေကို မယုံကြည်သူတွေအဖြစ် သတ်မှတ်တာကို ငါတွေ့တဲ့အခါမှာ သူတို့အနှစ်သာရတွေအကြောင်းသိဖို့ သမ္မာတရားကို မရှာရုံမကဘဲ ခေါင်းဆောင်က မျှတရဲ့လားဆိုပြီး အထင်လွဲမှုတွေ၊ သံသယတွေနဲ့ အသက်ရှင်ခဲ့တယ်။ တာဝန်ထမ်းဆောင်ဖို့ စိတ်မပါတော့ဘူး။ ငါ့နှလုံးသားက ငါ့ကလေးတွေအတွက်ပဲ နေရာရှိတယ်။ ဘုရားအတွက် နေရာမရှိဘူး။ ဘုရားစီမံအုပ်ချုပ်ရေးအမိန့်ရဲ့ ရှင်းလင်းတဲ့ သတ်မှတ်ချက်တွေကို သတိရတယ်။ “(သင်၏သားသမီးများ၊ သင်၏ခင်ပွန်း သို့မဟုတ် ဇနီး၊ သင်၏ညီအစ်မများ သို့မဟုတ် မိဘများ စသည်ဖြင့်) ယုံကြည်ခြင်း မရှိသည့် ဆွေမျိုးသားချင်းများကို အသင်းတော်ထဲသို့ အတင်းအကျပ် မသွင်းသင့်ပေ။ ဘုရားသခင်၏အိမ်ထောင်စုသည် အသင်းသားများ နည်းပါးနေခြင်း မရှိသကဲ့သို့၊ အသုံးမဝင်သည့် လူများဖြင့် ယင်း၏ အရေအတွက်ကို ဖန်တီးဖို့မလိုအပ်ပေ။ မယုံကြည်သောသူအားလုံးကို အသင်းတော်ထဲသို့ ဝမ်းမြောက်ဝမ်းသာ ခေါ်မလာရ။ ဤအမိန့်သည် လူခပ်သိမ်းကို ရည်ရွယ်ပေသည်။ ဤကိစ္စရပ်နှင့်ပတ်သက်၍ သင်တို့သည် အချင်းချင်း စစ်ဆေးခြင်း၊ စောင့်ကြည့်ခြင်းနှင့် သတိပေးခြင်းများ ပြုလုပ်သင့်သည်။ မည်သူတစ်ဦးမျှ ယင်းကို ချိုးဖောက်ခွင့်မရှိ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်) စာထဲမှာ မင်းပြောထားတာကို ငါ မှတ်မိတယ်။ သူများတွေက အများကြီး ပံ့ပိုးပေးတဲ့ကြားက နောင်တမရဖို့၊ ဘုရားနှုတ်ကပတ်တော်ဖတ်တာကို လျစ်လျူရှုဖို့၊ မစုဝေးတော့ဖို့ သူတို့ကိုယ်တိုင်က ဆုံးဖြတ်တာဆို။ ဒါ သူတို့က မယုံကြည်သူတွေဖြစ်တယ်ဆိုတာကို ပြနေပြီ။ ဒါတောင်မှ ငါက ဘုရားနှုတ်ကပတ်တော်ကို လျစ်လျူရှုပြီး ငါ့ခံစားချက်တွေအရ သူတို့ကို အသင်းတော်မှာ ထားချင်ခဲ့တယ်။ ငါက တော်တော်ပုန်ကန်ခဲ့တာပဲ။ ငါ့စိတ်ခံစားချက်တွေအတိုင်း ဆက်လုပ်နေလို့မဖြစ်ဘူး။ ငါတို့ကလေးတွေကို ကိုင်တွယ်တဲ့နေရာမှာ ယောဘလိုဖြစ်ရမယ်။ သမ္မာတရားကို ရှာရမယ်။ ဘုရားအစီအစဉ်တွေကို နာခံရမယ်။ ဒါ ငါရှိသင့်တဲ့ အသိတရားပဲ။

အဲဒီနောက်တော့ လတ်တလောနှစ်တွေမှာ ဖော်ထုတ်ခံရပြီး ထုတ်ပယ်ခံရတဲ့ လူတွေအားလုံးကို ငါ တွေးကြည့်တယ်။ ဘုရားအိမ်တော်က ထုတ်ပြန်တဲ့ ထုတ်ပယ်ကြောင်းသတိပေးစာတွေကို ငါမြင်တော့ ဘာအယူအဆမှမရှိခဲ့ဘူး။ ဘုရားက ဖြောင့်မတ်တယ်၊ ဘုရားအိမ်တော်မှာ သမ္မာတရားက အုပ်စိုးပြီး ဘယ်သူမှ မတရားမခံရဘူးဆိုတာ ငါသိခဲ့တယ်။ ဒါပေမဲ့ ငါတို့ကလေးတွေ ရှင်းလင်းပစ်ခံရတာကို မြင်တော့ ဘုရားကို နာခံရမဲ့အစား၊ ဘုရားရဲ့ဖြောင့်မတ်ခြင်းကို ချီးမွမ်းရမဲ့အစား ဘာလို့ ငါ့ခံစားချက်တွေနဲ့တွေးပြီး အသင်းတော်က မျှမျှတတကိုင်တွယ်ရဲ့လားလို့ သံသယဖြစ်ရတာလဲ။ ဘုရားနှုတ်ကပတ်တော်ကို ငါ ဆက်ဖတ်တယ်။ “မည်သည့်အရာက စိတ်ခံစားချက်များကို ပုံဖော်သနည်း။ အပြုသဘောဆောင်သည့်အရာတစ်ခုမျှမဟုတ်သည်မှာ သေချာသည်။ ယင်းသည် ရုပ်ပိုင်းဆိုင်ရာ ဆက်ဆံရေးများကို အာရုံစိုက်ခြင်းဖြစ်ပြီး ဇာတိပကတိ၏ မက်မောမှုကို ဖြည့်ဆည်းပေးခြင်းဖြစ်သည်။ မျက်နှာသာပေးခြင်း၊ အခြားလူများအတွက် ဆင်ခြေများပေးခြင်း၊ လွန်စွာချစ်ခင်ခြင်း၊ အလိုလိုက်ခြင်း၊ မွေ့လျော်ခြင်းတို့အားလုံးသည် စိတ်ခံစားချက်များဖြစ်သည်။ လူအချို့သည် စိတ်ခံစားချက်များကို အလွန်အရေးပေးကြသည်။ ၎င်းတို့အပေါ်တွင် ဖြစ်ပျက်သည့်အရာမှန်သမျှကို ၎င်းတို့၏ စိတ်ခံစားချက်များအရ တုံ့ပြန်ကြသည်။ ၎င်းတို့၏ စိတ်နှလုံးတွင် ဤသည်မှာ မှားယွင်းသည်ကို ကောင်းစွာ သိသည်။ သို့တိုင်အောင် စည်းမျဉ်းအတိုင်း ဆောင်ရွက်ဖို့ မဆိုထားနှင့်။ အရှိအတိုင်းမြင်ရန်ပင် မစွမ်းဆောင်နိုင်သေးပေ။ လူတို့သည် စိတ်ခံစားချက်၏ စိုးမိုးခြင်းကို အစဉ်ခံရသောအခါတွင် ၎င်းတို့သည် သမ္မာတရားကို လက်တွေ့လုပ်ဆောင်နိုင်စွမ်းရှိပါသလား။ ဤသည်မှာ အလွန်အမင်း ခက်ခဲသည်။ လူများစွာက သမ္မာတရားကို လက်တွေ့လုပ်ဆောင်ရန် မတတ်စွမ်းနိုင်ခြင်းမှာ စိတ်ခံစားချက်များအပေါ်တွင် မူတည်သည်။ ၎င်းတို့သည် စိတ်ခံစားချက်များကို အထူးအရေးကြီးသည်ဟု မှတ်ယူသည်။ စိတ်ခံစားချက်များကို ဦးစားပေးသည်။ ၎င်းတို့သည် သမ္မာတရားကို ချစ်သောလူများဖြစ်သလော။ သေချာပေါက်မဟုတ်ပေ။ အနှစ်သာရအရ စိတ်ခံစားချက်များသည် မည်သည့်အရာနည်း။ ယင်းတို့သည် ဖောက်ပြန်ပျက်စီးသော စိတ်သဘောထားအမျိုးအစားတစ်ခုဖြစ်သည်။ စိတ်ခံစားချက်များ၏ သရုပ်သကန်များကို စကားလုံးအချို့ကို အသုံးပြုခြင်းအားဖြင့် ဖော်ပြနိုင်သည်။ မျက်နှာသာပေးခြင်း၊ အလွန်အကျွံ ကာကွယ်ခြင်း၊ ရုပ်ပိုင်းဆိုင်ရာ ဆက်ဆံရေးများကို ထိန်းသိမ်းခြင်း၊ ဘက်လိုက်ခြင်း၊ ဤအရာတို့သည် စိတ်ခံစားချက်များဖြစ်သည်။ လူတို့၏ စိတ်ခံစားချက်များရှိခြင်းနှင့် ယင်းတို့ဖြင့် အသက်ရှင်ခြင်း၏ ဖြစ်နိုင်သည့် အကျိုးဆက်များမှာ အဘယ်နည်း။ ဘုရားသခင်သည် အဘယ်ကြောင့် လူတို့၏ စိတ်ခံစားချက်များကို အစက်ဆုပ်ဆုံး ဖြစ်သနည်း။ လူအချို့သည် မိမိတို့၏ စိတ်ခံစားချက်များဖြင့် အမြဲ စိုးမိုးခံရလျက် သမ္မာတရားကို လက်တွေ့လုပ်ဆောင်နိုင်ခြင်းမရှိသကဲ့သို့ ဘုရားသခင်ကို ၎င်းတို့ နာခံရန် ဆန္ဒရှိသော်လည်း မနာခံနိုင်ကြချေ။ ထို့ကြောင့် ၎င်းတို့သည် စိတ်ခံစားမှုအရ ဆင်းရဲဒုက္ခခံကြသည်။ သမ္မာတရားကို နားလည်သော်လည်း လက်တွေ့မလုပ်ဆောင်နိုင်သည့် လူများစွာရှိသည်။ ဤအရာသည်လည်း စိတ်ခံစားချက်များဖြင့် ၎င်းတို့ စိုးမိုးခံရသောကြောင့် ဖြစ်သည်။ သမ္မာတရားကို လိုက်စားသူအားလုံးသည် ၎င်းတို့၏ စိတ်ခံစားချက်များကို စွန့်ပစ်လိုကြသည်။ သို့သော် ထိုသို့လုပ်ဆောင်ရန်မှာ ရိုးရှင်းသော ကိစ္စတစ်ခုမဟုတ်ပေ။ ၎င်းတို့၏ ချုပ်ချယ်မှုများမှ အလွယ်တကူ လွတ်မြောက်ရန် မလုံလောက်ပေ။ မိမိ၏ သဘာဝနှင့် စိတ်သဘောထားတို့ ပါဝင်ပတ်သက်နေလေသည်။ လူအချို့က တစ်ချိန်လုံး ၎င်းတို့၏ မိသားစုများကို သတိရလျက်ရှိသောအခါ၊ ၎င်းတို့၏ မိသားစုများအကြောင်းကို နေ့ရော၊ ညပါစဉ်းစားပြီး ၎င်းတို့၏တာဝန်များကို ကောင်းကောင်းမွန်မွန် မထမ်းဆောင်တော့သောအခါ ဤသည်မှာ ပြဿနာတစ်ခုဖြစ်သလော။ လူအချို့က တစ်စုံတစ်ယောက်ကို တိတ်တခိုး ချစ်မိပြီး ၎င်းတို့၏ စိတ်နှလုံးတွင် ဤသူတစ်ဦးတည်းသာရှိ၍ ဤအရာက ၎င်းတို့၏ တာဝန်ထမ်းဆောင်မှုကို ထိခိုက်သောအခါတွင် ဤသည်မှာ ပြဿနာတစ်ခုဖြစ်သလော။ လူအချို့က လူတစ်ယောက်ယောက်အား ကိုးကွယ်လေးစားကာ ထိုလူမှလွဲ၍ အခြားမည်သူ့ကိုမျှ နားမထောင်သောအခါ၊ ဘုရားနှုတ်ကပတ်တော်များကိုပင် ၎င်းတို့ နားမလည်ဘဲ ထိုသူ၏ ထိန်းချုပ်မှုအောက်တွင် ၎င်းတို့ရှိသောအခါ ဤသည်မှာ ပြဿနာတစ်ခုဖြစ်သလော။ လူအချို့သည် ၎င်းတို့၏ စိတ်နှလုံးတွင် လူတစ်ဦးဦးကို ပုဂ္ဂိုလ်ရေးကိုးကွယ်ကြသည်။ ၎င်းတို့အတွက် ဤလူကို အပြစ်တင်၍၊ ဝေဖန်၍ မရနိုင်ပေ။ ထိုသူကို ပြဿနာတစ်ခုခုလုပ်လျှင် ၎င်းတို့က စိတ်ဆိုးဒေါသထွက်ကြသည်။ ၎င်းတို့သည် ၎င်းတို့ ကြည်ညိုလေးစားသော ပုဂ္ဂိုလ်ကို ကာကွယ်ပေးရန်၊ ထိုသူကို ပြောသည့်အရာ၏ ဆန့်ကျင်ဘက်ကို ပြောဆိုရန် မည်သည့်အခါမျှ မပျက်ကွက်ပေ။ ၎င်းတို့ ကြည်ညိုလေးစားသော ပုဂ္ဂိုလ်အား ‘မကောင်းပြောဆိုခြင်း’ကို ၎င်းတို့က မည်သည့်အခါမျှ ခွင့်မပြုနိုင်ပေ။ ၎င်းတို့ ကြည်ညိုလေးစားသော ပုဂ္ဂိုလ်၏ နာမည်ကောင်းကို ကာကွယ်ရန် အစွမ်းကုန်လုပ်ဆောင်ကြပြီး အမှားက အမှန်ဖြစ်သည်ဟု ပြောဆိုကြသည်။ လူတို့အား အမှန်တရားကို ပြောခွင့်မပြု။ ၎င်းတို့ ကြည်ညိုလေးစားသော ပုဂ္ဂိုလ်အား ဖော်ထုတ်ခွင့်မပြုပေ။ ၎င်းတို့သည် တစ်ဖက်သတ်ဆန်ကြသည်။ ၎င်းတို့၏ စိတ်ခံစားချက်များအရ ပြောဆိုနေကြခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရား၏စစ်မှန်မှုဆိုသည်မှာ အဘယ်နည်း။) ဘုရားနှုတ်ကပတ်တော်ကနေ ငါနားလည်သွားတယ်။ စိတ်ခံစားချက်တွေက ဆိုးယုတ်ပြီး ဖောက်ပြန်ပျက်စီးတဲ့ စိတ်သဘောထားနဲ့ဆိုင်တယ်။ စိတ်ခံစားချက်အတိုင်း တွေးတော့ လူတွေ၊ အကြောင်းအရာတွေကို မျှမျှတတ မမြင်နိုင်ရုံမကဘူး၊ အမြင်စောင်းတာ၊ မျက်နှာသာပေးတာတွေဖြစ်လာတယ်။ ကိုယ့်ဇာတိပကတိ ဆက်ဆံရေးတွေကို ကာကွယ်ဖို့ စည်းမျဉ်းတွေကိုလည်း ဖောက်ဖျက်လိမ့်မယ်။ ရှောင်တိုနဲ့ ရှောင်မင် ရှင်းလင်းပစ်ခံရတာကို ငါသိလိုက်ရတုန်းကလိုပေါ့။ ဘုရားအလိုတော်ကို မရှာဘူး။ ငါယူသင့်တဲ့ သင်ခန်းစာတွေ၊ ဒါမှမဟုတ် ဝင်ရောက်သင့်တဲ့ သမ္မာတရားရှုထောင့်ကို မရှာဘူး။ ဒီအစား ခေါင်းဆောင်က စည်းမျဉ်းမရှိဘဲ လုပ်နေတယ်ဆိုတဲ့ စိတ်ကူးပေါက်လာတယ်။ ငါတို့ကလေးတွေ မတရားခံခဲ့ရတယ်လို့ စိုးရိမ်ပြီး ခေါင်းဆောင်ဆီကို စာရေးပြီး ဒီကိစ္စကို ဆက်လိုက်ချင်တယ်။ သူတို့ကို ခွင့်လွှတ်ပေးပြီး အသင်းတော်မှာ တာဝန်ဆက်ထမ်းဆောင်ခွင့်ပေးဖို့ တောင်းဆိုချင်တယ်။ ငါ့ကလေးတွေနဲ့ပတ်သက်ပြီး စိတ်ခံစားချက်နဲ့လုပ်တာက တစ်ဖက်သတ်ဖြစ်ပြီးမျက်နှာလိုက်တဲ့ပုံစံပဲ၊ စည်းမျဉ်းမရှိဘူးဆိုတာကို မြင်ခဲ့တယ်။ ဒီနှစ်တွေတစ်လျှောက် ယုံကြည်ခဲ့ပြီးနောက်မှာ အသင်းတော်က လူတွေကို ရှင်းလင်းပစ်ဖို့ စည်းမျဉ်းတွေရှိတယ်၊ လူတစ်ယောက်ရဲ့ တစ်ခဏ အပြုအမူထက် အဘက်ဘက်က ကြည့်ပြီးလုပ်တယ်ဆိုတာကို ငါသိတယ်။ လူတစ်ယောက်ကို တော်တော်လေးကူညီပေးပြီး မိတ်သဟာယဖွဲ့ပြီးတဲ့နောက်မှာ သူနောင်တမရဘူးဆိုမှ နောက်ဆုံးမှာ သူတို့ကို မကောင်းမှုပြုသူ၊ ဒါမှမဟုတ် မယုံကြည်သူအဖြစ် သတ်မှတ်တယ်။ ဒီလူကို စည်းမျဉ်းတွေနဲ့အညီ ကိုင်တွယ်လိမ့်မယ်။ အသင်းတော်က အနည်းဆုံး ၈၀ရာခိုင်နှုန်းထောက်ခံမှသာ လူတစ်ယောက်ကို ရှင်းလင်းပစ်နိုင်တယ်။ ဒါက မျှတပြီး သမ္မာတရားနဲ့ညီတယ်။ ငါတို့သားနဲ့ သူတာဝန်ထမ်းဆောင်ဖို့ ဘာလို့ထွက်လာတာလဲလို့ ငါမေးခဲ့တာကို စဉ်းစားမိတယ်။ သူက ပြောတယ်။ “အဖေ့ကို လွမ်းလို့ တာဝန်ထမ်းဆောင်ဖို့ ထွက်လာတာ” တဲ့။ သူ့နှလုံးသားမှာ ဘုရားအတွက် နေရာမရှိဘူး၊ သမ္မာတရားကို လုံးဝ မချစ်ဘူး၊ သူက သမ္မာတရားကို လိုက်စားဖို့ တာဝန်ထမ်းဆောင်တာမဟုတ်ဘူးဆိုတာ ငါမြင်တယ်။ ဘုရားအိမ်တော်က သမ္မာတရားကို ဆက်တိုက်မိတ်သဟာယဖွဲ့တာဟာ သူ့ဆန္ဒတွေ မပြည့်နိုင်မှန်း မြင်တော့ သူ့တာဝန်ကို စွန့်လွှတ်ချင်တယ်။ ခေါင်းဆောင်တွေက သူ့ကို အများကြီး မိတ်သဟာယဖွဲ့ပေမဲ့ သူက တစ်ခါမှ နားမထောင်ဘူး။ သူက အိမ်ပြန်ရောက်ရင် ဘုရားနှုတ်ကပတ်တော်ဖတ်မယ့်အစား ဂိမ်းတွေကစားတယ်။ သူက မယုံကြည်သူတစ်ယောက်ပဲ။ ငါတို့သမီးလည်း ဒီလိုပဲ။ သူက ဆယ်နှစ်ကျော် ယုံကြည်ခဲ့ပေမဲ့ ဘုရားနှုတ်ကပတ်တော်ကို စားသောက်တာရှားတယ်။ သူ့အမြင်တွေက မယုံကြည်သူတွေလိုပဲ။ သူ့တာဝန်ကို တစ်ခါတလေ ထမ်းဆောင်ပေမဲ့ သူ့အယူအဆတွေနဲ့ မကိုက်တဲ့အခါတိုင်း၊ သူ့အကျိုးကို ထိခိုက်တဲ့အခါတိုင်းမှာ သူက တာဝန်မထမ်းဆောင်ဘူး။ ဘုရားအပေါ် စစ်မှန်တဲ့ ယုံကြည်ခြင်းမရှိဘူး။ အနှစ်သာရမှာ သူလည်း မယုံကြည်သူတစ်ယောက်ပဲ။ ဘုရားသခင်က တစ်ခါတုန်းက ပြောခဲ့တာကို အမှတ်ရတယ်။ “လူတစ်ယောက်က နုတ်ထွက်သွားသည်ဟု ဘုရားသခင်က အမှန်တကယ် သတ်မှတ်လိုက်သောအခါ ထိုသူက ဘုရားအိမ်တော်မှ ထွက်ခွာခြင်း၊ ထိုသူ မရှိတော့ခြင်း၊ အသင်းသားစာရင်းမှ ပယ်ဖျက်ခံရခြင်းကိစ္စသာ မဟုတ်ပေ။ အမှန်တကယ်တွင် လူတစ်ယောက်သည် ဘုရားနှုတ်ကပတ်တော်ကို မဖတ်လျှင် ထိုသူ၏ ယုံကြည်ခြင်းက မည်မျှကြီးသည်ဖြစ်စေ၊ ထိုသူက ဘုရားသခင်ကို ယုံကြည်သူဖြစ်သည်ဟု ထုတ်ပြောသည်ဖြစ်စေ ထိုသူသည် သူ၏ စိတ်နှလုံးတွင် ဘုရားသခင်တည်ရှိသည်ဟု အသိအမှတ်မပြုသကဲ့သို့ ဘုရားနှုတ်ကပတ်တော်များက သမ္မာတရားဖြစ်သည်ဟုလည်း အသိအမှတ်မပြုသည်ကို ပြသည်။ ဘုရားသခင်အတွက် ထိုသူသည် နုတ်ထွက်နှင့်ပြီဖြစ်ပြီး ထည့်သွင်းစဉ်းစားခြင်းမရှိတော့ပေ။ ဘုရားနှုတ်ကပတ်တော်ကို မဖတ်သူများသည် နုတ်ထွက်ပြီးဖြစ်သော လူစားမျိုးဖြစ်သည်။...အခြား တစ်မျိုးရှိသေးသည်။ တာဝန်ထမ်းဆောင်ရန် ငြင်းဆန်သောသူများဖြစ်သည်။ ဘုရားအိမ်တော်က ၎င်းတို့ကို မည်သည့်တောင်းဆိုမှုကို ပြုလုပ်သည်ဖြစ်စေ၊ မည်သည့် အလုပ်မျိုး လုပ်ခိုင်းသည်ဖြစ်စေ၊ ၎င်းတို့ကို မည်သည့်တာဝန်ကို ထမ်းဆောင်စေသည်ဖြစ်စေ၊ ကြီးမားသော၊ သေးငယ်သောကိစ္စများဖြစ်စေ၊ ၎င်းတို့ကို ရံဖန်ရံခါတွင် သတင်းစကားပါးခိုင်းခြင်းကဲ့သို့သော အလွန်ရိုးရှင်းသောအရာတစ်ခုတွင်ပင် ၎င်းတို့က မလုပ်ဆောင်လိုကြပေ။ ဘုရားသခင်ကို ယုံကြည်သူများဖြစ်သည်ဟု ကိုယ်တိုင် ထုတ်ဖော်ပြောဆိုသော ၎င်းတို့သည် မယုံကြည်သူတစ်ယောက်က အားထုတ်လုပ်ဆောင်နိုင်သည့် အလုပ်များကိုပင် မလုပ်ဆောင်နိုင်ကြပေ။ ဤသည်မှာ သမ္မာတရားကို လက်ခံရန် ငြင်းဆန်မှု၊ တာဝန်ထမ်းဆောင်ရန် ငြင်းဆန်မှုဖြစ်သည်။ ညီအစ်ကိုမောင်နှမများက ၎င်းတို့ကို မည်သို့တောက်လျှောက် တိုက်တွန်းသည်ဖြစ်စေ ၎င်းတို့က ငြင်းဆန်ပြီး လက်မခံပေ။ အသင်းတော်က ၎င်းတို့အတွက် ထမ်းဆောင်ရန် တာဝန်အချို့ကို စီစဉ်သောအခါ ၎င်းတို့က လျစ်လျူရှုပြီး ဆင်ခြေများစွာပေးသည်။ ဤလူတို့သည် တာဝန်ထမ်းဆောင်ရန် ငြင်းဆန်သောသူ အမျိုးအစားဖြစ်သည်။ ဘုရားသခင်အတွက် ဤသို့သောသူတို့သည် နုတ်ထွက်နှင့်ပြီးဖြစ်သည်။ ၎င်းတို့ နုတ်ထွက်ခြင်းမှာ ဘုရားအိမ်တော်က ၎င်းတို့ကို ရှင်းလင်းပစ်ခြင်း၊ သို့မဟုတ် အသင်းသားစာရင်းထဲမှ ပယ်ဖျက်ခြင်းနှင့် မသက်ဆိုင်ပေ။ ထိုထက် ၎င်းတို့ကသာ စစ်မှန်သော ယုံကြည်ခြင်းမရှိတော့ခြင်းဖြစ်သည်။ ၎င်းတို့သည် ဘုရားသခင်အား ယုံကြည်သူများဖြစ်သည်ဟု မိမိတို့ကိုယ်ကို အသိအမှတ်မပြုပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂) “ဘုရားသခင်၌ မယုံကြည်သည့် ခုခံသူများ မဟုတ်ပါက၊ မည်သူသည် စာတန်ဖြစ်သနည်း၊ မည်သူတို့မှာ မကောင်းဆိုးဝါးများ ဖြစ်ပြီး၊ မည်သူတို့မှာ ဘုရားသခင်၏ ရန်သူများ ဖြစ်သနည်း။ ၎င်းတို့သည် ဘုရားသခင်ကို မနာခံသောသူများ ဖြစ်ကြသည် မဟုတ်လော။ ၎င်းတို့သည် ယုံကြည်ခြင်း ရှိသည်ဟု အခိုင်အမာ ပြောဆိုသော်လည်း သမ္မာတရား ကင်းမဲ့သောသူများ မဟုတ်လော။ ၎င်းတို့သည် ကောင်းချီးမင်္ဂလာများ ရရန်မျှ ကြိုးစားကြသော်လည်း၊ ဘုရားသခင်အတွက် သက်သေမခံနိုင်သူများ ဖြစ်ကြသည် မဟုတ်လော။ သင်သည် ယနေ့ ထိုမကောင်းဆိုးဝါးများနှင့် ရောနှောဆဲဖြစ်ပြီး ၎င်းတို့အပေါ် အသိတရားနှင့် ချစ်ခြင်းမေတ္တာ ထားရှိနေနိုင်ဆဲ ဖြစ်သည်၊ သို့သော် ဤကိစ္စတွင် သင်သည် စာတန်အပေါ် ကောင်းသော ရည်ရွယ်ချက်များကို လက်ကမ်း ပေးနေခြင်း မဟုတ်လော။ သင်သည် မကောင်းဆိုးဝါးများနှင့် တစ်တန်းတစ်စားတည်း မဟုတ်လော။ အကယ်၍ ဤနေ့ရက်များတွင် လူတို့သည် အကောင်းနှင့်အဆိုးကို ခွဲခြားနိုင်ခြင်း မရှိသေးသကဲ့သို့၊ ဘုရားသခင်၏အလိုကို ရှာဖွေရန် မည်သည့်ရည်ရွယ်ချက်မျှ မရှိဘဲ သို့မဟုတ် ဘုရားသခင်၏ ရည်ရွယ်ချက်များကို မိမိတို့ကိုယ်ပိုင်အဖြစ် မည်သည့်နည်းနှင့်မျှ လက်သင့်ခံနိုင်ခြင်း မရှိဘဲ၊ ဆက်လက်၍ ကျိုးကြောင်းမမြင်ဘဲ ချစ်တတ်ပြီး သနားကရုဏာစိတ်ရှိနေပါက၊ ၎င်းတို့၏ အဆုံးသတ်များသည် ပို၍ပင် စုတ်ချာလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်)

ဟီကျွမ် ဒီဘုရားနှုတ်ကပတ်တော်တွေကို ဖတ်ပြီး ငါက ဘယ်လောက်သနားစရာကောင်းလောက်အောင် မိုက်မဲသလဲဆိုတာ အသိတရားရသွားတယ်။ ငါတို့ကလေးတွေကို အသင်းတော်မှာထားဖို့ လူ့နည်းလမ်းတွေကို ငါ အသုံးပြုချင်ခဲ့တယ်။ အသင်းတော်မှာ အစေခံရင် အဆုံးမှာ သူတို့ အကယ်ခံရနိုင်တယ်ပေါ့။ ဒါပေမဲ့ ဘုရားနှုတ်ကပတ်တော်အရ ငါ့စဉ်းစားပုံက ဘယ်လောက် အဓိပ္ပာယ်မရှိမှန်း မြင်သွားတယ်။ တကယ်ပဲ။ ဘုရားကို ယုံကြည်ပေမဲ့ ဘုရားနှုတ်ကပတ်တော်မဖတ်သူ၊ တာဝန်မထမ်းဆောင်သူအားလုံးကို ဘုရားသခင်က ယုံကြည်သူတွေလို့ လုံးဝ အသိအမှတ်မပြုဘူး။ သူတို့ကို ရှင်းလင်းမပစ်သေးရင်တောင်မှပေါ့။ သူတို့က နောက်ဆုတ်ပြီးသားလို့ပဲ ဘုရားက မြင်တယ်။ ဒါကို ငါတို့ကလေးတွေရဲ့ အပြုအမူနဲ့ ယှဉ်ကြည့်လိုက်တယ်။ ရှောင်တိုဟာ နှစ်နဲ့ချီယုံခဲ့ပြီးတာတောင် လောကီရေပန်းစားတာတွေနောက်ကို လိုက်နေတုန်းပဲ။ ဘုရားနှုတ်ကပတ်တော်ကို မဖတ်ဘူး။ တာဝန်မထမ်းဆောင်ဘူး။ သူက သမ္မာတရားကို လုံးဝ မချစ်ဘူး၊ ပင်ကိုအနေနဲ့ သမ္မာတရားကို စိတ်ကုန်တဲ့ မယုံကြည်သူပဲဆိုတာ ငါမြင်ခဲ့တယ်။ ရှောင်မင်က ယုံကြည်ခြင်းရှိလာတာ နှစ်တွေကြာနေပေမဲ့ ဘုရားနှုတ်ကပတ်တော်ဖတ်ဖို့ တစ်ခါမှ အာရုံမစိုက်ဘူး။ ဒီအခြေအနေတစ်ခုနဲ့တင် သူ့ကို မယုံကြည်သူအဖြစ် ရှင်းလင်းပစ်လို့ရတယ်။ ဘုရားအိမ်တော်က ဒီလိုမယုံကြည်သူတွေရဲ့ အစေခံမှုကို မပြောနဲ့၊ အရေအတွက်များလာဖို့တောင် ဒီလိုလူတွေကို မလိုအပ်ဘူး။ အသင်းတော်က သူတို့တွေကို မရှင်းပစ်ရသေးရင်တောင် ဘုရားက သူတို့ကို ယုံကြည်သူတွေအဖြစ် အသိအမှတ်ပြုမှာမဟုတ်ဘူး။ သူတို့ကို ငါရိပ်စားမိသင့်တယ်။ ဘုရားဘက်ကရပ်တည်ပြီး အကြောင်းအရာတွေကို စည်းမျဉ်းနဲ့ သမ္မာတရားနဲ့အညီ ကြည့်သင့်တယ်။ ဘုရားရဲ့ အချုပ်အခြာအာဏာကို နာခံသင့်တယ်။ ဒါပေမဲ့ ငါက ငါတို့ကလေးတွေကို ကိုင်တွယ်ဖို့ ငါ့ခံစားချက်တွေနဲ့တွေးတယ်။ အမှန်တရားကို မသိဘဲ ခေါင်းဆောင်က သူတို့ကို မတရားရှင်းလင်းပစ်တယ်လို့ သံသယဝင်တယ်။ ဒီမယုံကြည်သူတွေကို နေစေချင်ပြီး အသင်းသားတွေ များစေချင်တယ်။ ငါက ငါ့ရဲ့ ဇာတိပကတိ ဆက်ဆံရေးတွေကို အမြဲတမ်း ကာကွယ်နေခဲ့တာပါ။ ငါက ဘုရားသခင် ဖွင့်ပြသလို မကောင်းဆိုးဝါးတွေနဲ့ ရောနှောနေပြီး စာတန်ကို စေတနာတွေ၊ ချစ်ခြင်းတွေ လက်ကမ်းပေးနေတာမဟုတ်ဘူးလား။ အမှန်၊ အမှားကို ငါ မခွဲခြားနိုင်ဘူး။ မကောင်းဆိုးဝါးတွေနဲ့ ပေါင်းနေပြီး အခြေခံအားဖြင့် ဘုရားကို အာခံနေတာပဲ။ ဒီလိုအသိတရားရတော့ သဘောပေါက်သွားတယ်။ ရှောင်တိုနဲ့ ရှောင်မင် ရှင်းလင်းပစ်ခံရတာက ဘုရားနှုတ်ကပတ်တော်နဲ့၊ သမ္မာတရားစည်းမျဉ်းတွေနဲ့ လုံးဝ ညီတယ်ဆိုတာပေါ့။

ငါတို့ကလေးတွေ ရှင်းလင်းပစ်ခံရတဲ့အချိန်မှာ ငါက ဘာလို့ တော်တော်အပြစ်ရှိသလိုခံစားရပြီး ရှက်မိတာလဲ၊ အဖေတစ်ယောက်အနေနဲ့ ငါ့တာဝန်မကျေပွန်ခဲ့ဘူးလို့ ဘာကြောင့်ခံစားရတာလဲ၊ ငါသာ အိမ်ပြန်လို့ သူတို့ကို ပိုမိတ်သဟာယဖွဲ့ပြီး ကူညီဖို့ အချိန်ပေးခဲ့ရင် ဒီအခြေအနေကို လုံးဝ ရောက်လာမှာမဟုတ်ဘူးလို့ ဘာလို့သံသယရှိတာလဲဆိုတာတွေကိုလည်း ငါ တွေးမိတယ်။ ဟီကျွမ်၊ မင်းရဲ့ အခြေအနေက ငါနဲ့အတူတူပဲလား။ နောက်ပိုင်းမှာ လူတွေရဲ့ ရိုးရာဓလေ့စဉ်းစားပုံတွေကို စိစစ်ပြီး ဖော်ထုတ်ထားတဲ့ ဘုရားနှုတ်ကပတ်တော်ကို ငါဖတ်ပြီး “သွန်သင်ခြင်းမရှိဘဲ ကျွေးမွေးခြင်းသည် ဖခင်၏ အမှားဖြစ်သည်။” ဆိုတဲ့ ရိုးရာအယူအဆရဲ့ လွှမ်းမိုးတာကို ငါ ခံထားရတယ်ဆိုတာ မြင်သွားတယ်။ ဘုရားနှုတ်ကပတ်တော်က ပြောတယ်။ “‘သွန်သင်ခြင်းမရှိဘဲ ကျွေးမွေးခြင်းသည် ဖခင်၏ အမှားဖြစ်သည်။’ ဤသည်မှာ မည်သို့သော စာကြောင်းမျိုးဖြစ်သနည်း။ မည်သို့ မှားယွင်းနေသနည်း။ ဤစာကြောင်းက ဆိုလိုသည်မှာ ကလေးတစ်ယောက်က မနာခံလျှင်၊ သို့မဟုတ် မရင့်ကျက်လျှင် ဤသည်မှာ ဖခင်က လျစ်လျူရှုခြင်းကြောင့်ဖြစ်သည်၊ မိဘများက ကလေးကို ကောင်းစွာ မသွန်သင်သောကြောင့်ဖြစ်သည်ဟူ၍ ဖြစ်သည်။ သို့သော် ယင်းက တကယ် မှန်ကန်သလော။ (မမှန်ကန်ပါ။) အချို့မိဘများက စာအုပ်ကြီးအတိုင်းလုပ်ဆောင်ပြီး လူကောင်းများဖြစ်ရန် ကြိုးစားကြသည်။ သို့တိုင်အောင် ၎င်းတို့၏သားများက နောက်ဆုံးတွင် လူရမ်းကားများဖြစ်လာပြီး သမီးများက ပြည့်တန်ဆာများဖြစ်လာကြသည်။ ထို့နောက်တွင် ဖခင်တစ်ယောက်က စိတ်ဆိုးပြီး ‘“သွန်သင်ခြင်းမရှိဘဲ ကျွေးမွေးခြင်းသည် ဖခင်၏ အမှားဖြစ်သည်။” ကလေးက ငါ့ကြောင့်ပျက်စီးတာ’ ဟု ဆိုလျှင် ထိုစကားများက မှန်ကန်မည်လော။ (မမှန်ကန်ပါ။) မည်သည့်အရာက မမှန်ကန်သနည်း။ ထိုစကားများတွင် မည်သည့်အရာက မှားယွင်းသည်ကို သင် နားလည်နိုင်လျှင် သင်က သမ္မာတရားကို နားလည်ပြီး ထိုစကားများတွင် ပြဿနာက မည်သည့်အရာဖြစ်သည်ကို သဘောပေါက်နိုင်သည်ကို သက်သေပြသည်။ ဤတွင် သင်က သမ္မာတရားကို နားမလည်လျှင် ဤကိစ္စနှင့်ပတ်သက်၍ သင်သည် ရှင်းလင်းစွာ မပြောဆိုနိုင်ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁)) “ရှေးဦးစွာ ‘ကလေးများက လမ်းမှန်ကို မလိုက်ခြင်းသည် ၎င်းတို့၏ မိဘများနှင့် သက်ဆိုင်သည်’ ဆိုသည့် ဆိုရိုးစကားက မမှန်ကန်သည်ကို ရှင်းလင်းဖို့ လိုသည်။ လူပုဂ္ဂိုလ်တစ်ဦးသည် မည်သူပင်ဖြစ်စေ ထိုသူသည် သူလျှောက်သည့်လမ်းကြောင်းပင်ဖြစ်သည်။ ဤသည်မှာ သံသယဝင်ရန်မလိုသည့်အရာ ဖြစ်သလော။ (ဖြစ်သည်။) လူတစ်ယောက် လျှောက်သည့်လမ်းကြောင်းသည် ၎င်းတို့မည်သည့်အရာဖြစ်သည်ကို အဆုံးအဖြတ်ပေးသည်။ ၎င်းတို့လျှောက်သည့်လမ်းကြောင်းနှင့် ၎င်းတို့ဖြစ်သည့် လူအမျိုးအစားသည် ၎င်းတို့၏ ကိုယ်ရေးကိုယ်တာဖြစ်သည်။ ယင်းသည် ကြိုတင်သတ်မှတ်ပြီးဖြစ်သည်။ မွေးရာပါဖြစ်ပြီး၊ ၎င်းတို့၏ သဘာဝနှင့် ဆက်စပ်သည်။ ဤသို့ဆိုလျှင် မိဘများ၏ သွန်သင်မှုက မည်သည့်နေရာတွင် ပါဝင်သနည်း။ ယင်းသည် လူတို့၏ သဘာဝအပေါ် ခြားနားမှုရှိစေသလော။ (မရှိစေပါ။) လူတို့ကို ၎င်းတို့၏မိခင်နှင့်ဖခင်တို့က သင်ကြားပေးသောအရာသည် ၎င်းတို့၏သဘာဝအဖို့ ခြားနားမှုမရှိစေပေ။ မိမိလျှောက်သည့်လမ်းကြောင်းကို ဆုံးဖြတ်မပေးနိုင်ပေ။ မိဘများက သွန်သင်ပေးနိုင်သည့်အရာသည် အဘယ်နည်း။ ၎င်းတို့၏ သားသမီးများကို ၎င်းတို့ သင်ပေးနိုင်သမျှမှာ နေ့စဉ်အသက်တာအတွက် ရိုးရှင်းသော အပြုအမူအချို့ဖြစ်သည်။ အတော်အတန် သဘာဝအတိုင်းဖြစ်သော အတွေးများနှင့် အပြုအမူ စည်းမျဉ်းများဖြစ်သည်။ ဤအရာတို့သည် မိဘများနှင့် အနည်းငယ်ဆက်စပ်မှုရှိသည်။ သားသမီးများ အရွယ်မရောက်ခင်တွင် မိဘများသည် ၎င်းတို့လုပ်သင့်သည့်အရာကို လုပ်သည်။ ၎င်းတို့၏ သားသမီးများအား မှန်ကန်သောလမ်းကြောင်းကို လျှောက်ရန်၊ စာကြိုးစားရန်၊ အရွယ်ရောက်သည့်အခါတွင် ကြိုးစားပြီး အောင်မြင်ရန်၊ မကောင်းသည့်အရာများကို မလုပ်ဆောင်ရန်၊ မကောင်းသောသူမဖြစ်စေရန် သင်ကြားကြသည်။ မိဘများ၏ တာဝန်ဝတ္တရားများတွင် ၎င်းတို့၏ သားသမီးများကို နေထိုင်ပြုမူပုံ စံသတ်မှတ်ချက်များကို အသေအချာလိုက်နာစေခြင်း၊ ယဉ်ကျေးပြီး သက်ကြီးရွယ်အိုများအား နှုတ်ဆက်စကားပြောရန် သင်ကြားခြင်း၊ အပြုအမူနှင့်သက်ဆိုင်သည့် လုပ်ဆောင်ရမည့် ဤသို့သောအရာများကို သင်ကြားပေးခြင်းတို့ ပါဝင်သည်။ မိဘများ၏ လွှမ်းမိုးမှုတွင် သားသမီးများအား ကြည့်ရှုစောင့်ရှောက်ခြင်းနှင့် နေထိုင်ပြုမူပုံ အခြေခံသဘောတရားအချို့ကို သင်ကြားပေးခြင်းတို့ပါဝင်သည်။ သို့သော် လူတစ်ယောက်၏ ပင်ကိုစရိုက်သည် မိဘများက သင်ကြားပေးနိုင်သည့် အရာတစ်ခု မဟုတ်ပေ။ အချို့မိဘများသည် စိတ်ခံစားချက်များခြင်းမရှိဘဲ မည်သည့်အရာကိုမျှ အလျင်အမြန်မလုပ်ပေ။ ၎င်းတို့ကလေး၏ ပင်ကိုစရိုက်ကမူ စိတ်မရှည်ပေ။ ၎င်းတို့သည် မည်သည့်နေရာတွင်မျှ ကြာရှည်စွာမနေနိုင်ပေ။ ၁၄ နှစ်၊ ၁၅နှစ်ဖြစ်သော အစောပိုင်းအရွယ်တွင် ဘဝ၌ ၎င်းတို့၏ ကိုယ်ပိုင်လမ်းကြောင်းကို စတင်ပြုလုပ်ကြသည်။ ၎င်းတို့ လုပ်ဆောင်သည့်အရာကို ၎င်းတို့ ဆုံးဖြတ်ကြသည်။ ၎င်းတို့၏ မိဘများကို မလိုအပ်ပေ။ ၎င်းတို့သည် အလွန် မှီခိုမှုကင်းကြသည်။ ဤအရာကို ၎င်းတို့၏ မိခင်နှင့်ဖခင်ထံမှ သင်ကြားခဲ့ရသလော။ မဟုတ်ပေ။ ထို့ကြောင့် လူတစ်ယောက်၏ ပင်ကိုစရိုက်၊ စိတ်သဘောထား၊ ၎င်းတို့၏အနှစ်သာရနှင့် သက်ဆိုင်သည့် အရာများပင်ပါဝင်ပြီး အနာဂတ်တွင် ၎င်းတို့ရွေးချယ်သည့်လမ်းကြောင်း၊ ဤအရာအားလုံးထဲမှ မည်သည့်အရာမျှ ၎င်းတို့၏ မိဘများနှင့် မည်သို့မျှ သက်ဆိုင်မှုမရှိပေ။...အချို့မိဘများသည် ဘုရားသခင်ကို ယုံကြည်ပြီး ၎င်းတို့၏ သားသမီးများအား ဘုရားသခင်ကို ယုံကြည်ရန် သွန်သင်သည်။ သို့သော် မိဘများက မည်သို့ပြောသည်ဖြစ်စေ၊ ၎င်းတို့၏ သားသမီးများက ငြင်းဆန်ပြီး ဤအရာနှင့်ပတ်သက်၍ မိဘများလုပ်ဆောင်နိုင်သည့်အရာ မရှိပေ။ အချို့မိဘများက ဘုရားသခင်ကို မယုံကြည်ဘဲ ၎င်းတို့၏ သားသမီးများက ၎င်းတို့ကိုယ်တိုင်၏ ပင်ကိုအရည်အချင်းဖြင့် ယုံကြည်ကြသည်။ ဘုရားသခင်ကို ၎င်းတို့ယုံကြည်ပြီးနောက် သားသမီးများက ဘုရားနောက်သို့ စတင်လိုက်ကြသည်။ ဘုရားအတွက် မိမိတို့ကိုယ်ကို အသုံးခံကြသည်။ သမ္မာတရားကို လက်ခံနိုင်ပြီး ဘုရား၏ လက်ခံမှုကို ရရှိကြသည်။ ဤသို့အားဖြင့် ၎င်းတို့၏ ကံကြမ္မာသည် ပြောင်းလဲသွားသည်။ ဤသည်မှာ မိဘများမှ သွန်သင်ပေးခြင်း၏ ရလဒ်ဖြစ်သလော။ စိုးစဉ်းမျှပင် မဟုတ်ပေ။ ဤသည်မှာ ဘုရားသခင်၏ ကြိုတင်ပြဌာန်းခြင်း၊ ရွေးချယ်ခြင်းတို့နှင့် သက်ဆိုင်သည်။ ‘သွန်သင်ခြင်းမရှိဘဲ ကျွေးမွေးခြင်းသည် ဖခင်၏ အမှားဖြစ်သည်။’ ဆိုသည့် စကားတွင် ပြဿနာတစ်ခုရှိသည်။ မိဘများက ၎င်းတို့၏ သားသမီးများကို သွန်သင်ပေးရန် တာဝန်ရှိသော်လည်း မိဘများက ၎င်းတို့၏ သားသမီးများ၏ သားသမီးများ၏ ကံကြမ္မာကို ဆုံးဖြတ်သူများမဟုတ်ပေ။ ဤအရာကို ၎င်းတို့၏ သဘာဝက ဆုံးဖြတ်သည်။ သွန်သင်ပေးခြင်းက လူတစ်ယောက်၏ သဘာဝနှင့်သက်ဆိုင်သော ပြဿနာများကို ဖြေရှင်းပေးနိုင်သလော။ လုံးဝ မဖြေရှင်းပေးနိုင်ပေ။ လူတစ်ယောက်က သူ၏ဘဝတွင် လျှောက်သောလမ်းကြောင်းကို သူ၏ မိဘများက မဆုံးဖြတ်ဘဲ ဘုရားသခင်က ဆုံးဖြတ်သည်။ ‘လူ၏ ကံကြမ္မာကို ကောင်းကင်ဘုံက ဆုံးဖြတ်သည်’ ဟု လူတို့ပြောသည့်အတိုင်းဖြစ်သည်။ ဤသည်မှာ လူသားမျိုးနွယ်က အတွေ့အကြုံမှတစ်ဆင့် ရရှိသည့်အရာဖြစ်သည်။ တစ်စုံတစ်ယောက်၏လမ်းကြောင်းသည် မည်သည့်အရာဖြစ်မည်ကို သူ အရွယ်မရောက်ခင်တွင် သင်မမြင်နိုင်ပေ။ အရွယ်ရောက်သည့်အခါတွင် ၎င်းတို့၌ ကိုယ်ပိုင်အသိစိတ်ရှိပြီး အမှုအရာများကို ဖြေရှင်းနိုင်ကြသည်။ ထို့ကြောင့် ဤလူစုထဲတွင် ၎င်းတို့သည် မည်သည့်အရာဖြစ်မည်ကို ၎င်းတို့ရွေးချယ်ကြသည်။ အချို့လူတို့က အစိုးရအဖွဲ့တွင် ရာထူးကြီးကြီးဖြင့် အလုပ်လုပ်လိုပြီး အခြားလူတို့မှာ ရှေ့နေဖြစ်လိုသည်၊ သို့မဟုတ် စာရေးဆရာတစ်ယောက်ဖြစ်လိုသည်ဟု ဆိုကြသည်။ လူတစ်ယောက်ချင်းစီက ကိုယ်ပိုင်ရွေးချယ်မှုပြုကြသည်။ လူတိုင်းတွင် သီးသန့်စိတ်ကူးအချို့ရှိကြသည်။ မည်သူကမျှ ‘ငါ့မိဘတွေ ငါ့ကိုသင်ကြားပေးဖို့ ငါစောင့်မည်။ မိဘများ သင်ကြားသည့်အရာ မည်သည့်အရာမဆို ငါ ဖြစ်လိမ့်မည်’ ဟု မပြောဆိုပေ။ မည်သူကမျှ ထိုမျှ မမိုက်မဲပေ။ ၎င်းတို့သည် လူလားမြောက်သောအရွယ်သို့ရောက်ပြီးနောက်တွင် လူတို့၏ စိတ်များက ရှင်သန်လာသည်။ ဖြည်းဖြည်းနှင့် မှန်မှန် ရင့်ကျက်လာကြသည်။ ၎င်းတို့ရှေ့တွင်ရှိသော လမ်းကြောင်းနှင့်ပန်းတိုင်သည် သာ၍ ရှင်းလင်းလာသည်။ ဤအချိန်တွင် ၎င်းတို့ဖြစ်သည့် လူအမျိုးအစားနှင့် ၎င်းတို့နှင့်သက်ဆိုင်သည့် လူတန်းစားသည် နည်းနည်းချင်းပေါ်ထွက်လာလျက် တဖြည်းဖြည်း ပုံပေါ်လာသည်။ ဤအချိန်မှစပြီး လူပုဂ္ဂိုလ်တစ်ဦးချင်းစီ၏ ပင်ကိုစရိုက်သည် တဖြည်းဖြည်း ရှင်းလင်းလာပြီး ၎င်းတို့၏ စိတ်သဘောထား၊ ၎င်းတို့ကြိုးပမ်းသည့် လမ်းကြောင်း၊ ၎င်းတို့ဘဝ၏ ဦးတည်ချက်၊ ၎င်းတို့နှင့်သက်ဆိုင်သည့် လူတန်းစားတို့သည်လည်း ရှင်းလင်းလာသည်။ ဤသည်မှာ မည်သည့်အရာအပေါ် အခြေခံသနည်း။ နောက်ဆုံး စိစစ်ရာတွင် ဤသည်မှာ ဘုရားသခင်မှ ကြိုတင်သတ်မှတ်ထားခြင်းဖြစ်ပြီး ၎င်းတို့၏မိဘများနှင့် လုံးဝမသက်ဆိုင်ပေ။ ဤအရာကို ယခုအခါ ရှင်းရှင်းလင်းလင်း မြင်နိုင်ပြီ မဟုတ်လော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁)) ဘုရားနှုတ်ကပတ်တော်က “သွန်သင်ခြင်းမရှိဘဲ ကျွေးမွေးခြင်းသည် ဖခင်၏ အမှားဖြစ်သည်။” ဆိုတဲ့ ရိုးရာဓလေ့အယူအဆကို ရှင်းရှင်းလင်းလင်း စိစစ်ပြခဲ့တယ်။ ငါတို့ကလေးတွေရဲ့ အနာဂတ်နဲ့ သူတို့လျှောက်တဲ့လမ်းကြောင်းတွေကို သူတို့သဘာဝတွေက လုံးဝ ဆုံးဖြတ်တယ်။ ဒါတွေက မွေးရာပါပဲ။ ဘုရားရဲ့ အချုပ်အခြာအာဏာနဲ့လည်း ဆုံးဖြတ်တယ်။ ငါတို့ရဲ့ မိဘအုပ်ထိန်းမှုနဲ့ ဘာမှမဆိုင်ဘူး။ မိဘအုပ်ထိန်းမှုက ကလေးရဲ့ နေ့စဉ်အသက်တာကိုပဲ၊ ဒါမှမဟုတ် အပေါ်ယံ အပြုအမူတချို့ကိုပဲ သက်ရောက်တယ်။ သူ့သဘာဝတွေအပေါ် လုံးဝ မသက်ရောက်ဘူး။ ကလေးတွေက သူတို့စဉ်းစားပုံ ရင့်ကျက်လာတာနဲ့ သူတို့ရဲ့ မွေးရာပါ သဘာဝတွေအတိုင်း မတူတဲ့လမ်းကြောင်းတွေကို ရွေးကြတယ်။ သူတို့နဲ့ဆိုင်တဲ့ အမျိုးအစားတွေဆီကို ရောက်အောင်သွားကြတယ်။ ဒါကို ဘုရားသခင်က ကြိုတင်သတ်မှတ်ထားပြီး ဘယ်သူကမှ ပြောင်းလဲလို့မရဘူး။ ဒါပေမဲ့ ငါတို့ကလေးတွေက သူတို့ယုံကြည်ခြင်းမှာ သူတို့လျှောက်တဲ့လမ်းကြောင်းနဲ့ ပတ်သက်ရင် ငါက သူတို့သဘာဝတွေ၊ အနှစ်သာရတွေကို မမြင်နိုင်ဘူး။ ငါတို့ကလေးတွေကို ယုံကြည်ခြင်းရှိပြီး အသင်းတော်မှာ နေဖို့အတွက် ကိုယ့်နည်းကိုယ့်ဟန်နဲ့တောင် သူတို့ကို ကူညီချင်ခဲ့တယ်။ သူတိုကံကြမ္မာတွေကို ကယ်တင်ဖို့အတွက် ကိုယ်ပိုင်နည်းလမ်းတွေကို အားကိုးဖို့ အလဟဿမျှော်လင့်ခဲ့တယ်။ ငါက ဘုရားကို ခေါင်းမာမာနဲ့ အာခံနေတာပဲ။ ငါက အရေးမပါတဲ့ ဖန်ဆင်းခံတစ်ယောက်သက်သက်ပဲ။ ငါ့ကံကြမ္မာကိုတောင် မထိန်းချုပ်နိုင်ဘူး။ ဒါဆို ငါ့ကလေးတွေရဲ့ အနာဂတ်ကို ထိန်းချုပ်ဖို့၊ သူတို့ကံကြမ္မာတွေကို ပြောင်းလဲဖို့ ဘယ်လိုမျှော်လင့်နိုင်မှာလဲ။ ငါက အရမ်းမာနကြီးပြီး မသိနားမလည်ခဲ့ဘူး။ ငါ့အရည်အချင်းတွေကို အထင်ကြီးလွန်းခဲ့တယ်။ နောက်တော့ ငါ တွေးမိတယ်။ “ငါ ဘာလို့ ဒီလိုစဉ်းစားတာလဲ” ပေါ့။ သူတို့ငယ်ငယ်တုန်းက ငါတို့အားလုံးက သခင့်ကို ယုံကြည်ပြီး ဘုရားရဲ့ နောက်ဆုံးသောကာလ အမှုတော်ကို ငါတို့လက်ခံတဲ့အခါ သူတို့ကို အသင်းတော်ဆီခေါ်သွားပြီး တာဝန်ထမ်းဆောင်ဖို့ တိုက်တွန်းခဲ့တာကို ငါ သတိရမိတယ်။ သူတို့တွေက ဘုရားကို ယုံနိုင်တာဟာ ငါတို့မိဘအုပ်ထိန်းမှုနဲ့ တိုက်ရိုက်သက်ဆိုင်တယ်လို့ ငါထင်ခဲ့တာ။ ဒီတော့ သူတို့တွေ ရှင်းလင်းခံလိုက်ရတာကို ငါသိရတော့ ငါက အဖေတစ်ယောက် တာဝန်ကို မကျေပွန်ခဲ့ဘူး၊ ငါသာ သူတို့ကို ကူညီပြီး မိတ်သဟာယဖွဲ့ဖို့ သူတို့နဲ့အတူပိုပြီးရှိနေခဲ့ရင် သူတို့ယုံကြည်ခြင်းကို စွန့်ပစ်ပြီး လောကီထဲကို ထွက်သွားမှာမဟုတ်လောက်ဘူးလို့ ထင်ခဲ့တယ်။ ငါ့အမြင်တွေက လုံးဝ အဓိပ္ပာယ်မရှိဘူးဆိုတာ၊ သမ္မာတရားနဲ့ လုံးဝ မကိုက်ညီဘူးဆိုတာ ဘုရားနှုတ်ကပတ်တော်ကနေ ငါ အခုမြင်သွားတယ်။ သူတို့က ဘုရားကို ဆယ်စုနှစ်ကျော် ယုံကြည်ခဲ့တယ်။ ဘုရားနှုတ်ကပတ်တော်ကို ဖတ်တယ်။ တရားတွေနာတယ်။ စစ်မှန်တဲ့အသက်တာကို သမ္မာတရားလိုက်စားပြီး ဖန်ဆင်းခံရဲ့ တာဝန်ကို ထမ်းဆောင်ခြင်းရင်းနဲ့ အသက်ရှင်ရမယ်ဆိုတာ သိကြတယ်။ ဒါပေမဲ့ သူတို့က သမ္မာတရားကို စိတ်မဝင်စားဘူး။ သူတို့နှစ်ချီယုံကြည်ပြီးနောက်မှာ ကောင်းချီးမခံရတာကို မြင်တော့ သူတို့က ဇာတိပကတိကို စပြီး အလိုလိုက်လာတယ်။ စစ်မှန်တဲ့လမ်းခရီးကို သိပေမဲ့ ဘုရားကို သစ္စာဖောက်ပြီး လောကီရေပန်းစားတာတွေနောက် လိုက်တယ်။ သူများတွေက သူတို့ကို မိတ်သဟာယဖွဲ့ပြီး ကူညီတာတောင် သူတို့က ခေါင်းမာပြီး နောင်တမရကြဘူး။ ဒါဟာ သူတို့က သမ္မာတရားကို တကယ်စိတ်ကုန်တယ်၊ မကောင်းမှုကို ကိုင်စွဲတယ်ဆိုတာ ပြတာပဲ။ သူတို့တွေက ဘုရားကယ်တင်ခြင်းခံရမယ့်သူတွေထဲမှာ မပါဘဲ ဒီကမ္ဘာရဲ့ နတ်ဆိုးတွေထဲမှာ ပါတယ်။ နောက်လာမယ့် ဘေးဒုက္ခတွေထဲမှာ သူတို့ ဖျက်ဆီးခံရတဲ့အခါ ဒါဟာ ဘုရားကို သူတို့ သစ္စာဖောက်လို့ဖြစ်ပြီး သူတို့အမှား သက်သက်ပဲ ဖြစ်လိမ့်မယ်။ ငါတွေးမိတယ်။ အသင်းတော်က လူတော်တော်များများက မိဘတွေကြောင့် ပြောင်းလဲလာတာမဟုတ်ဘဲ အကြောင်းတိုက်ဆိုင်လို့ သူတို့ကို ဧဝံဂေလိဝေမျှတဲ့ အလုပ်ဖော်၊ သူငယ်ချင်း၊ သူစိမ်းတွေကြောင့် ပြောင်းလဲလာပြီး သူတို့မိဘတွေရဲ့ ဖိနှိပ်မှုကတောင် သူတို့ကို မယုံကြည်အောင်၊ တာဝန်မထမ်းဆောင်အောင် မတားဆီးနိုင်ကြဘူး။ တချို့မိဘတွေက သူတို့စိတ်ခံစားချက်တွေနဲ့ပဲ သူတို့ကလေးတွေကို တရားဟောတယ်။ ဒါပေမဲ့ ကလေးတွေက မယုံကြည်ဘူး။ မိဘတွေကိုတောင် မကျေမနပ်ဖြစ်ပြီး အာခံကြတယ်။ တချို့မိဘတွေက အဆင့်အတန်းကို လိုက်စားတာကို နောင်တမရဘဲ မကောင်းမှုတွေများလွန်းလို့ နှင်ထုတ်ခံရတာတောင်မှ သူတို့ကလေးတွေက ဘာမှမဖြစ်ဘဲ ဘုရားနှုတ်ကပတ်တော်နဲ့ ယှဉ်ပြီး သူတို့မိဘတွေရဲ့ အနှစ်သာရကိုတောင် မြင်နိုင်လို့ မိဘတွေကို ငြင်းပယ်နိုင်တယ်။ ဒီလိုပဲ။ ကလေးတွေအများကြီး ရှင်းလင်းပစ်ခံရပြီး နှင်ထုတ်ခံရတယ်။ သူတို့မိဘတွေက ဘုရားနှုတ်ကပတ်တော်နဲ့ ယှဉ်ပြီး ကလေးတွေရဲ့အနှစ်သာရကို မြင်နိုင်တယ်။ လူတစ်ယောက် လျှောက်တဲ့လမ်းက မှန်မှန် မှားမှား၊ သူဟာ ကောင်းကောင်း ဆိုးဆိုး၊ သမ္မာတရားကို ချစ်ချစ် မုန်းမုန်း၊ သူ့ရဲ့ နောက်ဆုံးရလဒ်ကတောင်မှ ဘာပဲဖြစ်နေပါစေ သူ့ရဲ့ သဘာဝ၊ အနှစ်သာရတို့နဲ့ပဲ လုံးလုံး ဆုံးဖြတ်ပြီး မိဘအုပ်ထိန်းမှုရဲ့ ရလဒ်မဟုတ်ဘူးဆိုတာ ဒီကနေ မြင်နိုင်ပါတယ်။ မိဘတွေ ဖြည့်ဆည်းနိုင်တဲ့တာဝန်က သူတို့ကလေးတွေကို အရွယ်ရောက်အောင် ပျိုးထောင်ပြီး သူတို့ကို ဘုရားရှေ့ကို ခေါ်ဆောင်တာပဲ။ ဒါပေမဲ့ သူတို့လျှောက်တဲ့လမ်းကြောင်းနဲ့ သူတို့ကံကြမ္မာက မိဘတွေရဲ့ ထိန်းချုပ်မှုအောက်မှာ လုံးဝ မရှိဘူး။ ငါတို့ကလေးတွေက လမ်းမှားကိုလျှောက်ဖို့ သူတို့ဘာသာ ရွေးပြီးသွားပြီ။ ငါက အဖေတစ်ယောက် တာဝန်ကို ကျေပွန်လို့လည်း သူတို့ကို ပြန်ခေါ်လို့ရမှာ မဟုတ်ဘူး။ ဒါက ငါ ဒီတာဝန်တွေကို ကျေပွန်သလားဆိုတာနဲ့ ဘာမှမဆိုင်ဘူး။ သူတို့သဘာဝတွေက သမ္မာတရားကို စိတ်ကုန်တယ်။ ငါက သူတို့နဲ့အတူနေပြီး တစ်နေ့ပြီးတစ်နေ့ကုန်အောင် သူတို့ကို မိတ်သဟာယဖွဲ့ပေးရင်တောင် အလကားဖြစ်မှာပဲ။ ငါတို့ရဲ့ မိဘတာဝန်တွေက သူတို့ကိုပျိုးထောင်ဖို့၊ ဘုရားရှေ့ကို ခေါ်ဆောင်ဖို့ပဲ။ သူတို့လိုက်စားတဲ့အရာ၊ သူတို့လျှောက်တဲ့လမ်းကြောင်းကတော့ မိဘတွေဖြစ်တဲ့ ငါတို့နဲ့ ဘာမှမဆိုင်ဘူး။ ငါတို့ကလေးတွေကို ဘုရားနှုတ်ကပတ်တော်နဲ့အညီ ဆက်ဆံတဲ့အခါ ပိုပြီး လွတ်မြောက်သလို ခံစားရပြီး ငါ့တာဝန်မှာ အနှောင့်အယှက်မဖြစ်တော့ဘူး။

ဟီကျွမ်၊ ဒါက ဒီအခြေအနေကနေ ငါရလာတဲ့အရာပဲ။ ငါတို့ကလေးတွေအပေါ် မင်းရဲ့သံယောဇဉ်က ကြီးတယ်၊ ဒါတွေအားလုံးက မင်းအတွက် အရမ်းခက်ခဲမှာပဲဆိုတာ ငါသိပါတယ်။ ဒါကို မင်း ဘယ်လိုဖြတ်သန်းခဲ့လဲဆိုတာ ငါမသိဘူး။ ငါတို့ကလေးတွေ ရှင်းလင်းပစ်ခံရတာက ငါတို့အယူအဆတွေနဲ့ မကိုက်ညီနိုင်ပေမဲ့ ဘုရားဖန်တီးခဲ့တဲ့ အခြေအနေကနေ ငါတို့ ယူဖို့ သင်ခန်းစာတွေရှိမှာပဲ။ ဒီကိစ္စမှာ သမ္မာတရားကို မင်းရှာနိုင်ပြီး ဒီကိစ္စကို မှန်မှန်ကန်ကန် မှတ်ယူနိုင်မယ်လို့ ငါမျှော်လင့်ပါတယ်။ ဒီအခြေအနေကနေ မင်းတစ်ခုခုရခဲ့ရင်လည်း ငါ့ဆီကို စာရေးလို့ရတယ်။ မင်းစာပြန်တာကို ငါမျှော်နေပါတယ်။

ကျောက်မင်

၂၀၂၂ခုနှစ်၊ ဩဂုတ်လ၊ ၂၀ ရက်


၆၂။ လူတွေကို မစဉ်းမစား ကိုးကွယ်ပြီးနောက် ဆင်ခြင်သုံးသပ်ခြင်း

ကျန်းလင် တရုတ်နိုင်ငံ

၂၀၁၉ခုနှစ်မှာ အသင်းတော်တစ်ခုမှာ ကျွန်မ ခေါင်းဆောင်တစ်ယောက်ဖြစ်တုန်းက အထက်ခေါင်းဆောင်နှစ်ယောက်နဲ့ ကျွန်မ တွေ့ခဲ့တယ်။ သူတို့က သမ္မာတရားကို မိတ်သဟာယပြုပြီး ပြဿနာတွေကို ဖြေရှင်းတဲ့အခါမှာ အကြောင်းအရာရဲ့ အဓိကအချက်ဆီကို သွားတယ်။ အပေါ်ယံကနေစပြီး အကြောင်းအရာတွေကို မိတ်သဟာယပြုပြီး စိစစ်တယ်။ ပြီးတော့ နက်နဲတဲ့အပိုင်းထိသွားတယ်။ အစီအစဉ်တကျပုံစံနဲ့ပေါ့။ နားထောင်ရတာ အကျိုးရှိတယ်လို့ ကျွန်မ ခံစားမိတယ်။ သူတို့မှာ အကြောင်းအရာတွေ အပေါ် လေးနက်တဲ့အမြင်ရှိတယ်၊ သမ္မာတရား စစ်မှန်မှုရှိတယ်လို့ ထင်မိတယ်။ ကျွန်မက ဘဝအတွေ့အကြုံနည်းပါးတော့ ကျွန်မကို ဒီလိုလူတွေက လမ်းပြရင် သေချာပေါက် အမြန်တိုးတက်ပြီး သမ္မာတရားကို ပိုပြီးသိလာမယ်၊ ကျွန်မကယ်တင်ခြင်းက အာမခံချက်ရှိမယ်လို့ တွေးမိတယ်။ အဲဒီနောက်တော့ ကျွန်မအလုပ်မှာ ဘာပြဿနာ၊ အခက်အခဲပဲ ကြုံရပါစေ ကျွန်မ ပထမဆုံးလုပ်တာက သူတို့ဆီ စာရေးပြီး အကူအညီတောင်းတာပဲ။ သူတို့က ပြန်ပြီး လမ်းညွှန်ပေးတဲ့အခါမှာ အသေးစိတ်ကျပြီး လမ်းကြောင်းတွေပြပေးတယ်။ ကျွန်မပြဿနာတွေကို ဖြေရှင်းပေးတယ်။ ကျွန်မက သူတို့ကို ပိုပြီးတော့တောင် အထင်ကြီးပြီး အားကိုးလာတယ်။ အချိန်ကြာလာတော့ ကျွန်မက ပြဿနာအကြီးအငယ်တိုင်းအတွက် ကူဖြေရှင်းပေးဖို့ သူတို့ကို ရှာတယ်။ အထွေထွေကိစ္စတွေတောင်ပါတယ်။ ကျွန်မက အပျက်သဘောဆောင်တဲ့ အခြေအနေမှာ ရှိနေတိုငးမှာ ဘုရားနှုတ်ကပတ်တော်ကိုဖတ်ဖို့၊ သမ္မာတရားကို ရှာဖွေဖို့၊ ကျွန်မနဲ့တွဲလုပ်တဲ့ အစ်မနဲ့ မိတ်သဟာယဖွဲ့ဖို့ အာရုံမစိုက်ဘူး။ ဒါကို ဖြေရှင်းဖို့အတွက် အဲဒီခေါင်းဆောင်တွေနဲ့ စုဝေးဖို့အတွက် စောင့်တယ်။ စုဝေးပွဲတွေမှာ သူတို့က မိတ်သဟာယမျှဝေတဲ့အခါ ကျွန်မက အာရုံစိုက်နားထောင်ပြီး အလေးအနက်မှတ်သားတယ်။ တစ်ခုခုကျန်ခဲ့မှာစိုးပြီးတော့ပေါ့။ စုဝေးပွဲတွေမှာ သူတို့က ကျွန်မတို့ပြဿနာတွေကို ခဏခဏ ထောက်ပြပြီး စိစစ်ပေးတယ်။ ကျွန်မတို့က ကိုင်တွယ်ဖြေရှင်းခံရတဲ့အခါ ငြင်းခုံပြီး ကိုယ်မှန်ကြောင်းပြောရင် သူတို့က ချက်ချင်းပဲ ထောက်ပြကြတယ်။ တစ်ခါတလေမှာ ကျွန်မကိုယ်တိုင် သတိမထားမိတဲ့ ဖောက်ပြန်ပျက်စီးမှုတချို့ကို ပြတဲ့အခါ သူတို့က ဒီနောက်ကွယ်မှာ ပုန်းကွယ်နေတဲ့ ရည်ရွယ်ချက်တွေကို ထောက်ပြနိုင်ပြီး ကျွန်မလုပ်ရပ်တွေရဲ့ သဘာဝကို စိစစ်ပေးတယ်။ ဒါဟာ သူတို့က သမ္မာတရားကို နားလည်ပြီး သမ္မာတရားစစ်မှန်မှုကို ပိုင်ဆိုင်တယ်လို့ ကျွန်မ ခံစားရတာကို ပိုပြီးတိုးပွားစေတာပေါ့။ အဲဒါနဲ့ ကျွန်မက သူတို့ကို ပိုပိုပြီး အထင်ကြီးလေးစားလာတယ်။ ဒါပေမဲ့ သူတို့နဲ့သိတာ နည်းနည်းကြာလာတော့ ကျွန်မ သတိထားမိတာက သူတို့က ပြဿနာတွေ ဖြေရှင်းတဲ့အခါမှာ ကျွန်မတို့ပြတဲ့ ဖောက်ပြန်ပျက်စီးမှုကိုပဲ ထောက်ပြတယ်။ ဒါပေမဲ့ သူတို့ပြတဲ့ ဖောက်ပြန်ပျက်စီးမှု၊ သူတို့ရဲ့ တကယ့် အတွေ့အကြုံတွေကို လုံးဝ မိတ်သဟာယမဖွဲ့သလောက်ပဲ။ အများအားဖြင့် သူတို့ရဲ့ ကိုယ်ပိုင်အပြုသဘောဆောင်တဲ့ ဝင်ရောက်မှုအကြောင်းပဲ ပြောတယ်။ သူတို့က ဘာဖောက်ပြန်ပျက်စီးမှုမှမရှိဘဲ သမ္မာတရားကို တကယ်ကို လက်တွေ့လုပ်ဆောင်နိုင်သလိုမျိုးပေါ့။ သူတို့က အလုပ်မှာပဲ လုံးဝ အာရုံစိုက်နေပြီး ဘာအသက်ဝင်ရောက်မှုမှ မရှိတဲ့ပုံစံရှိတယ်လို့ ကျွန်မ မရေမရာခံစားမိတယ်။ ဒါပေမဲ့ သူတို့က သူများတွေရဲ့ ပြဿနာတွေကို မြင်နို်ငပြီး ကျွန်မတို့အလုပ်ကို လမ်းညွှန်ပေးနိုင်တယ်ဆိုတော့ ဒါက အသက်ဝင်ရောက်မှုနဲ့ စစ်မှန်မှု အမျိုးအစားတစ်ခုပဲမဟုတ်ဘူးလားဆိုပြီး တွေးမိတယ်။ အဲဒါနဲ့ ကျွန်မ ဆက်ပြီးတော့ သူတို့ကို လေးစားပြီး မြှောက်စားခဲ့တယ်။ သူတို့ လုပ်တဲ့ပုံစံကိုတောင် ကျွန်မ အတုခိုးတယ်။ ညီအစ်ကိုမောင်နှမတွေရဲ့ တာဝန်မှာ ပြဿနာတွေ၊ သူတို့ဖွင့်ပြတဲ့ ဖောက်ပြန်ပျက်စီးတဲ့ စိတ်သဘောထားကို ကျွန်မကို မြင်တဲ့အခါမှာ အဲဒီခေါင်းဆောင်တွေလိုပဲ သူတို့ကို မညှာမတာ ဖော်ထုတ်ပြီး ကိုင်တွယ်ဖြေရှင်းတယ်။ ရလဒ်အနေနဲ့ တချို့လူတွေက အပျက်သဘောထဲ နှစ်မြုပ်သွားပြီး ကျွန်မကို ကြောက်လာတယ်။ ကျွန်မကြောင့် စိတ်ကျဉ်းကျပ်လာကြတယ်။ ကျွန်မက သူတို့ကို အရမ်းလေးစားလွန်းတယ်။ ဒီတော့ ပြဿနာတွေကို ရင်ဆိုင်ရတော့ ဘုရားကို အားကိုးတာ၊ သမ္မာတရားကို ရှာဖွေတာ မလုပ်ဘဲ ဖြေရှင်းဖို့အတွက် သူတို့ကို ရှာတယ်။ တဖြည်းဖြည်းနဲ့ ကျွန်မစဉ်းစားပုံက ပိုပိုပြီး ရှုပ်ထွေးလာပြီးတော့ ပိုပြီး ဝိုးတိုးဝါးတားဖြစ်လာတယ်။ အလုပ်မှာ ညီအစ်ကိုမောင်နှမတွေရဲ့ အခြေအနေနဲ့ ပြဿနာတွေကလည်း ရှိနေတော့ အကြောင်းအရာတွေကို နားကိုမလည်နိုင်ဘူး။ အရင်က ကျွန်မ ဖြေရှင်းနိုင်တဲ့ ပြဿနာတွေကို အခု ဘာလုပ်ရမှန်းမသိဘူး။ သန့်ရှင်းသောဝိညာဉ်တော်ရဲ့ အလုပ်ကို မခံစားရဘူး။ ပိုပြီးတော့ ယောင်ချာချာဖြစ်လာတယ်။ ဒါပေမဲ့ ကျွန်မက ကိုယ့်ကိုယ်ကိုယ် သုံးသပ်မကြည့်သေးဘူး။

ဧပြီလ နေ့တစ်နေ့မှာ ခေါင်းဆောင်နှစ်ယောက်က အမှားကို ဝန်ခံပြီး နုတ်ထွက်သွားတယ်၊ သူတို့တွေက အယောင်ဆောင်ခေါင်းဆောင်တွေ၊ သမ္မာတရားကို မရှာတဲ့သူတွေအဖြစ် ဖော်ထုတ်ခံရတယ်ဆိုတဲ့ မျှော်လင့်မထားတဲ့ သတင်းကို ကျွန်မ ကြားလိုက်ရတယ်။ ဒါ မှန်တယ်လို့ ကျွန်မ ယုံကို မယုံနိုင်ခဲ့ဘူး။ သုံးလေးရက်လောက်အထိ ကျွန်မ ဆက်တိုက်စဉ်းစားတယ်။ ဘယ်လိုလုပ်သူတို့က အမှားဝန်ခံပြီး နုတ်ထွက်သွားရတာလဲ ပေါ့။ သူတို့တွေက တော်တော်သိပြီး အလုပ်လုပ်နိုင်စွမ်းရှိတယ်။ သူတို့တွေက သမ္မာတရားကို မရှာတဲ့သူတွေအဖြစ် ဖော်ထုတ်ခံရတယ်။ ကျွန်မကကျတော့ သူတို့ကို မယှဉ်နိုင်ဘူးဆိုတော့ ကျွန်မက ကိုယ့်ယုံကြည်ခြင်းကို ဒီလိုဆက်ပြီး ကျင့်သုံးနေရင် ကျွန်မတာဝန်ကို ကောင်းကောင်းလုပ်နိုင်ပြီး ဘုရားက ကယ်တင်တာကို ခံရပါ့မလားပေါ့။ အဲဒီအချိန်မှာ ကျွန်မ တော်တော်စိတ်မချမ်းမသာဖြစ်တယ်။ အမှားဝန်ခံပြီး နုတ်ထွက်ဖို့တောင် ကျွန်မ စဉ်းစားတယ်။ ဒါပေမဲ့ ကျွန်မက မှန်ကန်တဲ့ အခြေအနေမှာ မရှိဘူးဆိုတာ အရမ်းကို ရှင်းရှင်းလင်းလင်း မြင်နိုင်တယ်။ ကျွန်မ ကိုယ့်ကိုယ်ကိုယ်မေးလိုက်တယ်။ ငါ့ယုံကြည်ခြင်းက ဘုရားအပေါ်မှာလား။ လူတွေအပေါ်မှာလားပေါ့။ အထက်ခေါင်းဆောင်နှစ်ယောက်နုတ်ထွက်တာက ဘာလို့ ကျွန်မအပေါ် အရမ်းသက်ရောက်မှုရှိနေတာလဲ။ ကျွန်မမှာ ဘုရားကယ်တင်တာ ခံရဖို့ မျှော်လင့်ချက်မရှိတော့ဘူးလို့ ခံစားရတဲ့အထိ ဘာလို့ ဖြစ်တာလဲပေါ့။ ကျွန်မစိတ်နှလုံးမှာ လူသားတွေအတွက် နေရာရှိနေတာကြောင့် ဘုရားရဲ့ စိတ်သဘောထားကို ပုန်ကန်ပြစ်မှားမိတယ်ဆိုတာ သဘောပေါက်သွားတယ်။ ကျွန်မ ကြောက်လာပြီးတော့ အမြန်ဆုတောင်းလိုက်တယ်။ ကိုယ့်ရဲ့ ဖောက်ပြန်ပျက်စီးခြင်းကို သိဖို့အတွက် လမ်းပြဖို့ ဘုရားကို ဆုတောင်းတယ်။ နောက်တစ်နေ့မှာ ဘုရားနှုတ်ကပတ်တော်ထဲက ဒါကို ကျွန်မ ဖတ်ရတယ်။ “ဘုရားသခင် နောက်ကို လိုက်သည်ဟု ပြောသောသူများသည် မိမိတို့ အဘယ်သူကို ယုံကြည်သည်ကို အတိအကျသိရန် မိမိတို့၏ မျက်လုံးများကို ဖွင့်ကာ သေသေချာချာကြည့်ပါက အကောင်းဆုံးဖြစ်ပေမည်။ သင်ယုံကြည်နေသည်မှာ ဘုရားသခင်ရော အမှန်တကယ် ဟုတ်သလော၊ သို့တည်းမဟုတ် စာတန်လော။ အကယ်၍ သင်ယုံကြည်သည်မှာ ဘုရားသခင်မဟုတ်ဘဲ၊ သင်၏ ကိုယ်ပိုင်ရုပ်တုများသာဖြစ်သည်ကို သင်သိပါက၊ သင်သည် ယုံကြည်သူ တစ်ယောက်ဖြစ်သည်ဟု မကြွေးကြော်လျှင် အကောင်းဆုံးဖြစ်မည်။ အကယ်၍ သင်သည် အဘယ်သူကို ယုံကြည်သည်ကို အကယ်စင်စစ် မသိပါက၊ တစ်ဖန် သင်သည် ယုံကြည်သူတစ်ယောက် ဖြစ်သည်ဟု မကြွေးကြော်သည်မှာ အကောင်းဆုံးဖြစ်ပေမည်။ ထိုသို့ပြောခြင်းသည် ဘုရားသခင်အား ပြစ်မှားစော်ကားခြင်း ဖြစ်ပေလိမ့်မည်။ သင့်ကို မည်သူကမျှ ဘုရားသခင်ကို အတင်းအကျပ် ယုံကြည်နေစေခြင်း မဟုတ်ပေ။ သင်တို့ ငါ့ကို ယုံကြည်သည်ဟု မပြောနှင့်။ ထိုစကားများကို ငါ လုံလုံလောက်လောက် ကြားခဲ့ရပြီးဖြစ်ကာ နောက်တစ်ဖန် ငါမကြားလိုတော့။ အဘယ်ကြောင့်ဆိုသော် သင်တို့ ယုံကြည်သည်မှာ သင်တို့၏ စိတ်နှလုံး၌ရှိသော ရုပ်တုများနှင့် သင်တို့ အကြား၌ရှိသော ဒေသခံဗိုလ်ကျသူများ ဖြစ်သောကြောင့်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ဘုရားနှုတ်ကပတ်တော်ဖတ်ရတာက ကျွန်မကို လှုံ့ဆော်ပေးတယ်။ အထူးသဖြင့် ဒီနေရာပေါ့။ “မိမိတို့ အဘယ်သူကို ယုံကြည်သည်ကို အတိအကျသိရန် မိမိတို့၏ မျက်လုံးများကို ဖွင့်ကာ သေသေချာချာကြည့်ပါက။” ဒါ ကျွန်မကို တော်တော်စိတ်ထိခိုက်စေတယ်။ ဘုရားသခင်က ကျွန်မကို ထောက်ပြနေတယ်လို့ ခံစားမိတယ်။ အဲဒီခေါင်းဆောင်တွေနဲ့ ကျွန်မ ဆက်ဆံရေးကို ပြန်စဉ်းစားကြည့်တယ်။ သူတို့တွေက အကြောင်းအရာတွေကို ဖြေရှင်းတဲ့ နေရာမှာ ရှင်းလင်းပြီး စနစ်ကျပြီးတော့ စကားပြောရာမှာ အစီအစဉ်တကျဖြစ်တာကို မြင်ပြီး သူတို့က သမ္မာတရားကို သိတယ်။ သမ္မာတရားရဲ့ စစ်မှန်မှုရှိတယ်၊ သူတိုနဲ့ ပိုပြီး မိတ်သဟာယဖွဲ့ရင် ကျွန်မက အသက်တာမှာ ပိုပြီး မြန်မြန်ကြီးထွားပြီး ကယ်တင်ခြင်းအတွက် အာမခံချက်ရှိမယ်လို့ ခံစားမိခဲ့တယ်။ အဲဒါနဲ့ ဘာပြဿနာ၊ အခက်အခဲတွေပဲ ကြုံရပါစေ ဖြေရှင်းဖို့အတွက် ဘုရားကို အားကိုးပြီး သမ္မာတရားကို ရှာဖွေရမယ့်အစား သူတို့ကိုပဲ အမြဲတမ်းရှာပြီး အားကိုးခဲ့တယ်။ သူတို့ပြောသမျှကို လုပ်ခဲ့တယ်။ ကျွန်မစိတ်နှလုံးထဲမှာ သူတို့က အရမ်းလေးစားရသူတွေ၊ ကျွန်မရဲ့ ထောက်တိုင်တွေ ဖြစ်နေခဲ့တယ်။ အခု သူတို့က အမှားကို ဝန်ခံပြီး နုတ်ထွက်တော့ ကျွန်မက ကိုယ့်တာဝန်မှာ လမ်းကြောင်းမရှိတော့ဘဲ ဦးတည်ချက်မဲ့သလို ခံစားမိခဲ့တယ်။ အဲဒီမှာ နောက်ဆုံးတော့ ကျွန်မ သဘောပေါက်သွားတယ်။ တစ်လျှောက်လုံးမှာ ကျွန်မက လူသားတွေကို အမှီပြု၊ အားကိုးနေပြီး ဘုရားကို မဟုတ်ဘူးဆိုတာပဲ။ အပြင်ပန်းမှာတော့ ကျွန်မက ဘုရားကို ယုံကြည်ခြင်းရှိပြီး တာဝန်ထမ်းဆောင်တယ်။ နေ့တိုင်း ဘုရားကို ပါးစပ်လှုပ်ဆုတောင်းတယ်။ ဒါပေမဲ့ ကျွန်မစိတ်နှလုံးထဲမှာ ဘုရားအတွက် ဘာနေရာမှကို မရှိတာပါ။ ပြဿနာတွေကို ရင်ဆိုင်ရတဲ့အခါ ကျွန်မက လူတွေကို အမြဲတမ်းရှာပြီး သူတို့ပြောတာ နားထောင်တယ်။ ကျွန်မက လူတွေကို ယုံကြည်နေတာ ရှင်းပါတယ်။ ဒါပေမဲ့ ဘုရားကို ယုံတယ်လို့ ပြောနေတုန်းပဲ၊ ကျွန်မက ဘုရားကို လိမ်ညာနေပြီး စော်ကားပုတ်ခတ်နေတာပါ။ ဘုရားဆီက ဒီနှုတ်ကပတ်တော်တွေကို ကျွန်မ စဉ်းစားမိတယ်။ “ဘုရားသခင်ကို ယုံကြည်သောလူတို့သည် ဘုရားသခင်ကို နာခံကာ ကိုးကွယ်သင့်သည်။ မည်သည့်လူကိုမျှ မချီးမြှောက် သို့မဟုတ် မကြည်ညိုနှင့်။ သင်သည် ဘုရားသခင်အား ပထမနေရာ ပေးပြီး သင် ကြည်ညိုသောသူများကို ဒုတိယနေရာ ပေးကာ သင့်ကိုယ်သင် တတိယနေရာ ပေးခြင်း မပြုရ။ မည်သည့်လူမျှ သင်၏ စိတ်နှလုံးတွင် နေရာ မယူသင့်သကဲ့သို့၊ လူတို့ကို- အထူးသဖြင့် သင် ကြည်ညို လေးစားသူများကို- ဘုရားသခင်နှင့် တန်းတူဟု မယူဆသင့်ပေ။ ဤသည်မှာ ဘုရားသခင်ဖို့ သည်းမခံနိုင်ဖွယ်ရာ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်) ဘုရားရဲ့ ဖြောင့်မတ်တဲ့ စိတ်သဘောထားကို ပုန်ကန်ပြစ်မှားလို့မရနိုင်ဘူးလို့ တကယ်ကို ခံစားရပါတယ်။ ကျွန်မတို့ယုံကြည်ခြင်းမှာ ဘုရားကို ကိုးကွယ်ပြီး သူ့ကို ကြီးမြတ်သူအဖြစ် ကြောက်ရွံ့ရမယ်လို့ ဘုရားက ရှင်းရှင်းလင်းလင်း ပြောထားပါတယ်။ ဘုရားကို အမှီပြုပြီး ဘုရားကို အထင်ကြီးလေးစားသင့်တယ်။ လူတွေကို မဟုတ်ပါဘူး။ သူ့ကို ယုံကြည်ဟန်ဆောင်ပြီးတော့ လူတစ်ယောက်နောက်လိုက်ပြီး မြှောက်စားတာကို ဘုရားက ဘယ်သူ့ကိုမှ လုံးဝ ခွင့်ပြုမှာမဟုတ်ဘူး။ ဒါက ဘုရားက သည်းခံမှာမဟုတ်တဲ့ ဘုရားစိတ်သဘောထားကို ပုန်ကန်ပြစ်မှားတဲ့ အရာတစ်ခုပဲ။ အချိန်ခဏလောက်အထိ ဘုရားကို ကျွန်မ ခဏခဏဆုတောင်းတယ်။ ဒီခေါင်းဆောင်နှစ်ယောက်ကို ဘာလို့ အရမ်းကြည်ညိုနေရတယ်ဆိုတာ သုံးသပ်ကြည့်တယ်။ ဒီပြဿနာကို နည်းနည်းနားလည်အောင် ကူညီပေးတဲ့ ဘုရားနှုတ်ကပတ်တော်တချို့ကို ကျွန်မ ဖတ်ရတယ်။ အနန္တတန်ခိုးရှင် ဘုရားသခင် ပြောသည်မှာ- “သင် လေးစားအားကျသည်မှာ ခရစ်တော်၏နှိမ့်ချမှု မဟုတ်ဘဲ ထင်ရှားသည့် အဆင့်အတန်း ရှိသော သိုးထိန်းယောင်ဆောင်သူများကို ဖြစ်သည်။ သင်သည် ခရစ်တော်၏ ချစ်ခင်နှစ်လိုဖွယ်ကောင်းမှု၊ သို့မဟုတ် ဉာဏ်ပညာကို မကြည်ညိုဘဲ၊ ကမ္ဘာလောက၏ ဆိုးညစ်မှုတွင် မွေ့လျော်နေသည့်အကျင့်သီလမဲ့သူများကို ကြည်ညိုပေသည်။ ခေါင်းချရန် နေရာ မရှိသော ခရစ်တော်၏ နာကျင်မှုဝေဒနာကို သင် လှောင်သွေးသွမ်းသည်၊ သို့သော် လှူဖွယ်ပစ္စည်းများကို ရှာဖွေပြီး၊ သောက်စားပျော်ပါးမှုတွင် အသက်ရှင်သည့် အလောင်းကောင်များကို သင် လေးစားအားကျ၏။ သင်သည် ခရစ်တော်နှင့်အတူ ဆင်းရဲဒုက္ခခံစားရန် လိုလားမနေဘဲ၊ သင့်ကို ဇာတိပကတိ၊ စကားလုံးများနှင့် ထိန်းချုပ်မှုတို့ကိုသာ ပေးသည့် အဆင်အခြင်မဲ့သော အန္တိခရစ်များ၏ ရင်ခွင်ထဲသို့ ဝမ်းပန်းတသာ ခြေစုံပစ်ဝင်သည်။ ယခုတွင်ပင် သင်၏ နှလုံးသားသည် ၎င်းတို့ထံ၊ ၎င်းတို့၏ဂုဏ်သတင်းထံ၊ ၎င်းတို့၏ အဆင့်အတန်းထံ၊ ၎င်းတို့၏ လွှမ်းမိုးမှုထံသို့ လှည့်ထားဆဲ ဖြစ်သည်။ သို့တိုင်အောင် သင်သည် ခရစ်တော်၏အမှုကို လက်ခံရန် ခက်ခဲပြီး၊ ယင်းကို သင် လက်ခံလိုခြင်း မရှိသည့် သဘောထား တစ်ခုကို ဆက်လက် စွဲကိုင်လေသည်။ ဤသည်မှာ သင်သည် ခရစ်တော်ကို အသိအမှတ်ပြုရန် ယုံကြည်ခြင်း ကင်းမဲ့သည်ဟု ငါ ပြောရသည့် အကြောင်းရင်း ဖြစ်သည်။ သင့်အနေဖြင့် ယနေ့ထိ ခရစ်တော်နောက်သို့ လိုက်ရသည့်အကြောင်းရင်းမှာ သင်သည် အခြားရွေးစရာ မရှိခဲ့သောကြောင့်သာ ဖြစ်သည်။ ဟိတ်ဟန်ကြီးသော ပုံရိပ်တသီတတန်းသည် သင့်နှလုံးသားတွင် အစဉ်အမြဲ လွှမ်းမိုးနေသည်။ ၎င်းတို့၏ စကားလုံးတိုင်းနှင့် လုပ်ရပ်တိုင်းကို သင်တို့ မမေ့လျော့နိုင်ကြသကဲ့သို့၊ ၎င်းတို့၏ ဩဇာညောင်းသော စကားလုံးများနှင့် လက်ရာများကို သင်မမေ့နိုင်ပေ။ သင်တို့၏နှလုံးသားတွင် ၎င်းတို့သည် အစဉ်အမြဲ အမြင့်ဆုံးနှင့် ထာဝရ သူရဲကောင်းများ ဖြစ်ကြသည်။ သို့ရာတွင် ယနေ့၏ ခရစ်တော်အတွက်မူ ထိုသို့မဟုတ်ပေ။ သူသည် သင်၏နှလုံးသားတွင် အစဉ်ထာဝရ အရေးမပါသကဲ့သို့၊ အစဉ်ထာဝရ ရိုသေလေးစားခြင်း မခံထိုက်ပေ။ အကြောင်းမှာ သူသည် အလွန်သာမန် ဖြစ်လွန်းပြီး၊ နည်းပါးလွန်းသည့် ဩဇာအရှိန်အဝါရှိကာ မြင့်မြတ်မှုမှ အလွန် အလှမ်းဝေးသောကြောင့် ဖြစ်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်သည် ဘုရားသခင်ကို ယုံကြည်သူစစ်စစ်တစ်ယောက် ဖြစ်သလော) “ခေါင်းဆောင်၊ သို့မဟုတ် အမှုဆောင်တစ်ယောက်၏ အဆင့်သည် မည်သို့ဖြစ်စေ သမ္မာတရားအနည်းငယ်အပေါ် ၎င်းတို့နားလည်ပြီး ဆုကျေးဇူးအနည်းငယ် ရှိခြင်းကြောင့် ၎င်းတို့ကို သင်တို့ကိုးကွယ်သည့်အပြင် သမ္မာတရား၏ စစ်မှန်မှုကို ၎င်းတို့ ပိုင်ဆိုင်သည်၊ သင်တို့ကို ၎င်းတို့ကူညီနိုင်သည်ဟု ယုံကြည်လျှင်၊ အရာအားလုံး၌ ၎င်းတို့ကို ကြည်ညိုလေးစားပြီး မှီခိုလျှင်၊ ဤအရာမှတစ်ဆင့် ကယ်တင်ခြင်းကို ရယူရန် ကြိုးစားလျှင် သင်တို့သည် မိုက်မဲပြီး အသိဉာဏ်မဲ့ကြကာ အဆုံး၌ အားလုံးက အလဟဿဖြစ်သွားလိမ့်မည်။ အဘယ်ကြောင့်ဆိုသော် စမှတ်က ပင်ကိုအားဖြင့် မှားယွင်းနေသောကြောင့်ဖြစ်သည်။ လူတစ်ယောက်သည် သမ္မာတရားမည်မျှကို နားလည်သည်ဖြစ်စေ ခရစ်တော်၏ ကိုယ်စား မည်သူမျှ မရပ်တည်နိုင်ပေ။ ၎င်းတို့ မည်မျှ ဆုကျေးဇူးရှိပါစေ ဤသည်မှာ ၎င်းတို့က သမ္မာတရားကို ပိုင်ဆိုင်သည်ဟု မဆိုလိုပေ။ ထို့ကြောင့် လူများကို ကိုးကွယ်၊ ကြည်ညိုလေးစားပြီး လိုက်လျှောက်သူတို့သည် အဆုံးတွင် အားလုံးထုတ်ပယ်ခြင်းခံရမည်။ ၎င်းတို့အားလုံး ရှုတ်ချခံရမည်။ လူများသည် ဘုရားသခင်ကို ယုံကြည်သည့်အခါ၊ ၎င်းတို့သည် ဘုရားသခင်ကို ကြည်ညိုလေးစားပြီး ဘုရားသခင်နောက်ကို လိုက်ရုံသာရှိသည်။ ခေါင်းဆောင်များအကြားတွင် ၎င်းတို့၏ရာထူးအဆင့်က မည်သို့ရှိပါစေ ခေါင်းဆောင်များနှင့် အမှုဆောင်များသည် သာမန်လူများပင် ဖြစ်သည်။ သင်က ၎င်းတို့ကို သင်၏ကြီးကြပ်သူများအဖြစ် မြင်ပါက၊ သင့်ထက် ၎င်းတို့က သာလွန်ကြောင်း၊ ၎င်းတို့သည် သင့်ထက် ပို၍ သာ၍ အရည်အချင်း ရှိကြောင်း၊ ပြီးလျှင် ၎င်းတို့က သင့်ကို ဦးဆောင်သင့်ကြောင်း၊ ၎င်းတို့သည် အဘက်ဘက်တွင် အခြားလူတိုင်းထက် အရည်အသွေးပိုပြည့်မီကြောင်း သင်ခံစားရပါက ယင်းမှာ မှားယွင်းသည်- ယင်းမှာ သင်၏ ထင်ယောင်ထင်မှား ဖြစ်ခြင်းသာ ဖြစ်သည်။ ပြီးလျှင် ဤထင်ယောင်ထင်မှား ဖြစ်ခြင်းက မည်သည့်အကျိုးဆက်များကို ဖြစ်စေသနည်း။ ဤအရာသည် သင့်ကို လက်တွေ့အရှိတရားနှင့် မကိုက်ညီသည့် သတ်မှတ်ချက်များဖြင့် သင်၏ခေါင်းဆောင်များကို မရည်ရွယ်ဘဲ အကဲဖြတ်မိစေလိမ့်မည်။ ပြီးလျှင် ၎င်းတို့တွင်ရှိသော ပြဿနာများနှင့် အားနည်းချက်များကို မှန်ကန်စွာ ကိုင်တွယ်နိုင်ခြင်းမရှိ ဖြစ်လိမ့်မည်။ တစ်ချိန်တည်းမှာပင် သင်မသိလိုက်မီတွင် သင်သည် ၎င်းတို့ကို ကိုးကွယ်နေကာ ၎င်းတို့သည် သင်၏ဘုရားများ ဖြစ်လာကြသည်အထိ သင်သည် ၎င်းတို့၏ ဟန်ပါသည့်အသွင်၏၊ ပင်ကိုစွမ်းရည်များ၏ အကြီးအကျယ် ဆွဲဆောင်ခြင်းကိုလည်း မသိလိုက်ပါဘဲနှင့် ခံရလိမ့်မည်။ ၎င်းတို့သည် သင်၏ကိုးကွယ်ခြင်းခံရသူ၊ သင်၏အတုယူစံထားထိုက်သူ စဖြစ်လာသည့် အချိန်မှစပြီး သင်သည် ၎င်းတို့၏နောက်လိုက်များထဲမှ တစ်ဦးဖြစ်လာသည့် အချိန်အထိ ထိုလမ်းကြောင်းသည် သင့်ကို ဘုရားသခင်ထံမှ မရည်ရွယ်ဘဲ ဝေးကွာစေမည့် လမ်းကြောင်းဖြစ်လေသည်။ ဘုရားသခင်နှင့်ဝေးရာသို့ ဖြည်းဖြည်းချင်း သင်ထွက်သွားစဉ်တွင်ပင် သင်သည် ဘုရားသခင်နောက်ကို လိုက်နေကြောင်း၊ ဘုရားသခင်၏အိမ်တော်တွင် ရှိနေကြောင်း၊ ဘုရားသခင်၏ မျက်မှောက်တော်တွင် ရှိနေကြောင်း ယုံကြည်နေဆဲဖြစ်လိမ့်မည်။ သို့သော် အမှန်တကယ်တွင် သင်သည် စာတန့်လက်ပါးစေများ၏၊ သို့မဟုတ် အန္တိခရစ်များ၏ ဆွဲယူသွားခြင်းကို ခံလိုက်ရပြီး ဖြစ်သည်။ သင်သည် ယင်းကို သတိပင်ပြုမိမည် မဟုတ်ချေ။ ဤသည်မှာ အလွန်အန္တရာယ်များသည့် အခြေအနေဖြစ်သည်။ တစ်ဖက်တွင် ဤပြဿနာကိုဖြေရှင်းရန်အတွက် အန္တိခရစ်များ၏ သဘာဝနှင့် အနှစ်သာရကို ရိပ်စားမိနိုင်ခြင်း၊ အန္တိခရစ်များ၏ သမ္မာတရားအပေါ် မုန်းတီးခြင်းနှင့် ဘုရားသခင်ကို ဆန့်ကျင်ခြင်း၏ အကျည်းတန်သော သဘောသဘာဝကို ရိပ်စားမိနိုင်ခြင်းတို့လိုအပ်သည်။ ထို့ကြောင့် လူတို့အပေါ် ထင်ယောင်ထင်မှားဖြစ်အောင်လုပ်ခြင်းနှင့် ထောင်ချောက်ဆင်ခြင်းဖြစ်သည့် အန္တိခရစ်တို့၏ အသုံးများသောနည်းလမ်းများအပြင် အမှုအရာများကို ၎င်းတို့ လုပ်ဆောင်သည့် နည်းလမ်းအား ရင်းနှီးဖို့လည်း လိုအပ်သည်။ အခြားတစ်ဖက်တွင် သင်တို့သည် ဘုရားသခင်၏စိတ်သဘောထားနှင့် အနှစ်သာရနှင့်ဆိုင်သည့် အသိပညာကို လိုက်စားရမည်။ ခရစ်တော်သည်သာ သမ္မာတရား၊ အသက်နှင့် လမ်းခရီးဖြစ်ကြောင်းနှင့် မည်သည့်လူကိုမဆို ကိုးကွယ်ခြင်းသည် သင့်ကို ကြီးမားသောကပ်ဘေးနှင့် ကံဆိုးမိုးမှောင်ကျခြင်းတို့ ဖြစ်စေလိမ့်မည်ဖြစ်ကြောင်းကို သင် ရှင်းလင်းစွာသိရမည်။ ခရစ်တော်သည်သာ လူတို့ကို ကယ်တင်နိုင်သည်ကို သင်ယုံကြည်ရမည်။ ခရစ်တော်ကို အကြွင်းမဲ့သော ယုံကြည်ခြင်းဖြင့် နာခံလိုက်လျှောက်ရမည်။ ဤအရာသည်သာ လူသားဖြစ်တည်မှု၏ မှန်ကန်သောလမ်းကြောင်းဖြစ်သည်။ အချို့က ‘ကျွန်ုပ်ကိုးကွယ်သည့် ခေါင်းဆောင်များကို ကိုးကွယ်ရခြင်းအတွက် ကျွန်ုပ်၌ အကြောင်းပြချက်များ ရှိသည်။ ကျွန်ုပ်၏ စိတ်နှလုံးတွင် ပါရမီရှိသူကို ကျွန်ုပ် သဘာဝအလျောက် ကိုးကွယ်သည်။ ကျွန်ုပ်၏ အယူအဆများနှင့် ကိုက်ညီသော မည်သည့်ခေါင်းဆောင်ကိုမဆို ကိုးကွယ်သည်။’ ဟု ပြောနိုင်သည်။ သင်သည် ဘုရားသခင်ကို ယုံကြည်သော်လည်း အဘယ့်ကြောင့် လူကို မလျှော့တမ်း ကိုးကွယ်နေသနည်း။ အားလုံးအနှစ်ချုပ်လိုက်သည့်အခါ သင့်ကို ကယ်တင်မည့်သူမှာ မည်သူနည်း။ သင့်ကို အမှန်တကယ်ချစ်ပြီး ကွယ်ကာသူမှာ မည်သူနည်း- သင်အမှန်တကယ် မမြင်နိုင်သလော။ သင်သည် ဘုရားသခင်ကို ယုံကြည်ပြီး ဘုရားသခင်နောက်ကို လိုက်လျှင် သူ၏နှုတ်ကပတ်တော်များကို နားထောင်သင့်သည်၊ ပြီးလျှင် တစ်စုံတစ်ယောက်က မှန်မှန်ကန်ကန် ပြောဆိုပြုမူကာ ယင်းက သမ္မာတရား၏ အခြေခံသဘောတရားများနှင့် ကိုက်ညီပါက သမ္မာတရားကို နာခံခြင်းသည် အဆင်မပြေသလော။ သင်သည် အဘယ့်ကြောင့် အလွန် ယုတ်ညံ့ရသနည်း။ သင်လိုက်လျှောက်ဖို့ရန် သင်ကိုးကွယ်မည့်သူ တစ်စုံတစ်ဦးကို မလျှော့တမ်း သင် အဘယ်ကြောင့်ရှာဖွေသနည်း- သင်သည် အဘယ့်ကြောင့် စာတန်၏ကျေးကျွန် ဖြစ်လိုသနည်း။ ထိုအစား သမ္မာတရား၏ အစေခံတစ်ဦး အဘယ့်ကြောင့် မဖြစ်ရသနည်း။ ဤအရာက လူတစ်ယောက်၌ အသိစိတ်နှင့် ဂုဏ်သိက္ခာ ရှိမရှိကို ပြ၏။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၆) ဒီအပိုဒ်တွေကို ဖတ်ရတဲ့အခါမှာ ကျွန်မက ဘုရားဖော်ပြသလိုပဲ စာတန်ရဲ့ ကျွန်တစ်ယောက်လို ခံစားရတယ်။ လူတွေနောက်လိုက်ပြီး ကိုးကွယ်ရတာကို ကျွန်မ နှစ်သက်ခဲ့တယ်။ ဂုဏ်ရှိသူ၊ ဆုကျေးဇူးရှိသူ၊ စကားပြော ကောင်းသူတွေကို ကျွန်မ မြတ်နိုးတယ်။ ဒီအထက်ခေါင်းဆောင်တွေ သမ္မာတရားကို မိတ်သဟာယဖွဲ့ပြီး ပြဿနာတွေကို ဖြေရှင်းတဲ့အခါ အကြောင်းအရာရဲ့ အဓိကအချက်ကို ဆွေးနွေးတာ သူတို့မိတ်သဟာယက ရှင်းလင်းပြီး စနစ်ကျတာကို မြင်ပြီးတော့ သူတို့ရဲ့ ဆုကျေးဇူးတွေနဲ့ လုပ်ရည်ကိုင်ရည်တွေနောက်ကို ကျွန်မ ပါသွားတယ်။ သူတို့က သမ္မာတရားကို နားလည်ပြီး သမ္မာတရားရဲ့ စစ်မှန်မှုရှိသလို ခံစားမိခဲ့တယ်၊ ဒါကြောင့် သူတို့ကို မစဉ်းမစားနဲ့ မြတ်နိုးပြီး အားကိုးခဲ့တယ်။ သူတို့က ကျွန်မကို ဦးဆောင်ရင် သမ္မာတရားကို ကျွန်မ သင်ယူနိုင်ပြီး ကိုယ့်အလုပ်ကို ကောင်းကောင်းလုပ်နိုင်တယ်၊ ဘဝမှာ အမြန်ကြီးထွားတိုးတက်ပြီး ကယ်တင်ခံရဖို့ မျှော်လင့်ချက်ရှိမယ်၊ သူတို့ကူညီလမ်းပြတာမရှိရင် ကျွန်မရဲ့ ကယ်တင်ခြင်းအတွက် မျှော်လင့်ချက်က အရမ်းနည်းသွားမယ်လို့ ထင်ခဲ့တယ်။ စိတ်ရှုပ်ထွေးပြီး မမြင်နိုင်ခဲ့တာပဲ။ ဘုရားသခင်က သမ္မာတရားရဲ့ အရင်းအမြစ်ပါ။ ဘုရားသခင်ကသာ လူသားတွေကို သမ္မာတရားနဲ့ ပံ့ပိုးပေးနိုင်တယ်။ ပြဿနာတွေ၊ အခက်အခဲတွေအားလုံးကို ဖြေရှင်းပေးနိုင်တယ်။ စာတန်ရဲ့ အင်အားစုတွေကနေ ကယ်တင်ပေးနိုင်ပါတယ်။ လူတစ်ယောက်ရဲ့ အဆင့်အတန်းက ဘယ်လောက်ပဲ မြင့်ပါစေ၊ ဘာဆုကျေးဇူးတွေ၊ အရည်အချင်းတွေပဲ ရှိပါစေ သူဟာ စာတန်ဖျက်ဆီးခြင်းခံရတဲ့ သူတစ်ယောက်ဖြစ်နေတုန်းပါပဲ။ သူ့ကို အမှီပြုလို့၊ ကိုးကွယ်လို့ မရပါဘူး။ ကျွန်မက ယုံကြည်သူအနေနဲ့တောင် စိတ်နှလုံးထဲမှာ ဘုရားအတွက် နေရာမရှိခဲ့ဘူး။ ပြဿနာတွေကို ရင်ဆိုင်ရတော့ ဘုရားကို ကျွန်မ လုံးဝ အားမကိုးဘူး၊ သမ္မာတရားကို မရှာဖွေခဲ့ဘူး။ ဖြေရှင်းဖို့အတွက် အဲဒီလူတွေကိုပဲ စောင့်ခဲ့တယ်။ ဒါက မိုက်မဲတာမဟုတ်ဘူးလား။ အဲဒီခေါင်းဆောင်တွေက တချို့ပြဿနာတွေအပေါ် အသိအမြင်ရှိပြီး သူတို့နားလည်မှုကို ရှင်းပြနိုင်ပေမဲ့ ဒါတွေအားလုံးက ဘုရားနှုတ်ကပတ်တော်ကနေ သူတို့ သိလာခဲ့တာတွေပဲ။ ပြီးတော့လည်း ဘယ်လောက်ပဲ ဆုကျေးဇူးရှိပြီး စကားပြောကောင်းပါစေ သူတို့က ဖောက်ပြန်ပျက်စီးတဲ့ လူသားတွေပါပဲ။ သမ္မာတရားကို လုံးဝ မပိုင်ဆိုင်ကြဘူး။ သူတို့လည်း ဘုရားရဲ့ တရားစီရင်ခြင်းနဲ့ ပြစ်တင်ဆုံးမခြင်းကို လက်ခံရတယ်။ ဘုရားရဲ့ ကယ်တင်ခြင်းကို လိုအပ်ပါတယ်။ ဒါပေမဲ့ ကျွန်မက သူတို့ကို ကိုးကွယ်ပြီး အထင်ကြီးလေးစားခဲ့တယ်။ ကယ်တင်ခြင်းဆီသွားတဲ့ ကျွန်မရဲ့ ယုံကြည်ခြင်းလမ်းကြောင်းမှာတောင် သူတို့ကို အားကိုးချင်ခဲ့တယ်။ ကျွန်မက တကယ်ပဲ ငတုံးတစ်ယောက်ပဲ။ ဒါကို မြင်တော့ ကျွန်မ ကြောက်သွားတယ်။ ကျွန်မက သမ္မာတရား ရှာဖွေတာ ရပ်သွားမယ်၊ လူတွေကို မစဉ်းမစားနဲ့ ကိုးကွယ်မယ်၊ ကျွန်မစိတ်နှလုံးမှာ လူတစ်ယောက်ကို ဘုရားထက်မြင့်တဲ့ ပလ္လင်ပေါ်မှာ ထားမယ်လို့ လုံးဝ မထင်ခဲ့မိဘူး။ ကျွန်မက ဘုရားဆီကနေ ကိုယ့်ကိုယ်ကိုယ် ဝေးကွာစေခဲ့ပြီး ဘုရားကို သစ္စာဖောက်မိနေပြီ။ ဘုရားကို ဆန့်ကျင်တဲ့ လမ်းကြောင်းပေါ်ကို ရောက်နေခဲ့တာ။ ဒီအတွေးကြောင့် ကျွန်မ အပြစ်တွေ၊ နောင်တတွေနဲ့ ပြည့်သွားတယ်။ ဘုရားဆီမှာ ကျွန်မ နောင်တရချင်ခဲ့တယ်။

နောက်ပိုင်းမှာ အဲဒီအထက်ခေါင်းဆောင်တွေ နုတ်ထွက်ရခြင်းအကြောင်းရင်းတွေကို ကျွန်မ သိသွားတယ်။ တစ်ယောက်က နာမည်နဲ့ အဆင့်အတန်းနောက်လိုက်တယ်။ အမြဲတမ်း ကြွားဝါချင်ပြီး သူ့အလုပ်မှာ အလေးစားခံချင်တယ်။ သူ့အလုပ်မှာ ရလဒ်တွေမရှိတဲ့အခါ သူက စိတ်ဓာတ်ကျပြီး ခိုကတ်လာတယ်။ ညီအစ်ကိုမောင်နှမတွေက သူ့ကို ခဏခဏ မိတ်သဟာယဖွဲ့ပြီး ကူညီဖို့ ကြိုးစားပေမဲ့ သူက မပြောင်းလဲဘူး။ နောက်ဆုံးမှာ တကယ့်အလုပ်တစ်ခုမှ မပြီးနိုင်တော့ နုတ်ထွက်သွားတယ်။ နောက်တစ်ယောက်ကျတော့ သူမိသားစုက ပိတ်ပင်တာကို ရင်ဆိုင်ရပြီး ဘုရားကို ယုံရတာ ခက်ခဲတယ်ဆိုပြီး ညည်းညူတယ်။ အဲဒါနဲ့ သူ့တာဝန်ကို စွန့်လွှတ်ပြီး သူ့မိသားစုနဲ့အတူနေဖို့ အိမ်ပြန်သွားတယ်။ ဒီလိုကြားရတော့ ကျွန်မ အရမ်းအံ့အားသင့်သွားတယ်။ သူတို့က အများအားဖြင့် သူတို့မိတ်သဟာယမှာ ကြီးကြီးကျယ်ကျယ်ပြောပြီး သူများတွေရဲ့ ပြဿနာကို ဖြေရှင်းတာမှာ ရှင်းအောင်ပြောတတ်တယ်။ ဒါဆို ဒီလိုပြဿနာတွေကိုပဲ သူတို့ကိုယ်တိုင်ရင်ဆိုင်ရတော့ ဘယ်လိုလုပ်ပြီး ယိမ်းယိုင်သွားတာလဲ။ ဘာလို့ သမ္မာတရားကို မဆောင်ရွက်နိုင်တာလဲ။ အရင်က သူတို့က သမ္မာတရားကို လက်တွေ့လုပ်နိုင်တယ်၊ သမ္မာတရားရဲ့ စစ်မှန်မှုရှိတယ်လို့ ကျွန်မ ထင်ခဲ့တာ။ ဒါပေမဲ့ နောက်ဆုံးတော့ သူတို့က သမ္မာတရားရဲ့ စစ်မှန်မှု လုံးဝမရှိဘူးဆိုတာ ကျွန်မ မြင်သွားတယ်။ တစ်ခုခုက သူတို့ အကျိုးစီးပွားကို ထိခိုက်တဲ့အခါမှာ သူတို့တာဝန်တွေကို ညည်းတွားပြီး စွန့်ပစ်ကြတယ်။ သမ္မာတရားကို လုံးဝ မလိုက်စားကြဘူး။ ကျွန်မစိတ်နှလုံးထဲမှာ သူတို့ကို မြင့်မြတ်တယ်လို့ထင်တဲ့အမြင်က ချက်ချင်း ပျက်စီးသွားတယ်။

နောက်ပိုင်းမှာ ဒီပြဿနာနဲ့ ပတ်သက်တဲ့ ဘုရားနှုတ်ကပတ်တော်တချို့ကို ကျွန်မ ဖတ်ရတယ်။ အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်၏ နှုတ်ကပတ်တော်များကို ဆုပ်ကိုင်ပြီး ၎င်းတို့ကို ရဲရဲတင်းတင်း ရှင်းပြနိုင်ခြင်းက သင်သည် စစ်မှန်မှုကို လက်ဝယ်ရရှိထားသည်ဟု မဆိုလိုပေ၊ အမှုအရာများသည် သင် ထင်မှတ်သကဲ့သို့ မရိုးစင်းပေ။ စစ်မှန်မှုကို သင် လက်ဝယ် ရရှိထားခြင်း ရှိ မရှိဟူသည် သင် ပြောဆိုသည့်အရာအပေါ် အခြေမခံပေ၊ ထို့ထက် ယင်းသည် သင် အသက်ရှင် နေထိုင်သည့်အရာအပေါ် အခြေခံသည်။ ဘုရားသခင်၏နှုတ်ကပတ်တော်များက သင်၏ အသက်တာနှင့် သင်၏ပင်ကိုဖော်ပြချက် ဖြစ်လာသောအခါတွင်သာ၊ သင့်တွင် စစ်မှန်မှု ရှိသည်ဟု ဆိုနိုင်မည် ဖြစ်ပြီး၊ ထိုအခါမှသာ သင်သည် စစ်မှန်သော အသိအမြင်နှင့် အမှန်တကယ် ဝိညာဉ်ရင့်ကျက်မှုကို ရရှိခဲ့ပြီးဖြစ်သည်ဟု မှတ်ယူနိုင်သည်။ သင်သည် ရှည်လျားသော အချိန်ကာလများတစ်လျှောက် စစ်ကြောခြင်းကို ကြံ့ကြံ့ခံနိုင်ရမည် ဖြစ်ကာ ဘုရားသခင် သတ်မှတ်ထားသည့် ပုံသဏ္ဌာန်အတိုင်း အသက်ရှင်နေထိုင်နိုင်ရမည်။ ယင်းသည် ဟန်ပြခြင်းမျှသာ မဖြစ်ရပေ၊ ယင်းသည် သင့်အထဲမှ သဘာဝအလျောက် စီးဆင်းလာရမည်။ ထိုအခါမှသာ သင်သည် စစ်မှန်မှုကို အမှန်တကယ် ပိုင်ဆိုင်လိမ့်မည် ဖြစ်ပြီး၊ ထိုအခါမှသာ သင်သည် အသက်တာကို ရရှိပြီးဖြစ်လိမ့်မည်။...လေနှင့်လှိုင်းများ မည်သို့ပင် ပြင်းထန် ကြမ်းကြုတ်ပါစေ၊ သင့်စိတ်ထဲသို့ သံသယ တစ်စွန်းတစ်စမျှ ပေးမဝင်ဘဲ၊ ဆက်လက် ရပ်တည်နေနိုင်ပြီး အခြားမည်သူ တစ်ဦးတစ်ယောက်မျှ မကျန်တော့သည့်အခါတွင်ပင်လျှင်၊ သင် အခိုင်အမာ ရပ်တည်နေနိုင်ကာ ငြင်းပယ်ခြင်းမှ လွတ်ကင်းနေပါက၊ သင့်တွင် စစ်မှန်သော သိနားလည်ခြင်း ရှိကြောင်းနှင့် စစ်မှန်မှုကို အမှန်တကယ် လက်ဝယ်ပိုင်ဆိုင်နေကြောင်း မှတ်ယူခြင်း ခံရပေမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားအား လက်တွေ့လုပ်ဆောင်ခြင်းသည်သာလျှင် စစ်မှန်မှု ပိုင်ဆိုင်ခြင်းဖြစ်သည်) “နိုင်ငံတော်၏ စစ်သည်ကောင်းများကို စစ်မှန်မှုအကြောင်း ပြောရုံသာပြောနိုင်သော သို့မဟုတ် ဝါကြွားရုံသာ တတ်နိုင်သော လူအုပ်စုတစ်ခု ဖြစ်လာရန် လေ့ကျင့်ပေးခြင်း မဟုတ်ပေ၊ ယင်းထက် ဘုရားသခင်၏ နှုတ်ကပတ်တော်များအတိုင်း အချိန်ပြည့် အသက်ရှင်နေထိုင်နိုင်ရန်၊ မည်သည့် ဆုတ်ဆိုင်းမှုများနှင့် ရင်ဆိုင်ရသည်ဖြစ်စေ အလျှော့မပေးဘဲ ဆက်လက်ရှိနေစေရန်နှင့် ဘုရားသခင်၏ နှုတ်ကပတ်တော်များနှင့်အညီ အဆက်မပြတ် အသက်ရှင်နေထိုင်ပြီး လောကသို့ ပြန်မသွားရန် ၎င်းတို့အား လေ့ကျင့်သင်ကြားပေးခြင်း ဖြစ်သည်။ ဤသည်မှာ ဘုရားသခင် ပြောသည့် စစ်မှန်မှု ဖြစ်၏၊ ဤသည်မှာ လူသားများထံမှ ဘုရားသခင်၏တောင်းဆိုချက် ဖြစ်သည်။ ထို့ကြောင့် ဘုရားသခင်ပြောဆိုသည့် စစ်မှန်မှုကို ရိုးစင်းလွန်းသောအရာ အဖြစ် မမှတ်ယူလေနှင့်။ သန့်ရှင်းသောဝိညာဉ်တော်အားဖြင့် ဉာဏ်အလင်းရခြင်း သက်သက်မှာ စစ်မှန်မှုကို လက်ဝယ်ပိုင်ဆိုင်ခြင်းနှင့် မညီမျှပေ။ လူသား၏ ဝိညာဉ်ရင့်ကျက်မှုသည် ဤကဲ့သို့မဟုတ်ပေ၊ ယင်းသည် လူသားများ၏ ဖြည့်ဆည်းပေးမှု တစ်ခုမျှ မပါဝင်သော ဘုရားသခင်၏ကျေးဇူးတော် ဖြစ်ပေသည်။ လူသားတစ်ဦးစီသည် ပေတရု၏ဒုက္ခဆင်းရဲများကို ကြံ့ကြံ့ခံရမည် ဖြစ်ပြီး ထိုထက်ပင်ပို၍ ဘုရားသခင်၏အမှုကို လူသားများ ရရှိပြီးနောက် ၎င်းတို့အသက်ရှင် နေထိုင်သည့် ပေတရု၏ဘုန်းအသရေကိုလည်း ပိုင်ဆိုင်ရမည် ဖြစ်သည်။ ယင်းကိုသာလျှင် စစ်မှန်မှုဟု ခေါ်နိုင်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားအား လက်တွေ့လုပ်ဆောင်ခြင်းသည်သာလျှင် စစ်မှန်မှု ပိုင်ဆိုင်ခြင်းဖြစ်သည်) “သင်ပြောဆိုသော အသိပညာသည် သမ္မာတရားနှင့် ကိုက်ညီခြင်းရှိမရှိသည် သင်၌ ယင်းနှင့်သက်ဆိုင်သည့် လက်တွေ့ကျသော အတွေ့အကြုံ ရှိမရှိဆိုသည့်အပေါ် ကြီးစွာ မူတည်လေသည်။ သင့်အတွေ့အကြုံတွင် သမ္မာတရားရှိပါက၊ သင်၏အသိပညာသည် လက်တွေ့ကျပြီး တန်ဖိုးရှိလိမ့်မည်။ သင်၏ အတွေ့အကြုံမှတစ်ဆင့်၊ သင်သည် ချင့်ချိန်နိုင်စွမ်းနှင့် ထိုးထွင်းသိမြင်မှုကိုလည်း ရရှိနိုင်ပြီး၊ သင်၏ အသိပညာ နက်သထက်နက်လာနိုင်ကာ၊ မိမိကိုယ်ကိုယ် မည်သို့ ပြုမူနေထိုင် ရမည်ဆိုသည်နှင့်ပတ်သက်၍ သင်၏ဉာဏ်ပညာနှင့် သာမန်အသိတို့ တိုးပွားနိုင်ပေသည်။ သမ္မာတရားကို မပိုင်ဆိုင်သော လူတို့ ဖော်ပြသည့် အသိပညာသည် မည်မျှပင် မြင့်မားကောင်း မြင့်မားပါစေ၊ အယူဝါဒ ဖြစ်ပေသည်။ ဤလူစားမျိုးသည် ဇာတိပကတိနှင့်ဆိုင်သည့် ကိစ္စများနှင့် ပတ်သက်လာသည့်အခါ၊ အလွန် ဉာဏ်ရည်ဉာဏ်စွမ်း ကောင်းနိုင်သော်လည်း၊ ဝိညာဉ်ရေးရာကိစ္စများနှင့် ပတ်သက်လာသည့်အခါ၊ ခွဲခြားခြင်း မပြုနိုင်ကြချေ။ ဤသည်မှာ အဘယ့်ကြောင့်ဆိုသော် ထိုသို့သော လူတို့သည် ဝိညာဉ်ရေးရာ ကိစ္စများအားလုံးတွင် အတွေ့အကြုံမရှိသောကြောင့် ဖြစ်သည်။ ဤသူတို့သည် ဝိညာဉ်ရေးရာ ကိစ္စများတွင် ဉာဏ်အလင်း မရသောသူများဖြစ်ပြီး ဝိညာဉ်ရေးရာ ကိစ္စရပ်များကို နားမလည်ကြပေ။ သင်သည် မည်သည့်အသိပညာမျိုးကို ဖော်ပြသည်ဖြစ်စေ၊ သင်၏ ဖြစ်တည်မှု ဖြစ်နေသရွေ့ ယင်းသည် သင်၏ ပုဂ္ဂိုလ်ရေးအတွေ့အကြုံ၊ သင်၏ စစ်မှန်သော အသိပညာ ဖြစ်သည်။ အယူဝါဒကိုသာ ပြောဆိုသူများ- သမ္မာတရားကိုဖြစ်စေ လက်တွေ့အရှိတရားကိုဖြစ်စေ မပိုင်ဆိုင်သူများ- သည် နက်ရှိုင်းသည့် ဆင်ခြင်ခြင်းမှတစ်ဆင့် ၎င်းတို့၏ အယူဝါဒကို ရရှိပြီး၊ ယင်းသည် ၎င်းတို့၏ နက်ရှိုင်းသော ပြန်လည်တွေးဆခြင်း အကျိုးဆက်ဖြစ်သောကြောင့်၊ ၎င်းတို့ ဆွေးနွေးသောအရာကိုလည်း ၎င်းတို့၏ဖြစ်တည်မှုဟု ခေါ်ဆိုနိုင်ပေသည်။ သို့ရာတွင် ယင်းသည် အယူဝါဒသာဖြစ်ပြီး၊ စိတ်ကူးစိတ်သန်းထက် မပိုပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူသား၏အလုပ်)

ဘုရားနှုတ်ကပတ်တော်ဖတ်ခြင်းက ကျွန်မကို နိုးထစေတယ်။ ဒီခေါင်းဆောင်နှစ်ယောက်ကို ကျွန်မ အရမ်း ကြည်ညိုရတာက ဘာက အယူဝါဒဖြစ်တယ်၊ ဘာက စစ်မှန်မှုဖြစ်တယ်ဆိုတာ ကျွန်မ နားမလည်လို့ပဲ။ စုဝေးပွဲတွေမှာ သူတို့မိတ်သဟာယက အဆင့်မြင်တဲ့ပုံစံပေါက်တာ၊ တခြားလူတွေရဲ့ ဖောက်ပြန်ပျက်စီးမှုကို ဖော်ထုတ်ပြီး စိစစ်နိုင်တာတွေကို မြင်ပြီး သူတို့က သမ္မာတရားရဲ့ စစ်မှန်မှုရှိတယ်လို့ ထင်ခဲ့တာ။ ဒါပေမဲ့ နောက်တော့ ဘုရားနှုတ်ကပတ်တော်နားလည်မှုကို မိတ်သဟာယဖွဲ့ပြီး ပြဿနာတချို့ကို စိစစ်တာက သမ္မာတရားရဲ့ စစ်မှန်မှုကို ပိုင်ဆိုင်တာမဟုတ်ဘူးဆိုတာ ဒီကျမ်းပိုဒ်တွေကနေ ကျွန်မ သိသွားတယ်။ စစ်မှန်မှုကို ရှိခြင်းက လူတွေ ဘုရားနှုတ်ကပတ်တော်ကို ဖတ်ပြီးတော့ ဒါတွေကို လက်ခံခြင်း၊ လက်တွေ့လုပ်ဆောင်ခြင်း ဘယ်လို စမ်းသပ်မှုတွေကို ရင်ဆိုင်ရပါစေ ဘုရားကို နာခံနိုင်ခြင်း သမ္မာတရားကို လက်တွေ့လုပ်ဆောင်ခြင်းကနေ သက်သေခံချက်ရှိခြင်းတွေ ဖြစ်ပါတယ်။ စစ်မှန်မှု တကယ်ရှိသူတွေက သူတို့ရဲ့ ကိုယ်ပိုင် ဖောက်ပြန်ပျက်စီးတဲ့ သဘာဝကို တကယ်နားလည်တယ်။ ဘုရားနှုတ်ကပတ်တော်အပေါ် ကိုယ်တိုင် အတွေ့အကြုံရှိတယ်။ ညီအစ်ကိုမောင်နှမတွေကို ဘုရားနှုတ်ကပတ်တော်ရဲ့ စစ်မှန်မှုထဲကို ဝင်ရောက်အောင် လမ်းပြကူညီဖို့အတွက် သူတို့ရဲ့ လက်တွေ့ အတွေ့အကြုံတွေကို အသုံးပြုနိုင်ပါတယ်။ သမ္မာတရားရဲ့ စစ်မှန်မှုရှိသူတွေက အကြောင်းအရာတွေကို စည်းမျဉ်းနဲ့အညီလုပ်ပြီး တာဝန်ကို သစ္စာရှိရှိ ထမ်းဆောင်ကြတယ်။ ဘယ်လို အခြေအနေတွေကို ရင်ဆိုင်ရပါစေ အသင်းတော်အလုပ်ကို ထိန်းသိမ်းပြီး ကိုယ့်တာဝန်ကို ထမ်းဆောင်နိုင်ကြတယ်။ ဒီခေါင်းဆောင်နှစ်ယောက်က သူတို့မိတ်သဟာယမှာ တကယ်ကို ရှင်းအောင်ပြောလေ့ရှိတယ်။ တခြားလူတွေရဲ့ ပြဿနာတွေကို ဖြေရှင်းနိုင်ပုံရတယ်။ ဒါပေမဲ့ တကယ့်ပြဿနာတွေကို ရင်ဆိုင်ရတော့ သူတို့ကိုယ်ပိုင် အကျိုးစီးပွားတွေကို ကာကွယ်ဖို့အတွက် သူတို့တာဝန်ကို စွန့်လွှတ်ကြတယ်။ သူတို့က အယူဝါဒကိုပဲ မျှဝေနေတယ်၊ လက်တွေ့မကျဘူး၊ စစ်မှန်မှုကို ပထမဆုံး ခံစားလိုက်ရတာနဲ့ ပြိုလဲပျက်စီးသွားတယ်။ ဒါဟာ သမ္မာတရားကို သူတို့ မလိုက်စားဘူး၊ သမ္မာတရားရဲ့ စစ်မှန်မှု လုံးဝ မရှိဘူးဆိုတာ သက်သေပြတာပဲ။ ပြီးတော့လည်း တခြားလူတွေရဲ့ ပြဿနာတွေကို သူတို့ ဖြေရှင်းတဲ့အခါ လူတွေနားလည်အောင် ကူညီပေးဖို့အတွက် အဲဒီပြဿနာတွေကို ဘုရားနှုတ်ကပတ်တော်က ပြောထားတာတွေနဲ့ ယှဉ်ပြတယ်။ ဒါပေမဲ့ သူတို့ကိုယ်တိုင်ရဲ့ ဖောက်ပြန်ပျက်စီးမှုနဲ့ အားနည်းချက်တွေကို ပြောတာ၊ သူတို့ကိုယ်တိုင်ရဲ့ ချို့ယွင်းမှုရှိတဲ့ ရည်ရွယ်ချက်တွေကို စိစစ်တာ လုံးဝ မရှိသလောက်ပဲ။ သမ္မာတရားကို ရှာဖွေပြီး လက်တွေ့လုပ်ဆောင်တဲ့ သူတို့အတွေ့အကြုံတွေပြောတာကို ကြားရတာ မရှိသလောက်ပဲ။ အချိန်အများစုမှာ သူတို့က အထက်စီးကနေပြီး သူများတွေကို စိစစ်ပြီးရှုတ်ချတယ်။ သူတို့က ဖောက်ပြန်ပျက်စီးတဲ့ လူတွေမဟုတ်သလို၊ ဖောက်ပြန်ပျက်စီးတဲ့ စိတ်သဘောထားမရှိသလိုမျိုးပေါ့။ တချို့ညီအစ်ကိုမောင်နှမတွေက သူတို့ဝေဖန်မှုကြောင့် မျက်ရည်ကျကြပြီး အပျက်သဘောဆောင်ပြီး အားနည်းပြီးတော့ နေကြတယ်။ သူတို့ကို မြင်ရမှာ ကြောက်ပြီး သူတို့ကြောင့် စိတ်ကျဉ်းကျပ်ကြတယ်။ အဲဒီမှာ ဒီခေါင်းဆောင်နှစ်ယောက်က ပြဿနာတွေကို သမ္မာတရားနဲ့ နည်းနည်းလေးမှ မဖြေရှင်းနိုင်ဘူးဆိုတာ နောက်ဆုံးမှာ ကျွန်မ ရှင်းရှင်းလင်းလင်း မြင်သွားတယ်။ သူတို့က အနှစ်မရှိတဲ့ အယူဝါဒတွေကိုပဲ အသုံးပြုတယ်။ သူတို့ဦးနှောက်နဲ့ အလုပ်အတွေ့အကြုံကို အားကိုးတယ်။ ကျွန်မတို့ရဲ့ အသက်ဝင်ရောက်မှုက ပြဿနာတွေကို လုံးဝ ဖြေရှင်းမပေးနိုင်ပါဘူး။ အရင်က ကျွန်မက ပိုင်းခြားသိမြင်မှုမရှိဘဲ သူတို့ကိုပဲ ကိုးကွယ်ပြီး အထင်ကြီးလေးစားတယ်။ သူတို့ အလုပ်လုပ်တဲ့ပုံစံကိုတောင် အတုခိုးတယ်။ တော်တော် မမြင်နိုင်ခဲ့တာပဲ။

အဲဒီနောက်တော့ ကျွန်မအလုပ်မှာ အခက်အခဲတွေ ကြုံရတဲ့အခါ ဘုရားကို အမှီပြုအောင်၊ ဘုရားကို အားကိုးအောင်၊ သမ္မာတရားစည်းမျဉ်းတွေကို ရှာဖွေအောင် သေချာလုပ်တယ်။ အချိန်ခဏလောက်ထိ ကျွန်မ ဘယ်လိုလုပ်ရမှန်းမသိတဲ့အလုပ်တချို့နဲ့ ဘယ်လိုကိုင်တွယ်ရမှန်းမသိတဲ့ ပြဿနာတချို့ရှိခဲ့တယ်။ ကျွန်မ ခဏခဏ ဆုတောင်းပြီး ဘုရားကို အမှီပြုတယ်။ ညီအစ်ကိုမောင်နှမတွေနဲ့အတူ ရှာဖွေပြီး မိတ်သဟာယဖွဲ့တယ်။ ပြဿနာတချို့က အဲဒီနည်းနဲ့ ပြေလည်သွားတယ်။ သမ္မာတရားစည်းမျဉ်းတချို့ကိုလည်း နားလည်သွားပြီး အလုပ်မှာ နည်းနည်းတိုးတက်မှုရှိလာတယ်။ ကြာလာတော့ ကျွန်မတာဝန်မှာ ကိုယ့်ကိုယ်ကိုယ် ယုံကြည်မှုပိုရှိလာပြီး အသက်ဝင်ရောက်မှု တိုးတက်လာတယ်။ တကယ်ကို ကျေနပ်မိတယ်။ ဒီအချိန်မှာ ကျွန်မတာဝန်မှာ ဘုရားကို အားကိုးခြင်းက ရှေ့ဆက်ဖို့ တစ်ခုတည်းသောနည်းလမ်းပဲလို့ ကျွန်မစိတ်အတွင်းထဲကနေ ခံစားမိတယ်။ ကျွန်မတာဝန်ကို ကောင်းကောင်းလုပ်ပြီး သမ္မာတရားကို ရချင်ရင် ဘုရားရဲ့လမ်းပြမှုကနေ တကယ်ကို သွေဖည်လို့မရပါဘူး။


၆၃။ ဘုရားသခင်၏ အသံကို နောက်ဆုံးတွင် ကျွန်ုပ်ကြားရပြီ

ဒါဝိဒ် ဗင်နီဇွဲလားနိုင်ငံ

ကျွန်တော် ငယ်ရွယ်တုန်းက အလုပ်အမျိုးမျိုး လုပ်ခဲ့တယ်။ ကျွန်တော် ဗင်နီဇွဲလားနိုင်ငံ၊ ဆူကရီပြည်နယ် အစိုးရအတွက် လုပ်ခလစာ ကြီးကြပ်ရေးမှူးဖြစ်ခဲ့တယ်။ လုပ်ခလစာ ပြဿနာတွေနဲ့ လူအတော်များများရဲ့ တောင်းဆိုချက်တွေကို နေ့တိုင်း ကျွန်တော် ကိုင်တွယ်ရတယ်။ ဥပဒေပြုကောင်စီမှာလည်း လူ့စွမ်းအားအရင်း အမြစ်အရာရှိ ဖြစ်ခဲ့ပြီး အရွယ်ရောက်သူတွေအတွက် ညကျောင်းတစ်ခုမှာ ကွန်ပြူတာအတန်းတစ်ခု အချိန်တစ်ခုကြာ သင်ကြားပေးခဲ့တယ်။ ကျွန်တော့်ရာထူးအားလုံးမှာ တူညီတဲ့အရာတစ်ခု ရှိတယ်။ လူအများကြီးနဲ့ တိုက်ရိုက် ဆက်ဆံရတာပဲ။ နေ့တိုင်း အလုပ်ကို အာရုံစိုက်ရပြီး၊ အတော်အလုပ်များခဲ့ပေမဲ့၊ ကျွန်တော့်ဘဝက အမြဲ အေးချမ်းခဲ့တယ်။ မမျှော်လင့်ဘဲ ကပ်ရောဂါဖြစ်တော့၊ တခြားလူတွေနဲ့ အဆက်အဆံ မလုပ်နိုင်ခဲ့သလို၊ ကျွန်တော့်ဝင်ငွေက အစားအသောက် ကုန်ကျစရိတ် ထက်ဝက်ကိုတောင် မကာမိနိုင်ခဲ့ဘူး။ ကျွန်တော့်ဘဝက အကျပ်အတည်း ဆိုက်သွားတယ်။ အစားအစာဝယ်ဖို့ တန်းစီရပ်ဖို့ လိုသလို ဂက်စ်ဝယ်ဖို့ သုံးရက်တန်းစီခဲ့ရတယ်။ အဲဒီတုန်းက နှစ်သိမ့်မှုရဖို့ သခင့်နှုတ်ကပတ်တော်တွေကို အာရုံပြုတယ်။ ကျွန်တော့်အိမ်နီးချင်းကလည်း ယုံကြည်သူဖြစ်ပြီး၊ ကျွန်တော်တို့ အချင်းချင်း ဆုံကြတဲ့အခါတိုင်း ဒီကပ်ဘေးအားလုံးကို ကျမ်းစာထဲမှာ ပရောဖက်ပြုထားပြီး၊ လူသားမျိုးနွယ်ရဲ့ ဆိုးယုတ်မှုနဲ့၊ ဖောက်ပြန်ပျက်စီးခြင်းတွေက ဒီရုတ်တရက်ဖြစ်တဲ့ ကပ်ဘေးတွေရဲ့ ရင်းမြစ်ဖြစ်ပုံအကြောင်းကို ဆွေးနွေးဖြစ်ကြတယ်။ ကျွန်တော်တို့က နောက်ဆုံးသောကာလမှာရှိပြီး၊ သခင်ယေရှုက ဒီကာလမှာ တရားစီရင်ဖို့ ပြန်ကြွလာမှာကို ကျမ်းစာက ပရောဖက်ပြုထားတယ်။ ဒါကြောင့် သူ့ရဲ့ ကွယ်ကာမှုနဲ့ ကယ်တင်ခြင်းကို ရရှိဖို့ ဘုရားဘက်ကို ကျွန်တော်တို့ ပြန်သွားရမယ်။ လမ်းပြမှုနဲ့ ဉာဏ်ပညာတို့ပေးဖို့ ဘုရားဆီ နေ့တိုင်းဆုတောင်းတယ်။ ဘုရားကို ကျွန်တော် သိချင်မိသလို သူ့ကို ရှာတွေ့ဖို့လိုတယ်။ ဘာလို့လဲဆိုတော့ ဘုရားနှုတ်ကပတ်တော်က နှစ်သိမ့်မှု ရှာတွေ့နိုင်ဖို့၊ အပြစ်လုပ်တာရပ်ပြီး၊ ဘုရားကို ဝမ်းမြောက်မှု ယူဆောင်ပေးသူတစ်ယောက်ဖြစ်လာလို့ တစ်ခုတည်းသော နည်းလမ်းဖြစ်လို့ပဲ။ ဒါကြောင့် ကျမ်းစာကိုဖွင့်ပြီး ကျွန်တော့်ကို ဉာဏ်အလင်းပေးဖို့ ဘုရားကိုတောင်းလျှောက်ခဲ့တယ်။ ဆာလံကျမ်းနဲ့ သုတ္တံကျမ်းအပြင် သခင်ယေရှုရဲ့ တောင်ပေါ်ဒေသနာကို ကျွန်တော် ဖတ်ခဲ့ပေမဲ့ ကျွန်တော် လျှောက်ရမဲ့ လမ်းကြောင်းကို ရှာမတွေ့သေးဘူး။ ကျွန်တော် လမ်းပျောက်သလို တကယ်ခံစားရပြီး ငွေရေးကြေးရေး ပြဿနာတွေက ပိုပိုပြီး ကြီးလာတယ်။ ကျွန်တော့်ဘဝက အကျပ်အတည်းနဲ့ ကြုံခဲ့ရပြီး မိသားစုအတွက် မထောက်ပံ့နိုင်ခဲ့ပါဘူး။ ကျွန်တော့်သမီးလေးမှာ လိုအပ်တာတွေရှိတဲ့အခါ၊ သူ့ကို မကူညီနိုင်ခဲ့ဘူး။ တကယ် ဝမ်းနည်းမိသလို၊ ကျွန်တော် လုပ်နိုင်သမျှက ဒီအခက်အခဲတွေက ခဏတာပါဆိုပြီး နှစ်သိမ့်ပေးတာပဲ တတ်နိုင်တယ်။ ဒါပေမဲ့ ကျွန်တော်တောင် အဲဒါကို ယုံတာမဟုတ်ဘူး။ ကျွန်တာ့်စိတ်နှလုံးကို ဝမ်းနည်းမှုက လွှမ်းမိုးသွားတယ်။ ဘာလုပ်ရမှန်း မသိခဲ့ဘူး။ ဒီနိုင်ငံကထွက်ပြီး နောက်ထပ်အဖြေရှာဖို့ တခြားနိုင်ငံမှာ အခြေချချင်ပေမဲ့ ကပ်ရောဂါကြောင့် လိုအပ်တဲ့ စာရွက်စာတမ်းအားလုံး၊ ပတ်စ်ပို့ကို မရနိုင်ခဲ့ဘူး။ ကျွန်တော့်အတွက် အရာရာက ပိုပိုပြီး ခက်ခဲလာခဲ့တယ်။ အဲဒီအချိန်မှာပဲ၊ ကျွန်တော့်မိန်းမက ကျွန်တော်နဲ့ မနေချင်တော့ဘူးလို့ ပြောတယ်။ ဒါက ကျွန်တော့်ခံနိုင်ရည်တွေကို ရိုက်ချိုးပစ်လိုက်တာ။ ပြိုလဲတော့မလို၊ ဘဝက အဓိပ္ပာယ်မရှိတော့သလို ခံစားရတယ်။ ကျွန်တော် ဆေးကုသမှုခံဖို့ လိုလောက်အောင် စိတ်ဓာတ်ကျလာတယ်။ စိတ်ဒဏ်ရာတွေနဲ့။ မျက်ရည်နဲ့ မကြာခဏ မျက်နှာသစ်ခဲ့ရပြီး အိပ်မရတဲ့ ညတွေအများကြီးပဲ။ နည်းနည်း ငြိမ်သက်ခြင်းရနိုင်တဲ့ တစ်ခုတည်းသော နည်းလမ်းက ဘုရားဆီဆုတောင်းတာပဲ။

ဒီလိုနဲ့ တစ်နေ့မှာ၊ WhatsApp မှာ စာတိုတစ်ခု ရတယ်။ ညီအစ်မတစ်ယောက်က ဘုရားနှုတ်ကပတ်တော်ကို နားထောင်ဖို့ ခရစ်ယာန်သင်တန်းတစ်ခုကို ဖိတ်သလို အဲဒါကို လေ့လာချင်လားလို့ မေးတယ်။ ကျွန်တော် လေ့လာချင်တယ်လို့ ပြောတော့ သူက ကျွန်တော့်ကို လေ့လာတဲ့အဖွဲ့ထဲ ထည့်ပေးတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ကြားခွင့်ရတော့၊ ဒါက ကျွန်တော့် ဆုတောင်းချက်တွေအတွက် ဘုရားရဲ့ အဖြေပဲလို့ ခံစားရတယ်။ အနန္တတန်ခိုးရှင် ဘုရားသခင်ရဲ့ ဩဇာအာဏာရှိတဲ့ မိန့်မြွက်ချက်တွေရဲ့ ဆွဲဆောင်တာ ခံခဲ့ရပြီး၊ ဒီစကားတွေက ကျွန်တော့်မှာရှိခဲ့တဲ့ သံသယနဲ့ အယူအဆအများကြီးကို ဖြေရှင်းပေးခဲ့တယ်။ ဘုရားက ပြန်ကြွလာနှင့်ပြီးသားဖြစ်ပြီး အမှုသစ်ပြုနေမှန်း ကျွန်တော် သိလိုက်ရတယ်။ ဒါက ကျွန်တော့်အပေါ် သက်ရောက်မှု ကြီးမားခဲ့တယ်။ အံ့ဩမှု၊ ဝမ်းမြောက်ခြင်းနဲ့ သိလိုစိတ်ပြင်းပြမှုကြားမှာ၊ လူသားမျိုးနွယ်ကို ကယ်တင်ဖို့ ဘုရားရဲ့ အနှစ် ၆၀၀၀ စီမံခန့်ခွဲမှု အစီအစဉ်နဲ့ သူ့ရဲ့ အမှုတော် အဆင့်သုံးဆင့်အကြောင်း၊ သူက ခေတ်အသီးသီးမှာ မတူညီတဲ့ နာမ (ယေဟောဝါ၊ ယေရှုနှင့် အနန္တတန်ခိုးရှင် ဘုရားသခင်)ကို ခံယူကြောင်းနဲ့ ခေတ်အသီးသီးထဲက သူပြုတဲ့ အမှုတော်ရဲ့အဓိပ္ပာယ်ကို သင်ယူခဲ့ရတယ်။ အနန္တတန်ခိုးရှင် ဘုရားသခင်ရဲ့ စကားတွေက စွဲဆောင်နိုင်စွမ်းရှိတယ်။ အရမ်းဝမ်းသာမိတယ်။ သမ္မာတရားတွေကို ပိုသင်ယူချင်ခဲ့ပြီး အဲဒါတွေကို တခြားလူတွေဆီ ဝေမျှချင်ခဲ့တယ်။ ဒါကြောင့် အိမ်နီးချင်းတွေကို ပျော်ရွှင်စွာနဲ့ သခင်ယေရှု ပြန်လာပြီဆိုပြီး ဧဝံဂေလိ ဝေမျှခဲ့တယ်။ ဘုရားရဲ့ နောက်ဆုံးသော ကာလ ဧဝံဂေလိ ကြားတဲ့ ယုံကြည်သူတိုင်း ဝမ်းမြောက်မယ်၊ သမ္မာတရားကို ရှာပြီး ဧဝံဂေလိကို ဝမ်းသာအားရ လက်ခံကြမယ်လို့ ထင်ခဲ့တာ။ ဒါပေမဲ့ ဆန့်ကျင်ဖက် အတိအကျ ဖြစ်ခဲ့တယ်။ သူတို့က ကျွန်တော့်ကို မေးတယ်။ “ဒီအရာတစ်ခုမှ ကျမ်းစာထဲမှာ မရှိဘူး။ ဒါကို ဘယ်က ရတာလဲ”တဲ့။ သူတို့ကို ပြောလိုက်တယ်။ “အဲဒါကို အွန်လိုင်း လေ့လာရေးအဖွဲ့ကနေ သင်ခဲ့တာဖြစ်ပြီး၊ စလေ့လာတုန်းပဲရှိသေးလို့၊ ကျွန်တော့် အသိပညာက နည်းပါတယ်၊ ဒါပေမဲ့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်က ကျွန်တော့်ကို တကယ် ဆွဲဆောင်တယ်” လို့ပေါ့။ ကျွန်တော်ကို သတိထားဖို့နဲ့ နောက်ဆုံးသော ကာလမှာ အယောင်ဆောင် ခရစ်တော် အများကြီး ပေါ်လာမယ်လို့ သူတို့ပြောတယ်။ အဲဒီနောက် ကျမ်းစာနှစ်ပိုဒ် ပို့ပေးကြတယ်။ “ထိုအခါ သူတပါးက၊ ဤအရပ်၌ ခရစ်တော်ရှိသည်၊ ထိုအရပ်၌ရှိသည်ဟုဆိုသော်လည်းမယုံကြနှင့်။ အကြောင်းမူကား၊ ခရစ်တော်၏ အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍၊ ရွေးချယ်သောသူတို့ကို ပြကြလိမ့်မည်။ သင်တို့သည် သတိပြုကြလော့။ ထိုအကြောင်းအရာရှိသမျှကို ငါပြောနှင့်ပြီ။” (ရှင်မာကု ၁၃:၂၁-၂၃) ကျွန်တော်က မမှန်ကန်တဲ့ ဘာသာကို လေ့လာနေမိတာဖြစ်ပြီး၊ ၂၁ ရာစုရဲ့ နှစ်ပညာဆိုင်ရာ တိုးတက်တဲ့ လောကကြီးမှာ သခင်ယေရှု ပြန်ကြွလာခဲ့ရင်၊ ကမ္ဘာတစ်ဝှမ်းလုံးကို လှုပ်ခတ်မဲ့ နိမိတ်လက္ခဏာကြီးတစ်ခု သူ မုချ ပြသမှာဖြစ်ပေမဲ့ အဲဒီလိုအရာတစ်ခုမှ မဖြစ်သေးဘူးလို့ သူတို့ ပြောကြတယ်။ ပြီးတော့ သခင်ယေရှုက မပေါ်ထွန်းသေးသလို၊ နာမကျန်းသူကို မကျန်းမာစေဘူး၊ သေသူကို မရှင်ပြန်စေသေးဘူး စသဖြင့်ပေါ့။ ဒီတော့ အဲဒါက သခင် ပြန်မလာသေးဘူး ဆိုတဲ့သဘောပဲ။ သူတို့ အဲဒီလိုပြောတာ ကြားရတော့၊ ကျွန်တော့်စိတ်နှလုံးက သံသယနဲ့ ပြည့်သွားတယ်။ သခင်ယေရှုကို သစ္စာဖောက်မိမှာ စိုးခဲ့တယ်။ လှည့်ဖြားခံရပြီး အယောင်ဆောင် ခရစ်တော်နောက်လိုက်နေမိမှာ စိုးရိမ်ခဲ့တယ်။ အဲဒီတုန်းက သခင်ယေရှုဟာ မိုးတိမ်စီး ကြွလာပြီး၊ လူအသီးသီးကို သူတို့ အပြစ်တွေအတိုင်း တရားစီရင်ရင်းနဲ့ ကြီးမားတဲ့ ပလ္လင်ဖြူပေါ်မှာ ထိုင်မယ်လို့ ကျွန်တော် ယုံကြည်လက်ခံမိနေတုန်းပဲ ဆိုပေမဲ့၊ ဧဝံဂေလိ ဝေမျှသူတွေက ဘုရားဟာ လူ့ဇာတိခံခဲ့ပြီး ကျွန်တော်တို့ အပြစ်တွေကို တရားစီရင်ဖို့ နှုတ်ကပတ်တော်တွေ မိန့်မြွက်နေတယ်တဲ့။ ဒီအရာအားလုံးက ကျွန်တော့်အတွက် စိတ်ထဲမှာ ဒွိဟဖန်တီးပေးသလို၊ ပိုလို့တောင် မသက်မသာ ဖြစ်စေခဲ့တယ်။ ညနေခင်း ဒေသနာကို ကျွန်တော် တကယ် စောင့်စားမျှော်လင့်မိပြီး၊ ဒါကို ဆက်စုံစမ်းချင်မိသလို ခံစားရပေမဲ့၊ ကျွန်တော့် အိမ်နီးချင်းပြောတဲ့အရာက ကျွန်တော့်စိတ်နှလုံးကို ထွင်းဖောက်သွားလို့၊ သတိထားနေမိခဲ့တယ်။ တရားဒေသနာစတော့၊ အဖွဲ့က ထွက်ဖို့ ကျွန်တော် ဆုံးဖြတ်လိုက်တယ်။

WhatsApp မှာ အဖွဲ့က ထွက်ဖို့အတွက် အကြောင်းရင်းနဲ့ ပတ်သက်လို့ ကျွန်တော် စာရေးခဲ့တယ်။ ကျွန်တော့် ပူပန်မှုတွေ၊ အယောင်ဆောင် ခရစ်တော်ရဲ့ လှည့်ဖြားတာ ခံရမှာ စိုးရိမ်တာတွေ ရှင်းပြရင်းနဲ့ ကျွန်တော့် အိမ်နီးချင်း ပို့ခဲ့တဲ့ ကျမ်းချက်နဲ့ နှိဂုံးချုပ်လိုက်တယ်။ စာပို့ပြီး အဖွဲ့က ထွက်တော့မဲ့ဆဲဆဲမှာပဲ၊ ကျွန်တော့် ဖုန်းမှာ အားမရှိတဲ့ သတိပေးချက် ရုတ်တရက်ရပြီး ဖုန်းက ပိတ်သွားတယ်။ ကျွန်တော် စုဝေးပွဲတွေမတိုင်ခင် အမြဲဖုန်းအားသွင်းနေကျဆိုတော့ အံ့ဩသွားတယ်။ ဒီတော့ ဘာလို့ ဘက်ထရီက ရုတ်တရက် သေသွားရတာလဲပေါ့။ ဒါပေမဲ့ ကျွန်တော့် စိတ်က ဖန်တီးမိနေတုန်းပဲ။ ကိုယ့်ကိုယ်ကိုယ် ပြောမိတယ်။ ခရစ်တော် ပြန်ကြွလာခဲ့ပြီဆိုရင် ဘယ်လိုဖြစ်ပြီး ကြီးမားတဲ့ အံ့ဖွယ်ရာတွေ မရှိရတာလဲပေါ့။ ဖုန်းကို ပြန်အားသွင်းလိုက်ပြီး၊ အားအနိမ့်ဆုံးရှိတဲ့အခါ စာပို့ဖို့ ဆုံးဖြတ်လိုက်တယ်။ ဘက်ထရီက ၅% ဖြစ်နေချိန်မှာ၊ ဖုန်းကို ဖွင့်လိုက်ပြီး၊ အဖွဲ့ထဲကို ပို့ထားတဲ့ ကျမ်းချက်တချို့ကို တွေ့လိုက်ရတယ်။ အဲဒါတွေကို သိလိုစိတ်နဲ့ ဖတ်မိတယ်။ “ကြည့်ရှုလော့၊ ငါသည်တံခါးရှေ့မှာရပ်၍ ခေါက်လျက်နေ၏။ အကြင်သူသည် ငါ၏အသံကို ကြား၍တံခါးကိုဖွင့်အံ့၊ ထိုသူရှိရာသို့ငါဝင်၍ သူနှင့်အတူ စားသောက်မည်။ သူသည်လည်းငါနှင့်အတူ စားသောက်ရလိမ့်မည်။” (ဗျာဒိတ်ကျမ်း ၃:၂၀) “ငါ့သိုးတို့သည် ငါ့စကားသံကိုနားထောင်၍ ငါ့နောက်သို့လိုက်ကြ၏။ ထိုသိုးတို့ကို ငါသိ၏။” (ရှင်ယောဟန်ခရစ်ဝင် ၁၀:၂၇) ညီအစ်ကို မောင်နှမတွေက မိတ်သဟာယပြုကြတယ်၊ “သခင်ပြန်ကြွလာတဲ့အခါ၊ တံခါးကို ခေါက်မှာဖြစ်ပြီး၊ သူ့စကားတွေနဲ့ သူ့သိုးတွေကို ခေါ်မယ်ဆိုတာကို ဘုရားနှုတ်ကပတ်တော်ကနေ တွေ့နိုင်တယ်။ ကျွန်တော်တို့ သခင့်ကို ကြိုဆိုနိုင်ခြင်းရှိမရှိက သူ့အသံတော်ကို ကြားခြင်းရှိမရှိဆိုတဲ့အပေါ် အများဆုံး မူတည်တယ်။ တံခါးကို ဖွင့်ပြီး သူ့ကို ကြိုဆိုဖို့နဲ့ သူနဲ့အတူ စားသောက်ဖို့ သခင့်အသံကို ကျွန်တော်တို့ ကြားနိုင်ရမယ်။ ဒီတော့ သခင်ပြန်ကြွလာပြီလို့ တစ်ယောက်ယောက် သက်သေခံတာကြားရင်၊ တံခါးမပိတ်၊ လှည့်စားခံမှာ မကြောက်ဘဲ၊ ပညာရှိ သတို့သမီး ဖြစ်ပါစေ- သခင့်အသံကို နားထောင်တာကို အာရုံစိုက်တာက အဓိက သော့ချက်ပဲ”တဲ့။ အဲဒီနောက် ညီအစ်မတစ်ယောက်က အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တစ်ပိုဒ် ပို့ထားတာ တွေ့ရတယ်။ “မျက်မှောက်ခေတ်အတွင်းတွင် နိမိတ်လက္ခဏာများနှင့် အံ့သြဖွယ်အမှုများကို ပြသနိုင်သကဲ့သို့၊ နတ်ဆိုးများကိုလည်း နှင်ထုတ်နိုင်ပြီး၊ မကျန်းမာသူများကိုလည်း အနာငြိမ်းစေနိုင်ကာ နိမိတ်လက္ခဏာများစွာ ဆောင်ရွက်နိုင်သည့် လူတစ်ဦး ထွက်ပေါ်လာပါက၊ ဤလူက ၎င်းသည် ကြွလာပြီဖြစ်သော ယေရှုဖြစ်သည်ဟုဆိုလျှင်၊ ဤသည်မှာ ယေရှုကို အတုခိုးသည့် နတ်ဆိုးများက ဖြစ်ပေါ်စေသည့် အတုတစ်ယောက် ဖြစ်ပေမည်။ ဤအရာကို အမှတ်ရလော့။ ဘုရားသခင်သည် တူညီသော အမှုကို ထပ်မလုပ်ပေ။ ယေရှု၏ အမှုအဆင့်သည် ပြီးစီးနှင့်ပြီးသားဖြစ်ပြီး၊ ဘုရားသခင်သည် အမှု၏ထိုအဆင့်ကို မည်သည့်အခါတွင်မျှ တစ်ဖန် ဆောင်ရွက်မည် မဟုတ်ပေ။...လူသား၏ အယူအဆများတွင်၊ ဘုရားသခင်သည် နိမိတ်လက္ခဏာများနှင့် အံ့သြဖွယ်ရာများကို အမြဲပြသရမည်၊ မကျန်းမာသောသူများကို အမြဲ အနာငြိမ်းစေရမည်ဖြစ်ပြီး နတ်ဆိုးများကို အမြဲ နှင်ထုတ်ရမည်ဖြစ်ကာ၊ ယေရှုကဲ့သို့ အမြဲဖြစ်ရမည် ဖြစ်သည်။ သို့သော်လည်း ဤအကြိမ်တွင်၊ ဘုရားသခင်သည် ထိုသို့ လုံးဝမဟုတ်ပေ။ အကယ်၍ နောက်ဆုံးသော ကာလအတွင်းတွင် ဘုရားသခင်သည် နိမိတ်လက္ခဏာများနှင့် အံ့သြဖွယ်ရာများကို ပြသနေဆဲဖြစ်ခဲ့ပါက၊ နတ်ဆိုးများကို ဆက်လက် မောင်းထုတ်နေဆဲဖြစ်ပြီး၊ မကျန်းမာသောသူများကို အနာငြိမ်းစေဆဲ ဖြစ်ခဲ့ပါက- သူသည် ယေရှုကဲ့သို့နည်းတူ အတိအကျ လုပ်ဆောင်ခဲ့မည်ဆိုပါက- ဘုရားသခင်သည် တူညီသော အလုပ်တစ်ခုကို ထပ်လုပ်နေခြင်း ဖြစ်မည်ဖြစ်သကဲ့သို့၊ ယေရှု ပြုခဲ့သော အမှုသည် မည်သည့်အဓိပ္ပာယ် သို့မဟုတ် မည်သည့်တန်ဖိုးမျှ ရှိမည် မဟုတ်ပေ။ ထို့ကြောင့် ဘုရားသခင်သည် ခေတ်တိုင်းတွင် အမှု၏ အဆင့်တစ်ခုကို ဆောင်ရွက်လေသည်။ သူ့အမှု၏ အဆင့်အသီးသီး ပြီးစီးသည်နှင့်တစ်ပြိုင်နက်၊ မကြာမီ နတ်ဆိုးများက ယင်းကို လိုက်တုကြပြီး၊ စာတန်သည် ဘုရားသခင်နောက် ထပ်ကြပ်မကွာ စတင် လိုက်သည့်နောက်တွင်၊ ဘုရားသခင်သည် မတူကွဲပြားသော နည်းစနစ်တစ်ခုကို ပြောင်းလဲလေသည်။ ဘုရားသခင်သည် သူ့အမှု၏ အဆင့်တစ်ဆင့်ကို ပြီးစီးသည်နှင့်တစ်ပြိုင်နက်၊ ယင်းကို နတ်ဆိုးများက လိုက်တုကြလေသည်။ ဤအရာနှင့်ပတ်သက်၍ သင်တို့ ရှင်းရှင်းလင်းလင်း ဖြစ်ရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယနေ့ ဘုရားသခင်၏ အမှုကို သိခြင်း) အနန္တတန်ခိုးရှင် ဘုရားသခင်ရဲ့ နှုတ်ကပတ်တော်နဲ့ တခြားလူတွေရဲ့ မိတ်သဟာယကြောင့် ကျွန်တော် ဆွံ့အသွားတယ်။ အဲဒါတွေက ကျွန်တော်လိုချင်နေခဲ့တဲ့ အဖြေတွေအားလုံး ရှိတယ်။ ကိုယ့်ကိုယ်ကိုယ် ပြောမိတယ်။ ဒါလုံးဝ မှန်တယ်။ ဘုရားက အမြဲ သစ်လွင်တယ်၊ လုံးဝ မအိုဟောင်းသလို၊ အမှုသစ်ကို သူ အမြဲ လုပ်တယ်။ သူ့ရဲ့ အမှုဟောင်းကို ထပ်လုပ်မှာ မဟုတ်ဘူး။ သခင်ယေရှုက ပညတ်တော်ခေတ်ရဲ့ အမှုကို ထပ်မလုပ်ခဲ့ဘူး။ ဒါကြောင့် ဘုရား သူ ပြန်လာတဲ့အခါ ကျေးဇူးတော်ခေတ်လို အလားတူ အမှုကို ဘာလို့ ပြုမှာလဲ။ အနန္တတန်ခိုးရှင် ဘုရားသခင်က အခု ပြန်ကြွလာပြီး၊ ခေတ်သစ်ကို အစပြုနေသလို၊ သူဟာ နိုင်ငံတော်ခေတ်ရဲ့ အမှုသစ်ကို ပြုနေတယ်။ ဒီအမှုကို အရင်က မလုပ်ဖူးဘူး။ အနန္တတန်ခိုးရှင် ဘုရားသခင်က သတိတောင်ပေးထားတယ်။ “မျက်မှောက်ခေတ်အတွင်းတွင် နိမိတ်လက္ခဏာများနှင့် အံ့သြဖွယ်အမှုများကို ပြသနိုင်သကဲ့သို့၊ နတ်ဆိုးများကိုလည်း နှင်ထုတ်နိုင်ပြီး၊ မကျန်းမာသူများကိုလည်း အနာငြိမ်းစေနိုင်ကာ နိမိတ်လက္ခဏာများစွာ ဆောင်ရွက်နိုင်သည့် လူတစ်ဦး ထွက်ပေါ်လာပါက၊ ဤလူက ၎င်းသည် ကြွလာပြီဖြစ်သော ယေရှုဖြစ်သည်ဟုဆိုလျှင်၊ ဤသည်မှာ ယေရှုကို အတုခိုးသည့် နတ်ဆိုးများက ဖြစ်ပေါ်စေသည့် အတုတစ်ယောက် ဖြစ်ပေမည်။” ဝိညာဉ်ဆိုးတွေကပဲ ဘုရားရဲ့ အတိတ်က အမှုကို အတုခိုးကြပြီး၊ လူတွေကို လမ်းလွဲစေဖို့ ဘုရားက နိမိတ်လက္ခဏာတွေ လုပ်နေသလို ဟန်ဆောင်တယ်။ ဒါကျွန်တော့်အတွက် တကယ် အသိဉာဏ်ပွင့်လင်းစရာ ဖြစ်ခဲ့တယ်။ အယောင်ဆောင် ခရစ်တော်ကို သိမြင်ရမဲ့ပုံနဲ့ နိုင်ငံတော်ခေတ်မှာ ဘုရားက နိမိတ်လက္ခဏာတွေနဲ့ အံ့ဖွယ်ရာတွေကို မပြလဲဆိုတဲ့ တကယ့် အကြောင်းပြချက်ကို သင်ယူခဲ့ရတယ်။ နောက်ဆုံးသော ကာလမှာ၊ လူကို သူ့နိုင်ငံတော်ထဲ ဦးဆောင်ရင်း၊ ဘုရားက သမ္မာတရားတွေကို ဖော်ပြခြင်းအားဖြင့် လူသားမျိုးနွယ်ကို တရားစီရင်၊ သန့်စင်ပြီး ကယ်တင်တဲ့အမှုကို ဆောင်ရွက်တယ်။ အဲဒါကို နားလည်လိုက်တာနဲ့၊ စုဝေးပွဲတွေကို ကျွန်တော် ဆက်တက်ခဲ့တယ်။

နောက်ပိုင်းမှာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော် နောက်တစ်ပိုဒ် ဖတ်ရတယ်။ “ယေရှုကို ယုံကြည်သူ မည်သူမျှသည် အခြားသူများအား ကျိန်ဆဲရန် သို့မဟုတ် ရှုတ်ချရန် မသင့်တော်ပေ။ သင်တို့အားလုံးသည် အသိစိတ်ရှိပြီး သမ္မာတရားကို လက်ခံသူ တစ်စုံတစ်ဦး ဖြစ်သင့်ပေသည်။ သမ္မာတရားလမ်း အကြောင်းကို ကြားခြင်းနှင့် အသက်နှင့်ဆိုင်သော နှုတ်ကပတ်တော်ကို ဖတ်ရှုခြင်းဖြင့်၊ ဤစကားလုံး ၁၀၀၀၀ အနက် စကားတစ်လုံးသာလျှင် သင်၏လက်ခံယုံကြည်ချက်များ၊ သမ္မာကျမ်းစာတို့နှင့် ကိုက်ညီသည်ဟု သင် ယုံကြည်ကောင်းယုံကြည်မည်ဖြစ်ပြီး၊ သို့ဆိုပါက ဤစကားလုံးများထဲမှ ၁၀၀၀၀ မြောက်သောစကားလုံးကို သင် ဆက်လက်ရှာဖွေသင့်ပေသည်။ သင့်ကို နှိမ့်ချမှုရှိရန်၊ မိမိကိုယ်ကိုယုံကြည်စိတ် မလွန်ကဲရန်နှင့် မိမိကိုယ်ကို လွန်ကဲစွာ မချီးမြှောက်ရန် ငါ အကြံပြုသေး၏။ သင်၏နှလုံးသားက ဘုရားသခင်အတွက် အင်မတန် နည်းပါးသော ရိုသေလေးမြတ်မှု ရှိခြင်းဖြင့်၊ သင်သည် သာ၍ကြီးမားသော အလင်းကိုရလိမ့်မည်။ သင်သည် ဤနှုတ်ကပတ်တော်များကို သေချာစွာစစ်ဆေးပြီး ထပ်တလဲလဲ တွေးဆပါက၊ ၎င်းတို့ သမ္မာတရား ဟုတ်မဟုတ်ဆိုသည်နှင့် ၎င်းတို့ အသက်ဟုတ်မဟုတ်ဆိုသည်တို့ကို သင်နားလည်လိမ့်မည်။ ဝါကျအနည်းငယ်ကိုသာ ဖတ်လျက်၊ လူအချို့က ‘ဤသည်မှာ သန့်ရှင်းသော ဝိညာဉ်တော်၏ အသိဉာဏ်ပွင့်လင်းစေခြင်းအချို့ထက် ဘာမျှမပိုပါ။’ သို့မဟုတ် ‘ဤသည်မှာ လူတို့အားလှည့်ဖြားရန် လာသည့် ခရစ်တော်၏ အယောင်ကိုဆောင်သောသူဖြစ်၏။’ ဟု ဆိုရင်း၊ ဤနှုတ်ကပတ်တော်များကို ကြောင်းကျိုးမမြင်ဘဲ ရှုတ်ချကောင်းရှုတ်ချကြပေမည်။ ထိုသို့သောအရာများကို ပြောသူတို့သည် မသိနားမလည်မှုဖြင့် မျက်စိကန်းကြပေသည်။ သင်သည် ဘုရားသခင်၏အမှုနှင့် ဉာဏ်ပညာကို အလွန်နည်းပါးစွာ နားလည်ပြီး၊ အစမှပြန်စရန် သင့်ကို ငါ အကြံပြု၏။ နောက်ဆုံးကာလထဲက ခရစ်တော်၏အယောင်ကို ဆောင်သောသူများ ပေါ်ထွက်ခြင်းကြောင့် သင်တို့သည် ဘုရားသခင် ဖော်ပြသော နှုတ်ကပတ်တော်များကို ကျိုးကြောင်းမမြင်ဘဲ မရှုတ်ချရ၊ ပြီးလျှင် သင်တို့သည် လှည့်ဖြားမှုကို ကြောက်ရွံ့သောကြောင့် သန့်ရှင်းသော ဝိညာဉ်တော်ကို ပြစ်မှားစော်ကားသော သူတစ်ဦး မဖြစ်ရ။ ယင်းသည် လွန်စွာ သနားဖွယ်ကောင်းမည် မဟုတ်လော။ များစွာစစ်ဆေးပြီးသည့်နောက် ဤနှုတ်ကပတ်တော်များသည် သမ္မာတရားမဟုတ်၊ လမ်းခရီးမဟုတ်သကဲ့သို့ ဘုရားသခင်၏ ဖော်ပြချက်မဟုတ်ဟု သင်ယုံကြည်ဆဲ ဖြစ်ပါက၊ သင်သည် နောက်ဆုံးတွင် အပြစ်ပေးခံရလိမ့်မည်ဖြစ်ပြီး၊ ကောင်းချီးမင်္ဂလာများ မရှိဘဲ ဖြစ်လိမ့်မည်။ ထိုသို့ အလွန် သိသိသာသာနှင့် ရှင်းလင်းစွာ ပြောဆိုထားသည့် သမ္မာတရားကို သင်လက်မခံနိုင်ပါက၊ သင်သည် ဘုရားသခင်၏ကယ်တင်ခြင်းနှင့် မသင့်တော်သည် မဟုတ်လော။ သင်သည် ဘုရားသခင်၏ပလ္လင်တော်ရှေ့ ပြန်လာရလောက်အောင် ကောင်းချီးမခံစားရသော သူတစ်ဦး ဖြစ်သည် မဟုတ်လော။ ယင်းနှင့် ပတ်သက်၍ စဉ်းစားကြည့်လော့။ အလျင်မလိုနှင့်၊ စိတ်မြန်လက်မြန် မဖြစ်နှင့်၊ ပြီးလျှင် ဘုရားသခင်၌ ယုံကြည်မှုကို ကစားပွဲတစ်ခုအဖြစ် သဘောမထားနှင့်။ သင်၏ခရီးဆုံးပန်းတိုင်အတွက်၊ သင်၏ အလားအလာများ အတွက်၊ သင်၏အသက်တာအတွက် စဉ်းစားလော့၊ ပြီးလျှင် မိမိကိုယ်ကိုယ် မလှည့်စားနှင့်။ ဤနှုတ်ကပတ်တော်များကို သင်လက်ခံနိုင်ပါသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်) နောက်ဆုံးသော ကာလမှာ ခရစ်တော်ရဲ့ ပေါ်ထွန်းခြင်းကို မဆင်မခြင် မငြင်းပယ်ဘဲ၊ ဘုရားရဲ့ ပြန်ကြွလာခြင်းနဲ့ စပ်လျဉ်းပြီး ပညာရှိ သတို့သမီးတွေလိုပဲ ဖြစ်ရမယ်ဆိုတာ နားလည်မိတယ်။ နောက်ဆုံးသော ကာလမှာ အယောင်ဆောင် ခရစ်တော်တွေ ပေါ်ထွန်မှာကြောင့်ပဲ ဘုရားရဲ့ အမှုသစ်နဲ့ သူ ပြောတဲ့ စကားတွေကို ကျွန်တော်တို့ ကြောင်းကျိုးမမြင် ငြင်းပယ်ပြီး ရှုတ်ချလို့ရတယ်လို့ မဆိုလိုပါဘူး။ ဘုရားရဲ့ အသံကို နားထောင်ဖို့နဲ့ နှိမ့်ချစွာ ရှာဖွေတဲ့ သဘောထားနဲ့ ဘုရားရဲ့ အမှုတော်ကို စုံစမ်းစစ်ဆေးဖို့ သင်ယူဖို့ လိုတယ်။ အဲဒါက ဘုရားရဲ့ အသံကိုကြားပြီး သခင့်ကို ကြိုဆိုဖို့ တစ်ခုတည်းသော နည်းလမ်းပဲ။ မဟုတ်ရင်၊ ဘုရားရဲ့ ကယ်တင်ခြင်းကို ကျွန်တော်တို့ ဆုံးရှုံးမှာ။ အနန္တတန်ခိုးရှင် ဘုရားသခင် ပြောတဲ့အတိုင်းပါပဲ။ “အလျင်မလိုနှင့်၊ စိတ်မြန်လက်မြန် မဖြစ်နှင့်၊ ပြီးလျှင် ဘုရားသခင်၌ ယုံကြည်မှုကို ကစားပွဲတစ်ခုအဖြစ် သဘောမထားနှင့်။ သင်၏ခရီးဆုံးပန်းတိုင်အတွက်၊ သင်၏ အလားအလာများ အတွက်၊ သင်၏အသက်တာအတွက် စဉ်းစားလော့၊ ပြီးလျှင် မိမိကိုယ်ကိုယ် မလှည့်စားနှင့်။ ဤနှုတ်ကပတ်တော်များကို သင်လက်ခံနိုင်ပါသလော။” ကျွန်တော့် အိမ်နီးချင်းက ဝေမျှတဲ့ မမှန်ကန်တဲ့ အမြင်တွေက အနန္တတန်ခိုးရှင် ဘုရားသခင်ရဲ့ အမှုတော်ကို မစုံစမ်းအောင် ကျွန်တော့်ကို တားဆီးတဲ့အချိန်မှာ ကျွန်တော် လက်ခံရာမှာ မဆင်မခြင်ဖြစ်ခဲ့တာကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက ပြခဲ့တယ်။ အနန္တတန်ခိုးရှင် ဘုရားသခင် အသင်းတော်အပေါ် ပိုနက်ရှိုင်းတဲ့ သိနားလည်မှုရဖို့၊ ဒါမှမဟုတ် ကျွန်တော့်မေးခွန်းတွေကို ဖြေပေးဖို့ အနန္တတန်ခိုးရှင် ဘုရားသခင် အသင်းတော်ထဲက တခြားလူတွေကို ရှာဖို့ ကျွန်တော် မကြိုးစားခဲ့ဘူး။ အဖွဲ့ကို စွန့်ပြီး စစ်မှန်တဲ့ လမ်းခရီးကို စစ်ဆေးတာ ရပ်လိုက်ဖို့ စိတ်လိုက်မာန်ပါပဲ ဆုံးဖြတ်ခဲ့တယ်။ ကျွန်တော့်ရဲ့ စိတ်လိုက်မာန်ပါဖြစ်ခြင်းက ဘုရားရဲ့ နောက်ဆုံးသော ကာလ ကယ်တင်ခြင်းကို ဆုံးရှုံးလုနီးပါး ဖြစ်စေခဲ့တယ်။ အဲဒီနောက် ကျွန်‌တော် သိသွားတယ်။ မရှင်းလင်းတာတွေ၊ သံသယတွေနဲ့ ရင်ဆိုင်ရာမှာ စိတ်လိုက်မာန်ပါဖြစ်တာကို မလွန်ဆန်နိုင်အောင် ဖြစ်လို့မရဘူး၊ မဆင်မခြင် ဝေဖန်လို့မရသလို သတိထားရမယ်၊ တစ်ချိန်လုံး ဘုရားဆီ ဆုတောင်းပြီး သမ္မာတရား ရှာရမယ်ဆိုတာပေါ့။ ဘုရားရဲ့ လမ်းပြမှုကတစ်ဆင့် ဘုရားရဲ့ အသံကို သတိပြုမိနိုင်ပြီး၊ သခင့်ရဲ့ ပြန်ကြွလာခြင်းကို ကြိုဆိုနိုင်အောင်လို့ ဘုရားနှုတ်ကပတ်တော်ကို လေးစားမှုနဲ့ ဆက်ဆံပြီး နှိမ့်ချစွာ ရှာဖွေရမယ်။ နေ့တိုင်း အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို စားသောက်တာက ကျမ်းစာအပေါ် ပိုနက်ရှိုင်းတဲ့ သိနားလည်မှု ပေးခဲ့လို့၊ ဒါဟာ နောက်ဆုံးသော ကာလမှာ ဘုရားရဲ့ ပေါ်ထွန်းခြင်းနဲ့ အမှုတော်ဖြစ်မှန်း ကျွန်တော် သေချာလာခဲ့ပြီး၊ တုံ့ဆိုင်းခြင်းမရှိဘဲ အနန္တတန်ခိုးရှင် ဘုရားသခင်ကို ကျွန်တော် လက်ခံခဲ့တယ်။

တစ်နေ့ အနန္တတန်ခိုးရှင် ဘုရားသခင်ရဲ့ နောက်ထပ် နှုတ်ကပတ်တော်နှစ်ပိုဒ် ဖတ်ရတယ်။ “ထိုသို့သောအရာကို စုံစမ်းရန် မခက်ခဲသော်လည်း၊ ငါတို့ တစ်ဦးချင်းစီအနေဖြင့် ဤသမ္မာတရားတစ်ရပ်ကိုသိရန် လိုအပ်ပေသည်- လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ အနှစ်သာရကို ပိုင်ဆိုင်ရမည်ဖြစ်ပြီး၊ လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ ဖော်ပြခြင်းကို ပိုင်ဆိုင်လိမ့်မည် ဖြစ်သည်။ ဘုရားသခင်သည် လူ့ဇာတိခံယူသည့်အတွက် သူလုပ်ဆောင်ရန် ရည်ရွယ်သည့်အမှုကို သူ လုပ်ဆောင်မည်ဖြစ်ပြီး၊ ဘုရားသခင်သည် လူ့ဇာတိခံယူသည့်အတွက်သူ၏ဖြစ်ခြင်းကို ဖော်ပြမည်ဖြစ်ကာ လူသားထံ သမ္မာတရားကို ယူဆောင်လာနိုင်မည်၊ သူ့အပေါ် အသက်ကို အပ်နှင်းနိုင်မည်ဖြစ်ပြီး၊ သူ့အတွက် လမ်းခရီးကို ညွှန်ပြနိုင်မည်ဖြစ်သည်။ ဘုရားသခင်၏ အနှစ်သာရ မရှိသည့် ဇာတိပကတိသည် လူ့ဇာတိခံ ဘုရားသခင် တကယ် မဟုတ်ပေ။ ဤအရာနှင့် သက်ဆိုင်၍ သံသယဖြစ်ဖွယ် မရှိချေ။ ယင်းသည် ဘုရားသခင်၏ လူ့ဇာတိခံ ဇာတိပကတိ ဟုတ်မဟုတ် ဆိုသည်ကို လူသားက စုံစမ်းရန် ရည်ရွယ်ပါက၊ သူဖော်ပြသော စိတ်နေသဘောထားနှင့် သူပြောဆိုသော နှုတ်ကပတ်တော်များမှ ဤအရာကို အတည်ပြုရမည်ဖြစ်သည်။ ဆိုလိုသည်မှာ၊ ယင်းသည်ဘုရားသခင်၏ လူ့ဇာတိခံ ဇာတိပကတိ ဟုတ် မဟုတ် ဆိုသည်နှင့် မှန်ကန်သော လမ်းခရီး ဟုတ် မဟုတ် ဆိုသည်ကို အတည်ပြုရန်၊ သူ၏ အနှစ်သာရအရ ခွဲခြားရမည်ဖြစ်သည်။ ထို့ကြောင့် ယင်းသည် ဘုရားသခင်၏ လူ့ဇာတိခံ ဇာတိပကတိ ဟုတ် မဟုတ် ဆိုသည်ကို ဆုံးဖြတ်ရာတွင် သူ၏ အပြင်ပန်းသွင်ပြင်ထက် သူ၏အနှစ်သာရတွင် (သူ၏အမှု၊ သူ၏ မိန့်မြွက်ချက်များ၊ သူ၏စိတ်သဘောထားနှင့် အခြား ရှုထောင့်များစွာ) အဓိကအချက် တည်ရှိပေသည်။ အကယ်၍ လူတို့သည် သူ၏ အပြင်ပန်း သွင်ပြင်ကိုသာ စေ့စေ့စပ်စပ် ကြည့်ရှုစစ်ဆေးကာ အကျိုးဆက်အနေဖြင့် သူ၏ အနှစ်သာရကို သတိမမူမိပါက၊ ဤအရာက လူသည် မသိနားမလည်သကဲ့သို့ ပညာမဲ့ဖြစ်သည်ကို ပြပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) “လူ့ဇာတိခံယူသော ဘုရားသခင်ကို ခရစ်တော်ဟုခေါ်သည်၊ ထို့ကြောင့် လူတို့ကို သမ္မာတရား ပေးနိုင်သော ခရစ်တော်ကို ဘုရားသခင်ဟု ခေါ်၏။ သူသည် ဘုရားသခင်၏ အနှစ်သာရ ပိုင်ဆိုင်ပြီး၊ သူ၏ အမှုတွင် လူသားက မရရှိနိုင်သည့် ဘုရားသခင်၏ စိတ်သဘောထားနှင့် ဉာဏ်ပညာတို့ ပိုင်ဆိုင်သည့်အတွက်၊ ဤအရာနှင့်ပတ်သက်၍ လွန်ကဲသောအရာတစ်ခုမျှ မရှိပေ။ မိမိတို့ကိုယ်ကိုယ် ခရစ်တော်ဟု ခေါ်သော်လည်း၊ ဘုရားသခင်၏အမှုကို မလုပ်ဆောင်နိုင်သော သူတို့သည် လူလိမ်များ ဖြစ်၏။ ခရစ်တော်သည် ကမ္ဘာမြေကြီးပေါ်ရှိ ဘုရားသခင်၏ သရုပ်သကန်ဖြစ်ရုံသာမက၊ ဘုရားသခင်က လူသားအလယ် သူ၏အမှုကို ဆောင်ရွက်ပြီး၊ ပြည့်စုံစေသည်နှင့်အမျှ သူခံယူသော အထူးလူ့ဇာတိလည်း ဖြစ်၏။ ဤဇာတိခန္ဓာကို မည်သည့်လူသားမဆိုက အစားထိုး၍ မရနိုင်ဘဲ၊ ကမ္ဘာမြေပေါ်တွင် ဘုရားသခင်၏အမှုကို ပြည့်စုံလုံလောက်စွာ တာဝန်ယူ ထမ်းဆောင်နိုင်ပြီး ဘုရားသခင်၏ စိတ်သဘောထားကို ဖော်ပြနိုင်ကာ၊ ဘုရားသခင်ကို ကောင်းစွာ ကိုယ်စားပြုနိုင်သကဲ့သို့၊ လူသားကို အသက်ဖြင့် ထောက်ပံ့ပေးနိုင်သော ဇာတိခန္ဓာ တစ်ခုဖြစ်၏။ ၎င်းတို့သည် ခရစ်တော်ဖြစ်သည်ဟု အခိုင်အမာ ဆိုကြသော်လည်း၊ ခရစ်တော်၏ အနှစ်သာရထဲမှ မည်သည့်အရာမျှ မပိုင်ဆိုင်ကြသည့်အတွက်၊ အနှေးနှင့်အမြန်၊ ခရစ်တော်၏ အယောင်ကိုဆောင်သော သူအားလုံးတို့သည် ကျရှုံးကြလိမ့်မည်။ ထို့ကြောင့် ခရစ်တော်၏ စစ်မှန်မှုကို လူသားက သတ်မှတ်၍ မရနိုင်ဘဲ၊ ဘုရားသခင် ကိုယ်တိုင်က တာဝန်ယူကာ ဆုံးဖြတ်ထားခြင်းဖြစ်သည်ဟု ငါပြောရပေသည်။ ဤပုံစံဖြင့် သင်သည် အသက်၏ လမ်းခရီးကို အမှန်တကယ် ရှာဖွေလိုပါက၊ လူသားကို အသက်၏ လမ်းခရီး အပ်နှင်းသည့်အမှုကို ဘုရားသခင် လုပ်ဆောင်သည်မှာ ကမ္ဘာမြေကြီးပေါ်သို့ ကြွလာခြင်းအားဖြင့် ဖြစ်သည်ကို ပထမဦးစွာ သင် အသိအမှတ် ပြုရမည်ဖြစ်ပြီး၊ လူသားကို အသက်၏ လမ်းခရီး အပ်နှင်းရန် ကမ္ဘာမြေသို့ သူ ကြွလာသည်မှာ နောက်ဆုံးသော ကာလအတွင်းတွင် ဖြစ်သည်ကို သင် အသိအမှတ် ပြုရမည်ဖြစ်သည်။ ဤသည်မှာ အတိတ်တွင် မဟုတ်။ ယနေ့ ဖြစ်ပျက်နေခြင်း ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆုံးသော ကာလ၏ ခရစ်တော်သည်သာ လူသားအား ထာဝရအသက်၏ လမ်းခရီးကို ပေးနိုင်သည်) စစ်မှန်တဲ့ ခရစ်တော်နဲ့ အယောင်ဆောင် ခရစ်တော်ကို ခွဲခြားဖို့ သွင်ပြင်နဲ့ ဝေဖန်လို့မရသလို၊ သူတို့ရဲ့ အနှစ်သာရကို ကြည့်ရမယ်၊ ဆိုလိုတာက သူတို့က ဘုရားရဲ့ အမှုကို လုပ်နိုင်ပြီး ဘုရားနှုတ်ကပတ်တော်နဲ့ စိတ်သဘောထားကို ဖော်ပြနိုင်လားဆိုတာ ကြည့်ခြင်းအားဖြင့် ဆုံးဖြတ်ရမယ်မှန်း ဘုရားနှုတ်ကပတ်တော်ကနေ သိရတယ်။ ဘုရားက လူ့ဇာတိခံလာပြီးပြီ၊ သူက သမ္မာတရားကို ဖော်ပြနေပြီး သူ့အမှုကို ပြုနေတယ်။ သူ ထုတ်ဖော်ပြသမျှက ဘုရားရဲ့ အရာအားလုံးနဲ့ ဖြစ်ခြင်း ဖြစ်တယ်။ အဲဒါက လုံးဝ ဘုရားရဲ့ စိတ်သဘောထားဖြစ်ပြီး၊ သူပြုတဲ့အမှုက လူတွေကို ကယ်တင်နိုင်တယ်။ ဒါတွေအားလုံးက ဘယ်လူသားမှ မပိုင်ဆိုင်၊ မရရှိနိုင်တဲ့အရာတွေပဲ။ ဒါကြောင့်၊ တစ်ယောက်ယောက်က ခရစ်တော်လားဆိုတာကို ဆုံးဖြတ်ဖို့ အတိကျဆုံး နည်းလမ်းက ဘုရားအမှုတော်ကို လုပ်နိုင်ပြီး ဘုရားရဲ့ နှုတ်ကပတ်တော်နဲ့ စိတ်သဘောထားကို ဖော်ပြနိုင်ခြင်း ရှိမရှိဆိုတာ ကြည့်ဖို့ပဲ။ အနန္တတန်ခိုးရှင် ဘုရားသခင်ရဲ့ အမှုတော်ကို စုံစမ်းစစ်ဆေးပြီး သူ့နှုတ်ကပတ်တော်ကို ဖတ်တဲ့ အချိန်အတောအတွင်းမှာ၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကတစ်ဆင့် လူသားအတွက် ချစ်ခြင်းမေတ္တာ ထုတ်ဖော်ပြတာ မြင်ရတဲ့အပြင်၊ ဘုရားရဲ့ ဖြောင့်မတ်ခြင်း၊ အမျက်ဒေါသနဲ့ ဘုန်းအာနုဘော်တော်တို့ကိုလည်း မြင်ခဲ့တယ်။ သူ့နှုတ်ကပတ်တော်တွေက ကျွန်တော်တို့ စိတ်နှလုံးထဲက ဖောက်ပြန်ပျက်စီးခြင်းတွေကို ထက်မြတဲ့ ဓားလို ဖွင့်ထုတ်လိုက်တယ်။ ဘုရားကို ခုခံတတ်တဲ့ ဆိုးယုတ်တဲ့ သဘာဝကို ဖော်ထုတ်ရင်းနဲ့ပေါ့။ သူ့နှုတ်ကပတ်တော်တွေကတစ်ဆင့် ကျွန်တော်တို့ရဲ့ အတွင်းဖောက်ပြန်ပျက်စီးခြင်းအပြင်၊ ယုံကြည်ခြင်းမှာ လျှောက်ရမဲ့ လမ်းကြောင်းကို တိုက်ရိုက် မြင်နိုင်တယ်။ သူ့နှုတ်ကပတ်တော်တွေကို လက်တွေ့လုပ်ခြင်းအားဖြင့်၊ ကျွန်တော်တို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို တဖြည်းဖြည်း ဖြေရှင်းပြီး ပုံမှန် လူ့သဘာဝကို အသက်ရှင်နေထိုင်နိုင်တယ်။ အနန္တတန်ခိုးရှင် ဘုရားသခင်ရဲ့နှုတ်ကပတ်တော်တွေက သမ္မာတရားရဲ့ နက်နဲမှုအများကြီးကို ထုတ်ဖော်ပြပြီး၊ လူသားမျိုးနွယ်ကို ကယ်တင်ဖို့ သူ့ရဲ့ အနှစ် ၆၀၀၀ စီမံခန့်ခွဲမှု အစီအစဉ်အကြောင်း သင်ယူခွင့်ပေးတယ်။ ဒီအရာတွေကို ကျမ်းစာထဲမှာ၊ ဒါမှမဟုတ် ဘယ်ဘာသာတရားမှာမှ မတွေ့နိုင်တယ်။ ဒါတွေက နောက်ဆုံးသော ကာလမှာ လူသားမျိုးနွယ်အတွက် ဘုရားက ဖွင့်ပြနေတဲ့ သမ္မာတရားရဲ့ နက်နဲမှုအားလုံးဖြစ်ပြီး၊ လူတွေ မကြားဖူး၊ မမြင်ဖူးတဲ့ အရာတွေ အားလုံးပဲ ဖြစ်တယ်။ ဘုရားကလွဲလို့၊ ဘယ်တခြားလူ၊ ကြီးမြတ်တဲ့ ပုဂ္ဂိုလ်ကမှ သမ္မာတရားကို မဖော်ပြနိုင်သလို လူသားမျိုးနွယ်ကို မကယ်တင်နိုင်ဘူး။ လူ့ဇာတိခံ ဘုရားကပဲ သမ္မာတရားကို ဖော်ပြနိုင်ပြီး၊ လူသားကို တရားစီရင်၊ သန့်စင်တဲ့ အမှုကို ပြုနိုင်သလို၊ လမ်းခရီး၊ သမ္မာတရားနဲ့ အသက်ကို ဆောင်ကြဉ်းပေးနိုင်တယ်။ အနန္တတန်ခိုးရှင် ဘုရားသခင်ဟာ နောက်ဆုံးသော ကာလရဲ့ ခရစ်တော်၊ ကောင်းကင်၊ မြေကြီးနဲ့ အရာခပ်သိမ်း ဖန်ဆင်းခဲ့တဲ့ ဘုရားသခင်၊ ကမ္ဘာမြေပေါ် လူသားဘဝကို လမ်းပြဖို့ ပညတ်တရား ထုတ်ပြန်ခဲ့တဲ့ ဘုရားသခင်၊ လူသားမျိုးနွယ်အားလုံးကို ရွေးနုတ်ဖို့ ကားစင်တင်ခံခဲ့ရတဲ့ ဘုရားဖြစ်ပြီး၊ အဲဒါအပြင် ကျွန်တော်တို့ကို အပြစ်တွေကနေ ကယ်တင်ဖို့ နောက်ဆုံးသော ကာလမှာ ပြန်ကြွလာပြီဖြစ်တဲ့ ဘုရားဖြစ်တယ်ဆိုတာကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကနေ အတည်ပြုမိတယ်။ သေချာတာက၊ ဘုရားသခင်ဟာ အစနဲ့ အဆုံးဖြစ်ပြီး အနန္တတန်ခိုးရှင် ဘုရားသခင်က သခင်ယေရှုရဲ့ ပြန်ကြွလာခြင်း ဖြစ်တယ်ဆိုတာပဲ။ အဲဒီ အယောင်ဆောင် ခရစ်တော်တွေက သမ္မာတရားကို မဖော်ပြနိုင်လို့၊ အနှေးနဲ့အမြန် ပြိုလဲမဲ့ အယောင်ဆောင်တွေဖြစ်တယ်၊ ဘုရားရဲ့အမှုသစ်ကို သူတို့ လုပ်နိုင်စွမ်းမရှိကြသလို၊ ဖောက်ပြန်ပျက်စီးခြင်းကို စွန်ပစ်ပြီး ကယ်တင်ခံရဖို့ လူတွေကို လမ်းမပြနိုင်ကြဘူး။ သူတို့ လုပ်နိုင်သမျှက လူတွေကို လှည့်စားပြီး ဖောက်ပြန်ပျက်စီးစေဖို့ ဘုရားရဲ့ အတိတ်က အမှုကို အတုခိုးဖို့ပဲ။ အခု၊ နောက်ဆုံးသော ကာလရဲ့ ခရစ်တော်၊ အနန္တတန်ခိုးရှင် ဘုရားသခင်ဟာ သမ္မာတရားကို ဖော်ပြနေပြီး၊ ဘုရားအိမ်တော်ကနေ အစပြုတဲ့ တရားစီရင်ခြင်းအမှုကို ပြုနေတယ်။ လူတွေရဲ့ ဖောက်ပြန်ပျက်စီးခြင်းကို သူက သန့်စင်နေပြီး ပြောင်းလဲပေးနေသလို၊ လူသားမျိုးနွယ်ကို အပြစ်ကနေ ကယ်တင်နေတယ်။ အနန္တတန်ခိုးရှင် ဘုရားသခင်ရဲ့ အမှုတော်နဲ့ နှုတ်ကပတ်တော်တွေက သူဟာ စစ်မှန်တဲ့ ဘုရားရဲ့ ပေါ်ထွန်းခြင်းဖြစ်မှန်း အပြည့်အဝ သက်သေပြတယ်။ အဲဒါ သေချာပါတယ်။

အရင်က၊ ကိုယ့်အယူအဆတွေကို ဖက်တွယ်ခဲ့တယ်။ နောက်ဆုံးသော ကာလမှာ ဘုရားက လူသားရဲ့ အပြစ်တွေက ကောင်းကင်မှာရှိတဲ့ ပလ္လင်ဖြူကြီးဆီကနေ တရားစီရင်မယ်လို့ ထင်ခဲ့ပေမဲ့၊ နောက်တော့ စုဝေးပွဲနဲ့ ဘုရားနှုတ်ကပတ်တော်တွေ ဖတ်ခြင်းကတစ်ဆင့်၊ ကျွန်တော့်ရဲ့ ဒီအယူအဆက ပြုပြင်ခံခဲ့ရတယ်။ အဲဒါ ဘာလို့လဲဆိုတော့ ဘုရားက နောက်ဆုံးသော ကာလမှာ သူ့ရဲ့ တရားစီရင်ခြင်း အမှုကတစ်ဆင့် လူတွေကို သန့်စင်စေပုံကို ကျွန်တော် သင်ယူခဲ့ရလို့ပဲ။ သခင်ယေရှု ပြောခဲ့တာကို တွေ့ရတယ်။ “သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။ ထိုဝိညာဉ်တော်သည် ကိုယ်အလိုအလျောက်ဟောပြောမည်မဟုတ်။ ကြားသမျှတို့ကို ဟောပြောလိမ့်မည်။ နောင်လာလတ္တံ့သောအရာတို့ကိုလည်း သင်တို့အား ဖော်ပြလိမ့်မည်။” (ရှင်ယောဟန်ခရစ်ဝင် ၁၆:၁၂-၁၃) “ကိုယ်တော်၏သမ္မာတရားအားဖြင့် သူတို့ကိုသန့်ရှင်းစေတော်မူပါ။ ကိုယ်တော်၏နှုတ်ကပတ်သည် သမ္မာတရားဖြစ်ပါ၏။” (ရှင်ယောဟန်ခရစ်ဝင် ၁၇:၁၇) “ငါ့စကားကို ကြားသောသူသည် မယုံကြည်ဘဲနေလျှင် ထိုသူကို ငါသည်အပြစ်မစီရင်။ လောကီသား တို့ကို အပြစ်စီရင်အံ့သောငှါ ငါလာသည်မဟုတ်၊ လောကီသား တို့ကို ကယ်တင်အံ့သောငှါငါလာ၏။ ငါ့ကိုပယ်၍ ငါ့စကားကို နာမခံသောသူအား အပြစ်စီရင်သောသူ ရှိသေး၏။ ငါဟောပြောသော စကားပင် နောက်ဆုံးသောနေ့၌ ထိုသူအား အပြစ်စီရင်လိမ့်မည်။” (ရှင်ယောဟန်ခရစ်ဝင် ၁၂:၄၇-၄၈) တစ်နေ့မှာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်မှာ ဒါကို ဖတ်ရတယ်။ “လူသည် ရွေးနုတ်ခြင်း မခံရမီတွင်၊ စာတန်၏ အဆိပ်အများအပြားသည် သူ့အတွင်းတွင် အခိုင်အမာ တည်ထားနှင့်ပြီးဖြစ်သကဲ့သို့ စာတန်၏ ဖောက်ပြန်ပျက်စီးစေခြင်းကို နှစ်ထောင်ချီ ခံရပြီးနောက်တွင်၊ လူသည် သူ့အတွင်းတွင် ဘုရားသခင်ကို ဆန့်ကျင်သည့် အခြေခိုင်သည့် သဘာဝ ရှိလေသည်။ သို့ဖြစ်ရာ လူသားသည် ရွေးနုတ်ခံရပြီးသည့်အချိန်တွင်၊ ယင်းသည် လူကို အဖိုးအခကြီးစွာ ပေးဝယ်ထားသည့် ရွေးနုတ်ခြင်း ကိစ္စတစ်ခုထက် ဘာမျှမပိုဘဲ၊ သူ့အတွင်းရှိ အဆိပ်သင့်သော သဘာဝမှာ သုတ်သင်ပယ်ရှင်းခြင်းကို မခံရသေးပေ။ အလွန် ညစ်ညမ်းလှသော လူသည် ဘုရားသခင်ကို အစေခံရန် မထိုက်တန်မီတွင် ပြောင်းလဲခြင်းကို ကြုံရမည် ဖြစ်သည်။ တရားစီရင်ခြင်း၊ ပြစ်တင်ဆုံးမခြင်းနှင့်ဆိုင်သည့် ဤအမှုအားဖြင့်၊ လူသည် သူကိုယ်တိုင်အတွင်းရှိ ညစ်ညူးပြီး ဖောက်ပြန်ပျက်စီးသည့် အနှစ်သာရကို အပြည့်အဝ သိလာလိမ့်မည် ဖြစ်ပြီး၊ သူသည် လုံးဝ ပြောင်းလဲနိုင်လိမ့်မည် ဖြစ်ပြီး သန့်ရှင်းလာလိမ့်မည်။ ဤနည်းဖြင့်သာ လူသည် ဘုရားသခင်၏ ပလ္လင်တော် ရှေ့မှောက်သို့ ပြန်လာရန် ထိုက်တန်နိုင်ပေသည်။ ယနေ့ လုပ်ဆောင်သည့် အမှုအားလုံးသည် လူသားက သန့်ရှင်းစေခြင်းခံရနိုင်ကာ ပြောင်းလဲစေခြင်း ခံရနိုင်ဖို့အလို့ငှာ ဖြစ်သည်။ နှုတ်ကပတ်တော်အားဖြင့် တရားစီရင်ခြင်းနှင့် ပြစ်တင်ဆုံးမခြင်းမှတစ်ဆင့်အပြင်၊ စစ်ဆေးခြင်းမှတစ်ဆင့်လည်း လူသားသည် သူ၏ ဖောက်ပြန်ပျက်စီးခြင်းကို ဖယ်ရှားသန့်စင်နိုင်ပြီး ဖြူစင်စေခြင်း ခံရနိုင်ပေသည်။ အမှု၏ ဤအဆင့်ကို ကယ်တင်ခြင်း၏အမှုဟု ယူဆခြင်းထက်၊ ယင်းသည် သန့်ရှင်းစင်ကြယ်စေခြင်း၏ အမှုဟု ပြောရန်မှာ ပိုမို ဆီလျော်ပေမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်း၏ နက်နဲရာအချက် (၄)) “နောက်ဆုံးသောကာလ ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထားပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အားတစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤကွဲပြားခြားနားသော ဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းစနစ်အားလုံးကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ချိုးနှိမ်ခံရနိုင်ပြီး၊ ဘုရားသခင်နှင့်ပတ်သက်၍ လုံးလုံးလျားလျား သိမ်းသွင်းစည်းရုံး ခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။ ဤအမှုသည် ဘုရားသခင် လုပ်ဆောင်သော တရားစီရင်ခြင်းအမှု ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏) ဘုရားသခင်က သူ့ကိုယ်သူ လူ့ဇာတိခံစေခြင်းအားဖြင့် နောက်ဆုံးသော ကာလရဲ့ တရားစီရင်ခြင်း အမှုကို ပြုနေပြီး လူသားမျိုးနွယ်ကို ပြောင်းလဲစေပြီး ကယ်တင်ဖို့ သမ္မာတရားတွေကို ဖော်ပြနေမှန်း သင်ယူခဲ့ရတယ်။ အနန္တတန်ခိုးရှင် ဘုရားသခင်က မာနထောင်လွှားမှု၊ ကောက်ကျစ်မှုနဲ့ ဆိုးယုတ်မှုတွေ ပါဝင်တဲ့ လူ့ရဲ့ ဆိုးယုတ်တဲ့ သဘာဝကို ထုတ်ဖော်ပြရင်း စကားပြောနှင့်ပြီးသားပဲ။ လူသားရဲ့ တစ်ကိုယ်ကောင်းဆန်မှုနဲ့ လောဘကိုလည်း ထုတ်ဖော်ပြသလို၊ သူ့နှုတ်ကပတ်တော်တွေရဲ့ တရားစီရင်ခြင်းကတစ်ဆင့် သူတို့ရဲ့ ဖောက်ပြန်ပျက်စီးခြင်း အမှန်တရားကို လူတွေကို မြင်ခွင့်၊ သူတို့ကိုယ်သူတို့ မုန်းခွင့်၊ ဘုရားဆီ နောင်တရပြီး၊ ဘုရားကို ကြောက်ရွံ့မှုနဲ့ ကျိုးနွံနာခံမှု ရရှိခွင့်ပေးလိုက်ပြီ။ လူသားရဲ့ ဆိုးယုတ်တဲ့ သဘာဝကို ဖြေရှင်းဖို့ တစ်ခုတည်းသော နည်းလမ်းက နောက်ဆုံးသော ကာလထဲက အနန္တတန်ခိုးရှင် ဘုရားသခင်ရဲ့ တရားစီရင်ခြင်း အမှုကတစ်ဆင့်ပဲ ဖြစ်တယ်။ ဘယ်လူသားကမှ အဲဒါကို လုပ်နိုင်မှာ မဟုတ်ဘူး။ အဲဒီအချိန်မှာ ကျွန်တော် သဘောပေါက်သွားတယ်။ ဘုရားက ကောင်းကင်မှာရှိတဲ့ ပလ္လင်ဖြူကြီးကနေ လူအသီးသီးကို တရားစီရင်ရင်၊ စာတန်ရဲ့ ဖောက်ပြန်ပျက်စီးစေခြင်း ခံရတဲ့ လူသားမျိုးနွယ်အားလုံးထဲမှာ ဘယ်သူမှ ကယ်တင်ခြင်းရဖို့ အခွင့်အရေးရှိမှာ မဟုတ်ဘူး။ အဲဒါ ဘာလို့လဲဆိုတော့ လူသားမျိုးနွယ်အားလုံးက စာတန်ရဲ့ ဖောက်ပြန်ပျက်စီးခြင်းနဲ့ ပတ်ရံခံရလို့ပဲ။ သခင်ယေရှုရဲ့ ကားတိုင် ကယ်တင်ခြင်းကတစ်ဆင့်၊ ကျွန်တော်တို့ ရွေးနုတ်ခံရပြီး အပြစ်တွေ ခွင့်လွှတ်ခံခဲ့ရပေမဲ့၊ အပြစ်သား ဖြစ်နေကြတုန်းပဲ။ အပြစ်လုပ်ပြီး ဝန်ချတဲ့ သံသရာကို အကြိမ်ကြိမ် ဖြတ်သန်းရတယ်။ တရားစီရင်ခြင်း မကြုံရရင်၊ ကျွန်တော်တို့ရဲ့ ဖောက်ပြန်ပျက်စီးခြင်း သန့်စင်မခံရနိုင်သလို၊ နောက်ဆုံးမှာ ဘုရားရဲ့ ရှုတ်ချ၊ ထုတ်ပယ်တာ ခံရမှာပဲ။ ဘုရားနှုတ်ကပတ်တော်အားဖြင့် တိုက်ရိုက် တရားစီရင်ခံရပြီး ဖော်ထုတ်ခံရခြင်းအားဖြင့်ပဲ ကိုယ့်ကိုယ်ကိုယ် အမှန်တကယ် သိပြီး ဖောက်ပြန်ပျက်စီးခြင်း သန့်စင်ခံရနိုင်တယ်။ အနန္တတန်ခိုးရှင် ဘုရားသခင် ပြောတဲ့အတိုင်းပါပဲ။ “ယနေ့ လုပ်ဆောင်သည့် အမှုအားလုံးသည် လူသားက သန့်ရှင်းစေခြင်းခံရနိုင်ကာ ပြောင်းလဲစေခြင်း ခံရနိုင်ဖို့အလို့ငှာ ဖြစ်သည်။ နှုတ်ကပတ်တော်အားဖြင့် တရားစီရင်ခြင်းနှင့် ပြစ်တင်ဆုံးမခြင်းမှတစ်ဆင့်အပြင်၊ စစ်ဆေးခြင်းမှတစ်ဆင့်လည်း လူသားသည် သူ၏ ဖောက်ပြန်ပျက်စီးခြင်းကို ဖယ်ရှားသန့်စင်နိုင်ပြီး ဖြူစင်စေခြင်း ခံရနိုင်ပေသည်။”

ကျွန်တော့်ထဲမှာ ခံစားချက်ကို တကယ် လှုံ့ဆော်ပေးတဲ့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော် တစ်ပိုဒ်ကို စုဝေးပွဲမှာ တစ်ခါ ဖတ်ရတယ်။ “သမ္မာတရားကို နားမလည်သော သူတို့သည် အခြားသူများနောက် အမြဲလိုက်ကြ၏၊ လူတို့က ဤအရာသည် သန့်ရှင်းသောဝိညာဉ်တော်၏ အလုပ်ဖြစ်သည် ဟုဆိုလျှင်၊ သင်သည်လည်းပဲ ယင်းမှာ သန့်ရှင်းသော ဝိညာဉ်တော်၏ အလုပ်ဖြစ်သည်ဟု ဆိုသည်၊ လူများက ယင်းမှာ နတ်ဆိုးတစ်ကောင်အလုပ် ဖြစ်သည်ဟုဆိုလျှင်၊ သင်သည်လည်းပဲ သံသယဖြစ်လာသည်၊ သို့မဟုတ် ယင်းမှာ နတ်ဆိုး တစ်ကောင်၏ အလုပ်ဖြစ်သည်ဟု ဆိုသည်။ သင်သည် အခြားသူတို့၏စကားကို အမြဲသံယောင်လိုက်ပြီး၊ မိမိကိုယ်တိုင် မည်သည့်အရာမျှ ခွဲခြားနိုင်စွမ်းမရှိ သို့မဟုတ် ကိုယ့်အဖို့ကိုယ် စဉ်းစားနိုင်စွမ်းမရှိပေ။ ဤသည်မှာ ရှုထောင့်တစ်ရပ် မရှိသောသူ၊ ခွဲခြားရန် မတတ်နိုင်သူဖြစ်သည်- ထိုကဲ့သို့သော ပုဂ္ဂိုလ်တစ်ဦးသည် တန်ဖိုးမဲ့ ကံဆိုးသူတစ်ဦးဖြစ်၏။ သင်သည် အခြားသူများ၏ စကားများကို လိုက်ပြောတတ်ကြသည်၊ ယနေ့ ဤအရာသည် သန့်ရှင်းသော ဝိညာဉ်တော်၏ အလုပ် ဖြစ်သည်ဟု ဆို၏၊ သို့သော် တစ်နေ့တွင် တစ်စုံတစ်ယောက်က ယင်းမှာ သန့်ရှင်းသောဝိညာဉ်တော်၏ အလုပ် မဟုတ်ဘဲ၊ ယင်းမှာ အမှန်တကယ်တွင် လူသား၏ လုပ်ဆောင်ချက်သာဖြစ်သည်ဟု ပြောမည့် အလားအလာများ ရှိနေသည်- သို့သော် ဤအရာကို သင်ထိုးထွင်းမမြင်နိုင်ဘဲ၊ အခြားသူများမှ ပြောသည်ကို သင်မျက်မြင်ကိုယ်တွေ့ ကြုံသောအခါ၊ သင်လည်း တထေရာတည်း ပြောလေသည်။ ယင်းမှာ အမှန်တကယ် သန့်ရှင်းသောဝိညာဉ်တော်၏ အလုပ် ဖြစ်သော်လည်း၊ သင်က လူသား၏အလုပ်ဖြစ်သည်ဟု ဆိုသည်။ သင်သည် သန့်ရှင်းသော ဝိညာဉ်တော်၏ အလုပ်ကို ပုတ်ခတ်ပြောဆိုသူတို့ထဲမှ တစ်ဦးဖြစ်လာပြီ မဟုတ်လော။ ဤအရာ၌ သင်သည် မခွဲခြားနိုင်သောကြောင့် ဘုရားသခင်ကို ဆန့်ကျင်ပြီမဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် သူ၏ အမှုကို သိရှိသူတို့သာ ဘုရားသခင်ကို ကျေနပ်စေနိုင်၏) ဘုရားနှုတ်ကပတ်တော်တွေက စစ်မှန်တဲ့ လမ်းခရီးကို စုံစမ်းစစ်ဆေးချိန်မှာ တခြားလူတွေရဲ့ ဦးဆောင်လမ်းပြမှုကို ကြောင်းကျိုးမမြင် နားထောင်တာ၊ ပြီးတော့ ဘုရားရဲ့အမှုတော်ကို လူသားအယူအဆနဲ့ စိတ်ကူးတွေပေါ် အခြေခံပြီး သုံးသပ်တာတွေကို သတိပေးတယ်။ ဒါက သခင့်လမ်းကနေ ကျွန်တော်ကို အဝေးဆီ ဦးဆောင်သွားနိုင်ပြီး၊ နောက်ဆုံးမှာ ကယ်တင်ခြင်း အခွင့် ဆုံးရှုံးရင်းနဲ့ ဘုရားရဲ့ ငြင်းပယ်၊ ထုတ်ပယ်တာခံရစေနိုင်တယ်။ ဒီဝမ်းနည်းစရာ လက်တွေ့အရှိတရားက ဘယ်သူမဆိုဆီ ဖြစ်နိုင်တဲ့အရာတစ်ခုပဲ။ ကျွန်တော် မိုက်မဲပြီး စိတ်လိုက်မာန်ပါဖြစ်ခဲ့ပုံအပေါ် ရှက်မိတယ်။ ဘုရားရဲ့ အသံကို ကြားပြီး ဒီစကားတွေမှာ ဩဇာအာဏာနဲ့ သမ္မာတရား ပါရှိမှန်း ခံစားရပြီးတဲ့နောက်မှာတောင်၊ ကိုယ့်အိမ်နီးချင်းရဲ့ လွှမ်းမိုးတာခံရပြီး သူတို့ပြောတဲ့အရာအားဖြင့် ဘယ်လိုလုပ် လမ်းလွဲခံရသေးတာလဲ။ ကျွန်တော့်ရဲ့ မိုက်မဲမှုက အနန္တတန်ခိုးရှင် ဘုရားသခင် အသင်းတော်ကို စွန့်ခွာစေလုမတတ်ဖြစ်ခဲ့တယ်၊ သခင်ယေရှုရဲ့ ပြန်‌ကြွလာခြင်းကို ကြိုဆိုတာ လွဲပြီး ကယ်တင်ခြင်ခံရမဲ့ အခွင့်အရေး ပျက်စီးစေလုမတတ် ဖြစ်ခဲ့တယ်။ ကျွန်တော့်ရဲ့ ကြောင်းကျိုးမမြင်ခြင်းနဲ့ မသိနားမလည်ခြင်းက အဲဒီလို ဆိုးရွားတဲ့ အကျိုးဆက်တွေ ရှိစေနိုင်တယ်။ ကျွန်တော် တစ်ချိန်လုံး ပညာရှိ သတို့သမီးတစ်ယောက် ဖြစ်ရမယ်မှန်း နားလည်ခဲ့တယ်။ ဘုရားရဲ့ အသံကိုကြားတဲ့အခါ သံသယထားလို့ မရဘူး။ စိတ်နှလုံးကနေ ဆုတောင်းပြီး ဉာဏ်အလင်းပေး၊ လမ်းပြဖို့ ဘုရားကို တောင်းလျှောက်ရမှာဖြစ်ပြီး တခြားလူတွေကို ကြောင်းကျိုးမမြင် နားမထောင်ရဘူး။ ဘာလို့လဲဆိုတော့ ကျွန်တော်တို့အားလုံးက အဖန်ဆင်းခံတွေဖြစ်ပြီး သမ္မာတရား မပိုင်ဆိုင်လို့ပဲ။ တစ်ချိန်လုံး ဘုရားနှုတ်ကပတ်တော်တွေကို လိုက်လျှောက်ရမယ်။ ပေတရုက သခင်ယေရှုရဲ့ စကားတွေ ကြားပြီးတော့ သခင့်နောက်လိုက်သလိုပေါ့။ ကျွန်တော့်ရဲ့ အရင်က မိုက်မဲမှုနဲ့ မသိနားလည်မှုကို ပြန်တွေးကြည့်တော့၊ အနန္တတန်ခိုးရှင် ဘုရားသခင်ဆီ ကိုယ့်အမှားတွေအတွက် ခွင့်လွှတ်ဖို့ တောင်းလျှောက်ရင်း ဆုတောင်းခဲ့တယ်။ အနန္တတန်ခိုးရှင် ဘုရားသခင်နဲ့ သူ့နှုတ်ကပတ်တော်ရဲ့ တရားစီရင်ခြင်းနဲ့ ကယ်တင်ခြင်းကို လက်ခံဖို့ အသင့်ပဲလို့ ခံစားရတယ်။

အဲဒီကတည်းက၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို နေ့တိုင်းဖတ်နေခဲ့တယ်။ ကျွန်တော် အားနည်းတဲ့အခါ၊ ခလုတ်တိုက်ပြီး မလဲအောင် ယုံကြည်ခြင်းနဲ့ ခွန်အားကို ဘုရားဆီ တောင်းတယ်။ ဘုရားရဲ့ လမ်းပြမှု၊ အကူအညီနဲ့၊ အခု ကိုယ့်စိတ်ဓာတ်ကျတာကို အောင်မြင်ပြီး အပြုသဘောဆောင်သူ ဖြစ်လာပြီ။ အလုပ်သစ်လည်း ရှိသွားပြီ။ ဒါက ဘုရားရဲ့ အံ့ဖွယ်ရာ အစီအစဉ်ကြောင့်ပဲဖြစ်မှန်း ခံစားရတယ်။ တဖြည်းဖြည်းနဲ့ ကျွန်တော့် အသက်တာ နည်းနည်းလေး တိုးတက်လာခဲ့တယ်။ အရေးအကြီးဆုံးက၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို နေ့တိုင်း စားသောက်ပြီး တခြားလူတွေနဲ့ စုဝေး၊ မိတ်သဟာယပြုနိုင်တာပဲ။ အခု ဧဝံဂေလိကို ကျွန်တော် စဝေမျှနေသလို၊ ဘုရားနှုတ်ကပတ်တော်တွေကို သက်သေခံနေတယ်။ စစ်မှန်တဲ့ လမ်းခရီးကို ဆာငတ်တဲ့ ပိုများတဲ့ ယုံကြည်သူစစ်တွေကို ဘုရားရဲ့ အသံကြားပြီး သူ့ရဲ့ နောက်ဆုံးသောကာလ ကယ်တင်ခြင်းကို လက်ခံအောင် ကူညီပေးနေတယ်။


၆၄။ အယောင်ဆောင်ခေါင်းဆောင်တစ်ယောက်၏ နိုးထမှု

ယန်ဖန် တရုတ်နိုင်ငံ

၂၀၁၉ မှာ ခေါင်းဆောင်တစ်ယောက်အဖြစ် ကျွန်မရဲ့တာဝန်ကို စတင်ခဲ့ပါတယ်။ ဒါက ဘုရားသခင်ရဲ့ ချီးမြှောက်ခြင်းဆိုတာ ကျွန်မ သိတယ်။ ကျွန်မတာဝန်ကို ကောင်းကောင်းလုပ်မယ်လို့ ကိုယ့်ကိုယ်ကိုယ် ကျိန်ဆိုခဲ့ပါတယ်။ အဲဒီနောက်မှာ ညီအစ်ကိုမောင်နှမတွေရဲ့ တာဝန်တွေမှာ သူတို့အခက်အခဲတွေကို ဖြေရှင်းပေးရင်းနဲ့အလုပ်တိုးတက်မှုကို စောင့်ကြည့်စစ်ဆေးရင်း၊ နေ့တိုင်း အစည်းအဝေးတွေနဲ့ ကျွန်မ အလုပ်ရှုပ်နေခဲ့တယ်။ ပြီးတော့ ကျွန်မ တော်တော်ကျေနပ်မိပါတယ်။ အချိန်နည်းနည်းကြာပြီးတဲ့နောက်မှာ တချို့ စီမံရေးလုပ်ငန်းတာဝန်တွေကြောင့် ကျွန်မအလုပ်ပမာဏက များလာတယ်။ နေ့တိုင်း နောက်ကျတဲ့အထိ အလုပ်လုပ်ရပြီး နည်းနည်းအလုပ်များလွန်းတယ်လို့ ခံစားမိခဲ့တယ်။ ကျွန်မ စဉ်းစားတယ်။ “အလုပ်တွေအားလုံးအတွက် စိတ်ပူရတာက များလွန်းပြီး ပင်ပန်းတယ်။ နေ့တိုင်းပဲ ကျွန်မစိတ်က အရမ်းတင်းကျပ်နေရတယ်။ သီးခြားတာဝန်တစ်ခုကို လုပ်ရတာလောက် မလွယ်ဘူး” ပေါ့။ နောက်ပိုင်းမှာ အစ်မကျောက်ရှိတဲ့ အဖွဲ့အစည်းအဝေးဆီ ကျွန်မ သွားခဲ့တယ်။ ကျွန်မ စဉ်းစားမိတယ်။ “အရင်တုန်းက ငါက အစ်မကျောက်ရဲ့ တွဲဖက်ပဲ။ သူက သူ့တာဝန်မှာ တာဝန်သိစိတ်ရှိပြီး သူရင်ဆိုင်ရတဲ့ အခက်အခဲတွေကို ဖြေရှင်းဖို့ သမ္မာတရားကို တက်တက်ကြွကြွနဲ့ ရှာဖွေတယ်။ ဒီအဖွဲ့ထဲကအလုပ်ကို သူက ကြီးကြပ်တယ်။ ဒီတော့ ငါ အရမ်းကြီး စိုးရိမ်စရာမလိုပါဘူး” ပေါ့။ အဲဒီနောက်မှာ သူတို့အဖွဲ့နဲ့ ကျွန်မ သိပ်မတွေ့ဖြစ်တော့ဘူး။ တစ်ညမှာ အစ်မကျောက်အဖွဲ့ရဲ့ အလုပ်က ပြဿနာနဲ့ အားနည်းချက်တချို့ရှိတယ်ဆိုတာ ထောက်ပြဖို့ ညီအစ်ကိုမောင်နှမတချို့က စာရေးခဲ့ပြီး ပြဿနာကို အမြန်ဖြေရှင်းဖို့ ကျွန်မကို တောင်းဆိုကြတယ်။ ကျွန်မက ဘုရားနှုတ်ကပတ်တော်ကို ကြိုရှာထားပြီး ဖြေရှင်းချက်တစ်ခုရှာဖို့ ရည်ရွယ်ခဲ့တာပဲ။ ဒါပေမဲ့ ကျွန်မမှာ ဖြေရှင်းဖို့ ပြဿနာတွေ အများကြီးရှိပြီး အချိန်နည်းနည်းကြာတဲ့အထိ မပြီးနိုင်ခဲ့ဘူး။ ကျွန်မစဉ်းစားတယ် “အရမ်းနောက်ကျနေပြီ။ ငါလည်း အရမ်းပင်ပန်းနေပြီ။ ငါ ဒါကိုမလုပ်နိုင်ဘူး။ ဒါ့အပြင် အစ်မကျောက်ဆီကို သူ့ပြဿနာတွေနဲ့ အားနည်းချက်တွေအကြောင်း စာတစ်စောင်ကို ငါရေးပို့ပြီးပြီ။ သူက တာဝန်သိတတ်ပါတယ်။ ဒီတော့ အဲဒါတွေကို မိတ်သဟာယပြုပြီး ဖြေရှင်းဖို့ သူ အရင်စလုပ်လိမ့်မယ်။ ငါ လုပ်ဖို့လိုမှာမဟုတ်ပါဘူး။ အကုန်လုံးကို ငါ့ဘာသာလုပ်ရင် ဘယ်လိုလုပ် ပြီးနိုင်တော့မှာလဲ။ အစည်းအဝေးမှာ ဒါနဲ့ပတ်သက်ပြီး သူ့ကို ငါ မိတ်သဟာယပဲပြုလိုက်မယ်” ပေါ့။ နောက်ပိုင်းမှာ ကျွန်မ စုံစမ်းကြည့်တော့ အဲဒီကိစ္စနဲ့ပတ်သက်ပြီး အစ်မကျောက်က အဖွဲ့နဲ့ မိတ်သဟာယပြုပြီးနေပြီ။ ပြဿနာတွေကို ပစ်မှတ်ထားတဲ့ လက်တွေ့လုပ်ဆောင်မှုလမ်းကြောင်းတွေကို လူတိုင်းက အကြံပြုပေးနိုင်တယ်။ ဒီတော့ အဲဒီအဖွဲ့ကို အစ်မကျောက်ဦးဆောင်နေတာနဲ့ပတ်သက်ပြီး ကျွန်မ ဘာမှစိုးရိမ်စရာမလိုဘူးလို့ ခံစားမိခဲ့တယ်။ အဲဒီနောက်မှာ အဖွဲ့ရဲ့အလုပ်အကြောင်းကို ကျွန်မ မေးကိုမမေးတော့ဘူး။

အချိန်နည်းနည်းကြာပြီးတဲ့နောက်မှာ အစ်မကျောက်ရဲ့ အဖွဲ့နဲ့ ကျွန်မ အစည်းအဝေးတစ်ခုသွားတက်တယ်။ အစ်မကျောက်ရဲ့ မိတ်သဟာယက ဝေ့ဝိုက်ပြီးပြောနေတာကို ကျွန်မ တွေ့လိုက်ရတယ်။ ပြီးတော့ သူက ဘာကိုမှ ရှင်းရှင်းလင်းလင်းမပြောဘဲ အကြာကြီးပြောနေတယ်။ ကျွန်မ ကိုယ့်ဘာသာ တွေးမိတယ်။ “သူက စိတ်ညစ်နေတာလား။ ဘာလို့ ဗလုံးဗထွေးပြောနေတာလဲ” ပေါ့။ ဒါပေမဲ့ နောက်တော့ ကျွန်မ စဉ်းစားမိတယ်။ “ငါရှိနေလို့ သူ စိတ်လှုပ်ရှားနေတာ ဖြစ်နိုင်တယ်။ သူ ကျင့်သားရသွားဖို့ အချိန်နည်းနည်းလိုတာပဲ ဖြစ်မှာပါ။ ငါမှာ အခု တခြားလုပ်စရာ တချို့ရှိနေတယ်” ပေါ့။ အဲဒါနဲ့ ကျွန်မက သူ့ကို မိတ်သဟာယမပြုဘဲနဲ့ ထွက်လာခဲ့တယ်။ နောက်ပိုင်းမှာ အဖွဲ့ရဲ့ အလုပ်က ထိရောက်မှုမရှိတာကို ကျွန်မ သိလိုက်ရတယ်။ ကျွန်မ စဉ်းစားတယ်။ “အဖွဲ့မှာ ပြဿနာနည်းနည်းရှိနေပြီလား” ပေါ့။ ဒါပေမဲ့ နောက်တော့ ကျွန်မ ပြန်စဉ်းစားတယ်။ “သူတို့က တာဝန်ထဲက ပြဿနာတွေနဲ့ အားနည်းချက်တွေကို အခုပဲ မိတ်သဟာယပြုခဲ့တာပဲ။ လူတိုင်းက ပြောင်းလဲဖို့ အသင့်ဖြစ်နေပုံရပါတယ်။ အခု သိပ်မဖြစ်ထွန်းသေးတာက သာမန်ပါပဲ” ပေါ့။ ကျွန်မ အဲဒီလို နားလည်လိုက်တော့ နောက်ထပ်မစဉ်းစားတော့ဘူး။ နောက်ပိုင်းမှာ အစ်မဝမ်က ကျွန်မကိုပြောတယ်။ အစ်မကျောက်က ဂုဏ်အဆင့်အတန်းကို စွဲလန်းနေတယ်၊ သူများတွေနဲ့ လက်တွဲမလုပ်နိုင်ဘူး၊ အဖွဲ့ခေါင်းဆောင်ဖြစ်ဖို့ မသင့်တော်ဘူးတဲ့။ ကျွန်မ စဉ်းစားလိုက်တယ်။ “အစ်မကျောက်က ဂုဏ်အဆင့်အတန်းကို နည်းနည်း အာရုံစိုက်လွန်းတယ်။ ဒါပေမဲ့ သူက တာဝန်သိတတ်ပါတယ်။ သူက သူများတွေနဲ့ ပူးပေါင်းမလုပ်နိုင်ဘူးဆိုရင် ဒါဟာ သူက မကောင်းတဲ့ အခြေအနေတစ်ခုမှာရှိနေပြီး သူ့ရဲ့ ဖောက်ပြန်ပျက်စီးတဲ့ စိတ်သဘောထားရဲ့ ထိန်းချုပ်တာ ခံရလို့ဖြစ်ရမယ်။ သူ့ကိုယ်သူ ထိန်းညှိဖို့ အချိန်နည်းနည်းပဲလိုတာပါ” ပေါ့။ အဲဒီလို စဉ်းစားပြီး ကျွန်မ အစ်မဝမ်ကို ပြောလိုက်တယ်။ “အစ်မကျောက်က သူ့တာဝန်ကို သိတတ်ပါတယ်။ ပြီးတော့ သူက လုပ်ကိုင်နိုင်တဲ့ အဖွဲ့ခေါင်းဆောင်ဖြစ်နေတုန်းပါပဲ။ သူက ဖောက်ပြန်ပျက်စီးမှုကို ထုတ်ဖော်ပြရင် ကျွန်မတို့ သူ့ကို ကူညီဖို့ ကြိုးစားနိုင်တယ်။ သူ့ပြဿနာတွေကို အခြေခံပြီး သူ့ကို ဖော်ထုတ်နိုင်တယ်။ ကျွန်မ ဒီနေ့ အလုပ်ရှုပ်နေလို့ အချိန်မရှိဘူး။ ဒါပေမဲ့ နောက်ကျရင် ကျွန်မ သူနဲ့ မိတ်သဟာယပြုပါမယ်” ဆိုပြီးတော့။ ကျွန်မ ဒီလိုပြောတာကို အစ်မဝမ်က ကြားတော့ တခြား ဘာမှ မပြောခဲ့ဘူး။ နောက်ပိုင်းမှာ တခြားအလုပ်တွေနဲ့ ကျွန်မ အလုပ်ရှုပ်သွားတာနဲ့ တစ်ပြိုင်နက် အစ်မကျောက်နဲ့ မိတ်သဟာယပြုဖို့ ကျွန်မ မေ့သွားတယ်။ တစ်ညမှာ ကျွန်မ ရုတ်တရက် သတိရတယ်။ “အစ်မကျောက်ရဲ့ အခြေအနေကို ငါမသိဘူး။ သူ့ကို သွားကြည့်သင့်သလား” ပေါ့။ ဒါပေမဲ့ နောက်တော့ ကျွန်မ စဉ်းစားမိတယ်။ “သူက အစွမ်းအစကောင်းရှိပါတယ်။ အရင်တုန်းက သူ့အခြေအနေ မကောင်းတဲ့အခါမှာ သမ္မာတရားကို အမြန်ရှာဖွေနိုင်ပြီး သူ့ဘာသာ ဖြေရှင်းနိုင်တယ်။ ဒီတစ်ခါလည်း သူ့ကိုယ်သူ ထိန်းညှိနိုင်မှာပါ။ သူက အဝေးကြီးမှာ နေတာ။ အဲဒီတော့ ငါက ဒုက္ခရောက်ရတာကို အရေးမစိုက်ဘဲ အဲဒီလမ်းတစ်လျှောက်လုံးသွားလိုက်ရင် သူက အိမ်မှာမရှိရင် ငါထွက်လာတာ အလကား မဖြစ်သွားဘူးလား။ ထားလိုက်တော့။ ဒီလကုန်ပြီးမှ လုပ်တော့မယ်” ပေါ့။ လကုန်ကျတော့ သူတို့အလုပ်ကို ကျွန်မ စစ်ဆေးကြည့်တဲ့အခါမှာ ကျွန်မ လုံးဝကို ဆွံ့အသွားတယ်။ အစ်မကျောက်ရဲ့အလုပ်မှာ ပြဿနာတွေ၊ ဟာကွက်တွေ အများကြီးပဲ။ သူ့အလုပ်က ပိုပိုပြီး ထိရောက်မှုနည်းလာတယ်။ သူ ကြီးကြပ်တဲ့ ညီအစ်ကိမောင်နှမတွေအားလုံးက အပျက်သဘောဆောင်တဲ့ အခြေအနေမှာရှိနေပြီး သူတို့အလုပ်က တော်တော်ကို ထိခိုက်နေတယ်။ အဲဒီအခါကျမှ အခြေအနေက ဆိုးနေမှန်း ကျွန်မ သဘောပေါက်ခဲ့တယ်။ အဲဒါနဲ့ ကျွန်မ မိတ်သဟာယဖွဲ့ပြီး သူ့ပြဿနာတွေကို ထောက်ပြဖို့အတွက် အစ်မကျောက်ဆီကို အမြန်သွားတယ်။ ဒါပေမဲ့ သူက လက်ခံဖို့ ငြင်းဆန်တယ်။ ဆင်ခြေတွေပေးပြီး ငြင်းခုံတယ်။ သူ့ကိုယ်သူ သိမြင်မှု မပြဘူး။ သူ့ကို ကျွန်မရဲ့ တွဲဖက်တွေနဲ့ ဆွေးနွေးပေးပြီးတဲ့နောက်မှာ အစ်မကျောက်က ခေါင်းဆောင်လုပ်လို့မရတော့ဘူးလို့ ဆုံးဖြတ်ပြီး နောက်ဆုံးမှာ ထုတ်ပစ်လိုက်တယ်။ အဲဒီနောက်မှာ အစ်မကျောက်က မနာလိုဖြစ်တယ်၊ သူ့တာဝန်တွေကို လျစ်လျူရှုပြီး၊ အငြင်းပွားတာတွေ လုပ်တယ်၊ ဒါတွေကြောင့် အစ်မတစ်ယောက်က သူ့ကြောင့် စိတ်ကျဉ်းကျပ်ပြီး စိတ်ဖိစီးလာတယ်၊ သူ့တာဝန်ကနေ ထွက်ချင်တယ်ဆိုပြီး ညီအစ်ကိုမောင်နှမတွေက သတင်းပို့ကြတယ်။ အစ်မဝမ်က သူ့အခြေအနေကို သတင်းပို့ခဲ့ပေမဲ့ ဖိနှိပ်ခံရပြီး ငြင်းပယ်ခံရတယ်။ တခြားအစ်မတွေလည်း သူ့ကြောင့် စိတ်ကျဉ်းကျပ်ပြီး သူတို့တာဝန်တွေ ထိခိုက်ခဲ့တယ်။ ဒီလိုနဲ့ အလုပ်က သုံးလေးလလောက် နှောင့်နှေးသွားတယ်။ အစ်မကျောက်ကို လူစားလဲပြီးတဲ့နောက်မှာ။ သူက နောင်တမရရုံမကဘဲ သူများတွေကို လက်တုံ့ပြန်ခဲ့တယ်။ သူ့ကို ဖော်ထုတ်ပြီး အသေးစိတ်စိစစ်ပြီးတဲ့နောက်မှာ သူ့ရဲ့ မကောင်းတဲ့ လုပ်ရပ်တွေကို လုံးဝ နားမလည်ဘူး။ နောင်တမရဘူး။ နောက်ပိုင်းမှာ ကျွန်မက လက်တွေ့အလုပ်ကို မလုပ်တာကြောင့်၊ တာဝန်ကို လျစ်လျူရှုခဲ့တာကြောင့်၊ အစ်မကျောက်ကို အချိန်မီ လူစားမလဲခဲ့တာကြောင့်၊ အသင်းတော်အလုပ်ကို အရမ်း ထိခိုက်စေခဲ့တာကြောင့် ကျွန်မလည်း လူစားလဲခံခဲ့ရတယ်။ အဲဒီအချိန်တုန်းက ကျွန်မ စိတ်မချမ်းမသာဖြစ်ခဲ့ရတယ်။ အဲဒီအခါကျမှ အစ်မကျောက်က အကြာကြီး မနာလိုတဲ့ အငြင်းပွားမှုတွေ လုပ်နေခဲ့ပြီး အသင်းတော်အလုပ်ကို တော်တော်ကို နှောင့်ယှက်ခဲ့ပေမဲ့ ဘာကြောင့် အဲဒါကို ကျွန်မ မမြင်နိုင်ဘဲ သတိမပြုမိခဲ့တာလဲဆိုတာကို စပြီး ချင့်ချိန်စဉ်းစားမိတယ်။ ကျွန်မက လက်တွေ့အလုပ်ကိုမလုပ်ဘူး၊ သူများတွေအကြောင်းကို မသိမြင်နိုင်ဘူးဆိုတာကို ကျွန်မက နည်းနည်းပဲ သတိပြုမိခဲ့တာ။ ဒါပေမဲ့ ကျွန်မက ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားတွေကို နားလည်ပြီး စိစစ်ဖို့ကို အာရုံမစိုက်ခဲ့ဘူး။

အစည်းအဝေးတစ်ခုမှာ အယောင်ဆောင်ခေါင်းဆောင်တွေက တကယ့်အလုပ်ကို မလုပ်ဘူးဆိုတာကို ဘုရားနှုတ်ကပတ်တော်က ထုတ်ဖော်ပြတာကို ကျွန်မ မြင်ပြီးတော့ နောက်ဆုံးမှာ သိနားလည်မှုတချို့ရသွားတယ်။ ဘုရားနှုတ်ကပတ်တော်ကပြောတယ်။ “အယောင်ဆောင် ခေါင်းဆောင်များသည် အဖွဲ့ကြီးကြပ်သူများ၏ တကယ့်အခြေအနေကို မည်သည့်အခါတွင်မျှ သိအောင်မလုပ်ကြ၊ သို့မဟုတ် မျက်ခြည်မပြတ် မစောင့်ကြည့်ကြသကဲ့သို့ အဖွဲ့ကြီးကြပ်သူများနှင့် အရေးကြီးသည့် အလုပ်အတွက် တာဝန်ရှိသော အမှုထမ်းများ၏ အသက်ဝင်ရောက်မှုအပြင် အလုပ်နှင့် တာဝန်အပေါ်ထားသော သဘောထား၊ ဘုရားသခင်အပေါ်ထားသော သဘောထားအမျိုးမျိုး၊ ဘုရားသခင်အား ယုံကြည်မှုတို့နှင့် စပ်လျဉ်းသည့် အခြေအနေကို သိအောင်မလုပ်ကြ၊ သို့မဟုတ် မျက်ခြည်မပြတ် မစောင့်ကြည့်ကြ၊ သို့မဟုတ် သဘောပေါက်ဖို့ မကြိုးပမ်းကြပေ။ အယောင်ဆောင် ခေါင်းဆောင်များသည် ၎င်းတို့၏ ပြောင်းလဲခြင်းများ၊ ၎င်းတို့၏ တိုးတက်မှု၊ သို့မဟုတ် ၎င်းတို့၏ အလုပ်ကာလတစ်လျှောက် ထွက်ပေါ်လာသည့် ပြဿနာအမျိုးမျိုး၊ အထူးသဖြင့် အသင်းတော်အလုပ်နှင့် ဘုရားသခင်ရွေးချယ်ထားသောသူများ၊ အမျိုးမျိုးသော အလုပ်အဆင့်အချိန်ကာလအတွင်းတွင် ဖြစ်ပေါ်သော အမှားများနှင့် လွဲချော်မှုများအပေါ် သက်ရောက်ခြင်းနှင့် ပတ်သက်သောအခါတွင် မိမိတို့ကိုယ်ကို သိရှိထားစေရန် မပြုလုပ်ကြပေ။ ဤသို့သော အခြေအနေများကို ၎င်းတို့က တိတိကျကျ နားမလည်နိုင်လျှင်ထိုအရာများကို ချက်ချင်းမဖြေရှင်းနိုင်ကြပေ- ထိုအရာများကို ချက်ချင်းမဖြေရှင်းနိုင်ပါက အုပ်စုအမျိုးမျိုး၏ ကြီးကြပ်သူများက အလုပ်အပေါ် ကျရောက်စေသည့် အပျက်သဘောဆောင်သော လွှမ်းမိုးမှုနှင့် ထိခိုက်မှုကို ချက်ချင်းကုစားနိုင်မည် မဟုတ်ပေ။ ထို့ကြောင့် ဤအရာနှင့်စပ်လျဉ်း၍ အယောင်ဆောင် ခေါင်းဆောင်များသည် မိမိတို့၏တာဝန်ကို မဖြည့်ဆည်းကြလေပြီ။ ၎င်းတို့၏ တာဝန်ကို မဖြည့်ဆည်းခြင်းသည် တမင်တာဝန်ပျက်ကွက်ခြင်း ဖြစ်သည်၊ ၎င်းတို့သည် အခြားသူများအား ကြီးကြပ်ခြင်း၊ ထိုသူတို့အကြောင်းကို ပိုသိအောင်လုပ်ခြင်း၊ ထိုသူတို့၏အခြေအနေကို အပြည့်အဝ သဘောပေါက်ခြင်းနှင့် ထိုသူတို့ကို စောင့်ကြည့်ခြင်းတည်းဟူသော ၎င်းတို့၏ အခန်းကဏ္ဍကို ဆောင်ရွက်မနေကြပေ။” “အယောင်ဆောင် ခေါင်းဆောင်များ။ ဤလူအမျိုးအစားမှာ နုံအသလော။ ၎င်းတို့သည် နုံအပြီး မိုက်မဲကြသည်။ မည်သည့်အရာက ၎င်းတို့ကို နုံအစေသနည်း။ ၎င်းတို့သည် လူတို့အပေါ် လွယ်လင့်တကူ ယုံကြည်ကြသည်။ ဤလူကို ၎င်းတို့က ရွေးချယ်ခဲ့ချိန်တွင် ဤလူသည် ကျမ်းကျိန်ခဲ့ပြီး၊ ကတိသစ္စာပြုခဲ့ကာ မျက်နှာတွင် မျက်ရည်များစီးကျလျက် ဆုတောင်းခဲ့သောကြောင့် ထိုသူတွင် အလွန်မှားယွင်းနေသည့်အရာတစ်ခုမျှမရှိနိုင်သကဲ့သို့ အနာဂတ်တွင် ထိုသူတို့နှင့်ပတ်သက်၍ မည်သည့်ပြဿနာမျှ လုံးဝ ရှိလိမ့်မည်မဟုတ်ဟု ယုံကြည်ကြသည်။ အယောင်ဆောင် ခေါင်းဆောင်များသည် လူတို့၏ သဘာဝများအပေါ် သိနားလည်မှုမရှိပေ။ ဖောက်ပြန်ပျက်စီးသည့် စိတ်သဘောထားက် မည်သည့်အရာဖြစ်သည်ကို နားမလည်ကြပေ။ ၎င်းတို့က၊ ‘ကြီးကြပ်သူတစ်ယောက်အဖြစ် ရွေးချယ်ခံရပြီးသည်နှင့် ထိုသူသည် မည်သို့ပြောင်းလဲနိုင်ပါသနည်း။ အလွန်လေးနက်ပြီး စိတ်ချယုံကြည်ရသည့်ပုံစံရှိသောသူတစ်ယောက်သည် အလုပ်ကို မည်သို့ ခေါင်းရှောင်နိုင်မည်နည်း။ ၎င်းတို့ ခေါင်းရှောင်မည်မဟုတ်၊ ဟုတ်ပါသလော။ ၎င်းတို့ များစွာ တည်ကြည်မှုရှိကြသည်’ ဟု ဆိုကြသည်။ အယောင်ဆောင်ခေါင်းဆောင်သည် ထိုသို့သော စိတ်ကူးများရှိပြီး၊ ၎င်းတို့၏ သိမြင်မှုကို ယုံကြည်လွန်းသောကြောင့် ဤအရာက အဆုံးတွင် ကြီးကြပ်သူ၌ ဖြစ်ပေါ်သော ပြဿနာများစွာကို အဆက်မပြတ် စောင့်ကြည့်နိုင်စွမ်းမရှိဖြစ်စသကဲ့သို့၊ ယင်းတို့ကို ချက်ချင်း လူစားထိုးပြီး နေရာပြန်လည်ချထားပေးနိုင်စွမ်းမရှိဖြစ်စေသည်။ ဤသည်မှာ အယောင်ဆောင် ခေါင်းဆောင်များနှင့်ဆိုင်သည့် ပြဿနာတစ်ခုဖြစ်သည် မဟုတ်လော။ (ဟုတ်ပါသည်။) ဤတွင် ပြဿနာက အဘယ်နည်း။ အယောင်ဆောင် ခေါင်းဆောင်များက် ၎င်းတို့အလုပ်အပေါ် ချဉ်းကပ်မှုသည် ပျင်းရိခြင်းနှင့် သက်ဆိုင်မှုရှိသလော။ တစ်ချက်ကိုပြောရလျှင် ယင်းသည် ၎င်းတို့အတွက် သင့်တော်သည့် ပတ်ဝန်းကျင်မဟုတ်၊ ထိုနေရာသို့သွားရန်အတွက် အဆင်မပြေဟု ၎င်းတို့က ထင်ကြသည်။ ထို့ကြောင့် ယင်းအစား ကြီးကြပ်သူတစ်ယောက်ကို လွယ်လင့်တကူ စေလွှတ်လိုက်ပြီး၊ ‘ပြဿနာက ဖြေရှင်းပြီးပြီ။ ဆက်၍ အရေးစိုက်စရာမလိုတော့။ အဆင်းနီသောနဂါးကြီး၏ ဖိနှိပ်မှုက ပိုပိုဆိုးလာနေသည်။ ထိုနေရာကို ဆက်သွားရန်မှာ ကျွန်ုပ်အတွက် အန္တရာယ်များလွန်းသည်။ ထို့အပြင် ထိုနေရာသို့ ရောက်ရန် အလွန်ခက်ခဲသည်။ တတ်နိုင်လျှင် ဒုက္ခကို ရှောင်ကြဉ်တာ ကောင်းသည်’ ဟု မိမိတို့ကိုယ်ကိုယ် ပြောကြသည်။ ဤသည်မှာ ပျင်းရိခြင်းလော။ (ဟုတ်သည်။) ယင်းသည် ပျင်းရိခြင်းဖြစ်သည်။ ရုပ်ပိုင်းဆိုင်ရာ သက်သာမှုကို လောဘကြီးခြင်း ဖြစ်သည်။ ၎င်းတို့တွင် အကြီးစား ချို့ယွင်းချက်တစ်ခုလည်းရှိသည်။ ၎င်းတို့သည် မိမိတို့၏ ကိုယ်ပိုင်စိတ်ကူးများအပေါ်တွင် အခြေခံ၍ လူတို့ကို အလျင်အမြန် ယုံကြည်ကြသည်။ ဤသည်မှာ သမ္မာတရားကို နားမလည်ခြင်းကြောင့်ဖြစ်သည်မဟုတ်လော။ ဤသည်မှာ ဘုရားသခင်၏ နှုတ်ကပတ်တော်က လူတစ်ဦးချင်းစီအား အကဲဖြတ်သည့်နည်းလမ်း ဖြစ်သလော။ ဘုရားသခင်က မယုံကြည်ချိန်တွင် သင်သည် အဘယ်ကြောင့် လူတို့ကို ယုံကြည်သင့်သနည်း။ လူတို့ကို အသွင်အပြင်များအားဖြင့် ဝေဖန်မည့်အစား၊ ဘုရားသခင်သည် ၎င်းတို့၏ စိတ်နှလုံးကို အဆက်မပြတ် စောင့်ကြည့်နေသည်။ ဤသို့ဆိုလျှင် လူတို့သည် အခြားလူများကို ဝေဖန်ပြီး ထိုသူတို့ကို ယုံကြည်ကြသောအခါ အဘယ်ကြောင့် အလွန်ပင် ပေါ့တန်သင့်မည်နည်း။ အယောင်ဆောင် ခေါင်းဆောင်များသည် စိတ်ကြီးဝင်လွန်းသည် မဟုတ်လော။ ၎င်းတို့ စဉ်းစားသည်မှာ၊ ‘ဤလူကို ငါ ရိပ်စားမိချိန်တွင် ငါမမှားပေ။ မည်သည့်အရာကမျှ မလွဲချော်နိုင်ပေ။ ၎င်းတို့သည် လျှောက်လုပ်သောသူ၊ အပျော်အပါးမက်ပြီး ပင်ပန်းသောအလုပ်ကို မုန်းသောသူ သေချာပေါက်မဟုတ်ပေ။ ၎င်းတို့သည် လုံးဝ အားကိုးရပြီး ယုံကြည်ထိုက်သည်။ ၎င်းတို့ ပြောင်းလဲလိမ့်မည်မဟုတ်။ ပြောင်းလဲလျှင် ၎င်းတို့နှင့်ပတ်သက်ပြီး ငါမှားယွင်းသည်ဆိုသည့် သဘောဖြစ်မည် မဟုတ်လော်’ ဟူ၍ ဖြစ်သည်။ ဤသည်မှာ အဘယ်သို့သော တွေးခေါ်ပုံမျိုးနည်း။ သင်သည် ကျွမ်းကျင်သူတစ်ယောက်ယောက် ဖြစ်သလော။ ဤသည်မှာ သင်၏ အထူး ကျွမ်းကျင်မှုလော။ သင့်တွင် x-ray မြင်ကွင်းရှိသလော။ သင်သည် ဤလူနှင့် တစ်နှစ်၊ သို့မဟုတ် နှစ်နှစ် နေထိုင်နိုင်သည်။ သို့သော် ၎င်းတို့၏ သဘာဝကို လုံးလုံး ဖွင့်ချပြရန် သင့်တော်သည့် ပတ်ဝန်းကျင်တစ်ခုမရှိဘဲ ၎င်းတို့အမှန်တကယ် မည်သူမည်ဝါဖြစ်သည်ကို သင်မြင်နိုင်မည်လော။ ၎င်းတို့သည် ဘုရားသခင်၏ ဖော်ထုတ်ခြင်းကို မခံရလျှင်၊ သင်သည် ၎င်းတို့နှင့် သုံးနှစ်၊ သို့မဟုတ် ငါးနှစ်ပင် အတူယှဉ်တွဲနေထိုင်နိုင်ပြီး ၎င်းတို့က မည်သည့်သဘာဝနှင့် အနှစ်သာရအမျိုးအစားရှိသည်ကို မြင်ရန် ခက်ခဲနေဦးမည်ဖြစ်သည်။ ပြီးလျှင် သင်သည် ၎င်းတို့ကို သိပ်မတွေ့ရသောအခါ၊ ၎င်းတို့နှင့်အတူ သိပ်မရှိသောအခါ ဤသည်မှာ မည်မျှပင်ပို၍ မှန်ကန်သနည်း။ သင်သည် ၎င်းတို့ကို တစ်ခဏတာ အမြင်အပေါ်တွင် အခြေခံ၍၊ သို့မဟုတ် ၎င်းတို့ထံမှ စကားအနည်းငယ်ကို အခြေခံ၍ အကဲဖြတ်သည်။ သင်သည် မည်သူကို သင်ယုံကြည်သည်နှင့်ပတ်သက်ပြီး အလွန်ပေါ့တန်သည်။ ဤတွင် သင်သည် အလွန်အမင်း မမြင်မကန်းဖြစ်ပြီး စိတ်မြန်လက်မြန် ဖြစ်သည် မဟုတ်လော။ ၎င်းတို့အနေဖြင့် ဤသို့ အလုပ်လုပ်သောအခါ အယောင်ဆောင်ခေါင်းဆောင်များသည် အလွန်အမင်း တာဝန်မသိတတ်ခြင်း မဟုတ်လော။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း (၃)”) အယောင်ဆောင်ခေါင်းဆောင်တွေက သက်သာမှုကို မက်မောပြီး တာဝန်သိတတ်စိတ်မရှိဘူးဆိုတာ ဘုရားက ထုတ်ဖော်ပြခဲ့တယ်။ ကြီးကြပ်သူတွေကို တွေ့ပြီဆိုတာနဲ့ သူတို့တွေက စိတ်ကူးတွေ၊ အယူအဆတွေကို အခြေခံပြီး ဒီလူတွေကို လိုလိုလားလား ယုံကြည်ကြတယ်။ သူတို့က နောက်ဆက်တွဲအလုပ်ွေမလုပ်ဘူး။ အလုပ်ကို မကြီးကြပ်ဘူး။ အလုပ်ကို စစ်ဆေးဖို့ အဖိုးအခမပေးဆပ်ချင်ဘူး။ တတ်နိုင်တဲ့ ဘယ်အချိန်မှာမဆို ဒုက္ခမခံကြဘူး။ ရလဒ်ကတော့ အသင်းတော်အလုပ်ကို အရမ်း ထိခိုက်စေတာပဲ။ အယောင်ဆောင်ခေါင်းဆောင်တွေက လက်တွေ့အလုပ်ကိုမလုပ်တဲ့ သရုပ်သကန် အမျိုးမျိုးကို ဘုရားက ထုတ်ဖော်ပြတာကို မြင်ရတော့၊ ဘုရားသခင်က ကျွန်မကို မျက်နှာချင်းဆိုင်ပြီး ဖော်ထုတ်နေသလို ခံစားမိခဲ့တယ်။ တော်တော်ကို အနေရခက်ပြီး အပြစ်ရှိသလို ခံစားမိခဲ့တယ်။ ခေါင်းဆောင်တစ်ယောက်အနေနဲ့ ကျွန်မက တော်တော် တာဝန်မသိတတ်ခဲ့တာပါ။ စိတ်ပူတာ၊ ဇာတိပကတိက ဒုက္ခခံရတာတွေကနေ ကိုယ့်ကိုယ်ကိုယ် ကယ်တင်ဖို့ လှည့်ကွက်တွေသုံးပြီး အလုပ်ကို ဆက်မလုပ်ခဲ့ဘူး။ အစ်မကျောက်အပေါ် ကျွန်မရဲ့ တစ်ခဏတာ အမြင်ကိုပဲ အားကိုးပြီး သူက တာဝန်ကို သိတတ်သလို စွမ်းဆောင်နိုင်တဲ့ အဖွဲ့ခေါင်းဆောင်ဖြစ်တယ်လို့ ထင်ခဲ့မိတယ်။ ဒါကြောင့် လွှတ်ပေးထားတဲ့ နည်းကို သုံးခဲ့တယ်။ သူ့အလုပ်ကို မကြီးကြပ်ခဲ့ဘူး။ သူ့အလုပ်က ပြဿနာတွေရှိပြီး အဲဒါတွေကို ဖြေရှင်းဖို့ ဒုက္ခခံပြီး အဖိုးအခပေးဆပ်ရမှာကို မြင်တော့ လက်တွေ့အလုပ်ကို ကျွန်မ မလုပ်ခဲ့ဘူး။ လူတိုင်းက စမ်းတဝါးဝါးဖြစ်နေတုန်းပဲဆိုတဲ့အချက်ကို ကိုယ့်အတွက် ဆင်ခြေအဖြစ် သုံးခဲ့တယ်။ သူ့မှာ ပြဿနာတွေရှိပြီး သင့်တော်မှုမရှိတဲ့ အဖွဲ့ခေါင်းဆောင်တစ်ယောက်ဆိုတာကို တခြားလူတွေက တိုင်ကြားတဲ့အခါ ကျွန်မ အယူအဆတွေ၊ စိတ်ကူးတွေကို အခြေခံပြီး ယာယီ ဖောက်ပြန်ပျက်စီးမှုသက်သက်ပဲ၊ သူ့တာဝန်ကို ထိခိုက်မှာမဟုတ်ဘူးလို့ ယူဆနေတုန်းပဲ။ အစ်မကျောက်ရဲ့ ပြဿနာတွေ ဖြေရှင်းဖို့ကို ကျွန်မက ထပ်ခါထပ်ခါ ရွှေ့ဆိုင်းခဲ့တာ နောက်ဆုံးမှာ အဖွဲ့ရဲ့အလုပ်က ရပ်ဆိုင်းသွားပြီး ညီအစ်ကိုမောင်နှမတွေရဲ့ အသက်ဝင်ရောက်မှုက ပြင်းပြင်းထန်ထန် ထိခိုက်ခဲ့တဲ့အထိပေါ့။ ကျွန်မက အရမ်းမိုက်မဲပြီး တာဝန်မသိတတ်ခဲ့တာပါ။ ကျွန်မက သက်သာမှုကို မက်မောပြီး လက်တွေ့အလုပ်ကို မလုပ်တဲ့ အယောင်ဆောင်ခေါင်းဆောင်တစ်ယောက်ပါပဲ။ အမှန်က ကျွန်မအပါအဝင် အသင်းတော်က ရွေးကောက်ခဲ့တဲ့ ခေါင်းဆောင်တွေ၊ အမှုဆောင်တွေက စုံလင်ခြင်းမခံရသေးဘူး။ ဖောက်ပြန်ပျက်စီးတဲ့ စိတ်သဘောထားတွေ အများကြီးရှိကြတယ်။ ကျွန်မတို့ဟာ တာဝန်တွေမှာ အချိန်မရွေး အနှောင့်အယှက်၊ အဖျက်အဆီးတွေ ဖြစ်စေနိုင်တယ်။ ကျွန်မတို့က ကောင်းတဲ့အပြုအမူတချို့ရှိပုံပေါ်ရင်တောင် ကျွန်မတို့ဟာ အရည်အချင်းပြည့်မီတယ်လို့ မဆိုလိုဘူး။ ကျွန်မတို့က သမ္မာတရားကို နားမလည်တာကြောင့် လူတွေရဲ့ အပြင်ပန်းအသွင်အပြင်တွေကိုပဲ မြင်နိုင်ကြတယ်။ လူတွေရဲ့ အနှစ်သာရတွေကို ရှင်းရှင်းလင်းလင်း မမြင်နိုင်ကြဘူး။ ဒါကြောင့် ကျွန်မတို့ဟာ တာဝန်သိတတ်ဖို့အတွက် သူများတွေရဲ့အလုပ်ကို မကြာခဏ ဆက်စစ်ဆေးပြီး ကြီးကြပ်ဖို့လိုတယ်။ သမ္မာတရားကို ကျွန်မ နားမလည်ခဲ့ဘူး။ ဒါပေမဲ့ မမြင်မကန်းနဲ့ စိတ်ချယုံကြည်မှုရှိနေခဲ့တယ်။ ရလဒ်အနေနဲ့ အသင်းတော်အလုပ်ကို အရမ်းနစ်နာစေခဲ့တယ်။ ပြီးတော့ ဘုရားမျက်မှောက်မှာ ပြစ်မှားမှုတစ်ခုကို ကျူးလွန်မိခဲ့တယ်။ ဒါကို ကျွန်မ သဘောပေါက်လိုက်တာနဲ့ အရမ်းနောင်တရမိတယ်။ အစ်မဝမ်က ကျွန်မကို သတိပေးတဲ့အချိန်မှာ ကျွန်မက ကိုယ့်ကိုယ်ကိုယ်အမှန်လို့ အရမ်းမထင်ခဲ့ဘဲ၊ အရမ်းကို မပျင်းခဲ့ဘဲ၊ သက်သာမှုအတွက် အရမ်း လောဘမကြီးခဲ့ဘဲ ပြဿနာကို အချိန်မီ လေ့လာစုံစမ်း၊ ရှာဖွေတွေ့ရှိခဲ့ပြီး၊ ဖြေရှင်းခဲ့ရင်၊ အစ်မကျောက်ကို ထုတ်ခဲ့ရင် အသင်းတော်အလုပ်ကို ဒီလို နှောင့်နှေးစေခဲ့မိမှာမဟုတ်ဘူး။ ကျွန်မတာဝန်မှာ အသင်းတော်အလုပ်အတွက် အကျိုးဖြစ်စေဖို့ကျွန်မ မလုပ်နိုင်ခဲ့ရုံမက ကျွန်မက စာတန်ရဲ့ ကြံရာပါအဖြစ် ပြုမူခဲ့ပြီး အယောင်ဆောင်ခေါင်းဆောင်တွေနဲ့ အမှုဆောင်တွေအတွက် အကာအကွယ်အဖြစ် အစေခံခဲ့မိတယ်။ ကျွန်မ စဉ်းစားလေလေ၊ စိတ်မချမ်းမသာဖြစ်ရလေလေပဲ။ လူ့ဇာတိခံဘုရားသခင်က အလုပ်လုပ်တဲ့အခါမှာ အသင်းတော်တိုင်းဆီကို သွားခဲ့ပုံကို ကျွန်မ စဉ်းစားမိတယ်။ သူက တကယ်ကို ဒုက္ခခံပြီး အဖိုးအခပေးဆပ်ခဲ့တယ်။ ကျွန်မတို့ရဲ့ ဖောက်ပြန်ပျက်စီးမှုနဲ့ အားနည်းချက်တွေအားလုံးအပေါ် တုံ့ပြန်တဲ့အနေနဲ့ ဘုရားသခင်က သမ္မာတရားကို မမောနိုင်မပန်းနိုင် မိတ်သဟာယပြုခဲ့တယ်။ ကျွန်မတို့ကို ကူညီပံ့ပိုးပေးခဲ့တယ်။ သူ့ရဲ့ အလုပ်ကြိုးစားမှုအားလုံးက စာတန်ရဲ့ လွှမ်းမိုးမှုအောက်ကနေ ကျွန်မတို့ကို အပြည့်အဝကယ်တင်ဖို့အတွက် လုပ်ဆောင်ခဲ့တာပါ။ ဒါပေမဲ့ ကျွန်မက သမ္မာတရားကို နားမလည်တဲ့၊ အမှုအရာတွေကို ရှင်းရှင်းလင်းလင်း မမြင်နိုင်တဲ့ ဖန်ဆင်းခံတစ်ယောက်ဖြစ်ခဲ့တယ်။ ဒါတောင်မှ ကျွန်မ တာဝန်မှာ ဒုက္ခမခံချင်ဘူး။ အဖိုးအခမပေးဆပ်ချင်ခဲ့ဘူး။ ပြဿနာတွေကို ရှာတွေ့တဲ့အခါမှာ အချိန်မီ မဖြေရှင်းခဲ့ဘူး။ အလုပ်ကို အရမ်းပဲ ဆိုးဆိုးဝါးဝါး ထိခိုက်စေခဲ့တယ်။ ကျွန်မတာဝန်တွေကို ဒီလို ထမ်းဆောင်တာက ဘုရားအတွက် ရွံရှာဖွယ်ဖြစ်ပြီး မုန်းတီးဖွယ်ဖြစ်ပါတယ်။ ဒါတွေကို ကျွန်မ နားလည်သဘောပေါက်သွားတာနဲ့ ဘုရားကို တိတ်တဆိတ် ဆုတောင်းခဲ့တယ်။ “ဘုရားသခင်၊ ကျွန်မ မှားခဲ့ပါတယ်။ ကိုယ့်ကိုယ်ကိုယ် ဆင်ခြင်ပြီး ကိုယ်တော့်ဆီ နောင်တရချင်ပါတယ်။ ကျေးဇူးပြုပြီး ကျွန်မကို ညှာတာတော်မူပါ” ဆိုပြီးတော့။

အဲဒီအချိန်မှာ အယောင်ဆောင်ခေါင်းဆောင်တွေကို ဘုရားသခင် ထုတ်ဖော်ပြတဲ့ ကျမ်းပိုဒ်နှစ်ခုကို ကျွန်မ ဖတ်ရတယ်။ “အယောင်ဆောင်ခေါင်းဆောင်များက အမှုအရာများကို စစ်ဆေးရန် မပြုလုပ်သောကြောင့်၊ စောင့်ကြည့်ခြင်းမရှိသောကြောင့်၊ မည်သည့်ပြဿနာများကိုမျှ မဖြေရှင်းသောကြောင့်၊ မိမိတို့ တာဝန်များတွင် အလွန်အမင်း ပေါ့လျော့သောကြောင့်သက်သက်ဖြင့် အလုပ်များစွာက နှောင့်နှေးရသည်။ ဤသည်မှာ ဤအယောင်ဆောင်ခေါင်းဆောင်များက မိမိတို့၏ တာဝန်များကို အလေးအနက် မထားခြင်းကြောင့်ဖြစ်သည်မှာလည်း မှန်ပေသည်။ ၎င်းတို့သည် ဂုဏ်အဆင့်အတန်း၏ အကျိုးကျေးဇူးများတွင်၊ စကားစုများကို သံယောင်လိုက်ခြင်း၏ ကျေနပ်အားရမှုတွင် ပျော်မွေ့ကြသည်။ ၎င်းတို့သည် မိမိတို့ကိုယ်ကိုယ် တကယ့်အလုပ်တွင် မပါဝင်စေလိုကြပေ။ ဤအရာက သီးသန့်တာဝန်များနှင့်ပတ်သက်၍ များပြားသော ပြဿနာများ မကြာခဏဖြစ်ပေါ်စပြီး ဤပြဿနာများသည် ကိုင်တွယ်ရန် ကြာမြင့်သည့်သဘောဖြစ်သည်။ မကြာခဏပင် တစ်စုံတစ်ယောက်သည် အလုပ်လွဲချော်မှုများ ဖြစ်ပေါ်သည့် အချိန်ကြာပြီးနောက်တွင် ထိုအရာများအကြောင်း မေးမြန်းဖို့၊ သို့မဟုတ် ပြုပြင်ရန် ကြိုးစားဖို့ ရောက်မလာသေးပေ။ ထို့ကြောင့် အလုပ်တွင် အကြီးစားသတိလက်လွတ်ဖြစ်မှုများ၊ လူအတစ်ယောက်ကပင် မြင်နိုင်သော သတိလက်လွတ်ဖြစ်မှုများလည်း မကြာခဏဖြစ်သည်။ ထိုအရာများကို အယောင်ဆောင် ခေါင်းဆောင်များက မမြင်နိုင်၊ သတိမပြုနိုင်ကြပေ။ ဤပြဿနာများကို ကုစားခြင်းသည် သဘာဝအားဖြင့် မဖြစ်နိုင်ပေ။ အလုပ်ပြဿနာများကို မဖြေရှင်းသောအခါ၊ သွေဖည်မှုများကို မပြုပြင်သောအခါ၊ သတိလက်လွတ်ဖြစ်မှုများကို ချက်ချင်း မကိုင်တွယ်သောအခါ အလုပ်ထိရောက်မှုက အလွန် ထိခိုက်လေသည်။ အလုပ်ကို ရိုးရှင်းစွာပင် ဆောင်ရွက်လျက်ရှိသည်။ သို့သော် ယင်းသည် ဘုရားသခင်အား သက်သေခံရာတွင် မည်သည့် သက်ရောက်မှုရှိသနည်း။ ထိုအရာကို မြင်သောအခါ လူတို့အဖို့ အကျိုးရှိသလော။ လူတို့ကို အထင်ကြီးစေသလာ။ စစ်မှန်သောလမ်းခရီးကို စူးစမ်းလေ့လာဖို့ လူတို့ကို လှုံ့ဆော်ပေးသလော။ မလှုံ့ဆော်ပေ။ ဤအကျိုးတရားများ တစ်ခုမျှ မရှိပေ။ ဤသည်မှာ အယောင်ဆောင် ခေါင်းဆောင်က သူ၏ တာဝန်တွင် ပေါ့လျော့ပြီး အမှားများ လွန်ကျူးစွာ ပြုလုပ်ခြင်းကြောင့်သက်သက်သာ ဖြစ်သည်။ ထို့ကြောင့် အလုပ်၏ အမျိုးမျိုးသော ကိစ္စများကို ဆောင်ရွက်နေစဉ်တွင် အယောင်ဆောင် ခေါင်းဆောင်များ ဖြေရှင်းရမည့်၊ ပြုပြင်ပြီး ကုစားရမည့် ပြဿနာများစွာ၊ မူမမှန်မှုများစွာနှင့် သတိမမူမိခြင်းများစွာ အမှန်တကယ် ရှိပေသည်- သို့သော် ၎င်းတို့၌ ဝန်တာစိတ်မရှိကြသောကြောင့်၊ အစိုးရအရာရှိတစ်ဦး၏ ကဏ္ဍကိုသာ ၎င်းတို့ကပြနိုင်ပြီး စစ်မှန်သည့် အလုပ်ကို မလုပ်ကြသောကြောင့် အကျိုးဆက်အနေဖြင့် ၎င်းတို့က ဆိုးဝါးသော ကမောက်ကမအခြေအနေတစ်ခု ဖြစ်စေကြသည်မှာ အချို့သော အဖွဲ့များက စည်းလုံးမှုကိုပင် ဆုံးရှုံးသွားပြီး အဖွဲ့ဝင်များက အချင်းချင်း အားနည်းစေကြသည်အထိ၊ အချင်းချင်း သံသယရှိကာ သတိထားလာကြပြီး ဘုရားအိမ်တော်ကိုပင် သတိထားလာကြအထိပင်ဖြစ်သည်။ အယောင်ဆောင် ခေါင်းဆောင်များက ဤအခြေအနေနှင့် ရင်ဆိုင်ရချိန်တွင် တိကျသည့်အလုပ် တစ်ခုတလေကိုမျှ မဆောင်ရွက်ကြချေ။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း (၄)”) “အပြင်ပန်း အသွင်အပြင်တွင် ဤအယောင်ဆောင်ခေါင်းဆောင်များသည် အန္တိခရစ်များကဲ့သို့ မကောင်းမှုကို တမင်လုပ်ဆောင်နေခြင်း၊ ၎င်းတို့၏ ကိုယ်ပိုင်နယ်မြေကို တမင်တကာ တည်ဆောက်ပြီး ၎င်းတို့၏ ကိုယ်ပိုင်နည်းလမ်းဖြင့် သွားခြင်းမဟုတ်ပေ။ သို့သော် ၎င်းတို့အလုပ်၏ နယ်ပယ်အတွင်းတွင် အယောင်ဆောင်ခေါင်းဆောင်များသည် ကြီးကြပ်သူများကြောင့်ဖြစ်သော အမျိုးမျိုးသော ပြဿနာများကို အလျင်အမြန် မကိုင်တွယ်နိုင်ပေ။ ၎င်းတို့သည် အဆင့်မမီသော ကြီးကြပ်သူများကို ချက်ချင်း ပြန်လည်နေရာချထားပြီး လူစားလဲခြင်း မပြုလုပ်နိုင်ပေ။ ယင်းက အသင်းတော်အလုပ်အား ပြင်းထန်စွာ ထိခိုက်စေပြီး အားလုံးက အယောင်ဆောင်ခေါင်းဆောင်၏ ပေါ့ဆမှုကြောင့် ဖြစ်ပွားခြင်း ဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း (၃)”) အယောင်ဆောင်ခေါင်းဆောင်တွေရဲ့ ပေါ့ဆမှုကို ဘုရားသခင် ထုတ်ဖော်ပြပုံ၊ သူတို့က အလုပ်ကို ဆက်မလုပ်ပုံ၊ မစစ်ဆေးပုံ၊ တာဝန်ကျသူတွေကို သူတို့ မကြီးကြပ်ပုံ၊ မစစ်ဆေးပုံ၊ ရလဒ်အနေနဲ့ ပြဿနာတွေအများကြီးကို မဖြေရှင်းနိုင်ခဲ့ဘဲ ဘုရားအိမ်တော်ရဲ့ အလုပ်က ဆိုးဆိုးဝါးဝါး ထိခိုက်ခဲ့ပုံကို ကျွန်မ မြင်တွေ့ခဲ့ပါတယ်။ ကျွန်မ လုပ်ရပ်တွေကို ပြန်ဆင်ခြင်ကြည့်ခဲ့တယ်။ ကျွန်မက သက်သာမှုကို မက်မောတယ်။ တာဝန်ကို လျစ်လျူရှုတယ်။ တာဝန်မသိတတ်ခဲ့ဘူး။ ကျွန်မရဲ့ ကိုယ်ပိုင်အယူအဆတွေကို အခြေခံပြီး အစ်မကျောက်ကို ယုံကြည်ခဲ့ပြီး သူ့အလုပ်ကို မကြီးကြပ်ခဲ့ဘူး။ မစစ်ဆေးခဲ့ဘူး။ သူများတွေက သူ့ပြဿနာကို တိုင်ကြားတဲ့အခါမှာ ကျွန်မက လျစ်လျူရှုခဲ့တယ်။ ပြဿနာတွေကို မဖြေရှင်းခဲ့ဘူး။ သူ့ကို အချိန်မီ မထုတ်ခဲ့ဘူး။ အဲဒါက သူ့ကို ရေရှည် မနာလိုတဲ့ အငြင်းပွားမှုတွေ ရှိခွင့်ပေးခဲ့တယ်။ အဖွဲ့ကို အနှောင့်အယှက်ဖြစ်စေတယ်။ အပြုသဘောဆောင်တဲ့ အခန်းကဏ္ဍကို မလုပ်စေခဲ့ဘူး။ အဖွဲ့ရဲ့အလုပ်ကို လချီထိရောက်မှုမရှိဖြစ်စေပြီး တိုးတက်မှုကို ဆိုးဆိုးဝါးဝါး နှောင့်နှေးစေခဲ့တယ်။ ညီအစ်ကိုမောင်နှမတွေက သူ့ကို အကြံဉာဏ်ပေးတဲ့အခါမှာ သူက ဖိနှိပ်တယ်။ ဖယ်ကြဉ်တယ်။ သူတို့ကို အကြာကြီး ဖိအားပေးခဲ့တယ်။ ဒီလိုနဲ့ အဖွဲ့ကို တာဝန်မှာ စိတ်ကျဉ်းကျပ်ပြီး စိတ်မပါဖြစ်စေခဲ့တယ်။ ဒါတောင်မှ ကျွန်မက အဲဒီအကြောင်းကို ဘာမှမသိခဲ့သလို၊ သူ ကောင်းကောင်းလုပ်နေတယ်လို့ း ထင်ခဲ့တယ်။ ဘုရားအိမ်တော်က ကျွန်မတာဝန်ကို ခေါင်းဆောင်အဖြစ် စီစဉ်ခဲ့တယ်။ ကျွန်မက တာဝန်မယူနိုင်ခဲ့ရုံမက၊ အသင်းတော်အလုပ်နဲ့ပတ်သက်ပြီး ပြဿနာတွေအများကြီးရှိတဲ့အခါမှာ ကျွန်မက မမြင်မကန်းဖြစ်ပြီး မမြင်နိုင်ခဲ့ဘူး။ အချိန်မီ မဖြေရှင်းနိုင်ခဲ့ဘူး။ အဲဒါကြောင့် အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုကို အရမ်းထိခိုက်စေခဲ့တယ်။ ကျွန်မက ကိုယ့်တာဝန်တွေမှာ အရမ်းကို ပျက်ကွက်ခဲ့ပါတယ်။ ကျွန်မက ဘုရားအိမ်တော်ရဲ့အလုပ်ကိုနှောင့်ယှက်ဖို့ အန္တိခရစ်တစ်ယောက်လို မကောင်းမှုကို တမင်တကာ မလုပ်ခဲ့ပေမဲ့ ကျွန်မရဲ့ တာဝန်အပေါ် ပျက်ကွက်မှုကလည်း အသင်းတော်အလုပ်ကို တော်တော် ထိခိုက်စေခဲ့တယ်။ အရမ်းကို မသိနားမလည်ခဲ့တဲ့အတွက်၊ မမြင်နိုင်တဲ့အတွက်၊ တာဝန်မသိခဲ့တဲ့အတွက် ဘုရားမျက်မှောက်တော်မှာ ကျူးလွန်ပြစ်မှားခဲ့တဲ့အတွက် ကိုယ့်ကိုယ်ကိုယ် မုန်းတီးမိတယ်။ ဝမ်းနည်းမှုနဲ့ အပြစ်ရှိမှုကို အရမ်းခံစားမိပြီး ဘုရားနဲ့ ညီအစ်ကိုမောင်နှမတွေအပေါ် အကြွေးတင်သလို ခံစားမိတယ်။

နောက်ပိုင်းမှာ ကျွန်မ ကိုယ့်ကိုယ်ကိုယ် ပြန်ဆင်ခြင်ကြည့်ခဲ့တယ်။ ဘာလို့ ကျွန်မရဲ့ ဇာတိပကတိအတွက်ပဲ အမြဲတမ်း စဉ်းစားခဲ့ပြီး တာဝန်မှာ လိမ်လည်လှည့်ဖြားတာတွေကို လုပ်ခဲ့ရတာလဲ ပေါ့။ နောက်ပိုင်းမှာ ကျွန်မအတွက် တော်တော်အထောက်အကူဖြစ်တဲ့ ဘုရားနှုတ်ကပတ်တော်တစ်ပိုဒ်ကို ကျွန်မ တွေ့တယ်။ ဘုရားနှုတ်ကပတ်တော်ကပြောတယ်။ “စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သည်’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာနောက်သို့ လိုက်သည်ဖြစ်စေ၊ မိမိတို့ကိုယ်တိုင်အတွက်သာ လုပ်ဆောင်ခြင်းဖြစ်သည်— ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက်နှင့် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။ ဤစကားများသည် ဖောက်ပြန်ပျက်စီးသော လူသားမျိုးနွယ်၏ သဘာဝ၊ ဖောက်ပြန်ပျက်စီးသော လူသားမျိုးနွယ်၏ ဆိုးယုတ်သော သဘာဝ၏ အမှန်တကယ် ပြယုဂ်ဖြစ်လာနှင့်ပြီးဖြစ်သည်။ ဤဆိုးယုတ်သော သဘာဝသည် ဖောက်ပြန်ပျက်စီးသော လူသားမျိုးနွယ်၏ ဖြစ်တည်မှုအတွက် အခြေခံအချက်ဖြစ်လာနှင့်ပြီးဖြစ်သည်။ နှစ်ထောင်ချီကြာသည်အထိ ဖောက်ပြန်ပျက်စီးသော လူသားမျိုးနွယ်သည် လက်ရှိအချိန်ကာလအထိ စာတန်၏ အဆိပ်ဖြင့် အသက်ရှင်ခဲ့ပြီးဖြစ်သည်။ စာတန်လုပ်သမျှအရာတိုင်းသည် သူကိုယ်တိုင်၏ အာသာရမ္မက်၊ ရည်မှန်းချက်နှင့် ဦးတည်ချက်များအတွက်ဖြစ်သည်။ သူသည် ဘုရားသခင်ကို ကျော်လွန်ချင်သည်။ ဘုရားသခင်ထံမှ လွတ်မြောက်ချင်သည်။ ဘုရားသခင်ဖန်ဆင်းသောအရာအားလုံးကို ချုပ်ကိုင်ချင်သည်။ ယခုအခါတွင် လူတို့သည် စာတန်၏ ဖျက်ဆီးခြင်းကို ခံရသည်အထိဖြစ်လာခဲ့သည်။ ၎င်းတို့အားလုံးတွင် ဆိုးယုတ်သော သဘာဝများရှိသည်။ ၎င်းတို့အားလုံးသည် ဘုရားကို ငြင်းပယ်ပြီး ဆန့်ကျင်ဖို့ ကြိုးစားသည်။ ၎င်းတို့သည် ၎င်းတို့ကိုယ်တိုင်၏ ကံကြမ္မာကို ထိန်းချုပ်လိုပြီး ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို ဆန့်ကျင်ဖို့ ကြိုးစားသည်။ ၎င်းတို့ ရည်မှန်းချက်များနှင့် အာသာရမ္မက်တို့သည် စာတန်နှင့် အတိအကျပင် တူညီသည်။ ထို့ကြောင့် လူသား၏ သဘာဝသည် စာတန်၏ သဘာဝဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”) ဘုရားနှုတ်ကပတ်တော်တွေကို ကျွန်မ ချင့်ချိန်စဉ်းစားခဲ့ပြီး နောက်ဆုံးမှာ ဆိုးယုတ်တဲ့ စည်းမျဉ်းဖြစ်တဲ့ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” ဆိုတာက ကျွန်မထဲမှာ အရမ်းကို နက်နက်နဲနဲ အမြစ်တွယ်နေပြီး ကျွန်မရဲ့ သဘာဝဖြစ်လာတာကြောင့် ကျွန်မက ပျင်းတာ၊ တာဝန်ကို မသိတတ်တာ၊ အသိတရားမရှိတာကို နောက်ဆုံးမှာ သဘောပေါက်ခဲ့ပါတယ်။ ကျွန်မက အဲဒါနဲ့ အမြဲတမ်း အသက်ရှင်ခဲ့တယ်။ အရာရာမှာ ကျွန်မကိုယ်တိုင်ရဲ့ ဇာတိပကတိ အကျိုးစီးပွားတွေအတွက်ပဲ စဉ်းစားခဲ့တယ်။ ပိုပိုပြီး တစ်ကိုယ်ကောင်းဆန်လာသလို၊ စက်ဆုပ်ဖွယ်ဖြစ်လာခဲ့တယ်။ တစ်ခုခုက ကျွန်မကို စိတ်ပူစေတဲ့နေရာမှာ၊ ဒုက္ခခံပြီး အဖိုးအခပေးဆပ်ဖို့ လိုတဲ့ နေရာမှာ ကျွန်မက ရှောင်ဖို့အတွက် လိမ်လည်လှည့်ဖြားဖို့ ကြိုးစားခဲ့တယ်။ အနည်းဆုံးဒုက္ခခံရစေမယ့် အရာရာတိုင်းကို လုပ်ခဲ့တယ်။ ခေါင်းဆောင်တာဝန်က ပိုပြီး စိတ်ပူဖို့၊ ဒုက္ခခံဖို့လိုတာကို ကျွန်မ မြင်တော့ တာဝန်တစ်ခုကိုပဲ လိုချင်ခဲ့တယ်။ ကျွန်မ အလုပ်ပမာဏက များလာတဲ့အခါ ကျွန်မက သိပ်စိတ်မပူချင်သလို၊ အဖိုးအခ နည်းနည်းပဲ ပေးဆပ်ချင်ခဲ့တယ်။ အစ်မကျောက်ရဲ့အလုပ်အပေါ် လွှတ်ပေးထားတဲ့နည်းကို ကျွန်မ စသုံးပြီး လျစ်လျူရှုခဲ့တယ်။ နောက်ပိုင်းမှာ သူက မကောင်းတဲ့အခြေအနေမှာရှိနေတာကို ကျွန်မ တွေ့တော့ မဖြေရှင်းချင်ခဲ့ဘူး။ သူက ဒီတာဝန်နဲ့ မသင့်တော်ဘူးဆိုတာကို အစ်မဝမ်ကနေတစ်ဆင့် ဘုရားက ကျွန်မကို သတိပေးခဲ့ပေမဲ့ ကျွန်မက အဲဒါကို စုံစမ်းမေးမြန်းတာကို ရွှေ့ဆိုင်းဖို့အတွက် ဆင်ခြေအနေနဲ့ အလုပ်ရှုပ်နေတာကို အသုံးပြုခဲ့တယ်။ အစ်မကျောက်ရဲ့ ပြဿနာက ဆိုးလာပြီး သူ အထုတ်ခံရတဲ့အထိအပေါ့။ ကျွန်မကို လက်တွေ့လုပ်ဆောင်မှု အခွင့်အရေးတစ်ခုပေးဖို့ အသင်းတော်တာဝန်တစ်ခုနဲ့ ဘုရားက ကျွန်မကို ချီးမြှောက်ပေးခဲ့တယ်။ ကျွန်မက သူ့စေခိုင်းချက်ကို လက်ခံမယ်၊ တာဝန်ယူမယ်၊ ညီအစ်ကိုမောင်နှမတွေကို ကြီးကြပ်မယ်ဆိုတဲ့ မျှော်လင့်ချက်နဲ့ပေါ့။ ဒီလိုနဲ့ သူတို့တွေက တာဝန်ကို ထမ်းဆောင်နိုင်ပြီး ဘုရားကို ကျေနပ်စေနိုင်မှာလေ။ ဒါပေမဲ့ ကျွန်မက ဘာလုပ်ခဲ့လဲ။ တာဝန်ကို ကောင်းကောင်းထမ်းဆောင်ဖို့ ကြိုးစားရမယ့်အစား သက်သာမှုကို မက်မောတာကလွဲလို့ ဘာမှမလုပ်ခဲ့ဘူး။ ကျွန်မကို သိပ်စိတ်မပူစေတာ၊ ဒုက္ခမခံရစေတာမှန်သမျှကို လုပ်ခဲ့တယ်။ ဘုရားကို ကျွန်မ နှစ်နဲ့ချီယုံကြည်ခဲ့ပြီး ဘုရားနှုတ်ကပတ်တော်တွေ အများကြီးရဲ့ ရေလောင်းတာကို နှစ်သက်ခံစားခဲ့တယ်။ ဒါပေမဲ့ အကြောင်းကိစ္စတွေ ဖြစ်လာတဲ့အခါ ကျွန်မက ကျွန်မ သက်သာမှုအတွက် စိုးရိမ်နေခဲ့ပြီး အလုပ်ကို ဘယ်လိုကောင်းကောင်း လုပ်ရမယ်ဆိုတာကို မစိုးရိမ်ခဲ့ဘူး။ ကျွန်မက တစ်ကိုယ်ကောင်းဆန်ပြီး စက်ဆုပ်စရာပဲ။ ပြီးတော့ ဘုရားကို ရွံရှာစေခဲ့တယ်။ ကျွန်မရဲ့ လူ့သဘာဝ၊ အသိစိတ် ကင်းမဲ့မှုနဲ့ ဘုရားရဲ့ ကောင်းမွန်တဲ့ ရည်ရွယ်ချက်တွေကို သစ္စာဖောက်ခဲ့တာကို ကျွန်မ မုန်းခဲ့ပါတယ်။ ဘုရားကို ကျွန်မ ဆုတောင်းတယ်။ “ဘုရားသခင် ကျွန်မဟာ ဇာတိပကတိအတွက် စိုးရိမ်နေခဲ့ပြီး လက်တွေ့အလုပ်ကို လျစ်လျူရှုခဲ့လို့ အသင်းတော်အလုပ်ကို အကြီးအကျယ် ထိခိုက်စေခဲ့တယ်။ ဒါပေမဲ့ ကျွန်မရဲ့ ပြစ်မှားမှုတွေနဲ့အညီ ကိုယ်တော်က ကျွန်မကို မဆက်ဆံခဲ့ဘူး။ နောင်တရပြီး ကိုယ့်ကိုယ်ကိုယ် ဆင်ခြင်ဖို့ ကျွန်မကို အခွင့်အရေးပေးခဲ့တယ်။ ကိုယ်တော့်ထံမှာ နောင်တရချင်ပါတယ်။ အနာဂတ်မှာ ကျွန်မ တာဝန်က ဘာပဲဖြစ်ပါစေ ကျွန်မရဲ့ ဇာတိပကတိကို အလိုမလိုက်ချင်တော့ဘူး။ သက်သာမှုကို မမက်မောချင်တော့ပါဘူး။ တာဝန်သိတတ်ချင်ပြီး တာဝန်ကို လက်တွေ့ကျကျ ထမ်းဆောင်ချင်ပါတယ်” ဆိုပြီးတော့။

နောက်ပိုင်းမှာ နောက်ထပ် ဘုရားနှုတ်ကပတ်တော် နှစ်ပိုဒ်ကို ကျွန်မ ဖတ်ရတယ်။ အနန္တတန်ခိုးရှင် ဘုရားသခင် ပြောသည်မှာ- “နှလုံးသားရှိသောသူတို့သည် ဘုရားသခင်၏ အလိုတော်ကို သတိပြုမိနိုင်ကြသည်။ နှလုံးသားမရှိသောသူတို့သည် အနှစ်မရှိသည့် အခွံ၊ လူပြက်များဖြစ်ကြသည်။ ‘ဤသည်မှာ ဘုရားသခင်အတွက် မည်မျှအရေးတကြီးဖြစ်သည်ကို ငါဂရုမစိုက်။ ငါအလိုရှိသည့်အရာကို လုပ်ဆောင်မည်။ မည်သို့ပင်ဖြစ်စေ ငါသည် အလဟဿနေထိုင်ခြင်းမဟုတ်၊ ပျင်းရိခြင်းမဟုတ်’ ဟူ၍ ၎င်းတို့သည် ဘုရားသခင်၏ အလိုတော်ကို သတိပြုမိရန် မသိကြပေ။ ဤသို့သောသူတို့သည် ဘုရားသခင်၏အလိုတော်ကို သတိမပြုမိကြသလို ဘုရားအလိုတော်ကို မည်သို့ သတိထားရမည်ကိုလည်း နားမလည်ကြပေ။ ဤဖြစ်ရပ်တွင် ၎င်းတို့သည် စစ်မှန်သည့် ယုံကြည်ခြင်းကို ပိုင်ဆိုင်သလော။ နောဧသည် ဘုရားအလိုတော်ကို သတိထားသည်။ သူ့တွင် စစ်မှန်သော ယုံကြည်ခြင်းရှိသည်။ ထို့ကြောင့် အကောင်းဆုံးလုပ်ဆောင်ခြင်းသည် မလုံလောက်ပေ။ သင်၏ စိတ်နှလုံးတွင် စစ်မှန်သော သတိပြုမှုရှိရမည်။ ဤသည်မှာ လူ့သဘာဝတွင် တွေ့ရသော အသိတရားဖြစ်သည်။ ယင်းသည် လူတို့တွင် ရှိရမည့်အရာဖြစ်ပြီး နောဧတွင် တွေ့ရှိရသည့်အရာဖြစ်သည်။ နောဧသည် အချိန်ဆွဲ၍ လုပ်ဆောင်ခဲ့လျှင်၊ အရေးတကြီးပြုလုပ်လိုသည့် အသိစိတ်မရှိခဲ့လျှင်၊ လောကအပေါ် စိတ်ပျက်မှုမရှိခဲ့လျှင်၊ ထိရောက်မှုမရှိခဲ့လျှင် ထိုအချိန်ကာလ၌ ဤကဲ့သို့သောအရာကို လုပ်ဆောင်ရန်၊ သင်္ဘောကို တည်ဆောက်ရန် နှစ်မည်မျှကြာမည်ဟု သင်တို့ဆိုမည်နည်း။ နှစ်၁၀၀အတွင်းတွင် ပြီးဆုံးနိုင်သလော။ (မပြီးဆုံးပါ။) မျိုးဆက်သုံးလေးဆက်အထိ အဆက်မပြတ် တည်ဆောက်ရပေလိမ့်မည်။ တစ်ဖက်မှကြည့်လျှင် သင်္ဘောတစ်စီးကဲ့သို့သော အခိုင်အမာအရာဝတ္ထုတစ်ခုကို တည်ဆောက်ရန် နှစ်များစွာ ကြာမည်။ ထို့အပြင် သက်ရှိသတ္တဝါအားလုံးကို စုဆောင်းခြင်း၊ ရှာဖွေခြင်းသည်လည်း ထို့အတူပင်ဖြစ်သည်။ ဤသက်ရှိသတ္တဝါများကို စုဆောင်းရန် လွယ်ကူသလော။ မလွယ်ကူပေ။ ထို့ကြောင့် ဘုရားသခင်၏ ညွှန်ကြားချက်ကို ကြားပြီးနောက်၊ ဘုရားသခင်၏ အရေးတကြီးဖြစ်သော အလိုတော်ကို နားလည်သဘောပေါက်ပြီးနောက်တွင် ဤသည်မှာ လွယ်ကူမည်မဟုတ်သကဲ့သို့ ရိုးရှင်းမည်မဟုတ်သည်ကိုလည်း နောဧသတိပြုမိခဲ့သည်။ ဘုရားသခင်စိတ်ကျေနပ်ပြီး စိတ်ချစေရန်၊ ဘုရားသခင်၏ အမှုတော်နောက်တစ်ဆင့်သည် ချောမွေ့စွာ ရှေ့ဆက်နိုင်ရန်အတွက် ဘုရားသခင်၏ ရည်ရွယ်ချက်နှင့်အညီ ဤအရာကို ပြီးမြောက်ရမည်၊ ဤစေခိုင်းချက်ကို ပြီးဆုံးအောင်ပြုလုပ်ရမည်ဟု သူ သဘောပေါက်ခဲ့သည်။ ဤသည်မှာ နောဧ၏ နှလုံးသားဖြစ်သည်။ ယင်းမှာ မည်သို့သော နှလုံးသားဖြစ်သနည်း။ ဘုရားသခင်၏အလိုတော်ကို သတိပြုမိသော နှလုံးသားတစ်ခုဖြစ်သည်။” (အန္တိခရစ်တို့ကို ဖော်ထုတ်ခြင်း၌ “အသေးစိတ်ရှင်းလင်းချက် ၃- နောဧနှင့် အာဗြဟံတို့သည် ဘုရားသခင်၏ နှုတ်ကပတ်တော်များကို နားထောင်ခဲ့ပြီး သူ့ကို လိုက်နာခဲ့ပုံ (အပိုင်း ၂)”) “ခေါင်းဆောင်၊ သို့မဟုတ် အမှုဆောင်တစ်ယောက်သည် မည်သည့်အရေးကြီးသည့်အလုပ်ကို လုပ်ဆောင်သည်ဖြစ်စေ၊ ဤအလုပ်၏ သဘောသဘာဝက မည်သည့်အရာဖြစ်စေ ၎င်းတို့၏ ပထမဦးစားပေးမှာ အလုပ်က မည်သို့ တိုးတက်မှုရှိနေသည်ကို ကောင်းစွာ သိရှိရန်ဖြစ်သည်။ ၎င်းတို့သည် အမှုကိစ္စများကို ဆက်လက်စစ်ဆေးပြီး မေးခွန်းများမေးကာ သတင်းအချက်အလက်များကို ကိုယ်တိုင်ရယူရန်အတွက် ထိုနေရာတွင် ရှိနေရပေမည်။ ၎င်းတို့သည် ကိုယ်ကြားရသည့်အတိုင်း လုပ်ဆောင်ခြင်းသက်သက် သို့မဟုတ် အခြားလူတို့၏ အစီရင်ခံချက်များကိုသာ နားထောင်ခြင်း မပြုလုပ်ရပေ။ ထိုအစား ၎င်းတို့သည် ဝန်ထမ်းများက မည်သို့လုပ်ဆောင်နေသည်၊ အလုပ်က မည်သို့ တိုးတက်နေသည်၊ မည်သည့်အခက်အခဲများရှိသည်၊ နယ်ပယ်တစ်ခုခုက အထက်က သတ်မှတ်ချက်များနှင့် ကွဲလွဲနေခြင်းရှိမရှိ၊ အထူးလုပ်ငန်းတာဝန်များက စည်းမျဉ်းများကို ချိုးဖောက်ခဲ့ခြင်းရှိမရှိ၊ အနှောင့်အယှက်၊ အဖျက်အဆီးတစ်ခုခု ရှိမရှိ၊ လိုအပ်သော ပစ္စည်းကိရိယာများ၊ သို့မဟုတ် အချို့တာဝန်အတွက် သင်ကြားပို့ချမှုဆိုင်ရာ ပစ္စည်းများ လိုအပ်ခြင်း ရှိမရှိ၊ မိမိတို့ကိုယ်တိုင် ကြည့်ရှုလေ့လာရမည်။ ၎င်းတို့သည် ဤအရာအားလုံးကို နိုင်နိုင်နင်းနင်းဖြစ်ရမည် ဖြစ်သည်။ မည်မျှ များပြားသော အစီရင်ခံချက်များကို ၎င်းတို့ နားထောင်သည်ဖြစ်စေ၊ သို့မဟုတ် ကြားရသည့်အတိုင်း လုပ်ဆောင်ခြင်းမှ မည်မျှရရှိသည်ဖြစ်စေ၊ ဤအရာတို့သည် ကိုယ်တိုင်သွားရောက်ကြည့်ရှုခြင်းလောက် မကောင်းပေ။ အမှုအရာများကို မိမိကိုယ်တိုင် မြင်တွေ့ခြင်းသည် ပိုမို တိကျမှုရှိပြီး ယုံကြည်စိတ်ချရသည်။ ၎င်းတို့သည် အခြေအနေကို အကျွမ်းဝင်သွားသည်နှင့် တစ်ပြိုင်နက် မည်သည့်အရာဖြစ်ပျက်နေသည်ကို ကောင်းစွာ သိရှိလိမ့်မည်။ ပို၍ပင်အရေးကြီးသည်မှာ မည်သူက အစွမ်းအစကောင်းရှိပြီး ပျိုးထောင်ပေးဖို့ ထိုက်တန်သည်၊ ခေါင်းဆောင်များနှင့် အမှုဆောင်များသည် ၎င်းတို့၏ အလုပ်ကို မှန်မှန်ကန်ကန် လုပ်ဖို့ဆိုလျှင် မည်သည့်အရာက အရေးပါသည်ဆိုသည်ကို ရှင်းလင်းတိကျသော နားလည်သဘောပေါက်ခြင်းဖြစ်သည်။ ခေါင်းဆောင်များနှင့် အမှုဆောင်များသည်လည်း အစွမ်းအစကောင်းရှိသည့် လူများကို မည်သို့ ပြုစုပျိုးထောင်ပြီး လေ့ကျင့်ပေးရမည်ဆိုသည်နှင့် သက်ဆိုင်သော လမ်းကြောင်းတစ်ခုရှိပြီး၊ အလုပ်အချိန်ကာလအတွင်းတွင် ဖြစ်ပေါ်သည့် အမျိုးမျိုးသော ပြဿနာများနှင့် အခက်အခဲအမျိုးအစားများကို မည်သို့ ဖြေရှင်းရမည်ကို သိသောအခါ၊ အလုပ်ကမည်သို့တိုးတက်ရမည်၊ အနာဂတ်တွင် မညသ်ည့်ပုံစံရှိမည်နှင့်ပတ်သက်ပြီး ကိုယ်ပိုင်စိတ်ကူးများနှင့် အကြံပြုချက်များရှိကာ ထိုကဲ့သို့သောအရာများကို သံသယ သို့မဟုတ် စိုးရိမ်မှုတစ်ခုတလေမရှိဘဲ ပေါ့ပေါ့ပါးပါးဖြင့် အလွယ်တကူ ရှင်းလင်းစွာ ပြောဆိုနိုင်သောအခါ၊ ဤအလုပ်သည် ဆောင်ရွက်ရန် ပို၍များစွာ လွယ်ကူပေလိမ့်မည်။ ဤသို့လုပ်ဆောင်ခြင်းအားဖြင့်၊ ခေါင်းဆောင်သည် တာဝန်များကို ကျေပွန်လိမ့်မည်မဟုတ်လော။ ခေါင်းဆောင်များနှင့် အမှုဆောင်များသည် ဤအရာအားလုံးကို ထည့်သွင်းစဉ်းစားရမည်။ စိတ်ထဲတွင် ဤအရာအားလုံးကို ရှိထားရမည်။ ခေါင်းထဲတွင် ဤအရာတို့ကို အဆက်မပြတ် စဉ်းစားနေရမည်။ အခက်အခဲများကို ကြုံရသောအခါ၊ ပြဿနာကို ကုစားရန်အလို့ငှာ သမ္မာတရားကို ရှာဖွေလျက်၊ ဤအရာများကို မိတ်သဟာယပြု၊ ဆွေးနွေးဖို့ရန်အတွက် လူတိုင်းဆီသို့ ပြန်သွားရမည်ဖြစ်သည်။ ဤနည်းအားဖြင့် ၎င်းတို့အလုပ်သည် လက်တွေ့အရှိတရား၌ အခြေတည်လျှင်၊ ဖြေရှင်း၍ မရနိုင်သော အခက်အခဲရှိလိမ့်မည်မဟုတ်ပေ။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း (၄)”) တာဝန်ကို ထမ်းဆောင်ဖို့ လမ်းကြောင်းကို ဘုရားနှုတ်ကပတ်တော်က ကျွန်မကို ပြသခဲ့တယ်။ အဲဒါက ဘုရားအလိုတော်ကို ထောက်ထားဖို့၊ ဘုရားရဲ့ ဆန္ဒတွေကို အရေးစိုက်ဖို့၊ ကိုယ်ပိုင်တာဝန်တွေကို ကောင်းကောင်း ထမ်းဆောင်ပြီး ဘုရားအိမ်တော်ရဲ့ အကျိုးစီးပွားတွေကို မထိခိုက်စေဖို့ပဲ။ ဘုရားအလိုတော်ကို အမှန်တကယ် အရေးထားတဲ့ နောဧလိုပေါ့။ သင်္ဘောကြီးကိုဆောက်ဖို့ ဘုရားက သူ့ကိုပြောတဲ့အခါ သူကိုယ်တိုင်ရဲ့ အကျိုးအမြတ်တွေ၊ ဆုံးရှုံးမှုတွေကို မစဉ်းစားခဲ့ဘူး။ ဘုရားသခင်ရဲ့ သတ်မှတ်ချက်တွေနဲ့အညီ သင်္ဘောကြီးကို ဘယ်လို အမြန်ဆောက်ရမလဲဆိုတာကိုပဲ စဉ်းစားတယ်။ ကျွန်မက နောဧနဲ့ ယှဉ်လို့မရပေမဲ့ နောဧကို ကျွန်မ အတုခိုးချင်ခဲ့တယ်။ ဘုရားအလိုတော်ကို အရေးထားဖို့သင်ယူပြီး ဘုရားရဲ့သတ်မှတ်ချက်တွေနဲ့ ကိုက်ညီဖို့ ကျွန်မ အတတ်နိုင်ဆုံးလုပ်ချင်ခဲ့တယ်။ ခေါင်းဆောင်နဲ့ အမှုဆောင်တွေက လက်တွေ့ကျတဲ့ အလုပ်ကို ကောင်းကောင်းလုပ်ဖို့အတွက် ကျွန်မတို့ဟာ အလုပ်ကို အဆက်မပြတ်ရဘူး၊ အလုပ်မှာ အတားအဆီး၊ အနှောင့်အယှက်တွေ တွေ့တဲ့အခါ အလုပ်က ပုံမှန်တိုးတက်တာ သေချာစေဖို့အတွက် အဲဒါတွေကို အချိန်မီ ကိုင်တွယ်ဖြေရှင်းပြီး မိတ်သဟာယဖွဲ့ရမယ်ဆိုတာကိုလည်း ကျွန်မ နားလည်ခဲ့တယ်။

နောက်ပိုင်းမှာ ကျွန်မ ခေါင်းဆောင်က ကျွန်မကို အသင်းတော်တချို့ရဲ့ ဧဝံဂေလိအလုပ်နဲ့ ရေလောင်းခြင်းအလုပ်ကို ဦးဆောင်ခိုင်းတယ်။ ကျွန်မ စဉ်းစားတယ်။ “ငါ ဒါကို အရင်တစ်ခါလို အဖြစ်ခံလို့မဖြစ်ဘူး။ ဇာတိပကတိသက်သာမှုကိုပဲ ဂရုစိုက်ပြီး တာဝန်မယူတာမျိုးလုပ်လို့ မဖြစ်ဘူး။ ငါ လက်တွေ့ကျဖို့လိုပြီး တာဝန်အပေါ် အားစိုက်မှုတွေအားလုံး နှစ်မြုပ်ထားရမယ်” ပေါ့။ အဲဒီနောက်မှာ ရူပါရုံသမ္မာတရားနဲ့ ကိုယ့်ကိုယ်ကိုယ် ပြင်ဆင်တဲ့နေရာမှာ အာရုံစိုက်ခဲ့တယ်။ အလားအလာရှိတဲ့ ဧဝံဂေလိ ပစ်မှတ်တွေရှိရင် သူတို့ကို ဘုရားရဲ့ နောက်ဆုံးသောကာလ အမှုတော်ကို ကျွန်မ တက်တက်ကြွကြွနဲ့ သက်သေခံတယ်။ ညနေတွေမှာဆိုရင် သူတို့ရဲ့ ဘာသာရေးအယူအဆတွေအရ ဘုရားနှုတ်ကပတ်တော်ကို ရှာဖွေပြီး ကိုယ့်ကိုယ်ကိုယ် ပြင်ဆင်တယ်။ တစ်နေ့တော့ အသင်းတော်တစ်ခုရဲ့ အလုပ်ကို စစ်ဆေးဖို့ ကျွန်မ သွားနေရင်းနဲ့ စဉ်းစားမိတယ်။ “ဒီအသင်းတော်ရဲ့ ခေါင်းဆောင်တွေနဲ့ ဧဝံဂေလိ သင်းထောက်က ဘုရားကို ယုံတာ တော်တော်ကြာပြီ။ သူတို့က အစွမ်းအစကောင်းရှိပြီး အရည်အချင်းရှိတယ်။ တာဝန်သိတတ်တယ်။ သူတို့အလုပ်ကို ကောင်းကောင်း ကိုင်တွယ်နိုင်တယ်။ ဒီတော့ ငါ စစ်ဆေးဖို့ မလိုပါဘူး။ ဒါဆိုရင် ငါ သိပ်အားစိုက်စရာမလိုတော့ဘူး” ဆိုပြီးတော့။ ဒီအတွေးတွေ ကျွန်မမှာ ရှိလာတာနဲ့ ကျွန်မက မကြီးကြပ်ဖို့၊ မစစ်ဆေးဖို့အတွက် အကြောင်းပြချက်ရှာဖို့ လှည့်ကွက်တွေ၊ လှည့်စားမှုတွေကို နောက်တစ်ခါ သုံးနေတာကို သဘောပေါက်လိုက်တယ်။ အခု ကျွန်မက ဒီအသင်းတော်မှာ ဦးဆောင်သူဖြစ်တာကြောင့် အသင်းတော်အလုပ်ကို ဆောင်ရွက်ပြီး ကြီးကြပ်တာက ကျွန်မရဲ့ တာဝန်ဝတ္တရားဖြစ်တယ်။ ကျွန်မရဲ့ ဇာတိပကတိအတွက် စဉ်းစားပြီး တာဝန်ကို ရွှေ့ဆိုင်းဖို့အတွက် ဆင်ခြေတွေ ကျွန်မ ထပ်လုပ်ဖို့ မဖြစ်တော့ဘူး။ စိတ်ထဲကနေ ဒီလိုတွေးရင်းနဲ့ အသင်းတော်အလုပ်ကို ကျွန်မ ဂရုတစိုက် စစ်ဆေးခဲ့တယ်။ လူသစ်အစည်းအဝေးတွေမှာ ပြဿနာတွေရှိနေတာ၊ ရေလောင်းဝန်ထမ်းတွေက အလုပ်ကို ကောင်းကောင်းမလုပကြတာကို ကျွန်မ တွေ့လိုက်ရတယ်။ နောက်တစ်နေ့မှာ သမ္မာတရားကို မိတ်သဟာယဖွဲ့ပြီး သူတို့ပြဿနာတွေကို ဖြေရှင်းဖို့အတွက် ဝန်ထမ်းတွေနဲ့ တွေ့ခဲ့တယ်။ သိပ်မကြာခင်မှာပဲ လူသစ်အစည်းအဝေးတွေက ပုံမှန်ဖြစ်သွားတယ်လို့ ကျွန်မကြားရတယ်။ အဲဒါကြောင့် ကျွန်မ အရမ်းကို လုံခြုံဘေးကင်းသလို ခံစားခဲ့ရတယ်။ ဘုရားအိမ်တော်မှာရှိတဲ့ ခေါင်းဆောင်တွေ၊ အမှုဆောင်တွေက အမှန်တကယ် အဖိုးအခပေးဆပ်ဖို့လိုတယ်၊ အလုပ်ကို စစ်ဆေးပြီး ကြီးကြပ်ဖို့လိုတယ်ဆိုတာ ကျွန်မ တွေ့ခဲ့ပါတယ်။ ဒါက ပြဿနာတွေကို အချိန်မီ ရှာတွေ့ပြီး ဖြေရှင်းဖို့၊ တာဝန်ကို ကောင်းကောင်းထမ်းဆောင်ဖို့ တစ်ခုတည်းသော နည်းလမ်းပဲ။ ဒီနေ့ ကျွန်မမှာ ဒီနားလည်မှုနဲ့ ပြောင်းလဲမှုရှိတာဟာ ဘုရားရဲ့ ကယ်တင်ခြင်းပါ။ အနန္တတန်ခိုးရှင် ဘုရားသခင်ကို ကျေးဇူးတင်ပါတယ်။


၆၅။ ကျွန်တော်အရမ်းအလုပ်ရှုပ်နေခဲ့ရတဲ့ အကြောင်းရင်း

ကျွန်တော်က အသင်းတော်မှာ ရေလောင်းအဖွဲ့ခေါင်းဆောင်တစ်ယောက်ပါ။ အရည်အသွေးပြည့်မီပြီး အရည်အချင်းရှိတဲ့ အဖွဲ့ခေါင်းဆောင်ဖြစ်ချင်တဲ့ ဘယ်သူမဆို အရာရာတိုင်းကို ကိုယ့်ဘာသာ တာဝန်ယူလုပ်ရမယ်လို့ ကျွန်တော် ထင်ခဲ့တယ်။ ပြီးတော့ ကိုယ့်ကိုယ်ကိုယ်ဆီကလည်း အဲဒီလောက် မျှော်လင့်ခဲ့တယ်။ ကျွန်တော်တို့အဖွဲ့မှာ တစ်ခုခုလုပ်ဖို့ လိုနေတာကို ကျွန်တော် သတိထားမိလိုက်တာနဲ့ တစ်ပြိုင်နက် ဘယ်လောက်ပဲ ကြီးကြီး၊ သေးသေး ကျွန်တော် ကိုယ့်ဘာသာ စလုပ်တယ်။ အထွေထွေအရေးကိစ္စတချို့လည်း အပါအဝင်ပေါ့။ ညီအစ်ကိုမောင်နှမတွေ လုပ်နိုင်တဲ့ အလုပ်တွေကိုတောင် ကျွန်တော် လွှဲပြောင်းယူလိုက်ပြီး “ကျွန်တော်လုပ်လိုက်မယ်။ အစ်ကို လုပ်ဖို့မလိုပါဘူး” ဆိုပြီး သဘောထားကြီးကြီးနဲ့ ပြောတယ်။ ဒီလိုမျိုး ဖြစ်တဲ့အခါတိုင်းမှာ ကျွန်တော် ရှင်းပြလို့မရတဲ့ ဂုဏ်ယူတဲ့စိတ်ကို ခံစားရတယ်။ ပြီးတော့ ကျွန်တော်က တကယ်ကို ဂရုစိုက်ပြီး တာဝန်သိတဲ့ အဖွဲ့ခေါင်းဆောင်ဖြစ်တယ်လို့ ခံစားရတယ်။ ကြာလာတော့ ညီအစ်ကိုမောင်နှမတွေက ပြဿနာတစ်မျိုးမျိုးရှိတိုင်း ကျွန်တော့်ဆီကို စပြီး လာကြတော့တာပဲ။ ကျွန်တော့်ကို ကြီးကြပ်သူကလည်း ကျွန်တော့်ကို အချိန်တွေအကြာကြီး တာဝန်ထမ်းဆောင်တဲ့အတွက်၊ ဆင်းရဲဒုက္ခခံပြီး ပေးဆပ်နိုင်တဲ့အတွက် ချီးကျူးတယ်။ ဒါကို ကြားရတာ တော်တော်ကျေနပ်ဖို့ ကောင်းတယ်။ ကျွန်တော်က တကယ်ကို အရည်အချင်းရှိတဲ့ အဖွဲ့ခေါင်းဆောင်တစ်ယောက်လို ခံစားရလို့ပေါ့။

နောက်ပိုင်းမှာ ဘုရားသခင်ရဲ့ နောက်ဆုံးသောကာလအမှုတော်ကို လက်ခံတဲ့ ယုံကြည်သူတွေ ပိုပိုများလာတယ်။ ပြီးတော့ ကျွန်တော့်မှာ ရေလောင်းဖို့ လူသစ်တွေ အရင်ကထပ် တော်တော်ပိုများလာတယ်။ ယုံကြည်သူအသစ်တွေနဲ့ နေ့တိုင်း စုဝေးတာအပြင် ကျွန်တော် သူတို့ကို သင်တန်းလဲ ပေးရတယ်။ စုဝေးပွဲတွေကို ဘယ်လိုဧည့်ခံကျင်းပရမယ်၊ ဧဝံဂေလိကို ဘယ်လိုဖြန့်ဝေရမယ် စသဖြင့် သင်ပေးရတယ်။ ကျွန်တော့် အချိန်ဇယားက တော်တော်ကို ကျပ်နေပြီ။ ဒါပေမဲ့ ဒါအပြင်ကို ကျွန်တော့်အဖွဲ့က ညီအစ်ကိုမောင်နှမတွေက ယုံကြည်သူအသစ်တွေအတွက် စုဝေးပွဲတွေ စီစဉ်ဖို့ကိုတောင် ကျွန်တော့်ခွင့်ပြုချက်ကို လိုချင်ကြတယ်။ လုပ်စရာအများကြီး ရှိနေတာကို ဒီအသေးအဖွဲကိစ္စတွေမှာ ကျွန်တော် ခဏခဏ စိတ်ရောက်နေတယ်။ ဒါကြောင့် ကျွန်တော့်အချိန်ဇယားက အနှောင့်အယှက်ဖြစ်ပြီး ကျွန်တော် ဝတ်ပြုကိုးကွယ်ဖို့တောင် လုံးဝမအားတော့ဘူး။ ကျွန်တော်က နေ့တိုင်းအရမ်းအလုပ်ရှုပ်ပြီး ဘယ်တော့မှ အလကားမနေပေမဲ့ ဦးစားပေးအလုပ်တွေကို သိပ်ပြီး လိုက်မလုပ်နေခဲ့ဘူး။ ဒီဟာကြောင့် ကျွန်တော် ခဏခဏ စိတ်သောကရောက်ပေမဲ့ ဒါနဲ့ပတ်သက်ပြီး ဘာလုပ်ရမှန်းမသိခဲ့ဘူး။ တစ်ခါတော့ ကျွန်တော်နဲ့ တွဲလုပ်တဲ့ ညီအစ်မက ကျွန်တော့်ကို မေးတယ်။ “အစ်ကိုက အလုပ်ရှုပ်တယ်လို့ အမြဲတမ်းပြောတယ်။ ဒါပေမဲ့ တကယ်တမ်း နေ့တိုင်း ဘာလုပ်ရတာလဲ” တဲ့။ ဒီညီအစ်မက အဲဒီလို မေးလာတော့ သူကျွန်တော့်ကို ကိုယ်ချင်းမစာပါလားဆိုပြီး ကျွန်တော် သိပ်စိတ်ထိခိုက်သွားတာ။ နောက်ပိုင်းမှာ ညီအစ်ကိုမောင်နှမတွေက ယုံကြည်သူအသစ်တွေကို ရေလောင်းရင်းနဲ့ ပြဿနာတွေ ကြုံရပြီး အဲဒီအကြောင်းကို ကျွန်တော့်ဆီလာပြောတော့ ကျွန်တော်က ကိုယ့်ဘာသာ ညည်းတယ်။ “ဒါက ရေလောင်းသူတွေ ကျွမ်းကျင်ဖို့ လိုတဲ့ အခြေခံစည်းမျဉ်းတစ်ခုပဲ။ ဘာလို့ငါ့ဆီလာပြီး ဒီလိုရိုးရှင်းတဲ့ ပြဿနာတွေ ဖြေရှင်းခိုင်းတာလဲ။ ကိုယ့်ဘာသာလုပ်တတ်အောင် မသင်နိုင်ဘူးလား။ အားမထုတ်ချင်တာလား” ပေါ့။ အဲဒီကိစ္စတွေကို ကျွန်တော် ဆက်ပြီး ဂရုမစိုက်ချင်တော့ဘဲ ညီအစ်ကိုမောင်နှမတွေက အမှီအခိုကင်းကင်းနဲ့ ကိုင်တွယ်သင့်တယ်လို့ ကျွန်တော် ခံစားမိတယ်။ ဒါပေမဲ့ နောက်တော့ ကျွန်တော် စဉ်းစားတယ်။ “ငါက အဖွဲ့ခေါင်းဆောင်ပဲ။ ဒီပြဿနာတွေကို ငါဂရုမစိုက်ဘဲ ဒီအစား ညီအစ်ကိုမောင်နှမတွေကို ကိုင်တွယ်ခိုင်းရင် အဖွဲ့ခေါင်းဆောင်အနေနဲ့ ငါ့ရဲ့ တန်ဖိုးက လျော့သွားမှာ မဟုတ်ဘူးလား။ ငါက ငါ့တာဝန်တွေကို မဖြည့်ဆည်းဘဲ ခေါင်းရှောင်တယ်ဆိုပြီး တစ်ယောက်ယောက်က ပြောလာနိုင်သလား။ ခေါင်းဆောင်သိသွားရင် ငါက အရည်အချင်းမရှိဘူးလို့ ပြောနိုင်သလား။ တော်ပါပြီလေ။ ငါ့ဘာသာ လုပ်လို့ရတဲ့ဟာဆိုရင် လုပ်လိုက်မယ်” ပေါ့။ အဲဒါနဲ့ အချိန်အများစုမှာ အဖွဲ့ရဲ့အလုပ်အားလုံးကို ကိုယ့်ဘာသာပဲ လုပ်နေလိုက်တယ်။ စုဝေးပွဲတွေ စီစဉ်တာ၊ ယုံကြည်သူအသစ်တွေရဲ့ ပြဿနာတွေကို ဖြေရှင်းတာလိုမျိုး အကြီးစားအလုပ်တွေကနေ သတင်းစကားတွေ လက်ဆင့်ကမ်းပေးဖို့ ညီအစ်ကိုမောင်နှမတွေကို ကူပေးတာ၊ အထွေထွေကိစ္စတွေကို ဂရုစိုက်ဖို့ လူတွေကို ရှာတာလိုမျိုး အသေးစားအလုပ်တွေအထိပေါ့။ ကျွန်တော် တကယ်တမ်း မလုပ်ချင်ပေမဲ့ တက်သုတ်ရိုက် လုပ်လိုက်တာပဲ။ အဖွဲ့ခေါင်းဆောင်အနေနဲ့ ကျွန်တော့်ကို ဘယ်သူကမှ သံသယမဖြစ်အောင်ပေါ့။ တစ်ခါတလေမှာ ကျွန်တော် ဘယ်လောက်အားကုန်သလဲဆိုတာ ပြောပြလို့တောင်မရဘူး။ မတူတဲ့ကိစ္စတွေ အများကြီးကို တစ်ချိန်တည်းမှာ မဖြစ်ဖြစ်အောင် ကြံဖန်လုပ်ရတယ်။ ကျွန်တော် လုပ်နိုင်သမျှက “ငါက တကယ်တမ်းတော့ အဖွဲ့ခေါင်းဆောင်တစ်ယောက်ပဲ။ အဖွဲ့ခေါင်းဆောင်တွေက အလုပ်ကြိုးစားချင်စိတ် ရှိရမှာပေါ့” လို့ တွေးပြီး ကိုယ့်ကိုယ်ကိုယ် နှစ်သိမ့်ရတာပဲ။ အဲဒီလိုနဲ့ပဲ ကိစ္စကြီးငယ်နှစ်မျိုးလုံးကို ကိုယ့်ဘာသာ တာဝန်ယူနေပြီး မရပ်မနားအလုပ်ရှုပ်နေတဲ့ အခြေအနေမှာ အသက်ရှင်နေခဲ့တယ်။ နေ့တိုင်း အရမ်းအလုပ်ရှုပ်နေတာကြောင့် ညီအစ်ကိုမောင်နှမတချို့က လေးစားတာ၊ အသိအမှတ်ပြုတာကို ကျွန်တော်ရပေမဲ့ ကျွန်တော့်စိတ်နှလုံးမှာ ငြိမ်သက်ခြင်း၊ ဝမ်းမြောက်ခြင်းမရှိဘူး။ တာဝန်ကို ကမောက်ကမဖြစ်အောင် လုပ်နေမိတယ်လို့ အမြဲခံစားရတယ်။ ပြီးတော့ အသေးအဖွဲကိစ္စတွေနဲ့ လက်မလည်နိုင်အောင်ဖြစ်နေလို့ အရေးပါတဲ့ အလုပ်တော်တော်များများကို လုပ်ဖို့ အချိန်မရှိခဲ့ဘူး။

တစ်ခါတော့ ကျွန်တော့်အခက်အခဲတွေကို ခေါင်းဆောင်ကို ပြောလိုက်တယ်။ သူ ကျွန်တော်နဲ့ မိတ်သဟာယဖွဲ့ပြီးတော့မှပဲ လက်တွေ့လုပ်ဖို့ စည်းမျဉ်းတချို့ကို ကျွန်တော် ရခဲ့တာပါ။ သူက ကျွန်တော့်ကို မေးတယ်။ “အလုပ်တွေ ယူထားတာ နည်းနည်းများလွန်းမနေဘူးလား။ ညီအစ်ကိုမောင်နှမတွေကို သူတို့ကိုယ်ပိုင်အလုပ် မလုပ်ခိုင်းဘဲ အဲဒီအစား အကုန်လုံးကို အစ်ကို့ဘာသာ တာဝန်ယူရင် သေချာပေါက် အလုပ်ရှုပ်မှာပဲ။ သူတို့ကို သိပ်အရေးမကြီးတဲ့အလုပ်တွေလုပ်ခိုင်းပြီး လေ့ကျင့်ပေးလို့ရပါတယ်။ သူတို့က ကောင်းကောင်းမလုပ်ရင်တောင် အသင်းတော်အလုပ်အပေါ် ကြီးကြီးမားမားထိခိုက်မှာမဟုတ်ဘူး။ တကယ်ကို တခြားဘယ်သူမှမလုပ်နိုင်တဲ့အလုပ်ဆိုရင်တော့ အစ်ကို့ဘာသာ လုပ်ရမှာပေါ့။ ဒါပေမဲ့ တခြားလူတွေ လုပ်နိုင်ရဲ့သားနဲ့ အစ်ကိုက သူတို့ကို စမ်းလုပ်ကြည့်ခွင့်တို့၊ လေ့ကျင့်ဖို့ အခွင့်အရေးတို့ မပေးဘဲ ဒီအစား အကုန်လုံးကို အစ်ကို့ဘာသာ တာဝန်ယူလုပ်ရင် အစ်ကိုက သူတို့ကို လျှော့တွက်နေတာမဟုတ်ဘူးလား။ အစွမ်းပြဖို့ ကြိုးစားနေတာသက်သက်မဟုတ်ဘူးလား။ ဒါက ဖောက်ပြန်ပျက်စီးခြင်းကို ဖွင့်ပြခြင်းတစ်ခုပဲ” တဲ့။ သူ့ မိတ်သဟာယက ကျွန်တော့်အခြေအနေနဲ့ပတ်သက်ပြီး လုံးဝ ကွက်တိကျတာပဲ။ ပိုပြီးလုပ်တာက ကျွန်တော်ဟာ တာဝန်ထမ်းရွက်တယ်ဆိုတာကို ပြတယ်လို့ ထင်ခဲ့ဖူးတယ်။ ဒါပေမဲ့ ကျွန်တော့်လုပ်ရပ်တွေက စည်းမျဉ်းတွေကို အခြေခံသလား၊ မှားတဲ့ဟာတွေ ရောပါနေသလားဆိုတာကို လုံးဝ ဆင်ခြင်မကြည့်ခဲ့ဘူး။ ကျွန်တော် တွေးကြည့်တော့ ကျွန်တော့်တာဝန်မှာ အရာရာတိုင်းကို တာဝန်ယူလုပ်တဲ့ ကျွန်တော့်ရဲ့ လျှို့ဝှက်ရည်ရွယ်ချက်က ဝန်ထုပ်ထမ်းရွက်ဖို့ထက် အစွမ်းပြဖို့ပဲ။ တချို့ ကိစ္စတွေမှာဆိုရင် တခြားလူတွေက တာဝန်တစ်ခုကို မလုပ်နိုင်တာ၊ အချိန်မရှိတာ မဟုတ်ဘူး။ ဒီထက် ကျွန်တော်က လုပ်လေလေ၊ လူတိုင်းက ကျွန်တော့်ကို အသိအမှတ်ပြုလေလေဖြစ်ပြီး ကျွန်တော်က ကိုယ့်တာဝန်မှာ တာဝန်သိတတ်ပြီး ဝန်ထုပ်ဝန်ပိုးထမ်းရွက်တဲ့ အရည်အချင်းရှိ အဖွဲ့ခေါင်းဆောင်ဖြစ်တယ်လို့ ပြောကြမယ်လို့ ထင်တာကြောင့်ပဲ။ ကျွန်တော့်တာဝန်ထမ်းဆောင်တာကို သူများတွေဆီက လေးစားမှုရဖို့ နည်းတစ်ခုအနေနဲ့ သဘောထားခဲ့တယ်။ ကျွန်တော်က အဖွဲ့ခေါင်းဆောင်အနေနဲ့ ကျွန်တော့်တန်ဖိုးကိုပြပြီး သူများတွေရဲ့ စိတ်နှလုံးထဲမှာ နေရာတစ်ခုယူဖို့အတွက် ဆက်တိုက် “အလုပ်ရှုပ်”နေပြီး “တာဝန်ခံယူ”နေခဲ့တယ်။ ကျွန်တော်က ကိုယ့်တာဝန်မှာ မမှန်ကန်တဲ့ ရည်ရွယ်ချက်တွေရှိနေပြီး ကိုယ့်အဆင့်အတန်းကို အမြဲတမ်း ကာကွယ်ချင်တာကြောင့် အဖွဲ့ရဲ့အလုပ်တော်တော်များများက ကျွန်တော့်ပခုံးပေါ်မှာရောက်နေပြီး ညီအစ်ကိုမောင်နှမတွေက လေ့ကျင့်ဖို့ ဘာအခွင့်အရေးမှ မရခဲ့ဘူး။ ကျွန်တော်လုပ်နိုင်တာက အကန့်အသတ်ရှိတော့ တချို့အရေးပါတဲ့အလုပ်တွေက နှောင့်နှေးသွားရတယ်။ ဒီလိုနဲ့ အသင်းတော်အလုပ်နဲ့ ညီအစ်ကိုမောင်နှမတွေရဲ့ ဘဝတွေကို ထိခိုက်သွားတယ်။

နောက်ပိုင်းမှာ ဘုရားနှုတ်ကပတ်တော်ကို ဖတ်ပြီးတော့ ကျွန်တော့်ပြဿနာကို နည်းနည်းနားလည်လာတယ်။ အနန္တတန်ခိုးရှင် ဘုရားသခင် ပြောသည်မှာ “မိမိတို့အကြောင်း သက်သေခံရန် အခြားသူများက အပြုအမူများကို အသုံးပြုနေစဉ် လူအချို့သည် ဘာသာစကားကို အသုံးပြုပြီး မိမိတို့ကိုယ်ကို ကြွားဝါသည့် စကားအချို့ကို ပြောဆိုကြသည်။ မိမိကိုယ်ကို သက်သေခံရန် အပြုအမူများ အသုံးပြုသည့် လူတစ်ဦး၏ သရုပ်သကန်များမှာ အဘယ်နည်း။ အပေါ်ယံတွင် ၎င်းတို့သည် လူတို့၏ အယူအဆများနှင့် အတော်ပင် ကိုက်ညီပြီး လူတို့၏ အာရုံစိုက်မှုကို ဆွဲဆောင်သည့်အပြင် အတော်အတန် မြင့်မြတ်ကာ လူ့ကျင့်ဝတ် စံနှုန်းများနှင့် အတော်ပင် ကိုက်ညီမှုရှိသည့်အရာအဖြစ် လူတို့ မြင်ကြသည့် အပြုအမူအချို့ကို လုပ်ဆောင်ကြသည်။ ဤအပြုအမူက ၎င်းတို့ ဂုဏ်အသရေရှိကြောင်း၊ တည်ကြည်မှုရှိကြောင်း၊ ဘုရားသခင်ကို အမှန်တကယ် ချစ်ကြကြောင်း၊ အလွန် ဘာသာတရားကိုင်းရှိုင်းကာ ဘုရားကို ကြောက်ရွံ့သော စိတ်နှလုံး အမှန်တကယ် ပိုင်ဆိုင်ကြောင်းနှင့် ၎င်းတို့သည် သမ္မာတရားကို လိုက်စားသော လူတစ်ဦးဖြစ်ကြောင်း လူတို့အား တွေးထင်စေသည်။ လူတို့ကို အထင်အမြင်မှားစေရန် အပြင်ပန်း အပြုအမူကောင်းအချို့ကို မကြာခဏ ၎င်းတို့ ပြသကြသည်။ ဤသည်မှာလည်း မိမိကိုယ်ကိုနှင့်ပတ်သက်၍ ချီးမြှောက်ကာ သက်သေခံသည့် သိသာထင်ရှားသော လက္ခဏာ ဖြစ်သည် မဟုတ်လော။ ပုံမှန်အားဖြင့် လူတို့သည် ၎င်းတို့ကို အထင်ကြီးကာ ကြည်ညိုလေးစားရန်အလို့ငှာ အများနှင့် ၎င်းတို့ ကွဲပြားကြောင်းနှင့် ၎င်းတို့တွင် အခြားသူများထက် ပိုအမြော်အမြင်ရှိသည့် အယူအဆများ ရှိကြောင်း ဖော်ပြဖို့ ရှင်းလင်းသော စကားကို အသုံးပြုလျက် စကားလုံးများဖြင့် မိမိတို့ကိုယ်ကို ချီးမြှောက်ကာ သက်သေခံကြသည်။ သို့ရာတွင် လူများသည် ၎င်းတို့အနေဖြင့် အခြားသူများထက် သာကြောင်း သက်သေခံရန် တိကျပြတ်သားသော စကားများမပါဝင်ဘဲ ထိုအစား အပြင်ပန်း အလေ့အထများကို သုံးသည့် နည်းလမ်းအချို့ ရှိသည်။ ဤလက်တွေ့လုပ်ဆောင်မှုမျိုးများသည် ကောင်းစွာ ချင့်ချိန်စဉ်းစားထားသည့် အရာပင်ဖြစ်ကာ ၎င်းတို့၌ အကြောင်းရင်းနှင့် အကြံတစ်ခုခု ပါရှိသည့်အပြင် အတော်ပင် ရည်ရွယ်ချက်ဖြင့် ပြုလုပ်ခြင်း ဖြစ်သည်။ ယင်းတို့ကို ဖုံးဖိထားပြီး စီမံပြုလုပ်ထားသဖြင့် လူတို့ မြင်တွေ့ရသည်မှာ လူ၏ အယူအဆများနှင့် ကိုက်ညီသည့်၊ မြင့်မြတ်ကာ ဘုရားကိုင်းရှိုင်းသည့်၊ သူတော်စင်၏ ကျင့်ဝတ်နှင့် ကိုက်ညီသည့်အပြင် ဘုရားသခင်ကိုပင် ချစ်သည့်၊ ဘုရားသခင်ကို ကြောက်ရွံ့သည့်၊ သမ္မာတရားနှင့် ကိုက်ညီသည့် အချို့သော အပြုအမူများနှင့် လက်တွေ့လုပ်ဆောင်မှုများပင် ဖြစ်လေသည်။ ဤအရာက မိမိတို့ကိုယ်ကို ချီးမြှောက်ကာ သက်သေခံခြင်းနှင့် လူတို့ကို မိမိတို့အား အထင်ကြီးပြီး ကိုးကွယ်အောင်လုပ်ခြင်းဟူသည့် တူညီသော ရည်မှန်းချက်ပန်းတိုင်ကို စွမ်းဆောင်ရရှိသည်။ ထိုကဲ့သို့သော အရာမျိုးကို သင်တို့ ကြုံတွေ့ဖူး သို့မဟုတ် မြင်တွေ့ဖူးကြသလော။ သင်တို့၌ ဤသရုပ်သကန်များကို ပိုင်ဆိုင်ထားသလော။ ငါဆွေးနွေးနေသည့် ဤအရာများနှင့် ဤအကြောင်းအရာတို့သည် လက်တွေ့ဘဝနှင့် သီးခြားဖြစ်နေသလော။ အမှန်တွင် သီးခြားမဟုတ်ပေ။...လူအချို့သည် မိမိတို့၏ တာဝန်များကို ထမ်းဆောင်ရင်း ညနက်သည်အထိနေဖို့ ပြင်ဆင်ရာတွင် မိမိတို့၏စွမ်းအင်ကို မြှင့်တင်ရန်အတွက် ကော်ဖီသောက်ကြသည်။ ညီအစ်ကို မောင်နှမများက ထိုသူတို့၏ ကျန်းမာရေးနှင့်ပတ်သက်၍ စိုးရိမ်ပြီး ကြက်စွပ်ပြုတ် ချက်ပြုတ်ပေးကြသည်။ ၎င်းတို့သည် စွပ်ပြုတ်ကို ပြုလုပ်ပြီးသောအခါ ဤလူတို့က ‘ဘုရားကို ကျေးဇူးတင်ပါ၏။ ကျွန်ုပ်သည် ဘုရားကျေးဇူးတော်ကို ခံစားရပြီ။ ဤအရာနှင့် ကျွန်ုပ် မထိုက်တန်ပါ။ ကျွန်ုပ်သည် ယခုတွင် ဤကြက်စွပ်ပြုတ်ကို သုံးဆောင်ပြီးပြီဖြစ်၍ ကျွန်ုပ်၏ တာဝန်များကို ထမ်းဆောင်ရာ၌ ပို၍ ထိရောက်မှုရှိလာရမည်’ ဟု ဆိုကြသည်။ လက်တွေ့တွင်မူ ၎င်းတို့၏ ထိရောက်မှုက လုံးဝ တိုးတက်မလာဘဲ မိမိတို့၏တာဝန်များကို ပုံမှန်လုပ်ဆောင်သည့် နည်းအတိုင်း ဆက်လက်၍ လုပ်ဆောင်ကြသည်။ ၎င်းတို့က ဟန်ဆောင်နေကြသည် မဟုတ်လော။ ၎င်းတို့သည် ဟန်ဆောင်နေကြခြင်း ဖြစ်ပြီး ဤအပြုအမူမျိုးက တိတ်တခိုးဖြင့် မိမိတို့ကိုယ်ကို ချီးမြှောက်ကာ သက်သေခံနေကြခြင်းလည်း ဖြစ်သည်။ ယင်းကရရှိသည့် ရလဒ်မှာ လူတို့အား မိမိတို့ကို အသိအမှတ်ပြုအောင်၊ မိမိတို့ကို အထင်ကြီးအောင်နှင့် မိမိတို့၏ အမာခံနောက်လိုက်များ ဖြစ်လာအောင် ပြုလုပ်ဖို့ဖြစ်သည်။ အကယ်၍ လူတို့၌ ဤစိတ်နေစိတ်ထားမျိုး ရှိသည်ဆိုပါက ဘုရားသခင်ကို မေ့လျော့ထားကြပြီး ဖြစ်သည်မဟုတ်လော။ ၎င်းတို့၏ စိတ်နှလုံးထဲ၌ ဘုရားသခင် မရှိတော့သည့်အတွက် ၎င်းတို့ နေ့နေ့ညည စဉ်းစားသူမှာ မည်သူဖြစ်သနည်း။ ယင်းမှာ ၎င်းတို့၏ ‘ခေါင်းဆောင်ကောင်း’၊ ၎င်းတို့၏ ‘ချစ်ခင်လေးစားရသူ’ ဖြစ်၏။ အန္တိခရစ်အချို့မှာ အပြင်ပန်းတွင် လူအများစုအပေါ် အလွန်ချစ်ခင်တတ်ပြီး ထိုသူတို့ စကားပြောသောအခါ နည်းနိဿယများကို အသုံးပြုကြသည်။ ဤသို့ဖြင့် လူတို့က ထိုသူတို့သည် ချစ်ခင်တတ်ကြောင်း သိမြင်ပြီး ထိုသူတို့နှင့် ရင်းနှီးလိုစိတ်ရှိကြမည် ဖြစ်သည်။ ထိုသူတို့သည် မိမိတို့နှင့် ရင်းနှီးပြီး ထိတွေ့မှုရှိသူတိုင်းကို အားပါးတရ ပြုံးပြပြီး ထိုသို့သောလူတို့ကို အလွန်နူးညံ့သိမ်မွေ့သော လေသံဖြင့် စကားပြောကြသည်။ အကယ်၍ ညီအစ်ကို မောင်နှမအချို့သည် သူတို့၏လုပ်ရပ်များ၌ စည်းမျဉ်းနှင့် ကိုက်ညီမှု မရှိကြောင်း၊ ထိုသို့ဖြင့် အသင်းတော်၏ အကျိုးစီးပွားကို ထိခိုက်ကြောင်း ၎င်းတို့ မြင်တွေ့လျှင်ပင် ထိုသူတို့ကို ပြုပြင်ခြင်း စိုးစဉ်းမျှ မရှိဘဲ ထိုသူတို့၏ တာဝန်များကို ထမ်းဆောင်နေစဉ် တွန်းအားပေးခြင်း၊ နှစ်သိမ့်ခြင်းနှင့် ချော့မော့ခြင်းကိုသာ ပြုကြသည်။ ၎င်းတို့သည် လူတိုင်းကို ၎င်းတို့ရှေ့မှောက်သို့ ခေါ်ဆောင်လာပြီးသည်အထိ လူတို့အား ချော့ပြီးရင်း ချော့ကြသည်။ လူတို့သည် ဤအန္တိခရစ်များ၏ စေ့ဆော်ခြင်းကို တဖြည်းဖြည်းခံရသည်။ လူတိုင်းက ထိုသူတို့၏ ကြင်နာတတ်သော စိတ်နှလုံးများကို အလွန်အသိအမှတ်ပြုပြီး ထိုသူတို့အား ဘုရားသခင်ကို ချစ်သောသူများဟု ခေါ်ကြသည်။ နောက်ဆုံးတွင် လူတိုင်းက ထိုသူတို့ကို ကိုးကွယ်ပြီး အရေးကိစ္စတိုင်းတွင် ထိုသူတို့၏ မိတ်သဟာယပြုချက်ကို တောင်းခံကာ ဘုရားသခင်ထံ ဆုတောင်းခြင်း သို့မဟုတ် ဘုရားသခင်၏ နှုတ်ကပတ်တော်များ၌ သမ္မာတရားရှာဖွေခြင်းကိုပင် မပြုတော့သည်အထိ ဤအန္တိခရစ်များအား မိမိတို့၏ ရင်းတွင်းဖြစ် စိတ်ကူးများနှင့် ခံစားချက်များအားလုံးကို ပြောပြကြသည်။ ဤလူတို့သည် ဤအန္တိခရစ်များ၏ အထင်အမြင်မှားစေခြင်းကို ခံထားရပြီ မဟုတ်လော။ ဤသည်မှာ လူတို့အား အထင်အမြင်မှားစေရန်အတွက် အန္တိခရစ်များ အသုံးပြုသည့် အခြားနည်းလမ်းဖြစ်၏။ သင်တို့သည် ဤအပြုအမူများနှင့် လက်တွေ့လုပ်ဆောင်မှုများ ပါဝင်သောအခါ သို့မဟုတ် ဤရည်ရွယ်ချက်များကို ထားရှိသောအခါ ဤအရာ၌ ပြဿနာရှိနေပြီ ဖြစ်ကြောင်း သင်တို့ သတိပြုမိသလော။ ထို့ပြင် ဤအရာကို သတိပြုမိသောအခါ သင်သည် မိမိ၏ဆောင်ရွက်ပုံနည်းလမ်းများကို ပြောင်းလဲနိုင်သလော။ အကယ်၍ သင်သည် မိမိ၏ အပြုအမူ၊ လက်တွေ့လုပ်ဆောင်မှုများ သို့မဟုတ် ရည်ရွယ်ချက်များက ပြဿနာ ရှိကြောင်း သတိပြုမိပြီး ဆန်းစစ်သောအခါ မိမိကိုယ်ကို ဆင်ခြင်သုံးသပ်ပြီး စစ်မှန်သောနောင်တ ရနိုင်ပါက ဤသည်မှာ သင်သည် သင်၏ ဆောင်ရွက်ပုံနည်းလမ်းကို ပြောင်းလဲလိုက်ပြီးဖြစ်ကြောင်း သက်သေပြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၄- ၎င်းတို့သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်) ဘုရားနှုတ်ကပတ်တော်ရဲ့ ဖွင့်ပြခြင်းကနေ ကျွန်တော် မြင်ခဲ့တာက လူတွေဟာ သူများတွေလေးစားတာ၊ အသိအမှတ်ပြုတာကို ရဖို့အတွက် လူရဲ့ အယူအဆတွေနဲ့ ကိုက်ညီတဲ့ “ကောင်းတဲ့”အပြုအမူအမျိုးမျိုးကို အပြင်ပန်းမှာ ကျင့်သုံးကြတယ်၊ ဒါပေမဲ့ အနှစ်သာရမှာတော့ ဒီအပြုအမူတွေက သူတို့ကိုယ်သူတို့ တိတ်တခိုးချီးမြှောက်ပြီး သက်သေခံတဲ့ နည်းလမ်းတစ်ခုသက်သက်ဖြစ်ပြီးတော့ ဒါဟာ အရမ်းကို ကြောင်သူတော်ဆန်ပြီး လူတွေကို အလွယ်တကူ အထင်အမြင်မှားအောင်လုပ်နိုင်တယ် ဆိုတာပဲ။ ကျွန်တော် စဉ်းစားကြည့်တော့ ကျွန်တော်က အဲဒီလိုလူမျိုးပဲဆိုတာ မြင်ခဲ့တယ်။ အပြင်ပန်းမှာ ကျွန်တော်က နေ့တိုင်း တာဝန်ထမ်းဆောင်ရင်း၊ ဆင်းရဲဒုက္ခခံရင်း၊ ပေးဆပ်ရင်း၊ အကုန်လုံးကို ကိုယ့်ဘာသာ တာဝန်ယူရင်းနဲ့ အလုပ်ရှုပ်နေတဲ့ ပုံစံရှိတယ်။ အရည်အသွေးပြည့်မီပြီး အရည်အချင်းရှိတဲ့ အဖွဲ့ခေါင်းဆောင် ဖြစ်တဲ့ပုံစံရှိတယ်။ ဒါပေမဲ့ ဒါတွေအားလုံးနောက်ကွယ်မှာ ကျွန်တော်က ကိုယ့်ရဲ့ စက်ဆုပ်စရာကောင်းတဲ့၊ လျှို့ဝှက်ရည်ရွယ်ချက်ကို စိတ်ထဲမှာ ထားနေခဲ့တာ။ အဲဒါက လူတွေလေးစားတာကို ရဖို့ပဲ။ ညီအစ်ကိုမောင်နှမတွေက သူတို့တာဝန်တွေလုပ်နေတဲ့အချိန်မှာ ကိစ္စကြီးငယ်မျိုးစုံအကြောင်း ကျွန်တော့်ကို မေးဖို့လာတာတွေ၊ အရာရာတိုင်းကို ဖြေရှင်းဖို့ ကျွန်တော့်အပေါ် အားကိုးကြတာတွေကို ကျွန်တော်တွေးမိတယ်။ တကယ်တော့ အဲဒီပြဿနာတွေထဲက တချို့ကို ကျွန်တော်မပါဘဲ သူတို့ဆွေးနွေးပြီး ဖြေရှင်းလို့ ရတယ်။ ဒါပေမဲ့ ကျွန်တော့်ကို လူတိုင်းယုံကြည်လေးစားကြတာ တွေးမိပြီး ကျွန်တော်က အချိန်မရှိရင်တောင် ကိုယ့်ရဲ့ဂုဏ်နဲ့ အဆင့်အတန်းကို ကာကွယ်ဖို့အတွက်နဲ့ ဦးစားပေးအလုပ်တွေကို ဘေးပစ်ထားပြီး အကုန်လုံးကို ကိုယ့်ဘာသာလုပ်ဖို့ ဖြစ်လာခဲ့တယ်။ တစ်ခါတလေ ယုံကြည်သူအသစ်တွေအတွက် စုဝေးပွဲ ဧည့်ခံကျင်းပဖို့ ကျွန်တော် ထမင်းတစ်နပ် မစားလိုက်ရရင် ညီအစ်မတွေက ကျွန်တော့်ကို သွားစားဖို့ တိုက်တွန်းတယ်။ တကယ်တော့ ကျွန်တော်က စားချိန်မရတဲ့အထိ တာဝန်တွေနဲ့ အရမ်းအလုပ်ရှုပ်နေတာကို သူတို့မြင်တယ်ဆိုတဲ့ အတွေးနဲ့ တိတ်တိတ်လေး ကျေနပ်နေခဲ့တာပဲ။ သူတို့က ကျွန်တော့်ကို လေးစားမှာပဲ၊ ကျွန်တော်က တကယ်ကို ဆင်းရဲဒုက္ခခံနိုင်ပြီး ပေးဆပ်နိုင်တယ်၊ ကျွန်တော်က အရည်အချင်းရှိတဲ့ အဖွဲ့ခေါင်းဆောင်တစ်ယောက်ဖြစ်တယ်လို့ ထင်မှာပဲဆိုပြီး ကျွန်တော်တွေးခဲ့တယ်။ “အလုပ်ရှုပ်” နေတာကြောင့် “အထူးအခွင့်အရေး” မျိုးစုံကိုလဲ ကျွန်တော်ခံစားရပြီး သူများတွေရဲ့ ကရုဏာသက်တာကို ခံရတယ်။ ဒါတွေကို ကျွန်တော့်ရဲ့ လမ်းလွဲတာတွေ၊ အားနည်းချက်တွေကို ဖုံးဖိဖို့ အသုံးပြုခဲ့တယ်။ ဥပမာ ကျွန်တော်က ဘဝအတွေ့အကြုံ သက်သေခံချက်ဆောင်းပါးတစ်ခုကို မရေးခဲ့ရင် အရမ်းအလုပ်ရှုပ်နေတယ်လို့ ကိုယ့်ကိုယ်ကိုယ်ပြောပြီး ဆင်ခြေပေးလိုက်တယ်။ ကျွန်တော် တာဝန်ယူရတဲ့ အဖွဲ့ရဲ့အလုပ်တချို့က အချိန်မီမပြီးတဲ့အခါမှာ ကိုယ့်ကိုယ်ကိုယ် အလိုလိုက်ပြီး ဒါဟာ ကျွန်တော်အရမ်းအလုပ်ရှုပ်နေတာကြောင့်လို့ ပြောလိုက်တယ်။ ပြီးတော့ ကျွန်တော့်တာဝန်မှာ လမ်းလွဲတာတွေ၊ အမှားတွေ ပေါ်လာပြီး ယုံကြည်သူအသစ်တွေကို ရေလောင်းတဲ့နေရာမှာ ရလဒ်ကောင်းတွေ မရတဲ့အခါ ကျွန်တော့်ကို ညီအစ်ကိုမောင်နှမတွေ ငဲ့ညှာအောင် ဒီဆင်ခြေကိုပဲ ပေးခဲ့တယ်။ အဲဒီလိုနဲ့ပဲ တစ်နေကုန် အလုပ်ရှုပ်နေခဲ့ပြီး ကျွန်တော်က ပြည့်နေတဲ့ အချိန်ဇယားနဲ့ အဖွဲ့ခေါင်းဆောင်ကောင်းတစ်ယောက်ဆိုတာ လူတွေကို ပြတယ်။ ကျွန်တော့်ကို ကြီးကြပ်သူရဲ့ အသိအမှတ်ပြုတာ ခံရရုံတင်မကဘူး၊ ညီအစ်ကိုမောင်နှမတချို့ရဲ့ လေးစားတာ၊ အားကိုးတာကိုလဲ ကျွန်တော်ခံရတယ်။ ဒါတောင်မှ တစ်ချိန်တည်းမှာပဲ ကျွန်တော့်အလုပ်မှာ လမ်းလွဲတာတွေ၊ အမှားတွေကိုလဲ ဖုံးဖိနေခဲ့တယ်။ ကျွန်တော့်ရည်ရွယ်ချက်တွေက တကယ်ကို စက်ဆုပ်စရာကောင်းပါတယ်။ ညီအစ်ကိုမောင်နှမတွေက ဘာကြောင့် ပြဿနာတွေ ကြုံရတိုင်း ကျွန်တော့်ဆီကို လာချင်ပြီး အရာရာတိုင်းကို လုပ်ဖို့ ကျွန်တော့်ကို အားကိုးသလဲဆိုတာကို တွေးမိတယ်။ အဓိကကတော့ ကျွန်တော်က အရာရာတိုင်းကို ကိုယ့်ဘာသာ တာဝန်ယူလုပ်ဖို့ ကြိုးစားခဲ့လို့ပဲ။ ညီအစ်ကိုမောင်နှမတွေက ကျွန်တော့်ကို လေးစားခဲ့တယ်။ သူတို့စိတ်နှလုံးထဲမှာ ကျွန်တော် နေရာတစ်နေရာရှိခဲ့တယ်။ ပြဿနာတွေကို သူတို့ ကြုံရတိုင်းမှာ ဘုရားကို ဆုတောင်းပြီး အားမကိုးဘူး။ သမ္မာတရားစည်းမျဉ်းတွေကို မရှာဘူး။ ဒီအစား ကျွန်တော့်ဆီကိုပဲ လာမေးကြတယ်။ ကျွန်တော်ဒီလို အလုပ်ရှုပ်နေတာဟာ တကယ်တော့ တစ်ဇွတ်ထိုးလုပ်နေတာ၊ တိတ်တိတ်လေး အစွမ်းပြနေတာ၊ လူတွေရဲ့ စိတ်နှလုံးကို အရယူနေပြီး သူတို့ကို ဘုရားရဲ့အဝေးမှာထားနေတာသက်သက်ပဲ။

အဲဒီအချိန်မှာ ကျွန်တော် တစ်ခါက ဖတ်ဖူးတဲ့ ဘုရားနှုတ်ကပတ်တော်တစ်ပိုဒ်ကို တွေးမိတယ်။ “လူအချို့သည် ၎င်းတို့၏ ဘုရားသခင်ကို ယုံကြည်ခြင်း၌ အ‌တော်ပင် စိတ်အားထက်သန်ကြသည်ဟု ထင်ရသည်။ ၎င်းတို့သည် အသင်းတော်၏ အရေးကိစ္စများကို ဂရုစိုက်ပြီး စိတ်ဝင်စားရသည်ကို နှစ်သက်ကာ အမြဲရှေ့ရောက်ကြသည်။ သို့ဖြစ်လင့်ကစား ခေါင်းဆောင်များ ဖြစ်လာသည်နှင့် တစ်ပြိုင်နက် မမျှော်လင့်ဘဲ လူတိုင်းကို စိတ်ပျက်စေကြသည်။ ၎င်းတို့သည် ဘုရားသခင်ရွေးကောက်ထားသော လူတို့၏ လက်တွေ့ပြဿနာများကို ဖြေရှင်းရာ၌ အာရုံစိုက်ရမည့်အစား ၎င်းတို့၏ ကိုယ်ပိုင် ဂုဏ်သတင်းနှင့် အဆင့်အတန်းအဖို့အလို့ငှာ အစွမ်းကုန် ပြုမူလုပ်ဆောင်ကြသည်။ ၎င်းတို့သည် အခြားသူများကို မိမိတို့အား လေးစားအောင်လုပ်ဖို့အတွက် ကြွားဝါခြင်းကို နှစ်သက်ကြသည်။ ထို့ပြင် ၎င်းတို့သည် ဘုရားသခင်အတွက် မိမိကိုယ်ကို မည်ကဲ့သို့ အသုံးခံပြီး ဒုက္ခခံရသည်နှင့် ပတ်သက်၍ အမြဲတမ်း ပြောဆိုနေကြစေကာမူ သမ္မာတရားလိုက်စားခြင်းနှင့် ၎င်းတို့၏ အသက်ဝင်ရောက်မှု၌ အားထုတ်ကြိုးပမ်းမှု မပြုကြပေ။ ဤသည်မှာ ၎င်းတို့အပေါ် လူတိုင်း မျှော်လင့်သည့်အရာ မဟုတ်ချေ။ ၎င်းတို့သည် မိမိတို့၏ အလုပ်နှင့် မိမိတို့ဘာသာ မအားမလပ်ဖြစ်နေကြသော်လည်း၊ အခွင့်သင့်တိုင်း ကြွားဝါကြသော်လည်း၊ စကားများနှင့် အယူဝါဒများ အချို့ကို ဟောပြောကြသော်လည်း၊ လူအချို့၏ လေးစားမှုနှင့် ကိုးကွယ်မှုကို ရရှိကြသော်လည်း၊ လူတို့၏ စိတ်နှလုံးများကို အထင်အမြင်မှားစေပြီး၊ ၎င်းတို့၏ အဆင့်အတန်းကို ခိုင်မာစေကြသော်လည်း အဆုံးတွင် ဤအရာက မည်သည့်အရာ ဖြစ်လာသနည်း။ ဤလူတို့သည် အခြားသူများကို လာဘ်ထိုးဖို့ အကူအညီလေးများကို အသုံးပြုသည်ဖြစ်စေ မပြုသည်ဖြစ်စေ၊ သို့မဟုတ် ၎င်းတို့၏ ဆုကျေးဇူးများနှင့် အစွမ်းအစများကို ကြွားလုံးထုတ်သည်ဖြစ်စေ မထုတ်သည်ဖြစ်စေ၊ သို့မဟုတ် လူတို့ကို အထင်အမြင်မှားစေရန်နှင့် ထိုသို့ဖြင့် သူတို့၏ အကောင်းမြင်မှုကို ရရှိရန်အတွက် နည်းလမ်းအမျိုးမျိုးအား အသုံးပြုသည်ဖြစ်စေ မပြုသည်ဖြစ်စေ၊ ၎င်းတို့သည် လူတို့၏ စိတ်နှလုံးများကို စည်းရုံးသိမ်းသွင်းရန်နှင့် ယင်း၌ နေရာတစ်ခု သိမ်းပိုက်ရရှိရန်အတွက် မည်သည့်နည်းလမ်းကို အသုံးပြုသည်ဖြစ်စေ ၎င်းတို့သည် မည်သည့်အရာကို ဆုံးရှုံးပြီးဖြစ်သနည်း။ ၎င်းတို့သည် ခေါင်းဆောင်တစ်ဦး၏ တာဝန်များကို လုပ်ဆောင်နေစဉ်တွင် သမ္မာတရားကို ရယူဖို့အခွင့်အ‌ရေး ဆုံးရှုံးသွားပြီဖြစ်သည်။ တစ်ချိန်တည်းမှာပင် ၎င်းတို့၏ သရုပ်သကန်အမျိုးမျိုးကြောင့် ၎င်းတို့၏ နောက်ဆုံး အဆုံးသတ်ကို ဖြစ်စေမည့် ဒုစရိုက်အမှုများကိုလည်း စုဆောင်းထားပြီး ဖြစ်သည်။ ၎င်းတို့သည် လူတို့ကို လာဘ်ထိုးရန်နှင့် အမိဖမ်းရန်အတွက် အကူအညီလေးများကို အသုံးပြုသည်ဖြစ်စေ၊ သို့မဟုတ် မိမိတို့ကိုယ်ကို ကြွားလုံးထုတ်သည်ဖြစ်စေ၊ သို့မဟုတ် လူတို့ကို အထင်အမြင်မှားစေဖို့ အယောင်ဆောင်ဗန်းပြခြင်းကို အသုံးပြုသည်ဖြစ်စေ၊ ထို့ပြင် ဤအရာ ပြုလုပ်ခြင်းအားဖြင့် ၎င်းတို့သည် အပြင်ပန်းတွင် အကျိုးအမြတ်မည်မျှနှင့် ကျေနပ်အားရမှုမည်မျှကို ရရှိသည်ဟု ထင်ရသည်ဖြစ်စေ၊ ယခု ကြည့်သည့်အခါ၊ ဤလမ်းကြောင်းမှာ မှန်ကန်သောလမ်းကြောင်း ဟုတ်သလော။ သမ္မာတရားကို လိုက်စားသည့်လမ်းကြောင်း ဟုတ်သလော။ မိမိ၏ ကယ်တင်ခြင်းကို ဆောင်ကြဉ်းပေးနိုင်သည့် လမ်းကြောင်း ဟုတ်သလော။ မဟုတ်သည်မှာ သိသာထင်ရှား၏။ ဤနည်းလမ်းများနှင့် လှည့်ကွက်များက အဘယ်သို့ ချက်ချာပါးနပ်သည်ဖြစ်စေ ၎င်းတို့သည် ဘုရားသခင်ကို မလှည့်ဖြားနိုင်သည့်အပြင် ၎င်းတို့အားလုံးသည် နောက်ဆုံးတွင် ဘုရားသခင်၏ ပြစ်တင်ရှုတ်ချခြင်းနှင့် ရွံရှာစက်ဆုပ်ခြင်းကို ခံကြရသည်။ အဘယ့်ကြောင့်ဆိုသော် ထိုသို့သော အပြုအမူများ၏နောက်ကွယ်၌ ကွယ်ဝှက်ထားသည်မှာ လူ၏ ရည်မှန်းချက်၊ ဘုရားသခင်အပေါ် ရန်ငြိုးဖွဲ့သော စိတ်သဘောနှင့် အနှစ်သာရပင် ဖြစ်သည်။ ဘုရားသခင်၏ စိတ်နှလုံးထဲတွင် သူသည် ဤလူတို့ကို မိမိတို့၏ တာဝန်များအား လုပ်ဆောင်နေသူများအဖြစ် မည်သည့်အခါမျှ လုံးဝ အသိအမှတ်ပြုမည် မဟုတ်။ ထိုအစား ၎င်းတို့ကို မကောင်းမှုပြုသူများအဖြစ် သတ်မှတ်မည်ဖြစ်သည်။ မကောင်းမှုပြုသူများကို ကိုင်တွယ်ဖြေရှင်းရာ၌ မည်သည့်စီရင်ချက်ကို ဘုရားသခင် ချမှတ်သနည်း။ ‘အဓမ္မအမှုကို ပြုသောသူတို့၊ ငါ့ထံမှဖယ်ကြ’ ဟူ၍ ဖြစ်သည်။ ဘုရားသခင်က ‘ငါထံမှ ဖယ်ကြ’ဟု ပြောသောအခါ သူသည် ထိုသို့သောလူတို့ကို မည်သည့်နေရာသို့ သွားစေချင်သနည်း။ သူသည် ထိုသူတို့ကို စာတန်ဆီသို့၊ စာတန်များအုပ်စု နေထိုင်သည့် နေရာများသို့ လွှဲပြောင်းပေးခြင်း ဖြစ်သည်။ ထိုသူတို့အတွက် နောက်ဆုံးအကျိုးဆက်က မည်သည့်အရာ ဖြစ်သနည်း။ ထိုသူတို့သည် ဆိုးညစ်သောဝိညာဥ်များ၏ သေသည့်တိုင်အောင် ညှဉ်းပန်းနှိပ်စက်ခြင်းကို ခံရသည်။ ဆိုလိုသည်မှာ စာတန်၏ ဝါးမျိုခြင်းကို ခံရသည်။ ဘုရားသခင်သည် ဤလူတို့ကို အလိုမရှိ၊ ယင်းမှာ သူသည် ထိုသူတို့ကို ကယ်တင်မည်မဟုတ်၊ ထိုသူတို့သည် ဘုရားသခင်၏ နောက်လိုက်များမဆိုနှင့်၊ သူ၏သိုးများလည်း မဟုတ်ဟု ဆိုလိုခြင်းဖြစ်သည်။ ထို့ကြောင့် ထိုသူတို့သည် သူကယ်တင်မည့် သူများထဲ၌ မပါပေ။ ဤသည်မှာ ဤလူတို့ကို ဘုရားသခင် သတ်မှတ်သည့်ပုံစံ ဖြစ်သည်။ သို့ဆိုလျှင် အခြားသူများ၏ စိတ်နှလုံးများကို စည်းရုံးသိမ်းသွင်းရန် ကြိုးစားခြင်း၏ သဘာဝမှာ မည်သည့်အရာပင် ဖြစ်သနည်း။ ယင်းမှာ အန္တိခရစ်တစ်ဦး၏ လမ်းကြောင်းကို လျှောက်နေခြင်း ဖြစ်၏။ အန္တိခရစ်တစ်ဦး၏ အပြုအမူနှင့် အနှစ်သာရပင် ဖြစ်၏။ ပို၍ပင်ဆိုးရွားသည်မှာ ဘုရားသခင် ရွေးကောက်ထားသော လူများအတွက် ဘုရားသခင်နှင့် တုပြိုင်ခြင်း အနှစ်သာရ ဖြစ်၏။ ထိုသို့သောလူတို့သည် ဘုရားသခင်၏ ရန်သူများဖြစ်ကြ၏။ ဤသည်မှာ အန္တိခရစ်များကို သတ်မှတ်ကာ အမျိုးအစားခွဲသည့်ပုံစံ ဖြစ်ပြီး လုံးဝ တိကျမှန်ကန်ပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁- လူတို့ကို စည်းရုံးရန် ၎င်းတို့ကြိုးစားကြသည်) ဘုရားနှုတ်ကပတ်တော်က ကျွန်တော့်ပြဿနာကို အတိအကျ ထုတ်ဖော်ခဲ့တယ်။ ကျွန်တော်က အဖွဲ့ခေါင်းဆောင်ဖြစ်ကတည်းက အကုန်လုံးကို ကိုယ့်ဘာသာ တာဝန်ယူဖို့ ကြိုးစားခဲ့တယ်။ အပေါ်ယံမှာတော့ ကျွန်တော်က လုပ်ဖို့လိုအပ်တဲ့ ဘယ်ဟာကိုမဆို ညီအစ်ကိုမောင်နှမတွေကို တက်တက်ကြွကြွနဲ့ ကူညီပေးတဲ့ နားလည်မှုရှိတဲ့၊ ထောက်ထားတတ်တဲ့ အဖွဲ့ခေါင်းဆောင်ပေါ့။ ဒါပေမဲ့ ကျွန်တော့်ရဲ့ တကယ့် ရည်ရွယ်ချက်နဲ့ ပန်းတိုင်က ကျွန်တော့်ရဲ့ ကိုယ်ပိုင်ဂုဏ်နဲ့ အဆင့်အတန်းအတွက် အကျိုးရှိတာတွေကို လုပ်ဖို့၊ လူတွေရဲ့ စိတ်နှလုံးကို အရယူပြီး သူတို့လေးစားတာကို ရဖို့ပဲ။ ဒါဟာ လိမ်လည်မှု၊ လှည့်စားမှုတစ်မျိုးပဲ။ ကျွန်တော်က အဆင်းနီသော နဂါးကြီးလက်အောက်က အရာရှိတွေလိုပဲ။ “ပြည်သူကို အစေခံခြင်း” ဆိုတဲ့ အယောင်ဆောင်မှုအောက်မှာ ကိုယ့်ကိုယ်ကိုယ် အမြင်ကောင်းအောင်အတွက်နဲ့ အလုပ်နည်းနည်းလုပ်ပြီး သာမန်လူတွေကို လှည့်စားတဲ့သူပေါ့။ ဒီလိုနဲ့ လူတွေက သူတို့ကို ကြည်ညိုပြီး ချီးမွမ်းကြလိမ့်မယ်လေ။ ကျွန်တော်လဲ အတူတူပါပဲ။ အပြင်ပန်းမှာတော့ ကျွန်တော်က တာဝန်ထမ်းဆောင်ရင်း အလုပ်ရှုပ်နေတယ်။ ဒါပေမဲ့ ကျွန်တော် အလုပ်ကြိုးစားတယ်လို့ လူတွေကို တိတ်တိတ်လေး ထင်စေချင်ခဲ့တယ်။ ကျွန်တော့်ကို လူတွေလေးစားပြီး ကိုးကွယ်စေချင်ခဲ့တယ်။ အကုန်လုံးကို ကျွန်တော့်ဘာသာ တာဝန်ယူလုပ်တာကြောင့် တခြားဘယ်သူကမှ သူတို့တာဝန်မှာ လေ့ကျင့်ဖို့ အခွင့်အရေးသိပ်မရတော့ဘူး။ ဒါပေမဲ့လဲ သူတို့က ကျွန်တော့်ကို လေးစားတုန်းပဲ။ ဘယ်ပြဿနာကိုမဆို ကြုံရတိုင်း ဘုရားကို မရှာဘဲ အဲဒီအစား ဖြေရှင်းဖို့အတွက် ကျွန်တော့်ကို အားကိုးကြတဲ့အထိပေါ့။ သူတို့စိတ်နှလုံးမှာ ဘုရားအတွက် နေရာမရှိခဲ့ဘူး။ ကျွန်တော့်က ကိုယ့်တာဝန်ကို လုံးဝ မှန်မှန်ကန်ကန် ထမ်းဆောင်နေခဲ့တာမဟုတ်ပါဘူး။ ရှင်းပါတယ်။ ကျွန်တော်က မကောင်းမှုလုပ်နေပြီး အန္တိခရစ်ရဲ့ လမ်းကြောင်းကို လျှောက်နေခဲ့တာပဲ။ ကျွန်တော့်ပြဿနာတွေကို ဖြေရှင်းဖို့၊ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားကို အခြေခံပြီး လုပ်တာတွေ ရပ်ဖို့အတွက် သမ္မာတရားစည်းမျဉ်းတွေကို ရှာဖွေတဲ့နေရာမှာ ကျွန်တော့်ကို ဦးဆောင်ဖို့ ဘုရားကို ဆုတောင်းပြီး တောင်းလျှောက်ခဲ့ပါတယ်။

နောက်တော့ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်တော်ဖတ်တယ်။ “သင့်တာဝန်ကို ထမ်းဆောင်ရာတွင် အရာရာတိုင်းကို သင်ကိုယ်တိုင် တာဝန်ယူရန် မလိုအပ်သကဲ့သို့ အလွန်ပင်ပန်းစွာ အလုပ်လုပ်ရန် မလိုအပ်ချေ။ သို့မဟုတ် ‘တစ်ပွင့်တည်းသောပန်း’ မဖြစ်ရပေ၊ သို့မဟုတ် ထူးခြားမနေရပေ။ ထို့ထက် သူတစ်ပါးတို့နှင့် မည်သို့ သဟဇာတဖြစ်စွာ ပူးပေါင်းဆောင်ရွက်ရမည်ကို သင်ယူရန် လိုအပ်သည်။ သင်တတ်နိုင်သမျှ လုပ်ဆောင်ရမည်။ သင်၏ တာဝန်များကို ဖြည့်ဆည်းရမည်။ သင်၏ အားအင်အလုံးစုံကို အသုံးပြုရမည်။ ယင်းမှာ သင့်တာဝန်ကိုထမ်းဆောင်ခြင်း၏ အဓိပ္ပာယ်ဖြစ်သည်။ သင်၏ တာဝန်ကို ထမ်းဆောင်ခြင်းသည် ရလဒ်တစ်ခုကို ရရှိရန်အလို့ငှာ် သင့်တွင်ရှိသော အစွမ်းနှင့် အလင်းအားလုံးကို ထုတ်ဖော်ပြရန် ဖြစ်သည်။ ယင်းမှာ လုံလောက်သည်။ အစဉ်သဖြင့် ကြွားဝါရန်၊ အစဉ်သဖြင့် အဆင့်မြင့်ပုံရသော အရာများကို ပြောဆိုရန် ကိစ္စများကို သင့်ဘာသာသင် လုပ်ဆောင်ရန် မကြိုးစားနှင့်။ အခြားသူများနှင့် အလုပ်လုပ်ဖို့ နည်းလမ်းကို သင်ယူသင့်ပြီး အခြားလူတို့၏ အကြံပြုချက်များကို နားထောင်ပြီး ၎င်းတို့၏ အားသာချက်များကို ရှာဖွေတွေ့ရှိဖို့ အာရုံစိုက်သင့်သည်။ ဤနည်းအားဖြင့် သဟဇာတဖြစ်စွာ ပူးပေါင်းဆောင်ရွက်ခြင်းသည် လွယ်ကူလာသည်။ သင်သည် အစဉ် ကြွားဝါပြီး သင်ပြောသည့်အတိုင်း ဖြစ်စေလျှင် သဟဇာတဖြစ်စွာ ပူးပေါင်းဆောင်ရွက်နေခြင်းမဟုတ်ပေ။ မည်သည့်အရာကို သင်လုပ်ဆောင်နေခြင်းဖြစ်သနည်း။ သင်သည် အခြားသူတို့ကို အနှောင့်အယှက်ဖြစ်စေပြီး နိမ့်ကျစေခြင်းဖြစ်သည်။ အခြားသူတို့အားအနှောင့်အယှက်ဖြစ်စေပြီး နိမ့်ကျစေခြင်းသည် စာတန်၏နေရာတွင် လုပ်ဆောင်နေခြင်းဖြစ်သည်။ ယင်းသည် တာဝန်ထမ်းဆောင်ခြင်းမဟုတ်ပေ။ အခြားသူတို့ကို အနှောင့်အယှက်ဖြစ်စေပြီး နိမ့်ကျစေသောအရာများကို အစဉ်လုပ်ဆောင်လျှင် သင်သည် မည်မျှ အားစိုက်ထုတ်ပါစေ၊ သို့မဟုတ် မည်မျှဂရုစိုက်ပါစေ ဘုရားသခင်က အမှတ်ရမည်မဟုတ်ပေ။ သင့်တွင် အားသာချက်အနည်းငယ်သာ ရှိကောင်းရှိနိုင်သည်။ သို့သော် သင်သည် သူတစ်ပါးတို့နှင့် အလုပ်လုပ်နိုင်စွမ်းရှိလျှင်၊ သင့်တော်သော အကြံပြုချက်များကို လက်ခံနိုင်လျှင်၊ မှန်ကန်သော အရင်းခံအကြောင်းများရှိပြီး၊ ဘုရားအိမ်တော်၏ အလုပ်ကို ကာကွယ်နိုင်လျှင် သင်သည် မှန်ကန်သောသူဖြစ်သည်။ တစ်ခါတစ်ရံတွင် ဝါကျတစ်ကြောင်းမျှဖြင့် ပြဿနာတစ်ခုကို သင် ဖြေရှင်းနိုင်ပြီး လူတိုင်းကို အကျိုးဖြစ်စေနိုင်သည်။ တစ်ခါတစ်ရံတွင် သင်သည် သမ္မာတရား၏ ဖော်ပြချက်တစ်ခုအပေါ် မိတ်သဟာယဖွဲ့ပြီးနောက်တွင် လူတိုင်းက လက်တွေ့လုပ်ဆောင်ရန်လမ်းကြောင်းတစ်ခုရှိပြီး အတူတကွ သဟဇာတဖြစ်စွာ လုပ်ဆောင်နိုင်ကြသည်။ အားလုံးက ဘုံပန်းတိုင်အတွက် ကြိုးပမ်းကြပြီး တူညီသော အမြင်နှင့် ထင်မြင်ချက်များရှိကြသည်။ ထို့ကြောင့် အလုပ်သည် အထူးသဖြင့် ထိရောက်မှုရှိသည်။ သင်သည် ဤအခန်းကဏ္ဍတွင် ပါဝင်ခဲ့သည်ကို မည်သူကမျှ မမှတ်မိခြင်း ဖြစ်ကောင်းဖြစ်နိုင်သော်လည်း၊ သင်က များစွာအားစိုက်ထုတ်ခဲ့သည်ဟု မခံစားရနိုင်သော်လည်း သင်သည် သမ္မာတရားကို လက်တွေ့လုပ်ဆောင်သည့်သူ၊ စည်းမျဉ်းများနှင့်အညီ ဆောင်ရွက်သောသူဖြစ်သည်ကို ဘုရားသခင်က မြင်လိမ့်မည်။ ဘုရားသခင်က သင်ထိုသို့လုပ်ဆောင်ခဲ့သည်ကို အမှတ်ရလိမ့်မည်။ ဤသည်မှာ သင့်တာဝန်ကို သစ္စာစောင့်သိစွာ ထမ်းဆောင်ခြင်းဟု ခေါ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) ဘုရားနှုတ်ကပတ်တော်ကနေ ကျွန်တော့်ပြဿနာတွေကို ရှင်းရှင်းလင်းလင်းမြင်ပြီး လက်တွေ့လုပ်ဖို့ လမ်းကြောင်းတချို့ တွေ့ခဲ့တယ်။ ကျွန်တော့်တာဝန်ကို ကောင်းကောင်းထမ်းဆောင်ချင်ရင် သူများတွေနဲ့ လိုက်ဖက်ညီညီ ညှိနှိုင်းလုပ်တတ်အောင် သင်ရမယ်။ သူတို့အားသာချက်တွေကို အသုံးချခွင့်ပေးဖို့ အာရုံစိုက်ရမယ်။ လူတစ်ယောက်တည်းလုပ်နိုင်တဲ့အရာက အကန့်အသတ်ရှိတယ်။ ဘယ်သူကမှ အလုပ်အကုန်လုံးကို ကိုယ့်ဘာသာလုပ်နိုင်စွမ်းမရှိပါဘူး။ ကျွန်တော်တို့အားလုံး တစ်စိတ်တည်း၊ တစ်ဝမ်းတည်းဖြစ်တဲ့အခါမှ၊ ကျွန်တော်တို့ရဲ့ သက်ဆိုင်ရာ အားသာချက်တွေကို အသုံးချတဲ့အခါမှ ကိုယ့်တာဝန်တွေမှာ ရလဒ်ကောင်းတွေ ရနိုင်တယ်။ အတိအကျပြောရရင် အသင်းတော်အလုပ်ကို ကာကွယ်ပေးဖို့အတွက် လူတွေမှာ မှန်တဲ့ ရည်ရွယ်ချက်တွေရှိတဲ့အခါမှပဲ သူတို့က တာဝန်တွေကို ဘုရားရဲ့ ရည်ရွယ်ချက်တွေနဲ့အညီ လုပ်ဆောင်နေတာပါ။ ဒါက လူတစ်ယောက်တည်းက အလုပ်အားလုံးကို တာဝန်ယူလုပ်နေတာထက် အများကြီးပိုထိရောက်တယ်။ အရင်ကဆို ကျွန်တော်က ဟိုပြေးဒီလွှားနဲ့ အလုပ်ရှုပ်ရင်း ကိုယ်တစ်ယောက်တည်း ထင်ပေါ်အောင် ကြိုးစားနေခဲ့လို့ စိတ်မောလူပန်း ဖြစ်ခဲ့ရုံတင်မက တာဝန်တွေမှာလည်း ကမောက်ကမဖြစ်အောင် လုပ်ခဲ့မိတယ်။ ညီအစ်ကိုမောင်နှမတွေရဲ့ အားသာချက်တွေက အသုံးချမခံရဘဲ အရေးကြီးတဲ့အလုပ်တွေအများကြီး နှောင့်နှေးသွားတယ်။ ဘုရားနှုတ်ကပတ်တော်ရဲ့ ဖွင့်ပြချက်ကို ကိုယ်ပိုင်အပြုအမူနဲ့ ယှဉ်ကြည့်လိုက်တော့ ကိုယ့်တာဝန်မှာ အမြဲအစွမ်းပြနေပြီး သူများတွေနဲ့ လိုက်ဖက်ညီညီ ပူးပေါင်းမလုပ်တာက အသင်းတော်အလုပ်ကို နှောင့်ယှက်တာပဲလို့ ဘာကြောင့်ဘုရားပြောမှန်း နောက်ဆုံးမှာ ကျွန်တော် နားလည်သွားတယ်။

အဲဒီနောက်တော့ ဘုရားနှုတ်ကပတ်တော်ကို သတိရှိရှိနဲ့ လက်တွေ့လုပ်တယ်။ အလုပ်ကို ယုတ္တိကျတဲ့နည်းလမ်းနဲ့ ခွဲလိုက်တယ်။ အရေးကြီးတဲ့အလုပ်တွေကို နောက်ဆက်တွဲလုပ်ဖို့ ကျွန်တော် အဓိကတာဝန်ယူပြီး တခြားအလုပ်တွေကို ညီအစ်ကိုမောင်နှမတွေရဲ့ ကျွမ်းကျင်မှုနယ်ပယ်တွေအပေါ် အခြေခံပြီး သင့်တော်တဲ့ သူတွေကို တာဝန်ပေးခဲ့တယ်။ တခြားလူတွေက သူတို့ မဖြေရှင်းနိုင်တဲ့ ပြဿနာတွေကို ကြုံရတဲ့အခါ စည်းမျဉ်းတွေကို ကျွန်တော်တို့အားလုံး ရှာကြတယ်။ စည်းမျဉ်းတွေကို ညီအစ်ကိုမောင်နှမတွေ နားလည်တာနဲ့ သူတို့က တာဝန်တွေထမ်းဆောင်တဲ့နေရာမှာ အလိုလို ဦးတည်ချက်တစ်ခု၊ လမ်းကြောင်းတစ်ခုရှိကြတယ်။ အခု ဘုရားနှုတ်ကပတ်တော်ကို ကျွန်တော်လက်တွေ့လုပ်တာ နည်းနည်းကြာလာတော့ ညီအစ်ကိုမောင်နှမတွေက တာဝန်တွေမှာ အရင်ကထက်ပိုပြီး ဝန်တာထားစိတ်ရှိတာကို တွေ့ရတယ်။ ပြဿနာတချို့ကို ဖြေရှင်းဖို့အတွက် ကိုယ်တိုင်စလုပ်ပြီး စည်းမျဉ်းတွေကို ရှာနိုင်ကြတယ်။ ဘုရားကို အားကိုးပြီး အလုပ်တချို့ကို အမှီအခိုကင်းကင်းနဲ့ အပြီးလုပ်နိုင်ကြတယ်။ တစ်ခါတလေ ကျွန်တော်တာဝန်ယူရတဲ့အလုပ်တွေမှာ အခက်အခဲတွေကို ကြုံရတော့ ကျွန်တော်လဲ ညီအစ်ကိုမောင်နှမတွေကို အကူအညီတောင်းပြီး အကျိုးအများကြီးရပါတယ်။ ဒီလိုပူးပေါင်းလုပ်တော့ ကျွန်တော်တို့အဖွဲ့က အလုပ်မှာ ရလဒ်တွေ ပိုပိုကောင်းလာတယ်။ ညီအစ်ကိုမောင်နှမတွေက အတိုင်းအတာအမျိုးမျိုးအထိ လက်တွေ့လုပ်နိုင်ပြီး တိုးတက်မှုနည်းနည်းရှိကြတယ်။ ကျွန်တော် တော်တော် ပိုစိတ်အေးပြီး ငြိမ်းချမ်းသွားတယ်။ တဖြည်းဖြည်းနဲ့ ကျွန်တော့်ကိုယ်ပိုင်အလုပ်က ပြဿနာတွေကို ဆင်ခြင်သုံးသပ်ဖို့ စပြီး အချိန်ရလာတယ်။ အတွေ့အကြုံ သက်သေခံချက်ဆောင်းပါးတွေကို ကျွန်တော် ပုံမှန်စပြီး ပြန်ရေးလာခဲ့တယ်။ အရင်ကလောက် ကျွန်တော် အလုပ်ရှုပ်တဲ့ပုံစံမရှိဘူး။ ဒါပေမဲ့ အလုပ်မှာ လမ်းလွဲတာတွေ၊ ပြဿနာတွေကို ဖော်ထုတ်ဖို့ ပိုလွယ်လာတာကို တွေ့ရတယ်။ ကျွန်တော့်တာဝန်မှာလဲ ပိုထိရောက်မှုရှိလာတယ်။


၆၆။ ကျွန်တော့်အလုပ်ဖော်အပေါ် ကျွန်တော် အထင်မသေးတော့ပါ

ချီဟန် ကိုးရီးယားနိုင်ငံ

အသင်းတော်စာအုပ်တွေနဲ့ ပစ္စည်းတွေကို ကျွန်တော် စီမံခန့်ခွဲရတယ်။ ပစ္စည်းမျိုးစုံကို စီမံခန့်ခွဲပြီး သိမ်းဆည်းထားလား၊ သပ်သပ်ရပ်ရပ် စီစဉ်ထားသိုထားလား၊ အထုတ်အသွင်း မှတ်တမ်းတွေက ရှင်းလားဆိုတာတွေကို ကျွန်တော် စစ်ဆေးနေကျပါ။ ကျွန်တော် ပေါ့ဆခဲ့ရင် ပစ္စည်းတွေ ရှုပ်ကုန်မှာ ကျွန်တော် စိုးမိတယ်။ ကျွန်တော်နဲ့ အလုပ်အတူလုပ်တဲ့ အစ်ကိုချန်က ပေါ့ဆပြီး သန့်ရှင်းမှုကို အာရုံမစိုက်ဘူး။ တစ်ခါတလေ သူက ပစ္စည်းတွေကို ပစ်ချတယ်၊ စုပုံထားလိုက်တယ်။ ဒီတော့ သူနဲ့ပတ်သက်ရင် ကျွန်တော် အမြဲတမ်း စိတ်ပူရပြီး သူ့အလုပ်ကို အမြဲ စစ်ဆေးရတာပေါ့။ အစ်ကိုချန် ပစ္စည်းတွေ အထားမှားတာ ကျွန်တော် မြင်တိုင်း၊ ပစ္စည်းတွေအတွက် အထုတ်အသွင်း မှတ်တမ်းတွေ မရှင်းတာမြင်တိုင်း ကျွန်တော့်မှာ စိုးရိမ်ကြောင့်ကြလွန်းလို့ ဒေါသထွက်ပြီး သူ့ကို ကူညီဖို့ မိတ်သဟာယမပြုခဲ့ဘူး။ အစတော့ ကိုယ့်ညီအစ်ကိုရဲ့ ခံစားချက်တွေကို ဆင်ခြင်ပေးပြီး ကိုယ့်လေသံနဲ့ စကားအသုံးအနှုန်းကို သတိထားခဲ့ပါတယ်။ ဒါပေမဲ့ အချိန်ကြာလာတာနဲ့အမျှ၊ အဲဒါတွေကို ကျွန်တော် ဂရုမစိုက်တော့ဘူး။ ဒီဟာမှားတယ်၊ ဟိုဟာမှားတယ်လို့ သူ့ကို အချိန်ပြည့်ပြောခဲ့တယ်။ တစ်ခါတလေ ဒေါသထွက်ပြီး သူ့ကို ဆူပူပြောဆိုမိတယ်။ “ဘာလို့ ပစ္စည်းတွေကို နေရာတလွဲတွေ ထားပြန်တာလဲ။ ဒီမှာတစ်ခု၊ ဟိုမှာ တစ်ခု လျှောက်ထားတယ်။ ကိုယ်တွေ့တဲ့နေရာမှာ ကိုယ်ပြန်ထားလို့မရဘူးလား။ အစ်ကို ကိစ္စပြီးရင် ပြန်ရှင်းလိုက်တာ ခဏလေးပဲ ကြာမှာ၊ ဒါပေမဲ့ အစ်ကို့မှာတော့ တစ်ခုခုကို မပြီးမပြတ် မထားရဘဲကို မနေနိုင်ဘူး။ ပြီးရင် ဘယ်တော့မှ ပြန်မရှင်းဘူး...” လို့ပေါ့။ အစ်ကိုချန်အပေါ် ကျွန်တော့်သဘောထားက ပိုပိုဆိုးလာတယ်။ တစ်ခါတလေ ရှုပ်နေတာတွေကို သူ့ကို ရှင်းခိုင်းဖို့ အမိန့်ပေးတဲ့ လေသံကို သုံးခဲ့တယ်။

တစ်ခါက အထုတ်အသွင်း မှတ်တမ်းတွေကို ကြည့်နေတဲ့အချိန်မှာ သူက တစ်ခုကို ပြင်ရေးထားတာ ဆိုးလွန်းလို့ ဖတ်လို့မရတာကို ကျွန်တော် တွေ့လိုက်ရတယ်။ ကျွန်တော် ချက်ချင်း ဒေါသတွေထွက်ပြီး တွေးမိတယ်။ “သူ ဒီမှာ ဘာရေးထားမှန်းတောင် ငါ မှန်းလို့မရဘူး။” လို့ပေါ့။ အစ်ကိုချန်ဆီ ချက်ချင်းသွားလိုက်တယ်။ ဆရာက တပည့်ကို ဆူသလိုမျိုး မှတ်တမ်းတွေကို ကိုင်ပြီး တစ်ခုချင်း ဘာလဲဆိုတာ မေးခဲ့တယ်။ ကျွန်တော် ပြောလိုက်တယ်။ “ကျွန်တော် အခု ဘာလုပ်ချင်လဲဆိုတာ အစ်ကိုသိလား။ ဒီမှတ်တမ်းတွေကို ခေါင်းဆောင်ဆီကို ယူသွားချင်တယ်။ ဒါမှ အစ်ကို့တာဝန်မှာ ဘယ်လိုနေတယ်ဆိုတာ၊ အစ်ကို ဘယ်လောက်ပေါ့ဆတယ်ဆိုတာကို သူတွေ့နိုင်မှာ။” လို့ပေါ့။ အစ်ကိုချန်က မျက်နှာမှာ အပြစ်ရှိပုံပေါက်လာပြီး နောင်မှာ အာရုံစိုက်ပါ့မယ်လို့ ပြောခဲ့တယ်။ ဒီတစ်ခါက မတော်တဆဖြစ်တာပါတဲ့။ သူမှတ်တမ်းလုပ်နေတုန်း အရေးကြီးကိစ္စကို ကိုင်တွယ်ဖို့ သူ့ဆီ ဖုန်းခေါ်တာနဲ့ သူမေ့သွားတာပါ ဒါပေမဲ့ သူ့ကို ရှင်းပြခွင့်မပေးဘဲ၊ ကျွန်တော် ဒေါသတကြီးပြောခဲ့တယ်။ “ဒါမျိုးထပ်ဖြစ်ရင်၊ မှတ်တမ်းစာရွက်ကို ခေါင်းဆောင်ဆီ တန်းပေးမှာ။ သူ့ကိုပဲ ကိုင်တွယ်ခိုင်းလိုက်မယ်။” လို့ပေါ့။ မကြာခင်မှာ အစ်ကိုချန်ရဲ့ မှတ်တမ်းစာရွက်တစ်ခုမှာ ဝါးတားတားအစွန်းအထင်းတစ်ခုကို ကျွန်တော် ထပ်တွေ့ပြန်တယ်။ ဒီတစ်ခါတော့ ကျွန်တော် ပိုတောင် ဒေါသထွက်သွားတယ်။ အစ်ကိုချန်ဆီကို မေးဖို့သွားလိုက်တယ်။ “အစ်ကို့ကို ပြောပြီးပြီဗျာ။ အစ်ကိုအမှားလုပ်ရင် နောက်တစ်နေရာမှာ ပြန်ရေးပါ။ အပေါ်က ထပ်ပြီးမရေးပါနဲ့လို့။ အစ်ကို အမှားပြင်ထားတာကို ကြည့်ဦး။ အစ်ကိုဘာရေးထားလဲ ဘယ်သူသိမှာလဲ။ ကျွန်တော် သေချာမမြင်ရဘူး။ အစ်ကို့ကို လာမေးနေရတယ်။ ဒါက စိတ်ရှုပ်စရာလို့ မထင်ဘူးလား။ အစ်ကိုမရှုပ်ရင်တောင် ကျွန်တော်ရှုပ်တယ်။” လို့ပေါ့။ ကျွန်တော် စိတ်တိုနေပြန်ပြီဆိုတာ တွေ့တော့ မှတ်တမ်းစာရွက်ကို ကောက်ကိုင်ပြီး သူက ပြောတယ်။ “ဒါဆို အစ်ကို ထပ်ပြင်ရေးလိုက်မယ်။” တဲ့။ ကျွန်တော် ဒေါသတကြီး အော်ပါလေရော။ “လုပ်မနေနဲ့တော့။ အဲဒါနဲ့ ပြင်လို့ရမှာ မဟုတ်ဘူး။” ပေါ့။ အဲဒါပြောပြီးတော့ ထွက်လာလိုက်တယ်။ လက်ထဲမှာ မှတ်တမ်းစာရွက်ကို ကိုင်ပြီး အဲဒီမှာ ထိုင်ရင်း ဘာလုပ်ရမှန်းမသိဖြစ်နေတဲ့ ကျွန်တော့်ညီအစ်ကိုကို ထားရစ်ခဲ့တယ်။ အဲဒီအချိန်မှာ နည်းနည်းလွန်သွားမှန်းကို ကျွန်တော် သဘောပေါက်ခဲ့တယ်။ ဒါပေမဲ့ သိပ်မတွေးဘဲ၊ ကိစ္စကလည်း ပြီးသွားတယ်။ နှစ်ရက်သုံးရက်ကြာတော့၊ အသေးအဖွဲကိစ္စတစ်ခုကြောင့် အစ်ကိုချန်ကို ကျွန်တော် စိတ်တိုပြန်ရော။ သူကလည်း ကျွန်တော့်ကို စိတ်တိုတယ်။ ပြီးတော့ ကျွန်တော်တို့ စကားများကြတယ်။ ကျွန်တော်တို့ သင့်သင့်မြတ်မြတ် အတူအလုပ်မလုပ်နိုင်တာ ခေါင်းဆောင်သိသွားတော့ ကျွန်တော့်ကို မိတ်သဟာယပြုပေးပြီး ဘုရားနှုတ်ကပတ်တော် တစ်ပိုဒ် ဖတ်ပြခဲ့တယ်။ “အန္တိခရစ်တစ်ဦးသည် မည်သည့်တာဝန်ကို ထမ်းဆောင်သည်ဖြစ်စေ၊ မည်သူနှင့် ပူးပေါင်းလုပ်ကိုင်သည်ဖြစ်စေ သဘောထားကွဲလွဲမှုများ၊ အငြင်းပွားမှုများ အစဉ်ရှိကြသည်။ ၎င်းတို့သည် သူတစ်ပါးတို့အား အစဉ် ဩဝါဒပေးလိုပြီး သူတစ်ပါးတို့ အလေးထားခြင်းကို ခံလိုကြသည်။ ဤသို့သောသူသည် မည်သူနှင့် ပူးပေါင်းလုပ်ကိုင်နိုင်သနည်း။ မည်သူနှင့်မျှ မလုပ်ကိုင်နိုင်ပေ။ ၎င်းတို့၏ ဖောက်ပြန်ပျက်စီးသော စိတ်သဘောထားသည် ပြင်းလွန်းသည်။ ၎င်းတို့သည် မည်သူနှင့်မဆို ပူးပေါင်းလုပ်ကိုင်ရန် မတတ်နိုင်ရုံသာမက အခြားလူများကို အထက်စီးမှနေ၍ အစဉ်သဖြင့် ဩဝါဒပေးပြီး ချုပ်ချယ်သည်။ လူတို့၏ ကုပ်ပေါ်တွင် အစဉ်ခွစီးလိုပြီး လူတို့၏ နာခံမှုကို အတင်းအကြပ် တောင်းဆိုသည်။ ဤသည်မှာ စိတ်သဘောထားနှင့်ဆိုင်သည့် ပြဿနာတစ်ခုသက်သက် မဟုတ်ပေ။ ၎င်းတို့သည် အသိစိတ်၊ သို့မဟုတ် ဆင်ခြင်တုံတရားမရှိဘဲ ၎င်းတို့၏ လူ့သဘာဝတွင်လည်း တစ်ခုခုက အလွန်ပင်မှားယွင်းနေသည်။...လူတို့ပုံမှန် ပေါင်းသင်းဆက်ဆံရန်အတွက် ပြည့်မီရမည့် အခြေအနေတစ်ခု ရှိသည်။ ၎င်းတို့သည် ပူးပေါင်းလုပ်ကိုင်ခြင်း မပြုနိုင်မီတွင် အနည်းဆုံး အသိစိတ်နှင့် ဆင်ခြင်တုံတရား၊ စိတ်ရှည်ခြင်းနှင့် သည်းခံခြင်းရှိရမည်။ လူတို့အနေဖြင့် တာဝန်ထမ်းဆောင်ရာတွင် ပူးပေါင်းလုပ်ကိုင်နိုင်ဖို့ဆိုလျှင် တစ်စိတ်တစ်ဝမ်းတည်းရှိရန်၊ မိမိတို့၏ အားနည်းချက်များကို သူတစ်ပါးတို့၏ အားသာချက်များဖြင့် ဖြည့်စွက်နိုင်ရန် လိုအပ်သည့်အပြင် စိတ်ရှည်ပြီး သည်းခံနိုင်ရန်၊ ပြုမူနေထိုင်ခြင်း အခြေခံစည်းမျဉ်း ရှိရန်လည်း လိုအပ်သည်။ ဤနည်းအားဖြင့်သာ ၎င်းတို့သည် အခင်အမင်မပြတ် အဆင်ပြေနိုင်သည်။ တစ်ခါတစ်ရံတွင် ပဋိပက္ခများ၊ အငြင်းပွားမှုများ ဖြစ်ပေါ်နိုင်သော်လည်း ဆက်လက်၍ ပူးပေါင်းလုပ်ကိုင်နိုင်ကြသည်။ အနည်းဆုံးအနေဖြင့် မည်သည့်ရန်လိုမှုမျှ ပေါ်ပေါက်လာမည် မဟုတ်ပေ။ လူ့သဘာဝ မရှိသူတိုင်းသည် ငါးခုံးမပင် ဖြစ်သည်။ သာမန်လူ့သဘာဝ ရှိသူတို့သည်သာ သူတစ်ပါးတို့နှင့် အလွယ်တကူ ပူးပေါင်းလုပ်ကိုင်ပြီး သူတစ်ပါးတို့ကို စိတ်ရှည်သည်းခံကြသည်။ ၎င်းတို့သည်သာ အခြားလူများ၏ ထင်မြင်ချက်များကို နားထောင်ကြလိမ့်မည်။ သူတစ်ပါးတို့နှင့် ဆွေးနွေးရန် အလုပ်လုပ်သောအခါ နှိမ့်ချကြလိမ့်မည်။ ၎င်းတို့သည်လည်း ဖောက်ပြန်ပျက်စီးသော စိတ်သဘောထားများရှိပြီး သူတစ်ပါးတို့ကို ၎င်းတို့အပေါ် အလေးထားစေလိုသောဆန္ဒ အမြဲရှိသည်။ ၎င်းတို့၌လည်း ထိုရည်ရွယ်ချက်ရှိသည်ပင်။ သို့သော် ၎င်းတို့သည် အသိစိတ်နှင့် ဆင်ခြင်တုံတရားရှိသောကြောင့်၊ သမ္မာတရားကို ရှာဖွေနိုင်ပြီး မိမိကိုယ်ကို သိသောကြောင့်၊ ဤသို့သော အပြုအမူက မသင့်တော်သည်ကို ၎င်းတို့ခံစားရသောကြောင့်၊ စိတ်နှလုံးတွင် အပြစ်ကို ခံစားရပြီး ချုပ်တည်းနိုင်စွမ်း ရှိသောကြောင့် သူတစ်ပါးတို့နှင့် ပူးပေါင်းဆောင်ရွက်နိုင်ကြသည်။ ဤသည်မှာ ဖောက်ပြန်ပျက်စီးသော စိတ်သဘောထားတစ်ခု ပွင့်အန်ထွက်လာခြင်းပင်ဖြစ်သည်။ ၎င်းတို့သည် ဆိုးယုတ်သောလူများ မဟုတ်သကဲ့သို့ အန္တိခရစ်တစ်ဦး၏ အနှစ်သာရလည်း မရှိပေ။ ၎င်းတို့သည် သူတစ်ပါးတို့နှင့် ပူးပေါင်းဆောင်ရွက်နိုင်ကြသည်။ ၎င်းတို့သည် ဆိုးယုတ်သောလူများ၊ သို့မဟုတ် အန္တိခရစ်များဖြစ်နေလျှင် သူတစ်ပါးတို့နှင့် ပူးပေါင်းဆောင်ရွက်ရန် ဖြစ်နိုင်မည်မဟုတ်ပေ။ ဤသည်မှာ ဘုရားအိမ်တော်မှ ရှင်းထုတ်ခံရသည့် ဆိုးယုတ်သော လူများနှင့် အန္တိခရစ်များတွင် ဖြစ်ပျက်သောပုံစံဖြစ်သည်။ ၎င်းတို့သည် မည်သူနှင့်မျှ လိုက်ဖက်ညီစွာ ပူးပေါင်းဆောင်ရွက်နိုင်ခြင်း မရှိပေ။ ထို့ကြောင့် ၎င်းတို့အားလုံးသည် ဖော်ထုတ်ခံရပြီး စွန့်ပစ်ခံရသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားနှုတ်ကပတ်တော် ဖတ်ပြီးတော့၊ ခေါင်းဆောင်က ကျွန်တော့်ကို သတိပေးတယ်။ “လူတွေနဲ့တည့်ဖို့ဆိုတာ၊ သူတို့ကို အနည်းဆုံးတော့ လေးစားဖို့လိုတယ်။ ရှင်က အစ်ကိုချန်ကို ဒါမျိုး တစ်ချိန်လုံး အော်ပြီး အပြစ်တင်ရင်၊ သာမန်လေးစားမှုတောင် မရှိဘူးလေ။ ဒါဟာ ရှင်မာနထောင်လွှားလွန်းရာ မကျဘူးလား။ သူ့ကို တစ်နေ့လုံး မျက်လုံးဒေါက်ထောက်ကြည့်ပြီး သူလုပ်သမျှ ရှင်အထင်သေးတယ်။ ပြဿနာတွေကို ဘယ်တော့မှ မလွှတ်ပေးဘူး။ ဒါသင့်တော်ရဲ့လား။ အစ်ကိုချန်က အလုပ်ရှုပ်ပြီး သူ့မှတ်ဉာဏ်ကလည်း မကောင်းဘူး။ တချို့ပြဿနာတွေဟာ ရှောင်လို့မရဘူးလေ။ သူ့ကို ကောင်းကောင်း ဆက်ဆံပြီး ပိုမကူညီသင့်ဘူးလား။ အဲဒီအပြင် သူက မပြတ်တိုးတက်နေတာ။ ဒါပေမဲ့ ရှင်ကရော။ ရှင့်မှာ ရှင့်စိတ်သဘောထားနဲ့ လူ့သဘာဝမှာ ပြဿနာရှိနေတယ်။ လူတွေကို အမြဲအော်နေတာက ဖောက်ပြန်ပျက်စီးတဲ့ စိတ်သဘောထားပဲ။ ရှင်က သူများမျက်ချေးပဲမြင်ပြီး ကိုယ့်မျက်ချေးကိုယ်မမြင်တာ မဟုတ်ဘူးလား။” တဲ့။

အဲဒီနောက်မှာ ခေါင်းဆောင်က ဘုရားနှုတ်ကပတ်တော် နောက်တစ်ပိုဒ်ကို ကျွန်တော့်ကို ဖတ်ပြတယ်။ “သင်တို့ အဘယ်အရာကို ပြောမည်နည်း။ အခြားသူများနှင့် ပူးပေါင်းဆောင်ရွက်ခြင်းသည် ခက်ခဲသလော။ လွယ်ကူသည်ဟုပင် သင်ပြောနိုင်သည်။ သို့ရာတွင် လူများသည် ဤအရာကို ခက်ခဲသည်ဟု အဘယ်ကြောင့် ခံစားနေရသေးသနည်း။ အကြောင်းမှာ ၎င်းတို့၌ ဖောက်ပြန်ပျက်စီးသော စိတ်သဘောထားများ ရှိသောကြောင့်ဖြစ်သည်။ လူ့သဘာဝ၊ အသိစိတ်နှင့် ဆင်ခြင်တုံတရားရှိသူများအတွက်မှာမူ၊ အခြားသူများနှင့် ပူးပေါင်းဆောင်ရွက်ခြင်းသည် အတော်အတန် လွယ်ကူပြီး ဤသည်မှာ ပျော်ရွှင်ဖွယ်တစ်ခုဟု ၎င်းတို့ ခံစားရနိုင်သည်။ အကြောင်းမှာ အမှုကိစ္စများကို မိမိတို့ဘာသာ ဖြစ်မြောက်အောင်မြင်ရန်မှာ မည်သူ့အတွက်မျှ မလွယ်ကူသဖြင့် ၎င်းတို့သည် မည်သည့်နယ်ပယ်တွင် ပါဝင်ပတ်သက်သည်ဖြစ်စေ၊ သို့မဟုတ် ၎င်းတို့လုပ်ဆောင်နေသည့်အရာတွင်၊ အမှုအရာများကို ထောက်ပြဖို့နှင့် အကူအညီပေးဖို့ တစ်စုံတစ်ယောက် ရှိသည်မှာ အစဉ်သဖြင့် ကောင်းသောကြောင့် ဖြစ်သည်။ မိမိတို့ဘာသာ လုပ်ဆောင်ခြင်းထက် များစွာသာ၍ လွယ်ကူပေသည်။ ထို့အပြင် လူတို့၏ အစွမ်းအစက စွမ်းဆောင်နိုင်သည့်အရာ၊ သို့မဟုတ် ၎င်းတို့ ကိုယ်၌က တွေ့ကြုံနိုင်သည့်အရာတွင် အကန့်အသတ် ရှိပေသည်။ မည်သူတစ်ဦးတစ်ယောက်မျှ လုပ်ငန်းအားလုံးကို မကျွမ်းကျင်နိုင်ပေ။ လူတစ်ဦးအတွက် အရာအားလုံးကို သိဖို့၊ အရာအားလုံးကို သင်ယူဖို့၊ အရာအားလုံးကို ဖြစ်မြောက်အောင်မြင်ဖို့ မဖြစ်နိုင်ချေ။ ယင်းမှာ မဖြစ်နိုင်သကဲ့သို့၊ လူတိုင်းသည် ထိုသို့သော အသိစိတ်ကို ပိုင်ဆိုင်သင့်သည်။ ထို့ကြောင့်၊ သင်သည် မည်သည့်အရာကိုလုပ်လုပ်၊ ထိုအရာက အရေးကြီးသည်ဖြစ်စေ၊ မကြီးသည်ဖြစ်စေ သင့်ကိုကူညီရန်၊ သင့်ကို နည်းပေးလမ်းညွှန်မှုများ ပေးရန်၊ အကြံဉာဏ်ပေးရန်နှင့် အမှုအရာများအတွက် သင့်ကိုကူညီရန် အမြဲတမ်း လူများရှိနေသင့်သည်။ ဤနည်းဖြင့် သင်သည် အမှုအရာများကို ပို၍မှန်ကန်စွာ လုပ်ဆောင်လိမ့်မည်ဖြစ်ကာ အမှားများလုပ်မိရန် ပို၍ခက်ခဲပြီး လမ်းကြောင်းလွဲရန် ဖြစ်နိုင်ခြေ ပို၍နည်းပါးလိမ့်မည်— ယင်းမှာ ကောင်းကျိုးအတွက်ချည်းသာ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားနှုတ်ကပတ်တော် ဖတ်ပြီးတော့၊ ခေါင်းဆောင်က ထပ်မိတ်သဟာယပြုခဲ့ပြီး နောက်ဆုံးမှာ မေးတယ်။ “ပစ္စည်းတွေကို ကိုယ့်ဘာသာ စီမံခန့်ခွဲရမယ်ဆိုရင်၊ အမှားမရှိအောင် ရှင်လုပ်နိုင်မလား။” တဲ့။ ကျွန်တော် ရှက်ပြီးပြောခဲ့တယ်။ “မလုပ်နိုင်ပါဘူး။” ပေါ့။ ခေါင်းဆောင်က ပြောတယ်။ “အဲဒါ မှန်တယ်။ လူတိုင်းက အကုန်မသိနိုင်ဘူး။ လူတိုင်းက ကိုယ့်တာဝန်တွေ ထမ်းဆောင်ဖို့ အလုပ်ဖော် လိုကြတယ်။ ရှင်က သင့်သင့်မြတ်မြတ် ပူးပေါင်းမလုပ်နိုင်ရင်၊ ကိုယ့်တာဝန်ကို ဘယ်လိုကောင်းအောင် လုပ်နိုင်မှာလဲ။ ဒါကို ချင့်ချိန်ပြီး ကိုယ့်ပြဿနာတွေကို ဆင်ခြင်ဖို့ လိုတယ်။” တဲ့

ကျွန်တော် ပြန်ရောက်လာတော့ တကယ် ဝမ်းနည်းမိတယ်။ ကိုယ့်မှာရှိတဲ့ ပြဿနာကြီးကို ကျွန်တော် ဘယ်လိုများ သတိမပြုမိနိုင်ရတာလဲ။ ကျွန်တော့် လူ့သဘာဝက ကောင်းပြီး ကိုယ့်ညီအစ်ကိုမောင်နှမတွေနဲ့ အဆင်ပြေနိုင်တယ်လို့ ကျွန်တော် တွေးဖူးတယ်။ ဒါပေမဲ့ ကိုယ့်တာဝန်မှာ အစ်ကိုချန်နဲ့ ပူးပေါင်းကတည်းက ကျွန်တော်က အမြဲ ကိုယ့်ကိုယ်ကိုယ် မှန်တယ်ထင်တယ်။ ကိုယ့်စိတ်ကူးတွေ၊ လုပ်ရပ်တွေက မှန်တယ်ထင်ခဲ့တယ်။ ကိုယ့်ဆန္ဒအတိုင်း ကိုယ်လိုချင်တာကို သူ့ကို အတင်းအကျပ်လုပ်ခိုင်းတယ်။ သူ့ကို သမ္မာတရားကို မိတ်သဟာယပြုပေးပြီး ကူညီတာမျိုး မရှိခဲ့ဘူး။ ကျွန်တော်က ဒေါသထွက်တယ်၊ သူ့ကို စွပ်စွဲပြီး အပြစ်တင်တယ်။ ကျွန်တော့်မှာ လူ့သဘာဝ၊ ဆင်ခြင်တုံတရား မရှိခဲ့ဘူး။ ကျွန်တော့်ညီအစ်ကိုထက် ပိုတော်တယ်လို့ အမြဲခံစားရလို့ သူ့ကို အထင်သေးခဲ့တယ်။ သူ့ကို ကျွန်တော်က အကောင်းမမြင်တော့ သူ့အားသာချက်နဲ့ အားနည်းချက်တွေကို မှန်မှန်ကန်ကန် မဖော်ထုတ်နိုင်ဘူး။ ကျွန်တော်က အချိန်တိုင်း ကြွားပြီး သူ့ကို နှိမ်ခဲ့တယ်။ နဂိုက အစ်ကိုချန်နဲ့ ကျွန်တော်တို့က ပစ္စည်းတွေကို အတူစီမံဖို့ တာဝန်ရှိပေမဲ့၊ ကျွန်တော်က သူနဲ့ ဘာတစ်ခုမှ မဆွေးနွေးခဲ့ဘူး။ ကျွန်တော် အမြဲတမ်း တစ်ကိုယ်ကောင်းဆန်ပြီး ဆုံးဖြတ်ခွင့်ရမှရတယ်။ အစ်ကိုချန်ကို အမိန့်တွေ ပေးခဲ့တယ်။ သူ့ကို သင်ခန်းစာတွေပေးဖို့ ကြိုးစားရင်း ကလေးလေးလို ခဏခဏ ဆူပူတယ်။ ကျွန်တော့် စိတ်သဘောထားက အရမ်း မာနထောင်လွှားပြီး ဘုရားက အဲဒါကို မုန်းခဲ့တယ်။

ကျွန်တော်က မာနထောင်လွှားသလို၊ အမြဲတမ်း သူများတွေကို ကိုယ့်ကို အတင်းနားထောင်ခိုင်းတယ်။ ဒါပေမဲ့ ဒီပြဿနာကို ဘယ်လိုဖြေရှင်းရမှန်း မသိခဲ့ဘူး။ ဘုရားဆီကို ဆုတောင်းပြီး ဘုရားနှုတ်ကပတ်တော်ထဲမှာ ဆီလျော်တဲ့ အပိုင်းကို ရှာခဲ့တယ်။ တစ်နေ့မှာ ဘုရားနှုတ်ကပတ်တော်ထဲမှာ ကျွန်တော် ဖတ်ခဲ့ရတယ်။ “အန္တိခရစ်များ၌ သူတစ်ပါးတို့အား ထိန်းချုပ်ပြီး စိုးမိုးလိုသည့် ရည်မှန်းချက်နှင့် ဆန္ဒတစ်ခု အစဉ်ရှိနေကြသည်။ ၎င်းတို့သည် လူတို့နှင့် ဆက်ဆံရာတွင် ၎င်းတို့အား မည်သို့မြင်ကြသည်ကို အစဉ်သိလိုကြသည်။ ၎င်းတို့သည် လူတို့၏ စိတ်နှလုံးတွင် အဆင့်အတန်းရှိသလော၊ လူတို့၏ လေးစားကိုးကွယ်ခြင်း ခံရသလောဆိုသည်တို့ကို အစဉ်သိရှိလိုကြသည်။ အန္တိခရစ်သည် မျက်နှာလိုမျက်နှာရလုပ်သူများ၊ သူ့ကို မြှောက်ပင့်ပြီး ဖားသူများကို ကြုံတွေ့သောအခါ အထူးသဖြင့် ပျော်ရွှင်သည်။ သူသည် ထိုလူကို အထက်စီးမှနေ၍ စတင် ဩဝါဒပေးလိမ့်မည်။ အနှစ်မရှိသော စကားများ ပြောရသည်ကို အရသာတွေ့လိမ့်မည်။ ထိုလူအတွက် သမ္မာတရားအဖြစ် လက်ခံရန် စည်းကမ်းများ၊ နည်းလမ်းများ၊ အယူဝါဒများ၊ အယူအဆများကို သွတ်သွင်းလိမ့်မည်။ သူသည် ‘ဤအရာများကို သင်လက်ခံနိုင်လျှင် သမ္မာတရားကိုချစ်ပြီး လိုက်စားသည့်သူ ဖြစ်လိမ့်မည်’ ဟု ဆိုပြီး ဤအရာကို အမွှမ်းတင်ခြင်းပင် ပြုလုပ်လိမ့်မည်။ မရိပ်စားမိသောလူများသည် အန္တိခရစ်ပြောသည့်အရာက မရေမရာဖြစ်သည်ဟု မြင်သော်လည်း၊ သမ္မာတရားနှင့် ကိုက်ညီသလောဆိုသည်ကို မသိသော်လည်း မှန်ကန်သည်ဟု ထင်ကြလိမ့်မည်။ အန္တိခရစ်ပြောသည့်အရာသည် မမှားကြောင်း၊ သမ္မာတရားကို ချိုးဖောက်သည်ဟု မဆိုနိုင်ကြောင်းသာ ၎င်းတို့က ခံစားရလိမ့်မည်။ ဤသို့ဖြင့် ၎င်းတို့သည် အန္တိခရစ်ကို နာခံကြသည်။ လူတစ်ယောက်က အန္တိခရစ်ကို ခွဲခြားသိမြင်နိုင်ပြီး ဖော်ထုတ်နိုင်လျှင် ယင်းသည် အန္တိခရစ်ကို ဒေါသထွက်စေလိမ့်မည်။ အန္တိခရစ်သည် ထိုသူအား မပြောမဆိုနှင့် စွပ်စွဲမှုများ၊ ရှုတ်ချမှုများ၊ ခြိမ်းခြောက်မှုများကို စွတ်ပြောလိမ့်မည်ဖြစ်ပြီး အင်အားပြသလိမ့်မည်။ မရိပ်စားမိသောသူသည် လုံးဝ ဦးကျိုးသွားပြီး တလေးတစားဖြင့် ကြမ်းပြင်ပေါ်တွင် ပြားပြားဝပ်နေလိမ့်မည်။ ထိုသူသည် အန္တိခရစ်ကို ကိုးကွယ်လာမည်၊ အားထားလာမည်၊ ကြောက်ပင် ကြောက်လာလိမ့်မည်။ အန္တိခရစ်၏ ဦးဆောင်မှု မရှိလျှင်၊ ၎င်းတို့ကို ကိုင်တွယ်ဖြေရှင်းပြီး ပြုပြင်ပေးမည့် အန္တိခရစ် မရှိလျှင် စိတ်နှလုံးထဲတွင် ရေစုန်မျောနေမည့်အလား၊ ဤအရာများကို ၎င်းတို့ဆုံးရှုံးသွားလျှင် ဘုရားသခင်က ၎င်းတို့အား အလိုရှိမည် မဟုတ်သည့်အလား ဤလူတို့၌ ကျွန်ပြုခံထားရသော ခံစားချက် ရှိကြလိမ့်မည်။ ၎င်းတို့တွင် လုံခြုံစိတ်ချသည့် ခံစားချက်မရှိပေ။ ဤသို့ဖြစ်သောအခါ လူတို့သည် မလုပ်ဆောင်မီတွင် အန္တိခရစ်၏ မျက်နှာရိပ်မျက်နှာကဲကို ကြည့်ရန် သင်ယူကြသည်။ ထိုအန္တိခရစ် စိတ်ဆိုးမည်စိုးသောကြောင့်ဖြစ်သည်။ ၎င်းတို့အားလုံးသည် ထိုသူ စိတ်ကျေနပ်စေရန် မျက်နှာချိုသွေးလိုကြ၏။ ထိုအန္တိခရစ်နောက်သို့ လိုက်ရန် အခိုင်အမာ စိတ်ပိုင်းဖြတ်ထားကြ၏။ အန္တိခရစ်သည် သူလုပ်သည့် အလုပ်အားလုံးတွင် အယူဝါဒစကားများပြောသည်။ သူသည် လူတို့ကို စည်းကမ်းများလိုက်နာရန် ညွှန်ကြားရာတွင် တော်သည်။ သို့သော် မည်သည့်သမ္မာတရားစည်းမျဉ်းများကို စောင့်ထိန်းသင့်သည်၊ သို့မဟုတ် တစ်စုံတစ်ခုကို အဘယ်ကြောင့်လုပ်သင့်သည်၊ သို့မဟုတ် ဘုရားအလိုတော်က မည်သည့်အရာဖြစ်သည်၊ သို့မဟုတ် ဘုရားအိမ်တော်က အလုပ်ကို မည်သို့စီစဉ်သည်တို့ကိုကား မည်သည့်အခါမျှ ၎င်းတို့မပြောပေ။ မည်သည့်အလုပ်က မရှိမဖြစ်လိုအပ်ပြီး အရေးကြီးဆုံးဖြစ်သည်၊ သို့မဟုတ် ကောင်းစွာလုပ်ဆောင်ရမည့် အဓိကအလုပ်က မည်သည့်အလုပ်ဖြစ်သည်တို့ကို မည်သည့်အခါမျှ မပြောပေ။ အန္တိခရစ်တစ်ယောက်သည် ဤအရေးပါသော အရာများနှင့် ပတ်သက်ပြီး မည်သည့်အရာကိုမျှ မပြောပေ။ သူသည် အလုပ်လုပ်ရာတွင်၊ အလုပ်ကို စီစဉ်ရာတွင် သမ္မာတရားကို မည်သည့်အခါမျှ မိတ်သဟာယမဖွဲ့ပေ။ အဘယ်ကြောင့်ဆိုသော် သူသည် သမ္မာတရားစည်းမျဉ်းများကို နားမလည်သောကြောင့် ဖြစ်သည်။ ထို့ကြောင့် သူလုပ်နိုင်သမျှသည် လူတို့ကို စည်းကမ်းနှင့် အယူဝါဒအချို့အား လိုက်နာရန် ညွှန်ကြားခြင်းပင်ဖြစ်သည်။ တစ်ယောက်ယောက်က သူ၏ ပြောဆိုမှုများနှင့် စည်းကမ်းများကို ချိုးဖောက်လျှင် ဝေဖန်အပြစ်တင်ခြင်းကို ခံရပေလိမ့်မည်။ အန္တိခရစ်တစ်ယောက်သည် သူ၏အလုပ်ကို လုပ်သောအခါတွင် ဘုရားအိမ်တော်ကို ခေါင်းစဉ်တပ်လေ့ရှိပြီး အထက်စီးမှနေ၍ သူတစ်ပါးတို့အား ဩဝါဒပေးသည်။ အန္တိခရစ်ပေးသည့် ဩဝါဒများ၏ လွှမ်းမိုးခြင်းကို အလွန်အမင်း ခံရသဖြင့် အန္တိခရစ်တောင်းဆိုသည့်အတိုင်း မလုပ်ဆောင်လျှင် ဘုရားသခင်ကို အပြည့်အဝ တန်ဖိုးမထားခြင်း ဖြစ်လိမ့်မည်ဟုပင် ခံစားရသောသူအချို့ရှိသည်။ ဤသို့သောသူမျိုးသည် အန္တိခရစ်၏ ထိန်းချုပ်မှုအောက်သို့ ရောက်နေပြီဖြစ်သည်။ ဤသည်မှာ အန္တိခရစ်ဘက်မှ ကြည့်လျှင် မည်သို့သောအပြုအမူမျိုး ဖြစ်သနည်း။ ကျွန်ပြုခြင်းပင် ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားဖော်ပြတာက ကျွန်တော့်အခြေအနေ အတိအကျပဲ။ အစ်ကိုချန်နဲ့ အလုပ်လုပ်တော့ သူ့ကို အေးတယ်လို့ သိရတယ်။ အလုပ်မှာ တစ်ခုခုမှားတဲ့အခါ ကျွန်တော်က သူ့ကို ဝေဖန်တော့ သူက လက်ခံပြီး ချေပဖို့ မကြိုးစားခဲ့ဘူး။ သူက ပျော့ညံ့ပြီး ဩဇာပေးလို့လွယ်တယ်လို့ ထင်ခဲ့တယ်။ ဒါနဲ့ ကျွန်တော်က သူ့အပေါ် ဗိုလ်ကျလွန်းပြီး အရာရာမှာ ဆုံးဖြတ်ခွင့်ရမှရတယ်။ အချိန်တော်တော်များများ၊ သူနဲ့ ကိစ္စတွေဆွေးနွေးရင် ကျွန်တော်က ဟန်ပြလုပ်ခဲ့တယ်။ အဆုံးမှာ လုပ်ရမယ့်ဟာကို ကျွန်တော် ဆုံးဖြတ်တယ်။ အဲဒီအပြင် ပစ္စည်းတွေ စီမံဖို့ ကျွန်တော် ဖန်တီးထားတဲ့ ကြိုတင်ကာကွယ်မှုတချို့က ပြဿနာမရှိဘဲ ပစ္စည်းတွေ စီမံဖို့ အထောက်အကူဖြစ်ပုံပေါ်ပေမဲ့၊ ဒီကြိုတင်ကာကွယ်မှုတွေကို ဆီလျော်တဲ့ စည်းမျဉ်းတွေအရ ကျွန်တော် ဖန်တီးခဲ့တာ မဟုတ်ဘူး။ အစ်ကိုချန်ရဲ့ ပြဿနာတွေကို ကိုင်တွယ်ဖို့ ဖန်တီးခဲ့တာ။ သူ့အတွက် အံဝင်ခွင်ကျဖြစ်အောင် လုပ်ထားတယ်လို့ ပြောလို့ရတယ်။ ဒီကြိုတင်ကာကွယ်မှုတွေကို သူမလုပ်နိုင်တိုင်း သူ့ကို စွပ်စွဲပြီး အပြစ်တင်ဖို့ ဆင်ခြင်ရှိခဲ့သလို၊ သူလည်း ပြန်ချေပဖို့ နည်းလမ်းမရှိခဲ့ဘူး။ နောက်ဆုံးတစ်ခေါက်ကလိုပဲ၊ ကျွန်တော် လမ်းညွှန်တဲ့အတိုင်း မှတ်တမ်းစာရွက်ကို သူမလုပ်တော့ သူ့ကို ကျွန်တော်က ဆူဖို့ ဝန်မလေးဘဲ၊ ကိုယ်လိုချင်တာ အတင်းလုပ်ခိုင်းတယ်။ အဲဒီနေ့က သူပြောတာ သတိရမိတယ်။ “မင်း ပစ္စည်းတွေရှင်းနေတာ တွေ့တာနဲ့ အစ်ကို ပုန်းဖို့ ကြိုးစားတယ်။ အစ်ကိုမှန်အောင် မလုပ်ရင် မင်းထပ်ပြီး ဝေဖန်မှာစိုးလို့။” တဲ့။ ဒီအတွေးကြောင့် စိတ်ညစ်ရတယ်။ ကျွန်တော် ဖွင့်ပြတဲ့ ဆိုးယုတ်တဲ့ စိတ်သဘောထားက ကိုယ့်ညီအစ်ကိုကို စိတ်ဆင်းရဲစေပြီး စိတ်ကျဉ်းကျပ်စေခဲ့တယ်။ ဘုရားနှုတ်ကပတ်တော်က ထုတ်ဖော်သလိုပဲ။ “တစ်ယောက်ယောက်က သူ၏ ပြောဆိုမှုများနှင့် စည်းကမ်းများကို ချိုးဖောက်လျှင် ဝေဖန်အပြစ်တင်ခြင်းကို ခံရပေလိမ့်မည်။ အန္တိခရစ်တစ်ယောက်သည် သူ၏အလုပ်ကို လုပ်သောအခါတွင် ဘုရားအိမ်တော်ကို ခေါင်းစဉ်တပ်လေ့ရှိပြီး အထက်စီးမှနေ၍ သူတစ်ပါးတို့အား ဩဝါဒပေးသည်။ အန္တိခရစ်ပေးသည့် ဩဝါဒများ၏ လွှမ်းမိုးခြင်းကို အလွန်အမင်း ခံရသဖြင့် အန္တိခရစ်တောင်းဆိုသည့်အတိုင်း မလုပ်ဆောင်လျှင် ဘုရားသခင်ကို အပြည့်အဝ တန်ဖိုးမထားခြင်း ဖြစ်လိမ့်မည်ဟုပင် ခံစားရသောသူအချို့ရှိသည်။ ဤသို့သောသူမျိုးသည် အန္တိခရစ်၏ ထိန်းချုပ်မှုအောက်သို့ ရောက်နေပြီဖြစ်သည်။” ကျွန်တော့်ပြဿနာက လေးနက်မှန်း နောက်ဆုံးမှာ သဘောပေါက်လိုက်တယ်။ အစ်ကိုချန်နဲ့ တွဲလုပ်ကတည်းက ကျွန်တော့် အန္တိခရစ် စိတ်သဘောထားကို ထုတ်ဖော်ခဲ့တယ်။ အဲဒီအချိန်က ကျွန်တော့်မှာ ဘာအဆင့်အတန်းမှ မရှိပေမဲ့၊ အဆင့်အတန်းသာရှိခဲ့ရင်၊ လူတွေကို စိတ်ကျဉ်းကျပ်အောင်လုပ်ဖို့နဲ့ ထိန်းချုပ်ဖို့ ပိုတောင် လွယ်ဦးမှာ။ အဲဒီအချိန်မှာ ကျွန်တော်က အန္တိခရစ်တစ်ယောက်ပဲ ဖြစ်မှာ မဟုတ်လား။ ကျွန်တော်ဟာ သမ္မာတရားကို ရှာဖွေတာ၊ ကိုယ့်ကိုယ်ကိုယ် ဆင်ခြင်တာမှာ အာရုံစိုက်လေ့မရှိဘူး။ သတိမထားမိဘဲ ဖောက်ပြန်ပျက်စီးတဲ့ စိတ်သဘောထားကို ခဏခဏ ပြခဲ့မိတယ်။ ကျွန်တော်က တော်တော်ကို ခံစားချက်မဲ့တာပဲ။

ဘုရားနှုတ်ကပတ်တော်တွေကို တွေးမိတယ်။ “သင်သည် ဘုရားအိမ်တော်သားတစ်ဦးဖြစ်သည့်တိုင် သင်၏ လုပ်ရပ်များတွင် အစဉ် စိတ်မြန်လက်မြန်လုပ်ဆောင်လျှင်၊ သင့်တွင်ရှိသော သဘာဝအတိုင်းဖြစ်သည့်အရာကို အစဉ် ဖော်ထုတ်လျှင်၊ သင်၏ ဖောက်ပြန်ပျက်စီးသော စိတ်သဘောထားကို အစဉ် ဖွင့်ပြလျှင်၊ အမှုအရာများကို လူသား၏ နည်းလမ်းဖြင့်လည်းကောင်း၊ ဖောက်ပြန်ပျက်စီးသော၊ ဆိုးယုတ်သော စိတ်သဘောထားဖြင့်လည်းကောင်း လုပ်ဆောင်လျှင် နောက်ဆုံးအကျိုးဆက်သည် သင်၏ မကောင်းမှုကို လုပ်ဆောင်ခြင်းနှင့် သင်၏ ဘုရားသခင်ကို အာခံခြင်း ဖြစ်လိမ့်မည်။ သင်သည် ထိုတစ်ချိန်လုံးတွင် နောင်တမရဘဲ ရှိပြီး သမ္မာတရားအား လိုက်စားခြင်းလမ်းကြောင်းပေါ်တွင် မလျှောက်လှမ်းနိုင်လျှင် သင်သည် ဖော်ထုတ်ခံရပြီး ထုတ်ပယ်ခံရမည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လက်ခံခြင်းအားဖြင့်သာ ဖောက်ပြန်သော စိတ်သဘောထားကို ဖြေရှင်းနိုင်၏) အစ်ကိုချန်ကို ကျွန်တော် ဘယ်လိုဆက်ဆံခဲ့တယ်ဆိုတာ ပြန်တွေးမိတယ်။ ကိုယ့်မကျေနပ်ချက်နဲ့ မဲဖို့၊ ခဏတာ သာယာမှုလေးအတွက် ကိုယ်ညီအစ်ကိုရဲ့ ခံစားချက်တွေကို လုံးလုံး လျစ်လျူရှုခဲ့တယ်။ မှတ်တမ်းစာရွက်က ဖတ်မရလို့ ကျွန်တော် ဒေါသထွက်တော့ အမှားလုပ်မိတဲ့ကလေးလို အစ်ကိုချန်ကို ကျွန်တော် ဩဝါဒခြွေခဲ့တယ်။ သူက စကားတစ်လုံးမှ မပြောဘဲ ထိုင်နေတယ်။ သူမှားကြောင်းဝန်ခံတော့၊ သူပြောတာကို ကျွန်တော်က အေးတိအေးစက်နဲ့ ငြင်းခဲ့တယ်။ အဲဒီပုံရိပ်က ကျွန်တော့်စိတ်ထဲမှာ စွဲနေတယ်။ မေ့ဖို့မဖြစ်နိုင်ဘူး။ အဲဒါကို ကျွန်တော် တွေးလိုက်တော့ ကိုယ့်စိတ်နှလုံးထဲက နောင်တနဲ့ နာကျင်မှုကို ပြောမပြနိုင်ခဲ့ဘူး။ ကိုယ့်ကိုယ်ကိုယ် မေးမိတယ်။ “ကိုယ့်ညီအစ်ကိုကို ဘာလို့ ဒီလိုဆက်ဆံနိုင်ရတာလဲ။ သူ့ကို လုံးဝ မိတ်သဟာယမပြုဘူး၊ မကူညီဘူး။ ဒီတော့ သူ့ကို ဆူဖို့ ကိုယ့်မှာ ဘာအခွင့်တွေများရှိလို့လဲ။ ဘယ်လိုသတ္တိနဲ့ သူ့ကို ကိုယ့်အစ်ကိုပါလို့ ခေါ်ရတာလဲ။” လို့ပေါ့။ မေးခွန်းတိုင်းက ကျွန်တော့်ကို ဆွံ့ဆစေတယ်။ အရင်က အစ်ကိုချန်ကို အပြစ်တင်ရမယ်လို့ အမြဲထင်ခဲ့တယ်။ သူသာ အမှားအများကြီးရှိတာ၊ ပြဿနာ အများကြီး ရှာတာပေါ့။ အခုတော့ သဘောပေါက်ခဲ့တယ်။ တကယ်ပြဿနာရှိခဲ့တာ ကျွန်တော်ပဲ။ မပြောင်းလဲခဲ့တာ ကျွန်တော်ပဲ။ အရမ်းမာနထောင်လွှားပြီး လူမဆန်ခဲ့တာ ကျွန်တော်ပဲ။ ကျွန်တော် ပြင်းပြင်းထန်ထန် နောင်တရမိတယ်။ ဒါနဲ့ ဘုရားကို တိတ်တိတ် ဆုတောင်းပြီး နောင်တရချင်တယ်လို့ ပြောမိတယ်။

ကိုယ့်ညီအစ်ကိုမောင်နှမတွေကို စည်းမျဉ်းတွေအတိုင်း ဆက်ဆံဖို့နည်းလမ်းကို ရှာခဲ့တယ်။ ဘုရားနှုတ်ကပတ်တော်မှာ ဖတ်ရတယ်။ “ညီအစ်ကိုမောင်နှမများ မည်သို့ပြောဆိုဆက်ဆံရမည် ဆိုသည်နှင့်ပတ်သက်၍ စည်းမျဉ်းများ ရှိရမည်။ သူတစ်ပါး၏ အမှားပေါ်တွင် အမြဲ အာရုံမစိုက်နှင့်၊ သို့ရာတွင် မိမိကိုယ်မိမိ မကြာခဏ ပြန်လည်သုံးသပ်လော့၊ အခြားသူများကို နှောင့်ယှက်ခြင်း၊ သို့မဟုတ် ထိခိုက်ခြင်း ဖြစ်စေသည့် သင်တို့လုပ်ဆောင်ခဲ့သည့်အရာကို နောက်ပိုင်းတွင် ၎င်းတို့အား ဝန်ခံဖို့ အခြေအနေကို ဖန်တီးယူလော့။ မိမိကိုယ်ကို ဖွင့်ဟပြီး မိတ်သဟာယဖွဲ့ရန် သင်ယူလော့။ ဤအရာက အပြန်အလှန် နားလည်မှုရှိစေလိမ့်မည်။ ထို့အပြင် လူတို့သည် ၎င်းတို့အပေါ်သို့ မည်သည့်အရာ ကျရောက်ပါစေ ဘုရားနှုတ်ကပတ်တော်ကို အခြေခံပြီး အမှုအရာများကို ကြည့်ရှုသင့်သည်။ သမ္မာတရား စည်းမျဉ်းများကို ၎င်းတို့နားလည်နိုင်ပြီး လက်တွေ့လုပ်ဆောင်ရန် လမ်းကြောင်းကို ရှာနိုင်လျှင် စိတ်နှလုံးတစ်လုံးတစ်ဝတည်း ဖြစ်လိမ့်မည်။ ညီအစ်ကိုမောင်နှမများကြားရှိ ဆက်ဆံရေးသည် သာမန်ဖြစ်လိမ့်မည်။ မယုံကြည်သူများကဲ့သို့ စာနာစိတ်ကင်းကာ အေးစက်ပြီး ရက်စက်ကြလိမ့်မည် မဟုတ်ပေ။ ထို့ကြောင့် အချင်းချင်းအပေါ် သံသယဝင်ပြီး သတိထားသည့် ၎င်းတို့၏ စိတ်အခြေအနေကို ဖယ်ရှားကြလိမ့်မည်။ ညီအစ်ကိုမောင်နှမများသည် အချင်းချင်း ပို၍ရင်းနှီးလာကြလိမ့်မည်။ တစ်ယောက်နှင့်တစ်ယောက် ပံ့ပိုပေးနိုင်ကြမည်။ အချင်းချင်း ချစ်နိုင်ကြလိမ့်မည်။ အချင်းချင်း ရှောင်ခွာခြင်း၊ အချင်းချင်း မနာလိုဖြစ်ခြင်း၊ အချင်းချင်း ယှဉ်ကြည့်ခြင်း၊ အချင်းချင်း တိတ်တဆိတ် ယှဉ်ပြိုင်ပြီး အာခံခြင်းတို့အစား ၎င်းတို့၏ စိတ်နှလုံးတွင် စိတ်ထားကောင်း ရှိလိမ့်မည်။ အချင်းချင်း သည်းခံပြီး ကြင်နာနိုင်စွမ်းရှိမည်။ အချင်းချင်း ကူညီပံ့ပိုးကြလိမ့်မည်။ လူတို့သည် မယုံကြည်သူများကဲ့သို့ ဖြစ်နေလျှင် ၎င်းတို့၏ တာဝန်ကို မည်သို့ကောင်းစွာ ထမ်းဆောင်နိုင်မည်နည်း။ ဤအရာက ၎င်းတို့၏ အသက်ဝင်ရောက်မှုကို ထိခိုက်မည်သာမက သူတစ်ပါးတို့ကိုလည်း ထိခိုက်ပြီး သက်ရောက်လိမ့်မည်။...လူတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများဖြင့် အသက်ရှင်သောအခါ ဘုရားသခင်ရှေ့တွင် ငြိမ်သက်ခြင်းရှိရန် အလွန်ခက်ခဲသည်။ သမ္မာတရားကို လက်တွေ့လုပ်ဆောင်ပြီး ဘုရားနှုတ်ကပတ်တော်အတိုင်း အသက်ရှင်ရန် အလွန်ခက်ခဲသည်။ ဘုရားသခင်ရှေ့တွင် အသက်ရှင်ရန်အတွက် သင့်ကိုယ်သင် မည်သို့ဆင်ခြင်သုံးသပ်ပြီး သိမြင်ရမည်ကို သင်ယူရမည်။ ဘုရားသခင်ထံ အမှန်တကယ် ဆုတောင်းရမည်။ ထို့နောက်တွင် ညီအစ်ကိုမောင်နှမများနှင့် မည်သို့အဆင်ပြေအောင် ဆက်ဆံရမည်ကို သင်ယူရမည်။ သင်တို့သည် အချင်းချင်း သည်းခံရမည်၊ အချင်းချင်း သက်ညှာရမည်၊ အချင်းချင်းနှင့် ပတ်သက်၍ မည်သည့်အရာက ထူးခြားချက်ဖြစ်သည်၊ သူတစ်ပါးတို့၏ အားသာချက်များက မည်သည့်အရာဖြစ်သည်တို့ကို မြင်နိုင်ရမည်။ ပြီးလျှင် အခြားလူများ၏ ထင်မြင်ချက်များနှင့် မှန်ကန်သည့်အရာများကို လက်ခံရန် သင်ယူရမည်။ သင့်ကိုယ်သင် အလိုမလိုက်နှင့်။ ဆန္ဒရိုင်းများမရှိနှင့်။ အခြားလူများထက် သာသည်ဟု အစဉ်မထင်မြင်နှင့်။ ထို့နောက်တွင် သင့်ကိုယ်သင် ကြီးမြတ်သော ပုဂ္ဂိုလ်တစ်ဦးဦးအဖြစ် ထင်မြင်ပြီး အခြားလူများကို သင်ပြောသည့်အတိုင်း လုပ်ဆောင်ရန်၊ သင့်ကို နာခံရန်၊ သင့်ကို အထင်ကြီးလေးစားရန်၊ သင့်ကို ချီးမြှောက်ရန် အတင်းခိုင်းစေခြင်း မပြလုပ်နှင့်။ ဤသည်မှာ လျော်ကန်မှုမရှိပေ။...ဤသို့ဆိုလျှင် ဘုရားသခင်က လူတို့ကို မည်သို့ဆက်ဆံသနည်း။ ဘုရားသခင်က လူတို့မည်သို့ပုံစံရှိသည်၊ အရပ်ရှည်သလော၊ တိုသလောဆိုသည်တို့ကို ဂရုမစိုက်ပေ။ ထိုအစား လူတို့၏ စိတ်နှလုံးသည် ကြင်နာခြင်းရှိသလော၊ သမ္မာတရားကို ၎င်းတို့ချစ်သလော၊ ဘုရားကို ချစ်ပြီး နာခံသလောဆိုသည်တို့ကို ဘုရားသခင်က ကြည့်သည်။ ဤသည်မှာ လူတို့အပေါ် သူ၏ အပြုအမူကို အခြေခံသည့်အရာ ဖြစ်သည်။ လူတို့သည်လည်း ဤသို့လုပ်ဆောင်နိုင်လျှင် သူတစ်ပါးတို့ကို မျှတစွာ ဆက်ဆံနိုင်မည်။ ဤသို့ဖြင့် သမ္မာတရားစည်းမျဉ်းများနှင့် ကိုက်ညီလိမ့်မည်။ ရှေးဦးစွာ ဘုရားအလိုတော်ကို နားလည်ရမည်။ လူတို့အပေါ် ဘုရားသခင်က မည်သို့ပြုမူသည်ကို ငါတို့သိသောအခါ ငါတို့၌လည်း လူတို့အပေါ် မည်သို့ပြုမူရမည်ဆိုသည်နှင့်ပတ်သက်ပြီး စည်းမျဉ်းနှင့် လမ်းကြောင်းတစ်ခုရှိလာသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရား၏ စစ်မှန်မှုကို ဝင်ရောက်ခြင်း လက်တွေ့လုပ်ဆောင်မှုနှင့်သက်ဆိုင်သည့် စည်းမျဉ်းများ) ဟုတ်တယ်။ ကိုယ့်တာဝန်မှာ အချင်းချင်း ဆက်ဆံကြတဲ့အခါမှာ၊ ကျွန်တော်တို့က သာမန်လူ့သဘာဝကို အနည်းဆုံး အသက်ရှင်နေထိုင်သင့်တယ်။ အချင်းချင်း ပံ့ပိုးကူညီသင့်တယ်။ သည်းခံစိတ်ရှည်ပြီး အချင်းချင်း စောင့်ရှောက်သင့်တယ်။ လူတွေ စည်းမျဉ်းတွေကို ဆန့်ကျင်တဲ့အခါ သမ္မာတရားကို မိတ်သဟာယပြုသင့်တယ်။ ဆိုးရွားတဲ့ကိစ္စတွေမှာ သူတို့ကို ဖော်ထုတ်၊ ပြုပြင်ပြီး ကိုင်တွယ်ဖြေရှင်းနိုင်တယ်။ ဒါကသာ စည်းမျဉ်းနဲ့ကိုက်ညီတဲ့ တစ်ခုတည်းသောလမ်းပဲ။ ညီအစ်ကိုမောင်နှမတွေဟာ နေရာအမျိုးမျိုးက လာကြတယ်။ လူတိုင်းရဲ့ နေထိုင်မှု အခြေအနေတွေ၊ အတွေ့အကြုံ၊ အသက်နဲ့ အစွမ်းအစတို့ကလည်း ကွဲပြားတယ်။ သူတို့ချို့ယွင်းချက်တွေ၊ အားနည်းချက်တွေ ဘာပဲဖြစ်ပါစေ သူတို့ကို ကောင်းကောင်း ဆက်ဆံသင့်တယ်၊ အရမ်း မတောင်းဆိုသင့်ဘူး။ သူတို့ကို စဉ်းစားပေးပြီး သည်းခံသင့်တယ်။ အစ်ကိုချန်းက ထိန်းသိမ်းတာ တော်သလို၊ အလုပ်များနေကျပဲ။ အဲဒီအပြင် သူက ပစ္စည်းတွေ အထုတ်အသွင်းကို စီမံခန့်ခွဲရာမှာလည်း တော်တယ်။ ကျွန်တော်က တာဝန်ပိုယူခဲ့သင့်သလို၊ ပိုနားလည်ပေးသင့်တာ။ ကိုယ့်သဘောအတိုင်း လုပ်ဖို့ သူ့ကို အတင်းမခိုင်းခဲ့သင့်ဘူး။ အဲဒါဟာ လုံးဝ လူ့သဘာဝ မရှိတာပဲ။ ကျွန်တော့်အစ်ကိုက ထိန်းသိမ်းတာတော်တယ်။ သူ့ပြင်ဆင်တဲ့အလုပ်မှာ တာဝန်သိတယ်။ သူ့တာဝန်မှာ ဒုက္ခခံရတာကို မကြောက်ဘူး။ ဒါနဲ့တင် သူဟာ ကျွန်တော့်ထက် အများကြီးသာနေခဲ့တာ။ ဒါပေမဲ့ ကိုယ့်အစ်ကိုရဲ့ အားသာချက်တွေကို ကျွန်တော် မကြည့်ခဲ့ဘူး။ သူ့အားနည်းချက်တွေကို အာရုံစိုက်တယ်၊ သူ့ကို စွပ်စွဲပြီး ဆူပူတယ်။ တော်တော် မာနထောင်လွှားပြီး မိုက်မဲတာပဲ။

နောက်ပိုင်းမှာ ကျွန်တော် ကိုယ့်အခြေအနေကို သတိရှိရှိနဲ့ ပြောင်းပြီး စည်းမျဉ်းတွေအတိုင်း လက်တွေ့လုပ်ဆောင်ခဲ့တယ်။ ကိစ္စတွေ ထပ်ဖြစ်လာတော့၊ ကျွန်တော် ပိုတည်ငြိမ်သွားသလို အစ်ကိုချန်ကိုလည်း ပိုနားလည်လာတယ်။ တစ်ခါ ကျွန်တော် တောက်တိုမည်ရလုပ်ဖို့ အပြင်ထွက်သွားတယ်။ အစ်ကိုချန်က ကိစ္စတွေကို သူ့ဘာသာ စီမံဖို့ ကျန်ခဲ့တယ်။ ခဏကြာတော့ အခြေအနေဘယ်လိုရှိလဲ မေးဖို့ အစ်ကိုချန်ကို ကျွန်တော် ဖုန်းခေါ်လိုက်တယ်။ တည်တည်ငြိမ်ငြိမ် သတိထားပြီး သူက ပြောတယ်။ “ဘယ်လိုထင်လဲ။ မင်းထင်တဲ့အတိုင်း အတိအကျပဲပေါ့။” တဲ့။ ဒါကို ကြားတော့ ကျွန်တော် တော်တော် ဝမ်းနည်းရတယ်။ ကျွန်တော့်ညီအစ်ကိုက ဘာလို့ဒါမျိုးပြောရတာလဲ။ ဒါဟာ အရင်က သူ့ကို ကျွန်တော်ဆက်ဆံပုံက ဖောက်ပြန်ပျက်စီးတဲ့ စိတ်သဘောထားက လာပြီး သူက ဘာမှမလုပ်ဘဲ၊ ဘာတစ်ခုမှ ကောင်းတာမလုပ်ဘူးလို့ အမြဲ ခံစားရစေလို့ မဟုတ်လား။ အဲဒါကို ကျွန်တော် ပိုတွေးလေ၊ ပိုနာကျင်လေပဲ။ သမ္မာတရားကို လက်တွေ့လုပ်ဆောင်ပြီး ကိုယ့်ကိုယ်ကိုယ် ပြောင်းလဲဖို့ ကိုယ့်စိတ်ပိုင်းဖြတ်ချက်ကို အားကောင်းစေခဲ့တယ်။ အစ်ကိုချန်ကို နှစ်သိမ့်စကားပြောခဲ့တယ်။ “နေရာလွဲနေတာတွေ လိုက်ရှာပြီး အချိန်ယူပြီး ရှင်းလိုက်ပါ။ အစ်ကိုက တခြားဟာတွေနဲ့ အလုပ်ရှုပ်နေကျဆိုတော့၊ နည်းနည်းရှုပ်တာကတော့ ရှောင်လို့မရနိုင်ဘူး။ ရှင်းဖို့ အချိန် တကယ်မရှိဘူးဆိုလည်း၊ ကျွန်တော်ပြန်လာမှ အတူတူလုပ်လို့ရပါတယ်။” လို့ပေါ့။ ဖုန်းပြောပြီးတော့ အစ်ကိုချန်က သူ့ဘာသာ စီမံနိုင်မှာ မဟုတ်ဘူးလို့ ထင်လို့၊ အစ်မတစ်ယောက်ကို သူ့ကို ကူညီခိုင်းလိုက်တယ်။ အရင်က ဒါမျိုးဖြစ်ခဲ့တုန်းက သူ့အမှားအတွက် ကျွန်တော် သူ့ကို အမြဲဆူပူပြီး အပြစ်တင်ခဲ့တယ်။ အခု ဒါဖြစ်တော့ သူ့ကို မိတ်သဟာယပြုပြီး ကူညီနိုင်တယ်လေ။ ဒါက သူ့ကို စိတ်ချမ်းသာပြီး စိတ်သက်သာရာရစေတာပေါ့။ ကျွန်တော် ဘုရားကို အရမ်းကျေးဇူးတင်တယ်။ အခု ကိုယ့်မာနထောင်လွှားတဲ့ စိတ်သဘောထားအပေါ် နားလည်မှုတချို့ ရပြီး ကိုယ့်ကိုယ်ကိုယ် နည်းနည်း ချုပ်တည်းလာနိုင်တယ်။ ဒါဟာ ဘုရားနှုတ်ကပတ်တော် ဖတ်တဲ့ ရလဒ်ပဲ။ ဒါက ပြောင်းလဲမှု သေးသေးလေးပဲ၊ ကိုယ့်ဖောက်ပြန်ပျက်စီးတဲ့ စိတ်သဘောထားမှာ အခြေခံကျတဲ့ ပြောင်းလဲမှုနဲ့ မတူဘူးဆိုပေမဲ့ ဒါက ကောင်းတဲ့အစလို့ ကျွန်တော် ထင်မိလို့၊ ကျွန်တော် ပျော်တယ်။ ဘုရားနှုတ်ကပတ်တော်အရ လက်တွေ့လုပ်ဆောင်ပြီး ဝင်ရောက်ရင်၊ ကိုယ့်ဖောက်ပြန်ပျက်စီးတဲ့ စိတ်သဘောထားကို စွန့်ပစ်နိုင်မယ်လို့ ကျွန်တော် ယုံတယ်။ အနန္တတန်ခိုးရှင် ဘုရားသခင်ကို ကျေးဇူးတင်တယ်။


၆၈။ ဂုဏ်နှင့်အဆင့်အတန်းမှ သယ်ဆောင်လာသောနာကျင်မှု

ဖန်းရှန့် တရုတ်နိုင်ငံ

ပြီးခဲ့တဲ့နှစ် မတ်လတုန်းက ကျွန်မ အဖွဲ့ခေါင်းဆောင်အဖြစ်ရာထူးတိုးပြီးတော့ အဖွဲ့တချို့အတွက် ရေလောင်းပေးတဲ့ တာဝန်ကို ယူခဲ့ပါတယ်။ အဲဒီအချိန်က ကျွန်မက ညီအစ်ကိုမောင်နှမတွေထက် ပိုအရည်အချင်းရှိလို့ အဖွဲ့ခေါင်းဆောင်အဖြစ် အရွေးခံရတာလို့ထင်ခဲ့တယ်။ အဲဒါကြောင့် ကျွန်မအရမ်းပျော်ခဲ့တယ်။ ဒါပေမဲ့ နည်းနည်းလည်း စိုးရိမ်မိတယ်။ ကျွန်မအရင်က ဘယ်အလုပ်ကိုမှ မကြီးကြပ်ဖူးတော့၊ ညီအစ်ကိုမောင်နှမတွေရဲ့ပြဿနာတွေကို မဖြေရှင်းပေးနိုင်ဘဲ အလုပ်ကိုကောင်းကောင်း မစီမံနိုင်ရင် သူတို့က ကျွန်မကိုဘယ်လိုထင်ကြမလဲ။ ကျွန်မတာဝန်ကို မထမ်းဆောင်နိုင်လို့ အစားထိုးခံရရင် ရှက်စရာကြီးလေ။ နည်းနည်းစိုးရိမ်မိပေမယ့် ဒါဟာ ဘုရားသခင်ရဲ့ တာဝန်ပေးစေခိုင်းချက်ပဲဆိုတာကို ကျွန်မသိခဲ့တယ်။ အဲဒါကို ဘုရားသခင်ဆီက လက်ခံပြီး နာခံသင့်တယ်ဆိုတာကို သိလို့ တာဝန်ကိုလက်ခံခဲ့ပါတယ်။ အလုပ်နဲ့ ကျွန်မသိပ်အသားမကျသေးတာကို တွေ့တဲ့အတွက် လုပ်ဖော်ကိုက်ဖက် အစ်မတစ်ယောက်က အစပိုင်းမှာ အဖွဲ့နှစ်ဖွဲ့ကိုပဲ ကြီးကြပ်ခိုင်းခဲ့ပါတယ်။ တခြားညီအစ်ကိုမောင်နှမတွေနဲ့ အတူတူစုဝေးရမှာကို တွေးမိရင် ကျွန်မ အရမ်းစိုးရိမ်မိတယ်။ အရင်က ကျွန်မရဲ့အဓိကတာဝန်က ရေလောင်းပေးရတာပါ။ ကျွန်မရဲ့မိတ်သဟာယက အရမ်း အပေါ်ယံဆန်နေရင် ဒါမှမဟုတ် တာဝန်ကို ကျေနပ်လောက်အောင် မထမ်းဆောင်နိုင်ရင် အတော်အတန် ပုံမှန်ပဲလို့ ယူဆလို့ရတယ်။ ဒါပေမဲ့ အခုကျတော့ ကျွန်မက အဖွဲ့ခေါင်းဆောင်ဖြစ်ပြီး ညီအစ်ကိုမောင်နှမတွေရဲ့ အခြေအနေတွေကို ဖြေရှင်းပေးဖို့ သမ္မာတရားကို ပြောဆိုဆွေးနွေးရမယ့်အပြင် သူတို့ရဲ့တာဝန်မှာ ကြုံတွေ့ရတဲ့ ဘယ်အခက်အခဲ၊ ပြဿနာတွေကို မဆို ကူညီဖြေရှင်းပေးရမယ်။ အဲဒါမှပဲ လူတွေက ကျွန်မကိုလက်ခံလာပြီးတော့ အရည်အချင်းရှိတဲ့သူတစ်ယောက်လို့ပြောကြမှာပါ။ ကျွန်မကသာ သူတို့ရဲ့ပြဿနာတွေကို မဖြေရှင်းပေးနိုင်ရင် သူတို့က ကျွန်မကို မလွဲမသွေ အထင်သေးပြီးတော့ နှိမ်ချဆက်ဆံကြမှာပါပဲ။ အဲဒါတွေအကုန်လုံး စဉ်းစားမိတော့ ကျွန်မကိုယ်ကျွန်မ မသေချာတော့ဘဲနဲ့ အရင်တာဝန်ကိုပဲ ဆက်ထမ်းဆောင်တာ ပိုကောင်းမယ်လို့ တွေးမိတယ်။ အနည်းဆုံးတော့ အဲဒီလိုဆိုရင် ကျွန်မအရည်အချင်းမပြည့်မီတာတွေ အရမ်းမသိသာဘဲ သိက္ခာလည်းမကျတော့ဘူးပေါ့။ နောက်ရက်အနည်းငယ်ကြာ၊ အဲဒီအကြောင်းစဉ်းစားပြီး ့အာရုံမစိုက်နိုင်ခဲ့ဘူး။ တွေ့ဆုံပွဲတွေအတောအတွင်းမှာ ကျွန်မရဲ့စိတ်ကိုတည်ငြိမ်အောင် မထားနိုင်ခဲ့ဘူး။ ကျွန်မ ကောင်းကောင်း မိတ်သဟာယမပြုနိုင်ရင် ညီအစ်ကိုမောင်နှမတွေက အထင်သေးမှာကိုပဲ စိတ်ပူနေမိတယ်။ ပိုစိတ်ပူမိလေလေ ပိုကြောက်မိလေပါပဲ။ ညီအစ်ကိုမောင်နှမတွေရဲ့ ပြဿနာတွေရဲ့ ဇစ်မြစ်ကိုမရှာနိုင်ခဲ့သလို၊ အဲဒါတွေကို မဖြေရှင်းပေးနိုင်ခဲ့ဘူး။ တွေ့ဆုံပွဲတွေကိုသွားရမှာတောင် ကြောက်နေမိတယ်။ ကျွန်မအရမ်းစိတ်ဆင်းရဲခဲ့ရလို့ ဘုရားသခင်ရဲ့ရှေ့မှောက်မှာ သွားဆုတောင်းပြီးတော့ ကျွန်မရဲ့အခြေအနေကို ပိုနားလည်အောင် လမ်းပြပေးဖို့ တောင်းဆိုခဲ့ပါတယ်။ အဲဒီအချိန်မှာ ဘုရားသခင်ရဲ့နှုတ်ကပတ်တော်တွေထဲက စာပိုဒ်တစ်ပိုဒ်ကို ကျွန်မတွေ့ခဲ့ပါတယ်။ အဲဒါက “ဖောက်ပြန်ပျက်စီးသော စိတ်သဘောထားများကို ဖြေရှင်းရန် တိကျသည့် လက်တွေ့လုပ်ဆောင်မှုလမ်းကြောင်းတစ်ခု ရှိရမည်” ဆိုတဲ့အထဲကပါ။ “ဖောက်ပြန်ပျက်စီးသော လူသားအားလုံးသည် တူညီသော ပြဿနာတစ်ခုကို ခံစားနေကြသည်။ ၎င်းတို့သည် ဂုဏ်အဆင့်အတန်းမရှိသောအခါ၊ ၎င်းတို့သည် သာမန် ညီအစ်ကိုမောင်နှမများ ဖြစ်ကြသည့်အခါတွင်၊ ၎င်းတို့သည် မည်သူနှင့်မဆို ဆက်ဆံသည့်အခါ သို့မဟုတ် စကားပြောသည့်အခါ၊ မာနကြီးခြင်း မရှိသလို စကားပြောသည့်အခါတွင် ပုံစံ သို့မဟုတ် လေသံတစ်မျိုးဖြင့် ပြောဆိုခြင်း မပြုပေ။ ၎င်းတို့သည် သာမန်၊ ပုံမှန်သာ ဖြစ်ပြီး သူတို့ကိုယ်သူတို့ ပြရုပ်တင်ရန် မလိုပေ။ ၎င်းတို့သည် မည်သည့် စိတ်ပိုင်းဆိုင်ရာ ဖိအားကိုမျှ မခံစားရဘဲ ပွင့်လင်းစွာနှင့် လှိုက်လှိုက်လှဲလှဲ မိတ်သဟာယပြုနိုင်သည်။ ၎င်းတို့သည် ဖော်ရွေပြီး ဆက်ဆံရလွယ်ကူသည်။ ၎င်းတို့သည် အလွန်ကောင်းသော လူများဖြစ်သည်ဟု အခြားလူတို့ ခံစားရသည်။ သို့ရာတွင် ၎င်းတို့သည် ဂုဏ်အဆင့်အတန်းရှိလာသည်နှင့်၊ ၎င်းတို့ကို မည်သူမျှ မမီနိုင်သည့်အလား၊ မာနကြီးလာကြလေသည်။ ၎င်းတို့ကို လေးစားထိုက်သည်ဟု ၎င်းတို့က ထင်မြင်ကြပြီး၊ ၎င်းတို့နှင့် သာမန်လူတို့သည် အမျိုးအစားမတူဟု ထင်မြင်ကြသည်- ၎င်းတို့က သာမန်လူတို့ကို အထင်သေးပြီး အခြားလူတို့နှင့် ပွင့်လင်းစွာ မိတ်သဟာယဖွဲ့ခြင်း မရှိတော့ပေ။ ၎င်းတို့သည် အဘယ်ကြောင့် ပွင့်လင်းစွာ မိတ်သဟာယမဖွဲ့တော့သနည်း။ ၎င်းတို့သည် ယခုအခါတွင် ဂုဏ်အဆင့်အတန်းရှိပြီး ခေါင်းဆောင်များဖြစ်သည်ဟု ထင်မြင်ကြသည်။ ခေါင်းဆောင်တို့သည် ရုပ်သွင်တစ်မျိုးရှိရမည်၊ သာမန်လူတို့ထက် အနည်းငယ် ပိုမြင့်ရမည်၊ ပြီးလျှင် ဝိညာဉ်ရင့်ကျက်မှု ပိုရှိပြီး ပို၍ တာဝန်ယူနိုင်ရမည်ဟု ၎င်းတို့ ထင်မြင်ကြသည်။ သာမန်လူတို့နှင့် ယှဉ်လျှင် ခေါင်းဆောင်တို့သည် ပို၍ စိတ်ရှည်ရမည်၊ ပို၍ဒုက္ခခံပြီး အသုံးတော်ခံနိုင်ရမည်၊ မည်သည့်သွေးဆောင်မှုကိုမဆို တောင့်ခံနိုင်ရမည်ဟု ၎င်းတို့က ယုံကြည်ကြသည်။ ခေါင်းဆောင်တို့သည် ၎င်းတို့၏ မိသားစုဝင်များ မည်မျှ သေဆုံးသည်ဖြစ်စေ ၎င်းတို့ ငိုရမည်ဆိုလျှင်ပင်၊ ၎င်းတို့တွင်ရှိသော ချို့ယွင်းချက်များ၊ အပြစ်အနာအဆာများ သို့မဟုတ် အားနည်းချက်များကို မည်သူမျှ မမြင်နိုင်ရန် တိတ်တဆိတ် ငိုကြရမည် ဖြစ်သည်။ ခေါင်းဆောင်တို့သည် အပျက်သဘောဆောင်လာလျှင် မည်သူ့ကိုမျှ သိခွင့်မပေးရ၊ ယင်းအစား ထိုသို့သောအရာများအားလုံးကို ဖုန်းကွယ်ထားရမည် ဟူ၍ပင် ထင်မြင်ကြသည်။ ဤသည်မှာ ဂုဏ်အဆင့်အတန်းရှိသူတစ်ယောက် လုပ်ဆောင်သင့်သည့်ပုံစံဟု ၎င်းတို့ ယုံကြည်ကြသည်။ ၎င်းတို့သည် မိမိတို့ကိုယ်ကို ဤအတိုင်းအတာအထိ ချုပ်တည်းသည့်အခါ၊ ဂုဏ်အဆင့်အတန်းသည် ၎င်းတို့၏ဘုရားသခင်၊ ၎င်းတို့၏ သခင် ဖြစ်လာပြီ မဟုတ်သလော။ ဤသို့ဖြစ်သောကြောင့် ၎င်းတို့သည် သာမန်လူ့သဘာဝ ပိုင်ဆိုင်သေးသလော။ ၎င်းတို့၌ ဤစိတ်ကူးများရှိသည့်အခါ— ၎င်းတို့သည် ဤကဲ့သို့ မိမိတို့ကိုယ်ကိုယ် ကန့်သတ်ချုပ်ချယ်ပြီး ဤအပြုအမူမျိုးဖြင့် ပြုမူသည့်အခါ— ၎င်းတို့သည် ဂုဏ်အဆင့်အတန်းကို မစွဲမက်လာလေသလော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ) အဆင့်အတန်းနဲ့ ဂုဏ်အရှိန်အဝါတွေရဲ့ ချုပ်နှောင်မှုနဲ့ ဘောင်ခတ်ခြင်းကိုခံနေရတဲ့အတွက် ကျွန်မလွတ်လွတ်လပ်လပ်မနေနိုင်ဘူးဆိုတာကို ဘုရားသခင်ရဲ့နှုတ်ကပတ်တော်တွေက ထုတ်ဖော်ပြလိုက်ပါတယ်။ ကျွန်မအဖွဲ့ခေါင်းဆောင်ဖြစ်မလာခင်က အလုပ်အကြောင်းအမြဲဆွေးနွေးပြီး ပြဿနာတွေကို လူတိုင်းနဲ့ ပြောဆိုဖြေရှင်းပါတယ်။ ကျွန်မတို့ အကုန်လုံးက ညီအစ်ကိုမောင်နှမတွေဖြစ်တဲ့အတွက် ဝိညာဉ်ရှင့်ကျက်မှု ပိုများတာ၊ နည်းတာ ရှိတယ်။ အဲဒါကြောင့် ကျွန်မအပေါ် သူများတွေရဲ့အထင်အမြင်တွေကို စိတ်မပူခဲ့ဘဲနဲ့ လွတ်လွတ်လပ်လပ် ပွင့်ပွင့်လင်းလင်းနေနိုင်ခဲ့တယ်။ ဒါပေမဲ့ ကျွန်မအဖွဲ့ခေါင်းဆောင်ဖြစ်လာတာနဲ့ ကျွန်မက ညီအစ်ကိုမောင်နှမတွေထက် ပိုအဆင့်အတန်းမြင့်တယ်လို့ ရုတ်တရက် ထင်လာပြီးတော့ သမ္မာတရားကို သူတို့ထက်ပိုနားလည်မှဖြစ်မယ်လို့တွေးခဲ့တယ်။ ဒီတော့ သူတို့ရဲ့ပြဿနာတွေနဲ့ အခက်အခဲတိုင်းကို ဖြေရှင်းပေးနိုင်မှ ကျွန်မအလုပ်ကို ကျွန်မ လုပ်နေတာ ဖြစ်တယ်လို့ တွေးမိခဲ့တယ်။ တွေ့ဆုံပွဲကိုမသွားခင်ကတည်းက ညီအစ်ကိုမောင်နှမတွေရဲ့ပြဿနာတွေကို မဖြေရှင်းနိုင်ရင် သူတို့ကအထင်သေးမှာကို စိုးရိမ်နေခဲ့တယ်။ သူတို့အရှေ့မှာ ကျွန်မကိုယ်ကျွန်မ လှည့်စားနေမိမှာစိုးလို့၊ ဘယ်တွေ့ဆုံပွဲကိုမှ ကျွန်မ သွားတောင်မတက်ရဲခဲ့ဘူး။ ကျွန်မအရမ်းနာကျင်ပြီးတော့ စိတ်ဆင်းရဲခဲ့ရပါတယ်။ ကိုယ့်ကိုယ်ကိုယ် ဖျာလိုလိပ် ထိပ်ပေါ်တင်ခဲ့ပြီး ကျွန်မရဲ့အဆင့်အတန်းတစ်ခုကို မစွန့်လွှတ်နိုင်ခဲ့ဘူး။ ဒါကို သုံးသပ်ကြည့်တဲ့အခါ၊ ဂုဏ်နဲ့ အဆင့်အတန်းကို ကျွန်မအရမ်းစွဲလမ်းနေမှန်း သဘောပေါက်ခဲ့တယ်။ သူများတွေရှေ့မှာ ကြည့်ကောင်းအောင် အမြဲကြိုးစားနေပြီးတော့ ကျွန်မရဲ့အားနည်းချက်တွေကို လူသိမယ့် အန္တရာယ်နဲ့ကြုံလာတာနဲ့ ပြရုပ်တင်ပြီး ကိုယ့်ကိုယ်ကိုယ် ဟန်ဆောင်လိုက်တာပဲ။ ရာထူးတိုးတာကို အဆင့်အတန်းတစ်ခုအဖြစ်မှတ်ယူခဲ့ပြီး ဘုရားသခင်ကပေးအပ်တဲ့ တာဝန်နဲ့ စေခိုင်းချက်လို့မယူဆခဲ့ဘူး။ ကိုယ့်ကိုယ်ကိုယ် တည်ဆောက်ဖို့နဲ့ ညီအစ်ကိုမောင်နှမတွေရဲ့ ချစ်ခင်လေးစားမှုကို ရဖို့ အဆင့်အတန်းကို အသုံးပြုချင်ခဲ့တယ်။ ကျွန်မက အောက်တန်းကျပြီး ရှက်ဖို့ကောင်းခဲ့ပါတယ်။

ကျွန်မရင်ထဲကနေ ဘုရားသခင်ကိုဆုတောင်းတယ်။ ဒီဆိုးရွားတဲ့ရည်ရွယ်ချက်တွေနဲ့ အယူအဆတွေကို စွန်လွှတ်ချင်ပါတယ်လို့ပြောခဲ့တယ်။ ပြီးတော့ ဘုရားသခင်နှုတ်ကပတ်တော်တွေရဲ့ စာပိုဒ်တစ်ပိုဒ်ကို တွေးမိတယ်။ “လူသားတို့အား ဘုရားသခင် တောင်းဆိုသောအရာသည် အလုပ်တာဝန်များကို အရေအတွက်တစ်ခုထိ ပြီးစီးနိုင်စွမ်းရှိခြင်း သို့မဟုတ် ဧရာမတာဝန်ယူမှုများကို ပြီးမြောက်ခြင်း မဟုတ်သကဲ့သို့ ကိုယ်တော်သည် ၎င်းတို့အား တာဝန်ကြီးတစ်ခုခုကို စတင်ပြုလုပ်စေလိုသည်လည်း မဟုတ်ပေ။ ဘုရားသခင်က လိုချင်သည်မှာ လူတို့သည် လက်တွေ့ကျသော နည်းလမ်းဖြင့် ၎င်းတို့တတ်နိုင်သမျှအားလုံးကို လုပ်နိုင်စွမ်းရှိရန်နှင့် ဘုရားသခင်၏ နှုတ်ကပတ်တော်များနှင့်အညီ နေထိုင်ရန် ဖြစ်သည်။ ဘုရားသခင်သည် သင့်ကို ကြီးမြတ်ခြင်း သို့မဟုတ် မြင့်မြတ်ခြင်း ရှိစေလိုသည် မဟုတ်သကဲ့သို့၊ သူသည် သင့်အား အံ့သြဖွယ်ရာတစ်ခုခုကို ဖြစ်ပွားစေလိုသည်လည်း မဟုတ်၊ ထို့ပြင် သင့်အထဲ၌ နှစ်လိုဖွယ် အံ့အားသင့်စရာများကို တွေ့လိုခြင်းလည်း မဟုတ်ပေ။ ထိုသို့သောအရာများကို မြင်တွေ့လိုသည်လည်း မဟုတ်ပေ။ ကိုယ်တော်သည် ထိုကဲ့သို့သော အရာများကို အလိုရှိသည် မဟုတ်ပေ။ ဘုရားသခင် အလိုရှိသမျှအားလုံးမှာ သင့်အနေဖြင့် ကိုယ်တော်၏ နှုတ်ကပတ်တော်များကို နားထောင်ရန်နှင့် နားဆင်ပြီးသည်နှင့် တစ်ပြိုင်နက်၊ ၎င်းတို့ကို နှလုံးသွင်းရန်နှင့် လက်တွေ့ကျသောနည်းလမ်းဖြင့် သင် လက်တွေ့လုပ်ဆောင်ရင်း ၎င်းတို့ကို အလေးဂရုပြုရန်ဖြစ်သည်။ ဤသို့ဖြင့် ဘုရားသခင်၏ နှုတ်ကပတ်တော်များသည် သင်၏ အသက်ရှင်နေထိုင်မှုနှင့် သင်၏အသက်တာ ဖြစ်လာစေရန် ဖြစ်သည်။ ဤအကြောင်းကြောင့် ဘုရားသခင် စိတ်ကျေနပ်လိမ့်မည်။...တာဝန်တစ်ခုကို ထမ်းဆောင်ခြင်းက အမှန်တွင် မခက်ခဲသကဲ့သို့ သစ္စာရှိစွာနှင့် လက်ခံနိုင်ဖွယ် စံနှုန်းအထိ ထမ်းဆောင်ရန်လည်း မခက်ခဲပေ။ သင့်အသက်ကို စွန့်လွှတ်ရန်၊ သို့မဟုတ် ခဲရာခဲဆစ် ကိစ္စတစ်ခုခုကို ပြုလုပ်ရန် မလိုပေ၊ သင့်အနေဖြင့် မှန်ကန်သော လမ်းကြောင်းကို လျှောက်လှမ်းလျက်၊ သင့်ကိုယ်ပိုင် ထင်မြင်ချက်များကို ထပ်မဖြည့်ဘဲ၊ သို့မဟုတ် မိမိကိုယ်ပိုင် အရေးကိစ္စကို မလုပ်ဆောင်ဘဲ ဘုရားသခင်၏ နှုတ်ကပတ်တော်များနှင့် ညွှန်ကြားချက်များကို ရိုးသားစွာနှင့် တည်ကြည်ခိုင်မာစွာ လိုက်နာရန်သာ လိုသည်။ အကယ်၍ လူတို့သည် ဤသို့ပြုလုပ်နိုင်ပါက သူတို့၌ ပင်ကိုအားဖြင့် လူသားအသွင် ရှိသည်၊ သူတို့သည် ဘုရားသခင်အပေါ် စစ်မှန်သော နာခံမှုရှိပြီး တကယ့်လူသားတစ်ဦး၏ ပုံသဏ္ဌာန်ဖြစ်သည့် ရိုးသားသော လူတစ်ဦး ဖြစ်လာပြီဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်”) ဘုရားသခင်က ကျွန်မတို့ဆီကအများကြီးမတောင်းဆိုတာကို သူ့ရဲ့နှုတ်ကပတ်တော်တွေကနေတဆင့် ကျွန်မသိလိုက်ရတယ်။ အလုပ်ဘယ်လောက်ပြီးရမယ် ဘာတွေပြီးမြောက်အောင်မြင်ရမယ်လို့ သူက မတောင်းဆိုဘူး။ ဒါမှမဟုတ် အတိုင်းအဆမရှိ အစွမ်းထက်လှတဲ့ မဟာလူသားလိုမျိုးဖြစ်ရမယ်လို့လည်း မတောင်းဆိုပါဘူး။ သူက ကျွန်မတို့ကို စစ်မှန်တဲ့ဖန်ဆင်းခံတွေဖြစ်ပြီးတော့ သူတောင်းဆိုတဲ့အတိုင်း ကျွန်မတို့ရဲ့တာဝန်တွေကို လက်တွေ့ကျကျ ကျေပွန်အောင်ထမ်းဆောင်စေချင်ရုံပါ။ ဘုရားသခင်က ကျွန်မကို အဖွဲ့ခေါင်းဆောင်တာဝန်နဲ့ မြှင့်တင်ပေးတဲ့အချိန်မှာ ဂုဏ်နဲ့ အဆင့်အတန်းနောက်ကို လိုက်စေချင်တာမဟုတ်ဘူး။ သူ့ရဲ့တာဝန်ပေးစေခိုင်းချက်ကို လက်ခံပြီးတော့ သမ္မာတရားကို လက်တွေ့ကျကျလိုက်စားစေချင်တာ။ တာဝန်မှာ အခက်အခဲတစ်ခုခုနဲ့ ကြုံတွေ့လာရရင် ကျွန်မအနေနဲ့ ဘုရားသခင်ဆီမှာ ဆုတောင်းဖို့ တာဝန်ယူဆုံးဖြတ်ပြီး၊ ဖြေရှင်းရမယ့်လမ်းကြောင်းကို ရှာဖို့ သူ့ကိုပဲအားကိုးသင့်ပါတယ်။ ညီအစ်ကိုမောင်နှမတွေနဲ့ တွေ့ဆုံပွဲတွေမှာလည်း ကျွန်မနားလည်သလောက်ကိုပဲ ပြောဆိုဆွေးနွေးသင့်တယ်။ ပြီးတော့ မရှင်းတာတစ်ခုခုရှိရင်လည်း သူတို့ကိုပွင့်ပွင့်လင်းလင်းပဲပြောပြီးတော့ အတူတူကြိုးစားဖြေရှင်းသင့်တယ်။ အဲဒါမှပဲ ဘုရားသခင်ရဲ့လမ်းပြမှုကို ကျွန်မရနိုင်မယ်။ ဘုရားသခင်ရဲ့ရည်ရွယ်ချက်တွေကို နားလည်သွားတာနဲ့ တာဝန်ထမ်းဆောင်ဖို့ ယုံကြည်မှုရှိလာခဲ့တယ်။ ညီအစ်ကိုမောင်နှမတွေနဲ့ တွေ့ဆုံပွဲတွေမှာ ကျွန်မ သတိရှိရှိနဲ့ ဘုရားသခင်ဆီဆုတောင်းခဲ့တယ်။ အဆင့်အတန်းတွေ၊ သိက္ခာတွေကို မစိုးရိမ်ခဲ့ဘဲနဲ့ ကျွန်မရဲ့ ဖောက်ပြန်ပျက်စီးမှုကို ညီအစ်ကိုမောင်နှမတွေနဲ့ ပွင့်ပွင့်လင်းလင်းပြောနိုင်ခဲ့တယ်။ ဆွေးနွေးတဲ့အချိန်မှာ သန့်ရှင်းသောဝိညာဥ်တော်ရဲ့ လမ်းပြမှုကိုကျွန်မခံစားခဲ့ရပြီး တချို့ပြဿနာတွေကိုလည်း ရှာတွေ့နိုင်ခဲ့တယ်။ အဲဒီလမ်းညွှန်မှုကို တကယ့်လက်တွေ့အခြေအနေတွေမှာ အသုံးချနိုင်ခဲ့ပြီး အကြံဉာဏ်တွေပေးနိုင်ခဲ့တယ်။ ကျွန်မမှာ လိုအပ်ချက်တွေနဲ့ အားနည်းချက်တွေအများကြီးရှိနေတုန်းပါပဲ။ ဒါပေမဲ့ လူတိုင်းနဲ့ဆွေးနွေးရာကနေတစ်ဆင့် ရှေ့ဆက်ရမယ့်လမ်းတွေကိုရှာတွေ့ခဲ့သလို အများကြီးပိုလွတ်လပ်သွားတယ်လို့လည်းခံစားခဲ့ရတယ်။ ကျွန်မရဲ့ရည်ရွယ်ချက်သာမှန်မယ်၊ လုပ်ငန်းဆောင်တာတွေကို အာရုံစိုက်ပြီးတော့ ဘုရားသခင်တောင်းဆိုတဲ့အတိုင်း ကျွန်မရဲ့တာဝန်ကို လက်တွေ့ကျကျ ထမ်းဆောင်မယ်ဆိုရင် သူ့ရဲ့လမ်းပြမှုကိုရရှိမှာပါ။

သုံးလကြာတော့ နောက်ထပ်အဖွဲ့တချို့ကို ကိုင်တွယ်ဖို့ ကျွန်မကိုတာဝန်ထပ်ပေးအပ်ခဲ့တယ်။ ညီအစ်ကိုမောင်နှမတွေအများကြီးနဲ့ တွေ့ဆုံပွဲတွေမှာ ပြောဆိုဆွေးနွေးရမှာကို တွေးကြည့်မိတာနဲ့ စိုးရိမ်စိတ်လှုပ်ရှားမိတယ်။ အဖွဲ့တိုင်းမှာ အခြေအနေတွေကမတူဘူး။ ပြီးတော့ ဒီအဖွဲ့တွေက ညီအစ်ကိုမောင်နှမတွေနဲ့ ကျွန်မတစ်ခါမှတွေ့ဖူးတာမဟုတ်ဘူး။ ပြီးတော့ သူတို့ရဲ့အခြေအနေတွေကို မရင်းနှီးဘူးပေါ့။ ကျွန်မက သွားပြီးတော့ သူတို့ရဲ့ပြဿနာတွေကို မဖြေရှင်းပေးနိုင်ရင် သူတို့က ကျွန်မကိုအထင်သေးပြီးတော့ တကယ့်လက်တွေ့ပြဿနာတွေကို မဖြေရှင်းနိုင်ဘူး လို့ပြောမလား။ အဖွဲ့ခေါင်းဆောင်အဖြစ်ကနေ ဖယ်ရှားခံရမလားပေါ့။ အားလုံးရဲ့လက်ခံမှုကိုရအောင်လို့ သမ္မာတရားနဲ့ ကျွန်မကိုကျွန်မ ပြင်ဆင်ဖို့ ဘုရားသခင်ရဲ့နှုတ်ကပတ်တော်တွေကို နာရီပေါင်းများစွာဖတ်ခဲ့ပါတယ်။ ဒါပေမဲ့ တွေ့ဆုံပွဲအချိန်ရောက်လာရင် ကျွန်မစိတ်ပူနေမိတုန်းပါပဲ။ အစောပိုင်းမှာ တွေ့ဆုံပွဲတစ်ခုသွားရင် ကျွန်မအရမ်းစိုးရိမ်ပြီးတော့ မျက်နှာကြောအားလုံးကလည်း တင်းမာနေတယ်။ ညီအစ်ကိုမောင်နှမတွေ သတိမထားမိစေချင်ခဲ့အောင်လို့ ဘုရားသခင်ရဲ့နှုတ်ကပတ်တော်တွေကို ကွန်ပြူတာမှာ အေးဆေးဖတ်နေတဲ့ပုံ ဟန်ဆောင်ခဲ့တယ်။ ဒါပေမဲ့ စိတ်နှလုံးထဲမှာတော့ ကျွန်မစိတ်တည်ငြိမ်အောင် ကူညီဖို့ ဘုရားသခင်ကို ကတိုက်ကရိုက် ဆုတောင်းပြီးတောင်းပန်နေခဲ့တယ်။ ညီအစ်ကိုမောင်နှမ အနည်းငယ်ကို သူတို့ရဲ့အခြေအနေနဲ့ အခက်အခဲတွေအကြောင်း ကျွန်မ မေးခဲ့တယ်။ မိတ်သဟာယပြုပြီးတဲ့နောက် လူတိုင်းမှာ မတူတဲ့ပြဿနာတွေရှိကြပြီး ဘုရားသခင်နှုတ်ကပတ်တော်တွေရဲ့ မတူတဲ့စာပိုဒ်တွေနဲ့ မိတ်သဟာယပြုဖို့လိုအပ်တာကို ကျွန်မသဘောပေါက်သွားပါတယ်။ ကျွန်မတကယ်စိတ်ရှုပ်ထွေးသွားတယ်။ တကယ်လို့ လက်တွေ့အသုံးချနိုင်ပြီးတော့ အားလုံးရဲ့အခြေအနေတွေကို ကူညီပေးနိုင်မယ့် စာပိုဒ်တွေကို ကျွန်မရှာနိုင်ရင် အားလုံးပျော်ပြီးတော့ ကျွန်မလည်း နာမည်ရမယ်ပေါ့။ ဒါပေမဲ့ ဘာမှမရှာနိုင်ရင်တော့ တွေ့ဆုံပွဲက တော်တော်လေး ခြောက်ကပ်ကပ်ကြီးဖြစ်နေမှာပေါ့။ ဘယ်လောက်နေရထိုင်ရခက်လိုက်မလဲ။ ကျွန်မပိုပြီးစိုးရိမ်လေလေ ပိုပြီးရှင်းရှင်းမတွေးနိုင်လေပါပဲ။ အချိန်တွေ အများကြီး ကုန်သွားတယ်။ ဘုရားသခင်နှုတ်ကပတ်တွေထဲက သင့်တော်တဲ့စာပိုဒ်ကို ကျွန်မရှာမတွေ့သေးပါဘူး။ တကယ်တော့ တွေ့ဆုံပွဲမှာ ညီအစ်ကိုမောင်နှမတွေကို ပွင့်ပွင့်လင်းလင်းပြောပြပြီးတော့ စာပိုဒ်ကောင်းကောင်းလေးတွေ အတူတူရှာချင်ခဲ့တယ်။ ဒါပေမဲ့ ကျွန်မက အဖွဲ့ခေါင်းဆောင်ဖြစ်ပြီးတော့ သင့်တော်တဲ့စာပိုဒ်ကို မရှာနိုင်ရင် အရမ်းမိုက်မဲရာကျသွားမှာလည်း စိတ်ပူမိတယ်။ အဲဒီဖြစ်လာရင် ကျွန်မ ပွင့်လင်းနိုင်တော့မှာ မဟုတ်သလို၊ နောက်ဆုံးတော့ ဘာမှမတတ်နိုင်တော့ဘဲ ညီအစ်ကိုမောင်နှမတွေရဲ့အခြေအနေနဲ့ တကယ်မသက်ဆိုင်တဲ့ ဘုရားသခင်နှုတ်ကပတ်တော်တွေရဲ့ စာပိုဒ်တချို့ကို ကြုံရာကျပန်း ရွေးလိုက်ရတော့တယ်။ ဘုရားသခင်ရဲ့နှုတ်ကပတ်တော်တွေကို ဖတ်ပြီးတော့ ဘယ်သူမှပြောဆိုဆွေးနွေးတာမရှိသလို ကျွန်မလည်း နည်းနည်းမှ အလင်းမရခဲ့ဘူး။ နောက်ဆုံးမှာတော့ အယူဝါဒဆိုင်ရာ အသိပညာကို အခြေခံအပေါ် အခြေခံပြီး အတင်းအကြပ် မိတ်သဟာယပြုလိုက်ရတယ်။ ဒါပေမဲ့ အခြေအနေကြီးက အရမ်းကို ကသိကအောက်ဖြစ်ခဲ့တယ်။ တွေ့ဆုံပွဲကမအောင်မြင်ခဲ့ဘဲနဲ့ အဲဒီလိုပဲပြီးသွားခဲ့တယ်။ ကျွန်မတွေ့ဆုံပွဲကပြန်လာပြီးတော့ လုပ်ဖော်ကိုင်ဘက်ညီအစ်မတစ်ယောက်က တခြားအဖွဲ့တွေ့ဆုံပွဲတစ်ခုက သူသိခဲ့တာတွေကို တက်တက်ကြွကြွပြောနေတာကိုကြားရတယ်။ ဒါပေမဲ့ ကျွန်မက မကျေမနပ်နဲ့ အရမ်းစိတ်ဆင်းရဲပြီး အသက်တောင်မရှူနိုင်ဘူး။ အဲဒါကိုပိုပြီးစဉ်းစားမိလေလေ ကျွန်မကတာဝန်ကနေ ထုတ်ပယ်ခံရတာမဟုတ်ဘဲ ထွက်ချင်နေတဲ့ပုံ ပေါ်လေလေပဲ ဖြစ်ပါတယ်။ အရမ်းစိတ်သောကရောက်ရပြီးတော့ ဘုရားသခင်ကို အကြိမ်ကြိမ်ဆုတောင်းခဲ့ပါတယ်။ “ချစ်ရတဲ့ ဘုရားသခင်၊ ကျွန်မ အရမ်းစိတ်ဆင်းရဲနေရပါတယ်။ ကျွန်မက အမြဲတမ်း အဆင့်အတန်းနဲ့ ဂုဏ်ကို စွဲလမ်းခဲ့ပါတယ်။ ဒီတာဝန်ကိုကျေပွန်အောင် ဘယ်လိုထမ်းဆောင်သင့်ရမလဲ မသိသလို ပိုပြီးကြိုးစားအားထုတ်ချင်စိတ်ရောရှိရဲ့လားလည်း မသိပါဘူး။ ကျွန်မ ကိုယ့်ကိုယ်ကိုယ် ပိုနားလည်ပြီး ဒီအပျက်သဘောဆောင်တဲ့ အခြေအနေကနေ ကိုယ့်ကိုယ်ကိုယ် ကယ်နိုင်ဖို့ လမ်းညွှန်ပေးဖို့ဆုတောင်းပါတယ်” လို့ပေါ့။

ကျွန်မလိုက်ရှာကြည့်တော့ အန္တီခရစ်တွေရဲ့ အတွေးအခေါ်နဲ့ သဘာဝတွေကို ထုတ်ဖော်ပြထားတဲ့ ဘုရားသခင်နှုတ်ကပတ်တော်တွေရဲ့စာပိုဒ်တစ်ပိုဒ်ကိုတွေ့ပြီးတော့ တော်တော်လေး တို့ထိခံခဲ့ရတယ်။ ဘုရားသခင်ရဲ့ နှုတ်ကပတ်တော်တွေက ဘာပြောလဲဆိုတော့ “အန္တိခရစ်များအတွက် အဆင့်အတန်းနှင့် ဂုဏ်ဒြပ်တို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို စွမ်းဆောင်ရရှိဖို့ ၎င်းတို့ကြိုးစားအားထုတ်ပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့အသက်တာ၏ ဦးတည်ချက်က မည်သည့်အရာဖြစ်ပါစေ အဆင့်အတန်းနှင့် ဂုဏ်ဒြပ်တို့သည် ၎င်းတို့လိုက်စားသည့် ရည်ရွယ်ချက်ဖြစ်သည်၊ ၎င်းတို့၏ စိတ်နှလုံးများ၌ မစွန့်လွှတ်နိုင်သည့် ၎င်းတို့လိုက်စားသော ပန်းတိုင်လည်း ဖြစ်သည်။ ဤသည်မှာ အန္တိခရစ်များ၏ စစ်မှန်သော သဘောသဘာဝနှင့် အနှစ်သာရတို့ ဖြစ်သည်။ ၎င်းတို့ကို တောင်များ၏အတွင်းပိုင်း အလွန်ရှေးကျသော တောထဲ၌ သွားထားလျှင်ပင် ၎င်းတို့သည် အဆင့်အတန်းနှင့် ဂုဏ်ဒြပ်တို့ကို စွန့်လွှတ်လိမ့်မည် မဟုတ်ပေ။ ၎င်းတို့ကို သာမန်လူတစ်အုပ်ကြားတွင် ထည့်ထားလျှင် ၎င်းတို့တွေးသမျှသည် အဆင့်အတန်းနှင့် ဂုဏ်ဒြပ်တို့သာ ဖြစ်သည်။ ထို့ကြောင့် ၎င်းတို့က ယုံကြည်မှုကို ရရှိသည့်အခါ ၎င်းတို့၏ အဆင့်အတန်းနှင့် ဂုဏ်ဒြပ်တို့ကို ဘုရားသခင်အား ယုံကြည်ခြင်းအရာကို လိုက်စားခြင်းနှင့် သဘောညီမျှသည်ဟု ၎င်းတို့က မြင်ကြသည်။ ဘုရားသခင်အား ယုံကြည်ခြင်း လမ်းကြောင်းကို ၎င်းတို့လျှောက်စဉ်တွင် ၎င်းတို့၏ အဆင့်အတန်းနှင့် ဂုဏ်ဒြပ်တို့ကိုလည်း လိုက်စားသည်ဟု ဆိုလိုသည်။ ၎င်းတို့၏စိတ်နှလုံးထဲတွင် ဘုရားသခင်ကို ယုံကြည်ခြင်းနှင့် သမ္မာတရားကို လိုက်စားခြင်းတို့သည် အဆင့်အတန်းနှင့် ဂုဏ်ဒြပ်တို့ကို လိုက်စားခြင်းဖြစ်ကြောင်း ၎င်းတို့က ယုံကြည်ကြသည်ဟု ဆိုနိုင်သည်။ အဆင့်အတန်းနှင့် ဂုဏ်ဒြပ်တို့ကို လိုက်စားခြင်းက သမ္မာတရားကို လိုက်စားခြင်းလည်းဖြစ်ပြီး အဆင့်အတန်းနှင့် ဂုဏ်ဒြပ်တို့ကို ရရှိခြင်းက သမ္မာတရားနှင့် အသက်ကို ရရှိခြင်းဖြစ်သည်ဟု ယုံကြည်ကြကြောင်း ဆိုနိုင်သည်။ ဘုရားသခင်ကို ယုံကြည်ခြင်း လမ်းကြောင်းပေါ်တွင် ၎င်းတို့က ကုံလုံသော အဆင့်အတန်းကို မရရှိသေးဟု ခံစားရပါက— ၎င်းတို့သည် အခြားသူများကြားတွင် ချီးမြှောက်ခြင်း မခံရပါဘဲ ၎င်းတို့၌ စစ်မှန်သော အာဏာမရှိပါက— ၎င်းတို့သည် များစွာ စိတ်ဓာတ်ကျပြီး ဘုရားသခင်ကို ယုံကြည်ခြင်း၌ မည်သည့်အရေးပါမှု၊ သို့မဟုတ် မည်သည့်တန်ဖိုးမျှ မရှိဟု ယုံကြည်ကြသည်။ ‘ငါယုံကြည်သည့် လမ်းခရီးကို ဘုရားသခင်က မနှစ်သက်သလော။ ငါသည် အသက်ကို မရရှိသေးသလော။’ ၎င်းတို့၏ စိတ်များထဲတွင် ၎င်းတို့က ဤအရာများနှင့် ပတ်သက်၍ မကြာခဏ တွက်ချက်နေကြသည်။ ၎င်းတို့က ဘုရားအိမ်တော်၌ဖြစ်စေ၊ ၎င်းတို့ရှိသည့် ပတ်ဝန်းကျင်၌ဖြစ်စေ ရာထူးတစ်ခုကို မည်သို့ရရှိနိုင်ပုံ၊ မြင့်မားသော ဂုဏ်သတင်းနှင့် ဩဇာအာဏာအဆင့်တစ်ခုကို ၎င်းတို့ မည်သို့ရရှိနိုင်ပုံ၊ ၎င်းတို့ကို လူများက နားထောင်အောင် မည်သို့လုပ်နိုင်ပြီး ၎င်းတို့ စကားပြောသည့်အခါတွင် ၎င်းတို့ကို မြှောက်ပင့်အောင် မည်သို့လုပ်နိုင်ပုံ၊ ၎င်းတို့ပြောသည့်အတိုင်း ထိုလူများကို မည်သို့လုပ်ခိုင်းနိုင်ပုံ၊ အုပ်စုတစ်စုထဲတွင် အမှုကိစ္စများနှင့်ပတ်သက်၍ ၎င်းတို့က မည်သို့ တစ်ဖက်သတ်ပြောနိုင်ပြီး ၎င်းတို့၏ တည်ရှိမှုကို အခြားသူများက ဂရုမူလေးစားအောင် မည်သို့လုပ်ဆောင်နိုင်ပုံတို့ကို စီစဉ်နေကြသည်။ ဤသည်မှာ ၎င်းတို့၏စိတ်များထဲတွင် ၎င်းတို့ မကြာခဏ တွေးတောသည့် အရာဖြစ်သည်။ ဤသည်မှာ ထိုကဲ့သို့သော လူများ စွမ်းဆောင်ရရှိဖို့ ကြိုးစားအားထုတ်သည့် အရာဖြစ်သည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၂)”) ဒါကို ကျွန်မရဲ့အပြုအမူ၊ အခြေအနေတွေနဲ့ ယှဉ်ကြည့်ခဲ့ပြီးတော့ ကျွန်မက ဘယ်လောက်တောင် ဂုဏ်နဲ့အဆင့်အတန်းကို စွဲလမ်းနေလဲဆိုတာကို တွေ့ခဲ့ရတယ်။ ကျွန်မက ကိုယ့်ကိုယ်အတွက် အမြဲတမ်းနာမည်ရချင်ပြီးတော့ အသိအမှတ်ပြုတာခံချင်ခဲ့တယ်။ ကျွန်မတာဝန်ကို ထမ်းဆောင်ရာမှာ၊ ချစ်ခင်လေးစားမှုရဖို့နဲ့ ကိုယ့်ပုံရိပ်ကိုတည်ဆောက်ဖို့ပဲ စိတ်ဝင်စားခဲ့တယ်။ ကျွန်မ စိတ်နှလုံးထဲမှာ ဘုရားသခင်အတွက် နေရာမရှိခဲ့ပါဘူး။ အန္တီခရစ်တစ်ယောက်ရဲ့ စိတ်သဘောထား ကျွန်မမှာရှိနေခဲ့တာကို ကိုယ့်ဘာသာ ပြခဲ့ပြီးပြီ။ အဖွဲ့ခေါင်းဆောင်အဖြစ် ရာထူးတိုးကတည်းက ကိုယ့်ကိုယ်ကိုယ် အဆင့်အတန်းရှိတဲ့သူတစ်ယောက်လို့ စပြီး ထင်လာတယ်— ကျွန်မ ကိုယ့်ကိုယ်ကိုယ် ဖျာလိုလိပ် ထိပ်ပေါ်တင်ခဲ့ပြီး လက်တွေ့ပြဿနာတွေကို မဖြေရှင်းနိုင်သလိုညီအစ်ကိုမောင်နှမတွေရဲ့လေးစားမှုကိုဆုံးရှုံးရင် ကျွန်မရဲ့ရာထူးရော ရထားတဲ့အဆင့်အတန်းနဲ့ ပုံရိပ်တစ်ခုကိုဆုံးရှုံးသွားမှာကို အရမ်းကြောက်ခဲ့တယ်။ ညီအစ်ကို မောင်နှမတွေရဲ့ပြဿနာတွေကို ကိုင်တွယ်ဖြေရှင်းရတဲ့အခါ ဘုရားသခင်နှုတ်ကပတ်တော်တွေထဲက ဘယ်စာပိုဒ်တွေကိုသုံးပြီးတော့ ဖြေရှင်းရမှန်းမသိခဲ့ဘူး။ ပြီးတော့ ပွင့်လင်းပြီး ရိုးသားဖို့၊ အတူတူရှာဖွေပြီး မိတ်သဟာယပြုဖို့ လိုလားမနေခဲ့ဘူး။ ကျွန်မရဲ့အဆင့်အတန်းကို ကာကွယ်ဖို့အတွက် အဆင်ပြေသလိုဟန်ဆောင်ပြီး ကိုယ့်ကိုယ်ကိုယ် ဟန်ဆောင်နေခဲ့တယ်။ ကိုးရိုးကားရား သိပ်မဖြစ်အောင်လို့ အယူဝါဒဆိုင်ရာ အသိပညာတွေအပေါ်အခြေခံပြီး အတင်းအကြပ် မိတ်သဟာယပြုပြောဆိုဆွေးနွေးခဲ့တယ်။ ညီအစ်ကိုမောင်နှမတွေရဲ့ပြဿနာတွေကို တကယ်ဖြေရှင်းဖို့ မစဉ်းစားခဲ့ဘူး။ အဲဒီတော့ တွေ့ဆုံပွဲတွေအကုန်လုံးက ဘာမှမထိရောက်ဘူးပေါ့။ အဲဒီပြဿနာတွေပေါ်လာတဲ့အချိန်မှာ ကျွန်မကိုယ်ကျွန်မ ပြန်မသုံးသပ်ခဲ့ဘဲ၊ အပျက်သဘောတောင်ဆောင်လာပြီးတော့ မျက်နှာမရတဲ့အခါ နှုတ်ထွက်ချင်လာတယ်။ ကျွန်မမှာ လူ့သဘာဝ တော်တော်ကို ရှိမနေခဲ့တာပါ။ အဲဒါတွေ အကုန်လုံးကို သဘောပေါက်သွားတော့ ကျွန်မအရမ်းနောင်တရမိတယ်။ အဲဒါကြောင့် ဘုရားသခင်ကို ဆုတောင်းပြီးတော့ နောင်တရပြီး ပြောင်းလဲချင်ခဲ့တယ်။

ဘုရားသခင်နှုတ်ကပတ်တော်တွေထဲက စာပိုဒ်တစ်ပိုဒ်ကိုလည်း တွေခဲ့ပါတယ်။ “အချုပ်အားဖြင့် သင်ကြိုးပမ်းနေသော ဦးတည်ချက်၊ သို့မဟုတ် သင်ကြိုးပမ်းနေသော ရည်မှန်းချက်ပန်းတိုင်ကို ပဓာနမထားဘဲ၊ ရာထူး အဆင့်အတန်းကို စွန့်လွှတ်ခြင်းနှင့်ပတ်သက်၍ သင့်ကိုယ်သင် မည်မျှ မရမနေခိုင်းတတ်သည်ကို ပဓာနမထားဘဲ၊ ရာထူးအဆင့်အတန်းက သင့်စိတ်နှလုံးထဲ၌ နေရာတစ်နေရာရာ ရရှိလျက် သင့်အသက်တာနှင့် သင်ကြိုးပမ်းသော ရည်မှန်းချက်ပန်းတိုင်များကို ထိန်းချုပ်ကာ လွှမ်းမိုးနိုင်သရွေ့ သင့်စိတ်သဘောထားထဲက အပြောင်းအလဲများကို ကြီးမားစွာ ထိခိုက်လိမ့်မည်ဖြစ်ကာ၊ သင့်အပေါ် ဘုရားသခင်၏ အဆုံးစွန်သော အဓိပ္ပာယ်သတ်မှတ်ချက်မှာ ခြားနားသော အကြောင်းအရာအဖြစ် ပြောင်းလဲသွားလိမ့်မည်ဖြစ်သည်။ ထို့ထက်ပို၍ ရာထူးအဆင့်အတန်းကို ထိုသို့လိုက်စားခြင်းက ဘုရားသခင်၏ လက်ခံနိုင်ဖွယ် ဖန်ဆင်းခံတစ်ဦးဖြစ်မည့် သင့်အစွမ်းအစကို ထိခိုက်ပြီး လက်ခံနိုင်ဖွယ် စံနှုန်းအထိ သင်၏တာဝန်ကို ထမ်းဆောင်မည့် သင့်အစွမ်းအစကို ထိခိုက်သည်မှာ အမှန်ပင်ဖြစ်သည်။ ငါသည် အဘယ်ကြောင့် ဤအရာကို ပြောသနည်း။ လူတို့က ရာထူးအဆင့်အတန်းကို လိုက်စားသောအခါထက်ပို၍ ဘုရားသခင်အတွက် ရွံရှာဖွယ်ကောင်းသောအရာ မရှိပေ၊ အဘယ်ကြောင့်ဆိုသော် ရာထူး အဆင့်အတန်းကို လိုက်စားခြင်းသည် ဖောက်ပြန်ပျက်စီးသော စိတ်သဘောထားဖြစ်သောကြောင့် ဖြစ်သည်။ ယင်းမှာ စာတန်၏ ဖောက်ပြန်ပျက်စီးခြင်းမှ ပေါက်ဖွားလာပြီး ဘုရားသခင်၏အမြင်၌ မရှိသင့်ချေ။ ဘုရားသခင်သည် ယင်းကို လူသားအား ပေးသင့်သည်ဟု မစီမံခဲ့ပေ။ အကယ်၍ သင်သည် ရာထူးအဆင့်အတန်းအတွက် ယှဉ်ပြိုင်တိုက်ခိုက်နေလျှင်၊ ယင်းကို အမြဲတစေ မြတ်နိုးနေလျှင်၊ ယင်းကို မိမိကိုယ်ကိုယ်အတွက် အမြဲတမ်း အရယူလိုလျှင် ဤအရာက ဘုရားသခင်အား ဆန့်ကျင်သော သဘာဝအနည်းငယ်ကို ပြသသည် မဟုတ်လော။ ဘုရားသခင်က ရာထူးအဆင့်အတန်းကို လူတို့အတွက် မစီမံခဲ့ချေ။ ဘုရားသခင်သည် လူတို့အား သမ္မာတရား၊ လမ်းခရီးနှင့် အသက်ကို ပေးအပ်ပြီး— ၎င်းတို့အား ရာထူးအဆင့်အတန်းနှင့် သြဇာတိက္ကမရှိပြီး လူထောင်ပေါင်းတို့၏ ကြည်ညိုခံရသောသူတစ်ဦး မဟုတ်ဘဲ— နောက်ဆုံးတွင် ဘုရားသခင်၏ လက်ခံနိုင်ဖွယ် ဖန်ဆင်းခံတစ်ဦး၊ ဘုရားသခင်၏ သေးငယ်ပြီး အရေးမပါသော ဖန်ဆင်းခံတစ်ဦး ဖြစ်လာစေသည်။ ထို့အတွက်ကြောင့် ယင်းကို မည်သည့်ရှုထောင့်မှ ကြည့်သည်ဖြစ်စေ ရာထူးအဆင့်အတန်းကို လိုက်စားခြင်းက တစ်ဖက်ပိတ်လမ်းဖြစ်သည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၃)”) အစကတော့၊ ဘုရားသခင်နှုတ်ကပတ်တော်တွေရဲ့ ပြင်းထန်မှုကြောင့် ကျွန်မနည်းနည်းတော့ ကြောက်မိတယ်။ လူတွေက အဆင့်အတန်းနောက်ကိုလိုက်တာလောက် ဘုရားသခင် ရွံရှာစက်ဆုပ်တာမရှိမှန်း ကျွန်မသဘောပေါက်ခဲ့တယ်။ နောင်တမရခဲ့ရင်၊ နောက်ဆုံးမှာတော့ ပုဂ္ဂိုလ်ရေးထိခိုက်ပျက်စီးမှုတွေနဲ့ပဲကြုံတွေ့ရမှာပါ။ ကျွန်မဘုရားသခင်ကို နှစ်တွေအများကြီး ယုံကြည်ခဲ့ပြီးပြီ။ ဘုရားသခင်ကျေးဇူးတော်နဲ့ သူ့နှုတ်ကပတ်တော်တွေရဲ့ထောက်ပံ့မှုကို အများကြီးမွေ့လျော်ခဲ့ပြီးပြီ။ အခုသူက အဖွဲ့ခေါင်းဆောင်အဖြစ်လေ့ကျင့်ဖို့ အခွင့်အရေးကိုလည်း ကျွန်မကို ပေးခဲ့ပြီးပြီ။ ကျွန်မက သမ္မာတရားကို နားလည်ပြီး အသက်ဝင်ရောက်မှု ရနိုင်ဖို့ ကျွန်မရဲ့ဝန်ထုပ်တွေကို တိုးမြှင့်လိုက်ပြီးတော့ တာဝန်တွေကျေပွန်အောင်ထမ်းဆောင်ရင်း သမ္မာတရားနဲ့ အခြေခံသဘောတရားတွေကို ဘယ်လိုလိုက်စားရမလဲဆိုတာကို လေ့လာဖို့ ခွင့်ပြုခဲ့တယ်။ ဒါပေမဲ့ ကျွန်မကတော့ ဘုရားသခင်ရဲ့ချစ်ခြင်းမေတ္တာကို ပြန်ပေးဆပ်ဖို့ သမ္မာတရားကို ဘယ်လိုရှာဖွေရမလဲဆိုတာ ဘယ်တော့မှမစဉ်းစားခဲ့ဘူး။ ကျွန်မရဲ့ဂုဏ်၊ အကျိုးအမြတ်နဲ့ အဆင့်အတန်းကိုပဲ အမြဲစဉ်းစားခဲ့တယ်။ ကျွန်မမှာ အသိစိတ်နဲ့ အသိတရား လုံးဝမရှိခဲ့ပါဘူး။ နက်နက်ရှိုင်းရှိုင်း ဖောက်ပြန်ပျက်စီးနေတဲ့ လူသားမျိုးနွယ်ကို ကယ်တင်ဖို့ ဘုရားသခင်ဟာ လူ့ဇာတိခံပြီးတော့ ဒီလောကကို ကြွရောက်လာတယ်၊ ကြီးစွာသော အရှက်ကွဲခြင်းကို ခံစားခဲ့တယ်။ ဘုရားသခင်က ကြီးမြတ်သာလွန်တယ်။ ဒါပေမဲ့ ဘယ်တော့မှ တန်ခိုးအာဏာကြီးထွားအောင်မလုပ်ဘူး။ သမ္မာတရားကိုဖော်ပြပြီး ကျွန်မတို့ရဲ့ ဖောက်ပြန်ပျက်စီးနေတဲ့စိတ်သဘောထားတွေကို သန့်စင်စေပြီး တရားစီရင်ခြင်းကို တိုးတိုးတိတ်တိတ် လုပ်ဆောင်တယ်။ အဲဒါမှ ကျွန်မတို့ရဲ့ညစ်ညမ်းမှုတွေကို ဖယ်ရှားပြီးတော့ သူ့ရဲ့ကယ်တင်ခြင်းကို အကျိုးခံစားရမှာပါ။ ဘုရားသခင်ဟာ ဘယ်လောက် ်နှိမ့်ချတတ်ပြီး ချစ်ဖို့ကောင်းလဲဆိုတာကို ကျွန်မတွေ့ခဲ့ရတယ်။ ကျွန်မက ဖောက်ပြန်ပျက်စီးမှုနဲ့ ညစ်ညမ်းမှုတွေပြည့်နေတဲ့ သေးငယ်လှတဲ့ အဖန်ဆင်းခံသက်ရှိလေးတစ်ယောက်ပါပဲ။ ဒါပေမယ့် လူတွေရဲ့လေးစားမှုရဖို့ နဲ့ လူတွေကို ကျွန်မရှေ့ ဆွဲခေါ်ဖို့ ကျွန်မရဲ့ပုံရိပ်ကိုတည်ဆောက်ဖို့ပဲ အမြဲတမ်းကြိုးစားနေခဲ့တယ်။ သည်းမခံနိုင်လောက်အောင် မာန်မာနကြီးပြီးတော့ အရှက်ကင်းမဲ့ခဲ့တယ်။ ရှင်ပေါလုအကြောင်းလည်း ကျွန်မ စဉ်းစားမိတယ်။ သူကတရားဟောရတာကို ကြိုက်ပြီးတော့ သူများတွေရဲ့ လေးစားချစ်ခင်မှုကိုရဖို့ လုပ်လေ့ရှိတယ်။ သူယုံကြည်တဲ့ နှစ်ကာလတွေအများကြီးမှာ ဘယ်တုန်းကမှ သူ့ရဲ့စိတ်သဘောထားကိုပြောင်းလဲဖို့ မကြိုးစားခဲ့အားမထုတ်ဘူး။ အမြဲတမ်း အဆင့်အတန်း၊ ဆုလာဘ်တွေနဲ့ သရဖူအတွက်ပဲ ကြိုးစားတယ်။ နောက်ဆုံးမှာတော့ သူက ဘုရားသခင်ဖြစ်တယ်လို့တောင် အခိုင်အမာပြောပြီးတော့ လူတွေရဲ့ စိတ်နှလုံးထဲက ဘုရားသခင်ရဲ့နေရာကိုပါ ယူဖို့ မောက်မောက်မာမာကြိုးပမ်းခဲ့တယ်။ ရှင်ပေါလုဟာ ဘုရားသခင်ကို ခုခံတဲ့ အန္တီခရစွေရဲ့လမ်းကြောင်းကို လျှောက်နေခဲ့ပြီး၊ နောက်ဆုံးကျတော့ ဘုရားသခင်ရဲ့စိတ်သဘောထားကို ပုန်ကန်ပစ်မှားမိခဲ့သလို၊ ထာဝရ ပျက်စီးခြင်းကို ခံစားဖို့ ငရဲထဲကို ဘုရားရဲ့ စွန့်ပစ်တာ ခံခဲ့ရတယ်။ ကျွန်မလည်း မပြောင်းလဲရင်၊ ရှင်ပေါလုလိုမျိုးကံကြမ္မာကို ခံစားရမှာပါ။ ဲ ဒီအကျိုးဆက်တွေကို သိသွားတာနဲ့ ဘုရားသခင်ရှေ့ကို ပစ်ဝင်လိုက်ပြီး၊ သူ့ဆီ နောင်တရခဲ့တယ်၊ လက်တွေ့လုပ်ဆောင်ရမယ့် လမ်းကြောင်းအမှန်ကို ပြသပေးဖို့တောင်းဆိုခဲ့တယ်။

နောက်ကျတော့ ဘုရားသခင်နှုတ်ကပတ်တော်တွေကို ဖတ်ပြထားတဲ့ဗီဒီယိုတစ်ခုကို ကြည့်ရတယ်။ အနန္တတန်ခိုးရှင် ဘုရားသခင် ပြောသည်မှာ- “ရာထူးအဆင့်အတန်းနှင့် သြဇာတိက္ကမကို စွန့်လွှတ်ခြင်းသည် ခက်ခဲ၏။ လူတို့သည် သမ္မာတရားကို လိုက်စားရမည်။ တစ်စိတ်တစ်ပိုင်းအားဖြင့်၊ ၎င်းတို့သည် မိမိတို့ကိုယ်ကိုယ် သိရမည်ဖြစ်ပြီး မိမိတို့ကိုယ်ကိုယ် ဖော်ထုတ်ပြရာ၌ လိုလားတက်ကြွရမည် ဖြစ်သည်။ တစ်စိတ်တစ်ဒေသအားဖြင့် ၎င်းတို့ သမ္မာတရားမရှိကြောင်းနှင့် လွန်စွာချို့တဲ့ကြောင်း သိမှတ်ရမည်။ အကယ်၍ သင်သည် အရာရာတိုင်း၌ တော်သည်၊ ပြည်စုံသည်ဟု လူတို့ကိုထင်မှတ်စေရန် ကြိုးစားပါက ဤသည်မှာ အန္တရာယ်များ၏— သင်သည် ကျော်စောမှုနှင့် သြဇာတိက္ကမအတွက် ကြိုးပမ်းမည့်အလားအလာ လွန်စွာရှိသည်။ သင်သည် ချို့ယွင်းချက်ရှိကြောင်း၊ သင်၌ အားနည်းချက်များနှင့် အနာအဆာများ၊ သင်မလုပ်နိုင်သော အရာများ၊ သင်ဉာဏ်မမီနိုင်သော အရာများရှိကြောင်း လူတို့ကို ပြသရမည်။ သင်သည် သာမန်ရိုးရိုး လူတစ်ဦးသာဖြစ်သည်၊ သင်သည် မဟာလူသား သို့မဟုတ် အရာရာကိုတတ်စွမ်းသောသူ မဟုတ်ပေ။ သင်သည် ဤအချက်ကို သိမှတ်ပြီး၊ ယင်းကို အခြားသူတို့အားလည်း သိစေသောအခါ ဤအရာက ပထမဆုံးပြုလုပ်သောအရာမှာ သင်၏ ယှဉ်ပြိုင်လိုသော အပြုအမူကို ချုပ်ထိန်းခြင်းဖြစ်သည်။ ယင်းက သင်၏ ယှဉ်ပြိုင်လိုသော စိတ်နေစိတ်ထားနှင့် ယှဉ်ပြိုင်လိုသော လိုအင်ဆန္ဒကို အတိုင်းအတာတစ်ခုအထိ ထိန်းချုပ်ခွင့်ပေးသည်။ အခြားလူတို့က သင့်ကို အထင်သေးသောအခါ သို့မဟုတ် သရော်သောအခါ နှစ်လိုဖွယ်မကောင်းရုံမျှကြောင့် သူတို့ပြောသည့်အရာကို မငြင်းနှင့်၊ သို့တည်းမဟုတ် သင်၌ ဘာမျှအမှားအယွင်းမရှိ၊ ပြည့်စုံသည်ဟု ကိုယ့်ကိုယ်ကိုယ်လည်း မပြောနှင့်— ဤသည်မှာ ထိုသို့သောစကားများအပေါ် သင်၏သဘောထား မဖြစ်သင့်ချေ။ သင်၏သဘောထားက မည်သည့်အရာ ဖြစ်သင့်သနည်း။ သင်သည်၊ ‘ကျွန်ုပ်၌ ကျွန်ုပ်၏အမှားများ ရှိသည်၊ ကျွန်ုပ်နှင့်သက်ဆိုင်သမျှ အရာတိုင်းက ချို့ယွင်းချက်ရှိပြီး ကျွန်ုပ်သည် သာမန်လူတစ်ဦးသာ ဖြစ်သည်။ ကျွန်ုပ်နှင့်သက်ဆိုင်၍ သူတို့၏ အထင်သေးခြင်းနှင့် သရော်ခြင်း ရှိပါလျက်၊ သူတို့ပြောသည့်အရာ တစ်စိတ်တစ်ပိုင်းက မှန်ကန်နေလျှင် ကျွန်ုပ်သည် ဘုရားသခင်ထံမှ ထိုအရာကို လက်ခံရမည်ဖြစ်သည်’ ဟု မိမိကိုယ်ကိုယ် ပြောသင့်သည်။ အကယ်၍ သင်သည် ဤအရာကို စွမ်းဆောင်ရရှိနိုင်လျှင်၊ ယင်းက သင်သည် ရာထူးအဆင့်အတန်း၊ သြဇာတိက္ကမနှင့် သင့်အပေါ် အခြားလူတို့၏ ထင်မြင်ချက်များကို ဂရုမစိုက်သည့် သက်သေဖြစ်သည်။...ယှဉ်ပြိုင်ဖို့ မပြတ် ပြင်းပြသောဆန္ဒရှိသည့်အခါ၊ သင် သတိပြုမိသင့်သည်။ မဖြေရှင်းလျှင်၊ ယှဉ်ပြိုင်ဖို့စိတ်ဆန္ဒက ဆိုးရွားသောအမှုကိစ္စများဆီသာ ဆိုက်ရောက်နိုင်သောကြောင့်၊ သမ္မာတရားကို ရှာဖွေခြင်း၌ အချိန်မဖြုန်းဘဲ၊ သင်၏ယှဉ်ပြိုင်လိုစိတ်အား ချိုးနှိမ်ပစ်ကာ၊ ဤယှဉ်ပြိုင်လိုသော အပြုအမူအား သမ္မာတရားကို လက်တွေ့လုပ်ဆောင်ခြင်းနှင့် အစားထိုးလော့။ သင်သည် သမ္မာတရားကို လက်တွေ့လုပ်ဆောင်သည့်အခါ သင်၏ ယှဉ်ပြိုင်လိုခြင်း၊ အထိန်းအကွပ်မဲ့သော ပြင်းပြသည့်ဆန္ဒများနှင့် အလိုဆန္ဒများသည် လုံးလုံးလျားလျား ပျောက်ကွယ်သွားလိမ့်မည် ဖြစ်ပြီး ဘုရားသခင့်အိမ်တော်၏ လုပ်ငန်းကို အနှောင့်အယှက်ပေးတော့မည် မဟုတ်ချေ။ ဤသို့အားဖြင့် သင်၏လုပ်ဆောင်ချက်များမှာ ဘုရားသခင်၏ အောက်မေ့ခြင်းနှင့် ချီးမွမ်းခြင်းကိုခံရသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၃)”) ဘုရားသခင်ရဲ့နှုတ်ကပတ်တော်တွေကိုဖတ်ရာကနေ၊ ကျွန်မဟာ စာတန်ရဲ့ဖျက်ဆီးခြင်းကိုခံရတဲ့ ဖန်ဆင်းခံတစ်ယောက်ပါပဲဆိုတာကို သဘောပေါက်သွားတယ်။ အဲဒီတော့ ကျွန်မမှာ အားနည်းချက်တွေနဲ့ လိုအပ်ချက်တွေရှိတာ ပုံမှန်ပါပဲ။ ကျွန်မက အတော်ဆုံးအစေခံသူဖြစ်ပြီးတော့ သာလွန်တဲ့ အစွမ်းအစနဲ့ ဝိညာဉ်ရင့်ကျက်မှုလည်းအရမ်းကောင်းရမယ်၊ ဒါမှမဟုတ် အများကို လွှမ်းမိုးနိုင်ပြီး ပြီးပြည့်စုံတဲ့သူတစ်ယောက်ဖြစ်လာရမယ်လို့လည်း ဘုရားသခင်က ဘယ်တုန်းကမှမတောင်းဆိုခဲ့ပါဘူး။ သမ္မာတရားကို လက်တွေ့ကျကျလိုက်စားပြီးတော့ ဘုရားသခင်ကိုကြောက်ရွံ့ပြီး မကောင်းမှုကို ရှောင်ကြဉ်တဲ့လမ်းကြောင်းကိုလျှောက်ဖို့ ဘုရားသခင်က ကျွန်မကို သန့်စင်ပြီးရိုးသားတဲ့နှလုံးသားတစ်ခုရှိစေချင်ရုံပါ။ ဘုရားသခင်ရဲ့အိမ်တော်မှာ ခေါင်းဆောင်တွေနဲ့ အဖွဲ့ခေါင်းဆောင်တွေကို အမှုတော်အတွက် လိုအပ်လို့သာ ဖန်ဆင်းထားတာ ဖြစ်တယ်။ ဒါပေမဲ့ ကျွန်မတို့အားလုံးက တာဝန်တွေထမ်းဆောင်နေကြတဲ့ ဖန်ဆင်းခံတွေချည်းပဲဖြစ်ပြီး၊ ကျွန်မတို့နဲ့ ညီအစ်ကိုမောင်နှမတွေကြားမှာ အဆင့်အတန်းချင်းကွာခြားတာမျိုး တကယ်မရှိပါဘူး။ ကျွန်မတို့ရဲ့အစွမ်းအစနဲ့ ဝိညာဉ်ရင့်ကျက်မှုအပေါ်မူတည်ပြီး ဘုရားသခင်က မတူညီတဲ့ တာဝန်တွေပေးအပ်ပါတယ်။ အဖွဲ့ခေါင်းဆောင်ဖြစ်တာနဲ့ပဲ ကျွန်မက သမ္မာတရား စစ်မှန်မှု ရှိတဲ့သဘော မဟုတ်ပါဘူး။ ဒါပေမဲ့ ပြဿနာတိုင်းကို အတွင်းထဲအထိသေချာလေ့လာပြီး ဖြေရှင်းနိုင်ဖို့ အမြဲတမ်းကြိုးစားခဲ့တယ်။ အဲဒါက တကယ်ကို လက်တွေ့မကျဘဲနဲ့ ကျွန်မရဲ့မာနထောင်လွှားမှုနဲ့ ကိုယ့်ကိုယ်ကိုယ်နားမလည်မှုတွေရဲ့ ရလဒ်ပါပဲ။ ကျွန်မအနေနဲ့ ကိုယ့်ကိုယ်ကိုယ် ညီအစ်ကိုမောင်နှမတွေနဲ့ တစ်တန်းတည်း ထားပြီးတော့ အချင်းချင်းဆီကနေ လေ့လာသင့်သလို၊ ပြီးတော့ တာဝန်ထမ်းဆောင်တဲ့အချိန်မှာ ကြုံတွေ့ရတဲ့ ဘယ်ပြဿနာကိုမဆို ဖြေရှင်းနိုင်ဖို့ သမ္မာတရားကို အတူတူ ရှာ‌ဖွေသင့်တယ်။ တစ်ခုခုကိုနားမလည်ရင် နားလည်ချင်ယောင်ဆောင်မနေသင့်ဘူး။ ကျွန်မရဲ့လိုအပ်ချက်တွေကို ပွင့်ပွင့်လင်းလင်း ရဲရဲဝံ့ဝံ့ပြောပြီးတော့ ညီအစ်ကိုမောင်နှမတွေနဲ့အတူတူ ရှာဖွေသင့်တယ်။ အဲဒါမှပဲ ကျွန်မရဲ့တာဝန်တွေကို ပိုလို့တောင် ကောင်းကောင်း ထမ်းဆောင်နိုင်မှာပါ။

နောက်ကျတော့ အပျက်သဘောဆောင်ပြီးနေနေတဲ့ ညီအစ်ကိုမောင်နှမတချို့ရှိလာပြီးတော့ သူတို့နဲ့ တွေ့ဆုံပြီး မိတ်သဟာယပြုဖို့ လိုခဲ့တယ်။ အစပိုင်းမှာတော့ နည်းနည်းစိုးရိမ်မိတယ်။ ကျွန်မ ကောင်းကောင်း မိတ်သဟာယမပြုနိုင်ရင်၊ သူတို့က ကျွန်မကို ဘာများထင်မလဲဆိုပြီး စိတ်ပူခဲ့တယ်။ အဲဒါကြောင့် ဘုရားသခင်နှုတ်ကပတ်တော်တွေထဲက ဆီလျော်တဲ့ တဲ့စာပိုဒ်တွေကို အိမ်မှာကြိုရှာပြီးပြင်ဆင်ချင်ခဲ့တယ်။ အဲဒီလိုတွေးကြည့်လိုက်တော့ တွေ့ဆုံပွဲတွေမှာ သူတို့ရဲ့ ပြဿနာတွေကို အေးဆေးဖြေရှင်းနိုင်ပြီးတော့ လူတိုင်းရဲ့လေးစားမှုကိုရရှိခဲ့ပါတယ်။ အဲဒီအချိန်မှာ တာဝန်ကိုထမ်းဆောင်ရာမှာ ကျွန်မ ရည်ရွယ်ချက် မှားနေတာကို သတိထားမိလိုက်တယ်။ ညီအစ်ကိုမောင်နှမတွေရဲ့ ချစ်ခင်လေးစားမှုကိုရရှိဖို့ပဲ သူတို့အားလုံးရဲ့ ပြဿနာတွေကို ကျွန်မ ဖြေရှင်းပေးချင်ခဲ့တာပါ။ အဆင့်အတန်းနဲ့ ဂုဏ်အတွက် ကျွန်မအလုပ်လုပ်နေတုန်းပါပဲ။ အဲဒါကြောင့် ကျွန်မရဲ့ မှားယွင်းနေတဲ့ ရည်ရွယ်ချက်တွေကို ဖီဆန်ဖို့ ကျွန်မကို ကူညီပေးဖို့ ဘုရားသခင်ကိုဆုတောင်းခဲ့ပါတယ်။ ဘုရားသခင်နှုတ်ကပတ်တော်တွေထဲက ဒီလိုပြောထားတဲ့ စာပိုဒ်တစ်ခုကိုတွေ့ခဲ့ပါတယ်။ “သန့်ရှင်းသောဝိညာဥ်တော်အနေဖြင့် လူတစ်ဦးအတွင်း၌ အမှုပြုရန်နှင့် သူ၏အခြေအနေထဲ၌ အပြုသဘောဆောင်သော ပြောင်းလဲမှုကို ဖြစ်ပေါ်စေရန်အတွက် ထိုလူ တဖြည်းဖြည်းပြောင်းလဲနိုင်ဖို့အလို့ငှာ ထိုပုဂ္ဂိုလ်ထံမှ အတိုင်းအတာ ကြီးမားသော အသွင်ပြောင်းလဲခြင်း၊ လက်လွှတ်လိုက်ခြင်း၊ ဆင်းရဲဒုက္ခခံရခြင်းနှင့် စွန့်လွှတ်ခြင်းတို့ လိုအပ်သည်။ သို့သော်လည်း လူတစ်ဦးကို ဖော်ထုတ်ခြင်းမှာမူ အချိန်မဆိုင်းဘဲ ဖြစ်ပျက်တတ်သည်။ အကယ်၍ သင်သည် တာဝန်ကို ကောင်းစွာမထမ်းဆောင်ဘဲ ဂုဏ်သိက္ခာကို အမြဲတမ်းရှာဖွေပြီး ရာထူးနေရာ၊ မျက်နှာပန်း၊ နာမည်ဂုဏ်သတင်းနှင့် သင့်ကိုယ်ပိုင်အကျိုးစီးပွားများအတွက် ပြိုင်ဆိုင်ပါက၊ ထိုသို့သော အခြေအနေမျိုး၌ အသက်ရှင်စဉ်သင်သည် အစေခံလိုသလော။ အစေခံလိုပါက အစေခံနိုင်သော်လည်း သင်၏အစေခံမှု အဆုံးမသတ်ခင် ဖော်ထုတ်ခံရနိုင်ချေ ရှိပေသည်။ သင်ဖော်ထုတ်ခံရလျှင်ခံရချင်း ပြဿနာမှာ သင်၏ အခြေအနေက တိုးတက်နိုင်ခြင်းရှိမရှိ မဟုတ်တော့ချေ။ ထို့ထက် သင်၏ရလဒ်ကို ဆုံးဖြတ်ထားနှင့်ပြီးဖြစ်ဖို့ အလားအလာရှိကာ၊ ယင်းက သင့်အတွက် ပြဿနာဖြစ်လိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်ရဲ့နှုတ်ကပတ်တော်တွေကို ပြန်သုံးသပ်ကြည့်နေတုန်းမှာ၊ ကျွန်မရဲ့ရည်ရွယ်ချက်က တွေ့ဆုံပွဲတွေနဲ့ ပြောဆိုဆွေးနွေးမှုတွေကို အသုံးချပြီး ကိုယ့်ကိုယ့်ကိုယ်မြှင့်တင်ဖို့၊ သူများတွေရဲ့ချစ်ခင်လေးစားမှုကိုရဖို့ဖြစ်ပြီး၊ သူတို့ရဲ့ တာဝန်တွေကို ထမ်းဆောင်နေတုန်း ညီအစ်ကိုမောင်နှမတွေရဲ့ပြဿနာတွေကို ဖြေရှင်းဖို့မဟုတ်ဘူးဆိုရင် ကျွန်မဟာ ဘုရားသခင်နဲ့ဆန့်ကျင်တဲ့လမ်းကို ဆက်လျှောက်နေတုန်းပါပဲ။ တွေ့ဆုံပွဲကိုသွားတက်ရင်တောင်မှပဲ ဘုရားသခင်ရဲ့လမ်းပြမှုကို ရမှာမဟုတ်သလို တွေ့ဆုံပွဲကလည်း ထိရောက်မှာ မဟုတ်ပါဘူး။ ဒါကိုသဘောပေါက်သွားတော့ ကျွန်မ ဘုရားသခင်ကိုဆုတောင်းတယ်၊ ရည်ရွယ်ချက်တွေကို မှန်အောင်ထားပြီးတော့ ကျွန်မရဲ့ လုပ်ဖောက်ကိုင်ဘက် ညီအစ်မတွေနဲ့အတူ ကျွန်မရဲ့ဖောက်ပြန်ပျက်စီးမှုနဲ့ လိုအပ်ချက်တွေအကြောင်းကို ပွင့်ပွင့်လင်းလင်း မိတ်သဟာယပြုခဲ့တယ်။ တွေ့ဆုံပွဲတွေ အတောအတွင်းမှာ ကျွန်မနားလည်တာကိုပဲ မိတ်သဟာယပြုခဲ့ပြီး၊ ညီအစ်ကိုမောင်နှမတွေကလည်း သူတို့နားလည်ထားတာတွေကို ဆွေးနွေးကြပါတယ်။ အားလုံးအတူတူ ကျွန်မတို့လက်တွေ့လုပ်ဆောင်ရမယ့် လမ်းကြောင်းကိုရှာတွေ့ခဲ့ပြီး သူတို့ရဲ့အခြေအနေတွေလည်းတိုးတက်လာပါတယ်။ သန့်ရှင်းသောဝိညာဥ်တော်ရဲ့လမ်းပြမှုနဲ့ လုပ်ဆောင်မှုကို ကျွန်မ ခံစားနိုင်ခဲ့တယ်။ ပြီးတော့ အရမ်းစိတ်အေးလက်အေးဖြစ်ပြီး၊ ်ပေါ့ပါးပြီး လွတ်လပ်သွားတယ်။ ကျွန်မရဲ့ဂုဏ်နဲ့အဆင့်အတန်းစွဲလမ်းမှုကို စွန့်လွှတ်ပြီးတော့ ညီအစ်ကိုမောင်နှမတွေနဲ့အတူတူ ကျွန်မတာဝန်တွေကို ထမ်းဆောင်ခြင်းအားဖြင့် ဘုရားသခင်ရဲ့ကောင်းချီးနဲ့ လမ်းပြ်မှုကို ဘယ်လိုရရှိနိုင်တယ်ဆိုတာကို တွေ့ခဲ့ရပါတယ်။

အဲဒီအတွေ့အကြုံကနေတစ်ဆင့် ကျွန်မက ဂုဏ်နဲ့အဆင့်အတန်တွေကို အရမ်းစွဲလမ်းနေပြီးတော့ ကျွန်မရဲ့ရင်ထဲမှာ ဘုရားသခင်ရဲ့နေရာက အရမ်းသေးငယ်နေတယ်ဆိုတာကို သိခဲ့ရပါတယ်။ ကျွန်မ စိတ်နှလုံးထဲမှာ ဘုရားသခင်ကို ချစ်ခင်ပြီး နာခံခြင်းမရှိသေးပါဘူး။ ပြီးတော့ လမ်းကြောင်းအမှားကို ဆက်သွားနေမိခဲ့တာပါ။ ဘုရားသခင်ရဲ့လမ်းပြ်မှု၊ တရားစီရင်မှုနဲ့ သူ့နှုတ်ကပတ်တော်တွေရဲ့ ထုတ်ဖော်ပြချက်တွေ ကျေးဇူးကြောင့်သာ နောက်ဆုံးမှာ ကျွန်မကိုယ့်ကိုယ့်ကိုယ် စသိလာပြီး ကျွန်မတာဝန်ထမ်းဆောင်ရာမှာ ကျွန်မရဲ့ရည်ရွက်ချက်နဲ့ သဘောထားတွေလည်း တိုးတက်လာပါတယ်။ ဂုဏ်၊ အဆင့်အတန်း၊ ညီအစ်ကိုမောင်နှမတွေရဲ့ လေးစားမှုနဲ့ ချစ်ခင်မှုတွေရဖို့ လိုက်လုပ်နေတာက ဘာအဓိပ္ပါယ်၊ တန်ဖိုးမှမရှိဘဲ ထိခိုက်နစ်နာမှုပဲ ဖြစ်စေတာကို ကျွန်မအခုရှင်းရှင်းလင်းလင်းသိသွားပါပြီ။ သမ္မာတရားကိုလက်တွေ့လုပ်ဆောင်ခြင်း၊ စိတ်သဘောထားပြောင်းလဲမှုကို ရှာဖွေခြင်းနဲ့ ဘုရားသခင်ကို ကျေနပ်စေဖို့ ကိုယ့်တာဝန်ကို ကောင်းကောင်း ထမ်းဆောင်ခြင်းအပေါ် အာရုံစိုက်တာကသာ မှန်ကန်တဲ့ လိုက်စားမှုတွေ ဖြစ်တယ်။


၆၉။ အမေ ကင်ဆာဖြစ်နေကြောင်း သိရပြီးနောက်

၂၀၂၃ခုနှစ် ဇွန်လမှာ ဧဝံဂေလိအလုပ် လိုအပ်ချက်တွေကြောင့် တာဝန်ထမ်းဆောင်ဖို့ အိမ်ကထွက်တော့မလို့ပဲ။ အချိန်အတော်ကြာတဲ့အထိ ကျွန်မပြန်လာနိုင်မှာမဟုတ်ဘူးဆိုတာကို သိနေခဲ့လို့ အိမ်ပြန်မယ်။ မိဘတွေကို အသိပေးရင်းနဲ့ အဝတ်အစားတွေသယ်မယ်လို့ တွေးထားခဲ့တာပေါ့။ အိမ်လည်းရောက်ရော အမေက ထိုင်ခုံပေါ်မှာ ဆေးပုလင်းတန်းလန်းနဲ့ ဖြူဖတ်ဖြူရော် ဖြစ်နေတာကို တွေ့လိုက်ရတယ်။ ဘာဖြစ်လို့လဲလို့ ကျွန်မမေးတော့ သူကဘာမှအရေးမကြီးပါဘူး။ ခွဲစိတ်မှုအသေးစားလေးလုပ်လိုက်ရင် သက်သာသွားမှာပါတဲ့။ ဒါပေမယ့် ကြည့်ရတာတော့ တစ်ခုခုဖြစ်နေတဲ့ပုံပဲ။ အဲဒါနဲ့ ကျွန်မသူ့ရဲ့ဆေးမှတ်တမ်းတွေ တောင်းကြည့်လိုက်တယ်။ ကင်ဆာအကျိတ်သုံးခုရှိနေတယ်လို့ ဆေးမှတ်တမ်းမှာပြောထားတော့ ကျွန်မတုန်လှုပ်သွားတယ်။ အမေကင်ဆာဖြစ်နေပြီ။ ကင်ဆာအကျိတ်တွေဆိုတော့ သူပြန်ကောင်းနိုင်ပါ့မလား။ ကုသလို့မရခဲ့ရင်ဘယ်လိုလုပ်မလဲ။ “အခုသမီးအမေ ဓာတ်ရောင်ခြည်ကုထုံးနဲ့ ကုသမှုခံယူနေတယ်။ ကုသမှု အောင်မြင်မလားဆိုတာက အဲဒီကုထုံးနဲ့ ဘယ်လောက်အဆင်ပြေလဲဆိုတဲ့ပေါ်မှာ မူတည်တယ်” လို့ အဖေက ပြောတယ်။ ဘာပဲဖြစ်ဖြစ် ဒါကလည်း ဘုရားသခင် ခွင့်ပြုလို့ဖြစ်တဲ့အတွက် ကျွန်မ စောဒကတက်လို့ မရဘူးဆိုတာ သိလိုက်တယ်။ အဲဒါနဲ့ ကျွန်မရဲ့နှလုံးသားကို ကာကွယ်ပေးဖို့ ဘုရားသခင်ဆီ ဆုတောင်းခဲ့တယ်။ အမေနေမကောင်းလို့ဆေးရုံတက်နေရတုန်းက ကျွန်မမောင်လေးက ဆေးရုံမှာအမေ့ကို ဘယ်လိုဂရုစိုက်ခဲ့ပြီး နောက်အလုပ်တစ်ခုလုပ်ပြီးတော့တောင် အမေ့ဆေးဖိုးတွေအတွက် ပိုက်ဆံရှာခဲ့ရတာတွေ အဖေက ကျွန်မကိုဆက်ပြောပြတယ်။ အဲဒီလိုကြားရတော့ ကျွန်မတော်တော် စိတ်မကောင်းဖြစ်သွားတယ်။ ကျွန်မက ဒီမိသားစုထဲမှာ အကြီးဆုံးဆိုတော့ ဒါတွေအားလုံးကို ကျွန်မပဲ ကိုင်တွယ်ဖြေရှင်းခဲ့သင့်တာ။ ဒါပေမယ့် ဘာအကူအညီမှမပေးနိုင်ခဲ့ဘူး။ ကျွန်မက အသိစိတ်မရှိဘူး၊ သားသမီးဝတ်မကျေပွန်ဘူး၊ မွေးရကျိုးမနပ်ဘူးလို့များ ထင်နေကြမလား။ အမေကတော့ “ဘာမှမပူနဲ့။ မကြောက်နဲ့။ ဘယ်လောက်ကြာကြာနေရမလဲဆိုတာ ဘုရားသခင်ပေါ်ပဲမူတည်တယ်။ ကိုယ့်တာဝန်သာကိုယ် ဆက်လုပ်။ အမေ့အတွက် မပူနဲ့” လို့ အားပေးတယ်။ အမေ အဲဒီလိုပြောတာကြားတော့ ကျွန်မတကယ်အိမ်မှာပဲနေပြီး သူ့ကိုပြုစုစောင့်ရှောက်ပေးချင်ခဲ့တယ်။ ဒါပေမဲ့ အသင်းတော်မှာ လုပ်စရာတွေက အများကြီးရှိသေးတော့ အိမ်မှာနေလို့ မဖြစ်ဘူးဆိုတာလည်း သိနေခဲ့တယ်။ အမေဒါမျိုးဖြစ်နေတာမြင်ရတော့ အိမ်ကနေ အဝေးမှာ တာဝန်ထမ်းဆောင်ဖို့ စီစဉ်ထားတယ်ဆိုတာကို ကျွန်မ ပြောမထွက်ခဲ့ဘူး။ ဒါနဲ့ပဲ နောက်ဆုံးမှာ ဘာမှမပြောဘဲ ခပ်သုတ်သုတ်ထွက်လာလိုက်တယ်။

တစ်လမ်းလုံး အမေဟာ ဆေးရုံမှာ ပြုစုစောင့်ရှောက်မယ့်သူမရှိဘဲ နေမကောင်းဖြစ်နေတာ၊ မောင်လေးက အမေ့ဆေးဖိုးတွေပေးဖို့ အလုပ်ကြိုးစားလုပ်နေတာတွေပဲ တွေးနေခဲ့မိတယ်။ အဲဒီလိုတွေးမိလေလေ ပိုပြီးစိတ်ဆင်းရဲလေလေပဲ။ အမေ့သမီးတစ်ယောက်အနေနဲ့ သူနေမကောင်းချိန်မှာ သူ့အနားမှာ ပြုစုစောင့်ရှောက်ပေးသင့်ပေမဲ့ ကျွန်မက မပြုစုမစောင့်ရှောက်နိုင်ရုံတင်မဟုတ်ဘူး ဘာမှကိုမကူပေးနိုင်ခဲ့ဘူး။ သူများတွေကြားရင် ကျွန်မကိုဘယ်လိုပြောကြမလဲ။ ကျွန်မက အသိတရားခေါင်းပါးပြီး ကျေးဇူးကန်းတယ်လို့များပြောကြမလား။ ကျွန်မမောင်လေးကရော ကျွန်မကို မကျေနပ်ကြောင်း ပြောနေမလား။ တွေးမိလေလေ စိတ်ဆင်းရဲလေလေဖြစ်လာပြီးတော့ အိမ်ကထွက်ချင်စိတ်ရော၊ တာဝန်ထမ်းဆောင်ချင်စိတ်ပါ ပျောက်သွားတယ်။ ရင်ထဲမှာတော့ “ဘုရားသခင် ကျွန်မ တာဝန်ထမ်းဆောင်ဖို့ အိမ်ကထွက်လို့မရဘူး။ အမေ့မှာကင်ဆာဖြစ်နေပြီ။ ကျွန်မသာအခုနေထားခဲ့ရင် နောက်ဘယ်တော့မှသူ့ကိုပြန်တွေ့ရတော့မှာမဟုတ်ဘူး။ အိမ်မှာပဲနေပြီး တာဝန်ထမ်းဆောင်မယ်ဆိုရင် အားတဲ့အချိန်မှာ အမေ့ကိုလည်းသွားတွေ့လို့ရတာပေါ့။” လို့ဘုရားသခင်ကို ပြောခဲ့ပါတယ်။ အဲဒီနောက် ကျွန်မရဲ့တာဝန်တွေကို ဆက်ထမ်းဆောင်ခဲ့ပေမယ့် စိတ်မတည်မငြိမ်ဖြစ်ပြီးတော့ အာရုံစိုက်လို့မရခဲ့ဘူး။ “အမေဘယ်လိုနေမလဲမသိဘူး။” လို့ပဲတွေးနေမိတယ်။ အချိန်ရအောင်လုပ်ပြီး အိမ်ပြန်ပြီးအမေနဲ့ တွေ့ချင်နေခဲ့တယ်။ ကျွန်မရဲ့အခြေအနေက လွဲနေပြီဆိုတာကို သိခဲ့တဲ့အတွက် ဘုရားသခင်ရဲ့ နှုတ်ကပတ်တော်တွေကို ရှာဖတ်ခဲ့ပါတယ်။ ဒီအပိုဒ်ကိုသွားတွေ့တယ်။ “အချိန်ကာလတိုင်းနှင့် အဆင့်တိုင်းတွင် အသင်းတော်၌ လူတို့၏ အယူအဆများနှင့် ကွဲလွဲသော အထူးကိစ္စအချို့ ဖြစ်ပျက်သည်။ ဥပမာ လူအချို့ နေမကောင်းဖြစ်သည်။ ခေါင်းဆောင်များနှင့် အမှုဆောင်များ လူစားလဲခံရသည်။ လူအချို့မှာ ဖော်ထုတ်ခံရပြီး ဖယ်ရှားရှင်းလင်းခံရသည်။ အချို့မှာ သေရေး၊ ရှင်ရေး စမ်းသပ်မှုကို ရင်ဆိုင်ရသည်။ အချို့အသင်းတော်များတွင် အနှောင့်အယှက်များ ဖြစ်စေသည့် ကောက်ကျစ်ဆိုးယုတ်သော လူများ၊ အန္တိခရစ်များ၊ စသည်တို့ပင် ရှိသည်။ ဤအရာများသည် ရံဖန်ရံခါ ဖြစ်ပျက်၏။ သို့သော် ၎င်းတို့သည် မတော်တဆဖြစ်ခြင်း လုံးဝ မဟုတ်ပေ။ ဤအရာများအားလုံးသည် ဘုရားသခင်၏ အချုပ်အခြာအာဏာနှင့် အစီအစဉ်များ၏ ရလဒ်ဖြစ်သည်။ အလွန်ငြိမ်းချမ်းသော အချိန်ကာလသည် အချို့သော အကြောင်းထူးများ သို့မဟုတ် ပုံမှန်မဟုတ်သော ဖြစ်ရပ်များကြောင့် ရုတ်တရက် အလျဉ်ပြတ်သွားနိုင်သည်။ ဤအရာများသည် သင်တို့အနီးတွင် သို့မဟုတ် သင်ကိုယ်တိုင်အပေါ်တွင် လာဖြစ်ပျက်သည်။ ဤအရာများ ဖြစ်ပေါ်ခြင်းသည် လူတို့ဘဝ၏ ပုံမှန်အစီအစဉ်တကျရှိခြင်းနှင့် ပုံမန်အခြေအနေကို ပျက်ပြားစေသည်။ အပြင်ပန်းတွင် ဤအရာများသည် လူတို့၏ အယူအဆများ၊ စိတ်ကူးများနှင့် မကိုက်ညီပေ။ ဤအရာများသည် လူတို့က ၎င်းတို့အပေါ်တွင် မဖြစ်ပျက်စေလိုသော သို့မဟုတ် ၎င်းတို့ မမြင်တွေ့လိုသော အရာများဖြစ်သည်။ သို့ဆိုလျှင် ဤအရာများ ဖြစ်ပျက်ခြင်းက လူတို့ကို အကျိုးပြုသလော။...မည်သည့်အရာကမျှ မတော်တဆ မဖြစ်ပျက်ပေ။ အရာရာတိုင်းကို ဘုရားသခင်က အုပ်စိုးထားသည်။ လူတို့သည် ဤအရာကို သဘောတရားအရ နားလည်ပြီး လက်ခံနိုင်သော်လည်း ဘုရားသခင်၏ အချုပ်အခြာအာဏာကို မည်သို့ သဘောထားသင့်သနည်း။ ဤသည်မှာ လူတို့ လိုက်စားပြီး နားလည်သင့်သည့် သမ္မာတရားဖြစ်သည်။ ယင်းကို အတိအကျ လက်တွေ့လုပ်ဆောင်သင့်သည်။ လူတို့သည် ဘုရားသခင်၏ အချုပ်အခြာအာဏာကို သဘောတရားအရသာ အသိအမှတ်ပြုသော်လည်း အမှန်တကယ် နားလည်ခြင်းမရှိလျှင်၊ ၎င်းတို့ကိုယ်တိုင်၏ အယူအဆများ၊ စိတ်ကူးများကို မဖြေရှင်းရသေးလျှင် ဘုရားသခင်ကို ၎င်းတို့ နှစ်မည်မျှကြာ ယုံကြည်သည်ဖြစ်စေ၊ ၎င်းတို့တွေ့ကြုံသည့်အရာများက မည်မျှရှိသည်ဖြစ်စေ နောက်ဆုံးတွင် ၎င်းတို့သည် သမ္မာတရားကို ရရှိနိုင်ဦးမည် မဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရား လိုက်စားခြင်းဆိုသည်မှာ (၁၁)) လူတွေဟာ ဘဝရဲ့ အချိုးအကွေ့အမျိုးမျိုးမှာ ခက်ခဲတဲ့ အခြေအနေတွေနဲ့ ရင်ဆိုင်ရမယ်ဆိုတာကို ဘုရားသခင်ရဲ့ နှုတ်ကပတ်တော်တွေကတစ်ဆင့် ကျွန်မ နားလည်လာခဲ့တယ်။ လူတွေက ဒီလိုအခြေအနေမျိုးတွေ ကြုံဖို့ ဆန္ဒရှိချင်မှရှိမှာဖြစ်ပေမဲ့ အဲဒါတွေထဲမှာ ဘုရားအလိုတော် ပါနေတယ်။ သမ္မာတရားကို မရှာဖွေဘဲ ကိုယ့်အယူအဆ၊ ကိုယ့်စိတ်ကူးတွေနဲ့ နေပြီး ဘုရားကို အထင်လွဲလို့ စောဒကတက်နေရင် အဲဒီလိုအခြေအနေတွေကနေ သင်ယူနိုင်ဖို့ ခက်လိမ့်မယ်။ အမေနေမကောင်းဖြစ်တုန်းက ရခဲ့တဲ့သင်ခန်းစာတွေရှိတယ်။ ကျွန်မဘာသာပဲ သမ္မာတရားကို ရှာဖွေပြီး ကိုယ့်ကိုယ်ကိုယ် ပြန်သုံးသပ်ခဲ့ရတယ်။ အမေကင်ဆာဖြစ်နေပြီလို့ ကြားလိုက်ရတဲ့ အချိန်ကို ပြန်တွေးမိတယ်။ ကုထုံးက အလုပ်မဖြစ်မှာကို စိုးရိမ်ခဲ့တယ်။ သူဆေးရုံမှာ ဓာတ်ရောင်ခြည်ကုထုံးယူနေတုန်း ကျွန်မဂရုမစိုက်မိလို့ သူစိတ်ထိခိုက်သွားမှာကိုလည်း စိတ်ပူခဲ့တယ်။ ကျွန်မကိုမွေးရကျိုးမနပ်ဘူးလို့များ ထင်သွားမလားပေါ့။ ဒီအပူတွေနဲ့ ကျွန်မမှာ တာဝန်ထမ်းဆောင်ဖို့ သွားချင်စိတ်လည်း ချက်ချင်းကို ပျောက်သွားတယ်။ ဘုရားသခင်ဆီမှာတောင် ကိုယ့်ကိုယ်ကိုယ် ခုခံကာကွယ်ပြောခဲ့သေးတယ်။ အခုလိုအမေနေမကောင်းတဲ့အချိန် အိမ်မှာပဲနေပြီး သူ့ကိုဂရုစိုက်ရမယ်လို့ ခံစားမိခဲ့တယ်။ ကိုယ့်တာဝန် ထမ်းဆောင်ဖို့ အိမ်က ထွက်မသွားရက်နိုင်ဘူး။ ကျွန်မရဲ့ စိတ်ခံစားချက် သံယောဇဉ်က ကြီးလွန်းလို့ အဲဒါတွေကိုဖြေရှင်းနိုင်ဖို့ သမ္မာတရားကိုရှာဖွေခဲ့ရတယ်။

နောက်ပိုင်းကျတော့ ဘုရားသခင်ရဲ့နှုတ်ကပတ်တော်တွေထဲက ဆီလျော်တဲ့စာပိုဒ်တွေကို ရှာဖတ်ခဲ့ပါတယ်။ အနန္တတန်ခိုးရှင် ဘုရားသခင် ပြောသည်မှာ- “မယုံကြည်သူများ၏ လောကတွင် ‘ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်သည်။ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်သည်’ ဟူသည့် ဆိုရိုးစကားတစ်ခုရှိသည်။ ‘သားသမီးဝတ် မကျေပွန်သောသူသည် သားရဲတိရစ္ဆာန်ထက် နိမ့်ကျသည်’ ဟူသည့် ဤဆိုရိုးစကားလည်း ရှိသည်။ ဤဆိုရိုးစကားများသည် အလွန်ပင် ဟိတ်ဟန်များလှပါတကား။ အမှန်တကယ်တွင် ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်သည်။ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်သည်ဟူသည့် ပထမဆိုရိုးစကားက ပြောသော ဖြစ်ရပ်သည် အမှန်ပင် တည်ရှိသည်။ ဤသည်တို့မှာ အမှန်တရားများဖြစ်သည်။ သို့ရာတွင် ယင်းတို့သည် တိရစ္ဆာန်လောက၏ ဖြစ်ရပ်များသာဖြစ်သည်။ သက်ရှိသတ္တဝါအမျိုးမျိုးအတွက် ဘုရားသခင်က ချမှတ်ခဲ့သော နိယာမတစ်မျိုးသာဖြစ်သည်။ ပြီးလျှင် လူသားများအပါအဝင် သက်ရှိသတ္တဝါမျိုးစုံ လိုက်နာသော နိယာမဖြစ်သည်။...လူတို့သည် အဘယ်ကြောင့် ဤသို့သောအရာများကို ပြောသနည်း။ အဘယ်ကြောင့်ဆိုသော် လူ့အဖွဲ့အစည်းနှင့် လူအုပ်စုများအတွင်းတွင် မမှန်ကန်သော အယူအဆနှင့် သဘောတူညီမှုအမျိုးမျိုး ရှိသောကြောင့်ဖြစ်သည်။ လူတို့သည် ဤအရာများ၏ လွှမ်းမိုးခြင်း၊ ဖျက်ဆီးခြင်း၊ ဖောက်ပြန်ပျက်ယွင်းစေခြင်းကို ခံရပြီးနောက်တွင် ၎င်းတို့အတွင်း၌ မိဘနှင့် သားသမီးဆက်ဆံရေးအပေါ် မတူညီသော အနက်ဖွင့်ဆိုခြင်းနှင့် ကိုင်တွယ်ဖြေရှင်းခြင်းနည်းလမ်းများ ဖြစ်ပေါ်လာသည်။ ပြီးလျှင် အဆုံးတွင် ၎င်းတို့သည် ၎င်းတို့မိဘများကို ၎င်းတို့၏ ကြွေးရှင်များအဖြစ်၊ ၎င်းတို့၏ တစ်ဘဝလုံး မည်သည့်အခါမျှ ပြန်လည်ပေးဆပ်နိုင်မည်မဟုတ်သည့် ကြွေးရှင်များအဖြစ် ဆက်ဆံကြသည်။ မိမိတို့၏ မိဘများကို မပျော်ရွှင်စေသည့် အရာတစ်ခုကို လုပ်ဆောင်ခဲ့သောကြောင့်၊ သို့မဟုတ် မိမိတို့၏ မိဘများက အလိုရှိသည့်လမ်းကို မသွားခဲ့သောကြောင့် မိမိတို့၏ မိဘများသေဆုံးပြီးနောက်တွင် တစ်ဘဝလုံး အပြစ်ရှိသလိုခံစားနေရပြီး မိဘများ၏ ကြင်နာမှုဖြင့် မထိုက်တန်ဟု မိမိတို့ကိုယ်ကို ထင်သောသူအချို့ပင်ရှိသည်။ ငါ့ကို ပြောလော့။ ဤသည်မှာ အလွန်အကျွံဖြစ်ခြင်း မဟုတ်သလော။ လူတို့သည် ၎င်းတို့၏ ခံစားချက်ထဲတွင် နေထိုင်ကြသည်။ ထို့ကြောင့် ၎င်းတို့သည် ဤခံစားချက်များမှ အရင်းခံသည့် အယူအဆအမျိုးမျိုး၏ ထိပါးခြင်းနှင့် နှောင့်ယှက်ခြင်းကိုသာ ခံရနိုင်သည်။ လူတို့သည် ဖောက်ပြန်ပျက်စီးသော လူသားမျိုးနွယ်၏ အတွေးအမြင်စနစ်က အရောင်ဆိုးသည့် ပတ်ဝန်းကျင်တစ်ခုတွင် နေထိုင်သောကြောင့် မှားယွင်းပြီး အဓိပ္ပာယ်မဲ့သော အယူအဆမျိုးမျိုး၏ ထိပါးခြင်းနှင့် နှောင့်ယှက်ခြင်းကို ခံရသည်။ ယင်းကြောင့် ၎င်းတို့ဘဝသည် မောပန်းပြီး အခြားသော သက်ရှိသတ္တဝါများထက်ပို၍ ရှုပ်ထွေးသည်။ သို့ရာတွင် ယခုအချိန်၌ ဘုရားသခင်က အလုပ်လုပ်နေသောကြောင့်၊ ဤအမှန်တရားများ အားလုံး၏ တကယ့်သဘောသဘာဝကို လူတို့အား ပြောပြရန်၊ ၎င်းတို့အား သမ္မာတရားကို နားလည်စေဖို့ ထောက်ကူပေးရန် သမ္မာတရားကို ဖော်ပြနေသောကြောင့် သမ္မာတရားကို သင်နားလည်ပြီးနောက်တွင် ဤမှားယွင်းပြီး အဓိပ္ပာယ်မဲ့သော အယူအဆများနှင့် အမြင်များသည် သင့်အပေါ် ဝန်လေးစေမည်မဟုတ်တော့ပေ။ ပြီးလျှင် ယင်းတို့သည် သင့်မိဘများနှင့် သင်၏ဆက်ဆံရေးအား ကိုင်တွယ်ရန်နည်းလမ်းအတွက် လမ်းညွှန်အဖြစ် အသုံးတည့်တော့မည် မဟုတ်တော့ပေ။ ဤအခြေအနေတွင် သင်၏ဘဝသည် ပို၍ စိုးရိမ်သောက ကင်းလိမ့်မည်။ စိုးရိမ်သောကကင်းသောဘဝကို နေထိုင်ခြင်းက သင်သည် သင်၏တာဝန်များနှင့် ဝတ္တရားများကို သိမည်မဟုတ်ဟု မဆိုလိုပေ။ ဤအရာများကို သင်သိဦးမည်ဖြစ်သည်။ သင်၏ တာဝန်များနှင့် ဝတ္တရားများကို ချဉ်းကပ်ရန်အတွက် မည်သည့်ရှုထောင့်နှင့် နည်းလမ်းများကို သင်ရွေးချယ်သည်ဆိုသည့်အပေါ်သာ မူတည်သည်။ လမ်းကြောင်းတစ်ခုမှာ ခံစားချက်များနှင့် သက်ဆိုင်သေ လမ်းကို ရွေးချယ်ရန်ဖြစ်ပြီး စိတ်ခံစားချက်ဆိုင်ရာ နည်းလမ်းများအပြင် စာတန်က လူကို လမ်းညွှန်သည့် နည်းလမ်း၊ အယူအဆ၊ အမြင်များကို အခြေခံပြီး ဤအရာများကို ကိုင်တွယ်ဖြေရှင်းရန်ဖြစ်သည်။ အခြားလမ်းမှာ ဘုရားသခင်က လူကို သွန်သင်ပေးခဲ့သည့် နှုတ်ကပတ်တော်များအပေါ် အခြေခံပြီး ဤအရာများကို ကိုင်တွယ်ဖြေရှင်းရန် ဖြစ်သည်။ လူတို့က စာတန်၏ မှားယွင်းပြီး အဓိပ္ပာယ်မဲ့သောအယူအဆများနှင့် အမြင်များအတိုင်း ဤအမှုကိစ္စများကို ကိုင်တွယ်သောအခါ ၎င်းတို့သည် ၎င်းတို့ခံစားချက်များ၏ နှောင်ဖွဲ့မှုများအတွင်းတွင်သာ နေထိုင်နိုင်သည်။ ပြီးလျှင် အမှန်နှင့် အမှားကို မည်သည့်အခါမျှ မခွဲခြားနိုင်ပေ။ ဤအခြေအနေများအောက်တွင် ၎င်းတို့သည် ကျော့ကွင်းထဲတွင် နေထိုင်ဖို့မှလွဲ၍ ရွေးချယ်စရာမရှိဘဲ ‘ခင်ဗျားက မှန်သည်။ ကျွန်ုပ်က မှားသည်။ ခင်ဗျားက ကျွန်ုပ်ကို ပို၍ပေးသည်။ ကျွန်ုပ်က ခင်ဗျားကို သိပ်မပေးပါ။ ခင်ဗျားသည် ကျေးဇူးမသိတတ်ပါ။ ခင်ဗျားသည် စည်းကျော်နေခြင်းဖြစ်သည်’ ဟူသကဲ့သို့သော အမှုကိစ္စများနှင့် အစဉ် ရှုပ်ထွေးနေသည်။ အကျိုးဆက်အနေဖြင့် ၎င်းတို့သည် ရှင်းလင်းစွာ စကားပြောသောအချိန် မည်သည့်အခါမျှ မရှိပေ။ သို့သော်လည်း လူတို့သည် သမ္မာတရားကို နားလည်ပြီးနောက်တွင်၊ ၎င်းတို့၏ မှားယွင်းသော အယူအဆများနှင့် အမြင်များအပြင် ခံစားချက်များ၏ ကွန်ရက်မှ လွတ်မြောက်သောအခါတွင် ဤအမှုကိစ္စများသည် ၎င်းတို့အတွက် ရိုးရှင်းလာသည်။ သင်က မှန်ကန်ပြီး ဘုရားသခင်ထံမှလာသော သမ္မာတရားစည်းမျဉ်း၊ အယူအဆ၊ သို့မဟုတ် အမြင်ကို လိုက်နာလျှင် သင့်ဘဝက အလွန်ပင် စိုးရိမ်သောကကင်းလိမ့်မည်။ လူထုအမြင်၊ သို့မဟုတ် သင့်အသိစိတ်၏ သိမြင်မှု၊ သို့မဟုတ် သင့်ခံစားချက်များ၏ ဝန်ထုပ်ဝန်ပိုးတို့က သင့်မိဘများနှင့် သင်၏ဆက်ဆံရေးအား သင်ကိုယ်တွယ်သည့်ပုံစံကို ဟန့်တားတော့မည်မဟုတ်ပေ။ ယှဉ်ကြည့်လျှင် ဤအရာများသည် သင့်အား ဤဆက်ဆံရေးကို မှန်ကန်ပြီး ဆင်ခြင်တုံတရားရှိသောနည်းဖြင့် ရင်ဆိုင်နိုင်အောင် ထောက်ကူပေးလိမ့်မည်။ သင်သည် ဘုရားသခင်က လူအား ပေးအပ်ခဲ့သော သမ္မာတရားစည်းမျဉ်းများနှင့်အညီ လုပ်ဆောင်လျှင် လူတို့က သင့်နောက်ကွယ်၌ သင့်အား ဝေဖန်လျှင်ပင် သင်သည် ငြိမ်သက်ခြင်းကို ခံစားရပြီး သင်၏ စိတ်နှလုံးအတွင်းထဲတွင် တည်ငြိမ်မှုရှိလိမ့်မည်။ ပြီးလျှင် သင့်အပေါ် သက်ရောက်မှုရှိမည်မဟုတ်ပေ။ အနည်းဆုံးအနေဖြင့် သင်သည် စာနာစိတ်မရှိသော ကျေးဇူးကန်းသူတစ်ယောက်ဖြစ်ခြင်းအတွက် သင့်ကိုယ်သင် ဒေါသဖြင့် ဝေဖန်ပြောဆိုမည်မဟုတ်၊ သို့မဟုတ် သင့်စိတ်နှလုံးအတွင်းထဲ၌ လိပ်ပြာမလုံခြင်းကို ခံစားရမည်မဟုတ်ပေ။ ဤသည်မှာ အဘယ်ကြောင့်ဆိုသော် သင်၏ လုပ်ဆောင်မှုများအားလုံးသည် ဘုရားသခင်က သင့်အား သွန်သင်ပေးခဲ့သော နည်းလမ်းများအတိုင်း လုပ်ဆောင်ခြင်း ဖြစ်သည်ကိုလည်းကောင်း၊ သင်သည် ဘုရားနှုတ်ကပတ်တော်ကို နားထောင်ပြီး ကျိုးနွံနာခံနေကာ သူ၏ လမ်းခရီးနောက်သို့ လိုက်နေသည်ကိုလည်းကောင်း သင်သိမည်ဖြစ်သောကြောင့် ဖြစ်သည်။ ဘုရားနှုတ်ကပတ်တော်အား နားထောင်ခြင်းနှင့် သူ၏ လမ်းခရီးနောက်သို့ လိုက်ခြင်းသည် အားလုံးထဲတွင် လူတို့ အပိုင်ဆိုင်သင့်ဆုံးသော အသိစိတ်ဖြစ်သည်။ ဤအရာများကို သင်လုပ်ဆောင်နိုင်သောအခါမှသာ သင်သည် စစ်မှန်သော လူတစ်ယောက် ဖြစ်လိမ့်မည်။ သင်သည် ဤအရာများကို မဖြစ်မြောက်ခဲ့လျှင် သင်သည် စာနာစိတ်ကင်းမဲ့သော ကျေးဇူးကန်းသူတစ်ယောက် ဖြစ်သည်။ ဤသို့ မဟုတ်သလော။ (ဟုတ်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၇)) “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏”တို့၊ “သားသမီးကျင့်ဝတ်မကျေပွန်သူသည် သားရဲတိရစ္ဆာန်ထက်နိမ့်ကျသည်တို့လို” မှားယွင်းပြီး အဓိပ္ပာယ်မဲ့တဲ့ အမြင်တွေကြောင့် ကျွန်မအရမ်းစိတ်ဆင်းရဲခဲ့ရတယ်ဆိုတာကို ဘုရားသခင်ရဲ့နှုတ်ကပတ်တော်တွေကနေတဆင့် နားလည်လာခဲ့တယ်။ အဲဒါတွေကို စေတန်က အရိုးစွဲနေအောင် ရိုက်သွင်းပေးထားခဲ့တာ။ မိဘတွေအပေါ် သားသမီးကျင့်ဝတ်သာ မကျေပွန်နိုင်ခဲ့ရင် ကျေးဇူးမသိတတ်၊ တာဝန်မကျေတဲ့သမီးတစ်ယောက်ပဲဖြစ်မယ်လို့ ခံစားခဲ့ရတယ်။ အထူးသဖြင့် ယောကျ်ားကပိုမြတ်တယ်လို့ယူဆကြတဲ့အချိန်မျိုးမှာ ကျွန်မကိုမွေးခဲ့ရတာ လွယ်မှာမဟုတ်ဘူး။ အမေက အများကြီး အရှက်ကွဲပြီး အဆူခံရပေမဲ့လည်း မောင်လေးထက် ကျွန်မကိုပိုချစ်ခဲ့ပါတယ်။ အထူးသဖြင့် ကျွန်မရဲ့ယုံကြည်သက်ဝင်မှုနဲ့ တာဝန်ကိုလည်း လက်ခံအားပေးခဲ့တယ်။ ကျွန်မက စိတ်ခံစားချက် သံယောဇဉ်က အရမ်းကြီးတယ်ဆိုတာကို သူသိခဲ့တယ်။ ကျွန်မအာရုံနောက်ပြီး တာဝန်ကိုကောင်းကောင်းမထမ်းဆောင်နိုင်မှာစိုးလို့ အိမ်မှာတစ်ခုခုဖြစ်ရင်လည်း သူကပြောပြလေ့မရှိဘူး။ စိတ်ပိုင်းဆိုင်ရာပဲဖြစ်ဖြစ် ငွေရေးကြေးရေးပဲဖြစ်ဖြစ် အမေကအများကြီးကူညီထောက်ပံ့ခဲ့ပြီးတော့ ကျွန်မရဲ့တာဝန်ကိုကျေပွန်အောင်ထမ်းဆောင်ဖို့လည်း အားပေးလေ့ရှိတယ်။ အဲဒီလိုတွေးမိတော့ သူနေမကောင်းတဲ့အချိန် ကျွန်မသူ့အနားမှာမရှိပေးနိုင်တာကို တော်တော်လေးစိတ်မကောင်းဖြစ်မိတယ်။ သမီးတစ်ယောက်အနေနဲ့ မိဘကို ရိုသေလေးစားမှုမရှိရင် သူတို့နာမကျန်းဖြစ်တဲ့အချိန် ဂရုမစိုက်ရင် သားသမီးဝတ်မကျေပွန်ဘဲ ကျေးဇူးကန်းတာလို့ အမြဲတွေးခဲ့တယ်။ ဒါဆို သူတို့နဲ့ ရင်ဆိုင်ဖို့ လိပ်ပြာမသန့်ဘဲ အရှက်ရမှာပဲပေါ့။ ကျွန်မက ဆိုးယုတ်တဲ့ အဆိပ်တွေရဲ့ လွှမ်းမိုးမှုကို တော်တော်ခံခဲ့ရတာ။ ဒါကို ရိုးရာဓလေ့အမြင်နဲ့ စိတ်ခံစားချက် သံယောဇဉ်တွေ့ရဲ့ ရှုထောင့်ကနေ ဆက်ကြည့်နေရင်တော့ ကိုယ့်အမေကို မပြုစုတာက သားသမီးဝတ်မကျေပွန်ဘူးလို့ တွေးပြီး ဒီအတွေးအခေါ်နဲ့ဆိုင်တဲ့ ဝန်တွေကို ထမ်းနေရဦးမှာပဲ။ အဲဒီလိုနေရတာ အင်မတန်ပင်ပန်းပြီး စိတ်ဆင်းရဲဖို့ကောင်းပါတယ်။ ဘုရားသခင်ရဲ့နှုတ်ကပတ်တော်တွေထဲက သမ္မာတရားအတိုင်း လူတွေနဲ့ အရာရာကိုမြင်တတ်ဖို့ ဒီအယူအဆတွေအားလုံးကို စွန့်လွှတ်ဖို့ကြိုးစားခဲ့ရတယ်။ အဲဒီအခါကျမှပဲ ကျွန်မရဲ့သောကတွေကို ဖယ်ရှားနိုင်ခဲ့တယ်။

နောက်ကျတော့ ဝတ်ပြုရင်းနဲ့ ဘုရားသခင်ရဲ့နှုတ်ကပတ်တော်တွေထဲက ဒီစာပိုဒ်ကို သွားတွေ့တယ်။ အဲဒါက ကျွန်မမိဘတွေနဲ့ ဆက်ဆံရေးကို တွေးတောပုံနဲ့ပတ်သက်ပြီး ပိုရှင်းလင်းသွားစေခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “သင်သည် သားသမီးတစ်ယောက်အနေဖြင့် သင့်မိဘများက သင်၏ ကြွေးရှင်များမဟုတ်သည်ကို နားလည်သင့်သည်။ ဤဘဝတွင် သင်လုပ်ဆောင်ရမည့်အရာ များစွာရှိသည်။ ယင်းတို့အားလုံးမှာ ဖန်ဆင်းခံတစ်ယောက် လုပ်ဆောင်သင့်သည့်၊ ဖန်ဆင်းခြင်းသခင်က သင့်အပေါ် အပ်နှံထားသည့် အရာများဖြစ်သည်။ ပြီးလျှင် ယင်းတို့သည် သင့်မိဘများ၏ ကြင်နာမှုကို ပြန်ပေးဆပ်ခြင်းနှင့် လုံးဝ သက်ဆိုင်မှုမရှိပေ။ သင့်မိဘများအပေါ် သားသမီးဝတ်ကျေပွန်ခြင်း၊ ၎င်းတို့အား ပြန်လည်ပေးဆပ်ခြင်း၊ ၎င်းတို့၏ ကြင်နာမှုကို တုံ့ပြန်ခြင်းဟူသည့်အရာတို့သည် ဘဝတွင် သင်၏တာဝန်နှင့် သက်ဆိုင်ခြင်းမရှိပေ။ သင့်မိဘများအပေါ် သားသမီးဝတ် ကျေပွန်ရန်၊ ၎င်းတို့အား ပြန်လည်ပေးဆပ်ရန်၊ သို့မဟုတ် ၎င်းတို့အပေါ် သင်၏တာဝန်တစ်ခုခုကို ဖြည့်ဆည်းရန် သင့်အနေဖြင့် မလိုအပ်ဟုလည်း ဆိုနိုင်သည်။ ရိုးရှင်းစွာ ဆိုရလျှင် အခြေအနေပေးသောအခါ၌ ဤအရာအနည်းငယ်ကို သင် လုပ်ဆောင်နိုင်ပြီး သင့်တာဝန်အနည်းငယ်ကို ဖြည့်ဆည်းနိုင်သည်။ အခြေအနေ မပေးသောအခါတွင် ဤသို့ မလျှော့တမ်းလုပ်ဆောင်ရန် မလိုပေ။ သင့်မိဘများအပေါ် သားသမီးဝတ်ကျေပွန်ရန် သင်၏တာဝန်ကို မဖြည့်ဆည်းနိုင်လျှင် ဤသည်မှာ အလွန်ဆိုးရွားသောအရာတစ်ခု မဟုတ်ပေ။ သင်၏ အသိစိတ်၊ လူသား ကိုယ်ကျင့်တရား၊ လူသားအယူအဆတို့နှင့် အနည်းငယ်ဆန့်ကျင်ခြင်းသာ ဖြစ်သည်။ သို့သော် အနည်းဆုံးအနေဖြင့် ယင်းသည် သမ္မာတရားနှင့် မဆန့်ကျင်ပေ။ ဤအတွက် ဘုရားသခင်က သင့်အား ရှုတ်ချမည်မဟုတ်ပေ။ သမ္မာတရားကို သင်နားလည်သောအခါ ဤအတွက်ကြောင့် သင်သည် လိပ်ပြာမလုံဟု ခံစားရမည်မဟုတ်ပေ။ ဤသမ္မာတရား၏ သွင်ပြင်လက္ခဏာကို သင်တို့ ယခုနားလည်သွားသဖြင့် သင်တို့၏ စိတ်နှလုံးသည် မတည်ငြိမ်သွားသလော။ (တည်ငြိမ်သွားပါသည်။) လူအချို့က ‘ဘုရားသခင်က ကျွန်ုပ်ကို ရှုတ်ချမည် မဟုတ်သော်လည်း ကျွန်ုပ်၏ အသိစိတ်တွင် ဤအရာကို မကျော်လွှားနိုင်သေးပါ၊ ပြီးလျှင် တည်ငြိမ်မှုမရှိဟု ကျွန်ုပ် ခံစားရသည်’ ဟု ပြောကြသည်။ သင်က ဤသို့ဖြစ်လျှင် သင်၏ ဝိညာဉ်ရင့်ကျက်မှုသည် သေးငယ်လွန်းသည်။ သင်သည် ဤအမှုကိစ္စ၏ အနှစ်သာရကို နားမလည်သေးပေ၊ သို့မဟုတ် မသိမြင်သေးပေ။ လူ၏ ကံကို သင်နားမလည်ပေ။ ဘုရားသခင်၏ အချုပ်အခြာအာဏာကို သင်နားမလည်ပေ။ ပြီးလျှင် ဘုရားသခင်၏ အချုပ်အခြာအာဏာနှင့် ကြိုတင်စီစဉ်မှုများကို သင်လက်ခံလိုစိတ်မရှိပေ။ သင်သည် လူသားစိတ်နှင့် ကိုယ်ပိုင်ခံစားချက်များကို အစဉ် ပိုင်ဆိုင်သည်။ ပြီးလျှင် ဤအရာများက သင့်အား တွန်းအားပေးပြီး အုပ်စိုးနေသည်။ ယင်းတို့သည် သင်၏ ဘဝဖြစ်လာသည်။ သင်သည် လူသားစိတ်ဆန္ဒကိုလည်းကောင်း၊ သင့်ခံစားချက်များကိုလည်းကောင်း ရွေးချယ်လျှင် သမ္မာတရားကို သင်မရွေးချယ်ခဲ့ပေ။ သမ္မာတရားကို သင်လက်တွေ့လုပ်ဆောင်နေခြင်း၊ သို့မဟုတ် နာခံနေခြင်း မဟုတ်ပေ။ သင်သည် လူသားစိတ်ဆန္ဒကိုလည်းကောင်း၊ သင့်ခံစားချက်များကိုလည်းကောင်း ရွေးချယ်လျှင် သင်သည် သမ္မာတရားကို သစ္စာဖောက်နေခြင်းဖြစ်သည်။ သင့်အခြေအနေများနှင့် ပတ်ဝန်းကျင်က သင့်မိဘများအပေါ် သင်သားသမီးဝတ်ကျေပွန်ရန် ခွင့်မပြုသည်မှာ သိသာထင်ရှားပေသည်။ သို့သော် သင်က ‘ငါ့မိဘများအပေါ် အကြွေးတင်သည်။ သူတို့အပေါ် သားသမီးဝတ်မကျေပွန်သေးပါ။ သူတို့က ငါ့ကိုမတွေ့ရသည်မှာ နှစ်အတော်ကြာပြီဖြစ်သည်။ သူတို့ ငါ့ကို ပျိုးထောင်ပေးခဲ့သည်မှာ အလကား ဖြစ်ရလေသည်’ ဟု အစဉ် တွေးသည်။ သင့်စိတ်နှလုံးအတွင်းထဲတွင် ဤအရာများကို လုံးဝ လက်မလွှတ်နိုင်ပေ။ ဤသည်မှာ တစ်ခုကို သက်သေပြသည်။ သမ္မာတရားအား သင် လက်မခံခြင်း ဖြစ်သည်။ အယူဝါဒနှင့်ပတ်သက်လျှင် ဘုရားနှုတ်ကပတ်တော်များက မှန်ကန်သည်ဟု သင် အသိအမှတ်ပြုသည်။ သို့သော် ယင်းတို့ကို သမ္မာတရားအဖြစ် သင်လက်မခံပေ၊ သို့မဟုတ် သင့်လုပ်ရပ်များ၏ စည်းမျဉ်းများအဖြစ် မမှတ်ယူပေ။ ထို့ကြောင့် အနည်းဆုံးအနေဖြင့် သင့်မိဘများအပေါ် သင်၏ဆက်ဆံပုံနှင့်ပတ်သက်လျှင် သင်သည် သမ္မာတရားကို လိုက်စားသူတစ်ယောက် မဟုတ်ပေ။ ဤသည်မှာ အဘယ်ကြောင့်ဆိုသော် ဤကိစ္စတွင် သင်သည် သမ္မာတရားကို အခြေခံပြီး လုပ်ဆောင်ကာ ဘုရားနှုတ်ကပတ်တော်နှင့်အညီ လက်တွေ့လုပ်ဆောင်ရမည့်အစား သင်၏ စိတ်ခံစားချက်ဆိုင်ရာ လိုအပ်ချက်များ၊ သင့်အသိစိတ်၏ လိုအပ်ချက်များကိုသာ ဖြည့်ဆည်းကာ သင့်မိဘများအပေါ် သားသမီးဝတ်ကျေပွန်လိုပြီး ၎င်းတို့၏ ကြင်နာမှုကို ပြန်လည်ပေးဆပ်လိုသောကြောင့် ဖြစ်သည်။ ဤရွေးချယ်မှုကို ပြုလုပ်သည့်အတွက် ဘုရားသခင်က သင့်အား မရှုတ်ချသည့်အပြင် ယင်းသည် သင်၏ ရွေးချယ်မှုဖြစ်သော်လည်း နောက်ဆုံးတွင် အထူးသဖြင့် ဘဝနှင့်ပတ်သက်လျှင် ဆုံးရှုံးရမည့်သူမှာ သင်ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၇)) ဘုရားသခင်ရဲ့နှုတ်ကပတ်တော်တွေကို ဖတ်ပြီးသွားတော့ ကျွန်မအများကြီးပိုရှင်းသွားတယ်။ ကျွန်မမိဘတွေက ကျွန်မကို ပျိုးထောင်ခဲ့တဲ့ပုံစံကလည်း ဘုရားသခင်ရဲ့အချုပ်အခြာအာဏာနဲ့ အစီအမံတွေကြောင့်ပါပဲ။ အမေကျွန်မကို ကြင်ကြင်နာနာဆက်ဆံတာကလည်း တကယ့်ကို ဘုရားသခင်ရဲ့ကျေးဇူးတော်ပါပဲ။ စပြီးယုံကြည်သက်ဝင်ခဲ့ချိန်ကတည်းက ကျွန်မရဲ့တာဝန်ကို အေးအေးချမ်းချမ်းထမ်းဆောင်နိုင်အောင် အိမ်အလုပ်တွေကို အမေကလုပ်ပေးခဲ့တာကလည်း အပေါ်ယံကြည့်ရင်တော့ အမေ့ရဲ့ကြင်နာမှုလို့ပဲထင်ရမှာပေါ့။ ဒါပေမယ့် တကယ်တမ်းအဲဒါလည်း ကျွန်မရဲ့ ဝိညာဉ်ရင့်သန်မှုကို ဘုရားသခင်ကသိနေခဲ့ပြီးတော့ လိုအပ်တဲ့အစီအမံတွေကို ပြုလုပ်ထားခဲ့လို့ပါ။ အိမ်ကိုစောင့်ရှောက်ပြီးတော့ ကျွန်မရဲ့ယုံကြည်မှုကို အားပေးဖို့က အမေ့ရဲ့တာဝန်နဲ့ဝတ္တရားပါပဲ။ မိဘတွေက အကြွေးရှင်တွေမဟုတ်ဘူး၊ သားသမီးကျင့်ဝတ်ကျေပွန်ဖို့က ဝတ္တရားတစ်ခုပဲဖြစ်တယ်၊ လူတွေရဲ့အထူးတာဝန်မဟုတ်ဘူးလို့ ဘုရားသခင်ကပြောတယ်။ အခြေအနေပေးရင်တော့ မိဘတွေကို ပြုစုစောင့်ရှောက်ပြီး သားသမီးဝတ် ကျေပွန်အောင် လုပ်လို့ရတယ်။ အခြေအနေမပေးလို့ သူတို့အပေါ် သားသမီးဝတ် မကျေပွန်နိုင်တာက အရှက်ရစရာ မဟုတ်ပါဘူး။ ဘာလို့လဲဆိုတော့ ဘဝမှာ မလုပ်မဖြစ်တဲ့အရာတွေ အများကြီး ရှိနေသေးလို့လေ။ ကျွန်မတို့မှာ ဖန်ဆင်းခံတွေအနေဲ့ လုပ်ဆောင်သင့်တဲ့ တာဝန်တွေ ရှိတယ်။ မိဘကို သားသမီးဝတ်ကျေပွန်အောင်ပဲ နေလို့မရဘူး။ အလုပ်အကိုင်နဲ့မိသားစုကြောင့် ကိုယ့်မိဘတွေနဲ့ အချိန်အများကြီး ခွဲနေရပြီး မိဘကို ပြုစုစောင့်ရှောက်မှု မပေးနိုင်တဲ့ မယုံကြည်သူတွေလည်း အများကြီး ရှိပေမဲ့ လူတွေကသူတို့ကိုတော့ နားလည်ပေးပြီး မရှုတ်ချဘူး၊ မကဲ့ရဲ့ဘူး။ ကျွန်မမှာတော့ မိဘကို ကျေးဇူးတင်စိတ်တွေနဲ့ပဲ မွှန်ထူနေပြီးတော့ သူတို့ကို ပြုစုစောင့်ရှောက်ဖို့ မနေပေးနိုင်တဲ့အတွက် ခဏခဏ စိတ်မကောင်းဖြစ်ပြီး အပြစ်ရှိတဲ့စိတ် ဖြစ်ရတယ်။ အိမ်နဲ့အဝေးမှာ ကိုယ့်တာဝန်ကို မထမ်းဆောင်ဖို့ကိုတောင် ရွေးခဲ့တယ်။ ကျွန်မရဲ့စိတ်ခံစားချက်တွေ သံယောဇဉ်တွေ အရမ်းကြီးလွန်းခဲ့တာ။ အဲဒီအချိန်မှာ ဧဝံဂေလိတရားကလည်း တော်တော်လေးကို ပိုပြီးပြန့်ပွားနေတယ်၊ ပြီးတော့ အသင်းတော်ခေါင်းဆောင်တစ်ယောက်အနေနဲ့ ဘုရားသခင်ရဲ့အလိုတော်ကို ပိုပြီးအလေးထားသင့်ပါတယ်။ ဘုရားသခင်ရဲ့နောက်ဆုံးသောကာလ ဧဝံဂေလိတရားကို သက်သေခံဖို့ ညီအစ်ကိုမောင်နှမတွေကို ဦးဆောင်သင့်တာ။ ပြီးတော့ ဘုရားသခင်ရဲ့အသံကို လူတွေပိုကြားလာရပြီး နောက်ဆုံးသောကာလမှာ သူ့ရဲ့ကယ်တင်ခြင်းကိုရရှိအောင်လုပ်ရမှာပါ။ အဲဒါကကျွန်မရဲ့တာဝန်နဲ့ ဝတ္တရားပါပဲ။ ဒါပေမဲ့ အဲဒီအစား ကျွန်မကတော့ ကိုယ့်မိဘတွေကို ပြုစုစောင့်ရှောက်ပြီး ရိုသေလေးစားတာက ကျွန်မလုပ်နိုင်တဲ့ အရေးအကြီးဆုံးအလုပ်လို့ ယုံကြည်ခဲ့တာ။ ကျွန်မ ယုံကြည်သူဖြစ်ခဲ့တာ နှစ်တွေအများကြီးကြာခဲ့ပြီး ဘုရားသခင်ရဲ့နှုတ်ကပတ်တော်တွေအများကြီးကို ဖတ်ရှုခဲ့ရတယ်။ ဒါပေမယ့် တကယ့်အကျပ်အတည်းနဲ့ ရင်ဆိုင်လာရတဲ့အချိန်ကျတော့ ဘုရားသခင်ရဲ့ စီစဉ်ညွှန်ကြားမှုနဲ့ ကြိုတင်စီစဉ်မှုတွေကို ကျိုးနွံနာခံဖို့၊ ကိုယ့်တာဝန်ကို ကျေပွန်အောင် ထမ်းဆောင်ဖို့ မလုပ်နိုင်ခဲ့ဘူး။ ပြီးတော့ သမ္မာတရား စည်းမျဉ်းတွေကို အသုံးပြုပြီးတော့လည်း အဲဒီအခြေအနေကိုမကိုင်တွယ်ခဲ့ဘူး။ ကျွန်မကသစ္စာဖောက်ဖျက်ပြီးတော့ သမ္မာတရားကို လက်မခံနိုင်ဖြစ်နေခဲ့တာ။ ဒီမိရိုးဖလာအမြင်တွေနဲ့သာဆက်နေပြီးတော့ ဘုရားသခင်ဆီမှာ အပြစ်ကိုဝန်မခံဘဲ တာဝန်ကျေပွန်အောင် မထမ်းဆောင်ခဲ့ရင် နောက်ဆုံးမှာတော့ ဖော်ထုတ်ပြီးတော့ ဖယ်ရှားခံရမှာပဲဆိုတာကို ကျွန်မသဘောပေါက်လာခဲ့တယ်။ ကျွန်မနှလုံးသားထဲကနေ “အို ဘုရားသခင် အမေ့ရဲ့ရောဂါက ကျွန်မရဲ့မယုံကြည်သေးတဲ့ရှုထောင့်တွေကို စေ့စေ့စပ်စပ်ကို ဖော်ထုတ်လိုက်တယ်။ ကျွန်မရဲ့ဝိညာဉ်ရင့်ကျက်မှုက တော်တော်လေးသေးငယ်နေသေးပြီး သမ္မာတရားစစ်မှန်မှု မရှိသေးတာကို တွေ့လိုက်ရပါတယ်။ သားသမီးဝတ်ကျေပွန်တာက ကျွန်မရဲ့အထူးတာဝန်မဟုတ်ဘူးဆိုတာကို အခုတော့နားလည်သွားပါပြီ။ ဖန်ဆင်းခံတစ်ယောက်အနေနဲ့ ကိုယ့်တာဝန်ထမ်းဆောင်တာက ကျွန်မရဲ့အထူးတာဝန်နဲ့ တာဝန် စစ်စစ်ပါပဲ။ ကိုယ့်ရဲ့မှားယွင်းပြီး အဓိပ္ပာယ်မဲ့တဲ့အမြင်တွေကို စွန့်လွှတ်ဖို့နဲ့ အမေ့ရဲ့ရောဂါကို ကိုယ်တော့်လက်ထဲထည့်ဖို့ ဆန္ဒရှိပါတယ်။ ဘာပဲဖြစ်ဖြစ် ကိုယ့်ရဲ့တာဝန်မှာ ခိုင်ခိုင်မာမာ ရပ်တည်မယ်။ စာတန်ရဲ့ လှောင်ရယ်စရာ အဖြစ်မခံဘူး” လို့ ဘုရားကို ဆုတောင်းခဲ့ပါတယ်။ ဆုတောင်းပြီးတော့ ကျွန်မအများကြီးစိတ်သက်သာရာရပြီး ကျွန်မကိုပေးအပ်ထားတဲ့တာဝန်ကိုကျေပွန်အောင်ထမ်းဆောင်ဖို့ ဘုရားသခင်ကိုပဲအားကိုးတော့မယ်လို့လည်းတွေးထားခဲ့ပါတယ်။

အချိန်နည်းနည်းကြာတော့ တရုတ်တိုင်းရင်းဆေးဆရာတစ်ယောက်နဲ့ အမေ့ရောဂါကိုကုပေးဖို့ တိုင်ပင်ခဲ့ပါတယ်။ ဆရာက “ကင်ဆာက သူ့တစ်ကိုယ်လုံးကိုပြန့်နေပြီ။ ကုလို့မရတော့ဘူး။ အခုကတော့ ၁၅ ရက်စာလောက် ဆေးမြစ်တွေပေးထားပြီး အခြေအနေကိုစောင့်ကြည့်ရုံပဲတတ်နိုင်တော့တယ်။” လို့ပြောတယ်။ သူ့ရဲ့သုံးသပ်ချက်ကိုကြားလိုက်ရတော့ ကျွန်မစိတ်ဓာတ်က လုံးဝထိုးကျသွားတယ်။ ကျွန်မအိမ်ပြန်မလာခင်တုန်းက အမေချောင်းဆိုးနေတာကိုတွေ့တော့ ဆေးရုံခေါ်မသွားဘဲ တရုတ်ဆေးမြစ်နည်းနည်းပဲ ဝယ်ထားပေးခဲ့တာကို ပြန်စဉ်းစားမိတယ်။ ကျွန်မသာသူ့ကိုဆေးရုံခေါ်သွားပြီးတော့ စောစောစီးစီး ကုသမှုခံယူခဲ့မယ်ဆိုရင် အခုလိုမျိုးဖြစ်ပါ့မလား။ အဲဒီလိုတွေးမိလေလေ ကျွန်မပိုစိတ်မကောင်းဖြစ်ပြီး အပြစ်ရှိတဲ့စိတ် ဖြစ်ရတယ်။ ပြီးတော့ အရမ်းလည်းစိတ်ဓာတ်ကျလာတယ်။ အဲဒါကြောင့် ဒီအခြေအနေကနေ လွတ်မြောက်အောင်လမ်းပြဖို့ ဘုရားသခင်ကိုဆုတောင်းပြီး တောင်းလျှောက်ခဲ့ပါတယ်။ နောက်ကျတော့ ဘုရားသခင်ရဲ့နှုတ်ကပတ်တော်တွေထဲက ဒီစာပိုဒ်လေးကို သွားတွေ့ပါတယ်။ “ဤသို့ဆိုလျှင် သင့်မိဘများက ဤအရေးပါသောအရာများကို ကြုံရသောအခါ၌ မည်သို့ ဖြစ်သနည်း။ ၎င်းတို့ဘဝတွင် ဤအမှုအရာမျိုးကို ဘုရားသခင်က စီစဉ်ညွှန်ကြားခဲ့သည်ဟုသာ ဆိုနိုင်သည်။ ဘုရားသခင်၏ လက်ဖြင့် စီစဉ်ညွှန်ကြားခဲ့ခြင်းဖြစ်သည်။ သင်သည် အရှိအတိုင်းဖြစ်သော အကြောင်းပြချက်များ၊ အကြောင်းတရားများကို အာရုံစိုက်၍ မရပေ။ သင့်မိဘများက ဤအသက်အရွယ်သို့ ရောက်သောအခါတွင် ဤအမှုကိစ္စကို ကြုံရမည်ဖြစ်သည်။ ၎င်းတို့သည် ဤရောဂါ၏ ဖိစီးနှိပ်စက်ခြင်းကို ခံရမည်ဖြစ်သည်။ သင်ရှိနေခဲ့လျှင် ၎င်းတို့သည် ထိုရောဂါကို ရှောင်နိုင်မည်လော။ ဘုရားသခင်က ၎င်းတို့ကံကြမ္မာ၏ တစ်စိတ်တစ်ပိုင်းအနေဖြင့် နာမကျန်းဖြစ်ရန်အတွက် ၎င်းတို့ကို မစီစဉ်ခဲ့လျှင် သင်က ၎င်းတို့နှင့်အတူ မရှိနေခဲ့လျှင်ပင် ၎င်းတို့အပေါ်၌ မည်သည့်အရာမျှ ဖြစ်ပျက်မည်မဟုတ်ပေ။ ၎င်းတို့သည် ၎င်းတို့ဘဝတွင် ဤကြီးမားသော ကံဆိုးမှုမျိုးကို ကြုံရရန် ကံစီမံပြီးဖြစ်လျှင် သင်က ၎င်းတို့အနီး၌ ရှိနေခဲ့လျှင် မည်သည့်သက်ရောက်မှုကို သင်ပြုလုပ်နိုင်မည်နည်း။ ၎င်းတို့သည် ရှောင်နိုင်ဦးမည် မဟုတ်ပေ။ မှန်သလော။ (မှန်ပါသည်။) ဘုရားသခင်ကို မယုံကြည်သော ထိုလူများအကြောင်းကို စဉ်းစားကြည့်လော့။ ၎င်းတို့မိသားစုများသည် တစ်နှစ်ပြီးတစ်နှစ် အတူတကွ ရှိသည်မဟုတ်လော။ ထိုမိဘများက ကြီးမားသော ကံဆိုးမှုနှင့် ကြုံရသောအခါ ၎င်းတို့၏ မိသားစုဆွေမျိုးနီးစပ်များနှင့် ၎င်းတို့၏ သားသမီးများအားလုံးက ၎င်းတို့နှင့်အတူ ရှိနေသည်မဟုတ်လော။ မိဘများက နေမကောင်းဖြစ်သောအခါ၊ သို့မဟုတ် ၎င်းတို့ရောဂါက ပို၍ဆိုးလာသောအခါ ၎င်းတို့၏ သားသမီးများက ၎င်းတို့ထံမှ ထွက်ခွာသွားသောကြောင့် ဖြစ်သလော။ ဤသို့မဟုတ်ပေ။ ဤသို့ဖြစ်လာဖို့ ကံပါလာခြင်းဖြစ်သည်။ သင်က ၎င်းတို့၏ သားသမီးတစ်ယောက်အနေဖြင့် သင့်မိဘများနှင့် သွေးသားတော်စပ်သောကြောင့် ၎င်းတို့က နေမကောင်းဖြစ်သည်ဟု သင်ကြားသောအခါ၌ သင်သည် စိတ်မကောင်းဖြစ်မည်ဖြစ်ပြီး အခြားလူများက မည်သို့မျှ ခံစားရမည်မဟုတ်ခြင်းသာ ဖြစ်သည်။ ဤသည်မှာ အလွန်ပင် ပုံမှန်ဖြစ်သည်။ သို့ရာတွင် သင့်မိဘများက ဤသို့သော ကြီးမားသော ကံဆိုးမှုမျိုးကို ကြုံရခြင်းသည် သင်က ယင်းအား မည်သို့ ဖယ်ရှားရမည်၊ သို့မဟုတ် ဖြေရှင်းရမည်ဆိုသည်ကို စိစစ်ရန်၊ စုံစမ်းစစ်ဆေးရန်၊ တွေးတောရန် လိုအပ်သည်ဟု မဆိုလိုပေ။ သင့်မိဘများသည် အရွယ်ရောက်ပြီးသူများ ဖြစ်သည်။ ၎င်းတို့သည် လူ့အဖွဲ့အစည်းတွင် ဤအရာကို အကြိမ်ရေအနည်းငယ်ထက် ပိုပြီး ကြုံခဲ့ရပြီးဖြစ်သည်။ ဘုရားသခင်က ဤအမှုကိစ္စကို ၎င်းတို့ထံမှ ဖယ်ရှားရန် ပတ်ဝန်းကျင်တစ်ခုကို စီစဉ်လျှင် ယင်းသည် အနှေးနှင့် အမြန်ဆိုသလို လုံးဝ ပျောက်ကွယ်သွားလိမ့်မည်။ ဤအမှုကိစ္စသည် ၎င်းတို့အတွက် ဘဝအခက်အခဲတစ်ခုဖြစ်လျှင်၊ ၎င်းတို့သည် ယင်းကို တွေ့ကြုံရမည်ဆိုလျှင် ၎င်းတို့သည် ယင်းအား မည်မျှကြာရှည်စွာ တွေ့ကြုံရမည်ဆိုသည်မှာ ဘုရားသခင်အပေါ် မူတည်သည်။ ယင်းသည် ၎င်းတို့တွေ့ကြုံရမည့်အရာတစ်ခု ဖြစ်ပြီး မရှောင်ရှားနိုင်ပေ။ သင်သည် ဤအမှုကိစ္စကို တစ်ကိုယ်တည်း ဖြေရှင်းလိုလျှင်၊ ဤအမှုကိစ္စ၏ အရင်းအမြစ်၊ အကြောင်းရင်းနှင့် အကျိုးဆက်များကို စိစစ်ပြီး စုံစမ်းစစ်ဆေးလိုလျှင် ယင်းသည် မိုက်မဲသောအတွေးဖြစ်သည်။ အကျိုးမရှိသကဲ့သို့ မလိုလားအပ်ပေ။ သင်သည် ဤသို့ မလုပ်ဆောင်သင့်ပေ။ စိစစ်ခြင်း၊ စုံစမ်းစစ်ဆေးခြင်း၊ သင့်အတန်းဖော်များနှင့် မိတ်ဆွေများအား အကူအညီတောင်းရန် ဆက်သွယ်ခြင်း၊ သင့်မိဘများအတွက် ဆေးရုံကို ဆက်သွယ်ခြင်း၊ အကောင်းဆုံးဆရာဝန်များကို ဆက်သွယ်ခြင်း၊ ၎င်းတို့အတွက် အကောင်းဆုံးဆေးရုံအိပ်ရာ စီစဉ်ပေးခြင်းတို့ မပြုလုပ်သင့်ပေ။ သင်သည် ဦးနှောက်ခြောက်ခံပြီး ဤအရာအားလုံးကို လုပ်ဆောင်ရန် မလိုပေ။ သင်သည် အမှန်ပင် ပိုလွန်သောအားအင်ရှိနေလျှင် ယခု သင်ထမ်းဆောင်ရမည့် တာဝန်၌ ကောင်းစွာ လုပ်ဆောင်သင့်သည်။ သင့်မိဘများ၌ ၎င်းတို့၏ ကိုယ်ပိုင်ကံကြမ္မာများ ရှိသည်။ မည်သူကမျှ ၎င်းတို့သေရမည့် အရွယ်တွင် မလွတ်မြောက်နိုင်ပေ။ သင့်မိဘများသည် သင့်ကံကြမ္မာ၏ အရှင်သခင်များမဟုတ်။ ပြီးလျှင် အလားတူပင် သင်သည် သင့်မိဘများ၏ ကံကြမ္မာ၏ အရှင်သခင်မဟုတ်ပေ။ တစ်စုံတစ်ခုသည် ၎င်းတို့တွင် ဖြစ်ပျက်ရန် ကံပါလာလျှင် သင်သည် ယင်းနှင့်ပတ်သက်ပြီး မည်သို့ လုပ်ဆောင်နိုင်သနည်း။ သင်က စိတ်သောကရောက်ပြီး ဖြေရှင်းချက်များကို ရှာဖွေခြင်းက မည်သည့်သက်ရောက်မှုကို ရရှိနိုင်သနည်း။ မည်သည့်အရာကိုမျှ မရရှိနိုင်ပေ။ ယင်းသည် ဘုရားသခင်၏ အလိုတော်အပေါ်တွင် မူတည်သည်။ ဘုရားသခင်က ၎င်းတို့ကို ခေါ်ဆောင်သွားလိုပြီး သင့်တာဝန်ကို အနှောင့်အယှက်ကင်းစွာ ထမ်းဆောင်ရန် သင့်အား အထောက်အကူပြုလျှင် သင်သည် ဤအရာကို ကြားဝင်စွက်ဖက်နိုင်သလော။ သင်သည် ဘုရားသခင်နှင့် သတ်မှတ်ချက်များကို ဆွေးနွေးနိုင်သလော။ ဤအချိန်တွင် သင် ဘာလုပ်သင့်သနည်း။ ဦးနှောက်ခြောက်ခံစဉ်းစားပြီး ဖြေရှင်းချက်များထုတ်ခြင်း၊ စုံစမ်းစစ်ဆေးခြင်း၊ စိစစ်ခြင်း၊ သင့်ကိုယ်သင်အပေါ် အပြစ်ပုံချခြင်း၊ သင့်မိဘများအား ရင်ဆိုင်ရန် ရှက်ရွံ့ခြင်းတို့သည် လူတစ်ယောက်ရှိသင့်သည့် အတွေးနှင့် လုပ်ရပ်များ ဖြစ်သလော။ ဤသည်တို့အားလုံးမှာ ဘုရားသခင်နှင့် သမ္မာတရားအပေါ် နာခံမှုကင်းမဲ့ခြင်း၏ သရုပ်သကန်များဖြစ်သည်။ ယင်းတို့သည် ဆင်ခြင်တုံတရားမရှိ၊ ဉာဏ်ပညာမရှိ၊ ဘုရားသခင်အပေါ် ပုန်ကန်သည်။ လူတို့တွင် ဤသို့သော သရုပ်သကန်များ မရှိသင့်ပေ။ သင် နားလည်သလော။ (နားလည်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၇)) လူတွေဘယ်လိုအခက်အခဲတွေနဲ့ ကြုံရမယ်၊ သူတို့ရဲ့ လိုအပ်ချက်တွေ၊ ဝိညာဉ်ရင့်ကျက်မှုတို့အရ ဘယ်လောက် ဒုက္ခခံစားရမယ်ဆိုတာတွေကို ဘုရားသခင်ကပဲ ပြဋ္ဌာန်းထားပြီးတော့ စီစဉ်ညွှန်ကြားတယ်ဆိုတာကို ဘုရားနှုတ်ကပတ်တော်တွေကနေတစ်ဆင့် ကျွန်မနားလည်လာတယ်။ ဘယ်လိုအချိန်မှာ ဘယ်လိုအခြေအနေနဲ့ကြုံရမလဲဆိုတာနဲ့ သူတို့ ဘယ်လောက်ကြာကြာ ခါးစည်းခံရမယ်ဆိုတာတွေ အကုန်လုံးကို ဘုရားကပဲ ဦးစီးဆောင်ရွက်ပြီး စီစဉ်တာပါ။ ဒါတွေကို လူသားမျိုးနွယ်က မဆုံးဖြတ်နိုင်ပါဘူး။ လူသားတစ်ယောက်ရဲ့အမြင်နဲ့ ဒီလိုကိစ္စတွေကို ခွဲခြမ်းစိတ်ဖြာဖို့ဆိုတာ ပိုတောင်မသင့်တော်ပါဘူး။ လူတွေဟာ ဘုရားသခင်ကို လက်ခံတတ်ဖို့၊ ဘုရားရဲ့ ကြိုတင်စီစဉ်မှုတွေနဲ့ စီစဉ်ညွှန်ကြားမှုတွေကို ကျိုးနွံနာခံတတ်ဖို့ သင်ယူရမယ်။ ကျွန်မအမေရဲ့ရောဂါကိုပဲကြည့်၊ အပေါ်ယံကြည့်ရင်တော့ ဆေးရုံစောစောမတက်ခဲ့လို့ သူ့ရဲ့အခြေအနေပိုဆိုးလာတယ်လို့ထင်ရပေမယ့် တကယ်တော့ အဲဒါကသူ့ရဲ့ကံတရားပါပဲ။ လူတစ်ယောက်ရဲ့သေခြင်းဟာ ဘုရားသခင်ရဲ့လက်ထဲမှာပဲရှိပါတယ်။ ဘုရားသခင်က ခွင့်မပြုရင် အကြီးစားကပ်ဘေးတွေတောင်မှ လူတွေကို အန္တရာယ်ပေးမှာ မဟုတ်ဘူး။ ဥပမာ ကျွန်မရဲ့အဖေ ကားတိုက်မှု ဆိုးဆိုးရွားရွား ဖြစ်တုန်းက တခြားခရီးသည်တွေအားလုံး အပြင်းအထန် ဒဏ်ရာ ရကြပေမဲ့ သူကတော့ မစိုးရိမ်ရတဲ့ဒဏ်ရာမျိုးလောက်ပဲရပြီးတော့ အမြန်ဆုံးပြန်သက်သာလာခဲ့တယ်။ ကျွန်မတို့ဘဝမှာ ကျွန်မတို့ရဲ့အထူးတာဝန်တွေကို ထမ်းဆောင်နေကြရတာပါ။ တစ်ယောက်ယောက်က ဘဝမှာသူ့ရဲ့အထူးတာဝန်ပြီးမြောက်သွားရင် ဘုရားသခင်ရဲ့အစီအစဉ်အတိုင်း ဒီကမ္ဘာကနေထွက်ခွာရမှာဖြစ်တယ်။ သူတို့ရဲ့အထူးတာဝန်ကိုမပြီးမြောက်သေးဘူးဆိုရင်တော့ ဘယ်လိုအခက်အခဲတွေနဲ့ပဲကြုံပါစေ လုံလုံခြုံခြုံနဲ့ကျော်ဖြတ်နိုင်မှာပါ။ အမေ့ရဲ့ရောဂါကတော်တော်ရင့်နေပြီးတော့ ပြန်သက်သာနိုင်ခြေမရှိတော့ဘူးလို့ ဆရာဝန်ကပြောတယ်၊ ဒါပေမယ့် ဘယ်လောက်ကြာကြာနေရဦးမလဲဆိုတာကိုတော့ ဘယ်သာမန်လူသားကမှဆုံးဖြတ်ပေးလို့မရပါဘူး။ အဲဒါကို ဘုရားသခင်ကပဲ စီစဉ်ဆုံးဖြတ်မှာဖြစ်တယ်။ ကျွန်မအရမ်းစိတ်ဆင်းရဲနေခဲ့တာက ဘုရားအပေါ် ကျိုးကြောင်းမဆီလျော်တဲ့ တောင်းဆိုမှုတွေနဲ့ တောင်းဆိုနေပြီး အမြဲ အမေ့ကို ပြန်သက်သာစေချင်နေလို့ပေါ့။ ကျွန်မဖြစ်စေချင်သလိုမဖြစ်တာနဲ့ အပျက်သဘောဆောင်လာပြီးတော့ စိတ်ဆင်းရဲလာတော့တာပါပဲ။ အဲဒါတွေအားလုံးက ကျွန်မ ဘုရားသခင်ရဲ့အချုပ်အခြာအာဏာကို မသိခဲ့ဘဲ ဘုရားသခင်ကို မနာခံနိုင်ခဲ့လို့ပါ။ ဘုရားသခင်ရဲ့အလိုတော်ကို နားလည်သွားပြီးတော့ “အို ဘုရားသခင်၊ အမေဘယ်လိုဘယ်ပုံပြန်သက်သာလာမလဲ ဒါမှမဟုတ် ဘယ်လောက်ကြာကြာနေရမလဲဆိုတာတွေကို ကျွန်မဆုံးဖြတ်ပေးလို့မရပါဘူး။ ကျွန်မတောင်းဆိုမှုတွေကို ဘေးချိတ်ပြီးတော့ ဘာပဲဖြစ်ဖြစ် ကျိုးနွံနာခံဖို့ အသင့်ဖြစ်ပါပြီ” လို့ဆုတောင်းခဲ့ပါတယ်။ ဆုတောင်းပြီးတော့ ကျွန်မတည်ငြိမ်အေးချမ်းသွားတယ်။ ပြီးတော့ သခင်ယေရှုရဲ့နှုတ်ကပတ်တော်တွေထဲက ဒီစာပိုဒ်ကိုသွားတွေ့တယ်။ “အကြင်သူသည် ငါ့ထံသို့လာ၍ မိဘ၊ သား မယား၊ ညီအစ်ကို၊ နှမတို့ကို၎င်း၊ ထိုမျှမက မိမိအသက်ကို ၎င်း မမုန်း၊ ထိုသူသည် ငါ့တပည့်မဖြစ်နိုင်ရာ။” (ရှင်လုကာခရစ်ဝင် ၁၄:၂၆) အနန္တတန်ခိုးရှင် ဘုရားသခင် ပြောသည်မှာ- “သင့်မိဘအပေါ် သင်၏ ချစ်ခြင်းသည် ဘုရားသခင်အပေါ် သင်၏ ချစ်ခြင်းထက် ကျော်လွန်လျှင် သင်သည် ဘုရားနောက်သို့ လိုက်ရန် မထိုက်တန်သလို သူ၏ နောက်လိုက်တစ်ယောက်လည်း မဟုတ်ပေ။ သင်က သူ၏နောက်လိုက်တစ်ယောက် မဟုတ်လျှင် သင်သည် အောင်မြင်သူတစ်ယောက်မဟုတ်ဟု ဆိုနိုင်ပြီး ဘုရားသခင်က သင့်အား အလိုမရှိပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၇)) ဘုရားသခင်ထက် မိဘကိုပိုချစ်တဲ့သူတွေဟာ သူ့ရဲ့နောက်လိုက်မဖြစ်ထိုက်ဘူးလို့ ဘုရားသခင်ကပြောထားတယ်။ စေတန်သွတ်သွင်းပေးထားတဲ့ အဲဒီမှားယွင်းပြီးအဓိပ္ပါယ်မဲ့တဲ့အမြင်တွေနဲ့ ဆက်နေလို့မရတော့ဘူး။ ဘုရားနှုတ်ကပတ်တော်နဲ့ သမ္မာတရားစည်းမျဉ်းတွေအတိုင်း စပြီး ပြောင်းလဲ အသက်ရှင်နေထိုင်ရမယ်၊ လူတွေနဲ့ အမှုကိစ္စတွေကို ရှုမြင်ပြီး ကျင့်ကြံပြုမူလို့ ဆောင်ရွက်ရမယ်။ အခုတော့ တဖြည်းဖြည်းနဲ့ တာဝန်မှာပဲ စိတ်နှစ်ထားတတ်လာပါပြီ။ တစ်ခါတလေတော့လည်း အမေ့အတွက်စိတ်ပူမိတယ်။ ဒါပေမယ့် သူ့ဘဝမှာ ကြုံတွေ့ရတဲ့အခြေအနေတွေနဲ့ သူခံစားရမဲ့ ဒုက္ခဆင်းရဲတွေ အားလုံးကို ဘုရားသခင်က ဆုံးဖြတ်ပြီးသားပါ။ အမေဘယ်လောက်နေရဦးမလဲ၊ ဘယ်လိုမျိုး ထွက်သွားရမလဲဆိုတာတွေအားလုံးက ဘုရားသခင်အပေါ်ပဲ မူတည်ပါတယ်။ ကျွန်မဆုံးဖြတ်လို့မရပါဘူး။ အဲဒါကိုသဘောပေါက်သွားတော့ ကျွန်မပိုပြီးစိတ်သက်သာရာရသွားတယ်။ အခုလတ်တလော အမေ့ရဲ့အခြေအနေတည်ငြိမ်လာပြီးတော့ ရောဂါဖြစ်နေတဲ့ကြားကပဲ သူလေ့လာသင်ယူဖြစ်တာတွေရှိတယ်လို့ ပြန်ကြားရတယ်။ အဲဒီသတင်းကိုကြားတော့ ကျွန်မနက်နက်ရှိုင်းရှိုင်းခံစားခဲ့ရပြီးတော့ ဘုရားသခင်ကို မယုံကြည်ခဲ့မိတဲ့အတွက်လည်း ရှက်မိတယ်။ ခုရက်ပိုင်းမှာပဲ အိမ်နဲ့ အဝေးမှာ တာဝန်တွေ ထမ်းဆောင်ဖို့ တက်တက်ကြွကြွ လျှောက်ခဲ့တယ်။

ဒီအတွေ့အကြုံကနေပြီးတော့ ကျွန်မရဲ့ အားနည်းတဲ့အပိုင်းတွေကို နားလည်မှုအသစ်ရလာပြီး ကျွန်မအမြဲတမ်းဆုပ်ကိုင်ထားခဲ့တဲ့ မှားယွင်းပြီး အဓိပ္ပါယ်မဲ့တဲ့အမြင်တွေကိုလည်း သိမြင်လာပါတယ်။ ကျွန်မအဲဒီအတွေးအခေါ်တွေနဲ့ ဆက်မနေတော့ဘူး။ ကိုယ့်မိဘတွေနဲ့ ဆက်ဆံရေးအပေါ်မှာ သင့်တင့်လျောက်ပတ်တဲ့ သဘောထားမျိုး ထားမယ်။ ဒါတွေအားလုံးက ဘုရားသခင်ရဲ့လမ်းညွှန်မှုကြောင့်ပါပဲ။


၇၀။ သူတပါး၏ ပြဿနာများကို ဖော်ထုတ်ရန် ကျွန်မ ကြောက်ရသည့် အကြောင်းရင်း

ညီမ ကျောင်းတုန်းက အတန်းဖော်တချို့ အရမ်းပွင့်လင်းတာကို ညီမ သတိထားမိတယ်။ တခြားလူတွေ မှားနေတာကို သူတို့မြင်ရင် မှားတယ်လို့ တဲ့တိုးပြောချလိုက်တာပဲ။ ဒါကြောင့် လူတွေက ခဏခဏ စိတ်ဆိုးပြီး သူတို့ကို ရှောင်ကြတယ်။ ညီမ စဉ်းစားမိတယ်။ “ဒီလူတွေက ထုံလှချည်လား။ လူတွေပြောကြတယ်။ ‘မိတ်ဆွေကောင်းများ၏အပြစ်များအပေါ် နှုတ်ဆိတ်ခြင်းသည် ခင်မင်မှုကို ကြာရှည်ကောင်းမွန်စေ၏’ ‘လူတွေကို မတရားမလုပ်နဲ့’ တဲ့။ မြင်တာကို စိတ်ထဲထား၊ လိုက်မထောက်ပြနဲ့။ ဒီလိုဆိုရင် လူတစ်ယောက်က လူရာဝင်နိုင်တယ်။ တဲ့တိုးပြောလွန်းရင် ကိုယ့်မှာ မကောင်းတဲ့ရည်ရွယ်ချက်မရှိရင်တောင် လူတွေက မကောင်းတဲ့ပုံစံနဲ့ တုံ့ပြန်ပြီး ငြင်းဆန်ကြမယ်။ ဒီလိုဆိုရင် ဘယ်လိုလုပ် မိတ်ဆွေဖွဲ့နိုင်မှာလဲ” ပေါ့။ အဲဒါနဲ့ ညီမက သူများတွေနဲ့ ဆက်ဆံတဲ့အခါမှာ သူတို့ပြဿနာတွေကို ဘယ်တော့မှ တဲ့တိုးထောက်မပြဘူး။ ညီမ အတန်းဖော်တွေအားလုံးက ညီမကို ခင်ကြပြီး သူငယ်ချင်းတွေ ဖြစ်ကြတယ်။ ညီမက ပေါင်းရသင်းရလွယ်တယ်။ သဘောကောင်းတယ်လို့ပြောကြတယ်။ ညီမကလည်း ကိုယ်က တော်တော်ကောင်းတဲ့ လူ့သဘာဝရှိတယ်လို့ ထင်ခဲ့တယ်။ ညီမက ဘုရားအပေါ် ယုံကြည်ခြင်းရှိလာတော့ ညီအစ်ကိုမောင်နှမတွေနဲ့လည်း ဒီလို ဆက်ဆံခဲ့တယ်။ သူများတွေရဲ့ ပြဿနာတွေကို ညီမ သတိထားမိရင် ထောက်မပြဘူး။ တဲ့တိုးဆန်လွန်းရင် လူတွေက အနေရခက်မယ်၊ ညီမက သူတို့ကို ပစ်မှတ်ထားနေပြီး သူတို့ အားနည်းချက်တွေကို ဖော်ထုတ်ဖို့ ကြိုးစားနေတယ်လို့ ထင်မယ်၊ ဒါဆိုရင် ညီမတို့ ဆက်ဆံရေး ပျက်စီးမယ်လို့ ညီမ အမြဲတမ်း ခံစားမိတယ်။ ဖွင့်ပြခြင်းတစ်ခုကို ညီမ ကြုံရပြီး ဘုရားနှုတ်ကပတ်တော်ကို ဖတ်တဲ့အခါကျမှပဲ သူများတွေနဲ့ ညီမ ဆက်ဆံတဲ့ ပုံစံက သမ္မာတရားနဲ့ရော ဘုရားနဲ့ပါ ဆန့်ကျင်နေတာကို မြင်ခဲ့တယ်။

၂၀၁၅ ခုနှစ်တုန်းကပေါ့။ ညီမက ဗီဒီယိုအလုပ်မှာ လက်စ်လီနဲ့ တွဲလုပ်ရတယ်။ သူက ယုံကြည်ခြင်းရှိတာ ညီမထက်ပိုကြာပြီး ညီမထက်လည်း အသက်ကြီးတယ်။ ညီမတို့က အချင်းချင်း ယဉ်ယဉ်ကျေးကျေးပြောကြတယ်။ တော်တော် အဆင်ပြေတယ်။ သဘောထားမတူတာ မရှိသလောက်ပဲ။ နောက်ပိုင်းကျတော့ ညီမက ကြီးကြပ်ရေးမှူးအနေနဲ့ အရွေးခံရတယ်။ တစ်ခါကျတော့ လက်စ်လီက ဝတ်ကျေတမ်းကျေလုပ်တယ်၊ မရိုးသားဘူး၊ မယုံရဘူး၊ သူ့အကြောင့် အလုပ်က နှောင့်နှေးတယ်ဆိုပြီး သူများတွေက တိုင်ကြတယ်။ သူ့ပြဿနာက တော်တော်အရေးကြီးတယ်လို့ ညီမ ခံစားမိတယ်။ အဲဒါနဲ့ လက်စ်လီရဲ့ ပြဿနာတွေကို ထောက်ပြပြီး ဖော်ထုတ်ဖို့ လိုတဲ့အကြောင်းကို ညီမရဲ့ အလုပ်ဖော်နဲ့ ပြောတယ်။ သူ ဆင်ခြင်နိုင်အောင်၊ သူ့ကိုယ်သူ သိပြီး နောင်တရနိုင်အောင်၊ ပြောင်းလဲနိုင်အောင်ပေါ့။ ညီမအလုပ်ဖော်က သဘောတူပြီးတော့ လက်စ်လီဆီကို ဘယ်သူက သွားပြီး မိတ်သဟာယဖွဲ့သင့်လဲလို့ မေးတယ်။ ညီမက ဘာမှမပြောဘဲ ရပ်နေခဲ့တယ်။ ပြဿနာကို ဖြေရှင်းဖို့ကို မစွန့်စားချင်ဘူးလေ။ ညီမ စဉ်းစားတယ်။ “ငါ သူ့ပြဿနာတွေကို ထောက်ပြရင် ငါက သူ့ကို ပစ်မှတ်ထားနေတယ်လို့ ထင်မှာလား။ နောက်ကျရင် ငါတို့က ဘယ်လို အဆင်ပြေမှာလဲ” ပေါ့။ ညီမကို လက်စ်လီဆီသွားပြီး မိတ်သဟာယဖွဲ့ဖို့ လူတိုင်းက အကြံပြုတော့ ညီမ အံ့ဩသွားရတယ်။ ညီမ ထွက်ပြေးချင်ခဲ့တယ်။ ဒါပေမဲ့ သူ့ပြဿနာတွေကို ထောက်မပြရင် အသင်းတော်အလုပ်က ထိခိုက်နေမှာပဲ။ အဲဒါနဲ့ နောက်ဆုံးကျတော့ အံကြိတ်ပြီးတော့ပဲ သွားလုပ်လိုက်ရတယ်။ အချိန်နည်းနည်းယူပြီး ကျွန်မ သတ္တိမွေးခဲ့ရတယ်။ သူ့ပြဿနာတွေကို ထောက်ပြဖို့ ကိုယ့်ကိုယ်ကိုယ် အားပေးတယ်။ ညီမ ခေါင်းထဲမှာ သူ့ကို ပြောမဲ့ဟာတွေကို အစကနေအဆုံးထိ ပြောပြီး ဆက်တိုက်လေ့ကျင့်တယ်။ ဒါပေမဲ့ ညီမ သူ့ကို တွေ့တော့ အကုန်လုံး ရှုပ်ထွေးကုန်တယ်။ လည်ပင်းကို ညှစ်ထားသလို ခံစားမိပြီး စကားတွေက ပြောမထွက်နိုင်ဘူး။ အဲဒါနဲ့ သူ့ကို ညင်သာတဲ့ လေသံနဲ့ မေးလိုက်တယ်။ “အခုရက်ပိုင်းမှာ အစ်မအခြေအနေက ကောင်းရဲ့လား။ အခက်အခဲ တစ်ခုခုရှိလား။ ဗီဒီယိုတွေလုပ်တာ ဘာလို့ အရမ်းနှေးနေတာလဲ” ပေါ့။ လက်စ်လီက ပြန်ပြောတယ်။ သူက သူ့သား ကျောင်းမသွားတာကို စိတ်ပူနေလို့ သူအလုပ်က နှောင့်နှေးသွားတာ တဲ့။ ညီမ စဉ်းစားတယ်။ “သူက အခက်အခဲတွေရှိနေတယ်လို့ ပြောတယ်။ ငါက သူ့ကို ဝတ်ကျေတမ်းကျေလုပ်တယ်၊ မရိုးသားဘူး၊ မယုံကြည်ရဘူးလို့ ဖော်ထုတ်ရင် ငါက ကြမ်းလွန်းပြီး သူ့ကို ပစ်မှတ်ထားနေတယ်လို့ ထင်မှာလား။ ငါတို့ ဆက်ဆံရေး ပြိုလဲသွားရင် ငါတို့ကြားမှာ တော်တော်ကို ပိုပြီး အနေရခက်မှာပဲ” ပေါ့။ ဒီလို တွေးမိပြီး သူ့ပြဿနာတွေကို ထောက်မပြခဲ့ဘူး။ သူ့ကို နည်းနည်း နှစ်သိမ့်ပြီးတော့ပဲ သူ့တာဝန်ရဲ့ အခြေအနေကို အကျဉ်းချုံးပြီး စစ်လိုက်တယ်။

သူက ကိုယ့်ကိုယ်ကိုယ် သိတာ တစ်ခုမှ မရှိတော့ သူ့တာဝန်မှာ ဝတ်ကျေတမ်းကျေဆက်လုပ်တယ်။ သူ့ဗီဒီယိုတွေမှာလည်း ပြဿနာတွေ အများကြီးပဲ။ လက်စ်လီရဲ့ ပြဿနာတွေက တော်တော်ဆိုးတယ်ဆိုတာ ညီမ သဘောပေါက်သွားတယ်။ သူက မပြောင်းလဲရင် သူ့ကို ထုတ်ပစ်ရမှာ။ နောက်ပိုင်းကျတော့ ညီမ နောက်တစ်ခါ သူ့ဆီ သွားပြီး မိတ်သဟာယဖွဲ့တယ်။ ဒီတစ်ခါတော့ သူ့ပြဿနာတွေကို သေချာပေါက် ထောက်ပြမယ်လို့ တွေးမိတယ်။ ဒါပေမဲ့ ညီမ ထိုင်လိုက်တာနဲ့ စကားလုံးတွေက ပါးစပ်ထဲမှာ တစ်နေပြန်တယ်။ သူ့ပြဿနာတွေကိုလည်း သတိထားမိအောင် လုပ်ရင်းနဲ့ သူ့ကိုလည်း အနေရမခက်အောင် ဘယ်လိုပြောရမယ်ဆိုတာကိုပဲ ညီမ စဉ်းစားနေတယ်။ ညီမက သူ့ကို ပစ်မှတ်ထားနေတယ်လို့ မထင်အောင်၊ ညီမကို အမြင်စောင်းတာ မဖြစ်အောင်ပေါ့။ ညီမ သူ့ကို ပညာသားပါပါနဲ့ မေးလိုက်တယ်။ “အစ်မက ဘာလို့ ကိုယ့်တာဝန်မှာ အမြဲတမ်း ပေါ့ဆနေတာလဲ” ပေါ့။ အဲဒီမှာ လက်စ်လီက ပြောတယ်။ တစ်ခါတလေမှာ ဝတ္ထုတွေဖတ်တဲ့ ဇာတိပကတိ သာယာမှုမှာ နစ်မျောပြီး သူ့တာဝန်တွေကို လျစ်လျူရှုမိတယ် တဲ့။ သူက ဒီလိုပြောရင်းနဲ့ တော်တော် စိတ်ညစ်ပြီး မျက်ရည်တွေကျလာတယ်။ ညီမ စဉ်းစားတယ်။ “သူက တော်တော် အခက်အခဲဖြစ်နေတာပဲ။ သူက မရိုးသားဘူး၊ မယုံကြည်ရဘူးလို့ ငါက ပြောရင် သူ ခံနိုင်ပါ့မလား။ ဘာမှမပြောတာ အကောင်းဆုံးပဲ။ ဘာပဲဖြစ်ဖြစ် သူက သူ့ပြဿနာကို ဝန်ခံတယ်ဆိုတော့ အခု တိုးတက်လာလောက်ပါတယ်” ပေါ့။ အဲဒါနဲ့ သူ့အခြေအနေကို ညီမ နားလည်ကြောင်းပြောပြီး သူ့တာဝန်မှာ ပိုပြီးတော့ အားစိုက်ဖို့ အားပေးလိုက်တယ်။ အဲဒီနောက်တော့ သူက နောင်တမရသေးဘူး။ သူ့ရဲ့ ဖြစ်ကတတ်ဆန်း နည်းလမ်းက ပိုပိုဆိုးလာပြီး နောက်ဆုံးမှာ အထုတ်ခံလိုက်ရတယ်။ ညီမက ကိုယ့်ကိုယ်ကိုယ် ဆင်ခြင်မကြည့်ခဲ့ဘူး။ ဒီကိစ္စက အတိတ်မှာပဲ ကျန်ခဲ့သလို ဖြစ်သွားတယ်။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ညီမ ဖတ်ပြီး ညီမအခြေအနေကို နည်းနည်းနားလည်သွားတယ်။ အနန္တတန်ခိုးရှင် ဘုရားသခင် ပြောသည်မှာ- “လူတို့၏ အပြုအမူနှင့် အခြားလူတို့အပေါ် ဆက်ဆံခြင်းကို ဘုရားနှုတ်ကပတ်တော်များအပေါ် အခြေခံရမည်။ ဤသည်မှာ လူသား၏ ပြုမူနေထိုင်ခြင်းအတွက် အခြေခံအကျဆုံး စည်းမျဉ်းဖြစ်သည်။ လူတို့သည် လူသား၏ ပြုမူနေထိုင်ခြင်း စည်းမျဉ်းများကို နားမလည်လျှင် သမ္မာတရားကို မည်သို့ လက်တွေ့လုပ်ဆောင်နိုင်မည်နည်း။ သမ္မာတရားကို လက်တွေ့လုပ်ဆောင်ခြင်းသည် အနှစ်မရှိသော စကားလုံးများကို ပြောဆိုခြင်းနှင့် ဆောင်ပုဒ်များကို ဟစ်ကြော်ခြင်း မဟုတ်ပေ။ ဘဝတွင် မည်သည့်အရာကို တွေ့ကြုံရပါစေ လူသား၏ ပြုမူဆောင်ရွက်မှုဆိုင်ရာ အခြေခံစည်းမျဉ်းများ၊ ဖြစ်ရပ်များအပေါ် အမြင်များ၊ သို့မဟုတ် မိမိတို့၏ တာဝန်ထမ်းဆောင်ခြင်းကိစ္စ ပါဝင်နေသရွေ့ ၎င်းတို့သည် ရွေးချယ်မှုတစ်ခု ပြုလုပ်ခြင်းကို ရင်ဆိုင်ရပြီး သမ္မာတရားကို ၎င်းတို့ လိုက်စားသင့်သည်။ ၎င်းတို့သည် ဘုရားနှုတ်ကပတ်တော်များထဲ၌ အခြေခံအကြောင်းရင်းနှင့် စည်းမျဉ်းတို့ကို ရှာဖွေသင့်သည်၊ ထို့နောက်တွင် လက်တွေ့လုပ်ဆောင်ဖို့ လမ်းကြောင်းကို ၎င်းတို့ ရှာဖွေသင့်သည်။ ဤနည်းအားဖြင့် လက်တွေ့လုပ်ဆောင်နိုင်သည့် ထိုလူများသည် သမ္မာတရားကို လိုက်စားသူများဖြစ်သည်။ မည်မျှကြီးမားသော အခက်အခဲဖြင့် ကြုံရပါစေ ဤနည်းအားဖြင့် သမ္မာတရားကို လိုက်စားနိုင်ခြင်းသည် ပေတရု၏ လမ်းကြောင်းနှင့် သမ္မာတရား လိုက်စားသည့် လမ်းကြောင်းကို လျှောက်ခြင်းဖြစ်သည်။ ဥပမာအနေဖြင့် အခြားသူများနှင့် ဆက်ဆံသည့်အခါ မည်သည့်စည်းမျဉ်းကို လိုက်နာသင့်သနည်း။ သင်၏ နဂိုမူလအမြင်က သဟဇာတဖြစ်ခြင်းသည် အဖိုးထိုက်ရတနာဖြစ်ပြီး သည်းခံထိန်းချုပ်ခြင်းသည် အလွန်ကောင်းသည်၊ ငြိမ်းချမ်းမှုကို ထိန်းသိမ်းသင့်သည်၊ အခြားလူများအား သိက္ခာကျစေခြင်းကို ရှောင်ကြဉ်သင့်သည်၊ မည်သူ့ကိုမျှ စိတ်အနှောင့်အယှက် မပေးသင့်၊ ဤနည်းအားဖြင့် အခြားလူများနှင့် ကောင်းသော ဆက်ဆံရေးကို ရရှိသင့်သည်ဟု ဖြစ်ကောင်းဖြစ်နိုင်သည်။ ဤအမြင်၏ ထိန်းချုပ်ခြင်းကို ခံရပြီး သင်သည် အခြားလူများက မကောင်းမှုများ ကျူးလွန်သည်ကို၊ သို့မဟုတ် စည်းမျဉ်းများ ချိုးဖောက်သည်ကို မျက်မြင် မြင်တွေ့သောအခါတွင် တိတ်ဆိတ်နေလိမ့်မည်။ တစ်စုံတစ်ယောက်ကို စိတ်အနှောင့်အယှက်ပေးရခြင်းထက် အသင်းတော်အလုပ်က ဆုံးရှုံးမှုများ ကြုံရခြင်းကို သင် ပို၍ နှစ်သက်လိမ့်မည်။ သင်သည် မည်သူပင်ဖြစ်စေ လူတိုင်းနှင့် သဟဇာတဖြစ်ခြင်းကို ထိန်းသိမ်းရန် အားထုတ်လိမ့်မည်။ သင်သည် အခြားလူများ၏ စိတ်ခံစားချက်များကို ကာကွယ်ပေးပြီး ၎င်းတို့၏ သိက္ခာဆည်ဖို့ကိုသာ စဉ်းစားရင်း ၎င်းတို့အတွက် ကျေနပ်ဖွယ် ဖြစ်သည့်အရာများကိုသာ ပြောဆိုလိမ့်မည်။ တစ်စုံတစ်ယောက်က ပြဿနာများရှိသည်ကို သင် တွေ့လျှင်ပင် သင်သည် သည်းခံခြင်းကို ကျင့်သုံးလိမ့်မည်။ သူ၏ နောက်ကွယ်တွင် သင် ထုတ်ဖော် ပြောဆိုကောင်း ပြောဆိုနိုင်သော်လည်း သူ၏ရှေ့တွင် သင်သည် ငြိမ်းချမ်းမှုကို ထိန်းသိမ်းပြီး သင်၏ ဆက်ဆံရေးကို ထိန်းသိမ်းလိမ့်မည်။ ဤသို့သော ပြုမူဆောင်ရွက်ပုံကို သင်မည်သို့ထင်မြင်သနည်း။ ဤသည်မှာ လူ့အကြိုက်လိုက်သူတစ်ယောက်၏ ပြုမူဆောင်ရွက်ပုံမျိုး မဟုတ်သလော။ ဤသည်မှာ အတော်အတန် ယုံကြည်စိတ်ချ၍မရသည် မဟုတ်လော။ ယင်းသည် အပြုအမူဆိုင်ရာ စည်းမျဉ်းများကို ချိုးဖောက်သည်။ ထို့ကြောင့် ဤသို့သောပုံစံဖြင့် ပြုမူခြင်းသည် မနိမ့်ကျသလော။ ဤသို့ပြုမူသောသူတို့သည် လူကောင်းများမဟုတ်သကဲ့သို့ မြင့်မြတ်ခြင်းလည်း မရှိကြပေ။ သင်မည်မျှ ဒုက္ခခံစားရပြီးပါစေ၊ သင်အဖိုးအခပေးဆပ်ပြီးဖြစ်ပါစေ အခြေခံစည်းမျဉ်းများမပါဝင်ဘဲ ပြုမူဆောင်ရွက်လျှင် သင်သည် ကျရှုံးခဲ့ပြီဖြစ်ပြီး ဘုရားသခင်ရှေ့တွင် လက်ခံမှုကို ရရှိမည်မဟုတ်ပေ။ ဘုရားသခင်၏ အမှတ်ရခြင်းကို ခံရမည်မဟုတ်သကဲ့သို့ ဘုရားသခင်ကို ကျေနပ်စေမည်လည်း မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏တာဝန်ကို ကောင်းစွာထမ်းဆောင်ဖို့ရာ အကြင်သူသည် အသိစိတ်နှင့် ဆင်ခြင်တုံတရားတို့ အနည်းဆုံး ပိုင်ဆိုင်ရမည်) ဘုရားနှုတ်ကပတ်တော်ကြောင့် ညီမ ရှင်းသွားတယ်။ ညီမ အသက်တာမှာ ဘာပဲဖြစ်ဖြစ် ပြုမူနေထိုင်မှု စည်းမျဉ်းတွေ၊ အကြောင်းအရာတွေအပေါ် သဘောထားအမြင်တွေ ပါဝင်သရွေ့ သမ္မာတရားစည်းမျဉ်းတွေကို အမြဲတမ်း ရှာဖွေသင့်တယ်။ အရင်တုန်းက ညီအစ်ကိုမောင်နှမတွေရဲ့ ပြဿနာတွေကို ညီမ ထောက်မပြရဲခဲ့ဘူး။ ဒါ ဘာမှ မမှားဘူးလို့ ထင်ခဲ့တယ်။ ညီမတို့က ပေါင်းသင်းရအဆင်ပြေပြီး ငြင်းခုံမနေကြသရွေ့ အားလုံး အဆင်ပြေတယ်လို့ ထင်ခဲ့တယ်။ ဘုရားက ဒီလိုပြောထားတာကို ညီမ ဖတ်ရတယ်။ “သင်မည်မျှ ဒုက္ခခံစားရပြီးပါစေ၊ သင်အဖိုးအခပေးဆပ်ပြီးဖြစ်ပါစေ အခြေခံစည်းမျဉ်းများမပါဝင်ဘဲ ပြုမူဆောင်ရွက်လျှင် သင်သည် ကျရှုံးခဲ့ပြီဖြစ်ပြီး ဘုရားသခင်ရှေ့တွင် လက်ခံမှုကို ရရှိမည်မဟုတ်ပေ။ ဘုရားသခင်၏ အမှတ်ရခြင်းကို ခံရမည်မဟုတ်သကဲ့သို့ ဘုရားသခင်ကို ကျေနပ်စေမည်လည်း မဟုတ်ပေ။” ဒီနှုတ်ကပတ်တော်တွေက ညီမကို တော်တော် တို့ထိတယ်။ ညီမက ဘာမှမကောင်းတာမလုပ်တဲ့ ပုံစံရှိတယ်။ ဒါပေမဲ့ ညီမက လူတွေကို စိတ်ဆိုးအောင်လုပ်မိမှာကို အမြဲတမ်းကြောက်ပြီး သူများတွေရဲ့ ပြဿနာတွေကို ဘယ်တော့မှ ရိုးရိုးသားသား ထောက်မပြရဲဘူး။ ပြဿနာတစ်ခုကို မြင်ပြီး စိတ်ထဲမှာ စိတ်ဆိုးနေရင်တောင် ညီမက ပြုံးရွှင်နေဦးမှာပဲ။ ဒါဆိုရင် ဖြေရှင်းသင့်တဲ့ အဲဒီပြဿနာတွေကို မဖြေရှင်းဘဲ အသင်းတော်အလုပ်က ဆုံးရှုံးမှုတွေ ခံရတယ်ဆိုတဲ့ သဘောပဲ။ ဒီလိုလူမျိုးက မရိုးဘူး၊ လှည့်စားတတ်တယ်၊ ပြုမူဆောင်ရွက်တဲ့နေရာမှာ စည်းမျဉ်းမရှိဘူးလို့ ဘုရားက ပြောတယ်။ လက်စ်လီရဲ့ ဖြစ်ရပ်ကို ညီမ ကိုင်တွယ်ခဲ့တဲ့ပုံစံကို ပြန်သုံးသပ်ကြည့်တယ်။ သူက မရိုးသားဘူး၊ မယုံကြည်ရဘူး၊ တိုးတက်မှုကို တော်တော်ထိခိုက်နေတယ်ဆိုတာကို ညီမ ကောင်းကောင်းသိပေမဲ့ အရမ်းတဲ့ပြောလိုက်ရင် သူ စိတ်မကောင်းဖြစ်မှာ ညီမ ကြောက်နေခဲ့တယ်။ ညီမက ကြမ်းလွန်းတယ်လို့ သူ ထင်နိုင်ပြီး အမြင်စောင်းလာနိုင်တယ် ပေါ့။ သူက ဒါကို ငြင်းပယ်ပြီး သုန်မှုန်နေရင် ညီမတို့ကြားမှာ အနေရခက်မှာကို ကြောက်ခဲ့တယ်။ ညီမတို့ရဲ့ ဆက်ဆံရေးကို ကာကွယ်ချင်ပြီးတော့ ညီမက သူ့ကို ဖော်ထုတ်ဖို့၊ ကိုင်တွယ်ဖြေရှင်းဖို့အတွက် တစ်ခုခုပြောဖို့ကို ကြောက်နေတယ်။ ဝတ်ကျေတမ်းကျေလုပ်တဲ့ သူ့ပြဿနာက ပိုဆိုးလာတာကိုမြင်ပြီး ညီမက စိတ်ဆိုးတယ်။ ဒါပေမဲ့ သူနဲ့ မိတ်သဟာယဖွဲ့တော့ သူ့ကို ရန်လုပ်မိမှာကြောက်ပြီး သူ့ပြဿနာကို မပြောရဲဘူး၊ မဖော်ထုတ်ရဲဘူး။ အကြောင်းအရာကို အပေါ်ယံခြုံပြီးတော့ မထိခိုက်မယ့်ဟာနည်းနည်းပဲ ပြောလိုက်တယ်။ ပြီးတော့ ကျွန်မက ဘယ်လိုပဲ ခံစားရပေမဲ့ သူ့ကိုတောင် နှစ်သိမ့်ပေးခဲ့တယ်။ ကြီးကြပ်ရေးမှူးတစ်ယောက်အနေနဲ့ ညီမတွေ့တဲ့ ပြဿနာတွေကို မဖော်ထုတ်တာ၊ မဖြေရှင်းတာဟာ ညီမက တာဝန်မသိတတ်ဘူး၊ အရမ်း လျစ်လျူရှုတယ်ဆိုတဲ့ သဘောပဲ။ ညီမက သူများတွေရှေ့မှာ “သဘောကောင်းသူ” အဖြစ် ဟန်ဆောင်နေပြီး ထောက်ထားပြီး နားလည်ပေးတာက လူကောင်းတစ်ယောက်ဖြစ်ခြင်းပဲလို့ ထင်နေတာ နောက်ဆုံးမှာ ညီမ မြင်သွားတယ်။ အမှန်တရားတွေ ပေါ်လာမှပဲ ညီမ ကိုယ့်ကိုယ်ကိုယ် မြင်တဲ့ပုံစံကို အပြည့်အဝပြောင်းလဲခဲ့တာပါ။ လက်စ်လီရဲ့ ပြဿနာကို သတိထားမိပေမဲ့ ထောက်ပြပြီး သူ့ကို မကူညီခဲ့ဘူး။ ရလဒ်အနေနဲ့ သူ့ပြဿနာရဲ့ အနှစ်သာရ၊ အကျိုးဆက်တွေကို သူ မမြင်ဘူး။ သူ့အသက်တာက ထိခိုက်နစ်နာရတယ်။ အသင်းတော်အလုပ်က နှောင့်နှေးသွားတယ်။ ညီမက အရမ်းတစ်ကိုယ်ကောင်းဆန်ပြီး မရိုးသားဘူး။ လှည့်စားတတ်တယ်။ ညီမမှာ လူ့သဘာဝကောင်းရှိတယ်လို့ ဘယ်လို ပြောနိုင်မှာလဲ။

နောက်ပိုင်းကျတော့ စုဝေးပွဲတစ်ခုမှာ “လူတွေကို မတရား မလုပ်နဲ့”၊ “မိတ်ဆွေကောင်းများ၏အပြစ်များအပေါ် နှုတ်ဆိတ်ခြင်းသည် ခင်မင်မှုကို ကြာရှည်ကောင်းမွန်စေ၏” တို့အပေါ် ဘုရားနှုတ်ကပတ်တော်ရဲ့ စိစစ်မှုကို ညီမ ဖတ်ရတယ်။ အဲဒီမှာ ညီမက ဒီစိတ်ကူးတွေက လွှမ်းမိုးတာ ခံရတာကြောင့် သူများတွေရဲ့ ပြဿနာတွေကို ထောက်ပြချင်စိတ်မရှိတာ သိသွားတယ်။ အနန္တတန်ခိုးရှင် ဘုရားသခင် ပြောသည်မှာ- “‘မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုကို ဖြစ်စေ၏’ ဆိုသော ရှင်သန်ရေး အတွေးအခေါ် ယုံကြည်မှုတစ်ခုရှိသည်။ ဤသည်မှာ ခင်မင်ရင်းနှီးသော ဆက်ဆံရေးကို ထိန်းသိမ်းရန်အတွက် မိမိတို့မိတ်ဆွေ၏ ပြဿနာများကို ရှင်းရှင်းလင်းလင်း မြင်လျှင်ပင် နှုတ်ဆိတ်နေရမည်ဟု ဆိုလိုသည်။ သူတစ်ပါးကို အထိနာအောင် မလုပ်သည့်၊ သို့မဟုတ် သူတစ်ပါး၏ အားနည်းချက်များကို မဖော်ထုတ်သည့် စည်းမျဉ်းများကို ထိန်းသိမ်းသင့်သည်ဟု ဆိုလိုသည်။ ၎င်းတို့သည် အချင်းချင်း လှည့်စားရမည်ဖြစ်သည်။ အချင်းချင်း ဖုံးကွယ်ရမည်ဖြစ်သည်။ အချင်းချင်း လျှို့ဝှက်ကြံစည်မှု ပြုလုပ်ရမည်ဖြစ်သည်။ အခြားလူမှာ မည်သို့သောသူမျိုး ဖြစ်သည်ကို အလွန်ပင် ရှင်းလင်းစွာ သိသော်လည်း တဲ့တိုးမပြောကြဘဲ မိမိတို့၏ ခင်မင်ရင်းနှီးသော ဆက်ဆံရေးကို ထိန်းသိမ်းရန် ဉာဏ်များသော နည်းလမ်းများကို အသုံးချကြသည်။ ဤသို့သော ဆက်ဆံရေးများကို အဘယ်ကြောင့် ထိန်းသိမ်းချင်သနည်း။ ဤလူ့အဖွဲ့အစည်း၊ အဖွဲ့အတွင်းတွင် ရန်သူများရှိအောင် မပြုလုပ်လိုခြင်းဖြစ်သည်။ ထိုသို့ပြုလုပ်လျှင် မိမိကိုယ်ကို အန္တရာယ်ရှိသော အခြေအနေများ ကျရောက်စေခြင်း ဖြစ်သည်ဟု ဆိုလိုပေမည်။ တစ်စုံတစ်ဦးကို သူ၏ အားနည်းချက်များအား သင်ဖော်ထုတ်ပြီးနောက်၊ သို့မဟုတ် သူ့ကို နာကျင်အောင် လုပ်ပြီးနောက် ထိုသူသည် သင်၏ ရန်သူဖြစ်လာပြီး သင့်ကို အန္တရာယ်ပြုမည်ကို သိပြီး သင်သည် ထိုအခြေအနေသို့ မကျရောက်လိုပါက ‘လူများကို လုံးဝ အထိနာအောင်မလုပ်နှင့်။ သူတို့၏ အားနည်းချက်များကို လုံးဝ မဖော်ထုတ်နှင့်’ ဟု ဆိုသည့် ရှင်သန်ရေး အတွေးအခေါ် ယုံကြည်မှုကို သင် အသုံးချသည်။ ဤအရာအရ လူနှစ်ယောက်သည် ဤသို့သော ဆက်ဆံရေးတွင်ရှိလျှင် စစ်မှန်သည့်မိတ်ဆွေများအဖြစ် အကျုံးဝင်သလော။ (မဝင်ပါ။) ၎င်းတို့သည် အချင်းချင်း၏ ယုံကြည်ရသူဖြစ်ဖို့မဆိုထားနှင့်၊ စစ်မှန်သော မိတ်ဆွေများမဟုတ်ပေ။ ဤသို့ဆိုလျှင် ဤသည်မှာ အတိအကျ မည်သည့်ဆက်ဆံရေးမျိုးဖြစ်သနည်း။ အခြေခံ လူမှုဆက်ဆံရေးတစ်ခု မဟုတ်သလော။ (ဟုတ်သည်။) ဤသို့သော လူမှုဆက်ဆံရေးများတွင် လူတို့သည် ၎င်းတို့၏ ခံစားချက်များကို မပြနိုင်သကဲ့သို့ လေးနက်သော အပြန်အလှန်ဖလှယ်ခြင်းများလည်း မရှိနိုင်ပေ။ ၎င်းတို့နှစ်သက်သည့် မည်သည့်အရာကိုမျှ မပြောနိုင်ပေ။ ၎င်းတို့၏ စိတ်နှလုံးတွင်ရှိသောအရာ၊ သို့မဟုတ် သူတစ်ပါးတို့တွင် ၎င်းတို့မြင်သော ပြဿနာများ၊ သို့မဟုတ် သူတစ်ပါးတို့အတွက် အကျိုးဖြစ်မည့်စကားများကို မပြောဆိုနိုင်ပေ။ ထိုအစား အခြားသူများ၏ မျက်နှာသာပေးခြင်းကို ဆက်လက်ထိန်းသိမ်းထားနိုင်ဖို့ ကြားကောင်းသော စကားများကို ရွေးပြောသည်။ အခြားသူများထံတွင် ၎င်းတို့အပေါ် မုန်းတီးစိတ်များ ဖြစ်ပေါ်လာမည်ကို စိုးရိမ်ကြသဖြင့် ၎င်းတို့သည် သမ္မာတရားကို မပြောရဲကြပေ၊ သို့မဟုတ် စည်းမျဉ်းများကို မထိန်းသိမ်းရဲကြပေ။ မည်သူကမျှ ၎င်းတို့ကို မခြိမ်းခြောက်နေသောအခါ ၎င်းတို့သည် အတော်အတန် သက်သာ၊ အေးချမ်းစွာဖြင့် အသက်ရှင်နေကြသည် မဟုတ်လော။ ဤသည်မှာ ‘လူများကို လုံးဝ အထိနာအောင်မလုပ်နှင့်။ သူတို့၏ အားနည်းချက်များကို လုံးဝ မဖော်ထုတ်နှင့်’ ဆိုသည့်စကားကို အားပေးဖို့ လူတို့၏ ပန်းတိုင်မဟုတ်သလော။ (ဟုတ်သည်။) ဤသည်မှာ မိမိကိုယ်ကို ထိန်းသိမ်းခြင်းသည် ပန်းတိုင်ဖြစ်သော ခုခံကာကွယ်ခြင်း အရိပ်လက္ခဏာရှိသော ကောက်ကျစ်လှည့်စားသည့် ဖြစ်တည်မှုနည်းလမ်းတစ်ခု ဖြစ်သည်မှာ ရှင်းသည်။ ဤသို့အသက်ရှင်သောသူများသည် ယုံကြည်ရသူ မရှိပေ။ မည်သည့်အရာကိုမဆို ပြောဆိုနိုင်သည့် ရင်းနှီးသောမိတ်ဆွေများမရှိပေ။ ၎င်းတို့သည် အချင်းချင်း ခုခံကာကွယ်ကြသည်။ တွက်ချက်ပြီး နည်းဗျူဟာရှိကြသည်။ တစ်ဦးချင်းက ဤဆက်ဆံရေးမှ လိုအပ်သည့်အရာကို ယူဆောင်ကြသည်။ ဤသို့မဟုတ်သလော။ ဤအရာ၏ အရင်းအမြစ်တွင် ‘လူများကို လုံးဝ အထိနာအောင်မလုပ်နှင့်။ သူတို့၏ အားနည်းချက်များကို လုံးဝ မဖော်ထုတ်နှင့်’ ဆိုသည့် ပန်းတိုင်သည် သူတစ်ပါးတို့အား စိတ်ဆိုးအောင်ပြုလုပ်ပြီး ရန်သူများဖြစ်စေခြင်းကို တားဆီးရန်၊ မည်သူ့ကိုမျှ မထိခိုက်စေခြင်းအားဖြင့် မိမိကိုယ်ကို ကာကွယ်ရန်ဖြစ်သည်။ ဤသည်မှာ မိမိကိုယ်ကိုမထိခိုက်အောင် ထိန်းသိမ်းရန် ခံယူသည့် နည်းပညာနှင့် နည်းလမ်းဖြစ်သည်။ ဤအနှစ်သာရ၏ ရှုထောင့်အချို့ကို ကြည့်သောအခါ ‘လူများကို လုံးဝ အထိနာအောင်မလုပ်နှင့်။ သူတို့၏ အားနည်းချက်များကို လုံးဝ မဖော်ထုတ်နှင့်’ ဆိုသည့် လူတို့၏ သူတော်ကောင်းတရားမှ ဖြစ်လာသော တောင်းဆိုမှုသည် မြင့်မြတ်သော သက်ဝင်ယုံကြည်မှုဖြစ်သလော။ အပြုသဘောဆောင်သလော။ (မဆောင်ပါ။) ဤသို့ဆိုလျှင် ထိုအရာက လူတို့ကို မည်သည့်အရာကို သင်ကြားပေးသနည်း။ မည်သူ့ကိုမျှ စိတ်ဆိုးအောင်၊ သို့မဟုတ် နာကျင်အောင်မလုပ်သင့်၊ သို့မဟုတ်လျှင် အဆုံး၌ နာကျင်ရမည်မှာ သင်ဖြစ်သည်ဟု သင်ကြားပေးခြင်းဖြစ်သည်။ ပြီးလျှင် မည်သူ့ကိုမျှ မယုံသင့်ဟု သင်ကြားပေးခြင်းလည်းဖြစ်သည်။ သင်သည် သင်၏ သူငယ်ချင်းကောင်းများထဲမှ တစ်စုံတစ်ယောက်ကို နာကျင်စေလျှင် ခင်မင်ရင်းနှီးမှုက တိတ်ဆိတ်စွာ စတင်ပြောင်းလဲလာမည်။ သင်၏ ကောင်းသော၊ ရင်းနှီးသောသူငယ်ချင်းဖြစ်ရာမှ လမ်းပေါ်တွင် ဖြတ်သွားသော လူစိမ်းတစ်ယောက်အဖြစ်သို့၊ သို့မဟုတ် သင်၏ ရန်သူတစ်ယောက်အဖြစ်သို့ ပြောင်းသွားလိမ့်မည်။ လူတို့ကို ဤနည်းဖြင့် သင်ကြားပေးခြင်းသည် မည်သည့်ပြဿနာများကို ဖြေရှင်းပေးနိုင်သနည်း။ သင်သည် ဤသို့ပြုမူလုပ်ဆောင်ခြင်းအားဖြင့် ရန်သူများမရှိဘဲ အချို့ရန်သူများပင် ပပျောက်သွားလျှင် လူတို့က သင့်အား လေးစားပြီး ထောက်ခံမည်လော။ သင့်အား မိတ်ဆွေအဖြစ် အစဉ်ထားရှိမည်လော။ ဤသည်မှာ သူတော်ကောင်းတရား၏ စံနှုန်းကို အပြည့်အဝ ရရှိသလော။ ဤသည်မှာ အများဆုံးအနေဖြင့် ရှင်သန်နေထိုင်ရေး အတွေးအခေါ်တစ်ခုသာ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၈)) “လူတွေကို မတရား မလုပ်နဲ့”၊ “မိတ်ဆွေကောင်းများ၏အပြစ်များအပေါ် နှုတ်ဆိတ်ခြင်းသည် ခင်မင်မှုကို ကြာရှည်ကောင်းမွန်စေ၏” တို့ရဲ့ သက်ရောက်မှုကို ဘုရားက စိစစ်တဲ့အခါမှာ ဘုရားက ညီမ ရှေ့မှာ ရှိပြီး ညီမကို ဖော်ထုတ်နေသလိုမျိုး ခံစားရတယ်။ ဒီပြုမူနေထိုင်ခြင်းနဲ့ဆိုင်တဲ့ အတွေးအခေါ်တွေနဲ့ ရှင်သန်ပြီးတော့ ညီမရဲ့ စကားတွေ၊ လုပ်ရပ်တွေက ညီမကို ကာကွယ်ဖို့အတွက်ပဲ ဖြစ်ခဲ့တယ်။ ညီမက ဘယ်သူနဲ့ပဲ တွေ့တွေ့ ဘယ်သူ့ကိုမှ ရန်မမူဖို့၊ စိတ်ဆိုးအောင်မလုပ်ဖို့ မူကိုပဲ အမြဲတမ်း ကိုင်ထားတယ်။ ညီမ ကျောင်းတက်တုန်းကလိုပေါ့။ တဲ့တိုးပြောတဲ့သူတွေက အပယ်ခံရတာကို ညီမ မြင်တယ်။ ဒီတော့ သူများတွေနဲ့ အဆင်ပြေဖို့က ကိုယ်တကယ်ခံစားရတာကို ဘယ်တော့မှ မပြောရဘူး၊ ပြီးတော့ ဘယ်တော့မှ လူတစ်ယောက်ရဲ့ ပြဿနာတွေကို ထုတ်ပြောပြီး သူတို့ကို စိတ်ဆိုးအောင်မလုပ်ရဘူးလို့ ညီမ ခံစားမိတယ်။ ဒီလိုဆိုရင် လူတွေက ကိုယ့်ကို နှစ်သက်မယ်။ လူရာဝင်တာလွယ်မယ်ပေါ့။ ဘုရားကို ယုံကြည်ပြီးတဲ့နောက်မှာတောင် ညီအစ်ကိုမောင်နှမတွေအပေါ် အဲဒီ ပြုမူဆောင်ရွက်မှု နည်းလမ်းကို ကျင့်သုံးနေတုန်းပဲ။ သူများတွေ ကိုယ့်ကို မကြည်မှာ၊ သူတို့ခံစားချက်တွေကို ထိခိုက်မှာ ရှောင်ဖို့ လူတွေကို ဖော်ထုတ်လိုက်လို့ သူတို့ စိတ်ဆိုးနိုင်တဲ့ အခါတိုင်း ညီမက အသာလေးလက်ရှောင်လိုက်တယ်။ ဒါမှမဟုတ် တွဲဖက်တစ်ယောက်ကို ကိုင်တွယ်ခိုင်းလိုက်တယ်။ တစ်ခါတလေ ညီမက မိတ်သဟာယပြုရတဲ့အချိန်မှာ အခြေအနေနဲ့ ကိုက်ပြီး အရေးမပါတဲ့ဟာတချို့ကိုပဲ ပြောလိုက်တယ်။ ဒီတော့ ပြဿနာတော်တော်များများက အချိန်မီ မပြေလည်သွားတဲ့ သဘောပေါ့။ ညီမက “မိတ်ဆွေတစ်ဦး တိုးခြင်းသည် လမ်းတစ်ခု ထပ်တိုးခြင်းဖြစ်၏” နဲ့ “မိတ်ဆွေကောင်းများ၏ အပြစ်များအပေါ် နှုတ်ဆိတ်ခြင်းသည် ခင်မင်မှုကို ကြာရှည်ကောင်းမွန်စေ၏” ဆိုတဲ့ လောကီ အတွေးအခေါ်တွေ ကိုင်စွဲထားတယ်။ ကိုယ် ပြုမူဖို့အတွက် စံသတ်မှတ်ချက်အနေနဲ့ပေါ့။ ညီမ တကယ် စဉ်းစားနေတဲ့ဟာကို ဘယ်သူ့ကိုမှ ပြောမပြခဲ့ဘူး။ ညီမက ပိုပိုပြီးတော့ အတုအယောင်ဖြစ်လာပြီး လှည့်စားတတ်လာတယ်။ ကောင်းတဲ့ ဆက်ဆံရေးတွေကို ထိန်းသိမ်းတယ်၊ လူတိုင်းနဲ့ အဆင်ပြေတယ်ဆိုရင် လူတွေက ညီမကို ခင်ကြမယ်၊ ဒါဆိုရင် သူများတွေရဲ့ ထောက်ခံမှုကို ညီမ အလွယ်တကူနဲ့ရမယ်ဆိုပြီး ကိုယ့်ဘာသာ စဉ်းစားတယ်။ တစ်နေ့မှာ ညီမက စည်းမျဉ်းတွေနဲ့ဆန့်ကျင်ပြီး တစ်ခုခုပြောခဲ့၊ လုပ်ခဲ့ရင် လူတွေက ညီမကို လွှတ်ပေးပြီး သိက္ခာဆည်ခွင့်ပေးမယ် ပေါ့။ ညီမက ဆက်ဆံရေးတွေမှာ စည်းမျဉ်းနဲ့မညီတာကို မြင်ခဲ့တယ်။ ညီမက လူတိုင်းကို ပြုံးပျော်နေစေချင်တယ်။ ဘယ်သူကမှ ဘယ်သူ့ရဲ့ အားနည်းချက်ကိုမှ ဖော်ထုတ်တာ မဖြစ်စေချင်ဘူး။ ဒါဆို ညီမက ဘယ်တော့မှ သိက္ခာမကျဘဲ ညီမရဲ့ အဆင့်အတန်းနဲ့ ပုံရိပ်ကို ထိန်းသိမ်းနိုင်မှာပဲ ပေါ့။ ညီမက လူတွေကို စည်းရုံးပြီး သူတို့ကို အသုံးပြုဖို့ ကြိုးစားနေတာမဟုတ်ဘူးလား။ ညီမက စိတ်ထားကောင်းတဲ့၊ ဖော်ရွေတဲ့၊ စာနာတတ်တဲ့ ပုံစံရှိနိုင်တယ်။ ဒါပေမဲ့ ဒါတွေအားလုံး နောက်ကွယ်မှာ ညီမက ထုတ်မပြောတဲ့ ကိုယ်ပိုင်ပန်းတိုင်တွေနောက်ကို လိုက်နေခဲ့တယ်။ ညီမက တကယ်ကို ဆိုးယုတ်ပါတယ်။ လက်စ်လီရဲ့ ကိစ္စကို ပြန်စဉ်းစားကြည့်တော့ သူက မရိုးသားဘူး၊ စိတ်မချရဘူးဆိုတာ ရှင်းတယ်။ ဒါပေမဲ့ သူ့ကို ရန်မမူမိအောင်လို့ သူ့ပြဿနာတွေကို ထောက်ပြတာ၊ ဖော်ထုတ်တာ မလုပ်ခဲ့ဘူး။ ဒါကြောင့် အလုပ်တိုးတက်မှုကို ထိခိုက်သွားတယ်။ ညီမက ဒီလိုဆက်ဆံတော့ သူ့ကို ထိခိုက်ရုံမကဘူး။ အသင်းတော်အလုပ်ကိုလည်း နှောင့်နှေးအောင် လုပ်နေတယ်။ ညီမတို့က သမ္မာတရားကို စံသတ်မှတ်ချက်အဖြစ်ထားပြီး ဘုရားနှုတ်ကပတ်တော်နဲ့အညီ လူတွေ၊ အကြောင်းအရာတွေကို ကြည့်သင့်တယ်၊ ပြုမူဆောင်ရွက်သင့်တယ်ဆိုပြီး ဘုရားက အမြဲတမ်း မိတ်သဟာယဖွဲ့ခဲ့တယ်။ ဒါပေမဲ့ နေ့စဉ် အသက်တာမှာကျတော့ ညီမက ဆိုးယုတ်တဲ့ အတွေးအခေါ်တွေနဲ့ အသက်ရှင်တယ်။ ညီမရဲ့ စကားတွေ၊ လုပ်ရပ်တွေကို အမြဲတမ်း ချုပ်တည်းထားတယ်။ သူများတွေကို ရိုးရိုးတန်းတန်း မိတ်သဟာယမဖွဲ့နိုင်ဘူး။ မကူညီနိုင်ဘူး။ ပြီးတော့ ခေါင်းဆောင်တစ်ယောက်ရဲ့ တာဝန်ကို ပိုပြီးတော့တောင် မထမ်းဆောင်နိုင်ဘူး။ သူများတွေကို တည်ဆောက်စရာဖြစ်စေမဲ့ နည်းလမ်းနဲ့ ဘယ်လိုပြောရမယ်၊ အသင်းတော်အလုပ်ကို ဘယ်လို ကာကွယ်ရမယ်ဆိုတာကို မစဉ်းစားခဲ့ဘူး။ အသင်းတော်အလုပ် ထိခိုက်တဲ့အခါမှာ ညီမက ရပ်ကြည့်နေခဲ့ပြီး ခံစားချက်တွေရှိပေမဲ့ သဘောကောင်းတဲ့သူအဖြစ် သရုပ်ဆောင်ခဲ့တယ်။ ညီမက ကိုယ့်အကျိုးအတွက် အသင်းတော်အကျိုးစီးပွားကို စွန့်လွှတ်နေတာပဲ။ ညီမက တော်တော်ကို အတုအယောင်ဖြစ်ပြီး လူ့သဘာဝ ကင်းမဲ့ပါတယ်။ ဒီလို ဆက်လုပ်နေရင် ဘုရားက မုန်းပြီး စက်ဆုပ်မှာပဲ။ သူများတွေက အထင်သေးတာ၊ ငြင်းပယ်တာကို ခံရမှာပဲ။ ညီမ ဘုရားကို ဆုတောင်းလိုက်တယ်။ “ဘုရားသခင်၊ အသင်းတော်အလုပ်ကို ထိခိုက်နေတာကို သမီးမြင်ပေမဲ့ အမြဲတမ်း သဘောကောင်းယောင် ဟန်ဆောင်ခဲ့ပါတယ်။ အသင်းတော် အကျိုးကို ကာကွယ်မနေခဲ့ပါဘူး။ ဒါကို ကိုယ်တော်က စက်ဆုပ်ရွံ့ရှာမှာပါ။ ဘုရားသခင်၊ သမီး နောင်တရချင်ပါတယ်။ သမီးပြဿနာကို ဖြေရှင်းဖို့၊ အသင်းတော်အလုပ်ကို ကာကွယ်တဲ့ တရားမျှတမှုရှိတဲ့ သူတစ်ယောက်ဖြစ်ဖို့ လမ်းပြတော်မူပါ” ဆိုပြီးတော့။

အဲဒီနောက်တော့ နောက်ထပ် ဘုရားနှုတ်ကပတ်တော်ကို ညီမ ဖတ်တယ်။ “တစ်စုံတစ်ခု ဖြစ်ပေါ်သောအခါ သင်သည် ဘဝအတွေးအခေါ်တစ်ခုဖြင့် ရှင်သန်ပြီး သမ္မာတရားကို လက်တွေ့မလုပ်ဆောင်ပေ။ အခြားလူများအား စိတ်အနှောင့်အယှက်ပေးမိမည်ကို သင် အစဉ် စိုးရွံ့သော်လည်း၊ ဘုရားသခင်အား ပုန်ကန်ပြစ်မှားမိမည်ကို သင် မကြောက်ရွံ့သကဲ့သို့ သင်၏ အပြန်အလှန်ဆက်ဆံရေးများကို ကာကွယ်ရန် ဘုရားအိမ်တော်၏ အကျိုးစီးပွားများကိုပင် စတေးလိမ့်မည်။ ဤသို့လုပ်ဆောင်ခြင်း၏ အကျိုးဆက်များမှာ အဘယ်နည်း။ သင်၏ အပြန်အလှန် ဆက်ဆံရေးများကို အတော်အတန် ကောင်းစွာ ကာကွယ်ပြီး ဖြစ်လိမ့်မည်ဖြစ်သော်လည်း ဘုရားသခင်ကို ပုန်ကန်ပြစ်မှားပြီး ဖြစ်လိမ့်မည်။ ဘုရားသခင်သည် သင့်အား မုန်းတီးပြီး ငြင်းပယ်လိမ့်မည်ဖြစ်ကာ သင့်အပေါ် စိတ်ဆိုးလိမ့်မည်။ ယှဉ်ကြည့်လျှင် မည်သည်က ပို၍ကောင်းသနည်း။ သင်မခွဲခြားနိုင်လျှင် သင်သည် လုံးဝ မရေမရာဖြစ်နေသည်။ သင်သည် သမ္မာတရားကို အနည်းငယ်မျှပင် နားမလည်သည်ကို သက်သေပြသည်။ သင်သည် လုံးဝ သတိမဝင်ဘဲ ဤသို့ဆက်သွားလျှင် အန္တရာယ်က အမှန်ပင် ကြီးမားသည်။ အဆုံးတွင် သမ္မာတရားကို သင်ရယူနိုင်မည်မဟုတ်ပေ။ ဆုံးရှုံးခြင်းကို ခံစားရမည့်သူမှာ သင်ဖြစ်လိမ့်မည်။ ဤကိစ္စတွင် သမ္မာတရားကို သင်မရှာဖွေဘဲ ကျရှုံးလျှင် နောင်တွင် သမ္မာတရားကို ရှာဖွေနိုင်လိမ့်မည်လော။ မရှာဖွေနိုင်သေးလျှင် ဆုံးရှုံးခြင်းကို ခံစားရမည့် ပြဿနာဖြစ်မည်မဟုတ်တော့ဘဲ သင်သည် အဆုံး၌ ထုတ်ပယ်ခြင်းခံရလိမ့်မည်။ ‘သဘောကောင်းသော လူတစ်ဦး’ ၏ စိတ်ဓါတ်လှုံ့ဆော်မှုများနှင့် ရှုထောင့်အမြင် သင့်တွင် ရှိလျှင်၊ အခြေအနေအားလုံးတွင် သင်သည် သမ္မာတရားကို လက်တွေ့လုပ်ဆောင်ခြင်းနှင့် အခြေခံသဘောတရာများကို လိုက်နာခြင်းတို့ကို လုပ်ဆောင်နိုင်စွမ်းရှိမည် မဟုတ်ချေ၊ ပြီးလျှင် သင်သည် အစဉ် ကျရှုံးပြီး လဲကျလိမ့်မည်။ သင်သည် အသိတရားမရပါက၊ မည်သည့်အခါမျှ သမ္မာတရားကို မရှာဖွေပါက သင်သည် မယုံကြည်သူတစ်ဦးဖြစ်ပြီး သမ္မာတရားနှင့် အသက်တို့ကို မည်သည့်အခါမျှ ရရှိလိမ့်မည် မဟုတ်ချေ။ သို့ဆိုလျှင် သင် မည်သည့်အရာကို လုပ်ဆောင်သင့်သနည်း။ ထိုသို့သော အရာများနှင့် ရင်ဆိုင်ရသည့်အခါ၊ ကယ်တင်ခြင်းအတွက် အသနားခံရင်း၊ ဘုရားသခင်က သင့်ကို ခွန်အားပေး၍ သင့်အား အခြေခံသဘောတရားကို လိုက်နာနိုင်စေရန်၊ သင် လုပ်သင့်သည့်အရာကို လုပ်ဆောင်နိုင်စေရန်၊ အခြေခံ သဘောတရား အတိုင်း အမှုအရာများကို ကိုင်တွယ်နိုင်စေရန်၊ သင်၏အနေအထားအတိုင်း ရပ်တည်ခွင့်ပေးရန်၊ ဘုရားအိမ်တော်၏ အကျိုးစီးပွားများကို ကာကွယ်ရန်နှင့် ဘုရားသခင်အိမ်တော်၏ အမှုတော်ဆီသို့ အန္တရာယ် ရောက်လာခွင့် မပေးရန်အတွက် တောင်းလျှောက်ရင်း ဆုတောင်းခြင်း၌ ဘုရားသခင်ကို သင် အော်ခေါ်ရမည်။ သင်သည် မိမိ၏ ကိုယ်ကျိုးစီးပွား၊ ဂုဏ်သတင်း နှင့် ‘သဘောကောင်းသော လူတစ်ဦး’ နှင့်ဆိုင်သော ရှုထောင့်တို့ကို သင် စွန့်လွှတ်နိုင်လျှင်၊ သင်လုပ်သင့်သည့် အရာကို ရိုးသားသည့် စိတ်နှလုံးဖြင့် မမှိတ်မသုန် လုပ်ဆောင်နိုင်လျှင်၊ စာတန်ကို သင် အနိုင်ယူပြီး လိမ့်မည်ဖြစ်ပြီး၊ သမ္မာတရား၏ ဤရှုထောင့်ကို သင် ရရှိပြီး ဖြစ်လိမ့်မည်။ သင်သည် စာတန်၏ဒဿနတို့ဖြင့် အစဉ် အသက်ရှင်ပါက၊ အခြားသူများနှင့် သင်၏ ပေါင်းသင်းဆက်ဆံရေးကို ထိန်းသိမ်းပြီး သမ္မာတရားကို မည်သည့်အခါမျှ လက်တွေ့မလုပ်ဆောင်ပါက၊ အခြေခံသဘောတရားအတိုင်း မလိုက်နာရဲပါက၊ သင်သည် အခြားကိစ္စရပ်များ၌ သမ္မာတရားကို လက်တွေ့လုပ်ဆောင်နိုင်လိမ့်မည်လော။ သင်၌ မည်သည့်ယုံကြည်မှု၊ မည်သည့်ခွန်အားမျှ ရှိမည် မဟုတ်။ သင်သည် မည်သည့်အခါမျှ သမ္မာတရားကို ရှာဖွေနိုင်ခြင်း၊ သို့မဟုတ် လက်ခံနိုင်ခြင်း မရှိပါက၊ ဘုရားသခင်ကို ထိုသို့ ယုံကြည်ခြင်းသည် သင့်ကို သမ္မာတရားရစေမည်လော။ (မရပါ။) ပြီးလျှင် သင်သည် သမ္မာတရားကို မရရှိနိုင်လျှင်၊ သင်သည် ကယ်တင်ခြင်း ခံရနိုင်သလော။ သင် မခံရနိုင်ပေ။ သင်သည် သမ္မာတရား၏ လက်တွေ့အရှိတရား လုံးလုံး ကင်းမဲ့ပြီး စာတန်၏ဒဿနဖြင့် အစဉ် အသက်ရှင်ပါက၊ သင် မည်သည့်အခါမျှ ကယ်တင်မခံရနိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ညီမရဲ့ စည်းမျဉ်းတွေက ဘုရားနှုတ်ကပတ်တော်ကို လက်တွေ့လုပ်မယ့် အစား ဆက်ဆံရေးတွေကိုပဲ အမြဲတမ်း ထိန်းသိမ်းပြီး ဘယ်တော့မှ ရန်သူမလုပ်ဖို့ဆိုတာ ဘုရားနှုတ်ကပတ်တော်ကြောင့် ညီမ ရှင်းသွားတယ်။ သမ္မာတရားနဲ့ မညီတဲ့ဟာတစ်ခုကို မြင်ရင် ညီမက သူများတွေနဲ့ ဆက်ဆံရေးကို ကာကွယ်ချင်တော့ အလျှော့ပေးပြီး ခွင့်ပြုလိုက်တယ်။ ဒီလိုနဲ့ ညီမက လုံခြုံဘေးကင်းတဲ့ အခြေအနေမှာ နေရတာပေါ့။ ညီမက အလယ်အလတ်လမ်း လိုက်နေတာ၊ လုံးဝ စည်းမျဉ်းနဲ့မညီတာတွေကို မြင်ခဲ့တယ်။ ဘုရားက ညီမတို့ကို သူ့နှုတ်ကပတ်တော်နဲ့အညီ ပြောဆို ပြုမူဖို့၊ သူချစ်တဲ့အရာကို ချစ်ပြီး မုန်းတဲ့အရာကို မုန်းတဲ့၊ ကောင်းမှုနဲ့ မကောင်းမှုကို ခွဲခြားတတ်တဲ့သူတွေဖြစ်ဖို့ လူမျိုးစုံကို ပိုင်းခြားသိမြင်နိုင်ဖို့၊ သူများတွေကို စည်းမျဉ်းနဲ့အညီ ဆက်ဆံဖို့ တောင်းဆိုပါတယ်။ ဒီ ကျင့်သုံးမှုကသာ ဘုရားအလိုတော်နဲ့ ညီပါတယ်။ ဒါပေမဲ့ လက်စ်လီက သူ့တာဝန်မှာ အလုပ်နှောင့်နှေးနေတာကို ညီမ ရှင်းရှင်းလင်းလင်း မြင်ပေမဲ့ သူ့ကို ဝေဖန်တာ၊ ဖော်ထုတ်တာ မလုပ်ခဲ့ဘူး။ ညီမမှာ ခံစားချက်တွေရှိပေမဲ့ သူ ငိုတာကို မြင်တော့ ညီမက သူ့ကို နှစ်သိမ့်ပေးခဲ့ပြီး သဘောကောင်းသူအဖြစ် ဟန်ဆောင်ခဲ့တယ်။ ဒီနေရာမှာ ညီမက သူ့ကို အလိုလိုက်ပြီးတော့ ညီမတို့ရဲ့ ဆက်ဆံရေးကို ကာကွယ်နေပြီး စာတန်ဘက်ကနေ နေနေတာပဲ။ ညီမက တော်တော် မိုက်မဲခဲ့တာပါ။ အရင်တုန်းက ဒီလို အပြုအမူမျိုးက ဒီလောက်ပြဿနာဖြစ်မယ်လို့ မထင်ခဲ့ဘူး။ အမှန်တရားတွေ ပေါ်လာတော့မှ ဒီလို ပြုမူနေထိုင်မှု အတွေးအခေါ်တွေနဲ့ အသက်ရှင်တာက တကယ်တမ်း လမ်းမှန်မဟုတ်ဘူးဆိုတာ ညီမ မြင်ခဲ့တယ်။ ညီမက ကြီးကြပ်ရေးမှူးဖြစ်ပေမဲ့ လူတွေစိတ်ဆိုးအောင် လုပ်မိမှာကို အမြဲတမ်းကြောက်ပြီး တရားမျှတမှုမရှိဘူး။ ညီမတွေ့တဲ့ ပြဿနာတွေကို ထောက်မပြရဲဘူး။ ဖြေရှင်းဖို့ မိတ်သဟာယမဖွဲ့ရဲဘူး။ ဒါကြောင့် ပြဿနာတွေက ထပ်ထပ်ပြီး ပေါ်လာနေတယ်။ ဒါက တကယ့်အလုပ်ကို လုပ်တာမဟုတ်ဘူး။ ဘုရားကို အာခံနေတာပါ။

နောက်ပိုင်းမှာ ဘုရားနှုတ်ကပတ်တော်ထဲမှာ လက်တွေ့လုပ်ဖို့ လမ်းကြောင်းတစ်ခုကို ညီမ တွေ့ခဲ့တယ်။ “အကယ်၍ သင်သည် ဘုရားသခင်နှင့် ပုံမှန် ဆက်ဆံရေးရှိလိုပါက သင်၏စိတ်နှလုံးသည် ဘုရားသခင်ထံ လှည့်ရမည်။ ယင်းကို အခြေခံအုတ်မြစ်အဖြစ်ထား၍၊ သင်သည် အခြားသူများနှင့်လည်း ပုံမှန် ဆက်ဆံရေးရှိလိမ့်မည်။ သင့်တွင် ဘုရားသခင်နှင့် ပုံမှန် ဆက်ဆံရေးမရှိပါက၊ အခြားသူများနှင့် ဆက်ဆံရေးကို သင်မည်မျှပင် ထိန်းသိမ်းစေကာမူ၊ သင်သည် မည်မျှပင် အလုပ်ကြိုးစားစေကာမူ၊ သင်သည် မည်မျှပင် အားထုတ်စေကာမူ၊ အားလုံးသည် အသက်ရှင်ရေးအတွက် လူသား၏ သဘောတရား ခံယူချက်နှင့်သာ ပတ်သက်ပေမည်။ လူများက သင့်ကို ချီးမွမ်းကြရန် သင်သည် လူ့အမြင်နှင့် လူ့သဘောတရားခံယူချက်တို့အားဖြင့် လူသားများအလယ်တွင် သင်၏အနေအထားကို ထိန်းသိမ်းနေသည်၊ သို့သော် လူများနှင့် ပုံမှန်ဆက်ဆံရေးများကို ထူထောင်ရန် သင်သည် ဘုရားသခင်၏ နှုတ်ကပတ်တော်ကို လိုက်နာခြင်း မရှိပေ။ အကယ်၍ သင်သည် အခြားလူများနှင့် ပုံမှန် ဆက်ဆံရေးကို အာရုံမစိုက်ဘဲ ဘုရားသခင်နှင့် ပုံမှန် ဆက်ဆံရေးကိုသာ ထိန်းသိမ်းလျှင်၊ အကယ်၍ သင်သည် သင့်စိတ်နှလုံးကို ဘုရားသခင်အား ပေးအပ်ပြီး ကိုယ်တော်ကို နာခံရန်လိုလားလျှင်၊ အခြားသူများအားလုံးနှင့် သင်၏ ဆက်ဆံရေးသည် အလိုအလျောက် ပုံမှန်ဖြစ်လာပေမည်။ ဤနည်းအားဖြင့် ထိုဆက်ဆံရေးများကို ဇာတိထဲ၌ မဟုတ်ဘဲ ဘုရားသခင်၏ ချစ်ခြင်းမေတ္တာအုတ်မြစ်ပေါ်တွင် တည်ထောင်ထားပေသည်။ ဇာတိကူးလူးဆက်ဆံမှု လုံးဝနီးပါးမရှိသော်လည်း စိတ်ဝိညာဉ်၌ မိတ်သဟာယဖွဲ့မှု၊ အပြန်အလှန်မေတ္တာ၊ အပြန်အလှန်နှစ်သိမ့်မှုနှင့် အချင်းချင်း ထောက်ပံ့ပေးမှုတို့ ရှိသည်။ ၎င်းတို့အလုံးစုံကို ဘုရားသခင်ကို ကျေနပ်စေသောစိတ်နှလုံးကို အခြေခံ၍ လုပ်ဆောင်ခြင်းဖြစ်၏။ ယင်းဆက်ဆံရေးများကို လူသား၏ အသက်ရှင်ရေးအတွက် သဘောတရားခံယူချက်ပေါ်တွင် အားထားခြင်းဖြင့် ထိန်းသိမ်းထားသည် မဟုတ်ဘဲ၊ ၎င်းတို့သည် ဘုရားသခင်အတွက် ဝန်ကိုထမ်းရင်း အလွန်သဘာဝကျစွာ ဖြစ်ထွန်းလာခြင်းဖြစ်သည်။ ၎င်းသည် လူလုပ်အားထုတ်မှုများ မလိုအပ်ပေ။ သင်သည် ဘုရားသခင်၏ နှုတ်ကပတ်တော်၏ အခြေခံစည်းမျဉ်းများနှင့်အညီ လက်တွေ့လုပ်ဆောင်ရန်သာ လိုအပ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် ပုံမှန်ဆက်ဆံရေးတစ်ခုတည်ဆောက်ရန် အလွန်အရေးကြီး၏) သာမန် အပြန်အလှန် ဆက်ဆံရေးတွေကို လောကီ အတွေးအခေါ်တွေကတစ်ဆင့် ထိန်းသိမ်းတာမဟုတ်ဘူးဆိုတာ ဘုရားနှုတ်ကပတ်တော်ကြောင့် ညီမ ရှင်းသွားတယ်။ ဒါတွေက ဘုရားနှုတ်ကပတ်တော်ကို လက်တွေ့လုပ်ဆောင်ခြင်း အခြေခံအုတ်မြစ်ပေါ်မှာ တည်ဆောက်တာပါ။ အကြောင်းကိစ္စတွေ ဖြစ်လာရင် သမ္မာတရားကို လက်တွေ့လုပ်ဖို့၊ စည်းမျဉ်းတွေနဲ့အညီ လုပ်ဖို့၊ အသင်းတော်အလုပ်ကို ကာကွယ်ဖို့၊ ပြီးတော့ ညီအစ်ကိုမောင်နှမတွေရဲ့ အသက်တာတွေအတွက် ဝန်ထမ်းဖို့ လိုပါတယ်။ ဒါက သာမန် အပြန်အလှန်ဆက်ဆံရေးရှိဖို့ တစ်ခုတည်းသော နည်းလမ်းပဲ။ ညီအစ်ကိုမောင်နှမတချို့ရဲ့ အတွေ့အကြုံဆိုင်ရာ သက်သေခံချက်တွေကို ညီမ ပြန်တွေးကြည့်တယ်။ သူများတွေရဲ့ ပြဿနာတွေကို သူတို့ သတိထားမိတဲ့အခါ သူတို့က ထောက်ပြနိုင်ပြီး ဘုရားနှုတ်ကပတ်တော်နဲ့အညီ ကူညီပေးနိုင်တယ်။ တစ်ခါတလေမှာ လူတွေက သိက္ခာကျပေမဲ့ သူတို့က သမ္မာတရားကို လိုက်စားရင် သူတို့ရဲ့ အားနည်းချက်တွေကို တွေ့ဖို့၊ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို သိဖို့၊ သူတို့ရဲ့ မမှန်တဲ့ အခြေအနေတွေကို ပြုပြင်ဖို့၊ သူတို့အသက်တာတွေမှာ တိုးတက်မှုရှိဖို့၊ သူတို့တာဝန်တွေမှာ ပိုပိုပြီး ကောင်းလာတဲ့ ရလဒ်တွေရဖို့အတွက် ဒီမိတ်သဟာယနဲ့ ဝေဖန်မှုကို သူတို့ သုံးနိုင်ကြတယ်။ ဒါက တကယ်ကို ချစ်ခင်ပြီး အကူအညီဖြစ်စေတာပါပဲ။ ဒါပေမဲ့ သမ္မာတရားကို မလိုက်စားတဲ့သူတွေအတွက် ဝေဖန်တာ၊ ကိုင်တွယ်ဖြေရှင်းတာကို ခံရတာက သူတို့အကြောင်းကို ချပြပေးတယ်။ သူတို့က သမ္မာတရားကို စိတ်ကုန်တယ်။ ပြုပြင်တာ၊ ကိုင်တွယ်ဖြေရှင်းတာကို ခံရတဲ့အခါမှာ ဆင်ခြေတွေပေးပြီး အာခံဖို့ ကြိုးစားတယ်။ လုံးဝ လက်ခံခြင်းမရှိဘူး။ ဒီလိုလူမျိုးက စစ်မှန်တဲ့ ညီအစ်ကိုမောင်နှမတစ်ယောက်မဟုတ်ဘူး။ ငြင်းဆန်ပြီး ပယ်ထားသင့်တယ်။ ဒါကို သဘောပေါက်သွားတော့ ဘုရားနှုတ်ကပတ်တော်ကသာ ညီမတို့ ပြုမူဆောင်ရွက်ပုံတွေအတွက် စံသတ်မှတ်ချက်ဖြစ်တယ်၊ သူများတွေကို ဘုရားနှုတ်ကပတ်တော်နဲ့အညီ ဆက်ဆံသင့်တယ်ဆိုတာကို ပိုပြီးတော့တောင် ခံစားမိတယ်။ ဒါက ကိုယ် ပြုမူဖို့အတွက် မှန်တဲ့ နည်းလမ်းဖြစ်ပြီး သာမန်လူ့သဘာဝအတွက် စံနှုန်းတွေနဲ့ ညီပါတယ်။

နောက်ပိုင်းမှာ အစ်မတစ်ယောက်က မာနထောင်လွှားပြီး ကိုယ့်ကိုယ်ကိုယ် အမှန်ထင်တာ၊ အကြံပြုချက်တွေကို လက်မခံတာကို ညီမ တွေ့မိတယ်။ သူက သူ့သဘောကျပဲ ဆက်လုပ်နေပြီး အလုပ်က နှောင့်နှေးနေတယ်။ သူ ဆင်ခြင်သုံးသပ်နိုင်ပြီး သူ့ကိုယ်သူ သိနိုင်အောင်လို့ ညီမက မိတ်သဟာယဖွဲ့ပြီး သူ့ပြဿနာတွေကို ထောက်ပြရမယ်။ ဒါပေမဲ့ ညီမက နည်းနည် စိုးရိမ်နေတယ်။ သူက လက်မခံရင် ဘယ်လိုလုပ်မလဲ။ ညီမကို အမြင်စောင်းပြီး ညီမက သူ့ကို ပစ်မှတ်ထားနေတယ်လို့ ပြောမှာလား ပေါ့။ ညီမရဲ့ အရင်က ကျရှုံးမှုနဲ့ သိပ်မကြာခင်တုန်းက ဘုရားနှုတ်ကပတ်တော်မှာ ညီမဖတ်ရတာကို ပြန်တွေးကြည့်တော့ ညီမ နည်းနည်း ခွန်အားရသွားတယ်။ ညီမက ညီမတို့ ဆက်ဆံရေးကို ကာကွယ်ဖို့ အားထုတ်ဖို့ အသင်းတော်အလုပ်ကို လျစ်လျူရှုလိုက်ရင် ဘုရားကို ပုန်ကန်ပြစ်မှားမိမှာပဲ။ ဒီတစ်ကြိမ်မှာ ညီမက နောင်တရပြီး ပြောင်းလဲပြီးသလားဆိုတာကို ကြည့်ဖို့ ဘုရားက ညီမရဲ့ သဘောထားကို လေ့လာနေတယ်။ ညီမ အရင်က လုပ်သလို လူတွေကို ဆက်ဆံလို့ မဖြစ်ဘူး။ ဘုရားနှုတ်ကပတ်တော်က ပြောတာကို ညီမ သတိရတယ်။ “ထိုသို့သော အရာများနှင့် ရင်ဆိုင်ရသည့်အခါ၊ ကယ်တင်ခြင်းအတွက် အသနားခံရင်း၊ ဘုရားသခင်က သင့်ကို ခွန်အားပေး၍ သင့်အား အခြေခံသဘောတရားကို လိုက်နာနိုင်စေရန်၊ သင် လုပ်သင့်သည့်အရာကို လုပ်ဆောင်နိုင်စေရန်၊ အခြေခံ သဘောတရား အတိုင်း အမှုအရာများကို ကိုင်တွယ်နိုင်စေရန်၊ သင်၏အနေအထားအတိုင်း ရပ်တည်ခွင့်ပေးရန်၊ ဘုရားအိမ်တော်၏ အကျိုးစီးပွားများကို ကာကွယ်ရန်နှင့် ဘုရားသခင်အိမ်တော်၏ အမှုတော်ဆီသို့ အန္တရာယ် ရောက်လာခွင့် မပေးရန်အတွက် တောင်းလျှောက်ရင်း ဆုတောင်းခြင်း၌ ဘုရားသခင်ကို သင် အော်ခေါ်ရမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားက ညီမ ဘေးမှာရှိနေပြီး ဒီခြေလှမ်းကို လှမ်းဖို့ ညီမကို အားပေးနေတာကို ခံစားမိတယ်။ ဘုရားကို ဆုတောင်းလိုက်တယ်။ သမ္မာတရားကို လက်တွေ့လုပ်နိုင်အောင်၊ အသင်းတော်အလုပ်ကို ဦးစားပေးနိုင်အောင်၊ လူတွေ စိတ်ဆိုးမှာကြောက်ပြီး ဆက်ဆံရေးတွေကို ကာကွယ်တာကို ရပ်အောင် ညီမကို ယုံကြည်ခြင်းနဲ့ ခွန်အားပေးဖို့ တောင်းခံလိုက်တယ်။ ဆုတောင်းပြီးသွားတော့ အဲဒီအစ်မကို ညီမ ရှာတယ်။ သူ့ရဲ့ ဆက်တိုက်ဖြစ်နေတဲ့ အပြုအမူကို အခြေခံပြီး သူ့ပြဿနာကို ဖော်ထုတ်ရင်းနဲ့ သူက မာနကြီးပြီး သူများတွေရဲ့ အကြံကို လက်မခံတာ၊ ဒါဟာ သမ္မာတရားကို စိတ်ကုန်ပြီး ဆိုးယုတ်တဲ့ စိတ်သဘောထားရှိတာကိုလည်း ထောက်ပြလိုက်တယ်။ သူက နောင်တမရဘဲ၊ မပြောင်းလဲဘဲ အသင်းတော်အလုပ်ကို ဆက်နှောင့်ယှက်နေရင် အထုတ်ခံရမယ်လို့ ညီမ ပြောလိုက်တယ်။ ဒါတွေအားလုံး ပြောပြီးသွားတော့ အရင်တုန်းက ညီမ အမြဲတမ်း ခံစားရသလိုမျိုး အမုန်းခံရမှာကို ကြောက်မနေတော့ဘူး။ အဲဒီအစား ပိုပြီးတော့ သက်သောင့်သက်သာဖြစ်ပြီး စိတ်အေးနေတယ်။ ပြန်စဉ်းစားကြည့်တော့ ညီမက ဆိုးယုတ်တဲ့ ပြုမူခြင်းဆိုင်ရာ အတွေးအခေါ်တွေနဲ့ အမြဲအသက်ရှင်ခဲ့ဖူးတယ်။ လူတွေ စိတ်ဆိုးမှာကို ကြောက်တယ်။ အငြင်းပွားတာတွေ၊ သဘောထားကွဲလွဲတာတွေဖြစ်မှာ ကြောက်တယ်။ ဆက်ဆံရေးတွေမှာ သူများတွေရဲ့ သိက္ခာကို အမြဲတမ်းစဉ်းစားပြီး ဆက်ဆံရေးတွေကို ကာကွယ်တယ်။ ဒါကြောင့် သမ္မာတရားကို လက်တွေ့လုပ်ဖို့ အခွင့်အရေးတွေ အများကြီးနဲ့ လွဲချော်ခဲ့တယ်။ အခု လူတွေရဲ့ ပြဿနာတွေကို ထောက်ပြရရင် ညီမက နည်းနည်းကြောက်နေတုန်းပဲ။ ဒါပေမဲ့ ဘုရားကို ညီမ သေချာဆုတောင်းနိုင်တယ်။ စည်းမျည်းတွေနဲ့အညီ လက်တွေ့လုပ်ဖို့ ညီမရဲ့ ရည်ရွယ်ချက်တွေနဲ့ အမြင်တွေကို ပြုပြင်တယ်။ ဒီအတွေ့အကြုံကြောင့် ညီမရဲ့ မှားနေတဲ့ အမြင်တွေကို ပြင်ခွင့်ရသွားတယ်။ ဘုရားကို တကယ် ကျေးဇူးတင်ပါတယ်။


၇၁။ သမ္မာတရားကို လက်တွေ့လုပ်ဆောင်ခြင်းနှင့်ပတ်သက်သော ကျွန်ုပ်၏ စိတ်ထင့်မှုများ

၂၀၂၁ ခုနှစ်၊ စက်တင်ဘာလမှာ ကျွန်မက အသင်းတော်အလုပ်နဲ့ဆိုင်တဲ့ ကိစ္စတစ်ခုအတွက် တာဝန်ယူခဲ့ရပြီး ကျောက်တင်းက အဖွဲ့ခေါင်းဆောင်ဖြစ်ခဲ့တယ်။ လူတိုင်းက အလုပ်ကိစ္စ အတူဆွေးနွေးတဲ့အခါ ကျောက်တင်းက သူ့အမြင်တွေကို အမြဲ မရမကပြောပြီး တခြားလူတွေပြောတာကို နားမထောင်ဘူး။ အဲဒါကြောင့် ကျွန်မတို့ မကြာခဏ လိပ်ခဲတည်းလည်းဖြစ်ရပြီး အလုပ်ကလဲ မတိုးတက်အောင် ဟန့်တားခံရတယ်။ ဒါနဲ့ပတ်သက်လို့ သူ့ကို ကျွန်မ စကားပြောချင်ခဲ့ပေမဲ့ ကျောက်တင်းက ကျွန်မကို မာနထောင်လွှားတယ်၊ ကိုယ့်ကိုယ်ကိုယ် မှန်တယ်လို့ ယူဆပြီး ကိုယ့်အမြင်တွေကို မရမက ပြောတတ်တယ်လို့ မကြာခဏ ဖော်ထုတ်ခဲ့ပုံကို သတိရတော့ စကားလုံးတွေက ကျွန်မ လည်ချောင်းမှာ တစ်ဆို့နေခဲ့တယ်။ သူပြောတာ မှန်မှန်း ကျွန်မ သိခဲ့ပေမဲ့ ကျွန်မ စိတ်နှလုံးတွင်းကနေ အဲဒါကို တကယ် မနှစ်သက်ခဲ့ဘူး။ အဲဒီလို လုပ်ပြီး ကျွန်မရဲ့ ဒဏ်ရာတွေကို သူဖော်ထုတ်နေသလို ကျွန်မခံစားရလို့ သူစကားမပြောတော့ဖို့ပဲ လိုချင်ခဲ့တယ်။ အခု သူ့ပြဿနာကို ကျွန်မ ထောက်ပြခဲ့ရင် ကျွန်မခံစားခဲ့ရတဲ့ စိတ်ဆင်းရဲခြင်းကိုပဲ သူခံစားရမှာ မဟုတ်လား။ တိတ်တိတ်နေတာ အကောင်းဆုံးပဲလို့ ကျွန်မတွေးမိတယ်။ အဲဒါဆိုရင် ကျွန်မတို့ထဲက ဘယ်သူမှ စိတ်မကောင်းဖြစ်မှာ မဟုတ်ဘူးလေ။ နောက်ပြီးတော့ ကိုယ့်ညီအစ်ကိုမောင်နှမတွေ ကိုယ့်ကို ဖော်ထုတ်တာနဲ့ ကိုယ့်ပြဿနာတွေ ထောက်ပြတာကို ကျွန်မ မကြိုက်လို့ မပြောင်းလဲခဲ့ပေမဲ့ သူများကို ပြောင်းလဲဖို့ တောင်းဆိုနေသေးရင် ကျွန်မဟာ လုံးဝ အဆင်အခြင်မဲ့တယ်လို့ ပြမှာမဟုတ်လား။ သူက ကျွန်မအပေါ် အသားစီးပြန်ယူပြီး “နင်က သူများပေးတဲ့ အကြံတွေကို လက်တောင်မခံချင်ဘဲနဲ့များ ငါ့ကို ဘာလို့ရာရာစစ လာဝေဖန်နေရတာလဲ” လို့ ပြောရင် ကျွန်မ တုံ့ပြန်စရာရှိမှာ မဟုတ်ဘူး။ ပြီးတော့ ပုံမှန်ဆို ကျွန်မတို့က သိပ်အဆင်ပြေပြီး အတော့်ကို အပေါက်အလမ်းတည့်တာ။ အချင်းချင်းလဲ တယဉ်တကျေး ပြောဆိုတယ်။ သူ့ပြဿနာတွေကို ကျွန်မထုတ်ပြောတဲ့အခါ ကျွန်မကို သူအရင်အတိုင်း မမြင်တော့ဘဲ အလုပ်နဲ့ပတ်သက်လို့ ကျွန်မနဲ့ မပူးပေါင်းချင်တော့ရင် ဘယ်လိုလုပ်မလဲ။ ဒီအရာတွေကို တွေးရင်းနဲ့ သူ့ပြဿနာတွေကို ကျွန်မ မထောက်ပြခဲ့ဘူး။

သိပ်မကြာခင်မှာပဲ ဝူရှင်းဆိုတဲ့ ညီအစ်မတစ်ယောက်က ကျွန်မတို့အဖွဲ့ကို ဝင်လာတယ်။ အတော်ကြာလာတော့ သူက ဘာမှ တိုးတက်မလာတာကို ကျွန်မ တွေ့ရတယ်။ တခြားလူတွေကို သူအမြဲယှဉ်ပြိုင်ပြီး မယှဉ်နိုင်တဲ့အခါ စိတ်ကောက်တယ်။ သူ့ပြဿနာတွေနဲ့ ဆက်စပ်တဲ့ ဘုရားနှုတ်ကပတ်တော်တချို့ကို ကျွန်မ မိတ်သဟာယပြုပေးပြီး သူ့ကို လမ်းညွှန်ပေးဖို့နဲ့ ကူညီပေးဖို့ စည်းမျဉ်းတွေကို ထုတ်သုံးခဲ့တယ်။ ဒါပေမဲ့ သူက သူ့ပြဿနာကို မသုံးသပ်ဘူး။ ရလဒ်တွေ သူရမနေတဲ့ အကြောင်းရင်းဟာ ကျွန်မတို့က သူ့ကို စည်းမျဉ်းတွေအကြောင်း ရှင်းရှင်းလင်းလင်း မိတ်သဟာယမပြုခဲ့လို့တဲ့လေ။ သူ့ကို ဒီလိုမြင်ရတော့ ဂုဏ်သတင်းနဲ့ အဆင့်အတန်း လိုက်စားတဲ့ သူ့အနှစ်သာရအပြင် ဒီလိုဆက်နေရင် ဖြစ်လာမဲ့ အကျိုးဆက်တွေကို ကျွန်မ မိတ်သဟာယပြုပြီး စိစစ်ပြချင်ခဲ့တယ်။ ဒါပေမဲ့ စုဝေးပွဲတစ်ခုမှာ သူ့ရဲ့ ဖောက်ပြန်ပျက်စီးခြင်းတွေ ထုတ်ဖော်ပြချက်အကြောင်း သူပြောခဲ့ပုံကို ကျွန်မ သတိရသွားတယ်။ သူက တခြားလူတွေရဲ့ ပြဿနာတွေကို မထောက်ပြချင်သလို သူ့ပြဿနာတွေကိုလဲ တခြားလူတွေ အမြဲ ထောက်ပြတာ မလိုချင်ဘူးလို့ ပြောနေခဲ့တာလေ။ ကျွန်မ တွေးမိတယ်။ “ဂုဏ်သတင်းနဲ့ အဆင့်အတန်းတွေက ငါ့အတွက်လဲ အရေးကြီးတယ်။ ပြီးတော့ ဒီကဏ္ဍကို ငါ့ဘာသာ တဖြည်းဖြည်း ရှာဖွေပြီး ဝင်ရောက်ချင်တာလေ။ တခြားလူတွေ ငါ့ပြဿနာတွေကို ဖော်ထုတ်ပြီး ထောက်ပြတာ ငါမလိုချင်ဘူး။ ငါပြင်းပြင်းထန်ထန် ပြောလိုက်ရင် သူဝမ်းနည်းသွားမှာပဲ။ သူ့ကို မိတ်သဟာယပြုပြီး ကူညီတာနဲ့ အစပြုတာ အကောင်းဆုံးပဲ။ စည်းမျဉ်းတွေကို သူသဘောပေါက်ပြီး ရလဒ်တချို့ ရသွားတဲ့အခါ ဝင့်ဝါမှုနဲ့ အဆင့်အတန်း ရချင်တဲ့ သူ့ဆန္ဒမပြည့်နိုင်တာက သူ့ကို သိပ်အပျက်သဘောဆောင်စေမှာ မဟုတ်လောက်ပါဘူး” လို့ပေါ့။ ဒါကို တွေးမိတော့ သူ့ပြဿနာတွေကို ကျွန်မထောက်မပြတော့ဘူး။ နောက်ပိုင်းမှာ ဝူရှင်းက အတော့်ကို ညံ့ဖျင်းတဲ့ လူ့သဘာဝရှိတာ သိလိုက်ရတယ်။ သူက သေးသိမ်စေပြီး ထေ့ငေါ့တဲ့ပုံစံနဲ့ မကြာခဏ စကားပြောတယ်၊ လူတွေကို စိတ်ကျဉ်းကျပ်အောင်လုပ်ပြီး တစ်ခါတလေ အမြင်မတူတဲ့သူတွေကို တိုက်ခိုက်၊ ဖယ်ကြဉ်တတ်တယ်။ အလုပ်မှာ ပြဿနာတွေ ပေါ်လာတဲ့အခါ သူက လုံးဝ မသုံးသပ်တဲ့အပြင် တာဝန်ကို ခေါင်းရှောင်ဖို့ ကြိုးစားတယ်။ ပြီးတော့ သူ့တာဝန်မှာ ဘာရလဒ်မှ ရမနေခဲ့ဘူး။ စည်းမျဉ်းတွေအရ သူက အထုတ်ခံရမှာ။ အဲဒီလိုလုပ်တာက သူ့ကို မကျေမနပ်ဖြစ်စေမှာပဲလို့ ကျွန်မ တွေးမိတယ်။ ဒါကြောင့် သူ့အခြေအနေကို ခေါင်းဆောင်ဆီ ကျွန်တော် တိုင်ကြားခဲ့တယ်။ ဒါပေမဲ့ ခေါင်းဆောင်က အလုပ်များလွန်းလို့ မလာနိုင်တာကြောင့် ဝူရှင်းကို ထုတ်ဖို့ ကျွန်မကို ခိုင်းတယ်။ သူ့ကို ကျွန်မတွေ့တော့ ဂုဏ်သတင်းနဲ့ အဆင့်အတန်း သူ အမြဲလိုက်စားတာ၊ မတူတဲ့ သဘောထားတွေကို သူ တိုက်ခိုက်ပြီး ဖယ်ကြဉ်တာ၊ ပြီးတာ့ အန္တိခရစ်လမ်းကြောင်းကို သူ လျှောက်နေခဲ့ပုံတွေကို ကျွန်မ စိစစ်ချင်ခဲ့တယ်။ သူ့ပြဿနာတွေရဲ့ အနှစ်သာရနဲ့ အကျိုးဆက်တွေကို သူသိအောင်လို့လေ။ ဒါပေမဲ့ ပြောတော့မဲ့ စကားတွေကို ကျွန်မ ပြန်မျိုသိပ်လိုက်တယ်။ ဂုဏ်သတင်းနဲ့ အဆင့်အတန်းကို သူတန်ဖိုးထားခဲ့ပုံနဲ့ သူအထိမခံပုံတွေကို ကျွန်မတွေးမိတယ်။ သူ့ပြဿနာတွေကို ကျွန်မ ဖော်ထုတ်ပြီး စိစစ်လိုက်ရင်၊ အဲဒါကို သူမခံယူနိုင်ဘဲ ကျွန်မအပေါ် အမြင်စောင်းသွားခဲ့ရင် ဘာဖြစ်မလဲ။ ကျွန်မနှုတ်ကို ထိန်းတာ အကောင်းဆုံးပဲလို့ တွေးမိတယ်။ ဒါကြောင့် သူ ရလဒ်တွေ ရမနေခဲ့ပုံကိုပဲ ကျွန်မတင်ပြပြီးတော့ သူ့ကို ထုတ်လိုက်တယ်။ နှစ်သိမ့်တဲ့စကားတချို့ သူ့ကို ပြောပြီး သူ့ကိုယ်သူ မှန်မှန်ကန်ကန် သုံးသပ်စေခဲ့တယ်။ ဝူရှင်းရဲ့ အပြုအမူကို ကျွန်မ မစိစစ်ခဲ့တာ ခေါင်းဆောင်က သိသွားတော့ “သူ့ပြဿနာတွေက အရမ်းဆိုးရွားပေမဲ့ နင်က အဲဒါတွေကို မဖော်ထုတ်၊ မစိစစ်ခဲ့ဘူး။ နင်က အရမ်းကို လူ့အကြိုက်လိုက်တဲ့သူပဲ” လို့ ပြောပြီးတော့ ကျွန်မကို ပြုပြင်ခဲ့တယ်။ ဒါကို ကြားရတာ အတော်နာကျင်ရတယ်။ ကိုယ့်တာဝန်တွေကို ကျွန်မ မလုပ်ကိုင်ခဲ့မှန်း သိပေမဲ့ အဲဒီအချိန်မှာ ကိုယ့်ကိုယ်ကိုယ် ကျွန်မ မသုံးသပ်ခဲ့ဘူး။ နောက်ပိုင်း ဖြစ်ရပ်တစ်ခုဖြစ်တဲ့အခါမှပဲ နောက်ဆုံးမှာ ကျွန်မ စသုံးသပ်မိခဲ့တယ်။

အဲဒီတုန်းက ကျောက်တင်းနဲ့ သူ့အဖွဲ့ဟာ နှင်ထုတ်ခံရမဲ့ လူတွေနဲ့ပတ်သက်လို့ အချက်အလက်တချို့ကို စုစည်းနေခဲ့ကြပေမဲ့ မရှင်းလင်းတဲ့ အချက်တွေ အများကြီးရှိခဲ့တယ်။ ပုံမှန် အခြေအနေတွေမှာ ဒီလို အဆင့်နိမ့် အမှားမျိုးတွေ ဖြစ်မှာမဟုတ်ဘူး။ ဘာဖြစ်နေတာလဲလို့ တခြားလူတွေကို ကျွန်မမေးတော့ ကျောက်တင်းက သူ့သဘောအတိုင်း ဇွတ်လုပ်တယ်လို့ ပြောကြတယ်။ ဘယ်သူက ဘာကို အကြံပေးပါစေ သူငြင်းတယ်။ သူတို့အားလုံး စိတ်ကျဉ်းကျပ်ပြီး သူပြောတဲ့အတိုင်းပဲ လုပ်ရတယ်တဲ့။ ဒါကို ကြားတော့ ကျွန်မ အရမ်းလိပ်ပြာမလုံ ဖြစ်မိတယ်။ သူ့ရဲ့ ဒီပြဿနာတွေကို ကျွန်မသိတာ ကြာပြီဖြစ်ပေမဲ့ သူ့ကို စော်ကားမိမှာစိုးလို့ ကျွန်မ လုံးဝ မဖော်ထုတ်ခဲ့ဘူး။ ရလဒ်အနေနဲ့ အလုပ်က နှောင့်နှေးသွားရော။ နောက်ဆုံးမှာ ကျွန်မသမ္မာတရားကို စရှာပြီး ကိုယ့်ကိုယ်ကိုယ် သုံးသပ်ခဲ့တယ်။ ဘုရားနှုတ်ကပတ်တော်တစ်ပိုဒ် ကျွန်မဖတ်ခဲ့တယ်။ “အသိစိတ်နှင့် ဆင်ခြင်တုံတရား နှစ်ခုလုံးတို့သည် လူတစ်ဦး၏ လူ့သဘာဝ၏ အစိတ်အပိုင်းများ ဖြစ်သင့်သည်။ ယင်းတို့နှစ်ခုလုံးသည် အခြေခံအကျဆုံးနှင့် အရေးအကြီးဆုံး ဖြစ်သည်။ အသိစိတ် ကင်းမဲ့ပြီး သာမန်လူ့သဘာဝ၏ ဆင်ခြင်တုံတရားမရှိသူသည် မည်သည့် လူစားမျိုး ဖြစ်သနည်း။ ယေဘုယျအားဖြင့် ပြောရလျှင်၊ သူသည် လူ့သဘာဝကင်းမဲ့သူ ဖြစ်သည်၊ ညံ့ဖျင်းသော လူ့သဘာဝကို ပိုင်ဆိုင်သည့်လူတစ်ဦး ဖြစ်သည်။ ပို၍ အသေးစိတ်ကြည့်လျှင် ဤလူသည် လူ့သဘာဝ ပျောက်ဆုံးနေသည့် မည်သည့်သရုပ်သကန်ကို ထုတ်ဖော်ပြသနည်း။ ဤကဲ့သို့သောလူတို့တွင် မည်သည့်စရိုက်လက္ခဏာများကို တွေ့ရပြီး မည်သည့် သီးသန့် သရုပ်သကန်တို့ကို တင်ပြသည်ဆိုသည်ကို ပိုင်းခြားစိစစ်ကြည့်ပါ။ (သူတို့သည် တစ်ကိုယ်ကောင်းဆန်ပြီး ယုတ်မာသည်။) တစ်ကိုယ်ကောင်းဆန်ပြီး ယုတ်မာသည့် လူများသည် မိမိတို့၏ လုပ်ဆောင်ချက်များတွင် ဝတ်ကျေတမ်းကျေဖြစ်ကြပြီး ၎င်းတို့ကို ပုဂ္ဂိုလ်ရေးအရ မပတ်သက်သည့် မည်သည့်အရာကိုမဆို အဖက်မလုပ်ဘဲ နေတတ်ကြသည်။ ဘုရားသခင်၏အိမ်တော်၏ အကျိုးများကို ၎င်းတို့ အရေးမထားကြသကဲ့သို့၊ ဘုရားသခင်၏ ရည်ရွယ်ချက်များကိုလည်း အရေးထားခြင်း မပြကြပေ။ ၎င်းတို့၏ တာဝန်များကို ဆောင်ရွက်ခြင်း သို့မဟုတ် ဘုရားသခင်အတွက် သက်သေခံခြင်း ဝန်ထုပ်ကို သူတို့ တာဝန်မယူကြသကဲ့သို့၊ တာဝန်သိစိတ် မရှိကြပေ။...၎င်းတို့သည် မည်သည့် တာဝန်ကို ထမ်းဆောင်နေပါစေ မည်သည့် တာဝန်ဝတ္တရားကိုမျှ မယူသည့် လူအချို့လည်း ရှိပေသည်။ ၎င်းတို့သည် မိမိတို့ရှာဖွေတွေ့ရှိသည့် ပြဿနာများကိုလည်း ၎င်းတို့၏ အထက်လူကြီးများထံ ချက်ချင်း မတိုင်ကြားကြပေ။ လူများက အနှောင့်အယှက်ပေးခြင်းနှင့် အဖျက်အမှောင့်လုပ်ခြင်းများ ဖြစ်သည်ကို မြင်သည့်အခါ၊ ၎င်းတို့ လျစ်လျူရှုကြသည်။ ဆိုးယုတ်သော လူများက မကောင်းမှုပြုနေသည်ကို ၎င်းတို့မြင်သည့်အခါတွင်၊ ထိုလူများကို ၎င်းတို့ တားဆီးဖို့ မကြိုးစားကြပေ။ ၎င်းတို့သည် ဘုရားအိမ်တော်၏ အကျိုးစီးပွားများကို မကာကွယ်ကြသကဲ့သို့၊ ၎င်းတို့၏တာဝန်နှင့် ဝတ္တရားတို့က အဘယ်အရာ ဖြစ်သည်ကိုလည်း မထည့်တွက်ကြချေ။ ၎င်းတို့၏ တာဝန်ကို ထမ်းဆောင်သည့်အခါတွင်၊ ဤကဲ့သို့သော လူများသည် တကယ့်အလုပ် တစ်ခုမျှ မလုပ်ကြပေ။ ၎င်းတို့သည် လူ့အကြိုက်လိုက်သူများဖြစ်ပြီး သက်သောင့်သက်သာရှိခြင်းအတွက် လောဘကြီးကြသည်။ ၎င်းတို့သည် မိမိတို့၏ကိုယ်ပိုင် ဝင့်ဝါမှု၊ သိက္ခာ၊ ဂုဏ်အဆင့်အတန်းနှင့် အကျိုးစီးပွားတို့အတွက်သာ ပြောဆို၊ ပြုမူကြပြီး၊ ၎င်းတို့အတွက် အကျိုးရှိသည့် အရာများအတွက် ၎င်းတို့၏အချိန်နှင့် ကြိုးစားအားထုတ်မှုတို့ကို ပေးအပ်မြှုပ်နှံရန်သာ အလိုရှိကြလေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) ကျွန်မရဲ့ အခြေအနေ အတိအကျကို ဘုရားနှုတ်ကပတ်တော်က ဖော်ထုတ်ခဲ့တာ။ ကျောက်တင်းမှာ မာနထောင်လွှားတဲ့ စိတ်သဘောထားရှိပြီး တခြားလူတွေကို ဘောင်ခတ်ခဲ့မှန်း၊ အလုပ်ကို ထိခိုက်နှင့်နေခဲ့မှန်း ကျွန်မမြင်ခဲ့တာပဲ။ ကြီးကြပ်ရေးမှူးတစ်ယောက်အနေနဲ့ သူ့ပြဿနာကို ကျွန်မထောက်ပြပြီး ဖော်ထုတ်ခဲ့သင့်ပေမဲ့ သူလက်မခံဘဲ ကျွန်မအပေါ် မကောင်းမြင်သွားမှာ စိုးရိမ်ခဲ့တယ်။ ဒီတော့ သူ့ပြဿနာကို ကျွန်မထောက်ပြမယ်လုပ်တိုင်း ကျွန်မလည်ချောင်းထဲမှာ တစ်ခုခု တစ်နေသလိုမျိုး ခံစားရပြီး စကားလုံးတွေကို ထုတ်မပြောနိုင်ခဲ့ဘူး။ အလုပ်ကို ဟန်ပြအနေနဲ့ ကျွန်မသုံးခဲ့တယ်။ ကျွန်မတို့ရဲ့ ဆက်ဆံရေး ပျက်သွားရင် ကျွန်မရဲ့ အလုပ်မှာ သူပူးပေါင်းလုပ်မှာ မဟုတ်ဘူးလို့ တွေးနေခဲ့တယ်။ အလုပ်ကို ကျွန်မအလေးထားပုံ ပေါ်ခဲ့ပေမဲ့ တကယ်တော့ ကျွန်မတို့ရဲ့ ရင်းနှီးတဲ့ ဆက်ဆံရေးကောင်းကို မပျက်စီးစေချင်ခဲ့ရုံသာဖြစ်ပြီး ကိုယ့်ညီအစ်ကို မောင်နှမတွေရဲ့ အထင်ကြီးခံချင်ခဲ့တာပါ။ ဒါ့အပြင် ဝူရှင်းရဲ့ ပြဿနာတွေက ဆိုးရွားမှန်း ကျွန်မအရှင်းသား သတိပြုမိပေမဲ့ သူ့ပြဿနာတွေကို ကျွန်မဖော်ထုတ်ပြီး စိစစ်လိုက်ရင် သူကျွန်မအပေါ် မကောင်းမြင်မှာကို စိုးခဲ့တယ်။ ဒါကြောင့် သူ့ပြဿနာတွေကို ဖော်ထုတ်ဖို့ ကျွန်မ ဆက်ပျက်ကွက်ခဲ့ပြီး ရလဒ်အနေနဲ့ သူ့ကိုယ်သူ သတိမပြုမိခဲ့တဲ့အပြင် သူ့ရဲ့ ဖောက်ပြန်ပျက်စီးတဲ့ စိတ်သဘောထားက မပြောင်းမလဲရှိနေခဲ့တယ်။ ပြီးတော့ အသင်းတော် အလုပ်ကို သူနှောင့်ယှက်ပြီး အဖျက်အမှောင့်လုပ်ခဲ့တဲ့အပြင် တခြားလူတွေကိုလဲ စိတ်ကျဉ်းကျပ်အောင်လုပ်ခဲ့တယ်။ ကျွန်မတာဝန်ကို လုပ်နေချိန်မှာ ကိုယ်ကျိုးစီးပွားတွေနဲ့ တခြားလူတွေရဲ့ စိတ်နှလုံးထဲက ကိုယ့်နေရာကိုပဲ စဉ်းစားနေခဲ့တယ်။ တခြားလူတွေက သူတို့တာဝန်တွေမှာ ဖောက်ပြန်ပျက်စီးတဲ့ စိတ်သဘောထားတွေကို အမှီပြုပြီးတော့ အလုပ်ကို နှောင့်ယှက်ပြီး အဖျက်အမှောင့်လုပ်နေတာကို မြင်လျက်သားနဲ့ ကျွန်မက ဒီအတိုင်း လျစ်လျူရှုပြီး အသင်းတော် အလုပ်ကို လုံးဝ ထည့်မတွက်ခဲ့ဘူး။ ကျွန်မက ဘာအသိစိတ်၊ ဆင်ခြင်တုံတရားမှ မရှိဘဲ အရမ်းတစ်ကိုယ်ကောင်းဆန်ခဲ့တယ်။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ဖတ်ခဲ့တယ်။ “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို နားလည်ပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ လူသားအတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ ဤသို့ဆိုလျှင် စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ အတွေးအခေါ်နှင့် တွေးခေါ်မှုစနစ်တို့သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာကို လိုက်စားသည်ဖြစ်စေ ထိုသို့လုပ်ဆောင်ခြင်းသည် မိမိတို့ကိုယ်တိုင်အတွက်သာ ဖြစ်သည်။ ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပေတရု၏လမ်းကြောင်းအတိုင်း လျှောက်လှမ်းနည်း) ဘုရားနှုတ်ကပတ်တော်ရဲ့ ဖော်ထုတ်မှုကနေ ကျွန်မနားလည်သွားတယ်။ တခြားလူတွေရဲ့ ပြဿနာတွေကို ကျွန်မက အမြဲ မသိကျိုးကျွံပြုပြီး ထောက်ပြဖို့ အရမ်းလန့်ရတဲ့ အဓိက အကြောင်းရင်းက ဘာလို့လဲဆိုတော့ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” ဆိုတာနဲ့ “မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” ဆိုတာအပြင် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသလို စာတန်ဆန်တဲ့ အတွေးအခေါ်တွေကို အမှီပြုခဲ့လို့ပဲ။ ကိုယ့်အတွက် အကျိုးရှိမှပဲ တစ်ခုခုကို လုပ်သင့်တယ်၊ တခြားလူရဲ့ ပြဿနာတွေကို ထောက်ပြဖော်ထုတ်တာက သူ့ကို စော်ကားရာရောက်ပြီး ကိုယ့်အတွက် အကျိုးမရှိဘူးလို့ ကျွန်မအမြဲတွေးခဲ့တယ်။ ဒါကြောင့် အဲဒါကို ကျွန်မ မလုပ်ချင်ခဲ့ဘူး။ ကျွန်မ အရမ်းတစ်ကိုယ်ကောင်းဆန်ခဲ့တယ်၊ စက်ဆုပ်စရာဖြစ်ခဲ့တယ်၊ စိတ်မချရတဲ့အပြင် လှည့်ဖြားတတ်ခဲ့တယ်။ ကျောက်တင်းက မာနထောင်လွှားတာ၊ ဇွတ်လုပ်တတ်ပြီး တခြားလူစကား နားမထောင်တာနဲ့ အလုပ်က သူ့ကြောင့် ထိခိုက်နေခဲ့တာကို ကျွန်မမြင်ခဲ့ပေမဲ့ သူ့ပြဿနာတွေကို ဖော်ထုတ်၊ စိစစ်တာထက် သူနဲ့ ကျွန်မရဲ့ ဆက်ဆံရေးကို ကျွန်မကာကွယ်ချင်ခဲ့တယ်။ သူ့ကို ကျွန်မစော်ကားမိမှာ အမြဲ ကြောက်ပြီး သူ့ကို ကျေနပ်အောင်လုပ်ဖို့ အမြဲ လိုက်လျောနေခဲ့တယ်။ လူတွေကို စော်ကားမိမှာ ကြောက်ပေမဲ့ ဘုရားကို စော်ကားမိမှာတော့ မကြောက်သလို အသင်းတော်ရဲ့ အကျိုးစီးပွားတွေကိုလဲ ထည့်မတွက်ခဲ့ဘူး။ ကျွန်မက အသိစိတ်နဲ့ ဆင်ခြင်တုံတရားမရှိဘဲ ဆိုးယုတ်ပြီး တန်ဖိုးမဲ့တဲ့ ဘဝကို အသက်ရှင်နေခဲ့တာ။ အသိစိတ်နဲ့ ဆင်ခြင်တုံတရားရှိတဲ့ လူတစ်ယောက်က တခြားလူတွေ အခြေအနေဆိုးမှာ ရှိတာကို မြင်တဲ့အခါ ကူညီဖို့ သမ္မာတရားကို မိတ်သဟာယပြုနိုင်ကြပြီး တစ်ယောက်ယောက်က အသင်းတော်အလုပ်ကို နှောင့်ယှက်၊ ဖျက်ဆီးနေတာ မြင်တဲ့အခါ သူတို့ကို ဖော်ထုတ်၊ တားဆီးဖို့ ရင်ဆိုင်နိုင်ကြတယ်။ ကြီးကြပ်ရေးမှူးတစ်ယောက်အနေနဲ့ ကျွန်မက ပိုလို့တောင် ကြီးမားတဲ့ ဝန်ထုပ်နဲ့ တာဝန်ကို ထိန်းသိမ်းသင့်တာ။ ညီအစ်ကိုပဲဖြစ်ဖြစ်၊ ညီအစ်မပဲဖြစ်ဖြစ် သူတို့အခြေအနေ၊ သူတို့အလုပ်မှာ ပြဿနာရှိနေရင် သူတို့ကို ကျွန်မမိတ်သဟာယပြုပြီး ကူညီသင့်တာပေါ့။ လူတစ်ယောက်က အသင်းတော်အလုပ်ကို နှောင့်ယှက်ပြီး ဖျက်ဆီးနေရင် သူ့ကို ကျွန်မအချိန်မီ ပြုပြင်သင့်တယ်၊ ဖော်ထုတ်ပြီး တားဆီးသင့်တယ်။ ကြီးကြပ်ရေးမှူးတစ်ယောက်က ကိုယ်အ့လုပ်ကို အဲဒီလို လုပ်သင့်တာလေ။ ဒါပေမဲ့ ကျွန်မကတော့ ကိုယ့်အပေါ် တခြားလူတွေ အထင်ကြီးနေတာ မပျက်ဖို့ အခြေခံ တာဝန်တွေကိုတောင် မဖြည့်ဆည်းခဲ့ဘူး။ ကျွန်မက အလုပ်အပေါ် တာဝန်မဲ့ခဲ့တဲ့အပြင် ညီအစ်ကို မောင်နှမတွေရဲ့ အသက်ဝင်ရောက်မှုကို လုံးဝ မစဉ်းစားခဲ့ဘူး။ ကျွန်မက လူ့အကြိုက်လိုက်ရင်းနဲ့ တကယ် စိတ်ထားယုတ်ပြီး ရက်စက်တာ မြင်သွားတယ်။ ကျွန်မတာဝန်ကို ဒီလိုလုပ်တာက ဘုရားအတွက် ရွံရှာစရာနဲ့ စက်ဆုပ်စရာဖြစ်ခဲ့တယ်။ ကျွန်မ ဒီလိုဆက်ဖြစ်နေရင် နောက်ဆုံးမှာ ဖော်ထုတ်ခံရပြီး ဖယ်ရှားရှင်းလင်းခံရမှာပဲ။ ဒါတွေ သဘောပေါက်သွားတော့ လုံးဝ စိတ်ဆင်းရဲသွားတယ်။ ကျွန်မ ဒီလို ဆက်အသက်မရှင်ချင်တော့ဘူး။ ဒါကြောင့် ဘုရားဆီ ကျွန်မ ဆုတောင်းလိုက်တယ်။ “ဘုရားသခင်၊ သမီး သမ္မာတရားကို လက်တွေ့လုပ်ချင်ပေမဲ့ သမီးရဲ့ ဖောက်ပြန်ပျက်စီးတဲ့ စိတ်သဘောထားက အရမ်းပြင်းထန်ပါတယ်။ ကျေးဇူးပြုပြီး ကိုယ့်ကိုယ်ကိုယ် သိဖို့နဲ့ လက်တွေ့လုပ်ဆောင်မှု လမ်းကြောင်း ရှာတွေ့ဖို့ ဉာဏ်အလင်းပေးတော်မူပါ” လို့ပေါ့။

တစ်နေ့ ကျွန်မဝတ်ပြုဆုတောင်းနေတုန်း ဒီလိုပြောတဲ့ ဘုရားနှုတ်ကပတ်တော်တွေ ဖတ်ရတယ်။ “အသင်းတော်တွင်၊ ငါ့အတွက် သင်၏ သက်သေခံချက်၌ ခိုင်မာစွာ ရပ်တည်လော့၊ သမ္မာတရားကို ထိန်းသိမ်းလော့။ အမှန်သည် အမှန်၊ အမှားသည် အမှား ဖြစ်၏။ အဖြူနှင့် အမည်းကို ရောထွေးခြင်း မရှိနှင့်။ သင်သည် စာတန်နှင့် တိုက်ပွဲဖြစ်လိမ့်မည် ဖြစ်ပြီး ၎င်းကို အဘယ်သောအခါမျှ တစ်ဖန် မထကြွစေဖို့အလို့ငှာ အလျှင်း နှိမ်နင်းရမည်။ ငါ၏ သက်သေခံချက်ကို ကာကွယ်ရန်အတွက် သင်၌ ရှိသမျှအရာရာကို ပေးရမည်။ ဤအရာသည် သင်တို့ အပြုအမူများ၏ ရည်မှန်းချက် ပန်းတိုင်ဖြစ်ရလိမ့်မည်။ ဤအရာကို မမေ့လျော့နှင့်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၄၁)) ဘုရားနှုတ်ကပတ်တော်က လက်တွေ့လုပ်ဆောင်မှု လမ်းကြောင်းတစ်ခု ပေးတယ်။ အရာရာနဲ့ပတ်သက်လို့ သမ္မာတရားစည်းမျဉ်းတွေကို ကျွန်မထိန်းသိမ်းပြီး အသင်းတော်ရဲ့ အကျိုးစီးပွားတွေကို ကာကွယ်ရမှာ။ ကျောက်တင်းက သူ့တာဝန်တွေမှာ သူ့ရဲ့ ဖောက်ပြန်ပျက်စီးတဲ့ စိတ်သဘောထားကို အမှီပြုပြီးတော့ အသင်းတော် အလုပ်ကို နှောင့်ယှက်ပြီး ဖျက်လိုဖျက်ဆီးလုပ်နှင့်ပြီးသားလေ။ သူ့ပြဿနာတွေကို သူသိနိုင်အောင်လို့ ကျွန်မ သူနဲ့ မိတ်သဟာယပြုပြီး သူ့ကို ဖော်ထုတ်၊ စိစစ်ရမယ်။ သူက မသုံးသပ်သေးရင်၊ နောင်တမရသေးရင် သူ့ကို ချက်ချင်း ပြောင်းရွှေ့ရမယ်၊ ဒါမှမဟုတ် ထုတ်ရမယ်။ နောက်ပိုင်းမှာ ကျောက်တင်းကို သူ့ပြဿနာတွေ ကျွန်မထောက်ပြခဲ့တယ်။ မာနထောင်လွှားတဲ့ စိတ်သဘောထားတွေကို ဖော်ထုတ်တဲ့ ဘုရားနှုတ်ကပတ်တော် စာပိုဒ်တချို့ကို ကျွန်မ ဖတ်ပြတယ်။ ဘုရားနှုတ်ကပတ်တော်ကို ဖတ်လိုက်တော့ သူက သူ့ရဲ့ မာနထောင်လွှားတဲ့ စိတ်သဘောထားအပေါ် အသိတချို့ ရသွားတယ်။ တိုးတက်ပြောင်းလဲမှုတချို့လဲ ရှိလာတယ်။ ဆွေးနွေးပွဲမှာ လူတိုင်းက မတူတဲ့ အမြင်တွေ တင်ပြကြတဲ့အခါ သူက ရှာဖွေပြီး နားထောင်နိုင်ခဲ့တယ်။ သူ့ကိုယ်ပိုင် အမြင်တွေကိုပဲ မလျှော့တမ်း မပြောတော့ဘူး။ တခြားလူတွေနဲ့ ကျွန်မရဲ့ ဆက်ဆံရေးကို မကာကွယ်ဘဲ ကိုယ့်တာဝန်ကို သမ္မာတရား စည်းမျဉ်းတွေအတိုင်း လုပ်လိုက်တဲ့အခါ ကျွန်မ စိတ်အေးချမ်းသွားတယ်။ ဒီလို အသက်ရှင်လိုက်တော့ နောက်ဆုံးမှာ လူသားပုံသဏ္ဌာန်တချို့ ကျွန်မရှိသွားတယ်။

နောက်ပိုင်းမှာ ကျွန်မတွေးမိတယ်။ “ငါ့ရဲ့ တစ်ကိုယ်ကောင်းဆန်စိတ်၊ ယုတ်မာစိတ်၊ ကိုယ်ကျိုးစီးပွားတွေကို ကာကွယ်ချင်စိတ်တွေအပြင် တခြားဘယ်အရာတွေက ငါ့ကို လူ့အကြိုက်လိုက်သူဖြစ်အောင် အမြဲ ဘောင်ခတ်နေခဲ့တာလဲ” လို့ပေါ့။ တစ်နေ့ စုဝေးပွဲတစ်ခုမှာ ဒီလိုပြောတဲ့ ဘုရားနှုတ်ကပတ်တော်တွေကို ကျွန်မ ဖတ်ရတယ်။ “တိုက်ရိုက်ဆိုရလျှင် ‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဆိုသည်မှာ သင်သည် တစ်စုံတစ်ခုကို မနှစ်သက်လျှင်၊ သို့မဟုတ် တစ်စုံတစ်ခုကို မလုပ်ဆောင်လိုလျှင် အခြားလူများကိုလည်း ထိုအရာကို အတင်းမလုပ်ဆောင်ခိုင်းသင့်ဟု အဓိပ္ပာယ်ရသည်။ ဤသည်မှာ ပါးနပ်ပြီး ကျိုးကြောင်းသင့်သည့် ပုံစံရှိသည်။ သို့သော် အခြေအနေတိုင်းကို ကိုင်တွယ်ရန် ဤဆိုးယုတ်သော အတွေးအခေါ်ကို အသုံးပြုလျှင် အမှားများစွာ ပြုလုပ်မည်ဖြစ်သည်။ သင်သည် လူတို့ကို နာကျင်စေဖို့၊ လှည့်စားဖို့၊ သို့မဟုတ် နစ်နာစေဖို့ပင် ဖြစ်နိုင်ခြေရှိသည်။ မိဘအချို့က ကျောင်းတက်ခြင်းကို မနှစ်သက်သော်လည်း ၎င်းတို့၏ သားသမီးများကို ကျောင်းတက်စေချင်ကာ သားသမီးများနှင့် အစဉ်ကျိုးကြောင်းပြပြောဆိုဖို့ ကြိုးစားပြီး စာကြိုးစားရန် တိုက်တွန်းသကဲ့သို့ပင်ဖြစ်သည်။ ‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဟူသော သတ်မှတ်ချက်ကို ဤနေရာတွင် အသုံးချလျှင် ဤမိဘများသည် ၎င်းတို့၏ သားသမီးများကို ကျောင်းမတက်ခိုင်းသင့်ပေ။ ၎င်းတို့ကိုယ်တိုင်က မနှစ်သက်သောကြောင့်ဖြစ်သည်။ ဘုရားသခင်ကို ယုံကြည်သော်လည်း သမ္မာတရားကို မလိုက်စားကြသည့်တိုင် မိမိတို့၏ စိတ်နှလုံးတွင်မူ ဘုရားသခင်ကို ယုံကြည်ခြင်းသည် ဘဝတွင် မှန်ကန်သောလမ်းကြောင်းဖြစ်သည်ကို သိကြသည့် အခြားလူများရှိသည်။ ၎င်းတို့၏ သားသမီးများသည် ဘုရားသခင်ကို မယုံကြည်ဘဲ လမ်းမှန်တွင်မရှိသည်ကို မြင်လျှင် ၎င်းတို့က သားသမီးများကို ဘုရားသခင်အား ယုံကြည်ရန် တိုက်တွန်းကြသည်။ ၎င်းတို့ကိုယ်တိုင်က သမ္မာတရားကို မလိုက်စားသော်လည်း ၎င်းတို့၏ သားသမီးများကို လိုက်စားစေလိုပြီး ကောင်းချီးခံရစေလိုသည်။ ဤအခြေအနေတွင် ၎င်းတို့သည် ‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဆိုသည့် ဆိုရိုးစကားကို လိုက်နာလျှင် ဤမိဘများသည် ၎င်းတို့၏ သားသမီးများကို ဘုရားသခင်အား ယုံကြည်အောင် မပြုလုပ်သင့်ပေ။ ဤသည်မှာ ဆိုးယုတ်သော အတွေးအခေါ်နှင့် ကိုက်ညီလိမ့်မည်။ သို့သော် ကယ်တင်ခြင်းရဖို့ ၎င်းတို့သားသမီးများ၏ အခွင့်အရေးကိုလည်း ဖျက်ဆီးလိမ့်မည်။ ဤရလဒ်အတွက် မည်သူက တာဝန်ရှိသနည်း။ ‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဆိုသည့် အကျင့်စာရိတ္တဆိုင်ရာ ရိုးရာဆိုရိုးစကားသည် လူတို့အား မထိခိုက်စေသလော။...ဥပမာ လူအချို့သည် သမ္မာတရားကို မချစ်ကြပေ။ ဇာတိပကတိ သက်သာမှုများကို တပ်မက်ကြသည်။ တာဝန်ထမ်းဆောင်ရာတွင် အချောင်ခိုရန် လမ်းရှာကြသည်။ ဒုက္ခခံရန်၊ သို့မဟုတ် အဖိုးအခပေးဆပ်ရန် မလိုလားကြပေ။ ‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဆိုသည့် ဆိုရိုးစကားက သင့်တင့်လျောက်ပတ်သည်ဟု ၎င်းတို့က ထင်ကြပြီး ‘ကိုယ့်ကိုယ်ကိုယ်ပျော်အောင်နေဖို့ သင်တို့ သင်ယူသင့်သည်။ တာဝန်ကို ကောင်းကောင်းထမ်းဆောင်ဖို့၊ ဆင်းရဲဒုက္ခခံဖို့၊ အဖိုးအခပေးဆပ်ဖို့ မလိုပါ။ အချောင်ခိုလို့ရလျှင် အချောင်ခိုလော့။ တစ်ခုခုကို ဖြစ်သလိုလုပ်လို့ရလျှင် ဖြစ်သလိုလုပ်လော့။ မိမိကိုယ်ကို သက်ညှာလော့။ ကြည့်လေ၊ ကျွန်ုပ် ဤသို့နေသည်။ မကောင်းဘူးလော။ ကျွန်ုပ်ဘဝက ပြည့်စုံသည်။ ထိုသို့အသက်ရှင်နေသဖြင့် သင်သည် မိမိကိုယ်ကို ပင်ပန်းစေခြင်း ဖြစ်သည်။ ကျွန်ုပ်ထံမှ သင်တို့ သင်ယူသင့်သည်’ ဟူ၍ လူတို့ကို ပြောကြသည်။ ဤသည်မှာ ‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဆိုသည့် သတ်မှတ်ချက်နှင့် မကိုက်ညီသလော။ သင်သည် ဤသို့ လုပ်ဆောင်လျှင် သင်သည် အသိစိတ်နှင့် ဆင်ခြင်တုံတရားရှိသောသူဖြစ်သလော။ (မဖြစ်ပါ။) လူတစ်ယောက်သည် သူ၏ အသိစိတ်နှင့် ဆင်ခြင်တုံတရားပျောက်ဆုံးလျှင် သူသည် သူတော်ကောင်းတရား မကင်းမဲ့သလော။ ဤသည်ကို သူတော်ကောင်းတရား ကင်းမဲ့ခြင်းဟု ခေါ်သည်။ အဘယ်ကြောင့် ဤသို့ခေါ်သနည်း။ အဘယ်ကြောင့်ဆိုသော် ၎င်းတို့သည် သက်သာခြင်းကို တပ်မက်သည်။ ၎င်းတို့၏တာဝန်ကို ဖြစ်သလိုလုပ်သည်။ ၎င်းတို့နှင့်အတူ ဝတ်ကျေတမ်းကျေပြုပြီး သက်သာခြင်းကို မက်မောရန် သူတစ်ပါးတို့အား သွေးဆောင်ပြီး လွှမ်းမိုးသည်။ ဤတွင် ပြဿနာက အဘယ်နည်း။ သင့်တာဝန်တွင် ဝတ်ကျေတမ်းကျေပြုပြီး တာဝန်မသိတတ်ခြင်းသည် လှည့်စားသည့်လုပ်ရပ်ဖြစ်ပြီး ဘုရားသခင်ကို အာခံခြင်းဖြစ်သည်။ သင်သည် ဆက်လက်၍ ဝတ်ကျေတမ်းကျေပြုပြီး နောင်တမရလျှင် ဖော်ထုတ်ခံရပြီး ဖယ်ရှားခြင်းခံရမည်ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၁၀)) “‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဆိုသည်မှာ အလွန်ပင် ပြဿနာရှိသော ဆိုရိုးစကားတစ်ခုဖြစ်သည်။ ယင်းတွင်ရှိသော ဟာကွက်များနှင့် ချို့ယွင်းချက်များသည် ထင်ရှားသိသာစွာ ပေါ်လွင်ပေသည်။ ယင်းကို စိစစ်ပြီး ပိုင်းခြားသိမြင်ရန်ပင် မထိုက်တန်ပေ။ အနည်းငယ်မျှ စစ်ဆေးကြည့်ခြင်းဖြင့် ယင်း၏ အမှားများနှင့် အဓိပ္ပာယ်မရှိမှုများကို ရှင်းလင်းစွာ မြင်နိုင်သည်။ သို့ရာတွင် သင်တို့အထဲ၌ ဤဆိုရိုးစကားအားဖြင့် အလွယ်တကူ အယုံသွင်းခံရပြီး လွှမ်းမိုးခြင်းခံရကာ ပိုင်းခြားသိမြင်ခြင်းမရှိဘဲ လက်ခံသောသူများစွာ ရှိသည်။ သူတစ်ပါးတို့နှင့် ဆက်ဆံသည့်အခါတွင် သင့်ကိုယ်သင် ဆိုဆုံးမပြီး သူတစ်ပါးတို့အား တွန်းအားပေးရန် ဤဆိုရိုးစကားကို သင် မကြာခဏအသုံးပြုသည်။ ဤသို့လုပ်ဆောင်ခြင်းအားဖြင့် သင်၏ ပင်ကိုစရိုက်သည် အလွန်ပင် မြင့်မြတ်ပြီး သင်၏ ကျင့်ကြံနေထိုင်မှုသည် အလွန်ပင် ကျိုးကြောင်းသင့်လျော်သည်ဟု သင် ထင်သည်။ သို့သော် သင်ကိုယ်တိုင် သတိမထားမိဘဲ ဤစကားများသည် သင် အသက်ရှင်နေထိုင်သည့် စည်းမျဉ်းနှင့် အရေးကိစ္စများအပေါ် သင်၏ ရပ်တည်ချက်ကို ထုတ်ဖော်ပြပြီးဖြစ်သည်။ တစ်ချိန်တည်းတွင် သင်သည် သင်ကဲ့သို့သော အမြင်၊ ရပ်တည်မှုနှင့် လူများ၊ အခြေအနေများအပေါ် ချဉ်းကပ်စေရန် အခြားသူများအား အထင်အမြင်မှားစေကာ လွဲမှားစေပြီးဖြစ်သည်။ သင်သည် ခြံစည်းရိုးခွထိုင်သူသဖွယ် ပြုမူလုပ်ဆောင်ခဲ့ပြီး လုံးဝ အလယ်အလတ်လမ်းကို လိုက်ခဲ့သည်။ သင်က ‘ပြဿနာက ဘာပဲဖြစ်ပါစေ။ အလေးအနက်ထားဖို့ မလိုဘူး။ ကိုယ့်အတွက်ပဲဖြစ်ဖြစ်၊ သူများတွေအတွက်ပဲဖြစ်ဖြစ် အခက်အခဲဖြစ်အောင် မလုပ်နဲ့။ သူများတွေအတွက် အခက်အခဲဖြစ်အောင် လုပ်ရင် ကိုယ့်အတွက် အခက်အခဲဖြစ်အောင် လုပ်တာပဲ။ သူများတွေအပေါ် ကြင်နာတာက ကိုယ့်အပေါ် ကြင်နာတာပဲ။ သူများတွေအပေါ် မညှာတာရင် ကိုယ့်အပေါ် မညှာတာတာပဲ။ ဘာလို့ ကိုယ့်ကိုယ်ကိုယ် အကျပ်ရိုက်ရအောင် လုပ်မှာလဲ။ ”သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုတာက ကိုယ့်အတွက် လုပ်ပေးနိုင်တဲ့အရာထဲမှာ အကောင်းဆုံးနဲ့ အသက်ညှာဆုံးပဲ’ ဟု ပြောသည်။ ဤသဘောထားသည် သိသာစွာပင် မည်သည့်အရာတွင်မျှ စေ့စပ်တိကျမှုမရှိခြင်းတစ်ခုဖြစ်သည်။ သင်သည် မည်သည့်အရေးကိစ္စတွင်မျှ မှန်ကန်သော ရပ်တည်ချက်၊ သို့မဟုတ် အမြင်ရှုထောင့်မရှိပေ။ သင်သည် အရာရာတွင် မပြတ်သားသော အမြင်ရှိသည်။ သင်သည် စေ့စပ်တိကျမှုမရှိဘဲ အမှုအရာများကို မျက်ကွယ်ပြုထားခြင်းသာဖြစ်သည်။ သင်သည် နောက်ဆုံးတွင် ဘုရားရှေ့တွင်ရပ်ပြီး သင့်အတွက်သင် ဖြေရှင်းရသောအခါတွင် အလွန်ပင် မရှင်းမလင်းဖြစ်လိမ့်မည်။ ဤသည်မှာ အဘယ်ကြောင့်နည်း။ သင်သည် သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်ဟု အစဉ်ပြောသောကြောင့်ဖြစ်သည်။ ဤသည်မှာ သင့်အား အလွန်ပင် စိတ်သက်သာရာရစေပြီး ပျော်ရွှင်စေသည်။ သို့သော် တစ်ချိန်တည်းတွင် သင့်အား ကြီးမားသောပြဿနာဖြစ်စေလိမ့်မည်။ ဤသို့ဖြင့် အကြောင်းအရာများစွာတွင် သင်သည် ရှင်းလင်းသော အမြင်၊ သို့မဟုတ် ရပ်တည်ချက်မရှိနိုင်ပေ။ ဤအခြေအနေများကို သင်ကြုံတွေ့သောအခါ သင့်အတွက် ဘုရားသခင်၏ တောင်းဆိုချက်များနှင့် စံနှုန်းများသည် မည်သည့်အရာဖြစ်သည်ကို၊ သို့မဟုတ် မည်သည့်အဆုံးသတ်ကို သင်ရရှိသင့်သည်ကို နားမလည်နိုင်အောင်လည်း ပြုလုပ်သည်မှာ မှန်သည်။ သင်သည်မည်သည့်အရာမဆိုတွင် စေ့စပ်တိကျမှုမရှိခြင်းကြောင့် ဤအရာများ ဖြစ်ပျက်ခြင်းဖြစ်သည်။ ယင်းတို့သည် သင်၏ မပြတ်သားသော သဘောထားနှင့် အမြင်အားဖြင့် ဖြစ်ပေါ်သည်။ ‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဆိုသည်က လူများနှင့် အမှုအရာများအပေါ် သင်ထားရှိသင့်သည့်၊ သည်းခံသင့်သည့် သဘောထားဖြစ်သလော။ မဟုတ်ပေ။ ယင်းသည် အပြင်ပန်းတွင် မှန်ကန်သော၊ မြင့်မြတ်သော၊ ကြင်နာသောပုံစံရသည့် သဘောတရားတစ်ခုသာဖြစ်သော်လည်း စင်စစ်အားဖြင့် လုံးလုံးလျားလျား အပျက်သဘောဆောင်သော အရာတစ်ခုဖြစ်သည်။ လူတို့လိုက်နာသင့်သည့် သမ္မာတရားစည်းမျဉ်းတစ်ခု သာ၍ပင် မဟုတ်သည်မှာ ရှင်းပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၁၀)) စာတန်က ကျွန်မတို့ကို ဖောက်ပြန်ပျက်စေပြီး အထင်အမြင်မှားစေဖို့၊ ကျွန်မတို့ မလုပ်ချင်တဲ့အရာ၊ မလုပ်နိုင်တဲ့အရာတွေကို တခြားလူတွေအပေါ် မချမှတ်သင့်ဘူးဆိုတာနဲ့ ဒါက ဆင်ခြင်တုံတရားရှိတဲ့ အပြုအမူဖြစ်တယ်လို့ ကျွန်မတို့ တွေးအောင်လုပ်ဖို့အတွက် “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုတဲ့ ဆိုရိုးကို အသုံးပြုတယ်လို့ ဘုရားနှုတ်ကပတ်တော်တွေက ဖော်ထုတ်တယ်။ ကျွန်မက ဒီအတွေးအခေါ်ကို အမှီပြုပြီး အသက်ရှင်နေခဲ့တာ။ ကျောက်တင်းရဲ့ မာနထောင်လွှားမှုနဲ့ ကိုယ့်ကိုယ်ကိုယ် မှန်တယ်လို့ ယူဆမှုတွေက အလုပ်ကို ထိခိုက်နေခဲ့မှန်း ကျွန်မအရှင်းကြီး သိနေလို့ သူ့ပြဿနာတွေကို ထောက်ပြ၊ ဖော်ထုတ်ခဲ့သင့်ပေမဲ့ ဖောက်ပြန်ပျက်စီးတဲ့ စိတ်သဘောထားကို ကျွန်မ မကြာခဏ ထုတ်ဖော်ပြခဲ့ပုံနဲ့ တခြားလူတွေရဲ့ ဆန်းစစ်ဝေဖန်တာကို ကျွန်မ အမြဲ မကြိုက်ခဲ့ပုံကို တွေးမိခဲ့တယ်။ ဒါကြောင့် ကျွန်မ မကြိုက်တဲ့အရာတစ်ခုကို တခြားလူအပေါ် ချမှတ်တာက ဆင်ခြင်တုံတရားမဲ့တာပဲလို့ ကျွန်မတွေးခဲ့တယ်။ ဒါကြောင့် ကျောက်တင်းရဲ့ ပြဿနာကို ထောက်ပြဖို့ အရမ်းကြောက်ခဲ့တယ်။ ဝူရှင်းက ဂုဏ်သတင်းနဲ့ အဆင့်အတန်းအတွက်ပဲ အလုပ်လုပ်နေခဲ့ပြီး သူ့ရဲ့ မာနထောင်လွှားမှုက တခြားလူတွေကို ဘောင်ခတ်နေခဲ့တာ၊ အလုပ်ကို နှောင့်ယှက်ပြီး ဖျက်လိုဖျက်ဆီးလုပ်နေခဲ့တာကို ကျွန်မအရှင်းသား သိခဲ့တယ်။ သူ့ကို ဖော်ထုတ်ပြုပြင်ရမှာဆိုပေမဲ့ ကျွန်မက ကိုယ့်ဂုဏ်သတင်းနဲ့ အဆင့်အတန်းကို တန်ဖိုးထားလွန်းပြီး ကိုယ့်ပြဿနာတွေကို တခြားလူတွေ ထောက်ပြ၊ ဖော်ထုတ်တာ မလိုချင်ခဲ့ပုံကို တွေးမိခဲ့တယ်။ ဒီလိုနဲ့ ကျွန်မက “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုတဲ့ ရှုထောင့်နဲ့ အသက်ရှင်ခဲ့တယ်။ ဒါကြောင့် သူ့ကို ကျွန်မ မဖော်ထုတ်ခဲ့တာပဲ။ ဖော်ထုတ်ခံရပြီး ဆန်းစစ်ဝေဖန်ခံရတာက နာကျင်စရာဖြစ်ပြီး အရှက်ရစရာဖြစ်တယ်လို့ ကျွန်မ တွေးခဲ့တယ်။ တခြားလူတွေရဲ့ ပြုပြင်တာ၊ ဆန်းစစ်ဝေဖန်တာ ကျွန်မ မခံရဖို့ မျှော်လင်ခဲ့တယ်။ ဒါကြောင့် တခြားလူတွေကိုလဲ အဲဒီအတိုင်း ကျွန်မ မလုပ်ချင်ခဲ့ဘူး။ တကယ်တော့ ကျွန်မက ကိုယ့်ကိုယ်ကိုယ် လိုက်လျောပြီး ကာကွယ်နေခဲ့တာပါပဲ။ ကျွန်မရဲ့ ဝင့်ဝါမှုနဲ့ အဆင့်အတန်းကို ကျွန်မ ကာကွယ်နေခဲ့ပြီး သမ္မာတရားကို လက်မခံခဲ့တဲ့အပြင် တခြားလူတွေကို လျစ်လျူရှု၊ လိုက်လျောနေမိခဲ့တယ်။ ကျွန်မက ဘုရားကို ပုန်ကန်ပြီး အတိုက်အခံလုပ်နေခဲ့တယ်။ တခြားလူတွေကိုလဲ အဲဒီအတိုင်း လုပ်ခွင့်ပေးခဲ့တယ်။ အနှစ်သာရအနေနဲ့၊ ဘယ်သူကမှ သမ္မာတရားကို လက်တွေ့မလုပ်ဖို့၊ ဒါမှမဟုတ် ဘုရားရဲ့ တရားစီရင်ခြင်းနဲ့ ပြစ်တင်ဆုံးမခြင်းတွေကို မတွေ့ကြုံဖို့၊ ပြုပြင်တာမခံရဖို့ ကျွန်မမျှော်လင့်နေခဲ့တာပဲ။ ကျွန်မ တကယ်ကို စက်ဆုပ်စရာဖြစ်ပြီး အကျင့်ပျက်ခဲ့တာပါ။ ကျွန်မတို့က စာတန်ရဲ့ ဖောက်ပြန်ပျက်စီးစေတာခံခဲ့ရပြီး စာတန်ဆန်တဲ့ စိတ်သဘောထားတွေနဲ့ ပြည့်နေတယ်။ ကျွန်မတို့ရဲ့ သဘာဝတွေက မနာထောင်လွှားတယ်၊ စိတ်ကြီးဝင်တယ်၊ တစ်ကိုယ်ကောင်းဆန်တယ်၊ လှည့်ဖြားတတ်ပြီး ဂုဏ်သတင်းနဲ့ အဆင့်အတန်းကို ရှာတတ်တယ်။ ဘုရားနှုတ်ကပတ်တော်ရဲ့ တရားစီရင်ခြင်းနဲ့ ဖော်ထုတ်ခြင်းမရှိရင်၊ ပြုပြင်ခံရခြင်း မရှိရင်၊ ပြီးတော့ တခြားလူတွေရဲ့ ဝေဖန်မှု၊ ကူညီမှု မရှိရင် ကျွန်မတို့က အသင်းတော် အလုပ်ကို မနှောင့်ယှက်ဘဲ မနေနိုင်ကြဘူး။ ကျောက်တင်းနဲ့ ဝူရှင်းတို့က ဖောက်ပြန်ပျက်စီးတဲ့ စိတ်သဘောထားတွေကို ထုတ်ဖော်ပြီး လမ်းမှားပေါ် ရှိနေကြတာ။ သူတို့ကို ဘယ်သူကမှ ဆန်းစစ်ဝေဖန်တာ၊ ဖော်ထုတ်တာ မလုပ်ရင် အသင်းတော်အလုပ်ကို နှောင့်ယှက်ကြမှာပဲ။ သူတို့ရဲ့ ချိုးဖောက်မှုက သေးရင် သူတို့ ထုတ်ပယ်ခံရမှာဆိုပေမဲ့ ပိုဆိုးရွားရင် နှင်ထုတ်ခံရမှာ။ ကျွန်မက ပြဿနာတွေကို မြင်ပေမဲ့ မတင်ပြဘဲ စာတန်ဆန်တဲ့ အတွေးအခေါ်တွေနဲ့ အသက်ရှင်နေခဲ့မိတယ်။ ဒါက တခြားလူတွေကို သူတို့ရဲ့ စာတန်ဆန်တဲ့ စိတ်သဘောထားတွေနဲ့ ပြုမူဖို့ တိတ်တဆိတ် ခွင့်ပြုပေးနေတာပဲ။ ပြီးတော့ ဒါက နောက်ဆုံးမှာ ကျွန်မကိုယ်တိုင်နဲ့ တခြားလူတွေကို ထိခိုက်မှာ။ “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုတဲ့ စာတန်ဆန်တဲ့ အဆိပ်နဲ့ ကျွန်မအသက်ရှင်နေခဲ့တာကို မြင်တော့ ကျွန်မဟာ ကိုယ့်တာဝန်ကို ကောင်းကောင်း လုပ်မနေခဲ့ရုံမက စာတန်ရဲ့ ကြံရာပါအနေနဲ့လဲ ပြုမူနေပြီး အသင်းတော်အလုပ်ကို နှောင့်ယှက်နေခဲ့တာပဲ။ ဒီအရာတွေ သဘောပေါက်သွားတော့ လက်ခံဖို့ ခက်ခဲပြီး ဘုရားဆီ ကျွန်မဝန်ချ၊ နောင်တရချင်ခဲ့တယ်။

တစ်နေ့ ဒီလိုပြောတဲ့ ဘုရားနှုတ်ကပတ်တော်တစ်ပိုဒ် ဖတ်ရတယ်။ “ဘုရားသခင်က လူတို့အား ၎င်းတို့ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေရန် မတောင်းဆိုပေ။ ထိုအစား မတူညီသော အခြေအနေများကို ကိုင်တွယ်သောအခါ လူတို့ လိုက်နာသင့်သည့်စည်းမျဉ်းများနှင့်ပတ်သက်ပြီး ရှင်းလင်းစွာသိထားရန် ဘုရားသခင်က လူတို့အား တောင်းဆိုသည်။ ယင်းသည် မှန်ကန်ပြီး ဘုရားနှုတ်ကပတ်တော်များရှိ သမ္မာတရားတို့နှင့် ကိုက်ညီလျှင် ယင်းကို ဖက်တွယ်ထားရမည်။ ဖက်တွယ်ထားရုံမကဘဲ ဘုရားသခင်၏ ရည်ရွယ်ချက်က မည်သည့်အရာဖြစ်သည်၊ သမ္မာတရားစည်းမျဉ်းများက မည်သည့်အရာဖြစ်သည်တို့ကို အခြားသူများက တိကျစွာ နားလည်စေဖို့အတွက် ဆိုဆုံးမရမည်။ ဖျောင်းဖျရမည်။ မိတ်သဟာယဖွဲ့ရမည်။ ဤသည်မှာ သင်၏တာဝန်နှင့် ဝတ္တရားဖြစ်သည်။ ဘုရားသခင်က သင့်အား အလယ်အလတ်လမ်းကို လိုက်ရန် မတောင်းဆိုပေ။ သင် မည်မျှစိတ်ထားမြင့်မြတ်ကြောင်း ကြွားဝါရန် ပို၍ပင် မတောင်းဆိုပေ။ ဘုရားသခင်က သင့်အား ဆိုဆုံးမကာ သွန်သင်ခဲ့ပြီးဖြစ်သည့်၊ ဘုရားနှုတ်ကပတ်တော်များတွင် ပြောဆိုသည့်အရာများဖြစ်သော လူတို့လေ့လာသင့်သည့် သတ်မှတ်ချက်များ၊ စံနှုန်း၊ သမ္မာတရားစည်းမျဉ်းများကို သင်ဖက်တွယ်ထားသင့်သည်။ ဖက်တွယ်ထားပြီ ထိုအရာများကို အစဉ်ထာဝရကိုင်စွဲထားရုံသာမကဘဲ စံနမူနာအနေဖြင့် ဦးဆောင်လမ်းပြခြင်းအားဖြင့်လည်း လက်တွေ့လုပ်ဆောင်ရမည် ဖြစ်သည့်အပြင် စည်းရုံးခြင်း၊ ကြီးကြပ်ခြင်း၊ ကူညီခြင်းနှင့် သင်လုပ်ဆောင်သည့်ပုံစံအတိုင်း ဤသမ္မာတရားစည်းမျဉ်းများကို ဖက်တွယ်ရန်၊ လိုက်နာရန်၊ လက်တွေ့လုပ်ဆောင်ရန် သူတစ်ပါးတို့အား လမ်းပြခြင်းအားဖြင့်လည်း ဤစည်းမျဉ်းများကို လက်တွေ့လုပ်ဆောင်ရမည်။ ဤအရာကို လုပ်ဆောင်ရန် ဘုရားသခင်က တောင်းဆိုသည်။ ဤသည်မှာ ဘုရားသခင်က သင့်အပေါ် အပ်နှံသည့်အရာဖြစ်သည်။ သင်သည် သူတစ်ပါးတို့ကို လျစ်လျူရှုနေစဉ်တွင် သင့်ကိုယ်သင် သတ်မှတ်ချက်များပြုလုပ်၍ မရပေ။ အရေးကိစ္စများတွင် မှန်ကန်သော ရပ်တည်ချက်ကို ယူရန်၊ မှန်ကန်သောစံသတ်မှတ်ချက်များကို ဖက်တွယ်ရန်၊ ဘုရားနှုတ်ကပတ်တော်များထဲမှ စံနှုန်းက မည်သည့်အရာဖြစ်သည်ကို အတိအကျသိရန်၊ သမ္မာတရားစည်းမျဉ်းများက မည်သည့်အရာဖြစ်သည်ကို သင် အတိအကျ အဖြေရှာရန် ဘုရားသခင်က သင့်အား တောင်းဆိုသည်။ သင်က ဤအရာကို မဖြစ်မြောက်နိုင်လျှင်ပင်၊ သင်က လုပ်ချင်စိတ်မရှိလျှင်ပင်၊ သင်က ယင်းကို မနှစ်သက်လျှင်၊ အယူအဆများရှိလျှင်၊ သို့မဟုတ် ယင်းကို အတိုက်အခံဖြစ်လျှင် သင်သည် ဤအရာကို သင်၏တာဝန်အဖြစ်၊ သင်၏ ဝတ္တရားအဖြစ် မှတ်ယူရမည်။ ဘုရားသခင်ဆီမှလာသော အပြုသဘောဆောင်သောအရာများကို၊ မှန်ကန်သင့်တော်သောအရာများကို အခြားလူများနှင့် သင်မိတ်သဟာယဖွဲ့ရမည်ဖြစ်ပြီး သူတစ်ပါးတို့အား ကူညီရန်၊ သက်ရောက်စေရန်၊ လမ်းပြရန် ထိုအရာများကို အသုံးပြုလော့။ ဤသို့အားဖြင့် လူတို့သည် ထိုအရာများအားဖြင့် အကျိုးဖြစ်စေနိုင်ပြီး တည်ဆောက်စရာ ဖြစ်စေနိုင်သည်။ အသက်တာတွင် မှန်ကန်သော လမ်းကြောင်းကို လျှောက်နိုင်သည်။ ဤသည်မှာ သင်၏တာဝန်ဖြစ်သည်။ စာတန်က သင်၏ စိတ်အတွင်းသို့ ထည့်ထားသည့် ‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဆိုသည့် အယူအဆကို ခေါင်းမာစွာဖြင့် ဖက်တွယ်မထားသင့်ပေ။ ဘုရားသခင်၏ အမြင်တွင် ထိုဆိုရိုးစကားသည် လောကီဆက်ဆံရေးများအတွက် အတွေးအခေါ်တစ်ခုသာဖြစ်သည်။ စာတန်၏ လှည့်ကွက်ပါဝင်သော တွေးခေါ်ပုံတစ်ခုဖြစ်သည်။ မှန်ကန်သော လမ်းကြောင်း လုံးဝမဟုတ်သကဲ့သို့ အပြုသဘောဆောင်သောအရာလည်း မဟုတ်ပေ။ သင့်အပေါ် ဘုရားသခင် တောင်းဆိုသမျှမှာ မည်သည့်အရာကို လုပ်ဆောင်သင့်သည်၊ မလုပ်ဆောင်သင့်သည်ကို ရှင်းလင်းစွာ နားလည်သော ဖြောင့်မတ်သည့်သူတစ်ယောက်ဖြစ်ရန် ဖြစ်သည်။ ဘုရားသခင်က သင့်အား လူ့အကြိုက်လိုက်သူတစ်ယောက်ဖြစ်ရန်၊ သို့မဟုတ် ခြံစည်းရိုးခွထိုင်သူဖြစ်ရန် မတောင်းဆိုပေ။ အလယ်အလတ်လမ်းကို လိုက်ရန် မတောင်းဆိုပေ။ အကြောင်းကိစ္စတစ်ခုသည် သမ္မာတရားစည်းမျဉ်းနှင့် သက်ဆိုင်သောအခါ လိုအပ်သည့်အရာများကို သင်ပြောဆိုရမည်။ နားလည်ဖို့လိုအပ်သည့်အရာကို နားလည်ရမည်။ တစ်စုံတစ်ယောက်က တစ်ခုခုကို နားမလည်သော်လည်း သင်က နားလည်လျှင် ထိုသူကို သင်က အကြံဉာဏ်ပေးပြီး ကူညီပေးနိုင်လျှင် ဤတာဝန်နှင့် ဝတ္တရားကို သင်လုံးဝ ဖြည့်ဆည်းရမည်။ ဥပေက္ခာပြု၍ ရပ်ကြည့်မနေရပေ။ ‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဟူသကဲ့သို့သော စာတန်က သင်၏စိတ်အတွင်းသို့ ထည့်ထားသည့် အတွေးအခေါ်များကို ဖက်တွယ်ခြင်းအား ပို၍ပင် မလုပ်သင့်ပေ။ သင်နားလည်သလော။ (နားလည်ပါသည်။) မှန်ကန်ပြီး အပြုသဘောဆောင်သောအရာသည် သင် မနှစ်သက်လျှင်ပင်၊ လုပ်ဆောင်လိုစိတ်မရှိလျှင်ပင်၊ လုပ်ဆောင်ပြီး ရယူနိုင်စွမ်းမရှိလျှင်ပင်၊ အတိုက်အခံဖြစ်လျှင်၊ သို့မဟုတ် ဆန့်ကျင်သည့် အယူအဆများဖြစ်ပေါ်လျှင်ပင် မှန်ကန်ပြီး အပြုသဘောဆောင်သောအရာသာ ဖြစ်လေသည်။ လူသားမျိုးနွယ်က ဖောက်ပြန်ပျက်စီးသော စိတ်သဘောထားများရှိပြီး အချို့သော စိတ်ထိခိုက်လှုပ်ရှားမှုများ၊ စိတ်ခံစားချက်များ၊ ဆန္ဒများနှင့် အယူအဆများရှိသောကြောင့်သက်သက်ဖြင့် ဘုရားနှုတ်ကပတ်တော်၏ အနှစ်သာရနှင့် သမ္မာတရားက ပြောင်းလဲသွားမည်မဟုတ်ပေ။ ဘုရားနှုတ်ကပတ်တော်နှင့် သမ္မာတရား၏ အနှစ်သာရက မည်သည့်အခါမျှ လုံးဝ ပြောင်းလဲမည်မဟုတ်ပေ။ သင်သည် ဘုရားနှုတ်ကပတ်တော်နှင့် သမ္မာတရားကို သိပြီး နားလည်၊ တွေ့ကြုံကာ ရရှိသည်နှင့်တစ်ပြိုင်နက် သင်၏ အတွေ့အကြုံဆိုင်ရာ သက်သေခံချက်များကို သူတစ်ပါးတို့အား မိတ်သဟာယဖွဲ့ရန်မှာ သင်၏ ဝတ္တရားဖြစ်သည်။ ဤအရာက လူတို့အား ဘုရားသခင်၏ ရည်ရွယ်ချက်ကို ပို၍ပင် နားလည်စေလိမ့်မည်။ သမ္မာတရားကို ပို၍ နားလည်သဘောပေါက်ပြီး ရရှိစေလိမ့်မည်။ ဘုရားသခင်၏ တောင်းဆိုချက်များနှင့် စံနှုန်းများကို ပို၍ နားလည်စေပြီး သမ္မာတရားစည်းမျဉ်းများကို သဘောပေါက်စေလိမ့်မည်။ ဤသို့ လုပ်ဆောင်ခြင်းအားဖြင့် ဤလူတို့သည် ၎င်းတို့၏ နေ့စဉ်အသက်တာတွင် ပြဿနာများကို ကြုံတွေ့ရသောအခါ လက်တွေ့လုပ်ဆောင်မှုလမ်းကြောင်းကို ရရှိကြလိမ့်မည်ဖြစ်ပြီး စာတန်၏ အမျိုးမျိုးသော အယူအဆများ၊ အမြင်များကြောင့် မရေမရာဖြစ်ခြင်း၊ ချုပ်နှောင်ခံရခြင်းဖြစ်မည်မဟုတ်ပေ။ ‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဆိုသည့် အကျင့်စာရိတ္တဆိုင်ရာ ဆိုရိုးစကားသည် အမှန်တကယ်ပင်၊ စစ်မှန်စွာပင် လူတို့၏ စိတ်ကို ထိန်းချုပ်ရန် စာတန်၏ ဉာဏ်များသော အကြံအစည်ဖြစ်သည်။ သင်က ဤအရာကို အစဉ်စောင့်ထိန်းလျှင် သင်သည် ဆိုးယုတ်သောအတွေးအခေါ်များအတိုင်း အသက်ရှင်သူတစ်ယောက် ဖြစ်သည်။ ဆိုးယုတ်သော စိတ်သဘောထားဖြင့် အပြည့်အဝ အသက်ရှင်သူဖြစ်သည်။ ဘုရားသခင်၏လမ်းနောက်သို့ မလိုက်လျှင် သင်သည် သမ္မာတရားကို မချစ်ပေ၊ သို့မဟုတ် မလိုက်စားပေ။ မည်သည့်အရာဖြစ်ပျက်ပါစေ သင်လိုက်နာသင့်သည့် စည်းမျဉ်းနှင့် သင်လုပ်ဆောင်ရမည့် အရေးကြီးဆုံးအရာမှာ လူတို့အား သင်တတ်နိုင်သမျှ ကူညီရန်ဖြစ်သည်။ သင်သည် ‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဆိုသည်နှင့် ‘ပါးနပ်သော’ လူ့အကြိုက်လိုက်သူတစ်ယောက်ဖြစ်ရန်ဖြစ်သော စာတန်ပြောသည့်အရာကို လက်တွေ့မလုပ်ဆောင်သင့်ပေ။ သင်တတ်နိုင်သမျှ လူတို့ကို ကူညီခြင်းဆိုသည်မှာ မည်သည်ကို ဆိုလိုသနည်း။ ဤသည်မှာ သင်၏ တာဝန်များနှင့် ဝတ္တရားများကို ဖြည့်ဆည်းခြင်းကို ဆိုလိုသည်။ တစ်စုံတစ်ခုသည် သင်၏တာဝန်နှင့် ဝတ္တရား၏ အစိတ်အပိုင်းဖြစ်သည်ကို သင်မြင်သည်နှင့်တစ်ပြိုင်နက် ဘုရားနှုတ်ကပတ်တော်နှင့် သမ္မာတရားကို မိတ်သဟာယဖွဲ့သင့်သည်။ ဤသည်မှာ သင်၏တာဝန်များနှင့် ဝတ္တရားများကို ဖြည့်ဆည်းခြင်းကို ဆိုလိုသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၁၀)) ဘုရားက အရာခပ်သိမ်းမှာ ကျွန်မတို့ကို သမ္မာတရား လက်တွေ့လုပ်ပြီး စည်းမျဉ်းတွေကို ထိန်းသိမ်းဖို့ တောင်းဆိုတယ်ဆိုတာနဲ့ ကျွန်မတို့ တာဝန်တွေကို အတူလုပ်တဲ့အခါ၊ တစ်ယောက်ယောက်က စည်းမျဉ်းတွေကို ချိုးဖောက်နေတာ၊ အသင်းတော်အလုပ်ကို ဖျက်လိုဖျက်ဆီးလုပ်နေတာ မြင်တဲ့အခါ ကျွန်မတို့ သူ့ကို ဆန်းစစ်ဝေဖန်ပြီး ကူညီသင့်တယ်ဆိုတာတွေကို ဘုရားနှုတ်ကပတ်တော်ကနေ ကျွန်မနားလည်လာခဲ့တယ်။ လူတိုင်းက ဘုရားနှုတ်ကပတ်တော်နဲ့ အသက်ရှင်တဲ့အခါမှပဲ ကျွန်မတို့တာဝန်တွေမှာ တိုးတက်နိုင်တယ်။ စည်းမျဉ်းနဲ့ဆိုင်တဲ့ ပြဿနာတွေနဲ့ ပတ်သက်လာတဲ့အခါ လူတွေကို စော်ကားမိမှာ ကျွန်မတို့ ကြောက်လို့မရဘူး၊ သူတို့ခံစားချက်တွေကို ထည့်တွက်နေလို့မရဘူး။ သမ္မာတရား စည်းမျဉ်းတွေအတိုင်း ပြုမူပြီး အသင်းတော် အလုပ်ကို ကျွန်မတို့ ကာကွယ်ရမယ်။ တခြားလူတွေက လက်ခံသည်ဖြစ်စေ၊ လက်မခံသည်ဖြစ်စေ သမ္မာတရားကို ကျွန်မတို့အားလုံး လက်တွေ့လုပ်ပြီး ကိုယ့်တာဝန်ကို ဖြည့်ဆည်းသင့်တယ်။ ကြီးကြပ်ရေးမှူးတစ်ယောက်အနေနဲ့ ကျွန်မရဲ့ တာဝန်က ပြဿနာတွေကို မြင်တဲ့အခါ အချိန်မီ မိတ်သဟာယပြုပြီး ဖြေရှင်းပေးဖို့ပဲ။ ကိုယ်မြင်တဲ့ ပြဿနာတွေကို ကျွန်မ မဖြေရှင်းရင်၊ လူ့အကြိုက်လိုက်သူအနေနဲ့ပဲ လုပ်နေပြီး အလယ်အလတ်လမ်းကို လိုက်ရင် ကိုယ့်တာဝန်တွေကို မဖြည့်ဆည်းဘဲ ဘုရားကို အတိုက်အခံလုပ်နေတာပဲ။ ပြီးတော့ ဖောက်ပြန်ပျက်စီးမှုတွေကို ကိုယ်တိုင် ထုတ်ဖော်မိနေရုံနဲ့ တခြားလူတွေရဲ့ ပြဿနာတွေကို ထောက်ပြလို့ မရတာမျိုးမှ မဟုတ်တာ။ ဖောက်ပြန်ပျက်စီးမှုတွေကို ကျွန်မ ထုတ်ဖော်မိတဲ့အခါ သမ္မာတရားကို ရှာပြီး ကိုယ့်ကိုယ်ကိုယ် သုံးသပ်ဖို့လိုတယ်။ အဲဒါ ကျွန်မကိုယ်ပိုင် ကိစ္စပဲ။ ဒါပေမဲ့ တခြားလူတွေက စည်းမျဉ်းတွေကို ချိုးဖောက်ပြီး အသင်းတော်အလုပ်ကို ထိခိုက်နစ်နာစေတာ ကျွန်မမြင်တဲ့အခါ သူတို့ကို ကျွန်မ မိတ်သဟာယပြုရမယ်၊ ဖော်ထုတ်ပြီး တားဆီးရမယ်။ ဒါက အသင်းတော်ရဲ့ အလုပ်ကို ကာကွယ်တာဖြစ်ပြီး ကျွန်မတာဝန်ပဲ။ အဲဒီအရာနှစ်ခုကို ကျွန်မ မရောထွေးသင့်ဘူး။ ကျွန်မက ကိုယ့်ဂုဏ်သတင်းနဲ့ အဆင့်အတန်းကို တန်ဖိုးထားပြီး ဖောက်ပြန်ပျက်စီးတဲ့ စိတ်သဘောထား ရှိတော့ ဒီအရာတွေကို ဖြေရှင်းဖို့နဲ့ ကိုယ့်ကိုယ်ကိုယ် မလိုက်လျောဖို့အပြင် တခြားလူတွေကို အလိုမလိုက်ဖို့အတွက် ကျွန်မ သုံးသပ်ပြီး သမ္မာတရားကို ရှာဖို့ လိုတယ်။ “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုတာနဲ့ဆိုင်တဲ့ စာတန်ဆန်တဲ့ အတွေးအခေါ်နဲ့ ကျွန်မ အသက်ရှင်လေ့ရှိခဲ့တယ်။ ကျွန်မ မလုပ်ချင်တဲ့အရာတွေ ဒါမှမဟုတ် ကိုယ်တိုင် မလုပ်နိုင်တဲ့အရာတွေကို လုပ်ဖို့ တခြားလူတွေကို ကျွန်မ မခိုင်းသင့်ဘူးလို့ တွေးရင်းပေါ့လေ။ ရလဒ်အနေနဲ့ သမ္မာတရား လက်တွေ့လုပ်ဖို့ အခွင့်အရေးတွေကို တစ်စတစ်စ လက်လွတ်ဆုံးရှုံးသွားတယ်။ ကျွန်မအမြင်တွေက ရယ်စရာကောင်းပြီး အဓိပ္ပာယ်မရှိခဲ့တာကို နောက်ဆုံးမှာ ကျွန်မမြင်ခဲ့တယ်။

နောက်ပိုင်းမှာ တခြားလူတွေက စည်းမျဉ်းတွေကို ချိုးဖောက်နေပြီး အသင်းတော်အလုပ် ထိခိုက်နေတာ မြင်တော့ သူတို့ရဲ့ ပြဿနာတွေနဲ့ပတ်သက်လို့ ကျွန်မ သူတို့ကို ဖော်ထုတ်ခဲ့တယ်၊ စိစစ်ပြီး မိတ်သဟာယပြုခဲ့တယ်။ သူတို့ ကျွန်မအပေါ် အထင်အမြင် မကောင်းမှာကို စိုးရိမ်နေခဲ့သေးပေမဲ့ အရင်ကဖြစ်ခဲ့သလိုမျိုး သတိထားလွန်းတာ ဒါမှမဟုတ် အတွေးလွန်တာ မဖြစ်ခဲ့ဘူး။ သူတို့ကို ကျွန်မ ဘယ်လိုကူညီပြီး အသင်းတော်အလုပ်ကို ကာကွယ်နိုင်မလဲဆိုတာပဲ တွေးခဲ့တယ်။ ဒီလို လက်တွေ့လုပ်လိုက်တော့ ညီအစ်ကို မောင်နှမတွေက သူတို့တာဝန်တွေမှာ တိုးတက်လာတာ ကျွန်မမြင်ပြီး ဝမ်းမြောက်ခြင်းနဲ့ ပြည့်သွားတယ်။ တခြားလူတွေရဲ့ ပြဿနာတွေကို ဖြေရှင်းတဲ့အခါ ကျွန်မကိုယ်ကျွန်မ ပိုသုံးသပ်နိုင်ခဲ့တယ်။ ပြီးတော့ အရင်က မသိခဲ့တဲ့ ဖောက်ပြန်ပျက်စီးတဲ့ စိတ်သဘောထားတချို့ကို ကျွန်မ အမှတ်တမဲ့ ရှာတွေ့ခဲ့တယ်။ အဲဒါက ကျွန်မကို သမ္မာတရား လိုက်စားပြီး ကျွန်မ ပြဿနာတွေကို ဖြေရှင်းဖို့ ပိုလို့တောင် တက်ကြွစေခဲ့တယ်။ ဒီလို လက်တွေ့လုပ်တာက ကျွန်မကို ဘုရားနဲ့ ပိုနီးကပ်စေခဲ့တယ်။ ဇာတိပကတိကို ကျွန်မစွန့်လွှတ်ပြီး သမ္မာတရားကို ပိုလက်တွေ့လုပ်တဲ့အခါ ဒီလိုအသက်ရှင်ရတာ ငြိမ်းချမ်းပြီး စိတ်အေးရပါတယ်။


၇၂။ အယောင်ဆောင် ခေါင်းဆောင်တစ်ဦးကို တိုင်ကြားခြင်းမှ သင်ယူခြင်း

၂၀၂၁ ခုနှစ်၊ ဇွန်လမှာ တကယ့်အလုပ်ကို မလုပ်တဲ့အတွက် ကျွန်မတို့ အသင်းတော်က ခေါင်းဆောင်နှစ်ယောက် အထုတ်ခံခဲ့ရတယ်။ သူတို့ရဲ့ အပြုအမူကို စိစစ်တာနဲ့ပတ်သက်လို့ ကျွန်မ မိတ်သဟာယပြုနေတုန်းမှာ ညီအစ်မတစ်ယောက်က မေးခွန်းတစ်ခု ထုတ်တယ်။ “ဒီအယောင်ဆောင် ခေါင်းဆောင်နှစ်ယောက် အထုတ်မခံရခင်မှာ သူတို့ပြဿနာတွေကို ကျွန်မတို့ အတော်အတန် သတိပြုမိခဲ့ကြတယ်။ ပြီးတော့ လတ်တလောမှာ အသင်းတော်က အယောင်ဆောင် ခေါင်းဆောင်တွေကို ပိုင်းခြားသိမြင်ခြင်းအကြောင်း မိတ်သဟာယပြုနေလို့ သူတို့အပြုအမူအကြောင်း လူတိုင်းက နည်းနည်း နားလည်ကြတယ်။ အဲဒါကို ဒီခေါင်းဆောင်နှစ်ယောက် အထုတ်မခံရခင်မှာ ဘာလို့ သူတို့ပြဿနာတွေကို ဘယ်သူမှ မတိုင်ကြားခဲ့တာလဲ” တဲ့။ သူ့စကားတွေကို ကြားတော့ ကျွန်မ အရမ်းခံစားရတယ်။ ကိုယ့်ကိုယ်ကိုယ် သုံးသပ်မိတယ်။ ကျွန်မက အယောင်ဆောင် ခေါင်းဆောင်တွေကို ပိုင်းခြားသိမြင်တာနဲ့ ပတ်သက်တဲ့ သမ္မာတရား စည်းမျဉ်းတွေအများကြီးကို ကြားပြီးထားပေမဲ့ လက်တွေ့ဘဝမှာ ကျွန်မအနီးအနားက အယောင်ဆောင် ခေါင်းဆောင်တွေကို သတိရှိရှိ ပိုင်းခြားသိမြင်တာ မရှိသေးဘူး။ တစ်ခါတလေ ခေါင်းဆောင်တွေနဲ့ ပတ်သက်တဲ့ ပြဿနာတချို့ကို ကျွန်မ သတိထားမိချိန်မှာတောင် ဂရုမစိုက်တဲ့ သဘောထားမျိုး ထားခဲ့တာ။ ဒီသဘောထားက ဘုရားရဲ့ ရည်ရွယ်ချက်တွေနဲ့ မကိုက်မှန်း ကျွန်မ သဘောပေါက်လို့ ပြောင်းလဲချင်ခဲ့တယ်။ ကိုယ့်အနီးက လူတွေ၊ အဖြစ်အပျက်တွေ၊ ကိစ္စတွေကို ကျွန်မ သတိရှိရှိ ပိုင်းခြားသိမြင်ဖို့လိုတယ်။ ဘုရားရဲ့ သတ်မှတ်ချက်တွေအတိုင်း ခေါင်းဆောင်တွေရဲ့ အလုပ်ကို ကြီးကြပ်ဖို့နဲ့ ခေါင်းဆောင်တွေက စည်းမျဉ်းတွေ ဆန့်ကျင်ပြီး အလုပ်ကို လုပ်နေတာ သတိပြုမိရင် လမ်းပြမှုနဲ့ ကူညီမှု ပေးဖို့လိုတယ်။ အယောင်ဆောင် ခေါင်းဆောင် ဒါမှမဟုတ် အန္တိခရစ်တစ်ယောက်ကို ဖော်ထုတ်နိုင်ခဲ့ရင် အသင်းတော်ရဲ့ အကျိုးစီးပွားကို ကာကွယ်ဖို့အတွက် အထက်ခေါင်းဆောင်ဆီ ကျွန်မ တိုင်ကြားဖို့လိုတယ်။

နောက်ပိုင်းမှာ တခြားအသင်းတော်ရဲ့ ခေါင်းဆောင်ဖြစ်တဲ့ အစ်မဝင်ဒီနဲ့ ကျွန်မ အတူနေတယ်။ ပထမတော့ သူက ဖော်ရွေတယ်၊ ခေါင်းဆောင်တစ်ယောက်ရဲ့ ဟိတ်ဟန်မရှိဘူး၊ ပြီးတော့ ပလဲပနံသင့်ဖို့ လွယ်တယ်လို့ ကျွန်မ ထင်ခဲ့တယ်။ ဒါပေမဲ့ အချိန်တစ်ခုကြာပြီးတဲ့နောက် ညံ့ဖျင်းတဲ့ လူ့သဘာဝကို သူအသက်ရှင်နေထိုင်တာ ကျွန်မသတိပြုမိလာတယ်။ သူက အစာစားတာကို အရမ်းအာရုံစိုက်ပြီး အတော်လေး ပျင်းတဲ့ပုံရှိတယ်။ ပစ္စည်းတွေ ညစ်ပတ်တာကို သူမြင်တဲ့အခါ ဆေးကြောသန့်ရှင်းတာကို စမလုပ်ဘဲ ပါးစပ်နဲ့ပဲ ပြောတယ်။ တစ်ခါတလေ သူ့ဘာသာလုပ်ရင် လွယ်လွယ်နဲ့ ပြီးသွားနိုင်တဲ့ အလုပ်တာဝန်တွေကို သူက တခြားလူတွေကို လုပ်ခိုင်းတယ်။ သူ့နားက ညီအစ်မအားလုံး သူ့အပြုအမူကို သိပ်သဘောမကျကြဘူး။ ပထမတော့ ဝင်ဒီက သူ့လူ့သဘာဝကို အသက်ရှင်နေထိုင်တဲ့ အပိုင်းမှာပဲ ပြဿနာတွေရှိတာ၊ ဒါက စည်းမျဉ်းတွေနဲ့ မဆိုင်ဘူးလို့ ကျွန်မထင်ခဲ့တယ်။ ဒါကြောင့် အဲဒါကို စိတ်ထဲမထားခဲ့ဘူး။ နောက်ပိုင်း သူ့အခန်းထဲမှာ အွန်လိုင်းမိတ်သဟာယတွေ သူမကြာမကြာ တက်တာကို ကျွန်မသတိထားမိတယ်။ တစ်ခါတလေ သူ့လက်တော့ပ်ကို ထမင်းစားစားပွဲဆီ ယူလာပြီး မိတ်သဟာယပြုရင်းနဲ့ အစာစားတယ်။ ပြီးတော့ တစ်ခါတလေ ညဖက်မှာ ညဉ့်နက်တဲ့အထိ သူမိတ်သဟာယပြုတယ်။ ဒါပေမဲ့ ညီအစ်ကို မောင်နှမတွေက သူတို့တာဝန်တွေမှာရှိတဲ့ သူတို့ရဲ့ ပြဿနာနဲ့ အခက်အခဲတွေကို သူဖြေရှင်းခဲတယ်လို့ ပြောကြတယ်။ အစမှာ ကျွန်မခံစားမိတာက သူဟာ အသင်းတော် ခေါင်းဆောင်အနေနဲ့ အလုပ်ရဲ့ကဏ္ဍတိုင်းကို အာရုံစိုက်ရတယ်၊ အဲဒါက မလွယ်ဘူးပေါ့လေ။ သူ့အလုပ်မှာ အားနည်းချက်တချို့ရှိရင် အရေးကြီးကိစ္စတစ်ခုလို့ ကျွန်မ မထင်ခဲ့ဘူး။ ဒါကြောင့် အဲဒီအရာတွေကို ကျွန်မ အာရုံမစိုက်ခဲ့ဘူး။ ဒါပေမဲ့ နောက်တော့ တစ်ခုခု မှားနေတာကို ကျွန်မခံစားရတယ်။ အသင်းတော်ခေါင်းဆောင်အနေနဲ့ သူ့ရဲ့ အဓိကတာဝန်က သမ္မာတရားကို မိတ်သဟာယပြုပေးဖို့နဲ့ ညီအစ်ကို မောင်နှမတွေရဲ့ ပြဿနာနဲ့ အခက်အခဲတွေကို ဖြေရှင်းပေးဖို့ပဲလေ။ သူက ညီအစ်ကို မောင်နှမတွေနဲ့ မကြာမကြာ အွန်လိုင်း စုဝေးပွဲတွေ လုပ်တယ်။ သူက အရမ်းအလုပ်များပုံပေါ်ပေမဲ့ တကယ့် ပြဿနာတွေကို မဖြေရှင်းပေးခဲ့ဘူး။ ဒါက တကယ့်အလုပ်ကို မလုပ်ဘဲ အနှစ်မဲ့တဲ့ အယူဝါဒတွေကို ဟောနေတာပဲ မဟုတ်လား။ တချို့အယောင်ဆောင် ခေါင်းဆောင်တွေက တစ်နေ့လုံး အွန်လိုင်းစုဝေးပွဲတွေမှာ အချိန်ကုန်ရင်း အလုပ်များပုံပေါ်ပေမဲ့ စကားလုံးနဲ့ အယူဝါဒတွေကို ပြောပြီး အပေါ်ယံအလုပ်ကိုပဲ လုပ်ကြတယ်လို့ ဘုရားရဲ့မိတ်သဟာယက ဖော်ထုတ်တာကို ကျွန်မ ပြန်သတိရမိတယ်။ သမ္မာတရား စည်းမျဉ်းတွေနဲ့ ဆက်စပ်တဲ့ အလုပ်ထဲက ပြဿနာစစ်စစ်တွေကိုတော့ သူတို့က ရှာမတွေ့နိုင်ဘူး၊ ရှင်းရှင်းလင်းလင်း မိတ်သဟာယမပြုနိုင်ကြဘူး။ ဒီတော့ အလုပ်အများကြီး နှောင့်နှေးကုန်ရော။ ဝင်ဒီက ဘုရားဖော်ထုတ်ခဲ့တဲ့ အယောင်ဆောင် ခေါင်းဆောင်တွေထဲက တစ်ယောက်များဖြစ်မလားလို့ ကျွန်မ တွေးမိတယ်။ နောက်ပိုင်းမှာ ညီအစ်မတစ်ယောက်က ဝင်ဒီအနေနဲ့ သမ္မာတရား စည်းမျဉ်းတွေကို မိတ်သဟာယမပြုနိုင်ဘူး၊ စုဝေးပွဲတွေမှာ တကယ့် ပြဿနာတွေကို မဖြေရှင်းပေးနိုင်ဘူးလို့ ပြောတာ ကြားရတယ်။ တစ်ခါ၊ အဲဒီညီအစ်မရဲ့ အခြေအနေက အတော်လေး အပျက်သဘောဆောင်ပြီး သူ့တာဝန်တွေကို ထိခိုက်ခဲ့တယ်။ ဒါကို သိတော့ ဝင်ဒီက မိတ်သဟာယမပြုဘဲ ဘုရားနှုတ်ကပတ်တော် စာပိုဒ်နှစ်ပိုဒ်၊ သုံးပိုဒ်ပဲ သူ့ဆီ ပို့ခဲ့တယ်။ စိတ်သဘောညီညီညွတ်ညွတ်နဲ့ ပူးပေါင်းမလုပ်ခဲ့ကြတဲ့ ညီအစ်မတချို့လဲ ရှိတော့ ဝင်ဒီဆီ တိုင်လိုက်ကြတယ်။ ဒါပေမဲ့ သူက ဒီပြဿနာတွေကို ဖြေရှင်းဖို့ သူတို့နဲ့ မိတ်သဟာယမဖွဲ့ခဲ့ဘူး။ နောက်ပိုင်း ကျွန်မတွေ့ရတာက ဝင်ဒီအနေနဲ့ ကိစ္စတွေကို စီစဉ်နေချိန်မှာ စဉ်းစားဆင်ခြင်တာနဲ့ စည်းမျဉ်းတွေ မရှိတာပဲ။ ဗီဒီယိုထုတ်လုပ်ရေး တာဝန်ရှိတဲ့ ညီအစ်မတစ်ယောက်ရှိတယ်။ ယုံကြည်သူသစ်တွေကို ရေလောင်းပေးဖို့အတွက်လဲ အဲဒီညီအစ်မက သင့်တော်တယ်လို့ ဝင်ဒီက တွေးတယ်။ ဒီတော့ အဲဒီညီအစ်မရဲ့ တာဝန်အခြေအနေကို ကြိုစုံစမ်းတာ ဒါမှမဟုတ် အဲဒါက သင့်တော်လားဆိုတာကို သိရဖို့ ကြီးကြပ်ရေးမှူးနဲ့ ဆွေးနွေးတာမလုပ်ဘဲ ဝင်ဒီက ယုံကြည်သူသစ်တွေကို အချိန်ပိုင်း ရေလောင်းပေးဖို့ သူ့ကို တိုက်ရိုက် တာဝန်ပေးလိုက်ရော။ ဝင်ဒီအနေနဲ့ အခြေအနေကို အရမ်းပဲလွယ်လွယ် တွေးတယ်လို့ လူတိုင်းက ခံစားခဲ့ရတယ်။ ဘာလို့လဲဆိုတော့ ရေလောင်းတာဝန်ဆိုတာက ယုံကြည်သူအသစ်တွေရဲ့ အခြေအနေနဲ့ အခက်အခဲတွေကို အချိန်မီ နားလည်ပြီး ဖြေရှင်းပေးဖို့ လိုအပ်လို့ပဲ။ ဒီတာဝန်ကို ကောင်းကောင်းလုပ်ဖို့က အချိန်နဲ့ အားအင်ပမာဏ သိသိသာသာ လိုတယ်လေ။ အဲဒီညီအစ်မက ဗီဒီယိုထုတ်လုပ်ရေးမှာ ကျွမ်းကျင်တယ်။ ကောင်းကောင်း ညှိနှိုင်းဆောင်ရွက်တာ မရှိရင် ယုံကြည်သူအသစ်တွေကို ရေလောင်းပေးဖို့ သူ့ကို တာဝန်ပေးတာက သူ့ရဲ့ အဓိကတာဝန်ကို နှောင့်နှေးစေမှာပဲ။ ဒါပေမဲ့ ဝင်ဒီက ယုံကြည်သူအသစ်တွေကို ရေလောင်းပေးဖို့ သူ့ကို တာဝန်ပေးမြဲပေးခဲ့တယ်။ ဝင်ဒီရဲ့ အလုပ် စီစဉ်ပေးမှုကို မြင်ရတဲ့အခါ ကျွန်မ သိပ်ယုံရခက်ပြီး တွေးမိတယ်။ “သူက ကိစ္စတွေကို စီစဉ်တဲ့နေရာမှာ ဆက်သွယ်ပြောဆိုတာ၊ ရှာဖွေတာမရှိဘဲ အမှုမဲ့အမှတ်မဲ့ ဖြစ်လွန်းတယ်။ အဲဒါဆိုရင် အသင်းတော်အလုပ်မှာ အရေးပါတဲ့ ကိစ္စတွေကို သူဘယ်လိုကိုင်တွယ်မှာလဲ။ သူက ခေါင်းဆောင်ဖြစ်ဖို့ အစွမ်းအစနဲ့ အလုပ်လုပ်နိုင်စွမ်း ရှိရဲ့လား။ စစ်မှန်တဲ့အလုပ်ကို သူတကယ် လုပ်နိုင်ရဲ့လား” လို့ပေါ့။ ကျွန်မစိတ်ထဲ မေးခွန်းဆက်ထုတ်နေမိပြီး ဝင်ဒီမှာ ပြဿနာတချို့ရှိတယ်လို့ ရေးတေးတေး ခံစားရတယ်။ သူ့ရဲ့ တကယ့် စွမ်းဆောင်ရည်ကို စုံစမ်းပြီး နားလည်ကြအောင် အထက်ခေါင်းဆောင်တွေဆီ တိုင်ကြားဖို့ ကျွန်မတွေးမိတယ်။ ဒါပေမဲ့ နောက်တော့ စဉ်းစားမိတယ်။ “ငါ့တိုင်ကြားချက်တွေက ခိုင်လုံပြီး ဝင်ဒီက အယောင်ဆောင် ခေါင်းဆောင်တစ်ယောက် တကယ်ဖြစ်နေရင် ဒါက အသင်းတော်အလုပ်ကို ကာကွယ်တဲ့ တရားမျှတတဲ့ လုပ်ရပ်တစ်ခုပဲ။ ဒါပေမဲ့ ငါ့အမြင်က မပြည့်စုံတဲ့အပြင် သူ့မှာ ဆိုးရွားတဲ့ ပြဿနာတွေ မရှိဘဲ အလုပ်စစ်စစ်တချို့ သူလုပ်နိုင်ရင် ညီအစ်ကို မောင်နှမတွေက ငါမှာ သမ္မာတရား သိနားလည်မှု ကင်းမဲ့တယ်၊ ကြောင်းကျိုးမမြင်ဘဲ တိုင်ကြားပြီး မဆင်မခြင် စွက်ဖက်တယ်လို့ ပြောကြမလား။ အဲဒါကြောင့် နှောင့်ယှက်တာ၊ အဖျက်အမှောင့်လုပ်တာ ဖြစ်သွားရင် သူတို့က ငါ့မှာ လူ့သဘာဝဆိုးရှိပြီး ခေါင်းဆောင်တစ်ယောက်ကို ကြုံရာကျပန်း ဝေဖန်ရင်းနဲ့ မှန်မှန်ကန်ကန် မဆက်ဆံနိုင်ဘူးလို့ သူတို့ပြောကြမလား။ အဲဒါဆိုရင် အထက်ခေါင်းဆောင်တွေက ငါ့ကို ထုတ်မလား။ သူ့ပြဿနာတွေကို ငါတိုင်မှန်း ဝင်ဒီက သိသွားရင် ငါ့အပေါ် အာဃာတထားပြီး ငါ့ပြဿနာတွေကို မလွတ်တမ်း အသုံးချမလား။ ဝင်ဒီနဲ့ ငါက အတူနေကြပြီး နေ့တိုင်း တစ်ယောက်နဲ့တစ်ယောက် တွေ့နေရတာ။ အဲဒါက ဘယ်လောက် ကသိကအောက်ဖြစ်လိုက်မလဲ” လို့ပေါ့။ ဒီကိစ္စတွေကို တွေးမိတဲ့အခါ ကျွန်မတုံ့ဆိုင်းသွားပြီး ကိုယ့်ကိုယ်ကိုယ် ဖြေသိမ့်လိုက်တယ်။ “ငါမြင်ခဲ့တာက အဓိက ပြဿနာတွေ မဟုတ်ပါဘူးလေ၊ လူ့သဘာဝကို အသက်ရှင်နေထိုင်တာနဲ့ အလုပ်စွမ်းဆောင်ရည်မှာရှိတဲ့ အသေးစား အပြစ်အနာအဆာလေးတွေပါ။ နေ့တိုင်း အွန်လိုင်းမိတ်သဟာယတွေ သူတက်နေတာကို ကြည့်ရတာ သူ့မှာ ဝန်တာစိတ်တချို့ ရှိပုံရပါတယ်။ ထားလိုက်ပါ။ သူ့ကို မတိုင်တော့ပါဘူး။ သူက တကယ့်အလုပ်ကို တကယ်ပဲ မလုပ်ရင် သူ့အသင်းတော်မှာရှိတဲ့ ညီအစ်ကို မောင်နှမတွေက တိုင်ကြမှာပါ။ သူ့အလုပ်ကို ခေါင်းဆောင်နဲ့ အမှုဆောင်တွေက လိုက်စစ်ပြီး ကြီးကြပ်ပေးမှာဖြစ်လို့ သူ့ပြဿနာတွေကို သူတို့ နားလည်လောက်ပါတယ်။ ငါ့အနေနဲ့ သိပ်အများကြီး စိုးရိမ်နေတာ၊ စွက်ဖက်နေတာကို ရပ်သင့်တယ်” လို့ပေါ့။ အပြန်ပြန်အလှန်လှန် စဉ်းစားပြီးတော့ သူ့ပြဿနာတွေကို မတိုင်ကြားဖို့ ကျွန်မ ဆုံးဖြတ်ခဲ့တယ်။ ဒါပေမဲ့ လွှတ်ထားလိုက်ဖို့ ကျွန်မဆုံးဖြတ်လိုက်ချိန်မှာ ကျွန်မစိတ်ထဲ မသက်မသာဖြစ်ပြီး အသိစိတ်က သောကဖြစ်လာရော။ သူ့ရဲ့ တကယ့်အလုပ်ကို မလုပ်တဲ့ သရုပ်သကန်တချို့ကို ကျွန်မ ရှင်းရှင်းလင်းလင်း မြင်ခဲ့ပြီး ပြဿနာတစ်ခုအနေနဲ့ သတိပြုမိခဲ့ပေမဲ့ အဲဒါကို ကျွန်မက ရှောင်ရှားပြီး ဘေးချိတ်ချင်နေတယ်။ ဒါက တာဝန်မဲ့နေတာပဲ။ သူက တကယ်ကို လက်တွေ့အလုပ်မလုပ်တဲ့ အယောင်ဆောင် ခေါင်းဆောင်ဖြစ်နေရင် ညီအစ်ကို မောင်နှမတွေရဲ့ အသက်ဝင်ရောက်မှုကို တိုက်ရိုက် ထိခိုက်ပြီး အသင်းတော်အလုပ်ကို နှောင့်နှေးစေမှာပဲ။ ကျွန်မကိုယ်ကျွန်မ သုံးသပ်မိတယ်။ ကျွန်မ ဘာလို့ ဝင်ဒီရဲ့ ပြဿနာတွေကို တိုင်ဖို့ ဝန်လေးနေခဲ့တာလဲ။ ဘာကို ကျွန်မ စိုးရိမ်နေခဲ့တာလဲ။ ဘယ်ဖောက်ပြန်ပျက်စီးတဲ့ စိတ်သဘောထားက ကျွန်မကို ထိန်းချုပ်နေခဲ့တာလဲပေါ့။

နောက်တော့ ဒီဘုရားနှုတ်ကပတ်တော်တွေကို ကျွန်မ ဖတ်ရတယ်။ “လူသား၏ လောကီဆိုင်ရာ ဆက်ဆံရေးများအတွက် အတွေးအခေါ်များထဲတွင် အပေါ်လွင်ဆုံးဖြစ်သော သွင်ပြင်လက္ခဏာသည် ဉာဏ်နီဉာဏ်နက်များခြင်းပင် ဖြစ်၏။ လူတို့သည် ၎င်းတို့ ဉာဏ်နီဉာဏ်နက်မများလျှင် အခြားသူများအား စိတ်အနှောင့်အယှက် ပေးသောသူ ဖြစ်လာဖွယ်ရှိပြီး မိမိတို့ကိုယ်ကို ကာကွယ်နိုင်မည်မဟုတ်ဟု တွေးထင်ကြ၏။ ၎င်းတို့သည် မည်သူ့ကိုမျှ မနာကျင်စေအောင် သို့မဟုတ် စိတ်အနှောင့်အယှက် မပေးမိအောင် အတော်အသင့် ဉာဏ်နီဉာဏ်နက်များရမည်၊ ထိုသို့အားဖြင့် သူတို့ကိုယ်သူတို့ ဘေးကင်းအောင် ထိန်းသိမ်းကြကာ သူတို့၏ အသက်မွေးမှုအား ကာကွယ်ကြပြီး အခြားလူများကြားတွင် ခိုင်ခံ့သောအခြေကုပ် ရရှိနိုင်ကြသည်ဟု သူတို့ထင်မှတ်ကြ၏။ ဘာသာတရားမရှိသူများအားလုံးက စာတန်၏ အတွေးအခေါ်များဖြင့် အသက်ရှင်ကြသည်။ ၎င်းတို့အားလုံးသည် လူ့အကြိုက်လိုက်သူများဖြစ်ပြီး မည်သူ့ကိုမျှ စိတ်ဆိုးအောင် မပြုလုပ်ကြပေ။ သင်သည် ဘုရားအိမ်တော်သို့ လာပြီးဖြစ်သည်။ ဘုရားနှုတ်ကပတ်တော်ကို ဖတ်ပြီးဖြစ်ကာ ဘုရားအိမ်တော်၏ တရားဒေသနာများကို ကြားနာပြီးဖြစ်သည်။ ဤသို့ဆိုလျှင် သင်သည် အဘယ်ကြောင့် သမ္မာတရားကို မလိုက်စားနိုင်ဘဲ၊ စိတ်နှလုံးမှ စကားမပြောနိုင်ဘဲ ရိုးသားသူတစ်ဦးမဖြစ်နိုင်ဘဲ ရှိရသနည်း။ သင်သည် အဘယ်ကြောင့် အစဉ်သဖြင့် လူ့အကြိုက်လိုက်သူဖြစ်နေရသနည်း။ လူ့အကြိုက်လိုက်သူများသည် ၎င်းတို့၏ အကျိုးစီးပွားကိုသာ ကာကွယ်သည်။ အသင်းတော်၏ အကျိုးစီးပွားကို မကာကွယ်ပေ။ တစ်ယောက်ယောက်က မကောင်းမှုပြုလုပ်ပြီး အသင်းတော်၏ အကျိုးစီးပွားအား ထိခိုက်နစ်နာစေသည်ကို ၎င်းတို့မြင်သောအခါ လျစ်လျူရှုကြသည်။ ၎င်းတို့သည် လူ့အကြိုက်လိုက်သူများ ဖြစ်လိုကြသည်။ ပြီးလျှင် မည်သူ့ကိုမျှ စိတ်ဆိုးအောင်မပြုပေ။ ဤသည်မှာ တာဝန်မသိတတ်ခြင်းဖြစ်သည်။ ဤသို့သော လူစားမျိုးသည် ဉာဏ်များလွန်းပြီး မယုံကြည်ထိုက်ပေ။ လူအချို့သည် ၎င်းတို့၏ ကိုယ်ပိုင်ပကာသနနှင့် ဂုဏ်ကို ကာကွယ်ရန်၊ ၎င်းတို့၏ ကျော်ဇောမှုနှင့် အဆင့်အတန်းကို ထိန်းသိမ်းရန်အတွက် မည်မျှပင် ပေးဆပ်ရပါစေ သူတစ်ပါးတို့အား ကူညီပြီး ၎င်းတို့မိတ်ဆွေများအတွက် အနစ်နာခံရန် လိုလားကြသည်။ သို့သော် ဘုရားအိမ်တော်၏ အကျိုးစီးပွား၊ သမ္မာတရားနှင့် တရားမျှတမှုကို ကာကွယ်ဖို့ လိုလာသောအခါတွင်မူ ၎င်းတို့၏ ကောင်းမွန်သည့် ရည်ရွယ်ချက်များ မရှိတော့ဘဲ ယင်းတို့သည် လုံးဝ ပျောက်ကွယ်သွားသည်။ ၎င်းတို့သည် သမ္မာတရားကို လက်တွေ့လုပ်ဆောင်သင့်သောအခါတွင် လုံးဝ မလုပ်ဆောင်ကြပေ။ ဘာများ ဖြစ်နေသနည်း။ ၎င်းတို့၏ သိက္ခာနှင့် ဂုဏ်ကို ကာကွယ်ရန်အတွက် ၎င်းတို့သည် မည်သည့်အဖိုးအခကိုမဆို ပေးဆပ်ပြီး မည်သည့်ဆင်းရဲဒုက္ခကိုမဆို ခါးစည်းခံကြလိမ့်မည်။ သို့သော် တကယ့်အလုပ်ကို လုပ်ဆောင်ရန်နှင့် လက်တွေ့ကျသော ကိစ္စများကို ကိုင်တွယ်ရန်၊ အသင်းတော်၏ အလုပ်နှင့် အပြုသဘောဆောင်သောအရာများကို ကာကွယ်ရန်၊ ပြီးလျှင် ဘုရားသခင် ရွေးချယ်ထားသောလူများကို ကာကွယ်ပြီး ပံ့ပိုးပေးရန် လိုအပ်လာသောအခါတွင်မူ ၎င်းတို့သည် မည်သည့်အဖိုးအခကိုမဆို ပေးဆပ်ပြီး မည်သည့်ဆင်းရဲဒုက္ခကိုမဆို ခါးစည်းခံရန် အဘယ်ကြောင့် အားအင်မရှိကြတော့သနည်း။ ဤသည်မှာ မယုံကြည်နိုင်လောက်အောင်ပင် ဖြစ်သည်။ အမှန်တကယ်တွင် ၎င်းတို့၌ သမ္မာတရားကို အလွန်အမင်း မနှစ်မြို့သော စိတ်သဘောထားမျိုး ရှိကြသည်။ ၎င်းတို့၏ စိတ်သဘောထားသည် သမ္မာတရားကို အလွန်အမင်း မနှစ်မြို့သည်ဟု အဘယ်ကြောင့်ဆိုသနည်း။ အဘယ်ကြောင့်ဆိုသော် တစ်စုံတစ်ခု၌ ဘုရားကို သက်သေခံခြင်း၊ သမ္မာတရားကို လက်တွေ့လုပ်ဆောင်ခြင်း၊ ဘုရားရွေးချယ်ထားသောလူများကို ကာကွယ်ခြင်း၊ စာတန်၏ အကြံအစည်များကို ဆန့်ကျင်တိုက်ခိုက်ခြင်း၊ သို့မဟုတ် အသင်းတော်၏ အလုပ်ကို ကာကွယ်ခြင်းတို့ ပါဝင်သောအခါတိုင်းတွင် ၎င်းတို့သည် ထွက်ပြေးပုန်းကွယ်ကြပြီး မည်သည့်သင့်တင့်လျောက်ပတ်သောကိစ္စကိုမျှ အာရုံစိုက် လုပ်ဆောင်ခြင်း မရှိကြပေ။ ၎င်းတို့၏ သူရသတ္တိနှင့် ဆင်းရဲဒုက္ခကို ခါးစည်းခံသည့် စိတ်ဓာတ်သည် အဘယ်မှာနည်း။ ဤအရာများကို မည်သည့်နေရာတွင် ၎င်းတို့ အသုံးပြုကြသနည်း။ ဤသည်မှာ မြင်ရန် လွယ်ကူသည်။ လူတစ်ယောက်က ၎င်းတို့အနေဖြင့် အလွန်တစ်ကိုယ်ကောင်းမဆန်သင့်ကြောင်း၊ မယုတ်ညံ့သင့်ကြောင်းနှင့် မိမိတို့ကိုယ်ကို မကာကွယ်သင့်ကြောင်း၊ ပြီးလျှင် ၎င်းတို့သည် အသင်းတော်၏ အလုပ်ကို ကာကွယ်သင့်ကြောင်း ပြောလျက် ၎င်းတို့ကို ပြစ်တင်ရှုတ်ချလျှင်ပင် ၎င်းတို့က အမှန်တကယ် ဂရုစိုက်ခြင်းမရှိပေ။ ၎င်းတို့က ‘ထိုအရာများကို ငါမလုပ်။ ထိုအရာများက ငါနှင့် လုံးဝ သက်ဆိုင်ခြင်းမရှိ။ ထိုသို့ပြုမူခြင်းသည် ငါ၏ ကျော်ကြားမှု၊ အကျိုးအမြတ်နှင့် အဆင့်အတန်းအတွက် လိုက်စားခြင်းတွင် မည်သည့်ကောင်းကျိုး ရှိမည်နည်း’ ဟု မိမိတို့ကိုယ်ကို ပြောဆိုကြသည်။ ၎င်းတို့သည် သမ္မာတရားကို လိုက်စားသူမဟုတ်ပေ။ ၎င်းတို့သည် ကျော်ကြားမှု၊ အကျိုးအမြတ်နှင့် အဆင့်အတန်းတို့ကိုသာ ရှာဖွေလိုကြ၏။ ပြီးလျှင် ၎င်းတို့အား ဘုရားသခင် ပေးအပ်ထားသော အလုပ်ကို လုံးဝ လုပ်ဆောင်ခြင်းမရှိပေ။ ထို့ကြောင့် ၎င်းတို့သည် အသင်းတော်အလုပ်ကို လုပ်ဆောင်ရန် လိုအပ်သောအခါ ထွက်ပြေးဖို့ကိုသာ ရွေးချယ်ကြသည်။ ဤအရာက ၎င်းတို့၏ စိတ်နှလုံးထဲတွင် ၎င်းတို့သည် အပြုသဘောဆောင်သောအရာများကို မနှစ်သက်ကြကြောင်းနှင့် သမ္မာတရားကို စိတ်မဝင်စားကြကြောင်း ဆိုလိုပေသည်။ ဤသည်မှာ သမ္မာတရားကို အလွန်အမင်း မနှစ်မြို့ခြင်းနှင့်သက်ဆိုင်သော ရှင်းလင်းသော သရုပ်သကန်တစ်ခုဖြစ်၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) “လူအများစုသည် သမ္မာတရားကို လိုက်စားပြီး လက်တွေ့လုပ်ဆောင်ရန် ဆန္ဒရှိကြသော်လည်း၊ များသောအားဖြင့် ၎င်းတို့သည် ထိုသို့ လုပ်ဆောင်ရန် ဆုံးဖြတ်ချက်နှင့် စိတ်ဆန္ဒ ရှိရုံမျှရှိကြလေသည်။ သမ္မာတရားသည် ၎င်းတို့၏အသက် မဖြစ်လာသေးပေ။ အကျိုးဆက်အနေဖြင့်၊ ဆိုးယုတ်သော အင်အားစုများကို ၎င်းတို့ အမှတ်မထင်တွေ့ရသည့်အခါ သို့မဟုတ် ဆိုးယုတ်သော လူတို့က ဒုစရိုက်မှုများ ကျူးလွန်နေသည် သို့မဟုတ် ခေါင်းဆောင် အတုအယောင်များနှင့် အန္တိခရစ်တို့က အခြေခံသဘောတရားများကို ချိုးဖောက်သည့် နည်းလမ်းဖြင့် အမှုအရာများ လုပ်ဆောင်နေကြ၍ ထိုသို့ဖြင့် အသင်းတော်၏ အမှုကို နှောင့်ယှက်ပြီး ဘုရားသခင် ရွေးကောက်ထားသူတို့ကို အန္တရာယ်ဖြစ်စေသည်ကို ကြုံရသည့်အခါ၊ ၎င်းတို့သည် ထရပ်ပြီး ထုတ်ပြောဖို့သတ္တိ မရှိတော့ပေ။ သင်တို့ သတ္တိမရှိသည့်အချိန်ဆိုသည်မှာ မည်သည့်အရာကို ဆိုလိုသနည်း။ သင်တို့ ကြောက်တတ်သည် သို့မဟုတ် စိတ်ထဲရှိသမျှ မဖော်ပြတတ်ဟု ဆိုလိုသလော။ သို့မဟုတ် သင်က နားမလည်သကဲ့သို့၊ ထုတ်ပြောရဲခြင်း မရှိသောကြောင့် ဖြစ်သလော။ မဟုတ်ပေ။ ဤသည်မှာ အဓိကအားဖြင့် ဖောက်ပြန်ပျက်စီးသော စိတ်သဘောထားများ၏ ဘောင်ခတ်ခြင်းခံရသည့် အကျိုးဆက်ဖြစ်သည်။ သင်ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများထဲမှ တစ်ခုသည် လှည့်ဖြားတတ်သော စိတ်သဘောထားဖြစ်သည်။ သင့်၌ တစ်စုံတစ်ခုဖြစ်ပျက်သောအခါ သင်ပထမဆုံးတွေးသောအရာမှာ သင်၏ ကိုယ်ပိုင် အကျိုးစီးပွားများဖြစ်သည်။ သင်ပထမဆုံး ထည့်တွက်သောအရာမှာ အကျိုးဆက်များ၊ ဤအရာက သင့်အတွက် အကျိုးရှိမရှိဖြစ်သည်။ ဤသည်မှာ လှည့်ဖြားတတ်သောစိတ်သဘောထားမဟုတ်လော။ နောက်ထပ်တစ်ခုမှာ တစ်ကိုယ်ကောင်းဆန်ပြီး ယုတ်သော စိတ်သဘောထားတစ်ခု ဖြစ်သည်။ သင်က၊ ‘ဘုရားအိမ်တော်၏ အကျိုးစီးပွားများ ဆုံးရှုံးခြင်းတစ်ခုသည် ငါနှင့် အဘယ်ပတ်သက်စရာ ရှိသနည်း။ ငါသည် ခေါင်းဆောင်တစ်ဦး မဟုတ်၊ သို့ဖြစ်၍အဘယ်ကြောင့် ငါ ဂရုစိုက်သင့်သနည်း။ ထိုအရာသည် ငါနှင့် မည်သို့မျှ မပတ်သက်ပါ။ ယင်းသည် ငါ၏ တာဝန် မဟုတ်’ ဟု တွေးသည်။ ထိုအတွေးများနှင့် စကားများသည် သင် သတိရှိစွာ တွေးတောသည့် အရာတစ်ခု မဟုတ်သော်လည်း သင်၏မသိစိတ်က ဖြစ်ပေါ်စေခြင်း ဖြစ်ကာ၊ ယင်းသည် လူများ ပြဿနာတစ်ခုကြုံတွေ့သည့်အခါ ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေက ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖော်ထုတ်ခဲ့တယ်။ ကျွန်မက တကယ်ကို တစ်ကိုယ်ကောင်းဆန်ပြီး လှည့်ဖြားတတ်ခဲ့တာ။ ဝင်ဒီက တကယ့်ပြဿနာတွေကို မဖြေရှင်းခဲ့တာ ဒါမှမဟုတ် ကိစ္စအတော်များများမှာ တကယ့်အလုပ်ကို မလုပ်တာအပြင် သူ့လုပ်ရပ်တွေက အသင်းတော်ရဲ့ အကျိုးစီးပွားကို ထိခိုက်နှင့်နေခဲ့တာ ကျွန်မမြင်တာပဲ။ ဒါပေမဲ့ သူကို မမှန်မကန် ကျွန်မတိုင်ကြားမိရင် ညီအစ်ကိုမောင်နှမတွေက ကျွန်မကို မကောင်းထင်ကြမှာ၊ ကျွန်မအထုတ်ခံရမှာကို ကျွန်မ စိုးရိမ်ခဲ့ပြီး ဝင်ဒီကို စိတ်အနှောင့်အယှက်ပေးပြီး ကျွန်မတို့ဆက်ဆံရေး ထိခိုက်ကုန်လို့ ရှေ့ဆက် အဆင်ပြေဖို့ ခက်သွားမှာ ပိုတောင် ကြောက်ခဲ့တယ်။ ဒါကြောင့် သူ့ကို တိုင်ကြားဖို့ ကျွန်မ မလိုမလားဖြစ်ခဲ့တယ်။ ကိုယ့်ကိုယ်ကိုယ်နဲ့ ကိုယ်ကျိုးစီးပွားကို ကာကွယ်ဖို့ မြင်ခဲ့တဲ့ ပြဿနာတွေနဲ့ပတ်သက်ပြီး ကျွန်မ ဆက်နှုတ်ဆိတ်နေခဲ့တယ်။ သမ္မာတရားကို လက်တွေ့မလုပ်ခဲ့ဘူး၊ အသင်းတော် အလုပ်ကို လုံးဝ မကာကွယ်ခဲ့ဘူး။ အဲဒါက ဘုရားအတွက် တကယ်ကို စက်ဆုပ်စရာ၊ မုန်းစရာပဲ။ ဝင်ဒီက သူ့လုပ်ရပ်တွေမှာ စည်းမျဉ်းကင်းမဲ့ခဲ့ပုံ၊ သူ့အလုပ်မှာ ဦးစားပေးရမဲ့အရာတွေကို မခွဲခြားနိုင်ခဲ့တဲ့ပြင် တကယ့်အလုပ် မလုပ်နိုင်ခဲ့ပုံကို ကျွန်မစဉ်းစားမိတဲ့အခါ သူက အယောင်ဆောင် ခေါင်းဆောင်တစ်ယောက်ဖြစ်တာကို ၁၀၀% မသေချာနိုင်ခဲ့ပေမဲ့ သူ့ပြဿနာတွေက ညီအစ်ကို မောင်နှမတွေရဲ့ အသက်ဝင်ရောက်မှုနဲ့ အသင်းတော်အလုပ်ကို ထိခိုက်နှင့်နေခဲ့တာ ကျွန်မ မြင်နိုင်ခဲ့တယ်။ ဒီပြဿနာတွေကို အထက်ခေါင်းဆောင်တွေဆီ ကျွန်မ မြန်နိုင်သမျှမြန်မြန် တိုင်ကြားသင့်တယ်။ သူတို့တွေ အခြေအနေ နားလည်ပြီး စုံးစမ်းအတည်ပြုနိုင်အောင်ပေါ့။ သူက အယောင်ဆောင် ခေါင်းဆောင်ဖြစ်တာ ခိုင်မာသွားရင် စည်းမျဉ်းတွေအတိုင်း အထုတ်ခံရသင့်တယ်။ သူ့အလုပ်မှာ သွေဖည်မှုတချို့ ရှိတာသက်သက်ဆိုရင် ခေါင်းဆောင်တွေက ဒီပြဿနာတွေနဲ့ပတ်သက်လို့ မိတ်သဟာယပြုရာကနေ သူ့ကို ကူညီလို့ရတယ်လေ။ မဟုတ်လို့ကတော့ သူဒီလို ဆက်အလုပ်လုပ်နေရင် အသင်းတော်အလုပ် နှောင့်နှေးပြီး ညီအစ်ကို မောင်နှမတွေရဲ့ အသက်ဝင်ရောက်မှု ထိခိုက်မှာပဲ။ ဒါပေမဲ့ ဝင်ဒီရဲ့ ပြဿနာတွေက ကျွန်မနဲ့ တိုက်ရိုက် မဆက်စပ်ဘူး၊ ပြီးတော့ အဲဒါတွေကို တလွဲတိုင်ကြားတာက ကျွန်မရဲ့ ကိုယ်ပိုင် ဝင့်ဝါမှုနဲ့ အနာဂတ်ကို ထိခိုက်နစ်နာစေမယ်လို့ အရင်က ကျွန်မ ထင်ခဲ့တယ်။ သူ့ပြဿနာတွေကို ကျွန်မ မရိပ်စားမိခဲ့တော့ “အဲဒါတွေကို ငါမရိပ်စားမိခဲ့တဲ့အပြင် တလွဲတိုင်မိမှာ စိုးတယ်” ဆိုတာကို ဆင်ခြေအဖြစ် သုံးပြီး အထက်ခေါင်းဆောင်တွေဆီ သူ့ကို မတိုင်ခဲ့ဘူး။ သူက တကယ့်အလုပ်ကို မလုပ်တဲ့ အယောင်ဆောင် ခေါင်းဆောင် တကယ်ဟုတ်ရင် တခြားညီအစ်ကို မောင်နှမတွေက သူ့ကို တိုင်မှာပါဆိုတဲ့ ဆင်ခြေကိုလဲ ကျွန်မပေးခဲ့တယ်။ ကျွန်မက “စိတ်အနှောင့်အယှက်ပေးတဲ့ ကိစ္စ” ကို တခြားလူတွေပေါ် တွန်းတင်ပြီး သူရဲဘောကြောင်သူလို ပုန်းချင်ခဲ့တယ်။ ဝင်ဒီနဲ့ ကျွန်မရဲ့ ဆက်ဆံရေးကို ထိန်းသိမ်းဖို့၊ ကျွန်မရဲ့ ကိုယ်ပိုင်ဝင့်ဝါမှု၊ ရှေ့ရေးနဲ့ ကံကြမ္မာတွေကို ကာကွယ်ဖို့ အသင်းတော်ရဲ့ အကျိုးစီးပွားကို လုံးဝ မစဉ်းစားခဲ့ဘူး၊ အသင်းတော်အလုပ်ကို လုံးဝ မကာကွယ်ခဲ့ဘူး။ ကျွန်မ အရမ်းအရမ်းကို တစ်ကိုယ်ကောင်းဆန်ပြီး လှည့်ဖြားတတ်ခဲ့တာပါ။ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”၊ “အသိတရားရှိသော လူများသည် မိမိကိုယ်ကို ကာကွယ်ရာတွင် တော်၍ အပြစ်တင်ခံရမှုမှ လွတ်မြောက်ရန်သာ ကြိုးစားသည်” ဆိုတာနဲ့ “ပုဂ္ဂိုလ်ရေးအရ မထိခိုက်ပါက အကြောင်းကိစ္စများကို လက်လွှတ်လိုက်ပါ” ဆိုတဲ့ စာတန်ရဲ့ အတွေးအခေါ်တွေကို လိုက်လျှောက်ခဲ့တယ်။ ဒီအရာတွေက ကျွန်မစိတ်နှလုံးထဲ နက်နက်ရှိုင်းရှိုင်း အမြစ်စွဲနေပြီး အတွေးတွေကို စိုးမိုးထားတော့ ကျွန်မဟာ ပြောဆိုလုပ်ကိုင်တာတွေမှာ တစ်ကိုယ်ရေ အကျိုးအမြတ်တွေကို အမြဲစဉ်းစားရင်း သတိထားလွန်ပြီး မပြတ်မသား ဖြစ်လာခဲ့တယ်။ ခေါင်းဆောင်တစ်ယောက်နဲ့ဆိုင်တဲ့ ပြဿနာတွေ ကျွန်မတွေ့ချိန်မှာတောင် သူ့ကို တိုင်ဖို့ မလိုလားခဲ့ဘူး။ အသင်းတော်ရဲ့ အကျိုးစီးပွား ထိခိုက်နေချိန်မှာ ဖြစ်ပျက်သမျှကို ဒီတိုင်း ထိုင်ကြည့်နေခဲ့တယ်။ စာတန်ဆန်တဲ့ စိတ်သဘောထား၊ အတွေးအခေါ်တွေနဲ့ အသက်ရှင်တာက ကျွန်မကို တကယ် စက်ဆုပ်စရာနဲ့ ရွံစရာဖြစ်စေခဲ့တဲ့အပြင် ကျွန်မက ဂုဏ်သိက္ခာ ဒါမှမဟုတ် လူသား ပုံသဏ္ဌာန် လုံးဝ ကင်းမဲ့တာကို မြင်ခဲ့ရတယ်။ ဒီပုံစံနဲ့ ကျွန်မ ဆက်နေပြီး နောင်တမရရင် ဘုရားရဲ့ ပစ်ပယ်ပြီး ဖယ်ရှားရှင်းလင်းတာကိုပဲ ခံရမှာပဲ။ ဒီအတွေးတွေကြောင့် ကျွန်မကြောက်လန့်သွားပြီး စာတန်ဆန်တဲ့ စိတ်သဘောထားရဲ့ အချုပ်အနှောင်တွေကနေ အမြန် ရုန်းထွက်ရမယ်၊ အဲဒါရဲ့ ထိန်းချုပ်တာကို ခံလို့မရတော့ဘူးဆိုတာ သဘောပေါက်ခဲ့တယ်။

ကျွန်မသုံးသပ်တဲ့အခါ ကျွန်မမှာ မှားယွင်းတဲ့ အမြင်ရှုထောင့်တစ်ခု ရှိခဲ့တာကိုလဲ သဘောပေါက်ခဲ့တယ်။ ကျွန်မက ကိစ္စတွေကို မှန်မှန်ကန်ကန်၊ ပြည့်ပြည့်စုံစုံ မမြင်မှာကို စိုးရိမ်ခဲ့ပြီး တစ်ခုခုကို တလွဲ တိုင်ကြားမိခဲ့ရင် နှောင့်ယှက်မှုတွေနဲ့ အဖျက်အမှောင့်တွေ ဖြစ်စေမှာကို စိုးရိမ်ခဲ့တယ်။ ဒါကြောင့် ဝင်ဒီရဲ့ ပြဿနာတွေကို မတိုင်ကြားရဲခဲ့ဘူး။ နောက်ပိုင်း ကိုယ့်စိတ်နှလုံးကို ငြိမ်အောင်ထားပြီး တွေးဆခဲ့တယ်။ “ဒီအမြင်ရှုထောင့်က မှန်ရဲ့လား။ သမ္မာတရား စည်းမျဉ်းတွေနဲ့ ကိုက်ညီရဲ့လား” လို့ပေါ့။ ဒီဘုရားနှုတ်ကပတ်တော်တွေကို ကျွန်မသတိရသွားတယ်။ “ဘုရားသခင်၏ အိမ်တော်က ရာထူးတိုးမြှင့်ပြီး ပျိုးထောင်ပေးထားသော ပါရမီရှိသော လူများသည် ရာထူးတိုးမြှင့်ခြင်းနှင့် ပျိုးထောင်ခြင်းအချိန်ကာလတွင်၊ သို့မဟုတ် ရာထူးတိုးမြှင့်ခြင်းနှင့် ပျိုးထောင်ခြင်းအချိန်ကာလမတိုင်မီတွင် သူ၏အလုပ်ကို တာဝန်ယူဆောင်ရွက်နိုင်စွမ်း၊ သူ၏တာဝန်ကို ကောင်းစွာ ထမ်းဆောင်နိုင်စွမ်း လုံလောက်စွာရှိသည်ဟု ညွှန်းဆိုသလော။ မညွှန်းဆိုပေ။ ထို့ကြောင့် ပျိုးထောင်ခြင်းအချိန်ကာလတွင် ဤလူတို့သည် ပြုပြင်ခြင်း၊ တရားစီရင်ခြင်းနှင့် ပြစ်တင်ဆုံးမခြင်း၊ ဖော်ထုတ်ခြင်းနှင့် ထုတ်ပယ်ခြင်းကိုပင် တွေ့ကြုံရမည်မှာ ရှောင်လွှဲ၍ မရနိုင်ပေ။ ဤသည်မှာ ပုံမှန်ဖြစ်၏၊ ဤသည်မှာ လေ့ကျင့်ပေးခြင်းနှင့် ပျိုးထောင်ပေးခြင်းဖြစ်သည်။ ရာထူးတိုးမြှင့်ပြီး ပျိုးထောင်ခြင်းခံရသောသူတို့အပေါ် လူတို့သည် ကြီးမားသော မျှော်လင့်ချက်များ၊ သို့မဟုတ် လက်တွေ့မကျသော တောင်းဆိုမှုများ မထားရှိရပေ။ ဤသည်မှာ ကျိုးကြောင်းသင့်လျော်မှု ရှိမည်မဟုတ်၊ ၎င်းတို့အပေါ် မတရားရာလည်း ကျပေမည်။ သင်တို့သည် ၎င်းတို့၏ အလုပ်ကို ကြီးကြပ်နိုင်သည်။ ၎င်းတို့၏ အလုပ်လမ်းကြောင်းတွင် အခြေခံသဘောတရားများကို ချိုးဖောက်သည့် ပြဿနာများ၊ သို့မဟုတ် အမှုကိစ္စများကို သင် ရှာဖွေတွေ့ရှိလျှင် ဤကိစ္စများကို ဖြေရှင်းရန်အတွက် ပြဿနာကို ထုတ်ဖော်ပြောဆိုပြီး သမ္မာတရားကို ရှာဖွေနိုင်သည်။ သင်မလုပ်သင့်သည့်အရာမှာ ၎င်းတို့ကို အကဲဖြတ်ခြင်း၊ ရှုတ်ချခြင်း၊ တိုက်ခိုက်ခြင်း၊ သို့မဟုတ် ကြဉ်ခြင်းတို့ဖြစ်သည်။ အဘယ်ကြောင့်ဆိုသော် ၎င်းတို့သည် ပျိုးထောင်ခြင်းကာလတွင်သာ ရှိနေသောသူများ ဖြစ်နေ၍ ၎င်းတို့ကို စုံလင်ဖြောင့်မတ်သောလူများအဖြစ်၊ သို့မဟုတ် သမ္မာတရား စစ်မှန်မှုကို ပိုင်ဆိုင်သောသူများအဖြစ် ရှုမြင်ရန် မဆိုထားနှင့်၊ စုံလင်အောင် ပြုခြင်းခံရပြီးဖြစ်သောသူများအနေဖြင့်ပင် မရှုမြင်သင့်ပေ။...ဤသို့ဆိုလျှင် ထိုသူတို့အပေါ် အကျိုးအကြောင်း အသင့်လျော်ဆုံး ဆက်ဆံနည်းမှာ အဘယ်နည်း။ ထိုသူတို့ကို သာမန်လူများအဖြစ် မှတ်ယူရန်ဖြစ်ပြီး ပြဿနာတစ်ခုနှင့်ပတ်သက်၍ လူတစ်ဦးကို ရှာဖွေရန် လိုအပ်သည့်အခါတွင် ၎င်းတို့နှင့် မိတ်သဟာယဖွဲ့ပြီး တစ်ယောက်၏ အားသာချက်ထံမှ တစ်ယောက်သင်ယူရန်၊ အချင်းချင်း အားဖြည့်ပေးရန်ဖြစ်သည်။ ထို့အပြင် ခေါင်းဆောင်များ၊ အမှုဆောင်များသည် တကယ့်အလုပ်ကို လုပ်ဆောင်ခြင်းရှိမရှိ၊ ပြဿနာများကို ဖြေရှင်းရန် သမ္မာတရားကို အသုံးပြုနိုင်ခြင်းရှိမရှိကို ကြီးကြပ်ရန်မှာ လူတိုင်း၏ တာဝန်ဖြစ်သည်။ ဤအရာတို့သည် ခေါင်းဆောင်၊ သို့မဟုတ် အမှုဆောင်တစ်ယောက်က စံနှုန်းပြည့်ခြင်း ရှိမရှိဆိုသည်ကို တိုင်းတာရန် စံနှုန်းများ၊ စည်းမျဉ်းများဖြစ်သည်။ ခေါင်းဆောင်၊ သို့မဟုတ် အမှုဆောင်တစ်ယောက်သည် ကိုင်တွယ်ဖြေရှင်းခြင်း၊ အထွေထွေပြဿနာများကို ဖြေရှင်းခြင်းကို စွမ်းဆောင်နိုင်လျှင် ၎င်းတို့သည် အရည်အချင်းရှိသည်။ သို့သော် သာမန်ပြဿနာများကိုပင် ကိုင်တွယ်ပြီး မဖြေရှင်းနိုင်လျှင် ခေါင်းဆောင်၊ သို့မဟုတ် အမှုဆောင်တစ်ယောက်ဖြစ်ဖို့ မသင့်တော်သကဲ့သို့ ၎င်း၏ ရာထူးမှ အလျင်အမြန် ဖယ်ရှားရမည်ဖြစ်သည်။ အခြားလူတစ်ယောက်ကို ရွေးချယ်ရမည်ဖြစ်ပြီး ဘုရားအိမ်တော်၏ အလုပ်ကို မနှောင်းနှေးစေရ။ ဘုရားအိမ်တော်၏အလုပ်ကို နှောင့်နှေးစေခြင်းသည် မိမိကိုယ်ကိုနှင့် သူတစ်ပါးတို့ကို ထိခိုက်စေခြင်းဖြစ်သည်။ မည်သူ့အတွက်မျှ မကောင်းပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) ခေါင်းဆောင်တွေနဲ့ အမှုဆောင်တွေကို ကိုင်တွယ်ဖြေရှင်းခြင်းနဲ့ဆိုင်တဲ့ စည်းမျဉ်းတွေကို ဘုရားနှုတ်ကပတ်တော်တွေကနေ ကျွန်မနားလည်သွားတယ်။ ခေါင်းဆောင်နဲ့ အမှုဆောင်တွေက လေ့ကျင့်တဲ့ ကာလမှာပဲ ရှိသေးတယ်။ သူတို့က ကယ်တင်ခြင်း ဒါမှမဟုတ် စုံလင်ခြင်း မရသေးတဲ့အပြင် သူတို့လဲ ဖောက်ပြန်ပျက်စီးတဲ့ လူတွေပဲ။ သူတို့ကို ကျွန်မတို့ မှန်မှန်ကန်ကန် ဆက်ဆံဖို့လိုတယ်။ လေ့ကျင့်တဲ့ ကာလတိုတောင်းလို့ ခေါင်းဆောင်တစ်ယောက်က ဖောက်ပြန်ပျက်စီးမှုကိုပဲ ထုတ်ဖော်ပြရင် ဒါမှမဟုတ် အလုပ်သွေဖည်မှုတွေရှိပြီး အဲဒါက ကြီးမားတဲ့ ပြဿနာတွေ မဟုတ်ရင် သူတို့ကို ချစ်ခြင်းနဲ့ ကူညီ၊ ပြုပြင်ပေးသင့်တယ်။ ဒါပေမဲ့ ခေါင်းဆောင် ဒါမှမဟုတ် အမှုဆောင်တစ်ယော်က ညံ့ဖျင်းတဲ့ အစွမ်းအစရှိရင်၊ အလုပ်စွမ်းဆောင်ရည် ကင်းမဲ့တဲ့အပြင် တကယ့် အလုပ်မလုပ်နိုင်ရင်၊ ဒါမှမဟုတ် ခေါင်းဆောင်တစ်ယောက်က သူ့လူ့သဘာဝမှာ ပြဿနာတွေရှိပြီး လမ်းမှားကို လျှောက်ရင်၊ တကယ့် အလုပ်ကို မလုပ်ရင် အဲဒီလို ခေါင်းဆောင်တစ်ယောက်ကို ဆက်အသုံးပြုတာက ညီအစ်ကို မောင်နှမတွေရဲ့ အသက်ဝင်ရောက်မှုနဲ့ အသင်းတော်အလုပ်ကို နှောင့်နှေးစေမှာပဲ။ အဲဒီလို အယောင်ဆောင် ခေါင်းဆောင်တွေကို ရှာတွေ့တဲ့အခါ သူတို့ကို ကျွန်မတို့ ဖော်ထုတ်၊ တိုင်ကြားသင့်တယ်။ တစ်ခုခုကို ရှင်းရှင်းလင်းလင်း မမြင်နိုင်ရင် ကျွန်မတို့ ဒီအတိုင်း အခံ့သားထိုင်ပြီး လျစ်လျူရှုလို့ရတယ် ဒါမှမဟုတ် သမ္မာတရားကို လက်တွေ့လုပ်စရာ မလိုဘူးလို့ ဘုရားက လုံးဝ မပြောခဲ့ဘူး။ အဲဒီအစား ကျွန်မတို့ ရှင်းရှင်းလင်းလင်း မသိမြင်နိုင်တဲ့ အခက်အခဲတွေနဲ့ ပြဿနာတွေအတွက် မိတ်သဟာယပြုဖို့ သမ္မာတရား နားလည်တဲ့သူတွေကို ရှာသင့်တယ်၊ သမ္မာတရား စည်းမျဉ်းတွေကို ရှာသင့်တယ်၊ ဒါမှမဟုတ် ဒီအရာတွေကို အထက်ခေါင်းဆောင်တွေဆီ တိုင်ကြားသင့်တယ်။ တစ်ခုခုကို ကျွန်မတို့ တလွဲတိုင်မိရင်တောင် ကိစ္စမရှိဘူး။ အရေးအကြီးဆုံးကတော့ ပြဿနာတွေ ပြေလည်သွားဖို့ပဲ။ ကျွန်မတို့က တစ်ခုခုကို ရှင်းရှင်းလင်းလင်း မမြင်နိုင်လို့ ဒါမှမဟုတ် တစ်ခုခုကို တလွဲတိုင်ကြားမိမှာကို ကြောက်လို့ ဒီအတိုင်း အခံ့သားထိုင်ပြီး ဘာမှမလုပ်တဲ့အပြင် အဖြစ်အပျက်တွေက သူ့ဘာသာဖြစ်ရင်းနဲ့ အသင်းတော်ရဲ့ အကျိုးစီးပွားကို ထိခိုက်ပြီး အသင်းတော် အလုပ်ကို နှောင့်နှေးစေပြီးတော့ အခြေအနေက ပိုဆိုသွားခဲ့ရင် တစ်ခုခုပြောဖို့ အရမ်းနောက်ကျသွားမှာ၊ ထိခိုက်နစ်နာမှုကလဲ ပြင်မရဖြစ်လာလိမ့်မယ်။ အရင်က ဘယ်အရာတွေကို နှောင့်ယှက်မှုနဲ့ အဖျက်အမှောင့်လို့ မှတ်နိုင်သလဲ ကျွန်မ မရှင်းခဲ့ပေမဲ့ နောက်ပိုင်း ရှာဖွေပြီး မိတ်သဟာယပြုရာကတစ်ဆင့် ကျွန်မ ပိုနားလည်သွားတယ်။ လူတစ်ယောက်ရဲ့ လုပ်ရပ်ကို နှောင့်ယှက်မှုနဲ့ အဖျက်အမှောင့်အနေနဲ့ ထည့်တွက်လို့ ရမရဆိုတာက သူရည်ရွယ်ချက်တွေ မှန်မမှန်ဆိုတာနဲ့ သူတိုင်ကြားတဲ့ ပြဿနာတွေက မှန်မမှန်၊ အသင်းတော်ရဲ့ အကျိုးစီးပွား ဒါမှမဟုတ် စည်းမျဉ်းတွေ ပါဝင်ခြင်းရှိမရှိဆိုတဲ့အပေါ် အဓိက မူတည်တယ်။ သူ့ရည်ရွယ်ချက်တွေ မှန်ရင်၊ တိုင်ကြားထားတဲ့အရာက မှန်ပြီး အသင်းတော်ရဲ့ အကျိုးစီးပွားကို ကာကွယ်ဖို့အတွက်ဖြစ်ရင် ခေါင်းဆောင်တစ်ယောက်က အဲဒီအချိန်မှာ အယောင်ဆောင် ဟုတ်မဟုတ်ဆိုတာကို သူမမြင်ရင်တောင် အချက်အလက်တွေကို အခြေခံပြီး သူမြင်တဲ့ ပြဿနာတွေကို တိုင်ကြားတာက အသင်းတော်အလုပ်ကို ကာကွယ်တာဖြစ်ပြီး အနှောင့်အယှက်နဲ့ အဖျက်အမှောင့် မဟုတ်ဘူး။ ဒါပေမဲ့ သူရည်ရွယ်ချက်တွေ မှားပြီး သူ့မှာ တန်ခိုးအာဏာအတွက် ပြိုင်ဆိုင်တာ၊ တစ်ဆိတ်ကို တစ်အိတ်လုပ်ဖို့ ခေါင်းဆောင်တွေကို ဖြုတ်ချပြီး သူတို့နေရာကို ယူဖို့အတွက် ခေါင်းဆောင်တွေရဲ့ အလုပ်သွေဖည်မှုတွေကို မလွတ်တမ်း အသုံးချတာ ဒါမှမဟုတ် ခေါင်းဆောင်ဆီက ပြုပြင်မှုကြောင့် မကျေမချမ်းမှုထားရှိတာ ကိုယ်ရေးကိုယ်တာ မကျေနပ်ချက်တွေကို ဖွင့်ချဖို့အတွက် ခေါင်းဆောင်ကို တိုက်ခိုက်ပြီး ဝေဖန်ဖို့ အပြစ်တွေရှာပြီး အချက်အလက်တွေကို လိုရာဆွဲ မမှန်မကန်ပြောတာ၊ ဒါမှမဟုတ် ခေါင်းဆောင်ကို သူကိုယ်တိုင်ရဲ့ မာနထောင်လွှားတဲ့ စိတ်သဘောထားအတိုင်း ချစ်တီးခေါင်းသန်းရှာလုပ်တာ၊ ခေါင်းဆောင်ရဲ့ ဖောက်ပြန်ပျက်စီးမှု ထုတ်ဖော်ပြချက်တွေ၊ သူတို့တာဝန်တွေမှာရှိတဲ့ သွေဖည်မှုတွေ၊ ပြဿနာတွေ၊ ချို့တဲ့မှုတွေ၊ အားနည်းချက်တွေကို မလွတ်တမ်း အသုံးချတာအပြင် အချိန်တိုင်းမှာ ကန့်ကွက်ချက်တွေ တင်ပြပြီး လက်မလွှတ်ဘဲ ဩဇာရှာတွေ့ဖို့ ကြိုးစားတာတွေလို ဖုံးကွယ်ထားတဲ့ ရည်ရွယ်ချက်တွေရှိရင် ဒါက အဖျက်အမှောင့်နဲ့ နှောင့်ယှက်မှု မည်တယ်။ ဒါကို သဘောပေါက်သွားတော့ ပုံမှန် ရှာဖွေပြီး ပြဿနာတွေ တိုင်တာနဲ့ နှောင့်ယှက်ပြီး အဖျက်အမှောင့် လုပ်တာကြားက ခြားနားချက်အပေါ် ကျွန်မ ပိုသိနားလည်မှုရခဲ့တယ်။

စည်းမျဉ်းတွေကို နားလည်သွားတဲ့နောက်မှာ ဝင်ဒီရဲ့ ပြဿနာတွေကို ကျွန်မ ထပ်တွေးမိတယ်။ ညံ့ဖျင်းတဲ့ လူ့သဘာဝကို သူအသက်ရှင်နေထိုင်တာဟာ ကြီးမားတဲ့ ပြဿနာ မဟုတ်လို့ အခွင့်အခါကောင်းမှာ သင့်တော်တဲ့ လမ်းညွှန်ကူညီမှုပေးပြီး ဖြေရှင်းလို့ရတယ်။ ဒါပေမဲ့ သူ့ရဲ့ အလျင်စလိုဖြစ်ပြီး စည်းမျဉ်းမရှိတဲ့ စီစဉ်ပေးမှုတွေက ညီအစ်ကို မောင်နှမတွေရဲ့ တာဝန်နဲ့ အသင်းတော်အလုပ်ကို အဖျက်အမှောင့်လုပ်ခဲ့တယ်။ သူက သူ့ရဲ့ အဓိကတာဝန်တွေကိုလဲ အာရုံမစိုက်ခဲ့ဘူး၊ စစ်မှန်တဲ့ ဝန်တာထားစိတ် ကင်းမဲ့ပြီး သူကြီးကြပ်တဲ့အလုပ်မှာ ရလဒ်တွေ မရနိုင်ခဲ့တဲ့အပြင် ညီအစ်ကို မောင်နှမတွေရဲ့ အခြေအနေတွေနဲ့ ပြဿနာတွေကို မဖြေရှင်းခဲ့ဘူး။ ဒီကိစ္စတွေက တကယ့်အလုပ်ကို သူလုပ်နိုင်ခြင်းရှိမရှိ၊ လုပ်ထားခြင်းရှိမရှိဆိုတာတွေနဲ့ ဆက်စပ်တယ်။ ဒီအရာတွေကို ကျွန်မ ရှင်းရှင်းလင်းလင်း မမြင်နိုင်ခဲ့တဲ့အပြင် သူ့ကို အယောင်ဆောင် ခေါင်းဆောင်အနေနဲ့ အမည်မတပ်နိုင်ပေမဲ့ တိုင်ကြားချက်လုပ်ပြီး လမ်းညွှန်မှု ရှာလို့ရတယ်။ ကျွန်မရဲ့ ရည်ရွယ်ချက်က သူ့ကို အခက်တွေ့အောင်လုပ်ဖို့ ဒါမှမဟုတ် သူ့အပေါ် ဩဇာရဖို့ မဟုတ်တဲ့အတွက် ဒီလိုလက်တွေ့လုပ်တာက သင့်တော်တယ်။ ကျွန်မက ဒီကိစ္စကို ဖြစ်သလိုပြီးသွားစေဖို့အတွက် “တစ်ခုခုကို ရှင်းရှင်းလင်းလင်း မမြင်နိုင်ရင် အဲဒါကို တလွဲတိုင်ကြားတာက အဖျက်အမှောင့်နဲ့ အနှောင့်အယှက်ဖြစ်စေမယ်” ဆိုတာကို ဆင်ခြေအနေနဲ့ သုံးလို့မရဘူး။ အဲဒါက အသင်းတော်အလုပ်အတွက် တာဝန်မဲ့ရာကျမှာဖြစ်ပြီး အသင်းတော်ရဲ အကျိုးစီးပွားကို မကာကွယ်တဲ့၊ သမ္မာတရားကို လက်တွေ့မလုပ်တဲ့ သရုပ်သကန်တစ်ခု ဖြစ်မှာပဲ။

နောက်ပိုင်းမှာ ဘုရားနှုတ်ကပတ်တော်တွေကနေ နောက်တစ်ပိုဒ်ကို ကျွန်မဖတ်ခဲ့တယ်။ “သမ္မာတရားသည် သင့်တွင် အသက်ဖြစ်လာပြီးသည်နှင့် သင်သည် ဘုရားသခင်အပေါ် ပြစ်မှားစော်ကားသော၊ ဘုရားသခင်အား မကြောက်ရွံ့သော၊ မိမိ၏တာဝန်ထမ်းဆောင်ရာတွင် ဝတ်ကျေတမ်းကျေ ပြုသော၊ သို့မဟုတ် အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်သောသူကို သတိပြုမိသောအခါ သင်သည် သမ္မာတရားစည်းမျဉ်းနှင့်အညီ တုံ့ပြန်လိမ့်မည်။ ထိုသူအား လိုအပ်သလို ခွဲခြားပြီး ဖော်ထုတ်နိုင်လိမ့်မည်။...သင်သည် ဘုရားသခင်ကို အမှန်တကယ် ယုံကြည်သူတစ်ဦးဖြစ်လျှင်၊ သင် သမ္မာတရားနှင့် အသက် မရရှိသေးလျှင်ပင် အနည်းဆုံးအနေဖြင့် သင်သည် ဘုရားသခင်၏ဘက်မှ စကားပြောကာ ပြုမူလိမ့်မည်။ ဘုရားအိမ်တော်၏ အကျိုးစီးပွားများ ထိခိုက်နေသည်ကို သင်မြင်သည့်အခါ အနည်းဆုံးအနေဖြင့် သင်သည် အကြောင်းမဲ့သက်သက် ရပ်နေမည် မဟုတ်ပေ။ သင် မသိကျိုးကျွန်ပြုလိုသည့်ဆန္ဒရှိသည့်အခါတွင် သင်သည် အပြစ်ရှိသည်ဟု ခံစားရမည် ဖြစ်ပြီး အနေရခက်လိမ့်မည်၊ ပြီးလျှင် ‘ဘုရားသခင့်အိမ်တော်၏ အကျိုးစီးပွားများ မထိခိုက်စေရန်နှင့် အသင်းတော်အသက်တာ အနှောင့်အယှက် မဖြစ်စေဖို့အလို့ငှာ၊ ငါ ဤနေရာတွင် ထိုင်ပြီး မည်သည့်အရာမျှ မလုပ်ဆောင်ဘဲ နေ၍မရချေ၊ ငါ ထရပ်ပြီး တစ်စုံတစ်ခု ပြောရမည်၊ ငါတာဝန်ယူရမည်။ ဤဆိုးယုတ်သော အပြုအမူကို ငါ ဖော်ထုတ်ရမည်၊ ငါ တားရမည်’ ဟု သင့်ကိုယ်သင် ပြောလိမ့်မည်။ သမ္မာတရားက သင်၏ အသက်ဖြစ်လာလျှင်၊ သင်၌ ဤသတ္တိနှင့် သန္နိဋ္ဌာန် ရှိပြီး ကိစ္စရပ်ကို လုံးဝ သိနားလည်နိုင်စွမ်း ရှိလိမ့်မည်သာမက၊ ဘုရားသခင်၏အမှုနှင့် သူ၏အိမ်တော် အကျိုးစီးပွားများအတွက် ယူသင့်သည့် တာဝန်ကိုလည်း သင် ဖြည့်ဆည်းလိမ့်မည် ဖြစ်ပြီး ထိုသို့ဖြင့် သင်၏ တာဝန်သည် ကျေပွန်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ သမ္မာတရား စစ်မှန်မှုတွေ ရှိတဲ့သူတွေက ဘုရားကိုကြောက်တဲ့ စိတ်နှလုံး ပိုင်ဆိုင်ကြတယ်။ အခြေအနေတွေနဲ့ ရင်ဆိုင်ရတဲ့အခါ သူတို့က သမ္မာတရား စည်းမျဉ်းတွေအတိုင်း ပြုမူကြတယ်။ အသင်းတော်ရဲ့ အကျိုးစီးပွားကို ထိခိုက်တဲ့ ပြဿနာတွေ ဒါမှမဟုတ် အသင်းတော် အလုပ်ကို နှောင့်ယှက်ပြီး အဖျက်အမှောင့်လုပ်တဲ့ ပြဿနာတွေကို မြင်တဲ့အခါ သူတို့က ရပ်ကြည့်မနေဘူး ဒါမှမဟုတ် လျစ်လျူမရှုဘူး။ တခြားလူတွေနဲ့ သူတို့ရဲ့ ဆက်ဆံရေး ထိန်းသိမ်းတာ ဒါမှမဟုတ် သူတို့ကိုယ်ပိုင် အကျိုးစီးပွား ကာကွယ်တာကို ဦးစားမပေးဘူး။ အဲဒီအစား အသင်းတော်ရဲ့ အကျိုးစီးပွားနဲ့ အလုပ်ကို ကာကွယ်ရေးအပေါ် အာရုံစိုက်ကြတယ်။ သူတို့က အပျက်သဘောဆောင်တဲ့ အရာတွေကို ဖော်ထုတ်ပြီး စည်းမျဉ်းတွေအတိုင်း ပြုမူဖို့ သတ္တိရှိကြတယ်။ ပြီးတော့ ဝန်တာစိတ်ရှိပြီး သူတို့တာဝန်တွေမှာ တာဝန်ယူတတ်ကြတယ်။ အခု ဝင်ဒီနဲ့ပတ်သက်တဲ့ ပြဿနာတွေကို ကျွန်မမြင်အောင် ဘုရားက စီစဉ်ပေးပြီးပြီဖြစ်လို့ အဲဒါတွေကို ကျွန်မလိုက်စစ်ပြီး ဖြေရှင်းရမဲ့ တာဝန်ရှိတယ်။ ကျွန်မ မသိကျိုးကျွန်ပြုလို့ မရဘူး။ ဒီပြဿနာတွေကို ကျွန်မဖော်ထုတ်ပြီး အထက်ခေါင်းဆောင်တွေဆီကနေ လမ်းညွှန်မှုရှာရမယ်။ ညီအစ်ကို မောင်နှမတွေက ကျွန်မကို ဘယ်လိုပဲ မြင်ကောင်းမြင်ပါစေ၊ ဒါမှမဟုတ် ဖိနှိပ်ညဉ်းဆဲမှုကို ကျွန်မရင်ဆိုင်ရနိုင်ခြေ ရှိပါစေ သမ္မာတရား စည်းမျဉ်းတွေအတိုင်း ကျွန်မ ပြုမူရမယ်။ ဘုရားကို ကျွန်မ ယုံကြည်ချက်ရှိသင့်ပြီး သူ့ရဲ့ ဖြောင့်မတ်ခြင်းကို ယုံကြည်သင့်တယ်။ စိတ်ထဲမှာ အဲလိုတွေးပြီး ကိုယ့်စိုးရိမ်စိတ်တွေကို ကျွန်မလက်လွှတ်လိုက်တယ်။ နောက်ပိုင်းမှာ ပြဿနာတွေကို တိုင်ကြားဖို့ အထက်ခေါင်းဆောင်ဆီ ကျွန်မချဉ်းကပ်ခဲ့တယ်။ ခေါင်းဆောင်က ကျွန်မမြင်ခဲ့သမျှကို ပွင့်ပွင့်လင်းလင်း ပြောဖို့ အားပေးရင်းနဲ့ စိတ်ရှည်ရှည်ထားပြီး သေချာနားထောင်ပေးခဲ့တယ်။ ဘုရားအိမ်တော်က အယောင်ဆောင် ခေါင်းဆောင်တွေနဲ့ အန္တိခရစ်တွေကို တကယ်ဖော်ထုတ်ပြီး တိုင်ကြားနိုင်သူတွေကို အထူးအားပေးထောက်ခံတယ်ဆိုတာနဲ့ အဲဒီလိုလူတွေကြောင့် ဘုရားက စိတ်သက်သာရာရတယ်လို့ သူက ပြောတယ်။ ဒါကြောင့် ဝင်ဒီရဲ့ ပြဿနာတွေအားလုံးကို ကျွန်မ အသေးစိတ်ပြောလိုက်တယ်။ ခေါင်းဆောင်ကလဲ ဝင်ဒီနဲ့ပတ်သက်ပြီး ပြဿနာတွရှိတယ်လို့ ခံစားရတယ်။ ဝင်ဒီ့အလုပ်ကို သူစစ်ဆေးတိုင်း ဝင်ဒီက အပြုသဘောဆောင်တဲ့ အစီရင်ခံချက်တွေကို ပေးခဲ့ပေမဲ့ တကယ့် တိုးတက်မှု မရှိဘူးလို့ သူက ပြောတယ်။ ဝင်ဒီရဲ့ စွမ်းဆောင်ရည်ကိုလဲ စစ်ကြည့်ဖို့ ခေါင်းဆောင်က စဉ်းစားထားတယ်။

နောက်နေ့မှာ ခေါင်းဆောင်က ဝင်ဒီကို သိတဲ့ ညီအစ်ကို မောင်နှမတွေကို ဆန်းစစ်ချက်တွေ ရေးခိုင်းတယ်။ ရလဒ်ကတော့ အံ့အားသင့်စရာပဲ။ ဝင်ဒီရဲ့ ပြဿနာတွေက ကျွန်မ စိတ်ကူးမိခဲ့တာထက် အများကြီး ပိုဆိုးနေခဲ့တယ်။ ဝင်ဒီက နေ့တိုင်း အလုပ်များတဲ့ပုံ၊ အွန်လိုင်း စုဝေးပွဲတွေ တက်ရောက်တဲ့ပုံပေါ်ခဲ့ပေမဲ့၊ စုဝေးပွဲတွေအတွက် ပုံမှန်အားဖြင့် အချိန်မီပြီး စုဝေးပွဲတွေမှာ အချိန်အများကြီး ကုန်တဲ့ပုံပေါ်ပေမဲ့ သူ့မိတ်သဟာယက စကားလုံးနဲ့ အယူဝါဒတွေပဲဖြစ်ပြီး တကယ့်ပြဿနာတွေကို မဖြေရှင်းပေးနိုင်ဘူးဆိုတာကို ညီအစ်ကို မောင်နှမတွေရဲ့ ဆန်းစစ်ချက်တွေကနေ ကျွန်မတွေ့ရတယ်။ တစ်ခါ၊ အပျက်သဘော အခြေအနေထဲ ရောက်နေတဲ့ ညီအစ်မတစ်ယောက်က မိတ်သဟာယပြုဖို့ သူ့ကို တက်တက်ကြွကြွ ရှာခဲ့တယ်။ မက်ဆေ့အတော်များများ ပို့ထားပေမဲ့ ဝင်ဒီက သူ့ကို လုံးဝ လာမကူခဲ့ဘူး။ နောက်ဆုံး သူတို့တွေ့ဖို့ ချိန်းကြတော့ မိတ်သဟာယတောင် မစခင်မှာ ဝင်ဒီက အဲဒီညီအစ်မကို ထားခဲ့ပြီး ကိုယ်ရေးကိုယ်တာ ကိစ္စတွေကို သွားကိုင်တွယ်နေခဲ့တယ်။ အထူး အေးစက်စက်နိုင်မှုနဲ့ တစ်ကိုယ်ကောင်းဆန်မှုကို ပြနေခဲ့တယ်။ သူက ညီအစ်ကို မောင်နှမတွေရဲ့ တာဝန်တွေကို စစ်ဆေးခဲတယ်၊ လိုက်စစ်ခဲတယ်။ ရံဖန်ရံခါ လိုက်စစ်တော့လဲ ဟန်ပြပဲ လုပ်တယ်။ ပြဿနာနဲ့ အခက်အခဲ အမျိုးမျိုးကို သူက တက်တက်ကြွကြွ မပိုင်းခြားခဲ့ဘူး၊ မဖြေရှင်းခဲ့ဘူး။ ခေါင်းဆောင်တစ်ယောက်ရဲ့ အခန်းကဏ္ဍကို သူလုံးဝ မဖြည့်ဆည်းခဲ့ဘူး။ ညီအစ်ကို မောင်နှမတွေရဲ့ တာဝန်တွေမှာ ညံ့ဖျင်းတဲ့ ရလဒ်တွေကို သူမြင်တဲ့အခါ စက်ရုံတစ်ရုံက အလုပ်သမားခေါင်းလို အသိပေးရုံ၊ နှိုးဆော်ရုံပဲ လုပ်တယ်။ သူတို့တာဝန်တွေ ဘယ်မှာ တန့်နေတယ်၊ ဖြေရှင်းချက်တွေကို ဘယ်လို ရှာရမယ်ဆိုတာတွေလို တကယ့် ပြဿနာတွေကိုတော့ သူက လုံးဝ အလေးမထားခဲ့ဘူး။ ဒါ့အပြင် ဝန်ထမ်း တာဝန်ပြောင်းတာတွေမှာ စည်းမျဉ်းတွေ ကင်းမဲ့ခဲ့တယ်။ သူက အဓိက ဧဝံဂေလိ အမှုဆောင်နှစ်ယောက်ကို အထွေထွေ အရေးကိစ္စ တာဝန်တွေ လုပ်ဖို့ တာဝန်ပြောင်းလိုက်လို့ မကြာခင်မှာပဲ ဧဝံဂေလိအလုပ် ထိခိုက်ကုန်တော့ သူ့တို့ကို နဂိုတာဝန်ဆီ ပြန်ပြောင်းပေးရရော။ ရေလောင်းပေးတဲ့သူတွေကို ရှာတဲ့နေရာမှာလဲ သူက အဲဒီအတိုင်းလုပ်တယ်။ ညီအစ်ကို မောင်နှမတွေရဲ့ တာဝန်တွေကို လုံးဝ ထည့်မတွက်တဲ့အပြင် စေ့စေ့စပ်စပ် စဉ်းစားဆင်ခြင်တာမရှိဘဲ သင့်တော်တယ်လို့ သူထင်တဲ့ ဘယ်သူကိုမဆို ရွေးလိုက်တယ်။ ဒီတော့ ညီအစ်ကို မောင်နှမတွေရဲ့ တာဝန်တွေ အဖျက်အမှောင့်လုပ်ခံရပြီး အသင်းတော်ရဲ့ အလုပ်လဲ နှောင့်ယှက်ခံရရော။ သူ့အပြုအမူတစ်ခုစီကို ညီအစ်ကို မောင်နှမတွေရဲ့ ဖော်ထုတ်မှုကနေ ဝင်ဒီဟာ သူတာဝန်ယူထားတဲ့ အသင်းတော်ရဲ့ အလုပ်ကို တိုးတက်အောင် မလုပ်နိုင်ခဲ့ရုံမက ဟန့်ပါ ဟန့်တားခဲ့တာ ရှင်းသွားတယ်။

နောက်ပိုင်းမှာ ဘုရားနှုတ်ကပတ်တော်နှစ်ပိုဒ် ကျွန်မဖတ်ခဲ့တယ်။ အဲဒါက ဝင်ဒီရဲ့ အပြုအမူတွေနဲ့ဆိုင်တဲ့ အနှစ်သာရကို ပိုနားလည်အောင် ကျွန်မကို ကူညီခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည် “ခေါင်းဆောင်များနှင့် အမှုဆောင်များ၏ တာဝန်များကို ခေါင်းဆောင်တစ်ဦးက ဖြည့်ဆည်းနေခြင်း ရှိမရှိကိုဖြစ်စေ၊ ၎င်းသည် အယောင်ဆောင် ခေါင်းဆောင်တစ်ဦး ဟုတ်မဟုတ်ကိုဖြစ်စေ မည်သို့ အကဲဖြတ်သင့်သနည်း။ အခြေခံအကျဆုံး အဆင့်အနေဖြင့် ၎င်းတို့က စစ်မှန်သည့် အလုပ်ကို လုပ်နိုင်စွမ်းရှိမရှိ၊ ၎င်းတို့တွင် ဤအစွမ်းအစ ရှိမရှိဟူသည်တို့ကို ကြည့်ရမည်ဖြစ်သည်။ ထို့နောက် ၎င်းတို့အနေဖြင့် ဤအလုပ်ကို ကောင်းစွာ လုပ်ဆောင်ရန် ဝန်တာထားခြင်း ရှိမရှိဟူသည်ကို ကြည့်သင့်သည်။ ၎င်းတို့ ပြောသည့်အရာများက မည်မျှနားကြားကောင်းပြီး ၎င်းတို့က အယူဝါဒများကို နားလည်သည့်ပုံ မည်မျှပေါက်သည်ကို လျစ်လျူရှုပြီး အပြင်ပန်း ကိစ္စရပ်များကို ကိုင်တွယ်ချိန်တွင် ၎င်းတို့ မည်သို့ ပါရမီရှိပြီး ဆုကျေးဇူးရှိသည်ကို လျစ်လျူရှုလော့။ ဤအရာများက အရေးမကြီးပေ။ အရေးအကြီးဆုံးအရာမှာ ၎င်းတို့သည် အသင်းတော်၏ အခြေခံအကျဆုံးသောအလုပ်ကိစ္စများကို ကောင်းစွာလုပ်ဆောင်နိုင်ခြင်း ရှိမရှိ၊ သမ္မာတရားကို အသုံးပြု၍ ပြဿနာများကို ဖြေရှင်းနိုင်ခြင်း ရှိမရှိဆိုသည်နှင့် ၎င်းတို့သည် လူများကို သမ္မာတရား စစ်မှန်မှုထဲသို့ ဦးဆောင်နိုင်ခြင်း ရှိမရှိတို့ဖြစ်သည်။ ဤသည်မှာ အခြေခံအကျဆုံးနှင့် အလိုအပ်ဆုံးသောအလုပ်ဖြစ်သည်။ အကယ်၍ ၎င်းတို့သည် ဤစစ်မှန်သည့်အလုပ်ကိစ္စများကို လုပ်နိုင်စွမ်း မရှိပါက ၎င်းတို့၏ အစွမ်းအစ မည်မျှကောင်းမွန်သည်ဖြစ်စေ၊ ၎င်းတို့ မည်မျှ ပါရမီရှိသည်ဖြစ်စေ၊ ဆင်းရဲဒုက္ခကို မည်မျှကြံ့ကြံ့ခံနိုင်ပြီး အဖိုးအခ ပေးဆပ်နိုင်သည်ဖြစ်စေ အယောင်ဆောင် ခေါင်းဆောင်များ ဖြစ်နေဆဲဖြစ်သည်။ လူအချို့က ‘၎င်းတို့ ယခုတွင် တကယ့်အလုပ်တစ်ခုမျှ မလုပ်ကြသည်ကို မေ့ထားလော့။ ၎င်းတို့သည် အစွမ်းအစကောင်းရှိပြီး တတ်စွမ်းနိုင်သည်။ ၎င်းတို့သည် ခဏတာမျှ လေ့ကျင့်ပြီး တကယ့်အလုပ်ကို လုပ်နိုင်ဖို့ သေချာသည်။ ထို့အပြင် သူသည် မကောင်းသောအရာတစ်ခုမျှ မပြုလုပ်ခဲ့သကဲ့သို့ မကောင်းမှုကို မပြုလုပ်ခဲ့ သို့မဟုတ် အနှောင့်အယှက်ဖြစ်စေ၊ အဖျက်အမှောင့်လုပ်ခြင်းဖြစ်စေ မဖြစ်ပေါ်စေခဲ့ပေ။ သူသည် အယောင်ဆောင်ခေါင်းဆောင်ဖြစ်သည်ဟု ကိုယ်တော်မည်သို့ ဆိုနိုင်သနည်း’ ဟူ၍ ပြောကြသည်။ ဤအရာကို ငါတို့ အဘယ်သို့ ရှင်းပြနိုင်သနည်း။ သင် မည်မျှပါရမီရှိသည်၊ သင့်အနေဖြင့် မည်သည့်အစွမ်းအစနှင့် ပညာရေး အဆင့်ကိုပိုင်ဆိုင်သည်၊ ဆောင်ပုဒ်မည်မျှကို သင် ကြွေးကြော်နိုင်သည် သို့မဟုတ် စကားများနှင့် အယူဝါဒမည်မျှ သင် နားလည်သဘောပေါက်သည်ဟူသည်တို့မှာ အရေးမကြီးပေ။ သင် မည်မျှအလုပ်များသည်ဖြစ်စေ၊ တစ်နေ့တာတွင် သင် မည်မျှပင်ပန်းနွမ်းနယ်သည်ဖြစ်စေ၊ သင် ခရီးမည်မျှဝေးဝေး သွားပြီးသည်ဖြစ်စေ၊ အသင်းတော် မည်မျှ သင် လည်ပတ်သည်ဖြစ်စေ၊ အန္တရာယ်မည်မျှကို သင် စွန့်စားပြီး ဆင်းရဲဒုက္ခ မည်မျှ ခါးစည်းခံသည်ဖြစ်စေ ဤအရာတစ်ခုမျှ အရေးမကြီးပေ။ အရေးကြီးသည့်အရာမှာ အလုပ်အစီအစဉ်များကို အခြေခံ၍ သင်၏ တာဝန်ကို သင် ထမ်းဆောင်နေခြင်း ရှိမရှိ၊ ထိုအစီအစဉ်များကို သင် မှန်ကန်တိကျစွာ အကောင်အထည်ဖော်နေခြင်းရှိမရှိ၊ သင်၏ ခေါင်းဆောင်မှုအတောအတွင်းတွင်၊ သင်သည် သင်တာဝန်ရှိသည့် သတ်သတ်မှတ်မှတ် ဖြစ်သော အလုပ်တိုင်းတွင် ပါဝင်နေခြင်း ရှိမရှိ၊ ပြီးလျှင် စစ်မှန်သော ပြဿနာမည်မျှကို သင် အမှန်တကယ် ဖြေရှင်းပြီးခြင်း ရှိမရှိ၊ သင်၏ ခေါင်းဆောင်မှုနှင့် လမ်းညွှန်မှုတို့ကြောင့် လူမည်မျှက သမ္မာတရား စည်းမျဉ်းများကို နားလည်လာပြီးဖြစ်သည်ဟူသည်နှင့် အသင်းတော်၏ အလုပ်က မည်မျှ ခရီးရောက်ပြီး တိုးတက်သည်ဟူသည်တို့ ဖြစ်သည်။ အရေးကြီးသည်မှာ ဤရလဒ်များကို သင် စွမ်းဆောင်ရရှိပြီးခြင်း ရှိမရှိဖြစ်သည်။ သင် ပါဝင်သည့် သတ်သတ်မှတ်မှတ်ဖြစ်သော အလုပ် မည်သည့်အရာဖြစ်စေ အရေးကြီးသည့်အရာမှာ သင်သည် ကြီးကြီးကျယ်ကျယ် ပြုမူပြီး အမိန့်များ ထုတ်ပြန်နေခြင်းထက် အလုပ်ကို တစိုက်မတ်မတ် နောက်ဆက်တွဲလိုက်လုပ်ကာ ညွှန်ကြားနေခြင်း ရှိမရှိဟူ၍ ဖြစ်သည်။ ဤအရာအပြင် နောက်ထပ် အရေးကြီးသည့်အရာမှာ သင်၏ တာဝန်ကို ထမ်းဆောင်နေစဉ်တွင် သင်၌ အသက်ဝင်ရောက်မှု ရှိမရှိ၊ ကိစ္စရပ်များကို စည်းမျဉ်းများနှင့်အညီ သင် ကိုင်တွယ်ဖြေရှင်းနိုင်ခြင်း ရှိမရှိ၊ သမ္မာတရားကို လက်တွေ့လုပ်ဆောင်ခြင်းနှင့်ဆိုင်သည့် သက်သေခံချက်တစ်ခုကို သင် ပိုင်ဆိုင်ခြင်း ရှိမရှိဟူသည်နှင့် ဘုရားသခင် ရွေးချယ်ထားသော လူတို့ ရင်ဆိုင်ရသည့် စစ်မှန်သော ပြဿနာများကို သင် ကိုင်တွယ်ကာ ဖြေရှင်းနိုင်ခြင်း ရှိမရှိဟူသည်တို့ ဖြစ်သည်။ ဤအရာများနှင့် အခြားအလားတူ အရာများအားလုံးသည် ခေါင်းဆောင်တစ်ဦး သို့မဟုတ် အမှုဆောင်တစ်ဦးက မိမိ တာဝန်များကို ဖြည့်ဆည်းခြင်းရှိမရှိဟူသည်ကို အကဲဖြတ်ခြင်းအတွက် စံသတ်မှတ်ချက်များဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၉)) “အယောင်ဆောင် ခေါင်းဆောင်များသည် အခြေခံအားဖြင့် အသင်းတော်၏ ပဓာနကျသော၊ အရေးပါသည့် အလုပ်ကို ဆောင်ရွက်နိုင်စွမ်း မရှိကြပေ။ ၎င်းတို့သည် ရိုးရှင်းသော၊ ယေဘုယျကျ အရေးကိစ္စအချို့ကိုသာ ကိုင်တွယ်ဖြေရှင်းကြသည်။ ၎င်းတို့၏ အလုပ်သည် အသင်းတော်၏ အလုပ်တွင် ယေဘုယျအားဖြင့် အရေးပါသော သို့မဟုတ် အဆုံးအဖြတ်ပေးနိုင်သော အခန်းကဏ္ဍတစ်ခုကို ပါဝင်လုပ်ဆောင်ခြင်း မရှိသကဲ့သို့ စစ်မှန်သည့် ရလဒ်များလည်း မထွက်ပေါ်စေပေ။ ၎င်းတို့၏ မိတ်သဟာယသည် အခြေခံအားဖြင့် သုံးဖန်များ၍ ရိုးအီနေပြီဖြစ်ကာ မဆန်းတော့သည့် အကြောင်းအရာ အနည်းငယ်ကိုသာ ခြုံငုံပြီး ထပ်ကာတလဲလဲ ပြောဆိုထားသည့် စကားများနှင့် အယူဝါဒများချည်းသာ ဖြစ်ပြီး အလွန်ပင် ပေါ့တန်၊ ကျယ်ပြန့်ပြီး အသေးစိတ်အချက်များ ကင်းမဲ့နေသည်။ ၎င်းတို့၏ မိတ်သဟာယသည် လူတို့က တစ်စုံတစ်ခုကို အရှိအတိုင်း ဖတ်ရှုခြင်းဖြင့် နားလည်နိုင်သော အရာများသာ ပါဝင်သည်။ ဤအယောင်ဆောင် ခေါင်းဆောင်များသည် ဘုရားသခင် ရွေးချယ်ထားသော လူတို့၏ အသက်ဝင်ရောက်မှုတွင် ရှိသည့် စစ်မှန်သော ပြဿနာများကို လုံးဝ ဖြေရှင်းပေးနိုင်စွမ်းမရှိကြပေ။ အထူးသဖြင့် လူတို့၏ အယူအဆများ၊ စိတ်ကူးများနှင့် ဖောက်ပြန်ပျက်စီးသော စိတ်သဘောထားများ ထုတ်ဖော်ခြင်းများကို သာ၍ပင် ဖြေရှင်းပေးနိုင်စွမ်း မရှိကြပေ။ အဓိကအရာမှာ အယောင်ဆောင် ခေါင်းဆောင်များသည် ဧဝံဂေလိအလုပ်၊ ရုပ်ရှင်ထုတ်လုပ်ရေးအလုပ် သို့မဟုတ် စာနှင့်ပတ်သက်သော အလုပ်ကဲ့သို့သော ဘုရားအိမ်တော်က စီစဉ်ပေးသည့် မရှိမဖြစ်လိုအပ်သော အလုပ်ကို တကယ် တာဝန်မယူနိုင်ကြပေ။ အထူးသဖြင့် အတတ်ပညာဆိုင်ရာ အသိပညာပါဝင်သည့် အလုပ်နှင့် ပတ်သက်လာသည့်အခါ အယောင်ဆောင် ခေါင်းဆောင်များသည် ၎င်းတို့အနေဖြင့် ဤနယ်ပယ်များတွင် လူပြိန်းများသာဖြစ်သည်ကို အတော်လေး ရှင်းလင်းစွာ သိရှိကောင်းသိရှိနိုင်သော်လည်း ယင်းတို့ကို ၎င်းတို့ မလေ့လာသကဲ့သို့ သုတေသနပြုခြင်းလည်း မရှိသည့်အပြင် အခြားလူတို့အား တိကျသည့် လမ်းညွှန်ချက် သာ၍ပင် မပေးနိုင်ကြပေ၊ သို့မဟုတ် ၎င်းတို့နှင့် ဆက်စပ်သည့် မည်သည့် ပြဿနာများကိုမျှ သာ၍ပင် မဖြေရှင်းနိုင်ကြပေ။ သို့တိုင် ၎င်းတို့သည် အနှစ်မဲ့သည့် သဘောတရားများအကြောင်းကို အတောမသတ် ဆွေးနွေးပြောဆိုကာ စကားများနှင့် အယူဝါဒများကို ပြောဆိုလျက် စုဝေးပွဲများကို အရှက်မဲ့စွာ ပြုလုပ်နေကြဆဲဖြစ်သည်။ ၎င်းတို့အနေဖြင့် ဤအလုပ်မျိုးအား မလုပ်ဆောင်နိုင်သည်ကို အယောင်ဆောင် ခေါင်းဆောင်များက ကောင်းစွာ သိရှိကြသည့်တိုင် ကျွမ်းကျင်သူများအဖြစ် ဟန်ဆောင်ကြသည်၊ စိတ်ကြီးဝင်လျက် ပြုမူကာ အခြားသူများကို အပြစ်ဆိုဝေဖန်ရန် ကြီးကျယ်ခမ်းနားသည့် အယူဝါဒများကို အမြဲ အသုံးပြုကြလေသည်။ ၎င်းတို့သည် မည်သူ၏ မေးခွန်းများကိုမျှ မဖြေနိုင်သည့်တိုင် ထိုသူတို့အနေဖြင့် အဘယ်ကြောင့် ထိုအတတ်ပညာကို သင်ယူခြင်း မရှိကြကြောင်း၊ သမ္မာတရားကို အဘယ်ကြောင့် မရှာကြကြောင်းနှင့် မိမိတို့ကိုယ်ပိုင် ပြဿနာများကို အဘယ်ကြောင့် မဖြေရှင်းနိုင်ကြကြောင်းတို့ကို မေးမြန်းလျက် အခြားသူများကို အပြစ်ဆိုဝေဖန်ရန် မူမမှန်သော အကြောင်းပြချက်များနှင့် ဆင်ခြေများကို ရှာကြလေသည်။ ဤနယ်ပယ်များတွင် လူပြိန်းများဖြစ်ကြပြီး မည်သည့် ပြဿနာကိုမျှ မဖြေရှင်းနိုင်ကြသည့် ဤအယောင်ဆောင် ခေါင်းဆောင်များသည် အထက်စီးမှနေ၍ အခြားသူများကို ဩဝါဒပေးနေကြဆဲ ဖြစ်သည်။ အပေါ်ယံအားဖြင့် ၎င်းတို့အနေဖြင့် အလုပ်များစွာ လုပ်နိုင်ပြီး အလွန် တတ်စွမ်းနိုင်သည့်အလား အခြားလူတို့အဖို့ ၎င်းတို့က အလွန် အလုပ်များသည့်ပုံပေါ်သော်လည်း အမှန်တွင် ၎င်းတို့က မည်သည့်အရာမျှ မဟုတ်ချေ။ အယောင်ဆောင် ခေါင်းဆောင်များသည် သိသာထင်ရှားစွာပင် စစ်မှန်သည့်အလုပ်ကို မလုပ်နိုင်ကြသည့်တိုင် ၎င်းတို့သည် မိမိတို့ဘာသာ စိတ်ထက်သန်စွာ အလုပ်များကြလျက် စစ်မှန်သည့် ပြဿနာတစ်ခုကိုမျှ ဖြေရှင်းနိုင်ခြင်းမရှိဘဲ စုဝေးပွဲများ၌ မပြောင်းလဲသည့် အသုံးများလွန်း၍ ရိုးအီနေပြီဖြစ်သော အသုံးအနှုန်းများကို အကြိမ်ကြိမ်အဖန်ဖန် ထပ်တလဲလဲ ရေရွတ်လျက် အမြဲတစေ ပြောဆိုကြလေသည်။ လူတို့သည် ဤအရာကို အလွန် စိတ်ကုန်သွားကြပြီး ယင်းမှ တည်ဆောက်စရာတစ်ခုတလေမျှ လုံးဝ မရရှိနိုင်ကြပေ။ ဤအလုပ်မျိုးသည် အလွန် ထိရောက်မှုနည်းပြီး ရလဒ်များ မဖြစ်ထွန်းပေ။ ဤသည်မှာ အယောင်ဆောင် ခေါင်းဆောင်များ အလုပ်လုပ်ပုံဖြစ်ပြီး ထိုအရာကြောင့် အသင်းတော်၏ အလုပ် နှောင့်နှေးသွားရသည်။ သို့တိုင် အယောင်ဆောင် ခေါင်းဆောင်များသည် အသင်းတော်အလုပ်၏ ကဏ္ဍတစ်ခုကိုမျှ ကောင်းစွာ လုပ်ဆောင်ပြီးစီးခြင်း မရှိချိန်တွင် ၎င်းတို့က ကြီးမားသော အလုပ်ကို လုပ်ဆောင်နေသည်ဟူ၍လည်းကောင်း၊ ၎င်းတို့ အလွန် တတ်စွမ်းနိုင်သည်ဟူ၍လည်းကောင်း ခံစားကြရဆဲဖြစ်သည်။ ၎င်းတို့ တာဝန်နယ်ပယ်တွင် အကျုံးဝင်သည့် ခေါင်းဆောင်များနှင့် အမှုဆောင်များက စံနှုန်းပြည့်ခြင်း ရှိမရှိဟူသည်ကို ၎င်းတို့ မသိကြသကဲ့သို့ အဖွဲ့ အမျိုးမျိုး၏ ခေါင်းဆောင်များနှင့် ကြီးကြပ်ရေးမှူးများက ၎င်းတို့၏ အလုပ်ကို တာဝန်ယူနိုင်ကြခြင်း ရှိမရှိဟူသည်ကိုလည်း မသိကြပေ။ ပြီးလျှင် ညီအစ်ကို မောင်နှမများ၏ တာဝန်များကို ထမ်းဆောင်မှုတွင် ပြဿနာများ ပေါ်ပေါက်ခြင်း ရှိမရှိဟူသည်ကို ၎င်းတို့က ဂရုမစိုက်သည့်အပြင် မေးမြန်းခြင်းလည်း မရှိကြပေ။ တိုတိုပြောရလျှင် အယောင်ဆောင် ခေါင်းဆောင်များသည် မိမိတို့၏အလုပ်တွင်ရှိသည့် မည်သည့် ပြဿနာများကိုမျှ မဖြေရှင်းနိုင်ကြသည့်တိုင် အားသွန်ခွန်စိုက် အလုပ်များမြဲ များနေကြလေသည်။ အခြားလူတို့၏ ရှုထောင့်အမြင်မှကြည့်လျှင် အယောင်ဆောင် ခေါင်းဆောင်များသည် အဖိုးအခပေးရန် လိုလားလျက် ဆင်းရဲဒုက္ခကို ကြုံတွေ့နိုင်ကြပြီး နေ့စဉ် အလုပ်များရင်း အချိန်ကုန်ဆုံးကြလေသည်။ စားဖို့ အချိန်ရောက်သည့်အခါ ၎င်းတို့ကို ထမင်းစားပွဲသို့ ခေါ်ရန် လိုအပ်ပြီး ညအတော်မိုးချုပ်မှ အိပ်ရာဝင်ကြသည်။ သို့သော် ၎င်းတို့ အလုပ်၏ ရလဒ်များမှာ တကယ့်ကို ကောင်းမွန်ခြင်း မရှိပေ။...အလုပ်တွင် အယောင်ဆောင် ခေါင်းဆောင်တစ်ဦး အချိန်အတန်ကြာ ရှိခြင်း၏ အသိသာဆုံးသော အကျိုးဆက်မှာ လူအများစုက သမ္မာတရားကို နားမလည်နိုင်ကြခြင်း၊ တစ်ဦးတစ်ယောက်က ဖောက်ပြန်ပျက်စီးမှုကို ထုတ်ဖော်ပြသည့်အခါတိုင်း သို့မဟုတ် အယူအဆများ ဖြစ်ပေါ်သည့်အခါတိုင်း မည်သို့ ပိုင်းခြားသိမြင်ရမည်ကို မသိကြသည့်အပြင် မိမိတို့တာဝန်များကို ထမ်းဆောင်ရာတွင် ထိန်းသိမ်းသင့်သည့် သမ္မာတရား စည်းမျဉ်းများကို ၎င်းတို့ ဧကန်မုချ နားမလည်ကြခြင်း ဖြစ်သည်။ မိမိတို့ တာဝန်များကို ထမ်းဆောင်သူများနှင့် မထမ်းဆောင်သူများသည် အားလုံး နှေးကွေးလေးကန်ကြ၏၊ ထိန်းမနိုင်သိမ်းမရဖြစ်ပြီး စည်းကမ်းမဲ့ကြကာ ပြန့်ကျဲနေသည့် သဲများကဲ့သို့ ဖရိုဖရဲဖြစ်ကြလေသည်။ ၎င်းတို့ထဲမှ အများစုသည် အနည်းငယ်သော စကားများနှင့် အယူဝါဒများကို ပြောကောင်းပြောနိုင်ကြသော်လည်း မိမိတို့တာဝန်များကို ထမ်းဆောင်နေစဉ်တွင် စည်းမျဉ်းစည်းကမ်းများကိုသာ ၎င်းတို့ လိုက်နာကြသည်။ ပြဿနာများကို ဖြေရှင်းဖို့ သမ္မာတရားအား မည်သို့ ရှာဖွေရမည်ကို ၎င်းတို့ မသိကြပေ။ အယောင်ဆောင် ခေါင်းဆောင်များ ကိုယ်တိုင်က ပြဿနာများကို ဖြေရှင်းဖို့ သမ္မာတရားအား မည်သို့ ရှာဖွေရမည်ကို မသိကြသည့်အတွက် အခြားသူတို့အား ထိုသို့လုပ်ဆောင်ရန် မည်သို့ ဦးဆောင်နိုင်ကြမည်နည်း။ အခြားသူများထံ မည်သည့်အရာ ကျရောက်သည်ဖြစ်စေ အယောင်ဆောင် ခေါင်းဆောင်များက ‘ဘုရားသခင်၏ ရည်ရွယ်ချက်များကို ကျွန်ုပ်တို့ အလေးထားရမည်’၊ ‘ကျွန်ုပ်တို့၏ တာဝန်များကို ထမ်းဆောင်ရာတွင် ကျွန်ုပ်တို့ သစ္စာစောင့်သိရမည်’၊ ‘ကျွန်ုပ်တို့ထံ တစ်စုံတစ်ရာ ဖြစ်ပျက်သည့်အခါ မည်သို့ ဆုတောင်းရမည်ကို ကျွန်ုပ်တို့ သိရမည်ဖြစ်ပြီး သမ္မာတရား စည်းမျဉ်းများကို ကျွန်ုပ်တို့ ရှာဖွေရမည်’ဟု ဆိုလျက် တိုက်တွန်းရုံသာ တိုက်တွန်းနိုင်ကြသည်။ အယောင်ဆောင် ခေါင်းဆောင်များက ဤဆောင်ပုဒ်များနှင့် အယူဝါဒများကို မကြာခဏ ဟစ်ကြွေးကြပြီး ထိုအရာက မည်သည့် ရလဒ်မျှ လုံးဝ မဖြစ်ထွန်းပေ။ ယင်းတို့ကို လူတို့က ကြားပြီးနောက်တွင် သမ္မာတရား စည်းမျဉ်းများက မည်သည့်အရာ ဖြစ်သည်ကို ၎င်းတို့ နားမလည်ကြသေးသည့်အပြင် လက်တွေ့လုပ်ဆောင်မှု လမ်းကြောင်းတစ်ခု ကင်းမဲ့ကြသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၃)) ဝင်ဒီရဲ့ အပြုအမူက ဘုရားနှုတ်ကပတ်တော်တွေ ဖော်ထုတ်တဲ့အတိုင်းပါပဲ။ သူက အလုပ်များပုံပေါ်ဖို့၊ ဟန်ဆောင်လုပ်ပြတာ၊ လုပ်ရိုးလုပ်စဉ်တွေကို လိုက်နာစောင့်ထိန်းတာကိုပဲ အာရုံစိုက်ပြီး တာဝန်ကို ထမ်းဆောင်တဲ့နေရာမှာ ဆောင်ပုဒ်တွေ၊ စကားတွေနဲ့ အယူဝါဒတွေကို ရေရွတ်တာကိုပဲ အလေးထားခဲ့တယ်။ သူက ညီအစ်ကို မောင်နှမတွေနဲ့ ရောရောနှောနှော မနေခဲ့ဘူး။ ပြီးတော့ သူတို့ရဲ့ တကယ့် အခြေအနေတွေနဲ့ အခက်အခဲတွေကို ဖြေရှင်းဖို့အတွက် သမ္မာတရားကို ရှာဖို့မပြောနဲ့၊ အဲဒါတွေကို စစ်ဆေးဖို့ ပျက်ကွက်ခဲ့တယ်။ သူက လူတွေရဲ့ အခြေအနေတွေကို တကယ် နားမလည်ဘဲနဲ့ အထက်ကနေ အမိန့်တွေထုတ်နေတဲ့ ကွန်မြူနစ်ပါတီ အရာရှိတစ်ယောက်လို ဖြစ်ခဲ့တယ်။ သူဟာ စစ်မှန်တဲ့ အလုပ်ကို မလုပ်ခဲ့တဲ့ အယောင်ဆောင် ခေါင်းဆောင်တစ်ယောက်မှန်း သိသာထင်ရှားခဲ့တယ်။ နောက်ပိုင်းမှာ ဝင်ဒီ့အပြုအမူတွေကို ဘုရားနှုတ်ကပတ်တော်တွေနဲ့အညီ ပိုင်းခြားသိမြင်ဖို့ ခေါင်းဆောင်က စုဝေးပွဲတစ်ခု လုပ်တယ်။ လူတိုင်းက အယောင်ဆောင် ခေါင်းဆောင်တွေကို ပိုင်းခြားသိမြင်ခြင်းအတွက် စည်းမျဉ်းတွေအပေါ် ပိုရှင်းလင်းတဲ့ သိနားလည်မှု ရခဲ့ကြတယ်။ ခေါင်းဆောင်တစ်ယောက်က စစ်မှန်တဲ့ အလုပ် လုပ်ခြင်းရှိမရှိဆိုတာကို ဆုံးဖြတ်ဖို့ စံသတ်မှတ်ချက်တွေက သူတို့ ဘယ်လောက်အလုပ်များပုံပေါ်တယ်၊ ဆောင်ပုဒ်တွေကို ဘယ်လောက် ကျယ်ကျယ်အော်တယ်ဆိုတာတွေ မဟုတ်ဘဲ စစ်မှန်တဲ့ ပြဿနာတွေကို သူတို့ ဖြေရှင်းနိုင်ပြီး သူတို့အလုပ်မှာ စစ်မှန်တဲ့ ရလဒ်တွေ ရရှိနိုင်ခြင်း ရှိမရှိဆိုတာဖြစ်မှန်းကို သူတို့ သဘောပေါက်သွားကြတယ်။ နောက်ဆုံးမှာ လူတိုင်းက ဝင်ဒီကို ထုတ်ဖို့ တညီတညွတ်တည်း သဘောတူခဲ့ကြတယ်။ ဒီရလဒ်ကို မြင်တော့ ကျွန်မ သိပ်စိတ်လှုပ်ရှားရတယ်။ ဒါပေမဲ့ သူ့ပြဿနာတွေကို ပိုပြီးစောစော မတိုင်ကြားခဲ့တာကိုလဲ နောင်တရမိတယ်။ အဲဒါတွေကို ကျွန်မစောစော တိုင်ကြားခဲ့ရင် အသင်းတော်အလုပ် နစ်နာရတာတွေကို ရှောင်ရှားနိုင်ခဲ့မှာပဲ။

ဒီအတွေ့အကြုံကတစ်ဆင့် အယောင်ဆောင် ခေါင်းဆောင်တွေကို ပိုပြီး ကောင်းကောင်း သိမြင်ဖို့ ကျွန်မသင်ယူခဲ့တဲ့အပြင် ကျွန်မကိုယ်ပိုင် ဖောက်ပြန်ပျက်စီးတဲ့ စိတ်သဘောထားအပေါ် အသိတချို့ ရခဲ့တယ်။ ကျွန်မဟာ ကိုယ့်ကိုယ်ကိုယ် အမြဲ ကာကွယ်ရင်း အရေးပါလွန်းတဲ့ အချိန်တွေမှာ ကိုယ်ကျိုးစီးပွားကို ကာကွယ်ဖို့ အသင်းတော်ရဲ့ အကျိုးစီးပွားကိုတောင် စတေးပြီးတော့ တစ်ကိုယ်ကောင်းဆန်ပြီး လှည့်ဖြားတတ်ခဲ့ပုံကို ကျွန်မမြင်ခဲ့ရတယ်။ ကျွန်မအထဲက ဒီစာတန်ဆန်တဲ့ စိတ်သဘောထားတွေကို မဖြေရှင်းရင် ဘုရားရဲ့ ပစ်ပယ်တာ၊ ဖယ်ရှားရှင်းလင်းတာကို ကျွန်မသေချာပေါက် ခံရမှာပဲ။ မှားယွင်းတဲ့ အမြင်ရှုထောင့်ကိုလဲ ကျွန်မပြုပြင်ခဲ့တယ်။ အရင်တုန်းက ကျွန်မရဲ့ အမြင်ရှုထောင့်တွေက မပြည့်စုံမှာ၊ တစ်ခုခုကို တလွဲ တိုင်ကြားမိရင် ကျွန်မ တာဝန်ယူရမှာကို ကြောက်ပြီးတော့ ဘယ်အရာကိုမဆို အထက်ခေါင်းဆောင်ဆီ မတိုင်ကြားခင် ကျွန်မအနေနဲ့ ၁၀၀% သေချာဖို့နဲ့ အမှားကင်းဖို့ လိုအပ်သလိုမျိုးနဲ့ ကျွန်မ ရှင်းရှင်းလင်းလင်း မသိမြင်တဲ့ ကိစ္စတွေကို မတိုင်ကြားရဲခဲ့ဘူး။ ဒါပေမဲ့ ဒီလို လက်တွေ့လုပ်တဲ့အခါ အယောင်ဆောင် ခေါင်းဆောင်တွေ၊ အန္တိခရစ်တွေ၊ ဆိုးယုတ်တဲ့ လူတွေ၊ မယုံကြည်သူတွေ အများကြီးက ပိုင်းခြားသိမြင်ခြင်းခံရမှာမဟုတ်သလို အချန်မီ ကိုင်တွယ်ဖြေရှင်းတာ ခံရမှာမဟုတ်ဘူး။ အသင်းတော်အလုပ်ကို သိသာတဲ့ ဆုံးရှုံးမှုတွေ သူတို့ဖြစ်စေတဲ့အချိန် ဒါမှမဟုတ် မကောင်းမှုမျိုးစုံ ကျူးလွန်လို့ လူတကာ ယမ်းပုံမီးကျဖြစ်ချိန်ရောက်ရင် သူတို့ကို ထုတ်ဖို့၊ ရှင်းလင်းပစ်ဖို့က အရမ်းနောက်ကျသွားပြီဖြစ်ပြီး ထိခိုက်နစ်နာမှုက ဖြစ်နှင့်ပြီးနေပြီဖြစ်မှာပဲ။ “တစ်ခုခုကို ရှင်းရှင်းလင်းလင်း မမြင်နိုင်ရင် အဲဒါကို တလွဲတိုင်ကြားတာက အဖျက်အမှောင့်နဲ့ အနှောင့်အယှက် ဖြစ်စေမယ်” ဆိုတဲ့ ကျွန်မရဲ့ အရင်က ပူပန်စိတ်က အဓိပ္ပာယ်မရှိတာကို ကျွန်မမြင်ရတယ်။ အဲဒါက လောကီ ဆက်ဆံရေးတွေအတွက် ဉာဏ်များ၊ စာတန်ဆန်တဲ့ အတွေးအခေါ်လဲဖြစ်ပြီး သမ္မာတရား စည်းမျဉ်းတွေနဲ့ မကိုက်ဘူး။ ဒီအတွေ့အကြုံကတစ်ဆင့် ကျွန်မတကယ် ခံစားလိုက်ရတာက ဘုရားအိမ်တော်ကို သမ္မာတရားနဲ့ ဖြောင့်မတ်ခြင်းက အုပ်စိုးတယ်၊ အယောင်ဆောင် ခေါင်းဆောင်တွေနဲ့ အန္တိခရစ်တွေက ဘုရားအိမ်တော်မှာ ရပ်တည်လို့မရဘူး၊ ဘုရားအိမ်တော်က အယောင်ဆောင် ခေါင်းဆောင်တွေကို ဖော်ထုတ်၊ တိုင်ကြားတဲ့ တရားတဲ့ လုပ်ရပ်တွေကို ထောက်ခံအတည်ပြုတယ်ဆိုတာပဲ။ သမ္မာတရားကို လက်တွေ့လုပ်ပြီး အသင်းတော်ရဲ့ အကျိုးစီးပွားကို ကာကွယ်တဲ့သူတစ်ယောက် ဖြစ်ခြင်းအားဖြင့်ပဲ လူတစ်ယောက်က ဘုရားရဲ့ရည်ရွယ်ချက်တွေနဲ့ ကိုက်ညီမှုရှိနိုင်တယ်။


၇၃။ ကျောင်းနှင့်တာဝန်ကြား ရွေးချယ်ခြင်း

လုရန် တရုတ်နိုင်ငံ

ကျွန်မ မှတ်မိသလောက်တော့ ကျွန်မ မိဘတွေက တစ်ခါမှ မတည့်ကြဘူး။ ရန်ဖြစ်တာက သူတို့ရဲ့ လုပ်ရိုးလုပ်စဉ်တစ်ခုပဲ။ တစ်ခါတလေမှာ အဖေက အမေ့ကို ရိုက်တယ်။ အမေက ကျွန်မအစ်ကိုနဲ့ ကျွန်မကြောင့်မို့လို့ နှစ်ချီပြီး ဒီလို နေခဲ့ရတယ်။ သူ့ဘဝတစ်ဝက်က ကျွန်မတို့ကို ပျိုးထောင်ပေးရင်းနဲ့ ကုန်သွားတယ်။ ဒီတော့ ကျွန်မတို့အပေါ် သူ့ရဲ့အချစ်က တကယ်ကို ကြီးမားတယ်၊ ကျွန်မ အရွယ်ရောက်တဲ့အခါ သူ့ကို ရိုသေလေးစားရမယ်လို့ ခံစားမိတယ်။ နောက်ကျတော့ ကျွန်မအမေက ဘုရားရဲ့ နောက်ဆုံးသောကာလအမှုတော်ကို လက်ခံပြီး ကျွန်မအစ်ကိုနဲ့ ကျွန်မတို့နဲ့အတူတူ ဧဝံဂေလိ ဝေမျှတယ်။ ကျွန်မတို့က ဘုရားကို ချီးမွမ်းတဲ့အနေနဲ့ ကခုန်ပြီး ဓမ္မသီချင်းတွေဆိုဖို့ ခဏခဏ စုဝေးကြတယ်။ ကျွန်မ တော်တော်ပျော်ခဲ့တာပေါ့။ ဒါပေမဲ့ ကျွန်မအမေက သမ္မာတရားကို သိပ်မလိုက်စားဘူး။ စုဝေးပြီး ဘုရားနှုတ်ကပတ်တော်ဖတ်ဖို့ လာတာ နည်းနည်းလာတယ်။ နောက် သုံးလေးနှစ်မှာ အဖေက အမေနဲ့ ခဏခဏ စကားများပြီး ရိုက်နေတုန်းပဲ။ နောက်ဆုံးတော့ သူတို့ ကွာရှင်းသွားကြတယ်။ ကွာရှင်းပြီးတော့ ကျွန်မအမေက အိမ်ငှားခနဲ့ ကျွန်မကျောင်းစရိတ်နှစ်ခုလုံးအတွက် အလုပ်လုပ်ရတယ်။ အဲဒါနဲ့ ကျွန်မ စိတ်လေးရတာပေါ့။ ကျွန်မ ကိုယ့်ကိုယ်ကိုယ် ကတိပေးတယ်။ စာကြိုးစားမယ်၊ ကောင်းတဲ့အလုပ်တစ်ခုရှာမယ်၊ ကျွန်မ အမေနေဖို့ နေရာတစ်ခုဝယ်မယ်၊ သူ့ရဲ့ ကျန်တဲ့ဘဝတစ်လျှောက်ကို ပိုပြီး ပျော်ပျော်ရွှင်ရွှင်နေခိုင်းမယ် ပေါ့။ ဒါက သမီးတစ်ယောက်အနေနဲ့ ကျွန်မရဲ့ တာဝန်လို့ ခံစားမိတယ်။ အဲဒီနောက်တော့ ကျွန်မ ကျောင်းစာတွေကို အာရုံစိုက်နိုင်အောင်စုဝေးတာ၊ ဘုရားနှုတ်ကပတ်တော်ဖတ်တာတွေ သိပ်မလုပ်တော့ဘူး။ ကျွန်မရဲ့ အချိန်နဲ့ အားအင်တွေအကုန်လုံးကို ကျောင်းစာမှာ နှစ်မြုပ်ထားလိုက်တယ်။

၂၀၁၉ခုနှစ်၊ စက်တင်ဘာလမှာ တခြားစီရင်စုတစ်ခုမှာရှိတဲ့ အသက်မွေးမှုကောလိပ်တစ်ခုမှာ ကျွန်မ တက်ရတယ်။ တက္ကသိုလ်နဲ့ ဘွဲ့လွန်သင်တန်း ဆက်တက်ဖို့ မျှော်လင့်ချက်နဲ့ နေ့တိုင်းစာကြိုးစားတယ်။ ကျွန်မအမေကို ပိုကောင်းတဲ့ဘဝကို ပေးနိုင်ဖို့ပေါ့။ ဒါပေမဲ့ တက္ကသိုလ်ဘဝကို ကျွန်မ တော်တော် စိတ်ပျက်သွားတယ်။ ဆရာတွေကို ဖားတတ်တဲ့သူတွေက ဆရာတွေ မျက်နှာသာပေးတာ ခံရတယ်။ ဒီတော့ သူတို့အမှတ်တွေက စာမေးပွဲတွေမှာ အမြဲတမ်း များနေတယ်။ ဒါပေမဲ့ တကယ်တော်တဲ့သူတွေကျတော့ ကပ်ဖားတဲ့သူတွေမဟုတ်ဘူးဆိုရင် အဆင့်က သိပ်မကောင်းဘူး။ တည့်နေကြတဲ့၊ အတူတူ စကားပြော၊ ရယ်မောပြီး ပြုံးရွှင်နေကြတဲ့ အတန်းဖော်တွေက နောက်ကွယ်မှာဆိုရင် အချင်းချင်း နောက်ကျောကို ဓားနဲ့ထိုးကြတယ်၊ မတူတဲ့လူတွေအဖြစ် ပြောင်းသွားကြတယ်။ တချို့ဆို လုံးဝ အရှက်မရှိဘဲ ပွင့်ပွင့်လင်းလင်း ဖောက်ပြန်ကြတယ်။ တက္ကသိုလ်ဘဝကြောင့် ကျွန်မ တော်တော်စိတ်ဓာတ်ကျပြီး နောက်တစ်ရက်တောင် ဆက်မနေနိုင်ဘူး။ ဒါပေမဲ့ ကျွန်မအမေကို ကျွန်မက စာကြိုးစားမယ်၊ ဒီကမ္ဘာမှာ အကျိုးရှိအောင်လုပ်ပြီး သူ့ကို စိတ်မပျက်စေရဘူးဆိုပြီး ကတိပေးခဲ့တာတွေကို တွေးမိတော့ ကျွန်မ ဆက်ပြီးသည်းခံဖို့ကလွဲပြီး ရွေးချယ်စရာမရှိတော့ဘူး။

နောက်တော့ ၂၀၂၀မှာ ဆောင်းရာသီ အားလပ်ရက်မှာ အိမ်ပြန်လာတော့ ကျွန်မ အဒေါ်က ဘုရားနှုတ်ကပတ်တော်ကို ကျွန်မနဲ့ မိတ်သဟာယဖွဲ့ပြီး “အရာခပ်သိမ်းအပေါ် အချုပ်အခြာအာဏာ စွဲကိုင်ထားသူ” ဆိုတဲ့ ဗီဒီယိုကို ကျွန်မကို ပြတယ်။ ဗီဒီယိုက ကျွန်မ ရင်ကို တော်တော်ထိသွားတယ်။ ဘုရားသခင်ရဲ့ အနန္တတန်ခိုးရှိတဲ့ အချုပ်အခြာအာဏာကို ခံစားမိတယ်။ သူဟာ လူသားမျိုးနွယ်ရဲ့ ကံကြမ္မာရဲ့ အရှင်သခင်ဖြစ်တယ်၊ လူသားမျိုးနွယ်ရဲ့ တိုးတက်ဖွံ့ဖြိုးမှုကို သူက အမြဲတမ်း လမ်းပြပေးခဲ့တယ်ဆိုတာ ခံစားမိတယ်။ ပိုဆိုးလာတဲ့ ကပ်ဘေးတွေ၊ ကပ်ရောဂါတွေနဲ့ ဘုရားအမှုတော်က ပြီးဆုံးတော့မယ်ဆိုတာတွေကို တွေးမိတယ်။ ဒါပေမဲ့ ကျွန်မက ကျောင်းတက်နေတော့ တာဝန်ကို မထမ်းဆောင်နေဘူး။ အသင်းတော်အသက်တာမှာတောင် မပါဝင်နိုင်ဘူး။ နောက်ဆုံးတော့ သမ္မာတရားမရလို့ အပြစ်ပေးခံရပြီး ကပ်ဘေးထဲမှာ ပျက်စီးရမှာပဲ။ ကျွန်မ အဒေါ်ရဲ့ ဘုရားနှုတ်ကပတ်တော်နဲ့ ပတ်သက်တဲ့ မိတ်သဟာက ကျွန်မကို ကူညီ၊ ပံ့ပိုးပေးခဲ့ပြီး ကျွန်မ စိတ်နှလုံးကို နွေးထွေးစေခဲ့တယ်။ ဘုရားက အမြဲတမ်း ကျွန်မနဲ့အတူရှိနေတယ်ဆိုတာ ကျွန်မ နားလည်သွားတယ်။ စုဝေးပွဲတွေပိုတက်ပြီး အသင်းတော်မှာ ကျွန်မတာဝန်ကို ထမ်းဆောင်ချင်လာတယ်။

တစ်နေ့မှာ ကျွန်မ ဘုရားဝတ်ပြုနေရင်းနဲ့ ဘုရားနှုတ်ကပတ်တော်နှစ်ပိုဒ်ကို ဖတ်တယ်။ အနန္တတန်ခိုးရှင် ဘုရားသခင် ပြောသည်မှာ- “ကမ္ဘာကြီးထဲသို့ သင်ငိုယိုကာ ရောက်ရှိလာသည့်အချိန်မှစ၍ သင်သည် သင်၏တာဝန်ကို စတင်ဖြည့်ဆည်းရပေတော့သည်။ ဘုရားသခင်၏ အစီအစဉ်နှင့် သူ၏ကြိုတင်ပြဋ္ဌာန်းမှုအတွက် သင်၏ကဏ္ဍကို သင်ဆောင်ရွက်ပြီး သင့်ဘဝ၏ ခရီးစဉ်ကို စတင်ရတော့သည်။ သင့်နောက်ကြောင်းနှင့် သင့်ရှေ့ဆက်ခရီးတို့ မည်သို့ပင် ဖြစ်နေစေကာမူ မည်သူတစ်ဦးတစ်ယောက်ကမျှ ကောင်းကင်ဘုံ၏ စီစဉ်ညွှန်ကြားမှုများနှင့် စီစဉ်ခြင်းများကို မရှောင်နိုင်သကဲ့သို့၊ မိမိကံတရားကို ထိန်းချုပ်နိုင်သူလည်း မရှိပေ၊ အကြောင်းမှာ အရာခပ်သိမ်းကို အုပ်စိုးတော်မူသော ဘုရားသခင်တစ်ပါး တည်းသာလျှင် ထိုသို့သောအရာများကို လုပ်နိုင်သောကြောင့်ဖြစ်သည်။ လူသားစတင်ဖြစ်တည်လာသည့်နေ့မှစကာ ဘုရားသခင်သည် စကြဝဠာကို စီမံခန့်ခွဲလျက်၊ အရာအားလုံးအတွက် ပြောင်းလဲမှု စည်းမျဉ်းများနှင့် ၎င်းတို့ရွေ့လျားသည့် လမ်းကြောင်းကို လမ်းညွှန်ပြသပေးလျက် ဤကဲ့သို့ အမှုပြုလာခဲ့သည်။ ခပ်သိမ်းသော အရာများနည်းတူ လူသားသည် ဘုရားသခင်ထံမှ ချိုမြိန်သာယာမှု၊ မိုးရေနှင့် နှင်းစက်နှင်းပေါက်တို့၏ အာဟာရပေးမှုကို တိတ်တဆိတ်နှင့် အမှုမဲ့အမှတ်မဲ့ ရရှိနေသည်၊ ခပ်သိမ်းသောအရာများနည်းတူ လူသားသည် ဘုရားသခင်၏လက်တော်၏ စီစဉ်ညွှန်ကြားမှုအောက်တွင် အမှုမဲ့အမှတ်မဲ့ နေထိုင်လျက်ရှိသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) “ဘုရားသခင်က နေ့ရောညပါ စောင့်ရှောက်သည့် ဤလူသားတို့အထဲမှ တစ်ဦးတစ်ယောက်မျှပင် မိမိအသိနှင့်မိမိ ဘုရားသခင်ကို မဝတ်ပြုမကိုးကွယ်ကြပေ။ ဘုရားသခင်သည် သူမျှော်လင့်ချက်မထားထားသော လူသားအပေါ် သူစီစဉ်ထား သည့်အတိုင်း ဆက်လက် လုပ်ဆောင်လျက်ရှိသည်။ သူထိုသို့ ပြုလုပ်ရခြင်းမှာ တစ်နေ့တွင် လူသားသည် သူ၏အိပ်မက်မှ နိုးထကာ ဘဝ၏တန်ဖိုးနှင့် အဓိပ္ပာယ်၊ ဘုရားသခင်က သူ့ကိုပေးထားသည့် အရာအားလုံးအတွက် ပေးဆပ်ခဲ့ရသည့် အဖိုးအခနှင့် လူသားအနေဖြင့် သူ့ထံပြန်လှည့်လာစေရန် ဘုရားသခင်သည် စိတ်ထက်သန်သော ဂရုစိုက်မှုဖြင့် စောင့်ဆိုင်းနေသည်ကို ရုတ်တရက် နားလည်စေရန် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) ဘုရားနှုတ်ကပတ်တော်ကို တွေးကြည့်ပြီး ကျွန်မ တော်တော် တို့ထိခြင်းခံရတယ်။ ကျွန်မ ကလေးတုန်းက ကျွန်မအမေနဲ့အတူ ဘုရားရဲ့ နောက်ဆုံးသောကာလအမှုတော်ကို လက်ခံခဲ့ပေမဲ့ ကျွန်မ ကျောင်းစာတွေကြောင့် စုဝေးပွဲတွေသွားတာ၊ ဘုရားနှုတ်ကပတ်တော်ဖတ်တာတွေကို မလုပ်တော့ဘဲ ဘုရားသခင်ဆီကနေ လုံးဝ အဝေးကို လွင့်မျောသွားတာကို တွေးမိတယ်။ ကျွန်မဘဝက ဒီလိုဆက်သွားနေမှာပဲလို့ ထင်နေတဲ့အချိန်မှာပဲ အဒေါ်က ကျွန်မဆီ ဗြုန်းစားကြီးရောက်လာပြီး ကျွန်မကို ဘုရားနှုတ်ကပတ်တော်ဖတ်ပြပြီး ဧဝံဂေလိဗီဒီယိုတစ်ခုပြတယ်။ ဒါ ဘုရားသခင်က စီစဉ်တာပဲဆိုတာ ကျွန်မအတွက် ရှင်းနေတယ်။ ကျွန်မ ကံကြမ္မာက အမြဲတမ်း ဘုရားလက်ထဲမှာ ရှိနေခဲ့တာပါ။ မွေးကတည်းက ဘုရားရဲ့ အုပ်စိုးမှုနဲ့ ကြိုတင်စီမံမှုအောက်မှာ ကျွန်မ အသက်ရှင်ခဲ့တယ်။ ဒီလမ်းတစ်လျှောက်မှာ ဘုရားဆီကနေ ကျွန်မ သွေဖည်သွားပေမဲ့ ကျွန်မရဲ့ ဝိညာဉ်ကို နိုးထစေပြီး သူ့ရဲ့ အိမ်တော်ဆီကို ပြန်ခေါ်ဆောင်ဖို့အတွက် လူတွေ၊ အခြေအနေတွေကို စီစဉ်ခဲ့တယ်။ ဘုရားရဲ့ ချစ်ခြင်းနဲ့ ကွယ်ကာခြင်းကို မြင်တွေ့ခဲ့ရတယ်။ ဘုရားနှုတ်ကပတ်တော်ကို ကျွန်မ နောက်တစ်ခါ ထပ်ကြားခဲ့ရတယ်။ သူ့ကို ထပ်ပြီး ပုန်ကန်လို့၊ ဒဏ်ရာရစေလို့ မဖြစ်တော့ဘူး။ ဘုရားကို တကယ်ယုံကြည်ပြီး ဖန်ဆင်းခံတစ်ယောက်ရဲ့ တာဝန်ကို ထမ်းဆောင်ချင်လာတယ်။

ဘဝရဲ့ တကယ့်တန်ဖိုးနဲ့ အဓိပ္ပာယ်က ဘာလဲ၊ အဲဒါဟာ တကယ်ပဲ ဘွဲ့တွေ ဒီပလိုမာတွေနောက်လိုက်တာများလားလို့ မတွေးဘဲ မနေနိုင်ဘူး။ ဒီမေးခွန်းကို သေချာစဉ်းစားရင်းနဲ့ ဘုရားနှုတ်ကပတ်တော်ကို ကျွန်မ အမှတ်ရတယ်။ “လူတစ်ယောက်သည် ကျော်ကြားမှုနှင့် အမြတ်အစွန်းတွင် နစ်မြုပ်သွားသည်နှင့်၊ တောက်ပသောအရာ၊ ဖြောင့်မတ်သောအရာ သို့မဟုတ် လှပ၍ ကောင်းမွန်သော အရာများကို ရှာဖွေခြင်း မရှိတော့ပေ။ ဤသည်မှာ အဘယ်ကြောင့်ဆိုသော် လူတို့အပေါ်တွင် ရှိသော ကျော်ကြားမှုနှင့် အမြတ်အစွန်းတို့၏ ဆွဲဆောင်မှု အင်အားသည် ကြီးမားလွန်းသောကြောင့် ဖြစ်သည်။ ၎င်းတို့သည် လူတို့အတွက် ဘဝတစ်လျှောက်လုံး လိုက်စားသည့် အရာများ၊ အဆုံးမရှိ ထာဝရလိုက်စားသည့် အရာများပင် ဖြစ်သွားကြ၏။ ဤသည်မှာ အမှန် မဟုတ်သလော။ လူအချို့က အသိပညာ သင်ယူခြင်း ဟူသည်မှာ ခေတ်နောက်ကျမကျန်ခဲ့စေရန် သို့မဟုတ် ကမ္ဘာကြီးတွင် နောက်ကျမကျန်စေရန်အတွက်၊ စာအုပ်များ ဖတ်ခြင်း သို့မဟုတ် ၎င်းတို့ မသိသေးသောအရာအချို့ကို လေ့လာသင်ယူခြင်းထက် မပိုဟု ဆိုကြသည်။ ၎င်းတို့ကိုယ်တိုင်၏ အနာဂတ်အတွက် သို့မဟုတ် အခြေခံ လိုအပ်မှုများကို ထောက်ပံ့ရန် ၎င်းတို့ ထမင်းစားပွဲတွင် စားစရာရှိနေရန်အတွက်သာ အသိပညာကို သင်ယူခြင်း ဖြစ်သည်ဟု ပြောကြလိမ့်မည်။ အခြေခံ လိုအပ်ချက်များ သက်သက်အတွက်၊ အစားအစာကိစ္စကို ဖြေရှင်းရန် သက်သက်အတွက်ဖြင့် ဆယ်စုနှစ်တစ်ခုစာ ပင်ပင်ပန်းပန်း လေ့လာ သင်ယူသည့် လူတစ်ဦးတလေ ရှိပါသလော။ ဤကဲ့သို့သောလူမျိုး တစ်ဦးမျှမရှိပေ။ သို့ဆိုလျှင် လူတစ်ဦးသည် ဤနှစ်များအားလုံးအတွက် အဘယ်ကြောင့် ဤဆင်းရဲဒုက္ခခံပါသနည်း။ ဤသည်မှာ ကျော်ကြားမှုနှင့် အမြတ်အစွန်း အတွက်ဖြစ်သည်။ ကျော်ကြားမှုနှင့် အမြတ်အစွန်းတို့သည် သူ့ကို လက်ယပ်ခေါ်လျက်၊ အဝေးတွင် စောင့်ကြို နေကြ၏။ ၎င်းတို့အနေဖြင့် မိမိတို့၏ကိုယ်ပိုင် လုံ့လဝီရိယ၊ အခက်အခဲများနှင့် ရုန်းကန်မှုများအားဖြင့်သာ ၎င်းတို့ကို ကျော်ကြားမှုနှင့် အမြတ်အစွန်းတို့ကို ရရှိဖို့ ဦးဆောင်မည့် လမ်းကို လိုက်နိုင်သည်ဟု ယုံကြည်ကြလေသည်။ ထိုသို့သော လူသည် သူကိုယ်တိုင်၏ အနာဂတ် လမ်းကြောင်းအတွက်၊ အနာဂတ် ပျော်ရွှင်မှုအတွက်နှင့် ပို၍ကောင်းမွန်သော ဘဝတစ်ခုကို ရရှိဖို့ ဤသို့သော အခက်အခဲများကို ဒုက္ခခံရပေမည်။ ဤသည်မှာ မည်သို့သော အသိပညာနည်း၊ သင်တို့ ငါ့အား ပြောပြနိုင်သလော။ ထိုအရာသည် လူ့အထဲသို့ စာတန်သွတ်သွင်းထားသည့် ‘ပါတီကို ချစ်ပါ၊ နိုင်ငံကို ချစ်ပါ၊ မိမိဘာသာတရားကို ချစ်ပါ’ နှင့် ‘ဉာဏ်အမြော်အမြင်ရှိသူတစ်ဦးသည် အခြေအနေကို နာခံ၏’ ကဲ့သို့သော ရှင်သန်နေထိုင်ရန်အတွက် စည်းမျဉ်းများနှင့် အတွေးအမြင်များဖြစ်သည် မဟုတ်လော။ ၎င်းအရာသည် စာတန်က လူ့အထဲတွင် သွတ်သွင်းပေးလိုက်သည့် ဘဝ၏ ‘မြင့်မားသော စံများ’ ဖြစ်သည်မဟုတ်လော။ ဥပမာဆိုရသော် ကြီးမြတ်သော လူတို့၏စိတ်ကူးများ၊ နာမည်ကျော်ကြားသူတို့၏ တည်ကြည်မှု သို့မဟုတ် လူစွမ်းကောင်းတို့၏ ရဲရင့်သောစိတ်ဓာတ်တို့ကို ကြည့်လော့။ သို့တည်းမဟုတ် သိုင်းဝတ္ထုများထဲမှ ဇာတ်လိုက်များ၊ ဓါးသမားများ၏ သူရဲကောင်းစိတ်ဓာတ်နှင့် ကြင်နာတတ်မှုတို့ကို ကြည့်လော့- ဤအရာများ အားလုံးသည် စာတန်က ဤစံများကို သွတ်သွင်းသည့် နည်းလမ်းများ ဖြစ်သည် မဟုတ်လော။ ဤအယူအဆတို့သည် မျိုးဆက်များ တစ်ခုပြီးတစ်ခုအပေါ် လွှမ်းမိုးလျက်ရှိနေသကဲ့သို့၊ မျိုးဆက်တစ်ခုစီ၏ လူတို့သည် ဤအယူအဆတို့ကို လက်ခံလာကြရ၏။ ၎င်းတို့သည် ၎င်းတို့၏ ဘဝများကိုပင် စွန့်လွှတ်အနစ်နာခံမည်ဖြစ်သော ‘မြင့်မားသော စံများ’ နောက်သို့ လိုက်ရာတွင် အစဉ်သဖြင့် ရုန်းကန်ကြိုးစားကြသည်။ ဤသည်မှာ လူတို့ကို ဖောက်ပြန်ပျက်စီးစေရန်အတွက် အသိပညာကို စာတန်အသုံးပြုသော နည်းလမ်းနှင့် ချဉ်းကပ်မှုများဖြစ်သည်။ ဤသို့ဆိုလျှင် စာတန်သည် လူတို့ကို ဤလမ်းကြောင်းသို့ ဦးဆောင်ခေါ်ယူပြီးသည့်နောက်တွင် ၎င်းတို့သည် ဘုရားသခင်ကို နာခံကိုးကွယ်နိုင်ကြသလော။ ဘုရားသခင်၏ နှုတ်ကပတ်တော်များကို လက်ခံပြီး သမ္မာတရားကို လိုက်စားနိုင်ကြသလော။ လုံးဝ မလုပ်ဆောင်နိုင်ကြပေ။ အဘယ်ကြောင့်ဆိုသော် ၎င်းတို့သည် စာတန်၏ လမ်းလွဲစေခြင်းကို ခံရပြီးဖြစ်သောကြောင့်ဖြစ်သည်။ စာတန်က လူတို့ထဲတွင် သွတ်သွင်းထားသော အသိပညာ၊ အတွေးများနှင့် ထင်မြင်ချက်များကို နောက်တစ်ဖန် ကြည့်ကြစို့။ ဤအရာတို့တွင် ဘုရားသခင်ကို နာခံခြင်းနှင့် ဘုရားသခင်ကို ကိုးကွယ်ခြင်းဆိုင်ရာ သမ္မာတရားများ ပါဝင်သလော။ ဘုရားသခင်ကို ကြောက်ရွံ့ရိုသေပြီး မကောင်းမှုကို ရှောင်ခြင်းဆိုင်ရာ သမ္မာတရားများ ရှိသလော။ ဘုရားသခင်၏ နှုတ်ကပတ်တော်တစ်ခုတလေ ရှိသလော။ ယင်းတို့အထဲတွင် သမ္မာတရားနှင့် သက်ဆိုင်သည့်အရာ တစ်ခုခုရှိသလော။ လုံးဝ မရှိပေ။ ဤအရာများ လုံးဝကင်းမဲ့နေ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားနှုတ်ကပတ်တော်ကနေ ကျွန်မ နားလည်သွားတယ်။ စာတန်က လူတွေကို အသိပညာကို အဆက်မပြတ် သင်ယူစေပြီး သူ့ရဲ့ အယူအဆတွေကို လူတွေထဲမှာ သွတ်သွင်းတယ်။ ပြီးတော့ လူတွေကို ထင်ပေါ်ပြီး သူတို့မိသားစုနာမည်ကို ဂုဏ်ရှိစေချင်အောင် လုပ်တယ်။ သူတို့ကံကြမ္မာက သူတို့လက်ထဲမှာရှိတယ်၊ အသိပညာက သူတို့ကို ပြောင်းလဲစေနိုင်တယ်လို့ လူတွေ လက်ခံယုံကြည်အောင် လုပ်တယ်။ ဒီအယူအဆတွေကို အခြေခံပြီး သူတို့ဘဝတွေကို အသက်ရှင်တော့ လူတွေက ဘုရားကို အာခံကြတယ်။ ဘုရားဆီကနေ ပိုပိုပြီး ဝေးကွာလာကြတယ်။ ကျွန်မတို့ စာသင်နေတုန်းမှာ ဆရာတွေက ကျွန်မတို့ကို ခဏခဏ ပြောတယ်။ “မင်းတို့ ကောင်းကောင်းနေချင်ရင် ဘွဲ့တစ်ခုနဲ့ ဘွဲ့လွန်ပညာသင်ဖို့တွေ လိုအပ်တယ်။ ဒါတွေကပဲ မင်းတို့ စွမ်းရှည်ရှိတယ်ဆိုတာကို သက်သေပြမယ်” ပေါ့။ ဒီအယူအဆတွေကို ကျွန်မ လက်ခံပြီးတဲ့နောက်မှာ ကျွန်မရဲ့ ကျွမ်းကျင်မှုတွေကို တိုးတက်ဖို့ နည်းလမ်းတွေကို စစဉ်းစားပြီး ပြိုင်ပွဲတွေမှာ ဝင်ပြိုင်ပြီး အတတ်ပညာပိုင်း အသိအမှတ်ပြု စာမေးပွဲတွေအတွက် ပြင်ဆင်တယ်။ ကျွန်မ ကံကြမ္မာကို ဒီလိုပုံစံနဲ့ ပြောင်းလဲနိုင်တယ်လို့ ထင်ခဲ့တယ်။ ဒါပေမဲ့ ပညာရေးနောက် မစဉ်းမစားလိုက်ရင်း ထင်ပေါ်ဖို့အတွက် ကျွန်မရဲ့ ပညာရေးနဲ့ အသိပညာကို အသုံးပြုဖို့ ဒီတစ်ခုတည်းကိုပဲ အာရုံစိုက် ကြိုးစားရင်းနဲ့ ကျွန်မ စိတ်နှလုံးက ဘုရားဆီကနေ တဖြည်းဖြည်း ဝေးကွာလာတယ်။ ဘုရားနှုတ်ကပတ်တော်ကို မဖတ်တော့ဘူး။ သိပ်ပြီး ဆုမတောင်းတော့ဘူး။ ကျွန်မက မယုံကြည်သူတစ်ယောက်နဲ့ ဘာမှ မကွာတော့ဘူး။ ကျွန်မက သမ္မာတရားကို နားမလည်ဘူး၊ စာသင်ပြီး၊ အသိပညာတွေကို ရပြီးတော့ ထင်ပေါ်ဖို့အတွက် အမြဲတမ်းတောင့်တနေခဲ့တယ်ဆိုတာကို ကျွန်မ မြင်ခဲ့တယ်။ အသိပညာနောက်ကိုလိုက်တာက ကျွန်မတို့ကို ဖျက်ဆီးပြီး လှည့်စားတဲ့ စာတန်ရဲ့ နည်းလမ်းပဲ အသိပညာနောက်လိုက်လေလေ၊ ဘုရားဆီကနေ ဝေးကွာပြီး ဘုရားကို အာခံလေလေပဲဆိုတာ အဲဒီအခါကျမှ ကျွန်မ မြင်သွားတယ်။ ဒီအကျိုးဆက်ကို စဉ်းစားမိပြီး ကျွန်မ ရွေးချယ်ခဲ့တဲ့ လမ်းကို ပြန်ပြီး အကဲဖြတ်ကြည့်တယ်။

တစ်နေ့ကျတော့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ “ငါတို့၏ဖြစ်တည်မှုအလုံးစုံသည် ဘုရားသခင်ထံမှလာပြီး ဘုရားသခင်၏ အချုပ်အခြာအာဏာကြောင့် တည်ရှိသည့်အတွက်၊ လူသားမျိုးနွယ်ဝင်များနှင့် ဘုရားတရားကိုင်းရှိုင်းသော ခရစ်ယာန်များ အနေဖြင့် ဘုရားသခင်၏တာဝန်ပေးစေခိုင်းချက်ကို ဖြည့်ဆည်းခြင်းအတွက် ငါတို့၏ စိတ်နှင့် ခန္ဓာများကို ဆက်ကပ်ပူဇော်ရန်မှာ ငါတို့အားလုံး၏ တာဝန်နှင့် ဝတ္တရားဖြစ်သည်။ အကယ်၍ ငါတို့၏စိတ်နှင့် ခန္ဓာတို့သည် ဘုရားသခင်၏ တာဝန်ပေးစေခိုင်းချက်အတွက် မဟုတ်သကဲ့သို့၊ လူသားမျိုးနွယ်၏ ဖြောင့်မတ်ခြင်း အကြောင်းတရားအတွက် မဟုတ်ပါက၊ ငါတို့၏ ဝိညာဉ်များသည် ဘုရားသခင်၏ တာဝန်ပေးစေခိုင်းချက်အတွက် မာတုရဖြစ်ခဲ့ကြသူများနှင့် မထိုက်တန်ဟု ခံစားရလိမ့်မည် ဖြစ်ပြီး၊ ငါတို့ကို အရာရာ ထောက်ပံ့ပေးပြီးဖြစ်သည့် ဘုရားသခင်အတွက် များစွာသာ၍ မထိုက်တန်ဟု ခံစားရလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) ဘုရားနှုတ်ကပတ်တော်ကို ဖတ်ပြီးတော့ ပြင်းထန်တဲ့ တာဝန်သိစိတ်တွေ ဖြစ်လာတယ်။ လူကို ဘုရားက ဖန်ဆင်းခဲ့တယ်။ ဘုရားကို ယုံကြည်တာ၊ ကိုးကွယ်တာ၊ ဖန်ဆင်းခံတစ်ယောက်ရဲ့ တာဝန်ကို ထမ်းဆောင်တာက မှန်ကန်ပြီး လုပ်ဖို့ သဘာဝကျတဲ့အရာပဲ။ ဒါတွေက ဂုဏ်ယူဖွယ်ကိစ္စတွေလည်း ဖြစ်တယ်။ ဘုရားအလိုတော်က ကျွန်မတို့ကို သူ့ရဲ့ ဧဝံဂေလိ ဖြန့်ဝေဖို့၊ သူ့ရဲ့ ကယ်တင်ခြင်းကို လက်ခံဖို့အတွက် လူတွေကို သူ့ရှေ့ကို ပိုပြီးခေါ်ဆောင်ဖို့ပဲ။ ကျွန်မက ဘုရားအမှုတော်ကို အရင်ဆုံးရရှိတာက ကံကောင်းတာပဲ။ ဒီတော့ ဘုရားအလိုတော်ကို အလေးထားပြီး ဒီတာဝန်ကို ယူသင့်တယ်လို့ ကျွန်မ တွေးမိတယ်။ တာဝန်ထမ်းဆောင်ဖို့ ပျက်ကွက်တာက တကယ်ကို ပုန်ကန်တာဖြစ်ပြီး ဒီကမ္ဘာမှာ ရှင်သန်ဖို့ မထိုက်တန်ဘူး။ ဖန်ဆင်းခံတစ်ယောက်ရဲ့ တာဝန်ကို ထမ်းဆောင်တာကသာ လူသားလို့ ခေါ်နိုင်တယ်။ အဲဒီအချိန်လောက်မှာ “လူငယ်များ လိုက်စားရမည့်အရာ” လို့ခေါ်တဲ့ ဘုရားနှုတ်ကပတ်တော် ဓမ္မသီချင်းတစ်ပုဒ်ကို ကျွန်မ ကြားရတယ်။ အဲဒီထဲမှာ ဒီလိုပြောထားတဲ့ စာသားတွေ ပါတယ်။ “လူငယ်တို့သည် အကြောင်းကိစ္စများတွင် ထိုးထွင်းသိမြင်မှုကို ကျင့်သုံးရန်နှင့် တရားမျှတမှုနှင့် သမ္မာတရားကို ရှာဖွေရန် သန္နိဋ္ဌာန်မရှိဘဲ မဖြစ်သင့်ပေ။ သင်တို့သည် လှပ၍ ကောင်းမွန်သော အရာအားလုံးကို လိုက်စားသင့်ပြီး၊ အပြုသဘောဆောင်သော အရာများအားလုံး၏ လက်တွေ့အရှိတရားကို ရရှိသင့်ပေသည်။ သင်တို့ အသက်တာအပေါ် သင်တို့ တာဝန်ယူသင့်ပြီး၊ ယင်းကို ပေါ့ပေါ့တန်တန် မမှတ်ယူရ။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ) ဘုရားနှုတ်ကပတ်တော်က ကျွန်မကို လက်တွေ့လုပ်ဖို့ လမ်းကြောင်းတစ်ခုပေးတယ်။ လူတစ်ယောက်အနေနဲ့ သမ္မာတရားကို ကျွန်မ လိုက်စားသင့်တယ်။ ဖန်ဆင်းခံတစ်ယောက်ရဲ့ တာဝန်ကို ထမ်းဆောင်ပြီး အဓိပ္ပာယ်ရှိတဲ့ ဘဝကို အသက်ရှင်သင့်တယ်။ ကျွန်မဘဝအတွက် တာဝန်ယူသင့်တယ်။ ကျွန်မ ဆက်ပြီးကျောင်းမတက်ချင်တော့ဘူး။ အသင်းတော်မှာ ကျွန်မတာဝန်ကို ထမ်းဆောင်ချင်လာတယ်။

နောက်ပိုင်းမှာ ကျွန်မ ခံစားရတာကို အမေကို ပြောပြလိုက်တယ်။ တော်တော်စိတ်တိုသွားတာ။ သူက ပြောတယ်။ “နင့်အနာဂတ်ပိုကောင်းအောင်ဆိုပြီး နင့်ပညာရေးတစ်လျှောက်လုံး ငါ အများကြီးအကုန်ခံခဲ့တယ်၊ ဒါမှ နင် ဘွဲ့ရပြီး အလုပ်ကောင်းကောင်းရတော့ ငါ့အတွက် ဂုဏ်တက်မှာပေါ့။ နင် ဘာပြောပြော၊ ကျောင်းထွက်ခွင့်မပေးဘူး။ နင့်အတွက် အကောင်းဆုံးကိုပဲ ငါ စဉ်းစားပေးနေတာ” တဲ့။ ကျွန်မအမေက ဒီလိုပြောတာကို ကြားရတော့ ကျွန်မ တော်တော်စိတ်တိုသွားတယ်။ သူဒီလို တုံ့ပြန်မယ်လို့ မျှော်လင့်မထားဘူး။ ဒါပေမဲ့ တစ်ချိန်တည်းမှာပဲ ကျွန်မ စဉ်းစားရကျပ်နေပြီး သူ ကျွန်မကို ပေးခဲ့တာတွေအားလုံးကို မေ့ပစ်လိုက်လို့ မရဘူး။ ကျွန်မက တာဝန်ထမ်းဆောင်ဖို့ ရွေးချယ်ရင် ကျွန်မကို သူ စိတ်ပျက်ပြီး စိတ်ဓာတ်ကျမှာပဲ။ ဒါပေမဲ့ ကျွန်မက ကျောင်းမှာနေပြီး ကျွန်မရဲ့ ယုံကြည်မှုနဲ့ တာဝန်ကို လက်လွတ်လိုက်ရင် ကျွန်မ အပြစ်ရှိသလို ခံစားရမှာပဲ။ ဒီလိုလဲ ကျွန်မ အသက်မရှင်ချင်ဘူး။ တွန့်ဆုတ်နေပေမဲ့ ကျွန်မက ကျောင်းထွက်ဖို့ပဲ မရမက ပြောခဲ့တယ်။ ကျွန်မက ဆုံးဖြတ်ပြီးနေပြီဆိုတာကို သူက မြင်ပြီး ကျောင်းထွက်ဖို့ လုပ်စရာရှိတာတွေလုပ်ဖို့အတွက် လိုက်ခဲ့ဖို့ သဘောတူလိုက်တယ်။ ဒါပေမဲ့ ကျောင်းမှာ ကျွန်မရဲ့ ကြီးကြပ်ရေးမှူးက ပြောတယ်။ “ကျေးဇူးပြုပြီး သေချာစဉ်းစားပါ။ တစ်နှစ်နေရင် မင်း ဘွဲ့ရမယ်။ မင်းဘွဲ့ရပြီးတာနဲ့ ကြိုက်တာလုပ်လို့ရတယ်။ ဘွဲ့မရဘဲနဲ့ အလုပ်ရဖို့ တော်တော်ခက်တယ်ဆိုတာ မင်း သိဖို့လိုတယ်” တဲ့။ ကျွန်မက စိတ်မပြောင်းတာကို မြင်တော့ ကျွန်မအမေက ရိုးရိုးသားသားနဲ့ ပြောတယ်။ “ကျောင်းဆက်တက်ပါလား။ ငါက နင့်အတွက် အရမ်းမျှော်လင့်ထားတာ။ ပိုက်ဆံအတွက် စိတ်ပူစရာမလိုဘူး။ နင့်ပညာရေးအတွက် ငါ အမြဲတမ်း ထောက်ပံ့ပေးမှာ။ နင့်အဖေနဲ့ငါက ကွာရှင်းသွားပြီဆိုတော့ ငါ့မှာ နင်ပဲရှိတော့တယ်။ နင်က ငါ့ရဲ့ တစ်ခုတည်းသောမျှော်လင့်ချက်ပဲ” တဲ့။ ကျွန်မအမေက ဒီလိုပြောရင်းနဲ့ ငိုတယ်။ ကျွန်အမေက အခုလို စိတ်သောကရောက်ပြီး ငိုတာကို မြင်ရတော့ ကျွန်မ တော်တော်ထိသွားတယ်။ ကျွန်မ တွေးကြည့်တယ်။ “ငါက ဘွဲ့ရဖို့ တစ်နှစ်ပဲလိုတော့တာ။ ငါ ဘွဲ့ရတဲ့အထိ ပြီးအောင်ပဲ လုပ်သင့်သလား။ ငါ ဘွဲ့ရပြီးမှ တာဝန်ကို စထမ်းဆောင်ရင် ငါ့အမေက ကန့်ကွက်မှာမဟုတ်ဘူး” ပေါ့။ အဲဒါနဲ့ ကျွန်မက အလျှော့ပေးပြီး ကျောင်းမှာ နေဖို့ ရွေးလိုက်တယ်။ ဒါပေမဲ့ ကျွန်မ ကျောင်းတက်နေရင်းနဲ့ တာဝန်မထမ်းဆောင်နိုင်တော့ တော်တော် အပြစ်ရှိသလို ခံစားရတယ်။ အဲဒါနဲ့ ဘုရားကို ဆုတောင်းတယ်။ “ဘုရားသခင်၊ သမီး အရမ်း အားနည်းပါတယ်။ ရှေ့မှာရှိတဲ့လမ်းကို ဘယ်လိုလျှောက်ရမယ်ဆိုတာ မသိပါဘူး။ လမ်းပြတော်မူပါ” ဆိုပြီးတော့။

တစ်နေ့ကျတော့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ “တရုတ်ရိုးရာယဉ်ကျေးမှု၏ သတ်မှတ်ချက်ကြောင့် တရုတ်လူမျိုးများက မိမိ၏မိဘများအပေါ်တွင် သားသမီးဝတ်ကို လိုက်နာစောင့်ထိန်းရမည်၊ သားသမီးဝတ်ကို လိုက်နာစောင့်ထိန်းခြင်း မရှိသူမည်သူမဆိုသည် သားသမီးဝတ် မကျေပွန်သောကလေးဖြစ်သည်ဟု ယုံကြည်ကြသည်။ လူတို့သည် ကလေးဘဝကတည်းက ဤအယူအဆများဖြင့် သွတ်သွင်းခြင်းခံခဲ့ရသည်။ အိမ်ထောင်စုတိုင်းနီးပါးတွင် သွန်သင်ပေးကြပြီး ကျောင်းတိုင်းနှင့် လူ့အဖွဲ့အစည်းတစ်ခုလုံး၌ပါ သွန်သင်ပေးကြ၏။ လူတစ်ယောက်၏ ခေါင်းထဲတွင် ဤသို့သောအရာများ ပြည့်နေသောအခါ သူသည် ‘သားသမီးဝတ်က ဘယ်အရာမဆိုထက် ပိုအရေးကြီးတယ်။ ငါက မလိုက်နာဘူးဆိုရင် လူကောင်းဖြစ်မှာမဟုတ်ဘူး။ သားသမီးဝတ် မကျေပွန်တဲ့ကလေးဖြစ်ပြီး လူ့အဖွဲ့အစည်းက အပြစ်တင်တာကို ခံရမှာပဲ။ ငါက အသိတရားမရှိတဲ့သူဖြစ်မှာပဲ’ ဟု ထင်မြင်သည်။ ဤအမြင်မှာ မှန်ကန်သလော။ လူတို့သည် ဘုရားသခင်က ဖော်ပြသော သမ္မာတရားအားလုံးကို မြင်ကြပြီးဖြစ်သည်။ မိဘများကို သားသမီးဝတ်ကျေပွန်ရမည်ဟု ဘုရားသခင်က တောင်းဆိုခဲ့သလော။ ဤသည်မှာ ဘုရားသခင်ကို ယုံကြည်သူများက နားလည်ရမည်ဖြစ်သော သမ္မာတရားများထဲမှ တစ်ခုဖြစ်သလော။ မဟုတ်ပေ။ ဘုရားသခင်သည် အချို့သော စည်းမျဉ်းများကိုသာ မိတ်သဟာယဖွဲ့ခဲ့သည်။ လူတို့သည် အခြားလူများကို မည်သည့်စည်းမျဉ်းနှင့် ဆက်ဆံရန် ဘုရားသခင်က တောင်းဆိုသနည်း။ ဘုရားသခင်ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့။ ဤသည်မှာ လိုက်နာသင့်သည့် စည်းမျဉ်းဖြစ်၏။ ဘုရားသခင်သည် သမ္မာတရားကို လိုက်စားပြီး သူ၏ အလိုတော်ကို လိုက်လျှောက်နိုင်သောသူများကို ချစ်သည်။ ဤလူတို့သည်လည်း ကျွန်ုပ်တို့ ချစ်သင့်သောလူတို့ဖြစ်သည်။ ဘုရားသခင်၏ အလိုတော်ကို မလိုက်လျှောက်နိုင်သောသူ၊ ဘုရားသခင်ကို မုန်းတီးသောသူ၊ ဘုရားသခင်ကို ပုန်ကန်သောသူ၊ ဤလူတို့သည် ဘုရားသခင်၏ စက်ဆုပ်ရွံရှာခြင်းကို ခံရသည်။ ကျွန်ုပ်တို့သည်လည်း ၎င်းတို့ကို စက်ဆုပ်ရွံရှာသင့်၏။ ဤသည်မှာ လူသားအပေါ် ဘုရားသခင် တောင်းဆိုသောအရာ ဖြစ်သည်။ သင်၏ မိဘများက ဘုရားသခင်ကို မယုံကြည်လျှင်၊ ဘုရားသခင်အား ယုံကြည်ခြင်းသည် မှန်ကန်သော လမ်းဖြစ်ကြောင်း၊ ကယ်တင်ခြင်းကို ရရှိစေနိုင်ကြောင်းကို ကောင်းစွာသိသည့်တိုင် လက်ခံရန် မလိုလားဆဲဖြစ်လျှင် ၎င်းတို့သည် သမ္မာတရားကို စိတ်ကုန်သောသူ၊ သမ္မာတရားကို မုန်းတီးသောသူများဖြစ်သည်မှာ သံသယရှိစရာမလိုပေ။ ၎င်းတို့သည် ဘုရားသခင်ကို အာခံသော၊ ဘုရားသခင်ကို မုန်းတီးသောသူများဖြစ်သည်မှာ သံသယရှိစရာမလိုပေ။ ဘုရားသခင်သည် ၎င်းတို့ကို အလိုအလျောက် စက်ဆုပ်ရွံရှာပြီး အထင်မြင်သေးသည်။ ဤသို့သောမိဘများကို သင်စက်ဆုပ်ရွံရှာနိုင်သလော။ ၎င်းတို့သည် ဘုရားသခင်ကို ဆန့်ကျင်နိုင်ခြေရှိသည်၊ ပုတ်ခတ်ဝေဖန်နိုင်ဖွယ်ရှိသည်။ ဤအခြေအနေတွင် ၎င်းတို့သည် အသေအချာပင် မကောင်းဆိုးဝါးများနှင့် စာတန်များဖြစ်သည်။ သင်သည်လည်း ၎င်းတို့ကို စက်ဆုပ်ပြီး ကျိန်ဆဲနိုင်သလော။ ဤအရာအားလုံးက သဘာဝကျသော မေးခွန်းများဖြစ်သည်။ သင်၏ မိဘများက သင့်အား ဘုရားသခင်ကို ယုံကြည်ခြင်းအား တားဆီးလျှင် ၎င်းတို့ကို သင် မည်သို့ ဆက်ဆံသင့်သနည်း။ ဘုရားသခင်က တောင်းဆိုခဲ့သည့်အတိုင်း ဘုရားသခင်ချစ်သောအရာကို ချစ်သင့်ပြီး ဘုရားသခင် မုန်းသောအရာကို မုန်းသင့်သည်။ ကျေးဇူးတော်ခေတ်တွင် သခင်ယေရှုက ပြောခဲ့သည်။ ‘မည်သူက ငါ၏ အမေဖြစ်သနည်း။ မည်သူက ငါ၏ ညီအစ်ကိုများဖြစ်သနည်း’ ‘ကောင်းကင်ဘုံ၌ ရှိတော်မူသော ငါ၏ ခမည်းတော်၏ အလိုတော်ကို ဆောင်သောသူမည်သူမဆိုသည် ငါ၏ ညီအစ်ကိုမောင်နှမနှင့် မိခင်ဖြစ်သည်’ ဟူ၍ဖြစ်သည်။ ဤစကားများသည် ကျေးဇူးတော်ခေတ်တွင် တည်ရှိနှင့်ပြီးဖြစ်သည်။ ယခုအခါတွင် ဘုရားသခင်၏ နှုတ်ကပတ်တော်များသည် ပို၍ပင် ရှင်းလင်းလေသည်။ ‘ဘုရားသခင် ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့’ ဤစကားများသည် လိုရင်းကို ထိရောက်သည်။ သို့တိုင်အောင် လူတို့သည် ဤစကားများ၏ အဓိပ္ပာယ်အစစ်အမှန်ကို မကြာခဏဆိုသလို အသိအမှတ် ပြုနိုင်ခြင်း မရှိကြပေ။ လူပုဂ္ဂိုလ်တစ်ဦးသည် ဘုရားသခင်ကို ငြင်းပယ်ပြီး ဆန့်ကျင်သူတစ်ဦး ဖြစ်ကာ ဘုရားသခင်၏ကျိန်ဆဲခြင်း ခံရသော်လည်း ၎င်းတို့သည် သင်၏မိဘ၊ သို့မဟုတ် ဆွေမျိုးဖြစ်ပြီး သင်သိသမျှ အတော်အတန် မကောင်းမှုပြုသူတစ်ဦး မဟုတ်ဘဲ သင့်ကို ကောင်းမွန်စွာ ဆက်ဆံပါက ထိုလူကို သင် မမုန်းနိုင်သည်ကို တွေ့ရလိမ့်မည်၊ ၎င်းတို့နှင့် ရင်းနှီးသည့် ဆက်သွယ်မှုပင် ရှိနိုင်သည်၊ သင်တို့၏ ဆက်ဆံရေး မပြောင်းလဲပေ။ ထိုသို့သော လူတို့ကို ဘုရားသခင် မုန်းသည်ကို ကြားရခြင်းက သင့်ကို သောကရောက်စေပြီး ဘုရားသခင်ဘက်တွင် သင် မရပ်တည်နိုင်သကဲ့သို့ ၎င်းတို့ကို ရက်စက်စွာ မငြင်းပယ်နိုင်ပေ။ သင်သည် စိတ်ခံစားချက်များဖြင့် အမြဲ ချည်နှောင်ခံရပြီး ၎င်းတို့ကို လက်မလွှတ်နိုင်ပေ။ ဤအရာ၏ အကြောင်းအရင်းမှာ အဘယ်နည်း။ ဤအရာဖြစ်ရခြင်းမှာ သင်သည် စိတ်ခံစားချက်ကို တန်ဖိုးထားလွန်းပြီး ယင်းက သင့်အား သမ္မာတရားကို လက်တွေ့လုပ်ဆောင်ခြင်းမှ ဟန့်တားထားသောကြောင့် ဖြစ်သည်။ ထိုလူသည် သင့်အပေါ် ကောင်းသောကြောင့် သင်သည် ၎င်းတို့ကို မမုန်းနိုင်ပေ။ ၎င်းတို့က သင့်အား နာကျင်စေသည့်အခါမှသာလျှင် ၎င်းတို့ကို သင်မုန်းတီးနိုင်သည်။ ထိုအမုန်းတရားသည် သမ္မာတရား စည်းမျဉ်းများနှင့် ကိုက်ညီမည်လော။ ၎င်းတို့သည် မိဘ၊ သို့မဟုတ် ဆွေမျိုးဖြစ်သောကြောင့်၊ ၎င်းတို့ကို သင်မုန်းလျှင်၊ သင်သည် သားသမီးဝတ်မကျေပွန်သောသူ၊ အသိတရား မရှိသလို လူပင် မဟုတ်သူအဖြစ် လူ့အဖွဲ့အစည်း၏ အထင်အမြင်သေးခြင်းကို ခံရပြီး လူများ၏ ခံယူချက်အားဖြင့် ပုတ်ခတ်ဝေဖန်ခြင်းတို့ကို ခံရမည်ဟု တွေးလျက် သင်သည် အစဉ်အလာအယူအဆများဖြင့်လည်း ထိန်းချုပ်ခံရသည်။ သင်သည် ဘုရားသဘောသဘာဝ၏ ပြစ်တင်ရှုတ်ချခြင်းနှင့် အပြစ်ဒဏ်ပေးခြင်းတို့ကို ခံစားရမည်ဟု တွေးထင်သည်။ သင်သည် ၎င်းတို့ကို မုန်းလိုလျှင်ပင် သင်၏အသိစိတ်က သင့်ကို အခွင့်ပေးမည် မဟုတ်ပေ။ သင်၏ အသိစိတ်သည် ဤနည်းလမ်းဖြင့် အဘယ်ကြောင့် လုပ်ဆောင်သနည်း။ ယင်းမှာ သင့်အနေဖြင့် ငယ်စဉ်ကတည်းက သင်၏ မိသားစုက သင့်အားပေးခဲ့ပြီးဖြစ်သည့်၊ သင်၏ မိဘများက သင့်အား သွန်သင်သည့်အရာနှင့် လူမှုထုံးတမ်းဓလေ့က သင့်ထဲသို့ ထည့်သွင်းပေးလိုက်သည့်အရာတို့အားဖြင့် သင့်ကို ပေးခဲ့ပြီးဖြစ်သည့် တွေးခေါ်နည်းတစ်ခု ဖြစ်သည်။ သားသမီးဝတ်ကို ကောင်းကင်မှ စီမံသတ်မှတ်ပေးပြီး မြေကြီးမှ အသိအမှတ်ပြုပေးကြောင်း၊ ယင်းက သင်၏ ဘိုးဘေးများထံမှ အမွေရပြီးဖြစ်သည့် အရာတစ်ခုဖြစ်ပြီး အစဉ် ကောင်းမြတ်သော အရာတစ်ခုဖြစ်ကြောင်း သင့်ကို တလွဲ ယုံကြည်စေလျက် သင်၏စိတ်နှလုံးထဲတွင် ထိုအရာက အလွန် နက်ရှိုင်းစွာ အမြစ်တွယ်နေသည်။ သင်သည် ယင်းကို ဦးစွာ သင်ယူခဲ့ပြီး ယင်းက သင့်အား ဘုရားသခင်၏ နှုတ်ကပတ်တော်များကို လက်တွေ့မလုပ်ဆောင်နိုင်အောင်၊ ဘုရားသခင် ချစ်သည့်အရာကို မချစ်နိုင်အောင်၊ ဘုရားသခင် မုန်းသည့်အရာကို မမုန်းနိုင်အောင်ဖြစ်သွားစေလျက် သင်၏ ယုံကြည်ခြင်းနှင့် သမ္မာတရားကို လက်ခံခြင်းတို့၌ ကြီးမားသော ခလုတ်တံသင်းနှင့် အနှောင့်အယှက်တို့ကို ဖန်တီးရင်း ကြီးစိုးမြဲ ကြီးစိုးနေသည်။...လူသည် သနားစဖွယ် မကောင်းသလော။ ၎င်းတို့သည် ဘုရားသခင်၏ကယ်တင်ခြင်းကို မလိုအပ်သလော။ လူအချို့သည် ဘုရားသခင်အား နှစ်များစွာ ယုံကြည်ပြီးဖြစ်သော်လည်း သားသမီးဝတ်နှင့်ပတ်သက်သော အရေးကိစ္စအား သိမြင်ခြင်းမရသေးပေ။ ၎င်းတို့သည် သမ္မာတရားကို အမှန်ပင် နားမလည်ကြပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ကိုယ်ပိုင်လွဲမှားသောအမြင်များကို သတိပြုခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်ကနေ ကျွန်မ နားလည်သွားတယ်။ ရိုးရာယဉ်ကျေးမှုရဲ့ နေရာတကာပျံ့နှံ့နေတဲ့ လွှမ်းမိုးမှုကြောင့် “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရားဖြစ်၏” ဆိုတာက ကျင့်ဝတ်စည်းကမ်းဖြစ်လာတယ်။ သားသမီးဝတ်က အရေးကြီးဆုံးပဲ၊ ကျွန်မက မလိုက်နာရင် လူမဟုတ်ဘူးလို့ ထင်ခဲ့တယ်။ ကျွန်မရဲ့ ကလေးဘဝကို ပြန်စဉ်းစားကြည့်တော့ ကျွန်မအမေက အများကြီးဒုက္ခခံတယ်၊ သူ့အတွက် မလွယ်ကူခဲ့ဘူးဆိုတာ ကျွန်မ တွေ့ရတယ်။ အဲဒါနဲ့ ကျွန်မက သူပြောတာနားထောင်မယ်၊ သူ့ကို နာကျင်အောင်မလုပ်ဘူးလို့ ကိုယ့်ကိုယ်ကိုယ် ပြောခဲ့တယ်။ ကျွန်မအမေက ကျွန်မကို ပျိုးထောင်ဖို့ အများကြီး ဒုက္ခခံခဲ့တယ်။ ကျွန်မက သူ့ကို မရိုသေရင်၊ မနာခံရင် ကျွန်မက ကျေးဇူးမသိတတ်ဘူး၊ အကြင်နာကင်းမဲ့တယ် ပေါ့။ ဒါကြောင့် ကျွန်မအမေ ကောင်းတဲ့ဘဝကို နေနိုင်အောင်လို့ ကလေးဘဝကတည်းက စာကြိုးစားပြီး အောင်မြင်အောင်လုပ်မယ်လို့ ဆုံးဖြတ်ခဲ့တယ်။ သူ့ကို စိတ်မထိခိုက်အောင်လို့ သူပြောသမျှကို လုပ်ခဲ့တယ်။ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံပြီးတဲ့နောက်မှာ တာဝန်ထမ်းဆောင်တာ၊ သမ္မာတရားကို လိုက်စားတာက အကျိုးရှိပြီး အဓိပ္ပာယ်ရှိတယ်ဆိုတာ ကျွန်မ နားလည်ခဲ့တယ်။ ကျွန်မအမေက ကျွန်မကျောင်းမှာနေဖို့ ငိုပြီး တောင်းပန်နေတော့ အလျှော့ပေးခဲ့တယ်။ ကျွန်မအမေရဲ့ မျှော်လင့်ချက်တွေကို ဖြည့်ဆည်းဖို့အတွက် ဘုရားကို ကျွန်မ ကျေနပ်စေချင်ပေမဲ့ ကျွန်မတာဝန်ကို မထမ်းဆောင်ခဲ့ဘူး။ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရားဖြစ်၏” ဆိုတဲ့ အယူအဆနဲ့ ပိတ်မိနေခဲ့တယ်။ ဘုရားသခင်က ကျွန်မတို့ကို သူချစ်တာကို ချစ်ဖို့၊ သူမုန်းတာကို မုန်းဖို့ တောင်းဆိုပါတယ်။ ဒါတွေက ကျွန်မတို့အပေါ် ဘုရားရဲ့ တောင်းဆိုချက်တွေဖြစ်ပြီး ကျွန်မ လိုက်နာသင့်တဲ့ စည်းမျဉ်းတွေပဲ။ ကျွန်မ မိဘတွေက ဘုရားကို တကယ်ယုံကြည်ရင် သူတို့ကို ကျွန်မ ချစ်သင့်ပြီး ညီအစ်ကိုမောင်နှမတွေလို ဆက်ဆံသင့်တယ်။ ဒါပေမဲ့ သူတို့က ဘုရားကို မယုံကြည်ရင်၊ ကျွန်မကို ဖိနှိပ်တာ၊ ကျွန်မယုံကြည်မှုကို တားဆီးတာလုပ်ရင် သူတို့က သမ္မာတရားကို စက်ဆုပ်ပြီး မုန်းတီးတာပဲ။ ဘုရားကို ဆန့်ကျင်တာပဲ။ ကျွန်မက သူတို့ပြောတဲ့အတိုင်း မျက်စိစုံမှိတ်ပြီး လိုက်မလုပ်သင့်ဘူး။ ကျွန်မအမေက ဘုရားကို ယုံကြည်ပေမဲ့ သမ္မာတရားကို မလိုက်စားဘူး။ ကျွန်မကို တာဝန်မထမ်းဆောင်ဖို့ တားဆီးတယ်။ သူက မယုံကြည်သူတစ်ယောက်၊ ဘုရားရဲ့ ရန်သူတစ်ယောက်ဖြစ်တယ်ဆိုတာ ကျွန်မ မြင်ခဲ့တယ်။ ကျွန်မက အရင်က ပိုင်းခြားသိမြင်မှုမရှိဘူး။ သူတို့ရဲ့ ကလေးအနေနဲ့ ကျွန်မက မိဘတွေကို ရိုသေလေးစားသင့်ပြီး အမြဲတမ်းနားထောင်သင့်တယ်၊ ဒါက လူ့သဘာဝနဲ့ အသိတရားရှိတာပဲလို့ ထင်ခဲ့တယ်။ အဲဒီအခါကျမှ ဒီမှားနေတဲ့အမြင်က သမ္မာတရားနဲ့မကိုက်ညီဘူးဆိုတာကို မြင်ခဲ့တယ်။ မိဘကို ရိုသေလေးစားခြင်းက စည်းမျဉ်းတွေနဲ့ညီသင့်တယ်။ မျက်စိစုံမှိတ် နာခံခြင်း မဖြစ်သင့်ဘူး။ ဒါက လက်တွေ့လုပ်ဖို့ စည်းမျဉ်းပဲ။

နောက်ပိုင်းမှာ ကျွန်မ နောက်ထပ် ဘုရားနှုတ်ကပတ်တော်တွေ ဖတ်တယ်။ “ယခုတွင် ပေတရု လျှောက်လှမ်းခဲ့သည့် တိကျသည့်လမ်းကြောင်းကို သင် ရှင်းရှင်းလင်းလင်း မြင်နိုင်သင့်ပေသည်။ ပေတရု၏ လမ်းကြောင်းကို သင် ရှင်းရှင်းလင်းလင်း မြင်နိုင်လျှင် ယနေ့ လုပ်ဆောင်နေသည့် အမှုနှင့်ပတ်သက်၍ သင် သေချာလိမ့်မည်၊ ထို့ကြောင့် သင်သည် မငြီးငြူဘဲ၊ အပျက်သဘောမဆောင်ဘဲ၊ သို့မဟုတ် မည်သည့်အရာကိုမျှ တောင့်တ တော့မည်မဟုတ်။ ထိုအချိန်က ပေတရု၏ စိတ်နေစိတ်ထားကို သင် တွေ့ကြုံသင့်သည်။ သူသည် ဝမ်းနည်းမှု ဖိစီးနေခဲ့သည်။ အနာဂတ်တစ်ခု သို့မဟုတ် မည်သည့် ကောင်းချီးမင်္ဂလာကိုမျှ သူ မတောင်းဆိုခဲ့တော့ပေ။ အကျိုးအမြတ်၊ ပျော်ရွှင်ခြင်း၊ ကျော်ကြားမှု သို့မဟုတ် လောကထဲရှိ ပစ္စည်းဥစ္စာတို့ကို သူ မရှာဖွေခဲ့ပေ။ ဘုရားသခင်၏ ချစ်ခြင်းမေတ္တာကို ပေးဆပ်ဖို့နှင့် သူ လုံးဝအဖိုးတန်ဆုံးဟု ယူဆသည့် အရာကို ဘုရားသခင်အား ဆက်ကပ်ဖို့ဖြစ်သော အဓိပ္ပါယ်အရှိဆုံး အသက်တာကို အသက်ရှင်ဖို့သာ သူ ကြိုးစားခဲ့သည်။ ထို့နောက်တွင် သူ၏ စိတ်နှလုံးထဲ၌ ကျေနပ်ခဲ့ရသည်။...သူ၏ စစ်ဆေးခံရခြင်းနှင့်ဆိုင်သည့် မချိတင်ကဲဝေဒနာ အတော အတွင်းတွင်၊ ယေရှုသည် သူ့ထံ တစ်ဖန် ပေါ်လာခဲ့ပြီး၊ ‘ပေတရု၊ ငါ၏ စုံလင်ခြင်း ပုံဆောင်ခဲတစ်ခုဖြစ်သည့် အသီးအပွင့်တစ်ခုနှင့် ငါ မွေ့လျော်မည့်အရာ သင်ဖြစ်လာသည်အထိ ငါသည် သင့်ကို စုံလင်အောင် ပြုဖို့ ဆန္ဒရှိသည်။ ငါ့အတွက် သင် အမှန်တကယ် သက်သေခံနိုင်သလော။ သင်လုပ်ဆောင်ရန် ငါ စေခိုင်းသည့်အရာကို လုပ်ဆောင်ပြီးပြီလော။ ငါ ပြောဆိုခဲ့သည့် နှုတ်ကပတ်တော်များကို သင် အသက်ရှင်နေထိုင် ပြီးပြီလော။ တစ်ချိန်က သင် ငါ့ကို ချစ်ခဲ့သည်၊ သို့သော် သင်ငါ့ကို ချစ်ခဲ့သော်လည်း ငါ့ကို သင် အသက်ရှင်နေထိုင်ပြီးပြီလော။ ငါ့အတွက် သင် မည်သည့်အရာ လုပ်ဆောင်ပြီးပြီနည်း။ သင်သည် ငါ၏ ချစ်ခြင်းမေတ္တာနှင့် မထိုက်သည်ကို သင်သတိပြုမိသော်လည်း ငါ့အတွက် သင် မည်သည့်အရာကို လုပ်ဆောင်ပြီးပြီနည်း’ ဟု ဆိုခဲ့သည်။ ယေရှုအတွက် သူ ဘာမျှ မလုပ်ဆောင်ခဲ့သည်ကို ပေတရုမြင်ခဲ့ပြီး ဘုရားသခင်အား သူ၏ အသက်တာကို ပေးရန် သူ၏ယခင်ကျမ်းသစ္စာကို သူ သတိရခဲ့သည်။ ထို့ကြောင့်၊ သူသည် နောက်ထပ် မညည်းညူတော့သကဲ့သို့ ထိုအချိန်မှစ၍ သူ၏ ဆုတောင်းချက်များက များစွာ သာ၍ကောင်းမွန်လာခဲ့သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှုကို ပေတရု သိကျွမ်းလာခဲ့ပုံ) ဒါက ပေတရုကို သခင်ယေရှုက မေးတဲ့အရာပဲ။ ဒါပေမဲ့ ဘုရားသခင်က ကျွန်မကို ဒီလိုပဲ မေးနေသလို ခံစားမိတယ်။ ကျွန်မ ကိုယ့်ကိုယ်ကိုယ် မေးတယ်။ “ငါ ဘုရားအတွက် ဘာလုပ်ပြီးပြီလဲ။ ပေတရုက ဘုရားကို အရမ်းချစ်တော့ သခင့်နောက်လိုက်ဖို့ အရာရာကို စွန့်လွှတ်နိုင်တယ်။ ဒါပေမဲ့ ငါကရော။ ဘုရားက ငါ့ကို အသက်ပေးတယ်။ ဒါပေမဲ့ ငါက သူ့အတွက် ဘာလုပ်ပေးခဲ့လဲ။ ဘာတစ်ခုမှ မလုပ်ခဲ့ဘူး။ ငါ စဉ်းစားသမျှက ငါ့မိဘတွေနဲ့ ငါ့အနာဂတ်ပဲ။ ငါက မိဘတွေရဲ့ ကြင်နာမှုကို ပြန်ပေးဆပ်နိုင်အောင် စာသင်ဖို့၊ ငွေရှာဖို့အတွက် ငါ့အချိန်တွေအကုန်လုံးကို အသုံးချဖို့တောင် ဆန္ဒရှိခဲ့တယ်။ ငါက သူတို့မျှော်လင့်သလို ဖြစ်မလာနိုင်ရင် ငါက သူတို့ကို စိတ်ပျက်စေတယ်လို့ ခံစားရပြီး အပြစ်ရှိသလို ခံစားရမှာပဲ။ ဒါပေမဲ့ ဖန်ဆင်းခံတစ်ယောက်အနေနဲ့ ငါ့ရဲ့တာဝန်ကို ထမ်းဆောင်မနေခဲ့ဘူး။ ဒါတောင်မှ ငါက ဘုရားကို စိတ်ပျက်စေတယ်လို့ မခံစားရဘူး။ ငါ့မှာ အသိတရားမရှိဘူး” ပေါ့။ ပေတရုရဲ့ အတွေ့အကြုံကို စဉ်းစားကြည့်တော့ သူ့မိဘတွေက သူ့ကို ပိတ်ပင်ပေမဲ့ သူတို့ ဆန့်ကျင်တာကို သူဂရုမစိုက်ဘဲ သခင်ယေရှုနောက်လိုက်ဖို့ အရာရာကို စွန့်လွှတ်ခဲ့တယ်။ သူက တကယ်ကို အသိစိတ်နဲ့ ဆင်ခြင်တုံတရားရှိတဲ့သူပဲ။ ကျွန်မတို့ကို ဘုရားသခင်က ဖန်ဆင်းတယ်။ ဒီတော့ ဘုရားကို ယုံကြည်ပြီး ကိုးကွယ်တာက ကျွန်မတို့အတွက် မှန်ကန်ပြီး သဘာဝကျတယ်။ ဘုရားသခင်က ကျွန်မကို ရွေးချယ်ပြီး သူ့ရှေ့ကို ခေါ်ဆောင်ခဲ့တယ်။ ကျွန်မကို ကယ်တင်ခြင်းခံရဖို့ အခွင့်အရေးပေးခဲ့တယ်။ ဘုရားသခင်ရဲ့ ချစ်ခြင်းက တကယ် ကြီးမြတ်ပါတယ်။ ပေတရုလိုပဲ ဘုရားရဲ့ ချစ်ခြင်းကို ကျွန်မ ပြန်ပေးဆပ်ပြီး ဘုရားနောက်ကိုလိုက်ဖို့ အရာရာကို စွန့်လွှတ်ရမယ်။ နောက်ကျတော့ ကျွန်မကို ထပ်ပြီး ခွန်အားရစေတဲ့ နောက်ထပ် ဘုရားနှုတ်ကပတ်တော်နှစ်ပိုဒ်ကို ဖတ်ရတယ်။ “နိုးထလော့၊ ညီအစ်ကိုတို့။ နိုးထလော့၊ ညီအစ်မတို့။ ငါ၏နေ့ရက်သည် ကြန့်ကြာလိမ့်မည်မဟုတ်။ အချိန်သည် အသက်ဖြစ်ပြီး၊ အချိန်ကို ပြန်လည် မလွှတ်တမ်း အသုံးချဖို့ဆိုသည်မှာ အသက်ကို ကယ်တင်ဖို့ဖြစ်၏။ အချိန်သည် အလှမ်းမဝေးလှပေ။ အကယ်၍ သင်တို့သည် ကောလိပ် ဝင်ခွင့်စာမေးပွဲ ကျရှုံး ပါက၊ သင်တို့ ကြိုက်နှစ်သက်သလောက် အကြိမ်များစွာ လေ့လာပြီး ပြန်ဖြေနိုင်သည်။ သို့သော် ငါ၏နေ့ရက်သည် နောက်ထပ် ကြန့်ကြာခြင်းကို သည်းခံလိမ့်မည်မဟုတ်။ အမှတ်ရကြလော့။ အမှတ်ရကြလော့။ ငါသည် သင်တို့ကို ဤကောင်းမြတ်သော နှုတ်ကပတ်တော်များဖြင့် တိုက်တွန်း၏။ ကမ္ဘာကြီး၏ နိဂုံးသည် သင်တို့၏မျက်စိရှေ့တွင် ဖွင့်ဟကာ ကြီးမားသော ဘေးဒုက္ခတို့သည် ရုတ်ခြည်းနီးကပ် လာကြ၏။ မည်သည့်အရာ သာ၍ အရေးကြီးသနည်း- သင်တို့၏ အသက်တာလော သို့မဟုတ် သင်တို့၏အိပ်စက်ခြင်း၊ သင်တို့၏အစားအသောက်နှင့် အဝတ်အစားတို့လော။ ဤအရာများကို ချိန်ဆရန် သင့်အတွက် အချိန်ကျရောက်လာလေပြီ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၃၀)) “ဆက်စောင့်ကြည့်လော့။ ဆက်စောင့်ကြည့်လော့။ ဆုံးရှုံးသွားသောအချိန်သည် မည်သည့်အခါတွင်မျှ တစ်ဖန် လာလိမ့်မည် မဟုတ်- ဤသည်ကို အမှတ်ရကြလော့။ နောင်တကို ကုသပျောက်ကင်းစေသောဆေး လောကတွင် မရှိ။ ထို့ကြောင့်၊ ငါသည် သင်တို့ကို အဘယ်သို့ ပြောဆိုသင့်သနည်း။ ငါ၏နှုတ်ကပတ်တော်သည် သင်တို့၏ သတိရှိသည့်၊ အဖန်ဖန် စဉ်းစားဆင်ခြင်ခြင်းနှင့် မထိုက်တန်သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၃၀)) ဘုရားနှုတ်ကပတ်တော်တစ်လုံးချင်းစီက ကျွန်မစိတ်နှလုံးကို နက်နက်ရှိုင်းရှိုင်း တို့ထိခဲ့တယ်။ အခု အချိန်က မရှိတော့ဘူး။ ကပ်ဘေးတွေက ကြီးလာနေပြီး တစ်ကမ္ဘာလုံးက နိုင်ငံတွေက ဝရုန်းသုန်းကားဖြစ်နေကြပြီ။ တစ်ရက်ပြီးတစ်ရက် အချိန်တွေ ကုန်လာသလို သမ္မာတရားကို လိုက်စားခြင်းက အရမ်းအရေးပါပါတယ်။ ကျွန်မက ဘုရားသခင်ရဲ့ အမှုတော်ကို အမီမလိုက်ဘဲ သွေးသားဆန္ဒနဲ့ဆိုင်တာတွေနောက်လိုက်ပြီး ကျွန်မရဲ့ ကျောင်းစာတွေ၊ အနာဂတ်နဲ့ မိသားစုတွေလိုအရာမျိုးတွေကို အာရုံစိုက်နေရင် ဘုရားသခင်ရဲ့ အမှုတော်ပြီးဆုံးတဲ့အချိန်ရောက်ရင် သမ္မာတရားကို လိုက်စားဖို့ အရမ်းနောက်ကျသွားမှာပဲ။ သမ္မာတရားမရှိရင် ကပ်ဘေးတွေထဲမှာ ကျွန်မ ပျက်စီးပြီး အပြစ်ဒဏ်ပေးခံရမှာပဲ။ နောင်တရဖို့ အရမ်းနောက်ကျသွားမယ်။ ဘုရားသခင်ရဲ့ ကယ်တင်ခြင်းက ကျွန်မဆီကို နောက်တစ်ကြိမ်ရောက်လာပြီ။ ဒီအခွင့်အရေးကို ကျွန်မ ဖမ်းဆုပ်ပြီး သမ္မာတရားကို လိုက်စားရမယ်။ ဘုရားသခင်ရဲ့ ချစ်ခြင်းကို ပြန်ပေးဆပ်ဖို့အတွက် ဖန်ဆင်းခံတစ်ယောက်ရဲ့ တာဝန်ကို ထမ်းဆောင်ရမယ်။

ကျွန်မ ကျောင်းထွက်မယ်လို့ စိတ်ဆုံးဖြတ်လိုက်တယ်။ အဲဒါနဲ့ ကျွန်မအမေကို ပြောတာပေါ့။ “အမေ၊ သမီး ကျောင်းပြန်မသွားတော့ဘူး။ ဘယ်သူက ဘာပြောပြော သမီး ဂရုမစိုက်ဘူး။ သမီးကိုယ့်လမ်းကိုယ်လျှောက်မှာကို အမေ နားလည်ပေးနိုင်မယ်လို့ မျှော်လင့်ပါတယ်” ဆိုပြီးတော့ပေါ့။ သူက ပြောတယ်။ “နင့်အဒေါ်က ပြောပြီးပြီ။ နင် ကျောင်းပြီးလို့ ဘွဲ့ရတာနဲ့ သူက နင့်အတွက် အလုပ်တစ်ခု စီစဉ်ပေးလိမ့်မယ်။ နောက်ကျရင် ငါတို့က နင့်အတွက် အဖော်ကောင်းတစ်ယောက်ရှာပေးနိုင်တယ်။ ပျော်ရတဲ့ဘဝကို နေနိုင်တယ်” တဲ့။ ဒါပေမဲ့ ကျွန်မအမေရဲ့ စကားတွေက ကျွန်မကို မဖျောင်းဖျနိုင်တော့ဘူး။ ဘာကြောင့်လဲဆိုရင် အမေ ကျွန်မကို ဆက်ဆံတဲ့ပုံစံဟာ မေတ္တာကြောင့် မဟုတ်မှန်း အခု ကျွန်မနားလည်သွားလို့ပဲ။ သူက ကျွန်မရဲ့ လတ်တလော အကျိုးစီးပွားကိုပဲ ထည့်စဉ်းစားနေတာ။ ကျွန်မရဲ့ ဘဝ၊ ကျွန်မရဲ့ အနာဂတ်ပန်းတိုင်ကို မစဉ်းစားဘူး။ အဲဒီမှာ ဘုရားနှုတ်ကပတ်တော်တစ်ပိုဒ်ကို ကျွန်မ သတိရမိတယ်။ “ငါ့အား ပြောလော့။ လူတို့နှင့် သက်ဆိုင်သောအရာရာတိုင်းသည် မည်သူ့ထံမှ အစပြုလာသနည်း။ လူသား၏အသက်အတွက် မည်သူက အကြီးဆုံးသောဝန်ကို ထမ်းသနည်း။ (ဘုရားသခင်ဖြစ်သည်။) ဘုရားသခင်သည်သာ လူတို့ကို အချစ်ဆုံးဖြစ်၏။ လူတို့၏ မိဘများနှင့် ဆွေမျိုးများက ၎င်းတို့ကို အမှန်တကယ် ချစ်သလော။ ထိုသူတို့ပေးသော ချစ်ခြင်းသည် စစ်မှန်သော ချစ်ခြင်းဖြစ်သလော။ ယင်းသည် လူတို့ကို စာတန်၏ စွမ်းအားမှ ကယ်တင်နိုင်သလော။ မကယ်တင်နိုင်ပေ။ လူတို့သည် ထုံထိုင်းပြီး တုံးအကြသည်။ ဤအရာများကို မမြင်နိုင်ဘဲ ‘ဘုရားသခင်က ငါ့ကို ဘယ်လိုချစ်တာလဲ။ ငါတော့မခံစားရပါဘူး။ ဘာပဲဖြစ်ဖြစ် ငါ့အမေနဲ့အဖေက ငါ့ကို အချစ်ဆုံးပဲ။ ငါ အရွယ်ရောက်တဲ့အခါ တစ်ခုခုဖြစ်မြောက်အောင် လုပ်နိုင်ဖို့၊ အောင်မြင်နိုင်ဖို့၊ ကြယ်ပွင့်တစ်ပွင့်၊ နာမည်ကြီးတစ်ယောက်ဖြစ်နိုင်ဖို့အတွက် ကျောင်းစာတွေသင်ဖို့ ပိုက်ဆံအကုန်အကျခံပြီး နည်းပညာပိုင်း ကျွမ်းကျင်မှုတွေကို သင်ခိုင်းတယ်။ ငါ့မိဘတွေက ငါ့ကို ပျိုးထောင်ပေးပြီး ပညာရေးပံ့ပိုးပေးဖို့အတွက် ပိုက်ဆံတွေ အများကြီးအကုန်ခံပြီး အစားအစာအတွက် ခြိုးခြံချွေတာတယ်။ ဒါဟာ ဘယ်လောက်ကြီးတဲ့ ချစ်ခြင်းလဲ။ ငါ ဘယ်တော့မှ ပြန်ဆပ်နိုင်မှာမဟုတ်ဘူး’ ဟူ၍ အစဉ်သဖြင့် ပြောဆိုကြသည်။ ဤသည်မှာ ချစ်ခြင်းဟု သင်တို့ ထင်သလော။ သင့်မိဘများက သင့်အား အောင်မြင်စေရန်၊ ကမ္ဘာလောကတွင် နာမည်ကြီးသူတစ်ယောက် ဖြစ်လာစေရန်၊ အလုပ်ကောင်းတစ်ခုရပြီး ကမ္ဘာကြီးတွင် အံဝင်ခွင်ကျဖြစ်စေရန် ပြုလုပ်ပေးခြင်း၏ အကျိုးဆက်များမှာ အဘယ်နည်း။ ၎င်းတို့သည် သင့်အား အောင်မြင်မှုနောက်သို့ လိုက်ဖို့၊ သင့်မိသားစုအား ဂုဏ်ရှိအောင် လုပ်ဆောင်ဖို့ မရပ်မနား စေခိုင်းကာ ကမ္ဘာလောက၏ ဆိုးယုတ်သော ရေပန်းစားသောအရာများတွင် အံဝင်ခွင်ကျဖြစ်စေသည်။ ဤသို့အားဖြင့် အဆုံးတွင် သင်သည် စာတန်၏ ဝါးမျိုခြင်းမခံရမီ အပြစ်၏ ဝဲဂယက်ထဲသို့ ကျရောက်ကာ ထာဝရပြစ်ဒဏ်ခံရပြီး ပျက်စီးလေသည်။ ဤသည်မှာ ချစ်ခြင်းဖြစ်သလော။ ဤသည်မှာ သင့်အား ချစ်ခြင်းမဟုတ်ပေ။ သင့်အား ထိခိုက်ခြင်း၊ သင့်အား ဖျက်ဆီးခြင်းတည်း။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို ရရှိရန်၊ အနီးအနားတွင်ရှိသော လူများ၊ ကိစ္စရပ်များနှင့် အမှုအရာများမှ သင်ယူရမည်) ကျွန်မအမေက ကျွန်မ အကျိုးအတွက်ပဲ လုပ်နေတာလို့ ထင်ရပေမဲ့၊ ကျွန်မ ကျောင်းတက်ရဖို့အတွက် စားတာ၊ ဝတ်တာတွေ ချွေတာပြီး အပင်ပန်းခံအလုပ်လုပ်ပေမဲ့ ကျွန်မ သင်ရတဲ့အရာတွေမှာ ကျွန်မကို ဘုရားဆီကနေ ဝေးကွာစေပြီး ဘုရားရဲ့ တည်ရှိမှုကို ငြင်းဆန်စေမဲ့ ဆိုးယုတ်တဲ့ အဆိပ်တွေ၊ အတွေးမှားတွေပါနေတယ်ဆိုတာ သူ သတိမထားမိဘူး။ ကျောင်းသားတွေ သင်ရတဲ့ “ကယ်တင်ရှင် မည်သည့်အခါကမျှ မရှိခဲ့ပေ” “လူသားသည် သာယာသောဇာတိမြေကို မိမိ၏ ကိုယ်ပိုင်လက်များဖြင့် ဖန်တီးနိုင်၏” “အနာမခံလျှင် အသာမစံရ” “ထင်ရှားကျော်ကြားမှုရရှိခြင်းသည် သူ၏ ဘိုးဘေးများအတွက် ဂုဏ်အသရေယူဆောင်လာသည်” ဆိုတာမျိုး ဘုရားမဲ့ အယူအဆတွေက ကျွန်မတို့ အကြိုက်ဆုံးအရာတွေအတွက် ကြိုးစားအောင်၊ သူများတွေထက်သာဖို့ လူအုပ်စုထဲမှာ ထင်ပေါ်ဖို့ ကြိုးစားအောင်လုပ်တယ်။ လူတွေက ဒီအယူအဆတွေ၊ အမြင်တွေအတိုင်း အသက်ရှင်ပြီး ဘုရားရဲ့ စည်းကမ်းကို ချိုးဖောက်ပြီး ကိုယ့်ကံကြမ္မာကို ကိုယ့်လက်နဲ့ရေးကြဖို့ ကြိုးစားကြတယ်။ နောက်ဆုံးကျ သူတို့က ဘုရားကို ပိုပိုပြီးတော့ ဆန့်ကျင်ပြီး ငြင်းဆန်ကြတယ်။ ကယ်တင်ခံရဖို့ အခွင့်အရေးကို ဆုံးရှုံးကြရတယ်။ ဒါဟာ စာတန်ရဲ့ ဆိုးယုတ်တဲ့လမ်းကြောင်းပဲ။ ဒါတွေကို လိုက်စားရင် ဘုရားနဲ့ ပိုပြီးတော့ဝေးပြီး စာတန်ရဲ့ ဖျက်ဆီးခြင်းဆီကိုပဲ ရောက်သွားနိုင်တယ်။ ငရဲဆီကို ကျွန်မကို တွန်းပို့မှာပဲ။ ဒီအချိန်မှာ ကျွန်မမိဘတွေရဲ့ ချစ်ခြင်းက စစ်မှန်တဲ့ချစ်ခြင်းမဟုတ်ဘဲ ဘုရားသခင်ရဲ့ ချစ်ခြင်းက စစ်မှန်တဲ့ချစ်ခြင်းပဲဆိုတာ ကျွန်မ နားလည်သွားတယ်။ ထင်ပေါ်ပြီးတော့ မိသားစုနာမည်အတွက် ဂုဏ်ရှိဖို့ ကြိုးစားတာက ဘဝမှာ မှန်ကန်တဲ့ လမ်းကြောင်းမဟုတ်ဘူး။ သမ္မာတရားကို လိုက်စားပြီး ဖန်ဆင်းခံတစ်ယောက်ရဲ့ တာဝန်ကို ထမ်းဆောင်ခြင်းကသာ ဘုရားသခင်ရဲ့ ကွယ်ကာမှုကို ရရှိလိမ့်မယ်။ ဒါတွေအားလုံးကို ကျွန်မ နားလည်သွားတာနဲ့ ကျောင်းကထွက်ပြီး ဘုရားအတွက် တာဝန်တစ်ခုမှာ ကိုယ့်ကိုယ်ကိုယ် ဆက်ကပ်အပ်နှံဖို့ ဆုံးဖြတ်လိုက်တယ်။ အဲဒါနဲ့ ကျွန်မ အမေကို ပြောလိုက်တယ်။ “အမေ၊ အမေက သမီးကို ဆက်ပြီး ကျောင်းတက်စေချင်တယ်။ အလုပ်ကောင်းကောင်းရှာစေချင်တယ်။ ခင်ပွန်းကောင်းတစ်ယောက်ရှာပြီး သမီးကို အောင်မြင်မှုရအောင် လုပ်စေချင်တယ်။ ဒါပေမဲ့ သမီးက ဒီလိုမျိုးနဲ့ ပျော်မယ်၊ ကံကောင်းလိမ့်မယ်လို့ အာမခံနိုင်သလား။ မခံနိုင်ဘူး။ ဘယ်သူမှ အာမ မခံနိုင်ဘူး။ အမေ၊ အမေ့ဘဝမှာ လုပ်ခဲ့တဲ့ အကောင်းဆုံးအရာက သမီးတို့ကို အနန္တတန်ခိုးရှင် ဘုရားသခင်ရဲ့ ဧဝံဂေလိကို ဖြန့်ဝေပြီး သမီးကို လမ်းမှန်ရောက်အောင် ပို့ပေးခဲ့တာပဲ။ ဒါက လုံးဝ မှန်တယ်” ပေါ့။ ကျွန်မအမေက ခဏလောက် တိတ်သွားတယ်။ နောက်ကျတော့ “ကိုယ့်ကိုယ်ကိုယ် ဂရုစိုက်ပါ။ အဆက်အသွယ်မပြတ်နဲ့။” ဆိုပြီး ပြောတယ်။ အဲဒီနောက်တော့ ကျွန်မ ကျောင်းကိုသွားပြီး ကျောင်းထွက်ဖို့လုပ်တယ်။ ကျောင်းရဲ့အပြင်ဘက်ကို ကျွန်မ ခြေချလိုက်တာနဲ့ တကယ် လွတ်လပ်သွားတယ်။ ကျွန်မရဲ့ ကျောင်းပညာရေးတွေ၊ မိသားစုတွေက ချုပ်ချယ်တာ မခံရတော့ဘူး။ နောက်ဆုံးတော့ အသင်းတော်မှာ ကျွန်မတာဝန်ကို ထမ်းဆောင်နိုင်ခဲ့တယ်။

ဒါတွေအားလုံးက အရင် သုံးလေးနှစ်တုန်းကပါ။ ဒါပေမဲ့ ဒီအကြောင်းတွေ စိတ်ထဲမှာ ပေါ်လာတိုင်း တော်တော် ပျော်တယ်။ ကျွန်မရဲ့ တာဝန်နဲ့ ကျောင်းပညာရေးတွေကြားကို မှန်မှန်ကန်ကန် ရွေးချယ်ဖို့၊ ဘဝမှာ မှန်ကန်တဲ့လမ်းကို လျှောက်ဖို့ ကျွန်မကို အခွင့်ပေးခဲ့တာက ဘုရားရဲ့ တစ်ဆင့်ချင်း လမ်းပြမှုပါပဲ။ ဘုရားရဲ့ ချစ်ခြင်းနဲ့ လေးနက်တဲ့ ရည်ရွယ်ချက်ကို ကျွန်မ တကယ်ခံစားခဲ့ရတယ်။ အခုဆို ဖန်ဆင်းခံတစ်ယောက်ရဲ့ တာဝန်ကို ကျွန်မ ထမ်းဆောင်နိုင်ပြီ။ ကျွန်မ ဘဝက အချည်းနှီးမဖြစ်တော့ဘူး။ ကျွန်မ တကယ် ပျော်တယ်။


၇၄။ အခြားသူများကို သစ္စာစောင့်သိခြင်းသည် လူကောင်းတစ်ယောက်ဖြစ်သလား

ကျွန်တော် အသင်းတော်ခေါင်းဆောင်ဖြစ်ခဲ့တဲ့ ၂၀၁၂ခုနှစ်တုန်းက ကျန်းရှင်က ကျွန်တော့်ကို အယောင်ဆောင်ခေါင်းဆောင်လို့ ဝေဖန်တဲ့အပြင် ကျွန်တော့်ကို ဖယ်ရှားဖို့ တောင်းဆိုပြီး ခေါင်းဆောင်မှုရာထူးအတွက် ပြိုင်လို့ရအောင် ညီအစ်ကိုမောင်နှမတချို့ကို သိမ်းသွင်းစည်းရုံးပြီး အထင်အမြင်မှားအောင် လုပ်လိုက်တာ အသင်းတော်ထဲမှာ ကမောက်ကမတွေ ဖြစ်ကုန်တယ်။ အဲဒီတုန်းက ဝမ်ချန်းက ဖြစ်နေတာတွေကို သတိထားမိပြီး ကျွန်တော့်ကို ချက်ချင်း သတင်းပို့လိုက်တော့ ကျန်းရှင်ရဲ့ လုပ်ရပ်တွေရဲ့ သဘာဝကို ပိုင်းခြားသိမြင်ပြီး စိစစ်ဖို့ ညီအစ်ကိုမောင်နှမတွေနဲ့အတူ ကျွန်တော်တို့နှစ်ယောက်သား မိတ်သဟာယပြုခဲ့ကြတယ်။ ညီအစ်ကိုမောင်နှမတွေက ကျန်းရှင်ကို ပိုင်းခြားသိမြင်ပြီး အသင်းတော်ထဲမှာ ကမောက်ကမဖြစ်တာလည်း နောက်ဆုံးတော့ ငြိမ်သွားတာပေါ့။ အဲဒီအချိန်ကစပြီး ကျွန်တော်ဟာ ဝမ်ချန်းကို ကျေးဇူးတင်ခဲ့မိတယ်။ ကမောက်ကမဖြစ်တာတွေကို အဆုံးသတ်ဖို့ သူ့အကူအညီသာ မပါရင် ကျွန်တော်ဟာ တကယ်ကို စိတ်ကျဉ်းကျပ်ပြီး အရမ်း စိတ်ဆင်းရဲရတဲ့အပြင် ကိုယ့်ရာထူးကနေ ထုတ်ခံရပြီး ကိုယ့်တာဝန်ကို ဆုံးရှုံးခဲ့ရတာမျိုး ဖြစ်ကောင်းဖြစ်နိုင်တယ်လေ။ ၂၀၁၉ခုနှစ်မှာ ကျွန်တော့်အမျိုးသမီးနဲ့ ကျွန်တော့်ကို ရဲတွေလိုက်ဖမ်းတော့ ညီအစ်ကိုမောင်နှမတွေနဲ့ အဆက်အသွယ်မလုပ်နိုင်ခဲ့ဘူး။ အသင်းတော်နဲ့ အဆက်အသွယ်ပြတ်သွားခဲ့တယ်။ အဲဒီလိုဖြစ်လိုက်တာဟာ ၂၀၁၂ခုနှစ်ကျမှ ညီအစ်ကိုမောင်နှမတွေက ကျွန်တော့်ကို ဆက်သွယ်လာပြီး တခြားအသင်းတော်ကို ပြောင်းပေးခဲ့တယ်။ အဲဒီအချိန်က ကျွန်တော်တို့ကို လာခေါ်တဲ့ အသင်းတော်ခေါင်းဆောင်ကတော့ ဝမ်ချန်း ပဲပေါ့။ ပြီးတော့ ကျွန်တော်တို့ စုဝေးပွဲတွေ တက်ဖို့နဲ့ ကိုယ့်တာဝန်တွေကို စထမ်းဆောင်ဖို့အတွက် သူစီစဉ်ပေးခဲ့တယ်။ သူ့အပေါ် ကျွန်တော့်ကျေးဇူးတင်စိတ်က ပိုလို့တောင် နက်ရှိုင်းလာပြီး ကျွန်တော့်ကို သူက အကူအညီပေးခဲ့တယ်လို့ ကျွန်တော်ခံစားခဲ့ရတယ်။ သူ့ကို ကျွန်တော် မိသားစုလို သဘောထားခဲ့တယ်။ ကိုယ့်ဘာသာ တွေးမိတယ်။ “ဒါအတွက် သူ့ကို ဘယ်လိုကျေးဇူးတင်ရမှန်းတောင် မသိဘူး။ အခွင့်အရေးရတဲ့အခါ သူ့ကို ကျကျနန ပြန်ဆပ်ရမယ်” လို့ပေါ့။

နောက်ပိုင်းမှာ ခေါင်းဆောင်တစ်ယောက်အဖြစ် ကျွန်တော် အရွေးခံခဲ့ရတယ်။ ပြီးတော့ ဝမ်ချန်းနဲ့ ချန်းမိုတို့နဲ့ အလုပ်တွဲလုပ်ခဲ့ရတယ်။ အချိန်လေးနည်းနည်းကြာပြီးတော့ ဝမ်ချန်းက လူတွေနဲ့ ကိစ္စတွေကို အမြဲတမ်း အလွန်အကျွံ ဆန်းစစ်နေပြီး ပြဿနာရှာရတာကို သဘောကျမှန်း ကျွန်တော် သတိပြုမိလာတယ်။ သူက ချန်းမိုနဲ့ တကျက်ကျက်ဖြစ်နေပြီး ပြန်သုံးသပ်တာ၊ ဒါမှမဟုတ် သူ့ကိုယ်သူသိဖို့ ကြိုးစားတာလည်း မရှိဘူး။ ပြီးတော့ ချန်းမိုအပေါ် ထားတဲ့ အာဃာတတွေနဲ့ မကျေနပ်ချက်ကိုတောင် သူက စုဝေးပွဲတွေမှာ ဖြန့်လိုက်သေးတယ်။ အဲဒါနဲ့ပဲ ညီအစ်ကိုမောင်နှမတွေက စကားတွေများကုန်ပြီး သူ့ဘက်ကို လိုက်ကြတဲ့အပြင် ချန်းမိုကိုလည်း ဝေဖန်အပြစ်တင်ကြတာပေါ့။ အဲဒီအပြင်ကို သူက သမ္မာတရားကို လုံးဝ လက်တွေ့မလုပ်ဘူး။ အမြဲတမ်း လောကီဆိုင်ရာ ဆက်ဆံမှုတွေအတွက် အတွေးအခေါ်တွေကို အခြေခံပြီး သူများတွေနဲ့ ဆက်ဆံတယ်။ ညီအစ်ကိုမောင်နှမတွေက သူတို့ရဲ့တာဝန်တွေမှာ အခက်အခဲတွေကို ရင်ဆိုင်ရတဲ့အခါမှာ သူက အဲဒါတွေကို ဖြေရှင်းဖို့ သမ္မာတရားကို မိတ်သဟာယပြုပေးရမဲ့အစား သူတို့ရဲ့ ဇာတိပကတိကိုပဲ အမြဲ အလေးထားပြီး ကိုယ့်ကိုယ်ကိုယ် အရမ်းကြီး မဝေဖန်ဖို့ ပြောတော့ သူတို့တွေက ကိုယ့်အားနည်းချက်တွေကို လွှတ်ထားပြီး အဲဒီအတိုင်း အလိုက်အထိုက်နေကြတာပေါ့။ ဝမ်ချန်းက အလုပ်အကြောင်း မေးတာပဲဖြစ်ဖြစ်၊ အလုပ်ကို စစ်ဆေးတာပဲဖြစ်ဖြစ် သိပ်မလုပ်တဲ့အပြင် ပြဿနာတွေ တွေ့တဲ့အခါမှာ အဲဒီပြဿနာတွေကို မဖြေရှင်းတာကိုလည်း ကျွန်တော် သတိပြုမိတယ်။ လူသစ်တွေက စုဝေးပွဲတွေ မတက်နိုင်ရင် သူက သူတို့တွေကို အလေးမထားဘူး။ ဧဝံဂေလိ ဖြန့်ဝေသူတွေကို ကျကျနန မစီစဉ်ပေးဘဲ အထက်ခေါင်းဆောင်တွေနဲ့ ဆက်ဆံတော့ လှည့်ကွက်တွေ အားကိုးပြီး သူ့အထက်လူကြီးတွေကို လိမ်ပြောတဲ့အပြင် သူ့အောက်ကလူတွေအပေါ်လည်း ကိစ္စတွေ ထိမ်ချန်ထားတယ်။ ညီအစ်ကိုမောင်နှမတွေက သူ့ပြဿနာတွေကို ထောက်ပြတော့ သူက လက်မခံဘူးလေ။ ဆင်ခြေမျိုးစုံပေးပြီး သူမှန်ကြောင်းပြဖို့ ကြိုးစားတာ။ သူက ဒီနှစ်တွေတစ်လျှောက် သူ့တာဝန်မှာ အများကြီး ဒုက္ခခံခဲ့ပြီး ဘာမှ မရခဲ့ပါဘူး၊ ဘုရားကို ယုံကြည်မဲ့အစား ဇာတိပကတိနဲ့ဆိုင်တဲ့ လောကီအသက်တာမှာ ပျော်မွေ့တာက ပိုကောင်းနိုင်ဦးမယ်လို့ ပြောပြီး ညီအစ်ကိုမောင်နှမတွေကြားမှာ အပျက်သဘောဆောင်စရာတွေတောင် ဖြန့်လိုက်သေးတယ်။ အဲဒီအချိန်က ယုံကြည်သူအသစ်တချို့က သူ့ကို ပိုင်းခြားသိမြင်နိုင်စွမ်း မရှိတော့ အထင်အမြင်မှားအောင် လုပ်တာခံကြရတယ်။ သူတို့တာဝန်တွေကို မထမ်းဆောင်ချင်ကြတော့ဘူး။ အဲဒီအချိန်တုန်းက ဝမ်ချန်းက အသင်းတော်အသက်တာကို ဆက်တိုက် အဖျက်အမှောင့်လုပ်လိုက်တာ ညီအစ်ကိုမောင်နှမတွေ အားလုံးရဲ့ တာဝန်တွေမှာ ထိခိုက်ကုန်တာပေါ့။ အဲဒီအချိန်မှာ ဝမ်ချန်းက လက်တွေ့အလုပ်မလုပ်တဲ့ အယောင်ဆောင်ခေါင်းဆောင်ဖြစ်မှန်း အထက်ခေါင်းဆောင်တွေက သတိပြုမိလာပြီး သူ့ကို ထုတ်ဖို့ ပြင်လိုက်ကြတယ်။ ဒါပေမဲ့ ဝမ်ချန်းဟာ အယောင်‌ဆောင်ခေါင်းဆောင် ဖြစ်ရုံတင်မကဘဲ မယုံကြည်သူတစ်ယောက်လည်း ဖြစ်တယ်ဆိုတာကို သူနဲ့ ကျွန်တော့်ရဲ့ ဆက်ဆံရေးတွေကတစ်ဆင့် ကျွန်တော် သဘောပေါက်ခဲ့တယ်။ သူ့ပြဿနာတွေက ဆိုးရွားပြင်းထန်တော့ သူ့ကို မြန်မြန် ထုတ်ပြီး ရှင်းလင်းပစ်ဖို့ လိုအပ်တယ်။ ဒါမှမဟုတ်ရင်လည်း အသင်းတော်အသက်တာကို သူက ဆက်ပြီး အဖျက်အမှောင့်လုပ်မှာ။ သူ့ရဲ့ မယုံကြည်တဲ့ အပြုအမူတွေကို အထက်ခေါင်းဆောင်တွေကို တိုင်ဖို့ ကျွန်တော် တွေးမိခဲ့သေးတယ်။ ဒါပေမဲ့လည်း အသင်းတော် ကမောက်ကမဖြစ်တာကို တည်ငြိမ်အောင်လုပ်တုန်းက ဝမ်ချန်း ကျွန်တော့်ကို ကူညီခဲ့ပြီး ကျွန်တော့်တာဝန်ကို စီစဉ်ပေးခဲ့တဲ့ အမှတ်ရစရာတွေက ကျွန်တော့်စိတ်ထဲမှာ သတိရမိတယ်။ အဲဒီတော့ ကျွန်တော့်နှလုံးသားထဲမှာ တွေဝေသွားပြီး တွေးမိတာပေါ့။ “ငါ ဒီပြဿနာကို တိုင်လိုက်ရင် အသိစိတ်မရှိဘဲ ကျေးဇူးကန်းတယ်လို့များ သူက ငါ့ကို စွပ်စွဲလေမလား” ပေါ့။ ဒါကိုတွေးမိတာ ကျွန်တော့်စိတ်နှလုံးထဲမှာ အချိန်အတော်ကြာ ငြိမ်သက်ခြင်းကို ရှာမရနိုင်ခဲ့ဘူး။ သူသာ တကယ် ဖယ်ထုတ်ခံရရင် အဲဒါဟာ သူ့ယုံကြည်ခြင်းခရီးမှာ အဆုံးသတ်ဖြစ်သွားမှာ၊ ပြီးတော့ သူက ကျွန်တော့်ကို သေချာပေါက် မကျေမချမ်း ဖြစ်မှာပဲ။ ကျွန်တော့်မှာ တကယ်ကို ဒွိဟတွေဖြစ်ပြီး တိုင်စာရေးဖို့ကို အားမထုတ်နိုင်ခဲ့ဘူး။ “သူ့ကို ထပ်များ ကူညီသင့်သလား။ သူက နည်းနည်းကလေး ပြောင်းလဲနိုင်ပြီး အနှောင့်အယှက်တွေနဲ့ အဖျက်အမှောင့်လုပ်တာတွေ ရပ်နိုင်ရင် သူ့ကို ဖယ်ထုတ်စရာ လိုချင်မှ လိုမယ်” လို့ ကျွန်တော် တွေးမိတယ်။ ဒီအတွေးတွေကြောင့် ဝမ်ချန်းရဲ့ ပြဿနာတွေကို တိုင်ဖို့ကို ရှောင်လိုက်တယ်။ ဝမ်ချန်းကို ထပ်တွေ့တဲ့အချိန်မှာ သူ့ကို ဘုရားနှုတ်ကပတ်တော်တွေနဲ့ မိတ်သဟာယပြုပေးတယ်။ သူ့မှာ ကိစ္စတွေ ဖြစ်တဲ့အခါမှာ ပြန်သုံးသပ်ပြီး သူ့ကိုယ်သူ သိအောင် ပိုကြိုးစားဖို့ တိုက်တွန်းခဲ့တယ်။ ဒါပေမဲ့ ကျွန်တော် ဘယ်လိုပဲ မိတ်သဟာယပြုပါစေ သူက အလေးအနက်မထားဘဲ အသင်းတော်ကို အရင်ကလိုပဲ ဆက်ပြီး အဖျက်အမှောင့်တွေလုပ်တဲ့အပြင် ညီအစ်ကိုမောင်နှမတွေ ပုံမှန်အသင်းတော်အသက်တာတွေ မရအောင် တားဆီးတော့ သူတို့ရဲ့အသက်ဝင်ရောက်မှုတွေက ထိခိုက်ကုန်တာပေါ့။ ကျွန်တော် စိတ်မကောင်းဖြစ်ပြီး ကိုယ့်ကိုယ်ကိုယ် အပြစ်တင်မိတယ်။ “ငါဟာ ဘယ်လိုဖြစ်လို့ အရမ်းကို နားဝေတိမ်တောင် ဖြစ်ရတာလဲ။ ငါဟာ ဘာလို့များ ဘုရားဘက်မှာ မနေနိုင်တဲ့အပြင် အသင်းတော်အလုပ်ကိုလည်း မကာကွယ်နိုင်တာလဲ” လို့ တွေးမိတယ်။ အဲဒီအချိန်မှာ ကျွန်တော် သမ္မာတရားကို စရှာဖွေခဲ့ပြီး ကိုယ့်ကိုယ်ကိုယ် ပြန်သုံးသပ်ခဲ့တယ်။

တစ်နေ့မှာတော့ ဘုရားနှုတ်ကပတ်တော် တစ်ပိုဒ်ကို ကျွန်တော် ဖတ်မိသွားတယ်။ “မည်သည့်အရာက ခံစားချက်များကို ပုံဖော်သနည်း။ အပြုသဘောဆောင်သည့်အရာတစ်ခုမျှ မဟုတ်သည်မှာ သေချာသည်။ ယင်းသည် ရုပ်ပိုင်းဆိုင်ရာ ဆက်ဆံရေးများကို အာရုံစိုက်ခြင်းဖြစ်ပြီး ဇာတိပကတိ၏ မက်မောမှုကို ဖြည့်ဆည်းပေးခြင်းဖြစ်သည်။ မျက်နှာသာပေးခြင်း၊ အခြားလူများ၏ အားနည်းချက်များအတွက် ခုခံကာကွယ်ပြောဆိုခြင်း၊ လွန်စွာချစ်ခင်ခြင်း၊ အလိုလိုက်ခြင်း၊ မွေ့လျော်ခြင်းတို့အားလုံးသည် ခံစားချက်များဖြစ်သည်။ လူအချို့သည် ခံစားချက်များကို အလွန်အရေးပေးကြသည်။ ၎င်းတို့အပေါ်တွင် ဖြစ်ပျက်သည့်အရာမှန်သမျှကို ၎င်းတို့၏ ခံစားချက်များအရ တုံ့ပြန်ကြသည်။ ၎င်းတို့၏ စိတ်နှလုံးတွင် ဤသည်မှာ မှားယွင်းသည်ကို ကောင်းစွာ သိသည်။ သို့တိုင်အောင် စည်းမျဉ်းအတိုင်း ဆောင်ရွက်ဖို့ မဆိုထားနှင့်။ အရှိအတိုင်းမြင်ရန်ပင် မစွမ်းဆောင်နိုင်သေးပေ။ လူတို့သည် ခံစားချက်များ၏ ဘောင်ခတ်ခြင်းကို အစဉ်ခံရသောအခါတွင် ၎င်းတို့သည် သမ္မာတရားကို လက်တွေ့လုပ်ဆောင်နိုင်စွမ်း ရှိသလော။ ဤသည်မှာ အလွန်အမင်း ခက်ခဲသည်။ လူများစွာက သမ္မာတရားကို လက်တွေ့လုပ်ဆောင်ရန် မတတ်စွမ်းနိုင်ခြင်းမှာ ခံစားချက်များအပေါ်တွင် မူတည်သည်။ ၎င်းတို့သည် ခံစားချက်များကို အထူးအရေးကြီးသည်ဟု မှတ်ယူသည်။ ခံစားချက်များကို ဦးစားပေးသည်။ ၎င်းတို့သည် သမ္မာတရားကို ချစ်သောလူများဖြစ်သလော။ သေချာပေါက်မဟုတ်ပေ။ အနှစ်သာရအရ ခံစားချက်များသည် မည်သည့်အရာနည်း။ ယင်းတို့သည် ဖောက်ပြန်ပျက်စီးသော စိတ်သဘောထား အမျိုးအစားတစ်ခုဖြစ်သည်။ ခံစားချက်များ၏ သရုပ်သကန်များကို စကားလုံးအချို့ကို အသုံးပြုခြင်းအားဖြင့် ဖော်ပြနိုင်သည်။ မျက်နှာသာပေးခြင်း၊ အခြားသူများကို စည်းမျဉ်းနှင့်မညီဘဲ ကာကွယ်ပေးခြင်း၊ ရုပ်ပိုင်းဆိုင်ရာ ဆက်ဆံရေးများကို ထိန်းသိမ်းခြင်း၊ ဘက်လိုက်ခြင်း၊ ဤအရာတို့သည် ခံစားချက်များဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားစစ်မှန်မှု ဟူသည်မှာ အဘယ်နည်း။) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်တော် အသိတရားရခဲ့တယ်။ ဒီအချိန်အတွင်းမှာ ကျွန်တော်ဟာ ကိုယ့်ခံစားချက်တွေထဲမှာ အသက်ရှင်နေခဲ့ပြီး စည်းမျဉ်းမရှိဘဲ ပြုမူနေခဲ့တယ်။ ဝမ်ချန်းက ဘာလက်တွေ့အလုပ်ကိုမှ မလုပ်တဲ့ အယောင်ဆောင်ခေါင်းဆောင်တစ်ယောက် ဖြစ်ရုံတင်မကဘူး မယုံကြည်သူတစ်ယောက်ပါ ဖြစ်နေတာကို ကျွန်တော် ရှင်းရှင်းလင်းလင်း သဘောပေါက်ခဲ့တယ်။ သူ့အပြုအမူတွေကို အထက်ခေါင်းဆောင်တွေဆီကို ကျွန်တော် ဖော်ထုတ်ခဲ့သင့်တာ။ ဒါပေမဲ့ သူ ကျွန်တော့်ကို ပေးခဲ့တဲ့ အကူအညီအကြောင်းကို မပြတ်တွေးနေပြီး ကျွန်တော်တို့ရဲ့ ပေါင်းသင်းဆက်ဆံရေးဆိုတာကြီးကို ဂရုစိုက်နေမိတော့ အသင်းတော်မှာ သူမကောင်းမှုတွေ ဆက်လုပ်တဲ့အပြင် အသင်းတော်အသက်တာအပေါ် အဖျက်အမှောင့် လုပ်တာတွေကို ခွင့်ပြုထားပြီး သူ့ပြဿနာတွေကို ကျွန်တော် မတိုင်ခဲ့ဘူး။ ကျွန်တော်က ခံစားချက်တွေအရ ပြုမူနေတာ။ သူ့အတွက် ကာကွယ်ပေးပြီး ဖုံးဖိပေးနေတာ။ မယုံကြည်သူတစ်ယောက်ကို အသင်းတော်မှာ ဆက်ထားချင်တော့ ကျွန်တော်ဟာ စာတန်နဲ့ ပေါင်းကြံပြီး သူ့ရဲ့ ကြံရာပါဖြစ်လာတာပေါ့။ ကျွန်တော်ဟာ တကယ်ကို မကောင်းမှု လုပ်နေတာပဲ။ အဆင်းနီတဲ့နဂါးကြီးက ဖမ်းဆီး၊ နှိပ်စက်ညှဉ်းဆဲပြီး အသင်းတော်အလုပ်ကို အဖျက်အမှောင့်လုပ်တယ်။ ပြီးတော့ ဒီမှာ ကျွန်တော်ကတော့ အသင်းတော်ထဲမှာ မယုံကြည်သူတစ်ယောက်ကို ကာကွယ်ပေးနေခဲ့တယ်။ အဆင်းနီတဲ့နဂါးကြီးက လုပ်ချင်ပေမဲ့ မလုပ်နိုင်တဲ့ဟာကို ကျွန်တော် လုပ်နေတာ။ ဒါက ဘုရားသခင်ကို ပုန်ကန်ပြီး ဆန့်ကျင်နေတာ မဟုတ်ဘူးလား။ ကျွန်တော်က စာတန်ရဲ့ ဒိုင်းအနေနဲ့ ပြုမူနေခဲ့တာပါ။ အမှန်တရားတွေ ထုတ်ဖော်တဲ့အရာကတစ်ဆင့် ကျွန်တော်က ခံစားချက်တွေအရ အသက်ရှင်နေပြီး အမှားနဲ့ အမှန် ဒါမှမဟုတ် ကောင်းမြတ်ခြင်းနဲ့ ဆိုးယုတ်ခြင်းကို ခွဲခြားသိမြင်နိုင်စွမ်းမရှိဘဲ တရားမျှတစိတ်တစ်ခုမှ မရှိတဲ့အပြင် မယုံကြည်သူတစ်ယောက် အသင်းတော်အသက်တာကို အဖျက်အမှောင့်လုပ်တာ ခွင့်ပြုထားပုံကို ကျွန်တော် နောက်ဆုံးမှာ တွေ့ခဲ့ရတယ်။ ကျွန်တော်က ဘုရားသခင်ကို တော်တော် ပုန်ကန်နေခဲ့တာပဲ။ ဘုရားသခင်က ဒီလိုပြောတာကို ကျွန်တော် သတိရမိတယ်။ “ခံစားချက်သည် သူ၏ ရန်သူ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၂၈)) ကျွန်တော် ပြင်းထန်တဲ့နောင်တနဲ့ ကိုယ့်ကိုယ်ကိုယ် အပြစ်တင်တဲ့စိတ်ကို ခံစားရပြီး ဝမ်ချန်းရဲ့ ပြဿနာတွေကို အထက်ခေါင်းဆောင်တွေဆီကို တိုင်ဖို့ ဆုံးဖြတ်လိုက်တယ်။

ရက်နည်းနည်းကြာတော့ အထက်ခေါင်းဆောင်တွေက ဝမ်ချန်းကို ထုတ်ဖို့ လာကြတဲ့အချိန်မှာ သူ့အခြေအနေကို ကျွန်တော် တိုင်လိုက်တယ်။ စိစစ်အတည်ပြုပြီးတဲ့နောက်မှာ ဝမ်ချန်းက တကယ်ကို မယုံကြည်သူတစ်ယောက်ဖြစ်တယ်ဆိုတာကို သူတို့ သိသွားကြတယ်။ ပြီးတော့ သူ့ကို ဖယ်ထုတ်ဖို့အတွက် စာရွက်စာတမ်းတွေ သတင်းအချက်အလက် စုဆောင်းရာမှာ ကူဖို့ ကျွန်တော့်ကို သူ့အပြုအမူတွေ ရေးခိုင်းကြတယ်။ ဝမ်ချန်းကို ဖယ်ထုတ်ဖို့အကြောင်း ကျွန်တော် တွေးလိုက်တော့ အရင်က သူ ကျွန်တော့်ကို ကူညီခဲ့တဲ့ အချိန်တွေအားလုံးကို သတိမရဘဲ မနေနိုင်ခဲ့ဘူး။ ပြီးတော့ ကျွန်တော် တွေးမိတယ်။ “သူက ငါ့အပေါ် အကူအညီပေးခဲ့တယ်။ အခုတော့ ငါက သူ့ကို ဖယ်ထုတ်ခိုင်းဖို့ အကဲဖြတ်ချက်တစ်ခု ရေးတော့မယ်။ ဒါကို သူသာကြားရင် သူ့ကျေးဇူးကို ရန်နဲ့တုံ့နှင်းပြီး အသိတရား မရှိဘူးလို့များ စွပ်စွဲမလား။ နောက်ပိုင်းမှာ ငါသူ့ကို ဘယ်လိုရင်ဆိုင်မလဲ” လို့ပေါ့။ ဒါပေမဲ့ မယုံကြည်သူတစ်ယောက်အဖြစ် သူ့ရဲ့ သရုပ်သကန်တွေအကြောင်းကို ကျွန်တော် တွေးမိတော့ ကျွန်တော့်ရဲ့ အသိစိတ်က ကျွန်တော့်ကို စည်းမျဉ်းတွေ လိုက်နာပြီး သူ့အပြုအမူတွေကို ချရေးသင့်တယ်လို့ ပြောတယ်။ ဒါပေမဲ့ စိတ်ထဲမှာ မတင်မကျဖြစ်တာကို ပြီးပြီးပျောက်ပျောက် သဘောမထားနိုင်ပဲ ကျွန်တော် အကျပ်ရိုက်နေသလို ခံစားခဲ့ရတယ်။ အဲဒီအကြောင်းကို တွေးလေ ကျွန်တော် စိတ်ဆင်းရဲရလေဖြစ်ပြီး စိတ်ထဲမှာ မှောင်မိုက်ပြီး စိတ်ပျက်လက်ပျက်ဖြစ်မိတယ်။ ဒါနဲ့ ၁၀ ရက်ကျော် အချိန်ဆွဲပြီးတဲ့နောက်မှာ ဝမ်ချန်းရဲ့ အပြုအမူတွေအကြောင်း ကျွန်တော် မရေးရသေးဘူး။ ဒီအချိန်အတောအတွင်းမှာ ကျွန်တော့်သွားတွေ တော်တော်ကိုက်နေတယ်။ ပြီးတော့ တစ်ခါတလေ နာလွန်းလို့ ကျွန်တော် ချွေးသီးချွေးပေါက်တွေ ကျလာတယ်။ ကျွန်တော် အစားမစားရဲတဲ့အပြင် အိပ်လည်းမပျော်ဘူး။ ဒါဟာ ဘုရားရဲ့ ဆုံးမပဲ့ပြင်မှုဖြစ်နိုင်တယ်လို့ ကျွန်တော် သဘောပေါက်လိုက်တယ်။ ပြီးတော့ ဘုရားဆီ ကျွန်တော် ဆုတောင်းခဲ့တယ်။ “ဘုရားသခင်၊ ဝမ်ချန်းက မယုံကြည်သူတစ်ယောက်ပါ။ ပြီးတော့ သူ့အပြုအမူတွေကို ကျွန်တော် ရေးချပြီး စည်းမျဉ်းတွေအတိုင်း သူ့ကို ဖယ်ထုတ်သင့်ပါတယ်။ ဒါပေမဲ့ ကျွန်တော့်ကို သူပေးခဲ့တဲ့ အကူအညီအကြောင်း တွေးလိုက်တော့ ကျွန်တော် မရေးချင်တော့ဘူး။ ကျွန်တော့်နှလုံးသားက အရမ်းကို စိတ်နှလုံးခိုင်မာပါတယ်၊ အရမ်းကို ပုန်ကန်ပါတယ်။ ဘုရားသခင်၊ ကျွန်တော် ကိုယ်တော့်ဆီကို ပြန်လာချင်ပါတယ်။ ကျေးဇူးပြုလို့ ကျွန်တော့်ကိုယ်ကျွန်တော် သိဖို့၊ စည်းမျဉ်းတွေကို လိုက်နာဖို့၊ ပြီးတော့ အသင်းတော်ရဲ့ အကျိုးစီးပွားတွေကို ကာကွယ်ဖို့ ဉာဏ်အလင်းပေးပြီး လမ်းပြတော်မူပါ” လို့ပေါ့။

အဲဒီနောက်မှာ ကျွန်တော်ဟာ “စည်းမျဉ်းတွေ မလိုက်နာအောင်၊ အသင်းတော်အကျိုးစီးပွားတွေကို မကာကွယ်အောင် ငါ့ကို ဘာက ထိန်းထားတာလဲ” ဆိုပြီး တွေးရင်း ဆက်တိုက် ပြန်သုံးသပ်နေခဲ့တယ်။ စုဝေးပွဲတစ်ခုမှာ ဘုရားနှုတ်ကပတ်တော်ကနေ အဖြေကို ကျွန်တော် တွေ့သွားတယ်။ အနန္တတန်ခိုးရှင် ဘုရားသခင် ပြောသည်မှာ “လူတို့၏ စိတ်နှလုံး အတွင်းနက်နက်နေရာများတွင် အယူအဆများစွာနှင့် စိတ်ကူးထင်မြင်မှုများစွာ ရှိနေဆဲ၊ ရိုးရာယဉ်ကျေးမှု၏ အမျိုးမျိုးသော အတွေးများ၊ အမြင်များ၊ အဆိပ်များ ရှိနေဆဲ၊ ဘုရားသခင်ကို ရန်လိုသည့်အရာများစွာ ရှိနေဆဲ ဖြစ်သည်။ ဤအရာများသည် လူတို့အတွင်းတွင် ကွယ်ဝှက်နေပြီး ယင်းတို့ကို ယခုတိုင် မဖော်ထုတ်ရသေးချေ။ ထိုအရာများသည် ဖောက်ပြန်ပျက်စီးသော စိတ်သဘောထားများ၏ ဇာစ်မြစ်ဖြစ်ပြီး လူ၏ သဘာဝ အနှစ်သာရအတွင်းမှ လာပေသည်။ ထို့ကြောင့်၊ သင်၏ အယူအဆများနှင့် မကိုက်သည့် တစ်စုံတစ်ရာကို ဘုရားသခင်က လုပ်ဆောင်သည့်အခါ၊ သင်သည် သူ့ကို ခုခံကာ ဆန့်ကျင်လိမ့်မည်။ ဘုရားသခင်က ထိုသို့ အဘယ်ကြောင့် ဆောင်ရွက်ခဲ့သည်ကို သင် နားလည်လိမ့်မည် မဟုတ်သကဲ့သို့ ဘုရားသခင် လုပ်ဆောင်သည့်အရာတိုင်းတွင် သမ္မာတရားရှိသည်ကို သင် သိရှိပြီး ကျိုးနွံနာခံရန် သင် ဆန္ဒရှိသော်လည်း၊ ထိုသို့ မလုပ်ဆောင်နိုင်သည်ကို သင့်ကိုယ်သင် တွေရလိမ့်မည်။ အဘယ်ကြောင့် သင်သည် ကျိုးနွံနာခံနိုင်ခြင်း မရှိသနည်း။ သင်၏ ခုံခံခြင်းနှင့် ဆန့်ကျင်ခြင်းအတွက် အကြောင်းရင်းမှာ အဘယ်နည်း။ အဘယ်ကြောင့်ဆိုသော် လူသား၏ အတွေးများနှင့် အမြင်များထဲတွင် ဘုရားသခင်ကို ရန်လိုပြီး ဘုရားသခင် ဆောင်ရွက်သည့် အခြေခံသဘောတရားများနှင့် သူ၏ အနှစ်သာရကို ရန်လိုသည့် အရာများစွာ ရှိသောကြောင့် ဖြစ်သည်။ ဤအရာများသည် လူသားအတွက် အသိရရှိရန် ခက်ခဲပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ကိုယ်ပိုင်လွဲမှားသောအမြင်များကို သတိပြုခြင်းဖြင့်သာ အမှန်တကယ် ပြောင်းလဲနိုင်သည်) “လူ၏ ပုန်ကန်တတ်သော သဘာဝဆိုင်ရာ ရင်းမြစ်နှင့် အနှစ်သာရတို့သည် မိသားစုနှင့် လူ့အဖွဲ့အစည်းအပြင် ရိုးရာယဉ်ကျေးမှုမှ လူတို့ရရှိသည့် ပညာရေးဖြင့် ဖွဲ့စည်းထားသည့် လူတို့၏ အတွေးများနှင့် အမြင်များမှ အဓိကအားဖြင့် လာသည်ကို လူတို့သဘောပေါက်စေရန် ဤအရာအားလုံးကို ငါပြောနေခြင်း ဖြစ်သည်။ ဤအရာများက မိသားစု အစဉ်အလာမှတစ်ဆင့် သို့မဟုတ် လူ့အဖွဲ့အစည်းနှင့် ပညာရေးတို့၏ လွှမ်းမိုးမှုမှတစ်ဆင့် လူတို့၏ စိတ်နှလုံး၌ နည်းနည်းချင်း နက်ရှိုင်းစွာ အမြစ်တွယ်လာပြီးသည့်နောက်တွင် လူတို့သည် ထိုအရာများဖြင့် စတင် အသက်ရှင်ကြလေသည်။ ဤရိုးရာယဉ်ကျေးမှုသည် မှန်ကန်ကာ အပြစ်ကင်းပြီး ဝေဖန်၍မရကြောင်းနှင့် ရိုးရာယဉ်ကျေးမှု၏ တောင်းဆိုချက်များအတိုင်း ပြုမူဆောင်ရွက်ခြင်းအားဖြင့်သာ ၎င်းတို့က စစ်မှန်သည့် လူများဖြစ်နိုင်ကြောင်း မရည်ရွယ်ဘဲ စတင်ယုံကြည်မိကြပေမည်။ ၎င်းတိုအနေဖြင့် ထိုသို့မပြုမူမဆောင်ရွက်ပါက ၎င်းတို့သည် အသိစိတ်မဲ့ကြောင်း၊ လူ့သဘာဝနှင့် ဆန့်ကျင်ကာ လူ့သဘာဝတစ်ခုမျှ မရှိကြောင်း ခံစားကြရမည်ဖြစ်ပြီး ထိုအဖြစ်ကို လက်ခံနိုင်ကြမည် မဟုတ်ပေ။ ဤလူသား အတွေးများနှင့် အမြင်များသည် သမ္မာတရားနှင့် အလွန်ကွာဝေးသည် မဟုတ်လော။ လူသား အတွေးများနှင့် အမြင်များရှိ အရာများနှင့် လူတို့လိုက်စားသည့် ရည်မှန်းချက်များအားလုံးသည် လောကဆီသို့၊ စာတန်ဆီသို့ ဦးတည်နေပေသည်။ လူအား သမ္မာတရားကို လိုက်စားခိုင်းသည့် ဘုရားသခင်၏ သတ်မှတ်ချက်ကမူ ဘုရားသခင်ဆီသို့၊ အလင်းဆီသို့ ဦးတည်ထားသည်။ ဤသည်တို့မှာ မတူကွဲပြားသော ဦးတည်ချက်နှစ်ခု၊ မတူကွဲပြားသော ရည်မှန်းချက်နှစ်ခု ဖြစ်သည်။ လူ့အပေါ် ဘုရားသခင်၏ ရည်မှန်းချက်နှင့် သတ်မှတ်ချက်များအတိုင်း ပြုမူဆောင်ရွက်လော့။ ထိုသို့ပြုလျှင် သင်၏ လူ့သဘာဝသည် သာ၍ ပုံမှန်ဖြစ်လာလိမ့်မည်။ သင်သည် လူသားပုံသဏ္ဌာန် သာ၍ ရှိလာလိမ့်မည်ဖြစ်ပြီး ဘုရားသခင်နှင့် သာ၍ နီးစပ်လာလိမ့်မည် ဖြစ်သည်။ ရိုးရာယဉ်ကျေးမှု၏ အတွေးများနှင့် အမြင်များအတိုင်း သင်ပြုမူဆောင်ရွက်လျှင်မူ သင်၏ အသိစိတ်နှင့် ဆင်ခြင်တုံတရားကို သင်ပိုပိုပြီး ဆုံးရှုံးရလိမ့်မည်။ သင်သည် သာ၍ပင် မစစ်မှန်တော့ဘဲ အတုအယောင်ဖြစ်လာလိမ့်မည်။ လောက၏ ခေတ်ရေစီးကြောင်းများကို သာ၍ပင် လိုက်လျှောက်ကာ ဆိုးယုတ်မှု အင်အားစုများ၏ တစ်စိတ်တစ်ပိုင်း ဖြစ်လာလိမ့်မည်။ ထို့နောက်တွင် သင်သည် စာတန်၏ တန်ခိုးအောက်၊ အမှောင်ထုထဲတွင် လုံးဝ အသက်ရှင်နေလိမ့်မည်။ သင်သည် သမ္မာတရားကို လုံးလုံးလျားလျား ချိုးဖောက်ကာ ဘုရားသခင်ကို သစ္စာဖောက်မိပြီး ဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ကိုယ်ပိုင်လွဲမှားသောအမြင်များကို သတိပြုခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်တွေက ကျွန်တော့်ကို ရှင်းလင်းပြတ်သားမှုတစ်ခု ရစေတယ်။ ကျွန်တော်ဟာ ခံစားချက်တွေအရ ပြုမူနေခဲ့ပြီး ဝမ်ချန်း ဖယ်ထုတ်ခံရမှာစိုးလို့ သူ့ရဲ့အပြုအမူတွေကို မှတ်တမ်းမတင်ချင်ဘူးဆိုတာကို ကျွန်တော် သဘောပေါက်လိုက်တယ်။ အဓိကကတော့ ကျွန်တော်က စာတန်က ကျွန်တော့်ထဲမှာ သွတ်သွင်းထားတဲ့ စိတ်ကူးတွေနဲ့ အမြင်ရှုထောင့်တွေရဲ့ ချည်နှောင်ပြီး ချုပ်ထားတာကို ခံထားရလို့ပါ။ “လူတစ်ယောက်က သစ္စာစောင့်သိရမည်”၊ “လူတစ်ယောက်က စာနာစိတ်ကင်းပြီး ကျေးဇူးမကန်းရပါ”၊ “တစ်လုတ်စားဖူး သူ့ကျေးဇူး” ဆိုတာတွေလိုမျိုးပေါ့။ ဒီစိတ်ကူးတွေ၊ အမြင်ရှုထောင့်တွေနဲ့ ထိန်းချုပ်ခံရပြီး ကျွန်တော်ဟာ လူတွေရဲ့ ကျေးဇူးကို အမြဲရှေ့တန်းတင်ခဲ့တယ်။ အဲဒါကို သမ္မာတရား လက်တွေ့လုပ်ဆောင်မှုနဲ့ အသင်းတော်ရဲ့ အကျိုးစီးပွားတွေထက် ပိုအရေးကြီးတယ်လို့တောင် မြင်ခဲ့မိတာ။ ဝမ်ချန်းရဲ့ မယုံကြည်သူတစ်ယောက်ဖြစ်တဲ့ သရုပ်သကန်တွေကို တိုင်ဖို့ စဉ်းစားလိုက်တော့ အရင်က သူ ကျွန်တော့်ကို ကယ်ခဲ့ပုံတွေကို သတိမရဘဲ မနေနိုင်ခဲ့ဘူး။ သူ့အပြုအမူတွေကို တိုင်တာက အကြင်နာကင်းမဲ့ပြီး ကျေးဇူးကန်းတယ်၊ သူများတွေက ကျွန်တော့်ကို အထင်အမြင်သေးကြမယ်လို့ တွေးမိတယ်။ ဒီစိတ်ကူးတွေနဲ့ အမြင်ရှုထောင့်တွေရဲ့ ဘောင်ခတ်တာခံရပြီး ကျွန်တော်က ဘယ်တော့မှ သမ္မာတရားကို လက်တွေ့မလုပ်ဆောင်နိုင်ခဲ့ဘူး ဒါမှမဟုတ် ဘယ်တော့မှ စည်းမျဉ်းတွေကို စွဲစွဲမြဲမြဲ မလိုက်နာနိုင်ခဲ့ဘူး။ ဝမ်ချန်းရဲ့ အပြုအမူတွေကို ချရေးဖို့ ခေါင်းဆောင်တွေက ခိုင်းတဲ့အချိန်မှာတောင် သူပေးခဲ့တဲ့ အကူအညီကြောင့် ကျွန်တော် တွေဝေခဲ့ပြီး သူက အသင်းတော်မှာ မကောင်းမှု ဆက်လုပ်ပြီး ညီအစ်ကိုမောင်နှမတွေကို အဖျက်အမှောင့်လုပ်တာကို ခွင့်ပြုထားခဲ့တယ်။ အသင်းတော်ဟာ ညီအစ်ကိုမောင်နှမတွေ သူတို့ရဲ့ တာဝန်တွေကို ထမ်းဆောင်ပြီး သမ္မာတရားလိုက်စားဖို့အတွက် နေရာတစ်ခုပါ။ မယုံကြည်သူတွေကို အသင်းတော်က ချက်ချင်း ဖယ်ထုတ်ပစ်မှ ညီအစ်ကိုမောင်နှမတွေရဲ့ အသင်းတော်အသက်တာကို ကာကွယ်နိုင်မှာလေ။ ဝမ်ချန်း မယုံကြည်သူဖြစ်တဲ့ သရုပ်သကန်တွေကို ရေးတာက သမ္မာတရားကို လက်တွေ့လုပ်ဆောင်နေတာပဲ။ အပြုသဘောဆောင်တဲ့အရာတစ်ခုပါ။ ဒါပေမဲ့ ကျွန်တော်ကတော့ အဲဒါကို သစ္စာဖောက်တာ၊ အသိစိတ်မရှိတာလို့ မြင်ခဲ့မိတယ်။ ကျွန်တော်ဟာ ကောင်းတာနဲ့ ဆိုးယုတ်တာကို တကယ်ကို မခွဲခြားနိုင်ဘူး၊ ဒါမှမဟုတ် ဘာကို ချစ်ရမှန်း၊ ဘာကိုမုန်းရမှန်း နားမလည်ခဲ့ဘူး။ ပြီးတော့ စည်းမျဉ်ပဲဖြစ်ဖြစ်၊ ရပ်တည်ချက်ပဲဖြစ်ဖြစ် တစ်ခုမှ လုံးလုံး မရှိခဲ့ဘူး။ ဝမ်ချန်းရဲ့ ပြဿနာတွေကိုသာ ကျွန်တော် ချက်ချင်း တိုင်ခဲ့ရင် သူဟာ အသင်းတော်ကနေ စောစောစီးစီး ဖယ်ထုတ်ခံခဲ့ရမှာ၊ ဒါပေမဲ့ ကျွန်တော်က သမ္မာတရားကို လက်တွေ့မလုပ်ဆောင်တဲ့အပြင် သူ့ကို ကာကွယ်ပေးခဲ့လို့ သူက အသင်းတော်ကို ဆက်ပြီး နှောင့်ယှက်၊ အဖျက်အမှောင့်လုပ်တဲ့ဆီ ရောက်သွားခဲ့တယ်။ အဲဒါနဲ့ပဲ ညီအစ်ကိုမောင်နှမတွေရဲ့ အသက်ဝင်ရောက်မှုမှာ ဆုံးရှုံးမှုတွေ ဖြစ်ရပြီး အသင်းတော်အလုပ်လည်း နှောင့်နှေးကုန်တာပေါ့။ ခေါင်းဆောင်တစ်ယောက်အနေနဲ့ ကျွန်တော်ဟာ ညီအစ်ကိုမောင်နှမတွေရဲ့ အသက်တာတွေကို အလေးထားဖို့ပဲဖြစ်ဖြစ်၊ အသင်းတော်ရဲ့ အကျိုးစီးပွားကို ကာကွယ်ဖို့ပဲဖြစ်ဖြစ် ပျက်ကွက်ခဲ့ရုံတင်မကဘူး ခံစားချက်တွေအရ ဝမ်ချန်းအတွက် ဖုံးဖိပေးခဲ့တာမျိုး၊ မယုံကြည်သူတစ်ယောက်ကို သစ္စာစောင့်သိကြောင်းနဲ့ အသိတရားရှိကြောင်း ပြတာမျိုးတွေလည်း လုပ်ခဲ့တယ်။ ကျွန်တော်ဟာ ကျွေးတဲ့လက်ကို ပြန်ကိုက်နေခဲ့ပြီး အပြင်လူတစ်ယောက်ကို အကူအညီပေးနေတဲ့အပြင် စာတန်ရဲ့ လက်ပါးစေလို ပြုမူနေခဲ့တာ။ အရင်ကဆို ကျွန်တော့်ထဲကို စာတန် သွတ်သွင်းခဲ့တဲ့ စိတ်ကူးတွေနဲ့ အမြင်ရှုထောင့်တွေအတိုင်း ကျွန်တော် အသက်ရှင်နေထိုင်ခဲ့တယ်။ ကျွန်တော်က မြင့်မြတ်ပြီး သစ္စာစောင့်သိတာပါလို့ တွေးရင်းနဲ့ပေါ။ ဒီစိတ်ကူးတွေနဲ့ အမြင်ရှုထောင့်တွေက ဘုရားသခင်နဲ့ ဆန့်ကျင်ဘက်ဖြစ်မှန်း အခုကျမှ ကျွန်တော် သဘောပေါက်ခဲ့တယ်။ အဲဒါတွေက ကျွန်တော့်ကို သမ္မာတရား လက်တွေ့လုပ်ဆောင်ခြင်းကနေ တားဆီးခဲ့တာ။ ကျွန်တော့် အသိတရားနဲ့ အသိစိတ်တွေ ဆုံးရှုံးလိုက်ရပြီး ကျွန်တော့် လူ့သဘာဝကိုပါ ဖယ်ရှားသွားတယ်။ ဒီစိတ်ကူးတွေ၊ အမြင်ရှုထောင့်တွေနဲ့ အသက်ရှင်တာက ကျွန်တော်ဟာ မကောင်းမှုလုပ်၊ ဘုရားကို အတိုက်အခံလုပ်တဲ့အပြင် ဘုရားသခင်က ကျွန်တော့်ကို ပစ်ပယ်ပြီး ဖယ်ရှားရှင်းလင်းအောင် လုပ်တာပဲ ကျွန်တော်တတ်နိုင်တယ်။ ဘုရားသခင်က ကျွန်တော့်ကို နေမကောင်းဖြစ်အောင်လုပ်ပြီးအချိန်မီ ဆုံးမပဲ့ပြင်တာမျိုး မလုပ်ခဲ့ရင် ကျွန်တော်ဟာ ကိုယ့်ကိုယ်ကိုယ် ပြန်သုံးသပ်ဖို့ တွေးမိခဲ့မှာ မဟုတ်ဘူး။ ကျွန်တော် ဆက်ပြီးပုန်ကန်လို့ မရတော့ဘူး။ ဘုရားဆီကို အမြန်ပြန်ဖို့ လိုအပ်ပြီ။

ကျွန်တော်ရဲ့ မှားယွင်းပြီး အဓိပ္ပာယ်မဲ့တဲ့ အမြင်တွေကို အတော်လေး ကူပြီး ပြောင်းပေးခဲ့တဲ့ ဘုရားနှုတ်ကပတ်တော် နောက်တစ်ပိုဒ်ကို ကျွန်တော် ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “တစ်ခါတစ်ရံ ဘုရားသခင်သည် လူတို့ကို ကူညီရန် စာတန်၏ အစေခံမှုကို အသုံးပြုလိမ့်မည်။ သို့သော်လည်း ထိုသို့သော ကိစ္စများတွင် ငါတို့သည် ဘုရားသခင်ကို အသေအချာ ကျေးဇူးတင်ရမည်ဖြစ်ပြီး စာတန်ကို ကျေးဇူးပြန်ဆပ်ရမည် မဟုတ်။ ဤသည်မှာ စည်းမျဉ်းနှင့်ဆိုင်သော ကိစ္စဖြစ်သည်။ စုံစမ်းသွေးဆောင်ခြင်းသည် ကြင်နာမှု ပေးသနားသည့် ဆိုးယုတ်သော လူတစ်ဦးအသွင်ဖြင့် လာသည့်အခါ အတိအကျ မည်သူက သင့်ကို ကူညီမစနေပြီး အကူအညီပေးနေသည်၊ သင်၏ ကိုယ်ပိုင် အခြေအနေက မည်သို့ရှိသည်၊ သင် လျှောက်နိုင်သည့် အခြားလမ်းကြောင်းများ ရှိမရှိဆိုသည်တို့နှင့်ပတ်သက်၍ သင် ပထမဦးစွာ ရှင်းလင်းအောင် လုပ်ထားရမည်ဖြစ်သည်။ ထိုသို့သော အခြေအနေများတွင် ထိရောက်ပြတ်သားစွာ ချက်ချင်းလက်ငင်းတုံ့ပြန်ရမည် ဖြစ်သည်။ ဘုရားသခင်က သင့်ကို ကယ်တင်ချင်ပါက ယင်းကို ပြီးမြောက်ရန် မည်သူ၏ အစေခံမှုများကို သူ အသုံးပြုသည်ဖြစ်စေ ပထမဦးစွာ ဘုရားသခင်ကို သင် ကျေးဇူးတင်ပြီး ယင်းကို ဘုရားသခင်ထံမှ လာသကဲ့သို့ လက်ခံသင့်ပေသည်။ ကျေးဇူးတင်စိတ်ဖြင့် တစ်စုံတစ်ဦးထံ မိမိ၏ ဘဝကို ပေးအပ်ဖို့ မဆိုထားနှင့်၊ သင်၏ ကျေးဇူးတင်စိတ်ကို လူတို့ထံ အဓိက မရှေးရှုထားသင့်ပေ။ ဤသည်မှာ ကြီးလေးသော အမှားတစ်ခု ဖြစ်သည်။ အရေးကြီးသည့်အရာမှာ သင်၏ စိတ်နှလုံးသည် ဘုရားသခင်ကို ကျေးဇူးတင်ရှိပြီး ယင်းကို ဘုရားသခင်ထံမှ လာသကဲ့သို့ သင်လက်ခံခြင်း ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရား လိုက်စားခြင်းဆိုသည်မှာ (၇)) ဘုရားနှုတ်ကပတ်တော်တွေ ဖတ်ပြီးတဲ့နောက်မှာ ကျွန်တော်က ဝမ်ချန်းရဲ့ အကူအညီကို လူ့ကြင်နာမှုအနေနဲ့ အမြဲမြင်ခဲ့တယ်ဆိုတာကို နောက်ဆုံးတော့ ကျွန်တော် နားလည်သွားတယ်။ ဒါကို ဘုရားဆီက ကျွန်တော် မခံယူခဲ့ဘူး၊ သူ့အချုပ်အခြာအာဏာကို အသိအမှတ်မပြုခဲ့ဘူး၊ ဒါမှမဟုတ် ဘုရားရဲ့ ချစ်ချင်းကို ဘယ်လိုပြန်ပေးရမယ်ဆိုတာကို ကျွန်တော် မတွေးခဲ့ဘူး။ ကျွန်တော်က တကယ်ကို အရမ်း နားဝေတိမ်တောင်ဖြစ်ခဲ့တာပဲ။ အသင်းတော်ထဲမှာ ကမောက်ကမတွေ ဖြစ်တုန်းက ကိစ္စတွေ တည်ငြိမ်သွားအောင် ဝမ်ချန်းက ကျွန်တော့်ကို ကူညီပေးခဲ့ပြီး နောက်တော့ ကျွန်တော့်အတွက် သင့်တော်တဲ့ တာဝန်ကို စီစဉ်ပေးခဲ့တယ်။ ဒါဟာ သူကောင်းကောင်း ဖြည့်ဆည်းသင့်တဲ့ တာဝန်နဲ့ ဝတ္တရားပဲ။ အဲဒါက ကြင်နာတဲ့ သဘောမသက်ရောက်ပါဘူး။ အဲဒီအပြင် ဒါတွေအားလုံးကို ဘုရားသခင်က စီစဉ်ညွှန်ကြားပြီး စီမံပေးခဲ့တာပဲ။ ဒါကို ကျွန်တော်က ဘုရားဆီက ခံယူခဲ့သင့်တာ၊ သူ့ကို ကျေးဇူးတင်ခဲ့သင့်တာ၊ ပြီးတော့ ဘုရားရဲ့ချစ်ခြင်းကို ပြန်ပေးဆပ်ခဲ့သင့်တာ။ ဒါပေမဲ့ လူသားအတွက် ဘုရားသခင်ရဲ့ ချစ်ခြင်းမေတ္တာနဲ့ ကွယ်ကာမှုတို့ကို ကျွန်တော်က လူ့ကြင်နာမှုအနေနဲ့ သဘောထားခဲ့တယ်။ ကျွန်တော်က အရမ်းကို ကျိုးကြောင်းမမြင်ခဲ့တာပဲ။ ဒါကို သဘောပေါက်တော့ ကျွန်တော် ပြင်းပြင်းထန်ထန် နောင်တရမိတယ်။ ပြီးတော့ ဘုရား စိတ်ကျေနပ်အောင် နောင်တရဖို့နဲ့ သမ္မာတရားကို လက်တွေ့လုပ်ဆောင်ဖို့ လိုလားရင်း ဘုရားဆီကို ဆုတောင်းခဲ့တယ်။

နောက်ပိုင်းမှာ ဘုရားနှုတ်ကပတ်တော်တွေမှာ လက်တွေ့လုပ်ဆောင်မှု စည်းမျဉ်းတွေကို ကျွန်တော် တွေ့ခဲ့တော့ စစ်မှန်တဲ့ လူ့သဘာဝကောင်းရှိတဲ့ လူတစ်ယောက်မှာ ဘာတွေပါဝင်တယ်ဆိုတာကို ကျွန်တော် နားလည်လာခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ကောင်းမွန်သော လူ့သဘာဝ ရှိခြင်းအတွက် စံနှုန်းရှိရမည်။ ယင်းသည် အလယ်အလတ်လမ်းကြောင်းကို လျှောက်လှမ်းခြင်း၊ အခြေခံသဘောတရားများကို မလိုက်နာခြင်း၊ မည်သူကိုမျှ စိတ်အနှောင့်အယှက်မဖြစ်စေဖို့ ကြိုးပမ်းအားထုတ်မှု၊ သင် သွားသည့် နေရာတိုင်းတွင် မျက်နှာလို မျက်နှာရ လုပ်ခြင်း၊ သင် တွေ့ဆုံသည့် လူတိုင်းကို ပြေပြစ်စွာ ဆက်ဆံခြင်းနှင့် လူတိုင်းကို သင့်အား အကောင်းပြောစေခြင်းတို့ မပါဝင်ပေ။ ဤသည်မှာ စံနှုန်းမဟုတ်။ ထိုသို့ဆိုလျှင် မည်သည်မှာ စံနှုန်းဖြစ်သနည်း။ ဘုရားသခင်နှင့် သမ္မာတရားကို ကျိုးနွံနာခံနိုင်ခြင်း ဖြစ်သည်။ မိမိ၏တာဝန်၊ လူ၊ ဖြစ်ရပ်၊ အမှုအရာမျိုးစုံတို့ကို စည်းမျဉ်းများနှင့် တာဝန်သိစိတ်တို့ဖြင့် ချဉ်းကပ်ခြင်း ဖြစ်သည်။ ဤသည်မှာ အားလုံးမြင်နိုင်လောက်အောင် ရိုးရှင်းပေသည်။ လူတိုင်းက မိမိတို့၏စိတ်နှလုံးထဲတွင် ဤအရာနှင့်ပတ်သက်၍ ရှင်းလင်းကြသည်။ ထို့အပြင် ဘုရားသခင်က လူများ၏ စိတ်နှလုံးများကို စိစစ်ပြီး ၎င်းတို့၏အခြေအနေ တစ်ခုချင်းစီတိုင်းကို သိသည်။ ၎င်းတို့ မည်သူဖြစ်ပါစေ၊ မည်သူမျှ ဘုရားသခင်ကို မလှည့်စားနိုင်ပေ။ အချို့သော လူတို့သည် ကောင်းမွန်သော လူ့သဘာဝကို ၎င်းတို့ ပိုင်ဆိုင်ကြကြောင်း၊ ၎င်းတို့သည် အခြားသူများအကြောင်း မည်သည့်အခါမျှ မကောင်းမပြောကြောင်း၊ အခြားမည်သူမဆို၏ အကျိုးစီးပွားများကို မည်သည့်အခါမျှ မထိခိုက်စေကြောင်း အမြဲ ကြွားဝါကြပြီး အခြားသူများ၏ ပိုင်ဆိုင်မှုကို ၎င်းတို့ မည်သည့်အခါမျှ ငမ်းငမ်းတက်မလိုချင်ဖူးကြောင်း အခိုင်အမာ ပြောဆိုကြလေသည်။ အကျိုးစီးပွားနှင့်ပတ်သက်၍ ငြင်းခုံမှုဖြစ်သည့်အခါတွင် အခြားသူများကို အခွင့်ကောင်းယူခြင်းထက် ၎င်းတို့သာ ဆုံးရှုံးနစ်နာခံပြီး လူတိုင်းက သူတို့ကို လူကောင်းများဟု ထင်သည်ကို နှစ်သက်လေသည်။ သို့သော် ဘုရားသခင်၏ အိမ်တော်ထဲ၌ ၎င်းတို့၏တာဝန်ကို ထမ်းဆောင်နေချိန်တွင်၊ ၎င်းတို့သည် အစဉ် မိမိတို့ကိုယ်တိုင်အတွက် ကြံစည်လျက်၊ ဉာဏ်များကာ စိတ်မချရပေ။ ၎င်းတို့သည် မည်သည့်အခါတွင်မျှ ဘုရားသခင့်အိမ်တော်၏ အကျိုးကျေးဇူးများကို မတွေးကြ၊ ဘုရားသခင်က အရေးတကြီးဖြစ်သည်ဟု သဘောထားသောအရာကို အရေးတကြီးဖြစ်သည်ဟု ၎င်းတို့ လုံးဝ သဘောမထားကြ သို့မဟုတ် ဘုရားသခင် တွေးသကဲ့သို့ မတွေးကြပေ၊ ပြီးလျှင် ၎င်းတို့၏ တာဝန်များကို ထမ်းဆောင်ရန် ၎င်းတို့၏ ကိုယ်ပိုင် အကျိုးစီးပွားများကို လုံးဝ ဘေးမဖယ်ထားနိုင်ကြပေ။ ၎င်းတို့၏ အကျိုးစီးပွားများကို ၎င်းတို့ လုံးဝ မစွန့်လွှတ်ကြချေ။ ဆိုးယုတ်သောလူများက မကောင်းမှု ကျူးလွန်နေကြသည်ကို ၎င်းတို့ မြင်သည့်အချိန်တွင်ပင်၊ ထိုသူတို့ကို မဖော်ထုတ်ကြချေ။ ၎င်းတို့သည် မည်သည့်အခြေခံစည်းမျဉ်းများ တစ်ခုတလေမျှ မရှိကြပေ။ ဤသည်မှာ မည်သည့် လူ့သဘာဝမျိုးဖြစ်သနည်း။ ကောင်းသောလူ့သဘာဝမဟုတ်ပေ။ ထိုသို့သောလူများ ပြောသည့်အရာကို အာရုံမစိုက်လေနှင့်။ သူအသက်ရှင် နေထိုင်သည့်အရာ၊ သူ ထုတ်ဖော်ပြသည့်အရာနှင့် သူ၏ တာဝန်များကို ဆောင်ရွက်ချိန်တွင် သူ၏သဘောထား မည်သည့်အရာ ဖြစ်သည် ဆိုသည့်အပြင် သူ၏ အတွင်းပိုင်းအခြေအနေ မည်သည့်အရာ ဖြစ်ပြီး သူ မည်သည့်အရာ ချစ်သည်ကို သင် မြင်ရမည်။ ၎င်းတို့၏ ကိုယ်ပိုင်ကျော်ကြားမှုနှင့် အကျိုးအမြတ်ကို ၎င်းတို့ချစ်ခြင်းသည် ဘုရားသခင်အပေါ် ၎င်းတို့သစ္စာရှိခြင်းထက် ပိုလွန်ပါက၊ ၎င်းတို့၏ ကိုယ်ပိုင် ကျော်ကြားမှုနှင့် အကျိုးအမြတ်ကို ချစ်ခြင်းသည် ဘုရားအိမ်တော်၏ အကျိုးစီးပွားများထက် သာလွန်ပါက၊ သို့မဟုတ် ၎င်းတို့၏ ကိုယ်ပိုင် ကျော်ကြားမှုနှင့် အကျိုးအမြတ်များကို ချစ်ခြင်းသည် ဘုရားသခင်ကို ၎င်းတို့ပြသည့် အရေးထားမှုထက် သာလွန်ပါက၊ ထိုသို့သောလူများသည် လူ့သဘာဝကို ပိုင်ဆိုင်ကြသလော။ ၎င်းတို့သည် လူ့သဘာဝရှိသည့်သူများ မဟုတ်ပေ။ သူတို့၏ အပြုအမူကို အခြားသူများနှင့် ဘုရားသခင်က မြင်နိုင်ပေသည်။ ထိုသို့သော လူတို့အတွက် သမ္မာတရားကို ရရှိဖို့ အလွန်ခက်ခဲပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) အရင်တုန်းကတော့ ကျေးဇူးဆပ်တဲ့သူတွေ၊ သစ္စာစောင့်သိမှုကို တန်ဖိုးထားတဲ့သူတွေဟာ လူ့သဘာဝကောင်း ရှိတဲ့လူတွေလို့ ကျွန်တော် အမြဲတွေးခဲ့တာ။ ဘုရားနှုတ်ကပတ်တော်တွေ ဖတ်ပြီးတော့မှ ကိစ္စတွေအပေါ် ကျွန်တော့်အမြင်တွေက တော်တော့်ကို အဓိပ္ပာယ်မဲ့မှန်း သဘောပေါက်ခဲ့ရတယ်။ စစ်မှန်တဲ့ လူ့သဘာဝကောင်း ရှိတဲ့သူတစ်ယောက်က ဘုရားရဲ့ အတွေးအခေါ်၊ အလေးထားစရာတွေနဲ့အညီဖြစ်တဲ့သူ၊ ရိုးသားတဲ့ စိတ်နှလုံးရှိတဲ့သူ၊ ဖြောင့်မှန်တဲ့သူတစ်ယောက်၊ အပြုသဘောဆောင်တာတွေကို ချစ်ပြီး တရားမျှတစိတ်ရှိတဲ့သူ၊ ပြီးတော့ သမ္မာတရားစည်းမျဉ်းတွေကို ထိန်းသိမ်းနိုင်ပြီး ဘာကို ချစ်ပြီး ဘာကိုမုန်းရမယ်ဆိုတာ နားလည်နိုင်တဲ့သူပါ။ ကျွန်တော့်မှာတော့ သူများတွေရဲ့ အမြင်မှာ သစ္စာစောင့်သိတဲ့လူတစ်ယောက် အနေနဲ့ ပုံရိပ်ကောင်းကို ထိန်းဖို့ ကြိုးစားရင်း အသင်းတော်ရဲ့ အကျိုးစီးပွားတွေကို ထိခိုက်ဖို့ တွန့်ဆုတ်မနေခဲ့ဘူး။ ဝမ်ချန်းကို ဖယ်ထုတ်ဖို့ထက် သူက အသင်းတော်အသက်တာကို အဖျက်အမှောင့်လုပ်ပြီး ညီအစ်ကိုမောင်နှမတွေရဲ့ တာဝန်ထမ်းဆောင်မှုကို ဟန့်တားတာ ကြည့်ဖို့ကိုသာ ပိုနှစ်သက်ခဲ့တယ်။ ကျွန်တော့်ကို လူ့သဘာဝကောင်းရှိတဲ့သူတစ်ယောက်လို့ ဘယ်လိုခေါ်လို့ရမှာလဲ။ ကျွန်တော်က တကယ်ကို လူ့သဘာဝမရှိတဲ့ သူတစ်ယောက်၊ တစ်ကိုယ်ကောင်းဆန်ပြီး စက်ဆုပ်စရာကောင်းတဲ့ သူတစ်ယောက်ပဲ။ ဒါကို သဘောပေါက်ပြီးတဲ့နောက်မှာ ကျွန်တော့်မှာ လူ့သဘာဝကောင်းရှိတယ်လို့ ကျွန်တော် မထင်တော့ဘူး။ အဲဒီနောက်မှာ ဘုရားနှုတ်ကပတ်တော် နောက်ထပ်တစ်ပိုဒ်ကို ဖတ်လိုက်ရပြီး လက်တွေ့လုပ်ဆောင်ဖို့ လမ်းကြောင်းတချို့ ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူတို့သည် အခြားလူများကို မည်သည့်စည်းမျဉ်းနှင့် ဆက်ဆံရန် ဘုရားသခင်က တောင်းဆိုသနည်း။ ဘုရားသခင်ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့။ ဤသည်မှာ လိုက်နာသင့်သည့် စည်းမျဉ်းဖြစ်၏။ ဘုရားသခင်သည် သမ္မာတရားကို လိုက်စားပြီး သူ၏ အလိုတော်ကို လိုက်လျှောက်နိုင်သောသူများကို ချစ်သည်။ ဤလူတို့သည်လည်း ကျွန်ုပ်တို့ ချစ်သင့်သောလူများဖြစ်သည်။ ဘုရားသခင်၏ အလိုတော်ကို မလိုက်လျှောက်နိုင်သောသူ၊ ဘုရားသခင်ကို မုန်းတီးပြီး၊ ပုန်ကန်သောသူ၊ ဤလူတို့သည် ဘုရားသခင်၏ အလွန်မုန်းတီးခြင်းကို ခံရသည်။ ကျွန်ုပ်တို့သည်လည်း ၎င်းတို့ကို အလွန်မုန်းတီးသင့်၏။ ဤသည်မှာ လူသားအပေါ် ဘုရားသခင် တောင်းဆိုသောအရာ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ကိုယ်ပိုင်လွဲမှားသောအမြင်များကို သတိပြုခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်တွေ ဖတ်ပြီးတော့ သူ့ရည်ရွယ်ချက်နဲ့ပတ်သက်ပြီး ကျွန်တော် နားလည်မှုတချို့ ရခဲ့တယ်။ ဘုရားသခင်က လူတွေကို သူချစ်တဲ့အရာကို ချစ်ပြီး သူမုန်းတဲ့အရာကို မုန်းဖို့၊ အမှုကိစ္စတွေဖြစ်တဲ့အခါ သူ့ဘက်မှာ နေပြီး သမ္မာတရားစည်းမျဉ်းတွေကို ထိန်းသိမ်းဖို့ တောင်းဆိုပါတယ်။ ဘုရားသခင်ကို အမှန်တကယ် ယုံကြည်ပြီး သမ္မာတရား လိုက်စားတဲ့ ညီအစ်ကိုမောင်နှမတွေနဲ့ဆိုရင် တစ်ယောက်ယောက်က သူတို့ရဲ့တာဝန်တွေမှာ ပြဿနာတွေ တွေ့တဲ့အခါ သူတို့ကို သမ္မာတရား မိတ်သဟာယပြုပေးပြီး မေတ္တာနဲ့ ပံ့ပိုးပေးသင့်တယ်။ လိုအပ်တဲ့အခါ သူတို့ကို ပြုပြင်တာကို လက်တွေ့လုပ်ဆောင်သင့်တယ်။ ဆိုးယုတ်တဲ့ လူတွေ၊ မယုံကြည်သူတွေနဲ့ အန္တိခရစ်တွေအတွက်ကတော့ သူတို့ကို ဖော်ထုတ်ပြီး တိုင်ကြားတာ၊ ရှောင်ကြဉ်ပြီး ငြင်းပယ်တာကို လက်တွေ့လုပ်ဆောင်သင့်တယ်။ အဲဒီလို လက်တွေ့လုပ်ဆောင်မှုတွေကသာ ဘုရားသခင်ရဲ့ ရည်ရွယ်ချက်နဲ့ ကိုက်ညီတယ်။ အခု ဝမ်ချန်းက မယုံကြည်သူတစ်ယောက်၊ စာတန်ရဲ့အမျိုးအစားတစ်ယောက်အနေနဲ့ ထုတ်ဖော်ခံရပြီးပြီဆိုတော့ အသင်းတော်မှာ သူ့ကို ဆက်ထားတာက အသင်းတော်ရဲ့ အလုပ်ကို အဖျက်အမှောင့်လုပ်တာပဲ ဖြစ်မှာ။ ကျွန်တော်က ဘယ်လိုမှ ခံစားချက်တွေအရ ပြုမူလို့ မရတော့ဘူး။ သူ့ရဲ့ မယုံကြည်တဲ့ အပြုအမူတွေကို ကျွန်တော် စာနဲ့ချရေးပြီး သူ့ကို အသင်းတော်ကနေ အမြန်ဆုံး ဖယ်ထုတ်ဖို့ လိုအပ်ပြီ။ အဲဒီနောက်မှာ ဘုရားဆီ ကျွန်တော် ဆုတောင်းခဲ့တယ်။ “ဘုရားသခင်၊ ကိုယ်တော်က ကျွန်တော့်ကို အရမ်းကို မျက်နှာသာပေးခဲ့ပြီး ခေါင်းဆောင်တစ်ယောက်ဖြစ်ဖို့ အခွင့်အရေး ပေးခဲ့ပါတယ်။ ဒါတောင်မှ ကျွန်တော်က အသင်းတော်ရဲ့ အကျိုးစီးပွားတွေကို တစ်စက်လေးမှ မကာကွယ်ခဲ့ပါဘူး။ ကိုယ်တော့်ဆီမှာ နောင်တရဖို့၊ သမ္မာတရားကို လက်တွေ့လုပ်ဆောင်ဖို့နဲ့ အသင်းတော်ရဲ့အလုပ်ကို ကာကွယ်ဖို့ ကျွန်တော် လိုလားပါတယ်” လို့ပေါ့။ ဆုတောင်းပြီးနောက်မှာ ဝမ်ချန်းရဲ့ အပြုအမူတွေကို ကျွန်တော် ချရေးခဲ့တယ်။ စုံစမ်းစစ်ဆေးလိုက်တော့ ဝမ်ချန်းက တကယ်ကို မယုံကြည်သူတစ်ယောက်ဖြစ်တယ်ဆိုတာ အထက်ခေါင်းဆောင်တွေ သိသွားပြီး အသင်းတော်ကနေ သူ့ကို ဖယ်ထုတ်ပစ်လိုက်ကြတယ်။ ဒီအဆုံးသတ်ကို မြင်တော့ ကျွန်တော်ဟာ နောက်ဆုံးမှာ သမ္မာတရားကို လက်တွေ့လုပ်ဆောင်ပြီး ဘုရားရဲ့ ရည်ရွယ်ချက်ကို အလေးထားနိုင်ခဲ့တဲ့အတွက် ကျွန်တော့်စိတ်နှလုံးက ငြိမ်သက်ပြီး ပျော်ရွှင်မိတယ်။

နောက်ပိုင်းမှာ အထက်ခေါင်းဆောင်တွေက ကျွန်တော်တို့ရဲ့ ညံ့ဖျင်းတဲ့ အလုပ်ရလဒ်တွေအတွက် အကြောင်းရင်းတွေကို ဆန်းစစ်တဲ့အခါမှာ အသင်းတော်ရဲ့ အလုပ်ကို ကျွန်တော် မကာကွယ်ခဲ့တဲ့အချိန်တွေအားလုံးကို ပြန်သတိရမိတယ်။ အသင်းတော်ခေါင်းဆောင်တစ်ယောက်အနေနဲ့ ခံစားချက်တွေအရ ပြုမူပြီး အသင်းတော်မှာ မယုံကြည်သူကို ဆက်နေခွင့်ပေးတာ၊ အသင်းတော်အသက်တာကို အဖျက်အမှောင့်လုပ်တာမျိုး ဖြစ်စေတာတွေဟာ ဘုရားရှေ့မှောက်မှာ ပြစ်မှားမှုတစ်ခုဖြစ်ပြီး အမည်းစက်တစ်ခုပါပဲ။ အသင်းတော်ခေါင်းဆောင်တစ်ယောက်အနေနဲ့ ကျွန်တော်ဟာ ကိုယ့်တာဝန်နဲ့ ဝတ္တရားကိုတောင် ကောင်းကောင်း ဖြည့်ဆည်းဖို့ ပျက်ကွက်ခဲ့တယ်။ ဒါကို တွေးပြီး ကျွန်တော် အပြစ်ရှိတဲ့စိတ်ခံစားရပြီး ကိုယ့်ကိုယ်ကိုယ် အပြစ်တင်ခဲ့တယ်။ ကျွန်တော်က အသင်းတော်ခေါင်းဆောင် မဖြစ်ထိုက်ပါဘူးလို့ တွေးရင်းနဲ့ပေါ့။ ဒါကြောင့် ကျွန်တော် နုတ်ထွက်တော့မယ်ဆိုပြီး အထက်ခေါင်းဆောင်တွေကို ပြောလိုက်တယ်။ ဒါကို ကြားပြီးနောက်မှာ အထက်ခေါင်းဆောင်က ကျွန်တော့်ကို ဒီလိုပြောပြီး မိတ်သဟာယပြုတယ်။ “လူတွေရဲ့စိတ်ထဲက ဘုရားသခင်ကို အတိုက်အခံလုပ်တဲ့ စာတန်ဆန်တဲ့ စိတ်သဘောထားကို သန့်စင်ပေးဖို့၊ သူတို့ကို စစ်မှန်တဲ့ နောင်တရခွင့်ပြုဖို့ ဘုရားသခင်က သူတို့ကို တရားစီရင်ပြီး ဖော်ထုတ်တာပါ။ ဒါက ဘုရားသခင်ရဲ့ အရမ်းအလေးအနက်ထားတဲ့ ရည်ရွယ်ချက်ပါ။ သူ့ကို နားလည်မှုမလွဲပါနဲ့” တဲ့။ ကျွန်တော် ဘုရားသခင်ကို တကယ်ကို ကျေးဇူးတင်ခဲ့တယ်။ ကျွန်တော် စိတ်နှလုံးခိုင်မာပြီး ပုန်ကန်တုန်းက ဘုရားသခင်က ကျွန်တော် ကိုယ့်ကိုယ်ကိုယ် ပြန်သုံးသပ်လို့ရအောင် နာမကျန်းမှုကတစ်ဆင့် ကျွန်တော့်ကို ဆုံးမပဲ့ပြင်ခဲ့တယ်။ ပြီးတော့ အခုလည်း ကျွန်တော်က နောင်တရချင်စိတ်နည်းနည်း ပြလိုက်တာနဲ့ ဘုရားသခင်က ကျွန်တော့်အပေါ် သနားကရုဏာထားတယ်၊ ကျွန်တော့်တာဝန်ကို ဆက်ထမ်းဆောင်ဖို့ ကျွန်တော့်ကို အခွင့်အရေးပေးခဲ့တယ်။ ဒီဟာကြောင့် ကျွန်တော့်စိတ်ထဲမှာ အရမ်းကိုခံစားခဲ့ရတယ်။

ဒီအတွေ့အကြုံကတစ်ဆင့် ကိစ္စတွေအပေါ် ကျွန်တော့်အမြင်ရှုထောင့် အတော်များများက သမ္မာတရားနဲ့ မကိုက်ညီတာ၊ ဘုရားရဲ့ တရားစီရင်ခြင်းနဲ့ သန့်စင်ခြင်းတို့ကို အရမ်းအရမ်းကို လိုအပ်နေပြီဆိုတာကို ကျွန်တော် မြင်လာခဲ့တယ်။ နောင်လာမဲ့အတွေ့အကြုံတွေမှာ ကျွန်တော် သမ္မာတရားကို ပိုပြီး လက်တွေ့လုပ်ချင်တယ်။ ဘုရားသခင်ကို ကျိုးနွံနာခံတဲ့သူတစ်ယောက်ဖြစ်ဖို့ လိုက်စားပြီး ကျွန်တော့်တာဝန်ကို ကောင်းကောင်း ထမ်းဆောင်ချင်တယ်။


၇၅။ မကောင်းသောလူတစ်ဦးကို နှင်ထုတ်ခြင်းမှ ကျွန်မ သင်ယူရရှိခဲ့သည့်အရာ

၂၀၂၁ ခုနှစ် ဧပြီလမှာ၊ ကျွန်မက အဝေးကို ရောက်နေရာကနေ ကျွန်မရဲ့ နဂို အသင်းတော်ဆီကို ပြန်လာပြီး လျူမင်းနဲ့ တွေ့ခဲ့တယ်။ လျူမင်းက အရင်တုန်းက နှင်ထုတ်ခံရခါနီးလေး ဖြစ်ခဲ့တာလေ။ ဘာလို့လဲဆိုတော့ အသင်းတော် ခေါင်းဆောင်အနေနဲ့ သူက တကယ့်အလုပ်ကို လုပ်ဖို့ ပျက်ကွက်ရုံမကဘဲ စည်းမျဉ်းတွေနဲ့ ဆန့်ကျင်ပြီး လူတွေကိုလည်း သူ့သဘောနဲ့သူ ရာထူးတိုးပေးခဲ့လို့ပဲ။ အန္တိခရစ်နဲ့ မကောင်းတဲ့လူတွေကို သူက မကိုင်တွယ်ပဲ ကာကွယ်ပေးခဲ့တယ်။ ဒါကြောင့် အသင်းတော် အလုပ်အမျိုးမျိုးက မထိရောက်တာတွေ ဖြစ်ခဲ့တယ်။ အဲဒီကာလမှာ၊ ညီအစ်ကို မောင်နှမတချို့က သူနဲ့ မိတ်သဟာယဖွဲ့ပေးခဲ့ပေမဲ့ သူက လက်ခံဖို့ ငြင်းတယ်။ အဲဒီတုန်းက ခေါင်းဆောင်ဖြစ်တဲ့ အစ်မ ဝမ်ရီက သူ့အပြုအမူကို အကဲဖြတ်ပြီး၊ သူက မကောင်းတဲ့ လူတစ်ယောက် ဖြစ်မယ်လို့ သင်္ကာမကင်းဖြစ်ခဲ့တယ်။ ဒါပေမဲ့ သက်သေ မလုံလောက်လို့ အဲဒါက ယာယီ သရုပ်သကန်တစ်ခုပဲ ဖြစ်မှာပါလို့ သူ ကောက်ချက်ချခဲ့တယ်။ တခြားခေါင်းဆောင်တွေ၊ အမှုဆောင်တွေနဲ့ ဆွေးနွေးပြီးတဲ့နောက်မှာ၊ သူတို့က သူ့ကို နောင်တရဖို့ နောက်ထပ်အခွင့်အရေးပေးပြီး စောင့်ကြည့်ဖို့ ဆုံးဖြတ်ခဲ့ကြတယ်။ ဒီလိုနဲ့ သူ နှင်ထုတ်မခံခဲ့ရဘူး။

တစ်ခါ၊ လျူမင်းနဲ့ ကျွန်မ စကားပြောနေတုန်း၊ အဲဒီအတွေ့အကြုံကနေ ဘာသင်ခန်းစာတွေ သူရခဲ့လဲလို့ ကျွန်မ မေးတယ်။ အဲဒီလို သိသာတဲ့ ကျရှုံးမှုနဲ့ ထုတ်ဖော်ပြတာတွေ ရှိပြီးတဲ့နောက်မှာ သူ့မှာ စစ်မှန်တဲ့ သိနားလည်မှုနဲ့ နောင်တရှိမယ်လို့ ကျွန်မ ထင်ခဲ့တာ။ မမျှော်လင့်ဘဲ လျူမင်းက ပြောတယ်။ “ကျွန်မက စိတ်မြန်လက်မြန်နဲ့ လုပ်တတ်တာ သက်သက်ပါပဲ။ ပြီးတော့ အဲဒီအချိန်မှာ ဘယ်သူကမှ ကျွန်မကို မကူညီခဲ့ဘူးလေ”တဲ့။ ဒါကို ကြားတော့ ကျွန်မတွေးမိတယ်၊ “နင်က နှင်ထုတ်မခံခဲ့ရပေမဲ့၊ မကောင်းတဲ့ အရာတွေ လုပ်ခဲ့တာ အမှန်တရားပဲ။ ဘာလို့ ကိုယ့်ကိုယ်ကို သုံးသပ်ပြီး အဲဒီကနေ မသင်ယူခဲ့တာလဲ”လို့ပေါ့။ နောက်တော့၊ သူက သူ့ကိုယ်သူ သိဖို့ ပျက်ကွက်ခဲ့ရုံမက၊ အချက်အလက်တွေကိုလည်း လိုရာဆွဲပြောတယ်၊ သူ မတရားခံရပြီး ဝမ်ရီရဲ့ ဖိနှိပ်တာခံခဲ့ရတယ်လို့ တခြားလူတွေ ယုံကြည်အောင် သူသွားတဲ့နေရာတိုင်းမှာ ကောလာဟလတွေကိုလည်း ဖြန့်တာကို ကျွန်မ တွေ့ခဲ့ရတယ်။ ကိစ္စရဲ့ အမှန်တရားကို မသိဘဲ၊ ညီအစ်ကို မောင်နှမတွေက သူ့ကို ယုံကြည်တယ်။ ဝမ်ရီက ပြဿနာဖြစ်တယ်လို့ တွေးကြပြီးတော့ပေါ့။ နောက်ပိုင်းမှာ၊ ကျွန်မက အသင်းတော် ခေါင်းဆောင်အနေနဲ့ အရွေးခံခဲ့ရတယ်။ သိပ်မကြာဘူး၊ လျူမင်းက သူ့တာဝန်ကို ကိုယ်ရေးကိုယ်တာ ကိစ္စတွေနဲ့ အစားထိုးပြီး လျစ်လျူရှုနေတာကို ကျွန်မ သတိထားမိတယ်။ သူ တာဝန်မဲ့တာကို ကျွန်မ ထောက်ပြပြီး ကိုယ့်တာဝန်တွေအပေါ် မှန်ကန်တဲ့ သဘောထားနဲ့ပတ်သက်လို့ ဘုရားနှုတ်ကပတ်တော်တွေကို သူနဲ့ မိတ်သဟာယပြုပေးခဲ့တယ်။ ဒါပေမဲ့ သူက ဒါကို လက်မခံသလို ကျွန်မ အပေါ် မလိုမုန်းထားစိတ်တောင် ဖြစ်ခဲ့တယ်။ သူက ညီအစ်ကိုမောင်နှမတွေကိုကျွန်မက သူ့အပေါ် အရမ်းတောင်းဆိုလွန်းတယ်လို့ စုဝေးပွဲတွေမှာ ထပ်ခါထပ်ခါပြောပြီးတော့ သူတို့တွေလည်း ကျွန်မအပေါ် မလိုမုန်းထားဖြစ်လာအောင် သူ့စကားတွေနဲ့ သူတို့ကို အထင်အမြင်မှားအောင်လုပ်တယ်။ ဒီအခြေအနေကြောင့် ကျွန်မ အရမ်း စိတ်ကျဉ်းကျပ်ခဲ့ရတယ်။ သူ့ပြဿနာတွေကို ကျွန်မ သိပ်စိတ်လိုလက်ရ မထောက်ပြရဲတော့ဘူး။ ကျွန်မကို သူ အပြစ်ရှာပြီး အလွတ်မပေးမှာကို ကြောက်လို့ပေါ့။ ဒါပေမဲ့ လျူမင်းက မကောင်းမှုတွေကျူးလွန်တာ မရပ်ခဲ့ဘူး။ ညီအစ်မတစ်ယောက် အသင်းတော်ရဲ့ သီးခြားခွဲထားတာ ခံရတဲ့ သတင်းကို သူ အမိအရအသုံးချတယ်။ ခေါင်းဆောင်တွေနဲ့ အမှုဆောင်တွေက လူတွေကို ထင်ရာမြင်ရာ နှင်ထုတ်ပြီး ဒီလိုနဲ့ သူတို့ဘဝတွေကို ဖျက်ဆီးနေကြတယ်လို့ ပြောပြီးတော့ မုသားတွေကို ဖြန့်ဖို့ အချက်အလက်တွေကို တလွဲပြောတယ်။ ဒါက ညီအစ်ကို မောင်နှမတွေကြားမှာ ပူပန်သောကဖြစ်စေပြီး၊ ခေါင်းဆောင်နဲ့ အမှုဆောင်တွေအပေါ် သတိထားစေတယ်။ အသင်းတော်ကို ဝရုန်းသုန်းကားအခြေအနေထဲကို ကျဆင်းသွားစေခဲ့တယ်။ အခြေအနေ ပြင်းထန်တာကို မြင်တဲ့အခါ၊ ပြဿနာတစ်ခုရှိတာကို ကျွန်မ သဘောပေါက်လိုက်တယ်။ လျူမင်းရဲ့ အပြုအမူနဲ့ပတ်သက်လို့ ကျွန်မ တွေးမိတယ်။ သမ္မာတရားကို သူ တစိုက်မတ်မတ် ငြင်းခဲ့ပြီး၊ တခြားလူတွေရဲ့ လုပ်ရပ်တွေကို ဝေဖန်ပြီး သူတို့ကို လက်တုံ့ပြန်ဖို့ အဲဒါတွေကို အသုံးပြုတတ်လေ့ရှိပုံကိုပေါ့။ သူက သူ့ရာထူးကနေ အထုတ်ခံရတဲ့နောက်မှာ သူ့ရဲ့ အတိတ်က မကောင်းမှုကို ဝန်မခံခဲ့ရုံမက၊ ဒီကိစ္စကို ဆုပ်ကိုင်ထားပြီး ဒီအတိုင်းလွှတ်မပေးဘူး။ အချိန်တိုင်းမှာ ဝမ်ရီကို ဝေဖန်ပြီး သူ မတရားခံရတယ်လို့ အခိုင်အမာပြောခဲ့တယ်။ သူ့တာဝန်ကို လုပ်တဲ့နေရာမှာ သူ တာဝန်မဲ့ခဲ့တာကို ကျွန်မ ထောက်ပြတဲ့အခါ၊ သူက ကျွန်မအပေါ် အာဃာတ ထားပြီး ကျွန်မကွယ်ရာမှာ ဝေဖန်ဖို့ အချက်အလက်တွေကို တလွဲပြောတယ်။ ညီအစ်ကို မောင်နှမတွေကို ကျွန်မအပေါ် မလိုမုန်းထားစိတ်ဖြစ်လာအောင် လုပ်တယ်။ သူ ခေါင်းဆောင်ဖြစ်တုန်းက အသင်းတော်မှာ အန္တိခရစ်ဂိုဏ်းတစ်ခု ပေါ်ထွက်နေခဲ့ပေမဲ့၊ သူက ကိုင်တွယ်ဖို့ ပျက်ကွက်ခဲ့ရုံမက ဒီအန္တိခရစ်တွေကို ချစ်ခြင်းမေတ္တာနဲ့ ပိုကူညီပေးဖို့ သင်းထောက်တွေကိုလည်း စေခိုင်းခဲ့တယ်၊ ပြီးတော့ အန္တိခရစ်တွေကို တိုင်ကြားတဲ့သူတွေကိုလည်း သူတို့ကိုယ်သူတို့ ပိုသိနားလည်အောင်လုပ်ဖို့နဲ့ သူတို့ရဲ့ သင်ခန်းစာတွေ ယူဖို့တောင် တောင်းဆိုနေခဲ့တယ်ဆိုတာကိုလည်း ကျွန်မ သိလိုက်ရတယ်။ နောက်ပြီးတော့ သူ့ရဲ့ ညီမက တကယ့် အလုပ်ကို မလုပ်တဲ့အတွက် အထုတ်ခံလိုက်ရတဲ့နောက်မှာ၊ လျူမင်းက “ကျွန်မကို ကျွန်မရာထူးကနေ တစ်ယောက်ယောက်က ထုတ်မယ်ဆိုရင်၊ သူတို့ကို ကျွန်မ ဒီအတိုင်း ထားမှာ မဟုတ်ဘူး”လို့တောင် ပြောပြီးတော့ ဘာလို့ သူ့ညီမ အထုတ်ခံခဲ့ရတယ်ဆိုတာနဲ့ပတ်သက်လို့ အထက်ခေါင်းဆောင်ကို ဖိစစ်တဲ့စာတွေ အကြိမ်အတော်များများ ရေးခဲ့တယ်။ ဒါကို သိလိုက်ရတော့ ကျွန်မ တွေးမိတယ်။ “လျူမင်းရဲ့ အပြုအမူက ခဏတာ ဖောက်ပြန်ပျက်စီးမှု ထုတ်ဖော်တာသက်သက် မဟုတ်ဘူး။ ဒါက သူ့ရဲ့ သဘာဝ အနှစ်သာရနဲ့ ပတ်သက်တဲ့ ပြဿနာတစ်ခုပဲ”လို့ပေါ့။ ဘုရားနှုတ်ကပတ်တော်နှစ်ပိုဒ်ကို ကျွန်မ ဖတ်ရတယ်။ “စာတန်၏ ဖျက်ဆီးခြင်း ခံထားရသော လူအားလုံး၌ ဖောက်ပြန်ပျက်စီးသော စိတ်သဘောထားများ ရှိသည်။ အချို့၌ ဖောက်ပြန်ပျက်စီးသော စိတ်သဘောထားသာရှိသော်လည်း၊ အခြားသူများ၌မူ ထိုကဲ့သို့ မဟုတ်ကြပေ။ ၎င်းတို့သည် ဖောက်ပြန်ပျက်စီးသည့် ဆိုးယုတ်သော စိတ်သဘောထားများ ရှိကြသည်သာမက သူတို့၏ သဘာဝသည်လည်း အလွန်အမင်း မလိုမုန်းထားတတ်ကြသည်။ ၎င်းတို့၏ အပြောအဆိုနှင့် အပြုအမူများက ၎င်းတို့၏ ဖောက်ပြန်ပျက်စီးကာ ဆိုးယုတ်သော စိတ်သဘောထားများကို ဖော်ပြသည်သာမက ဤလူများသည် နတ်ဆိုးများနှင့် စာတန်များ စစ်စစ်လည်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) “ကြမ်းတမ်းသော စိတ်သဘောထားရှိသော ထိုလူများသည် မည်သည့်အမှားများကို ပြုလုပ်ပြီးဖြစ်စေ၊ မည်သည့်မကောင်းသောအရာများကို လုပ်ဆောင်ပြီးဖြစ်စေ ၎င်းတို့သည် မည်သူ့ကိုမျှ ၎င်းတို့အား ဖော်ထုတ်ခွင့် သို့မဟုတ် ပြုပြင်ခွင့် ပြုမည်မဟုတ်ပေ။ တစ်စုံတစ်ယောက်က ၎င်းတို့အား ဖော်ထုတ်ပြီး စိတ်ဆိုးစေလျှင် ၎င်းတို့သည် ဒေါသထွက်လိမ့်မည်။ လက်တုံ့ပြန်လိမ့်မည်။ ပြီးလျှင် ဤပြဿနာကို မည်သည့်အခါမျှ လက်လွှတ်မည်မဟုတ်ပေ။ ၎င်းတို့သည် အခြားလူများအပေါ် စိတ်ရှည်ခြင်း၊ သည်းခံခြင်းမရှိပေ။ ပြီးလျှင် ထိုလူများအပေါ် သည်းခံမှုကို ကျင့်သုံးခြင်း မရှိပေ။ ၎င်းတို့၏ ကျင့်ကြံပြုမူခြင်းသည် မည်သည့်စည်းမျဉ်းကို အခြေခံသနည်း။ ‘သစ္စာဖောက်ခံရမည့်အစား ကျွန်ုပ်ကိုယ်တိုင်က သစ္စာဖောက်မည်’ ဟူ၍ဖြစ်သည်။ တစ်နည်းအားဖြင့်ဆိုလျှင် မည်သူ၏ စိတ်ဆိုးအောင်လုပ်ခြင်းကိုမျှ ၎င်းတို့က သည်းမခံပေ။ ဤသည်မှာ ဆိုးယုတ်သောလူတို့၏ တွေးခေါ်ပုံမဟုတ်လော။ ဤသည်မှာ အတိအကျပင် ဆိုးယုတ်သောလူများ၏ တွေးခေါ်ပုံဖြစ်သည်။ မည်သူ့ကိုမျှ ၎င်းတို့ကို စော်ကားခွင့် မပေးပေ။ ၎င်းတို့အတွက် တစ်ဦးတလေက ၎င်းတို့ကို အနည်းငယ်မျှပင် ရန်စခြင်းသည် လက်မခံနိုင်ဖွယ်ဖြစ်သည်။ ပြီးလျှင် ဤသို့ပြုလုပ်သောသူ မည်သူကိုမဆို ၎င်းတို့က မုန်းတီးသည်။ ၎င်းတို့သည် လက်တုံ့ပြန်ရန် ထိုသူနောက်သို့ လိုက်နေမည်ဖြစ်ပြီး ဤကိစ္စကို လုံးဝ လက်လွှတ်မည်မဟုတ်ပေ။ ဤသည်မှာ ဆိုးယုတ်သောလူများ၏ ပုံစံဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၄)) ဘုရားနှုတ်ကပတ်တော်တွေအရ၊ လျူမင်းရဲ့ သဘာဝက မလိုမုန်းထားတတ်ပြီး သမ္မာတရားကို သူမုန်းမှန်း ကျွန်မ တွေ့ရတယ်။ သူက အန္တိခရစ်နဲ့ ဆိုးယုတ်တဲ့ လူတွေကို တစ်စိုက်မတ်မတ် ကာကွယ်ပေးခဲ့ရုံမက၊ ဒုက္ခပြဿနာ မဆုံးနိုင်အောင်ကို တခြားလူတွေရဲ့ လုပ်ရပ်တွေကိုလည်း ခဏခဏ သူ ဝေဖန်ခဲ့တယ်။ သူ့ကို အကြံပေးတဲ့သူတွေ၊ ဒါမှမဟုတ် သူ့ရဲ့ အကျိုးစီးပွားကို အန္တရာယ်ဖြစ်စေတာတွေ လုပ်တဲ့သူတွေကို သူက ဝေဖန်ပြီး လက်တုံ့ပြန်ဖို့ ခေါင်းခြောက်ခံပြီး စဉ်းစားတယ်။ အဲဒီလိုလုပ်တဲ့နေရာမှာ၊ အသင်းတော်ထဲမှာ သဘောထားကွဲတာတွေကို သူ ဖြစ်စေပြီး အသင်းတော်အသက်တာကို အနှောင့်အယှက်ဖြစ်အောင်လုပ်တယ်။ သူနဲ့ မိတ်သဟာယပြုပြီး ကူညီပေးဖို့ အကြိမ်အများကြီး ကြိုးစားခဲ့ပေမဲ့၊ သူက နောင်တမရသေးဘူး။ သူ့ရဲ့ မပြောင်းလဲတဲ့ အပြုအမူကို အခြေခံပြီး သူဟာ မကောင်းတဲ့ လူတစ်ယောက်ပဲလို့ ကျွန်မ အတည်ပြုလိုက်တယ်။ တခြားခေါင်းဆောင်တွေ၊ အမှုဆောင်တွေနဲ့ ဆွေးနွေးပြီးတော့ သူ့အခြေအနေကို အထက်ခေါင်းဆောင်ဆီ ကျွန်မတို့ တိုင်ကြားခဲ့တယ်။

အသင်းတော်ရဲ့ အသက်တာကို နောက်ထပ် မနှောင့်ယှက်အောင် တားဆီးဖို့အတွက် လျူမင်းကို တစ်ယောက်ထဲခွဲထားလိုက်ဖို့ကို အရင်စလုပ်ပြီး သူ့ရဲ့ စာရွက်စာတမ်းတွေကို စုဆောင်းဖို့ အထက်ခေါင်းဆောင်က ကျွန်မတို့ကို ညွှန်ကြားခဲ့တယ်။ အဲဒီနောက်မှာ၊ သူ့ကို ကျွန်မတို့ကို မိတ်သဟာယပြုပေးပြီး ညီအစ်ကို မောင်နှမတွေနဲ့အတူတူ ပိုင်းခြားသိမြင်ပြီးရင် ထုတ်ပယ်လိုက်ဖို့ပဲ။ ဒါကို ကြားတော့ ကျွန်မ နည်းနည်းစိတ်ပူပြီး တွေးမိတယ်။ “ပြီးခဲ့တဲ့အခေါက်က၊ မလုံလောက်တဲ့ သက်သေအထောက်အထားကြောင့်၊ လျူမင်းက အထုတ်မခံခဲ့ရဘူး။ သူသိသွားတော့ ပြဿနာတွေကို မဆုံးနိုင်အောင်လုပ်ပြီး အဲဒီကတည်းက ဝမ်ရီကို အလွတ်မပေးခဲ့ဘူး။ သူ့ပြဿနာတွေကို ငါ ထောက်ပြတဲ့အခါ၊ သူက လက်မခံခဲ့ရုံမက၊ ငါ့ကို ဝေဖန်ဖို့ အချက်အလက်တွေကို မရမက တလွဲပြောခဲ့တယ်။ သူ့ညီမ အထုတ်ခံတဲ့ရတုန်းက၊ သူ့ကို တစ်ယောက်ယောက် ထုတ်ပယ်ရင်၊ အဲဒီလူအပေါ် သူ အလျှော့ပေးမှာ မဟုတ်ဘူးလို့တောင် ပြောခဲ့တာ။ လျူမင်းရဲ့ လူ့သဘာဝက အရမ်းဆိုးတယ်။ သူ နှင်ထုတ်ခံရတာကို သိသွားရင် တော်တော်ကို ပြဿနာရှာမှာမဟုတ်ဘူးလား။ ငါ့ကို သူ ဘယ်လို ထိခိုက်နစ်နာတာတွေ လုပ်မယ်ဆိုတာ ဘယ်သူ သိမှာလဲ။ ငါ့ကို သူ လက်တုံ့များပြန်မလား။ ငါ နေတဲ့နေရာကိုတောင် သူ သိတယ်။ ငါနဲ့ စကားများရန်ဖြစ်ဖို့ ဒေါသတကြီးနဲ့ ငါ့အိမ်ကို ရောက်လာပြီးတော့ ငါ့ယုံကြည်ချက်ကို အိမ်နီးချင်းတွေ သိအောင် ဆူဆူညံညံလုပ်ပြီးတော့ ငါ့ကို ဒုက္ခရောက်အောင်လုပ်ရင် ဘယ်လိုလုပ်မလဲ”ပေါ့။ အဲဒါကို ကျွန်မ တွေးလေ၊ ပိုကြောက်လာလေပဲ။ ဖြစ်လာမဲ့ အခြေအနေကို ဘယ်လို ရင်ဆိုင်ရမှန်း ကျွန်မ မသိခဲ့ဘူး။ ဘုရားကို ကျွန်မ ဆုတောင်းပြီး ကျွန်မကို လမ်းပြဖို့ တောင်းလျှောက်ခဲ့တယ်။ နောက်တော့၊ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “အန္တိခရစ်များတွင် အလွန့်အလွန် ရက်စက်သော စိတ်သဘောထားများ ရှိကြသည်။ သင်သည် ၎င်းတို့ကို ပြုပြင်ရန် သို့မဟုတ် ဖော်ထုတ်ရန် ကြိုးစားလျှင် ၎င်းတို့က သင့်ကို မုန်းကြလိမ့်မည်ဖြစ်ပြီး အဆိပ်ပြင်းသော မြွေများဖြစ်သည့်အလား သင့်ကို မညှာမတာ တိုက်ခိုက်လိမ့်မည်။ သင်သည် မည်မျှ ကြိုးစားသည်ဖြစ်စေ ၎င်းတို့ကို လှုပ်ခါနိုင်မည်မဟုတ်၊ သို့မဟုတ် ခါချနိုင်မည် မဟုတ်ပေ။ ထိုသို့သော အန္တိခရစ်များကို သင်တို့ ကြုံရသည့်အခါ ကြောက်ရွံ့မိကြသလော။ လူအချို့သည် အမှန်တကယ် ကြောက်လန့်ကာ ‘သူတို့ကို ကျွန်ုပ် မပြုပြင်ဝံ့ပါ။ သူတို့သည် အဆိပ်ပြင်းသော မြွေများကဲ့သို့ အလွန် ကြမ်းကြုတ်ပြီး ကျွန်ုပ်၏ တစ်ကိုယ်လုံးအနှံ့ သူတို့ ရစ်ပတ်လိုက်လျှင် ကျွန်ုပ် ဇာတ်သိမ်းပြီဖြစ်သည်’ဟု ပြောကြသည်။ ဤသည်တို့မှာ မည်သည့် လူစားမျိုးများ ဖြစ်သနည်း။ ၎င်းတို့သည် ဝိညာဉ်ရင့်ကျက်မှု အလွန် သေးငယ်ကြသည်၊ မည်သည့်အရာအတွက်မျှ မကောင်းကြ၊ ခရစ်တော်၏ စစ်သားကောင်းများ မဟုတ်ကြသကဲ့သို့ ဘုရားသခင်ကိုလည်း သက်သေမခံနိုင်ကြပေ။ ထို့ကြောင့် ထိုသို့သော အန္တိခရစ်များကို သင်တို့ ကြုံသည့်အခါ မည်သည့်အရာကို သင် လုပ်ဆောင်သင့်သနည်း။ ၎င်းတို့က သင့်ကို ခြိမ်းခြောက်လျှင်၊ သို့မဟုတ် သင့်အသက်ကို နုတ်ယူဖို့ ကြိုးစားလျှင် သင် ကြောက်ရွံ့မည်လော။ ထိုသို့သော အခြေအနေများတွင် သင်၏ ညီအစ်ကို မောင်နှမများနှင့် သင် အမြန် ပူးပေါင်းကာ ရပ်တည်ရမည်၊ စုံစမ်းစစ်ဆေးရမည်၊ အထောက်အထား စုဆောင်းရမည်ဖြစ်ပြီး အသင်းတော်မှ အန္တိခရစ်များ ရှင်းလင်းသွားသည်ထိ ၎င်းကို ဖော်ထုတ်ရမည်ဖြစ်သည်။ ဤသည်မှာ ပြဿနာကို အကုန်အစင် ဖြေရှင်းခြင်း ဖြစ်သည်။ အန္တိခရစ်တစ်ဦးကို သင် ရှာဖွေတွေ့ရှိကာ ၎င်းတွင် ဆိုးယုတ်သော လူတစ်ဦး၏ အင်္ဂါရပ်များရှိပြီး အခြားသူများကို အပြစ်ပေးကာ လက်တုံ့ပြန်နိုင်သည်ကို သင် ရှင်းလင်းစွာ ပိုင်းခြားသိမြင်လျှင် ၎င်းတို့ မကောင်းမှုကျူးလွန်သည်ထိ မစောင့်နှင့်၊ ပြီးလျှင် ထိုအရာကို သင် မကိုင်တွယ်မီ သက်သေအထောက်အထားကို စုလော့။ ဤသည်မှာ ဘာသိဘာသာ နေခြင်းဖြစ်ပြီး ဆုံးရှုံးမှုအနည်းငယ်ပင် ဖြစ်စေနှင့်ပြီးဖြစ်လိမ့်မည်။ အန္တိခရစ်များက ၎င်းတို့တွင် ဆိုးယုတ်သော လူတစ်ဦး၏ အင်္ဂါရပ်များ ရှိသည်ကို ပြကာ ၎င်းတို့၏ မသိမသာဒုက္ခပေးပြီး မလိုမုန်းထားသော စိတ်သဘောထားကို ထုတ်ဖော်ပြ၍ ၎င်းတို့ လုပ်ဆောင်တော့မည့်အချိန်သည် ၎င်းတို့ကို ကိုင်တွယ်ရန်၊ ဖြေရှင်းရန်၊ ရှင်းလင်းပစ်ပြီး နှင်ထုတ်ရန် အကောင်းဆုံးဖြစ်သည်။ ဤသည်မှာ သင့်တင့်လျောက်ပတ်မှု အရှိဆုံးသော လုပ်နည်းကိုင်နည်း ဖြစ်သည်။ လူအချို့သည် အန္တိခရစ်များထံမှ လက်တုံ့ပြန်ခြင်းကို ကြောက်ရွံ့ပြီး ၎င်းတို့ကို မဖော်ထုတ်ဝံ့ကြချေ။ ဤသည်မှာ မိုက်မဲသည် မဟုတ်လော။ သင်သည် ဘုရားအိမ်တော်၏ အကျိုးစီးပွားများကို မကာကွယ်နိုင်ပေ။ ယင်းက သင်သည် ဘုရားသခင်ကို သစ္စာစောင့်သိမှုမရှိကြောင်း ပင်ကိုအားဖြင့် ပြသလေသည်။ အန္တိခရစ်က သင့်အပေါ် လက်တုံ့ပြန်ရန် နိုင်ကွက်တစ်ခု ရှာတွေ့မည်ကို သင် စိုးရွံ့သည်။ ပြဿနာမှာ မည်သည့်အရာဖြစ်သနည်း။ ဘုရားသခင်၏ ဖြောင့်မတ်ခြင်းကို သင် ယုံကြည်ကိုးစားမှု မရှိခြင်း ဖြစ်နိုင်မည်လော။ ဘုရားအိမ်တော်တွင် သမ္မာတရား အုပ်စိုးသည်ကို သင် မသိသလော။ သင့်တွင်ရှိသည့် ဖောက်ပြန်ပျက်စီးခြင်နှင့်ဆိုင်သော ကိစ္စအချို့ကို အန္တိခရစ်က ထိန်းချုပ်နိုင်ပြီး ထိုအရာနှင့်ပတ်သက်၍ ရေးကြီးခွင့်ကျယ်လုပ်လျှင်ပင် သင် မစိုးရွံ့သင့်ပေ။ ဘုရားအိမ်တော်တွင် ပြဿနာများကို သမ္မာတရား စည်းမျဉ်းများပေါ်အခြေခံ၍ ကိုင်တွယ်ပေသည်။ ပြစ်မှားခြင်းများကို ပြုလုပ်ခြင်းက တစ်စုံတစ်ဦးသည် ဆိုးယုတ်သော လူတစ်ဦးဖြစ်သည်ဟု မဆိုလိုပေ။ ဘုရားအိမ်တော်က ခဏတာ ဖောက်ပြန်ပျက်စီးမှု ထုတ်ဖော်ပြခြင်း သို့မဟုတ် ရံဖန်ရံခါ ပြစ်မှားခြင်းကြောင့် တစ်စုံတစ်ဦးကို လုံးဝ ကိုင်တွယ်ခြင်းမရှိပေ။ အဖျက်အမှောင့်များကို တစ်စိုက်မတ်မတ် ဖန်တီးပြီး မကောင်းမှုလုပ်ဆောင်ကာ သမ္မာတရား စိုးစဉ်းမျှကိုပင် လက်မခံသည့် ထိုအန္တိခရစ်များနှင့် ဆိုးယုတ်သော လူတို့ကို ဘုရားအိမ်တော်က ကိုင်တွယ်ဖြေရှင်းသည်။ ဘုရားအိမ်တော်က လူကောင်းတစ်ဦးကို မည်သည့်အခါတွင်မျှ မတရားလုပ်လိမ့်မည် မဟုတ်ပေ။ လူတိုင်းကို မျှတစွာ ဆက်ဆံသည်။ အယောင်ဆောင် ခေါင်းဆောင်များ သို့မဟုတ် အန္တိခရစ်များက လူကောင်းတစ်ဦးကို မမှန်မကန် စွပ်စွဲလျှင်ပင် ဘုရားအိမ်တော်က ထိုသူတို့ကို သင်္ကာရှင်းပေးလိမ့်မည်ဖြစ်သည်။ အသင်းတော်က အန္တိခရစ်များကို ဖော်ထုတ်နိုင်ကာ တရားမျှတစိတ်ရှိသည့် လူကောင်းတစ်ဦးကို မည်သည့်အခါတွင်မျှ ရှင်းလင်းပစ်လိမ့်မည် မဟုတ်၊ သို့မဟုတ် ကိုင်တွယ်လိမ့်မည် မဟုတ်ပေ။ မိမိတို့ကို လက်တုံ့ပြန်ရန် အန္တိခရစ်များက နိုင်ကွက် ရှာတွေ့မည်ကို လူတို့ အမြဲ ကြောက်ကြသည်။ သို့သော် ဘုရားသခင်ကို ပုန်ကန်ပြစ်မှားမိကာ သူ၏ ပစ်ပယ်ခြင်းခံရမည်ကို သင် မကြောက်သလော။ သင့်အပေါ် လက်တုံ့ပြန်ရန် အန္တိခရစ်တစ်ဦးက နိုင်ကွက် ရှာတွေ့သွားမည်ကို သင် ကြောက်ရွံ့လျှင် ၎င်းကို တိုင်ကြားပြီး ဖော်ထုတ်ရန် အန္တိခရစ်၏ ဒုစရိုက်အမှုများနှင့်ဆိုင်သည့် အထောက်အထားကို အဘယ်ကြောင့် လက်မလွှတ်တမ်း အသုံးမပြုသနည်း။ ထိုသို့ လုပ်ဆောင်ခြင်းဖြင့် သင်သည် ဘုရားသခင် ရွေးချယ်ထားသော လူတို့၏ အသိအမှတ်ပြုခြင်းနှင့် ထောက်ခံအားပေးခြင်းကို ရရှိလိမ့်မည်ဖြစ်ပြီး အရေးအကြီးဆုံးမှာ ဘုရားသခင်က သင်၏ ကောင်းမှုများနှင့် တရားမျှတသော လုပ်ရပ်များကို အောက်မေ့သတိရလိမ့်မည် ဖြစ်သည်။ ထို့ကြောင့် ဤအရာကို အဘယ်ကြောင့် မလုပ်ဆောင်သနည်း။ ဘုရားသခင် ရွေးချယ်ထားသော လူတို့သည် စိတ်ထဲတွင် ဘုရားသခင်၏ တာဝန်ပေးစေခိုင်းချက်ကို အမြဲ ထားရှိသင့်သည်။ ဆိုးယုတ်သော လူတို့နှင့် အန္တိခရစ်များကို ဖယ်ရှားခြင်းသည် စာတန်နှင့် စစ်ပွဲတွင် အရေးအကြီးဆုံးသော တိုက်ပွဲဖြစ်သည်။ ဤတိုက်ပွဲကို အောင်မြင်လျှင် အောင်မြင်သောသူ၏ သက်သေခံချက်တစ်ခု ဖြစ်လာလိမ့်မည်။ စာတန်များနှင့် နတ်ဆိုးများကို အသေအလဲရင်ဆိုင်ခြင်းသည် ဘုရားသခင် ရွေးချယ်ထားသော လူတို့၌ ရှိသင့်သည့် အတွေ့အကြုံဆိုင်ရာ သက်သေခံချက်တစ်ခု ဖြစ်သည်။ ထိုအရာသည် အောင်မြင်သောသူများ ပိုင်ဆိုင်သင့်သည့် သမ္မာတရား စစ်မှန်မှုတစ်ခု ဖြစ်သည်။ ဘုရားသခင်သည် လူတို့အပေါ် အလွန်များသော သမ္မာတရားကို ပေးသနားပြီးဖြစ်သည်၊ သင့်အနေဖြင့် သက်သေခံကာ အသင်းတော်၏ အလုပ်ကို ကာကွယ်ပေးခြင်းတည်းဟူသော ရည်ရွယ်ချက်အတွက် ထိုမျှအချိန်ကြာမြင့်စွာ သင့်ကို ဦးဆောင်လမ်းပြီးဖြစ်ကာ သင့်အတွက် အလွန်များစွာ ထောက်ပံ့ပေးပြီးဖြစ်သည်။ ဖြစ်ချင်တော့ ဆိုးယုတ်သော လူများနှင့် အန္တိခရစ်တို့က ဒုစရိုက်အမှုများကို လုပ်ဆောင်ကာ အသင်းတော်အလုပ်ကို အဖျက်အမှောင့်လုပ်သည့်အခါတွင် သင်သည် ကြောက်တတ်လာကာ ဆုတ်ခွာလျက် သင်၏ ခေါင်းပေါ် လက်မြှောက်၍ ထွက်ပြေးသွားလေသည်။ သင်သည် အသုံးမကျသောသူတစ်ဦး ဖြစ်သည်။ သင်သည် စာတန်ကို အောင်မြင်နိုင်ခြင်းမရှိ၊ သင်သည် သက်သေခံခြင်း မရှိသေးသကဲ့သို့ ဘုရားသခင်က သင့်ကို အလွန်မုန်းတီးသည်။ ဤအလွန်အရေးပါသော အခိုက်အတန့်တွင် သင်သည် ထရပ်ကာ စာတန်နှင့် စစ်ဆင်နွှဲရမည်၊ အန္တိခရစ်များ၏ ဒုစရိုက်အမှုများကို ဖော်ထုတ်ရမည်၊ ၎င်းတို့ကို ပုန်းကွယ်ရမည့်နေရာ မပေးဘဲ အသင်းတော်မှ ဖယ်ရှားလျက် ပြစ်တင်ရှုတ်ချကာ ကျိန်ဆဲရမည်ဖြစ်သည်။ ဤအရာကိုသာ စာတန်အပေါ် အောင်နိုင်မှု ရရှိခြင်းနှင့် ၎င်းတို့၏ ကံကြမ္မာကို အဆုံးသတ်ခြင်းအဖြစ် သတ်မှတ်၍ရနိုင်သည်။ သင်သည် ဘုရားသခင်ရွေးချယ်ထားသော လူများထဲမှ တစ်ဦး၊ ဘုရားသခင်၏ နောက်လိုက်တစ်ဦး ဖြစ်သည်။ စိန်ခေါ်မှုများကို သင်ကြောက်ရွံ့၍မရပေ။ သမ္မာတရား စည်းမျဉ်းများအတိုင်း သင် ပြုမူဆောင်ရွက်ရမည်ဖြစ်သည်။ ဤသည်မှာ အောင်မြင်သောသူတစ်ဦးဖြစ်ခြင်း ဟူသည့်အရာ ဖြစ်သည်။ သင်သည် စိန်ခေါ်မှုများကို ကြောက်ရွံ့ပြီး ဆိုးယုတ်သော လူများ သို့မဟုတ် အန္တိခရစ်များထံမှ လက်တုံ့ပြန်ခြင်းကို ကြောက်ရွံ့သောကြောင့် အပေးအယူလုပ်လျှင် သင်သည် ဘုရားသခင်၏ နောက်လိုက်တစ်ဦး မဟုတ်သကဲ့သို့ ဘုရားသခင် ရွေးချယ်ထားသော လူများထဲမှ တစ်ဦးလည်း မဟုတ်ချေ။ သင်သည် အသုံးမကျသူ၊ အစေခံသူများထက်ပင် နိမ့်ကျသူတစ်ဦး ဖြစ်သည်။ အချို့သော သူရဲဘောကြောင်သူတို့က ‘အန္တိခရစ်များသည် အလွန် ရှိန်လောက်စရာ ဖြစ်သည်။ သူတို့သည် မည်သည့်အရာကိုမဆို တတ်စွမ်းနိုင်ကြသည်။ ကျွန်ုပ်ကို သူတို့ လက်တုံ့ပြန်လျှင် အဘယ်သို့ဖြစ်မည်နည်း’ဟု ပြောကောင်းပြောကြမည်။ ဤသည်မှာ နားဝေတိမ်တောင်ဖြစ်သော စကားဖြစ်သည်။ အန္တိခရစ်များထံမှ လက်တုံ့ပြန်ခြင်းကို သင် ကြောက်လျှင် ဘုရားသခင်၌ သင်၏ ယုံကြည်ခြင်းမှာ အဘယ်မှာနည်း။ ဘုရားသခင်သည် သင့်ဘဝ၏ အလွန်များလှစွာသော နှစ်ကာလများတစ်လျှောက် သင့်ကို ကွယ်ကာပေးထားပြီ မဟုတ်လော။ အန္တိခရစ်များသည်လည်း ဘုရားသခင်၏ လက်ထဲတွင် ရှိသည် မဟုတ်လော။ ဘုရားသခင်က အခွင့်မပေးလျှင် ၎င်းတို့က သင့်ကို မည်သည့်အရာ လုပ်ဆောင်နိုင်သနည်း။ ထို့အပြင် ဆိုးယုတ်သော အန္တိခရစ်များက မည်သို့မည်ပုံရှိနိုင်သည်ဖြစ်စေ ၎င်းတို့ အမှန်တကယ် တတ်စွမ်းနိုင်သည်မှာ မည်သည့်အရာဖြစ်သနည်း။ ပေါင်းစည်းကာ ၎င်းတို့ကို ဖော်ထုတ်ရန်နှင့် ကိုင်တွယ်ရန်မှာ ဘုရားသခင် ရွေးချယ်ထားသော လူတို့အတွက် လွယ်ကူလွန်းသည်သာ ဖြစ်သည်မဟုတ်လော။ ထို့ကြောင့် အန္တိခရစ်များကို အဘယ်ကြောင့် ကြောက်ရွံ့သနည်း။ ထိုသို့သော လူများသည် အသုံးမကျသကဲ့သို့ ဘုရားသခင်နောက်လိုက်ဖို့ မထိုက်တန်ကြပေ။ အိမ်သို့ ပြန်သွားလော့၊ သင်၏ သားသမီးများကို ပြုစုပျိုးထောင်ကာ သင့်ဘဝကို အသက်ရှင်လော့။ အန္တိခရစ်များက အသင်းတော် အလုပ်ကို အဖျက်အမှောင့်လုပ်ကာ ဘုရားသခင် ရွေးချယ်ထားသော လူတို့ကို ထိခိုက်နစ်နာစေခြင်းအား ရင်ဆိုင်ရာတွင် ဘုရားသခင် ရွေးချယ်ထားသော လူတို့က ၎င်းတို့၏ ဒုစရိုက်အမှုများကို မည်သို့ တုံ့ပြန်သင့်သနည်း။ ဘုရားသခင်နောက်လိုက်သူများက ၎င်းတို့၏ သက်သေခံချက်တွင် မည်သို့ ခိုင်ခိုင်မာမာ ရပ်တည်သင့်သနည်း။ စာတန်နှင့် အန္တိခရစ် အင်အားစုများကို ၎င်းတို့မည်သို့ ဆန့်ကျင်တိုက်ခိုက်သင့်သနည်း။ အန္တိခရစ်များက အဖျက်အမှောင့်လုပ်ချိန်၊ မကောင်းမှုလုပ်ပြီး ဘုရားသခင်ကို ဆန့်ကျင်ချိန်တွင် ဘုရားသခင်ကို သင်ကျိုးနွံနာခံပြီး သစ္စာစောင့်သိခြင်း ရှိမရှိ၊ ဘေးထွက်ထိုင်ကာ ဘုရားသခင်ကို သစ္စာဖောက်ခြင်း ရှိမရှိဟူသည်တို့က အပြည့်အဝ ထုတ်ဖော်ခံရလိမ့်မည်ဖြစ်သည်။ သင်သည် ဘုရားသခင်ကို ကျိုးနွံနာခံကာ သူ့ကို သစ္စာစောင့်သိသူတစ်ဦး မဟုတ်လျှင် သူ့ကို သစ္စာဖောက်သောသူတစ်ဦး ဖြစ်သည်။ အခြားရွေးချယ်စရာ မရှိပေ။ နားဝေတိမ်တောင်ဖြစ်သောသူအချို့နှင့် ထိုးထွင်းသိမြင်မှု ကင်းမဲ့သောသူချို့သည် အလယ်အလတ်လမ်းစဉ်ကို လိုက်ရန် ရွေးချယ်ကြပြီး ကြားနေသောသူများ ဖြစ်လာကြသည်။ ဘုရားသခင်၏ အမြင်တွင် ဤလူများသည် ဘုရားသခင်ကို သစ္စာစောင့်သိမှု ကင်းမဲ့ပြီး သူ့ကို သစ္စာဖောက်သောသူများ ဖြစ်ကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) ဘုရားနှုတ်ကပတ်တော်တွေက ပြောတယ်။ အန္တိခရစ်နဲ့ မကောင်းတဲ့လူတွေကို ဖော်ထုတ်တာက ဘုရားရွေးချယ်ထားသူတွေအားလုံးရဲ့ တာဝန်နဲ့ ဝတ္တရားဖြစ်ပြီး၊ အဲဒါက အသင်းတော်အလုပ်ကို ကာကွယ်ခြင်းရဲ့ တကယ့် သရုပ်သကန်ဖြစ်တယ်တဲ့။ ဒါပေမဲ့ ကျွန်မက မကောင်းတဲ့လူတွေကို ဖော်ထုတ်၊ ကိုင်တွယ်ရတာကို တကယ် ကြောက်ခဲ့တယ်။ သူတို့ကို ကျွန်မ ဖော်ထုတ်လိုက်တာနဲ့ ကျွန်မအနားမှာ သူတို့က အဆိပ်ရှိတဲ့ မြွေလို ခွေလာပြီး သူတို့ကို ကျွန်မ ခါထုတ်လို့ ရနိုင်မှာ မဟုတ်ဘူးလို့ အမြဲ ခံစားမိခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည် “၎င်းတို့သည် ဝိညာဉ်ရင့်ကျက်မှု အလွန် သေးငယ်ကြသည်၊ မည်သည့်အရာအတွက်မျှ မကောင်းကြ၊ ခရစ်တော်၏ စစ်သားကောင်းများ မဟုတ်ကြသကဲ့သို့ ဘုရားသခင်ကိုလည်း သက်သေမခံနိုင်ကြပေ။” “မည်သည့်အရာအတွက်မျှ မကောင်းကြ၊” ဆိုတဲ့ စကားကို ဖတ်တဲ့အချိန်မှာ ကျွန်မ အပြစ်ရှိတဲ့စိတ် ခံစားရပြီး ဝမ်းနည်းမိတယ်။ အသင်းတော် ခေါင်းဆောင်အနေနဲ့၊ ဘုရားရဲ့ ရည်ရွယ်ချက်ကို ကျွန်မ စဉ်းစားပြီး၊ အသင်းတော်အလုပ်နဲ့ အသင်းတော် အသက်တာရဲ့ ပုံမှန်လည်ပတ်မှုကို ကျွန်မ ကာကွယ်သင့်ခဲ့တာလေ။ ဒါပေမဲ့ လျူမင်းက ခေါင်းဆောင်နဲ့ အမှုဆောင်တွေဟာ လူတွေကို စည်းမျဉ်းတွေ မရှိဘဲ နှင်ထုတ်နေတယ်ဆိုတဲ့ ကောလာဟလတွေနဲ့ ဝေဖန်တာတွေကို နေရာတကာမှာ ဖြန့်နေတာ၊ ခေါင်းဆောင်နဲ့ အမှုဆောင်တွေအပေါ် ညီအစ်ကို မောင်နှမတွေက မလိုမုန်းထားစိတ်တွေ ရှိပြီး၊ သတိထားလာအောင် လုပ်နေတဲ့အပြင် အသင်းတော် အသက်တာကိုလည်း ပြင်းပြင်းထန်ထန် နှောင့်ယှက်နေတာကို ကျွန်မ မြင်တဲ့အခါ၊ စည်းမျဉ်းတွေအတိုင်း လျူမင်းကို ကိုင်တွယ်ဖို့ သတ္တိ ကျွန်မမှာ မရှိခဲ့ဘူး။ သူက ကျွန်မကို ညှဉ်းပန်းပြီး ကျွန်မအတွက် ဒုက္ခဖြစ်အောင်လုပ်ပြီးတော့ ကျွန်မအပေါ် တွယ်ကပ်နေပြီး လက်တုံ့ပြန်မှာကို ကြောက်ခဲ့တယ်။ ကျွန်မကိုယ်ပိုင် အကျိုးစီးပွားကို ကာကွယ်ဖို့အတွက်၊ လိပ်တစ်ကောင်လို ကျွန်မ ပြုမူချင်ခဲ့တယ်။ မကောင်းတဲ့လူတွေက အသင်းတော်ကို နှောင့်ယှက်နေတာကို ကြည့်ပြီး အချိန်ကောင်းမှာ အဲဒါကို ကိုင်တွယ်ဖြေရှင်းတာ၊ အသင်းတော် အလုပ်ကို ကာကွယ်ပေးတာတွေ မလုပ်ဘဲနဲ့ပေါ့။ ကျွန်မတာဝန်တွေကို ကျွန်မ တကယ် မဖြည့်ဆည်းခဲ့ဘူး။ ကျွန်မ အရမ်း တစ်ကိုယ်ကောင်းဆန်ခဲ့ပြီး ဘာအသုံးမှမကျတဲ့ သူရဲဘောကြောင်တဲ့သူတစ်ယောက်ဖြစ်ခဲ့တယ်။ အထူးသဖြင့် ဒီဘုရားနှုတ်ကပတ်တော်တွေကို ဖတ်မိတဲ့အခါမှာပေါ့။ “အန္တိခရစ်များထံမှ လက်တုံ့ပြန်ခြင်းကို သင် ကြောက်လျှင် ဘုရားသခင်၌ သင်၏ ယုံကြည်ခြင်းမှာ အဘယ်မှာနည်း။ ဘုရားသခင်သည် သင့်ဘဝ၏ အလွန်များလှစွာသော နှစ်ကာလများတစ်လျှောက် သင့်ကို ကွယ်ကာပေးထားပြီ မဟုတ်လော။ အန္တိခရစ်များသည်လည်း ဘုရားသခင်၏ လက်ထဲတွင် ရှိသည် မဟုတ်လော။ ဘုရားသခင်က အခွင့်မပေးလျှင် ၎င်းတို့က သင့်ကို မည်သည့်အရာ လုပ်ဆောင်နိုင်သနည်း။” ကျွန်မ ပိုလို့တောင် အရှက်ရမိတယ်။ ဘုရားက အရာခပ်သိမ်းအပေါ် အချုပ်အခြာအာဏာရှိပြီး အန္တိခရစ်တွေနဲ့ မကောင်းတဲ့လူတွေလည်း ဘုရားလက်ထဲမှာရှိတယ်။ ဘုရားရဲ့ ခွင့်ပြုချက်မရှိဘဲနဲ့ သူတို့က ဘာမှ လုပ်လို့မရဘူး။ ဘုရားကို ကျွန်မ ယုံကြည်ခဲ့ပြီး ဘုရားနှုတ်ကပတ်တော် အများကြီးကို စားသောက်ခဲ့ပေမဲ့ ဘုရားကို စစ်မှန်တဲ့ ယုံကြည်ခြင်း မရှိခဲ့ဘူး။ ကျွန်မ တကယ် သနားစရာကောင်းခဲ့တာပဲ။ ဒီအကြောင်းကိုတွေးမိတော့၊ အဲဒီလို စိတ်ပျက်စရာဖြစ်တဲ့အတွက် ကျွန်မကိုယ်ကျွန်မ မုန်းမိပြီး၊ ဘုရားရဲ့ ရည်ရွယ်ချက်ကို စဉ်းစားပြီး ဒီမကောင်းတဲ့ လူကို ရှင်းတဲ့နေရာမှာ ဘုရားအပေါ် မှီခိုအားကိုးဖို့ စိတ်ပိုင်းဖြတ်ခဲ့တယ်။ ဒါကြောင့် ဘုရားကို ကျွန်မ ဆုတောင်းပြီးတော့ စည်းမျဉ်းတွေကို ကျွန်မ စွဲမြဲပြီး ဒီမကောင်းတဲ့လူကို မကြောက်ဘဲနေနိုင်အောင်လို့ ယုံကြည်ခြင်းနဲ့ ခွန်အားပေးဖို့ တောင်းလျှောက်ခဲ့တယ်။

နောက်ပိုင်းမှာ၊ လျူမင်းရဲ့ အပြုအမူကို ကျွန်မတို့ ဖော်ထုတ်ပြီး စိစစ်ခဲ့တဲ့အပြင် သူ့ကို သီးခြားခွဲထားလိုက်တယ်။ ဒါကို လျူမင်းက လက်မခံခဲ့ဘူး၊ သူ့ကိုယ်သူ လုံးဝ မသုံးသပ်ခဲ့ဘူး။ ပြီးတော့ ညီအစ်ကို မောင်နှမတွေက သူ့ကို မကူညီခဲ့လို့ သူ ဒါတွေကို လုပ်ခဲ့ရတာပါလို့တောင် ပြောခဲ့တယ်။ နောင်တရဖို့ မပြောနဲ့ သူ့ရဲ့ မကောင်းတဲ့လုပ်ဆောင်ချက်တွေကို သူ မသိမှတ်ခဲ့ဘူး။ အဲဒီအချိန်မှာ၊ ညီအစ်ကို မောင်နှမတွေက သူနဲ့ပတ်သက်လို့ ဘာသိမြင်မှုမှ မရှိခဲ့ကြဘူး။ လျူမင်းမှာ ဆုကျေးဇူးတချို့ ရှိတယ်၊ ယုတ္တိရှိပြီး ရှင်းလင်းတဲ့ ပုံစံနဲ့ မိတ်သဟာယပြုခဲ့တယ်၊ ပြီးတော့ သူက ဆင်းရဲဒုက္ခခံ ခံနိုင်စွမ်းရှိပြီး သူ့ကိုယ်သူ အသုံးခံနိုင်စွမ်းရှိတယ်လို့ သူတို့ တွေးခဲ့ကြတယ်။ သူတို့က သူ့အပေါ် အကောင်းမြင်ခဲ့ကြတယ်။ ကျွန်မ သောကရောက်ပြီး တွေးမိတယ်။ “ညီအစ်ကို မောင်နှမတွေနဲ့ ငါ မိတ်သဟာယပြုပြီး လျူမင်းကို မကောင်းတဲ့လူအနေနဲ့ စိစစ်ပြီးတော့ သူတို့က အဲဒါကို လက်မခံဘဲ သူထုတ်ပယ်ခံရတာနဲ့ပတ်သက်လို့ သဘောမတူရင်၊ ငါ ဘာလုပ်သင့်လဲ။ ကိစ္စတွေကို ငါ မမျှမတ ကိုင်တွယ်ခဲ့တယ်လို့ လူတိုင်းက ထင်ပြီး ငါ့အပေါ် မလိုမုန်းထားစိတ်များ ဖြစ်ကြမလား။ အသင်းတော်က ပဋိပက္ခထဲကို ကျဆင်းသွားမလား။ တကယ်လို့ ကျဆင်းသွားရင်၊ ငါ တာဝန်ယူရမှာလား။ ထုတ်ပယ်တာကို ငါ ရင်ဆိုင်ရမလား”လို့ပေါ့။ အဲဒီအချိန်မှာပဲ၊ ကျွန်မက သူရဲဘောင်ကြောင်တဲ့ အခြေအနေမှာ အသက်ရှင်ပြီး ထပ်ပူပန်နေမိတာကို သဘောပေါက်လိုက်တယ်။ ဒါကြောင့် ကျွန်မကိုယ်ကျွန်မ ဆန့်ကျင်တွန်းလှန်ပြီး သမ္မာတရားကို လက်တွေ့လုပ်ဖို့ လိုလားစိတ်နဲ့ ဘုရားဆီ ဆုတောင်းခဲ့တယ်။ နောက်တော့၊ ညီအစ်ကို မောင်နှမတွေနဲ့ ရလဒ်တွေ ရမဲ့နည်းလမ်းနဲ့ ဘယ်လို မိတ်သဟာယပြုရမယ်ဆိုတာကို ရှာခဲ့တယ်။ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “ခေါင်းဆောင်များနှင့် အမှုဆောင်များ၏ ဆယ်နှစ်ခုမြောက် တာဝန်၏ တတိယမြောက် သတ်မှတ်ချက်မှာ ဆိုးယုတ်သော လူတို့ဖြစ်စေသည့် အနှောင့်အယှက်များနှင့် အဖျက်အမှောင့် လုပ်ခြင်းများကို ကိုင်တွယ်ဖြေရှင်းသည့်အခါ ခေါင်းဆောင်များနှင့် အမှုဆောင်များသည် မိမိတို့ကိုယ်ကို ပြန်လည်သုံးသပ်ကာ သိရှိရန်နှင့် စစ်မှန်သော အပြောင်းအလဲရှိရန်အတွက် ဘုရားသခင် ရွေးချယ်ထားသော လူတို့နှင့်အတူ ဘုရားနှုတ်ကပတ်တော်များကို စားသောက်သင့်ခြင်း ဖြစ်သည်။ ၎င်းတို့သည် ဘုရားသခင် ရွေးချယ်ထားသော လူတို့ကို သမ္မာတရား စစ်မှန်မှုထဲသို့ ဝင်ရောက်ရန်၊ ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားရန်နှင့် ဘုရားသခင်နောက်လိုက်ခြင်း၊ ဘုရားသခင်ကို ကျိုးနွံနာခံခြင်းနှင့် ဘုရားသခင်ကို သက်သေခံခြင်းတို့အား စွမ်းဆောင်ရရှိရန် ဦးဆောင်လမ်းပြနိုင်သင့်ပေသည်။ ဤအလုပ်မျိုးသည်သာ ဘုရားသခင်၏ ရည်ရွယ်ချက်များနှင့် ကိုက်ညီသည်။ တစ်နည်းအားဖြင့် ဤသို့အလုပ်လုပ်သည့် ခေါင်းဆောင်များနှင့် အမှုဆောင်များသည် ပြဿနာများကို ဖြေရှင်းနိုင်ကြပြီး အလုပ်လုပ်နေစဉ် သမ္မာတရားဖြင့် မိမိတို့ကိုယ်ကို ပြင်ဆင်နိုင်ကြသည်။ ထို့အပြင် ပြဿနာများကို ဖြေရှင်းရန် သမ္မာတရားကို မိတ်သဟာယပြုခြင်းမှတစ်ဆင့် ၎င်းတို့သည် ညီအစ်ကို မောင်နှမများအား သမ္မာတရားကို နားလည်ရန်၊ မိမိတို့ကိုယ်ကို မည်သို့ ပြန်လည်သုံးသပ်ကာ သိကျွမ်းရမည်ဆိုသည်ကို သိရှိရန်၊ ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားရန်၊ ၎င်းတို့၏ တာဝန်များကို ကောင်းစွာ ထမ်းဆောင်ရန်၊ လူတို့ကို မည်သို့ ပိုင်းခြားသိမြင်ကာ သဘောထားရမည်ဆိုသည်ကို သိရှိရန်၊ ဘုရားသခင်နောက် လိုက်ခြင်းနှင့် ဘုရားသခင်ကို ကျိုးနွံနာခံခြင်းအား စွမ်းဆောင်ရရှိရန်၊ အခြားသူများ၏ ဘောင်ခတ်ခြင်းမခံရရန်နှင့် ၎င်းတို့၏ သက်သေခံချက်တွင် ခိုင်မာစွာ ရပ်တည်နိုင်ရန် ကူညီကြလေသည်။ ဤသည်မှာ ခေါင်းဆောင်များနှင့် အမှုဆောင်များ၏ တာဝန်များကို ကောင်းမွန်စွာ ဖြည့်ဆည်းခြင်းဖြစ်သည်။ ဤသည်မှာ အသင်းတော်၏ အလုပ်ကို ဆောင်ရွက်နေစဉ် ပြဿနာများကို ဖြေရှင်းခြင်းအတွက် ခေါင်းဆောင်များနှင့် အမှုဆောင်များက လက်တွေ့လုပ်ဆောင်သင့်သည့် စည်းမျဉ်းဖြစ်သည်။ အသင်းတော်တွင် မည်သည့် ပြဿနာများ ထွက်ပေါ်သည်ဖြစ်စေ ဦးစွာပထမဆိုသလို ခေါင်းဆောင်များနှင့် အမှုဆောင်များသည် သမ္မာတရားကို ရှာဖွေသင့်သည်၊ ဘုရားသခင်၏ ရည်ရွယ်ချက်များကို သဘောပေါက်သင့်ပြီး ဘုရားသခင်၏ လမ်းပြမှုကို အတူတကွ ရှာဖွေသင့်ကြပေသည်။ ထို့နောက်တွင် ၎င်းတို့သည် ရှိရင်းစွဲပြဿနာအမျိုးမျိုးကို ဖြေရှင်းရန် ဆီလျော်သည့် ဘုရားနှုတ်ကပတ်တော်များကို ရှာဖွေသင့်သည်။ ပြဿနာများကို ဖြေရှင်းသည့် ဖြစ်စဉ်တွင် ခေါင်းဆောင်များနှင့် အမှုဆောင်များသည် ညီအစ်ကို မောင်နှမများနှင့်အတူ ဆီလျော်သည့် ဘုရားနှုတ်ကပတ်တော်များကို ပိုမို မိတ်သဟာယပြုသင့်ပြီး ဘုရားနှုတ်ကပတ်တော်များပေါ် အခြေခံ၍ ပြဿနာများ၏ အနှစ်သာရကို နားလည်သင့်ပေသည်။ ၎င်းတို့သည် ဘုရားသခင် ရွေးချယ်ထားသော လူတို့အား ဤပြဿနာများကို ပိုင်းခြားသိမြင်စေရန် ထိုသူတို့၏ ကိုယ်ပိုင်သိနားလည်မှုကိုလည်း မိတ်သဟာယပြုခိုင်းသင့်သည်။ အများစုက တူညီသည့် သိနားလည်မှုရှိကာ အများသဘောတူညီမှုကို ်ရရှိနိုင်သည်နှင့်တစ်ပြိုင်နက် ပြဿနာများက ဖြေရှင်းရန် ပိုမိုလွယ်ကူလာလေသည်။ ပြဿနာများကို ဖြေရှင်းရာတွင် အဖြစ်အပျက်များကို အစဉ်သဖြင့် ထပ်တလဲလဲ အသေးစိတ် ပြန်မပြောပြနှင့်၊ သို့မဟုတ် အရေးမပါသော အသေးစိတ်အချက်များကို ရရှိအောင် အားမထုတ်နှင့် သို့မဟုတ် ပြဿနာများတွင် ပါဝင်ပတ်သက်သည့် လူတစ်ဦးချင်းစီကို အပြစ်မတင်နှင့်။ ပထမဆုံးအနေဖြင့် အသေးအဖွဲ ကိစ္စများကို အာရုံမစိုက်နှင့်။ ထိုအစား ပြဿနာများ၏ သဘောသဘာဝကို ဤအရာက ထုတ်ဖော်ပြလိမ့်မည် ဖြစ်သည်နှင့်အမျှ သမ္မာတရားကို ရှင်းလင်းစွာ မိတ်သဟာယပြုလော့။ ဤလုပ်နည်းကိုင်နည်းကသာ ဘုရားသခင် ရွေးချယ်ထားသောလူတို့အား ဘုရားနှုတ်ကပတ်တော်ပေါ် အခြေခံ၍ ကိစ္စရပ်များကို ပိုင်းခြားသိမြင်ရန် သင်ယူဖို့၊ ဖြစ်ပေါ်လာသည့် လူများ၊ ဖြစ်ရပ်များနှင့် အမှုအရာများမှ ပိုင်းခြားသိမြင်မှု ရရှိရန်နှင့် ယင်းတို့မှ လက်တွေ့ကျသော သင်ခန်းစာများကို သင်ယူရန် ကူညီလိမ့်မည် ဖြစ်သည်။ ထိုအရာက ၎င်းတို့အား သမ္မာတရားကို အမှန်တကယ် သိနားလည်ရန် ထောက်ကူပေးလျက် ၎င်းတို့ နားလည်နေကျ စကားများနှင့် အယူဝါဒများကို လက်တွေ့ဘဝနှင့် နှိုင်းယှဉ်ခွင့်လည်း ပေးသည်။ ဤသည်မှာ ခေါင်းဆောင်များနှင့် အမှုဆောင်များ လုပ်ဆောင်သင့်သည့်အရာ မဟုတ်လော။ အသင်းတော် ခေါင်းဆောင်များသည် ဘုရားသခင် ရွေးချယ်ထားသော လူတို့ကို မည်သို့ ဦးဆောင်သင့်သနည်း။ အဓိက နည်းလမ်းမှာ ဘုရားသခင် ရွေးချယ်ထားသော လူတို့အနေဖြင့် သမ္မာတရားကို လက်တွေ့လုပ်ဆောင်နိုင်ရုံမျှမက အပျက်သဘောဆောင်သည့် အရာများနှင့် အပျက်သဘောဆောင်သည့် လူများဖြစ်သော အယောင်ဆောင်ခေါင်းဆောင်များ၊ အယောင်ဆောင် အမှုဆောင်များ၊ ဆိုးယုတ်သော လူများ၊ မယုံကြည်သူများနှင့် အန္တိခရစ်များကိုလည်း ပိုင်းခြားသိမြင်နိုင်ရန်အလို့ငှာ လက်တွေ့ဘဝတွင်ရှိသည့် ပြဿနာများကို ပိုင်းခြားသိမြင်ကာ ဖြေရှင်းရန်၊ လက်တွေ့ဘဝတွင် ဘုရားနှုတ်ကပတ်တော်ကို လက်တွေ့လုပ်ဆောင်ကာ တွေ့ကြုံရန် ၎င်းတို့အား ဦးဆောင်ခြင်း ဖြစ်သည်။ လူအမျိုးမျိုးကို ပိုင်းခြားသိမြင်ခြင်း၏ ရည်ရွယ်ချက်မှာ ပြဿနာများကို ဖြေရှင်းရန် ဖြစ်သည်။ ဆိုးယုတ်သော လူများနှင့် အန္တိခရစ်များက ဖြစ်စေသည့် အဖျက်အမှောင့်လုပ်ခြင်းများကို အကုန်အစင် ဖြေရှင်းခြင်းအားဖြင့်သာ အသင်းတော်၏ အလုပ်သည် ချောမောစွာ တိုးတက်နိုင်ပြီး ဘုရားသခင်၏ အလိုတော်ကို အသင်းတော်တွင် ဆောင်ရွက်ခြင်း ရှိလိမ့်မည် ဖြစ်သည်။ တစ်ချိန်တည်းတွင် ဆိုးယုတ်သော လူတို့ကို ကိုင်တွယ်ခြင်းသည် ဘုရားသခင်ကို ကြောက်ရွံ့ခြင်းနှင့် မကောင်းမှုကို ရှောင်ကြဉ်ခြင်းတို့အား ကိုယ်တိုင် စွမ်းဆောင်ရရှိစေရန် ထောက်ကူပေးလျက် အမှားများ ပြုလုပ်ခြင်း သို့မဟုတ် မကောင်းမှု လုပ်ဆောင်ခြင်းအား ရှောင်ရှားဖို့ သတိပေးချက်တစ်ခုအဖြစ်လည်း ဆောင်ရွက်ပေသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၂၀)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ခေါင်းဆောင်နဲ့ အမှုဆောင်တွေရဲ့ တာဝန်နဲ့ဆိုင်တဲ့ ကဏ္ဍတစ်ခုက မကောင်းတဲ့လူတွေနဲ့ အန္တိခရစ်တွေက အသင်းတော်အလုပ်ကို နှောင့်ယှက်ပြီး ဖျက်လိုဖျက်ဆီးလုပ်တဲ့အခါ၊ သူတို့အနေနဲ့ သူတို့ကိုယ်သူတို့နဲ့ ညီအစ်ကို မောင်နှမတွေကို သမ္မာတရားနဲ့ ပြင်ဆင်ပြီး အတူတူ သင်ခန်းစာတွေ သင်ယူသင့်တယ်၊ အန္တိခရစ်နဲ့ မကောင်းတဲ့လူတွေကို ပိုင်းခြားသိမြင်အောင်နဲ့ အဲဒီလူတွေကြောင့် အထင်အမြင်မှားပြီး အနှောင့်အယှက်မခံရအောင် သူတို့ကို ဦးဆောင်သင့်တယ်ဆိုတာပဲ။ တစ်ချိန်တည်းမှာပဲ၊ အသင်းတော်ရဲ့ သန့်စင်ရေးအလုပ်ရဲ့ အရေးပါမှုကို နားလည်အောင် ညီအစ်ကို မောင်နှမတွေကိုလည်း သူတို့ လမ်းပြသင့်တယ်။ မယုံကြည်သူတွေ၊ အန္တိခရစ်တွေနဲ့ မကောင်းတဲ့လူတွေကို သန့်စင်ခြင်းအားဖြင့်ပဲ ဘုရားရွေးချယ်ထားတဲ့လူတွေက သမ္မာတရားကို လိုက်စားနိုင်ပြီး၊ တည်ငြိမ်တဲ့ ပတ်ဝန်းကျင်မှာ သူတို့တာဝန်တွေကို ဖြည့်ဆည်းနိုင်ကြတာ ဖြစ်တယ်။ ဒီအရာတွေကို နားလည်သွားတဲ့အခါ၊ ကျွန်မ တွေးမိတယ်။ “ညီအစ်ကို မောင်နှမတွေက ခုချိန်မှာ လျူမင်းနဲ့ပတ်သက်လို့ ပိုင်းခြားနိုင်စွမ်းမရှိဘူး၊ ပြီးတော့ သူ့ရဲ့ သိသာတဲ့ ဆုကျေးဇူးတွေ၊ အပြောကောင်းတာတွေကို မြင်လို့ တချို့ကတောင် သူ့ကို ကိုးကွယ်ကြပေမဲ့၊ သူ့လုပ်ရပ်တွေရဲ့ ရည်ရွယ်ချက်တွေနဲ့ သဘာဝအပြင် သမ္မာတရားအပေါ် သူ့ရဲ့ သဘောထားတွေကို အခြေခံပြီး သူ့ရဲ့ အနှစ်သာရကို သူတို့ မသိမြင်ကြဘူး။ လျူမင်းရဲ့ အပြုအမူနဲ့ လုပ်ရပ်တွေကို ဘုရားနှုတ်ကပတ်တော်တွေအတိုင်း သိမြင်အောင် ညီအစ်ကိုမောင်နှမတွေကို ငါ ဦးဆောင်လမ်းပြသင့်တယ်။ အဲဒါမှ သူတို့ အထင်အမြင် မမှားကြတော့မှာ။ ဒါက ခေါင်းဆောင်တစ်ယောက်ရဲ့ တာဝန်ကို ဖြည့်ဆည်းတာပဲ”လို့ပေါ့။ နောက်တော့၊ လူတွေရဲ့ သဘာဝ အနှစ်သာရကို ပိုင်ခြားသိမြင်တာနဲ့ ပတ်သက်တဲ့ သမ္မာတရားတွေကို ကျွန်မ ရှာပြီး၊ ညီအစ်ကို မောင်နှမတွေနဲ့ မိတ်သဟာယပြုဖို့ လျူမင်းရဲ့ မပြောင်းလဲတဲ့ အပြုအမူကို ကျွန်မ ထုတ်ပြခဲ့တယ်။ နားထောင်ပြီးတဲ့နောက်မှာ လျူမင်းကို နှင်ထုတ်ဖို့ သူတို့ သဘောတူခဲ့ကြတယ်။ တချို့ ညီအစ်ကို မောင်နှမတွေက “မကောင်းတဲ့ လူတွေက နောင်တရဖို့ကို ခေါင်းမာမာနဲ့ ဘယ်လိုငြင်းဆန်ကြမယ်ဆိုတာကို ဘုရားဖော်ထုတ်ချိန်မှာ သူ ဆိုလိုတဲ့အရာကို ကျွန်မ အခု နားလည်သွားပြီ၊ လျူမင်းက အသက်ရှင်နေတဲ့ ပုံဥပမာတစ်ခုပဲ”လို့တောင်ပြောကြတယ်။ ဒီရလဒ်ကို မြင်တော့၊ အဲဒါက ဘုရားနှုတ်ကပတ်တော်တွေရဲ့ ရလဒ်ဖြစ်တယ်ဆိုတာကို သိပြီးတော့ ဘုရားကို ကျေးဇူးတင်စိတ်နဲ့ ကျွန်မ ပြည့်သွားတယ်။ နောက်ပိုင်းမှာ၊ ကျွန်မတို့ အတူ မိတ်သဟာယပြုပြီး၊ ဘုရားက အသင်းတော်ကို အန္တိခရစ်နဲ့ မကောင်းတဲ့လူတွေ ရှိခွင့်ပေးတာက သူ့ရဲ့ ကောင်းမွန်တဲ့ ရည်ရွယ်ချက်ရှိတယ်ဆိုတာ၊ မကောင်းတဲ့လူတွေက ဘာနဲ့တူတယ်ဆိုတာကို ကျွန်မတို့ကို ပြဖို့ လျူမင်းနဲ့ဆိုင်တဲ့ ဒီတကယ့်ပုံဥပမာကို သူအသုံးပြုနေခဲ့တယ်ဆိုတာကို တွေ့ခဲ့ရတယ်။ ဒါက သဘောတရားနဲ့ဆိုင်တဲ့ အနှစ်မဲ့တဲ့ စကားတွေကို ပြောတာထက် အများကြီး ပိုလက်တွေ့ကျတယ်။

နောက်ပိုင်းမှာ ကိုယ့်ကိုယ်ကိုလည်း ကျွန်မ သုံးသပ်မိတယ်။ မကောင်းတဲ့ လူတွေကို နှင်ထုတ်တာနဲ့ ပတ်သက်လာတဲ့အခါ ဘာလို့ ကျွန်မက စည်းမျဉ်းအတိုင်းလုပ်ဖို့ အရမ်းကြောက်ပြီး တွန့်ဆုတ်လာရတာလဲလို့ တွေးနေမိတယ်။ ဒီလိုပြောတဲ့ ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို နားလည်ပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ လူသားအတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ ဤသို့ဆိုလျှင် စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ အတွေးအခေါ်နှင့် တွေးခေါ်မှုစနစ်တို့သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာကို လိုက်စားသည်ဖြစ်စေ ထိုသို့လုပ်ဆောင်ခြင်းသည် မိမိတို့ကိုယ်တိုင်အတွက်သာ ဖြစ်သည်။ ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။ ဤစကားများသည် ဖောက်ပြန်ပျက်စီးသော လူသားမျိုးနွယ်၏ သဘာဝ၊ ဖောက်ပြန်ပျက်စီးသော လူသားမျိုးနွယ်၏ ဆိုးယုတ်သော သဘာဝ၏ အမှန်တကယ် ပြယုဂ်ဖြစ်လာနှင့်ပြီးဖြစ်သည်။ ဤဆိုးယုတ်သော သဘာဝသည် ဖောက်ပြန်ပျက်စီးသော လူသားမျိုးနွယ်၏ ဖြစ်တည်မှုအတွက် အခြေခံအချက် ဖြစ်လာနှင့်ပြီးဖြစ်သည်။ နှစ်ထောင်ချီကြာသည်အထိ ဖောက်ပြန်ပျက်စီးသော လူသားမျိုးနွယ်သည် လက်ရှိအချိန်ကာလအထိ စာတန်၏ အဆိပ်ဖြင့် အသက်ရှင်ခဲ့ပြီးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပေတရု၏လမ်းကြောင်းအတိုင်း လျှောက်လှမ်းနည်း) ဘုရားနှုတ်ကပတ်တော်တွေကို စဉ်းစားကြည့်တဲ့အခါ၊ လျူမင်းကို နှင်ထုတ်တာနဲ့ ပတ်သက်လို့ ကျွန်မ အရမ်းကို တွန့်ဆုတ်ပြီး စိုးရိမ်ခဲ့ရတဲ့ အကြောင်းရင်းက ကျွန်မအနေနဲ့ “အသိတရားရှိသော လူများသည် မိမိကိုယ်ကို ကာကွယ်ရာတွင် တော်၍ အပြစ်တင်ခံရမှုမှ လွတ်မြောက်ရန်သာ ကြိုးစားသည်”၊ “ပြဿနာနည်းလေ ပိုကောင်းလေ”ဆိုတာနဲ့ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”အပြင်၊ “ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက်ဖြစ်သည်” ဆိုသလိုမျိုး စာတန်ရဲ့ အဆိပ်တွေ ထိန်းချုပ်တာကို ခံခဲ့ရလို့ပဲ။ ကိစ္စတွေ ဖြစ်တဲ့အခါ၊ ကိုယ့်ကိုယ်ကို ဘယ်လို ကာကွယ်ပြီး ကျွန်မရဲ့ အကျိုးစီးပွားတွေ မထိခိုက်တာ သေချာအောင် ဘယ်လိုလုပ်ရမယ်ဆိုတာတွေကို ကျွန်မ စစဉ်းစားတယ်။ အသင်းတော် ခေါင်းဆောင်တစ်ယောက်အနေနဲ့ လျူမင်းရဲ့ အနှစ်သာရကို ဆိုးယုတ်တဲ့ လူတစ်ယောက်အနေနဲ့ ကျွန်မ ရှင်းရှင်းလင်းလင်း ပိုင်းခြားသိမြင်ခဲ့ပေမဲ့ သူ့ကို စိတ်အနှောင့်အယှက်ပေးမိမှာနဲ့ သူ့ရဲ့ လက်တုံ့ပြန်မှုကို ကြောက်ခဲ့တယ်။ ညီအစ်ကို မောင်နှမတွေရဲ့ ပိုင်းခြားသိမြင်မှု ကင်းမဲ့တာက ကျွန်မအပေါ် မလိုမုန်းထားစိတ် ဖြစ်စေမှာကို ကျွန်မ စိုးရိမ်ခဲ့တယ်။ ဒီလိုသာဖြစ်ခဲ့ရင်၊ အသင်းတော်က ကမောက်ကမအခြေအနေထဲကို ကျဆင်းပြီး ကျွန်မ အထုတ်ခံရနိုင်တဲ့အပြင် ကျွန်မရဲ့ အဆင့်အတန်းကို ကာကွယ်နိုင်မှာမဟုတ်ဘူး ပေါ့။ အဲဒီအကြောင်းကို ကျွန်မ ဘယ်လိုပဲတွေးပါစေ၊ ဒီမကောင်းတဲ့လူကို ဖော်ထုတ်တာက ကျွန်မအတွက် ထိခိုက်နစ်နာစရာဖြစ်မယ်လို့ ကျွန်မ ခံစားခဲ့တယ်။ ဒါကြောင့် ကျွန်မ နောက်တွန့်ပြီး အချိန်ကောင်းမှာ ဒီမကောင်းတဲ့လူကို မနှင်ထုတ်ခဲ့ဘူး။ အသင်းတော်ရဲ့ ရှင်းလင်းပစ်တဲ့အလုပ်ဆိုတာက အသင်းတော်ကို သန့်စင်စေဖို့နဲ့ အသင်းတော်ရဲ့ အလုပ်နဲ့ အသင်းတော် အသက်တာတွေ အနှောင့်အယှက်မဖြစ်တာ သေချာစေဖို့ လုပ်ရတာပါ။ ဒါပေမဲ့ ကျွန်မက အသင်းတော် အလုပ်ကို မထိန်းသိမ်းနိုင်ခဲ့သလို၊ ညီအစ်ကို မောင်နှမတွေ အထင်အမြင်မှားပြီး အသင်းတော် အသက်တာ နှောင့်ယှက်ခံရတဲ့အချိန်မှာ စောင့်ကြည့်နေခဲ့တယ်။ ကျွန်မ ဘာမှ မလုပ်ခဲ့ဘူး။ ကျွန်မရဲ့ အကျိုးစီးပွားတွေ မထိခိုက်သရွေ့ အဆင်ပြေတယ်လို့ ခံစားခဲ့တယ်။ ဒီစာတန်ဆန်တဲ့ အဆိပ်တွေနဲ့ အသက်ရှင်ခြင်းအားဖြင့်၊ ကျွန်မရဲ့ အသိစိတ်က တိုးပြီး ထုံထိုင်းလာသလို၊ ကျွန်မ တွေးနိုင်သမျှက ကျွန်မရဲ့ အကျိုးစီးပွားတွေပဲဖြစ်ခဲ့တယ်။ အဲဒီအကြောင်းကို တွေးလေ၊ ကျွန်မ အရမ်းတစ်ကိုယ်ကောင်းဆန်ပြီး စက်ဆုပ်စရာဖြစ်တယ်၊ ဘုရားကို သစ္စာမစောင့်သိသလို၊ လူ့သဘာဝ လုံးဝ ကင်းမဲ့ခဲ့တယ်လို့ ခံစားရလေပဲ။ အဲဒီအခါမှပဲ ကိုယ့်လုပ်ရပ်တွေမှာ စာတန်ဆန်တဲ့ ဒီအဆိပ်တွေပေါ် မှီခိုတာက ဘုရားကို အတိုက်အခံလုပ်ပြီး စာတန်ရဲ့ လက်ပါးစေလို အသင်းတော် အလုပ်ကို နှောင့်ယှက်နေတာဖြစ်မှန်း ကျွန်မ သဘောပေါက်သွားခဲ့တယ်။ ကျွန်မ နောင်တမရရင်၊ ပိုများတဲ့ မကောင်းမှုတွေကိုပဲ ကျူးလွန်မိမှာဖြစ်ပြီး နောက်ဆုံးမှာ ဘုရားရဲ့ စက်ဆုပ်တာခံရမှာဖြစ်သလို ဖယ်ရှားရှင်းလင်းတာ ခံရမှာပဲ။ ဘာလို့ စည်းမျဉ်းတွေကို ကျွန်မ စွဲစွဲမြဲမြဲ မလုပ်တာလဲဆိုတာနဲ့ ပတ်သက်လို့ ကျွန်မရဲ့ နောက်ထပ်ပူပန်မှုကတော့ ဒီမကောင်းတဲ့ လူကို ကျွန်မ ကေင်းကောင်းမကိုင်တွယ်ခဲ့လို့ အသင်းတော်က ကမောက်ကမအခြေအနေထဲ ကျသွားခဲ့ရင် ကျွန်မ အထုတ်ခံရနိုင်တယ်ဆိုတာပဲ။ ကျွန်မ ရှာကြည့်ရင်းနဲ့ ဘုရားနှုတ်ကပတ်တော်တချို့ကို ဖတ်ခဲ့တယ်။ “ဘုရားအိမ်တော်တွင် တာဝန်ထမ်းဆောင်နိုင်သော သူတို့သည် ၎င်းတို့၏ ဝန်ထုပ်ဝန်ပိုးက အသင်းတော်၏ အလုပ်ဖြစ်သောသူ၊ တာဝန်ခံယူသောသူ၊ သမ္မာတရားစည်းမျဉ်းများကို ထိန်းသိမ်းသောသူ၊ ဒုက္ခခံနိုင်ပြီး အဖိုးအခ ပေးဆပ်နိုင်သောသူများဖြစ်ရမည်။ ဤနယ်ပယ်များတွင် အားနည်းလျှင် ထိုသူသည် တာဝန်ထမ်းဆောင်ရန် မသင့်တော်ပေ။ ပြီးလျှင် တာဝန်ထမ်းဆောင်ခြင်းအတွက် သတ်မှတ်ချက်များကို မပိုင်ဆိုင်ပေ။ တာဝန်ထမ်းဆောင်ရာတွင် တာဝန်ယူရန် ကြောက်သောသူများစွာ ရှိသည်။...၎င်းတို့က ‘ဤအရာကို ငါဖြေရှင်းရမည်ဆိုလျှင်၊ အမှားလုပ်မိသွားလျှင် မည်သို့ ပြုလုပ်ရမည်နည်း။ မည်သူ့အား အပြစ်တင်ရမည်ကို ၎င်းတို့ စူးစမ်းစစ်ဆေး ကြည့်သောအခါတွင် ငါ့ကို ၎င်းတို့ ကိုင်တွယ်မည်မဟုတ်လော။ ဤအတွက် တာဝန်က ငါ့အပေါ် အရင်ဆုံး ကျရောက်မည် မဟုတ်လော’ ဟူ၍ မိမိတို့ကိုယ်ကို ပြောကြသည်။ ဤသည်မှာ ၎င်းတို့ စိတ်ပူသည့်အရာဖြစ်သည်။ သို့သော် ဘုရားသခင်က အရာအားလုံးကို စိစစ်သည်ကို ယုံကြည်သလော။ လူတိုင်းက အမှားလုပ်ကြသည်။ ရည်ရွယ်ချက်မှန်ကန်သော သူတစ်ယောက်သည် အတွေ့အကြုံကင်းမဲ့ပြီး ယခင်က အမှုကိစ္စအမျိုးအစားအချို့ကို မကိုင်တွယ်ခဲ့ဖူးသော်လည်း ၎င်းတို့ တတ်နိုင်သမျှ အကောင်းဆုံးလုပ်ခဲ့လျှင် ယင်းကို ဘုရားသခင်က မြင်ရသည်။ ဘုရားသခင်သည် လူသား၏ အကြောင်းအရာများအားလုံးနှင့် စိတ်နှလုံးအား စိစစ်သည်ကို သင်ယုံကြည်ရမည်။ ဤသည်ကိုပင် မယုံကြည်လျှင် မယုံကြည်သူတစ်ဦးဖြစ်သည် မဟုတ်လော။ ထိုသို့သောသူက တာဝန်ထမ်းဆောင်ရာတွင် မည်သည့်အရေးပါမှု ရှိနိုင်မည်နည်း။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ဘုရားက ဖြောင့်မတ်တယ်၊ သူက အရာရာကို စေ့စေ့ကြည့်ရှုစစ်ဆေးပြီး၊ အသင်းတော်က လူတွေကို စည်းမျဉ်းတွေအတိုင်း၊ သူတို့ရဲ့ တစ်သမတ်တည်းဖြစ်တဲ့ စွမ်းဆောင်ရည်နဲ့ သူတို့ရဲ့ သဘာဝ အနှစ်သာရတွေကို အခြေခံပြီး ကိုင်တွယ်တယ်ဆိုတာကို ကျွန်မ သဘောပေါက်သွားတယ်။ တစ်ယောက်ယောက်ရဲ့ ရည်ရွယ်ချက်က ဘုရားရဲ့ ရည်ရွယ်ချက်တွေကို အရေးထားပြီး အသင်းတော် အလုပ်ကို ထိန်းသိမ်းဖို့ ဖြစ်ပြီး၊ သူတို့ ကောင်းကောင်းမွန်မွန် မကိုင်တွယ်ရတာက သမ္မာတရားကို နားမလည်တဲ့ကိစ္စနဲ့ ပြဿနာရဲ့ အနှစ်သာရကို မရိပ်စားမိနိုင်တဲ့ ကိစ္စသက်သက်ပဲဖြစ်မယ်ဆိုရင်၊ ပြီးတော့ သူတို့က မိတ်သဟာယနဲ့ အကူအညီကတစ်ဆင့် အချိန်ကောင်းမှာ ပြောင်းလဲနိုင်မယ်ဆိုရင်၊ အသင်းတော်က အဲဒီလိုလူတွေကို မျှမျှတတ ဆက်ဆံမှာဖြစ်ပြီး ကိုင်တွယ်၊ ထုတ်ပယ်မှာ မဟုတ်ပါဘူး။ ဒါပေမဲ့ တစ်ယောက်ယောက်က မကောင်းတဲ့ ရည်ရွယ်ချက်နဲ့ ပရမ်းပတာအခြေအနေကို တမင်ဖြစ်စေရင်၊ အဲဒီလူကို အသင်းတော်က စည်းမျဉ်းတွေအတိုင်း ကိုင်တွယ်မှာဖြစ်တယ်။ ဘုရားရဲ့ ဖြောင့်မတ်တဲ့ စိတ်သဘောထားကို ကျွန်မ နားမလည်ခဲ့ဘူး။ လူတွေရဲ့ စိတ်နှလုံးတွေကို ဘုရားက စေ့စေ့ကြည့်ရှုစစ်ဆေးတာကို မယုံကြည်ခဲ့သလို၊ အသင်းတော်မှာ သမ္မာတရား အုပ်စိုးတာကိုလည်း မယုံကြည်ခဲ့ဘူး။ ကျွန်မရဲ့ ကိုယ်ပိုင် အယူအဆတွေ၊ စိတ်ကူးတွေနဲ့ပဲ ကျွန်မ အသက်ရှင်ခဲ့တယ်။ စိုးရိမ်ပြီး ပူပန်နေခဲ့တယ်။ ဒါက တကယ်ကို လွဲချော်နေခဲ့တာပဲ။ ဒီအရာတွေကို နားလည်တာက ကျွန်မကို လုံးဝ လွတ်မြောက်သွားစေတယ်။ ဒီလိုပြောတဲ့ ဘုရားနှုတ်ကပတ်တော်တွေကိုလည်း ကျွန်မ ဖတ်ခဲ့တယ်။ “သင်သည် ယခုအခါတွင် ဘုရားအိမ်တော်၌ သင်၏ တာဝန်ကို ထမ်းဆောင်နေခြင်းဖြစ်သည်။ တာဝန်တစ်ခုကိုထမ်းဆောင်ရာတွင် ပထမဆုံး စည်းမျဉ်းမှာ အဘယ်နည်း။ ရှေးဦးစွာ သင်၏ စိတ်နှလုံးအပြည့်အဝဖြင့် ထိုတာဝန်ကို အစွမ်းကုန် ထမ်းဆောင်ရမည်၊ ပြီးလျှင် ဘုရားအိမ်တော်၏ အကျိုးစီးပွားများကို ကာကွယ်ရမည်ဆိုသည့်အရာ ဖြစ်သည်။ ဤသည်မှာ သမ္မာတရား စည်းမျဉ်းတစ်ခု၊ သင် လက်တွေ့လုပ်ဆောင်သင့်သည့် အရာဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားနှုတ်ကပတ်တော်တွေက လက်တွေ့လုပ်ဆောင်မှု လမ်းကြောင်းတစ်ခု ပြခဲ့တယ်။ အနာဂတ်မှာ၊ ကိစ္စရပ်တွေကို ကျွန်မ ကြုံရတဲ့အခါတိုင်းမှာ၊ ဘုရားရဲ့ ရည်ရွယ်ချက်တွေကို ကျွန်မ အလေးထားရမယ်၊ သမ္မာတရား စည်းမျဉ်းတွေအတိုင်း လက်တွေ့လုပ်ဆောင်ပြီး၊ အသင်းတော်ရဲ့ အလုပ်ကို ထိန်းသိမ်းရမယ်။ ဒါက ကျွန်မတာဝန်ကို ဖြည့်ဆည်းတာပဲ။

နောက်ပိုင်းမှာ၊ လျူမင်းရဲ့ မကောင်းတဲ့ လုပ်ဆောင်ချက်တွေကို ကျွန်မ သွားဖော်ထုတ်ပြီး၊ သူနှင်ထုတ်ခံရတာကို တွဲဖက်ညီအစ်မနဲ့ ကျွန်မ အသိပေးခဲ့တယ်။ ကျွန်မမှာ စိုးရိမ်တာတချို့ ရှိသေးပေမဲ့၊ ဘုရားနှုတ်ကပတ်တော်တွေကို တွေးမိတယ်။ “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့။ သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ ခံစားချက်များကို ဘေးဖယ်ကာ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ အလိုတော် အထမြောက်အောင် လုပ်ဆောင်ခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏ရည်ရွယ်ချက်များကို လိုက်လျှောက်သောသူတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားနှုတ်ကပတ်တော်တွေမှာရှိတဲ့ ဘုရားရဲ့ မေးခွန်းတွေက လူတွေအတွက် သူ့ရဲ့ မျှော်လင့်ချက်တွေ ပါဝင်တယ်။ သူ့ရဲ့ ရည်ရွယ်ချက်ကို ကျွန်မတို့ စဉ်းစားပေးနိုင်ဖို့၊ စည်းမျဉ်းတွေကို စောင့်ထိန်းပြီး မကောင်းတဲ့ လူတွေကို ဖော်ထုတ်ရဲတဲ့ သတ္တိရှိနိုင်ဖို့ ဘုရားက မျှော်လင့်တယ်။ ဘုရားကို ကျွန်မ စိတ်ပျက်စေလို့ မဖြစ်တော့ဘူး။ သမ္မာတရားကို လက်တွေ့လုပ်ပြီး အသင်းတော်ရဲ့ အလုပ်ကို ထိန်းသိမ်းရမယ်။ ဒါကြောင့် ကျွန်မရဲ့ တွဲဖက် ညီအစ်မနဲ့ စိတ်နှလုံးတစ်လုံးဝတစ်ဝတည်း အတူလာပြီး ဆုတောင်းကြတယ်။ ဘုရားနှုတ်ကပတ်တော်တွေကို အခြေခံပြီး၊ လျူမင်းရဲ့ ပြဿနာတွေကို ကျွန်မတို့ ဖော်ထုတ်၊ စိစစ်ခဲ့ကြတယ်။ သူက သူ့ကိုယ်သူ မသိသေးပေမဲ့၊ သူ့မှာ ပြောစရာ ဘာမှမရှိခဲ့ဘူး။ ဒီရလဒ်ကို မြင်တော့၊ ကျွန်မ စိတ်နှလုံးထဲမှာ ဘုရားကို ကျေးဇူးမတင်ဘဲမနေနိုင်ခဲ့ဘူး။ ဒီအတွေ့အကြုံပြီးတဲ့နောက်မှာ၊ ဘုရားကို ယုံကြည်ခြင်းတချို့နဲ့ ကျွန်မကိုယ်ပိုင် ဖောက်ပြန်ပျက်စီးတဲ့ စိတ်သဘောထားအပေါ် သိနားလည်မှုတချို့ ရခဲ့တယ်။ သမ္မာတရားကို လက်တွေ့လုပ်ဆောင်ရာကနေ လာတဲ့ ငြိမ်သက်ခြင်းကို ကျွန်မ တွေ့ကြုံခံစားခဲ့ရတယ်။


၇၆။ ကျွန်ုပ်သည် ဟန်ဆောင်မှုများနှင့် လှည့်စားမှုဖြင့် မိမိကိုယ်ကို ထိခိုက်နစ်နာစေခဲ့သည်

၂၀၂၁ ခုနှစ်စက်တင်ဘာလမှာ၊ ဗီဒီယိုသစ်တစ်ခု ထုတ်လုပ်ရေး ပရောဂျက်မှာ ပါဝင်ဖို့ အသင်းတော်က ကျွန်မအတွက် စီစဉ်ပေးခဲ့တယ်။ အဲဒါက အတော်လေး ခက်ခဲမဲ့ပုံပေါ်တဲ့ ပရောဂျက်တစ်ခု ဖြစ်ပါတယ်။ စည်းမျဉ်းတွေ၊ အတတ်ပညာ စွမ်းရည်တွေအရ ကျွန်မ ချို့တဲ့နေတာကို သိတယ်။ ဒါကြောင့် ကျွန်မ ကြိုးစားလေ့လာခဲ့တယ်။ စုဝေးပွဲတွေတက်ပြီး ပြဿနာတွေကို ဆွေးနွေးတဲ့အခါ၊ ကျွန်မရဲ့အစွမ်းအစ အတော်ကောင်းတယ်လို့ တခြားလူတွေ မြင်ပြီး ကျွန်မက ပျိုးထောင်ထိုက်တယ်လို့ ထင်မှာပဲဆိုတဲ့ မျှော်လင့်ချက်နဲ့ ကျွန်မ အမြဲတမ်း တက်တက်ကြွကြွ စကားပြောတယ်။ ဒါပေမဲ့ မကြာခင်မှာ၊ ပြဿနာတစ်သီတစ်တန်းက တစ်ခုပြီးတစ်ခု ဖြစ်လာတယ်။

တစ်ခါ၊ ဗီဒီယိုတစ်ခု ထုတ်လုပ်ရေးကို ကျွန်မတို့ ဆွေးနွေးနေတဲ့အချိန်မှာ၊ ပြဿနာအနေနဲ့ ကျွန်မမြင်တဲ့ဟာတစ်ခုကို ကျွန်မ ထောက်ပြခဲ့တယ်။ ဒါပေမဲ့ တခြားလူတွေအားလုံးက စည်းမျဉ်းနဲ့ညီတဲ့ ဆန်းစစ်ချက်ကို အခြေခံပြီးတော့ အဲဒါ တကယ်တမ်းက ပြဿနာမဟုတ်ဘူးလို့ ဆုံးဖြတ်ခဲ့ကြတယ်။ ဒါကြောင့် ကျွန်မ မတော်သလိုမျိုး ခံစားရပြီး စိတ်ဓာတ်ကျသွားတယ်။ နောက်တစ်ခါ၊ ဗီဒီယိုတစ်ခုအတွက် ကျွန်မမှာ အကြံတစ်ခုရှိတဲ့အချိန်မှာ၊ ကျွန်မအယူအဆကို မပြောခင် အချိန်အတော်ကြာ စဉ်းစားခဲ့တယ်။ ဒါပေမဲ့ အဲဒါကို မှန်မှန်ကန်ကန် ကျွန်မ နားမလည်သေးဘူး။ နောက်တော့ “လူတွေ ဒီလိုတုံ့ပြန်မယ်မှန်း သိခဲ့ရင် ငါ ဘာတစ်ခုမှ ပြောခဲ့မှာမဟုတ်ဘူး”လို့တွေးပြီး ပြောမိတာကို နောင်တရခဲ့တယ်။ အရင်က ရိုးရှင်းတဲ့ ပရောဂျက်တွေကို ဖန်တီးနေခဲ့တုန်းက အကြံတစ်ခုပေးတဲ့အခါ ဒါမှမဟုတ် အယူအဆတစ်ခု ဖွင့်ပြောတဲ့အခါတိုင်းမှာ ညီအစ်ကို မောင်နှမတွေရဲ့ အသိအမှတ်ပြုတာကို အနည်းနဲ့အများ ကျွန်မ ရနိုင်ခဲ့တယ်။ ဒါပေမဲ့ ခုတော့ ပြဿနာကိုတောင် ကျွန်မ ရှင်းရှင်းလင်းလင်း မမြင်နိုင်တဲ့အပြင် အမှားတွေ အမြဲလုပ်မိတယ်။ ကျွန်မရဲ့ အစွမ်းအစ သိပ်မကောင်းဘူးလို့ ညီအစ်ကို မောင်နှမတွေက ထင်ကြမလား။ ကိစ္စတွေ ဒီလိုဆက်ဖြစ်ရင်၊ ကျွန်မ ဒီအလုပ်ကို လုပ်ဖို့ သင့်တော်လား၊ မသင့်တော်ဘူးလားလို့ သူတို့ စမေးခွန်းထုတ်ကြမလားပေါ့။ အနာဂတ်မှာ အကြံတစ်ခုပေးတဲ့အခါ ဒါမှမဟုတ် အယူအဆတစ်ခု ဖွင့်ပြောတဲ့အခါ ပိုသတိထားရမဲ့ပုံမျိုးပဲ။ တစ်ခုခုကို မသေချာရင်၊ ဘာမှမပြောဘဲ ဖြစ်နိုင်သမျှ အမှားလုပ်မိတာကို ရှောင်တာ ပိုကောင်းတယ်။ ကျွန်မ ဘယ်လိုအသုံးမကျဘူးလဲဆိုတဲ့အမှန်တရားကို တခြားလူတွေ မမြင်အောင်ပေါ့။ ဒါပေမဲ့ အဲဒီအချိန်မှာ ကျွန်မ အကြောက်ဆုံးကိစ္စ ဖြစ်လာတယ်။ တစ်နေ့ စုဝေးပွဲတစ်ခုမှာ ကျွန်မ မိတ်သဟာယပြုနေတုန်း အဖွဲ့ခေါင်းဆောင်က ကျွန်မကို ရုတ်တရက် ဖြတ်ပြောလိုက်တယ်။ ကျွန်မ ပြောတာက လက်ရှိအကြောင်းအရာနဲ့ လွဲနေပြီး ကျွန်မ မိတ်သဟာယက ဘုရားနှုတ်ကပတ်တော်တွေကို ဗဟိုပြုရမှာလို့ သူကပြောတယ်။ ကျွန်မ အရမ်းစိတ်ကသိကအောက်ဖြစ်သွားတယ်။ ကျွန်မမျက်နှာရဲသွားပြီး မြေကြီးအခေါင်းပေါက်တစ်ခုထဲကို ဝင်ပြီးပဲ ပျောက်သွားလိုက်ချင်မိတော့တယ်။ ကျန်တဲ့စုဝေးပွဲအချိန်တွေမှာ ညိုးနေတဲ့ ပန်းလို ကျွန်မခေါင်းကိုပဲ ငုံ့နေမိတယ်။ ကျွန်မ ရှက်မိတယ်၊ အရှက်ခွဲခံရသလို ခံစားရပြီး နုံးချည့်သွားတယ်။ အစကတည်းက ကျွန်မရဲ့ အတတ်ပညာစွမ်းရည်တွေဟာ တခြားလူအားလုံးထက် မကောင်းတဲ့အပြင် ပြဿနာတွေအပေါ် ကျွန်မရဲ့အမြင်က အပေါ်ယံဆန်ခဲ့တာလေ။ ဒါပေမဲ့ ခုတော့ ကျွန်မ စကားပြောနေချိန်မှာ အဓိကအချက်တွေကိုတောင် ရှင်းအောင်မပြောနိုင်ခဲ့ဘူး။ ခုတော့ အရမ်းတိုတောင်းတဲ့ အချိန်လေးမှာပဲ အားနည်းချက်တွေ အများကြီး ကျွန်မ ဖော်ထုတ်ခဲ့တော့ လူတိုင်းက ကျွန်မကို ဘာများထင်မလဲ။ ကျွန်မရဲ့ အစွမ်းအစ ညံ့တယ်လို့ ထင်ကြမလား။ အဲဒီအချိန်ကစပြီး၊ အလုပ်အကြောင်း ကျွန်မတို့ အတူဆွေးနွေးတဲ့အခါတိုင်း ကျွန်မ စိတ်အနှောင့်အယှက်ဖြစ်တယ်။ ပြီးတော့ အရမ်းစိတ်လှုပ်ရှားတယ်။ အကြံပေးတာတွေ ကျွန်မ လုပ်ချင်ပေမဲ့ တစ်ခုစဉ်းစားမိတိုင်း ကျွန်မ ပြန်စဉ်းစားပြီး မပြောရဲခဲ့ဘူး။ အမှားလုပ်မိရင် ကျွန်မ အဆင့်မမီတာ လူတိုင်းမြင်သွားမှာကို ကြောက်ပြီးတော့ပေါ့။ အမှားတစ်ခုခု ပြောမိတာထက် ဘာမှမပြောတာက ပိုကောင်းတယ်လို့ ကျွန်မ ဆုံးဖြတ်လိုက်တယ်။ ဒါကြောင့် ပြဿနာတွေကို ကျွန်မတို့ ဆွေးနွေးနေချိန်မှာ၊ ကျွန်မ လုံးဝ စကားမပြောတော့ဘူး။ တစ်ခါတလေ သူတို့စိတ်ထဲရှိတဲ့ ဘယ်စိတ်ကူးမဆို အမြဲဖွင့်ပြောကြတဲ့ တခြားလူတွေကို ကျွန်မကိုယ်တိုင် လေးစားနေမိတာကို တွေ့မိတယ်။ ဒါပေမဲ့ ကျွန်မ အဲဒီအတိုင်း ကိုယ်တိုင် မလုပ်နိုင်ဘဲ ရှိနေတုန်းပဲ။ ကျွန်မ အဲဒီလိုသတ္တိမျိုး မရှိခဲ့ဘူး။ တကယ်တော့၊ ဒါမှားမှန်း ကျွန်မ သိခဲ့တယ်။ စိတ်မသက်မသာဖြစ်ပြီး စိတ်သောကရောက်ပေမဲ့ ဘာလုပ်ရမှန်း မသိခဲ့ဘူး။ နည်းနည်းကြာပြီးတဲ့နောက်မှာ ကျွန်မတို့ အသင်းတော် ခေါင်းဆောင်က အထုတ်ခံလိုက်ရတယ်။ သူ့ရဲ့ စွမ်းဆောင်ရည်ကို အထက်ခေါင်းဆောင်က ဖော်ထုတ်တဲ့အခါ သူက သူ့ရဲ့ အပြစ်အနာအဆာတွေကို ဖုံးဖိဖို့ အမြဲကြိုးစားပြီး သူ့တာဝန်ကို လုပ်နေချိန်မှာ ဘယ်တော့မှ မဖွင့်ဟဘူးလို့ သူတို့ပြောကြတယ်။ သူတို့ရဲ့ စကားတွေက ကျွန်မရဲ့အရှိုက်ကို ထိတယ်။ ကျွန်မကိုယ်တိုင်ရဲ့ လုပ်ရပ်တွေကို မစဉ်းစားဘဲ မနေနိုင်ခဲ့ဘူး။ ခုတလောမှာ လူတွေ ကျွန်မကို ရိပ်မိမှာစိုးလို့ ကျွန်မရဲ့ ကိုယ်ပိုင် စိတ်ကူးတွေနဲ့ ရှုထောင့်တွေကို ကွယ်ဝှက်ရင်းနဲ့ ကျွန်မဘာသာ နေနေခဲ့တာလေ။ အဲဒီအချိန်မှာ ကျွန်မအခြေအနေ ဘယ်လောက် အန္တရာယ်များလဲဆိုတာကို သဘောပေါက်ခဲ့ပြီး၊ ကျွန်မအနေနဲ့ သမ္မာတရားရှာပြီး ချက်ချင်း ဖြေရှင်းရမယ်မှန်း သိခဲ့တယ်။

ကျွန်မ ရှာဖွေနေတုန်းမှာ ဘုရားနှုတ်ကပတ်တော်တစ်ပိုဒ်ကို ဖတ်မိတယ်။ “အမှားပြုလုပ်ခြင်း၊ သို့မဟုတ် မိမိကိုယ်ကို အယောင်ဆောင်ခြင်းတွင် မည်သည့်အရာက စိတ်သဘောထားနှင့် သက်ဆိုင်သနည်း။ အယောင်ဆောင်ခြင်းသည် စိတ်သဘောထားနှင့်ဆိုင်သည်။ ယင်းသည် မာနထောင်လွှားသော စိတ်သဘောထား၊ ကောက်ကျစ်ဆိုးယုတ်မှု၊ လှည့်စားမှုတို့ ပါဝင်သည်။ ဘုရားသခင်က အလွန်အမင်း စက်ဆုပ်ရွံရှာသည်။...သင်သည် အမှားတစ်ခုကို ပြုလုပ်ပြီးနောက်တွင် ယင်းကို မှန်မှန်ကန်ကန် ကိုင်တွယ်နိုင်လျှင်၊ ယင်းကို အခြားလူတိုင်းအား ပြောဆိုဆွေးနွေးခွင့်ပြုပြီး ယင်းနှင့်ပတ်သက်၍ ၎င်းတို့ မှတ်ချက်ပေးခြင်း၊ ပိုင်းခြားသိမြင်ခြင်းကို ခွင့်ပြုလျှင်၊ ယင်းနှင့်ပတ်သက်၍ ပွင့်လင်းစွာပြောဆိုနိုင်ပြီး စိစစ်နိုင်လျှင် သင့်အပေါ် လူတိုင်း၏ ထင်မြင်ချက်သည် မည်သို့ ဖြစ်လိမ့်မည်နည်း။ သင်၏ စိတ်နှလုံးသည် ဘုရားသခင်ထံ ဖွင့်ဟထားသောကြောင့် သင်သည် ရိုးသားသူတစ်ယောက်ဖြစ်သည်ဟု ၎င်းတို့က ပြောလိမ့်မည်။ သင်၏ လုပ်ရပ်များ၊ အပြုအမူများမှ တစ်ဆင့်သင့်စိတ်နှလုံးကို ၎င်းတို့ မြင်နိုင်လိမ့်မည်။ သို့သော် သင်သည် သင့်ကိုယ်သင် အယောင်ဆောင်ပြီး လူတိုင်းကို လှည့်စားဖို့ ကြိုးပမ်းလျှင် လူတို့သည် သင့်ကို အထင်အမြင်သေးလိမ့်မည်။ သင်သည် မိုက်မဲသောသူဖြစ်ပြီး ဉာဏ်မရှိသောသူတစ်ယောက်ဖြစ်သည်ဟု ပြောကြလိမ့်မည်။ သင်သည် ဟန်ဆောင်ဖို့၊ သို့မဟုတ် မိမိကိုယ်ကို ရှင်းချက်ထုတ်ဖို့ မကြိုးစားပါက၊ သင်၏ အမှားများကို ဝန်ခံနိုင်ပါက သင်သည် ရိုးသားပြီး ဉာဏ်ပညာရှိသည်ဟု လူတိုင်းက ပြောကြလိမ့်မည်။ ပြီးလျှင် သင့်ကို အဘယ်အရာက ဉာဏ်ပညာရှိစေသနည်း။ လူတိုင်း အမှားလုပ်ကြသည်။ လူတိုင်း၌ အမှားများနှင့် ချို့ယွင်းချက်များရှိကြသည်။ ပြီးလျှင် စင်စစ်အားဖြင့် လူတိုင်း၌ တူညီသော ဖောက်ပြန်ပျက်စီးသည့် စိတ်သဘောထားရှိကြသည်။ သင်သည် အခြားသူများထက် သာ၍မြင့်မြတ်သည်၊ စုံလင်ပြီး ကြင်နာသည်ဟု သင့်ကိုယ်သင် မတွေးထင်လေနှင့်။ ယင်းမှာ လုံးလုံး ယုတ္တိမတန်ခြင်းဖြစ်ပေသည်။ လူ၏ဖောက်ပြန်ပျက်စီးသော စိတ်သဘောထားများအပြင် လူ့ဖောက်ပြန်ပျက်စီးခြင်း၏အဖြစ်အနေနှင့် အမှန်တရားတို့က သင့်အဖို့ ရှင်းလင်းသွားသည်နှင့်တစ်ပြိုင်နက် သင်၏ကိုယ်ပိုင်အမှားများကို ဖုံးကွယ်ရန် ကြိုးစားမည် မဟုတ်သကဲ့သို့ အခြားလူများ၏ အမှားကို ဆုပ်ကိုင်အသုံးချခြင်းကိုလည်း လုပ်ဆောင်မည်မဟုတ်ပေ။ သင်သည် နှစ်ခုလုံးကို မှန်ကန်စွာ ရင်ဆိုင်နိုင်လိမ့်မည်။ သို့မှသာ သင်သည် ထိုးထွင်းအမြင်ရှိလာပြီး ရူးနှမ်းသောအရာများကို လုပ်ဆောင်မည်မဟုတ်ပေ၊ ယင်းက သင့်ကို ဉာဏ်ပညာရှိစေလိမ့်မည်။ ဉာဏ်ပညာမရှိသူများသည် မိုက်မဲသူများဖြစ်ပြီး နောက်ကွယ်တွင် ခိုးကြောင်ခိုးဝှက် လုပ်နေလျက် မိမိတို့၏ အသေးစားအမှားများကို တဝဲလည်လည် အစဉ်တွေးတောနေကြသည်။ တွေ့ကြုံရသည်မှာ ရွံရှာစက်ဆုပ်ဖွယ် ဖြစ်သည်။ အမှန်တွင် သင်လုပ်ဆောင်နေသည့် အရာသည် အခြားလူများအဖို့ ချက်ချင်း သိသာထင်ရှားသော်လည်း သင်သည် ပေါ်တင် သရုပ်ဆောင်နေဆဲဖြစ်သည်။ အခြားသူများအဖို့ ယင်းမှာ ကပြက်ကချော် ဖျော်ဖြေတင်ဆက်ခြင်း၏ အသွင်မျိုး ဖြစ်သည်။ ဤသည်မှာ မရူးနှမ်းသလော။ ယင်းမှာ အမှန်တကယ် ရူးနှမ်းပေသည်။ ရူးနှမ်းသောလူများ၌ မည်သည့် ဉာဏ်ပညာမျှ မရှိပေ။ ဒေသနာမည်မျှကို ၎င်းတို့ကြားပါစေ ၎င်းတို့သည် သမ္မာတရားကို နားမလည်ဆဲဖြစ်သည်၊ သို့မဟုတ် မည်သည့်အရာကိုမျှ အရှိအတိုင်း မမြင်ဆဲဖြစ်သည်။ ၎င်းတို့သည် အခြားလူတိုင်းနှင့် ကွဲပြားခြားနားပြီး ဂုဏ်သိက္ခာရှိသည်ဟု ထင်မြင်ကြကာ၊ ၎င်းတို့သည် အမြဲပင် ဘဝင်မြင့်ကြသည်။ ဤသည်မှာ မာနကြီးခြင်းနှင့် မိမိကိုယ်ကို မှန်သည်ဟု ထင်မြင်ခြင်းဖြစ်သည်။ ဤသည်မှာ မိုက်မဲခြင်းဖြစ်သည်။ အရူးများသည် ဝိညာဉ်ရေးရာနားလည်မှု မရှိသည်မဟုတ်လော။ သင်ရူးနှမ်းပြီး ဉာဏ်ပညာမရှိသည့် အရေးကိစ္စများသည် သင်၌ ဝိညာဉ်ရေးရာ နားလည်မှုမရှိသော အရေးကိစ္စ၊ သမ္မာတရားကို သင် အလွယ်တကူနားမလည်နိုင်သော အရေးကိစ္စများ ဖြစ်လေသည်။ ဤသည်မှာ ထိုကိစ္စ၏ လက်တွေ့အရှိတရားပင် ဖြစ်၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် စည်းမျဉ်းများ) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ခုတလော ကျွန်မရှိခဲ့တဲ့ အခြေအနေကို သုံးသပ်မိတယ်။ အစမှာ၊ ဗီဒီယိုပရောဂျက်သစ်မှာ ပါဝင်ဖို့ အရွေးခံရတာက ကျွန်မရဲ့ အစွမ်းအစနဲ့ စွမ်းရည်တွေ သိပ်မဆိုးလို့ဖြစ်ပြီး ကျွန်မက ပျိုးထောင်ထိုက်တဲ့ သဘောပဲလို့ ကျွန်မ ထင်ခဲ့တယ်။ ဒါကြောင့် မိတ်သဟာယနဲ့ ဆွေးနွေးပွဲတွေမှာ လူတိုင်းရဲ့ အသိအမှတ်ပြုတာကို ရမယ်လို့ မျှော်လင့်ပြီးတော့ ကျွန်မရဲ့ အယူအဆတွေကို တက်တက်ကြွကြွ ဖော်ပြပြီး ပါဝင်ခဲ့တယ်။ ဒါပေမဲ့ ကျွန်မက ကျွန်မရဲ့ ပြဿနာတွေကို စဉ်ဆက်မပြတ် ဖော်ထုတ်နေမိတာကို မြင်တဲ့အခါ ကျွန်မ ကသိကအောက်ဖြစ်တယ်။ လူတွေက ကျွန်မကို ရိပ်မိသွားကြပြီး အဲဒါကို လက်မခံနိုင်ခဲ့ဘူး။ ကျွန်မရဲ့ အမှားတွေက ကျွန်မ ဘာမှမတော်ဘူး၊ ဒီအလုပ်အတွက် မသင့်တော်ဘူးဆိုတာကို သက်သေပြတာပဲလို့ တွေးခဲ့တယ်။ ဒါကြောင့် ကျွန်မ ဘယ်လောက် အရည်အချင်းမပြည့်မီလဲဆိုတာကို တခြားလူတွေ မြင်မှာမဟုတ်ဘူးလို့ မျှော်လင့်ရင်းနဲ့ ကိုယ့်ဘာသာနေပြီး ဟန်ဆောင်ခဲ့တယ်။ ကျွန်မရဲ့ စိတ်သဘောထားက အရမ်းမာနထောင်လွှားပြီး လှည့်ဖြားတတ်ခဲ့တယ်။ တကယ်တော့ အစကတည်းကကျွန်မကို ဒီတာဝန်ပေးတယ်ဆိုတဲ့အချက်က ကျွန်မတစ်ခုခုတော်တယ်ဆိုတာကို သက်သေမပြပါဘူး။ အသင်းတော်က ဒီအတိုင်း လက်တွေ့လုပ်ဖို့ ကျွန်မကို အခွင့်အရေး ပေးနေခဲ့တာပါ။ တကယ်တော့၊ ကျွန်မမှာ ချို့တဲ့တာတွေ၊ အားနည်းချက်တွေ အများကြီး ရှိနေတုန်းပဲဖြစ်ပြီး၊ ကျွန်မတာဝန်ကို လုပ်ဆောင်တဲ့လမ်းကြောင်းမှာ သင်ယူလေ့လာပြီး တိုးတက်ဖို့ လိုတယ်။ ဒါပေမဲ့ ဒီကိစ္စတွေကို ကျွန်မ မှန်မှန်ကန်ကန် သဘောမထားခဲ့ဘူး။ ကျွန်မအမှားတွေရဲ့ အကြောင်းတရားတွေကို ကျွန်မ သုံးသပ်မနေခဲ့တဲ့အပြင်၊ ကျွန်မ အားနည်းချက်တွေကို ဖာထေးဖို့အတွက် သမ္မာတရား စည်းမျဉ်းတွေကို ရှာမနေခဲ့ဘူး။ အဲဒီအစား၊ တခြားလူတွေက ကျွန်မကို မရိပ်မိအောင်လို့ ကျွန်မရဲ့ ပြဿနာတွေကို ကွယ်ဝှက်ဖို့ နည်းလမ်းတွေကို ဦးနှောက်ခြောက်ခံပြီး ကြိုးစားရှာနေခဲ့တယ်။ ကျွန်မဘယ်လိုလုပ် အရမ်းလှည့်ဖြားတတ်ပြီး မသိနားမလည်ဖြစ်ခဲ့ရတာလဲ။ နောက်ပိုင်းမှာ၊ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “လူများသည် ဘုရားသခင်ရှေ့မှောက်၌ သူတို့၏ တာဝန်ကို သို့မဟုတ် မည်သည့်အလုပ်မဆိုကို လုပ်သောအခါ သူတို့၏ စိတ်နှလုံးသည် သန့်စင်ရမည်။ ရေချိုရေသန့် ထည့်ထားသည့် ပန်းကန်လုံးတစ်လုံးကဲ့သို့ ကြည်စင်၍ အညစ်အကြေးကင်းရမည်။ သို့ဆိုလျှင် မည်သည့်သဘောထားမျိုးသည် မှန်ကန်သနည်း။ မည်သည့်အရာကို သင်လုပ်နေသည်ဖြစ်စေ သင့်စိတ်နှလုံးထဲတွင် ရှိလေသမျှကို၊ သင့်တွင် ရှိနေနိုင်သည့် စိတ်ကူးမှန်သမျှကို အခြားလူများနှင့် သင် မိတ်သဟာယဖွဲ့နိုင်သည်။ အကယ်၍ တစ်စုံတစ်ယောက်က ကိစ္စများကို သင်လုပ်သည့် နည်းလမ်းသည် အလုပ်ဖြစ်လိမ့်မည် မဟုတ်ဟု ပြောလာပြီး နောက်ထပ်စိတ်ကူးတစ်ခုကို အဆိုပြုပါက၊ ထိုစိတ်ကူးမှာ အတော်ကောင်းသော စိတ်ကူးတစ်ခုဖြစ်သည်ဟု သင်ခံစားရပါက သင့်ကိုယ်ပိုင်နည်းလမ်းကို လက်လျှော့ပြီး သူတို့တွေးသည့်အတိုင်း ကိစ္စများကို သင်လုပ်တော့သည်။ ထိုသို့လုပ်ခြင်းဖြင့် သင်သည် အခြားလူများ၏ အကြံပြုချက်များကို လက်ခံနိုင်သည်၊ မှန်ကန်သော လမ်းကြောင်းကို ရွေးချယ်နိုင်သည်၊ စည်းမျဉ်းများအတိုင်းအပြင် ပွင့်လင်းမြင်သာစွာနှင့် ရှင်းလင်းစွာ လုပ်ဆောင်နိုင်သည်ဟု လူတိုင်းက မြင်တွေ့မည်ဖြစ်သည်။ သင့်စိတ်နှလုံးတွင် မှောင်မိုက်မှု မရှိ၊ သင်က ရိုးသားခြင်းသဘောထားတစ်ခုကို အမှီပြုလျက် စိတ်ရင်းအတိုင်း ပြုမူပြောဆိုသည်ကို လူတိုင်းက တွေ့မြင်လိမ့်မည်။ သင်သည် စိတ်ထဲရှိသည်ကို မကွယ်မဝှက် ပြောသည်။ ဟုတ်လျှင် ဟုတ်သည်၊ မဟုတ်လျှင် မဟုတ်ဟု ပြောသည်။ မည်သည့် လှည့်စားမှုများ၊ လျှို့ဝှက်ချက်များမျှ မရှိဘဲ၊ အလွန် ရိုးစင်းသော လူတစ်ယောက်သာ ဖြစ်သည်။ ဤသည်မှာ စိတ်သဘောထားအမျိုးအစားတစ်ခု မဟုတ်သလော။ ဤအရာမှာ လူများ၊ အဖြစ်အပျက်များ၊ အမှုကိစ္စများအပေါ် ထားရှိသည့် သဘောထားဖြစ်ပြီး လူတစ်ဦး၏ စိတ်သဘောထားကို ထင်ဟပ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားက ရိုးသားတဲ့လူတွေကို နှစ်သက်တယ်။ ရိုးသားတဲ့ သဘောထားနဲ့ ကျွန်မတာဝန်ကို ကျွန်မ လုပ်သင့်တယ်။ ကျွန်မ ဘာကိုပဲ လုပ်ဆောင်၊ ပြောဆိုပါစေ၊ ကိုယ်ထင်တာကို ပြောရင်းနဲ့ တဲ့တိုးဆန်ပြီး ပွင့်လင်းသင့်တယ်။ ပြဿနာတွေ ပေါ်လာရင် ဝန်ခံပြီး အဲဒါတွေကို သင့်တင့်လျောက်ပတ်စွာနဲ့ ကိုင်တွယ်ဖြေရှင်းနိုင်သင့်တယ်။ ဒါကြောင့် အရင် ကျွန်မအမှားတွေကို တစ်ခုပြီးတစ်ခု ကျွန်မ ဆန်းစစ်တယ်။ ဘာလို့ ကိစ္စတွေ မှားယွင်းခဲ့တာလဲလို့ အကြောင်းရင်းတွေ ရှာခဲ့ပြီး၊ ဆက်စပ်တဲ့ စည်းမျဉ်းတွေကို နားလည်ဖို့ ကြိုးစားခဲ့တယ်။ အဲဒီအခါမှ ကျွန်မ သဘောပေါက်သွားတယ်။ အမှားတွေ လုပ်မိတာက ကျွန်မတို့ကိုယ်တိုင်ရဲ့ အားနည်းချက်တွေကို သိနိုင်စေပြီး အဲဒါတွေအတွက် အချိန်မီ အစားထိုးလုပ်နိုင်စေတယ်။ အဲဒါက ကောင်းတဲ့အရာတစ်ခုပဲလေ။ ဒါပေမဲ့ ကျွန်မက ကိုယ့်ဘာသာနေပြီး၊ ဟန်ဆောင်နေပြရင်းနဲ့ စိတ်ထဲရှိတဲ့အတိုင်း မပြောတဲ့အပြင် ကျွန်မရဲ့ အပြစ်အနာအဆာတွေ ပေါ်သွားမှာ စိုးပြီးတော့ ကျွန်မကိုယ်ပိုင် ပုံရိပ်နဲ့ အဆင့်အတန်းကို ကျွန်မ အမြဲ ပူပန်ခဲ့တယ်။ ဒီလိုလုပ်တော့ ကျွန်မ အားနည်းတဲ့ဟာတွေအတွက် ဘယ်တော့မှ ဖာထေးနိုင်မှာမဟုတ်သလို ကျွန်မ တိုးတက်မှုကလည်း နှေးသွားမှာပဲ။ ကျွန်မက ကိုယ့်ကိုယ်ကိုယ် အခက်တွေ့အောင်လုပ်ခဲ့တာပဲ မဟုတ်လား။ ဒါကို သဘောပေါက်သွားတဲ့နောက်မှာ၊ ကျွန်မရဲ့ စိတ်နေစိတ်ထားကို သတိရှိရှိနဲ့ ပြုပြင်ခဲ့တယ်။ တခြားညီအစ်ကို မောင်နှမတွေနဲ့ အလုပ်ကိစ္စ ဆွေးနွေးတဲ့အခါ၊ ဒါမှမဟုတ် ဗီဒီယိုတွေအတွက် အကြံပြုတာတွေ ပေးတဲ့အခါ၊ ဘယ်လိုလက်ခံကြမလဲဆိုတာကို ခန့်မှန်းဖို့ မကြိုးစားဘဲ ကိုယ့်စိတ်ထဲရှိတဲ့ ဘယ်ရှုထောင့်ကိုမဆို ကျွန်မ ဖွင့်ပြောခဲ့တယ်။ ကျွန်မရဲ့ စိတ်ကူးနဲ့ အယူအဆတွေက တလွဲတချော် ဖြစ်နေတုန်းပဲဖြစ်ပေမဲ့ ကျွန်မရဲ့ ညီအစ်ကို မောင်နှမတွေရဲ့ ပြုပြင်၊ လမ်းပြမှုတွေကြောင့် ပါဝင်တဲ့ စည်းမျဉ်းတချို့ကို ကျွန်မ စနားလည်လာခဲ့တယ်။ တဖြည်းဖြည်းနဲ့ ကျွန်မ စိတ်ကျဉ်းကျပ်တာ ပိုနည်းလာပြီး စိတ်အေးလက်အေးပိုခံစားရတဲ့အပြင် ကျွန်မ စိတ်နှလုံးက ပိုပေါ့သွားတယ်။

ခဏကြာပြီးတဲ့နောက်မှာ ဗီဒီယို အရည်အသွေးကို တိုးတက်အောင်လုပ်ဖို့ နည်းပညာအသစ်တချို့ကို ကျွန်မတို့ လက်ခံဖို့လိုခဲ့တယ်။ ကျွန်မက နည်းပညာနဲ့ စိမ်းတယ်။ ဒါပေမဲ့ တခြားလူတွေနဲ့ လိုအပ်တဲ့ ကျွမ်းကျင်မှုတွေကို အတူဆွေးနွေးပြီး သင်ယူလိုက်ခြင်းအားဖြင့်၊ တဖြည်းဖြည်းချင်းနဲ့ စပြီး နည်းနည်းနားလည်လာတယ်။ ကျွန်မနဲ့တွဲလုပ်တဲ့ ညီအစ်မက သူ့စိတ်ကူးတွေကို အသိပေးပြီး အကြံပြုချက်တွေ ပေးတဲ့ပုံစံ၊ သူ့ရဲ့ စိစစ်ချက်က အမြဲ ယုတ္တိရှိပြီး အခြေအမြစ်ရှိပုံနဲ့ ကိစ္စအမျိုးမျိုးနဲ့ ပတ်သက်လို့ ကြီးကြပ်ရေးမှူးက သူ့အယူအဆတွေကို မကြာခဏ မေးခဲ့ပုံတွေကို ကျွန်မ မြင်တော့ ကျွန်မ အရမ်းအားကျတယ်။ တစ်ဖက်မှာလည်း ကျွန်မက ဘာမှမဟုတ်သေးဘူးလေ။ ကျွန်မဘယ်သူဆိုတာကို နောက်ဆုံး ဘယ်အချိန်မှာ လူတိုင်းသိသွားမလဲလို့ တွေးမိတယ်။ တစ်ခါတလေ အလုပ်ကိစ္စ ဆွေးနွေးနေတုန်းမှာ ကျွန်မကို တခြားလူတွေ အမြင်ကောင်းအောင် ကျွန်မရဲ့ စကားလုံးတွေကို ဘယ်လိုအသုံးပြုရမလဲလို့ တွေးမိတယ်။ ဒါမှ အခုဖြစ်နေတဲ့ကိစ္စနဲ့ပတ်သက်လို့ ကျွန်မက လုံးဝ နလပိန်းတုံးမဟုတ်တာကို သူတို့ သိကြမှာလေ။ တစ်နေ့တော့ ဗီဒီယို ထုတ်လုပ်ရေး အစီအစဉ်တစ်ခုကို ကျွန်မတို့အားလုံး ဆွေးနွေးနေတုန်းမှာ ပြဿနာတစ်ခုကို ကျွန်မ သတိထားမိတယ်။ လိုရင်းတိုရှင်းနဲ့ အချက်ကျကျ စကားပြောဖို့အပြင် ဒီနည်းပညာသစ်နဲ့ပတ်သက်လို့ ကျွန်မ နည်းနည်း သိတယ်ဆိုတာကို ပြဖို့အတွက် စကားမပြောခင် ကိုယ့်ရဲ့စကားလုံးတွေကို သေချာရွေးချင်ခဲ့တယ်။ ဒါပေမဲ့ အဲဒါနဲ့ပတ်သက်လို့ ကျွန်မ စိုးရိမ်ပူပန်လေ၊ ဘာပြောရမှန်း မသိလေပဲ။ နောက်ဆုံးမှာ၊ ကျွန်မကိုယ်စား ကျွန်မနဲ့တွဲလုပ်တဲ့ ညီအစ်မက ပြဿနာကို တင်ပြခဲ့တယ်။ နောက်ပိုင်းမှာ၊ ဖြေရှင်းချက်တစ်ခုကို ကျွန်မ တွေးမိတယ်။ ကျွန်မနဲ့တွဲလုပ်တဲ့ ညီအစ်မနဲ့ ကျွန်မက ပြောရမဲ့ဟာကို ကြိုဆွေးနွေးလို့ရတယ်။ အဲဒီနောက် အစည်းအဝေးမှာ ကျွန်မက အရင်ဆုံး ကျွန်မရဲ့ ရှုထောင့်ကို တခြားလူတွေဆီ မိတ်သဟာယပြုမယ်ပေါ့။ ဒီလိုနဲ့ ကျွန်မကိုယ်ကျွန်မ ပိုပြီးကောင်းကောင်း ဖော်ပြနိုင်မှာဖြစ်ပြီး ကျွန်မတို့အဖွဲ့မှာ ကျွန်မ ရှိနေတယ်ဆိုတာကို သိနိုင်တယ်လို့ ခံစားရမယ်လေ။ ပြဿနာကတော့ ဆွေးနွေးပွဲတွေမှာ တစ်ယောက်ထဲ ကျွန်မ ပါဝင်တဲ့အခါ၊ ကျွန်မရဲ့ အမြင်တွေကို ထုတ်မပြောရဲသေးတာပဲ။ အဲဒီအစား၊ ကျွန်မက လူတိုင်း သူတို့ရဲ့ အယူအဆတွေကို ဖော်ပြနေကြတာကိုပဲ ပြီးအောင်စောင့်ခဲ့တယ်။ ပြီးတော့ ပြောခဲ့ပြီးတဲ့အရာကို နားလည်သလိုမျိုး ဟန်ဆောင်ရင်းနဲ့ “ကောင်းပြီ”လို့ တစ်ခွန်းထဲ ပြောတယ်။ ဒါက ပြဿနာတွေကို ဆွေးနွေးနေချိန်မှာ ကျွန်မ ဘာဝန်ထုပ်မှ မယူတဲ့အထိကို ဆက်ဖြစ်ခဲ့တယ်။ သူတို့ ပြောနေတာကို နားထောင်ရင်းနဲ့ ကျွန်မ တစ်ခါတလေ စိတ်လွတ်သွားတယ် ဒါမှမဟုတ် ငိုက်တောင်ငိုက်တယ်။

တစ်နေ့၊ ကျွန်မနဲ့ တွဲလုပ်တဲ့ ညီအစ်မက ကျွန်မဆီလာပြီး အရင်လောက် ကျွန်မတာဝန်ကို ကျွန်မ တက်တက်ကြွကြွ မလုပ်ဘူးလို့ မှတ်ချက်ပေးတယ်။ ကျွန်မ ထွေထွေထူးထူး အခြေအနေတစ်ခုမှာရှိလားလို့ ကျွန်မကို မေးတယ်။ ကျွန်မရဲ့ လတ်တလော ထုတ်ဖော်ပြချက်တွေအကြောင်းကို သူ့ကို ကျွန်မ ဖွင့်ပြောခဲ့တယ်။ သူက ကျွန်မကိုကူညီဖို့ သူ့အတွေ့အကြုံတွေကို သုံးပြီး ဒီလိုပြောတဲ့ ဘုရားနှုတ်ကပတ်တော်တွေကို ပို့ပေးခဲ့တယ်။ “အန္တိခရစ်များက ၎င်းတို့သည် ၎င်းတို့၏အမြင်များကို စဉ်ဆက်မပြတ်ဖော်ပြပြီး အခြားလူများနှင့် မိတ်သဟာယဖွဲ့လျက် များစွာပြောဆိုလျှင် လူတိုင်းက ၎င်းတို့ကို ရိပ်စားမိမည်၊ အန္တိခရစ်သည် လေးနက်မှုမရှိ၊ သာမန်လူတစ်ယောက်သာ ဖြစ်သည်ဟု ထင်မည်ဖြစ်ပြီး ၎င်းတို့ကို လေးစားမည်မဟုတ်ဟု ယုံကြည်ကြသည်။ အန္တိခရစ်အတွက် လေးစားမှုပျောက်ဆုံးခြင်းသည် အဘယ်သို့ အဓိပ္ပာယ်ရသနည်း။ ဤသည်မှာ အခြားလူများ၏ စိတ်နှလုံးရှိ ၎င်းတို့၏ အထင်ကြီးခြင်းခံရသော အဆင့်အတန်းဆုံးရှုံးပြီး သာမန်၊ မသိနားမလည်သည့်၊ ပုံမှန်သာဖြစ်သည့်ပုံစံပေါ်သည်ဟု အဓိပ္ပာယ်ရသည်။ ဤသည်မှာ အန္တိခရစ်များက မြင်တွေ့ရန် မမျှော်လင့်သည့်အရာဖြစ်သည်။ ထို့ကြောင့် အသင်းတော်ရှိ အခြားလူများက မိမိတို့၏ အပျက်သဘောဆောင်ခြင်း၊ ဘုရားသခင်အပေါ် ပုန်ကန်ခြင်း၊ ယမန်နေ့က ၎င်းတို့ပြုလုပ်ခဲ့သောအမှားများ၊ သို့မဟုတ် ယနေ့ မရိုးသားခြင်းကြောင့် ၎င်းတို့ခံစားရသော မခံနိုင်သော စိတ်ဆင်းရဲမှုတို့ကို အစဉ်ဖွင့်ပြောပြီး ဝန်ခံသည်ကို အန္တိခရစ်က မြင်သောအခါ ဤလူများကို မိုက်မဲပြီး နုံအသည်ဟု ၎င်းက သဘောထားသည်။ ၎င်းက ဤသို့သောအရာများကို မိမိဘာသာ မည်သည့်အခါမျှ ဝန်မခံဘဲ မိမိ၏အတွေးများကို ဖုံးထားသောကြောင့် ဖြစ်သည်။ လူအချို့မှာ ညံ့ဖျင်းသောအစွမ်းအစကြောင့်၊ သို့မဟုတ် နုံသောကြောင့်၊ ရှုပ်ထွေးသောအတွေးများ မရှိသောကြောင့် စကားသိပ်မပြောခြင်းဖြစ်သော်လည်း အန္တိခရစ်များက စကားသိပ်မပြောသောအခါတွင် အကြောင်းပြချက် တစ်မျိုးတည်းကြောင့် မဟုတ်ပေ။ ယင်းသည် စိတ်သဘောထားနှင့်သက်ဆိုင်သော ပြဿနာ ဖြစ်သည်။ ၎င်းတို့သည် အခြားလူများနှင့် တွေ့ဆုံသောအခါတွင် စကားပြောခဲပြီး အမှုကိစ္စများအပေါ် ၎င်းတို့၏ အမြင်များကို အလွယ်တကူ မဖော်ပြပေ။ ၎င်းတို့အမြင်များကို အဘယ်ကြောင့် မဖော်ပြသနည်း။ ရှေးဦးစွာ ၎င်းတို့သည် သမ္မာတရားကင်းမဲ့ပြီး အမှုအရာများကို ရှင်းရှင်းလင်းလင်း မသိမြင်နိုင်ပေ။ ၎င်းတို့စကားပြောလျှင် အမှားများပြုလုပ်နိုင်ပြီး ၎င်းတို့ကို ရိပ်စားမိခြင်း ခံရနိုင်သည်။ အထင်သေးခံရခြင်းကို ၎င်းတို့ကြောက်ရွံ့သည်။ ထို့ကြောင့် ၎င်းတို့သည် တိတ်ဆိတ်ဟန်ဆောင်ပြီး နက်နဲဟန်ဆောင်ကာ အခြားလူတို့အနေဖြင့် ၎င်းတို့ကို ခန့်မှန်းရန် ခက်ခဲအောင်လုပ်ဆောင်သည်။ အမြော်အမြင်ရှိပြီး ဂုဏ်ရှိသည့်ပုံစံပေါ်စေသည်။ ဤအယောင်ဆောင်မှုဖြင့် လူတို့သည် အန္တိခရစ်အား လျှော့မတွက်ရဲပေ။ ပြီးလျှင် ၎င်းတို့၏ တည်ငြိမ်သည့်ပုံစံနှင့် ဣ‌န္ဒြေရသော အပြင်ပန်းကို မြင်တွေ့ပြီး လူတို့သည် ၎င်းတို့အား ပို၍ပင် အထင်ကြီးပြီး မစော်ကားရဲပေ။ ဤသည်မှာ အန္တိခရစ်များ၏ စဉ်းလဲသော၊ ကောက်ကျစ်ဆိုးယုတ်သော သွင်ပြင်လက္ခဏာဖြစ်သည်။ ၎င်းတို့၏ အမြင်အများစုသည် သမ္မာတရားနှင့် မကိုက်ညီဘဲ လူသားအယူအဆများနှင့် စိတ်ကူးများသာဖြစ်ကာ လူအများရှေ့ထုတ်ပြရန် မထိုက်တန်သောကြောင့် ၎င်းတို့၏ အမြင်များကို အလွယ်တကူ မဖော်ပြပေ။ ထို့ကြောင့် ၎င်းတို့သည် တိတ်ဆိတ်စွာနေသည်။...၎င်းတို့သည် ၎င်းတို့၏ ကိုယ်ပိုင်ကန့်သတ်ချက်များကို သိမြင်လျက် ရိပ်စားမိခြင်းအား မခံလိုပေ။ သို့သော် ဤအရာ၏ နောက်ကွယ်တွင် စက်ဆုပ်ဖွယ် ရည်ရွယ်ချက်တစ်ခုလည်း ရှိသည်။ လေးစားခြင်းခံရရန် ဖြစ်သည်။ ဤသည်မှာ ရွံရှာဖွယ်အဖြစ်ဆုံးသောအရာ မဟုတ်လော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၆) အရင်တုန်းက အန္တိခရစ်တွေရဲ့ စိတ်သဘောထားတွေကို ဖော်ထုတ်တဲ့ ဘုရားနှုတ်ကပတ်တော်တွေကို ဖတ်တဲ့အခါ၊ ဘုရားနှုတ်ကပတ်တော်ကတစ်ဆင့် ကိုယ့်ကိုယ်ကိုယ် လုံးဝ မကြည့်ခဲ့သလောက်ပဲ။ ကျွန်မမှာ ကြီးကျယ်တဲ့ရည်မှန်းချက်နဲ့ ဆန္ဒတစ်ခုခု ရှိဖို့မပြောနဲ့ အဆင့်အတန်းတစ်ခုမှတောင် မရှိဘူးလို့ တွေးခဲ့တယ်။ ဒါပေမဲ့ အခုတော့ ကျွန်မကိုယ်ကျွန်မ ဘုရားနှုတ်ကပတ်တော်တွေနဲ့ ယှဉ်ကြည့်တဲ့အခါ အန္တိခရစ်တွေက သူတို့ကိုယ်ပိုင် အားနည်းချက်တွေကို ဖုံးဖိဖို့ သူတို့အမြင်တွေကို ဖော်ပြဖို့ ဝန်လေးတတ်ကြတယ်၊ ပြီးတော့ သူတို့က နက်နဲသိပ်မွေ့ဟန်ဆောင်ဖို့အတွက် နှုတ်ဆိတ်နေတတ်ကြတယ်ဆိုတာကို ကျွန်မ မြင်ရတယ်။ ဒါက သူတို့နားမှာရှိတဲ့ လူတိုင်းက သူတို့ သမ္မာတရား နားလည်တယ်လို့ တလွဲထင်မိကြပြီး သူတို့ကို အထင်ကြီးကြအောင်ပေါ့။ ဒါ ကျွန်မ လုပ်နေခဲ့တဲ့ဟာ မဟုတ်ဘူးလား။ တကယ်တော့၊ ဒီနည်းပညာသစ်ကို ကျွန်မ လုံးဝ သဘောပေါက်ခဲ့တာ မဟုတ်ဘူး။ ဒါပေမဲ့ သိက္ခာဆယ်ဖို့နဲ့ အဖွဲ့ထဲမှာ ခိုင်မာတဲ့ အဆင့်အတန်းတစ်ခုရှိဖို့အတွက် ကျွန်မရဲ့ အားနည်းချက်တွေ၊ ချို့တဲ့မှုတွေကို လုံးဝ ပွင့်ပွင့်လင်းလင်း မပြောခဲ့ဘူး။ ကိစ္စတွေကို နားလည်သယောင် ဟန်ဆောင်ရင်းနဲ့ လှည့်ဖြားနေမိခဲ့တယ်။ ကျွန်မ တလွဲပြောမိပြီး ကျွန်မက လူပြိန်းတစ်ယောက်ဖြစ်မှန်း သူတို့မြင်မှာ ကြောက်လို့ လူတိုင်းရှေ့မှာ ကျွန်မရဲ့ အယူအဆကို မဝေမျှရဲခဲ့ဘူး။ ကျွန်မရဲ့ အားနည်းချက်တွေကို ဖုံးဖိဖို့အတွက် အရင်က ကျွန်မနဲ့တွဲလုပ်တဲ့ ညီအစ်မနဲ့ ကျွန်မ ဆွေးနွေးခဲ့တာတွေကို အလောတကြီး အကြံပေးတဲ့အထိတောင် ကျွန်မ လုပ်ခဲ့တယ်။ အဲဒါက ကျွန်မအနေနဲ့ ကိစ္စတွေနဲ့ဆိုင်သလိုမျိုး ပိုခံစားခွင့်ပေးရုံသာမက၊ တခြားလူတွေကို ကျွန်မရဲ့ အဆင့်အတန်းက တကယ် ဘယ်လောက်နိမ့်ကျလဲဆိုတာကိုလည်း နားမလည်အောင် တားဆီးပေးတယ်။ ကျွန်မ အရမ်းလှည့်ဖြားတတ်ခဲ့တာပါ။ ပြန်တွေးကြည့်တော့ ကျွန်မ သဘောပေါက်သွားတယ်။ ကျွန်မက သိပ်စကားမများဘူးလို့ လူအများကြီးက ပြောခဲ့တာကိုပေါ့။ ဒါက ကျွန်မရဲ့ ပင်ကိုစရိုက်ကြောင့်ပဲလို့ တွေးလေ့ရှိခဲ့တယ်။ တခြားလူတွေ ကျွန်မကို မရိပ်မိအောင် တားဆီးဖို့ ကျွန်မက နှုတ်ဆိတ်နေခဲ့မှန်း ဘုရားနှုတ်ကပတ်တော်တွေရဲ့ ဖော်ထုတ်မှုကတစ်ဆင့်ပဲ ကျွန်မ မြင်ခဲ့တယ်။ အရင်က ကျွန်မတာဝန်ကို လုပ်ခဲ့တုန်းကလည်း ဒီအတိုင်း ပြုမူခဲ့တယ်။ တစ်ခါတလေ တချို့ပြဿနာတွေကို ကျွန်မ တွေ့ပေမဲ့ အဲဒါတွေက ကျွန်မအတွက် မရှင်းသေးရင် ဘာမှမပြောဖို့ ထိန်းထားခဲ့တယ်။ အဲဒီအစား၊ ပြဿနာကို ရှင်းရှင်းလင်းလင်း မြင်တဲ့အထိ ကျွန်မ စောင့်တယ်၊ အဲဒါပြီးတော့ ကျွန်မရဲ့ ရှုထောင့်ကို စနစ်ကျကျနဲ့ ယုတ္တိရှိရှိ ရှင်းပြတယ်။ ဒီလိုလုပ်တဲ့အခါ၊ အချိန်ကြာလာတာနဲ့အမျှ လူတိုင်းက ကျွန်မမှာ ပြဿနာတွေကို ရှာတွေ့တတ်တဲ့ အမြင်ရှိတယ်လို့ တွေးခဲ့ကြပြီး၊ လိမ္မာပါးနပ်တဲ့အပြင် အစွမ်းအစလည်းမြင့်တဲ့အတွက် ကျွန်မကို သူတို့ ရံဖန်ရံခါ ချီးမွမ်းကြတာကို ကြားခဲ့ရတယ်။ အဲဒါကြောင့် ကျွန်မကိုယ်ကျွန်မ အရမ်းအားရကျေနပ်ခဲ့တယ်။ ကျွန်မရဲ့ တခြားညီအစ်မတချို့က သူတို့တွေးတာကို ပြောပြီး တစ်ခုခုကို နားမလည်တဲ့အခါ ဝန်ခံရင်းနဲ့ တဲ့တိုးပြောတတ်ကြပုံကို ကျွန်မ မြင်တော့ သူတို့ကို အထင်သေးမိခဲ့တယ်။ သူတို့က သေချာမစဉ်းစားဘဲ စကားပြောတယ်၊ တခြားလူတွေက သူတို့ အသုံးမကျပုံကို ချက်ချင်း မြင်ကြလိမ့်မယ်လို့ ကျွန်မ တွေးခဲ့တယ်။ ဒီလိုကျွန်မ ပြုမူလို့မရမှန်း သိခဲ့တယ်။ အခု ဒါတွေအားလုံးကို ကျွန်မ သဘောပေါက်သွားတော့၊ ကျွန်မရဲ့ အန္တိခရစ် စိတ်သဘောထားက ပြင်းထန်မှန်း သိခဲ့တယ်။ ကျွန်မက အဆင့်အတန်းရဖို့နဲ့ ကျွန်မအပေါ် တခြားလူတွေ အထင်ကြီးအောင်လုပ်ဖို့ ဟန်ဆောင်ဖုံးကွယ်နေခဲ့မိတယ်။ အဆင့်အတန်းနဲ့ပတ်သက်လို့ ကျွန်မ ပူပန်လွန်းခဲ့ပြီး ကိုယ့်ကိုယ်ကို အထင်ကြီးလွန်းခဲ့တယ်။ အားနည်းချက်မရှိတဲ့ လူတစ်ယောက် အမြဲဖြစ်ချင်ခဲ့ပြီး သာမန်လူဖြစ်ဖို့ မလိုလားခဲ့ဘူး။ အဲဒါ ကျွန်မ တကယ်ကို မာနထောင်လွှားပြီး ဆင်ခြင်တုံတရားမရှိတာပဲ။ ဒီရှုပ်ထွေးတဲ့ ဗီဒီယိုပရောဂျက်တွေမှာ ကျွန်မ ပါဝင်တာနဲ့ပတ်သက်လို့ တွေးမိတယ်။ ကျွန်မရဲ့ အတတ်ပညာ စွမ်းရည်တွေ ပိုကောင်းအောင် လုပ်ဖို့အခွင့်အရေး ကျွန်မမှာ ရှိခဲ့ရုံမက လုပ်နေရင်းနဲ့ စည်းမျဉ်းတွေကိုလည်း ပိုနားလည်နိုင်ခဲ့တယ်။ အဲဒါက သိပ်ကောင်းတဲ့အရာတစ်ခုပဲ။ ဒါပေမဲ့ ကျွန်မရဲ့ ညီအစ်ကို မောင်နှမတွေနဲ့ ကျွမ်းကျင်မှုသစ်တွေ၊ စည်းမျဉ်းတွေကို သင်ယူဖို့ ကြိုးစားလုပ်မဲ့အစား၊ ကျွန်မတာဝန်ကို လျစ်လျူရှုရင်းနဲ့ ကျွန်မရဲ့ နေ့ရက်တွေကို ကုန်ဆုံးခဲ့တယ်။ မရိုးဖြောင့်တဲ့နည်းလမ်းတွေနဲ့ ကျွန်မ စဉ်းစားနေခဲ့တယ်။ တခြားလူတွေရဲ့ ချီးမွမ်းတာတွေ ရတာ၊ ဆုံးရှုံးတာတွေကို စိုးရိမ်နေခဲ့ပြီး ကျွန်မကိုယ်ပိုင် ပုံရိပ်ကို ကာကွယ်ဖို့ အကောင်းဆုံး ကြိုးစားနေခဲ့တယ်။ အရမ်းကို မိုက်မဲခဲ့တာပါ။ ဘုရားသခင်ကို နှစ်တွေအများကြီး ယုံကြည်ပြီးတဲ့နောက်မှာ၊ ကျွန်မရဲ့ လိုက်စားမှုတွေကို ဘယ်မှာ အာရုံစိုက်သင့်မှန်း မသိသေးဘူး။ တန်ဖိုးရှိတဲ့အချိန်တွေအများကြီးကို ကျွန်မ အမှုမဲ့အမှတ်မဲ့ ဖြုန်းတီးမိခဲ့တယ်။ နောက်ဆုံးမှာ၊ အဲဒီကနေ ဘာမှ ကျွန်မမရခဲ့ဘူး။ ကျွန်မတာဝန်ကို ကောင်းကောင်း မလုပ်ခဲ့ရုံမက၊ ဘုရားရဲ့ အထင်သေး၊ စက်ဆုပ်တာကိုလည်း ခံခဲ့ရတယ်။ အဲဒီအကြောင်းကိုတွေးလေ၊ ခံစားချက်ဆိုးလေပဲ။ ကိုယ့်ကိုယ်ကို ရှက်မိတယ်။ ဒါကြောင့် နောင်တရဖို့ လိုလားပြီး ဘုရားဆီ ဆုတောင်းခဲ့တယ်။

အဲဒီနောက် ဘုရားနှုတ်ကပတ်တော်တွေကနေ လက်တွေ့လုပ်ဆောင်မှု လမ်းကြောင်းတစ်ခု ရှာတွေ့ခဲ့တယ်။ ဘုရားသခင်က ပြောသည် “ပုံမှန်လူတို့၏ စကားများနှင့် လုပ်ဆောင်ချက်များ မည်သို့ ပေါ်လွင်သနည်း။ ပုံမှန်လူတစ်ဦးသည် မိမိ၏ စိတ်နှလုံးထဲမှ လာသည့်အတိုင်း စကားပြောနိုင်သည်။ မုသား သို့မဟုတ် လှည့်ဖြားမှု တစ်စက်မျှ မပါဘဲ မိမိတို့၏ စိတ်နှလုံးတွင် ရှိသည့် မည်သည့်အရာကိုမဆို ၎င်းတို့ ပြောဆိုကြလိမ့်မည်။ မိမိတို့ ကြုံရသည့် ကိစ္စရပ်တစ်ခုကို ၎င်းတို့ နားလည်နိုင်ပါက မိမိတို့၏ အသိစိတ်နှင့် ဆင်ခြင်တုံတရားအတိုင်း ပြုမူဆောင်ရွက်ကြလိမ့်မည်။ ထိုအရာကို ရှင်းလင်းစွာ ၎င်းတို့ မရိပ်စားမိနိုင်ပါက ၎င်းတို့ အမှားများ ပြုမိပြီး ကျရှုံးကြလိမ့်မည်။ နားလည်မှုလွဲခြင်းများ၊ အယူအဆများနှင့် မိမိတို့ကိုယ်တိုင်၏ စိတ်ကူးများကို လက်သင့်ခံမိကြလိမ့်မည်ဖြစ်ပြီး မိမိတို့၏ မျက်စိရှေ့ရှိ အယုံမှားခြင်းများဖြင့် ကြောင်းကျိုးမမြင် ဖြစ်ကြလိမ့်မည်။ ဤသည်တို့မှာ သာမန် လူ့သဘာဝ၏ အပြင်ပန်း လက္ခဏာများ ဖြစ်သည်။ သာမန် လူ့သဘာဝ၏ ဤအပြင်ပန်း လက္ခဏာများသည် ဘုရားသခင်၏ သတ်မှတ်ချက်များကို ဖြည့်ဆည်းသလော။ မဖြည့်ဆည်းပေးပေ။ လူတို့သည် သမ္မာတရား မရှိပါက ဘုရားသခင်၏ သတ်မှတ်ချက်များကို မဖြည့်ဆည်းနိုင်ပေ။ သာမန်လူ့သဘာဝ၏ ဤအပြင်ပန်းလက္ခဏာများသည် သာမန်ဖြစ်သည့်၊ ဖောက်ပြန်ပျက်စီးသော လူတစ်ဦး၏ ပိုင်ဆိုင်မှုများ ဖြစ်သည်။ ဤသည်တို့မှာ လူက မွေးရာပါဖြစ်သည့် အရာများ၊ သူ့အတွက် ပင်ကို ဖြစ်သည့်အရာများ ဖြစ်သည်။ သင်သည် မိမိကိုယ်ကို ဤအပြင်ပန်း လက္ခဏာများနှင့် ထုတ်ဖော်ပြချက်များကို ပြသခွင့်ပေးရမည်။ ဤအပြင်ပန်းလက္ခဏာများနှင့် ထုတ်ဖော်ပြချက်များကို မိမိကိုယ်ကို ပြသခွင့်ပေးစဉ်တွင် ထိုသို့သော အရာများမှာ လူ၏ ပင်ကို ဗီဇများ၊ အစွမ်းအစနှင့် မွေးရာပါ သဘာဝဖြစ်သည်ကို သင် နားလည်ရမည်။ ဤအရာကို သင် နားလည်သည်နှင့်တစ်ပြိုင်နက် မည်သည့်အရာကို သင် လုပ်ဆောင်သင့်သနည်း။ ထိုအရာကို မှန်ကန်စွာ သင် အလေးထားသင့်၏။ သို့ရာတွင် ဤမှန်ကန်သည့် အလေးထားမှုကို သင် မည်သို့ လက်တွေ့လုပ်ဆောင်သနည်း။ ဤအရာကို ဘုရားနှုတ်ကပတ်တော်များ သာ၍ ဖတ်ရှုခြင်းဖြင့်လည်းကောင်း၊ သမ္မာတရားနှင့် မိမိကိုယ်ကို တိုး၍ ပြင်ဆင်ခြင်းဖြင့်လည်းကောင်း၊ သင် နားမလည်သည့် အရာများ၊ သင် အယူအဆများ လက်သင့်ခံမိသည့် အရာများနှင့် သင် မှားယွင်းသည့် အကဲဖြတ်ချက်များ ပြုမိနိုင်သည့် အရာများကို သင်၏ ပြဿနာများအားလုံး ဖြေရှင်းရန်အလို့ငှာ ထိုအရာများကို သုံးသပ်ပြီး သမ္မာတရား ရှာဖွေဖို့ ဘုရားထံ သာ၍ မကြာခဏ ယူဆောင်ခြင်းအားဖြင့်လည်းကောင်း လုပ်ဆောင်ရပေသည်။...သင်သည် မဟာလူသားတစ်ဦးမဟုတ်သကဲ့သို့ ကြီးမြတ်သည့် ပုဂ္ဂိုလ်တစ်ဦး မဟုတ်သည်နှင့်အမျှ အရာခပ်သိမ်းကို သင် ထိုးထွင်းမမြင်နိုင်သကဲ့သို့ နားမလည်နိုင်ပေ။ အကြည့်တစ်ချက်ဖြင့် ကမ္ဘာလောကကို ရိပ်စားမိရန်၊ အကြည့်တစ်ချက်ဖြင့် လူသားမျိုးနွယ်ကို ရိပ်စားမိရန်နှင့် အကြည့်တစ်ချက်ဖြင့် သင့်အနီးအနား ဖြစ်ပျက်နေသည့် အရာရာတိုင်းကို ရိပ်စားမိရန် သင့်အတွက် မဖြစ်နိုင်ပေ။ သင်သည် သာမန်လူတစ်ယောက်ဖြစ်သည်။ သင်သည် ကျရှုံးမှုများစွာ၊ စိတ်ရှုပ်ထွေးသော အချိန်ကာလများစွာ၊ မှားယွင်းသော အကဲဖြတ်မှုများစွာနှင့် သွေဖည်မှုများစွာကို ကြုံရမည်။ ဤသည်မှာ သင်၏ ဖောက်ပြန်ပျက်စီးသော စိတ်သဘောထား၊ သင်၏ အားနည်းချက်နှင့် ချို့ယွင်းချက်များ၊ သင်၏ မသိနားမလည်မှုနှင့် မိုက်မဲမှုတို့ကို အပြည့်အဝ ထုတ်ဖော်နိုင်သည်။ သင်သည် မိမိကိုယ်ကို ပြန်လည်ဆန်းစစ်ပြီး သိနိုင်ကာ ဘုရားသခင်၏ အနန္တတန်ခိုး၊ ပြည့်ဝသော ဉာဏ်ပညာနှင့် ဘုရားသခင်၏ စိတ်သဘောထားတို့ကို သိရှိရန် ဤအရာက ထောက်ကူပေးနိုင်သည်။ သင်သည် ဘုရားသခင်ထံမှ အပြုသဘောဆောင်သော အရာများကို ရလိမ့်မည်။ သမ္မာတရားကို နားလည်ပြီး လက်တွေ့အရှိတရားသို့ ဝင်ရောက်လိမ့်မည်။ သင်၏ အတွေ့အကြုံတွင် သင်ဖြစ်စေချင်သလို မဖြစ်သော အရာများစွာ၊ သင်မည်သို့မျှ မတတ်နိုင်ဟု ခံစားရသော အရာများစွာ ရှိလိမ့်မည်။ ဤအရာများဖြင့် သင်သည် ရှာဖွေပြီး စောင့်ဆိုင်းရမည်။ အကြောင်းအရာတစ်ခုစီအတွက် အဖြေကို ဘုရားသခင်ထံမှ ရယူရမည်။ အကြောင်းအရာတစ်ခုစီတိုင်း၏ အခြေခံအနှစ်သာရနှင့် လူအမျိုးအစားတစ်ခုစီတိုင်း၏ အနှစ်သာရကို ဘုရားသခင်၏ နှုတ်ကပတ်တော်များမှတစ်ဆင့် နားလည်ရမည်။ ဤသည်မှာ သာမန်ဖြစ်သော၊ ပုံမှန်ဖြစ်သော လူတစ်ယောက် ပြုမူပုံဖြစ်သည်။ သင့်အနေဖြင့် ‘ကျွန်ုပ် မတတ်နိုင်ပါ’၊ ‘ထိုအရာကို ကျွန်ုပ် ဉာဏ်မမီနိုင်ပါ’၊ ‘ထိုအရာကို ကျွန်ုပ် ထိုးထွင်းမမြင်နိုင်ပါ’၊ ‘ထိုအရာကို ကျွန်ုပ် မတွေ့ကြုံရသေးပါ’၊ ‘မည်သည့်အရာကိုမျှ ကျွန်ုပ် လုံးဝ မသိပါ’၊ ‘ကျွန်ုပ် အဘယ်ကြောင့် အလွန် အားနည်းရသနည်း။ အဘယ်ကြောင့် ကျွန်ုပ် အလွန်ပင် အသုံးမကျဖြစ်ရသနည်း’၊ ‘ကျွန်ုပ် ထိုမျှ အစွမ်းအစ ညံ့ဖျင်းပါသည်’၊ ‘ကျွန်ုပ် အလွန် ထုံထိုင်းပြီး နုံအပါသည်’၊ ‘ကျွန်ုပ် အလွန် မသိနားမလည်သည်မှာ ဤအရာကို ကျွန်ုပ် နားလည်ပြီး တာဝန်မယူနိုင်မီ ရက်အတန်ကြာ အချိန်ယူရလိမ့်မည် ဖြစ်သည်’ ဆိုသည်နှင့် ‘ဤအရာကို တစ်စုံတစ်ဦးနှင့် ငါ ဆွေးနွေးရန် လိုအပ်သည်’ဟု ပြောဖို့ သင်ယူရမည်။ ဤသို့ လက်တွေ့လုပ်ဆောင်ရန် သင် သင်ယူရမည်။ ဤသည်မှာ သင်သည် ပုံမှန်လူတစ်ဦးဖြစ်ကြောင်း သင်၏ ဝန်ခံခြင်းနှင့် ပုံမှန်လူတစ်ဦးဖြစ်ရန် သင်၏ ဆန္ဒ၏ အပြင်ပန်း လက္ခဏာရပ်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်) ဘုရားနှုတ်ကပတ်တော်တွေကို ဆင်ခြင်ပြီးတဲ့နောက်မှာ ကျွန်မ နားလည်သွားတယ်။ ကျွန်မက သာမန် အစွမ်းအစရှိတဲ့၊ အတွေ့အကြုံနည်းနည်းပဲရှိပြီး သမ္မာတရား စည်းမျဉ်းတွေကို နည်းနည်းပဲ နားလည်တဲ့ သာမန်လူတစ်ယောက်ဖြစ်တယ်ဆိုတာပေါ့။ နည်းပညာသစ်တစ်ခုနဲ့ ပြဿနာတွေနဲ့ ရင်ဆိုင်ရတဲ့အခါ၊ တစ်ခါတလေ ကိစ္စတွေကို ကျွန်မ နားမလည်နိုင်ပေမဲ့၊ အမှားတွေ လုပ်မိခဲ့ပေမဲ့ ဒါက ပုံမှန်ပါပဲ။ ကျွန်မကိုယ်ပိုင် အားနည်းချက်တွေနဲ့ ချို့တဲ့မှုတွေကို ကျွန်မ ဝန်ခံ၊ လက်ခံပြီး၊ အဲဒီကိစ္စကို ဖြေရှင်းဖို့ သမ္မာတရား စည်းမျဉ်းတွေကို ရှာရမယ်။ ဒီလိုလုပ်မှပဲ ကျွန်မက ဆက်တိုက်တိုးတက်နိုင်မှာပါ။ ဒါတွေအားလုံးကို သဘောပေါက်ပြီးတဲ့နောက်မှာ၊ ကျွန်မရဲ့ စိတ်က ရှင်းသွားတယ်။ ဘုရားရဲ့ တောင်းဆိုချက်တွေနဲ့အညီ ကျွန်မ လက်တွေ့လုပ်ဖို့၊ ဟန်ဆောင်တာနဲ့ လှည့်ဖြားတာကို ရပ်ဖို့၊ လက်တွေ့ကျတဲ့ ပုံစံနဲ့ ပြုမူကျင့်ကြံပြီး ကျွန်မတာဝန်ကို လုပ်ဖို့ လိုလားနေခဲ့တယ်။

ကျွန်မတို့တစ်ဖွဲ့က ဗီဒီယိုတစ်ခုကို ဘယ်လိုပြင်ရမလဲဆိုတာကို ကျွန်မတို့ရဲ့ ကြီးကြပ်ရေးမှူးနဲ့ ဆွေးနွေးတဲ့တစ်ချိန်ရှိခဲ့တယ်။ လူတိုင်းက သူတို့ရဲ့ အကြံပြုချက်တွေ ပေးပြီးတဲ့နောက်မှာ၊ နောက်ထပ် ပြဿနာတစ်ခုကို ကျွန်မ ရှာတွေ့တယ်။ ဒါပေမဲ့ ကျွန်မ မှန်လား၊ မှားလား မသေချာခဲ့ဘူး။ ပြီးတော့ ကျွန်မ ပူပန်တာတချို့ရှိခဲ့တယ်။ “ဒါကို ငါ ပြောသင့်လား။ မပြောသင့်ဘူးလား။ တကယ် ပြဿနာမဟုတ်တဲ့ ကိစ္စတစ်ခုကို ငါ တင်ပြမိခဲ့ရင်၊ ငါက မသိနားမလည်တဲ့အပြင် ထုံအသလိုမျိုး ပေါ်သွားမှာပဲ”လို့ ကျွန်မ တွေးခဲ့တယ်။ အဲဒီအချိန်မှာပဲ၊ ကျွန်မက သိက္ခာဆယ်ဖို့ ကျွန်မကိုယ်ကျွန်မ ဟန်လုပ်ပြီး ထပ်ဟန်ဆောင်ချင်ခဲ့မှန်း သဘောပေါက်လိုက်တယ်။ ဒါကြောင့် ကျွန်မရဲ့ မမှန်တဲ့ ရည်ရွယ်ချက်ကို ဆန့်ကျင်တွန်းလှန်ပြီးတော့ ကျွန်မရဲ့ အမြင်တွေနဲ့ပတ်သက်လို့ တခြားလူတွေဆီ ဖွင့်ပြောအောင် ခွန်အားပေးဖို့ တောင်းလျှောက်ရင်းနဲ့ ဘုရားဆီ ဆုတောင်းခဲ့တယ်။ ကြီးကြပ်ရေးမှူးနဲ့ တခြားညီအစ်မတွေကလည်း သူတို့ရဲ့ အယူအဆတွေကို ပြောကြတယ်။ ကျွန်မ တင်ပြခဲ့တဲ့ ကိစ္စက ပူပန်စရာတစ်ခု ဖြစ်မသွားခဲ့ပေမဲ့ ကျွန်မတို့ရဲ့ ဆွေးနွေးမှုကတစ်ဆင့်၊ စည်းမျဉ်းတွေအပေါ် ရှင်းလင်းတဲ့ သိနားလည်မှုတစ်ခု ကျွန်မ ရှိလာခဲ့တယ်။ အချိန်ကြာလာတဲ့အခါ၊ အလုပ်ကို အတူပြောပြပြီး ဆွေးနွေးတဲ့အခါ၊ ကျွန်မ စိုရိမ်းသောကရောက်ပြီး ပူပန်တာတွေ နည်းသွားတယ်။ တစ်ခါတလေ တချို့ပြဿနာတွေကို ကျွန်မ သတိထားမိပေမဲ့ ဘယ်လို ဖြေရှင်းရမယ်မှန်း မသေချာခဲ့ဘူး။ ဒါကြောင့် ပြဿနာတွေကို တခြားလူတွေဆီ ကျွန်မ ရိုးရိုးသားသား ပြောပြပြီး အဲဒါတွေကို ဘယ်လိုဖြေရှင်းရမယ်ဆိုတာ လူတိုင်းကို အဖြေရှာစေခဲ့တယ်။ တစ်ခါတလေ ဖြေရှင်းချက်တစ်ခုကို ကျွန်မ အဆိုပြုခဲ့ပေမဲ့ ဆွေနွေးရာကနေ မသင့်တော်မှန်း သိလိုက်ရတယ်။ ဒီလိုအချိန်တွေမှာ ကျွန်မ မှားတယ်လို့ ဝန်ခံလိုက်ပြီး ပိုကောင်းတဲ့ ရလဒ်တွေရဖို့ အဲဒါကို ဘယ်လိုပြင်ရမယ်ဆိုတာကို လူတိုင်းနဲ့ ဆွေးနွေးခဲ့တယ်။... ဒီလို လက်တွေ့လုပ်တဲ့အခါ၊ ကျွန်မရဲ့ စိတ်နှလုံးက အများကြီးပို တည်ငြိမ်သွားတဲ့အပြင် ပိုသက်သောင့်သက်သာဖြစ်သွားတယ်။ ပြီးတော့ ကျွန်မတာဝန်မှာ ကျွန်မရဲ့ သေးငယ်တဲ့ အခန်းကဏ္ဍကို လုပ်နိုင်ခဲ့တယ်။ ဒီလို ပြုမူနေထိုင်ပြီး ကျွန်မတာဝန်ကို လုပ်တာက ကျွန်မကို အေးချမ်းစေတယ်၊ စိတ်အေးလက်အေးဖြစ်စေပြီး လွတ်မြောက်စေတယ်ဆိုတာကို ကိုယ်တိုင်ရဲ့ အတွေ့အကြုံကနေ ကျွန်မ သိခဲ့ရတယ်။


၇၇။ ကောင်းမွန်စွာ ပူးပေါင်းဆောင်ရွက်ဖို့ ကျွန်ုပ် မရုန်းကန်ရတော့ပါ

ပြီးခဲ့တဲ့ နှစ်နှစ်၊ သုံးနှစ်အတွင်းမှာ၊ အသင်းတော်မှာရှိတဲ့ နိုင်ငံခြားကလာတဲ့ လူသစ်တွေကို ကျွန်မ ရေလောင်းပေးနေခဲ့တယ်။ ရေလောင်းတဲ့ အလုပ်နဲ့ပတ်သက်လို့ ကျွန်မမှာ အတွေ့အကြုံရှိပြီး သူတို့ ဘာသာစကားကို နည်းနည်း ပြောတတ်တော့ လူသစ်တွေကို ရေလောင်းပေးတာနဲ့ပတ်သက်လို့ ပြဿနာတွေ ရှိတဲ့အခါမှာ ညီအစ်ကို မောင်နှမတွေက ကျွန်မကို ခဏခဏ အကူအညီတောင်းကြပြီး ကျွန်မရဲ့ အကြံပြုချက်တွေကိုလည်း သူတို့ ပုံမှန်အားဖြင့် လက်ခံခဲ့ကြတယ်။ တစ်ခါတလေ၊ ညီအစ်ကို မောင်နှမတွေက လူသစ်တွေရဲ့ ပြဿနာတချို့ကို ဘယ်လို ဖြေရှင်းပေးရမှန်း မသိကြဘူး။ ဒါပေမဲ့ ကျွန်မက အဲဒါတွေကို လွယ်လွယ်နဲ့ ဖြေရှင်းပေးနိုင်ခဲ့တယ်။ ဒါကြောင့် ကျွန်မရဲ့ အစွမ်းအစက ကောင်းပြီး ကျွန်မရဲ့ အလုပ်လုပ်နိုင်စွမ်းတွေက သာမန်ထက်ပိုတယ်လို့ ယုံကြည်မိတယ်။ သိပ်မကြာဘူး။ ကြီးကြပ်ရေးမှူးအနေနဲ့ ကျွန်မ အရွေးခံခဲ့ရပြီး၊ ရေလောင်းတဲ့ အလုပ်မှာရှိတဲ့ ကိစ္စ အကြီး၊ အသေးနဲ့ပတ်သက်လို့ စီစဉ်ပေးပြီး နောက်ဆုံး ဆုံးဖြတ်ချက်တွေကို ချဖို့အတွက် တာဝန်ယူရတယ်။ ဒီခံစားချက်ကို ကျွန်မ အရမ်းနှစ်သက်ခဲ့တယ်။

နောက်ပိုင်းမှာ ရေလောင်းဖို့လိုတဲ့ လူသစ်အရေအတွက် တိုးလာတော့ အမ်မလီလို့ခေါ်တဲ့ ညီအစ်မတစ်ယောက်ကို ကျွန်မနဲ့ ပူးပေါင်းပြီး အလုပ်အတွက် တာဝန်မျှယူဖို့ အသင်းတော်က စီစဉ်ပေးခဲ့တယ်။ ကျွန်မတို့ရဲ့ ပထမဆုံး စုဝေးပွဲမှာ၊ ရေလောင်းတဲ့ အလုပ်မှာရှိနေတဲ့ ပြဿနာတွေနဲ့ပတ်သက်လို့ အမ်မလီက သူ့စိတ်ကူးနဲ့ အယူအဆတွေကို ဆွေးနွေးခဲ့တယ်။ ညီအစ်ကို မောင်နှမတွေအားလုံးက သူနဲ့ သဘောတူကြပေမဲ့ ကျွန်မ ကသိကအောက် ဖြစ်ရတယ်။ ဒီတာဝန်ကို လုပ်တာ သိပ်မကြာသေးပေမဲ့လည်း အမ်မလီဟာ အတတ်ပညာပိုင်းဆိုင်ရာ ကိစ္စတွေမှာ အတော်လေး ထိုးထွင်းအမြင်ရှိမယ်လို့ ကျွန်မ မမျှော်လင့်ခဲ့ဘူး။ သူ ကျွန်မတို့နဲ့ လာမပေါင်းခင်က ဆွေးနွေးပွဲတွေမှာ လူတိုင်းက ကျွန်မစကားကို နားထောင်ကြတယ်။ ဒါပေမဲ့ ခုတော့ သူ ပေါ်လာပြီး ကျွန်မဆီကနေ ထင်ပေါ်မှုကို ခိုးသွားခဲ့တယ်။ နောင်အနာဂတ်မှာ သူ့ရဲ့ အားသာချက်နဲ့ အရည်အသွေးတွေကို ပိုထုတ်ပြပြီးတော့ ညီအစ်ကိုမောင်နှမတွေနဲ့ ပေါင်းသင်းဆက်ဆံတာ အချိန်အတော်ကြာပြီးတာနဲ့ လူတိုင်းက သူ့ကို သေချာပေါက် အထင်ကြီးကြမှာပဲ။ အဲဒါက အဖွဲ့ထဲမှာရှိတဲ့ ကျွန်မရဲ့ အဆင့်အတန်းကို ထိခိုက်မှာပဲ။ ဒီကိစ္စကို ကျွန်မ တနုံ့နုံ့ စဉ်းစားလေ၊ စိုးရိမ်လေပဲ။ တစ်နေ့မှာ ခေါင်းဆောင်က ကျွန်မတို့နဲ့အတူ အလုပ်ကို ပြန်ဆန်းစစ်တယ်။ အမ်မလီရေလောင်းပေးတဲ့ လူသစ်တွေက တော်တော်ကို ပုံမှန်စုဝေးနေကြပြီး အတော်များများက သူတို့တာဝန်တွေကို လုပ်နေခဲ့ကြချိန်မှာ ကျွန်မ ရေလောင်းပေးတဲ့ လူသစ်အတော်များများက ပုံမှန် မစုဝေးကြတဲ့အပြင် နှစ်ယောက်၊ သုံးယောက်ကပဲ သူတို့တာဝန်ကို လုပ်နေခဲ့ကြတာ သူ သတိပြုမိသွားတယ်။ ဒီအခြေအနေကို မြင်တော့ ကျွန်မ တာဝန်ရှိတဲ့ အလုပ်တချို့ကို အမ်မလီကို လွှဲပေးဖို့ ခေါင်းဆောင်က ကျွန်မကို ခိုင်းတယ်။ ဒါကို ကျွန်မကြားတော့ ကျွန်မ စိတ်နှလုံးထဲမှာ “ငါ ကြီးကြပ်တဲ့ အလုပ်ရဲ့ ရလဒ်တွေက သိပ်မကောင်းပေမဲ့ ငါသာ ပိုအားထုတ်လိုက်ရင် ဒီပြဿနာတွေအားလုံးမှာ တိုးတက်မှုမြင်ရမှာဖြစ်ပြီး အနှေးနဲ့အမြန် ပြေလည်သွားမှာပါ။ ဘာလို့ ငါ့အလုပ်ကို အမ်မလီဆီ လွှဲပေးရမှာလဲ။ ညီအစ်ကို မောင်နှမတွေက ဒါကို သိသွားရင်၊ သူတို့ ငါ့ကို ဘယ်လိုထင်ကြမလဲ။ ငါ့ရဲ့ အလုပ်လုပ်နိုင်စွမ်းတွေက စံမမီဘူးလို့ သူတို့ သေချာပေါက် ထင်ကြမှာပဲ။ အဲဒါဆိုရင် အဖွဲ့ထဲမှာ ငါ ဘယ်လိုလုပ် ဆက်နေနိုင်မှာလဲ။ ပြီးတော့ ငါ တာဝန်ယူထားတဲ့ အလုပ်မှာ အမ်မလီပါလာပြီး လူတိုင်းက သူ့စကားကို နားထောင်လာရင် ဘယ်သူက ငါ့စကားကို နားထောင်မှာလဲ။ အဲဒါနဲ့ပဲ ငါဟာ ကြီးကြပ်ရေးမှူးတစ်ယောက်ကနေ ဟန်ပြတစ်ယောက်အနေနဲ့ ပြောင်းသွားမှာ မဟုတ်လား” လို့။ တွေးပြီး တော်တော်ကြီးကို အတိုက်အခံဖြစ်နေမိတယ်။ ဒါပေမဲ့ ခေါင်းဆောင်က ဒီအစီအစဉ် လုပ်ပြီးသားဖြစ်သွားတော့ သူ့ကို ကျွန်မ တဲ့တိုးကြီး ငြင်းလို့မရခဲ့ဘူး။ ဒါကြောင့် အမ်မလီကို သိပ်အရေးမပါတဲ့ အလုပ်တချို့ အင်တင်တင်နဲ့ လွှဲပေးလိုက်တယ်။ ပုံမှန်ဆိုရင် သူနဲ့ အလုပ်ကိစ္စဆွေးနွေးဖို့ ကျွန်မက စပြီးတွေ့တာမျိုး မရှိခဲ့ဘူး။ တစ်ခါတလေ သူစာတိုတွေပို့တဲ့အခါ ကျွန်မ ဖတ်ပြီးတော့ စာပြန်ချင်စိတ် မရှိခဲ့ဘူး။

အဲဒီနောက်မှာ သိပ်မကြာဘူး။ ဟန်တာလို့ခေါ်တဲ့ ညီအစ်ကိုက မကောင်းတဲ့ အခြေအနေတစ်ခုမှာ ရှိတာကို ကျွန်မ သိရလို့ သူ့ကို အားပေး၊ ကူညီဖို့ ပြင်ဆင်ခဲ့တယ်။ ဒါပေမဲ့ မမျှော်လင့်ဘဲ အမ်မလီက ဟန်တာနဲ့ သူ မိတ်သဟာယပြုပြီးသွားပြီလို့ ကျွန်မကို ပြောတယ်။ ကျွန်မ နည်းနည်း စိတ်မချမ်းမသာဖြစ်သွားတယ်။ “ငါက ဟန်တာနဲ့ အမြဲ မိတ်သဟာယပြုခဲ့တဲ့ သူလေ။ အခု နင်က ငါ့ကို မပြောဘဲ သူ့ဆီ သွားပြီး မိတ်သဟာယပြုတယ်။ နင် ငါ့ကို ပြိုင်ဖို့ ကြိုးစားနေတာ အသိသာကြီးပဲ မဟုတ်လား”လို့ တွေးပြီးတော့ပေါ့။ အထူးသဖြင့် ဟန်တာက စုဝေးပွဲတစ်ခုမှာ အမ်မလီရဲ့ မိတ်သဟာယက သူ့အတွက် အရမ်းအကျိုးရှိခဲ့ပြီး၊ သူ့ရဲ့ ဖောက်ပြန်ပျက်စီးတဲ့ စိတ်သဘောထားနဲ့ဆိုင်တဲ့ သိနားလည်မှုတချို့ ရအောင် ကူညီခဲ့တယ်လို့ ပြောတဲ့အခါ၊ ကျွန်မ အရမ်းကို ကသိကအောက် ဖြစ်မိတယ်။ “ငါ့မိတ်သဟာယမှာ အယူဝါဒအများကြီးပါတယ်လို့ တစ်ခါက ဟန်တာ ပြောခဲ့တယ်။ ဒါပေမဲ့ အခု သူက မိတ်သဟာယမှာ သူ့ရဲ့ ပြဿနာတွေကို ထောက်ပြပေးတဲ့အတွက် အမ်မလီကို လေးစားနေတယ်။ ဒီအတိုင်းဆက်ဖြစ်ရင်၊ ငါတို့ထဲက ဘယ်သူကပိုတော်တယ်ဆိုတာ သိသာမှာမဟုတ်လား။ အမ်မလီက သမ္မာတရားကို နားလည်ပြီး စစ်မှန်မှုရှိတယ်လို့ လူတိုင်း သေချာပေါက် ထင်ပြီး နောင်ကျရင် သူ့ကို ပိုထင်ကြီးကြမှာပဲ။ အဲဒါက အဖွဲ့ထဲမှာ ငါ့ရဲ့ အဆင့်အတန်းကို အန္တရာယ်ရှိစေမှာ မဟုတ်လား”လို့ ကျွန်မ တွေးမိတယ်။ အဲဒီအချိန်ကစပြီး အမ်မလီကို ကျွန်မရဲ့ အကြီးမားဆုံး ခြိမ်းခြောက်မှုတစ်ခုအနေနဲ့ ကျွန်မ မြင်ခဲ့တယ်။ ကျွန်မ တိုက်ရိုက် တာဝန်ရှိတဲ့ အလုပ်ကို ကျွန်မ အရမ်းကာကွယ်တတ်လာပြီး သူ့ကို ပါဝင်ဖို့ ဘာအခွင့်အရေးမှ မပေးဘူး။ ခေါင်းဆောင်က ကျွန်မတို့ကို အလုပ်ကိစ္စ အတူဆွေးနွေးခိုင်းတတ်ပေမဲ့ သူ့ကို ပါဝင်ခိုင်းဖို့ ကျွန်မ မလိုလားခဲ့ဘူး။ အဲဒါက သိက္ခာကျရာရောက်ပြီး ကျွန်မကို အရည်အချင်းမရှိတဲ့ပုံပေါက်စေမယ်လို့ ခံစားနေမိတယ်။ သူမရှိဘဲနဲ့ ကျွန်မက ဒီအလုပ်ကို အဆင်ပြေပြေ စီမံနေခဲ့တာပဲ မဟုတ်လားပေါ့။ ဒါကြောင့် ကျွန်မ ဆင်ခြေတွေပေးပြီး သူပါဝင်တာကို ငြင်းခဲ့တယ်။ ကိစ္စတွေကို ကျွန်မ ကိုင်တွယ်ပြီးသားဖြစ်တယ်၊ ဒါမှမဟုတ် ပြဿနာတွေက အဲဒီလောက် မခက်ခဲမရှုပ်ထွေးဘဲ ကျွန်မတစ်ယောက်တည်း ဖြေရှင်းလို့ရတယ်၊ အမ်မလီနဲ့ နောက်ထပ်ဆွေးနွေးတာက ကိစ္စတွေ နှောင့်နှေးစေရုံပဲရှိတယ် ဆိုတာတွေကို ခေါင်းဆောင်ကို ကျွန်မ ပြောပြီးတော့ပေါ့။ သူ့ကို ကျွန်မရဲ့အလုပ်ကနေ ဖယ်ကြဉ်ဖို့ ဆင်ခြေမျိုးစုံကို ကျွန်မ ဖန်တီးခဲ့တယ်။ တစ်ခါ ဂျုံးလို့ခေါ်တဲ့ ညီအစ်မတစ်ယောက်ကို သူ့ရဲ့ အလုပ်အခြေအနေနဲ့ပတ်သက်လို့ ကျွန်မ ပြောပြီးရုံပဲရှိသေးတယ်။ အမ်မလီက အဲဒါကိုပဲ သူ့ကို သွားမေးတယ်။ ဂျုံးက နည်းနည်း စိတ်အနှောင့်အယှက်ဖြစ်ပြီး အလုပ်အကြောင်းကို ထပ်တလဲလဲ ပြောတာက နည်းနည်း အချိန်ဖြုန်းသလို ခံစားရတယ်လို့ ပြောတယ်။ ဒါဟာ ကျွန်မက အမ်မလီနဲ့ ကောင်းကောင်း ကြိုပြီး မပြောထားမိလို့ဆိုတာကို ကျွန်မ ကောင်းကောင်းကြီး သိခဲ့တာပေါ့။ ဒါပေမဲ့ ကျွန်မရဲ့ ပြဿနာကို ပြန်သုံးသပ်မဲ့အစား “သိပ်ဟုတ်တာပေါ့။ အမ်မလီ ဝင်ပါတာက တကယ်ကို အပိုပဲ။ လူတိုင်းက သူ့ကို မကြိုက်ရင်၊ ငါ့ရဲ့အဆင့်အတန်းအတွက် သူက ခြိမ်းခြောက်မှုတစ်ခု ဖြစ်တော့မှာမဟုတ်ဘူး”လို့တွေးပြီး ကျိတ်ဝမ်းသာနေခဲ့တယ်။ ဒါကြောင့် ကျွန်မ ဂျုံးပြောသလို လိုက်ပြောခဲ့တယ်။ “အဲဒါက ကိစ္စတွေကို နည်းနည်း ကြန့်ကြာစေတာ အမှန်ပဲ”လို့ပေါ့။ အလုပ်ကိစ္စဆွေးနွေးတဲ့အချိန်မှာ အမ်မလီကို ပါဝင်ခိုင်းဖို့ ညီအစ်ကို မောင်နှမတချို့က အကြံပြုတဲ့အခါ သိက္ခာဆယ်တဲ့အနေနဲ့ သဘောတူပေးရုံကလွဲလို့ ကျွန်မမှာ ရွေးစရာမရှိခဲ့ဘူး။ ဒါပေမဲ့ စိတ်ထဲမှာတော့ ကျွန်မက အရမ်းကို မလိုမလားဖြစ်နေတာ။ “အမ်မလီ၊ အမ်မလီ။ အခု နင်တို့ ဂရုစိုက်တာက သူတစ်ယောက်ထဲပဲပေါ့။ သူမပါဘဲ အလုပ်ကို ဆက်လုပ်ဖို့က မဖြစ်နိုင်ဘူးလား။ သူ ငါတို့နဲ့ မပူးပေါင်းခင်က ငါပဲ ဆုံးဖြတ်ချက်တွေချခဲ့ပြီး အလုပ်ကလည်း လုံးဝ မနှောင့်နှေးခဲ့ပါဘူး” လို့ တွေးနေမိတယ်။ အမ်မလီရဲ့ နာမည်ကို ညီအစ်ကို မောင်နှမတွေ ပြောကြတာကို ကြားတဲ့အခါတိုင်းမှာ ကျွန်မ အထူးသဖြင့် အထိမခံဖြစ်လာတယ်။ သူ့ကို အားလုံးကများ အထင်ကြီးနေကြသလားလို့ တွေးနေမိတယ်။ သူ အနီးအနားမှာရှိတာနဲ့ ကျွန်မ ချက်ချင်း သတိထားလာတယ်။ ကိုယ့်ဆူးတွေကို ထောင်ထားတဲ့ ဖြူငယ်တစ်ကောင်လိုပေါ့၊ ကျွန်မရဲ့ အဆင့်အတန်းကို အချိန်မရွေး ကာကွယ်ဖို့ အသင့်ဖြစ်နေတာ။ သူ့ကို တားဆီးဖို့ ကျွန်မရဲ့ အားထုတ်မှုတွေကြောင့် အလုပ်မှာ အမ်မလီက လုံးဝ မပူးပေါင်းနိုင်ခဲ့ဘဲ ကျွန်မနဲ့ ဘယ်လိုပေါင်းပြီး အလုပ်လုပ်ရမှန်း မသိခဲ့ဘူး။ ဒီဟာကြောင့် သူ တော်တော်စိတ်မကောင်းဖြစ်ခဲ့တယ်။ သူ့ရဲ့ မကောင်းတဲ့ အခြေအနေက ကျွန်မနဲ့ အများကြီး ပတ်သက်မှန်း ကျွန်မ သဘောပေါက်လိုက်ပြီး ခဏလောက် လိပ်ပြာမလုံဖြစ်မိတယ်။ ဒါပေမဲ့ နောက်တော့ ကျွန်မ တွေးမိတယ် “နင် မပူးပေါင်းနိုင်ရင် ငါ့အလုပ်ကို လာမရှုပ်နဲ့။ ငါတို့တွေ ကိုယ့်ကိစ္စကိုယ်လုပ်ပြီး တစ်ယောက်နဲ့တစ်ယောက် ဝင်မစွက်ဘဲ နေနိုင်ရင် အဆင်ပြေမှာပဲ” လို့ပေါ့။ ကျွန်မ စိတ်ချမ်းသာအောင်လို့ ဘုရားက အမ်မလီကို တခြားတစ်နေရာရာမှာ တာဝန်ပြောင်းပေးဖို့ အခြေအနေတွေ စီစဉ်ပေးဖို့ကိုတောင် ကျွန်မ ဆန္ဒရှိခဲ့တယ်။ အဲဒီအချိန်အတောအတွင်းမှာ ကျွန်မက အမ်မလီကို အတိုက်အခံလုပ်ပြီး ဖယ်ကြဉ်တဲ့ အခြေအနေတစ်ခုမှာ အသက်ရှင်ခဲ့တယ်။ ခဏခဏပဲ မတွေးတတ်အောင်ကို ကသိကအောက်ဖြစ်ပြီး ပင်ပန်းနေခဲ့တယ်။ ကျွန်မ အရမ်းအပျက်သဘောဆောင်လာပြီး ကျွန်မရဲ့ စိတ်နှလုံးက ပိုပြီး မှောင်မိုက်လာတယ်။ ဘုရားဆီ ကျွန်မ ဆုတောင်းခဲ့တယ်။ “အို ဘုရားသခင်၊ အေမလီနဲ့ ကျွန်မ ပူးပေါင်းလုပ်ကတည်းက၊ သူ့ကို ကျွန်မ အမြဲ ပြိုင်ချင်ခဲ့ပြီး၊ ကျွန်မကို သူ ကျော်သွားမှာ စိုးရိမ်ခဲ့ပါတယ်။ ဒီအခြေအနေ မမှန်တာကို ကျွန်မ သိပေမဲ့၊ ကျွန်မပြဿနာရဲ့ အနှစ်သာရကို ကျွန်မ မရိပ်စားမိနိုင်ပါဘူး။ ကျေးဇူးပြုပြီး ကျွန်မကိုယ်ကျွန်မ နားလည်နိုင်အောင် ဉာဏ်အလင်းပေးပါ”လို့ပေါ့။

တစ်နေ့မှာ အန္တိခရစ်တွေကို ဖော်ထုတ်တဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ရပြီး၊ ကျွန်မကိုယ်ကျွန်မ သိနားလည်မှုတချို့ ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အန္တိခရစ်တစ်ဦး၏ အနှစ်သာရနှင့်သက်ဆိုင်သည့် အသိသာဆုံးသော ဝိသေသလက္ခဏာများထဲမှ တစ်ခုမှာ ၎င်းတို့သည် အာဏာကို လက်ဝါးကြီးအုပ်ပြီး ၎င်းတို့၏ ကိုယ်ပိုင်အာဏာရှင်စနစ်ကို လည်ပတ်သည်။ ၎င်းတို့သည် မည်သူ့ကိုမျှ နားမထောင်ပေ၊ ၎င်းတို့သည် မည်သူ့ကိုမျှ မလေးစားဘဲ လူတို့၏ အားသာချက်များ၊ သို့မဟုတ် လူတို့က မည်သည့် မှန်ကန်သော အမြင်များ၊ သို့မဟုတ် အမြော်အမြင်ရှိသော ထင်မြင်ချက်များကို ဖော်ပြနိုင်သည်ဖြစ်စေ၊ သို့မဟုတ် မည်သည့် သင့်တော်သောနည်းလမ်းများကို လူတို့ တင်ပြနိုင်ပါစေ ၎င်းတို့က ထိုအရာများကို အရေးမစိုက်ပေ။ မည်သူကမျှ ၎င်းတို့နှင့်အတူ ပူးပေါင်းလုပ်ဆောင်ရန်၊ သို့မဟုတ် ၎င်းတို့လုပ်ဆောင်သည့်အရာမှန်သမျှတွင် ပါဝင်ရန် အရည်အချင်း မပြည့်မီသည့်အလား ဖြစ်သည်။ ဤသည်မှာ အန္တိခရစ်တစ်ဦးတွင်ရှိသည့် စိတ်သဘောထားမျိုးဖြစ်သည်။ ဤသည်မှာ မကောင်းသော လူ့သဘာဝရှိခြင်း ဖြစ်သည်ဟု လူအချို့က ပြောကြသည်။ သို့သော် ဤသည်မှာ ထူးမခြားနားသော မကောင်းသည့်လူ့သဘာဝမျှသာ မည်သို့လျှင် ဖြစ်နိုင်မည်နည်း။ ဤသည်မှာ လုံးလုံး ဆိုးယုတ်သည့် စိတ်သဘောထားတစ်ခု ဖြစ်ပေသည်။ ပြီးလျှင် ဤသို့သော စိတ်သဘောထားသည် အလွန့်အလွန် ဆိုးသည်။ ၎င်းတို့၏ စိတ်သဘောထားသည် အလွန့်အလွန် ဆိုးသည်ဟု ငါ အဘယ့်ကြောင့် ပြောသနည်း။ အန္တိခရစ်တို့သည် ဘုရားအိမ်တော်မှ အရာရာတိုင်းနှင့် အသင်းတော်၏ ပိုင်ဆိုင်မှုပစ္စည်းများကို သိမ်းယူပြီး ယင်းတို့ကို ၎င်းတို့၏ ကိုယ်ပိုင် ပိုင်ဆိုင်မှုပစ္စည်းအဖြစ် မှတ်ယူသည်။ ယင်းတို့အားလုံးကို ၎င်းတို့က စီမံမည်ဖြစ်သည်။ ဤတွင် မည်သူ့ကိုမျှ ကြားဝင်ရန် ၎င်းတို့ ခွင့်မပြုပေ။ အသင်းတော်အလုပ်ကို လုပ်ဆောင်သောအခါတွင် ၎င်းတို့စဉ်းစားသည့် တစ်ခုတည်းသောအရာမှာ ၎င်းတို့၏ ကိုယ်ပိုင်အကျိုးစီးပွား၊ အဆင့်အတန်းနှင့် ၎င်းတို့၏ ဂုဏ်သိက္ခာတို့ဖြစ်သည်။ ၎င်းတို့သည် အစွမ်းအစရှိသောသူ တစ်ယောက်ယောက် သို့မဟုတ် မိမိတို့၏ အတွေ့အကြုံဆိုင်ရာ သက်သေခံချက်ကို ပြောဆိုနိုင်သောသူတစ်ဦးတလေကို ၎င်းတို့၏ ဂုဏ်နှင့် အဆင့်အတန်းတို့အား ခြိမ်းခြောက်ခွင့်ပြုဖို့ မဆိုထားနှင့်၊ မည်သူ့ကိုမျှ ၎င်းတို့၏ အကျိုးစီးပွားကို ထိခိုက်ခွင့်မပြုပေ။ ထို့ကြောင့် ၎င်းတို့သည် အတွေ့အကြုံဆိုင်ရာ သက်သေခံချက်ကို ပြောနိုင်ပြီး သမ္မာတရားကို မိတ်သဟာယဖွဲ့နိုင်ကာ ဘုရားသခင် ရွေးချယ်ထားသောလူများအတွက် ပံ့ပိုးပေးနိုင်သောသူတို့ကို ပြိုင်ဖက်များအဖြစ် ဖိနှိပ်ပြီး ဖယ်ကြဉ်ရန် ကြိုးစားကြသည်။ ပြီးလျှင် ၎င်းတို့သည် ထိုသူတို့ကို အခြားလူတိုင်းနှင့် လုံးဝသီးခြားခွဲထားရန်၊ လုံးလုံးလျားလျား နာမည်ပျက်အောင် ပြုလုပ်ရန်နှင့် ပြိုလဲစေရန် အသည်းအသန်ကြိုးစားကြသည်။ ထိုအခါမှသာ အန္တိခရစ်များက စိတ်အေးလက်အေး ဖြစ်ကြလိမ့်မည်။...အမှန်တကယ်တွင် ဤလူတို့သည် အတွေ့အကြုံဆိုင်ရာ သက်သေခံချက်တစ်ခုခုရှိကြပြီး သမ္မာတရားစစ်မှန်မှုအချို့ ပိုင်ဆိုင်ကြသည်။ အတော်အတန် ကောင်းမွန်သော လူ့သဘာဝရှိကြသည်။ အသိစိတ်နှင့် ဆင်ခြင်တုံတရားရှိကြပြီး သမ္မာတရားကို လက်ခံနိုင်ကြသည်။ ထိုသူတို့သည် အားနည်းချက်၊ ချို့ယွင်းချက်များနှင့် ဖောက်ပြန်ပျက်စီးသော စိတ်သဘောထားတစ်ခု ရံဖန်ရံခါ ထုတ်ဖော်ခြင်းများ ရှိနိုင်သော်လည်း ၎င်းတို့သည် မိမိတို့ကိုယ်ကို ဆင်ခြင်သုံးသပ်ပြီး နောင်တရနိုင်စွမ်းရှိကြသည်။ ထိုသူတို့သည် ဘုရားသခင် ကယ်တင်မည့်သူများ၊ ဘုရားသခင်က စုံလင်အောင်ပြုခြင်းခံရဖို့ မျှော်လင့်ချက်ရှိသောသူများ ဖြစ်နေဆဲဖြစ်သည်။ အနှစ်ချုပ်အနေဖြင့် ဤလူတို့သည် တာဝန်တစ်ခုကို ထမ်းဆောင်ရန် သင့်တော်သည်။ တာဝန်တစ်ခုကို ထမ်းဆောင်ခြင်းအတွက် သတ်မှတ်ချက်များ၊ စည်းမျဉ်းများကို ဖြည့်ဆည်းကြသည်။ သို့သော် အန္တိခရစ်များက ‘ကျွန်ုပ်သည် ဤအရာကို သည်းညည်းခံမည် မဟုတ်။ သင်သည် ကျွန်ုပ်နှင့်ယှဉ်ပြိုင်ဖို့ ကျွန်ုပ်၏ အဖွဲ့ထဲတွင် အခန်းကဏ္ဍတစ်ခု လိုချင်သည်။ ယင်းမှာ မဖြစ်နိုင်ပေ၊ စဉ်းတောင်မစဉ်းစားလေနှင့်။ သင်သည် ကျွန်ုပ်ထက် သာ၍ပညာတတ်သည်၊ ကျွန်ုပ်ထက် သာ၍ ရှင်းလင်းစွာ ပြောဆိုနိုင်သည်၊ ကျွန်ုပ်ထက် လူကြိုက်များသည်။ ပြီးလျှင် သင်သည် ကျွန်ုပ်ထက်ပို၍ ကြီးသော လုံ့လဝီရိယဖြင့် သမ္မာတရားကို လိုက်စားသည်။ ကျွန်ုပ်သည် သင်နှင့်အတူ ပူးပေါင်းလုပ်ဆောင်ပြီး သင်က ကျွန်ုပ်၏ ထင်ပေါ်မှုကို ခိုးယူလျှင် ကျွန်ုပ်သည် မည်သို့ပြုလုပ်ရမည်နည်း’ ဟု မိမိတို့ဘာသာ တွေးကြသည်။ ၎င်းတို့သည် ဘုရားသခင် အိမ်တော်၏ အကျိုးစီးပွားများကို ဆင်ခြင်ထောက်ထားသလော။ မထောက်ထားပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) အန္တိခရစ်တွေက သူတို့အကျိုးစီးပွားတွေကို ဘယ်သူ့ကိုမှ ထိခိုက်ခွင့်မပေးဘဲ အဆင့်အတန်းနဲ့ တန်ခိုးအာဏာကိုအထူးအရေးထားတယ်လို့ ဘုရားက ဖော်ထုတ်တယ်။ တစ်ယောက်ယောက်က သူတို့ရဲ့ အဆင့်အတန်းကို ခြိမ်းခြောက်ပြီး သူတို့ကိုယ်တိုင်ထက် ပိုတော်တာကို မြင်ရင်၊ အဲဒီလူကို သူတို့ ဖိနှိပ်ပြီး ဖယ်ကြဉ်တယ်။ ဒါကို ကျွန်မရဲ့ အပြုအမူနဲ့ ယှဉ်ကြည့်တဲ့အခါ၊ ကျွန်မက အန္တိခရစ်တစ်ယောက်လိုပဲ ပြုမူနေခဲ့မိမှန်း သဘောပေါက်လိုက်တယ်။ အေမလီက သမ္မာတရားနဲ့ပတ်သက်လို့ ကျွန်မထက် ပိုပြီး ကောင်းကောင်း မိတ်သဟာယပြုပြီး ပြဿနာတွေကို ဖြေရှင်းရုံမက၊ ကျွန်မတို့ရဲ့ အလုပ်အကိုင်နဲ့ ပတ်သက်လာရင် အတော်လေး ထိုးထွင်းအမြင်ရှိတာကို မြင်တဲ့အခါ၊ သူနဲ့ ပူးပေါင်းလုပ်ရင် ကျွန်မက ကိုယ့်ကိုယ်ကိုယ် ကြွားလို့မရမှာကို စိုးရိမ်ခဲ့တယ်။ ဒါကြောင့် သူ့ကို ကျွန်မ ဖယ်ကြဉ်ပြီး၊ ကျွန်မအလုပ်မှာ ပါဝင်ခွင့်ပေးဖို့ ငြင်းခဲ့တယ်။ ကျွန်မရဲ့ အဆင့်အတန်းကို ကာကွယ်ဖို့နဲ့ ကျွန်မရဲ့ တန်ခိုးအာဏာကို ဝေမျှရတာတွေကို ရှောင်ရှားဖို့သက်သက်အတွက်ပေါ့။ ခေါင်းဆောင်က အေမလီနဲ့ ကျွန်မအနေနဲ့ အလုပ်ကို ခွဲလုပ်ပြီး အချင်းချင်း ပူးပေါင်းလုပ်ဖို့အတွက် စီစဉ်ပေးခဲ့တယ်။ အဲဒါက ရေလောင်းတဲ့အလုပ်ရလဒ်တွေကို ထည့်စဉ်းစားပြီး လုပ်ခဲ့တာပဲ။ ဒါပေမဲ့ ကျွန်မစိတ်နှလုံးမှာ အတိုက်အခံဖြစ်ခဲ့တယ်။ သူ့ကို ပါဝင်ခိုင်းဖို့ ကျွန်မ အင်တင်တင်နဲ့ သဘောတူခဲ့ပေမဲ့၊ သိပ်အရေးမပါတဲ့ အလုပ်တချို့ကိုပဲ သူ့ကို ပေးခဲ့တယ်။ သူ့စကားကို လူတိုင်းက နားထောင်ရင်၊ အဖွဲ့မှာ ကျွန်မရဲ့အဆင့်အတန်း ဆုံးရှုံးမှာကို ကြောက်ခဲ့တယ်။ ဟန်တာရဲ့ အခြေအနေက မကောင်းတဲ့အခါ၊ အေမလီက ဖြေရှင်းပေးဖို့ သူနဲ့ ချက်ချင်း မိတ်သဟာယပြုခဲ့ပေမဲ့ ကျွန်မက ကျေနပ်ရမဲ့အစား ကျွန်မရဲ့ အဆင့်အတန်းကို ကာကွယ်ဖို့နဲ့ ကျွန်မတာဝန်ယူထားတဲ့ အလုပ်မှာ သူဝင်ပါလို့မရအောင် တားဆီးဖို့အတွက် သူ့ကို ဖိနှိပ်ဖို့ ဆင်ခြေမျိုးစုံ ဖန်တီးခဲ့တယ်။ ဂျူအန်က အေမလီအပေါ် အပြစ်မြင်တဲ့အချိန်မှာ၊ လူတိုင်း သူ့အပေါ် အမြင်စောင်းလာတော့မယ်လို့ မျှော်လင့်ရင်းနဲ့ ကျွန်မ တိတ်တိတ်လေး ဝမ်းသာခဲ့တယ်။ အဲဒါမှ သူက ကျွန်မရဲ့ အဆင့်အတန်းကို ခြမ်းခြောက်မှုတစ်ခုဖြစ်မှာ မဟုတ်တော့ဘူးလေ။ ကျွန်မရဲ့ ဖယ်ကြဉ်မှုကြောင့်၊ ကျွန်မတာဝန်ယူထားတဲ့ အလုပ်မှာ အေမလီက ပါဝင်လို့မရခဲ့ဘူး၊ အဲဒါက သူ့အခြေအနေကို ထိခိုက်ခဲ့တယ်။ ကျွန်မကိုယ်ကျွန်မ မသုံးသပ်ခဲ့ဘူး။ အဲဒီအစား သူ့ကို ချက်ချင်း ထွက်သွားစေချင်ခဲ့တယ်။ ကျွန်မက အဆင့်အတန်းအတွက် အဲဒီလို ပြင်းထန်တဲ့ ဆန္ဒနဲ့ အရမ်းကို မောင်ပိုင်စီးခဲ့တယ်။ ကျွန်မရဲ့ အဆင့်အတန်းနဲ့ တန်ခိုးအာဏာကို ထိန်းသိမ်းဖို့၊ ကျွန်မလုပ်သမျှတိုင်းမှာ အသင်းတော်အလုပ်ကို လုံးဝ ထည့်မစဉ်းစားဘဲ အေမလီကို ဖယ်ကြဉ်ပြီး ဖိနှိပ်ခဲ့တယ်။ ကျွန်မ အရမ်းကို တစ်ကိုယ်ကောင်းဆန်ပြီး စက်ဆုပ်စရာဖြစ်ခဲ့သလို၊ လူ့သဘာဝလည်း မရှိခဲ့ဘူး။ ကျွန်မရဲ့ အပြုအမူက အန္တိခရစ် စိတ်သဘောထားရဲ့ တိကျတဲ့ သရုပ်သကန်ပဲ။

နောက်ပိုင်းမှာ ကျွန်မလုပ်ရပ်တွေရဲ့ အကျိုးဆက်တွေအကြောင်းကို နားလည်မှုတချို့ရအောင် ကူညီခဲ့တဲ့ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်။ ဘုရားနှုတ်ကပတ်တော်တွေက ပြောတယ်။ “လူတို့တွင် ဆိုးယုတ်သော စိတ်သဘောထားများရှိသည့်အခါ ၎င်းတို့သည် အချိန်မရွေး၊ နေရာမရွေး ဘုရားသခင်ကို ပုန်ကန်ပြီး ဆန့်ကျင်နိုင်သည်။ ဆိုးယုတ်သော စိတ်သဘောထားများဖြင့် အသက်ရှင်သောသူတို့သည် ဘုရားသခင်ကို အချိန်မရွေး ငြင်းဆန်နိုင်၊ ဆန့်ကျင်နိုင်ပြီး သစ္စာဖောက်နိုင်သည်။ အန္တိခရစ်များက အလွန်မိုက်မဲ၏၊ ၎င်းတို့သည် ဤအရာကို သဘောမပေါက်ကြဘဲ ‘ငါ၏အာဏာကို ကိုင်စွဲထားရင်း ဒုက္ခများလှပြီဖြစ်သည်။ အဘယ်ကြောင့် ထိုအာဏာကို အခြားတစ်ယောက်ယောက်နှင့် မျှဝေရမည်နည်း။ ထိုအာဏာကို အခြားလူတို့အား ပေးခြင်းက ငါကိုယ်တိုင်အတွက် လုံးဝ ရှိတော့မည်မဟုတ်ဟူသည့် သဘောမဟုတ်လော။ အာဏာမရှိဘဲနှင့် ငါ၏ ပါရမီများနှင့် အရည်အချင်းများကို မည်သို့ ထင်ရှားစေနိုင်မည်နည်း’ ဟူ၍ တွေးကြသည်။ လူတို့ကို ဘုရားသခင်က အပ်နှံခဲ့သည်မှာ အာဏာ၊ သို့မဟုတ် အဆင့်အတန်းမဟုတ်ဘဲ တာဝန်တစ်ခုဖြစ်သည်ကို ၎င်းတို့ မသိကြပေ။ အန္တိခရစ်တို့သည် အာဏာနှင့် အဆင့်အတန်းကိုသာ လက်ခံကြသည်။ တာဝန်များကို ဘေးဖယ်ထားကြပြီး၊ တကယ့်အလုပ်ကို မလုပ်ဆောင်ကြပေ။ ထိုအစား ကျော်ကြားမှု၊ အကျိုးအမြတ်နှင့် အဆင့်အတန်းနောက်ကိုသာလိုက်ကြပြီး ဩဇာအာဏာကိုသာ ဖမ်းဆုပ်လိုသည်။ ဘုရားသခင်ရွေးချယ်ထားသောသူများကို ထိန်းချုပ်လိုသည်။ ပြီးလျှင် ဂုဏ်အဆင့်အတန်း၏ အကျိုးအမြတ်များ၌ မွေ့လျော်ကြသည်။ အမှုအရာများကို ဤသို့ လုပ်ဆောင်ခြင်းသည် အလွန် အန္တရာယ်ရှိသည်။ ဤသည်မှာ ဘုရားသခင်ကို ဆန့်ကျင်ခြင်းဖြစ်သည်။ မိမိတို့တာဝန်ကို မှန်မှန်ကန်ကန် လုပ်ဆောင်ခြင်းထက် ကျော်ကြားမှု၊ အကျိုးအမြတ်နှင့် အဆင့်အတန်းနောက်ကို လိုက်သော မည်သူမဆိုသည် မီးနှင့် ဆော့ကစားနေခြင်းဖြစ်ပြီး ၎င်းတို့၏ အသက်ကို ဆော့ကစားနေခြင်းဖြစ်သည်။ မီးနှင့် ၎င်းတို့၏အသက်နှင့် ဆော့ကစားသူတို့သည် အချိန်မရွေး မိမိတို့ကိုယ်ကိုယ် ပျက်စီးခြင်းသို့ ရောက်စေနိုင်သည်။ ယနေ့တွင် ခေါင်းဆောင်၊ သို့မဟုတ် အမှုဆောင်တစ်ယောက်အဖြစ် သင်သည် ဘုရားသခင်ကို အစေခံနေခြင်းဖြစ်ပြီး ယင်းမှာ သာမန်ကိစ္စမဟုတ်ပေ။ သင်သည် ကျသင့်ငွေပေးချေပြီး စားပွဲပေါ်သို့ အစားအစာရောက်ရှိစေရန် အလုပ်လုပ်နေခြင်းကို မဆိုထားနှင့်၊ အမှုအရာများကို လူအချို့အတွက် လုပ်ဆောင်နေခြင်းပင်မဟုတ်ပေ။ ထိုအစား သင်သည် အသင်းတော်တွင် သင်၏ တာဝန်ကို ထမ်းဆောင်နေခြင်းဖြစ်သည်။ အထူးသဖြင့် ဤတာဝန်သည် ဘုရားသခင်၏ တာဝန်ပေးစေခိုင်းချက်မှလာခဲ့သည်ကို ထောက်ဆလျှင် ယင်းကို ထမ်းဆောင်ခြင်းမှာ မည်သည့်အရာကို သွယ်ဝိုက်ညွှန်းဆိုသနည်း။ သင်သည် ကောင်းစွာလုပ်ဆောင်သည်ဖြစ်စေ၊ မလုပ်ဆောင်သည်ဖြစ်စေ သင်၏ တာဝန်အတွက် ဘုရားသခင်ပေါ် တာဝန်ရှိသည်။ အဆုံးတွင် ဘုရားသခင်ကို ဖြေရှင်းချက်တစ်ခု ပေးရမည်။ ရလဒ်တစ်ခုရှိရမည်။ သင်လက်ခံခဲ့သည့်အရာမှာ ဘုရားသခင်၏ စေခိုင်းချက်၊ မြင့်မြတ်သော တာဝန်တစ်ခုဖြစ်သည်။ ထို့ကြောင့် ဤတာဝန်သည် မည်မျှအရေးကြီးပါစေ၊ အသေးအဖွဲဖြစ်ပါစေ လေးနက်သည့် အလုပ်တစ်ခုဖြစ်သည်။ မည်မျှ လေးနက်သနည်း။ သေးငယ်သောအတိုင်းအတာတွင် ယင်းသည် ဤဘဝသက်တမ်းတွင် သမ္မာတရားအား သင်ရနိုင်ခြင်းရှိမရှိပါဝင်ပြီး ဘုရားသခင်က သင့်အား ရှုမြင်သည့်ပုံစံ ပါဝင်သည်။ ပို၍ ကြီးမားသောအတိုင်းအတာတွင် ယင်းသည် သင်၏ ရှေ့ရေး၊ ကံကြမ္မာ၊ သင်၏ အဆုံးသတ်အပေါ် တိုက်ရိုက် ဆက်နွှယ်နေသည်။ သင်သည် မကောင်းမှုကျူးလွန်ပြီး ဘုရားသခင်ကို ဆန့်ကျင်လျှင် ရှုတ်ချခံရပြီး အပြစ်ဒဏ်ပေးခံရမည်။ သင်၏တာဝန်ကို ထမ်းဆောင်သောအခါ သင်လုပ်ဆောင်သမျှတိုင်းကို ဘုရားသခင်က မှတ်သားထားသည်။ ထိုအရာကို အမှတ်ပေးပြီး အကဲဖြတ်ပုံအတွက် ဘုရားသခင်တွင် သူ၏ ကိုယ်ပိုင်စည်းမျဉ်းများ၊ စံနှုန်းများရှိသည်။ သင်၏တာဝန်ကို သင်ထမ်းဆောင်သောအခါတွင် ထင်ရှားသော အရာအားလုံးကို အခြေခံပြီး သင်၏ အဆုံးသတ်ကို ဘုရားသခင်က ဆုံးဖြတ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) အဆင့်အတန်းကို အန္တိခရစ်တွေ လိုက်စားတဲ့ အကျိုးဆက်တွေကို ဘုရားနှုတ်ကပတ်တော်တွေက ရှင်းရှင်းလင်းလင်း ရှင်းပြတယ်။ အန္တိခရစ်တွေက သမ္မာတရားကို မလိုက်စားကြဘူး၊ နာမည်ဂုဏ်သတင်းနဲ့ အဆင့်အတန်းကိုပဲ လိုက်စားနေကြတာ။ တန်ခိုးအာဏာကို ဖမ်းဆုပ်ပြီး လက်လွှတ်ဖို့ ငြင်းပြီးတော့ တခြားအရာအားလုံးထက် တန်ခိုးအာဏာနဲ့ အဆင့်အတန်းကို သူတို့ စွဲကိုင်ကြတယ်။ တစ်ဦးတည်း ဩဇာအာဏာရှိချင်ပြီး သူတို့အလုပ်မှာ တခြားဘယ်သူ့ကိုမှ ပါဝင်ခွင့်မပေးဘဲနဲ့နေကြတယ်။ နောက်ဆုံးမှာ ဘုရားကို အတိုက်အခံလုပ်တဲ့အတွက် သူတို့ ထုတ်ဖော်ခံရပြီး ဖယ်ရှားရှင်းလင်းခံရတယ်။ ကျွန်မကိုယ်ကျွန်မ စဉ်းစားတဲ့အခါ၊ ရေလောင်းတဲ့အလုပ်ရဲ့ ကြီးကြပ်ရေးမှူးအနေနဲ့ အရွေးခံရတဲ့နောက်မှာ၊ အလုပ်ကိစ္စ အကြီးအသေးတွေမှာ ကျွန်မ ဆုံးဖြတ်ချက်အားလုံးချခဲ့တယ်။ လူတိုင်းက သူတို့ရဲ့ ပြဿနာတွေနဲ့ပတ်သက်လို့ ကျွန်မကို လာမေးကြပြီး ကျွန်မစကားကို နားထောင်ခဲ့ကြတယ်။ ဆုံးဖြတ်ချက်ပေးတဲ့သူဖြစ်ရတဲ့ ဒီခံစားချက်ကို ကျွန်မ အထူးတလည် နှစ်သက်ခဲ့တယ်။ ကျွန်မတို့နဲ့ အေမလီ ပူးပေါင်းပြီးတဲ့နောက်မှာ၊ သူက ကဏ္ဍအတော်များများမှာ ကျွန်မထက် ပိုထင်ပေါ်တာကို ကျွန်မ သတိထားမိတယ်။ လူတိုင်းက သူတို့ ပြဿနာနဲ့ပတ်သက်လို့ သူ့ဆီကို စသွားကြပြီး သူတို့ကြားမှာ ကျွန်မရဲ့ သဘောထားနဲ့ ဆုံးဖြတ်ချက်ချတဲ့ တန်ခိုးအာဏာ ဆုံးရှုံးသွားမှာကို ကျွန်မ စိုးရိမ်ခဲ့တယ်။ ဒါကြောင့် ဖြစ်နိုင်တဲ့နည်းနဲ့ ကျွန်မ သူ့ကို ဖယ်ကြဉ်ခဲ့တယ်။ ခေါင်းဆောင်က ကျွန်မနဲ့ အေမလီကို အလုပ် ခွဲလုပ်ပြီး ပူးပေါင်းလုပ်ခိုင်းတာပဲဖြစ်ဖြစ်၊ ညီအစ်ကို မောင်နှမတွေက သူ့ကို အလုပ်ကိစ္စဆွေးနွေးတဲ့နေရာမှာ ပူပေါင်းစေချင်တာပဲဖြစ်ဖြစ်၊ ကျွန်မစိတ်နှလုံးမှာ အတိုက်အခံဖြစ်ခဲ့တယ်။ သူ့ကို အလုပ်မှာ ပါဝင်ခွင့်မပေးဘဲ အဖွဲ့ကို စိုးမိုးချင်ပြီးတော့ သူ့ကို တွန်းထုတ်ဖို့ ဆင်ခြေတွေတောင် ဖန်တီးခဲ့တယ်။ ဒါဆိုရင် ညီအစ်ကို မောင်နှမတွေက သူတို့မှာ ပြဿနာတွေရှိတဲ့အခါ ကျွန်မကိုပဲ နားထောင်ကြမယ်ပေါ့။ အသင်းတော်က သိပ်အရေးကြီးတဲ့တာဝန်တစ်ခုကို ကျွန်မကို ပေးခဲ့ပေမဲ့၊ အလုပ်ကို ဘယ်လို ကောင်းကောင်း လုပ်ရမယ်ဆိုတာကို ကျွန်မ လုံးဝ မစဉ်းစားခဲ့ဘူး။ အဲဒါထက် အေမလီက ကျွန်မထက် အရမ်းသာသွားတာမခံရအောင် ဘယ်လိုလုပ်မယ်ဆိုတာနဲ့ ကျွန်မရဲ့ အဆင့်အတန်းကို ဘယ်လို ထိန်းသိမ်းရမယ်ဆိုတာကို စဉ်းစားရင်းနဲ့ အချိန်ရှိသမျှ ကုန်ဆုံးခဲ့တယ်။ နာမည်ဂုဏ်သတင်းနဲ့ အဆင့်အတန်းအတွက် ကျွန်မရဲ့ဆန္ဒက အရမ်းပြင်းထန်ခဲ့တယ်။ ဘုရားသခင်က ပြောသည် “မိမိတို့တာဝန်ကို မှန်မှန်ကန်ကန် လုပ်ဆောင်ခြင်းထက် ကျော်ကြားမှု၊ အကျိုးအမြတ်နှင့် အဆင့်အတန်းနောက်ကို လိုက်သော မည်သူမဆိုသည် မီးနှင့် ဆော့ကစားနေခြင်းဖြစ်ပြီး ၎င်းတို့၏ အသက်ကို ဆော့ကစားနေခြင်းဖြစ်သည်။ မီးနှင့် ၎င်းတို့၏အသက်နှင့် ဆော့ကစားသူတို့သည် အချိန်မရွေး မိမိတို့ကိုယ်ကိုယ် ပျက်စီးခြင်းသို့ ရောက်စေနိုင်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားနှုတ်ကပတ်တော်တွေကို ဖတ်ရင်းနဲ့ ကျွန်မ အရမ်းကြောက်လာတယ်။ ဘုရားရဲ့ စိတ်သဘောထားက ဖြောင့်မတ်ပြီး ပုန်ကန်ပြစ်မှားတာကို သည်းမခံဘူးဆိုတာကို သဘောပေါက်သွားတယ်။ နောင်တမရဘဲ ကျော်ကြားမှု၊ အကျိုးအမြတ်နဲ့ အဆင့်အတန်းကို ကျွန်မ ဆက်လိုက်စားပြီး၊ အေမလီကို ဆက်ဖယ်ကြဉ်၊ တိုက်ခိုက်နေရင်၊ ဘုရားရဲ့ စိတ်သဘောထားကို ပုန်ကန်ပြစ်မှားမိသွားနိုင်တယ်။ ပြီးတော့ ထုတ်ဖော်ခံရပြီး ဖယ်ရှားရှင်းလင်းခံရနိုင်တယ်။ အသင်းတော်ကနေ နှင်ထုတ်ခံခဲ့ရတဲ့ အန္တိခရစ်တွေကိုလည်း ကျွန်မ စဉ်းစားမိတယ်။ တစ်ယောက်ယောက်က သူတို့ထက် ပိုတော်ပြီး သူတို့ရဲ့ အဆင့်အတန်းကို ခြိမ်းခြောက်တာလုပ်တဲ့အခါ၊ အဲဒီလူကို ရန်သူအနေနဲ့ သူတို့က မြင်ပြီး၊ ဖိနှိပ်ဖို့၊ ဖယ်ကြဉ်ပြီး ညဉ်းဆဲဖို့နဲ့ တစ်ဦးတည်းတန်ခိုးအာဏာရဖို့ဆိုတဲ့ သူတို့ရဲ့ ရည်မှန်းချက်ကို ရရှိဖို့ စက်ဆုပ်စရာ နည်းအမျိုးမျိုးကို အသုံးပြုခဲ့ကြတယ်။ နောက်ဆုံးမှာ သူတို့ရဲ့ များပြားတဲ့ မကောင်းတဲ့လုပ်ဆောင်ချက်တွေကြောင့် အသင်းတော်ကနေ နှင်ထုတ်ခံခဲ့ရတယ်။ အဲဒီအတိုင်းပဲ၊ တရုတ်ကွန်မြူနစ်ပါတီက သူ့ရဲ့ အစိုးရစနစ်ကို ခိုင်မာစေဖို့အတွက် အဲဒါကို လူတိုင်း ဦးညွှတ်တာကို အသည်းအသန် လိုချင်တယ်။ သူတို့နေရာအပေါ် ခြိမ်းခြောက်မှုတစ်ခု ဖြစ်စေနိုင်တဲ့ သူတွေအပေါ် သူတို့က ရက်စက်ပြီး အဲဒီလူတွေကို လုံးဝ ဖယ်ရှားရှင်းလင်းချင်တယ်။ အဆင့်အတန်းနဲ့ တန်ခိုးအာဏာကို သူ့ရဲ့လက်ခုပ်ထဲမှာ တင်းတင်းကျပ်ကျပ် အမြဲထိန်းသိမ်းဖို့ ကြိုးပမ်းနေတာ။ ကျွန်မကိုယ်ကျွန်မကြည့်တော့၊ အေမလီကို ဖယ်ကြဉ်ခြင်းအားဖြင့် ကျွန်မရဲ့ အဆင့်အတန်းကို ခိုင်မာစေဖို့အတွက် ကျွန်မရဲ့ လုပ်ရပ်တွေက အန္တိခရစ်တွေနဲ့ အဆင်းနီတဲ့ နဂါးကြီးရဲ့ လုပ်ရပ်တွေဆီက သဘာဝနဲ့ ဘာကွာခြားမှုများ ရှိခဲ့လို့လဲ။ ဒီအသိတရားဝင်လာတော့ ကျွန်မ ကြောက်သွားပြီး နောင်တနဲ့ ဘုရားဆီ ဆုတောင်းခဲ့တယ်။ ကျွန်မရဲ့ ပြဿနာတွေကို ဖြေရှင်းရအောင် ကျွန်မကို လမ်းပြဖို့ တောင်းလျှောက်ခဲ့တယ်။

နှစ်ရက်သုံးရက်ကြာပြီးတဲ့နောက်မှာ၊ အေမလီနေတဲ့ ဒေသမှာ ရုတ်တရက်ဖြစ်တဲ့ တိုင်ဖွန်းမုန်တိုင်း သတိပေးချက်တစ်ခုကို ထုတ်ပြန်ထားတယ်။ တိုင်ဖွန်းမတိုက်ခင် ကျွန်မတို့ရဲ့ အစည်းအဝေးမှာ၊ သူက “ကပ်ဘေး ရိုက်ခတ်တဲ့အခါ၊ ကျွန်မတာဝန်ကို လုပ်ဖို့ အခွင့်အရေးက အရမ်းတန်ဖိုးရှိတယ်လို့ ကျွန်မ ခံစားရတယ်။ ဒါပေမဲ့ ဒီအခွင့်အရေးကို ကျွန်မ အမိအရအသုံးမချခဲ့ဘူး၊ ဘုရားကို စိတ်ကျေနပ်ဖို့ အကောင်းဆုံး မလုပ်မိခဲ့ဘူး...”လို့ပြောပြီး အရမ်းစိတ်ထိခိုက်တယ်။ ဒါကို ကြားတော့ ကျွန်မကိုယ်ကျွန်မ အရမ်းအပြစ်တင်မိတယ်။ ဒီချိန်အတောအတွင်းမှာ၊ ကျော်ကြားမှုနဲ့ အကျိုးအမြတ်အတွက် အေမလီကို ကျွန်မ ပြိုင်နေခဲ့မိတယ်။ ကျွန်မရဲ့ အဆင့်အတန်းကို ထိန်းသိမ်းဖို့ နည်းလမ်းရှိသမျှနဲ့ သူ့ကို ဖယ်ကြဉ်ပြီး၊ သူနဲ့ ကောင်းကောင်းမွန်မွန် ပူးပေါင်းမလုပ်ခဲ့ဘူး၊ ကျွန်မတာဝန်ကို ကောင်းကောင်း မလုပ်ခဲ့ဘူး။ အေမလီအတွက်ရော၊ ဘုရားသခင်အတွက်ပါ ကျွန်မ ရုတ်တရက် ဝမ်းနည်းသွားတယ်။ ကျွန်မစိတ်နှလုံးထဲမှာ ဘုရားဆီ တိတ်တဆိတ် ဆုတောင်းခဲ့တယ်။ “အို ဘုရားသခင်၊ အနာဂတ်မှာ အေမလီနဲ့ ပူးပေါင်းလုပ်ဖို့ ကျွန်မမှာ နောက်ထပ်အခွင့်အရေး မရှိရင်၊ နောင်တကလွဲလို့ ကျွန်မမှာ ဘာမှကျန်မှာ မဟုတ်ပါဘူး။ ကျွန်မ အစကနေပြန်စလို့ရရင်၊ သူနဲ့ ကောင်းကောင်းမွန်မွန် ပူးပေါင်းလုပ်ဖို့ အခွင့်အရေးကို အမိအရအသုံးချပါ့မယ်”လို့ပေါ့။ အဲဒီနေ့လည်မှာ တိုင်ဖွန်းမုန်တိုင်းက လွန်သွားခဲ့ပြီး အေမလီရဲ့ ဒေသက ထိခိုက်တာမရှိဘူးဆိုတာကို ကျွန်မ သိလိုက်ရတယ်။ ဘုရားသခင်ကို သူ့ရဲ့ ကွယ်ကာမှုအတွက် ကျွန်မ အဆက်မပြတ် ကျေးဇူးတင်မိတယ်။

နောက်ပိုင်းမှာ လက်တွေ့လုပ်ပြီး ဝင်ရောက်မှု လမ်းကြောင်းတစ်ခုကို ရှာရင်းနဲ့ ဘုရားဆီ ကျွန်မ ဆုတောင်းခဲ့တယ်။ ဒီလိုပြောတဲ့ ဘုရားနှုတ်ကပတ်တော်တွေကို ဖတ်ခဲ့တယ်။ “သင့်လိုက်စားမှု၏ ဦးတည်ချက်၊ သို့မဟုတ် ပစ်မှတ်က မည်သည့်အရာဖြစ်စေ အဆင့်အတန်းနှင့် ဂုဏ်သတင်းကို လိုက်စားခြင်းအား ဆင်ခြင်သုံးသပ်ခြင်းမရှိလျှင်၊ ဤအရာများကို ဘေးချထားရန် အလွန်ခက်ခဲသည်ဟု မြင်လျှင် ယင်းတို့သည် သင်၏ အသက်ဝင်ရောက်မှုအပေါ် သက်ရောက်လိမ့်မည်။ သင်၏ စိတ်နှလုံးတွင် ဂုဏ်အဆင့်အတန်းက နေရာတစ်နေရာရှိနေသရွေ့ ယင်းသည် သင်၏ ဘဝဦးတည်ချက်နှင့် သင်ကြိုးပမ်းသော ပန်းတိုင်များကို လုံးဝ ထိန်းချုပ်ပြီး လွှမ်းမိုးလိမ့်မည်။ ဤသို့ဆိုလျှင် သင်သည် သမ္မာတရားစစ်မှန်မှုသို့ ဝင်ရောက်ရန်၊ သင်၏ စိတ်သဘောထားပြောင်းလဲမှုကို ရရှိခြင်းနှင့်ပတ်သက်ပြီး မည်သည့်အရာကိုမျှ မပြောဆိုရန် သင့်အတွက် အလွန် ခက်ခဲလိမ့်မည်။ သင်သည် အဆုံးတွင် ဘုရားသခင်၏ လက်ခံမှုကို ရနိုင်ခြင်း ရှိမရှိက သိသာသည်မှာ မှန်သည်။ ထို့အပြင် သင်၏ အဆင့်အတန်းကို လိုက်စားခြင်းအား မည်သည့်အခါမျှ ဘေးဖယ်မထားနိုင်လျှင် ဤအရာက သင်၏ တာဝန်ကို စံနှုန်းမီသော နည်းလမ်းဖြင့် ထမ်းဆောင်ရန် သင်၏ အရည်အချင်းအပေါ် သက်ရောက်လိမ့်မည်။ ဤသည်မှာ စံနှုန်းမီသော ဖန်ဆင်းခံတစ်ယောက်ဖြစ်လာရန် သင့်အတွက် အလွန်ခက်ခဲစေလိမ့်မည်။ အဘယ်ကြောင့် ငါ ဤသို့ပြောသနည်း။ လူတို့သည် ဂုဏ်အဆင့်အတန်းကို လိုက်စားသောအခါတွင် ဘုရားသခင်က စက်ဆုပ်ရွံရှာမှု အရှိဆုံးဖြစ်သည်။ အဘယ်ကြောင့်ဆိုသော် အဆင့်အတန်းကိုလိုက်စားခြင်းသည် ဆိုးယုတ်သော စိတ်သဘောထားတစ်ခုဖြစ်သည်။ ယင်းက လမ်းမှားတစ်ခုဖြစ်သည်။ စာတန်၏ ဖောက်ပြန်ပျက်စီးခြင်းမှ မွေးဖွားလာသည်။ ယင်းသည် ဘုရားသခင် ရှုတ်ချသည့်အရာဖြစ်သည်။ ဘုရားသခင် တရားစီရင်ပြီး သန့်စင်သည့် အရာပင်ဖြစ်သည်။ အဆင့်အတန်းကို လူတို့ လိုက်စားသောအခါတွင် ဘုရားသခင်က စက်ဆုပ်ရွံရှာမှု အရှိဆုံးဖြစ်သည်။ သို့တိုင်အောင် သင်သည် ခေါင်းမာစွာဖြင့် အဆင့်အတန်းအတွက် ယှဉ်ပြိုင်သည်။ ယင်းကို မပျက်မကွက် ချစ်မြတ်နိုးပြီး ကာကွယ်သည်။ သင်ကိုယ်တိုင်အတွက် ရယူဖို့ အစဉ် ကြိုးစားသည်။ သဘာဝအရ ဤအရာအားလုံးသည် ဘုရားသခင်ကို ဆန့်ကျင်ခြင်းမရှိသလော။ ဘုရားသခင်က ရာထူးအဆင့်အတန်းကို လူတို့အတွက် မစီမံခဲ့ချေ။ ဘုရားသခင်သည် လူတို့အား သမ္မာတရား၊ လမ်းခရီးနှင့် အသက်ကို ပေးအပ်သည်။ ဤသို့ဖြင့် ၎င်းတို့အား ရာထူးအဆင့်အတန်းနှင့် သြဇာတိက္ကမရှိပြီး လူထောင်ပေါင်းတို့၏ ကြည်ညိုခံရသောသူတစ်ဦး မဟုတ်ဘဲ နောက်ဆုံးတွင် စံနှုန်းမီသော ဖန်ဆင်းခံတစ်ဦး၊ သေးနုပ်ပြီး အရေးမပါသော ဖန်ဆင်းခံတစ်ဦး ဖြစ်လာစေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားနှုတ်ကပတ်တော်တွေကိုဖတ်ပြီးတဲ့နောက်မှာ ကျွန်မ နားလည်သွားတယ်။ နာမည်ဂုဏ်သတင်းနဲ့အဆင့်အတန်းကို လိုက်စားတာက ဘုရားရဲ့ ရည်ရွယ်ချက်တွေနဲ့ လုံးဝ ဆန့်ကျင်တယ်ဆိုတာပေါ့။ တစ်ယောက်ယောက်က အဆင့်အတန်းကို လိုက်စားလေ၊ ဘုရားက စက်ဆုပ်လေဖြစ်ပြီး သူ့ရဲ့ သတ်မှတ်ချက်တွေကနေ လွဲချော်လေပဲ။ နောက်ဆုံးမှာ ဘုရားကို ပိုအတိုက်အခံ လုပ်သထက်လုပ်မိလိမ့်မယ်။ ဒါတွေကြောင့် ဘုရားက သူတို့ကို အပြစ်ပေးပြီး ဖယ်ရှားရှင်းလင်းတယ်။ စစ်မှန်တဲ့ ဖန်ဆင်းခံတစ်ယောက်က ဘုရားရဲ့ အချုပ်အခြာအာဏာကို တာဝန်သိသိနဲ့ ကျိုးနွံနာခံသင့်ပြီး၊ ဘုရားကို စိတ်ကျေနပ်စေဖို့ သူ့တာဝန်ကို လက်တွေ့ကျကျ လုပ်သင့်တယ်။ ဒါက လူတွေမှာရှိသင့်တဲ့ လိုက်စားမှုပဲ။ ဘုရားက ကျွန်မကို မျက်နှာသာပေးပြီး ကြီးကြပ်ရေးမှူးအနေနဲ့ လက်တွေ့လုပ်ဖို့ အခွင့်အရေးပေးတာက ကျွန်မတာဝန်ကို မှန်မှန်ကန်ကန် လုပ်ပြီး အလုပ်ကို ကောင်းကောင်းလုပ်ဖို့ ကျွန်မရဲ့ အစွမ်းအစတွေကို ထိန်းချုပ်အသုံးချအောင် ကူညီဖို့ ရည်ရွယ်တာဖြစ်တယ်။ ဂုဏ်သတင်းနဲ့ အဆင့်အတန်းကို လိုက်စားခွင့်ပေးဖို့ မပြောနဲ့ ကျွန်မကို တန်ခိုးအာဏာပေးဖို့တောင် မဟုတ်ပါဘူး။ ကျွန်မရဲ့ ရည်မှန်းချက်နဲ့ ဆန္ဒတွေကို ကျွန်မ စွန့်လွှတ်ဖို့လိုတယ်၊ အေမလီနဲ့ မှန်မှန်ကန်ကန် ပူးပေါင်းလုပ်ပြီး ကျွန်မတာဝန်ကို ကောင်းကောင်းလုပ်ဖို့လိုတယ်။

နောက်ပိုင်းမှာ၊ တခြားလူတွေနဲ့ ဘယ်လိုမိတ်သဟာယပြုရမယ်ဆိုတာနဲ့ပတ်သက်လို့ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်။ “သင်တို့ အဘယ်အရာကို ပြောမည်နည်း။ အခြားသူများနှင့် ပူးပေါင်းဆောင်ရွက်ခြင်းသည် ခက်ခဲသလော။ လွယ်ကူသည်ဟုပင် သင်ပြောနိုင်သည်။ သို့ရာတွင် လူများသည် ဤအရာကို ခက်ခဲသည်ဟု အဘယ်ကြောင့် ခံစားနေရသေးသနည်း။ အကြောင်းမှာ ၎င်းတို့၌ ဖောက်ပြန်ပျက်စီးသော စိတ်သဘောထားများ ရှိသောကြောင့်ဖြစ်သည်။ လူ့သဘာဝ၊ အသိစိတ်နှင့် ဆင်ခြင်တုံတရားရှိသူများအတွက်မှာမူ၊ အခြားသူများနှင့် ပူးပေါင်းဆောင်ရွက်ခြင်းသည် အတော်အတန် လွယ်ကူပြီး ဤသည်မှာ ပျော်ရွှင်ဖွယ်တစ်ခုဟု ၎င်းတို့ ခံစားရနိုင်သည်။ အကြောင်းမှာ အမှုကိစ္စများကို မိမိတို့ဘာသာ ဖြစ်မြောက်အောင်မြင်ရန်မှာ မည်သူ့အတွက်မျှ မလွယ်ကူသကဲ့သို့ ၎င်းတို့သည် မည်သည့်နယ်ပယ်တွင် ပါဝင်ပတ်သက်သည်ဖြစ်စေ၊ သို့မဟုတ် ၎င်းတို့လုပ်ဆောင်နေသည့်အရာတွင်၊ အမှုအရာများကို ထောက်ပြဖို့နှင့် အကူအညီပေးဖို့ တစ်စုံတစ်ယောက် ရှိသည်မှာ အစဉ်သဖြင့် ကောင်းသောကြောင့် ဖြစ်သည်။ မိမိတို့ဘာသာ လုပ်ဆောင်ခြင်းထက် များစွာသာ၍ လွယ်ကူပေသည်။ ထို့အပြင် လူတို့၏ အစွမ်းအစက စွမ်းဆောင်နိုင်သည့်အရာ၊ သို့မဟုတ် ၎င်းတို့ ကိုယ်၌က တွေ့ကြုံနိုင်သည့်အရာတွင် အကန့်အသတ် ရှိပေသည်။ မည်သူတစ်ဦးတစ်ယောက်မျှ လုပ်ငန်းအားလုံးကို မကျွမ်းကျင်နိုင်ပေ။ လူတစ်ဦးအတွက် အရာအားလုံးကို သိဖို့၊ အရာအားလုံးကိုလုပ်ဆောင်နိုင်စွမ်းရှိဖို့၊ အရာအားလုံးကို ဖြစ်မြောက်အောင်မြင်ဖို့ မဖြစ်နိုင်ချေ။ ယင်းမှာ မဖြစ်နိုင်သကဲ့သို့၊ လူတိုင်းသည် ထိုသို့သော အသိစိတ်ကို ပိုင်ဆိုင်သင့်သည်။ ထို့ကြောင့်၊ သင်သည် မည်သည့်အရာကိုလုပ်လုပ်၊ ထိုအရာက အရေးကြီးသည်ဖြစ်စေ၊ မကြီးသည်ဖြစ်စေ သင့်ကိုကူညီရန်၊ သင့်ကို နည်းပေးလမ်းညွှန်မှုများ ပေးရန်၊ အကြံဉာဏ်ပေးရန်နှင့် အမှုအရာများကို သင်နှင့် ပူပေါင်းလုပ်ကိုင်ရန် တစ်စုံတစ်ယောက်ကို သင် အမြဲတမ်း လိုအပ်နေလိမ့်မည်။ ဤသည်မှာ အမှုအရာများကို ပို၍ မှန်မှန်ကန်ကန် လုပ်ဆောင်ရန်၊ ပို၍ အမှားနည်းရန်၊ လမ်းလွဲဖို့ ဖြစ်နိုင်ခြေနည်းပါးရန် သေချာစေဖို့ တစ်ခုတည်းသောနည်းလမ်းဖြစ်သည်။ ဤသည်မှာ ကောင်းသောအရာဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ပူးပေါင်းလုပ်ဆောင်တာရဲ့ အဓိပ္ပာယ်နဲ့ အရေးပါမှုအပေါ် ဘုရားက အရမ်းရှင်းအောင် ပြောတယ်။ လူတစ်ယောက်က ဘယ်လိုပဲ တတ်စွမ်းပါစေ၊ ဘယ်သူကမှ အရာရာကို မလုပ်နိုင်ဘူး၊ လူတိုင်းက တခြားလူတွေရဲ့ အကူအညီလိုအပ်တယ်။ ပူးပေါင်းလုပ်ဆောင်တာက ကျွန်မတို့ကို အချင်းချင်းရဲ့ ဟာကွက်တွေကို ဖာထေးခွင့်ပေးပြီး လမ်းလွဲသွားတာကို ရှောင်ရှားခွင့်ပေးတယ်။ အဲဒါက အသင်းတော်အလုပ်အတွက်လည်း အကျိုးရှိတယ်။ တခြားလူတွေနဲ့ ပူးပေါင်းလုပ်ပြီး၊ သူတို့ရဲ့ အယူအဆတွေကို နားထောင်တာက ပုံမှန်လူ့သဘာဝနဲ့ အသိစိတ်ရှိတဲ့ လူတစ်ယောက် လုပ်သင့်တဲ့ အရာတစ်ခုပဲ။ ကျွန်မကိုယ်ကျွန်မ သုံးသပ်ကြည့်တဲ့အခါ၊ ကျွန်မက ရေလောင်းတဲ့အလုပ်ရဲ့ ကြီးကြပ်ရေးမှူးဖြစ်ပြီး၊ ကျွန်မမှာ အတွေ့အကြုံနဲ့ အစွမ်းအစတချို့ရှိတယ်လို့ ယုံကြည်ခဲ့ပေမဲ့၊ နိုင်ငံခြားဘာသာစကား နည်းနည်း သိပြီး၊ အလုပ်တချို့ကို လုပ်နိုင်စွမ်းရှိတဲ့ပုံပေါ်ခဲ့ပေမဲ့၊ ကျွန်မရဲ့ ဉာဏ်နဲ့ အတွေ့အကြုံကို သုံးပြီး ကျွန်မတာဝန်ကို မကြာခဏ လုပ်ခဲ့တယ်။ သမ္မာတရား စည်းမျဉ်းတွေကို ရှာခဲ့တယ်။ ကိစ္စတွေကို တစ်ယောက်တည်းလုပ်ဖို့ ကိုယ့်မှာရှိတဲ့ သေးငယ်တဲ့အရာကို အမှီပြုတဲ့အခါ ကိစ္စတွေအပေါ် ကျွန်မရဲ့ ရှုထောင့်အမြင်က ခဏခဏလမ်းလွဲမှုတွေရှိပြီး အမြဲ မမှန်ဘူး၊ မပြည့်စုံဘူး။ ပြီးတော့ ကျွန်မရဲ့ အလုပ်ရလဒ်တွေက အမြဲတမ်းကို တော်တော် ညံ့တယ်။ ကျွန်မနဲ့ ယှဉ်ရင်၊ အေမလီက ပိုကောင်းတဲ့ အစွမ်းအစရှိပြီး သမ္မာတရားကို ပိုနားလည်တယ်။ ပြဿနာတွေ ကြုံတဲ့အခါ သမ္မာတရား စည်းမျဉ်းတွေကို သူ ရှာခဲ့ပြီး၊ ဖောက်ပြန်ပျက်စီးမှုတွေကို သူ ထုတ်ဖော်တဲ့အခါ သူ့ကိုယ်သူ သုံးသပ်ပြီး နားလည်ခဲ့တယ်။ သူ့ရဲ့ အားသာချက်တွေက ကျွန်မ မရှိတဲ့အရာတွေ အတိအကျပဲ။ ဘုရားက ကျွန်မတို့တွေ အချင်းချင်း ဖြည့်ဆည်းပေးပြီး ကျွန်မတို့တာဝန်တွေကို ကောင်းကောင်းလုပ်စေဖို့ ကျွန်မထက်တော်တဲ့သူတစ်ယောက်ကို ကျွန်မဘေးမှာ ထားခဲ့တယ်။ ဒါက အသင်းတော်အလုပ်အတွက် အကျိုးရှိရုံမက ကျွန်မကိုယ်ပိုင်ဘဝအတွက်လည်း အကျိုးရှိတယ်။ အဲဒါက ကျွန်မကို ဘုရားက သူ့မေတ္တာ ပြနေတာပဲ။ ဘုရားရဲ့ ရည်ရွယ်ချက်ကို နားလည်ပြီးတဲ့နောက်မှာ သူ့ဆီကျွန်မ ဆုတောင်းခဲ့တယ်။ “အို ဘုရားသခင်၊ ကျွန်မ အေမလီကို အမြဲ မနာလိုဖြစ်ခဲ့ပြီး ပြိုင်ဆိုင်ခဲ့ပါတယ်။ သူ့ကို ဖိနှိပ်ပြီး လှောင်ပြောင်တာတောင် လုပ်ခဲ့ပါတယ်။ အခု ကျွန်မရဲ့ အားနည်းချက်တွေအတွက် အစားထိုးပေးဖို့ ကျွန်မနဲ့အတူ အလုပ်လုပ်ဖို့အတွက် အေမလီကို ကိုယ်တော် စီစဉ်ပေးခဲ့မှန်း နောက်ဆုံးမှာ ကျွန်မ တွေ့ရပါပြီ။ ကျွန်မရဲ့ စိတ်နှလုံးထဲကနေ ကိုယ်တော်ကို ကျေးဇူးတင်ပါတယ်။ ခုချိန်ကစပြီး၊ အေမလီနဲ့ မှန်မှန်ကန်ကန် ပူးပေါင်းလုပ်ပြီး ကျွန်မတာဝန်ကို ကောင်းကောင်းလုပ်ဖို့ ကျွန်မ လိုလားနေပါပြီ။ ဂုဏ်သတင်းနဲ့ အဆင့်အတန်းကို ကျွန်မ လိုက်စားတော့မှာ မဟုတ်ပါဘူး”လို့ပေါ့။ အဲဒီနောက်မှာ ကျွန်မရဲ့ ဖောက်ပြန်ပျက်စီးတဲ့ ထုတ်ဖော်ပြမှုတွေနဲ့ ပတ်သက်လို့ အေမလီဆီ ကျွန်မ ဖွင့်ဟဖို့ စလုပ်ခဲ့တယ်။ မိတ်သဟာယပြုပြီးတဲ့နောက်မှာ ကျွန်မ အများကြီးပိုစိတ်အေးသွားပြီး၊ ကျွန်မတို့ အချင်းချင်း နည်းနည်း ပိုရင်းနှီးသွားတယ်။ အဲဒီနောက်မှာ၊ ကျွန်မတာဝန်ကို လုပ်နေတုန်း၊ သူ့ကို ပြိုင်ဖက်တစ်ယောက်အနေနဲ့ မမြင်တော့ဘဲ ကူညီပေးတဲ့သူအနေနဲ့ မြင်ခဲ့တယ်။ အဖွဲ့ထဲမှာ ပြဿနာတွေ ရှိတဲ့အခါ၊ ကျွန်မ သူနဲ့ တက်တက်ကြွကြွ ဆက်သွယ်ပြီး ဆွေးနွေးခဲ့တယ်။ တစ်ခုခုကို ကျွန်မတို့ မရိပ်မိတဲ့အခါ အတူ ရှာဖွေကြပြီး၊ ကျွန်မတို့ရဲ့ အသိအမြင်တွေနဲ့ ပတ်သက်လို့ ကျွန်မတို့ မိတ်သဟာယပြုခဲ့ကြတယ်။ ဒီလိုနဲ့ ဘုရားရဲ့ ဉာဏ်အလင်းပေးခြင်းနဲ့ လမ်းပြမှုကို ခံစားနိုင်ခဲ့ပြီး၊ တကယ့် ပြဿနာတချို့ကို ဖြေရှင်းနိုင်ခဲ့တယ်။

သိပ်မကြာခင်မှာပဲ ညီအစ်ကိုတစ်ယောက်က သူ့တာဝန်မှာ ဆက်တိုက် ဝတ်ကျေတမ်းကျေပဲလုပ်နေတော့ အလုပ်ကို ထိခိုက်ခဲ့တယ်။ ကျွန်မတို့ သူနဲ့ မိတ်သဟာယပြုပြီး သူ့ကို ထုတ်ဖို့ လိုအပ်ခဲ့တယ်။ ကျွန်မ သူနဲ့ ရှင်းရှင်းလင်းလင်း မိတ်သဟာယပြုပြီး သူ့ပြဿနာတွေကို မထောက်ပြနိုင်မှာကို စိုးရိမ်ခဲ့တယ်။ သမ္မာတရားနဲ့ပတ်သက်လို့ အေမလီရဲ့ မိတ်သဟာယပြုချက်က ကျွန်မထက် ပိုအလင်းပေးတယ်လို့ ကျွန်မ တွေးမိပြီး မိတ်သဟာယဖွဲ့တဲ့နေရာမှာ ကျွန်မနဲ့အတူဖွဲ့ဖို့ သူ့ကို ပြောဖို့ စဉ်းစားခဲ့တယ်။ ဒါပေမဲ့ ကျွန်မက “ငါ့အလုပ်မှာ သူ့ကို ပါဝင်အောင် ငါ အရင်ပြောလိုက်ရင်၊ အဲဒါက ငါ့ကို အရည်အချင်းမပြည့်တဲ့ပုံပေါ်စေမှာ မဟုတ်လား”လို့ တွေးပြီး ပူပန်မိတယ်။ ဒီအတွေး ထွက်ပေါ်တဲ့အချိန်မှာ၊ ကျွန်မရဲ့ အခြေအနေက မမှန်တာကို ကျွန်မ သဘောပေါက်လိုက်တယ်။ ကျွန်မက ကျွန်မရဲ့ ဂုဏ်သတင်းနဲ့ အဆင့်အတန်းကို ကာကွယ်ဖို့ ထပ်ကြိုးစားနေတာပဲ။ ဒါကြောင့် ဘုရားဆီ ကျွန်မ ဆုတောင်းခဲ့တယ်။ ဒီလိုပြောတဲ့ ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “လူတို့သည် ၎င်းတို့ အာရုံစိုက်သည့် မည်သည့်အရာများတွင်မဆို၊ ၎င်းတို့အားထုတ်သည့် မည်သည့်နေရာတွင်မဆို ရလဒ်များ ရရှိကြသည်။ သင်သည် အယူဝါဒကို အမြဲ အာရုံစိုက်ပါက အယူဝါဒကိုသာ ရရှိလိမ့်မည်။ အဆင့်အတန်းနှင့် တန်ခိုးအာဏာရရှိခြင်းအပေါ် အာရုံစိုက်ပါက သင်၏ အဆင့်အတန်းနှင့် တန်ခိုးအာဏာသည် တည်ငြိမ်ကောင်းတည်ငြိမ်မည် ဖြစ်သော်လည်း သမ္မာတရားကို သင် ရရှိပြီးဖြစ်လိမ့်မည် မဟုတ်သကဲ့သို့ သင်သည် ဖယ်ရှားရှင်းလင်းခြင်းခံရလိမ့်မည်။ သင်လုပ်ဆောင်သည့် တာဝန်သည် မည်သည့်အရာဖြစ်ပါစေ အသက်ဝင်ရောက်မှုသည် အရေးကြီးသော အရာဖြစ်၏။ သင်သည် အဆိုပါကိစ္စနှင့် စပ်လျဉ်း၍ လျှော့ပေါ့၍ မရသကဲ့သို့ အလေးမထား၍လည်း မရပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘဝ ကြီးထွားတိုးတက်ခြင်း၏ အညွှန်းခြောက်ခု) “သဟဇာတဖြစ်စွာ ပူးပေါင်းဆောင်ရွက်ခြင်းရှိမှသာလျှင် လူတို့သည် ဘုရားသခင်ရှေ့၌ ကောင်းချီးခံစားရရှိပြီး ဤအရာကို ပို၍ တွေ့ကြုံခံစားလေ၊ ၎င်းတို့သည် လက်တွေ့အရှိတရားကို ပို၍ ပိုင်ဆိုင်လေ ဖြစ်သည်။ ၎င်းတို့၏ လမ်းကြောင်းသည် ၎င်းတို့လျှောက်သည်နှင့်အမျှ သာ၍ တောက်ပပြီး ၎င်းတို့သည်လည်း ယခင်ထက် ပို၍စိတ်ချမ်းသာလာမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သဟဇာတဖြစ်သော ပူးပေါင်းဆောင်ရွက်ခြင်းနှင့်ပတ်သက်၍) ဘုရားနှုတ်ကပတ်တော်တွေက လက်တွေ့လုပ်ဖို့ ရှင်းလင်းတဲ့ လမ်းကြောင်းတစ်ခု ပေးတယ်။ ဂုဏ်သတင်းနဲ့ အဆင့်အတန်းကို လိုက်စားတာက ဘုရားကို အတိုက်အခံလုပ်တဲ့ လမ်းကြောင်းတစ်ခုဖြစ်ပြီး၊ နောက်ဆုံးမှာ ဖယ်ရှားရှင်းလင်းခံရတဲ့ အဖြစ်ကိုပဲ ရောက်စေနိုင်တယ်။ ကျွန်မရဲ့ အဆင့်အတန်း စိတ်ချရမလားဆိုတာနဲ့ ညီအစ်ကို မောင်နှမတွေက ကျွန်မကို အထင်ကြီးကြမလားဆိုတာတွေကို ကျွန်မ ဆက်စိုးရိမ်နေလို့ မဖြစ်ဘူး။ အသင်းတော်ရဲ့ အလုပ်ကို ကျွန်မ စဉ်းစားပြီး အဲဒါကို အကျိုးရှိစေတဲ့ အရာကို လုပ်သင့်တယ်။ ဒါကို သဘောပေါက်လိုက်တဲ့အခါ၊ ကျွန်မ စိတ်သက်သာရာရသွားပြီး၊ အဲဒီညီအစ်ကိုနဲ့ မိတ်သဟာယပြုတဲ့နေရာမှာ ကျွန်မနဲ့ ပူးပေါင်းပါဝင်ဖို့ အေမလီကို ဖိတ်လိုက်တယ်။ မိတ်သဟာယပြုပြီးတဲ့နောက်မှာ သူ့ပြဿနာရဲ့ သဘာဝနဲ့ပတ်သက်လို့ သိနားလည်မှုတချို့ သူရသွားခဲ့တယ်။ နောက်ဆုံးမှာ ကောင်းကောင်း ပူးပေါင်းလုပ်ခြင်းရဲ့ ပျော်ရွှင်မှုနဲ့ သမ္မာတရားအတိုင်း လက်တွေ့လုပ်ဆောင်ခြင်းကနေလာတဲ့ ငြိမ်သက်ခြင်းနဲ့ ပျော်ရွှင်ခြင်းတို့ကိုလည်း ကျွန်မ တွေ့ကြုံခဲ့ရတယ်။ အနန္တတန်ခိုးရှင် ဘုရားသခင်ကို ကျေးဇူးတင်ပါတယ်။


၇၈။ စိတ်ရင်းအတိုင်း မပြောဆိုအောင် ဘာက ကျွန်မကို တားဆီးခဲ့သလဲ။

ကျန်းရှင်သို့ စာတစ်စောင်

ချစ်ခင်ရတဲ့ ကျန်းရှင်ရေ၊

ရှင် နေကောင်းမယ်လို့ ကျွန်မမျှော်လင့်ပါတယ်။

ရှင့််ရဲ့ နောက်ဆုံးစာထဲမှာ ရှင်နဲ့ တွဲဖက်လုပ်ရတဲ့ ညီအစ်မက ကျင့်ဝတ်မရှိ မူမရှိနဲ့ စိတ်ကြီးဝင်နေတယ်၊ သူသာ အမြဲမှန်တယ်ဆိုတဲ့ စိတ်ရှိပြီး ထင်ရာမြင်ရာ လျှောက်လုပ်နေတယ်လို့ ရှင် ပြောခဲ့တယ်နော်။ အဲဒီအကြောင်း ရှင်က သူ့ကို ထုတ်ပြောချင်ပေမဲ့ သူ လက်မခံဘဲ ရှင့်အပေါ် မကောင်းမြင်မှာကို၊ ပြီးတော့ ရှေ့လျှောက် ရှင်တို့ အလုပ် အတူတူ မလုပ်နိုင်တော့မှာကို ရှင် ကြောက်နေတယ်။ ရှင် ဒွိဟဖြစ်နေခဲ့ပြီး ဒီအခြေအနေကို ဘယ်လိုဖြေရှင်းရမလဲဆိုတာ မသိခဲ့ဘူးပေါ့။ ရှင် ဘယ်လိုခံစားရမလဲဆိုတာ ကျွန်မ နားလည်နိုင်ပါတယ်။ ကျွန်မတို့ရဲ့ ပေါင်းသင်းဆက်ဆံရေးတွေကို ထိန်းသိမ်းဖို့ကြိုးစားရင်း၊ တခြားသူတွေ ကျွန်မတို့အပေါ် ဘယ်လိုမြင်တယ်ဆိုတာကို အာရုံစိုက်ရင်း စာတန်ဆန်တဲ့ အတွေးအခေါ်တွေကို ကျွန်မတို့က လက်ခံမိနေတာ။ ဒီအရာတွေက ကျွန်မတို့ကို ကန့်သတ်ဘောင်ခတ်ထားပြီး သမ္မာတရားကို လက်တွေ့လုပ်ဆောင်ဖို့နဲ့ စည်းမျဉ်းတွေကို စွဲမြဲလိုက်နာဖို့ ကြောက်ရွံ့စေတာပေါ့။ ကျွန်မကိုယ်တိုင်လဲ အရင်က ဒီအခြေအနေမျိုးမှာ ရှိခဲ့ဖူးပါတယ်။ ဘုရားနှုတ်ကပတ်တော်နဲ့ ထိတွေ့လိုက်တော့မှ ကျွန်မရဲ့ မမှန်ကန်တဲ့ အမြင်ရှုထောင့်တွေနဲ့ ဖောက်ပြန်ပျက်စီးတဲ့ စိတ်သဘောထားကို နားလည်မှုတချို့ ရခဲ့တာ။ ကျွန်မ အခု နည်းနည်းတော့ ပြောင်းလဲခဲ့ပါပြီ။ တခြားသူတွေရဲ့ ပြဿနာတွေကို ထောက်ပြတာမှာ အရမ်းကြီး စိတ်ကျဉ်းကျပ်မှု မရှိတော့ဘူး။ ကျွန်မရဲ့ အတွေ့အကြုံအကြောင်း ရှင့်ကို ပြောပြမယ်နော်။ ရှင့်အတွက် နည်းနည်းလောက် အကူအညီဖြစ်မလားလို့ မျှော်လင့်မိတယ်။

ကျွန်မ အသင်းတော်အလုပ်တွေကို ကျိုးဖန်တို့၊ လျုယင်တို့နဲ့ အတူလုပ်ခဲ့ဖူးတယ်။ အလုပ်အကြောင်း ဆွေးနွေးတဲ့အခါ ကျိုးဖန်ကပဲ ခဏခဏ ကြီးစိုးခြယ်လှယ်တာ။ နောက်တော့ ကျွန်မတို့ ကိုယ့်တာဝန်တွေမှာ ရလဒ်ကောင်းတွေ သိပ်မရတာနဲ့ ကျွန်မတို့ရဲ့အလုပ်ကို ညွှန်ကြားဖို့ ခေါင်းဆောင်က ညီအစ်မကျန်းလင်ကို စီစဉ်ပေးခဲ့တယ်။ ကျန်းလင်က ကျွန်မတို့ရဲ့အလုပ်မှာ ပြဿနာတွေ ရှာတွေ့နိုင်ခဲ့ပြီး လက်တွေ့လုပ်ဆောင်မှု လမ်းကြောင်းတွေကို ထောက်ပြနိုင်ခဲ့တယ်။ ကျန်းလင်ရဲ့ စိတ်ကူးတွေကို ကျွန်မတို့ နာခံနေတာမြင်တော့ ကျိုးဖန်က မနာလိုမရှုစိမ့် ဖြစ်လာတယ်လေ။ တစ်ခါတလေ အလုပ်အကြောင်း ဆွေးနွေးတာတွေမှာ ကျန်းလင်ရဲ့ ရှုထောင့်အမြင်တွေက ထင်ထင်ရှားရှား မှန်နေတဲ့အခါမှာတောင်မှ ကျိုးဖန်က အဲဒါတွေကို ကပြောင်းကပြန်လုပ်ဖို့ နည်းလမ်းတွေကိုပဲ ရှာခဲ့တာ။ အလုပ်အကြောင်း ဆွေးနွေးတာတွေကို ဆက်လုပ်ဖို့ အရမ်းကို အခက်တွေ့စေခဲ့တာပေါ့။ ကျိုးဖန်ကို ကျွန်မ ဒါတွေ ထုတ်ပြောချင်ခဲ့တယ်။ ဒါပေမဲ့ ပူးပေါင်းဆောင်ရွက်ခါစမှာ ကတောက်ကဆတ် နည်းနည်းလောက်ကတော့ မလွဲမသွေဖြစ်တတ်တာပဲလို့ ကျွန်မ တွေးမိတာနဲ့ ရေးကြီးခွင့်ကျယ် မလုပ်ခဲ့ဘူး။ ကျန်းလင်က အလုပ်ကို စေ့စေ့စပ်စပ် မပြတ်လိုက်စစ်တယ်။ ပြီးတော့ ပြဿနာတွေ သူတွေ့တဲ့အခါ ဖြေရှင်းနည်းတွေကို ချက်ချင်း မိတ်သဟာယပြုတယ်။ ဒီလိုနဲ့ ကျွန်မတို့ရဲ့ ထိရောက်မှုက တအားတိုးတက်လာရော။ ဒါပေမဲ့ ကျန်းလင်ဟာ သူ့ဂုဏ်သတင်းကို တည်ဆောက်နေပြီး အမြန်ရတဲ့ အကျိုးအမြတ်တွေ လိုချင်နေတယ်၊ အဆင့်အတန်းအတွက် အလုပ်လုပ်နေတယ်လို့ ကျိုးဖန်က စပြီး စောင်းမြောင်းပြောလာခဲ့တယ်။ သူ့ရဲ့ စောင်းမြောင်းစကားတွေက ပြစ်တင်ဝေဖန်တာနဲ့ နှိမ်ပြောတာတွေဖြစ်ပြီး သဘောထားကွဲလွဲမှုကို အစပျိုးဖို့ ရည်ရွယ်လို့ ကျန်းလင်ကို လျူယင်ကလဲ စပြီး ဆန့်ကျင်လာတယ်။ ကိုယ့်အဆင့်အတန်းကို ကျိုးဖန်ကာကွယ်နေတာ၊ ကျန်းလင်ကို သူနှိမ်ပြောပြီး ကြဉ်နေတာတွေ ကျွန်မမြင်တော့ သူ့ပြဿနာက အတော်ဆိုးနေပြီလို့ စတွေးမိခဲ့တယ်။ ကျိုးဖန်က အန္တိခရစ်တစ်ယောက်ရဲ့ စိတ်သဘောထားကို ထုတ်ဖော်နေခဲ့ပြီး အန္တိခရစ်တစ်ယောက်ရဲ့ လမ်းကြောင်းကို လျှောက်နေခဲ့တာလေ။ ဒီသဘောသဘာဝအကြောင်းကို သူနဲ့ ကျွန်မ ခဏလောက်အချိန်ယူပြီး မိတ်သဟာယပြုချင်ခဲ့တယ်။ ဒါပေမဲ့ စကားလုံးတွေကို ကျွန်မ ပြောမထွက်ခဲ့ဘူး။ ကျွန်မရဲ့ပါးစပ်က အာစေးမိသလို ဖြစ်နေခဲ့တယ်။ အဲ့ဒီတုန်းက ကျွန်မရဲ့အခြေအနေက အခု ရှင်ဖြစ်နေတဲ့ အခြေအနေနဲ့ အတူတူပါပဲ။ စိုးရိမ်ကြောင့်ကြမှုတွေ အပြည့်နဲ့ပေါ့။ ကျိုးဖန် အန္တိခရစ်တစ်ယောက်ရဲ့ လမ်းကြောင်းကို လျှောက်လှမ်းနေတဲ့ ပြဿနာကို ကျွန်မကများ စိစစ်ခဲ့ရင် သူ ကျွန်မကို အဆိုးမြင်သွားမှာ၊ ခပ်တန်းတန်း ဖြစ်သွားမှာ ဒါမှမဟုတ် ကျန်းလင်တုန်းကလို သူကျွန်မကို ကြဉ်သွားမှာ ကျွန်မ ကြောက်ခဲ့တာပေါ့။ သူ့ပြဿနာတွေကို ကျွန်မ ထောက်မပြချင်ခဲ့တော့ ကိုယ့်ကိုယ်ကိုယ် ဖြေသိမ့်ဖို့ ဆင်ခြေဆင်လက်တချို့ ကျွန်မ တွေ့ခဲ့တယ်။ “ကျော်ကြားမှုနဲ့ အဆင့်အတန်းအပေါ် သူအစွဲကြီးတာကို အရင်က သူသတိပြုမိခဲ့တယ်ဆိုတော့ သူ့ကိုယ်သူ မသိတာတော့ မဟုတ်ဘူးလေ။ စိတ်သဘောထားပြောင်းလဲမှုဆိုတာ ညတွင်းချင်းဖြစ်နိုင်တာမျိုးမှ မဟုတ်ပဲဥစ္စာ၊ သူ့ကို အချိန်ယူခွင့်ပေးပြီး အဲဒါကို ပြန်သုံးသပ်ခွင့်ပေးတာ အကောင်းဆုံးပါပဲလေ” လို့ပေါ့။

အဲဒီနောက် ကျိုးဖန်ကို သူ့ပြဿနာတွေနဲ့ပတ်သက်ပြီး ကျွန်မ စစ်စစ်မှန်မှန် မကူညီနေခဲ့တာ ဒါမှမဟုတ် ထောက်ပြမနေခဲ့တာကို ကျွန်မ တွေးမိတဲ့အခါတိုင်း တကယ်ကို လိပ်ပြာမလုံ ဖြစ်ခဲ့တာ။ ဖောက်ပြန်ပျက်စီးတဲ့ ကိုယ့်စိတ်သဘောထားရဲ့ ဘောင်ခတ်ကန့်သတ်တာ ကျွန်မ မခံရဖို့နဲ့ အမှန်အတိုင်း ပြောဖို့ ကျွန်မကို လမ်းပြပေးပါလို့ တောင်းလျှောက်ရင်း ဘုရားဆီ ကျွန်မ ဆုတောင်းခဲ့တယ်။ သုံးလေးရက်ကြာတော့ အတွေ့အကြုံဆိုင်ရာ သက်သေခံချက် ဗီဒီယိုတစ်ပုဒ်ကို ကျွန်မ တွေ့မိတယ်။ အဲဒီထဲမှာ အဓိကဇာတ်ဆောင်ရဲ့ အတွေ့အကြုံက ကျွန်မအခြေအနေနဲ့ ခပ်ဆင်ဆင်ပဲ။ တာဝန်တွေကို သူနဲ့အတူ ထမ်းဆောင်နေခဲ့တဲ့ ညီအစ်မတစ်ယောက်က အမြဲတမ်း အဆင့်အတန်းနဲ့ အကျိုးအမြတ်တွေအတွက် ပြိုင်ဆိုင်လုံးပန်းနေခဲ့တော့ အသင်းတော်ရဲ့ အလုပ်ကို ထိခိုက်တော့တာပေါ့။ ဒီတော့ ဇာတ်ဆောင်က ဒီပြဿနာကို ခေါင်းဆောင်ဆီ တိုင်ချင်ခဲ့တာ။ ဒါပေမဲ့ သူ့တွဲဖက်ညီအစ်မ မကျေမနပ်ဖြစ်မှာ ကြောက်လို့ တိုင်တာတန်းတာလုပ်ဖို့ သူနှောင့်နှေးခဲ့တယ်။ သူအပြင်းအထန် ပြုပြင်ခံရချိန်မှပဲ စပြီး ဆင်ခြင်သုံးသပ်ခဲ့တာ။ အဲဒီနောက် သူဖတ်ခဲ့တဲ့ ဘုရားနှုတ်ကပတ်တော် တစ်ပိုဒ်က ကျွန်မကို အင်မတန် တို့ထိခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည် “အလယ်အလတ်လမ်းကို လျှောက်သောသူတို့သည် အန္တရာယ်အများဆုံးလူများဖြစ်သည်။ ၎င်းတို့သည် မည်သူ့ကိုမျှ စိတ်ဆိုးအောင်မပြုလုပ်။ လည်ပြီး ပါးနပ်သည်။ အခြေအနေမျိုးစုံ၌ အလိုက်သင့်နေခြင်းတွင် ကျွမ်းကျင်ကြသည်။ မည်သူကမျှ ၎င်းတို့၏ အမှားများကို မမြင်နိုင်ကြပေ။ ၎င်းတို့သည် အသက်ရှင်နေသော စာတန်များကဲ့သို့ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လက်တွေ့လုပ်ဆောင်ခြင်းအားဖြင့်သာ သင်သည် ဖောက်ပြန်ပျက်စီးသော စိတ်သဘောထား၏ အချုပ်အနှောင်များကို ဖယ်ရှားပစ်နိုင်သည်) ဒီကျမ်းပိုဒ်က ကျွန်မစိတ်ထဲ စွဲကျန်ရစ်ခဲ့တယ်။ အလယ်လမ်းကို လိုက်တဲ့သူတွေဟာ အဆိုးယုတ်ဆုံးနဲ့ အလှည့်ဖြားဆုံးဖြစ်ပြီး သက်ရှိစာတန်တွေပဲလို့ ဘုရားသခင်က ပြောတယ်။ အဲဒါက ကျွန်မရဲ့ အခြေအနေ ဖြစ်နေခဲ့တဲ့ပုံပဲ မဟုတ်ဘူးလား။ ကျိုးဖန်ရဲ့ ပြဿနာက အတော်လေးပြင်းထန်ပြီး အသင်းတော်အလုပ်ကို နှောင့်ယှက်နေပြီဆိုတာ၊ ပြီးတော့ သူ့ကို ချက်ချင်းလက်ငင်းပဲ သတိပေးဖို့ လိုနေပြီ ဆိုတာကို ကျွန်မ သိခဲ့တယ်။ ဒါပေမဲ့ သူမကျေမနပ်ဖြစ်မှာ ကြောက်လို့ ကျွန်မ ဘာမှမပြောခဲ့ဘဲ အသင်းတော်အလုပ်ကို မကာကွယ်ခဲ့ဘူးလေ။ ဘုရားက ဖော်ပြခဲ့သလိုမျိုး ကျွန်မက အလယ်လမ်းကို လျှောက်နေခဲ့ပြီး ဘုရားသခင်က မုန်းတီးစက်ဆုပ်တဲ့ လူတစ်ယောက် ကျွန်မ ဖြစ်ခဲ့တာပေါ့။ ဒါက ကျွန်မ့အတွက် လက်ခံဖို့ ခက်ပါတယ်။ ဒီတော့ လှည့်ဖြားတတ်တဲ့ လူ့အကြိုက်လိုက်သူတစ်ယောက် ဆက်ပြီး မဖြစ်တော့ဖို့ ကျွန်မ ဆုံးဖြတ်ခဲ့တာ။ စည်းမျဉ်းတွေကို ထိန်းသိမ်းပြီး အသင်းတော်အလုပ်ကို ကျွန်မ ကာကွယ်ရမှာ။ ပြီးတော့ ကျိုးဖန်ကို သူ့ရဲ့ပြဿနာ ထောက်ပြဖို့ ကျွန်မ အချိန်တစ်ခု ရှာရမယ်မှန်း သိခဲ့တယ်။ ဒါပေမဲ့ အဲဒီနေ့မှာပဲ ကျိုးဖန်က ကျွန်မရဲ့ပြဿနာတွေကို တကယ်ပဲ အရင်ထောက်ပြလိုက်တော့ ကျွန်မ အငိုက်မိသွားခဲ့တာ။ ကျွန်မက ကိုယ့်တာဝန်မှာ ကျော်ကြားမှုနဲ့ အဆင့်အတန်းကို ရှာဖွေတယ်တို့၊ လူတွေကို ဆူပူကြိမ်းမောင်းဖို့ ကျွန်မရဲ့ အဆင့်အတန်းကို အသုံးချတယ်တို့ဆိုတာမျိုးတွေကို သူပြောခဲ့တယ်။ ကျွန်မရဲ့ ကိုယ်ပိုင်ပြဿနာတွေက ကြီးလေးလွန်းတာ မြင်လိုက်ရလို့ သူ့ပြဿနာတွေကို နောက်ထပ် ထောက်ပြဖို့ ကျွန်မမှာ သတ္တိမရှိတော့ဘူး။ ပြောဖို့ စီစဉ်ထားတာကို အပေါ်ယံလေးပဲ ပြောခဲ့တယ်။ ကျော်ကြားမှုနဲ့ အဆင့်အတန်းကို သူရှာဖွေတာတို့၊ အန္တိခရစ်တစ်ယောက်ရဲ့ လမ်းကို လျှောက်နေတာတို့ကို ဘာမှ မပြောဖြစ်ခဲ့ဘူး။ အဲဒီတုန်းက သူ့မှာ ပြဿနာတွေရှိတာ ကျွန်မမြင်ခဲ့ရင် သူသတိပြုနိုင်ပြီး ပြောင်းလဲနိုင်အောင်လို့ သူ့ကို ပြောဖို့ သူတောင်းဆိုခဲ့တာကို ကျွန်မမှတ်မိသေးတယ်။ ဘာမှ မရှိပါဘူးလို့ ကျွန်မ မရိုးမသား ပြောခဲ့တယ်လေ။ တကယ်က ကျွန်မမှာ ပြောချင်တာတွေက အများကြီးရှိပေမဲ့ ထုတ်မပြောရဲခဲ့ဘူး။ သူ့ကို ကျွန်မ လက်တုံ့ပြန်တယ်လို့ သူ ထင်သွားမှာနဲ့ သူကျွန်မကို အမြင်မကြည်ခဲ့ရင် အလုပ်အတူတွဲလုပ်ဖို့ ခက်သွားမှာကို ကျွန်မ စိုးရိမ်ခဲ့လို့ပါ။ ဒီတော့ သူသိက္ခာမကျအောင် ကျွန်မ ဘာမှ မပြောခဲ့တာ။ အဲဒီနောက် ကျွန်မစိတ်ထဲ ကိုယ့်ကိုယ်ကိုယ် အပြစ်တင်စိတ်၊ ရှုတ်ချစိတ်တွေနဲ့ ပြည့်နေခဲ့တယ်။ အရမ်းကို သတ္တိနည်းတဲ့သူတစ်ယောက်လို ကျွန်မ ခံစားခဲ့ရတာ။ သမ္မာတရားကို လက်တွေ့လုပ်ဆောင်ဖို့ နေနေသာသာ ပွင့်လင်းရိုးသားတဲ့ စကားနည်းနည်းလောက်တောင် ကျွန်မ မပြောနိုင်ခဲ့ဘူး။ အတော်ကြာအောင် ကျွန်မ ကောင်းကောင်း မစားနိုင် မအိပ်နိုင် ဖြစ်ခဲ့ပြီး စုဝေးပွဲတွေမှာ ကျွန်မ မတည်ငြိမ်နိုင်ခဲ့ဘူးပေါ့။ ဘုရားဆီ ကျွန်မ ဆုတောင်းခဲ့တယ်။ “ဘုရားသခင်၊ ကိုယ့်ညီအစ်မရဲ့ ပြဿနာတွေကို သမီးအထင်းသား မြင်ပေမဲ့ ထုတ်ပြောလိုက်ရင် သူမကျေမနပ်ဖြစ်မှာ တအားကြောက်မိပါတယ်။ သမီးက သိပ်သူရဲဘောကြောင်ပြီး တစ်ကိုယ်ကောင်းဆန်တာပါ။ ဒီလိုမျိုး သမီး ရှေ့မဆက်ချင်တော့ပါဘူး။ ကိုယ့်ကိုယ်ကိုယ် ပုန်ကန်ပြီး တရားမျှတစိတ် ရှိတဲ့သူဖြစ်အောင် သမီးကို လမ်းပြပေးတော်မူပါ” ပေါ့။

အဲဒီနောက် ကျွန်မ ဘုရား နှုတ်ကပတ်တော် တချို့ကို ဖတ်ခဲ့တယ်။ “‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဟူ၍ဖြစ်သည်။ ဤသည်မှာ လူတို့အထဲတွင် စာတန်က စွဲမှတ်အောင်သွန်သင်ပေးခဲ့သော အခြားလူများနှင့် ဆက်ဆံခြင်းအတွက် နည်းလမ်းတစ်ခုကို ဖော်ပြသည်။ ဤသည်မှာ သင်သည် သူတစ်ပါးတို့နှင့် ဆက်ဆံသောအခါ ထွက်ပေါက်အချို့ပေးရမည်ဟု ဆိုလိုသည်။ သူတစ်ပါးတို့အပေါ် အလွန် မကြမ်းတမ်းသင့်၊ သူတစ်ပါးတို့၏ အတိတ်မှ အမှားများကို ပြန်မဖော်နှင့်၊ သူတစ်ပါးတို့၏ ဂုဏ်ကို ထိန်းသိမ်းရမည်၊ သူတစ်ပါးတို့နှင့် ကောင်းသောဆက်ဆံရေးကို ထိခိုက်၍မရ၊ သူတစ်ပါးတို့ကို ခွင့်လွှတ်ခြင်းရှိရမည် စသည်ဖြင့် ဖြစ်သည်။ ကိုယ်ကျင့်တရားနှင့်သက်ဆိုင်သော ဤဆိုရိုးစကားသည် အဓိကအားဖြင့် လူသားများကြားဆက်ဆံရေးကို ဆုံးဖြတ်ပေးသည့် လောကီဆိုင်ရာ ဆက်ဆံမှုများအတွက် အတွေးအခေါ် အမျိုးအစားတစ်ခုကို ဖော်ပြသည်။ ‘မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုကို ဖြစ်စေ၏’ ဆိုသော လောကီဆိုင်ရာ ဆက်ဆံမှုများအတွက် အတွေးအခေါ်တွင် ယုံကြည်မှုတစ်ခုရှိသည်။ ဤသည်မှာ ခင်မင်ရင်းနှီးသော ဆက်ဆံရေးကို ထိန်းသိမ်းရန်အတွက် မိမိတို့မိတ်ဆွေ၏ ပြဿနာများကို ရှင်းရှင်းလင်းလင်း မြင်လျှင်ပင် နှုတ်ဆိတ်နေရမည်ဟု ဆိုလိုသည်။ သူတစ်ပါးတို့၏ မျက်နှာကို မရိုက်ဖို့၊ သို့မဟုတ် သူတစ်ပါးတို့၏အားနည်းချက်များကို မဖော်ဖို့ စည်းမျဉ်းများအတိုင်း လိုက်နာသင့်သည်ဟု ဆိုလိုသည်။ ၎င်းတို့သည် အချင်းချင်း လှည့်စားရမည်ဖြစ်သည်။ အချင်းချင်း ဖုံးကွယ်ရမည်ဖြစ်သည်။ အချင်းချင်း လျှို့ဝှက်ကြံစည်မှု ပြုလုပ်ရမည်ဖြစ်သည်။ အခြားလူမှာ မည်သို့သောသူမျိုး ဖြစ်သည်ကို အလွန်ပင် ရှင်းလင်းစွာ သိသော်လည်း တဲ့တိုးမပြောကြဘဲ မိမိတို့၏ ခင်မင်ရင်းနှီးသော ဆက်ဆံရေးကို ထိန်းသိမ်းရန် ဉာဏ်များသော နည်းလမ်းများကို အသုံးချကြသည်။ ဤသို့သော ဆက်ဆံရေးများကို အဘယ်ကြောင့် ထိန်းသိမ်းချင်သနည်း။ ဤလူ့အဖွဲ့အစည်း၊ မိမိ၏အဖွဲ့အတွင်းတွင် ရန်သူများရှိအောင် မပြုလုပ်လိုခြင်းဖြစ်သည်။ ထိုသို့ပြုလုပ်လျှင် မိမိကိုယ်ကို အန္တရာယ်ရှိသော အခြေအနေများ ကျရောက်စေခြင်း ဖြစ်သည်ဟု ဆိုလိုပေမည်။ တစ်စုံတစ်ဦးကို သူ၏ အားနည်းချက်များအား သင်ဖော်ပြီးနောက်၊ သို့မဟုတ် သူ့ကို နာကျင်အောင် လုပ်ပြီးနောက် ထိုသူသည် သင်၏ ရန်သူဖြစ်လာပြီး သင့်ကို အန္တရာယ်ပြုမည်ကို သိကာ သင်သည် ထိုအခြေအနေသို့ မကျရောက်လိုပါက ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဟု ဆိုသည့် လောကီဆိုင်ရာ ဆက်ဆံမှုများအတွက် အတွေးအခေါ် ယုံကြည်မှုကို သင် အသုံးချသည်။ ဤအရာအရ လူနှစ်ယောက်သည် ဤသို့သော ဆက်ဆံရေးတွင်ရှိလျှင် စစ်မှန်သည့်မိတ်ဆွေများအဖြစ် အကျုံးဝင်သလော။ (မဝင်ပါ။) အချင်းချင်း၏ ယုံကြည်ရသူဖြစ်ဖို့မဆိုထားနှင့်၊ စစ်မှန်သော မိတ်ဆွေများမဟုတ်ပေ။ ဤသို့ဆိုလျှင် ဤသည်မှာ အတိအကျ မည်သည့်ဆက်ဆံရေးမျိုးဖြစ်သနည်း။ အခြေခံ လူမှုဆက်ဆံရေးတစ်ခု မဟုတ်သလော။ (ဟုတ်သည်။) ဤသို့သော လူမှုဆက်ဆံရေးများတွင် လူတို့သည် ၎င်းတို့၏ ခံစားချက်များကို မပြနိုင်သကဲ့သို့ လေးနက်သော အပြန်အလှန်ဖလှယ်ခြင်းများလည်း မရှိနိုင်ပေ။ ၎င်းတို့ ဆန္ဒရှိသလို မပြောနိုင်ပေ။ ၎င်းတို့၏ စိတ်နှလုံးတွင်ရှိသောအရာ၊ သို့မဟုတ် သူတစ်ပါးတို့တွင် ၎င်းတို့မြင်သော ပြဿနာများ၊ သို့မဟုတ် သူတစ်ပါးတို့အတွက် အကျိုးဖြစ်မည့်စကားများကို ၎င်းတို့ ထုတ်မပြောနိုင်ပေ။ ထိုအစား အခြားသူများ၏ မျက်နှာသာပေးခြင်းကို ဆက်လက်ထိန်းသိမ်းထားနိုင်ဖို့ ကြားကောင်းသော စကားများကို ရွေးပြောသည်။ အခြားသူများထံတွင် ၎င်းတို့အပေါ် မုန်းတီးစိတ်များ ဖြစ်ပေါ်လာမည်ကို စိုးရိမ်ကြသဖြင့် ၎င်းတို့သည် သမ္မာတရားကို မပြောရဲကြပေ၊ သို့မဟုတ် စည်းမျဉ်းများကို မထိန်းသိမ်းရဲကြပေ။ တစ်စုံတစ်ဦးကို မည်သူကမျှ မခြိမ်းခြောက်နေသောအခါ ထိုသူသည် အတော်အတန် သက်သာ၊ အေးချမ်းစွာဖြင့် အသက်ရှင်ရသည် မဟုတ်လော။ ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသည့်ဆိုရိုးကို အားပေးဖို့မှာ လူတို့၏ ပန်းတိုင်မဟုတ်သလော။ (ဟုတ်သည်။) ဤသည်မှာ မိမိကိုယ်ကို ထိန်းသိမ်းခြင်းသည် ပန်းတိုင်ဖြစ်သော ခုခံကာကွယ်ခြင်း အရိပ်လက္ခဏာဖြင့် ကောက်ကျစ်လှည့်စားသည့် ဖြစ်တည်မှုနည်းလမ်းတစ်ခု ဖြစ်သည်မှာ ရှင်းသည်။ ဤသို့အသက်ရှင်သောသူများသည် ယုံကြည်ရသူ မရှိပေ။ သူတို့နှစ်သက်သည့်အရာ မှန်သမျှကို ပြောနိုင်သည့် ရင်းနှီးသောမိတ်ဆွေများမရှိပေ။ ၎င်းတို့သည် အချင်းချင်း ခုခံကာကွယ်ကြသည်။ တွက်ချက်ပြီး နည်းဗျူဟာရှိကြသည်။ တစ်ဦးချင်းက ဤဆက်ဆံရေးမှ လိုအပ်သည့်အရာကို ယူဆောင်ကြသည်။ ဤသို့မဟုတ်သလော။ ဤအရာ၏ အရင်းအမြစ်တွင် ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသည့် ပန်းတိုင်သည် သူတစ်ပါးတို့အား စိတ်ဆိုးအောင်ပြုလုပ်ပြီး ရန်သူများဖြစ်စေခြင်းကို တားဆီးရန်၊ မည်သူ့ကိုမျှ မထိခိုက်စေခြင်းအားဖြင့် မိမိကိုယ်ကို ကာကွယ်ရန်ဖြစ်သည်။ ဤသည်မှာ မိမိကိုယ်ကိုမထိခိုက်အောင် ထိန်းသိမ်းရန် အကြင်သူ ခံယူသည့် နည်းပညာနှင့် နည်းလမ်းဖြစ်သည်။ ယင်း၏အနှစ်သာရနှင့်ပတ်သက်သည့် ရှုထောင့်အချို့ကို ကြည့်သောအခါ ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသည့် လူတို့၏ သူတော်ကောင်းတရားမှ တောင်းဆိုမှုသည် မြင့်မြတ်သောအရာ ဖြစ်သလော။ အပြုသဘောဆောင်သောအရာတစ်ခု ဖြစ်သလော။ (မဟုတ်ပါ။) ဤသို့ဆိုလျှင် ထိုအရာက လူတို့ကို မည်သည့်အရာကို သင်ကြားပေးသနည်း။ မည်သူ့ကိုမျှ စိတ်ဆိုးအောင်၊ သို့မဟုတ် နာကျင်အောင်မလုပ်ရပေ၊ သို့မဟုတ်လျှင် အဆုံး၌ နာကျင်ရမည်မှာ သင်ဖြစ်သည်ဟု သင်ကြားပေးခြင်းဖြစ်သည်။ ပြီးလျှင် မည်သူ့ကိုမျှ မယုံသင့်ဟု သင်ကြားပေးခြင်းလည်းဖြစ်သည်။ သင်သည် သင်၏ သူငယ်ချင်းကောင်းများထဲမှ တစ်စုံတစ်ယောက်ကို နာကျင်စေလျှင် ခင်မင်ရင်းနှီးမှုက တိတ်ဆိတ်စွာ စတင်ပြောင်းလဲလာမည်။ ၎င်းတို့သည် သင်၏ ကောင်းသော၊ ရင်းနှီးသောသူငယ်ချင်းဖြစ်ရာမှ လူစိမ်းတစ်ယောက်အဖြစ်သို့၊ သို့မဟုတ် ရန်သူတစ်ယောက်အဖြစ်သို့ ပြောင်းသွားလိမ့်မည်။ လူတို့ကို ထိုသို့ပြုမူဆောင်ရွက်ရန် သင်ကြားပေးခြင်းအားဖြင့် မည်သည့်ပြဿနာများကို ဖြေရှင်းပေးနိုင်သနည်း။ သင်သည် ဤသို့ပြုမူလုပ်ဆောင်ခြင်းအားဖြင့် ရန်သူများမရှိဘဲ အချို့ရန်သူများပင် ပပျောက်သွားလျှင် လူတို့က သင့်အား လေးစားပြီး ထောက်ခံမည်လော။ သင့်အား မိတ်ဆွေအဖြစ် အစဉ်ထားရှိမည်လော။ ဤသည်မှာ ကိုယ်ကျင့်တရားဆိုင်ရာ ပြုမူဆောင်ရွက်မှုအတွက် စံနှုန်းကို အပြည့်အဝရရှိသလော။ အများဆုံးအနေဖြင့် ဤသည်မှာ လောကီဆိုင်ရာ ဆက်ဆံမှုများအတွက် အတွေးအခေါ်တစ်ခုထက် မပိုပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၈)) “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုတာဟာ လောကီဆိုင်ရာ ဆက်ဆံမှုတွေအတွက် လူတွေဆီမှာ စာတန်က သွတ်သွင်းထားတဲ့ ကောက်ကျစ်တဲ့ အတွေးအခေါ်ဖြစ်တယ်ဆိုတာ ဘုရားသခင်က ဖော်ထုတ်ခဲ့တယ်။ ဒီလို အတွေးအခေါ်မျိုးကို လူတွေက လက်ခံလိုက်တဲ့အခါ အချင်းချင်း အသုံးချ၊ လှည့်စားကြပြီး အချင်းချင်း သတိကြီးကြီး ဆက်ဆံလာကြတယ်။ သူတို့ မပွင့်လင်းရဲကြဘူး၊ ဒါမှမဟုတ် ဘယ်သူ့ကိုမှ အမှန်အတိုင်း မပြောရဲကြဘူး။ သူတို့က ပိုပိုပြီး စိတ်မချရဘဲ လှည့်ဖြားလာကြတာ။ ကျွန်မရဲ့ အပြန်အလှန်ပြောဆိုဆက်ဆံတာတွေမှာ ဒီ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုတဲ့ အတွေးအခေါ်ကို ကျွန်မက လက်ခံကျင့်သုံးနေခဲ့တာပေါ့။ ကျိုးဖန်က ကျန်းလင်ကို မနာလိုနေတာ၊ သူ့စကားတွေမှာ ကျန်းလင်ကို နှိမ်ပြောနေခဲ့တာ၊ ဖယ်ကြဉ်နေခဲ့တာ၊ သူ့ပြဿနာရဲ့ သဘာဝက ပြင်းထန်တယ်ဆိုတာနဲ့ အဲဒါက ကျွန်မတို့အလုပ်ကို နှောင့်ယှက်နေတာ၊ ပြီးတော့ ကျိုးဖန်ကို ဒါတွေ ထောက်ပြဖို့ လိုတယ်ဆိုတာ ကျွန်မ အရှင်းသား မြင်ခဲ့တယ်။ ဒါပေမဲ့ ထောက်ပြလိုက်ရင် သူ့ရဲ့ အားနည်းချက်တွေကို ကျွန်မက ဖော်ထုတ်လိုက်သလိုဖြစ်သွားမှာ၊ သူ့ကို အရှက်ရသွားစေမှာလို့ ကျွန်မ ထင်ခဲ့တယ်လေ။ သူ ကျွန်မကို မကောင်းမြင်သွားမှာ၊ နောက်ပိုင်းဆို သူ ကျွန်မနဲ့ ကောင်းကောင်းအလုပ်မလုပ်တော့မှာကိုလဲ ကျွန်မ စိုးရိမ်ခဲ့တာ။ ဒီတော့ ကျွန်မတို့ရဲ့ ဆက်ဆံရေးကို ထိန်းသိမ်းဖို့ အဲဒီအကြောင်းနဲ့ပတ်သက်လို့ အပေါ်ယံပြောတာလောက်နဲ့ပဲ ကျေနပ်လက်ခံပြီး ကျွန်မ ဘာမှ မပြောခဲ့ဘူးပေါ့။ သူ့လုပ်ရပ်တွေရဲ့ သဘာဝနဲ့ နောက်ဆက်တွဲရလဒ်တွေကို ထောက်ပြဖို့ ကျွန်မ ဘုရားနှုတ်ကပတ်တော်ကို ထုတ်မသုံးခဲ့ဘူး။ သူ့မှာ တခြားဖောက်ပြန်ပျက်စီးတာတွေ ကျွန်မ မြင်သေးလားလို့ သူ ကျွန်မကို မေးတဲ့အချိန်မှာ သူ့ရဲ့ ပြဿနာတွေကို သေသေချာချာ ကျွန်မထောက်မပြခဲ့ဘူးဆိုတာ ကျွန်မ ရှင်းရှင်းလင်းလင်းသိခဲ့ပေမဲ့ ကျွန်မ လိမ်ပြောခဲ့ပြီး ဘာမှ မရှိတော့ပါဘူးလို့ ပြောခဲ့တယ်။ ကျွန်မက ဗြောင်ကျကျ အလိမ်အညာတွေကို ပြောနေခဲ့ပြီး သူ့ကို အရူးလုပ်ပြီး လှည့်စားနေခဲ့တာပဲ။ ကျိုးဖန်က ကျန်းလင်ကို နှိမ်ပြောနေခဲ့ပြီး ဖယ်ကြဉ်နေတာကို ကျွန်မ မြင်ခဲ့တယ်။ ဒါပေမဲ့ သူများအကြိုက်လိုက်တတ်တဲ့သူ တစ်ယောက်လို ကျွန်မ ပြုမူခဲ့ပြီး ဘာမှ မပြောခဲ့ဘူးလေ။ ကျွန်မ သမ္မာတရားကို လုံးဝ လက်တွေ့မလုပ်ဆောင်နေခဲ့ဘူး၊ ဒါမှမဟုတ် အသင်းတော်အလုပ်ကို ကာကွယ်မနေခဲ့ပါဘူး။ ကျွန်မက အရမ်းကို မယုံကြည်ရဘဲ လှည်ဖြားတတ်ခဲ့တာ။ ကျွန်မတို့ ရိုးသားပြီး တစ်ဦးကိုတစ်ဦး ပွင့်လင်းမှုနဲ့ ဆက်ဆံဖို့၊ ပြီးတော့ တခြားသူတွေ ဖောက်ပြန်ပျက်စီးတဲ့ စိတ်သဘောထားနဲ့ နေထိုင်နေပြီး လမ်းမှားကို လျှောက်နေတာ ဒါမှမဟုတ် စည်းမျဉ်းတွေကို ချိုးဖောက်နေတာကို ကျွန်မတို့ မြင်ရင် ကျွန်မတို့က ကြင်ကြင်နာနာနဲ့ သူတို့ကို ကူညီပြီး မိတ်သဟာယပြုသင့်တယ်လို့ ဘုရားက တောင်းဆိုပါတယ်။ ဒါပေမဲ့ ကျွန်မက စာတန်ဆန်တဲ့ အတွေးအခေါ်တွေကို လက်ခံနေခဲ့တာ။ တစ်ယောက်ယောက် လမ်းမှားကို လျှောက်နေတာကို ကျွန်မမြင်ရင် သူတို့ကို ကူညီဖို့ ကျွန်မ ထောက်မပြခဲ့ဘူး။ ကျွန်မမှာ ချစ်ခြင်းမေတ္တာမရှိခဲ့တာပါ။ သူများပြဿနာတွေကို ကျွန်မ ဘယ်တုန်းကမှ မဖော်ထုတ်ခဲ့ဘူး၊ ရိုးရိုးသားသား ပြောရင် ကိုယ်ပဲ ဒုက္ခရောက်မှာဆိုပြီး ကြောက်နေခဲ့တယ်။ တခြားသူတွေရဲ့ ပြဿနာတွေကို မြင်တဲ့အခါမှာ ကျွန်မရဲ့ ကိုယ်ကျိုးတွေကို ကာကွယ်ဖို့နဲ့ ရန်သူမများအောင်လို့ ကျွန်မ ဘာမှ မပြောခဲ့ဘူး။ ချီးကျူးစကားတွေနဲ့ ချိုသာတဲ့ မြှောက်ပင့်ပြောဆိုမှုတွေကိုပဲ ကျွန်မ သုံးခဲ့တာ။ ကျွန်မ လူတွေနဲ့ အဆင်ပြေနေတယ်လို့ ထင်ရပေမဲ့ အပြန်အလှန် ဆက်ဆံမှုတွေမှာ ကျွန်မ သတိကြီးကြီးထားပြီး လူတွေကို လှည့်ဖြားအသုံးချခဲ့တယ်။ ဒါတွေက ဘယ်လိုလုပ် ပုံမှန်ဆက်ဆံရေးတွေ ဖြစ်ပါ့မလဲ။ ဘယ်လိုလုပ်ပြီး စစ်မှန်တဲ့ ခင်မင်ရင်းနှီးမှု ဟုတ်ပါ့မလဲလေ။ ကျွန်မမှာ ရိုးသားပွင့်လင်းမှု လုံးဝကို မရှိခဲ့တာ။ ကျွန်မတွေးလေ့ရှိခဲ့တာက “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုတာဟာ ကျင့်ကြံပြုမူဖို့ လိုက်နာရမဲ့ စိတ်ကူးကောင်းတစ်ခုပဲ၊ ကျွန်မကိုယ်ကျွန်မ ကာကွယ်ပြီး ဘယ်သူ့ကိုမှ မကျေမနပ်ဖြစ်အောင် မလုပ်ဘူး၊ ရန်များမှာလဲ မဟုတ်ဘူးပေါ့လေ။ ဒါပေမဲ့ ဘုရားနှုတ်ကပတ်တော်နဲ့ တွေ့ထိမှုက “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” လို အမြင်တွေဟာ လူ့လောကနဲ့ ဆက်ဆံရာမှာ စာတန်ဆန်တဲ့ နည်းလမ်းတွေပဲ၊ လူတွေကို ဖောက်ပြန်ပျက်စီးစေတာပဲဆိုတာ ကျွန်မကို သိမြင်သွားစေခဲ့တာ။ အဲဒီအမြင်တွေဟာ ကိုယ့်ကိုယ်ကိုယ် ကာကွယ်ဖို့ ကျွန်မတို့ကို အားပေးတယ်၊ ကျွန်မတို့ကို ပိုပိုပြီး တစ်ကိုယ်ကောင်းဆန်၊ လှည့်ဖြားတတ်စေတယ်။ တခြားသူတွေ လမ်းမှားကို လျှောက်နေပြီး အလုပ်ကို ထိခိုက်စေတဲ့အခါမှာ အဲဒီအယူအဆတွေက ကျွန်မတို့ကို မိတ်သဟာယပြုတာတွေ ဒါမှမဟုတ် ထောက်ပြတာတွေ မလုပ်စေဘဲ ကြည့်ပဲ ကြည့်နေစေတာ။ ကျွန်မမှာ ချစ်ခြင်းမေတ္တာနဲ့ လူ့သဘာဝ လုံးဝကို ကင်းမဲ့နေခဲ့တာပါ။

နောက်တော့ ဘုရားနှုတ်ကပတ်တော် နောက်ထပ်တစ်ပိုဒ်ကို ကျွန်မဖတ်ပါတယ်။ “သင်၏ အခြေအနေများက မည်သို့ရှိနိုင်သည်ဖြစ်စေ သင်သည် စာတန်၏ ဖောက်ပြန်ပျက်စီးသော စိတ်သဘောထား၏ ချည်နှောင်ခြင်း၊ ထိန်းချုပ်ခြင်း၊ အုပ်စိုးခြင်းကို ခံရသရွေ့ သင် အသက်ရှင်နေထိုင်သမျှ၊ သင် ထုတ်ဖော်သမျှ၊ သင် ပြသသမျှအရာအားလုံးသည်၊ သို့မဟုတ် သင်၏ ခံစားချက်၊ သင်၏ အတွေးအမြင်၊ အမှုအရာများကို လုပ်ဆောင်ရာတွင် သင်၏ နည်းလမ်းပုံစံများအားလုံးသည် ဆိုးယုတ်လေသည်။ ဤအရာအားလုံးသည် သမ္မာတရားကို ချိုးဖောက်ပြီး ဘုရားနှုတ်ကပတ်တော်နှင့် သမ္မာတရားအပေါ် ရန်လိုသည်။ သင်သည် ဘုရားနှုတ်ကပတ်တော်နှင့် သမ္မာတရားတို့မှ ဝေးကွာလေလေ၊ စာတန်၏ ပိုက်ကွန်၏ ထိန်းချုပ်ခြင်း၊ ဖမ်းမိခြင်းကို ခံရလေလေဖြစ်သည်။...တစ်ဖက်တွင် လူတို့သည် ဖောက်ပြန်ပျက်စီးသော စိတ်သဘောထားများ၏ ထိန်းချုပ်ခြင်းကို ခံရပြီး စာတန်၏ ပိုက်ကွန်ထဲတွင် အသက်ရှင်နေကြသည်။ ၎င်းတို့အနီးတဝိုက်တွင် ဖြစ်ပျက်နေသော ပြဿနာများကို ဖြေရှင်းရန် စာတန်က ၎င်းတို့ကို ပေးထားသော အမျိုးမျိုးသော နည်းလမ်းများ၊ အတွေးများ၊ အမြင်ရှုထောင့်များကို ခံယူကြသည်။ တစ်ဖက်တွင်လည်း လူတို့သည် ဘုရားသခင်ထံမှ ငြိမ်သက်ခြင်း၊ ပျော်ရွှင်ခြင်းကို ရယူရန် မျှော်လင့်ဆဲဖြစ်သည်။ သို့ရာတွင် ၎င်းတို့သည် စာတန်၏ ဖောက်ပြန်ပျက်စီးသော စိတ်သဘောထား၏ ချည်နှောင်ခြင်းကို အစဉ်ခံရပြီး စာတန်၏ ပိုက်ကွန်ထဲတွင် ပိတ်မိနေသောကြောင့်၊ သတိရှိစွာဖြင့် ယင်းကို ပုန်ကန်ရန်၊ ယင်းမှ လွတ်မြောက်ရန် မတတ်နိုင်သောကြောင့်၊ ပြီးလျှင် ၎င်းတို့သည် ဘုရားနှုတ်ကပတ်တော်နှင့် သမ္မာတရား စည်းမျဉ်းများမှ ဝေးကွာလာကြသောကြောင့် လူတို့သည် ဘုရားသခင်ထံမှလာသော သက်သာခြင်း၊ ဝမ်းမြောက်ခြင်း၊ ငြိမ်သက်ခြင်း၊ ပျော်ရွှင်ခြင်းတို့ကို မည်သည့်အခါမျှ မရယူနိုင်ကြပေ။ အဆုံးတွင် လူတို့သည် မည်သို့သော အခြေအနေတွင် အသက်ရှင်ကြသနည်း။ ၎င်းတို့သည် အလိုရှိသော်လည်း သမ္မာတရားအား လိုက်စားခြင်း အလုပ်ကို မလုပ်ဆောင်နိုင်ကြပေ။ ပြီးလျှင် ၎င်းတို့၏ တာဝန်များကို မှန်မှန်ကန်ကန် ထမ်းဆောင်လိုသော်လည်း ဘုရားသခင်၏ သတ်မှတ်ချက်များကို ပြည့်မီအောင် မလုပ်ဆောင်နိုင်ကြပေ။ ၎င်းတို့သည် ၎င်းတို့ရှိနေသည့်နေရာတွင်ပင် ပိတ်မိနေကြသည်။ ဤသည်မှာ ပြင်းစွာနာကျင်ခံစားရသော ဆင်းရဲမှုဖြစ်သည်။ လူတို့သည် ဆန္ဒမရှိသော်လည်း စာတန်၏ ဖောက်ပြန်ပျက်စီးသော စိတ်သဘောထားတွင် အသက်ရှင်နေကြသည်။ ၎င်းတို့သည် လူဆိုသည်ထက် မိစ္ဆာကောင်များနှင့် ပို၍တူသည်။ မှောင်မိုက်သော ထောင့်တစ်နေရာတို့တွင် မကြာခဏ ရှင်သန်နေကြပြီး ၎င်းတို့ရင်ဆိုင်ရသည့် အခက်အခဲများစွာကို ဖြေရှင်းရန် ရှက်ဖွယ်ကောင်းသော၊ ဆိုးယုတ်သော နည်းလမ်းများကို ရှာကြသည်။ အမှန်မှာ လူတို့သည် ၎င်းတို့၏ စိတ်ဝိညာဉ်အတွင်းထဲတွင် ကောင်းမွန်လိုစိတ်ရှိပြီး အလင်းကို ရရှိရန် မျှော်လင့်လိုကြသည်။ ဂုဏ်သိက္ခာရှိသော လူသားများအဖြစ် အသက်ရှင်ဖို့ မျှော်လင့်ကြသည်။ ၎င်းတို့သည် အသက်ရှင်ဖို့အတွက် သမ္မာတရားကို လိုက်စားနိုင်ပြီး ဘုရားနှုတ်ကပတ်တော်အား အမှီပြုရန်နှင့် ဘုရားနှုတ်ကပတ်တော်ကို ၎င်းတို့၏ အသက်နှင့် လက်တွေ့အရှိတရားဖြစ်စေရန်တို့အတွက်လည်း မျှော်လင့်ကြသည်။ သို့သော် မည်သည့်အခါမျှ သမ္မာတရားကို လက်တွေ့မလုပ်ဆောင်နိုင်ကြပေ။ အယူဝါဒများစွာကို ၎င်းတို့ နားလည်သော်လည်း ၎င်းတို့၏ ပြဿနာများကို မဖြေရှင်းနိုင်ကြပေ။ လူတို့သည် ဤအကျပ်အတည်းတွင် ရှေ့တိုးနောက်ငင် ဖြစ်နေကြပြီး အရှေ့သို့ မသွားနိုင်ဘဲ အနောက်သို့လည်း မပြန်လိုကြပေ။ ၎င်းတို့သည် ၎င်းတို့ရှိသည့်နေရာတွင် ပိတ်မိနေကြသည်။ ‘ပိတ်မိ’သည့် ခံစားချက်သည် သောကဝေဒနာတစ်ခု၊ ကြီးမားသော သောကဝေဒနာတစ်ခုဖြစ်သည်။ လူတို့သည် အလင်းကို ရရှိရန် ပြင်းပြသော ဆန္ဒရှိကြပြီး ဘုရားနှုတ်ကပတ်တော်နှင့် လမ်းမှန်ကို မစွန့်ခွာလိုကြပေ။ သို့ရာတွင် ၎င်းတို့သည် သမ္မာတရားကို လက်မခံကြပေ။ ဘုရားနှုတ်ကပတ်တော်ကိုလည်း လက်တွေ့မလုပ်ဆောင်နိုင်ကြပေ။ ပြီးလျှင် ၎င်းတို့၏ ဖောက်ပြန်ပျက်စီးသော ဆိုးယုတ်သော စိတ်သဘောထား၏ ချည်နှောင်မှုနှင့် ထိန်းချုပ်မှုကို မဖယ်ရှားနိုင်ဘဲ ရှိနေကြသည်။ အဆုံးတွင် ၎င်းတို့သည် မည်သည့် အမှန်တကယ် ပျော်ရွှင်မှုမျှမရှိဘဲ သောကဝေဒနာအတွင်း၌သာ နေထိုင်၍ ရကြသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၈)) ဘုရားနှုတ်ကပတ်တော်ကနေ ကျွန်မ နားလည်ခဲ့တာက တခြားသူတွေရဲ့ ပြဿနာတွေကို ကျွန်မ မြင်တဲ့အချိန်မှာ ဝင်မပြောရဲတာဟာ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” နဲ့ “မိတ်ဆွေကောင်းများ၏အပြစ်များ အပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” လို လောကီဆိုင်ရာ ဆက်ဆံမှုတွေအတွက် အတွေးအခေါ်မျိုးတွေကို အပြုသဘောဆောင်တဲ့ အရာတွေလို့ ကျွန်မက မြင်ခဲ့လို့ပါပဲ။ ဒါက မေတ္တာထားခြင်းပဲ၊ ကျွန်မကိုယ်ကျွန်မ ကာကွယ်နိုင်ပြီး နာကျင်ရမှာ မဟုတ်ဘူးလို့ ထင်ခဲ့တာ။ သူများနဲ့ အဆင်ပြေဖို့ ကြိုးပမ်းတဲ့အခါ သူတို့ပြဿနာတွေကို ထောက်မပြဖို့၊ ထောက်ပြရင် ကိုယ့်ဒုက္ခ ကိုယ်ရှာသလိုဖြစ်ပြီး လူရာဝင်နိုင်မှာ မဟုတ်ဘူးလို့ ကျွန်မငယ်ငယ်တုန်းက အဘွားသင်ပေးခဲ့တာကို ပြန်အမှတ်ရမိတယ်။ သူပြောခဲ့တာက ယုတ္တိရှိတယ်လို့ ကျွန်မ ထင်ခဲ့တာပေါ့။ ဒီတော့ တခြားသူတွေရဲ့ အပြစ်တွေကို ထောက်ပြဖို့ ကျွန်မ တွန့်ဆုတ်နေခဲ့တယ်။ ပြီးတော့ သူတို့ရဲ့ ပြဿနာတွေကို ဘယ်တော့မှ မဖော်ထုတ်ခဲ့ဘူး။ သူငယ်ချင်းတွေနဲ့ ပေါင်းရသင်းရတာ သိပ်အဆင်ပြေခဲ့တယ်။ ဒါက လူမှုဆက်ဆံရေးရဲ့ လျှို့ဝှက်ချက်လို့ ကျွန်မ တကယ်ထင်ခဲ့တာ။ ဒါက ဘဝနေထိုင်ရာမှာ လေးစားအားကျစရာ နည်းလမ်းတစ်ခုဖြစ်လို့ ကျွန်မကို ကြင်နာတတ်တဲ့သူတစ်ယောက် ဖြစ်စေခဲ့တဲ့အပြင် ဒီတန်ဖိုးတွေကိုသာ လက်ကိုင်မပြုခဲ့ရင် ကျွန်မက လူကောင်းတစ်ယောက်ဖြစ်မှာ မဟုတ်ဘူးလို့ ထင်ခဲ့တယ်။ တခြားအဖွဲ့ဝင်တွေနဲ့ အပြန်အလှန်ဆက်ဆံမှုတွေမှာ ကျွန်မက ဒီစာတန်ဆန်တဲ့ အတွေးအခေါ်တွေကို အားကိုးနေခဲ့တာ။ တခြားသူတွေ စည်းမျဉ်းတွေ ချိုးဖောက်ပြီး လမ်းမှားလျှောက်နေတာကို မြင်တော့ ကျွန်မ သူတို့ကို ထောက်ပြပြီး ကူညီရမယ်ဆိုတာ ကောင်းကောင်းသိတယ်။ ဒါပေမဲ့ ကျွန်မက ဒီစာတန်ဆန်တဲ့ အတွေးအခေါ်တွေရဲ့ ဘောင်ခတ်ကန့်သတ်တာကို ခံနေရလို့ တခြားသူတွေကို ထောက်မပြရဲခဲ့ဘူးလေ။ စာတန်ရဲ့ အတွေးအခေါ်တွေဟာ ကျွန်မကို တင်းတင်းကျပ်ကျပ် တုပ်နှောင်ထားတဲ့ ပိုက်ကွန်တစ်ခုလိုပါပဲ။ ကျွန်မကို မလှုပ်နိုင်မရှားနိုင်အောင် လုပ်ထားပြီး ကျွန်မရဲ့ စိတ်နှလုံးကို လုံးဝ ထိန်းချုပ်ထားခဲ့တာပေါ့။ ကျွန်မတို့အလုပ်မှာ ရနေတဲ့ ရလဒ်တွေက သိပ်မကောင်းလို့ ကျွန်မတို့ကို လမ်းညွှန်ဖို့ အသင်းတော်က ကျန်းလင်ကို စီစဉ်ပေးခဲ့တယ်။ အဲဒါက အသင်းတော်ရဲ့ အလုပ်အတွက် အကျိုးထူးခဲ့တာပဲ။ ဒါပေမဲ့ ကျိုးဖန်က ကျန်းလင်နဲ့ သဟဇာတရှိရှိ ပူးပေါင်းမဆောင်ရွက်ခဲ့ရုံသာမကပဲ ကျန်းလင်က အလုပ်အတွက် ဝန်တာထားစိတ်ရှိတာ၊ ဝတ္တရားကို သယ်ပိုးပြီး သူ့တာဝန်မှာ ဝီရိယရှိ၊ ထိရောက်တာတွေ သူမြင်တဲ့အခါ ကျန်းလင်ကို ကျော်ကြားမှု၊ အဆင့်အတန်းနဲ့ အမြန်ရတဲ့ အကျိုးအမြတ်တွေကို လိုက်စားတယ်လို့လဲ စွပ်စွဲခဲ့တယ်။ ကျန်းလင်ကို နှိမ်ပြောခဲ့၊ ဖယ်ကြဉ်ခဲ့ပြီး ကျန်းလင်ရဲ့ အပြုသဘောကို တိုက်ခိုက်ခဲ့တယ်။ ကျွန်မနဲ့ လျုယင်တို့ရှေ့မှာလဲ ကျန်းလင်ကို သူဝေဖန်ပြီး ကျန်းလင်ကို ကျွန်မတို့ ဝိုင်းကြဉ်အောင်လုပ်ဖို့ ကြိုးစားတယ်။ ကျိုးဖန်ဟာ သူ့တစ်ကိုယ်စာ အဆင့်အတန်းအတွက် ကျန်းလင်ကို ဖယ်ကြဉ်ပြီး တိုက်ခိုက်ခဲ့တာ။ ဒါဟာ သာမန်ဖောက်ပြန်ပျက်စီးမှု မဟုတ်ဘူးလေ။ ဒါက အန္တိခရစ်တစ်ယောက်ရဲ့ စိတ်သဘောထားပဲ။ သူ့တွဲဖက်အနေနဲ့ ကျွန်မ ကိုယ့်ဝတ္တရားကို ဖြည့်ဆည်းပြီး ဒါတွေ သူ့ကို ထောက်ပြခဲ့သင့်တာပေါ့။ ဒါပေမဲ့ ကျွန်မက သူ့တွဲဖက်လို လုံးဝ မပြုမူခဲ့ဘဲ ကျွန်မတို့ရဲ့အလုပ်ကို ထိခိုက်စေခဲ့တာ။ ကျွန်မ အရမ်းကို အပြစ်ရှိသလို ခံစားခဲ့ရတယ်။ ပြီးတော့ အရမ်းတစ်ကိုယ်ကောင်းဆန်ပြီး တာဝန်မသိတတ်လို့ ကိုယ့်ကိုယ်ကိုယ်လဲ မုန်းမိတယ်။ ကျွန်မက ကျိုးဖန်ရဲ့ ပြဿနာတွေကို ထောက်မပြခဲ့၊ ကျိုးဖန်ကလဲ ကျွန်မအပေါ် အမြင်စောင်းတာတွေ မရှိခဲ့ဘဲ ကျွန်မတို့ရဲ့ ဆက်ဆံရေးကို ထိန်းသိမ်းထားနိုင်ခဲ့ပေမဲ့ ကျွန်မဟာ သမ္မာတရားကို သိလျက်နဲ့ လက်တွေ့မလုပ်ဆောင်တုန်းပဲမို့ ဘုရားသခင်ကို စော်ကားပြီး စက်ဆုပ်ရွံရှာစေခဲ့တာ။

ကျွန်မ ဆက်ရှာဖွေခဲ့တယ်။ သူများပြဿနာတွေကို ကျွန်မမြင်တဲ့အခါ ဘာကြောင့် မဖော်ထုတ်နိုင်ခဲ့ရတာလဲပေါ့လေ။ ဘုရားနှုတ်ကပတ်တော် ဒီအပိုဒ်ကို ကျွန်မ ဖတ်ခဲ့တယ်။ “‘သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဟူသော ဆိုရိုးစကားတွင် ‘ဖော်’ ဆိုသည့်စကားသည် ကောင်းသလော၊ ဆိုးသလော။ ‘ဖော်’ ဆိုသည့် စကားသည် ဘုရားနှုတ်ကပတ်တော်အတွင်းတွင် လူတို့ ထုတ်ဖော်ခံရခြင်း၊ သို့မဟုတ် ဖွင့်ပြခံရခြင်းကို ရည်ညွှန်းသည့် အဆင့်တွင်ရှိသလော။ (မရှိပါ။) လူသား၏ ဘာသာစကားတွင် တည်ရှိသည့်ပုံစံအရ ‘ဖော်’ ဟူသည့် စကားအပေါ် ငါ၏ နားလည်မှုတွင် ယင်းကို မဆိုလိုပေ။ ယင်း၏ အနှစ်သာရသည် ဖော်ထုတ်ခံရခြင်းနှင့်သက်ဆိုင်သည့် အတော်အတန် မလိုမုန်းထားသော ပုံစံတစ်ခုဖြစ်သည်။ ယင်းသည် လူတို့၏ ပြဿနာများနှင့် ချို့ယွင်းချက်များ၊ သို့မဟုတ် သူတစ်ပါးတို့မသိသည့် အချို့သောအရာများနှင့် အပြုအမူများ၊ သို့မဟုတ်နောက်ကွယ်တွင် လုပ်ဆောင်နေသည့် အချို့သော ကြံစည်မှု၊ အယူအဆ၊ သို့မဟုတ် အမြင်များအား ထုတ်ဖော်ခြင်းကို ဆိုလိုသည်။ ဤသည်မှာ ‘သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသော ဆိုရိုးစကားတွင်ရှိသော ‘ဖော်’ ဟူသော စကား၏ အဓိပ္ပာယ်ဖြစ်သည်။ လူနှစ်ယောက်သည် ဆက်ဆံရေးကောင်းစွာအဆင်ပြေပြီး အတွင်းရေးများကို ပြောဆိုကြသောသူများဖြစ်ကာ ၎င်းတို့ကြားတွင် မည်သည့်အတားအဆီးမျှ မရှိလျှင်၊ ၎င်းတို့တစ်ဦးချင်းစီက အချင်းချင်းအပေါ် အကျိုးဖြစ်စေပြီး အကူအညီဖြစ်စေဖို့ မျှော်လင့်လျှင် အတူတကွထိုင်ပြီး ပွင့်လင်းစွာ၊ ရိုးသားစွာဖြင့် အချင်းချင်း၏ ပြဿနာများကို ချပြခြင်းက ၎င်းတို့အတွက် အကောင်းဆုံးဖြစ်လိမ့်မည်။ ဤသည်မှာ သင့်တင့်လျောက်ပတ်သည်။ အခြားလူများ၏ အားနည်းချက်များကို ဖော်ခြင်းမဟုတ်ပေ။ သင်သည် အခြားလူတစ်ယောက်၏ ပြဿနာကို မြင်တွေ့သော်လည်း ထိုသူသည် သင်၏ အကြံကို လက်မခံနိုင်သေးသည်ကို မြင်လျှင် စကားများခြင်း၊ ပဋိပက္ခဖြစ်ခြင်းကို ရှောင်ကြဉ်ရန် မည်သည့်အရာကိုမျှ မပြောနှင့်။ သင်သည် ထိုသူကို ကူညီလိုလျှင် သူ၏ အမြင်ကို သိအောင်ပြုလုပ်ပြီး သူ့အား ရှေးဦးစွာ မေးလော့။ ‘မင်းမှာ ပြဿနာ နည်းနည်းရှိနေတာကို ငါသိတယ်။ မင်းကို အကြံနည်းနည်း ပေးဖို့ ငါ ဆန္ဒရှိတယ်။ မင်း လက်ခံနိုင်မလားဆိုတာ ငါမသိပါဘူး။ လက်ခံမယ်ဆိုရင် ငါပြောပြမယ်။ လက်မခံရင် လောလောဆယ် ဒီတိုင်းထားလိုက်ပြီး ဘာမှ မပြောတော့ဘူး’ ဟူ၍ ဖြစ်သည်။ ထိုသူက ‘ငါ မင်းကို ယုံတယ်။ မင်းပြောစရာ ဘာပဲရှိရှိ အလွန်အကျွံဖြစ်မှာမဟုတ်ဘူး။ ငါ လက်ခံနိုင်ပါတယ်’ ဟု ပြောလျှင် သင်က ခွင့်ပြုချက်ရရှိပြီးဖြစ်သည့် သဘောဖြစ်သည်။ ထို့နောက် သူ၏ ပြဿနာများကို သူ့အား တစ်ခုချင်း ပြောပြနိုင်သည်။ သူသည် သင်ပြောသည့်အရာကို အပြည့်အဝ လက်ခံမည်သာမက ယင်းမှနေ အကျိုးဖြစ်လိမ့်မည်။ သင်တို့နှစ်ယောက်သည် ပုံမှန် ဆက်ဆံရေးကို ထိန်းသိမ်းနိုင်ဆဲ ဖြစ်လိမ့်မည်။ ဤသည်မှာ ရိုးသားစစ်မှန်မှုဖြင့် အချင်းချင်း ဆက်ဆံခြင်းမဟုတ်လော။ (ဟုတ်သည်။) ယင်းသည် သူတစ်ပါးတို့နှင့် ဆက်ဆံခြင်းအတွက် မှန်ကန်သော နည်းလမ်းဖြစ်သည်။ သူတစ်ပါးတို့၏ အားနည်းချက်များကို ဖော်ခြင်းမဟုတ်ပေ။ ယခုဆွေးနွေးနေသည့် ဆိုရိုးစကားအရ ‘သူတစ်ပါးတို့၏ အားနည်းချက်များကို မဖော်ခြင်း’ ဆိုသည်မှာ မည်သို့အဓိပ္ပာယ်ရသနည်း။ သူတစ်ပါးတို့၏ ချို့ယွင်းချက်များကို မပြောခြင်း၊ သူတစ်ပါးတို့၏ မပြောအပ်ဆုံးသော ပြဿနာများကို မပြောခြင်း၊ သူတစ်ပါးတို့၏ ပြဿနာများ၏ အနှစ်သာရကို မဖော်ထုတ်ခြင်း၊ ဖော်ထုတ်ရာတွင် အလွန်ပင် ပြောင်ပြောင်တင်းတင်း မဖြစ်ခြင်းကို ဆိုလိုသည်။ အပေါ်ယံအဆင့် မှတ်ချက်များကိုသာ ပေးခြင်း၊ လူအားလုံးက အပြောများသည့်အရာများကိုသာ ပြောခြင်း၊ ထိုသူကိုယ်၌က မြင်နိုင်ပြီးဖြစ်သည့်အရာများကို ပြောဆိုခြင်း၊ ထိုသူက ယခင်က ပြုလုပ်ခဲ့သောအမှားများ၊ သို့မဟုတ် ထိခိုက်လွယ်သော ပြဿနာများကို ဖွင့်မပြခြင်းတို့ကို ဆိုလိုသည်။ သင်သည် ဤသို့ လုပ်ဆောင်လျှင် ထိုသူအတွက် မည်သို့ အကျိုးဖြစ်သနည်း။ သင်သည် ထိုသူကို စိတ်မကျေမနပ်မဖြစ်စေခြင်း၊ သို့မဟုတ် သူနှင့် ရန်သူမဖြစ်ခြင်းတို့ ရှိကောင်းရှိမည်။ သို့သော် သင်လုပ်ဆောင်သည့်အရာသည် ထိုသူအား မည်သို့မျှ အကူအညီမပေးပေ၊ သို့မဟုတ် ထိုသူအတွက် အကျိုးမဖြစ်ပေ။ ထို့ကြောင့် ‘သူတစ်ပါးတို့၏ အားနည်းချက်များကို မဖော်နှင့်’ ဆိုသည့် စကားကိုယ်၌က တိမ်းရှောင်ခြင်းဖြစ်ပြီး လူတို့ အချင်းချင်း ဆက်ဆံရာတွင် ရိုးသားစစ်မှန်မှုကို ခွင့်မပြုသော လှည့်စားမှု ပုံစံတစ်ခုဖြစ်သည်။ ဤသို့ လုပ်ဆောင်ခြင်းသည် မကောင်းသော ရည်ရွယ်ချက်များကို ထားရှိခြင်းဖြစ်သည်ဟု ဆိုနိုင်သည်။ ယင်းသည် သူတစ်ပါးတို့နှင့် ဆက်ဆံရာတွင် မှန်ကန်သော နည်းလမ်းမဟုတ်ပေ။ ဘာသာတရားမရှိသူများက ‘သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသည်ကို မြင့်မြတ်သော ကိုယ်ကျင့်တရားရှိသူတစ်ယောက်က လုပ်ဆောင်သင့်သည့်အရာဟုပင် မြင်ကြသည်။ ယင်းသည် သူတစ်ပါးတို့နှင့် ဆက်ဆံရာတွင် လှည့်စားသည့် ပုံစံတစ်ခုဖြစ်သည်မှာ ရှင်းသည်။ ယင်းကို လူတို့က မိမိကိုယ်ကို ကာကွယ်ရန်အတွက် ခံယူကျင့်သုံးခြင်းဖြစ်သည်။ ဆက်ဆံရာတွင် သင့်တင့်လျောက်ပတ်သောနည်းလမ်း လုံးဝ မဟုတ်ပေ။ သူတစ်ပါးတို့၏ အားနည်းချက်များကို မဖော်ခြင်းကိုယ်၌က မရိုးသားခြင်းဖြစ်သည်။ သူတစ်ပါးတို့၏ အားနည်းချက်များကို ဖော်ခြင်းတွင် ဖုံးကွယ်ထားသော ရည်ရွယ်ချက်တစ်ခု ရှိနိုင်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၈)) အရင်က ကျွန်မလဲ ရှင့်လိုပါပဲ။ တခြားသူတွေရဲ့ တာဝန်ဝတ္တရားတွေက ပြဿနာတွေကို ထောက်ပြတာဟာ သူတို့ရဲ့ အားနည်းချက်တွေကို ဖော်ထုတ်တာမို့ သူတို့ကို ထိခိုက်စေတယ်လို့ ကျွန်မ ထင်ခဲ့တာ။ ဒီလိုလုပ်တာဟာ ရန်သူများလာစေပြီး ကျွန်မတို့ရဲ့ ဆက်ဆံရေးတွေကို ထိခိုက်စေမှာလို့ တွေးခဲ့တာပေါ့။ ဒီအမြင်အယူအဆက မှားတယ်ဆိုတာ၊ ပြီးတော့ ကိစ္စတွေကို ဘုရားနှုတ်ကပတ်တော်နဲ့အညီ ကျွန်မ မရှုမြင်ခဲ့ဘူးဆိုတာ ကျွန်မ အခု သိပြီ။ ကျွန်မတို့ ရိုးသားကြဖို့၊ အချင်းချင်း ရိုးသားပွင့်လင်းမှုနဲ့ ဆက်ဆံဖို့၊ ညီအစ်ကိုမောင်နှမတွေနဲ့ ပေါင်းဖော်တဲ့အခါ အချင်းချင်း ကူညီနိုင်စွမ်းရှိဖို့ ဘုရားက တောင်းဆိုပါတယ်။ တခြားသူတွေ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို အခြေခံပြီး စည်းမျဉ်းတွေကို ချိုးဖောက်နေတာ ဒါမှမဟုတ် လမ်းမှားကို လျှောက်နေတာ ကျွန်မတို့ မြင်တဲ့အချိန်မှာ သူတို့ကိုယ်သူတို့ သိမြင်လာအောင် ကျွန်မတို့ လမ်းပြပြီးတော့ သမ္မာတရားစည်းမျဉ်းတွေနဲ့အညီ သူတို့ရဲ့ပြဿနာတွေကို ကျွန်မတို့ ထောက်ပြသင့်တာပေါ့။ သူများကို ပြုပြင်ချိန်မှာ ပြောတဲ့ စကားလုံးတွေက နားမခံသာ ဖြစ်နေနိုင်ရင်တောင် သူတို့ကိုယ်သူတို့ သိမြင်လာအောင် ကူညီဖို့ ပြောရတာလေ။ ဒါဟာ စစ်မှန်တဲ့ မေတ္တာနဲ့ အကူအညီပါ။ ဒါက အသင်းတော်ရဲ့ အလုပ်ကို ကာကွယ်နေတာပါ။ အပေါ်ယံနာမည်ခံလောက် “သူတို့ရဲ့ အားနည်းချက်တွေကို ဖော်ထုတ်အသိပေးခြင်း” ဆိုတာက ရိုးသားဖြူစင်တဲ့ အကူအညီကို အမှန်တကယ် ပေးနေတာ မဟုတ်ဘူးလေ။ အဲဒီအစား အဲဒီလုပ်ရပ်မှာ တစ်ကိုယ်ရေ စေ့ဆော်မှုတွေ၊ အမြင်စောင်းမှုတွေ ပြည့်နေတာ။ အဲဒါက တခြားတစ်ယောက်ကို ထိခိုက်စေဖို့ ဒါမှမဟုတ် အရှက်ရစေဖို့အတွက်နဲ့ အားနည်းချက်တွေနဲ့ မကောင်းတာတွေ ဖော်ထုတ်ဖို့ ဖောက်ပြန်ပျက်စီးတဲ့ စိတ်သဘောထားကို အားကိုးပြီး တိုက်ခိုက်၊ ဝေဖန်၊ ချိုးနှိမ်ဖို့ အလုပ်လုပ်တာ။ အဲဒါက လူတစ်ယောက်ကို ဘာ လမ်းကြောင်းမှ မပေးဘူး။ နာကျင်မှုနဲ့ အပျက်သဘောကိုပဲ ဖြစ်စေတာ။ ကျိုးဖန်က ကျော်ကြားမှုနဲ့ အဆင့်အတန်းကို လိုက်စားနေခဲ့ပြီး အန္တိခရစ်တစ်ယောက်ရဲ့ လမ်းကြောင်းပေါ်ရောက်နေခဲ့တယ်၊ အဲဒါက အသင်းတော်ရဲ့အလုပ်ကို ထိခိုက်စေတယ်ဆိုတာ ကျွန်မ မြင်ခဲ့တယ်။ ကျွန်မက ဒါကို မိတ်သဟာယပြုပြီး ထောက်ပြခဲ့ရင် သူ့ကိုယ်သူ ပြန်သုံးသပ်ပြီး နားလည်အောင် ကူညီပေးခဲ့မှာပဲ။ သူ့ကို ကူညီသလို အသင်းတော်ရဲ့အလုပ်ကိုလဲ ကာကွယ်ပေးခဲ့မှာပဲ။ ဒီလို နားလည်သွားတော့မှ ကျွန်မ နည်းနည်းလောက် ပိုပြီး ရွှင်ပျလာပြီး စိတ်အေးလက်အေးရှိခဲ့တာ။ ပြီးတော့ မှားယွင်းတဲ့ အမြင်တွေနဲ့ စိတ်ကျဉ်းကျပ်မှုမရှိတော့ဘူး။

အဲဒီနောက် တခြားညီအစ်ကိုမောင်နှမတွေကို ဘယ်လိုပြုမူဆက်ဆံရမလဲဆိုတဲ့ စည်းမျဉ်းတွေကို ရှင်းလင်းဖွင့်ဆိုထားတဲ့ ဘုရားနှုတ်ကပတ်တော် နောက်ထပ်တစ်ပိုဒ်ကို ကျွန်မ ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ဘုရားသခင်၏အိမ်တော်တွင် လူတို့ကို ဆက်ဆံပုံအတွက် စည်းမျဉ်းများက အဘယ်နည်း။ လူတိုင်းကို သမ္မာတရားစည်းမျဉ်းများနှင့်အညီ ဆက်ဆံသင့်သည်။ ညီအစ်ကိုမောင်နှမတစ်ယောက်စီတိုင်းအား မျှမျှတတ ဆက်ဆံသင့်သည်။ ၎င်းတို့ကို မည်သို့ မျှမျှတတ ဆက်ဆံရမည်နည်း။ ဤအရာကို ဘုရားနှုတ်ကပတ်တော်အပေါ်၊ ဘုရားသခင်က မည်သူတို့ကို ကယ်တင်သည်ဆိုသည့်အပေါ်၊ ဘုရားသခင်က မည်သူ့ကို ဖယ်ရှားရှင်းလင်းသည်၊ မည်သည့်အရာကို နှစ်သက်သည်၊ မည်သည့်အရာကို မုန်းတီးသည်ဆိုသည်တို့အပေါ်တွင် အခြေခံရမည်။ ဤအရာတို့သည် သမ္မာတရား စည်းမျဉ်းများဖြစ်သည်။ ညီအစ်ကိုမောင်နှမများကို ချစ်ခင်သော ကူညီမှုဖြင့်၊ အပြန်အလှန်လက်ခံမှုနှင့် စိတ်ရှည်မှုဖြင့် ဆက်ဆံသင့်သည်။ ဆိုးယုတ်သော လူများနှင့် မယုံကြည်သူများကို ခွဲခြားဖော်ထုတ်ပြီး သီးခြားခွဲထားကာ ဝေးဝေးရှောင်သင့်သည်။ ဤသို့လုပ်ဆောင်ခြင်းအားဖြင့်သာ လူတို့ကို စည်းမျဉ်းနှင့် ဆက်ဆံခြင်းဖြစ်သည်။ ညီအစ်ကိုမောင်နှမတိုင်းတွင် အားသာချက်၊ အားနည်းချက်များရှိကြပြီး အားလုံးတွင် ဖောက်ပြန်ပျက်စီးသော စိတ်သဘောထားများရှိကြသည်။ ထို့ကြောင့် ၎င်းတို့သည် အတူတကွရှိသောအခါ အချင်းချင်း ချစ်ခင်စွာကူညီသင့်သည်။ လက်ခံပြီး စိတ်ရှည်သင့်ကာ အထအနမကောက်သင့်ပေ၊ သို့မဟုတ် အလွန်အမင်း မကြမ်းတမ်းသင့်ပေ။...မသိနားမလည်ဘဲ မိုက်မဲသော လူတို့ကို ဘုရားသခင်က မည်သို့ ဆက်ဆံသည်၊ မရင့်ကျက်သည့် ဝိညာဉ်အသက်တာရှိသူတို့ကို သူ မည်သို့ ဆက်ဆံသည်၊ လူသားမျိုးနွယ်၏ ဖောက်ပြန်ပျက်စီးသော စိတ်သဘောထားများ၏ ပုံမှန်ထုတ်ဖော်ချက်များကို သူ မည်သို့ ဆက်ဆံပုံနှင့် မလိုမုန်းထားသော သူတို့ကို သူ ဆက်ဆံပုံတို့ကို သင် ကြည့်ရှုလေ့လာရမည်။ ဘုရားသခင်သည် လူအမျိုးမျိုးကို နည်းလမ်းအမျိုးမျိုးဖြင့် ဆက်ဆံပြီး၊ မတူညီသော လူတို့၏ အခြေအနေ အမြောက်အမြားကို စီမံခန့်ခွဲနည်းအမျိုးမျိုးလည်း သူ့ထံတွင် ရှိ၏။ ဤသမ္မာတရားများကို သင်နားလည်ရမည်။ ဤသမ္မာတရားများကို သင်နားလည်ပြီးသည်နှင့်၊ ထိုအခါတွင် အမှုအရာများကို သင် မည်သို့ တွေ့ကြုံခံစားဖို့ကိုလည်းကောင်း၊ လူတို့ကို စည်းမျဉ်းများနှင့်အညီ မည်သို့ ဆက်ဆံဖို့ကိုလည်းကောင်း သင် သိလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို ရရှိရန်၊ အနီးအနားတွင်ရှိသော လူများ၊ ဖြစ်ရပ်များနှင့် အမှုအရာများမှ သင်ယူရမည်) ညီအစ်ကိုမောင်နှမတွေကို ကူညီဖို့ စည်းမျဉ်းတွေကို ဘုရားနှုတ်ကပတ်တော်ကနေ ကျွန်မ နားလည်ခဲ့တယ်။ စာတန်ရဲ့ ဖောက်ပြန်ပျက်စီးမှုကြောင့် ကျွန်မတို့အားလုံး ဖောက်ပြန်ပျက်စီးတဲ့ စိတ်သဘောထားတွေအများကြီး ရခဲ့တာ။ လူတွေ သူတို့ရဲ့ တာဝန်ဝတ္တရားတွေ ထမ်းဆောင်ရာမှာ ထုတ်ဖော်တဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ ပတ်သက်လို့ကတော့ တကယ်လို့ အလုပ်ကို မထိခိုက်ရင် ဒါမှမဟုတ် လူတစ်ယောက်ရဲ့ ဝိညာဉ်ရင့်ကျက်မှုက အရမ်းကို နုနယ်နေတာဆိုရင် လူတစ်ယောက်ကို ထိခိုက်စေဖို့ သူ့ရဲ့ ဖောက်ပြန်ပျက်စီးမှုတွေနဲ့ အားနည်းချက်တွေကို ဖော်ထုတ်စိစစ်ဖို့ ကျွန်မတို့ ဒီအရာတွေကို ထင်ရာမြင်ရာ အမိအရ အသုံးချနေလို့မရဘူးပေါ့။ ဒီလိုအခြေအနေမျိုးမှာ သူတို့ကို အပြုသဘော မိတ်သဟာယပြုပြီး ကူညီဖို့ မေတ္တာတရားအပေါ် အားထားဖို့ လိုတယ်။ ဒါပေမဲ့ အသင်းတော်ရဲ့အလုပ်ကို ဖျက်လိုဖျက်ဆီးနဲ့ နှောင့်ယှက်ပြီး အန္တိခရစ်တွေရဲ့ လမ်းကို လျှောက်တဲ့သူ ဒါမှမဟုတ် အပြင်းအထန် ဖောက်ပြန်ပျက်စီးတဲ့ စိတ်သဘောထားတွေ ရှိတဲ့သူတွေအတွက်ကတော့ အပြုသဘော မိတ်သဟာယပြုတာက ဘာအကျိုးရလဒ်တွေမှ မရခဲ့ရင် သူတို့ပြဿနာရဲ့ သဘာဝကို သူတို့ သိနိုင်အောင်နဲ့ အမှန်တကယ် နောင်တရသွားအောင် သူတို့ကို ပြုပြင်ရမှာ၊ သူတို့ရဲ့ အပြုအမူကို ဖော်ထုတ်ပြီး စိစစ်ရမှာပေါ့လေ။ သူတို့ကို မဖော်ထုတ်ဘူး၊ မစိစစ်ဘူးဆိုရင် သူတို့ရဲ့ပြဿနာကို သူတို့ ပြန်သုံးသပ်နိုင်မှာ၊ နားလည်နိုင်မှာ မဟုတ်ဘူး။ ပြီးတော့ သူတို့ အသင်းတော်အလုပ်ကို ဆက်ပြီး ဖျက်ဆီးနှောင့်ယှက်ကြမှာ။ လူတွေကို သူတို့ရဲ့ အနှစ်သာရ၊ ဝိညာဉ်ရင့်ကျက်မှုနဲ့ ထူးခြားတဲ့ နောက်ခံအခြေအနေတွေနဲ့ အညီ ကူညီရမှာပါ။ လူတွေရဲ့ ပြဿနာတွေကို အမြဲတမ်းလိုလို ကျွန်မတို့ ချက်ချင်းကြီး မဖော်ထုတ်သင့်၊ မစိစစ်သင့်သလို သည်းခံမှုနဲ့ စိတ်ရှည်မှုကိုလဲ အမြဲတမ်း မရွေးချယ်သင့်ဘူးပေါ့။ တချို့အရာတွေက အလုပ်ကို မထိခိုက်တော့ သည်းခံမှုနဲ့ စိတ်ရှည်မှု လိုအပ်ပါတယ်။ ဒါပေမဲ့ တချို့အရာတွေကတော့ အလုပ်မှာ ဖျက်ဆီးမှုတွေ နှောင့်ယှက်မှုတွေ တကယ့်ကို ဖြစ်စေတာ။ ဒီတော့ ဒီကိစ္စတွေမှာ လူတွေရဲ့ ဝိညာဉ်ရင့်သန်မှုနဲ့ သင့်လျော်တဲ့ တသီးတသန့်ဆောင်ရွက်မှုတွေကို သုံးပြီး သူတို့ကို ဖော်ထုတ်ပြီး ပြုပြင်ရမှာ။ ဒါရဲ့ ရလဒ်ကတော့ ညီအစ်ကို မောင်နှမတွေဟာ သူတို့ရဲ့ ဖောက်ပြန်ပျက်စီးမှုကို သိသွားလို့ နောင်တရပြီး ပြုပြင်ပြောင်းလဲနိုင်သွားမှာ၊ စည်းမျဉ်းတွေအတိုင်း ပြုမူဆောင်ရွက်နိုင်သွားမှာပါ။ ဒီလို မိတ်သဟာယပြုမှုမျိုးဟာ အသင်းတော်ရဲ့အလုပ်ကို အကျိုးရှိစေသလို လူတွေကိုလဲ ကူညီပါတယ်။ ဒီလို နားလည်သဘောပေါက်မှုတွေနဲ့ ကျွန်မရဲ့ စိတ်နှလုံးက ပိုပြီး ကြည်လင်ရွှင်ပျလာပြီး ကျိုးဖန်ဆီကို သူ့ပြဿနာတွေ ဖော်ထုတ်တဲ့ စာတစ်စောင် ကျွန်မ ရေးခဲ့တယ်။ နောက်တော့ သူ ကျွန်မရဲ့စာကို ပြန်စာရေးတယ်။ “ကျွန်မကို ဖော်ထုတ်ပြီး ပြုပြင်တဲ့အတွက် ကျေးဇူးတင်ပါတယ်။ ကျွန်မရဲ့ ပြဿနာတွေက အရမ်းကို ပြင်းထန်နေမယ်လို့ ကျွန်မ မျှော်လင့်မထားခဲ့ဘူး။ ဖောက်ပြန်ပျက်စီးမှုနည်းနည်းလောက်ပဲ ကျွန်မဖော်ထုတ်မိတာမို့ ပြန်သုံးသပ်နေသရွေ့၊ ဘုရားနှုတ်ကပတ်တော် တချို့ကို ရှာဖတ်နေသရွေ့ အဆင်ပြေတယ်လို့ ကျွန်မ အမြဲထင်ခဲ့တာ။ ကျွန်မက အန္တိခရစ်တစ်ယောက်ရဲ့ လမ်းကြောင်းပေါ် ရောက်နေပြီး ကျွန်မရဲ့ လူ့သဘာဝမှာ ပြဿနာတွေရှိနေတယ်ဆိုတာကို ကျွန်မ လုံးဝကို သတိမပြုမိခဲ့ဘူး။ ရှင့်ရဲ့ မိတ်သဟာယပြုမှုနဲ့ စိတ်ဖြာလေ့လာဆွေးနွေးမှုကနေ ရှင် ကျွန်မကို စိတ်ရင်းအတိုင်း ကူညီချင်တာလို့ ကျွန်မ ရိပ်စားမိပါတယ်။ ကျွန်မ ဒါကို လက်ခံပြီး ကိုယ့်ကိုယ်ကိုယ် သုံးသပ်နားလည်လိုစိတ် ရှိပါတယ်” တဲ့။ ဒီစကားလုံးတွေကို ဖတ်ရတော့ ကျွန်မ တကယ့်ကို ခံစားရတယ်။ ဘုရားနှုတ်ကပတ်တော်ကို လက်တွေ့လုပ်ဆောင်ခြင်းက ကျွန်မရော တခြားသူတွေရော နှစ်ဦးနှစ်ဖက်အကျိုးရှိပြီးတော့ ကျွန်မရဲ့စိတ်နှလုံး ငြိမ်းချမ်းပြီး တည်ငြိမ်တယ်လို့ ခံစားခဲ့ရတယ်။

ဒီအတွေ့အကြုံကနေ ကျွန်မ မြင်လိုက်တာက “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” လို အယူအဆတွေအပေါ် အရင်က ကျွန်မ အားကိုးခဲ့တုန်းကဆို စာတန်ရဲ့ အန္တရာယ်ပေးတာ ခံနေရပြီး တစ်ကိုယ်ကောင်းဆန်၊ စက်ဆုပ်စရာကောင်းပြီး လှည့်ဖြားတဲ့ ဘဝကို နေထိုင်နေခဲ့တယ်ဆိုတာပဲ။ ဘုရားနှုတ်ကပတ်တော်ကသာလျှင် သမ္မာတရားဖြစ်ပြီး ဘုရားနှုတ်ကပတ်တော်တွေနဲ့အညီ လူတွေ၊ ကိစ္စတွေကို ရှုမြင်ရင်း ကျင့်ကြံပြုမူပြီး လုပ်ဆောင်မှသာ လူလူသူသူ ရှင်သန်နေထိုင်နိုင်သွားမယ်ဆိုတာကို အခု ရှင်းရှင်းလင်းလင်း သိလိုက်ပါပြီ။

ကျွန်မအတွေ့အကြုံက အတော်လေး အပေါ်ယံကျတာမို့ ရှင့်မှာ နောက်ထပ် သိမြင်မိတာတွေရှိရင် ကျွန်မဆီ စာရေးလို့ ရပါတယ်ရှင်။

ရိုးသားစွာဖြင့် ရှင့်ရဲ့

ချန်ရှီ

၂၀၂၂ ခုနှစ်၊ စက်တင်ဘာလ ၁၀ ရက်


၇၉။ ကျွန်မ မိသားစု ပျက်စီးတာဟာ ဘယ်သူ့ကြောင့်လဲ

ကျွန်မရဲ့ အစောပိုင်းနှစ်တွေမှာ ကျွန်မက အစိုးရဆီမှာ ဌာနဆိုင်ရာဝန်ထမ်းအနေနဲ့ အလုပ်လုပ်ပြီး ကျွန်မယောက်ျားကတော့ အထက်တန်းကျောင်းဆရာတစ်ယောက် ပါ။ ပြီးတော့ ကျွန်မတို့ရဲ့ သမီးလေးကလည်း အဆင့်ကောင်းကောင်းတွေ ရတဲ့ ချစ်စရာကောင်းပြီး တော်တဲ့ ကောင်မလေးတစ်ယောက်ဖြစ်ခဲ့တာမို့ အပြင်ပန်းအနေနဲ့ဆို သိပ်ကို ပြီးပြည့်စုံပြီး ဟန်ချက်ညီတဲ့ မိသားစုလေးကို ရထားတဲ့အတွက် လူတိုင်းက ကျွန်မတို့ကို အားကျကြတာပေါ့။ အဲဒီနောက် ၂၀၀၅ ခုနှစ် အဆုံးပိုင်းလောက်အရောက်မှာ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံဖို့ ကျွန်မ အခွင့်သာခဲ့တယ်။ အနန္တတန်ခိုးရှင် ဘုရားသခင်ဟာ ပြန်လည်ကြွရောက်လာတဲ့ သခင်ယေရှုပဲဆိုတာ၊ ပြီးတော့ တရားစီရင်ခြင်းအမှုတော်ကို လုပ်ဖို့၊ သန့်စင်ဖို့၊ ကယ်တင်ဖို့ နဲ့ ဘုရားသခင်ရဲ့ နိုင်ငံတော်ဆီကို လူသားကို ခေါ်ဆောင်ဖို့ ဘုရားသခင်က သမ္မာတရားကို ဖော်ပြခဲ့တာဆိုတာတွေကို ကျွန်မ သိလိုက်ရတယ်။ ဒီ အရမ်းကောင်းတဲ့ သတင်းကို ကျွန်မယောက်ျားနဲ့ ယောက္ခမကို ပြောပြခဲ့ပြီး ကျွန်မယောက္ခမလည်း သိပ်မကြာခင်မှာပဲ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံခဲ့တယ်။ ကျွန်မယောက်ျားကတော့ သူကိုယ်တိုင် လက်မခံပေမဲ့လည်း ကျွန်မတို့ရဲ့ ယုံကြည်မှုကို မကန့်ကွက်ခဲ့ဘူး။ အဲဒီအချိန်အတောအတွင်းကဆို ဘုရားနှုတ်ကပတ်တော်တွေကို ကျွန်မ နေ့တိုင်း ဖတ်တယ်။ ညီအစ်ကိုမောင်နှမတွေနဲ့ မိတ်သဟာယပြုပြီး ကျွန်မရဲ့ တာဝန်ကို ထမ်းဆောင်တယ်။ အဲဒီအချိန်တွေက ကြွယ်ဝပြီး အကျိုးကျေးဇူးရှိတဲ့ ပျော်ရွှင်တဲ့နေ့ရက်တွေပါပဲ။ တရုတ်ကွန်မြူနစ်ပါတီရဲ့ နှိပ်ကွပ်မှုကြောင့် အဲဒီနေ့ရက်တွေက မြန်မြန်ကြီး အဆုံးသတ်သွားခဲ့မယ်လို့ ကျွန်မ ဘယ်တုန်းကမှ တွေးမထားမိခဲ့ဘူး။

၂၀၀၆ ခုနှစ် နေ့လယ်ခင်းတစ်ခုမှာ စုဝေးပွဲတစ်ခုကနေ အိမ်ကို ကျွန်မ ပြန်ရောက်ပြီးခါစမှာ ကျွန်မ ယောက်ျားက ကျွန်မကို စိတ်ဆိုးမာန်ဆိုးနဲ့ ပြောတယ်။ “ဘုရားသခင်ကို ယုံကြည်တာက ကောင်းတဲ့အရာတစ်ခုလို့ ငါ ထင်ခဲ့တာ၊ ဒါပေမဲ့ အစိုးရက ယုံကြည်သူတွေကို ကြမ်းကြမ်းတမ်းတမ်း ဖြိုခွင်းနေတယ်ဆိုတာ ငါ အင်တာနက်ပေါ်မှာ တွေ့လိုက်တယ်။ အနန္တတန်ခိုးရှင် ဘုရားသခင် အသင်းတော်က အစိုးရရဲ့ ဖြိုခွင်းမှုမှာ အဓိကပစ်မှတ်ဆိုတော့ အဖမ်းခံရရင် မင်းကို ကြီးလေးတဲ့ ပြစ်မှုကျူးလွန်သူလို့ သတ်မှတ်ပြီး ထောင်ဒဏ်ချမှတ်မှာ။ အနန္တတန်ခိုးရှင် ဘုရားသခင်ကို ယုံကြည်တဲ့ မိသားစုဝင်ရှိတဲ့ ဘယ် အစိုးရဝန်ထမ်းမဆို ပြင်းပြင်းထန်ထန် အပြစ်ပေးခံရပြီးတော့ အလုပ်ကနေ ထုတ်ပစ်ပြီး သူတို့ရဲ့ လူမှုဖူလုံရေးလည်း ပြန်ရုပ်သိမ်းခံရမှာ၊ ပြီးတော့ သူတို့ကလေးတွေက တက္ကသိုလ်ကျောင်း လျှောက်တာ၊ စစ်တပ်မှာ တာဝန်ထမ်းဆောင်တာနဲ့ အစိုးရဝန်ထမ်းရာထူးတွေမှာ လျှောက်ထားတာတွေ လုပ်လို့ရမှာ မဟုတ်ဘူး။ ဒီနေ့ကစပြီး ငါ မင်းကို အနန္တတန်ခိုးရှင် ဘုရားသခင်ကို ယုံကြည်ခွင့်မပြုတော့ဘူး” တဲ့။ သူ တဖျစ်တောက်တောက်ပြောပြီးတော့ အိမ်ထဲကနေ ဆောင့်ကြီးအောင့်ကြီး ထွက်သွားတယ်။ ကျွန်မ အတော်လေး စိတ်ဆိုးပြီး ကိုယ့်ကိုယ်ကိုယ် တွေးမိတာက “ငါတို့ရဲ့ ယုံကြည်မှုမှာ ငါတို့လုပ်တာဆိုလို့ ဘုရားသခင်ရဲ့နှုတ်ကပတ်တော်တွေကို စားသောက်ပြီး သမ္မာတရားကို လိုက်စားတာနဲ့ မှန်ကန်တဲ့ လမ်းကြောင်းကို လျှောက်တာပဲ ရှိတယ်၊ တရားဥပဒေနဲ့မညီညွတ်တာ ငါတို့ ဘာမှ မလုပ်ဘူး။ ဒါနဲ့တောင်မှ တရုတ်ကွန်မြူနစ်ပါတီက ငါတို့ကို ဖမ်းဆီးပြီး ဖိနှိပ်ဖို့ ချိန်နေသေးတယ်။ သူတို့ တော်တော်ကို ဆိုးရွားပါလား။ သူတို့ ငါ့ကို ဘယ်လောက်ပဲ နှိပ်ကွပ်ပါစေ၊ အနန္တတန်ခိုးရှင် ဘုရားသခင်နောက်ကို ငါ ဆက်ပြီး လိုက်မယ်” လို့ ပေါ့။

နောက်နေ့ ကျွန်မတာဝန်တွေကို လက်စသတ်ပြီးတော့ အိမ်အပြန်မှာ မျက်နှာထားတင်းတင်းနဲ့ ကျွန်မရဲ့ယောက္ခမက ကျွန်မကို အခုလိုမေးပြီး မေးခွန်းထုတ်တယ်။ “နင် ဘာဖြစ်လို့ ဒီလောက်တောင် အိမ်ပြန်တာ နောက်ကျရတာလဲ၊ အခုဆိုရင် ယုံကြည်တာက အရမ်းအန္တရာယ်များပါတယ်ဆိုတာတောင်မှ နင်က တကယ်ပဲ ဆက်ယုံကြည်နေမလို့လား။ ဘုရားသခင်ကို ယုံကြည်တဲ့အတွက် နင် အဖမ်းခံရနိုင်ပြီး ထောင်ဒဏ်ချမှတ်ခံရနိုင်တယ် ဆိုတာ ငါ ဒီနေ့ အင်တာနက်ပေါ်မှာ ဖတ်လိုက်ရတယ်၊ နင့် ကလေးတွေ ကောလိပ်ကျောင်း လျှောက်နိုင်မှာ မဟုတ်ဘူး၊ နင်ရော နင့်ယောက်ျားရော နင်တို့နှစ်ယောက်လုံး အစိုးရဝန်ထမ်းရာထူးတွေကနေ အနားပေးခံရမှာ၊ ငါကတော့ ငါ့မြေးလေးအနာဂတ်အတွက် ဘုရားသခင်ကို ယုံကြည်တာကို ရပ်လိုက်ဖို့ ဆုံးဖြတ်လိုက်ပြီ” တဲ့။ ချောက်ချားစရာကောင်းတဲ့ အပြုံးတစ်ခုကို ပြုံးလိုက်ပြီး ကျွန်မယောက်ျားက မှတ်ချက်ပေးတယ်။ “မင်း တွေ့လား၊ ငါ့အမေက အသိတရားရှိတယ်။ ယုံကြည်မှုကို လက်တွေ့လုပ်တဲ့အတွက် အဖမ်းခံရနိုင်တယ်လို့ သူ ကြားကြားချင်းမှာ ချက်ချင်း သူ နုတ်ထွက်လိုက်တယ်၊ မင်းလည်း ယုံကြည်တာကို ရပ်လိုက်သင့်တယ်၊ ယုံကြည်နေတုန်းမှာ မင်း အဖမ်းခံလိုက်ရရင် ငါတို့ တစ်မိသားစုလုံးကို ဒုက္ခသုက္ခထဲ ဆွဲချသွားမှာ၊ ပြီးရင် အဲဒါတွေအားလုံးက မင်းကြောင့်ပဲဖြစ်မှာ၊ မင်း ဒါကို သေချာ ပြန်စဉ်းစားရင် ကောင်းမယ်နော်” တဲ့။ ဒါကို ကြားတော့ ကျွန်မ နည်းနည်း စိုးရိမ်သွားခဲ့ပြီး ကိုယ့်ဘာသာကိုယ် တွေးမိတယ်။ “ငါ ယုံကြည်မှုကို လက်တွေ့လုပ်ဆောင်တာနဲ့ ငါ့တာဝန်ကို ထမ်းဆောင်တာဆက်လုပ်လို့ မိသွားပြီး အဖမ်းခံရရင် ငါ့ ယောက်ျား သူ့အလုပ်ကနေ ပြုတ်မယ်၊ ပြီးတော့ ငါ့ သမီးလည်း အပျက်သဘောဆောင်တဲ့လွှမ်းမိုးမှု ခံရမယ်။ အဲဒီလိုသာဖြစ်ရင် သူတို့နှစ်ယောက်စလုံး အဲဒီအတွက်နဲ့ သေချာပေါက် ငါ့ကို မုန်းမှာ။ ငါ့မိသားစု ဒုက္ခရောက်တာကို ရှောင်ဖို့ စုဝေးပွဲတွေသွားတာကို ငါ နည်းနည်းလောက် ရှောင်ရမယ်ထင်တယ်” ပေါ့။ ဒါပေမဲ့ ဒီအတွေးကို တွေးတဲ့အချိန်မှာ စိတ်ထဲမှာ ကျွန်မ အရမ်း ကသိကအောက် ဖြစ်ခဲ့တာ။ “တရုတ်ကွန်မြူနစ်ပါတီရဲ့ အဖမ်းခံရတာကို ရှောင်ဖို့ စုဝေးပွဲတွေမသွားရင်၊ ငါ့တာဝန်ကို မထမ်းဆောင်ရင် ယုံကြည်သူတစ်ယောက်အနေနဲ့ ငါ အရည်အချင်းမီပါဦးမလား၊ ငါ သမ္မာတရားကို ရယူနိုင်ဦးမှာလား” လို့ ကျွန်မ တွေးမိတယ်။ ကျွန်မ အလျင်စလိုပဲ ဘုရားသခင်ကို တိုင်တည်အကူအညီတောင်းလိုက်တယ်။ အဲဒီနောက်မှာပဲ ဒီလို ပြောထားတဲ့ ဘုရားနှုတ်ကပတ်တော်တွေကို ကျွန်မ တွေးမိခဲ့တယ်။ “စကြဝဠာတွင် ဖြစ်ပေါ်သော အရာရာတိုင်းတွင်၊ ငါ အဆုံးအဖြတ်မပေးသောအရာ တစ်ခုမျှ မရှိချေ။ ငါ့လက်ထဲတွင်မရှိသည့်အရာ တစ်စုံတစ်ရာ ရှိသလော။ ငါပြောသည့်အရာအတိုင်းသည် ဆောင်ရွက်ပြီးကြပြီး၊ လူသားများထဲမှ မည်သူသည် ငါ၏ စိတ်ကို ပြောင်းလဲစေနိုင်သနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၁)) ဘုရားနှုတ်ကပတ်တော်တွေကို တွေးဆပြီးနောက်မှာ ပိုရှင်းလင်းတဲ့ နားလည်သဘောပေါက်မှုကို ကျွန်မ ရခဲ့တယ်။ လူသားတွေအနေနဲ့ ကျွန်မတို့ရဲ့ ကံကြမ္မာအားလုံးက ဘုရားရဲ့ လက်တော်ထဲမှာပါ။ ကျွန်မယောက်ျားနဲ့ ကျွန်မ အလုပ်ဖြုတ်ခံရမလား မခံရဘူးလားဆိုတာနဲ့ ကျွန်မသမီးလေးရဲ့ အနာဂတ်ဘာဖြစ်မလဲဆိုတာကို ဘုရားက ကြိုတင်ပြဌာန်းထားပြီးသားပါ။ ဒါတွေက သာမန်လောကီလူသားတွေ ဆုံးဖြတ်နိုင်တဲ့ အရာတွေ မဟုတ်ဘူးလေ။ ဒါကို နားလည်သွားတော့ သူတို့ကို ကျွန်မ ပြောလိုက်တယ်။ “ကျွန်မ အဖမ်းခံရမလား မခံရဘူးလားဆိုတာနဲ့ ကျွန်မတို့ ကလေးရဲ့အနာဂတ်ကို ထိခိုက်မလားဆိုတာ ဘုရားကပဲ အပြီးသတ်ဆုံးဖြတ်နိုင်တယ်၊ လူဆိုတာ ဘုရားရဲ့ ဖန်ဆင်းမှုဖြစ်လို့ ဘုရားကို ယုံကြည်ပြီး ကိုးကွယ်တာဟာ ကျွန်မတို့အတွက် လုံးဝ သဘာဝကျပြီး ကျိုးကြောင်းခိုင်လုံမျှတပါတယ်၊ ဒါဟာ ကျွန်မ လုပ်သင့်တဲ့အရာလို့ ကျွန်မ သိတယ်။ ဒီတော့ ကျွန်မ ရှင်တို့နဲ့အတူ စစ်မှန်တဲ့လမ်းကို စွန့်ပစ်တာကို လိုက်လုပ်မှာ မဟုတ်ဘူး”ပေါ့။ ကျွန်မယောက်ျား စိတ်ဆိုးလာပြီး ကျွန်မကို ချိုးချိုးနှိမ်နှိမ်တွေ သူ စ ပြောလာခဲ့တယ်။ ပြီးတော့ “မင်း လက်တွေ့ကျစမ်းပါ၊ တရုတ်ကွန်မြူနစ်ပါတီရဲ့ စနစ်ထဲမှာ ငါတို့ အလုပ်လုပ်လာခဲ့တာ နှစ်ပေါင်းများစွာကြာလှရောပေါ့၊ သူတို့ရဲ့ မူဝါဒတွေကို မင်း အခုထိ နားမလည်သေးဘူးလား၊ တရုတ်ပြည်မှာ စစ်မှန်တဲ့ ဘာသာရေးလွတ်လပ်မှု ရနိုင်ဖို့ဆိုတာ ဖြစ်နိုင်ချေမရှိဘူး။ တရုတ်ပြည်မှာ မင်းရဲ့ ယုံကြည်မှုကို ပါတီဆီမှာပဲ ထားလို့ရနိုင်မယ်။ ပါတီက ဘာပဲ ဆုံးဖြတ်ဆုံးဖြတ် အဲဒါက ဥပဒေပဲ၊ မင်း အဲဒါကို သွားဆန့်ကျင်လို့မရဘူးနော်၊ တိန်အန့်မင်ရင်ပြင်ဖြစ်ရပ်ကိုပဲ ကြည့် အဲဒီကျောင်းသားတွေက ဒီမိုကရေစီနဲ့ လွတ်လပ်မှုရဖို့ ကြိုးစားတာလောက်ပဲကို တရုတ်ကွန်မြူနစ်ပါတီရဲ့ ရက်ရက်စက်စက် နှိမ်နင်းတာကို သူတို့ ခံခဲ့လိုက်ရတာ၊ နောက်ပြီး အဓိကရုဏ်းတွေ၊ တော်လှန်ရေးတွေ လှုံ့ဆော်ပါတယ်ဆိုပြီး မဟုတ်မဟတ်စွပ်စွဲတောင်ခံရပြီး အဲဒါအတွက်နဲ့ သူတို့တော်တော်များများ အဖမ်းခံရပြီး ထောင်ကျသွားခဲ့တာပေါ့၊ တင့်ကားတွေနဲ့ တက်ကြိတ်ခံရတဲ့ ကျောင်းသားတွေတောင် ရှိခဲ့တာ။ အဲဒါကို တွေးကြည့်ရုံနဲ့တင် ငါ ကျောချမ်းတယ်။ မင်း စဉ်းစားကြည့်၊ ကျောင်းသားတွေအပေါ်တောင် သူတို့ ဒီလောက် ရက်စက်တာ၊ မင်းတို့ ယုံကြည်သူတွေကို သူတို့ အလွယ်တကူ ချမ်းသာပေးမှာလို့ မင်း တကယ်ကြီး ထင်နေတာလား၊ ဘေးဒုက္ခတွေ ဖြစ်လာနိုင်တာကို မင်း မြင်ဖို့လိုတယ်ကွ၊ မင်းက တရုတ်နိုင်ငံသားဆိုတော့ တရုတ်ကွန်မြူနစ်ပါတီကိုပဲ ယုံကြည်ရမှာ၊ ဘုရားသခင်ကို ယုံကြည်လို့ လုံးဝမရဘူးလေ” လို့ စကားလုံးတွေနဲ့ ထိုးနှက်လာခဲ့တယ်။ ကျွန်မယောက်ျားရဲ့ အငြင်းအခုံတွေကို ကြားပြီး ကျွန်မ ကိုယ့်ဘာသာကိုယ် တွေးမိတာက “တရုတ်ကွန်မြူနစ်ပါတီက တကယ်ကို တော်တော်လေး ရိုင်းစိုင်းကြမ်းကြုတ်ပြီး ဘီလူးသရဲစီးနေတာ၊ ဘုရားသခင်ကို ယုံကြည်တာကို ငါ မရ ရအောင် လုပ်နေလို့ ငါ့ကို မိသွားရင် သူတို့ သေချာပေါက် ငါ့ကို သေအောင် ရိုက်ကြမှာ” ပေါ့။ ကျွန်မ နည်းနည်းလောက် ကြောက်မလာဘဲကို မနေနိုင်ခဲ့ဘူး။ အဲဒီနောက်မှာပဲ သခင်ယေရှုရဲ့ နှုတ်ကပတ်တော်တွေကို ကျွန်မ ပြန် အမှတ်ရမိတယ်။ “ကိုယ်ခန္ဓာကိုသာ သတ်၍ စိတ်ဝိညာဉ်ကို မသတ်နိုင်သော သူတို့ကို မကြောက်ကြနှင့်။ ကိုယ်ခန္ဓာနှင့်စိတ်ဝိညာဉ်ကို ငရဲ၌ ဖျက်ဆီးနိုင်သောသူကို သာ၍ ကြောက်ကြလော့။” (ရှင်မဿဲခရစ်ဝင် ၁၀:၂၈) ဘုရားနှုတ်ကပတ်တော်တွေက ဖြစ်ရပ်တွေ အရာတွေအားလုံးဟာ ဘုရားရဲ့ လက်ထဲမှာရှိပြီး ဘုရားရဲ့ ခွင့်ပြုချက်မပါဘဲ တရုတ်ကွန်မြူနစ်ပါတီက ကျွန်မကို လက်ဖျားလေးနဲ့တောင် မထိနိုင်ဘူး ဆိုတဲ့ ယုံကြည်ခြင်းနဲ့ ကျွန်မကို ပြည့်စေခဲ့တယ်။ နောက်ဆုံး ကျွန်မ အဖမ်းခံရပြီး သေတဲ့အထိ ဒါမှမဟုတ် မသန်မစွမ်းဖြစ်တဲ့အထိ ရိုက်ခံရတယ်ဆိုရင်တောင် အဲဒါက ဘုရားရဲ့ ခွင့်ပြုချက်ဖြစ်မှာပဲ။ ကျွန်မ ကိုယ့်ရဲ့ သက်သေခံချက်မှာ ခိုင်ခိုင်မာမာ ရပ်တည်နိုင်ခဲ့ပြီး စာတန်ကို အရှက်ရစေနိုင်ခဲ့မယ်ဆိုရင် ကျွန်မဘဝက အချည်းနှီးရှင်သန်နေထိုင်ခဲ့တာ ဖြစ်မှာမဟုတ်တော့ဘူးပေါ့။ ကျွန်မယောက်ျားပြောခဲ့တာကြောင့်နဲ့ ကျွန်မ စိတ်ကျဉ်းကျပ်မသွားနိုင်ခဲ့ဘဲ သူ့လို စာတန်ရဲ့ အာဏာအောက်မှာ ဂုဏ်သိက္ခာမရှိတဲ့ဘဝကို ကျွန်မ မနေနိုင်ပါဘူး။ ကျွန်မ ကိုယ့်သက်သေခံချက်ကို ခိုင်ခိုင်မာမာ ရပ်တည်နိုင်ဖို့ ဘုရားသခင်ကို အားကိုးရပါမယ်။

ကျွန်မ ကိုယ့်ယုံကြည်မှုကို မစွန့်လွှတ်သေးဘူးဆိုတာကို ကျွန်မယောက်ျားမြင်ပြီးတဲ့နောက်မှာ သူ မကြာခဏ ကျွန်မအပြစ်တွေကို လိုက်ထောက်ပြီး ကျွန်မကို ချိုးချိုးဖဲ့ဖဲ့တွေပြောခဲ့၊ အပြစ်ဖော်ဆုံးမခဲ့တယ်၊ ပြီးတော့ ကျွန်မ လုပ်နေရမဲ့ အလုပ်တွေကို မလုပ်လို့ဆိုပြီး ကျွန်မကို ကျွန်မသမီးရှေ့မှာတောင် ပြစ်တင်ဝေဖန်ခဲ့တာ။ ကျွန်မယောက္ခမကလည်း ကျွန်မက ကိုယ့်အချိန်တွေကို အသုံးမကျတဲ့ကိစ္စတွေမှာ ဖြုန်းနေပြီး အားလပ်ချိန်အရမ်းများနေတယ်၊ ကိုယ့်ယုံကြည်မှုကို ဦးစားပေးပြီး ကျွန်မကလေးနဲ့ မိသားစုရဲ့ အနာဂတ်ကို လျစ်လျူရှုနေတယ်လို့ ပြောပြီး ကျွန်မကို အမြင်မကြည်တဲ့ အကြည့်တွေနဲ့ ကြည့်လာ၊ ပြစ်တင်ကြိမ်းမောင်းလာခဲ့တယ်။ ကျွန်မသမီးကလွဲလို့ ကျွန်မကို ဘယ်သူကမှ စကားမပြောခဲ့ကြဘူး။ အဲဒါက မိသားစုထဲမှာ ကျွန်မအတွက် နေရာမရှိတော့သလိုမျိုးပါပဲ။ အချိန်တွေကြာတော့ ကျွန်မ စပြီး နည်းနည်း အားနည်းလာခဲ့တယ်။ အဲဒါနဲ့ ဘုရားရှေ့ကိုလာပြီး ဆုတောင်းရင်း၊ ရှာဖွေရင်းနဲ့ ဒီဘုရားနှုတ်ကပတ်တော်အပိုဒ်ကို တွေ့တယ်။ “အဆင်းနီသောနဂါးကြီးသည် ဘုရားသခင်ကို ညှဉ်းပန်းနှိပ်စက်ပြီး၊ သူသည် ဘုရားသခင်၏ရန်သူ ဖြစ်၏။ သို့ဖြစ်၍ ဤပြည်၌ လူများသည် ဘုရားသခင်ကို ၎င်းတို့၏ ယုံကြည်မှုကြောင့် အရှက်ကွဲခြင်းနှင့် ဖိနှိပ်ခြင်းတို့ကို ခံကြရပြီး...အဆင်းနီသောနဂါးကြီး၏ ပြည်တွင် သူ၏အမှုကို ဆောင်ရွက်ရန် ဘုရားသခင်အတွက် အလွန်တရာ ခဲယဉ်းလေသည်။ သို့သော် ဘုရားသခင်သည် သူ၏ဉာဏ်ပညာနှင့် သူ၏ အံ့ဖွယ်လုပ်ဆောင်ချက်များကို ထင်ရှားစေလျက်၊ ပြီးလျှင် ဤလူစုကို စုံလင်စေရန် ဤအခွင့်အရေးကို အသုံးပြုရင်း၊ သူ၏ အမှု အဆင့်တစ်ခုကို ဘုရားသခင် လုပ်ဆောင်သည်မှာ ဤအခက်အခဲမှတစ်ဆင့် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အမှုသည် လူသားထင်သကဲ့သို့ ရိုးရှင်းပါသလော) ဘုရားနှုတ်ကပတ်တော်တွေက တဆင့် ကျွန်မ သိခဲ့ရတာက တရုတ်ကွန်မြူနစ်ပါတီအစိုးရဟာ စာတန်ရဲ့အစိုးရဆိုတာပါပဲ။ တရုတ်ကွန်မြူနစ်ပါတီက ဘုရားသခင်နဲ့ သမ္မာတရားကို ခါးခါးသီးသီး မုန်းတီးနေတာ ဆိုတော့ တရုတ်ပြည်က ဘုရားသခင်ကို ယုံကြည်တဲ့သူတွေအားလုံးဟာ တရုတ်ကွန်မြူနစ်ပါတီရဲ့ ဖိနှိပ်မှုကို မလွဲမသွေ ခံရနိုင်စရာရှိပါတယ်။ ဒါပေမဲ့ ဘုရားသခင်ရဲ့ ဉာဏ်ပညာက စာတန်ရဲ့အကြံအစည်တွေကို မူတည်ပြီး ကျင့်သုံးပါတယ်။ ပြီးတော့ ကျွန်မတို့ရဲ့ ယုံကြည်မှုကို စုံလင်အောင်ပြုလုပ်ဖို့အတွက် တရုတ်ကွန်မြူနစ်ပါတီရဲ့ အဖမ်းအဆီးတွေနဲ့ ဖိနှိပ်မှုက ဖန်တီးထားတဲ့ ခက်ခဲတဲ့ ပတ်ဝန်းကျင်တွေကို ဘုရားက အသုံးပြုပါတယ်။ ကျွန်မကို နှိပ်ကွပ်တာမှာ ကျွန်မယောက်ျားက တရုတ်ကွန်မြူနစ်ပါတီနဲ့ စိတ်တူသဘောတူ ဖြစ်နေခဲ့ပြီး ကျွန်မရဲ့ မိသားစုက ကျွန်မကို ငြင်းပယ်ခဲ့တယ်။ ကျွန်မ ဆင်းရဲဒုက္ခခံနေခဲ့ရပြီး နည်းနည်းတော့ အရှက်ရခဲ့တာပေါ့။ ဒါပေမဲ့ ဒါက သမ္မာတရားကို လိုက်စားတာတို့ မှန်ကန်တဲ့လမ်းကြောင်းကို လိုက်တာတို့နဲ့အတူတွဲပါလာတဲ့ ဆင်းရဲဒုက္ခပါပဲ။ ဒီတော့ အဲဒီဒုက္ခဆင်းရဲက ကောင်းကောင်းကြီးကို ခံစားရကျိုးနပ်ခဲ့ပါတယ်။ ဘုရားသခင်ကို ထိခိုက်စေတဲ့ အပျက်သဘောထဲမှာနဲ့ အားနည်းချက်ထဲမှာ ကျွန်မ နွံမနစ်သင့်ပါဘူး။ ဘုရားသခင်အတွက် ကျွန်မ ကိုယ့်သက်သေခံချက်မှာ ခိုင်ခိုင်မာမာ ရပ်တည်ရပါမယ်။ ဒါကို သဘောပေါက်တဲ့အခါမှာတော့ ကျွန်မ ဆက်ပြီး သိပ်ဝမ်းမနည်းတော့ဘဲ အသစ်တဖန် ယုံကြည်မှု ရခဲ့တယ်။

အဲဒီနောက်မှာ ကျွန်မယောက်ျားနဲ့ ယောက္ခမက ကျွန်မကို အလှည့်ကျ စောင့်ကြည့်ခဲ့ကြတာ။ ပြီးတော့ ကျွန်မကို စုဝေးဖို့တို့ ဘုရားနှုတ်ကပတ်တော်တွေဖတ်ဖို့တို့ကို ခွင့်မပြုခဲ့ကြဘူး။ ဒါပေမဲ့လည်း ကျွန်မ သူတို့ကို ကျွန်မအပေါ် ကန့်သတ်ချုပ်ချယ်ခွင့်မပြုခဲ့ပါဘူး။ သူတို့ ကြည့်မနေတဲ့အခါမျိုးမှာ ကျွန်မ စုဝေးပွဲတွေတက်ဖို့ တိတ်တိတ်လေးခိုးသွားခဲ့တယ်။ ပြီးတော့ ညဆို ဘုရားနှုတ်ကပတ်တော်တွေကို လက်နှိပ်ဓာတ်မီးနဲ့ ပုန်းလျှိုးကွယ်လျှိုး ခိုးဖတ်ခဲ့တယ်။ ဒါပေမဲ့ အဲဒီနောက် တစ်ရက်မှာတော့ ကျွန်မ စုဝေးပွဲတစ်ခုအတွက် အပြင်သွားတဲ့အချိန်မှာ ကျွန်မယောက္ခမက ကျွန်မကို မိသွားပြီး မျက်ရည်စမ်းစမ်းနဲ့ သူက ပြောတယ်၊ “ကျေးဇူးပြုပြီး ကလေးမရယ် ကျေးဇူးပြုပြီး ဘုရားသခင်ကို ယုံကြည်တာကို ရပ်လိုက်ပါလားကွယ်၊ မင်းကိုသာ မိသွားရင် အမေတို့ မိသားစုဘာတွေဖြစ်လာမှာလဲ။ သားက ပြောတယ် မင်း ဒါကို ဆက်လုပ်နေရင် သူ မင်းကို ကွာရှင်းမယ်တဲ့။ သမီးက ချွေးမကောင်းတစ်ယောက်ပါ။ အမေ သမီးကို မဆုံးရှုံးချင်ဘူးနော် ပြီးတော့ တို့မိသားစု အစိတ်စိတ်အမြွှာမြွှာဖြစ်သွားတာကို မြင်ရမှာကိုလည်း ငါ မခံနိုင်ဘူးလေ” ပေါ့။ ကျွန်မယောက္ခမ အဲဒီလို ပါးပြင်နှစ်ဖက်မှာ မျက်ရည်တွေစိုရွှဲနေတာကို မြင်ရတာ တကယ့်ကို ခက်ခဲပါတယ်။ အရင်ကဆို သူ ကျွန်မအပေါ် အမြဲတမ်း သမီးအရင်းတစ်ယောက်လို ဆက်ဆံခဲ့တာ။ သူ ဒီလို ဆင်းရဲဒုက္ခခံနေရတာကို မြင်ရတာ ကျွန်မ မခံနိုင်ခဲ့ဘူး။ ဒီတော့ ကျွန်မ သူနဲ့ မိတ်သဟာယပြုခဲ့တယ်။ “အမေ၊ အမေကိုယ်တိုင်လည်း ဘုရားနှုတ်ကပတ်တော်တွေကို ဖတ်ဖူးပြီးပြီဆိုတော့ ဘုရားသခင်က လူ၊ ကောင်းကင်၊ မြေကြီးနဲ့ အရာခပ်သိမ်းကို ဖန်ဆင်းခဲ့တယ်ဆိုတာ အမေ သိတယ်မဟုတ်လား။ သမီးတို့ဘဝတွေနဲ့ သမီးတို့ ရရှိခံစားတာတွေအားလုံးက ဘုရားသခင်ဆီက လာတာပါ။ ဒီတော့ ဘုရားသခင်ကို ယုံကြည်တာနဲ့ ကိုးကွယ်တာက လုံးဝ သဘာဝကျပြီး ကျိုးကြောင်းခိုင်လုံမျှတပါတယ် အမေ။ နောက်ဆုံးသော ကာလမှာ အနန္တတန်ခိုးရှင်ဘုရားသခင်က သမီးတို့ကို အပြစ်ကနေ ကယ်တင်ဖို့ သမ္မာတရားတွေ အများကြီး ဖော်ပြခဲ့တာ။ အဖမ်းခံရမှာ ကြောက်လို့ သမီးတို့ရဲ့ ယုံကြည်ချက်ကို စွန့်လွှတ်လိုက်မယ်ဆိုရင် ကယ်တင်ခံရဖို့ အခွင့်အရေးကို သမီးတို့ ဆုံးရှုံးသွားမှာပေါ့။ ပြီးတော့လည်း သမီးက ဘုရားသခင်ကို သမီးရဲ့ ယုံကြည်မှုမှာ မှန်ကန်တဲ့ ဘဝလမ်းကြောင်းကို လျှောက်နေတာပါ။ သမီးတို့ မိသားစု ပြိုကွဲရင် တရုတ်ကွန်မြူနစ်ပါတီရဲ့ အပြစ်ပဲမဟုတ်ဘူးလား အမေ။ ဒီနေရာမှာ တရုတ်ကွန်မြူနစ်ပါတီကမှ တကယ့် လူဆိုးကြီးပါ။ ဒီ ဒုက္ခသုက္ခတစ်လျှောက်လုံး သမီးတို့ ကိုယ့်သက်သေခံချက်မှာ ခိုင်ခိုင်မာမာ ရပ်တည်သင့်ပြီး ဘုရားသခင်ကို သစ္စာမဖောက်သင့်ပါဘူး” လို့ပေါ့။ ကျွန်မယောက္ခမက စိတ်ဆိုးမာန်ဆိုးနဲ့ “ဘုရားသခင်ကို ယုံကြည်တာက ကောင်းတယ်ဆိုတာ ငါ သိပါတယ်၊ ဒါပေမဲ့ ကွန်မြူနစ်ပါတီက အဖမ်းအဆီးတွေ လုပ်နေတော့ ငါက ဘယ်လိုလုပ်ပြီး ဆက်ယုံကြည်ရဲဖို့ ဖြစ်နိုင်မလဲ။ နင် မရမက ဆက်ပြီး ဘုရားသခင်ကို ယုံကြည်နေမယ်ဆို ငါတို့မိသားစုအတွက် ငါ့သားဘက်က ရပ်တည်ပေးရုံကလွဲလို့ ငါ့မှာ ရွေးချယ်စရာမရှိတော့ဘူး။” လို့ ပြန်ပြောတယ်။ ကျွန်မ လုပ်နိုင်ခဲ့တာဆိုလို့ “အမေ အမေ့ရဲ့ ယုံကြည်မှုကို စွန့်လွှတ်ချင်တယ်ဆိုလည်း ဒါ အမေ့ ရွေးချယ်မှုပဲလေ၊ ဒါပေမဲ့ ဘုရားသခင်ကို ယုံကြည်လို့ဆိုပြီး သမီးကို နှောင့်ယှက်ဟန့်တားတာ နှိပ်ကွပ်တာတွေမှာ ကျေးဇူးပြုပြီး တရုတ်ကွန်မြူနစ်ပါတီနဲ့ တစ်သဘောတည်းမလုပ်လိုက်ပါနဲ့ အမေ၊ သမီးက စစ်မှန်တဲ့ ဘုရားကို ယုံကြည်ပြီး လမ်းမှန်နောက်ကို လိုက်နေတယ်ဆိုတာ အမေ သိပါတယ်၊ သမီး အဖမ်းခံရပြီး ထောင်ထဲရောက်သွားတယ်ဆိုရင်တောင်မှ သမီး ဘုရားသခင်ကို အဆုံးစွန်ထိဆက်ယုံကြည်နေမှာပါ” လို့ သူ့ကို ပြောလိုက်တာပါပဲ။ ဒါကိုကြားတော့ သူ့ ပြန်အထွက်မှာ တံခါးကိုဆောင့်ပိတ်ပြီး ဆောင့်ကြီးအောင့်ကြီးနဲ့ သူ့အိပ်ခန်းကို ဒေါသထွက်ပြီး ပြန်သွားခဲ့တယ်။

ကျွန်မ အပြင်သွားခဲ့ပြီး စုဝေးပွဲတစ်ခုမှာ ရှိခဲ့တယ်ဆိုတာ ကျွန်မယောက်ျားအိမ်ပြန်ရောက်လို့ သူ ကြားတဲ့အချိန်မှာ သူ ကျွန်မကို ဒေါကြီးမောကြီးနဲ့ စစ်လားမေးလား လုပ်ပါလေရော။ “မင်းက သေချင်နေတာလား။ ဘာလဲ။ သူတို့ အင်တာနက်ပေါ်မှာ ပြောနေတာတွေက ဟာသလို့များ မင်းထင်နေတာလား၊ အဲဒါက အမျိုးသားပြည်သူ့လုံခြုံရေးဗျူရိုရဲ့ ဝက်ဘ်ဆိုက်ကနေလာတာနော်၊ အနန္တတန်ခိုးရှင်ဘုရားသခင်ကို ယုံကြည်တဲ့သူတွေ အများကြီး အဖမ်းခံရပြီးပြီ၊ တချို့ဆို ထောင်ဒဏ်တွေကျ၊ သေတဲ့အထိ ဒုက္ခိတဖြစ်တဲ့အထိကို အရိုက်ခံရတာဆိုတာတွေကို မင်းသိရဲ့လား။ မင်းယုံကြည်မှုက ငါတို့မိသားစုကို ဆွဲမချပါစေနဲ့လား” တဲ့။ သူက ချက်ချင်း ဒေါသူပုန်ထပြီး ကျွန်မတို့ အိပ်ခန်းထဲမှာ ကျွန်မရဲ့ ဘုရားနှုတ်ကပတ်တော်စာအုပ်တွေကို မွှေနှောက်ပြီးရှာတယ်။ ပြီးတော့ ကျွန်မ စာဖတ်ဖို့သုံးတဲ့ လက်နှိပ်ဓာတ်မီးကို မြေပေါ်မှာပစ်ချပြီး အော်တယ်၊ “မင်းရဲ့ ယုံကြည်မှုကို မင်းမစွန့်လွှတ်ရင်၊ ဘုရားသခင်ကို ယုံကြည်တာကို မင်း ဆက်ပြီး မရမကလုပ်နေမယ်ဆိုရင် မင်း ဒီမိသားစုဝင် ဆက်ပြီး ဖြစ်မှာ မဟုတ်တော့ဘူး။ မင်းရဲ့ ဘုရားသခင်ကို ယုံကြည်မှုကြောင့်နဲ့ ငါ့မှာ နေ့တိုင်း ကြောက်ပြီး ခြေမကိုင်မိ လက်မကိုင်မိဖြစ်နေရတာ။ မင်း အဖမ်းခံရရင် ငါတို့အလုပ်တွေကို ဆုံးရှုံးရနိုင်တယ်ဆိုတာကို မင်း သိရဲ့လား။ ငါ့လုပ်ဖော်ကိုင်ဖက်ရဲ့ မိန်းမဆို မင်းက ယုံကြည်သူတစ်ယောက်ဆိုတာကို ငါ့ဆီ အမြဲတမ်း ထုတ်ပြောနေတော့ ငါ့အတွက် အလုပ်မှာ တော်တော်အနေရခက်လာတယ်။ မင်း ငါ့ကို လုံးဝ သိက္ခာကျအောင် လုပ်ခဲ့တာ။ ငါ ဒီနေ့ပဲ မင်းဆီက အဖြေတစ်ခု လိုတယ်။ မင်းရဲ့ ယုံကြည်မှုကို ရွေးမလား။ ငါတို့မိသားစုကို ရွေးမလား။ ငါတို့မိသားစုကို ရွေးတယ်ဆိုရင် အိမ်မှာပဲ ပုံမှန်ဘဝကို ကောင်းကောင်းမွန်မွန်ပဲ နေပါ။ မင်းမှာ ဘာ တာဝန်ဝတ္တရားမှ ရှိမှာ မဟုတ်ဘူး။ ငါ မင်းကို မာကျောင်ကစားဖို့ ပိုက်ဆံတောင် လတိုင်း ပေးဦးမှာ၊ မင်း လိုတာမှန်သမျှ ငါ ပေးမယ်။ မင်း ဘုရားသခင်ကို ယုံကြည်တာကို ဆက်ပြီး မရမကလုပ်မယ်ဆိုရင်တော့ ငါ မင်းကို ကွာရှင်းမှာ၊ ငါတို့ရဲ့ ပိုင်ဆိုင်မှုပစ္စည်းဥစ္စာတွေမှာ မင်း ဘာဝေစုမှ ရမှာမဟုတ်သလို ငါတို့သမီးကိုလည်း မင်းတွေ့ခွင့်ရမှာ မဟုတ်ဘူးနော်” တဲ့။ ကျွန်မယောက်ျား ဘယ်လောက်တောင် အသနားအကြင်နာမဲ့ပြီး ရက်စက်လာခဲ့တာကို မြင်တော့ ကျွန်မ စိတ်မကောင်းဖြစ်မိခဲ့တယ်။ ကျွန်မမျက်လုံးတွေထဲမှာ မျက်ရည်တွေ ဝဲလာခဲ့ပြီး ပြင်းပြင်းထန်ထန်ကို နာကျင်ခဲ့ရတယ်။ ကျွန်မတို့မိသားစုအတွက် ပိုက်ဆံရအောင် ကျွန်မ အရမ်းအလုပ်ကြိုးစားခဲ့တယ်။ ကျွန်မတို့အိမ်ကို ပြင်ပြီးခါစပဲရှိသေးတာ။ ဆယ်နှစ်ကျော်ကြာ ပျော်ရွှင်တဲ့အိမ်ထောင်ရေးပြီးတဲ့နောက်မှာ သူ့ရဲ့သိက္ခာဆယ်ဖို့နဲ့ အနာဂတ်အလားအလာတွေအတွက်နဲ့ အခု ကျွန်မယောက်ျားက ကျွန်မကို ထွက်သွားခိုင်းတော့မယ်။ အဲဒီအချိန်မှာပဲ ကျွန်မတို့အိမ်ထောင်ရေးက နာမည်ခံသက်သက်လောက်ပဲ တည်ရှိခဲ့တယ်ဆိုတာ ရှင်းသွားခဲ့ပြီ။ ကျွန်မသူ့ကို ပြန်ဖြေခဲ့တယ်။ “ကျွန်မတို့ ကွာရှင်းပြီးတော့ ရှင် ကျွန်မကို လက်ဗလာနဲ့ထားခဲ့တယ်ဆိုရင်တောင် ဘုရားနောက်ကို လိုက်ဖို့ ကျွန်မရွေးချယ်နေဦးမှာပဲ”လို့ပေါ့။ ဆိုးယုတ်ပြီး မနှစ်မြို့စရာလေသံနဲ့ သူ ပြန်ပြောတာက “ဘုရားနောက်ကိုလိုက်ဖို့ မင်း ရွေးချယ်မယ်ဆိုရင် ငါ မင်းအတွက် အဆင်ပြေအောင်လုပ်ပေးမှာမဟုတ်ဘူး။ ငါ မင်းကို ပြည်သူ့လုံခြုံရေးဗျူရိုကို ပို့မှာ၊ သူတို့ဆို မင်းကို ဘယ်လိုကိုင်တွယ်ရမလဲဆိုတာ သိလိမ့်မယ်”ပေါ့။ ဒါနဲ့ သူ ပရင့်ထုတ်ထားတဲ့ စာရွက်တစ်ရွက်ကို ကျွန်မကို ပြတယ်။ စာရွက်မှာ ရေးထားတာက “ကျွန်တော့်ဇနီးက အနန္တတန်ခိုးရှင်ဘုရားသခင်ကို ယုံကြည်ပြီး အခု ကယ်လို့မရတဲ့အခြေအနေကို ရောက်နေပါတယ်၊ ကျွန်တော် တတ်နိုင်တာမှန်သမျှအကုန် ကြိုးစားပြီးပါပြီ၊ ဒါပေမဲ့ သူက ကျွန်တော့်စကားကို နားမထောင်ပါ၊ ဒီတော့ ကျွန်တော့်ဇနီးနဲ့ပတ်သတ်ပြီး ပြည်သူ့လုံခြုံရေးဗျူရိုက ကျွန်တော့်ကို ကူညီဖြေရှင်းဖို့ တောင်းဆိုရုံမှတပါး ကျွန်တော့်မှာ ရွေးချယ်စရာမရှိတော့ပါ၊ အကူအညီတစ်စုံတစ်ရာ လိုအပ်ခဲ့ပါက ကျွန်တော် အပြည့်အဝ ပူးပေါင်းဆောင်ရွက်ပါမည်” လို့ပေါ့။ အဲဒီစာကို ကျွန်မမြင်တော့ ကျွန်မ ဒေါသထွက်သွားပြီး တွေးမိတယ်။ “သူ ဘယ်လို လင်ယောက်ျားမျိုးပါလိမ့်၊ သူက မကောင်းဆိုးဝါးသာသာပါပဲလား။ တရုတ်ကွန်မြူနစ်ပါတီက ယုံကြည်သူတွေကို ဘယ်လောက်တောင် ရက်ရက်စက်စက်ပြုမူဆက်ဆံခဲ့တယ်ဆိုတာကို သူ ရှင်းရှင်းလင်းလင်း သိထားပေမဲ့ သူ ငါ့ကို ပြည်သူ့လုံခြုံရေးဗျူရိုဆီကို ပို့ချင်နေတုန်းပဲ။ သူ ငါ့ကို သေမဲ့လမ်းဆီ လက်တွေ့ ပို့နေတာပဲ မဟုတ်ဘူးလား” ပေါ့။ ကျွန်မ ယောက်ျားကိုယ်တိုင်က သူ့ရဲ့ လူ့သဘာဝ လုံးဝပျောက်ဆုံးသွားပြီး အခု ဘာမဆို လုပ်နိုင်စွမ်းရှိနေတာကို မြင်ရတာ ကျွန်မအတွက် အရမ်းကို စိုးရိမ်စရာကောင်းခဲ့ပါတယ်။ “သူ ငါ့ကို တကယ်ပဲ ပြည်သူ့လုံခြုံရေးဗျူရိုကို ခေါ်သွားမယ်ဆိုရင် ငါ ဘာလုပ်မလဲ၊ သူတို့က အဲဒီမှာ ယုံကြည်သူတွေကို ထိခိုက်နာကျင်စေတာတွေ၊ သတ်တောင်သတ်ပစ်တာတွေကို အထူးတလည်လုပ်ကြတာ။” အဲဒီအကြောင်းကို ကျွန်မ တွေးလေလေ ကြောက်လာလေလေဆိုတော့ ကျွန်မကို ယုံကြည်မှုနဲ့ ခွန်အား ပေးသနားပါလို့ ဘုရားကို တောင်းဆိုရင်း ဘုရားဆီမှာ ကျွန်မ အဆက်မပြတ် ဆုတောင်းခဲ့တယ်။ ဆုတောင်းပြီးတဲ့နောက်မှာ ဝတ်ပြုချိန်တွေအတွင်း ကျွန်မ ဖတ်ခဲ့ဖူးတဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ပြန် အမှတ်ရမိတယ်။ “သင်သည် ဤအရာ ထိုအရာတို့ကို ကြောက်ရွံ့ခြင်း မရှိအပ်။ မည်မျှများပြားသော အခက်အခဲများနှင့် အန္တရာယ်များ သင်ရင်ဆိုင်ရစေကာမူ၊ ငါ၏ အလိုကို မပိတ်ဆီးဘဲ ဆောင်ရွက်နိုင်ဖို့အလို့ငှာ၊ သင်သည် မည်သည့် အဟန့်အတားမျှဖြင့် ပိတ်ဆို့ခံရခြင်းမရှိဘဲ ငါ၏ရှေ့၌ မြဲမြံလျက် နေနိုင်စွမ်းရှိသည်။ ဤသည်မှာ သင်၏ တာဝန်ဖြစ်သည်။...ကြောက်ရွံ့ခြင်းမရှိနှင့်။ ငါ၏မစခြင်းဖြင့်၊ အဘယ်သူသည် ဤလမ်းကို တစ်ကြိမ်တစ်ခါမျှ ပိတ်ဆို့နိုင်မည်နည်း။ ဤအရာကို သတိရလော့။ မမေ့လျော့နှင့်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) ဘုရားနှုတ်ကပတ်တော်တွေက ကျွန်မကို ယုံကြည်မှုနဲ့ ခွန်အားတွေ ဖြည့်တင်းပေးခဲ့တယ်။ ဘုရားသခင်က ကျွန်မရဲ့ အကွယ်အကာပါပဲ၊ ဒီတော့ ကျွန်မအတွက် ဘာမှ ကြောက်စရာမရှိပါဘူး။ ကျွန်မ တည်ကြည်ခိုင်မာတဲ့ ခံယူချက်နဲ့ ကျွန်မယောက်ျားကို ပြောလိုက်တယ်။ “ရှင် ကျွန်မကို ပြည်သူ့လုံခြုံရေးဗျူရိုဆီ လွှဲပေးလိုက်မယ်ဆိုရင်တောင် ကျွန်မ ဘုရားသခင်ကို ဆက်ပြီး ယုံကြည်မှာ၊ တရုတ်ကွန်မြူနစ်ပါတီက ကျွန်မရဲ့ ခန္ဓာကိုယ်ကိုပဲ နှိပ်စက်ညှင်းပန်းလို့ရမယ်ဆိုတာ ရှင်သိလား၊ ဘုရားနောက်ကို လိုက်ချင်တဲ့ ကျွန်မရဲ့ စိတ်ဆန္ဒကို သူတို့ ဘယ်တော့မှ ဖျက်ဆီးလို့ရမှာမဟုတ်ဘူး။ သူတို့ ကျွန်မကို ဘယ်လောက်ပဲ နှိပ်ကွပ်ပါစေ၊ ကျွန်မ သေရမယ်ဆိုရင်တောင် ဘုရားသခင်ကို ကျွန်မ ဆက်ပြီး ယုံကြည်မှာပါ” ပေါ့။ ကျွန်မ ဘယ်လောက်တောင် ဆုံးဖြတ်ချက်ခိုင်မာတယ်ဆိုတာကို မြင်တော့ ကျွန်မ ယောက်ျားက စိတ်ပျက်လက်ပျက်နဲ့ ခေါင်းခါပြီး “အောင်မလေး သွားပြီ သွားပြီ၊ သူတော့ ကယ်လို့မရတဲ့ အခြေအနေကို ရောက်သွားပြီ” လို့ ပြောတယ်။ ကျွန်မယောက်ျား အကြံတွေကုန်သွားတာကို မြင်တော့ ကျွန်မ ကြံ့ကြံ့ခံနိုင်ဖို့ ယုံကြည်မှုကို ပေးတဲ့အတွက် ဘုရားသခင်ကို ကျွန်မရဲ့စိတ်နှလုံးထဲကနေ နက်နက်ရှိုင်းရှိုင်းကို ကျေးဇူးတင်မိတာ။

ညစာ စားပြီးတော့ ကျွန်မ အိပ်ရာပေါ်မှာ ထိုင်ပြီး အဲဒီနေ့မှာ ဖြစ်ပျက်ခဲ့တာတွေအားလုံးကို ပြန် သုံးသပ်တယ်။ ပြီးတော့ အဲဒီအိမ်မှာ ကျွန်မဆက်ပြီး နေလို့မရတော့ဘူးလို့ သဘောပေါက်ခဲ့တယ်။ အဲဒီအကြောင်းကိုတွေးမိတော့ ကျွန်မ နည်းနည်းဝမ်းနည်းလာပြီး မခွဲခွာချင်သလိုလို ဖြစ်လာခဲ့တယ်။ ပြီးတော့ ကျွန်မ မျက်လုံးတွေကနေ မျက်ရည်တွေက တသွင်သွင် စီးကျလာတော့တာပေါ့။ ကျွန်မ ငိုတာကို မြင်တော့ ကျွန်မယောက်ျားက ကျွန်မကို ထပ်ပြီး စည်းရုံးဖို့ ကြိုးစားတယ်။ “မင်း ဘုရားသခင်ကို မယုံကြည်ပါဘူးလို့ ကတိပေးရင် ငါ မင်းကို မကွာရှင်းဘူး၊ ပြီးတော့ ပြည်သူ့လုံခြုံရေးဗျူရိုကို မပို့ဘူး၊ ဒါဆို ငါတို့မိသားစုလည်း အရင်ကလို တက်ညီလက်ညီနဲ့ ဆက်ပြီး နေနိုင်သွားမယ်” ဆိုပြီး ပြောတယ်။ ကျွန်မက “အနန္တတန်ခိုးရှင်ဘုရားသခင်က လူသားမျိုးနွယ်ကို တရားစီရင်ပြီး သန့်စင်တဲ့အမှုကို ပြုဖို့ သမ္မာတရားတွေကို ဖော်ပြခဲ့တယ်။ ကျွန်မတို့ အားလုံး သမ္မာတရားကိုလက်ခံသင့်ပြီး ဘုရားသခင်ရဲ့ကယ်တင်ခြင်းကို ရဖို့ ဘုရားရှေ့ကို နောင်တနဲ့ ရောက်လာသင့်တယ်။ ဒါက ကျွန်မတို့ရဲ့ တစ်ခုတည်းသော ထွက်လမ်းပဲ။ ဒီနေ့ခေတ်မှာ ကပ်ဘေးဒုက္ခတွေက ပိုပြီးကြီးမားသထက်ကြီးမားတဲ့ အတိုင်းအတာနဲ့ ဖြစ်ပျက်နေကြတာ၊ ဘုရားသခင်အပေါ်ကျွန်မရဲ့ ယုံကြည်မှုကို ဟန့်တားနှောင့်ယှက်ပြီး နှိပ်ကွပ်တာမှာ ရှင် တရုတ်ကွန်မြူနစ်ပါတီလို ဆက်ပြီး လိုက်လုပ်နေမယ်ဆို ရှင် ဒီ ကပ်ဘေးဒုက္ခတွေရဲ့ သားကောင်ဘဝကို သက်ဆင်းသွားပြီး အပြစ်ဒဏ်ပေးခံရမှာ” လို့ ပြန်ပြောလိုက်တယ်။ ကျွန်မယောက်ျားက ကျွန်မပြောတာကို လက်မခံနိုင်ဘဲ “မင်းယုံကြည်မှုအကြောင်းကို ငါ့ရှေ့မှာ ထုတ်မပြောစမ်းပါနဲ့၊ အနန္တတန်ခိုးရှင်ဘုရားသခင်က တကယ့်ကို စစ်မှန်တဲ့ဘုရားသခင်ဆိုရင်တောင်မှ ငါ သူ့ကို ယုံကြည်မှာမဟုတ်ဘူးကွ၊ မင်း ဘုရားသခင်ကို ယုံကြည်တာကို မရမက ဆက်လုပ်နေသေးတယ်ဆိုရင် အရင်ဆုံး မင်းကို ငါ မနက်ဖြန်ကျရင် ပြည်သူ့လုံခြုံရေးဗျူရိုကို ခေါ်သွားမယ်”လို့ ဒေါကြီးမောကြီး ပြန်ပြောတယ်။ ကျွန်မ သူ့ကို နားထောင်မနေခဲ့ဘူးဆိုတာ မြင်တာနဲ့ ကျွန်မယောက်ျားက ယမ်းပုံမီးကျဖြစ်သွားပြီးတော့ ကျွန်မကို အိပ်ရာပေါ် ဆွဲချထိုင်ခိုင်းလိုက်ပြီး ကျွန်မမျက်နှာကို ဖြတ်ရိုက်တယ်။ ပြီးတော့ သူ ကျွန်မကို လည်ပင်းစညှစ်ပြီး “မင်းယုံကြည်မှုက ငါတို့မိသားစုကိုပဲ ထိခိုက်စေတာမဟုတ်ဘူးကွ ငါ့ကိုပါ ဆွဲချနေတာ၊ ငါ မင်းကို သေအောင်ရိုက်ပြီးရင် မင်း ဘုရားသခင်ကို ယုံကြည်နေသေးလားဆိုတာ ကြည့်ကြတာပေါ့”လို့ ပြောတယ်။ ကိုယ့်ကိုယ်ကိုယ် လွတ်မြောက်အောင် ကျွန်မ အသည်းအသန် ရုန်းကန်နေတုန်းမှာ ဆူညံပွက်လောရိုက်နေတာကို ကျွန်မယောက္ခမက ကြားသွားပြီး ကျွန်မတို့ အိပ်ခန်းထဲကို ဝင်လာခဲ့တယ်။ သူက ကျွန်မကို “နင့် ယုံကြည်မှုက ဒီမိသားစုကို အစိတ်စိတ်အမြွှာမြွှာဖြစ်အောင် လုပ်လိုက်ပြီ၊ ပြီးတော့ အခု ငါ့သားကိုလည်း ဆွဲချနေပြီ”လို့ ပြောပြီး ကြိမ်းမောင်းဝေဖန်တယ်။ အဲဒီတော့ ကျွန်မ အရမ်း စိတ်ဆိုးသွားပြီး “ကျွန်မတို့ မိသားစု တစ်ယောက်တစ်ပေါက်နဲ့ မညီမညွတ်ဖြစ်သွားရခြင်းရဲ့ တကယ့်အကြောင်းအရင်းက အမေတို့ နှစ်ယောက်စလုံး တရုတ်ကွန်မြူနစ်ပါတီရဲ့ ကောလာဟလတွေကို ယုံပြီး ကျွန်မရဲ့ဘာသာရေးလက်တွေ့လုပ်ဆောင်မှုတွေကို နှိပ်ကွပ်လာလို့လေ။ တရုတ်ကွန်မြူနစ်ပါတီကို မုန်းရမဲ့အစား အကုန်လုံးက ကျွန်မအပြစ်ပဲလို့ ပြောတာက လုံးဝ ယုတ္တိမှ မကျတဲ့ဥစ္စာ။ ကျွန်မတော့ ဒီလို ဆက်ပြီးမနေနိုင်ဘူး”လို့ တွေးခဲ့တယ်။ ကျွန်မ ပြတင်းပေါက်ဆီ ပြေးသွားလိုက်ပြီး အပြင်ကိုခုန်ထွက်ပြီးတော့ ကျွန်မဘဝကို အဆုံးသတ်လိုက်ဖို့ အသင့်ဖြစ်နေတဲ့အထိကို အရမ်းစိတ်ဆိုးခဲ့တာ။ ကျွန်မ ခုန်ချမဲ့ဆဲဆဲမှာပဲ ကျွန်မယောက္ခမက ကျွန်မကို လက်ညှိုးထိုးပြီး “လုပ်လေ ခုန်ချလိုက်စမ်းပါ၊ ပြတင်းပေါက်ကနေ ခုန်ချလိုက်၊ ဘယ်သူမှ နင့်အတွက် သူတို့အသက်ကို စတေးမှာ မဟုတ်ဘူး”လို့ ပြောတယ်။ သူ အဲဒါကို ပြောတဲ့အချိန်မှာ ကျွန်မ ရုတ်တရက် အသိစိတ်ကပ်သွားတယ်။ ပြီးတော့ ဒီလို ဆိုထားတဲ့ ဘုရားနှုတ်ကပတ်တော်တွေကို သတိရခဲ့တယ်။ “ဤနောက်ဆုံးသောကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင်ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာရှိပြီး ဘုရားသခင်၏စီစဉ်ညွှန်ကြားမှုကို ကျိုးနွံနာခံနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဘုရားနှုတ်ကပတ်တော်တွေကို ကျွန်မ သေချာတွေးဆနေတုန်းမှာ ကျွန်မမျက်နှာပေါ် မျက်ရည်တွေ စီးကျလာတာကို ထိန်းမထားနိုင်ခဲ့ဘူး။ ကျွန်မမိသားစုက ကျွန်မကို နားမလည်ဘဲ နှိပ်ကွပ်ခဲ့တာတောင်မှ ဘုရားသခင်က သူ့ရဲ့ ရည်ရွယ်ချက်က ဘာဆိုတာကို ကျွန်မကို ပြဖို့ ကျွန်မကို ဆက်ပြီး အသိဉာဏ်ပွင့်လင်းစေပြီး လမ်းပြခဲ့တာ။ ဒီလိုပတ်ဝန်းကျင်မျိုးမှာ ဘုရားကို အားကိုးသင့်တယ်ဆိုတာရယ် ဘုရားသခင်အပေါ်ကျွန်မရဲ့ ယုံကြည်မှုကို မြဲမြဲဆုပ်ကိုင်သင့်ပြီး စာတန် အရှက်ရသွားအောင် ကျွန်မရဲ့ သက်သေခံချက်မှာ ခိုင်ခိုင်မာမာ ရပ်တည်သင့်တယ်ဆိုတာကို ကျွန်မ သိခဲ့ပါတယ်။ ဒါပေမဲ့ နှိပ်ကွပ်မူတချို့နဲ့ရင်ဆိုင်ရတဲ့အခါ ကျွန်မ ဘုရားရဲ့ ရည်ရွယ်ချက်ကို မရှာဖွေခဲ့ဘဲ အသက်ဘေးကနေလွတ်မြောက်ချင်ခဲ့တယ်။ စာတန် အကွက်ဆင်တဲ့အထဲကို ကျွန်မ ကျရောက်ခဲ့တာမဟုတ်ဘူးလား။ ကျွန်မ အရမ်းကို မိုက်မဲခဲ့ပြီး သက်သေခံဖို့ ပျက်ကွက်ခဲ့တယ်။ ကျွန်မ ကိုယ့်ကိုယ်ကိုယ် စာတန်က လှည့်စားတာကို ဆက်ခွင့်မပြုနိုင်တော့ပါဘူး။ ကျွန်မမိသားစုက ကျွန်မကို ဘယ်လောက်ပဲ နှိပ်ကွပ်ပါစေ ဆက်ပြီး အသက်ရှင်ရမယ်။ ဘုရားသခင်ကို ဆက်ယုံကြည်ပြီး ကိုယ့်တာဝန်ကို ထမ်းဆောင်ရပါမယ်။

ကျွန်မယောက်ျားက သူ ကျွန်မကို မတားနိုင်ဘူးဆိုတာ သဘောပေါက်သွားတဲ့အချိန်မှာ သူ့ဦးလေးကို သူ ခေါ်လာတယ်။ သူ့ဦးလေးက ကျွန်မကို ပြောတာက “သမီး ဘုရားသခင်ကို ယုံကြည်တာကို မရမက ဆက်လုပ်နေတယ်လို့ ဦး ကြားတယ်၊ သမီးကို မိသွားရင် အဲဒါက တစ်မိသားစုလုံးကို ထိခိုက်ပြီး ဦးရဲ့တူက သမီးကို ကွာရှင်းမယ်ဆိုတာ သမီး သိပါတယ်နော်၊ ဘုရားသခင်ကို မယုံကြည်တော့ပါဘူး လို့ ထွက်ဆိုထားတဲ့ ကတိပြုစာကို ဒီနေ့ည သမီး ရေးမယ်ဆိုရင် ဒီမိသားစု မကွဲမကွာ နေနိုင်မှာပါ” လို့ ပြောတယ်။ အဲဒီနောက် ကျွန်မယောက်ျားက ဖောင်တိန်တစ်ချောင်းနဲ့ စာရွက်တစ်ရွက် ကျွန်မကို လှမ်းပေးပြီး ကတိပြုစာရေးဖို့ ကျွန်မကို ပြောတယ်။ ကျွန်မခေါင်းထဲမှာ အတွေးတွေက တရစပ် ပေါ်လာတယ်။ “ငါတို့ တကယ် ကွာရှင်းလိုက်မယ်ဆိုရင် ငါတို့ကလေး ဘာတွေဖြစ်သွားမလဲ၊ သမီးလေးက ငယ်သေးတယ်၊ သူ့ကို ကြည့်ရှုစောင့်ရှောက်မဲ့ ငါသာမရှိရင် သူများတွေက ဝိုင်းပြီးအနိုင်ကျင့်တာခံရင် ခံရမှာ၊ ငါ့ယောက်ျား နောက်အိမ်ထောင်ပြုရင် သူ့မိထွေးက သမီးလေးကို နှိပ်စက်မှာလား၊ သူ ကျန်းကျန်းမာမာနဲ့ ကြီးပြင်းပါ့မလား၊ ငါ ကတိပြုစာရေးဖို့ အပြင်ပန်းအနေနဲ့ သဘောတူပြီး ငါ့ယုံကြည်မှုကို တိတ်တိတ်လေး ဆက်ထိန်းထားမယ်ဆိုရင်ရော မိသားစု မကွဲမကွာရှိပြီး ငါလည်း ဆက်ယုံကြည်နိုင်မယ်။ ဒါငါ့အတွက် ရှဉ့်လည်းလျှောက်သာ ပျားလည်းစွဲသာမဟုတ်ဘူးလား” ပေါ့။ ဒါပေမဲ့ ဒီလိုလုပ်ဖို့ တွေးမိတာကို ကျွန်မ စိတ်မသက်မသာဖြစ်တော့ ဘုရားသခင်ရဲ့ ရည်ရွယ်ချက်နဲ့အညီ ကျွန်မ ဘယ်လို ပြုမူဆောင်ရွက်သင့်တယ်ဆိုတာကို ရှာဖွေရင်း ဘုရားဆီမှာ ကျွန်မ ဆုတောင်းခဲ့တယ်။ ဆုတောင်းပြီးတဲ့နောက်မှာ ကတိပြုစာကို ရေးတာဟာ ဘုရားသခင်ကိုသစ္စာဖောက်မှုတစ်ခုပဲလို့ ကျွန်မ စိတ်ထဲမှာ ပေါ်လာတယ်။ စာတန်ရဲ့ လှည့်ကွက်တွေထဲကို ကျွန်မ နောက်တစ်ခါ ထပ်ပြီး သက်ဆင်းခါနီးနီးဖြစ်သွားတယ်ဆိုတာ ကျွန်မ နားလည်လိုက်တယ်။ ကျွန်မ အဲဒီကတိပြုစာကိုသာ ရေးခဲ့ရင် ဘုရားကို သစ္စာဖောက်ပြီး သက်သေခံဖို့ ပျက်ကွက်နေတာ ဖြစ်သွားမှာ။ ဒီတော့ ကျွန်မ အဲဒီစာကို လုံးဝကို ရေးလို့မဖြစ်ခဲ့တာပါ။ ကတိပြုစာကို ကျွန်မ စပြီး မရေးသေးပဲနေတော့ ကျွန်မယောက်ျားရဲ့ ဦးလေးက အံကြိတ်ပြီး ပြောတယ်။ “ဘုရားသခင်ကို ယုံကြည်တာကို ရပ်လိုက်တာ နင် တကယ်ကို သေသွားမှာမို့လို့လား၊ ငါ့ မိန်းမသာ နင့်လို လာလုပ်နေရင် ငါ သူ့ခြေတွေ လက်တွေ ချိုးပစ်မှာ၊ အဲလိုဆို ယုံကြည်မှုကို ကျင့်သုံးနိုင်သေးလား ကြည်ကြည့်လိုက်”ပေါ့။ သူ့စကားလုံးတွေက ကျွန်မကို အော်ဂလီဆန်စေခဲ့ပြီး ဒီလောက်တောင်ယုတ်မာရိုင်းစိုင်းတာကို ဘယ်လိုလုပ်များ လူသားတစ်ယောက်က ပြောထွက်နိုင်ခဲ့တာလဲလို့ ကျွန်မ တွေးခဲ့တယ်။ နတ်ဆိုးတစ်ကောင်လို သူ စကားပြောနေခဲ့တာ မဟုတ်ဘူးလား။ ကျွန်မက စိတ်ဆိုးမာန်ဆိုးနဲ့ ပြန်ပြောတယ်။ “ဒီ ကတိပြုစာကို ကျွန်မ လုံးဝ မရေးဘူး”ပေါ့။ ကျွန်မ အဲဒီလို ပြောလိုက်တာနဲ့ ချက်ချင်း ကျွန်မယောက်ျားက သူ ရေးထားတဲ့ ကွာရှင်းစာချုပ်ကို ဒေါသတကြီးနဲ့ ဖျတ်ခနဲ ထုတ်လိုက်တယ်။ ပြီးတော့ သူ့နာမည်ကို မဆိုင်းမတွ လက်မှတ်ထိုးတယ်။ စာချုပ်ပေါ်မှာက အိမ်နဲ့ ကျွန်မတို့ကလေးကို အားလုံး သူ့ကိုပေးရမှာဖြစ်ပြီး ကျွန်မကတော့ ပစ္စည်းဥစ္စာပိုင်ဆိုင်မှုတို့၊ သမီးလေးကို လာရောက်တွေ့ဆုံခွင့်တို့ ဘာမှမရရှိဘဲ ကျန်ခဲ့မှာဖြစ်တယ် လို့ ရေးထားတာ။ ကွာရှင်းမှုအတွက် ကျွန်မ အရင်က ကိုယ့်ကိုယ်ကိုယ် စိတ်ပိုင်းဆိုင်ရာ ပြင်ဆင်ထားပြီးသားဖြစ်ပေမဲ့လည်း နောက်ဆုံး တကယ်လက်တွေ့ ဖြစ်လာတဲ့အချိန်မှာတော့ ကျွန်မ နည်းနည်းအားနည်းလာခဲ့သေးတယ်။ ကျွန်မတို့မိသားစုကို လက်ရှိအနေအထားရောက်ဖို့ ကျွန်မ အလုပ်ကြိုးစားခဲ့ရတာ။ အခုတော့ ကျွန်မက အိမ်လည်းမရှိ သမီးနဲ့လည်း အဆက်အသွယ်မရှိဘဲ ကျန်ခဲ့တော့မှာ။ ဒီမိသားစုကို စွန့်ခွာရမှာ၊ သမီးလေးကို ထားခဲ့ရမှာကို ကျွန်မ မခံနိုင်ခဲ့ဘူး၊ ဒါပေမဲ့ ကျွန်မယောက်ျားက ဖိအားပေးနေခဲ့ပြီး ကျွန်မက မပြတ်သားနိုင်ခဲ့ပါဘူး။ အဲဒီအချိန်မှာပဲ ဘုရားနှုတ်ကပတ်တော်တစ်ပိုဒ်ကို ကျွန်မ အမှတ်ရမိတယ်။ အနန္တတန်ခိုးရှင် ဘုရားသခင် ပြောသည်မှာ “သမ္မာတရားအတွက် ခက်ခဲမှုကို သင်ခံစားရမည်၊ သမ္မာတရားထံ သင့်ကိုယ်သင် ပေးအပ်ရမည်၊ သမ္မာတရားအတွက် အရှက်တကွဲ ဖြစ်ခြင်းကို သင်ခံရမည်၊ ထို့နောက် သမ္မာတရားကို သင်ပိုမိုရရှိရန်အတွက် ပို၍ပင် ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။ ငြိမ်းချမ်းသော မိသားစုဘဝ တစ်ခုအတွက် သမ္မာတရားကို သင်လက်မလွှတ်ရ၊ တဒင်္ဂပျော်ရွှင်မှု အတွက် တစ်သက်တာ ဂုဏ်သိက္ခာနှင့် သမာဓိကို သင် အဆုံးရှုံးမခံရ။ နှစ်သက်ဖွယ်ဖြစ်ကာ ကောင်းမွန်သောအရာအားလုံးကို သင် လေ့လာလိုက်စားသင့်ပြီး၊ အသက်တာတွင် ပိုမိုအဓိပ္ပာယ် ရှိသော လမ်းကြောင်းကို သင် လိုက်စားသင့်သည်။ ထိုသို့သော အောက်တန်းကျသည့်ဘဝကို သင်နေထိုင်ပြီး မည်သည့် ရည်မှန်းချက်ကိုမျှ သင် မလိုက်စားပါက၊ သင့်ဘဝကို သင် ဖြုန်းတီးသည် မဟုတ်လော။ ထိုသို့သောဘဝမှ မည်သည့်အရာကို သင် ရရှိနိုင်သနည်း။ သမ္မာတရားတစ်ခုအတွက် ဇာတိပကတိ၏ ပျော်မွေ့မှုများ အားလုံးကို သင်စွန့်လွှတ်သင့်ပြီး၊ ပျော်ရွှင်မှု အနည်းငယ်အတွက် သမ္မာတရားအားလုံးကို မလွှင့်ပစ်သင့်ပေ။ ဤကဲ့သို့သော လူများသည် သမာဓိ သို့မဟုတ် ဂုဏ်သိက္ခာ မရှိပေ။ ၎င်းတို့၏ တည်ရှိခြင်းတွင် အဓိပ္ပာယ် မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) သမ္မာတရားကို ရရှိဖို့အတွက် ဆင်းရဲဒုက္ခခံရတာဟာ တန်ဖိုးရှိပြီး အဓိပ္ပာယ်ပြည့်ဝတယ်ဆိုတာကို ဘုရားနှုတ်ကပတ်တော်တွေကို ဖတ်ပြီးနောက်မှာ ကျွန်မ နားလည်ခဲ့တယ်။ ကိုယ့်ယုံကြည်မှုမှာ သမ္မာတရားကို လိုက်စားရင်း အချိန်ကုန်လွန်ဖြတ်သန်းတဲ့ ဘဝကမှသာ အဓိပ္ပာယ်ပြည့်ဝတာပါ။ သဟဇာတရှိတဲ့ မိသားစုဘဝတစ်ခုနဲ့ ဇာတိပကတိ သက်သောင့်သက်သာရှိမှုတွေကို ကျွန်မ ရှာဖွေကြိုးပမ်းခဲ့တဲ့အတွက် လွယ်ကူတဲ့ ဘဝနေထိုင်မှုပုံစံမှာသာ ကျွန်မ နေထိုင်သွားရပေမဲ့ ဘုရားရဲ့ ကယ်တင်တာကို ခံရဖို့ အခွင့်အလမ်းကို ဆုံးရှုံးခဲ့ရရင် ကျန်တဲ့ဘဝတစ်လျှောက်လုံးမှာ ကျွန်မ အဲဒါကို နောင်တရနေမှာ။ ကျွန်မသမီးလေးရဲ့ အနာဂတ်ရယ်၊ သူ ဘာဒုက္ခဆင်းရဲတွေကို တောင့်ခံရမှာဆိုတာရယ်တွေနဲ့ ပတ်သတ်လို့ ဘုရားသခင်က အဲဒါတွေအားလုံးကို ကြိုတင်ပြဋ္ဌာန်းထားပြီးသားပါ။ ကျွန်မ သူ့ဘေးမှာ ဆက်ရှိနေခဲ့မယ် ဆိုရင်တောင်မှ သူ့ကံကြမ္မာကို ပြောင်းလဲပေးနိုင်ဖို့ဝေးလို့ သူ နေ့စဉ်နေ့တိုင်း ကျန်းကျန်းမာမာနဲ့ နေရဖို့ကို ကျွန်မ အာမခံနိုင်မှာ မဟုတ်ဘူး။ ကျွန်မ သူ့ကံကြမ္မာကို ဘုရားဆီမှာပဲ ထားခဲ့ရမှာဖြစ်ပြီး ဘုရားသခင်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျွန်မ ကျိုးနွံနာခံရမှာပါ။ ဘုရားရဲ့ ရည်ရွယ်ချက်ကို ကျွန်မ နားလည်သွားတဲ့အခါ ကျွန်မ ရှေ့ကို ဆက်သွားဖို့ လမ်းစရတယ်လို့ ခံစားရပြီး ဝမ်းနည်းတာမျိုး မဖြစ်ခဲ့တော့ဘူး။ အဲဒီနောက် ဒီလို ဆိုထားတဲ့ ဘုရားနှုတ်ကပတ်တော် နောက်ထပ်တစ်ပိုဒ်ကို ကျွန်မ ပြန် အမှတ်ရခဲ့တယ်။ “ဘုရားသခင်ကို အသိအမှတ် မပြုသူ မည်သူမဆိုသည် ရန်သူ ဖြစ်၏။ ဆိုလိုသည်မှာ လူ့ဇာတိခံ ဘုရားသခင်ကို အသိအမှတ်မပြုသောသူ မည်သူမဆိုသည် ဤရေစီးကြောင်းအတွင်း သို့မဟုတ် ပြင်ပတွင် ၎င်းတို့ ရှိသည်ဖြစ်စေ၊ မရှိသည်ဖြစ်စေ အန္တိခရစ်တစ်ဦး ဖြစ်ပေသည်။ ဘုရားသခင်၌ မယုံကြည်သည့် ခုခံသူများ မဟုတ်ပါက၊ မည်သူသည် စာတန်ဖြစ်သနည်း၊ မည်သူတို့မှာ မကောင်းဆိုးဝါးများ ဖြစ်ပြီး၊ မည်သူတို့မှာ ဘုရားသခင်၏ ရန်သူများ ဖြစ်သနည်း။” “ယုံကြည်သူများနှင့် ဘာသာတရားမရှိသောသူများ သည် သဟဇာတ မဖြစ်ကြပေ။ ယင်းထက် ၎င်းတို့သည် တစ်ဦးနှင့် တစ်ဦး ဆန့်ကျင်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားနှုတ်ကပတ်တော်တွေကို ကျွန်မ တွေးဆတဲ့အခါ ဘုရားသခင်ကို ယုံကြည်သူတွေကို တရုတ်ကွန်မြူနစ်ပါတီက ဖမ်းဆီးပြီး ဖိနှိပ်မယ်ဆိုတာ ကျွန်မ ယောက်ျားကြားတဲ့အချိန်မှာ သူ ကျွန်မကို စ နှိပ်ကွပ်ခဲ့ပုံကို ပြန်တွေးမိတယ်။ ကျွန်မကို ဘုရားနှုတ်ကပတ်တော်တွေ ဖတ်ခွင့် မပေးဘဲ ညီအစ်ကိုမောင်နှမတွေနဲ့ တွေ့ဆုံတာတွေကနေ ကျွန်မကို တားမြစ်ခဲ့တာ။ ကျွန်မရဲ့ ယုံကြည်မှုကို လက်တွေ့လုပ်ဆောင်တာကို တားဆီးနှောင့်ယှက်ဖို့ လိုအပ်တဲ့ ဘယ်နည်းလမ်းကိုမဆို အသုံးပြုပြီးတော့ ကြီးမားတဲ့အန္တရာယ်နဲ့ ကျွန်မ ကျိန်းသေ တွေ့နိုင်တဲ့ ပြည်သူ့လုံခြုံရေးဗျူရိုဆီကို ကျွန်မကို ပို့ဖို့ ချိန်းခြောက်တဲ့အဆင့်ထိရောက်အောင် တောင် သူလုပ်ခဲ့တာပေါ့။ အခု သူက ယုံကြည်မှုကို ကျွန်မ မကျင့်သုံးတော့ပါဘူးဆိုတဲ့ ကတိပြုစာကို ရေးဖို့ အတင်းအကျပ် ခိုင်းနေတယ်။ ကျွန်မ မရေးရင် ကျွန်မနဲ့ ကွာရှင်းဖို့၊ ကျွန်မကို ကန်ထုတ်ပြီး လက်ဗလာနဲ့ ထားခဲ့ဖို့ သန္နိဋ္ဌာန်ချပြီးတော့ပေါ့။ ကျွန်မ ယောက်ျားက ဘုရားကို အတိုက်အခံလုပ်တဲ့၊ သမ္မာတရားကို မုန်းတီးတဲ့ မကောင်းဆိုးဝါးတစ်ကောင်ထက် ဘာမှမပိုဘူးလို့ ကျွန်မ သဘောပေါက်ခဲ့တယ်။ ကျွန်မက ဘုရားနောက်ကိုလိုက်ဖို့ ရှာဖွေပြီး မှန်ကန်တဲ့လမ်းကို လျှောက်နေတုန်းမှာ သူက ဘုရားကို အတိုက်အခံလုပ်တာမှာ တရုတ်ကွန်မြူနစ်ပါတီအတိုင်း လိုက်လုပ်နေခဲ့တာဆိုတော့ ကျွန်မတို့က မတူညီတဲ့ လမ်းကြောင်းတွေကို ဦးတည်နေတယ်ဆိုတာ သိသာရှင်းလင်းနေပြီး အတူတူဆက်နေမယ်ဆို ဆင်းရဲဒုက္ခပဲ ခံစားရမှာ။ ဒါကို နားလည်လိုက်တော့ ကျွန်မ ဖြစ်လာမဲ့ အခြေအနေကို တည်တည်ငြိမ်ငြိမ် ရင်ဆိုင်နိုင်ခဲ့တယ်။ ပြီးတော့ ကွာရှင်းစာချုပ်ပေါ်မှာ ကျွန်မရဲ့ နာမည်ကို လက်မှတ်ထိုးဖို့ စိတ်ပိုင်းဖြတ်ခဲ့တယ်။

ဒီ ဒုက္ခသုက္ခကို တွေ့ကြုံခဲ့ရတာကနေ တရုတ်ကွန်မြူနစ်ပါတီရဲ့ ကြောက်စရာ စက်ဆုပ်စရာကောင်းပြီး ဘုရားသခင်ကို အတိုက်အခံလုပ်တတ်တဲ့ သဘာဝကို ကျွန်မ သတိပြုမိလာခဲ့တယ်။ ဘုရားနှုတ်ကပတ်တော်တွေက ပြောတာက “ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် အပြစ်ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။...ဘုရားသခင်၏ အမှုအဖို့ ထိုသို့သော ထိုးဖောက်၍ မရနိုင်သည့် အတားအဆီးကို အဘယ်ကြောင့် ထူထောင်ရသနည်း။ ဘုရားသခင်၏ လူစုကို လှည့်ဖြားရန် အဘယ်ကြောင့် အမျိုးမျိုးသော လှည့်ကွက်များကို အသုံးချသနည်း။ စစ်မှန်သော လွတ်လပ်မှု၊ တရားဝင် ရပိုင်ခွင့်နှင့် အကျိုးစီးပွားတို့မှာ အဘယ်မှာနည်း။ တရားမျှတခြင်းကား အဘယ်မှာနည်း။ ကိုယ်စိတ်ချမ်းသာခြင်းကား အဘယ်မှာနည်း။ နွေးထွေးမှုကား အဘယ်မှာနည်း။ ဘုရားသခင်၏ လူများအား လှည့်စားရန် အဘယ်ကြောင့် လှည့်ဖြားတတ်သော အကြံအစည်များကို အသုံးပြုသနည်း။ ဘုရားသခင်၏ ကြွလာခြင်းကို ဖိနှိပ်ရန် အဘယ်ကြောင့် အင်အားသုံးရသနည်း။ ဘုရားသခင်အား သူဖန်ဆင်းခဲ့သည့် ကမ္ဘာမြေကြီးပေါ်တွင် အဘယ်ကြောင့် လွတ်လပ်စွာ သွားလာခွင့်မပြုရသနည်း။ ဘုရားသခင်အား ခေါင်းချစရာ နေရာမရှိသည့်တိုင်အောင် အဘယ်ကြောင့် လိုက်လံဖမ်းဆီးသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) တရုတ်ကွန်မြူနစ်ပါတီအုပ်စိုးမှုဟာ စာတန်ကိုယ်တိုင် အုပ်စိုးမှုပါပဲ။ သူတို့ရဲ့ သက်ဦးဆံပိုင်အာဏာရှင်အုပ်ချုပ်မှုကို အားဖြည့်ဖို့အတွက် တရုတ်ကွန်မြူနစ်ပါတီက ဘုရားသခင်ကို စည်းလွတ်ဝါးလွတ် အတိုက်အခံလုပ်ပြီး ဘုရားသခင်ရဲ့ လူသားကိုကယ်တင်ခြင်းအမှုတော်ကို နှောင့်ယှက်ဖျက်ဆီးဖို့ တတ်နိုင်သမျှကို လုပ်တယ်။ ဘုရားသခင်ကို သိက္ခာချပြီး အသရေဖျက်ဖို့၊ ရှုတ်ချပြစ်တင်ပြီး စော်ကားပြောဆိုဖို့တွေအတွက် သူတို့က မီဒီယာကို အသုံးပြုကြတဲ့အပြင် ခရစ်ယာန်တွေကို ဖမ်းဆီးပြီး ဖိနှိပ်ဖို့ နည်းဗျူဟာတွေမျိုးစုံကိုလည်း သူတို့ ကျင့်သုံးကြတာ။ ခရစ်ယာန်တွေကို ဖိနှိပ်၊ တိုက်ခိုက်ပြီး သူတို့မိသားစုတွေ ပြိုကွဲအောင် သူတို့မိသားစုတွေကို အထင်မြင်တွေမှားအောင်လုပ်ပြီး လှုံဆော်ကြတယ်။ ဒါပေမဲ့ သူတို့က အမှန်တရားကို ပြောင်းပြန်လှန်ပြီး ယုံကြည်သူတွေကပဲ ကိုယ့်မိသားစုတွေကို စွန့်ပစ်ခဲ့တာလို့ ဆိုကြတယ်။ တော်တော်စက်ဆုပ်စရာကောင်းပြီး ဆိုးယုတ်တဲ့သူတွေပဲ။ ဒီနှိပ်ကွပ်မှုကို တွေ့ကြုံခဲ့ရတာကနေ ကျွန်မယောက်ျားရဲ့ သမ္မာတရား မုန်းတီးမှုဗီဇအမှန်ကို ချင့်ချိန်နိုင်စွမ်း ကျွန်မ ရခဲ့တယ်။ ဘုရားသခင်ကသာ ကျွန်မ အစစ်အမှန်အားကိုးနိုင်တဲ့ တစ်ခုတည်းသောအရာဆိုတာကိုလည်း ကျွန်မ နားလည်လာခဲ့တယ်။ ကျွန်မ အားအနည်းဆုံးနဲ့ စိတ်သောက အရောက်ဆုံးအချိန်မှာ ဘုရားနှုတ်ကပတ်တော်တွေက ကျွန်မကို အကြိမ်ကြိမ်အခါခါ အသိဉာဏ်ပွင့်လင်းစေပြီး လမ်းပြပေးခဲ့ပြီးတော့ ဖိနှိပ်မှုနဲ့ ရင်ဆိုင်ရတဲ့အခါမှာ ကျွန်မ ခိုင်ခိုင်မာမာ ရပ်တည်နိုင်အောင်လို့ ယုံကြည်မှုနဲ့ ခွန်အားကို ကျွန်မဆီမှာ မွေးမြူပေးခဲ့တယ်။ စာတန်ရဲ့ ယုတ်မာတဲ့ အကွက်ချမှုတွေကို ကျွန်မ ရိပ်စားမိတဲ့ အခွင့်ကိုပေးခဲ့တယ်။ အခုအချိန်က စပြီး သမ္မာတရားလိုက်စားတာကို ကျွန်မ ဆက်လုပ်ပြီး ဘုရားသခင်ကို ပြန်လည်ပေးဆပ်ဖို့ ကျွန်မရဲ့ တာဝန်ကို ကောင်းကောင်း ဖြည့်ဆည်းသွားမှာပဲ ဖြစ်ပါတော့တယ်။


၈၀။ ထုတ်ပယ်ခံရပြီးသည့်နောက် ပြန်လည်သုံးသပ်ခြင်းများ

၂၀၂၁ ခုနှစ်၊ ဧပြီလတုန်းက အသင်းတော်မှာ ယုံကြည်သူအသစ်တွေကို ကျွန်မ ရေလောင်းနေခဲ့တယ်။ ဒီတာဝန်ကို ကျွန်မ ထမ်းဆောင်ခါစအချိန်က ကျွန်မမှာ ဝန်တာထားတဲ့စိတ် ရှိခဲ့ပြီး စည်းမျဉ်းတွေကို ကြိုးစားပြီးလိုက်နာဖို့ အာရုံစိုက်ခဲ့တယ်။ ကိုယ်နားမလည်တဲ့ ပြဿနာတွေ ကြုံရတိုင်း ညီအစ်ကိုမောင်နှမတွေနဲ့ ခဏခဏ မိတ်သဟာယပြုရင်း ဆုတောင်းပြီး ရှာဖွေခဲ့တယ်။ တဖြည်းဖြည်းနဲ့ ကျွန်မဟာ စည်းမျဉ်းတချို့ကို နားလည်သွားပြီး ကျွန်မရဲ့အလုပ်ကလဲ ရလဒ်တွေ ထွက်လာတာပေါ့။ နှစ်လသုံးလကြာပြီးနောက်မှာ ပိုပိုများတဲ့ လူတွေဟာ မှန်တဲ့ လမ်းခရီးကို ရှာဖွေပြီး စုံစမ်းနေတော့ လူအတော်များများက ဘုရားသခင်ရဲ့ နောက်ဆုံးသောကာလ အမှုတော်ကို လက်ခံခဲ့ကြတယ်။ ဒီယုံကြည်သူအသစ်တွေ စောနိုင်သမျှ စောစောစီးစီး ရေလောင်းခံရဖို့အတွက် ခေါင်းဆောင်က ကျွန်မကို ယုံကြည်သူအသစ် နောက်ထပ်သုံးဖွဲ့ ကြီးကြပ်ခိုင်းတယ်။ ယုံကြည်သူအသစ်တွေ နောက်ထပ်အများကြီး ရှိနေတာကို ကျွန်မတွေ့တော့ အဲဒီအကြံအစည်ကို အင်တင်တင်ဖြစ်သွားတာပေါ့၊ တွေးမိတယ်။ “ငါ အခုလက်ရှိ ရေလောင်းနေတဲ့ ယုံကြည်သူအသစ်အုပ်စုတွေမှာ ဖြေရှင်းဖို့လိုတဲ့ အယူဆတွေ၊ ပြဿနာတွေနဲ့ အခက်အခဲတွေ အတော်များများရှိတာ။ ဒီလူအုပ်တွေနဲ့တင် ငါ့မှာ စိုးရိမ်ပူပန်စရာတွေက အများကြီးရှိပြီးသား၊ တစ်ခါတလေဆို သူတို့နဲ့ပတ်သက်ပြီး ရလဒ်တွေရဖို့ ထပ်ခါတလဲလဲ မိတ်သဟာယပြုရတာ။ အခု ယုံကြည်သူတွေ အများကြီးပိုတိုးလာတဲ့အတွက် သူတို့တွေ မှန်တဲ့လမ်းခရီးမှာ ခိုင်မာတဲ့ အခြေခံအုတ်မြစ်ကို တည်ထောင်နိုင်အောင်လို့ သူတို့အားလုံးကို ကောင်းကောင်းမွန်မွန် ရေလောင်းပေးဖို့အတွက် အချိန်တွေ၊ အားထုတ်မှုတွေ အများကြီးလိုမှာ။ ဒါက ဒုက္ခများလွန်းတယ်။ ကိစ္စတွေ ဒီလိုသာ ဆက်ဖြစ်နေရင် ငါ့ခန္ဓာကိုယ်က ဘယ်လိုများ နိုင်နိုင်နင်းနင်း ဖြေရှင်းနိုင်မှာလဲ။ လက်ရှိအခြေအနေမှာတောင် လူရော၊ စိတ်ပါ သိပ်ဟန်တာမဟုတ်ဘူး။ ခြေကုန်လက်ပန်းကျလို့ ငါ နေမကောင်းဖြစ်တဲ့အခါ ငါ တကယ်ကို ပြဿနာတက်မှာ” လို့ပေါ့။ ကြီးကြပ်ရေးမှူးက ယုံကြည်သူအသစ်တွေကို ရေလောင်းတာ တော်တော် ကြာနေပြီးတော့ ဒီအလုပ်တာဝန်ရဲ့ စည်းမျဉ်းတွေအပေါ် ခိုင်မာတဲ့ သဘောပေါက်မှုရှိတာကို ကျွန်မသိထားတယ်။ ဒါနဲ့ ကျွန်မ ကိုယ့်ကိုယ်ကိုယ် ပြောလိုက်တယ်။ “နောင်မှာ ပိုခက်တဲ့ပြဿနာတွေဆို ကြီးကြပ်ရေးမှူးကိုပဲ ငါ ဖြေရှင်းခိုင်းလိုက်သင့်တယ်။ အဲဒါဆိုရင် ဘုရားနှုတ်ကပတ်တော်တွေကို ရှာဖို့၊ ယုံကြည်သူအသစ်တွေကို နှုတ်ကပတ်တော်တွေနဲ့ မိတ်သဟာယပြုပေးဖို့ ငါ အားထုတ်စရာ လိုမှာမဟုတ်ဘူး။ သူတို့ပြဿနာတွေ မြန်မြန်ပြေလည်ရုံတင်မကဘူး ငါလဲ နည်းနည်းအနားရတဲ့အပြင် အချိန်ကုန် လူပန်းဖြစ်မှာ မဟုတ်ဘူး။ အဲဒါက ပျားလဲစွဲသာ၊ ရှဉ့်လဲလျှောက်သာ မဖြစ်ဘူးလား” ပေါ့။ အဲဒီအချိန်ကစလို့ ယုံကြည်သူအသစ်တွေကို ရေလောင်းပြီး ကိုယ် ရှင်းရှင်းလင်းလင်း မသိမြင်နိုင်တဲ့ အခက်အခဲတွေ၊ ပြဿနာတွေကို ကြံရတဲ့အခါတိုင်း သမ္မာတရားစည်းမျဉ်းတွေကို ကျွန်မ ရှာရမဲ့အစား ပြဿနာတွေကို ကြီးကြပ်ရေးမှူးဆီ တိုက်ရိုက်ပုံပေးပြီး မိတ်သဟာယပြုဖို့နဲ့ အဲဒီပြဿနာတွေကို ဖြေရှင်းဖို့ သူ့ကိုပဲ မေတ္တာရပ်ခံလိုက်တယ်။

စုဝေးပွဲတစ်ခုမှာ ကြီးကြပ်ရေးမှူးက ကျွန်မကို ဖော်ထုတ်ပါလေရော။ “အစ်မ အခုတလော ဘာတွေဖြစ်နေတာလဲ။ အစ်မတာဝန်မှာလဲ လုံ့လဝီရိယ မရှိဘူး။ ယုံကြည်သူအသစ်တစ်ယောက် ပြဿနာတစ်ခု၊ အခက်အခဲတစ်ခု ကြုံရတိုင်း အစ်မက အဲဒါကိုဖြေရှင်းဖို့ သမ္မာတရားကို မရှာဘဲ အဲဒါနဲ့ပတ်သက်ပြီး ကျွန်မကိုပဲ မိတ်သဟာယပြုခိုင်းတယ်။ ဒီပုံအတိုင်းဆိုရင် အစ်မဟာ ခန္ဓာကိုယ်က သိပ်ဒုက္ခခံရတာမျိုးမရှိဘဲ နေရင်နေမယ်၊ ဒါပေမဲ့ သမ္မာတရား ရနိုင်ပါ့မလား။ ဝန်တာထားတဲ့စိတ် တစ်စက်မှ မရှိဘဲ အစ်မတာဝန်ကို ထမ်းဆောင်ပြီး ဇာတိပကတိ သက်သာတာကိုပဲ ဆက်ပြီး မက်မောနေရင် သန့်ရှင်းသော ဝိညာဉ်တော်ရဲ့ အလုပ်ကို ဆုံးရှုံးဖို့ လွယ်တယ်။ ပြီးတော့ အစ်မဟာ အနှေးနဲ့အမြန်ဆိုသလို ဖော်ထုတ်ပြီး ဖယ်ရှားရှင်းလင်းတာ ခံရတော့မယ်။ အစ်မ ကိုယ့်ကိုယ်ကိုယ် သေချာ ပြန်သုံးသပ်မှဖြစ်မယ်” တဲ့။ ကြီးကြပ်ရေးမှူးရဲ့ စကားတွေကို ကြားတော့ ကျွန်မ စိတ်မကောင်းဖြစ်ပြီး နောင်တရသွားတယ်။ ကျွန်မ လုပ်နေခဲ့သလိုမျိုး ဆက်လုပ်ဖို့ဆိုတာ တကယ်ကို အန္တရာယ်များမှန်း သဘောပေါက်သွားခဲ့တယ်။ ဒါနဲ့ ကျွန်မ ဘုရားသခင်ဆီကို ဆုတောင်းလိုက်တယ်။ ကျွန်မ ကိုယ့်ကိုယ်ကိုယ် ပြန်သုံးသပ်ပြီး ကိုယ့်ကိုယ်ကိုယ် ပိုနားလည်အောင် လမ်းပြပေးဖို့ တောင်းလျှောက်လိုက်တယ်လေ။

တစ်နေ့မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူအချို့သည် မည်သည့်အလုပ်ကို လုပ်သည်ဖြစ်စေ၊ မည်သည့်တာဝန်ကို ထမ်းဆောင်သည်ဖြစ်စေ စွမ်းရည်သတ္တိ မရှိပေ။ ယင်းကို မထမ်းရွက်နိုင်ပေ။ ပြီးလျှင် ၎င်းတို့သည် လူတစ်ယောက် ဖြည့်ဆည်းသင့်သည့် မည်သည့်တာဝန်ကိုမဆို၊ မည်သည့်ဝတ္တရားကိုမဆို ကောင်းမွန်စွာ ဖြည့်ဆည်းနိုင်စွမ်းရှိပေ။ ၎င်းတို့သည် အမှိုက်သရိုက် မဟုတ်လော။ ၎င်းတို့ကို လူသားဟု ခေါ်ထိုက်သေးသလော။ ခြွင်းချက်အနေဖြင့် ငနုံ၊ ငအ၊ စိတ်ပိုင်းဆိုင်ရာ မသန်စွမ်းသူများနှင့် ရုပ်ပိုင်းဆိုင်ရာ မသန်စွမ်းသူများမှလွဲ၍ မိမိတို့၏ တာဝန်များကို မထမ်းဆောင်သင့်သော၊ မိမိတို့၏ ဝတ္တရားများကို ကောင်းမွန်စွာ မဖြည့်ဆည်းသင့်သော အသက်ရှင်သူ တစ်ဦးတလေရှိသလော။ သို့သော် ဤသို့သောသူမျိုးသည် အစဉ်စိတ်မချရဘဲ အချောင်ခိုသည်။ ပြီးလျှင် မိမိတာဝန်တို့ကို ကောင်းမွန်စွာ မဖြည့်ဆည်းလိုပေ။ သွယ်ဝိုက်ညွှန်းဆိုသည်မှာ ၎င်းတို့သည် သင့်လျော်သောလူသားတစ်ဦး မဖြစ်လိုပေ။ ဘုရားသခင်က ၎င်းတို့ကို လူသားတစ်ဦးဖြစ်ရန် အခွင့်အလမ်းပေးခဲ့သည်။ အစွမ်းအစနှင့် ဆုကျေးဇူးများပေးခဲ့သည်။ သို့တိုင်အောင် ဤအရာတို့ကို မိမိတို့၏တာဝန် ထမ်းဆောင်ခြင်း၌ ၎င်းတို့ အသုံးမပြုနိုင်ပေ။ ၎င်းတို့သည် မည်သည့်အရာကိုမျှ မလုပ်ဆောင်ဘဲ အချိန်တိုင်း ပျော်ရွှင်မှုကို အလွန်ခံစားလိုသည်။ ဤသို့သောသူတစ်ဦးသည် လူသားဟု ခေါ်ခံရရန် သင့်တော်သလော။ မည်သည့်အလုပ်ကို ၎င်းတို့အား ပေးသည်ဖြစ်စေ၊ အရေးကြီးသည်ဖြစ်စေ၊ သာမန်ဖြစ်သည်ဖြစ်စေ၊ ခက်ခဲသည်ဖြစ်စေ၊ ရိုးရှင်းသည်ဖြစ်စေ ၎င်းတို့သည် အစဉ် ဝတ်ကျေတမ်းကျေဆန်ပြီး စိတ်မချရကာ အချောင်ခိုကြသည်။ ပြဿနာများဖြစ်ပေါ်သောအခါ ၎င်းတို့၏တာဝန်ကို အခြားလူများဆီသို့ တွန်းပို့ဖို့ ကြိုးစားပြီး တာဝန်ယူခြင်းမရှိပေ။ ပြီးလျှင် ၎င်းတို့၏ ကပ်ပါးရပ်ပါးဘဝများကို ဆက်လက်အသက်ရှင်လိုသည်။ ၎င်းတို့သည် အသုံးမဝင်သော အမှိုက်များ မဟုတ်လော။ လူ့အဖွဲ့အစည်းတွင် ငွေရှာရန် မည်သူက မိမိကိုယ်ကို မမှီခိုရသနည်း။ လူတစ်ဦးသည် အရွယ်ရောက်သည်နှင့် ကိုယ့်ဝမ်းစာကိုယ် ရှာရမည်။ သူ၏ မိဘများက ၎င်းတို့၏တာဝန်ကို ကောင်းမွန်စွာ ဖြည့်ဆည်းပြီး ဖြစ်သည်။ သူ၏မိဘများက သူ့အား ထောက်ပံ့လိုစိတ်ရှိလျှင်ပင် သူသည် ယင်းနှင့်ပတ်သက်ပြီး စိတ်အေးလိမ့်မည်မဟုတ်။ သူ၏မိဘများသည် သူ့ကို ပျိုးထောင်သည့်တာဝန်ကို ပြီးဆုံးသွားပြီဖြစ်သည်ကိုလည်းကောင်း၊ သူသည် ကျန်းမာသန်စွမ်းသော အရွယ်ရောက်သူတစ်ဦးဖြစ်ပြီး အမှီအခိုကင်းစွာ အသက်ရှင်နိုင်သင့်သည်ကိုလည်းကောင်း သဘောပေါက်နိုင်အပ်သည်။ ဤသည်မှာ အရွယ်ရောက်သူတစ်ဦးတွင် အနည်းဆုံးရှိသင့်သည့် ဆင်ခြင်တုံတရားမဟုတ်လော။ တစ်စုံတစ်ယောက်က အမှန်ပင် ဆင်ခြင်တုံတရားရှိလျှင် သူ၏မိဘများထံ ဆက်လက်၍ ကပ်စားနေဖို့ မဖြစ်နိုင်ပေ။ သူသည် အခြားလူများက လှောင်ပြောင်မည်ကိုဖြစ်စေ၊ သူ သိက္ခာကျမည်ကိုဖြစ်စေ ကြောက်ရွံ့လိမ့်မည်။ ထို့ကြောင့် သက်သာခြင်းကို ခုံမင်နှစ်သက်ပြီး အလုပ်ကိုမုန်းတီးသောသူသည် ဆင်ခြင်တုံတရားရှိသလော။ (မရှိပါ။) ၎င်းတို့သည် အစဉ်သဖြင့် တစ်စုံတစ်ခုကို အလကား လိုချင်သည်။ မည်သည့်တာဝန်ကိုမျှ ကောင်းမွန်စွာ ဖြည့်ဆည်းလိုခြင်း လုံးဝ မရှိဘဲ ချိုချဉ်များက ကောင်းကင်မှ ကြွေကျပြီး ၎င်းတို့၏ ပါးစပ်ထဲသို့ ကျရောက်စေလိုသည်။ ၎င်းတို့သည် အစဉ်သဖြင့် တစ်ရက်တွင် သုံးနပ်ကောင်းကောင်း စားလိုသည်။ တစ်စုံတစ်ယောက်အား ၎င်းတို့ကို အစဉ် လိုလေသေးမရှိ ပြုစုပေးစေလိုသည်။ ပြီးလျှင် အလုပ် တစ်စက်မျှ မလုပ်ဘဲ အစားအသောက်ကောင်းတို့ကို မွေ့လျော်လိုသည်။ ဤသည်မှာ ကပ်ပါးကောင်တစ်ကောင်၏ စိတ်နေစိတ်ထားမဟုတ်လော။ ကပ်ပါးကောင်ဖြစ်သော လူတို့သည် အသိစိတ်နှင့် ဆင်ခြင်တုံတရား ရှိသလော။ သမာဓိနှင့် ဂုဏ်သိက္ခာရှိသလော။ လုံးဝမရှိ။ ၎င်းတို့အားလုံးသည် ကပ်စားသည့် အသုံးမကျသောလူများ ဖြစ်ကြသည်။ အသိစိတ်၊ သို့မဟုတ် ဆင်ခြင်တုံတရားမရှိသော သားရဲတိရစ္ဆာန်များဖြစ်ကြသည်။ ၎င်းတို့ထဲမှ မည်သူမျှ ဘုရားအိမ်တော်တွင် ကျန်ရှိနေဖို့ မသင့်တော်ပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၈)) ဘုရားနှုတ်ကပတ်တော်တွေနဲ့ဆက်စပ်ပြီး ကိုယ့်ကိုယ်ကိုယ် ပြန်သုံးသပ်‌တော့ ကိုယ့်တာဝန်အပေါ် ကျွန်မရဲ့ သဘောထားက မထီမဲ့မြင်ဖြစ်လွန်းပြီး ဝတ်ကျေတမ်းကျေဆန်လွန်းတာကို ကျွန်မ သတိပြုမိသွားတယ်။ ကျွန်မ ဖြည့်ဆည်းသင့်တဲ့ တာဝန်တွေနဲ့ ဝတ္တရားတွေကိုတောင် ကျွန်မ မဖြည့်ဆည်းနိုင်ခဲ့ဘူး။ ကျွန်မက တကယ်ကို အမှိုက်နဲ့ တစ်ပုံစံတည်းပဲ။ ကျွန်မရဲ့ အလုပ်ပမာဏ တိုးလာပြီး ဒုက္ခခံဖို့နဲ့ အဖိုးအခပေးဖို့ လိုလာတိုင်း ကျွန်မ ပထမဆုံးအလေးထားတာက ကိုယ့်ဇာတိပကတိပဲ။ ရေလောင်းဖို့ နောက်ထပ် ယုံကြည်သူအသစ်တွေရှိနေတော့ ကိုင်တွယ်ဖို့နဲ့ ဖြေရှင်းဖို့ ပြဿနာတွေ ပိုများမှာပဲလို့ ကျွန်မတွေးခဲ့တယ်။ ယုံကြည်သူအသစ်တစ်ယောက်ချင်းစီကို စိတ်ရှည်လက်ရှည် မိတ်သဟာယပြုပြီး ထောက်ပံ့ပေးရရင် စိတ်ပူစရာတွေ အရမ်းများပြီး လူပင်ပန်းသွားမှာပဲပေါ့လေ။ ဒုက္ခခံရမှာနဲ့ ခြေကုန်လက်ပန်းကျပြီး နေမကောင်းဖြစ်သွားမှာကို ကျွန်မ စိုးရိမ်ခဲ့လို့ ကျွန်မ ခိုကပ်ပြီး ဝတ်ကျေတမ်းကျေဖြစ်စပြုလာတာပေါ့။ နည်းနည်းလေးပဲ ရှုပ်ထွေးတဲ့ ပြဿနာတစ်ခုကို ကျွန်မ ကြုံရတဲ့အခါတိုင်း သမ္မာတရားရှာဖွေဖို့နဲ့ အဲဒါကို ဖြေရှင်းဖို့ တစ်စက်မှ အားမထုတ်ဘဲ ကိုယ့်ကြီးကြပ်ရေးမှူးဆီကို ချက်ချင်းပုံပေးလိုက်တယ်။ ကျွန်မဟာ တကယ်ကို တစ်ကိုယ်ကောင်းဆန်ပြီး လှည့်စားလိုက်တာ။ ပျင်းဖို့နဲ့ ခန္ဓာကိုယ် မပင်ပန်းဖို့ပဲ ကျွန်မ ဂရုစိုက်ခဲ့တယ်။ တခြားလူတွေရဲ့ အလုပ်နဲ့ အခက်အခဲတွေကို ကျွန်မ လုံးဝ မတွေးခဲ့ဘူး၊ ကိုယ့်အပြုအမူကြောင့် သူများတွေ သူတို့ရဲ့ တာဝန်တွေ ထမ်းဆောင်ရာမှာ နှောင့်နှေးကုန်မှာလား ဆိုတာကိုလဲ မတွေးခဲ့ဘူး။ ဒီနည်းနဲ့ဆို ကျွန်မရဲ့ ဇာတိပကတိက ပျင်းပြီး သိပ်ဒုက္ခမခံခဲ့ရပေမဲ့ ကျွန်မဟာ သမ္မာတရားကို မရှာဖွေနေခဲ့လို့ ကျွန်မရဲ့ အသက်တာက လုံးဝကို မတိုးတက်ခဲ့ပါဘူး။ ဒီတော့ အဆုံးမှာ ကျွန်မက တကယ်ကို ဘာများ ရနိုင်မှာလဲ။ ကျွန်မက ကိုယ့်ဒုက္ခကိုယ်ရှာနေတာ မဟုတ်ဘူးလား။ ပျင်းပြီး စိတ်မချရတဲ့ လူတွေဟာ အသုံးမကျတဲ့ အမှိုက်တွေပဲလို့ ဘုရားသခင်က ပြောတယ်။ အမှိုက်ဟာ ဘုရားသခင်ရဲ့ ပစ်ပစ်ခါခါငြင်းပြီး ဖယ်ရှားရှင်းလင်းတာကို ခံရတာ မဟုတ်လား။ ဒီအတွေးနဲ့ ကျွန်မ တော်တော် နောင်တရပြီး ကြောက်သွားတယ်။ ဒါနဲ့ ဘုရားသခင်ဆီကို ကျွန်မ ဆုတောင်းခဲ့တယ်။ ကိုယ့်တာဝန်တွေအပေါ်ထားတဲ့ ကျွန်မရဲ့ သဘောထားကို ပြောင်းလဲပြီး အဲဒီတာဝန်တွေကို လုံ့လရှိရှိ ထမ်းဆောင်ချင်ပါတယ်လို့ ပြောရင်းနဲ့ပေါ့။

အဲဒီနောက်မှာတော့ ယုံကြည်သူအသစ်တွေကို ရေလောင်းနေတုန်း ဘာအခက်အခဲတွေကိုပဲ တွေ့ပါစေ ကျွန်မ ဘုရားသခင်ကို သတိရှိရှိ ဆုတောင်းပြီး ကိုးစားတယ်၊ သမ္မာတရားကို ရှာခဲ့တယ်။ ပြီးတော့ အဲဒီအခက်အခဲတွေကို သူများတွေဆီ ပုံပေးလိုက်မဲ့အစား သူတို့ရဲ့ အခက်အခဲတွေကို ဖြေရှင်းပေးဖို့ စိတ်ရှည်လက်ရှည်နဲ့ မိတ်သဟာယပြုပေးတယ်။ ဒါပေမဲ့လည်း ယုံကြည်သူအသစ်တချို့က စွဲမြဲနေတဲ့ ဘာသာရေး အယူအဆတွေ ရှိပုံများ တချို့အခြေအနေတွေမှာဆို သူတို့က သဲကြီးမဲကြီး ဖက်တွယ်ထားတော့ သူတို့ အဲဒါတွေ လက်လွှတ်အောင်လို့ ကျွန်မမှာ သူတို့နဲ့ သုံးလေးခေါက်လောက် မိတ်သဟာယပြုပေးဖို့ လိုအပ်တာပေါ့။ ဒါကြောင့် နည်းနည်းကြာလာတော့ ကျွန်မ စိတ်ပူစပြုလာပြီး ကိုယ့်အင်အားကို အများကြီး သုံးလာခဲ့တယ်။ အဲဒီအချိန်မှာတော့ ကျွန်မဟာ တော်တော်ကို ထိတ်ထိတ်ပျာပျာ ဖြစ်လာပြီးတော့ ကိုယ့်ဘာသာတွေးမိတယ်၊ “ကိစ္စတွေ ဒီလိုသာ ဆက်ဖြစ်နေရင် ယုံကြည်သူအသစ်တွေကို ကောင်းကောင်း ရေလောင်းပေးဖို့အတွက် ငါ ဘယ်လောက်များ အားစိုက်ထုတ်ရမှာလဲ။ ပင်ပန်းစရာကြီး။ ယုံကြည်သူအသစ်တွေရဲ့ အယူအဆတွေအရ ဆီလျော်တဲ့ ဘုရားနှုတ်ကပတ်တော်အပိုဒ်တချို့ကို ငါ ရှာလိုက်ပြီးတော့ သူတို့ဆီကို ပို့ပြီး ဖတ်ခိုင်းလိုက်လို့ ရနိုင်တာပဲ။ အဲဒီနောက်မှာ သူတို့နားမလည်တာတစ်ခုခု ရှိရင် သူတို့နဲ့ မိတ်သဟာယပြုပေးလို့ ရနိုင်တာပဲ။ အဲဒါဆို ငါ့စိုးရိမ်ပူပန်မှုတွေ နည်းနည်း ပျောက်သွားမယ်” လို့ပေါ့။ ဒါပေမဲ့ ဒါကို ကျွန်မလုပ်တိုင်း နည်းနည်းလေး စနိုးစနောင့်ဖြစ်ရတယ်။ ကျွန်မ ကိုယ့်ဘာသာ ပြောမိတယ်။ “လူချင်းတေ့တေ့ဆိုင်ဆိုင်တွေ့ပြီး အသေးစိတ် မိတ်သဟာယဖွဲ့ပေးတဲ့အခါမှာတောင် သူတို့ရဲ့ အယူအဆတွေကို စွန့်ပစ်အောင်လုပ်ဖို့ အတော်ခက်တာ။” “အကုန်လုံးကို သူတို့ဘာသာဖတ်ဖို့ လွှတ်ထားလိုက်ရင် သူတို့ ဘယ်လိုများ နားလည်နိုင်မှာလဲ။ အေးလေ၊ ဘာပဲဖြစ်ဖြစ်ပေါ့။ ပြဿနာတွေ မပေါ်လာသေးမချင်း မိတ်သဟာယပြုတာကို ခဏ ထားထားလိုက်မယ်” လို့ပေါ့။ ဒီလိုနဲ့ပဲ အဲဒါကို သိပ်တွေးမနေဘဲ ကျွန်မ မေ့ထားလိုက်တယ်။ နည်းနည်းကြာတော့ ယုံကြည်သူအသစ်တချို့က သူတို့ရဲ့ ဘာသာရေးအယူအဆတွေက ချက်ချင်း မပြေလည်သွားလို့ မစုဝေးချင်ကြတော့ဘူး။ ပြီးတော့ တချို့ကဆို သင်းအုပ်တွေနဲ့ အကြီးအကဲတွေရဲ့ အထင်အမြင်မှားအောင် လုပ်တာ၊ အဖျက်အမှောင့်လုပ်တာတွေ ခံရပြီးနောက်မှာ ယုံကြည်တာတောင် ရပ်ပြီး ထွက်သွားကြတယ်။ ဒါမျိုးတွေ ဖြစ်နေတာကို ကျွန်မမြင်တော့ နည်းနည်း အပြစ်ရှိတဲ့စိတ် ခံစားရတယ်။ ဒါပေမဲ့လဲ ကျွန်မ တွေးမိတယ်၊ “အဲဒါ ငါ့တာဝန်ချည်းပဲ မဟုတ်ပါဘူး။ သူတို့ဖတ်ဖို့ ဆီလျော်တဲ့ ဘုရားနှုတ်ကပတ်တော်အပိုဒ်တွေ ငါ ပို့ပေးခဲ့တာပဲ။ ဒီယုံကြည်သူအသစ်တွေကိုက မာနထောင်လွှားလွန်းပြီး ကိုယ့်ကိုယ်ကိုယ် မှန်တယ်လို့ ယူမှတ်လွန်းတာ။ သူတို့က ကိုယ့်အယူအဆတွေကိုပဲ အမြဲ ခေါင်းမာမာနဲ့ လိုက်နာစောင့်ထိန်းပြီး သမ္မာတရားကိုလဲ လက်မခံကြဘူး။ ဒီတော့ သူတို့ကို ကူညီဖို့ ငါလဲ ဘာမှမတတ်နိုင်ဘူးလေ” လို့ပေါ့။ ကျွန်မက ဆက်တိုက် ပျင်းနေခဲ့ပြီး ကိုယ့်တာဝန်ကို ထမ်းဆောင်ရာမှာ ဝတ်ကျေတမ်းကျေဖြစ်ခဲ့လို့ ဘုရားက သူ့မျက်နှာတော်ကို ကျွန်မ မမြင်အောင် ကွယ်ဝှက်လိုက်တယ်လို့ ခံစားရပြီး ကျွန်မအတွေးတွေက ပိုပိုပြီး မကြည်မလင်ဖြစ်လာတယ်။ ပြဿနာတော်တော်များများအတွက် ဖြေရှင်းချက်ကို မတွေ့နိုင်ခဲ့ဘူး။ ပြီးတော့ ယုံကြည်သူအသစ်တွေနဲ့ ကျွန်မရဲ့ မိတ်သဟာယက စိတ်ဝင်စားစရာ မကောင်းဘဲ ပျင်းစရာကောင်းနေခဲ့တယ်။ ကိုယ့်တာဝန်ကို ထမ်းဆောင်ရတာဟာ အချိန်ကုန်လူပန်းဖြစ်ရပြီး ရလဒ်တွေက ပိုပိုပြီး ဆိုးလာတယ်။ နောက်ပိုင်းမှာ ကျွန်မရဲ့ အခြေအနေက မပြောင်းလဲသေးဘဲ ကျွန်မရဲ့တာဝန်ကို ဆိုးဆိုးရွားရွား ထိခိုက်နေတယ်ဆိုတာကို ကြီးကြပ်ရေးမှူးက မြင်သွားတယ်။ ဒါနဲ့ သူက ကျွန်မကို တာဝန်ထမ်းဆောင်တာကို ရပ်ခိုင်းလိုက်တယ်။ အဲဒီအစား ကိုယ့်ကိုယ်ကိုယ် ပြန်သုံးသပ်ဖို့ ဝတ်ပြုခြင်းကို လက်တွေ့လုပ်ဆောင်ခိုင်းခဲ့တယ်။ ဒါကိုကြားတော့ ကျွန်မ အရုပ်ကြိုးပြတ်လဲသွားပြီးတော့ ကျွန်မရဲ့ မျက်နှာပေါ်မှာ မျက်ရည်တွေက ထိန်းမနိုင်သိမ်းမရ ကျလာတာပေါ့။ ဒါဟာ ဇာတိပကတိကို ကျွန်မ အလေးထားလွန်းပြီး ကိုယ့်တာဝန်မှာ ဆက်တိုက် ဝတ်ကျေတမ်းကျေလုပ်ခဲ့တာတွေရဲ့ အကျိုးဆက်ဖြစ်မှန်း ကျွန်မ ကောင်းကောင်း သိလိုက်ပါတယ်။ ကျွန်မထင်တာတော့ ကျွန်မ ဇာတ်သိမ်းသွားပြီပေါ့။ ဘုရားသခင်ရဲ့ အလုပ်က အဆုံးသတ်တော့မဲ့အချိန်မှာပဲ ကျွန်မက ကိုယ့်တာဝန်ကနေ ရပ်ဆိုင်းခံရတယ်။ ကျွန်မ ဖယ်ရှားရှင်းလင်းခံခဲ့ရတာ မဟုတ်ဘူးလား။ အဲဒီသုံးလေးရက်က တုန်လှုပ်ချောက်ချားစရာ အတွေ့အကြုံတစ်ခုပဲ။ ကျွန်မမှာ ကောင်းကောင်း စားမဝင်၊ အိပ်မပျော်ခဲ့ဘူး။ ကျွန်မရဲ့ သောကတွေကြားကနေ ဒူးထောက်ပြီး ဘုရားသခင်ကို အလေးအနက် ဆုတောင်းခဲ့တယ်၊ “အို ဘုရားသခင်၊ သမီးလုပ်ခဲ့တာတွေကြောင့် ကိုယ်တော် သမီးကို စက်ဆုပ်ရွံရှာပြီး မုန်းတီးမှန်း သမီးသိပါတယ်။ ဒါပေမဲ့ သမီးနောင်တရချင်ပါတယ်။ ကိုယ့်ကိုယ်ကိုယ် ပိုနားလည်အောင် သမီးကို ဉာဏ်အလင်းပေးတော်မူပါ၊ လမ်းပြတော်မူပါ” လို့ပေါ့။ ဆုတောင်းပြီးနောက်မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “မိမိတို့၏တာဝန်များ၌ လုံးဝ ဒုက္ခမခံလိုသော၊ ပြဿနာတစ်ခုကြုံသည့်အခါတိုင်း အစဉ်သဖြင့် ညည်းညူပြီး အဖိုးအခပေးဖို့ ငြင်းဆန်သော လူအချို့ရှိသည်။ ယင်းမှာ အဘယ် သဘောထားမျိုးဖြစ်သနည်း။ ယင်းသည် ဝတ်ကျေတမ်းကျေဖြစ်သော သဘောထားမျိုးဖြစ်သည်။ သင်သည် မိမိ၏တာဝန်ကို ဝတ်ကျေတမ်းကျေဖြစ်စွာ ထမ်းဆောင်ပြီး မထီမဲ့မြင် သဘောထားဖြင့် ချဉ်းကပ်လျှင် ရလဒ်မှာ မည်သည့်အရာ ဖြစ်မည်နည်း။ သင်သည် မိမိ၏ တာဝန်ကို ကောင်းကောင်းမွန်မွန် ဆောင်ရွက်နိုင်စွမ်းရှိသော်လည်း ညံ့ဖျင်းစွာ ထမ်းဆောင်လိမ့်မည်။ သင်၏ တာဝန်သည် စံမီလိမ့်မည်မဟုတ်သကဲ့သို့ မိမိတာဝန်အပေါ် ထားရှိသည့် သင်၏ သဘောထားကို ဘုရားသခင် အလွန်ပင် ကျေနပ်အားရမှု မရှိဖြစ်လိမ့်မည်။ သင်သည် ဘုရားသခင်ထံ ဆုတောင်းနိုင်ပြီး သမ္မာတရားကို ရှာဖွေနိုင်ခဲ့လျှင်၊ စိတ်နှလုံးအကြွင်းမဲ့ဖြင့် လုပ်ဆောင်နိုင်ခဲ့လျှင်၊ ဤနည်းအားဖြင့် သင် ပူးပေါင်းဆောင်ရွက်နိုင်ခဲ့ပြီးဖြစ်လျှင် ဘုရားသခင်က သင့်အတွက် အရာအားလုံးကို ကြိုတင်ပြင်ဆင်ပြီး ဖြစ်လိမ့်မည်။ ဤသို့ဖြင့် အမှုကိစ္စများကို သင် ကိုင်တွယ်သောအခါတွင် အရာရာတိုင်းက အဆင်ပြေချောမွေ့လိမ့်မည်ဖြစ်ပြီး ရလဒ်ကောင်းများ ရရှိလိမ့်မည်။ သင့်အနေဖြင့် ခွန်အားပမာဏများစွာ စိုက်ထုတ်ဖို့ လိုအပ်မည် မဟုတ်ပေ။ သင်သည် ပူးပေါင်းဆောင်ရွက်ဖို့ အစွမ်းကုန် ကြိုးစားသည့်အခါတွင် ဘုရားသခင်သည် သင့်အတွက် အရာရာ စီစဉ်နှင့်ပြီး ဖြစ်လိမ့်မည်။ သင်သည် စိတ်မချရဘဲ အချောင်ခိုပါက၊ သင်၏ တာဝန်ကို သင့်တင့်လျောက်ပတ်စွာ အာရုံစိုက် ထမ်းဆောင်ခြင်း မရှိဘဲ အစဉ်သဖြင့် လမ်းလွဲပါက ဘုရားသခင်သည် သင့်အပေါ် အရေးတယူရှိလိမ့်မည် မဟုတ်ချေ။ သင်သည် ဤအခွင့်အရေးကို ဆုံးရှုံးရလိမ့်မည်ဖြစ်ပြီး ဘုရားသခင်က ‘သင်သည် ညံ့ဖျင်းပေသည်။ သင့်ကို ငါအသုံးမပြုနိုင်။ ဘေးထွက်ရပ်လော့။ သင်သည် ဉာဏ်များပြီး အချောင်ခိုရသည်ကို နှစ်သက်သည် မဟုတ်လော။ ပျင်းရိခြင်းနှင့် အေးဆေးသက်သာ နေရခြင်းကို သင် နှစ်သက်သည် မဟုတ်လော။ ကဲ ထိုသို့ဆိုလျှင် အစဉ်ထာဝရ အေးဆေးသက်သာ နေလော့’ ဟု ဆိုလိမ့်မည်။ ဘုရားသခင်သည် ဤကျေးဇူးတော်နှင့် အခွင့်အရေးကို အခြားသူတစ်ဦးအား ပေးလိမ့်မည်။ သင်တို့ မည်သို့သဘောရသနည်း။ ဤသည်မှာ ဆုံးရှုံးမှုတစ်ခုလော၊ သို့မဟုတ် အကျိုးအမြတ်တစ်ခုလော။ (ဆုံးရှုံးမှုတစ်ခု ဖြစ်ပါသည်။) ယင်းမှာ ဧရာမ ဆုံးရှုံးမှုတစ်ခု ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်ကို ဖတ်ပြီးနောက်မှာ ကျွန်မ နားလည်သွားတယ်။ ဘုရားသခင်က လူတွေအပေါ် မြင့်မားတဲ့ သတ်မှတ်ချက်တွေ မရှိဘူး။ သူတို့တွေ ကိုယ့်တာဝန်ကို စိတ်နှလုံးအကြွင်းမဲ့နဲ့ အစွမ်းကုန် ထမ်းဆောင်တာကိုပဲ သူလိုချင်တာပါ။ သူတို့တာဝန်တွေကို သူတို့ အစွမ်းကုန် ထမ်းဆောင်နေသရွေ့ သူတို့ကို ဘုရားသခင်က အသိအမှတ်ပြုမှာပဲ။ ကိုယ့်တာဝန်ကို ထမ်းဆောင်တဲ့အချိန်မှာ အမြဲတမ်း ဖြစ်သလိုလုပ်နေတဲ့ လူတွေ၊ ဉာဏ်များပြီး အခွင့်ရေးသမားဖြစ်တဲ့လူတွေ၊ ကိုယ်လုပ်သင့်ပြီး လုပ်နိုင်တဲ့အရာကို လုပ်မဲ့အစား ပျင်းဖို့နဲ့ သက်သောင့်သက်သာဖြစ်ဖို့ပဲ ကြိုးစားနေတဲ့သူတွေ ဒီလိုလူမျိုးတွေဟာ ဘုရားသခင်ရဲ့ ပစ်ပစ်ခါခါငြင်းတာကို ခံရပြီး သူကယ်တင်တာကို မခံရဘူး။ ဘုရားနှုတ်ကပတ်တော်တွေကို ချင့်ချိန်စဉ်းစားပြီး ကျွန်မရဲ့ လုပ်ရပ်တွေကို ပြန်ကြည့်လိုက်တော့ ကျွန်မဟာ ဘုရားသခင် ပစ်ပစ်ခါခါငြင်းတာကို ခံရတဲ့ လူစားမျိုး မဖြစ်ခဲ့ဘူးလား။ ယုံကြည်သူအသစ်တွေကို ရေလောင်းရာမှာ အသင်းတော်က ကျွန်မကို ကြီးကြပ်ခိုင်းတာဟာ ကျွန်မအတွက်တော့ ဂုဏ်ယူစရာပါပဲ။ ဘုရားသခင်ရဲ့ နိုင်ငံတော် ဧဝံဂေလိတရား ဖြန့်ဝေနေတဲ့ ဒီလို အရေးကြီးလှတဲ့အချိန်မှာ ဒီလောက် အရေးကြီးတဲ့ တာဝန်ကို ထမ်းဆောင်နိုင်တာဟာ အဓိပ္ပာယ်ရှိလွန်းတယ်လေ။ ဒါပေမဲ့ ကျွန်မကတော့ ကျေးဇူးမတင်ခဲ့ဘဲ ကိုယ့်တာဝန်တွေမှာ ဝတ်ကျေတမ်းကျေလုပ်ပြီး သက်သာမှုကိုပဲ အမြဲ မက်မောတောင့်တနေခဲ့တယ်။ နည်းနည်းကြိုးစားပြီး အနစ်နာခံလိုက်ရင် ယုံကြည်သူအသစ်တွေကို ရေလောင်းတဲ့အလုပ်ကို ကျွန်မ ကောင်းအောင် လုပ်နိုင်ခဲ့မှာ၊ ဒါပေမဲ့ ကျွန်မက နည်းနည်းလေး ပိုများတဲ့ ဆင်းရဲဒုက္ခကို မခံချင်ခဲ့ဘူး။ ယုံကြည်သူအသစ်တွေက ဘုရားနှုတ်ကပတ်တော်ကို သူတို့ဘာသာဖတ်ရင် နားလည်မှု နည်းသွားလိမ့်မယ်ဆိုတာကို ကျွန်မ ကောင်းကောင်း သိပေမဲ့လဲ သူတို့ကို မိတ်သဟာယပြုပေးချင်စိတ် မရှိသေးဘူး။ ရလဒ်အနေနဲ့ ယုံကြည်သူအသစ်တချို့ဟာ သူတို့ရဲ့ ဘာသာရေး အယူအဆတွေ မပြေလည်သွားလို့ စုဝေးပွဲတွေကို မတက်ချင်ကြဘူး။ တချို့က သင်းအုပ်ဆရာတွေ၊ အကြီးအကဲတွေရဲ့ အထင်အမြင်မှားစေတာ၊ အဖျက်အမှောင့်လုပ်တာတွေ ခံရလို့ ယုံကြည်ခြင်း လျော့ပါးပျောက်ကွယ်သွားတယ်။ အခု အဖြစ်မှန်တွေ ဖော်ထုတ်ခံရတော့မှ ကျွန်မက ကိုယ့်တာဝန်ကို လုံးဝ ထမ်းဆောင်နေတာ မဟုတ်ဘဲ အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်နေခဲ့မှန်း သတိပြုမိလိုက်တယ်။ အဲဒီတုန်းက ကျွန်မက ကိုယ့်ကိုယ်ကိုယ် လုံးဝ သတိမပြုမိခဲ့ဘူး။ အဲဒီအစား ကျွန်မက တာဝန်ကို ခေါင်းရှောင်တဲ့အပြင် ယုံကြည်သူအသစ်တွေကိုယ်တိုင်ရဲ့ ပြဿနာတွေဆိုပြီး အပြစ်တင်ခဲ့တယ်။ ကျွန်မ တာဝန်မဲ့လိုက်တာ။ ဒါကြောင့် ဘုရားသခင်က ကျွန်မကို မစက်ဆုပ်ဘဲ၊ မမုန်းဘဲ ဘယ်လိုများ‌ နေနိုင်မှာလဲ။ ကျွန်မက ကိုယ့်တာဝန်တွေကို ကောင်းကောင်း ဖြည့်ဆည်းနိုင်မယ်၊ ယုံကြည်သူအသစ်တွေက မှန်တဲ့ လမ်းခရီးပေါ်မှာ ခိုင်မာတဲ့ အခြေခံအုတ်မြစ်တစ်ခုကို အမြန်ဆုံး တည်ထောင်နိုင်ပြီး ဘုရားသခင်ရဲ့ ကယ်တင်ခြင်းကို လက်ခံနိုင်အောင်လို့ သူတို့ကို ကျွန်မ ကောင်းကောင်း ရေလောင်းနိုင်မယ်ဆိုတဲ့ မျှော်လင့်ချက်နဲ့ အသင်းတော်က ကျွန်မကို ဒီလောက်အရေးကြီးတဲ့ တာဝန်တစ်ခု ချပေးခဲ့မှန်း ကျွန်မ သဘောပေါက်ခဲ့တာပဲ။ ဒါတောင်မှ ကျွန်မက ပျင်းပြီး ရှောင်လွှဲနေတဲ့အပြင် ပုန်းကွယ်နေဖို့ပဲ ရည်ရွယ်တယ်၊ နားနားနေနေ နေရတဲ့ ဘဝကို ပျော်မွေ့ပြီး ကိုယ်လုပ်နိုင်ချိန်တိုင်းမှာ တတ်နိုင်သမျှ အနည်းဆုံးပဲလုပ်ခဲ့တယ်။ ဘုရားသခင်ရဲ့ ရည်ရွယ်ချက်ကို တစ်စက်မှ အလေးမထားခဲ့ဘဲ ကိုယ်တာဝန်ကိုတောင် မဖြည့်ဆည်းနိုင်ခဲ့ဘူး။ ကျွန်မဟာ ဘယ်လိုဖြစ်ပြီး အသိစိတ်နဲ့ ဆင်ခြင်တုံတရား လုံးဝကို ကင်းမဲ့နိုင်ရတာလဲ။ ခွေးတွေတောင်မှ သူတို့ရဲ့ သခင်ကို ဘယ်လိုသစ္စာစောင့်သိပြီး အိမ်ကို စောင့်ရှောက်ရမယ်ဆိုတာ သိကြတယ်။ ကျွန်မကတော့ ဘုရားသခင်ရဲ့ အလျှံပယ် ထောက်ပံ့မှုကို ပျော်မွေ့ခံစားနေပေမဲ့ ကိုယ့်တာဝန်တွေကိုတောင် မဖြည့်ဆည်းနိုင်ခဲ့ဘူး။ ကျွန်မဟာ လူသားလို့တောင် ခေါ်ထိုက်ရဲ့လား။ ဘုရားသခင်ရဲ့ စိတ်သဘောထားက ဖြောင့်မတ်ပြီး ပုန်ကန်ပြစ်မှားလို့မရဘူး။ ကျွန်မ အထုတ်ခံခဲ့ရတာ၊ ကိုယ့်တာဝန် ထမ်းဆောင်တာကနေ ရပ်ဆိုင်းခံရတာတွေ အားလုံးဟာ ကျွန်မကိုယ်တိုင်ရဲ့ အပြစ်တွေချည်းပါပဲ။ ကိုယ့်တာဝန်ထမ်းဆောင်ဖို့နဲ့ သမ္မာတရားကို ရရှိဖို့ အခွင့်အရေးကို ကျွန်မ ဖျက်ဆီးခဲ့တယ်။

နောက်ပိုင်းမှာ ဒီလိုပြောထားတဲ့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့ရတယ်။ “သဘာဝဗီဇများကို နားလည်ခြင်းတစ်ခုရဖို့၊ လူများ၏ သဘာဝဗီဇများထဲရှိ ၎င်းတို့မြတ်နိုးသော အရာများကို ဖော်ထုတ်ခြင်းအပြင် သူတို့၏ သဘာဝဗီဇများနှင့် သက်ဆိုင်သည့် အခြား ပိုအရေးကြီးသည့် သွင်ပြင်လက္ခဏာအချို့ကိုလည်း ဖော်ထုတ်ရန် လိုအပ်သည်။ ဥပမာအားဖြင့် အမှုအရာများအပေါ် လူတို့၏ သဘောထားများ၊ အသက်တာထဲရှိ လူတို့၏ နည်းစနစ်များနှင့် ပန်းတိုင်များ၊ လူတို့၏ ဘဝတန်ဖိုးများနှင့် အသက်တာအပေါ် ရှုမြင်ပုံတို့အပြင် သမ္မာတရားနှင့်စပ်လျဉ်းသည့် အရာခပ်သိမ်းအပေါ် ထားသော အမြင်များနှင့် စိတ်ကူးများပင် ဖြစ်ကြသည်။ ဤအရာများမှာ လူတို့၏ စိတ်ဝိညာဉ်များထဲတွင် နက်ရှိုင်းစွာ ရှိသောအရာများ အားလုံးဖြစ်ပြီး ၎င်းတို့သည် စိတ်သဘောထားပြောင်းလဲခြင်းနှင့် တိုက်ရိုက်ဆက်နွှယ်မှု ရှိနေသည်။ ထိုသို့ဖြစ်လျှင် ဖောက်ပြန်ပျက်စီးသော လူသားမျိုးနွယ်၏ ဘဝအပေါ် ရှုမြင်ပုံမှာ အဘယ်နည်း။ ယင်းကို ဤသို့ ပြော၍ရနိုင်သည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟူ၍ ဖြစ်သည်။ လူများအားလုံးသည် မိမိတို့ကိုယ်ကိုအတွက်သာ အသက်ရှင်ကြသည်၊ သာ၍ ရှင်းရှင်းလင်းလင်း ပြောရလျှင် ၎င်းတို့သည် ဇာတိပကတိအတွက် အသက်ရှင်ကြပေသည်။ ၎င်းတို့သည် မိမိတို့၏ ပါးစပ်များထဲ အစားအစာများ ထည့်ဖို့သာ အသက်ရှင်နေကြ၏။ ဤတည်ရှိမှုသည် တိရစ္ဆာန်များ၏ တည်ရှိမှုနှင့် မည်သို့ ကွာခြားပါသနည်း။ ဤသို့ အသက်ရှင်ခြင်းတွင် အဓိပ္ပာယ်တစ်ခုတလေ ရှိဖို့မဆိုထားနှင့်၊ တန်ဖိုး မည်သို့မျှ မရှိချေ။ မိမိ၏ ဘဝအပေါ် ရှုမြင်ပုံသည် လောကတွင် သင်ရှင်သန်နေထိုင်ဖို့ရန် အမှီပြုသည့်အရာ၊ သင် မည်သည့်အရာအတွက် အသက်ရှင်သည် နှင့် သင် အသက်ရှင်သည့်ပုံတို့အကြောင်း ဖြစ်ပြီး ဤအရာများအားလုံးသည် လူသား သဘာဝ၏ အနှစ်သာရနှင့် သက်ဆိုင်ပေသည်။ လူတို့၏ သဘာဝများကို စိတ်ဖြာလေ့လာခြင်းမှတစ်ဆင့် လူများအားလုံးသည် ဘုရားသခင်ကို ခုခံနေကြကြောင်း သင် တွေ့ရလိမ့်မည်။ ၎င်းတို့အားလုံးသည် မကောင်းဆိုးဝါးများသာ ဖြစ်ကြပြီး အမှန်တကယ် ကောင်းသောလူဟူ၍ မရှိပေ။ လူတို့၏ သဘာဝများကို စိတ်ဖြာလေ့လာခြင်း အားဖြင့်သာလျှင် သင်သည် လူ၏ ဖောက်ပြန်ပျက်စီးခြင်းနှင့် အနှစ်သာရတို့ကို အမှန်တကယ် သိရှိနိုင်ပြီး လူတို့ အမှန်တကယ် သက်ဆိုင်သည့်အရာ၊ လူတို့ အမှန်တကယ် ချို့တဲ့သည့်အရာ၊ ၎င်းတို့ ပြင်ဆင်ထားသင့်သည့်အရာနှင့် လူသားပုံသဏ္ဌာန်တစ်ခု၌ မည်သို့ အသက်ရှင်သင့်သည်တို့ကို နားလည်နိုင်ပေသည်။ လူတစ်ဦး၏ သဘာဝကို အမှန်တကယ် စိတ်ဖြာလေ့လာခြင်းသည် မလွယ်ကူသကဲ့သို့ ဘုရားသခင်၏ နှုတ်ကပတ်တော်များကို တွေ့ကြုံခြင်း သို့မဟုတ် စစ်မှန်သော အတွေ့အကြုံများ ရှိခြင်း မရှိဘဲနှင့် လုပ်ဆောင်၍မရနိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏စိတ်သဘောထား ပြောင်းလဲခြင်းအကြောင်း သိထားသင့်သည့်အရာ) ဘုရားနှုတ်ကပတ်တော်တွေ ဖတ်လိုက်တော့ ကျွန်မ သဘောပေါက်သွားတယ်။ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” “ယနေ့ လုပ်စရာရှိတာ လုပ်၊ မနက်ဖြန်ကို မနက်ဖြန်ရောက်မှ တွေးပူပါ” နဲ့ “ဘဝကို မစဉ်းစားဘဲ ရှင်သန်ပါ” တို့လိုမျိုး စာတန်ဆန်တဲ့ အတွေးအခေါ်တွေနဲ့ ဥပဒေသတွေက ကျွန်မကို အရမ်းကို ပြင်းပြင်းထန်ထန် အဆိပ်ခတ်ထားခဲ့တယ် ဆိုတာကိုပေါ့။ ဒီစည်းမျဉ်းတွေအတိုင်း အသက်ရှင်နေထိုင်နေလို့ ကျွန်မဟာ အလွန်အကျွံကို တစ်ကိုယ်ကောင်းဆန်၊ စက်ဆုပ်စရာကောင်း၊ သစ္စာဖောက်ပြီး လှည့်ဖြားတတ်တာပေါ့။ ကျွန်မ ဘာကိုပဲ လုပ်လုပ် ကိုယ့်ရုပ်ပိုင်းဆိုင်ရာ အကျိုးစီးပွားတွေကိုပဲ အလေးထားတယ်၊ သက်သာရာကို မက်မောပြီး အလုပ်လုပ်ပေးရတာကို စက်ဆုပ်တယ်။ ပြီးတော့ ကိုယ့်တာဝန်မှာ ဝန်တာထားစိတ်၊ တာဝန်ယူစိတ် မထားခဲ့ဘူး။ ဘာပန်းတိုင်၊ ဘာဦးတည်ချက်မှ မရှိဘဲ ကျွန်မဟာ တစ်ရက်ပြီးတစ်ရက် အသက်ရှင်နေထိုင်ခဲ့တယ်။ ကျွန်မရဲ့ ဘဝက တန်ဖိုးနဲ့ အဓိပ္ပာယ် တစ်စက်မှ မရှိဘူး။ ဘုရားသခင်ကို ကျွန်မ မယုံကြည်ခင်ကအချိန်ကို ပြန်တွေးကြည့်လိုက်တော့ ဇာတိပကတိကို ကျွန်မ အရမ်းအလေးထားခဲ့ပြီး သက်သာမှုကို မက်မောခဲ့တယ်။ ကျွန်မ ဘာပဲလုပ်လုပ် ဖြစ်နိုင်သမျှအချိန်တိုင်းမှာ ဝတ်ကျေတမ်းကျေ အမြဲတမ်း လုပ်ခဲ့တယ်၊ ကိုယ့်ကိုယ်ပိုင်ဇာတိပကတိ အကျိုးစီးပွားကို ဖြည့်ဆည်းဖို့ ဘာမဆိုလုပ်ရင်း၊ ပြီးတော့ စက်ဆုပ်စရာ၊ စုတ်ချာချာ ဘဝကို အသက်ရှင်နေထိုင်ရင်းနဲ့ပေါ့။ ဘုရားသခင်ကို စယုံကြည်ပြီးတဲ့နောက်မှာတောင် မှားယွင်းပြီး အဓိပ္ပာယ်မဲ့တဲ့ ဒီအမြင်တွေနဲ့ ကျွန်မ အသက်ရှင်ခဲ့တုန်းပဲ။ တာဝန်တွေနဲ့ မနိုင်ဝန်ထမ်းရတိုင်း၊ ဒုက္ခခံပြီး အဖိုးအခပေးဆပ်ဖို့ လိုလာတိုင်း ခန္ဓာကိုယ် ပင်ပန်းမှာ စိုးပြီး လက်ဝင်တဲ့၊ စိတ်ပိုင်းဆိုင်ရာ ခက်ခဲပင်ပန်းတဲ့ အလုပ်တွေကို သူများအပေါ် ပုံပေးဖို့ အမြဲ ကြိုးစားခဲ့တယ်။ ကျွန်မဟာ လိုတာထက်ပိုပြီး တစ်စက်မှ စိတ်မပူချင်ခဲ့ဘူး၊ ဒုက္ခမခံချင်ခဲ့ဘူး။ ကိုယ့်တာဝန်မှာ ကျွန်မ ဖြစ်ကတတ်ဆန်း လုပ်ခဲ့လို့ ယုံကြည်သူအသစ်တွေရဲ့ ပြဿနာတွေက ချက်ချင်း ပြေလည်မသွားဘူး။ အဲဒါကြောင့် သူတို့ထဲက တချို့က မစုဝေးချင်တော့ဘူး၊ အကျိုးဆက်အနေနဲ့ ရေလောင်းတဲ့အလုပ်က အနှောင့်အယှက် ပေးခံရပြီး ဟန့်တားခံရတာပေါ့။ ကျွန်မက အသိစိတ်နဲ့ ဆင်ခြင်တုံတရား လုံးဝ ကင်းမဲ့ရင်း စာတန်ဆန်တဲ့ အတွေးအခေါ်တွေ၊ ဥပဒေသတွေနဲ့ အသက်ရှင်သန်နေတာကို ကျွန်မ သဘောပေါက်သွားခဲ့တယ်။ ကျွန်မဟာ တစ်ကိုယ်ကောင်းဆန်တယ်၊ စက်ဆုပ်စရာကောင်းတယ်၊ ပြီးတော့ ကိုယ့်အတွက်ပဲ ဂရုစိုက်တယ်။ ယုံကြည်သူအသစ်တွေရဲ့ အခက်အခဲတွေဟာ ဖြေရှင်းလို့ ရမရဆိုတာပဲဖြစ်ဖြစ်၊ သူတို့ရဲ့ အသက်ဝင်ရောက်မှုမှာ ဆုံးရှုံးမှုတွေခံရတာ ရှိမရှိ ဆိုတာတွေကိုတောင် ကျွန်မ မဆင်ခြင်ခဲ့ဘူး။ ကျွန်မက သာယာမှုကို ပျော်မွေ့နေတဲ့၊ ဘုရားသခင်ကို ပုန်ကန်ပြီး အတိုက်အခံလုပ်တဲ့ အခြေအနေတစ်ခုမှာ အမှတ်တမဲ့ အသက်ရှင်နေထိုင်နေခဲ့တယ်။ အဲဒါဟာ အန္တရာယ်ကြီးလိုက်တာ။ ဒီအချိန်မှာ ဘုရားနှုတ်ကပတ်တော် ဒီအပိုဒ်ကို ကျွန်မ ဖတ်ခဲ့တယ်။ “ဘုရားသခင်က လူတို့အတွက် ခံယူရန် လေးလံလွန်းသော ဝန်ထုပ်ဝန်ပိုးကို ၎င်းတို့အား မပေးပေ။ သင်သည် ပေါင်တစ်ရာကို သယ်နိုင်လျှင် ဘုရားသခင်က သင့်အား ပေါင်တစ်ရာထက်ပို၍ လေးသော ဝန်ကို သေချာပေါက် ပေးမည်မဟုတ်ပေ။ သူသည် သင့်အပေါ်တွင် ဖိအားပေးမည် မဟုတ်ပေ။ ဤသည်မှာ လူတိုင်းအပေါ် ဘုရားသခင်၏ ပုံစံဖြစ်သည်။ ပြီးလျှင် သင်သည် မည်သည့်အရာ၏ ဘောင်ခတ်ခြင်းကိုမျှ ခံရမည်မဟုတ်ပေ။ မည်သည့်လူ၊ သို့မဟုတ် မည်သည့်အတွေးအခေါ်နှင့် အမြင်၏ ထိန်းချုပ်ခြင်းကိုမျှ ခံရမည်မဟုတ်ပေ။ သင်သည် လွတ်လပ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၁၅)) ဘုရားသခင်က လူတွေကို ပေးတဲ့ ဝန်ထုပ်တွေဟာ သူတို့ ခံနိုင်တဲ့ အရာတွေချည်းပါပဲ၊ ပြီးတော့ နည်းနည်းလောက် အားထုတ်ရုံနဲ့ စွမ်းဆောင်ရရှိနိုင်ပါတယ်။ တစ်ခါတလေ ပုံမှန်ထက် ပိုများတဲ့ ယုံကြည်သူအသစ်တွေကို ရေလောင်းရတာမျိုး ရှိချင်ရှိနိုင်တယ်၊ အဲဒီလိုပဲ ပိုများတဲ့ အခက်အခဲတွေ၊ ပြဿနာတွေ ရှိလာလို့ အဲဒါတွေကို ဖြေရှင်းဖို့ သမ္မာတရားရှာရာမှာ၊ မိတ်သဟာယပြုရာမှာ အချိန်နဲ့ အင်အား ပိုလိုတာတွေလဲ ရှိချင်ရှိနိုင်တယ်၊ ဒါပေမဲ့ နည်းနည်းလေး ပိုအားထုတ်ပြီး အနစ်နာခံလိုက်ရင် ကျွန်မ အမီလိုက်ပြီး ဆောင်ရွက်နိုင်ပါတယ်။ အဲဒါကြောင့်တော့ ကျွန်မက ခြေကုန်လက်ပန်းကျလို့ တုံးလုံးလဲတာ၊ ဒါမှမဟုတ် နေမကောင်းဖြစ်တာ လုံးဝ ဖြစ်မှာ မဟုတ်ပါဘူး။ ကျွန်မတို့ရဲ့ တာဝန်တွေကို ထမ်းဆောင်တာက ကျွန်မတို့ သမ္မာတရားကို နားလည်ဖို့ အခွင့်အရေးကောင်းတစ်ခုပဲဆိုတဲ့အချက်ကို ညီအစ်ကိုမောင်နှမတွေက စုဝေးပွဲတွေမှာ ခဏခဏ မိတ်သဟာယပြုကြတယ်။ ကျွန်မတို့က ကိုယ့်တာဝန်တွေကို ထမ်းဆောင်ရာမှာ အခက်အခဲတွေနဲ့ ပြဿနာတွေ မျိုးစုံကို ကြုံတွေ့ရပေမဲ့ သမ္မာတရားကို ရှာဖွေရင်းနဲ့ အဲဒါတွေကနေ ကျွန်မတို့ သင်ခန်းစာယူနိုင်တယ်၊ ပြီးတော့ သမ္မာတရားတချို့ကို ဖြည်းဖြည်းချင်း နားလည်ပြီး သမ္မာတရား စစ်မှန်မှုထဲကို ဝင်ရောက်နိုင်တယ်။ ဒါပေမဲ့ ဒီလိုနည်းနဲ့ ကိုယ့်တာဝန်ကို ထမ်းဆောင်တာက အရမ်းပင်ပန်းတယ်လို့ အမြဲခံစားခဲ့ရပြီး ခြေကုန်လက်ပန်းကျရာက နေမကောင်းဖြစ်မှာကိုတောင် စိုးရိမ်ခဲ့တယ်၊ ဒါတွေအားလုံးဟာ ကျွန်မက သက်သာမှုကို အရမ်း မက်မောပြီး ဒုက္ခခံချင်စိတ် မရှိခဲ့လို့ပါ။ ဒါကြောင့် ကျွန်မက ကိုယ့်တာဝန်ကို လုပ်ဆောင်တဲ့အချိန်မှာ စောဒကတက်ပြီး ညည်းညူတာ၊ ကိုယ့်အလုပ်ကို ပစ်ထားပြီး ကိုယ့်ကိုယ်ပိုင်ဝတ္တရားတွေကို ဖြည့်ဆည်းဖို့တောင် ပျက်ကွက်တာပေါ့။ စာတန်ဆန်တဲ့ အတွေးအခေါ်တွေနဲ့ အသက်ရှင်တာဟာ ကျွန်မဘဝကို အလဟဿဖြုန်းတီးတာပဲဖြစ်မယ်၊ ကျွန်မကို နောက်ဆုံးမှာ ထိခိုက်ပြီး ဖျက်ဆီးရုံပဲရှိမယ်ဆိုတာကို အဆုံးမှာ ကျွန်မ သတိပြုမိသွားတယ်။ ဒီသ‌ဘောပေါက်မှုကြောင့် ကျွန်မ တော်တော်ကို ကြောက်သွားလို့ ဘုရားသခင်ဆီကို ကျွန်မ ဆုတောင်းလိုက်တယ်။ “အို ဘုရားသခင်၊ ကိုယ့်ကိုယ်ကိုယ် နည်းနည်းပိုသိလာအောင်၊ စာတန်ဆန်တဲ့ အတွေးအခေါ်တွေနဲ့ အသက်ရှင်ခြင်းရဲ့ ထိခိုက်မှုနဲ့ အကျိုးဆက်တွေကို ရှင်းရှင်းလင်းလင်း မြင်အောင် လုပ်ပေးခဲ့တဲ့ ကိုယ်တော်ရဲ့ ဉာဏ်အလင်းပေးခြင်းနဲ့ လမ်းပြခြင်းတို့အတွက် ကိုယ်တော့်ကို ကျေးဇူးတင်ပါတယ်။ ကိုယ်တော့်ရဲ့ ဖြောင့်မတ်တဲ့ စိတ်သဘောထားကို ပုန်ကန်ပြစ်မှားလို့ မရဘူးဆိုတာကိုလဲ သမီးသဘောပေါက်ပါပြီ။ အိုဘုရားသခင်၊ သမီးနောင်တရချင်ပါတယ်။ အခုအချိန်ကစပြီး ကိုယ့်တာဝန်ကို အသိတရားရှိရှိ၊ လက်တွေ့ကျတဲ့ စိတ်ထားနဲ့ သမီးထမ်းဆောင်ပါမယ်။ ကိုယ့်တာဝန်မှာ သမီးဝတ်ကျေတမ်းကျေ မလုပ်တော့ပါဘူး၊ ပြီးတော့ ကိုယ်တော့်ကို နာကျင်အောင် မလုပ်တော့ပါဘူး” လို့ပေါ့။

နောက်ပိုင်းမှာ ကျွန်မကို ပြင်းပြင်းထန်ထန် နှိုးဆော်လိုက်တဲ့ ဘုရားနှုတ်ကပတ်တော် နောက်ထပ်တစ်ပိုဒ်ကို ကျွန်မ ဖတ်ခဲ့တယ်။ ဘုရားနှုတ်ကပတ်တော်က ပြောတယ်။ “ဘုရားသခင် မိန့်မြွက်ပြီးသော စကားလုံးတိုင်းနှင့် စကားစုတိုင်းကို ကျောက်ပြားပေါ်တွင် ထွင်းထုထားသော စာလုံးများကဲ့သို့ နောဧ၏ နှလုံးသားထက်တွင် ရေးထိုးထားခဲ့လေသည်။ သူသည် ပြင်ပလောကရှိ အပြောင်းအလဲများ၊ သူ၏ပတ်ဝန်းကျင်၌ ရှိသောသူတို့၏ လှောင်ပြောင်သရော်မှု၊ ပါဝင်သည့် ခက်ခဲမှု၊ သို့မဟုတ် သူကြုံတွေ့ရသော အခက်အခဲများကို မမှုဘဲ သူ့အား ဘုရားသခင်တာဝန်ပေးစေခိုင်းထားခဲ့သော အရာ၌ မည်သည့်အခါမျှ စိတ်ပျက်ခြင်းမရှိ သို့မဟုတ် လက်လျှော့ဖို့ စိတ်ကူးမရှိဘဲ တစ်ချိန်လုံး အပတ်တကုတ်ကြိုးစားခဲ့သည်။ ဘုရားသခင်၏ စကားများကို နောဧ၏နှလုံးသားပေါ်၌ ရေးထိုးထားခဲ့ပြီး ယင်းတို့က သူ၏ နေ့စဉ် လက်တွေ့အရှိတရား ဖြစ်လာခဲ့ပြီးဖြစ်သည်။ နောဧသည် သင်္ဘောဆောက်လုပ်ဖို့ လိုအပ်သည့်ပစ္စည်းများ တစ်ခုချင်းစီကို ပြင်ဆင်ခဲ့သည်၊ ဘုရားသခင်အမိန့်ပေးထားသည့် သင်္ဘော၏ပုံစံနှင့် အသေးစိတ်သတ်မှတ်ချက်များက နောဧ၏ တူနှင့်ဆောက်တို့၏ ဂရုတစိုက် ထုရိုက်ချက်အသီးသီးတို့နှင့်အတူ တဖြည်းဖြည်း ပုံပေါ်လာခဲ့၏။ လူတို့က သူ့ကို ရယ်သွမ်းသွေးပြီး အသရေပျက်အောင် မည်သို့ ပြောဆိုကြသည်ဖြစ်စေ တစ်နှစ်ပြီးတစ်နှစ် လေနှင့်မိုးတစ်လျှောက်လုံး နောဧ၏အသက်တာမှာ ဤပုံစံအတိုင်း ရှေ့ဆက်ခဲ့သည်။ ဘုရားသခင်သည် သူ့ကို နောက်ထပ် စကားမိန့်မြွက်ခြင်း မရှိဘဲ နောဧ၏ လုပ်ဆောင်ချက်တိုင်းကို တိတ်တဆိတ် စောင့်ကြည့်နေခဲ့ပြီး သူ၏စိတ်နှလုံးကို နောဧက တို့ထိခဲ့လေသည်။ သို့သော်လည်း နောဧသည် ဤအရာကို သိလည်းမသိ၊ ခံလည်းမခံစားခဲ့ပေ။ သူသည် အစမှအဆုံးတိုင် သင်္ဘောကိုသာ ဆောက်လုပ်ခဲ့ပြီး ဘုရားသခင်၏စကားကို မမှိတ်မသုန် သစ္စာစောင့်သိခြင်းဖြင့် သက်ရှိသတ္တဝါမျိုးစုံကို စုဝေးစေခဲ့သည်။ နောဧ၏ စိတ်နှလုံးထဲတွင် ဘုရားနှုတ်ကပတ်တော်များသည် သူလိုက်နာသင့်ပြီး လုပ်ဆောင်သင့်သော ညွှန်ကြားချက်ဖြစ်ပြီး ယင်းတို့သည် သူ၏ ရာသက်ပန်ဦးတည်ချက်နှင့် ရည်မှန်းချက်ပန်းတိုင် ဖြစ်ခဲ့သည်။ ထို့ကြောင့် ဘုရားသခင်က သူ့အား မည်သည့်အရာကို ပြောခဲ့သည်ဖြစ်စေ၊ ဘုရားသခင်က သူ လုပ်ဆောင်ရန် မည်သည့်အရာကို ခိုင်းစေခဲ့သည်ဖြစ်စေ၊ အမိန့်ပေးခဲ့သည်ဖြစ်စေ နောဧက အပြည့်အဝလက်ခံသည်။ ပြီးလျှင် အလေးအနက်ထားကာ သူ့ဘဝ၏ အရေးအကြီးဆုံးအရာအဖြစ် သဘောထား၍ ထိုအတိုင်း ကိုင်တွယ်လေသည်။ သူသည် မမေ့လျော့ရုံသာမက၊ ယင်းကို သူ၏စိတ်ထဲတွင် အလေးအနက်ထားရုံမျှမက ဘုရားသခင်၏ တာဝန်ပေးစေခိုင်းချက်ကို လက်ခံရန်နှင့် ဆောင်ရွက်ရန်အတွက် သူ၏အသက်တာကို အသုံးပြုလျက် ယင်းကို သူ၏ နေ့စဉ်အသက်တာ၌ အကောင်အထည် ဖော်ခဲ့လေသည်။ ဤသို့ဖြင့် ပျဉ်ပြားတစ်ချပ်ပြီးတစ်ချပ်ဖြင့် သင်္ဘောကို ဆောက်လုပ်ခဲ့သည်။ နောဧ၏ လှုပ်ရှားမှုတိုင်း၊ သူ၏ နေ့ရက်စဉ်တိုင်းကို ဘုရားသခင်၏ ပညတ်ချက်များနှင့် စကားများအတွက် ရည်စူးထားခဲ့သည်။ နောဧသည် အလွန်အရေးပါသော တာဝန်တစ်ရပ်ကို ထမ်းဆောင်နေသည့်ပုံ ပေါက်ကောင်းပေါက်မည် မဟုတ်သော်လည်း ဘုရားသခင်၏ အမြင်တွင်ကား နောဧပြုလုပ်ခဲ့သမျှ၊ တစ်စုံတစ်ရာ ဖြစ်မြောက်အောင်လုပ်ဖို့ သူလှမ်းခဲ့သော ခြေလှမ်းတိုင်း၊ သူ့လက်အားဖြင့် လုပ်ဆောင်သည့် အားထုတ်မှုတိုင်း၊ ၎င်းတို့အားလုံးမှာ အဖိုးတန်ပြီး အမှတ်ရထိုက်ကာ ဤလူသားမျိုးနွယ်က အတုယူထိုက်လေသည်။ နောဧသည် သူ့အား ဘုရားသခင် တာဝန်ပေး စေခိုင်းထားခဲ့သည့်အရာကို လိုက်နာစောင့်ထိန်းခဲ့သည်၊ သူသည် ဘုရားသခင်မိန့်မြွက်ခဲ့သည့် စကားတိုင်း မှန်ကန်သည်ဟူသည့် မဆုတ်မနစ်သော ယုံကြည်မှုရှိခဲ့ကာ၊ ယင်းနှင့်ပတ်သက်၍ ၎င်း၌ သံသယလုံးဝ မရှိခဲ့ပေ။ ရလဒ်အနေဖြင့် သင်္ဘောသည် ပြီးစီးခြင်းသို့ရောက်ခဲ့ပြီး သက်ရှိသတ္တဝါမျိုးစုံက ယင်းအပေါ်၌ အသက်ရှင်နိုင်ခဲ့သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၂- နောဧနှင့် အာဗြဟံတို့သည် ဘုရားသခင်၏ နှုတ်ကပတ်တော်များကို နားထောင်ခဲ့ပြီး သူ့ကို လိုက်နာခဲ့ပုံ (အပိုင်း ၁)) ဘုရားသခင်ရဲ့တာဝန်ပေးစေခိုင်းချက်အပေါ် နောဧရဲ့ သဘောထားကြောင့် ကျွန်မ အင်မတန် တို့ထိခံရတယ်။ ဘုရားသခင်က နောဧကို သင်္ဘောဆောက်ခိုင်းခဲ့တယ်လေ။ ပြီးတော့ သူက ဘုရားသခင်ရဲ့ တာဝန်ပေးစေခိုင်းချက်ကို ဖြည့်ဆည်းဖို့ ဇာတိပကတိရဲ့ သာယာမှုတွေအားလုံးကို စွန့်ပစ်ခဲ့ရင်း လုံးဝကို နာခံပြီး ကျိုးကျိုးနွံနွံရှိခဲ့တယ်။ သင်္ဘောဆောက်ရတာက ခက်ခဲပေမဲ့ နောဧက ဘုရားသခင်ကို ယုံကြည်ခြင်းရှိပြီး ဆင်းရဲဒုက္ခကို မကြောက်ခဲ့ဘူး။ အခက်အခဲနဲ့ ဒုက္ခတိုင်းကို ရင်ဆိုင်ရာမှာ ဇွဲမလျှော့ခဲ့ဘဲ နောက်ဆုံးမှာ ဘုရားသခင်ရဲ့ တာဝန်ပေးစေခိုင်းချက်ကို ဖြည့်ဆည်းပြီး သူ့ရဲ့ အသိအမှတ်ပြုခြင်းကို လက်ခံရရှိခဲ့တာပေါ့။ နောဧနဲ့ ယှဉ်လိုက်ရင် ကျွန်မဟာ လူ့သဘာဝ ကင်းမဲ့နေတယ်၊ ကိုယ့်တာဝန်ကို သစ္စာမရှိဘူး၊ မနာခံဘူး၊ ပျင်းပြီး လှည့်စားတယ်ဆိုတာကို ကျွန်မ သဘောပေါက်သွားတယ်။ ကျွန်မ လုပ်သမျှက ကိုယ့်တာဝန်ကို ထမ်းဆောင်သင့်တဲ့ ဝတ္တရားတစ်ခုလို့ ခံယူပြီး တာဝန်ကိုကောင်းကောင်း ထမ်းဆောင်ဖို့ အစွမ်းကုန် ကြိုးစားရမဲ့အစား ဇာတိပကတိရဲ့ သက်သာမှုတွေကို မက်မောခဲ့တာပါပဲ။ ကိစ္စတွေက ဒါမျိုးဆက်ဖြစ်နေရင် ကျွန်မရဲ့ ဇာတိပကတိကတော့ ဆင်းရဲဒုက္ခတွေ၊ ပင်ပန်းနွမ်းနယ်မှုတွေက ကင်းလွတ်ပြီး အေးဆေးသက်သာ ဖြစ်မှာပဲ။ ဒါပေမဲ့ ကျွန်မဟာ သမ္မာတရားကို ရမှာမဟုတ်ဘူး။ သမ္မာတရား မရှိရင် ကျွန်မက လမ်းလျှောက်နေတဲ့ အလောင်းကောင်လို ဖြစ်မှာ မဟုတ်ဘူးလား။ ဒီလိုမျိုး အသက်ရှင်တဲ့ အကျိုးက ဘာလဲ။ ကိုယ့်တာဝန်အပေါ်မှာ အရမ်းအထင်သေးတဲ့ သဘောထား ထားခဲ့တာ၊ ကျွန်မကြောင့် အသင်းတော်ရဲ့ အလုပ်အပေါ် ဖြစ်သွားတဲ့ ဆုံးရှုံးမှုတွေအတွက် ပြေရာပြေကြောင်း လုပ်ပေးဖို့ မဖြစ်နိုင်တာကို သတိပြုမိသွားတော့ ကျွန်မမှာ ဝမ်းနည်းမှု၊ နောင်တပူပန်မှုတွေနဲ့ ပြည့်သွားတယ်။ ဇာတိပကတိကို လိုက်လျောလို့ မရတော့ဘူးလို့ ကျွန်မ တိတ်တဆိတ် စိတ်ပိုင်းဖြတ်ခဲ့တယ်။ ဘယ်လို အခက်အခဲတွေကိုပဲ ကျွန်မ ကြုံရပါစေ နောဧရဲ့ နမူနာကို ကျွန်မ လိုက်ပြီး ကိုယ့်တာဝန်ကို စိတ်နှလုံးအကြွင်းမဲ့ ထမ်းဆောင်ရမယ်၊ ပြီးတော့ ဘုရားသခင်ရဲ့ စိတ်နှလုံး နှစ်သိမ့်ရာရအောင် လုပ်ရေးကို တစ်ကိုယ်ရေ တာဝန်အဖြစ် ထားရမယ်လို့ပေါ့။

တစ်လကြာပြီးနောက်မှာ ခေါင်းဆောင်က ကျွန်မကို ယုံကြည်သူအသစ်တွေကို ဆက်ရေလောင်းခိုင်းဖို့ ဆုံးဖြတ်လိုက်တယ်။ ကျွန်မက ကျေးဇူးတင်ပြီး ဒီတစ်ခါတော့ ကိုယ့်တာဝန်ကို လုံးဝကို ကျကျနန ထမ်းဆောင်မယ်၊ ပြီးတော့ ကိစ္စတွေကိုလဲ ဖောက်ပြန်ပျက်စီးတဲ့ စိတ်သဘောထားတွေအပေါ် အခြေခံပြီး လုပ်တာကို ရပ်မယ်လို့ စိတ်ပိုင်းဖြတ်လိုက်တာပေါ့။ ကိုယ့်အရင်နည်းလမ်းဟောင်းတွေအတိုင်း ပြန်လုပ်မိမှာကို စိုးရိမ်တာနဲ့ ဘုရားသခင်ဆီကို ကျွန်မ ခဏခဏ ဆုတောင်းခဲ့တယ်။ ကျွန်မကို လမ်းပြဖို့၊ စိစစ်ဖို့ သူ့ကို တောင်းလျှောက်ရင်းနဲ့ပေါ့၊ ပြီးတော့ ကိုယ့်တာဝန်ကို ဇွဲရှိရှိ ထမ်းဆောင်ဖို့ ကိုယ့်ကိုယ်ကိုယ် ခဏခဏ သတိပေးတယ်လေ။ အဲဒီနောက်မှာ ယုံကြည်သူအသစ်တွေနဲ့ စုဝေးပွဲတွေ လုပ်တိုင်း ကျွန်မက သူတို့ရဲ့ ပြဿနာတွေ၊ အခက်အခဲတွေကို အခြေခံပြီးတော့ သူတို့နဲ့ စိတ်ရှည်ရှည် မိတ်သဟာယ ပြုပေးခဲ့တယ်။ သူတို့ သမ္မာတရား နားလည်အောင် ကူညီပေးရင်း၊ သူတို့ရဲ့ ဘာသာရေး အယူအဆတွေကို ဖြေရှင်းပေးရင်းနဲ့ပေါ့။ အကြိမ်ကြိမ် မိတ်သဟာယပြုပေးလဲ ရလဒ်တွေ ထွက်မလာတဲ့ ကြိုးကြားကြိုးကြား အခြေအနေမျိုးမှာတော့ သူတို့ နားလည်အောင် ကျွန်မ ဘာပြောနိုင်လဲဆိုတာကို ဆင်ခြင်စဉ်းစားခဲ့တယ်။ တဖြည်းဖြည်းနဲ့ ကျွန်မရဲ့ အလုပ်က ရလဒ်တွေ စပြီး ထွက်ပေါ်လာတယ်။ အဲဒါကြောင့် ကျွန်မက အင်မတန် စိတ်အေးလက်အေးဖြစ်ပြီး ငြိမ်သက်တယ်လို့ ခံစားရတယ်။

ထုတ်ပယ်ခံရတာက ကျွန်မရဲ့ ကိုယ်ပိုင် စာတန်ဆန်တဲ့ သဘာဝကို ပိုနားလည်အောင်၊ ကိုယ့်တာဝန် ထမ်းဆောင်ရာမှာ ကျွန်မရဲ့ သဘောထား ပြောင်းအောင် ထောက်ကူပေးခဲ့တယ်။ ကိုယ့်တာဝန်အပေါ် ဝတ်ကျေတမ်းကျေလုပ်တာတွေ၊ သမ္မာတရား မလိုက်စားတာတွေရဲ့ အကျိုးဆက်တွေဟာ ထာဝရ ပြစ်ဒဏ်ခံရခြင်းနဲ့ ပျက်စီးခြင်းပဲဆိုတာကို ကျွန်မ ရှင်းရှင်းလင်းလင်း မြင်ခဲ့ပြီး ကျွန်မရဲ့ စိတ်နှလုံးထဲမှာ ဘုရားကို ကြောက်စိတ်တချို့ ရှိသွားတယ်။ ဒါတွေအားလုံးဟာ ဘုရားသခင်ရဲ့ ဉာဏ်အလင်းပေးခြင်းနဲ့ လမ်းပြမှုတို့ကြောင့်ပါပဲ။ ဘုရားသခင် ကျေးဇူးတော်ကို ချီးမွမ်းပါတယ်။


၈၁။ ကျွန်မတာဝန်နှင့် ပတ်သက်၍ ဇီဇာမကြောင်တော့ပါ

ကျွန်မ ဘုရားသခင်ကို ယုံကြည်ခါစတုန်းက ခေါင်းဆောင်ဖြစ်တဲ့ ညီအစ်ကိုမောင်နှမတွေဟာ လူတွေရဲ့ ပြဿနာတွေကို ဖြေရှင်းဖို့ ဘုရားသခင်ရဲ့ နှုတ်ကပတ်တော်တွေနဲ့ သူတို့ကို မကြာခဏ မိတ်သဟာယပြုတာကို ကျွန်မ သတိထားမိခဲ့တယ်။ ညီအစ်ကိုမောင်နှမတွေကလည်း ကိုယ့်ကိစ္စတွေကို ဆွေးနွေးဖို့ ခေါင်းဆောင်တွေကို ရှာဖွေတွေ့ဆုံဖို့ ဆန္ဒရှိခဲ့ကြတယ်။ ဒါကြောင့် ကျွန်မက သူတို့ကို အရမ်းအားကျခဲ့ရတာပေါ့။ နောက်ပြီး အဲဒီလို တာဝန်မျိုးကို ထမ်းဆောင်တာက ဘယ်နေရာသွားသွား သူတို့ဟာ လေးစားခံရပြီး အားကျခံရဖို့ အခွင့်ရမှာပဲလို့ ကျွန်မ တွေးခဲ့တယ်။ ဧည့်ခံရေးနဲ့ အထွေထွေကိစ္စတာဝန်တွေအတွက်ကတော့ ဒီတာဝန်တွေကို လုပ်နေတဲ့ ညီအစ်ကိုမောင်နှမတွေဟာ နောက်ကွယ်မှာပဲ အားသွန်ခွန်စိုက်လုပ်နေရတာ၊ သူတို့ကိုယ်သူတို့ ထင်ပေါ်အောင် မလုပ်နိုင်၊ သူများ အမြင်ခံရအောင်မလုပ်နိုင်ဘဲ ဘယ်သူမှ သူတို့ကို အားမကျကြဘူးလို့ ကျွန်မ ယုံကြည်ခဲ့တယ်။ နောင်တစ်ချိန်မှာ ကျွန်မကိုယ်ကျွန်မ ထင်ပေါ်အောင် လုပ်ခွင့်ပေးပြီး အထင်ကြီးခံရခွင့်ပေးမဲ့ တာဝန်တစ်ခုကို ထမ်းဆောင်နိုင်ရင် အရမ်းကောင်းမယ်လို့ ကျွန်မ တွေးခဲ့တယ်။ နောက်ပိုင်းမှာ ကျွန်မ အသင်းတော်ခေါင်းဆောင်အဖြစ် ရွေးချယ်ခံခဲ့ရပြီး ကျွန်မ ဦးဆောင်တဲ့ စုဝေးပွဲတွေက ညီအစ်ကိုမောင်နှမတွေ အားလုံးက ကျွန်မကို အရမ်းနွေးထွေးခဲ့ကြတယ်။ သူတို့ ကျွန်မကို အားကျတဲ့ပုံစံနဲ့ ကြည့်နေတာကို မြင်ရတာ အရမ်းကြည်နူးခဲ့ရတဲ့အပြင် ကျွန်မ ကိုယ့်ကိုယ်ကိုယ် အခြားသူတွေထက် သိသိသာသာပိုသာတယ်လို့ ခံစားခဲ့ရတယ်။ ခေါင်းဆောင်တာဝန်ကို ထမ်းဆောင်ရတာက ဖိအားပိုများပြီး အလုပ်အများကြီးပိုပေမဲ့လို့ ကျွန်မ ဘယ်လောက်ပဲ ဒုက္ခခံရခံရ၊ ဘယ်လောက်ပဲ ပင်ပန်းပင်ပန်း ဘယ်တော့မှ ကျွန်မ နောက်မဆုတ်ခဲ့ဘူး၊ မညည်းညူခဲ့ဘူး။ အဲဒီနောက်ပိုင်း အချိန်နည်းနည်းကြာပြီးနောက်မှာ ကျွန်မရဲ့ အစွမ်းအစနိမ့်ပါးတာ၊ စည်းမျဉ်းနဲ့အညီ ကိစ္စတွေကို မကိုင်တွယ်ခဲ့တာ၊ ကျွန်မရဲ့ကိုယ်ပိုင် ထင်မြင်ယူဆချက်တွေအတိုင်း ခဏခဏ လုပ်ဆောင်ပြီး စည်းမျဉ်းစည်းကမ်းတွေကို ပုံသေစောင့်ထိန်းတာနဲ့ အသင်းတော်အလုပ်ကို ဆုံးရှုံးမှုတွေ ဖြစ်စေခဲ့တာကြောင့် ကျွန်မ ထုတ်ပယ်ခံခဲ့ရတယ်။ ကျွန်မ ထုတ်ပယ်ခံရပြီးနောက်မှာ ကျွန်မရဲ့ ခေါင်းဆောင်က ကျွန်မဆီလာပြီး မေးခဲ့ပါတယ်။ အထွေထွေကိစ္စတွေမှာ တာဝန်တစ်ခု ထမ်းဆောင်ဖို့ ဆန္ဒရှိလားတဲ့။ ကျွန်မ နည်းနည်းအတိုက်အခံဖြစ်ပြီး တွေးလိုက်တယ်။ “အထွေထွေကိစ္စ အလုပ်ဆိုတာ အသင်းတော်မှာ ပုံစံမျိုးစုံတဲ့ အသေးအဖွဲ ကိစ္စတွေကို ကိုင်တွယ်ရတာပဲ၊ ဒါက အခြေခံကျတဲ့၊ ကာယလုပ်အားပဲ။ တခြား ညီအစ်ကိုမောင်နှမတွေ ငါ ဒီလိုတာဝန်မျိုးကို လုပ်နေတာ သိသွားရင် ငါ့ကို ဘာများ ထင်ကြမလဲ။ သမ္မာတရား လက်တွေ့ကျမှု မရှိလို့ ငါ ဒီလိုတာဝန်မျိုး လုပ်နေတယ်လို့ သူတို့ ထင်ကြမလား”ပေါ့။ ဒါပေမဲ့ တာဝန်ပေးအပ်တာဟာ ဘုရားသခင်ရဲ့ တာဝန်ပေးစေခိုင်းချက်ဖြစ်ပြီး လက်ခံသင့်၊ ကျိုးနွံနာခံသင့်တယ်ဆိုတာ သိတာမို့ အင်တင်တင်နဲ့ ကျွန်မသဘောတူခဲ့တယ်။

နောက်ပိုင်းမှာ ကျွန်မတာဝန်ထမ်းဆောင်ဖို့ အပြင်ထွက်တဲ့အခါ အရင်က သိခဲ့တဲ့ ညီအစ်ကိုမောင်နှမတွေနဲ့ ခဏခဏ ဆုံခဲ့တယ်။ သူတို့က ကျွန်မ ဘာတာဝန်ထမ်းဆောင်နေလဲ မေးတဲ့အခါ သူတို့ကို ပြောပြဖို့ ရှက်နေခဲ့မိတယ်။ အထွေထွေကိစ္စတွေမှာ ကျွန်မတာဝန်ထမ်းဆောင်နေတယ်ဆိုတာ သူတို့သိသွားခဲ့ရင် ကျွန်မကို အထင်သေးမှာ စိုးရိမ်တာလေ။ ဒါပေမဲ့ ကျွန်မ အကြောက်ဆုံးအရာက တကယ်ဖြစ်ခဲ့ပါတယ်။ တစ်ခါတုန်းက ညီအစ်မတစ်ယောက်ဆီက အီးဘိုက်ငှားဖို့ သူ့အိမ်ကို ကျွန်မသွားခဲ့တယ်။ နောက်ပြီး စကားပြောကြရင်း ကျွန်မ အထွေထွေကိစ္စတွေမှာ တာဝန်တစ်ခု ထမ်းဆောင်နေတယ်လို့ သူ့ကို ပြောမိတယ်။ သူက အံ့အားသင့်ပြီး မေးခဲ့တာပေါ့။ “ဘာဖြစ်လို့ အစ်မက အခု အထွေထွေကိစ္စတွေ လုပ်နေတာလဲ။ အစ်မကို စာနဲ့ပတ်သက်တဲ့ တာဝန်လုပ်နေတယ်လို့ ထင်ခဲ့တာ”တဲ့။ ကျွန်မ အင်မတန် အနေခက်သွားပြီး တမင်တကာ စကားလမ်းကြောင်းပြောင်းလိုက်ပါတယ်။ သူ့နဲ့ ထွေရာလေးပါးနည်းနည်း ဆက်ပြောပြီး အမြန်ဆုံး ထွက်လာခဲ့တယ်။ ကျွန်မ အိမ်အပြန်လမ်းမှာ၊ ကျွန်မစိတ်ထဲမှာ ပြန်ပြီးတွေးနေမိတာက ကျွန်မ အထွေထွေကိစ္စတွေ လုပ်နေတယ်ဆိုတာ ကြားတဲ့အခါ ညီအစ်မရဲ့ အံ့ဩသွားတဲ့ အမူအရာပါပဲ။ ကျွန်မ စိတ်မသက်မသာဖြစ်သွားပြီး အဲဒီညီအစ်မက ကျွန်မကို ဘာများထင်မလဲလို့ တွေးခဲ့တယ်။ ကျွန်မမှာ သမ္မာတရား လက်တွေ့ကျမှု မရှိလို့၊ အစွမ်းအစနိမ့်ပါးလို့ ကျွန်မ အဲဒီတာဝန် ပေးအပ်ခံရတာလို့ သူ ထင်လေမလား။ သူ ကျွန်မကို အထင်သေးမလား။ ဒါက ကျွန်မကို အဲဒီတာဝန်အပေါ် ပိုပြီးတောင် အတိုက်အခံ ဖြစ်စေခဲ့ပါတယ်။ တစ်ခါတလေ ကျွန်မဟာ အရေးပေါ်စာတွေ ပို့ဖို့ အချိန်ဆွဲပြီး ကျွန်မရဲ့ညီအစ်ကိုမောင်နှမတွေဆီကို အချိန်မီ စာတွေမပို့နိုင်ခဲ့ဘူး။ တစ်ခါတလေ ကျွန်မ မေ့သွားပြီး ညီအစ်ကိုမောင်နှမတွေက ကျွန်မကို ဝတ်ကျေတမ်းကျေလုပ်ပြီး တာဝန်မဲ့တဲ့အတွက် ပြုပြင်ပေးခဲ့တယ်။ ပြီးတော့ ကျွန်မတာဝန်မှာ ပိုပြီးကြိုးကြိုးစားစားနဲ့ စဉ်းစဉ်းစားစားလုပ်ဖို့ သတိပေးခဲ့တယ်။ ဒီအခြေအနေနဲ့ ကြုံရတော့ ကျွန်မ ကိုယ့်ကိုယ်ကိုယ် မဆင်ခြင်မသုံးသပ်ခဲ့တဲ့အပြင်၊ တာဝန်အပေါ် ပိုပြီးတောင် အတိုက်အခံဖြစ်လာခဲ့တယ်။ ကျွန်မ ခေါင်းဆောင်ဖြစ်ခဲ့တုန်းက အထွေထွေကိစ္စ အလုပ်သမားတွေက ဘုရားသခင်ရဲ့ နှုတ်ကပတ်တော် စာအုပ်တွေနဲ့ စာတွေကို ကျွန်မဆီ ပို့ပေးခဲ့တာကို ကျွန်မ သတိရခဲ့တယ်။ ဒါပေမဲ့ အခုတော့ အခြေအနေ ပြောင်းပြန်ဖြစ်ပြီး တောက်တိုမည်ရလုပ်ပေးရတာ၊ တခြား ညီအစ်ကိုမောင်နှမတွေဆီကို ပစ္စည်းတွေ ပို့ပေးရတာက ကျွန်မဖြစ်နေခဲ့တယ်။ ကျွန်မရဲ့ အဆင့်အတန်းက ရုတ်တရက် ထိုးကျသွားသလို ခံစားခဲ့ရပြီး ပိုပိုပြီး မပျော်မရွှင်နဲ့ ဖိစီးမှုဖြစ်လာခဲ့တယ်။

တစ်မနက်မှာ၊ ကျွန်မရဲ့ အီးဘိုက် မောင်းလာရင်း ဘက်ထရီကုန်သွားပြီး အီးဘိုက်ကို ကိုယ့်ဘာသာ တွန်းလာရတဲ့ဆီ ရောက်သွားတယ်။ အီးဘိုက်ကို တွန်းနေတုန်း လီဗာကို မတော်တမ ဆွဲလိုက်မိတာ အီးဘိုက်က မောင်းထွက်သွားပြီး ကျွန်မမှာ ဘာမှမလုပ်နိုင်ဘဲ အီးဘိုက်အပေါ်ကို ဘုန်းခနဲပြုတ်ကျတာပေါ့။ ကျွန်မပါးစပ်က အီးဘိုက်ရဲ့ စောင်းနဲ့ ဆောင့်မိပြီး သွားတချို့ နဲ့သွားတယ်။ မျက်နှာမှာလည်း ပွန်းပဲ့ဒဏ်ရာတွေကျန်ခဲ့ပြီး ခြေထောက်မှာလည်း ဒဏ်ရာရခဲ့ပါတာပေါ့။ ကျွန်မ အိမ်ပြန်ရောက်တော့ ဘုရားသခင်ကို ဆုတောင်းလိုက်တယ်။ “အို ဘုရားသခင်။ သမီးဟာ အခုရက်ပိုင်း အထွေထွေကိစ္စတွေမှာ သမီးရဲ့ တာဝန်အပေါ် အရမ်းအတိုက်အခံလုပ်ခဲ့ပြီး ဒီကိစ္စကို ဘယ်လိုဖြေရှင်းရမယ်ဆိုတာ မသိပါဘူး။ ကိုယ့်ကိုယ်ကိုယ် သိနားလည်အောင် သမီးကို ကျေးဇူးပြုပြီး လမ်းပြပေးပါ၊ အဲဒီလိုနဲ့ သမီး ကျိုးနွံနာခံနိုင်မှာပါ”လို့ပေါ့။ ဆုတောင်းပြီးနောက်မှာ ဒီလိုဆိုထားတဲ့ ဘုရားသခင်ရဲ့ နှုတ်ကပတ်တော် နှစ်ပိုဒ်ကို ကျွန်မ ဖတ်ခဲ့တယ်။ “ဘုရားသခင်၏ အိမ်တော်တွင် ဘုရားသခင်၏ တာဝန်ပေးစေခိုင်းချက်အား လက်ခံခြင်းနှင့် မိမိတာဝန်ကို ကောင်းစွာထမ်းဆောင်ခြင်းတို့နှင့် ပတ်သက်၍ အစဉ်ပြောဆိုကြသည်။ တာဝန် မည်သို့မည်ပုံ ပေါ်ပေါက်လာသနည်း။ ကျယ်ကျယ်ပြန့်ပြန့်ဆိုရလျှင် လူသားတို့ထံ ကယ်တင်ခြင်းကို ယူဆောင်လာခြင်းတည်းဟူသော ဘုရားသခင့် စီမံခန့်ခွဲမှုအလုပ်၏ ရလဒ်တစ်ခုအဖြစ် ပေါ်ပေါက်လာသည်။ အတိအကျ ဆိုရလျှင် ဘုရားသခင်၏ စီမံခန့်ခွဲမှုအလုပ်သည် လူသားတို့ကြားတွင် သိသာထင်ရှားလာသည်နှင့်အမျှ လူတို့ ပူးပေါင်းဆောင်ရွက်ရန်နှင့် ပြီးစီးအောင် လုပ်ဆောင်ရန် လိုအပ်သည့် အလုပ်မျိုးစုံ ပေါ်ပေါက်လာသည်။ ယင်းမှ လူတို့ဖြည့်ဆည်းရန် တာဝန်များနှင့် အထူးတာဝန်များ ပေါ်ပေါက်လာရာ ယင်းတာဝန်များနှင့် အထူးတာဝန်များသည် ဘုရားသခင်က လူသားမျိုးနွယ်အပေါ် ပေးသနားသည့် တာဝန်များပေတည်း။ ဘုရားသခင်၏ အိမ်တော်တွင် လူတို့၏ ပူးပေါင်းဆောင်ရွက်မှု လိုအပ်သည့် အလုပ်အမျိုးမျိုးမှာ ၎င်းတို့ထမ်းဆောင်သင့်သည့် တာဝန်များဖြစ်သည်။ ထို့ကြောင့် တာဝန်များကြားတွင် သာ၍ကောင်းမွန်ခြင်းနှင့် သာ၍ဆိုးခြင်း၊ မြင့်မားခြင်းနှင့် နိမ့်ကျခြင်း၊ သို့မဟုတ် ကြီးမြတ်ခြင်းနှင့် သေးငယ်ခြင်းတို့အရ ခြားနားချက်များရှိသလော။ ထိုသို့သော ခြားနားချက်များ မတည်ရှိပေ။ တစ်စုံတစ်ရာသည် ဘုရားသခင်၏ စီမံခန့်ခွဲခြင်းအမှုနှင့် ပတ်သက်သရွေ့၊ တစ်စုံတစ်ရာသည် သူ့အိမ်တော်အမှု၏ သတ်မှတ်ချက်တစ်ခု ဖြစ်သရွေ့၊ ဘုရားသခင်၏ ဧဝံဂေလိဖြန့်ဝေခြင်း၌ လိုအပ်သရွေ့ ယင်းသည် လူတစ်ဦး၏ တာဝန်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) “သင်၏တာဝန် မည်သို့ပင်ဖြစ်ပါစေ၊ အထက်အောက် မခွဲခြားနှင့်။ ‘ဤအလုပ်သည် ဘုရားသခင်ထံမှ အပ်နှံသည့်အလုပ်နှင့် ဘုရားသခင်အိမ်တော်၏ အလုပ်ဖြစ်သော်လည်း၊ အကယ်၍ ငါလုပ်ပါက လူအများက ငါ့ကိုအထင်သေးနိုင်သည်။ တစ်ပါးသူများက သူတို့အား ထင်ရှားစေသောအလုပ်ကို လုပ်ကြသည်။ ငါ့ကို မထင်ရှားစေဘဲ နောက်ကွယ်တွင် ကြိုးပမ်းအားထုတ်ရမည့် ဤအလုပ်ကို ငါ့အား ပေး၏၊ ဤသည်မှာ မျှတခြင်း မရှိ။ ဤတာဝန်ကို ငါလုပ်ဆောင်မည်မဟုတ်။ ငါ၏တာဝန်သည် သူတစ်ပါးတို့ရှေ့တွင် ငါ့အားထင်ရှားစေသောအလုပ် ဖြစ်ပြီး၊ ငါ့ကိုကျော်ကြားစေသောအလုပ် ဖြစ်ရမည်။ ထို့အပြင် အကယ်၍ ငါ မကျော်ကြားပါက သို့မဟုတ် မထင်ရှားပါက၊ ထိုအလုပ်မှ ငါအကျိုးအမြတ်ရဖို့နှင့် ရုပ်ပိုင်းဆိုင်ရာ အပူအပင်ကင်းဖို့ လိုသည်။’ ဟု သင်ကပြောသည် ဆိုပါစို့။ ယင်းသည် လက်ခံနိုင်ဖွယ် သဘောထားလော။ ဇီဇာကြောင်ခြင်းဟူသည် ဘုရားသခင်ထံမှ အမှုအရာများကို လက်မခံခြင်း ဖြစ်သည်။ သင့်အကြိုက်များအတိုင်း ရွေးချယ်ခြင်းဖြစ်သည်။ ဤသည်မှာ သင်၏တာဝန်ကို လက်ခံခြင်းမဟုတ်၊ သင်၏တာဝန်ကို ငြင်းပယ်ခြင်းဖြစ်သည်။ ဘုရားသခင်အပေါ် သင့်ပုန်ကန်မှု၏ သရုပ်သကန်ဖြစ်၏။ ထိုကဲ့သို့သော ဇီဇာကြောင်မှုဟူသည် သင်၏ပုဂ္ဂိုလ်ရေးအကြိုက်များ၊ အလိုဆန္ဒများဖြင့် ရောနေသည်။ သင်သည် သင့်ကိုယ်ကျိုး၊ သင့်ဂုဏ်သတင်း၊ စသည်တို့ကို ထည့်သွင်းစဉ်းစားသောအခါ၊ တာဝန်အပေါ်ထားရှိသော သင်၏သဘောထားသည် နာခံမှု မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) ဘုရားသခင်ရဲ့ နှုတ်ကပတ်တော်တွေက ကျွန်မရဲ့ လက်ရှိအခြေအနေကို ရှင်းရှင်းလင်းလင်း ဖော်ထုတ်ပြသတာ ဖြစ်ခဲ့ပါတယ်။ ကျွန်မတာဝန်အပေါ် ကျွန်မရဲ့သဘောထားနဲ့ အမြင်တွေ မှားနေမှန်း တွေ့ခဲ့ရတယ်။ ကျွန်မဟာ တာဝန်တွေကို မြင့်တာနိမ့်တာ ခွဲခြားပြီး အဆင့်တွေ၊ ရာထူးတွေနဲ့ ခွဲခြားထားခဲ့တယ်။ ခေါင်းဆောင်ဖြစ်တာ ဒါမှမဟုတ် စာနဲ့ပတ်သက်တဲ့ တာဝန်လုပ်တာက သူများတွေထက် သိသိသာသာပိုတော်ပြီး သူများတွေရဲ့ ချီးမွမ်းမှုနဲ့ လေးစားမှုကို ရဖို့အခွင့်ပေးတာပဲလို့ ကျွန်မ တွေးခဲ့တယ်။ ဒီလိုတာဝန်မျိုးမှာ ဘယ်လောက်ပဲ ကျွန်မ ဆင်းရဲဒုက္ခခံရခံရ၊ ပင်ပန်းခံရခံရ အဲဒီတာဝန်ကို ထမ်းဆောင်ဖို့ ကျွန်မ အရမ်းကို လိုလားနေခဲ့တယ်။ ကာယလုပ်အား လိုအပ်ပြီး ကျွန်မကိုယ်ကျွန်မ ထင်ပေါ်အောင် မလုပ်နိုင်တဲ့၊ သူများတွေ မမြင်နိုင်တဲ့ တာဝန်တွေအတွက်ကတော့၊ အဲဒီလိုတာဝန်တွေက တကယ်ကို အတော်လေးနိမ့်ကျပြီး အဲဒါတွေ လုပ်တဲ့အတွက် လူတွေက ကျွန်မကို အထင်သေးလိမ့်မယ်လို့ ကျွန်မတွေးပြီး မလုပ်ချင်ခဲ့ဘူး။ ဒီလို မှားယွင်းတဲ့ အမြင်တွေရဲ့ လွှမ်းမိုးမှုအောက်မှာ ကျွန်မခေါင်းဆောင်က အထွေထွေကိစ္စ တာဝန်တစ်ခုပေးအပ်တဲ့အခါမှာ ဒါက နိမ့်ကျတဲ့ တာဝန်ဖြစ်ပြီး ကျွန်မရဲ့ နာမည်ဂုဏ်သတင်းကို ထိခိုက်မှာပဲလို့ ကျွန်မ ခံစားရခဲ့တယ်။ ဒါကြောင့် ကျွန်မ အတိုက်အခံလုပ်ခဲ့ပြီး ကျိုးနွံနာခံဖို့ ဆန္ဒမရှိခဲ့ဘူးလေ။ ပြီးတော့ တာဝန်မှာ ဝတ်ကျေတမ်းကျေနဲ့ လက်လွတ်စပယ် ပြုမူဆောင်ရွက်ခဲ့ပါတယ်။ ကျွန်မရဲ့ အမြင်တွေက အဓိပ္ပာယ်မဲ့လိုက်တာ။ ကျွန်မ ဒီလောက်ဖောက်ပြန်ပျက်စီးခဲ့ပြီး အစွမ်းအစ နိမ့်ပါးနေခဲ့တာတောင် ဘုရားသခင်ရဲ့ ချီးမြှောက်မှုနဲ့ ကျေးဇူးတော်ကြောင့်သာ ကျွန်မ ဘုရားသခင်ရဲ့ အိမ်တော်မှာ တာဝန်တစ်ခု ထမ်းဆောင်နိုင်ခဲ့တာ။ ဒါပေမဲ့ ဘုရားသခင်ရဲ့ ရည်ရွယ်ချက်တွေကို ကျွန်မ လုံးဝမစဉ်းစားခဲ့ဘူး၊ ဘုရားသခင်ရဲ့ ချစ်ခြင်းမေတ္တာကို ပြန်ဆပ်ရမယ်ဆိုတာ မသိခဲ့ဘူး။ ကိုယ့်ရဲ့ အကျိုးစီးပွားနဲ့ ဂုဏ်သတင်းကိုပဲ အလေးထားပြီး ကိုယ့်တာဝန်မှာ ကိုယ့်ဆန္ဒအတိုင်းပဲ ပြုမူခဲ့တယ်၊ ကိုယ့်ရဲ့ အကျိုးစီးပွားတွေအတွက် အဲဒါကို အသုံးချခဲ့တယ်။ ကျွန်မရဲ့ လူ့သဘာဝ ဘယ်ရောက်သွားခဲ့လဲ။ ဘုရားသခင်ဟာ ဒီလို အပြုအမူမျိုးကို သေချာပေါက် ရွံရှာမှာပဲ။

တစ်နေ့မှာ ကျွန်မ ဘုရားသခင်နှုတ်ကပတ်တော် ဒီအပိုဒ်ကို တွေ့ခဲ့တယ်။ “သင့်တာဝန်အပေါ်တွင် မည်သည့်သဘောထား ထားရှိသင့်သနည်း။ ပထမအနေဖြင့် သင့်ကို တာဝန်ပေးခဲ့သည်မှာ မည်သူဖြစ်ကြောင်း သေချာအောင်လေ့လာဖို့ ကြိုးစားလျက် ယင်းကို သင်မဆန်းစစ်ရပေ။ ယင်းအစား ထိုအရာကို သင့်အား ဘုရားသခင်အပ်နှင်းသည့် တာဝန်တစ်ခုအဖြစ်၊ ဘုရားထံမှ သင်လက်ခံသင့်သည်။ ပြီးလျှင် ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို နာခံသင့်ပြီး ဘုရားသခင်ထံမှ သင်၏ တာဝန်ကို လက်ခံသင့်သည်။ ဒုတိယအနေဖြင့် တာဝန်ကို အမြင့်နှင့်အနိမ့် ခွဲခြားခြင်း မပြုလေနှင့်။ ပြီးလျှင် ထိုတာဝန်သည် သင့်ကို ထင်ပေါ်စေခြင်းရှိမရှိ၊ လူအများရှေ့တွင် လုပ်ဆောင်သလော၊ နောက်ကွယ်တွင် လုပ်ဆောင်ရသလောဆိုသည့် ထိုတာဝန်၏ သဘောသဘာဝကို အရေးမစိုက်နှင့်။ ဤအရာများကို ထည့်မစဉ်းစားနှင့်။ အခြားသဘောထားတစ်ခုလည်းရှိသည်။ ကျိုးနွံနာခံခြင်းနှင့် တက်ကြွသော ပူးပေါင်းဆောင်ရွက်ခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) ဘုရားသခင်ရဲ့ နှုတ်ကပတ်တော်တွေကို ဖတ်ရင်း ကျွန်မ သင်ယူခဲ့ရတာက ကျွန်မတို့ရဲ့ တာဝန်တွေဟာ ဘုရားသခင်ရဲ့ တာဝန်ပေးစေခိုင်းချက်ဖြစ်ပြီး ကောင်းကောင်း ဖြည့်ဆည်းရမဲ့ ကျွန်မတို့ရဲ့ တာဝန်နဲ့ဝတ္တရားဖြစ်တယ်ဆိုတာပါပဲ။ တာဝန်က ကျွန်မတို့ကို ထင်ပေါ်စေတာမျိုး၊ မြင်သာစေတာမျိုး၊ သူများတွေရဲ့ လေးစားမှုနဲ့ အားကျမှုကို ရရှိစေတာမျိုး ရှိရှိ၊ မရှိရှိ ဖန်ဆင်းခံတွေအနေနဲ့ ကျွန်မတို့ဟာ ဒီလိုတာဝန်တွေကို လက်ခံပြီး ကျိုးနွံနာခံသင့်တယ်၊ ကျွန်မတို့ရဲ့ အဆုံးစွန် သစ္စာစောင့်သိမှုကို ပြသသင့်ပါတယ်။ ဒါက ကျွန်မတို့ တာဝန်တွေမှာ ထားရှိသင့်တဲ့ သဘောထားမျိုးနဲ့ ကျွန်မတို့ အားလုံး ပိုင်ဆိုင်သင့်တဲ့ ဆင်ခြင်တုံတရားပါပဲ။ အထွေထွေကိစ္စတွေက အထင်ကြီးလောက်စရာ တာဝန် မဟုတ်ရင်တောင် ဘုရားသခင်အိမ်တော်ရဲ့ အလုပ်မှာ မရှိမဖြစ်လိုအပ်တဲ့ အစိတ်အပိုင်းတစ်ခုပဲလို့ ကျွန်မ တွေးခဲ့တယ်။ ကျွန်မတို့မှာ စာအုပ်တွေနဲ့ စာတွေကို ပို့ပေးမယ့် လူတွေ မရှိခဲ့ရင် ညီအစ်ကိုမောင်နှမတွေက ဘုရားသခင်ရဲ့ နှုတ်ကပတ်တော်တွေကို အချိန်မီ ဖတ်နိုင်မှာ မဟုတ်ပါဘူး။ စီမံကိန်းတချို့ဆိုရင်လည်း အချိန်မီ ပြီးစီးမှာ မဟုတ်ဘဲ အသင်းတော်အလုပ်ကို ထိခိုက်မှာပါ။ ကျွန်မဟာ အထွေထွေကိစ္စ တာဝန်တစ်ခု ပေးအပ်ခံထားရတဲ့အတွက် ကျွန်မကို ပေးအပ်ထားတဲ့ အလုပ်တာဝန်တွေကို ပြီးစီးအောင်လုပ်ဆောင်ဖို့ ဒါကို ကျွန်မရဲ့တာဝန်အဖြစ် ခံယူသင့်တယ်လေ။ ဒါကို သိနားလည်ပြီးနောက်မှာ ကျွန်မ နောက်ဆုံးတော့ လက်ခံဖို့နဲ့ ကျိုးနွံနာခံဖို့ ဆန္ဒရှိခဲ့တယ်။ တခြားသူတွေက ကျွန်မကို လေးစားတာပဲဖြစ်ဖြစ်၊ မလေးစားတာပဲဖြစ်ဖြစ် ကျွန်မရဲ့ တာဝန်ကို ကောင်းကောင်း ဖြည့်ဆည်းဖို့ အစွမ်းကုန်လုပ်ဦးမှာပဲ။ အဲဒီနောက်မှာ ကျွန်မရဲ့ တာဝန်အပေါ် စိတ်ရောလူရော နှစ်ထားလိုက်တယ်။ နေ့တိုင်း စာတွေ ပို့ဖို့နဲ့ လက်ခံဖို့ အချိန်ရောက်တဲ့အခါ ကျွန်မ တာဝန်ကျေကျေနဲ့ စစ်ဆေးပြီး ကျွန်မအလုပ်ကို စိတ်နှစ်ပြီး လုပ်တယ်။ ကျွန်မနဲ့ လက်တွဲအလုပ်လုပ်တဲ့ ညီအစ်မက တခြားအလုပ်ကိုင်တွယ်ဖို့ အပြင်ထွက်ရတဲ့အခါမှာ တက်တက်ကြွကြွနဲ့ သူ့အတွက် ကျွန်မကူညီလုပ်ပေးသလို ကျွန်မအလုပ်ကို ကောင်းကောင်း လုပ်ဆောင်နိုင်ဖို့ ကြိုးစားအားထုတ်ပါတယ်။ ဒီလို ကြိုးစားပြီး အသေးစိတ်လုပ်ဆောင်ရတာက ကျွန်မကို အရမ်းစိတ်အေးလက်အေးဖြစ်စေခဲ့တယ်။ တခြားညီအစ်ကိုမောင်နှမတွေက ကျွန်မ ဘာတာဝန်လုပ်နေလဲ မေးတဲ့အခါ ကျွန်မ အထွေထွေကိစ္စတွေမှာ လုပ်နေတယ်လို့ ပွင့်ပွင့်လင်းလင်းပြောပြီး ရှက်ရွံ့မှု မခံစားရတော့ပါဘူး။

၂၀၁၉ ခုနှစ်၊ ဇွန်လမှာ ကျွန်မရဲ့ ခေါင်းဆောင်က ညီအစ်မတချို့ကို ဧည့်ခံဖို့ ဆန္ဒရှိလားလို့ ကျွန်မကို မေးဖို့ ရှာခဲ့ပါတယ်။ ကျွန်မ ကိုယ့်ဘာသာကိုယ်တွေးမိတယ်။ “တာဝန်တစ်ခုကို လက်ခံဖို့ ငါဆန္ဒရှိပါတယ်။ ဒါပေမဲ့ ငါ့ရဲ့ ရင်းနှီးတဲ့ ညီအစ်ကိုမောင်နှမတွေက ငါ နေ့တိုင်း ပန်းကန်တွေ တိုက်လိုက်၊ ဧည့်ခံသူအနေနဲ့ အစားအသောက်တွေ ချက်ပြုတ်လိုက်လုပ်နေတာ သိသွားရင် ငါ့ကို ဘာများ ထင်ကြမလဲ။ သူတို့ ငါ့ကို အထင်သေးမလား”ပေါ့။ ဒီတာဝန်အတွက် ညီအစ်မဝမ်ယွင်က ပိုသင့်တော်မယ်လို့ ကျွန်မထင်တယ်ဆိုပြီး သူ့ကို ခပ်သွက်သွက် အကြံပြုပေးခဲ့တယ်။ ဒါပေမဲ့ ညီအစ်မဝမ်ယွင်က မကြာသေးခင်က နေမကောင်းဖြစ်ထားလို့ မသင့်တော်ဘူးလို့ ခေါင်းဆောင်က ပြန်ဖြေခဲ့ပါတယ်။ ဒီတာဝန်က ဘုရားသခင်ရဲ့ အချုပ်အခြာအာဏာနဲ့ စီမံမှုတွေကတစ်ဆင့် ကျွန်မဆီ ရောက်လာမှန်း ကျွန်မ သိနားလည်ခဲ့တယ်။ ဒါကြောင့် ဒါကိုရှောင်ဖို့ကြိုးစားတာကို ကျွန်မရပ်တန့်ခဲ့တယ်။ ကျွန်မ ဧည့်ခံနေတဲ့ကာလအတွင်းမှာ ကျွန်မ သတိထားမိခဲ့တာက ညီအစ်မတွေက သူတို့ရဲ့ တာဝန်တွေနဲ့ သက်ဆိုင်တဲ့ စွမ်းရည်တွေနဲ့ အသိပညာတွေ၊ သူတို့ရဲ့ အတွေ့အကြုံတွေကနေ ဘာတွေ ရရှိခဲ့လဲဆိုတာနဲ့ ပတ်သက်ပြီး မကြာခဏ မိတ်သဟာယပြုတယ်ဆိုတာကိုပါ။ သူတို့ရဲ့ ကြီးကြပ်ရေးမှူး ရောက်လာတဲ့အခါ သူကလည်း ညီအစ်မတွေနဲ့ သူတို့ရဲ့ အလုပ်အကြောင်း မိတ်သဟာယပြုပါတယ်။ ကျွန်မက အဲဒီလို တာဝန်မျိုးကို လုပ်ဆောင်နိုင်တဲ့အတွက် သူတို့ကို အားကျနေခဲ့တာပေါ့။ ကျွန်မကတော့ အိမ်ရဲ့ ပတ်ဝန်းကျင် ဘေးအန္တရာယ်ကင်းရှင်းရေးကို ထိန်းသိမ်းရတာ ဒါမှမဟုတ် မီးဖိုချောင်မှာ အစားအသောက်တွေ ပြင်ဆင်ရတာပဲ လုပ်နေခဲ့ရတယ်။ အဲဒီ နိမ့်ကျတဲ့ ခံစားချက်က ကျွန်မကို အရမ်းစိတ်မပျော်မရွှင် ဖြစ်စေခဲ့တာပေါ့။ တစ်ခါတလေ အစားအသောက် ပြင်ဆင်နေတုန်း ကျွန်မ စိတ်က တခြားနေရာ ရောက်နေပြီး ဆားအရမ်းထည့်မိသွားတယ် ဒါမှမဟုတ် ဆားထည့်ဖို့ လုံးဝမေ့သွားတယ်။ ညီအစ်မတချို့က အစပ် မစားနိုင်တာမို့ ညီအစ်မတစ်ယောက်က ကျွန်မကို ငရုတ်သီးမထည့်ခင်မှာ အစားအသောက်တချို့ကို သပ်သပ် ဖယ်ထားပေးလို့ ရမလားလို့ ယဉ်ယဉ်ကျေးကျေး မေးခဲ့ပါတယ်။ ကျွန်မ သူ့ရဲ့ တောင်းဆိုချက်ကို သဘောတူခဲ့ပေမဲ့ ကျွန်မ စိတ်ထဲမှာ တွေးမိတာက “ငါ ခေါင်းဆောင်ဖြစ်တုန်းက စီမံဦးစီးတဲ့သူက ငါပဲ။ အခု ငါ ဒီဧည့်ခံရေးတာဝန်ကို လုပ်နေတော့ သူများဆီက လေးစားမှု မရနိုင်တဲ့အပြင် တခြားသူတွေရဲ့ အမိန့်တွေကိုပါ နာခံရဦးမယ်” ဆိုပြီးတော့ပေါ့။ ဒါက ကျွန်မကို သုန်မှုန်ပြီး ဖိစီးမှု ခံစားရစေခဲ့တယ်။ တစ်ခါတလေ ညီအစ်မတွေက သူတို့တာဝန်တွေနဲ့ အလုပ်ရှုပ်နေတဲ့အခါ ကျွန်မကို သူတို့အတွက် နေ့စဉ်သုံးပစ္စည်း မျိုးစုံကို ကူပြီးဝယ်ခိုင်းပါတယ်။ ဒါက ကျွန်မဟာ အမိန့်ပေးခံရပြီး လက်တိုလက်တောင်းလုပ်ပေးရဖို့ပဲ အဲဒီမှာရှိနေသလို ခံစားရစေခဲ့ပါတယ်။ နောက်ပိုင်းမှာ ကျွန်မ အခြေအနေမကောင်းမှန်း သိနားလည်ခဲ့တယ်။ ဒါပေမဲ့ ကျွန်မဟာ အဲဒီအခြေအနေမှာပဲ ခဏခဏ နေထိုင်နေခဲ့တုန်းပဲ။ ကျွန်မ စိတ်မသက်မသာဖြစ်ပြီး ကျွန်မရဲ့နှလုံးသားက ဘုရားသခင်နဲ့ ဝေးကွာသွားခဲ့သလို ဖြစ်နေခဲ့တယ်။

တစ်နေ့မှာ ဒီလိုဆိုထားတဲ့ ဘုရားသခင်ရဲ့ နှုတ်ကပတ်တော် နှစ်ပိုဒ်ကို ကျွန်မ ဖတ်ခဲ့တယ်။ “ဤမျှညစ်ညမ်းသောမြေတွင် မွေးဖွားလာသည့် လူသားသည် လူ့အဖွဲ့အစည်း၏ ကူးစက်စေခြင်းကို ပြင်းထန်သော အတိုင်းအတာအထိ ခံခဲ့ရပြီးဖြစ်သည်၊ သူသည် ပဒေသရာဇ်ဆန်သော လူ့ကျင့်ဝတ်များ၏ ပုံသွင်းခြင်းခံရပြီးဖြစ်ကာ ‘အဆင့်မြင့် ပညာသင်ကျောင်းများ’ ၏ သွန်သင်လေ့ကျင့်ပေးမှုကို လက်ခံရရှိခဲ့ပြီးဖြစ်၏။ ခေတ်နောက်ကျသော စဉ်းစားတွေးတောခြင်း၊ ဖောက်ပြန်ပျက်စီးသော ကိုယ်ကျင့်တရား၊ ယုတ်ညံ့သော ဘဝ အမြင်ရှုထောင့်၊ လောကီဆိုင်ရာ ဆက်ဆံရေးများအတွက် စက်ဆုပ်ဖွယ်အတွေးအခေါ်၊ လုံးဝဥဿုံ တန်ဖိုးမရှိသော တည်ရှိမှုနှင့် ယုတ်ညံ့သော ထုံးတမ်းအစဉ်အလာများနှင့် တစ်ရက်ပြီးတစ်ရက် ဘဝ ဟူသည့် ဤအရာများအားလုံးသည် လူ့စိတ်နှလုံး အတွင်းသို့ ပြင်းပြင်းထန်ထန် ကျူးကျော်ဝင်ရောက်နေခဲ့ပြီးဖြစ်ကာ လူသား၏ အသိစိတ်ကို ပြင်းထန်စွာ ထိခိုက်ပျက်စီးနေစေခဲ့သည့်အပြင် တိုက်ခိုက်နေခဲ့သည်။ ရလဒ်အနေဖြင့် လူသားသည် ဘုရားသခင်နှင့် တိုး၍ ဝေးသည်ထက် ဝေးသွားသည့်အပြင် သူ့ကို ယခင်ကထက် ပိုမို ဆန့်ကျင်လာသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်) “စာတန်သည် နိုင်ငံတော်အစိုးရများ၊ ကျော်ကြားသူများနှင့် ကြီးမြတ်သူများ၏ ပညာရေးနှင့် လွှမ်းမိုးမှုမှတစ်ဆင့် လူတို့ကို ဖျက်ဆီးသည်။ သူတို့၏ ဆိုးယုတ်သော စကားများသည် လူသား၏ ဘဝနှင့် သဘာဝဗီဇ ဖြစ်လာပြီးဖြစ်သည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဆိုသည်မှာ လူတိုင်းအထဲသို့ သွတ်သွင်းပေးထားသည့် လူသိများသော ဆိုးယုတ်သော ဆိုရိုးတစ်ခုဖြစ်သည်။ ဤဆိုရိုးက လူ့အသက် ဖြစ်လာသည်။ ဤကဲ့သို့သော လောကီဆိုင်ရာ ဆက်ဆံရေးများအတွက် အခြားသော ဒဿနများနှင့်ဆိုင်သည့် စကားများလည်း ရှိသည်။ စာတန်သည် လူတို့ကို ပညာပေးဖို့၊ အထင်အမြင်မှားစေဖို့နှင့် ဖောက်ပြန်ပျက်စီးစေဖို့ နိုင်ငံတစ်နိုင်ငံစီ၏ ရိုးရာယဉ်ကျေးမှုကို အသုံးပြုလျက် လူသားမျိုးနွယ်ကို အတိုင်းမသိ ပျက်စီးခြင်း၏ ချောက်နက်ထဲသို့ ကျဆင်းကာ ဝါးမျိုခံရစေပြီး အဆုံးတွင် လူတို့သည် စာတန်ကိုအစေခံ၍ ဘုရားသခင်ကို ခုခံသောကြောင့် ဘုရားသခင်၏ ဖျက်ဆီးခြင်းကို ခံကြရသည်။...လူတို့၏ အသက်တာ၌၊ သူတို့၏ အမူအကျင့်နှင့် အပြုအမူထဲတွင် စာတန်၏ အဆိပ်များစွာ ရှိနေသေးသည်။ ဥပမာအားဖြင့် လောကီဆိုင်ရာ ဆက်ဆံရေးများအတွက် သူတို့၏ ဒဿနများ၊ သူတို့၏ အမှုအရာများကို ဆောင်ရွက်သည့် နည်းလမ်းများနှင့် သူတို့၏နီတိများ၊ အားလုံးတို့သည် အဆင်းနီသော နဂါးကြီး၏ အဆိပ်များနှင့် ပြည့်နှက်နေပြီး၊ ဤအရာအားလုံးသည် စာတန်ထံမှ လာကြသည်။ ထို့ကြောင့် လူတို့၏ အရိုးများနှင့် အသွေးတို့၌ စီးဆင်းကြသော အရာအားလုံးသည် စာတန်နှင့် သက်ဆိုင်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လူ့သဘာဝကို သိရှိရန် နည်းလမ်း) ဘုရားသခင်ရဲ့ နှုတ်ကပတ်တော်တွေကို ဖတ်ရင်း ကျွန်မရဲ့ တာဝန်တွေကို မြင့်တာနိမ့်တာ ခွဲခြားပြီး အဆင့်တွေ၊ ရာထူးတွေ ခွဲခြားနေရတဲ့ အရင်းခံအကြောင်းရင်းကဘာမှန်းကျွန်မ သိနားလည်ခဲ့ရတယ်။ ကျွန်မဟာ စာတန်ရဲ့ အဆိပ်အတောက်တွေနဲ့ နက်နက်ရှိုင်းရှိုင်း သွန်သင်ခံခဲ့ရပြီး ဖောက်ပြန်ပျက်စီးနေခဲ့တာပါ။ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”၊ “အသိဉာဏ်ကို သုံးသူတို့သည် တစ်ပါးသူကို အုပ်စိုးရ၍ ကာယခွန်အားကို သုံးသူတို့သည် တစ်ပါးသူ၏ အုပ်စိုးခြင်းကို ခံရ၏”နဲ့ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏” လိုဟာတွေပေါ့။ ကျွန်မဟာ ဒီစာတန်ဆန်တဲ့ အဆိပ်အတောက်တွေအတိုင်း အသက်ရှင်နေထိုင်ခဲ့တယ်။ နာမည်ဂုဏ်သတင်း၊ အကျိုးအမြတ်၊ အဆင့်အတန်းနဲ့ လေးစားမှုကို ရှာဖွေရင်းပေါ့။ အဲဒီလို အသက်ရှင်မှသာ ဂုဏ်သိက္ခာရှိပြီး မြင့်မြတ်တယ်လို့ ကျွန်မ ထင်ခဲ့တယ်။ ဘုရားသခင်အိမ်တော်ရဲ့ တာဝန်တွေကိုလည်း စာတန်ဆန်တဲ့ အတွေးအခေါ်၊ အမြင်တွေနဲ့ တွေးခဲ့တယ်၊ ခေါင်းဆောင်ဖြစ်တာ၊ စာတွေနဲ့ အလုပ်လုပ်တာ၊ ဗီဒီယိုတွေ ထုတ်လုပ်တာတို့လို ကျွမ်းကျင်မှုနဲ့ အရည်အချင်း လိုအပ်တဲ့ တာဝန်တွေကို လူတွေက လေးစားကြတယ်။ ဧည့်ခံရေးတာဝန်နဲ့ အထွေထွေကိစ္စတွေလို ကာယလုပ်အား တာဝန်တွေကတော့ နိမ့်ကျတယ်လို့ ယုံကြည်ခဲ့တယ်။ မှားယွင်းပြီး အဓိပ္ပာယ်မဲ့တဲ့ အမြင်တွေရဲ့ လွှမ်းမိုးမှုကြောင့် ကျွန်မ တာဝန်မှာ ဝတ်ကျေတမ်းကျေ ဖြစ်လာခဲ့တယ်၊ အာရုံစိုက်မှု မရှိတော့ဘူး။ စာတွေ ပို့ဖို့ ခဏခဏ မေ့ခဲ့ပြီး အလုပ်ကို နှောင့်နှေးစေခဲ့တယ်။ တာဝန်ဟာ လေးစားခံရမှုမရှိဘူးလို့ ကျွန်မထင်ခဲ့လို့ ဒါတွေအားလုံးဖြစ်ရတာပါပဲ။ ကျွန်မ ပြင်ဆင်တဲ့ အစားအသောက်တွေက အရသာဖွယ်တာ ဒါမှမဟုတ် အရမ်းငံတာမျိုး ဖြစ်နေခဲ့ပြီး ညီအစ်မတွေ ဒါကိုစားနိုင်ပါ့မလား မစဉ်းစားခဲ့ဘဲ ကိုယ်လိုချင်တဲ့အတိုင်းပဲ အစားအသောက်တွေကိုပြင်ဖို့ ပိုပြီးနှစ်သက်ခဲ့တယ်။ ညီအစ်မတွေက ပစ္စည်းတွေ ဝယ်ဖို့ကျွန်မကို တောင်းဆိုတဲ့အခါ သူတို့က ကျွန်မကို လက်တိုလက်တောင်းခိုင်းတဲ့သူတစ်ယောက်လိုပဲ သဘောထားတယ်လို့ ကျွန်မ ထင်ပြီး တမင်တကာ အချိန်ဆွဲခဲ့တယ်။ စာတန်ဆန်တဲ့ အဆိပ်အတောက်တွေက ကျွန်မရဲ့ စိတ်နှလုံးထဲမှာ နက်နက်ရှိုင်းရှိုင်း အမြစ်တွယ်ပြီး ကျွန်မရဲ့ သဘာဝစင်စစ် ဖြစ်လာခဲ့မှန်း ကျွန်မ တွေ့ခဲ့ရတယ်။ ဒါက ကျွန်မကို တစ်ကိုယ်ကောင်းဆန်ပြီး စက်ဆုပ်စရာကောင်းတဲ့၊ လူ့သဘာဝ ကင်းမဲ့တဲ့သူ ဖြစ်လာစေခဲ့ပါတယ်။ ကျွန်မရဲ့ တာဝန်ကို အဆင့်အတန်းနဲ့ နာမည်ဂုဏ်သတင်း ရရှိဖို့ နည်းလမ်းတစ်ခုအနေနဲ့ သဘောထားခဲ့ပြီး ကျွန်မရဲ့ တာဝန်ကို ညီအစ်ကိုမောင်နှမတွေဆီက လေးစားမှုနဲ့ ချီးမွမ်းမှုတွေ ရရှိဖို့ အခွင့်အရေးအဖြစ် အသုံးချချင်ခဲ့တယ်။ ကျွန်မ ဘုရားသခင်ကို လှည့်စားပြီး အတိုက်အခံလုပ်နေခဲ့တာပဲ။ ကျွန်မ အရမ်းအန္တရာယ်များတဲ့ အခြေအနေမှာ ရောက်နေမှန်း သိနားလည်ခဲ့တာမို့ နောင်တနဲ့ ဘုရားသခင်ကို ဆုတောင်းခဲ့တယ်။ “အို ဘုရားသခင်၊ သမီး နာမည်ဂုဏ်သတင်း၊ အကျိုးအမြတ်နဲ့ အဆင့်အတန်းတွေကို ဆက်လက် မရှာဖွေချင်တော့ပါဘူး။ ကိုယ်တော့်ဆီမှာ နောင်တရဖို့ သမီး အဆင်သင့်ဖြစ်နေပါပြီ။ လက်တွေ့လုပ်ဆောင်ဖို့ လမ်းကြောင်းကို ရှာဖွေတွေ့ရှိအောင် ကျေးဇူးပြုပြီး သမီးကို လမ်းပြတော်မူပါ” လို့ပေါ့။

အဲဒီနောက်မှာ ဘုရားသခင်ရဲ့ နှုတ်ကပတ်တော် နှစ်ပိုဒ်ကို ကျွန်မ တွေ့ခဲ့ရတယ်။ “လူတိုင်းသည် သမ္မာတရားရှေ့မှောက်တွင် တန်းတူညီမျှဖြစ်ပြီး ဘုရားအိမ်တော်၌ မိမိတို့တာဝန်များကို ထမ်းဆောင်သောသူတို့အတွက် အသက်အရွယ်တွင်ဖြစ်စေ၊ နိမ့်ကျမှုနှင့် မြင့်မြတ်မှုတွင်ဖြစ်စေ ခြားနားချက်များ မရှိပေ။ လူတိုင်းသည် မိမိတို့တာဝန်ရှေ့မှောက်တွင် တန်းတူဖြစ်သည်။ မတူကွဲပြားသည့် အလုပ်များကို ၎င်းတို့ လုပ်ဆောင်ကြခြင်းသာ ဖြစ်သည်။ မည်သူက ဝါရင့်မှုရှိသည်ဟူသည်အရမူ ၎င်းတို့ကြားတွင် ခြားနားချက်များ မရှိပေ။ သမ္မာတရားရှေ့မှောက်တွင် လူတိုင်း နှိမ့်ချမြဲနှိမ့်ချနေသင့်သည်၊ ကျိုးနွံနာခံပြီး လက်ခံတတ်သော စိတ်နှလုံး ရှိမြဲရှိနေသင့်သည်။ လူတို့အနေဖြင့် ဤဆင်ခြင်တုံတရားနှင့် ဤသဘောထား ပိုင်ဆိုင်သင့်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) “လူတို့သည် ၎င်းတို့၏တာဝန်ကို ကောင်းမွန်စွာ ဖြည့်ဆည်းရန် ဘုရားသခင် တောင်းဆိုသောအခါ လုပ်ငန်းတစ်ချို့တလေကို ပြီးမြောက်ရန် သို့မဟုတ် ကြီးကျယ်သော ကြိုးပမ်းမှုများကို ဆောင်ရွက်အောင်မြင်ရန်၊ သို့တည်းမဟုတ် ကြီးကြီးမားမား ဆောင်ရွက်ချက်တစ်ခုခုကို ပြုလုပ်ရန် တောင်းဆိုခြင်းမရှိပေ။ ဘုရားသခင် အလိုရှိသောအရာမှာ လူတို့အနေဖြင့် လက်တွေ့ကျသော နည်းလမ်းဖြင့် သူတို့တတ်နိုင်သမျှကို လုပ်ဆောင်နိုင်ပြီး သူ၏ နှုတ်ကပတ်တော်များနှင့်အညီ အသက်ရှင်နိုင်ရန် ဖြစ်သည်။ ဘုရားသခင်သည် သင့်အား ကြီးမြတ်ရန် သို့မဟုတ် မွန်မြတ်ရန်၊ သို့မဟုတ် ထူးဆန်းသောတန်ခိုးများ ပြုစေရန် မလိုအပ်သကဲ့သို့ သင့်တွင် ကျေနပ်စရာကောင်းသော အံ့သြဖွယ်ရာများကို မြင်လိုခြင်းမရှိပေ။ သူသည် ထိုသို့သောအရာများကို မလိုအပ်ချေ။ ဘုရားသခင်လိုအပ်သမျှမှာ သင့်အနေဖြင့် သူ၏နှုတ်ကပတ်တော်များအတိုင်း စွဲစွဲမြဲမြဲ လက်တွေ့လုပ်ဆောင်ရန် ဖြစ်သည်။ ဘုရားသခင်၏ နှုတ်ကပတ်တော်များကို နားထောင်သောအခါ သင်နားလည်ထားသည့်အရာကို ပြုလုပ်လော့၊ သင်သဘောပေါက်နားလည်ထားသည့်အရာကို ဆောင်ရွက်လော့၊ သင်ကြားခဲ့သည့်အရာကို ကောင်းစွာ မှတ်သားလော့၊ ပြီးနောက် လက်တွေ့လုပ်ဆောင်ချိန် ရောက်သည့်အခါ ဘုရားသခင်၏ နှုတ်ကပတ်တော်များအတိုင်း လုပ်ဆောင်လော့။ ယင်းတို့ကို သင်၏ဘဝ၊ သင်၏ စစ်မှန်မှုများနှင့် သင်အသက်ရှင်နေထိုင်နေသော အရာများ ဖြစ်စေလော့။ သို့ဖြစ်၍ ဘုရားသခင် ကျေနပ်လိမ့်မည်။...တာဝန်ထမ်းဆောင်ခြင်းက အမှန်တွင် မခက်သည်သာမက သစ္စာစောင့်သိစွာနှင့် လက်ခံနိုင်လောက်သော စံနှုန်းတစ်ခုအဖြစ် ထိုသို့လုပ်ဖို့လည်း မခက်ပါချေ။ သင့်သည် အသက်စတေးရန်ဖြစ်စေ၊ အထူးဖြစ်သည့်အရာတစ်ခုတလေကိုဖြစ်စေ၊ ခက်ခဲသည့်အရာ တစ်ခုတလေကိုဖြစ်စေ ပြုလုပ်ရန် မလိုအပ်၊ ဘုရားသခင်၏ နှုတ်ကပတ်တော်များနှင့် လမ်းညွှန်ချက်များကို ရိုးသားစွာနှင့် စွဲစွဲမြဲမြဲ လိုက်နာရုံသာဖြစ်ကာ သင့်ကိုယ်ပိုင် အကြံဉာဏ်များကို ထည့်သွင်းခြင်း သို့မဟုတ် သင့်ကိုယ်ပိုင်လုပ်ငန်းကို မစီမံဘဲ သမ္မာတရားလိုက်စားသော လမ်းကြောင်းကို လျှောက်လှမ်းခြင်းသာ လိုအပ်သည်။ လူတို့သည် ဤအရာကို ပြုလုပ်နိုင်လျှင် သူတို့တွင် အခြေခံအားဖြင့် လူသားအသွင်သဏ္ဌာန် ရှိမည်ဖြစ်သည်။ သူတို့သည် ဘုရားသခင်ကို စစ်မှန်သော ကျိုးနွံနာခံမှုရှိပြီး ရိုးသားသောလူတစ်ဦး ဖြစ်လာသောအခါ စစ်မှန်သောလူသား၏ ပုံသဏ္ဌာန်ကို ပိုင်ဆိုင်ကြလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) အမှန်တော့ ဘုရားသခင်အိမ်တော်မှာ ဘယ်လိုတာဝန်ပဲ လုပ်လုပ်၊ ခေါင်းဆောင်တာဝန်ပဲဖြစ်ဖြစ်၊ စာနဲ့ပတ်သက်တဲ့ တာဝန်ပဲဖြစ်ဖြစ်၊ ဒါမှမဟုတ် ဧည့်ခံသူအဖြစ်နဲ့ အလုပ်လုပ်တာ ဒါမှမဟုတ် အထွေထွေကိစ္စတွေ လုပ်တာပဲဖြစ်ဖြစ်၊ ဒါတွေအားလုံးက မတူညီတဲ့ အလုပ်တွေပဲဖြစ်ပြီး တစ်ခုက တစ်ခုထက် မြင့်တာနိမ့်တာ မရှိပါဘူး။ ဘယ်လိုတာဝန်ပဲ ကျွန်မတို့လုပ်လုပ် ကျွန်မတို့ အားလုံးက ဘုရားသခင်ရဲ့ တာဝန်ပေးစေခိုင်းချက်ကို လက်ခံပြီး ဖန်ဆင်းခံတွေအနေနဲ့ ကိုယ့်လုပ်ဆောင်မှုကိုယ် ထမ်းဆောင်နေတာပါပဲ။ ဘုရားသခင်က လူတစ်ယောက်ကို အရည်အချင်း၊ ကျွမ်းကျင်မှုရှိလို့ ဒါမှမဟုတ် သီးခြားတာဝန်တစ်ခုခု လုပ်လို့ဆိုပြီး ထွေထွေထူးထူးအထင်ကြီးမှာ မဟုတ်ပါဘူး။ အလားတူပဲ သူက လူတစ်ယောက်ကို သိပ်အထင်ကြီးလောက်စရာ မဟုတ်တဲ့ တာဝန်တစ်ခုလုပ်လို့ဆိုပြီး အထင်သေးမှာမဟုတ်ဘူး။ ဘုရားသခင် အရေးစိုက်တာက လူတွေဟာ သူတို့ရဲ့ တာဝန်ထမ်းဆောင်ရာမှာ သမ္မာတရားကို လိုက်စားလား၊ သူတို့ရဲ့ တာဝန်တွေမှာ ကျိုးနွံနာခံပြီး သစ္စာရှိရဲ့လားဆိုတာကိုပါပဲ။ အသင်းတော်က ကျွန်မကို ဧည့်ခံသူအဖြစ် ခန့်အပ်တာဝန်ပေးခဲ့တဲ့အတွက် ဒါက ကျွန်မ ကောင်းကောင်း ဖြည့်ဆည်းသင့်တဲ့ တာဝန်နဲ့ ဝတ္တရားတစ်ခုပါပဲ။ လူတွေက ကျွန်မကို အထင်ကြီးတာမျိုး ရှိရှိ မရှိရှိ ကျွန်မ ဒါကို လက်ခံပြီး ကျိုးနွံနာခံသင့်တယ်။ ဒါက ကျွန်မမှာရှိသင့်တဲ့ ဆင်ခြင်တုံတရားပါပဲ။ ဘုရားသခင် ဖန်ဆင်းထားတဲ့ အရာတွေ အားလုံးကို ကျွန်မ တွေးကြည့်မိတယ်။ သူတို့ဟာ ကြီးမားတာပဲဖြစ်ဖြစ်၊ သေးငယ်တာပဲဖြစ်ဖြစ်၊ သူတို့အားလုံးဟာ ဘုရားသခင်ရဲ့ အချုပ်အခြာအာဏာနဲ့ စီမံမှုတွေအတိုင်း တည်ရှိနေကြပြီး ဘုရားသခင် ပေးအပ်ထားတဲ့ ဘယ်လိုလုပ်ဆောင်မှုကိုမဆို လုပ်ဆောင်နေကြတာပါ။ မြက်ပင်လေးတစ်ပင်က သစ်ပင်ကြီးတစ်ပင်နဲ့ သူ့ရဲ့ အမြင့်ကို ယှဉ်မကြည့်သလို ပန်းတွေနဲ့လည်း ဘယ်ဟာက ပိုလှလဲဆိုပြီး မယှဉ်ပြိုင်ပါဘူး။ သူဟာ သူ့ရဲ့လုပ်ဆောင်မှုကိုပဲ ကျိုးကျိုးနွံနွံ ထမ်းဆောင်တယ်။ ကျွန်မသာ အဲဒီမြက်ပင်လို ဘုရားသခင်ရဲ့ အချုပ်အခြာအာဏာနဲ့ စီမံမှုတွေကို ကျိုးနွံနာခံနိုင်မယ်၊ လက်တွေ့ကျတဲ့ ပုံစံနဲ့ ကျင့်ကြံပြုမူပြီး ဖန်ဆင်းခံတစ်ဦးအနေနဲ့ ကိုယ့်ရဲ့ အခန်းကဏ္ဍကို ဖြည့်ဆည်းဖို့ ကြိုးစားနိုင်မယ်ဆိုရင် အဆင့်အတန်း မရရှိလို့ ကျွန်မ ဒီလောက်ဒုက္ခခံရမှာ မဟုတ်ပါဘူး။ ပြီးတော့ ဘုရားသခင်အိမ်တော်မှာ ခေါင်းဆောင်ဖြစ်တာက ကျွန်မ ယုံကြည်ခဲ့သလို လူတွေကို အမိန့်ပေးရတာချည်း မဟုတ်ဘူး၊ လူတိုင်းရဲ့ အစေခံဖြစ်ဖို့ လိုအပ်သလို ညီအစ်ကိုမောင်နှမတွေကို ကူညီဖို့ သမ္မာတရားနဲ့ မိတ်သဟာယပြုရတာ၊ အသက်ဝင်ရောက်မှုနဲ့ သူတို့ရဲ့ တကယ့်ပြဿနာတွေကို ဖြေရှင်းပေးရတာ၊ ပြီးတော့ ဘုရားသခင်နှုတ်ကပတ်တော်ရဲ့ လက်တွေ့ကျမှုကို သူတို့ကို လမ်းပြပေးရတာတွေ လိုအပ်ပါတယ်။ ဧည့်ခံရေးတာဝန်ကလည်း နိမ့်ကျတဲ့ တာဝန်တစ်ခု မဟုတ်ပါဘူး။ ဧည့်ခံရေးပတ်ဝန်းကျင်ကို ထိန်းသိမ်းဖို့ တစ်ဦးတစ်ယောက်ဟာ သူ့တာဝန်သူ လုပ်ဆောင်ဖို့ လိုအပ်ပါတယ်။ ဒါမှသာ ညီအစ်ကိုမောင်နှမတွေက သူတို့ရဲ့ တာဝန်ကို ငြိမ်းငြိမ်းချမ်းချမ်း လုပ်ဆောင်နိုင်မှာပါ။ ကျွန်မတို့ တစ်ဦးစီဟာ နိုင်ငံတော်ဧဝံဂေလိကို ချဲ့ထွင်ဖို့ ကိုယ့်ရဲ့ အခန်းကဏ္ဍမှာ ကိုယ့်အပိုင်းကိုယ် လုပ်ဆောင်နေကြတာပါ။ ဒါတွေအားလုံးကို သိနားလည်ပြီးနောက်မှာ ကျွန်မ လွတ်လပ်တဲ့စိတ်ကို ခံစားခဲ့ရတယ်။ ဘုရားသခင်အိမ်တော်က လူတွေကို သူတို့ရဲ့ ကျွမ်းကျင်မှု၊ အစွမ်းအစနဲ့ ဝိညာဉ်ရင့်ကျက်မှုအပေါ် မူတည်ပြီး တာဝန်တွေ ပေးအပ်ပါတယ်။ ကျွန်မ အရင်က ခေါင်းဆောင်မှုနဲ့ စာနဲ့ပတ်သက်တဲ့ တာဝန်တွေ ထမ်းဆောင်ခဲ့ဖူးတယ်။ ဒါပေမဲ့ ကျွန်မရဲ့ အစွမ်းအစ မလုံလောက်ခဲ့ဘူး။ အလုပ်တွေအတွက် မသင့်တော်ခဲ့တဲ့အပြင် အဲဒီကဏ္ဍတွေနဲ့လည်း မကိုက်ညီခဲ့ဘူး။ ဒါတောင်မှ ကျွန်မ ကိုယ့်ကိုယ်ကိုယ် တကယ် နားမလည်ခဲ့ဘူး။ အမြဲတမ်း ကိုယ့်ကိုယ်ကိုယ် အရမ်း အထင်ကြီးခဲ့ပြီး သူများတွေရဲ့ လေးစားမှုကို ရှာဖွေခဲ့တယ်။ ကျွန်မ ပြုမူပုံဟာ ဆင်ခြင်တုံတရားမဲ့လိုက်တာ။ အသင်းတော်က ကျွန်မကို ဧည့်ခံရေးတာဝန်တစ်ခု ပေးအပ်ခဲ့တာက ကျွန်မရဲ့ အစွမ်းအစနဲ့ ကျွန်မရဲ့ အိမ်ပတ်ဝန်းကျင်ပေါ် မူတည်ပြီးတော့ ပေးအပ်ခဲ့တာပါ။ ဒီတာဝန်က ကျွန်မအတွက် အရမ်းသင့်တော်ခဲ့တာပါ။ ဧည့်ခံသူအဖြစ် ကျွန်မရဲ့ အခန်းကဏ္ဍအတွက် အရမ်းကြီး အထင်ကြီးလေးစားတာ မခံခဲ့ရပေမဲ့ ဒီတာဝန်က ကျွန်မရဲ့ မှားယွင်းတဲ့ လိုက်စားမှု အမြင်တွေနဲ့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ထုတ်ဖော်ပြခဲ့တယ်။ ပြီးတော့ သမ္မာတရားကို ရှာဖွေပြီး ကိုယ့်ကိုယ်ကိုယ် နားလည်မှုတချို့ ရရှိအောင် ကျွန်မကို စေ့ဆော်ပေးခဲ့တယ်။ ဒါဟာ ဒီတာဝန်ကနေ ကျွန်မ ရရှိနိုင်တဲ့ အဖိုးအထိုက်တန်ဆုံး အရာပါပဲ။ ကျွန်မကို သန့်စင်စေဖို့နဲ့ ပြောင်းလဲပေးဖို့ ဒီပတ်ဝန်းကျင်ကို စီစဉ်ညွှန်ကြားပေးတဲ့အတွက် ဘုရားသခင်ကို လှိုက်လှိုက်လှဲလှဲ ကျေးဇူးတင်ခဲ့တယ်။ ပြီးတော့ သူ့ရဲ့ စီစဉ်ညွှန်ကြားမှုတွေနဲ့ စီမံမှုတွေကို ကျိုးနွံနာခံဖို့ ဆန္ဒရှိလာပြီး သူ့ရဲ့ ချစ်ခြင်းမေတ္တာကို ပြန်ဆပ်ဖို့ ကျွန်မရဲ့ ဧည့်ခံရေးတာဝန်ကို ကောင်းကောင်းမွန်မွန် ဖြည့်ဆည်းခဲ့တယ်။

နောက်ပိုင်းမှာ ညီအစ်မတွေအတွက် ကျွန်မ အစားအသောက် ပြင်ဆင်တဲ့နေရာမှာ စည်းမျဉ်းတွေအတိုင်း လုပ်ဖို့ ကျွန်မ စတင်လိုက်စားခဲ့တယ်။ ဘယ်လို အစားအစာတွေက သူတို့ရဲ့ ကျန်းမာရေးအတွက် အကျိုးအများဆုံး ဖြစ်မလဲဆိုတာ စဉ်းစားတာပေါ့။ သူတို့က အလုပ်မရှုပ်တဲ့အခါမှာ ကျွန်မကို အိမ်အလုပ်တွေ ကူလုပ်ပေးခဲ့ကြပြီး နိမ့်ကျတဲ့သူတစ်ယောက်လို ကျွန်မကို လုံးဝ အမိန့်မပေးခဲ့ပါဘူး။ ကျွန်မ တာဝန်မှာ အခက်အခဲတွေ ကြုံတဲ့အခါ သူတို့က စိတ်ရှည်လက်ရှည် ကျွန်မနဲ့ မိတ်သဟာယပြုပြီး ကျွန်မကို အားပေးကြတယ်။ ကျွန်မတို့အားလုံး ကိုယ့်ရဲ့ အခန်းကဏ္ဍတွေမှာ ကိုယ့်အပိုင်းကိုယ် လုပ်ဆောင်ခဲ့ကြတယ်။ ဒီလိုနည်းနဲ့ ညီအစ်မတွေနဲ့ ပိုသဟဇာတဖြစ်တဲ့ ဆက်ဆံရေးမျိုး ကျွန်မ စပြီးရရှိလာခဲ့တယ်။ ပြီးတော့ ကျွန်မရဲ့ တာဝန်ကို ပျော်ပျော်ရွှင်ရွှင် ထမ်းဆောင်ဖို့ ဆန္ဒရှိခဲ့တယ်။ ဒီရရှိမှုတွေနဲ့ ပြောင်းလဲမှုတွေဟာ ဘုရားသခင်ရဲ့ နှုတ်ကပတ်တော်တွေရဲ့ စီရင်ခြင်းနဲ့ ပြစ်တင်ဆုံးမခြင်းတွေရဲ့ ရလဒ်တွေပါပဲ။


၈၂။ မုသားပြောခြင်း၏ ဒုက္ခ

ညီချန်း မြန်မာနိုင်ငံ

၂၀၁၉ အောက်တိုဘာမှာ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုတော်ကို ကျွန်တော် လက်ခံခဲ့ပါတယ်။ စုဝေးပွဲတွေမှာ ညီအစ်ကိုမောင်နှမတွေက သူတို့အတွေ့အကြုံနဲ့ နားလည်မှုတွေကို မိတ်သဟာယဖွဲ့နိုင်တာ ကျွန်တော် တွေ့ရတယ်။ သူတို့က ဒွိဟတွေမရှိဘဲနဲ့ သူတို့ရဲ့ ဖောက်ပြန်ပျက်စီးမှုနဲ့ အားနည်းချက်တွေကို ဖွင့်ပြောနိုင်ကြတယ်။ ကျွန်တော်က အရမ်းမနာလိုဖြစ်တာပေါ့။ ကျွန်တော်လည်း ရိုးသားသူတစ်ယောက်ဖြစ်ချင်တယ်။ သူတို့လိုမျိုးပဲ အလွယ်လေး ဖွင့်ပြောချင်တယ်။ ဒါပေမဲ့ တကယ်တမ်းကျတော့ ကျွန်တော်က ရိုးရိုးသားသားကို မပြောနိုင်ဘူး။ တစ်ခါတော့ ညီအစ်ကိုမောင်နှမတွေက ကျွန်တော့်ကို မေးတယ်။ “မင်းက ငယ်သေးတယ်။ ကျောင်းသားပဲရှိသေးတာလား” တဲ့။ အမှန်ကတော့ ကျွန်တော် ကျောင်းသားမဖြစ်တာ တော်တော်ကြာပြီ။ စားသောက်ဆိုင်တစ်ခုမှာပဲ အချက်အပြုတ်နဲ့ သန့်ရှင်းရေးလုပ်တယ်။ ဒါပေမဲ့ သူများတွေက ဒါကိုသိသွားတာနဲ့ ကျွန်တော့်ကို အထင်သေးမှာ ကြောက်မိတယ်။ အဲဒါနဲ့ ကျောင်းသားပဲရှိသေးတယ်လို့ ပြောလိုက်တယ်။ ဒီလိုပြောပြီးတာနဲ့ ကျွန်တာ်က ဒါကို သိပ်မတွေးတော့ဘဲ ထားထားလိုက်တော့တယ်။ တစ်နေ့တော့ သက်သေခံချက်ဗီဒီယိုတစ်ခုမှာ ဘုရားနှုတ်ကပတ်တော်တစ်ပိုဒ်ကို ကျွန်တော် တွေ့တယ်။ အဲဒီအပိုဒ်အကြောင့် ကျွန်တော် ကိုယ့်ကိုယ်ကိုယ် ်သုံးသပ်မိသွားတယ်။ “ဘုရားသခင်က ရိုးသားသူကို နှစ်သက်မှန်း သင်တို့သိထားသင့်သည်။ ဘုရားသခင်၌ သစ္စာရှိခြင်း၏ အနှစ်သာရ ရှိသဖြင့် သူ၏နှုတ်ကပတ်တော်များကို အမြဲ ယုံကြည်စိတ်ချနိုင်သည်။ ထို့အပြင် သူ၏ လုပ်ဆောင်ချက်များမှာ အမှားကင်းပြီး သံသယ ရှိရန်မလိုပေ၊ ထိုအကြောင်းကြောင့် သူ့အပေါ် ပကတိ ရိုးသားဖြောင့်မတ်သူများကို ဘုရားသခင်က နှစ်သက်ခြင်း ဖြစ်သည်။ ရိုးသားဖြောင့်မတ်ခြင်းဆိုသည်မှာ ဘုရားသခင်ထံ သင့်နှလုံးသားကို ပေးအပ်ခြင်း၊ အရာခပ်သိမ်းတွင် ဘုရားသခင်ကို သဘောရိုးအတိုင်း ဆက်ဆံခြင်း၊ အရာအားလုံးတွင် ဘုရားသခင်နှင့် ပွင့်လင်းမှုရှိခြင်း၊ အမှန်တရားကို မည်သည့်အခါမျှ ကွယ်ဝှက်မထားခြင်း၊ မိမိအထက်မှ လူများနှင့် အောက်မှလူများကို လှည့်စားခြင်းကို မည်သည့်အခါမျှ မပြုခြင်းနှင့်၊ ဘုရားသခင်အား မျက်နှာလိုမျက်နှာရ မပြုခြင်းတို့ပင် ဖြစ်သည်။ အတိုချုံး၍ဆိုရလျှင် ရိုးသားဖြောင့်မတ်မှုရှိခြင်း ဆိုသည်မှာ သင်၏ လုပ်ရပ်များနှင့် စကားများတွင် စင်ကြယ်ဖို့နှင့် ဘုရားသခင်ကို ဖြစ်စေ၊ လူသားကိုဖြစ်စေ မလှည့်စားခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ဘုရားသခင်က ရိုးသားတဲ့လူတွေကို နှစ်သက်တယ်၊ ရိုးသားသူတွေက ဘုရားကို အလွယ်တကူ ဖွင့်ပြောနိုင်တယ်၊ သူတို့ပြောတဲ့၊ လုပ်တဲ့အရာတွေမှာ ပြတ်သားတယ်၊ ဘုရားကိုရော၊ တခြားလူတွေကိုပါ လှည့်စားဖို့ မကြိုးစားဘူးဆိုတာ ဘုရားနှုတ်ကပတ်တော်ဖတ်ပြီး ကျွန်တော် နားလည်သွားတယ်။ ဒါပေမဲ့ ကျွန်တော်ကကျတော့ သူများတွေက ကျွန်တော့်ကို “မင်း ကျောင်းသားပဲရှိသေးတာလား” မေးတော့ ဘုရားရှေ့မှာ ရိုးသားသူတစ်ယောက်ဖြစ်ဖို့ မပြောနဲ့၊ အထင်သေးခံရမှာကြောက်လို့ အမှန်အတိုင်းတောင် မပြောနိုင်ခဲ့ဘူး။ ကျွန်တော်က လုံးဝ မရိုးသားခဲ့ပါဘူး။ အဲဒါနဲ့ ကျွန်တော်က တခြားလူတွေကို ဖွင့်ပြောချင်တယ်။ ဒါပေမဲ့ ကျွန်တော့်ကို လှောင်ကြမှာကြောက်မိတယ်။ ဒါပေမဲ့ တစ်ချိန်တည်းမှာလည်း ထုတ်မပြောရင် ကျွန်တော်က တော်တော်ကို စိတ်မအေးနိုင်ဘူး။ အဲဒါနဲ့ အမှန်အတိုင်းပြောပြီး ရိုးသားသူတစ်ယောက်ဖြစ်ဖို့ လက်တွေ့လုပ်အောင် ကျွန်တော့်ကို ကူညီပေးဖို့ ဘုရားဆီ တောင်းလျှောက်ဆုတောင်းခဲ့တယ်။ နောက်ပိုင်း စုဝေးပွဲတစ်ခုမှာ ကျွန်တော့်ရဲ့ဖောက်ပြန်ပျက်စီးမှုကို ဖွင့်ပြောပြီး ကျွန်တော့်ရဲ့ မုသားတွေနဲ့ လှည့်စားမှုတွေကို ဖော်ထုတ်ပြလိုက်တယ်။ သူများတွေက ကျွန်တော့်ကို အထင်မသေးရုံမကဘဲ ကျွန်တော့် အတွေ့အကြုံက ကောင်းတယ်ဆိုတဲ့ စာတွေတောင် ပို့တယ်။ ဒါကြောင့် ရိုးသားသူတစ်ယောက်ဖြစ်ဖို့ ကျွန်တော် ပိုပြီး ယုံကြည်မှုရှိသွားတာပေါ့။ ဒီဖြစ်ရပ်မှာ ရိုးသားသူတစ်ယောက်ဖြစ်ဖို့၊ အမှန်အတိုင်းပြောဖို့ လက်တွေ့လုပ်ပေမဲ့ ကျွန်တော့်ရဲ့ ဆိုးယုတ်တဲ့ စိတ်သဘောထားကို သတိမထားမိသေးဘူး။ ကျွန်တော့်ရဲ့ ဂုဏ်သတင်းနဲ့ အကျိုးစီးပွားနဲ့ဆိုင်တာတွေနဲ့ပတ်သက်လာရင် ကိုယ့်ကိုယ်ကိုယ် အယောင်ဆောင်ဖို့အတွက် လှည့်စားတဲ့ စိတ်သဘောထားကို မဖော်ပြဘဲ မနေနိုင်ဖြစ်နေတုန်းပဲ။

နောက်ပိုင်းတော့ ကျွန်တော်က တရားဟောဆရာအဖြစ် အရွေးခံရပြီး အသင်းတော်သုံးခုရဲ့အလုပ်အတွက် တာဝန်ယူရတယ်။ တွဲဖက်အမှုဆောင်အစည်းအဝေးမှာ ခေါင်းဆောင်တစ်ယောက်က အသင်းတော်တစ်ခုစီမှာ လူသစ်တွေကို ဘယ်လိုရေလောင်းတယ်၊ တချို့လူသစ်တွေက ဘာလို့ ကောင်းကောင်းမပံ့ပိုးခံရသလဲဆိုတာတွေရဲ့ အသေးစိတ်အချက်တွေကို သိချင်တယ်။ ကျွန်တော် နည်းနည်းပျာယာခတ်လာတယ်။ အသင်းတော်တစ်ခုမှာပဲ အခြေအနေဘယ်လိုရှိတယ်ဆိုတာ ကျွန်တော်သိပြီး တခြားနှစ်ခုကို မသိလို့လေ။ ဒီတော့ ငါ ဘာပြောရမှာလဲ ပေါ့။ အမှန်အတိုင်းပြောလိုက်ရင် လူတိုင်းက ငါ့ကို ဘယ်လိုထင်မလဲ။ ကျွန်တော်က ဒါကိုတောင် ကောင်းကောင်း နားမလည်ရင် တရားဟောဆရာ လုပ်နိုင်ပါ့မလားဆိုပြီး သူတို့တွေးကြမှာလား။ ကျွန်တော်က တကယ့်အလုပ်ကို မလုပ်ဘူး၊ ဒီတာဝန်ကို လုပ်နိုင်စွမ်းမရှိဘူးလို့ ပြောကြမှာလားပေါ့။ ကျွန်တော်က အပြောင်းခံရတာ၊ အထုတ်ခံရတာဖြစ်ရင် အရမ်းရှက်ဖို့ကောင်းမှာပဲပေါ့။ ကျွန်တော် ထွက်ပဲပြေးလိုက်ချင်တယ်။ ဒါပေမဲ့ ကျွန်တော် စောစောထွက်လိုက်ရင် တကယ့်အလုပ်မလုပ်တာကို သူတို့တွေ့သွားမှာစိုးမှန်း လူတိုင်းက သိသွားမှာပဲ။ အဲဒါနဲ့ တခြားတရားဟောဆရာတွေက သူတို့တာဝန်ယူရတဲ့ အလုပ်အကြောင်းပြောနေတုန်းမှာ ကျွန်တော်က တခြားရွေးစရာမရှိဘဲ ဆက်နေပြီး နားထောင်နေလိုက်ရတယ်။ ကျွန်တော်က မျောက်မီးခဲကိုင်သလိုဖြစ်နေပြီး ဘာလုပ်ရမှန်းမသိဘူး။ ခေါင်းဆောင်က ကျွန်တော့်နာမည်ကို ခေါ်တော့ ကျွန်တော် အရမ်းစိတ်လှုပ်ရှားပြီး သူ့ကိုမကြားသလို ဟန်ဆောင်လိုက်တယ်။ “ဘာပြောလိုက်တာလဲ” ပေါ့။ ခေါင်းဆောင်ကပြောတယ်။ “ကျွန်တော်တို့က လူသစ်တွေကို ရေလောင်းတဲ့အကြောင်းပြောနေတာပါ။ အစ်ကို့ရဲ့လူသစ်တွေအကြောင်း ပြောပြလို့ရမလား” တဲ့။ ကျွန်တော့်ရင်ဘတ်ကနေ နှလုံးပွင့်ထွက်တော့မလို ခံစားရတယ်။ ကျွန်တော်သိတဲ့ အသင်းတော်အကြောင်းကို အရင်ပြောပြဖို့က လွဲပြီး ရွေးစရာမရှိဘူးလေ။ ဒါပေမဲ့ တခြားအသင်းတော်နှစ်ခုအကြောင်းကို ကျွန်တော် မပြောချင်ဘူး။ ဒါပေမဲ့ ကျွန်တော်က နောက်ဆက်တွဲလိုက်မလုပ်တာကို လူတိုင်းသိသွားမှာ ကြောက်တော့ အံကြိတ်ပြီး ညာလိုက်တယ်။ “ဒုတိယအသင်းတော်က လူသစ်တော်တော်များများက ကောင်းကောင်း ပံ့ပိုးမခံရဘူး။ ကပ်ရောဂါကြောင့် သူတို့နဲ့ တွေ့လို့မရဘူး။ ဒီတစ်ချိန်လုံးမှာ တခြားအသင်းတော်နှစ်ခုရဲ့အလုပ်ကို ကျွန်တော် နောက်ဆက်တွဲလုပ်နေရလို့ တတိယအသင်းတော်ရဲ့ အခြေအနေကို သိပ်သေချာမသိဘူး” ပေါ့။ ဒီလိုပြောပြီးတော့ ကျွန်တော် တော်တော် စိတ်မချမ်းမသာဖြစ်တယ်။ ပြီးတော့ ကျွန်တော်လိမ်တာကို လူတိုင်း ရိပ်စားမိမှာကို တော်တော်ကြောက်မိတယ်။ ဒါဆိုရင် ပိုပြီးတော့တောင် ရှက်စရာကောင်းမှာလေ။ စုဝေးပွဲတစ်ချိန်လုံးမှာ ကျွန်တော် နေမထိထိုင်မထိ ဖြစ်နေခဲ့ပြီး၊ ပြီးသွားတော့မှပဲ သက်ပြင်းချနိုင်တယ်။ ကျွန်တော်အံ့ဩသွားရတာက နောက်တော့ ခေါင်းဆောင်က ကျွန်တော့်ကို ဖုန်းခေါ်ပြီး မေးတယ်။ “ကပ်ဘေးကြောင့် ကောင်းကောင်းပံ့ပိုးမပေးရတဲ့ အဲဒီလူသစ်နှစ်ယောက်နဲ့ပတ်သက်ပြီး သူတို့ကို ဖုန်းဆက်၊ မေးကြည့်ဖို့ ရေလောင်းအမှုထမ်းတွေကို ပြောခဲ့လား” တဲ့။ ခေါင်းဆောင်ရဲ့ မေးခွန်းကြောင့် ကျွန်တော် အကျပ်ရိုက်သွားတယ်။ အခြေအနေ အသေးစိတ်ကို ကျွန်တော် မသိဘူးလေ။ အမှန်အတိုင်းပြောလိုက်ရင် ကျွန်တော် လိမ်ခဲ့တာကို ခေါင်းဆောင်က သိသွားမှာ မဟုတ်ဘူးလား။ ကျွန်တော် မသိဘူးလို့ မပြောနိုင်ခဲ့ဘူး။ အဲဒါနဲ့ ဆက်ပြီးတော့ပဲ လိမ်လိုက်တယ်။ “ကျွန်တော် ဒီအကြောင်းကို သူတို့ကို ပြောပေမဲ့၊ တချို့လူသစ်တွေက ဖုန်းမကိုင်ဘူး” ပေါ့။ အဲဒီမှာ ခေါင်းဆောင်က “ဘယ်လူသစ်တွေလဲ” လို့မေးတယ်။ ကျွန်တော် ကိုယ့်ဘာသာ စဉ်းစားတယ်။ “ခေါင်းဆောင်က ငါလိမ်တာကို သူသိသွားလို့ ဆက်ပြီးမေးနေတာလား” ပေါ့။ ကျွန်တော် အမြန်ပြန်ပြောလိုက်တယ်။ “ဘုရားအမှုတော်ကို လက်ခံတာ မကြာသေးတဲ့သူတွေလို့ ထင်တယ်” ပေါ့။ ကျွန်တော် ကောင်းကောင်းရှင်းမပြနိုင်တာကို မြင်တော့ ခေါင်းဆောင်က “အင်း သိတဲ့အခါကျရင် ကျွန်တော့်ကို ပြောပါ” ဆိုပြီး ပြောတယ်။ ကျွန်တော် ဖုန်းချပြီးတဲ့အခါ တော်တော်အပြစ်ရှိသလို ခံစားရတယ်။ ထပ်ပြီး လိမ်ညာ၊ လှည်စားမိပြန်ပြီလေ။ ဒီတော့ ပထမမုသားကိုဖုံးဖို့ မုသားတွေ ဆက်တိုက်သုံးရတာပေါ့။ တခြားမုသားတွေကို ဖုံးဖို့ မုသားတွေသုံးရတာ ဘယ်လောက် ဗျာများနေရမလဲ။ စုဝေးပွဲကို ပြန်စဉ်းစားကြည့်တော့ တရားဟောဆရာတစ်ယောက်ကပြောတယ်။ သူတာဝန်ယူရတဲ့ အသင်းတော်သုံးခုမှာ တစ်ခုကို သူမစစ်ဆေးရသေးဘူးတဲ့။ သူက အမှန်အတိုင်းပြောနိုင်တယ်။ ဒါဆို ဘာကြောင့် ကျွန်တော်က ရိုးသားတဲ့စကားတစ်ခွန်းကို မပြောနိုင်ရတာလဲ။ ဒီလို လိမ်ညာတာ၊ လှည့်စားတာ၊ မဟုတ်တဲ့ပုံစံဖမ်းတာက အမှန်တရားကို ဖုံးကွယ်နိုင်မှာ မဟုတ်ဘူးလေ။ ဘုရားက အားလုံးကို စိစစ်တယ်။ ကျွန်တော်က အနှေးနဲ့အမြန် ဖော်ထုတ်ပြီး ဖွင့်ပြခံရမှာပဲ။ အဲဒါနဲ့ ကျွန်တော် ဘုရားကို ဆုတောင်းတယ်။ “ဘုရားသခင် ဒီနေ့ စုဝေးပွဲမှာ ခေါင်းဆောင်က အလုပ်အကြောင်း မေးမြန်းတော့ ကျွန်တော် အမှန်အတိုင်းမပြောဘဲ လိမ်ညာခဲ့ပါတယ်။ ကျွန်တော် တကယ့်အလုပ် မလုပ်တာကို လူတိုင်းကသိသွားရင် ကျွန်တော့်ကို အထင်သေးမှာ ကြောက်ခဲ့ပါတယ်။ ဘုရားသခင် ကျွန်တော် ကိုယ့်ကိုယ်ကိုယ်သိပြီး ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားကို စွန့်ပစ်ဖို့ လမ်းပြတော်မူပါ” ဆိုပြီးတော့။

နောက်ကျတော့ ဘုရားနှုတ်ကပတ်တော်တစ်ပိုဒ်ကို ဖတ်တယ်။ အနန္တတန်ခိုးရှင် ဘုရားသခင် ပြောသည်မှာ- “လူတို့သည် ၎င်းတို့၏ နေ့စဉ် အသက်တာများတွင် အဓိပ္ပာယ်မရှိသော၊ မမှန်ကန်သော၊ မသိနားမလည်သော၊ မိုက်မဲသော၊ ကျိုးကြောင်းပြပြောဆိုသောအရာများစွာကို ပြောဆိုကြသည်။ အခြေခံအကြောင်းရင်းမှာ ၎င်းတို့သည် ၎င်းတို့ကိုယ်တိုင်၏ ဂုဏ်သိက္ခာအတွက်လည်းကောင်း၊ ၎င်းတို့ကိုယ်တိုင်၏ ဘဝင်မြင့်မှုကို ဖြည့်ဆည်းရန်အတွက်လည်းကောင်း ဤအရာများကို ပြောဆိုကြသည်။ ဤမုသားများကို ၎င်းတို့ ဖွင့်ဟခြင်းသည် ၎င်းတို့၏ ဖောက်ပြန်ပျက်စီးသော စိတ်သဘောထားများ ပွင့်ထွက်လာခြင်းဖြစ်သည်။ ဤဖောက်ပြန်ပျက်စီးခြင်းကို ဖြေရှင်းခြင်းသည် သင်၏ စိတ်နှလုံးကို သန့်စင်စေလိမ့်မည်ဖြစ်ပြီး၊ ဤသို့ဖြင့် သင့်အား ပို၍ပင် သန့်စင်စေပြီး အစဉ်ပို၍ ရိုးသားစေလိမ့်မည်။ အမှန်တကယ်တွင် လူတို့အားလုံးသည် ၎င်းတို့က အဘယ်ကြောင့် မုသားများကို ပြောဆိုကြသည်ကို သိကြသည်။ ယင်းသည် ၎င်းတို့၏ အကျိုးစီးပွား၊ ဂုဏ်သိက္ခာ၊ မာန်မာနနှင့် အဆင့်အတန်းအတွက်ဖြစ်သည်။ ၎င်းတို့သည် မိမိတို့ကိုယ်ကို သူတစ်ပါးတို့နှင့် နှိုင်းယှဉ်ရာတွင် မိမိတို့၏လုပ်နိုင်ရည်စွမ်းထက် ကြိုးစားဆောင်ရွက်ကြသည်။ ရလဒ်အနေဖြင့် ၎င်းတို့၏ မုသားများကို အခြားသူများက မြင်သာပြီး ရိပ်စားမိကြကာ၊ အကျိုးဆက်မှာ မျက်နှာပျက်ရပြီး၊ သိက္ခာကျကာ၊ ဂုဏ်မဲ့ရလေသည်။ ဤသည်မှာ အလိမ်အညာများလွန်းခြင်း၏ ရလဒ်ဖြစ်သည်။ သင်သည် အလွန် လိမ်ညာသည့်အခါတွင်၊ သင်ပြောသမျှ စကားတိုင်းသည် ညစ်ညမ်းနေသည်။ ယင်းမှာ အမှားချည်းသာဖြစ်ပြီး၊ ယင်းတို့ထဲမှ တစ်ခုမျှသည် မမှန်ကန်နိုင်ပေ၊ သို့မဟုတ် အဖြစ်မှန် မဟုတ်နိုင်ပေ။ သင်လိမ်သည့်အချိန်တွင် သင်မျက်နှာမပျက်ရသော်ငြားလည်း၊ သင်၏စိတ်ထဲတွင် ရှက်ဖွယ်ကောင်းသည်ဟု ခံစားနှင့်ပြီးဖြစ်သည်။ သင်၏ အသိစိတ်က သင့်ကို အပြစ်တင်သည်ကို သင်ခံစားရလိမ့်မည်၊ ပြီးလျှင် သင်သည် သင့်ကိုယ်သင် ရွံရှာပြီး အထင်သေးလိမ့်မည်။ ‘ငါသည် အဘယ်ကြောင့် အလွန် သနားဖွယ်ကောင်းစွာ အသက်ရှင်နေသနည်း။ ရိုးသားသည့်အရာတစ်ခုပြောဖို့ အမှန်တကယ် အလွန် ခက်ခဲသလော။ ဂုဏ်သိက္ခာသက်သက်အတွက် ငါဤမုသားများကို ပြောဖို့လိုသလော။ ဤနည်းလမ်းဖြင့် အသက်ရှင်ရသည်မှာ အဘယ်ကြောင့် အလွန် ပင်ပန်းလှသနည်း’ သင်သည် မပင်ပန်းသော နည်းလမ်းတစ်ခုဖြင့် အသက်ရှင်နိုင်ပေသည်။ ရိုးသားသည့်သူတစ်ဦးဖြစ်ဖို့ သင် လက်တွေ့လုပ်ဆောင်လျှင်၊ သင်သည် အလွယ်တကူနှင့် လွတ်လပ်စွာ အသက်ရှင်နိုင်သည်၊ သို့ရာတွင် သင်၏ ဂုဏ်သိက္ခာနှင့် မာန်မာနတို့ကို ကာကွယ်ဖို့ လိမ်ညာရန် သင် ရွေးချယ်သည့်အခါ၊ သင်၏ဘဝသည် အလွန် ပင်ပန်းပြီး နာကျင်လှသည်၊ ယင်းက မိမိဘာသာမိမိရသော နာကျင်မှု ဖြစ်သည်။ အလိမ်အညာများ ပြောခြင်းမှ သင် ရရှိသည့် ဂုဏ်သိက္ခာမှာ အဘယ်နည်း။ ယင်းမှာ အနှစ်သာရမဲ့သော အရာတစ်ခု၊ လုံးလုံး တန်ဖိုးမရှိသော အရာတစ်ခု ဖြစ်သည်။ သင် လိမ်ညာသည့်အခါ၊ သင်သည် မိမိ၏ကိုယ်ပိုင် စရိုက်နှင့် သိက္ခာတို့ကို ဇာတိရုပ်ပြခြင်း ဖြစ်သည်။ ဤအလိမ်အညာများသည် လူများအား ၎င်းတို့၏သိက္ခာကို ဆုံးရှုံးစေသည်၊ ၎င်းတို့၏ စရိုက်ကို ဆုံးရှုံးစေပြီး၊ ဘုရားသခင်က ၎င်းတို့အား သဘောမကျစရာနှင့် မုန်းတီးစရာအဖြစ် မြင်လေသည်။ ယင်းမှာ ထိုက်တန်သလော။ လုံးဝ မထိုက်တန်ပါ။ ဤသည်မှာ မှန်ကန်သောလမ်းကြောင်းဖြစ်သလော။ မဟုတ်ပေ။ မကြာခဏ လိမ်ညာသည့်သူများသည် မိမိတို့၏ ဆိုးယုတ်သော စိတ်သဘောထားများနှင့် စာတန်၏အုပ်စိုးမှုအောက်တို့တွင် ပိတ်မိလျက် အသက်ရှင်နေကာ၊ အလင်းရောင်၌ဖြစ်စေ၊ ဘုရားသခင်၏ ရှေ့မှောက်၌ဖြစ်စေ အသက်ရှင်နေခြင်း မဟုတ်ပေ။ သင်သည် လိမ်ညာဖို့နည်းလမ်းကို မကြာခဏ စဉ်းစားဖို့လိုသည်၊ ပြီးလျှင် သင်လိမ်ညာပြီးသည့်နောက်တွင် ယင်းကို မည်သို့ဖုံးကွယ်ရမည့်အကြောင်း သင်တွေးတောဖို့ လိုအပ်သည်၊ ပြီးလျှင် ယင်းကို သင်ကောင်းစွာ ဖုံးကွယ်ခြင်း မရှိပါက၊ အလိမ်ပေါ်သွားလိမ့်မည် ဖြစ်သည်၊ သို့ဖြစ်၍ ဖုံးကွယ်ဖို့အတွက် သင် ဦးနှောက်ခြောက်ခံ စဉ်းစားရန် လိုအပ်ပေသည်။ ဤသည်မှာ အသက်ရှင်ရန် ပင်ပန်းသော နည်းတစ်ခုမဟုတ်လော။ ပင်ပန်းလွန်းသည်။ ယင်းသည် ထိုက်တန်သလော။ လုံးဝ မထိုက်တန်ပေ။ မာန်မာနနှင့် ဂုဏ်အဆင့်အတန်းအတွက် သက်သက်ဖြင့် လိမ်ညာပြီး ဖုံးကွယ်ဖို့အတွက် ဦးနှောက်ခြောက်ခံစဉ်းစားခြင်းသည် မည်သည့်အဓိပ္ပာယ်နည်း။ အဆုံးတွင် သင်သည် ထိုအကြောင်းနှင့်ပတ်သက်၍ စဉ်းစားပြီး သင့်ကိုယ်သင် ပြောလိမ့်မည်။ ‘အဘယ်ကြောင့် ငါ့ကိုယ်ငါ ဤသို့ပြုရသနည်း။ လိမ်ညာပြီး ဖုံးကွယ်ရန်မှာ ပင်ပန်းလွန်းသည်။ အမှုအရာများကို ဤသို့ပြုလုပ်ခြင်းက အလုပ်ဖြစ်မည် မဟုတ်ပေ။ ရိုးသားသူတစ်ယောက်ဖြစ်ရန်မှာ ပို၍ လွယ်ကူသည်။’ သင်သည် ရိုးသားသောသူတစ်ယောက် ဖြစ်လိုသော်လည်း သင်၏ သိက္ခာ၊ မာန်မာနနှင့် အကျိုးစီးပွားများကို သင် လက်မလွှတ်နိုင်ပေ။ သင်သည် ဤအရာများကို ကာကွယ်ရန် လိမ်ညာပြီး မုသားများကိုသာ အသုံးပြုနိုင်မည်။...မုသားများကို အသုံးပြုခြင်းသည် သင် ဆန္ဒရှိသော ဂုဏ်သတင်း၊ အဆင့်အတန်း၊ မာန်မာနတို့ကို ကာကွယ်နိုင်သည်ဟု သင် ထင်ကောင်းထင်နိုင်သည်။ သို့သော် ဤသည်မှာ ကြီးမားသော အမှားဖြစ်သည်။ မုသားများသည် သင်၏ မာန်မာနနှင့် တစ်ကိုယ်ရေ ဂုဏ်သိက္ခာကို မကာကွယ်နိုင်ရုံမကဘဲ ပို၍ အရေးကြီးသည်မှာ သမ္မာတရားကို လက်တွေ့လုပ်ဆောင်ပြီး ရိုးသားသောသူတစ်ယောက်ဖြစ်ရန် အခွင့်အရေးကိုလည်း သင့်ကို လွဲချော်စေသည်။ ထိုအချိန်တွင် သင်က သင့်ဂုဏ်သတင်းနှင့် မာန်မာနကို ကာကွယ်လျှင်ပင် သင်ဆုံးရှုံးသည့်အရာမှာ သမ္မာတရားဖြစ်ပြီး ဘုရားသခင်ကို သင် သစ္စာဖောက်သည်။ ဤသည်မှာ သင်က ဘုရားသခင်၏ ကယ်တင်ခြင်းကို ရပြီး စုံလင်ခြင်းခံရရန် အခွင့်အလမ်းကို လုံးဝ ဆုံးရှုံးရသည်ဟု အဓိပ္ပာယ်ရသည်။ ဤသည်မှာ အကြီးမားဆုံး ဆုံးရှုံးမှုနှင့် ထာဝရနောင်တတစ်ခုဖြစ်သည်။ လှည့်စားသောလူတို့သည် ဤအရာကို မည်သည့်အခါမျှ ရှင်းရှင်းလင်းလင်း မမြင်ကြပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားခြင်းအားဖြင့်သာ စစ်မှန်သော လူသားအဖြစ် အသက်ရှင်နိုင်သည်) ဘုရားနှုတ်ကပတ်တော်က ကျွန်တော့် အခြေအနေကို ထုတ်ဖော်ပြတယ်။ ခေါင်းဆောင်က အသင်းတော်တစ်ခုစီရဲ့ ရေလောင်းတဲ့ အခြေအနေကို သိချင်ခဲ့တယ်။ ဒါက ရိုးရှင်းတဲ့ ကိစ္စဆိုတာ ရှင်းပါတယ်။ အမှန်အတိုင်းပြောလိုက်ဖို့က ဘာမှဖြစ်မှာမဟုတ်ဘူး။ ဒါပေမဲ့ ကျွန်တော့်အတွက် ဒါက အရမ်းခက်ခဲနေတယ်။ ကျွန်တော်က စိုးရိမ်မှုတွေ ပြည့်နေပြီး ခေါင်းဆောင်နဲ့ တခြားတရားဟောဆရာတွေက အမှန်ကို သိသွားရင် ကျွန်တော့်ကို အထင်သေးမှာ၊ ကျွန်တော်က တကယ့်အလုပ်မလုပ်ဘူး၊ ဒီကိစ္စလေးကိုတောင် မကိုင်တွယ်နိုင်ဘူးလို့ ပြောမှာ ကို ကြောက်နေခဲ့တယ်။ ကျွန်တော် အထုတ်ခံရရင် ရှက်စရာကောင်းမှာပဲ ပေါ့။ ကျွန်တော့်ရဲ့ ဂုဏ်သတင်း၊ အဆင့်အတန်းနဲ့ သူများတွေ ကျွန်တော့်အပေါ်ရှိတဲ့ ကောင်းတဲ့အမြင်ကို ကာကွယ်ဖို့ အသင်းတော်တစ်ခုကိုပဲ ကောင်းကောင်းနားလည်တဲ့အချိန်မှာ အသင်းတော်နှစ်ခုကို စစ်ဆေးခဲ့တယ်လို့ လိမ်ညာခဲ့တယ်။ ဒုတိယအသင်းတော်ရဲ့ အသေးစိတ်အချက်တွေထိတောင် သွားပြီးတော့ ကပ်ဘေးကြောင့်မို့လို့ အဲဒီက လူသစ်တွေက ပံ့ပိုးတာ မခံရဘူးလို့ ပြောခဲ့တယ်။ ဒါက မျက်နှာပြောင်တိုက်ပြီး လိမ်တာပဲမဟုတ်ဘူးလား။ လူသစ်တွေကိုခေါ်ဖို့ ရေလောင်းအမှုထမ်းတွေကို ကျွန်တော် ပြောခဲ့လားဆိုတာ ခေါင်းဆောင်ကမေးတော့ ကျွန်တော် ခုလေးတင် ပြောခဲ့တဲ့ မုသားအကြောင်းကို ခေါင်းဆောင်သိသွားမှာစိုးပြီး ပထမမုသားကို ဖုံးဖို့ ဒုတိယမုသားကို လုပ်ခဲ့တယ်။ ပြီးတော့ သူ့ကို နှပ်ချဖို့အတွက် ဆင်ခြေတစ်ခုပေးခဲ့တယ်။ ကျွန်တော့်နာမည်နဲ့ အဆင့်အတန်းကို ကာကွယ်ဖို့အတွက် တခြားမုသားကို ဖုံးကွယ်ဖို့ နောက်ထပ်မုသားတစ်ခု အသုံးပြုတယ်။ ကျွန်တော်က တကယ်ကို လှည့်စားတတ်ပါတယ်။ ကျမ်းစာထဲမှာ မှတ်သားထားတဲ့ ဘုရားနဲ့စာတန်ကြားက စကားတွေအကြောင်း ကျွန်တော် တွေးမိတယ်။ စာတန်ကို ဘယ်ကနေလာသလဲလို့ ဘုရားကမေးတော့ စာတန်က ပြန်ပြောတယ်။ “မြေကြီးပေါ်တွင် ခေါက်တုံ့ခေါက်ပြန်၊ အနိမ့်အမြင့် သွားလာရာမှ လာသည်ဟု။” (ယောဘ ဝတ္ထု ၁:၇) စာတန်က အရမ်း ဉာဏ်များတယ်။ ဘုရားမေးတာကို တိုက်ရိုက်မဖြေဘဲ လှည့်ပတ်ကွေ့ကောက်ပြီးပြောတယ်။ စာတန်ဘယ်ကလာတယ်ဆိုတာ ပြောဖို့ မဖြစ်နိုင်ဘူး။ သူ့ပါးစပ်က မုသားတွေနဲ့ ပြည့်နေပြီး ဘယ်တော့မှ ရိုးရိုးသားသားမပြောဘူး။ မပြတ်မသား၊ မရေမရာနဲ့ပဲ အမြဲတမ်းပြောတယ်။ ကျွန်တော်က လိမ်ညာ လှည့်စားနေတော့ စာတန်နတ်ဆိုးနဲ့ အတူတူပဲမဟုတ်ဘူးလား။ ခေါင်းဆောင်သိချင်တဲ့ အလုပ်အကြောင်းကို ကျွန်တော် ဖြေပေးခဲ့ပေမဲ့ အကုန်လုံးက မုသားတွေ၊ လှည့်စားတာတွေပဲ။ ခေါင်းဆောင်က ကျွန်တော့်အဖြေကို ကြားတော့ ကျွန်တော်တာဝန်ယူရတဲ့ ရေလောင်းအလုပ်ရဲ့ အခြေအနေ အတိအကျကို မရှင်းမလင်း ဖြစ်သေးတယ်။ ကျွန်တော်က ကောင်းကောင်း နောက်ဆက်တွဲလိုက်လုပ်သလားဆိုတာကို သူ အကဲမဖြတ်နိုင်ဘူး။ တကယ်တော့ ဒီလိုမျိုး ကျွန်တော် လိမ်ညာ၊ လှည်စားတာက ကျွန်တော့်ဂုဏ်သတင်းနဲ့ အဆင့်အတန်းကို ယာယီ ထိန်းပေးပေမဲ့၊ ကျွန်တော် တကယ်ဆုံးရှုံးသွားတာက ကျွန်တော့်ဣန္ဒြေ၊ သိက္ခာနဲ့ သူများတွေရဲ့ ယုံကြည်မှုပဲ။ ဒီလိုဆက်သွားနေရင် ကျွန်တော်က ရိုးသားသူမဟုတ်ဘူး၊ မယုံကြည်ထိုက်ဘူးဆိုတာ လူတိုင်းက အနှေးနဲ့အမြန် သိမှာပဲ။ ဘယ်သူမှ ကျွန်တော့်ကို ယုံမှာမဟုတ်ဘူး။ ပြီးရင် ဘုရားသခင်က ကျွန်တော့်ကို ယုံမှာမဟုတ်ဘူး။ ဒါဆို ကျွန်တော်က ဣန္ဒြေနဲ့ သိက္ခာလုံးဝ ကင်းမဲ့သွားမှာမဟုတ်ဘူးလား။ ကျွန်တော်က မိုက်မဲတာဖြစ်နေမှာမဟုတ်ဘူးလား။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်တယ်။ “လူတို့အား ရိုးသားကြရန် ဘုရားသခင် တောင်းဆိုခြင်းမှာ သူသည် လိမ်လည်လှည့်ဖြားသောသူများကို တကယ်ကို စက်ဆုပ်ရွံရှာကြောင်းနှင့်၊ လိမ်လည်လှည့်ဖြားသော လူများကို မနှစ်သက်ကြောင်း သက်သေပြခြင်းဖြစ်သည်။ လှည့်စားသောလူတို့ကို ဘုရားသခင်၏ မနှစ်သက်ခြင်းသည် အမှုအရာများကို ၎င်းတို့ လုပ်ဆောင်သည့်နည်းလမ်း၊ ၎င်းတို့၏ စိတ်သဘောထား၊ ရည်ရွယ်ချက်များ၊ ၎င်းတို့၏ လှည့်စားသည့်နည်းလမ်းတို့ကို မနှစ်သက်ခြင်း ဖြစ်သည်။ ဤအရာအားလုံးကို ဘုရားသခင်က မနှစ်သက်ပေ။ လှည့်စားတတ်သောသူတို့သည် သမ္မာတရားကို လက်ခံနိုင်လျှင်၊ ၎င်းတို့၏ လှည့်စားသော စိတ်သဘောထားများကို အသိအမှတ်ပြုပြီး ဘုရားသခင်၏ ကယ်တင်ခြင်းကို လက်ခံဖို့ လိုလားလျှင် လူအားလုံးကို ဘုရားသခင်က ညီတူညီမျှ ဆက်ဆံပြီး သမ္မာတရားက လူအားလုံးကို ညီတူညီမျှဆက်ဆံသည့်အတွက်၊ ၎င်းတို့သည်လည်း ကယ်တင်ခြင်းခံရဖို့ မျှော်လင့်ချက်ရှိသည်။ ထို့ကြောင့် ကျွန်ုပ်တို့သည် ဘုရားသခင် အလွန်ချစ်ခင်သောသူများ ဖြစ်လိုလျှင် ကျွန်ုပ်တို့လုပ်ဆောင်ရမည့် ပထမဆုံးအရာမှာ ကျွန်မတို့ဖြစ်တည်မှု၏ စည်းမျဉ်းများကို ပြောင်းလဲခြင်းဖြစ်သည်။ စာတန်၏ အတွေးအခေါ်များနှင့်အညီ အသက်ရှင်၍ မရတော့ပေ။ မုသားများ၊ လှည့်စားမှုများနှင့် နေ၍ မရတော့ပေ။ မုသားအားလုံးကို နောက်တွင် ချန်ရစ်ထားပြီး ရိုးသားရမည်။ ဤနည်းဖြင့် ကျွန်ုပ်တို့အပေါ် ဘုရားသခင်၏ အမြင်သည် ပြောင်းလဲလိမ့်မည်။ ယခင်က လူတို့သည် လူတို့ကြားတွင်နေထိုင်ရန်အတွက် မုသားများ၊ ဟန်ဆောင်မှု၊ လှည့်စားမှုတို့ကို အစဉ် အားကိုးပြီး ဆိုးယုတ်သော အတွေးအခေါ်များကို မိမိတို့ကိုယ်ကို ပြုမူဆောင်ရွက်သော လူ့ဘဝနှင့်ဆိုင်သော အခြေခံ၊ ဘဝ၊ အခြေခံအုတ်မြစ်အဖြစ် အသုံးပြုခဲ့ကြသည်။ ဤသည်မှာ ဘုရားသခင် ရွံ့မုန်းသောအရာတစ်ခု ဖြစ်သည်။ မယုံကြည်သူများကြားတွင် သင်က ပွင့်လင်းစွာပြောဆိုလျှင်၊ အမှန်တရားကို ပြောလျှင်၊ ရိုးသားသောသူတစ်ယောက်ဖြစ်လျှင်၊ သင်သည် အသေရဖျက်ခံရမည်။ ဝေဖန်အပြစ်တင်ခံရပြီး ငြင်းပယ်ခံရမည်။ ထို့ကြောင့် သင်က လောကီရေပန်းစားမှုများနောက်သို့ လိုက်သည်။ ဆိုးယုတ်သော အတွေးအခေါ်များဖြင့် အသက်ရှင်သည်။ လိမ်ညာခြင်းတွင် ပိုပို၍ ကျွမ်းကျင်လာသည်။ ပိုပို၍ လှည့်စားလာသည်။ သင်၏ ပန်းတိုင်များကို ရရှိပြီး မိမိကိုယ်ကို ကာကွယ်ရန်အတွက် မသိမသာ အန္တရာယ်ဖြစ်စေသောနည်းများကို အသုံးပြုဖို့လည်း သင်ယူသည်။ စာတန်၏ ကမ္ဘာတွင် သင်သည် ပိုပို၍ ကြီးပွားချမ်းသာလာသည်။ ရလဒ်အနေဖြင့် သင်သည် မိမိကိုယ်မိမိ ကယ်မထုတ်နိုင်တော့သည်အထိ အပြစ်ထဲသို့ ပိုပို၍ နှစ်မြုပ်သည်။ အမှုအရာများသည် ဘုရားသခင်၏ အိမ်တော်တွင် အတိအကျပင် ဆန့်ကျင်ဘက်ဖြစ်သည်။ သင် လိမ်ညာပြီး လှည့်စားလေလေ၊ ဘုရားသခင် ရွေးချယ်ထားသောသူများက သင့်ကို စိတ်ကုန်ပြီး ငြင်းပယ်လေဖြစ်သည်။ သင်က နောင်တရရန် ငြင်းဆန်ပြီး ဆိုးယုတ်သော အတွေးအခေါ်များနှင့် ယုတ္တိများကို ဖက်တွယ်နေဆဲဖြစ်လျှင်၊ သင့်ကိုယ်သင် အယောင်ဆောင်ပြီး ဟန်လုပ်ရန်အတွက် လျှို့ဝှက်ပူးပေါင်းကြံစည်မှုများကို အသုံးပြုပြီး အကြံအစည်များကို အသေးစိတ်စီစဉ်လျှင် သင်သည် ထုတ်ဖော်ခံရပြီး စွန့်ပစ်ခံရဖို့ အလွန်ပင် ဖြစ်နိုင်ခြေရှိသည်။ ဤသည်မှာ ဘုရားသခင်က လှည့်စားသောသူများကို မုန်းတီးသောကြောင့် ဖြစ်သည်။ ဘုရားသခင်၏ အိမ်တော်တွင် ရိုးသားသောသူတို့သာ ကြီးပွားနိုင်သည်။ လှည့်စားသောသူတို့သည် နောက်ဆုံးတွင် ငြင်းပယ်ခံရပြီး စွန့်ပစ်ခံရလိမ့်မည်။ ဤအရာအားလုံးကို ဘုရားသခင်က ကြိုတင်ပြဋ္ဌာန်းထားပြီးဖြစ်သည်။ ရိုးသားသောသူတို့သည်သာ ကောင်းကင်နိုင်ငံတော်တွင် ဝေစုကို ရရှိနိုင်သည်။ ထို့ကြောင့် သင်သည် ရိုးသားသောသူတစ်ယောက်ဖြစ်ဖို့ မကြိုးစားလျှင်၊ သမ္မာတရားကို လိုက်စားသည့် ဦးတည်ချက်ဖြင့် တွေ့ကြုံပြီး လက်တွေ့လုပ်ဆောင်ခြင်းမရှိလျှင်၊ သင်၏ ကိုယ်ပိုင် အကျည်းတန်မှုကို ဖော်ထုတ်ပြီး သင်၏ သရုပ်မှန်ကို ပြသခြင်းမရှိလျှင် သင်သည် မည်သည့်အခါမျှ သန့်ရှင်းသောဝိညာဉ်တော်၏ အလုပ်ကို လက်ခံရရှိပြီး ဘုရားသခင်၏ လက်ခံမှုကို ရရှိနိုင်လိမ့်မည်မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်) ဘုရားက လှည့်စားတဲ့လူတွေကို မနှစ်သက်ဘူး၊ မကယ်တင်ဘူးဆိုတာ ဘုရားနှုတ်ကပတ်တော်တွေကို တွေးပြီးတော့ ကျွန်တော် သဘောပေါက်သွားတယ်။ ဒါဟာ သူတို့က စာတန်နဲ့ သက်ဆိုင်တာကြောင့်ပဲ။ လှည့်စားတဲ့လူတွေက သူတို့လုပ်သမျှမှာ သစ္စာမဲ့မှုတွေ၊ လှည့်ကွက်တွေ သုံးတယ်။ ရိုးသားမှုမရှိဘဲ စကားပြောတယ်။ ဒါတွေအားလုံးက သူတို့ဂုဏ်သတင်း၊ အဆင့်အတန်းနဲ့ အကျိုးစီးပွားတွေကို ကာကွယ်ဖို့သက်သက်ပဲ။ ဒီလူတွေမှာရှိတဲ့ ရည်ရွယ်ချက်တွေနဲ့ သုံးတဲ့နည်းလမ်းတွေက ဘုရားအတွက် စက်ဆုပ်ရွံရှာစရာပဲ။ ကျွန်တော်က ဘုရားကို ယုံကြည်ပေမဲ့ ဘာသမ္မာတရားကိုမှ မရသေးဘူး။ “မိမိကိုယ်သာ ကိုးကွယ်ရာဖြစ်၏”၊ “သစ်တစ်ပင်သည် အခေါက်အတွက် အသက်ရှင်သကဲ့သို့ လူတစ်ဦးသည် သူ၏ မျက်နှာအတွက် အသက်ရှင်၏” ဆိုတာမျိုး ဆိုးယုတ်တဲ့ အတွေးအခေါ်တွေနဲ့ ရှင်သန်နေတုန်းပဲ။ ဒီဆိုးယုတ်တဲ့ အတွေးအခေါ်တွေက ကျွန်တော့် စိတ်နှလုံးထဲမှာ အမြစ်တွယ်၊ အမြင်မှားစေပြီး ကျွန်တော့်ကို ဖျက်ဆီးနေခဲ့တယ်။ ဂုဏ်သတင်းနဲ့ အဆင့်အတန်းနောက်ကိုလိုက်တဲ့လမ်းကြောင်းကို လျှောက်စေတယ်။ လူတွေက ကိုယ့်အတွက်ကိုယ် အသက်ရှင်သင့်တယ်၊ သူများတွေကြားမှာ ထင်ပေါ်သင့်တယ်၊ နာမည်ကြီးပြီး အကျိုးအမြတ်ရသင့်တယ်၊ အဲဒီအခါကျမှ လူတစ်ယောက်က အထင်သေးမခံရမှာလို့ ကျွန်တော် ထင်ခဲ့တယ်။ လူတစ်ယောက်က လုံးဝ အမှန်အတိုင်းပဲ ပြောပြီး မလိမ်ညာခဲ့ဘူးဆိုရင် အဲဒီလူက လူမိုက်ဖြစ်ပြီး အလကားလူပဲလို့ ထင်ခဲ့တယ်။ ဒါကြောင့် ကျွန်တော်က အမြဲတမ်း လှည့်စားခဲ့တယ်။ ကိုယ့်အကျိုးအတွက် မုသားတွေတစ်ပုံကြီး သုံးခဲ့တယ်။ ပိုပိုပြီး လှည့်စားတတ်ပြီး အတုအယောင်ဖြစ်လာတယ်။ သာမန် လူသားပုံသဏ္ဌန်မရှိတော့ဘူး။ ဂုဏ်သတင်းနဲ့ အဆင့်အတန်းကို သမ္မာတရားထက်ပိုပြီး အရေးကြီးတယ်လို့ မြင်ခဲ့တယ်။ ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် လိမ်ညာပြီး အမှန်တရားကို ဆန့်ကျင်လိုစိတ်ရှိခဲ့တယ်။ စာတန်က လိမ်လည်သူပဲ။ ကျွန်တော်က ဒီလိုလိမ်ညာ၊ လှည့်စားတော့ အတူတူပဲ မဟုတ်ဘူးလား။ ဒီမကောင်းတဲ့ကမာ္ဘမှာ ရိုးသား၊ ပွင့်လင်းတဲ့သူက အလုပ်မဖြစ်ဘူး။ ဒါပေမဲ့ ဘုရားအိမ်တော်မှာတော့ အတော်ဆန့်ကျင်ဘက်ဖြစ်တယ်။ ဘုရားအိမ်တော်မှာ ဖြောင့်မတ်ခြင်းနဲ့ သမ္မာတရားက အဆုံးစွန် အုပ်စိုးတယ်။ လူတစ်ယောက်က လှည့်စားလေလေ၊ ကျရှုံးဖို့ များလေလေပဲ။ နောက်ဆုံးမှာ လှည့်စားသူအားလုံးက ဘုရားသခင်ရဲ့ ဖော်ထုတ်ပြီး စွန့်ပစ်တာကို ခံရတယ်။ ဘုရားသခင်က ပြောသည်- “လူတို့သည် ကယ်တင်ခံရရန် ဆန္ဒရှိကြပါက၊ ရိုးသားခြင်းဖြင့် စတင်ရမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘဝ ကြီးထွားတိုးတက်ခြင်း၏ အညွှန်းခြောက်ခု) “ရိုးသားသောသူတို့သည်သာ ကောင်းကင်နိုင်ငံတော်တွင် ဝေစုကို ရရှိနိုင်သည်။...” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်) ဘုရားက သန့်ရှင်းတယ်။ ညစ်ညမ်းတဲ့လူတွေက ကောင်းကင်နိုင်ငံတော်ကို ဝင်ခွင့်မရဘူး။ ကျွန်တော် ဒါကို သဘောပေါက်သွားတော့ ဘုရားက သန့်ရှင်းပြီးတော့ ဖြောင့်မတ်တဲ့ စိတ်သဘောထားက ပုန်ကန်ပြစ်မှားမှုကို လက်မခံဘူးဆိုတာ ခံစားမိတယ်။ ညီအစ်ကိုမောင်နှမတွေကို လိမ်ခဲ့တာကို တကယ်ကို နောင်တရမိတယ်။ ကိုယ့်ကိုယ်ကိုယ် တကယ်ကို မုန်းပြီး လိမ်တာ၊ လှည့်စားတာကို လုံးဝ ထပ်မလုပ်ချင်တော့ဘူး။ သမ္မာတရားကို လက်တွေ့လုပ်ချင်တယ်။ ရိုးသားသူတစ်ယောက်ဖြစ်ချင်တယ်။ လူတိုင်းနဲ့ ရိုးရိုးသားသားစကားပြောချင်တယ်။ ကျွန်တော့်နှုတ်က မုသားတွေနဲ့ ကျွန်တော့်စိတ်နှလုံးက လှည့်စားခြင်းတွေကို ဆွဲထုတ်ပြီး အဲဒီလိုနဲ့ ဘုရားရဲ့လက်ခံမှုနဲ့ ထိုက်တန်ပြီးတော့ ကောင်းကင်နိုင်ငံတော်ကို ဝင်ရောက်ချင်ခဲ့တယ်။

ကျွန်တော် ဘုရားဝတ်ပြုတဲ့တစ်ချိန်မှာ ဘုရားနှုတ်ကပတ်တော်တစ်ပိုဒ်ကို ဖတ်မိတယ်။ “ရိုးသားမှုကို လက်တွေ့လုပ်ဆောင်ခြင်းက ရှုထောင့်များစွာ ခြုံငုံသည်။ တစ်နည်းအားဖြင့် ရိုးသားခြင်းအတွက် စံနှုန်းသည် အကြောင်းအရာတစ်ခုတည်းမှတစ်ဆင့် ရရှိခြင်းမဟုတ်ပေ။ သင်သည် မရိုးသားနိုင်ခင်တွင် အကြောင်းအရာများစွာ၌ စံနှုန်းဖြင့် ကိုက်ညီရမည်။ လူအချို့က ရိုးသားဖို့ရန်အတွက် မလိမ်ညာမိဖို့သာလိုသည်ဟု အစဉ် ထင်မြင်ကြသည်။ ဤအမြင်မှာ မှန်ကန်သလော။ ရိုးသားခြင်းသည် မလိမ်ညာခြင်းသာ ပါဝင်သလော။ မဟုတ်ပေ။ အခြားရှုထောင့်အချို့နှင့်လည်း ဆက်နွှယ်နေသည်။ ရှေးဦးစွာ သင်သည် မည်သည့်အရာကို ရင်ဆိုင်ရသည်ဖြစ်စေ၊ သင်ကိုယ်တိုင်၏ မျက်စိဖြင့် မြင်ပြီးသောအရာ၊ သို့မဟုတ် တခြားတစ်ယောက်ယောက်က သင့်အား ပြောပြသည့်အရာတစ်ခုဖြစ်စေ၊ လူတို့နှင့် အပြန်အလှန်ဆက်ဆံခြင်း၊ သို့မဟုတ် ပြဿနာတစ်ခုကို ဖြေရှင်းခြင်းဖြစ်စေ၊ သင်ထမ်းဆောင်သင့်သည့် တာဝန်၊ သို့မဟုတ် ဘုရားသခင်က သင့်အား အပ်နှံထားသည့်အရာဖြစ်စေ သင်သည် ယင်းကို ရိုးသားသော စိတ်နှလုံးတစ်ခုဖြင့် အစဉ် ချဉ်းကပ်ရမည်။ ရိုးသားသော စိတ်နှလုံးတစ်ခုဖြင့် အမှုအရာများကို ချဉ်းကပ်ခြင်းအား မည်သို့ လက်တွေ့လုပ်ဆောင်သင့်သနည်း။ မိမိထင်သည့်အရာကို ပြောပြီး ရိုးသားစွာ စကားပြောလော့။ အနှစ်မရှိသောစကားများ၊ တရားဝင် ဗန်းစကားများ၊ သို့မဟုတ် ကြားကောင်းသောစကားများကို မပြောနှင့်။ မြှောက်ပင့်သော၊ သို့မဟုတ် သူတော်ကောင်းယောင်ဆောင်သော မှားယွင်းသည့်အရာများကို မပြောဘဲ၊ သင်၏စိတ်နှလုံးတွင်ရှိသော စကားများကို ပြောဆိုလော့။ ဤသည်မှာ ရိုးသားသောသူတစ်ယောက်ဖြစ်ခြင်းဖြစ်သည်။ သင်၏ စိတ်နှလုံးတွင်ရှိသော မှန်ကန်သော အတွေးအမြင်များကို ဖော်ပြခြင်း - ဤသည်မှာ ရိုးသားသောသူများ လုပ်ဆောင်ရမည့်အရာဖြစ်သည်။ သင်ထင်သည့်အရာနှင့် သင့်စိတ်နှလုံးထဲတွင် မျိုးသိပ်ထားသည့် စကားများကို မည်သည့်အခါမျှ မပြောသကဲ့သို့၊ သင်ပြောဆိုသည့်အရာသည် သင်ထင်သည့်အရာနှင့် အစဉ် ကွဲလွဲနေလျှင်၊ ဤသည်မှာ ရိုးသားသူတစ်ယောက် လုပ်ဆောင်သည့်အရာ မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားခြင်းအားဖြင့်သာ စစ်မှန်သော လူသားအဖြစ် အသက်ရှင်နိုင်သည်) ဘုရားနှုတ်ကပတ်တော်က ကျွန်တော့်ကို လက်တွေ့လုပ်ဖို့လမ်းကြောင်းတစ်ခုပေးခဲ့တယ်။ သူများတွေနဲ့ ဆက်ဆံတာဖြစ်စေ၊ ကိုယ့်တာဝန်ကို ကိုင်တွယ်တာဖြစ်စေ ချဉ်းကပ်တဲ့နေရာမှာ ရိုးသားတဲ့ စိတ်နှလုံးရှိရမယ်။ ကျွန်တော်က နောက်ဆက်တွဲလိုက်မလုပ်ထားတာကြောင့် ဒါကို ရိုးရိုးသားသားပြောသင့်တယ်။ ကျွန်တော့်ဂုဏ်သတင်းက ထိခိုက်မှာလားဆိုတာကို တွေးမနေသင့်ဘူး။ ရိုးသားသူတစ်ယောက်ဖြစ်အောင် လက်တွေ့လုပ်ဖို့က အဓိကပဲ။

နောက်ထပ် တွဲဖက်အမှုဆောင်အစည်းအဝေးမှာ ကျွန်တော်ကအရင်စပြီးတော့ ကျွန်တော့်ရဲ့ ဖောက်ပြန်ပျက်စီးမှုကို ဖွင့်ပြချင်တယ်။ ဒါပေမဲ့ လူတိုင်းက ကျွန်တော့်ကို ဘာများထင်ကြမလဲဆိုတာကို စိတ်ပူလာတယ်။ ကျွန်တော်က ကိုယ့်ရဲ့ ဂုဏ်သတင်းနဲ့ အဆင့်အတန်းကို ကာကွယ်နေချင်ပြန်ပြီဆိုတာ သတိထားမိလိုက်တယ်။ အဲဒါနဲ့ ဘုရားကို တိတ်တဆိတ်ဆုတောင်းပြီး ကျွန်တော့်ကို လမ်းပြဖို့၊ ခွန်အားပေးဖို့၊ ကျွန်တော့်ရဲ့ ဖောက်ပြန်ပျက်စီးမှုကို ထုတ်ဖာ့််ပြနိုင်တဲ့ သတ္တိပေးဖို့ တောင်းလျှောက်လိုက်တယ်။ ကျွန်တော် အရင်ကဖတ်ခဲ့တဲ့ ဘုရားနှုတ်ကပတ်တော်တစ်ပိုဒ်ကို သတိရသွားတယ်။ “အကယ်၍ သင်သည် ဘုရားသခင်၏ နှုတ်ကပတ်တော်များနှင့်အညီ လက်တွေ့လုပ်ဆောင်ခြင်း မရှိဘဲ သင်၏လျှို့ဝှက်ချက်များနှင့် အခက်အခဲများကို မည်သည့်အခါမျှ စိစစ်ခြင်း မရှိသည့်အပြင် အခြားသူများနှင့် မိတ်သဟာယတွင် သင့်ကိုယ်သင် မည်သည့်အခါမျှ မဖွင့်ဟသလို သင်၏ ဖောက်ပြန်ပျက်စီးခြင်းများနှင့် ဆိုးရွားသော အားနည်းချက်များကို ၎င်းတို့နှင့် မိတ်သဟာယပြုခြင်း၊ သို့မဟုတ် ဆန်းစစ်လေ့လာခြင်း၊ သို့မဟုတ် ထုတ်ပြောခြင်းတို့ မရှိပါက သင်သည် ကယ်တင်ခြင်းမခံရနိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်) ကျွန်တော်က ရိုးသားသူမဟုတ်ရင် ကျွန်တော့်ရဲ့ ဖောက်ပြန်ပျက်စီးမှုနဲ့ အားနည်းချက်တွေကို ဆက်ပြီး ဖုံးကွယ်နေရင် ဖွင့်ပြောတာ၊ ထုတ်ဖော်ပြတာ၊ ကိုယ့်ကိုယ်ကိုယ် စိစစ်တာမရှိရင် ဖောက်ပြန်ပျက်စီးတဲ့ စိတ်သဘောထားကို ကျွန်တော် ဘယ်တော့မှ စွန့်ပစ်မှာမဟုတ်ဘူး၊ ဘယ်တော့မှ ကယ်တင်ခံရမှာ မဟုတ်ဘူးဆိုတာ သဘောပေါက်သွားတယ်။ ဘုရားသခင်ကို ကျွန်တော် နောက်ထပ်ဆုတောင်းလိုက်တယ်။ “ဘုရားသခင် ကျွန်တော် အလွယ်တကူ ဖွင့်ပြောနိုင်ပြီး ရိုးသားသူတစ်ယောက် ဖြစ်နိုင်ဖို့အတွက် ခွန်အားပေးတော်မူပါ” ဆိုပြီးတော့။ ဆုတောင်းပြီးတော့ ကျွန်တော်က အရင်စပြီး သူများတွေကို အမှန်အတိုင်း ဖွင့်ပြောလိုက်တယ်။ “အရင်စုဝေးပွဲမှာ ခေါင်းဆောင်က လူသစ်တွေကို ရေလောင်းတဲ့အကြောင်းမေးတော့ ကျွန်တော် လိမ်ညာခဲ့ပါတယ်။ အမှန်ကတော့ အသင်းတော်တစ်ခုအကြောင်းကိုပဲ ကျွန်တော်သိပြီး တခြားနှစ်ခုအကြောင်းကို မသိခဲ့ပါဘူး။ အမှန်အတိုင်းပြောရင် အထင်သေးခံရမှာကြောက်လို့ လိမ်ညာပြီး အသင်းတော်နှစ်ခုအကြောင်း သိတယ်လို့ ပြောခဲ့တယ်။ အားလုံးကို ကျွန်တော် လှည့်စားခဲ့ပါတယ်” ဆိုပြီးတော့။ ဒါကိုပြောပြီးသွားတော့ သူများတွေက ကျွန်တော့်ကို မရှုတ်ချဘူး။ အထင်လည်းမသေးဘူး။ ဆန့်ကျင်ဖက်အနေနဲ့၊ ကျွန်တော်က အလွယ်တကူ ဖွင့်ပြောနိုင်ပြီး ရိုးသားသူတစ်ယောက်ဖြစ်တာ ကောင်းတယ်လို့ ပြောကြတယ်။ ဒီလိုလက်တွေ့လုပ်တော့ တော်တော်ပိုပြီး နေသားတကျဖြစ်ပြီး စိတ်အေးသွားတယ်။ ဆက်ပြီး ကိုယ့်ကိုယ်ကိုယ် ဖုံးကွယ်နေရင် ဒီလိုသဘောပေါက်တာတွေ၊ ဒီအကျိုးအမြတ်တွေကို ရမှာမဟုတ်ဘူး။

သိပ်မကြာဘူး။ အထက်ခေါင်းဆောင်တစ်ယောက်က ကျွန်တော့်ကို မေးတယ်။ “အခုလက်ရှိမှာ အသင်းတော်ခေါင်းဆောင်တွေရဲ့ အခြေအနေတွေကို နားလည်လား” တဲ့။ ဒီမေးခွန်းနဲ့ပတ်သက်ပြီး ကျွန်တော် ကိုယ့်ကိုယ်ကိုယ် ယုံကြည်မှုသိပ်မရှိနေဘူး။ ကျွန်တော်က အသင်းတော်ခေါင်းဆောင်တစ်ယောက်ရဲ့ အခြေအနေကိုပဲသိပြီး တခြားနှစ်ယောက်ရဲ့ အခြေအနေကို မသိဘူးလေ။ ကျွန်တော် တွေးလိုက်တယ်။ “ငါ အမှန်အတိုင်းပြောလိုက်ရင် ငါက တကယ့်အလုပ်ကို မလုပ်ဘူးလို့ ခေါင်းဆောင်က ပြောမှာလား” ပေါ့။ အဲဒါနဲ့ ကျွန်တော်က တကယ်နားလည်တယ်လို့ ပြောချင်တယ်။ နောက်တော့ ကျွန်တော်က ထပ်ပြီး လိမ်ချင်နေပြီဆိုတာ သဘောပေါက်လိုက်တယ်။ အဲဒါနဲ့ ဘုရားကိုဆုတောင်းပြီး အမှန်အတိုင်းပြောလိုက်တယ်။ “အသင်းတော်ခေါင်းဆောင်တစ်ယောက်ရဲ့ အခြေအနေကိုပဲ ကျွန်တော် သိတယ်။ တခြားနှစ်ယောက်ရဲ့ အခြေအနေကို မသိဘူး” ပေါ့။ အဲဒီမှာ ခေါင်းဆောင်က ကျွန်တော့်ကို မဝေဖန်ဘဲနဲ့ အကြံနည်းနည်းပေးတယ်။ အသင်းတော်ခေါင်းဆောင်တွေရဲ့ အခြေအနေတွေနဲ့ပတ်သက်ပြီး ပိုပြီးတော့ ပုံမှန် ဖုန်းဆက်သင့်တယ်၊ သူတို့အခက်အခဲတွေကို ချက်ချင်း ကူညီဖြေရှင်းသင့်တယ်လို့ ပြောတယ်။ ကျွန်တော်လိုက်လျှောက်ဖို့ လမ်းကြောင်းတချို့ကိုလည်း ပေးတယ်။ ကျွန်တော်က အမှန်အတိုင်းပြောလေလေ၊ ရိုးသားသူဖြစ်လေလေ၊ ကျွန်တော့် ဖောက်ပြန်ပျက်စီးမှုနဲ့ အားနည်းချက်တွေကို ဖွင့်ပြရဲလေလေ ညီအစ်ကိုမောင်နှမတွေကို အကျိုးအမြတ်တွေရအောင် ကူညီနိုင်လေလေပဲဆိုတာ ကျွန်တော် သိသွားတယ်။ အရင်တုန်းက ကျွန်တော့်ဂုဏ်သတင်းနဲ့ အဆင့်အတန်းကို ကာကွယ်ဖို့လိမ်ညာလှည့်စားခဲ့တယ်။ ဒါပေမဲ့ မုသားတစ်ခုစီတိုင်းကို ပြောပြီးတဲ့အခါမှာ ကျွန်တော့်စိတ်နှလုံးက လေးလံပြီး ကျွန်တော့် အသိစိတ်က လိပ်ပြာမလုံဘူး။ အရေးကြီးဆုံးက ကျွန်တော့်ဣန္ဒြေနဲ့ သိက္ခာပျောက်ဆုံးသွားတာပဲ။ ရိုးသားတဲ့လူတွေကို ဘုရားရော၊ လူကပါ နှစ်သက်ကြတယ်၊ ရိုးသားလေလေ၊ သူများတွေနဲ့ ဆက်ဆံရေးက ပိုပြီး သဟဇာတဖြစ်လေလေ၊ စိတ်အေးပြီး ငြိမ်းချမ်းလေလေပဲဆိုတာ ဒီအတွေ့အကြုံကတစ်ဆင့် ကျွန်တော် နားလည်သွားတယ်။ သူများတွေက ကိုယ့်ကို အထင်မသေးရုံမကဘဲ အဲဒီအစား ညီအစ်ကိုမောင်နှမတွေက ကိုယ့်ကို ကူညီကြမယ်။ ရိုးသားသူတစ်ယောက်ဖြစ်ခြင်းက တကယ်ကို အရမ်းကောင်းပါတယ်။ ရိုးသားတဲ့သူတွေဖြစ်မှသာ ဘုရားရဲ့ ကောင်းချီးနဲ့ ကယ်တင်ခြင်းကိုရပြီး ကောင်းကင်နိုင်ငံတော်ကို ဝင်ရောက်နိုင်ပါတယ်။


၈၃။ သူများတွေကို သင်ပေးတဲ့အခါ ဘာကြောင့် ကျွန်မက ဆရာစားချန်တာလဲ

ဆုတုန်း အီတလီနိုင်ငံ

၂၀၂၁ခုနှစ်၊ ဇူလိုင်လမှာ ကျွန်မက အသင်းတော်မှာ ဗီဒီယိုထုတ်လုပ်ရေးလုပ်တယ်။ ဒါ တကယ် အရေးကြီးတဲ့တာဝန်ဆိုတာ ကျွန်မသိတော့ နေ့တိုင်း သင်ပြပေးတာတွေကို ကြည့်ပြီး အချက်အလက်တွေရှာရင်း အချိန်တော်တော်ကုန်တယ်။ သူများတွေက နည်းပညာပိုင်းကျွမ်းကျင်မှုတွေကို ဆွေးနွေးတဲ့အခါတိုင်း ကျွန်မ ဂရုတစိုက်နားထောင်တယ်။ နောက်တော့ အသေးစိတ် စိစစ်ပြီး သုတေသနလုပ်တယ်။ ပြီးရင် လက်တွေ့အသုံးချတယ်။ အခက်အခဲတွေ ကြုံတဲ့အခါလည်း ဘုရားဆီက အကူအညီတောင်းတယ်။ အစကတော့ စမ်းတဝါးဝါးနဲ့ နောက်ပိုင်းမှာ ကျွန်မ နည်းပညာပိုင်း ကျွမ်းကျင်မှုတွေ တော်တော် တိုးတက်လာတယ်။ ကျွန်မက ဆန်းသစ်တဲ့ ထုတ်လုပ်ရေး စတိုင်တွေ ထုတ်ပြီး ပိုပြီးတော့ ထိထိရောက်ရောက်နဲ့ အလုပ်လုပ်တယ်။ လူတိုင်းက ကျွန်မကို တော်တော် အထင်ကြီးလေးစားပြီး နည်းပညာပိုင်း ပြဿနာတွေကို ကျွန်မဆီ လာမေးတယ်။ ကျွန်မ တကယ်အောင်မြင်နေသလို ခံစားမိတယ်။ ကျွန်မ ကြိုးစားခဲ့တာတွေအားလုံးက အလကားမဖြစ်ဘူး၊ နောက်ဆုံးတော့ အသီးအပွင့်ကို မြင်နေရပြီလို့ ခံစားမိတယ်။

ကျွန်မက ဗီဒီယိုထုတ်လုပ်ရေးမှာ ဘယ်လောက်တော်နေတယ်ဆိုတာကို ကြီးကြပ်ရေးမှူးကမြင်တော့ ကျွန်မရဲ့ နည်းပညာပိုင်း ကျွမ်းကျင်မှုတွေနဲ့ ထုတ်လုပ်ရေးအတွေ့အကြုံကို တခြားညီအစ်ကိုမောင်နှမတွေနဲ့ မျှဝေပေးဖို့ ပြောတယ်။ တချို့တွေကဆိုရင် ကျွန်မပြောတာကို နားထောင်ဖို့ အထူးတောင်းဆိုကြတယ်။ ကျွန်မက တော်တော်အောင်မြင်ဖြစ်ထွန်းလာပြီလို့ ခံစားမိတယ်။ ဒါပေမဲ့ ကျွန်မအောင်မြင်မှုရဲ့ အဓိကအချက်တွေကို မျှဝေဖို့ စဉ်းစားကြည့်တော့ ကျွန်မ စိုးရိမ်လာတယ်။ ဒီကျွမ်းကျင်မှုတွေနဲ့ ပတ်သက်တဲ့ အဓိကအချက်ကို ကျွန်မ ဖွင့်ပြလို့ လူတိုင်းက ဒါတွေကို တတ်သွားရင် သူတို့က တဖြည်းဖြည်းနဲ့ သူတို့အလုပ်မှာ ပိုပြီး ထိရောက်မှုရှိလာမှာပဲ။ ဒါဆို ဘယ်သူက ကျွန်မဆီကို အကူအညီလာတောင်းဦးမှာလဲ။ သူတို့က ကျွန်မကို အထင်ကြီးလေးစားပါဦးမလား။ ကျွန်မ သူတို့ကို အကုန်ပြောမပြသင့်ဘူး ပေါ့။ အဲဒါနဲ့ ကျွန်မက တချို့ဟာတွေကို ရှင်းပြပြီး တချို့ကိုတော့ ရေငုံနှုတ်ပိတ်နေလိုက်တယ်။ ဒီလိုလုပ်တာ မမှန်ဘူးဆိုတာ ကျွန်မ သိတယ်။ ဒါပေမဲ့ ကျွန်မက ကိုယ်ကျိုးကြည့်ပြီး ပါးစပ်ဖျားရောက်နေတဲ့စကားကို မျိုသိပ်ထားလိုက်တယ်။ နောက်ကျတော့ အစ်မတစ်ယောက်က ကျွန်မကို မေးတယ်။ “အစ်မ ညွှန်ကြားချက်တွေကို အခြေခံပြီးလုပ်တဲ့ ဗီဒီယိုတွေက အရင်ကထက် အများကြီးသာပါတယ်။ ဒါပေမဲ့ ထိရောက်မှုမရှိသေးဘူး။ ကျွန်မတို့ကို အစ်မ သင်မပေးရသေးတာ များရှိလား” တဲ့။ ကျွန်မက ခပ်တည်တည်နဲ့ ပြန်ပြောလိုက်တယ်။ “ဒါက ကျွန်မလုပ်တဲ့နည်းပဲ။ ပိုပြီးထိရောက်မှုရှိလာအောင် ပိုလေ့ကျင့်ဖို့ လိုနေတာ ဖြစ်နိုင်တယ်” ပေါ့။ သူက ဘာမှ ဆက်မပြောတော့ဘူး။ အဲဒီအချိန်တုန်းက ကျွန်မ စိတ်မကောင်းဖြစ်သလို ခံစားမိပြီး ဒါက လှည့်စားတာပဲဆိုတာ ကျွန်မ သဘောပေါက်လိုက်ပေမဲ့ ကျွန်မက ကိုယ့်အလုပ်မှာ သူများတွေထက ပိုထိရောက်နေတာကို စဉ်းစားမိတော့ အဲဒီ လိပ်ပြာမလုံတဲ့ စိတ်လေးကို မျိုသိပ်ထားလိုက်တယ်။

ကျွန်မတို့ လစဉ် အနှစ်ချုပ်တော့ ကျွန်မက အကောင်းဆုံး အရည်အသွေးနဲ့ ဗီဒီယိုတွေအများဆုံး ထုတ်လုပ်တဲ့သူပဲ။ ဒီရလဒ်တွေကို မြင်တော့ ကျွန်မ ကိုယ့်ကိုယ်ကိုယ် တော်တော်ကျေနပ်တယ်။ ပြီးတော့ ကျွန်မ ကျွမ်းကျင်မှုကို သူများတွေကို ဆရာစားမချန် သင်ပေးဖို့ မဆုံးဖြတ်ခဲ့တာကို ကျေနပ်မိတယ်။ သင်ပေးခဲ့ရင် ကျွန်မက အကောင်းဆုံး ရလဒ်တွေ ရမှာမဟုတ်ဘူးပေါ့။ ကျွန်မက ကိုယ့်ကိုယ်ကိုယ် တော်တော်ကျေနပ်နေတုန်းမှာပဲ ကျွန်မက ကိုယ်ကျွမ်းကျင်တာတွေအကုန်လုံးကို သူများတွေကို ပြောမပြတာကို ကြီးကြပ်ရေးမှူးက သိသွားပြီး ကျွန်မကို ကိုင်တွယ်ဖြေရှင်းတယ်။ “အစ်မက တော်တော် တစ်ကိုယ်ကောင်းဆန်တာပဲ။ အသင်းတော်အလုပ်အတွက် မစဉ်းစားဘူး။ ကိုယ့်ထုတ်လုပ်နိုင်စွမ်းကိုပဲ စဉ်းစားတယ်။ အစ်မက ကြွားဝါချင်တာ သက်သက်ပဲ တဲ့။ အစ်မက ကိုယ့်ဘာသာလုပ်ရင် ဘယ်လောက် ပြီးနိုင်မှာလဲ။ လူတိုင်းက ဒီကျွမ်းကျင်မှုတွေကို သိရင် အဘက်ဘက်က အလုပ်အခြေအနေတွေကို တိုးတက်အောင်လုပ်နိုင်တယ်” တဲ့။ ဒါက အသင်းတော်အလုပ်အတွက် အကျိုးရှိမယ်ဆိုတာ ကျွန်မ သိပါတယ်။ ဒါပေမဲ့ တခြားလူတိုင်းက အရည်အချင်းပိုရှိလာပြီး ကျွန်မကို မလေးစားတော့မှာကို တွေးမိတော့ တော်တော် စဉ်းစားရကျပ်တယ်။ ကျွန်မ ဆုတောင်းလိုက်တယ်။ “ဘုရားသခင်၊ အခုတစ်လောမှာ သမီးရဲ့ တစ်ကိုယ်ရေအကျိုးအမြတ်အတွက် မလှည့်စားဘဲ မနေနိုင်ပါဘူး။ ဒီဖောက်ပြန်ပျက်စီးမှုမှာ ဆက်ပြီး မရှင်သန်ချင်တော့ပါဘူး။ သမီးရဲ့ ပြဿနာကို နားလည်ပြီး ဒီဖောက်ပြန်ပျက်စီးတဲ့ စိတ်သဘောထားကို စွန့်ပစ်ဖို့အတွက် လမ်းပြတော်မူပါ” ဆိုပြီးတော့။

ပြီးတော့ ကျွန်မ ဘုရားဝတ်ပြုရင်းနဲ့ ဘုရားနှုတ်ကပတ်တော်ထဲက ဒါကို ဖတ်ရတယ်။ “မယုံကြည်သူများ၌ ဖောက်ပြန်ပျက်စီးသော စိတ်သဘောထားတစ်မျိုး ရှိသည်။ ၎င်းတို့သည် အခြားလူတို့ကို အသက်မွေးဝမ်းကျောင်းဆိုင်ရာ အသိပညာ သို့မဟုတ် စွမ်းရည်တစ်ခုခုကို သင်ပေးသည့်အခါ ၎င်းတို့က ‘ကိုယ်မွေးတဲ့မျောက် ကိုယ့်ကိုပြန်ခြောက်လိမ့်မယ်။ သူများတွေကို ငါသိတာ အကုန်သင်ပေးရင် ဘယ်သူမှ ငါ့ကို အထင်ကြီးလေးစားမှာမဟုတ်တော့ဘူး။ ဆရာတစ်ယောက်အနေနဲ့ ဂုဏ်အဆင့်အတန်းတွေအကုန်လုံးကို ဆုံးရှုံးရမှာပဲ။ ဖြစ်မှာမဟုတ်ဘူး။ ငါ သိသမျှကို သင်ပေးလို့မဖြစ်ဘူး။ တစ်ခုခုကို ဆရာစားချန်ထားရမယ်။ ငါသိတာရဲ့ ရှစ်ဆယ်ရာခိုင်နှုန်းကိုပဲ သင်ပေးပြီး ကျန်တာကို လျှိူထားရမယ်။ ဒါဟာ ငါ့ကျွမ်းကျင်မှုက သူများတွေထက် သာတယ်ဆိုတာကို ပြဖို့ တစ်ခုတည်းသောနည်းလမ်းပဲ’ ဟူ၍ စဉ်းစားကြသည်။ ဤသည်မှာ မည်သည့် စိတ်သဘောထားမျိုး ဖြစ်သနည်း။ ဤသည်မှာ လှည့်စားခြင်းဖြစ်သည်။ အခြားလူများကို သင်ပေးသောအခါ၊ ကူညီပံ့ပိုးပေးသောအခါ၊ သို့မဟုတ် သင်လေ့လာခဲ့သည့်အရာတစ်ခုကို ၎င်းတို့ကို မျှဝေပေးသောအခါ မည်သည့်သဘောထားကို ခံယူသင့်သနည်း။ (အားကုန်စိုက်ထုတ်သင့်သည်။ မည်သည့်အရာကိုမျှ ထိမ်ချန်မထားသင့်ပါ။)...သင်သည် သင်၏ ဆုကျေးဇူးများနှင့် အထူးကျွမ်းကျင်မှုများဖြင့် အလုံးစုံ ထောက်ပံ့လျှင် ထိုအရာများသည် တာဝန်ထမ်းဆောင်နေသောသူတို့အားလုံးအတွက် အကျိုးဖြစ်လိမ့်မည်ဖြစ်သည့်အပြင် အသင်းတော်၏ အလုပ်အတွက်လည်း အကျိုးဖြစ်လိမ့်မည်။ ဤသည်မှာ ကိစ္စမရှိ၊ သို့မဟုတ် အခြေခံအကျဆုံးအရာများကို လူတိုင်းအား ပြောပြရန် အသိပညာကို သင် ထိမ်ချန်ခြင်းမရှိဟု မစဉ်းစားနှင့်။ ဤသည်မှာ အလုပ်ဖြစ်မည်မဟုတ်။ သင်သည် လူတို့က တိုက်ရိုက်နားလည်နိုင်သည့် သဘောတရား၊ သို့မဟုတ် အကြောင်းအရာအနည်းငယ်ကိုသာ သင်ပေးသည်။ သို့သော် အနှစ်သာရနှင့် အရေးကြီးသောအချက်များကို လူသစ်တစ်ယောက်က နားမလည်နိုင်ပေ။ သင်က၊ ‘ကောင်းပြီ။ မည်သို့ပင်ဆိုစေ၊ ကျွန်ုပ် သင့်ကို ပြောပြထားပြီဖြစ်ပြီး မည်သည့်အရာကိုမျှ တမင်တကာ ထိမ်ချန်မထားပါ။ သင်နားမလည်ပါက၊ သင့်အစွမ်းအစ ညံ့ဖျင်းလွန်း၍ဖြစ်သည်၊ ထို့ကြောင့် ကျွန်ုပ်ကို အပြစ်မတင်နှင့်။ ယခု ဘုရားသခင် သင့်အား မည်သို့လမ်းပြသည်ကိုသာ ကျွန်ုပ်တို့ စောင့်ကြည့်ကြမည်။’ ဟု သင့်ကိုယ်သင် တစ်ချိန်လုံး စဉ်းစားနေသေးလျက်၊ အသေးစိတ်ရှင်းပြခြင်း သို့မဟုတ် အပြည့်အစုံပြောပြခြင်း မရှိဘဲ ခြုံငုံသုံးသပ်ချက်တစ်ခုကိုသာ ပေးလေသည်။ ထိုကဲ့သို့သော ချိန်ဆပြောဆိုခြင်း၌ လှည့်ဖြားမှုပါသည် မဟုတ်သလော။ ယင်းမှာ တစ်ကိုယ်ကောင်းဆန်ပြီး ယုတ်ညံ့သည်မဟုတ်လော။ လူတို့အား သင့်စိတ်နှလုံးထဲ၌ရှိသော အရာတိုင်းနှင့် သင်နားလည်ထားသော အရာတိုင်းကို သင် အဘယ့်ကြောင့် မသင်ပေးနိုင်ရသနည်း။ ထိုအစား သင်သည် အသိပညာကို အဘယ့်ကြောင့် ထိမ်ချန်ထားသနည်း။ ဤသည်မှာ သင်၏ ရည်ရွယ်ချက်များနှင့် သင်၏စိတ်သဘောထားနှင့်ဆိုင်သော ပြဿနာတစ်ခုဖြစ်သည်။...မယုံကြည်သူများကဲ့သို့ သမ္မာတရားကို မရှာဖွေဘဲ ဆိုးယုတ်သော စိတ်သဘောထားများဖြင့် အသက်ရှင်သောသူတို့အတွက် စိတ်ပျက်ငြီးငွေ့ဖွယ်ရာဖြစ်သည်။ မယုံကြည်သူများကြားတွင် ယှဉ်ပြိုင်မှုများစွာရှိသည်။ ကျွမ်းကျင်မှု၊ သို့မဟုတ် အတတ်ပညာတစ်ခု၏ အနှစ်သာရကို ကျွမ်းကျင်အောင် ပြုလုပ်ခြင်းသည် ရိုးရှင်းသော ကိစ္စမဟုတ်ပေ။ အခြားတစ်ယောက်ယောက်က ဤအကြောင်းကို သိသွားပြီး သူကိုယ်တိုင် ကျွမ်းကျင်အောင် ပြုလုပ်သည်နှင့် သူ၏အသက်မွေးမှုသည် အန္တရာယ်ရှိလာသည်။ ထိုအသက်မွေးမှုကို ကာကွယ်ရန်အတွက် လူတို့သည် ဤသို့ လုပ်ဆောင်ရန် တွန်းအားပေးခြင်းခံရသည်။ ၎င်းတို့သည် အချိန်ပြည့် သတိထားရသည်။ ၎င်းတို့ ကျွမ်းကျင်သောအရာသည် ၎င်းတို့၏ တန်ဖိုးအရှိဆုံး ငွေကြေးဖြစ်သည်။ ၎င်းတို့၏ အသက်မွေးမှု၊ ၎င်းတို့၏ အရင်းအနှီး၊ ၎င်းတို့၏ အသက်သွေးကြောဖြစ်ပြီး အခြားမည်သူ့ကိုမျှ အသိပေးပြောပြ၍မဖြစ်ပေ။ သို့သော် သင်သည် ဘုရားသခင်ကို ယုံကြည်သည်။ သင်သည် ဘုရားအိမ်တော်တွင် ဤသို့ တွေးပြီး ဤသို့ ပြုမူလုပ်ဆောင်လျှင် သင်သည် မယုံကြည်သူတစ်ယောက်နှင့် မတူကြောင်း ပြစရာ လုံးဝ မရှိပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဒီကျမ်းပိုဒ်ကို ဖတ်ရတော့ ဘုရားသခင်က ကျွန်မကို တိုက်ရိုက်တရားစီရင်ပြီး ဖော်ထုတ်နေသလို ခံစားမိတယ်။ နှစ်ချီပြီး ယုံကြည်လာပြီးတဲ့နောက်မှာ ကျွန်မရဲ့ အသက်စိတ်သဘောထားက လုံးဝ မပြောင်းလဲသေးတာ ကျွန်မ သိလိုက်ရတယ်။ ကျွန်မက မယုံကြည်သူတစ်ယောက်လိုပါပဲ။ “ဘယ်သူသေသေ ငတေမာပြီးရော”၊ “ကိုယ်မွေးတဲ့မျောက်က ကိုယ့်ပြန်ခြောက်မှာ” ဆိုတာမျိုး ဆိုးယုတ်တဲ့ ရှင်သန်ရေးစည်းမျဉ်းတွေနဲ့ အသက်ရှင်နေခဲ့တယ်။ ကျွန်မမှာ ကျွမ်းကျင်မှု၊ ဒါမှမဟုတ် အထူး နည်းလမ်းတချို့ ရှိတော့ ကိုယ့်ဘာသာပဲ လျှိုထားချင်တယ်။ တခြားတစ်ယောက်ကို ဒီလောက် လွယ်လွယ်နဲ့ အကုန်လုံး သင်ပေးပြီး ကျွန်မရဲ့ ရာထူးနဲ့ အသက်မွေးမှုကို ဆုံးရှုံးနိုင်ခြေရှိတဲ့အထိ လုပ်ဖို့ သဘောမတူခဲ့ဘူး။ အဲဒီအချိန်ကာလမှာ ကျွန်မက နည်းပညာပိုင်းမှာ သူများထက် ပိုကျွမ်းကျင်ပြီး ကိုယ့်တာဝန်မှာ ပိုပြီး ဖြစ်ထွန်းတော့ ကျွန်မက ကိုယ့်ကိုယ်ကိုယ် တော်တော်ကျေနပ်နေပြီး အထင်ကြီးလေးစားခံရတာကို အရသာတွေ့နေတယ်။ ကြီးကြပ်ရေးမှူးက ကျွန်မကို သူများတွေကို သင်ပေးဖို့ ပြောတယ်။ ဒါပေမဲ့ ကျွန်မက ကျွန်မရာထူးကို ထိန်းထားနိုင်အောင်လို့ သူတို့ကို အကုန်ပြောမပြခဲ့ဘူး။ သူများတွေက အကုန်တတ်သွားရင် ကျွန်မကို ကျော်သွားမှာ ကြောက်ခဲ့တယ်။ ဒါဆိုရင် ဘယ်သူမှ ကျွန်မကို လေးစားမှာမဟုတ်ဘူးပေါ့။ တချို့လူတွေက ကျွန်မကို တစ်ယောက်ချင်းလာမေးရင်တောင် ကျွန်မက အမှန်ကို ဖုံးကွယ်ပြီး သူတို့ကို အကုန်ပြောမပြဘူး။ ကျွန်မက “ကိုယ်မွေးတဲ့မျောက်က ကိုယ့်ပြန်ခြောက်မှာ” ဆိုတဲ့ ဆိုးယုတ်တဲ့ အတွေးအခေါ်ကို ခံယူကျင့်သုံးနေခဲ့တယ်။ ဂုဏ်နဲ့ အဆင့်အတန်းအတွက် ကျွန်မက စဉ်းလဲပြီး လှည့်စားနေခဲ့တယ်။ ကျွန်မ ကျွမ်းကျင်တာတွေကို သူများတွေက အကုန်ကျွမ်းကျင်သွားရင် ကျွန်မက ကြွားဖို့ အခွင့်အရေးမရှိတော့မှာကို ကြောက်တယ်။ အသင်းတော်အလုပ်ကို လုံးဝ ထည့်မစဉ်းစားခဲ့ဘူး။ ဘုရားအလိုတော်ကိုလည်း အလေးမထားခဲ့ဘူး။ ကျွန်မက ဒီကျွမ်းကျင်မှုတွေကို ကိုယ့်ရဲ့ဂုဏ်နဲ့ အဆင့်အတန်းကို ထိန်းသိမ်းဖို့ ကိုယ်ပိုင်အသုံးချပစ္စည်းအဖြစ် မှတ်ယူခဲ့တယ်။ ကျွန်မက တော်တော်တစ်ကိုယ်ကောင်းဆန်ပြီး ယုတ်မာတယ်။ လူ့သဘာဝမရှိခဲ့ပါဘူး။ ဘုရားဆီကို ကျွန်မ ဆုတောင်းတယ်။ သမ္မာတရားကို လက်တွေ့လုပ်ပြီး ဇာတိပကတိကို စွန့်လွှတ်ဖို့ အသင့်ဖြစ်နေခဲ့တယ်။ ဘုရားသခင်ပြောတာတစ်ခုကို ကျွန်မ တွေးမိတယ်။ “လူအများစုသည် အသက်မွေးဝမ်းကျောင်းမှုဆိုင်ရာ အသိပညာ၏ တိကျသောကဏ္ဍအချို့ကို ပထမဦးဆုံး မိတ်ဆက်ပေးခံရသည့်အခါ၊ ယင်း၏ တိုက်ရိုက်အဓိပ္ပာယ်ကိုသာ ၎င်းတို့ သဘောပေါက်နိုင်သည်။ အဓိကအချက်များနှင့် အနှစ်သာရတို့ကို လူတို့ နားမလည်နိုင်မီ လေ့ကျင့်သည့်အချိန်ကာလတစ်ခုကို လိုအပ်သည်။ ဤအဓိကအချက်များနှင့် အနှစ်သာရတို့ကို သင် ကျွမ်းကျင်ပိုင်နိုင်ပြီးသား ဖြစ်လျှင် ၎င်းတို့ကို တိုက်ရိုက်ပြောပြသင့်သည်။ သူတို့အား ဝေ့ဝိုက်သောလမ်းကြောင်းကို လိုက်စေပြီး စမ်းတဝါးဝါးဖြင့် အချိန်များစွာ မကုန်စေနှင့်။ ဤသည်မှာ သင်၏ တာဝန်ဝတ္တရားဖြစ်သည်။ သင်လုပ်သင့်သောအရာ ဖြစ်သည်။ သင်သည် အဓိကအချက်များနှင့် အနှစ်သာရဖြစ်သည်ဟု သင်ယုံကြည်သောအရာကို ၎င်းတို့အား ပြောပြမှသာလျှင် သင့်အနေဖြင့် မည်သည့်အရာကိုမျှ ထိမ်ချန်ထားခြင်းရှိမည် မဟုတ်သကဲ့သို့၊ ထိုအခါမှသာ သင်သည် တစ်ကိုယ်ကောင်းဆန်ရာ ကျမည်မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ပတ်တော်က ကျွန်မကို လက်တွေ့လုပ်ဖို့ လမ်းကြောင်းတစ်ခုပေးခဲ့တယ်။ ကျွန်မတို့အလုပ်နဲ့ ဆက်စပ်တဲ့ ကျွန်မရဲ့ နည်းပညာတွေ၊ အသိပညာတွေအကုန်လုံးကို ညီအစ်ကိုမောင်နှမတွေနဲ့ မျှဝေသင့်တယ်။ ဒါဆိုရင် ဘယ်သူမှ သွယ်ဝိုက်ပြီး ချဉ်းကပ်ဖို့ အချိန်ဖြုန်းစရာ လိုမှာမဟုတ်တော့ဘူး။ ဒါဆို ဒီအခြေခံအုတ်မြစ်ကနေ သူတို့တွေက ပိုပြီးတော့ ခွန်အားရနိုင်ပြီး သူတို့တာဝန်မှာ ပိုကောင်းလာအောင် လုပ်နိုင်တယ်။ ဒါဆို အသင်းတော်အလုပ်က အကျိုးဖြစ်မှာပဲ။ ပြီးတော့ ကျွန်မက အတတ်ပညာပိုင်း ကျွမ်းကျင်မှုတချို့ရှိပြီး ကျွန်မတာဝန်မှာ သင့်တင့်သလောက် အောင်မြင်တာက ကျွန်မ သူများတွေထက်ပိုပြီး တော်လို့၊ ပိုစိတ်ထက်သန်လို့မဟုတ်ဘူး။ ဒီခွန်အားအနည်းငယ်ကို ပေးတဲ့ ဘုရားကျေးဇူးတော်ကြောင့်ပဲ။ ကိုယ့်အတွက်ပဲ စဉ်းစားလို့မဖြစ်ဘူး။ ကျွန်မရဲ့ တာဝန်တွေကို ဖြည့်ဆည်းရမယ်။ သူများတွေနဲ့ ကျွန်မရဲ့ အသိပညာကို မျှဝေရမယ်။ ဒါဆိုရင် ကျွန်မတို့ရဲ့ အလုပ်အားလုံး တိုးတက်လာမယ်။ အဲဒါနဲ့ ကျွန်မသိသမျှ အတတ်ပညာပိုင်း ကျွမ်းကျင်မှုတွေအကုန်လုံးကို ညီအစ်ကိုမောင်နှမတွေကို သင်ပေးတယ်။ တခြားနည်းပညာကောင်း ရှာတွေ့တဲ့အခါ ကျွန်မ သူတို့ကို လိုလိုလားလား ပြောပြတယ်။ အချိန်နည်းနည်းကြာတော့ ကျွန်မတို့ အဖွဲ့အထွက်နှုန်းက ထိုးတက်သွားတယ်။ တချို့က ကျွန်မ သင်ပေးတဲ့ ကျွမ်းကျင်မှုတွေကို အခြေခံပြီး ဆန်းသစ်တဲ့အကြံတွေ ထုတ်ကြတယ်။

တစ်လကြာပြီးတော့ ဝန်ထမ်းအပြောင်းအလဲတွေကြောင့် ကြီးကြပ်ရေးမှူးက အဖွဲ့ခေါင်းဆောင် ကိုလင်းကို အဖွဲ့သစ်တစ်ခုကို တာဝန်ယူခိုင်းပြီး သူ့နေရာကို ကျွန်မကို ယူခိုင်းတယ်။ ကျွန်မ ဘုရားကို တော်တော်ကျေးဇူးတင်ပြီး အလုပ်ကို ကောင်းကောင်းလုပ်ချင်ခဲ့တယ်။ ကိုလင်းရဲ့ အဖွဲ့က ညီအစ်ကိုမောင်နှမတချို့က ဗီဒီယိုတည်းဖြတ်ရာမှာ စိမ်းနေပြီး အတွေ့အကြုံမရှိတော့ ကိုလင်းက အစွမ်းအစကောင်းရှိတဲ့သူတချို့ကို ကျွန်မတို့ဆီလာပြီး သင်ခိုင်းတယ်။ သူတို့အားလုံးက အတတ်မြန်တဲ့သူတွေပါ။ သိပ်မကြာဘူး။ သူတို့က ကျွမ်းကျင်မှုတွေကို ကောင်းကောင်းပိုင်နိုင်လာပြီး သူတို့တာဝန်မှာ ပိုကျွမ်းကျင်လာတယ်။ ကျွန်မ စိတ်ထဲ တစ်မျိုးဖြစ်မိတယ်။ သူတို့က ကျွမ်းကျင်မှုတွေ လာသင်ပြီး ကျွန်မတို့က သူတို့ကို အကုန်ပြောပြတယ်။ ဒီလိုဆက်ဖြစ်နေပြီး သူတို့အဖွဲ့အထွက်နှုန်းက ဆက်ပြီး တိုးတက်လာရင် သူတို့အဖွဲ့က ကျွန်မတို့အဖွဲ့ထက်သာသွားနိုင်တယ်။ ကျွန်မတို့ အဖွဲ့ အထွက်နှုန်းမြင့်နေတာကို ထိန်းထားဖို့အတွက် အွန်လိုင်းဂရုကနေ လာသင်ရတဲ့သူတွေကို ထုတ်ပစ်လိုက်တယ်။ တခြားအသင်းတော်တွေရဲ့ ထုတ်လုပ်ရေးနည်းပညာတွေနဲ့ ကျွမ်းကျင်မှုတွေကိုလည်း ကျွန်မ လေ့လာတယ်။ ကျွန်မ စဉ်းစားတာက ကျွန်မတို့အရင်က သိခဲ့တဲ့ ကျွမ်းကျင်မှုတွေအားလုံးကို သူတို့ တတ်သွားပြီဆိုတော့ ကျွန်မတို့က အသစ်တချို့ကို သင်ပြီး သူတို့ကို ပြောမပြရင် သူတို့က ကျွန်မတို့ထက် သာနိုင်မှာမဟုတ်ဘူးပေါ့။ ဒါပေမဲ့ ကျွန်မ အံ့ဩသွားတာက သူတို့ကို ဂရုကနေ ထုတ်လိုက်ပြီးတော့ ကျွန်မတို့အဖွဲ့ အထွက်နှုန်းက တိုးမလာရုံတင်မကဘူး။ တကယ်ကို ကျသွားတယ်။ အဖွဲ့ဝင်တွေက အပျက်သဘောဆောင်တဲ့ အခြေအနေတွေ၊ ပြဿနာတွေကို ပိုတွေ့ကြုံရပြီး ကျွန်မ ကိုယ်တိုင်က ခေါင်းရှုပ်နေတယ်။ ဗီဒီယိုတွေလုပ်ဖို့အတွက် ဘာစိတ်ကူးမှမရှိဘူး။ အဖွဲ့ရဲ့ ပြဿနာတွေကိုလည်း မဖြေရှင်းနိုင်ဘူး။ ကျွန်မအခြေအနေကို မပြောင်းလဲရင် အဖွဲ့ရဲ့ စွမ်းဆောင်မှုကို ထိခိုက်ဖို့ သေချာတယ်ဆိုတာ ကျွန်မ သတိထားမိသွားတယ်။ ကျွန်မ ဘုရားကို ဆုတောင်းလိုက်တယ်။ “ဘုရားသခင်၊ အခုနောက်ပိုင်း သမီးရဲ့တာဝန်မှာ ဘယ်လောက်ပဲ ကြိုးစားပါစေ ဦးတည်ရာမဲ့နေပါတယ်။ ကိုယ့်ကိုယ်ကိုယ်သိပြီး ဒီအရှုပ်အထွေးထဲကနေ ထွက်လာဖို့အတွက် သမီးကို ဉာဏ်အလင်းဖွင့်ပြပြီး လမ်းပြတော်မူပါ” ဆိုပြီးတော့။

တစ်နေ့မှာ ကျွန်မ ဘုရားဝတ်ပြုနေရင်းနဲ့ ဒီဘုရားနှုတ်ကပတ်တော်အပိုဒ်ကို ဖတ်တယ်။ “လူတို့သည် မမှန်ကန်သော အခြေအနေတွင် နေထိုင်သောအခါ၊ ဘုရားသခင်အား ဆုမတောင်းသောအခါ၊ သို့မဟုတ် သမ္မာတရားကို မရှာဖွေသောအခါ သန့်ရှင်းသောဝိညာဉ်တော်သည် ၎င်းတို့ကို စွန့်ပစ်လိမ့်မည်ဖြစ်ပြီး ဘုရားသခင်က အတူရှိနေလိမ့်မည်မဟုတ်ပေ။ သမ္မာတရားကို မရှာဖွေသောသူတို့သည် သန့်ရှင်းသောဝိညာဉ်တော်၏ လုပ်ဆောင်မှုကို မည်သို့ ပိုင်ဆိုင်နိုင်မည်နည်း။ ဘုရားသခင်သည် ၎င်းတို့ကို စက်ဆုပ်ရွံရှာလိမ့်မည်။ ဘုရားသခင်၏ မျက်နှာသည် ၎င်းတို့ထံမှ ပုန်းကွယ်နေလိမ့်မည်။ ထို့အတူ သန့်ရှင်းသောဝိညာဉ်တော်သည် ၎င်းတို့ထံမှ ကွယ်ဝှက်နေလိမ့်မည်။ ဘုရားသခင်က အလုပ်မလုပ်တော့သောအခါ သင်သည် သင်ကျေနပ်သလို လုပ်ဆောင်နိုင်သည်။ ဘုရားသခင်သည် သင့်အား ဘေးဖယ်ထားလိုက်သည်နှင့် သင်သည် ဇာတ်သိမ်းသွားပြီမဟုတ်လော။ သင်သည် မည်သည့်အရာကိုမျှ ဖြစ်မြောက်မည်မဟုတ်ပေ။ မယုံကြည်သူများသည် အမှုအရာများကို လုပ်ဆောင်သည့်အခါတွင် အဘယ်ကြောင့် အလွန် အခက်အခဲဖြစ်ကြသနည်း။ ၎င်းတို့တစ်ဦးချင်းစီက ကိုယ်ပိုင်အကြံပေးသူများကို ထားရှိသည်မဟုတ်လော။ ၎င်းတို့သည် ကိုယ်ပိုင်အကြံပေးသူများကို ထားရှိပြီး မည်သည့်အရာကိုမျှ ဖြစ်မြောက်အောင် မလုပ်ဆောင်နိုင်ပေ။ အရာရာတိုင်းတွင် အရိုးရှင်းဆုံးကိစ္စများကိုပင် အလွန်ပင် အားစိုက်လုပ်ဆောင်ရသည်။ ဤသည်မှာ စာတန်၏ အုပ်စိုးမှုအောက်တွင်ရှိသော အသက်တာဖြစ်သည်။ သင်တို့သည် မယုံကြည်သူများ လုပ်ဆောင်သကဲ့သို့ လုပ်ဆောင်လျှင် သင်တို့သည် ၎င်းတို့နှင့် မည်သို့ကွာခြားသနည်း။ သင်နှင့် မယုံကြည်သူတို့ကြားတွင် ကွာခြားမှု လုံးဝ မရှိပေ။ ဆိုးယုတ်သော စိတ်သဘောထားဖြင့် အသက်ရှင်သူများက တန်ခိုးအာဏာကို ကိုင်စွဲလျှင်၊ သမ္မာတရားကို မပိုင်ဆိုင်သောသူများက တန်ခိုးအာဏာကို ကိုင်စွဲလျှင် စင်စစ်အားဖြင့် တန်ခိုးအာဏာကို ကိုင်စွဲသည်မှာ စာတန်မဟုတ်လော။ လူတစ်ယောက်၏ လုပ်ရပ်များသည် အဓိကအားဖြင့် သမ္မာတရားနှင့် ဆန့်ကျင်ကွဲလွဲလျှင် သန့်ရှင်းသောဝိညာဉ်တော်၏ လုပ်ဆောင်မှု ရပ်တန့်သွားသည်။ ဘုရားသခင်သည် ၎င်းတို့ကို စာတန်ဆီသို့ လွှဲပြောင်းပေးလိုက်သည်။ စာတန်၏ လက်ထဲသို့ ရောက်သည်နှင့် အကျည်းတန်သည့် ပုံစံအားလုံးတို့ဖြစ်သည့် ဥပမာအားဖြင့် မနာလိုဖြစ်ခြင်း၊ အငြင်းပွားခြင်းတို့သည် လူတို့ကြားတွင် ထွက်ပေါ်လာသည်။ ဤဖြစ်ရပ်သည် မည်သည့်အရာကို ပုံဖော်ပြသသနည်း။ သန့်ရှင်းသောဝိညာဉ်တော်၏ လုပ်ဆောင်မှု ရပ်တန့်သွားကြောင်း၊ သူသည် ထွက်ခွာသွားပြီဖြစ်ကြောင်းနှင့် ဘုရားသခင်က အလုပ်လုပ်ခြင်း မရှိတော့ကြောင်းတို့ကို ပုံဖော်ပြသသည်။ ဘုရားသခင်၏ လုပ်ဆောင်ခြင်းမရှိလျှင် လူက နားလည်သည့် ကျမ်းဟောင်းတရားများ၊ အယူဝါဒများသက်သက်က မည်သို့ အသုံးဝင်သနည်း။ အသုံးမဝင်ပေ။ သန့်ရှင်းသောဝိညာဉ်တော်၏ လုပ်ဆောင်ခြင်းမရှိလျှင် လူတို့သည် အထဲ၌ ဗလာဖြစ်နေသည်။ မည်သည့်အရာကိုမျှ ၎င်းတို့ နားလည်သဘောမပေါက်နိုင်ပေ။ ၎င်းတို့သည် လူသေကဲ့သို့ဖြစ်သည်။ အချိန်ကျလာသောအခါ ၎င်းတို့သည် အံ့ဩမှင်တက်နေကြလိမ့်မည်။ လူသားမျိုးနွယ်တွင်ရှိသော လှုံ့ဆော်မှု၊ ဉာဏ်ပညာ၊ အသိဉာဏ်၊ အသိအမြင်နှင့် ဉာဏ်အလင်းပွင့်လင်းမှုတို့အားလုံးသည် ဘုရားသခင်ထံမှလာသည်။ အားလုံးသည် ဘုရားသခင်၏ လုပ်ဆောင်မှုဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားသခင်ရဲ့ ဖြောင့်မတ်တဲ့စိတ်သဘောထားကို သူ့ရဲ့ နှုတ်ကပတ်တော်တွေကနေ ကျွန်မ ခံစားရနိုင်တယ်။ ဘုရားသခင်က လူတွေအပေါ်မှာ သူတို့ရဲ့ အပြုအမူအပေါ် မူတည်ပြီး မတူတဲ့ သဘောထားရှိတယ်။ လူတစ်ယောက်က သူ့တာဝန်မှာ မှန်ကန်တဲ့ ရည်ရွယ်ချက်ရှိတယ်၊ သမ္မာတရားကို ရှာဖွေတယ်၊ အသင်းတော်အလုပ်ကို ထိန်းသိမ်းဖို့ သူများတွေနဲ့ ပေါင်းရင် သူက သန့်ရှင်းသောဝိညာဉ်တော်ရဲ့ အလုပ်ကို ရတယ်။ ဒါပေမဲ့ သူက သမ္မာတရားကို လက်တွေ့မလုပ်ဘဲ သူ့ရဲ့ ဆိုးယုတ်တဲ့ စိတ်သဘောထားတွေထဲမှာ အသက်ရှင်ရင် ဘုရားက သူ့ကို ရွံရှာပြီး စွန့်ပစ်တယ်။ ကျွန်မတို့ဆီကနေ သင်ဖို့ ကြိုးစားတဲ့ တခြားအဖွဲ့က ညီအစ်ကိုမောင်နှမတွေကို ကျွန်မ တွေးမိတယ်။ သူတို့ကတွေက အတတ်မြန်ပြီး ကျွန်မတို့ထက် ပိုထိရောက်မှုရှိတာကို ကျွန်မမြင်တော့ မနာလိုဖြစ်တယ်။ ကျွန်မတို့က သူတို့ထက် သာနိုင်ဖို့အတွက် သူတို့ကို ဂရုထဲကနေ ထုတ်လိုက်တယ်။ ကျွန်မတို့ သင်တန်းပေးတာတွေမှာ ဆက်ပြီး ဝင်ပါခွင့်မပေးတော့ဘူး။ ဒါဆိုရင် ကျွန်မတို့က သူတို့နောက်မှာ ကျန်ခဲ့မှာမဟုတ်တော့ဘူးပေါ့။ ကျွန်မက မယုံကြည်သူတစ်ယောက်လို ပြုမူနေခဲ့တာပါ။ ဒါတွေအားလုံးက ကျွန်မရဲ့ ကိုယ်ပိုင်အကျိုးအမြတ်အတွက်ပဲ။ သူများတွေက ကျွန်မထက်သာသွားမှာ၊ ဒီဟာကြောင့် ကျွန်မရဲ့ ဂုဏ်နဲ့ အဆင့်အတန်းကို ထိခိုက်မှာကို ကျွန်မ အမြဲတမ်း စိုးရိမ်တယ်။ အသင်းတော်အလုပ်ကို လုံးဝ မထိန်းသိမ်းခဲ့ဘူး။ ကျွန်မက အရမ်းကို တစ်ကိုယ်ကောင်းဆန်ပြီး စက်ဆုပ်စရာကောင်းပါတယ်။ ဘုရားနှုတ်ကပတ်တော်ထဲမှာ ကျွန်မ ဖတ်ရတယ်။ “ဘုရားသခင်၏ လုပ်ဆောင်ခြင်းမရှိလျှင် လူက နားလည်သည့် ကျမ်းဟောင်းတရားများ၊ အယူဝါဒများသက်သက်က မည်သို့ အသုံးဝင်သနည်း။ အသုံးမဝင်ပေ။ သန့်ရှင်းသောဝိညာဉ်တော်၏ လုပ်ဆောင်ခြင်းမရှိလျှင် လူတို့သည် အထဲ၌ ဗလာဖြစ်နေသည်။ မည်သည့်အရာကိုမျှ ၎င်းတို့ နားလည်သဘောမပေါက်နိုင်ပေ။ ၎င်းတို့သည် လူသေကဲ့သို့ဖြစ်သည်။ အချိန်ကျလာသောအခါ ၎င်းတို့သည် အံ့ဩမှင်တက်နေကြလိမ့်မည်။” ဒီအလုပ်ကို ကျွန်မ စလုပ်တော့ ကျွမ်းကျင်မှုတွေကို သင်ပြီး တာဝန်ကို ကောင်းကောင်းထမ်းဆောင်ချင်တယ်။ ပြဿနာတွေကို ကျွန်မ ကြုံရတဲ့အခါမှာ ဆုတောင်းပြီး အကူအညီရှာတယ်။ အတတ်မြန်ပြီး တစ်ခါမှ ပင်ပန်းတယ်လို့ မခံစားရဘူး။ ဒါပေမဲ့ ကျွန်မက ယှဉ်ပြိုင်တဲ့ အခြေအနေတစ်ခုမှာ စပြီး အသက်ရှင်တာကြောင့်၊ သမ္မာတရားကို မရှာဖွေဘဲ အချိန်တိုင်း ဖောက်ပြန်ပျက်စီးခြင်းနဲ့ ပြုမူနေတာကြောင့် ဘုရားက ကျွန်မကို စက်ဆုပ်ရွံရှာပြီး စွန့်ပစ်ခဲ့တယ်။ ကျွန်မက ကိုယ့်တာဝန်မှာ ဦးတည်ရာနဲ့ ရည်ရွယ်ချက်မဲ့ပြီး အရာရာတိုင်းမှာ အသုံးမကျသလို ခံစားမိတယ်။ ဘုရားသခင်က ကျွန်မအပေါ်မှာ အလုပ်မလုပ်တဲ့အခါ ကျွန်မမှာရှိတဲ့ အတတ်ပညာပိုင်းဗဟုသုတလေးက အသုံးမဝင်ဖြစ်လာတယ်။ ဒါက ကျွန်မတာဝန်မှာ မှန်ကန်တဲ့ ရည်ရွယ်ချက်မရှိဘဲ ကိုယ့်အကျိုးကိုပဲ အမြဲတမ်းကာကွယ်နေပြီး သမ္မာတရားကို လက်တွေ့မလုပ်တဲ့ အကျိုးဆက်ပဲ။

နောက်တော့ ဘုရားနှုတ်ကပတ်တော်တစ်ပိုဒ်ကို ကျွန်မ တွေးမိတယ်။ ဘုရားက အန္တိခရစ်တွေကို သူတို့ရဲ့ ကိုယ်ပိုင်အကျိုးစီးပွားတွေကိုပဲ စဉ်းစားပြီး ဘုရားအိမ်တော်ရဲ့ အကျိုးစီးပွားကို မစဉ်းစားဘူးဆိုပြီး ဖော်ထုတ်တယ်။ ဘုရားသခင်၏ နှုတ်ကပတ်တော်၌ ပြောထားသည်- “၎င်းတို့မည်သည့်အလုပ်ကို တာဝန်ယူဆောင်ရွက်ပါစေ၊ အန္တိခရစ်တစ်ဦးဖြစ်သည့် လူစားမျိုးသည် ဘုရားအိမ်တော်၏အကျိုးစီးပွားကို မည်သည့်အခါမျှ ထည့်တွက်စဉ်းစားခြင်း မရှိပေ။ ၎င်းတို့၏ကိုယ်ပိုင် အကျိုးစီးပွားများ ထိခိုက်ခြင်း ရှိမည် မရှိမည်ကိုသာ ၎င်းတို့ ဆင်ခြင်တွေးတောသည်၊ ၎င်းတို့ကို အကျိုးပြုသည့် ၎င်းတို့ရှေ့တွင်ရှိသော အလုပ်အနည်းငယ်ကိုသာ စဉ်းစားသည်။ ၎င်းတို့အတွက် အသင်းတော်၏ အဓိကအလုပ်သည် ၎င်းတို့အချိန်ပိုတွင် လုပ်သောအရာတစ်ခုဖြစ်သည်။ ၎င်းတို့သည် လုံးဝ အလေးအနက်မထားပေ။ ဝတ်ကျေတန်းကျေ အားစိုက်ထုတ်မှုတစ်ခုသာ လုပ်ကြသည်။ ၎င်းတို့ လုပ်လိုသည့်အရာကိုသာ လုပ်ဆောင်ကြသည်။ ၎င်းတို့၏ ကိုယ်ပိုင်ရာထူးနှင့် အာဏာကို ထိန်းသိမ်းသည့်အလုပ်ကိုသာ လုပ်ကြသည်။ ၎င်းတို့၏ အမြင်တွင်၊ ဘုရားအိမ်တော်မှ စီစဉ်သည့် မည်သည့်အလုပ်မဆို၊ ဧဝံဂေလိဖြန့်ဝေသည့် အလုပ်နှင့် ဘုရားသခင်ရွေးချယ်သော လူတို့၏ အသက်ဝင်ရောက်မှုတို့သည် အရေးမကြီးပေ။ အခြားလူများသည် မိမိတို့၏အလုပ်၌ မည်သည့်အခက်အခဲများ ရှိပါစေ၊ ၎င်းတို့ မည်သည့်ပြဿနာများကို ဖော်ထုတ်ပြီးဖြစ်ကာ ယင်းတို့ကို တိုင်ကြားပြီးဖြစ်ပါစေ၊ ၎င်းတို့၏စကားများ မည်မျှ ရိုးသားစစ်မှန်ပါစေ၊ အန္တိခရစ်တို့သည် အရေးမထားကြပေ၊ ၎င်းတို့ ပါဝင်ပတ်သက်ခြင်း မရှိပေ၊ ဤအရာက ၎င်းတို့နှင့် မည်သို့မျှ မသက်ဆိုင်သည့်အလားပင် ဖြစ်သည်။ ၎င်းတို့သည် အသင်းတော်၏ကိစ္စများကို လုံးလုံး စိတ်မဝင်စားပေ၊ ဤအရေးကိစ္စများ မည်မျှအဓိကကျပါစေ စိတ်မဝင်စားပေ။ ပြဿနာက ၎င်းတို့၏ရှေ့တည့်တည့်တွင် ရှိလျှင်ပင်၊ ၎င်းတို့က ယင်းကို ဝတ်ကျေတမ်းကျေသာ ကိုင်တွယ်လေသည်။ အထက်က တိုက်ရိုက်ကိုင်တွယ်ဖြေရှင်းခြင်းကို ခံရပြီး ပြဿနာကို ဖြေရှင်းဖို့ အမိန့်ပေးခံရသည့်အခါမှသာလျှင် ၎င်းတို့က တကယ့်အလုပ်အနည်းငယ်ကို ဆောင့်ကြီးအောင့်ကြီးလုပ်မည် ဖြစ်ပြီး အထက်ကမြင်ဖို့အတွက် တစ်ခုခုကို ပေးလိမ့်မည်။ မကြာမီတွင် ၎င်းတို့က မိမိတို့၏ကိုယ်ပိုင် လုပ်ငန်းကို ဆက်လက် လုပ်ကိုင်ကြလိမ့်မည်။ အသင်းတော်၏အလုပ်အပေါ်၊ ပို၍ကျယ်ပြန့်သော အခြေအနေ၏ အရေးပါသော အရာများအပေါ် ၎င်းတို့ စိတ်မဝင်စားဘဲ သတိမမူမိကြပေ။ ၎င်းတို့ ရှာဖွေတွေ့ရှိသည့် ပြဿနာများကိုပင် လျစ်လျူရှုကြသည်။ ပြီးလျှင် ပြဿနာများအကြောင်းကို မေးသောအခါတွင် သင့်ကို ရှင်းထုတ်ပစ်ရန်အတွက် ဝတ်ကျေတန်းကျေ အဖြေများကိုပေးသည်၊ သို့မဟုတ် သူတို့၏ စကားများကို အသုံးပြုကြသည်။ အလွန်အမင်း တွန့်ဆုတ်စွာဖြင့်သာ ထိုပြဿနာများကို ကိုင်တွယ်ကြသည်။ ဤသည်မှာ တစ်ကိုယ်ကောင်းဆန်ခြင်းနှင့် ယုတ်မာခြင်းတို့၏ သရုပ်သကန် ဖြစ်သည် မဟုတ်လော။ ထို့အပြင် အန္တိခရစ်တို့သည် မည်သည့်တာဝန်ကို ထမ်းဆောင်နေပါစေ၊ ၎င်းတို့တွေးနိုင်သည့်အရာမှာ ထိုတာဝန်က ၎င်းတို့အပေါ် အများအမြင်ကို မြှင့်ပေးမည် ဟုတ်မဟုတ်ကိုသာ ဖြစ်သည်။ ယင်းက ၎င်းတို့၏နာမည်ဂုဏ်သတင်းကို မြှင့်တင်ပေးနိုင်သရွေ့၊ ၎င်းတို့က ယင်းကို လုပ်ဆောင်သည့်နည်းအား သင်ယူဖို့၊ ယင်းကို ဆောင်ရွက်ဖို့ နည်းလမ်းကို အကြံထုတ်ရာတွင် ဦးနှောက်ခြောက်ခံ စဉ်းစားကြသည်။ ယင်းက ၎င်းတို့အား ထင်ပေါ်စေမည် ဟုတ်မဟုတ်ကိုသာ ၎င်းတို့ ဂရုစိုက်သည်။ ၎င်းတို့ မည်သည့်အရာကို လုပ်ဆောင်ပါစေ၊ သို့မဟုတ် တွေးတောပါစေ၊ ၎င်းတို့သည် ၎င်းတို့၏ ကိုယ်ပိုင်ကျော်ကြားမှုနှင့် အဆင့်အတန်းကိုသာ အရေးစိုက်ကြသည်။ ၎င်းတို့က မည်သည့်တာဝန်ကို လုပ်ဆောင်နေပါစေ၊ မည်သူက မြင့်မားသည်၊ သို့မဟုတ် နိမ့်ကျသည်၊ မည်သူကနိုင်ပြီး၊ မည်သူက ရှုံးသည်၊ မည်သူ၌ ပို၍ ကြီးမားသော နာမည်ဂုဏ်သတင်း ရှိသည်တို့နှင့်ပတ်သက်၍သာ ယှဉ်ပြိုင်ကြသည်။ လူမည်မျှက ၎င်းတို့ကို အထင်ကြီးသည်၊ လူမည်မျှက ၎င်းတို့ကို နာခံသည်၊ ပြီးလျှင် ၎င်းတို့၌ နောက်လိုက်မည်မျှရှိသည်တို့ကိုသာ ၎င်းတို့ ဂရုစိုက်ကြသည်။ ၎င်းတို့သည် သမ္မာတရားကို မည်သည့်အခါမျှ မိတ်သဟာယမပြုပေ၊ သို့မဟုတ် တကယ့်ပြဿနာများကို မည်သည့်အခါမျှ မဖြေရှင်းပေ၊ မိမိ၏ တာဝန်ကို ထမ်းဆောင်သည့်အခါတွင် အခြေခံသဘောတရားအတိုင်း အမှုအရာများကို မည်သို့ လုပ်ဆောင်ရမည့်အကြောင်း၊ ၎င်းတို့ သစ္စာရှိခဲ့ခြင်း ရှိမရှိ၊ ၎င်းတို့၏တာဝန်များကို ဖြည့်ဆည်းပြီးခြင်း ရှိမရှိ၊ စံသွေခဲ့ခြင်းရှိမရှိ၊ ပြဿနာတစ်ခုတလေရှိမရှိ တို့ကို မည်သည့်အခါမျှ ထည့်မစဉ်းစားပေ။ သို့မဟုတ် ဘုရားသခင်တောင်းဆိုသည့်အရာနှင့် ဘုရားအလိုတော်တို့ကို ထည့်တွက်စဉ်းစားခြင်း မရှိပေ။ ဤအရာများအားလုံးကို ၎င်းတို့ တစ်စက်မျှ အာရုံမစိုက်ပေ။ ဂုဏ်အဆင့်အတန်းနှင့် ဩဇာတိက္ကမ၊ ၎င်းတို့၏ကိုယ်ပိုင် ရည်မှန်းချက်များနှင့် လိုအင်ဆန္ဒတို့ကို ဖြည့်ဆည်းဖို့တို့အတွက်သာ ၎င်းတို့သည် ကြိုးစားအားထုတ်ပြီး အမှုကိစ္စများကို လုပ်ဆောင်သည်။ ဤသည်မှာ တစ်ကိုယ်ကောင်းဆန်ခြင်းနှင့် ယုတ်မာခြင်းတို့၏ သရုပ်သကန် ဖြစ်သည် မဟုတ်လော။ ဤသည်မှာ ၎င်းတို့၏ စိတ်နှလုံးများသည် ၎င်းတို့၏ကိုယ်ပိုင် ရည်မှန်းချက်များ၊ အလိုများနှင့် အသိတရားကင်းမဲ့သော တောင်းဆိုမှုများဖြင့် ပြည့်လျှံနေပုံကို အပြည့်အဝ ဖော်ထုတ်လေသည်။ ၎င်းတို့ လုပ်ဆောင်သမျှကို ၎င်းတို့၏ ရည်မှန်းချက်များနှင့် လိုအင်ဆန္ဒများဖြင့် အုပ်စိုးထားသည်။ ၎င်းတို့ မည်သည့်အရာကို လုပ်ဆောင်ပါစေ၊ အရင်းခံအကြောင်းနှင့် အစပြုမှတ်တို့မှာ ၎င်းတို့၏ကိုယ်ပိုင် ရည်မှန်းချက်များ၊ အလိုများနှင့် အသိတရားကင်းမဲ့သော တောင်းဆိုမှုများသာ ဖြစ်သည်။ ဤသည်မှာ တစ်ကိုယ်ကောင်းဆန်ခြင်းနှင့် ယုတ်မာခြင်းတို့၏ သမားရိုးကျ သရုပ်သကန်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၄ (အပိုင်း ၁)) အန္တိခရစ်တွေက အသင်းတော်အလုပ်အတွက် မစဉ်းစားဘဲ သူတို့ရဲ့ ကိုယ်ပိုင်ဂုဏ်နဲ့ အဆင့်အတန်းအတွက်ပဲ လုပ်တယ်ဆိုပြီး ဘုရားနှုတ်ကပတ်တော်က ဖွင့်ပြတယ်။ အသင်းတော်ရဲ့ အစီအစဉ်တွေနဲ့ တခြားလူတွေ သူတို့တာဝန်မှာရှိတဲ့ ပြဿနာတွေက အန္တိခရစ်တွေအတွက် လုံးဝ အရေးမပါဘူး။ ညီအစ်ကိုမောင်နှမတွေရင်ဆိုင်နေရတဲ့ ဘာအခက်အခဲမဆို မျက်ကွယ်ပြုကြတယ်။ သူတို့တွေက တော်တော် တစ်ကိုယ်ကောင်းဆန်ပြီး ယုတ်မာတယ်။ လူ့သဘာဝ အားလုံး ကင်းမဲ့တယ်။ အန္တိခရစ်တွေရဲ့ အပြုအမူကို ကျွန်မ ကြည့်ပြီး ကျွန်မက ဒုက္ခခံပြီး အနစ်နာခံတဲ့ ပုံစံရှိပြီးတော့ တာဝန်အတွက် ကျွမ်းကျင်မှုတွေကို သင်ဖို့ အကောင်းဆုံးလုပ်ခဲ့ပေမဲ့ ဘုရားအလိုတော်ကို ထည့်မစဉ်းစားခဲ့ပုံကို ဆင်ခြင်သုံးသပ်ကြည့်ခဲ့တယ်။ ကျွန်မက ကိုယ့်တာဝန်ကို အဆင့်အတန်းနဲ့ ဂုဏ်သတင်းကောင်းတစ်ခုကိုရနိုင်ဖို့ အသုံးချစရာတစ်ခုအနေနဲ့ မှတ်ယူနေခဲ့တယ်။ ကျွန်မ စဉ်းစားသမျှက ကျွန်မက လူတွေကြားထဲမှာ အဆင့်အတန်းရှိမရှိ၊ သူများတွေက ကျွန်မကို လေးစားပြီး တန်ဖိုးထားမထား ဆိုတာပဲ။ ဘုရားသခင်က ဘာကို တောင်းဆိုတယ်၊ ဘုရားကို ဘယ်လို ကျေနပ်စေသင့်တယ်ဆိုတာကို လုံးဝ မစဉ်းစားဘူး။ ကျွန်မတာဝန်မှာ အောင်မြင်မှုနည်းနည်းရှိပြီး လူတိုင်းက ကျွန်မဆီကို မေးခွန်းတွေ လာမေးတဲ့အချိန်မှာ ဂုဏ်နဲ့ အဆင့်အတန်းအတွက် ကျွန်မဆန္ဒက လုံးဝ ပြည့်သွားတယ်။ ကျွန်မရဲ့ အတတ်ပညာပိုင်း ဗဟုသုတကို သူများတွေနဲ့ မျှဝေတဲ့အခါမှာ ကျွန်မက မရိုးသားဘူး။ လှည့်ကွက်တွေလုပ်တယ်။ ကျွန်မသိတာ တချို့ကို ထုတ်မပြောဘူး။ ကျွန်မရဲ့ ကျွမ်းကျင်မှုပမာဏ အကုန်လုံးကို ပြောမပြဘူး။ ပြီးတော့ ကျွန်မတို့ ဂရုဆီကို လာသင်တဲ့သူတွေကို ကျွန်မတို့ဆီကနေ သင်လို့မရအောင်လို့ ထုတ်ပစ်တယ်။ သူတို့တွေက လုပ်ရည်ကိုင်ရည်ရှိလာပြီး ကျွန်မ ထင်ပေါ်မှုကို ခိုးယူမှာ ကြောက်ပြီးတော့ပေါ့။ ဒါပေမဲ့ ကျွန်မတို့က ဘုရားနှုတ်ကပတ်တော်ကို ဖြန့်ဖို့ ဗီဒီယိုတွေ လုပ်ကြတာ။ ဒါကြောင့် သူများတွေနဲ့ အတူပေါင်းပြီး ကိုယ့်တာဝန်တွေကို ကောင်းကောင်းလုပ်သင့်တယ်။ ဒါဆိုရင် ဘုရားသခင် ပေါ်ထွန်းခြင်းကို တောင့်တတဲ့သူတွေက ဘုရားရှေ့ကို စောစောပိုရောက်နိုင်တယ်၊ သမ္မာတရားကို လိုက်စားပြီး ကယ်တင်ခြင်းခံရနိုင်တယ်။ ဒါပေမဲ့ ကျွန်မရဲ့ ကိုယ်ပိုင်ဂုဏ်နဲ့ အဆင့်အတန်းကို ထိန်းသိမ်းဖို့အတွက် ကျွန်မရဲ့ ကျွမ်းကျင်မှုတွေကို ဘယ်သူနဲ့မှ မျှဝေချင်စိတ်မရှိဘူး။ ကျွန်မက ကိုယ့်ရဲ့ အတတ်ပညာပိုင်း ကျွမ်းကျင်မှုတွေနဲ့ သင်ကြားရေး အရင်းအမြစ်တွေကို ကိုယ်ပျော်မွေ့ခံစားစရာ ကိုယ့်အပိုင်လို့ မှတ်ယူခဲ့တယ်။ ကျွန်မက ကြွားဝါချင်ပြီး သူများတွေ လေးစားတာခံရဖို့ဖြစ်တဲ့ ကျွန်မရဲ့ အားကြီးတဲ့ ရည်မှန်းချက်ကို ဖြည့်ဆည်းချင်တယ်။ အသင်းတော်အလုပ်၊ ဒါမှမဟုတ် ဘုရားအလိုတော်ကို နည်းနည်းလေးမှ ထည့်မစဉ်းစားခဲ့ဘူး။ ကျွန်မ အပြုအမူက အန္တိခရစ်နဲ့ ဘယ်လိုကွာဦးမှာလဲ။ ဒါက တော်တော်အန္တရာယ်ရှိတဲ့ အခြေအနေဖြစ်တဲ့ ပုံစံရှိတယ်။ အဲဒါနဲ့ ကျွန်မ စိတ်နှလုံးထဲကနေ ဆုတောင်းလိုက်တယ်။ “ဘုရားသခင်၊ သမီးရဲ့ အသိတရားကို လျစ်လျူရှုနေပြီး သမီးရဲ့အကျိုးအတွက်ပဲ စဉ်းစားမနေချင်ပါဘူး။ သမီး နောင်တရဖို့၊ ကိုယ့်ကျွမ်းကျင်မှုတွေကို လူတိုင်းကို သင်ပေးဖို့၊ တာဝန်ကို ကောင်းကောင်းထမ်းဆောင်ဖို့ အသင့်ပါပဲ” ပေါ့။

နောက်တော့ ဘုရားနှုတ်ကပတ်တော်ထဲမှာ ဒါကို ကျွန်မ ဖတ်ရတယ်။ “လူတို့သည် သမ္မာတရားကို နားမလည်လျှင် ၎င်းတို့၏ ကိုယ်ပိုင်အကျိုးစီးပွားများကို စွန့်လွှတ်ခြင်းထက် ပို၍ ခက်သည့်အရာမရှိပေ။ ဤသည်မှာ အဘယ်ကြောင့်ဆိုသော် ၎င်းတို့၏ ဘဝ အတွေးအခေါ်များသည် ‘ဘယ်သူသေသေ ငတေမာရင်ပြီးရော၊’ ‘သေမြေကြီး၊ ရှင်ရွှေထီး’ ဆိုသည်တို့ ဖြစ်သောကြောင့်တည်း။ ၎င်းတို့သည် မိမိတို့၏ ကိုယ်ပိုင်အကျိုးစီးပွားများအတွက်သာ ရှင်သန်သည်မှာ ရှင်းသည်။ လူတို့သည် ၎င်းတို့၏ ကိုယ်ပိုင်အကျိုးစီးပွားများမရှိဘဲ ၎င်းတို့၏ အကျိုးစီးပွားများကို ဆုံးရှုံးရလျှင် ရှင်သန်နိုင်မည်မဟုတ်ဟု ထင်ကြသည်။ ၎င်းတို့ ရှင်သန်ရေးသည် ၎င်းတို့၏ ကိုယ်ပိုင်အကျိုးစီးပွားနှင့် ခွဲခြား၍မရသကဲ့သို့ဖြစ်သည်။ ထို့ကြောင့် လူအများစုသည် ၎င်းတို့၏ ကိုယ်ပိုင်အကျိုးစီးပွားများမှလွဲ၍ မည်သည့်အရာကိုမျှ မမြင်ပေ။ ထိုအရာများကို အရာအားလုံးထက် မြင့်သည်ဟု မြင်ကြသည်။ ၎င်းတို့၏ ကိုယ်ပိုင်အကျိုးစီးပွားများအတွက်သာ အသက်ရှင်ကြသည်။ ၎င်းတို့၏ ကိုယ်ပိုင်အကျိုးစီးပွားများကို စွန့်လွှတ်ခိုင်းခြင်းသည် ၎င်းတို့၏ ကိုယ်ပိုင်ဘဝများကို စွန့်လွှတ်ရန် တောင်းဆိုသကဲ့သို့ဖြစ်သည်။ ဤသို့ဆိုလျှင် ဤသို့သော အခြေအနေများတွင် မည်သည့်အရာကို လုပ်ဆောင်သင့်သနည်း။ ၎င်းတို့သည် သမ္မာတရားကို လက်ခံရမည်။ သမ္မာတရားကို လူတို့ နားလည်သောအခါမှသာ ၎င်းတို့၏ ကိုယ်ပိုင် အကျိုးစီးပွားများ၏ အနှစ်သာရကို ရိပ်စားမိနိုင်သည်။ ထိုအခါမှသာ ၎င်းတို့သည် လက်လျှော့ရန်၊ စွန့်လွှတ်ရန်၊ ၎င်းတို့အလွန်ချစ်သည့် အရာကို လက်လွှတ်ခြင်း၏ နာကျင်မှုကို တောင့်ခံနိုင်ရန် သင်ယူနိုင်မည်။ ဤသို့ပြုလုပ်နိုင်ပြီး သင်ကိုယ်တိုင်၏ အကျိုးစီးပွားများကို စွန့်ပစ်နိုင်လျှင် သင်သည် စိတ်နှလုံးထဲတွင် ပို၍ စိတ်သက်သာပြီး ပို၍ ငြိမ်းချမ်းလိမ့်မည်။ ဤသို့လုပ်ဆောင်ခြင်းတွင် သင်သည် ဇာတိပကတိကို အောင်နိုင်လိမ့်မည်။ သင်၏ အကျိုးစီးပွားများကို ဖက်တွယ်ပြီး သမ္မာတရားကို အနည်းငယ်မျှ လက်မခံလျှင် သင်၏ စိတ်နှလုံးတွင် သင်က ‘ငါ၏ ကိုယ်ပိုင်အကျိုးစီးပွားများကို ရှာဖွေပြီး မည်သည့်ဆုံးရှုံးမှုကိုမဆို ခံယူရန် ငြင်းဆန်ခြင်းက ဘာမှားသနည်း။ ဘုရားသခင်က ငါ့ကို အပြစ်ဒဏ်မခတ်သေးပေ။ လူတို့က ငါ့ကို ဘာလုပ်နိုင်မည်နည်း။’ ဟု ပြောလျှင် မည်သူကမျှ သင့်ကို ဘာမှပြုလုပ်မည်မဟုတ်ပေ။ သို့သော် ဤသည်မှာ ဘုရားသခင်အပေါ် သင်၏ ယုံကြည်ခြင်းဖြစ်လျှင် အဆုံးတွင် သင်သည် သမ္မာတရားနှင့်အသက်ကို ရရှိရန် အရေးနိမ့်လိမ့်မည်။ ဤသည်မှာ သင့်အတွက် ကြီးမားသော ဆုံးရှုံးမှုပင်ဖြစ်သည်။ သင် ကယ်တင်ခြင်းမခံရနိုင်ပေ။ ပို၍ ကြီးမားသော နောင်တတစ်ခုတလေ ရှိသလော။ ဤသည်မှာ အဆုံးတွင် သင်၏ ကိုယ်ပိုင်အကျိုးစီးပွားကို လိုက်စားခြင်းမှ လာသောအရာ ဖြစ်သည်။ လူတို့သည် အဆင့်အတန်းနှင့် ဂုဏ်သိက္ခာကိုသာ လိုက်စားလျှင် ၎င်းတို့၏ ကိုယ်ပိုင် အကျိုးစီးပွားများကိုသာ လိုက်စားလျှင် သမ္မာတရားနှင့် အသက်ကို မည်သည့်အခါမျှ ရရှိလိမ့်မည်မဟုတ်ပေ။ အဆုံး၌ ဆုံးရှုံးမှုကို ခံစားရသည်မှာ ၎င်းတို့ပင် ဖြစ်လိမ့်မည်။ သမ္မာတရားကို လိုက်စားသူတို့ကို ဘုရားသခင်က ကယ်တင်သည်။ သမ္မာတရားကို သင်မလိုက်စားလျှင်၊ သင်သည် ဆင်ခြင်သုံးသပ်ပြီး မိမိ၏ ကိုယ်ပိုင် ဖောက်ပြန်ပျက်စီးသော စိတ်သဘောထားကို သိခြင်းကို မစွမ်းဆောင်နိုင်လျှင် သင်သည် အမှန်တကယ် နောင်တရလိမ့်မည်မဟုတ်ဘဲ အသက်အတွင်းသို့ ဝင်ရောက်မှု ရှိမည်မဟုတ်ပေ။ သမ္မာတရားကို လက်ခံပြီး မိမိကိုယ်ကို သိခြင်းသည် သင့်အသက်တာ၏ ကြီးထွားမှုနှင့် ကယ်တင်ခြင်းဆီသို့ လမ်းကြောင်းဖြစ်သည်။ ဘုရားသခင်၏ စိစစ်မှုကို လက်ခံရန်၊ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံပြီး အသက်နှင့် သမ္မာတရားကို ရရှိရန်အတွက် ဘုရားသခင် ရှေ့မှောက်ကို လာဖို့ သင့်အတွက် အခွင့်အရေးဖြစ်သည်။ သင်သည် အဆင့်အတန်း၊ ဂုဏ်သိက္ခာနှင့် သင်ကိုယ်တိုင်၏ အကျိုးစီးပွားတို့အတွက် သမ္မာတရားကို လိုက်စားခြင်းအား စွန့်လွှတ်လျှင် ဤသည်မှာ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံရရှိခြင်း၊ ကယ်တင်ခြင်းကို ရရှိခြင်း အခွင့်အလမ်းကို စွန့်လွှတ်သည့် သဘောသက်ရောက်သည်။ အဆင့်အတန်း၊ ဂုဏ်သိက္ခာနှင့် သင်၏ ကိုယ်ပိုင်အကျိုးစီးပွားများကို သင်ရွေးချယ်သည်။ သို့သော် သင် စွန့်လွှတ်သည့်အရာမှာ သမ္မာတရားဖြစ်သည်။ သင်ဆုံးရှုံးသည့်အရာမှာ အသက်နှင့် ကယ်တင်ခြင်းခံရရန် အခွင့်အရေးဖြစ်သည်။ မည်သည့်အရာက ပိုအရေးပါသနည်း။ သင်၏ ကိုယ်ပိုင် အကျိုးစီးပွားများကို ရွေးချယ်ပြီး သမ္မာတရားကို စွန့်လွှတ်လျှင် သင်သည် မမိုက်မဲသလော။ ရှင်းရှင်းပြောရလျှင် ဤသည်မှာ သေးငယ်သော အကျိုးကျေးဇူးအတွက် ကြီးမားစွာ ဆုံးရှုံးခြင်းဖြစ်သည်။ ဂုဏ်သိက္ခာ၊ အဆင့်အတန်း၊ ပိုက်ဆံနှင့် အကျိုးစီးပွားများအားလုံးတို့သည် ခဏတာပေါ်ပင်သာဖြစ်သည်။ သမ္မာတရားနှင့် အသက်မှာမူ ထာဝရဖြစ်ပြီး ပြောင်းလဲ၍ မရပေ။ လူတို့သည် အဆင့်အတန်းနှင့် ဂုဏ်သိက္ခာကို လိုက်စားဖို့ ဖြစ်လာစေသော ၎င်းတို့၏ ဖောက်ပြန်ပျက်စီးသော စိတ်သဘောထားကို ဖြေရှင်းလျှင် ၎င်းတို့သည် ကယ်တင်ခြင်းရရန် မျှော်လင့်ချက်ရှိသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူတစ်ယောက်၏စိတ်သဘောထားကိုသိခြင်းသည် ၎င်းပြောင်းလဲခြင်း၏ အခြေခံအုတ်မြစ်ဖြစ်၏) ကျွန်မက ကိုယ့်အကျိုးစီးပွားကိုပဲ အမြဲတမ်းဖက်တွယ်ထားပြီး သမ္မာတရားကို လက်တွေ့လုပ်ဖို့ကို လုံးဝ လျစ်လျူရှုရင် ဆုံးရှုံးမှုကို ခံရမှာက ကျွန်မဖြစ်ပြီး တခြားလူတွေမဟုတ်ဘူးဆိုတာ ဘုရားနှုတ်ကပတ်တော်ကနေ ကျွန်မ မြင်ခဲ့တယ်။ သမ္မာတရားကိုရဖို့ အခွင့်အရေးဆုံးရှုံးပြီး ကျွန်မက အရမ်းကို မိုက်မဲသွားမှာပဲ။ အရင်တုန်းက ကျွန်မက ဆိုးယုတ်တဲ့ အတွေးအခေါ်တွေကို လက်ခံခဲ့တယ်။ “ကိုယ်မွေးတဲ့မျောက်က ကိုယ့်ပြန်ခြောက်မှာ” ဆိုတာကို ယုံပြီး ကျွန်မ သိတာကို သူများတွေကို သင်ပေးရင် ကျွန်မက နစ်နာရမယ်လို့ ထင်ခဲ့တယ်။ သူတို့တွေက ကောင်းကောင်း သင်ယူတတ်ပြီး နောက်ဆုံးကျတော့ ကျွန်မထက်ပိုပြီး အောင်မြင်နေရင် ကျွန်မက လူတွေကြားထဲမှာ ထူးထူးခြားခြား အဆင့်အတန်း တစ်ခုမှ ရှိမှာမဟုတ်ဘူး ပေါ့။ အဲဒီအခါကျမှပဲ ဒါဟာ ဆိုးယုတ်တဲ့ အတွေးမှားဖြစ်ပြီး လှည့်စားတဲ့ နည်းပဲဆိုတာ ကျွန်မ မြင်သွားတယ်။ ဒီလို အသက်ရှင်ရင် ကျွန်မက ပိုပြီးတော့ပဲ တစ်ကိုယ်ကောင်းဆန်ပြီး လှည့်စားလာနိုင်တယ်။ လူ့သဘာဝ ကင်းမဲ့လာနိုင်တယ်။ နောက်ဆုံးကျရင် ဘုရားက ဖော်ထုတ်ပြီး ဖယ်ရှားတာကို ကျွန်မ ခံရမှာပဲ။ ကျွန်မရဲ့ အကျိုးစီးပွားကို ဘေးချထားပြီး ကျွန်မ သိတာကို သူများတွေကို သင်ပေးရမယ်။ ဒါကသာ ဘုရားအလိုတော်နဲ့ညီပြီး ကျွန်မရဲ့ တာဝန်တွေကို ဖြည့်ဆည်းတာဖြစ်မှာပဲ။ ဒါက ကျွန်မရဲ့ စိတ်နှလုံးထဲမှာ ငြိမ်သက်ခြင်းကို ခံစားရဖို့ နည်းလမ်းပဲ။ ပြီးတော့လည်း ညီအစ်ကိုမောင်နှမတွေက ကျွန်မ သူတို့ကို သင်ပေးတာတွေကနေ အခြေခံပြီး ဖြစ်လာတဲ့ စိတ်ကူးအသစ်တွေရှိရင် ဒါက ကျွန်မရဲ့ ကိုယ်ပိုင် ကျွမ်းကျင်မှုတွေကို အဆင့်မြှင့်ပေးနိုင်တယ်။ ဒါက ဆုံးရှုံးမှု လုံးဝ မဟုတ်ပါဘူး။ ကျွန်မ အရမ်း တစ်ကိုယ်ကောင်းဆန်ပြီး ဆက်မနေချင်တော့ဘူး။ ပြီးတော့ ကျွန်မမှာ နည်းလမ်းကောင်း၊ ဒါမှမဟုတ် ကျွမ်းကျင်မှုတစ်ခုရှိတဲ့အခါတိုင်း လူတိုင်းကို ကျွန်မ ကျေကျေနပ်နပ်နဲ့ ပြောပြမယ် ပေါ့။

တစ်နေ့တော့ အစ်မတစ်ယောက်က ကျွန်မကို အလုပ်ထိရောက်မှုကို တိုးတက်အောင်လုပ်ဖို့နည်းလမ်းကို မေးတယ်။ ကျွန်မ တွေးမိတယ်။ ကျွန်မတို့ အဖွဲ့ရဲ့ နည်းလမ်းတွေကို သူ့ကို ပြောပြလိုက်ပြီး သူ့အဖွဲ့လုပ်တာ ပိုကောင်းနေရင် ကျွန်မတို့က ပိုဆိုးနေသလို ဖြစ်မှာပဲ ပေါ့။ ဒါဆိုရင် လူတွေက ကျွန်မကို ဘယ်လိုထင်မလဲပေါ့။ အဲဒီအချိန်မှာပဲ ဘုရားနှုတ်ကပတ်တော်တွေကို ကျွန်မ သတိရတယ်။ “သင်၏ တာဝန်များကို သင်ဖြည့်ဆည်းနိုင်သင့်သည်၊ သင်၏ တာဝန်များနှင့် ဝတ္တရားများကို ဆောင်ရွက်နိုင်သင့်သည်၊ သင်၏ တစ်ကိုယ်ကောင်းဆန်သော စိတ်ဆန္ဒများကို ဘေးဖယ်ထားနိုင်သင့်သည်၊ သင်၏ ကိုယ်ပိုင် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားနိုင်သင့်သည်၊ ဘုရားသခင်၏ အလိုတော်ကို အရေးထားနိုင်ပြီး ဘုရားအိမ်တော်၏ အကျိုးများ၊ အသင်းတော်အလုပ်နှင့် သင်ထမ်းဆောင်သင့်သည့် တာဝန်တို့ကို ဦးစားပေးနိုင်သင့်သည်။ ဤအရာကို တစ်ခဏကြာ ကြုံတွေ့ပြီးနောက်တွင်၊ ဤသည်မှာ ပြုမူကျင့်ကြံရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး သို့မဟုတ် အသုံးမကျသောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်ပြီး၊ စက်ဆုပ်ဖွယ်‌ကောင်းခြင်းနှင့် ယုတ်မာခြင်းထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး အသက်ရှင်၊ ပြုမူသင့်သည့်ပုံဖြစ်သည်ဟု သင်ခံစားရလိမ့်မည်။ တဖြည်းဖြည်းနှင့်၊ သင်၏ ကိုယ်ပိုင်အကျိုးစီးပွားများကို အလိုဖြည့်ဖို့ သင်၏ စိတ်နှလုံးအတွင်းရှိ လိုအင်ဆန္ဒသည် သာ၍ လျော့ပါးသွားပေလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာလွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) အဲဒီအစ်မက အသင်းတော်အလုပ်အတွက် စဉ်းစားလို့ သူ့ထိရောက်မှုကို ဘယ်လို တိုးတက်အောင်လုပ်ရမလဲ လာမေးတာပဲ။ ကျွန်မရဲ့ ကိုယ်ပိုင်ဂုဏ်နဲ့ အဆင့်အတန်းကို စဉ်းစားနေတာကို ရပ်ရမယ်။ အသင်းတော်အကျိုးစီးပွားကို ထည့်စဉ်းစားရမယ်။ ကျွန်မရဲ့ တစ်ကိုယ်ကောင်းဆန်တဲ့ ဆန္ဒတွေ၊ ရည်ရွယ်ချက်တွေကို လွှတ်ချပြီး သူများတွေကို ကူညီရမယ် ပေါ့။ အဲဒါနဲ့ ကျွန်မသိသမျှကို အဲဒီအစ်မကို ပြောပြလိုက်တယ်။ အဲဒီလိုလုပ်လိုက်တော့ ကျွန်မ ငြိမ်သက်ခြင်းရှိသလို ခံစားရတယ်။ ကျွန်မ အံ့ဩရတာက သူကလည်း ကျွန်မကို သင်ကြားရေးနဲ့ဆိုင်တဲ့ ကောင်းတဲ့ အချက်အလက်တွေပေးတယ်။ အဲဒါတွေကြောင့် ကျွန်မ ကျွမ်းကျင်မှုက တိုးတက်သွားတယ်။ ကျွန်မ အရမ်း ခံစားမိပြီး ဘာပြောရမှန်းမသိဘူး။ ကျွန်မ စိတ်နှလုံးထဲမှာ ဘုရားကိုပဲ ထပ်ခါထပ်ခါ ကျေးဇူးတင်နေမိတယ်။ ကိုယ်ကျိုးစီးပွားကို လက်လွှတ်တတ်လာတော့ သမ္မာတရားကို လက်တွေ့ကျင့်ခြင်းရဲ့ ချိုမြိန်မှုကို မြည်းစမ်းခွင့်ရတယ်။ အဲဒီနောက်တော့ ကျွန်မ စုဆောင်းရခဲ့တဲ့ သင်ကြားရေးစာရွက်စာတမ်းတွေ၊ အသုံးဝင်တဲ့ ကျွမ်းကျင်မှုနဲ့ နည်းပညာတွေအကုန်လုံးကို သူများတွေ ကိုးကားလို့ရအောင် ပို့ပေးလိုက်တယ်။

ကျွန်မက စာတန်ဖျက်ဆီးတာကို ဘယ်လောက်ထိ ခံထားရတယ်ဆိုတာ ဒီအတွေ့အကြုံက ကျွန်မကို ပြခဲ့တယ်။ ကျွန်မရဲ့ တစ်ကိုယ်ရေအကျိုးစီးပွားက အရာရာမှာ အဓိကကျနေခဲ့ပြီး အသင်းတော်အလုပ်ကို မစဉ်းစားခဲ့ဘူး။ အန္တိခရစ်လို စိတ်သဘောထားကို ပြခဲ့တယ်။ ဒါပေမဲ့ ဘုရားသခင်က ကျွန်မရဲ့ ပြစ်မှားမှုတွေအတိုင်း ကျွန်မကို မဆက်ဆံခဲ့ပါဘူး။ ကျွန်မကို သန့်စင်ပြီး ပြောင်းလဲဖို့ အခြေအနေတွေ တစ်ခုပြီးတစ်ခု ပြင်ဆင်ပေးတယ်။ ဒါက ဘုရားရဲ့ ချစ်ခြင်းပဲ။ ဘုရားသခင်ရဲ့ ဖြောင့်မတ်တဲ့ စိတ်သဘောထားကိုလည်း ကျွန်မ ကြုံတွေ့ခဲ့တယ်။ ကျွန်မက လမ်းမှားပေါ် ရောက်နေတုန်းမှာ ဘုရားသခင်က ကျွန်မဆီကနေ သူ့မျက်နှာကို ကွယ်ဝှက်ထားပြီး ကျွန်မ လုပ်သမျှမှာ တိုးတက်မှုမရှိဘူး။ ဘုရားနှုတ်ကပတ်တော်ကို လက်တွေ့လုပ်တော့၊ ကျွန်မ ရည်ရွယ်ချက်တွေကို ပြင်ပြီး အသင်းတော်အလုပ်ကို ထိန်းသိမ်းတော့၊ ကျွန်မ ပိုင်ဆိုင်တဲ့ အသိပညာကို လူတိုင်းနဲ့ မျှဝေတော့ လူတိုင်းက ကျွမ်းကျင်မှုတွေနဲ့ နည်းပညာတွေကို စပြီး ဖလှယ်ကြတယ်။ ကျွန်မတို့ အဖွဲ့ရဲ့ ဗီဒီယိုအလုပ်က တိုးတက်သွားတယ်။ ဘုရားနှုတ်ကပတ်တော်အတိုင်း ပြုမူခြင်းကနေလာတဲ့ ဒီငြိမ်းချမ်းမှုကို ကျွန်မ တကယ် ကြုံတွေ့ခဲ့ရတယ်။ တစ်ခါတလေမှာ ပြဿနာတွေကို ရင်ဆိုင်ရတော့ ကိုယ်ကျိုးကို ထည့်စဉ်းစားနေတုန်းပဲ။ ဒါပေမဲ့ ဘုရားကို အမှီပြုပြီး ကိုယ့်ကိုယ်ကိုယ် စွန့်လွှတ်ရမယ်ဆိုတာ ကျွန်မ သိတယ်။ ဘုရားသခင်ရဲ့ ကယ်တင်ခြင်းအတွက် ကျေးဇူးတော်ချီးမွမ်းပါတယ်။ 


၈၄။ ကြိုးစားအားထုတ်ခြင်းက ကောင်းကင်နိုင်ငံသို့ ဝင်ခွင့် ရနိုင်သလား

ရှီလာ ကင်ညာနိုင်ငံ

ကျွန်မက ဘာသာရေးကိုင်းရှိုင်းတဲ့ ကက်သလစ်ဘာသာဝင် မိသားစုမှာ မွေးတာပါ။ ကျွန်မတို့ဆရာတော်က အမြဲပြောတတ်တယ်။ ဘုရားရဲ့ပညတ်တော်တွေကို လိုက်နာသင့်တယ်။ ဝတ်ပြုပွဲ တက်သင့်တယ်။ အချင်းချင်း ချစ်ခင်ပြီး ကောင်းမှုတွေ လုပ်သင့်တယ်ပေါ့။ ဒါတွေလုပ်တဲ့ လူတွေကသာ စစ်မှန်ကိုင်းရှိုင်းတဲ့ ယုံကြည်သူတွေပဲ၊ သခင် ကြွလာတဲ့အချိန်မှာလည်း သူတို့တွေကို ကောင်းကင်နိုင်ငံဆီ ခေါ်ဆောင်လိမ့်မယ်ဆိုပြီး ဆရာတော်က ပြောတတ်တယ်။ ကျွန်မလည်း မကြာမကြာ ကိုယ့်ကိုယ်ကိုယ် ပြောမိတယ်၊ “ဘုရားသခင် ပြောတဲ့အတိုင်း ငါ အမြဲတမ်း လုပ်ရမယ်။ ကောင်းတဲ့အလုပ်တွေမှာ တက်တက်ကြွကြွ ပါဝင်ရမယ်။ အသင်းတော်စည်းကမ်းတွေကို အလေးထားရမယ်။ ဒါမှ သခင်က ချစ်ခင်ပြီး ငါ့ကို အလေးထားလိမ့်မယ်။ အဲဒီအတိုင်း နေသွားရင် နောက်ဆုံး သခင် ပြန်ကြွလာတဲ့အခါ၊ ငါ့ကို ကောင်းချီးပေးပြီး သူ့နိုင်ငံတော်ဆီ ခေါ်ဆောင်မှာပဲ” ပေါ့။

ကောလိပ် တက်တော့လည်း အသင်းတော်မှာ လုပ်အားပေးအလုပ်တွေ လုပ်ဖို့ အချိန်ပိုရအောင်ဆိုပြီး ကျောင်းစာတွေကို ခဏရပ်ထားသေးတာ။ တခြားဘုရားကျောင်းတက်တဲ့လူတွေက အသင်းတော်ကို ရောက်ပြီဆို၊ ဆုတောင်းလိုက် ဝတ်ပြုပွဲ တက်လိုက်နဲ့ သိပ်ပြီး ဘာသာရေးကိုင်းရှိုင်းသလို ထင်ရတယ်။ ဒါပေမဲ့ အပြင်ရောက်ရင်တော့ ဆေးလိပ်သောက်၊ အရက်သောက်နဲ့ ပါတီတွေ ပေးကြရော။ ကျွန်မလည်း ရွံသလိုဖြစ်မိတယ်။ စဉ်းလည်း စဉ်းစားတယ်၊ “သခင်က သူ့ကို ချစ်ခင်ဖို့၊ လိုအပ်နေသူတွေကို ကူညီဖို့၊ လူ့လောကရဲ့ သွေးဆောင်မှုတွေအားလုံးကို သတိနဲ့ ရှောင်ကြဉ်ဖို့ ငါတို့ကို ဆုံးမတယ်။ ဒီလူတွေက သခင့်ကို လှိုက်လှိုက်လှဲလှဲ ယုံကြည်တယ်လို့ ထင်ရပေမဲ့၊ တကယ်တမ်းကျတော့ သူတို့က သခင့်အတွက် ဘာတစ်ခုမှ လုပ်ကြတာမဟုတ်ဘူး။ လောကီအပျော်အပါးတွေကိုပဲ လိုချင်တပ်မက်ပြီး ရှာဖွေကြတာ။ အဲဒါက သခင့်အဆုံးအမတွေကို ဆန့်ကျင်တာ မဟုတ်ဘူးလား ငါကတော့ သူတို့လို မဖြစ်စေရဘူး။ သခင့်အတွက် ကောင်းတဲ့အလုပ်တွေ ပိုလုပ်မယ်။ ဒါမှ အချိန်တန်ရင် ငါက ကောင်းကင်နိုင်ငံတော်ကို ဝင်နိုင်မှာ” ပေါ့။

ဒါပေမဲ့ တဖြည်းဖြည်းနဲ့ ကျွန်မလည်း ဘုရားသခင်ရဲ့ ပညတ်တွေကို ကိုယ့်နေ့စဉ်ဘဝမှာ မစောင့်ထိန်းနိုင်မှန်း တွေ့လာတယ်။ ကျွန်မက အခက်အခဲတွေနဲ့ အမှန်တကယ် ရုန်းကန်နေရချိန်မှာ ပျော်ရွှင်လွတ်လပ်နေကြတဲ့ အပျော်ရှာကြတဲ့ အဲဒီအသင်းသားတွေကို မြင်မိတဲ့အခါတိုင်း၊ ဘုရားသခင်ကို အပြစ်မတင်မိအောင် ကျွန်မကိုယ်ကျွန်မ ထိန်းလို့မရဘူး။ တခြားလူတွေကို ကိုယ့်လိုသဘောထားပြီး ချစ်ခင်ဖို့ သခင်က ဆုံးမတယ်လေ။ ဒါပေမဲ့ ကျွန်မက လူတွေကို အမြဲတမ်း မနာလိုဖြစ်ပြီး အထင်သေးနေမိတယ်။ ကျွန်မမိသားစုကလည်း ကျွန်မ အမှားလုပ်တာတွေကို ဆူတတ်တယ်။ ဒါပေမဲ့ ကျွန်မက ဆင်ခြေတွေပေးပြီး သူတို့ကို စိတ်ဆိုးမိတော့တာပဲ။ နှိမ့်ချတတ်ဖို့ ခွင့်လွှတ်တတ်ဖို့ အရေးကြီးတယ်လို့ သခင်က ကျွန်မတို့ကို ဆုံးမတယ်။ ဒါပေမဲ့ ကျွန်မက ဒါတွေကို တစ်ခုမှ မလိုက်နာမိခဲ့ဘူး။ တော်တော်ကြီး အပြစ်ရှိသလို ကျွန်မ ခံစားခဲ့ရတယ်။ ငါက နာမည်ခံ ယုံကြည်သူသက်သက်ပဲဆိုပြီး ကြောက်မိတာ။ ကျွန်မလည်း စပြီး ဆင်ခြင်ကြည့်တယ်၊ “ငါက ငါ့အပြစ်တွေကို ဘာလို့ မကျော်လွှားနိုင်ရတာလဲ။ ငါ အပြစ်လုပ်မိတိုင်း ဆရာတော်ဆီမှာ အပြစ်ကို ဝန်ခံတယ်၊ အဲဒီအတွက် ကျေအောင် ကောင်းတဲ့အလုပ်တွေ လုပ်တယ်ဆိုပေမဲ့၊ ငါက အဲဒီအပြစ်ကိုပဲ ထပ်ပြီး လုပ်မိလျက်သား ဖြစ်နေတယ်။ ငါ့လိုယုံကြည်ခြင်းမျိုးကို ဘုရားသခင်က ဘယ်လိုလုပ် ကောင်းချီးပေးနိုင်မှာလဲ” ပေါ့။ ဒါပေမဲ့ ကျွန်မတို့ဆရာတော် အမြဲတမ်း ပြောတတ်တာလေးကို ကျွန်မ စဉ်းစားမိပြန်ရော။ ကျွန်မတို့က အပြစ်လုပ်ပြီးတဲ့နောက်မှာ သူ့ဆီ ဝန်ခံမယ်ဆိုရင်၊ ကျွန်မတို့က ခွင့်လွှတ်ခံရမယ်။ ပြီးတော့ သခင့်အတွက် အလုပ်လုပ်ပြီး ကောင်းမှုတွေကို မပြတ်တမ်း လုပ်နေသရွေ့၊ သခင်က ကျွန်မတို့ကို သနားကရုဏာထားပြီး ကောင်းချီးပေးလိမ့်မယ်။ သူ့နိုင်ငံတော်ဆီ ဝင်ခွင့်ပြုလိမ့်မယ်တဲ့။ သမ္မာကျမ်းမှာ ရေးထားတယ်လေ၊ “ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင် ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဖို့ သိုထားလျက်ရှိ၏။” (တိမောသေသြဝါဒစာ ဒုတိယစောင် ၄:၇-၈) ဒါကို ဖတ်ရင်းနဲ့ ကျွန်မ စိတ်သက်သာရာရသွားတယ်။ ကျွန်မအနေနဲ့ ဝတ်ပြုပွဲ တက်တာ၊ အပြစ်ဝန်ခံတာ၊ သခင့်အတွက် ဆက်ပြီး အလုပ်လုပ်တာတွေ ရှိနေသရွေ့၊ ဘုရားသခင်ရဲ့နိုင်ငံတော်ဆီ ဝင်နိုင်မှာပဲလို့ တွေးမိသွားတယ်။ အဲဒါနဲ့ ကျွန်မလည်း ကောင်းတဲ့အလုပ်တွေ လုပ်ရင်း အချိန်ကုန်တော့တာပဲ။ မကျန်းမာတဲ့သူတွေ၊ ထောင်ကျနေသူတွေကို သွားကြည့်ပေးတယ်။ မိဘမဲ့ကလေးဂေဟာတစ်ခုမှာ လုပ်အားပေးတယ်။

၂၀၁၇ ထဲရောက်တော့ တစ်ရက်မှာ ကျွန်မက ဖေ့စ်ဘွတ်မှာ ခါတိုင်းလိုပဲ သတင်းတွေ လျှောက်ကြည့်တယ်ပေါ့။ အဲဒီမှာ ဘတ်တီဆိုတဲ့ အစ်မတစ်ယောက် တင်ထားတဲ့ စာပိုဒ်တစ်ခုကို သွားတွေ့တယ်။ “များစွာသော လူတို့သည် ဘုရားသခင်ကို ယုံကြည်ကြသော်လည်း၊ ဘုရားသခင်ကို ယုံကြည်ခြင်းမှာ အဘယ်အရာကို ဆိုလိုကြောင်းနှင့် ဘုရားသခင်၏ အလိုနှင့် ညီညွတ်ရန် ၎င်းတို့ မည်သည့်အရာ လုပ်ရမည်ဆိုကြောင်းတို့ကို အနည်းငယ်ကသာ သိနားလည်ကြသည်။...‘ဘုရားသခင်ကို ယုံကြည်ခြင်း’ ဆိုသည်မှာ ဘုရားသခင်တစ်ပါး ရှိသည်ကို ယုံကြည်ခြင်းဖြစ်သည်။ ဤသည်မှာ ဘုရားသခင်ကို ယုံကြည်ခြင်းနှင့်ပတ်သက်၍ အရိုးရှင်းဆုံး အယူအဆ ဖြစ်၏။ ထို့အပြင် ဘုရားသခင်တစ်ပါးရှိသည်ကို ယုံကြည်ခြင်းသည် ဘုရားသခင်ကို အမှန်တကယ် ယုံကြည်ခြင်းနှင့် မတူပေ။ ယင်းထက်၊ ထိုအရာသည် ခိုင်မာသည့် ဘာသာရေး အငွေ့အသက်ပါရှိသည့် ရိုးရှင်းသော ယုံကြည်မှုတစ်မျိုး ဖြစ်သည်။ ဘုရားသခင်ကို စစ်မှန်စွာ ယုံကြည်ခြင်း ဆိုသည်မှာ အောက်ပါအတိုင်း ဆိုလိုပေသည်- ဘုရားသခင်သည် အရာအားလုံးအပေါ် အချုပ်အခြာအာဏာ ကိုင်စွဲသည်ဟု ယုံကြည်မှုအရ၊ သူ၏ နှုတ်ကပတ်တော်များနှင့် အမှုတို့ကို လူတစ်ဦးက တွေ့ကြုံခံစားသည်၊ မိမိ၏ ဖောက်ပြန်ပျက်စီးသော စိတ်သဘောထားကို သန့်စင်သည်၊ ဘုရားသခင်၏အလိုကို ဖြည့်ဆည်းပြီး၊ ဘုရားသခင်ကို သိကျွမ်းလာပေသည်။ ဤခရီးလမ်းမျိုးကိုသာ ‘ဘုရားသခင်ကို ယုံကြည်ခြင်း’ ဟု ခေါ်ဆိုနိုင်ပေသည်။ သို့သော် လူများက ဘုရားသခင်ကို ယုံကြည်မှုသည် ရိုးရှင်းပြီး ပေါ့ပေါ့ပြက်ပြက် ကိစ္စတစ်ခုကဲ့သို့ ယေဘုယျအားဖြင့် မြင်တတ်ကြသည်။ ဤနည်းဖြင့် ဘုရားသခင်ကို ယုံကြည်သောလူများသည် ဘုရားသခင်အား ယုံကြည်ဖို့ဆိုသည်မှာ အဘယ်အရာဆိုလိုသည်ကို မျက်ခြည်ပြတ်သွားခဲ့ကြကာ၊ ၎င်းတို့သည် တကယ့်အဆုံးအထိ ဆက်လက် ယုံကြည်ကောင်း ယုံကြည်နိုင်သော်လည်း၊ ဘုရားသခင်၏ လက်ခံခြင်းကို မည်သည့်အခါတွင်မျှ ရရှိမည်မဟုတ်၊ အဘယ့်ကြောင့်ဆိုသော် ၎င်းတို့သည် မှားယွင်းသောလမ်းကြောင်းပေါ် နင်းလျှောက်ကြသောကြောင့် ဖြစ်သည်။ ယနေ့တွင် ကျမ်းဟောင်းတရားများ နှင့် အနှစ်မဲ့သည့် အယူဝါဒများအတိုင်း ဘုရားသခင်ကို ယုံကြည်သူများ ရှိနေသေးပေသည်။ ၎င်းတို့အနေဖြင့် ဘုရားသခင်ကို ယုံကြည်မှု၏ အနှစ်သာရ ကင်းမဲ့သည်ကို ၎င်းတို့ မသိကြသကဲ့သို့၊ ဘုရားသခင်၏ လက်ခံခြင်းကို ၎င်းတို့ မရရှိနိုင်ပေ။ ၎င်းတို့သည် ဘေးကင်းလုံခြုံခြင်း ကောင်းချီးမင်္ဂလာများနှင့် လုံလောက်သော ကျေးဇူးတော်ကို ဘုရားသခင်ထံ တောင်းလျှောက်ကြဆဲ ဖြစ်သည်။ ငါတို့ ရပ်တန့်ကြစို့၊ ငါတို့၏ စိတ်နှလုံးများကို ငြိမ်သက်စေပြီး မိမိတို့ကိုယ်ကိုယ် မေးကြစို့- ဘုရားသခင်ကို ယုံကြည်ခြင်းသည် ကမ္ဘာပေါ်တွင် အမှန်တကယ် အလွယ်ကူဆုံးသောအရာ ဖြစ်နိုင်သလော။ ဘုရားသခင်ကို ယုံကြည်ခြင်းသည် ဘုရားသခင်ထံမှ များစွာသော ကျေးဇူးတော် ရရှိခြင်းထက် ဘာမျှမပိုဟု ဆိုလိုသလော။ ဘုရားသခင်ကို မသိဘဲလျက် ဘုရားသခင်ကို ယုံကြည်သူ၊ သို့မဟုတ် ဘုရားသခင်ကို ယုံကြည်သော်လည်း သူ့ကို ဆန့်ကျင်သူတို့သည် ဘုရားသခင်၏အလိုကို အမှန်တကယ် ဖြည့်ဆည်းနိုင်သလော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ ကျမ်းဦးစကား) ဒီစကားတွေက မယုံနိုင်အောင်ကို ဆန်းသစ်တယ်လို့ ခံစားရတယ်။ ကြားလိုက်ရတာနဲ့ ချက်ချင်း စိတ်ထဲစွဲသွားတာ။ အထူးသဖြင့် ဒီစာပိုဒ်အဆုံးမှာ ထုတ်ထားတဲ့ မေးခွန်းတွေကို အရင်တုန်းက ကျွန်မ တစ်ခါမှ မစဉ်းစားကြည့်ခဲ့ဖူးဘူး။ ကျွန်မ တွေးလိုက်မိတာက၊ “ဒါက သိပ်ကောင်းနေပါလား။ ဒါတွေအားလုံးက ဘယ်သူ့စကားတွေလဲ။ စာပိုဒ်တိုလေးတစ်ခုနဲ့တင် ဘုရားကို ယုံကြည်ခြင်းအဓိပ္ပာယ်ကိုရော၊ ကိုယ့်ယုံကြည်ခြင်းကနေ ဘာကိုရဖို့ ရည်မှန်းမလဲဆိုတာကိုရော ထုတ်ဖော်ပြတယ်” ပေါ့။ ကျွန်မလည်း ဒီစကားတွေကို စဉ်းစားကြည့်ပြီးတော့၊ ကျွန်မဘဝမှာ ကိုယ့်ယုံကြည်ခြင်းကို ပထမဆုံးအကြိမ် လေးလေးနက်နက် ဆင်ခြင်မိတယ်။ ကျွန်မ ယုံကြည်လာခဲ့တဲ့ နှစ်တွေကို ပြန်စဉ်းစားကြည့်တယ်။ အသင်းတော်ရဲ့လှုပ်ရှားမှုတွေ၊ အခမ်းအနားတွေ အများကြီးမှာ ကျွန်မ ပါခဲ့တယ်။ အသင်းတော်ရဲ့အလုပ်မှာ တက်ကြွခဲ့တယ်။ ကိုယ့်အသိုက်အဝန်းထဲမှာ ကောင်းမှုတွေ လုပ်ခဲ့တယ်။ နည်းနည်းလောက် ဆင်းရဲဒုက္ခခံပြီး၊ အဖိုးအခ တန်သလောက် ပေးခဲ့တယ်။ ဒါပေမဲ့ အဲဒါတွေကို ကျွန်မ လုပ်ခဲ့တယ်ဆိုတာ၊ ကျွန်မမိသားစုနဲ့ ကျွန်မ ကောင်းချီးတွေရနိုင်ဖို့၊ ဘုရားသခင်ရဲ့ ကွယ်ကာမှုကို ကျွန်မတို့ရနိုင်ဖို့၊ ပြီးတော့ အထူးသဖြင့် ဘုရားရဲ့နိုင်ငံတော်ဆီ ဝင်ရောက်နိုင်အောင်လို့ပဲ။ ကျွန်မအနေနဲ့ အဲဒီလိုအလုပ်တွေ လုပ်တာ မှန်ကန်တယ်၊ ဘုရားသခင်က ကျွန်မရဲ့ယုံကြည်ခြင်းကို ဝမ်းမြောက်လိမ့်မယ်၊ သူ့ကတိတော်တွေနဲ့ ကောင်းချီးတွေကို ကျွန်မ ရလိမ့်မယ်လို့ပဲ အမြဲတမ်း ထင်ခဲ့မိတာလေ။ ဒါပေမဲ့ ခုန စကားတွေကို ဖတ်ရင်း၊ ကိုယ့်ယုံကြည်ခြင်းအတွက် ပိုပြီးလေးနက်တဲ့ အဓိပ္ပာယ်တစ်ခုကို ခပ်ရေးရေး သတိထားမိလာတယ်။ ကျွန်မက ကောင်းမှုတွေလုပ်ပြီး ကြိုးစားအားထုတ်တယ်ဆိုတာ အပြန်အလှန်အနေနဲ့ နိုင်ငံတော်ရဲ့ ကောင်းချီးတွေကို ရဖို့သက်သက်ပဲ။ အဲဒါက ဘုရားသခင်ကို စစ်မှန်တဲ့ချစ်ခြင်း မဟုတ်ဘူး။ အဲဒီလိုယုံကြည်ခြင်းမျိုးကို ဘုရားသခင်က ချီးကျူးနိုင်ပါ့မလား။ ဒါပေမဲ့ အသင်းတော်ရဲ့အလုပ်တွေ အမြဲတမ်းလုပ်ရင်း၊ သခင့်ကို နှစ်ပေါင်းနှစ်ဆယ်ကျော် ယုံကြည်လာခဲ့တာတွေကို ကျွန်မ စဉ်းစားကြည့်တယ်။ ကျွန်မ ဆင်းရဲဒုက္ခခံတာတွေ၊ ပေးဆပ်ခဲ့တာတွေက အလဟဿဖြစ်ခဲ့တာများလား။ ခုန စကားတွေကို လေးလေးနက်နက် စဉ်းစားလေလေ၊ အဲဒီအစ်မဘတ်တီရဲ့ ဖေ့စ်ဘွတ်စာမျက်နှာမှာ ဘာတွေရှိဦးမလဲဆိုတာကို ပိုပြီးကြည့်ချင်လာလေလေပဲ။ ကျွန်မခေါင်းထဲမှာ ဒါတွေအားလုံး ရှင်းလင်းသွားအောင်ပေါ့။ ကျွန်မက ဆက်သွယ်လိုက်တော့၊ ကျွန်မတို့တွေ အွန်လိုင်းတွေ့ဆုံပွဲတစ်ခု လုပ်ကြတယ်။ တော်တော်ကို အသိဉာဏ်ပွင့်ခဲ့ရတာပါ။

အဲဒီစကားတွေကို ဖတ်မိချိန်မှာ ကျွန်မ ဘယ်လိုခံစားမိခဲ့တယ်ဆိုတာ သူ့ကို ပြောပြတယ်၊ “ဘတ်တီ၊ အွန်လိုင်းမှာ အစ်မ တင်တာတွေက သိပ်ကောင်းတာပဲ။ ကျွန်မက ကောင်းချီးတွေရဖို့ သခင့်ကို ယုံကြည်တာပဲဆိုတာရော အဲဒါက သခင့်ကို အမှန်တကယ် ချစ်ခင်တာမဟုတ်ဘူးဆိုတာပါ ကျွန်မ မြင်သွားတယ်။ ဒါပေမဲ့ ကျွန်မ နားမလည်တာတစ်ခု ရှိနေတယ်။ သမ္မာကျမ်းမှာ ပြောတယ်လေ၊ ‘ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင် ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဖို့ သိုထားလျက်ရှိ၏။’ (တိမောသေသြဝါဒစာ ဒုတိယစောင် ၄:၇-၈) ကျွန်မတို့က ကောင်းတဲ့အလုပ်တွေ၊ ကောင်းမှုတွေ လုပ်နေသရွေ့၊ သခင်က ကျွန်မတို့ကို ကောင်းချီးပေးလိမ့်မယ်၊ ကိုယ်တော့်နိုင်ငံတော်ထဲ ဝင်နိုင်လိမ့်မယ်လို့ ကျွန်မတို့ဆရာတော်က အမြဲပြောပါတယ်။ ယုံကြည်လာတဲ့ နှစ်တွေတစ်လျှောက်လုံး ကျွန်မ လုပ်ခဲ့တာလည်း ဒါတွေပါပဲ။ သခင်က အဲဒါကို မေ့ထားတော့မှာလား။ ကျွန်မက သူ့နိုင်ငံတော်ကို တကယ်ပဲ မဝင်နိုင်တော့ဘူးလား” ပေါ့။

အဲဒီမှာ အစ်မဘတ်တီက ဒီသဘောကို ပြောပြတယ်၊ “အမြဲတမ်း ကြိုးစားအားထုတ်ပြီး ပေးဆပ်တာတွေ၊ သခင့်အတွက် ကောင်းမှုတွေ လုပ်တာတွေက သခင့်ကို အများကြီး ဝမ်းမြောက်စေမှာပါ။ ကိုယ်တော် ပြန်ကြွတဲ့အခါလည်း ကျွန်မတို့ကို သူ့နိုင်ငံတော်ဆီ ချီဆောင်မှာပါ။ အမှန်တော့ ဒါက ရှင်ပေါလု ပြောခဲ့တာ။ သခင်ယေရှုက အဲဒါမျိုး လုံးဝ မပြောခဲ့ဘူး။ သန့်ရှင်းသောဝိညာဉ်တော်ကလည်း မမိန့်ဆိုခဲ့ဘူး။ ဒီစကားတွေက ရှင်ပေါလုရဲ့ ကိုယ်ပိုင်အမြင်တွေကိုပဲ ကိုယ်စားပြုတာပါ။ သခင် ရည်ရွယ်ခဲ့တာတွေ မဟုတ်ပါဘူး။ လူသားရဲ့စကားတွေက သမ္မာတရား မဟုတ်ဘူး။ ဘုရားသခင်ရဲ့ နှုတ်ကပတ်တော်တွေကသာ သမ္မာတရားပဲ။ ဘုရားရဲ့နိုင်ငံတော်ကို ဝင်ရောက်တဲ့ကိစ္စနဲ့ပတ်သက်ရင်၊ ဘုရားနှုတ်ကပတ်တော်တွေကိုပဲ အလေးထားရမယ်။ ကျွန်မတို့က လူသားရဲ့စကားတွေအတိုင်း ကျင့်သုံးမယ်ဆိုရင်၊ သခင့်လမ်းခရီးကနေ သွေဖည်သွားနိုင်တယ် ဒါဆို ဘယ်လိုလူက ကောင်းကင်နိုင်ငံတော်ကို ဝင်ရောက်နိုင်တာလဲ။ သခင်ယေရှုက တော်တော်ရှင်းရှင်းလင်းလင်း မိန့်ဆိုပြတာပါ၊ ‘သခင်၊ သခင်ဟု ငါ့ကိုလျှောက်သောသူတိုင်း ကောင်းကင်နိုင်ငံတော်သို့ ဝင်ရလိမ့်မည်မဟုတ်။ ကောင်းကင်ဘုံ၌ ရှိတော်မူသော ငါ့ခမည်းတော်၏ အလိုကို ဆောင်သောသူသာလျှင် ဝင်ရလိမ့်မည်။’ (ရှင်မဿဲခရစ်ဝင် ၇:၂၁) နိုင်ငံတော်ကို ဘယ်သူ ဝင်ရောက်မလဲလို့ ဆုံးဖြတ်တဲ့အခါ၊ ဘုရားသခင်က ကျွန်မတို့ ဘယ်လောက်ပေးဆပ်တယ်ဆိုတာကို မကြည့်ဘူးလို့ ဒါက ပြနေတယ်။ အဲဒီအစား သူ့အလိုတော်ကို ကျွန်မတို့က ဆောင်ရဲ့လား၊ မဆောင်ဘူးလားဆိုတာပဲ ကိုယ်တော်က ကြည့်တာပါ။ ဆိုလိုတာက နိုင်ငံတော်ကို ဝင်ရောက်ဖို့အတွက်၊ လူတွေက သူတို့ရဲ့ အပြစ်ရှိတဲ့သဘာဝကို ဖယ်ရှားပြီး သန့်စင်စေခြင်းခံရမယ့်အပြင်၊ ဘုရားရဲ့နှုတ်ကပတ်တော်တွေအတိုင်း လုပ်ဆောင်ရမယ်။ ဘုရားကို အမှန်တကယ် နာခံပြီး၊ ချစ်ခင် ကိုးကွယ်ချီးမွမ်းရမယ်။ ကျွန်မတို့က ကြိုးစားအားထုတ်ပြီး ပေးဆပ်တာတွေ အများကြီး လုပ်ပေမဲ့၊ ဘုရားရဲ့နှုတ်ကပတ်တော်တွေကို မလိုက်နာနိုင်ဘူး၊ မကြာမကြာလည်း အပြစ်လုပ်ပြီး ဘုရားကို ခုခံတယ်ဆိုရင်၊ ကျွန်မတို့က မကောင်းမှုပြုသူတွေပဲပေါ့။ အဲဒီလိုလူမျိုးက နိုင်ငံတော်ကို မဝင်ရောက်နိုင်ပါဘူး သခင့်ကို ခုခံခဲ့ကြတဲ့ ဂျူးလူမျိုး ဖာရိရှဲတွေအားလုံးက ဘုရားသခင်ကို ဗိမာန်တော်မှာ တစ်ချိန်လုံး အစေခံလာခဲ့ကြတာပဲ။ ပြီးတော့ နေရာအနှံ့မှာ သာသနာတောင် ပြုခဲ့ကြတာ။ သူတို့တွေက ကြီးကြီးမားမား ဆင်းရဲဒုက္ခခံပြီး အဖိုးအခကြီးကြီး ပေးခဲ့ကြတာ။ အပြင်ပန်းမှာတော့ သူတို့က ဘုရားကို ရိုသေကိုင်းရှိုင်းသလို ထင်ရပေမဲ့၊ သူတို့ အလေးထားတာက ဘာသာရေး အခမ်းအနားတွေ ကျင်းပဖို့ပဲ။ သူတို့က လူ့ထုံးတမ်းအစဉ်အလာတွေနဲ့ သြဝါဒတွေကို ဟောပြောကြတယ်။ ဘုရားသခင်ရဲ့ ပညတ်ဥပဒေတွေကို စွန့်ပစ်ကြတယ်။ သူတို့အစေခံတာက ဘုရားရဲ့အလိုကို လုံးလုံး ဆန့်ကျင်သွားတယ်။ ဘုရားရဲ့လမ်းစဉ်ကနေ သွေဖည်သွားကြတာ။ သခင်ယေရှု အမှုတော်ပြုဖို့ ရောက်လာတဲ့အချိန်မှာ၊ ဖာရိရှဲတွေက သူတို့ရဲ့ဂုဏ်အဆင့်အတန်းတွေကို ကာကွယ်ဖို့ ကြိုးစားရင်း၊ ကိုယ်တော့်ကို အတိအလင်း အံတုကြပြန်တယ်။ သူတို့က ကိုယ်တော့်ကို သွေးရူးသွေးတန်း ရှုတ်ချပြီး လုပ်ကြံပြောကြတယ်။ ကိုယ်တော့်ကို လူတွေ လက်မခံအောင် ကြိုးစားကြတယ်။ နောက်ဆုံး သခင်ယေရှုကို ကားစင်တင်ဖို့အတွက် ရောမအစိုးရနဲ့တောင် ပူးပေါင်းလိုက်တော့၊ ဘုရားရဲ့စိတ်သဘောထားကို ပုန်ကန်ပြစ်မှားမိတယ်၊ ဘုရားရဲ့ အပြစ်ဒဏ်ပေးခြင်းကို ခံကြရတယ် လူတွေက ကြိုးစားအားထုတ်ပြီး ပေးဆပ်တာတွေ လုပ်တယ်ဆိုပေမဲ့၊ သူတို့က ဘုရားရဲ့အလိုကို ဆောင်တာပဲဆိုတဲ့ သေချာပေါက် သဘောမျိုးမဟုတ်ဘူးဆိုတာ ဒါက သက်သေပါပဲ။ လူတွေက အပြစ်ကနေ သန့်စင်ခြင်း မဖြစ်သေးဘူးဆိုရင်၊ သူတို့ကိုယ်သူတို့ ဘုရားအတွက် အသုံးခံတယ်ဆိုရင်တောင်၊ အပြစ်လုပ်ပြီး ဘုရားကို ခုခံမိကြဦးမှာပဲ။ ပြီးတော့ ကျွန်မတို့တွေပေါ့။ ကျွန်မတို့က ဘုရားကျောင်းအတူတက်သူတွေကို ကူညီတယ်၊ ကြင်နာစိတ် ရှိတယ်၊ ကြိုးစားအားထုတ်တယ်လို့ ထင်ရပေမဲ့၊ ကျွန်မတို့ရည်ရွယ်ချက်က ကောင်းချီးပေးခံရဖို့နဲ့ ဘုရားသခင်ရဲ့ နိုင်ငံတော်ထဲ ဝင်ရဖို့ပဲလေ။ ဘုရားသခင်က ကျွန်မတို့ကို ကောင်းချီးပေးတဲ့အခါတိုင်း၊ ကျွန်မတို့က သူ့ကို ကျေးဇူးတင်ပြီး ချီးမွမ်းကြတယ်။ ကျွန်မတို့တွေ မကျန်းမာတာမျိုး၊ မကောင်းတာတစ်ခုခု ဖြစ်တဲ့အခါမျိုးဆို၊ ကျွန်မတို့က ကိုယ်တော့်ကို အပြစ်တင်ပြီး အထင်မှားကြတယ်။ ကိုယ်တော့်ကို သစ္စာတောင် ဖောက်တတ်ကြတယ်။ များသောအားဖြင့် ကျွန်မတို့က ဘုရားအတွက် ဘယ်လောက် ဆင်းရဲဒုက္ခခံပြီး အလုပ်လုပ်တယ်ဆိုတာကို ကြွားလုံးထုတ်ရင်းနဲ့၊ ကိုယ် ပေးဆပ်တာတွေ၊ ကောင်းတဲ့အလုပ်တွေအပေါ်မှာ အမြတ်ထုတ်ဖို့ ကြိုးစားကြတာပါ။ ဒါမှ တခြားသူတွေက ကျွန်မတို့ကို အထင်ကြီးကိုးကွယ်လာမယ်။ ဂုဏ်၊ အကျိုးအမြတ်နဲ့ အဆင့်အတန်းဆိုတာတွေလည်း ရကြမယ်လေ။ ကိုယ် မနှစ်သက်တဲ့ လူတွေ၊ အကြောင်းကိစ္စတွေနဲ့ ကြုံပြီဆိုရင် ကျွန်မတို့က ဒေါသဖြစ်ပြန်ရော။ ဘုရားနှုတ်ကပတ်တော်တွေကိုလည်း မလိုက်နာနိုင်တော့ဘူး၊ စတာတွေပေါ့။ ဒါက ဘာကိုပြလဲဆိုရင်၊ ကျွန်မတို့ လုပ်နေတာတွေအားလုံးက ဘုရားသခင်ကို ချစ်လို့၊ ဘုရားသခင် ကျေနပ်စေဖို့ဆိုပြီး လုပ်နေတာတွေ မဟုတ်ဘူး။ တကယ်တော့ ဘုရားသခင်နဲ့ အပေးအယူလုပ်ဖို့ပါပဲ။ ကျွန်မတို့က ကိုယ့်ရည်မှန်းချက်တွေ ပြည့်ဝအောင်၊ ဘုရားကို အသုံးချပြီး လိမ်ညာနေကြတာပါ။ အဲဒီလိုဆို ကျွန်မတို့က ကောင်းကင်ဘုံက ခမည်းတော်ရဲ့အလိုကို ဆောင်တဲ့လူတွေ ဖြစ်နိုင်ပါ့မလား။ သမ္မာကျမ်းမှာ ပြောတယ်လေ၊ ‘အကြောင်းမူကား၊ ငါသည်သန့်ရှင်းတော်မူသောကြောင့်၊ သင်တို့သည်လည်း သန့်ရှင်းခြင်းရှိကြလော့’ (ပေတရုသြဝါဒစာပဌမစောင် ၁:၁၆) ဘုရားသခင်က သန့်ရှင်းတယ်ဆိုတာ ကျွန်မတို့သိကြတယ်။ ဒါဆို ကျွန်မတို့လို ညစ်ညမ်းတဲ့လူတွေကို ဘုရားက ကောင်းကင်နိုင်ငံတော်ဆီ ခေါ်ဆောင်ပေးနိုင်ပါ့မလား။ ကျွန်မတို့ရဲ့ လွဲမှားတဲ့သဘာဝကို စွန့်ပစ်ပြီး ဘုရားကို နောက်ထပ် ခုခံခြင်းမရှိတော့တဲ့အခါကျမှသာ၊ ဘုရားက ကျွန်မတို့ကို နှစ်သက်လက်ခံပြီး၊ သူ့နိုင်ငံတော်ဆီ ဝင်ရောက်နိုင်ကြမှာပါ” တဲ့။

အဲဒီအစ်မ ပြောတာကို နားထောင်ရင်း ကျွန်မ စဉ်းစားမိတယ်၊ “ကောင်းတဲ့အလုပ်တွေ လုပ်ရင်းနဲ့ နိုင်ငံတော်ဆီ ဝင်ရောက်နိုင်တယ်လို့ ငါက ထင်ခဲ့ဖူးတာ။ ဒါပေမဲ့ အခုတော့ ငါက ကိုယ့်ယုံကြည်ခြင်းကို ဘုရားအလိုတော်နဲ့ ဆန့်ကျင်ပြီး လုပ်ဆောင်မိနေတာမျိုး ဖြစ်နေပြီ။ လူတွေက သန့်ရှင်းလာမှပဲ နိုင်ငံတော်ဆီ ဝင်နိုင်ကြမှာ။ ဒါပေမဲ့ ခက်တာက သန့်ရှင်းလာအောင် ဘယ်လိုလုပ်မလဲဆိုတာ ငါလည်း မသိဘူး” ပေါ့။ ကျွန်မလည်း အစ်မဘတ်တီကို ကိုယ်တွေးမိတာတွေ ပြောပြပြီး ရင်ဖွင့်လိုက်တယ်။

သူကလည်း အဖြေပေးတဲ့သဘောနဲ့၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေထဲက ဆိုင်ရာကျမ်းပိုဒ်တွေကို ဖတ်ပြတယ်။ “ရွေးနုတ်ခြင်းခံရပြီးစဖြစ်ပြီး မပြောင်းလဲသေးသော၊ သို့မဟုတ် ဘုရားသခင်အားဖြင့် စုံလင်ခြင်းသို့ မရောက်သေးသော သင်တို့ကဲ့သို့ အပြစ်သားတစ်ဦးအနေဖြင့်၊ သင်သည် ဘုရားသခင်၏ စိတ်နှလုံးနှင့် ညီညွတ်နိုင်သလော။ လူဟောင်းအတိုင်း ရှိနေဆဲဖြစ်သည့် သင့်အတွက်၊ သင်သည် ယေရှုအားဖြင့် ကယ်တင်ခံခဲ့ရသည်ဆိုသည်နှင့် ဘုရားသခင်၏ ကယ်တင်ခြင်းကြောင့် သင်သည် အပြစ်သားအဖြစ် ယူဆမခံရသည်မှာ မှန်သော်လည်း၊ ဤအရာက သင်သည် အပြစ်မရှိသကဲ့သို့ မစင်ကြယ်သောသူ မဟုတ်သည်ကို သက်သေမပြပေ။ သင်သည် မပြောင်းလဲသေးပါက၊ မည်ကဲ့သို့ သန့်ရှင်းစင်ကြယ်ခြင်း ရှိနိုင်မည်နည်း။ အတွင်း၌ သင်သည် မစင်ကြယ်ခြင်း၊ အတ္တနှင့် ဆိုးရွားယုတ်မာခြင်းတို့ဖြင့် ပတ်ချာဝိုင်းနေသည့်တိုင်အောင် သင်သည် ယေရှုနှင့်အတူ ဆင်းသက်လိုနေဆဲဖြစ်သည်၊ သင်ထိုမျှ ကံကောင်းသလော။ သင်သည် ဘုရားသခင်၌ သင်၏ယုံကြည်ခြင်းတွင် အဆင့်တစ်ခု ချန်လှပ်မိပြီ ဖြစ်သည်။ သင်သည် ရွေးနုတ်ခြင်း ခံရရုံသာ ရှိသေးသော်လည်း၊ မပြောင်းလဲသေးပေ။ သင့်အတွက် ဘုရားသခင်၏ စိတ်နှလုံးနှင့် ညီညွတ်ရန်မှာ၊ ဘုရားသခင်သည် သင့်ကို ပြောင်းလဲစေခြင်းနှင့် သန့်စင်စေခြင်းအမှုကို ကိုယ်တိုင် လုပ်ရပေမည်။ သင်သည် ရွေးနုတ်ခြင်းသာ ခံရပါက၊ မွန်မြတ်သန့်ရှင်းခြင်းကို ရယူနိုင်စွမ်းရှိမည် မဟုတ်ပေ။ ဤနည်းဖြင့် သင်သည် ပြောင်းလဲခြင်းနှင့် စုံလင်စေခြင်း၏ အဓိကအဆင့်ဖြစ်သော လူကို စီမံခန့်ခွဲသည့် ဘုရားသခင်၏အမှုတွင် အဆင့်တစ်ဆင့်ကို သင်လွတ်သွားခဲ့သည့် အတွက် သင်သည် ဘုရားသခင်၏ ကောင်းမြတ်သော ကောင်းချီးများကို ဝေမျှရန် အရည်အသွေးပြည့်မီလိမ့်မည် မဟုတ်ပေ။ ထို့ကြောင့် ရွေးနုတ်ခံရပြီးစ အပြစ်သားတစ်ဦးဖြစ်သည့် သင်သည် ဘုရားသခင်၏ အမွေဥစ္စာကို တိုက်ရိုက်အမွေဆက်ခံနိုင်စွမ်း မရှိပေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “အမည်နာမများနှင့် ကိုယ်ပိုင်လက္ခဏာတို့နှင့် ပတ်သက်၍”) “ယေရှုသည် လူသားအလယ်တွင် အမှုများစွာ လုပ်ဆောင်ခဲ့သော်လည်း၊ သူသည် လူသားမျိုးနွယ် အားလုံး၏ ရွေးနုတ်ခြင်းကိုသာ ပြီးစီးစေခဲ့ပြီး လူသားတို့၏ အပြစ်ဖြေရာယဇ် ဖြစ်လာခဲ့သည်။ သူသည် လူသားထံမှ သူ၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားမပေးခဲ့ပေ။ စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ ဆိုးယုတ်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။ ထို့ကြောင့် လူသားသည် သူ၏အပြစ်များမှ ခွင့်လွှတ်ခံရပြီး ဖြစ်သဖြင့်၊ ဘုရားသခင်သည် လူသားကို ခေတ်သစ်ထဲသို့ ဦးဆောင်ရန် လူ့ဇာတိ ပြန်လည်ခံယူပြီဖြစ်ပြီး၊ ပြစ်တင်ဆုံးမခြင်းနှင့် တရားစီရင်ခြင်းအမှုကို စတင်ပြီဖြစ်သည်။ ဤအမှုသည် လူသားကို သာ၍မြင့်မားသည့် လောကတစ်ခုထဲသို့ ဆောင်ကြဉ်းပြီးဖြစ်သည်။ သူ၏အုပ်စိုးမှုအောက်တွင် ကျိုးနွံနာခံသူအားလုံးသည် သာ၍မြင့်မားသော သမ္မာတရားကို မွေ့လျော်ပြီး သာ၍ကြီးမြတ်သော ကောင်းချီးမင်္ဂလာများကို ရရှိရပေမည်။ ၎င်းတို့သည် အလင်းတွင် အမှန်တကယ် အသက်ရှင်ကြရမည် ဖြစ်ပြီး သမ္မာတရား၊ လမ်းခရီးနှင့် အသက်တို့ကို ရရှိကြရလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ ကျမ်းဦးစကား) ပြီးတော့ အစ်မဘတ်တီက မိတ်သဟာယပြုပေးပါတယ်၊ “ကျေးဇူးတော်ခေတ်အတွင်းမှာ သခင်ယေရှုက ရွေးနုတ်ခြင်းအမှုကိုပဲ လုပ်ခဲ့တာပါ။ ကျွန်မတို့က ကိုယ်တော့်ကယ်တင်ခြင်းကို လက်ခံပြီးရင်၊ ကိုယ်တော့်ဆီမှာ ဝန်ခံနောင်တရဖို့ပဲ လိုတယ်။ ကျွန်မတို့အပြစ်တွေက ခွင့်လွှတ်ခံရလိမ့်မယ်။ အဲဒီနောက်မှာ ကျွန်မတို့ကို ကိုယ်တော် ပေးအပ်တဲ့ ကျေးဇူးတော်နဲ့ ကောင်းချီးတွေကို ခံစားနိုင်ကြတယ်။ သခင်ယေရှုက ကျွန်မတို့အပြစ်တွေကို ခွင့်လွှတ်တယ်ဆိုတာ မှန်ပေမဲ့၊ ကျွန်မတို့ရဲ့ လွဲမှားတဲ့သဘာဝနဲ့ ဆိုးယုတ်တဲ့ စိတ်သဘောထားတွေကို မဖြေရှင်းပေးပါဘူး။ စာတန်က ကျွန်မတို့ကို အကျင့်ပျက်အောင် လုပ်ပြီးတဲ့နောက်မှာ၊ ကျွန်မတို့က ဖောက်ပြန်ပျက်စီးတဲ့ စိတ်သဘောထားတွေဖြစ်တဲ့ မာနထောင်လွှားတာ၊ လိမ်ညာလှည့်ဖြားတာ၊ ယုတ်မာကြမ်းကြုတ်တာမျိုးတွေနဲ့ လွှမ်းမိုးခံလာရတယ်။ အဲဒီတော့ အပြစ်မလုပ်မိအောင်၊ ဘုရားကို မခုခံမိအောင် မနေတတ်ကြတော့ဘူး။ တကယ်တော့ ကျွန်မတို့အပြစ်ရဲ့အရင်းခံက ကျွန်မတို့ရဲ့ မကောင်းတဲ့သဘာဝပါပဲ။ အဲဒါကို မဖယ်ရှားဘူးဆိုရင်၊ ဘုရားကို ခုခံမိနေတာကို ဘယ်တော့မှ ရပ်လို့ရကြမှာ မဟုတ်ဘူး။ နိုင်ငံတော်ထဲ ဝင်ရောက်ဖို့လည်း ဘယ်တော့မှ အရည်အချင်းပြည့်ကြမှာ မဟုတ်ဘူး အဲဒါကြောင့် နောက်ဆုံးသောကာလမှာ ကိုယ်တော် ပြန်လာပြီး၊ ဘုရားရဲ့အိမ်တော်ကနေ စတင်တဲ့ တရားစီရင်ခြင်းအမှုကို ပြုဖို့၊ ကျွန်မတို့ရဲ့ ဆိုးယုတ်တဲ့ စိတ်သဘောထားတွေကို လုံးဝ သန့်စင်ပြောင်းလဲပစ်ဖို့အတွက်၊ သမ္မာတရားကို ဖော်ပြမယ်ဆိုပြီး သခင်က ပြောခဲ့တာပါ။ အဲဒီတော့မှ ကျွန်မတို့က နောက်ဆုံးမှာ အပြစ်နဲ့ လွတ်ကင်းနိုင်ပြီးတော့၊ ဘုရားရဲ့ ကယ်တင်ရယူခြင်းကို အပြည့်အဝ ခံရနိုင်မှာပါ အဲဒါက သခင် ပရောဖက်ပြုခဲ့တဲ့အတိုင်းပါပဲ၊ ‘ငါ့ကိုပယ်၍ငါ့စကားကို နာမခံသောသူအားအပြစ်စီရင်သောသူရှိသေး၏။ ငါဟောပြောသော စကား ပင် နောက်ဆုံးသောနေ့၌ ထိုသူအားအပြစ်စီရင်လိမ့်မည်။’ (ရှင်ယောဟန် ၁၂:၄၈) ‘သင်တို့အား ငါပြောစရာစကားအများရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။ ထိုဝိညာဉ်တော်သည် ကိုယ်အလိုအလျောက်ဟောပြောမည်မဟုတ်။ ကြား သမျှတို့ကို ဟောပြောလိမ့်မည်။ နောင်လာလတံ့သောအရာတို့ကိုလည်း သင်တို့အား ဘော်ပြလိမ့်မည်။’ (ရှင်ယောဟန်ခရစ်ဝင် ၁၆:၁၂-၁၃) နောက်ဆုံးသောကာလမှာ ပြန်ကြွလာတဲ့သခင်ရဲ့ တရားစီရင်ခြင်းအမှုကို လက်ခံခြင်းအားဖြင့်သာ ကျွန်မတို့ရဲ့ ဖောက်ပြန်ပျက်စီးမှုတွေအားလုံး သန့်စင်ခံရနိုင်မှာပါ။ အဲဒီတော့မှပဲ ကျွန်မတို့က ဘုရားရဲ့ကတိတော်တွေကို ရဖို့၊ သူ့နိုင်ငံတော်ထဲ ဝင်ရောက်ဖို့၊ သင့်တော်လာကြမှာပါ” တဲ့။

အစ်မဘတ်တီရဲ့ မိတ်သဟာယက ကျွန်မကို တကယ် မျက်စိဖွင့်ပေးလိုက်တာပါ။ ပြီးခဲ့တဲ့နှစ်တွေတစ်လျှောက်လုံးမှာ ကျွန်မက အပြစ်လုပ်တယ်၊ ဆရာတော်ဆီ အပြစ်ဝန်ခံတယ်၊ ပြီးရင် ကောင်းမှုတွေလုပ်ဖို့ အားထုတ်တယ်။ ဒါပေမဲ့ အပြစ်တွေ မလုပ်မိအောင် ကိုယ့်ကိုယ်ကိုယ် တားလို့မရနိုင်ခဲ့ဘူး။ အခုကျမှ ကျွန်မ သိသွားတယ်။ သခင်ယေရှုက ရွေးနုတ်ခြင်းအမှုကိုပဲ လုပ်ခဲ့တာလေ။ ကိုယ်တော့်ကို ယုံကြည်ခြင်းအားဖြင့် ကျွန်မတို့အပြစ်တွေပဲ ခွင့်လွှတ်ခံရတာ။ ကျွန်မတို့ရဲ့ လွဲမှားတဲ့သဘာဝက အထဲမှာ ဆက်ရှိနေတယ်။ အဲဒါကြောင့် ကျွန်မက အပြစ်လုပ်မယ် အပြစ်ဝန်ခံမယ်ဆိုတဲ့ ရက်စက်တဲ့ သံသရာထဲမှာ နေခဲ့ရတာ။ ဖောက်ပြန်ပျက်စီးမှုကနေ သန့်စင်ခံရဖို့ တစ်ခုတည်းသောလမ်းဆိုတာ နောက်ဆုံးသောကာလမှာ ပြန်ကြွလာတဲ့သခင်ရဲ့ တရားစီရင်ခြင်းအမှုကို လက်ခံဖို့ပဲ။ အဲဒီလိုလက်ခံခြင်းအားဖြင့်သာ ကျွန်မတို့က ဘုရားသခင်ကို အမှန်တကယ် ချစ်ခင်နာခံတတ်သွားတယ်၊ ဘုရားသခင်ရဲ့နိုင်ငံတော်ဆီ ဝင်ရောက်နိုင်ကြတယ်။ အဲဒီလိုအတွေးနဲ့ ကျွန်မ တော်တော် ပျော်သွားတာ။ အပြစ်နဲ့ လွတ်ကင်းဖို့၊ နိုင်ငံတော်ဆီ ဝင်ရောက်ဖို့ မျှော်လင့်ချက် ရှိသွားပြီပေါ့။

အစ်မဘတ်တီက နောက်နေ့မှာတင် ဗီဒီယိုတစ်ခု ဖွင့်ပြပြန်ရော၊ ခေါင်းစဉ်က- ကယ်တင်ရှင်သည် “ဖြူသောမိုးတိမ်” စီးလျက် ပြန်ကြွလာနှင့်ပြီးဖြစ်သည် တဲ့။ အဲဒါကလည်း မယုံနိုင်လောက်အောင် လှိုက်လှိုက်လှဲလှဲ ခံစားရတယ်။ အဲဒီစကားတွေက သိပ်ပြီး သြဇာအာဏာပါတယ်လို့ ထင်မိတယ်။ နောက်တော့ သူက ကျွန်မကို စိတ်လှုပ်ရှားတဲ့လေသံနဲ့ ပြောလာရော၊ “အစ်မတို့အားလုံး တောင့်တလာခဲ့ကြတဲ့ သခင်က ပြန်ကြွလာပြီ၊ သူက လူ့ဇာတိခံယူတဲ့ အနန္တတန်ခိုးရှင် ဘုရားသခင်ပဲ။ အနန္တတန်ခိုးရှင် ဘုရားသခင်က သမ္မာတရားတွေအများကြီးကို ဖော်ပြတယ်။ ဘုရားရဲ့အိမ်တော်ကနေ စတင်တဲ့ တရားစီရင်ခြင်းအမှုကို ပြုတယ်။ မနေ့က အစ်မတို့ ဖတ်ခဲ့တာတွေ၊ ဒီနေ့ နားထောင်တဲ့ ရွတ်ဆိုပြထားတာတွေ အားလုံးကို အနန္တတန်ခိုးရှင် ဘုရားသခင်ကိုယ်တိုင် မိန့်ဆိုခဲ့တာပဲ။ အနန္တတန်ခိုးရှင် ဘုရားသခင်က ကြွလာပါပြီ။ ကိုယ်တော်က တံဆိပ်ခုနစ်ချက်ကို ဖွင့်ပြီး၊ စာစောင်ငယ်ကို ဖြေလိုက်ပါပြီ။ အစ်မတို့ လုံးဝ နားမလည်ကြသေးတဲ့ နက်နဲမှုတွေအားလုံးကို ကိုယ်တော်က ထုတ်ဖော်ပြလိုက်ပြီ။ အပြည့်အဝ သန့်စင်၊ ကယ်တင်ခံရဖို့အတွက် အစ်မတို့လိုအပ်တဲ့ သမ္မာတရားအားလုံးကိုလည်း ပေးအပ်လိုက်ပြီ။ ဒါက ဗျာဒိတ်ကျမ်းထဲက ပရောဖက်ပြုချက်ကို ပြည့်စုံစေတာပဲ၊ ‘ဝိညာဉ်တော်သည် အသင်းတော်တို့အား အဘယ်သို့ မိန့်တော်မူသည်ကို နားရှိသောသူ မည်သည် ကား ကြားပါစေ။’ (ဗျာဒိတ်ကျမ်း ၃:၆) အစ်မတို့ ဒီနေ့ ဘုရားသခင်ရဲ့အသံတော်ကို ကြားနိုင်တယ်ဆိုတာ ဘုရားသခင်ရဲ့ လမ်းညွှန်မှုကြောင့်ပါပဲ။ အစ်မတို့အားလုံး ကောင်းချီးတွေ ပြည့်နေကြပြီ” တဲ့။

သခင်က တကယ်ကို ပြန်ကြွလာပြီဆိုတဲ့ သတင်းကို ကြားလိုက်တော့ ကျွန်မ အပျော်တွေပြည့်ပြီး၊ စိတ်လှုပ်ရှားသွားတာပေါ့။ ကျွန်မ နားထောင်လိုက်ရတဲ့ ရွတ်ဖတ်ပြတာတွေ၊ အရင်နေ့က ဖတ်ရတဲ့ စကားတွေ အားလုံးက တကယ်ကို ဘုရားနှုတ်ကပတ်တော်တွေ ဖြစ်နေတာကိုး။ အဲဒါတွေမှာ သြဇာအာဏာ ပါနေတယ်ဆိုတာ မအံ့သြတော့ဘူး။ သခင် ဘယ်လိုပြန်ကြွလာတယ်ဆိုတာနဲ့ပတ်သက်တဲ့ နက်နဲမှုကို အတိအကျ ထုတ်ဖော်ပြနိုင်တာ တခြားဘယ်သူရှိဦးမှာလဲ။ ဒီလိုလုပ်နိုင်တာဆိုလို့ ဘုရားသခင်ကလွဲရင် ဘယ်သူမှ မရှိပါဘူး။ ဒီစကားတွေကို ဘုရားသခင် မိန့်ဆိုတာပဲ၊ သခင်က တကယ်ကို ပြန်ကြွလာပြီဆိုပြီး ကျွန်မ လုံးဝ လက်ခံသွားတယ်။ ကျွန်မ တော်တော်ကို စိတ်လှုပ်ရှားသွားတာ။ သခင် ပြန်လာတာကို ကျွန်မ ကြိုဆိုနိုင်လိမ့်မယ်လို့ လုံးဝ မထင်ထားခဲ့ဘူး။ ကျွန်မ သိပ်ကံကောင်းတယ်လို့ ထင်မိတယ်။ ဒါပေမဲ့ ကျွန်မမှာ မေးခွန်းတစ်ခု ရှိနေသေးတယ်၊ “ဘုရားသခင်က လူသားကို သန့်စင်ပြီး အပြည့်အဝ ကယ်တင်ဖို့အတွက် တရားစီရင်ခြင်းအမှုကို ဘယ်လိုလုပ်ဆောင်တာလဲ” ပေါ့။

အစ်မဘတ်တီက ကျွန်မ မေးတာကို ဖြေတဲ့အနေနဲ့ အနန္တတန်ခိုးရှင် ဘုရားသခင်ရဲ့ ဟောဒီကျမ်းပိုဒ်ကို ဖတ်ပြတယ်။ “နောက်ဆုံးသောကာလ ခရစ်တော်သည် လူသားကို သွန်သင်ရန်၊ လူသား၏အနှစ်သာရကို ဖော်ထုတ်ရန်နှင့် လူသား၏ အပြုအမူများနှင့် စကားလုံးများကို စိတ်ဖြာလေ့လာရန် အမျိုးမျိုးသော သမ္မာတရားများကို အသုံးပြု၏။ ဤနှုတ်ကပတ်တော်များသည် လူသား၏တာဝန်၊ လူသားသည် ဘုရားသခင်ကို မည်သို့နာခံသင့်ပုံ၊ လူသားသည် ဘုရားသခင်ကို မည်သို့သစ္စာရှိသင့်ပုံ၊ လူသားသည် သာမန်လူ့သဘာဝကို မည်သို့ အသက်ရှင်နေထိုင်သင့်ပုံအပြင်၊ ဘုရားသခင်၏ ဉာဏ်ပညာနှင့် စိတ်သဘောထား စသည်တို့ကဲ့သို့သော အမျိုးမျိုးသော သမ္မာတရားများ ပါဝင်သည်။ ဤနှုတ်ကပတ်တော်များ အားလုံးသည် လူသား၏အနှစ်သာရနှင့် သူ၏ဖောက်ပြန်ပျက်စီးနေသော စိတ်သဘောထားတို့ကို ဦးတည်ထားပေသည်။ အထူးသဖြင့်၊ ဘုရားသခင်ကို လူသားက မည်သို့ ပစ်ပယ်သည်ကို ဖော်ထုတ်ပြသည့် နှုတ်ကပတ်တော်များမှာ လူသားသည် စာတန်၏ပြယုဂ်နှင့် ဘုရားသခင်ကိုဆန့်ကျင်သည့်ရန်သူအင်အား တစ်ခု မည်သို့ဖြစ်သည်နှင့် စပ်လျဉ်း၍ ပြောဆိုထားပေသည်။ သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် ရှင်းလင်းရုံမျှ ရှင်းလင်းစေသည် မဟုတ်။ သူသည် ရေရှည်နှင့်ပတ်သက်၍ ဖော်ထုတ်သည်၊ ကိုင်တွယ်ဖြေရှင်းပြီး၊ ပြုပြင်လေသည်။ ဤကွဲပြားခြားနားသော ဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် ပြုပြင်ပေးခြင်း နည်းစနစ်အားလုံးကို သာမန်စကားလုံးများဖြင့် အစားထိုး၍မရနိုင်ဘဲ၊ လူသားတွင် လုံးဝကင်းမဲ့နေသော သမ္မာတရားဖြင့် အစားထိုးနိုင်ပေသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ချိုးနှိမ်ခံရနိုင်ပြီး၊ ဘုရားသခင်နှင့်ပတ်သက်၍ လုံးလုံးလျားလျား သိမ်းသွင်းစည်းရုံး ခံရနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းက ဖြစ်ပေါ်စေသည့်အရာမှာ ဘုရားသခင်၏မျက်နှာအစစ်အမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ အလို၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိခွင့်ပေးသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်များကို သတိပြုကာ သိရှိခွင့်ပေးသည့်အပြင် လူသား၏ အကျည်းတန်မှုကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။ ဤအမှုသည် ဘုရားသခင် လုပ်ဆောင်သော တရားစီရင်ခြင်းအမှု ဖြစ်၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏”) ဒါကို ဖတ်ပြီးတော့ အစ်မဘတ်တီက ပြောပြတယ်၊ “နောက်ဆုံးသောကာလမှာ အနန္တတန်ခိုးရှင် ဘုရားသခင်က လူသားတွေကို တရားစီရင်၊ သန့်စင်ပေးဖို့အတွက် နှုတ်ကပတ်တော်တွေနဲ့ လုပ်ဆောင်ပါတယ်။ ကိုယ်တော်က လူသားရဲ့ပုန်ကန်မှုနဲ့ ကောက်ကျစ်ယုတ်မာမှုကို တရားစီရင်တယ်။ အစ်မတို့ရဲ့ ဘုရားကိုခုခံတတ်တဲ့ သဘာဝနဲ့ အကျင့်ပျက် စိတ်သဘောထားတွေကို ထုတ်ဖော်ပြတယ်။ အစ်မတို့ရဲ့ ကောင်းချီးတွေလိုချင်နေတဲ့ ဆန္ဒ၊ ပြီးတော့ မသန့်စင်တဲ့ ယုံကြည်ခြင်းနဲ့ မှားယွင်းတဲ့အမြင်တွေ၊ ဘုရားသခင်နဲ့ပတ်သက်တဲ့ အယူအဆတွေအမျိုးမျိုးကို တရားစီရင်ပြီး ဖော်ထုတ်ပြတယ်။ ရိုးသားမှုရှိအောင် ဘယ်လိုနေထိုင်မလဲဆိုတာအပြင်၊ သူ့အလိုတော်နဲ့အညီ ဘယ်လိုအစေခံမလဲ၊ သူ့ကို ဘယ်လို အမှန်တကယ် နာခံမလဲ၊ သူ့ကို ဘယ်လို အမှန်တကယ် ချစ်မြတ်နိုးမလဲ၊ သူ့အလိုကို ဘယ်လိုဆောင်မလဲ စသဖြင့် ကိုယ်တော်က ပြသပေးတယ်။ ဘုရားရဲ့ ပြစ်တင်ဆုံးမမှုနဲ့ တရားစီရင်မှုကို တွေ့ကြုံလိုက်ရတော့မှ၊ တို့တွေက စာတန်ကြောင့် ဘယ်လောက်တောင် အကျင့်ပျက်နေပါလား၊ တို့တွေ လိမ်ညာတာ၊ မာနထောင်လွှားတာ၊ ယုတ်မာတာတွေ အားလုံးက တို့တွေရဲ့ ဆိုးယုတ်တဲ့ စိတ်သဘောထားတွေကနေ လာတာပဲဆိုတာကို အစ်မတို့ မြင်ကြတယ်။ ဒီလိုနဲ့ ဘယ်လို ပုန်ကန်ပြစ်မှားမှုကိုမှ သည်းမခံတဲ့ ဘုရားရဲ့ သန့်ရှင်း၊ ဖြောင့်မတ်တဲ့ စိတ်သဘောထားကို အစ်မတို့ မြင်နိုင်ကြတယ်။ ပြီးတော့ ကိုယ့်ကိုယ်ကိုယ် မုန်းတီးလာကြတယ်၊ နောင်တရလာပြီး သမ္မာတရားကို လက်တွေ့လုပ်ဆောင်လာကြတယ်။ အဲဒီနောက်မှာ အစ်မတို့ရဲ့ အသက်စိတ်သဘောထားတွေက စပြီး ပြောင်းလဲတယ်။ ဒီဖြစ်စဉ်တစ်ခုလုံးကို ဘုရားနှုတ်ကပတ်တော်တွေရဲ့ တရားစီရင်မှုကြောင့် ရရှိတာပါ” တဲ့။ နောက်တော့ အစ်မဘတ်တီက သူ့ကိုယ်ပိုင် အတွေ့အကြုံတွေကို ပြောပြတယ်။ ဟိုအရင် သူ့ယုံကြည်ခြင်းမှာ၊ သူ ထင်ခဲ့တာက၊ သူ့ကိုယ်သူ စိတ်ထက်ထက်သန်သန်နဲ့ အသုံးခံတဲ့အတွက် သူက သခင့်ကို ချစ်မြတ်နိုးတယ်ပေါ့။ ဒီတော့ သူက ကျေးဇူးတော်နဲ့ ကောင်းချီးတွေ ရဖို့၊ သခင့်ဆီမှာ မကြာမကြာ ဆုတောင်းတတ်တယ်။ သူက သခင့်အတွက် ဆင်းရဲဒုက္ခခံထားတာကြောင့်၊ ကိုယ်တော်က သူ့ကို နိုင်ငံတော်ဆီ ဝင်ရောက်ခွင့်နဲ့ သေချာပေါက် ဆုချလိမ့်မယ်ဆိုပြီး သူက မလျှော့တမ်း ယုံကြည်ခဲ့တာ။ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံပြီး၊ နှုတ်ကပတ်တော်တွေနဲ့ တရားစီရင်ခံလိုက်ရတော့မှ၊ ယုံကြည်ခြင်းအပေါ် သူ့အမြင်တွေက မှားယွင်းပြီး မသန့်စင်ဘူးဆိုတာ သူ မြင်သွားတယ်။ အဲဒီတော့မှ နားလည်သွားတယ်။ သူက ဘုရားကို ချစ်ခင်တာကြောင့်၊ ဒါမှမဟုတ် ဖန်ဆင်းခံတစ်ယောက်ရဲ့တာဝန်ကို လုပ်ဆောင်ချင်တာကြောင့် ယုံကြည်တာ မဟုတ်ဘူး။ အပြန်အလှန်အနေနဲ့ ကောင်းချီးတွေလိုချင်တဲ့ သူ့ကိုယ်ပိုင်ဆန္ဒ ပြည့်ဝဖို့နဲ့၊ နိုင်ငံတော်ရဲ့ကောင်းချီးတွေကို ရဖို့အတွက်သက်သက်ပဲ။ ဒါက ဘုရားသခင်ကို အသုံးချနေတာ၊ ကိုယ်တော့်ကို အပေးအယူ လုပ်နေတာပဲ။ သူ့ကိုယ်သူ တစ်ကိုယ်ကောင်းဆန်တယ်၊ နည်းနည်းမှ လူ့သဘာဝ မရှိဘူးလို့ တွေးမိသွားတယ်။ အဲဒါကို သူ လုံးလုံး နောင်တရပြီး၊ သူ့ကိုယ်သူ မုန်းတီးမိတယ်ပေါ့။ သူလည်း ဘုရားသခင် သတ်မှတ်တဲ့အတိုင်း သမ္မာတရားကို စပြီး အားထုတ်တယ်။ အချိန်ကြာလာတော့ ယုံကြည်ခြင်းအပေါ် လွဲမှားတဲ့ သူ့အမြင်တွေက မှန်ကန်သွားတယ်။ လှည့်ဖြားတတ်တဲ့ ဆိုးယုတ်တဲ့ သူ့စိတ်သဘောထားကလည်း စပြီး ပြောင်းလဲသွားတယ်။ ဖောက်ပြန်ပျက်စီးမှုကနေ အမှန်တကယ် သန့်စင်ခံရဖို့နဲ့ သူ့ကိုယ်သူ သိဖို့အတွက် တစ်ခုတည်းသောလမ်းက ဘုရားသခင်နှုတ်ကပတ်တော်တွေရဲ့ တရားစီရင်မှုနဲ့ ပြစ်တင်ဆုံးမမှု နှစ်ခုလုံးကို လက်ခံဖို့ပဲဆိုတာ သူ မြင်သွားတယ်ပေါ့။

နောက်ဆုံးသောကာလမှာ သမ္မာတရားကို ဖော်ပြပြီး၊ တရားစီရင်ခြင်းအမှုကို ပြုတယ်ဆိုတာ၊ ဘုရားသခင်အနေနဲ့ ဘယ်လောက် လက်တွေ့ကျတယ်ဆိုတာကိုရော၊ လူတွေကို အမှန်တကယ် ပြောင်းလဲ၊ သန့်စင်ပေးနိုင်တယ်ဆိုတာကိုရော၊ အစ်မဘတ်တီရဲ့ မိတ်သဟာယကနေ ကျွန်မ မြင်သွားတယ်။ ဘုရားသခင်အနေနဲ့ နောက်ဆုံးသောကာလမှာ တရားစီရင်ခြင်းအမှု ပြုဖို့ဆိုတာ ကျွန်မတို့အတွက် ဘယ်လောက်တောင် လိုအပ်တယ်၊ အခုဆို ကျွန်မတို့မှာ ဖောက်ပြန်ပျက်စီးမှုကနေ လွတ်မြောက်လာဖို့ လမ်းလည်း ရှိနေပြီဆိုတာကိုပါ မြင်သွားတယ်။ ကျွန်မလည်း ပျော်မဆုံးဖြစ်သွားတာပေါ့။ နောက်ပိုင်း တွေ့ဆုံပွဲတွေမှာ၊ အစ်မဘတ်တီ ပြောပြတာတွေက ဘုရားသခင် လူ့ဇာတိခံယူခြင်းရဲ့ နက်နဲမှုအကြောင်း၊ စာတန်က လူသားကို အကျင့်ပျက်စေဖို့ ဘယ်လိုနည်းလမ်း ရှာသလဲ၊ လူသားကို တစ်ဆင့်ချင်း ကယ်တင်တဲ့ ဘုရားရဲ့လုပ်ငန်းစဉ်အကြောင်း၊ သမ္မာကျမ်းရဲ့အဖြစ်မှန်၊ ဘယ်လိုအဆုံးသတ်တွေက လူသားကို စောင့်ကြိုနေတယ် စသဖြင့် အများကြီးပဲ။ ဘုရားသခင်ကို ယုံကြည်လာတဲ့ နှစ်ပေါင်းနှစ်ဆယ်ကျော်မှာ ကျွန်မ လုံးဝ မကြားဖူးခဲ့တဲ့ သမ္မာတရားတွေကို သူက ပြောပြခဲ့တာပါ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ရင်း၊ အဲဒါတွေက ဘုရားရဲ့အသံပဲဆိုတာ ကျွန်မ ပိုပိုပြီး ခံစားမိလာတယ်။ လူ့ဇာတိခံတဲ့ ဘုရားသခင်ကသာ အဲဒီလို ပြင်းပြင်းထန်ထန် သြဇာအာဏာပါတဲ့၊ အားကောင်းတဲ့ စကားလုံးတွေကို ဖော်ပြနိုင်တာပါ။ စာတန်ကြောင့် ဖြစ်ရတဲ့ လူသားရဲ့အကျင့်ပျက်မှု အဖြစ်မှန်ကို ဘုရားကလွဲလို့ ဘယ်သူက ဖော်ထုတ်နိုင်မှာလဲ။ ကျွန်မတို့ယုံကြည်ခြင်းထဲက အမှားတွေကို တခြားဘယ်သူကများ ပြပေးနိုင်မှာလဲ၊ ကျွန်မတို့ယုံကြည်မှုမှာ လမ်းကြောင်းမှန်ကို ဘယ်သူကများ ထုတ်ဖော်ပြနိုင်မှာလဲ။ ဘုရားရဲ့ နှစ်ခြောက်ထောင်အစီအစဉ်ရဲ့ နက်နဲမှုတွေကို ဘယ်သူက ထုတ်ဖော်ပြနိုင်မှာလဲ၊ ဘယ်လို အဆုံးသတ်တွေနဲ့ ပန်းတိုင်တွေက ကျွန်မတို့ကို စောင့်ကြိုနေမှန်း ဘယ်သူက ပြောပြနိုင်မှာလဲ။ အနန္တတန်ခိုးရှင် ဘုရားသခင်ဆိုတာ အမှန်တကယ် ပြန်ကြွလာတဲ့ သခင်ပဲ၊ သူဟာ နောက်ဆုံးသောကာလရဲ့ခရစ်တော် အစစ်အမှန်ပဲ ဆိုတာကို ကျွန်မ တော်တော် ယုံကြည်မိသွားတယ်။ နောက်တော့ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို ကျွန်မ ပျော်ပျော်ကြီး လက်ခံခဲ့တာပါ။ ကျွန်မကို ရွေးချယ်ပြီး ကယ်တင်ပေးတဲ့အတွက် အနန္တတန်ခိုးရှင် ဘုရားသခင်ကို ကျေးဇူးတင်ပါတယ်။


၈၅။ သက်သေခံချက် ရေးသားခြင်းမှ ရရှိခဲ့သည့်အရာ

ချန်ရှင်း တောင်ကိုရီးယားနိုင်ငံ

ခုတစ်လော ညီအစ်ကို မောင်နှမ အတော်များများက သူတို့ အတွေ့အကြုံတွေအကြောင်း သက်သေခံချက်တွေ ရေးတာ သတိထားမိတယ်။ ကျွန်မလည်း တစ်ခုလက်တွေ့ရေးကြည့်ချင်ခဲ့တယ်။ ကျွန်မက ယုံကြည်သူဖြစ်တာ နှစ်နဲ့ချီပြီ၊ ဘုရားရဲ့ အာဟာရ အများကြီး မွေ့လျော်ပြီး အတွေ့အကြုံတချို့လည်း ရှိခဲ့တယ်။ ဆောင်းပါးရေးဖို့ ကိုယ့်ရဲ့ ဝတ်ပြုဆုတောင်းခြင်း အချိန်တချို့ကို သုံးချင်ခဲ့ပေမဲ့၊ အဖွင့်ကို ရေးတဲ့အခါတိုင်း၊ နောက်ထပ် ဘာရေးရမှန်း မသိခဲ့ဘူး။ ကျွန်မတွေးမိတယ်။ အလုပ်ထုတ်ခံရတာ၊ ကျရှုံးခြင်းနဲ့ ချော်လဲတာတွေအများကြီးကို ကျွန်မ ဖြတ်သန်းခဲ့ရဖူးသလို၊ ကိုင်တွယ်ဖြေရှင်းတာ အများကြီး ခံခဲ့ရတယ်။ အတိုင်းအတာတစ်ခုထိတော့ ကျွန်မမှာ အတွေ့အကြုံတချို့ရှိခဲ့တယ်။ ရေးတော့မလိုဖြစ်တာနဲ့ ဘာလို့ ကျွန်မ စိတ်ကဗလာဖြစ်သွားရတာလဲ။ ဒီလိုနဲ့ တစ်လ၊ နှစ်လ ကုန်သွားပြီး၊ နောက်ဆုံးမှာ ဆောင်းပါးတစ်ပုဒ်တောင် လုံးဝ မရေးဖြစ်တော့ဘူး။ အရမ်းခက်သလို ခံစားရတယ်။ ကျွန်မမှာ အစွမ်းအစနဲ့ စိတ်ကူးတွေ ချို့တဲ့မှန်း ခေါင်းဆောင်လည်း သိခဲ့တယ်။ ကိုယ့်ကိုယ်ကိုယ် ကျွန်မ အရမ်း မခက်ထန်သင့်ဘူး။ နေ့တိုင်း ကိုင်တွယ်ဖြေရှင်းရမဲ့ အရာ အများကြီးရှိပြီး ဘုရားနှုတ်ကပတ်တော်တွေကို တွေးဆဖို့ ကိုယ့်ကိုယ်ကိုယ် ငြိမ်အောင်မလုပ်နိုင်ခဲ့ဘူး။ ဒါ့အပြင် အစွမ်းအစကောင်းနဲ့ အတွေ့အကြုံတွေ ရှိတဲ့ ညီအစ်ကို မောင်နှမတချို့က ရေးနိုင်ကြတယ်။ သူတို့ကို ဆောင်းပါးတွေ ရေးခိုင်းတာ အဆင်ပြေတယ်။ ကျွန်မ ရေးစရာ မလိုဘူးလေ။ ဒါကြောင့် ဆောင်းပါးရေးမဲ့ စိတ်ကူးကို ကျွန်မ လုံးဝ လက်လျော့လိုက်တယ်။ တစ်ခါတလေ ကျွန်မ တစ်ပုဒ်ရေးလို့ရတယ်လို့ ညီအစ်ကို မောင်နှမတွေကို အသိပေးကြပေမဲ့၊ ကျွန်မ စိတ်အနှောင့်အယှက်ဖြစ်ပြီး၊ သူတို့စာတွေကို ပြန်တောင်မပြန်ချင်ခဲ့ဘူး။ နည်းနည်းကြာတော့၊ ကျွန်မရဲ့ ဝတ်ပြုဆုတောင်းတာတွေက အဆင်မပြေတော့ဘူး။ ဘုရားနှုတ်ကပတ်တော် ဖတ်ပေမဲ့ သန့်ရှင်းသော ဝိညာဉ်တော်ရဲ့ ဉာဏ်အလင်းပေးမှု မရသလို၊ ဘုရားကို ခံစားလို့မရခဲ့ဘူး။ အလုပ်မှာ ကျွန်မ နားမလည်နိုင်၊ မဖြေရှင်းနိုင်တဲ့ ပြဿနာတွေ အများကြီးဖြစ်သလို တစ်ခုပြီးတစ်ခု ပေါ်လာတယ်။ ဖိအားအရမ်းများပြီး တကယ်ကို စိတ်ဆင်းရဲရတယ်။ ဘုရားဆီ ကျွန်မ ဆုတောင်းတယ်။ ကျွန်မကို ဉာဏ်အလင်းပေး၊ လမ်းပြဖို့၊ ကျွန်မပြဿနာတွေကို နားလည်ခွင့်ပေးဖို့ တောင်းလျှောက်ရင်းနဲ့ပေါ့။

တစ်နေ့ ကျွန်မရဲ့ ဝတ်ပြုဆုတောင်းခြင်းမှာ ဒါကို ဖတ်ရတယ်။ “သမ္မာတရားကို လိုက်စားခြင်းသည် မိမိစိတ်ဆန္ဒအလျောက်ဖြစ်သည်။ သင်သည် သမ္မာတရားကို ချစ်လျှင် သန့်ရှင်းသောဝိညာဉ်တော်က အလုပ်လုပ်သည်။ သင်၏ စိတ်နှလုံးတွင် သမ္မာတရားကို ချစ်သောအခါ၊ သင့်အပေါ်သို့ မည်သည့်ဖိနှိပ်မှု၊ သို့မဟုတ် အတိဒုက္ခကျရောက်ပါစေ၊ သင်သည် ဘုရားသခင်ထံ ဆုတောင်းပြီး ဘုရားသခင်ကို အမှီပြုသောအခါ၊ သင့်ကိုယ်သင် ဆင်ခြင်သုံးသပ်ပြီး သင့်ကိုယ်သင် သိမြင်ဖို့ ကြိုးစားသောအခါ၊ ပြဿနာတစ်ခုကို သင်တွေ့ရှိလျှင် ဖြေရှင်းချက်တစ်ခုအတွက် သမ္မာတရားကို သင် တက်ကြွစွာ ရှာဖွေသောအခါ သင်သည် သင်၏ သက်သေခံချက်တွင် ခိုင်မာစွာ ရပ်တည်နိုင်စွမ်းရှိလိမ့်မည်။ ဤသရုပ်သကန်အားလုံးသည် သမ္မာတရားကိုချစ်သောလူတို့၏ သဘာဝရလဒ်တစ်ခုဖြစ်သည်။ ၎င်းတို့အားလုံးသည် မိမိဆန္ဒအလျောက်၊ ဝမ်းမြောက်စွာဖြင့် အကျပ်ကိုင်ခံရခြင်းမရှိဘဲ ဖြစ်ပေါ်သည်။ ထို့ကြောင့် ၎င်းတို့သည် အခြေအနေ အချိန်အခါပေါ်တွင် မူတည်ခြင်းလည်း လုံးလုံး မရှိပေ။ လူများသည် ဘုရားသခင်နောက်သို့ ဤနည်းဖြင့် လိုက်လျှောက်နိုင်လျှင် အဆုံးတွင် ၎င်းတို့ရရှိသည့်အရာသည် သမ္မာတရားနှင့် အသက်ဖြစ်သည်။ ၎င်းတို့ဝင်ရောက်သည့်အရာသည် သမ္မာတရားစစ်မှန်မှုဖြစ်ပြီး ၎င်းတို့ အသက်ရှင်နေထိုင်သည့်အရာသည် လူသားပုံသဏ္ဌာန်ဖြစ်သည်။...သမ္မာတရားကို သင်မရရှိသေးလျှင် သင်ထုတ်ပြောသော မည်သည့်အကြောင်းပြချက်များ၊ ဆင်ခြေများကမျှ ခိုင်လုံမည်မဟုတ်ပေ။ ဘုရားသခင်သည် သင်၏ အကြောင်းပြချက်များကို ဂရုမစိုက်ပေ။ သင်ကြိုက်သလို အကြောင်းပြဖို့ ကြိုးစားလော့။ သင်ကျေနပ်သလို သင့်ဘာသာ ပြဿနာရှာလော့။ ဘုရားသခင်က ဂရုစိုက်သလော။ ဘုရားသခင်က သင့်ကို စကားပြောမည်လော။ သူသည် သင်နှင့် ငြင်းခုံပြီး ဆွေးနွေးမည်လော။ သင်နှင့် တိုင်ပင်မည်လော။ အဖြေက အဘယ်နည်း။ မဟုတ်ပေ။ ဘုရားသခင်က ထိုသို့ လုံးဝ လုပ်မည် မဟုတ်ပေ။ သင်၏ အကြောင်းပြချက်က မည်မျှခိုင်မာသည်ဖြစ်စေ တရားမဝင်ပေ။ သမ္မာတရားကို သင် မလိုက်စားခြင်းအတွက် အကြောင်းပြချက်နှင့် ဆင်ခြေမျိုးစုံတို့ကို ပေးနိုင်သည်ဟု တွေးထင်လျက် ဘုရားသခင်၏ အလိုတော်ကို သင် နားလည်မှုမလွဲရပေ။ ဘုရားသခင်သည် သင့်ထံတွင် ဖြစ်ပျက်သော အခြေအနေများအားလုံးနှင့် ကိစ္စရပ်တိုင်းတွင် သင့်အား သမ္မာတရားကို ရှာစေမည်ဖြစ်ပြီး နောက်ဆုံးတွင် သမ္မာတရားစစ်မှန်မှုအတွင်းသို့ ဝင်ရောက်မှုကိုရရှိပြီး သမ္မာတရားကို ရရှိစေလိမ့်မည်။ သင့်အတွက် ဘုရားသခင်က မည်သည့်အခြေအနေကို စီစဉ်ပေးပြီးဖြစ်စေ၊ မည်သည့်လူများနှင့် ဖြစ်ရပ်များကို သင်တွေ့ကြုံရသည်ဖြစ်စေ၊ ပြီးလျှင် မည်သည့်အခြေအနေတွင် သင်ရောက်ရှိနေပါစေ၊ ယင်းတို့ကို ရင်ဆိုင်ရန် ဘုရားသခင်ထံ ဆုတောင်းပြီး သမ္မာတရားကို ရှာဖွေသင့်သည်။ ယင်းတို့သည် သမ္မာတရားကို လိုက်စားရာတွင် သင်ယူသင့်သည့် သင်ခန်းစာများဖြစ်သည်။ သင်သည် ဆင်ခြေများပေးရန်၊ ရှောင်ရန်၊ ငြင်းဆန်ရန်၊ ခုခံရန် အစဉ်သဖြင့် ကြည့်ရှုလျှင် ဘုရားသခင်က သင့်ကို လက်လျှော့လိမ့်မည်။ သင်သည် ထိန်းရခက်ခြင်း၊ သို့မဟုတ် ပြောရဆိုရခက်ခြင်း၊ သို့မဟုတ် သင်၏ အကြောင်းပြချက်ကိုပေးခြင်းဖြစ်လျှင် အသုံးဝင်မည်မဟုတ်ပေ။ ဘုရားသခင်က သင့်ကို အရေးမစိုက်လျှင် သင်သည် ကယ်တင်ခြင်းရဖို့ အခွင့်အရေး ဆုံးရှုံးရလိမ့်မည်။ ဘုရားသခင်အတွက် ဖြေရှင်း၍မရနိုင်သည့် ပြဿနာမရှိပေ။ ဘုရားသခင်သည် လူတစ်ယောက်ချင်းစီတိုင်းအတွက် အစီအစဉ်များပြုလုပ်ပြီးဖြစ်ကာ၊ ယင်းတို့ကို ကိုင်တွယ်ရန် နည်းလမ်းရှိသည်။ သင်၏ အကြောင်းပြချက်များနှင့် ဆင်ခြေများက အကြောင်းခိုင်လုံခြင်း ရှိမရှိကို ဘုရားသခင်က ဆွေးနွေးမည်မဟုတ်၊ သို့မဟုတ် သင်၏ ချေပချက်က အဓိပ္ပာယ်ရှိမရှိကို နားထောင်မည်မဟုတ်ပေ။ သူက သင့်ကို မေးသမျှက ‘ဘုရားနှုတ်ကပတ်တော်များသည် သမ္မာတရားဖြစ်သလော။ သင့်တွင် ဖောက်ပြန်ပျက်စီးသော စိတ်သဘောထားရှိသလော။ သမ္မာတရားကို သင်လိုက်စားသင့်သလော’ဟူ၍ ဖြစ်သည်။ သင်သည် အချက်အလက်တစ်ခုကို ရှင်းရှင်းလင်းလင်း သိဖို့သာလိုသည်။ ဘုရားသခင်သည် သမ္မာတရားဖြစ်သည်။ သင်သည် ဖောက်ပြန်ပျက်စီးသော လူသားမျိုးနွယ်ထဲက တစ်ယောက်ဖြစ်သည်။ ထို့ကြောင့် သမ္မာတရားကို ရှာဖွေရန် သင့်ဘာသာ လုပ်ဆောင်သင့်သည်။ မည်သည့်ပြဿနာ၊ အခက်အခဲ၊ အကြောင်းပြချက်၊ ဆင်ခြေမျှ အကြောင်းခိုင်လုံခြင်းမရှိပေ။ သမ္မာတရားကို သင်လက်မခံလျှင် သင် ပျက်စီးလိမ့်မည်ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၁)) ဘုရားနှုတ်ကပတ်တော်တွေက ကျွန်မအတွက် ချက်ချင်း နိုးထစရာပဲ။ သမ္မာတရားကို လိုက်စားတာ ကိုယ်ရေးကိုယ်တာ၊ ဆန္ဒအလျောက် လုပ်ရမဲ့အရာတစ်ခုပဲ။ ဆောင်းပါးမရေးဖို့၊ သမ္မာတရား မလိုက်စားဖို့ အကြောင်းပြချက်၊ ဆင်ခြေမှန်သမျှ ရှာမနေသင့်ဘူး။ အကြောင်းပြချက်တွေ သင့်လျော်ပုံကို ဘုရား ဂရုမစိုက်ဘူး။ အခြေအနေတိုင်းမှာ၊ ဖြစ်သမျှအရာတိုင်းအတွက် ဘုရားက သူ့နှုတ်ကပတ်တော်တွေကို နားထောင်ပြီး သူ့သတ်မှတ်ချက်တွေကို ကျိုးနွံနာခံစေချင်တယ်။ အဲဒါ ကျွန်မ လုပ်သင့်တဲ့အရာပဲ။ ဘုရားက ဒီလိုလည်း ပြောတယ်။ “ငါ၌ သင့်ယုံကြည်ခြင်းနှင့်ဆိုင်သော တာဝန်မှာ ငါ့အဖို့ သက်သေခံရန်၊ ငါ့ကို သစ္စာစောင့်သိရန်နှင့် အခြားမည်သူ့ကိုမျှ သစ္စာမစောင့်သိရန်၊ ပြီးလျှင် အဆုံးတိုင်အောင် နာခံရန် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) ဘုရားသခင်က သူ့ကို သက်သေခံပေးဖို့ တောင်းဆိုထားတာ။ ဒါက ကျွန်မတို့ရဲ့ တာဝန်လည်း ဟုတ်တယ်။ သမ္မာတရားအပေါ် ကျွန်မရဲ့သိနားလည်မှု ဘယ်လောက် နက်ရှိုင်းပါစေ၊ ပေါ့တန်ပါစေ၊ သူပြုခဲ့တဲ့ အမှုကို ကျွန်မအထဲ မြှုပ်နှံလိုက်လို့ မရဘဲ၊ ဘုရားကို သက်သေခံဖို့ ယုံကြည်ခြင်းကနေ ကျွန်မရခဲ့တဲ့အရာကို ထုတ်ရေးသင့်တယ်။ ဆောင်းပါးရေးနေတုန်းမှာ အခက်အခဲတွေအများကြီး ကြုံရပေမဲ့၊ အဲဒီပြဿနာတွေက ကျွန်မ နားမလည်ခဲ့တဲ့ ဖောက်ပြန်ပျက်စီးခြင်းနဲ့ အပြစ်အနာအဆာတွေဖြစ်တယ်၊ ကိုယ့်ကိုယ်ကိုယ် တကယ် ငြိမ်သက်စေဖို့၊ ဘုရားနှုတ်ကပတ်တော်ကို တွေးဆပြီး သမ္မာတရားရှာဖို့ လိုတာပေါ့။ ဒါပေမဲ့ အဲဒီအစား၊ သမ္မာတရားကို ရှာဖွေဖို့၊ ဘုရားနှုတ်ကပတ်တော်ကို တွေးဆရာမှာ အားထုတ်ဖို့ မကြိုးစားခဲ့ဘူး။ ဆောင်းပါးတစ်ပုဒ်ရေးတာကို ငြင်းပြီး ခုခံဖို့ ဆင်ခြေမျိုးစုံ ကျွန်မ ရှာခဲ့တယ်။ အစွမ်းအစမဲ့ပြီး အလုပ်နဲ့ အရမ်းရှုပ်နေလို့ အချိန်မရှိဘူးလို့ ဆက်ပြောနေမိခဲ့တယ်။ ဆောင်းပါးမရေးတာ ပုံမှန်ပါပဲလို့ တွေးခဲ့တယ်။ တစ်ခါတလေ တခြားလူတွေက တစ်ပုဒ်ရေးဖို့ ပြောတဲ့အခါ၊ စိတ်အနှောင့်အယှက်ဖြစ်ပြီး ဆင်ခြေတွေ ပေးတယ်။ သူတို့စာတွေကို ပြန်တောင်မပြန်ချင်ခဲ့ဘူး။ ဒါပေမဲ့ အခု အဲဒီအကြောင်းကို တိတ်တိတ်လေး တွေးကြည့်တော့၊ ခေါင်းဆောင်အနေနဲ့ အလုပ်ရဲ့ ကဏ္ဍတိုင်းနဲ့ ပတ်သက်လို့ အမှီလိုက်ခဲ့ရပေမဲ့၊ ပြဿနာအားလုံးကို အရေးတကြီး ကိုင်တွယ်ဖို့ မလိုခဲ့ဘူးလေ။ ကိစ္စအများကြီးအတွက် အချိန်ဖန်တီးလို့ရတယ်။ ပြီးတော့၊ တချို့ပုံမှန်အလုပ်တွေက ပြီးဖို့ အချိန်သိပ်မယူရဘူး။ ဆောင်းပါးတစ်ပုဒ်ရေးဖို့ အချိန်မရှိရအောင် ကျွန်မ အရမ်း အလုပ်များခဲ့တာ မဟုတ်ဘူး။ အဲဒါတွေက ကျွန်မရှာခဲ့တဲ့ ဆင်ခြေတွေ သက်သက်ပဲ။ အဲဒီပုံမှန်အလုပ်တွေက ချောမွေ့ပြီး လွယ်ကူသလို၊ စိတ်ပိုင်းအားထုတ်စရာ အရမ်းမလိုပေမဲ့ စာရေးတာက ကျွန်မအားသန်တာ မဟုတ်သလို ခံစားခဲ့ရလို့ အဲဒါကို ရှောင်ချင်ခဲ့တယ်။ ကျွန်မမှာ အစွမ်းအစနဲ့ စိတ်ကူးတွေ မရှိမှန်း ခေါင်းဆောင်က သိတယ်ဆိုတဲ့ ဆင်ခြေကိုတောင် သုံးခဲ့တယ်။ ကိစ္စတွေကို ကျွန်မ တကယ် လိုရဲဆွဲမမှန်မကန် ပြောနိုင်သလို အတွေးမှားတွေ တွေးမိခဲ့တယ်။ အမှန်တော့၊ သက်သေခံချက် ဆောင်းပါး ရေးတာက သမ္မာတရားလိုက်စားဖို့ ကျွန်မတို့ကို စေ့ဆော်နိုင်တယ်။ ဘုရားနှုတ်ကပတ်တော်တွေကို အချိန်ယူ စဉ်းစားပြီး သမ္မာတရား ရှာဖွေခြင်းအားဖြင့် ကျွန်မတို့ ဖောက်ပြန်ပျက်စီးခြင်းကို ဖြေရှင်းနိုင်တယ်၊ ကိစ္စတွေကို စည်းမျဉ်းနဲ့ လုပ်ပြီး တာဝန်ကို ပိုကောင်းကောင်း ထမ်းဆောင်နိုင်တယ်။ ဘုရားကို သက်သေခံရင်း ဆောင်းပါးတွေ ရေးတာက ကျွန်မတို့ တာဝန်ဖြစ်ပြီး မလုပ်ဖို့ ဆင်ခြေတွေ မရှိဘူး။ ဘုရားသခင်က ပြောသည်- “ဘုရားသခင်သည် သမ္မာတရားဖြစ်သည်။ သင်သည် ဖောက်ပြန်ပျက်စီးသော လူသားမျိုးနွယ်ထဲက တစ်ယောက်ဖြစ်သည်။ ထို့ကြောင့် သမ္မာတရားကို ရှာဖွေရန် သင့်ဘာသာ လုပ်ဆောင်သင့်သည်။ မည်သည့်ပြဿနာ၊ အခက်အခဲ၊ အကြောင်းပြချက်၊ ဆင်ခြေမျှ အကြောင်းခိုင်လုံခြင်းမရှိပေ။ သမ္မာတရားကို သင်လက်မခံလျှင် သင် ပျက်စီးလိမ့်မည်ဖြစ်သည်။” နောက်တော့ သဘောပေါက်မိတယ်၊ ကျွန်မရဲ့ ဆင်ခြေမှာ ပိတ်မိတာ၊ သမ္မာတရားကို မရှာဖွေ၊ လက်မခံတာက ကျွန်မကို လုံးဝ ဖျက်ဆီးမှာဖြစ်ပြီး နောက်ဆုံးရလဒ်က ပျက်စီးခြင်း ဖြစ်မှာပဲ။ လန့်စရာကောင်းလိုက်တဲ့ အခြေအနေပဲ။ ဒါကြောင့် အမြန်ဆုတောင်းလိုက်တယ်။ “ဘုရားသခင်။ ကျွန်မက သမ္မာတရားကို လက်ခံသူမဟုတ်မှန်း ခုပဲ သဘောပေါက်မိပါပြီ။ ကျွန်မ ကိုယ်တော့်နှုတ်ကပတ်တော်နဲ့ တရားဒေသနာ အများကြီး ဖတ်ရှု၊ နားထောင်ပြီးပြီဖြစ်ပေမဲ့၊ သမ္မာတရား စစ်မှန်မှု တစ်ခုမှ မရှိသလို၊ သက်သေခံချက် ဆောင်းပါးရေးတာကို လက်တွေ့လုပ်ဖို့ လိုလားမနေပါဘူး။ တကယ်ကို ရှက်စရာပါ။ အခု ကျွန်မရဲ့ အားနည်းချက်၊ အပြစ်အနာအဆာတွေ မြင်ပါပြီ။ ဒီမမှန်တဲ့ အခြေအနေကို ပြောင်းလဲပြီး ကိုယ်တော်ပြောတာကို လုပ်ဖို့ ကြိုးပမ်းချင်ပါတယ်”လို့ပေါ့။

နောက်ပိုင်းမှာ၊ ရှာဖွေရင်းနဲ့ ဘုရားဆီ ဆုတောင်းခဲ့တယ်။ သမ္မာတရားကို လိုက်စားမနေခဲ့သလို ကိုယ့် သက်သေခံချက် မရေချင်ခဲ့တဲ့ တကယ့် အကြောင်းရင်းက ဘာလဲပေါ့။ ကိုယ့်ရဲ့ သုံးသပ်ဆင်ခြင်မှုမှာ၊ တစ်ခုခုကို ဘုရားနှုတ်ကပတ်တော်ထဲမှာ ဖတ်ရတယ်။ အနန္တတန်ခိုးရှင် ဘုရားသခင် ပြောသည်မှာ- “လူများစွာတို့သည် ဘုရားသခင်ကို ယုံကြည်ရာတွင် ဘုရားအတွက် အလုပ်လုပ်ခြင်းကိုသာ အာရုံစိုက်ကြပြီး ဒုက္ခခံခြင်း၊ အဖိုးအခပေးဆပ်ခြင်းဖြင့်သာ ကျေနပ်ကြသည်။ သို့ရာတွင် သမ္မာတရားကို လုံးဝ မလိုက်စားကြပေ။ ရလဒ်က အဘယ်နည်း။ ဘုရားသခင်အား ဆယ်နှစ်၊ အနှစ်နှစ်ဆယ်၊ အနှစ်သုံးဆယ်ကြာယုံကြည်ပြီးနောက်တွင် ဘုရားသခင်၏ အမှုတော်အပေါ် စစ်မှန်သော အသိမရှိကြသေးချေ။ ပြီးလျှင် သမ္မာတရား သို့မဟုတ် ဘုရားနှုတ်ကပတ်တော်များနှင့်ပတ်သက်သည့် အတွေ့အကြုံ၊ သို့မဟုတ် အသိပညာတစ်ခုခုကို မပြောဆိုနိုင်ပေ။ စုဝေးပွဲအတောအတွင်းတွင် ၎င်းတို့သည် သက်သေခံချက် အနည်းငယ်ပြောဆိုဖို့ ကြိုးစားကြသည်။ ၎င်းတို့တွင် ပြောစရာမရှိပေ။ ၎င်းတို့ ကယ်တင်ခြင်းခံရမည်၊ မခံရမည်ကို ၎င်းတို့ လုံးဝ မသိပေ။ ဤတွင် ပြဿနာသည် အဘယ်နည်း။ ဤသည်မှာ သမ္မာတရားကို မလိုက်စားသည့် လူတို့၏ပုံစံဖြစ်သည်။ ၎င်းတို့သည် ယုံကြည်သူတစ်ယောက်ဖြစ်သည်မှာ နှစ်မည်မျှကြာသည်ဖြစ်စေ၊ သမ္မာတရားကို လက်တွေ့လုပ်ဆောင်ဖို့မဆိုထားနှင့်။ သမ္မာတရားကို နားလည်နိုင်စွမ်းပင် မရှိကြချေ။ သမ္မာတရားကို လုံးလုံး လက်မခံတတ်သောသူတစ်ဦးသည် သမ္မာတရား၏ စစ်မှန်မှုထဲသို့ မည်သို့ ဝင်ရောက်နိုင်မည်နည်း။ ဤပြဿနာကို မမြင်နိုင်သောသူများရှိသည်။ အယူဝါဒစကားများကို သံယောင်လိုက်ပြောသူများက သမ္မာတရားကို လက်တွေ့လုပ်ဆောင်လျှင် သမ္မာတရား၏ စစ်မှန်မှုထဲသို့ ၎င်းတို့ ဝင်ရောက်နိုင်သည်ဟု ယုံကြည်သောသူများရှိသည်။ ဤသည်မှာ မှန်ကန်သလော။ အယူဝါဒစကားများကို သံယောင်လိုက်ပြောသောသူများသည် ပင်ကိုအားဖြင့် သမ္မာတရားကို နားလည်နိုင်စွမ်းမရှိကြချေ။ ဤသို့ဆိုလျှင် ၎င်းတို့သည် သမ္မာတရားကို မည်သို့ လက်တွေ့လုပ်ဆောင်နိုင်မည်နည်း။ ၎င်းတို့ လက်တွေ့လုပ်ဆောင်သည့်အရာသည် သမ္မာတရားကို မချိုးဖောက်သည့်ပုံရှိပြီး၊ ကောင်းမွန်သည့်လုပ်ဆောင်မှု၊ ကောင်းသည့် အပြုအမူပုံစံရှိသော်လည်း၊ ဤသို့သော ကောင်းမှုများနှင့် ကောင်းသောအပြုအမူတို့ကို သမ္မာတရား၏ စစ်မှန်မှုဟု ခေါ်ဆိုရန် သင့်တော်သလော။ သမ္မာတရားကို နားမလည်သောသူတို့သည် သမ္မာတရား၏ စစ်မှန်မှုက မည်သည့်အရာဖြစ်သည်ကို နားမလည်ပေ။ ၎င်းတို့က လူတို့၏ ကောင်းမှုများနှင့် ကောင်းသောအပြုအမူကို ထိုလူများက သမ္မာတရားအား လက်တွေ့လုပ်ဆောင်နေခြင်းအဖြစ် ယူဆကြသည်။ ဤသည်မှာ အဓိပ္ပာယ်မရှိဖြစ်သည် မဟုတ်လော။ ဤသည်မှာ ဘာသာရေးသမားများ၏ အတွေးအမြင်ဆိုင်ရာ အမြင်များနှင့် မည်သို့ကွာခြားသနည်း။ ဤသို့သော လွဲချော်သည့် သိနားလည်မှုပြဿနာများကို မည်သို့ ဖြေရှင်းနိုင်သနည်း။ လူတို့ကို ကြည့်ပြီး ၎င်းတို့သည် မည်သို့ဖြစ်သည်ကို အမှန်တကယ် အရှိအတိုင်းပြောနိုင်ရန်၊ ၎င်းတို့သည် သမ္မာတရား၏ စစ်မှန်မှုကို ပိုင်ဆိုင်ခြင်းရှိမရှိကို ပြောပြနိုင်ရန်အလို့ငှာ၊ လူတို့သည် ရှေးဦးစွာ ဘုရားနှုတ်ကပတ်တော်မှ ဘုရားသခင်၏ အလိုတော်ကို နားလည်ရမည်။ သမ္မာတရားကို နားလည်ခြင်းသည် မည်သည့်အရာဖြစ်သည်၊ သမ္မာတရားကို လက်တွေ့လုပ်ဆောင်ခြင်းသည် မည်သည့်အရာဖြစ်သည်ကို သိရမည်။ လူကို ကယ်တင်သည့် ဘုရားသခင်၏ အမှုသည် လူတို့အား သမ္မာတရားကို နားလည်ပြီး လက်တွေ့လုပ်ဆောင်စေခြင်းဟု အဓိပ္ပာယ်ရသည်။ ထိုအခါမှသာ လူတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများကို စွန့်ခွာနိုင်မည်ဖြစ်ပြီး၊ စည်းမျဉ်းနှင့်အညီ လုပ်ဆောင်နိုင်မည်ဖြစ်ကာ သမ္မာတရား၏ စစ်မှန်မှုထဲသို့ ဝင်ရောက်နိုင်မည် ဖြစ်သည်။ သမ္မာတရားကို သင် မလိုက်စားလျှင်၊ သင်၏ ကိုယ်ပိုင်အယူအဆများ၊ စိတ်ကူးထင်မြင်မှုများအရ ဘုရားသခင်အတွက် အသုံးခံခြင်း၊ ဒုက္ခခံခြင်း၊ အဖိုးအခပေးဆပ်ခြင်းဖြင့်သာ ကျေနပ်နေလျှင် သင်လုပ်သမျှတိုင်းသည် သမ္မာတရားကို လက်တွေ့လုပ်ဆောင်ခြင်း၊ ဘုရားကို နာခံခြင်းအဖြစ် ကိုယ်စားပြုလိမ့်မည်လော။ သင်၏ အသက်စိတ်သဘောထားတွင် ပြောင်းလဲမှုများရှိခဲ့သည်ဟု ထိုအရာက သက်သေပြနိုင်သလော။ ဘုရားသခင်ကို သင် အမှန်တကယ်သိမြင်မှုရှိသည်ဟု ကိုယ်စားပြုနိုင်သလော။ မပြုနိုင်ပေ။ ဤသို့ဆိုလျှင် သင်လုပ်ဆောင်သမျှသည် မည်သည့်အရာကို ကိုယ်စားပြုမည်နည်း။ သင်၏ တစ်ကိုယ်ရေ လိုအင်ဆန္ဒများ၊ နားလည်မှု၊ ဖြစ်လိုခြင်းတို့ကိုသာ ကိုယ်စားပြုနိုင်သည်။ သင်လုပ်ဆောင်လိုသောအရာနှင့် လုပ်ဆောင်ချင်စိတ်ရှိသောအရာများ ဖြစ်သည်။ သင်လုပ်သမျှသည် သင်၏ကိုယ်ပိုင်ဆန္ဒများ၊ အလိုရှိသောအရာများ၊ အနှစ်သက်ဆုံးသောအရာများကို ဖြည့်ဆည်းခြင်းမျှသာ ဖြစ်သည်။ ဤသည်မှာ သမ္မာတရားကို လိုက်စားခြင်းမဟုတ်သည်မှာ ရှင်းသည်။ သင်လုပ်ဆောင်သည့် မည်သည့်အရာကမျှ သမ္မာတရားနှင့် သက်ဆိုင်မှုတစ်ခုမျှမရှိသကဲ့သို့ ဘုရားသခင်တောင်းဆိုသည့်အရာနှင့်လည်း သက်ဆိုင်မှုမရှိပေ။ သင်လုပ်သမျှသည် သင်ကိုယ်တိုင်အတွက်ဖြစ်သည်။ သင်သည် မိမိစံပြုထားသော အရာများ၊ မိမိ၏ ဂုဏ်သတင်းနှင့် အဆင့်အတန်းတို့အတွက်သာ အလုပ်လုပ်နေခြင်း၊ ကြိုးစားနေခြင်း၊ ပြေးလွှားနေခြင်းဖြစ်သည်။ ဤသည်မှာ ပေါလုနှင့် မကွာခြားပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၂)) နှုတ်ကပတ်တော်ရဲ့ တရားစီရင် ထုတ်ဖော်ပြမှုကြောင့် ခေါင်းမဖော်နိုင်ခဲ့ဘူး။ နှစ်တွေတစ်လျှောက် ကျွန်မ ယုံကြည်သူ ဖြစ်ခဲ့တယ်၊ ဘုရားနှုတ်ကပတ်တော် အများကြီး ဖတ်ခဲ့ပြီး၊ ကျရှုံး၊ ပြိုလဲမှုတချို့ ရှိခဲ့တယ်၊ ပြုပြင်၊ ကိုင်တွယ်ဖြေရှင်းတာ ခံခဲ့ရတယ်၊ ဒါပေမဲ့ သက်သေခံချက်တစ်ခုမှ ကျွန်မ မရေးခဲ့သေးဘူး။ သမ္မာတရား မလိုက်စားခဲ့လို့ ကိုယ့်အတွေ့အကြုံနဲ့ သမ္မာတရားအပေါ် သိနားလည်မှုကိုလည်း မဖော်ပြနိုင်ခဲ့ဘူး။ ဆင်းရဲဒုက္ခခံပြီး အဖိုးအခပေးနိုင်ပုံ၊ ဘာအမှားမှ၊ သတိမမူတာမှ မရှိဘဲ တာဝန်ရှိတဲ့အလုပ်ကို လုပ်နိုင်တာနဲ့ပဲ ကျေနပ်ရောင့်ရဲခဲ့တယ်။ တကယ်တော့ ပုံမှန်အလုပ်တချို့က အလျင်မလိုပါဘူး။ ဒါပေမဲ့ လက်တွေ့အလုပ် မလုပ်ဘူး၊ ပြဿနာမရှင်းဘူးလို့ သူများတွေပြောမှာ ကြောက်ခဲ့တာ။ ခေါင်းဆောင်က သိသွားပြီး ကျွန်မကို ထုတ်လိုက်ရင် ဘယ်လိုလုပ်မလဲပေါ့။ အဲဒီအတွေးနဲ့၊ ဆောင်းပါးရေးတာနဲ့ ဘုရားနှုတ်ကပတ်တော်တွေ တွေးဆတာကို ကျွန်မ လက်လျော့ခဲ့ပြီး၊ ကိုယ့်ရဲ့ မနက် ဝတ်ပြုဆုတောင်းတာကိုတောင် လက်လျော့ခဲ့တယ်။ ဆောင်းပါးရေးတာက ကိုယ့်အလုပ် တိုးတက်မှုကို နှောင့်နှေးစေမယ်လို့ ခံစားခဲ့တယ်။ တစ်ခါတလေ အိပ်ရာထပြီး မနက် ဝတ်ပြုဆုတောင်းတာတချို့ လုပ်ချင်ခဲ့ပေမဲ့၊ ကွန်ပြူတာ ဖွင့်လိုက်ပြီး ဖြေပေးဖို့လိုတဲ့ စာမျိုးစုံကို တွေ့တဲ့အခါ၊ ဝတ်ပြုဆုတောင်းတာကို လက်လျော့လိုက်ပြီး ပြဿနာအားလုံးကို ကိုင်တွယ်ရင်းနဲ့ စဖြေပေးနေမိခဲ့တယ်။ ဒါပေမဲ့ တကယ်တော့ အားလုံးကို ချက်ချင်း ကိုင်တွယ်ဖို့ လိုတာမဟုတ်ဘူး။ အချိန်ရတဲ့အချိန် ကျွန်မ ဖြေကြားခဲ့ရင်၊ ဘာမှ နှောင့်နှေးမှာ မဟုတ်ဘူးလေ။ ဒါပေမဲ့ အဲဒီအရာတွေနဲ့ အလုပ်များခဲ့တဲ့အတွက်၊ ဘုရားနှုတ်ကပတ်တော်ကို စားသောက်ပြီး တွေးဆတဲ့ အချိန်ကို လက်လျော့ခဲ့ရတယ်။ ကျွန်မက ဝန်ထမ်းပြီး ကိုယ့်တာဝန်မှာ တာဝန်ယူနေတာဖြစ်သလို တကယ့် အလုပ်လုပ်နိုင်တယ်လို့တောင် တွေးခဲ့တာ၊ ဒါပေမဲ့ တကယ်တော့၊ လေးစားမှုရဖို့ အပေါ်ယံ ဆင်းရဲဒုက္ခခံတာနဲ့ အားထုတ်တာတွေကို သုံးချင်ခဲ့တာပဲ။ အဲဒါ ဘယ်လိုလုပ် တာဝန်လုပ်တာ ဖြစ်မှာလဲ။ ကိုယ့်နာမည်နဲ့ အဆင့်အတန်းကို ကာကွယ်ဖို့၊ ကိုယ်ရေးကိုယ်တာ ရည်မှန်းချက်တွေ ဖြည့်ဆည်းဖို့ ကိုယ့်တာဝန်ကို သုံးချင်ခဲ့တာ။ ဘုရားကို ဆန့်ကျင်တဲ့ လမ်းကြောင်းပေါ် ရှိခဲ့တာပဲ။ ဆောင်းပါးရေးတဲ့ လုပ်ငန်းစဉ်က သမ္မာတရား ရှာဖွေတဲ့ လုပ်ငန်းစဉ်ဖြစ်မှန်း သိခဲ့ပေမဲ့၊ ကျွန်မ သမ္မာတရားကို မလိုက်စားခဲ့သလို၊ သက်သေခံဖို့ ဆောင်းပါးတစ်ပုဒ်ကို မရေးချင်ခဲ့ဘူး။ နေ့တိုင်း ကိစ္စတွေနဲ့ အလုပ်များပြီး၊ အချိန်ရနိုင်တဲ့အခါမှာတောင် မရေးဖို့ ဆင်ခြေမျိုးစုံ ရှာခဲ့တယ်။ ကျွန်မက အစေခံမှုကိုပဲ လုပ်နေခဲ့တာ မဟုတ်လား။ သမ္မာတရား လိုက်စားရာမှာ အားမထုတ်ခဲ့ဘဲ အလုပ်ပေါ်ပဲ အာရုံစိုက်ခဲ့တယ်။ အဲဒါက ညီအစ်ကို မောင်နှမတွေဟာ သူတို့ တာဝန်တွေမှာ အသက်ဝင်ရောက်မှုအပေါ် အာရုံစိုက်မခံရကြတဲ့ သဘောပဲ။ ပြဿနာတွေနဲ့ ရင်ဆိုင်ရတဲ့အခါ ကိုယ့်ကိုယ်ကိုယ် မသုံးသပ်ကြဘူး၊ ဘုရားနှုတ်ကပတ်တော်ကတစ်ဆင့် သူတို့ကိုယ်သူတို့အကြောင်း မသင်ယူကြဘူး။ တခြားလူတွေကို ဘုရားအလိုတော်ကနေ အဝေးကို ကျွန်မ ဦးဆောင်နေခဲ့တာပဲ။ ဘုရားနှုတ်ကပတ်တော်တွေကို တွေးမိတယ်။ “သင်လုပ်ဆောင်သည့် မည်သည့်အရာကမျှ သမ္မာတရားနှင့် သက်ဆိုင်မှုတစ်ခုမျှမရှိသကဲ့သို့ ဘုရားသခင်တောင်းဆိုသည့်အရာနှင့်လည်း သက်ဆိုင်မှုမရှိပေ။ သင်လုပ်သမျှသည် သင်ကိုယ်တိုင်အတွက်ဖြစ်သည်။ သင်သည် မိမိစံပြုထားသော အရာများ၊ မိမိ၏ ဂုဏ်သတင်းနှင့် အဆင့်အတန်းတို့အတွက်သာ အလုပ်လုပ်နေခြင်း၊ ကြိုးစားနေခြင်း၊ ပြေးလွှားနေခြင်းဖြစ်သည်။ ဤသည်မှာ ပေါလုနှင့် မကွာခြားပေ။” ပေါလုရဲ့ လမ်းကြောင်းကို လျှောက်နေခဲ့မိမှန်း သုံးသပ်မိတယ်။ ကိစ္စတွေကို လုပ်တာ၊ ကိုယ်ကြိုက်တာကို လုပ်တာ၊ ကိုယ့်ဆီ လွယ်လွယ် ရောက်လာတာကိုပဲ အလေးထားခဲ့ပေမဲ့ သမ္မာတရားပါဝင်တဲ့ ဘုရားတောင်းဆိုတဲ့ အလုပ်အတွက်တော့၊ သမ္မာတရားကို မရှာခဲ့ရုံမက၊ အဲဒါကို စိတ်ကုန်ပြီး ရှောင်ရှားခဲ့တယ်။ အဆင့်အတန်းအတွက် စိတ်ဆန္ဒကို ဖြည့်ဆည်းဖို့ပဲ အလုပ်လုပ်နေခဲ့တာ။ ဘုရားအတွက် ရန်သူဖြစ်တဲ့ လမ်းကြောင်းပေါ်မှာ ရှိခဲ့တာပဲ။ ဒီလိုဆက်ဖြစ်ရင် အလုပ်ဘယ်လောက် လုပ်လုပ် အဆုံးမှာ ဘုရားထုတ်ပယ်တာ ခံရမှာပဲ။ ဒါကို သဘောပေါက်လို့ ကျွန်မ လန့်သွားမိသလို၊ ဒီအခြေအနေကို ချက်ချင်း ပြောင်းလဲချင်ခဲ့တယ်။

တစ်နေ့ ကျွန်မရဲ့ ဝတ်ပြုဆုတောင်းမှာ ဘုရားနှုတ်ကပတ်တော်တချို့ ဖတ်ခဲ့တယ်။ “သမ္မာတရားကို စိတ်ကုန်သောသူတို့အတွက် အသိသာဆုံးအခြေအနေမှာ ၎င်းတို့သည် သမ္မာတရားနှင့် အပြုသဘောဆောင်သောအရာများကို စိတ်မဝင်စားကြဘဲ ယင်းတို့ကို ရွံရှာပြီး ပစ်ပစ်ခါခါပင်ငြင်းပယ်ကာ လောကီရေပန်းစားမှုများနောက်သို့ အထူးသဖြင့် လိုက်လိုကြသည်။ ဘုရားသခင် ချစ်သောအရာများနှင့် ဘုရားသခင်က လူတို့ကို လုပ်ဆောင်ရန် တောင်းဆိုသောအရာကို ၎င်းတို့၏ စိတ်နှလုံးက လက်မခံပေ။ ထိုအစား ၎င်းတို့သည် အထင်အမြင်သေးပြီး စိတ်ဝင်စားမှုမရှိပေ။ လူအချို့သည် စံနှုန်းများနှင့် လူတို့အပေါ် ဘုရားသခင် သတ်မှတ်သော စည်းမျဉ်းများကိုပင် မကြာခဏ အထင်အမြင်သေးကြသည်။ ၎င်းတို့သည် အပြုသဘောဆောင်သောအရာများကို စက်ဆုပ်ရွံရှာကြပြီး အပြုသဘောဆောင်သောအရာများအပေါ် အာခံသည့်၊ ထိပ်တိုက်ရန်ရှာသည့်၊ အထင်သေးသည့်ခံစားချက်ကို အစဉ် ခံစားရကြသည်။ ဤသည်မှာ သမ္မာတရားကို စိတ်ကုန်ခြင်း၏ အဓိက သရုပ်သကန်ဖြစ်သည်။ အသင်းတော်အသက်တာတွင် ဘုရားနှုတ်ကပတ်တော်ဖတ်ခြင်း၊ ဆုတောင်းခြင်း၊ သမ္မာတရားကို မိတ်သဟာယဖွဲ့ခြင်း၊ တာဝန်များထမ်းဆောင်ခြင်း၊ သမ္မာတရားဖြင့် ပြဿနာများကို ဖြေရှင်းခြင်းတို့အားလုံးသည် အပြုသဘောဆောင်သောအရာများဖြစ်ကြသည်။ ၎င်းတို့သည် ဘုရားသခင်အတွက် နှစ်လိုဖွယ်ရာများဖြစ်သည်။ သို့သော် လူအချို့သည် ဤအပြုသဘောဆောင်သောအရာများကို စက်ဆုပ်ရွံရှာကြသည်။ ဤအရာများကို ဂရုမစိုက်ဘဲ စိတ်မဝင်စားကြပေ။...ဤစိတ်သဘောထားသည် သမ္မာတရားကို စိတ်ကုန်ခြင်းမဟုတ်သလော။ ဖောက်ပြန်ပျက်စီးသည့် စိတ်သဘောထားကို ဖော်ထုတ်နေခြင်းမဟုတ်လော။ ဘုရားသခင်အတွက် အလုပ်လုပ်ပြီး စိတ်အားထက်သန်စွာ လှည့်လည်သွားလာရန် နှစ်သက်သော ဘုရားကို ယုံကြည်သူများစွာရှိသည်။ ၎င်းတို့၏ ဆုကျေးဇူးများ၊ အားသာချက်များကို အသုံးပြုရာတွင်၊ ကြွားဝါရာတွင်၊ ၎င်းတို့၏ နှစ်သက်မှုများကို အလိုလိုက်ရာတွင် ၎င်းတို့သည် အကန့်အသတ်မဲ့သော စွမ်းအင်ရှိကြသည်။ သို့သော် ၎င်းတို့ကို သမ္မာတရားကို လက်တွေ့လုပ်ဆောင်ပြီး သမ္မာတရားစည်းမျဉ်းများနှင့်အညီ ပြုမူလုပ်ဆောင်ခိုင်းလျှင် ၎င်းတို့သည် အားမရှိတော့ပေ။ စိတ်အားထက်သန်မှု ပျောက်သွားကြသည်။ ၎င်းတို့သည် ကြွားဝါခွင့်မပြုလျှင် နုံးချည့်လာပြီး မျှော်လင့်ချက်မဲ့သွားကြသည်။ ၎င်းတို့သည် ကြွားဝါရန်အတွက် အားအင်ရှိသည်မှာ အဘယ်သို့ဖြစ်သနည်း။ သမ္မာတရားကို လက်တွေ့လုပ်ဆောင်ရန် အားအင်မရှိသည်မှာ အဘယ်သို့ဖြစ်သနည်း။ ဤတွင် ပြဿနာက အဘယ်နည်း။ လူအားလုံးသည် မိမိတို့ကိုယ်ကို အသိအမှတ်ပြုခံရအောင် လုပ်လိုကြသည်။ ၎င်းတို့အားလုံးသည် အလွန်အကျူးဝင့်ဝါရခြင်းကို တပ်မက်ကြသည်။ လူတိုင်းက ကောင်းချီးများနှင့် ဆုလာဘ်များအတွက် ဘုရားသခင်ကို ယုံကြည်သောအခါတွင် မကုန်ခန်းနိုင်သော စွမ်းအင်များရှိကြသည်။ ဤသို့ဆိုလျှင် ၎င်းတို့သည် သမ္မာတရားကို လက်တွေ့လုပ်ဆောင်ပြီး ဇာတိပကတိကို စွန့်ပစ်သောအခါတွင် အဘယ်ကြောင့် နုံးချည့်လာကြသနည်း၊ မျှော်လင့်ချက်မဲ့လာကြသနည်း။ အဘယ်ကြောင့် ဤသို့ ဖြစ်ရသနည်း။ ဤသည်မှာ လူတို့၏ စိတ်နှလုံးများက သန့်စင်မှုမရှိသည်ကို ပြသည်။ ၎င်းတို့သည် ကောင်းချီးရဖို့အတွက် သက်သက်ဖြင့် ဘုရားသခင်ကို ယုံကြည်ကြသည်။ ရိုးရှင်းစွာ ဆိုရလျှင် ၎င်းတို့သည် ကောင်းကင်နိုင်ငံတော်သို့ ဝင်ရရန်အလို့ငှာ ယုံကြည်ကြခြင်း ဖြစ်သည်။ လိုက်စားရန် ကောင်းချီးများ၊ သို့မဟုတ် အကျိုးအမြတ်များမရှိလျှင် လူတို့သည် နုံးချည့်လာပြီး မျှော်လင့်ချက်မဲ့လာကြပြီး စိတ်အားထက်သန်မှုမရှိတော့ပေ။ ဤအရာအားလုံးတို့သည် သမ္မာတရားကို စိတ်ကုန်သည့် ဖောက်ပြန်ပျက်စီးသော စိတ်သဘောထားကြောင့် ဖြစ်ပေါ်ခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေက ကျွန်မအတွက် ဉာဏ်အလင်းပေးတယ်။ သမ္မာတရားကို စိတ်ကုန်တဲ့ ကျွန်မရဲ့ ဆိုးယုတ်တဲ့ စိတ်သဘောထား သက်သက်ကြောင့်ပဲ ကျွန်မက ဆောင်းပါးရေးတာကို ရှောင်ပြီး သမ္မာတရား လိုက်စားခြင်းပေါ် အလုပ်မလုပ်ချင်ခဲ့တာပဲ။ သက်သေခံ ဆောင်းပါးတွေကို ဘုရားက ရေးဖို့ တောင်းဆိုပြီး လေးနက်တာ မဟုတ်ရင်၊ ပိုရိုးရှင်းတာကို ရေးလို့ရမှန်း ကျွန်မ ကောင်းကောင်း သိခဲ့တယ်။ လက်တွေ့ကျသရွေ့၊ အတွေ့အကြုံနဲ့ သိနားလည်မှုရှိပြီး တည်ဆောက်ပေးသရွေ့ အဆင်ပြေတယ်။ ဆောင်းပါးရေးတာက ကျွန်မတို့ထဲမှာ ဘုရားအမှုတော်လုပ်ခဲ့တဲ့အရာ၊ လူတွေကို သူ့နှုတ်ကပတ်တော်တွေနဲ့ ဘုရားက သန့်စင်၊ ကယ်တင်ပုံနဲ့ ဒီနှုတ်ကပတ်တော်တွေက လူတွေထဲက အခက်အခဲနဲ့ ဖောက်ပြန်ပျက်စီးခြင်း အမျိုးမျိုး ဖြေရှင်းပုံတွေကို သက်သေခံတာပဲ။ လူတွေရဲ့ သက်သေခံချက်ကို ဘုရားက တကယ်တန်ဖိုးထားပြီး ကောင်းတဲ့ တစ်ပုဒ်က သူ့စိတ်နှလုံးကို အနှစ်သိမ့်ဆုံးပဲ။ ဒီတော့၊ ကျွန်မတို့ရဲ့ သက်သေခံချက်တွေနဲ့ ရရှိတာတွေကို သူ့ကို သက်သေခံဖို့ ဆောင်းပါးတွေအဖြစ် ရေးသားမှာကို ဘုရားမျှော်လင့်တယ်။ ဒါပေမဲ့ ဘုရားတောင်းဆိုတာကို အားထုတ်မဲ့အစား၊ အဲဒါကို ရှောင်ဖို့၊ ငြင်းဆုံဖို့ အကြောင်းပြချက်တွေ ကျွန်မ ရှာခဲ့တယ်။ သမ္မာတရားကို စိတ်ကုန်တဲ့ ဆိုးယုတ်တဲ့ စိတ်သဘောထားကို ကျွန်မ ပြနေခဲ့တာပဲ။

အဲဒါဆိုရင် သမ္မာတရားကို စိတ်ကုန်တဲ့ စိတ်သဘောထားအပေါ် ဘုရားဘယ်လို တွေးလဲ။ ကျွန်မရဲ့ ဝတ်ပြုဆုတောင်းခြင်းမှာ ဒီဘုရားနှုတ်ကပတ်တော်တွေ ဖတ်ခဲ့တယ်။ “မည်သည့်လူစားမျိုးသည် သမ္မာတရားကို စိတ်ကုန်သည့်သူများဖြစ်သည်ဟု။ ၎င်းတို့သည် ဘုရားသခင်ကို အာခံကာ ဆန့်ကျင်သူများ ဖြစ်သလော။ ၎င်းတို့သည် ဘုရားသခင်ကို ပွင့်ပွင့်လင်းလင်း ခုခံချင်မှ ခုခံပေမည်၊ သို့ရာတွင် ၎င်းတို့၏ သဘာဝနှင့် အနှစ်သာရတို့သည် ဘုရားသခင်ကို ငြင်းပယ်ပြီး ပုန်ကန်ဖို့ ဖြစ်သည်၊ ယင်းသည် ဘုရားသခင်ကို ‘ကိုယ်တော်ပြောသည့်အရာ ကျွန်ုပ် မကြားလိုပါ၊ ယင်းကို ကျွန်ုပ် လက်မခံပါ၊ ပြီးလျှင် ကိုယ်တော်၏ စကားများသည် သမ္မာတရားဖြစ်သည်ဟု ကျွန်ုပ် လက်မခံသောကြောင့် ကျွန်ုပ်သည် ကိုယ်တော့်ကို မယုံကြည်ပါ။ ကျွန်ုပ်ကို အမြတ်အစွန်းရှိစေပြီး အကျိုးရှိစေသော သူမည်သူကိုမဆို ကျွန်ုပ် ယုံကြည်သည်’ ဟု ပွင့်ပွင့်လင်းလင်း ပြောသည့် သဘောသက်ရောက်ပေသည်။ ဤသည်မှာ မယုံကြည်သူများ၏ သဘောထားဖြစ်သလော။ ဤသည်မှာ သမ္မာတရားအပေါ် သင်၏သဘောထား ဖြစ်လျှင်၊ သင်သည် ဘုရားသခင်ကို အတိအလင်း ရန်လိုနေခြင်း မဟုတ်လော။ ပြီးလျှင် သင်သည် ဘုရားသခင်ကို အတိအလင်း ရန်လိုလျှင် ဘုရားသခင်က သင့်ကို ကယ်တင်မည်လော။ သူ ကယ်တင်မည် မဟုတ်ပါ။ ယင်းသည် ဘုရားသခင်ကို ငြင်းပယ်ပြီး ခုခံသည့်သူများအားလုံးအပေါ် ဘုရားသခင် ဒေါသထွက်ရသည့် အကြောင်းအရင်း ဖြစ်သည်။...သမ္မာတရားကို လူတစ်ဦး၏ စိတ်ကုန်ခြင်းသည် သူ၏ကယ်တင်ခြင်းရရှိရေးအဖို့ အလွန်အမင်း ဆိုးရွားလေသည်။ ဤသည်မှာ ခွင့်လွှတ်၍ ရနိုင်သည့် အရာမျိူး၊ သို့မဟုတ် ခွင့်လွှတ်၍ မရနိုင်သည့် အရာမျိုး မဟုတ်ပေ။ ယင်းမှာ အပြုအမူပုံစံတစ်ခုမဟုတ်၊ သို့မဟုတ် ၎င်းတို့၌ လျှပ်တစ်ပြက် ထုတ်ဖော်ပြသည့်အရာ တစ်စုံတစ်ခု မဟုတ်ပေ။ ယင်းသည် လူတစ်ဦး၏ သဘာဝနှင့် အနှစ်သာရဖြစ်ပြီး ဘုရားသခင်က ဤသို့သောသူများကို စိတ်အကုန်ဆုံးဖြစ်သည်။ သင့်တွင် ဖောက်ပြန်ပျက်စီးမှုကို ရံဖန်ရံခါ ဖွင့်ပြခြင်းရှိလျှင် ဤဖွင့်ပြခြင်းများသည် သမ္မာတရားကို မနှစ်သက်ခြင်းမှလာသလော၊ သို့မဟုတ် သမ္မာတရားကို နားလည်မှုကင်းမဲ့ခြင်းမှ လာသလောဆိုသည်ကို ဘုရားနှုတ်ကပတ်တော်အပေါ် အခြေခံပြီး သုံးသပ်ရမည်။ ဤသည်မှာ ရှာဖွေမှုတစ်ခု လိုအပ်သည်။ ဘုရားသခင်၏ ဉာဏ်အလင်းဖွင့်ပြမှုနှင့် အကူအညီလိုအပ်သည်။ သင့်တွင် သမ္မာတရားကို စိတ်ကုန်သည့် သဘာဝနှင့် အနှစ်သာရမျိုးရှိလျှင်၊ သမ္မာတရားကို မည်သည့်အခါမျှ လက်မခံဘဲ သမ္မာတရားကို အထူးမနှစ်သက်ပြီး ရန်လိုလျှင် ပြဿနာရှိသည်။ သင်သည် သေချာပေါက် ဆိုးယုတ်သောသူဖြစ်ပြီး ဘုရားသခင်က သင့်အား ကယ်တင်မည်မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို ကောင်းစွာ ဖြည့်ဆည်းခြင်းအဖို့ အရေးကြီးသည်) ဘုရားနှုတ်ကပတ်တော်တွေက နှလုံးသားကို တည့်တည့် ထိုးဖောက်တယ်။ သမ္မာတရားကို စိတ်ကုန်တာက ဘုရားကို ပွင့်ပွင့်လင်းလင်း ခုခံတာ၊ သူ့ရန်သူ ဖြစ်တာပဲ။ အနန္တတန်ခိုးရှင် ဘုရားသခင်ကို ကျွန်မ ယုံကြည်တယ်လို့ အခိုင်အမာ ပြောခဲ့တယ်၊ သူ့နာမနဲ့ ဆုတောင်းနေခဲ့တယ်၊ သူ ဖော်ပြတဲ့ သမ္မာတရားတွေကို စားသောက်နေခဲ့တယ်၊ စုဝေးပွဲတိုင်းမှာ ဘုရားနှုတ်ကပတ်တော်ကို မိတ်သဟာယပြုပြီး အဲဒါတွေကို ညီအစ်ကို မောင်နှမတွေဆီ ဟောနေခဲ့တယ်။ ဒါပေမဲ့ ကျွန်မ ပြုမူနေခဲ့ပုံ၊ အသက်ရှင်နေခဲ့ပုံက ဘုရားနှုတ်ကပတ်တော်နဲ့ မကိုက်ညီသလို၊ ဘုရားရဲ့ သတ်မှတ်ချက်တွေကို ကျွန်မ လိုက်လျှောက်မနေခဲ့ဘူး။ အဲဒီအစား သမ္မာတရားကို စိတ်ကုန်နေခဲ့တယ်။ အဲဒီလိုနဲ့ ဘယ်လိုလုပ် သမ္မာတရားကို လက်ခံပြီး လက်တွေ့လုပ်နိုင်မှာလဲ။ ယုံကြည်သူအနေနဲ့ ကယ်တင်ခံရဖို့ တစ်ခုတည်းသော နည်းလမ်းက သမ္မာတရားကို လက်ခံဖို့ပဲ။ ဒါပေမဲ့ ဘုရားဖော်ပြတဲ့ သမ္မာတရားတွေကို ကျွန်မ မချစ်ခဲ့ဘူး။ စိတ်နှလုံးအတွင်းထဲမှာ၊ ဘုရားကို ဆန့်ကျင်ခဲ့တယ်။ အဲဒီလိုနဲ့ပဲ သမ္မာတရားကို စိတ်ကုန်တဲ့ ဆိုးယုတ်တဲ့ စိတ်သဘောထားက ကျွန်မကို ဖျက်ဆီးနိုင်ခဲ့တယ်။ အဲဒီအချိန်မှာ သမ္မာတရားကို စိတ်ကုန်တဲ့ စိတ်သဘောထားက တကယ် လန့်စရာဖြစ်တာ၊ ကယ်တင်ခြင်းအတွက် ပျော့ကွက်ဖြစ်တာကို မြင်ခဲ့တယ်။ အဲဒီနောက် ဘုရားရှေ့ကို နောင်တရဖို့ ကျွန်မ လာခဲ့တယ်။ “ဘုရားသခင်။ သမ္မာတရားကို ကျွန်မ စိတ်ကုန်မိပါတယ်။ ဆောင်းပါးရေးတာ၊ သမ္မာတရား လိုက်စားဖို့ ကြိုးစားတာကို ကျွန်မ အာရုံမစိုက်ခဲ့သလို၊ သမ္မာတရားကို စိတ်ကုန်တဲ့ စိတ်သဘောထားကို ကိုယ်တော် စက်ဆုတ်မှန်း အခု မြင်ပါပြီ။ နောင်တရပြီး သမ္မာတရားကို လိုက်စားချင်ပါတယ်။ လမ်းပြမူပါ”လို့ပေါ့။

အဲဒီနောက် ဘုရားနှုတ်ကပတ်တော်တွေကို ထပ်ဖတ်ခဲ့တယ်။ “သင်၏ စိတ်နှလုံးတွင် သမ္မာတရားကို အမှန်တကယ် ချစ်သည့်တိုင် အတော်အတန် အစွမ်းအစနည်းပြီး အသိအမြင် မရှိလျှင်၊ အနည်းငယ် မိုက်မဲလျှင်၊ တစ်ခါတစ်ရံတွင် အမှားများပြုလုပ်သော်လည်း မကောင်းမှုလုပ်ဖို့ မရည်ရွယ်လျှင်၊ မိုက်မဲသောအရာအနည်းငယ်ကိုသာ လုပ်ဆောင်ခဲ့လျှင်၊ သမ္မာတရားနှင့်ပတ်သက်သည့် ဘုရားသခင်၏ မိတ်သဟာယကို ကြားနာရန် သင်၏ စိတ်နှလုံး၌ လိုလားပြီး သမ္မာတရားကို သင်၏ စိတ်နှလုံးက တောင့်တလျှင်၊ သမ္မာတရားနှင့် ဘုရားနှုတ်ကပတ်တော်များကို သင်ဆက်ဆံရာတွင် ထားရှိသည့် သဘောထားသည် ရိုးသားစစ်မှန်ပြီး တောင့်တခြင်းရှိလျှင်၊ ဘုရားနှုတ်ကပတ်တော်များကို တန်ဖိုးထားပြီး မြတ်နိုးနိုင်လျှင် ဤသည်မှာ လုံလောက်သည်။ ဘုရားသခင်သည် ဤသို့သောသူများကို နှစ်သက်သည်။ သင်က တစ်ခါတစ်ရံတွင် အနည်းငယ် မိုက်မဲနိုင်သော်လည်း ဘုရားသခင်က သင့်ကိုနှစ်သက်ဆဲဖြစ်သည်။ ဘုရားသခင်သည် သမ္မာတရားကို တောင့်တသော သင်၏ စိတ်နှလုံးကို ချစ်သည်။ သမ္မာတရားအပေါ် သင်၏ ရိုးသားစစ်မှန်သောသဘောထားကို ချစ်သည်။ ထို့ကြောင့် ဘုရားသခင်သည် သင့်အပေါ် သက်ညှာမှုရှိပြီး သင့်အား အစဉ်သဖြင့် မျက်နှာသာပေးသည်။ သူသည် သင်၏ မကောင်းသော အစွမ်းအစ၊ သို့မဟုတ် မိုက်မဲမှုကို ထည့်မတွက်သကဲ့သို့ သင်၏ ပြစ်မှားမှုများကိုလည်း ထည့်မတွက်ပေ။ သမ္မာတရားအပေါ် သင်၏ သဘောထားသည် ရိုးသားစစ်မှန်ပြီး ထက်သန်သောကြောင့် သင်၏စိတ်နှလုံးသည် စစ်မှန်သဖြင့် သင်၏စိတ်နှလုံးနှင့် သဘောထားတို့သည် ဘုရားသခင် တန်ဖိုးထားသည့်အရာဖြစ်သည်နှင့်အညီ သူသည် သင့်အပေါ် အစဉ် သနားကရုဏာထားရှိလိမ့်မည်ဖြစ်ပြီး သန့်ရှင်းသော ဝိညာဉ်တော်သည် သင့်အပေါ် အလုပ်လုပ်လိမ့်မည်။ ပြီးလျှင် သင်၌ ကယ်တင်ခြင်း မျှော်လင့်ချက်ရှိပေမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို ကောင်းစွာ ဖြည့်ဆည်းခြင်းအဖို့ အရေးကြီးသည်) ဘုရားနှုတ်ကပတ်တော်တွေက ကျွန်မကို နိုးထစေခဲ့ပြီး လက်တွေ့လုပ်ဆောင်မှု လမ်းကြောင်း ပေးခဲ့တယ်။ ကျွန်မ စိတ်နှလုံး လင်းလက်ပြီး လွတ်မြောက်တဲ့ အသိစိတ် ခံစားခဲ့ရတယ်။ လူတွေရဲ့ ညံ့ဖျင်းတဲ့ အစွမ်းအစ၊ မသိနားမလည်မှုကို ဘုရားက အရေးမစိုက်ဘူး။ သမ္မာတရားကို ဆာငတ်ပြီး၊ ရိုးသားစစ်မှန်တဲ့ သဘောထားနဲ့ ဆက်ဆံသရွေ့၊ ဘုရားရဲ့ ကရုဏာကို သူတို့ ရကြမှာပဲ။ ဘုရားနှုတ်ကပတ်တော်ကို ဆာငတ်ပြီး၊ ကိစ္စတွေ ဖြစ်တဲ့အခါ သမ္မာတရားကို စူးစူးစိုက်စိုက် တွေးဆပြီး ရှာဖွေတဲ့ သာမန် အစွမ်းအစရှိကြတဲ့ တခြား ညီအစ်ကို မောင်နှမတွေ ရှိတာကို ကျွန်မ သတိထားမိတယ်။ ဘုရားနှုတ်ကပတ်တော်အပေါ် ရိုးသားစစ်မှန်တဲ့ သဘောထားနဲ့၊ ဘုရားရဲ့ ကရုဏာ၊ လမ်းပြမှု သူတို့မှာ ရှိကြတယ်။ ဘုရားကို သက်သေခံဖို့ သူတို့ အတွေ့အကြုံနဲ့ ပတ်သက်လို့ တကယ် စေ့ဆော်တဲ့ စာတမ်းတိုတွေကို သူတို့ ရေးနိုင်သွားကြတယ်။ ပြီးတော့ ယုံကြည်ခြင်းရှိတာ မကြာသေးတဲ့ တချို့က သူတို့တာဝန်မှာ ဘာအခက်အခဲတွေပဲ ရင်ဆိုင်ရပါစေ ထွက်မပြေးကြဘဲ၊ ဘုရားရဲ့ အုပ်စိုးမှုနဲ့ အစီအစဉ်တွေကို ကျိုးနွံနာခံပြီး သမ္မာတရားကို ရှာဖွေဖို့နဲ့ အခက်အခဲကို အောင်မြင်ကျော်လွှားဖို့ ဘုရားပေါ် မှီခိုကြတယ်။ နောက်ဆုံးမှာ စေ့ဆော်တဲ့ သက်သေခံချက်တွေကို သူတို့ ခံကြတယ်။ တချို့ ယုံကြည်သူသစ်တွေက ဖောက်ပြန်ပျက်စီးခြင်းကို ထုတ်ဖော်ပြတဲ့အခါ သမ္မာတရားကို ရှာဖို့ လုပ်ကြတယ်။ ဘုရားနှုတ်ကပတ်တော်ကို ဖတ်ပြီး ကိုယ့်ကိုယ်ကိုယ် သုံးသပ်ကြတယ်။ သူတို့ ဝေမျှတဲ့ သိနားလည်မှုက တကယ် စစ်မှန်ပြီး လက်တွေ့ကျတယ်။ ဘယ်လောက်ကြာ ယုံကြည်ခြင်းရှိပြီးပြီလဲ၊ မသိနားမလည်ဖြစ်လား၊ အစွမ်းအစညံ့လားဆိုတာ ဘုရား ဂရုမစိုက်ဘဲ၊ သမ္မာတရားကို လိုက်စားခြင်း ရှိမရှိ၊ ချစ်မြတ်နိုးခြင်း၊ ဆာငတ်ခြင်း ရှိမရှိနဲ့ ဘုရားနှုတ်ကပတ်တော်ကို စစ်မှန်တဲ့ စိတ်နှလုံးနဲ့ ချဉ်းကပ်ခြင်း ရှိမရှိကိုပဲ ဂရုစိုက်တယ်။ ညံ့ဖျင်းတဲ့ အစွမ်းအစက သေစေနိုင်တဲ့အရာ မဟုတ်ဘူး။ အဓိကအချက်က သမ္မာတရားကို ချစ်တဲ့ စိတ်နှလုံး ရှိမရှိ၊ သမ္မာတရားကို လက်ခံပြီး လက်တွေ့လုပ်နိုင်ခြင်း ရှိမရှိဆိုတာပဲ။ ဘုရားက သစ္စာရှိပြီး တရားမျှတသလို၊ ကိုယ့်ရဲ့ အစွမ်းအစက ကောင်းလား၊ ညံ့လားဆိုတာကို သူက ဂရုမစိုက်ဘူး။ သမ္မာတရားကို ဆာငတ်သလို၊ သမ္မာတရားအတွက် ကြိုးပမ်းပြီး ကိုယ်သိတာကို အကောင်အထည်ဖော်သရွေ့၊ သန့်ရှင်းသော ဝိညာဉ်တော်ရဲ့ ဉာဏ်အလင်းပေးမှုကို ကျွန်မတို့ ရနိုင်ပြီး၊ ကျွန်မတို့ရဲ့ သိနားလည်မှုနဲ့ ထိုးထွင်းအမြင် တိုးတက်မှာပဲ။ ညံ့တဲ့ အစွမ်းအစအားဖြင့် ကျွန်မ နောက်မတွန့်သင့်ဘူး၊ ဆောင်းပါးရေးတာကို ရှောင်ဖို့ ဆင်ခြေတွေ မရှာသင့်ဘူး။ ဘုရားနှုတ်ကပတ်တော်တွေကို ကျွန်မ အစစ်အမှန် စားသောက်ပြီး တွေ့ကြုံချင်ခဲ့တယ်။ ဘုရားကို သက်သေခံဖို့ ဆောင်းပါးတစ်ပုဒ်မှာ ကိုယ့်အတွေ့အကြုံတွေ ထည့်ချင်ခဲ့တယ်။

နောက်ပိုင်းမှာ ကျွန်မအတွက် ဘုရားအလိုတော်ကို ရှင်းသွားစေတဲ့ နှုတ်ကပတ်တော်တစ်ပိုဒ် ဖတ်ခဲ့တယ်။ “ကယ်တင်ခြင်းကို ရရှိသောလမ်းကြောင်းတွင် သမ္မာတရားကို လက်ခံပြီး လိုက်စားခြင်းထက် ပို၍ စစ်မှန်သော၊ သို့မဟုတ် လက်တွေ့ကျသောလမ်းကြောင်းမရှိပေ။ သင်သည် သမ္မာတရားကို မရရှိနိုင်လျှင် ဘုရားသခင်အပေါ် သင်၏ ယုံကြည်မှုသည် အနှစ်မရှိပေ။ အနှစ်သာရမရှိသော အယူဝါဒစကားများကို အစဉ်ပြောသူများ၊ ဆောင်ပုဒ်များကို သံယောင်လိုက်သူများ၊ စကားကြီး စကားကျယ်များကိုပြောသူများ၊ စည်းကမ်းများကို နာခံပြီး သမ္မာတရားကို လက်တွေ့လုပ်ဆောင်ခြင်းတွင် မည်သည့်အခါမျှ အာရုံမစိုက်သူများသည် နှစ်မည်မျှ ယုံကြည်ပါစေ မည်သည့်အရာကိုမျှ မရရှိပေ။ တစ်စုံတစ်ခုကို ရရှိသောသူများသည် မည်သူဖြစ်သနည်း။ မိမိတို့၏ တာဝန်ကို ရိုးသားစစ်မှန်စွာ ထမ်းဆောင်ပြီး သမ္မာတရားကို လက်တွေ့လုပ်ဆောင်ရန် လိုလားသူများ၊ ဘုရားသခင်က ၎င်းတို့ထံ ပေးအပ်ထားသောအရာကို ၎င်းတို့၏ တာဝန်အဖြစ် ဆက်ဆံသူများ၊ ဘုရားသခင်အတွက် အသုံးခံလျက် ၎င်းတို့၏ တစ်ဘဝလုံးကို ဝမ်းမြောက်စွာ ကုန်ဆုံးစေပြီး မိမိတို့အကျိုးအတွက် မကြံစည်သူများ၊ အသိတရားနှင့် လက်တွေ့ကျသော စိတ်သဘောရှိပြီး ဘုရားသခင်၏ စီစဉ်ညွှန်ကြားမှုများကို နာခံသူများဖြစ်ကြသည်။ ၎င်းတို့သည် တာဝန်ထမ်းဆောင်စဉ်တွင် သမ္မာတရား၏ စည်းမျဉ်းများကို နားလည်သဘောပေါက်နိုင်ကြပြီး အရာရာကို မှန်ကန်စွာ လုပ်ဆောင်ရန် ကြိုးစားကြသောကြောင့် ဘုရားသခင်အပေါ် သက်သေခံသည့် အကျိုးကို ရရှိပြီး ဘုရားသခင်၏ အလိုတော်ကို ဖြည့်ဆည်းခွင့်ရရှိသည်။ ၎င်းတို့၏ တာဝန်ကို ထမ်းဆောင်စဉ်တွင် အခက်အခဲများကို ကြုံရသောအခါ ၎င်းတို့သည် ဘုရားသခင်ထံ ဆုတောင်းပြီး ဘုရားသခင်၏ အလိုတော်ကို နားလည်သဘောပေါက်ရန် ကြိုးစားကြသည်။ ၎င်းတို့သည် ဘုရားသခင်ထံမှလာသည့် စီစဉ်ညွှန်ကြားမှုများနှင့် အစီအစဉ်များကို နာခံနိုင်ကြပြီး ၎င်းတို့ လုပ်ဆောင်သမျှ အားလုံးတွင် သမ္မာတရားကို ရှာဖွေကာ လက်တွေ့လုပ်ဆောင်ကြသည်။ ၎င်းတို့သည် ဆောင်ပုဒ်များကို သံယောင်လိုက်ခြင်း၊ သို့မဟုတ် စကားကြီးစကားကျယ်များ ပြောဆိုခြင်းမရှိကြဘဲ အသိတရားရှိရှိနှင့် လက်တွေ့ကျသော စိတ်နေသဘောထားဖြင့် အမှုအရာများကို လုပ်ဆောင်ခြင်း၊ စည်းမျဉ်းများကို စေ့စပ်တိကျစွာ လိုက်နာခြင်းတို့ကိုသာ အာရုံစိုက်သည်။ ၎င်းတို့သည် ၎င်းတို့လုပ်ဆောင်သမျှ အရာရာတိုင်းတွင် ကြိုးစားကြသည်။ အရာရာကို နားလည်ရန် ကြိုးစားကြသည်။ အကြောင်းကိစ္စများစွာတွင် ၎င်းတို့သည် သမ္မာတရားကို လက်တွေ့လုပ်ဆောင်နိုင်ကြသည်။ ထို့နောက်တွင် အသိပညာနှင့် နားလည်မှုကို ရရှိကြသည်။ ပြီးလျှင် ၎င်းတို့သည် သင်ခန်းစာများကို သင်ယူနိုင်ပြီး အမှန်တကယ် တစ်စုံတစ်ခုကို ရရှိကြသည်။ ၎င်းတို့က မမှန်ကန်သည့် အတွေးများ၊ သို့မဟုတ် မှားယွင်းသော အခြေအနေများ ရှိသောအခါ ယင်းတို့ကို ဖြေရှင်းရန် ဘုရားသခင်ကို ဆုတောင်းပြီး သမ္မာတရားကို ရှာဖွေကြသည်။ မည်သည့်သမ္မာတရားများကို ၎င်းတို့ နားလည်ပါစေ ၎င်းတို့၏ စိတ်နှလုံးထဲတွင် ယင်းတို့ကို တန်ဖိုးထားမှုရှိကြပြီး ၎င်းတို့၏ အတွေ့အကြုံများနှင့် သက်သေခံချက်ကို ပြောဆိုနိုင်ကြသည်။ ဤသို့သောလူများသည် အဆုံးတွင် သမ္မာတရားကို ရရှိကြသည်။ ထိုအကြင်နာကင်းမဲ့သော လူတို့ကမူ သမ္မာတရားကို မည်သို့ လက်တွေ့လုပ်ဆောင်ရမည်ကို လုံးဝ မတွေးကြပေ။ အားစိုက်ထုတ်ပြီး အမှုအရာများကို လုပ်ဆောင်ခြင်း၊ မိမိတို့ကိုယ်ကို ခင်းကျင်းပြသပြီး ကြွားဝါခြင်းတို့တွင်သာ အာရုံစိုက်ကြသည်။ သို့သော် ၎င်းတို့သည် သမ္မာတရားကို မည်သို့လက်တွေ့လုပ်ဆောင်ရမည်ကို လုံးဝ မရှာဖွေကြပေ။ ဤသည်မှာ သမ္မာတရားကို ရရှိရန် ၎င်းတို့အတွက် ခက်ခဲစေသည်။ စဉ်းစားကြည့်လော့။ မည်သို့သောလူအမျိုးအစားသည် သမ္မာတရား စစ်မှန်မှုထဲသို့ ဝင်ရောက်နိုင်သနည်း။ (အသိတရားရှိရှိနှင့် လက်တွေ့ကျသော စိတ်သဘောထားရှိသူများ၊ လက်တွေ့ဆန်ပြီး အမှုကိစ္စများ၌ စိတ်နှစ်ဆောင်ရွက်သူများဖြစ်သည်။) အသိတရားရှိရှိနှင့် လက်တွေ့ကျသော စိတ်သဘောထားရှိသောလူများ၊ အမှုကိစ္စများ၌ စိတ်နှစ်ဆောင်ရွက်သောလူများနှင့် စိတ်နှလုံးရှိသောလူများ ထိုသို့သောသူများသည် ပြုမူဆောင်ရွက်သည့်အခါ လက်တွေ့အရှိတရားအပေါ်၊ သမ္မာတရားစည်းမျဉ်းများကို အသုံးပြုပုံအပေါ် ပို၍ အရေးထားကြသည်။ ထို့အပြင် လက်တွေ့ကျမှုများကို ၎င်းတို့ အာရုံစိုက်သော အရာများအားလုံးတွင် ၎င်းတို့သည် လက်တွေ့ဆန်သည်။ အပြုသဘောဆောင်သောအရာများ၊ သမ္မာတရားနှင့် လက်တွေ့ကျသောအရာများကို နှစ်သက်သည်။ နောက်ဆုံးတွင် သမ္မာတရားကို နားလည်ပြီး ရရှိသူများမှာ ဤသို့သောလူများဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို ယုံကြည်ခြင်း၌ အရေးအကြီးဆုံးသောအရာမှာ လက်တွေ့လုပ်ဆောင်ခြင်းနှင့် သူ၏နှုတ်ကပတ်တော်များကို တွေ့ကြုံခြင်းဖြစ်သည်) သမ္မာတရား လိုက်စားသူတွေက ဘုရားနှုတ်ကပတ်တော်ကို အာရုံစိုက်၊ မကြာခဏ တွေးဆပြီး လက်တွေ့လုပ်ကြမှန်း ဘုရားနှုတ်ကပတ်တော်ကနေ သင်ယူခဲ့ရတယ်။ သမ္မာတရားကို ရှာဖွေနိုင်ကြသလို၊ လူတွေ၊ ကိစ္စတွေနဲ့ အဖြစ်အပျက်တွေကနေ သင်ခန်းစာယူနိုင်ကြသလို၊ သူတို့ အတွေ့အကြုံတွေကနေ ဆုလာဘ်တွေ ရရှိခံစားနိုင်ကြတယ်။ ဆောင်းပါးရေးတာက ဘုရားရှေ့လာပြီး နှုတ်ကပတ်တော် တွေးဆ၊ သမ္မာတရား ရှာဖို့ ကျွန်မတို့ကို လှုံ့ဆော်ပေးတဲ့ နည်းလမ်းကောင်းပဲ။ အဲဒါ ဘုရားအလိုတော်ပဲ။ ဘုရားအလိုတော်ကို နားလည်တာနဲ့၊ ဝန်ထုပ်တစ်ခု ခံစားရပြီး ဆောင်းပါးရေးဖို့ စေ့ဆော်ခံခဲ့ရတယ်။ ဘုရားစိတ်နှလုံးကို နှစ်သိမ့်ဖို့ အဲဒီတာဝန် လုပ်သင့်တယ်လို့ ခံစားရတယ်။ သက်သေခံဖို့ ဆောင်းပါးရေးတာက ပိုများတဲ့ လူတွေကို အကျိုးပြုနိုင်တယ်။ အဓိပ္ပာယ်ရှိတဲ့၊ တန်ဖိုးရှိတဲ့ အရာဖြစ်ပြီး ကျွန်မရဲ့ တာဝန်လည်း ဖြစ်ပါတယ်။

အဲဒီနောက်မှာ နေ့စဉ်အလုပ်ကို ကျွန်မ စစီစဉ်ခဲ့ပြီး၊ အရေးပေါ်ဖြစ်တဲ့အတိုင်း ဘယ်ကိစ္စအတွက် ဘယ်အချိန်ကို သုံးမယ်ဆိုတာ ဆုံးဖြတ်ခဲ့တယ်။ အချိန်ရတဲ့အခါတိုင်း ဘုရားနှုတ်ကပတ်တော်ကို စားသောက်ပြီး ဆောင်းပါး လုပ်ခဲ့တယ်။ စာစရေးတဲ့အခါ၊ တစ်ခုခုရဲ့ အဖြစ်အပျက် အကုန်ရေးလိုက်တာပဲ။ ဘုရားနှုတ်ကပတ်တော်အပေါ် ကိုယ့်နားလည်မှုကို ရှင်းအောင် မရေးနိုင်ခဲ့သလို၊ တော်တော် အပေါ်ယံဆန်ခဲ့တယ်။ အဲဒီအချိန်မှာ လက်လျော့လိုက်ချင်သလို စာရေးတာ ရပ်လိုက်ချင်ခဲ့ပြီး၊ ဘုရားနှုတ်ကပတ်တော်ကို မတွေးဆချင်တော့ဘူး။ ဒါကြောင့် ဘုရားဆီ ဆုတောင်းခဲ့တယ်။ “ဘုရားသခင်။ ကျွန်မ လက်မလျော့ချင်ဘူး။ ကိုယ်တော့်နှုတ်ကပတ်တော်ကို စဉ်းစားချင်ပါတယ်။ အခု ကျွန်မသိသလောက် ရေးပြီးတော့ အတွေ့အကြုံ တိုးလာတာနဲ့အမျှ ဆက်ရေးချင်ပါတယ်။ ဖောက်ပြန်ပျက်စီးတဲ့ စိတ်သဘောထားနဲ့ ကျွန်မ အသက်မရှင်ချင်ပါဘူး။ ကိုယ်တော့်ကို သက်သေခံဖို့ ကျွန်မထဲက ကိုယ်တော်ရဲ့အမှုအကြောင်း ရေးချင်ပါတယ်”လို့ပေါ့။ အဲဒီလိုဆုတောင်းပြီးတော့ အများကြီး ပိုတည်ငြိမ်သွားတယ်။ စိတ်တည်ငြိမ်သွားပြီး ကိုယ့်အခြေအနေနဲ့ ဘုရားနှုတ်ကပတ်တော်တွေကို တွေးမိတဲ့အခါ၊ ကိုယ့်မှာရှိတဲ့ ဉာဏ်အလင်းပေးမှု တစ်ခုခုကို မှတ်သားနိုင်ခဲ့တယ်။ ဒါကြောင့် အချိန်ရတဲ့အခါ ဘုရားနှုတ်ကပတ်တော်ကို စဉ်းစားပြီး ကိုယ်သိနားလည်တာကို ထုတ်ရေးခဲ့တယ်။ ရေးတာပြီးသွားပြီး တချို့အပိုင်းတွေ သိပ်မရှင်းတာ မြင်တဲ့အခါ၊ စာတည်းဖို့ အကောင်းဆုံး လုပ်ခဲ့တယ်။ ရေးလေ ပိုရှင်းလေဖြစ်ပြီး၊ ကိုယ့်ကိုယ်ပိုင် အခြေအနေကို ပိုပြီး ကောင်းကောင်း မြင်လေဖြစ်ခဲ့တယ်။ သမ္မာတရားအပေါ် လက်တွေ့ကျတဲ့ သိနားလည်မှုကို ပိုပိုပြီးလည်း ရခဲ့တယ်။ ဒီလိုလက်တွေ့လုပ်ဆောင်မှုမျိုးနဲ့ တကယ် စိတ်ကျေနပ်ခဲ့ရတယ်။ ဒီအတွေ့အကြုံက ကျွန်မကို သမ္မာတရား လိုက်စားခြင်း အရေးကြီးတာကို ပြခဲ့တယ်။ အရာခပ်သိမ်းမှာ၊ သမ္မာတရားကို အလေးအနက် ရှာရမယ်၊ ကိုယ့်ကိုယ်ကိုယ် သုံးသပ်၊ သိပြီး ဘုရားနှုတ်ကပတ်တော်ကို လက်တွေ့လုပ်ရမယ်။ အဲဒီအခါ ဆုလာဘ်တွေကို ခံစားနိုင်တယ်။ ကိုယ်ရေးကိုယ်တာ သက်သေခံချက် ရေးတာ၊ သမ္မာတရား လိုက်စားပြီး ဘဝမှာ အပြောင်းအလဲ လိုက်စားတာက အရေးပါတယ်၊ အရမ်းအရေးကြီးတယ်။


၈၆။ ကျွန်မ၏ မိသားစုကို မည်သူက အမှန်တကယ် ပြိုကွဲစေခဲ့သနည်း

ဖန့်ရှ တရုတ်နိုင်ငံ

ကျွန်မက ကျောင်းဆရာမဖြစ်ပြီး၊ ကျွန်မယောက်ျားက အင်ဂျင်နီယာပါ။ အိမ်ထောင်ရေးတစ်လျှောက်မှာ ကျွန်မတို့ ဆက်ဆံရေး ကောင်းခဲ့တယ်။ ပြီးတော့ ကျွန်မတို့သမီးလေးက တော်ပြီး လိမ္မာတယ်။ မိတ်ဆွေနဲ့ လုပ်ဖော်ကိုင်ဖက်အားလုံးက ကျွန်မတို့ကို လေးစားကြတယ်။ ဒီလိုနဲ့ ၂၀၀၆ ခုနှစ် ဒီဇင်ဘာမှာ၊ အနန္တတန်ခိုးရှင် ဘုရားသခင်ရဲ့ အမှုတော်ကို ကျွန်မ လက်ခံခဲ့တယ်။ ဘုရားနှုတ်ကပတ်တော်ကို ဖတ်တဲ့အခါ ကျွန်မတို့ ကယ်တင်ရှင်ဖြစ်တဲ့ အနန္တတန်ခိုးရှင် ဘုရားသခင်က လူသားမျိုးနွယ်ကို သန့်စင်၊ ကယ်တင်ဖို့ သမ္မာတရားတွေအများကြီး ဖော်ပြခဲ့တာကို သိရတယ်။ ယုံကြည်ခြင်းရှိတာ၊ နှုတ်ကပတ်တော် ဖတ်တာ၊ သမ္မာတရား ရတာ၊ အပြစ်နဲ့ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို စွန့်တာက ကပ်ဘေးတွေတစ်လျှောက် ဘုရားရဲ့ ကွယ်ကာမှုခံရပြီး၊ နောက်ဆုံးမှာ သူ့နိုင်ငံတော်ထဲ ဝင်ရောက်ဖို့ တစ်ခုတည်းသော နည်းလမ်းဖြစ်တယ်ဆိုတာပေါ့။ ကျွန်မတို့ တစ်ဦးစီအတွက် ကျွန်မတို့ အသက်က ဘုရားဆီက လာပြီး၊ ကျွန်မတို့ ပိုင်သမျှကို ဘုရားပေးထားတာ ဖြစ်မှန်းလည်း သိခဲ့ရတယ်။ ဖန်ဆင်းခံတွေအနေနဲ့၊ ကျွန်မတို့ ကိုယ့်တာဝန်ကို လုပ်သင့်တယ်။ နောက်ပိုင်းမှာ၊ ကျွန်မ ဧဝံဂေလိ ဝေမျှပြီး လူသစ်တွေကို စရေလောင်းတယ်။ နေ့တိုင်း အရမ်းကျေနပ်စရာဖြစ်ခဲ့တယ်။ ကျွန်မ ယုံကြည်သူဖြစ်လာကတည်းက၊ မျက်နှာက အမြဲပြုံးနေတာကို ယောက်ျားက သတိပြုမိပြီး ဝမ်းသာအားရနဲ့ ကျွန်မကို ပြောတယ်။ “အရင်က မင်း တစ်နေ့တာ အလုပ်လုပ်ပြီးသွားတော့ လုံးဝ ပင်ပန်းသွားပြီး ငါ စိုးရိမ်ခဲ့ရတယ်။ ယုံကြည်သူအနေနဲ့ မင်းက နေ့တိုင်း အလုပ်များပေမဲ့၊ ပိုအဆင်ပြေသထက် ပြေလာနေတယ်။ ယုံကြည်ခြင်းရှိတာ သိပ်ကောင်းမှန်း သိသာတယ်”တဲ့။ ဒါပေမဲ့ ကောင်းတဲ့အရာက ရေရှည်မခံဘူး။ မကြာခင်မှာ ကျွန်မကို သူ စဖိနှိပ်ပြီး ကျွန်မရဲ့ ယုံကြည်ခြင်းကို တားခဲ့တယ်။

၂၀၀၇ ခုနှစ် မေလ ရက်တစ်ရက်မှာ၊ သူက အလုပ်က အိမ်ပြန်လာပြီး၊ ဝင်လာတာနဲ့ မျက်နှာထားတင်းတင်းနဲ့ ပြောတယ်။ “ဒီနေ့ သူဌေးက ဌာနဆိုင်ရာတိုင်းက အလုပ်သမားတွေအတွက် အထွေထွေအစည်းဝေးခေါ်ပြီး ပြောတယ်၊ လတ်တလော နှစ်တွေမှာ၊ ပါတီကို ထိတ်လန့်စေတဲ့ အနန္တတန်ခိုးရှင် ဘုရားသခင် ယုံကြည်သူတွေ ပိုပိုများလာတယ်တဲ့။ အနန္တတန်ခိုးရှင် ဘုရားသခင် အသင်းတော်ကို အဓိကနိုင်ငံတော် ပစ်မှတ်အနေနဲ့ စာရင်းသွင်းထာပြီး အနန္တတန်ခိုးရှင် ဘုရားသခင် အသင်းတော်ထဲက ယုံကြည်သူအားလုံး ကွန်မြူနစ်ပါတီက ဖမ်းတာ ခံရတယ်။ အဲဒါ ပြည့်သူ့ ဝန်ထမ်းတွေအတွက်က ပိုဆိုးတယ်။ ယုံကြည်သူဖြစ်မှန်း သိရတဲ့သူ၊ မိသားစုဝင်က အဲဒီအသင်းတော်ကမှန်း သိရတဲ့သူ ဘယ်သူမဆို ခြွင်းချက်မရှိ အထုတ်ခံရမယ်။ မင်းကျောင်းက ဘယ်သူကမှ မင်းရဲ့ ယုံကြည်ခြင်းအကြောင်းကို မသိသေးတော့၊ အရမ်းနောက်မကျခင် လက်လျှော့လိုက်။ မင်းရဲ့ အထက်လူကြီးက သိရင် မင်း အထုတ်ခံရလိမ့်မယ်”တဲ့။ ကျွန်မ တွေးနေမိတယ်။ ယုံကြည်ခြင်းရှိတာ မှန်တဲ့လမ်းကြောင်းဖြစ်ပြီး၊ ဘာဥပဒေမှ မချိူးဖောက်ဘူးလေ၊ ဒီတော့ ပါတီက ကျွန်မကို ဘာလို့ တားဆီးတာလဲပေါ့။ အဲဒါနဲ့ သူ့ကို ပြောလိုက်တယ်။ “တရုတ်က WTO ကို ပူးပေါင်းတဲ့အချိန်မှာ၊ တရုတ်နိုင်ငံမှာ လွတ်လပ်စွာ ယုံကြည်ခွင့်ရှိတယ်လို့ ကြေငြာခဲ့တာ မဟုတ်လား။ အခု ဘာလို့ ဖိနှိပ်တာလဲ။ ကျွန်မရဲ့ ယုံကြည်ခြင်းက ဘာမှားလို့လဲ”ပေါ့။ သူ အရမ်းဒေါသထွက်သွားပြီး ပြန်ပြောတယ်။ “ယုံကြည်ခြင်းရှိတာ ကောင်းမှန်း ငါသိတယ်။ ဒါပေမဲ့ ပါတီက ခွင့်မပြုတော့ ငါတို့ ဘာလုပ်နိုင်မှာလဲ။ နံရံကို ခေါင်းနဲ့ သွားတိုက်လို့ မရဘူးလေ။ ယုံကြည်ခြင်း ဆက်ထားရင်၊ အချိန်မရွေး မင်း အဖမ်းခံရပြီး ထောင်ချခံရနိုင်တယ်။ မင်း အဖမ်းခံရရင်၊ ငါတို့ မိသားစု ပျက်စီးသွားမှာ မဟုတ်လား။ ဒီမိသားစုအတွက် မင်းရဲ့ယုံကြည်ခြင်းကို စွန့်မှဖြစ်မယ်”တဲ့။ အဲဒါကို သူ့ဆီက ကြားရတော့ ကျွန်မ မခံမရပ်နိုင် ဖြစ်မိတယ်။ ဘုရားကို မယုံကြည်အောင် လူတွေကို တားဖို့ အားထုတ်တဲ့နေရာမှာ ပါတီက လူတွေကို ဖိနှိပ်ဖို့ အထက်လူကြီးတွေ သုံးမယ်ဆိုတာ ကျွန်မ စိတ်မကူးမိခဲ့ပေမဲ့၊ ကျွန်မယောက်ျားက ရုတ်တရက် စိတ်ပြောင်းသွားတော့ ကျွန်မ နားလည်သွားတယ်။ ကျွန်မတွေးမိတယ်။ ကျွန်မရဲ့ ယုံကြည်ခြင်းအကြောင်းကို ပါတီက သိသွားရင် ကျွန်မကို အလွတ်ပေးပါ့မလားပေါ့။ တရုတ်နိုင်ငံမှာ ယုံကြည်သူဖြစ်ဖို့ ဘာလို့ အရမ်းခက်ရတာလဲ။ ဒီလိုနဲ့ တစ်ခါက အစ်မတစ်ယာက် ဖတ်ခဲ့တဲ့ ဘုရားနှုတ်ကပတ်တော်တွေကို သတိရသွားတယ်။ “အဆင်းနီသောနဂါးကြီးသည် ဘုရားသခင်ကို ညှဉ်းပန်းနှိပ်စက်ပြီး၊ သူသည် ဘုရားသခင်၏ရန်သူ ဖြစ်၏။ သို့ဖြစ်၍ ဤပြည်၌ ဘုရားသခင်ကို ယုံကြည်သူများသည် အရှက်ကွဲခြင်းနှင့် ဖိနှိပ်ခြင်းတို့ကို ဤသို့ ခံကြရပြီး၊ အကျိုးဆက်အနေဖြင့် ဤစကားများသည် ဤလူစုတည်းဟူသော သင်တို့၌ ပြည့်စုံလေသည်။ ယင်းသည် ဘုရားသခင်ကို ဆန့်ကျင်သော ပြည်တွင် စတင်သောကြောင့် ဘုရားသခင်၏အမှုအားလုံးသည် ကြီးမားသော အတားအဆီးများကို ရင်ဆိုင်ရပြီး၊ ဘုရားသခင်၏နှုတ်ကပတ်တော်များစွာ ပြီးမြောက်ခြင်းသည် အချိန်ကြာလေသည်။ ဤအကြောင်းကြောင့်၊ ဘုရားသခင်၏နှုတ်ကပတ်တော်၏ အကျိုးဆက်အဖြစ်၊ လူတို့သည် စစ်ဆေးခံကြရကာ ယင်းသည် ဒုက္ခဆင်းရဲ၏ အစိတ်အပိုင်းလည်း ဖြစ်ပေသည်။ အဆင်းနီသောနဂါးကြီး၏ ပြည်တွင် သူ၏အမှုကို ဆောင်ရွက်ရန် ဘုရားသခင်အတွက် အလွန်တရာ ခဲယဉ်းလေသည်— သို့သော် ဘုရားသခင်သည် သူ၏ဉာဏ်ပညာနှင့် သူ၏ အံ့ဘွယ်လုပ်ဆောင်ချက်များကို ထင်ရှားစေလျက်၊ ပြီးလျှင် ဤလူစုကို စုံလင်စေရန် ဤအခွင့်အရေးကို အသုံးပြုရင်း၊ သူ၏ အမှု အဆင့်တစ်ခုကို ဘုရားသခင် လုပ်ဆောင်သည်မှာ ဤအခက်အခဲမှတစ်ဆင့် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အမှုသည် လူသားထင်သကဲ့သို့ ရိုးရှင်းပါသလော) သူ မိတ်သဟာယပြုခဲ့တာကိုလည်း သတိရမိတယ်။ “ကွန်မြူနစ်ပါတီက ဘုရားမဲ့ ပါတီပဲ။ ဘုရားကို မုန်းပြီး ဆန့်ကျင်တယ်။ ကွန်မြူနစ်ပါတီ အုပ်စိုးတဲ့ နိုင်ငံမှာ ရှိတဲ့ ယုံကြည်သူတွေအနေနဲ့ ဖိနှိပ်ခံရပြီး အရှက်ခွဲခံရဖို့ သေချာတယ်။ တစ်ခါက သခင်ယေရှု ပြောခဲ့တယ်။ ‘ဖြောင့်မတ်ခြင်းတရားကြောင့် နှောင့်ယှက်ညှဉ်းဆဲခြင်းကို ခံရသောသူတို့သည် မင်္ဂလာရှိကြ၏။ အကြောင်းမူကား၊ ကောင်းကင်နိုင်ငံတော်သည် ထိုသူတို့၏ နိုင်ငံဖြစ်၏။’ (ရှင်မဿဲခရစ်ဝင် ၅:၁၀) ဘုရားက လူတွေရဲ့ ယုံကြည်ခြင်းကို စုံလင်စေဖို့ ဖိနှိပ်တဲ့ ပတ်ဝန်းကျင်ကို သုံးတယ်။ အဲဒီလို ဖိနှိပ်တတ်တဲ့ နာကျင်စရာ ပတ်ဝန်းကျင်မျိုးမှာ ခိုင်ခိုင်မာမာ ရပ်တည်နိုင်တာကို ဘုရား သဘောအကျဆုံးပဲ”တဲ့။ ဒါကကျွန်မကို ယုံကြည်ချက်ပေးခဲ့တယ်။ ပါတီရဲ့ ဖိနှိပ်မှုကြောင့် ကျွန်မ လက်လျှော့လို့ မဖြစ်မှန်း သိခဲ့တယ်။ ကျွန်မယောက်ျားက ကျွန်မကို ဘယ်လို တားဆီးပါစေ၊ ယုံကြည်ဖို့ ကျွန်မ ဆုံးဖြတ်ခဲ့တယ်။

အချိန်အတော်ကြာတဲ့အထိ သူတို့က နေ့တိုင်းနီးပါး အလုပ်မှာ အစည်းအဝေးတွေရှိတယ်၊ ဝန်ထမ်းတွေ၊ မိသားစုဝင်တွေထဲမှာ ယုံကြည်သူ ရှိလို့မဖြစ်ဘူးလို့ အလေးပေးပြောကြတယ်။ ကျွန်မယောက်ျား အိမ်ပြန်လာပြီး၊ အယူအဆပိုင်းနဲ့ ပတ်သက်လို့ နေ့တိုင်းနီးပါး ကျွန်မကို ဩဝါဒပေးတယ်။ တစ်ညနေ စုဝေးပွဲကနေ ကျွန်မ အိမ်ပြန်ရောက်တော့၊ စိုးရိမ်တဲ့ပုံနဲ့ သူက ပြောတယ်။ “မင်း နောက်ထပ် စုဝေးပွဲ သွားတယ်ပေါ့။ စုးဝေးပွဲ‌တွေ သွားလို့မရဘူးလို့ ငါ မင်းကို ဘယ်နှစခါ ပြောပြီးပြီလဲ။ ဘာလို့ နားမထောင်တာလဲ။ ပါတီက ဘာသာတရားကို ပိတ်ပင်တာ ကို မင်းမသိတာလည်း မဟုတ်ဘူး။ ပါတီက အနန္တတန်ခိုးရှင် ဘုရားသခင် ယုံကြည်သူ ဘယ်သူကိုမဆို လွယ်လွယ်နဲ့ သက်ညှာမှာ မဟုတ်ဘူးလို့ ငါတို့ သူဌေးက အကြိမ်ကြိမ် ပြောခဲ့တယ်။ ဒီလို အရေးကြီးတဲ့ အချိန်မှာ မင်းရဲ့ ယုံကြည်ခြင်းကို ထိန်းသိမ်းတာက ဒုက္ခရှာနေတာ မဟုတ်ဘူးလား”တဲ့။ ကျွန်မ ပြောလိုက်တယ်။ “ယုံကြည်ခြင်း ရှိတာက ဘာဥပဒေကိုမှ မချိုးဖောက်ဘူး။ အဲဒါကို ခွင့်မပြုဖို့ ပါတီမှာ ဘာလုပ်ပိုင်ခွင့်ရှိလို့လဲ”လို့ပေါ့။ သူက ပြန်ပြောတယ်။ “ဥပဒေကို မင်း ချိုးဖောက်လား၊ မချိုးဖောက်ဘူးလားဆိုတာကို ပါတီက ဂရုမစိုက်ဘူး၊ အနန္တတန်ခိုးရှင် ဘုရားသခင် ယုံကြည်သူတွေကို နိုင်ငံရေး ရာဇဝတ်သားတွေလို့ သတ်မှတ်ထားတယ်။ ယုံကြည်ခြင်းအတွက် ပါတီဖမ်းတာကို မင်းခံရရင်၊ မင်းရဲ့ နာမည်ဂုဏ်သတင်းကို ဖျက်ဆီးရုံမက၊ အသက်အန္တရာယ်လည်း ရှိမယ်။ မင်းမိသားစုလည်း အမှုပတ်သွားမှာ”တဲ့။ ကျွန်မယောက်ျားကို ပြောလိုက်တယ်။ “ပါတီက ဘုရားကို ဆန့်ကျင်တာ ရှင်ကောင်းကောင်း သိပေမဲ့၊ ကျွန်မကို တားဆီးရင်းနဲ့ သူတို့ဘက်မှာ ရှင်နေတယ်။ အပြစ်ပေးခံရမှာ မကြောက်ဘူးလား” ပေါ့။ သူက ချိုးချိုးဖဲ့ဖဲ့ ပြောတယ်။ “အပြစ်ပေးတာက အရေးမကြီးဘူး။ အခြေအနေအချိန်အခါကို နားလည်ဖို့ အရေးကြီးတယ်။ ကွန်မြူနစ်ပါတီက အခု အာဏာရနေတာ။ ဒါကြောင့် သူတို့ အုပ်စိုးမှုအောက်မှာ အသက်ရှင်ကျန်ချင်ရင်၊ သူတို့ ပြောတာကို လုပ်ရမယ်မဟုတ်လား။ ငါက ငွေကို ပါတီဆီကနေ ရနေတာဖြစ်လို့၊ သူတို့ကိုယ်စား ပြောဆို၊ ဆောင်ရွက်ရမှာပဲ။ မင်းလည်း ပါတီအောက်မှာ အလုပ်လုပ်ပြီး လစာရနေတာဆိုတော့ ပါတီအစား ဘုရားနောက်ကိုလိုက်ရင် ဘာလို့ သူတို့က မင်းကို သက်ညှာပေးမှာလဲ။ ဘာက အန္တရာယ်ရှိတယ်ဆိုတာကို မင်း သိရမယ်။ ပါတီနဲ့ သွားမလား၊ အနန္တတန်ခိုးရှင် ဘုရားသခင်နဲ့ သွားမလား။ ဒီနေ့ မင်း ရွေးရမယ်”တဲ့။ အဲဒီတုန်းက တကယ်ကို ဒွိဟဖြစ်နေခဲ့တာ။ ယုံကြည်ခြင်းကို ထိန်းသိမ်းဖို့ ဆုံးဖြတ်လိုက်ရင်၊ အချိန်မရွေး အထက်လူကြီးက သိသွားနိုင်တယ်။ အဲဒါဆိုရင် ကိုယ့်ရာထူး ဆုံးရှုံးပြီး၊ ရဲတွေဖမ်းတာ ခံရနိုင်တယ်။ ကျွန်မရဲ့အလုပ်ရှိခဲ့တာ ဆယ်စုနှစ်တစ်စု ကျော်ပြီလေ။ အဲဒီအချိန်ထိ အလုပ်ကြိုးစားခဲ့ပြီး အလယ်တန်းပြ ကျောင်းဆရာမအနေနဲ့ ရာထူးတိုးခဲ့တယ်။ ကျောင်းသားတွေရဲ့ လေးစားတာ၊ သူတို့ မိဘတွေရဲ့ ရိုသေမှု၊ လုပ်ဖော်ကိုင်ဖက်တွေရဲ့ အားကျမှုနဲ့ အထက်လူကြီးရဲ့ အသိအမှတ်ပြု၊ လက်ခံတာတွေကို ရခဲ့တယ်။ သွားတဲ့နေရာတိုင်းမှာ၊ အမျိုးတွေ၊ မိတ်ဆွေတွေက ကောင်းကောင်း ဆက်ဆံကြတယ်။ ကျွန်မရဲ့ အလုပ်ဆုံးရှုံးသွားရင်၊ မိသားစုကနေ ပစ်ပယ်မှု၊ တခြားလူတွေရဲ့ လှောင်ပြောင်မှုနဲ့ လုပ်ဖော်ကိုင်ဖက်တွေက အထင်သေးတာတွေကို ရင်ဆိုင်ရမှာ။ အဲဒီလိုဖြစ်ရင် ကိုယ့်ရဲ့ နာမည်ဂုဏ်သတင်း ပျက်စီးမှာကို ကြောက်ခဲ့တယ်။ ဒီလိုနဲ့ ကျွန်မတွေးမိတယ်။ “အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ တရားစီရင်ခြင်း အမှုက လူသားမျိုးနွယ်ကို ကယ်တင်ဖို့ သူ့အမှုရဲ့ နောက်ဆုံးအဆင့်ပဲ။ ဖောက်ပြန်ပျက်စီးခြင်းက လွတ်ဖို့ တစ်ခုတည်းသော နည်းလမ်းက ဘုရားရဲ့ တရားစီရင်၊ သန့်စင်ပေးခြင်းကို ကြုံဖို့ပဲ။ အဲဒါဆိုရင် ဘုရားရဲ့ ကွယ်ကာမှုအောက်မှာ ကပ်ဘေးတွေကို ရှင်သန်နိုင်ပြီး လှပတဲ့ ခရီးပန်းတိုင်ဆီ ခေါ်သွားခံရနိုင်တယ်။ အဲဒီအခွင့်အရေးကို လွဲတာက ရာသက်ပန် နောင်တဖြစ်သွားလိမ့်မယ်”ပေါ့။ ဘုရားပြောတဲ့ အရာတစ်ခုကို တွေးမိတယ်။ “အကယ်၍ သင်သည် မြင့်မားသည့် ရာထူးအဆင့်အတန်းရှိပါက၊ ဂုဏ်ယူစရာ နာမည်ဂုဏ်သတင်း ရှိပါက၊ အလျှံပယ်သော အသိပညာ ပိုင်ဆိုင်ပါက၊ ပေါများသော ပစ္စည်းဥစ္စာများ ပိုင်ဆိုင်သူ ဖြစ်ပြီး၊ များစွာသောလူတို့၏ ထောက်ခံအားပေးခြင်းကို ခံရသော်လည်း၊ ဤအရာများက ဘုရားသခင်၏ ခေါ်ခြင်းနှင့် သူ၏တာဝန်ပေး စေခိုင်းချက်ကို လက်ခံရန်နှင့် ဘုရားသခင်စေခိုင်းသည့်အရာကို လုပ်ဆောင်ရန် ဘုရားသခင်၏ ရှေ့မှောက်သို့ လာခြင်းမှ သင့်ကို မတားဆီးပါက၊ သင်လုပ်ဆောင်သမျှအားလုံးသည် ကမ္ဘာပေါ်က အဓိပ္ပာယ်အရှိဆုံး အကြောင်းတရားနှင့် လူသားမျိုးနွယ်ထဲမှ အဖြောင့်မတ်ဆုံး တာဝန် ဖြစ်လိမ့်မည်။ သင်သည် အဆင့်အတန်းနှင့် သင်၏ကိုယ်ပိုင် ရည်မှန်းချက်များအတွက် ဘုရားသခင်၏ ခေါ်ခြင်းကို ငြင်းပယ်ပါက၊ သင်လုပ်ဆောင်သမျှအားလုံးသည် ကျိန်ဆဲခြင်းကို ခံရလိမ့်မည် ဖြစ်ပြီး ဘုရားသခင်၏ စက်ဆုပ်ရွံရှာခြင်းကိုပင် ခံရလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) ဘုရားနှုတ်ကပတ်တော်ကို တွေးမိတော့ စိတ်နှလုံး အားတက်သွားတယ်။ ယုံကြည်ခြင်းရှိတာ၊ သမ္မာတရား လိုက်စားပြီး ဖန်ဆင်းခံတစ်ယောက်ရဲ့ တာဝန်ကို လုပ်တာက တန်ဖိုးနဲ့ အဓိပ္ပာယ်ရှိတဲ့ တစ်ခုတည်းသော အရာပဲ။ ဒါပေမဲ့ ယုံကြည်ခြင်းနဲ့ အလုပ်ကြား ရွေးချယ်မှုနဲ့ ရင်ဆိုင်ရတော့၊ ကျွန်မက နာမည်နဲ့ အဆင့်အတန်းရဲ့ ကန့်သတ်တာ ခံရတယ်။ ယုံကြည်ခြင်းကြောင့် ကွန်မြူနစ်ပါတီက ကျွန်မအလုပ်ကို သိမ်းသွားမှာ စိုးခဲ့တယ်။ အဲဒါက ကျွန်မရဲ့နာမည်ဂုဏ်သတင်းကို ဖျက်ဆီးမှာလေ။ ကျွန်မအတွက် အရေးကြီးတာက အလုပ်နဲ့ နာမည်ဖြစ်နေတုန်းပဲ။ ဒါပေမဲ့ အဲဒီအရာတွေက ကျွန်မကို ဘာလုပ်ပေးနိုင်လဲ။ ကျွန်မရဲ့ မာနအတွက် ခဏတာ အားရကျေနပ်မှုကိုပဲ ယူပေးနိုင်တယ်။ သမ္မာတရားရဖို့၊ ဖောက်ပြန်ပျက်စီးတဲ့ စိတ်သဘောထားကို ဖယ်ရှားဖို့ လုံးဝ မကူညီပေးဘူး။ တခြားလူတွေရဲ့ လေးစားမှုခံရတာ ဘာအဓိပ္ပာယ်ရှိလို့လဲ။ ပြီးတော့ ကွန်မြူနစ်ပါတီက ဘုရားအတွက် ရန်သူဖြစ်မှန်း ကျွန်မ သိခဲ့တယ်။ ကိုယ့်အလုပ်ကို ဖက်တွယ်ပြီး အဆင့်အတန်းနဲ့ နာမည်ဂုဏ်သတင်း ကောင်းကို မွေ့လျော်ဖို့၊ ပါတီရဲ့ အုပ်စိုးမှုအောက်မှာ ယုတ်ညံ့တဲ့ ဖြစ်တည်မှုနဲ့ အသက်ရှင်ရင်း ကိုယ့်ယုံကြည်ခြင်းကို စွန့်လိုက်ရင်၊ အဲဒါ ဘုရားကို သစ္စာဖောက်တာ ဖြစ်မှာ မဟုတ်လား။ ကျွန်မ အဲဒီလိုလူစားမျိုး ဖြစ်လို့မဖြစ်ဘူး။ ဒါကြောင့် အရမ်းကို တည်တည်ငြိမ်ငြိမ်နဲ့ ယောက်ျားကို ပြောလိုက်တယ်။ “ယုံကြည်ခြင်းကို ကျွန်မလုံးဝ စွန့်မှာမဟုတ်ဘူး”ပေါ့။ သူက ကျွန်မကို တည့်တည့်ကြည့်ပြီး မျက်နှာတင်းတင်းနဲ့ ပြောတယ်။ “ယုံကြည်ခြင်းကို မင်းဆက်ထိန်းရင်၊ မင်းကို ငါ ရဲဆီတိုင်ပြီး ဖမ်းခိုင်းမယ်”တဲ့။ ပြောရင်းနဲ့ သူစပြီး ဖုန်းဆက်တယ်။ အဲဒီအချိန်မှာ ကျွန်မ လုံးဝ မှင်တက်သွားတယ်။ ကွန်မြူနစ်ပါတီက ယုံကြည်သူတွေကို ဖိနှိပ်တာ သူသိပေမဲ့၊ ကျွန်မကို သူတို့ဆီ အပ်ဖို့ လုပ်နေတုန်းပဲ။ ဒါက ကျွန်မကို ဝံပုလွေတွေဆီ ပစ်လိုက်တာပဲ မဟုတ်လား။ သူ့အကျိုးကို ဖြည့်ဆည်းဖို့၊ ကျွန်မတို့ရဲ့ လင်နဲ့ မယား မေတ္တာကို သူက အလေးမထားဘဲ ကျွန်မကို ယုံကြည်ခြင်း စွန့်အောင်လို့ ရဲတွေဆီ တိုင်ချင်ခဲ့တယ်။ သူ့ကို ကျွန်မ အရှုံးပေးလို့ မဖြစ်ဘူး။ အဲဒီအချိန်မှာ သူက အကြိမ်ကြိမ် မေးတယ်။ “ဆုံးဖြတ်ပြီးပြီလား”တဲ့။ “ကျွန်မ အဖမ်းခံရပြီး ထောင်ကျရင်တောင်၊ ယုံကြည်ခြင်းကို ထိန်းသိမ်းမှာ”လို့ ကျွန်မ ပြောလိုက်တယ်။ ကျွန်မယောက်ျား မျက်နှာက ဖြူဖပ်ဖြူရော်ဖြစ်သွားပြီး ဒေါသနဲ့ ဖုန်းကို မြေပေါ် ပစ်ချလိုက်တယ်။

ကျွန်မ မှတ်မိသေးတယ်။ တစ်ညမှာ ဘုရားနှုတ်ကပတ်တော်တွေ ကျွန်မ ဖတ်နေတာကို မြင်တော့ သူ့မျက်နှာထား ချက်ချင်း ပြောင်းသွားပြီး ပြောတယ်။ “မင်းကို ငါ ဘယ်နှစ်ကြိမ် ပြောပြီးပြီလဲ။ တရုတ်နိုင်ငံမှာ ငါတို့ ယုံကြည်ခြင်း လမ်းကြောင်း လျှောက်လို့မရဘူးလို့။ ဗဟိုအစိုးရကနေ ဒေသအာဏာပိုင်တွေအထိ၊ စီမံအုပ်ချုပ်သူကနေ ဝန်ထမ်းတစ်ဦးချင်းအထိ၊ အဆင့်အားလုံးမှာစောင့်ကြည့်ခံရပြီး အလုပ်လုပ်ရတယ်။ ဘုရားကို ဆက်ယုံကြည်နေရင်၊ မင်းကို ပါတီက မိသွားမှာပဲ”တဲ့။ အဲဒါကို ကျွန်မယောက်ျားက တစ်ချိန်လုံး ပြောတာ ကြားရပြီး၊ ပါတီရဲ့ နိုင်ငံမှာ ယုံကြည်သူအနေနဲ့ အဖမ်းခံရမဲ့ အတောမသတ်တဲ့ အန္တရာယ်ကို တွေးမိတော့လည်း ကျွန်မအတွက် လန့်စရာပဲလေ။ တစ်နေ့နေ့မှာ ကျွန်မအဖမ်းခံရရင် ညှဉ်းဆဲတာကို ခံနိုင်မလားလို့ တွေးမိတယ်။ သေတဲ့အထိ၊ ဒုက္ခိတဖြစ်တဲ့အထိ ကျွန်မကို သူတို့ ရိုက်နှက်ရင်ရော။ ဆင်းရဲဒုက္ခကို မခံနိုင်ဘဲယုဒဖြစ်လာပြီး ဘုရားကို သစ္စာဖောက်ရင် ကျွန်မဘဝရဲ့ အဆုံးသတ် ဖြစ်သွားမှာ မဟုတ်လား။ ကျွန်မ အခြေအနေကောင်းမှာ မရှိတာကို သိလို့၊ စိတ်နှလုံးထဲမှာ ဘုရားဆီ အမြန် ဆုတောင်းလိုက်ပြီး အဲဒီဖိနှိပ်မှုနဲ့ အခက်အခဲတစ်လျှောက် သက်သေခံချက် မဆုံးရှုံးဖို့အတွက် ယုံကြည်ခြင်းပေးဖို့ တောင်းလျှောက်လိုက်တယ် ဒါကို ဘုရားနှုတ်ကပတ်တော်မှာ ဖတ်ရတယ်။ “လူတို့သည် ၎င်းတို့၏ဘဝများကို စွန့်လွှတ်ရန် အဆင်သင့်ဖြစ်သည့်အခါ၊ အရာရာသည် အသေးအဖွဲ ဖြစ်လာပြီး မည်သူမျှ ၎င်းတို့ကို အနိုင်မယူနိုင်တော့ချေ။ အသက်ထက် မည်သည့်အရာသည် သာ၍အရေးကြီးနိုင်မည်နည်း။ ထို့ကြောင့် စာတန်သည် လူတို့အထဲတွင် နောက်ထပ် မည်သည့်အရာမျှ လုပ်ဆောင်နိုင်စွမ်း ရှိမလာပေ၊ လူနှင့် ပတ်သက်၍ ၎င်းလုပ်ဆောင်နိုင်သည့်အရာ မည်သည့်အရာမျှ မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၃၆)) ဘုရားနှုတ်ကပတ်တော်တွေ ရေးထားတာ သိပ်ကောင်းတယ်။ ကျွန်မတို့အသက်တွေကို စွန့်စားဖို့ အသင့်ဖြစ်ပြီး၊ သေခြင်းနဲ့ ကန့်သတ်မခံရတဲ့အခါ၊ စာတန်က ဘာမှမတတ်နိုင်တော့ဘူး။ အဓိကကတော့ ယုံကြည်ခြင်းမရှိလို့ ရဲတွေက သေတဲ့အထိ အရိုက်ခံရမှာကို ကျွန်မကြောက်ခဲ့တာပဲ။ ကျွန်မက ကိုယ့်အသက်ကို အရမ်းတန်ဖိုး ထားလွန်းခဲ့တာ။ အရာရာက ဘုရားအမိန့်အောက်မှာ ရှိတယ်။ ကျွန်မတို့ရဲ့ ရှင်ခြင်းနဲ့ သေခြင်း အပါအဝင်ပေါ့။ ကျွန်မအသက်ကို ဘုရားဆီ လွှဲအပ်ပြီး သူ့ရဲ့ စီစဉ်ညွှန်ကြားမှုနဲ့ အစီအစဉ်တွေကို ကျိုးနွံနာခံရမယ်။ သေတဲ့အထိ အရိုက်ခံရရင်တောင်၊ ဖြောင့်မတ်ခြင်းအတွက် နှိပ်စက်ခံရခြင်း ဖြစ်မှာပဲ။ ဒါက တန်ဖိုးရှိပါတယ်။ ဘုရားနှုတ်ကပတ်တော်ကနေရတဲ့ စိတ်ချယုံကြည်မှုနဲ့ ကျွန်မယောက်ျားကို တချို့ဖတ်ပြလိုက်တယ်။ “ဘုရားသခင် ရယူရန် အလိုရှိသည့်အရာကို မည်သည့်နိုင်ငံ သို့မဟုတ် မည်သည့် တန်ခိုးအာဏာကမျှ မတားဆီးနိုင်သည်ကို ငါတို့ယုံကြည်သည်။ ဘုရားသခင်၏ အမှုကို နှောင့်ယှက်သူများ၊ ဘုရားသခင်၏ နှုတ်ကပတ်တော်ကို ဆန့်ကျင်ကာ ဘုရားသခင်၏ အကြံအစည်ကို နှောင့်ယှက်ပြီး ထိခိုက်စေသူများသည် နောက်ဆုံးတွင် ဘုရားသခင်၏ အပြစ်ဒဏ်ပေးခြင်းကို ခံရကြလိမ့်မည်။ ဘုရားသခင်၏ အမှုကို အာခံဖီဆန်သူသည် ငရဲသို့ ပို့ခံရလိမ့်မည်။ ဘုရားသခင်၏ အမှုကို အာခံဖီဆန်သော မည်သည့်နိုင်ငံမဆိုသည် ဖျက်ဆီးခြင်းကိုခံရလိမ့်မည်။ ဘုရားသခင်၏ အမှုကို ဆန့်ကျင်ရန် ထကြွသည့် မည်သည့် လူမျိုးမဆိုသည် ဤကမ္ဘာမြေမှ ဖယ်ရှားခံရလိမ့်မည်ဖြစ်ပြီး အပြီးတိုင် ကွယ်ပျောက်သွားလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) ဘယ်ပုန်ကန်ပြစ်မှားမှုကိုမှ သည်းမခံတဲ့ ဘုရားရဲ့ ဖြောင့်မတ်တဲ့ စိတ်သဘောထားကို သူ့ကို ကျွန်မ သက်သေခံတယ်။ ယုံကြည်သူတွေကို ကွန်မြူနစ်ပါတီက ဖမ်းဆီး၊ နှိပ်စက်တာဟာ မကောင်းမှုလုပ်တာ၊ ဘုရားကို အာခံတာဖြစ်ပြီး၊ ဘုရားရဲ့ အပြစ်ပေးတာ ခံရမှာပဲ။ ပါတီနဲ့ ရပ်တည်ပြီး ကျွန်မရဲ့ ယုံကြည်ခြင်းကို တားဆီးတာဟာ သူက သူတို့နဲ့အတူ မကောင်းမှု လုပ်နေတာပဲ ပေါ့။ သူက နားထောင်ပြီးတော့ကူမယ့်သူမရှိတဲ့ပုံစံနဲ့ ပြောတယ်။ “ငါဒီလိုဖြစ်ချင်တယ်လို့ ထင်လား။ ကွန်မြူနစ်ပါတီ ဖြစ်ခိုင်းနေတာ။ ဘုရားကို မင်း ယုံကြည်နေတာကို ငါ မတားရင်၊ ငါ့ဝမ်းစာလည်း ဆုံးရှုံးသွားနိုင်တယ်။ ငါ့ကို ဘာလို့ မစဉ်းစားပေးနိုင်တာလဲ။ ယုံကြည်သူဖြစ်လို့ မင်း အဖမ်းခံရပြီး ထောင်ချခံရရင်၊ မင်းကို မသတ်ရင် အနည်းဆုံးတော့ အသာတွေကို ဆုတ်ဖြဲပစ်မှာ။ မင်း ဒုက္ခခံရတာကို ငါ ဘယ်လိုလုပ် ဒီအတိုင်း ကြည့်နေနိုင်မှာလဲ။ မင်းရဲ့ ယုံကြည်ခြင်းကိုစွန့်ဖို့ ငါ ဘာလုပ်ပေးရမလဲ”တဲ့။ ကျွန်မ ပြောလိုက်တယ်။ “အနန္တတန်ခိုးရှင် ဘုရားသခင်က စစ်မှန်တဲ့ တစ်ပါးတည်းသော ဘုရားဖြစ်ပြီး ယုံကြည်ခြင်းကို ကျွန်မလုံးဝ စွန့်မှာ မဟုတ်ဘူး”လို့။ အံ့ဩဖို့ကောင်းတယ်။ ကျွန်မ အလျှော့မပေးတာကို မြင်တော့ သူ ကျွန်မကိုလက်ပါလာတယ်။ သူက ကျွန်မကို ဒေါသနဲ့ ပြောတယ်။ “မင်းရဲ့ ယုံကြည်ခြင်းကြောင့် မင်း အဖမ်းခံရရင်၊ လမ်းဆုံးပြီပဲ။ သူတို့လက်ထဲကို မင်းကိုယ်မင်း အတင်းအပ်နေတာ။ ဒါပေမဲ့ ပြောပါဦး၊ မင်း သေသွားရင် ဘာကို ယုံကြည်မှာလဲ”တဲ့။ အဲဒီနောက် သူက အရူးလို ကျွန်မကို ကုတင်ပေါ်မှာ မလှုပ်သာအောင် ချုပ်ထားပြီး လည်ပင်းကို တင်းတင်း ဆုပ်ကိုင်ထားလိုက်တယ်။ ပြီးတော့၊ “မင်းကို လည်ညှစ်သတ်ပြီးရင် မင်း ယုံကြည်နိုင်လား ကြည့်တာပေါ့”တဲ့။ ကျွန်မက လည်ပင်းညှစ်ခံရပြီး အသက်မရှူနိုင်ဘူး။ တတ်နိုင်သမျှ တိုက်ခိုက်ပေမဲ့ အသုံးမဝင်ဘူး။ ကျွန်မ သတိလစ်သွားတယ်။ တဖြည်းဖြည်း သတိလည်လာတော့ အိမ်ထောင်သက် နှစ်တွေတစ်လျှောက် ကျွန်မကို လုံးဝ မရိုက်ဖူးတဲ့ ကျွန်မယောက်ျားက သူ့အဆင့်အတန်းနဲ့ အလုပ်ကို ကာကွယ်ဖို့ ကျွန်မအပေါ် သေလုနီးပါး လည်ပင်းညှစ်ရင်ပြီး ဘယ်လိုလုပ် ရက်စက်လာခဲ့ရတာလဲလို့ တွေးမိတယ်။ ကျွန်မ ဝမ်းနည်းပက်လက်ဖြစ်သွားတယ်။ ကွန်မြူနစ်ပါတီကိုလည်း ပိုလို့တောင် မုန်းမိတယ်။ သူတို့ရဲ့ ခြိမ်းခြောက်မှုတွေမှာ ကျွန်မမိသားစုဝင်ရဲ့ အလုပ်နဲ့ အနာဂတ်ကို အသုံးမပြုခဲ့ရင်၊ ကျွန်မယောက်ျားက လုံးဝ အရမ်းအကြင်နာမဲ့မှာ မဟုတ်ဘူး။

ကျွန်မယောက်ျားရဲ့ အလုပ်က ပိုဖိအားပေးခံရတဲ့ အခါတိုင်း၊ သူက ကျွန်မအပေါ် သူ့ရဲ့ ဖိနှိပ်မှုကို တိုးတယ်။ တစ်နေ့ အစည်းအဝေးကနေ သူ အိမ်ပြန်လာတော့၊ ကျွန်မကိုအတွေးအမြင်ဆိုင်ရာ ဩဝါဒ ပေးပြီး၊ တရုတ်မှာ စီစီပီရဲ့ အုပ်စိုးမှုအောက်မှာ၊ လူတစ်ယောက် ယုံကြည်သူဖြစ်ရင် တစ်မိသားစုလုံးက ဆင်းရဲဒုက္ခခံရလို့၊ ယုံကြည်ခြင်းကို ဆက်ထားလို့မရဘူး၊ မဟုတ်ရင် နှစ်ယောက်လုံး အလုပ် ပြုတ်ပြီး၊ ကျွန်မတို့ သမီးလေးရဲ့ ပညာရေးနဲ့ အလုပ်အကိုင် ထိခိုက်မယ်လို့ ပြောတယ်။ ယုံကြည်ခြင်းအတွက် ကျွန်မထောင်ကျရင် ကျွန်မတို့ သမီးလေး ဘယ်လိုလုပ် ခေါင်းမော့နိုင်တော့မလဲလို့ မေးပြီး ကျွန်မတို့ နှစ်ယောက်ကို မစဉ်းစားပေးရင်တောင် သမီးလေးကို စဉ်းစားပေးသင့်တယ်လို့ ပြောတယ်။ ကျွန်မတွေးနေမိတယ်။ ကွန်မြူနစ်ပါတီက ကျွန်မရဲ့ ယုံကြည်ခြင်းကြောင့် ကျွန်မယောက်ျားအလုပ်ကို ယူဆောင်သွားပြီး သမီးလေးရဲ့ အနာဂတ်ကို ဖျက်ဆီးလိုက်ရင်၊ သူတို့နှစ်ယောက်လုံးက ကျွန်မကို အမြဲ မုန်းသွားကြမှာ မဟုတ်လား။ အဲဒီတုန်းက အရမ်းစိတ်ဆင်းရဲခဲ့လို့ ဘုရားဆီ တိတ်တဆိတ် ဟစ်အော်ခဲ့ပြီး လမ်းပြဖို့ တောင်းလျှောက်ခဲ့တယ်။ ဘုရားနှုတ်ကပတ်တော်ထဲကနေ ဒါကို သတိရမိတယ်။ “စကြဝဠာတွင် ဖြစ်ပေါ်သော အရာရာတိုင်းတွင်၊ ငါ အဆုံးအဖြတ်မပေးသောအရာ တစ်ခုမျှ မရှိချေ။ ငါ့လက်ထဲတွင်မရှိသည့်အရာ တစ်စုံတစ်ရာ ရှိသလော။ ငါပြောသည့်အရာအတိုင်းသည် ဆောင်ရွက်ပြီးကြပြီး၊ လူသားများထဲမှ မည်သူသည် ငါ၏ စိတ်ကို ပြောင်းလဲစေနိုင်သနည်း။...ဤအစီအစဉ်များကို ကိုယ်တိုင်ကိုယ်ကျ ပြုလုပ်ခဲ့သူမှာ ငါ ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၁)) အရာခပ်သိမ်းက ဘုရားလက်ထဲမှာပဲ။ ကျွန်မယောက်ျားနဲ့ ကျွန်မက အလုပ်တွေ ဆုံးရှုံးခြင်းရှိမရှိ၊ ကျွန်မသမီးလေးရဲ့ ပညာရေး ထိခိုက်ခြင်း ရှိမရှိနဲ့ သူ အလုပ်ရခြင်း ရှိမရှိဆိုတာက အားလုံး ဘုရားစီစဉ်ထားတာပါ။ ကွန်မြူနစ်ပါတီမဟုတ်ဘဲ၊ ဘုရားကပဲ အရာခပ်သိမ်းကို ဆုံးဖြတ်နိုင်တယ်။ ဒီအတွေးနဲ့ ကျွန်မယောက်ျားကို ကျွန်မ ပြောလိုက်တယ်။ “လူတွေရဲ့ ကံကြမ္မာက ဘုရားလက်ထဲမှာ၊ သူ့အုပ်စိုးမှုအောက်မှာ ရှိတယ်။ ရှင်က ကွန်မြူနစ်ပါတီကို နာခံရင် ရှင့်အလုပ် အာမခံချက်ရှိတယ်လို့ ထင်တာလား။ ပါတီက သူ့ကိုယ်ပိုင် ကံကြမ္မာကိုတောင် ကိုင်တွယ်လို့မှ မရတာ၊ ဘယ်လိုလုပ် တခြားလူတွေရဲ့ ကံကြမ္မာကို ထိန်းချုပ်နိုင်မှာလဲ”ပေါ့။ အဲဒီနောက် သူက ဒေါသနဲ့ တုန့်ပြန်ပြောတယ်။ “ယုံကြည်သူဖြစ်ဖို့ မင်း ပိုင်းဖြတ်ထားရင်၊ ပါတီက မင်းကို ဖမ်းမိမှာပဲ။ သူတို့က သူတို့မိတဲ့ ယုံကြည်သူတွေကို အသေသတ်တာ။ မင်း ငါ့လက်မှာ သေတာ ပိုကောင်းမယ်”တဲ့။ ကျွန်မ မတုံ့ပြန်နိုင်ခင်မှာ၊ သူက စိတ်လွတ်သွားသလိုမျိုး မီးဖိုချောင်ထဲ ပြေးဝင်၊ ဓားတစ်ချောင်း ကိုင်ပြီး ကျွန်မရှေ့ ရပ်ပြီးတော့၊ ဓါးကို မြှောက်ကိုင်ထားပြီး မျက်နှာထားတင်းတင်းနဲ့ ပြောတယ်။ “မင်း ယုံကြည်သူ ဖြစ်မှာလား၊ အဆင်ပြေတဲ့ ဘဝကို ခံစားမှာလား။ ယုံကြည်သူ မရမက ဖြစ်ချင်နေရင်တော့၊ မင်းလည်ကို ငါ လှီးလိုက်မှာနော်”တဲ့။ ဒေါသလည်းဖြစ်၊ ကြောက်လည်း ကြောက်ရင်းနဲ့ စိတ်နှလုံးထဲမှာ ဘုရားကို ကျွန်မ အရေးပေါ် အော်ခေါ်ခဲ့တယ်။ အဲဒီအချိန်မှာပဲ၊ ကျွန်မတို့ သမီးလေးက သူ့အခန်းကနေ ရုတ်တရက် ပြေးထွက်လာတယ်။ သူ့ကိုယ်သူ ကျွန်မရှေ့မှာ ထားပြီး အော်တယ်။ “အဖေ။ အမေ့ကို သတ်မယ်ဆိုရင် သမီးကို အရင်သတ်မှ ဖြစ်မယ်”တဲ့။ သမီးလုပ်တဲ့အရာကြောင့် သူ တုန်လှုပ်သွားပြီး၊ သူ့မျက်လုံးတွေက သမီးလေးကို စိုက်ကြည့်ရင်းနဲ့ သူ့မျက်နှာ ကြွက်သားတွေကရပ်သွားတယ်။ ဓားကိုင်ထားတဲ့ လက်ကို သူ တဖြည်းဖြည်း ချလိုက်တယ်။ ဝမ်းနည်းမှုနဲ့ နာကြည်းမှု မျက်ရည်တွေ စီးကျလာရင်းနဲ့ ကျွန်မ ရင်ထဲမှာ ရှင်းပြလို့မရတဲ့ ဆုံးရှုံးမှုနဲ့ နာကျင်မှုကို ခံစားရတယ်။ ဘုရားကို ယုံကြည်လို့ ကျွန်မယောက်ျားက ကျွန်မအသက်ကို ခြိမ်းခြောက်မယ်လို့ ကျွန်မ လုံးဝ စိတ်မကူးမိခဲ့ဘူး။ ဒါ ကျွန်မ လက်ထပ်ခဲ့တဲ့လူ မဟုတ်ဘူး။ မကောင်းဆိုးဝါးဆိုတာ သိသာနေတာပဲ။

တစ်နေ့တော့ ဝတ်ပြုဆုတောင်းချိန်မှာ ဘုရားနှုတ်ကပတ်တော်ထဲက ဒါကို ဖတ်ခဲ့ရတယ်။ “လင်ယောက်ျားသည် သူ၏ဇနီးမယားကို အဘယ်ကြောင့် ချစ်သနည်း။ ဇနီးမယားသည် သူမ၏ လင်ယောက်ျားကို အဘယ်ကြောင့် ချစ်သနည်း။ သားသမီးများက သူတို့၏မိဘများအပေါ် အဘယ်ကြောင့် သားသမီးဝတ် ကျေပွန်ကြသနည်း။ မိဘများက ၎င်းတို့၏ သားသမီးများအပေါ် အဘယ်ကြောင့် အလွန် ချစ်ကြသနည်း။ လူများသည် အမှန်တကယ်တွင် မည်သည့် ရည်ရွယ်ချက်မျိုးများကို သိုထားကြသနည်း။ ၎င်းတို့၏ အကြံမှာ မိမိတို့၏ ကိုယ်ပိုင် အစီအစဉ်များနှင့် တစ်ကိုယ်ကောင်းဆန်သော ဆန္ဒများကို ဖြည့်ဆည်းရန် ဖြစ်သည် မဟုတ်လော။ ၎င်းတို့သည် ဘုရားသခင်၏ စီမံခန့်ခွဲမှု အစီအစဉ်အတွက် အမှန်တကယ် ပြုမူဖို့ ရည်ရွယ်ပါသလော။ ဘုရားသခင်၏ အမှုအတွက် ၎င်းတို့ အမှန်တကယ် ဆောင်ရွက်နေခြင်း ဖြစ်သလော။ ၎င်းတို့၏ အကြံမှာ ဖန်ဆင်းခံသတ္တဝါတစ်ဦး၏ တာဝန်ကို ဖြည့်ဆည်းရန် ဖြစ်သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) “ဘုရားသခင်ကို အသိအမှတ် မပြုသူ မည်သူမဆိုသည် ရန်သူ ဖြစ်၏။ ဆိုလိုသည်မှာ လူ့ဇာတိခံ ဘုရားသခင်ကို အသိအမှတ်မပြုသောသူ မည်သူမဆိုသည်- ဤရေစီးကြောင်းအတွင်း သို့မဟုတ် ပြင်ပတွင် ၎င်းတို့ ရှိသည်ဖြစ်စေ၊ မရှိသည်ဖြစ်စေ- အန္တိခရစ်တစ်ဦး ဖြစ်ပေသည်။ ဘုရားသခင်၌ မယုံကြည်သည့် ခုခံသူများ မဟုတ်ပါက၊ မည်သူသည် စာတန်ဖြစ်သနည်း၊ မည်သူတို့မှာ မကောင်းဆိုးဝါးများ ဖြစ်ပြီး၊ မည်သူတို့မှာ ဘုရားသခင်၏ ရန်သူများ ဖြစ်သနည်း။ ၎င်းတို့သည် ဘုရားသခင်ကို မနာခံသောသူများ ဖြစ်ကြသည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားနှုတ်ကပတ်တော်တွေကို တွေးမိတယ်။ ကျွန်မစိတ်ထဲမှာ ကျွန်မယောက်ျားက ကျွန်မကို ဖိနှိပ်တဲ့ မြင်ကွင်းတွေ တစ်ခုပြီးတစ်ခု ရုပ်ရှင်လို ပေါ်လာတယ်။ ကျွန်မကို တစ်ခါမှ မအော်၊ မရိုက်ဖူးတဲ့ ကျွန်မယောက်ျားက ကျွန်မ ယုံကြည်သူ ဖြစ်လာကတည်းက ဘာလို့ ကျွန်မကို နှိပ်စက်ဖို့ သူတတ်နိုင်သမျှ အစွမ်းကုန် လုပ်နေတာလဲ။ ကိုယ့်အကျိုးအမြတ်နဲ့ တွေ့တဲ့အခါမှာ ဘာလို့ အိမ်ထောင်သက်နှစ်တွေ အကုန်လုံး တစ်စစီ ပြိုလဲသွားရတာလဲ။ လူသားတွေကြားမှာ စစ်မှန်တဲ့ မေတ္တာ မရှိဘူး။ လူတိုင်းက အချင်းချင်း အသုံးချနေကြတာပဲ။ ကျွန်မ အလုပ်သွားနိုင်လို့၊ ငွေရှာနိုင်ပြီး သူ့ကလေးတွေကို မွေးပေးနိုင်ခဲ့လို့ ကျွန်မယောက်ျားက ကျွန်မကို အရင်က ကောင်းခဲ့တာပဲ။ သူ့အမြင်မှာ ကျွန်မက အသုံးဝင်တယ်လေ။ ဒါပေမဲ့ အခု ယုံကြည်ခြင်းကို ကျွန်မ ရွေးလိုက်တော့ ဒါက သူ့ရဲ့ အကျိုးစီးပွားကို ထိခိုက်တယ်။ ကျွန်မတို့ကြားက ခံစားချက်တွေကို သူ ဂရုမစိုက်ခဲ့ဘူး။ ကျွန်မကို ဘုရားကို ယုံကြည်ခြင်းမရှိအောင် တားဖို့၊ ရဲဆီ တိုင်ချင်ခဲ့တယ်။ ကျွန်မကို သတိမေ့တဲ့အထိ လည်ပင်းညှစ်ခဲ့ပြီး၊ ဓားနဲ့တောင် ခြိမ်းခြောက်ခဲ့တယ်။ ကျွန်မကို စဉ်းစားပေးလို့၊ ကျွန်မ အဖမ်းခံရမှာစိုးလို့ ကျွန်မကို ယုံကြည်ခြင်း မရှိစေချင်ဘူးလို့ သူ မလျှော့တမ်းပြောပေမဲ့၊ အားလုံးက သူကိုယ်တိုင်အတွက်ပဲ။ သူ့အလုပ်အကိုင်နဲ့ နာမည်ဂုဏ်သတင်းကို အားလုံးထက် ဦးစားပေးခဲ့တယ်။ သူ့ကိုယ်ပိုင်ဝမ်းစာကို ကာကွယ်ဖို့၊ ကွန်မြူနစ်ပါတီရဲ့ ပြေးလွှားနေရတဲ့ ခွေးဖြစ်ဖို့၊ လက်ပါးစေ ဖြစ်ဖို့ ဆန္ဒရှိနေခဲ့ပြီး ကျွန်မကို တစ်ဖက်ပိတ် လမ်းပေါ် အတင်းပို့ခဲ့တယ်။ ဘုရားကို မယုံကြည်အောင် ကျွန်မကို တားဖို့ မသတီစရာ၊ ဆိုးယုတ်နဲ့ နည်းစနစ်မျိုးစုံကိုတောင် သုံးခဲ့တယ်။ အနှစ်သာရအနေနဲ့၊ သူက ဘုရားကို မုန်းပြီး အာခံတဲ့ မကောင်းဆိုးဝါးပဲ။ နောက်တော့ ဘုရားနှုတ်ကပတ်တော် နောက်တစ်ပိုဒ်ကို ဖတ်မိတယ်။ “ပုံမှန်ဖြစ်ပြီး ဘုရားသခင်ကို ချစ်ဖို့ အားထုတ်သည့် သူတစ်ဦးဖြစ်သည်နှင့်အမျှ၊ ဘုရားသခင်၏ လူများထဲမှ တစ်ဦးဖြစ်လာဖို့ နိုင်ငံတော်ထဲသို့ ဝင်ရောက်ခြင်းသည် သင်တို့၏ စစ်မှန်သော အနာဂတ်ဖြစ်ပြီး၊ အဆုံးစွန်သော တန်ဖိုးနှင့် အဓိပ္ပာယ်ရှိသည့် အသက်တာ တစ်ခု ဖြစ်သည်။ မည်သူမျှ သင်တို့ထက် သာ၍ကောင်းချီးမခံစားရပေ။ ဤအရာကို အဘယ်ကြောင့် ငါပြောသနည်း။ အဘယ်ကြောင့်ဆိုသော် ဘုရားသခင်ကို မယုံကြည်သော သူတို့သည် ဇာတိပကတိအတွက် အသက်ရှင်ကြပြီး စာတန်အတွက် အသက်ရှင်ကြသည်၊ သို့သော် ယနေ့တွင် သင်တို့သည် ဘုရားသခင်အတွက် အသက်ရှင်ကြပြီး ဘုရားသခင်၏အလိုကို လုပ်ဆောင်ရန် အသက်ရှင်ကြပေသည်။ ယင်းမှာ သင်တို့၏ အသက်တာများသည် အဆုံးစွန် အဓိပ္ပာယ်ရှိသည်ဟု ငါ ပြောရသည့် အကြောင်းရင်း ဖြစ်သည်။ ဘုရားသခင်ရွေးချယ်ထားသော ဤလူအုပ်စုသည်သာ အဆုံးစွန်အဓိပ္ပာယ်ရှိသည့် အသက်တာကို ရှင်သန်နိုင်သည်။ ကမ္ဘာမြေပေါ်ရှိ အခြားမည်သူမျှ ထိုသို့သော တန်ဖိုးနှင့် အဓိပ္ပာယ် ရှိသည့် အသက်တာတစ်ခုကို အသက်မရှင်နိုင်ကြပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အသစ်ဆုံးသောအမှုကို သိပြီး သူ၏ ခြေလှမ်းများနောက် လိုက်လော့) ဘုရားနှုတ်ကပတ်တော်တွေက တကယ်ကို စိတ်တက်ကြွစရာဖြစ်ပြီး၊ ဘဝအဓိပ္ပာယ်ကို မြင်အောင် ကူညီပေးခဲ့တယ်။ ယုံကြည်ခြင်းရှိတာ၊ သမ္မာတရား လိုက်စားပြီး ဖန်ဆင်းခံတစ်ယောက်ရဲ့ တာဝန်ကို လုပ်တာက အဓိပ္ပာယ်နဲ့ တန်ဖိုးရှိတဲ့ ဘဝတစ်ခုကို အသက်ရှင်ဖို့ တစ်ခုတည်းသော နည်းလမ်းပဲ။ လောကမှာ ကျွန်မ အလုပ်အရမ်းကြိုးစားခဲ့ပြီး၊ ကိုယ်တိုင်အတွက် နာမည်နည်းနည်း ရအောင် ဖန်တီးခဲ့ပေမဲ့၊ စိတ်ထဲမှာ အနှစ်မဲ့ပြီး စိတ်မချမ်းမြေ့ဖြစ်ခဲ့တယ်။ ပင်ပန်းရာကနေ နေမကောင်းဖြစ်လာပြီး၊ ကျွန်မရဲ့ လုံးဝ ကောင်းတဲ့အသံက ပြာလာတာ စကားမပြောနိုင်သလောက် ဖြစ်ခဲ့တယ်။ အဲဒီအချိန်မှာ ဂုဏ်ပြုလက်မှတ် ဘယ်လောက်ရပါစေ၊ လေးစားခံရခြင်း ဘယ်လောက် ရှိပါစေ၊ အဲဒါက ကျွန်မရဲ့ နာမကျန်းဖြစ်တာ၊ ဝိညာဉ်ရေးရာ အနှစ်မဲ့တာကို လုံးဝ ဖြေရှင်းပေးမှာ မဟုတ်ဘူးဆိုတာကို တကယ်ခံစားမိခဲ့တယ်။ အဲဒီနှစ်တွေတစ်လျှောက်လုံး ကျွန်မ လိုက်စားပြီး ရခဲ့တဲ့ နာမည်ဂုဏ်သတင်းက သမ္မာတရားရအောင် မကူညီနိုင်ဘူး၊ စာတန်ရဲ့ ဖောက်ပြန်ဖျက်ဆီးခြင်းနဲ့ ထိခိုက်မှုကနေ မကယ်တင်နိုင်ဘူး။ အဲဒါအပြင်၊ စာသင်ကြားခဲ့တဲ့နှစ်တွေ အတောအတွင်း၊ ဘုရားကို ငြင်းပယ်တဲ့ အရာမျိုးစုံကို ကျောင်းသားတွေ စွဲမှတ်အောင် ကျွန်မ သွန်သင်ခဲ့တယ်။ တစ်ချိန်လုံး ကွန်မြူနစ်ပါတီကောင်းကြောင်းတွေ ပြောနေခဲ့တယ်။ အဲဒီလိုဆက်ဖြစ်ခဲ့ရင်၊ ရလဒ်ကောင်းရဖို့ မဖြစ်နိုင်ဘူး။ ပါတီကို အလုပ်အကျွေးပြုတာ ရပ်ရမယ်။ စိတ်နှလုံးထဲမှာ ဘုရားဆီ ဆုတောင်းခဲ့ပြီး ထွက်ပေါက်ပေးဖို့ တောင်းလျှောက်ခဲ့တယ်။ နောက်ပိုင်းမှာ၊ ကျန်းမာရေး စစ်ဆေးဖို့ သွားတော့၊ ဆရာဝန်က ပြောတယ်၊ “အစ်မရဲ့ လည်ချောင်းက တော်တော် အခြေအနေဆိုးနေတယ်။ လည်ချောင်းတစ်ခုလုံး အရောင်ပြောင်းပြီး တကယ်ကို သွေးတွေနဲ့ ရောနေတယ်။ ရောင်ပြီး ကြီးလာနေလို့ အစ်မရဲ့ အသံကြိုးတွေကို ထိခိုက်နေတယ်။ အစ်မရဲ့ အလုပ်အကိုင်ကို ထည့်တွက်ရရင်၊ အစ်မအနေနဲ့ လည်ချောင်းသုံးတာ မရပ်ရင်၊ စကားပြောနိုင်စွမ်း လုံးဝ ဆုံးရှုံးသွားနိုင်တယ်”တဲ့။ အဲဒီနောက် ကျွန်မအတွက် ခြောက်လ ဆေးခွင့်ယူဖို့ အကြံပေးတယ်။ ဘုရားကို လှိုက်လှိုက်လှဲလှဲ ကျေးဇူးတင်မိတယ်။ ကျွန်မအနေနဲ့ ဘုရားနှုတ်ကပတ်တော် ဖတ်ပြီး ကိုယ့်တာဝန်လုပ်ဖို့ အချိန်ပိုရမှာပဲလို့ တွေးခဲ့ပေမဲ့၊ ကျွန်မကိုတားဖို့ ကျွန်မယောက်ျားက ပိုလို့တောင် ဆိုးယုတ်တဲ့ နည်းစနစ်ကို စသုံးခဲ့တယ်။

၂၀၀၉ ခုနှစ် ဖေဖော်ဝါရီ ရက်တစ်ရက်မှာ၊ သူက ကျွန်မရဲ့ အတန်းဖော်နှစ်ယောက်နဲ့ ကျွန်မမောင်ကို လာခိုင်းတယ်။ ကျွန်မကို ကားတစ်စီးထဲ အတင်းထည့်ပြီး စိတ်ကျန်းမာရေး ဆေးရုံဆီ ခေါ်သွားတယ်။ ဒါပေမဲ့ ကျွန်မ ဘာချွတ်ယွင်းချက်မှ မရှိလို့ ဆေးရုံက ကျွန်မကို လက်မခံဘူး။ ကျွန်မယောက်ျားက ပြောတယ်။ “ပါတီက ယုံကြည်သူတွေကို ဖမ်းတယ်၊အဲဒါ သေမိန့်ပဲဆိုတာ မင်းသိပေမဲ့၊ ယုံကြည်သူဆက်လုပ်တယ်။ စိတ်ကျန်းမာရေး ပြဿနာ ရှိတဲ့သူမှပဲ သေဖို့ကို မကြောက်တာ။ ဒီဆေးရုံမှာ သူတို့ လုပ်လို့ရတဲ့ စစ်ဆေးချက်တွေက နည်းတယ်။ ပြည်နယ်စိတ်ကျန်းမာရေးဆေးရုံမှာ ပိုကောင်းတဲ့ အထောက်အကူ ပစ္စည်းတွေနဲ့ ပိုအရည်အချင်းပြည့်မီတဲ့ ဆရာဝန်တွေရှိတယ်။ မင်း စိတ်မကျန်းမာတာလားဆိုတာ သိအောင် ဆေးစစ်ဖို့အတွက် အဲဒီကို ငါ ခေါ်သွားမယ်”တဲ့။ ကျွန်မ ဒေါသတကြီးနဲ့ ပြန်ပြောလိုက်တယ်။ “စိတ်ရောဂါရှိတာ ရှင်ဖြစ်မယ်ထင်တယ်။ ကျွန်မ သေဖို့ မကြောက်တာ မဟုတ်ဘူး။ အနန္တတန်ခိုးရှင် ဘုရားသခင်က ကယ်တင်ရှင် ကြွလာခြင်းဖြစ်မှန်းသိလို့ သေရမယ်ဆိုရင်တောင် ယုံကြည်ဖို့ ရွေးချယ်တာ။ သူက သမ္မာတရားတွေ အများကြီး ဖော်ပြပြီး အပြစ်နဲ့ ကပ်ဘေးတွေကနေ လူကို ကယ်တင်နိုင်တယ်။ ဘုရားရဲ့ တရားစီရင်ခြင်းနဲ့ သန့်စင်စေခြင်းကို လက်မခံတဲ့ မယုံကြည်သူတွေအားလုံး ကပ်ဘေးတွေထဲမှာ သေကြမှာပဲ”ပေါ့။ ဒါပေမဲ့ သူက နားမထောင်ဘူး။ နောက်နေ့ မနက်စောစောမှာ ကျွန်မကို ပြည်နယ် စိတ်ကျန်းမာရေး ဆေးရုံကိုသွားခိုင်းတယ်။ ဒုတိယထပ်ကို ကျွန်မတို့ တက်ခဲ့ကြပြီး လျှောက်လမ်းရဲ့ ကြမ်းပြင်မှာ တော်တော် လေးတဲ့ သံကြိုးနဲ့ ခတ်ခံထားရတဲ့ စိတ်မနှံ့တဲ့ အမျိုးသမီးတစ်ယောက် ဘောလုံးလို ကွေးကောက်နေတာ တွေ့ရတယ်။ လူလတ်ပိုင်း အမျိုးသားတစ်ယောက်က သံကြိုး အဆုံးတစ်ဖက်ကို ခပ်တင်းတင်း ဆွဲထားရင်းနဲ့ အမျိုးသမီးကို ကြမ်းပြင်တစ်လျှောက် တရွက်တိုက်ဆွဲသွားတယ်။ အဲဒီအမျိုးသမီးက ကြောက်လန့်တကြားနဲ့ လက်နှစ်ဖက်လုံး ဆန့်ထုတ်ထားပြီး သံကြိုးကို ကိုင်ထားတယ်။ အားကုန် ရုန်းကန်ပြီး အကျယ်ကြီး အော်နေတာပေါ့။ ကောက်ရိုးလိုဖြစ်နေတဲ့ သူ့ဆံပင်နဲ့ ကြောက်လန့်နေတဲ့ အမူအရာကို မြင်ပြီး၊ နှလုံးကြေကွဲစရာ သူ့အော်သံတွေကို ကြားရတာ အသည်းတုန်စရာ အတွေ့အကြုံတစ်ခုပါပဲ။ အဲဒီအခိုက်မှာ နာကျင်မှုနဲ့ မတရားခံရတဲ့ ခံစားချက်က ကျွန်မကို လွှမ်းမိုးသွားတယ်။ ဒါက ကျွန်မရဲ့ သိက္ခာကို ကြီးမားတဲ့ စော်ကားမှုပဲလို့ ခံစားရပြီး၊ ချက်ချင်း ပြန်လှည့်၊ အောက်ထပ်ကို သွားပြီး အဲဒီကျိန်စာသင့်တဲ့ နေရာကနေ ထွက်သွားချင်ခဲ့ပေမဲ့ မတတ်နိုင်ခဲ့ဘူး။ ကျွန်မနောက်ကို ကျွန်မယောက်ျားက ထပ်ချပ်မခွာ လိုက်နေတယ်။ အဲဒီအချိန်မှာ ဘုရားနှုတ်ကပတ်တော်တွေကနေ တစ်ခုကို ကျွန်မ သတိရခဲ့တယ်။ “လူသား၏အလုပ်အတွက် ဘုရားသခင် ကြံ့ကြံ့ခံခဲ့သည့် အိပ်မပျော်သောညများမှာ များစွာဖြစ်၏။ အထက်အမြင့်အရပ်မှ အနိမ့်ဆုံးအနက်များအထိ ကိုယ်တော်သည် သူ၏နေ့ရက်များကို လူသားနှင့်အတူ ကျော်လွန်ရန်၊ လူသားနေထိုင်သော အသက်ရှင်လျက် ငရဲရောက်နေသကဲ့သို့ ခံစားရသည့်အရပ်သို့ ဆင်းသက်လာခဲ့ကာ ကိုယ်တော်သည် လူသားအကြားယုတ်ညံ့မှုကို မည်သည့်အခါမျှ ညည်းညူခဲ့ဖူးခြင်းမရှိ၊ ထို့အပြင် လူသားအား ၎င်း၏နာခံမှု မရှိခြင်းအတွက် အပြစ်တင်ခဲ့ဖူးခြင်း မရှိဘဲ၊ သူ၏အမှုကို သူကိုယ်တိုင် ထမ်းဆောင်ရင်း အကြီးမားဆုံးသော အရှက်ကွဲခြင်းကို ကြံ့ကြံ့ခံတော်မူ၏။ ဘုရားသခင်သည် ငရဲနှင့် အဘယ်သို့ သက်ဆိုင်နိုင်အံ့နည်း။ ကိုယ်တော်သည် ကိုယ်တော်၏ အသက်တာကို ငရဲ၌ အဘယ်သို့ ကုန်ဆုံးနိုင်အံ့သနည်း။ သို့သော် လူသားမျိုးနွယ် တစ်ရပ်လုံးသည် သာ၍ဆောလျင်စွာ ချမ်းသာခြင်းသို့ ရောက်ရန် ကိုယ်တော်သည် လူသားမျိုးနွယ် တစ်ရပ်လုံးအတွက် ကမ္ဘာမြေကြီးသို့ လာရန် အရှက်ကွဲခြင်းကို ကြံ့ကြံ့ခံခဲ့ကာ တရားမျှတမှုမရှိခြင်းကို ခံခဲ့သည့်အပြင်၊ လူသားကို ကယ်တင်ရန် သူကိုယ်တိုင် ‘ငရဲ’ နှင့် ‘မရဏနိုင်ငံ’ အတွင်း၊ ကျားအောင်းဂူအတွင်းသို့ ဝင်ရောက်ခဲ့၏။ လူသားသည် ဘုရားသခင်အား ဆန့်ကျင်ရန် အဘယ်သို့ အရည်အချင်း မီသနည်း။ ဘုရားသခင်အကြောင်း မကျေမနပ်ပြောရန် ၎င်းတွင် မည်သည့်အကြောင်းရင်း ရှိသနည်း။ ဘုရားသခင်ကို ကြည့်ရန် သူသည် အဘယ်သို့ ရဲတင်း၍ အရှက်မရှိ မျက်နှာပြောင်တိုက်နိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၉)) လူသားမျိုးနွယ်ကို ကယ်တင်ဖို့၊ ဘုရားက ဒီအဆိုးယုတ်ဆုံး၊ ဘုရားကို အဆန့်ကျင်ဆုံး နေရာမှာ ပေါ်ထွန်း၊ အမှုပြုရင်းနဲ့၊ ကွန်မြူနစ်ပါတီနဲ့ ဘာသာရေးလောကရဲ့ ဖိနှိပ်မှုနဲ့ ရှုတ်ချမှုကို ခံစားပြီး၊ ကြီးမားတဲ့ အရှက်ရခြင်းကို သည်းခံရင်းနဲ့ နောက်ဆုံးသော ကာလမှာ လူ့ဇာတိခံပြီး၊ ဘုရားမဲ့ အုပ်စိုးတဲ့ တရုတ်နိုင်ငံမှာ ကြွလာခဲ့ပေမဲ့၊ ဘုရားက စကားတစ်ခွန်းမဟဘဲ အားလုံးကို ခံယူခဲ့တယ်။ သူဟာ ဖန်ဆင်းခြင်း အရှင်ဖြစ်သလို အရမ်းသာလွန်ကြီးမြတ်ပြီး ဂုဏ်အသရေရှိပေမဲ့၊ ဖောက်ပြန်ပျက်စီးတဲ့ လူသားမျိုးနွယ်ကြားမှာ အသက်ရှင်ဖို့ ကြွလာခဲ့ပြီး အလွန်ကြီးမားတဲ့ အရှက်ရခြင်းကို ခံတယ်။ လူသားအလယ်မှာ သမ္မာတရားတွေကို ဖော်ပြပြီး၊ လူသားမျိုးနွယ်ကို ကယ်တင်ခြင်း အမှုကို တိတ်တိတ်လေး လုပ်ဆောင်တယ်။ ဒါပေမဲ့ ဖောက်ပြန်ပျက်စီးတဲ့ လူသားဖြစ်တဲ့ ကျွန်မကတော့၊ စိတ်မကျန်းမာသူတွေနဲ့ ပတ်သက်ရမှာကို မြင်တော့၊ ကျွန်မ သိက္ခာ ထိခိုက်ပြီး ကျွန်မအတွက် အရှက်ရစရာလိုမျိုး ခံစားခဲ့တယ်။ လွတ်မြောက်ချင်ခဲ့တယ်။ သမ္မာတရားအတွက် ဆင်းရဲဒုက္ခခံဖို့ ဆုံးဖြတ်ချက် နည်းနည်းမှ မရှိခဲ့ဘူး။ အဲဒီအတွေးနဲ့ ကျွန်မ ရှက်မိပြီး၊ ဘုရားဆီ တိတ်တိတ်လေး ဆုတောင်းခဲ့တယ်။ နောက်ထပ် ကျွန်မ ဘာကို ရင်ဆိုင်ရပါစေ၊ ဘယ်လိုအရှက်ရမှုမျိုးကို ခံစားရပါစေ၊ စာတန်ကို လုံးဝ အလျှော့မပေးဘူးလို့ ကျိန်ဆိုခဲ့ပါတယ်။ ဆရာဝန်က ဒီအတိုင်း ကျွန်မကို ဆေးနှစ်အိတ် လက်တန်းပေးပြီး အိမ်ကို ပို့လိုက်တယ်။ နောက်ပိုင်းမှာ ကျွန်မယောက်ျားက ကျွန်မကို ယုံကြည်ခြင်းကနေ မတားနိုင်တာ မြင်တော့ ဒီအတိုင်း လျစ်လျူရှုလိုက်ပြီး၊ ကျွန်မလည်း တာဝန်ပြန်ယူနိုင်ခဲ့တယ်။ အဲဒီနောက် ၂၀၁၂ ခုနှစ် အောက်တိုဘာမှာ၊ ယုဒတစ်ယောက်က ကျွန်မတို့ကို ဖော်တော့၊ ကျွန်မ အသင်းတော် ခေါင်းဆောင်ဖြစ်နိုင်တာ ရဲတွေက သိသွားပြီး၊ အရပ်ဝတ်ရဲတွေကို နောက်ယောင်ခံလိုက်ခိုင်းတယ်။ အဖမ်းမခံရအောင်လို့ ကိုယ့်တာဝန်ကို လုပ်ဖို့ အိမ်ကို စွန့်ပြီး တခြားဒေသကို ကျွန်မ သွားခဲ့ရတယ်။ နောက်ပိုင်းမှာ သိလိုက်ရတာက အိမ်ကနေ ကျွန်မ ထွက်တဲ့နေ့မှာ၊ ရဲတွေက ကျွန်မကို ဖမ်းဖို့ အိမ်ကို သွားခဲ့ကြတယ်ဆိုတာပဲ။ ကျွန်မ ဘယ်မှာရှိတယ်ဆိုတာ သိဖို့ တခြား ညီအစ်ကို မောင်နှမ သုံးယောက်ကိုလည်း သူတို့ဖမ်းပြီး ကျွန်မဓာတ်ပုံကို သုံးပြီး ကျွန်မကို စံပြီးရှာကြတယ်။ နှစ်လကြာပြီးတဲ့နောက်မှာ အမျိုးသား လုံခြုံရေး တပ်ဖွဲ့က ကျွန်မအိမ်ကို ရှာပြီး ဘုရားနှုတ်ကပတ်တော် နှစ်အုပ်ကို သိမ်းသွားကြတယ်။ ပြီးတော့ ကျွန်မကမ္ဘာအဆုံးထိ ပြေးရင်တောင် သူတို့ ကျွန်မကို မိမှာပဲလို့ ကျွန်မယောက်ျားကို ပြောတယ်။ ပညာရေး ဌာနကလည်း နေ့တိုင်းနီးပါ ကျွန်မ အိမ်ကိုသွားပြီး ကျွန်မကို ရှာဖို့ ကျွန်မယောက်ျားကို ဖိအားပေးနေခဲ့တယ်။ အဲဒီတုန်းက ကျွန်မက ကွန်မြူနစ်ပါတီ အလိုချင်ဆုံး စာရင်းရဲ့ ထိပ်ပိုင်းနားလောက်မှာ ရှိခဲ့တယ်။

ကျွန်မကို အိမ်ကို ပြန်ဆွဲဆောင်ဖို့ ကျွန်မကလေးကိုတောင် သုံးခဲ့ကြတယ်။ ၂၀၁၂ ခုနှစ် ဒီဇင်ဘာနှောင်းပိုင်း တစ်နေ့လည်ခင်းမှာ၊ ကျွန်မသမီးဆီကနေ မမျှော်လင့်ဘဲ ဖုန်းဝင်လာတယ်။ “အမေ၊ အမေ့ကို သမီးခေါ်ဖို့ ကြောက်နေတာ။ အမေ့ကို ရဲတွေက နေရာတိုင်းမှာ ရှာနေကြပြီး သမီးတို့အိမ်ကိုလည်း သူတို့ ရှာပြီးပြီ။ ပညာရေး ဌာနနဲ့ အမေ့ရဲ့ ကျောင်းက ခေါင်းဆောင်တွေက အမေ့ရဲ့ ယုံကြည်ခြင်းကို စွန့်ပြီး အိမ်ပြန်လာစေချင်တယ်၊ အမေ့ကို သူတို့ ဗွေမယူဘူးလို့ ကတိပေးတယ်ဆိုတာ အဖေနဲ့ သမီးကို အမေ့ဆီ ပြောခိုင်းလို့ အခု ပြောပြဖို့ အမေ့ကို သမီးဖုန်းဆက်လိုက်တာပါ။ အမေ အိမ်ကို လာတဲ့ကာလပတ်လုံး အလုပ်ကို တစ်ခါမှ မသွားရင်တောင်၊ အမေ့ကို လစာအပြည့်ပေးဦးမယ်လို့လည်း သူတို့ ပြောကြတယ်”တဲ့။ အဲဒါကို ကြားတော့ ကျွန်မ မခံမရပ်နိုင်ဖြစ်မိတယ်။ ကွန်မြူနစ်ပါတီက ကျွန်မရဲ့ ယုံကြည်ခြင်းကို ကျွန်မ စွန့်အောင် ကြိုးပမ်းဖို့ အဆင့်အတန်းနဲ့ ငွေကို အသုံးပြုနေတာပဲ။ စက်ဆုပ်စရာ ကောင်းလိုက်တာ။ ကျွန်မကို တကယ်စိတ်မကောင်း ဖြစ်စေတာက ကျွန်မသမီးလေးက အစိုးရနဲ့ ကျောင်းခေါင်းဆောင်တွေ ပြောတာကို အရမ်းယုံကြည်နေတဲ့ပုံပဲ။ ဒီကနေ ကျွန်မ ရှင်းရှင်းလင်းလင်း မြင်လိုက်တယ်။ ကျွန်မယောက်ျားနဲ့ သမီးလေး နှစ်ယောက်လုံး ကွန်မြူနစ်ပါတီက လှည့်စား၊ အသုံးချတာ ခံရပြီဆိုတာပေါ့။ ကျွန်မသမီးကို ကျွန်မ ပြတ်ပြတ်သားသား ပြောလိုက်တယ်။ “ချစ်လေး၊ ဒါကို သမီးက အရမ်းနုံနုံအအနဲ့ ကြည့်နေတာပဲ။ အမေ အိမ်ရောက်လာရင် ဘာဖြစ်မယ်ဆိုတာ သမီးသိလား။ ဝံပုလွေတွေဆီ အပစ်ခံရတဲ့ သိုးလို အမေ ဖြစ်သွားမှာ။ အမေ အိမ်ပြန်လာလို့ မဖြစ်ဘူး”ပေါ့။ သူက စိုးရိမ်တကြီး ပြန်ပြောတယ်၊ “အမေ အိမ်ပြန်မလာရင်၊ အမေ့ရဲ့ပင်စင်သက်တမ်း အနှစ် ၂၀ကျော်လုံးကို ရုပ်သိမ်းမယ်တဲ့။ အမေ၊ ပြန်လာပါ။ ပြန်မလာရင်၊ အဖေ့ကို အမေနဲ့ သူတို့ ကွာရှင်းခိုင်းပြီး၊ သမီးကို အမေနဲ့ အဆက်ဖြတ်ခိုင်းမှာ။ အမေ အိမ်ရောက်မလာရင်၊ သမီးရဲ့ အမေ ဖြစ်မှာ မဟုတ်တော့ဘူး”တဲ့။ အဲဒီအချိန်မှာ ကျွန်မ ကြက်သေသေသွားတယ်။ ကွန်မြူနစ်ပါတီက ကျွန်မရဲ့ အသက်မွေးမှုကို ယူသွားရုံမက၊ ကျွန်မယောက်ျားကို ကျွန်မနဲ့ ကွာရှင်းပြီး သမီးကို ကျွန်မနဲ့ အဆက်ဖြတ်ဖို့တောင် အကျပ်ကိုင်နေခဲ့တယ်။ ဆိုးယုတ်ပြီး ယုတ်မာတာပဲ။ ပါတီကို စိတ်နှလုံးအကြွင်းမဲ့ မုန်းမိခဲ့တယ်။ ဘုရားနှုတ်ကပတ်တော်တွေကို ကျွန်မ တွေးမိတယ်။ “ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် အပြစ်ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။ ဘုရားသခင်၏ အမှုကို မည်သူ လက်ခံယုံကြည်ပြီနည်း။ ဘုရားသခင်၏ အမှုအတွက် မည်သူသည် ၎င်းတို့၏ အသက်ကို စွန့်လွှတ်ပြီနည်း သို့မဟုတ် အသွေးသွန်းပြီးပြီနည်း။ မျိုးဆက်တစ်ဆက်ပြီး တစ်ဆက်ကြာ၊ မိဘများမှသည် သားသမီးများအထိ၊ ကျွန်ပြုခံရသော လူသားသည် ဘုရားသခင်အား မပြောမဆို ကျွန်ပြုကြပြီး ဖြစ်သည်— အဘယ်သို့လျှင် ဤအရာသည် အမျက်ဒေါသကို မနှိုးဆော်ဘဲရှိနိုင်မည်နည်း။ နှစ်ထောင်ပေါင်းများစွာကြာသည့် အမုန်းတရားကို နှလုံးသားထဲတွင် စုစည်းထားသည်၊ ထောင်ချီနှစ်ကာလကြာ အပြစ်ရှိခြင်းကို နှလုံးသားထက်တွင် ရေးထွင်းထားသည်— အဘယ်သို့လျှင် ဤအရာသည် စက်ဆုပ်ရွံရှာခြင်းကို မလှုံ့ဆော်ဘဲ ရှိနိုင်မည်နည်း။ ဘုရားသခင်၏ရန်သူကို လုံးဝ ဇီဝိန်ချုပ်စေလျက် ၎င်းအား နောက်ထပ် သောင်းကျန်းခွင့်မပြုတော့သကဲ့သို့၊အာဏာရှင်တစ်ယောက်ကဲ့သို့ အုပ်စိုးခွင့်မပေးတော့ဘဲ ဘုရားသခင်အတွက် လက်စားချေကြလော့။ ယခု အချိန်ကျပေပြီ။ ဤမကောင်းဆိုးဝါး၏ အကျည်းတန်သော မျက်နှာကို ဆုတ်ဖြဲဖို့ရန်နှင့် မျက်စိကွယ်စေခြင်း ခံခဲ့ရကာ ဆင်းရဲ ဒုက္ခနှင့် အခက်အခဲမျိုးစုံ ကြံ့ကြံ့ခံရပြီးဖြစ်သည့် လူများကို ၎င်းတို့၏ နာကျင်မှုမှ ထပြီး ဤဆိုးယုတ်သော နတ်ဆိုးအိုအား ကျောခိုင်းခွင့်ပေးရန် လူသားသည် ကြာမြင့်စွာကတည်းက သူ၏ ခွန်အား အားလုံးကို စုစည်းပြီးဖြစ်သည်၊ ဤအရာအတွက် သူ၏ အားထုတ်မှုအားလုံးကို ဆက်ကပ်မြှုပ်နှံပြီးဖြစ်ကာ အဖိုးအခတိုင်းကို ပေးဆပ်ပြီးဖြစ်သည်။ ဘုရားသခင်၏ အမှုအဖို့ ထိုသို့သော ထိုးဖောက်၍ မရနိုင်သည့် အတားအဆီးကို အဘယ်ကြောင့် ထူထောင်ရသနည်း။ ဘုရားသခင်၏ လူစုကို လှည့်ဖြားရန် အဘယ်ကြောင့် အမျိုးမျိုးသော လှည့်ကွက်များကို အသုံးချသနည်း။ စစ်မှန်သော လွတ်လပ်မှု၊ တရားဝင် ရပိုင်ခွင့်နှင့် အကျိုးစီးပွားတို့မှာ အဘယ်မှာနည်း။ တရားမျှတခြင်းကား အဘယ်မှာနည်း။ ကိုယ်စိတ်ချမ်းသာခြင်းကား အဘယ်မှာနည်း။ နွေးထွေးမှုကား အဘယ်မှာနည်း။ ဘုရားသခင်၏ လူများအား လှည့်စားရန် အဘယ်ကြောင့် လှည့်ဖြားတတ်သော အကြံအစည်များကို အသုံးပြုသနည်း။ ဘုရားသခင်၏ ကြွလာခြင်းကို ဖိနှိပ်ရန် အဘယ်ကြောင့် အင်အားသုံးရသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) ကွန်မြူနစ်ပါတီက ဘာသာရေး လွတ်လွပ်ခွင့်အကြောင်း အော်နေပေမဲ့၊ ယုံကြည်သူတွေကို ဖိနှိပ်ဖို့ ဆိုးယုတ်တဲ့ နည်းစနစ်မျိုးစုံ တိတ်တဆိတ် သုံးနေတယ်။ ဒါက သမ္မာတရားကို မုန်းပြီး ဘုရားကို ဆန့်ကျင်တဲ့ သူ့ရဲ့ ဆိုးယုတ်တဲ့ သဘာဝကို ရှင်းရှင်း ပြလိုက်တာပဲ။ ပါတီက ကျွန်မကို ယုံကြည်ခြင်းမရှိအောင် တားဆီးဖို့ အနုနည်းရော အကြမ်းနည်းပါ ကြိုးစားနေတာ။ ပထမဆုံး လစာတွေအများကြီးကို ငါးစာလို သုံးတယ်၊ ကျွန်မကို ဖမ်းလို့ရအောင်လို့ အိမ်ပြန်လာဖို့ ငွေကိုသုံးပြီး ဆွဲဆောင်ဖို့ ကြိုးစားတယ်။ အဲဒါကို ကျွန်မ အမိမခံတော့၊ ကျွန်မရဲ့ဝင်ငွေအားလုံးကို ဖြတ်တောက်ပြီး၊ အိမ်ကနေ ကျွန်မကို နှင်ထုတ်ရင်းနဲ့ ကျွန်မရဲ့ အလုပ်နဲ့ လစာကို သူတို့ သိမ်းယူတော့မှာ။ ဒါက ပါတီဟာ အပြင်ပန်းမှာ အကျင့်သိက္ခာနဲ့ တရားမျှတမှု ရှိပုံရပေမဲ့ စိတ်နှလုံးမှာတော့ လူမဆန်သလို ဆိုးယုတ်မှန်း ရှင်းရှင်း ပြနေခဲ့တယ်။ သူက အချိန်တိုင်းမှာ ဘုရားကို ဆန့်ကျင်တဲ့ မလျော်ကန်တဲ့ မကောင်းဆိုးဝါး တစ်သိုက်ပဲ။ ကျွန်မ သူ့ကို စိတ်နှလုံးကနေ မုန်းပြီး ငြင်းပယ်မိတယ်။ ကျွန်မ အသက်စွန့်ရမယ်ဆိုရင်တောင် အဲဒီကနေ ခွဲထွက်မယ်လို့ ကျိန်ဆိုလိုက်တယ်။ ကျွန်မ အိမ်ပြန်မသွားခဲ့ဘူး။ ကျွန်မယောက်ျားက ကျွန်မနဲ့ ကွာရှင်းဖို့ ဖိအားပေးခံရပြီး သမီးလေးကလည်း ကျွန်မနဲ့ အဆက်ဖြတ်ခဲ့ရတယ်။

ပါတီစနစ်ထဲမှာ အရင်က ကျွန်မအလုပ်လုပ်ခဲ့တုန်းက ပါတီရဲ့ ဆိုးယုတ်တဲ့ အနှစ်သာရကို မမြင်နိုင်ခဲ့ဘူး။ တချိန်လုံး ပါတီကို ချီးမွမ်းပြီး သစ္စာရှိရှိ အလုပ်အကျွေးပြုခဲ့တယ်။ သူ့ရဲ့ နှိပ်စက်ညှဉ်းပန်းမှုကို တွေ့ကြုံပြီးတဲ့နောက်မှာ၊ သမ္မာတရားကို မုန်းပြီး ဘုရားကို ဆန့်ကျင် အလုပ်လုပ်တဲ့ သူ့ရဲ့ ဆိုးယုတ်တဲ့ အနှစ်သာရကို နောက်ဆုံးမှာ မြင်ခဲ့သလို၊ သူ့နောက် ထပ်မလိုက်ဖို့ ကျိန်ဆိုရင်းနဲ့ အပြည့်အဝ မုန်းပြီး စွန့်လွှတ်ခဲ့တယ်။ ဘုရားရဲ့ မေတ္တာကိုလည်း မြင်ခဲ့တယ်။ ကျွန်မကို ယုံကြည်ခြင်းနဲ့ ခွန်အားပေးခဲ့ပြီး နှိပ်စက်ညှဉ်းပန်းမှုနဲ့ အခက်အခဲတစ်လျှောက် အကြိမ်ကြိမ် ခိုင်ခိုင်မာမာ ရပ်တည်ခွင့်ပေးခဲ့တာက ဘုရားနှုတ်ကပတ်တော်တွေပါ။ ဘုရားကို အရမ်းကျေးဇူးတင်မိပါတယ်။ ကျွန်မရှေ့ကလမ်း ဘယ်လောက် ခက်ခဲပါစေ၊ နောက်ဆုံးထိ အနန္တတန်ခိုးရှင် ဘုရားသခင်နောက် မဆုတ်မနှစ် လိုက်မယ်။


၈၇။ ကိုင်တွယ်ဖြေရှင်းခံရခြင်းမှ ကျွန်မ ရရှိခဲ့တဲ့အရာ

ရှောင်မိ ဂျပန်နိုင်ငံ

၂၀၂၂ခုနှစ်၊ ဇွန်လမှာ ညီမက အသင်းတော်ခေါင်းဆောင်အနေနဲ့ အရွေးခံရတယ်။ ညီမ တာဝန်ယူရမဲ့ အလုပ်တွေ၊ ရမဲ့ အတော်များတဲ့ အတွေ့အကြုံအမျိုးမျိုးတွေနဲ့ ညီမရဲ့ အသက်တာကြီးထွားဖို့အတွက် ဘယ်လို ကောင်းမယ်ဆိုတာတွေ တွေးပြီး တော်တော်ပျော်တယ်။ ဒီလို လက်တွေ့လုပ်ဖို့ အခွင့်အရေးအတွက်လည်း ဘုရားကို ကျေးဇူးတင်တယ်။ ဒါပေမဲ့ ညီမက ခေါင်းဆောင်ပိုင်းကို မလုပ်ဖူးဘူးဆိုတော့ စည်းမျဉ်းတော်တော်များများကို မသိဘူး။ ပြဿနာတွေ ပေါ်လာတဲ့အခါ၊ စည်းမျဉ်းတွေကို မရှာဘဲ ကိုယ်အကောင်းဆုံးလို့ထင်တဲ့ဟာကိုပဲ မျက်စိစုံမှိတ်ပြီး ရုန်းလုပ်လိုက်တယ်။ ရာထူးတွေအတွက် လူတွေရွေးတော့လည်း ညီမက ဒီလိုပဲ။ အချိန်နည်းနည်းကြာတော့ ညီမ ရွေးခဲ့တဲ့ ကြီးကြပ်ရေးမှူးတစ်ယောက်က သူ့တာဝန်မှာ ဖြစ်ကတတ်ဆန်းလုပ်ပြီး အလုပ်က နှောင့်နှေးနေတယ်။ အထက်ခေါင်းဆောင်တစ်ယောက်က ညီမကို အပြစ်တင်တယ်။ “ဝန်ထမ်းတွေ ခန့်တာလိုမျိုး အရေးကြီးတဲ့ကိစ္စမှာ ဘာလို့ စည်းမျဉ်းတွေကို လျစ်လျူရှုပြီး တွဲဖက်အမှုဆောင်တွေနဲ့ မဆွေးနွေးဘဲ ကိုယ့်ဘာသာ ဆုံးဖြတ်ရတာလဲ။ တော်တော် မာနထောင်လွှားပြီး ကိုယ့်ကိုယ်ကိုယ် သေချာနေတာပဲ။” တဲ့။ သူက ဒီလိုပြောတာကို ညီမကြားရတော့ တော်တော်စိတ်ညစ်တယ်။ ညီမက မာနထောင်တယ်ဆိုတာ ဝန်ခံခဲ့ပေမဲ့ တစ်ချိန်တည်းမှာပဲ တော်တော်စိတ်ပူနေတယ်။ အခု ညီမပြဿနာက ဖော်ထုတ်ခံရတော့ ခေါင်းဆောင်နဲ့ တခြားညီအစ်ကိုမောင်နှမတွေက ညီမကို အရှိအတိုင်း မြင်ကြမှာပဲ။ ဒီလိုပြဿနာမျိုး ထပ်ပေါ်လာရင် ခေါင်းဆောင်က ညီမကို ထုတ်မှာလား ပေါ့။ မကြာခင်မှာ၊ ကိုယ့်သဘောအတိုင်းလုပ်မိလို့ နောက်ထပ်ပရောဂျက်မှာ ညီမရဲ့အလုပ်တချို့ကို ပြန်လုပ်ရတော့ အံ့ဩမိတယ်။ အဲဒါနဲ့ အလုပ်က နှောင့်နှေးသွားတာပေါ့။ ပြီးတော့ ညီမက ထပ်ပြီး ပြုပြင်တာ၊ ကိုင်တွယ်ဖြေရှင်းတာ ခံရတယ်။ ညီမကို ပြောတယ်။ “ခေါင်းဆောင်အနေနဲ့ မင်းက ကိုယ်ရေးကိုယ်တာ ကိစ္စတွေကို ကိုင်တွယ်နေတာမဟုတ်ဘူး။ အသင်းတော်တစ်ခုလုံးနဲ့ ဆိုင်တဲ့ အလုပ်ကို လုပ်နေတာ။ ခေါင်းဆောင်တွေက ကိစ္စအားလုံးမှာ သမ္မာတရားစည်းမျဉ်းတွေကို ရှာသင့်ပြီး တွဲဖက်အမှုဆောင်တွေနဲ့ ဆွေးနွေးတာတွေ လုပ်သင့်တယ်။ ဘာလို့ အမြဲတမ်း ကိုယ်လုပ်ချင်တာပဲ လုပ်နေတာလဲ။ မင်းက တော်တော် မာနထောင်လွှားလွန်းတယ်” တဲ့။ သူ ဒီလိုပြောတာကို ကြားရတော့ နှလုံးကို ဓားနဲ့ထိုးလိုက်သလိုပဲ။ မျက်ရည်တွေကိုလည်း မထိန်းနိုင်ဘူး။ သူပြောတာ မှန်ပါတယ်။ ခေါင်းဆောင်က ဒီပြဿနာကိုပဲ ထောက်ပြပြီးပြီ။ ဘာလို့ ဒီအမှားကိုပဲ လုပ်မိတာလဲ ပေါ့။ အမြဲတမ်း ကိုယ့်သဘောအတိုင်းပဲလုပ်ပြီး ပြဿနာတွေဖြစ်နေရင် အနှေးနဲ့အမြန် သေချာပေါက် အထုတ်ခံရမှာပဲ ပေါ့။ အဲဒီအချိန်အတွင်းမှာ ကျွန်မနားက လူတချို့ကို သတိထားမိတယ်။ သူတို့က သူတို့တာဝန်မှာ သမ္မာတရားစည်းမျဉ်းတွေကို မရှာဘဲ ကိုယ့်သဘာအတိုင်း နဲ့လုပ်ကြတယ်။ ဒါကြောင့် အလုပ်က အနှောင့်အယှက်ဖြစ်ပြီး သူတို့တွေ ဝေဖန်ခံရတယ်။ တချို့က အထုတ်ခံရတယ်။ ဒါကို မြင်ရတော့ ညီမ ပို့တောင် စိတ်ပူပြီး ကြောက်လာတယ်။ အဲဒီအချိန်ကစပြီး ညီမက တော်တော် သတိထားရမယ်၊ လုံးဝ အမှားလုပ်လို့မဖြစ်ဘူးလို့ ခံစားမိတယ်။ မဟုတ်ရင် အထုတ်ခံရတဲ့ နောက်တစ်ယောက်က ညီမ ဖြစ်သွားမှာပဲ ပေါ့။ ညီမက ကိုယ့်တာဝန်ကို တကယ် ဆုံးရှုံးရရင် ကောင်းတဲ့ ရလဒ်နဲ့ ပန်းတိုင်ရှိပါဦးမလားပေါ့။ အဲဒီနောက်တော့ ညီမက အလုပ်မှာ တကယ်ကို ရှိုးတိုးရှန့်တန့် ဖြစ်လာတယ်။ သာမန် အလုပ်ဆွေးနွေးတာတွေမှာတောင် ထင်မြင်ချက်ကို ပြောပြဖို့ လိုတဲ့အချိန်မှာ ညီမက ပါးစပ်ဟရမှာ တွန့်ဆုတ်နေတယ်။ မှားပြောမိပြီး ညီမရဲ့ ပြဿနာကို ထုတ်ဖော်ပြမိမှာ ကြောက်နေတယ်။ ညီမ သတိထားမိတဲ့ ပြဿနာတွေနဲ့ပတ်သက်လို့ အကြံတွေပေးတဲ့အခါမှာ ကိုယ့်ဘာသာ ကြိုမှန်းဆကြည့်ပြီး စဉ်းစားတယ်။ “ဒါက တကယ်ပြဿနာဟုတ်ရဲ့လား။ ငါ မှားသွားရင် ခေါင်းဆောင်က ငါ့ကို ကိုင်တွယ်ဖြေရှင်းမှာလား။ ထားလိုက်တော့။ ထုတ်မပြောတာ ကောင်းတယ်။ ဒီလိုဆို အနည်းဆုံးတော့ ငါ မှားမှာမဟုတ်ဘူး။ ဝေဖန်ခံရမှာမဟုတ်ဘူး” ပေါ့။ ဒီလိုတွေးပြီးတော့ ကိုယ်မသေချာတဲ့ဟာတွေကို ပစ်ထားလိုက်တယ်။ ဒါပေမဲ့ ဒီလိုလုပ်တော့ လိပ်ပြာမလုံသလို ခံစားမိတယ်။ ပြီးတော့ ညီမက ကိုယ့်အလုပ်အပေါ် တာဝန်မသိတတ်ဘူးဆိုတာကို အသိတရားရမိတယ်။ တွဲဖက်အမှုဆောင်တွေကို မေးပြီး သူတို့အမြင်တွေကို ကြည့်ပြီး ကိုင်တွယ်သင့်တယ်လို့ တွေးမိတယ်။ ဒါဆိုရင် ညီမက မာနထောင်လွှားပြီး ထင်ရာစိုင်းနေတယ်လို့ ပြောမှာမဟုတ်ဘူးပေါ့။ တစ်ခါတော့ အသင်းတော်က ဧဝံဂေလိအလုပ်အတွက် အဖွဲ့ခေါင်းဆောင်တစ်ယောက် ရွေးဖို့ လိုလာတယ်။ အစ်ကိုတစ်ယောက်က ဧဝံဂေလိမျှဝေတာနဲ့ပတ်သက်ပြီး ဆုကျေးဇူးရှိတယ်။ ဒါပေမဲ့ သူများတွေက သူ့မှာ လူ့သဘာဝကောင်းမရှိဘူး၊ တခြားလူတွေကို ဒေါသနဲ့ပြောဆိုပြီး လက်စားချေတတ်တယ်လို့ ပြောကြတယ်။ သူက သင့်တော်တဲ့သူလားဆိုတာ ညီမ မပြောတတ်တာနဲ့ တွဲဖက်အမှုဆောင်တွေနဲ့ ဆွေးနွေးလိုက်တယ်။ လူတိုင်းက စမ်းကြည့်ဖို့ပြောကြတယ်။ အဲဒီအချိန်တုန်းက ညီမ သိပ်ဘဝင်မကျဘူး။ အဲဒါကို ထပ်ဆွေးနွေးချင်ခဲ့ပေမဲ့၊ နောက်တော့ အဲဒီအစ်ကို သိပ်မသင့်တော်ဘူးလို့ ခံစားရတာ ညီမတစ်ယောက်တည်းဖြစ်မှန်း တွက်မိတယ်။ လက်ခံလို့မရတဲ့ အကြံပြုချက်တစ်ခု ညီမပေးမိပြီး ခေါင်းဆောင်က ညီမကို စည်းမျဉ်းတွေ နားမလည်ဘူး၊ မနာထောင်လွှားတယ်လို့ ပြောပြီး ကိုင်တွယ်ဖြေရှင်းရင် ဘယ်လိုလုပ်မလဲပေါ့။ အဲဒါနဲ့ ညီမ စိတ်ပူတာတွေကို ထုတ်မပြောလိုက်ဘူး။ ကိုယ့်ကိုယ်ကိုယ်တောင် နှစ်သိမ့်လိုက်သေးတယ်။ လူတိုင်းရဲ့ အယူအဆ်ကို ငါ မေးပြီးပြီပဲ။ တစ်ခုခု ဖြစ်ရင် ငါတစ်ယောက်တည်း တာဝန်ခံရမှာမဟုတ်ဘူး ပေါ့။ သိပ်မကြာဘူး။ အထက်ခေါင်းဆောင်က ညီမတို့အလုပ်ကို စစ်ကြည့်ပြီး သူက လူ့သဘာဝကောင်းမရှိဘူးဆိုတာ တွေ့သွားတယ်။ သူက သူများတွေရဲ့ အကြံကို မယူဘူး။ သူတို့ကိုတောင် ဒေါသနဲ့ ပြောဆိုပြီး လက်စားချေတယ်။ ခေါင်းဆောင်ကပြောတယ်။ “သူ့ကို ချက်ချင်းမထုတ်ရင် အလုပ်ကို ထိခိုက်လိမ့်မယ်” တဲ့။ သူ ဒီလိုပြောတာကို ညီမကြားရတော့ တော်တော် စိတ်မချမ်းမသာဖြစ်တယ်။ ဘာလို့လဲဆိုတော့ အရင်က ဒီပြဿနာကို ညီမ သတိထားမိခဲ့ပေမဲ့၊ ညီမအမြင်က လွဲနေမှာ၊ ပြဿနာတစ်ခုခုရှိရင် ကိုင်တွယ်ဖြေရှင်းခံရမှာကို ကြောက်ပြီး ဘာမှ မပြောခဲ့ဘူးလေ။ ကံကောင်းလို့ ခေါင်းဆောင်က သတိထားမိပြီး သူ့ကို ထုတ်လိုက်တယ်။ မဟုတ်ရင် အလုပ်က သေချာပေါက် ထိခိုက်မှာပဲ။ ညီမ တော်တော်အပြစ်ရှိသလို ခံစားမိတယ်။ ပြဿနာရှိတယ်ဆိုတာ ညီမ ကောင်းကောင်း ခံစားမိတယ်။ ဒါဆို ဘာလို့ ထုတ်မပြောရဲခဲ့တာလဲ။ အသင်းတော်အလုပ်ကို ကာကွယ်ဖို့ ဘာလို့ ပျက်ကွက်ခဲ့တာလဲ။ ဘာလို့ ပြုပြင်တာ၊ ကိုင်တွယ်ဖြေရှင်းခံရဖို့ကို အရမ်းကြောက်နေတာလဲ ပေါ့။ ညီမ ဘုရားကို ဆုတောင်းပြီး ညီမပြဿနာကို နားလည်အောင် လမ်းပြဖို့ တောင်းခံလိုက်တယ်။

နောက်တော့ တစ်နေ့မှာ ဘုရားနှုတ်ကပတ်တော်တစ်ပိုဒ်ကို ညီမ ဖတ်တယ်။ “လူအချို့တို့သည် ပြုမူဆောင်ရွက်ကြသောအခါ ၎င်းတို့ကိုယ်တိုင်၏ ဆန္ဒနောက် လိုက်ကြ၏။ ၎င်းတို့သည် စည်းမျဉ်းများကို ချိုးဖောက်ကြပြီး ပြုပြင်ပြီး ကိုင်တွယ်ဖြေရှင်းခြင်းခံရပြီးသည့်နောက်တွင် ၎င်းတို့သည် ၎င်းတို့ မာနထောင်လွှားကြကြောင်းနှင့် ၎င်းတို့၌ သမ္မာတရားမရှိသောကြောင့်သာလျှင် ၎င်းတို့အမှားလုပ်ခဲ့ကြခြင်း ဖြစ်ကြောင်းသာ ဝန်ခံကြ၏။ သို့ရာတွင် ၎င်းတို့၏စိတ်နှလုံးများထဲ၌ ‘အခြားမည်သူမျှ အရဲစွန့်ခေါင်းမထောင်ကြ၊ ငါသာ ဤသို့ပြု၏၊ ထိုသို့ဖြင့် အဆုံး၌ တစ်စုံတစ်ခု မှားယွင်းသည့်အခါ ငါ့အပေါ်သာ တာဝန်အားလုံးပုံချကြသည်။ ဤသည်မှာ ငါ မိုက်မဲရာမကျသလော။ နောက်တစ်ကြိမ်၌ ငါသည် ထိုကဲ့သို့ အရဲစွန့်ခေါင်းခံသည့် ဤကိစ္စမျိုး ငါမလုပ်တော့။ ထောင်ထွက်နေသော သံသည် အထုခံရ၏’ ဟုပင် ညည်းညူနေကြဆဲဖြစ်သည်။ ဤသဘောထားကို မည်သို့သဘောရသနည်း။ ဤသည်မှာ နောင်တရသော သဘောထားလော။ (မဟုတ်ပါ။) ယင်းသည် မည်သည့်သဘောထားဖြစ်သနည်း။ ၎င်းတို့သည် ဉာဏ်များလာပြီး လိမ်လည်လှည့်ဖြားလာကြသည် မဟုတ်လော။ ၎င်းတို့၏ စိတ်နှလုံးများထဲတွင် ‘ထိုကိစ္စက ပျက်ကိန်းမဆိုက်သွားသည်မှာ ငါကံကောင်း၏။ တစ်ခါသေဖူးတော့ ပျဉ်ဖိုးနားလည်သွားပြီ ဆိုပါတော့။ ငါ့အနေဖြင့် အနာဂတ်တွင် ပို၍သတိထားမှ ရပေတော့မည်။’ ၎င်းတို့သည် အမှုအရာကို ဂရုစိုက်ပြီး ကိုင်တွယ်ဖြေရှင်းရန် ၎င်းတို့၏ သေးသိမ်မှုနှင့် စဉ်းလဲသော အကြံအစည်များကို အသုံးပြုကြပြီး သမ္မာတရားကို မရှာဖွေကြ။ ၎င်းတို့သည် ဤနည်းဖြင့် သမ္မာတရားကို ရရှိနိုင်မည်လော။ မရရှိနိုင်ကြပေ၊ အကြောင်းမှာ ၎င်းတို့သည် နောင်တမရကြသေးသောကြောင့် ဖြစ်၏။ နောင်တရသောအခါ ပထမဆုံးအပြီးလုပ်ရမည့်အရာမှာ သင်ပြုခဲ့ပြီးသော အမှားကို သတိပြုမိရန်၊ သင်၏ အမှားရှိသောနေရာ၊ ပြဿနာ၏ အနှစ်သာရနှင့် သင်ထုတ်ဖော်ခဲ့သော ဖောက်ပြန်ပျက်စီးသည့် စိတ်သဘောထားတို့ကို တွေ့ရန် ဖြစ်သည်။ ဤအရာများကို စဉ်းစားသုံးသပ်ပြီးသမ္မာတရားကို လက်ခံကာ ထို့နောက်တွင် သမ္မာတရားအတိုင်း လက်တွေ့လုပ်ဆောင်ရန် ဖြစ်သည်။ ဤသည်သာလျှင် နောင်တရသည့် သဘောထားဖြစ်၏။ အကယ်၍ အခြားတစ်ဖက်၌ သင်သည် ကောက်ကျစ်သော နည်းလမ်းများကို အကုန်အစင် စဉ်းစားပါက သင်သည် ယခင်ကထက် ပို၍ စိတ်မချရဖြစ်လာကာ သင်၏နည်းနိဿယများသည်လည်း ပို၍ပါးနပ်လာကာ ပို၍ကွယ်ဝှက်လာသည့်အပြင် အမှုကိစ္စများကို ဖြေရှင်းရန် နည်းလမ်းများသည်လည်း သင်၌ပိုများလာသည်ဆိုပါက ပြဿနာသည် လိမ်လည်လှည့်ဖြားခြင်းသက်သက်ကဲ့သို့ သိပ်မရိုးရှင်းတော့ပေ။ သင်သည် လက်သီးပုန်းထိုးသော နည်းလမ်းများကို အသုံးပြုနေခြင်းဖြစ်ပြီး သင်၌ သင်ထုတ်ပြော၍မရနိုင်သောလျှို့ဝှက်ချက်များ ရှိနေ၏။ ဤသည်မှာ ဆိုးယုတ်၏။ သင်သည် နောင်တမရသေးရုံသာမက ပို၍ စိတ်မချရဘဲ ပို၍ လှည့်စားတတ်လာသည်။ ဘုရားသခင်သည် သင့်ကို အလွန်အကျွံ ခေါင်းမာပြီး ဆိုးယုတ်သည်ဟု မြင်၏၊ မိမိမှားထားကြောင်းကို အပြင်ပန်းတွင် ဝန်ခံပြီး ကိုင်တွယ်ဖြေရှင်းခြင်းနှင့် ပြုပြင်ပေးခြင်းကို လက်ခံသော်လည်း၊ နောင်တရသည့် သဘောထား စိုးစဉ်းမျှပင် မရှိသောသူအဖြစ် မြင်၏။ ငါတို့သည် အဘယ်ကြောင့် ဤအရာကို ပြောသနည်း။ အဘယ်ကြောင့်ဆိုသော် ဤဖြစ်ရပ် ဖြစ်ပျက်နေစဉ်တွင် သို့မဟုတ် ယင်းဖြစ်ရပ်ဖြစ်ပြီးနောက်တွင်၊ သင်သည် သမ္မာတရားကို လုံးဝ မရှာဖွေသောကြောင့်၊ ဆင်ခြင်သုံးသပ်ပြီး သင့်ကိုယ်သင် သိရန် မကြိုးစားသောကြောင့်၊ သမ္မာတရားအတိုင်း လက်တွေ့လုပ်ဆောင်ခြင်း မရှိသောကြောင့် ဖြစ်သည်။ သင်၏ သဘောထားသည် ပြဿနာကို ဖြေရှင်းရန် စာတန်၏ အတွေးအခေါ်များ၊ ဆင်ခြင်တွေးခေါ်မှုစနစ်နှင့် နည်းလမ်းများကို အသုံးပြုသည့် သဘောထား ဖြစ်သည်။ အမှန်တွင်၊ သင်သည် ဆင်ဝှေ့ရန်ရှောင်လုပ်ပြီး၊ အခြားသူများက ယင်း၏ အရိပ်အယောင်မမြင်ရန် မည်သည့်အရာမျှ လွတ်ထွက်ခွင့်မပေးဘဲ သပ်သပ်ရပ်ရပ် အပြီးသတ်နေခြင်း ဖြစ်သည်။ အဆုံးတွင် သင်သည် သင့်ကိုယ်သင် အတော်အတန် ချက်ချာပါးနပ်သည်ဟု ခံစားရ၏။ ဘုရားသခင်မြင်သည့်အရာမှာ ဤအရာများဖြစ်ပြီး၊ သင့်အနေဖြင့် မိမိအပေါ်သို့ ကျရောက်လာသည့် အမှုအရာရှေ့၌ ဧကန်အမှန် သုံးသပ်ဆင်ခြင်ကာ မိမိအပြစ်ကို ဝန်ချ၍ နောင်တရပြီးသည့်နောက် သမ္မာတရားကို လိုက်ရှာကာ သမ္မာတရားနှင့်အညီ လက်တွေ့လုပ်ဆောင်နေပုံ မဟုတ်ချေ။ သင်၏သဘောထားသည် သမ္မာတရားကို ရှာဖွေသည့်၊ သို့မဟုတ် သမ္မာတရားကို လက်တွေ့လုပ်ဆောင်သည့် သဘောထား မဟုတ်သကဲ့သို့ ဘုရားသခင်၏ အချုပ်အခြာအာဏာနှင့် စီစဉ်မှုများကို နာခံသည့် သဘောထားလည်း မဟုတ်ဘဲ သင်၏ပြဿနာကို ဖြေရှင်းရန် စာတန်၏ နည်းနိဿယများနှင့် နည်းလမ်းများကို အသုံးပြုသည့် သဘောထားဖြစ်သည်။ သင်သည် အခြားသူများ သင့်အပေါ် မှားယွင်းသည့် ထင်မြင်ချက်တစ်ခုကို ပေးပြီး ဘုရားသခင်၏ ဖော်ထုတ်ခြင်းကို သင်ခုခံသည်၊ ထို့ပြင် သင့်အတွက် ဘုရားသခင်စီစဉ်ညွှန်ကြားပေးထားသည့် အခြေအနေများကို သင်သည် ခုခံကာကွယ်ပြီး ထိပ်တိုက်ရင်ဆိုင်သည်။ ဤသည်မှာ သင်၏စိတ်နှလုံးသည် ယခင်ကထက် ပို၍ဖုံးပိတ်ထားပြီး၊ ဘုရားသခင်ထံမှ ကင်းကွာကြောင်း ဆိုလိုပေသည်။ ထိုသို့ဖြင့်၊ ထိုအရာမှ ကောင်းသည့် ရလဒ်တစ်ခုတလေ ရှိလာနိုင်သလော။ သင်သည် ငြိမ်သက်ခြင်းနှင့် ဝမ်းမြောက်ခြင်းကို မွေ့လျော်ခံစားရင်း အလင်းထဲတွင် အသက်ရှင်နိုင်သေးသလော။ အသက်မရှင်နိုင်ပေ။ သမ္မာတရားကို သင် ရှောင်ရှားပြီး၊ ဘုရားသခင်ကို ရှောင်ရှားပါက၊ သေချာပေါက် အမှောင်ထဲကျကာ၊ မြည်တမ်းပြီး အံသွားခဲကြိတ်ရလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လေ့လာလိုက်စားခြင်းအားဖြင့်သာ ဘုရားသခင်အပေါ် မိမိတို့၏အယူအဆများနှင့် နားလည်မှုလွဲခြင်းများကို ဖြေရှင်းနိုင်၏) ကိုယ့်တာဝန်မှာ စည်းမျဉ်းတွေကို ချိုးဖောက်ပြီး အလုပ်ကို နှောင့်ယှက်တဲ့သူတွေထဲမှာ သူတို့က ပြုပြင်ခြင်း၊ ကိုင်တွယ်ဖြေရှင်းခြင်းခံရရင် သမ္မာတရားကို ချစ်ပြီး လက်ခံတဲ့သူတွေက အဲဒီကနေ သမ္မာတရားကို ရှာနိုင်တယ်၊ ဘယ်နေရာမှာ မှားသွားတယ်၊ ဘယ် ဖောက်ပြန်ပျက်စီးတဲ့ စိတ်သဘောထားကို သူတို့ ပြတယ်၊ အဲဒါတွေကို ဘယ်လိုဖြေရှင်းသင့်တယ်ဆိုတာ ကိုယ့်ကိုယ့်ကိုယ် ဆင်ခြင်သုံးသပ်ပြီး သင်ယူနိုင်တယ်လို့ ဘုရားက ဖွင့်ပြတယ်။ အဲဒီနောက်မှာ သူတို့တာဝန်ကို စည်းမျဉ်းတွေနဲ့အညီ သူတို့လုပ်နိုင်တယ်။ ဒါက ကိုင်တွယ်ဖြေရှင်းတာကို အမှန်တကယ် လက်ခံပြီး တကယ်နောင်တရတာကို ပြတာပဲ။ ဒါပေမဲ့ သမ္မာတရားကို လက်မခံတဲ့သူတွေ ကိုင်တွယ်ဖြေရှင်းခံရရင် သူတို့ မှားတယ်လို့ နှုတ်နဲ့ အသိအမှတ်ပြုကောင်းပြုနိုင်ပေမဲ့ သမ္မာတရားကို မရှာကြဘူး။ ကိုယ့်ကိုယ်ကိုယ် သိအောင် ဆင်ခြင်သုံးသပ်တာ မလုပ်ကြဘူး။ အဲဒီအစား ကိုယ့်ကိုယ်ကိုယ် ဖုံးကွယ်ဖို့ လူလည်ကျပြီး ဉာဏ်များတဲ့နည်းတွေ သုံးတယ်။ သူတို့ကိုယ်သူတို့ ကာကွယ်နိုင်အောင် သူတို့ပြဿနာတွေကို တခြားလူတွေကို မြင်ခွင့်မပေးဘူး။ ဒီလိုလူမျိုးက ကလိမ်ကျရုံတင်မကဘူး။ ဆိုးလည်း ဆိုးယုတ်တယ်။ ဘုရားနှုတ်ကပတ်တော်မှာ ဖွင့်ပြတာတွေနဲ့ ညီမ ကိုယ့်ကိုယ်ကိုယ် ယှဉ်ကြည့်တယ်။ ညီမက ခေါင်းဆောင်ဖြစ်လာခါစတုန်းက စည်းမျဉ်းတော်တော်များများမသိသလို စူးစမ်းမကြည့်ခဲ့ဘူး။ ကိုယ့်သဘောအတိုင်းပဲ လုပ်ခဲ့တယ်။ ဒါကြောင့် အလုပ်က အနှောင့်အယှက်ဖြစ်တယ်။ ခေါင်းဆောင်က ညီမကို ကူညီပေးဖို့ ညီမရဲ့ ပြဿနာကို ထောက်ပြတယ်။ ဒါပေမဲ့ ညီမက အမှားတွေလုပ်မိတာကို ဝန်ခံပေမဲ့ နောက်ပိုင်းမှာ ကိုယ့်ကိုယ်ကိုယ် ဆင်ခြင်မကြည့်ဘူး။ စည်းမျဉ်းတွေကို နားလည်အောင် အားမထုတ်ဘူး။ မှန်းဆ၊ သတိထားပြီးတော့ပဲနေလိုက်တယ်။ ခေါင်းဆောင်က ညီမအကြောင်းကို သိသွားပြီဆိုတော့ နောက်ထပ်အမှားလုပ်ရင် အထုတ်ခံရနိုင်တယ်၊ ဒါဆိုရင် ရလဒ်ကောင်းမှာမဟုတ်ဘူးလို့ စဉ်းစားတယ်။ ကိုယ့်ကိုယ်ကိုယ် ကာကွယ်ဖို့အတွက် အကြိမ်တိုင်းမှာ ဟန်ဆောင်တယ်။ ကိုယ့်ရဲ့ပြဿနာတွေ၊ အားနည်းချက်တွေကို မပြဘူး။ ညီမ ပြောသမျှ၊ လုပ်သမျှမှာ တော်တော်သတိထားတယ်။ ပြဿနာတစ်ခုကို ထုတ်မပြောခင်၊ ထင်မြင်ချက်တစ်ခုကို ပြောမပြခင်မှာ ကောင်းကျိုး၊ ဆိုးကျိုးတွေကို ချိန်ဆတယ်။ ညီမ မှားသွားရင် အကျိုးဆက်တွေက ဘာတွေဖြစ်မယ်ဆိုတာနဲ့ အဲဒီအတွက် ကိုင်တွယ်ဖြေရှင်းခံရနိုင်သလားဆိုတာ စဉ်းစားတယ်။ အားလုံး အဆင်ပြေမယ်လို့ ညီမ အာမခံနိုင်မယ့်ဟာကိုပဲ ပြောတယ်။ ဒါပေမဲ့ ညီမ မသေချာတဲ့ ဘယ်ဟာကိုမဆို တစ်လုံးမှ မပြောဘူး။ ပြဿနာကို လျစ်လျူရှုလိုက်ရင် အလုပ်ကို ဘယ်လိုထိခိုက်နိုင်တယ်ဆိုတာ လုံးဝ မစဉ်းစားခဲ့ဘူး။ ပြီးတော့ တာဝန်ယူရတာကို ရှောင်ဖို့ တစ်ယောက်ယောက်ကို ရွေးဖို့ လိုရင် တွဲဖက်အမှုဆောင်တွေရဲ့ အမြင်ကို မေးတယ်။ ဒါပေမဲ့ ဒီလိုလုပ်တာက ဟန်ပြသက်သက်ပဲ။ သူတို့အကြံတွေကို ညီမ ဘဝင်မကျပေမဲ့ ဆက်ပြီး မစူးစမ်းတော့ဘူး။ ဒီလိုနဲ့ မသင့်တော်တဲ့သူက အရွေးခံရသွားတယ်။ ဒါက ညီအစ်ကိုမောင်နှမတွေကိုရော၊ အလုပ်ကိုပါ ထိခိုက်ပါတယ်။ ညီမက ပြုပြင်တာ၊ ကိုင်တွယ်ဖြေရှင်းတာ ခံရတဲ့အချိန်မှာ လုံးဝ နောင်တမရခဲ့ဘူးဆိုတာကို တွေ့ရတယ်။ ပိုပြီးတော့ပဲ မယုံကြည်ရဖြစ်လာပြီး မရိုးမသားဖြစ်လာတယ်။ အမှားလုပ်မိပြီး အဖော်ခံရတာကို ဘယ်လိုရှောင်ရမယ်ဆိုတာ ဆက်တိုက်စဉ်းစားတယ်။ ဘုရားနဲ့ ခေါင်းဆောင်တွေကို အမြဲတမ်း သတိထားကာကွယ်နေခဲ့တယ်။ ညီမတာဝန်ကို ဒီလိုပုံစံနဲ့လုပ်တာက ဘုရားအတွက် စက်ဆုပ်ရွံရှာစရာဖြစ်ခဲ့ပါတယ်။ ဒီလိုပုံစံနဲ့ဆိုရင် ညီမက သန့်ရှင်းသောဝိညာဉ်တော်ရဲ့ လုပ်ဆောင်မှုနဲ့ လမ်းပြမှုကို လုံးဝ ရမှာမဟုတ်ဘူး။ နောင်တမရရင် နောက်ဆုံးမှာ ဘုရားရဲ့ ပစ်ပယ်တာ၊ ဖယ်ရှားတာကို ညီမခံရမှာပဲဆိုတာ သိခဲ့တယ်။

တစ်ခါတော့ ညီမ ဘုရားဝတ်ပြုနေတုန်းမှာ အန္တိခရစ်တွေက ကိုင်တွယ်ဖြေရှင်းခံရတာကို ဘယ်လို သဘောထားတယ်ဆိုတဲ့အကြောင်း ဘုရားနှုတ်ကပတ်တော်တစ်ပိုဒ်ကို ဖတ်ပြီး ညီမ ကိုယ်တိုင်ရဲ့ ပြဿနာကို နားလည်သွားတယ်။ အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်၏အိမ်တော်တွင် အလုပ်လုပ်သော အန္တိခရစ်အချို့သည် စေ့စပ်သေချာစွာ လုပ်ဆောင်ရန်၊ အမှားများပြုလုပ်ခြင်း၊ ပြုပြင်ပြီး ကိုင်တွယ်ဖြေရှင်းခံရခြင်း၊ အထက်ကို စိတ်ဆိုးစေခြင်း၊ သို့မဟုတ် မကောင်းသည့်အရာတစ်ခုခုလုပ်ဆောင်နေခြင်းကို ၎င်းတို့၏ ခေါင်းဆောင်က ဖမ်းမိခြင်းတို့ကို ရှောင်ကြဉ်ရန် တိတ်တဆိတ် စိတ်ပိုင်းဖြတ်ထားကြသည်။ ပြီးလျှင် ၎င်းတို့သည် ကောင်းမှုများလုပ်ဆောင်သောအခါ ကြည့်ရှုသောသူများရှိနေစေရန် သေချာအောင် ပြုလုပ်ကြသည်။ သို့တိုင်အောင် ၎င်းတို့သည် မည်မျှ စေ့စပ်သေချာပါစေ၊ မှားယွင်းသောစမှတ်မှ စတင်ပြီး လမ်းမှားကို လိုက်သောကြောင့်၊ ဂုဏ်နှင့် အဆင့်အတန်းအတွက် လုပ်ဆောင်ပြီး သမ္မာတရားကို မည်သည့်အခါမျှ မရှာဖွေသောကြောင့် ၎င်းတို့သည် စည်းမျဉ်းများကို မကြာခဏ ချိုးဖောက်ကြသည်။ အသင်းတော်အလုပ်ကို နှောင့်ယှက်ဖျက်ဆီးကြသည်။ စာတန်၏ လက်ပါးစေအဖြစ် ပြုမူပြီး ပြစ်မှားမှုများကိုပင် မကြာခဏ ကျူးလွန်ကြသည်။ ဤသို့သောသူများက မကြာခဏ စည်းမျဉ်းများကို ချိုးဖောက်ပြီး ပြစ်မှားမှုများကို ကျူးလွန်သည်မှာ အလွန်ပင်အတွေ့ရများသည်။ ထို့ကြောင့် ၎င်းတို့အတွက် ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းကို ရှောင်ရန် ခက်ခဲသည်မှာ မှန်သည်။ ယခုတွင် အန္တိခရစ်များသည် ပြုပြင်ခြင်း၊ ကိုင်တွယ်ဖြေရှင်းခြင်းကို မခံရသောအခါ၌ အဘယ်ကြောင့် အလွန်သတိရှိစွာ လုပ်ဆောင်ကြသနည်း။ သေချာသည်မှာ အကြောင်းပြချက်တစ်ခုက ‘ငါ ဂရုစိုက်ရမယ်။ တကယ်တမ်းကျတော့ “သတိထားခြင်းက ဘေးကင်းလုံခြုံဖို့ အရေးကြီးဆုံးပဲ”။ ပြီးတော့ “ကောင်းတဲ့သူတွေက ငြိမ်းချမ်းတဲ့ ဘဝရှိတယ်။” မကောင်းတာလုပ်တာ၊ ပြဿနာတက်တာတွေကို ရှောင်ဖို့ အချိန်တိုင်း ဒီစည်းမျဉ်းတွေကို လိုက်နာပြီး ကိုယ့်ကိုယ်ကိုယ် သတိပေးရမယ်။ ငါ့ရဲ့ ဖောက်ပြန်ပျက်စီးမှုနဲ့ ရည်ရွယ်ချက်တွေကို ချုပ်တည်းရမယ်။ ငါအမှားမလုပ်ဘဲ အဆုံးထိ ဇွဲရှိရှိနဲ့ လုပ်နိုင်ရင် ကောင်းချီးတွေရမယ်။ ကပ်ဘေးတွေကို ရှောင်နိုင်မယ်။ ဘုရားသခင်အပေါ် ငါ့ရဲ့ ယုံကြည်မှုမှာ အောင်မြင်လိမ့်မယ်’ ဟူ၍ စဉ်းစားကြသည်။ ၎င်းတို့သည် ဤနည်းအားဖြင့် မကြာခဏ မိမိတို့ကိုယ်ကို တိုက်တွန်းကြသည်။ လှုံ့ဆော်ပြီး အားပေးကြသည်။ ၎င်းတို့သည် အမှားလုပ်လျှင် ကောင်းချီးရဖို့ ၎င်းတို့၏ အခွင့်အရေးများက သိသိသာသာ လျော့နည်းလိမ့်မည်ဟု ယုံကြည်ကြသည်။ ဤသည်မှာ ၎င်းတို့၏ စိတ်နှလုံးအတွင်းထဲတွင် နေရာယူနေသော တွက်ချက်မှုနှင့် ယုံကြည်မှုမဟုတ်သလော။ အန္တိခရစ်များ၏ ဤတွက်ချက်မှု၊ သို့မဟုတ် ယုံကြည်မှုသည် မှန်သည်၊ မှားသည်ကို ဘေးဖယ်ထားပြီး ဤယုံကြည်မှုကို အခြေခံကြည့်လျှင် ၎င်းတို့သည် ကိုင်တွယ်ဖြေရှင်းခြင်း၊ ပြုပြင်ခြင်းကို ခံရသောအခါ မည်သည့်အရာကို အစိုးရိမ်ဆုံး ဖြစ်မည်နည်း။ (၎င်းတို့၏ မျှော်လင့်ချက်များနှင့် ကံကြမ္မာတို့ဖြစ်သည်။) ၎င်းတို့သည် ကိုင်တွယ်ဖြေရှင်းခြင်းနှင့် ပြုပြင်ခြင်းကို ၎င်းတို့၏ မျှော်လင့်ချက်များနှင့် ကံကြမ္မာတို့ဖြင့် ဆက်စပ်သည်။ ဤသည်မှာ ၎င်းတို့၏ ဆိုးယုတ်သော သဘာဝနှင့် သက်ဆိုင်သည်။ ၎င်းတို့က စဉ်းစားကြသည်။ ‘ဘုရားက ငါ့ကို ဖယ်ရှားမှာမို့လို့ ငါက ဒီလို ကိုင်တွယ်ဖြေရှင်းခံရတာလား။ ဘုရားက ငါ့ကို အလိုမရှိလို့လား။ ဘုရားအိမ်တော်က ငါ့ကို ဒီတာဝန်ထမ်းဆောင်တာကို ပိတ်ပင်မှာလား။ ငါက ယုံကြည်ထိုက်တဲ့ ပုံစံမရှိဘူးလား။ ငါ့ထက် ပိုတော်တဲ့သူတစ်ယောက်နဲ့ ငါ့ကို အစားထိုးတာ ခံရမှာလား။ ငါ ဖယ်ရှားခံရရင် ကောင်းချီးခံရနိုင်သေးလား။ ကောင်းကင်နိုင်ငံတော်ကို ဝင်လို့ရသေးလား။ ငါ့ရဲ့ စွမ်းဆောင်မှုက သိပ်ပြီး ကျေနပ်စရာမရှိတဲ့ ပုံစံပဲ။ ဒီတော့ နောက်ကျရင် ငါ ပိုဂရုစိုက်ရမယ်။ နာခံပြီး လိမ္မာဖို့၊ ဘာပြဿနာမှမရှာဖို့ သင်ယူရမယ်။ စိတ်ရှည်ဖို့ သင်ယူရမယ်။ ပြီးတော့ သိုသိုသိပ်သိပ်နေပြီး ရှင်သန်ရမယ်။ နေ့တိုင်း ငါ အလုပ်လုပ်တဲ့အခါမှာ ငါက ကြိုးတန်းပေါ် လမ်းလျှောက်နေသလို စိတ်ကူးရမယ်။ သတိလွတ်လို့ မဖြစ်ဘူး။ ငါဒီတစ်ကြိမ်မှာ ပေါ့ဆပြီး လူသိသွားသလို ကိုင်တွယ်ဖြေရှင်းခံရပြီး ပြုပြင်ခံရပေမဲ့ ဒီပြဿနာက သိပ်မဆိုးတဲ့ ပုံစံပဲ။ ငါ့မှာ အခွင့်အရေးရှိသေးတဲ့ ပုံစံရှိတယ်။ ကပ်ဘေးတွေကနေ ငါ လွတ်မြောက်ပြီး ကောင်းချီးခံစားရနိုင်သေးတယ်။ ဒီတော့ ဒါကို ငါ နှိမ့်နှိမ့်ချချနဲ့ လက်ခံသင့်တယ်။ ငါက ဖယ်ရှားခံရဖို့၊ နှင်ထုတ်ခံရဖို့ မပြောနဲ့၊ လူစားထိုးတာတောင် ခံရမှာမျိုး မဟုတ်ဘူးလေ။ ဒီတော့ ဒီလိုပုံစံနဲ့ ကိုင်တွယ်ဖြေရှင်းပြီး ပြုပြင်တာခံရတာကို ငါလက်ခံနိုင်ပါတယ်’ ဟူ၍ ဖြစ်သည်။ ဤသည်မှာ ကိုင်တွယ်ဖြေရှင်းခြင်းနှင့် ပြုပြင်ခြင်းကို လက်ခံသည့် သဘောထားဖြစ်သလော။ ဤသည်မှာ မိမိ၏ ဖောက်ပြန်ပျက်စီးသော စိတ်သဘောထားကို အမှန်တကယ် သိခြင်းဖြစ်သလော။ ဤသည်မှာ အမှန်တကယ် နောင်တရလိုပြီး မိမိ၏ ပြုမူကျင့်ကြံပုံကို ကောင်းစွာ ပြောင်းလဲလိုခြင်း ဖြစ်သလော။ ဤသည်မှာ စည်းမျဉ်းများနှင့်အညီ လုပ်ဆောင်ရန် အမှန်တကယ် စိတ်ဆုံးဖြတ်ခြင်းဖြစ်သလော။ မဟုတ်ပေ။ ဤသို့ဆိုလျှင် အဘယ်ကြောင့် ၎င်းတို့က ဤသို့ လုပ်ဆောင်သနည်း။ ကပ်ဘေးများကို ၎င်းတို့ ရှောင်ရှားနိုင်ပြီး ကောင်းချီးခံရနိုင်သည်ဆိုသည့် မျှော်လင့်ချက် တစ်စွန်းတစ်စကြောင့် ဖြစ်သည်။ ထိုမျှော်လင့်ချက်တစ်စွန်းတစ်စ ရှိနေသေးသရွေ့ ၎င်းတို့က မိမိတို့အကြောင်းကို လူသိအောင် မပြနိုင်ပေ။ ၎င်းတို့၏ သရုပ်မှန်ကို ထုတ်ဖော်မပြနိုင်ပေ။ ၎င်းတို့၏ စိတ်နှလုံးအတွင်းထဲတွင် မည်သည့်အရာရှိသည်ကို အခြားလူများအား ပြောမပြနိုင်ပေ။ စိတ်အတွင်းတွင် ၎င်းတို့ ထားရှိသော မကျေနပ်ချက်ကို အခြားလူများအား သိခွင့်မပေးနိုင်ပေ။ ၎င်းတို့သည် လျှိုပြီးနေရမည်။ ၎င်းတို့သည် သတိကြီးစွာဖြင့် နေရမည်ဖြစ်ပြီး ၎င်းတို့၏ တကယ့် အရှိအတိုင်းကို အခြားလူများအား မြင်ခွင့်ပေး၍မရပေ။ ထို့ကြောင့် ၎င်းတို့သည် ပြုပြင်ခြင်း၊ ကိုင်တွယ်ဖြေရှင်းခြင်း ခံရပြီးနောက်တွင် လုံးဝ မပြောင်းလဲပေ။ ယခင်က ၎င်းတို့ လုပ်ဆောင်သည့်အတိုင်း ဆက်၍ လုပ်ဆောင်ကြသည်။ ဤသို့ဆိုလျှင် ၎င်းတို့လုပ်ရပ်များနောက်ကွယ်ရှိ အခြေခံသဘောတရားမှာ အဘယ်နည်း။ အရာရာ၌ ၎င်းတို့၏ ကိုယ်ပိုင်အကျိုးစီးပွားများကို ကာကွယ်ရန်သာဖြစ်သည်။ ၎င်းတို့သည် မည်သည့်အမှားများကို ပြုလုပ်သည်ဖြစ်စေ အခြားလူများကို သိခွင့်မပေးပေ။ ၎င်းတို့သည် အမှားများ၊ သို့မဟုတ် အားနည်းချက်များ မရှိသည့် ပြည့်စုံသောသူများဖြစ်သည်၊ မည်သည့်အခါမျှ အမှားမလုပ်ဟု ၎င်းတို့အနီးတွင် ရှိသောသူများကို ထင်စေရန် လုပ်ဆောင်သည်။ ဤသည်မှာ ၎င်းတို့က ဟန်ဆောင်သည့်ပုံစံဖြစ်သည်။ ၎င်းတို့သည် အချိန်ကြာမြင့်စွာ ဆက်လက် ဟန်ဆောင်ပြီးနောက်တွင် ၎င်းတို့သည် ကပ်ဘေးများမှ လွတ်မြောက်ဖို့၊ ကောင်းချီးခံရဖို့၊ ကောင်းကင်နိုင်ငံတော်ကို ဝင်ရဖို့ အနည်းနှင့်အများ သေချာသည်ဟု ယုံကြည်မှုရှိကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) အန္တိခရစ်တွေက စည်းမျဉ်းတွေချိုးဖောက်လို့၊ မကောင်းမှုလုပ်လို့ ကိုင်တွယ်ဖြေရှင်းခံရတဲ့အချိန်မှာ သူတို့ အစိုးရိမ်ဆုံးက ဖယ်ရှားခံရပြီးတော့ ဘာကောင်းချီးမှ မရတော့မှာကိုဖြစ်မှန်း ဘုရားနှုတ်ကပတ်တော်ကနေ ညီမ တွေ့ခဲ့တယ်။ ဒါကြောင့် အဲဒီနောက်မှာ သူတို့လုပ်တဲ့ဟာတွေမှာ အရမ်းသတိထားလာကြတယ်။ ဘုရားနဲ့လူကို သတိထားကာကွယ်လာတယ်။ သူတို့က အမှားတစ်ခုခု မလုပ်သရွေ့၊ သူများတွေ သိအောင် သူတို့အားနည်းချက်တွေကို မဖော်ထုတ်သရွေ့၊ သူတို့ရာထူးကို ထိန်းထားနိုင်ပြီး သူတို့ ကောင်းချီးရဖို့ သေချာမယ်လို့ ထင်ကြတယ်။ အန္တိခရစ်တွေက တော်တော်ကို တစ်ကိုယ်ကောင်းဆန်၊ ယုတ်မာ၊ ကလိမ်ကျပြီး ဆိုးယုတ်မှန်း ညီမ တွေ့ခဲ့တယ်။ သူတို့က ကောင်းချီးရဖို့အတွက်ပဲ ဘုရားကို ယုံကြည်တယ်။ ကိုင်တွယ်ဖြေရှင်းခံရတဲ့အခါမှာ သူတို့စဉ်းစားသမျှက သူတို့ရဲ့ အနာဂတ်နဲ့ အကျိုးစီးပွားပဲ။ သူတို့က အချိန်တစ်ခုကြာ ကောင်းကောင်းပြုမူလာပေမဲ့ ဒါက ဟန်ပြသက်သက်ပဲ။ အဲဒါက ကပ်ဘေးတွေကို ရှောင်ဖို့အတွက် အသင်းတော်ထဲမှာ ပုန်းနေနိုင်အောင်ပဲ။ ကိုင်တွယ်ဖြေရှင်းခံရတဲ့အပေါ် ညီမရဲ့ သဘောထားက အန္တိခရစ်တွေ လုပ်တဲ့ ပုံစံမျိုးပဲ၊ ဝေဖန်တာကို ကောင်းချီးရတာနဲ့ ဆက်စပ်တယ်လို့ ညီမ မြင်ခဲ့တယ်။ ညီမ အပြစ်ဖော်ဆုံးမခံရတဲ့အချိန်မှာ ခေါင်းဆောင်က ညီမကို ထုတ်မှာလားဆိုတာကို မှန်းကြည့်နေတယ်။ ကောင်းတဲ့ အနာဂတ်နဲ့ ခရီးပန်းတိုင်ရှိမလားဆိုတာ စိတ်ပူတယ်။ အဲဒီနောက်မှာ ညီမက ကိုယ့်တာဝန်မှာ ကြိုးပေါ် လမ်းလျှောက်နေရသလို ဖြစ်တယ်။ ညီမပြောတဲ့ အကြံတိုင်း၊ ပြဿနာတိုင်းကို ထပ်ခါထပ်ခါ ပြန်စဉ်းစားတယ်။ အမှားလုပ်မိပြီး ညီမရဲ့ အားနည်းချက်တွေကို ထုတ်ပြမိမှာကို တော်တော်ကြောက်တယ်။ အဲဒါဆိုရင် ခေါင်းဆောင်က ညီမအကြောင်းကိုသိပြီး ထုတ်ပစ်မှာပဲ ပေါ့။ ညီမက အရင်က ကိုင်တွယ်ဖြေရှင်းခံရတာကို တကယ်လက်မခံခဲ့ဘူး၊ ကိုယ့်ကိုယ်ကိုယ် ဆင်ခြင်ကြည့်ပြီး ကိုယ့်အမှားတွေကို မမြင်ခဲ့ဘူး။ ညီမက ကိုယ့်ကိုယ်ကိုယ် ဟန်ဆောင်ဖို့အတွက် မစဉ်းမစားနဲ့ ဘုရားကိုပဲ သတိထားကာကွယ်နေပြီး ပိုပြီးတော့တောင် လှည့်စားတဲ့ နည်းတွေကို သုံးခဲ့တယ်။ ညီမက ကိုယ့်သရုပ်မှန်ကို ဖုံးကွယ်ထားပြီး အမှားထပ်မလုပ်သရွေ့၊ ဝေဖန်တာ မခံရသရွေ့ အထုတ်ခံရမှာမဟုတ်ဘူး၊ အဲဒါဆိုရင် အသင်းတော်မှာ နေလို့ရပြီး နောက်ဆုံးမှာ ကောင်းတဲ့ ရလဒ်နဲ့ ခရီးပန်းတိုင်ကို ရမယ်လို့ ထင်ခဲ့တယ်။ ညီမက ဘုရားကို အမြဲတမ်း သတိထားနေတယ်။ ကိုယ့်ရဲ့ အကျိုးအမြတ်တွေ၊ ဆုံးရှုံးမှုတွေကို ဦးနှောက်ခြောက်ခံပြီး တွက်ချက်တယ်။ ပြဿနာတွေကို မြင်ပေမဲ့ ရှာဖွေတာ၊ တင်ပြတာ တစ်ခုမှ မလုပ်ခဲ့ဘူး။ ကိုယ့်ကိုယ်ကိုယ် ကာကွယ်ဖို့ပဲ ဂရုစိုက်ပြီး အသင်းတော်အလုပ်ကို နည်းနည်းလေးမှ ထည့်မစဉ်းစားခဲ့ဘူး။ အရမ်း တစ်ကိုယ်ကောင်းဆန်ပြီး ကောက်ကျစ်ခဲ့တာပါ။ အဲဒီလို့ ကိုယ့်ကိုယ်ကိုယ် ဟန်ဆောင်နေရင် ခေါင်းဆောင်ကို အချိန်တစ်ခုကြာ လှည့်စားနိုင်ပြီး ချက်ချင်း အထုတ်မခံရနိုင်ပေမဲ့ လုံးဝ ကိုယ့်ကိုယ်ကိုယ် မဆင်ခြင်ရင်၊ နောင်တမရရင်၊ မပြောင်းလဲရင် အနှေးနဲ့ အမြန် ဘုရားက ဖော်ထုတ်ပြီး ဖယ်ရှားတာကို ခံရမှာပဲ။ ဒါကို သဘောပေါက်သွားတော့၊ ညီမ ဆုတောင်းတယ်။ နောင်တရဖို့နဲ့ ညီမပြဿနာကို ဖြေရှင်းဖို့အတွက် သမ္မာတရားကို ရှာဖို့ အသင့်ဖြစ်နေခဲ့တယ်။

ညီမ ရှာဖွေရင်းနဲ့ ကိုင်တွယ်ဖြေရှင်းခံရတာကို ဘယ်လို မှန်မှန်ကန်ကန် ကိုင်တွယ်ရမယ်ဆိုတဲ့အကြောင်း ဘုရားနှုတ်ကပတ်တော်တချို့ကို ညီမ ဖတ်တယ်။ “အမှန်မှာ ဘုရားအိမ်တော်က လူတို့အား ပြုပြင်ပြီး ကိုင်တွယ်ဖြေရှင်းခြင်းသည် ဤလူတို့က မိမိတို့၏တာဝန်များကို ထမ်းဆောင်သောအခါတွင် တစ်ဇွတ်ထိုး လုပ်ဆောင်ကြသောကြောင့်၊ ဘုရားအိမ်တော်၏ အလုပ်ကို နှောင့်ယှက်ဖျက်ဆီးသောကြောင့်၊ ဆင်ခြင်သုံးသပ်ခြင်း၊ သို့မဟုတ် နောင်တရခြင်း မရှိသောကြောင့်သာဖြစ်သည်။ ဤအတွက်ကြောင့် ၎င်းတို့ ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို ခံရခြင်းဖြစ်သည်။ လူတို့သည် ဤသို့သော အခြေအနေမျိုးတွင် ပြုပြင်ခြင်း၊ ကိုင်တွယ်ဖြေရှင်းခြင်းခံရသောအခါ ၎င်းတို့သည် ဖယ်ရှားခြင်းခံရသလော။ (မခံရပါ။) လုံးဝ မခံရပေ။ လူတို့သည် ဤအရာများကို အပြုသဘောဆောင်စွာ နားလည်သင့်သည်။ ဤအခြေအနေတွင် ပြုပြင်ခြင်း၊ ကိုင်တွယ်ဖြေရှင်းခြင်း ခံရခြင်းသည် ဘုရားသခင်၊ သို့မဟုတ် အခြားလူများထံမှ လာသည်ဖြစ်စေ၊ ခေါင်းဆောင်များ၊ အမှုဆောင်များထံမှ လာသည်ဖြစ်စေ၊ ညီအစ်ကိုမောင်နှမများထံမှ လာသည်ဖြစ်စေ မလိုမုန်းထားခြင်းမဟုတ်ဘဲ အသင်းတော်အလုပ်တွက် အကျိုးဖြစ်စေသည်။ လူတစ်ယောက်သည် တစ်ဇွတ်ထိုးလုပ်ဆောင်ပြီး ဘုရားအိမ်တော်၏ အလုပ်ကို နှောင့်ယှက်သောအခါ ထိုသူကို ပြုပြင်ပြီး ကိုင်တွယ်ဖြေရှင်းနိုင်ခြင်းသည် ဖြောင့်မတ်ပြီး အပြုသဘောဆောင်သောလုပ်ရပ်ဖြစ်သည်။ ဤသည်မှာ ဖြောင့်မတ်သောသူများနှင့် သမ္မာတရားကို ချစ်သောသူများ လုပ်ဆောင်သင့်သည့်အရာဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) “ပြုပြင်ခံရခြင်း၊ ကိုင်တွယ်ဖြေရှင်းခံရခြင်းနှင့် ပတ်သက်လာလျှင် အနည်းဆုံးအနေဖြင့် လူတို့ သိသင့်သောအရာမှာ အဘယ်အရာနည်း။ မိမိတာဝန်ကို လုံလောက်စွာ ထမ်းဆောင်ရန်အတွက် ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းကို တွေ့ကြုံရမည်။ ယင်းသည် မရှိမဖြစ်ဖြစ်သည်။ ယင်းသည် နေ့စဉ်လူတို့ ရင်ဆိုင်ရမည့်အရာ တစ်ခုဖြစ်ပြီး ၎င်းတို့၏ ဘုရားသခင်အပေါ် ယုံကြည်ခြင်းနှင့် ကယ်တင်ခြင်းကို ရယူခြင်းတွင် မကြာခဏ ကြုံတွေ့ရမည့်အရာတစ်ခုဖြစ်သည်။ မည်သူကမျှ ပြုပြင်ခံရခြင်း၊ ကိုင်တွယ်ဖြေရှင်းခံရခြင်းနှင့် ကင်းကွာ၍ မရပေ။ တစ်စုံတစ်ဦးကို ပြုပြင်ခြင်းနှင့် ကိုင်တွယ်ဖြေရှင်းခြင်းသည် ၎င်းတို့၏အနာဂတ်နှင့် ကံကြမ္မာတို့ ပါဝင်သည့် အရာတစ်ခု ဟုတ်သလော။ (မဟုတ်ပါ။) ဤသို့ဆိုလျှင် လူတစ်ဦးကို ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကား အဘယ်အတွက်နည်း။ လူတို့ကို ရှုတ်ချရန်အတွက်လော။ (မဟုတ်ပါ။ ယင်းမှာ လူများကို သမ္မာတရားကို နားလည်ပြီး ၎င်းတို့၏တာဝန်ကို စည်းမျဉ်းများနှင့်အညီ ထမ်းဆောင်ရန် ကူညီခြင်းဖြစ်သည်။) မှန်ပေ၏။ ထိုအရာသည် ယင်းနှင့်ပတ်သက်သည့် အမှန်ကန်ဆုံး နားလည်မှုဖြစ်သည်။ တစ်စုံတစ်ဦးကို ပြုပြင်ခြင်းနှင့် ကိုင်တွယ်ဖြေရှင်းခြင်းသည် ဆုံးမပဲ့ပြင်ခြင်းတစ်မျိုးဖြစ်သည်၊ ရိုက်နှက်ဆုံးမခြင်းတစ်မျိုးဖြစ်သည်၊ လူများကို ကူညီခြင်း ပုံစံတစ်ခုလည်း ဖြစ်သည်။ ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းတို့က သင်၏မမှန်ကန်သော လိုက်စားမှုကို အချိန်မီ ပြောင်းလဲစေသည်။ ယင်းက သင် လက်ရှိ ရှိနေသောပြဿနာများကိုချက်ချင်းသတိပြုမိစေပြီး သင်ဖော်ထုတ်သည့် ဖောက်ပြန်ပျက်စီးသော စိတ်သဘောထားများကို အချိန်မီ သတိပြုမိစေသည်။ မည်သို့ပင်ဖြစ်စေ ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းတို့က သင်၏တာဝန်များကို စည်းမျဉ်းများနှင့်အညီ ဖြည့်ဆည်းဖို့ ခွင့်ပြုသည်၊ ယင်းက သင့်ကို အမှားများလုပ်ခြင်းနှင့် လမ်းလွဲခြင်းတို့မှ အချိန်မီ ကယ်တင်ပေးသည်။ ပြီးလျှင် ဘေးဒုက္ခများ ဖြစ်စေခြင်းမှ သင့်ကို တားဆီးပေးသည်။ ဤသည်မှာ လူတို့အတွက် အကြီးဆုံးအကူအညီ၊ အကြီးဆုံး ကုစားမှုမဟုတ်သလော။ အသိစိတ်နှင့် ဆင်ခြင်တုံတရားရှိသူများသည် ကိုင်တွယ်ဖြေရှင်းခြင်းနှင့် ပြုပြင်ခြင်းကို ခံရခြင်းအား မှန်ကန်စွာ ခံယူသင့်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) ဒါက လူတွေကို သန့်စင်ပြီး စုံလင်စေတဲ့ နည်းလမ်းတစ်ခုဖြစ်တယ်ဆိုတာ ဘုရားနှုတ်ကပတ်တော်ကနေ ညီမ သိသွားတယ်။ ညီမတို့ရဲ့ အသက်တာကြီးထွားမှုဖြစ်စဉ်မှာ ရင်ဆိုင်ပြီး ကြုံတွေ့ရမဲ့အရာတစ်ခုလည်း ဖြစ်ပါတယ်။ ပြုပြင်ခြင်းနဲ့ ကိုင်တွယ်ဖြေရှင်းခြင်းက တစ်ခါတလေမှာ တော်တော် ပြင်းထန်ပြီး စိတ်ထိခိုက်နိုင်တယ်။ ဒါပေမဲ့ အဲဒါက ညီမတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဦးတည်ပြောတာပါ။ ညီမတို့ရဲ့ ဖောက်ပြန်ပျက်စီးခြင်းနဲ့ မနာခံခြင်းကို တိုက်ရိုက်ဖော်ထုတ်ပြီး စိစစ်တာပဲ။ ညီမတို့အပေါ်ကို မလိုမုန်းထားတာ လုံးဝ တစ်ခုမှ မရှိဘူး။ ညီမတို့ကို ရှုတ်ချပြီး ဖယ်ရှားဖို့မဟုတ်ဘူး။ ညီမတို့ရဲ့ အနာဂတ်နဲ့ ကံကြမ္မာနဲ့ မဆိုင်ပါဘူး။ ဒါပေမဲ့ ညီမက ကိုင်တွယ်ဖြေရှင်းခံရတာက ရှုတ်ချခံရတာပဲ၊ အထုတ်ခံရပြီး ဖယ်ရှားခံရမှာပဲလို့ တလွဲယုံကြည်ခဲ့တယ်။ ဘုရားကို အဲဒီလို နားလည်မှုလွဲတာက သူ့ရဲ့ ဖြောင့်မတ်ခြင်းကို ငြင်းပယ်ပြီး သူ့ကို စော်ကားနေတာပဲ။ ခေါင်းဆောင်က ညီမကို ပြုပြင်ပြီး ကိုင်တွယ်ဖြေရှင်းတာက ညီမရဲ့ မာနထောင်လွှားမှုနဲ့ ထင်ရာစိုင်းတာ၊ အသင်းတော်အလုပ်ကို နှောင့်ယှက်တာတွေအတွက် အဓိကဖြစ်ပါတယ်။ အဲဒါက တော်တော်ကို ဒေါသထွက်စရာကောင်းပါတယ်။ ခေါင်းဆောင်က အသင်းတော်အလုပ်ကို ကာကွယ်ဖို့အတွက် ညီမကို ဖြစ်နိုင်သမျှ အမြန်ဆုံး ပြောင်းလဲစေချင်တယ်။ လေသံမာမာနဲ့ပြောတာက ဖြစ်လေ့ရှိတတ်ပါတယ်။ ပြီးတော့ သူက ညီမကို ထုတ်နေတာမဟုတ်ဘူး။ အဲဒီ အပြစ်မြင်တဲ့စကားတွေက ညီမပြဿနာတွေနဲ့ ဖောက်ပြန်ပျက်စီးမှုရဲ့ အဓိကအချက်ကို တည့်တည့်ထိပြီး ပြဿနာရဲ့ ဆိုးရွားမှုကို မြင်စေတယ်။ ညီမ စိတ်နှလုံးက အရမ်းထုံထိုင်းပြီး မာကျောတယ်။ အဲဒီလိုသာမဟုတ်ရင် ကြင်နာတဲ့ အကြံပေးစကားတွေကို လုံးဝ လျစ်လျူရှုပြီး ဒီအမှားကိုပဲ ဆက်လုပ်မိနေမှာပဲ။ ဒါဆိုရင် ညီမတာဝန်မှာ လုံးဝ တိုးတက်မှုရှိမှာမဟုတ်ဘူး။ မကောင်းမှုဆက်လုပ်ပြီး အသင်းတော်အလုပ်ကို နှောင့်ယှက်နေမိမှာပဲ။ ကိုင်တွယ်ဖြေရှင်းခံရတဲ့အချိန်တိုင်းမှာ ညီမရဲ့ လမ်းလွဲနေတာတွေ၊ အမှားတွေကို အဲဒါက ချက်ချင်း ပြင်ပေးတယ်။ ညီမရဲ့ ဆိုးယုတ်မှုကို တားဆီးပေးတယ်။ ဒါက ညီမအတွက် တကယ်ကို အထောက်အကူအဖြစ်ဆုံးအရာပဲ။ သမ္မာတရားမှာ ညီမ အကျိုးအမြတ်အများဆုံးရတဲ့အချိန်ကို သေချာစဉ်းစားကြည့်တော့ ညီမ ခလုတ်တိုက်လဲကျပြီး ကိုင်တွယ်ဖြေရှင်းခံရတဲ့အချိန်တွေကနေ ရတာပဲ။ ကိုင်တွယ်ဖြေရှင်းခံရတာက ညီမတို့ကို တရားစီရင်ပြီး သန့်စင်ဖို့အတွက် ဘုရားရဲ့ အကောင်းဆုံး၊ အထိရောက်ဆုံးနည်းလမ်းပဲလို့ ညီမ တကယ် ခံစားမိတယ်။ အဲဒါကို တွေ့ကြုံနိုင်တာက ဘုရားရဲ့ ကျေးဇူးတော်နဲ့ ကောင်းချီးဖြစ်ပြီး ညီမအတွက် ဘုရားရဲ့ အထူးမျက်နှာသာဖြစ်ပါတယ်။ ဒါပေမဲ့ ညီမက သမ္မာတရားကို မရှာဘူး။ ကိုယ့်ကိုယ်ကိုယ် မသုံးသပ်ခဲ့ဘူး။ ဘုရားကို နားလည်မှုလွဲပြီးတော့ပဲ ဆက်နေနေတယ်။ ညီမရဲ့ အနာဂတ်နဲ့ ကံကြမ္မာကို စိတ်ပူနေတယ်။ တော်တော် ကျိုးကြောင်းမသင့်ဖြစ်ခဲ့သလို ဘာက ကိုယ့်အတွက်ကောင်းလဲဆိုတာ မသိခဲ့ဘူး။

တစ်ခါ စုဝေးပွဲတစ်ခုမှာ ဒီ ဘုရားနှုတ်ကပတ်တော်အပိုဒ်ကို ညီမ ဖတ်တယ်။ ညီမအပေါ် တော်တော်သက်ရောက်မှုရှိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “တစ်စုံတစ်ယောက်သည် မိမိတာဝန်ကို ထမ်းဆောင်သောအခါတွင် အစဉ်သဖြင့် မိမိ၏ အကျိုးစီးပွားနှင့် မျှော်လင့်ချက်များအတွက် စီစဉ်နေလျှင်၊ အသင်းတော်အလုပ်အတွက်၊ သို့မဟုတ် ဘုရားအိမ်တော်၏ အကျိုးစီးပွားအတွက် မစဉ်းစားလျှင် ဤသည်မှာ တာဝန်ထမ်းဆောင်ခြင်း မဟုတ်ပေ။ ဤသည်မှာ အခွင့်အရေး ယူခြင်းဖြစ်သည်။ မိမိ၏ အကျိုးအမြတ်အတွက် လုပ်ဆောင်ခြင်းနှင့် မိမိကောင်းချီးများရရန် လုပ်ဆောင်ခြင်းဖြစ်သည်။ ဤသို့ဖြင့် မိမိ၏ တာဝန်ထမ်းဆောင်ခြင်းနောက်ကွယ်ရှိ သဘောသဘာဝက ပြောင်းလဲသွားသည်။ ဤသည်မှာ ဘုရားသခင်နှင့် အပေးအယူ လုပ်ခြင်းသာ ဖြစ်သလို မိမိ၏ ကိုယ်ပိုင်ပန်းတိုင်များကို ရရှိရန်အတွက် မိမိ၏ တာဝန်ထမ်းဆောင်ခြင်းအား အသုံးပြုလိုခြင်းသာဖြစ်သည်။ ဤသို့လုပ်ဆောင်သည့်ပုံစံသည် ဘုရားအိမ်တော်၏ အလုပ်အား အလွယ်တကူပင် အနှောင့်အယှက်ဖြစ်စေသည်။ ယင်းသည် အသင်းတော်အလုပ်အား အသေးစား ဆုံးရှုံးမှုများသာ ဖြစ်စေလျှင် ထိုသူသည် ရှင်းလင်းပစ်ခြင်းမခံရဘဲ ဆုံးရှုံးမှုများကို ပြန်လည် အဖတ်ဆယ်ရန်အတွက် အခွင့်အလမ်းရှိဆဲဖြစ်ပြီး မိမိ၏တာဝန်ကို ထမ်းဆောင်ရန် အခွင့်အလမ်းပေးခြင်း ခံရနိုင်သေးသည်။ သို့သော် ယင်းက အသင်းတော်အလုပ်အပေါ် ကြီးစွာသော ဆုံးရှုံးမှုဖြစ်စေပြီး ဘုရားသခင်ကိုရော လူများကိုပါ ကြီးစွာသော အမျက်ဒေါသထွက်စေလျှင် သူသည် မိမိတာဝန်များကို ဆက်၍ ထမ်းဆောင်ရန် အခွင့်အရေးရှိတော့မည်မဟုတ်ဘဲ ဖော်ထုတ်ခံရပြီး ဖယ်ရှားခံရမည်ဖြစ်သည်။ အချို့သောလူတို့မှာ ဤပုံစံဖြင့် အထုတ်ခံရပြီး ဖယ်ရှားခြင်းခံရသည်။ ၎င်းတို့သည် အဘယ်ကြောင့် ဖယ်ရှားခံရသနည်း။ အကြောင်းရင်းဇစ်မြစ်ကို သင်ရှာတွေ့ပြီးသလော။ အကြောင်းရင်းဇစ်မြစ်မှာ ၎င်းတို့သည် ၎င်းတို့၏ ကိုယ်ပိုင်အကျိုးအမြတ်နှင့် ဆုံးရှုံးမှုများကို အစဉ် စဉ်းစားကြခြင်း၊ ၎င်းတို့၏ ကိုယ်ပိုင် အကျိုးစီးပွားများ၏ လွှမ်းမိုးမှုကို အလွန်အမင်းခံထားရခြင်း၊ ဇာတိပကတိကို မစွန့်လွှတ်နိုင်ခြင်းနှင့် ဘုရားသခင်အပေါ် လုံးဝ နာခံသော သဘောထားမရှိခြင်းတို့ ဖြစ်သည်။ ထို့ကြောင့် ၎င်းတို့သည် မဆင်မခြင် ပြုမူတတ်ကြသည်။ ၎င်းတို့သည် သမ္မာတရား အနည်းငယ်ကို ရရှိဖို့ထက် အကျိုးအမြတ်၊ ကျေးဇူးတော်နှင့် ကောင်းချီးများကို ရရှိရန်အတွက်သာ ဘုရားသခင်အား ယုံကြည်ကြသဖြင့် ဘုရားသခင်အပေါ် ၎င်းတို့၏ ယုံကြည်ခြင်းသည် အရေးနိမ့်ရလေ၏။ ဤသည်မှာ ပြဿနာ၏ အရင်းအမြစ်ဖြစ်သည်။ ၎င်းတို့သည် ဖော်ထုတ်ခြင်းခံရပြီး ဖယ်ရှားခြင်းခံရသည်မှာ တရားမမျှတဟု သင်ထင်သလော။ ဤသည်မှာ တရားမမျှတခြင်း စိုးစဉ်းမျှ မရှိပေ။ ဤသည်မှာ ၎င်းတို့၏ သဘာဝအားဖြင့်သာ ဆုံးဖြတ်ခံရခြင်းဖြစ်သည်။ သမ္မာတရားကို မချစ်သော၊ သို့မဟုတ် သမ္မာတရားကို မလိုက်စားသော မည်သူမဆိုသည် အဆုံးတွင် ဖော်ထုတ်ခံရပြီး ဖယ်ရှားခြင်းခံရမည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရား၏အခြေခံသဘောတရားများကို ရှာဖွေခြင်းဖြင့်သာ မိမိ၏တာဝန်ကို ကောင်းစွာ ထမ်းဆောင်နိုင်သည်) ဘုရားသခင်က ပြောတယ်။ ကိုယ့်တာဝန်မှာ ကိုယ်ကျိုးစီးပွားနဲ့ အနာဂတ်အတွက် အမြဲစဉ်းစားပြီး စီစဉ်နေရင် ကိုယ်လုပ်တဲ့အရာရဲ့ သဘောသဘာဝက ပြောင်းသွားပြီး တာဝန်ထမ်းဆောင်တာ မဟုတ်တော့ဘူး။ သေချာပေါက် မကောင်းမှုလုပ်ပြီး အသင်းတော်အလုပ်ကို နှောင့်ယှက်မိမယ်၊ ပြီးရင် အထုတ်ခံရပြီး ဖယ်ရှားခံရမှာပဲ။ ညီမက ခေါင်းဆောင်တစ်ခါမှ မဖြစ်ဖူးတော့ စည်းမျဉ်းတွေကို မသိခဲ့ဘူး။ ကိုယ်ကြိုက်တာမှန်သမျှ အများဆုံးလုပ်တယ်။ ကိုင်တွယ်ဖြေရှင်းခံရပြီးတဲ့နောက်မှာ့ နောင်တမရခဲ့ဘူး။ ကိုယ့်ကံကြမ္မာကိုပဲ ထည့်စဉ်းစားနေပြီး ပြောင်းရွှေ့ခံရမှာကို ကြောက်ခဲ့တယ်။ ပြဿနာတွေကို ရှင်းရှင်းလင်းလင်း မြင်ခဲ့ပေမဲ့၊ အမှားမလုပ်မိအောင်လို့ ထောက်ပြဖို့ထက် အလုပ်ကိုပဲ နှောင့်နှေးစေချင်ခဲ့တယ်။ ဒါက တာဝန်ထမ်းဆောင်တာ မဟုတ်ပါဘူး။ အသင်းတော်အလုပ်ကို ထိခိုက်ပြီး မကောင်းမှုလုပ်နေတာပဲ။ ညီမ မြင်ခဲ့တဲ့ အထုတ်ခံရပြီး ဖယ်ရှားခံရတဲ့သူတချို့က သူတို့တာဝန်မှာ သူတို့အကျိုးစီးပွားကို အမြဲတမ်း ကာကွယ်နေခဲ့ကြတာ။ ပြဿနာတွေ ပေါ်လာပြီး သူတို့က ကိုင်တွယ်ဖြေရှင်းခံရပြီးတဲ့နောက်မှာ သမ္မာတရားစည်းမျဉ်းတွေကို သိပ်အားမစိုက်ဘဲ သူတို့ကိုယ်သူတို့ပဲ ဟန်ဆောင်ခဲ့ကြတယ်။ ဘုရားနဲ့ ခေါင်းဆောင်တွေကို သတိထားကာကွယ်လာကြတယ်။ အထုတ်ခံရပြီး ဖယ်ရှားခံရမှာကို အမြဲ စိုးရိမ်ကြပြီး ဒီဆိုးယုတ်တဲ့ သံသရာထဲမှာပဲ နေနေကြတယ်။ သူတို့ရဲ့ ဘုရားနဲ့ ဆက်ဆံရေးက ပုံမှန်မဟုတ်သလို၊ သူတို့တာဝန်မှာလည်း လုံးဝ ရလဒ်တွေမရကြဘူး။ တချို့ဆိုရင် မကောင်းမှုတောင်လုပ်ပြီး အသင်းတော်အလုပ်ကို နှောင့်ယှက်တယ်။ နောက်ဆုံးတော့ ဖော်ထုတ်ခံရပြီး ဖယ်ရှားခံရတယ်။ လူတစ်ယောက်ရဲ့ သူ့ယုံကြည်မှုနဲ့ တာဝန်မှာရှိတဲ့ မှန်ကန်တဲ့ ရည်ရွယ်ချက်နဲ့ စမှတ်၊ သူ့ရဲ့တာဝန်၊ ဘယ်လမ်းကို သူရွေးတယ်ဆိုတာတွေက အရမ်းအရေးပါမှန်းကို သူတို့ရဲ့ကျရှုံးမှုတွေကနေ ညီမ မြင်နိုင်ခဲ့တယ်။ ဒါတွေက သူတို့ရဲ့ ရလဒ်နဲ့ ခရီးပန်းတိုင်ကို တိုက်ရိုက်သက်ရောက်တယ်။ ညီမရဲ့ အခြေအနေ၊ အပြုအမူနဲ့ ညီမလျှောက်နေတဲ့ လမ်းကြောင်းက အဲဒီလူတွေနဲ့ အတူတူပဲ။ အမှားလုပ်မိမှာ၊ အပြစ်ဖော်ဆုံးမခံရမှာကို အမြဲတမ်းကြောက်နေရင်းနဲ့ တွန့်ဆုတ်ပြီး ဘုရားကို သတိထားကာကွယ်ခဲ့တယ်။ ကိုယ့်အကျိုးစီးပွားနဲ့ အနာဂတ်ကို တင်းတင်းကျပ်ကျပ် ဖက်တွယ်ထားတယ်။ ဒါပေမဲ့ ခေါင်းဆောင် ပြောပြတဲ့ ညီမရဲ့ ပြဿနာတိုင်းကို ဖြေရှင်းဖို့အတွက် သမ္မာတရားစည်းမျဉ်းတွေကို ရှာတာ သိပ်မရှိခဲ့ဘူး။ ဒီလို အကြာကြီးဆက်ဖြစ်နေရင် ကိုယ့်တာဝန်မှာ တိုးတက်မှုရှိအောင်လုပ်ဖို့ ပျက်ကွက်ရုံမကဘူး။ အလုပ်ကိုပါ ထိခိုက်ပြီး ညီမက ပြစ်မှားမှုတစ်ခုကို ချန်ထားခဲ့မိမှာပဲ။ ဒါရဲ့ သဘာဝနဲ့ အကျိုးဆက်တွေက ဆိုးတယ်။ ဘုရားက ညီမကို ဖော်ထုတ်ပြီး ဖယ်ရှားတာမျိုး ဖြစ်မှာမဟုတ်ဘဲ ညီမက ကိုယ့်အနာဂတ်ကို ဖျက်ဆီးတာမျိုးပဲ ဖြစ်မှာပဲ။ အဲဒီလိုနဲ့ ညီမ သဘောပေါက်သွားတယ်။ အဲဒီအချိန်မှာ ညီမလုပ်ဖို့ အလိုအပ်ဆုံးက အထုတ်ခံရပြီး ဖယ်ရှားခံရမလားဆိုတာကို စိုးရိမ်ဖို့မဟုတ်ဘဲ ခေါင်းဆောင်ထောက်ပြတဲ့ ပြဿနာတွေကို တကယ် ဆင်ခြင်သုံးသပ်ကြည့်ဖို့၊ သမ္မာတရားစည်းမျဉ်းတွေကို ရှာဖွေပြီး စဉ်းစားရာမှာ အားစိုက်ဖို့၊ စည်းမျဉ်းတွေကို ကြိုးစားလိုက်လျှောက်ဖို့ပဲ။ ညီမက အစွမ်းကုန်လုပ်ပြီး အဆင်မပြေသေးဘဲနဲ့ အထုတ်ခံရတယ်ဆိုရင် ဘုရားရဲ့ အစီအစဉ်တွေကို နာခံသင့်တယ်။

နောက်တော့ လက်တွေ့လုပ်ပြီး ဝင်ရောက်ဖို့ ဘုရားနှုတ်ကပတ်တော်တချို့ကို ညီမ ထပ်တွေ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “သင်တို့၏ခရီးပန်းတိုင်နှင့် ကံကြမ္မာသည် သင်တို့အဖို့ အလွန် အရေးကြီး၏- ၎င်းတို့သည် အရေးကြီးသည့် အမှုထားစရာကိစ္စ ဖြစ်သည်။ သင်တို့သည် အမှုအရာများကို အလွန်ဂရုတစိုက် မလုပ်ဆောင်ပါက၊ ယင်းသည် သင်တို့အနေဖြင့် ခရီးပန်းတိုင် မရှိတော့ခြင်း၊ သင်တို့ကိုယ်တိုင်၏ကံကြမ္မာကို သင်တို့ ဖျက်ဆီးလိုက်ခြင်းဟု ဆိုလိုလိမ့်မည်ဟု သင်တို့ ယုံကြည်ကြလေသည်။ သို့သော်၊ ၎င်းတို့၏ ခရီးပန်းတိုင်တစ်ခုတည်းအတွက် အားထုတ်မှုကို အသုံးပြုသောသူတို့သည် အချည်းနှီး ကြိုးပမ်းနေကြသည်ဟု သင်တို့ အတွေးပေါ်လာဖူးသလော။ ထိုသို့သော ကြိုးပမ်းအားထုတ်မှုသည် မစစ်မှန်ပေ- ၎င်းတို့သည် အတုအယောင်နှင့် လှည့်ဖြားမှု ဖြစ်သည်။ ဤသို့ဖြစ်ပါက၊ ဘုရားသခင်၌ မိမိ၏ယုံကြည်မှုတွင် ကျရှုံးခြင်းသည် လှည့်ဖြားမှုကြောင့် ဖြစ်သည့်အတွက်၊ မိမိတို့၏ ခရီးပန်းတိုင် အတွက်သာ အလုပ်လုပ်သောသူတို့သည် ၎င်းတို့၏ နောက်ဆုံး ရှုံးနိမ့်မှု၏ လက်တစ်ကမ်းတွင် ရှိကြပေသည်။ ငါသည် မြှောက်ပင့်ခံရဖို့၊ သို့မဟုတ် မျက်နှာလိုမျက်နှာရလုပ်ခံရဖို့ သို့မဟုတ် စိတ်အားထက်သန်မှုဖြင့် ဆက်ဆံခံရဖို့ မနှစ်သက်သည်ကို ယခင်က ငါ ပြောပြီး ဖြစ်သည်။ ငါသည် ရိုးသားသောလူတို့ကို ငါ၏ သမ္မာတရားနှင့် ငါ၏ မျှော်လင့်ချက်တို့ကို ရင်ဆိုင်ကြစေလိုသည်။ ထို့ထက်ပင်ပို၍၊ လူတို့သည် ငါ၏ စိတ်နှလုံးအတွက် အဆုံးစွန် ဂရုစိုက်မှုနှင့် အရေးထားမှုတို့ကို ပြသနိုင်သည့်အခါ၊ ပြီးလျှင် ငါ့အတွက် အရာရာကိုပင် စွန့်လွှတ်နိုင်စွမ်းရှိကြသည့်အခါတွင် ငါနှစ်သက်သည်။ ဤနည်းဖြင့်သာ ငါ၏ စိတ်နှလုံး နှစ်သိမ့်ခံရနိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရီးပန်းတိုင်နှင့်ပတ်သက်၍) “လူတို့သည် ဘုရားသခင်အပေါ်၊ မိမိတို့တာဝန်အပေါ် ရိုးသားသော စိတ်နှလုံးတစ်ခုရှိရမည်။ ရိုးသားသော စိတ်နှလုံးရှိလျှင် ၎င်းတို့သည် ဘုရားသခင်ကို ကြောက်ရွံ့သောသူများဖြစ်လိမ့်မည်။ ရိုးသားသော စိတ်နှလုံးရှိသောသူတို့သည် ဘုရားသခင်အပေါ်တွင် မည်သို့သော သဘောထားမျိုးရှိသနည်း။ အနည်းဆုံးအနေဖြင့် ၎င်းတို့တွင် ဘုရားသခင်ကို ကြောက်ရွံ့သော စိတ်နှလုံး၊ အရာခပ်သိမ်းတွင် ဘုရားသခင်ကို နာခံသော စိတ်နှလုံးရှိကြသည်။ ၎င်းတို့သည် ကောင်းချီးများ၊ သို့မဟုတ် ကံဆိုးခြင်းများကို စုံစမ်းမေးမြန်းခြင်း မပြုလုပ်ပေ။ အခြေအနေများနှင့်ပတ်သက်၍ မည်သည့်အရာမျှ မပြောပေ။ ၎င်းတို့သည် ဘုရားသခင်ထံ မိမိတို့ကိုယ်ကိုယ် ဝကွက်အပ်နှံထားကြသည်။ ဤသူတို့သည် ရိုးသားသောစိတ်နှလုံးရှိသည့်လူများ ဖြစ်ကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရား၏အခြေခံသဘောတရားများကို ရှာဖွေခြင်းဖြင့်သာ မိမိ၏တာဝန်ကို ကောင်းစွာ ထမ်းဆောင်နိုင်သည်) သူတို့တာဝန်မှာ သူတို့ရဲ့ ကိုယ်ပိုင်အနာဂတ်နဲ့ ခရီးပန်းတိုင်ကို အမြဲတမ်းစဉ်းစားတဲ့သူတွေ၊ သူတို့ရဲ့ ကိုယ်ပိုင်အကျိုးစီးပွားတွေကိုပဲ စဉ်းစားသူတွေက ဘုရားအပေါ်မှာ စစ်မှန်မှုမရှိဘဲ သူ့ကို အသုံးချပြီး လိမ်ညာနေတာပဲလို့ ဘုရားက ပြောတယ်။ သူတို့က ဘုရားကို ရွံရှာစေတယ်။ ဘုရားက သူတို့ကို မုန်းတီးတယ်။ ဘုရားက ကောင်းချီးတွေ၊ ကျိန်ခြင်းအမင်္ဂလာမှုတွေကို ဂရုမစိုက်တဲ့သူ၊ သတ်မှတ်ချက်တွေမရှိသလို၊ ကိုယ့်တာဝန်မှာ စစ်မှန်တဲ့ ရိုးသားတဲ့သူတွေကို နှစ်သက်တယ်။ အဲဒီလိုလူမျိုးကပဲ ဘုရားရဲ့ လက်ခံမှုကို ရတယ်။ ဘုရားအလိုတော်ကို နားလည်တာနဲ့ လက်တွေ့လုပ်ဖို့ လမ်းကြောင်းကို ညီမတွေ့သွားတယ်။ ညီမတာဝန်မှာ ရိုးသားသူတစ်ယောက်ဖြစ်ဖို့အတွက် ကြိုးစားဖို့ကို အာရုံစိုက်ရမယ်။ ဘုရားဆီ ကိုယ့်စိတ်နှလုံးကို ဖွင့်ဟရမယ်။ တစ်ကိုယ်ရေ အကျိုးအမြတ်၊ ဆုံးရှုံးမှုတွေကို လက်လွတ်ရမယ်။ ကိုင်တွယ်ဖြေရှင်းခံရတဲ့အခါမှာ ညီမအပေါ် ခေါင်းဆောင်ရဲ့ သဘောထားက ဘယ်လိုပဲရှိပါစေ၊ ညီမ အထုတ်ခံရသည်၊ မခံရသည်ဖြစ်စေ ကိုယ့်တာဝန်ကို ကောင်းကောင်းလုပ်ဖို့ စည်းမျဉ်းတွေကို ရှာသင့်တယ်။ ဒါက အဓိကပဲ။ အဲဒီတုန်းက အဓိကအနေနဲ့ မာနထောင်လွှားတဲ့အတွက်၊ ကိုယ့်ကိုယ်ကိုယ် ယုံကြည်နေပြီး လုပ်ချင်သလို လုပ်နေတဲ့အတွက် ခေါင်းဆောင်က ညီမကို ကိုင်တွယ်ဖြေရှင်းနေခဲ့တာပဲ။ အဲဒီပြဿနာကို မကိုင်တွယ်ဘူးဆိုရင် ညီမက အဲဒီလိုဆက်လုပ်နေဖို့ များမှာပဲ။ အဲဒါနဲ့ ပေါ်လာတဲ့ ပြဿနာတစ်ခုစီတိုင်းကို ညီမ အနှစ်ချုပ်ပြီး တစ်ခုချင်းစီကို စည်းမျဉ်းတွေနဲ့ ယှဉ်ကြည့်တယ်။ တစ်ခုခုကို ညီမ မရှင်းဘူးဆိုရင် သူများတွေဆီသွားပြီး မိတ်သဟာယဖွဲ့တယ်။ အဲဒီနောက်တော့ ညီမ မသေချာတဲ့ဟာ တစ်ခုခုကို ကြုံရတဲ့အခါ ကိုယ့်ကိုယ်ကိုယ် အမြန် မယုံကြည်တော့သလို၊ ကိုယ်စိတ်ကူးပေါက်သလို မလုပ်တော့ဘူး။ ဘုရားကို ဆုတောင်းပြီး စည်းမျဉ်းတွေကို တိတ်တဆိတ် ရှာဖွေတယ်။ တွဲဖက်အမှုဆောင်တွေနဲ့လည်း သဘောတူညီချက်ရတဲ့အထိ ဆွေးနွေးတယ်။ ဒီလိုမျိုး အချိန်ခဏလောက် လုပ်ပြီးသွားတော့ အမှားတွေ ပေါ်လာတာ နည်းသွားတယ်။ ကိုယ်တကယ် မဖြေရှင်းနိုင်တဲ့ အခက်အခဲကို ကြုံရတဲ့အခါ၊ အထက်ခေါင်းဆောင်တွေဆီကနေ ညီမ အကူအညီရှာတယ်။ တစ်ခါ ညီမ မေးကြည့်နေတုန်းမှာ အထက်ခေါင်းဆောင်က မိတ်သဟာယဖွဲ့ပြီးသွားတော့ ညီမက နည်းနည်း မသေမချာဖြစ်နေတုန်းပဲ။ ညီမမှာ မေးခွန်းနည်းနည်းရှိသေးတယ်လို့ ခံစားမိပြီး ထုတ်ပြောချင်တယ်။ ဒါပေမဲ့ မေးခွန်းကောင်းတွေ မဟုတ်မှာလည်း စိုးမိတယ်။ ညီမက အရည်အချင်းမရှိဘူး၊ အသိအမြင်မရှိဘူးလို့ ခေါင်းဆောင် ပြောကောင်းပြောနိုင်တယ် ပေါ့။ ညီမ တွန့်ဆုတ်နေတုန်းမှာပဲ ကိုယ့်အကျိုးအမြတ်နဲ့ ဆုံးရှုံးမှုတွေအတွက် ထပ်ပြီး စိတ်ပူနေမိမှန်း သတိထားမိလိုက်တယ်။ ဘုရားကို စပြီး ထပ်ခါထပ်ခါ ဆုတောင်းတယ်။ သမ္မာတရားကို လက်တွေ့လုပ်ပြီး ရိုးသားတဲ့သူတစ်ယောက်ဖြစ်ဖို့ အသင့်ဖြစ်နေခဲ့တယ်။ ပြဿနာကို ညီမ တိတိကျကျမြင်သည်ဖြစ်စေ၊ မမြင်သည်ဖြစ်စေ ညီမရဲ့ ရည်ရွယ်ချက်တွေကို ပြင်ပြီး ဒီသမ္မာတရားရှုထောင့်နဲ့ပတ်သက်လို့ ရှင်းလင်းသွားအောင် လုပ်ချင်စိတ်ရှိနေခဲ့တယ်။ နောက်ဆုံးတော့ ညီမ သတ္တိမွေးပြီး မေးလိုက်တယ်။ ခေါင်းဆောင်က ညီမပြောတာ နားထောင်ပြီးတော့ ဒါတွေက တကယ် ပြဿနာတွေပဲလို့ ပြောတယ်။ သူက မိတ်သဟာယလည်း ဖွဲ့ပေးတယ်။ “မရှင်းတာ တစ်ခုခု၊ သေချာမပြောရသေးတာ တစ်ခုခုရှိသေးရင် ချက်ချင်း ထုတ်ပြောဖို့လိုတယ်။ အဲဒါက အသင်းတော်အလုပ်အတွက် အထောက်အကူဖြစ်မယ်” တဲ့။ ခေါင်းဆောင်က ဒီလိုပြောတာကို ကြားရတော့ ညီမ ဘုရားကို တော်တော်ကျေးဇူးတင်တယ်။ ပြီးတော့ တစ်ကိုယ်ရေ အကျိုးစီးပွားတွေကို လက်လွတ်ပြီး ရိုးသားသူတစ်ယောက်ဖြစ်ခြင်းကနေ လာတဲ့ စိတ်ထဲက အေးချမ်းမှုကို ခံစားမိတယ်။

ဒီအတွေ့အကြုံတွေကတစ်ဆင့်၊ ကိုင်တွယ်ဖြေရှင်းခံရတာက တကယ်ကို ညီမတို့အတွက် ကောင်းတယ်ဆိုတာ သိခဲ့ရတယ်။ ကိုင်တွယ်ဖြေရှင်းခံရတာက ခဏတော့ ခံရခက်နိုင်တယ်။ ဒါပေမဲ့ အဲဒါကို အခု ညီမ ကောင်းကောင်း ကိုင်တွယ်နိုင်ပြီး၊ နာခံနိုင်တယ်။ သမ္မာတရားစည်းမျဉ်းတွေကို ရှာနိုင်တယ်။ ညီမရဲ့ ပြဿနာကို ဖြေရှင်းနိုင်တယ်။ ဒါကြောင့် ညီမ တော်တော်ပိုပြီးတော့ စိတ်အေးရတယ်။


၈၈။ ဤသည်မှာ ဘုရားသခင်၏ အသံတော်ဖြစ်သည်

ကျွန်မက ခရစ်ယာန်မိသားစုတွင် မွေးဖွားခဲ့ပြီး ငယ်စဉ်က ကျွန်မ မိဘများနှင့်အတူ အသင်းတော် ဝတ်ပြုအစီအစဉ်များ တက်ရောက်ခဲ့ပါသည်။ အကြောင်းအရင်းကို မသိသော်လည်း၊ အချိန်ကြာလာသည်နှင့်အမျှ ကျွန်မ စိတ်နှလုံးထဲတွင် စဉ်ဆက်မပြတ် ဗလာဖြစ်နေသလို စတင်ခံစားလာရသည်။ ကျွန်မ ဆုတောင်းသည့်အခါ သခင့်ကို မည်သည့်အရာ ပြောရမှန်းမသိပါ။ ကျမ်းစာဖတ်သည့်အခါတွင်လည်း ကျွန်မ ဉာဏ်အလင်းပွင့်သလို မခံစားရပါ။ သခင်နှင့် အရမ်းဝေးနေသလို ခံစားရပြီး ကျွန်မ အလွန် နာကျင်ခံစားရသည်။ နောက်ပိုင်းတွင် ကျွန်မ နားထောင်ဖို့အတွက် သင်းအုပ်ဆရာ၏ တရားဒေသနာများကို မကြာခဏရှာပြီး ယုံကြည်ခြင်းကို လှုံ့ဆော်ပေးမည့် ရုပ်ရှင်များစွာကိုလည်း ကြည့်ဖြစ်သည်။ သခင့်၏ သတ်မှတ်ချက်များနှင့် မညီသည့်အရာများ လုပ်ခြင်းကို ရပ်ဖို့လည်း ကျွန်မ အစွမ်းကုန်ကြိုးစားခဲ့သည်။ သို့သော် ကျွန်မ စိတ်နှလုံးက ဗလာဖြစ်နေဆဲဖြစ်သည်။

တစ်နေ့တွင် ကျွန်မအမျိုးသားနှင့်အတူ YouTube က ကျွန်မတို့ကို တကယ်တို့ထိသည့် “တမ်းတခြင်း” ဟု ခေါ်သည့် ခရစ်ယာန် ရုပ်ရှင်တစ်ခုကို ကြည့်ဖြစ်ခဲ့သည်။ ရုပ်ရှင်စသည့်အခါတွင် အဓိကဇာတ်ဆောင်က သူ၏ ကိုယ်ပိုင်အတွေ့အကြုံများကို ရေးချပြီး “လွန်ခဲ့တဲ့ နှစ်နှစ်ထောင်တုန်းက သခင်ယေရှုက သူ့နောက်လိုက်တွေကို ကတိပေးခဲ့တယ်ဆိုပဲ။ ‘ငါသည်အလျှင်အမြန် လာသည်။’ (ဗျာဒိတ်ကျမ်း ၂၂:၇)” ဟု ပြောခဲ့သည်။ ကျမ်းစာထဲမှ ဤစာကြောင်းကို ကျွန်မတို့ ချက်ချင်း စိတ်ဝင်စားသွားခဲ့သည်။ ဗျာဒိတ်ကျမ်းထဲမှ ပရောဖက်ပြုချက်များက အားလုံးက နက်နဲမှုများသာ ဖြစ်သည်။ ဤနေရာတွင် အဓိကဇာတ်ဆောင်က ဗျာဒိတ်ကျမ်း၏ ပရောဖက်ပြုချက်များ ဤအပိုင်းအကြောင်းကို ပြောနေသည်။ သူ မည်သည့်အရာကို နောက်ထပ် ပြောမည်နည်း။ ကျွန်မတို့ ပိုပိုသိချင်လာပြီး ဆက်ကြည့်ကြသည်။ ရုပ်ရှင်ထဲမှ အဓိကဇာတ်ဆောင်က ထိုအချိန်က ဘုရားကို ယုံကြည်သဖြင့် စီစီပီက ဖမ်းဆီးဖိနှိပ်ခြင်းကို ခံရရှာသည်။ ထောင်ထဲတွင်ရှိနေစဉ် သူက အနန္တတန်ခိုးရှင် ဘုရားသခင်ကို ယုံကြည်သည့် အစ်ကိုကျောင်ကျီမင်းနှင့် ဆုံခဲ့သည်။ ကျီမင်းက အခွင့်အရေးရစဉ်တွင် သူ့ကို စာရွက်တစ်ရွက် အမြန်ပေးလိုက်သည်။ ထိုအပေါ်တွင် ဤကဲ့သို့ရေးထားသည်။ “စိတ်မပျက်နှင့်၊ အားမနည်းနှင့်၊ ငါသည် သင့်အတွက် အမှုအရာများကို ရှင်းလင်းစေမည်။ နိုင်ငံတော်သို့ သွားရာလမ်းသည် သိပ်ချောမွေ့ခြင်းမရှိ။ မည်သည့်အရာမျှ ထိုမျှ မရိုးရှင်းပေ။ ကောင်းချီးများ သင့်ထံ အလွယ်တကူ ရောက်လာသည်ကို သင် လိုချင်သည် မဟုတ်လော။ ယနေ့တွင် အယောက်တိုင်းသည် ခါးသီးသော စမ်းသပ်ခြင်းများ ရင်ဆိုင်ဖို့ ရှိလိမ့်မည်။ ထိုသို့သော စမ်းသပ်မှုများမရှိပါက၊ သင်တို့၌ ရှိသည့် ငါ့ကိုချစ်သော နှလုံးသားသည် တိုး၍ အားကောင်းလာလိမ့်မည် မဟုတ်သကဲ့သို့၊ သင်တို့သည် ငါ့အတွက် စစ်မှန်သော ချစ်ခြင်းမေတ္တာ ရှိလိမ့်မည်မဟုတ်။ ဤစမ်းသပ်မှုများတွင် အသေးအဖွဲအခြေအနေများသာ ပါရှိလျှင်ပင်၊ အယောက်တိုင်း ၎င်းတို့ကို ကျော်ဖြတ်ရမည်။ စမ်းသပ်မှုများ၏ ခက်ခဲမှုက လူတစ်ဦးနှင့်တစ်ဦး ခြားနား လိမ့်မည်သာ ဖြစ်သည်။...ငါ၏ ခါးသီးခြင်းကို မျှဝေခံစားသော သူတို့သည် ငါ၏ ချိုမြိန်ခြင်းကို သေချာပေါက် မျှဝေခံစားရလိမ့်မည်။ ယင်းမှာ သင်တို့အဖို့ ငါ၏ ကတိနှင့် ငါ၏ ကောင်းချီးမင်္ဂလာဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၄၁)) “ဤနောက်ဆုံးသောကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင်ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာရှိပြီး ဘုရားသခင်၏စီစဉ်ညွှန်ကြားမှုကို ကျိုးနွံနာခံနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) အဓိကဇာတ်ဆောင်က ဤကျမ်းနှစ်ပိုဒ်ကို ဖတ်ပြီးသည့်နောက်တွင် အရမ်းကို တို့ထိခံခဲ့ရသည်။ သူက အရမ်းကို စိတ်သက်သာရာရသွားပြီး သူ့၏ ယုံကြည်ခြင်းနှင့် ခွန်အားကို တွေ့သွားသည်။ ကျွန်မအမျိုးသားနှင့် ကျွန်မလည်း ဤကျမ်းနှစ်ပိုဒ်ကြောင့် အလွန် အံ့အားသင့်ခဲ့ရသည်။ ဤစကားများသည် မည်သို့များ အလွန် သြဇာအာဏာပါပြီး အလွန်တန်ခိုးကြီးကာ အလွန် တို့ထိရသနည်း။ ကျွန်မတို့ မည်သည့်အရာ လုပ်သင့်သည်ကို ပြောရင်း ဘုရားသခင်က ကျွန်မတို့ကို တိုက်ရိုက်စကားပြောနေသလို ဖြစ်သည်။ ဘုရားသခင်ကို ယုံကြည်ခြင်းလမ်းကြောင်းကို လျှောက်ခြင်းက မည်မျှဆင်းရဲဒုက္ခရှိနိုင်သည်ကို ဤစကားလုံးများမှ ကျွန်မ မြင်ပြီးသော်လည်း ကျွန်မအတွင်းထဲမှ ဝမ်းသာစိတ်တစ်ခု ပေါ်လာသည်ကို ခံစားရပြီး ဤစကားများကို ကြားရခြင်းက ကျွန်မကို ယုံကြည်ခြင်းနှင့် ခွန်အားပေးခဲ့ပါသည်။ ကျွန်မ “ဒီစကားတွေက ဘယ်ကနေများ ထွက်လာတာလဲ။ ဒီစကားတွေက ဘုရားသခင်ဆီက လာတာများ ဖြစ်နိုင်သလား။ သခင် ပြန်ကြွလာလာ တကယ်ပဲ ဖြစ်နိုင်သလား။ ဒါပေမဲ့ သခင်ကြွလာတဲ့အခါ မိုးတိမ်စီးပြီး ကြွလာရမှာ။ သခင် မိုးတိမ်စီးပြီးကြွလာတဲ့ အရိပ်အယောင် တစ်ခုမှ မတွေ့ရသေးဘူး” ဟု စဉ်းစားမိသည်။ ထိုအချိန်တွင် ကျွန်မ အနည်းငယ် မရှင်းမလင်းဖြစ်နေသော်လည်း ဤနှုတ်ကပတ်တော်များကို ကျွန်မ တကယ်ကို နှစ်သက်ခဲ့သည်။ ကျွန်မ အမျိုးသားဘက်ကို လှည့်ပြီး “ဒီစကားတွေက အရမ်းကောင်းတယ်။ ဒီလိုအစွမ်းရှိတဲ့ စကားလုံးတွေကို တစ်ခါမှ မဖတ်ဖူးပါဘူး” ဟု ပြောလိုက်သည်။ ထို့နောက်တွင် ကျွန်မ ရုပ်ရှင်ကို ခဏရပ်ထားလိုက်ပြီး မှတ်စုစာအုပ်ကိုယူကာ၊ ဤစကားများကို ကူးရေးလိုက်သည်။ ရေးနေရင်းနှင့် ကျွန်မ ထပ်ဖတ်လိုက်သေးသည်။ “စိတ်မပျက်နှင့်၊ အားမနည်းနှင့်၊ ငါသည် သင့်အတွက် အမှုအရာများကို ရှင်းလင်းစေမည်။ နိုင်ငံတော်သို့ သွားရာလမ်းသည် သိပ်ချောမွေ့ခြင်းမရှိ။ မည်သည့်အရာမျှ ထိုမျှ မရိုးရှင်းပေ။” “နိုင်ငံတော်သို့ သွားရာလမ်း” ကျွန်မက “နိုင်ငံတော်သို့ သွားရာလမ်းက ဘာဆိုတာ ဘုရားသခင်ကပဲ သိနိုင်တယ်။ ဒီစကားလုံးတွေက အခု နိုင်ငံတော်ဆီသွားရာ လမ်းအကြောင်းကို ပြောနေတယ်။ သာမန်လူ တစ်ယောက်ယောက်က ပြောတာမဖြစ်နိုင်ဘူး။ ဒါဟာ ဘုရားသခင်ကသာ သိနိုင်တဲ့ အကြောင်းအရာတစ်ခုပဲ” ဟု တွေးမိသည်။

ကျွန်မ ဆက်ဖတ်ခဲ့သည်။ “ယနေ့တွင် အယောက်တိုင်းသည် ခါးသီးသော စမ်းသပ်ခြင်းများ ရင်ဆိုင်ဖို့ ရှိလိမ့်မည်။ ထိုသို့သော စမ်းသပ်မှုများမရှိပါက၊ သင်တို့၌ ရှိသည့် ငါ့ကိုချစ်သော နှလုံးသားသည် တိုး၍ အားကောင်းလာလိမ့်မည် မဟုတ်သကဲ့သို့၊ သင်တို့သည် ငါ့အတွက် စစ်မှန်သော ချစ်ခြင်းမေတ္တာ ရှိလိမ့်မည်မဟုတ်။ ဤစမ်းသပ်မှုများတွင် အသေးအဖွဲအခြေအနေများသာ ပါရှိလျှင်ပင်၊ အယောက်တိုင်း ၎င်းတို့ကို ကျော်ဖြတ်ရမည်။ စမ်းသပ်မှုများ၏ ခက်ခဲမှုက လူတစ်ဦးနှင့်တစ်ဦး ခြားနား လိမ့်မည်သာ ဖြစ်သည်။...ငါ၏ ခါးသီးခြင်းကို မျှဝေခံစားသော သူတို့သည် ငါ၏ ချိုမြိန်ခြင်းကို သေချာပေါက် မျှဝေခံစားရလိမ့်မည်။ ယင်းမှာ သင်တို့အဖို့ ငါ၏ ကတိနှင့် ငါ၏ ကောင်းချီးမင်္ဂလာဖြစ်သည်။” ဤစကားများ၏ လေသံက ယင်းတို့ကို အရာအားလုံးကို အုပ်စိုးသည့်သူတစ်ယောက်က ပြောနေသလို ခံစားရသည်။ ယုံကြည်ခြင်း၏ လမ်းကြောင်းကို လျှောက်ခြင်းသည် လုံးဝ မချောမွေ့ကြောင်းနှင့်၊ ကျွန်မတို့ အယောက်စီတိုင်းသည် နာကျင်မှုနှင့် ဆင်းရဲဒုက္ခ အတိုင်းအတာ အမျိုးမျိုးကို တွေ့ကြုံခံစားရမည် ဖြစ်သော်လည်း၊ ဤသည်မှာ ကျွန်မတို့၏ချစ်ခြင်းနှင့် ယုံကြည်ခြင်းတို့ကို စုံလင်စေဖို့ဖြစ်ကြောင်း ကျွန်မတို့ကို လုံးဝ တိကျမှန်ကန်စွာနှင့် တိုက်ရိုက် အသိပေးပြောပြနေသည့်သူတစ်ဦး ဖြစ်သည်။ ဤသည်မှာ ကျွန်မတို့အတွက် ဘုရားသခင်၏ ချစ်ခြင်းမေတ္တာဖြစ်သည်။ ကျွန်မ ရုတ်တရက် အလင်းပွင့်သွားသည်။ ဘုရားကို ယုံကြည်ခြင်းဟူသည်မှာ ဘဝတွင် အရာရာတိုင်းက အဆင်ပြေ ချောမွေ့နေရမည်ဖြစ်ပြီး၊ ဤသည်မှာ ဘုရား၏ ကောင်းချီးဖြစ်သည်ဟု ယခင်က ကျွန်မ အမြဲတမ်း ယုံကြည်ခဲ့သည်။ မယုံကြည်သူများ ကြုံရသလို ဘေးဒုက္ခများ၊ ကပ်များနှင့် ကြုံရလျှင် ယင်းက မကောင်းသည့်အရာ ဖြစ်သည်ဟု ယုံကြည်ခဲ့ပြီး ဘုရားက ကျွန်မတို့ကို အပြစ်ဒဏ်ပေးနေခြင်း ဖြစ်သည်ဟုပင် ကျွန်မ ယုံကြည်ခဲ့သည်။ ယင်းမှာ ၂၀၁၀ခုနှစ်ကကဲ့သို့ပင် ဖြစ်သည်။ ကျွန်မ ပိုင်ဆိုင်သမျှအရာအားလုံး ငလျင်ဘေးထဲတွင် ဆုံးရှုံးခဲ့ရသည်။ ထိုအချိန်က ဘုရားသခင်က ကျွန်မကို မစောင့်ကြပ်ခဲ့ပါ၊ သို့မဟုတ် မကွယ်ကာခဲ့ပါဟု ကျွန်မ ခံစားခဲ့ရကာ ကျွန်မသည် ဘုရားသခင်ကို အထင်လွဲသည့် အခြေအနေတွင် အသက်ရှင်ခဲ့သဖြင့် ဤအရာက ကျွန်မကို အလွန် စိတ်ဆင်းရဲစေခဲ့သည်။ ယခု ဤနှုတ်ကပတ်တော်များကို ဖတ်ရင်း ထိုကဲ့သို့ ခက်ခဲသည့် အခြေအနေများအပေါ် ကျွန်မ၏ သဘောထားက ပြောင်းလဲသွားသည်။ တစ်ချိန်တည်းမှာပင် အခက်အခဲနှင့် စမ်းသပ်မှုများကို ကျွန်မ ကြုံရသည့်အခါတွင် ကျွန်မက နာခံရမည်၊ ဘုရားကို ဆုတောင်းရမည်၊ ဘုရား၏ လုပ်ဆောင်မှုများကို နားလည်အောင် ရှာဖွေရမည်ဖြစ်ပြီး၊ ဤအရာကို လုပ်ဆောင်ခြင်းအားဖြင့် ကျွန်မ အားနည်းပြီး အပျက်သဘောဆောင်တော့မည် မဟုတ်ကြောင်းကိုလည်း ကျွန်မ နားလည်လာခဲ့သည်။

ကျွန်မ ဤနှုတ်ကပတ်တော်များအကြောင်း ဆက်စဉ်းစားသည်။ “ငါ၏ ခါးသီးခြင်းကို မျှဝေခံစားသော သူတို့သည် ငါ၏ ချိုမြိန်ခြင်းကို သေချာပေါက် မျှဝေခံစားရလိမ့်မည်။ ယင်းမှာ သင်တို့အဖို့ ငါ၏ ကတိနှင့် ငါ၏ ကောင်းချီးမင်္ဂလာဖြစ်သည်။” “သေချာပေါက်”၊ “ကတိ”၊ “ကောင်းချီးမင်္ဂလာ” ဆိုသည့် စကားလုံးများက ပြောဆိုသူ၏ ဩဇာအာဏာနှင့် တန်ခိုးတို့ကို ထုတ်ဖော်ပြသည်။ သူက ကျွန်မတို့ထံမှ အမှုအရာများ တောင်းဆိုပြီး ကတိများလည်း ပေးခိုင်းသည်။ ထို့အပြင် သူ့ထံတွင် ဤကတိများကို ပြည့်စုံစေဖို့ တန်ခိုး ရှိသည်။ ဤနှုတ်ကပတ်တော်များက ကျွန်မ စိတ်နှလုံးကို လှုပ်ခတ်စေခဲ့သည်။ ပြီးလျှင် ဤနှုတ်ကပတ်တော်များ၏ လေသံက သခင်ယေရှုအသုံးပြုခဲ့သည့် လေသံများနှင့် မည်သို့များ အရမ်းဆင်နေရသည်ကို ကျွန်မ တွေးမိသည်။ သခင်ယေရှု ပြောခဲ့သည့်အချိန်ကကဲ့သို့ ဖြစ်သည်။ “ငါသည်လမ်းခရီးဖြစ်၏။ သမ္မာတရားကိုလည်းဖြစ်၏။ အသက်သည်လည်းဖြစ်၏။ ငါ့ကို အမှီ မပြုလျှင် အဘယ်သူမျှ ခမည်းတော်ထံသို့မရောက်ရ။” (ရှင်ယောဟန်ခရစ်ဝင် ၁၄:၆) “ငါသည် ထမြောက်ခြင်းအကြောင်း၊ အသက်ရှင်ခြင်းအကြောင်းဖြစ်၏။ ငါ့ကို ယုံကြည် သောသူသည် သေလွန်သော်လည်း ရှင်လိမ့်မည်။” (ရှင်ယောဟန်ခရစ်ဝင် ၁၁:၂၅) “ငါအမှန်ဆိုသည်ကား၊ သင်တို့သည် ပြောင်းလဲ၍ သူငယ်ကဲ့သို့မဖြစ်လျှင် ကောင်းကင်နိုင်ငံတော်သို့ မရောက်ရကြ။” (ရှင်မဿဲခရစ်ဝင် ၁၈:၃) ဤနှုတ်ကပတ်တော်များတွင် ကျွန်မတို့အတွက် ဘုရားသခင့်၏ တောင်းဆိုချက်များနှင့် ကတိများ ပါဝင်သလို၊ ဘုရား၏ ပင်ကိုလက္ခဏာနှင့် အဆင့်အတန်းကိုလည်း သရုပ်ထင်စေသည်။ ဤနှုတ်ကပတ်တော်များကို ကြားသည့်အခါ ဘုရားနှုတ်ကပတ်တော်၏ ဩဇာအာဏာနှင့် တန်ခိုးတို့ကို ကျွန်မတို့ ခံစားရသည်။ ရုပ်ရှင်ထဲက နှုတ်ကပတ်တော်များက ဤကဲ့သို့ဖြစ်နေသည်ကို ကျွန်မတို့ မြင်ရသည့်အခါတွင် ဤနှုတ်ကပတ်တော်များက ဘုရားသခင်ထံမှ လာသည့်အလား၊ ပြီးလျှင် ဘုရား၏ အသံတော်ကဲ့သို့ဖြစ်နေသည်ကို ကျွန်မအမျိုးသားရော၊ ကျွန်မပါ ခံစားခဲ့ရပါသည်။ ထိုအချိန်က ကျွန်မ စိတ်လှုပ်ရှားခဲ့သော်လည်း၊ စိတ်လည်း ရှုပ်ခဲ့သည်။ ဤစကားများက ကျမ်းစာက မဟုတ်ပါ။ သို့ဆိုလျှင် ဤစကားများက မည်သည့်နေရာမှ ရောက်လာသနည်း။ ကျွန်မတို့ ရုပ်ရှင်ဆက်ကြည့်ခဲ့ကြသည်။ ရုပ်ရှင်ထဲတွင် သူတို့ အလုပ်လုပ်နေရင်းနှင့် ကျီမင်းက အဓိကဇာတ်ဆောင်ကို သခင်ယေရှု ပြန်ကြွလာခဲ့ပြီးဖြစ်ကြောင်း၊ သူက နောက်ဆုံးသောကာလတွင် လူသားကို တရားစီရင်ခြင်းနှင့် သန့်စင်ခြင်းအမှုကို ဆောင်ရွက်ဖို့အတွက် လူ့ဇာတိခံပြီး တိတ်တဆိတ် ကြွလာခဲ့ပြီဖြစ်ကြောင်း ပြောပြသည်။ ဤအချိန်တွင် ကျွန်မအမျိုးသားနှင့် ကျွန်မတို့က ခေါင်းရှုပ်သွားခဲ့သည်။ အဘယ်ကြောင့်ဆိုသော် သခင်ယေရှုက တစ်နေ့တွင် မိုးတိမ်စီးပြီး ကြွဆင်းလာမည်ဟု ကျွန်မတို့က အမြဲတမ်း ယုံကြည်ခဲ့သောကြောင့် ဖြစ်သည်။ သို့သော် ရုပ်ရှင်ထဲက ကျီမင်းက ပြောသည်။ “ကျွန်တော်တို့က မိုးတိမ်စီးပြီး ဆင်းသက်ခြင်းဆိုတဲ့ ပရောဖက်ပြုချက်တွေပေါ်မှာပဲ အခြေခံပြီး၊ သခင် ပြန်ကြွလာတာကို စောင့်နေကြတာလေ။ ဒါပေမဲ့ သခင် ပြန်ကြွခြင်းအကြောင်း တခြားပရောဖက်ပြုချက်တွေကို ကျွန်တော်တို့ လျစ်လျူရှုမိကြတယ်။ ဒါက ဆိုးဝါးတဲ့ အမှားပဲ။ ကျမ်းစာရဲ့ အပိုင်းတော်တော်များများမှာ သခင် ပြန်ကြွခြင်းအကြောင်း ပရောဖက်ပြုချက်တွေ ပါတယ်။ ဥပမာအနေနဲ့၊ သခင့်ရဲ့ ပရောဖက်ပြုချက်တွေလိုပေါ့၊ ‘ကြည့်ရှုလော့ သူခိုးကဲ့သို့ ငါလာ၏။’ (ဗျာဒိတ်ကျမ်း ၁၆:၁၅) ‘သန်းခေါင်ယံ၌ကြည့်ပါ။ မင်္ဂလာဆောင်လုလင်သည် လာပြီ။ ခရီးဦးကြိုပြုခြင်းငှာ ထွက်သွားကြကုန်ဟု ကြွေးကြော်လျှင်။’ (ရှင်မဿဲခရစ်ဝင် ၂၅:၆) ဗျာဒိတ် ၃:၂၀ မှာလည်း ရှိတယ်။ ‘ကြည့်ရှုလော့၊ ငါသည်တံခါးရှေ့မှာရပ်၍ ခေါက်လျက်နေ၏။ အကြင်သူသည် ငါ၏အသံကို ကြား၍တံခါးကိုဖွင့်အံ့၊ ထိုသူရှိရာသို့ငါဝင်၍ သူနှင့်အတူ စားသောက်မည်။ သူသည်လည်းငါနှင့်အတူ စားသောက်ရလိမ့်မည်။’ ပြီးတော့ လုကာ ၁၇:၂၄-၂၅ မှာ၊ ‘ကောင်းကင်တစ်ဘက်မှ ပြက်သောလျှပ်စစ်သည် ကောင်းကင်အနှံ့အပြား ထွန်းလင်းသကဲ့သို့၊ လူသားသည် မိမိနေ့ရက်၌ ဖြစ်တော်မူလတ္တံ့။ ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။’ ဒီပရောဖက်ပြုချက်တွေက သခင် သူခိုးကဲ့သို့ ပြန်ကြွလာတာနဲ့ လူသား ကြွလာခြင်းကို ဖော်ပြတာပဲ။ ပြီးတော့ သူက တံခါးကို ခေါက်ရင်း လူတွေကို စကားပြောတယ် စသည်ဖြင့် ဖော်ပြထားတယ်။ သခင် ပြန်ကြွခြင်းနဲ့ပတ်သက်ရင်၊ မိုးတိမ်စီးပြီး လူသိရှင်ကြား ဆင်းကြွတာအပြင် သူက တိတ်တဆိတ်နည်းလမ်းနဲ့လည်း ဆင်းကြွလိမ့်မယ်ဆိုတာ ဒါက ပြနေတယ်။ သခင်က မိုးတိမ်ကို စီးရင်းနဲ့ပဲ ကြွလာမယ်လို့ ကျွန်တော်တို့ ယုံကြည်နေရင် သူ တိတ်တဆိတ် ကြွလာမယ်ဆိုတဲ့ ပရောဖက်ပြုချက်တွေက ဘယ်လို ပြည့်စုံနိုင်မှာလဲ။...နောက်ဆုံးသောကာလမှာ သခင့်ရဲ့ ပြန်ကြွလာခြင်းအကြောင်း ပရောဖက်ပြုချက်တွေ ကျမ်းစာထဲမှာ အများကြီးရှိတယ်။ တခြား ပရောဖက်ပြုချက်တွေကို ဖယ်လိုက်ပြီး သခင် ပြန်ကြွလာမယ့် နည်းလမ်းကို မိုးတိမ်ဖြူနဲ့အတူ ဆင်းသက်လာမယ်ဆိုတဲ့ ကျမ်းစာရဲ့ တစ်နေရာ နှစ်နေရာလောက်ကိုပဲ အခြေခံပြီး ဘောင်ခတ်တယ်ဆိုရင်တော့ ကျွန်တော်တို့က ကိုယ်တော် ပြန်ကြွခြင်းကို ကြိုဆိုခွင့်နဲ့ လွဲလိမ့်မယ်။ သူ ငြင်းပယ်တာကို ခံရဖို့များလိမ့်မယ်။” ဟု ဖြစ်သည်။ ဤနေရာတွင် ကျွန်မနှင့် ကျွန်မ၏အမျိုးသားက ကိုယ့်သမ္မာကျမ်းစာကို ချက်ချင်း ထုတ်လိုက်ပြီး ဤကျမ်းပိုဒ်များကို တစ်လုံးချင်း စစ်ကြည့်လိုက်သည်။ ထိုကဲ့သို့လုပ်နေရင်းနှင့် ကျွန်မက “သခင်က တိတ်တဆိတ်ကြွလာမယ်လို့လည်း ဒီကျမ်းပိုဒ်တွေက တကယ်ကို ပြောထားတာပဲ။ ဒါဆိုရင် သခင်က မိုးတိမ်စီးပြီး ကြွလာမယ်ဆိုတာက သူပြန်လာမယ့် တစ်ခုတည်းသောနည်းလမ်း မဟုတ်တဲ့ပုံပဲ။ ဒါ ငါ့အမြင်ကို တော်တော် ပွင့်သွားစေတာပဲ” ဟု တွေးမိသည်။

ကျွန်မ၏အမျိုးသားနှင့် ကျွန်မ ရုပ်ရှင် ဆက်ကြည့်ခဲ့ကြသည်။ ကျီမင်းက အောက်ပါအတိုင်း ပြောရင်း ဆက်ပြီး မိတ်သဟာယဖွဲ့သည်။ “သခင်ဟာ ‘သူခိုးကဲ့သို့’ ကြွလာမယ်လို့ ကျမ်းစာက ပရောဖက်ပြုခဲ့တယ် ပြီးတော့၊ ‘သန်းခေါင်ယံ၌ကြည့်ပါ။ မင်္ဂလာဆောင်လုလင်သည် လာပြီ။ ခရီးဦးကြိုပြုခြင်းငှာ ထွက်သွားကြကုန်ဟု ကြွေးကြော်လျှင်။’ (ရှင်မဿဲခရစ်ဝင် ၂၅:၆) ‘ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။’ (ရှင်လုကာခရစ်ဝင် ၁၇:၂၅) အနန္တတန်ခိုးရှင် ဘုရားသခင်ရဲ့ ပေါ်ထွန်းခြင်းနဲ့ အမှုတော်က ဒီပရောဖက်ပြုချက်တွေကို ပြည့်စုံစေခဲ့ပါပြီ။ အပြင်ပန်းမှာ၊ သူက သာမန်လူတစ်ယောက်အတိုင်းပဲ။ သာမန် လူ့သဘာဝအတွင်းကနေ သူစကားပြောတယ်။ သူဟာ သခင့်ရဲ့ပေါ်ထွန်းခြင်း ဖြစ်တယ်လို့ ဘယ်သူက ထင်နိုင်မှာလဲ။ ဒါက သခင်ဟာ ‘သူခိုးကဲ့သို့’ ပြန်ကြွခြင်းဆိုတဲ့ ပရောဖက်ပြုချက်ကို လုံးဝ ပြည့်စုံစေတာပဲ။ ဧဝံဂေလိတရား ဖြန့်ဝေတဲ့သူတွေက အနန္တတန်ခိုးရှင် ဘုရားသခင်ရဲ့ ပေါ်ထွန်းခြင်းကို ရှာဖွေသူတွေအားလုံးဆီ သူ့နှုတ်ကပတ်တော်တွေကို သက်သေခံကြတယ်။ ပြီးတော့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို စိတ်ရှည်ရှည်နဲ့ မိတ်သဟာယပြုကြတယ်။ ဒါက သခင်တံခါး ခေါက်နေတာပဲလေ။ အနန္တတန်ခိုးရှင် ဘုရားသခင်ရဲ့ ပေါ်ထွန်းခြင်းနဲ့ အမှုတော် စတင်ကတည်းက၊ သူဟာ တရုတ်ကွန်မြူနစ်ပါတီရဲ့ ရက်ရက်စက်စက် ဖမ်းဆီးတာ၊ ညှဉ်းပန်းနှိပ်စက်တာတွေကို အဆက်မပြတ် ခံခဲ့ရတယ်။ ပြီးတော့ ဘာသာရေးလောကရဲ့ အရူးအမူး အာခံတာ၊ ရှုတ်ချတာ၊ ငြင်းပယ်တာတွေကို ခံစားခဲ့ရတယ်။ အွန်လိုင်းပေါ်မှာ အနန္တတန်ခိုးရှင် ဘုရားသခင်ကို ပေါ်တင် တိုက်ခိုက်ရှုတ်ချပြီး၊ ပြစ်မှားစော်ကားတဲ့ ဝိညာဉ်ဆိုးတွေ၊ နတ်ဆိုးတွေတောင် အများကြီးရှိခဲ့တယ်။ ဒါက သခင် ပြောခဲ့တဲ့ ဒီပရောဖက်ပြုချက်ကို လုံးဝ ပြည့်စုံစေတာပါပဲ။ ‘ထိုသို့မဖြစ်မှီ သူသည် များစွာသောဆင်းရဲဒုက္ခကို၎င်း၊ ယခုလူမျိုး၏ ငြင်းပယ်ခြင်းကို၎င်း ခံရမည်။’ လူတွေ စိတ်ကူးသလို သခင်က ကြီးမားတဲ့ ဘုန်းအသရေနဲ့ မိုးတိမ်စီးပြီး လူသိရှင်ကြား ဆင်းကြွခဲ့မယ်ဆိုရင် တောပင်တွေ၊ ဆိတ်တွေ၊ ဆိုးယုတ်တဲ့ကျွန်တွေနဲ့ အန္တိခရစ်တွေက အနန္တတန်ခိုးရှင် ဘုရားသခင်ကို လက်ခံဖို့ ဆည်းကပ်ဝပ်တွားကြမှာ အသေအချာပဲလေ။ အဲဒီလိုဆို သူတို့ကို ဘယ်လိုလုပ် ဖော်ထုတ်မလဲ။ အနန္တတန်ခိုးရှင် ဘုရားသခင်ဟာ ကြွလာပြီး လူသားမျိုးနွယ်ကို သန့်စင် ကယ်တင်တဲ့ သမ္မာတရားအားလုံးကို ဖော်ပြပြီးပြီ။ ပြီးတော့ နောက်ဆုံးသောကာလ တရားစီရင်ခြင်း အမှုတော်ကို သူ လုပ်ဆောင်နေပါတယ်။ သူ့သိုးတွေက သူ့အသံကို နားထောင်ကြတယ်။ ဂိုဏ်းဂဏတိုင်းက ပညာရှိသတို့သမီးတွေကလည်း အနန္တတန်ခိုးရှင် ဘုရားသခင် ဖော်ပြထားတဲ့ နှုတ်ကပတ်တော်တွေကို ကြားသလို၊ အဲဒါတွေကို သမ္မာတရားအဖြစ်၊ ဘုရားရဲ့ အသံတော်အဖြစ် သိကြတယ်။ သူတို့အားလုံး အနန္တတန်ခိုးရှင် ဘုရားသခင်ဆီကို ပြန်သွားကြပြီ။ ဒါက ချီဆောင်ခြင်းပဲလေ။ ဒီလူတွေဟာ ဘုရားရဲ့ပလ္လင်တော်ရှေ့ ချီဆောင်ခံရပြီး၊ ခရစ်တော်ရဲ့ ပလ္လင်တော်ရှေ့မှာ တရားစီရင်ခြင်းနဲ့ ပြစ်တင်ဆုံးမခြင်းကို ကြုံကြရတယ်။ သူတို့တွေက ဘုရားသခင်အားဖြင့် ပထမဆုံး သန့်စင်ခံရသူတွေ၊ အောင်မြင်သောသူတွေအဖြစ် ပြုလုပ်ခံရသူတွေပဲ။ သူတို့က အဦးသီးတွေ ဖြစ်လာတယ်။ ဒါက ဗျာဒိတ်ကျမ်း ၁၄:၄-၅ က ဒီပရောဖက်ပြုချက်ကို လုံးလုံး ပြည့်စုံစေတာပဲ၊ ‘ထိုသူတို့သည် ကညာဖြစ်၍ မေထုန်အမှုနှင့် မညစ်ညူးသော သူဖြစ်ကြ၏။ သိုးသငယ် သွားလေ ရာရာအရပ်သို့ နောက်တော်၌ လိုက်သောသူဖြစ်ကြ၏။ လူတို့ အထဲကရွေးနှုတ်၍ ဘုရားသခင်နှင့် သိုးသငယ်အဖို့ အဦးသီးသော အသီးဖြစ်ကြ၏။ အပြစ်နှင့်ကင်းလွတ်ကြသည်ဖြစ်၍ သူတို့နှုတ်၌ မုသားမရှိ။’ ဘုရားသခင်က တိတ်တဆိတ် ဆင်းကြွပြီး ဒီအောင်မြင်သောသူ အုပ်စုကို ပြုလုပ်ပြီးတဲ့နောက်၊ သူ့ရဲ့ ကြီးမြတ်တဲ့ အလုပ်က ပြည့်စုံလိမ့်မယ်။ အဲဒီနောက် သူဟာ မိုးတိမ်စီး ဆင်းကြွပြီး၊ တိုင်းနိုင်ငံတိုင်း လူမျိုးတိုင်းဆီကို အတိအလင်း ပေါ်ထွန်းလိမ့်မယ်။ အဲဒါက ဗျာဒိတ် ၁:၇ ကို ပြည့်စုံစေလိမ့်မယ်။ ‘ကြည့်ရှုလော့။ မိုးတိမ်နှင့်တကွ ကြွလာတော်မူသည်ဖြစ်၍၊ ကိုယ်တော်ကို ထိုးဖောက်သော သူတို့နှင့် ရှိသမျှသောသူတို့သည် ကိုယ်တော်ကို ရှုမြင်ရကြလိမ့်မည်။ မြေကြီးသားအမျိုးမျိုးရှိသမျှတို့သည် ကိုယ်တော်ကြောင့် ငိုကြွေးမြည်တမ်းရကြလိမ့်မည်။’ ဒါကသခင် မိုးတိမ်စီးပြီး လူပုံအလယ် ဆင်းသက်တဲ့ မြင်ကွင်းဖြစ်လိမ့်မယ်။ ပြီးတော့ လူတွေအားလုံးက သူ့ကို မြင်နိုင်ကြလိမ့်မယ်။ အနန္တတန်ခိုးရှင် ဘုရားသခင်ကို အာခံရှုတ်ချခဲ့သူတွေတောင် ကိုယ်တော် မိုးတိမ်စီးပြီး ဆင်းကြွတာကို မြင်နိုင်ကြလိမ့်မယ်။ အဲဒါက ‘မြေကြီးသားအမျိုးမျိုးရှိသမျှတို့သည် ကိုယ်တော်ကြောင့် ငိုကြွေးမြည်တမ်းရကြလိမ့်မည်’ ဆိုတဲ့ အကြောင်းရင်းပဲ။ ဘုရားက အဆင့်တွေနဲ့ အလုပ်လုပ်ပြီး စီစဉ်တယ်။ သခင်ပြန်ကြွလာခြင်းနဲ့ပတ်သက်တဲ့ ပရောဖက်ပြုချက်တွေက အခု အခြေခံအားဖြင့် ပြည့်စုံပြီးပြီ။ ဒါကြောင့် ဘေးဒုက္ခတွေအပြီးမှာ မိုးတိမ်စီးပြီး လူပုံအလယ် ဘုရားသခင်ကြွလာတဲ့ ပရောဖက်ပြုချက်တွေ ပြည့်စုံဖို့ပဲ ကျန်တော့တာ။” ကျီမင်း၏ မိတ်သဟာယက ကျိုးကြောင်းသင့်ပြီး အချက်အလက်များအပေါ် အခြေခံထားသည်ကို မြင်ရသည့်အခါ၊ သခင်က တကယ်ကို ကြွလာခဲ့ပြီဖြစ်ကြောင်း၊ သူက လူ့ဇာတိခံပြီး လူတို့အလယ်တွင် တိတ်တဆိတ်ကြွလာခဲ့ပြီဖြစ်ကြောင်းကို စိတ်နှလုံးထဲ၌ ကျွန်မ သိခဲ့ပါသည်။ သခင်က မိုးတိမ်စီးပြီးပြန်ကြွလာမည်ဟူသည့် အယူအဆကို အမြဲ ဖက်တွယ်ထားခြင်းက မည်မျှ မိုက်မဲသည်ကို ကျွန်မအမျိုးသားနှင့် ကျွန်မ နားလည်သဘောပေါက်ခဲ့သည်။ သို့သော် တစ်ချိန်တည်းတွင်ပင် သခင် တိတ်တဆိတ်ကြွလာသည့် သိပ်ကောင်းသည့်သတင်းကို ကြားရနိုင်ခြင်းအတွက် ကျွန်မတို့ ပျော်ရွှင်ရသည်။ “ဒီနှုတ်ကပတ်တော်တွေက အရမ်း ဩဇာအာဏာရှိပြီး တန်ခိုးကြီးတယ်လို့ ခံစားရတယ်၊ ပြီးတော့ ဘုရားသခင်ရဲ့ အသံတော်လိုပဲ ထင်ရတယ်။ ဖြစ်ချင်တော့၊ ဒီနှုတ်ကပတ်တော်တွေက ဘုရားသခင် ကိုယ်တော်တိုင် မိန့်ထားတဲ့ နှုတ်ကပတ်တော်တွေ တကယ်ကို ဖြစ်နေတာကိုး။” ဟု ကျွန်မ မတွေးဘဲ မနေနိုင်ပါ။ စိတ်လှုပ်ရှားမှုများအပြည့်နှင့် ကျွန်မတို့ ရုပ်ရှင်ဆက်ကြည့်ခဲ့ကြသည်။ အနန္တတန်ခိုးရှင် ဘုရားသခင် ပြောသည်မှာ “ငါပြောသည့် အရာကို များစွာသော လူတို့သည် ဂရုမစိုက်ဘဲနေကောင်းနေနိုင်သည်၊ သို့သော် ယေရှုသည် ဖြူသောမိုးတိမ်စီးကာ ကောင်းကင်ဘုံမှ ဆင်းသက်လာသည်ကို သင်တို့မျက်စိဖြင့်တွေ့သည့်အခါ၊ ဤသည်မှာ ဖြောင့်မတ်ခြင်း၏နေမင်း လူသိရှင်ကြား ပေါ်ထွက်လာခြင်းဖြစ်လိမ့်မည်ဟု သန့်ရှင်းသူများဟုဆိုသော ယေရှု၏နောက်သို့ လိုက်သူတိုင်းကို ငါပြောလိုသေး၏။ သင့်အတွက် ထိုအချိန်သည် အလွန်စိတ်လှုပ်ရှားဖွယ် ကောင်းသည့်အချိန်တစ်ခု ဖြစ်ကောင်းဖြစ်နိုင်သည်၊ သို့သော် ယေရှု ကောင်းကင်ဘုံမှ ဆင်းသက်သည်ကို သင် မျက်မြင်ကြုံတွေ့ချိန်သည် အပြစ်ပေးခံရရန် သင် ငရဲသို့ ဆင်းသည့်အချိန်လည်း ဖြစ်သည်ကို သင်သိသင့်သည်။ ယင်းသည် ဘုရားသခင်၏ စီမံခန့်ခွဲမှုအစီအစဉ် အဆုံးသတ်ချိန် ဖြစ်လိမ့်မည်ဖြစ်ပြီး ဘုရားသခင်က ကောင်းသောသူများကို ဆုလာဘ်ချီးမြှင့်ကာ ဆိုးယုတ်သောသူများကို အပြစ်ပေးသည့်အချိန် ဖြစ်လိမ့်မည်။ အကြောင်းမှာ သမ္မာတရား၏ ဖော်ပြချက်သာရှိသည့် အချိန်တွင်၊ လူသည် နိမိတ်လက္ခဏာများကို မမြင်မီ ဘုရားသခင်၏ တရားစီရင်ခြင်း အမှု ပြီးဆုံးပြီးဖြစ်လိမ့်မည် ဖြစ်သောကြောင့်တည်း။ သမ္မာတရားကိုလက်ခံပြီး၊ နိမိတ်လက္ခဏာများကို မရှာဖွေသကဲ့သို့၊ ထိုသို့ဖြင့် သန့်စင်ခံရပြီးသူများသည် ဘုရားသခင်၏ပလ္လင်ရှေ့သို့ ပြန်လာကြပြီး ဖြစ်လိမ့်မည်ဖြစ်ကာ ဖန်ဆင်းရှင်၏ ထွေးပိုက်မှုထဲသို့ ဝင်ရောက်ရပြီးဖြစ်လိမ့်မည်။ ‘ဖြူသော မိုးတိမ်မစီးသည့် ယေရှုသည် ယေရှု အယောင်ဆောင်သောသူ ဖြစ်သည်’ ဟု မလျှော့တမ်း ယုံကြည်ကြသူများသည်သာ ထာဝရအပြစ်ဒဏ်ပေးခြင်း ခံရမည်ဖြစ်သည်၊ အဘယ်ကြောင့်ဆိုသော် ၎င်းတို့သည် နိမိတ် လက္ခဏာများပြသော ယေရှု၌သာ ယုံကြည်ကြပြီး၊ ပြင်းထန်သည့် တရားစီရင်မှုကို ကြေညာကာ စစ်မှန်သော လမ်းခရီးနှင့် အသက်ကို ထုတ်ပြန်သော ယေရှုကို အသိအမှတ်မပြုကြသောကြောင့် ဖြစ်သည်။ ထို့ကြောင့် ယေရှုသည် ဖြူသောမိုးတိမ်စီးကာ လူပုံအလယ်တွင် ပြန်ကြွလာချိန်တွင် ၎င်းတို့ကို ကိုင်တွယ်ဖြေရှင်းသည်သာ ဖြစ်နိုင်ပေသည်။ ၎င်းတို့သည် ခေါင်းမာလွန်း၏။ မိမိတို့ကိုယ်ကိုယ် ယုံကြည်စိတ်များလွန်းသည်၊ မာနထောင်လွှားလွန်းကြလေသည်။ ထိုသို့သော ကိုယ်ကျင့်တရားပျက်သူများကို ယေရှုက မည်သို့ဆုလာဘ်ချီးမြှင့်နိုင်မည်နည်း။ ယေရှု၏ ပြန်ကြွလာခြင်းသည် သမ္မာတရားကို လက်ခံနိုင်စွမ်းရှိသူများအတွက် ကြီးမားသည့် ကယ်တင်ခြင်းတစ်ရပ် ဖြစ်သော်လည်း သမ္မာတရားကို လက်ခံနိုင်စွမ်းမရှိသူများအတွက် ယင်းမှာ ပြစ်ဒဏ်ခတ်ခြင်း၏ လက္ခဏာတစ်ရပ်ဖြစ်သည်။ သင်တို့သည် မိမိတို့၏ ကိုယ်ပိုင်လမ်းကြောင်းကို ရွေးချယ်သင့်ပြီး၊ သန့်ရှင်းသော ဝိညာဉ်တော်ကို မပြစ်မှားမစော်ကားသင့်သကဲ့သို့ သမ္မာတရားကို မငြင်းပယ်သင့်ပေ။ သင်တို့သည် မသိနားမလည်သူနှင့် မာနထောင်လွှားသူ တစ်ဦး မဖြစ်သင့်ဘဲ၊ သန့်ရှင်းသောဝိညာဉ်တော်၏ လမ်းပြမှုကို ကျိုးနွံနာခံပြီး၊ သမ္မာတရားကို တောင့်တကာ ရှာဖွေသူများ ဖြစ်သင့်ပေသည်။ ဤနည်းဖြင့်သာ သင်တို့သည် အကျိုးရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်) ဤနှုတ်ကပတ်တော်များကို ကြားရင်း “သန့်ရှင်းသူများဟုဆိုသော” ဟူသည့် ဝေါဟာရသည် ဘုရားက တိတ်တဆိတ်ကြွလာသည့်အခါတွင် သူ့အမှုတော်ကို လက်မခံဘဲ၊ သခင်ယေရှု မိုးတိမ်စီးပြီးကြွလာခြင်းကိုသာ စောင့်သူများကို ရည်ညွှန်းခြင်း ရှိမရှိ ကျွန်မ တွေးမိသည်။ ဤနှစ်များအားလုံးတွင် ဘာသာရေးလောက တစ်ခုလုံးနီးပါးက သခင် မိုးတိမ်စီးပြီး ကြွလာသည်ကို စောင့်နေကြသည်။ သို့သော် ကျွန်မတို့က သခင်ယေရှု မိုးတိမ်နှင့်တကွ ကြွလာသည့်အယူအဆကို မျက်စိမှိတ် ဖက်တွယ်ထားပြီး ဘုရားက လူတို့ကြားတွင် တိတ်တဆိတ်ကြွလာခဲ့ပြီဖြစ်ကြောင်းကို လက်ခံဖို့ ငြင်းဆန်လျှင်၊ ထိုအချိန်တွင် ဘုရားသခင်၏ နောက်ဆုံးသောကာလတွင် လူသားကို တရားစီရင်ခြင်း၊ သန့်စင်ခြင်းနှင့် အပြည့်အဝ ကယ်တင်ခြင်းအမှုက ပြီးဆုံးသွားလိမ့်မည်ဖြစ်သည်နှင့်အညီ၊ ကျွန်မတို့က ဘုရား၏ အပြစ်ဒဏ် ပေးခံရခြင်းနှင့် အဆုံးသတ်ရမည်ဖြစ်ကြောင်း ဤစကားများက ရှင်းရှင်းလင်းလင်း ဖော်ပြထားသည်။ ဤစကားများ၏ လေသံက ပြင်းထန်ပြီး ဘုရားသခင်၏ ပုန်ကန်ပြစ်မှား၍ မရနိုင်သော စိတ်သဘောထားကို ဆောင်ကြဉ်းသည်။ ထိုနှုတ်ကပတ်တော်များသည် ဩဇာအာဏာနှင့် တန်ခိုးတို့ဖြင့် ပြည့်နေပြီး ကျွန်မတို့ကို ကြည်ညိုခြင်းနှင့် ကြောက်စိတ်တို့ဖြင့် ပြည့်စေသည်။ တစ်ချိန်တည်းတွင်ပဲ ကျွန်မတို့က သမ္မာတရားကို ရှာဖွေ လက်ခံလာကြပြီး ဘုရားသခင်၏ အလုပ်ကို မျက်စိမှိတ်ဘောင်ခတ်ခြင်း၊ သို့မဟုတ် သူပြန်ကြွလာသည့်အချက်ကို ငြင်းပယ်ခြင်း မရှိသူများ ဖြစ်လာနိုင်သည်ဟူသည့် မျှော်လင့်ချက်ဖြင့် ကျွန်မတို့ကို ဤစကားများ၏ သတိပေးခြင်းခံရသည်၊ အကြံဉာဏ်ပေးခြင်းနှင့်၊ အားပေးခြင်းခံရသည်။ ကျွန်မအမျိုးသားနှင့် ကျွန်မ ဤရုပ်ရှင်ကို အလွန် စိတ်ဝင်စားပြီး သုံးလေးခေါက် ကြည့်ကြသည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များက ကျွန်မတို့၏ ရိုးတွင်းခြင်ဆီအထိ လှုပ်ခတ်စေခဲ့သည်။ ကျွန်မတို့၏ စိတ်လှုပ်ရှားမှုက ရက်များစွာ ကြာသည့်အထိ ရှိနေခဲ့သည်။

တစ်နေ့တွင် ကျွန်မ အလုပ်ကိုသွားနေရင်းနှင့် ကျွန်မ အမျိုးသားကို ဖုန်းခေါ်လိုက်သည်။ ဤအကြောင်းကို ပြောလေလေ၊ ဤနှုတ်ကပတ်တော်များက ဘုရားသခင်၏ နှုတ်ကပတ်တော်များ ဖြစ်ရမည်ဟု ကျွန်မတို့ ခံစားရလေဖြစ်သည်။ စိတ်လှုပ်ရှားစွာဖြင့် သူက “ငါတို့ ဒီစာအုပ်ကို ရမှကိုဖြစ်မယ်” ဟု ကျွန်မကို ပြောသည်။ ကျွန်မတို့ နောက်ထပ် ဘာလုပ်သင့်သည်၊ သခင့်ကို မည်သို့ကြိုဆိုသင့်သည်ကို သိအောင်လုပ်ဖို့ အရမ်း စိတ်ထက်သန်နေခဲ့ကြသည်။ ထို့ကြောင့် ထိုနေ့ အလုပ်မှ အိမ်ပြန်ရောက်သည့်အခါ ကျွန်မအမျိုးသားနှင့် ကျွန်မက အွန်လိုင်းတွင် “အနန္တတန်ခိုးရှင် ဘုရားသခင် အသင်းတော်” ဟု ရှာလိုက်ပြီး အသင်းတော်၏ တရားဝင် ဝဘ်ဆိုဒ်ကို တွေ့သည်။ ဝဘ်ဆိုဒ်ထဲကို ရောက်သည်နှင့် နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ကို ကျွန်မတို့ တွေ့ခဲ့သည်။ ဦးစွာ အနန္တတန်ခိုးရှင် ဘုရားသခင် ပြောသည့် ကျမ်းဦးစကားကို ကျွန်မတို့ ဖတ်ခဲ့ကြသည်။ အနန္တတန်ခိုးရှင် ဘုရားသခင် ပြောသည်မှာ “‘ဘုရားသခင်ကို ယုံကြည်ခြင်း’ ဆိုသည်မှာ ဘုရားသခင်တစ်ပါး ရှိသည်ကို ယုံကြည်ခြင်းဖြစ်သည်။ ဤသည်မှာ ဘုရားသခင်ကို ယုံကြည်ခြင်းနှင့်ပတ်သက်၍ အရိုးရှင်းဆုံး အယူအဆ ဖြစ်၏။ ထို့အပြင် ဘုရားသခင်တစ်ပါးရှိသည်ကို ယုံကြည်ခြင်းသည် ဘုရားသခင်ကို အမှန်တကယ် ယုံကြည်ခြင်းနှင့် မတူပေ။ ယင်းထက်၊ ထိုအရာသည် ခိုင်မာသည့် ဘာသာရေး အငွေ့အသက်ပါရှိသည့် ရိုးရှင်းသော ယုံကြည်မှုတစ်မျိုး ဖြစ်သည်။ ဘုရားသခင်ကို စစ်မှန်စွာ ယုံကြည်ခြင်း ဆိုသည်မှာ အောက်ပါအတိုင်း ဆိုလိုပေသည်။ ဘုရားသခင်သည် အရာအားလုံးအပေါ် အချုပ်အခြာအာဏာ ကိုင်စွဲသည်ဟု ယုံကြည်မှုအရ၊ သူ၏ နှုတ်ကပတ်တော်များနှင့် အမှုတို့ကို လူတစ်ဦးက တွေ့ကြုံခံစားသည်၊ မိမိ၏ ဖောက်ပြန်ပျက်စီးသော စိတ်သဘောထားကို သန့်စင်သည်၊ ဘုရားသခင်၏ရည်ရွယ်ချက်များကို ဖြည့်ဆည်းပြီး၊ ဘုရားသခင်ကို သိကျွမ်းလာပေသည်။ ဤခရီးလမ်းမျိုးကိုသာ ‘ဘုရားသခင်ကို ယုံကြည်ခြင်း’ ဟု ခေါ်ဆိုနိုင်ပေသည်။ သို့သော် လူများက ဘုရားသခင်ကို ယုံကြည်မှုသည် ရိုးရှင်းပြီး ပေါ့ပေါ့ပြက်ပြက် ကိစ္စတစ်ခုကဲ့သို့ ယေဘုယျအားဖြင့် မြင်တတ်ကြသည်။ ဤနည်းဖြင့် ဘုရားသခင်ကို ယုံကြည်သောလူများသည် ဘုရားသခင်အား ယုံကြည်ဖို့ဆိုသည်မှာ အဘယ်အရာဆိုလိုသည်ကို မျက်ခြည်ပြတ်သွားခဲ့ကြကာ၊ ၎င်းတို့သည် တကယ့်အဆုံးအထိ ဆက်လက် ယုံကြည်ကောင်း ယုံကြည်နိုင်သော်လည်း၊ ဘုရားသခင်၏ လက်ခံခြင်းကို မည်သည့်အခါတွင်မျှ ရရှိမည်မဟုတ်၊ အဘယ့်ကြောင့်ဆိုသော် ၎င်းတို့သည် မှားယွင်းသောလမ်းကြောင်းပေါ် နင်းလျှောက်ကြသောကြောင့် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်) ဤနှုတ်ကပတ်တော်များက ကောင်းလိုက်လေချင်းဟု ကျွန်မ မတွေးဘဲ မနေနိုင်ပါ။ ဤနှုတ်ကပတ်တော်များက တကယ်ကို သမ္မာတရားဖြစ်သည်ကို ကျွန်မ သိလိုက်ပါသည်။ ဤနှုတ်ကပတ်တော်များက ဘုရားအပေါ် ယုံကြည်ခြင်းနှင့်ပတ်သက်သည့် ကျွန်မတို့၏ ယခင်က အယူအဆများကို လုံးဝ ပြောင်းလဲပစ်လိုက်သည်။ ယခင်က ကျွန်မတို့က ကျမ်းစာကို မကြာခဏဖတ်ရမည်။ မကြာခဏ ဆုတောင်းရမည်။ တရားဒေသနာများစွာ နားထောင်ရမည်ဟုသာ သိခဲ့သည်။ ကျွန်မတို့က ကောင်းချီးခံရပြီး ကျေးဇူးပြုခံရဖို့အတွက်သာ ဘုရားကို ယုံကြည်ခဲ့ခြင်းဖြစ်သည်။ ဘုရားအပေါ် စစ်မှန်သည့် ယုံကြည်ခြင်းသည် ဘုရားနှုတ်ကပတ်တော်ကို ကြုံတွေ့ပြီး အရာရာကို ဘုရားက အချုပ်အခြာအာဏာ ကိုင်စွဲသည်ဟူသည့် ယုံကြည်မှု အခြေခံအုတ်မြစ်အပေါ်တွင် အလုပ်လုပ်ခြင်းဖြစ်ကြောင်း ကျွန်မတို့ လုံးဝ မသိခဲ့ပါ။ ဤနှုတ်ကပတ်တော်များက ဘုရားအပေါ် ယုံကြည်ခြင်း၏ စစ်မှန်သည့် အဓိပ္ပာယ်ကို အလွန် လေးနက်စွာနှင့်၊ စေ့စပ်စွာရှင်းပြခဲ့ပြီး ရှေ့ဆက်ဖို့လမ်းကို ရှင်းရှင်းလင်းလင်း ပြပေးခဲ့သည်။ ဘုရားကသာ သမ္မာတရားနှင့် ဘုရားအပေါ် ယုံကြည်ခြင်း၏ စစ်မှန်သည့် အဓိပ္ပာယ်ကို အလွန် ရှင်းလင်းစွာ ပြောဆိုနိုင်ခြင်း ဖြစ်သည်နှင့်အညီ ဤနှုတ်ကပတ်တော်များက ဘုရားထံလာကြောင်းနှင့် ဘုရားအသံတော်ဖြစ်ကြောင်းကို ကျွန်မ ပို၍ပင် လက်ခံယုံကြည်ခဲ့သည်။

ကျွန်မတို့ ဆက်ဖတ်ကြပြီး အနန္တတန်ခိုးရှင် ဘုရားသခင်က ပြောသည့်အရာကို တွေ့ခဲ့ကြသည်။ “ဘုရားသခင်နှင့်လူသားကို တန်းတူပြောဆို၍မရပေ။ ဘုရားသခင်၏ အနှစ်သာရနှင့် ဘုရားသခင်၏အမှုသည် လူတို့အဖို့ ဉာဏ်မမီနိုင်ဆုံးသော အရာနှင့် သဘောပေါက်နားလည်နိုင်ခြင်း မရှိဆုံးသော အရာ ဖြစ်သည်။ အကယ်၍ ဘုရားသခင်သည် လူ့လောကတွင် သူ၏အမှုကို ကိုယ်တိုင်ကိုယ်ကျ မလုပ်ဆောင်သကဲ့သို့၊ သူ၏နှုတ်ကပတ်တော်တို့ကို မပြောဆိုပါက၊ လူသားသည် ဘုရားသခင်၏ရည်ရွယ်ချက်များကို မည်သည့်အခါတွင်မျှ နားလည်နိုင်မည် မဟုတ်ပေ။ ထို့ကြောင့် ဘုရားသခင်ကို ၎င်းတို့၏ ဘဝတစ်ခုလုံး ဆက်ကပ်အပ်နှံကြပြီးဖြစ်သည့် သူတို့ပင်လျှင် ဘုရားသခင်၏ အသိအမှတ်ပြုခြင်းကို ရရှိနိုင်မည် မဟုတ်ပေ။ ဘုရားသခင်၏ အကြံအစည်များသည် လူသား၏ စိတ်ကူးအကြံအစည်များထက် အမြဲမြင့်မားနေမည်ဖြစ်ကာ ဘုရားသခင်၏ ဉာဏ်ပညာသည် လူတို့၏ သဘောပေါက်နားလည်နိုင်စွမ်းကို ကျော်လွန်သောကြောင့်၊ လူသားသည် မည်မျှကောင်းစွာ လုပ်ဆောင်သည် ဖြစ်စေ၊ ဘုရားသခင်သည် အမှုမပြုပါက၊ အားလုံး အချည်းနှီး ဖြစ်ပေလိမ့်မည်။ ထို့ကြောင့် ဘုရားသခင်နှင့် ဘုရားသခင်၏အမှုကို ‘အပြည့်အဝ သိသည်’ ဟု အခိုင်အမာဆိုသူများမှာ အသုံးမကျသည့် လူတစ်သိုက်ဖြစ်သည်ဟု ငါဆိုပေသည်။ ၎င်းတို့အားလုံးသည် ထောင်လွှားကာ မသိနားမလည်သူများဖြစ်သည်။ လူသားသည် ဘုရားသခင်၏ အမှုကို မသတ်မှတ်သင့်ပေ။ ထို့အပြင် လူသားတို့သည် ဘုရားသခင်၏ အမှုကို မသတ်မှတ်နိုင်ပေ။...ဘုရားသခင်တစ်ပါးရှိသည်ဟု ငါတို့ယုံကြည်သည့် အတွက်၊ ပြီးလျှင် သူ့ကို စိတ်ကျေနပ်စေရန်နှင့် တွေ့မြင်ရန် ဆန္ဒရှိသည့်အတွက်၊ သမ္မာတရား၏ လမ်းခရီးကို ငါတို့ ရှာဖွေသင့်ပြီး ဘုရားသခင်နှင့် သဟဇာတဖြစ်ဖို့ နည်းလမ်း တစ်ခုကို ရှာဖွေသင့်ပေသည်။ ငါတို့သည် ဘုရားသခင်ကို ခေါင်းမာသည့် ဆန့်ကျင်မှုဖြင့် မရပ်တည်သင့်ပေ။ ထိုသို့သော လုပ်ရပ်များမှ မည်သည့်ကောင်းကျိုး ရလဒ်ဖြစ်ပေါ်နိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ဤအပိုဒ်ကို ဖတ်ပြီးသည့်နောက် ကျွန်မတို့အားလုံးက ရာသက်ပန် အရေးမပါသည့် ဖန်ဆင်းခံများသာ ဖြစ်သည်ကို နားလည်သဘောပေါက်မိသည်။ တစ်ဖက်တွင်မူ ဘုရားက ထာဝရ ဘုရားသခင်ပဲ ဖြစ်လိမ့်မည်။ သူ့၏ နှုတ်ကပတ်တော်နှင့် အမှုတော်က ကျွန်မတို့ ဉာဏ်မမီနိုင်သည့် နက်နဲမှုများစွာ ပါဝင်သည်။ ဘုရား၏ အမှုတော်အပေါ် ကျွန်မတို့က နှိမ့်ချပြီး ရှာဖွေသည့် သဘောထားကို ထားသင့်သည်။ ထင်ရာမြင်ရာ ကောက်ချက်ချလို့ မဖြစ်ပါ။ ထို့နောက် ယခုကဲ့သို့ပြောထားသည့် အနန္တတန်ခိုးရှင် ဘုရားသခင်၏ နှုတ်ကပတ်တော်များကို ကျွန်မတို့ ထပ်ဖတ်ကြသည်။ “သုတေသနလုပ်ရန် ရည်ရွယ်ချက်၊ သို့မဟုတ် လက်ခံရန် ရည်ရွယ်ချက်ဖြင့် ဤစာအုပ်ကို သင်ဖွင့်ခဲ့ခြင်း ဖြစ်ကောင်း ဖြစ်နိုင်သည်။ သင်၏သဘောထား မည်သည့်အရာဖြစ်ပါစေ၊ ယင်းကို သင်အဆုံးအထိ ဖတ်လိမ့်မည်ဖြစ်ပြီး အလွယ်တကူ မေ့ထားလိမ့်မည်မဟုတ်ဟု ငါမျှော်လင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ဤအပိုဒ်ကို ဖတ်ရင်းနှင့် ဤနှုတ်ကပတ်တော်များက မည်မျှစစ်မှန်သည်ကိုလည်းကောင်း၊ ဘုရားက ကျွန်မတို့ကို တိုက်ရိုက်စကားပြောနေပြီး ဘုရားနှုတ်ကပတ်တော်နှင့် အမှုတော်ကို ရှာဖွေဖို့ ကျွန်မတို့ကို ဦးဆောင်နေသကဲ့သို့လည်းကောင်း ကျွန်မ ခံစားမိသည်။ ကျွန်မတို့ ဤစာအုပ်ကို ဆက်ဖတ်ပြီး အနန္တတန်ခိုးရှင် ဘုရားသခင် အသင်းတော်နှင့် ဆက်သွယ်ဖို့ ဆုံးဖြတ်လိုက်ကြသည်။

အနန္တတန်ခိုးရှင် ဘုရားသခင် အသင်းတော်ဝဘ်ဆိုဒ်တွင် ရှိသည့် ချက်ဘောက်ကို သုံးပြီး ကျွန်မတို့ မက်ဆေ့တစ်ခုပို့လိုက်သည်။ ပြီးလျှင် အသင်းတော်က ညီအစ်ကိုမောင်နှမများက ကျွန်မတို့ကို လျင်မြန်စွာ အကြောင်းပြန်လာသည်။ ထို့နောက်တွင် ကျွန်မတို့ တစ်ယောက်ချင်းစီက အတွေ့အကြုံများ၊ နားလည်မှုများ မျှဝေရင်း၊ ညီအစ်ကိုမောင်နှမများနှင့်အတူ ဘုရားနှုတ်ကပတ်တော်ကို အွန်လိုင်းတွင် ခဏခဏ ဖတ်ဖြစ်ကြသည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များကို ပိုပိုဖတ်ရင်း၊ ဘုရားက နောက်ဆုံးသောကာလတွင် တရားစီရင်ခြင်းအမှုကို မည်သို့ပြုသည်၊ ကယ်တင်ခံရခြင်းနှင့် ကယ်တင်ခြင်းအပြည့်အဝကို ရရှိခြင်း၏ ကွာခြားချက်၊ ချီဆောင်ခံရခြင်းဆိုတာ မည်သည့်အရာကို ဆိုလိုသည်၊ မည်သည့်လူစားမျိုးက ကောင်းကင်နိုင်ငံတော်ကို ဝင်ရောက်နိုင်သည်နှင့်၊ လူ့ဇာတိခံယူခြင်း၏ နက်နဲမှု စသည်တို့ကဲ့သို့ သမ္မာတရားများစွာ ကျွန်မတို့ သိလာကြသည်။ အနန္တတန်ခိုးရှင် ဘုရားသခင်၏ နှုတ်ကပတ်တော်က ပြောသည်မှာ၊ “ယေရှုသည် လူ့လောကထဲသို့ ကြွလာခဲ့သောအချိန်တွင်၊ သူသည် ကျေးဇူးတော်ခေတ်ကို ဖွင့်လှစ်ပေးခဲ့ပြီး ပညတ်တော်ခေတ်ကို အဆုံးသတ်ခဲ့သည်။ နောက်ဆုံးသော ကာလအတွင်းတွင်၊ ဘုရားသခင်သည် နောက်တစ်ကြိမ် လူ့ဇာတိခံယူခဲ့ပြီး၊ ကျေးဇူးတော်ခေတ်ကို သူ အဆုံးသတ်ကာ နိုင်ငံတော်ခေတ်ကို ဖွင့်လှစ်ခဲ့သည်။ ဘုရားသခင်၏ ဒုတိယအကြိမ် လူ့ဇာတိခံယူခြင်းကို လက်ခံနိုင်သောသူ အားလုံးသည် နိုင်ငံတော်ခေတ်ထဲသို့ ဦးဆောင်ခြင်းခံရမည် ဖြစ်သည့်အပြင်၊ ဘုရားသခင်၏ လမ်းပြမှုကို ကိုယ်တိုင်ကိုယ်ကျ လက်ခံလာနိုင်လိမ့်မည်။ ယေရှုသည် လူသားအလယ်သို့ ရောက်လာပြီး အမှုများစွာ လုပ်ဆောင်ခဲ့သော်လည်း သူသည် လူသားမျိုးနွယ်တစ်ရပ်လုံးကို ရွေးနုတ်သောအလုပ်ကိုသာ ပြီးစီးစေခဲ့ပြီး လူသားတို့၏ အပြစ်ဖြေရာယဇ်အဖြစ် အသုံးခံခဲ့၏။ သူသည် လူသားထံမှ သူ၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားမပေးခဲ့ပေ။ စာတန်၏စွမ်းအားမှ လူသားကို အပြည့်အဝ ကယ်တင်ခြင်းသည် ယေရှုအနေဖြင့် အပြစ်ဖြေရာယဇ် ဖြစ်လာပြီး လူသား၏ အပြစ်များကို သယ်ဆောင်ရန် လိုအပ်သည်သာမက၊ ဘုရားသခင်အနေဖြင့် လူသားထံမှ သူ၏ စာတန်ဆန်စွာ ဖောက်ပြန်ပျက်စီးသော စိတ်သဘောထားအား လုံးဝဖယ်ရှားပေးရန် သာ၍ပင် ကြီးမားသော အမှုကို လုပ်ဆောင်ရန်လည်း လိုအပ်ပေသည်။ ထို့ကြောင့် လူသားသည် သူ၏အပြစ်များမှ ခွင့်လွှတ်ခံရပြီးနောက် ဘုရားသခင်သည် လူသားကို ခေတ်သစ်ထဲသို့ ဦးဆောင်ရန် လူ့ဇာတိ ပြန်လည်ခံယူခဲ့ပြီး ပြစ်တင်ဆုံးမခြင်းနှင့် တရားစီရင်ခြင်းအမှုကို စတင်ခဲ့သည်။ ဤအမှုသည် လူသားကို သာ၍မြင့်မားသည့် လောကတစ်ခုထဲသို့ ဆောင်ကြဉ်းပြီးဖြစ်သည်။ သူ၏အုပ်စိုးမှုအောက်တွင် ကျိုးနွံနာခံသူအားလုံးသည် သာ၍မြင့်မားသော သမ္မာတရားကို မွေ့လျော်ပြီး သာ၍ကြီးမြတ်သော ကောင်းချီးမင်္ဂလာများကို ရရှိရပေမည်။ ၎င်းတို့သည် အလင်းတွင် အမှန်တကယ် အသက်ရှင်ကြရမည် ဖြစ်ပြီး သမ္မာတရား၊ လမ်းခရီးနှင့် အသက်တို့ကို ရရှိကြရလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) “ယေဟောဝါ၏ အမှုမှသည် ယေရှု၏အမှုထိတိုင်၊ ပြီးလျှင် ယေရှု၏အမှုမှသည် ဤလတ်တလော အဆင့်ထိ၊ ဤအဆင့်သုံးဆင့်သည် ဘုရားသခင် စီမံခန့်ခွဲမှု အစမှအဆုံး တစ်ခုလုံးကို အလျဉ်မပြတ် အကျုံးဝင်ပြီး၊ ယင်းတို့အားလုံးသည် ဝိညာဉ်တော်တစ်ပါးတည်း၏ လုပ်ဆောင်မှု ဖြစ်သည်။ ကမ္ဘာကြီး၏ ဖန်ဆင်းခြင်းကတည်းက၊ ဘုရားသခင်သည် လူသားမျိုးနွယ်ကို စီမံခန့်ခွဲလျက် အမြဲ အမှုပြုနေသည်။ သူသည် အစနှင့် အဆုံးဖြစ်သည်၊ သူသည် အဦးဆုံးသောသူနှင့် နောက်ဆုံးသောသူ ဖြစ်ပြီး၊ သူသည် ခေတ်တစ်ခုကို အစပြုသူဖြစ်ပြီး၊ ခေတ်ကို အဆုံးသတ်သူ ဖြစ်သည်။ မတူညီသည့် ခေတ်များနှင့် မတူညီသည့် နေရာများတွင် အမှု၏ အဆင့်သုံးဆင့်သည် သိသိသာသာ ဝိညာဉ်တော်တစ်ပါးတည်း၏ လုပ်ဆောင်ချက်ဖြစ်ပေသည်။ ဤအဆင့်သုံးဆင့်ကို ခွဲခြားသူ အပေါင်းတို့သည် ဘုရားသခင်ကို ဆန့်ကျင်ရာတွင် ရပ်တည်သူများ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၃)) အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ပြီးနောက်တွင် သခင်ယေရှုသည် လူသားမျိုးနွယ်ကို ရွေးနုတ်ခြင်းအမှုကိုသာ ဆောင်ရွက်ခဲ့သည်၊ နောက်ဆုံးသောကာလတွင် လူသားကို တရားစီရင်၊ သန့်စင်ပြီး အပြီးအပိုင် ကယ်တင်ခြင်းအမှုကို ဆောင်ရွက်ခဲ့ခြင်း မဟုတ်သည်ကို ကျွန်မ နားလည်လာခဲ့သည်။ သခင့်အပေါ် ကျွန်မတို့ ယုံကြည်ခြင်းက ကိုယ့်အပြစ်များ ခွင့်လွှတ်ခံရသည်ဟု ဆိုလိုသော်လည်း၊ ကျွန်မတို့၏ အပြစ်ရှိသည့်သဘာဝက ပျက်မသွားပါ။ ဤအကြောင်းကြောင့် ကျွန်မတို့သည် မကြာခဏ အပြစ်ကျူးလွန်ပြီး ယင်းတို့၏ အချုပ်အနှောင်များမှ မလွတ်မြောက်နိုင်ခြင်း အကြောင်းအရင်းဖြစ်သည်။ သခင်ယေရှု၏ ရွေးနုတ်ခြင်းအမှု၏ အခြေခံအုတ်မြစ်ပေါ်မှ နောက်ဆုံးသောကာလတွင် အနန္တတန်ခိုးရှင် ဘုရားသခင်က သမ္မာတရားကို ဖော်ပြပြီး လူသားကို သန့်စင်ပြီး အပြီးအပိုင် ကယ်တင်ဖို့အတွက် တရားစီရင်ခြင်းအမှုကို ပြုသည်။ အနန္တတန်ခိုးရှင် ဘုရားသခင်နှင့် သခင်ယေရှုသည် မတူညီသည့်ခေတ်များတွင် မတူညီသည့်အမည်နာမများကို ယူသည့် တစ်ပါးတည်းသော ဘုရားသခင်ဖြစ်သည်။ ဘုရားသခင်၏ နောက်ဆုံးသောကာလ တရားစီရင်ခြင်းအမှုကို တွေ့ကြုံရခြင်းအားဖြင့်သာ ကျွန်မတို့၏ ဖောက်ပြန်ပျက်စီးသည့် စိတ်သဘောထားများ သန့်စင်နိုင်ပြီး ဘုရား၏ နိုင်ငံတော်ကို ဝင်ရောက်ဖို့ သင့်တော်နိုင်ပါသည်။ ကျွန်မတို့အတွက် ဤသတင်းအချက်အလက်ကို သိဖို့က အရေးကြီးပါသည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များသည် ဘုရား၏အမှုတော်နှင့်ပတ်သက်သည့် ဤနက်နဲမှုများကို ကျွန်မတို့အား ထုတ်ဖော်ပြခဲ့ပါသည်။ ကျွန်မတို့ ရိုးတွင်းခြင်ဆီအထိ တုန်လှုပ်ခဲ့ရသည်။ အမှန်တကယ်ပင် ယင်းတို့သည် ဘုရားနှုတ်ကပတ်တော်များနှင့် ဘုရားသခင်၏ အသံတော်တို့ဖြစ်သည်။ အကြောင်းမှာ ဘုရားသခင်၏ အမှုတော်၏ နက်နဲမှုများကို ဘုရားသခင်သာလျှင် ထုတ်ဖော်နိုင်ကာ၊ ဘုရားသခင်သာလျှင် ခေတ်ဟောင်းကို အဆုံးသတ်ပြီး ခေတ်သစ်ကို စတင်နိုင်သောကြောင့် ဖြစ်သည်။ မည်သည့် လူပုဂ္ဂိုလ်မျှ ဤအရာကို မလုပ်ဆောင်နိုင်ပါ။

အနန္တတန်ခိုးရှင် ဘုရားသခင်၏ နှုတ်ကပတ်တော်များသည် ယုံကြည်ခြင်းနှင့်သက်ဆိုင်သည့် အခြေခံသဘောတရားများ၊ ရိုးသားခြင်းနှင့်သက်ဆိုင်သော အခြေခံသဘောတရားများ၊ ဘုရားသခင်ကို နာခံခြင်းနှင့် သက်ဆိုင်သော အခြေခံသဘောတရားများနှင့် ဘုရားသခင်ကို အမှန်တကယ် ချစ်ခြင်းနှင့်သက်ဆိုင်သော အခြေခံသဘောတရားများကဲ့သို့သော လက်တွေ့လုပ်ဆောင်မှုနှင့် ဆက်နွှယ်သည့် သမ္မာတရားများစွာကို ထုတ်ဖော်ပြပြီးဖြစ်သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များက တကယ်ကို ကြွယ်ဝပြီး သခင်ယေရှု၏ နှုတ်ကပတ်တော်များကို အလုံးစုံ ပြည့်စုံစေပါသည်။ “သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။ ထိုဝိညာဉ်တော်သည် ကိုယ်အလိုအလျောက်ဟောပြောမည်မဟုတ်။ ကြားသမျှတို့ကို ဟောပြောလိမ့်မည်။ နောင်လာလတ္တံ့သောအရာတို့ကိုလည်း သင်တို့အား ဖော်ပြလိမ့်မည်။” (ရှင်ယောဟန်ခရစ်ဝင် ၁၆:၁၂-၁၃) အနန္တတန်ခိုးရှင် ဘုရားသခင်သည် အမှန်တကယ်ပင် ပြန်ကြွလာသည့် သခင်ယေရှုဖြစ်ကြောင်း၊ အနန္တတန်ခိုးရှင် ဘုရားသခင်၏ နှုတ်ကပတ်တော်များက ဘုရားသခင်၏ ဖော်ပြချက်ဖြစ်ကြောင်းနှင့်၊ ထိုနှုတ်ကပတ်တော်များသည် ဗျာဒိတ်ကျမ်းတွင် ပရောဖက်ပြုထားခဲ့သည့် စာစောင်ဖြစ်ကြောင်းကို ကျွန်မတို့ လုံးဝ လက်ခံယုံကြည်ခဲ့သည်။ အနန္တတန်ခိုးရှင် ဘုရားသခင်၏ နှုတ်ကပတ်တော်များကို ဖတ်ခြင်းအားဖြင့် ကျွန်မတို့ ယခင်က လုံးဝ နားမလည်ခဲ့သည့် သမ္မာတရားများစွာကို နားလည်လာခဲ့ပြီး အနန္တတန်ခိုးရှင် ဘုရားသခင်ကို ဆုတောင်းပြီး သူ၏နှုတ်ကပတ်တော်များကို ဖတ်ခြင်းအားဖြင့် ကျွန်မတို့၏ နေ့စဉ်အသက်တာတွင် ကြုံတွေ့ရသည့် ပြဿနာများအားလုံး ပြေလည်ခဲ့သည်။ ကျွန်မတို့သည် ဘုရားသခင်နှင့် မျက်နှာချင်းဆိုင်ရသည့် ဘဝကို အမှန်တကယ် စရှင်သန်ခဲ့သည်။ ကျွန်မတို့ အလွန် ကောင်းချီးခံစားရပါသည်။ သခင့်ကို ကြိုဆိုခြင်းနှင့်ပတ်သက်ပါက ဘုရားသခင်၏ အသံတော်ကို ကြားခြင်းသည် အမှန်တကယ် အရေးကြီးကြောင်းကို ကျွန်မ သိမှတ်လာခဲ့သည်။


၈၉။ နောက်ကွယ်၌ရှိသော တာဝန်တစ်ခုရှိ ကျွန်မ၏ စိတ်အခြေအနေ

ဝူယမ် တရုတ်နိုင်ငံ

၂၀၂၁ခုနှစ်၊ ဇွန်လကုန်ခါနီးမှာ ကွန်မြူနစ်ပါတီက ခရစ်ယာန်တွေကို အရူးအမူးလိုက်ဖမ်းနေတာကြောင့် ကျွန်မရဲ့ ဧည့်ခံတဲ့အိမ်က စောင့်ကြည့်ခံရတယ်။ ကျွန်မချက်ချင်း ပြောင်းသွားလိုက်တယ်။ ဒါပေမဲ့ ရဲတွေကလည်း ကျွန်မကို စောင့်ကြည့်နေဖို့ ဖြစ်နိုင်ခြေတော်တော်များတယ်။ အဲဒါနဲ့ အလုပ်လုပ်ဖို့ အိမ်မှာ ပုံးနေရတာပေါ့။ အဲဒီအချိန်တုန်းက ကျွန်မက အုပ်စုတချို့ရဲ့ ရေလောင်းတဲ့အလုပ်ကို တာဝန်ယူရတယ်။ ကျွန်မ အလုပ်ပမာဏက တိုးလာပြီး တချို့ကိစ္စတွေက စာတွေရေးရုံနဲ့ မပြီးဘူး။ မျက်နှာချင်းဆိုင် စကားပြောရတာလောက် မထိရောက်ဘူး။ အဲဒါနဲ့ အလုပ်လိုအပ်ချက်တွေနဲ့ အညီ ခေါင်းဆောင်က အစ်မဝမ်ကို ကျွန်မရဲ့ တွဲဖက်အဖြစ် ခန့်ထားလိုက်တယ်။

သူက အစတုန်းကတော့ ညီအစ်ကိုမောင်နှမတွေကို ကောင်းကောင်းမသိဘူး။ အဲဒါနဲ့ အစည်းအဝေးတိုင်း မစခင်မှာ သူ့ကို ပိုပြီးထိရောက်မှုရှိအောင် ကူညီဖို့အတွက် ကိုင်တွယ်ဖို့လိုတဲ့ ပြဿနာတွေနဲ့ပတ်သက်ပြီး သူနဲ့တွေ့ပြီး စကားပြောတယ်။ နောက်တော့ အဖွဲ့ဝင်တစ်ယောက်ဖြစ်တဲ့ အစ်မလီက သူ့တာဝန်မှာ အမြဲတမ်းပေါ့ဆတာကို ကျွန်မ တွေ့ရတယ်။ သူက သုံးလေးကြိမ်လောက် မိတ်သဟာယပြုပြီးတဲ့နောက်မှာ မပြောင်းလဲသေးဘဲ ကျွန်မတို့အလုပ်က နှောင့်နှေးနေတယ်။ စည်းမျဉ်းတွေကို အခြေခံကြည့်ရင် သူ့ကို ချက်ချင်း ထုတ်ပစ်ဖို့လိုတယ်။ အဲဒါနဲ့ ကျွန်မက အစ်မဝမ်စစ်ကြည့်ဖို့အတွက် အခြေအနေကို ရှင်းပြတဲ့ စာရွက်စာတမ်းတစ်ခုနဲ့ လူတွေကို ထုတ်တဲ့ စည်းမျဉ်းတွေကို အတူစုလိုက်ပြီး အစ်မလီကို ဘာကြောင့်ထုတ်ဖို့လိုသလဲဆိုတာနဲ့ပတ်သက်ပြီး ကျွန်မအမြင်ကို သူနဲ့ မျှဝေလိုက်တယ်။ ကိုယ့်ကိုယ်ကိုယ် ဆင်ခြင်ပြီး သင်ယူတဲ့နေရာမှာ အစ်မလီအတွက် အကျိုးရှိအောင် အစ်မလီနဲ့ မိတ်သဟာယပြုတဲ့နေရာမှာ တကယ်ကို နှံ့နှံ့စပ်စပ်ဖြစ်နိုင်အောင်ပေါ့။ နောက်တစ်နေ့မှာ အစ်မဝမ်က သူ့ကိုထုတ်ဖို့ ထွက်သွားတယ်။ အဲဒီနေ့ နောက်ပိုင်းမှာ သူ အိမ်ပြန်လာတော့ ဘယ်လိုဖြစ်သွားတယ်ဆိုတာ ကျွန်မကို ပြောပြတယ်။ ဒါပေမဲ့ ကျွန်မက သူ့ကို ပိုင်းခြားသိမြင်အောင်၊ ပြဿနာကို ကိုင်တွယ်နိုင်အောင် ကူညီပေးခဲ့တာကို သူပြောတဲ့ တစ်လျှောက်လုံးမှာ တစ်ကြိမ်မှ မပြောဘူး။ ကျွန်မ နည်းနည်း စိတ်ပျက်သွားတယ်။ ကျွန်မက နောက်ကွယ်မှာ ဘာလုပ်နေတယ်ဆိုတာကို ဘယ်သူမှ မသိလိုက်ဘူးလို့ ခံစားမိတယ်။ အစ်မဝမ်က အစ်မလီရဲ့ အခြေအနေကို ချက်ချင်း သဘောပေါက်သွားတယ်၊ သူက ကျွန်မထက်ပိုပြီး ပိုင်းခြားသိမြင်မှုရှိတယ်လို့ သူတို့က ထင်မှာလားလို့ ကျွန်မ တွေးမိတယ်။ ဘယ်သူမှမသိတာတွေကို ကျွန်မ ဘယ်လောက်ထိလုပ်ခဲ့ပြီး အဲဒါကြောင့် အစ်မဝမ်က အမြင်ကောင်းသွားတာကို တွေးမိတော့ ကျွန်မအတွက် စိတ်တိုချင်စရာမျိုးဖြစ်မိတယ်။

သုံးလေးရက်ကြာပြီးတော့ အစ်မဝမ်နဲ့ အလုပ်ဆွေးနွေးနေတုန်းမှာ အုပ်စုတစ်ခုက အခြေအနေ ပိုပိုဆိုးလာနေတာကို တွေ့ရတယ်။ ပြဿနာရဲ့ အရင်းအမြစ်ကို ကျွန်မ မမြင်နိုင်ဘူး။ အုပ်စုခေါင်းဆောင်မှာ ပြဿနာတစ်ခုရှိနိုင်တယ်လို့ သူက ကျွန်မကို ပြောပြတယ်။ အဲဒါကို ထည့်စဉ်းစားပြီး အုပ်စုခေါင်းဆောင်ရဲ့ အကြမ်းဖျဉ်းအပြုအမူကို စဉ်းစားကြည့်တော့ သူက သူ့ရဲ့ ဂုဏ်အဆင့်အတန်းကိုပဲ ကာကွယ်ပြီး သူဂုဏ်ရှိမယ့်တာဝန်တွေပဲလုပ်တယ်၊ ဒါပေမဲ့ ဘယ်တော့မှ လက်တွေ့အလုပ်ကိုမလုပ်ဘူး၊ ဒါကြောင့် ကိစ္စတွေက နှောင့်နှေးနေတယ်ဆိုတာကို တွေ့လိုက်ရတယ်။ စည်းမျဉ်းတွေကို အခြေခံကြည့်ရင် သူ့ကို ထုတ်ဖို့လိုတယ်။ ဒီပြဿနာကို ကျွန်မကိုယ်တိုင်ဖြေရှင်းလို့မရဘူး၊ ကျွန်မနားလည်မှုကို အစ်မဝမ်နဲ့ မျှဝေသင့်တယ်ဆိုတာကို သိလိုက်တယ်။ သူများတွေနဲ့ သူပိုပြီး မိတ်သဟာယဖွဲ့နိုင်အောင်၊ သူတို့ရိပ်စားမိဖို့ ကူညီပေးနိုင်အောင်၊ ခေါင်းဆောင်အသစ်ကို ချက်ချင်းနေရာချထားနိုင်အောင်ပေါ့။ ဒါပေမဲ့ အစ်မလီကို ထုတ်ခဲ့တဲ့အကြောင်း ပြန်စဉ်းစားကြည့်တော့ စည်းမျဉ်းတွေကိုရှာပြီး စာရွက်စာတမ်းတွေကို စုတာတွေ၊ အစ်မဝမ်နဲ့ အများကြီး မိတ်သဟာယဖွဲ့တာတွေ၊ ဒါပေမဲ့ ဘယ်သူမှတောင် မသိတာတွေကို ပြန်စဉ်းစားမိတော့ ဒီတစ်ခါမှာ ကျွန်မအတွေးတွေအားလုံးကို သူနဲ့ မျှဝေလိုက်ပြီး သူက အဲဒီအုပ်စုခေါင်းဆောင်ကို ထုတ်လိုက်ရင် အားလုံးကို သူပဲလုပ်တာလို့ သူများတွေက သေချာပေါက်ထင်မှာပဲလို့ ကျွန်မ ခံစားမိတယ်။ ကျွန်မက အဲဒီတာဝန်နေရာမှာအကြာကြီးရှိနေပြီးတဲ့နောက်မှာ ကျွန်မက မထုတ်တဲ့ မသင့်တော်တဲ့လူနှစ်ယောက်ကို သူက ဒီအလုပ်ကိုလုပ်တဲ့ အချိန်တိုအတွင်းမှာ ရိပ်စားမိတယ်လို့ သူတို့က ထင်မှာပဲ။ သူက ပိုင်းခြားသိမြင်မှုပိုကောင်းပြီး သမ္မာတရားကိုပိုနားလည်တယ်လို့ သူတို့က ထင်မှာပဲ ပေါ့။ အစ်မဝမ်ရဲ့ မိတ်သဟာယက မရှင်းလင်းအောင်၊ သူများတွေ သူ့ကို မလေးစားအောင်၊ ကျွန်မလည်း အရမ်းအမြင်မကောင်းတာမဖြစ်အောင် ကျွန်မရဲ့ တချို့အမြင်တွေကို ကိုယ့်ဘာသာပဲ သိမ်းထားဖို့ ဆုံးဖြတ်လိုက်တယ်။ အဲဒီအချိန်တုန်းက ကျွန်မ အပြစ်ရှိသလိုမျိုး ခံစားမိတယ်။ သူ့ရဲ့ မိတ်သဟာယက မရှင်းလင်းဘဲ အုပ်စုခေါင်းဆောင်က သူ့ရဲ့ ကိုယ်ပိုင်ပြဿနာကို နားမလည်ရင် အုပ်စုခေါင်းဆောင်က နားလည်မှုလွဲပြီး အပျက်သဘောဆောင်နိုင်တယ်။ ဒါဆိုရင် ကိုယ့်ကိုယ်ကိုယ် ဆင်ခြင်မှုကို ထိခိုက်ရုံမကဘဲ နောက်ပိုင်းမှာသူ့တာဝန်အပေါ်လည်း သက်ရောက်မှုရှိနိုင်တယ်။ ပြီးတော့လည်း ဒီလိုမျိုး လှည့်စားတာက ဘုရားသခင်ကို သေချာပေါက် ရွံရှာစေမှာပဲ။ ဒီလိုတွေးမိပြီး ကျွန်မနားလည်တာအားလုံးကို အစ်မဝမ်ကို မျှဝေလိုက်တယ်။ ဒါပေမဲ့ အစ်မဝမ်က ကိစ္စတွေကို ကိုင်တွယ်ဖို့ ထွက်သားတဲ့အချိန်မှာ ကျွန်မ မပျော်နေဘူး။ ဒီအလုပ်ကို ကိုင်တွယ်ဖို့ ဘာလို့ကျွန်မက သွားလို့မရတာလဲ။ အစ်မဝမ်က လူတွေကို ထုတ်တာ၊ လူတွေကို ရိပ်စားမိတာကို လူတိုင်းမြင်တယ်။ ဒါပေမဲ့ အဲဒါတွေအားလုံးနောက်ကွယ်က ငါ့အားစိုက်ထုတ်မှုတွေကို ဘယ်သူမြင်လဲ ပေါ့။ ကျွန်မလုပ်နေတာအားလုံးက အစ်မဝမ်ကိုပဲ အမြင်ကောင်းအောင်လုပ်နေတာ၊ သူများတွေအမြင်မှာ အစ်မဝမ်ရဲ့ ပုံရိပ်ကို ပိုကောင်းအောင်လုပ်နေတာကို တွေးမိတော့ သိပ်ပျော်မနေခဲ့ဘူး။ ဒီလိုမကောင်းတဲ့အခြေအနေမှာ ကျွန်မကိုထားပေးလို့ ဘုရားကိုတောင် ကျွန်မ မကျေမနပ်ပြောခဲ့တယ်။ ဘာလို့ ဘုရားသခင်က ကျွန်မကို စောင့်ကြည့်ခံရဖို့ ခွင့်ပြုခဲ့တာလဲပေါ့။ ဖြစ်ချင်တော့ အဲဒီအချိန်မှာ ညီအစ်ကိုမောင်နှမတချို့က အလုပ်ပြဿနာတွေနဲ့ပတ်သက်ပြီး ကျွန်မတို့ဆီကို စာရေးကြပြီးတော့ တချို့က အဲဒီပြဿနာတွေကို ကိုင်တွယ်ဖို့ အစ်မဝမ်ကို သီးသန့် တောင်းဆိုကြတယ်။ ဒါနဲ့ပတ်သက်ပြီး ကျွန်မက ပိုပြီးတော့တောင် မပျော်တော့ဘူး။ လူတိုင်းက အစ်မဝမ်ကိုပဲမြင်တယ်။ ဒါပေမဲ့ နောက်ကွယ်က ကျွန်မအလုပ်ကို မမြင်ကြဘူးလို့ ခံစားမိတယ်။ ဒီလိုဆက်ဖြစ်နေရင် ကျွန်မက အသုံးမဝင်တဲ့ တွဲဖက်ပစ္စည်းတစ်ခုပဲလို့ လူတိုင်းက ပြောမှာမဟုတ်ဘူးလား ပေါ့။ အစ်မဝမ်က အပြင်မှာ လျှောက်သွားနေရပေမဲ့ အိမ်မှာ ကျွန်မအတွက်လည်း မလွယ်ပါဘူးလို့ ခံစားမိတယ်။ ကျွန်မ အလုပ်ကြိုးစားတာအားလုံးကို ဘယ်သူမှ မမြင်နိုင်ဘူးပေါ့။ ဒါနဲ့ပတ်သက်ပြီး ကျွန်မက မပျော်ဘူး။ အခြေအနေကို ပြောင်းပစ်ဖို့ နည်းတစ်ခုကိုစဉ်းစားချင်ခဲ့တယ်။ ကျွန်မက အပြင်ထွက်ပြီး ညီအစ်ကိုမောင်နှမတွေကို ကိုယ်တိုင်မတွေ့နိုင်ပေမဲ့ အလုပ်တွေအများကြီးလုပ်နေတယ်ဆိုတာ၊ အရေးပါတဲ့နေရာမှာရှိတယ်ဆိုတာ သက်သေပြဖို့ တာဝန်တွေကို စီစဉ်ဖို့ စာတွေရေးနိုင်တယ်။ ဒါဆိုရင် တခြားလူတွေရဲ့စိတ်ထဲမှာ ကျွန်မပုံရိပ်က ခိုင်မာသွားမှာပဲပေါ့။ အဲဒီအချိန်မှာပဲ စီစဉ်ဖို့လိုအပ်တဲ့ အလှည့်ကျလုပ်ရတဲ့ အသင်းတော်ကိစ္စတချို့နဲ့ပတ်သက်ပြီး အဖွဲ့တချို့ဆီက စာတွေကိုရတယ်။ ဒါတွေကို ပြင်ဆင်ဖို့ အသေးစိတ်အချက်တွေကို ကျွန်မပြန်ရေးလိုက်ပြီး အစ်မဝမ်က ဘယ်အချိန်မှာ သွားမယ်ဆိုတာကို ရှင်းရှင်းလင်းလင်းရေးလိုက်တယ်။ ဒါတွေအားလုံးကို စီစဉ်တာ ကျွန်မပဲဆိုတာ၊ ကျွန်မက ဆုံးဖြတ်ပေးနေတယ်ဆိုတာ လူတိုင်း သိအောင်ပေါ့။ တစ်နေ့မှာ ကျွန်မ အစ်မတစ်ယောက်ဆီကိုစာရေးပြီး သူ ဘယ်လိုအခြေအနေရှိလဲဆိုတာ မေးချင်ခဲ့တယ်။ ဒါပေမဲ့ စာကိုရေးပြီးတဲ့နောက်မှာ ဒီစာကိုရေးတာက ကျွန်မဆိုတာကို သူပါ့မလားလို့ တွေးမိတယ်။ ကျွန်မက သဲလွန်စ နည်းနည်းချန်မထားခဲ့ရင် သူ့ကိုစိုးရိမ်တာက အစ်မဝမ်ပဲလို့ ထင်ကောင်းထင်နိုင်တယ်ပေါ့။ ဒါဆိုရင် မဖြစ်ဘူး။ ကျွန်မရေးတယ်ဆိုတာကို အဲဒီအစ်မသိအောင် သေချာလုပ်မှဖြစ်မယ်ပေါ့။ ဒါပေမဲ့ ဒီလိုတဲ့တိုးပြောလိုက်ရင် အရမ်းသိသာသွားမယ်။ နောက်တော့ ကျွန်မ ရုတ်တရက် သတိရသွားတယ်။ သိပ်မကြာခင်တုန်းက အဲဒီအစ်မကို ဓမ္မသီချင်းတစ်ပုဒ်ကို အကြံပေးခဲ့ဖူးတယ်။ ဒီတော့ အဲဒီသီချင်းကို သူသင်နေသလားဆိုတာ မေးလို့ရတယ်။ ဒီလိုဆိုရင် ကျွန်မပဲဆိုတာကို သူသိနိုင်တယ်ပေါ့။ ဒီစိတ်ကူးနဲ့ ကျွန်မ စာကို အမြန်ပြီးအောင်ရေးလိုက်ပြီး ပို့လိုက်တယ်။ စာရေးတာ ကျွန်မပဲဆိုတာ အဲဒီအစ်မသိတယ်ဆိုတာကို သူ့ပြန်စာကနေ ကျွန်မ မြင်လိုက်ရပြီး တော်တော်ပျော်သွားတယ်။ နောက်ကွယ်ကနေတောင်မှ ကိုယ့်ကိုယ်ကိုယ် အမြင်ကောင်းအောင်လုပ်နိုင်သေးတယ်၊ ကျွန်မက စစ်မှန်မှုရှိပြီး ပြဿနာတွေကို ဖြေရှင်းနိုင်တာကို သူများတွေမြင်အောင်လုပ်နိုင်သေးတယ်လို့ ကျွန်မ ခံစားမိခဲ့တယ်။ အဲဒါနဲ့ ဒီလိုပုံစံနဲ့ ကျွန်မက မှန်ကန်တဲ့ အခြေအနေမှာ ရှိမနေဘူးဆိုတာ လုံးဝ အမှန်တကယ် မမြင်ခဲ့ဘူး။ အစ်မတစ်ယောက်က သူကိုယ်တိုင်ရဲ့ အခြေအနေကို ကျွန်မကိုပြောပြတာက ကျွန်မအတွက် သတိပေးချက်တစ်ခုဖြစ်သွားတယ်။ သူက တော်တော်ကို စိတ်သောကရောက်နေရင်းနဲ့ ကျွန်မကိုပြောတယ်။ သူ တော်တော်ကြိုးစားပြီးလုပ်ထားတဲ့ လေ့လာဖို့ စာရွက်စာတမ်းတချို့ကို သူ့တွဲဖက်က ပို့လိုက်တယ်။ အဲဒါနဲ့ သူ့အလုပ်အတွက် သူ့တွဲဖက်က သူ့နာမည်ကို လုယူသွားတယ်လို့ သူ ခံစားမိခဲ့တယ်။ သူ့တာဝန်အပေါ် စိတ်ထက်သန်မှု လျော့သွားတယ်တဲ့။ ဒါကိုကြားရတာ ကျွန်မအတွက် တကယ့်ထိတ်လန့်စရာပဲ။ ကျွန်မလည်း အခုရက်ပိုင်းမှာ ဒီအခြေအနေမှာပဲ အသက်ရှင်နေတာမဟုတ်ဘူးလား။ ဒါကို ဖြေရှင်းဖို့ကိုလည်း သမ္မာတရားကို ကျွန်မ မရှာဖွေနေဘူး။ ကိုယ့်ကိုယ်ကိုယ် ဆင်ခြင်ပြီး သိအောင်လုပ်ဖို့ သတိပေးချက်တစ်ခုအဖြစ် ဘုရားသခင်က ဒီအခြေအနေကို ပြင်ဆင်ပေးနေတာ ဖြစ်နိုင်မလားပေါ့။ အဲဒါနဲ့ ကျွန်မရှိနေတဲ့ အခြေအနေကို ဖြေရှင်းဖို့ ဘုရားနှုတ်ကပတ်တော်တွေကို ကျွန်မ ရှာတယ်။ ဒီအပိုဒ်ကို ကျွန်မ ဖတ်တယ်။ “အန္တိခရစ်များ ပြုမူဆောင်ရွက်သည့်အခါ၊ ၎င်းတို့က ရည်ရွယ်ချက်ဖြင့် လုပ်ဆောင်ကြသည်။ ၎င်းတို့၏ ဘာသာစကား၊ လုပ်ရပ်များနှင့် ၎င်းတို့ ရွေးချယ်သည့် စကားလုံးများပင် အားလုံး အလွန် ရည်ရွယ်ချက်ရှိသည်။ ၎င်းတို့သည် မိမိတို့၏ ဖောက်ပြန်ပျက်စီးခြင်းကို ခဏတာမျှပင် မပြပေ၊ ၎င်းတို့သည် ဝိညာဉ်ရင့်ကျက်မှု နည်းပါးသူများ မဟုတ်ပေ၊ သို့မဟုတ် ၎င်းတို့သွားသည့် နေရာတိုင်းတွင် အဓိပ္ပာယ်မဲ့သော အရာများကို စကားရှည်နေသည့် မသိနားမလည်သည့် မိုက်မဲသော သူများ မဟုတ်ပေ။ ယင်းမှာ ထိုသို့သော လူများ၌ မမှန်ကန်ပေ။ ၎င်းတို့၏နည်းစနစ်များ၊ အမှုအရာများကို ၎င်းတို့ လုပ်ဆောင်သည့် နည်းလမ်းများနှင့် ၎င်းတို့ ရွေးချယ်သည့် စကားလုံးများကို ကြည့်သည့်အခါတွင်၊ အန္တိခရစ်တို့သည် စဉ်းလဲပြီး ဆိုးယုတ်သည်ကို ငါတို့ မြင်နိုင်သည်။ ၎င်းတို့၏ ကိုယ်ပိုင် ဂုဏ်အဆင့်အတန်းအတွက်၊ လူများကို ထိန်းချုပ်ခြင်းဖြစ်သည့် ၎င်းတို့၏ရည်မှန်းချက်ကို စွမ်းဆောင်ရရှိဖို့ရာ၊ အန္တိခရစ်တို့သည် အခွင့်အရေးတစ်ခုမျှ တစ်ခါမျှ လက်အလွတ်မခံဘဲ၊ အခွင့်အရေးရတိုင်း မိမိတို့ကိုယ်ကိုယ် ကြွားလုံးထုတ်ကြသည်။ ထိုသို့သော လူများသည် ဤအပြုအမူများကို ငါ့ရှေ့တွင် ထုတ်ဖော်ပြလိမ့်မည်ဟု သင်တို့ ထင်သလော။ (ထင်ပါသည်။) ၎င်းတို့ ထုတ်ဖော်ပြသည်ဟု သင် အဘယ်ကြောင့်ပြောသနည်း။ (၎င်းတို့၏ သဘာဝနှင့် အနှစ်သာရတို့က မိမိတို့ကိုယ်ကိုယ် ကြားလုံးထုတ်ဖို့ ဖြစ်သည်။) အန္တိခရစ်တို့သည် မိမိတို့ကိုယ်ကိုယ် ကြွားလုံးထုတ်ခြင်းမျှသာ ဖြစ်သလော။ မိမိတို့ကိုယ်ကိုယ် ကြွားလုံးထုတ်ရခြင်း၌ ၎င်းတို့၏ ရည်မှန်းချက်မှာ အဘယ်နည်း။ ၎င်းတို့သည် ဂုဏ်အဆင့်အတန်းကို တောင်းဆိုနေခြင်း ဖြစ်သည်။ ၎င်းတို့ ပြောရန် ရည်ရွယ်သည့်အရာမှာ ‘ကျွန်ုပ် မည်သူဖြစ်သည်ကို သင် မသိသလော။ ကျွန်ုပ် လုပ်ဆောင်ပြီးဖြစ်သည့် အရာများကို ကြည့်လော။ ကျွန်ုပ်သည် ဤကောင်းသည့်အရာကို လုပ်ဆောင်ခဲ့ပြီး၊ ဘုရားအိမ်တော်အဖို့ အရေးပါသည့် ဖြည့်ဆည်းမှုများ ကျွန်ုပ် ပြုခဲ့သည်။ ဤအရာကို သင် သိသည့်အတွက် သင်သည် ကျွန်ုပ်ကို ပို၍ အရေးကြီးသောအလုပ် မပေးသင့်သလော။ သင်သည် ကျွန်ုပ်ကို အထင်မကြီးသင့်သလော။ သင်သည် သင်လုပ်သမျှအရာအတွက် ကျွန်ုပ်ကို မမှီခိုသင့်သလော’ ဟူ၍ဖြစ်သည်။ ဤနေရာတွင် ၎င်းတို့၌ ရည်မှန်းချက် မရှိသလော။ အန္တိခရစ်တို့သည် မည်သူပင်ဖြစ်ပါစေ လူတိုင်းကို ထိန်းချုပ်လိုကြသည်။ ထိန်းချုပ်ခြင်းကို သရုပ်ဖော်သည့် နောက်ထပ်နည်းလမ်းတစ်ခုမှာ အဘယ်နည်း။ ယင်းမှာ လူများလုပ်ဆောင်သည့် အရာကို စိုးမိုးဖို့ ကြိုးစားရင်း၊ အခြားသူများကို ကြိုးကိုင်ခြယ်လှယ်ခြင်းနှင့် လူများကို ကစားခြင်း ဖြစ်သည်။ ဥပမာအနေဖြင့် ညီအစ်ကိုမောင်နှမများသည် တစ်စုံတစ်ခုကို ကောင်းစွာလုပ်ဆောင်ထားခြင်းအတွက် ချီးမွမ်းသည့်အခါတွင် အန္တိခရစ်တို့က ၎င်းတို့အား လူတိုင်းက ကျေးဇူးတင်စေဖို့အလို့ငှာ၊ ယင်းကို ၎င်းတို့ လုပ်ဆောင်ထားခြင်းဖြစ်ကြောင်း ချက်ချင်း ပြောကြသည်။ အမှန်ပင် ကျိုးကြောင်းဆီလျော်သော လူတစ်ဦးသည် ဤအရာကို လုပ်ဆောင်မည်လော။ လုံးဝ မလုပ်ဆောင်မည် မဟုတ်ပါ။ အန္တိခရစ်တို့သည် အနည်းငယ်သော ကောင်းမှုကို ပြုသည့်အခါတွင်ပင်၊ လူတိုင်းကို အသိပေးဖို့ ၎င်းတို့ကြိုးစားကြသည်၊ ဤနည်းအားဖြင့် လူတိုင်းက သူတို့အား အထင်ကြီးပြီး ချီးမွမ်းကြပေမည်။ ဤအရာက ၎င်းတို့ကို ကျေနပ်အားရစေသည့်အရာ ဖြစ်သည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် လူတို့ကို ဝေခွဲမရဖြစ်စေပြီး သိမ်းသွင်းစည်းရုံး၍ ခြိမ်းခြောက်ကာ ထိန်းချုပ်လေ၏”) အန္တိခရစ်တွေက အမြဲတမ်း ကြွားဝါနေတယ်ဆိုတာ ဘုရားနှုတ်ကပတ်တော်ကနေ ကျွန်မ မြင်ရတယ်။ သူတို့ပြောသမျှ၊ လုပ်သမျှတိုင်းက သူများတွေရဲ့ လေးစားမှုကို ရဖို့ပဲ။ ဂုဏ်အဆင့်အတန်းရဖို့ တိတ်တဆိတ် ကြိုးစားမှုတစ်ခုပဲ။ ဘုရားနှုတ်ကပတ်တော်ကို စဉ်းစားပြီး ကျွန်မ ဖွင့်ပြတဲ့ စိတ်သဘောထားကို ဆင်ခြင်ကြည့်တော့ ကျွန်မက အန္တိခရစ်တစ်ယောက်လိုမျိုးပဲမဟုတ်လား။ ကျွန်မအကြောင်းလုံးဝ မပြောဘဲနဲ့ အဲဒီအစ်မနှစ်ယောက်ကို အစ်မဝမ်က ထုတ်လိုက်တော့ ကျွန်မ မတရားခံရသလို ခံစားမိခဲ့တယ်။ သူတို့ကို ရိပ်စားမိတာက အဓိကအားဖြင့် ကျွန်မဖြစ်ပေမဲ့ နောက်ဆုံးမှာ အစ်မဝမ်ကပဲ နာမည်အကုန်ယူသွားသလိုမျိုး ခံစားမိခဲ့တယ်။ သူ့မျက်နှာကိုပြတာက သူပဲဖြစ်နေပြီးတော့ ကျွန်မက ဘယ်လောက်ပဲလုပ်လုပ် ဘယ်သူကမှ မမြင်ဘူးပေါ့။ ကျွန်မက ကိစ္စတွေကို ဆက်ပြီး တိတ်တဆိတ်လုပ်နေရင် ဘယ်သူမှ သိမှာမဟုတ်ဘူး။ ဒါဆိုရင် အရမ်းကို စိတ်တိုစရာပဲပေါ့။ ညီအစ်ကိုမောင်နှမတွေက ကျွန်မကို လေးစားပြီး သူတို့အမြင်မှာ ကျွန်မက ဂုဏ်အဆင့်အတန်းရှိဖို့အတွက် ကျွန်မက ကိုယ့်ကိုယ်ကိုယ် ကြွားဝါဖို့ဦးနှောက်ခြောက်ခံစဉ်းစားပြီး အရမ်းကြိုးစားတယ်။ ကျွန်မက အလုပ်ကိုစီစဉ်တဲ့စာတွေကို ရေးနေတာသက်သက်လို့ မြင်ရပေမဲ့ တကယ်တော့ ကျွန်မရှိနေတာကို မမေ့ဖို့၊ အဲဒီအစ်မဝမ်က ကျွန်မကိုယ်စားအလုပ်နည်းနည်းလုပ်နေတာပဲဖြစ်ပြီး ကျွန်မက အဓိကတာဝန်ရှိတယ်ဆိုတာ လူတိုင်းကို သတိပေးဖို့ တိတ်တဆိတ် ကြိုးစားနေတာပါ။ အစ်မတစ်ယောက်ကို သူ့အခြေအနေနဲ့ပတ်သက်ပြီး ကူညီဟန်ဆောင်ရင်းနဲ့ ကျွန်မက သူ့ကိုဂရုစိုက်သလိုမျိုး လုပ်ခဲ့တာပါ။ ကျွန်မကိုယ်တိုင်ရဲ့ စက်ဆုပ်စရာ ရည်ရွယ်ချက်တွေကို မြင်ခွင့်မပေးဘဲ ကျွန်မရှိနေတာကို သူ့ကိုသတိပေးပြီး သူ့လေးစားမှုကိုရဖို့ပေါ့။ ကျွန်မက ဒီလိုဉာဏ်များပြီး ဆိုးယုတ်တဲ့ စိတ်သဘောထားရှိခဲ့တာပါ။ အမှန်တကယ်တော့ ဘုရားရဲ့ ဖွင့်ပြခြင်းနဲ့ လမ်းပြမှုမပါဘဲ အဲဒီအစ်မနှစ်ယောက်က သူတို့တာဝန်တွေအတွက် မသင့်တော်ဘူးဆိုတာ ကျွန်မ လုံးဝ သိမှာမဟုတ်ဘူး။ နောက်ပြီးတော့လည်း သူတို့ကို ထုတ်တဲ့အချိန်မှာ အလုပ်မှာ ထိခိုက်မှုတွေအများကြီးဖြစ်နေပြီးပြီ။ ဒါက အဲဒီအဖွဲ့ခေါင်းဆောင်အတွက် အထူးသဖြင့် မှန်တယ်။ အစ်မဝမ်က ဒါကိုပြောမပြဘဲနဲ့ ကျွန်မက ရိပ်စားမိမှာမဟုတ်ဘူး။ သူ့ကို နေရာမှာပဲ ထားထားမိမှာပဲ။ ကျွန်မက ကိုယ့်အလုပ်ကို ကောင်းကောင်းလုပ်မနေခဲ့ဘူး။ ပြီးတော့ ကျွန်မက အပြစ်ရှိတဲ့စိတ် မရှိရုံမကဘဲ ကြွားဝါပြီး ဂုဏ်အဆင့်အတန်းကိုရဖို့၊ ကျွန်မကို လူတိုင်းက အထင်ကြီးလေးစားအောင်လုပ်ဖို့ နာမည်ရအောင် အရှက်မရှိတောင်းဆိုနေပြီး စက်ဆုပ်ရာနည်းလမ်းတွေကို အသုံးပြုနေတာပါ။ ကျွန်မက အရမ်းကို အရှက်မရှိခဲ့တာပဲ။

နောက်တော့ ကျွန်မ ဖတ်ခဲ့တဲ့ ဘုရားနှုတ်ကပတ်တော်တစ်ပိုဒ်ရှိတယ်။ “သမ္မာတရားကို လက်တွေ့လုပ်ဆောင်နိုင်သော သူများသည် အမှုအရာများကို လုပ်ဆောင်နေချိန်တွင် ဘုရားသခင်၏စိစစ်ခြင်းကို လက်ခံနိုင်ကြသည်။ သင်သည် ဘုရားသခင်၏စိစစ်ခြင်းကို လက်ခံသောအခါ၊ သင်၏စိတ်နှလုံးသည် အမြင်မှန်ရစေခြင်း ခံရသည်။ အကယ်၍ သင်သည် အခြားသူများ မြင်စေရန်အတွက်သာ လုပ်ဆောင်ပြီး သူတစ်ပါးတို့၏ ချီးမွမ်းမှုနှင့် လေးစားမှုကို အစဉ်ရလိုသည်၊ သို့တိုင်အောင် သင်သည် ဘုရားသခင်၏စိစစ်ခြင်းကို လက်မခံပါက၊ သင်၏စိတ်နှလုံးထဲ၌ ဘုရားသခင် ရှိသေးသလော။ ထိုသို့သောလူများမှာ ဘုရားသခင်ကို ကြောက်ရွံ့ခြင်း မရှိကြချေ။ သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ လူ၏ အကျိုးစီးပွားများကို ထည့်သွင်းမစဉ်းစားနှင့်။ သင်၏ ကိုယ်ပိုင်ဂုဏ်၊ ဂုဏ်သတင်းသို့မဟုတ် အဆင့်အတန်းကို မစဉ်းစားနှင့်။ သင်သည် ပထမဦးစွာ ဘုရားသခင်၏အိမ်တော်၏အကျိုးများကို စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏အလိုတော်ကို အရေးထားသင့်ပြီး၊ သင်၏ တာဝန်ကို ဖြည့်ဆည်းရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ အဆုံးစွန် သစ္စာရှိခြင်းရှိမရှိ၊ သင်၏ တာဝန်များကို ဖြည့်ဆည်းခြင်းရှိမရှိ၊ အစွမ်းကုန်လုပ်ဆောင်ခြင်းရှိမရှိ၊ သင်၏ တာဝန်နှင့် အသင်းတော်၏ အမှုကို စိတ်နှလုံးအကြွင်းမဲ့ဖြင့် ဆင်ခြင်ခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် ထည့်သွင်းစဉ်းစားရမည်။ ယင်းတို့ကို မကြာခဏ တွေးပြီး တွက်ဆလော့၊ ပြီးလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားနှုတ်ကပတ်တော်တွေက အရမ်းမှန်တယ်။ ဘုရားရဲ့ စိစစ်ခြင်းကို လက်ခံတာဟာ သမ္မာတရားကို လက်တွေ့လုပ်ဆောင်ဖို့ အဓိကအချက်ပဲ။ ပြီးတော့ လူတွေ ဘယ်လိုထင်လဲဆိုတာ ဂရုစိုက်နေလို့မရဘဲ ဘုရားကို ကျေနပ်စေပြီး တာဝန်ထမ်းဆောင်ဖို့ကိုပဲ ဂရုစိုက်ရမယ်။ ဘုရားနှုတ်ကပတ်တော်ကို ဖတ်တာကြောင့် လက်တွေ့လုပ်ဆောင်မှုလမ်းကြောင်းတစ်ခုကို ကျွန်မရသွားတယ်။ ဒါကြောင့် နောက်ပိုင်း ကျွန်မရဲ့စာတွေနဲ့ သူများတွေနဲ့ မိတ်သဟာယပြုတာတွေမှာ သူများတွေရဲ့ လေးစားမှုကိုရပြီး သူတို့စိတ်နှလုံးထဲမှာ နေရာယူဖို့ စာတွေကို အသုံးပြုမယ့်အစား မှန်ကန်တဲ့ ရည်ရွယ်ချက်တွေရှိပြီး ဘုရားရဲ့ စိစစ်မှုကို လက်ခံဖို့ အမြဲတမ်း အားထုတ်တယ်။ အသင်းတော်တွေဆီကို ပေါလုရေးခဲ့တဲ့ အဲဒီစာတွေအားလုံးကို ကျွန်မ စဉ်းစားတယ်။ စာတွေထဲမှာ သူက သခင်ယေရှုကို လုံးဝ မချီးမြှောက်ဘူး။ သက်သေမခံဘူး။ သခင်ယေရှုရဲ့ စကားတွေနောက်လိုက်ဖို့ ယုံကြည်သူတွေကို မတိုက်တွန်းခဲ့ဘူး။ သူဘယ်လောက်လုပ်ခဲ့တယ်၊ ဘယ်လောက်ဒုက္ခခံတယ်ဆိုတဲ့အကြောင်းပြောပြီး သူ့ကိုယ်သူပဲ မြှင့်တင်ပြီး သက်သေခံတယ်။ သူကပြောတယ်။ “ငါသည်အကြီးဆုံးသော တမန်တော်အောက် အလျှင်းမယုတ်” (ကောရိန္သု ဩဝါသစာ ဒုတိယစောင် ၁၁:၅)၊ ဘုရားကို ဆန့်ကျင်တဲ့လမ်းကြောင်းပေါ်မှာ လူတွေကို သူ့ရှေ့ကိုပဲ ခေါ်ဆောင်တယ်။ ညီအစ်ကိုမောင်နှမတွေဆီကို ကျွန်မရေးတဲ့စာတွေကလည်း ဘုရားကို ချီးမြှောက်တာ၊ သက်သေခံတာမဟုတ်ဘူး။ သွယ်ဝိုက်ပြီး ကြွားဝါနေခဲ့တာပါ။ ကျွန်မက အခြေခံအားဖြင့် ပေါလုလိုမျိုးပဲ လုပ်နေတာမဟုတ်ဘူးလား။ နောင်တမရရင် ပေါလုလိုပဲ အဆုံးမှာ စွန့်ပစ်ခံရပြီး အပြစ်ဒဏ်ပေးခံရမယ်ဆိုတာ ကျွန်မ သိခဲ့တယ်။ ဒါကို သဘောပေါက်ရင်းနဲ့ ဘုရားကို ကျွန်မ ဆုတောင်းလိုက်တယ်။ “ဘုရားသခင် သမီးက ဂုဏ်အဆင့်အတန်းကို အရမ်းအလေးထားနေပါတယ်။ ဒါရဲ့ ထိန်းချုပ်မှုကိုခံရပြီး ဘုရားအိမ်တော်ရဲ့အလုပ်ကို ထိခိုက်ဖို့ တစ်ခုခုကို မလုပ်ချင်ပါဘူး။ သမီး ထင်ပေါ်သည်ဖြစ်စေ၊ မထင်ပေါ်သည်ဖြစ်စေ တာဝန်ကို တည်ကြည်ခိုင်မာစွာပဲ ထမ်းဆောင်ချင်ပါတယ်” ပေါ့။

နောက်သုံးလေးရက်မှာ အသင်းတော်ရဲ့ အကျိုးစီးပွားတွေက အရေးကြီးဆုံးဖြစ်တယ်၊ တာဝန်ကို ကောင်းကောင်းထမ်းဆောင်ရမယ်လို့ ကိုယ့်ကိုယ်ကိုယ် ခဏခဏသတိပေးပြီး ကိုယ့်ရည်ရွယ်ချက်တွေကို သတိရှိရှိနဲ့ ပြုပြင်တယ်။ နောက်တော့ တစ်နေ့မှာ အစ်ကိုချန်းဆီကနေ နုတ်ထွက်တဲ့စာတစ်စောင်ရတယ်။ သူက သူ့တွဲဖက်နဲ့ အဆင်မပြေနေလို့ နုတ်ထွက်ချင်တယ်လို့ ပြောတယ်။ သူ့ပြဿနာကို အရင်က ကျွန်မတို့ နည်းနည်းသိထားတယ်လေ။ အဓိကကတော့ သူက အရမ်းမာနကြီးပြီး ခေါင်းမာတော့ သူများတွေနဲ့ ကောင်းကောင်းမလုပ်ဘူး။ အစ်မဝမ်က သူနဲ့ သုံးလေးခါလောက် မိတ်သဟာယပြုပြီးပြီဆိုပေမဲ့ သူက မပြောင်းလဲဘူး။ သူက ရုတ်တရက် ဒီလို နုတ်ထွက်တော့ ဒီပြဿနာကို ဖြေရှင်းဖို့ ကျွန်မတို့အတွက် ခက်ခဲမယ့်ပုံစံရှိတယ်။ အစ်မဝမ်နဲ့ ကျွန်မက သူ့ပြဿနာကို ဆွေးနွေးတဲ့အခါမှာ ကျွန်မရဲ့ ကိုယ်ပိုင်အမြင်ရှုထောင့်ကို မျှဝေပြီး သက်ဆိုင်မှုရှိတဲ့ ဘုရားနှုတ်ကပတ်တော်တချို့ကို တွေ့တယ်။ ဒါက သင့်လျော်တဲ့ မိတ်သဟာယပဲလို့ အစ်မဝမ်လည်း ခံစားမိတယ်။ ဒီအချိန်မှာ ကျွန်မ တွေးမိတယ်။ ကျွန်မမိတ်သဟာယက ဘယ်လောက်အသုံးဝင်ပါစေ သူ့ကို တကယ်စကားပြောမှာက အစ်မဝမ်ပဲပေါ့။ နောက်ကွယ်မှာ ကျွန်မ အားစိုက်ထုတ်တယ်၊ ကျွန်မက ဦးဆောင်နေတယ်ဆိုတာ ဘယ်သူသိမှာလဲ ပေါ့။ ဒီလိုနဲ့ ကျွန်မက အစ်မဝမ်နဲ့ မိတ်သဟာယပြုတာကို ရပ်လိုက်ချင်တယ်။ ဒါပေမဲ့ ဘုရားသခင်က ကျွန်မအတွေးတွေ၊ စိတ်ကူးတွေအားလုံးကို စိစစ်နေတယ်ဆိုတာသိပြီး နည်းနည်းဒုက္ခရောက်သလို ခံစားမိတယ်။ ဘာလို့ ကျွန်မရဲ့ ကိုယ်ပိုင်နာမည်နဲ့ အဆင့်အတန်းကို အမြဲတမ်း ကာကွယ်ချင်ရတာလဲပေါ့။ ဂုဏ်အဆင့်အတန်းနောက်လိုက်တဲ့ အကျိုးဆက်တွေကို နားလည်သွားအောင် ကူညီပေးတဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ အနန္တတန်ခိုးရှင် ဘုရားသခင် ပြောသည်မှာ- “တစ်စုံတစ်ဦးက ၎င်းသည် သမ္မာတရားကို ချစ်ကြောင်းနှင့် ၎င်းသည် သမ္မာတရားကို လိုက်စားကြောင်း ပြောသော်လည်း၊ အနှစ်သာရအားဖြင့် ၎င်းတို့လိုက်စားသည့် ပန်းတိုင်သည် ဂုဏ်အဆင့်အတန်း ရဖို့၊ မိမိကိုယ်ကို ထင်ပေါ်ဂုဏ်တက်စေဖို့၊ ကြွားဝါဖို့၊ လူများက ၎င်းကို အထင်ကြီးစေဖို့၊ မိမိ၏တစ်ကိုယ်ရေ အကျိုးစီးပွားကို ရရှိဖို့ဖြစ်ပြီး ၎င်း၏တာဝန်ကို ထမ်းဆောင်ခြင်းသည် ဘုရားသခင်ကို နာခံဖို့ဖြစ်စေ၊ စိတ်ကျေနပ်စေဖို့ဖြစ်စေ မဟုတ်ဘဲ၊ ထိုအစား ဂုဏ်သိက္ခာနှင့် ဂုဏ်အဆင့်အတန်းကို ရရှိဖို့ ဖြစ်ပါက ၎င်း၏လိုက်စားမှုသည် လျော်ကန်ခြင်းမရှိပေ။ ထိုသို့ဖြစ်၍ အသင်းတော်၏အလုပ်နှင့်ပတ်သက်ပါက ၎င်းတို့ ၏ လုပ်ရပ်များသည် အဟန့်အတားတစ်ခုဖြစ်သလော၊ သို့မဟုတ် ၎င်းတို့သည် ရှေ့ဆက်တိုးတက်ဖို့ ကူညီပေးသလော။ ၎င်းတို့သည် အဟန့်အတားဖြစ်သည်မှာ သိသာထင်ရှားပေသည်။ ၎င်းတို့သည် ရှေ့ဆက်တိုးတက်အောင် မလုပ်ပေ။ အသင်းတော်၏ အလုပ်ကို လုပ်ဆောင်သည့် အောင်လံတံခွန် လွှင့်သော်လည်း မိမိတို့၏ကိုယ်ပိုင် သိက္ခာနှင့် ဂုဏ်အဆင့်အတန်းကို လိုက်စားကာ၊ မိမိတို့၏ကိုယ်ပိုင် လုပ်ငန်းကို လုပ်ဆောင်ပြီး၊ မိမိတို့၏ကိုယ်ပိုင် အုပ်စုလေး၊ မိမိတို့၏ကိုယ်ပိုင် နိုင်ငံလေးကို ဖန်တီးသူအားလုံး— ဤလူအမျိုးအစားသည် မိမိ၏တာဝန်ကို ထမ်းဆောင်နေခြင်းလော။ ၎င်းတို့ လုပ်သမျှ အလုပ်အားလုံးသည် အသင်းတော်၏အလုပ်ကို အထူးသဖြင့် အဆက်ပြတ်စေကာ၊ နှောင့်ယှက်ပြီး၊ ထိခိုက်စေသည်။ အဆင့်အတန်းနှင့် သိက္ခာတို့ကို ၎င်းတို့ လိုက်စားခြင်း၏ အကျိုးဆက်မှာ အဘယ်နည်း။ ပထမဦးစွာ ဤသည်မှာ ဘုရားသခင် ရွေးချယ်ထားသောသူများက ဘုရားသခင်၏ နှုတ်ကပတ်တော်ကို စားသောက်ပုံနှင့် သမ္မာတရားကို နားလည်ပုံကို ထိခိုက်သည်။ ၎င်းတို့၏ အသက်ဝင်ရောက်မှုကို တားဆီးသည်။ ယင်းက ၎င်းတို့အား ဘုရားသခင်ကို ယုံကြည်ခြင်း၌ မှန်ကန်သော လမ်းကြောင်းသို့ ဝင်ရောက်ခြင်းမှ တားဆီးပြီး လမ်းမှားသို့ ဆိုက်ရောက်စေသည်— ယင်းသည် ရွေးချယ်ခံရသူများကို ဘေးဖြစ်စေပြီး ၎င်းတို့အား ပျက်စီးစေသည်။ ပြီးလျှင် ယင်းက အဆုံးတွင် အသင်းတော်၏ အလုပ်ကို အဘယ်အရာ ဖြစ်စေသနည်း။ ဖြိုဖျက်ခြင်း၊ နှောင့်ယှက်ခြင်းနှင့် အဟန့်အတားတို့ ဖြစ်စေသည်။ ဤသည်မှာ လူတို့၏ ကျော်ကြားမှုနှင့် ဂုဏ်အဆင့်အတန်းနောက်သို့ လိုက်ခြင်းမှ ဖြစ်ပေါ်လာသော အကျိုးဆက်ဖြစ်သည်။ ၎င်းတို့သည် တာဝန်ကို ဤနည်းလမ်းဖြင့် ထမ်းဆောင်သည့်အခါ၊ ဤအရာကို အန္တိခရစ်တစ်ဦး၏ လမ်းကြောင်းကို လျှောက်ခြင်းအဖြစ် မသတ်မှတ်နိုင်သလော။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၁)”) နာမည်နဲ့ အဆင့်အတန်းနောက်လိုက်တာက လူတစ်ယောက်ရဲ့ အသက်ဝင်ရောက်မှုကိုပဲ သက်ရောက်မှုရှိပြီး မကောင်းမှုအကြီးကြီးတွေမကျူးလွန်သရွေ့ အသင်းတော်အလုပ်ကို အနှောင့်အယှက်မဖြစ်စေဘူးလို့ ကျွန်မ အမြဲတမ်း ထင်လေ့ရှိခဲ့တယ်။ နာမည်နဲ့ အဆင့်အတန်းနောက်လိုက်တာကို ဘုရားက ဘာလို့အရမ်း ရွံရှာမုန်းတီးသလဲဆိုတာ ကျွန်မ နားမလည်ခဲ့ဘူးလေ။ ကျွန်မတာဝန်မှာ တစ်ကိုယ်ရေ အဆင့်အတန်းနောက်လိုက်ပြီး ဘုရားအိမ်တော်ရဲ့ အကျိုးစီးပွားတွေကို မကာကွယ်တာဟာ နောက်ဆုံးမှာ အသင်းတော်ရဲ့အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုကို သေချာပေါက်ထိခိုက်တယ်ဆိုတာ ဘုရားနှုတ်ကပတ်တော်ဖတ်ပြီး ကျွန်မ သိခဲ့ပါတယ်။ ဒါက အသင်းတော်အလုပ်ကို ပိတ်ဆို့ပြီး နှောင့်ယှက်လိမ့်မယ်။ ဒါကို ဘုရားက ရှုတ်ချပါတယ်။ အစ်ကိုချန်းရဲ့ ပြဿနာကို ဆွေးနွေးတဲ့အခါမှာ ကျွန်မက ထင်ပေါ်မှုမရှိတာကြောင့် မိတ်သဟာယဆက်မဖွဲ့ချင်ခဲ့ဘူး။ ကြီးကျယ်တဲ့အရာတစ်ခုလို ပုံစံမရှိပေမဲ့ တကယ်ကို လေးနက်ခဲ့ပါတယ်။ အစ်ကိုချန်းရဲ့ ပြဿနာတွေကို သူနဲ့မိတ်သဟာယဖွဲ့ဖို့ နှောင့်နှေးနေရင် သူ့အသက်ဝင်ရောက်မှုကို ထိခိုက်ရုံတင်မဟုတ်ဘဲ လူသစ်တွေကို ရေလောင်းတဲ့အလုပ်ကိုလည်း ထိခိုက်မှာပဲ။ တာဝန်ယူပြီးတော့ အသင်းတော်အလုပ်ကို လမ်းကြောင်းပေါ်တည့်ပေးဖို့အတွက် ကိုယ့်တာဝန်မှာ အခက်အခဲဖြစ်နေတဲ့သူတစ်ယောက်ကို ကျွန်မ ချက်ချင်းကူညီပေးသင့်ပါတယ်။ အထူးသဖြင့် ကွန်မြူနစ်ပါတီက ဖမ်းဆီးမှုတွေအများကြီးလုပ်နေတဲ့အချိန်မှာ အစ်မဝမ်က စုဝေးပွဲတစ်ခုအတွက် သူအပြင်ထွက်တဲ့အချိန်တိုင်းမှာ ဖမ်းခံရဖို့ အန္တရာယ်ရှိနေတာ။ သူက လုံလုံလောက်လောက် မပြင်ဆင်ထားရင် စုဝေးပွဲတွေထဲမှာ ပြဿနာတွေကို ဖြေရှင်းနိုင်မှာမဟုတ်ဘူး။ ဒါဆိုရင် သူက စွန့်စားနေရပေမဲ့ အလုပ်မှာ ထိရောက်မှုရှိမှာမဟုတ်တဲ့ သဘောပဲ။ ဒါဆိုရင် သူ့အတွက် ဆိုးမှာမဟုတ်ဘူးလား။ ကျွန်မက ပြဿနာတွေကို အမြန်ဆုံးဖြေရှင်းဖို့၊ ဒါမှမဟုတ် အစ်မဝမ်ရဲ့ ဘေးကင်းရေးကို မစဉ်းစားနေဘူး။ ကျွန်မရဲ့ ထင်ပေါ်မှုကို သူခိုးယူနိုင်ခြေရှိနေတာကိုပဲ စိတ်ထဲစွဲနေတယ်။ ကျွန်မက အရမ်းတစ်ကိုယ်ကောင်းဆန်ပြီး လူ့သဘာဝကင်းမဲ့ခဲ့တာပဲ။ ကျွန်မက တာဝန်ရှိပေမဲ့ လက်တွေ့အလုပ်ကို မလုပ်ခဲ့ဘူး။ ကျွန်မက ဘုရားအိမ်တော်ရဲ့အလုပ်ကို အထိခိုက်ခံပြီး ကျွန်မရဲ့ ကိုယ်ပိုင်အဆင့်အတန်းကိုတောင် ကာကွယ်နေခဲ့တာပါ။ ဒါဟာ ဘုရားကို အာခံတာပဲ။ ကျွန်မက အန္တိခရစ်ရဲ့ လမ်းကြောင်းပေါ် ရောက်နေခဲ့တာပါ။ ကျွန်မက အရင်က လုံးဝ တာဝန်သိတတ်ပြီး ဘယ်လောက်ခက်ခဲပါစေ၊ ပင်ပန်းပါစေ အကောင်းဆုံးလုပ်ခဲ့တယ်။ ဒါပေမဲ့ ပါတီရဲ့ ဖမ်းဆီးမှုတွေကြောင့် အပြင်မထွက်နိုင်တော့ဘူး။ နောက်ကွယ်ကနေပဲ အလုပ်လုပ်နိုင်တယ်။ ထင်ပေါ်မှုအတွက် အစ်မဝမ်နဲ့ အမြဲတမ်းယှဉ်ပြိုင်နေရင်းနဲ့ တာဝန်ထမ်းဆောင်ဖို့ တွန့်ဆုတ်နေခဲ့တယ်။ အဲဒီမှာ အရင်က ကျွန်မတာဝန်အပေါ် စိတ်ထက်သန်မှုအားလုံးက နာမည်နဲ့ အဆင့်အတန်းအတွက် သက်သက်ပဲဆိုတာ သဘောပေါက်သွားတယ်။ ဒီအခြေအနေက ကျွန်မရဲ့ လွဲမှားတဲ့ ရည်ရွယ်ချက်တွေ၊ လိုက်စားမှုတွေကို ဖွင့်ပြတယ်။ ဒါတွေအားလုံးက ကျွန်မအတွက် ဘုရားရဲ့ ကယ်တင်ခြင်းနဲ့ ချစ်ခြင်းပါပဲ။

လက်တွေ့လုပ်ဆောင်မှုလမ်းကြောင်းနဲ့ပတ်သက်ပြီး ကျွန်မကို ပိုပြီးရှင်းလင်းသွားစေတဲ့ ဘုရားနှုတ်ကပတ်တော်တချို့ကို နောက်ပိုင်းမှာ ကျွန်မ တွေးမိတယ်။ ဘုရားသခင်၏ နှုတ်ကပတ်တော်၌ ပြောထားသည်- “သင်တို့သည် ဘုရားသခင်၏အမှုအလို့ငှာ၊ အသင်းတော်၏ အကျိုးအတွက်နှင့် သင်တို့၏ ညီအစ်ကို မောင်နှမများကို ရှေ့သို့ လှုံ့ဆော်ပေးရန်အလို့ငှာ သဟဇာတကျသော ပူးပေါင်းဆောင်ရွက်မှုကို ရယူဖန်တီးရမည်။ သင်တို့သည် ဘုရားသခင်၏ အလိုတော်ကို ပြုစုရန်အလို့ငှာ တစ်ဦးက နောက်တစ်ဦးကို ပြုပြင်၍ ပိုမိုကောင်းမွန်သော အလုပ်၏အကျိုးရလဒ်သို့ ရောက်ရှိကာ အချင်းချင်း ညှိုနှိုင်းလုပ်ဆောင်သင့်သည်။ ဤသည်မှာ မှန်ကန်သော ပူးပေါင်းဆောင်ရွက်ခြင်း ဖြစ်ပြီး ယင်း၌ ပါဝင်သောသူများသာ စစ်မှန်သောဝင်ရောက်မှုကို ရရှိလိမ့်မည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဣသရေလအမျိုးသားများ အစေခံခဲ့သကဲ့သို့ အစေခံလော့”) “မိမိတို့၏ တာဝန်ကို ကောင်းစွာထမ်းဆောင်ရန် မည်သည့်အရာကို လုပ်ဆောင်ရမည်နည်း။ မိမိတို့၏ စိတ်နှလုံး၊ အားအင်ရှိသမျှဖြင့် ထမ်းဆောင်ရမည်။ စိတ်နှလုံး၊ အားအင်ရှိသမျှကို အသုံးပြုခြင်းဆိုသည်မှာ တာဝန်ထမ်းဆောင်သည့်အပေါ်တွင် မိမိ၏ အတွေးများအားလုံးကို ထားရှိခြင်း၊ အခြားသောအရာများကို လွှမ်းမိုးခွင်မပေးခြင်း၊ ထို့နောက်တွင် မိမိတွင်ရှိသော အားအင်ကို အသုံးချခြင်း၊ မိမိ၏ အစွမ်းအလုံးစုံကို အသုံးပြုခြင်း၊ မိမိ၏ အစွမ်းအစ၊ ဆုကျေးဇူး၊ အားသာချက်များနှင့် တာဝန်ကို ခံယူရန် မိမိတို့နားလည်သည့်အရာများကို ယူဆောင်လာခြင်းအား ဆိုလိုသည်။ သင်သည် နားလည်သဘောပေါက်ကာ လက်ခံတတ်ပြီး ကောင်းသောစိတ်ကူးတစ်ခုရှိလျှင် ယင်းကို အခြားလူတို့နှင့် ဆက်သွယ်ပြောဆိုရမည်။ ဤသည်မှာ သဟဇာတဖြစ်စွာ ပူးပေါင်းဆောင်ရွက်သည့် အဓိပ္ပာယ်ဖြစ်သည်။ ဤသည်မှာ သင်၏ တာဝန်ကို ကောင်းစွာထမ်းဆောင်ပုံ၊ သင့်တာဝန်တွင် ကျေနပ်ဖွယ်စွမ်းဆောင်မှုကို ရရှိမည့်ပုံ ဖြစ်သည်။ အလုပ်အားလုံးကို အစဉ်သယ်ဆောင်ပြီး အရာရာတိုင်းကို သင့်ဘာသာ တာဝန်ယူလုပ်ဆောင်ဖို့ ဆန္ဒရှိလျှင်၊ အခြားသူများအစား သင့်ကိုယ်သင်ပြသလျှင် သင့်တာဝန်ကို ထမ်းဆောင်ခြင်းဖြစ်သလော။ သင်လုပ်ဆောင်သည့်အရာသည် အာဏာရှင်စနစ်ဟုခေါ်သည်။ ကြွားဝါနေခြင်းဖြစ်သည်။ ယင်းသည် ဆိုးယုတ်သော အပြုအမူဖြစ်ပြီး တာဝန်ထမ်းဆောင်ခြင်းမဟုတ်ပေ။ မိမိတို့၏ အားသာချက်များ၊ ဆုကျေးဇူးများ၊ သို့မဟုတ် အထူးပါရမီများက မည်သို့ဖြစ်စေ မည်သူကမျှ အလုပ်အားလုံးကို မိမိတို့ဘာသာ တာဝန်မယူနိုင်ပေ။ အသင်းတော်အလုပ်ကို ကောင်းစွာလုပ်ဖို့ဆိုလျှင် သဟဇာတဖြစ်စွာ ပူးပေါင်းဆောင်ရွက်ရန် သင်ယူရမည်။ ထိုအတွက်ကြောင့် သဟဇာတဖြစ်စွာ ပူးပေါင်းဆောင်ရွက်ခြင်းသည် မိမိတာဝန်ထမ်းဆောင်ခြင်း၏ လက်တွေ့လုပ်ဆောင်မှု စည်းမျဉ်းတစ်ခုဖြစ်သည်။ သင်သည် သင်၏ စိတ်နှလုံး၊ အားအင်ရှိသမျှကို၊ သင်၏ သစ္စာစောင့်သိမှုရှိသမျှကို အသုံးချပြီး သင်လုပ်နိုင်သည့်အရာရာတိုင်းအား ပေးဆပ်လျှင် သင်သည် သင်၏တာဝန်ကို ကောင်းစွာထမ်းဆောင်နေခြင်းဖြစ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်”) ကျွန်မတို့တာဝန်ကို ကောင်းကောင်းလုပ်ဖို့ ဘုရားရဲ့ စိတ်နှလုံးကို ထည့်စဉ်းစားပြီး ညီအစ်ကိုမောင်နှမတွေနဲ့ ပူးပေါင်းဆောင်ရွက်ရမယ်ဆိုတာကို ဘုရားနှုတ်ကပတ်တော်ကနေ ကျွန်မ မြင်ခဲ့ပါတယ်။ အချင်းချင်းရဲ့ အားနည်းချက်တွေကို ဖာထေးလုပ်ဆောင်ပေးဖို့အတွက် အစွမ်းကုန်လုပ်ပြီး ကျွန်မတို့ အားသာချက်တွေကို အသုံးပြုရမယ်။ ဒါက ဘုရားရဲ့ ကောင်းချီးတွေကိုရပြီး ကျွန်မတို့အလုပ်မှာ ရလဒ်ကောင်းတွေရနိုင်တဲ့ နည်းလမ်းပဲ။ ကျွန်မတို့ထဲက ဘယ်သူက ပြဿနာတွေကို ကိုယ်တိုင်ဖြေရှင်းသလဲက အရေးမကြီးဘူးဆိုတာကိုလည်း ကျွန်မ မြင်ခဲ့တယ်။ သူများတွေရဲ့ အခြေအနေတွေ၊ အခက်အခဲတွေကို ဖြေရှင်းနိုင်သရွေ့ ကျွန်မ အားထုတ်မှုကို မမြင်ရဘဲ နောက်ကွယ်မှာရှိနေရင်တောင် တာဝန်ထမ်းဆောင်ပြီး ဘုရားကို ကျေနပ်စေတာက ကျွန်မကို စိတ်ချစေပြီး ငြိမ်းချမ်းစေမှာပဲ။ အဲဒီနောက်တော့ အစ်ကိုချန်းရဲ့ အခြေအနေအတွက် ဘယ်သမ္မာတရားတွေကို ကျွန်မ မိတ်သဟာယပြုသင့်တယ်ဆိုတာ နည်းနည်းစဉ်းစားပြီး အစ်မဝမ် စစ်ဆေးကြည့်ဖို့အတွက် သက်ဆိုင်မှုရှိတဲ့ ဘုရားနှုတ်ကပတ်တော်တချို့ကို တွေ့တယ်။ အစ်ကိုချန်းရဲ့အခြေအနေနဲ့ပတ်သက်ပြီး တော်တော်ပြတ်သားတဲ့၊ ကျွန်မ မတွေးမိတဲ့ အပိုဒ်နည်းနည်းကိုလည်း သူတွေ့သွားတယ်။ ဒါတွေပေါင်းလိုက်ရင် ပိုပြီးတော့တောင် ပြည့်စုံသွားတယ်။ မောရှေက အရမ်းကို စကားမပြောရဲဘဲ အာရုံက အရမ်းစကားပြောကောင်းပုံကို ကျွန်မ တွေးမိတယ်။ ဒါပေမဲ့ သူတို့က ဘုရားရဲ့ စေခိုင်းချက်ကို အတူတကွ ဆောင်ရွက်ကြပြီး ဣသရေလတွေကို အီဂျစ်ကနေ ခေါ်ထုတ်ကြတယ်။ ကျွန်မက အလုပ်လုပ်ဖို့ မထွက်နိုင်ဘူး။ ဒါပေမဲ့ ကျွန်မမြင်တဲ့၊ တွေးမိတဲ့အရာတိုင်းကို အစ်မဝမ်နဲ့ ရှင်းရှင်းလင်းလင်း မိတ်သဟာယပြုနိုင်တယ်။ အတူအလုပ်လုပ်ရင်းနဲ့ ပြဿနာတွေအပေါ် ပိုပြီး ပြည့်စုံတဲ့အမြင်တွေ ရှိခဲ့ကြတယ်။ ဒါကြောင့် ပိုပြီး ဖြေရှင်းနိုင်ခဲ့တာပေါ့။ ဒါက အသင်းတော်အလုပ်အတွက် ပိုအကျိုးမဖြစ်ဘူးလား။ ကျွန်မတို့ အကုန်ဆွေးနွေးပြီးတဲ့နောက်မှာ အစ်မဝမ်က အစ်ကိုချန်းဆီသွားပြီး မိတ်သဟာယဖွဲ့တယ်။ သူတို့အတွက် ကျွန်မစိတ်နှလုံးထဲမှာ ဆုတောင်းနေပြီး သူတို့ကို ဘုရားသခင်လမ်းပြဖို့ မျှော်လင့်နေမိတယ်။

နောက်တော့ တစ်နေ့မှာ ညီအစ်ကိုမောင်နှမတချို့ဆီကနေ စာတစ်စောင်ရတယ်။ စာထဲမှာ ပြောထားတာက အစ်မဝမ်ရဲ့ မိတ်သဟာယကတစ်ဆင့် တချို့အမှားတွေကို သူတို့ ပြုပြင်နိုင်ပြီး တာဝန်တွေမှာ ပိုကောင်းလာကြတယ်တဲ့။ ဒါကို ဖတ်ပြီးတော့ ကျွန်မ နည်းနည်းစိတ်ပျက်သွားတယ်။ အဲဒီအမှားတွေ၊ ပြဿနာတွေကို ကျွန်မ ရှာတွေ့ခဲ့ပေမဲ့ လူတိုင်းမြင်တာက အစ်မဝမ်လုပ်တာပဲလို့ ကျွန်မ ခံစားမိတယ်။ နောက်ကွယ်မှာ ကျွန်မဘာလုပ်နေတယ်ဆိုတာကို ဘယ်သူမှ မမြင်ဘူး။ အဲဒီမှာ ကျွန်မက နာမည်နဲ့ အကျိုးအမြတ်အတွက် ထပ်ပြီး ယှဉ်ပြိုင်နေတယ်ဆိုတာ တွေးမိလိုက်တယ်။ အဲဒါနဲ့ ကျွန်မ ဆုတောင်းပြီး ကိုယ့်ကိုယ်ကိုယ် စွန့်လွှတ်တယ်။ နောက်ပိုင်းမှာ ကျွန်မအတွက် အရမ်းကို တို့ထိစရာဖြစ်တဲ့ စာတစ်ပုဒ်မှာ ဘုရားနှုတ်ကပတ်တော်တစ်ပိုဒ်ကို ဖတ်ရတယ်။ ဘုရားသခင်၏ နှုတ်ကပတ်တော်၌ ပြောထားသည်- “သင့်တွင် အားသာချက်အနည်းငယ်သာ ရှိကောင်းရှိနိုင်သည်။ သို့သော် သင်သည် သူတစ်ပါးတို့နှင့် အလုပ်လုပ်နိုင်စွမ်းရှိလျှင်၊ သင့်တော်သော အကြံပြုချက်များကို လက်ခံနိုင်လျှင်၊ မှန်ကန်သော အရင်းခံအကြောင်းများရှိပြီး၊ ဘုရားအိမ်တော်၏ အလုပ်ကို ကာကွယ်နိုင်လျှင် သင်သည် မှန်ကန်သောသူဖြစ်သည်။ တစ်ခါတစ်ရံတွင် ဝါကျတစ်ကြောင်းမျှဖြင့် ပြဿနာတစ်ခုကို သင် ဖြေရှင်းနိုင်ပြီး လူတိုင်းကို အကျိုးဖြစ်စေနိုင်သည်။ တစ်ခါတစ်ရံတွင် သင်သည် သမ္မာတရား၏ ဖော်ပြချက်တစ်ခုအပေါ် မိတ်သဟာယဖွဲ့ပြီးနောက်တွင် လူတိုင်းက လက်တွေ့လုပ်ဆောင်ရန်လမ်းကြောင်းတစ်ခုရှိပြီး အတူတကွ သဟဇာတဖြစ်စွာ လုပ်ဆောင်နိုင်ကြသည်။ အားလုံးက ဘုံပန်းတိုင်အတွက် ကြိုးပမ်းကြပြီး တူညီသော အမြင်နှင့် ထင်မြင်ချက်များရှိကြသည်။ ထို့ကြောင့် အလုပ်သည် အထူးသဖြင့် ထိရောက်မှုရှိသည်။ သင်သည် ဤအခန်းကဏ္ဍတွင် ပါဝင်ခဲ့သည်ကို မည်သူကမျှ မမှတ်မိခြင်း ဖြစ်ကောင်းဖြစ်နိုင်သော်လည်း၊ သင်က များစွာအားစိုက်ထုတ်ခဲ့သည်ဟု မခံစားရနိုင်သော်လည်း သင်သည် သမ္မာတရားကို လက်တွေ့လုပ်ဆောင်သည့်သူ၊ စည်းမျဉ်းများနှင့်အညီ ဆောင်ရွက်သောသူဖြစ်သည်ကို ဘုရားသခင်က မြင်လိမ့်မည်။ ဘုရားသခင်က သင်ထိုသို့လုပ်ဆောင်ခဲ့သည်ကို အမှတ်ရလိမ့်မည်။ ဤသည်မှာ သင့်တာဝန်ကို သစ္စာရှိစွာ ထမ်းဆောင်ခြင်းဟု ခေါ်သည်။” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်”) မှန်တယ်။ နောက်ကွယ်က ကျွန်မအလုပ်ကို ဘယ်သူမှမမြင်နိုင်ပေမဲ့ ကျွန်မက ဘုရားရှေ့မှာ တာဝန်ထမ်းဆောင်နေတာပါ။ တခြားလူတွေသိမသိက အရေးမကြီးပါဘူး။ သမ္မာတရားကို လက်တွေ့လုပ်ဆောင်ပြီး ဘုရားကို ကျေနပ်စေခြင်းက အရေးကြီးတာပါ။ ကြီးကြပ်သူတစ်ယောက်အနေနဲ့ အမှားတွေ၊ ပြဿနာတွေကို ကျွန်မ သတိထားမိတဲ့အခါမှာ ဒါဟာ ကျွန်မတာဝန်၊ ကျွန်မလုပ်သင့်တဲ့အရာဖြစ်ပါတယ်။ ကျွန်မ နာမည်ယူသင့်တဲ့အရာတစ်ခုမဟုတ်ဘူး။ အရင်တုန်းက သူများတွေရှေ့မှာ ကျွန်မ အမြဲတမ်းကြွားဝါဖို့ ကြိုးစားတယ်။ ဒါပေမဲ့ အခု နောက်ကွယ်ကနေပဲ ကျွန်မ အလုပ်လုပ်နိုင်တယ်။ ဒါက ဘုရားသခင်ရဲ့ အစီအစဉ်ဖြစ်ပြီး ကျွန်မ လိုအပ်တဲ့အရာဖြစ်ပါတယ်။ ဒါကို နာခံရမယ်။ ကိုယ့်ကိုယ်ကိုယ် ကောင်းကောင်းအသုံးပြုရမယ်။ ကိုယ့်တာဝန်မှာ သမ္မာတရားကို လက်တွေ့လုပ်ဆောင်ဖို့ အာရုံစိုက်ရမယ်။ တာဝန်ကို ကောင်းကောင်းလုပ်ဖို့ ကြိုးပမ်းရမယ်။

အဲဒီနောက်မှာတော့ အလုပ်မှာ ပြဿနာတွေကို ကျွန်မ သတိထားမိတဲ့အခါ အစ်မဝမ်ကို ကျွန်မအရင်ဆက်သွယ်တယ်။ တစ်ခါတလေမှာ ပြဿနာတွေနဲ့ပတ်သက်ပြီး ညီအစ်ကိုမောင်နှမတွေဆီ ကျွန်မ စာရေးတဲ့အခါ ရေးတာက ကျွန်မဖြစ်တယ်ဆိုတာပြဖို့အတွက် ထောက်ပြချင်ခဲ့တယ်။ ဒါပေမဲ့ ကျွန်မက တိတ်တဆိတ်နဲ့ ကိုယ့်ကိုယ်ကိုယ် မြှင့်တင်ပြီး ကြွားဝါနေတယ်ဆိုတာ သတိထားမိပြီး ဆုတောင်းလိုက်ပြီး ကျွန်မရဲ့ မမှန်ကန်တဲ့ ရည်ရွယ်ချက်တွေကို လွတ်ချလိုက်တယ်။ ကိုယ့်စိတ်ကို ထိန်းပြီး သူများတွေကို ကူညီပေးမယ့် ဘယ်အရာကို ရေးနိုင်သလဲ ကိုယ့်တာဝန်တွေကို ဘယ်လိုဖြည့်ဆည်းနိုင်သလဲဆိုတာကို စဉ်းစားတယ်။ ဒီနည်းနဲ့ လက်တွေ့လုပ်ဆောင်တာက တကယ်ကို ကျွန်မစိတ်နှလုံးကို လင်းလက်စေပြီး တော်တော်လွတ်လပ်ပါတယ်။ ဒါဟာ ကိုယ့်ကိုယ်ကိုယ် ပြုမူဆောင်ရွက်ဖို့ သိပ်ကောင်းတဲ့နည်းတစ်ခုပဲ။


၉၀။ မကျန်းမာမှုကို နောက်တစ်ဖန်ရင်ဆိုင်ခြင်း

ယန်ယိ တရုတ်နိုင်ငံ

၁၉၉၅ ခုနှစ်မှာ သခင်ယေရှုကို ကျွန်မစပြီး ယုံကြည်ခဲ့တယ်။ ယုံကြည်သူတစ်ယောက်ဖြစ်ပြီးနောက်မှာ ကျွန်မကို နှစ်တွေကြာတဲ့အထိ ဒုက္ခပေးခဲ့တဲ့ နှလုံးရောဂါတစ်ခုက ထူးထူးဆန်းဆန်းပဲ ပျောက်သွားခဲ့တယ်။ သခင့်ကို ကျွန်မ အရမ်းကျေးဇူးတင်ပြီး ပေးကမ်းစွန့်ကြဲတာတွေလည်း ခဏခဏလုပ်ခဲ့တယ်။ သုံးနှစ်ကြာပြီးတဲ့နောက်မှာ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလအမှုတော်ကို ကျွန်မလက်ခံပြီး သခင်ပြန်ကြွလာခြင်းကို ကြိုဆိုတဲ့အခါမှာ ပိုကြီးမားတဲ့ ကောင်းချီးမင်္ဂလာတွေကိုတောင် ရရှိခဲ့ပါတယ်။ ဘုရားနှုတ်ကပတ်တော်တွေကို ဖတ်ခြင်းကတစ်ဆင့် ဘုရားသခင်က လူသားမျိုးနွယ်ကို သန့်စင်ပြီး ကယ်တင်ဖို့အတွက် နောက်ဆုံးသောကာလမှာ သမ္မာတရားကို ဖော်ပြပြီး တရားစီရင်ခြင်းအမှုကို ပြုပြီးတော့ လူတွေကို လှပတဲ့ပန်းတိုင်တစ်ခုဆီကို လမ်းပြပေးပုံကို ကျွန်မ သိခဲ့ရတယ်။ ကျွန်မ စဉ်းစားမိတာက ကျွန်မက ဘုရားသခင်ရဲ့ ကောင်းချီးကိုလိုချင်ပြီး ကောင်းမွန်တဲ့ပန်းတိုင်ကို ရောက်ချင်တယ်ဆိုရင် ဘုရားသခင်အတွက် အသုံးခံသင့်တယ်၊ ဒုက္ခခံသင့်တယ်၊ အနစ်နာခံသင့်တယ်ပေါ့။ အဲဒါနဲ့ ကျွန်မ ဧဝံဂေလိတရားကို စတင်ဖြန့်ဝေပြီး အိမ်ရှင်အဖြစ် ဧည့်ခံတာတွေကို ရံဖန်ရံခါလုပ်တယ်။ ကျွန်မတတ်နိုင်သမျှကို အကောင်းဆုံးလုပ်တယ်။ ကျွန်မမှာ အပိုရှိနေတဲ့ပိုက်ဆံတိုင်းကိုတောင် ဒုက္ခရောက်နေတဲ့ ညီအစ်ကိုမောင်နှမတွေဆီကို လှူတယ်။ တစ်ခါမှာ ကျွန်မ ဧဝံဂေလိဖြန့်ဝေနေတုန်းမှာ ရဲတွေဖမ်းတာခံရပြီး နှိပ်စက်ခံရတယ်။ ထောင်တောင်ကျသွားတယ်။ အဲဒီအချိန်မှာတောင် ဘုရားသခင်ကို ကျွန်မ လုံးဝ သစ္စာမဖောက်ခဲ့ဘူး။ လုံးဝ ယုဒမဖြစ်ခဲ့ဘူး။ ကျွန်မက ကောင်းတဲ့အလုပ်တွေအများကြီးလုပ်ထားပြီး ဘုရားသခင်က ကျွန်မကို သေချာပေါက် ကောင်းချီးပေးမှာပဲလို့ ထင်ခဲ့တာ။ နောက်တော့ ၂၀၁၈ခုနှစ်မှာ လွန်ခဲ့တဲ့နှစ်နှစ်ဆယ်တုန်းက ကျွန်မရဲ့ နှလုံးရောဂါက ပြန်ပေါ်လာတယ်။ ပြီးတော့ ကျွန်မမှာ သွေးတိုးရောဂါရှိပြီး ဆေးရုံကိုနှစ်ကြိမ်တက်ခဲ့ရတယ်။ ကျွန်မ ကိုယ့်ဘာသာစဉ်းစားမိတယ်။ ဘာပဲဖြစ်ဖြစ် ငါ ညည်းညူလို့မဖြစ်ဘူး။ ဘုရားသခင်ရဲ့ စီစဉ်ညွှန်ကြားမှုနဲ့ စီမံမှုတွေကို ငါနာခံသင့်တယ်ပေါ့။ အံ့သြစရာပဲ။ နှစ်ပတ်လောက်ပဲကြာပြီးတဲ့နောက်မှာ ကျွန်မ သက်သာလာပြီး ဆေးရုံကဆင်းခဲ့ရတယ်။ ဘုရားသခင်ကို လေးလေးနက်နက်ကို ကျေးဇူးတင်ခဲ့ပါတယ်။ ကျွန်မက တော်တော်နာမကျန်းဖြစ်ခဲ့ပေမဲ့ မညည်းညူခဲ့ဘဲ ဆေးရုံကဆင်းပြီးတဲ့နောက်မှာ ကျွန်မတာဝန်ကိုတောင် ဆက်ထမ်းဆောင်ခဲ့တာကြောင့် ကျွန်မက ဘုရားသခင်ကို အမှန်တကယ်သစ္စာရှိပြီး နာခံတာပဲလို့ တွေးမိတယ်။

နောက်တော့ ၂၀၁၉၊ ဖေဖော်ဝါရီလမှာ ကျွန်မရဲ့ နှလုံးရောဂါနဲ့ သွေးတိုးရောဂါက သူ့ဘာသာ ပြန်ပေါ်လာပြန်တယ်။ အရင်ကထက် ပိုဆိုးတယ်။ သိပ်မကြာခင်မှာ ကျွန်မမှာ ဆီးချိုရှိနေတာကိုလည်း တွေ့ရတယ်။ ပြီးတော့ ကျောရိုးကလည်း တော်တော်အခြေအနေဆိုးနေတယ်။ ကျွန်မ ကိုယ့်ဘာသာမလုပ်နိုင်ဘူး။ လှဲနေရင်းနဲ့ စားရတယ်။ သန့်စင်ခန်းသွားဖို့ ကျွန်မရဲ့ ချွေးမက ကျွန်မကို သယ်ပို့ပေးရတယ်။ တစ်နေကုန် အိပ်ရာထဲမှာ လှဲနေရပြီး စကားပြောဖို့၊ မျက်တောင်ခတ်ဖို့ကို အားမရှိသလောက်ပဲ။ တစ်ညမှာ ကျွန်မရဲ့ အခြေအနေက ရုတ်တရက်ဆိုးလာပြီး ရင်ဘတ်က အရမ်းနာလာတာ အသက်ရှူဖို့တောင် ကြောက်တယ်။ အသက်ရှူလိုက်ရင် အားလုံးပြီးပြတ်သွားတော့မယ့်အတိုင်းပဲ။ နာရီဝက်လောက် နာနေပြီး အချိန်မရွေးသေတော့မလို ခံစားရတယ်။ ကျွန်မ အရမ်းနာနေပြီးတော့ တွေးမိတယ်။ ငါ အရမ်းနေမကောင်းဖြစ်နေတာ မျက်တောင်ခတ်ဖို့ကို အားမရှိသလောက်ပဲ။ ဒါအဆုံးသတ်ပဲလား။ ငါသေရင် နိုင်ငံတော်ထဲကို ငါဘယ်လိုဝင်ရမလဲ။ နိုင်ငံတော်ရဲ့ ကောင်းချီးတွေကို ငါ လုံးဝ မျှဝေမခံစားရတော့ဘူး။ ခမ်းနားထည်ဝါတဲ့ ရှုခင်းတွေကို မကြည့်လိုက်ရတော့ဘူး။ ငါ့အတွက် အားလုံးက ပြီးဆုံးသွားပြီလားပေါ့။ ကျွန်မ စဉ်းစားလေလေ၊ ခံစားရတာ ပိုဆိုးလေလေပဲ။ ကျွန်မဆုတောင်းတယ်။ ဒါပေမဲ့ ဘုရားသခင်ရဲ့ ရည်ရွယ်ချက်ကို သဘောမပေါက်ခဲ့ဘူး။ အချိန်ကြာလာတဲ့အခါ မရပ်မနားဖြစ်နေတဲ့ ကျွန်မရဲ့ ရောဂါဝေဒနာကြောင့် အသက်ရှင်ချင်စိတ်ပျောက်လာတယ်။ ဒါပေမဲ့ သေတာက ကျွန်မအတွက် ဘုရားသခင်ရဲ့ ရည်ရွယ်ချက်မဟုတ်ဘူးဆိုတာကိုလည်း ကျွန်မ သိနေတယ်။ ကျွန်မ ဘာလုပ်ရမှန်းမသိဘဲ မသိစိတ်ကနေ ဘုရားသခင်ကို တောင်းဆိုမှုတွေ လုပ်လာခဲ့တယ်။ “ကျွန်မ ဘယ်အချိန်မှာ သက်သာလာမှာလဲ။ ကျွန်မနဲ့ရွယ်တူ ညီအစ်မတွေအားလုံးက ကျွန်မထက်ပိုပြီး ကျန်းမာကြတယ်။ ဒါပေမဲ့ သူတို့ထက်ပိုလျှော့ပြီး အသုံးခံတာ၊ ပံ့ပိုးတာမရှိခဲ့ဘူး။ လိုအပ်နေတဲ့ ညီအစ်ကိုမောင်နှမတွေကို လှူနိုင်ဖို့အတွက် ချွေတာသုံးစွဲပြီး ဘုရားသခင်အတွက် ကျွန်မ အများကြီးပေးခဲ့တယ်။ ကျွန်မ တတ်နိုင်သမျှတာဝန်တိုင်းကို တက်တက်ကြွကြွနဲ့ ထမ်းဆောင်ခဲ့တယ်။ ကျွန်မ အဖမ်းခံရတဲ့အခါ၊ ထောင်ကျတဲ့အခါ၊ ဒုက္ခတွေအများကြီးခံရတဲ့အခါမှာတောင် ဘုရားသခင်ကို လုံးဝ မငြင်းပယ်ခဲ့ဘူး။ သစ္စာမဖောက်ခဲ့ဘူး။ ကောင်းမှုတွေကို ကျွန်မ လုံလုံလောက်လောက် မလုပ်ခဲ့ဘူးလား။ ဘုရားသခင်က ကျွန်မကို ဘာကြောင့် ကောင်းချီးမပေးတာလဲ။ မကာကွယ်တာလဲ။ သန်မာတဲ့ကိုယ်ခန္ဓာကို မပေးတာလဲ ပေါ့။” ကျွန်မက အဆက်မပြတ် ညည်းညူနေပြီး ကျွန်မရဲ့ စိတ်နှလုံးက မှောင်မိုက်တဲ့နေရာမှာရှိနေခဲ့တယ်။

နောက်ပိုင်းမှာ ကျွန်မရဲ့ နှလုံးက ပိုပြီးတော့တောင်နာလာတဲ့အခါကျတော့မှ ဆုတောင်းပြီး ရှာဖွေဖို့အတွက် ဘုရားသခင်ရှေ့ကို လာခဲ့တယ်။ ကျွန်မ ဘုရားသခင်ကို ဆုတောင်းတယ်။ ဘုရားသခင် ကျွန်မရဲ့ နှလုံးပြဿနာက ရုတ်တရက်ပိုဆိုးလာပါတယ်။ ကိုယ်တော်ရဲ့ရည်ရွယ်ချက်ကို ကျွန်မ သဘောမပေါက်နိုင်သလို ဒါကို ဘယ်လို ကြုံတွေ့ခံစားရမယ်ဆိုတာကို မသိပါဘူး။ အဖဘုရားသခင် ကျွန်မ ကိုယ်တော်ကို မပုန်ကန်ချင်ပါဘူး။ မဆန့်ကျင်ချင်ပါဘူး။ ဒီအတွေ့အကြုံကနေ ကျွန်မ သင်ယူနိုင်ဖို့အတွက် ကျေးဇူးပြုပြီး ကျွန်မကို ဉာဏ်အလင်းဖွင့်ပြပြီး လမ်းပြတော်မူပါ ဆိုပြီး တောင်းလိုက်တယ်။ ဆုတောင်းပြီးတဲ့နောက်မှာ ဘုရားနှုတ်ကပတ်တော်တစ်ပိုဒ်က စိတ်ထဲပေါ်လာတယ်။ “အဖျားရောဂါကျရောက်ခြင်းကို မည်သို့ တွေ့ကြုံခံစားသင့်သနည်း။ သင်သည် ဆုတောင်းရန်နှင့် ဘုရား၏အလိုတော်ကို သဘောပေါက်ဖို့ ကြိုးစားရန် ဘုရားသခင်၏ ရှေ့မှောက်သို့ ရောက်လာသင့်ပြီး သင်ပြုမှားမိသည့်အရာက မည်သည့်အရာပင်ဖြစ်ကြောင်း သို့မဟုတ် သင့်အထဲ၌ သင်မဖြေရှင်းနိုင်သည့် မည်သည့်ဖောက်ပြန်ပျက်စီးသော စိတ်သဘောထားများ ရှိနေကြောင်း ဆန်းစစ်သင့်သည်။ သင်၏ ဖောက်ပြန်ပျက်စီးသော စိတ်သဘောထားများကို နာကျင်မှုမရှိဘဲ ဖြေရှင်း၍မရပေ။ လူတို့ကို ဝေဒနာအားဖြင့် ဆေးကြောသန့်စင်ရမည်။ ထိုအခါမှသာ ၎င်းတို့သည် အပျော်ကျူးခြင်းကို ရပ်စဲပြီး ဘုရားသခင်ရှေ့မှောက်၌ အစဉ်အမြဲ အသက်ရှင််ကြမည်ဖြစ်သည်။ လူတို့သည် ဒုက္ခဆင်းရဲနှင့် ရင်ဆိုင်ရသောအခါ အမြဲ ဆုတောင်းကြလိမ့်မည်။ ၎င်းတို့၏ စိတ်နှလုံးထဲ၌ အစားအစာ၊ အဝတ်အစား သို့မဟုတ် အပျော်အပါးအတွက် စိတ်ကူးရှိမည်မဟုတ်ဘဲ၊ ၎င်းတို့သည် ဆုတောင်းကြလိမ့်မည်ဖြစ်ပြီး၊ ဤကာလအတောအတွင်း တစ်စုံတစ်ရာ ပြုမှားမိခဲ့ခြင်းရှိမရှိကို ဆန်းစစ်ကြလိမ့်မည်။ များသောအားဖြင့် လူတို့သည် ပြင်းထန်သော အဖျားရောဂါ သို့မဟုတ် တစ်မူထူးခြားသော ရောဂါတစ်ခုခုဖြင့် ဖိစီးနှိပ်စက်ခံရပြီး ၎င်းတို့ကို ဝေဒနာကြီးစွာ ဖြစ်စေသောအခါ ဤအရာများက မတော်တဆဖြစ်ပျက်သည် မဟုတ်ပေ။ သင်သည် ဖျားနာသည်ဖြစ်စေ ကျန်းမာသည်ဖြစ်စေ၊ ထိုအရာအားလုံး၏ နောက်ကွယ်၌ ဘုရားသခင်၏အလိုတော်ရှိသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အရာခပ်သိမ်းတို့ကို သမ္မာတရားရှုထောင့်မှ ကြည့်ရမည်”) ဘုရားနှုတ်ကပတ်တော်တွေကို ဆင်ခြင်ပြီးတဲ့နောက်မှာ ဘုရားရဲ့ရည်ရွယ်ချက်ကို ကျွန်မ ပိုပြီးတော့ ရှင်းရှင်းလင်းလင်းနားလည်လာခဲ့တယ်။ ဘုရားသခင်က ကျွန်မရဲ့အသက်ကို ယူဖို့ ဒီနာမကျန်းမှုကို အသုံးပြုနေတာမဟုတ်သလို အကြောင်းမရှိဘဲ ကျွန်မကို ဒုက္ခခံစေတာလည်းမဟုတ်ဘူး။ တကယ်က နာမကျန်းမှုဟာ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖော်ထုတ်တဲ့ သူ့ရဲ့နည်းလမ်းပဲ။ ကျွန်မကို သင်ခန်းစာပေးနေတာပဲ။ ဒါဟာ ဘုရားသခင်က ကျွန်မကို ကယ်တင်တဲ့ နည်းလမ်းပဲ။ ကျွန်မ ဘုရားသခင်ကို အထင်မလွဲသင့်ဘူး။ အပြစ်မတင်သင့်ဘူး။ ကျွန်မ ကိုယ့်ကိုယ်ကိုယ် တကယ်ကို ဆင်ခြင်သုံးသပ်ခဲ့တယ်။

အဲဒီအချိန်က ကျွန်မရဲ့ အခြေအနေကို ပိုပြီးနားလည်အောင်ကူညီပေးခဲ့တဲ့ ဘုရားနှုတ်ကပတ်တော်အပိုဒ်တချို့ရှိတယ်။ “၎င်းတို့ကို ငါ အနာငြိမ်းစေနိုင်၍သာ ငါ့ကို များစွာသောသူတို့က ယုံကြည်ကြသည်။ ၎င်းတို့၏ခန္ဓာကိုယ်များမှ မသန့်ရှင်းသော ဝိညာဉ်များကို နှင်ထုတ်ရန် ငါ၏တန်ခိုးများကို အသုံးပြုနိုင်၍သာ ငါ့ကို များစွာသောသူတို့က ယုံကြည်ကြပြီး၊ ငါ့ထံမှ ငြိမ်သက်ခြင်းနှင့် ဝမ်းမြောက်ခြင်းတို့ကို ၎င်းတို့ ရကောင်းရလိမ့်မည် ဖြစ်သောကြောင့်သာ ငါ့ကို များစွာသော သူတို့က ယုံကြည်ကြပေသည်။ သာ၍ကြီးမားသော ရုပ်ဝတ္ထုဆိုင်ရာ ကြွယ်ဝမှုကို ငါ့ထံမှ တောင်းခံရန်သာ များစွာသောသူတို့က ငါ့ကို ယုံကြည်ကြသည်။ ဤဘဝကို အေးအေးချမ်းချမ်း ကုန်ဆုံးပြီး၊ နောင်ဘဝတွင် ဘေးကင်းလုံခြုံမှုရှိဖို့ရန်သာ များစွာသောသူတို့က ငါ့ကို ယုံကြည်ကြသည်။ ငရဲ၏ဒုက္ခဆင်းရဲကို ရှောင်ရှားပြီး၊ ကောင်းကင်၏ကောင်းချီးမင်္ဂလာများ ရရှိရန် များစွာသောသူတို့က ငါ့ကို ယုံကြည်ကြသည်။ များစွာသောသူတို့က ယာယီ ကိုယ်စိတ်ချမ်းသာခြင်းအတွက်သာ ငါ့ကို ယုံကြည်သော်လည်း၊ နောင်ဘဝ၌ မည်သည့်အရာမျှ ရရှိရန် မကြိုးစားကြပေ။ လူသားအပေါ် ငါ၏ အမျက်ဒေါသကို ဆောင်ကြဉ်းခဲ့ပြီး တစ်ချိန်က သူ ပိုင်ဆိုင်ခဲ့သည့် ဝမ်းမြောက်ခြင်းနှင့် ငြိမ်သက်ခြင်းတို့ကို ငါ သိမ်းပိုက်ခဲ့ချိန်တွင်၊ လူသားသည် သံသယရှိလာခဲ့၏။ ငါသည် လူသားကို ငရဲ၏ ဆင်းရဲဒုက္ခကို ပေးပြီး ကောင်းကင်၏ ကောင်းချီးမင်္ဂလာတို့ကို ပြန်လည် သိမ်းယူသည့်အခါ၊ လူသား၏အရှက်သည် ဒေါသအဖြစ်သို့ ပြောင်းသွား၏။ သူ့ကို ရောဂါငြိမ်းစေရန် ငါ့အား သူတောင်းဆိုသည့်အခါ၊ ငါသည် သူ့ကို အလေးဂရုမပြုသကဲ့သို့ သူ့အပေါ် စက်ဆုပ်ရွံရှာမှု ခံစားခဲ့ရသည်။ လူသားသည် အောက်လမ်းဆေးဝါးနှင့် မှော်အတတ်တို့၏ နည်းလမ်းကိုသာ ရှာရန် ငါ့ထံမှ ထွက်ခွာသွားခဲ့သည်။ ငါ့ထံမှ လူသားတောင်းဆိုခဲ့ပြီးသမျှအားလုံးကို ငါသိမ်းယူလိုက်ချိန်တွင်၊ အယောက်တိုင်းက အစအနရှာ၍မရအောင် ပျောက်သွားကြ၏။ ထို့ကြောင့် ငါသည် အလွန်များလှစွာသော ကျေးဇူးတော်ပေးပြီး ရရန် များလွန်းသောကြောင့်၊ လူသားသည် ငါ၌ ယုံကြည်ခြင်း ရှိသည်ဟု ငါဆို၏။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ယုံကြည်ခြင်းအကြောင်း သင် မည်သည့်အရာ သိရှိသနည်း”) “လူသား၏ ဘုရားသခင်နှင့် ဆက်ဆံရေးမှာ ပကတိ မိမိ၏ကိုယ်ကျိုးစီးပွားတစ်ခုမျှသာ ဖြစ်ပေသည်။ ယင်းသည် ကောင်းချီးမင်္ဂလာများ လက်ခံရရှိသူနှင့် ပေးသူတို့အကြား ဆက်ဆံရေးတစ်ခု ဖြစ်သည်။ ရှင်းရှင်းပြောပါက၊ အလုပ်သမားနှင့် အလုပ်ရှင်တို့အကြား ဆက်ဆံရေးနှင့် ဆင်ဆင်တူပေသည်။ အလုပ်သမားသည် အလုပ်ရှင် ချပေးသော ဆုလာဘ်များကို လက်ခံရရှိရန်သာ အလုပ်လုပ်သည်။ ထိုသို့သော ဆက်ဆံရေးတစ်ရပ်တွင် ချစ်ခင်ခြင်းမရှိပေ၊ အပေးအယူသာ ရှိသည်။ ချစ်ခြင်း သို့မဟုတ် အချစ်ခံရခြင်းမရှိ၊ ပေးကမ်းစွန့်ကြဲခြင်းနှင့် သနားကရုဏာသာ ရှိသည်။ နားလည်မှုမရှိ၊ မျိုသိပ်ထားသော နာကြည်းမှုနှင့် လှည့်ဖြားခြင်းသာ ရှိသည်။ ရင်းနှီးမှုမရှိ၊ ဖြတ်သန်းမရနိုင်သည့် ကွာဟချက်သာ ရှိသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်၏ စီမံခန့်ခွဲမှုအလယ်၌သာ လူသားသည် ကယ်တင်ခြင်း ခံရနိုင်သည်”) “ငါသည် တစ်လျှောက်လုံး လူသားကို တင်းကျပ်သော စံနှုန်းတစ်ခု သတ်မှတ်ထားပြီးဖြစ်သည်။ အကယ်၍ သင်၏ သစ္စာစောင့်သိမှုသည် ရည်ရွယ်ချက်များနှင့် သတ်မှတ်ချက်များဖြင့် လာပါက၊ ၎င်းတို့၏ ရည်ရွယ်ချက်များမှတစ်ဆင့် ငါ့ကို လှည့်ဖြားပြီး၊ သတ်မှတ်ချက်များဖြင့် ငါ့ကို ခြိမ်းခြောက်ညှစ်ယူသောသူတို့ကို ငါ စက်ဆုပ်သည့်အတွက်၊ သင်၏ သစ္စာစောင့်သိမှုဟု ခေါ်သောအရာမရှိဘဲသာ နေလိုက်ချင်သည်။ လူ့အနေဖြင့် ငါ့အား လုံးဝ သစ္စာစောင့်သိကြရန်နှင့်- ယုံကြည်ခြင်း- ဟူသော စကားလုံး တစ်လုံးအတွက်- သက်သေပြရန်အလို့ငှာ- အရာခပ်သိမ်းကို လုပ်ဆောင်ဖို့ကိုသာ ငါ အလိုရှိသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သင်သည် ဘုရားသခင်ကို ယုံကြည်သူစစ်စစ်တစ်ယောက် ဖြစ်သလော”) ဘုရားသခင်ရဲ့ တရားစီရင်ခြင်းနှုတ်ကပတ်တော်တွေက နှလုံးသားကို ထိုးဖောက်တဲ့ ဓါးထက်ထက်တစ်ချောင်းလိုပါပဲ။ ကျွန်မ တော်တော်ရှက်မိပြီး ချက်ချင်းပဲ အသိစိတ်ဝင်သွားတယ်။ ကိုယ့်ကိုယ်ကိုယ် စပြီး ပြန်သုံးသပ်တယ်။ ကျွန်မ ယုံကြည်တဲ့နှစ်တွေအားလုံးမှာ ကျွန်မရဲ့ ပန်းတိုင်က တစ်ကယ်တမ်းဘာဖြစ်ခဲ့သလဲပေါ့။ ကျွန်မ ယုံကြည်သူတစ်ယောက်ဖြစ်ပြီးတဲ့နောက်မှာ ဒုက္ခရောက်နေတဲ့ ညီအစ်ကိုမောင်နှမတွေကို တွေ့ရတဲ့အခါတိုင်း ကူညီတာတွေ၊ အသင်းတော်မှာလိုအပ်တဲ့ ဘာတာဝန်ကိုမဆို ကျွန်မအတတ်နိုင်ဆုံး ထမ်းဆောင်တာတွေ၊ စီစီပီက ဖမ်းခံရတာတောင်မှ၊ ထောင်ကျပြီး နှိပ်စက်ခံရတာတောင်မှ ဘုရားသခင်ကို ကျွန်မ သစ္စာမဖောက်ခဲ့တာတွေကို တွေးမိတယ်။ ကောင်းမှုတွေအများကြီးကို ကျွန်မ တကယ်ကိုလုပ်ခဲ့တယ်လို့ စဉ်းစားမိတယ်။ ဒါပေမဲ့ ဘုရားနှုတ်ကပတ်တော်တွေရဲ့ ထုတ်ဖော်ပြမှု၊ အချက်အလက်တွေကနေ ဖော်ထုတ်မှုကနေ ကျွန်မဟာ ဘုရားသခင်ကို နာခံပြီး ကျေနပ်စေဖို့ အသုံးခံတာ၊ ပေးဆပ်တာမဟုတ်ဘဲ ဘုရားရဲ့ကျေးဇူးတော်နဲ့ ကောင်းချီးတွေကို ရယူဖို့၊ ကျန်းမာတဲ့ ကိုယ်ခန္ဓာကို ထိန်းသိမ်းပြီး အဆုံးမှာ ကောင်းမွန်တဲ့ ပန်းတိုင်ကိုရောက်ဖို့အတွက် ဖြစ်တယ်ဆိုတာကို နားလည်သဘောပေါက်ခဲ့ပါတယ်။ အဲဒါကြောင့် ပထမအကြိမ် ကျွန်မ နေမကောင်းတုန်းက ကျွန်မက ဘုရားသခင်အတွက် အများကြီးအသုံးခံခဲ့တာကြောင့် ဘုရားက ကျွန်မကို သေစေမှာမဟုတ်ဘူးလို့ တွေးခဲ့တာကြောင့် ဘုရားသခင်ကို အပြစ်မတင်ခဲ့ဘူး။ ဒုတိယအကြိမ်မှာ ကျွန်မရဲ့ အခြေအနေက ပိုပြီးတော့တောင်ဆိုးလာပြီး ကိုယ့်ကိုယ်ကိုယ် ဂရုမစိုက်နိုင်တဲ့အခါ၊ ကြာရှည်တဲ့ ဒုက္ခနဲ့ သေခြင်းရဲ့ ခြိမ်းခြောက်မှုတွေနဲ့ ရုန်းကန်နေရတဲ့အခါမှာ ကောင်းကင်နိုင်ငံတော်ရဲ့ ကောင်းချီးတွေကို ရဖို့ ကျွန်မရဲ့ အခွင့်အရေးက နည်းတယ်ဆိုတာကို သဘောပေါက်ခဲ့တယ်။ ပြီးတော့ အရင်တုန်းက ကျွန်မ ကိုယ့်ကိုယ်ကိုယ် အသုံးခံတာကို နောင်တရခဲ့တယ်။ ဘုရားသခင်ကို ကျိုးကြောင်းပြပြီး ငြင်းခုံဖို့အတွက် ကျွန်မရဲ့ အရင်က အနစ်နာခံတာတွေ၊ သုံးစွဲတာတွေကိုတောင် အသုံးပြုခဲ့တယ်။ ကျွန်မက ဘုရားသခင်နဲ့ အရောင်းအဝယ်လုပ်နေတာပဲ။ ဘုရားသခင်ကို လှည့်စားပြီး အသုံးပြုနေတာပဲ။ ဘုရားသခင်အတွက် အမှန်တကယ် အသုံးခံတာနဲ့ အဝေးကြီးပါ။ ကျွန်မက ဘာကြောင့် အရမ်းကို ကျိုးကြောင်းမသင့်ခဲ့တာလဲဆိုတာကို ပြန်သုံးသပ်ခဲ့ပါတယ်။ ဘုရားနှုတ်ကပတ်တော်တွေက ထုတ်ဖော်ပြသလိုပဲ။ ကျွန်မက ဘုရားသခင်အတွက် အသုံးခံပြီး ပေးဆပ်ခဲ့တာကြောင့် ဘုရားသခင်က ကျွန်မကို ကောင်းချီးပေးသင့်တယ်။ ကျန်းမာတဲ့ ကိုယ်ခန္ဓာနဲ့ ကောင်းမွန်တဲ့ ပန်းတိုင်ကို ပေးသင့်တယ်။ လောကီမှာလိုပဲ လူတစ်ယောက် ဘယ်လောက်အလုပ်လုပ်တယ်ဆိုတဲ့အပေါ် အခြေခံပြီး နစ်နာကြေးပေးတာဟာ မျှတတယ်လို့ မှတ်ယူတယ်ဆိုတဲ့ မှားယွင်းတဲ့ အယူအဆရှိခဲ့ပါတယ်။ ကျွန်မရဲ့ ဒုက္ခခံမှုတွေ၊ အနစ်နာခံမှုတွေကို ကောင်းမွန်တဲ့ပန်းတိုင်ရဖို့ ဘုရားနဲ့ အရောင်းအဝယ်လုပ်ဖို့ အသုံးပြုနိုင်တဲ့ အရင်းအနှီးအဖြစ် မှတ်ယူခဲ့တယ်။ ကျွန်မ မရတဲ့အခါမှာ ကျွန်မစိတ်နှလုံးက အပြစ်တင်တာတွေ၊ ကန့်ကွက်တာတွေနဲ့ ပြည့်နေခဲ့တယ်။ ကျွန်မက တော်တော်ကို ကျိုးကြောင်းမသင့်ခဲ့တာပါ။ ဘုရားသခင်က သန့်ရှင်းဖြောင့်မတ်တယ်။ ကျွန်မတို့ကို ရိုးသားစစ်မှန်စွာ ပေးဆပ်စေချင်တယ်။ ဒါပေမဲ့ ကျွန်မက ကျွန်မရဲ့ စက်ဆုပ်စရာကောင်းတဲ့ ရည်ရွယ်ချက်တွေနဲ့ ဘုရားသခင်နဲ့ အပေးအယူလုပ်ချင်ခဲ့တယ်။ ကျွန်မက ဘုရားသခင်ကို လှည့်စားပြီး ဆန့်ကျင်နေခဲ့တာပါ။ ကျွန်မ အမြန်နောင်တမရရင် ဘုရားသခင်က ကျွန်မကို ရွံရှာပြီး ဖယ်ရှင်းပစ်မှာပဲ။

ကျွန်မ ဘုရားသခင်ကို ဆုတောင်းပြီး ဘုရားနှုတ်ကပတ်တော်ကတစ်ဆင့် ပြဿနာရဲ့ အရင်းအမြစ်ကို နားလည်အောင် ရှာဖွေခဲ့တယ်။ နောက်ပိုင်းမှာ ဘုရားနှုတ်ကပတ်တော်နှစ်ပိုဒ်ကို ကျွန်မ ဖတ်တယ်။ အနန္တတန်ခိုးရှင် ဘုရားသခင် ပြောသည်မှာ- “ဖောက်ပြန်ပျက်စီးသော လူသားအားလုံး ၎င်းတို့ကိုယ်တိုင်အတွက် အသက်ရှင်နေထိုင်ကြ၏။ မိမိကိုယ်သာ ကိုးကွယ်ရာ၊ ဤသည်မှာ လူ့သဘာဝ၏ အနှစ်ချုပ်ဖြစ်သည်။ ဘုရားသခင်ကို ယုံကြည်ခြင်းသည် မိမိအတွက် လုပ်ဆောင်ခြင်းဖြစ်ပြီး၊ ၎င်းတို့သည် အမှုအရာများကို စွန့်လွှတ်ကြသည်၊ သူ့အတွက် မိမိကိုယ်ကို အသုံးခံပြီး သူ့အပေါ် သစ္စာရှိကြသည်၊ သို့သော် ၎င်းတို့သည် ဤအရာအားလုံးကို မိမိကိုယ်ကျိုးအတွက် လုပ်ဆောင်ခြင်းသာဖြစ်၏။ အတိုချုပ်အားဖြင့် ယင်းမှာ မိမိအတွက် ကောင်းချီးမင်္ဂလာများ ရရှိရန် ရည်ရွယ်ချက်အတွက်ချည်းသာ ဖြစ်၏။ လူ့အဖွဲ့အစည်းတွင် အရာခပ်သိမ်းကို ကိုယ်ကျိုးအတွက် လုပ်ကြခြင်း ဖြစ်၏။ ကောင်းချီးမင်္ဂလာများ ရရှိရန်အတွက်သာ ဘုရားသခင်ကို ယုံကြည်ကြခြင်းဖြစ်၏။ ကောင်းချီးမင်္ဂလာများ ရရှိရန်အတွက် လူတို့သည် အရာခပ်သိမ်းကို စွန့်ပယ်ခြင်းဖြစ်ကာ များစွာသော ဒုက္ခကို ကြံ့ကြံ့ခံနိုင်ခြင်းဖြစ်သည်။ ဤအရာအားလုံးမှာ လူသား၏ ဖောက်ပြန်ပျက်စီးသော သဘောသဘာဝအပေါ် လက်တွေ့ကိုအခြေခံသော အထောက်အထားဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အပြင်ပန်းပြောင်းလဲမှုများနှင့် စိတ်နေသဘောထားပြောင်းလဲမှုများကြားက ခြားနားချက်”) “စာတန်၏အဆိပ်မှာ မည်သည့်အရာဖြစ်ကြောင်းနှင့် ပတ်သက်၍၊ ယင်းကို စကားလုံးများဖြင့် အပြည့်အဝ ဖော်ပြနိုင်၏။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သည်’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာနောက်သို့ လိုက်သည်ဖြစ်စေ၊ မိမိတို့ကိုယ်တိုင်အတွက်သာ လုပ်ဆောင်ခြင်းဖြစ်သည်— ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက်နှင့် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။ စာတန်၏ ဤစကားများမှာ အတိအကျဆိုရလျှင် စာတန်၏ အဆိပ်ဖြစ်ပြီး၊ လူတို့က ယင်းကို နှလုံးသွင်းကြသည့်အခါတွင်၊ ယင်းသည် သူတို့၏ သဘာဝဗီဇ ဖြစ်လာသည်။ စာတန်၏ သဘာဝဗီဇမှာ ဤစကားလုံးများအားဖြင့် ထုတ်ဖော်ခြင်းခံရသည်။ ယင်းတို့က ၎င်းကို လုံးလုံး ကိုယ်စားပြု၏။ ဤအဆိပ်သည် လူတို့၏ အသက်များဖြစ်လာသည့်အပြင်၊ သူတို့တည်ရှိမှု၏ အခြေခံအုတ်မြစ်ဖြစ်လာပြီး ဖောက်ပြန်ပျက်စီးသော လူသားမျိုးနွယ်က နှစ်ထောင်ချီ၍ ဤအဆိပ်၏ အုပ်စိုးခြင်းကို မပြောင်းမလဲ ခံလာရပြီဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”) ဘုရားနှုတ်ကပတ်တော်တွေက ကျွန်မသဘာဝရဲ့ တကယ့်အနှစ်သာရကို ထုတ်ဖော်ပြခဲ့ပါတယ်။ ဘုရားသခင်နဲ့ အရောင်းအဝယ်လုပ်ပြီး ဘုရားသခင်ကို လှည့်စားတဲ့၊ အသုံးပြုရတဲ့အကြောင်းရင်းက ကျွန်မက စာတန်ရဲ့ ဖျက်ဆီးခြင်းကို နက်နက်နဲနဲခံထားရလို့ပါ။ ကျွန်မရဲ့ အတွေးတွေ၊ အယူအဆတွေအားလုံးက စာတန်ရဲ့အဆိပ်တွေရဲ့ လွှမ်းမိုးခြင်းကို ခံထားရတယ်။ “ကျွန်မက မိမိကိုယ်သာ ကိုးကွယ်ရာဖြစ်၏”၊ “ကိုယ်ကအမြဲအသာစီးရပါစေ။ ဘယ်တော့မှ အထိခိုက်မခံနဲ့” ဆိုတာမျိုး ဆိုးယုတ်တဲ့ အတွေးအခေါ်နဲ့ သဘောတရားတွေအတိုင်း နေထိုင်ခဲ့တယ်။ အမြဲတမ်း ကိုယ့်အကျိုးအတွက်ပဲ ဆောင်ရွက်ခဲ့တယ်။ ဘုရားနဲ့ အပေးအယူလုပ်ဖို့အတွက်ပဲ ဘုရားကို အချိန်ပေးခဲ့တယ်။ ကျွန်မက ဘုရားသခင်ဆီက တစ်ခုခုရဖို့၊ ဘုရားသခင်ရဲ့ ကောင်းချီးရဖို့ ကျွန်မရဲ့ သုံးစွဲမှုလေးတွေနဲ့ အရောင်းအဝယ်လုပ်ဖို့ အမြဲတမ်းကြည့်နေခဲ့တယ်။ စာတန်ရဲ့ အဆိပ်နဲ့ ရှင်သန်ခဲ့ပြီး တစ်ကိုယ်ကောင်းဆန်ခဲ့တယ်။ နိမ့်ကျပြီး ကိုယ်ကျိုးကိုပဲ ရှာဖွေခဲ့တယ်။ ကောင်းချီးတွေ၊ အကျိုးအမြတ်တွေကို မရတဲ့အခါမှာ ဘုရားကိုတောင် ကျွန်မ အပြစ်တင်ခဲ့တယ်။ ကျွန်မမှာ လူ့သဘာဝနည်းနည်းလေးမှ မရှိခဲ့ဘူး။ လူသားမျိုးနွယ်ကို ကယ်တင်ဖို့အတွက် ဘုရားသခင်ဟာ ပထမအကြိမ် လူ့ဇာတိခံယူတဲ့အခါမှာ လူသားမျိုးနွယ်အားလုံးကို ရွေးနှုတ်ဖို့ ကားစင်တင်ခံခဲ့ရပြီး ဒုတိယအကြိမ် လူ့ဇာတိခံယူတဲ့အခါမှာ အဆင်းနီသောနဂါးကြီးရဲ့ နိုင်ငံကို လာခဲ့တယ်၊ စီစီပီရဲ့ ဖိနှိပ်ခြင်းကို ခံရပြီး ဘာသာရေးလောကရဲ့ ရှုတ်ချခြင်း၊ ငြင်းပယ်ခြင်းကို ခံခဲ့ရတာကို ကျွန်မ တွေးမိတယ်။ ဘုရားသခင်ဟာ ကြီးမားတဲ့ ဒုက္ခနဲ့ အရှက်ရခြင်းကို ခံရပြီး ကျွန်မတို့ကို ရေလောင်းပြီး ပံ့ပိုးဖို့အတွက် သမ္မာတရားကို ဖော်ပြဆဲဖြစ်တယ်။ ဘုရားသခင်ဟာ သူ့ကိုတစ်ခုခုပေးဖို့အတွက် ကျွန်မတို့ကို လုံးဝ မတောင်းဆိုခဲ့ဘူး။ ဒါပေမဲ့ လူသားမျိုးနွယ်အတွက် သူ့ကိုယ်သူ တိတ်ဆိတ်စွာ အသုံးခံခဲ့တယ်။ ကျွန်မအနေနဲ့ ဘုရားသခင်ရဲ့ ချစ်ခြင်းကို ပြန်ပေးဆပ်ဖို့ မစဉ်းစားခဲ့ဘူး။ ဘုရားသခင်က ကျွန်မကို သူ့ရဲ့ ကောင်းချီးနဲ့ ကောင်းမွန်တဲ့ပန်းတိုင်ကိုပေးဖို့တောင်မှ ကျွန်မ တောင်းဆိုခဲ့တယ်။ ကျွန်မလိုချင်တဲ့အရာကိုမရတော့ ဘုရားသခင်ကို အပြစ်တင်ခဲ့တယ်။ ကျွန်မရဲ့ အသိတရားက ဘယ်ရောက်နေခဲ့တာလဲ။ ကျွန်မက ဘုရားသခင်ရဲ့ နိုင်ငံတော်ထဲကို ဝင်ရောက်ဖို့ ထိုက်တန်ဖို့မပြောနဲ့။ လူသားလို့ခေါ်ဖို့ကို မထိုက်တန်သလောက်ပါပဲ။ ဒါတွေအားလုံးကို ကျွန်မ သဘောပေါက်သွားတဲ့နောက်မှာ ကိုယ့်ကိုယ်ကိုယ် တကယ်ကို မုန်းတီးခဲ့တယ်။ ဘုရားသခင်ကိုလည်း အရမ်း ကျေးဇူးတင်ခဲ့တယ်။ ကျွန်မက နေမကောင်းမဖြစ်ခဲ့ရင်၊ အိပ်ရာထဲလဲပြီး သေခြင်းရဲ့ ခြိမ်းခြောက်မှုကို မခံစားခဲ့ရရင် ကျွန်မ ကိုယ့်ကိုယ်ကိုယ် လုံးဝ ဆင်ခြင်မိမှာမဟုတ်ဘူး။ ဒီ မှားယွင်းတဲ့လမ်းကြောင်းကိုပဲ ဆက်သွားနေမှာပဲ။ ဘာဖြစ်သွားမှန်းတောင်မသိဘဲနဲ့ ဘုရားသခင်ရဲ့ စွန့်ပစ်ခြင်း၊ ဖယ်ရှားခြင်းကို ခံရမှာပဲ။ ဘုရားသခင်က ကျွန်မကို သနားခဲ့ပြီး အဲဒီမှားယွင်းတဲ့လမး်ကြောင်းကို သွားဖို့ခွင့်မပြုနိုင်ခဲ့ဘူး။ ဒါကြောင့် ကျွန်မကို နိုးထစေပြီး၊ ကိုယ့်ကိုယ်ကိုယ် သုံးသပ်ခွင့်ပြုပြီး ဘုရားသခင်ဘက်ကို လှည့်ဖို့အတွက် သူ့နှုတ်ကပတ်တော်ရဲ့ တရားစီရင်ခြင်း၊ ပြစ်တင်ဆုံးမခြင်းနဲ့ နေမကောင်းဖြစ်ခြင်းနဲ့ သန့်စင်ခြင်းကို အသုံးပြုခဲ့တယ်။ ဒါတွေအားလုံးက ကျွန်မအတွက် ဘုရားသခင်ရဲ့ ကယ်တင်ခြင်းနဲ့ ချစ်ခြင်းအပိုင်းတွေပါပဲ။ ကျွန်မ အရမ်းကို ခံစားခဲ့ရပြီး ဘုရားသခင်ကို ဆုတောင်းခဲ့တယ်။ “အဖဘုရားသခင်၊ ဒီနာမကျန်းမှုဟာ ကျွန်မအတွက် ကိုယ်တော်ရဲ့ ကယ်တင်ခြင်းနဲ့ ချစ်ခြင်းအစိတ်အပိုင်းတစ်ခုဖြစ်တယ်ဆိုတာ ကျွန်မအခု မြင်ပါပြီ။ ကျွန်မ နာခံဖို့ ဆန္ဒရှိပါတယ်။ ဒီ တရားစီရင်မှု၊ ပြစ်တင်ဆုံးမမှု၊ စမ်းသပ်မှုနဲ့ စစ်ဆေးမှုမျိုးကနေသာ ယုံကြည်သူတစ်ယောက်အနေနဲ့ ကျွန်မရဲ့ မသင့်လျော်တဲ့ ရည်ရွယ်ချက်တွေကို ခွဲခြားဖော်ထုတ်နိုင်ပြီး ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ပြောင်းလဲဖို့ စတင်နိုင်ပါတယ်။ ကျွန်မရဲ့ လမ်းလွဲနေတဲ့ အားထုတ်မှုတွေ၊ အယူအဆတွေကို ပြောင်းပြီး ဘုရားသခင်ရဲ့ ဖန်ဆင်းခံတစ်ယောက်အနေနဲ့ ကျွန်မတာဝန်ကို ထမ်းဆောင်ဖို့ ဆန္ဒရှိနေပါတယ်။”

နောက်တော့မှ ဒီဘုရားနှုတ်ကပတ်တော်အပိုဒ်ကို တွေ့တယ်။ “လူ၏တာဝန်နှင့် သူ ကောင်းချီးခံစားရခြင်း သို့မဟုတ် ကျိန်ခြင်းခံရခြင်း ရှိမရှိဆိုသည်တို့ကြားတွင် အချင်းချင်း ဆက်နွှယ်နေမှု မရှိပေ။ တာဝန်သည် လူက ဖြည့်ဆည်းသင့်သည့်အရာ ဖြစ်သည်။ ယင်းသည် ကောင်းကင်ဘုံပေးသည့် သူ၏အသက်မွေးအလုပ် ဖြစ်ပြီး၊ ဆုလာဘ်၊ အခြေအနေများ သို့မဟုတ် အကြောင်းရင်းများပေါ်တွင် မမူတည်သင့်ပေ။ ထိုအခါမှသာ သူ၏တာဝန်ကို သူ လုပ်ဆောင်နေခြင်း ဖြစ်သည်။ ကောင်းချီးမင်္ဂလာ ခံစားရဖို့ဟူသည်မှာ တစ်စုံတစ်ဦးသည် တရားစီရင်ခြင်းကို ကြုံရပြီးနောက် စုံလင်စေခြင်းခံရကာ ဘုရားသခင်၏ ကောင်းချီးမင်္ဂလာများကို မွေ့လျော်ရခြင်း ဖြစ်သည်။ ကျိန်ခြင်းအမင်္ဂလာခံရဖို့ဟူသည်မှာ ပြစ်တင်ဆုံးမခြင်းနှင့် တရားစီရင်ခြင်းတို့ကို ကြုံရပြီးနောက် တစ်စုံတစ်ဦး၏ စိတ်သဘောထား မပြောင်းလဲခြင်း ဖြစ်သည်၊ ယင်းမှာ ၎င်းတို့သည် စုံလင်စေခြင်းကို မတွေ့ကြုံရဘဲ အပြစ်ပေးခံရသည့်အချိန် ဖြစ်သည်။ ၎င်းတို့ ကောင်းချီးပေး ခံရသည်ဖြစ်စေ၊ ကျိန်ခြင်းခံရသည်ဖြစ်စေ၊ ဖန်ဆင်းခံသတ္တဝါများသည် ၎င်းတို့ လုပ်ဆောင်သင့်သည့်အရာကို လုပ်ဆောင်ရင်းနှင့် လုပ်ဆောင်နိုင်သည့်အရာကို လုပ်ဆောင်ရင်း၊ ၎င်းတို့၏တာဝန်ကို ဖြည့်ဆည်းသင့်ကြပေသည်။ ဤသည်မှာ လူတစ်ဦး၊ ဘုရားသခင်၏ ကျိန်ခြင်းခံရသည့် လူတစ်ဦးက အနည်းဆုံး လုပ်ဆောင်သင့်သည့်အရာ ဖြစ်သည်။ သင်သည် ကောင်းချီးမင်္ဂလာ ခံစားရရန်သာ သင်၏တာဝန်ကို မလုပ်ဆောင်သင့်သကဲ့သို့၊ ကျိန်ခြင်း ခံရမည်ကို ကြောက်ရွံ့ခြင်းအတွက် ဆောင်ရွက်ရန် မငြင်းဆန်သင့်ပေ။ ဤအရာတစ်ခုကို သင်တို့အား ငါပြောပါရစေ- သူ၏တာဝန်နှင့်သက်ဆိုင်သည့် လူ၏ စွမ်းဆောင်မှုသည် သူ လုပ်ဆောင်သင့်သည့်အရာ ဖြစ်ပြီး၊ သူသည် သူ၏တာဝန်ကို ဆောင်ရွက်နိုင်စွမ်း မရှိပါက၊ ဤသည်မှာ သူ၏ ပုန်ကန်မှုကြောင့် ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “လူဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု”) အခု ကျွန်မ နားလည်ပြီ။ ကျွန်မက ဖန်ဆင်းခံတစ်ယောက်ပါ။ ဘုရားသခင်အတွက် ပေးဆပ်ခြင်းနဲ့ အသုံးခံခြင်းက မှန်ကန်သင့်လျော်တယ်။ ဒါ ကျွန်မတာဝန်ပဲ။ ဘုရားသခင်အပေါ် တောင်းဆိုမှုတွေကို ကျွန်မ မလုပ်သင့်ဘူး။ ဒါပေမဲ့ ကျွန်မရဲ့ စက်ဆုပ်စရာကောင်းတဲ့ ရည်ရွယ်ချက်တွေနဲ့ ကျွန်မရဲ့ သုံးစွဲမှုတွေအတွက် ကျွန်မကို ကောင်းချီးတွေနဲ့ ကောင်းမွန်တဲ့ပန်းတိုင်တစ်ခုကို ဘုရားသခင်ကို ပေးစေချင်ခဲ့တယ်။ ကျွန်မက တော်တော်ကို ကျိုးကြောင်းမသင့်ခဲ့တာပါ။ ဘုရားသခင်က ကျွန်မကို အသက်ကိုပေးခဲ့တယ်။ ကျွန်မကို သူက ကျန်းမာတဲ့ကိုယ်ခန္ဓာနဲ့ ကောင်းမွန်တဲ့ ပန်းတိုင်တစ်ခုကို ပေးသည်ဖြစ်စေ၊ မပေးသည်ဖြစ်စေ ကျွန်မရဲ့ တာဝန်တွေမှာ ဘုရားနောက်ကိုလိုက်သင့်ပြီး ဘုရားအတွက် ကိုယ့်ကိုယ်ကိုယ် အသုံးခံသင့်တယ်။ မိဘတွေက ကလေးတွေကို ဘယ်လိုဆက်ဆံသည်ဖြစ်စေ၊ ပစ္စည်းဥစ္စာတွေကို အမွေပေးနိုင်သည်ဖြစ်စေ၊ မပေးနိုင်သည်ဖြစ်စေ ကလေးတစ်ယောက်က မိဘကို အမြဲတမ်း လေးစားသင့်သလိုမျိုးပေါ့။ ဒါတွေက တာဝန်ဝတ္တရားတွေဖြစ်နေတာကြောင့်မို့လို့ပဲ။ ကျွန်မက မသက်သာသေးဘဲ တော်တော်ဆိုးဆိုးဝါးဝါးခံစားနေရသေးပေမဲ့ ကျွန်မ ဘုရားသခင်ကို အထင်မလွဲတော့ဘူး။ အပြစ်မတင်တော့ဘူး။ ကျွန်မ သက်သာသည်ဖြစ်စေ၊ မသက်သာသည်ဖြစ်စေ ဘုရားသခင်ရဲ့ စီစဉ်ညွှန်ကြားမှုနဲ့ စီမံမှုတွေကို နာခံဖို့ ကျွန်မ ဆန္ဒရှိနေခဲ့တယ်။

တကယ်တမ်းတော့ ဘယ်အရာကို ကောင်းမှုလို့သတ်မှတ်တယ်ဆိုတာနဲ့ ဘယ်လို အသုံးခံပြီး ပေးဆပ်တာမျိုးက ဘုရားသခင်ရဲ့ ချီးကျူးခြင်းကိုရမယ်ဆိုတာနဲ့ပတ်သက်ပြီး အရင်တုန်းက ဒါတွေကို ကျွန်မရဲ့ ကိုယ်ပိုင်အယူအဆတွေ၊ စိတ်ကူးတွေအပေါ် အခြေခံပြီး အမြဲတမ်း အကဲဖြတ်ခဲ့တယ်။ ဒါပေမဲ့ ဒါက ဘုရားသခင်ရဲ့ အလိုတော်နဲ့မကိုက်ညီဘူး။ နောက်ပိုင်းမှာ ဘုရားနှုတ်ကပတ်တော်တွေထဲက တရားစီရင်မှု စံနှုန်းကို တွေ့ပြီးတဲ့နောက်ကျမှ ဘယ်အရာမှာ ကောင်းမှုပါဝင်တယ်ဆိုတာကို ရှင်းလင်းသွားခဲ့တယ်။ ဘုရားနှုတ်ကပတ်တော်က ပြောတယ်။ “လူတစ်ဦး၏အကျင့်များကို ကောင်းသည် ဆိုးသည်ဟူ၍ အကဲဖြတ်သော စံနှုန်းမှာအဘယ်နည်း။ ၎င်းမှာ သင်သည် သင်၏အတွေးများ၊ ဖော်ပြချက်များနှင့် အပြုအမူများ၌ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စစ်မှန်မှုအတိုင်း အသက်ရှင်နေထိုင်ခြင်းအကြောင်း သက်သေခံချက် ရှိမရှိအပေါ် မူတည်၏။ အကယ်၍ သင်၌ ဤစစ်မှန်မှု မရှိပါက၊ သို့မဟုတ် ဤအရာအတိုင်း အသက်ရှင်နေထိုင်ခြင်းမရှိပါက၊ သင်သည် အဓမ္မပြုသူတစ်ဦးဖြစ်သည်မှာ သံသယဖြစ်ဖွယ်မရှိပေ။ ဘုရားသခင်က ဒုစရိုက်ပြုသူများကို အဘယ်သို့ မြင်သနည်း။ သင့်အတွေးများနှင့် အပြင်ပန်းအပြုအမူများက ဘုရားသခင်အတွက် သက်သေမခံသကဲ့သို့ ယင်းတို့က စာတန်အား အရှက်ကွဲစေခြင်း သို့မဟုတ် စာတန်အား အနိုင်ယူခြင်းလည်း မပြုချေ၊ ထို့အစား ဘုရားသခင်ကို သူတို့ အရှက်ရစေပြီး၊ ဘုရားသခင်ကို အရှက်ရစေသည့် လက္ခဏာများနှင့် ပွထနေသည်။ သင်သည် ဘုရားသခင်အတွက် သက်သေခံနေခြင်း မရှိ၊ ဘုရားသခင်အဘို့ မိမိကိုယ်ကို အသုံးခံနေခြင်း မရှိသကဲ့သို့ ဘုရားသခင်အတွက် သင်၏ တာဝန်နှင့် ဝတ္တရားတို့ကို ဖြည့်ဆည်းနေခြင်းလည်း မရှိပါပေ၊ ထို့အစား သင့်ကိုယ်ပိုင်အကျိုးအတွက် သင်ပြုမူနေသည်။ ‘သင့်ကိုယ်ပိုင်အကျိုးအတွက်’ ဟူသည့် ညွှန်းဆိုချက်မှာ အဘယ်နည်း။ စာတန်အတွက်ကို ဆိုလိုသည်။ ထို့ကြောင့် နောက်ဆုံးတွင် ဘုရားသခင်က ‘အဓမ္မအမှုကို ပြုသောသူတို့၊ ငါ့ထံမှ ဖယ်ကြ’ ဟု ဆိုလိမ့်မည်။ ဘုရားသခင်၏ အမြင်တွင် ကောင်းမှုများကို သင် မပြုလုပ်သေးဘဲ၊ တကယ်တမ်းတွင် သင့်အမူအကျင့်မှာ ဆိုးယုတ်မှုသို့ ပြောင်းသွားပြီဖြစ်သည်။ ဘုရားသခင်၏ လက်ခံနိုင်ဖွယ်ဖြစ်ရမည့်အစား၊ သင်သည် စီရင်ခြင်းခံရလိမ့်မည်။ ဘုရားသခင်၌ ထိုသို့သော ယုံကြည်မှု ရှိသည့်သူတစ်ဦးသည် အဘယ်အရာကို ရရှိဖို့ ကြိုးစားသနည်း။ ထိုသို့သော ယုံကြည်မှုသည် အဆုံး၌ အချည်းနှီးဖြစ်မည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) “ဤလမ်း မှန်ကန်သည်ဟု သင်သေချာသည့်အတွက်၊ အဆုံးထိတိုင် သင် လိုက်လျှောက်ရမည်။ ဘုရားသခင်ထံ သင်၏ကိုးကွယ်ဆည်းကပ်ခြင်းကို သင် ထိန်းသိမ်းရမည်။ သင့်ကို စုံလင်စေဖို့ ဘုရားသခင် ကိုယ်တော်တိုင် ကမ္ဘာမြေပေါ်သို့ ကြွလာပြီးဖြစ်သည်ကို သင် မြင်ရပြီးဖြစ်သည့်အတွက်၊ သင်၏ စိတ်နှလုံးကို သူ့အား လုံးလုံးလျားလျား ပေးအပ်သင့်ပေသည်။ သူမည်သည့်အရာကို လုပ်ဆောင်သည်ဖြစ်စေ၊ တကယ့်အဆုံးတွင် သင့်အတွက် မလိုလားအပ်သော ရလဒ်ကို သူဆုံးဖြတ်ပေးလျှင်ပင်၊ သင်သည် သူ့နောက်လိုက်နိုင်ဆဲဖြစ်ပါက၊ ဤသည်မှာ ဘုရားသခင်ရှေ့တွင် သင်၏ သန့်ရှင်းစင်ကြယ်မှုကို ထိန်းသိမ်းခြင်း ဖြစ်သည်။ သန့်ရှင်းသော ဝိညာဉ်ခန္ဓာနှင့် အပျိုစင်ကို ဘုရားသခင်ထံ ဆက်ကပ်ခြင်းသည် ဘုရားသခင်ရှေ့တွင် ရိုးသားစစ်မှန်သော စိတ်နှလုံးကို ထိန်းသိမ်းခြင်းဟု ဆိုလိုသည်။ လူသားမျိုးနွယ်အတွက်၊ ရိုးသားစစ်မှန်ခြင်းသည် သန့်စင်ဖြူစင်ခြင်းဖြစ်ပြီး၊ ဘုရားသခင်အပေါ် စစ်မှန်ရိုးသားနိုင်စွမ်းသည် သန့်စင်ဖြူစင်ခြင်းကို ထိန်းသိမ်းခြင်း ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သင်သည် ဘုရားသခင်ထံ သင်၏ကိုးကွယ်ဆည်းကပ်ခြင်းကို ထိန်းသိမ်းသင့်သည်”) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ဘုရားသခင်ဟာ လူတွေကို ရိုးသားစစ်မှန်စေချင်တယ်၊ ပြန်ပေးဖို့ မတောင်းဆိုဘဲ ဘုရားသခင်အတွက် လိုလိုလားလားနဲ့ အနစ်နာခံစေချင်တယ်၊ ကျွန်မတို့တာဝန်တွေမှာ သမ္မာတရားကို လက်တွေ့လုပ်ဆောင်ပြီး ဘုရားသခင်အတွက် သက်သေခံစေချင်တယ်ဆိုတာ ကျွန်မနားလည်ခဲ့တယ်။ ကောင်းတဲ့အလုပ်ဆိုတာ အမှန်တကယ်က ဒါကိုဆိုလိုတာပါ။ အရင်က ကျွန်မမှာ ကောင်းတဲ့အလုပ်အပေါ် လွဲမှားနေတဲ့နားလည်မှုရှိခဲ့တယ်။ ကျွန်မက အသုံးခံသရွေ့၊ ဒုက္ခခံသရွေ့၊ အနစ်နာခံမှုတွေ ပြုသရွေ့ ကျွန်မက ကောင်းတဲ့အလုပ်တွေကို စုနေတာဖြစ်ပြီး ဘုရားသခင်က သတိရမှာပဲလို့ ထင်ခဲ့တာ။ နောက်တော့ ကျေးဇူးတော်ခေတ်မှာ လှူဒါန်းမှုတစ်ခုပြုခဲ့တဲ့ ဆင်းရဲတဲ့မုဆိုးမကို သခင်ယေရှုက ချီးကျူးခဲ့တာကို တွေးမိတယ်။ လူအများစုအတွက်ကတော့ သူက နည်းနည်းလေးပဲ တန်တဲ့ ဒင်္ဂါးနှစ်ပြားကိုပဲ လှူခဲ့သလိုဖြစ်ပေမဲ့ ဘုရားသခင်က လူတွေဘယ်လောက်လှူတာကို ဂရုမစိုက်ဘူး။ သူတို့ရဲ့ ရည်ရွယ်ချက်ကို ဂရုစိုက်တယ်။ မုဆိုးမက ဘုရားသခင်အပေါ် စစ်မှန်တဲ့ယုံကြည်မှုရှိတယ်။ သူက အပေးအယူ၊ အလဲအလှယ်လုပ်ဖို့ ကြိုးစားနေတာမဟုတ်ဘူး။ ဒါကြောင့် ဘုရားသခင်ရဲ့ ချီးကျူးခြင်းကို သူရခဲ့တယ်။ ကျွန်မက ကိုယ့်ကိုယ်ကိုယ် အသုံးခံခဲ့ပြီး မုဆိုးမပေးခဲ့သလောက်ကို ခဏခဏပေးခဲ့တယ်။ ဒါဆို ဘုရားသခင်က ကျွန်မကို ဘာကြောင့် မချီးကျူးခဲ့တာလဲ။ ဘုရားသခင်က ကျွန်မရဲ့ သုံးစွဲမှုကို ရွံရှာတာမဟုတ်ဘူး။ ကျွန်မရဲ့ ဉာဏ်များတဲ့ ရည်ရွယ်ချက်တွေနဲ့ လှည့်စားတတ်မှုကို ရွံရှာတာပါ။ ကျွန်မက ဘုရားသခင်အပေါ် ရိုးသားစစ်မှန်မှုမရှိဘူး။ ကျွန်မ ပေးဆပ်တာက အရောင်းအဝယ်သဘောဖြစ်ပြီး မသန့်စင်ဘူး။ ဒီနည်းနဲ့ ကျွန်မဘယ်လောက်ပဲ ပေးပေး၊ ကောင်းတဲ့အလုပ်လို့ ဘယ်တော့မှ သတ်မှတ်ခံရမှာမဟုတ်ဘူး။ ဘုရားသခင်ရဲ့ အလိုတော်ကို နားလည်သဘောပေါက်ပြီးတဲ့နောက်မှာ ကျွန်မ ဘုရားဆီကို ဆုတောင်းခဲ့တယ်။ ကျွန်မ သက်သာသည်ဖြစ်စေ၊ မသက်သာသည်ဖြစ်စေ၊ ကောင်းမွန်တဲ့ပန်းတိုင်ရှိသည်ဖြစ်စေ၊ မရှိသည်ဖြစ်စေ ဘုရားသခင်ရဲ့ ချစ်ခြင်းမေတ္တာကို ပြန်ပေးဆပ်ဖို့ ဘုရားသခင်အတွက် ကိုယ့်ကိုယ်ကိုယ် ရိုးသားစစ်မှန်စွာ အသုံးတော်ခံပါမယ် ဆိုပြီးတော့။ နောက်ပိုင်းမှာ ကျွန်မရဲ့ ကျောရိုးက မသက်သာလာသေးဘူး။ နှလုံးရောဂါက ပြန်ပြန်ပေါ်နေတယ်။ ဒါပေမဲ့ ကျွန်မရဲ့ မကျန်းမာမှုကြောင့် ထိန်းချုပ်ခြင်းမခံရတော့ဘူး။ ကောင်းချီးရဖို့ ကျွန်မရဲ့ ဆန္ဒရဲ့ ချုပ်ကိုင်မှုကို မခံရတော့ဘူး။ ဘုရားနှုတ်ကပတ်တော်တွေကို ကျွန်မ ပုံမှန်စားသောက်နိုင်တယ်။ ကျွန်မ တတ်နိုင်သလောက် စုဝေးပွဲတွေကို တက်ရောက်နိုင်ပြီး ကိုယ့်တာဝန်ကို လုပ်နိုင်တယ်။

ဘုရားသခင်ရဲ့ နောက်ဆုံးသောကာလအမှုတော်ကို လက်ခံဖို့ အခွင့်အလမ်းကို ကျွန်မ ရခဲ့ပြီး ဘုရားသခင်ရဲ့ အသံတော်ကို ကြားရဖို့ ကံကောင်းခဲ့ပါတယ်။ ဒါတွေအားလုံးက ဘုရားသခင်က ကျွန်မကို ချီးမြှောက်ဖို့အတွက် ခြွင်းချက်တစ်ခုလုပ်နေတာပါ။ ဘုရားနှုတ်ကပတ်တော်ရဲ့ ရှင်းလင်းဖော်ပြခြင်းနဲ့ တရားစီရင်ခြင်းကတစ်ဆင့် ကျွန်မဟာ စာတန်ရဲ့ ဖျက်ဆီးခြင်းကို တော်တော်ခံထားရတာ လူသားတစ်ယောက်နဲ့တောင် သိပ်မတူတော့တာကို မြင်လာခဲ့ပါတယ်။ အခုမှသာ ဘုရားသခင်ရှေ့မှောက်မှာ အသိစိတ်နဲ့ နာခံမှုတချို့ကို ရခဲ့တာပါ။ အခု ဒီပြောင်းလဲမှုတွေကို ကြုံခဲ့ရပြီဆိုတော့ ကျွန်မ သေသွားရင်တောင် အချည်းနှီးရှင်သန်ခဲ့တာမျိုး မဟုတ်တော့ဘူး။ ကောင်းချီးတွေလိုချင်တဲ့ ကျွန်မရဲ့ ဆန္ဒကို စွန့်လွှတ်လိုက်ပြီး ကျွန်မရဲ့ ဖျားနာမှုရဲ့ ထိန်းချုပ်ခြင်းခံနေရတာကို ရပ်လိုက်တော့ ကျွန်မ ပိုပြီးအသိတရားရှိလာသလို ခံစားခဲ့ရတယ်။ နောက်ပိုင်းမှာ ကျွန်မရဲ့ မကျန်းမာမှုအတွက် ကုသဖို့ မရှာတော့ဘူး။ ဒါပေမဲ့ ကျွန်မ တဖြည်းဖြည်းနဲ့စပြီး ကောင်းလာတယ်။ အခုဆို ကျွန်မ မတ်မတ်ထိုင်နိုင်ပြီးတော့ ကွန်ပြူတာမှာ စာရေးနိုင်တယ်။ ဘုရားသခင်အတွက် သက်သေခံဖို့ ဆောင်းပါးတွေရေးတာကို လေ့ကျင့်နေပါတယ်။ ကိုယ့်ကိုယ်ကိုယ်လည်း အခု ဂရုစိုက်နိုင်လာတယ်။ ကျွန်မကို သင်ခန်းစာတစ်ခုပေးဖို့ မကျန်းမာမှုကို အသုံးပြုတဲ့အတွက်၊ ကျွန်မအတွက် ဘုရားသခင်ရဲ့ ကယ်တင်ခြင်းနဲ့ ချစ်ခြင်းကို မြင်ခွင့်ပြုတဲ့အတွက် ဘုရားသခင်ကို ကျွန်မစိတ်နှလုံးအတွင်းထဲကနေ ကျေးဇူးတင်ပါတယ်။ ဘုရားနှုတ်ကပတ်တော်တစ်ပိုဒ်ကို ကျွန်မ စဉ်းစားမိခဲ့တယ်။ “ဘုရားသခင်၌ သူတို့၏ ယုံကြည်ခြင်းတွင် လူတို့ ရှာဖွေကြသည့်အရာမှာ အနာဂတ်အတွက် ကောင်းချီးမင်္ဂလာများကို ရရှိရန်ဖြစ်သည်၊ ဤသည်မှာ သူတို့၏ ယုံကြည်ခြင်းထဲက သူတို့၏ ရည်ရွယ်ချက်ဖြစ်သည်။ လူအပေါင်း၌ ဤရည်ရွယ်ချက်နှင့် မျှော်လင့်ချက် ရှိကြသည်။ သို့သော်လည်း သူတို့၏သဘာဝဗီဇအတွင်းမှ ဖောက်ပြန်ပျက်စီးခြင်းကို စမ်းသပ်မှုများအားဖြင့် ဖြေရှင်းရမည်ဖြစ်သည်။ သင်တို့အနေဖြင့် သန့်စင်စေခြင်း မခံရသေးသော မည်သည့်ကဏ္ဍများတွင်မဆို ယင်းကဏ္ဍများ၌ စစ်ဆေးခြင်းကို သင်ခံရမည်၊ ဤသည်မှာ ဘုရားသခင်၏ အစီအစဉ်ဖြစ်သည်။ ဘုရားသခင်သည် သင့်အတွက် ပတ်ဝန်းကျင်တစ်ခုကို ဖန်တီးပေးသည်၊ သင်၏ဖောက်ပြန်ပျက်စီးခြင်းကို သင်သိနိုင်ရန် ထိုနေရာတွင် သင့်ကို မဖြစ်မနေ အစစ်ဆေးခံစေသည်။ အဆုံးတွင် သင်သည် သေလိုပြီး သင်၏အကြံအစည်များနှင့် အလိုဆန္ဒများကို စွန့်လွှတ်လိုသည့် အနေအထားအထိရောက်ကာ ဘုရားသခင်၏ အချုပ်အခြာအာဏာနှင့် အစီအစဉ်ကို ကျိုးနွံနာခံမည်ဖြစ်သည်။ ထို့ကြောင့် အကယ်၍ လူတို့သည် နှစ်အနည်းငယ် စစ်ဆေးခံရခြင်း မရှိပါက၊ အကယ်၍ ၎င်းတို့သည် အတိုင်းအတာတစ်ခုအထိ ဒုက္ခဆင်းရဲခြင်းကို မခံရပါက ၎င်းတို့သည် ၎င်းတို့၏အတွေးများနှင့် စိတ်နှလုံးများထဲမှ ဇာတိပကတိဖောက်ပြန်ပျက်စီးခြင်း၏ ချုပ်နှောင်မှုကို ဖယ်ရှားနိုင်မည် မဟုတ်ပေ။ သင်သည် စာတန်၏ ချုပ်နှောင်ခြင်းကို ခံနေရသေးသော မည်သည့်ကဏ္ဍများတွင်မဆို၊ သင်၏ ကိုယ်ပိုင် အလိုဆန္ဒများ၊ သင်၏လိုအင်များ ရှိနေသေးသော မည်သည့်ကဏ္ဍများတွင်မဆို သင်သည် ယင်းကဏ္ဍများတွင် ဒုက္ခဆင်းရဲခံသင့်သည်။ ဒုက္ခဆင်းရဲထဲ၌သာ သင်ခန်းစာများကို သင်ယူနိုင်ပြီး၊ ယင်းမှာ သမ္မာတရားကို ရနိုင်စွမ်းနှင့် ဘုရားသခင်၏ အလိုတော်ကို နားလည်နိုင်စွမ်းရှိခြင်းကို ဆိုလိုသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “စမ်းသပ်မှုများအလယ်၌ ဘုရားသခင်ကို ကျေနပ်စေသင့်သည့် နည်းလမ်း”)


၉၁။ လွှတ်ပေးထားသည့်နည်းကို ကျွန်မ အသုံးပြုမည်မဟုတ်တော့ပါ

လီဖေး အီတလီနိုင်ငံ

၂၀၂၁ခုနှစ်၊ ဇွန်လမှာ ကျွန်မအသင်းတော်မှာ ဗီဒီယိုအလုပ်ကို ကျွန်မ ကြီးကြပ်ရတယ်။ အလုပ်က များလာတော့ နောက်ထပ် အဖွဲ့တစ်ဖွဲ့ကို နောက်ဆက်တွဲလုပ်ပေးဖို့ ကျွန်မကို ပြောတယ်။ ကျွန်မ စဉ်းစားတယ်။ “ငါက အခု ဦးဆောင်နေရတဲ့အလုပ်နဲ့တင် အလုပ်ရှုပ်နေပြီ။ နောက်ထပ်အလုပ်ကိုတောင် စီမံရမယ်ဆိုရင် ပိုပြီးတော့တောင် အလုပ်ရှုပ်ပြီး ပင်ပန်းမှာမဟုတ်ဘူးလား” ပေါ့။ ဒါပေမဲ့ ဒီအဖွဲ့က ညီအစ်ကိုမောင်နှမတွေက အလုပ်နဲ့ ရင်းနှီးတာကို ကျွန်မ သိတယ်။ သူတို့အားလုံးက ကျွမ်းကျင်တယ်။ တာဝန်တွေမှာ ထိရောက်မှရှိတယ်။ ကြီးကြပ်စစ်ဆေးရလို့ ကျွန်မ အရမ်းစိတ်ပူရတာ၊ အချိန်တွေ၊ အားတွေ အများကြီးမစိုက်ထုတ်ရလောက်ဘူး။ အဲဒါနဲ့ သဘောတူလိုက်တယ်။ အစတော့ ကျွန်မက တစ်ခါတလေမှာ အဖွဲ့ရဲ့ အလုပ်အခြေအနေကို မေးတယ်။ တိုးတက်မှုက ပုံမှန်ရှိမရှိ၊ တစ်ယောက်ယောက်က တာဝန်မှာ အခက်အခဲတစ်ခုခုရှိမရှိပေါ့။ ကျွန်မက အသေးစိတ်ကြည့်သင့်တယ်လို့ သိပေမဲ့ ကျွန်မက နောက်ဆက်တွဲလုပ်ဖို့ တခြားအလုပ်လည်းရှိသေးတယ်လို့ တွေးမိတယ်။ ပြီးတော့ အဖွဲ့တိုင်းရဲ့ အသေးစိတ်အချက်တွေကို နားလည်အောင်လုပ်ရတာက အရမ်းအလုပ်များသလို ခံစားရတယ်။ အဖွဲ့မှာရှိတဲ့ အလုပ်က သာမန်တိုးတက်နေတယ်။ ဒါကြောင့် အကြောင်းအရာတွေကို နားလည်ဖို့ အချိန်အများကြီးမလိုဘူး။ ပြီးတော့လည်း အဖွဲ့ခေါင်းဆောင်ရှိတယ်။ ညီအစ်ကိုမောင်နှမတွေက စိတ်ချရပြီး သူတို့တာဝန်ကို ကောင်းကောင်းလုပ်တယ်။ အရင်သုံးလေးနှစ်မှာ ကြီးကြီးမားမားပြဿနာ တစ်ခုမှမရှိခဲ့ဘူး။ ဒါကြောင့် စိုးရိမ်စရာမလိုခဲ့ဘူး။ ကြီးကြပ်စစ်ဆေးတာ ကျွန်မနည်းနည်းလျှော့လုပ်လည်း ကိစ္စမရှိဘူး။ အဲဒါနဲ့ ဒီအဖွဲ့ရဲ့အလုပ်အကြောင်းကို ကျွန်မ သိပ်မမေးတော့ဘူး။

နှစ်လကျော်ကြာပြီးတဲ့နောက် တစ်နေ့မှာ အစ်ကိုတစ်ယောက်က ကျွန်မကို မှတ်ချက်ပေးတယ်။ အခုရက်ပိုင်းမှာ ဒီအဖွဲ့ကထုတ်တဲ့ ဗီဒီယိုနှစ်ခုမှာ ပြဿနာတွေရှိနေတယ်၊ တခြားအစ်မတွေက ဒါကို အချိန်မီမတွေ့ခဲ့ရင် အလုပ်နှောင့်နှေးသွားခဲ့မှာလို့ ပြောတယ်။ ကျွန်မက အစတော့ သိပ်မယုံဘူး။ ဒါပေမဲ့ နောက်ပိုင်းမှာ အဲဒီအစ်ကိုက ဗီဒီယိုထဲက ပြဿနာတွေရဲ့ စကရင်ရှော့ကို ကျွန်မဆီပို့လိုက်တယ်။ အဲဒါတွေက တကယ်ကို အဖွဲ့ရဲ့ ပြဿနာတွေပဲ။ အဖွဲ့က ညီအစ်ကိုမောင်နှမတွေက သူတို့တာဝန်တွေမှာ အရေးကြီးတဲ့ ပြဿနာတွေရှိနေတယ်။ ကျွန်မက ဘာလို့မသိခဲ့တာလဲ။ ဒီအလုပ်ကို ကျွန်မယူတာ သုံးလေးလရှိပြီ။ ဒါပေမဲ့ ဘယ်လိုအခြေအနေရှိနေသလဲဆိုတာ လုံးဝ မကြည့်ခဲ့ဘူး။ ကျွန်မက ဒီအတိုင်းထားထားလိုက်တာ။ အဖွဲ့ဝင်တွေက သူတို့တာဝန်တွေကို ဘယ်လိုထမ်းဆောင်တယ်ဆိုတာကို ကျွန်မ လုံးဝ မသိခဲ့ဘူး။ ဒီပြဿနာတွေက ကျွန်မ လက်တွေ့အလုပ်မလုပ်တာကြောင့် ဖြစ်တယ်ဆိုတာ သဘောပေါက်သွားတယ်။ ဒါကို ကျွန်မ စူးစမ်းကြည့်တော့ ကျွန်မ တွေ့သွားတယ်။ ဒီအချိန်ကာလမှာ ဒီအဖွဲ့မှာ ဘယ်သူကမှ အလုပ်ကို မကြီးကြပ်တော့ သူတို့တွေက သူတို့အတွေ့အကြုံကို အခြေခံပြီး တာဝန်ထမ်းဆောင်ကြတယ်။ ဘယ်သူကမှ တာဝန်မခံဘူး။ တစ်ခါတလေမှာ အလုပ်အရမ်းများရင် သူတို့က ဖြစ်သလိုလုပ်လာကြတယ်။ ဗီဒီယိုတွေကို စစ်ဖို့ လူနှစ်ယောက်က အတူတူလုပ်ပေမဲ့ သူတို့တွေက ဝတ်ကျေတမ်းကျေပဲလုပ်နေကြတာ။ ဒါကြောင့် ပြဿနာတွေကို ရှာမတွေ့ကြဘူး။ ဒါတွေအားလုံးကို ရင်ဆိုင်ရပြီး ကျွန်မ တော်တော်စိတ်တိုမိတယ်။ ဒီပြဿနာတွေက ရှာတွေ့ဖို့ မခက်ခဲဘူး။ ကျွန်မက ဒီအဖွဲ့ရဲ့အလုပ်ကို ကောင်းကောင်း နောက်ဆက်တွဲလိုက်လုပ်ခဲ့ရင် ဒါတွေကို သတိမထားမိတာဖြစ်မှာမဟုတ်ဘူး။ ကျွန်မက တော်တော်တာဝန်မသိတတ်တာပဲ။ ကျွန်မ ကိုယ့်ကိုယ်ကိုယ် ဆက်ပြီး သုံးသပ်တယ်။ လွန်ခဲ့တဲ့သုံးလမှာ ကျွန်မက ဘာကြောင့်သူတို့အလုပ်ကို လျစ်လျူရှုခဲ့သလဲဆိုတာ ကိုယ့်ကိုယ်ကိုယ် မေးတယ်။

နောက်တော့ ဘုရားနှုတ်ကပတ်တော်ထဲမှာ ကျွန်မ ဖတ်ရတယ်။ “အယောင်ဆောင် ခေါင်းဆောင်များသည် အဖွဲ့ကြီးကြပ်သူများ၏ အလုပ်နှင့်ပတ်သက်သည့် အခြေအနေကို မည်သည့်အခါတွင်မျှ သိအောင်မလုပ်ကြ၊ သို့မဟုတ် မျက်ခြည်မပြတ် မစောင့်ကြည့်ကြသကဲ့သို့ အဖွဲ့ကြီးကြပ်သူများနှင့် အရေးကြီးသည့် အလုပ်အတွက် တာဝန်ရှိသော အမှုထမ်းများ၏ အသက်ဝင်ရောက်မှုအပြင် အလုပ်နှင့် တာဝန်အပေါ်ထားသော သဘောထား၊ ဘုရားသခင်အား ယုံကြည်မှု၊ သမ္မာတရားနှင့် ဘုရားသခင်အပေါ်ထားသော သဘောထား၊ ဘုရားသခင်အား ယုံကြည်မှုတို့နှင့် စပ်လျဉ်းသည့် အခြေအနေကို သိအောင်မလုပ်ကြ၊ သို့မဟုတ် မျက်ခြည်မပြတ် မစောင့်ကြည့်ကြ၊ သို့မဟုတ် သဘောပေါက်ဖို့ မကြိုးပမ်းကြပေ။ အယောင်ဆောင် ခေါင်းဆောင်များသည် ၎င်းတို့၏ ပြောင်းလဲခြင်းများ၊ ၎င်းတို့၏ တိုးတက်မှု၊ သို့မဟုတ် ၎င်းတို့၏ အလုပ်ကာလတစ်လျှောက် ထွက်ပေါ်လာသည့် ပြဿနာအမျိုးမျိုး၊ အထူးသဖြင့် အသင်းတော်အလုပ်နှင့် ဘုရားသခင်ရွေးချယ်ထားသောသူများ၊ အမျိုးမျိုးသော အလုပ်အဆင့်အချိန်ကာလအတွင်းတွင် ဖြစ်ပေါ်သော အမှားများနှင့် လွဲချော်မှုများအပေါ် သက်ရောက်ခြင်းနှင့် ပတ်သက်သောအခါတွင် မိမိတို့ကိုယ်ကို သိရှိထားစေရန် မပြုလုပ်ကြပေ။ အယောင်ဆောင်ခေါင်းဆောင်များသည် ဤအမှားများနှင့် လွဲချော်မှုများကို ကိုင်တွယ်ပြီးခြင်းရှိမရှိနှင့်ပတ်သက်၍ အဘယ်အရာကိုမျှ မသိကြပေ။ ဤအသေးစိတ်အချက်များနှင့် ပတ်သက်၍ အဘယ်အရာကိုမျှ မသိကြဘဲ ပြဿနာပေါ်ပေါက်သည့်အခါတွင် ၎င်းတို့သည် မတုန်မလှုပ် ဖြစ်လာကြသည်။ သို့ရာတွင် အယောင်ဆောင် ခေါင်းဆောင်များ အလုပ်လုပ်သည့်အခါတွင် ၎င်းတို့သည် ဤအသေးစိတ်အချက်များနှင့်ပတ်သက်၍ ၎င်းတို့ လုံးဝ ဂရုမစိုက်ကြချေ။ အုပ်စုကြီးကြပ်သူများကို စီစဉ်ရုံမျှ စီစဉ်ပေးလိုက်ပြီး၊ ထို့နောက်တွင် အလုပ်ကို လွှဲပြောင်းပြီးသည့်နောက် ၎င်းတို့၏ လုပ်ငန်းတာဝန် ပြီးဆုံးပြီဟု ယူဆကြသည်။ ဤအရာဖြင့် ၎င်းတို့၏အလုပ်ပြီးမြောက်ကာ၊ မည်သည့် နောက်ဆက်တွဲပြဿနာမျှ ၎င်းတို့နှင့်မသက်ဆိုင်ဟု ယုံကြည်ကြသည်။ အကြောင်းမှာ အယောင်ဆောင်ခေါင်းဆောင်များသည် အုပ်စုအသီးသီး၏ ကြီးကြပ်သူများကို ကြီးကြပ်ကွပ်ကဲနိုင်ခြင်း၊ လမ်းပြနိုင်ခြင်းနှင့် နောက်ဆက်တွဲ အလုပ်လုပ်နိုင်ခြင်း မရှိကြသောကြောင့်၊ ၎င်းတို့သည် ဤနယ်ပယ်များ၌ မိမိတို့၏တာဝန်များကို မဖြည့်ဆည်းနိုင်သောကြောင့်၊ အလုပ်သည် ပျက်စီးရလေသည်။ ဤသည်မှာ ခေါင်းဆောင်တစ်ဦး၊ သို့မဟုတ် အမှုတော်ဆောင်တစ်ဦးအနေဖြင့် ပေါ့ဆခြင်းဆိုသည့် အဓိပ္ပာယ်ရပေသည်။ ဘုရားသခင်သည် လူသား၏ အတွင်းအကျဆုံး ဖြစ်တည်မှုကို ကြည့်ရှုသည်။ လူတို့သည် ဤစွမ်းရည်မရှိပေ။ ထို့ကြောင့် ၎င်းတို့အလုပ်လုပ်သောအခါ ပို၍ လုံ့လရှိရမည်။ ပို၍ အာရုံစိုက်သင့်ပြီး အမှုအရာများကို စစ်ဆေးရန်၊ ကြီးကြပ်ရန်၊ လမ်းပြမှုပေးရန်အတွက် အလုပ်ဆောင်ရွက်နေသောနေရာသို့ မကြာခဏသွားသင့်သည်။ ထိုအခါမှသာ အသင်းတော်အလုပ်သည် ပုံမှန် ရှေ့ဆက်နေသည်ကို ၎င်းတို့ သေချာစေနိုင်သောကြောင့်ဖြစ်သည်။ သိသိသာသာပင် အယောင်ဆောင်ခေါင်းဆောင်များသည် ၎င်းတို့အလုပ်တွင် တာဝန် မသိတတ်ကြပေ။ ၎င်းတို့သည် အလုပ်ကို စီစဉ်သောအခါ အစကတည်းက တာဝန်မသိတတ်ကြပေ။ ၎င်းတို့သည် မည်သည့်အခါမျှ မကြီးကြပ်ပေ။ ဆက်မလုပ်ဆောင်ပေ။ လမ်းပြပေးခြင်းမရှိပေ။ အကျိုးဆက်အနေဖြင့် ပြဿနာမျိုးစုံ ပေါ်ပေါက်လာသည့်အခါတွင် မဖြေရှင်းနိုင်သလို၊ မိမိတို့၏ အလုပ်တွင် အောင်မြင်ဖို့ တကယ်ကို မပြင်ဆင်ထားသည့် ကြီးကြပ်သူအချို့သည် ၎င်းတို့၏ ကြီးကြပ်ရေးရာထူးတွင် ဆက်လက်တည်ရှိနေလေသည်။ အဆုံးတွင် အလုပ်သည် ထပ်ခါထပ်ခါ နှောင့်နှေးနေသည်။ ပြဿနာမျိုးစုံက မပြေလည်ဘဲ ကျန်ရှိနေပြီး အလုပ်က ပျက်စီးသွားသည်။ ဤသည်မှာ အယောင်ဆောင်ခေါင်းဆောင်က ကြီးကြပ်သူများကို နားလည်ပြီး ကြီးကြပ်ရန်၊ ၎င်းတို့နှင့် ဆက်လက်ဆောင်ရွက်ရန် ပျက်ကွက်ခြင်း၏ ရလဒ်ဖြစ်သည်။ ယင်းသည် အယောင်ဆောင်ခေါင်းဆောင်များ၏ တာဝန်အပေါ် ပျက်ကွက်ခြင်းသက်သက်သာဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) အယောင်ဆောင်ခေါင်းဆောင်တွေက အဖွဲ့တစ်ခုစီမှာ ကြီးကြပ်သူတွေရှိတယ်ဆိုတော့ လွှတ်ပေးထားလို့ရတယ်လို့ ထင်တာကြောင့် သူတို့တာဝန်တွေကို လျစ်လျူရှုပြီး လက်တွေ့အလုပ်ကိုမလုပ်ကြဘူး၊ ဒါကြောင့် ရလဒ်အနေနဲ့ အသင်းတော်အလုပ်မှာ ပြဿနာတွေပေါ်လာတယ်ဆိုတာ ဘုရားနှုတ်ကပတ်တော်ကနေ ကျွန်တော် မြင်ခဲ့တယ်။ အပြင်ပန်းမှာ အယောင်ဆောင်ခေါင်းဆောင်တွေက သိသာတဲ့မကောင်းမှုမလုပ်ဘူး။ ဒါပေမဲ့ သူတို့က အသင်းတော်အလုပ်မှာ တာဝန်မသိတတ်တာကြောင့် အလုပ်အမျိုးမျိုးရဲ့ တိုးတက်မှု၊ ထိရောက်မှုကို တော်တော်ထိခိုက်တယ်။ ဒါက အသင်းတော်အလုပ်ကို သွယ်ဝိုက်ပြီး နှောင့်ယှက်တာပဲ။ ဘုရားသခင်က ဘုရားအိမ်တော်ရဲ့ အလုပ်ရဲ့ ပုံမှန်၊ အစီအစဉ်တကျတိုးတက်မှုကို သေချာအောင်လုပ်ဖို့ ခေါင်းဆောင်နဲ့ အမှုဆောင်တွေကို အလုပ်ကို အချိန်မီ နောက်ဆက်တွဲလုပ်ပြီး ကြီးကြပ်ဖို့ အလိုရှိပါတယ်။ ဒါက ခေါင်းဆောင်၊ အမှုဆောင်တွေရဲ့ တာဝန်ဝတ္တရားပဲ။ ဒါပေမဲ့ ဒီအဖွဲ့ရဲ့အလုပ်ကို ကျွန်မ ယူပြီးကတည်းက ကျွန်မက အဖွဲ့ခေါင်းဆောင်ရှိနေတော့ အားလုံးက သာမန်အတိုင်း ဆက်သွားနေတယ်လို့ ထင်ခဲ့တယ်။ အဲဒါနဲ့ ကျွန်မက လွှတ်ထားပေးတဲ့နည်းကိုပဲ အလိုလို သုံးမိခဲ့တယ်။ သူတို့အလုပ်ကို လုံးဝ မစစ်ဆေးဘူး၊ နောက်ဆက်တွဲမလုပ်ဘူး။ လုပ်ငန်းစဉ်တွေမှာ ဟာကွက်တွေနဲ့ အသေးစိတ်အချက်တွေကို မစူးစမ်းဘူး။ သူတို့တွေက တာဝန်တွေမှာ အားလျော့လာပြီး ဖြစ်သလိုလုပ်တော့ သတိမထားမိခဲ့ဘူး။ တစ်ချိန်လုံးမှာ ကိုယ့်အယူအဆနဲ့ စဉ်းစားပုံကို အခြေခံပြီး သူတို့တွေက တာဝန်တွေကို လက်တွေ့ကျကျ၊ အလေးအနက်ထားပြီးလုပ်တယ်၊ ယုံကြည်စိတ်ချရတယ်လို့ ကျွန်မ ယုံကြည်ခဲ့တယ်။ အဲဒါနဲ့ သူတို့အလုပ်ကို ကြီးကြပ်ဖို့၊ နောက်ဆက်တွဲလုပ်ဖို့ မလိုဘူးလို့ ခံစားမိခဲ့တယ်။ ရလဒ်ကတော့ ကျွန်မတာဝန်မှာ ထိခိုက်ပြီး အနှောင့်အယှက်တွေဖြစ်သွားတယ်။ ကျွန်မက ကိုယ့်တာဝန်ကို လျစ်လျူရှုပြီး တကယ်ပဲ အယောင်ဆောင်ခေါင်းဆောင်ဖြစ်တယ်ဆိုတာ ဘုရားနှုတ်ကပတ်တော်ကတစ်ဆင့် ကျွန်မ မြင်ခဲ့ပါတယ်။ ကျွန်မက မကောင်းမှုလုပ်ဖို့ မရည်ရွယ်ပေမဲ့ လက်တွေ့အလုပ်မလုပ်တာကြောင့် ရှာတွေ့နိုင်တဲ့ လမ်းလွဲမှုတွေ၊ ပြဿနာတွေက လုံးဝ ပြေလည်မသွားဘူး။ အခု ဗီဒီယိုအလုပ်မှာ ပြဿနာတွေ ပေါ်လာတယ်။ ဒါက ကျွန်မ ကိုယ့်တာဝန်မှာ ဖြစ်သလိုလုပ်ပြီး တာဝန်မသိတတ်တာနဲ့ တိုက်ရိုက်ဆက်စပ်နေတယ်။ တခြားလူတွေက ပိုဆိုးတဲ့ထိခိုက်မှုတွေ၊ အကျိုးဆက်တွေကို ရှောင်ဖို့အတွက် ပြဿနာတွေကို အချိန်မီတွေ့ခဲ့ပေမဲ့ ဒီပြဿနာတွေကို ပြုပြင်ရတာက အလုပ်ကို ပြန်လုပ်ဖို့ အများကြီး အပင်ပန်းခံလုပ်ဖို့ လိုသေးတယ်။ ကျွန်မက ဖြစ်သလိုလုပ်ပြီး သက်သာတာကို တပ်မက်တာကို မြင်ခဲ့ပါတယ်။ အလုပ်ကို မကြီးကြပ်တာ၊ နောက်ဆက်တွဲမလုပ်တာက ကျွန်မအတွက် အချိန်နဲ့ စွမ်းအင် အများကြီးသက်သာတယ်။ ဒါပေမဲ့ အသင်းတော်အလုပ်ရဲ့ တိုးတက်မှုကို တိုက်ရိုက်နှောင့်နှေးစေခဲ့တယ်။ ညီအစ်ကိုမောင်နှမတွေကို ဒါကို ပြန်လုပ်ရစေတယ်။ ကျွန်မက မကောင်းမှုလုပ်ပြီး အသင်းတော်အလုပ်ကိုပါ နှောင့်ယှက်ဖျက်ဆီးနေတာပါ။ ဒါကို ကျွန်မ သဘောပေါက်သွားတော့ တော်တော်ကြောက်သွားတယ်။ ကိုယ့်ကိုယ်ကိုယ် ပြန်သုံးသပ်တာကို မရပ်နိုင်ဘူး။ ကျွန်မက ဘာလို့ သတိမထားမိဘဲ လွှတ်ပေးထားတဲနည်းကို အကြာကြီးအသုံးပြုနိုင်ခဲ့တာလဲ။

နောက်ပိုင်းမှာ ကျွန်မက ဘာလို့ လက်တွေ့မလုပ်သလဲဆိုတာကို ဘုရားနှုတ်ကပတ်တော်ဖတ်ခြင်းကတစ်ဆင့် ပိုသိလာတယ်။ အနန္တတန်ခိုးရှင် ဘုရားသခင် ပြောသည်မှာ- “အယောင်ဆောင်ခေါင်းဆောင်များသည် တကယ့်အလုပ်ကို မလုပ်သော၊ သို့မဟုတ် မိမိတို့၏ တာဝန်များကို လျစ်လျူရှုနေသော ကြီးကြပ်သူများကို စုံစမ်းစစ်ဆေးမည်မဟုတ်ပေ။ ၎င်းတို့သည် ကြီးကြပ်သူတစ်ယောက် ရွေးချယ်ရန်သာလိုအပ်ပြီး အရာရာက အဆင်ပြေလိမ့်မည်ဟု ထင်မြင်ကြသည်။ ပြီးနောက်တွင် ကြီးကြပ်သူက အလုပ်ကိစ္စအားလုံးကို ကိုင်တွယ်လိမ့်မည်ဖြစ်ပြီး၊ ၎င်းတို့လုပ်ရန် လိုအပ်သမျှမှာ စည်းဝေးမှုများ ရံဖန်ရံခါကျင်းပရန်သာဖြစ်သည်၊ အလုပ်ကို စောင့်ကြည့်ရန်၊ မည်သည့်အခြေအနေရှိသည်ကို မေးမြန်းရန် မလိုပေ၊ လက်လွှတ်ထားနိုင်သည်ဟု ထင်မြင်ကြသည်။...အယောင်ဆောင်ခေါင်းဆောင်များသည် တကယ့်အလုပ်ကို လုပ်နိုင်စွမ်းမရှိသကဲ့သို့၊ အုပ်စုခေါင်းဆောင်များနှင့် ကြီးကြပ်သူများ၏ အလုပ်ကို မည်သည့် အလေးအနက်ထားခြင်းမျှဖြင့် မချဉ်းကပ်ပေ။ လူများအပေါ် ၎င်းတို့၏အမြင်သည် ၎င်းတို့၏ ကိုယ်ပိုင် ထင်မြင်ချက်များနှင့် စိတ်ကူးများအပေါ်တွင်သာ အခြေခံလေသည်။ တစ်စုံတစ်ယောက်သည် အချိန်တစ်ခုကြာ ကောင်းစွာ စွမ်းဆောင်နိုင်ခဲ့သည်ကို မြင်လျက်၊ ဤသူသည် အစဉ်ထာဝရ ကောင်းမွန်လိမ့်မည်ဟုလည်းကောင်း၊ ထိုသူတို့သည် ပြောင်းလဲမည်မဟုတ်ဟုလည်းကောင်း ၎င်းတို့ ယုံကြည်ကြသည်။ ဤလူနှင့်ပတ်သက်၍ ပြဿနာရှိကြောင်း ပြောသည့်သူမည်သူ့ကိုမဆို ၎င်းတို့ မယုံကြည်ပေ။ ထိုလူအကြောင်း တစ်စုံတစ်ဦးက တစ်ခုခုကို ထောက်ပြသည့်အခါတွင် ၎င်းတို့ လျစ်လျူရှုကြသည်။ အယောင်ဆောင်ခေါင်းဆောင်များသည် မိုက်မဲသည်ဟု သင်ထင်သလော။ ၎င်းတို့သည် နုံအပြီး မိုက်မဲကြသည်။ မည်သည့်အရာက ၎င်းတို့ကို နုံအစေသနည်း။ ၎င်းတို့သည် လူတို့အပေါ် လွယ်လင့်တကူ ယုံကြည်ကြသည်။ ဤလူကို ၎င်းတို့က ရွေးချယ်ခဲ့ချိန်တွင် ဤလူသည် ကျမ်းကျိန်ခဲ့ပြီး၊ ကတိသစ္စာပြုခဲ့ကာ မျက်နှာတွင် မျက်ရည်များစီးကျလျက် ဆုတောင်းခဲ့သောကြောင့် သူတို့သည် အားကိုး၍ ရနိုင်သည့်သဘောဖြစ်သည်၊ အနာဂတ်တွင် ထိုသူတို့နှင့်ပတ်သက်၍ မည်သည့်ပြဿနာမျှ လုံးဝ ရှိလိမ့်မည်မဟုတ်ဟု ယုံကြည်ကြသည်။ အယောင်ဆောင် ခေါင်းဆောင်များသည် လူတို့၏ သဘာဝများအပေါ် သိနားလည်မှုမရှိပေ။ ဖောက်ပြန်ပျက်စီးသော လူသားမျိုးနွယ်၏ တကယ့်အခြေအနေကို မသိနားမလည်ကြပေ။ ၎င်းတို့က၊ ‘ကြီးကြပ်သူတစ်ယောက်အဖြစ် ရွေးချယ်ခံရပြီးသည်နှင့် ထိုသူသည် မည်သို့ပြောင်းလဲနိုင်ပါသနည်း။ အလွန်လေးနက်ပြီး စိတ်ချယုံကြည်ရသည့်ပုံစံရှိသောသူတစ်ယောက်သည် အလုပ်ကို မည်သို့ ခေါင်းရှောင်နိုင်မည်နည်း။ ၎င်းတို့ ခေါင်းရှောင်မည်မဟုတ်၊ ဟုတ်ပါသလော။ ၎င်းတို့ များစွာ တည်ကြည်မှုရှိကြသည်’ ဟု ဆိုကြသည်။ အယောင်ဆောင်ခေါင်းဆောင်များတွင် ထိုသို့သော စိတ်ကူးများရှိပြီး မိမိတို့၏ကိုယ်ပိုင် ဝမ်းတွင်းအသိစိတ်ကို အလွန်ယုံကြည်လွန်းသောကြောင့်၊ ဤအရာက အဆုံး၌ ၎င်းတို့ကို အသင်းတော်အလုပ်တွင် ပေါ်ပေါက်သည့် ပြဿနာများစွာကို အချိန်မီ ဖြေရှင်းနိုင်စွမ်းမရှိဖြစ်စေကာ၊ ပါဝင်ပတ်သက်သည့် ကြီးကြပ်သူကို ချက်ချင်း အစားထိုးခြင်းနှင့် တာဝန်ပြောင်းရွှေ့ခြင်းမှ ဟန့်တားလေသည်။ ၎င်းတို့သည် အယောင်ဆောင်ခေါင်းဆောင်စစ်စစ်များ ဖြစ်ပေသည်။ ဤတွင် ပြဿနာက အဘယ်နည်း။ မိမိတို့၏အလုပ်ပေါ် အယောင်ဆောင်ခေါင်းဆောင်များ၏ ကိုင်တွယ်ဖြေရှင်းပုံသည် ပေါ့ဆခြင်းနှင့် ဝတ်ကျေတမ်းကျေပြုခြင်းတို့နှင့် သက်ဆိုင်သလော။ အခြားတစ်ဖက်တွင် အဆင်းနီသော နဂါးကြီးသည် အရူးအမူး ဖမ်းဆီးနေသည်ကို ၎င်းတို့မြင်သောကြောင့်၊ မိမိတို့ကိုယ်ကိုယ် လုံခြုံစေဖို့ရာ ဦးဆောင်ရန် တစ်ယောက်ယောက်ကို ကြုံသလို ရွေးလိုက်ပြီး ဤသည်မှာ ပြဿနာကို ဖြေရှင်းလိမ့်မည်ဖြစ်ကြောင်းနှင့်၊ လုံးဝ အာရုံစိုက်ရန် မလိုကြောင်း ယုံကြည်ကြသည်။ ၎င်းတို့သည် စိတ်နှလုံးတွင် မည်သည့်အရာကို စဉ်းစားနေကြသနည်း။ ‘ဤသည်မှာ အလွန်ရန်လိုသော ပတ်ဝန်းကျင်တစ်ခုဖြစ်သည်။ ကျွန်ုပ် ခဏတာ ပုန်းကွယ်သင့်သည်’ ဟူ၍ ဖြစ်သည်။ ဤသည်မှာ ရုပ်ပိုင်းဆိုင်ရာ သက်သောင့်သက်သာ ဖြစ်ခြင်းအတွက် လောဘတက်ခြင်းဖြစ်သည် မဟုတ်လော။ အယောင်ဆောင် ခေါင်းဆောင်များ၌လည်း အကြီးစား အားနည်းချက် ရှိပေသည်။ ၎င်းတို့သည် မိမိတို့၏ ကိုယ်ပိုင်စိတ်ကူးများအပေါ်တွင် အခြေခံ၍ လူတို့ကို အလျင်အမြန် ယုံကြည်ကြသည်။ ဤသည်မှာ သမ္မာတရားကို နားမလည်ခြင်းကြောင့်ဖြစ်သည်မဟုတ်လော။ ဘုရားနှုတ်ကပတ်တော်သည် ဖောက်ပြန်ပျက်စီးသော လူသားမျိုးနွယ်၏ အနှစ်သာရများကို မည်သို့ ထုတ်ဖော်သနည်း။ ဘုရားသခင်က မယုံကြည်ချိန်တွင် ၎င်းတို့သည် အဘယ်ကြောင့် လူတို့ကို ယုံကြည်သင့်သနည်း။ လူတို့ကို အသွင်အပြင်များအားဖြင့် ဝေဖန်မည့်အစား၊ ဘုရားသခင်သည် ၎င်းတို့၏ စိတ်နှလုံးကို အဆက်မပြတ် စောင့်ကြည့်နေသည်။ ဤသို့ဆိုလျှင် အယောင်ဆောင်ခေါင်းဆောင်များသည် အခြားလူများကို ဝေဖန်ပြီး ထိုသူတို့ကို ယုံကြည်ကြသောအခါ အဘယ်ကြောင့် အလွန်ပင် ပေါ့တန်သင့်မည်နည်း။ အယောင်ဆောင် ခေါင်းဆောင်များသည် စိတ်ကြီးဝင်လွန်းသည် မဟုတ်လော။ ၎င်းတို့ စဉ်းစားသည်မှာ၊ ‘ဤလူကို ငါ ရိပ်စားမိချိန်တွင် ငါမမှားပေ။ မည်သည့်အရာကမျှ မလွဲချော်နိုင်ပေ။ ၎င်းတို့သည် လျှောက်လုပ်သောသူ၊ အပျော်အပါးမက်ပြီး ပင်ပန်းသောအလုပ်ကို မုန်းသောသူ သေချာပေါက်မဟုတ်ပေ။ ၎င်းတို့သည် လုံးဝ အားကိုးရပြီး ယုံကြည်ထိုက်သည်။ ၎င်းတို့ ပြောင်းလဲလိမ့်မည်မဟုတ်။ ပြောင်းလဲလျှင် ၎င်းတို့နှင့်ပတ်သက်ပြီး ငါမှားယွင်းသည်ဆိုသည့် သဘောဖြစ်မည် မဟုတ်လော’ ဟူ၍ ဖြစ်သည်။ ဤသည်မှာ အဘယ်သို့သော တွေးခေါ်ပုံမျိုးနည်း။ သင်သည် ကျွမ်းကျင်သူတစ်ယောက်ယောက် ဖြစ်သလော။ သင့်တွင် အရာဝတ္ထုများကို ထိုးဖောက်မြင်နိုင်သည့် အမြင်အာရုံရှိသလော။ ဤသည်မှာ သင်၏ အထူး ကျွမ်းကျင်မှုလော။ သင်သည် ဤလူနှင့် တစ်နှစ်၊ သို့မဟုတ် နှစ်နှစ် နေထိုင်နိုင်သည်။ သို့သော် ၎င်းတို့၏ သဘာဝကို လုံးလုံး ဖွင့်ချပြရန် သင့်တော်သည့် ပတ်ဝန်းကျင်တစ်ခုမရှိဘဲ ၎င်းတို့အမှန်တကယ် မည်သူမည်ဝါဖြစ်သည်ကို သင်မြင်နိုင်မည်လော။ ၎င်းတို့သည် ဘုရားသခင်၏ ဖော်ထုတ်ခြင်းကို မခံရလျှင်၊ သင်သည် ၎င်းတို့နှင့် သုံးနှစ်၊ သို့မဟုတ် ငါးနှစ်ပင် အတူယှဉ်တွဲနေထိုင်နိုင်ပြီး ၎င်းတို့က မည်သည့်သဘာဝနှင့် အနှစ်သာရအမျိုးအစားရှိသည်ကို မြင်ရန် ခက်ခဲနေဦးမည်ဖြစ်သည်။ ပြီးလျှင် သင်သည် ၎င်းတို့ကို သိပ်မတွေ့ရသောအခါ၊ ၎င်းတို့နှင့်အတူ သိပ်မရှိသောအခါ ဤသည်မှာ မည်မျှပင်ပို၍ မှန်ကန်သနည်း။ သင်သည် တစ်ခဏတာအမြင်၊ သို့မဟုတ် ၎င်းတို့အပေါ် အခြားလူတစ်ယောက်၏ အပြုသဘောဆောင်သော သုံးသပ်ချက်အပေါ် အခြေခံ၍ ၎င်းတို့ကို မစဉ်းမစားယုံကြည်ပြီး ထိုသို့သောလူတို့ကို အသင်းတော်အလုပ်အား အပ်နှံရဲသည်။ ဤတွင် သင်သည် အလွန်အမင်း မျက်ကန်းဖြစ်နေသည်မဟုတ်လော။ စိတ်မြန်လက်မြန် ပြုလုပ်နေခြင်းမဟုတ်သလော။ ၎င်းတို့အနေဖြင့် ဤသို့ အလုပ်လုပ်သောအခါ အယောင်ဆောင်ခေါင်းဆောင်များသည် အလွန်အမင်း တာဝန်မသိတတ်ခြင်း မဟုတ်လော။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) အယောင်ဆောင်ခေါင်းဆောင်တွေက ပျင်းရိတယ်၊ မသိနားမလည်ဘူး၊ မိုက်မဲတယ်လို့ ဘုရားနှုတ်ကပတ်တော်က ဖွင့်ပြတယ်။ သူတို့တွေက လူတွေ၊ အကြောင်းအရာတွေကို ဘုရားနှုတ်ကပတ်တော်အပေါ် အခြေခံမကြည့်ဘဲ သူတို့အယူအဆတွေ၊ စိတ်ကူးတွေကို အခြေခံကြည့်တယ်။ ဒါပေမဲ့ သူတို့က လူတွေ၊ အကြောင်းအရာတွေကို သူတို့ ရှင်းရှင်းလင်းလင်း မြင်နိုင်တယ်လို့ ခံစားမိကြတယ်။ သူတို့တွေက ဘယ်သူကိုမဆို သာမန်ကာလျှံကာယုံပြီး အလုပ်ကို လုံးဝ သူနဲ့ပဲထားပစ်နိုင်ကြတယ်။ သူတို့ကတော့ လွတ်ပေးထားတဲ့နည်းကို သုံးပြီး အဆင့်အတန်းရဲ့ အကျိုးအမြတ်တွေကို လောဘတကြီး ခံစားကြတယ်။ ကျွန်မက ဘုရားသခင်ဖော်ပြတဲ့ ပျင်းရိပြီး မိုက်မဲတဲ့ အယောင်ဆောင်ခေါင်းဆောင်ဖြစ်တယ်ဆိုတာ ဘုရားနှုတ်ကပတ်တော်ဖွင့်ပြခြင်းကတစ်ဆင့် နောက်ဆုံးမှာ ကျွန်မ မြင်ခဲ့ပါတယ်။ ကျွန်မရဲ့ ပျင်းရိတဲ့ သဘာဝကြောင့် ကျွန်မက အလုပ်တွေအများကြီးအတွက် တာဝန်ယူရတယ်၊ အဖွဲ့တိုင်းရဲ့အလုပ်ကို နောက်ဆက်တွဲလုပ်ရင် အရမ်းပင်ပန်းမယ်လို့ ခံစားမိတယ်။ အဲဒါနဲ့ အဖွဲ့တစ်ခုရဲ့အလုပ်ကို ကျွန်မက နောက်ဆက်တွဲလိုက်လုပ်ပြီး တခြားတစ်ခုကိုတော့ အဖွဲ့ခေါင်းဆောင်ကို ယုံကြည်ထားလိုက်တယ်။ အလုပ်က သာမန်တိုးတက်နေရင် နောက်ဆက်တွဲလုပ်ဖို့ အချိန်ကုန်စရာလိုဘူးလို့ ထင်ခဲ့တယ်။ ကျွန်မက ကိုယ့်တာဝန်မှာ အားစိုက်မှုတိုင်းကို ချွေတာတယ်ဆိုတာ မြင်ခဲ့ပါတယ်။ ကျွန်မက လွတ်ပေးထားတဲ့နည်းကို သုံးပြီးတော့ ကြီးကြပ်ရေးမှူးရာထူးကို ယူထားတယ်။ တကယ်ကို တာဝန်မသိတတ်ခဲ့တာပါ။ ကျွန်မက အရမ်းလည်း စိတ်ကြီးဝင်တယ်။ ကိုယ့်အယူအဆတွေ၊ စိတ်ကူးတွေကို အခြေခံပြီး ကျွန်မက အဖွဲ့ထဲက လူတိုင်းက တာဝန်တွေကို ကောင်းကောင်းလုပ်တယ်၊ ဒါကြောင့် စိုးရိမ်စရာမလိုဘူး၊ ပြီးတော့ ကျွန်မက သူတို့အလုပ်ကို နောက်ဆက်တွဲလိုက်မလုပ်ရင်တောင် သူတို့က ဆက်လုပ်လိမ့်မယ်လို့ ထင်ခဲ့တယ်။ အဲဒါနဲ့ ကျွန်မက သူတို့အလုပ်ကို သုံးလေးလကြာတဲ့အထိ မမေးဘူး၊ စောင့်မကြည့်ခဲ့ဘူး။ ဒါကြောင့်မို့ အလုပ်မှာ ပြဿနာတွေ ပေါ်လာတယ်။ ကျွန်မက သမ္မာတရားကို နားမလည်ခဲ့ဘူး။ အကြောင်းအရာတွေကို ရှင်းရှင်းလင်းလင်း မမြင်ခဲ့ဘူး။ ဒါတောင်မှ ကျွန်မက အထူးသဖြင့် ကိုယ့်ကိုယ်ကိုယ်ယုံပြီး ကျွန်မယုံတဲ့သူတွေက မမှားနိုင်ပါဘူးလို့ ထင်ခဲ့တယ်။ ကျွန်မက အရမ်းမာနထောင်လွှားပြီး မိုက်မဲခဲ့ပါတယ်။ ဒီအတွေးကြောင့် ကျွန်မ အရမ်းနောင်တရသွားတယ်။ လူတွေနဲ့ ကျွန်မတာဝန်ကို ဘုရားနှုတ်ကပတ်တော်နဲ့အညီဆက်ဆံတာက အရမ်းအရေးပါတယ်ဆိုတာ ကျွန်မ သဘောပေါက်သွားတယ်။ ကျွန်မတာဝန်ကို ထမ်းဆောင်ဖို့ နည်းလမ်းရှာဖို့အတွက် ဆက်စပ်တဲ့ ဘုရားနှုတ်ကပတ်တော်အပိုင်းတွေကို ကျွန်မ စရှာတယ်။

မကြာခင်မှာပဲ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ရတယ်။ “အယောင်ဆောင်ခေါင်းဆောင်များသည် အလုပ်တိုးတက်မှု၏ အခြေအနေကို နားမလည်သောကြောင့် ၎င်းတို့သည် အလုပ်တွင် ပေါ်ပေါက်လာသည့် ပြဿနာများကိုဖြေရှင်းနိုင်စွမ်း ရှိဖို့ မဆိုထားနှင့်၊ အချိန်မီ ကိုင်တွယ်နိုင်စွမ်းမရှိကြဘဲ၊ ယင်းက ထပ်ခါထပ်ခါ နှောင့်နှေးမှုများ မကြာခဏဖြစ်စေသည်။ အချို့အလုပ်တွင် လူတို့သည် စည်းမျဉ်းများကို နားလည်သဘောပေါက်ခြင်း မရှိသောကြောင့်၊ ဦးဆောင်ရန် သင့်တော်သောသူ မည်သူမျှမရှိသောကြောင့် အလုပ်ကို ဆောင်ရွက်နေသောသူတို့သည် အပျက်သဘောဆောင်ခြင်း၊ မတက်မကြွဖြစ်ခြင်း၊ စောင့်ဆိုင်းခြင်းအခြေအနေတွင် မကြာခဏ တည်ရှိကြသည်။ ယင်းသည် အလုပ်တိုးတက်မှုကို အလွန်အမင်းထိခိုက်သည်။ ခေါင်းဆောင်က သူ၏ တာဝန်ကို ဖြည့်ဆည်းခဲ့ပြီးဖြစ်လျှင်၊ ဦးဆောင်လျှင်၊ အလုပ်ကို တိုးတက်အောင် လုပ်လျှင်၊ တွန်းပို့လျှင်၊ အလျင်အမြန်လုပ်စေလျှင်၊ လမ်းပြမှုပေးရန်အတွက် ပါဝင်သောအလုပ်အမျိုးအစားကို နားလည်သောသူကို တွေ့ရှိခဲ့ပြီးဖြစ်လျှင် အလုပ်သည် ထပ်ခါထပ်ခါ နှောင့်နှေးမှုများဖြစ်မည့်အစား ပို၍ လျင်မြန်စွာ တိုးတက်လိမ့်မည်။ ဤသို့ဆိုလျှင် ခေါင်းဆောင်များအတွက် အလုပ်၏ တကယ့်အခြေအနေကို နားလည်သဘောပေါက်ရန် မရှိမဖြစ်လိုအပ်သည်။ တိုးတက်မှုသည် အလုပ်၏ ထိရောက်မှုနှင့်လည်းကောင်း၊ ဤအလုပ်တွင် ထမြောက်အောင်မြင်ရန် ရည်ရွယ်ထားသော ရလဒ်တို့နှင့်လည်းကောင်း ဆက်နွှယ်နေသည့်အတွက်၊ အလုပ်သည် မည်သို့တိုးတက်နေသည်ကို နားလည်သဘောပေါက်ရန် ခေါင်းဆောင်များအတွက် အလွန်ပင် လိုအပ်သည်မှာ မှန်ပေသည်။ အလုပ်သည် မည်သို့တိုးတက်နေသည်ကို ခေါင်းဆောင်တစ်ယောက်က အနည်းငယ်မျှပင် နားလည်သဘောပေါက်ခြင်းမရှိပါက စစ်ဆေးခြင်း၊ သို့မဟုတ် စောင့်ကြည့်လေ့လာခြင်း မရှိပါက၊ တာဝန်တစ်ခုကို ထမ်းဆောင်နေသည့် လူအများစုသည် အပျက်သဘောဆောင်ကာ မတက်ကြွသည့် သဘောထားတစ်ခု ရှိလိမ့်မည်။ ၎င်းတို့သည် အလွန်အမင်း စိတ်မပါဖြစ်ကာ ဝန်ထမ်းစိတ်ရှိမည် မဟုတ်ပေ။ ၎င်းတို့သည် ပေါ့ဆပြီး ဝတ်ကျေတမ်းကျေဖြစ်လိမ့်မည်၊ သို့ဖြစ်၍ အလုပ်သည် နှေးကွေးစွာ တိုးတက်ဖို့ သေချာပေသည်။ လမ်းပြမှုနှင့် ကြီးကြပ်မှုပေးရန်၊ လူများကို ဆုံးမပဲ့ပြင်ကာ ကိုင်တွယ်ဖြေရှင်းရန် ဝန်ထမ်းစိတ်ထားသူနှင့် အလုပ်ကို နော‌ကျေသူမရှိပါက၊ အလုပ်၏ ဖြစ်ထွန်းမှုနှင့် ထိရောက်မှုတို့သည် ပင်ကိုအားဖြင့် အလွန် နိမ့်ကျလိမ့်မည်။ ခေါင်းဆောင်များနှင့် အမှုဆောင်များက ဤအရာကိုပင် မမြင်နိုင်လျှင်၊ ၎င်းတို့သည် မိုက်မဲပြီး မျက်ကန်းနေကြသည်။ ထို့ကြောင့် ခေါင်းဆောင်များနှင့် အမှုတော်ဆောင်များက အလုပ်၏ တိုးတက်မှုအကြောင်း ပို၍ အချိန်မီ သိရှိဖို့၊ စောင့်ကြည့်စစ်ဆေးဖို့နှင့် မိမိတို့ကိုယ်တိုင် အကျွမ်းတဝင် ရှိအောင် လုပ်ဖို့သည် အရေးအကြီးဆုံးဖြစ်သည်။ လူများသည် ပျင်းရိသောကြောင့် အလုပ်တိုးတက်မှုကို အချိန်နှင့်တပြေးညီနားလည်ခြင်းကို ပိုင်ဆိုင်သော ခေါင်းဆောင်များနှင့် အမှုတော်ဆောင်များ၏ လမ်းပြမှု၊ တွန်းအားပေးမှု၊ နောက်မှ လိုက်လံဆောင်ရွက်မှုမရှိဘဲ၊ ခေါင်းဆောင်များနှင့် အမှုတော်ဆောင်များ မရှိဘဲ လူတို့သည် ခိုကတ်ခြင်း၊ ပျင်းရိခြင်း၊ ဝတ်ကျေတမ်းကျေလုပ်ဆောင်ခြင်းတို့ ဖြစ်ဖွယ်ရှိသည်။ ယင်းသည် ၎င်းတို့၏အလုပ်အပေါ် ၎င်းတို့၏ သဘောထားဖြစ်လျှင် ဤအလုပ်၏ တိုးတက်မှုသည် အလွန်အမင်း ထိခိုက်မည်ဖြစ်ပြီး ထိရောက်မှုသည်လည်း ထိခိုက်လိမ့်မည်။ ဤအခြေအနေများကို ကြည့်လျှင် အရည်အချင်းပြည့်မီသော ခေါင်းဆောင်များနှင့် အမှုဆောင်များသည် အလုပ်၏ အချက်အလက်တိုင်းကို ချက်ချင်း လိုက်လံမှတ်သားပြီး ဝန်ထမ်းများနှင့်၊ အလုပ်နှင့်သက်ဆိုင်သော အခြေအနေကို သိရှိထားသင့်သည်။ ၎င်းတို့သည် အယောင်ဆောင်ခေါင်းဆောင်များကဲ့သို့ လုံးဝ မဖြစ်သင့်ပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) ဘုရားနှုတ်ကပတ်တော်က ကျွန်မတို့တာဝန်မှာ အရည်အချင်းပြည့်မီဖို့အတွက် လက်တွေ့လုပ်ဖို့လမ်းကြောင်းတစ်ခုကို ထောက်ပြတယ်။ ခေါင်းဆောင်၊ သို့မဟုတ် ကြီးကြပ်သူတစ်ယောက်အနေနဲ့ ကျွန်မတို့တာဝန်မှာ တာဝန်ခံရမယ်။ ဇာတိပကတိရဲ့ သက်သာမှုကို မတပ်မက်ရဘူး။ အလုပ်အတွက် တာဝန်သိတတ်ရမယ်။ ကိစ္စတွေကို အချိန်မီ နောက်ဆက်တွဲလုပ်ရမယ်။ စူးစမ်းရမယ်။ စောင့်ကြည့်ပြီး စစ်ဆေးရမယ်။ အလုပ်မှာပါဝင်တဲ့သူတွေအတွက် ပြဿနာတွေကို အချိန်မီ တွေ့ပြီး လွဲနေတာတွေကို ပြန်တည့်ဖို့အတွက် သူတို့အခြေအနေတွေ၊ တာဝန်တွေရဲ့ အသေးစိတ်အချက်တွေကို အမြဲတမ်းသိထားအောင် လုပ်ရမယ်။ လူတွေက စုံလင်ခြင်းမခံရသေးတာကြောင့် အားလုံးက ဖောက်ပြန်ပျက်စီးတဲ့ စိတ်သဘောထားတွေရှိတယ်။ ဒါကြောင့် သူတို့အခြေအနေတွေက ကောင်းနေတဲ့အချိန်မှာ တာဝန်တွေကို ကျေပွန်စွာ၊ တာဝန်သိစွာ၊ ထိရောက်စွာနဲ့ ထမ်းဆောင်နိုင်တယ်။ ဒါပေမဲ့ ဒါက သူတို့ဟာ လုံးဝ စိတ်ချရတယ်ဆိုတဲ့ သဘောမဟုတ်ဘူး။ သူတို့အခြေအနေတွေက သာမန်မဟုတ်တဲ့အခါ၊ ဖောက်ပြန်ပျက်စီးတဲ့ စိတ်သဘောထားတွေနဲ့ နေတဲ့အခါမှာ သူတို့က တမင်ရည်ရွယ်တာမဟုတ်ဘဲ ဖြစ်သလိုလုပ်ကြပြီး အသင်းတော်အလုပ်ကို နှောင့်ယှက်တာတွေကို လုပ်ကြတယ်။ ဒါကြောင့် လူတွေက သူတို့တာဝန်တွေကို ထမ်းဆောင်တဲ့အခါ ခေါင်းဆောင်၊ အမှုဆောင်၊ ကြီးကြပ်သူတွေက အလုပ်ကို စစ်ပြီး နောက်ဆက်တွဲလုပ်ဖို့လိုတယ်။ ပြဿနာတွေ တွေ့တဲ့အခါမှာ အချိန်မီ ပြန်တည့်ဖို့ လိုတယ်။ ဒါ သူတို့တာဝန်ပဲ။ ဒီလိုအပ်ချက်တွေကို ကျွန်မ နားလည်သွားတာနဲ့ အဖွဲ့ရဲ့ အလုပ်ကို စကြီးကြပ်စစ်ဆေးပြီး လေ့လာတယ်။ သူတို့ရဲ့သွေဖည်မှုတွေကို ပြင်ဖို့ စုဝေးပွဲတွေ ပုံမှန်သွားတယ်။ ပြဿနာတွေ တွေ့တဲ့အခါမှာ အဖွဲ့ခေါင်းဆောင်ကို အချိန်မီပြောပြတယ်။ နောက်ပိုင်းမှာ အလုပ်အစီအစဉ်နဲ့ အဖွဲ့တိုးတက်မှုကိုလည်း ကျွန်မတို့အတူတူ ဆွေးနွေးတယ်။ အလုပ်က စီစဉ်ထားတဲ့အချိန်တွင်းမှာ ပြီးသွားတယ်။ တခြားလူတွေကို သူတို့လိုအပ်တဲ့နေရာမှာ တာဝန်တွေ စီစဉ်ပေးနိုင်အောင်လို့ အလုပ်အတွက် လိုအပ်တဲ့သူတွေအတွက် အမှုထမ်းတွေကို လျှော့ချပေးတယ်။ ဒီလို လက်တွေ့လုပ်ပြီးတဲ့နောက်မှာ ကျွန်မ တော်တော်စိတ်သက်သာသွားတယ်။ တစ်ချိန်တည်းမှာပဲ ကျွန်မတာဝန်ရှိတဲ့အပိုင်းမှာရှိတဲ့အလုပ်ကို အရင်ကထက်ပိုပြီး ဝီရိယရှိရှိနဲ့ ကြီးကြပ်စစ်ဆေးတယ်။ အခု ကျွန်မက သမ္မာတရားကို လက်တွေ့လုပ်နေပြီ၊ ပြောင်းလဲမှုနည်းနည်းရှိလာပြီလို့ ထင်တာ။ အခြေအနေအသစ်ပေါ်လာတော့ ကျွန်မ ထုတ်ဖော်ခံရပြန်ရော။

မကြာခင်မှာပဲ ကျွန်မအလုပ်ပမာဏာက မြှင့်လာတယ်။ ကျွန်မတာဝန်မှာ အလုပ်တစ်ခုကိုပြီးဖို့ အချိန်အများကြီးသုံးရတယ်။ ကျွန်မက အရင်က အဖွဲ့တိုင်းရဲ့အလုပ်ကို ကြီးကြပ်စစ်ဆေးတယ်။ ကိစ္စတွေက အခု တည်ငြိမ်သွားပြီလို့ ထင်တာ။ အဖွဲ့တိုင်းရဲ့ အသေးစိတ်အချက်တွေကို ဆက်တိုက်မေးနေဖို့က အချိန်နဲ့ အားအင် အများကြီးကုန်တယ်။ အဲဒါကြောင့် ကျွန်မအချိန်စာရင်းက အရမ်းကျပ်ပြီး ဖိအားအရမ်းများတယ်။ ကျွန်မ တွေးမိတယ်။ ကျွန်မ အရမ်းစိတ်ပူမနေရအောင်လို့ အလုပ်တချို့ကို အဖွဲ့တစ်ခုခုဆီကို ခွဲပေးလို့ရနိုင်မလားပေါ့။ အဖွဲ့တစ်ခုကို ကျွန်မစဉ်းစားမိတယ်။ အဲဒီမှာ အဖွဲ့ခေါင်းဆောင်နှစ်ယောက်လုံးက တာဝန်မှာ တက်ကြွပြီး အဖိုးအခပေးဆပ်နိုင်တယ်။ အဖွဲ့ထဲက အလုပ်ကို သူတို့ကို ကျွန်မ လွှဲပြောင်းပေးပြီး အသေးစိတ် ကြီးကြပ်စစ်ဆေးခိုင်းရင် ကျွန်မက အကြောင်းအရာတွေရဲ့ ဦးတည်ချက်ကိုကြည့်ပြီး အလုပ်အစည်းအဝေးတွေကို ပုံမှန်တက်တာပဲလုပ်ရမယ်။ ကျန်တာတွေကို သူတို့ကိုပဲ ကိုင်တွယ်ခိုင်းရင် ပြဿနာသိပ်ရှိမှာမဟုတ်ဘူး။ အဲဒီလိုနဲ့ ကျွန်မရဲ့ ပြဿနာဟောင်းက ပြန်ပြီး ခေါင်းထောင်လာတယ်။ ကျွန်မက ကိုယ့်အလုပ်သစ်မှာ စိတ်နှစ်လုပ်ပြီး အဲဒီအဖွဲ့ရဲ့အလုပ်ရဲ့ အသေးစိတ်အချက်တွေကို သိပ်မမေးတော့ဘူး။ အဖွဲ့ခေါင်းဆောင်တွေက ကိစ္စတွေကို ကိုင်တွယ်နိုင်တယ်၊ ပြဿနာရှိရင် သူတို့ ကျွန်မကိုလာပြောတာကို စောင့်လို့ရတယ်လို့ ကျွန်မ ခံစားမိတယ်။ တစ်နေ့တော့ ကျွန်မက ကိစ္စတွေကို မှန်မှန်ကန်ကန်နဲ့ မကြီးကြပ်မစစ်ဆေးဘူး၊ သူတို့အလုပ်ကို အသေးစိတ်မမေးဘူးဆိုပြီး အဖွဲ့ခေါင်းဆောင်တစ်ယောက်က ထောက်ပြတယ်။ အဖွဲ့ထဲကလူတချို့က အချိန်ဆွဲနေပြီး ပျင်းနေကြတယ်။ ဒါပေမဲ့ ကျွန်မက နောက်ဆက်တွဲလိုက်လုပ်ပြီး ဖြေရှင်းတာတွေ မလုပ်ဘူး။ အလုပ်တိုးတက်မှုကို ထိခိုက်နေတယ်ပေါ့။ ဒါကို ကျွန်မကြားတော့ အတိုက်အခံဖြစ်မိတယ်။ ကျွန်မက တွေးတယ်။ “ရှင်တို့ အဖွဲ့ခေါင်းဆောင်နှစ်ယောက်က မကိုင်တွယ်နိုင်ဘူးလား။ အခု ကျွန်မက တခြားအလုပ်တွေရှိနေတယ်။ ကျွန်မက အရမ်းစေ့စပ်ပြီး အလုပ်တိုင်းကို အချိန်တွေအများကြီးယူရင် ပြီးနိုင်ပါဦးမလား။ ရှင်တို့က ကျွန်မကို အရမ်းခိုင်းနေတာမဟုတ်ဘူးလား” ပေါ့။ ဒါပေမဲ့ ကျွန်မငြင်းတာတွေကြောင့် ကျွန်မ နည်းနည်း စိတ်မသက်မသာဖြစ်မိတယ်။ နောက်တော့ ကျွန်မ ပြန်စဉ်းစားကြည့်ပြီးတော့ ကျွန်မက သူတို့အလုပ်ရဲ့ အသေးစိတ်အချက်တွေကို သိပ်ပြီး နောက်ဆက်တွဲလိုက်မလုပ်ဘူးဆိုတာ သတိထားမိသွားတယ်။ ညီအစ်ကိုမောင်နှမတွေရဲ့ အခြေအနေတွေ၊ သူတို့က တာဝန်မှာ စည်းမျဉ်းနဲ့ညီမညီ သူတို့အလုပ် အရည်အသွေးတွေ အားလုံးက ကျွန်မ နားမလည်တဲ့အရာတွေပဲ။ ဒီနေရာမှာ ကျွန်မ စပြီး တွေးမိတယ်။ အရင်တုန်းက ကျွန်မက လွတ်ပေးထားတဲ့နည်းကိုသုံးပြီး တာဝန်မှာ စည်းဖောက်ခဲ့တယ်။ ဒါဆို ဘာလို့ ကျွန်မက ဒါကိုပဲ ထပ်လုပ်နေရတာလဲ။

နောက်ပိုင်းမှာ ဘုရားနှုတ်ကပတ်တော်ထဲက ဒါကို ကျွန်မ ဖတ်ရတယ်။ “ငါ့နောက်ကွယ်တွင် လူအများအပြားသည် ရာထူးဂုဏ် အဆင့်အတန်းနှင့် သက်ဆိုင်သည့် အကျိုးကျေးဇူးများကို အငမ်းမရဖြစ်ကြသည်။ သူတို့သည် အစားအသောက်ကို တဝတပြဲ စားသောက်ကြပြီး အိပ်စက်ခြင်းကို နှစ်ခြိုက်ပြီ၊ ဇာတိပကတိကိုလုံးဝ ဂရုစိုက်ကာ ဇာတိပကတိကို ရှောင်လွှဲ၍မရဟု အစဉ် စိုးရိမ်နေ၏။ ထိုသူတို့သည် အသင်းတော်တွင် သူတို့၏ သင့်လျော်ရာတာဝန်ကို မဆောင်ရွက်ဘဲ၊ အသင်းတော်ကို ကပ်စားကြသည်။ သို့မဟုတ်ပါက ၎င်းတို့သည် သြဇာအာဏာရှိသော အနေအထားမှ အခြားသူများအပေါ် ဆရာလုပ်ကာ ၎င်းတို့၏ ညီအစ်ကို မောင်နှမများကို ငါ့နှုတ်ကပတ်တော်များဖြင့် ဆိုဆုံးမပေသည်။ ၎င်းတို့သည် ဘုရားသခင်၏အလိုတော်ကို ဆောင်ရွက်နေကြသည်ဟု ဆိုမြဲဆိုနေကြပြီး ၎င်းတို့သည် ဘုရားသခင်၏ ရင်းနှီးကျွမ်းဝင်သူများဟု အစဉ်အမြဲ ဆိုကြသည်- ဤသည်မှာ ရယ်ဖွယ်ပင် မဟုတ်လော။ အကယ်၍ သင့်ထံတွင် မှန်ကန်သော ရည်ရွယ်ချက်များရှိငြား၊ ဘုရားသခင်၏ အလိုတော်နှင့်အညီ အစေမခံနိုင်ပါက၊ သင်သည် မိုက်မဲနေခြင်းသာ ဖြစ်သည်။ သို့သော် အကယ်၍ သင်၏ ရည်ရွယ်ချက်များသည် မမှန်ကန်ကြဘဲ၊ သင်သည် ဘုရားသခင်ကို အစေခံသည်ဟု ဆိုနေသေးပါက၊ သင်သည် ဘုရားသခင်ကို ဆန့်ကျင်သောသူတစ်ဦး ဖြစ်ပြီး ဘုရားသခင်၏ အပြစ်ပေးခြင်းကို ခံထိုက်ပေသည်တကား။ ငါ၌ ထိုကဲ့သို့သောလူများအပေါ် သနားကြင်နာမှု မရှိလိုက်လေခြင်း။ ထိုသူတို့သည် ဘုရားသခင်၏အိမ်တော်တွင် ကပ်စားကြကာ ဇာတိပကတိနှင့်ဆိုင်သော ဇိမ်ခံစရာတို့ကို အစဉ်တပ်မက်ကြပြီး ဘုရားသခင်၏အကျိုးများအတွက် ထည့်သွင်းစဉ်းစားခြင်း မရှိကြပေ။ ထိုသူတို့သည် အစဉ် မိမိကောင်းကျိုးရှာပြီး ဘုရားသခင်၏အလိုတော်ကို အလေးမပေးကြပေ။ ၎င်းတို့ ပြုသမျှတို့ကို ဘုရားသခင်၏ ဝိညာဉ်တော်က စိစစ်ခြင်းကို ၎င်းတို့လက်မခံကြပေ။ ၎င်းတို့သည် ၎င်းတို့၏ ညီအစ်ကိုမောင်နှမများကို အစဉ်ပင် အကွက်ဆင်ပြီး လှည့်ဖြားကြသည်။ ထို့အပြင် စပျစ်ခြံတစ်ခြံထဲရှိ မြေခွေးကဲ့သို့ မျက်နှာနှစ်ဘက်ရှိသောကြောင့်၊ စပျစ်သီးများကို အစဉ်ခိုးကာ စပျစ်ခြံကို ဖြတ်နင်းသွားကြသည်။ ထိုသို့သောသူများသည် ဘုရားသခင်၏ ရင်းနှီးသူများ ဖြစ်နိုင်သလော။ သင်သည် ဘုရားသခင်၏ ကောင်းချီးများကို ရရှိရန် သင့်လျော်သလော။ သင်သည် သင်၏အသက်နှင့် အသင်းတော်အတွက် မည်သည့်ဝန်ထုပ်ဝန်ပိုးကိုမျှ မယူပေ။ သင်သည် ဘုရားသခင်၏ တာဝန်ပေးစေခိုင်းချက်ကို ရရှိရန် သင့်လျော်သလော။ သင်ကဲ့သို့သောသူကို မည်သူက ယုံကြည်စိတ်ချဝံ့မည်နည်း။ သင်သည် ထိုကဲ့သို့ အစေခံသောအခါ၊ ဘုရားသခင်သည် သင့်အား ပို၍ကြီးမားသော တာဝန်ကို အပ်နှံမည်လော။ ဤသည်မှာ အမှုတော်ကို နှောင့်နှေးကြန့်ကြာမှုများ ဖြစ်စေမည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အလိုတော်နှင့် သဟဇာတရှိစွာ အစေခံနည်း) “သင်၌ မည်မျှအရည်အချင်းရှိသည်၊ သင်၏အစွမ်းအစက မည်မျှကြီးမားသည်၊ သို့မဟုတ် သင်မည်မျှပညာတတ်သည်ဆိုသည်တို့ကို မေ့ထားလော့။ အရေးပါသည့်အရာမှာ တကယ့်အလုပ်ကို သင်လုပ်မလုပ်၊ ခေါင်းဆောင်တစ်ယောက်အဖြစ် တာဝန်ဝတ္တရားများကို သင်ဖြည့်ဆည်းခြင်း ရှိမရှိဖြစ်သည်။ သင်ခေါင်းဆောင်ဖြစ်နေသည့် သင်၏ အချိန်ကာလအတွင်းတွင် သင်၏ တာဝန်ဝတ္တရားနယ်ပယ်အတွင်းတွင်ရှိသော အသေးစိတ် အလုပ်တိုင်းတွင် ပါဝင်လုပ်ဆောင်ခဲ့သလော၊ အလုပ်လုပ်ဆောင်နေစဉ်တွင် ပေါ်ပေါက်လာသော ပြဿနာမည်မျှကို သင် ထိရောက်စွာ ဖြေရှင်းခဲ့သနည်း၊ သင်၏ အလုပ်၊ သင်၏ ခေါင်းဆောင်မှု၊ သင်၏ လမ်းပြမှုတို့ကြောင့် လူမည်မျှသည် သမ္မာတရား၏ အခြေခံသဘောတရားများအား နားလည်လာခဲ့ကြသနည်း၊ အသင်းတော်၏ အလုပ်မည်မျှသည် ခရီးရောက်ခဲ့ပြီး ရှေ့ဆက်တိုးခဲ့သနည်း။ အရေးပါသည့်အရာမှာ ဤအရာများဖြစ်သည်။ ဘုရားစာမည်မျှကို သင်ထပ်ခါထပ်ခါ ရွတ်ဆိုနိုင်ပုံ၊ စကားလုံးများနှင့် အယူဝါဒမည်မျှကို သင်ကျွမ်းကျင်တတ်မြောက်ထားပုံတို့ကို မေ့ထားလော့။ နေ့စဉ် ပင်ပန်းစွာလုပ်ကိုင်လျက် သင်အချိန်မည်မျှ ကုန်ဆုံးခဲ့သည်၊ မည်မျှ မောပန်းသည်တို့ကို မေ့ထားလော့။ လမ်းပေါ်တွင် သင်မည်မျှအချိန်ကုန်ဆုံးစေခဲ့သည်၊ အသင်းတော်မည်မျှကို သင်သွားရောက်လည်ပတ်ခဲ့သည်၊ စွန့်စားမှုများကို မည်မျှအထိ သင်လုပ်ဆောင်ခဲ့သည်၊ သင်မည်မျှ ဒုက္ခခံပြီးဖြစ်သည်၊ ဤအရာအားလုံးကို မေ့ပစ်လော့။ သင်၏တာဝန်နယ်ပယ်အတွင်းရှိ အလုပ် မည်မျှထိရောက်ပြီးဖြစ်သည်၊ ယင်းသည် ရလဒ်တစ်ခုတလေ ရရှိပြီးခြင်း ရှိမရှိ၊ ဘုရားအိမ်တော်၏ စီစဉ်မှုများနှင့် သင်ရရှိသင့်သည့် ရည်မှန်းချက်များ မည်မျှကို သင် စွမ်းဆောင်ပြီးဖြစ်သည်၊ ယင်းတို့ထဲမှ မည်မျှကို သင်အကျိုးဖြစ်ထွန်းစေပြီးဖြစ်သည်၊ ယင်းတို့ကို သင်မည်မျှကောင်းမွန်စွာ အကျိုးဖြစ်ထွန်းစေပြီးဖြစ်သည်၊ ယင်းတို့ကို မည်မျှကောင်းမွန်စွာ နောက်ဆက်တွဲ လုပ်ထားပြီးဖြစ်သည်၊ သင်၏အလုပ်၌ ပေါ်ပေါက်လာသည့် ကြီးကြပ်ခြင်းနှင့်ဆိုင်သော ပြဿနာများ၊ သွေဖည်မှုများ၊ သို့မဟုတ် စည်းမျဉ်းချိုးဖောက်မှုများတို့နှင့် ဆက်နွှယ်သည့် ပြဿနာမည်မျှကို သင် ဖြေရှင်းခဲ့၊ ပြုပြင်ခဲ့၊ ထေမိစေခဲ့သည်၊ လူသားအရင်းအမြစ် စီမံခန့်ခွဲရေး၊ စီမံအုပ်ချုပ်ရေး၊ သို့မဟုတ် အထူးအလုပ်တာဝန်မျိုးစုံတို့နှင့် ဆက်နွှယ်သော ပြဿနာမည်မျှကို သင် ကူညီဖြေရှင်းခဲ့သည်၊ ပြီးလျှင် ယင်းတို့ကို သင်သည် စည်းမျဉ်းများနှင့်အညီဖြစ်စေ၊ ဘုရားအိမ်တော်၏ သတ်မှတ်ချက်များအရဖြစ်စေ ဖြေရှင်းခဲ့ခြင်း ရှိမရှိ စသည်တို့ကိုသာ ကြည့်လော။ ဤအရာများအားလုံးသည် ခေါင်းဆောင်တစ်ဦး၊ သို့မဟုတ် အမှုဆောင်တစ်ဦးက မိမိ၏ တာဝန်များကို ဖြည့်ဆည်းခြင်း ရှိမရှိ စစ်ဆေးဖို့ စံနှုန်းများ ဖြစ်ပေသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ) အဆင့်အတန်းရဲ့ အကျိုးကျေးဇူးကို တပ်မက်သူတွေ ဉာဏ်များပြီး လှည့်ကွက်တွေသုံးသူတွေ၊ ကိုယ့်ရဲ့ ဇာတိပကတိ အကျိုးစီးပွားကို စဉ်းစားသူတွေအပေါ်ကို ဘုရားသခင်က ရွံရှာ၊ စက်ဆုပ်တယ်ဆိုတာ ဘုရားနှုတ်ကပတ်တော်ကနေ ကျွန်မ တွေ့ခဲ့ပါတယ်။ ဒီလိုလူတွေက သူတို့တာဝန်မှာ ဘာအပြုသဘောဆောင်တာကိုမှ မလုပ်နိုင်ဘူး။ သူတို့တာဝန်မှာ လမ်းလွဲတာတွေကို ချက်ချင်းရှာတွေ့ပြီး ပြန်တည့်မတ်တာလည်း မလုပ်နိုင်ဘူး။ သူတို့တာဝန်မသိတတ်တာကြောင့် တာဝန်တွေမှာ ထိခိုက်တာတွေတောင်ဖြစ်စေနိုင်တယ်။ အသင်းတော်အလုပ်ကို အနှောင့်အယှက်တွေဖြစ်စေနိုင်တယ်။ ဒီလိုလူတွေက သူတို့တာဝန်တွေမှာ ရိုးသားစစ်မှန်မှုလုံးဝ ကင်းမဲ့ပြီး ဘုရားရဲ့ စေခိုင်းချက်နဲ့ မထိုက်တန်ပါဘူး။ သူတို့က နောင်တမရရင် နောက်ဆုံးမှာ ဘုရားသခင်က မုန်းတီးပြီး စွန့်ပစ်တာကို ခံရမှာပါ။ ခေါင်းဆောင်တွေ၊ အမှုဆောင်တွေကို အကဲဖြတ်ဖို့အတွက် ဘုရားရဲ့ စံနှုန်းက သူတို့တွေက လမ်းတွေ ဘယ်လောက်လျှောက်ခဲ့ကြတယ်၊ ဘယ်လောက်လုပ်ခဲ့ကြတယ်ဆိုတာမဟုတ်ဘူး။ လက်တွေ့အလုပ်လုပ်သလား၊ သူတို့တာဝန်ကတစ်ဆင့် တကယ့်ရလဒ်တွေ ထွက်သလားဆိုတာပဲ။ ဘုရားနှုတ်ကပတ်တော်က ဖွင့်ပြတဲ့အရာက ကျွန်မကို အရှက်ရစေတယ်။ အသင်းတော်က ကျွန်မအတွက် ဗီဒီယိုတွေလုပ်တဲ့ အရေးကြီးတဲ့အလုပ်ကို ကိုင်တွယ်ဖို့ စီစဉ်ပေးတယ်။ တာဝန်ကိုပိုပြီး ထမ်းရွက်ခိုင်းတယ်။ ရာထူးတိုးပေးပြီး လေ့ကျင့်ပေးတယ်။ ဒါပေမဲ့ ကျွန်မက လူ့သဘာဝမရှိဘူး။ ကျွန်မတာဝန်မှာ ဒုက္ခမခံချင်ဘူး။ အလုပ်ပမာဏက နည်းနည်းလေး များလာရင် ကျွန်မစဉ်းစားနိုင်တာက သိပ်ဒုက္ခမခံရအောင်၊ စိတ်မပူရအောင် ဘယ်လိုလုပ်မလဲဆိုတာပဲ။ ပိုပြီးစိတ်ပူရတာကြောင့် ကျွန်မ ဇာတိပကတိက ပင်ပန်းမှာကို ကြောက်မိတယ်။ ကျွန်မက ကိုယ့်တာဝန်မှာ လက်တွေ့အလုပ်မလုပ်ဘူးလို့ ညီအစ်ကိုမောင်နှမတွေက ထောက်ပြတဲ့အခါ ကျွန်မက ကိုယ့်ကိုယ်ကိုယ် မှန်ကြောင်းပြဖို့ ဆင်ခြေမျိုးစုံရှာတယ်။ ကျွန်မက ဘုရားသခင် ဖော်ပြသလိုပါပဲ။ “ထိုသူတို့သည် ဘုရားသခင်၏အိမ်တော်တွင် ကပ်စားကြကာ ဇာတိပကတိနှင့်ဆိုင်သော ဇိမ်ခံစရာတို့ကို အစဉ်တပ်မက်ကြပြီး ဘုရားသခင်၏အကျိုးများအတွက် ထည့်သွင်းစဉ်းစားခြင်း မရှိကြပေ။ ထိုသူတို့သည် အစဉ် မိမိကောင်းကျိုးရှာပြီး။” ကျွန်မက ကြီးကြပ်ရေးမှူးအနေနဲ့ အသင်းတော်အလုပ် ပုံမှန်တိုးတက်နေအောင် သေချာလုပ်ဖို့အတွက် ကျွန်မလုပ်ပိုင်ခွင့်ထဲက အလုပ်အားလုံးကို အချိန်မီ နောက်ဆက်တွဲလိုက်လုပ်ပြီး စောင့်ကြည့်သင့်တယ်။ လွဲနေတာတွေ၊ ဟာကွက်တွေကို မြင်တဲ့အခါမှာ ချက်ချင်း ဖြေရှင်းသင့်တယ်။ ဒါက ကျွန်မတာဝန်ပဲ။ ဒါပေမဲ့ ကျွန်မက ကောက်ကျစ်တဲ့ မြေခွေးလိုပဲ။ လှည့်စားတယ်။ ဉာဏ်များတယ်။ တာဝန်ကို မသိတတ်ဘူး။ ကျွန်မက အလုပ်ကို တကယ်မလုပ်ဘဲနဲ့ ကြီးကြပ်ရေးမှူးရာထူးကို ယူထားတယ်။ အလုပ်အသေးစိတ်အချက်တွေကို မကြီးကြပ်မစစ်ဆေးဘူး။ ရလဒ်အနေနဲ့ အဖွဲ့ရဲ့ ပြဿနာတွေကို အချိန်မီ မတွေ့ဘူး၊ မဖြေရှင်းမိဘူး။ အလုပ်က ထိရောက်မှုမရှိဖြစ်လာတယ်။ ဒါကြောင့် အသင်းတော်အလုပ်ရဲ့ ပုံမှန်တိုးတက်မှုကို ထိခိုက်လာတယ်။ ကျွန်မက ကိုယ့်တာဝန်ကို တကယ်ထမ်းဆောင်နေတာ လုံးဝ မဟုတ်ပါဘူး။ ကျွန်မက ကိုယ့်ရာထူးကို အသုံးမကျဘဲ ယူထားတာ သိသာပါတယ်။ လူတိုင်းကို ပြောင်ပြောင်တင်းတင်း လှည့်စားပြီး လက်တွေ့အလုပ်မလုပ်ဘူး။ ကျွန်မက အရမ်းကို မယုံကြည်ထိုက်ပါဘူး။ အသင်းတော်က ကျွန်မအတွက် အလုပ်စီစဉ်ပေးပြီး တာဝန်ယူခိုင်းတယ်။ ဒါပေမဲ့ ကျွန်မက လွှတ်ပေးထားတဲ့နည်းလမ်းကို သုံးတယ်။ ကျွန်မက တကယ်ကို ဒီလိုအရေးကြီးတဲ့တာဝန်နဲ့ မတန်ပါဘူး။ ကိုယ့်တာဝန်ကို ဒီလို တာဝန်မသိတဲ့ သဘောထားနဲ့ အမြဲတမ်းဆက်ဆံရင် လက်တွေ့အလုပ်ကို မလုပ်သေးဘူးဆိုရင် အဆုံးမှာ ဘုရားက မုန်းတီးပြီး ထုတ်ပယ်တာကိုပဲ ခံရနိုင်တယ်။ ဒါကို စဉ်းစားရင်းနဲ့ ကျွန်မ နည်းနည်းကြောက်လာတယ်။ အဲဒါနဲ့ ကျွန်မရဲ့ မမှန်ကန်တဲ့ အခြေအနေကို ပြောင်းလဲတဲ့နေရာမှာ လမ်းပြဖို့ အလုပ်မှာ ကျွန်မ တာဝန်သိတတ်ပြီး ကိုယ့်တာဝန်တွေကို ဖြည့်ဆည်းဖို့ ဆန္ဒရှိပါတယ်ဆိုတာပြောဖို့ ဘုရားကို ဆုတောင်းတယ်။

နောက်ပိုင်းမှာ ဘုရားနှုတ်ကပတ်တော်ထဲမှာ လက်တွေ့လုပ်ဖို့ လမ်းကြောင်းတွေကို ကျွန်မ တွေ့တယ်။ “ဘုရားသခင်ကို အမှန်တကယ် ယုံကြည်သော လူတို့သည် ၎င်းတို့ကိုယ်ပိုင် အကျိုးအမြတ်များနှင့် နစ်နာဆုံးရှုံးမှုများကို တွက်ချက်မနေဘဲ ၎င်းတို့၏ တာဝန်များကို တလိုတလား ထမ်းဆောင်ကြသည်။ သင်သည် သမ္မာတရားကို လိုက်စားသောသူ ဟုတ်သည်ဖြစ်စေ၊ မဟုတ်သည်ဖြစ်စေ သင်၏ တာဝန်ကို ထမ်းဆောင်သောအခါ သင်၏ အသိတရားနှင့် ဆင်ခြင်တုံတရားကို အမြဲပင် အားထားပြီး အမြဲ အမှန်တကယ် အလုပ်ကြိုးစားရမည်။ အမှန်တကယ် အလုပ်ကြိုးစားခြင်းဆိုသည်မှာ မည်သည့်အဓိပ္ပာယ် ဖြစ်သနည်း။ အလုပ်ဖြစ်ရုံမျှသာရှိသော အားစိုက်မှုအချို့ကို လုပ်ဆောင်ခြင်း၊ ရုပ်ပိုင်းဆိုင်ရာ ဆင်းရဲဒုက္ခ အနည်းငယ်ခံစားခြင်းမျှဖြင့်သာ ကျေနပ်ပြီး သင်၏တာဝန်ကို လုံးဝ အလေးအနက်မထားလျှင်၊ သို့မဟုတ် သမ္မာတရား၏စည်းမျဉ်းများကို မရှာဖွေလျှင် ဤသည်မှာ ပေါ့ဆခြင်း၊ ဝတ်ကျေတမ်းကျေပြုခြင်းမှလွဲ၍ အခြားမဟုတ်ပေ။ ဤသည်မှာ အမှန်တကယ် အားစိုက်ထုတ်ခြင်းမဟုတ်ပေ။ အားစိုက်ထုတ်ရာတွင် အဓိကသော့ချက်သည် မိမိ၏စိတ်နှလုံးကို နှစ်မြှုပ်လုပ်ဆောင်ခြင်း၊ မိမိစိတ်နှလုံးတွင် ဘုရားသခင်ကို ကြောက်ရွံ့ခြင်း၊ ဘုရားသခင်၏အလိုတော်ကို အလေးထားခြင်း၊ ဘုရားသခင်ကို မနာခံဘဲ ဘုရားသခင်ကို နာကျင်စေခြင်းအား ကြောက်လန့်ခြင်း၊ သင်၏တာဝန်ကို ကောင်းစွာထမ်းဆောင်ပြီး ဘုရားသခင်ကို ကျေနပ်စေရန် မည်သည့် ဆင်းရဲဒုက္ခကိုမဆို ခံခြင်းတို့ဖြစ်သည်။ သင့်တွင် ဘုရားသခင်ကို ဤနည်းဖြင့် ချစ်သော စိတ်နှလုံးတစ်ခုရှိလျှင် သင်၏ တာဝန်ကို မှန်ကန်စွာ ထမ်းဆောင်နိုင်လိမ့်မည်။ သင်၏ စိတ်နှလုံးတွင် ဘုရားသခင်အား ကြောက်ရွံ့ခြင်းမရှိလျှင် သင်၏တာဝန်ကိုထမ်းဆောင်သောအခါ တာဝန်ခံမှုရှိမည်မဟုတ်ပေ။ စိတ်ဝင်စားမှုရှိမည်မဟုတ်ပေ။ မလွဲမသွေပင် ပေါ့ဆပြီး ဝတ်ကျေတမ်းကျေပြုလိမ့်မည်။ မည်သည့် စစ်မှန်သောအကျိုးမျှ မဖြစ်ထွန်းဘဲ အပေါ်ယံသာ လုပ်ဆောင်လိမ့်မည်။ ဤသည်မှာ တာဝန်ထမ်းဆောင်ခြင်းမဟုတ်ပေ။ သင့်တွင် အမှန်တကယ်ပင် တာဝန်သိစိတ်ရှိလျှင်၊ သင်၏တာဝန်ကိုထမ်းဆောင်ခြင်းသည် သင်၏ တစ်ကိုယ်ရေတာဝန်ဖြစ်ကာ၊ တာဝန်မထမ်းဆောင်လျှင်၊ သင်သည် အသက်ရှင်ရန် မထိုက်တန်ဘဲ သားရဲတစ်ကောင်ဖြစ်သည်ဟူ၍လည်းကောင်း၊ သင်၏တာဝန်ကို မှန်ကန်စွာထမ်းဆောင်မှသာ လူသားဟု ခေါ်ဆိုထိုက်သည်ဟူ၍လည်းကောင်း၊ သင်၏ကိုယ်ပိုင်အသိတရားကို ရင်ဆိုင်နိုင်သည်ဟူ၍လည်းကောင်း ခံစားရလျှင်၊ သင့်တာဝန်ကိုထမ်းဆောင်ရာတွင် ဤတာဝန်ခံယူစိတ်ရှိလျှင် သင်သည် အရာရာတိုင်းကို တာဝန်ကျေပွန်စွာ လုပ်ဆောင်နိုင်လိမ့်မည်ဖြစ်ပြီး သမ္မာတရားကို ရှာဖွေနိုင်ကာ အမှုအရာများကို စည်းမျဉ်းနှင့်အညီ လုပ်ဆောင်နိုင်လိမ့်မည်။ ဤသို့ဖြင့် သင်၏ တာဝန်ကို မှန်ကန်စွာ ထမ်းဆောင်နိုင်ပြီး ဘုရားသခင်ကို ကျေနပ်စေနိုင်လိမ့်မည်။ အကယ်၍ သင့်အား ဘုရားသခင်ပေးအပ်သည့် တာဝန်နှင့် သင်ထိုက်တန်လျှင်၊ သင့်အတွက် ဘုရားသခင်အနစ်နာခံ စွန့်လွှတ်ခဲ့သော အရာအားလုံးနှင့်လည်းကောင်း၊ သင့်အပေါ် ဘုရားသခင်၏ မျှော်မှန်းချက်များနှင့်လည်းကောင်း သင်ထိုက်တန်လျှင် ဤသည်မှာ အမှန်တကယ် ကြိုးစားလုပ်ဆောင်ခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏တာဝန်ကို ကောင်းစွာထမ်းဆောင်ဖို့ရာ အကြင်သူသည် အသိစိတ်နှင့် ဆင်ခြင်တုံတရားတို့ အနည်းဆုံး ပိုင်ဆိုင်ရမည်) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်မ အရမ်းရှက်သွားတယ်။ ဘုရားသခင်ကို ကျွန်မ နှစ်တွေအများကြီး ယုံကြည်ခဲ့တယ်။ ဘုရားနှုတ်ကပတ်တော်တွေ အများကြီးဖတ်တယ်။ ဒါပေမဲ့ အလုပ်နည်းနည်းပိုလုပ်တာက ဇာတိပကတိ ပိုပင်ပန်းပြီး စိတ်ပူရတဲ့သဘောပဲလို့ ထင်ခဲ့တယ်။ အဲဒါနဲ့ ဒါက ဒုက္ခပေးပြီး ပင်ပန်းတယ်လို့ မြင်ပြီးတော့ လွှတ်ပေးထားတဲ့နည်းကို အသုံးပြုခဲ့တယ်။ ကျွန်မသဘာဝက ဘယ်လောက် တစ်ကိုယ်ကောင်းဆန်ပြီး ပျင်းရိတယ်ဆိုတာ ဘုရားသခင်အပေါ် ရိုးသားစစ်မှန်မှုမရှိဘူးဆိုတာ၊ ကိုယ့်တာဝန်အတွက် တကယ်တာဝန်ခံယူမှုမရှိဘူးဆိုတာ ကျွန်မ မြင်ခဲ့ပါတယ်။ ကြီးကြပ်ရေးမှူးအနေနဲ့ ကျွန်မက ကြီးကြပ်ရေးမှူးလုပ်သင့်တဲ့အလုပ်ကို မလုပ်ခဲ့ဘူး။ ကျွန်မက ကိုယ့်တာဝန်ကို ပျက်ကွက်နေတာပါ။ မိသားစုခွေးတစ်ကောင်ကတောင်မှ အိမ်ကို ကာကွယ်ပြီး ပိုင်ရှင်အပေါ် သစ္စာရှိနိုင်တယ်။ ကျွန်မက ဖန်ဆင်းခံတစ်ယောက်ဖြစ်ပေမဲ့ ဖန်ဆင်းခံရဲ့ တာဝန်ကို မဖြည့်ဆည်းခဲ့ဘူး။ ကျွန်မက လူသားလို့ ခေါ်ဖို့ ဘယ်လိုထိုက်တန်မှာလဲ။ ကျွန်မထက်ပိုပြီး အလုပ်တွေ တာဝန်ယူရတဲ့၊ တာဝန်တွေကို စစ်မှန်စွာထမ်းဆောင်တဲ့ ဒုက္ခခံပြီး အဖိုးအခပေးဆပ်နိုင်တဲ့၊ တာဝန်တွေမှာ အချိန်ပိုပြီး ကုန်ဆုံးစေနိုင်တဲ့၊ အားလုံးကို ပင်ပန်းပြီး လဲပြိုတာတွေ မဖြစ်ဘဲလုပ်နိုင်တဲ့ ညီအစ်ကိုမောင်နှမတွေ အသင်းတော်မှာ အများကြီးရှိပါတယ်။ ဆန့်ကျင်ဘက်အနေနဲ့ ဘုရားအလိုတော်ကို သူတို့ ထည့်စဉ်းစားလေလေ၊ ဘုရားက သူတို့ကို ကောင်းချီးပေးလေလေ အသက်တာမှာ သူတို့ ကြီးထွားလေလေပဲ။ ပြန်စဉ်းစားကြည့်ရင် ကျွန်မအလုပ်ပမာဏက သင့်တင့်ပါတယ်။ မနိုင်မနင်းမဟုတ်ပါဘူး။ ကျွန်မက ဇာတိပကတိကို စွန့်လွှတ်သရွေ့၊ ဒုက္ခခံပြီး အဖိုးအခပေးဆပ်သရွေ့ အဖွဲ့တစ်ခုစီရဲ့ အသေးစိတ်အချက်တွေကို နောက်ဆက်တွဲလိုက်လုပ်ဖို့ လုံးဝဖြစ်နိုင်ပါတယ်။ အဲဒီနောက်တော့ ကျွန်မ အလုပ်အချိန်စာရင်းကို ပြန်စီစဉ်တယ်။ ကျွန်မတာဝန်ယူရတဲ့နယ်ပယ်ထဲက အရာရာတိုင်းကို အချိန်စာရင်းအသစ်နဲ့အညီ နောက်ဆက်တွဲလိုက်လုပ်တယ်။ ကျွန်မတာဝန်မှာရှိတဲ့ ဘယ်အရာကမှ လုံးဝ မနှောင့်နှေးတော့ဘူး။

တစ်နေ့တော့ ကျွန်မက ဂရုမက်ဆေ့ချ်တွေဖတ်နေတယ်။ ပြီးတော့ အဖွဲ့ရဲ့အလုပ်မှာ လမ်းလွဲတာတချို့ကို တွေ့မိတယ်။ ပြဿနာကို ကျွန်မ အမြန်စစ်ဆေးပြီး အဖွဲ့ခေါင်းဆောင်နဲ့ ဆွေးနွေးပြီးတော့ ဖြေရှင်းချက်တစ်ခုတွေ့သွားတယ်။ ဒီအချိန်မှာ ကျွန်မ တော်တော်အံ့သြသွားတယ်။ လက်တွေ့အလုပ်ကိုလုပ်တယ်ဆိုတာ အဖွဲ့ထဲမှာ လူတွေကို တစ်နေကုန်စောင့်ကြည့်နေတဲ့သဘောမဟုတ်ဘူး။ ဒါက နည်းနည်းလေးပိုပြီး ဝီရိယရှိရင် လုပ်နိုင်တဲ့အရာတစ်ခုပဲ။ အရင်တုန်းက ကျွန်မက ဒီဂရုမက်ဆေ့ချ်တွေကို လုံးဝ မဖတ်လုနီးပါးပဲ။ ပြဿနာတွေက ဒီမှာတင် ချပြထားတယ်။ ဒါပေမဲ့ ကျွန်မက လုံးဝ သတိမထားမိဘူး။ ကျွန်မက နည်းနည်းပိုပြီး အားစိုက်တဲ့အခါမှာ ပြဿနာတွေ၊ လမ်းလွဲတာတွေကို ရှာတွေ့နိုင်တယ်။ အလုပ်ကို မထိခိုက်လာအောင်လို့ ဒါတွေကို အချိန်မီ ဖြေရှင်းနိုင်တယ်။ အဲဒီနောက်တော့ သူတို့အလုပ်အကြောင်းသိအောင်လို့ အဖွဲ့ထဲက အဖွဲ့ဝင်တိုင်းနဲ့ စကားပြောတယ်။ ဒီလုပ်ငန်းစဉ်ကနေ နောက်ထပ်လမ်းလွဲတာတွေ တွေ့လာရတယ်။ အဖွဲ့ခေါင်းဆောင်နဲ့ ကျွန်မက သူတို့တွေနဲ့အတူ စည်းမျဉ်းတွေကို မိတ်သဟာယဖွဲ့တယ်။ လမ်းလွဲတာတွေက အမြန် ပြေလည်သွားတယ်။ အလုပ်ထိရောက်မှုက တိုးတက်သွားတယ်။ ကျွန်မက အဲဒီနေ့တွေမှာ နည်းနည်းပိုပြီး အလုပ်ရှုပ်ပေမဲ့ ဒီလို လက်တွေ့လုပ်ပြီးတဲ့နောက်မှာ တော်တော်စိတ်အေးပြီး ငြိမ်းချမ်းသွားတယ်။

ဘုရားသခင်ရဲ့လမ်းပြခြင်းအတွက် ဘုရားကို အရမ်းကျေးဇူးတင်မိတယ်။ ဒီအတွေ့အကြုံတွေကတစ်ဆင့် ကျွန်မရဲ့ တစ်ကိုယ်ကောင်းဆန်ပြီး ပျင်းရိတဲ့ သဘာဝကို နည်းနည်းသိမြင်လာတယ်။ တာဝန်မသိတတ်တာ၊ သက်သာတာကို တပ်မက်တာက အလုပ်ကို နှောင့်နှေးစေနိုင်တယ်၊ ပိုဆိုးလာရင် အသင်းတော်အလုပ်ကို အနှောင့်အယှက်ဖြစ်စေနိုင်တယ်ဆိုတာကိုလည်း ကျွန်မ တွေ့ခဲ့ပါတယ်။ ကြီးကြပ်ရေးမှူးတစ်ယောက်အနေနဲ့ ကျွန်မ လွှတ်ပေးထားတဲ့နည်းကို သုံးလို့ မရတော့ဘူး။ အလုပ်ကို ခဏခဏ ကြီးကြပ်ပြီး နောက်ဆက်တွဲလုပ်ရမယ်။ ပြဿနာတွေကို ခွဲခြားဖော်ထုတ်ပြီး ဖြေရှင်းရမယ်။ ဒီနည်းနဲ့ ကိုယ့်တာဝန်ကို ထမ်းဆောင်ခြင်းကသာ ရလဒ်ကောင်းတွေရပြီး ဘုရားအလိုတော်ကို ကျေနပ်စေနိုင်ပါတယ်။


၉၂။ အယောင်ဆောင်ခေါင်းဆောင်ကို ကာကွယ်ပေးခြင်း၏ အကျိုးဆက်

လီရန် တရုတ်နိုင်ငံ

၂၀၂၀၊ အောက်တိုဘာလကုန်ခါနီးမှာပေါ့။ ကျွန်မက လက်တွေ့အလုပ်မလုပ်တဲ့အတွက် ခေါင်းဆောင်ရာထူးကနေ အထုတ်ခံရတယ်။ ကျွန်မရဲ့ နယ်ခံအသင်းတော်ဆီ ပြန်သွားတာပေါ့။ ကျွန်မအိမ်က သိပ်မလုံခြုံတဲ့ ပြဿနာရှိနေတယ်။ အဲဒါနဲ့ စုဝေးပွဲတွေကို ခဏလောက် မတက်နိုင်ခဲ့ဘူး။ ကျွန်မ တော်တော်အပျက်သဘောဆောင်ပြီး အားနည်းလာတယ်။ ကျွန်မရွာမှာနေတဲ့ လီယန်ဆိုတဲ့ အစ်မက တခြားအသင်းတော်မှာ ခေါင်းဆောင်တစ်ယောက်ပဲ။ ကျွန်မက သူကြီးကြပ်တဲ့ အသင်းတော်မှာ အဖွဲ့ဝင်မဟုတ်ပေမဲ့ ကျွန်မတို့တွေ့တိုင်းမှာ သူက ကျွန်မအခြေအနေကို မေးပြီး ကျွန်မကို ကူညီဖို့ ဘုရားနှုတ်ကပတ်တော်တွေ ဖတ်တယ်။ ကျွန်မက အယောင်ဆောင်ခေါင်းဆောင်အဖြစ် အထုတ်ခံရတဲ့အတွက် ကျွန်မကို အထင်မသေးဘဲနဲ့ ကူတောင်ကူညီပေးတဲ့အတွက် သူ့ကို တော်တော်ကျေးဇူးတင်မိတယ်။ ကျွန်မ စဉ်းစားတယ်။ “သူက နောက်ပိုင်းမှာ ပြဿနာတစ်ခုခုရှိရင် ငါ သူ့ကို အတတ်နိုင်ဆုံး ကူညီမယ် ပေါ့။”

သုံးလေးလကြာတော့ ကျွန်မက အသင်းတော်မှာ ရှင်းလင်းရေးအလုပ်ကို တာဝန်ယူရပြီး လီရန်နဲ့အတူ တော်တော်လုပ်ရတယ်။ သူက ပုဂ္ဂိုလ်ရေးကိစ္စတွေကြောင့် စုဝေးပွဲတွေမှာ ခဏခဏနောက်ကျပြီး စုဝေးပွဲလုပ်နေတုန်းမှာ သူက ဝတ်ကျေတန်းကျေပဲလုပ်ပြီး ဘုရားနှုတ်ကပတ်တော်ကို သိပ် မိတ်သဟာယမဖွဲ့တာကို ကျွန်မ သတိထားမိတယ်။ ညီအစ်ကိုမောင်နှမတွေက မယုံကြည်သူတွေ၊ အန္တိခရစ်တွေ၊ မကောင်းမှုပြုသူတွေကို မရိပ်စားမိနိုင်တဲ့အခါမှာ သူက သမ္မာတရားစည်းမျဉ်းတွေကို သူတို့နဲ့ မိတ်သဟာယမဖွဲ့ဘူး။ အဲဒီအချိန်တုန်းက ကျွန်မက သင်းထောက်တစ်ယောက်ဆီကနေ ကြားရတယ်။ သူက အသေးဆုံးကိစ္စတွေမှာ သူ့တွဲဖက်နဲ့ ခဏခဏ စကားများတယ်။ ဒါကြောင့် စုဝေးပွဲက ပုံမှန်အတိုင်း ဆက်မလုပ်နိုင်ဘူး တဲ့။ ဒါကို ကြားရတော့ ကျွန်မ တော်တော် စိတ်ဆိုးသွားတယ်။ ခေါင်းဆောင်တစ်ယောက်အနေနဲ့ လီရန်က လက်တွေ့အလုပ် လုပ်ဖို့ ပျက်ကွက်ရုံတင်မကဘူး။ အသင်းတော်အသက်တာကိုလည်း နှောင့််ယှက်နေခဲ့တယ်။ ဒါကြောင့် တခြားလူတွေရဲ့ အသက်ဝင်ရောက်မှုနဲ့ အသင်းတော်အလုပ်က နှောင့်နှေးသွားမှာပဲ။ ကျွန်မ သူနဲ့ မိတ်သဟာယဖွဲ့ပြီး သူက လက်တွေ့အလုပ်မလုပ်နေဘူးဆိုတာ ထောက်ပြဖို့ သူ့ဆီ ဆက်သွယ်ခဲ့တယ်။ သူ ဒီလိုဆက်လုပ်နေရင် အယောင်ဆောင်ခေါင်းဆောင်ဖြစ်လာမယ်လို့လဲ ကျွန်မ သူ့ကို သတိပေးခဲ့ပါတယ်။ ဒါပေမဲ့ သူက လုံးဝ ဂရုစိုက်ပုံမရဘူး။ သူကပြောတယ်။ “ဒါဆိုလည်း ပြီးရော။ ကျွန်မက အယောင်ဆောင်ခေါင်းဆောင်ပေါ့။ ကျွန်မက သူတို့နဲ့ သမ္မာတရားကို မိတ်သဟာယမဖွဲ့ဘူးဆိုတော့ အစ်မလုပ်လိုက်ပါလား” တဲ့။ အဲဒီနောက်တော့ အသင်းသားတချို့က အပျက်သဘောတွေကို ဖြန့်ပြီး အသင်းတော်အသက်တာကို တော်တော်နှောင့်ယှက်နေတာကို ကျွန်မ သတိထားမိတယ်။ သူတို့တွေက မယုံကြည်သူတွေဖြစ်ပြီး ဖယ်ထုတ်ပစ်သင့်လားဆိုတာ ကြည့်ဖို့ သူတို့အပေါ် လူတိုင်းရဲ့ အကဲဖြတ်ချက်ကို သိအောင်လုပ်ဖို့ လီယန်ကို ကျွန်မ ခိုင်းလိုက်တယ်။ ဒါပေမဲ့ သူက အလုပ်ရှုပ်နေတယ်လို့ ဆင်ခြေပေးပြီး အချိန်ရွှေ့နေတယ်။ ဒါကြောင့် အဲဒီအသင်းသားတွေက အသင်းတော်အသက်တာကို ဆက်ပြီး နှောင့််ယှက်ခွင့်ရနေတာပေါ့။ အသင်းတော်အလုပ်အပေါ် သူ့မှာရှိတဲ့ သဘောထားက ဘယ်လောက်ပေါ့ဆသလဲဆိုတာ ကျွန်မ မြင်ပြီး သူ့ပြဿနာတွေကို ကျွန်မ ထပ်ပြီး ထောက်ပြတယ်။ ဒါပေမဲ့ သူက ပြန်ငြင်းနေတုန်းပဲ။ လီရန်က လက်တွေ့အလုပ်လုပ်ဖို့ ဆက်တိုက်ပျက်ကွက်တယ်၊ မှတ်ချက်ပေးတာတွေကို လက်မခံဘူး၊ အသင်းတော်အလုပ်ကို နှောင့်နှေးအောင်လုပ်နေပြီဆိုတာ ကျွန်မ သတိထားမိတယ်။ စည်းမျဉ်းတွေအရ အကဲဖြတ်ရရင် သူက အယောင်ဆောင်ခေါင်းဆောင်ဖြစ်ဖို့ တော်တော်ဖြစ်နိုင်ခြေရှိတယ်လို့ တွေးမိတယ်။ အဲဒါနဲ့ ကျွန်မ သူ့အခြေအနေကို အထက်ခေါင်းဆောင်ဆီ တင်ပြချင်တာပေါ့။ ဒါပေမဲ့ နောက်တော့ ကျွန်မ စဉ်းစားတယ်။ “အရင်က ငါ အပျက်သဘောဆောင်နေတုန်းက ငါ့ကို သူ ကူညီခဲ့ပြီး အရမ်းကို ကောင်းကောင်း ဆက်ဆံခဲ့တယ်။ ငါက သူ့ကို အထက်ခေါင်းဆောင်ဆီ တိုင်လိုက်တာကို သူ သိသွားရင် ငါ့ကို အမြင်စောင်းသွားမှာလား။ ဒီဟာကြောင့် သူက အထုတ်ခံရရင် ငါက အသိတရားမရှိဘူးလို့ သူ ပြောမှာလား။ ငါ သူ့ကို အခု မတိုင်သေးဘဲ နည်းနည်းလောက်ပိုပြီး မိတ်သဟာယဖွဲ့လိုက်ရင် သူ ပြောင်းလဲချင် ပြောင်းလဲမှာပဲ” ပေါ့။ အဲဒီနောက်တော့ အသင်းတော်ရဲ့ ရှင်းလင်းရေးအလုပ်ရဲ့ အရေးပါမှုနဲ့ သူ့တာဝန်ကို ဘယ်လိုချဉ်းကပ်သင့်တယ်ဆိုတာကိုပါ ကျွန်မ သူနဲ့ ဆွေးနွေးတယ်။ ဒါပေမဲ့ အချိန်နည်းနည်းကြာတဲ့အထိ လီရန်က လက်တွေ့အလုပ်မလုပ်သေးဘူး။ ပြီးတော့ အဲဒီအသင်းသားတွေရဲ့ အကဲဖြတ်ချက်တွေကို မရသေးဘူး။ လီရန်က သူ့အလုပ်မှာ တာဝန်မသိတတ်ဘူး၊ အသင်းတော်မှာ အရင်းအမြစ် စီမံခန့်ခွဲရေးကို ကြီးကြပ်ဖို့ ပျက်ကွက်ခဲ့တယ်၊ ဒါကြောင့် ပစ္စည်းတော်တော်များများ ထိခိုက်သွားပြီး အသင်းတော်က ဘဏ္ဍာရေး တော်တော်ထိခိုက်သွားတယ်ဆိုတာကိုလည်း ကျွန်မ ကြားရတယ်။ အဲဒီနောက်တော့ သူက ကိုယ့်ကိုယ်ကိုယ် ပြန်မဆင်ခြင်ဘူး။ တခြားလူတွေက ပစ္စည်းတွေကို ကောင်းကောင်း မသိမ်းဆည်းဘူးလို့ သူက ပြောပြီး အပြစ်ကို လွှဲချဖို့တောင် ကြိုးစားတယ်။ သူက လက်တွေ့အလုပ် ဘာမှ မလုပ်တာကို ကျွန်မ တွေ့ခဲ့တယ်။ အသင်းတော် ပရောဂျက်တွေအပေါ်မှာ သူ့သဘောထားက ပေါ့ဆပြီး ဝေဖန်တာကို လက်မခံဘူး။ အသင်းတော်အလုပ်မှာ အတားအဆီးတွေရှိပြီး အသင်းတော်ပိုင်ဆိုင်တဲ့ ပစ္စည်းတွေ ထိခိုက်တဲ့အခါမှာ သူက နည်းနည်းလေးမှ အပြစ်ရှိသလို မခံစားရဘူး။ ဒါက အယောင်ဆောင်ခေါင်းဆောင်ရဲ့ လက္ခဏာတွေမဟုတ်ဘူးလား။ ဒါပေမဲ့ ကျွန်မက သူ့ပြဿနာတွေကို အချိန်မီ မတင်ပြခဲ့ဘူး။ ဒါကို သဘောပေါက်တော့ ကျွန်မ တော်တော်လိပ်ပြာမလုံဖြစ်မိတယ်။ ဘုရားနှုတ်ကပတ်တော်တစ်ပိုဒ်ကို ကျွန်မ တွေ့မိတယ်။ “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့- သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ စိတ်ခံစားမှုများကို ဘေးဖယ်ကာ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်များ ပြည့်စုံစေခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏အလိုကို လုပ်ဆောင်သောသူ တစ်စုံတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားနှုတ်ကပတ်တော်တွေက ကျွန်မကို ဖြေရှင်းခိုင်းဖို့ ခေါ်နေသလို ခံစားမိတယ်။ အထူးသဖြင့် ဒီလိုပြောထားတဲ့ အပိုင်းကို ကျွန်မ မြင်တဲ့အခါမှာပေါ့။ “သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။” “စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။” ကျွန်မ တော်တော်လေး ရှက်ပြီး လိပ်ပြာမလုံဖြစ်တယ်။ အသင်းတော် အကျိုးစီးပွားတွေကို ကာကွယ်ဖို့အတွက် ဘုရားအလိုတော်ကို ကျွန်မတို့ အလေးထားပြီး အသင်းတော်အလုပ်ကို နှောင့်ယှက်တဲ့သူတွေကို ဖော်ထုတ်ပြီး တားဆီးဖို့အတွက် အမြန် ရပ်တည်ဖို့ ဘုရားသခင်က မျှော်လင့်ပါတယ်။ ဒါပေမဲ့ ကျွန်မကကျတော့ လီရန်ကို သိတာ တော်တော်ကြာပြီ။ သူက လက်တွေ့အလုပ်မလုပ်တာ၊ ဝေဖန်တာကို လက်မခံတာတွေကို မြင်ပြီးပြီ။ သူ့ကို မထုတ်ရင် အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုနှစ်ခုလုံး ထိခိုက်မယ်ဆိုတာ ကျွန်မ ကောင်းကောင်းသိတယ်။ ဒါပေမဲ့ ကျွန်မက သူ ကျွန်မကို ကူညီခဲ့တာတွေကို တွေးတယ်။ ကျွန်မ သူ့ကို တိုင်လိုက်တာကို သူသိသွားတာနဲ့ ကျွန်မကို မုန်းပြီး ကျွန်မက အသိတရားမရှိဘူးလို့ ပြောမှာကို စိုးရိမ်ခဲ့တယ်။ ဒါကြောင့် ကျွန်မတို့ ဆက်ဆံရေးကို ကာကွယ်ဖို့အတွက် သူ့ပြဿနာတွေကို မတင်ပြချင်ခဲ့ဘူး။ သူက လက်တွေ့အလုပ်လုပ်ဖို့ ပျက်ကွက်တာကြောင့် မယုံကြည်သူတချို့ကို အသင်းတော်ကနေ ချက်ချင်းဖယ်ထုတ်မပစ်ရဘဲ အသင်းတော်အသက်တာကို ဆက်နှောင့်ယှက်နေကြတယ်ဆိုတာ ကျွန်မ ရှင်းရှင်းလင်းလင်း မြင်တဲ့အခါမှာတောင်ပေါ့။ ကျွန်မက အရမ်းတစ်ကိုယ်ကောင်းဆန်ပြီး စက်ဆုပ်စရာကောင်းပါတယ်။ သမ္မာတရားစည်းမျဉ်းတွေကို ချိုးဖောက်တာကြောင့် အယောင်ဆောင်ခေါင်းဆောင်ကို အားပေးကူညီပြီး ကာကွယ်ပေးပြီး အသင်းတော်အသက်တာကို နှောင့်ယှက်ခွင့်ပေးတာကြောင့် ကျွန်မက ဒီအယောင်ဆောင်ခေါင်းဆောင်ရဲ့ လက်ပါးစေဖြစ်ပြီး သူမကောင်းမှုလုပ်တာတွေမှာ ဝင်ပါနေတာမဟုတ်ဘူးလား။ ဒါကို သဘောပေါက်သွားပြီး လီရန်ကို ကျွန်မ အချိန်မီ မတိုင်ခဲ့တာကြောင့် ကိုယ့်ကိုယ်ကိုယ် မုန်းပြီး သူ့ပြဿနာကို ခေါင်းဆောင်နဲ့ ချက်ချင်း ဆွေးနွေးဖို့ ဆုံးဖြတ်လိုက်တယ်။

အဲဒီနောက်တော့ အထက်ခေါင်းဆောင်က ကျွန်မကို လီရန်အပေါ် ညီအစ်ကိုမောင်နှမတွေရဲ့ အကဲဖြတ်ချက်တွေကို စုခိုင်းတယ်။ ပြီးရင် သူ ဆက်တိုက်လုပ်ကိုင်လာတာတွေကို အခြေခံပြီး သူ့ကို ထုတ်သင့်သလားဆိုတာ ဆုံးဖြတ်လို့ရတယ်လေ။ သူက အယောင်ဆောင်ခေါင်းဆောင်ဖြစ်တယ်လို့ သတ်မှတ်ခံရရင် ကျွန်မက သူလုပ်တာကို လက်ခံပြီး လီရန်ကို ထုတ်ဖို့ပေါ့။ အထက်ခေါင်းဆောင်က ဒီလိုပြောတော့ ကျွန်မ နည်းနည်းတုံ့ဆိုင်းသွားပြီး စဉ်းစားမိတယ်။ “အရင်တုန်းက ငါအထုတ်ခံရပြီးတဲ့နောက်မှာ လီရန်က ငါ့ကို အများကြီး ကူညီပေးခဲ့တယ်။ ငါက သူ့ကို ဖော်ထုတ်ပြီး သူ့အကြောင်းသိအောင် သူများတွေကို ကူညီပေးရင် ငါက အသိတရားမရှိဘူးလို့ သူ ပြောမှာပဲ” ပေါ့။ ကျွန်မ တော်တော်စိတ်ထိခိုက်ပြီး သူ့ကို မဖော်ထုတ်ချင်ဘူး။ ကျွန်မ အခြေအနေက မှားနေတယ်ဆိုတာ သတိထားမိခဲ့တယ်။ အဲဒါနဲ့ ဘုရားကို ဆုတောင်းပြီး ကျွန်မရဲ့ စိုးရိမ်မှုတွေကို ဖြေရှင်းဖို့ ရှာဖွေခဲ့တယ်။ ဒီဘုရားနှုတ်ကပတ်တော်အပိုဒ်ကို ကျွန်မ တွေ့မိတယ်။ “ဘုရားသခင်၌ မယုံကြည်သည့် ခုခံသူများ မဟုတ်ပါက၊ မည်သူသည် စာတန်ဖြစ်သနည်း၊ မည်သူတို့မှာ မကောင်းဆိုးဝါးများ ဖြစ်ပြီး၊ မည်သူတို့မှာ ဘုရားသခင်၏ ရန်သူများ ဖြစ်သနည်း။ ၎င်းတို့သည် ဘုရားသခင်ကို မနာခံသောသူများ ဖြစ်ကြသည် မဟုတ်လော။ ၎င်းတို့သည် ယုံကြည်ခြင်း ရှိသည်ဟု အခိုင်အမာ ပြောဆိုသော်လည်း သမ္မာတရား ကင်းမဲ့သောသူများ မဟုတ်လော။ ၎င်းတို့သည် ကောင်းချီးမင်္ဂလာများ ရရန်မျှ ကြိုးစားကြသော်လည်း၊ ဘုရားသခင်အတွက် သက်သေမခံနိုင်သူများ ဖြစ်ကြသည် မဟုတ်လော။ သင်သည် ယနေ့ ထိုမကောင်းဆိုးဝါးများနှင့် ရောနှောဆဲဖြစ်ပြီး ၎င်းတို့အပေါ် အသိတရားနှင့် ချစ်ခြင်းမေတ္တာ ထားရှိနေနိုင်ဆဲ ဖြစ်သည်၊ သို့သော် ဤကိစ္စတွင် သင်သည် စာတန်အပေါ် ကောင်းသော ရည်ရွယ်ချက်များကို လက်ကမ်း ပေးနေခြင်း မဟုတ်လော။ သင်သည် မကောင်းဆိုးဝါးများနှင့် တစ်တန်းတစ်စားတည်း မဟုတ်လော။ အကယ်၍ ဤနေ့ရက်များတွင် လူတို့သည် အကောင်းနှင့်အဆိုးကို ခွဲခြားနိုင်ခြင်း မရှိသေးသကဲ့သို့၊ ဘုရားသခင်၏အလိုကို ရှာဖွေရန် မည်သည့်ရည်ရွယ်ချက်မျှ မရှိဘဲ သို့မဟုတ် ဘုရားသခင်၏ ရည်ရွယ်ချက်များကို မိမိတို့ကိုယ်ပိုင်အဖြစ် မည်သည့်နည်းနှင့်မျှ လက်သင့်ခံနိုင်ခြင်း မရှိဘဲ၊ ဆက်လက်၍ ကျိုးကြောင်းမမြင်ဘဲ ချစ်တတ်ပြီး သနားကရုဏာစိတ်ရှိနေပါက၊ ၎င်းတို့၏ အဆုံးသတ်များသည် ပို၍ပင် စုတ်ချာလိမ့်မည်။ လူ့ဇာတိ၌ ရှိသော ဘုရားသခင်ကို မယုံကြည်သောသူ မည်သူမဆိုသည် ဘုရားသခင်၏ ရန်သူ ဖြစ်သည်။ သင်သည် ရန်သူအပေါ် အသိစိတ်နှင့် ချစ်ခြင်းမေတ္တာ ထားရှိနိုင်ပါက၊ သင်၌ ဖြောင့်မတ်ခြင်းသဘော ကင်းမဲ့သည် မဟုတ်လော။ ငါ စက်ဆုပ်ရွံရှာပြီး ငါ သဘောမတွေ့သော သူတို့နှင့် သင်သည် သဟဇာတ ဖြစ်ပြီး၊ ၎င်းတို့အပေါ် ချစ်ခြင်းမေတ္တာ သို့မဟုတ် ပုဂ္ဂိုလ်ရေး ခံစားချက်များ ထားရှိနေသေးပါက၊ သင်သည် မနာခံသောသူဖြစ်သည် မဟုတ်လော။ သင်သည် တမင်တကာ ဘုရားသခင်ကို ဆန့်ကျင်နေခြင်း မဟုတ်လော။ ထိုသို့သော လူတစ်ဦးသည် သမ္မာတရားကို ပိုင်ဆိုင်သလော။ လူတို့သည် ရန်သူများအပေါ် အသိစိတ်၊ မကောင်းဆိုးဝါးများအတွက် ချစ်ခြင်းမေတ္တာနှင့် စာတန်အတွက် သနားကရုဏာ ထားရှိပါက၊ ၎င်းတို့သည် ဘုရားသခင်၏အမှုကို တမင်တကာ နှောင့်ယှက်နေကြသည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားနှုတ်ကပတ်တော်တွေက ကျွန်မကို တကယ် ထိပါတယ်။ သမ္မာတရားကို ရှာဖွေပြီး အသင်းတော်အလုပ်ကို ထိန်းသိမ်းတဲ့သူတွေကို ချစ်ခြင်းနဲ့ ဆက်ဆံသင့်တယ်၊ သမ္မာတရားကို မုန်းတီးပြီး အသင်းတော်အလုပ်ကို နှောင့််ယှက်သူတွေကိုတော့ ရွံရှာမုန်းတီးပြီး စွန့်ပစ်သင့်တယ်လို့ ဒီအပိုဒ်က ရှင်းရှင်းလင်းလင်း ဖော်ပြထားတယ်။ ဒါပေမဲ့ လီရန်က လက်တွေ့အလုပ်မလုပ်ဘူး၊ အသင်းတော်အလုပ်ကို နှောင့်ယှက်နေတယ်ဆိုတာ ကျွန်မ ရှင်းရှင်းလင်းလင်း မြင်ပေမဲ့ ကျွန်မက သူ့ကို ကြင်နာခြင်းပြပြီး ချက်ချင်းမတိုင်ခဲ့ဘူး။ ပြီးတော့ သူ့ကို ဖော်ထုတ်ပြီး သူများတွေကို အသိအမြင်ရပြီး သင်ခန်းစာတွေရအောင် ကူညီပေးဖို့အချိန်ရောက်တော့ ကျွန်မက စိုးရိမ်မှုတွေ ပြည့်နေတယ်။ သူက ကျွန်မကို မုန်းပြီး ကျွန်မက ကျေးဇူးမသိတတ်တဲ့ သစ္စာဖောက်လို့ပြောမှာကို စိတ်ပူနေခဲ့တယ်။ အဲဒါနဲ့ ကျွန်မ အသိတရားကို သစ္စာဖောက်ပြီး သူ့ကို ကာကွယ်ပေးပြီး လက်သင့်ခံပေးထားတယ်။ ကျွန်မက တကယ်ကို လူ့သဘာဝကင်းမဲ့ပါတယ်။ ဘုရားအပေါ် ကျွန်မရဲ့ သစ္စာရှိမှုက ဘယ်မှာလဲ။ ကျွန်မက စာတန်ရဲ့ လက်ပါးစေတစ်ယောက် ဖြစ်မသွားဘူးလား။ ဘုရားသခင်ရဲ့ အာဟာရတွေအများကြီးကို ခံစားနေရင်းနဲ့တောင် ကျွန်မ သူ့ကို သစ္စာဖောက်နေတုန်းပဲ။ ကျွန်မက ကိုယ့်အကျိုးစီးပွားတွေ အကာအကွယ်ရှိနေသရွေ့ အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုကို ထိခိုက်နေလည်း ကိစ္စမရှိဘူး။ ကျွန်မက အသိတရားနဲ့ လူ့သဘာဝ တော်တော်ကင်းမဲ့တာပါ။ ကျွန်မက နောင်တရပြီး သမ္မာတရားကို လက်တွေ့လုပ်ဖို့ ဆက်ပြီး ပျက်ကွက်နေရင် ဘုရားသခင်က နောက်ဆုံးကျရင် ကျွန်မကို စိတ်ကုန်ပြီး စွန့်ပစ်မှာပဲ။

အဲဒီနောက်တော့ နောက်ထပ် ဘုရားနှုတ်ကပတ်တော်အပိုဒ်တချို့ကို ကျွန်မ ဖတ်တယ်။ “ဘုရားသခင်က သင့်ကို ကယ်တင်ချင်ပါက ယင်းကို ပြီးမြောက်ရန် မည်သူ၏ အစေခံမှုများကို သူ အသုံးပြုသည်ဖြစ်စေ ပထမဦးစွာ ဘုရားသခင်ကို သင် ကျေးဇူးတင်ပြီး ယင်းကို ဘုရားသခင်ထံမှ လက်ခံသင့်ပေသည်။ ကျေးဇူးတင်စိတ်ဖြင့် တစ်စုံတစ်ဦးထံ မိမိ၏ ဘဝကို ပေးအပ်ဖို့ မဆိုထားနှင့်၊ သင်၏ ကျေးဇူးတင်စိတ်ကို လူတို့ထံ အဓိက မရှေးရှုထားသင့်ပေ။ ဤသည်မှာ ကြီးလေးသော အမှားတစ်ခု ဖြစ်သည်။ အရေးကြီးသည့်အရာမှာ သင်၏ စိတ်နှလုံးသည် ဘုရားသခင်ကို ကျေးဇူးတင်ရှိပြီး ယင်းကို ဘုရားသခင်ထံမှ သင် လက်ခံခြင်း ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၇)) “သင့်လျော်သည့် အချိန်နှင့် နေရာတွင် လိုအပ်သောသူတစ်ဦးကို ကူညီခြင်းသည် အလွန် ပုံမှန်ဖြစ်သည့် ဖြစ်ရပ်တစ်ခု ဖြစ်သည်။ ယင်းမှာ လူသားမျိုးနွယ်ဝင်တိုင်း၏ တာဝန်လည်း ဖြစ်သည်။ ဤသည်မှာ တာဝန်နှင့် ဝတ္တရားမျိုးတစ်ခု သက်သက် ဖြစ်သည်။ ဘုရားသခင်သည် လူတို့ကို ဖန်ဆင်းခဲ့ချိန်တွင် ဤဗီဇကို ပေးခဲ့သည်။...လူတို့ကို ကူညီခြင်းနှင့် ၎င်းတို့အပေါ် ကြင်နာတတ်ခြင်းသည် လူသားတို့အတွက် အားထုတ်စရာ မလိုသလောက်ပင် ဖြစ်သည်၊ ယင်းသည် လူသား ဗီဇ၏ တစ်စိတ်တစ်ပိုင်းဖြစ်ပြီး လူတို့ လုံးဝ ပြီးမြောက်နိုင်စွမ်းရှိသည့် အရာတစ်ခု ဖြစ်သည်။ ယင်းကို ကျေးဇူးတော်လောက် မြင့်မြင့်မားမား အဆင့်သတ်မှတ်ဖို့ မလိုအပ်ပေ။ သို့ရာတွင် လူများစွာက ဤအရာကို ကျေးဇူးတော်နှင့် တန်းတူထားကြပြီး၊ ထိုအကြောင်း အမြဲ ပြောကာ ပြန်မပေးဆပ်ပါက ၎င်းတို့ အသိစိတ်မရှိဟု တွေးထင်လျက်၊ ယင်းကို စဉ်ဆက်မပြတ် ပြန်ပေးဆပ်ကြသည်။ ၎င်းတို့သည် လူမှုအဖွဲ့အစည်း၏ အပြစ်ဖော်ဆုံးမခြင်း ခံရမည်ဟုပင် စိုးရိမ်လျက် မိမိတို့ကိုယ်ကို အထင်သေးပြီး စက်ဆုပ်ကြသည်။ ဤအရာများနှင့် ပတ်သက်၍ စိုးရိမ်ပူပန်စရာ လိုအပ်ပါသလော။ (မလိုအပ်ပါ။) ဤအရာကို မရိပ်စားမိသည့် လူများစွာရှိပြီး ဤကိစ္စအားဖြင့် စဉ်ဆက်မပြတ် ဘောင်ခတ်ခြင်းခံရကြသည်။ သမ္မာတရား စည်းမျဉ်းများကို နားမလည်ခြင်း ဟူသည်မှာ ဤအရာပင် ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၇)) ဟုတ်တယ်။ ဘုရားသခင်က ဖန်ဆင်းခြင်းသခင်ပါ။ သူက အကြီးမြတ်ဆုံးဖြစ်ပြီး အရာအားလုံးကို စီစဉ်ညွှန်ကြားပါတယ်။ ကျွန်မ အားအနည်းဆုံး၊ အပျက်သဘောအဆောင်ဆုံး အချိန်မှာ လီရန်က သူ့ရဲ့အကူအညီတွေ၊ မိတ်သဟာယတွေနဲ့ ကျွန်မကို ကောင်းကောင်းဆက်ဆံနေတဲ့ ပုံစံရှိနိုင်ပါတယ်။ ဒါပေမဲ့ တကယ်တမ်းမှာတော့ ဒါတွေအားလုံးက ဘုရားရဲ့ အုပ်စိုးမှုနဲ့ အစီအစဉ်တွေပါပဲ။ ကျွန်မအတွက် သူက ဂရုစိုက်တာမဟုတ်ပါဘူး။ ဒါကို သူလုပ်တာလို့ မှတ်ယူမယ့်အစား ဘုရားဆီကလာတယ်လို့ မှတ်ယူပြီး ဘုရားကို ကျေးဇူးတင်သင့်တယ်။ ပြီးတော့လည်း လီရန်က အသင်းတော်ခေါင်းဆောင်လည်းဖြစ်တော့ ညီအစ်ကိုမောင်နှမတွေကို ပံ့ပိုးပေးပြီး သူတို့အသက်ဝင်ရောက်မှုက ဘယ်ပြဿနာကိုမဆိုဖြေရှင်းဖို့က တကယ်တမ်း သူ့တာဝန်ပဲ။ လီရန်က ကျွန်မကို ပံ့ပိုးပြီး ကျွန်မနဲ့ ဘုရားနှုတ်ကပတ်တော်ကို ဝေမျှတဲ့အခါမှာ သူက သူ့တာဝန်ကို ဖြည့်ဆည်းနေတာ သက်သက်ပဲ။ ပြီးတော့လည်း ညီအစ်ကိုမောင်နှမတွေကို ချစ်ခြင်းနဲ့ ဆက်ဆံတာ၊ အချင်းချင်း ကူညီပံ့ပိုးတာက ဘုရားရွေးချယ်ထားတဲ့သူတွေအပေါ် ဘုရားရဲ့ တောင်းဆိုမှုတစ်ခုပဲ။ လီရန်က ပံ့ပိုးတာကို ဘုရားဆီက လာတယ်လို့ မှတ်ယူပြီး ဘုရားကို ကျေးဇူးတင်ခဲ့သင့်တာပါ။ အဲဒီအစား ကျွန်မကို သူဂရုစိုက်တာလို့ မှားပြီးတော့ မှတ်ယူပြီး သူက တကယ်ကို ကောင်းတဲ့သူတစ်ယောက်လို့ ထင်ခဲ့တယ်။ ကျွန်မရဲ့ ပုဂ္ဂိုလ်ရေး ခင်တွယ်မှုကြောင့် ကျွန်မ သူ့ကို ထပ်ခါထပ်ခါ ကာကွယ်ပေးခဲ့တယ်။ သူက အယောင်ဆောင်ခေါင်းဆောင်ဖြစ်တယ်ဆိုတာ ကျွန်မ ရှင်းရှင်းလင်းလင်း သိတယ်။ ဒါပေမဲ့ သူ့ကို တိုင်ပြီး ဖော်ထုတ်ဖို့ မရပ်တည်ခဲ့ဘူး။ ကျွန်မက အရမ်းကို စိတ်ရှုပ်ထွေးနေခဲ့တာပေါ့။ ဘုရားအလိုတော်ကို အလေးထားခဲ့သင့်တယ်။ စည်းမျဉ်းတွေကို ကိုင်စွဲပြီး အသင်းတော်အလုပ်ကို ကာကွယ်ပေးဖို့အတွက် အယောင်ဆောင်ခေါင်းဆောင်ကို ဖော်ထုတ်ခဲ့သင့်တယ်။ ဒါကသာ အသိစိတ်နဲ့ လူ့သဘာဝကို ပြတာ ဖြစ်မှာပဲ။ လီရန်က သမ္မာတရားကို လက်ခံတဲ့သူတစ်ယောက်ဖြစ်ရင် ကိုင်တွယ်ဖြေရှင်းပြီး ဖော်ထုတ်တာခံရတဲ့အချိန်မှာ သူ့ကိုယ်သူ ပြန်သုံးသပ်ပြီး သိလာမှာပဲ။ သူ့ရဲ့ ကိုယ်ပိုင်ဖောက်ပြန်ပျက်စီးမှုနဲ့ အားနည်းချက်တွေကို မြင်ပြီး နောင်တရပြီး ပြောင်းလဲမှုရှိလာမှာပဲ။ ဒါက သူ့အတွက်လည်း အကျိုးရှိမှာပဲ။ သူက သမ္မာတရားကို လက်ခံတဲ့သူတစ်ယောက်မဟုတ်ရင် ကိုင်တွယ်ဖြေရှင်းခံရတဲ့အခါမှာ နောင်တမရရင် သူက သမ္မာတရားကို မရှာဖွေခဲ့ဘူးဆိုတဲ့အချက်ပေါ်လွင်မှာဖြစ်ပြီး ထုတ်ပစ်သင့်တယ်။ ဒါက အသင်းတော်အလုပ်နဲ့ တခြားလူတွေရဲ့ အသက်ဝင်ရောက်မှုနှစ်ခုလုံးအတွက် အထောက်အကူဖြစ်မယ်။ ကျွန်မက အကြောင်းအရာတွေကို နားလည်ပုံက အဓိပ္ပာယ်မရှိဘူး။ လူတွေကို ကိုင်တွယ်ဖြေရှင်းပြီး ဖော်ထုတ်တာက သူတို့ကို အရှက်ခွဲပြီး ထိခိုက်နေတာပဲလို့ အမြဲတမ်း ယုံကြည်ခဲ့တယ်။ အရမ်းကို အပြုသဘောဆောင်တဲ့အရာကို အပျက်သဘောအဖြစ် ကျွန်မက မှတ်ယူနေခဲ့တာပေါ့။ ရလဒ်အနေနဲ့ ကျွန်မက ဒီမှားယွင်းတဲ့အယူကြောင့် ဆက်တိုက် ချုပ်ချယ်ခံရပြီး လီရန်ရဲ့ ပြဿနာတွေကို မဖော်ထုတ်ရဲခဲ့ဘူး။ ကျွန်မက သမ္မာတရားကို နားမလည်တာပါ။ တကယ်ကို သနားစရာပဲ။ ဒါတွေအားလုံးကို ကျွန်မ သဘောပေါက်သွားပြီး စိတ်သက်သာသွားပြီးတော့ ကျွန်မတာဝန်ကိုရှောင်တာတွေ မလုပ်တော့ဘူး။ နောက်ပိုင်းမှာ လီရန်ရဲ့ အဘက်ဘက်က လုပ်ကိုင်ပုံတွေကို အကဲဖြတ်ပြီးတော့ သူက အယောင်ဆောင်ခေါင်းဆောင်ဖြစ်တယ်ဆိုတာ တွေ့သွားပြီး ထုတ်လိုက်တယ်။ သူက ကိုယ့်ကိုယ်ကိုယ် သုံးသပ်မကြည့်ဘူး၊ သူ့ကိုယ်သူ လုံးဝ မသိဘူး။ မတရားခံရတယ်လို့တောင် စောဒကတက်သေးတယ်။ သူက ခေါင်းဆောင်ဖြစ်တာ နှစ်ချီနေပြီ၊ လောကီမှာ ပိုက်ဆံရှာဖို့ သူ့အခွင့်အရေးကို စွန့်လွှတ်ခဲ့တယ်၊ မရေမတွက်နိုင်တဲ့ ဆင်းရဲဒုက္ခတွေကို ခံခဲ့တယ် ဒါကြောင့် အသင်းတော်က သူ့ကို မမျှမတဆက်ဆံနေတယ်လို့ ခံစားရတယ်လို့ ငြင်းတယ်။ အဲဒီနောက်တော့ သူက ချမ်းသာဖို့ကို စိတ်စွဲပြီး ပိုက်ဆံရှာဖို့ အလုပ်တစ်ခုလုပ်တယ်။ စုဝေးပွဲတွေကို ပုံမှန်တက်နေတာကို ရပ်လိုက်တယ်။ သူ့ကို ထုတ်ပြီးတော့ အသင်းတော်က ခေါင်းဆောင်အသစ်ရွေးဖို့ ရွေးကောက်ပွဲတစ်ခု ကျင်းပတယ်။ မယုံကြည်သူတွေကို ဖယ်ထုတ်ပစ်လိုက်တယ်။ အသင်းတော်အသက်တာက အနှောင့်အယှက်တွေ မခံရတော့ဘူး။ အသင်းတော်ရဲ့ ပရောဂျက်အမျိုးမျိုးက ချောချောမွေ့မွေ့နဲ့ ရှေ့ဆက်နိုင်တယ်။ ဒါတွေအားလုံးကို မြင်ရပြီး ကျွန်မ ပိုပြီးတော့ စိတ်အေးသွားတယ်။ ဒီအခြေအနေမှာ သမ္မာတရားကို ကျွန်မ ရှာနိုင်ခဲ့တာ၊ ကျွန်မပြဿနာကို အချိန်မီ ဖော်ထုတ်ပြီး တာဝန်ကို ဖြည့်ဆည်းနိုင်ခဲ့တာကို တော်တော်ပျော်တယ်။

နောက်ပိုင်းမှာ လီရန်နဲ့ ကျွန်မ ကြုံမိတော့ သူက ကျွန်မကို ပေါက်ကွဲပြပြီး ပြောတယ်။ “ငါ နင့်မျက်နှာကို မမြင်ချင်ဘူး။ အခု ငါက အယောင်ဆောင်ခေါင်းဆောင်ဆိုပြီး လူတိုင်းက ပြောနေကြတယ်။ သူတို့ကို အဲဒီလိုပြောလိုက်တာ နင်ပဲ။ ငါ နင့်ကို မုန်းတယ်” တဲ့။ သူ ဒီလိုပြောတာကို ကြားရတော့ ကျွန်မ တော်တော်စိတ်မကောင်းဖြစ်တယ်။ ဒါပေမဲ့ အထက်ခေါင်းဆောင်ဆီကို ကျွန်မ တင်ပြတာအကုန်လုံးက အဖြစ်မှန်ပဲဆိုတာ ကျွန်မ သိတယ်။ သူက အယောင်ဆောင်ခေါင်းဆောင်ဖြစ်တယ်။ ဖော်ထုတ်ပြီး တိုင်ကြားသင့်တယ်လေ။ ဒါက ဘုရားအလိုတော်ကို လုံးဝ ထိန်းသိမ်းတာပဲ။ ဒါပေမဲ့ သူက ကျွန်မကို မုန်းတယ်လို့ပြောတာကိုကြားတော့ ဘာလို့ ကျွန်မက အရမ်းစိတ်ထိခိုက်ရတာလဲ။ နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မဖတ်ပြီး ပြဿနာရဲ့ အရင်းအမြစ်ကို နားလည်သွားတယ်။ ဘုရားသခင်၏ နှုတ်ကပတ်တော်၌ ပြောထားသည်- “လူတို့သည် ဘုရားသခင်၏ နှုတ်ကပတ်တော်များကို နေ့တိုင်း စားသောက်ပြီး ဘုရားသခင်၏ နှုတ်ကပတ်တော်များကို မကြာခဏ ဆုတောင်းဖတ်ရှုကာ မကြာခဏ ချင့်ချိန်စဉ်းစားကောင်း စဉ်းစားနိုင်မည်ဖြစ်သော်လည်း လူများနှင့် အမှုအရာများကို ၎င်းတို့ ရှုမြင်ပုံ၊ ၎င်းတို့ ပြုမူဆောင်ရွက်ပုံနှင့် ကိစ္စရပ်များကို ကိုင်တွယ်ပုံတို့အား အခြေခံသည့် အခြေခံအမြင်များ၊ စည်းမျဉ်းများနှင့် နည်းစနစ်များသည် ရိုးရာယဉ်ကျေးမှုနှင့်အညီ ဖြစ်နေဆဲ ဖြစ်သည်။ ထို့ကြောင့် လူတစ်ဦး၏နေ့စဉ်ဘဝတွင် ရိုးရာယဉ်ကျေးမှု၏ ကြိုးကိုင်ခြယ်လှယ်ခြင်း၊ စီစဉ်ညွှန်ကြားခြင်းများနှင့် ထိန်းချုပ်မှုတို့ကိုခံရဆဲဖြစ်စေခြင်းသည် ၎င်းအပေါ် ရိုးရာယဉ်ကျေးမှု၏ အကျိုးသက်ရောက်မှုဖြစ်သည်။ ယင်းမှာ လူတစ်ဦးက မဖယ်ရှားနိုင်သကဲ့သို့ မလွတ်ကင်းနိုင်သည့် အရိပ်တစ်ခုကဲ့သို့ ဖြစ်သည်။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် လူတို့သည် ရိုးရာယဉ်ကျေးမှုနှင့် စာတန်က လူ၏ စိတ်အတွင်းနက်နက် သွတ်သွင်းထားပြီးဖြစ်သည့် အမျိုးမျိုးသော စိတ်ကူးများနှင့် အမြင်များကို မဖွင့်ထုတ်၊ မစိတ်ဖြာမလေ့လာနိုင်၊ သို့မဟုတ် မဖော်ထုတ်နိုင်သောကြောင့် ဖြစ်သည်။ ၎င်းတို့သည် ဤအရာများကို သတိပြုမိနိုင်၊ မရိပ်စားမိနိုင်၊ မပုန်ကန်နိုင်၊ သို့မဟုတ် မစွန့်ပစ်နိုင်ပေ။ ၎င်းတို့သည် လူတို့ကို ဘုရားသခင် ပြောသည့် နည်းလမ်းဖြင့်၊ သို့မဟုတ် ဘုရားသခင်က သွန်သင်ပြီး ရှင်းပြသည့် နည်းလမ်းဖြင့် လူများနှင့် အမှုအရာများကို မမြင်နိုင်၊ မပြုမူမလုပ်ဆောင်နိုင်၊ သို့မဟုတ် ကိစ္စရပ်များကို မကိုင်တွယ်နိုင်ကြချေ။ ဤအရာကြောင့် လူအများစုသည် မည်သည့် အကျပ်အတည်းမျိုးဖြင့် အသက်ရှင်ကြဆဲ ဖြစ်သနည်း။ ယင်းမှာ ဘုရားသခင်၏ အလိုတော်ကို ကျောမခိုင်း၊ သို့မဟုတ် သမ္မာတရားကို မဆန့်ကျင်ဘဲ ဘုရားသခင်၏ နှုတ်ကပတ်တော်များနှင့်အညီ လူများနှင့် အမှုအရာများကို ရှုမြင်ရန်၊ ပြုမူနေထိုင်ပြီး ကိစ္စရပ်များကို ကိုင်တွယ်ရန် မိမိတို့ စိတ်နှလုံးတွင် ဆန္ဒ နက်နက်တစ်ခု ရှိခြင်း ဖြစ်သည်။ သို့သော် ထိန်းထားနိုင်ခြင်းမရှိသကဲ့သို့ မရည်ရွယ်ဘဲနှင့် ၎င်းတို့သည် စာတန် သွန်သင်သည့် နည်းစနစ်များအတိုင်း လူတို့နှင့် ဆက်ဆံကြဆဲဖြစ်သည်၊ ပြုမူနေထိုင်ပြီး ကိစ္စရပ်များကို ကိုင်တွယ်ကြဆဲ ဖြစ်သည်။ လူတို့သည် သမ္မာတရားကို ဆာငတ်သည့် စိတ်နှလုံး ရှိလျှင်ပင်၊ ဘုရားသခင်အတွက် အားကောင်းသော စိတ်ဆန္ဒတစ်ခု ရှိချင်လျှင်ပင်၊ ဘုရားသခင်၏ နှုတ်ကပတ်တော်များအတိုင်း လူများနှင့် အမှုအရာများကို ရှုမြင်၊ ပြုမူနေထိုင်ပြီး၊ ကိစ္စရပ်များကို ကိုင်တွယ်ချင်လျှင်ပင်၊ သမ္မာတရား၏ စည်းမျဉ်းများကို မဆန့်ကျင်လျှင်ပင် အမှုအရာများက မိမိတို့ ဆန္ဒများနှင့် ဆန့်ကျင်လျက် အမြဲ အဆုံးသတ်လေသည်။ မိမိတို့၏ အားထုတ်မှုများကို နှစ်ဆဖြစ်စေပြီးသည့်နောက်တွင်ပင် အဆုံးသတ်ရလဒ်သည် မိမိတို့ ဆန္ဒရှိသည့်အတိုင်း မဖြစ်သေးချေ။ လူတို့သည် မည်သို့ ရုန်းကန်သည်ဖြစ်စေ၊ အားထုတ်မှု မည်မျှ ထည့်သည်ဖြစ်စေ၊ အပြုသဘောဆောင်သော အရာများကို ချစ်ခြင်းရရှိဖို့ ၎င်းတို့ မည်မျှ ဆုံးဖြတ်ပြီး ဆန္ဒရှိသည်ဖြစ်စေ အဆုံးတွင် တကယ့်ဘဝတွင် ၎င်းတို့ လက်တွေ့လုပ်ဆောင်နိုင်သည့် သမ္မာတရားနှင့် ၎င်းတို့ စွဲကိုင်နိုင်သည့် သမ္မာတရား၏ စည်းမျဉ်းများမှာ အခါကျဲ၍ အလာနည်းလေသည်။ ဤသည်မှာ လူတို့ စိတ်နှလုံး နက်နက်တွင် စိတ်ပျက်စရာ အကောင်းဆုံး ဖြစ်သည်။ ဤအရာအတွက် အကြောင်းရင်းမှာ အဘယ်နည်း။ အကြောင်းရင်း၏ တစ်စိတ်တစ်ပိုင်းမှာ လူတို့ကို ရိုးရာယဉ်ကျေးမှုက သွန်သင်သည့် အမျိုးမျိုးသော စိတ်ကူးများနှင့် အမြင်များက ၎င်းတို့၏ စိတ်နှလုံးကို စိုးမိုးဆဲ ၎င်းတို့၏ စကားများ၊ လုပ်ရပ်များ၊ စိတ်ကူးများ၊ ပြီးလျှင် ၎င်းတို့ ပြုမူနေထိုင်ပြီး ကိစ္စရပ်များကို ကိုင်တွယ်ဖို့ နည်းနိဿယများနှင့် နည်းလမ်းတို့အား ထိန်းချုပ်ထားဆဲ ဖြစ်သောကြာင့်သာ ဖြစ်သည်။ ထို့ကြောင့် ရိုးရာယဉ်ကျေးမှုကို သတိပြုခြင်း၊ ရိုးရာယဉ်ကျေးမှုကို စိတ်ဖြာလေ့လာပြီး ဖော်ထုတ်ခြင်း၊ ရိုးရာယဉ်ကျေးမှုကို သိမြင်ကာ ရိပ်စားမိခြင်းနှင့် နောက်ဆုံးတွင် ထာဝရ စွန့်ပစ်ခြင်းတို့သည် ဖြစ်စဉ်တစ်ခုကို ဖြတ်သန်းဖို့ လိုပေသည်။ ဤသည်မှာ အလွန် အရေးကြီး၏။ သင်ပြုလိုက ပြုပြီး မပြုလိုက မပြုနိုင်သည့် အရာမဟုတ်။ အကြောင်းမှာ လူတို့အနေဖြင့် မိမိတို့ဘဝများတွင်လည်းကောင်း၊ ပြုမူပုံတွင်လည်းကောင်း၊ ကိစ္စရပ်များကို ကိုင်တွယ်ပုံတွင်လည်းကောင်း သမ္မာတရားကို ကျောမခိုင်းဘဲ မနေနိုင်ဖို့အလို့ငှာ၊ ယနေ့ချိန်ထိတိုင် ရိုးရာယဉ်ကျေးမှု၏ ထိန်းချုပ်ခြင်းနှင့် လွှမ်းမိုးခြင်းကို မခံရဘဲ မနေနိုင်ဖို့အလို့ငှာ ရိုးရာယဉ်ကျေးမှုက လူတို့၏ စိတ်နှလုံး အတွင်းနက်နက်တွင် စိုးမိုးထားပြီး လူတို့ကို လုံးလုံးလျားလျားပင် စိုးမိုးပြီးသားဖြစ်သောကြောင့် ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ လူတို့သည် အဘယ်ကြောင့် သမ္မာတရားကို လိုက်စားရမည်နည်း) ဘုရားနှုတ်ကပတ်တော်ကို ဆင်ခြင်ပြီးတဲ့နောက်မှာ ကျွန်မက ရိုးရာယဉ်ကျေးမှုတန်ဖိုးတွေနဲ့ ညောင်စေ့လောက် ကျေးဇူးပြုခံရရင်၊ ညောင်ပင်ကြီးလောက် ပြန်ဆပ်ပါ ဆိုတာမျိုး “ဆိုးယုတ်တဲ့ အတွေးအခေါ်တွေကို အခြေခံပြီး အသက်ရှင်နေတယ်” ဆိုတာ သဘောပေါက်သွားတယ်။ ဒီစိတ်ကူးတွေကို ကျွန်မရဲ့ လမ်းပြစည်းမျဉ်းတွေအဖြစ် မှတ်ယူခဲ့တယ်။ ကျွန်မအပေါ်ကို ကြင်နာပြီး ကောင်းတာတွေလုပ်ပေးခဲ့တဲ့သူတွေကို သူတို့က လူဆိုးဖြစ်စေ၊ လူကောင်းဖြစ်စေ၊ သမ္မာတရားစည်းမျဉ်းတွေနဲ့အညီ ပြုမူသည်ဖြစ်စေ၊ မပြုမူသည်ဖြစ်စေ ကာကွယ်ပြီး ပြန်ပေးဆပ်ဖို့ အကောင်းဆုံးလုပ်သင့်တယ်လို့ ကျွန်မ ယုံကြည်ခဲ့တယ်။ သူတို့က မကောင်းမှုလုပ်ပြီး အသင်းတော်အလုပ်ကို နှောင့်ယှက်ရင်တောင် ကျွန်မက သူတို့အတွက် ကာကွယ်ပေးသင့်တယ်ပေါ့။ မဟုတ်ရင် ကျွန်မက အသိတရားနဲ့ လူ့သဘာဝ ကင်းမဲ့နေမှာပဲ ပေါ့။ ဒီဆိုးယုတ်တဲ့ အတွေးအခေါ်တွေက ကန့်သတ်တာကို ခံရတာကြောင့် လီရန်က လက်တွေ့အလုပ်မလုပ်ဘူး၊ အယောင်ဆောင်ခေါင်းဆောင်ဖြစ်တယ်ဆိုတာ ရှင်းရှင်းလင်းလင်း မြင်ပေမဲ့ အရင်က ကျွန်မကို သူက ကူညီခဲ့တာကြောင့် သူ့ကို ဖော်ထုတ်ပြီး တိုင်ဖို့ကို နှောင့်နှေးနေခဲ့တာပေါ့။ ကျွန်မက အမြဲတမ်း သူ့ကို နောက်ထပ် အခွင့်အရေးပေးပြီး သက်ညှာပေးချင်တယ်။ သူ့အပေါ်ကြင်နာချစ်ခင်ချင်တယ်။ အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုက ထိခိုက်သလားဆိုတာကို ထည့်မစဉ်းစားဘူး။ ကျွန်မက အယောင်ဆောင်ခေါင်းဆောင်ရဲ့ မကောင်းမှုကို လိုက်လျောနေပြီး စာတန်ဘက်ကနေ ရပ်တည်နေတာပဲ။ ဘုရားကို ပုန်ကန်ပြီး အာခံနေတာပဲ။ အနှစ်သာရမှာ ဒီရိုးရာတန်ဖိုးတွေအားလုံးက လူတွေကို လှည့်စားပြီး ဖျက်ဆီးဖို့အတွက် စာတန်အသုံးပြုတဲ့ မုသားတွေ၊ အတွေးမှားတွေဆိုတာ ကျွန်မ မြင်ခဲ့တယ်။ အဲဒါတွေက ကျွန်မတို့ အသက်ရှင်သင့်တဲ့ စည်းမျဉ်းတွေမဟုတ်ဘူး။ ဒီလိုအယူအဆတွေနဲ့ အသက်ရှင်ရင် ကျွန်မက ပိုပြီးတော့ ရယ်စရာဖြစ်ပြီး အဓိပ္ပာယ်မရှိဖြစ်မှာပဲ။ ကျွန်မ အတွေးတွေက ပိုပိုပြီး ရှုပ်ထွေးလာပြီး ကောင်းမှုနဲ့ မကောင်းမှုကို ခွဲခြားမသိနိုင်ခဲ့ဘူး။ သမ္မာတရားကိုချိုးဖောက်ပြီး ဘုရားကိုပဲ အာခံမိခဲ့တယ်။

နောက်ထပ် ဘုရားနှုတ်ကပတ်တော်တစ်ပိုဒ်က အခုလိုပြောထားတာကို ကျွန်မ တွေ့တယ်။ “တစ်ခါတစ်ရံ အသိစိတ်၏ လုပ်ငန်းဆောင်တာသည် ခံစားချက်များ၏ ဘောင်ခတ်ပြီး စိုးမိုးခြယ်လှယ်ခြင်း ခံရသောကြောင့် ငါတို့၏ ဆုံးဖြတ်ချက်များသည် သမ္မာတရား၏ စည်းမျဉ်းများနှင့် သဘောကွဲလွဲတတ်သည်။ သို့ဖြစ်၍ အမှန်တရားတစ်ခုကို ငါတို့ ရှင်းရှင်းလင်းလင်း မြင်နိုင်သည်။ ယင်းမှာ အသိစိတ်၏ လုပ်ငန်းဆောင်တာသည် သမ္မာတရား၏ စံနှုန်းများထက် နိမ့်ကျပြီး တစ်ခါတစ်ရံ မိမိအသိစိတ်ဖြင့် ဆောင်ရွက်ခြင်းသည် သမ္မာတရားကို ချိုးဖောက်ခြင်း ဖြစ်နိုင်သည်ဟူသည့် အချက်ပင်။ ဘုရားသခင်ကို သင်ယုံကြည်သော်လည်း သမ္မာတရားအတိုင်း အသက်မရှင်သကဲ့သို့ ထိုအစား မိမိအသိစိတ်အတိုင်း ဆောင်ရွက်ပါက သင်သည် နောက်ဆုံးတွင် မကောင်းမှုကို လုပ်ဆောင်ပြီး ဘုရားကို အတိုက်အခံလုပ်နိုင်သလော။ အချို့သောအရာများသည် အမှန်တကယ် မကောင်းမှုများ ဖြစ်သည်။ မိမိအသိစိတ်ဖြင့် ဆောင်ရွက်ခြင်းသည် မည်သည့်အခါမျှ အမှားတစ်ခုမဖြစ်ဟု သင် လုံးဝ ဆို၍မရနိုင်ပေ။ ဤအရာက ဘုရားသခင်ကို သင် စိတ်ကျေနပ်စေပြီး သူ၏ အလိုတော်ကို လိုက်နာချင်ပါက မိမိအသိစိတ်တစ်ခုတည်းဖြင့် ဆောင်ရွက်ရုံမျှသည် လုံးဝ လုံလောက်မည်မဟုတ်သည်ကို ပြပေသည်။ ဘုရားသခင်၏ တောင်းဆိုချက်များ ပြည့်မီဖို့ သမ္မာတရားအတိုင်း သင် ဆောင်ရွက်ရမည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၂)) ဟုတ်တယ်။ ကျွန်မတို့အားလုံးက အသိတရားရှိသင့်တယ်။ ဒါပေမဲ့ ဒါက သမ္မာတရားမဟုတ်ဘူး။ ဒါကို အစားမထိုးနိုင်ဘူး။ ကျွန်မတို့က သမ္မာတရားနောက်ကို လိုက်ရမယ့်အစား ကျွန်မတို့ အသိတရားအတိုင်းပဲ ဆောင်ရွက်ပြုမူရင် သမ္မာတရားကို ဆန့်ကျင်ပြီး ဘုရားကို အာခံနိုင်ခြေရှိလိမ့်မယ်။ ဘုရားသခင်က ကျွန်မတို့ကို သူချစ်တာကို ချစ်ဖို့၊ သူမုန်းတာကို မုန်းဖို့ တောင်းဆိုပါတယ်။ ဒါက သူများတွေအပေါ် ကျွန်မတို့ အသုံးချသင့်တဲ့ စည်းမျဉ်းပဲ။ ညီအစ်ကိုမောင်နှမတစ်ယောက်က သမ္မာတရားရှာဖွေသူဆိုရင် သူက ကျွန်မကို ကြင်နာခြင်း ပြသည်ဖြစ်စေ၊ မပြသည်ဖြစ်စေ ပြဿနာတွေကို သူကြုံရတဲ့အခါမှာ သူ့ကို ချစ်ခြင်းနဲ့ ကူညီသင့်တယ်။ သူက မကောင်းမှုတွေကို ကျူးလွန်ရင် အယောင်ဆောင်ခေါင်းဆောင်၊ မကောင်းမှုပြုသူ၊ အန္တိခရစ်ဖြစ်ရင် သူက ကျွန်မအပေါ်မှာ သဘောထားကြီးရင်တောင် ကျွန်မက သူ့ကို စည်းမျဉ်းတွေနဲ့အညီ ဆက်ဆံသင့်တယ်။ ဖော်ထုတ်ပြီး တိုင်ကြားသင့်ပါတယ်။ ဒါကြောင့် လီရန်က အသင်းတော်အလုပ်ကို နှောင့်ယှက်ပြီး သမ္မာတရားကို လုံးဝ လက်မခံတဲ့အခါမှာ ကျွန်မတို့ ဘယ်လောက်ပဲ မိတ်သဟာယဖွဲ့ပြီး သူ့ကို ကူညီပါစေ နောင်တရပြီး ပြောင်းလဲဖို့ မလုပ်တဲ့အခါ ကျွန်မရဲ့ “အသိတရား”ဆိုတာကို ထိန်းသိမ်းပြီး သူ့ကို ကာကွယ်မပေးသင့်ဘူး။ အဲဒီအစား စည်းမျဉ်းတွေနဲ့အညီ သူ့ကို ဖော်ထုတ်ပြီး တိုင်ကြားသင့်တယ်။ ဒီလိုမလုပ်တော့ ကျွန်မက ညီအစ်ကိုမောင်နှမတွေကိုပဲ ထိခိုက်နေပြီး ထပ်ပြီးတော့ အသင်းတော်အလုပ်ကို ထိခိုက်စေတာပဲ။ ဒါကို သဘောပေါက်သွားတော့ ဉာဏ်အလင်းပွင့်သွားတယ်။ သူများတွေကို ကျွန်မ ဆက်ဆံရာမှာ အသုံးပြုဖို့ လက်တွေ့လုပ်ဆောင်မှုလမ်းကြောင်းနဲ့ စည်းမျဉ်းတွေ ကျွန်မမှာ ရှိတယ်လို့ ခံစားမိတယ်။ နောက်ပိုင်းမှာ လီရန်က အထုတ်ခံရတာကို အရမ်းစိတ်မကျေမနပ်ဖြစ်ပြီး ချမ်းသာခြင်းနောက်ကိုလိုက်ပြီး စုဝေးပွဲတွေမတက်ရုံမကဘူး။ သူများတွေကြားမှာ အပျက်သဘောတွေ ဖြန့်တယ်။ ဆက်ပြီးတော့ နှောင့်ယှက်တယ်။ မိတ်သဟာယနဲ့ ဝေဖန်မှုတွေကို လက်ခံဖို့ ခဏခဏ ငြင်းဆန်တယ်။ စည်းမျဉ်းတွေအရ သူ့ကို ဖယ်ထုတ်ပစ်သင့်တယ်။ အဲဒီတစ်ခါတော့ ကျွန်မက သူ့ကို ထပ်ပြီး ကာကွယ်ပေးဖို့ မကြိုးစားတော့ဘူး။ အဲဒီအစား သူ့အပေါ် ညီအစ်ကိုမောင်နှမတွေရဲ့ အကဲဖြတ်ချက်တွေကို ခေါင်းဆောင်တွေက စုဆောင်းတာကိုကူညီပေးလိုက်တယ်။ ညီအစ်ကိုမောင်နှမတွေရဲ့ ၈၀ ရာခိုင်နှုန်းကျော် အတည်ပြုချက်နဲ့ လီရန်ကို အသင်းတော်ကနေ ထုတ်လိုက်တယ်။

စာတန်ရဲ့ အတွေးအခေါ်နဲ့ အသက်ရှင်တာက သမ္မာတရားကို လက်တွေ့လုပ်တာကိုပဲ တားဆီးပြီး အသင်းတော်အလုပ်ကိုတောင် ဝင်စွက်ဖက်တယ်ဆိုတာ ဒါတွေအားလုံးကို ကြုံတွေ့ပြီးမှ ကျွန်မ သဘောပေါက်သွားတယ်။ ဘယ်လိုပြုမူတယ်၊ အကြောင်းကိစ္စတွေကို မြင်တယ်ဆိုတဲ့နေရာမှာ ဘုရားနှုတ်ကပတ်တော်အတိုင်းသွားတဲ့သူတွေကပဲ တကယ် လူ့သဘာဝရှိပြီး အသင်းတော်ကို ကာကွယ်နိုင်ပြီး ဘုရားအလိုတော်ကို ကျေနပ်စေနိုင်ပါတယ်။ ကျွန်မရဲ့ မှားယွင်းနေတဲ့ ယုံကြည်မှုတွေကို ဘုရားနှုတ်ကပတ်တော်က ပြုပြင်ပေးတယ်။ သူများတွေကို ဘယ်လိုဆက်ဆံရမယ်ဆိုတဲ့ စည်းမျဉ်းတွေကို နားလည်အောင် ကူညီပေးပါတယ်။


၉၃။ စိတ်ချရသည့်အလုပ်ကို ကျွန်ုပ် စွန့်လွှတ်ပုံ

လီကျစ် ဂျပန်နိုင်ငံ

ဆင်းရဲပြီး ခေတ်နောက်ကျတဲ့ ကျေးလက်မိသားစုမှာ ကျွန်တော် မွေးခဲ့တယ်။ ကလေးဘဝမှာတောင်၊ နောင်မှာ ကျောင်းကောင်းတက်နိုင်ပြီး ကြီးပွားချမ်းသာတဲ့ဘဝရနိုင်အောင် စာကြိုးစားလေ့လာဖို့ ကျွန်တော့်အဖေက တောင်းဆိုခဲ့တယ်။ ဒါပေမဲ့ ကိစ္စတွေက မျှော်လင့်သလို ဖြစ်မလာခဲ့ဘူး။ အထက်တန်းကျောင်း ဝင်ခွင့်စာမေးပွဲကို ကျွန်တော် သုံးနှစ်ဆက်တိုက် ကျခဲ့တယ်။ ဒါကကျွန်တော့် အနာဂတ်လမ်းကြောင်းကို မရေမရာဖြစ်စေပြီး ကျွန်တော် ယုံကြည်မှု ပျောက်ဆုံးသွားခဲ့တယ်။ အဲဒီတုန်းက၊ စိတ်ဖိစီးမှုအရမ်းများခဲ့ပြီး စိတ်ဆင်းရဲစရာတွေ များခဲ့တယ်။ လေးနှစ်မြောက်မှပဲ၊ ရထားလမ်း အင်ဂျင်နီယာကျောင်းကို နောက်ဆုံးမှာ တက်ခွင့်ရခဲ့ပြီး၊ ဘွဲ့ရပြီးတဲ့နောက်မှာ၊ မီးရထားဌာနရုံးမှာ စိတ်ချရတဲ့ အလုပ်တစ်ခု ရခဲ့တယ်။

၁၉၉၉ ခုနှစ် မတ်လမှာ၊ ကျွန်တော့် ဇနီးနဲ့ ကျွန်တော်က အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံခဲ့ကြတယ်။ နောက်ပိုင်းမှာ၊ တာဝန်ကို တက်တက်ကြွကြွ လုပ်ပြီးအသင်းတော် အသက်တာမှာ ပါဝင်ခဲ့သလို၊ ခြောက်လအကြာမှာ၊ အသင်းတော်ကို ဦးဆောင်ဖို့ အရွေးခံခဲ့ရတယ်။ ဒါပေမဲ့ ခေါင်းဆောင်ဖြစ်ပြီးတဲ့နောက်မှာ၊ စုဝေးပွဲတွေနဲ့ ကိုယ့်တာဝန်မှာ အချိန်ပိုကုန်နေခဲ့တော့၊ အလုပ်မှာ ပဋိပက္ခတွေ ဖြစ်တယ်။ စုဝေးပွဲတွေနဲ့ လွဲတာကို ရှောင်ဖို့၊ တစ်လမှာ အကြိမ်တော်တော်များများ ခွင့်ယူခဲ့ရတာကိုး။ လစာလျော့တာအပြင်၊ လကုန်မှာ ဘောနပ်စ်လည်း မရတော့ဘူး။ ကျွန်တော့်သူငှေးက စိတ်ပျက်လက်ပျက်၊ “ဒီအလုပ်ကို မင်းစလုပ်ရုံပဲရှိသေးလို့ ကောင်းကောင်းလုပ်ဖို့လိုတယ်။ ခွင့်ကို အမြဲတောင်းရင်၊ ကိုယ့်လစာအများကြီး ဆုံးရှုံးရသလို၊ ဘောနပ်စ်လည်း မရတော့ဘူး။ အဲဒါ မိုက်မဲတာ မဟုတ်လား။ မင်းကို ငါ ကောင်းကောင်း ဂရုစိုက်ပေမဲ့၊ မင်းက အမြဲ ခွင့်ယူနေတယ်၊ မင်းကို ရာထူးတို့ဖို့ ခက်မယ်”တဲ့။ နောက်ပိုင်းမှာ၊ ခွင့်ပြန်တောင်းတဲ့အခါ၊ ဒွိဟအရမ်း ဖြစ်ခဲ့တယ်။ ကျွန်တော်တွေးမိတယ်၊ “ဒီကသူဌေးက ငါ့အပေါ် သဘောကောင်းတယ်။ ငါ အမြဲခွင့်ယူပြီး၊ သူ့ကို ငါ့အပေါ် အထင်အမြင်မကောင်း ဖြစ်စေရင်၊ ရာထူးတိုးခံရဖို့ ခက်မှာပဲ။ ထပ်ပြီး ဘယ်လိုမှ ခွင့်ယူလို့ မဖြစ်တော့ဘူး၊ မဟုတ်ရင် ငါ့သူငှေးက ငါ့ကို အားရမှာ မဟုတ်ဘူး”လို့ပေါ့။ ဒါပေမဲ့ နောက်တော့ တွေးမိတယ်၊ အသင်းတော် ခေါင်းဆောင်အနေနဲ့၊ စုဝေးပွဲတွေ မ သွားခဲ့ရင်၊ အသင်းတော် အလုပ်နဲ့ ညီအစ်ကို မောင်နှမတွေရဲ့ အခြေအနေအကြောင်း သိပ်သိမှာ မဟုတ်သလို အသင်းတော် အလုပ်ကို ကောင်းကောင်း လုပ်နိုင်မှာ မဟုတ်ဘူးလို့ပေါ့။ ဒါကြောင့် အရမ်းဒွိဟဖြစ်ခဲ့တယ်။ အဲဒီနောက်မှာ၊ အလုပ်မှာ နေလိုက်ဖို့ ဆုံးဖြတ်ခဲ့တာ အကြိမ်အတော်များခဲ့ပေမဲ့၊ ဒါနဲ့ပတ်သက်လို့ အရမ်းအပြစ်ရှိသလို ခံစားခဲ့ရတယ်။

တစ်ခါ၊ ကျွန်တော့်ရဲ့ အထက်ခေါင်းဆောင်က လုပ်ဖော်ကိုင်ဖက် အစည်းအဝေးကို အသိပေးခဲ့ပြီး၊ ကိုယ့်ကိုယ်ကိုယ် ကျွန်တော် စငြင်းခုံပြန်တယ်။ ဒါကြောင့် ဘုရားအလိုတော်ကိုရှာဖို့ သူ့ဆီ ဆုတောင်းခဲ့တယ်။ နောက်တော့၊ ဘုရားနှုတ်ကပတ်တော်တစ်ပိုဒ် ဖတ်ရတယ်။ “လူတို့အတွင်း၌ ဘုရားသခင်လုပ်ဆောင်သည့် အလုပ်အဆင့်တိုင်းတွင် အပြင်ပန်းအားဖြင့် ထိုအမှုသည် လူအချင်းချင်းကြားရှိ အပြန်အလှန် ဆက်ဆံမှုများ ဖြစ်သည့်ပုံ ပေါ်၏။ လူ့စီစဉ်မှုများမှ၊ သို့မဟုတ် လူတို့၏ ကြားဝင်ပြုလုပ်မှုများမှ ဖြစ်ပေါ်လာသည့်အလား ထင်ရ၏။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူတို့အနေဖြင့် ဘုရားသခင်အတွက် သက်သေခံရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။ သင်တို့အတွင်းမှာ ဘုရားသခင် ပြုလုပ်သည့် အလုပ်အဆင့်တိုင်း၏ နောက်ကွယ်တွင် ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်မှာ အားလုံးက တိုက်ပွဲပင်။...လူတို့လုပ်သမျှ အားလုံးမှာ သူတို့၏ အားထုတ်မှုထဲ ပေးဆပ်မှု တစ်ခုလုပ်ဖို့ လိုအပ်သည်။ အမှန်တကယ် ဒုက္ခခံစားရခြင်း မပါဝင်ဘဲ၊ သူတို့သည် ဘုရားသခင်ကို စိတ်မကျေနပ်စေနိုင်ပေ။ သူတို့သည် ဘုရားသခင်ကို စိတ်ကျေနပ်စေခြင်းနှင့် နီးတောင် မနီးစပ်ပေ။ သူတို့က အနှစ်သာရမပါသည့် ဆောင်ပုဒ်များကို စကားကြောရှည်နေခြင်းပင် ဖြစ်သည်။ ဤအနှစ်သာရမရှိသည့် ဆောင်ပုဒ်များက ဘုရားသခင်ကို စိတ်ကျေနပ်စေနိုင်ပါသလား။ ဘုရားသခင်နှင့် စာတန်တို့သည် ဝိညာဉ်ရေးရာ နယ်ပယ်ထဲ တိုက်ပွဲ ဆင်နွှဲနေစဉ်မှာ သင်က ဘုရားသခင်ကို မည်ကဲ့သို့ စိတ်ကျေနပ်မှု ပေးသင့်သနည်း။ သူ့အတွက် သင်၏ သက်သေခံခြင်းမှာ မည်ကဲ့သို့ ခိုင်မာစွာ ရပ်တည်သင့်သနည်း။ သင့်ထံ ဖြစ်ပျက်သည့် အရာတိုင်းက ကြီးမားသော စမ်းသပ်မှုဖြစ်ပြီး သက်သေခံဖို့အတွက် ဘုရားသခင်က သင့်ကို လိုအပ်တဲ့အချိန် ဖြစ်သည်ဆိုသည်ကို သင်သိသင့်သည်။ အပြင်ပန်းမှဆိုလျှင် ယင်းတို့သည် အရေးမပါဟု ထင်စရာရှိနိုင်သော်လည်း ဤအရာများ ဖြစ်ပျက်သည့်အခါ သင်သည် ဘုရားသခင်ကို ချစ်သလား၊ မချစ်သလားဆိုသည်ကို ဤအရာများက ပြနေသည်။ သင်က ချစ်သည်ဆိုလျှင် သူ့အတွက် သင်၏သက်သေခံမှုမှာ ခိုင်မြဲစွာ ရပ်တည်နိုင်မှာဖြစ်ပြီး၊ သင်က သူ့အပေါ်ချစ်ခြင်းကို လက်တွေ့ မကျင့်သုံးဘူးဆိုလျှင် သင်သည် သမ္မာတရားကို လက်တွေ့ မကျင့်သုံးသည့်သူ၊ သင်သည် သမ္မာတရား မပါဝင်သည့်သူ၊ အသက် မပါဝင်သည့်သူ၊ တန်ဖိုးမရှိသူ တစ်ယောက် ဆိုသည်ကို ပြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) အပေါ်ယံမှာ၊ နေ့တိုင်း လူတွေနဲ့ ကျွန်တော်တို့ ဆက်ဆံနေပေမဲ့၊ ဒါရဲ့နောက်ကွယ်မှာ စာတန်က ဘုရားနဲ့ အလောင်းအစားရှိပြီး၊ ကိုယ့်သက်သေခံချက်မှာ ခိုင်ခိုင်မာမာ ရပ်တည်ဖို့လိုမှန်း ဘုရားနှုတ်ကပတ်တော်ကနေ တွေ့ရတယ်။ စမ်းသပ်မှု ယောဘဆီ ရောက်လာချိန်မှာ၊ သူ့ကြွယ်ဝမှုအားလုံး ညတွင်းချင်း ဆုံးရှုံးခဲ့ရပြီး၊ အပြင်ပန်းမှာ ဒါဟာ ဓားပြတွေက သူ့ရဲ့ ဥစ္စာပစ္စည်းကို ခိုးယူတာဖြစ်ပေမဲ့၊ အဲဒီနောက်ကွယ်မှာ စာတန်ရဲ့ စုံစမ်းနှောင့်ယှက်ခြင်း ရှိခဲ့တယ်။ ပြီးတော့ ယောဘက သက်သေခံချက်မှာ ခိုင်ခိုင်မာမာ ရပ်ချိန်မှာ၊ စာတန်က အရှက်နဲ့ နောက်ဆုတ်သွားတယ်။ ကိုယ့်အလုပ်နဲ့ ပတ်သက်လို့ အစည်းအဝေး အချိန်ဝိရောဓိဖြစ်တာက တကယ်‌တော့ ဝိညာဉ်ရေးရာတိုက်ပွဲပဲ။ အပြင်ပန်းမှာ၊ သူငှေးက ကျွန်တော့်ကို ဂရုစိုက်ပြီး ရာထူးတိုးပေးချင်ခဲ့ပေမဲ့၊ တကယ်တော့ ဒါရဲ့နောက်ကွယ်မှာ စာတန်ရဲ့ နှောင့်ယှက်မှု ရှိခဲ့တယ်။ စာတန်က အလုပ်နဲ့ ငွေရှာတာကိုပဲ အာရုံစိုက်အောင် ကျွန်တော့်ကို သွေးဆောင်ဖို့ ကျော်ကြားမှုနဲ့ အခွင့်အလမ်းကို သုံးနေခဲ့တာပဲ။ ဘုရားနဲ့ ကျွန်တော်ရဲ့ ပုံမှန် ဆက်ဆံရေးကို သူက ဖျက်ဆီးပြီး၊ တွေ့ဆုံဖို့၊ ကိုယ့်တာဝန်ကို လုပ်ဖို့ အချိန်မရှိအောင် ဘုရားနဲ့ ဝေးစေချင်ခဲ့တာပဲ။ ဒီမှာ၊ စာတန်ရဲ့ ဆိုးယုတ်တဲ့ ရည်ရွယ်ချက်တွေ ရှိတယ်။ ဒါကိုတွေးရင်းနဲ့ ဘုရားဆီ ဆုတောင်းခဲ့တယ်။ “စာတန်ရဲ့ လှည်ကွက်တွေ အလှည့်စားမခံချင်တော့ပါဘူး။ ကျွန်တော် အစည်းအဝေးတက်မယ်၊ ကိုယ်တော့် နှုတ်ကပတ်တော်တွေကို မိတ်သဟာယပြုမယ်၊ ကိုယ်တော်နဲ့ ပုံမှန် ဆက်ဆံရေး ထိန်းသိမ်းပြီး၊ စာတန်ရဲ့ အကြံအစည်တွေ အောင်မြင်ခွင့် လုံးဝ မပေးဘူး”လို့ပေါ့။ နောက်ပိုင်း သူဌေးဆီမှာ ခွင့်ယူပြီး လုပ်ဖော်ဆောင်ဖက် အစည်းအဝေးတက်ဖို့ သတ္တိရှိလာတယ်။

ဒါပေမဲ့ အသင်းတော်အလုပ်က များသထက် များနေတာနဲ့အမျှ ကိစ္စတော်တော်များများကို စီစဉ်ပြီး ချက်ချင်း အကောင်အထည်ဖော်မှ ဖြစ်မယ်။ ကိုယ့်တာဝန်ကို ကောင်းကောင်း လုပ်ချင်ရင်၊ ခွင့်ယူမှ ဖြစ်တော့မယ်။ အဲဒီအတောအတွင်းမှာ၊ ကျွန်တော် အရမ်း စိတ်ဆင်းရဲခဲ့ရပြီး၊ အဲဒါကို အကြိမ်တော်တော်များများ မချိုးနှိမ်နိုင်ခဲ့ဘူး။ အကျိုးဆက်အနေနဲ့ အသင်းတော် အလုပ်ကို ထိခိုက်ခဲ့တယ်။ တစ်ခါတလေ အသင်းတော် အလုပ် မနှောင့်နှေးအောင် အလုပ်ထွက်လိုက်သင့်တယ်လို့ တွေးမိပေမဲ့၊ အလုပ်ထွက်ရင်၊ အနာဂတ်ကောင်း ပိုင်ဆိုင်ဖို့ နည်းလမ်း မရှိမှာကို စိုးရိမ်ခဲ့တယ်။ သိပ်ကောင်းတဲ့ အလုပ်ဖြစ်လို့ ထွက်ဖို့ ဝန်လေးခဲ့သလို၊ ကျွန်တော့်စိတ်နှလုံးမှာ အမြဲ တိုက်ပွဲတစ်သီတစ်တန်း ရှိနေသလိုပဲ။ အိမ်ရောက်တော့၊ အလုပ်ထွက်ချင်တယ်လို့ ဇနီးကို ပြောပြီး၊ ကိုယ့်အတွေးကို ဝေမျှခဲ့တယ်။ ကျွန်တော် ပြောလိုက်တယ်။ “ဒီအလုပ်ကို ငါ မစွန့်ရက်ဘူး။ ဒီအလုပ်ရဖို့ နှစ်အများကြီး ငါ ကြိုးစားလေ့လာခဲ့ရသလို၊ လစာလည်း မြင့်တယ်။ ငါ ထွက်လိုက်ရင်၊ ငါ့အမျိုးတွေ၊ မိတ်ဆွေတွေနဲ့ အတန်းဖော်တွေက ငါ့ကို ဘာများထင်ကြမလဲ။ ငါ့မိဘတွေ သိသွားရင် ဒေါသထွက်ကြမှာ။ ဒါ့အပြင် အလုပ်ထွက်ရင်၊ နောင်မှာ အိမ်ဝယ်နိုင်တော့မှာ မဟုတ်သလို၊ ကျန်တဲ့ ဘဝတစ်လျှောက်မှာ ဆင်းရဲသွားနိုင်တယ်။ ဒါပေမဲ့ ခုတော့၊ အနန္တတန်ခိုးရှင် ဘုရားသခင်ရဲ့ နှုတ်ကပတ်တော် အများကြီး ဖတ်ပြီး ဘုရားအလိုတော်ကို နားလည်သွားပြီ။ ညီအစ်ကို မောင်နှမတွေက ငါ့ကို အသင်းတော် ခေါင်းဆောင်ဖြစ်ဖို့ ရွေးခဲ့ကြတယ်။ ကိုယ့်အလုပ်ကြောင့် အသင်းတော် အလုပ်ကို နှောင့်နှေးစေရင်၊ ကိုယ့်တာဝန်ကို လျစ်လျူရှုနေတာ မဟုတ်လား”လို့ပေါ့။ ကျွန်တော် ပြောတာနားထောင်ပြီးတော့၊ မိန်းမက ဘုရားဆီ ပိုဆုတောင်းပြီး ကိုယ်ပိုင်ရွေးချယ်မှု လုပ်ခိုင်းတယ်။ အဲဒီညမှာ၊ လူးလှိမ့်ပြီး အိပ်လို့ မပျော်နိုင်ခဲ့ဘူး။ ဒါကြောင့် ဘုရားဆီ ဆုတောင်းပြီး လမ်းပြဖို့ တောင်းလျှောက်ခဲ့တယ်။ တစ်နေ့မှာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်မှာ ဖတ်ရတယ်။ “မည်သူသည် ငါ့အတွက် သူတို့ကိုယ်သူတို့ အမှန်တကယ် ပြည့်ဝစွာ အသုံးခံကာ သူတို့၏ အရာအားလုံးကို ငါ့အတွက် ဆက်ကပ်နိုင်သနည်း။ သင်တို့ အားလုံးသည် စိတ်မပါ့တပါဖြစ်နေကြပြီး သင်တို့၏ အတွေးများသည် တဝဲလည်လည် ဖြစ်ကာ အိမ်၊ အပြင်လောက၊ အစားအစာနှင့် အဝတ်အစားများအကြောင်း တွေးနေကြသည်။ သင်သည် ငါ့အရှေ့ ဤနေရာတွင် ရှိနေပြီး ငါ့အတွက် အမှုအရာများကို လုပ်ဆောင်နေသော်လည်း သင်၏ စိတ်နှလုံးအတွင်းထဲတွင်မူ သင်သည် အိမ်ရှိ သင်၏ ဇနီးသည်၊ သားသမီးများနှင့် မိဘများအကြောင်းကို တွေး၍နေသေးသည်။ ဤအရာအားလုံးသည် သင်၏ ဥစ္စာဖြစ်သလော။ ၎င်းတို့ကို ငါ၏ လက်ထဲသို့ သင်အဘယ်ကြောင့် မအပ်နှံသနည်း။ ငါ့ကို သင်အလုံအလောက် မယုံကြည်သလော။ ထိုသို့မဟုတ်လျှင် ငါသည် သင့်အတွက် မဆီလျော်သော စီစဉ်ပြင်ဆင်မှုများကို ပြုလိမ့်မည်ဟူ၍ သင်စိုးရိမ်သောကြောင့် ဖြစ်သလော။ သင်သည် သင်၏ဇာတိပကတိ မိသားစုကို အဘယ်ကြောင့် အမြဲတစေ စိုးရိမ်ပူပန်သနည်း။ သင်သည် သင်ချစ်ရသူများကို အမြဲအောက်မေ့နေသည်။ ငါသည် သင်၏ နှလုံးသားထဲတွင် ကျိန်းသေနေရာတစ်ခု ရှိသလော။ ငါ့ကို သင့်အထဲ၌ အုပ်စိုးမှုရှိရန်နှင့် သင်၏ ဖြစ်တည်ခြင်းအလုံးစုံထဲတွင် နေရာယူရန် ငါ့ကို ခွင့်ပြုသည့်အကြောင်း သင်ပြောဆဲဖြစ်သည်၊ ဤအရာအားလုံးမှာ လှည့်စားသော မုသားများပင် ဖြစ်သည်။ သင်တို့ထဲမှ မည်မျှသည် သင်တို့၏ စိတ်နှလုံးအကြွင်းမဲ့ဖြင့် အသင်းတော်ထံ ကတိခံကြသနည်း။ ထို့အပြင် သင်တို့ထဲမှ မည်သူသည် ကိုယ့်အတွက်ကိုယ် မတွေးဘဲ ယခုကာလ၏ နိုင်ငံတော်အတွက် ပြုမူလုပ်ဆောင်ကြသနည်း။ ဤအကြောင်းကို အလွန် သေချာစွာ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၅၉)) လူတွေက ဘုရားကို စစ်မှန်တဲ့ ယုံကြည်ခြင်း မရှိတဲ့အခါ၊ သူတို့ အနာဂတ်နဲ့ ကံကြမ္မာကို ဘုရားလက်ထဲ မထားရဲကြဘူးလို့ ဘုရားနှုတ်ကပတ်တော်က ထုတ်ဖော်ပြတယ်။ ကိစ္စတွေကို ဘုရားက ကောင်းကောင်း မစီစဉ်မှာ ကြောက်ရင်းနဲ့ ကိုယ့်ဇာတိပကတိအတွက် အမြဲစိုးရိမ်ပြီး စီစဉ်ကြတယ်။ အဲဒီလိုလူတွေက ဘုရားအတွက် သူတို့စိတ်နှလုံးမှာ နေရာမရှိကြဘူး။ ကျွန်တော်လည်း ဘုရားကို ယုံကြည်ခြင်း မရှိခဲ့တာပဲ မဟုတ်လား။ အလုပ်ထွက်ရင်၊ ငွေကြေး အချုပ်အနှောင်တွေက ကျွန်တော့်ကို အသက်ရှင်ခွင့်ပေးမှာ မဟုတ်ဘူးလို့ အမြဲ စိုးရိမ်ခဲ့တယ်။ ဘုရားကို ယုံကြည်ခြင်း သေးငယ်လွန်းခဲ့တယ်။ အရာရာအပေါ် ဘုရားရဲ့ အချုပ်အခြာအာဏာကို တကယ် သိနားလည်မှု နည်းနည်းမှ မရှိခဲ့ဘူး။ သခင်ယေရှု ပြောခဲ့တာကို တွေးမိတယ်။ “မိုဃ်းကောင်းကင်၌ ကျင်လည်သော ငှက်များကို ကြည့်ရှုဆင်ခြင်ကြလော့။ ထိုငှက်တို့သည် မျိုးစေ့ကို မစိုက်မကြဲ၊ စပါးကိုမရိတ်၊ ကျီ၌မစုမသွင်း။ သို့သော်လည်း ကောင်းကင်ဘုံ၌ရှိတော်မူသော သင်တို့အဘသည် သူတို့ကို ကျွေးမွေးတော်မူ၏။ ထိုငှက်တို့ထက် သင်တို့သည် အလွန်မြတ်သည်မဟုတ်လော။” (ရှင်မဿဲခရစ်ဝင် ၆:၂၆) “ဘုရားသခင်၏ နိုင်ငံတော်နှင့်ဖြောင့်မတ်ခြင်းတရားတော်ကို ရှေ့ဦးစွာရှာကြလော့။ နောက်မှ ထိုအရာ များကို ထပ်၍ပေးတော်မူလတံ့။” (ရှင်မဿဲခရစ်ဝင် ၆:၃၃) ဒီကျမ်းချက်တွေကို မကြာခဏ အာဂုံဆောင်ပြီး တခြားလူတွေကို တိုက်တွန်းဖို့ သုံးခဲ့ပေမဲ့၊ ကိုယ့်ဆီ ကိစ္စတွေ တကယ်ဖြစ်လာတော့၊ ဘုရားကို စစ်မှန်တဲ့ ယုံကြည်ခြင်း တစ်ခုမှ မရှိခဲ့ဘူး။ ဘုရားနှုတ်ကပတ်တော်တွေကို ဆင်ခြင်စဉ်းစားရင်းနဲ့၊ လူတိုင်းရဲ့ အနာဂတ်နဲ့ ကံကြမ္မာက ဘုရားလက်ထဲမှာရှိပြီး ဘုရားက သင့်တော်တဲ့ အစီအစဉ်တွေ အမြဲ လုပ်မယ်ဆိုတာ သဘောပေါက်ခဲ့တယ်။ သူ့အတွက် အစစ်အမှန် အသုံးခံသူတွေကို သူ နှိပ်စက်မှာမဟုတ်ဘူးလို့ ဘုရားက ကတိပေးခဲ့တယ်။ ဘာလို့ ကျွန်တော်က ဘုရားကို အဲဒီယုံကြည်ကိုးစားမှု မရှိခဲ့တာလဲ။ ဒီအချိန်မှာ၊ ကိုယ့်အလုပ်ကို ကျွန်တော် ချက်ချင်း ထွက်ချင်ခဲ့ပြီး ကိုယ့်တာဝန်ကို ကောင်းကောင်း လုပ်ချင်ခဲ့တယ်။ ဒါပေမဲ့ ရုံးကိုရောက်တော့၊ လုပ်ဖော်ကိုင်ဖက်တွေက သူတို့ရဲ့ လစာတိုးပြီး ဘောနပ်စ်တွေအကြောင်း ပြောနေကြတယ်၊ ကိုယ့်အလုပ်ကို စွန့်ဖို့ မလိုမလားဖြစ်ရင်းနဲ့ ကျွန်တော် စတွန့်ဆုတ်လာတယ်။ သမ္မာတရားကို လက်တွေ့လုပ်ဖို့ ပေးရမဲ့ အဖိုးအခရှိမှန်း ကျွန်တော် သိခဲ့တယ်။ ဒါကြောင့် အလုပ်ထွက်ပြီး ကိုယ့်တာဝန်ကို လုပ်နိုင်အောင် အောင်မြင်ရာမှာ လမ်းပြဖို့ တောင်းလျှောက်ရင်းနဲ့ ဘုရားဆီ ဆုတောင်းခဲ့တယ်။

မကြာခင်မှာ၊ ဘဝမှာရှိတဲ့ အနာဂတ်လမ်းကြောင်းပေါ် သုံးသပ်စေတဲ့ လန့်စရာကောင်းတဲ့အရာတစ်ခုကို ကျွန်တော် တွေ့ကြုံခဲ့ရတယ်။ တစ်ညမှာ၊ တွဲစောင့်၊ ရထားလမ်းကြီးကြပ်သူ၊ တခြားလူတွေနဲ့ ရထားတွဲတွေကို ချိတ်ဆက်ဖို့ ကျွန်တော် လုပ်နေခဲ့တယ်။ ရွေ့နေတဲ့ ရထားရဲ့ လှေကားမှာ ကျွန်တော် ရပ်နေတာ။ ယာဉ်ကို ချိတ်ဆက်ရာမှာ တွဲစောင့်ကို ညွှန်ကြားဖို့ စကားပြောစက်ကို သုံးရင်းနဲ့ပေါ့။ ရထားက ရွေ့တာ အရမ်းမြန်တယ်။ အလုပ်ရဲ့ လုပ်ထုံးလုပ်နည်းအရ၊ ချိတ်ဆက်မဲ့ ရထားတွဲနဲ့ ဆယ်တွဲလောက် အကွာအဝေးမှာ ရှိနေတဲ့အချိန်မှာ အရှိန်လျှော့ဖို့ ကျွန်တော် အမိန့်ပေးလိုက်တယ်။ ဒါပေမဲ့ တွဲစောင့်က အရှိန်မလျှော့ခဲ့သလို၊ ရထားက ရထားသံလမ်းပေါ် ရပ်ထားတဲ့ ရထားတွဲကို ဝင်တိုက်တော့မှာမို့ ကျွန်တော် ကူကယ်ရာမဲ့ ကြည့်နေမိတယ်။ ရွေ့တာ အရမ်းမြန်လွန်းလို့ တွဲကနေ ကျွန်တော် ခုန်မထွက်နိုင်ခဲ့ဘူး။ ကိုယ်ရှိနေတဲ့ ရထားတွဲထဲကို လှေကားကနေ ခုန်ဝင်လိုက်ဖို့ပဲ တတ်နိုင်ခဲ့တယ်။ မျက်လုံးတွေ မှိတ်၊ လွင့်ထွက်မသွားအောင် ကိုယ့်ကိုယ်ကိုယ် ကာကွယ်ဖို့ ရထားတွဲဘေးကို ဖက်တွယ်မိပြီး၊ စိတ်နှလုံးထဲမှာ အနန္တတန်ခိုးရှင် ဘုရားသခင်ဆီ အကြိမ်ကြိမ် အော်ခေါ်မိခဲ့တယ်။ ကျယ်လောင်တဲ့အသံနဲ့ ရထားက ရထားတွဲကို တိုက်မိတယ်။ တွဲဖက်တွဲစောင့်ရဲ့ လက်မောင်းကျိုးသွားပြီး၊ ညတွင်းချင်း ကုသဖို့အတွက် ဆေးရုံကို အပြေးသွားခဲ့ရတယ်။ ကြောက်လန့်ခဲ့ရပေမဲ့ ကျွန်တော် မထိခိုက်ခဲ့ဘူး။ အဲဒီအကြောင်းတွေးလေ၊ အဲဒီညက ကြောက်စရာကောင်းလေ ဖြစ်ခဲ့တယ်။ မီးရထားလမ်းလွှဲတဲ့လုပ်ငန်းမှာ လူတော်တော်များများ မတော်တဆမှု ဖြစ်ကြမှန်း ကျွန်တော်သိပါတယ်။ တချို့ သူတို့လက်မောင်းတွေ ကျိုးကြေပြီး၊ တချို့က ခြေထောက်တွေ ကျိုးကြေကြရတယ်။ အန္တရာယ်နဲ့ ရင်ဆိုင်ရာမှာ၊ စိတ်ချရတဲ့ အလုပ်က ဘေးကင်းအောင် မလုပ်ပေးနိုင်မှန်း၊ ကိုယ့်ဘဝကို မကာကွယ်ပေးနိုင်မှန်း တွေ့ခဲ့တယ်။ ဒီမတော်တဆဖြစ်ပြီးတဲ့နောက်မှာ၊ ငွေနောက်လိုက်တာက ခဏတာ ဇာတိပျော်ရွှင်မှုပဲ ဆောင်ကြဉ်းနိုင်မှန်း ခံစားခဲ့ရတယ်။ ဘုရားရဲ့ စောင့်ရှောက်၊ ကွယ်ကာမှု ဆုံးရှုံးပြီးတော့ ကိုယ့်အသက် ဆုံးရှုံးတာထက် ဘာကမှ ပိုဝမ်းနည်းစရာမကောင်းနိုင်ဘူး။ ငွေရှာဖို့ ကိုယ့်အသက်ဆုံးရှုံးရင်၊ အလုပ်ကောင်းက ဘာအဓိပ္ပာယ်ရှိလို့လဲ။ အလုပ်က ကိုယ့်တာဝန်ကို တားဆီးခွင့်ပေးလို့ မရတော့ဘူး။ ဘုရားရဲ့ နှုတ်ကပတ်တော်အတိုင်း အသက်ရှင်ဖို့၊ အရာရာကို ဘုရားဆီ ပေးအပ်ပြီး၊ ဘုရားရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံဖို့ ဆုံးဖြတ်ခဲ့တယ်။ ဘုရားနှုတ်ကပတ်တော်တွေကို တွေးမိတယ်။ “ပုံမှန်ဖြစ်ပြီး ဘုရားသခင်ကို ချစ်ဖို့ အားထုတ်သည့် သူတစ်ဦးဖြစ်သည်နှင့်အမျှ၊ ဘုရားသခင်၏ လူများထဲမှ တစ်ဦးဖြစ်လာဖို့ နိုင်ငံတော်ထဲသို့ ဝင်ရောက်ခြင်းသည် သင်တို့၏ စစ်မှန်သော အနာဂတ်ဖြစ်ပြီး၊ အဆုံးစွန်သော တန်ဖိုးနှင့် အဓိပ္ပာယ်ရှိသည့် အသက်တာ တစ်ခု ဖြစ်သည်။ မည်သူမျှ သင်တို့ထက် သာ၍ကောင်းချီးမခံစားရပေ။ ဤအရာကို အဘယ်ကြောင့် ငါပြောသနည်း။ အဘယ်ကြောင့်ဆိုသော် ဘုရားသခင်ကို မယုံကြည်သော သူတို့သည် ဇာတိပကတိအတွက် အသက်ရှင်ကြပြီး စာတန်အတွက် အသက်ရှင်ကြသည်၊ သို့သော် ယနေ့တွင် သင်တို့သည် ဘုရားသခင်အတွက် အသက်ရှင်ကြပြီး ဘုရားသခင်၏အလိုကို လုပ်ဆောင်ရန် အသက်ရှင်ကြပေသည်။ ယင်းမှာ သင်တို့၏ အသက်တာများသည် အဆုံးစွန် အဓိပ္ပာယ်ရှိသည်ဟု ငါ ပြောရသည့် အကြောင်းရင်း ဖြစ်သည်။ ဘုရားသခင်ရွေးချယ်ထားသော ဤလူအုပ်စုသည်သာ အဆုံးစွန်အဓိပ္ပာယ်ရှိသည့် အသက်တာကို ရှင်သန်နိုင်သည်။ ကမ္ဘာမြေပေါ်ရှိ အခြားမည်သူမျှ ထိုသို့သော တန်ဖိုးနှင့် အဓိပ္ပာယ် ရှိသည့် အသက်တာတစ်ခုကို အသက်မရှင်နိုင်ကြပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အသစ်ဆုံးသောအမှုကို သိပြီး သူ၏ ခြေလှမ်းများနောက် လိုက်လော့) ဘုရားနှုတ်ကပတ်တော်က အရမ်းတို့ထိစရာဖြစ်ခဲ့တယ်။ မှန်တယ်။ ဘုရားကို အစစ်အမှန် ချစ်သူတွေက ကျော်ကြားမှု၊ အခွင့်အလမ်း ဒါမှမဟုတ် ဇာတိပျော်ရွှင်မှုအတွက် အသက်မရှိဘူး၊ ဘုရားအတွက် အသက်ရှင်ကြတယ်။ ဘုရားအတွက်ပဲ အသက်ရှင်တာက အကျိုးနပ်ပြီး အဓိပ္ပာယ်ရှိတဲ့ ဘဝပဲ။ ဘုရားရဲ့ ကြိုတင်စီမံမှုနဲ့ ရွေးချယ်မှုကြောင့်၊ ဖန်ဆင်းရှင်ရဲ့ အသံကိုကြား၊ သမ္မာတရားတချို့ကို နားလည်ပြီး တာဝန် လုပ်ဆောင်ဖို့ အခွင့်အရေးရှိလောက်အောင် ကျွန်တော် ကံကောင်းခဲ့တယ်။ ဒါသိပ်ကောင်းတဲ့အရာပဲ။ ကိုယ်ပိုင် လောကအသေးလေးထဲမှာ အသက်ရှင်ပြီး ငွေနဲ့ ရုပ်ဝတ္ထုပျော်ရွှင်မှုနောက်လိုက်တာကို ရပ်မှဖြစ်မယ်။ ဘုရားရဲ့ စီစဉ်ညွှန်ကြားမှုတွေနဲ့ အစီအစဉ်တွေကို နာခံပြီး အဖန်ဆင်းခံအနေနဲ့ ကိုယ့်တာဝန်ကို ထမ်းဆောင်သင့်တယ်။

အဲဒီနောက်မှာ ဘုရားနှုတ်ကပတ်တော် နောက်တစ်ပိုဒ် ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “ဖြောင့်မတ်ခြင်းတရားကို ဆာလောင်ကာ ငတ်မွတ်ပြီး ၎င်းတို့အား ထိန်းကျောင်းဖို့ သင့်ကို စောင့်မျှော်နေသည့် သနားစရာကောင်းပြီး၊ ဆင်းရဲမွဲတေကာ ဘုရားတရားရိုသေကိုင်းရှိုင်းသော ဘာသာရေး ယုံကြည်သူများကို သင် မြင်ဖူး ကြုံဖူးထားသည့်အရာကို မည်သို့ လက်ဆင့်ကမ်းမည်နည်း။ မည်သို့သော လူစားမျိုးများက ၎င်းတို့အား ထိန်းကျောင်းပေးရန်အတွက် သင့်ကို စောင့်မျှော်နေကြသနည်း။ သင် စိတ်ကူးကြည့်နိုင်သလော။ သင် ထမ်းထားရသည့် ဝန်ထုပ်ဝန်ပိုးများ၊ သင်၏ စေခိုင်းချက်တာဝန်နှင့် သင်၏ တာဝန်ဝတ္တရားများကို သင်သိရှိသလော။ သမိုင်းတွင်သည့် တာဝန်နှင့်သက်ဆိုင်သော သင်၏အသိစိတ် ဘယ်မှာနည်း။ နောင်လာမည့်ခေတ်တွင် သခင်အဖြစ် သင် မည်သို့ ပြည့်ပြည့်ဝဝ အစေခံမည်နည်း။ သခင်ဖြစ်ခြင်း၏ ခိုင်မာသောအသိစိတ်တစ်ခု သင်၌ ရှိသလော။ အရာခပ်သိမ်းတို့၏ သခင်ကို သင် မည်သို့ ရှင်းပြမည်နည်း။ ယင်းသည် အသက်ရှင်သော သတ္တဝါအားလုံးနှင့် ကမ္ဘာလောကထဲရှိ ရုပ်ဝတ္ထုအရာအားလုံး၏ သခင် အမှန်တကယ် ဟုတ်သလော။ အမှု၏ နောက်တစ်ဆင့် တိုးတက်မှုအတွက် သင်၌ မည်သည့်အစီအစဉ်များ ရှိသနည်း။ သင့်ကို ၎င်းတို့၏ သိုးထိန်းအဖြစ် လူမည်မျှက စောင့်မျှော်နေကြပါသနည်း။ သင်၏အလုပ်တာဝန်သည် ကြီးလေးသောအရာတစ်ခုလော။ ၎င်းတို့သည်- လမ်း အဘယ်မှာ ရှိသနည်းဟု အမှောင်ထဲတွင် မြည်တမ်းလျက်- ဆင်းရဲ မွဲတေကြသည်၊ သနားဖွယ် ဖြစ်ကြသည်၊ မျက်စိကန်းကြပြီး ဘာလုပ်ရမှန်းမသိ ဖြစ်နေကြပေသည်။ ဥက္ကာပျံကဲ့သို့ ရုတ်တရက် သက်ဆင်းပြီး လူကို နှစ်ပေါင်းများစွာ ဖိနှိပ်ထားသည့် အမှောင်ထု၏အင်အားများကို ဖြိုခွင်းဖို့ အလင်းကို ၎င်းတို့ တမ်းတလေစွ။ ၎င်းတို့ စိုးရိမ်တကြီး မျှော်လင့်သည့် အရာနှင့် ဤအရာအတွက် နေ့ရောညပါ ၎င်းတို့ အောက်မေ့တမ်းတကြပုံ အဆုံးစွန်အတိုင်းအတာကို မည်သူသိနိုင်သနည်း။ အလင်းရောင် ဖြတ်သန်းလင်းလက်သည့် နေ့တွင်ပင်၊ အလွန်အမင်း ဆင်းရဲဒုက္ခ ခံစားနေရသော ဤလူတို့သည် လွတ်မြောက်ရန် မျှော်လင့်ချက်မရှိဘဲ၊ မှောင်မိုက်သော အကျဉ်းတိုက်တစ်ခုထဲတွင် အကျဉ်းကျခံရလျက် ရှိနေကြ၏။ မည်သည့်အခါတွင် ၎င်းတို့ မငိုတော့ဘဲနေမည်နည်း။ မည်သည့်အခါတွင်မျှ အနားပေးခြင်းမခံခဲ့ရသော ဤနုနယ်သော ဝိညာဉ်များ၏ ကံအကြောင်းမလှသည့်ဖြစ်ရပ်မှာ ဆိုးရွားလှပြီး ရက်စက်သော အနှောင်အဖွဲ့များနှင့် အေးစက်သော သမိုင်းတို့ဖြင့် ဤအခြေအနေတွင် ၎င်းတို့ ချည်နှောင်ခံထားရသည်မှာ ကြာမြင့်ပြီဖြစ်သည်။ ၎င်းတို့၏ မြည်တမ်းခြင်းအသံကို မည်သူ ကြားဖူးသနည်း။ ၎င်းတို့၏ စိတ်မချမ်းမြေ့သော အခြေအနေကို မည်သူ မျက်မြင်တွေ့ဖူးသနည်း။ ဘုရားသခင်၏ စိတ်နှလုံးသည် မည်မျှ ဝမ်းနည်းကြေကွဲပြီး စိုးရိမ်ပူပန်သည်ကို သင်တွေးမိဖူးသလော။ သူကိုယ်တိုင်၏ လက်ဖြင့် ဖန်ဆင်းခဲ့သော အပြစ်မဲ့လူသားမျိုးနွယ်သည် ထိုသို့သော ညှဉ်းဆဲမှု ခံစားနေရသည်ကို သူ မည်သို့ မြင်ရက်နိုင်မည်နည်း။ တကယ်တမ်းမူ၊ လူသားများသည် အဆိပ်ခတ်ခံထားရသည့် သားကောင်များ ဖြစ်ကြပေသည်။ လူသားသည် ဤနေ့အထိ ရှင်ကျန်ခဲ့သော်လည်း၊ လူသားမျိုးနွယ်သည် အချိန်ကြာမြင့်စွာ ဆိုးယုတ်သူတစ်ဦး၏ အဆိပ်ခတ်ခံထားရသည်ကို မည်သူ သိခဲ့လိမ့်မည်နည်း။ သင်သည် သားကောင်များထဲမှ တစ်ဦးဖြစ်သည်ကို သင် မေ့လျော့ပြီလော။ သင်သည် ဤအသက်ရှင်ကျန်ရစ်သူများကို ကယ်တင်ဖို့ သင်၏ဘုရားသခင်ကို ချစ်ခြင်းကြောင့် ကြိုးပမ်းရန် လိုလားလျက် မရှိသလော။ လူသားမျိုးနွယ်ကို သူကိုယ်တိုင်၏ သွေးသားသဖွယ် ချစ်ခင်သည့် ဘုရားသခင်ကို ပြန်လည်ပေးဆပ်ရန် သင်၏ အားအင်ဟူသမျှကို ဆက်ကပ်ဖို့ သင် လိုလားခြင်း မရှိသလော။ နောက်ဆုံး စာရင်းချုပ်လိုက်ပါက၊ သင်၏ ထူးခြားသော အသက်တာကို အသက်ရှင်ရန် ဘုရားသခင်၏အသုံးပြုခံရခြင်းကို သင်မည်သို့ အဓိပ္ပာယ် ကောက်မည်နည်း။ သင်သည် ဘုရားတရားကိုင်းရှိုင်းသော ဘုရားသခင်ကို အစေခံသည့် လူတစ်ဦး၏ အဓိပ္ပာယ်ရှိသော အသက်တာကို အသက်ရှင်ဖို့ သန္နိဌာန်နှင့် ယုံကြည်စိတ်ချမှုတို့ အမှန်တကယ် ရှိသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏အနာဂတ်တာဝန်ကို မည်သို့ အာရုံစိုက်၍ လုပ်ဆောင်သင့်သနည်း) ဘုရားနှုတ်ကပတ်တော်ကနေ ခံစားရတယ်။ လူသားမျိုးနွယ်အတွက် ဘုရားရဲ့ မေတ္တာနဲ့ ပူပန်မှုအပြင်၊ လူတွေကိုကယ်ဖို့ သူ့ရဲ့ အရေးပေါ်ဆန္ဒတွေကိုပေါ့။ အခု၊ နောက်ဆုံးသော ကာလမှာ ကျွန်တော်တို့ ရှိကြပြီး ကပ်ဘေးတွေ တိုးနေတယ်။ လူတွေကို စာတန်ရဲ့ အုပ်စိုးမှုကနေ ကယ်တင်ဖို့ ဘုရားက သမ္မာတရား ဖော်ပြပြီး၊ တရားစီရင်ခြင်းနဲ့ ပြစ်တင်ဆုံးမခြင်းအမှုကို လုပ်ဆောင်နေတယ်။ ဘုရားရဲ့ အသံတော်ကို ကြားပြီး ဘုရားရဲ့ ကယ်တင်ခြင်းကို လက်ခံဖို့ ကျွန်တော် ကံကောင်းခဲ့တယ်။ အဲဒါက ဘုရားကျေးဇူးတော်ပဲ။ ဒါပေမဲ့ ဘုရားရဲ့ ပေါ်ထွန်းခြင်းကို တမ်းတသူအများကြီးက သခင့်ကို မကြိုဆိုရသေးဘူး၊ ဘာသာရေး လောကထဲက အန္တိခရစ် သင်းအုပ်တွေနဲ့ အကြီးအကဲတွေရဲ့ လှည့်ဖြား၊ ထိန်းချုပ်တာ ခံနေရတုန်းပဲ။ ပြီးတော့ ဘုရားရဲ့ အသံကိုကြားပြီး သခင့်ကို ကြိုဆိုဖို့ နည်းလမ်းမရှိဘူး။ လူတိုင်းက ကိုယ့်လောက် တစ်ကိုယ်ကောင်းဆန်ခဲ့ရင်၊ ဇာတိ သက်သာမှုကိုပဲ ဂရုစိုက်ပြီး၊ ဧဝံဂေလိကို မဟော၊ ဘုရားကို သက်သေမခံကြရင်၊ ကပ်ဘေးကြီးတွေ ရောက်လာတဲ့အခါ၊ အဲဒီထဲကို သူတို့ ကျရောက်ပြီး အပြစ်ပေးခံရကြမှာပဲ။ ဘာကမှ ဘုရားအတွက် ပိုစိတ်ပျက်စရာ ဖြစ်နိုင်မှာမဟုတ်ဘူး။ ဘုရားအလိုတော်ကို ချင့်ချိန်စဉ်းစားပြီးတဲ့နောက်မှာ၊ ကိုယ်ရွေးချယ်၊ လိုက်စားသင့်တာကို နားလည်ခဲ့တယ်။ ဒါကြောင့် အလုပ်ကို လက်လွတ်ဖို့၊ တာဝန်ကို ကောင်းကောင်းလုပ်ပြီး ဘုရားအတွက် အသုံးခံဖို့ ပိုင်းဖြတ်ခဲ့တယ်။ နှုတ်ထွက်ချင်တဲ့အချိန်မှာပဲ၊ ရထားဘူတာရုံ လက်ထောက် ဒါရိုက်တာက လက်ဆောင်တွေ ဘယ်လိုပေးရမယ်ဆိုတာနဲ့ ဘယ်သူက ကျွန်တော့်ကို ရာထူးတိုးစေမယ်ဆိုတာ သင်ပေးဖို့ ရုတ်တရက် ရောက်လာတယ်။ အရာရာကို သူ ကောင်းကောင်း ဂရုတစိုက် ရှင်းပြပေးခဲ့တယ်။ လူတိုင်းမှာ ရာထူးတိုးဖို့ အခွင့်အရေး မရှိသလို၊ ကျွန်တော့် လခတွေက အရမ်းတက်သွားမှာ။ နည်းနည်း ဆွေးနွေးပြီးတဲ့နောက်၊ အလုပ်ကို လက်လွှတ်ဖို့ စိတ်ပိုင်းဖြတ်ချက်က ထပ်ယိမ်းယိုင်လာတယ်။ အဲဒီနောက် မကြာခင်မှာ၊ ကျွန်တော့်အတွေးကို လုံးဝ ပြောင်းလဲသွားစေခဲ့တဲ့ လန့်စရာ တခြားကိစ္စတစ်ခုကို တွေ့ကြုံခဲ့ရတယ်။ တစ်နေ့၊ နေ့အဆိုင်းမှာ၊ ကုန်တင်ရထားတစ်စင်းက ဘူတာရုံကို ဝင်ရောက်ပြီးတဲ့နောက် အဆက်ပြတ်ပြီး ပြန်လည်ချိတ်ဆက်ဖို့ လိုခဲ့တယ်။ အဲဒါပြီးရင်တော့ ဘရိတ်ခြေနင်းတွေကို ဘီးတွေအောက်မှာ ထားဖို့ ကျွန်တော် တာဝန်ရှိတယ်။ နေ့လယ်စာစားပြီးတဲ့နောက် ရထားစမရွှေ့ခင် အဲဒီဘရိတ်ခြေနင်းတွေကို ဖြုတ်ဖို့ ကျွန်တော် မေ့သွားခဲ့တယ်။ စပယ်ယာက စမောင်းလာတယ်၊ ဘရိတ်ခြေနင်းတွေကို ဘီးတွေက လမ်းကြောင်းတစ်လျှောက် တရွတ်တိုက်ဆွဲသွားခဲ့တယ်။ ခလုတ်ကို ကျော်ဖြတ်ခါနီးမှာ သူက သတိပြုမိပြီး ရထားကို အချိန်မီရပ်လိုက်တယ်။ အဲဒါက ရထားလမ်းချော်တာ၊ လှိမ့်လှန်သွားနိုင်တာကို ရှောင်ရှားနိုင်ခဲ့တယ်။ အဲဒီနေ့က ဘုရားရဲ့ ကွယ်ကာမှုမရှိဘဲနဲ့၊ ရထားလမ်းချော်သွားရင်၊ လှိန့်လှန်သွားရင်၊ အကျိုးဆက်တွေက စိတ်ကူးလို့မရနိုင်အောင်ပါပဲ။ ကျွန်တော် လန့်သွားပြီး၊ ကိုယ့်ကိုယ်ကိုယ် သုံးသပ်ပြီး ဘာလို့ ဒီလိုဖြစ်ရတာလဲလို့ မမေးဘဲ မနေနိုင်ခဲ့ဘူး။ အသင်းတော် ခေါင်းဆောင်အနေနဲ့၊ အလုပ်က တာဝန်အတွက် အဟန့်အတား ဖြစ်လာခဲ့မှန်း သိခဲ့တယ်။ အဲဒါက အသင်းတော်အလုပ်ကို အရမ်း ထိခိုက်ခဲ့တယ်၊ ဒါပေမဲ့ ငွေနဲ့ ဇာတိအပျော်အပါးကို လောဘတက်ခဲ့တယ်၊ အဲဒါတွေကို လုံးဝ လက်လွှတ်ဖို့ လိုလားမနေခဲ့သလို၊ ဘုရားကို မကြာခဏ ကျမ်းသစ္စာကျိန်ဆိုပြီးတော့ အဲဒါတွေကို ချိုးဖောက်ပြီး ဘုရားကို လှည့်ဖြားခဲ့တယ်။ ဘုရားနှုတ်ကပတ်တော်ကို တွေးမိတယ်။ “သင်တို့သည် ငါ့ထံမှ အဆုံးမရှိသော ကျေးဇူးတော်ကို ရရှိပြီးဖြစ်ကာ၊ ကောင်းကင်မှ အဆုံးမရှိသော နက်နဲမှုများကို သင်တို့ မြင်ကြရပြီး ဖြစ်သည်။ ကောင်းကင်၏ မီးတောက်မီးလျှံများကိုပင် သင်တို့အား ငါ ပြသပြီးဖြစ်သော်လည်း၊ ငါသည် သင်တို့ကို လောင်မြိုက်စေခြင်း မပြုရက်ပေ။ သို့ဖြစ်စေကာမူ၊ သင်တို့သည် အတုံ့အလှည့်အနေဖြင့် ငါ့ကို မည်မျှ ပေးပြီးကြပြီနည်း။ ငါ့ကို သင်တို့ မည်မျှပေးဖို့ လိုလားကြသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်တို့အားလုံးသည် အကျင့်စရိုက် အလွန် ယုတ်ညံ့ကြသည်တကား) အပြင်ပန်းအနေနဲ့၊ ဖြစ်တာက ကောင်းတဲ့အရာမဟုတ်ဘူး။ ဒါပေမဲ့ ဒါဟာ ကျွန်တော့်အတွက် ဘုရားရဲ့မေတ္တာနဲ့ သတိပေးချက် ဖြစ်ခဲ့တယ်။ သမ္မာတရား အများကြီးကို ဘုရားက ဖော်ပြခဲ့ပြီး၊ လူတွေရဲ့ ရလဒ်နဲ့ ခရီးပန်းတိုင်တွေကို ရှင်းရှင်းကြီး ရှင်းပြပြီးပြီ။ သူ့ရဲ့ လေးနက်တဲ့ ဆန္ဒကိုပဲ သူ နားလည်စေချင်တယ်။ သမ္မာတရားကို လိုက်စား၊ အဖန်ဆင်းခံရဲ့ တာဝန်ကို ထမ်းဆောင်ပြီး၊ သူ့ရဲ့ ကယ်တင်ခြင်း ရစေချင်တယ်။ ဒါပေမဲ့ ကျွန်တော်က ခေါင်းမာခဲ့တယ်။ ကိုယ့်အလုပ်ပေါ် မှီခိုခြင်းနဲ့ ရှင်သန်ပြီး၊ ကောင်းမွန်တဲ့ ဘဝကို အသက်ရှင်နိုင်တယ်လို့ အမြဲတွေးခဲ့တယ်။ ဒါကြောင့် အဲဒါကို စွန့်လွှတ်ဖို့၊ ဘုရားနောက်လိုက်ပြီး တာဝန်ကို လုပ်ဆောင်ဖို့ မလိုမလားဖြစ်နေခဲ့တယ်။ ဒီလန့်စရာ အဖြစ်အပျက်နှစ်ခုက ကျွန်တော့်ကို လုံးဝ နိုးထစေခဲ့တယ်။ ကပ်ဘေးကို ရင်ဆိုင်ရာမှာ၊ ဘယ်ငွေပမာဏကမှ ကိုယ့်အသက်ကို မကယ်တင်နိုင်ဘူး။ သခင်ယေရှု ဒီလိုပြောခဲ့တာကို သတိရမိတယ်။ “သင်တို့တွင် အကြင်သူသည် မိမိ၌ရှိသမျှကို မစွန့်ဘဲနေ၏။ ထိုသူသည် ငါ့တပည့်မဖြစ်နိုင် ရာ။” (ရှင်လုကာခရစ်ဝင် ၁၄:၃၃) သခင်ယေရှု စကားတွေရဲ့ အဓိပ္ပာယ်ကို ခုမှပဲ ကျွန်တော် တကယ် နားလည်သွားခဲ့တယ်။ ငွေနဲ့ ရုပ်ဝတ္ထုပျော်ရွှင်မှုကို ကျွန်တော်တို့ မြတ်နိုးတန်ဖိုးထားချိန်မှာ ဒီအရာတွေက နှလုံးသားကို နေရာယူပြီး၊ ကျွန်တော်တို့အတွက် ဘုရားကို တကယ် ချစ်ပြီး ဘုရားနောက်လိုက်ဖို့၊ ဘုရားအတွက် အသုံးခံပြီး၊ အဖန်ဆင်းခံအနေနဲ့ ကိုယ့်တာဝန်တွေကို လုပ်ဆောင်ဖို့ မဖြစ်နိုင်ဖြစ်လာတယ်။ အဲဒီလိုလူတွေက ဇာတိနဲ့ လောကကို မက်မောတုန်းပဲဖြစ်ပြီး၊ ဘုရားနောက်လိုက်တွေဖြစ်ဖို့ မတန်ဘူး။ ဘုရားကို ကျွန်တော် မနာခံဖို့၊ စိတ်ပျက်စေဖို့ ဆန္ဒမရှိတော့ဘူး။ ကိစ္စတွေပေါ် ကျွန်တော့်အမြင်ကိုပြောင်းရမယ်၊ ဘုရားရဲ့ အချုပ်အခြာနဲ့ အစီအစဉ်တွေကို ကျိုးနွံနာခံရမယ်။ ဘုရားနောက် စိတ်နှလုံးအကြွင်းမဲ့ လိုက်ပြီး သူ့မေတ္တာကို ပြန်ပေးဆပ်ရမယ်။ ဒါကြောင့်၊ နှုတ်ထွက်ချင်တယ်လို့ ကိုယ့်သူငှေးကို ပြောပြီး၊ အလုပ်သမားစာချုပ်ကို အပြီးသတ်ဖို့ လုပ်ထုံးလုပ်နည်းတွေကို လုပ်လိုက်တယ်။ အဲဒီအချိန်မှာ၊ ကျွန်တော် အရမ်း စိတ်အေးလက်အေး ဖြစ်သွားတယ်။ လှောင်ချိုင့်ကနေ ပျံထွက်သွားတဲ့ ငှက်လို ခံစားရတယ်။ နောက်ထပ် ခွင့်ယူဖို့ စိုးရိမ်စရာ မလိုတော့ဘူး။ ပြီးတော့ ကိုယ့်အလုပ်ကြောင့် အသင်းတော် အလုပ်ထိခိုက်လို့ ဆင်းရဲဒုက္ခရောက်စရာ မလိုတော့ဘူး။ အဲဒီလိုရွေးချယ်မှုလုပ်မိတာ အရမ်းဝမ်းသာတယ်။

အလုပ်ထွက်တာကြားတော့ ကျွန်တော့် အဖေက အရမ်းစိတ်ဆိုးသွားတယ်။ ကျွန်တော့်ဆီ လာတွေ့ပြီး ပြောတယ်၊ “မင်းကို ပျိုးထောင်ပေးဖို့ ငါ အလုပ်ကြိုးစားလုပ်ခဲ့တယ်။ မင်းကျောင်းတက်ဖို့ ငွေချေးခဲ့ရတယ်။ နောက်ဆုံးမှာ အလုပ်ကောင်းရပြီး ခုတော့ အဲဒါကို မလိုချင်ဘူးပေါ့။ ဘာကိုတွေးနေတာလဲ။ ရထားလမ်းဌာနအလုပ်က အလုပ်ကောင်းပဲ။ ဘုရားကို ယုံချင်ယုံ၊ ဒါပေမဲ့ ဘယ်လိုလုပ် အလုပ်ကို ထွက်နိုင်ရတာလဲ။ ကိုယ့်အလုပ်မရှိဘဲနဲ့၊ အနာဂတ်မှာ ဘယ်လိုလုပ် ရှင်သန်မှာလဲ။” ကျွန်တော့်အဖေရဲ့ ဒေါသထွက်ပုံကို မြင်တော့ စိတ်မကောင်းဖြစ်မိတယ်။ ကျွန်တော် အလုပ်ကောင်းရမယ်၊ ဆင်းရဲမွဲတေမှုက လွတ်ပြီး၊ ထူးချွန်တဲ့ ဘဝနဲ့ အသက်ရှင်မယ်ဆိုတဲ့ မျှော်လင့်ချက်နဲ့ ကျွန်တော် စာလေ့လာဖို့ မိဘတွေ ငွေစုခဲ့ပုံကို သတိရမိတယ်။ ကျွန်တော်လည်း မိဘတွေကို အထပ်မြင့်မှာနေဖို့ ကျေးလက်ကနေ မြို့ကိုခေါ်ပြီး၊ ကောင်းမွန်တဲ့ ဘဝတစ်ခု ရှိစေချင်ခဲ့တာလေ။ ဒါပေမဲ့ ဘုရားကို ယုံကြည်ခြင်း လမ်းကြောင်းကို ကျွန်တော်ရွေးပြီး ငွေနဲ့ ရုပ်ဝတ္ထုပျော်ရွင်မှုနောက် မလိုက်တော့ဘူး။ ဒါကြောင့် သူတို့ကို အကြွေးတင်သလို ခံစားရတယ်။ အဖေ့ရဲ့ စကားတွေကို ရင်ဆိုင်ရတော့၊ ဘယ်လို ဖြေရမယ်မှန်း မသိခဲ့ဘူး။ မျက်လုံးတွေမှာ မျက်ရည်တွေ ပြည့်လျှံလာပြီး၊ သူ့ကို မကြည့်ရဲခဲ့ဘူး။ ဒါပေမဲ့ စိတ်နှလုံးမှာတော့၊ မှန်ကန်တဲ့ ရွေးချယ်မှုလုပ်ခဲ့မှန်း သိခဲ့တယ်။ ဘာလို့လဲဆိုတော့ နောက်ဆုံးသော ကာလရဲ့ ကယ်တင်ရှင်ပေါ်ထွန်းပြီး သူ့အမှုတော်ကို ပြုနေလို့ပဲ။ ကျွန်တော်တို့ကို ဒီမှောင်မိုက်၊ ဆိုးယုတ်တဲ့ လောကကနေ ကယ်တင်ဖို့ သမ္မာတရားကို သူဖော်ပြပြီး၊ ဒါက ကယ်တင်ခံရဖို့နဲ့ ဘုရားရဲ့ နိုင်ငံတော်ထဲဝင်ရောက်ဖို့ တစ်ခုတည်း‌သော နည်းလမ်းပဲ။ ဒါတစ်သက်မှာ တစ်ခါရတဲ့ အခွင့်အရေးပဲ။ ဇာတိသက်သာမှုကို မက်မောလို့ ဘယ်လိုဖြစ်ပြီး အဲဒါကို ကျွန်တော် လက်လျှော့နိုင်မှာလဲ။ အလုပ်ရဲ့အချုပ်အနှောင်တွေကို သမ္မာတရားလိုက်စားခြင်းနဲ့ အဖန်ဆင်းခံအနေနဲ့ တာဝန်ဖြည့်ဆည်းခြင်းကနေ ဘယ်လိုလုပ် တားဆီးခွင့်ပေးနိုင်မှာလဲ။ နာကျင်မှုနဲ့၊ ဘုရားဆီ တိတ်တဆိတ် ဆုတောင်းပြီး၊ စိတ်နှလုံးကို နှောင့်ယှက်မခံရအောင် ကာကွယ်ပေးဖို့ တောင်းလျှောက်ခဲ့တယ်။ ဘုရားနှုတ်ကပတ်တော်တွေကို တွေးမိတယ်။ “ဘုရားသခင်သည် ဤကမ္ဘာကြီးကို ဖန်ဆင်းခဲ့ပြီး၊ အသက်ကို သူအပ်နှင်းပေးခဲ့သည့် သက်ရှိသတ္တဝါဖြစ်သော လူသားကို ထိုအထဲသို့ ခေါ်ဆောင်ခဲ့သည်။ ထို့နောက် လူသားသည် မိဘဆွေမျိုးများရှိလာပြီး တစ်ဦးတည်း မဟုတ်တော့ပေ။ လူသားသည် ဤရုပ်ဝတ္ထုကမ္ဘာကြီးကို စတင်တွေ့မြင်သည့်အချိန်မှစကာ သူသည် ဘုရားသခင်၏ စီမံမှု အတွင်းတွင်သာ တည်နေရန် သတ်မှတ်ခြင်းခံခဲ့ရသည်။ ဘုရားသခင်ထံမှ ဇီဝအသက်သည် သက်ရှိတစ်ဦးချင်းစီတိုင်းကို အရွယ်ရောက်သူအဖြစ် ကြီးထွားလာရန် တောက်လျှောက်ပံ့ပိုးပေးသည်။ ဤဖြစ်စဉ်အတွင်းတွင် လူသားသည် ဘုရားသခင်၏ စောင့်ရှောက်မှုအောက်၌ ကြီးထွားနေသည်ဟု မည်သူမျှ မခံစားရကြပေ၊ ယင်းအစား လူသားသည် သူ့မိဘ၏ ချစ်ခင်ကြင်နာသည့် စောင့်ရှောက်မှုအောက်တွင် ကြီးထွားလာပြီး၊ သူ၏ကြီးထွားမှုကို သူ့အသက်၏ပင်ကိုအသိစိတ်က လမ်းပြပေးသည်ဟု ၎င်းတို့ယုံကြည်ကြသည်။ အကြောင်းရင်းမှာ လူသားသည် သူ့အား အသက်ကို အပ်နှင်းပေးခဲ့သောသူကို မသိသောကြောင့်၊ သို့မဟုတ် ထိုအသက်သည် မည်သည့်အရပ်မှ လာသည်ကို မသိသောကြောင့် ဖြစ်သည်၊ အသက်၏ပင်ကိုအသိစိတ်က အံ့ဖွယ်တို့အား မည်ကဲ့သို့ ဖန်တီးပေးသည်ကို သာ၍ပင် မသိကြသောကြောင့်လည်းဖြစ်သည်။ လူသားသည် အစားအစာမှာ အသက်ဆက်ရန် အခြေခံဖြစ်ကြောင်း၊ ဇွဲရှိခြင်းသည် သူတည်ရှိနေခြင်း၏ အရင်းအမြစ်ဖြစ်ကြောင်းနှင့် သူ့စိတ်ထဲရှိ ယုံကြည်မှုများသည် သူဆက်လက်ရှင်သန်နိုင်ရန် မှီခိုနေရသည့် အရင်းအနှီးဖြစ်သည်ဟုသာ သိရှိကြသည်။ ဘုရားသခင်၏ ကျေးဇူးတော်နှင့် ထောက်မမှုတို့ကို လူသားသည် လုံး၀ သတိမမူမိပေ၊ ထို့ကြောင့် သူ့အပေါ် ဘုရားသခင်အပ်နှင်းပေးထားသော အသက်ကို သူဖြုန်းတီးပစ်သည်...ဘုရားသခင်က နေ့ရောညပါ စောင့်ရှောက်သည့် ဤလူသားတို့အထဲမှ တစ်ဦးတစ်ယောက်မျှပင် မိမိအသိနှင့်မိမိ ဘုရားသခင်ကို မဝတ်ပြုမကိုးကွယ်ကြပေ။ ဘုရားသခင်သည် သူမျှော်လင့်ချက်မထားထားသော လူသားအပေါ် သူစီစဉ်ထား သည့်အတိုင်း ဆက်လက် လုပ်ဆောင်လျက်ရှိသည်။ သူထိုသို့ ပြုလုပ်ရခြင်းမှာ တစ်နေ့တွင် လူသားသည် သူ၏အိပ်မက်မှ နိုးထကာ ဘဝ၏တန်ဖိုးနှင့် အဓိပ္ပာယ်၊ ဘုရားသခင်က သူ့ကိုပေးထားသည့် အရာအားလုံးအတွက် ပေးဆပ်ခဲ့ရသည့် အဖိုးအခနှင့် လူသားအနေဖြင့် သူ့ထံပြန်လှည့်လာစေရန် ဘုရားသခင်သည် စိတ်ထက်သန်သော ဂရုစိုက်မှုဖြင့် စောင့်ဆိုင်းနေသည်ကို ရုတ်တရက် နားလည်စေရန် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) “သမ္မာတရားအတွက် ခက်ခဲမှုကို သင်ခံစားရမည်၊ သမ္မာတရားထံ သင့်ကိုယ်သင် ပေးအပ်ရမည်၊ သမ္မာတရားအတွက် အရှက်တကွဲ ဖြစ်ခြင်းကို သင်ခံရမည်၊ ထို့နောက် သမ္မာတရားကို သင်ပိုမိုရရှိရန်အတွက် ပို၍ပင် ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။ ငြိမ်းချမ်းသော မိသားစုဘဝ တစ်ခုအတွက် သမ္မာတရားကို သင်လက်မလွှတ်ရ၊ တဒင်္ဂပျော်ရွှင်မှု အတွက် သင့်ဘဝ၏ ဂုဏ်သိက္ခာနှင့် သမာဓိကို အဆုံးရှုံးမခံရ။ နှစ်သက်ဖွယ်ဖြစ်ကာ ကောင်းမွန်သောအရာအားလုံးကို သင် လေ့လာလိုက်စားသင့်ပြီး၊ အသက်တာတွင် ပိုမိုအဓိပ္ပာယ် ရှိသော လမ်းကြောင်းကို သင် လိုက်စားသင့်သည်။ ထိုသို့သော အောက်တန်းကျသည့်ဘဝကို သင်နေထိုင်ပြီး မည်သည့် ရည်မှန်းချက်ကိုမျှ သင် မလိုက်စားပါက၊ သင့်ဘဝကို သင် ဖြုန်းတီးသည် မဟုတ်လော။ ထိုသို့သောဘဝမှ မည်သည့်အရာကို သင် ရရှိနိုင်သနည်း။ သမ္မာတရားတစ်ခုအတွက် ဇာတိပကတိ၏ ပျော်မွေ့မှုများ အားလုံးကို သင်စွန့်လွှတ်သင့်ပြီး၊ ပျော်ရွှင်မှု အနည်းငယ်အတွက် သမ္မာတရားအားလုံးကို မလွှင့်ပစ်သင့်ပေ။ ဤကဲ့သို့သော လူများသည် သမာဓိ သို့မဟုတ် ဂုဏ်သိက္ခာ မရှိပေ။ ၎င်းတို့၏ တည်ရှိခြင်းတွင် အဓိပ္ပာယ် မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားနှုတ်ကပတ်တော်တွေက ဉာဏ်အလင်းပေးခဲ့တယ်။ ကျွန်တော့်ကို ပျိုးထောင်ခဲ့ပြီး၊ ကျွန်တော် စာလေ့လာတာပြီးစီးနိုင်အောင်လို့ ချွေတာ၊ စုဆောင်းခဲ့တာ မိဘတွေဖြစ်လို့ သူတို့ပြောတာ နားမထောင်ဘဲ တာဝန်အတွက် အလုပ်ကို စွန့်ရင်၊ သူတို့ကို အကြွေးတင်တယ်လို့ ထင်ခဲ့တယ်။ ဒါပေမဲ့ ကျွန်တော့် အယူအဆက ရယ်စရာဖြစ်ပြီး အဓိပ္ပာယ်မဲ့ခဲ့တယ်။ ဘုရားကသာ လူ့ဘဝရဲ့ ရင်းမြစ်ဖြစ်ပြီး ကျွန်တော်တို့ဘဝတွေအားလုံးက ဘုရားဆီက လာတာပါ။ ကျွန်တော်တို့မှာ ရှိသမျှက ဘုရားရဲ့ ပံ့ပိုးမှုနဲ့ ကောင်းချီးကနေ လာတာ။ ဘုရားမရှိဘဲနဲ့၊ ကျွန်တော်တို့မှာ ဘာမှရှိမှာ မဟုတ်ဘူး။ အရွယ်ရောက်တဲ့အထိ မိဘတွေ ပျိုးထောင်ခဲ့တာက ဘုရားရဲ့ အချုပ်အခြာအာဏာနဲ့ အစီအစဉ်ပဲ။ ဘုရားကို ကျေးဇူးတင်ပြီး သူ့မေတ္တာကို ပြန်ပေးဆပ်ရမယ်။ ဘုရားစိတ်ကျေနပ်စေဖို့ အဖန်ဆင်းခံအနေနဲ့ ကိုယ့်တာဝန်ကို မဖြည့်ဆည်းနိုင်ရင်၊ ကိုယ့်မှာ တည်ငြိမ်တဲ့အလုပ်ရှိပြီး မိသားစုနဲ့ ကောင်းမွန်တဲ့ ဘဝကို မွေ့လျော်ရင်တောင်၊ ဘာတန်ဖိုး၊ အဓိပ္ပာယ်မှ ရှိမှာ မဟုတ်ဘူး။ ဒီခဏတာ ပျော်ရွှင်မှုတွေက သမ္မာတရားကို နားလည်ခွင့်ပေးပြီး အသက်ကို ရခွင့်မပေးနိုင်ဘူး။ ဒါ့အပြင်၊ ဘုရားအတွက်၊ သူ့ကို ကျွန်တော် ပုန်ကန်နေတာဖြစ်မှာ၊ ပြီးတော့သူ့ရဲ့ လက်ခံမှုကို ရမှာ မဟုတ်ဘူး။ သမ္မာတရားရဖို့၊ ဆင်းရဲဒုက္ခခံပြီး နာကျင်မှု ဖြတ်သန်းရမယ်။ ဒီလိုနည်းနဲ့ပဲ ကိုယ်ကျင့်တရား၊ သိက္ခာနဲ့ အသက်ရှင်နိုင်မှာဖြစ်ပြီး အဲဒီအခါမှပဲ ဘုရားရဲ့ လက်ခံမှုကို ရနိုင်မှာပါ။ ဒီအချိန်မှာ အဲဒါကို တွေးလေ၊ ပိုသန်မာလေလို့ ခံစားရတယ်။ ဒါကြောင့်၊ ဘုရားရဲ့ ပေါ်ထွန်းခြင်းနဲ့ အမှုတော်အကြောင်း အဖေ့ကို ထပ်သက်သေခံပြီး၊ ဘုရားကို ယုံကြည်မှုမရှိဘဲနဲ့၊ လိုက်စားမှုအားလုံးက အနှစ်မဲ့ပြီး၊ ဘာတန်ဖိုး၊ အဓိပ္ပာယ်မှမရှိဘူးလို့ သူ့ကို ပြောပြခဲ့တယ်။ အခု လူတွေကို ကယ်တင်ဖို့ သမ္မာတရားကို ဖော်ပြရအောင် ကယ်တင်ရှင် ကြွလာပြီဖြစ်သလို၊ ဘုရားကို ယုံကြည်ခြင်း၊ သမ္မာတရား လိုက်စားခြင်း၊ အပြစ်ကို စွန့်ပြီး ဘုရားဆီ တကယ်နောင်တရခြင်းအားဖြင့်ပဲ ကပ်ဘေးတွေမှာ ရှင်ကျန်ပြီး ဘုရားရဲ့နိုင်ငံတော်ထဲကို ဝင်နိုင်တယ်။ လောကနောက်လိုက်သူအားလုံးဟာ၊ သူတို့ရဲ့ ရုပ်ဝတ္ထုဘဝတွေ ဘယ်လိုပဲ ချမ်းသာပါစေ၊ နောက်ဆုံးတော့ ကပ်ဘေးတွေထဲ ပျက်ဆီးဆုံးရှုံးပြီး အပြစ်ပေးခံရမှာပဲ။ ဒါပေမဲ့ ကျွန်တော် ဘာပဲပြောပြော၊ ကျွန်တော့်နှုတ်ထွက်စာကို အဖေက လက်မခံသေးသလို၊ နောက်ဆုံးမှာ ဒေါသနဲ့ ထွက်သွားတယ်။

နောက်ပိုင်းမှာ၊ အဖေက အမျိုးတွေကို လာဖျောင်းဖျခိုင်းတယ်။ သူတို့အားလုံးက ပြောကြတယ်။ ရထားလမ်းဌာန ရာထူးက နောက်ဖေးပေါက်ကနေ လက်ဆောင်တွေ၊ ငွေတွေနဲ့ ဝယ်လို့မရတဲ့ အလုပ်တစ်ခုဖြစ်ပြီး၊ မိဘတွေက ကျွန်တော့်ကိုပျိုးထောင်ခဲ့တာ အလကားပဲတဲ့။ မိသားစုရဲ့ စွပ်စွဲချက်တွေကို ကြားတော့၊ ကျွန်တော့်ကို တိုက်ခိုက်ပြီး ဘုရားအတွက် စွန့်လွှတ်၊ အသုံးခံရာကနေ ဟန့်တားဖို့ စာတန်က အမျိုးတွေကို အသုံးပြုနေမှန်း ကျွန်တော် သိလိုက်တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို တွေးမိတယ်။ “သင်၏အတွင်း၌ ငါ၏သတ္တိကို သင် ပိုင်ဆိုင်ရမည် ဖြစ်ပြီး၊ မယုံကြည်သော ဆွေမျိုးများနှင့်ကြုံလျှင် မူရှိရမည်။ သို့သော် ငါ့အတွက် သင်သည် မည်သည့် အမှောင်အင်အားစုကိုမျှလည်း အလျှော့မပေးရ။ စုံလင်သော လမ်းကို လျှောက်လှမ်းရန် ငါ၏ဉာဏ်ပညာကို အမှီပြုလော့။ စာတန်၏ မည်သည့် လျှို့ဝှက်ကြံစည်ခြင်းကိုမျှ အမြစ်စွဲခွင့် မပေးနှင့်။ ငါ၏ရှေ့မှောက်သို့ သင်၏စိတ်နှလုံးထားရှိရာတွင် သင်၏ရှိသမျှလုံ့လစိုက်လော့၊ ပြီးလျှင် ငါသည် သင့်ကို နှစ်သိမ့်ကာ သင့်ထံ ငြိမ်သက်ခြင်းနှင့် ပျော်ရွှင်ခြင်း ယူဆောင်လာပေးမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) ဘုရားနှုတ်ကပတ်တော်ကို စဉ်းစားပြီးတော့ ယုံကြည်စိတ်ချသွားပြီး၊ မိသားစုကို ပြောဖို့ သတ္တိရသွားတယ်။ “ဒီခေတ်မှာ၊ လူတွေက အထူးသဖြင့် ငွေ၊ ကျော်ကြားမှု၊ အဆင့်အတန်းကို ကိုးကွယ်ကြတယ်။ ဒီအရာတွေအတွက်၊ အလုအယက် ကြိုးပမ်းကြတယ်၊ ခြေပုန်းခုတ်ပြီး အချင်းချင်း တိုက်ခိုက်ကြသလို၊ လင်နဲ့မယားတောင် အချင်းချင်း လှည့်စားပြီး သစ္စာဖောက်ကြတယ်။ လူတိုင်း ဒီလိုအသက်ရှင်ကြတယ်။ ဒါကြောင့် ကောင်းမွန်ပြီး စိတ်ချရတဲ့ အလုပ်တွေ ရှာတွေ့ပြီး ကောင်းမွန်တဲ့ ရုပ်ဝတ္ထုဘဝတွေ ရှိရင်တောင် ပျော်ရွှင်ဖို့ တကယ် ဖြစ်နိုင်ပါ့မလား။” အနန္တတန်ခိုးရှင် ဘုရားသခင် ပြောသည်မှာ- “ဘေးဒုက္ခမျိုးစုံ တစ်ခုပြီး တစ်ခု ကျရောက်လိမ့်မည်။ တိုင်းနိုင်ငံအားလုံးနှင့် နေရာအားလုံး ဘေးဒုက္ခများ ကြုံတွေ့ရလိမ့်မည်— ကပ်ဆိုး၊ ငတ်မွတ်ခြင်း၊ ရေကြီးခြင်း၊ မိုးခေါင်ခြင်းနှင့် ငလျင်လှုပ်ခြင်းများသည် အရပ်ရပ်တို့၌ ဖြစ်လေ၏။ ဤကပ်ဘေးဒုက္ခများသည် တစ်နေရာ၊ နှစ်နေရာ၌သာ ဖြစ်ပျက်နေခြင်း မဟုတ်သကဲ့သို့ တစ်ရက်၊ နှစ်ရက်အတောအတွင်း ပြီးဆုံး သွားလိမ့်မည်လည်း မဟုတ်ပေ။ ယင်းထက်၊ ၎င်းတို့သည် သာ၍ သာ၍ ကြီးမားသော နယ်ပယ်အနှံ့ တိုးချဲ့လိမ့်မည် ဖြစ်ပြီး၊ သာ၍ သာ၍ ပြင်းထန်လာလိမ့်မည် ဖြစ်သည်။ ဤအချိန်ကာလ အတောအတွင်းတွင်၊ အင်းဆက်ကပ်ဆိုး မျိုးစုံ တစ်ခုပြီး တစ်ခု ဖြစ်ပေါ်လိမ့်မည် ဖြစ်ပြီး၊ ခပ်သိမ်းသော နေရာတို့၌ လူသားစားသည့် ဖြစ်ရပ် ဖြစ်ပွားလိမ့်မည်။ ဤသည်မှာ တိုင်းနိုင်ငံအားလုံးနှင့် လူမျိုးအပေါင်းတို့အပေါ် ငါ၏ တရားစီရင်ခြင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆၅)) ဘုရားနှုတ်ကပတ်တော်ကို အသုံးပြုရင်းနဲ့၊ ကျွန်တော် မိတ်သဟာဆက်ပြုတယ်။ “အခု၊ ကပ်ဘေးတွေက တိုးလာနေတယ်။ အနန္တတန်ခိုးရှင် ဘုရားသခင်နောက် လိုက်တာကပဲ ကပ်ဘေးတွေကနေ ကွယ်ကာပေးနိုင်တယ်။ ဧဝံဂေလိ ဖြန့်ဝေရင်းနဲ့ ကိုယ့်တာဝန်ကို လုပ်ရင်း၊ ဘုရားကို ယုံကြည်မှုက ကျွန်တော့်အလုပ်ထက် အဆတစ်ထောင်၊ အဆတစ်သောင်းတောင် ပိုအရေးပါတယ်။ ဘုရားကို ကျွန်တော် ယုံကြည်တာက အန်တီတို့ထင်သလို မိုက်တာ မဟုတ်ဘူး။ နောဧက ဧဝံဂေလိ ဟောတဲ့အချိန်မှာ၊ လူတွေက အရူးလို့ ပြောကြပေမဲ့၊ ရေလွှမ်းမိုးမှု ရောက်လာတော့၊ လူမျိုးနွယ်တစ်ခုလုံးထဲကနေ နောဧ မိသားစုရှစ်ယောက်ပဲ ရှင်ကျန်ခဲ့တယ်။ နောဧက ရူးတာ၊ မိုက်မဲခဲ့တာ မဟုတ်ဘူး။ သူက ဉာဏ်ပညာအရှိဆုံးနဲ့ ဘုရားရဲ့ ကောင်းချီးပေးတာ အခံရဆုံးလူပဲ။ ဒီခေတ်မှာ၊ လူသားမျိုးနွယ်ရဲ့ ဆိုးယုတ်မှုနဲ့ ဖောက်ပြန်ပျက်စီးခြင်းက ဒီဆိုးယုတ်ပြီး ဖောက်ပြန်ပျက်စီးတဲ့ လူမျိုးနွယ်ကို ဘုရားဖျက်ဆီးမဲ့ အခြေအနေထိ ရောက်နေပြီဖြစ်သလို၊ အနန္တတန်ခိုးရှင် ဘုရားသခင်ကို ကိုးကွယ်ခြင်းအားဖြင့်ပဲ ကျွန်တော်တို့ ရှင်ကျန်နိုင်တယ်။ အန်တီတို့လည်း အနန္တတန်ခိုးရှင် ဘုရားသခင်ကို ယုံကြည်မှာပဲဆိုတဲ့ မျှော်လင့်ချက်နဲ့ ဒီသိပ်ကောင်းတဲ့ သတင်းကို အန်တီတို့ကို ကျွန်တော် ပြောပြနေတာပဲ။ ကျွန်တော် ဆုံးဖြတ်နှင့်ပြီးသားဖြစ်လို့ ဖျောင်းဖျဖို့ မကြိုးစားကြပါနဲ့။ ကျွန်တော့်ရဲ့ ကျန်တဲ့ ဘဝမှာ အနန္တတန်ခိုးရှင် ဘုရားသခင်နောက် လိုက်မှာပါ”လို့ပေါ့။ ကျွန်တော်ဒါကို ပြောပြီးတော့၊ သခင့်ကို ယုံကြည်တဲ့ ကျွန်တော့်အ‌ဒေါ်က “ဘုရားကျေးဇူးတော်ပဲ။ ဘုရားကို သားယုံကြည်တာ ကောင်းတယ်၊ ပြီးတော့ ဘုရားရဲ့ ဧဝံဂေလိဟောဖို့ ရွေးချယ်တာ ဘုရားအတွက် ကျေနပ်စရာပဲ”တဲ့။ တခြားလူတွေကို သူပြောလိုက်တယ်။ “ဒီနေ့ သူရွေးတဲ့လမ်းကြောင်းက မှန်တဲ့ လမ်းကြောင်းပဲ။ ကြွယ်ဝချမ်းသာတာက အရေးမကြီးဘူး။ အရေးကြီးတာက အသက်ပဲ။ သူ့ရွေးချယ်မှုကို ငါတို့ လေးစားသင့်တယ်”တဲ့။ အဲဒီနောက် တခြားလူတွေက ဘာမှ မပြောတော့ဘူး။ ဒါကြောင့် ကျွန်တော် အရမ်းဝမ်းသာသွားတယ်။ ခိုင်ခိုင်မာမာရပ်တည်ပြီး ဘုရား စိတ်ကျေနပ်စေဖို့ ရွေးလိုက်တော့၊ ကိုယ့်မိသားစုက အရှက်ရပြီး မဖျောင်းဖျတော့ဘူး။ အဲဒီကတည်းက၊ ကျွန်တော့်ဝန်းကျင်က လူတွေ၊ ကိစ္စတွေရဲ့ ကန့်သတ်တာ မခံရတော့သလို၊ ကိုယ့်တာဝန်ကို အချိန်ပြည့်လုပ်နိုင်တယ်။

နောက်ပိုင်းမှာ၊ လူအများကြီးက အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံတာ မြင်ရတော့၊ စိတ်နှလုံးထဲမှာ ဖော်ပြလို့မရနိုင်တဲ့ ဝမ်းမြောက်မှု ခံစားရတယ်။ ဘုရားကို အစစ်အမှန် တောင့်တသူတွေကို သူ့အိမ်တော်ဆီ ပြန်ခေါ်တာဟာ အရမ်းအဓိပ္ပာယ်ရှိတဲ့အရာဖြစ်ပြီး၊ ဘုရားအတွက် နှစ်သိမ့်စရာအဖြစ်ဆုံး ကိစ္စ ဖြစ်ပါတယ်။ ကိုယ့်အလုပ်ကို ချထားပြီး ဘုရားကိုယုံကြည်တဲ့လမ်းကြောင်း ရွေးတာကို ပြန်တွေးကြည့်တော့၊ ဒါဟာ ဘဝမှာ လုပ်ဖူးခဲ့သမျှ အမြော်အမြင် အရှိဆုံး ရွေးချယ်မှုပဲလို့ သိခဲ့တယ်။ ဧဝံဂေလိ ဟောပြီး ဘုရားကို စိတ်ကျေနပ်စေဖို့ ကိုယ့်ဘဝကို အသုံးခံပြီး ဆက်ကပ်နိုင်တာဟာ ကျွန်တော်လုပ်နိုင်သမျှ တခြားဘယ်အရာမဆိုထက် ပိုတန်ဖိုးရှိပြီး အဓိပ္ပာယ်ရှိပါတယ်။


၉၄။ ပေးကမ်းခြင်းသည် ရယူခြင်းထက် သာ၍မင်္ဂလာရှိသည်

လွန်ခဲ့တဲ့ သုံးလေးနှစ်လောက်က အသင်းတော်ခေါင်းဆောင်တွေက ကျွန်တော့်ကို ဗီဒီယိုတွေဖန်တီးဖို့ စီစဉ်ပေးခဲ့ပါတယ်။ အဲဒီအချိန်က ဗီဒီယိုဖန်တီးတဲ့သူတွေ မလုံလောက်လို့ ဒီအလုပ်အတွက် ကျွန်တော့်ကို ပင်မတာဝန်အဖြစ်ပေးလိုက်တဲ့အကြောင်းကိုလည်း ပြောပါတယ်။ ကျွန်တော် အဲ့ဒါကိုကြားတော့ အရမ်းကိုဝမ်းသာသွားမိတယ် ပြီးတော့ ကိုယ့်ဘာသာတွေးမိတယ်။ “ကြည့်ရတာ ခေါင်းဆောင်တွေက ငါ့ကို အတော်လေး အထင်ကြီးတဲ့ပုံပဲ။ ဒီဗီဒီယိုအလုပ်ကို ငါ ကောင်းကောင်းလုပ်ရင် ညီအစ်ကိုမောင်နှမတွေက ငါ့ကို သေချာပေါက် အကောင်းမြင်ကြမှာပဲ” လို့ပေါ့။ ဒါကြောင့် ကျွန်တော် လိုလိုလားလားပဲ လက်ခံခဲ့တယ်။ နည်းနည်းကြာလာတော့ ကျွန်တော် ဗီဒီယိုတွေ အတော်လေး ဖန်တီးခဲ့တဲ့အတွက် ညီအစ်ကိုမောင်နှမတွေက ကျွန်တော့်ကို လေးစားလာကြတယ်။ ဒီတာဝန်ကို လုပ်နိုင်တဲ့အတွက် ကျွန်တော် မကြာမကြာဆိုသလို အတော်လေး ဝမ်းသာမိတယ်။ ပြီးတော့ ကျွန်တော်က အသင်းတော်ထဲမှာ ရှားရှားပါးပါး ပါရမီရှင်တစ်ယောက်လိုပဲ ခံစားလာရတယ်။ ကျွန်တော့်မှာ အလုပ်တွေက အရမ်းများ၊ နေ့တိုင်း တော်တော် နောက်ကျတဲ့အထိ နေပြီး တာဝန်ကိုက အတော်လေး ပျင်းစရာကောင်းတယ် ဆိုပေမဲ့ ကျွန်တော်ကတော့ ပျော်တယ်၊ ပြီးတော့ လုံးဝ မပင်ပန်းပါဘူး။

အဲဒီနောက် နည်းနည်းကြာတော့ ညီအစ်ကို လျှို့ရေ့ကို ကျွန်တော်နဲ့အတူ ဗီဒီယို ထုတ်လုပ်ရေးပညာတွေ လာသင်ဖို့ ခေါင်းဆောင်တွေက စီစဉ်ပေးခဲ့တယ်။ သူက စိတ်အားထက်သန်မှုရှိပြီး အတတ်မြန်တာကို ကျွန်တော် မြင်လိုက်ရတယ်။ ပြီးတော့ ကျွန်တော်တို့နဲ့အတူ စုဝေးပွဲ တက်ခဲ့တဲ့ ညီအစ်ကို ကျောင်ချန်းက လျှို့ရေ့မှာ အစွမ်းအစကောင်းတွေရှိတယ်လို့ ပြောတာကိုလည်း ကျွန်တော် ကြားခဲ့တယ်။ အဲဒါကြောင့် ကျွန်တော် တော်တော်လေး ကသိကအောက် ဖြစ်ရတယ်။ ပြီးတော့ ကိုယ့်ဘာသာ တွေးမိတယ်။ “လျှို့ရေ့က အတော်အတတ်မြန်တာတာပဲ။ သူက ငါ့ထက်သာသွားရင် ငါ သူ့လောင်းရိပ်မိမှာလား။ သူက ငါ့ထက်ပိုကျွမ်းကျင်သွားပြီး လူတိုင်းက သူ့ကိုချီးကျူးလာရင် ဒါဆို ငါ့နေရာ ဘယ်ရောက်သွားမလဲ။ ငါဆရာစား ချန်မှဖြစ်တော့မယ်။ ငါသိသမျှအားလုံး သူ့ကို သင်မပေးနိုင်ဘူး။ မဟုတ်ရင် ကိုယ်မွေးတဲ့မျောက် ကိုယ့်ပြန်ခြောက်မှာပေါ့” လျှို့ရေ့ မြန်မြန်ကြီး တတ်မသွားအောင် တားဖို့ဆိုပြီး အစပိုင်းမှာ ကျွန်တော် ဗီဒီယိုတွေကို ဖန်တီးတဲ့နည်းလမ်းလောက်ပဲ ပြခဲ့ပေမဲ့ လုပ်ငန်းစဉ်ရဲ့ အသေးစိတ်အချက်တွေနဲ့ အဓိကကျတဲ့အကြောင်းအချက်တွေကို သူ့ကို မပြောဘဲ ထိမ်ချန်ထားလိုက်တယ်။ နောက်သုံးလေးရက်နေတော့ ကျွန်တော် သူ့ကို သက်ဆိုင်တဲ့ နည်းပြဗီဒီယိုတွေ ကြည့်ခိုင်းလိုက်တယ်။ ပြီးတော့ စမ်းတဝါးဝါးနဲ့ သူ့ဘာသာသူ လေ့ကျင့်ခိုင်းလိုက်တယ်။ အဲဒါ ကျွန်တော် သင်ယူခဲ့တဲ့ပုံစံပဲ၊ သူကောင်းကောင်း လေ့ကျင့်မှသာ ဗီဒီယိုတွေကို ဖန်တီးနိုင်မှာလို့ ကျွန်တော်သူ့ကို ပြောလိုက်တယ်။ ကျွန်တော့်ညွှန်ကြားချက်တွေကို သူလိုက်နာပြီး သူ့ဘာသာ စမ်းတဝါးဝါး လေ့ကျင့်ရင်း တစ်ရက်ပြီးတစ်ရက် ကုန်သွားခဲ့တယ်။ တကယ်တမ်းကျတော့ သူ့ကို ဗီဒီယိုဖန်တီးတဲ့နည်း သင်ပေးဖို့ ကျွန်တော် ဘယ်တုန်းကမှ မရည်ရွယ်ခဲ့ဘူး။ ကျွန်တော် ကိုယ်ဘာသာကိုယ်တောင် စဉ်းစားလိုက်သေးတယ်။ “ငါတော့ မင်းကို ဘာနည်းပညာမှ သင်ပေးမှာ မဟုတ်ဘူး။ မင်းဘာသာမင်း နည်းပြဗီဒီယိုနည်းနည်း ကြည့်လို့ရတာပဲ။ မင်းဘာသာ မသင်ယူနိုင်ဘဲ အဆုံးမှာ ဘာမှမလုပ်နိုင်ရင် ခေါင်းဆောင်တွေက မင်းကို နေရာပြောင်းလိုက်မှာပေါ့” လို့လေ။

အချိန်တွေကုန်လာပြီး လျှို့ရေ့က တိုးတက်မှုအတော်လေး နှေးနေတော့ ဗီဒီယိုတွေ သူ့ဘာသာသူ မလုပ်နိုင်သေးဘူး။ ဒီလိုနဲ့ သူဟာ တော်တော်ကို အပျက်သဘောဆောင်လာတယ်။ ကျွန်တော် ဒါကိုမြင်တော့ တိတ်တိတ်လေး ကျိတ်ပြီးပျော်မိတယ်။ ပြီးတော့ ကိုယ့်ဘာသာ တွေးမိတယ်။ “မင်းဘာမှ မလေ့လာနိုင်တာ ကောင်းတာပဲ။ ခေါင်းဆောင်တွေ ဒါကိုတွေ့တာနဲ့ သူတို့ မင်းကို တခြားတာဝန် စီစဉ်ပေးလိမ့်မယ်။ ဒီလိုဆို တစ်ယောက်ယောက်က ငါ့ထက်သာသွားမှာကို စိုးရိမ်စရာ မလိုတော့ဘူး” လို့ပေါ့။ ဒါပေမဲ့လည်း ကျွန်တော် တွေးမိတာက “လျှို့ရေ့က အခုဆိုရင် အပျက်သဘောဆောင်နေတာ လေးငါးရက်ရှိပြီ။ ငါသူ့ကို မကူညီဘူးဆိုရင် ငါက လူ့သဘာဝကောင်း မရှိဘူး ပြီးတော့ ငါက စာနာရိုင်းပင်းမှု မရှိဘူးလို့ သူပြောမှာလား” လို့လေ။ သူ့ကို တမင်ဆွဲထားတဲ့အပြင် ဘာနည်းပညာမှလည်း မသင်ပေးဘူးဆိုပြီး သူ ထင်မသွားအောင်လို့ သူ့ကို လာနှစ်သိမ့်ပေးချင်ယောင်ဆောင်ရင်း ပြောလိုက်တယ်။ “စိတ်မပူပါနဲ့ ညီအစ်ကိုရယ်။ အချိန်ယူပြီးလုပ်ပါ။ ဒီနည်းပညာတွေ လေ့လာတာက အချိန်နည်းနည်းတော့ ကြာတယ်။ ကျွန်တော် စလေ့လာတုန်းကဆို နည်းပြဗီဒီယိုတွေ အများကြီးကို ကြည့်ခဲ့ရတာ။ ဗီဒီယိုတွေ အများကြီး ဖန်တီးဖို့ လိုသေးတယ်။ အလေ့အကျင့်ရလာလေ၊ ဗီဒီယိုတွေကို ခင်ဗျားဘာသာ သေချာပေါက် လုပ်နိုင်လေပဲ” လို့ပေါ့။ အပြင်ပန်းကကြည့်ရင်တော့ ကျွန်တော်က လျှို့ရေ့ကို ဂရုစိုက်တဲ့ပုံပေါက်တာပေါ့။ ဒါပေမဲ့ သူ့နောက်ကွယ်မှာ သူ့ရဲ့ အားနည်းချက်လေးတွေကို ကျောင်ချန်းရဲ့ ရှေ့မှာ အကုန်ပြောပြီး ကျောင်ချန်းက သူ့ကို ကြည့်မရဖြစ်လာအောင်၊ ကျွန်တော်နဲ့အတူ သူ့ကို ဝိုင်းကြဉ်ထားကြပြီး အဆက်ဖြတ်လိုက်အောင် လုပ်ခဲ့တယ်။ ကျွန်တော် စဉ်းစားတာက ကျွန်တော်တို့အားလုံး လျှို့ရေ့ကို လျစ်လျူရှုထားတာ ကြာလာတာနဲ့အမျှ သူဆက်နေနိုင်တော့မှာ မဟုတ်ဘူး။ ပြီးရင် သူ့ဆန္ဒနဲ့သူ ထွက်သွားဖို့ သူတောင်းဆိုလာလိမ့်မယ်။ ဒါဆိုရင် ကျွန်တော် သူနဲ့အတူ တာဝန်ထမ်းဆောင်ရမှာ မဟုတ်တော့ဘူးလို့ ကျွန်တော် စဉ်းစားမိတယ်။ ဒါပေမဲ့ လျှို့ရေ့က ထွက်သွားချင်တယ်လို့ ဘယ်တုန်းကမှ မပြောခဲ့ဘဲ သူ့အပေါ်ထားတဲ့ ကျွန်တော့်ရဲ့ သဘောထားကတော့ ပိုပိုပြီး ဆိုးသည်ထက် ဆိုးလာခဲ့တယ်။ များသောအားဖြင့် ကျွန်တော်သူ့ကို စကားတစ်ခွန်းမှကို မပြောချင်ဘူး။ နောက်ပိုင်းကျတော့ ကျွန်တော့်ရဲပြဿနာက အတော်လေးဆိုးလာတာကို ကျောင်ချန်းက မြင်သွားခဲ့တယ်။ ဒါနဲ့ သူက ကျွန်တော်နဲ့ မိတ်သဟာယဖွဲ့ပြီး လျှို့ရေ့နဲ့ ညီညီညွတ်ညွတ် အတူလက်တွဲပြီး အလုပ်လုပ်ဖို့ ကျွန်တော့်ကို တောင်းဆိုလာတယ်။ ကျွန်တော်လည်း ကျွန်တော်နည်းနည်း လွန်သွားတယ်လို့ ခံစားရပြီး အပြစ်ရှိသလိုလည်း ခံစားမိခဲ့တယ်။ လျှို့ရေ့ကို ကျွန်တော် ဒီလို မဆက်ဆံခဲ့သင့်ဘူးလို့ ခံစားမိတယ်။ ဒါပေမဲ့ သူက အတတ်ပညာပိုင်းဆိုင်ရာနည်းနည်း ကျွမ်းကျင်အောင် သင်ယူလိုက်ရင် ကျွန်တော့်ထက်သာသွားမှာကို ကြောက်နေသေးတော့ သင်မပေးချင်တဲ့စိတ်က ကျန်နေတုန်းပဲ။ နောက်ပိုင်းကျတော့ လျှို့ရေ့က သူ့ဘာသာသူ ဗီဒီယိုတွေ မလုပ်နိုင်သေးတဲ့အတွက် ခေါင်းဆောင်တွေက သူ့ကို တခြားတာဝန်တစ်ခုကို သွားပြီး ထမ်းဆောင်ဖို့ စီစဉ်ခဲ့ပါတယ်။ လျှို့ရေ့ ထွက်သွားခဲ့အခါကျတော့ ကျွန်တော် ထင်ထားသလောက် မပျော်ခဲ့ဘူး။ အဲဒီအစား ရှင်းမပြနိုင်အောင် ကသိကအောက် ဖြစ်နေခဲ့တယ်။ ဘုရားသခင်ရဲ့ မျက်မှောက်တော်ကို ကျွန်တော် မခံစားရတော့ဘဲ ကျွန်တော့်စိတ်နှလုံးဟာ အမှောင်ထုနဲ့ ပြည့်နေပြီး အာရုံတွေ ထွေပြားနေခဲ့တယ်။ ကျွန်တော် ဗီဒီယိုတွေ လုပ်တော့လည်း အကြံကောင်းတွေ မထွက်ဘူး။ ပြီးတော့ ရိုးရိုးစင်းစင်း ပြဿနာတွေမှာတောင် ကျွန်တော် အခက်တွေ့နေပြီး ဗီဒီယိုတွေကို မကြာခဏ ပြန်ပြန်လုပ်နေရတာကို သတိထားမိခဲ့တယ်။ မွမ်းကျပ်ပြီး စိတ်ဆင်းရဲနေတဲ့အပြင် ကျွန်တော့်ရဲ့ တာဝန်တွေကို ထမ်းဆောင်တဲ့နေရာမှာ အရင်ကလို တက်ကြွမှု မရှိတော့ဘူးဆိုတာ မြင်လာတယ်။ နောက်ပိုင်းမှာ ညီအစ်ကိုမောင်နှမတွေကို ရှာပြီး ကျွန်တော့်ရဲ့ စိတ်အခြေအနေကို ဖွင့်ပြောပြခဲ့တယ်။ ကျွန်တော်က ဂုဏ်သတင်းနဲ့ အဆင့်အတန်းကို တော်တော်ကို အရေးထားတဲ့အကြောင်း၊ ကျွန်တော့်မှာ မာနထောင်လွှားတဲ့ စိတ်သဘောထား ရှိတဲ့အကြောင်းနဲ့ လူ့သဘာဝကောင်း မရှိခဲ့တဲ့အကြောင်းတွေကို သူတို့က ပြောပြကြတယ်။ ဒါကိုကြားရတာ အတော်လေးကို ကသိကအောက်ဖြစ်ရပါတယ်။ ဒါပေမဲ့ နောက်ဆုံးမှာ ကျွန်တော့်ကိုယ်ကျွန်တော် စပြီး ပြန်သုံးသပ်ခဲ့တယ်။ ကျွန်တော် လျှို့ရေ့ကို ဆက်ဆံတဲ့ပုံစံက တကယ်ကို လွန်သွားခဲ့တယ်။ ဘုရားသခင်ကို ယုံကြည်တဲ့သူတစ်ယောက်က ဒါမျိုး လုပ်ခဲ့မှာ မဟုတ်ဘူး။ ကျွန်တော်က လူ့သဘာဝ လုံးဝကို မရှိခဲ့တာပဲ။

ဒီအချိန်မှာ လူတွေရဲ့ အခြေအနေတွေနဲ့ပတ်သက်တဲ့ ဒီသွင်ပြင်လက္ခဏာတွေကို ဖော်ထုတ်တဲ့ ဘုရားနှုတ်ကပတ်တော်တွေကို ကျွန်တော် စဖတ်ခဲ့တယ်။ တစ်နေ့မှာ ဘုရားသခင်ရဲ့ နှုတ်ကပတ်တော်က ဒီလိုပြောထားတာကို ကျွန်တော် ဖတ်ခဲ့ရတယ်။ “လူအချို့သည် အခြားသူများက မိမိတို့ထက် ပို၍ သာလွန်သည်ကိုလည်းကောင်း၊ မိမိတို့ထက် ပို၍ မြင့်မားသည်ကိုလည်းကောင်း၊ မိမိတို့က ပစ်ပယ်ခြင်း ခံရသော်လည်း အခြားသူများက အသိအမှတ်ပြုခြင်း ခံရမည်ကိုလည်းကောင်း အစဉ် စိုးရွံ့ကြသဖြင့် ၎င်းတို့သည် အခြားလူများအား တိုက်ခိုက်ပြီး ဖယ်ကြဉ်ကြလေသည်။ ဤသည်မှာ ပါရမီရှိသူများအား မနာလိုဖြစ်ခြင်း မဟုတ်လော။ ယင်းမှာ တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ မလိုမုန်းထားစိတ် ဖြစ်၏။ အခြားသူများအတွက် မတွေးဘဲ၊ သို့မဟုတ် ဘုရားအိမ်တော်၏ အကျိုးစီးပွားများကို ထည့်မတွက်ဘဲ ကိုယ်ကျိုးအတွက်ကိုသာ စဉ်းစားသည့်သူများ၊ မိမိ၏ကိုယ်ပိုင် တစ်ကိုယ်ကောင်းဆန်သော စိတ်ဆန္ဒများကိုသာ ဖြည့်ဆည်းသည့်သူများတွင် ဆိုးသော စိတ်သဘောထားတစ်ခု ပိုင်ဆိုင်ပြီး သူတို့အတွက် ဘုရားသခင်တွင် ချစ်ခြင်းမေတ္တာမရှိပါ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) “သင်တို့ အယောက်တိုင်းသည် လူအမြောက်အများ၏ အမြင့်ဆုံးသော အထွတ်သို့ တက်ကြပြီးဖြစ်သည်။ လူအမြောက်အများ၏ ဘိုးဘေးများဖြစ်ဖို့ရန် သင်တို့ တက်ခဲ့ကြပြီးဖြစ်သည်။ သင်တို့သည် အလွန့်အလွန် ထင်တိုင်းကြဲကြကာ ငြိမ်းအေးသော နေရာတစ်ခုကို ရှာဖွေရင်းနှင့် သင်တို့ထက် ပိုသေးငယ်သော လောက်ကောင်များကို ဝါးမျိုရန် ကြိုးပမ်းလျက်၊ လောက်ကောင်များ အားလုံးကြားတွင် ဒေါသတကြီး လျှောက်ရမ်းကြသည်။ သင်တို့သည် သမုဒ္ဒရာအောက်ခြေ၌ နစ်မြုပ်သွားကြသော သရဲတစ္ဆေများထက်ပင် ကျော်လွန်ပြီး သင်တို့၏ စိတ်နှလုံးများတွင် မလိုမုန်းထားကြကာ ရက်စက် ယုတ်မာတတ်ကြသည်။ သင်တို့သည် လောက်ကောင်များကို မငြိမ်းချမ်းစေသည်အထိ ထိပ်မှ အောက်ခြေသို့တိုင် နှောင့်ယှက်ကြရင်း၊ အချင်းချင်း တစ်ခဏမျှ တိုက်ခိုက်ကြပြီးနောက် ပြန်ငြိမ်သွားကြရင်း နောက်ချေး၏ အောက်ခြေတွင် နေထိုင်ကြသည်။ သင်တို့၏နေရာကို သင်တို့မသိကြ၊ သို့သော် နောက်ချေးထဲ၌ အချင်းချင်း တိုက်ခိုက်နေကြဆဲဖြစ်၏။ ထိုသို့သော ရုန်းကန်လှုပ်ရှားခြင်းမှ သင်တို့ မည်သည့်အရာ ရရှိနိုင်သနည်း။ သင်တို့တွင် ငါ့အတွက် ကြောက်ရွံ့သော စိတ်နှလုံး အမှန်တကယ် ရှိခဲ့ပါက၊ ငါ၏ကွယ်ရာတွင် သင်တို့အချင်းချင်း အဘယ်ကြောင့် တိုက်ခိုက်နိုင် ကြမည်နည်း။ သင့်အဆင့်အတန်း မည်မျှမြင့်မားပါစေ သင်သည် နောက်ချေး ထဲက နံဟောင်နေသော တီကောင်ငယ်လေး ဖြစ်နေဆဲ မဟုတ်လော။ သင်သည် အတောင်ပေါက်ကာ ကောင်းကင်၌ ချိုးငှက်တစ်ကောင် ဖြစ်လာ နိုင်လိမ့်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ရွက်ကြွေများ ၎င်းတို့အမြစ်များဆီ ပြန်သွားကြချိန် ပြုပြီးသမျှ မကောင်းမှုအားလုံးကို သင်နောင်တရလတ္တံ့) ဘုရားသခင်ရဲ့ တရားစီရင်မှုဆိုင်ရာ နှုတ်ကပတ်တော် တစ်လုံးချင်စီဟာ ကျွန်တော့် စိတ်နှလုံးကို ထိုးဖောက်လာခဲ့တယ်။ အထူးသဖြင့် ဘုရားသခင်ရဲ့ “ပါရမီရှိသူများအား မနာလိုဖြစ်ခြင်း” “ထင်တိုင်းကြဲခြင်း” နဲ့ “သင်တို့၏ စိတ်နှလုံးများတွင် မလိုမုန်းထားကြကာ ရက်စက် ယုတ်မာတတ်ကြသည်” ဆိုတဲ့ နှုတ်ကပတ်တော်တွေကို ဖတ်တဲ့အချိန်မှာပေါ့။ ဘုရားသခင်က ကျွန်တော့်ရှေ့မှာ ရောက်လာပြီး ကျွန်တော့်ကို ဖော်ထုတ်နေသလို တကယ်ခံစားခဲ့ရတယ်။ သူက စိတ်အားထက်သန်မှုရှိပြီး အတတ်မြန်တာကို ကျွန်တော် မြင်လိုက်ရတယ်။ ပြီးတော့ ဒီအတတ်ပညာဆိုင်ရာ ကျွမ်းကျင်မှုတွေအားလုံး လေ့လာပြီးသွားတာနဲ့ သူကျွန်တော့်ထက်သာသွားပြီး ကျွန်တော့်နေရာကို ယူသွားမှာ စိုးရိမ်ခဲ့တယ်။ ကျွန်တော့်ရဲ့ အဆင့်အတန်းကို ကာကွယ်ဖို့အတွက် သူ့ကို သင်ပေးဖို့ ငြင်းဆန်ခဲ့ရုံတင်မကဘဲ သူ့ကို တမင်သက်သက် နှိမ်ပြီး လေ့လာလို့မရအောင် လုပ်ခဲ့တယ်။ အဲဒီအပြင် သူ့ကို ဖယ်ကြဉ်ပြီး အဆက်ဖြတ်တဲ့နေရာမှာ ကျောင်ချန်းကိုပါ ဆွဲထည့်ဖို့ ကြိုးစားခဲ့တယ်။ ဒါတွေအားလုံးက သူ့အလုပ်ကို အရမ်းခက်ခဲတယ်လို့ ခံစားရပြီး ထွက်သွားချင်အောင် လုပ်ဖို့ပေါ့။ ကျွန်တော့်ရဲ့ ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် အဲဒီညီအစ်ကိုကို ရန်သူတစ်ယောက်လို ဆက်ဆံမိခဲ့ပါတယ်။ ကျွန်တော့်ရဲ့ ဖယ်ကြဉ်မှုကြောင့် ညီအစ်ကိုအနေနဲ့ ဆက်ပြီးကို လေ့လာသင်ယူချင်စိတ် မရှိတော့တဲ့အထိ အပျက်သဘောဆောင်လာခဲ့တာကို ကြည့်ပြီး ကျွန်တော်က ကိုယ့်ကိုယ်ကိုယ် ပြန်မသုံးသပ်ရုံမကဘူး၊ အဲဒီအစား ပျော်တောင်ပျော်နေခဲ့သေးတယ်။ သူမြန်မြန် ထွက်သွားဖို့တောင် မျှော်လင့်မိသေးတယ်။ ကျောင်ချန်းက ကျွန်တော့်ရဲ့ ပြဿနာကို ထောက်ပြခဲ့ပါတယ်။ ဒါပေမဲ့ ကျွန်တော်က အရမ်းကို စိတ်နှလုံးခိုင်မာပြီး ကိုယ့်အဆင့်အတန်းကို တော်တော် အရေးထားခဲ့တယ်။ ကိုယ့်ကိုယ်ကို အမှန်တကယ် ပြန်သုံးသပ်တာမျိုး လုံးဝ မရှိခဲ့ဘူး။ ရလဒ်အနေနဲ့ လျှို့ရေ့က သူ့ဘာသာသူ ဗီဒီယိုတွေ မလုပ်နိုင်ဘဲ ဖြစ်နေပြီး တခြားတာဝန်တစ်ခုကို ပြောင်းရွှေ့ခံခဲ့ရပါတယ်။ ကျွန်တော်ဟာ တကယ်ကိုပဲ တစ်ကိုယ်ကောင်းဆန်ပြီး စက်ဆုပ်စရာကောင်းတဲ့အပြင် မလိုမုန်းထားခဲ့ပါတယ်။

နောက်ပိုင်းမှာ ဒီလိုပြောထားတဲ့ ဘုရားနှုတ်ကပတ်တော်ကို ကျွန်တော် ဖတ်ခဲ့တယ်။ “အန္တိခရစ်တို့သည် ဘုရားအိမ်တော်မှ အရာရာတိုင်းနှင့် အသင်းတော်၏ ပိုင်ဆိုင်မှုပစ္စည်းများကို သိမ်းယူပြီး ယင်းတို့ကို ၎င်းတို့၏ ကိုယ်ပိုင် ပိုင်ဆိုင်မှုပစ္စည်းအဖြစ် မှတ်ယူသည်။ ယင်းတို့အားလုံးကို ၎င်းတို့က စီမံမည်ဖြစ်သည်။ ဤတွင် မည်သူ့ကိုမျှ ကြားဝင်ရန် ၎င်းတို့ ခွင့်မပြုပေ။ အသင်းတော်အလုပ်ကို လုပ်ဆောင်သောအခါတွင် ၎င်းတို့စဉ်းစားသည့် တစ်ခုတည်းသောအရာမှာ ၎င်းတို့၏ ကိုယ်ပိုင်အကျိုးစီးပွား၊ အဆင့်အတန်းနှင့် ၎င်းတို့၏ ဂုဏ်သိက္ခာတို့ဖြစ်သည်။ ၎င်းတို့သည် အစွမ်းအစရှိသောသူ တစ်ယောက်ယောက် သို့မဟုတ် မိမိတို့၏ အတွေ့အကြုံဆိုင်ရာ သက်သေခံချက်ကို ပြောဆိုနိုင်သောသူတစ်ဦးတလေကို ၎င်းတို့၏ ဂုဏ်နှင့် အဆင့်အတန်းတို့အား ခြိမ်းခြောက်ခွင့်ပြုဖို့ မဆိုထားနှင့်၊ မည်သူ့ကိုမျှ ၎င်းတို့၏ အကျိုးစီးပွားကို ထိခိုက်ခွင့်မပြုပေ။...လူတစ်ယောက်က အလုပ်အနည်းငယ်ဖြင့် အသိအမှတ်ပြုခံရအောင် လုပ်သည့်အခါ၊ သို့မဟုတ် တစ်စုံတစ်ယောက်က စစ်မှန်သော အတွေ့အကြုံဆိုင်ရာ သက်သေခံချက်ကို ပြောဆိုနိုင်ပြီး ဘုရားသခင် ရွေးချယ်ထားသောလူတို့က ယင်းထံမှ အကျိုးအမြတ်များ၊ တည်ဆောက်မှု၊ ပံ့ပိုးမှုတို့ ရရှိကာ လူတိုင်းထံမှ အလွန်ချီးကျူးမှုကို ရရှိသောအခါ အန္တိခရစ်များ၏ စိတ်နှလုံးတွင် မနာလိုခြင်းနှင့် မုန်းတီးခြင်းကြီးထွားလာသည်။ ပြီးလျှင် ထိုသူကို ဖယ်ကြဉ်ပြီး ဖိနှိပ်ဖို့ ကြိုးစားကြသည်။ အန္တိခရစ်များသည် ထိုသူများက ၎င်းတို့၏ ဂုဏ်အဆင့်အတန်းကို ခြိမ်းခြောက်ခြင်းမှ ကာကွယ်ရန်အတွက် ထိုသို့သောလူများကို မည်သည့်အခြေအနေတွင်ဖြစ်စေ မည်သည့်အလုပ်ကိုမျှ တာဝန်ယူ လုပ်ဆောင်ခွင့်မပြုပေ။... အန္တိခရစ်များက ‘ကျွန်ုပ်သည် ဤအရာကို သည်းညည်းခံမည် မဟုတ်။ သင်သည် ကျွန်ုပ်နှင့်ယှဉ်ပြိုင်ဖို့ ကျွန်ုပ်၏ အဖွဲ့ထဲတွင် အခန်းကဏ္ဍတစ်ခု လိုချင်သည်။ ယင်းမှာ မဖြစ်နိုင်ပေ၊ စဉ်းတောင်မစဉ်းစားလေနှင့်။ သင်သည် ကျွန်ုပ်ထက် သာ၍ပညာတတ်သည်၊ ကျွန်ုပ်ထက် သာ၍ ရှင်းလင်းစွာ ပြောဆိုနိုင်သည်၊ ကျွန်ုပ်ထက် လူကြိုက်များသည်။ ပြီးလျှင် သင်သည် ကျွန်ုပ်ထက်ပို၍ ကြီးသော လုံ့လဝီရိယဖြင့် သမ္မာတရားကို လိုက်စားသည်။ ကျွန်ုပ်သည် သင်နှင့်အတူ ပူးပေါင်းလုပ်ဆောင်ပြီး သင်က ကျွန်ုပ်၏ ထင်ပေါ်မှုကို ခိုးယူလျှင် ကျွန်ုပ်သည် မည်သို့ပြုလုပ်ရမည်နည်း’ ဟု မိမိတို့ဘာသာ တွေးကြသည်။ ၎င်းတို့သည် ဘုရားသခင် အိမ်တော်၏ အကျိုးစီးပွားများကို ဆင်ခြင်ထောက်ထားသလော။ မထောက်ထားပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားသခင်ရဲ့ နှုတ်ကပတ်တော်က ဖော်ထုတ်ပြလိုက်တာက အဆင့်အတန်းရဖို့နဲ့ သူတစ်ပါးရဲ့ လေးစားကြည်ညိုမှုရအောင် လုပ်ဖို့ဆိုရင် အန္တိခရစ်တွေဟာ သူတို့ရဲ့ အဆင့်အတန်းကို ခြိမ်းခြောက်နိုင်တဲ့ ဘယ်သူကိုမဆို ဖိနှိပ်ဖို့နဲ့ ကြဉ်ထားဖို့ သူတို့ တတ်နိုင်သမျှ လုပ်ကြတယ်ဆိုတာနဲ့ အသင်းတော်အလုပ်အတွက် သူတို့မှာ အလေးထားမှုတစ်စက်မှ မရှိဘူးဆိုတာပါပဲ။ ကျွန်တော့်ရဲ့ လုပ်ဆောင်ချက်တွေက အန္တိခရစ်တစ်ယောက်ရဲ့ လုပ်ဆောင်ချက်တွေမှန်း၊ သူများတွေရဲ့ အထင်ကြီးလေးစားမှုကို ရဖို့သက်သက်ပဲ ကိုယ့်တာဝန်ကို ထမ်းဆောင်နေခဲ့မှန်း ကျွန်တော် မြင်လာတယ်။ လျှို့ရေ့ဟာ အတတ်ပညာပိုင်းဆိုင်ရာ ကျွမ်းကျင်မှုနည်းနည်း သင်ယူတတ်မြောက်သွားတာနဲ့ ကျွန်တော့်ထက်သာသွားပြီး ကျွန်တော့်နေရာကို ယူသွားမှာ ကြောက်ရွံ့ခဲ့တယ်။ ဒါကြောင့် ကျွန်တော် သူ့ကို သင်မပေးခဲ့ဘူး။ အဲဒီအပြင် သူ့ကွယ်ရာမှာ သူ့အကြောင်းကို ဝေဖန်ပြီး အဆက်အသွယ် ဖြတ်ထားခဲ့တယ်။ ဒီအသင်းတော် အလုပ်ကို ကျွန်တော့်ရဲ့ ကိုယ်ပိုင်လုပ်ငန်းလို ကျွန်တော် မြင်ခဲ့တယ်။ ကျွန်တော် ကြိုက်သလို လုပ်ချင်တယ်၊ လက်လွတ်စပယ် ပြုမူချင်တယ်၊ ပြီးတော့ ကျွန်တော့်ရဲ့ အဆင့်အတန်းကို ခြိမ်းခြောက်လာနိုင်တဲ့ ဘယ်သူကိုမဆို တိုက်ခိုက်ပြီး ဖယ်ထုတ်ဖို့ ကျွန်တော် လုပ်နိုင်သမျှ နည်းတွေအကုန် သုံးချင်ခဲ့တယ်။ အသင်းတော်ရဲ့ အကျိုးကို လုံးဝ အလေးမထားမိခဲ့ဘူး။ ကျွန်တော့်ခေါင်းထဲမှာ ရာထူးကို မက်မောတဲ့စိတ်တွေနဲ့ ပြည့်နေပြီး ဆင်ခြင်တုံတရားတွေ အကုန်ပျောက်ကုန်တယ်။ အခုအချိန်က နိုင်ငံတော်ရဲ့ ဧဝံဂေလိတရားကို ဖြန့်ဝေဖို့ သိပ်ကိုအရေးကြီးတဲ့ အချိန်ပါ။ ဘုရားသခင်ရဲ့ပေါ်ထွန်းခြင်းနဲ့ အမှုတော်ကို သက်သေခံဖို့အတွက် ဗီဒီယိုတွေ ပိုပြီးလုပ်ဖို့ လိုနေတယ်လေ။ လျှို့ရေ့ကိုသာ ကျွန်တော်သိသမျှ သင်ပေးခဲ့ရင် သူ့ပင်ကိုယ်စွမ်းရည်တွေကို ထုတ်ပြနိုင်ခဲ့ပြီးလောက်ပြီ၊ ပြီးတော့ ကျွန်တော်တို့သာ ညီညီညွတ်ညွတ်နဲ့ အလုပ်အတူတူ လုပ်နိုင်ခဲ့ရင် ကျွန်တော်တို့ ဗီဒီယို လုပ်တဲ့ အရှိန်ကလည်းပိုပြီး မြန်လာမှာပဲ ပြီးတော့ နိုင်ငံတော်ရဲ့ ဧဝံဂေလိတရားကို ဖြန့်ဝေဖို့ ကျွန်တော်တို့ရဲ့ နှိမ့်ချတဲ့အားထုတ်မှုတွေကို စိုက်ထုတ်နိုင်ပြီး ဒီလိုနဲ့ ကျွန်တော်တို့ရဲ့ တာဝန်ဝတ္တရားတွေကို ကောင်းကောင်း ဖြည့်ဆည်းနိုင်ခဲ့ပြီးဖြစ်မှာ။ ဒါပေမဲ့ ကျွန်တော်ကတော့ နောက်ထပ်အလုပ်ဖော်တစ်ယောက်က ကျွန်တော့်ရဲ့ ရာထူးကို ဘယ်လိုခြိမ်းခြောက်မယ်ဆိုတာကိုပဲ စဉ်းစားခဲ့တယ်။ ကိုယ့်ဂုဏ်သတင်းနဲ့ အဆင့်အတန်းကိုပဲ ကျွန်တော် ဂရုစိုက်မိခဲ့ပြီး ဘုရားသခင်ရဲ့ ရည်ရွယ်ချက်ကိုကော၊ အသင်းတော်ရဲ့ အလုပ်ကို ဘယ်လို ထိခိုက်သွားမလဲဆိုတာကိုကော လုံးဝ အလေးမထားခဲ့တဲ့အပြင် ကျွန်တော့်ညီအစ်ကိုရဲ့ ခံစားချက်ကိုလည်း အလေးမထားမိခဲ့ပါဘူး။ ကျွန်တော်ရာထူးကို အထိခိုက်ခံဖို့ထက် တာဝန်တွေကိုပဲ အလစ်ဟင်းခံဖို့ ကျွန်တော် ရွေးချယ်ခဲ့တယ်။ ကျွန်တော် လုံးဝကို တစ်ကိုယ်ကောင်းဆန်ပြီး လူ့သဘာဝ မရှိခဲ့တာပါ။ ကျွန်တော့်ရဲ့ ဂုဏ်သတင်းနဲ့ အဆင့်အတန်းအတွက် ဘာလုပ်ရလုပ်ရ၊ နောက်ဆုံး အသင်းတော်ရဲ့အကျိုးကို ရင်းပြီး လုပ်မှရမယ်ဆိုရင်တောင် လုပ်ဖို့ အသင့်ဖြစ်နေခဲ့ပါတယ်။ အန္တိခရစ်တစ်ယောက်ရဲ့ လမ်းကို ကျွန်တော် လျှောက်ခဲ့မိပါတယ်။

တစ်နေ့ ကျွန်တော် ဝိညာဉ်ရေးရာ ဆက်ကပ်နေတုန်းမှာ ဘုရားသခင်ရဲ့ နှုတ်ကပတ်တော်ကို ထပ်ပြီး ဖတ်ခဲ့တယ်။ “လူတို့သည် ဂုဏ်အဆင့်အတန်းကို လိုက်စားသောအခါတွင် ဘုရားသခင်က အစက်ဆုပ်ဆုံးဖြစ်သည်။ အဘယ်ကြောင့်ဆိုသော် အဆင့်အတန်းကိုလိုက်စားခြင်းသည် ဆိုးယုတ်သော စိတ်သဘောထားတစ်ခုဖြစ်သည်။ ယင်းက လမ်းမှားတစ်ခုဖြစ်သည်။ စာတန်၏ ဖောက်ပြန်ပျက်စီးခြင်းမှ မွေးဖွားလာသည်။ ယင်းသည် ဘုရားသခင်ရှုတ်ချသည့်အရာဖြစ်သည်။ ဘုရားသခင် တရားစီရင်ပြီး သန့်စင်သည့် အရာပင်ဖြစ်သည်။ အဆင့်အတန်းကို လူတို့ လိုက်စားသောအခါတွင် ဘုရားသခင်က အစက်ဆုပ်ဆုံးဖြစ်သည်။ သို့တိုင်အောင် သင်သည် ခေါင်းမာစွာဖြင့် အဆင့်အတန်းအတွက် ယှဉ်ပြိုင်သည်။ ယင်းကို မပျက်မကွက် ချစ်မြတ်နိုးပြီး ကာကွယ်သည်။ သင်ကိုယ်တိုင်အတွက် ရယူဖို့ အစဉ် ကြိုးစားသည်။ ဤအရာအားလုံးတွင် ဘုရားသခင်ကို ဆန့်ကျင်ခြင်းဖြစ်သည့် အရည်အသွေး အနည်းငယ် မရှိသလော။ ဘုရားသခင်က ရာထူးအဆင့်အတန်းကို လူတို့အတွက် မစီမံခဲ့ချေ။ ဘုရားသခင်သည် လူတို့အား သမ္မာတရား၊ လမ်းခရီးနှင့် အသက်ကို ပေးအပ်သည်၊ ဤသို့ဖြင့် ရာထူးအဆင့်အတန်းနှင့် သြဇာတိက္ကမရှိပြီး လူထောင်ပေါင်းတို့၏ ကြည်ညိုခံရသောသူတစ်ဦး မဟုတ်ဘဲ နောက်ဆုံးတွင် စံနှုန်းပြည့်မီသော ဖန်ဆင်းခံတစ်ဦး၊ သေးနုပ်ပြီး အရေးမပါသော ဖန်ဆင်းခံတစ်ဦး ဖြစ်လာစေသည်။ ထို့အတွက်ကြောင့် ယင်းကို မည်သည့်ရှုထောင့်မှ ကြည့်သည်ဖြစ်စေ ရာထူးအဆင့်အတန်းကို လိုက်စားခြင်းက တစ်ဖက်ပိတ်လမ်းဖြစ်သည်။ ရာထူးအဆင့်အတန်းကို လိုက်စားခြင်းအတွက် သင်၏အကြောင်းပြချက်က အဘယ်မျှ ကျိုးကြောင်းဆီလျော်သည်ဖြစ်စေ ဤလမ်းကြောင်းက လမ်းကြောင်းမှားတစ်ခုပင် ဖြစ်နေဆဲဖြစ်ကာ ဘုရားသခင်၏ လက်ခံခြင်းကို မခံရပေ။ သင်သည် အဘယ်မျှ ခက်ခက်ခဲခဲကြိုးစားသည်ဖြစ်စေ၊ သို့မဟုတ် အဖိုးအခကို အဘယ်မျှ ကြီးကြီးမားမားပေးဆပ်သည်ဖြစ်စေ ရာထူးအဆင့်အတန်းကို အလိုရှိပါက ဘုရားသခင်သည် သင့်ကို ပေးမည်မဟုတ်ပေ။ အကယ်၍ ယင်းကို ဘုရားသခင်မပေးပါက ယင်းကိုရရှိရန် ကြိုးစားရာတွင် သင် ကျရှုံးလိမ့်မည်ဖြစ်ပြီး၊ အကယ်၍ သင် ဆက်လက်ကြိုးစားနေပါက ရလဒ်တစ်ခုတည်းသာရှိလိမ့်မည်။ သင်သည် ထုတ်ဖော်ခံရပြီး ဖယ်ရှားရှင်းလင်းခြင်းခံရမည်ဖြစ်ကာ လမ်းဆုံးတစ်ခုဖြင့် ကြုံရလိမ့်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားသခင်ရဲ့ ပြင်းထန်တဲ့ နုတ်ကပတ်တော်တွေကို ဖတ်နေရင်းမှာ ဘုရားသခင်ရဲ့ ဖြောင့်မတ်တဲ့ စိတ်သဘောထားက ဘယ်လိုပုန်ကန်ပြစ်မှားခြင်းကိုမှ ခွင့်ပြုတော်မမူဘူးဆိုတာ ကျွန်တော် သဘောပေါက်နားလည်သွားတဲ့အပြင် ကျွန်တော်လုပ်ခဲ့တာတွေကို ပြန်တွေးကြည့်လိုက်တော့ အရမ်းကိုကြောက်သွားတယ်။ ကျွန်တော် အဆင့်အတန်း လိုက်စားတာကို ဘုရားသခင်က မုန်းတီးပြီး ပစ်ပယ်တဲ့အပြင် ဒီလမ်းက သေချာပေါက် သေဆုံးခြင်း လမ်းကို ဦးတည်နေတာပါ။ အသင်းတော်ကသာ ဗီဒီယိုတွေလုပ်ဖို့ လေ့ကျင့်ခွင့် မပေးခဲ့ဘူးဆိုရင် ပြီးတော့ ဘုရားသခင်ရဲ့ ညွှန်ပြမှုသာ မရှိခဲ့ဘူးဆိုရင် ဒီကျွမ်းကျင်မှုတွေ အားလုံးကို ကျွန်တော်ဘယ်လို တတ်မြောက်ခဲ့မှာလဲ။ လျှို့ရေ့ကိုသင်ပေးဖို့ အသင်းတော်က ကျွန်တော့်ကို စီစဉ်ပေးခဲ့တယ် ကျွန်တော့်အနေနဲ့ ကျွန်တော်သိသမျှကို သင်ပေးခဲ့ပြီး သူနဲ့အတူ ပူးပေါင်းပြီး တာဝန်တွေကို ကောင်းကောင်းမွန်မွန် ထမ်းဆောင်ခဲ့သင့်တာ။ ဒါမှသာ ဘုရားသခင်ရဲ့ ရည်ရွယ်ချက်နဲ့အညီ ဖြစ်တော့မှာပေါ့။ ကျွန်တော့်အနေနဲ့ တာဝန်ကို ထမ်းဆောင်နေရင်း သမ္မာတရားကို လေ့လာလိုက်စားနိုင်မယ်၊ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားပစ်နိုင်မယ်၊ ပြီးတော့ ဘုရားသခင်ရဲ့ ရည်ရွယ်ချက် အထမြောက်ဖို့အတွက် ကျွန်တော် ဖြည့်ဆည်းသင့်တဲ့ တာဝန်တွေကို ကောင်းကောင်းမွန်မွန် ဖြည့်ဆည်းနိုင်မယ်လို့ ဘုရားသခင်က မျှော်လင့်ခဲ့တယ်။ ဒါကမှ မှန်တဲ့လမ်းပါ။ ပြီးတော့ ဘုရားသခင်ကို ကျွန်တော့်ရဲ့ ယုံကြည်ခြင်းမှာ ကျွန်တော် လိုက်စားသင့်ခဲ့တဲ့အရာပါပဲ။ ဒါပေမဲ့ ကျွန်တော်က ကျွန်တော့်ရဲ့ ယုံကြည်သက်ဝင်မှုထဲမှာ သမ္မာတရားကို မရှာဖွေနေခဲ့ဘူး။ အဲဒီအစား ကျွန်တော့်ဘဝကို “ခြင်္သေ့ဆိုတာ တစ်ဂူတည်း နှစ်ကောင်မအောင်းဘူး” တို့ “တပည့်ကို ဆရာစားမချန်ဘဲ သင်ပေးလိုက်ရင်၊ ဆရာငတ်သွားမှာပေါ့” တို့လို စာတန်ရဲ့ အဆိပ်တွေအပေါ်မှာပဲ မှီခိုပြီး အသက်ရှင်ခဲ့ပါတယ်။ ကျွန်တော့်မှာရှိနေတဲ့ ကျွမ်းကျင်မှုတွေကို ကျွန်တော့်တစ်ဦးတည်းပိုင်တဲ့ အရာတွေလို သဘောထားပြီး တခြားညီအစ်ကို၊ မောင်နှမတွေကို သင်ပေးချင်စိတ် မရှိခဲ့ပါဘူး အဲဒါဟာ သူတို့ ကျွန်တော့်ထက် သာသွားပြီး အကျိုးဆက်အနေနဲ့ ကျွန်တော့် အဆင့်အတန်းနဲ့ သူများတွေရဲ့ အထင်ကြီးလေးစားမှုကို ဆုံးရှုံးရမှာကို ကြောက်တဲ့စိတ်တွေကြောင့်ပါ။ ကျွန်တော့်ရဲ့ ရာထူးမြဲဖို့ တခြားသူတွေကို ကျွန်တော် ဖယ်ကြဉ်တာတွေ နှိမ်ချတာတွေ လုပ်ခဲ့ပါတယ်။ တကယ်ကို အသိစိတ်လည်းမရှိ၊ ဆင်ခြင်တုံတရားလည်း မရှိခဲ့တာပါ။ အသင်းတော်ကနေ နှင်ထုတ်ခံခဲ့ကြရတဲ့ အန္တိခရစ်တွေအားလုံးအကြောင်းကို ကျွန်တော် စဉ်းစားကြည့်လိုက်တယ်။ သူတို့အားလုံးက အသင်းတော်ထဲမှာ အကြွင်းမဲ့အာဏာကို လိုချင်ခဲ့ကြတယ် သူတို့ရဲ့ အဆင့်အတန်းကို ကာကွယ်ချင်ကြတယ် သူတို့ရဲ့ အဆင့်အတန်းအပေါ် ခြိမ်းခြောက်မှုတစ်ခုအဖြစ် သူတို့ မြင်သမျှလူတိုင်းကို တိုက်ခိုက်ပြီး ဖယ်ကြဉ်ဖို့ အသင့်ဖြစ်နေကြတယ်။ သူတို့ကြောင့် သူတစ်ပါးကို ဘယ်လောက်ပဲ ထိခိုက်ပါစေ၊ အသင်းတော်ရဲ့ အလုပ်တွေ ဘယ်လောက်ဆိုးဆိုးဝါးဝါး အနှောင့်အယှက်ဖြစ်ပြီး ထိခိုက်ပါစေ သူတို့ နည်းနည်းလေးတောင် ဂရုမစိုက်ခဲ့ကြဘူး။ နောက်ဆုံးတော့ သူတို့ကျူးလွန်ခဲ့တဲ့ မကောင်းမှုတွေအားလုံးကြောင့် ဘုရားသခင်ရဲ့ ဖယ်ရှားရှင်းလင်းမှုကို ခံကြရတယ်။ ကျွန်တော့်ရဲ့ လုပ်ရပ်တွေကနေ ဖော်ပြနေတဲ့ စိတ်သဘောထားက အန္တိခရစ်တစ်ယောက်ရဲ့ သဘောထားနဲ့ ဘာမှမကွာပါလားဆိုတာ ကျွန်တော် သိခဲ့တယ်။ တစ်ကိုယ်ကောင်းဆန်တယ်၊ ပြီးတော့ မလိုမုန်းထားတယ် ပြီးတော့ ဒီလုပ်ရပ်တွေက ဘုရားသခင်က မုန်းတီးပြီး ပစ်ပယ်တဲ့အရာတွေ။ ဒီအတွေးကြောင့် ကျွန်တော်အရမ်းကြောက်သွားတယ် ကျွန်တော့်မှာ လိပ်ပြာမလုံဘဲ နောင်တတွေနဲ့ပြည့်နေတာကို မြင်လိုက်တယ်။ ဘုရားသခင်ရဲ့ ရှေ့တော်မှောက်မှာ ဝပ်တွားပြီး ကျွန်တော် ဆုတောင်းမိတယ်။ “အို ဘုရားသခင်၊ ကျွန်တော်မှားခဲ့ပါတယ်။ အဆင့်အတန်းကြောင့် အမှန်ကိုမမြင်ဘဲ ဆင်ခြင်တုံတရားမဲ့ပြီး ကျွန်တော့်ရဲ့ ညီအစ်ကိုအပေါ် ထိခိုက်စေခဲ့ပါတယ်။ ဘုရားသခင်၊ ကျွန်တော် အခုလို မလုပ်ခဲ့သင့်ပါဘူး၊ ပြီးတော့ နောင်တလည်း ရချင်ပါတယ်။ ကျွန်တော် ဒါမျိုးထပ်လုပ်မိခဲ့ရင် ကျေးဇူးပြုပြီး ဆုံးမပဲ့ပြင်တော်မူပါ။”

နောက်ပိုင်းကျတော့ ခေါင်းဆောင်တွေက ကျွန်တော်နဲ့အတူ လာပြီးပူးပေါင်းဆောင်ရွက်ဖို့ ညီအစ်ကိုနှစ်ယောက်ထပ်ပြီး စီစဉ်ပေးတယ်။ သူတို့ကို သင်ပေးဖို့ ကျွန်တော့်ကိုခိုင်းတယ်။ ဒါဆိုရင် ဗီဒီယိုဖန်တီးတဲ့ အလုပ်တိုးတက်မှု မြန်သွားပြီး ကျွန်တော့်အလုပ်ဝန်ကို ခွဲဝေခွင့်ပြုလိုက်တာဟာ ကျွန်တော့်အတွက် အထောက်အကူ ဖြစ်လိမ့်မယ်လို့ ပြောကြတယ်။ ဒါကိုကြားတော့ ကျွန်တော် စဉ်းစားမိတယ်။ “ဒါဆို သူတို့က လူနှစ်ယောက်ကို တစ်ပြိုင်တည်း လာသင်ဖို့ စီစဉ်နေတာပဲ။ ငါသိသမျှကိုသာ သူတို့ကို သင်ပေးလိုက်ရင် မကြာခင်မှာ သူတို့ငါ့ထက် သာသွားမှာလား။” ဆိုပြီးတော့လေ။ ကျွန်တော့်မှာ သောကလည်း ရောက်ရသလို စိတ်လည်းမပါဘူး။ ဒါပေမဲ့ မျက်နှာမပျက်ရအောင်လို့ ဒီညီအစ်ကိုနှစ်ယောက်ကို သင်ပေးဖို့ သဘောတူရုံကလွဲပြီး တခြားရွေးချယ်စရာလည်း မရှိဘူးလေ။ ဒါပေမဲ့ သူတို့ကို တကယ်သင်နေတဲ့အချိန်မှာ ကျွန်တော် ကျွမ်းကျင်အောင် လုပ်နိုင်ခဲ့တဲ့ အရေးကြီးတဲ့အချက်တွေနဲ့ အဓိကအချက်တွေကို ပြောမပြချင်စိတ်က ရှိနေတုန်းပဲ။ ကျွန်တော်အနေနဲ့ ထိမ်ချန်ထားချင်နေတုန်း ပြီးတော့ သူတို့ကို အခြေခံနည်းပညာတွေပဲ သင်ပေးချင်နေတုန်းပဲ။ ဒါပေမဲ့ ကျွန်တော် အဲဒီလိုမျိုး လုပ်ဖို့ စဉ်းစားလိုက်တော့ အရမ်းကိုပဲ စိတ်မသက်မသာ ဖြစ်မိတယ်။ ပြီးတော့ ကိုယ်လုပ်နေတာက တစ်ကိုယ်ကောင်းဆန်ပြီး စက်ဆုပ်စရာကောင်းတဲ့အပြင် လူ့သဘာဝလည်း ကင်းမဲ့နေတယ်လို့ ခံစားရတယ်။ နောက်တော့ ကျွန်တော် ဘုရားသခင်ရဲ့ နှုတ်ကပတ်တော်ကို ဖတ်ခဲ့တယ်။ “ဘာသာတရားမရှိသူများ၌ ဖောက်ပြန်ပျက်စီးသော စိတ်သဘောထားတစ်မျိုး ရှိသည်။ ၎င်းတို့သည် အခြားလူတို့ကို အသက်မွေးဝမ်းကျောင်းဆိုင်ရာ အသိပညာ သို့မဟုတ် စွမ်းရည်တစ်ခုခုကို သင်ပေးသည့်အခါ ၎င်းတို့က ‘ကိုယ်မွေးသည့်မျောက် ကိုယ့်ကိုပြန်ခြောက်လိမ့်မည်။ အခြားသူများကို ငါသိသမျှ အကုန်သင်ပေးလျှင် မည်သူမျှ ငါ့ကို အထင်ကြီးလေးစားမည် မဟုတ်ပါ။ ဆရာတစ်ယောက်အနေဖြင့် ငါ၏ အဆင့်အတန်းများ အားလုံးကို ဆုံးရှုံးရပြီးဖြစ်လိမ့်မည်။ ဖြစ်မည်မဟုတ်ပါ။ ငါသိသမျှကို သင်ပေးလို့မဖြစ်ပါ။ တစ်ခုခုကို ဆရာစား ချန်ထားရမည်။ ငါသိသည့်အရာ၏ ရှစ်ဆယ်ရာခိုင်နှုန်းကိုသာ သင်ပေးပြီး ကျန်သည့်အရာကို လျှိုထားရမည်။ ဤသည်မှာ ငါ့ကျွမ်းကျင်မှုများက အခြားသူများ၏ ကျွမ်းကျင်မှုများထက် သာကြောင်း ပြဖို့ တစ်ခုတည်းသော နည်းလမ်းဖြစ်သည်’ ဟူ၍ စဉ်းစားကြသည်။ ဤသည်မှာ မည်သည့် စိတ်သဘောထားမျိုး ဖြစ်သနည်း။ ဤသည်မှာ လှည့်စားခြင်းဖြစ်သည်။ အခြားလူများကို သင်ပေးသောအခါ၊ ကူညီပံ့ပိုးပေးသောအခါ၊ သို့မဟုတ် သင်လေ့လာခဲ့သည့် အရာတစ်ခုကို ၎င်းတို့ကို မျှဝေပေးသောအခါ မည်သည့်သဘောထားကို သင်တို့ ခံယူသင့်သနည်း။ (ကျွန်ုပ်သည် အားကုန်စိုက်ထုတ်သင့်သည်။ မည်သည့်အရာကိုမျှ ထိမ်ချန်မထားသင့်ပါ။) လူတစ်ဦးသည် မည်သည့်အရာကိုမျှ မည်သို့ မထိမ်ချန်ဘဲ နေသနည်း။ ‘ကျွန်ုပ် သင်ယူလေ့လာပြီးသည့် အရာများနှင့် ပတ်သက်လာသည့်အခါတွင် ကျွန်ုပ်သည် တစ်ခုမျှ မထိမ်ချန်ဘဲ ယင်းတို့အကြောင်းကို သင်တို့အားလုံးကို ပြောပြဖို့ ပြဿနာမရှိပေ။ မည်သို့ပင်ဆိုစေ ကျွန်ုပ်သည် သင်တို့ အားလုံးထက် ပိုပြီးအစွမ်းအစမြင့်သည်။ ပြီးလျှင် ကျွန်ုပ်သည် ပိုမြင့်မားသည့်အရာများကို နားလည်နိုင်သေးသည်’ ဟု သင်ပြောပါက ထိုသည်မှာ ထိမ်ချန်နေသေးခြင်းဖြစ်ပြီး ယင်းက အတော်အသင့် အပိုင်ကြံတတ်ခြင်းဖြစ်သည်။ သို့မဟုတ် ‘ကျွန်ုပ် သင်ယူလေ့လာပြီးသည့် အခြေခံအရာများ အားလုံးကို သင်တို့ကို သင်ပေးမည်။ ယင်းမှာ ကြီးကြီးမားမား ပြဿနာ မဟုတ်ပါ။ ကျွန်ုပ်သည် ပို၍များသော အသိပညာ ပိုင်ဆိုင်ထားဆဲဖြစ်ပြီး သင်တို့က ဤအရာများအားလုံးကို လေ့လာသင်ယူလျှင်ပင် ကျွန်ုပ်လောက် တိုးတက်ဦးမည်မဟုတ်’ ဟု သင်ပြောပါက ထိုသည်က တစ်ခုခုကို ထိမ်ချန်နေခြင်း ဖြစ်နေဆဲပင် ဖြစ်သည်။ လူတစ်ဦးသည် တစ်ကိုယ်ကောင်းဆန်လွန်းပါက သူတို့သည် ဘုရားသခင်၏ ကောင်းချီးကို မရဘဲ ဖြစ်နေလိမ့်မည်။ ဘုရားသခင်၏ ရည်ရွယ်ချက်များကို အလေးထားဖို့ လူများ သင်ယူလေ့လာသင့်သည်။ သင်နားလည်သဘောပေါက်ပြီးသည့် အရေးအကြီးဆုံးနှင့် မုချလိုအပ်သောအရာများကို ဘုရားသခင်၏အိမ်တော်သို့ ဖြည့်ဆည်းပေးရမည်။ သို့မှသာ ဘုရားသခင် ရွေးချယ်ထားသောသူများသည် ယင်းတို့ကို သင်ယူလေ့လာနိုင်ပြီး ကျွမ်းကျင်နိုင်သည်။ ထိုသည်မှာ ဘုရားသခင်၏ကောင်းချီးကို ရရှိနိုင်သည့် တစ်ခုတည်းသော နည်းလမ်းဖြစ်သည်။ ပြီးလျှင် သူသည် ပိုများသောအရာများကိုပင်လျှင် သင့်ထံ ပေးအပ်နှင်းလိမ့်မည်။ ‘အစွန့်အကြဲ ခံခြင်း အရာထက် စွန့်ကြဲခြင်း အရာသည်သာ၍ မင်္ဂလာရှိသည်’ ဟု ဆိုသကဲ့သို့ ဖြစ်သည်။ လူတိုင်းသည် မိမိတို့၏ တာဝန်များတွင် အကျိုးဖြစ်ထွန်းပြီး ရလဒ်များ စွမ်းဆောင်ရရှိနိုင်ဖို့အလို့ငှာ သင်၏ အထူးကျွမ်းကျင်မှုများနှင့် ဆုကျေးဇူးများကို သင်၏တာဝန် ထမ်းဆောင်ခြင်းတွင် ပြသလျက် ယင်းတို့ကို ဘုရားသခင်ထံ လုံးလုံးလျားလျား ဆက်ကပ်လော့။ သင်သည် သင်၏ ဆုကျေးဇူးများနှင့် ပါရမီများဖြင့် အလုံးစုံ ထောက်ပံ့လျှင် ထိုအရာများသည် ထိုတာဝန်ထမ်းဆောင်သော သူတို့အားလုံးအတွက်လည်းကောင်း၊ အသင်းတော်၏ အလုပ်အတွက်လည်းကောင်း အကျိုးဖြစ်လိမ့်မည်။ လူတိုင်းကို ရိုးရှင်းသော အရာအချို့ကို ပြောပြရုံဖြင့် သင်သည် အတော်အတန် ကောင်းမွန်စွာ လုပ်ဆောင်ပြီးဖြစ်သည်ဟု သို့မဟုတ် မည်သည့်အရာမျှ ထိမ်ချန်ခြင်း မရှိဟု မစဉ်းစားနှင့်။ ဤသည်မှာ အလုပ်ဖြစ်မည်မဟုတ်။ သင်သည် လူတို့က တိုက်ရိုက်နားလည်နိုင်သည့် သဘောတရား၊ သို့မဟုတ် အကြောင်းအရာအနည်းငယ်ကိုသာ သင်ပေးသည်။ သို့သော် အနှစ်သာရနှင့် အရေးကြီးသောအချက်များကို လူသစ်တစ်ယောက်က နားမလည်နိုင်ပေ။ သင်က ‘ကောင်းပြီ။ မည်သို့ပင်ဆိုစေ၊ ကျွန်ုပ် သင့်ကို ပြောပြထားပြီဖြစ်ပြီး မည်သည့်အရာကိုမျှ တမင်တကာ ထိမ်ချန်မထားပါ။ သင်နားမလည်ပါက သင့်အစွမ်းအစ ညံ့ဖျင်းလွန်း၍ဖြစ်သည်။ ထို့ကြောင့် ကျွန်ုပ်ကို အပြစ်မတင်နှင့်။ ယခု ဘုရားသခင် သင့်အား မည်သို့လမ်းပြသည်ကိုသာ ကျွန်ုပ်တို့ စောင့်ကြည့်ကြမည်’ ဟု သင့်ကိုယ်သင် တစ်ချိန်လုံး စဉ်းစားနေသေးလျက် အသေးစိတ်ရှင်းပြခြင်း သို့မဟုတ် အပြည့်အစုံပြောပြခြင်း မရှိဘဲ ခြုံငုံသုံးသပ်ချက်တစ်ခုကိုသာ ပေးလေသည်။ ထိုကဲ့သို့သော ချိန်ဆပြောဆိုခြင်း၌ လှည့်ဖြားမှုပါသည် မဟုတ်သလော။ ယင်းမှာ တစ်ကိုယ်ကောင်းဆန်ပြီး စက်ဆုပ်ဖွယ်ကောင်းသည် မဟုတ်လော။ လူတို့အား သင့်စိတ်နှလုံးထဲ၌ ရှိသော အရာတိုင်းနှင့် သင်နားလည်ထားသော အရာတိုင်းကို သင် အဘယ့်ကြောင့် မသင်ပေးနိုင်ရသနည်း။ ထိုအစား သင်သည် အသိပညာကို အဘယ့်ကြောင့် ထိမ်ချန်ထားသနည်း။ ဤသည်မှာ သင်၏ ရည်ရွယ်ချက်များနှင့် သင်၏စိတ်သဘောထားနှင့်ဆိုင်သော ပြဿနာတစ်ခုဖြစ်သည်။ လူအများစုသည် ကျွမ်းကျင်မှုဆိုင်ရာ အသိပညာ၏ တိကျသော ကဏ္ဍအချို့နှင့် ပထမဦးဆုံး ထိတွေ့သောအခါ ယင်း၏ တိုက်ရိုက်အဓိပ္ပာယ်ကိုသာ ၎င်းတို့ သဘောပေါက်နိုင်သည်။ အဓိကအချက်များနှင့် အနှစ်သာရတို့ကို လူတို့ နားမလည်နိုင်မီ လေ့ကျင့်သည့်အချိန်ကာလတစ်ခုကို လိုအပ်သည်။ ဤအနုစိတ်သော အချက်များကို သင်ကျွမ်းကျင်ပိုင်နိုင်ပြီးသား ဖြစ်လျှင် အခြားသူများအား ယင်းတို့ကို တိုက်ရိုက်ပြောပြသင့်သည်။ သူတို့အား ဝေ့ဝိုက်သောလမ်းကြောင်းကို လိုက်စေပြီး စမ်းတဝါးဝါးဖြင့် အချိန်များစွာ မကုန်စေနှင့်။ ဤသည်မှာ သင်၏ တာဝန်ဝတ္တရားဖြစ်သည်။ သင်လုပ်သင့်သောအရာ ဖြစ်သည်။ သင်သည် အဓိကအချက်များနှင့် အနှစ်သာရဖြစ်သည်ဟု သင်ယုံကြည်သောအရာကို ၎င်းတို့အား ပြောပြလျှင် မည်သည့်အရာကိုမျှ ထိမ်ချန်ထားခြင်း ဖြစ်မည် မဟုတ်သလို တစ်ကိုယ်ကောင်းဆန်မည်လည်း မဟုတ်ချေ။ အခြားလူများကို ကျွမ်းကျင်မှုများ သင်တို့ သင်ကြားပေးသောအခါ သင်၏ အသက်မွေးဝမ်းကျောင်း အလုပ်နှင့်ပတ်သက်ပြီး သူတို့ကို ဆွေးနွေးပြောပြလော့ သို့မဟုတ် အသက်ဝင်ရောက်မှုအကြောင်း မိတ်သဟာယဖွဲ့လော့။ သင်၏ ဖောက်ပြန်ပျက်စီးသော စိတ်သဘောထားများ၏ တစ်ကိုယ်ကောင်းဆန်ပြီး စက်ဆုပ်ဖွယ်ကောင်းသော သွင်ပြင်လက္ခဏာများကို သင်မဖြေရှင်းနိုင်ပါက သင့်တာဝန်များကို ကောင်းစွာ သင်ထမ်းဆောင်နိုင်မည် မဟုတ်ပေ။ ဤအခြေအနေတွင် သင်တို့သည် လူ့သဘာဝ သို့မဟုတ် အသိတရားနှင့် အသိစိတ်ကို ပိုင်ဆိုင်သောသူတစ်ဦး သို့မဟုတ် သမ္မာတရားကို လက်တွေ့လုပ်ဆောင်သောသူတစ်ဦး မဟုတ်ပေ။ သင်၏ဖောက်ပြန်ပျက်စီးသော စိတ်သဘောထားများကို ဖြေရှင်းရန် သမ္မာတရားကို သင်ရှာဖွေရမည်၊ ပြီးလျှင် တစ်ကိုယ်ကောင်းဆန်သော ရည်ရွယ်ချက်များ သင့်ထံတွင် လုံးဝ ကင်းရှင်းသွားပြီး ဘုရားသခင်၏ရည်ရွယ်ချက်များကိုသာ အလေးထားသည့် အခြေအနေကို ရောက်ရမည်။ ဤနည်းဖြင့် သမ္မာတရားစစ်မှန်မှုကို သင်ရရှိလိမ့်မည်။ လူများသည် ဘာသာတရားမရှိသူများကဲ့သို့ သမ္မာတရားကို မလိုက်စားဘဲ ဆိုးယုတ်သော စိတ်သဘောထားများဖြင့် အသက်ရှင်လျှင် အလွန် ပင်ပန်းနွမ်းနယ်ဖွယ်ကောင်းသည်။ ဘာသာတရားမရှိသူများကြားတွင် ယှဉ်ပြိုင်မှုသည် အလွန်များပြားလှသည်။ ကျွမ်းကျင်မှု၊ သို့မဟုတ် အတတ်ပညာတစ်ခု၏ အနှစ်သာရကို ကျွမ်းကျင်အောင် ပြုလုပ်ခြင်းသည် ရိုးရှင်းသော ကိစ္စမဟုတ်ပေ။ ပြီးလျှင် အခြားလူတစ်ယောက်ယောက်က ဤအကြောင်းကို သိသွားပြီး သူကိုယ်တိုင် ကျွမ်းကျင်အောင် ပြုလုပ်သည်နှင့် သင်၏အသက်မွေးမှုက အန္တရာယ်ရှိလာလိမ့်မည်။ ထိုအသက်မွေးမှုကို ကာကွယ်ရန်အတွက် လူတို့သည် ဤသို့ ပြုမူဆောင်ရွက်ရန် တွန်းအားပေးခြင်းခံရသည်။ ၎င်းတို့သည် အချိန်ပြည့် သတိထားရမည်ဖြစ်သည်။ ၎င်းတို့ ကျွမ်းကျင်သောအရာသည် ၎င်းတို့၏ တန်ဖိုးအရှိဆုံး ငွေကြေးဖြစ်သည်။ ယင်းသည် ၎င်းတို့၏ အသက်မွေးမှု၊ ၎င်းတို့၏ အရင်းအနှီး၊ ၎င်းတို့၏ အသက်သွေးကြောဖြစ်ပြီး အခြားမည်သူ့ကိုမျှ အသိပေးပြောပြ၍မဖြစ်ပေ။ သို့သော် သင်သည် ဘုရားသခင်ကို ယုံကြည်သည်။ သင်သည် ဘုရားအိမ်တော်တွင် ဤသို့ တွေးပြီး ဤသို့ ပြုမူလုပ်ဆောင်လျှင် သင်သည် ဘာသာတရားမရှိသူတစ်ယောက်နှင့် ဘာမျှ မကွာခြားတော့ပေ။ သင်သည် သမ္မာတရားကို လုံးဝ လက်မခံဘဲ စာတန်၏အတွေးအခေါ်များအတိုင်း ဆက်လက် နေထိုင်ပါက သင်သည် ဘုရားသခင်ကို အမှန်တကယ် ယုံကြည်သောသူတစ်ယောက် မဟုတ်ပေ။ သင့်တွင် တစ်ကိုယ်ကောင်းဆန်သော ရည်ရွယ်ချက်များ အမြဲတမ်း ရှိပြီး သင့်တာဝန်ကို ထမ်းဆောင်စဉ်တွင် သဘောထား သေးသိမ်ပါက ဘုရားသခင်၏ကောင်းချီးကို သင်ရလိမ့်မည်မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားသခင်ရဲ့ နှုတ်ကပတ်တော်ကို ဖတ်ပြီးသွားတဲ့အချိန်မှာ “ကိုယ်မွေးသည့်မျောက် ကိုယ့်ကိုပြန်ခြောက်လိမ့်မည်။” ဆိုတဲ့ စာတန်ဆန်တဲ့ အတွေးအခေါ်ဟာ ဘာသာတရားမရှိသူတွေ လက်ခံကျင့်သုံးတဲ့ စည်းကမ်းတစ်ခုပဲ ဆိုတာနဲ့ ဒါဟာ တစ်ကိုယ်ကောင်းဆန်ပြီး စက်ဆုပ်စရာကောင်းတယ်ဆိုတာကို ကျွန်တော် နားလည်သဘောပေါက်သွားတယ်။ ညီအစ်ကို မောင်နှမတွေ တာဝန်တစ်ခုကို အတူတူ ထမ်းဆောင်ကြတဲ့အချိန်မှာ တစ်ယောက်ရဲ့ အားနည်းချက်ကို ဖြည့်ဆည်းဖို့ တစ်ယောက်ရဲ့ အားသာချက်ကို အားထားကြတယ်။ ပြီးတော့ အတူတကွ ပူးပေါင်းပြီး တာဝန်တစ်ခုကို ကောင်းကောင်းမွန်မွန် ထမ်းဆောင်ကြတယ်။ ဘုရားသခင်ကို ယုံကြည်တဲ့သူတစ်ယောက်အနေနဲ့ ကျွန်တော်ဟာ ဘုရားသခင်ရဲ့ နှုတ်ကပတ်တော်နဲ့အညီ ကျင့်ကြံပြုမူပြီး လုပ်ဆောင်သင့်တယ်လေ။ ကျွန်တော် လုပ်ချင်သလိုလုပ်ဖို့ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားတွေကို အားကိုးလို့မရဘူး။ ညီအစ်ကို မောင်နှမတွေ ကောင်းကောင်း လေ့လာနိုင်ဖို့ ကျွန်တော်ခွင့်ပြုရမယ်။ ဗီဒီယို လုပ်တာနဲ့ ပတ်သက်တဲ့ အရေးကြီးတဲ့ အချက်တွေနဲ့ အဓိကအချက်တွေကို ဘာမှ မထိမ်ချန်ဘဲ သင်ပေးရမယ်။ သူတို့ သင်ယူတဲ့နေရာမှာ လမ်းလွဲမသွားအောင် ထိန်းပေးရမယ်။ ဒါမှ သူတို့တွေ ဗီဒီယို ထုတ်လုပ်ရေးကို မြန်မြန် စနိုင်မှာပေါ့။ ဒါတွေက ကျွန်တော့်အနေနဲ့ ကောင်းကောင်းမွန်မွန် ဖြည့်ဆည်းသင့်တဲ့ တာဝန်ဝတ္တရားတွေပဲ။ ဒါက ဘုရားသခင်ရဲ့ ရည်ရွယ်ချက်ပဲ။ ဒါတွေကို နားလည်သဘောပေါက်သွားတော့ ညီအစ်ကိုတွေကို ထပ်ပြီး သင်ပေးရမယ့်အချိန်ကို ရောက်လာတဲ့အခါ ကျွန်တော် ကျွမ်းကျင်ပြီးသားဖြစ်တဲ့ အရေးကြီးတဲ့အချက်တွေနဲ့ အဓိကအချက်တွေအားလုံး သူတို့ကို သင်ပေးခဲ့တယ်။ အချိန်လေးနည်းနည်း ကြာလာတော့ သူတို့တွေ ဗီဒီယိုထုတ်လုပ်ရေးမှာ တိုးတက်မှုတချို့ စပြီးရလာတယ်။ ကူညီဖို့ လူနှစ်ယောက်ပိုပြီး ရှိလာတဲ့အတွက် ကျွန်တော်တို့ တာဝန်တွေ အချိန်တိုတိုနဲ့ ပိုပြီး ခရီးရောက်လာတယ်။ ဒီအပြင် ညီအစ်ကိုတွေကို သင်ပေးနေရင်းနဲ့ ကျွန်တော့်ရဲ့ ကျွမ်းကျင်မှုတွေက ပိုပြီး ခိုင်မာအားကောင်းလာတယ်။ ကိုယ့်ရဲ့ တစ်ကိုယ်ကောင်းဆန်ပြီး စက်ဆုပ်စရာကောင်းတဲ့ ရည်ရွယ်ချက်ကို လက်လွှတ်တာမျိုး၊ သမ္မာတရားကို လက်တွေ့လုပ်ဆောင်တာမျိုး၊ ကိုယ့်တာဝန်ကို ဘယ်လိုကောင်းကောင်း ထမ်းဆောင်မယ်လို့ တွေးတာမျိုး၊ အသင်းတော်ရဲ့ အလုပ်ကို အကျိုးဖြစ်ထွန်းမဲ့နည်းလမ်းနဲ့လက်တွေ့လုပ်ဆောင်ပုံနဲ့ ညီအစ်ကိုမောင်နှမတွေကို အထောက်အကူဖြစ်မဲ့ နည်းလမ်းနဲ့ ပြုမူဆောင်ရွက်ပုံတို့ကို ဆင်ခြင်သုံးသပ်တာမျိုးတွေကို လုပ်မှပဲ စိတ်သက်သာခြင်းနဲ့ ငြိမ်သက်ခြင်းတို့ကို ခံစားရပါလားဆိုတာ ကျွန်တော် သင်ခန်းစာရခဲ့တယ်။

အတိတ်ကိုပြန်ကြည့်လိုက်တော့ ကျွန်တော်ဟာ စာတန်ဆန်တဲ့ အဆိပ်တွေနဲ့ အသက်ရှင်သန်နေခဲ့တဲ့အပြင် တစ်ကိုယ်ကောင်းဆန်ပြီး မလိုမုန်းထားတတ်ခဲ့ပါလားလို့ နားလည်သဘောပေါက်လာတယ်။ ကျွန်တော်ရဲ့ လုပ်ရပ်တွေနဲ့ ကျင့်ကြံပြုမူပုံတွေဟာ ကျွန်တော့်ရဲ့ ညီအစ်ကို မောင်နှမတွေအတွက်ပဲဖြစ်ဖြစ်၊ အသင်းတော်ရဲ့ လုပ်ငန်းအတွက်ပဲဖြစ်ဖြစ် အကျိုးမရှိခဲ့ဘူး။ တကယ်တမ်းကျတော့ အဖျက်အမှောင့်လုပ်တဲ့အပြင် ဖျက်လိုဖျက်ဆီး ဖြစ်စေခဲ့တယ်။ ပြီးတော့ ဘုရားသခင်ရဲ့ စိတ်နှလုံးကို တကယ်နာကျင်စေခဲ့ပါတယ်။ ဘုရားသခင်ရဲ့ နှုတ်ကပတ်တော်ကြောင့် ကျွန်တော် ဘယ်လောက် မလိုမုန်းထားပြီး တစ်ကိုယ်ကောင်းဆန်ခဲ့တယ်ဆိုတာကို နားလည်လာခဲ့ပြီး ပုံမှန်လူ့သဘာဝဆိုတာ ဘာလဲ၊ ဘုရားသခင်ကို ယုံကြည်တဲ့ လူတွေဟာ ဘာကို လိုက်စားသင့်သလဲ၊ ဘယ်လိုကျင့်ကြံပြုမူသင့်သလဲ ဆိုတာတွေကို နားလည်လာခဲ့ပါတယ်။ တစ်ချိန်တည်းမှာ ဘုရားသခင်ရဲ့ ဖြောင့်မတ်တဲ့ စိတ်သဘောထားကို အမှန်တကယ် နားလည်လာစေခဲ့ပါတယ်။ ကျွန်တော်က စိတ်နှလုံးခိုင်မာနေတုန်း၊ ပုန်ကန်နေတုန်း၊ ကိုယ့်ဖောက်ပြန်ပျက်စီးတဲ့ စိတ်သဘောထားနဲ့ အသက်ရှင်နေတုန်းမှာ ဘုရားသခင်ကတော့ သူ့မျက်နှာတော်ကို ကျွန်တော့်ဆီက ကွယ်ဝှက်လိုက်ပြီ။ ဒါပေမဲ့ ကျွန်တော် နောင်တရပြီး ဘုရားသခင်ဆီမှာ အပြစ်ဝန်ခံတဲ့အပြင် ကိုယ်တော့်ရဲ့ နှုတ်ကပတ်တော်နဲ့အညီ ကျင့်ကြံနေထိုင်တဲ့အခါမှာတော့ သူ ကျွန်တော့်အပေါ် စအလုပ်လုပ်လာပြီး ကျွန်တော် ကိုယ့်ကိုယ်ကိုယ် သိလာအောင် အသိဉာဏ်ပွင့်စေပြီး အလင်းပေးဖို့ သူ့နှုတ်ကပတ်တော်တွေ သုံးခဲ့တယ်။ ဘုရားသခင်ရဲ့ ကယ်တင်ခြင်းဟာ ဘယ်လောက်ကို စစ်မှန်ပြီး လက်တွေ့ကျသလဲဆိုတာ ကျွန်တော်နားလည်သဘောပေါက်လာခဲ့ပါတယ်။


၉၅။ ဘုရားသခင်ကို ကျွန်မ ဘောင်မခတ်တော့ဘူး

စူချည်း ထိုင်ဝမ်

ကျွန်မက ကျွန်မငယ်ငယ်ကတည်းက ကျွန်မအမေနဲ့အတူ သခင်ယေရှုကို ယုံကြည်ကိုးကွယ်ပြီး သခင့်ရဲ့ ကြွယ်ဝတဲ့ ကျေးဇူးတော်တွေကို ခံစားခဲ့ရပါတယ်။ ဒါကြောင့် လူသားမျိုးနွယ်အတွက် သခင်ယေရှုရဲ့ လေးနက်တဲ့ သနားကရုဏာနဲ့ ချစ်ခြင်းကို ကျွန်မ တော်တော်ခံစားမိတယ်။ ကျွန်မက သခင့်ကို ကျေးဇူးတော်တွေ တောင်းလျှောက်ဖို့ ဆက်သွယ်လေ့ရှိတယ်။ ပြဿနာတွေ ကြုံရတိုင်းမှာ သခင့်ကို ဆုတောင်းတယ်။ အပြစ်လုပ်တဲ့အခါမှာ ဝန်ချဖို့အတွက် သူ့ရှေ့ကို လာတယ်။ သခင်က သနားကြင်နာတတ်ပြီး ချစ်တတ်တာကြောင့် ကျွန်မအပြစ်တွေကို အမြဲတမ်းခွင့်လွှတ်တယ်။

၂၀၁၉၊ မေလရဲ့ နေ့တစ်နေ့မှာ ဖေ့ဘွတ်ကနေကျွန်မ ဒိုင်ယာနာနဲ့ ဗနက်ဆာကို တွေ့တယ်။ ကျမ်းစာသင်အဖွဲ့တစ်ခုမှာ ကျွန်မတို့ အတူတူပါဝင်ကြတယ်။ ကျမ်းစာအပေါ် ဗနက်ဆာရဲ့ မိတ်သဟာယက အတော်အသိအမြင်ရတယ်။ စုဝေးပွဲတစ်ခုမှာ ဗနက်ဆာကပြောတယ်။ “သခင်က နောက်ဆုံးသောကာလမှာ တစ်ဖန်ကြွလာမယ်လို့ ပြောတယ်။ ဒီတော့ ကျွန်မတို့က သူ့ကို ဘယ်အချိန်မှာ ကြိုဆိုနိုင်မလဲ။ သခင်ယေရှု ပြောခဲ့သည်မှာ- ‘ငါ့သိုးတို့သည် ငါ့စကားသံကိုနားထောင်၍။’ (ရှင်ယောဟန်ခရစ်ဝင် ၁၀:၂၇) ‘ကြည့်ရှုလော့၊ ငါသည်တံခါးရှေ့မှာရပ်၍ ခေါက်လျက်နေ၏။ အကြင်သူသည် ငါ၏အသံကို ကြား၍တံခါးကိုဖွင့်အံ့၊ ထိုသူရှိရာသို့ငါဝင်၍ သူနှင့်အတူ စားသောက်မည်။ သူသည်လည်းငါနှင့်အတူ စားသောက်ရလိမ့်မည်။’ (ဗျာဒိတ်ကျမ်း ၃:၂၀) ပြီးတော့ ‘ဝိညာဉ်တော်သည် အသင်းတော်တို့အား အဘယ်သို့ မိန့်တော်မူသည်ကို၊ နားရှိသောသူ မည်သည် ကားကြားပါစေ။’ (ဗျာဒိတ်ကျမ်း ၂:၇) သခင်က နောက်ဆုံးသောကာလမှာ ကြွလာတဲ့အခါ သူ့ရဲ့ နှုတ်ကပတ်တော်တွေကို ဖော်ပြမယ်ဆိုတာ ဒီအပိုဒ်တွေကနေ ကျွန်မတို့ မြင်နိုင်တယ်။ သခင့်ကို နောက်ဆုံးသောကာလမှာ ကြိုဆိုဖို့ အဓိကအချက်က ဘုရားအသံတော်ကို ပိုသတိထားနားထောင်ဖို့ပဲ။ ဘုရားအသံကို ကျွန်မတို့ ကြားတဲ့အခါမှာ ပညာရှိ သတို့သမီးတွေလိုပဲ သခင့်ကို ကြိုဆိုနိုင်တယ်” တဲ့။ ဗနက်ဆာရဲ့ ဒီမိတ်သဟာယကို ကြားတော့ အရမ်းအံ့ဩမိတယ်။ ဒီလို အသိအမြင်ရှိတဲ့ စကားတွေကို တစ်ခါမှ မကြားဖူးဘူး။ သူက သခင့်ကိုကြိုဆိုဖို့ အဓိကအချက်ကို ရွေးထုတ်ပြတယ်။ ဒါကို အရင်က ကျွန်မ လုံးဝ သဘောမပေါက်ခဲ့ဘူး။ နောက်တော့ ဗနက်ဆာက ကျွန်မကို အသက်ပါတဲ့ ဓမ္မသီချင်း ဗီဒီယိုတစ်ခုပြတယ်။ ဗီဒီယိုရဲ့အဆုံးမှာ “အနန္တတန်ခိုးရှင် ဘုရားသခင် အသင်းတော်”လို့ ပြောထားတာကိုကျွန်မ တွေ့ပြီး သိချင်စိတ်ဖြစ်သွားတယ်။ ကျမ်းစာသင်တာ ပြီးသွားတော့ ကျွန်မ အွန်လိုင်းမှာ အမြန်ရှာကြည့်လိုက်တယ်။ မကောင်းတဲ့ သတင်းအချက်အလက်တွေ အများကြီးတွေ့ရတယ်။ ဒါနဲ့ ဒိုင်ယာနာကို အမြန်ဆက်သွယ်လိုက်တယ်။ ဒိုင်ယာနာက သခင့်ကိုကြိုဆိုတာက တကယ်ကို အရေးကြီးတယ်လို့ပြောပြီး ကောလာဟလတွေကြောင့် လမ်းလွဲမသွားဖို့ အားပေးတယ်။ ကျွန်မစိုးရိမ်တာတွေကို အရင်ဆုံး ဘေးဖယ်ထားပြီး ဒါက စစ်မှန်တဲ့လမ်းလားဆိုတာကို နှိမ့်ချစွာနဲ့ ရှာသင့်တယ်။ သုံးလေးရက်ကြာတော့ ဒိုင်ယာနာက ကျွန်မကို စုဝေးပွဲတစ်ခုကို ဖိတ်တယ်။ ကျွန်မ တော်တော်ဒွိဟဖြစ်နေတာ။ သွားသင့်လား။ မသွားသင့်ဘူးလားပေါ့။ ဗနက်ဆာရဲ့ မိတ်သဟာယပြုတာက အသိအမြင်ရတော့ ကျွန်မလည်းကြားနာချင်တယ်။ ဒါပေမဲ့ သူဟောနေတာက လမ်းမှန်မဟုတ်မှာကိုလည်း စိုးရိမ်တယ်။ တွန့်ဆုတ်နေရင်းနဲ့ပဲ ကျွန်မ သခင့်ကိုဆုတောင်းပြီး သခင့်လမ်းပြမှုကိုတောင်းလျှောက်လိုက်တယ်။ အဲဒီနောက်တော့ စုဝေးပွဲတက်လိုက်တယ်။

စုဝေးပွဲမှာ ဗနက်ဆာကစိတ်လှုပ်ရှားပြီး ပြောလာတယ်။ “သခင်ယေရှုက လူ့ဇာတိခံ အနန္တတန်ခိုးရှင် ဘုရားသခင်အဖြစ် ပြန်ကြွလာပြီးပြီ။ အနန္တတန်ခိုးရှင် ဘုရားသခင်က ကျေးဇူးတော်ခေတ်ကို အဆုံးသတ်ပြီး နိုင်ငံတော်ခေတ်ကို တည်ထောင်ခဲ့တယ်။ နှုတ်ကပတ်တော်သန်းချီပြီး ဖော်ပြခဲ့တယ်။ ပြီးတော့ သခင်ယေရှုရဲ့ ရွေးနုတ်ခြင်းအမှုကို အခြေခံပြီး သူဟာ ဘုရားအိမ်တော်ကစတဲ့ တရားစီရင်ခြင်းအမှုကို လုပ်ဆောင်နေတယ်။ လူသားမျိုးနွယ်ကို လုံးဝ သန့်စင်ပြီး ကယ်တင်ဖို့အတွက်ဖြစ်တယ်။ အနန္တတန်ခိုးရှင် ဘုရားသခင်ဖော်ပြတဲ့ နှုတ်ကပတ်တော်တွေအားလုံးက သမ္မာတရားဖြစ်ပြီး ဘုရားသခင်ရဲ့ လူ့ဇာတိခံယူခြင်း၊ သူ့ရဲ့ အမှုတော်အဆင့်သုံးဆင့်နဲ့ ကျမ်းစာရဲ့ အတွင်းပိုင်းကျတဲ့ အကြောင်းအရာတွေရဲ့ နက်နဲမှုကို ဖွင့်ပြတယ်။ သူ့နှုတ်ကပတ်တော်တွေက လူသားမျိုးနွယ်က အပြစ်ရှိရခြင်းရဲ့ အကြောင်းရင်း စာတန်က လူသားမျိုးနွယ်ကို ဘယ်လိုဖျက်ဆီးတယ်၊ ဘုရားသခင်က တိုးတက်လာတဲ့အဆင့်တွေမှာ လူသားမျိုးနွယ်ကို ဘယ်လိုကယ်တင်တယ်ဆိုတာနဲ့ ဘုရားသခင်ရဲ့ နောက်ဆုံးသောကာလ တရားစီရင်ခြင်းအမှုရဲ့ အဓိပ္ပာယ်တွေကိုလည်း ပြောပြတယ်။ ဘုရားသခင်က ယုံကြည်သူတွေ ကယ်တင်ခြင်းရနိုင်တဲ့နည်းတွေကိုလည်း ကျွန်မတို့ကို ပြသခဲ့တယ်။ ဥပမာ ကျွန်မတို့ရဲ့ ဖောက်ပြန်ပျက်စီးခြင်းကို ခွာချဖို့ ဘုရားနှုတ်ကပတ်တော်တွေရဲ့ တရားစီရင်ခြင်းကို ဘယ်လိုကြုံတွေ့ရမယ်၊ သမ္မာတရားကို ဘယ်လို လက်တွေ့လုပ်ပြီး ရိုးသားသူတွေဖြစ်ရမယ်၊ ဘုရားအလိုတော်ကိုလိုက်လျှောက်တဲ့သူတွေဖြစ်လာဖို့ ဘုရားကို ဘယ်လိုကြောက်ပြီး မကောင်းမှုကို ရှောင်ကြဉ်ရမယ်ဆိုတာတွေကို ဘုရားက အသေးစိတ်ပြောပြတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်နဲ့ အမှုတော်က သခင်ယေရှုရဲ့ ပရောဖက်ပြုချက်ကို ပြည့်စုံစေတယ်။ ‘သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။ ထိုဝိညာဉ်တော်သည် ကိုယ်အလိုအလျောက်ဟောပြောမည်မဟုတ်။ ကြားသမျှတို့ကို ဟောပြောလိမ့်မည်။ နောင်လာလတ္တံ့သောအရာတို့ကိုလည်း သင်တို့အား ဖော်ပြလိမ့်မည်။’ (ရှင်ယောဟန်ခရစ်ဝင် ၁၆:၁၂-၁၃) ‘ငါ့ကိုပယ်၍ ငါ့စကားကို နားမခံသောသူအား အပြစ်စီရင်သောသူ ရှိသေး၏။ ငါဟောပြောသော စကားပင် နောက်ဆုံးသောနေ့၌ ထိုသူအား အပြစ်စီရင်လိမ့်မည်။’ (ရှင်ယောဟန်ခရစ်ဝင် ၁၂:၄၈) ‘ဘုရားသခင်၏အိမ်တော်သားတို့ကို ရှေ့ဦးစွာစစ်ကြော စီရင်ရသော အချိန်ရှိပြီ။’ (ရှင်ပေတရုသြဝါဒစာပဌမစောင် ၄:၁၇)” သခင်ယေရှုက လူ့ဇာတိခံ အနန္တတန်ခိုးရှင် ဘုရားသခင်အဖြစ် ပြန်ကြွလာပြီလို့ အဲဒီအစ်မကပြောတာကို ကြားတော့။ ကျွန်မက မယုံကြည်ရဲတော့ ဘုရားကို တိတ်တဆိတ် ဆုတောင်းလိုက်တယ်။ ပြီးတော့ ဘုရားသခင်ပြောတာကို ကျွန်မ တွေးမိတယ်။ “စိတ်နှလုံးနှိမ့်ချသောသူတို့သည် မင်္ဂလာရှိကြ၏။ အကြောင်းမူကား ကောင်းကင်နိုင်ငံတော်သည် ထိုသူတို့၏ နိုင်ငံဖြစ်၏။” (ရှင်မဿဲခရစ်ဝင် ၅:၃) ကျွန်မ စဉ်းစားတယ်။ “ဘုရားသခင် ပြန်ကြွလာတာက အရေးကြီးတယ်။ မစဉ်းမစားနဲ့ ကောက်ချက်တစ်ခုခု တန်းချလို့မရဘူး။ နှိမ့်ချပြီးတော့ ရှာဖွေပြီး ဆက်ပြီး နားထောင်သင့်တယ်” ပေါ့။

အဲဒီနောက်တော့ ဗနက်ဆာကကျွန်မကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တစ်ပိုဒ်ဖတ်ခိုင်းတယ်။ “နောက်ဆုံးသောကာလ၏ ခရစ်တော်သည် အသက် ယူဆောင်လာပြီး၊ အဓွန့်ရှည်စွာ တည်တံ့ကာ ထာဝရတည်ရှိသော သမ္မာတရား၏ လမ်းခရီးကို ယူဆောင်လာ၏။ ဤသမ္မာတရားသည် လူသားက အသက်ရရှိသည့် လမ်းကြောင်းဖြစ်ပြီး၊ လူသားက ဘုရားသခင်ကို သိမည့် တစ်ခုတည်းသော လမ်းကြောင်းနှင့် ဘုရားသခင်၏ လက်ခံခြင်းခံရမည့် တစ်ခုတည်းသော လမ်းကြောင်းဖြစ်၏။ နောက်ဆုံးသောကာလ၏ ခရစ်တော်ပေးသည့် အသက်၏လမ်းခရီးကို သင်မရှာဖွေပါက၊ သင်သည် သမိုင်း၏ ရုပ်သေးရုပ်ရော အကျဉ်းသားပါ ဖြစ်သည့်အတွက်၊ ယေရှု၏ လက်ခံမှုကို မည်သည့်အခါမျှ သင် ရရှိမည်မဟုတ်သကဲ့သို့၊ ကောင်းကင်နိုင်ငံတော်၏ တံခါးကိုဝင်ရန် မည်သည့်အခါမျှ အရည်အချင်းမီမည် မဟုတ်ပေ။ စည်းမျဉ်းစည်းကမ်းများ၊ ကျမ်းဟောင်းတရားများ၏ ထိန်းချုပ်မှုခံရပြီး၊ သမိုင်း၏ ချုပ်နှောင်မှုခံရသူများသည် မည်သည့်အခါတွင်မျှ အသက်ကို ရရှိနိုင်လိမ့်မည် မဟုတ်သကဲ့သို့၊ အသက်၏ ထာဝရလမ်းခရီးကို ရရှိနိုင်မည် မဟုတ်ပေ။ ဤသည်မှာ အဘယ်ကြောင့်ဆိုသော် ထိုသူတို့၌ ရှိသည့်အရာမှာ ပလ္လင်မှ စီးဆင်းသည့် အသက်ရေ ဖြစ်မည့်အစား နှစ်ပေါင်းထောင်ပေါင်းများစွာ တစ်နေရာတည်းတွင် ရှိနေသော နောက်ကျိသည့် ရေများသာ ဖြစ်ကြသောကြောင့် ဖြစ်၏။ အသက်ရေဖြင့် ထောက်ပံ့မှု မခံရသောသူတို့သည် လူသေကောင်များ၊ စာတန်၏ ကစားစရာများနှင့် ငရဲ၏သားများအဖြစ် ထာဝရရှိနေကြလိမ့်မည်။ သို့ဖြစ်ပါက ၎င်းတို့သည် ဘုရားသခင်ကို မည်သို့ ရှုမြင်နိုင်မည်နည်း။ သင်သည် အတိတ်ကို ဖက်တွယ်ရန်သာ ကြိုးစားပါက၊ တည်ငြိမ်စွာ ရပ်နေခြင်းဖြင့် အမှုအရာများကို ၎င်းတို့ရှိနေသည့်အတိုင်း ထိန်းသိမ်းရန်သာ ကြိုးစားပြီး၊ ပိုနေမြဲ ကျားနေ‌မြဲ အခြေအနေကို ပြောင်းလဲရန်နှင့် သမိုင်းကို စွန့်ပစ်ရန် မကြိုးစားပါက၊ သင်သည် ဘုရားသခင်ကို အမြဲဆန့်ကျင်နေမည် မဟုတ်လော။ ဘုရားသခင် အမှု၏ အဆင့်များသည်- တလိပ်လိပ်တက်နေသော လှိုင်းတံပိုးများနှင့် မြည်ဟည်းနေသော မိုးချုန်းသံကဲ့သို့- ကြီးမားကျယ်ပြန့်ကာ တန်ခိုးကြီးသော်လည်း၊ သင်သည် ပျက်စီးခြင်းကို မလှုပ်မယှက် စောင့်ဆိုင်းရင်း၊ သင်၏မိုက်မဲမှုကို ဖက်တွယ်ရင်းနှင့် မည်သည့်အရာမျှ မလုပ်ဆောင်ဘဲနေရင်း ထိုင်နေသည်။ ဤနည်းဖြင့်၊ သိုးသငယ်၏ ခြေလှမ်းနောက် လိုက်သူတစ်ဦးအဖြစ် သင့်ကို မည်သို့ယူဆ၍ရနိုင်မည်နည်း။ သင် ဖက်တွယ်ထားသော ဘုရားသခင်သည် အစဉ်အသစ်ဖြစ်ကာ၊ မည်သည့်အခါမျှ အိုဟောင်းခြင်းမရှိသည့် ဘုရားသခင်အဖြစ် သင် မည်သို့ မှန်ကန်ကြောင်းပြနိုင်မည်နည်း။ သင်၏ အဝါရောင် သန်းနေသော စာအုပ်များ၏ စကားလုံးများသည် သင့်ကို ခေတ်သစ်တစ်လျှောက် မည်သို့ သယ်ဆောင်သွားနိုင်မည်နည်း။ ဘုရားသခင့်အမှု၏ အဆင့်များကို ရှာဖွေရန် ယင်းတို့သည် သင့်ကို မည်သို့ဦးဆောင်နိုင်မည်နည်း။ ပြီးလျှင် ၎င်းတို့သည် သင့်ကို ကောင်းကင်သို့ မည်သို့ခေါ်ဆောင်သွားနိုင်မည်နည်း။ သင်၏ လက်ထဲတွင် သင်ကိုင်စွဲသည့်အရာမှာ သင့်ကို ယာယီဖြေသိမ့်မှုသာ ပေးနိုင်သည့် ကျမ်းဟောင်းတရားများသာဖြစ်သည်၊ အသက် ပေးနိုင်စွမ်းရှိသည့် သမ္မာတရားများ မဟုတ်ပေ။ သင်ဖတ်သည့် သမ္မာကျမ်းများမှာ သင်၏နှုတ်ကိုသာ ကြွယ်ဝစေနိုင်ပြီး၊ သင့်ကို စုံလင်စေခြင်းဆီသို့ ဦးဆောင်လမ်းပြပေးနိုင်သော လမ်းကြောင်းများဖြစ်ဖို့ မဆိုထားနှင့်၊ လူ့အသက်တာကို သိရှိရန် သင့်ကို ကူညီနိုင်သည့် အတွေးအမြင်နှင့်ဆိုင်သော စကားများပင် မဟုတ်ပေ။ ဤကွာဟချက်သည် သင့်ကို ပြန်လည်သုံးသပ်ရန် အကြောင်းတရား မပေးပါသလော။ ယင်းသည် အတွင်းတွင် ပါရှိသည့် နက်နဲမှုများကို သင့်အား နားလည်စေပါသလော။ သင်သည် ဘုရားသခင်ကို သင့်ဘာသာ တွေ့ဆုံရန် မိမိကိုယ်ကိုယ် ကောင်းကင်ဘုံသို့ ပို့ဆောင်နိုင်သလော။ ဘုရားသခင်၏ ကြွလာခြင်းမရှိဘဲနှင့်၊ သင်သည် ဘုရားသခင်နှင့် မိသားစုပျော်ရွှင်မှုကို မွေ့လျော်ခံစားရန် သင့်ကိုယ်သင် ကောင်းကင်ဘုံထဲသို့ ခေါ်ဆောင်သွားနိုင်သလော။ သင်သည် ယခု စိတ်ကူးယဉ် နေသေးသလော။ သို့ဆိုပါက စိတ်ကူးယဉ်ခြင်းကို ရပ်တန့်ပြီး၊ ယခု မည်သူအမှုပြုနေသည်ကို ကြည့်ရန်- နောက်ဆုံးသောကာလတွင် လူသားကို ကယ်တင်ခြင်းအမှုအား ယခု မည်သူ ဆောင်ရွက်နေသည်ကို မြင်ရန် ကြည့်ဖို့- ငါအကြံပြု၏။ သင် ထိုသို့မလုပ်ဆောင်ပါက၊ သမ္မာတရားကို မည်သည့်အခါတွင်မျှ သင် ရရှိလိမ့်မည်မဟုတ်သကဲ့သို့၊ အသက်ကို မည်သည့်အခါတွင်မျှ ရရှိလိမ့်မည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆုံးသော ကာလ၏ ခရစ်တော်သည်သာ လူသားအား ထာဝရအသက်၏ လမ်းခရီးကို ပေးနိုင်သည်) ကျွန်မဖတ်ရင်းနဲ့ ဒီစကားတွေက တစ်ခုခုထူးခြားနေသလို ခံစားလာရတယ်။ ဒီစကားတွေကို မကြည်ညိုဘဲ မနေနိုင်ဖြစ်လာတယ်။ ဒီစကားတွေက တော်တော်တင်းမာပြီး ထိရှတယ်။ စကားလုံးတိုင်း၊ စကားစုတိုင်းက အာဏာနဲ့တန်ခိုးနဲ့ ပြည့်နေတယ်။ သေမျိုးဖြစ်တဲ့လူတစ်ယောက်ယောက်က ထုတ်ပြောတဲ့ စကားနဲ့မတူဘူး။ ဘုရားကသာ ဒီလိုပုံစံနဲ့ စကားပြောနိုင်တယ်။ ဒါပေမဲ့ ကျွန်မက ဒီလိုလည်း စဉ်းစားမိတယ်။ “မမှန်ဘူး။ ဘုရားက သနားကြင်နာပြီး ချစ်တတ်တယ်။ သူ့စကားတွေက နှစ်သိမ့်ခြင်း၊ နူးညံ့ခြင်းနဲ့ပြည့်နေတယ်။ ဒါပေမဲ့ ဒီစကားတွေက အရမ်းပြင်းထန်တယ်။ လူသားမျိုးနွယ်ကို ကျိန်ဆဲသလို၊ ရှုတ်ချသလိုမျိုးပဲ” ပေါ့။ ကျွန်မ တော်တော်ဝေခွဲမရဖြစ်နေတယ်။ “ဒါတွေက တကယ်ပဲ ဘုရားနှုတ်ကပတ်တော်တွေလား။ ဒီစကားတွေက အာဏာအပြည့်ပါနေတာကို ကြည့်ရင် ဘုရားနှုတ်ကပတ်တော်ဖြစ်ရမယ်မဟုတ်လား။ ဒါပေမဲ့ အနန္တတန်ခိုးရှင် ဘုရားသခင်က တကယ်ပဲ ပြန်ကြွလာတဲ့ သခင်ယေရှုဆိုရင် သူ့လိုမျိုး စကားပြောသင့်တယ်။ သနားကြင်နာပြီး ချစ်ခင်သင့်တယ်။ သူ့စကားတွေက သိမ်မွေ့ပြီး စာနာထောက်ထားသင့်တယ်။ ဒါပေမဲ့ အနန္တတန်ခိုးရှင် ဘုရားသခင်ရဲ့ စကားတွေက အရမ်းပြင်းထန်တယ်။ သူက တကယ်ပဲ ပြန်ကြွလာတဲ့ သခင်ယေရှုဖြစ်နိုင်သလား” ပေါ့။ ကျွန်မ တော်တော်ခေါင်းရှုပ်သွားတယ်။

ဒါနဲ့ ကျွန်မရဲ့ သံသယတွေကို ဗနက်ဆာကို ပြောပြတော့ သူက ကျွန်မကို စိတ်ရှည်ရှည်နဲ့ မိတ်သဟာဖွဲ့ပြီးပြောတယ်။ “ဘုရားသခင်က သနားကြင်နာပြီး ချစ်ခင်တယ်။ သိမ်မွေ့ပြီး စာနာထောက်ထားတဲ့ပုံစံနဲ့ ကျွန်မတို့ကို စကားပြောတယ်။ ဒါကြောင့် သူ့စကားတွေက ပြင်းထန်နေရင် ဘုရားရဲ့ စကားတွေမဟုတ်ဘူးလို့ ကျွန်မတို့က အမြဲတမ်း ယုံကြည်ခဲ့တယ်။ ဒါပေမဲ့ ဒီအယူအဆက အချက်အလက်တွေနဲ့ အမှန်တရားနဲ့ တကယ် ကိုက်ညီရဲ့လား။ တကယ်တမ်းတော့ ခေတ်တိုင်းမှာ ဘုရားသခင်က စာနာထောက်ထားပြီး အားပေးတဲ့စကားတွေကိုတင်မကဘူး။ လူတွေကို အပြစ်တင်၊ တရားစီရင်ပြီး ကျိန်ဆဲတဲ့ စကားတွေလည်း ပြောခဲ့တယ်။ ကျွန်မတို့က အလေးမထားတာကြောင့်ပါ။ ဒါကို ကျမ်းစာမှာ ဘယ်လိုမှတ်တမ်းတင်ထားလဲ ကြည့်ရအောင်။ ယေဟောဝါ ဘုရားသခင် ပြောခဲ့သည်- ‘သူ၏ကင်းစောင့်တို့သည် မျက်စိကန်းကြ၏။ ရှိသမျှတို့သည် မိုက်ကြ၏။ အ၍မဟောင်နိုင်သော ခွေး၊ ယောင်ယမ်းသောခွေး၊ အိပ်လျက်အိပ်ချင်အားကြီးသော ခွေးဖြစ်ကြ၏။ စားချင်အားကြီး၍ ဝမ်းမပြည့်နိုင်သော ခွေး လည်း ဖြစ်ကြ၏။ သိုးထိန်းတို့သည်လည်း မကြည့်မရှု တတ်ကြ။ ထိုသိုးထိန်းရှိသမျှတို့သည် လမ်းလွှဲ၍ မိမိတို့ လမ်းသို့ လိုက်ကြပြီ။ တယောက်မျှမကြွင်း၊ တညီတညွတ် တည်း ကိုယ်အကျိုးစီးပွားကိုသာ ရှာကြ၏။’ (ဟေရှာယအနာဂတ္တိကျမ်း ၅၆:၁၀-၁၁) ပြီးတော့ သခင်ယေရှုက ပြောတယ်။ ‘မြွေဆိုးအမျိုးတို့၊ သင်တို့သည် အပြစ်ငရဲမှ အဘယ်သို့လွတ်နိုင်ကြမည်နည်း။’ (ရှင်မဿဲခရစ်ဝင် ၂၃:၃၃) ‘ဖြူစင်သောအရာကို ခွေးတို့အား မပေးကြနှင့်။ ပုလဲရတနာတို့ကို ဝက်တို့ရှေ့မှာ မချမထားကြနှင့်။ သို့ပြုလျှင် ထိုအရာတို့ကို ကျော်နင်း၍ သင်တို့ကိုလှည့်လျက် ကိုက်ဖြတ်ကြလိမ့်မည်။’ (ရှင်မဿဲခရစ်ဝင် ၇:၆) နောက်ထပ် ဒီလိုကျမ်းပိုဒ်တွေ အများကြီးရှိတယ်။ ပညတ်တော်ခေတ်နဲ့ ကျေးဇူးတော်ခေတ်မှာ ဘုရားသခင်က လူတွေကို အပြစ်တင်၊ ရှုတ်ချပြီး ကျိန်ဆဲတယ်ဆိုတာ ဒီအပိုဒ်တွေကနေ မြင်နိုင်ပါတယ်။ သူ့စကားတွေက ပြင်းထန်ပြီး ထိရှတဲ့ပုံစံရှိပေမဲ့ အားလုံးက မှန်ကန်ပြီး အားလုံးက လူတွေရဲ့ ဘုရားကို အာခံတဲ့၊ ဘုရားကို ပုန်ကန်တဲ့ အနှစ်သာရကို ဖော်ထုတ်ပြတယ်။ တကယ်တမ်းတော့ ဘုရားရဲ့ နှုတ်ကပတ်တော်တွေက သိမ်မွေ့ပါစေ၊ ပြင်းထန်ပါစေ၊ အားလုံးက ဘုရားရဲ့ စိတ်သဘောထားကို ဖော်ပြချက်တွေပဲ။ ကျွန်မတို့က ဘုရားရဲ့ စိတ်သဘောထားကို နားမလည်ဘဲ သူ့ကို ညှာတာပြီး ကြင်နာတတ်တယ်လို့ ဘောင်ခတ်ရင် သူက ပြင်းပြင်းထန်ထန် ပြောဆိုတဲ့အခါမှာ ကျွန်မတို့က ထင်မြင်ချက်တချို့ဖြစ်လာကြမယ်။ ဘုရားက သိမ်မွေ့တဲ့ပုံစံနဲ့ပဲ စကားပြောပြီး ဒီလိုတင်းမာတဲ့လေသံနဲ့ မပြောသင့်ဘူး၊ ဒါကြောင့် ဒီစကားတွေက ဘုရားစကားတွေမဖြစ်နိုင်ဘူးလို့ ထင်ကြမယ်။ စကားတွေက သိမ်မွေ့သလား၊ တင်းမာသလားဆိုတဲ့အပေါ် ကျွန်မတို့ရဲ့ သတ်မှတ်ချက်ကို အခြေခံတာက မှားပြီးတော့ ကိုယ်ပိုင်အယူအဆတွေ၊ ယုံကြည်မှုတွေရဲ့ အကျိုးဆက်တစ်ခုပဲ။ ဥပမာ ကျွန်မတို့မိဘတွေက ကျွန်မတို့ကို ညင်ညင်သာသာပြောမှ မိဘတွေအဖြစ် အသိအမှတ်ပြုပြီး တစ်ခုခုအမှားလုပ်လို့ ကျွန်မတို့ကို တင်းမာပြီး စကားပြောတဲ့အခါ ဆူတဲ့အခါမှာ မိဘတွေအဖြစ် အသိအမှတ်မပြုဘူးဆိုရင် ဒါက ကလေးကလားမဆန်ဘူးလား” တဲ့။ ဒီအစ်မရဲ့ မိတ်သဟာကို ကြားပြီးတော့ ဒီကိစ္စကိုကျွန်မ တော်တော်ပိုပြီး ရှင်းသွားတယ်။ ကျွန်မ စဉ်းစားတယ်။ “ဟုတ်တယ်။ မိဘတွေက ကျွန်မတို့ကို ညင်ညင်သာသာ ပြောတာ၊ တင်းတင်းမာမာနဲ့ပြောတာဖြစ်စေ ကျွန်မတို့ မိဘတွေပဲ မဟုတ်ဘူးလား။ ယေဟောဝါဘုရားသခင်နဲ့ သခင်ယေရှုတို့ အားလုံးက အရင်က ပြင်းပြင်းထန်ထန် ပြောခဲ့ဖူးတယ်။ ဒါဆို အရင်က ကျွန်မက ဒါကို ဘာလို့ သတိမထားမိတာလဲ။ ဒီစကားတွေက ညင်သာသလား၊ ကြမ်းသလားဆိုတာကို အခြေခံပြီး ဘုရားနှုတ်ကပတ်တော်ဖြစ်သလားဆိုတာကို သတ်မှတ်တာက တကယ်မှားတယ် ထင်တယ်” ပေါ့။ ဒါကိုသဘောပေါက်သွားတော့ ကျွန်မ အတိုက်အခံမဖြစ်တော့ဘူး။ ဒါပေမဲ့ လူသားမျိုးနွယ်ကို ဖော်ထုတ်ပြီး တရားစီရင်တဲ့ ဘုရားနှုတ်ကပတ်တော်အပိုဒ်တွေကို ကျွန်မ ဖတ်တိုင်းမှာ တော်တော် စိတ်ထိခိုက်တယ်။ ကျွန်မက ရှုတ်ချတာ ခံနေရသလိုပဲ။ ကျွန်မ ဆက်ပြီး အပြန်အလှန်စဉ်းစားတယ်။ သခင်ယေရှုက သနားကရုဏာထားပြီး ချစ်ခင်တတ်တယ်။ ဒါဆိုဘာလို့ အနန္တတန်ခိုးရှင် ဘုရားသခင်က ခက်ထန်ပြီး အမြဲတမ်း လူတွေကို စိတ်ဆိုးနေတာလဲ။ တစ်ခါတော့ စုဝေးပွဲတစ်ခုမှာ ကျွန်မမေးခွန်းကို အစ်မတစ်ယောက်ကို မေးလိုက်တယ်။ “အနန္တတန်ခိုးရှင် ဘုရားသခင်နဲ့ သခင်ယေရှုကို ဘုရားတစ်ပါးတည်းလို့ ကျွန်မ မမြင်နိုင်နေဘူး။ သူတို့စိတ်သဘောထားတွေက ကွာခြားလွန်းတယ်။ သခင်ယေရှုကို ကျွန်မ မြင်ယောင်ကြည့်တော့ ဘုရားသခင်က သနားကရုဏာထားပြီး ချစ်ခင်တတ်တာကို တွေးမိတယ်။ ဒါပေမဲ့ အနန္တတန်ခိုးရှင် ဘုရားသခင်က အရမ်းခက်ထန်ပုံရတယ်။ သူပြောတာ တော်တော်များများက လူတွေကို ဖော်ထုတ်ပြီး စိစစ်နေတာပဲ။ အနန္တတန်ခိုးရှင် ဘုရားသခင်နဲ့ သခင်ယေရှုက ဘာလို့အရမ်းကွာခြားနေတာလဲ” ပေါ့။

အဲဒီအစ်မက မိတ်သဟာယဖွဲ့ပြီး ပြောတယ်။ “လူတွေက ဒီလို ရှုပ်ထွေးလေ့ရှိကြပြီး ဒါက အဓိကကတော့ ဘုရားရဲ့ စိတ်သဘောထားကို သူတို့ နားမလည်လို့ပဲ။ ဘုရားရဲ့ အရင်က အမှုတော်ကို ကြည့်ကြည့်ရအောင်။ ဘုရားရဲ့ ဖြောင့်မတ်တဲ့ စိတ်သဘောထားကို နည်းနည်းနားလည်သွားတာနဲ့ ဒီပြဿနာက သူ့ဘာသာ ပြေလည်သွားလိမ့်မယ်။ ဘုရားသခင်က သောဒုံနဲ့နိနေဝေမြို့ကလူတွေရဲ့ မကောင်းမှုကို သတိထားမိတော့ သူ့စိတ်သဘောထားက ဒေါသထွက်ပြီး ဒီမြို့နှစ်မြို့ကို ဖျက်ဆီးဖို့ ဆုံးဖြတ်ခဲ့တာကို ကျွန်မတို့အားလုံးသိကြတယ်။ မဖျက်ဆီးခင်မှာ ဘုရားသခင်က သောဒုံမြို့ဆီကို ကောင်းကင်တမန်နှစ်ပါးစေလွှတ်ခဲ့ပြီး လောတ တစ်ယောက်တည်းကပဲ သူတို့ကို ဧည့်ခံတယ်။ တခြားနေထိုင်သူတွေက ကောင်းကင်တမန်တွေကို မကြိုဆိုရုံတင်မကဘူး။ သတ်ပစ်ချင်ကြတယ်။ ဘုရားက သူတို့ရဲ့ မကောင်းမှုကို မြင်ပြီး ဒေါသထွက်တယ်။ ကောင်းကင်တမန်တွေက လောတနဲ့ သူ့မိသားစုကို ကယ်တင်ပြီးတဲ့နောက်မှာ ဘုရားသခင်က ကောင်းကင်ကနေ မီးမိုးတွေရွာချပြီး မြို့ထဲမှာရှိတဲ့ လူ၊ တိရစာ္ဆန်တွေနဲ့ အပင်တွေအားလုံးကို ဖျက်ဆီးပစ်လိုက်တယ်။ အခု နိနေဝေကို ကြည့်ရအောင်။ ဒီမြို့ကိုလည်း ဖျက်ဆီးဖို့ ဘုရားက စီစဉ်တယ်။ ဒါကြောင့် သူ့ရဲ့ သတင်းစကားကို ပြောဖို့ ယောနကို စေလွှတ်တယ်။ ‘အရက်လေးဆယ်ကျော်ပြီးနောက် နိနေဝေမြို့သည် ဖျက်ဆီးခြင်းခံရလိမ့်မည်ဟု ကြွေးကြော်လေ၏။’ (ယောနဝတ္ထု ၃:၄) နိနေဝေဘုရင်ကြီးက ဒီသတင်းစကားကို ကြားတဲ့အခါမှာ သူကိုယ်တိုင် ဦးဆောင်လုပ်ပြီးတော့ သူ့မြို့ကလူတွေကို လျှော်တေအဝတ်လဲခိုင်းပြီး၊ ပြာပုံမှာ ထိုင်ခိုင်းတယ်။ အစာရှောင်ဆုတောင်းခိုင်းတယ်။ သူတို့ခံယူတဲ့ မကောင်းမှုကို စွန့်ပစ်ပြီး ဘုရားထံမှာ နောင်တရခိုင်းတယ်။ ဘုရားက ဒါကို မြင်တဲ့အခါမှာ သူ့ရဲ့ အမျက်ဒေါသကို ရုတ်သိမ်းပြီး သူတို့ကို ပျက်စီးခြင်းကနေ သနားညှာတာစွာ ချမ်းသာပေးခဲ့တယ်။ နိနေဝေနဲ့ သောဒုံမြို့အပေါ် ဘုရားရဲ့ ပြောင်းလဲတဲ့ သဘောထားတွေကို ကြည့်ရင် ဘုရားရဲ့ စိတ်သဘောထားက စစ်မှန်ပြီး ထင်ရှားတာကို မြင်နိုင်တယ်။ သူက ချစ်ခင်ပြီး ညှာတာရုံတင်မဟုတ်ဘဲ ဘုန်းအာနုဘော်ဖြစ်ပြီး အမျက်ဒေါသလည်း ထွက်တတ်တယ်။ လူတွေက အပြစ်ပြုတဲ့အခါမှာ ဘုရားက သူတို့ကို နောင်တရဖို့ အခွင့်အရေးပေးတယ်။ လူတွေအပေါ် သူ့ရဲ့ ချစ်တဲ့၊ ညှာတာတဲ့ စိတ်သဘောထားကို ပြတယ်။ လူတွေက ခေါင်းမာပြီး နောင်တမရချင်တဲ့အခါမှာ လူတွေက ဘုရားကို ခေါင်းမာမာနဲ့ အာခံပြီး ဆန့်ကျင်အော်ဟစ်တဲ့အခါမှာ ဘုရားက သူတို့အပေါ် သူ့ရဲ့ ဒေါသကို ထုတ်လွှတ်ပြီး သူ့ရဲ့ ဖြောင့်မတ်ပြီး ဘုန်းအာနုဘော်ဖြစ်တဲ့ စိတ်သဘောထားကို ပြတယ်။ ဘုရားရဲ့ ဖြောင့်မတ်တဲ့ စိတ်သဘောထားက ချစ်ခင်ပြီး ညှာတာတတ်ရုံတင်မကဘဲ ဘုန်းအာနုဘော်ဖြစ်ပြီး အမျက်ဒေါသလည်း ထွက်တယ်ဆိုတာကို ဒီဟာကြောင့် ကျွန်မတို့ မြင်ရတယ်။ ဒီနှစ်ချက်လုံးက ဘုရားရဲ့ နဂိုကတည်းကရှိတဲ့ စိတ်သဘောထားထဲမှာ ပါတယ်။

သခင်ယေရှုက သူ့အမှုကို ပြုခဲ့တဲ့ ကျေးဇူးတော်ခေတ်ကို အခု စဉ်းစားကြည့်ရအောင်။ လူတွေက အပြစ်ပြုပြီးတော့ ဝန်ချပြီး နောင်တရဖို့အတွက် သခင့်ရှေ့ကို လာတဲ့အခါမှာ သခင်က သူတို့အပြစ်တွေကို ဖြေလွှတ်ပြီး ကြွယ်ဝတဲ့ ကျေးဇူးတော်ကို သူတို့ကို ချပေးတယ်။ ဒါကြောင့် သခင့်စိတ်သဘောထားက ချစ်ခင်ကြင်နာတတ်ပြီး အမျက်ဒေါသထွက်တာ၊ ကျိန်ဆဲတာမရှိဘူးလို့ လူတော်တော်များများက ယုံကြည်ကြတယ်။ တကယ်တမ်းတော့ ဒါတွေက လူတွေရဲ့ အယူအဆတွေနဲ့ စိတ်ကူးတွေပဲ။ သခင့်ကို ရှုတ်ချပြီး အာခံတဲ့၊ ပေါ်ပေါ်ထင်ထင် ဆန္ဒပြတာတောင် လုပ်တဲ့ ဖာရိရှဲတွေနဲ့ပတ်သက်ရင် သခင်ယေရှုက အမျက်ဒေါသတွေ ပြည့်နေခဲ့တယ်။ သူက ဖာရိရှဲတွေကို ရှုတ်ချပြီး ကျိန်ဆဲတယ်။ အမင်္ဂလာခုနှစ်ပါးကို သူတို့အပေါ် ထုတ်ပြန်ခဲ့တယ်။ သခင်က ဖာရိရှဲတွေအပေါ် နည်းနည်းလေးမှ သက်ညှာမှုမရှိခဲ့ဘူး။ ဘုရားသခင်ဟာ ဖန်ဆင်းခြင်းအချိန်ကနေ လက်ရှိအချိန်ထိ လူသားမျိုးနွယ်အပေါ် သူ့ရဲ့ ဖြောင့်မတ်တဲ့ စိတ်သဘောထားကို အမြဲတမ်းဖော်ပြခဲ့တယ်ဆိုတာ ဒီကနေ ကျွန်မတို့ မြင်နိုင်ပါတယ်။ ဘုရားသခင်က ချစ်ခင်ပြီး ကြင်နာတတ်တယ်။ ဒါပေမဲ့ ဘုန်းအာနုဘော်ဖြစ်တာ၊ အမျက်ဒေါသထွက်တာ၊ ကျိန်ဆဲတာ၊ အပြစ်ပေးတာလည်းရှိတယ်။ အနန္တတန်ခိုးရှင် ဘုရားသခင် ပြောသလိုပဲ။ ‘ဘုရားသခင်၏ သနားကရုဏာနှင့် သည်းခံခြင်းသည် ဧကန်အမှန် တည်ရှိသော်လည်း၊ ဘုရားသခင်သည် သူ၏ အမျက်ကို လွှတ်သည့်အချိန် ဘုရားသခင်၏ သန့်ရှင်းခြင်းနှင့် ဖြောင့်မတ်ခြင်းတို့သည်လည်း ပြစ်မှားခြင်းကို သည်းခံမည် မဟုတ်သော ဘုရားသခင်၏ သဘောထားကို လူအား ပြသပေသည်။ လူသည် ဘုရားသခင်၏ ပညတ်များကို အပြည့်အဝ နာခံနိုင်စွမ်းရှိပြီး ဘုရားသခင်၏ သတ်မှတ်ချက်များနှင့်အညီ ပြုမူနိုင်စွမ်းရှိသည့်အခါ၊ ဘုရားသခင်သည် လူသားအပေါ် သူ၏ သနားကရုဏာ၌ အလျှံပယ်ဖြစ်လေသည်။ လူသည် ဖောက်ပြန်ပျက်စီးခြင်း၊ မုန်းတီးမှုနှင့် ကိုယ်တော့်ကို ရန်လိုမှုတို့ဖြင့် ပြည့်နှက်သည့်အခါတွင်၊ ဘုရားသခင်သည် အကြီးအကျယ် အမျက်ထွက်လေ၏။ သူသည် မည်သည့် အတိုင်းအတာအထိ အကြီးအကျယ် အမျက်ထွက်သနည်း။ ဘုရားသခင်သည် လူ၏ အတိုက်အခံပြုခြင်းနှင့် မကောင်းမှု ဒုစရိုက်များကို မမြင်ရတော့သည်အထိ၊ ၎င်းတို့သည် သူ၏မျက်စိရှေ့မှောက်တွင် မရှိကြတော့သည့်အထိ သူ၏အမျက်သည် ရှည်ကြာလိမ့်မည်။ ထို့နောက်တွင်မှ ဘုရားသခင်၏ အမျက်‌ဒေါသသည် ကွယ်ပျောက်လိမ့်မည်။...သူသည် ကြင်နာမှုရှိကာ လှပပြီး ကောင်းမြတ်သောအရာများအပေါ် သည်းခံပြီး သနားကရုဏာ ရှိသည်။ ဆိုးယုတ်ပြီး အပြစ်နှင့်ပြည့်ကာ ကောက်ကျစ်သော အရာများအပေါ် သူသည် အကြီးအကျယ် အမျက်ထွက်သည်မှာ သူ၏အမျက်၌ မရပ်စဲနိုင်လောက်အောင် ဖြစ်ပေသည်။ ဤသည်တို့မှာ ဘုရားသခင်၏ စိတ်သဘောထား၏ အဓိကကျပြီး အရေးပါဆုံးသော ရှုထောင့်နှစ်ခု- အလျှံပယ်ဖြစ်သော သနားကရုဏာနှင့် အလွန် လေးနက်သော အမျက်ဒေါသ- ဖြစ်သည့်အပြင်၊ ဘုရားသခင်သည် ၎င်းတို့ကို အစမှအဆုံး ထုတ်ဖော်ပြခဲ့ပြီးဖြစ်သည်။’ (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)) ဘုရားနှုတ်ကပတ်တော်ကနေ ‘အလျှံပယ်ဖြစ်သော သနားကရုဏာနှင့် အလွန် လေးနက်သော အမျက်ဒေါသ’ တွေက လူသားမျိုးနွယ်အပေါ် ဘုရားသခင် ဆက်တိုက် ပြသတဲ့ သူ့ရဲ့ စိတ်သဘောထားရဲ့ အချက်နှစ်ချက်ပဲဆိုတာ ကျွန်မတို့ မြင်နိုင်တယ်။ သူ့ရဲ့ ဒီစိတ်သဘောထားနှစ်ချက်က ဆန့်ကျင်မနေဘူး။ ဒါတွေက သူ့ရဲ့နဂိုကတည်းကရှိတဲ့ စိတ်သဘောထားထဲမှာ ပါဝင်တယ်။ ကျွန်မတို့က အရင်တုန်းက သူ့ကျေးဇူးတော်ကို ခံစားခဲ့ရတာကို အခြေခံပြီးဘုရားသခင်က ကြင်နာမှုကိုပဲ ချပေးပြီး အမျက်ဒေါသမပေးနိုင်ဘူးလို့ ဘောင်မခတ်ရပါဘူး။ ဒီနားလည်မှုမျိုးက တစ်ဖက်သတ်ဆန်လွန်းပါတယ်” တဲ့။ ဒါကို ကြားပြီးတော့ ကျွန်မ သဘောပေါက်သွားတာက ဘုရားက ချစ်ခင်ကြင်နာတတ်ရုံတင်မကဘူး။ ဘုန်းအာနုဘော်ဖြစ်တာ၊ အမျက်ဒေါသထွက်ပြီး ကျိန်ဆဲတာလည်းရှိတယ် ဆိုတာပဲ။ ဒါတွေအားလုံးက ဘုရားရဲ့ နဂိုကတည်းကရှိတဲ့ စိတ်သဘောထားရဲ့ အချက်တွေပဲ။ ဘုရားသခင်က ကြင်နာပြီး ချစ်ခင်တာပဲရှိတယ်ဆိုတဲ့ တစ်ဖက်သတ်ယုံကြည်မှုကို ကျွန်မခံယူခဲ့တာက ဘုရားရဲ့ စိတ်သဘောထားကို ကျွန်မ နည်းနည်းလေးပဲ နားလည်ခဲ့လို့ပါ။ ဒါတွေက တကယ်ပဲ ကျွန်မအယူအဆတွေ၊ စိတ်ကူးတွေဖြစ်ပြီး လက်တွေ့အရှိတရားနဲ့ မကိုက်ပါဘူး။ ကျွန်မရဲ့နားလည်မှုကို နက်နဲစေဖို့ မိတ်သဟာယတွေပိုနားထောင်ရမယ်ဆိုတာ ကျွန်မ သဘောပေါက်ခဲ့ပါတယ်။

အဲဒီအစ်မက မိတ်သဟာယဆက်ဖွဲ့ပြီး ပြောတယ်။ “ခေတ်တစ်ခုတိုင်းမှာ ဘုရားသခင်ပြသတဲ့ စိတ်သဘောထားက ဘုရားရဲ့ ကယ်တင်ခြင်းအမှုရဲ့လိုအပ်ချက်တွေနဲ့ ဖောက်ပြန်ပျက်စီးတဲ့ လူသားမျိုးနွယ်ရဲ့ လိုအပ်ချက်တွေအပေါ်ကိုပါ အခြေခံထားတာပါ။ အနန္တတန်ခိုးရှင် ဘုရားသခင်ရဲ့ ဒီနှုတ်ကပတ်တော်နှစ်ပိုဒ်က ကျွန်မတို့ကို ရှင်းပေးနိုင်ပါတယ်။ ‘ယေရှုပြုခဲ့သောအမှုသည် ထိုခေတ်မှ လူသား၏ လိုအပ်ချက်များ နှင့်အညီ ဖြစ်ခဲ့သည်။ သူ၏တာဝန်သည် လူသားတို့ကို ရွေးနှုတ်ရန်၊ ၎င်းတို့၏အပြစ်များကို ခွင့်လွှတ်ရန်ဖြစ်ရာ၊ သူ၏ စိတ်သဘောထားသည် နှိမ့်ချခြင်း၊ သည်းခံခြင်း၊ ချစ်ခြင်း၊ ဘာသာတရား ကိုင်းရှိုင်းခြင်း၊ စိတ်ရှည်ခြင်း၊ သနားကရုဏာ၊ မေတ္တာတို့ဖြင့် အတိပြီးခဲ့၏။ သူသည် အလျှံပယ်များပြားလှသော ကျေးဇူးတော်၊ ကောင်းချီးမင်္ဂလာတို့နှင့် လူတို့ခံစားနိုင်မည့် အရာအားလုံးကို လူသားတို့ထံ ယူဆောင်လာခဲ့၏၊ ၎င်းတို့ခံစားရန် ငြိမ်းချမ်းခြင်းနှင့် ပျော်ရွှင်ခြင်း၊ သူ၏သည်းခံခြင်းနှင့် ချစ်ခြင်း၊ သူ၏သနားကရုဏာနှင့် ချစ်ခင်ကြင်နာမှုတို့ကို ၎င်းတို့အား ပေးခဲ့၏။ ယင်းအချိန်၌ လူတို့ကြုံတွေ့ခဲ့ရသည့် အလျှံပယ် များပြားလှသော ခံစားစရာများဖြစ်သည့် ၎င်းတို့၏ စိတ်နှလုံးများ အတွင်းမှ ငြိမ်းချမ်းမှု နှင့် လုံခြုံမှုခံစားချက်၊ ၎င်းတို့၏ စိတ်နှလုံးများအတွင်းမှ စိတ်ချ သေချာသော ခံစားချက်၊ ကယ်တင်ရှင်ယေရှုအပေါ် ၎င်းတို့၏ မှီခိုအားကိုးမှု စသည့်အရာအားလုံးတို့သည် ၎င်းတို့ရှင်သန်နေထိုင် ခဲ့သည့်ခေတ်တွင် ပါဝင်ခဲ့၏။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ရွေးနုတ်ခြင်းခေတ်၏အမှု နောက်ကွယ်မှ အဖြစ်မှန်) ‘ခေတ်ကို အဆုံးသတ်ခြင်းနှင့်ဆိုင်သည့် သူ၏ နောက်ဆုံး အမှုတွင်၊ ဘုရားသခင်၏ စိတ်သဘောထားသည် လူအားလုံးကို လူသိရှင်ကြား တရားစီရင်ရန်နှင့် သူ့ကို စစ်မှန်ရိုးသားသည့် စိတ်နှလုံးဖြင့် ချစ်သောသူတို့ကို စုံလင်စေရန်အလို့ငှာ မဖြောင့်မတ်သည့် အရာအားလုံးကို သူ ထုတ်ဖော်ပြသည့် ပြစ်တင်ဆုံးမခြင်း၊ တရားစီရင်ခြင်းနှင့်သက်ဆိုင်သည့် စိတ်သဘောထားတစ်ခု ဖြစ်သည်။ ဤသို့သော စိတ်သဘောထားသည်သာလျှင် ခေတ်ကို အဆုံးသတ်စေနိုင်သည်။ နောက်ဆုံးသော ကာလသည် ရောက်ရှိနှင့်ပြီ ဖြစ်သည်။ ဖန်ဆင်းခြင်းထဲက အရာအားလုံးသည် ၎င်းတို့၏ အမျိုးအစားအလိုက် ခွဲခြားခံရလိမ့်မည်ဖြစ်ပြီး၊ ၎င်းတို့၏ သဘာဝအပေါ် အခြေခံ၍ မတူကွဲပြားသော အမျိုးအစားများအဖြစ် ခွဲခြားခံရလိမ့်မည်။ ဤသည်မှာ ဘုရားသခင်က လူသားမျိုးနွယ်၏ အဆုံးသတ်နှင့် ၎င်းတို့၏ ပန်းတိုင်ကို ထုတ်ဖော်ပြသည့် အချိန် အခိုက်အတန့် ဖြစ်သည်။ အကယ်၍ လူတို့သည် ပြစ်တင်ဆုံးမခြင်းနှင့် တရားစီရင်ခြင်းကို မကြုံကြရပါက၊ ၎င်းတို့၏ မနာခံမှုနှင့် မဖြောင့်မတ်မှုကို ဖော်ထုတ်ခြင်း နည်းလမ်းရှိလိမ့်မည် မဟုတ်ပေ။ ပြစ်တင်ဆုံးမခြင်းနှင့် တရားစီရင်ခြင်းမှတစ်ဆင့်သာ ဖန်ဆင်းခြင်း အားလုံး၏ အဆုံးသတ်သည် ထုတ်ဖော်ပြ ခံရနိုင်ပေသည်။ လူသည် ပြစ်တင်ဆုံးမခြင်းနှင့် တရားစီရင်ခြင်း ခံရသော အခါမှသာ သူ၏စရိုက်အမှန်ကို ပြသသည်။ မကောင်းမှု ပြုသူများကို မကောင်းသောသူများနှင့်အတူ၊ ကောင်းသောသူများကို ကောင်းသောသူများနှင့်အတူ ထားရှိလိမ့်မည်ဖြစ်ပြီး၊ လူသားမျိုးနွယ် အားလုံးသည် ၎င်းတို့၏ အမျိုးအစားအလိုက် ခွဲခြားခံရကြလိမ့်မည်။ ပြစ်တင်ဆုံးမခြင်းနှင့် တရားစီရင်ခြင်းမှတစ်ဆင့်၊ မကောင်းသော သူများသည် အပြစ်ဒဏ်ပေးခံရပြီး ကောင်းသောသူများသည် ဆုလာဘ်များရရှိကာ လူအားလုံးတို့သည် ဘုရားသခင်၏ အုပ်စိုးခြင်းကို ခံကြရဖို့အလို့ငှာ၊ ဖန်ဆင်းခြင်း အားလုံး၏ အဆုံးသတ်သည် ထုတ်ဖော်ပြခံရလိမ့်မည်။ ဤအမှုအားလုံးကို ဖြောင့်မတ်သော ပြစ်တင်ဆုံးမခြင်းနှင့် တရားစီရင်ခြင်းမှတစ်ဆင့် ရရှိရပေမည်။ လူသား၏ ဖောက်ပြန်ပျက်စီးခြင်းသည် အမြင့်ဆုံးသို့ ရောက်ရှိပြီးဖြစ်ကာ သူ၏ မနာခံခြင်းသည် အလွန့်အလွန် ပြင်းထန်လာသောကြောင့်၊ ပြစ်တင်ဆုံးမခြင်းနှင့် တရားစီရင်ခြင်းတို့ အဓိကပါဝင်သော၊ နောက်ဆုံးသောကာလအတွင်း ဘုရားသခင်၏ ဖြောင့်မတ်သော စိတ်သဘောထားသည်သာ လူကို အပြည့်အဝ ပြောင်းလဲနိုင်ပြီး ပြည့်စုံစေနိုင်ပေသည်။ ဤစိတ်သဘောထားသည်သာ မကောင်းမှုကို ဖော်ထုတ်နိုင်ပြီး၊ ထိုသို့ဖြင့် မဖြောင့်မတ်သောသူအားလုံးကို ပြင်းထန်စွာ အပြစ်ပေးနိုင်သည်။ ထို့ကြောင့် ဤသို့သော စိတ်သဘောထားတစ်ခုသည် ခေတ်၏အရေးပါမှုနှင့် ပြည့်ဝပြီး၊ သူ့စိတ်သဘောထား၏ ထုတ်ဖော်ချက်နှင့် ဖော်ပြချက်သည် ခေတ်သစ် အသီးသီး၏ အမှုအတွက် ပေါ်လွင်ထင်ရှားလေသည်။ ယင်းမှာ ဘုရားသခင်သည် သူ၏စိတ်သဘောထားကို ထင်ရာမြင်ရာနှင့် အရေးပါမှုမရှိဘဲ ထုတ်ဖော်ပြသည် မဟုတ်ပေ။ အကယ်၍ နောက်ဆုံးသောကာလအတွင်း လူ၏အဆုံးသတ်ကို ထုတ်ဖော်ပြရာတွင် ဘုရားသခင်သည် လူသားကို ဖြောင့်မတ်သော တရားစီရင်မှု မခံရစေဘဲ၊ ယင်းထက် သည်းခံခြင်း၊ စိတ်ရှည်ခြင်းနှင့် ခွင့်လွှတ်ခြင်းတို့ကို သူ့အားပြသရင်းနှင့် ဖြောင့်မတ်သော တရားစီရင်မှု တစ်စက်မျှမရှိဘဲ သူ၏အပြစ်များ မည်မျှကြီးမားသည်ဖြစ်စေ လူသားကို အပြစ်လွှတ်ပေးရင်း၊ လူသားအပေါ် အဆုံးမဲ့ ကရုဏာနှင့် ချစ်ခြင်းမေတ္တာတို့ကို ချပေးသနားဆဲဖြစ်ပြီး သူ့အပေါ် ဆက်လက် ချစ်ခင်ပါက၊ ဘုရားသခင်၏ စီမံခန့်ခွဲမှုအားလုံးသည် မည်သည့်အချိန်တွင် အဆုံးသတ်ခြင်းသို့ ရောက်လိမ့်မည်နည်း။ ဤသို့သော စိတ်သဘောထားသည် လူတို့ကို လူသားမျိုးနွယ်၏ သင့်လျော်သော ပန်းတိုင်ထဲသို့ မည်သည့်အချိန်တွင်မှ ဦးဆောင်မည်နည်း။ ဥပမာအားဖြင့် အစဉ်အမြဲ ချစ်ခင်တတ်သော တရားသူကြီး၊ ကြင်နာသော မျက်နှာနှင့် နူးညံ့သော နှလုံးသားရှိသည့် တရားသူကြီးတစ်ဦးကို ကြည့်လော့။ သူသည် လူတို့ကို ၎င်းတို့ ကျူးလွန်ခဲ့သော ပြစ်မှုများ မည်သို့ပင်ရှိသည်ဖြစ်စေ ချစ်ပြီး ၎င်းတို့ မည်သူဖြစ်စေကာမူ သူသည် ၎င်းတို့ကို ချစ်ခင်ပြီး သည်းခံ‌လေသည်။ ထိုသို့ဆိုပါက၊ သူသည် မျှတသော တရားစီရင်ချက်ကို မည်သည့်အခါတွင်မှ ချမှတ်နိုင်မည်နည်း။ နောက်ဆုံးသောကာလအတွင်းတွင် ဖြောင့်မတ်သော တရားစီရင်မှု သည်သာ လူသားကို ၎င်းတို့၏ အမျိုးအစားအလိုက် ခွဲခြားနိုင်ပြီး၊ လူကို နယ်ပယ်သစ်သို့ ဆောင်ယူနိုင်ပေသည်။ ဤနည်းဖြင့် ခေတ်တစ်ခုလုံးသည် ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် ဖြောင့်မတ်သော စိတ်သဘောထားမှတစ်ဆင့် အဆုံးသို့ ရောက်ရှိပေသည်။’” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၃))

အစ်မက မိတ်သဟာယဖွဲ့ပြီး ပြောတယ်။ “ပညတ်တော်ခေတ်မှာ ယေဟောဝါဘုရားသခင်က ကျိန်ဆဲခြင်း၊ လောင်မြိုက်ခြင်းနဲ့ အမျက်ဒေါသတွေ အုပ်စိုးတဲ့ စိတ်သဘောထားနဲ့ သူ့ကိုယ်သူ ဖော်ပြခဲ့တယ်။ အဲဒီအချိန်ကာလမှာ လူတွေမှာ နားလည်မှု တော်တော်လေး ကင်းမဲ့ကြတယ်။ အပြစ်က ဘာဆိုတာ၊ ဘယ်လို အသက်ရှင်သင့်တယ်၊ ဘုရားကို ဘယ်လိုကိုးကွယ်သင့်တယ်ဆိုတာ မသိကြဘူး။ ဒါကြောင့် အဲဒီအချိန်က သူတို့လိုအပ်ချက်တွေကို အခြေခံပြီး ဘုရားသခင်က လူတွေကို သူတို့ဘဝမှာ လမ်းပြဖို့အတွက် ဥပဒေနဲ့ ပညတ်တော်တွေ ထုတ်ခဲ့တယ်။ ဘုရားရဲ့ ပညတ်တော်တွေကို နာခံသူတွေက ဘုရားရဲ့သက်ညှာမှုကို ရကြတယ်။ ဒါပေမဲ့ ဥပဒေကို ချိုးဖောက်သူတွေကတော့ ဘုရားရဲ့ ကောင်းကင်ကမီးနဲ့ လောင်ကျွမ်းခံရတယ်။ ကျောက်တုံးနဲ့ ထုသတ်ခံရတယ်။ ဒါပေမဲ့ ပညတ်တော်ခေတ်အဆုံးမှာတော့ လူတွေက ပိုပိုပြီး ဖောက်ပြန်ပျက်စီးလာပြီး သူတို့ကိုယ်တိုင် သတိမထားမိဘဲ အပြစ်လုပ်ပြီး ပညတ်ချိုးဖောက်ကြတာကြောင့် အဲဒီအချိန်က ပညတ်အရ သူတို့လုပ်ရပ်တွေကို တရားစီရင်မယ်ဆိုရင် ပညတ်အောက်မှာ သူတို့အားလုံး သတ်ခံရမှာပဲ။ ဒါကြောင့် ကျေးဇူးတော်ခေတ်မှာ လူသားမျိုးနွယ်ကို သူတို့လိုအပ်ချက်တွေနဲ့အညီ ရွေးနုတ်ဖို့အတွက် ဘုရားသခင်ကိုယ်တိုင်က လူ့ဇာတိခံပြီး သူ့ရဲ့ ကြင်နာခြင်းနဲ့ ချစ်ခြင်းစိတ်သဘောထားကို ပြတယ်။ လူတွေကို ကြွယ်ဝတဲ့ ကျေးဇူးတော်တွေ ချပေးတယ်။ လူတွေကို အကန့်အသတ်မဲ့ ကြင်နာခြင်း၊ ချစ်ခြင်းနဲ့ ဆက်ဆံခဲ့ပြီး သည်းခံခဲ့တယ်။ သူတို့အပြစ်တွေကို ခွင့်လွှတ်ခဲ့တယ်။ အဆုံးမှာ လူတွေအားလုံးရဲ့ အပြစ်ကို ရွေးနုတ်ဖို့အတွက် ကားစင်တင်ခံခဲ့တယ်။ လူတွေရဲ့ ပြစ်ဒဏ်တွေကို ခွင့်လွှတ်ခဲ့ပြီး ဆက်လက်ရှင်သန်ခွင့်ပေးခဲ့တယ်။ ကျေးဇူးတော်ခေတ်မှာ ဘုရားသခင်က ကျိန်ဆဲခြင်း၊ လောင်မြိုက်ခြင်းနဲ့အမျက်ဒေါသပုံစံနဲ့ သူ့စိတ်သဘောထားကို ဆက်ပြီး ဖော်ပြရင် လူတွေရဲ့ အအပြစ်တွေက ဘယ်တော့မှ ခွင့်လွှတ်ခံရမှာမဟုတ်ဘူး။ ဥပဒေအောက်က လူတွေက ဘယ်တော့မ ရွေးနုတ်ခံရမှာမဟုတ်ဘူး။ လူသားမျိုးနွယ်က တန်ဖိုးမရှိဖြစ်ပြီး အခုရောက်နေတဲ့နေရာကို ရောက်မှာမဟုတ်ဘူး။ ဒါကြောင့် ကျေးဇူးတော်ခေတ်မှာ ဘုရားသခင်က သူ့ရဲ့ ချစ်ပြီး သနားကရုဏာထားတဲ့ စိတ်သဘောထားကို ဖော်ပြခဲ့တယ်။ လူတွေက ဘုရားရှေ့လာပြီး ဘုရားရဲ့ ရွေးနုတ်ခြင်းကို လက်ခံသရွေ့ ဘုရားက သူတို့အပြစ်တွေကို ခွင့်လွှတ်ပေးတယ်။ နောက်ဆုံးသောကာလမှာ လူတွေက ပိုပိုပြီး ဖောက်ပြန်ပျက်စီးလာတယ်။ သခင်ယေရှုရဲ့ ရွေးနုတ်ခြင်းကို ရရှိပြီး ကျွန်မတို့ အပြစ်တွေ ခွင့်လွှတ်ခံရပေမဲ့ မာနထောင်လွှားခြင်း၊ သစ္စာဖောက်ခြင်း၊ ဆိုးယုတ်ခြင်း၊ ခေါင်းမာခြင်း၊ ကြမ်းတမ်းခြင်းတွေလို ကျွန်မတို့ရဲ့ အပြစ်ပြုတဲ့သဘာဝက ကျွန်မတို့အထဲမှာ တော်တော်ကို အမြစ်တွယ်နေတုန်းပဲ။ ကျွန်မတို့ရဲ့ ဆိုးယုတ်တဲ့ စိတ်သဘောထားကို နှံ့နှံ့စပ်စပ် အမြစ်မဖြတ်ရသေးဘူး။ ဒါကြောင့် ကျွန်မတို့က ခဏခဏ လိမ်ညာ၊ အပြစ်ပြုပြီး ဘုရားကို ပုန်ကန်တယ်။ အာခံတယ်။ ဘုရားရဲ့နို်ငငံတော်ထဲကို ဝင်ရဖို့ အရည်အချင်းမပြည့်မီသေးဘူး။ လူသားမျိုးနွယ်ကိုကယ်တင်ပြီး အပြစ်တွေကို လုံးဝ ရှင်းပစ်ဖို့အတွက် ဘုရားသခင်က နောက်တစ်ခါ လူ့ဇာတိခံခဲ့တယ်။ ကျွန်မတို့ရဲ့ ဆိုးယုတ်တဲ့ စိတ်သဘောထားတွေကို လုံးဝ အမြစ်ဖြတ်ဖို့၊ အပြစ်တွေကို သန့်စင်ဖို့၊ ဘုရားကို တကယ်နာခံပြီး ကြောက်ရွံ့တဲ့အခွင့်ကိုပေးဖို့အတွက်၊ နောက်ဆုံးမှာ ဘုရားရဲ့ နိုင်ငံတော်ထဲကို ကျွန်မတို့ကို ခေါ်ဆောင်ဖို့အတွက် သခင်ယေရှုရဲ့လုပ်ဆောင်မှုရဲ့ အခြေခံအုတ်မြစ်အပေါ်မှာ တရားစီရင်ခြင်းနဲ့ သန့်စင်ခြင်းအမှုကို ဆောင်ရွက်နေပါတယ်။ ဘုရားသခင်က သူ့အမှုတော်ရဲ့ လိုအပ်ချက်တွေကြောင့် သူ့ရဲ့ ကြင်နာပြီး ချစ်ခင်တဲ့ စိတ်သဘောထားကို မဖော်ပြတော့ဘူး။ အဲဒီအစား လူသားရဲ့ ဖောက်ပြန်ပျက်စီးတဲ့ စိတ်သဘောထားတွေကို တရားစီရင်ပြီး ဖော်ထုတ်ဖို့အတွက် သူ့ရဲ့ ဖြောင့်မတ်တဲ့၊ ဘုန်းအာနုဘော်ဖြစ်တဲ့၊ အမျက်ဒေါသထွက်တဲ့ စိတ်သဘောထားကို ပြသဖို့ ရွေးချယ်တယ်။ ဒီလိုလုပ်မှသာ ဘုရားက လူသားမျိုးနွယ်ကို ပြောင်းလဲပြီး သန့်စင်နိုင်ပါတယ်။ ခေတ်တစ်ခုစီမှာ ဘုရားပြသတဲ့ စိတ်သဘောထားက မတူညီပေမဲ့ ဘုရားရဲ့ အနှစ်သာရက လုံးဝ မပြောင်းလဲဘူး။ ဘုရားက ဖောက်ပြန်ပျက်စီးတဲ့ လူသားမျိုးနွယ်ရဲ့ လိုအပ်ချက်တွေနဲ့အညီ သူ့အမှုကို ပြုပြီး သူ့ရဲ့ စိတ်သဘောထားကို ဖွင့်ပြတယ်။ လူတွေကို ဘုရားကို ပိုနားလည်စေပြီး သိစေတယ်။ ဒီနည်းနဲ့ ဘုရားနဲ့ ဘုရားရဲ့ စိတ်သဘောထားကို လူတွေက ဘောင်မခတ်အောင်ပေါ့။ အနန္တတန်ခိုးရှင် ဘုရားသခင်နဲ့ သခင်ယေရှုက မတူတဲ့ စိတ်သဘောထားတွေကို ဖော်ပြတာကြောင့် ဘုရားတစ်ပါးတည်းမဟုတ်ဘူးလို့ မထင်မြင်သင့်ဘူး” တဲ့။

ဘုရားသခင်က သူ့ရဲ့ ကယ်တင်ခြင်းအမှုရဲ့ လိုအပ်ချက်တွေနဲ့ ဖောက်ပြန်ပျက်စီးတဲ့ လူသားမျိုးနွယ်ရဲ့ လိုအပ်ချက်တွေကို အခြေခံပြီး ခေတ်တစ်ခုစီမှာ ဘယ်လိုစိတ်သဘောထားမျိုးကို ပြသရမယ်ဆိုတာ ဆုံးဖြတ်တယ်ဆိုတာကို ဒီအစ်မရဲ့ မိတ်သဟာယကို ကြားပြီးတဲ့နောက်မှာ ကျွန်မ သဘောပေါက်သွားတယ်။ အနန္တတန်ခိုးရှင် ဘုရားသခင်က သူ့ရဲ့ နောက်ဆုံးသောကာလ တရားစီရင်ခြင်းအမှုမှာ လူသားမျိုးနွယ်ကို သန့်စင်ပြီး ကယ်တင်ဖို့ သူ့ရဲ့ ဖြောင့်မတ်ပြီး ဘုန်းအာနုဘော်ဖြစ်တဲ့ စိတ်သဘောထားကို ပြသတယ်။ သူဖော်ပြတဲ့ စိတ်သဘောထားက သခင်ယေရှုနဲ့ မတူပေမဲ့ ဒါက ဖောက်ပြန်ပျက်စီးတဲ့ လူသားမျိုးနွယ်ရဲ့လိုအပ်ချက်တွေကို ကိုင်တွယ်ဖို့ ပြသတာပါ။ အနန္တတန်ခိုးရှင် ဘုရားသခင်နဲ့ သခင်ယေရှုက တစ်ပါးတည်းသော ဘုရားဖြစ်ပါတယ်။ အဲဒီအစ်မရဲ့ မိတ်သဟာယက တော်တော်ရှင်းပြီး ကျွန်မ ရှုပ်နေတာတွေ အားလုံးပျောက်သွားတယ်။

နောက်စုဝေးပွဲတစ်ခုမှာ ဗနက်ဆာက ကျွန်မကို နောက်ထပ်ကျမ်းတစ်ပိုဒ်ကို ဖတ်ပြတယ်။ “လူသားကို ဘုရားသခင်၏ စုံလင်အောင် ပြုခြင်းသည် မည်သည့်အရာအားဖြင့် ပြီးမြောက်အောင်မြင်သနည်း။ ဘုရားသခင်၏ ဖြောင့်မတ်သော စိတ်သဘောထားအားဖြင့် ပြီးမြောက်အောင်မြင်ခြင်း ဖြစ်သည်။ ဘုရားသခင်၏ စိတ်သဘောထားတွင် အဓိကအားဖြင့် ဖြောင့်မတ်ခြင်း၊ အမျက်ဒေါသ၊ ဘုန်းအာနုဘော်၊ တရားစီရင်ခြင်းနှင့် ကျိန်ဆဲခြင်းတို့ ပါဝင်ပြီး၊ ဘုရားသခင်သည် လူသားကို အဓိကအားဖြင့် တရားစီရင်ခြင်းမှတစ်ဆင့် စုံလင်စေသည်။ လူအချို့က နားမလည်ဘဲ၊ ဘုရားသခင်သည် အဘယ်ကြောင့် တရားစီရင်ခြင်းနှင့် ကျိန်ဆဲခြင်းအားဖြင့်သာ လူသားကို စုံလင်စေနိုင်သနည်းဟု မေးမြန်းကြ၏။ ၎င်းတို့က ‘အကယ်၍ ဘုရားသခင်သည် လူသားကို ကျိန်ဆဲမည်ဆိုလျှင်၊ လူသားသည် သေဆုံးသွားမည် မဟုတ်သလော။ အကယ်၍ ဘုရားသခင်သည် လူသားကို တရားစီရင်မည်ဆိုလျှင် လူသားသည် ပြစ်ဒဏ်ချမှတ်ခံရမည် မဟုတ်သလော။ ဤသို့ဆိုသော် သူ့ကို အဘယ်သို့ စုံလင်အောင်ပြုနိုင်ဦးမည်နည်း’ ဟု ပြောကြသည်။ ထိုသို့သော စကားများသည် ဘုရားသခင်၏အမှုကို မသိသောလူများက ပြောသော စကားများ ဖြစ်သည်။ ဘုရားသခင်ကျိန်ဆဲသည့်အရာမှာ လူသား၏ နာခံမှုမရှိခြင်းကို ဖြစ်ပြီး၊ သူတရားစီရင်သည့်အရာမှာ လူသား၏ အပြစ်များကို ဖြစ်သည်။ ဘုရားသခင်သည် မညှာမတာ၊ ပြင်းပြင်းထန်ထန် ပြောဆိုသော်လည်း သူသည် ဤခက်ထန်သော နှုတ်ကပတ်တော်များအားဖြင့် လူ၏နာမ်နှင့်ဆိုင်သောအရာကို ဖော်ထုတ်လျက် လူသားအတွင်းမှ အရာအားလုံးကို ထုတ်ဖော်လေ၏၊ သို့ရာတွင် ယင်းကဲ့သို့သော တရားစီရင်မှုအားဖြင့် သူသည် လူသားအား လူ့ဇာတိဆိုင်ရာ အနှစ်သာရ၏ နက်နဲသိမ်မွေ့သော အသိပညာကို ပေးသောကြောင့် လူသားသည် ဘုရားသခင်၏ရှေ့မှောက်တွင် ကျိုးနွံနာခံခြင်းဖြစ်သည်။ လူသား၏ ဇာတိပကတိသည် အပြစ်ဖြစ်ပြီး စာတန်နှင့်သက်ဆိုင်သည်၊ ယင်းသည် နာခံမှုမရှိ၊ ဘုရားသခင်၏ ပြစ်တင်ဆုံးမခြင်းကို ခံရသည့်အရာဖြစ်သည်။ ထို့ကြောင့် လူသားအား သူ့ကိုယ်သူ သိစေရန် သူ့အပေါ်တွင် ဘုရားသခင်၏ တရားစီရင်ခြင်း နှုတ်ကပတ်တော်များ ကျရောက်ရမည်ဖြစ်ကာ စစ်ဆေးခြင်း အမျိုးအစားတိုင်းကို အသုံးပြုရမည်ဖြစ်သည်။ ထိုအခါမှသာလျှင် ဘုရားသခင်၏အမှုသည် ထိရောက်မှုရှိနိုင်မည်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဒါက ဗနက်ဆာရဲ့မိတ်သဟာယမှာ ပါတဲ့ဟာပဲ။ သူက ပြောတယ်။ “နောက်ဆုံးသောကာလမှာ ဘုရားရဲ့ တရားစီရင်ခြင်းအမှုက လူသားမျိုးနွယ်အပေါ် သူ့ရဲ့ ကယ်တင်ခြင်းအမှုရဲ့ နောက်ဆုံးအဆင့်ပဲ။ ဒါက သူ့ရဲ့ နှစ် ၆၀၀၀ စီမံခန့်ခွဲမှု အစီအစဉ်ရဲ့ အဆုံးသတ်ပဲ။ သူ့ရဲ့ ဖြောင့်မတ်ပြီး ဘုန်းအာနုဘော်ဖြစ်တဲ့ စိတ်သဘောထားကို ဖော်ပြရာမှာ သူက ခေတ်တစ်ခုလုံးကို အဆုံးသတ်နေတာပါ။ ကောင်းသူကို ကောင်းသူနဲ့၊ ဆိုးသူကို ဆိုးသူနဲ့ အမျိုးအစားတစ်ခုချင်းစီ ခွဲထုတ်တယ်။ ဘုရားသခင်က သူ့ရဲ့ ကြင်နာပြီး ချစ်ခင်တဲ့ စိတ်သဘောထားကိုပဲ ဖော်ပြရင် ကျွန်မတို့က ဘယ်လောက်ပဲ အပြစ်ကျူးလွန်သည်ဖြစ်စေ အမြဲတမ်း စိတ်ရှည်၊ သည်းခံပြီး ခွင့်လွှတ်နေရင် ကျွန်မတို့ရဲ့ အပြစ်နဲ့ပြည့်နေခြင်းကို လုံးဝ ဖယ်ရှားမှာမဟုတ်ဘူး။ စာတန်ရဲ့ အုပ်စိုးခြင်းနဲ့ ဖျက်ဆီးခြင်းကို ထာဝရ ခံရမှာပဲ။ ပြီးတော့လည်း ဘုရားရဲ့ ကယ်တင်ခြင်းအမှုက ဘယ်တော့မှ ပြီးမှာမဟုတ်ဘူး။ ကောင်းမှုနဲ့ မကောင်းမှုကို ဘယ်တော့မှ ကောင်းကောင်း ခွဲခြားသိမြင်မှာမဟုတ်ဘူး။ ဒါကြောင့် နောက်ဆုံးသောကာလမှာ ဘုရားသခင်က သူ့ရဲ့အမှုတော်မှာ သူ့ရဲ့ ဖြောင့်မတ်တဲ့၊ ဘုန်းအာနုဘော်ဖြစ်တဲ့၊ အမျက်ဒေါသထွက်တဲ့ စိတ်သဘောထားကို ဖော်ပြတယ်။ သူ့ရဲ့ ပြင်းထန်တဲ့ ဘာသာစကားနဲ့ လူတွေရဲ့ ဆိုးယုတ်တဲ့ သဘာဝတွေကို ဖော်ထုတ်တယ်။ သမ္မာတရားကို ချစ်သူတွေက ကိုယ့်ကိုယ်ကိုယ်သိလာပြီး ဘုရားနှုတ်ကပတ်တော်ရဲ့ တရားစီရင်ခြင်းကို လက်ခံတယ်။ ဘယ်ပုန်ကန်ပြစ်မှားမှုကိုမှ သည်းမခံတဲ့ ဘုရားရဲ့ ဖြောင့်မတ်တဲ့ စိတ်သဘောထားကို နားလည်ကြတယ်။ ဒီလိုနဲ့ ဘုရားကို ကြောက်ရွံ့ခြင်းဖြစ်လာပြီး မကောင်းမှုကို ရှောင်ကြဉ်ကြတယ်။ အဆုံးမှာ စိတ်သဘောထားပြောင်းလဲမှုကို ရကြတယ်။ သမ္မာတရားကို စိတ်ကုန်ပြီး ဘုရားရဲ့ တရားစီရင်ခြင်းနဲ့ ပြစ်တင်ဆုံးမခြင်းကို ငြင်းပယ်တဲ့သူတွေကတော့ ဘုရားက ဖော်ထုတ်ပြီး စွန့်ပစ်တာကို ခံကြရတယ်။ ဒီပုံစံနဲ့ အားလုံး သူတို့အမျိုးအစားအလိုက် ခွဲခြားခံရတယ်” တဲ့။

ကျွန်မ သဘောပေါက်သွားတယ်။ သခင်ယေရှုက သူ့ရဲ့ ရွေးနုတ်ခြင်းအမှုကို လုပ်ခဲ့တဲ့ပုံစံအတိုင်း အနန္တတန်ခိုးရှင် ဘုရားသခင်က သူ့ရဲ့ နောက်ဆုံးသောကာလ တရားစီရင်ခြင်းအမှုကို လုပ်မယ်ဆိုရင် လူတွေကို ကြင်နာခြင်း၊ ချစ်ခြင်းပဲပြပြီး ခက်ထန်ပြီး တရားစီရင်တာမလုပ်ဘူးဆိုရင် လူတစ်ဦးချင်းစီကို သူတို့အမျိုးအစားအလိုက် ခွဲခြားနိုင်မှာမဟုတ်ဘူး။ ကျွန်မတို့ရဲ့ အပြစ်ပြုပြီး ဘုရားကို အာခံတဲ့ သဘာဝက ဘယ်တော့မှ ပြေလည်မှာမဟုတ်ဘူး။ ကျွန်မတို့က ဘယ်တော့မှ ကယ်တင်ခံရမှာ၊ ဘုရားနို်ငငံတော်ကို ဝင်ရမှာမဟုတ်ဘူး။ ဒါကြောင့် ဘုရားသခင်က နောက်ဆုံးသောကာလမှာ ဖြောင့်မတ်ခြင်း၊ ဘုန်းအာနုဘော်၊ တရားစီရင်ခြင်း၊ ပြစ်တင်ဆုံးမခြင်း လက္ခဏာဆောင်တဲ့ စိတ်သဘောထားကို ဖော်ပြတာက လေးနက်တဲ့ အဓိပ္ပာယ်ရှိပါတယ်။

နောက်ပိုင်းမှာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်နှစ်ပိုဒ်ကို ကျွန်မတို့ ဖတ်ကြတယ်။ နောက်ဆုံးသောကာလမှာ အနန္တတန်ခိုးရှင် ဘုရားသခင်ရဲ့ အမှုတော်နဲ့ သူဖော်ပြတဲ့ စိတ်သဘောထားကို ကျွန်မ ပိုပြီးတော့တောင်နားလည်သွားတယ်။ “ယနေ့ ဘုရားသခင်သည် သင်တို့ကို တရားစီရင်သည်၊ သင်တို့ကို ပြစ်တင်ဆုံးမပြီး ရှုတ်ချသည်၊ သို့သော် သင်တို့၏ ရှုတ်ချခံရခြင်း ဦးတည်ချက်မှာ သင့်အတွက် မိမိကိုယ်ကိုယ် သိရှိဖို့ ဖြစ်သည်ကို သင်သိရမည်။ သူ၏ရှုတ်ချ၊ပြစ်တင်၊တရားစီရင်၊ဆုံးမခြင်းများသည်သင့်ကိုယ်သင်သိနိုင်ဖို့၊ သင်၏ စိတ်သဘောထား ပြောင်းလဲနိုင်ဖို့အလို့ငှာ၊ ထို့အပြင် သင်သည် သင်၏ တန်ဖိုးကို သိရှိပြီး၊ ဘုရားသခင်၏ လုပ်ရပ်အားလုံးသည် ဖြောင့်မတ်ပြီး သူ၏ စိတ်သဘောထားနှင့် သူ့အမှု၏ သတ်မှတ်ချက်များနှင့် အညီဖြစ်သည်၊ သူသည် လူသား၏ ကယ်တင်ခြင်းအတွက် သူ၏ အစီအစဉ်နှင့်အညီ အမှုပြုသကဲ့သို့၊ သူသည် လူကို ချစ်သည့်၊ ကယ်တင်သည့်၊ တရားစီရင်ပြီး ပြစ်တင်ဆုံးမသည့် ဖြောင့်မတ်သော ဘုရားသခင် ဖြစ်သည်ကို မြင်စေဖို့အလို့ငှာ၊...ဘုရားသခင်သည် သတ်ဖြတ်ရန်၊ သို့မဟုတ် ဖျက်ဆီးရန် ကြွလာခြင်း မဟုတ်ဘဲ၊ တရားစီရင်ရန်၊ ကျိန်ဆိုရန်၊ ပြစ်တင်ဆုံးမရန်နှင့် ကယ်တင်ရန် ကြွလာခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်တို့သည် အဆင့်အတန်းနှင့်ဆိုင်သော ကောင်းချီးမင်္ဂလာများကို ဘေးဖယ်ပြီး လူသားထံ ကယ်တင်ခြင်းကို ဆောင်ကြဉ်းဖို့ ဘုရားသခင်၏ အလိုကို နားလည်သင့်၏) “ငါ၏နှုတ်ကပတ်တော်များသည် ခက်ထန်ကောင်း ခက်ထန်နိုင်သော်လည်း၊ ငါသည် နှုတ်ကပတ်တော်များကိုသာ ပြောဆိုနေပြီး လူသား၏ ခန္ဓာကို အပြစ်ပေးနေခြင်း မဟုတ်သည်နှင့်အမျှ၊ ထိုအရာအားလုံးကို လူ၏ ကယ်တင်ခြင်းအတွက်သာ မြွက်ဆိုထားခြင်း ဖြစ်သည်။ ဤနှုတ်ကပတ်တော်များသည် လူသားကား အလင်းထဲတွင် အသက်ရှင်စေသည်၊ အလင်းတည်ရှိသည်ကို သိစေသည်၊ အလင်း တန်ဖိုးရှိသည်ကို သိစေပြီး၊ ထို့ထက်ပင်မက ဤနှုတ်ကပတ်တော်များသည် ၎င်းတို့အဖို့ မည်သို့ အကျိုးပြုသည်ကို သိရှိစေသည့်အပြင်၊ ဘုရားသခင်သည် ကယ်တင်ခြင်း ဖြစ်သည်ကို သိစေသည်။ ငါသည် ပြစ်တင်ဆုံးမခြင်းနှင့် တရားစီရင်ခြင်းဆိုင်ရာ နှုတ်ကပတ်တော်များစွာကို မြွက်ဆိုပြီးဖြစ်သော်လည်း၊ ထိုအရာများက ကိုယ်စားပြုသည့်အရာကို သင်တို့ထံ ဧကန်အမှန် မလုပ်ဆောင်ရသေးပေ။ ငါသည် ငါ၏အမှုကို လုပ်ဆောင်ရန်နှင့် ငါ၏နှုတ်ကပတ်တော်များကို ပြောဆိုရန် ကြွလာပြီဖြစ်သည်၊ ငါ၏နှုတ်ကပတ်တော်များသည် ခက်ထန်ကောင်း ခက်ထန်နိုင်သော်လည်း၊ ယင်းတို့ကို သင်တို့၏ ဖောက်ပြန်ပျက်စီးမှုနှင့် သင်တို့၏ ပုန်ကန်မှုတို့ကို တရားစီရင်ရာတွင် ပြောဆိုထားခြင်းဖြစ်၏။ ဤအရာကို ငါ လုပ်ဆောင်ရခြင်း၏ ရည်ရွယ်ချက်သည် စာတန်၏ အုပ်စိုးမှုမှ လူကို ကယ်တင်ရန်ဖြစ်နေဆဲ ဖြစ်သည်။ ငါသည် လူကို ကယ်တင်ရန် ငါ၏နှုတ်ကပတ်တော်များကို အသုံးပြုနေသည်။ ငါ၏ရည်ရွယ်ချက်မှာ လူကို ငါ၏နှုတ်ကပတ်တော်တို့ဖြင့် ထိခိုက် နစ်နာစေရန် မဟုတ်။ ငါ၏ နှုတ်ကပတ်တော်များသည် ငါ၏အမှု၌ ရလဒ်များ ရရှိဖို့အလို့ငှာ ခက်ထန်ပေသည်။ ထိုသို့သော အမှုမှတစ်ဆင့်သာ လူသည် မိမိတို့ကိုယ်ကိုယ် သိရှိလာနိုင်ပြီး ၎င်းတို့၏ ပုန်ကန်တတ်သည့် စိတ်နေသဘောထားမှ လွတ်မြောက်နိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်တို့သည် အဆင့်အတန်းနှင့်ဆိုင်သော ကောင်းချီးမင်္ဂလာများကို ဘေးဖယ်ပြီး လူသားထံ ကယ်တင်ခြင်းကို ဆောင်ကြဉ်းဖို့ ဘုရားသခင်၏ အလိုကို နားလည်သင့်၏) ဗနက်ဆာဆက်ပြောတယ်။ “နောက်ဆုံးသောကာလမှာ ဘုရားသခင်က လူတွေကို တရားစီရင်ပြီး သန့်စင်ဖို့အတွက် သူ့နှုတ်ကပတ်တော်တွေကို အသုံးပြုတယ်ဆိုတာ ဘုရားနှုတ်ကပတ်တော်ကတစ်ဆင့် ကျွန်မတို့ မြင်နိုင်ပါတယ်။ သူ့နှုတ်ကပတ်တော်တွေက ဘယ်လောက်ပဲ ကြမ်းပြီး ထိရှပါစေ ဒါတွေအားလုံးက ကျွန်မတို့ရဲ့ ဖောက်ပြန်ပျက်စီးမှုကို သိမြင်အောင် ကူညီပေးဖို့ စာတန်ရဲ့ မှောင်မိုက်လွှမ်းမိုးမှုကနေ လွတ်မြောက်ပြီး ဘုရားရဲ့ ကယ်တင်ခြင်းကို လက်ခံရရှိဖို့ ရည်ရွယ်တာပါ။ ဘုရားရဲ့ စိတ်သဘောထားက ဖြောင့်မတ်ပြီး သန့်ရှင်းတယ်၊ စာတန်က ဖျက်ဆီးတာကို တော်တော်ခံထားရတဲ့ ကျွန်မတို့ လူသားတွေကတော့ ဆိုးယုတ်တဲ့ လောကီရေစီးကြောင်းတွေနောက်လိုက်တယ်၊ ပိုက်ဆံနဲ့ တစ်ဦးချင်းအကျိုးအမြတ်နောက်ကို လိုက်တဲ့နေရာမှာ အချင်းချင်း တိုက်ခိုက်ပြီး ကြံစည်ကြတယ်။ တကယ့်လူတစ်ယောက်ရဲ့ အသွင်နည်းနည်းလေးတောင် မရှိကြဘူးဆိုတာ ကျွန်မတို့ အားလုံး သိကြတယ်။ သခင့်ကို ယုံကြည်တဲ့သူတွေတောင် ဘုရားတောင်းဆိုတာကို လက်တွေ့မလုပ်နိုင်ဘူး။ ဘုရားဆီက ကျေးဇူးတော်နဲ့ ကောင်းချီးတွေကို ခဏခဏ တောင်းဆိုကြတယ်။ သူတို့လုပ်တဲ့ ပံ့ပိုးမှုတိုင်းက ကောင်းကင်ဘုံကို ဝင်ပြီး ထာဝရအသက်ရဖို့အတွက် သက်သက်ပဲ။ သခင့်ကို ချစ်ပြီး သခင်ကျေနပ်အောင် ကြိုးစားဖို့အတွက် မဟုတ်ဘူး။ အားလုံးကို သူတို့ရဲ့ စက်ဆုပ်စရာရည်ရွယ်ချက်တွေ ဖြစ်မြောက်ဖို့အတွက် သခင့်ကို အသုံးပြုဖို့ လုပ်ကြတာပဲ။ တချို့ ဘာသာရေးခေါင်းဆောင်တွေက အပြင်ပန်းမှာ နှိမ့်ချ၊ စိတ်ရှည်ပြီး ဘုရားရဲ့ စိတ်ထက်သန်တဲ့ အစေခံတွေဖြစ်တဲ့ ပုံစံရှိတယ်။ ဒါပေမဲ့ သူတို့ တရားဟောတဲ့အခါမှာ သူများတွေ အထင်ကြီးလေးစားတာခံရဖို့အတွက် သူတို့ကိုယ်သူတို့ ခဏခဏ ဂုဏ်တင်ပြီး သက်သေခံကြတယ်။ ဘုရားသခင်က သူ့အမှုတော်ကို ဆောင်ရွက်ဖို့အတွက် လူ့ဇာတိခံပြီး ပေါ်ထွန်းတဲ့အခါမှာ ဘယ်သူမှ သူ့ကို မကြိုဆိုဘူး။ ဘာသာရေးလောကတစ်ခုလုံးက သူပြန်ကြွလာတာကို ရှုတ်ချပြီး အာခံဖို့အတွက် ဘုရားမဲ့အစိုးရနဲ့ လက်တွဲကြတယ်။ အနန္တတန်ခိုးရှင် ဘုရားသခင် အသင်းတော်ကို သိက္ခာချပြီးတော့ လူတွေ လမ်းမှန်ကို စူးစမ်းတာကို တားဆီးဖို့အတွက် တမင်သက်သက် အလိမ်အညာတွေ ဖြန့်တယ်။ ဆိုလိုတာကတော့ လူသားမျိုးနွယ်အားလုံးက ဘုရားကို ရှုတ်ချပြီး အာခံကြတယ်။ သူကြွလာတာကိုငြင်းပယ်ကြတယ်။ ကျမ်းစာက ပြောသလိုပဲ။ ‘လောကီသားအပေါင်းတို့သည် မာရ်နတ်၏လက်၌ ရှိကြသည်။’ (ရှင်ယောဟန်သြဝါဒစာပဌမစောင် ၅:၁၉) ဖောက်ပြန်ပျက်စီးတဲ့ လူသားမျိုးနွယ်က ဘုရားသခင်ကို နည်းလမ်းတိုင်းနဲ့ ဆန့်ကျင်တယ်။ သူတို့အားလုံးက စာတန်အမျိုးအစားတွေဖြစ်ပြီး အဆိပ်ရှိတဲ့ မြွေတွေပဲ။ ဘုရားသခင်က လူသားမျိုးနွယ်ရဲ့ ဖောက်ပြန်ပျက်စီးခြင်းရဲ့ အရှိတရားကို ဖော်ထုတ်ဖို့ သူ့ရဲ့ ပြင်းထန်တဲ့ နှုတ်ကပတ်တော်တွေကို ဖော်ပြတဲ့အခါ သမ္မာတရားကို ချစ်တဲ့သူတွေကသာ သူတို့ရဲ့ ဘုရားကို အာခံတဲ့၊ ဘုရားကို သစ္စာဖောက်တဲ့ ဆိုးယုတ်တဲ့ သဘာဝကို တကယ်နားလည်နိုင်ကြတယ်။ သူတို့ရဲ့ ယုံကြည်ခြင်းမှာ ဘုရားကို သိဖို့ အားမထုတ်ဘူး၊ ကောင်းချီးတွေရဖို့၊ ဘုရားနဲ့ အပေးအယူလုပ်ဖို့တွေလိုမျိုး ယုတ်ညံ့တဲ့ရည်ရွယ်ချက်တွေပဲ သူတို့မှာ ရှိတယ်ဆိုတာ သဘောပေါက်ကြတယ်။ စာတန်ကြောင့်ဖြစ်တဲ့ သူတို့ရဲ့ နက်နဲတဲ့ဖောက်ပြန်ပျက်စီးမှုရဲ့ အကျည်းတန်တဲ့ အမှန်တရားကို ရှင်းရှင်းလင်းလင်း မြင်ကြတယ်။ ဘုရားထံမှာ ရိုးသားစွာ နောင်တရကြတယ်။ ဘုရားရဲ့ တောင်းဆိုချက်တွေနဲ့အညီ လုပ်ဖို့ ကျိန်ဆိုကြတယ်။ နောက်ဆုံးမှာ လူသားပုံသဏ္ဌာန်တချို့ရကြတယ်။ ဘုရားနှုတ်ကပတ်တော်တွေက ဘယ်လောက် ကြမ်းတမ်းပြီး ထိရှပါစေ၊ ဒါတွေအားလုံးက ကျွန်မတို့ရဲ့ ဖောက်ပြန်ပျက်စီးမှုရဲ့ အရှိတရားကို ဖော်ထုတ်တယ်၊ ကျွန်မတို့ရဲ့ ထုံထိုင်းနေတဲ့ ဝိညာဉ်တွေကို ရှင်သန်ဖို့အတွက် ကူညီပေးဖို့၊ ကျွန်မတို့ရဲ့ ဖောက်ပြန်ပျက်စီးတဲ့ အနှစ်သာရတွေကို သိမြင်ဖို့၊ အပြစ်ရဲ့ ချည်နှောင်မှုတွေကနေ လုံးဝ လွတ်မြောက်စေဖို့၊ သန့်စင်လာဖို့အတွက်ရည်ရွယ်တယ်ဆိုတာ ဒီကနေ ကျွန်မတို့ မြင်နိုင်ပါတယ်။ ဘုရားရဲ့ ပြင်းထန်တဲ့၊ တရားစီရင်တဲ့ နှုတ်ကပတ်တော်တွေက ကျွန်မတို့ ကိုယ့်ကိုယ်ကိုယ် သိပြီး ကယ်တင်ခံရဖို့ ဖြစ်စဉ်မှာ အရမ်းအကျိုးဖြစ်ပါတယ်” တဲ့။

ဗနက်ဆာရဲ့ မိတ်သဟာယကို ကြားပြီးတော့ နားလည်သွားတယ်။ ကျွန်မတို့ရဲ့ တကယ့်သရုပ်မှန်ကို ဖော်ထုတ်ဖို့အတွက် နောက်ဆုံးသောကာလမှာ ပြင်းထန်တဲ့နှုတ်ကပတ်တော်တွေ အများကြီး ဖော်ပြခဲ့တယ်ဆိုတာ နောက်ဆုံးတော့ ကျွန်မ သဘောပေါက်သွားတယ်။ ဒါက သူ့ရဲ့ ကယ်တင်ခြင်းပဲ။ ရှုတ်ချခြင်းမဟုတ်ဘူး။ ကျွန်မက ကောင်းချီးနဲ့ ကျေးဇူးတော်တွေရဖို့ပဲ ဘုရားကို ယုံကြည်ခဲ့တာတွေ၊ ဘုရားကို ညှာတာပြီး ကြင်နာတတ်တယ်ဆိုပြီးတော့တောင် ဘောင်ခတ်ခဲ့တာတွေ၊ ဘုရားက ပြင်းပြင်းထန်ထန် စကားပြောတဲ့အခါမှာ ကျွန်မက သူ့ကို အသိအမှတ်မပြုနိုင်ခဲ့တာတွေကို တွေးမိတယ်။ ကျွန်မက တော်တော် ဆင်ခြင်တုံတရားမရှိခဲ့တာပဲ။ အဲဒီကစပြီး ဘုရားရဲ့ ပြင်းထန်တဲ့၊ တရားစီရင်တဲ့ နှုတ်ကပတ်တော်တွေကို ကျွန်မ လက်ခံနိုင်ခဲ့တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ပိုပြီးတော့တောင် ဖတ်ချင်စိတ်ရှိလာတယ်။ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဆိုတာ ကျွန်မ သေချာသွားတယ်။

အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်က မှန်တယ်ဆိုတာ အတည်ပြုပြီးတဲ့နောက်မှာ ကျွန်မက စုဝေးပွဲတွေကို တက်တက်ကြွကြွနဲ့ တက်ပြီး အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို နေ့တိုင်းဖတ်တယ်။ တစ်နေ့တော့ ဘုရားနှုတ်ကပတ်တော်တစ်ပိုဒ်ကို ကျွန်မ တွေ့မိတယ်။ “အကယ်၍ လူများသည် ကျေးဇူးတော်ခေတ်တွင် ဆက်လက် သောင်တင်နေပါက၊ ဘုရားသခင်၏ ပင်ကိုစိတ်သဘောထားကို သိရန် မဆိုထားနှင့်၊ ၎င်းတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားကို ဘယ်သောအခါမျှ ဖယ်ရှားလိမ့်မည် မဟုတ်ပေ။ အကယ်၍ လူများသည် ကျေးဇူးတော်အလျှံပယ်ကြား အမြဲ အသက်ရှင်သော်လည်း၊ ဘုရားသခင်ကို သိရန် သို့မဟုတ် ဘုရားသခင်ကို စိတ်ကျေနပ်စေရန် ၎င်းတို့ကို အခွင့်ပေးသည့် အသက်လမ်းခရီး မရှိကြပါက၊ ၎င်းတို့သည် ကိုယ်တော်၌ ၎င်းတို့၏ ယုံကြည်မှုတွင် သူ့ကို မည်သည့်အခါတွင်မျှ အမှန်တကယ် ရရှိလိမ့်မည်မဟုတ်ပေ။ ဤယုံကြည်မှုမျိုးသည် ဧကန်အမှန် သနားစဖွယ် ဖြစ်သည်။ ဤစာအုပ်ကို သင်ဖတ်ပြီးသည့်အခါ၊ နိုင်ငံတော်ခေတ်ထဲက လူ့ဇာတိခံ ဘုရားသခင်၏ အမှု အဆင့်တိုင်းကို သင် တွေ့ကြုံပြီးချိန်တွင်၊ နှစ်ပေါင်းများစွာ သင်၌ ရှိခဲ့သည့် စိတ်ဆန္ဒများသည် နောက်ဆုံးတွင် တကယ်ဖြစ်ပေါ်လာပြီ ဖြစ်သည်ကို သင်ခံစားရပေမည်။ ယခုမှသာ ဘုရားသခင်ကို မျက်နှာချင်းဆိုင် သင် အမှန်တကယ် မြင်တွေ့ရပြီ၊ ယခုမှသာ သူ၏ မျက်နှာကို ကြည့်ရပြီ၊ သူ၏ ကိုယ်တိုင်ကိုယ်ကျ မိန့်မြွက်ချက်များကို ကြားရပြီ၊ သူ၏ အမှု၏ ဉာဏ်ပညာကို နားလည်သဘောပေါက်ပြီး သူသည် မည်မျှစစ်မှန်ပြီး အနန္တတန်ခိုးရှင် ဖြစ်သည်ကို အမှန်တကယ် သိရပြီဟု သင်ခံစားရလိမ့်မည်။ ယခင်ခေတ်က လူများ မမြင်ခဲ့ဖူးသကဲ့သို့ မပိုင်ဆိုင်ခဲ့ဖူးသည့် အရာများစွာကို သင် ရရှိပြီးဖြစ်သည်ဟု သင်ခံစားသိလိမ့်မည်။ ဤအချိန်တွင်၊ သင်သည် ဘုရားသခင်ကို ယုံကြည်ခြင်းမှာ အဘယ်အရာဖြစ်သည်ဆိုသည်နှင့် ဘုရားသခင်၏ အလိုနှင့် ကိုက်ညီဖို့ဆိုသည်မှာ မည်သည့်အရာဖြစ်သည်ကို ရှင်းရှင်းလင်းလင်း သိလိမ့်မည်။ ဟုတ်ပေ၏၊ သင်သည် အတိတ်၏ အမြင်များကို တွယ်ဖက်ပြီး ဘုရားသခင်၏ ဒုတိယအကြိမ် လူ့ဇာတိခံယူခြင်း အချက်ကို ပယ်ချပါက၊ သို့မဟုတ် ငြင်းပယ်ပါက၊ သင်သည် မည်သည့်အရာမျှ မရရှိဘဲ လက်ချည်းသက်သက် ဖြစ်နေလိမ့်မည်ဖြစ်ပြီး၊ နောက်ဆုံးတွင် ဘုရားသခင်ကို ဆန့်ကျင်ခြင်းအပြစ်ရှိသည်ဟု ကြေညာခံရလိမ့်မည်။ သမ္မာတရားကို နာခံနိုင်ပြီး ဘုရားသခင်၏ အမှုကို ကျိုးနွံနာခံနိုင်သော သူတို့သည် ဒုတိယအကြိမ် လူ့ဇာတိခံ ဘုရားသခင်- အနန္တတန်ခိုးရှင် ဘုရားသခင်၏ နာမတော်အောက်တွင် အကျုံးဝင်လိမ့်မည်။ ၎င်းတို့သည် သာ၍ များပြီး သာ၍ မြင့်မားသည့် သမ္မာတရားများအပြင် စစ်မှန်သော အသက်ကို ရရှိရင်း၊ ဘုရားသခင်၏ ကိုယ်တိုင်ကိုယ်ကျ လမ်းပြမှုကို လက်ခံနိုင်လိမ့်မည်။ ၎င်းတို့သည် အတိတ်က လူတို့ လုံးဝ မမြင်ဖူးကြသည့် ရူပါရုံကိုလည်း ရှုမြင်ကြရလိမ့်မည်- ‘ထိုသို့ ငါနှင့်စကားပြော၍ အသံမြည်သော သူကို မြင်ခြင်းငှာ ငါသည် လှည့်ကြည့်လျှင်၊ ရွှေမီးခွက် ခုနစ်လုံးကို၎င်း၊ ထိုမီးခွက် ခုနစ်လုံး အလယ်၌ လူသားတော်နှင့်တူသော သူတစ်ဦးကို၎င်း မြင်၏။ ထိုသူသည် ခြေသို့တိုင်အောင် ဝတ်ခြုံလျက် ရင်တော်၌ ရွှေခါးပန်းကို စည်းလျက်ဖြစ်၏။ ခေါင်းတော်နှင့် ဆံပင်တော်သည် ဖြူသော သိုးမွှေးကဲ့သို့၎င်း၊ မိုဃ်းပွင့်ကဲ့သို့ ၎င်းဖြူ၏။ မျက်စိတော်သည်လည်း မီးလျှံကဲ့သို့ဖြစ်၏။ ခြေတော်သည်လည်း မီး၌ ချွတ်ပြီးသော ကြေးဝါစစ်နှင့် တူ၏။ အသံတော်သည်လည်း သမုဒ္ဒရာသံကဲ့သို့ဖြစ်၏။ လက်ျာလက်တော် သည်လည်း ကြယ်ခုနစ်လုံးကိုကိုင်၏။ ခံတွင်းတော်ထဲကလည်း ထက်သော သန်လျက်ထွက်၏။ မျက်နှာတော်သည် အရှိန်တန်ခိုးနှင့် ထွန်းတောက်သော နေကဲ့သို့ဖြစ်၏။’ (ဗျာဒိတ်ကျမ်း ၁:၁၂-၁၆) ဤရူပါရုံသည် ဘုရားသခင်၏ စိတ်သဘောထား တစ်ရပ်လုံး၏ ဖော်ပြချက်ဖြစ်ပြီး သူ၏စိတ်သဘောထား တစ်ရပ်လုံး ဖော်ပြခြင်းသည် သူ၏ လက်ရှိအချိန် လူ့ဇာတိခံယူခြင်းထဲက ဘုရားသခင်၏ အမှု၏ ဖော်ပြချက်လည်း ဖြစ်သည်။ ပြစ်တင်ဆုံးမခြင်းနှင့် တရားစီရင်ခြင်း တစ်ပုံတစ်ပင်ထဲတွင် လူသားသည် ယောဟန်တွေ့မြင်ခဲ့သော လူသားမျက်နှာ၏ တိကျသော သရုပ်ဖော်ချက်တစ်ခုဖြစ်သည့် လူသား၏ စစ်မှန်သော မျက်နှာကို သူ၏ ပြစ်တင်ဆုံးမခြင်းနှင့် တရားစီရင်ခြင်းကို လက်ခံသူအားလုံးအား မြင်ခွင့်ပေးရင်း၊ မိန့်မြွက်ချက်များအားဖြင့် သူ၏ ပင်ကိုစိတ်သဘောထားကို ဖော်ပြလေသည်။ (ဟုတ်ပေ၏၊ ဤအရာ အားလုံးသည် နိုင်ငံတော်ခေတ်တွင် ဘုရားသခင်၏အမှုကို လက်မခံသော သူများအဖို့ မြင်၍ရနိုင်လိမ့်မည် မဟုတ်ပေ။) ဘုရားသခင်၏ မျက်နှာအစစ်ကို လူတို့၏ ဘာသာစကားကို သုံးလျက် အပြည့်အဝ ရှင်းရှင်းလင်းလင်းပြောဆို၍ မရနိုင်ပေ၊ ထို့ကြောင့် ဘုရားသခင်သည် မိမိ၏ မျက်နှာအစစ်ကို လူတို့ထံ ပြသရန် သူ၏ ပင်ကိုစိတ်သဘောထားကို ဖော်ပြသည့် နည်းလမ်းအား အသုံးပြုလေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ဗျာဒိတ်ကျမ်းမှာ ရှင်ယောဟန်ရခဲ့တဲ့ ရူပါရုံက နောက်ဆုံးသောကာလမှာ အနန္တတန်ခိုးရှင် ဘုရားသခင်ရဲ့ တရားစီရင်ခြင်း နှုတ်ကပတ်တော်တွေက မီးတောက်မီးလျှံတွေလို၊ ထက်တဲ့ဓါးတစ်ချောင်းလိုဖြစ်ပြီး ဘုရားရဲ့ ဖြောင့်မတ်တဲ့ စိတ်သဘောထားအပြည့်ပါနေတာကို နိမိတ်ပြတယ်ဆိုတာ ဘုရားနှုတ်ကပတ်တော်ကတစ်ဆင့် ကျွန်မ သဘောပေါက်သွားတယ်။ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလအမှုတော်ကို လက်ခံတဲ့သူတွေကသာ ဘုရားရဲ့ ဖြောင့်မတ်တဲ့ စိတ်သဘောထားကို အမှန်တကယ် နားလည်နိုင်တယ်။ လူသားမျိုးနွယ်ကို တရားစီရင်ပြီး ကယ်တင်ဖို့အတွက် သူ့နှုတ်ကပတ်တော်တွေကို အသုံးပြုတဲ့နေရာမှာ သူ့ရဲ့ လေးနက်တဲ့ ရည်ရွယ်ချက်ကို အသိအမှတ်ပြုနိုင်တယ်။ ကျွန်မ သဘောပေါက်သွားတော့ အရမ်းကို စိတ်မခံစားရဘဲ မနေနိုင်ခဲ့ဘူး။ “အနန္တတန်ခိုးရှင် ဘုရားသခင် ကိုယ်တော့်နှုတ်ကပတ်တော်တွေရဲ့ ဖော်ထုတ်ခြင်း၊ တရားစီရင်ခြင်းကတစ်ဆင့် ကိုယ်တော်က ချစ်ခင်ပြီး ကြင်နာတတ်ရုံမကဘဲ ဘုန်းအာနုဘော်ဖြစ်ပြီး အမျက်ဒေါသထွက်တာကိုလည်း သမီး မြင်လာပါတယ်။ ဒါတွေအားလုံးက ကိုယ်တော်ရဲ့ ရှိရင်းစွဲ ဖြောင့်မတ်တဲ့ စိတ်သဘောထားရဲ့ အချက်တွေပါပဲ။ အနန္တတန်ခိုးရှင် ဘုရားသခင်၊ ကိုယ်တော့်နှုတ်ကပတ်တော်တွေက တကယ် တန်ဖိုးရှိပါတယ်။ သမီး ကိုယ့်ကိုယ်ကိုယ် သိဖို့အတွက် ကိုယ်တော့်နှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းကို လက်ခံဖို့ အရမ်းကို လိုအပ်နေပါတယ်။ အခုကစပြီး ကိုယ်တော့်နှုတ်ကပတ်တော်တွေကို သမီး လုံ့လရှိရှိနဲ့ စားသောက်ပါမယ်။ ကိုယ်တော့်နှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းကို လက်ခံပါမယ်။ သမ္မာတရားရှာဖွေတဲ့ လမ်းကြောင်းကို လျှောက်ပါမယ်။”


၉၆။ ကြွားဝါခြင်း၏ အဓိပ္ပာယ်မဲ့မှု

၂၀၂၀ ခုနှစ်ရဲ့ ဇွန်လမှာ အနန္တတန်ခိုးရှင် ဘုရားသခင်ရဲ့ အမှုတော်ကို ကျွန်တော် လက်ခံခဲ့တယ်။ သမ္မာတရားကို ပိုတောင့်တတဲ့စိတ်နဲ့ ဘုရားနှုတ်ကပတ်တော်တွေကို ဖတ်ပြီး ဧဝံဂေလိ ရုပ်ရှင်တွေကို ကြည့်ရတဲ့ ပျော်ရွှင်မှုမှာ စိတ်နှစ်မြုပ်ထားခဲ့တယ်။ တဖြည်းဖြည်းနဲ့ သမ္မာတရားရဲ့ နက်နဲမှုတွေအများကြီးကို ကျွန်တော် နားလည်လာတယ်။ ကျမ်းစာရဲ့ အတွင်းဇာတ်ကြောင်း၊ လူသားမျိုးနွယ်အပေါ် စာတန်ရဲ့ ဖောက်ပြန်ပျက်စီးစေခြင်းနဲ့ဆိုင်တဲ့ လက်တွေ့အရှိတရား၊ ဘုရားရဲ့ လူ့ဇာတိခံခြင်းနဲ့ အမည်နာမ နက်နဲမှုတွေ၊ နောက်ဆုံးသော ကာလမှာ ဘုရားရဲ့ တရားစီရင်ခြင်း အမှုတော် စတာတွေပေါ့။ ဘုရားသခင်ရဲ့ နောက်ဆုံးသောကာလ ကယ်တင်ခြင်း အမှုတော်က မကြာခင် အဆုံးသတ်တော့မယ်၊ ကပ်ဘေးတွေက စနှင့်နေခဲ့ပြီဖြစ်ပြီး၊ ဘုရားသခင်ရဲ့ နောက်ဆုံးသောကာလ တရားစီရင်ခြင်းကို လက်ခံခြင်းက ကယ်တင်ခံရပြီး ကောင်းကင်နိုင်ငံတော်ထဲကို ဝင်ရောက်ဖို့ တစ်ခုတည်းသော လမ်းကြောင်းဖြစ်တယ်ဆိုတာတွေကိုလည်း သိခဲ့ရတယ်။ ဒီလိုနဲ့ ဘုရားရဲ့ မေတ္တာကို ပြန်ဆပ်ဖို့ ဧဝံဂေလိကို ကျွန်တော် တက်တက်ကြွကြွ ဖြန့်ပြီး ဘုရားကို သက်သေခံခဲ့တယ်။ နောက်ပိုင်းမှာ၊ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို ကျွန်တော် လက်ခံခဲ့ပုံနဲ့ပတ်သက်တဲ့ အတွေ့အကြုံဆိုင်ရာ သက်သေခံချက် ဆောင်းပါးတစ်ပုဒ်ကို ကျွန်တော် ရေးခဲ့တယ်။ ညီအစ်မတစ်ယောက်က ဖတ်ပြီး ဝမ်းသာအားရ ပြောတယ်။ “အစ်ကိုရေ၊ အစ်ကို့မှာ သိပ်ကောင်းတဲ့ သဘောပေါက်နားလည်နိုင်စွမ်းရှိပြီး အရမ်းထိုးထွင်းအမြင်ရှိတာပဲ”တဲ့။ ဒါကို ကြားပြီးတဲ့နောက်မှာ၊ ကျွန်တော့်ရဲ့ အစွမ်းအစက အတော်ကောင်းတာပဲလို့ တွေးပြီး ကျွန်တော့်ကိုယ်ကျွန်တော် နည်းနည်း ကျေနပ်မိတယ်။

နှစ်လသုံးလကြာပြီးတဲ့နောက်မှာ၊ ကျွန်တော်က အဖွဲ့ခေါင်းဆောင်တစ်ယောက်ဖြစ်လာပြီး၊ ညီအစ်ကို မောင်နှမတွေရဲ့ ရေလောင်းအဖွဲ့အတွက် တာဝန်ယူခဲ့တယ်။ စုဝေးပွဲတစ်ခုစီမှာ၊ ကျွန်တော် မိတ်သဟာယပြီးသွားတဲ့အခါ၊ ကျွန်တော်ရဲ့ နားလည်သဘောပေါက်နိုင်စွမ်းက ကောင်းတယ်၊ ကျွန်တော့် မိတ်သဟာယက အရမ်းဉာဏ်အလင်းဖြစ်တယ်၊ ပြီးတော့ ကျွန်တော့် မိတ်သဟာယကို ကြားပြီးတဲ့နောက်မှာ အရင်က သူတို့ မရှင်းခဲ့တဲ့ ကိစ္စတချို့ကို သူတို့ နားလည်သွားတယ်လို့ ညီအစ်ကို မောင်နှမတွေအားလုံးက ပြောကြတယ်။ ကျွန်တော်တွေးမိတယ်။ “ငါက တလောကပဲ ဘုရားသခင်ရဲ့ အမှုတော်ကို လက်ခံခဲ့ပြီး တခြားလူသစ်တွေကို ရေလောင်းပေးနိုင်နေပြီ၊ ပြီးတော့ ညီအစ်ကို မောင်နှမတွေဆီကလည်း ချီးမွမ်းတာ ခံရတယ်။ တခြားလူတွေထက် ငါ ပိုတော်တဲ့ပုံပဲ”လို့ပေါ့။ နောက်ပိုင်းမှာ၊ ပိုများတဲ့ ညီအစ်ကို မောင်နှမတွေက အထင်ကြီးလေးစားပြီး အသိအမှတ်ပြုအောင်လို့၊ အရင်ထက် ကျွန်တော် ပိုပြီးတောင် အလုပ်ကြိုးစားခဲ့တယ်။ စုဝေးပွဲတစ်ခုစီ မတိုင်ခင် ကြိုပြီး ကျွန်တော် ပြင်ဆင်တယ်။ စုဝေးပွဲ အကြောင်းအရာနဲ့ ဆက်စပ်တဲ့ ဘုရားနှုတ်ကပတ်တော်တွေ၊ ရုပ်ရှင်တွေကို ရှာတယ်။ ရုပ်ရှင်တစ်ခုမှာပါတဲ့ မိတ်သဟာယတစ်ခုကနေ သိနားလည်မှု ရတဲ့အခါတိုင်းမှာ၊ ကျွန်တော် ချရေးပြီး အဲဒီအကြောင်းကို စုဝေးပွဲတွေမှာ မိတ်သဟာယပြုတယ်။ ကျွန်တော့် ဘာသာတွေးမိတယ်။ “ညီအစ်ကို မောင်နှမတွေက ငါ့ မိတ်သဟာယတွေကနေ အကျိုးပိုရရင်၊ ငါကို သူတို့ ပိုပြီး သေချာပေါက် လေးစား၊ အထင်ကြီးကြမှာပဲ”လို့ပေါ့။ မကြာခင်မှာ၊ ညီအစ်ကို မောင်နှမတွေက ကျွန်တော့်ကို အသင်းတော် ခေါင်းဆောင်အနေနဲ့ ရွေးကြတယ်။ ကျွန်တော့်ကိုယ်ကျွန်တော် စဉ်းစားမိတာက၊ “ငါ တကယ်ပဲ တခြားလူတွေထက် ပိုတော်ပါလား။ တခြားဘာကြောင့်များ အားလုံးက ငါ့ကို ရွေးမှာလဲ”လို့ပေါ့။ ကျွန်တော့်ကိုယ်ကျွန်တော်လည်း တကယ် လေးစားမိတယ်။ နောက်ပိုင်းမှာ တချို့ညီအစ်ကို မောင်နှမတွေက ကျွန်တော့်ကို မနာလိုဖြစ်ကြလို့ အပျက်သဘောဆောင်လာကြတယ်လို့ သူတို့ဆီကနေ ကြားရတယ်။ ဒါကို ကြားတော့ ကျွန်တော် စိတ်မကောင်းမဖြစ်ရုံမက၊ အရမ်းပျော်ခဲ့တယ်။ ဘာလို့လဲဆိုတော့ အဲဒါက ကျွန်တော့်ရဲ့ သဘောပေါက်နားလည်နိုင်စွမ်းက တကယ်ကို အရမ်းကောင်းတယ်ဆိုတာ ပြလို့ပေါ့။ တစ်ခါတုန်းက ကျွန်တော် ရေလောင်းခဲ့တဲ့ လူသစ်တွေက ကျွန်တော် ဘာတာဝန်လုပ်နေတယ်ဆိုတာကို မေးကြတဲ့အခါ၊ “ကျွန်တော် အခု အသင်းတော် ခေါင်းဆောင်တစ်ယောက် ဖြစ်နေပြီ”လို့ ဂုဏ်ယူဝင့်ကြွားစွာနဲ့ ပြောခဲ့တယ်။ ကျွန်တော်က သာမန် အဖွဲ့ခေါင်းဆောင် သက်သက် မဟုတ်တော့ဘူး၊ ပြီးတော့ သူတို့အနေနဲ့ ကျွန်တော့်ကို သာမန် ညီအစ်ကိုတစ်ယောက်လို မဆက်ဆံသင့်ဘူးလို့ သိစေချင်ခဲ့တယ်။ အသင်းတော် ခေါင်းဆောင်တစ်ယောက် ဖြစ်တဲ့အချိန်မှာ၊ အရင်ထက် ကျွန်တော် ပိုပြီး အလုပ်များခဲ့တယ်။ နေ့တိုင်း၊ ကျွန်တော့်ကိုယ်ကျွန်တော် ပြင်ဆင်ဖို့ ဘုရားနှုတ်ကပတ်တော် အများကြီး ဖတ်ပြီး ဧဝံဂေလိ ရုပ်ရှင်တွေ ကြည့်တယ်။ စုဝေးပွဲတွေနဲ့ လူသစ်တွေဆီက မေးခွန်းတွေကို ဖြေရတာတွေကြောင့်၊ ကျွန်တော် ခဏခဏပဲ အချိန်မီမစားနိုင်ဘူး၊ အနားမယူနိုင်ဘူး။ ကျွန်တော့် စိတ်နှလုံးထဲမှာ နည်းနည်း ညည်းမိပေမဲ့၊ ကျွန်တော့် တာဝန်ဖြစ်တာကို သိနေတော့၊ ကျွန်တော် ဆက်ပြီးသာ လုပ်နေတုန်းပါပဲ။ စုဝေးပွဲတွေမှာ၊ ကျွန်တော် ဆင်းရဲဒုက္ခခံစားပြီး သမ္မာတရားနဲ့ ကိုယ့်ကိုယ်ကို ပြင်ဆင်ခဲ့ပုံ၊ ပြီးတော့ ဘုရားအတွက် ကိုယ့်ကိုယ်ကို အသုံးခံခဲ့ပုံတွေနဲ့ပတ်သက်လို့ ညီအစ်ကို မောင်နှမတွေနဲ့ ကျွန်တော် မကြာခဏ မိတ်သဟာယပြုခဲ့တယ်။ နေ့တိုင်း ကျွန်တော့်တာဝန်ကို လုပ်ရင်းနဲ့ အလုပ်များရတာ၊ မကြာမကြာ အချိန်မီ မစားနိုင်ခဲ့ပုံ၊ စတာတွေကို ကျွန်တော် ပြောတယ်။ ဒါပေမဲ့ ကျွန်တော် ညည်းညူခဲ့တာတွေကို လုံးဝ မပြောခဲ့ဘူး။ ဒါတွေအားလုံးကို ကြားပြီးတဲ့နောက်မှာ၊ ညီအစ်ကို မောင်နှမတွေက ကျွန်တော့်ကို တကယ် လေးစားကြတယ်။ ကျွန်တော့်တာဝန်မှာ ဝန်ထုပ်ဝန်ပိုးထမ်းရွက်တဲ့အတွက်နဲ့ သူတို့ မလုပ်ခဲ့တဲ့ အရာတွေကို စွမ်းဆောင်ခဲ့တဲ့အတွက် သူတို့ ကျွန်တော့်ကို ချီးမွမ်းကြပြီး ကျွန်တော့်ဆီကနေ သင်ယူချင်တဲ့ ဆန္ဒကို ပြကြတယ်။ ဒါကို ကြားတေော့ ကျွန်တော် အရမ်းဝမ်းသာတယ်။ နောက်ပိုင်း၊ စုဝေးပွဲတွေမှာ ကျွန်တာ် အဲဒီအတိုင်း အမြဲ မိတ်သဟာယပြုခဲ့တယ်။ ဆင်းရဲဒုက္ခကို ကျွန်တော် မကိုင်တွယ်နိုင်ဘူးလို့ ညီအစ်ကို မောင်နှမတွေကို မထင်စေချင်ခဲ့ဘူး။ သူတို့ အဲဒီလိုသာ ခံစားရင်၊ ဘယ်သူကမှ ကျွန်တော့်ကို အထင်ကြီးတော့မှာ မဟုတ်ဘူးလေ။ တဖြည်းဖြည်းနဲ့ ညီအစ်ကို မောင်နှမတွေက ကျွန်တော်အပေါ် မှီခိုလာကြပြီး၊ သူတို့တာဝန်တွေမှာ ဘာအခက်အခဲ၊ ပြဿနာတွေပဲ သူတို့ ကြုံရပါစေ ဘုရားအပေါ် အားကိုးပြီး သမ္မာတရားကို ရှာတာ မရှိသလောက်ပဲ။ ဒီအစား ကျွန်တော့်အကူအညီကိုပဲ ပိုယူချင်ကြတယ်။

တစ်ခါ၊ ကျွန်တော်က ကျွန်တော့်ကွန်ပြူတာနဲ့ ဖုန်းကို အချိန်အတော်ကြာ ကြည့်နေခဲ့လို့ ကျွန်တော့် မျက်လုံးတွေ နီလာတယ်၊ ယားပြီး နာတယ်၊ ကျွန်တော့် အမြင်အာရုံက အမြန်ကို ဆိုးလာပြီး ရှင်းရှင်းလင်းလင်း မမြင်နိုင်ဘူး။ ဒီလက္ခဏာတွေက တော်တော် ဆိုးတာဖြစ်ပြီး ချက်ချင်း ကုသမှုမခံယူရင်၊ မျက်လုံးကန်းသွားနိုင်စရာရှိတယ်လို့ တစ်ယောက်က ကျွန်တော့်ကို ပြောတယ်။ အဲဒီတုန်းက ကျွန်တော အရမ်းလန့်သွားတာ။ အတော့်ကို အပျက်သဘောဆောင်ပြီး ညည်းမိခဲ့တယ်။ “ငါ့တာဝန်မှာ ငါ အရမ်းအလုပ်ကြိုးစားတာလေ။ ဘာလို့ ဒီရောဂါကို ရနေသေးတာလဲ”လို့ တွေးပြီးပေါ့။ ကျွန်တော့်မျက်စိရောဂါကြောင့် ကျွန်တော့်တာဝန်လည်း ထိခိုက်ခဲ့တယ်။ နောက်ပိုင်းမှာ တစ်ယောက်က အိမ်မှာလုပ်တဲ့ဆေးတစ်ခုကို ပြောပြပြီး ကျွန်တော့် အမြင်အာရုံက နောက်ဆုံးမှာ တိုးတက်ကောင်းမွန်လာခဲ့တယ်။ ဒါပေမဲ့ စုဝေးပွဲတွေမှာ ကျွန်တော့်ရဲ့ ကောင်းတဲ့ဘက်ခြမ်းကိုပဲ ကျွန်တော် ပြောတယ်။ ကျွန်တော့်တာဝန် ဘယ်လိုပဲ အလုပ်များပါစေ၊ ကျွန်တော့် မျက်စိရောဂါက ဘယ်လောက်ဆင်းရဲဒုက္ခဖြစ်ပါစေ၊ ကျွန်တော့်တာဝန်ကို ကျွန်တော် မစွန့်ခဲ့ဘူးဆိုတာကို အလေးထားပြောခဲ့တယ်။ ဒါက ဘုရားဆီကနေ စမ်းသပ်မှုတစ်ခုဖြစ်ပြီး ကျွန်တော့် သက်သေခံချက်မှာ ကျွန်တော် ခိုင်ခိုင်မာမာ ရပ်တည်ရမယ်လို့တောင် ပြောခဲ့တယ်။ ဒါပေမဲ့ ကျွန်တော့် အားနည်းချက်တွေ၊ စိုးရိမ်မှုတွေ၊ အကြောက်တရားတွေ၊ ဘုရားအပေါ် ကျွန်တော့်ရဲ့ အထင်လွဲမှုတွေ၊ မကျေနပ်မှုတွေနဲ့ ပတ်သက်လာတဲ့အခါ ကျွန်တော့်မှာလည်း အားနည်းချက်တွေ ရှိတယ်ဆိုတာကို ညီအစ်ကို မောင်နှမတွေကို မသိစေချင်လို့ စကားတစ်ခွန်းမှ မပြောခဲ့ဘူး။ ကျွန်တော့် မိတ်သဟာယကို ကြားပြီးတဲ့နောက်မှာ၊ ညီအစ်ကို မောင်နှမတွေအားလုံးက ကျွန်တော့်အတွေ့အကြုံ အရမ်းကောင်းတယ်လို့ ပြောပြီး ကျွန်တော့်ကို လေးစားအထင်ကြီးကြတယ်။ တချို့ ညီအစ်ကို မောင်နှမတွေကလည်း ပြောကြတယ်။ “ဒီညီအစ်ကိုက တကယ်ကို ဝိညာဉ်ရင့်ကျက်မှု ရှိတယ်။ အဲဒီလို အကြီးစား ရောဂါနဲ့ ရင်ဆိုင်ရပေမဲ့ သူက အပျက်သဘောမဆောင်သလို သူ့တာဝန်ကို ဆက်လုပ်နိုင်သေးတယ်။ ငါသာဆိုရင်၊ အဲဒီအတိုင်း လုပ်နိုင်မှာ မဟုတ်ဘူး”တဲ့။ ဒီစကားတွေကို ကြားပြီးတဲ့နောက်မှာ ကျွန်တော် အရမ်းကို ပျော်သွားပြီး၊ “ငါက ငယ်ပြီး လူသစ်ဖြစ်နေသေးပေမဲ့၊ ငါ့ရဲ့ အစွမ်းအစက တခြား ညီအစ်ကို မောင်နှမတွေထက် ပိုကောင်းပြီး သူတို့ထက် သမ္မာတရားကို ငါ ပိုပြီး ဝီရိယရှိရှိ လိုက်စားတယ်”လို့ မတွေးဘဲနေနိုင်ခဲ့ဘူး။ ဒါပေမဲ့ အဲဒီစုဝေးပွဲပြီးတဲ့နောက်မှာ၊ ကျွန်တော့်မှာ ထူးဆန်းပြီး နားလည်ရခက်တဲ့ ကြောက်လန့်တဲ့ ခံစားချက်တစ်ခု ရှိခဲ့တယ်။ အဲဒါက ကလေးတစ်ယောက်အနေနဲ့ အမှားတစ်ခုခုကို လုပ်မိပြီး ကျွန်တော့် မိဘတွေရဲ့ ဆုံးမတာကို ခံရမှာကို သိခဲ့သလိုမျိုးပဲ။ ဘာကိုမှ ကျွန်တော် မစားနိုင်သလို အရမ်း မသက်မသာခံစားရတယ်။ “စုဝေးပွဲမှာ ငါ ပေးခဲ့တဲ့ မိတ်သဟာယက မသင့်တော်တာများလား”လို့ တွေးရင်းနဲ့ ကျွန်တော် ကိုယ့်ကိုယ်ကို မသုံးသပ်မဆင်ခြင်ဘဲမနေနိုင်ခဲ့ဘူး။ စုဝေးပွဲမှာ ကျွန်တော့်ရဲ့ သရုပ်အမှန်ကို မိတ်သဟာယမပြုခဲ့ပုံနဲ့ ကျွန်တော့် အားနည်းချက်တွေကို ကျွန်တော် ဖုံးကွယ်ခဲ့ပုံတွေကို စဉ်းစားမိတဲ့အခါ၊ ကျွန်တော့် ရည်ရွယ်ချက်က မမှန်ခဲ့တာကို သဘောပေါက်ပြီး ကိုယ့်ကိုယ်ကို အပြစ်တင်တဲ့စိတ် အရမ်းခံစားရတယ်။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်ခဲ့တယ်။ “ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံခြင်း၊ မိမိတို့ကိုယ်ကို ဝါကြွားခြင်း၊ လူအများ အထင်ကြီးပြီး ကိုးကွယ်အောင် ကြိုးစားခြင်းဟူသည့် ဤအရာတို့ကို ဖောက်ပြန်ပျက်စီးသော လူသားမျိုးနွယ်က လုပ်ဆောင်နိုင်စွမ်းရှိကြသည်။ ဤသည်မှာ လူများသည် ၎င်းတို့၏ စာတန်ဆန်သော သဘာဝများ၏အုပ်စိုးခြင်းကို ခံရသောအခါ အလိုအလျောက် တုံ့ပြန်ကြသည့် ပုံစံဖြစ်ပြီး ယင်းက ဖောက်ပြန်ပျက်စီးသည့် လူသားမျိုးနွယ် တစ်ရပ်လုံးအဖို့ ဖြစ်လေ့ရှိသည်။ လူများသည် ပုံမှန်အားဖြင့် မည်သို့ ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသနည်း။ ၎င်းတို့သည် လူအများအား ၎င်းတို့ကို အထင်ကြီးပြီး ကိုးကွယ်စေရန် လုပ်ဆောင်ဖို့ဖြစ်သည့် ထိုရည်မှန်းချက်ကို မည်သို့စွမ်းဆောင်ရရှိသနည်း။ ၎င်းတို့သည် အလုပ်မည်မျှ လုပ်ဆောင်ပြီးဖြစ်ကြောင်း၊ ၎င်းတို့ မည်မျှဒုက္ခခံစားပြီး ဖြစ်ကြောင်း၊ ၎င်းတို့သည် မိမိတို့ကိုယ်ကို မည်မျှ အသုံးခံပြီး ဖြစ်ကြောင်းနှင့်၊ မည်သည့်အဖိုးအခကို ပေးဆပ်ပြီး ဖြစ်ကြောင်းတို့ကို သက်သေခံကြသည်။ ၎င်းတို့သည် သူတို့၏ အရည်အသွေးကောင်းအကြောင်း ပြောခြင်းဖြင့် ကိုယ့်ကိုယ်ကိုယ် ဂုဏ်တင်ချီးကျူးကြကာ ယင်းက လူတို့၏ စိတ်ထဲတွင် ၎င်းတို့ကို ပို၍မြင့်မားသော၊ ပို၍ခိုင်မာသော၊ ပို၍လုံခြုံသော နေရာကို ပေးလေသည်။ ဤသို့ဖြင့် ပိုများသော လူတို့က ၎င်းတို့ကို အသိအမှတ်ပြုရန်၊ အထင်ကြီးရန်၊ လေးစားရန်အပြင် ကိုးပင်ကိုးကွယ်ရန်၊ မျှော်ကိုးရန်နှင့် နောက်လိုက်ရန် ဖြစ်လေသည်။ လူတို့သည် ဤဦးတည်ချက်ကို ရရှိရန် လူတို့သည် အပေါ်ယံတွင် ဘုရားသခင်ကို သက်သေခံသည့်အရာများစွာကို လုပ်ဆောင်ကြသော်လည်း အခြေခံအားဖြင့် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်။ ထိုနည်းအားဖြင့် ပြုမူဆောင်ရွက်ခြင်းသည် ကျိုးကြောင်းဆီလျော်သလော။ ၎င်းတို့သည် ဆင်ခြင်တုံတရားနယ်ပယ်ကို ကျော်လွန်သွားကြပြီး အရှက်မရှိကြ၊ ဆိုလိုသည်မှာ ၎င်းတို့သည် ဘုရားသခင်အတွက် ၎င်းတို့ လုပ်ဆောင်သည့်အရာနှင့် သူ့အတွက် ၎င်းတို့မည်မျှ ဒုက္ခခံစားပြီး ဖြစ်သည်တို့ကို မရှက်မကြောက် သက်သေခံကြသည်။ ၎င်းတို့သည် ၎င်းတို့၏ဆုကျေးဇူးများ၊ ပင်ကိုစွမ်းရည်၊ အတွေ့အကြုံ အထူးကျွမ်းကျင်မှုများ၊ လောကီဆိုင်ရာ ဆက်ဆံမှုများအတွက် ၎င်းတို့၏ပါးနပ်သော နည်းစနစ်များ၊ လူများကို လှည့်စားဖို့ ၎င်းတို့အသုံးပြုသည့် နည်းလမ်းများ စသည်တို့ကိုပင် ကြွားလုံးထုတ်သည်။ ၎င်းတို့၏ ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံခြင်း နည်းစနစ်သည် မိမိတို့ကိုယ်ကို မာန်မာနထုတ်လျက် ဝင့်ဝါပြပြီး အခြားသူများကို သေးသိမ်စေဖို့ ဖြစ်သည်။ ၎င်းတို့သည် မိမိတို့၏ ဉာဏ်ထက်မြက်ခြင်းများကိုသာ အစဉ် မြင်တွေ့ဖို့အလို့ငှာ ၎င်းတို့၏ ပျော့ကွက်များ၊ အားနည်းချက်များ၊ ချို့ယွင်းချက်များကို လူများမသိစေဖို့ ဖုံးကွယ်လျက်၊ မိမိတို့ကိုယ်ကို ပုံဖျက်ဖုံးကွယ်ပြီး ပြရုပ်တင်ကြသည်။ ၎င်းတို့က အပျက်သဘောဆောင်ခြင်းကို ခံစားရသည့်အခါ အခြားလူများကိုပင် မပြောဝံ့ပေ။ ၎င်းတို့က သူတို့ကို ရင်ဖွင့်ပြီး မိတ်သဟာယပြုဖို့ သတ္တိမရှိကြပေ။ ပြီးလျှင် ၎င်းတို့ တစ်စုံတစ်ခု အမှားပြုလုပ်သည့်အခါ၊ ယင်းကို ဖုံးထားဖို့နှင့် ထိမ်ချန်ကွယ်ဝှက်ထားဖို့ အစွမ်းကုန် ကြိုးစားကြသည်။ ၎င်းတို့၏တာဝန်ကို ထမ်းဆောင်သည့် ကာလတွင် ၎င်းတို့ကြောင့် အသင်းတော်၏ အလုပ်အပေါ် ဖြစ်ပေါ်စေခဲ့သည့် ထိခိုက်နစ်နာမှုကို ၎င်းတို့ မည်သည့်အခါမျှ မပြောပြပေ။ ၎င်းတို့က အသေးစား ဖြည့်ဆည်းမှုအချို့ကို ပြုလုပ်ပြီးသည့်အခါ သို့မဟုတ် အောင်မြင်မှုလေးအချို့ စွမ်းဆောင်ရရှိပြီးသည့်အခါ ယင်းကို အလျင်အမြန် ကြွားဝါကြသည်။ ၎င်းတို့သည် မည်မျှစွမ်းဆောင်နိုင်သည်၊ ၎င်းတို့၏အစွမ်းအစ မည်မျှမြင့်မားသည်၊ ၎င်းတို့သည် မည်မျှထူးခြားသည်၊ ပြီးလျှင် ၎င်းတို့သည် သာမန်လူများထက် မည်မျှတော်သည်တို့ကို တစ်ကမ္ဘာလုံးကို အသိပေးဖို့ မစောင့်နိုင်ကြပေ။ ဤသည်မှာ ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံခြင်း နည်းလမ်းတစ်ခု မဟုတ်သလော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၄- ၎င်းတို့သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ဘုရားရဲ့ သန့်ရှင်းခြင်းနဲ့ ဖြောင့်မတ်ခြင်းကို ခံစားခဲ့ရတယ်။ ဘုရားက အရာရာကို စေ့စေ့ကြည့်ရှုစစ်ဆေးပြီး ကျွန်တော့်ထဲမှာ ကွယ်ဝှက်ထားသမျှကို ဖော်ထုတ်တယ်။ လူတွေမှာ ဖောက်ပြန်ပျက်စီးတဲ့ စိတ်သဘောထားတွေရှိတာကို ဘုရားက ဖော်ထုတ်တယ်။ သူတို့တာဝန်တွေကို လုပ်တဲ့အချိန်မှာ၊ ဒါမှမဟုတ် ဘယ်အရာကိုမဆိုလုပ်တဲ့အချိန်မှာ သူတို့က သူတို့ကိုယ်သူတို့ အလိုလို ချီးမြှောက်ပြီး ကြွားဝါကြတယ်။ တခြားလူတွေရဲ့ စိတ်နှလုံးတွေမှာ သူတို့ရဲ့ အဆင့်အတန်းနဲ့ ပုံရိပ်တွေကို ခိုင်မာစေဖို့နဲ့ တခြားလူတွေရဲ့ အထင်ကြီးတာ၊ ကိုးကွယ်တာကို ရဖို့အတွက်ဆိုတဲ့ ရည်မှန်းချက်နဲ့ပေါ့။ ဒါတွေအားလုံးကို သူတို့ရဲ့ ဖောက်ပြန်ပျက်စီးပြီး စာတန်ဆန်တဲ့ သဘာဝရဲ့ ထိန်းချုပ်မှုအောက်မှာ လုပ်ကြတယ်။ ကျွန်တော် သဘောပေါက်လိုက်တယ်။ ကျွန်တော့်တာဝန်မှာ ဆင်းရဲဒုက္ခကို ကျွန်တော် ဘယ်လောက် သည်းညည်းခံခဲ့ရတယ်ဆိုတာကို ညီအစ်ကို မောင်နှမတွေရှေ့မှာ ကျွန်တော် အမြဲပြောတယ်။ ကျွန်တော်က ဆင်းရဲဒုက္ခခံနိုင်ပြီး အဖိုးအခပေးနိုင်တယ်၊ ဘုရားကို သစ္စာစောင့်သိတယ်ဆိုတာကို လူတိုင်းကို ပြဖို့ ရည်မှန်းပြီးတော့ပေါ့။ လူတိုင်းရဲ့ ချီးမွမ်း၊ လေးစားတာကို ရဖို့အတွက် ဒါကို အသုံးပြုနေခဲ့တာ။ နေမကောင်းဖြစ်နေတုန်းမှာ ဘုရားကို မှီခိုအားကိုးပြီး ကျွန်တော့်သက်သေခံချက်မှာ ကျွန်တော် ခိုင်ခိုင်မာမာ ရပ်တည်ပုံကို မျှဝေပြီး ကျွန်တော့် ဝိညာဉ်ရင့်ကျက်မှုက တခြားလူတွေထက် ပိုကြီးတယ်ဆိုတာကို အားလုံးရှေ့မှာ ကြွားလုံးထုတ်ချင်ပြီးတော့ ကျွန်တော့်ရဲ့ ကောင်းတဲ့ဘက်ခြမ်းကိုပဲ စုဝေးပွဲတွေမှာ ပြောခဲ့တယ်။ ဒါပေမဲ့ ကျွန်တော် ရောဂါဖြစ်တဲ့အချိန်မှာ ထုတ်ဖော်ပြခဲ့တဲ့ ဖောက်ပြန်ပျက်စီးခြင်းနဲ့ အားနည်းချက်တွေနဲ့ ပတ်သက်လာတဲ့အခါ၊ ညီအစ်ကို မောင်နှမတွေက ကျွန်တော့်ရဲ့ ဝိညာဉ်ရင့်ကျက်မှုအမှန်ကို သိသွားရင်၊ ကျွန်တော့်ကို အထင်မကြီးတော့မှာ၊ မကိုးကွယ်ကြတော့မှာကို ကြောက်ပြီးတော့ ကျွန်တော် ဆက်ပြီးနှုတ်ပိတ်နေခဲ့တယ်။ ကျွန်တော့်ကိုယ်ကျွန်တော် အမြဲ ချီးမြှောက်ပြီး ကြွားခဲ့လို့၊ ညီအစ်ကို မောင်နှမတွေက ဆုတောင်းပြီး ဘုရားကို မှီခိုအားကိုဖို့ စဉ်းစားမဲ့အစား၊ သူတို့ပြဿနာတွေ၊ အခက်အခဲတွေနဲ့ ကျွန်တော့်ဆီ ခဏခဏလာကြတယ်။ ကျွန်တော် တကယ်ပဲ ဘုရားကို ယုံကြည်ပြီး ကိုယ့်တာဝန်ကို လုပ်နေခဲ့တာလား။ လူတွေကို ကျွန်တော် အထင်မှားစေပြီး ထောင်ဖမ်းနေခဲ့တာ မဟုတ်လား။ ညီအစ်ကို မောင်နှမတွေက ကျွန်တော့်ကို ခေါင်းဆောင်အနေနဲ့ ရွေးခဲ့ကြပေမဲ့၊ ဘုရားကို ကျွန်တော် မချီးမြောက်ခဲ့သလို သက်သေလည်းမခံခဲ့တဲ့အပြင် သူတို့ကို ဘုရားရှေ့ မခေါ်လာခဲ့ဘူး။ အဲဒီအစား ကျွန်တော့်ကို ကိုးကွယ်ပြီး မှီခိုအားကိုးစေခဲ့တယ်။ ကျွန်တော် တကယ်ကို စက်ဆုပ်စရာနဲ့ ရှက်စရာဖြစ်ခဲ့တယ်။ ဘုရားက ကျွန်တော့်ကို တကယ် စက်ဆုပ်ခဲ့မှာပဲ။

အဲဒီအချိန်မှာ အရင်က ဖတ်ခဲ့တဲ့ ဒီဘုရားနှုတ်ကပတ်တော်တွေကို ကျွန်တော် တွေးမိတယ်။ အနန္တတန်ခိုးရှင် ဘုရားသခင် ပြောသည်မှာ “လူအချို့သည် ပေါလုကို အထူးသဖြင့် ပုဂ္ဂိုလ်ရေးကိုးကွယ်ကြသည်။ ၎င်းတို့သည် အပြင်ထွက်၍ ဟောပြောခြင်းနှင့် အမှုပြုခြင်းကို နှစ်သက်ကြသည်။ ၎င်းတို့သည် စုဝေးပွဲများ တက်ရောက်ပြီး တရားဟောရခြင်းကို နှစ်သက်ကြသည်။ ထို့အပြင် သူတို့သည် သူတို့စကား လူတို့နားထောင်အောင်၊ သူတို့ကို လူတို့ကိုးကွယ်ပြီး ဗဟိုပြုနေအောင် လုပ်ရခြင်းတို့ကို နှစ်သက်ကြသည်။ သူတို့သည် အခြားသူများ၏ စိတ်နှလုံးထဲ၌ နေရာတစ်ခု ရလိုကြပြီး အခြားသူများက သူတို့ ပြသသည့် ပုံရိပ်ကို တန်ဖိုးထားရှိသည့်အခါ သဘောကျကြသည်။ ဤအပြုအမူများမှတစ်ဆင့် သူတို့၏ သဘာဝဗီဇများကို စိစစ်ကြပါစို့။ ၎င်းတို့၏ သဘာဝမှာ အဘယ်နည်း။ အကယ်၍ ထိုသူတို့သည် ဤကဲ့သို့ အမှန်တကယ် ပြုမူပါက သူတို့သည် မောက်မာ၍ ထောင်လွှားသော သူများဖြစ်ကြောင်း ပြသရန် လုံလောက်၏။ သူတို့သည် ဘုရားသခင်ကို လုံးဝ မကိုးကွယ်ပေ။ ပိုမြင့်မားသော ရာထူးဂုဏ်ဒြပ်ကို သူရှာဖွေပြီး၊ အခြားသူများအပေါ် သြဇာအာဏာ ရှိလိုကာ ထိုသူများကို ပိုင်ဆိုင်လိုပြီး ၎င်းတို့၏ စိတ်နှလုံးထဲ၌ နေရာတစ်ခု ရလိုသည်။ ဤသည်မှာ စာတန်၏ စံနမူနာ ပုံရိပ်ပင် ဖြစ်သည်။ ပိုမိုပေါ်လွင်နေသည့် ၎င်းတို့ သဘာဝဗီဇ၏ လက္ခဏာသွင်ပြင်များမှာ မောက်မာမှုနှင့် စိတ်ကြီးဝင်ခြင်းဖြစ်ပြီး၊ ဘုရားသခင်ကို ကိုးကွယ်ရန် မလိုလားမှုနှင့် အခြားသူများ၏ ကိုးကွယ်ခြင်းကို ခံလိုမှုတို့ ဖြစ်သည်။ ထိုသို့သော အပြုအမူများသည် ၎င်းတို့၏ သဘာဝဗီဇထဲသို့ အလွန်ရှင်းလင်းသော အမြင်ကို သင့်အား ပေးနိုင်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူ့သဘာဝကို သိရှိရန် နည်းလမ်း) “သင်၏စိတ်နှလုံးထဲတွင် သင်သည် သမ္မာတရားကို အမှန်တကယ် နားလည်ပါက၊ သမ္မာတရားကို လက်တွေ့လုပ်ဆောင်ကာ ဘုရားသခင်ကို ကျိုးနွံနာခံဖို့ နည်းလမ်းအား သင်သိလိမ့်မည် ဖြစ်ပြီး သမ္မာတရား လိုက်စားခြင်း လမ်းကြောင်းပေါ်ကို သင် အလိုအလျောက် စတင်လိမ့်မည် ဖြစ်သည်။ သင်လျှောက်သည့် လမ်းကြောင်းသည် မှန်ကန်သည့် လမ်းကြောင်းဖြစ်ပြီး ဘုရားသခင်၏ ရည်ရွယ်ချက်များနှင့် ကိုက်ညီပါက၊ သန့်ရှင်းသောဝိညာဉ်တော်၏ အလုပ်သည် သင့်ကို စွန့်ခွာလိမ့်မည် မဟုတ်ချေ။ ထိုအခြေအနေတွင် ဘုရားသခင်အား သင် သစ္စာဖောက်ဖို့အလားအလာ နည်းသည်ထက် နည်းလာပေလိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ သင့်တွင် မာနထောင်လွှားပြီး စိတ်ကြီးဝင်သော စိတ်သဘောထားတစ်ခုရှိလျှင် ဘုရားသခင်ကို မဆန့်ကျင်ရန် ပြောဆိုခံရခြင်းသည် ထူးခြားမှုမရှိပေ။ သင်သည် ကိုယ့်ကိုယ်ကိုယ် မထိန်းနိုင်ပေ။ သင်ထိန်းချုပ်နိုင်သည်ထက် ကျော်လွန်သည်။ သင်သည် ရည်ရွယ်ချက်ရှိရှိဖြင့် လုပ်ဆောင်မည်မဟုတ်ပေ။ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်အောင် လုပ်လိမ့်မည်ဖြစ်ပြီး သင့်ကိုယ်သင် အစဉ်တစိုက် ပြစားဝင့်ဝါအောင် လုပ်လိမ့်မည် ဖြစ်သည်။ ယင်းတို့က သင့်အား အခြားသူများကို အထင်အမြင်သေးစေမည်၊ သင့်စိတ်နှလုံးထဲတွင် သင်ကိုယ်တိုင်မှလွဲ၍ အခြားမည်သူကိုမျှ ထားမည် မဟုတ်ချေ။ ယင်းတို့က သင်၏ စိတ်နှလုံးထဲမှ ဘုရားသခင်၏နေရာကို လုယူလိမ့်မည်။ ပြီးလျှင် နောက်ဆုံးတွင် သင့်အား ဘုရားသခင်၏နေရာတွင် ထိုင်ဖို့ဖြစ်စေပြီး သင့်ကိုယ်ပိုင်အတွေးများ၊ အကြံဉာဏ်များနှင့် အယူအဆများကို သမ္မာတရားအဖြစ် ကြည်ညိုလေးစားစေလျက်၊ သင့်ကို ကျိုးနွံနာခံဖို့ တောင်းဆိုစေမည် ဖြစ်သည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် များပြားလှသော ဒုစရိုက်မှုကို ပြုကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်) ဘုရားနှုတ်ကပတ်တော်တွေကနေ ကျွန်တော် သဘောပေါက်လိုက်တာက၊ အဓိကအနေနဲ့ ကျွန်တော့်ရဲ့ သဘာဝက အရမ်းမာနထောင်လွှားလွန်းလို့ ကျွန်တော့်ကိုယ်ကျွန်တော် အမြဲချီးမြှောက်ပြီး ပြစားနေမိခဲ့တယ်ဆိုတာပဲ။ ကျွန်တော့်ရဲ့ မာနထောင်လွှားပြီး စိတ်ကြီးဝင်တဲ့ သဘာဝကြောင့်၊ ကျွန်တော့်စိတ်နှလုံးမှာ ဘုရားအတွက် နေရာမရှိတဲ့အပြင် တခြားလူတွေကို ကျွန်တော် အထင်သေးခဲ့တယ်။ ကျွန်တော့်ကိုယ်ကျွန်တော် ကြွားပြီး လူတွေရှေ့မှာ သူတို့ရဲ့ လေးစားတာ၊ ချီးမွမ်းတာကို ရှာဖွေပြီးတော့ ကြွားလုံးထုတ်ရတာကို ကြိုက်ခဲ့တယ်။ ကျွန်တော့်ရဲ့ မာနထောင်လွှားတဲ့ သဘာဝရဲ့ လှုံ့ဆော်တာခံရလို့၊ မထင်မပေါ်နဲ့ အလုပ်လုပ်ဖို့၊ ပြီးတော့ လက်တွေ့ကျတဲ့ပုံစံနဲ့ ကိစ္စတွေကို လုပ်ဖို့ မလိုလားခဲ့ဘူး။ လူအုပ်ကနေ အမြဲ ထင်ပေါ်ချင်ခဲ့တယ်။ ကျွန်တော်က ပေါလုလိုပဲ ဘုရားကို အတိုက်အခံလုပ်တဲ့ လမ်းကြောင်းကို အတိအကျ လျှောက်နေခဲ့တာ မဟုတ်လား။ သူက သခင့်အတွက် တရားဟောပြီး အလုပ်လုပ်တဲ့အချိန်မှာ၊ ပေါလုက အဲဒီအချိန်က အသင်းတော်တွေဆီကို စာတွေအများကြီး ရေးခဲ့တယ်။ သူ့ကိုယ်သူ ခဏခဏ ချီးမြှောက်ပြီး သခင့်အတွက် သူ့ရဲ့ ဆင်းရဲဒုက္ခခံစားရတာနဲ့ အသုံးခံတာတွေအကြောင်းကို သက်သေခံနေခဲ့တယ်။ အဲဒါက လူအတော်များများကို သူ့ကို အထင်ကြီး၊ ကိုးကွယ်စေခဲ့တယ်။ ပေါလုက တရားဟောပြီး အလုပ်လုပ်နေတုန်း ဆင်းရဲဒုက္ခအများကြီး ခံစားခဲ့ရပေမဲ့၊ သခင့်ရဲ့ နှုတ်ကပတ်တော်တွေကို သူ လုံးဝ သက်သေမခံခဲ့တဲ့အပြင်၊ ယုံကြည်သူတွေကို သခင့်ရှေ့ မခေါ်ဆောင်ခဲ့ဘူး။ အဲဒီအစား၊ သူတို့ကို သူကိုယ်တိုင်ရဲ့ရှေ့ကိုပဲ ခေါ်ဆောင်ခဲ့တယ်။ သူ့ရဲ့ ကိုယ်ပိုင် ရည်မှန်းချက်နဲ့ ရည်ရွယ်ချက်တွေကို သူ လုံးဝ မသုံးသပ်မဆင်ခြင်ခဲ့ဘူး။ ဘုရားအတွက် သူ အများကြီး စွန့်လွှတ်၊ အသုံးခံခဲ့ပြီးပြီလို့တောင် တွေးပြီး၊ ဓမ္မသရဖူက သူ့အတွက် သိုထားမယ်လို့ ယုံကြည်နေခဲ့တယ်။ နောက်ဆုံးမှာ၊ တခြားလူတွေကို သူ့ရဲ့ပုံသက်သေနောက် လိုက်အောင်လုပ်ပြီးတော့ သူ့အတွက် အသက်ရှင်ခြင်းက ခရစ်တော်ဖြစ်တယ်လို့တောင် သက်သေခံခဲ့တယ်။ ပေါလုရဲ့ သဘာဝက အရမ်းကို မာနထောင်လွှားခဲ့ပြီး၊ နောက်ဆုံးမှာ ဘုရားရဲ့ စိတ်သဘောထားကို ဆိုးဆိုးရွားရွား ပုန်ကန်ပြစ်မှားတဲ့အတွက် ဘုရားရဲ့ အပြစ်ပေးတာကို သူ ခံခဲ့ရတယ်။ ဒါကို ကျွန်တော့်ကိုယ်ပိုင် အပြုအမူနဲ့ ယှဉ်ကြည့်တဲ့အခါ ကျွန်တော်လည်း ကိုယ့်ကိုယ်ကို အမြဲ ချီးမြှောက်ပြီး ကျွန်တော့်တာဝန်မှာ ကြွားဝါခဲ့တာကို တွေ့ရတယ်။ ညီအစ်ကို မောင်နှမတွေရဲ့ လေးစား၊ ကိုးကွယ်တာကို ရအောင်လို့ ကျွန်တော်က ကဏ္ဍတိုင်းမှာ သူတို့ထက် ပိုတော်တယ်ဆိုတာကို ပြနေခဲ့တယ်။ ညီအစ်ကို မောင်နှမတွေအားလုံးက ကျွန်တော့်ရဲ့ အစွမ်းအစကောင်းနဲ့ ကျွန်တော့်တာဝန်မှာ ဆင်းရဲဒုက္ခခံပြီး အဖိုးအခပေးနိုင်စွမ်းတွေအတွက် ကျွန်တော့်ကို အထင်ကြီးပြီး ချီးမွမ်းကြတဲ့အခါ၊ ကျွန်တော် ကြောက်တာ၊ ကိုယ့်ကိုယ်ကို သုံးသပ်ဆင်ခြင်တာတွေ မရှိခဲ့ရုံမက၊ အဲဒါကို နှစ်သက်အားရခဲ့ပြီး၊ ကိုယ့်ကိုယ်ကို ကျေနပ်ခဲ့တယ်။ ကျွန်တော်က ဘုရားကို ကြောက်ရွံ့တဲ့ စိတ်နှလုံး အရိပ်အယောင်နည်းနည်းမှမရှိဘဲ တကယ်ကို ပင်ကိုအနေနဲ့ အရမ်းမာနထောင်လွှားပြီး စိတ်ကြီးဝင်ခဲ့တာပါ။ ကျွန်တော် လုပ်သမျှတိုင်းမှာ၊ ညီအစ်ကို မောင်နှမတွေရဲ့ မေးခွန်းတွေကို ဖြေဖို့ ကျွန်တော့်ကိုယ်ကျွန်တော် ဘုရားနှုတ်ကပတ်တော်တွေနဲ့ ပြင်ဆင်တာပဲဖြစ်ဖြစ်၊ စုဝေးပွဲတွေမှာ ကျွန်တော့် အတွေ့အကြုံတွေကို မိတ်သဟာယပြုတာပဲဖြစ်ဖြစ်၊ ကျွန်တော့် ရည်ရွယ်ချက်နဲ့ အကြောင်းရင်းခံက သမ္မာတရားကို သိနားလည်အောင် ရှာဖွေဖို့၊ ကျွန်တော့်တာဝန်ကို ကောင်းကောင်းလုပ်ဖို့ ဒါမှမဟုတ် တခြားလူတွေကို စိတ်ရင်းအမှန်နဲ့ ကူညီဖို့ မဟုတ်ခဲ့ဘူး။ အဲဒီအစား လူတွေရဲ့ စိတ်နှလုံးထဲမှာ အဆင့်မြင့်တဲ့ ပုံရိပ်တစ်ခုကို ထူထောင်ဖို့နဲ့ သူတို့ရဲ့ လေးစားမှုကို ရဖို့သက်သက်ပဲဖြစ်ခဲ့တယ်။ ဒါက ဘုရားကို ပုန်ကန်ပြီး အတိုက်အခံလုပ်တာပဲ။ အသင်းတော် ခေါင်းဆောင်တစ်ယောက်အနေနဲ့၊ ဘုရားကို ကျွန်တော် ချီးမြှောက်ပြီး သက်သေခံသင့်တဲ့အပြင်၊ သမ္မာတရားနဲ့ ဘုရားရဲ့ ရည်ရွယ်ချက်တွေကို နားလည်အောင် ညီအစ်ကို မောင်နှမတွေကို ကူညီသင့်တယ်။ အဲဒါမှ သူတို့က ဘုရားရှေ့ကို ရောက်လာနိုင်မှာ၊ သူ့ကို မှီခိုပြီး အထင်ကြီးလေးစားနိုင်ကြမှာလေ။ ဒါပေမဲ့ ကျွန်တော်က ကိုယ့်ကိုယ်ကို အမြဲ ကြွားပြီး ကြွားလုံးထုတ်ခဲ့တယ်။ အဲဒါကြောင့် ညီအစ်ကို မောင်နှမတွေက သူတို့ စိတ်နှလုံးတွေမှာ ဘုရားအတွက် နေရာမရှိဘဲ ကျွန်တော့်အတွက်ပဲ နေရာရှိခဲ့ကြတယ်။ သူတို့က သူတို့ လုပ်သမျှမှာ ကျွန်တော့်ကို မှီခိုပြီး ကိုးကွယ်ကြတယ်။ ကျွန်တော် အသိစိတ်အားလုံး ပျောက်ဆုံးသွားရအောင်ကို တကယ် အရမ်းမာနထောင်လွှားခဲ့တာပါ။ အပေါ်ယံမှာ ကျွန်တော့်တာဝန်ကို ကျွန်တော် လုပ်ပေမဲ့၊ တကယ်တော့ ကျွန်တော်လုပ်သမျှက ညီအစ်ကို မောင်နှမတွေကို ထိခိုက်နစ်နာစေတာပဲ။ သူတို့ကို ဘုရားဆီကနေ အဝေးကို ပို့ပြီး၊ လူတစ်ယောက်ကို ကိုးကွယ်အောင်လုပ်ခဲ့တယ်။ ကျွန်တော့်လုပ်ရပ်တွေရဲ့ သဘာဝက ဘုရားရဲ့ စိတ်သဘောထားကို ပုန်ကန်ပြစ်မှားတဲ့ သဘာဝပဲ။ ဘုရားကို အတိုက်အခံလုပ်တဲ့ လမ်းကြောင်းကို ကျွန်တော် လျှောက်နေခဲ့တာ။ နောင်တမရရင်၊ ပေါလုလိုပဲ ဘုရားရဲ့ အပြစ်ပေး၊ ကျိန်ဆဲတာကို သေချာပေါက် ခံရမှာပဲ။ ဒါကို စဉ်းစားမိတဲ့အခါ၊ ကျွန်တော် လန့်သွားတယ်။ ကျွန်တော် နောင်တမရသေးဘူးဆိုရင်၊ သန့်ရှင်းသော ဝိညာဉ်တော်ရဲ့ အလုပ် ဆုံးရှုံးမယ်၊ အမှောင်ထဲကျပြီး ဘုရားရဲ့ ပစ်ပယ်တာ၊ ဖယ်ရှားရှင်းလင်းတာ ခံရမယ်ဆိုတာကို ကျွန်တော် သဘောပေါက်ခဲ့တယ်။ ဘုရားဆီ ကျွန်တော် ဆုတောင်းခဲ့တယ်။ “ ဘုရားသခင်၊ ကျွန်တော့်ရဲ့ သဘာဝက အရမ်း မာနထောင်လွှားပြီး ကိုယ်တော့်ကို ကြောက်ရွံ့တဲ့ စိတ်နှလုံး မရှိပါဘူး။ တခြားလူတွေရဲ့ရှေ့မှာ ကျွန်တော် အမြဲ ကြွားပါတယ်။ အဲဒါက ကိုယ်တော့်ကို ကျွန်တော့်အပေါ် အရမ်းစက်ဆုပ်စေတယ်။ ဒီလို ကျွန်တော် ဆက်မနေချင်တော့ပါဘူး။ ကျေးဇူးပြုပြီး ကျွန်တော့်ကို ကူညီမစပါ။ ကိုယ်တော်ရဲ့ သတ်မှတ်ချက်တွေအတိုင်း ကျွန်တော် လက်တွေ့လုပ်လိုစိတ်ရှိပါတယ်”လို့ပေါ့။

အဲဒီနောက်မှာ ဒီလိုပြောတဲ့ ဘုရားနှုတ်ကပတ်တော်တွေကို ကျွန်တော် ဖတ်တယ်။ “သင်သည် အရာအားလုံးကို နားလည်နေသည်ဟု သင့်ကိုယ်သင် ထင်မှတ်မထားနှင့်။ သင်မြင်တွေ့ခဲ့ရသည့် အရာအားလုံးနှင့် သင်တွေ့ကြုံခဲ့ရသည့် အရာများအားလုံးတို့သည် သင့်အနေဖြင့် ငါ့စီမံခန့်ခွဲမှု အစီအစဉ်၏ တစ်ထောင်ပုံ တစ်ပုံကိုမျှ နားလည်နိုင်ရန်အလို့ငှာ လုံလောက်မှုမရှိဟု ငါပြောသည်။ ထို့ကြောင့် သင်သည် အဘယ်ကြောင့် မာန်တက်စွာ လုပ်ဆောင်နေသနည်း။ သင်၏ အနည်းငယ်မျှသော အရည်အချင်းနှင့် သေးနုပ်သော အသိပညာတို့သည် ယေရှုက သူ၏အမှုတွင် အသုံးပြုရန်အတွက်မူ တစ်စက္ကန့်စာခန့်မျှပင် လုံလောက်မှုရှိမည် မဟုတ်ပေ။ သင်၌ အမှန်တကယ်တွင် အတွေ့အကြုံ မည်မျှရှိသနည်း။ သင့်ဘဝတစ်လျှောက်လုံးတွင် သင်မြင်တွေ့ခဲ့ရသည့် အရာများ၊ သင်ကြားခဲ့ရသည့် အရာများအားလုံးနှင့် သင်စဉ်းစားတွေးခေါ်ခဲ့သည့် အရာများသည် တစ်ခဏအတွင်း ငါလုပ်ဆောင်သည့် အရာများထက် နည်းနေသေးသည်။ သင့်အနေဖြင့် ဝေဖန်ခြင်းနှင့် အပြစ်ရှာခြင်းမပြုလျှင် အကောင်းဆုံးဖြစ်မည်။ သင့်အနေဖြင့် သင့်စိတ်ကြိုက် မာနထောင်လွှားနိုင်သည်၊ သို့သော် သင်သည် ပုရွက်ဆိတ်တစ်ကောင်ဖြင့်ပင် တန်းတူညီတူမရှိသည့် ဖန်ဆင်းခံတစ်ဦးသာ ဖြစ်သည်။ သင်၏ဝမ်းဗိုက်ထဲတွင် ရှိသမျှသော အရာများအားလုံးသည် ပုရွက်ဆိတ်တစ်ကောင်၏ ဗိုက်ထဲတွင်ရှိသည့် အရာထက်ပင် နည်းနေသေးသည်။ သင်၌ အတွေ့အကြုံနှင့် ဝါရင့်ခြင်းတို့ ရှိသည်ဆိုရုံနှင့် သင်သည် လွန်လွန်ကဲကဲ လက်ဟန်ခြေဟန်ပြပြီး၊ ကြီးကျယ်သည့် စကားများကို ပြောဆိုခွင့်ရှိသည်ဟု ထင်မှတ်မနေနှင့်။ သင်၏ အတွေ့အကြုံနှင့် ဝါရင့်ခြင်းတို့သည် ငါမြွက်ဆိုထားသည့် နှုတ်ကပတ်တော်များ၏ ထုတ်ကုန်ပင်ဖြစ်သည် မဟုတ်လော။ သင်၏လုပ်ဆောင်မှုနှင့် ကြိုးစားအားထုတ်မှုတို့ကြောင့် ထိုအရာတို့ကို သင်ရရှိသည်ဟု ထင်မှတ်နေသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်းနှစ်ကြိမ်သည် လူ့ဇာတိခံယူခြင်း၏ ရည်ရွယ်ချက်ကို ပြည့်စုံစေသည်) ဘုရားနှုတ်ကပတ်တော်တွေကို စဉ်းစားတဲ့အခါ၊ ကျွန်တော် ရှက်မိတယ်။ ဘုရားရဲ့ နောက်ဆုံးသော ကာလ အမှုတော်ကို ကျွန်တော် လက်ခံခဲ့ကတည်းက မကြာသေးဘူး၊ ပြီးတော့ ကျွန်တော့်တာဝန်မှာ ကျွန်တော် နည်းနည်း စိတ်ထက်သန်ခဲ့တယ်၊ စကားနဲ့ အယူဝါဒတချို့ကို နားလည်ခဲ့ပြီး ကျွန်တော့်အလုပ်မှာ ရလဒ်တချို့ ရခဲ့တယ်။ ဒါကြောင့် ဒါတွေကို ကျွန်တော့်ကိုယ်ပိုင် ဝိညာဉ်ရင့်ကျက်မှုအနေနဲ့ ကျွန်တော် သဘောထားခဲ့တယ်။ ကျွန်တော်က တခြားလူတွေထက် ပိုတော်ပြီး သမ္မာတရားကို သူတို့ထက် ပိုနားလည်တယ်လို့ တွေးပြီးတော့ပေါ့။ ဒါကို ကြွားရမဲ့ အရင်းအနှီးအနေနဲ့တောင် ကျွန်တော် မကြာခဏ သုံးခဲ့ပြီး တခြားလူတွေကို ကျွန်တော်အပေါ် အထင်ကြီးစေခဲ့တယ်။ ကျွန်တော် တကယ်ကို မာနထောင်လွှားပြီး ကိုယ့်ကိုယ်ကို သိတဲ့စိတ်မရှိခဲ့တာပဲ။ စုဝေးပွဲတွေမှာ သိနားလည်မှုတချို့ကို ကျွန်တော် မိတ်သဟာယပြုနိုင်ခဲ့တာ၊ ညီအစ်ကို မောင်နှမတွေဆီက မေးခွန်းတချို့ကို ဖြေပေးပြီး ကျွန်တော့်အလုပ်မှာ ရလဒ်တချို့ကို ရနိုင်ခဲ့တာတွေက ဘုရားဖော်ပြတဲ့ နှုတ်ကပတ်တော်တွေက ကျွန်တော့်ကို သမ္မာတရားတချို့ နားလည်စေခဲ့တာကြောင့် သက်သက်ပါပဲ။ ဘုရားရဲ့ နောက်ဆုံးသော ကာလ အမှုတော်၊ ဘုရားဖော်ပြခဲ့တဲ့ သမ္မာတရားတွေအပြင်၊ သန့်ရှင်းသော ဝိညာဉ်တော်ရဲ့ ဉာဏ်အလင်းပေးတာ၊ အလင်းပြတာတွေကြောင့် မဟုတ်ခဲ့ရင်၊ သမ္မာတရားကို ကျွန်တော် လုံးဝ နားလည်နိုင်ခဲ့မှာ မဟုတ်ဘူး။ ဘုရားရဲ့ အမှုတော်နဲ့ ပတ်သက်လို့ပဲဖြစ်ဖြစ်၊ ကျွန်တော့်ကိုယ်ပိုင် ဖောက်ပြန်ပျက်စီးတဲ့ စိတ်သဘောထားနဲ့ ပတ်သက်လို့ပဲဖြစ်ဖြစ် ဘာတစ်ခုကိုမှ ကျွန်တော် ရိပ်စားမိနိုင်ခဲ့မှာ မဟုတ်ဘူး။ ကျွန်တော်နဲ့ပတ်သက်လို့ ကြွားလုံးထုတ်ထိုက်တာ ဘာမှမရှိဘူး။ ဒါပေမဲ့ ဘုရားရဲ့ ရေလောင်းပေးတာ၊ ထောက်ပံ့တာတွေအတွက် ကျွန်တော် ကျေးဇူးမတင်တတ်ခဲ့ဘူး၊ အဲဒီအစား အားလုံးကို ကိုယ်ပဲနာမည်ယူလိုက်တယ်။ အဲဒါကို ကြွားဖို့နဲ့ တခြားလူတွေ ကိုယ့်အပေါ် အထင်ကြီးအောင်လုပ်ဖို့အတွက် အရင်းအနှီးအနေနဲ့ သုံးခဲ့တယ်။ ကျွန်တော် တကယ်ကို မာနထောင်လွှားခဲ့တယ်၊ မသိနားမလည်ခဲ့တဲ့အပြင်၊ အရှက်မဲ့ပြီး အသိစိတ်မဲ့ခဲ့တယ်။ ကျွန်တော့်ကိုယ်ပိုင် ဖောက်ပြန်ပျက်စီးခြင်းကို သတိပြုမိအောင် ကျွန်တော့်ကို ကူညီတဲ့အတွက် ဘုရားကို ကျွန်တော် အရမ်းကျေးဇူးတင်ပြီး ကျွန်တော် ပြောင်းလဲချင်ခဲ့တယ်။ ဒါကြောင့် “ငါ့ရဲ့ ဖောက်ပြန်ပျက်စီးတဲ့ စိတ်သဘောထားကို ငါ ဘယ်လို ဖြေရှင်းပြီး ကိုယ့်ကိုယ်ကိုချီးမြှောက်တာ၊ ကြွားဝါတာကို ရပ်တန့်သင့်လဲ။ ဘုရားကို ချီးမြှောက်၊ သက်သေခံဖို့ ငါဘယ်လို လက်တွေ့လုပ်ဆောင်သင့်လဲ”လို့ တွေးရင်းနဲ့ သမ္မာတရားကို ဆက်ရှာခဲ့တယ်။

နောက်ပိုင်းမှာ၊ ဘုရားနှုတ်ကပတ်တော်တချို့ကို ကျွန်တော် ဖတ်ခဲ့တယ်။ “ဘုရားသခင်အတွက် သက်သေခံသောအခါတွင် ဘုရားသခင် လူတို့ကို တရားစီရင်ပြီး ပြစ်တင်ဆုံးမပုံ၊ လူတို့ကို စစ်ဆေးရန်နှင့် သူတို့၏ စိတ်သဘောထားများကို ပြောင်းလဲရန် မည်သည့်စမ်းသပ်မှုများအား သူအသုံးပြုသည့် အကြောင်းတို့ကို အဓိက ပြောသင့်သည်။ သင်တို့၏ အတွေ့အကြုံထဲတွင် ဖောက်ပြန်ပျက်စီးခြင်း မည်မျှ ထုတ်ဖော်ထားကြောင်း၊ သင်တို့ အဘယ်မျှ ဒုက္ခခံခဲ့ပြီးဖြစ်ကြောင်း၊ ဘုရားသခင်ကို ခုခံဖို့ သင်တို့ အမှုကိစ္စမည်မျှ ပြုလုပ်ပြီးကြောင်းကိုလည်းကောင်း ပြောသင့်သည်၊ သင်တို့၌ ဘုရားသခင်၏အမှုအပေါ် စစ်မှန်သောသိခြင်း အဘယ်မျှ ရှိကြောင်းနှင့် ဘုရားသခင်အတွက် အဘယ်သို့ သက်သေခံပြီး သူ၏ချစ်ခြင်းမေတ္တာကို အဘယ်သို့ ပြန်ပေးဆပ်သင့်ကြောင်းတို့ကိုလည်း ပြောသင့်သည်။ သင်တို့သည် ရိုးရှင်းသောပုံစံဖြင့် ပြောလျက် ပို၍ အနှစ်သာရရှိရှိ ပြောသင့်သည်။ အနှစ်သာရမဲ့သော သီအိုရီများအကြောင်းကို မပြောလေနှင့်။ ပိုမို၍ လက်တွေ့ကျအောင် ပြောလော့။ နှလုံးသားထဲမှ စကားပြောလော့။ ဤသည်မှာ အမှုကိစ္စများကို သင်တွေ့ကြုံသင့်ပုံ ဖြစ်သည်။ ဝါကြွားရန် အားထုတ်သည့်အနေဖြင့် လေးနက်ဟန်ရှိသော၊ အနှစ်သာရမဲ့သော သီအိုရီများနှင့် မိမိကိုယ်ကို မပြင်ဆင်လေနှင့်။ ဤသို့ပြုခြင်းက သင်တို့ကို အတော်ပင် စိတ်ကြီးဝင်ပြီး အသိတရားမဲ့ဟန် ပေါ်စေမည်။ သင်သည် သင်၏ တကယ့် အတွေ့အကြုံမှ စစ်မှန်သောအရာများအကြောင်းကို ပို၍ပြောသင့်ပြီး စိတ်နှလုံးထဲမှ ပို၍ စကားပြောသင့်သည်။ ဤသည်မှာ အခြားသူများအတွက် အကျိုးပြုဆုံးဖြစ်ပြီး သူတို့တွေ့မြင်ရန် အသင့်လျော်ဆုံးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်) “ပထမအနေဖြင့် အခြေခံအဆင့်တွင် ပြဿနာများကို အသိအမှတ်ပြုပြီး ပိုင်းခြားစိစစ်ကာ မိမိကိုယ်ကို ချပြရန်အတွက် ရိုးသားသော စိတ်နှလုံးနှင့် စစ်မှန်သော သဘောထားရှိရမည်။ မိမိ၏ စိတ်သဘောထားတွင်ရှိသော ပြဿနာများနှင့်ပတ်သက်ပြီး မိမိနားလည်နိုင်သည့်အရာကို ပြောဆိုရမည်။ ဒုတိယအနေဖြင့် မိမိ၏ စိတ်သဘောထားသည် ကမ်းကုန်အောင်ဆိုးသည်ဟု မိမိက ခံစားမိလျှင် ထိုသူသည် ‘ဤသို့သော ဖောက်ပြန်ပျက်စီးသည့် စိတ်သဘောထားကို ငါတစ်ဖန်ဖွင့်ပြလျှင် ငါ့အား လွတ်လပ်စွာ သတိပေးနိုင်သည်။ ပြုပြင်နိုင်သည်။ ငါက လက်မခံနိုင်လျှင် ငါ့အပေါ် လက်မလျှော့နှင့်။ ငါ၏ ဖောက်ပြန်ပျက်စီးသည့် စိတ်သဘောထား၏ ဤဘက်ခြမ်းသည် အလွန်ဆိုးဝါးသည်။ ငါ့ကို ဖော်ထုတ်ရန်အတွက် ငါ့ကို သမ္မာတရားဖြင့် ကြိမ်ဖန်များစွာ မိတ်သဟာယဖွဲ့ဖို့ လိုအပ်သည်။ လူတိုင်းက ငါ့အား ပြုပြင်သည်ကို ငါဝမ်းမြောက်စွာ လက်ခံသည်။ လူတိုင်းက ငါ့ကို စောင့်ကြည့်ဖို့၊ ကူညီဖို့၊ လမ်းလွဲခြင်းမှ တားဆီးကြဖို့ ငါမျှော်လင့်သည်’ ဟူ၍ လူတိုင်းကို ပြောဆိုရမည်။ ဤသို့သော သဘောထားသည် အဘယ်နည်း။ ဤသည်မှာ သမ္မာတရားကို လက်ခံသည့် သဘောထားဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သဟဇာတဖြစ်သော ပူးပေါင်းဆောင်ရွက်ခြင်းနှင့်ပတ်သက်၍) ဘုရားနှုတ်ကပတ်တော်တွေ ဖတ်ပြီးတဲ့နောက်မှာ ကျွန်တော် နားလည်သွားတယ်။ ဘုရားကို သက်သေခံတာက အဓိကအနေနဲ့ လူတွေကို ဘုရားက တရားစီရင်ပြီး စမ်းသပ်ပုံ၊ ကိုယ့်အတွေ့အကြုံတွေမှာ ဘယ်ဖောက်ပြန်ပျက်စီးတဲ့ စိတ်သဘောထားတွေကို ကိုယ်က ထုတ်ဖော်တယ်၊ ကိုယ်ကိုယ်တိုင်ရဲ့အထဲမှာ ဘာအားနည်းချက်၊ ချို့တဲ့မှုတွေကို ကိုယ်က သတိပြုမိတယ်၊ ဘုရားရဲ့ အမှုတော်နဲ့ သူ့ရဲ့ နှုတ်ကပတ်တော်တွေအပေါ် ကိုယ်က ဘယ်လို စစ်မှန်တဲ့ သိနားလည်မှုရှိတယ်ဆိုတာနဲ့ ဘုရားရဲ့ ဖြောင့်မတ်တဲ့ စိတ်သဘောထားနဲ့ သက်ဆိုင်ပြီး ဘယ်လို သိနားလည်မှုနဲ့ ကိုယ်တွေ့ အတွေ့အကြုံရှိတယ်ဆိုတာတွေနဲ့ပတ်သက်လို့ သက်သေခံတာ ပါဝင်တယ်ဆိုတာပေါ့။ ဒီအရာအားလုံးကို မိတ်သဟာယပြုတာက ဘုရားကို တကယ် သက်သေခံနေတဲ့သဘောပဲ။ ကျွန်တော်ကတော့၊ စုဝေးပွဲတွေမှာ မိတ်သဟာယပြုတဲ့နေရာမှာ ကျွန်တော့် ရည်ရွယ်ချက်က တခြားလူတွေ ကျွန်တော့်ကို အထင်ကြီး၊ ကိုးကွယ်အောင်လုပ်ဖို့ပဲ။ ကျွန်တော့်ရဲ့ ကောင်းမွန်ပြီး တက်ကြွတဲ့ ဘက်ခြမ်းကိုပဲ ကျွန်တော် ပြောခဲ့တယ်။ ကျွန်တော် ထုတ်ဖော်ခဲ့တဲ့ အားနည်းချက်နဲ့ ဖောက်ပြန်ပျက်စီးတာတွေကို ပြောတာ ရှားတယ်။ ဒါက ဘုရားသခင် စက်ဆုပ်ပြီး မုန်းတီးတဲ့ ကိုယ့်ကိုယ်ကို ချီးမြှောက်ပြီး ကြွားဝါတာပဲ။ ကျွန်တော် ရိုးသားတဲ့ လူတစ်ယောက် ဖြစ်သင့်တယ်၊ ကျွန်တော့်ရဲ့ ဖောက်ပြန်ပျက်စီးမှုတွေကို ဖွင့်ဟပြီး ကျွန်တော့်ရဲ့ စစ်မှန်တဲ့ အတွေးတွေကို ပြောသင့်တယ်။ ကျွန်တော်အစစ်အမှန်ကို တခြားလူတွေကို မြင်ခွင့်ပေးပြီးတော့ပေါ့။ တစ်ချိန်တည်းမှာပဲ ညီအစ်ကို မောင်နှမတွေရဲ့ ကြီးကြပ်တာ၊ ကူညီတာကိုလည်း လက်ခံသင့်တယ်။ အဲဒါက ကျွန်တော် လက်တွေ့လုပ်ဆောင်သင့်တဲ့ပုံစံပဲ။ အဲဒီနောက်၊ စုဝေးပွဲတွေမှာ၊ ကျွန်တော် ကြွားဝါပြီး ကိုယ့်ကိုယ်ကို သက်သေခံခဲ့ပုံ၊ ကျွန်တော့် စိတ်နှလုံးမှာ ရှိခဲ့တဲ့ စက်ဆုပ်စရာ ရည်ရွယ်ချက်နဲ့ ကျွန်တော် ထုတ်ဖော်ခဲ့တဲ့ ဖောက်ပြန်ပျက်စီးမှုတွေကို ညီအစ်ကို မောင်နှမတွေဆီ ဖွင့်ပြောခဲ့တယ်။ ကျွန်တော့်မှာလည်း အားနည်းချက်တွေ၊ အပျက်သဘောဆောင်တာတွေရှိတယ်၊ ကျွန်တော့်ကို သူတို့ အထင်မကြီးသင့်ဘူး၊ မကိုးကွယ်သင့်တော့ဘူးလို့လည်း သူတို့ကို ပြောခဲ့တယ်။ ဒီလို မိတ်သဟာယပြုပြီးတဲ့နောက်မှာ၊ ကျွန်တော် အရမ်းစိတ်သက်သာရာရပြီး စိတ်အေးသွားတယ်။ ကျွန်တော့် အတွေ့အကြုံတွေအကြောင်းကိုကြားပြီးတဲ့နောက်မှာ၊ ညီအစ်ကို မောင်နှမတချို့က သူတို့လည်း သူတို့ရဲ့ ကိုယ်ပိုင် ဖောက်ပြန်ပျက်စီးမှုတွေအပေါ် သိနားလည်မှုတချို့ ရခဲ့တယ်လို့ ပြောကြတယ်။ နောက်ပိုင်းမှာ၊ ညီအစ်ကို မောင်နှမတွေက ကျွန်တော့်ကို အရင်လောက် မကိုးကွယ်ကြတော့ဘူး၊ အားမကိုးကြတော့ဘူး။ ပြီးတော့ လူတချို့က ရံဖန်ရံခါ ကျွန်တော့် မိတ်သဟာယတွေကို ချီးမွမ်းကြပေမဲ့၊ သူတို့စကားတွေက ကျွန်တော့်အပေါ် သက်ရောက်မှုမရှိတော့ဘူး။

အဲဒီအချိန်ကစပြီး၊ စုဝေးပွဲတိုင်းနီးပါး မတိုင်ခင်မှာ ကျွန်တော် ဘုရားဆီ ဆုတောင်းခဲ့တယ်။ “အနန္တတန်ခိုးရှင် ဘုရားသခင်၊ ကိုယ်တော်ဟာ ချီးမွမ်းသင့်တဲ့သူပါ။ ကျွန်တော်က ဖောက်ပြန်ပျက်စီးတဲ့ လူတစ်ယောက် သက်သက်ပါ။ ကျွန်တော့်ကိုယ်ကျွန်တော် ဖွင့်ဟပြီး ကျွန်တော့်ရဲ့ စစ်မှန်တဲ့ အတွေးတွေကို ပြောရမယ်။ ကျေးဇူးပြုပြီး ကျွန်တော့်ရဲ့ စကားတွေ၊ လုပ်ရပ်တွေက ကျွန်တော့်ကိုယ်ကျွန်တော် ကြွားဖို့မဟုတ်ဘဲ၊ ကိုယ်တော့်ကို သက်သေခံဖို့ဖြစ်အောင် ကျွန်တော့် စိတ်နှလုံးကို ကြည့်ရှုစစ်ဆေးပေးပါ”လို့ပေါ့။ ဒီလိုနဲ့၊ စုဝေးပွဲတစ်ခုစီမှာ၊ ဘုရားနှုတ်ကပတ်တော်တွေကို ဆင်ခြင်စဉ်းစားတာ၊ အဲဒီနှုတ်ကပတ်တော်တွေအပေါ် ကျွန်တော့်ရဲ့ သိနားလည်မှုနဲ့ သဘောပေါက်နိုင်စွမ်းကို မိတ်သဟာယပြုတာတွေကို အာရုံစိုက်ခဲ့တယ်။ ကိုယ့်ကိုယ်ကိုလည်း မကြာခဏ ဖွင့်ဟပြီး ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖော်ထုတ်ခဲ့တယ်။ ဒါ့အပြင်၊ ကျွန်တော့်ကို ကြီးကြပ်ဖို့နဲ့ ကျွန်တော့်ကိုယ်ကျွန်တော် ဟန်ဆောင်တာ တွေ့ရင်၊ ကျွန်တော့်ရဲ့ ဖောက်ပြန်ပျက်စီးမှုတွေကို ကျွန်တော် နားလည်ပြီး ဒီဖောက်ပြန်ပျက်စီးမှုတွေရဲ့ ထိန်းချုပ်မှုကနေ ထိုးဖောက်လွတ်မြောက်အောင် ကူညီရင်းနဲ့ ကျွန်တော့်ကို သူတို့ ဖော်ထုတ်ပြီး ပြုပြင်ပေးသင့်တယ်လို့ ညီအစ်ကို မောင်နှမတွေကို ပြောခဲ့တယ်။ တခြားလူတွေက ကောင်းကောင်း မိတ်သဟာယ မပြုကြဘူးလို့ ကျွန်တော် တွေးလေ့ရှိခဲ့ပြီး၊ သူတို့ရဲ့ မိတ်သဟာယတွေကို တစ်ခါမှ သေချာနားမထောင်ခဲ့ဘူး။ ဒါပေမဲ့ အခု ညီအစ်ကို မောင်နှမတွေက သူတို့ရဲ့ အတွေ့အကြုံတွေနဲ့ သိနားလည်မှုတွေကို ဆွေးနွေးတဲ့အခါ သူတို့ကို ကျွန်တော် သေချာအာရုံစိုက်တယ်။ သန့်ရှင်းသော ဝိညာဉ်တော်ကနေ ဉာဏ်အလင်းပေးတာရှိရင်၊ ကျွန်တော် မှတ်စုချရေးပြီး၊ ညီအစ်ကို မောင်နှမတွေရဲ့ အတွေ့အကြုံတွေကနေ ကျွန်တော်အများကြီး သင်ယူနိုင်တယ်။ အခု ဒီအရာတွေကို ကျွန်တော် လက်တွေ့လုပ်နိုင်တာက ဘုရားနှုတ်ကပတ်တော်တွေရဲ့ တရားစီရင်ခြင်း၊ ဖော်ထုတ်ခြင်း၊ ဉာဏ်အလင်းပေးခြင်းနဲ့ အလင်းပြခြင်းတွေကြောင့်ဖြစ်ပါတယ်။ ဘုရားရဲ့ လမ်းပြမှုအတွက် ကျေးဇူးတင်ပါတယ်။


၉၇။ ဘေးအန္တရာယ်ကြုံစဉ် ရွေးချယ်မှုတစ်ခု

လီရှင်းမော့ တရုတ်နိုင်ငံ

အရင် သုံးလေးနှစ်လောက်က ဆောင်းရာသီတစ်ခုမှာ အထက်ခေါင်းဆောင်တစ်ယောက်က ကျွန်တော့်ကို ပြောတယ်။ အိမ်နီးချင်းအသင်းတော်တစ်ခုက ခေါင်းဆောင်တွေ၊ အမှုဆောင်တွေက ရဲဖမ်းတာ ခံလိုက်ရတယ် တဲ့။ အသင်းတော်မှာ ကိုင်တွယ်ရမယ့် နောက်ဆက်တွဲအလုပ်တချို့ရှိတယ်။ ညီအစ်ကိုမောင်နှမတွေမှာ သူတို့ကို ပံ့ပိုးပေးဖို့ တစ်ယောက်မှ မရှိဘူး။ တချို့က ကြောက်ပြီး အပျက်သဘောဆောင်ကြတယ်။ အားနည်းကြတယ်။ အသင်းတော်အသက်တာမှာ ဝင်မပါနိုင်ကြဘူး။ အဲဒီအသင်းတော်အလုပ်မှာ ကျွန်တော် ဦးဆောင်ချင်စိတ်ရှိလားဆိုပြီး သူက မေးတယ်။ သူ ကျွန်တော့်ကိုမေးတော့ ကျွန်တော် နည်းနည်းစိတ်ရှုပ်ထွေးသွားတယ်။ အဲဒီအသင်းတော်မှာ တချို့ညီအစ်ကိုမောင်နှမတွေ အဖမ်းခံထားရတာ မကြာသေးဘူး။ ကျွန်တော်က အဲဒီအသင်းတော်ကို လွှဲပြောင်းယူရင် ကျွန်တော် အဖမ်းခံရရင် ဘာဖြစ်သွားမလဲ။ ကျွန်တော်က အသက်ကြီးပြီဆိုတော့ အဆင်းနီသောနဂါးကြီးက နှိပ်စက်တာ၊ ရိုက်နှက်တာတွေကို ကျွန်တော့်ကိုယ်ခန္ဓာက တကယ် ခံနိုင်ပါ့မလား။ ကျွန်တော်က နှိပ်စက်တာမခံနိုင်ဘဲ ယုဒဖြစ်သွားပြီး ဘုရားကို သစ္စာဖောက်ရင် ကျွန်တော် ယုံကြည်ခဲ့တဲ့ နှစ်တွေအားလုံးက အလကားဖြစ်မသွားဘူးလား။ ဒါပေမဲ့ နောက်တော့ ကျွန်တော် တွေးမိတယ်။ လက်ရှိအခြေအနေတွေရဲ့ အခက်အခဲကို ထည့်တွက်ရင် ဒီလိုအရေးပါတဲ့အချိန်မှာ အသင်းတော်အလုပ်မှာ တစ်ယောက်ယောက်က ရှေ့ထွက်လုပ်ဖို့ လိုတယ် ပေါ့။ အဲဒါနဲ့ ကျွန်တော် စိတ်မပါတပါနဲ့ သဘောတူလိုက်တယ်။

အဲဒီအသင်းတော်ကို ကျွန်တော် ရောက်တော့ အစ်မဝမ်ရှင်ကျင်းက ကျွန်တော့်ကို အသိပေးတယ်။ တချို့ ခေါင်းဆောင်၊ အမှုဆောင်တွေ၊ ညီအစ်ကိုမောင်နှမတွေက အဖမ်းခံထားရတယ်၊ အသင်းတော်တစ်ခုလုံးမှာ ညီအစ်ကိုမောင်နှမနည်းနည်းလောက်ကိုပဲ သူ ဆက်သွယ်နိုင်တယ် တဲ့။ အသင်းသားအများစုကို သူ မဆက်သွယ်နိုင်ဘူးဆိုတော့ သူတို့က မစုဝေးနိုင်ဘူး။ ဒါကို ကြားပြီးတော့ ကျွန်တော် စဉ်းစားတယ်။ “အဆင်းနီသောနဂါးကြီးက ငါတို့ကို စောင့်ကြည့်ဖို့ ငါတို့ အိမ်နီးချင်းတွေကို အသုံးပြုနေတာ။ ဒီညီအစ်ကိုမောင်နှမတွေဆီကို ငါသွားပြီး ထောက်ပံ့တဲ့အခါ အိမ်နီးချင်းတွေက ငါ့ကို သတိထားမိပြီး တိုင်လိုက်ရင် ဘယ်လိုလုပ်မလဲ။ နောက်ပြီးတော့လည်း ညီအစ်ကိုမောင်နှမတွေအများကြီး အဖမ်းခံထားရတာ။ သူတို့ထဲက တစ်ယောက်ယောက်က နှိပ်စက်တာမခံနိုင်ဘဲ တခြားညီအစ်ကိုမောင်နှမတွေအကြောင်း ထုတ်ပြောလိုက်ရင် ရဲတွေက သူတို့ကို စောင့်ကြည့်နေမှာပဲ။ ဒါဆို ငါက ဒီညီအစ်ကိုမောင်နှမတွေကို သွားကြည့်ရင် သူတို့ထောင်ချောက်ထဲကို တည့်တည့်ဝင်သွားမှာမဟုတ်ဘူးလား။ ကျွန်တော် အဖမ်းခံရရင် နှိပ်ဆက်တာကို မခံနိုင်ဘဲ ယုဒဖြစ်သွားရင် ကျွန်တော်က မယုံကြည်သူတစ်ယောက် ဖြစ်သွားတော့မှာ မဟုတ်ဘူးလား။ ဒါဆို ငါက သေချာပေါက် ကယ်တင်ခြင်းရမှာမဟုတ်ဘူး” ပေါ့။ ကျွန်တော် တွေးလေလေ၊ ကြောက်လာလေလေဖြစ်ပြီး အဲဒီမှာ ကျွန်တော့်တာဝန်ကို ထမ်းဆောင်ဖို့ အန္တရာယ်များလွန်းနေတဲ့ ပုံစံဖြစ်နေတာပေါ့။ မိုင်းကွင်းထဲကို လျှောက်နေရသလိုပဲ။ ခြေတစ်လှမ်းမှားသွားရင် အားလုံးသွားပြီပဲ။ အဲဒီအချိန်မှာ ဒီအသင်းတော်ကအလုပ်ကို ကြီးကြပ်ဖို့လာခဲ့တာကို ကျွန်တော် တော်တော် နောင်တရတယ်။ ကျွန်တော့်တာဝန်ကို ထမ်းဆောင်ဖို့ စိတ်မပါနေဘူး။ နောက်တော့ ကျွန်တာ် တွေးမိတယ်။ “ရှင်ကျင်းက ဒီအသင်းတော် အဖွဲ့ဝင်ပဲ။ ဒီက အခြေအနေအားလုံးကို သူက ပိုရင်းနှီးတယ်။ ဒီတော့ ညီအစ်ကိုမောင်နှမတွေဆီကို သူသွားလည်တာက ပိုပြီး အဆင်ပြေတယ်။ ငါက အခုမှ ရောက်တာ။ ကောင်းကောင်းမလုပ်နိုင်သေးဘူး။ ရှင်ကျင်းကို ညီအစ်ကိုမောင်နှမတွေဆီ သွားလည်ခိုင်းလို့ရတယ်။ ဒါဆို ငါ ကိုယ့်ကိုယ်ကိုယ် စွန့်စားဖို့မလိုတော့ဘူး” ပေါ့။ ဒါပေမဲ့ နောက်တော့ ကျွန်တော် စဉ်းစားတယ်။ “ရှင်ကျင်းက စည်းမျဉ်းတော်တော်များများကို ကောင်းကောင်းနားမလည်ဘူး။ အတွေ့အကြုံနည်းတယ်။ ဒါတွေအားလုံးကို ထည့်တွက်ရင် သူက နောက်ဆက်တွဲအလုပ်ကို တကယ် ကောင်းကောင်းလုပ်နိုင်ပါ့မလား။ ညီအစ်ကိုမောင်နှတွေရဲ့ ပြဿနာတွေကို သူဖြေရှင်းနိုင်ပါ့မလား။ ဒါပေမဲ့ ငါကိုယ်တိုင်သွားရင် ဒုက္ခဆီ ဦးတည်နေသလို မဖြစ်ဘူးလား” ပေါ့။ ခေါင်းထဲမှာ ဒီကိစ္စကို အပြန်အလှန်စဉ်းစားပြီးတော့ ဒီအလုပ်ကို ရှင်ကျင်းကို လုပ်ခိုင်းဖို့ ဆုံးဖြတ်လိုက်တယ်။ ဒါပေမဲ့ သုံးလေးရက်ကြာတော့ သူက ဘာတိုးတက်မှုမှ မရှိသေးဘူး။ ဒါကို မြင်တော့ ညီအစ်ကိုမောင်နှမတွေကို ကျွန်တော် သွားပြီး ပံ့ပိုးပေးသင့်တယ်ဆိုတာ ကျွန်တော်သိသွားတယ်။ မဟုတ်ရင် သူတို့ပြဿနာတွေက ပြေလည်မှာမဟုတ်ဘူး။ သူတို့အသက်ဝင်ရောက်မှုကို ထိခိုက်မှာပဲ။ ဒါပေမဲ့ လက်ရှိအခြေအနေတွေက ဘယ်လောက် စိတ်မချရသလဲဆိုတာ ထည့်တွက်ရင် ညီအစ်ကိုမောင်နှတွေနဲ့ ဆက်သွယ်တဲ့ ဘယ်အချိန်မဆို ကျွန်တော် အဖမ်းခံရဖို့ အန္တရာယ်ရှိနေလိမ့်မယ်။ အဲဒါနဲ့ အလုပ်ကို ကိုယ့်ဘာသာ မလုပ်ရဲနေဘူး။ ရလဒ်အနေနဲ့ တစ်လလုံးကုန်သွားပြီး အသင်းတော်အလုပ်မှာ တိုးတက်မှု သိပ်မရှိခဲ့ဘူး။ ရှင်ကျင်းက အပျက်သဘောဆောင်တဲ့ အခြေအနေမှာ ရှိနေတယ်။ ကျွန်တော်က ဒါကို သတိထားမိတယ်။ ဒါပေမဲ့ ကျွန်တော်က တွန့်ဆုတ်နေပြီးတော့ အဲဒီနေ့တွေကို ကြောက်နေတယ်။ အဲဒါနဲ့ ကျွန်တော်က အလုပ်မှာသူနဲ့ ပူးတွဲပြီး မလုပ်ရဲခဲ့ဘူး။

တစ်နေ့တော့ ကျွန်တော့်ဘယ်ဘက်ဒူးက နည်းနည်းနာလာတယ်။ သုံးလေးရက်အတွင်းမှာ ဘောလုံးတစ်လုံးလို ရောင်လာပြီး ညိုမဲလာတယ်။ အရမ်းနာတာ သိပ်တောင် မလျှောက်နိုင်ဘူး။ အဲဒီအချိန်မှာ ဒါဟာ ဘုရားက ကျွန်တော့်ကို ပဲ့ပြင်ဆုံးမနေတာပဲဆိုတာ ကျွန်တော် သဘောပေါက်လိုက်တယ်။ အဲဒါနဲ့ ဘုရားကို ဆုတောင်းပြီး ဘုရားရဲ့ ရည်ရွယ်ချက်တွေကို သိနိုင်ဖို့အတွက် ကျွန်တော့်ကို ဉာဏ်အလင်းဖွင့်ပြဖို့ ဆုတောင်းလိုက်တယ်။ ဆုတောင်းပြီးတော့ ဒီ ဘုရားနှုတ်ကပတ်တော်အပိုဒ်ကို ကျွန်တော် တွေ့တယ်။ “သူ၏ဝမ်းနည်းမှုမှာ မျှော်လင့်ချက်များ သူထားခဲ့သော်ငြားလည်း အမှောင်ထုထဲသို့ ကျဆင်းသွားသော လူသားမျိုးနွယ်ကြောင့်ဖြစ်ပြီး လူသားအပေါ် သူပြုသောအမှုမှာ သူ၏မျှော်မှန်းချက်များအတိုင်း ဖြစ်မလာ သောကြောင့်ဖြစ်ကာ သူချစ်သော လူသားမျိုးနွယ်မှာ အလင်းထဲတွင် အားလုံးမနေနိုင်ကြသောကြောင့်ဖြစ်သည်။ အပြစ်ကင်းမဲ့သော လူသားမျိုးနွယ်အတွက်၊ ရိုးသားသော်လည်း ပညာမဲ့သော လူသားအတွက်၊ ထို့ပြင် လူကောင်းဖြစ်သော်လည်း မိမိကိုယ်ပိုင်အမြင်များ ကင်းမဲ့နေသော လူသားအတွက် သူဝမ်းနည်းရသည်။ သူ၏ဝမ်းနည်းမှုမှာ သူ၏ကောင်းမြတ်ခြင်းနှင့် သူ့ကရုဏာတို့၏ သင်္ကေတဖြစ်ပြီး လှပခြင်းနှင့် ကြင်နာခြင်းတို့၏ သင်္ကေတဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ စိတ်နေသဘောထားကို နားလည်ရန်မှာ အလွန်အရေးကြီးပေ၏) ဘုရားနှုတ်ကပတ်တော်တွေက ကျွန်တော့်အပေါ် တော်တော်သက်ရောက်မှုဖြစ်တယ်။ အထူးသဖြင့် ဒီဘုရားနှုတ်ကပတ်တော်ကို ဖတ်တဲ့အခါမှာပေါ့။ “သူ၏ဝမ်းနည်းမှုမှာ မျှော်လင့်ချက်များ သူထားခဲ့သော်ငြားလည်း အမှောင်ထုထဲသို့ ကျဆင်းသွားသော လူသားမျိုးနွယ်ကြောင့်ဖြစ်ပြီး၊” ကျွန်တော် တော်တော်ကို အပြစ်ရှိသလို ခံစားမိတယ်။ အဆင်းနီသောနဂါးကြီးရဲ့ ဖမ်းဆီးမှုကြောင့် ညီအစ်ကိုမောင်နှမတွေက သာမန်အသင်းတော်အသက်တာကို မရှင်သန်နိုင်ဘူး။ ဒါကြောင့် သူတို့က စိတ်ဓာတ်ကျခြင်း၊ မှောင်မိုက်ခြင်းထဲမှာ နှစ်မြုပ်သွားပြီး သူတို့ဘဝတွေက ထိခိုက်သွားတယ်။ ဘုရားသခင်က ဒါကို မြင်တော့ စိုးရိမ်ပြီး စိတ်သောကရောက်တယ်။ တစ်ယောက်ယောက်က သူ့အလိုတော်ကို အလေးထားပြီး သာမန်အသင်းတော်အသက်တာကို ညီအစ်ကိုမောင်နှမတွေ ရှင်သန်နိုင်ဖို့အတွက် အမြန်လာကူညီဖို့ အရေးတကြီး မျှော်လင့်နေခဲ့တယ်။ ဒါပေမဲ့ ကျွန်တော်ကတော့ ဘေးကင်းဖို့အတွက် ကျွန်တော့်အလုပ်ကို ရှင်ကျင်းဆီကို လွှဲပေးလိုက်တယ်။ ယုတ်ညံ့တဲ့ဘဝမှာ ဆက်အသက်ရှင်ဖို့ ကျွန်တော်ပုန်းနေခဲ့တယ်။ ညီအစ်ကိုမောင်နှမတွေက သာမန်အသင်းတော်အသက်တာကို မရှင်သန်နိုင်ဘူး၊ သူတို့အသက်တာတွေက ထိခိုက်နေတယ်ဆိုတာ ကျွန်တော် ကောင်းကောင်းသတိထားမိတယ်။ ဒါပေမဲ့ ကျွန်တော်က ပြဿနာကို ဝင်မဖြေရှင်းခဲ့ဘူး။ ကျွန်တော့် လူ့သဘာဝက ဘယ်မှာလဲ။ ကျွန်တော်က တော်တော်တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တာပါ။ အန္တရာယ်ရှိတဲ့ အခြေအနေမှာ မရှိတဲ့အခါ ပုံမှန်အားဖြင့် ကျွန်တော်က ဘုရားကို ချစ်တဲ့သူဖြစ်တယ်၊ အနစ်နာခံနိုင်ပြီး ကိုယ့်ကိုယ်ကိုယ်အသုံးခံနိုင်တဲ့သူဖြစ်တယ်လို့ ကိုယ့်ကိုယ်ကိုယ် ယုံကြည်ခဲ့တာကို ကျွန်တော် တွေးမိတယ်။ ဘုရားကို ချစ်ပြီး ကျေနပ်စေဖို့ လိုအပ်မှုအကြောင်းကိုတောင် သူများတွေနဲ့ ကျွန်တော် ခဏခဏ မိတ်သဟာယဖွဲ့တယ်။ ဒါပေမဲ့ ဒီအခြေအနေနဲ့ ရင်ဆိုင်ရတဲ့အခါမှာ ကျွန်တော် စဉ်းစားနိုင်သမျှက ကိုယ့်လုံခြုံရေးပဲ။ ဘုရားအလိုတော်ကို လုံးဝ ထည့်မစဉ်းစားဘူး။ ညီအစ်ကိုမောင်နှမတွေရဲ့ ဘဝတွေ ထိခိုက်မလားဆိုတာ လုံးဝ ထည့်မစဉ်းစားဘူး။ ကျွန်တော်က အယူဝါဒဆိုင်ရာ အသိပညာတွေကိုပဲ ပြောနေတယ်ဆိုတာ မြင်ခဲ့ပါတယ်။ ကျွန်တော်က ဘုရားနဲ့ လူတွေကို လှည့်စားနေခဲ့တာပါ။ ဒါဟာ ဘုရားအတွက် နာကျင်ရပြီး စက်ဆုပ်ဖွယ်ဖြစ်ပါတယ်။ ဒါကို သဘောပေါက်သွားတော့ ကျွန်တော် အရမ်းနောင်တရပြီး ဘုရားကို ဆုတောင်းပါတယ်။ “အဖဘုရားသခင်၊ ကျွန်တော်ဟာ ကိုယ့်အကျိုးစီးပွားတွေကို အမြဲတမ်း ကာကွယ်နေပြီး ကိုယ်တော့်အလိုတော်ကို အရေးစိုက်ဖို့ ပျက်ကွက်ခဲ့ပါတယ်။ ကျွန်တော်ဟာ အသိစိတ်နဲ့ ဆင်ခြင်တုံတရား တကယ်ကို မရှိပါဘူး။ ဘုရားသခင် ကိုယ်တော့်အလိုတော်ကို အရေးစိုက်ပြီး ညီအစ်ကိုမောင်နှမတွေကို အစွမ်းကုန်ပံ့ပိုးပေးဖို့ အသင့်ဖြစ်နေပါပြီ” ဆိုပြီးတော့။

အဲဒီနောက်တော့ ညီအစ်ကိုမောင်နှမတွေကို ကျွန်တော် စပြီး ကူညီပံ့ပိုးတယ်။ သူတို့ ပြဿနာတွေကို ဖြေရှင်းတယ်။ တစ်နေ့တော့ အစ်မတစ်ယောက်က ပြောတာကို ကျွန်တော် ကြားရတယ်။ “အရင်နှစ်နှစ်တုန်းက ဒီအသင်းတော်ကနေ ညီအစ်ကိုမောင်နှမ ဆယ်ယောက်ကျော်အဖမ်းခံရတယ်။ အခုတောင်မှ သူတို့ထဲက တချို့တွေ မလွတ်သေးဘူး။ ရဲတွေက ငါတို့အသင်းတော် လုံးလုံးလျားလျားပြိုကွဲသွားအောင် ဖျက်ဆီးဖို့တောင် ခြိမ်းခြောက်တယ်” တဲ့။ ဒါကိုကြားတော့ ကျွန်တော် အရမ်းစိတ်ဆိုးသွားတာ။ ဒီမကောင်းဆိုးဝါးတွေက အရမ်းမာနထောင်လွှားပြီး အာဏာရှင်ဆန်တယ်။ ဒါပေမဲ့ ကျွန်တော့် မသိစိတ်ကလည်း ကြောက်သွားတယ်။ နှစ်နှစ်ပဲကြာပြီးတဲ့နောက်မှာ သူတို့ရောက်လာပြီး နောက်ထပ်အဖွဲ့ဝင်တွေအများကြီး ဖမ်းသွားတယ်။ ပြီးတော့ အသင်းတော်ကို မြေပေါ် ပြားပြားဝပ်အောင် ဖျက်ဆီးပစ်မယ်လို့ ခြိမ်းခြောက်တယ်။ ကျွန်တော်က အသင်းတော်ခေါင်းဆောင်ဖြစ်တယ်ဆိုတာ ရဲတွေ သိသွားရင် ကျွန်တော် သူတို့ရဲ့ အဓိကပစ်မှတ် ဖြစ်သွားမှာမဟုတ်လား။ ညီအစ်ကိုမောင်နှမတွေ အဖမ်းခံရပြီးတဲ့နောက် နှိပ်စက်ခံရတာကို စဉ်းစားပြီး ကျွန်တော် ကြောက်ပြီး တုန်နေတာပေါ့။ ကျွန်တော် တကယ်အဖမ်းခံရရင် သူတို့နှိပ်စက်တာကို ခံနိုင်ပါ့မလား ပေါ့။ ကျွန်တော်က သေတဲ့အထိ အရိုက်ခံရရင်၊ ဒါမှမဟုတ် ယုဒဖြစ်သွားရင် ကျွန်တော့်အတွက် အဆုံးသတ်ဖြစ်သွားမှာမဟုတ်ဘူးလား။ နောက်ထပ် ညီအစ်ကိုမောင်နှမတွေတောင် အဖမ်းခံရတာကို ကျွန်တော် ကြားရတော့ ဒီလိုပတ်ဝန်းကျင်မျိုးမှာ တာဝန်ထမ်းဆောင်ဖို့က အန္တရာယ်များလွန်းသလိုဖြစ်နေတယ်။ ရဲက ဖမ်းဆီးတာကို အချိန်မရွေးခံရနိုင်တယ်လို့ တွေးမိပြီး တော်တော်ကို တွန့်ဆုတ်ပြီး ကြောက်နေခဲ့တာပေါ့။ တစ်နေ့တော့ ဒီ ဘုရားနှုတ်ကပတ်တော်အပိုဒ်ကို ကျွန်တော် တွေ့တယ်။ “စာတန်က မည်မျှပင် ‘အစွမ်းထက်’ ပါစေ၊ မည်မျှပင် ရဲတင်းပြီး ရည်ရွယ်ချက် ကြီးမားပါစေ၊ ထိခိုက်မှုများ ပေးနိုင်သော သူ၏အစွမ်းက မည်မျှပင်ကြီးမားပါစေ၊ လူသားကို သူဖောက်ပြန်ပျက်စီးစေပြီး မျှားခေါ်သည့် နည်းလမ်းများက မည်မျှပင် ကျယ်ပြန့်ပါစေ၊ လူသားကို သူခြိမ်းခြောက်သည့် ပရိယာယ်များနှင့် လှည့်ကွက်များက မည်မျှပါးနပ်နေပါစေ၊ သူဖြစ်တည်နေသည့် ပုံစံက မည်မျှပင် ပြောင်းလဲ၍ရနေပါစေ စာတန်သည် သက်ရှိအရာတစ်ခုကို တစ်ခါမျှ မဖန်ဆင်းနိုင်ခဲ့ပေ။ အရာအားလုံးဖြစ်တည်မှုအတွက် နိယာမများ၊ သို့မဟုတ် စည်းမျဉ်းတို့ကို တစ်ခါမျှ သူမချပေးနိုင်ခဲ့ပေ။ သက်ရှိဖြစ်စေ၊ သက်မဲ့ဖြစ်စေ မည်သည့်အရာဝတ္ထုကိုမျှ သူအုပ်စိုးပြီး ထိန်းချုပ်နိုင်စွမ်း တစ်ခါမျှ မရှိခဲ့ပေ။ စကြဝဠာနှင့် မိုးမျက်နှာကြက်အတွင်းတွင် စာတန်ထံမှ ပေါက်ဖွားလာသည့်၊ သို့မဟုတ် သူ့ကြောင့် ဖြစ်တည်နေသည့် လူပုဂ္ဂိုလ်တစ်ယောက်တလေ၊ သို့မဟုတ် အရာဝတ္ထုတစ်ခုတလေမျှ မရှိပေ။ သူအုပ်စိုးသည့်၊ သို့မဟုတ် သူထိန်းချုပ်သည့် လူပုဂ္ဂိုလ်တစ်ယောက်တလေ၊ သို့မဟုတ် အရာဝတ္ထုတစ်ခုတလေမျှ မရှိပေ။ ဆန့်ကျင်ဘက်အနေနှင့် သူသည် ဘုရားသခင်၏ အုပ်စိုးမှုအောက်တွင် နေရရုံသာမကဘဲ ဘုရားသခင်၏ အမိန့်များနှင့် ခိုင်းစေမှုများအားလုံးကို နာခံရသည်။ ဘုရားသခင်၏ ခွင့်ပြုချက်မပါဘဲ ရေတစ်စက်၊ သို့မဟုတ် ကုန်းမြေပေါ်က သဲတစ်ပွင့်ကို ထိရန်ပင် စာတန်အတွက် ခက်ခဲသည်။ ဘုရားသခင်၏ ခွင့်ပြုချက်မပါဘဲ ဘုရားသခင်ဖန်ဆင်းခဲ့သည့် လူသားမျိုးနွယ်ကိုမဆိုထားနှင့် စာတန်သည် ကုန်းမြေပေါ်က ပုရွက်ဆိတ်များကိုပင်လျှင် ရွှေ့ပိုင်ခွင့်မရှိပေ။ ဘုရားသခင်၏ အမြင်တွင် စာတန်သည် တောင်ပေါ်က နှင်းပန်းများ၊ လေထဲတွင် ပျံနေသည့်ငှက်များ၊ ပင်လယ်ထဲက ငါးများနှင့် ကမ္ဘာမြေကြီးပေါ်က ပိုးကောင်များထက် နိမ့်ကျသည်။ အရာအားလုံးထဲတွင် သူ၏တာဝန်သည် အရာအားလုံးကို အစေခံရန်၊ လူသားမျိုးနွယ်အတွက် အလုပ်လုပ်ရန်နှင့် ဘုရားသခင်၏အမှုနှင့် သူ၏စီမံခန့်ခွဲမှု အစီအစဉ်တို့ကို အစေခံရန်ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) အရာအားလုံးက ဘုရားရဲ့ ထိန်းချုပ်မှုထဲမှာရှိတယ်ဆိုတာ ဘုရားနှုတ်ကပတ်တော်ကတစ်ဆင့် ကျွန်တော် နားလည်သွားတယ်။ စာတန်က ဘယ်လောက် ရိုင်းစိုင်းကြမ်းကြုတ်ပါစေ ဘုရားသခင်ရဲ့ အုပ်စိုးမှုအတွင်းမှာရှိနေဆဲပဲ။ ဘုရားသခင်ရဲ့ သဘောတူညီမှုမပါဘဲနဲ့ စာတန်က ဘာမှားယွင်းတဲ့ လှုပ်ရှားမှုကိုမှ လုပ်ရဲမှာမဟုတ်ဘူး။ ယောဘက အစမ်းသပ်ခံရတဲ့အချိန်မှာ ဘုရားသခင်ရဲ့ သဘောတူညီမှုမပါတော့ စာတန်က သူ့ရဲ့ ခန္ဓာကိုပဲ ဒဏ်ရာရအောင်လုပ်နိုင်ပြီး ယောဘရဲ့အသက်ကို လုမယူနိုင်တာကို ကျွန်တော် အမှတ်ရမိတယ်။ ကျွန်တော်ရောက်နေတဲ့ အခြေအနေမှာ ကျွန်တော် အဖမ်းခံရမလားဆိုတာ ဘုရားသခင်အပေါ် လုံးဝ မူတည်နေတာမဟုတ်ဘူးလား။ စာတန်က ဘယ်လောက် ရိုင်းစိုင်းကြမ်းကြုတ်ပြီး ရက်စက်ပါစေ ဘုရားရဲ့ သဘောတူညီမှုမပါဘဲနဲ့ အဆင်းနီသောနဂါးကြီးက ကျွန်တော့်ကို ဖမ်းမိဖို့ ကြိုးစားရင်တောင် စာတန်က လုပ်နိုင်မှာမဟုတ်ဘူး။ ဘုရားသခင်က သဘောတူညီမှုရှိရင် ကျွန်တော် ကြိုးစားရင်တောင် လွတ်မြောက်နိုင်မှာမဟုတ်ဘူး။ ကျွန်တော့်အသက်က ဘုရားလက်ထဲမှာရှိပြီး စာတန်က ဒါကို ဆုံးဖြတ်ပိုင်ခွင့်မရှိဘူး။ ဘုရားနှုတ်ကပတ်တော်ကို ဆင်ခြင်ရင်းနဲ့ သူ့ရဲ့ ဩဇာအာဏာနဲ့ အချုပ်အခြာအာဏာကို ကျွန်တော် နည်းနည်းသိလာတယ်။ ကျွန်တော် သိပ်မကြောက်တော့ဘဲ တော်တော်ပိုပြီး လွတ်မြောက်သလို ခံစားရတယ်။ ညီအစ်ကိုမောင်နှမတွေကို သူတို့ရဲ့ အသင်းတော်အသက်တာတွေ စပြီး ရှင်သန်နိုင်ဖို့ ကျွန်တော ချက်ချင်း စီစဉ်ချင်ခဲ့တယ်။ အဲဒီအချိန်ကာလအတွင်းမှာ ရှင်ကျင်းနဲ့ ကျွန်တော်တို့က ဘုရားကို ဆုတောင်းပြီး အားကိုးကြတယ်။ ညီအစ်ကိုမောင်နှမတွေနဲ့ ဆက်သွယ်ပြီး သူတို့ကို ထောက်ပံ့ပေးတယ်။ ရလဒ်အနေနဲ့ သူတို့တွေက တဖြည်းဖြည်းချင်း စုဝေးပွဲတွေ စတက်လာတယ်။ အသင်းတော်အသက်တာတွေကို ရှင်သန်လာကြတယ်။ သူတို့တာဝန်တွေကို တတ်နိုင်သလောက် ထမ်းဆောင်လာကြတယ်။

နောက်ပိုင်းမှာ အဖမ်းခံရပြီး ပြန်လွတ်လာတဲ့ အစ်မတစ်ယောက်က ကျွန်တော့်ဆီကို စာတစ်စောင်ရေးတယ်။ ကျွန်တော့်အကြောင်းကို အဖော်ခံလိုက်ရပြီဆိုပြီး ကျွန်တော့်ကို အသိပေးတယ်။ ကျွန်တော်ခေါင်းဆောင်တစ်ယောက်ဖြစ်တယ်၊ ဘယ်ရွာမှာနေတယ်ဆိုတာကို ရဲက သိပြီးနေပြီ။ ကျွန်တော့်အတွက် ဝရမ်းတစ်ခုကို လုံခြုံရေးဌာနကို ထုတ်ခိုင်းပြီးပြီလို့တောင် ပြောတယ်။ ကျွန်တော် ရှိတဲ့နေရာကို တွေ့ဖို့အတွက် ရဲတွေက ကျွန်တော့်ကို ရွေးထုတ်ဖို့ ကျွန်တော်နေတဲ့ရွာကိုတောင် အဲဒီအစ်မကို ခေါ်သွားတယ်။ ဒါပေမဲ့ စောင့်ကြည့်ကင်မရာမှတ်တမ်းက ပျောက်သွားပြီး သူတို့အစီအစဉ်က မအောင်မြင်ခဲ့ဘူး။ ဒီအကြောင်းကို ကျွန်တော် သိရတော့ ကျွန်တော်အရမ်းစိတ်ပူပြီး တော်တော်စိတ်လှုပ်ရှားပြီး ကြောက်သွားတယ်။ ရဲတွေက ကျွန်တော့် အချက်အလက်တွေကို အများကြီး သိပြီးနေပြီဆိုတော့ ကျွန်တော် အချိန်မရွေးအဖမ်းခံရနိုင်ခြေရှိတယ်။ ကျွန်တော် အဖမ်းခံရရင် သေချာပေါက် နှိပ်စက်၊ ညှင်းဆဲတာ ခံရမှာပဲ။ ကျွန်တော် တွေးလေလေ၊ ကြောက်လာလေလေပဲ။ အချိန်ခဏလောက်အထိ ကျွန်တော် အားနည်းသွားတယ်။ အဆင်းနီသောနဂါးကြီးရဲ့ နယ်မြေမှာ ဘုရားကို ယုံကြည်ရတာက ကြိုးပေါ်လမ်းလျှောက်နေရသလိုပဲ။ ခြေလှမ်းတိုင်းမှာ သေမယ့်အန္တရာယ်က ကျွန်တော့်ကို စောင့်နေတယ်။ အဲဒီအချိန်မှာ ကျွန်တော် စဉ်းစားတယ်။ “ငါ့ဆွေမျိုးတွေရဲ့နေရာမှာ ခဏလောက်သွားပြီး ပုန်းနေလို့ ရချင်ရမှာပဲ။ ဒီမှာ အခြေအနေတည်ငြိမ်သွားတာနဲ့ ငါ့တာဝန်ကို ဆက်လုပ်လို့ရတယ်” ပေါ့။ ဒါပေမဲ့ နောက်တော့ တချို့ညီအစ်ကိုမောင်နှမတွေက ကြောက်နေကြတယ်၊ အပျက်သဘောဆောင်ပြီး အားနည်းနေတယ်၊ ရေလောင်းပြီး ပံ့ပိုးပေးဖို့ မဖြစ်မနေလိုအပ်နေတယ်ဆိုတာ ကျွန်တော် သတိရတယ်။ ဒီလိုအရေးပါတဲ့အချိန်မှာ ကျွန်တော့်အလုပ်ကို စွန့်ခွာသွားရင် ကျွန်တော်က ဘုရားကို ဆန့်ကျင်ပုန်ကန်နေပြီး ဘုရားခံစားချက်ကို နာကျင်စေမှာမဟုတ်ဘူးလား။ ကျွန်တော် စိတ်ဒုက္ခရောက်ပြီး စိတ်ဆင်းရဲနေရတယ်။ ဘာကိုလုပ်သင့်တယ်ဆိုတာ မသိဘူး။ အဲဒါနဲ့ ကျွန်တော် ဘုရားကို ဆုတောင်းတယ်။ ကျွန်တော့်တာဝန်ကို ဆက်ပြီးထမ်းဆောင်ဖို့အတွက် ကျွန်တော့်ကို ခွန်အားနဲ့ ယုံကြည်မှုပေးဖို့ ဘုရားကို ဆုတောင်းတယ်။ ဆုတောင်းပြီးသွားတော့ ဒီ ဘုရားနှုတ်ကပတ်တော်အပိုဒ်ကို တွေ့ရတယ်။ “တရုတ်ပြည်မကြီးတွင် အဆင်းနီသောနဂါးကြီးသည် အန္တရာယ်ရှိသော အခြေအနေအချို့ကို မကြာခဏ ရင်ဆိုင်ကြရသည့် ဘုရားသခင် ယုံကြည်သူများကို လူမဆန်စွာဖိနှိပ်ခြင်း၊ ဖမ်းဆီးခြင်းနှင့် နှိပ်ကွပ်ခြင်းတို့ကို ဆက်လက်ပြုလုပ်သည်။ ဥပမာ အစိုးရသည် ပုံစံအမျိုးမျိုးအယောင်ဆောင်ပြီး ယုံကြည်သူများကို ရှာဖွေမှုများ ပြုလုပ်ကြသည်။ ၎င်းတို့က အန္တိခရစ်တစ်ဦးနေထိုင်သောနေရာတစ်ခုကို တွေ့ရှိသောအခါ အန္တိခရစ်က ပထမဆုံးစဉ်းစားသောအရာမှာ အဘယ်နည်း။ အန္တိခရစ်သည် အသင်းတော်အလုပ်ကို ကောင်းမွန်စွာ စီစဉ်ရန် မစဉ်းစားပေ။ ထိုထက် ဤအန္တရာယ်ရှိသော အကျပ်အတည်းမှ မည်သို့လွတ်မြောက်ရမည်ကို စဉ်းစားကြသည်။ အသင်းတော်သည် ဖိနှိပ်မှု၊ သို့မဟုတ် ဖမ်းဆီးမှုများနှင့် ရင်ဆိုင်ရသောအခါတွင် အန္တိခရစ်တစ်ဦးသည် နောက်ဆက်တွဲ ဖြစ်လာသည့်အရာများကို မည်သည့်အခါမျှ ရှင်းလင်းရန် မလုပ်ဆောင်ပေ။ သူသည် အသင်းတော်၏ အရေးကြီးသော အရင်းအမြစ်များ၊ သို့မဟုတ် အမှုထမ်းများအတွက် အစီအစဉ် မရေးဆွဲပေ။ ထိုအစား သူသည် မိမိတို့ကိုယ်ကိုအတွက် ဘေးကင်းသောနေရာကို တွေ့ရှိရန် မူမမှန်သော အကြောင်းပြချက်နှင့် ဆင်ခြေမျိုးစုံကို ဖန်တီးကြပြီး ထိုနေရာတွင် မိမိတို့ကိုယ်ကို အခြေချပြီးသည့်အခါတွင် အမှုကိစ္စကို လှည့်မကြည့်တော့ပေ။...အန္တိခရစ်၏ စိတ်နှလုံးအတွင်းထဲတွင် သူ၏ တစ်ကိုယ်ရေ ဘေးကင်းရေးသည် စဉ်းစားရန် မိမိကိုယ်ကို အစဉ်သတိပေးနေသော အရေးကြီးဆုံး၊ အဓိကကျဆုံး အရေးကိစ္စဖြစ်သည်။ သူက ‘ငါ့အပေါ်မှာ တစ်ခုခုအဖြစ်ခံလို့ လုံးဝမဖြစ်ဘူး။ ဘယ်သူပဲ အဖမ်းခံရပါစေ ငါ အဖမ်းခံရလို့ မဖြစ်ဘူး။ ဆက်ပြီး အသက်ရှင်ဖို့ လိုတယ်။ ဘုရားအမှုတော်ပြီးဆုံးတဲ့အခါ ဘုရားသခင်နဲ့အတူ ငါရမယ့် ဘုန်းအသရေကို ငါစောင့်နေတုန်းပဲ။ ငါအဖမ်းခံရရင် ငါက ယုဒဖြစ်မယ်။ ငါယုဒဖြစ်သွားရင် သွားပြီပဲ။ ရလဒ်တစ်ခုကို ရမှာမဟုတ်သလို၊ ငါနဲ့ ထိုက်တန်တဲ့အတိုင်း အပြစ်ဒဏ်ပေးခံရမှာပဲ’...အန္တိခရစ်သည် သူ့ကိုယ်သူ ဘေးကင်းစွာ အတည်တကျဖြစ်စေပြီး မကောင်းသောအရာ မည်သည့်အရာမျှ သူ့ထံ ဖြစ်ပျက်မည်မဟုတ်၊ ခြိမ်းခြောက်ခြင်းမခံရဟု ခံစားရသည်နှင့်၊ ထိုအခါမှသာ အပေါ်ယံအလုပ်အချို့ကို လုပ်ဆောင်လိမ့်မည်။ အန္တိခရစ်သည် အမှုကိစ္စများကို အလွန်သေချာစွာ စီစဉ်သော်လည်း ယင်းမှာ မည်သူ့အတွက် သူအလုပ်လုပ်သည်ဆိုသည့်အပေါ်တွင် မူတည်သည်။ အလုပ်သည် သူ့အတွက် အကျိုးရှိလျှင် အလွန်ပင် နှံ့စပ်စွာ စဉ်းစားလိမ့်မည်။ သို့သော် အသင်းတော်အလုပ်၊ သို့မဟုတ် အန္တိခရစ်၏တာဝန်နှင့် ပတ်သက်သောအရာတစ်ခုခုနှင့် သက်ဆိုင်သောအခါတွင် သူ၏ တစ်ကိုယ်ကောင်းဆန်မှုနှင့် ယုတ်မာမှု၊ တာဝန်မသိတတ်မှုကို ပြလိမ့်မည်ဖြစ်ပြီး၊ သူသည်ဆင်ခြင်တုံတရား၊ သို့မဟုတ် အသိစိတ်စိုးစဉ်းမျှမရှိပေ။ အန္တိခရစ်ဟု ၎င်းတို့ အမျိုးအစားသတ်မှတ်ခံရသည်မှာ ဤသို့သော အပြုအမူကြောင့်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) အန္တိခရစ်တွေက အရမ်း တစ်ကိုယ်ကောင်းဆန်ပြီး လူ့သဘာဝကင်းမဲ့တယ်ဆိုတာကို ဘုရားသခင်က ဖွင့်ပြတယ်။ သူတို့ရဲ့ ကိုယ်ပိုင်အကျိုးစီးပွားနဲ့ သုခချမ်းသာကိုပဲ ဂရုစိုက်ကြတယ်။ အသင်းတော်အလုပ်အတွက် နည်းနည်းလေးမှ စိုးရိမ်မှု မပြဘူး။ တည်ငြိမ်တဲ့ ကာလတွေမှာဆိုရင် သူတို့တွေက သူတို့တာဝန်အပေါ် စိတ်အားထက်သန်တယ်ဆိုတဲ့ မှားယွင်းတဲ့အမြင်ကို လူတွေကို ပြတယ်။ ဒါပေမဲ့ နည်းနည်းလေး အန္တရာယ်ရှိတဲ့ လက္ခဏာရှိလိုက်တာနဲ့၊ သူတို့ကိုယ်တိုင်ရဲ့ လုံခြုံမှုကို ထိခိုက်နိုင်တဲ့ အခြေအနေတစ်ခုခုရှိတာနဲ့ သူတို့တာဝန်တွေကို စွန့်လွှတ်ပြီး နောက်ဆုတ်နေကြတယ်။ ဒါကြောင့် အသင်းတော်အလုပ်နဲ့ ညီအစ်ကိုမောင်နှမတွေကို ဘယ်လောက်ထိခိုက်ပါစေ ဒီအန္တိခရစ်တွေက လုံးဝ ဂရုမစိုက်ဘူး။ ကျွန်တော့်ရဲ့ ကိုယ်ပိုင်လုပ်ရပ်တွေက အန္တိခရစ်နဲ့ ဘာမှမကွဲဘူးဆိုတာ ကျွန်တော် သဘောပေါက်သွားတယ်။ လက်ရှိအချိန်မှာ အန္တရာယ်မရှိတဲ့အခါ အပြင်ပန်းမှာတော့ ကျွန်တော်က ကိုယ့်တာဝန်မှာ ဒုက္ခခံနိုင်ပြီး ကိုယ့်ကိုယ်ကိုယ် အသုံးခံနိုင်တဲ့ ပုံစံရှိတယ်။ ဒါပေမဲ့ တကယ် အန္တရာယ်ရှိလာတဲ့အခါ ကျွန်တော်က နောက်ဆုတ်တယ်။ ကိုယ့်ကိုယ်ကိုယ် ကာကွယ်ပြီး အန္တရာယ်ရှိတဲ့ တာဝန်ကို ကျွန်တော့်အစ်မဆီကိုပဲ လွှဲပေးဖို့ စဉ်းစားတယ်။ အသင်းတော်အလုပ်က တိုးတက်မှုမရှိနိုင်ဖြစ်ပြီး ညီအစ်ကိုမောင်နှမတွေမှာ အသင်းတော်အသက်တာ မရှိတဲ့အချိန်မှာ ကျွန်တော်က မလှုပ်မယှက်နဲ့ ရပ်ကြည့်နေခဲ့တယ်။ အခြေအနေကို ကိုင်တွယ်ပြီး အသင်းတော်အလုပ်ကို မလုပ်ခဲ့ဘူး။ ပဲ့ပြင်ဆုံးမခံရတဲ့အခါမှပဲ သတိပြန်ဝင်လာခဲ့တယ်။ ကျွန်တော် အဖော်ခံရပြီး ရဲတွေက ကျွန်တော်ကို ရှာနေတယ်ဆိုတာကို ကြားရတာနဲ့ ကျွန်တော့်ရာထူးကို စွန့်ခွာချင်ခဲ့ပြီး အသင်းတော်အလုပ်ကို လုံးဝ ထည့်မစဉ်းစားခဲ့ဘူး။ ကျွန်တော်က အရမ်း တစ်ကိုယ်ကောင်းဆန်ပြီး စက်ဆုပ်စရာကောင်းခဲ့ပါတယ်။ နည်းနည်းလေးမှ ယုံကြည်သူတစ်ယောက်လို မပြုမူခဲ့ဘူး။ ဘုရားသခင်အပေါ် ကျွန်တော့်ရဲ့ စစ်မှန်တဲ့ ယုံကြည်ခြင်းက ဘယ်မှာလဲ။ ကျွန်တော်က အန္တိခရစ်တစ်ယောက်လို တစ်ကိုယ်ကောင်းဆန်ပြီး အသိစိတ်၊ ဆင်ခြင်တုံတရား နည်းနည်းလေးမှမရှိဘူးဆိုတာ ဒီအခြေအနေရဲ့ လက်တွေ့အရှိတရားက ဖွင်ပြခဲ့တယ်။ အန္တရာယ်ရှိတယ်လို့ ခံစားရတဲ့အချိန်တိုင်းမှာ ကျွန်တော်က ကျွန်တော့်လုံခြုံရေးကို သေချာအောင် ကျွန်တော့်တာဝန်ကို စွန့်လွှတ်ပြီး နည်းလမ်းရှာချင်တယ်။ ဘုရားသခင်အပေါ် နည်းနည်းလေးမှ သစ္စာမရှိဘူး။ ဒါကို ဘုရားသခင်က ရွံရှာပါတယ်။ ကိုယ့်ကိုယ်ကိုယ်နဲ့ ပတ်သက်ပြီး ဒါကို သဘောပေါက်တော့ ကျွန်တော် အရမ်းနောင်တရပြီး အပြစ်ရှိသလို ခံစားရတယ်။ ဘုရားနှုတ်ကပတ်တော်တစ်ပိုဒ်ကို ကျွန်တော် တွေ့မိတယ်။ “သင်တို့သည် ‘အကြောင်းမူကား ယခုခဏခံရ၍ ပေါ့ပါးသော ဆင်းရဲခြင်း ဒုက္ခသည် အတိုင်းအထက် အလွန်ကြီးမြတ် လေးလံသော နိစ္စထာဝရ ဘုန်းအသရေကို ငါတို့အဖို့ ဖြစ်စေတတ်၏။’ ဟူသော စကားများကို မှတ်မိကောင်း မှတ်မိကြပေလိမ့်မည်။ ဤစကားများကို သင်တို့အားလုံး ယခင်က ကြားခဲ့ကြပြီးဖြစ်သော်လည်း သင်တို့ထဲမှ မည်သူမျှ ယင်းတို့၏စစ်မှန်သော အဓိပ္ပါယ်ကို နားမလည်ခဲ့ကြပေ။ ယနေ့တွင် သင်တို့သည် ထိုစကားများ၏ စစ်မှန်သောအရေးပါမှုကို လေးလေးနက်နက် သတိပြုမိကြသည်။ ဤစကားများသည် နောက်ဆုံးသောကာလအတွင်း၌ ဘုရားသခင်အားဖြင့် ပြည့်စုံလိမ့်မည်ဖြစ်ပြီး၊ အဆင်းနီသောနဂါးကြီး ခွေလျောင်းရာပြည်တွင် ယင်းနဂါးကြီး၏ လူမဆန်စွာ ညှဉ်းပန်းနှိပ်စက်ခံခဲ့သူများ၌ ပြည့်စုံလိမ့်မည်ဖြစ်သည်။ အဆင်းနီသောနဂါးကြီးသည် ဘုရားသခင်ကို ညှဉ်းပန်းနှိပ်စက်ပြီး၊ သူသည် ဘုရားသခင်၏ရန်သူ ဖြစ်၏။ သို့ဖြစ်၍ ဤပြည်၌ ဘုရားသခင်ကို ယုံကြည်သူများသည် အရှက်ကွဲခြင်းနှင့် ဖိနှိပ်ခြင်းတို့ကို ဤသို့ ခံကြရပြီး၊ အကျိုးဆက်အနေဖြင့် ဤစကားများသည် ဤလူစုတည်းဟူသော သင်တို့၌ ပြည့်စုံလေသည်။ ယင်းသည် ဘုရားသခင်ကို ဆန့်ကျင်သော ပြည်တွင် စတင်သောကြောင့် ဘုရားသခင်၏အမှုအားလုံးသည် ကြီးမားသော အတားအဆီးများကို ရင်ဆိုင်ရပြီး၊ ဘုရားသခင်၏နှုတ်ကပတ်တော်များစွာ ပြီးမြောက်ခြင်းသည် အချိန်ကြာလေသည်။ ဤအကြောင်းကြောင့်၊ ဘုရားသခင်၏နှုတ်ကပတ်တော်၏ အကျိုးဆက်အဖြစ်၊ လူတို့သည် စစ်ဆေးခံကြရကာ ယင်းသည် ဒုက္ခဆင်းရဲ၏ အစိတ်အပိုင်းလည်း ဖြစ်ပေသည်။ အဆင်းနီသောနဂါးကြီး၏ ပြည်တွင် သူ၏အမှုကို ဆောင်ရွက်ရန် ဘုရားသခင်အတွက် အလွန်တရာ ခဲယဉ်းလေသည်— သို့သော် ဘုရားသခင်သည် သူ၏ဉာဏ်ပညာနှင့် သူ၏ အံ့ဘွယ်လုပ်ဆောင်ချက်များကို ထင်ရှားစေလျက်၊ ပြီးလျှင် ဤလူစုကို စုံလင်စေရန် ဤအခွင့်အရေးကို အသုံးပြုရင်း၊ သူ၏ အမှု အဆင့်တစ်ခုကို ဘုရားသခင် လုပ်ဆောင်သည်မှာ ဤအခက်အခဲမှတစ်ဆင့် ဖြစ်သည်။ ဘုရားသခင်သည် ဤအရာမှ သူ၏ ဘုန်းအသရေကို ရရှိနိုင်ဖို့အလို့ငှာနှင့် သူ၏ လုပ်ဆောင်ချက်များကို သက်သေခံမည့်သူများကို ရရှိနိုင်ဖို့အလို့ငှာ၊ သူ၏ သန့်စင်စေခြင်းနှင့် သိမ်းပိုက်ခြင်း အမှုကို ဘုရားသခင် လုပ်ဆောင်သည်မှာ လူတို့၏ ဆင်းရဲဒုက္ခမှတစ်ဆင့်၊ ၎င်းတို့၏ အရည်အချင်းမှတစ်ဆင့်၊ ပြီးလျှင် ဤညစ်ညူးသောပြည်နှင့်ဆိုင်သော လူတို့၏စာတန်ဆန်သည့် စိတ်သဘောထားအားလုံးမှတစ်ဆင့် ဖြစ်သည်။ ယင်းသည် ဤလူစုအတွက် ဘုရားသခင် ပြုပြီးသော စွန့်လွှတ်မှုအားလုံး၏ အလုံးစုံ အရေးပါမှု ဖြစ်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အမှုသည် လူသားထင်သကဲ့သို့ ရိုးရှင်းပါသလော) ဘုရားနှုတ်ကပတ်တော်ကို ဆင်ခြင်ကြည့်တော့ ဘုရားရဲ့ ရည်ရွယ်ချက်တွေကို နားလည်လာတယ်။ စီစီပီရဲ့ အုပ်စိုးမှုအောက်မှာ အသက်ရှင်နေတဲ့ ကျွန်တော်တို့ ယုံကြည်သူတွေက နှိပ်ကွပ်မှုနဲ့ အခက်အခဲတွေကို ခံရမယ်ဆိုတာ မလွှဲမရှောင်သာဖြစ်ပြီး ဘုရားရဲ့ ကြိုတင်ပြဌာန်းချက်လည်းဖြစ်ပါတယ်။ ဘုရားသခင်က ကျွန်တော်တို့ရဲ့ ယုံကြည်ခြင်းနဲ့ ချစ်ခြင်းကို စုံလင်စေဖို့ နည်းလမ်းအနေနဲ့ အဆင်းနီသော နဂါးကြီးရဲ့ နှိပ်ကွပ်မှုကို အသုံးပြုနေတာပါ။ ဒါပေမဲ့ ကျွန်တော်က အန္တရာယ်ရှိတဲ့ အခြေအနေနဲ့ ရင်ဆိုင်ရတဲ့အခါမှာ ဘုရားအလိုတော်ကို မရှာခဲ့ဘူး။ တွန့်ဆုတ်ပြီး ကြောက်နေခဲ့တယ်။ ကိုယ့်လုံခြုံရေးအတွက်ပဲ စဉ်းစားပြီး ကိုယ့်တာဝန်ကိုတောင် မလုပ်ချင်ခဲ့ဘူး။ ကျွန်တော့်ယုံကြည်ခြင်းက တကယ်ကို အားနည်းပြီး ဘုရားရှေ့မှာ သက်သေခံရမယ့်အစား စာတန်က လှောင်ရယ်စရာဖြစ်သွားတယ်ဆိုတာ ကျွန်တော် မြင်ခဲ့ပါတယ်။ ဒါကို သဘောပေါက်တော့ ကျွန်တော် အရမ်းနောင်တရပြီး အကြွေးတင်သလို ခံစားရတယ်။ ကျွန်တော့်ရာထူးကို စွန့်လွှတ်ပြီး ယုတ်ညံ့တဲ့ဘဝကို ဆက်ပြီး မရှင်သန်ချင်တော့ဘူး။ နာခံပြီးတော့ ကိုယ့်ကိုယ်ကိုယ် ဘုရားလက်ထဲမှာ ထားဖို့ အသင့်ဖြစ်နေခဲ့တယ်။ ကျွန်တော် အဖမ်းခံရမလား၊ သေမလား၊ ရှင်မလားဆိုတာ ဘုရားကို စီစဉ်ခွင့်ပြုဖို့ လိုလားနေခဲ့ပါတယ်။ ကျွန်တော်က အဆင်းနီသောနဂါးကြီးဖမ်းတာကို ခံရရင် ဒါ ဘုရားရဲ့ သဘောတူညီမှုဖြစ်မှာပဲ။ ဒါကြောင့် ကျွန်တော် သေရမယ်ဆိုရင်တောင် ဘုရားအတွက် ကျွန်တော် သက်သေခံမယ်။ သူတို့က ကျွန်တော့်ကို မဖမ်းရင် ဒါဟာ ဘုရားရဲ့ ကရုဏာနဲ့ ကာကွယ်မှုကြောင့်ဖြစ်မှာပဲ။ ကျွန်တော့်တာဝန်ကို ထမ်းဆောင်ဖို့ ပိုပြီး စိတ်လှုပ်ရှားနေမှာပဲ။ ဒါကို သဘောပေါက်တော့ ကျွန်တော် နည်းနည်းပိုပြီး ငြိမ်းချမ်းသွားတယ်။ ကျွန်တော့်ရဲ့အရင်က စိုးရိမ်တာ၊ ကြောက်တာတွေက ပျောက်သွားတယ်။

အဲဒီနောက်တော့ ကျွန်တော် ပြန်ဆင်ခြင်သုံးသပ်ကြည့်တယ်။ အန္တရာယ်နဲ့ ရင်ဆိုင်ရတဲ့အခါ ဘုရားအလိုတော်ကို အလေးထားရမယ့်အစား ဘာလို့ ကိုယ့်အကျိုးစီးပွားကိုပဲ ထည့်တွက်ခဲ့တာလဲ ပေါ့။ တစ်နေ့မှာ ဘုရားနှုတ်ကပတ်တော်တစ်ပိုဒ်ကို ကျွန်တော် တွေ့မိတယ်။ “ဖောက်ပြန်ပျက်စီးသော လူသားအားလုံး ၎င်းတို့ကိုယ်တိုင်အတွက် အသက်ရှင်နေထိုင်ကြ၏။ မိမိကိုယ်သာ ကိုးကွယ်ရာ၊ ဤသည်မှာ လူ့သဘာဝ၏ အနှစ်ချုပ်ဖြစ်သည်။ ဘုရားသခင်ကို ယုံကြည်ခြင်းသည် မိမိအတွက် လုပ်ဆောင်ခြင်းဖြစ်ပြီး၊ ၎င်းတို့သည် ဘုရားသခင်အတွက် အမှုအရာများကို စွန့်လွှတ်ပြီး မိမိတို့ကိုယ်ကိုယ် အသုံးခံကြသည့်အခါ ယင်းသည် ကောင်းချီးခံစားရရန်ဖြစ်သည်။ ၎င်းတို့သည် ဘုရားသခင်အပေါ် သစ္စာရှိသောအခါ ယင်းသည် ဆုချီးမြှင့်ခြင်းခံရရန်ဖြစ်သည်။ အနှစ်ချုပ်လျှင် အားလုံးက ကောင်းချီးရဖို့၊ ဆုချီးမြှင့်ခြင်းခံရဖို့၊ ကောင်းကင်နိုင်ငံတော်ထဲသို့ ဝင်ရဖို့ ရည်ရွယ်ချက်ဖြင့် လုပ်ဆောင်ခြင်းဖြစ်သည်။ လူ့အဖွဲ့အစည်းတွင် လူတို့သည် ၎င်းတို့၏ ကိုယ်ပိုင်အကျိုးအမြတ်အတွက် အလုပ်လုပ်သည်။ ဘုရားသခင်၏ အိမ်တော်တွင် ၎င်းတို့က ကောင်းချီးရရန် တာဝန်ထမ်းဆောင်ကြသည်။ ကောင်းချီးမင်္ဂလာများ ရရှိရန်အတွက် လူတို့သည် အရာခပ်သိမ်းကို စွန့်ပယ်ခြင်းဖြစ်ကာ များစွာသော ဒုက္ခကို ကြံ့ကြံ့ခံနိုင်ခြင်းဖြစ်သည်။ လူသား၏ ဆိုးယုတ်သော သဘာဝနှင့်ပတ်သက်ပြီး ပိုကောင်းသော အထောက်အထားမရှိပေ။ စိတ်သဘောထားများ ပြောင်းလဲပြီးသည့် လူများသည် ကွဲပြားကြသည်၊ ၎င်းတို့က သမ္မာတရားအားဖြင့် အသက်ရှင်သန်ခြင်းမှ အဓိပ္ပာယ်ရှိလာကြောင်း၊ လူသားဖြစ်ခြင်း၏ အခြေခံမှာ ဘုရားသခင်ကို ကျိုးနွံနာခံခြင်း၊ ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်ခြင်းဖြစ်ကြောင်း၊ ဘုရားသခင်၏ တာဝန်ပေးစေခိုင်းချက်ကို လက်ခံခြင်းသည် ကောင်းကင်ဘုံမှ စီမံထားပြီး မြေကြီးမှ အသိမှတ်ပြုထားသော တာဝန်ဝတ္တရားတစ်ခုဖြစ်ကြောင်း၊ ဘုရားသခင်၏ ဖန်ဆင်းခံတစ်ဦး၏ တာဝန်များကို ဖြည့်ဆည်းသည့်လူများသာလျှင် လူသားဟု အခေါ်ခံထိုက်ကြောင်း— ပြီးလျှင် ၎င်းတို့က ဘုရားသခင်ကို မချစ်နိုင်သကဲ့သို့၊ သူ့ချစ်ခြင်းမေတ္တာကို ပြန်ပေးဆပ်နိုင်ခြင်း မရှိလျှင်၊ ၎င်းတို့သည် လူသားဟု အခေါ်မခံထိုက်ကြောင်း ခံစားကြရသည်။ ၎င်းတို့အတွက်မူ မိမိအတွက် အသက်ရှင်သန်ခြင်းသည် အနှစ်သာရမဲ့ပြီး အဓိပ္ပာယ်မရှိပေ။ လူတို့က ဘုရားကျေနပ်စေရန်၊ ၎င်းတို့ တာဝန်များကို ကောင်းစွာထမ်းဆောင်ရန်နှင့် အဓိပ္ပာယ်ရှိသော အသက်တာတွင် နေရန် ရှင်သန်သင့်သည်ဟု ထင်၏။ သေဆုံးရမည့်အချိန်၌ပင် နောင်တကင်းလျက် ကျေနပ်ပြီး ၎င်းတို့ အချည်းအနှီး အသက်ရှင်ခဲ့ခြင်း မဟုတ်ကြောင်း သိကြလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်ကတစ်ဆင့် ကျွန်တော် မြင်သွားတယ်။ အန္တရာယ်ရှိတဲ့ အခြေအနေတွေမှာ ကျွန်တော် ကိုယ့်ကိုယ်ကိုယ် ဆက်ပြီး ကာကွယ်နေတဲ့၊ တာဝန်ကို စွန့်လွှတ်ချင်တဲ့ အကြောင်းရင်းက ကျွန်တော့်စဉ်းစားပုံက စာတန်ရဲ့ အတွေးအခေါ်တွေစိုးမိုးတာ ခံထားရတာကြောင့်ပဲ။ “မိမိကိုယ်သာ ကိုးကွယ်ရာဖြစ်၏”၊ “ပုဂ္ဂိုလ်ရေးအရ မထိခိုက်ပါက အကြောင်းကိစ္စများကို လက်လွှတ်လိုက်ပါ”၊ “ဆုလာဘ်မရှိဘဲ လုံးဝ မလုပ်နှင့်” ဆိုတာမျိုးတွေပေါ့။ ဒီအတွေးအခေါ်တွေက ကျွန်တော့်သဘာဝရဲ့ တစ်စိတ်တစ်ပိုင်းဖြစ်လာတယ်။ ဘာပဲဖြစ်နေနေ ကျွန်တော်က ကိုယ်ကျိုးကြည့်ပြီးတော့ပဲ လုပ်တယ်။ ကျွန်တော့် အကျိုးစီးပွားတွေ အန္တရာယ်ရှိနေတဲ့အခါတိုင်းမှာ ဘုရားကို သစ္စာဖောက်တယ်။ အဲဒီအသင်းတော်ကို ကျွန်တော် သွားကတည်းက အန္တရာယ်ရှိတဲ့ အခြေအနေကို ရောက်တဲ့အခါမှာ ကိုယ့်လုံခြုံရေးအတွက်ပဲ အမြဲတမ်းစဉ်းစားခဲ့တာကို ကျွန်တော် တွေးမိတယ်။ ဒီညီအစ်ကိုမောင်နှမတွေ ပုံမှန် အသင်းတော်အသက်တာကို ရှင်သန်နိုင်ဖို့အတွက် သူတို့ကို အမြန်ပံ့ပိုးရမယ်ဆိုတာ သိရက်နဲ့ အဖမ်းခံရမှာ၊ အနှိပ်စက်ခံရမှာကြောက်ပြီး ပုန်းနေတုန်းပဲ။ ပြီးတော့ အသင်းတော်အလုပ်နဲ့ ကျွန်တော့်အစ်မရဲ့ လုံခြုံရေးကို နည်းနည်းလေးမှ ထည့်မစဉ်းစားဘဲ အလုပ်ကို ကျွန်တော့်အစ်မဆီကို လွှဲပေးခဲ့တယ်။ အဲဒီအစ်မအတွက် တစ်ယောက်တည်းလုပ်ဖို့ များလွန်းနေပြီး ညီအစ်ကိုမောင်နှမတွေက သူတို့အသင်းတော်အသက်တာကို မရှင်သန်နိုင်တာကို မြင်တာတောင် ကျွန်တော်က ရှေ့ထွက်ပြီး ကိုယ့်တာဝန်ကို မထမ်းဆောင်သေးဘူး။ ကျွန်တော်က စာတန်ရဲ့ အတွေးအခေါ်အတိုင်း အသက်ရှင်နေတာပါ။ ကျွန်တော်က တစ်ကိုယ်ကောင်းဆန်စွာ၊ စက်ဆုပ်စွာ လုပ်ဆောင်ခဲ့တာပဲ။ လူ့သဘာဝ၊ ဆင်ခြင်တုံတရား၊ အသိစိတ် နည်းနည်းလေးမှ မရှိခဲ့ဘူး။ ဘုရားသခင်က သူ့အပေါ် သစ္စာရှိပြီး နာခံသူတွေ၊ ကိုယ့်အကျိုးစီးပွားကို စွန့်လွှတ်ပြီး အရေးပါတဲ့အချိန်တွေမှာ အသင်းတော်အလုပ်ကို ကာကွယ်ပေးတဲ့သူတွေကို ကယ်တင်တယ်။ ဒီလိုလူတွေသာ ဘုရားရဲ့ ချီးကျူးခြင်းကို ရပါတယ်။ ဒါပေမဲ့ အရေးပါတဲ့ အချိန်တွေမှာ ကျွန်တော်က နုတ်ထွက်သွားပြီး ဘုရားအပေါ် ရိုးသားစစ်မှန်မှုတစ်ခုမှ မရှိခဲ့ဘူး။ ကျွန်တော်က ဘယ်လောက် တစ်ကိုယ်ကောင်းဆန်ပြီး စက်ဆုပ်စရာကောင်းသလဲဆိုတာ မြင်တော့ ကျွန်တော်က ရဲတွေကို ရှောင်နိုင်ပြီး ယုတ်ညံ့တဲ့ ဖြစ်တည်မှုကို အချိန်ဆွဲထားနိုင်ရင်တောင် ဘာကြောင့် ဘုရားက ကျွန်တော့်ကို ကယ်ဖို့ ရွေးချယ်မှာလဲ။ ဘုရားသခင်က လူသားမျိုးနွယ်ကို ကယ်တင်ဖို့အတွက် တရုတ်ပြည်မှာ လူ့ဇာတိခံယူပြီး အရမ်းကို အရှက်ရခြင်းနဲ့ ဒုက္ခတွေကို ခံယူခဲ့တာတွေ သူ့နှုတ်ကပတ်တော်တွေကို ဖော်ပြပြီး သူ့အမှုကို ပြုဖို့အတွက် ကြီးမားတဲ့ အန္တရာယ်ကို ရင်ဆိုင်ခဲ့တာတွေ အဆင်းနီသောနဂါးကြီးက အဆက်မပြတ်လိုက်ပြီး နှိပ်ကွပ်တာ ဘာသာရေးလောကရဲ့ ငြင်းဆန်မှုနဲ့ အသရေဖျက်မှုကို ကြုံရတာတွေရှိပေမဲ့ ဘုရားသခင်က ကျွန်တော်တို့ကို ကယ်တင်ဖို့ လုံးဝ လက်မလျှော့တာကို ကျွန်တော် တွေးမိတယ်။ ဘုရားက လူသားမျိုးနွယ်ကို ကယ်တင်ဖို့ သူရည်စူးထားတဲ့ အားထုတ်ကြိုးစားမှုအတွက် အစွမ်းကုန်လုပ်ခဲ့တယ်။ ဘုရားသခင်ရဲ့ အနှစ်သာရက အရမ်းကို တစ်ကိုယ်ကောင်းဆန်ခြင်းမရှိဘဲ ကြင်နာမှုရှိပါတယ်။ ကျွန်တော်ကတော့ ဘုရားအပေါ် ဘာရိုးသားစစ်မှန်မှုမှ မရှိဘူး။ တစ်ကိုယ်ကောင်းဆန်ခြင်း၊ စက်ဆုပ်ဖွယ်ကောင်းခြင်း၊ သစ္စာဖောက်ခြင်းတွေနဲ့ စာတန်ရဲ့ အတွေးအခေါ်အတိုင်း အသက်ရှင်နေဆဲပဲ။ ကျွန်တော်က တာဝန်ထမ်းဆောင်နေတုန်းမှာ ကိုယ့်လုံခြုံရေးအတွက်ပဲ စဉ်းစားပြီး အသင်းတော်အလုပ်ကို လုံးဝ ကာကွယ်မပေးဘူး။ ကျွန်တော် နောင်တမရရင် ဘုရားသခင်က ကျွန်တော့်ကို စိတ်ကုန်ပြီး ထုတ်ပယ်မှာပဲ။

ကျွန်တော် ဘုရားဝတ်ပြုနေတုန်းမှာ ဒီကျမ်းပိုဒ်ကို တွေ့မိတယ်။ “ဘုရားသခင်ကို အစေခံသူများသည် ဘုရားသခင်၏ ရင်းနှီးကျွမ်းဝင်သူများ ဖြစ်သင့်သည်။ ထိုသူတို့သည် ဘုရားသခင်အတွက် နှစ်လိုဖွယ်ရာဖြစ်သင့်ပြီး ဘုရားသခင် အပေါ် အစွမ်းကုန် သစ္စာရှိနိုင်စွမ်းရှိရမည်။ သင်သည် လူတို့ရှေ့တွင် ပြုမူလုပ်ဆောင်သည်ဖြစ်စေ၊ နောက်ကွယ်တွင် ပြုမူလုပ်ဆောင်သည်ဖြစ်စေ သင်သည် ဘုရားသခင်၏ရှေ့တွင် ဘုရားသခင်၏ ဝမ်းမြောက်ခြင်းကို ရရှိနိုင်ကာ ဘုရားသခင်၏ ရှေ့တွင် ခိုင်မာစွာ ရပ်တည်နိုင်မည်ဖြစ်သည့်အပြင် အခြားသူများက သင့်ကို မည်သို့ပင် ဆက်ဆံပါစေ၊ သင်သည် သင်လျှောက်သင့်သည့်လမ်းကိုသာ အစဉ်လျှောက်ပြီး ဘုရားသခင်၏ ဝန်ထုပ်ကို အစွမ်းကုန် အရေးစိုက်ပေသည်။ ထိုကဲ့သို့သောသူများသာလျှင် ဘုရားသခင်၏ ရင်းနှီးကျွမ်းဝင်သူများ ဖြစ်ကြသည်။ ဘုရားသခင်၏ ရင်းနှီးကျွမ်းဝင်သော သူတို့ကို ဘုရားသခင်၏ကြီးမားသော တာဝန်ပေးစေခိုင်းချက်နှင့် ဝန်ထုပ်ကို ပေးအပ်ထားသောကြောင့် ထိုသူတို့သည် ဘုရားသခင်ကို တိုက်ရိုက် အစေခံနိုင်သည်။ ထိုသူတို့သည် ဘုရားသခင်၏ စိတ်နှလုံးနှင့်ညီညွတ်နိုင်ကာ ဘုရားသခင်၏ ဝန်ထုပ်ကို ၎င်းတို့၏ဝန်ထုပ်အဖြစ် မှတ်ယူကြပြီး ၎င်းတို့သည် ၎င်းတို့၏ အနာဂတ် ရှေ့ရေးကို ထည့်သွင်းမစဉ်းစားပေ- ၎င်းတို့၌ မည်သည့်ရှေ့ရေးမျှမရှိဘဲ မည်သည်ကိုမျှရရန် မရှိသည့်အခါတွင်ပင်လျှင် ထိုသူတို့သည် ဘုရားသခင်ကို ချစ်သောနှလုံးသားဖြင့် ဘုရားသခင်ကို အစဉ်အမြဲ ယုံကြည်ကြလိမ့်မည်။ ထို့ကြောင့် ထိုကဲ့သို့သောသူသည် ဘုရားသခင်၏ ရင်းနှီးကျွမ်းဝင်သူ ဖြစ်သည်။ ဘုရားသခင်၏ ရင်းနှီးကျွမ်းဝင်သူများသည် ဘုရားသခင်က ယုံကြည်စိတ်ချရသူများလည်း ဖြစ်ကြသည်။ ဘုရားသခင်၏ ယုံကြည်စိတ်ချရသူများကသာ ကိုယ်တော်၏စိတ်မအေးရခြင်းနှင့် ကိုယ်တော်၏ အတွေးများကို မျှဝေခံစားနိုင်ပြီး၊ ၎င်းတို့၏ ဇာတိပကတိသည် နာကျင်မှုကို ခံစားနေရကာ အားနည်းသော်လည်း၊ ၎င်းတို့သည် နာကျင်မှုကို ကြံ့ကြံ့ခံနိုင်ကာ ဘုရားသခင် ကျေနပ်စေရန်အလို့ငှာ ၎င်းတို့မြတ်နိုးသောအရာကို စွန့်လွှတ်နိုင်ကြသည်။ ဘုရားသခင်သည် ထိုသို့သောသူများကို ပို၍များပြားသော ဝန်ထုပ်များကို ပေးပြီး ထိုသူတို့၏ သက်သေခံချက်တွင် ဘုရားသခင် လုပ်ဆောင်ရန် ဆန္ဒရှိသည့် အရာကို သက်သေခံထားသည်။ ထို့ကြောင့် ထိုသူတို့သည် ဘုရားသခင်အတွက် နှစ်လိုဖွယ်ရာဖြစ်ပြီး ၎င်းတို့သည် ကိုယ်တော်၏ စိတ်နှလုံးနှင့် ညီညွတ်သော ဘုရားသခင်၏ အစေခံများ ဖြစ်ကြကာ ထိုကဲ့သို့သော သူတို့သာလျှင် ဘုရားသခင်နှင့် အတူတကွ အုပ်စိုးနိုင်သည်။ သင်သည် ဘုရားသခင်၏ ရင်းနှီးကျွမ်းဝင်သူ အမှန်တကယ် ဖြစ်လာသောအချိန်သည် ဘုရားသခင်နှင့် အတူတကွ အုပ်စိုးမည့်အချိန် အတိအကျပင် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အလိုတော်နှင့် သဟဇာတရှိစွာ အစေခံနည်း) ဘုရားသခင်က သူ့အလိုတော်ကို အလေးထားပြီး သူ့ရဲ့ ဝန်တွေကို ထမ်းရွက်တဲ့သူတွေကို ချစ်တယ်ဆိုတာ ဘုရားနှုတ်ကပတ်တော်ကနေ ကျွန်တော် သဘောပေါက်သွားတယ်။ သူတို့တွေက ဘာအခြေအနေပဲ ဖြစ်လာပါစေ၊ ဘာဒုက္ခတွေကိုပဲ ခံရပါစေ ရှေ့ကလမ်းက မျှော်လင့်ချက်မဲ့တဲ့ ပုံစံရှိရင်တောင်မှ ဘုရားသခင်ကို အတွက် ဖြည့်ဆည်းဖို့ ဘယ်ညှဉ်းပန်းမှုကိုမဆို တောင့်ခံကြတယ်။ သူတို့အကျိုးအတွက် မစဉ်းစားဘူး။ ဒီလိုလူတွေသာ နောက်ဆုံးမှာ ဘုရားသခင်က ရရှိတဲ့သူတွေ ဖြစ်လာမှာပဲ။ ဒီအရေးပါတဲ့အချိန်မှာ အသင်းတော်က နှိပ်ကွပ်မှုကို ရင်ဆိုင်ရတဲ့အခါမှာ ဘုရားအလိုတော်ကို ကျွန်တော် အလေးထားသင့်တယ်၊ ဘုရားသခင် စိတ်ပူတာတွေကို ကျွန်တော်စိတ်ပူသင့်တယ်၊ အသင်းတော်အလုပ်ကို ကာကွယ်ပြီး ကျွန်တော့်တာဝန်၊ ဝတ္တရားတွေကို ဖြည့်ဆည်းသင့်တယ်ဆိုတာ ကျွန်တော် သိခဲ့တယ်။ ဒါကို သဘောပေါက်သွားပြီး ကျွန်တော် ဆုံးဖြတ်ချက်တစ်ခုချလိုက်တယ်။ ရှေ့မှာ ဘာအန္တရာယ်ပဲရှိပါစေ ဘုရားရဲ့ စိတ်နှလုံးကို နှစ်သိမ့်ပေးဖို့ ကျွန်တော့်တာဝန်ကို ကောင်းကောင်းလုပ်မယ်ဆိုပြီးတော့။

တစ်နေ့တော့ အိမ်နီးချင်းအသင်းတော်က ခေါင်းဆောင်တစ်ယောက် အဖမ်းခံရတာကို ကျွန်တော် ကြားရတယ်။ အသင်းတော်ရဲ့ စာအုပ်တွေကို တခြားနေရာကို အမြန်ရွှေ့ပေးရမှာ။ မဟုတ်ရင် အဆင်းနီသောနဂါးကြီးရဲ့ လက်ထဲရောက်သွားမှာ။ အဲဒါနဲ့ စာအုပ်တွေကို အတူကူရွှေ့ပေးဖို့ အစ်မကျန်းရီကို ကျွန်တော်ဆက်သွယ်လိုက်တယ်။ ကျွန်တော်တို့ ဆုံတဲ့နေရာကို ကျွန်တော်ရောက်သွားတော့ သူ့မျက်နှာက စိတ်လှုပ်ရှားနေတဲ့ပုံစံနဲ့ ကျွန်တော့်ဆီ ပြေးလာပြီး သူ့နောက်ကနေ လိုက်လာကြတယ်လို့ ပြောတယ်။ မျက်ခြည်ဖြတ်ဖို့က ခက်နေတယ်။ စာအုပ်တွေကို တတ်နိုင်သမျှ အမြန်ဆုံးရွှေ့ဖို့ ကျွန်တော့်ကို ပြောတယ်။ ဒါကို ကြားတော့ ကျွန်တော် အရမ်းစိတ်ပူပြီး စိတ်လှုပ်ရှားပြီး ကြောက်လာတယ်။ ကျွန်တော် စဉ်းစားတယ်။ “ငါတို့တွေက လုံးဝ ပေါ်လွင်နေတဲ့အချိန်မှာ ရဲတွေက လျှို့ဝှက်ပြီး ပုန်းနေကြတယ်။ ရဲတွေက ငါ့ကို တွေ့သွားပြီး ဖမ်းလိုက်ရင် ငါ့ကို သေတဲ့အထိ ရိုက်ဖို့များတယ်” ပေါ့။ ကျွန်တော် စဉ်းစားလေလေ၊ ကြောက်လေလေဖြစ်လာပြီး စာအုပ်တွေကို တခြားတစ်ယောက်ကို ရွှေ့ခိုင်းချင်လာတယ်။ ဒါပေမဲ့ နောက်တော့ ကျန်းရီက စာအုပ်မန်နေဂျာနဲ့ ဆုံဖို့ ကျွန်တော်တို့အတွက် အချိန်သတ်မှတ်ပြီးသွားပြီး အစားထိုးဖို့အတွက် ရှာဖို့ အချိန်မရှိဘူးဆိုတာ ကျွန်တော် သတိရသွားတယ်။ ပြီးတော့လည်း ရွှေ့ပြောင်းနေတုန်းမှာ ပိုပြီး နှောင့်နှေးလေလေ၊ အန္တရာယ်က များလေလေပဲ။ ကျွန်တော့်စိတ်ထဲမှာ အပြန်အလှန်စဉ်းစားနေရင်းနဲ့ ကျွန်တော်က ကြောက်နေတယ်ဆိုတာ သတိထားမိလိုက်တယ်။ အဲဒါနဲ့ ကျွန်တော့်ကို ယုံကြည်ခြင်းနဲ့ ခွန်အားပေးဖို့ ဘုရားကို ဆက်တိုက် အော်ခေါ်ခဲ့တယ်။ အဲဒီအချိန်မှာပဲ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်တော် စဉ်းစားမိတယ်။ “ဘုရားသခင်ကို သစ္စာစောင့်သိသည့်သူများက ပတ်ဝန်းကျင်တစ်ခုသည် အန္တရာယ်ရှိသည်ကို ရှင်းလင်းစွာ သိသည့်အခါတွင် ၎င်းတို့ကိုယ်တိုင် မဆုတ်ခွာမီ နောက်ဆက်တွဲ အခြေအနေကို ရှင်းလင်းသည့် အလုပ်ကို ကိုင်တွယ်ဖို့ လိုလားဆဲဖြစ်ကာ ဘုရားအိမ်တော်ကို ဆုံးရှုံးမှုများ အနည်းဆုံးဖြစ်အောင် ထိန်းသိမ်းကြသည်။ ၎င်းတို့သည် မိမိတို့ကိုယ်တိုင်၏ ဘေးကင်းရေးကို ဦးစားမပေးကြပေ။ ငါ့ကိုပြောလော့၊ အဆင်းနီသောနဂါးကြီး၏ ဤဆိုးယုတ်သောနိုင်ငံတွင် ဘုရားသခင်ကို ယုံကြည်ခြင်းနှင့် တာဝန်တစ်ခုကို ထမ်းဆောင်ခြင်းတွင် အန္တရာယ်လုံးဝ မရှိဟု မည်သူက သေချာစေနိုင်သနည်း။ မည်သည့်တာဝန်ကို တာဝန်ယူဆောင်ရွက်ပါစေ ယင်းက အန္တရာယ်အချို့ ပါဝင်သည်။ သို့တိုင် တာဝန်ထမ်းဆောင်ခြင်းသည် ဘုရားသခင်၏ တာဝန်ပေးစေခိုင်းထားခြင်းဖြစ်ပြီး ဘုရားသခင်၏ နောက်လိုက်စဉ်တွင် မိမိ၏တာဝန် ထမ်းဆောင်ခြင်းနှင့် ပတ်သက်သည့် အန္တရာယ်ကို ခံယူရမည် ဖြစ်သည်။ အကြင်သူသည် ဉာဏ်ပညာကို အသုံးပြုသင့်ပြီး မိမိ၏ဘေးကင်းလုံခြုံရေးကို သေချာစေဖို့ ချိန်ဆရန် လိုအပ်သော်လည်း မိမိ၏ ကိုယ်ရေးကိုယ်တာ ဘေးကင်းလုံခြုံရေးကို ဦးစားမပေးသင့်ပေ။ ထိုသူသည် ဘုရားအိမ်တော်၏အလုပ်နှင့် ဧဝံဂေလိဖြန့်ဝေခြင်းကို ဦးစားပေးလျက် ဘုရားအလိုတော်ကို အလေးထားသင့်သည်။ သင့်အတွက် ဘုရားသခင်၏ တာဝန်ပေးစေခိုင်းချက်ကို ပြီးမြောက်ခြင်းသည် အရေးအကြီးဆုံး အရာဖြစ်ပြီး ဦးစားပေးဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) ဘုရားအပေါ် သစ္စာရှိတဲ့သူတွေက ဘုရားအလိုတော်ကို အလေးထားနိုင်တယ်။ အခြေအနေတွေက ဘယ်လိုပဲ အန္တရာယ်ရှိနေပါစေ နောက်ဆက်တွဲအလုပ်ကို ပြီးအောင်လုပ်ဖို့ အားလုံးကို စွန့်စားနိုင်တယ်။ သူတို့တာဝန်တွေကို ဖြည့်ဆည်းနိုင်တယ်။ ယုံကြည်သူအနေနဲ့ ကျွန်တော့်ရဲ့ နှစ်ကာလတွေမှာ ဘုရားနှုတ်ကပတ်တော်ရဲ့ ရေလောင်းခြင်းနဲ့ ပံ့ပိုးခြင်းကို ခံစားခဲ့ရတာကို ကျွန်တော် တွေးမိတယ်။ ဒီတော့ အခု ကျွန်တော့်တာဝန်ကို ထမ်းဆောင်ဖို့ အချိန်ကျပြီ။ အသင်းတော်အကျိုးစီးပွားတွေ အထိခိုက်ခံနေရတဲ့အချိန်မှာ ကျွန်တော့်အသိစိတ်ကို သစ္စာဖောက်ပြီး ရပ်ကြည့်နေလို့ မဖြစ်ဘူး။ အခြေအနေက ဘယ်လောက်ပဲ အန္တရာယ်ရှိပါစေ ဒီနေရာကနေ စာအုပ်တွေကို ရွှေ့ပြောင်းဖို့ နည်းလမ်းတစ်ခုရှာရမယ်။ အဆင်းနီသောနဂါးကြီးရဲ့ လက်ထဲကို ရောက်သွားခွင့်ပေးလို့မဖြစ်ဘူး။ ဒီလိုပြောထားတဲ့ သခင်ယေရှုရဲ့ နှုတ်ကပတ်တော်တွေကို ကျွန်တော် တွေးမိတယ်။ “အကြင်သူသည် မိမိအသက်ကို ကယ်ဆယ်ခြင်းငှါ အလိုရှိ၏။ ထိုသူသည် အသက်ရှုံးလိမ့်မည်။ အကြင်သူသည် ငါ့ကြောင့်အသက်ရှုံး၏၊ ထိုသူသည် မိမိအသက်ကို ကယ်ဆယ်လိမ့်မည်။” (ရှင်လုကာခရစ်ဝင် ၉:၂၄) ကျွန်တော့်တာဝန်တွေကို ထမ်းဆောင်နေရင်းနဲ့ အဖမ်းခံရပြီး သေတဲ့အထိ အရိုက်ခံရရင်တောင် ဒါဟာ အဓိပ္ပာယ်ရှိပြီး ဘုရားက ချီးကျူးမှာပဲ။ ပေတရုက ဘုရားအတွက် ပြောင်းပြန်ကားစင်တင်ခံခဲ့ပြီး သူ့အသက်ကို အရေးမစိုက်တာ ဘုရားအတွက် ခိုင်မာပြီး ထူးကဲတဲ့သက်သေကို ခံတာကို ကျွန်တော် တွေးမိတယ်။ ပေတရုကို ကျွန်တော် အတုယူသင့်တယ်၊ ဘာအခြေအနေတွေ ဖြစ်ပေါ်လာပါစေ ဘုရားကို သစ္စာရှိသင့်တယ်၊ ဘုရားရဲ့ စိတ်နှလုံးကို နှစ်သိမ့်ဖို့အတွက် တာဝန်ကို ကောင်းကောင်းထမ်းဆောင်သင့်တယ်ဆိုတာကို ကျွန်တော် သိခဲ့ပါတယ်။ အဲဒီနောက်တော့ အဆင်းနီသောနဂါးကြီးကို ရှောင်ဖို့အတွက် ဉာဏ်ကို အသုံးပြုပြီး တခြားညီအစ်ကိုမောင်နှမတွေနဲ့ ပူးပေါင်းခဲ့တယ်။ ဘုရားရဲ့ ကွယ်ကာမှုနဲ့ စာအုပ်တွေကို အောင်အောင်မြင်မြင်နဲ့ ရွှေ့ပြောင်းခဲ့တယ်။


၉၈။ ပုတ်ခတ်ပြောဆိုခြင်းမှ ရရှိသည့် သင်ခန်းစာများ

ရှောင်ဝေ စပိန်နိုင်ငံ

မနှစ်တုန်းက အစ်မလျူနဲ့ ကျွန်မက အသင်းတော်ရဲ့ ဗီဒီယိုအလုပ်မှာ ဦးဆောင်ရတယ်။ သူက ကျွန်မထက်ပိုပြီး အတတ်ပညာပိုင်းကျွမ်းကျင်မှုနဲ့ အတွေ့အကြုံပိုရှိတယ်။ အဲဒါနဲ့ ကျွန်မ ပြဿနာတစ်ခုကြုံရတိုင်း သူ့ဆီသွားပြီး အကူအညီတောင်းရတယ်။ ကျွန်မတို့က ဆက်ဆံရေး တော်တော်အဆင်ပြေပါတယ်။ တစ်ခါတော့ ဗီဒီယိုတစ်ခုလုပ်တဲ့အချိန်မှာ ကျွန်မက တော်တော်ကို အခြေခံကျတဲ့ အမှားတစ်ခုလုပ်မိတယ်။ သူက တတ်နိုင်သမျှ အမြန်ဆုံးရောက်လာပြီး ကျွန်မကို ကူညီတယ်။ အဲဒါကို ကိုင်တွယ်နေတုန်းမှာ သူက ကျွန်မကို မေးတယ်။ “အစ်မက ဒါလုပ်တာ နည်းနည်းကြာနေပြီဆိုတော့ ဒီလိုရိုးရှင်းတဲ့အမှားမျိုးကို ဘယ်လိုလုပ်မိလိုက်တာလဲ” တဲ့။ ကျွန်မ စိတ်ထဲမှာ နည်းနည်း အတိုက်အခံဖြစ်မိတယ်။ သူက ငါ့ကို ချက်ချင်း ဒီပုံစံနဲ့ပြောတယ်။ ငါက တကယ်ကို မကျွမ်းကျင်နေသလိုမျိုးနဲ့။ ငါ့ကို သူ အထင်သေးနေတာဖြစ်ရမယ်ပေါ့။ နောက်ပိုင်းမှာ ကျွန်မ ပြဿနာကို ဖြေရှင်းခဲ့ပါတယ်။ ဒါပေမဲ့ အာခံချင်တဲ့ သဘောထားနဲ့ပေါ့။ သုံးလေးရက်လောက်ကြာတော့ ညီအစ်ကိုမောင်နှမတချို့က ပုံစံတူပြဿနာမျိုးတွေရှိလာတယ်။ စုဝေးပွဲမှာ သူတို့ကို အနှစ်ချုပ်ပြောပြတဲ့အခါမှာ အစ်မလျူက ကျွန်မအမှားကို နမူနာအဖြစ် အသုံးပြုတယ်။ ကျွန်မက ပိုပြီးတော့တောင် အတိုက်အခံဖြစ်လာတာပေါ့။ ကျွန်မ စဉ်းစားတယ်။ ငါက ကြီးကြပ်သူတစ်ယောက်ပဲ။ ဒီတော့ သူက ငါ့အမှားကို လူတိုင်းရဲ့ရှေ့မှာပြောနေတော့ လူတိုင်းက ငါ့ကို ဘယ်လိုထင်မလဲ။ ငါ့ကို လေးစားပါဦးမလားပေါ့။ သူက ကျွန်မကို နာမည်ပျက်အောင် လုပ်ချင်နေတယ်လို့ ကျွန်မ ထင်ခဲ့တယ်။ အဲဒီနောက်တော့ ကျွန်မ သူ့ကို စပြီး လျစ်လျူရှုလာတယ်။ ကျွန်မ ဖြေရှင်းဖို့ ခက်ခဲနေတဲ့ ပြဿနာတွေကို သူ့ကို မမေးချင်ဘူး။ အလုပ် ဆွေးနွေးပွဲတွေမှာ ပြီးသွားတာနဲ့ ကျွန်မက ထွက်သွားတော့တယ်။ သူနဲ့ နောက်ထပ် ဆက်မပြောချင်တော့ဘူး။ သူက သူ့အခြေအနေအကြောင်းကို ကျွန်မကို ပြောပြတဲ့အခါမှာ နည်းနည်းပါးပါးပြောဖို့ ကိုယ့်ကိုယ်ကိုယ် ဖိအားပေးလိုက်ပြီး အဆုံးသတ်ဖို့ကို မစောင့်နိုင်ဖြစ်နေခဲ့တယ်။

နောက်ပိုင်းမှာ ကျွန်မက တကယ့်အလုပ်ကို လုပ်ရမယ့်အစား ဂုဏ်အဆင့်အတန်းနောက်ကိုလိုက်နေတာကြောင့် ကျွန်မ ရာထူးကနေ အထုတ်ခံလိုက်ရပြီး အဖွဲ့ထဲမှာ တခြားတာဝန်တစ်ခုယူလိုက်ရတယ်။ အချိန်နည်းနည်းကြာတော့ အစ်မလျူက ကျွန်မ ဘယ်လိုအခြေအနေရှိလဲဆိုတာကို မေးတယ်။ ကျွန်မက အထုတ်ခံရပြီးကတည်းက ကျွန်မရဲ့ တစ်ကိုယ်ရေ ဆင်ခြင်သုံးသပ်မှုကို ဖွင့်ပြောခဲ့တယ်။ သူက ကျွန်မကို နှစ်သိမ့်ပြီး အားပေးမယ်လို့ ကျွန်မ ထင်တာ။ ဒါပေမဲ့ အံ့သြဖို့ကောင်းတာက သူက “အစ်မက အခုနောက်ပိုင်း အစ်မတာဝန်မှာ ပိုပြီး ကြိုတင်စီမံလာပါတယ်။ ဒါပေမဲ့ အစ်မနားလည်မှုက အပေါ်ယံဖြစ်နေတယ်။ အစ်မကျရှုံးမှုရဲ့ အရင်းအမြစ်ကို အစ်မ တကယ်တမ်း ဆင်ခြင်မကြည့်ရသေးဘူး။ ဒါနဲ့ပတ်သက်ပြီး ကျွန်မ အစ်မဝမ်နဲ့ပြောပြီးပြီ။ သူက သဘောတူတယ်...” တဲ့။ ကျွန်မပြဿနာတွေကို သူက အရမ်းကို တိုက်ရိုက်ကြီး ထုတ်ပြောတာကို ကြားရတော့ ရှက်စရာကောင်းတယ်။ ကျွန်မ ခံစားချက်တွေကို သူ ထည့်မတွက်ဘူးလို့ ကျွန်မ ခံစားမိတယ်။ ပြီးတော့ တခြားညီအစ်ကိုမောင်နှမတွေရဲ့ ရှေ့မှာ ဒီလိုပြောတာက ကျွန်မ နာမည်ကို တမင်သက်သက်ကို ထိခိုက်နေတာပဲပေါ့။ အဲဒီနောက်မှာ သူ ပြောတာတွေအကုန်လုံးကို ကျွန်မ လုံးဝ နားမဝင်တော့ဘူး။ သူ့ကို အကျဉ်းချုံးပဲ ပြန်ပြောလိုက်တယ်။ ဒါပေမဲ့ ကျွန်မက ဒေါသတွေအများကြီး ထိန်းချုပ်ထားရတာ။ ကျွန်မ စဉ်းစားတယ်။ ကျွန်မရဲ့ တကယ့်ခံစားချက်တွေကို သူ့ကို ပြောမပြတော့ဘူး။ နောက်တစ်ခါ ကျွန်မ အခွင့်အရေးရရင် သူလုပ်ခဲ့တဲ့အတိုင်း ပြန်လုပ်မယ်ပေါ့။ အဲဒီကစပြီးတော့ အလုပ်နဲ့ပတ်သက်ပြီး ကျွန်မ ဆွေးနွေးရမယ့်ဟာတွေက လွဲပြီးတော့ သူနဲ့ စကားမပြောဖို့ ကျွန်မ အကောင်းဆုံး ကြိုးစားတယ်။ သူ့အသံကိုတောင် ကျွန်မ နားမထောင်ချင်တော့ဘူး။

တစ်နေ့လည်မှာတော့ ကျွန်မတို့ အဖွဲ့က အစ်မတစ်ယောက်က ကျွန်မကို အရေးတကြီးစကားပြောဖို့လိုတယ်ဆိုပြီး စာပို့တယ်။ ကျွန်မက ဗီဒီယိုတစ်ခုကို လုပ်နေတော့ စာကို အချိန်မီ မမြင်ခဲ့ဘူး။ အဲဒါနဲ့ ကျွန်မတို့အလုပ်က နှောင့်နှေးသွားတယ်။ အစ်မလျူက အဲဒါကိုမြင်ပြီး ကျွန်မက ဘာလို့ ချက်ချင်းစာမပြန်ခဲ့တာလဲဆိုပြီး ခေါ်မေးတယ်။ ပြီးတော့ ပြောတယ်။ “အစ်မက အရင်ကပြဿနာပဲ ရှိနေတာကို ကျွန်မ မြင်တယ်။ အစ်မက စာတွေကို အမြန်မပြန်ဘူး။ တစ်ခါတလေမှာ အစ်မကို ရှာလို့မရဘူး။ အစ်မစီမံနေတဲ့ ဒီပရောဂျက်က တော်တော်အရေးကြီးတယ်။ နှောင့်နှေးလို့မဖြစ်ဘူး” တဲ့။ ဒါပေမဲ့ ကျွန်မက အတိုက်အခံဖြစ်ပြီးတော့ သူပြောတာကို လုံးဝ လက်မခံချင်ခဲ့ဘူး။ ကျွန်မက အရင်တုန်းက တာဝန်မသိတတ်ခဲ့ဘူး၊ ကိုယ်ပိုင်အလုပ်အပေါ်ပဲ အာရုံစိုက်နေတယ်၊ အထုတ်ခံရြ့ပီးတဲ့နောက်မှာ ကိုယ့်ကိုယ်ကိုယ် ပြောင်းလဲလာတယ်လို့ ခံစားမိတယ်။ ကျွန်မကို အဲဒီလိုပြောတာက ကျွန်မရဲ့ လက်ရှိအလုပ်ကြိုးစားတာတွေအားလုံးကို အလကားဖြစ်အောင်လုပ်တာမဟုတ်ဘူးလားပေါ့။ သူက ကျွန်မကို အထင်သေးပြီး ကျွန်မက သမ္မာတရားကို မရှာဘူးလို့ ထင်တာလားပေါ့။ အဲဒီနောက်မှာ အစ်မလျူအပေါ် ကျွန်မရဲ့ တစ်ဖက်သတ်အမြင်က ပိုပိုပြီးကြီးလာတယ်။ တစ်ခါတလေမှာ အလုပ်နဲ့ပတ်သက်ပြီး သူ ကျွန်မကို စာပို့တာကို မြင်တဲ့အခါမှာ ကျွန်မ စာတောင်မပြန်ချင်ခဲ့ဘူး။ သိပ်မကြာခင်မှာပဲ အစ်မလျူအပေါ် အကဲဖြတ်ချက်တစ်ခုရေးဖို့ ခေါင်းဆောင်ကကျွန်မကို ခိုင်းတယ်။ ကျွန်မအခွင့်အရေးတော့ ရောက်လာပြီလို့ ခံစားမိခဲ့တယ်။ သူက ကျွန်မကို အမြဲတမ်းဖော်ထုတ်နေတာ။ ဒါပေမဲ့ ဒီတစ်ခါတော့ သူ ခံစားတတ်သွားအောင် သူ့ကို ဖော်ထုတ်နိုင်တယ်ပေါ့။ အဲဒါနဲ့ သူ့ပြဿနာတွေကို ကျွန်မ အသေးစိတ် စာရင်းလုပ်တယ်။ သူ့စကားတွေ၊ လုပ်ရပ်တွေမှာ ကျွန်မခံစားချက်တွေကို ထည့်မတွက်ပုံတွေ၊ ပြီးတော့ လက်တွေ့အလုပ်ကို သူမလုပ်တဲ့နည်းလမ်းတွေအပေါ် အာရုံစိုက်လိုက်တယ်။ နောက်ကျတော့ ခေါင်းဆောင်က အဲဒါကို ဖတ်ပြီး အစ်မလျူရဲ့ ပြဿနာတွေကို သူ့ကို ထောက်ပြခဲ့ပြီးတော့ သူက ပြောင်းလဲဖို့အတွက် သတိနဲ့အားစိုက်ထုတ်ခဲ့တယ်လို့ ကျွန်မ ကြားရတယ်။ ဒါပေမဲ့ သူ့အပေါ် ကျွန်မရဲ့ တစ်ဖက်သတ်အမြင်ကို ကျွန်မ လက်မလွှတ်နိုင်သေးဘူး။ အဲဒါနဲ့ ကျွန်မ သူ့အပေါ် ကိုင်စွဲထားတာတွေ အားလုံးကို ဖွင့်ချဖို့အတွက် စုဝေးပွဲတစ်ခုမှာ ဘုရားနှုတ်ကပတ်တော်ကို မိတ်သဟာယပြုဖို့ အခွင့်အရေးကို အသုံးချလိုက်တယ်။

ကျွန်မ တွေးမိတယ်။ သူက ကျွန်မခံစားချက်တွေကို မထောက်ထားဘူး။ ဒီတော့ သူ့မှာလည်း ပြဿနာတွေအများကြီးရှိတယ်၊ ကျွန်မထက် ဘာမှပိုမသာပါဘူးဆိုတာကို လူတိုင်းမြင်အောင်လို့ ကျွန်မ သူ့အကြောင်းကို ဖော်ပြောသင့်တယ်ပေါ့။ ကျွန်မ သူ့အကြောင်းကို သိမ်သိမ်မွေ့မွေ့နဲ့ ဖော်ပြောလိုက်တယ်။ တစ်ယောက်ယောက်က “ကြီးကြပ်သူတစ်ယောက်ဖြစ်ပြီး နည်းပညာပိုင်း ကျွမ်းကျင်မှုတွေရှိနိုင်ပါတယ်။ ဒါပေမဲ့ သူက သူများပြဿနာတွေအကြောင်းပြောပြီး ထောက်ပြတဲ့ပုံစံမှာ လေးစားမှုမရှိဘူး။ တစ်ခါတလေမှာ တော်တော်အာဏာပြတဲ့လေသံနဲ့တောင်ပြောတယ်။ တခြားလူကို ဒီဟာ၊ ဟိုဟာက မှားတယ်လို့ပြောတယ်။ ဒါကြောင့်မို့ တာဝန်မှာ သူတို့တွေက စိတ်ကျဉ်းကျပ်နိုင်တယ်။ ဒါက လူတွေကို နောက်ကိုဆွဲထားနေတာပဲ။ အသင်းတော်အသက်တာကို သွယ်ဝိုက်ပြီး နှောင့်ယှက်နေတာပဲ။ ဒီလိုလူမျိုးနဲ့ပတ်သက်ပြီး ကျွန်မတို့ ရိပ်စားမှုရှိဖို့လိုတယ်” ဆိုပြီး ပြောလိုက်တယ်။ ကျွန်မ ဖွင့်ချလိုက်ရပြီလို့ ခံစားမိတယ်။ ဒါပေမဲ့ အချိန်အတော်ကြာ တိတ်သွားကြတယ်။ ဘယ်သူကမှ ထပ်ပြီး မိတ်သဟာယ မဝေမျှတော့ဘူး။ အဲဒီအချိန်တုန်းက ကျွန်မ စိတ်မသက်မသာသလိုမျိုးဖြစ်မိတယ်။ ကျွန်မ မိတ်သဟာယက သင့်လျော်မှုရှိလားဆိုတာ မသေချာဘူး။ ဒါပေမဲ့ နောက်တော့ ကျွန်မ တွေးမိတယ်။ ငါပြောသမျှက မှန်တယ်။ ဒါကြောင့် မသင့်လျော်တာ ဘာမှ မရှိသင့်ပါဘူးပေါ့။ ဒါကို ကျွန်မ စိတ်ထဲက ထုတ်လိုက်တယ်။ အံ့သြစရာကောင်းတာက သုံးလေးရက်လောက်ကြာတော့ ခေါင်းဆောင်က ကျွန်မကိုပြောတယ်။ အဲဒီစုဝေးပွဲမှာ ကျွန်မက အစ်မလျူအပေါ် သွယ်ဝိုက်တဲ့နည်းနဲ့ အပြစ်ရှာဝေဖန်နေတယ်။ ဒါဟာ သူ့ကို တိုက်ခိုက်ပြီး ရှုတ်ချနေတာပဲ။ ဒါ သူ့အတွက် ထိခိုက်စေနိုင်တယ်။ ညီအစ်ကိုမောင်နှမတချို့ကို ကျွန်မဘက်ကိုပါလာစေနိုင်ပြီး အစ်မလျူအပေါ် တစ်ဖက်သတ်အမြင်ဖြစ်လာပြီး သူ့အလုပ်ကို ပံ့ပိုးကြမှာမဟုတ်ဘူး။ ဒါဟာ အားနည်းစေပြီး အနှောင့်အယှက်ဖြစ်စေတယ် တဲ့။ ခေါင်းဆောင်ရဲ့ စိစစ်ချက်ကို ကြားတဲ့အခါမှာ ကျွန်မ တော်တော်စိတ်လှုပ်ရှားပြီးကြောက်နေတာ။ စုဝေးပွဲမှာ လူတစ်ယောက်ကို သာမန်ကာလျှံကာရှုတ်ချတာက အသင်းတော်အသက်တာအတွက် အနှောင့်အယှက်ဖြစ်စေတယ်၊ ဒါဟာ မကောင်းမှုလုပ်တာပဲလို့ ဘုရားနှုတ်ကပတ်တော်ကပြောတာကို ကျွန်မ သိတယ်လေ။ ဒီလိုပုံစံနဲ့ ပြုမူတဲ့သဘာဝက သိပ်အရေးကြီးတယ်ဆိုတာ ကျွန်မသိတယ်။ ကျွန်မတို့ စကားပြောတာ ပြီးသွားတော့ သက်ဆိုင်မှုရှိတဲ့ ဘုရားနှုတ်ကပတ်တော် တချို့ကို ကျွန်မ ချက်ချင်းရှာလိုက်တယ်။ အနန္တတန်ခိုးရှင် ဘုရားသခင် ပြောသည်မှာ- “နေရာတိုင်းတွင်ရှိသော အသင်းတော်များတွင် လူတို့ကို ထင်ရာမြင်ရာ ရှုတ်ချခြင်း၊ တံဆိပ်ကပ်ခြင်း၊ အပြစ်ဒဏ်ပေးခြင်း ဖြစ်ရပ်များသည် မကြာခဏ ဖြစ်ပေါ်နေ၏။ လူအချို့သည် သူတစ်ပါးတို့အပေါ် တစ်ဖက်သတ် ထင်မြင်ယူဆချက်များ ထားရှိသည်။ ထို့ကြောင့် ၎င်းတို့သည် သမ္မာတရားကို မိတ်သဟာယဖွဲ့သည်ဟု အကြောင်းပြ၍ သူတစ်ပါးတို့ကို ဖော်ထုတ်ပြီး စိစစ်ကြသည်။ ဤသို့ပြုလုပ်ရာတွင် ၎င်းတို့၏ ရည်ရွယ်ချက်များနှင့် ပန်းတိုင်များက မှားယွင်းသည်။ သမ္မာတရားကို မိတ်သဟာယဖွဲ့ခြင်း၏ ရည်ရွယ်ချက်သည် အမှန်တကယ်တွင် ဘုရားသခင်ကို သက်သေခံဖို့ဖြစ်ပြီး သူတစ်ပါးတို့အားလည်း အကျိုးဖြစ်စေဖို့ဖြစ်လျှင် သင်ကိုယ်တိုင်၏ အတွေ့အကြုံများကို မိတ်သဟာယဖွဲ့သင့်သည်၊ မိမိကိုယ်ကို ပြန်လည်ဆင်ခြင်ကြည့်ပြီး သိမြင်သင့်သည်။ မိမိကိုယ်ကို စိစစ်ခြင်းအားဖြင့် သူတစ်ပါးတို့အား အကျိုးဖြစ်စေသင့်သည်။ ဤသည်မှာ ပို၍ ထိရောက်မည်ဖြစ်ပြီး ဘုရားသခင်ရွေးချယ်ထားသောသူတို့က အတည်ပြုလက်ခံလိမ့်မည်။ ယင်းသည် သင့်ကိုယ်သင် မြှင့်တင်ရန်အတွက် သူတစ်ပါးတို့ကို ဖော်ထုတ်ရန်၊ တိုက်ခိုက်ရန်၊ သေးသိမ်စေရန် ရည်ရွယ်ချက်ဖြင့် လုပ်ဆောင်ခြင်းဖြစ်လျှင် ဘုရားသခင်က လက်ခံမည်မဟုတ်ဘဲ သင်၏ ညီအစ်ကိုမောင်နှမများကလည်း မည်သို့မျှ အကျိုးဖြစ်မည်မဟုတ်ပေ။ လူတစ်ယောက်၏ ရည်ရွယ်ချက်သည် သူတစ်ပါးတို့ကို ရှုတ်ချပြီး အပြစ်ဒဏ်ပေးဖို့ဖြစ်လျှင် ဤသူသည် ကောက်ကျစ်ဆိုးယုတ်သော အမှုများကို စတင်လုပ်ဆောင်နေသည့် မကောင်းမှုပြုသူတစ်ယောက်ဖြစ်သည်။ ဘုရားသခင်ရွေးချယ်ထားသောသူများသည် ကောက်ကျစ်ဆိုးယုတ်သောသူကို ပိုင်းခြားသိမြင်နိုင်ရမည်။ လူတစ်ယောက်သည် သူတစ်ပါးတို့ကို ၎င်းတို့၏ ဖောက်ပြန်ပျက်စီးသော စိတ်သဘောထားကြောင့် တမင်တကာ ဖော်ထုတ်ပြီး သေးသိမ်စေလျှင် ၎င်းတို့ကို ချစ်ခင်စွာဖြင့် ကူညီပေးသင့်၏။ ဤသို့မဟုတ်ဘဲ ၎င်းတို့ကို ထပ်ခါထပ်ခါ သင်ကြားပေးရန် ကြိုးစားသော်လည်း ၎င်းတို့သည် သမ္မာတရားကို လက်မခံနိုင်ဘဲ ဤလုပ်ရပ်များကို ဆက်လက်ပြုလုပ်နေလျှင် ဤသည်မှာ နောက်ကိစ္စတစ်ခုဖြစ်သည်။ သို့သော် လူတို့ကို မကြာခဏ ထင်ရာမြင်ရာ ရှုတ်ချသော၊ တံဆိပ်ကပ်သော၊ အပြစ်ဒဏ်ပေးသော ဤဆိုးယုတ်သည့် လူတို့ကိုမူ လူတိုင်းက ရိပ်စားမိနိုင်ရန်အတွက် နှံ့နှံ့စပ်စပ် ဖော်ထုတ်သင့်သည်။ ထို့နောက်တွင် ၎င်းတို့ကို ကန့်သတ်သင့်သည်။ ဤသည်မှာ လိုအပ်၏။ အဘယ်ကြောင့်ဆိုသော် ဤသို့သောလူတို့သည် အသင်းတော်အသက်တာကို နှောင့်ယှက်ပြီး အသင်းတော်အလုပ်ကို နှောင့်ယှက်သည်။ ၎င်းတို့သည် လူတို့ကို လှည့်စားပြီး အသင်းတော်အတွင်း၌ ပရမ်းပတာဖြစ်စေနိုင်ခြေရှိသည်။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း (၁၅)) “တိုက်ခိုက်ခြင်းနှင့် လက်စားချေခြင်းသည် မလိုမုန်းထားသော ဆိုးယုတ်သည့် သဘာဝမှလာသည့် လုပ်ရပ်နှင့် ထုတ်ဖော်ပြခြင်း အမျိုးအစားတစ်ခုဖြစ်သည်။ ဖောက်ပြန်ပျက်စီးသော စိတ်သဘောထား အမျိုးအစားတစ်ခုလည်း ဖြစ်သည်။ လူတို့က ဤသို့စဉ်းစားကြ၏။ ‘ကျွန်ုပ်အပေါ် သင်မကြင်နာလျှင် သင့်အပေါ် ကျွန်ုပ်တရားမျှတမည် မဟုတ်။ ကျွန်ုပ်ကို သိက္ခာနှင့် သင်မဆက်ဆံလျှင် ကျွန်ုပ်သည်လည်း သင့်ကို အဘယ်ကြောင့် သိက္ခာနှင့် ဆက်ဆံရမည်နည်း’ ဟူ၍ ဖြစ်သည်။ ဤသည်မှာ အဘယ်သို့သော စဉ်းစားပုံမျိုးနည်း။ ယင်းသည် အငြိုးကြီးသော စဉ်းစားနည်းမဟုတ်သလော။ သာမန်လူတစ်ယောက်၏ အမြင်များတွင် ဤရှုထောင့်အမြင်မျိုးသည် အလုပ်ဖြစ်နိုင်ချေ မရှိသလော။ ယုတ္တိမရှိသလော။ (ရှိပါသည်။) ‘ငါ့ကို လာမတိုက်ခိုက်လျှင် ငါလည်း တိုက်ခိုက်မည် မဟုတ်။ လာတိုက်ခိုက်ပါမူ သေချာပေါက် ပြန်လည်တိုက်ခိုက်မည်’၊ ပြီးလျှင် ‘သင်လုပ်သည့်အတိုင်း ပြန်ခံရခြင်းဖြစ်သည်’ ဤကဲ့သို့သော အရာတို့ကို မယုံကြည်သူများက မကြာခဏ ပြောဆိုကြသည်။ ၎င်းတို့အကြားတွင် ဤအရာအားလုံးတို့သည် ခိုင်လုံပြီး လူ့အယူအဆများနှင့် လုံးလုံးကိုက်ညီသော အကြောင်းပြချက်များ ဖြစ်၏။ သို့တိုင်အောင် ဘုရားသခင်ကို ယုံကြည်ပြီး သမ္မာတရားကို လိုက်စားသူတို့သည် ဤစကားများကို အဘယ်သို့ ရှုမြင်သင့်သနည်း။ ဤအယူအဆများမှာ မှန်ကန်သလော။ (မမှန်ကန်ပါ။) အဘယ်ကြောင့် မမှန်ကန်သနည်း။ ယင်းတို့ကို မည်သို့အမျိုးအစား ခွဲခြားသင့်သနည်း။ ဤအရာတို့သည် မည်သည့်နေရာမှ လာသနည်း။ (စာတန်ထံမှ လာပါသည်။) ၎င်းတို့သည် စာတန်ထံမှ လာ၏၊ ဤအရာကို သံသယဖြစ်စရာ မရှိပေ။ စာတန်၏ မည်သည့်အစိတ်အပိုင်းမှ ယင်းတို့လာသနည်း။ စာတန်၏ မလိုမုန်းထားသော သဘာဝမှ လာသည်။ ယင်းတို့တွင် အဆိပ်ပါဝင်သည်။ ယင်းတို့တွင် စာတန်၏ မလိုမုန်းထားမှုနှင့် အကျည်းတန်မှုအားလုံးပါသည့် သရုပ်မှန်ပါဝင်သည်။ ထိုသဘာဝ၏ တကယ့်အဖြစ်အနေ ပါဝင်သည်။ ထိုသဘာဝ၏ အဖြစ်အနေ ပါဝင်သော အမြင်ရှုထောင့်များ၊ အတွေးများ၊ ဖော်ပြချက်များ၊ စကားများနှင့် လုပ်ရပ်များပင်ဖြစ်သော အရာတို့၏ သဘာဝမှာ အဘယ်နည်း။ ယင်းတို့သည် စာတန်နှင့် သက်ဆိုင်သည် မဟုတ်လော။ သက်ဆိုင်၏။ စာတန်၏ ဤအချက်များသည် လူ့သဘာဝနှင့် ကိုက်ညီသလော။ သမ္မာတရားနှင့် ကိုက်ညီသလော။ ယင်းတို့သည် ဘုရားသခင်၏ နှုတ်ကပတ်တော်များ၌ အခြေပြုထားချက်ရှိသလော။ (မရှိပါ။) ယင်းတို့သည် ဘုရားသခင်၏ နောက်တော်သို့ လိုက်သူများ လုပ်ဆောင်သင့်သည့်အရာ ဟုတ်သလော။ ၎င်းတို့ပိုင်ဆိုင်သင့်သည့် အတွေးအမြင်များ ဟုတ်သလော။ (မဟုတ်ပါ။) ဤသို့ဆိုလျှင် သင်သည် ဤနည်းဖြင့် အမှုအရာများကို လုပ်ဆောင်သည့်အခါ၊ သို့မဟုတ် စဉ်းစားသည့်အခါ၊ သို့တည်းမဟုတ် ထိုအရာများကို ဖော်ပြသည့်အခါ ဘုရားအလိုတော်နှင့် ကိုက်ညီသလော။ ဤအရာများသည် စာတန်ထံမှ လာသောကြောင့် ၎င်းတို့သည် လူ့သဘာဝနှင့် ကိုက်ညီသလော။ ဆင်ခြင်တုံတရားနှင့် အသိစိတ်နှင့် ကိုက်ညီသလော။ (မကိုက်ညီပါ။)” (နောက်ဆုံးသော ကာလ ခရစ်တော်၏ ဟောပြောချက်များ စာအုပ်ထဲရှိ “သင်၏ ဖောက်ပြန်ပျက်စီးသော စိတ်သဘောထားကို ဖြေရှင်းမှသာလျှင် သင်သည် အပျက်သဘောဆောင်သည့် အခြေအနေမှ လွတ်မြောက်နိုင်သည်”) ကျွန်မပြုမူတဲ့ပုံစံကို ဘုရားနှုတ်ကပတ်တော်နဲ့ ယှဉ်ကြည့်တဲ့အခါမှာ ကျွန်မ တော်တော်ကြောက်သွားတယ်။ အစ်မလျူနဲ့ ကျွန်မ ဆက်ဆံတဲ့နေရာမှာ သူများတွေကြားမှာကျွန်မ ဂုဏ်အဆင့်အတန်းနဲ့ ပုံရိပ်ကို မထိခိုက်ဘဲနဲ့ ကျွန်မပြဿနာတွေကို သူက လူမသိအောင်ပြောပြတဲ့အခါမှာ ကျွန်မက လက်ခံနိုင်တယ်။ ဒါပေမဲ့နောက်ပိုင်းမှာ လူတိုင်းရဲ့ရှေ့မှာ ကျွန်မအမှားတွေကို သူက စိစစ်ပြတဲ့အခါမှာ ကျွန်မက အရှက်ခွဲခံရသလို ခံစားမိတယ်။ သူများတွေက ကျွန်မကို အထင်သေးမှာပဲလို့တွေးပြီး သူ့ကိုမုန်းပြီးတော့ စကားမပြောချင်ခဲ့ဘူး။ အလုပ်နဲ့ပတ်သက်လို့ ကျွန်မတို့ ဆွေးနွေးတာတွေမှာ သူပြောတာတွေကို နားကိုမထောင်ခဲ့ဘူး။ ကျွန်မ ပြဿနာတွေကို သူမြင်ပြီး အရမ်းကို တဲ့တိုးကြီးပြောပြီးတော့ အဲဒီပုံစံနဲ့ တခြားကြီးကြပ်သူကို ကျွန်မအကြောင်းပြောပြတော့ ကျွန်မ အရမ်းစိတ်ဆိုးခဲ့တယ်။ ကျွန်မ အရမ်းကြိုးစားပြီး တည်ထောင်ထားခဲ့တဲ့ ပုံရိပ်ကောင်းတစ်ခုကို သူက ချက်ချင်းပဲ ဖျက်ဆီးလိုက်တယ်လို့ ခံစားမိခဲ့တယ်။ ကျွန်မက တော်တော်အတိုက်အခံဖြစ်ပြီး သူ့အသံကိုတောင် မကြားချင်ခဲ့ဘူး။ ကျွန်မက စာတွေကို အချိန်မီမပြန်ဘူးလို့ သူက ပြောပြီး အလုပ်ကို အရင်ကလို မနှောင့်နှေးစေနဲ့လို့ သတိပေးတော့ သူက ကျွန်မကို ဘောင်ခတ်နေတာ၊ ကျွန်မ ပြောင်းလဲသွားပြီဆိုတာကို ငြင်းဆန်နေတာ၊ ကျွန်မအတွက် ခက်ခဲအောင်လုပ်နေတာလို့ ခံစားမိခဲ့တယ်။ ကျွန်မက တမင်သက်သက် သူ့ကို မတုံ့ပြန်ဘဲနဲ့ တာဝန်ကတစ်ဆင့် ကျွန်မရဲ့ ခံပြင်းမှုကို ဖွင့်ချနေတာ။ အစ်မလျူအပေါ် ကျွန်မရဲ့ တစ်ဖက်သတ်အမြင်က ပိုပိုဆိုးလာပြီး သူ့အပေါ် မကျေနပ်ချက်တွေ ပြည့်နေခဲ့တာပေါ့။ ခေါင်းဆောင်အတွက် ကျွန်မရဲ့ အကဲဖြတ်ချက်မှာ သူ့အမှားတွေကို ထောက်ပြပြီးရင်းနဲ့ ကိုယ်ပိုင်နာကြည်းချက်အတွက် ဒါကို အသုံးပြုခဲ့တယ်။ ဒီလိုနည်းနဲ့ ခေါင်းဆောင်က သူ့ကို ကိုင်တွယ်ဖြေရှင်းပြီး ထုတ်တောင် ထုတ်ပစ်စေဖို့၊ ကျွန်မ စိတ်ပြေသွားစေဖို့အတွက်ပေါ့။ သူ့ကို လက်စားချေချင်ပြီးတော့ စုဝေးပွဲတစ်ခုက မိတ်သဟာယမှာ သူ့ကို မကောင်းတဲ့ လူ့သဘာဝရှိတယ်လို့ ဝေဖန်အပြစ်တင်ခဲ့ပြီး သူ့ကို သူများတွေက ရိပ်စားမိပြီး ဖယ်ကြဉ်ကြအောင် ကြိုးစားခဲ့တယ်။ ဒီလိုနဲ့ ကျွန်မ ဒေါသကို ဖွင့်ချနိုင်ဖို့ပေါ့။ ကျွန်မက လူ့သဘာဝနဲ့ အသိစိတ်နည်းနည်းလေးမှမရှိတဲ့ ကြမ်းတမ်းတဲ့ လူ့သဘာဝကို ဖော်ပြနေခဲ့တာပါ။ အစ်မလျူက ဒါတွေကို ဖော်ပြောပြီး ကျွန်မကို ဝေဖန်တာဟာ ဘုရားအိမ်တော်ရဲ့အလုပ်အတွက် သူကတာဝန်သိတတ်တာဖြစ်ပြီး ကျွန်မ ကိုယ့်ကိုယ်ကိုယ် သိအောင် ကူညီပေးတာပဲ။ ဒါပေမဲ့ ကျွန်မက ဒါကို နည်းနည်းလေးမှ လက်မခံဘူး။ ကျွန်မက ကလေးဆိုးတစ်ယောက်လိုဖြစ်နေပြီး ကျွန်မရဲ့ ခံပြင်းမှုကို ဖွင့်ချဖို့ တာဝန်ကို အသုံးပြုနေခဲ့တာ။ သူ့ကို တိုက်ခိုက်ပြီး ပုတ်ခတ်ပြောဆိုဖို့အတွက် ဘုရားနှုတ်ကပတ်တော်ကိုတောင် အသုံးပြုခဲ့တယ်။ ကျွန်မက အုပ်စုတစ်ခုဖွဲ့ဖို့ ကြိုးစားနေပြီး အသင်းတော်အသက်တာကို နှောင့်ယှက်ပြီး ဘုရားအိမ်တော်ရဲ့အလုပ်ကို တမင်ဖျက်ဆီးနေတာပါ။ အစ်မလျူဆီက စကားနည်းနည်းက ကျွန်မရဲ့ ဂုဏ်အဆင့်အတန်း ခံစားချက်ကို ထိခိုက်သွားတော့ လက်စားချေချင်ပြီး ပုတ်ခတ်ပြောဆိုခဲ့တယ်။ ကျွန်မက ကြောက်ဖို့ကောင်းတာပဲ။ ကျိုးကြောင်းသင့်လျော်မှုရှိတဲ့ မယုံကြည်သူတစ်ယောက်ကတောင် ဒီလိုမလုပ်ပါဘူး။ ဘုရားနှုတ်ကပတ်တော်ကပြောတယ်။ “အကယ်၍ ယုံကြည်သူများသည် မိမိတို့၏ အပြောအဆိုနှင့် အပြုအမူတို့၌ မယုံကြည်သူများကဲ့သို့ပင် လေးနက်မှုမရှိဘဲ၊ ထိန်းမနိုင်သိမ်းမနိုင်ဖြစ်ပါက၊ ၎င်းတို့သည် မယုံကြည်သူထက်ပင် ပို၍ ဆိုးယုတ်ကြ၏။ ၎င်းတို့သည် သမားရိုးကျ နတ်ဆိုးများ ဖြစ်ကြလေသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သမ္မာတရားကို လက်တွေ့မလုပ်ဆောင်သောသူများကို သတိပေးချက်”) ကျွန်မက ယုံကြည်ခြင်းရှိသူတစ်ယောက်ပါ။ ဘုရားနှုတ်ကပတ်တော်တွေ အများကြီးစားသောက်ခဲ့တယ်။ ဒါပေမဲ့ အကြံပြုချက်နည်းနည်းလေးကိုတောင် လက်မခံနိုင်ခဲ့ဘူး။ ကျွန်မက လူသားတောင် ဟုတ်ရဲ့လား။ ကျွန်မက ဒီဆိုးယုတ်တဲ့ အတွေးအခေါ်တွေနောက်လိုက်နေခဲ့တာ။ “သင်ကောင်းလျှင် ကျွန်ုပ်မဆိုးပါ။” “တိုက်ခိုက်မခံရလျှင် ကျွန်ုပ်တို့ တိုက်ခိုက်မည်မဟုတ်ပါ။ ကျွန်ုပ်တို့တိုက်ခိုက်ခံရလျှင် တန်ပြန်တိုက်ခိုက်မည်မှာ သေချာ၏” ဆိုတာတွေပေါ့။ ကျွန်မက ဘုရားကို လုံးဝမကြောက်ဘဲနဲ့ ကျွန်မရဲ့ မကျေနပ်မှုကို ဖွင့်ချနေတာ သက်သက်ပဲ။ ကျွန်မက လူသားပုံသဏ္ဍန်နဲ့ လုံးဝ အသက်ရှင်နေထိုင်ခြင်းမရှိခဲ့ဘူး။ ကျွန်မ တော်တော်အပြစ်ရှိသလိုခံစားရပြီး စိတ်မကောင်းဖြစ်မိတယ်။ အဲဒါနဲ့ အစ်မလျူအပေါ် ကျွန်မရဲ့ တစ်ဖက်သတ်အမြင်ကို စွန့်လွှတ်ချင်ပြီး နောင်တနဲ့ ဘုရားကို ဆုတောင်းခဲ့တယ်။ ကျွန်မ တာဝန်မရှိတဲ့အချိန် သုံးလေးရက်လောက်မှာ ကျွန်မတို့စလုပ်ခဲ့တုန်းက ဘယ်လောက်ထိ ဆက်ဆံရေးအဆင်ပြေခဲ့တယ်ဆိုတာကို တွေးမိတယ်။ ဒါဆိုရင် ကျွန်မက သူနဲ့ ဘာလို့ အရမ်းကသိကအောက်ဖြစ်ခဲ့ရတာလဲပေါ့။ သူ့ဝေဖန်ချက်က ခိုင်လုံတယ်ဆိုတာ ကျွန်မသိတယ်။ ပြီးတော့ သူက ကြမ်းပြီး နည်းနည်း တဲ့တိုးဆန်ကောင်းဆန်နိုင်တယ်။ ဒါပေမဲ့ ဒါက အရေးမကြီးပါဘူး။ ကျွန်မက ဘာလို့ လက်မခံနိုင်ဘဲ ပြန်ပြီး နောက်ကွယ်မှာ ပုတ်ခတ်ပြောဆိုခဲ့တာလဲပေါ့။

ကျွန်မ ရှာဖွေရင်းနဲ့ ဘုရားသခင်ရဲ့ ကျမ်းပိုဒ်တစ်ခုကို တွေ့တယ်။ “အန္တိခရစ်များသည် ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းကို ကြုံတွေ့သောအခါ အလွန်အမင်း အာခံမှုကို မကြာခဏ ပြသကြသည်။ ထို့နောက်တွင် ၎င်းတို့သည် မိမိကိုယ်ကိုအတွက် ငြင်းခုံရန် စတင်ပြီး အကောင်းဆုံး ကြိုးစားကြကာ လူတို့ကို လှည့်စားရန်အတွက် လှည့်ပတ်ပြောဆိုခြင်းနှင့် စကားပြောကောင်းခြင်းကို အသုံးပြုကြ၏။ ဤသည်မှာ အလွန်ပင် အတွေ့ရများသည်။ သမ္မာတရားကို လက်ခံရန် အန္တိခရစ်တို့ ငြင်းဆန်မှု၏ သရုပ်သကန်မှာ သမ္မာတရားကို မုန်းတီးရွံရှာသည့် ဆိုးယုတ်သော ၎င်းတို့၏သဘာဝကို အပြည့်အဝ ဖော်ထုတ်သည်။ ၎င်းတို့သည် စာတန်၏ အမျိုးအစားနှင့်သာ လုံးဝသက်ဆိုင်၏။ အန္တိခရစ်များသည် မည်သည့်အရာကို လုပ်ဆောင်သည်ဖြစ်စေ ၎င်းတို့၏ စိတ်သဘောထားနှင့် အနှစ်သာရက ဖော်ထုတ်ခံရသည်။ အထူးသဖြင့် ဘုရားသခင်၏ အိမ်တော်တွင် ၎င်းတို့လုပ်သမျှတိုင်းသည် ရှုတ်ချခံရ၏၊ မကောင်းမှုများဟု ခေါ်ဆိုခံရ၏၊ ၎င်းတို့လုပ်ဆောင်သည့် ဤအရာအားလုံးတို့သည် အန္တိခရစ်များက စာတန်နှင့် နတ်ဆိုးများ ဖြစ်သည်ကို အပြည့်အဝ အတည်ပြုပေးသည်။ ထို့ကြောင့် ၎င်းတို့သည် ပြုပြင်ခံရပြီး ကိုင်တွယ်ဖြေရှင်းခံရခြင်းကို လက်ခံခြင်းနှင့် ပတ်သက်လာလျှင် အသေအချာပင် မပျော်မရွှင်ဖြစ်ပြီး အတိအကျပင် ဆန္ဒမရှိပေ။ သို့သော် အာခံခြင်းနှင့် ဆန့်ကျင်ခြင်းအပြင် ၎င်းတို့သည် ပြုပြင်ခြင်းနှင့် ကိုင်တွယ်ဖြေရှင်းခြင်းကိုလည်း မုန်းတီးသည်။ ၎င်းတို့ကို ပြုပြင်ပြီး ကိုင်တွယ်ဖြေရှင်းသောသူများကို မုန်းတီးသည်။ ၎င်းတို့အနှစ်သာရ၏ သဘာဝကို ဖော်ထုတ်သော၊ ၎င်းတို့၏ မကောင်းမှုများကို ဖော်ထုတ်သောသူတို့ကို မုန်းတီးသည်။ အန္တိခရစ်များက ၎င်းတို့ကို ဖော်ထုတ်သည့် မည်သူမဆိုသည် ၎င်းတို့ကို အခက်အခဲဖြစ်အောင် ပြုလုပ်နေခြင်းသက်သက်သာ ဖြစ်သည်ဟု ထင်သည်။ ထို့ကြောင့် ၎င်းတို့သည် ၎င်းတို့ကို ဖော်ထုတ်သောသူ မည်သူကိုမဆို အခက်အခဲဖြစ်အောင်လုပ်သည်။ ၎င်းတို့၏ အန္တိခရစ်သဘာဝကြောင့် ၎င်းတို့ကို ပြုပြင်သော၊ သို့မဟုတ် ကိုင်တွယ်ဖြေရှင်းသော မည်သူမဆိုအပေါ် လုံးဝ ကြင်နာမည် မဟုတ်သကဲ့သို့ ထိုသို့ပြုလုပ်သော မည်သူမဆိုကို သည်းခံမည်မဟုတ်၊ သို့မဟုတ် လက်ခံလိုက်လျောမည်မဟုတ်။ ထိုသို့ပြုလုပ်သောသူ မည်သူမဆိုအပေါ် ကျေးဇူးတင်ဖို့၊ သို့မဟုတ် ချီးမွမ်းဖို့မှာ ပို၍ပင် မဖြစ်နိုင်ပေ။ ဆန့်ကျင်ဘက်အနေဖြင့် တစ်စုံတစ်ယောက်က ၎င်းတို့ကို ပြုပြင်လျှင်၊ သို့မဟုတ် ကိုင်တွယ်ဖြေရှင်းပြီး ဂုဏ်သိက္ခာဆုံးရှုံးအောင်၊ မျက်နှာပျက်အောင် ပြုလုပ်လျှင် ၎င်းတို့၏ စိတ်နှလုံး၌ ဤလူအတွက် မုန်းတီးမှုများ သိုထားလိမ့်မည်။ ထိုသူကို လက်စားချေရန် အခွင့်အရေးတစ်ခုကို ရှာဖွေလိုလိမ့်မည်။ ၎င်းတို့သည် သူတစ်ပါးတို့အပေါ် မုန်းတီးမှုမည်မျှထားရှိသနည်း။ ဤသည်မှာ သူတစ်ပါးတို့ရှေ့တွင် ၎င်းတို့ထင်မြင်ပြီး ပွင့်ပွင့်လင်းလင်း ပြောဆိုသောအရာဖြစ်သည်။ ‘ယနေ့တွင် သင်ကျွန်ုပ်ကို ပြုပြင်ပြီး ကိုင်တွယ်ဖြေရှင်းခဲ့သည်။ ယခု ကျွန်ုပ်တို့၏ ရန်စကို ကျောက်တွင် ရေးထွင်းပြီးလေပြီ။ သင့်လမ်း သင်သွားတော့၊ ကျွန်ုပ်လည်း ကိုယ့်လမ်း ကိုယ်သွားမည်။ သို့သော် ကျွန်ုပ်လက်စားအရချေမည်ဟု ကျိန်ဆို၏။ သင်၏အမှားကို ကျွန်ုပ်ထံ ဝန်ခံလျှင်၊ ကျွန်ုပ်ကို ဦးညွှတ်လျှင်၊ ဒူးထောက်ပြီး တောင်းပန်လျှင် သင့်ကို ခွင့်လွှတ်ပေးမည်။ ဤသို့မဟုတ်လျှင်ကား ကျွန်ုပ်သည် ဤကိစ္စကို မည်သည့်အခါမျှ လက်လွှတ်မည်မဟုတ်။’ အန္တိခရစ်များသည် မည်သည့်အရာကို ပြောသည်ဖြစ်စေ၊ လုပ်ဆောင်သည်ဖြစ်စေ ၎င်းတို့အပေါ် မည်သူမဆို၏ ကြင်နာသော ပြုပြင်ခြင်း၊ သို့မဟုတ် ကိုင်တွယ်ဖြေရှင်းခြင်းကို၊ သို့မဟုတ် မည်သူမဆို၏ ရိုးသားသော အကူအညီကို ဘုရားသခင်၏ ချစ်ခြင်းနှင့် ကယ်တင်ခြင်းတို့ ရောက်ရှိလာမှုအဖြစ် မည်သည့်အခါမျှ မမြင်ပေ။ ထိုအစား အရှက်ခွဲခံရသည့် လက္ခဏာအဖြစ်၊ ကြီးစွာသော အရှက်ရသည့် အခိုက်အတန့်အဖြစ် မြင်ကြသည်။ ဤသည်မှာ အန္တိခရစ်များသည် သမ္မာတရားကို လုံးဝ လက်မခံကြသည်ကို ပြသ၏။ ဤသည်မှာ အန္တိခရစ်များ၏ စိတ်သဘောထားဖြစ်လေသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် မိမိတို့ကိုယ်တိုင် ထင်ရှားကျော်ကြားမှု ရစေဖို့နှင့် ၎င်းတို့ကိုယ်တိုင်၏ အကျိုးစီးပွားများနှင့် ရည်မှန်းချက်များကို ပြည့်ဝစေဖို့သာ ၎င်းတို့၏တာဝန်ကို ထမ်းဆောင်ခြင်းဖြစ်သည်။ ၎င်းတို့သည် ဘုရားသခင့်အိမ်တော်၏အကျိုးစီးပွားများကို မည်သည့်အခါမျှ အရေးမထားသကဲ့သို့၊ ပုဂ္ဂိုလ်ရေးရာ ထင်ပေါ်ကျော်ကြားမှုအတွက် အပြန်အလှန်အားဖြင့် ထိုအကျိုးစီးပွားများကိုပင် ပစ်ပယ်သည် (အပိုင်း ၈)”) ဝေဖန်မှုအပေါ် အန္တိခရစ်တွေရဲ့ သဘောထားက ငြင်းဆန်ဖို့၊ ဆင်ခြေတွေပေးဖို့၊ တိုက်ခိုက်ဖို့၊ တခြားလူကို ရန်သူအဖြစ်မြင်ပြီးတော့တောင် ပုတ်ခတ်ပြောဖိုပြီး လက်စားချေဖို့အတွက် နည်းလမ်းတွေရှာဖို့ဖြစ်တယ်ဆိုတာ ဘုရားနှုတ်ကပတ်တော်တွေကနေ ကျွန်မ မြင်ခဲ့ပါတယ်။ သူတို့က သဘောသဘာဝအရကို သမ္မာတရားကို မုန်းတီးပြီး ဘယ်တော့မှ လက်ခံမှာမဟုတ်ဘူး။ ကျွန်မ ပြဿနာတွေနဲ့ပတ်သက်ပြီး အစ်မလျူပြောတာအားလုံးက မှန်တယ်ဆိုတာ ကျွန်မသိပါတယ်။ ဒါကြောင့် ဘယ်လိုလေသံနဲ့ပဲ သူပြောပါစေ အဲဒါက ကျွန်မ ကိုယ့်ကိုယ်ကိုယ် သိအောင် ကူညီပေးဖို့ဖြစ်ပြီး တမင်သက်သက် ကျွန်မကို ပစ်မှတ်ထားတာမဟုတ်ပါဘူး။ ရှင်းပါတယ်။ ကျွန်မက တာဝန်မှာ အလေးအနက်မထားဘူး။ တာဝန်ခံယူမှုမရှိဘူး။ ဒါကြောင့် ကျွန်မတို့ ဗီဒီယိုတွေမှာ ပြဿနာတချို့ဖြစ်သွားတယ်။ အစ်မလျူက ဒီပြဿနာတွေကို စိစစ်ပြီး ပိုင်းခြားလေ့လာနေတာ။ အဲဒါက ကျွန်မတို့တွေ နောက်ထပ်ဒီလိုအမှားမျိုးကို လုပ်ပြီး အလုပ်တိုးတက်မှုကို နှောင့်နှေးတာ မဖြစ်စေဖို့အတွက်ပဲ။ ကျွန်မ အထုတ်ခံရပြီးတဲ့နောက် ကိုယ့်ကိုယ်ကိုယ် နားလည်မှုက တော်တော် အပေါ်ယံဆန်တာကိုလည်း သူ သတိထားမိတယ်။ ဒါကြောင့် သူက ကောင်းကောင်းမွန်မွန်နဲ့ ဒါကို ထောက်ပြတာ။ ဒါဟာ ကျွန်မ ကိုယ့်ကိုယ်ကိုယ်သိပြီး အမှန်တကယ် နောင်တရအောင် ကူညီပေးဖို့ပါ။ ဒါပေမဲ့ သူက ကျွန်မကို ခဏခဏ ကူညီပေးတာကို ကျွန်မက ကျေးဇူးမတင်ရုံမကဘဲ ကျွန်မကို အရှက်ရအောင်လုပ်ပြီး ကျွန်မသိက္ခာကိုထိခိုက်အောင်လုပ်ဖို့ ကြိုးစားနေတာလို့ ထင်ခဲ့တယ်။ သူ့ကို တကယ်ကို မကျေမနပ်ဖြစ်ခဲ့ပြီး ရန်သူတစ်ယောက်လို ဆက်ဆံလာခဲ့တယ်။ သူ့ကို ပြန်လုပ်ဖို့ အခွင့်အလမ်းတွေ ရှာလာတယ်။ သူများတွေကို သူ့ကို ဖယ်ကြဉ်ထားပြီး ငြင်းပယ်တာတွေတောင် လုပ်စေချင်ခဲ့တယ်။ ကျွန်မက အန္တိခရစ်တစ်ယောက်လိုမျိုး အန္တရာယ်ရှိပြီး အဆိပ်ရှိပါတယ်။ အန္တိခရစ်တွေက မြှောက်ပင့်တာမှန်သမျှကို ကြိုက်တယ်။ ပြီးတော့ သူတို့ကို ချီးမွမ်းကြတဲ့ ဘယ်သူကိုမဆို သူတို့က လုံးဝချစ်တယ်။ ဒါပေမဲ့ လူတစ်ယောက်က ရိုးသားလေလေ၊ သူတို့က အဲဒီလူကို ပုတ်ခတ်ပြောဆိုလေပဲ။ သူတို့ကို စိတ်ဆိုးအောင်လုပ်တဲ့၊ သူတို့အကျိုးစီးပွားကို ထိခိုက်အောင်လုပ်တဲ့ ဘယ်သူမဆို သူတို့ရဲ့ အဆိုးဆုံးကို ခံရမှာပဲ။ ပြီးတော့ အဲဒီလူက ခြေကုန်လက်ပမ်းမကျခင်အထိ သူတို့က ရပ်မှာမဟုတ်ဘူး။ ဒါဟာ အသင်းတော်အလုပ်နဲ့ တခြားလူတွေရဲ့ အသက်ဝင်ရောက်မှုအပေါ် အရမ်းကို ထိခိုက်နစ်နာစေတယ်။ သူတို့ဟာ အဲဒီမကောင်းမှုတွေအားလုံးကို လုပ်တာကြောင့်၊ ဘုရားရဲ့ စိတ်သဘောထားကို ပုန်ကန်ပစ်မှားတာကြောင့် အဆုံးမှာ ထာဝရ ဖယ်ရှားခြင်းခံရတယ်။ အစ်မလျူဆီက စကားနည်းနည်းက ကျွန်မရဲ့ ဂုဏ်သတင်းနဲ့ အဆင့်အတန်းခံစားချက်ကို ထိခိုက်တယ်။ ဒါကြောင့် ကျွန်မက လက်စားချေချင်ခဲ့တာ။ သူ့အမှားတွေကို အသိအမှတ်ပြုပြီး ကျွန်မကို “ရန်စနေတာ”ကို ရပ်မှ ကျွန်မက ကျေနပ်မှာပဲ။ ကျွန်မက တော်တော်ကို ဆိုးဝါးခဲ့ပြီး အငြိုးထားခဲ့ပါတယ်။ ကျွန်မက မကောင်းမှုပြုသူနဲ့ အန္တိခရစ်တွေလိုမျိုးပဲ သမ္မာတရားကို မုန်းတီးခဲ့တယ်။ အန္တိခရစ်ရဲ့လမ်းကြောင်းပေါ် ရောက်နေခဲ့ပါတယ်။ ကျွန်မရဲ့ အန္တိခရစ်စိတ်သဘောထားကို မပြောင်းလဲရင် ရာထူးတစ်ခုကို ကျွန်မ ရတဲ့အခါမှာ ကျွန်မက ပုတ်ခတ်ပြောဆိုပြီး မကောင်းမှုကို ပိုပြီးတော့တောင်လုပ်မယ်၊ အဆုံးမှာ ဘုရားက စီရင်ပြီး အပြစ်ဒဏ်ပေးတာကို ခံရမယ်ဆိုတာ ကျွန်မ သိခဲ့တယ်။ အကျိုးဆက်တွေက တကယ်ကို ကြောက်စရာပဲဆိုတာ ကျွန်မ မြင်နိုင်ခဲ့ပါတယ်။ လက်တွေ့လုပ်ဆောင်ပြီး ဝင်ရောက်ဖို့လမ်းကြောင်းတစ်ခုရှာဖွေရင်းနဲ့ ဘုရားကို ကျွန်မ ဆုတောင်းတယ်။

နောက်တော့ ဘုရားနှုတ်ကပတ်တော်ထဲမှာ ဒါကို ဖတ်ရတယ်။ “သင်၏ ခေါင်းဆောင်၊ ဦးဆောင်သူ၊ သို့မဟုတ် သင့်အနားတစ်ဝိုက်မှာ ရှိသည့် ညီအစ်ကိုမောင်နှမများသည် သင့်ကို မကြာခဏ ကြီးကြပ်လျှင်၊ စောင့်ကြည့်လေ့လာလျှင်၊ သင့်အကြောင်းကို ပို၍သိလိုပြီး တစ်ချိန်တည်းတွင် သင့်ကို ကူညီပံ့ပိုးလိုလျှင် ဤကိစ္စအပေါ်၌ မည်သည့်သဘောထားကို သင်ကိုင်ဆောင်သင့်သနည်း။ ယင်းကို သင်ဆန့်ကျင်သင့်သလော၊ သတိထားသင့်သလော၊ ခုခံသင့်သလော၊ သို့မဟုတ် နှိမ့်ချစွာဖြင့် လက်ခံသင့်သလော။ (နှိမ့်ချစွာဖြင့် လက်ခံသင့်ပါသည်။) နှိမ့်ချစွာ လက်ခံခြင်းဆိုသည်မှာ မည်သည့်အဓိပ္ပာယ်နည်း။ ဘုရားသခင်ထံမှ ဤအရာအားလုံးကို သင်လက်ခံသင့်သည်၊ လုံးဝ စိတ်မြန်လက်မြန် မကိုင်တွယ်သင့်ဟု အဓိပ္ပာယ်ရသည်။ တစ်ယောက်ယောက်သည် သင်၏ ပြဿနာကို အမှန်တကယ် ရှာဖွေတွေ့ရှိပြီး သင့်ကို ထောက်ပြနိုင်လျှင်၊ သင်သိမြင်အောင် ကူညီပြီး သင့်ကို ကူညီဖြေရှင်းပေးလျှင် သူသည် သင့်အတွက် တာဝန်ခံယူပေးနေခြင်းဖြစ်ပြီး သင့်လက်ထဲမှ အလုပ်ကို ယူလုပ်ပေးခြင်းဖြစ်သည်။ ဤသည်မှာ စာတန်ထံမှ လာခြင်း၊ မလိုမုန်းထားစိတ်မှ လာခြင်းမဟုတ်ဘဲ ဘုရားအိမ်တော်၏ အလုပ်အပေါ် တာဝန်သိတတ်သော သဘောထားထံမှ လာခြင်းဖြစ်သည်။ ယင်းသည် ချစ်ခြင်းမှ စတင်ပေါ်ထွက်ပြီး ဘုရားသခင်ဆီမှ လာသည်။ ယင်းကို ဘုရားသခင်ထံမှ သင်လက်ခံသင့်၏၊ မည်သည့်အခါမျှ စိတ်မြန်လက်မြန် မကိုင်တွယ်သင့်၊ သို့မဟုတ် စိတ်ပေါက်ရာ မလုပ်ဆောင်သင့်ပေ။ ထို့အပြင် သင်သည် မည်သည့်အတိုက်အခံမျှ မရှိသင့်၊ သတိမထားသင့်၊ သို့မဟုတ် သင်၏ စိတ်နှလုံးတွင် ယူဆချက်များ လက်ဝယ်မထားသင့်ပေ။ ဤအရာအားလုံးက မှားယွင်း၏။ ယင်းတို့သည် စည်းမျဉ်းများနှင့် မကိုက်ညီပေ။ ယင်းသည် သမ္မာတရားကို လက်ခံခြင်း သဘောထားတစ်ခု မဟုတ်ချေ။ အမှန်ကန်ဆုံး သဘောထားမှာ မည်သည့်လက်တွေ့လုပ်ဆောင်မှု၊ ဖော်ပြချက်၊ ကြီးကြပ်မှု၊ စောင့်ကြည့်လေ့လာမှု၊ ပြုပြင်ပေးမှုကိုမဆို၊ သို့မဟုတ် သင့်အတွက် အထောက်အကူဖြစ်သော ပြုပြင်ခြင်း၊ ကိုင်တွယ်ဖြေရှင်းခြင်းတို့ကိုပင် ဘုရားသခင်ထံမှ သင်လက်ခံသင့်ပြီး စိတ်မြန်လက်မြန် လုပ်ဆောင်ခြင်းကို အားမကိုးသင့်သည့်အချက် ဖြစ်သည်။ စိတ်မြန်လက်မြန် လုပ်ဆောင်ခြင်းသည် ဆိုးယုတ်သောသူထံမှ၊ စာတန်ထံမှ လာသည့်အရာတစ်ခုဖြစ်ပြီး ဘုရားသခင်ထံမှ မလာပေ။ ယင်းသည် သမ္မာတရားအပေါ်၌ လူတစ်ယောက် ထားသင့်သည့် သဘောထားတစ်ခု မဟုတ်ချေ။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း (၇)) ညီအစ်ကိုမောင်နှမတွေက ကျွန်မ ပြဿနာတွေကို ထောက်ပြတဲ့နေရာမှာ ရန်လိုမှုမရှိဘူးဆိုတာ ဘုရားနှုတ်ကပတ်တော်ကနေ ကျွန်မ သင်ယူခဲ့ရတယ်။ သူတို့က ကျွန်မကို လှောင်နေတာမဟုတ်ဘူး။ ဘုရားအိမ်တော်ရဲ့အလုပ်နဲ့ ကျွန်မရဲ့ အသက်ဝင်ရောက်မှုအတွက် တာဝန်ခံယူမှုရှိနေတာပါ။ သူတို့ပြောပြတဲ့ ပြဿနာတွေကို ဘယ်လောက်ထိ ကျွန်မ နားလည်နိုင်ပါစေ ဘုရားသခင်ဆီကနေ ကျွန်မ လက်ခံပြီး နာခံဖို့ အမှန်နဲ့အမှားကြားမှာ ရစ်ဝဲနေဖို့၊ စိတ်ဆတ်ပြီး အငြိုးကြီးဖို့ မကြိုးစားသင့်ဘူး။ အကြောင်းအရာတွေကို ကျွန်မ အားလုံး နားမလည်နိုင်တဲ့အခါမှာ ဆုပဲတောင်းပြီး ဆက်ပြီးတော့ ဆင်ခြင်ကြည့်သင့်တယ်။ ရှာဖွေပြီး မိတ်သဟာယပြုဖို့အတွက် အတွေ့အကြုံရှိတဲ့ ညီအစ်ကိုမောင်နှမတွေကို ရှာဖွေသင့်တယ်။ ဒါက သမ္မာတရားကို လက်ခံခြင်းအတွက် သဘောထားပဲ။ စုဝေးပွဲတစ်ခုမှာ အစ်မလျူကို ကျွန်မ တိတ်တိတ်လေး ဝေဖန်ခဲ့တာကို သတိရမိတယ်။ လက်တွေ့အရှိတရားကိုမသိတဲ့ ညီအစ်ကိုမောင်နှမတချို့က ယုံသွားနိုင်တယ်။ ဒါဆိုရင် တာဝန်တွေမှာ သူတို့ရဲ့ ပူးပေါင်းလုပ်ဆောင်မှုကို ထိခိုက်နိုင်တယ်။ ဒါကြောင့် တခြားလူတွေက ကျွန်မလုပ်ခဲ့တာအပေါ် ပိုင်းခြားသိမြင်နိုင်ဖို့အတွက် ဖွင့်ပြောပြဖို့ စုဝေးပွဲတစ်ခုမှာ ဘုရားနှုတ်ကပတ်တော်ကို မိတ်သဟာယပြုဖို့ အခွင့်အရေးကို ကျွန်မ အသုံးပြုခဲ့တယ်။ နောက်ပိုင်းမှာ အလုပ်အကြောင်းပြောဖို့ အစ်မလျူက ကျွန်မကို ရှာတယ်။ ကျွန်မ သူ့ကို ရိုးရိုးသားသားပြောပြလိုက်တယ်။ သူ ကျွန်မကို အကြံပြုချက်တွေပေးတုန်းက သမ္မာတရားကို မုန်းတီးတဲ့စိတ်သဘောထားနဲ့ မကောင်းတဲ့ ရည်ရွယ်ချက်တွေကို ကျွန်မ ဖွင့်ပြခဲ့တဲ့အကြောင်းပေါ့။ သူက ကျွန်မကို လုံးဝ အပြစ်တင်တဲ့၊ မုန်းတဲ့ပုံစံမရှိတာကို ကျွန်မ တွေ့ရတယ်။ ကျွန်မ တော်တော်ရှက်မိတယ်။ အဲဒီနောက်မှာတော့ အစ်မလျူနဲ့ ကျွန်မတို့ ဆက်ဆံရေးပိုပြီးတော့ အဆင်ပြေသွားတယ်။ ကျွန်မ ပြဿနာတွေကို သူ ထုတ်ပြောလာတဲ့အခါမှာ သူ့လေသံကို အရမ်းဂရုစိုက်နေတာကို ကျွန်မ မလုပ်တော့ဘူး။ ဒါ ကျွန်မတာဝန်အတွက်ကောင်းတယ်၊ လက်ခံဖို့လိုတယ်ဆိုတာ ကျွန်မ သိခဲ့တယ်။ တစ်ခါတလေမှာ ခဏလောက် ကျွန်မ သတိလွတ်မိတယ်။ ဒါပေမဲ့ ဘုရားကို ဆုတောင်းပြီး ကိုယ့်ကိုယ်ကိုယ် စွန့်လွှတ်လိုက်တယ်။ ကျွန်မရဲ့ ဂုဏ်သိက္ခာကို ဂရုမစိုက်တော့ဘူး။ ကျွန်မရဲ့ ကိုယ်ပိုင်ကိစ္စကို မငြင်းခုံတော့ဘူး။ ပြီးရင် နောက်ကျမှ ဒါကို စဉ်းစားကြည့်တယ်။ ဒီလိုပုံစံနဲ့ သူနဲ့အလုပ်လုပ်တဲ့အခါမှာ အချိန်ကြာလာတာနဲ့အမျှ ပိုပြီး သက်သောင့်သက်သာဖြစ်လာတယ်။

နောက်ပိုင်းမှာ ကျွန်မ ဗီဒီယိုတစ်ခုကို အမြန်လုပ်ပြီး စည်းမျဉ်းတွေကို မရှာခဲ့ဘူး။ ဒါကြောင့် ပြန်လုပ်ဖို့လိုတဲ့ ပြဿနာတွေရှိလာတယ်။ နောက်ထပ် ကြီးကြပ်သူတစ်ယောက်ဖြစ်တဲ့ အစ်မချန်းက ဒါကို ကျွန်မကို ပြင်ခိုင်းတဲ့ စာတစ်စောင်ပို့လိုက်တယ်။ နောက်တော့ ဖြေရှင်းလိုက်ပြီလို့ ကျွန်မ ထင်ခဲ့တယ်။ ဒါပေမဲ့ အလုပ်အစည်းအဝေးတစ်ခုမှာ ကျွန်မအမှားတွေကို စိစစ်ဖို့အတွက် နောက်တစ်ခါ ထုတ်ပြောတာကို တွေ့တော့ ကျွန်မ အံသြသွားတယ်။ ကျွန်မ တွေးမိတယ်။ လူတိုင်းရှေ့မှာ ဒီလိုပုံစံနဲ့ ကျွန်မအကြောင်းကိုပြောတာက ရှက်စရာကောင်းတယ်ပေါ့။ ကျွန်မ အစ်မချန်းအပေါ် တစ်ဖက်သတ်အမြင်တွေဖြစ်လာတယ်။ သူက ဘာမှမဟုတ်ဘဲနဲ့ အရေးတယူလုပ်နေပြီး ကျွန်မရဲ့ ဂုဏ်သိက္ခာကို ထည့်မစဉ်းစားသလိုမျိုးပေါ့။ ကိုယ့်ကိုယ်ကိုယ်ကာကွယ်ဖို့၊ လူတိုင်းရှေ့မှာ အဖတ်ဆည်ဖို့အတွက် အကြောင်းပြချက်ရှာချင်တယ်။ ဒါပေမဲ့ နောက်တော့ ကျွန်မက အမြန်လုပ်လွန်းတာကြောင့် အလုပ်ကိုပြန်လုပ်ရတာဆိုတာ ကျွန်မ သဘောပေါက်သွားတယ်။ အစ်မချန်းက ကျွန်မကို သတိပေးဖို့အတွက် ဒါကို မိတ်သဟာယဖွဲ့နေတာ။ ဒါမှ ကျွန်မက တာဝန်အပေါ် ကျွန်မရဲ့ ကိုယ်ပိုင်သဘောထားကို ဆင်ခြင်ကြည့်နိုင်ပြီး ညီအစ်ကိုမောင်နှမတွေကလည်း ဒီလိုအမှားကိုမလုပ်မိဖို့အတွက် ဒါကို သတိပေးချက်အနေနဲ့ အသုံးပြုနိုင်ဖို့အတွက်ပေါ့။ သူက အသင်းတော်အလုပ်ကို ကာကွယ်နေတာပါ။ ကျွန်မက သိက္ခာဆည်ဖို့အတွက် ဆင်ခြေတွေပေးပြီး အစ်မချန်းအပေါ် တစ်ဖက်သတ်အမြင်ဖြစ်ရင် ဒါက သမ္မာတရားကို လက်ခံဖို့ မုန်းတီးပြီး ငြင်းဆန်တာဖြစ်မှာမဟုတ်ဘူးလား။ ဖောက်ပြန်ပျက်စီးခြင်းနဲ့ ဆက်ပြီးပြုမူနေလို့မရမှန်း ကျွန်မ သိခဲ့တယ်။ ဒါကြောင့် ကျွန်မ လုပ်ခဲ့တဲ့အမှားတွေကို လူတိုင်းကို အသေးစိတ်ဖွင့်ပြောခဲ့တယ်။ ကျွန်မ ပြီးသွားတဲ့အခါမှာ ဒီလိုပြဿနာမျိုးတွေကို ချဉ်းကပ်ဖို့အတွက် အထောက်အကူဖြစ်တဲ့ နည်းလမ်းတချို့ကို သူတို့က မျှဝေကြတယ်။ ကျွန်မရဲ့ နောက်ပိုင်း ဗီဒီယိုထုတ်လုပ်ရေးမှာ သူတို့အကြံပြုချက်တွေကို လိုက်နာပြီး အရင်လိုအမှားတွေလုပ်တာကို ရှောင်ကြဉ်ခဲ့တယ်။ ညီအစ်ကိုမောင်နှမတွေရဲ့ အကြံပြုချက်တွေကို လက်ခံတာဟာ အဆင်မပြေဖြစ်တာတွေကို ရှောင်နိုင်ပြီး ထိရောက်မှုကို တိုးတက်စေနိုင်တယ်ဆိုတာ ကျွန်မ တကယ်ကို တွေ့ကြုံခဲ့ရတယ်။ နောက်ပြီးတော့လည်း ကိုယ့်ကိုယ်ကိုယ် သိအောင်ကူညီပေးပြီး ကျွန်မရဲ့ ကိုယ်ပိုင်အသက်ဝင်ရောက်မှုအတွက် ကောင်းနိုင်ပါတယ်။

ဒီကနေတစ်ဆင့် ဝေဖန်မှုအပေါ်မှာ နာခံခြင်းသဘောထားရှိဖို့က အရေးကြီးတယ်ဆိုတာကို ကျွန်မ တကယ်ကြုံတွေ့ခဲ့ရတယ်။ သူများတွေကပြောတာက မှန်ကန်ပြီး သမ္မာတရားနဲ့ ကိုက်ညီရင် ကျွန်မရဲ့ မာနကို ဘေးဖယ်ပြီး ခြွင်းချက်မရှိလက်ခံသင့်တယ်။ ကျွန်မက တစ်ဖက်သတ်ငြင်းဆန်ပြီး ပြုပြင်ခံရပြီး ကိုင်တွယ်ဖြေရှင်းခံရတာကို ဆန့်ကျင်ရင် ဘက်လိုက်ပြီးတော့ သူများတွေကို ပုတ်ခတ်ပြောဆိုတာတောင်လုပ်ရင် ဒါက အန္တိခရစ်တစ်ယောက်ရဲ့ ဖော်ပြချက်ပဲ။ နောင်တမရရင် ကျွန်မက အစီရင်ခံရပြီး ဖယ်ရှားခံရမှာပဲ။ အရင်တုန်းက ဘယ်သူကမှ ကျွန်မကို လုံးဝ တဲ့တိုးကြီး ကိုင်တွယ်ဖြေရှင်းတာသိပ်မရှိဘူး။ ကိုယ့်ကိုယ်ကိုယ် မသိခဲ့ဘူး။ ကျွန်မက လူ့သဘာဝကောင်းရှိပြီး သမ္မာတရားကို လက်ခံနိုင်တယ်လို့ ထင်ခဲ့တာ။ အခု ကျွန်မက သမ္မာတရားကို စက်ဆုပ်ရွံရှာပြီး လူ့သဘာဝကောင်းမရှိဘူးဆိုတာ တွေ့ရတယ်။ ဒီနေ့ ကျွန်မရရှိခဲ့ပြီး သင်ယူခဲ့ရတဲ့အရာက ဘုရားနှုတ်ကပတ်တော်တွေရဲ့ တရားစီရင်မှုနဲ့ ပြစ်တင်ဆုံးမမှုကြောင့်သက်သက်ပါ။ ဒါတွေကို ထပ်ကြုံတွေ့ပြီး ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကိုပြောင်းလဲဖို့အတွက်လည်း အဆင်သင့်ဖြစ်နေပါတယ်။ ကျေးဇူးတော်ပဲ။


၁၀၀။ ရိုးသားစွာပြောဆိုခြင်းမှ ကျွန်မ ရရှိခဲ့သည့်အရာ

ချူးဂို အမေရိကန်နိုင်ငံ

သိပ်မကြာခင်တုန်းက ဘုရားရဲ့ မိတ်သဟာယတစ်ပိုဒ်ကို ညီမ ကြားခဲ့ရတယ်။ အဲဒီမှာပြောတာက “မျက်နှာလိုမျက်နှာရလုပ်ခြင်း၊ ကပ်ဖားရပ်ဖားလုပ်ခြင်း၊ လူများကြားလိုသည်ဟု ထင်သည့်အရာကို ပြောခြင်းဟူသည့် ဤစကားများ၏ တိုက်ရိုက်အဓိပ္ပာယ်သည် မည်သည့်အရာဖြစ်သည်ကို လူတိုင်းက သိနိုင်ခြေရှိပါသည်။ ဤအရာကို လုပ်ဆောင်သည့် လူများကိုလည်း တွေ့နေကျဖြစ်သည်။ မျက်နှာလိုမျက်နှာရလုပ်ခြင်း၊ ကပ်ဖားရပ်ဖားလုပ်ခြင်း၊ လူများကြားလိုသည်ဟု ထင်သည့်အရာကို ပြောခြင်း၊ များသောအားဖြင့် ဤနည်းဖြင့် စကားပြောခြင်းသည် လူများ၏ မျက်နှာသာပေးခြင်း၊ သို့မဟုတ် ချီးမွမ်းခြင်းကို ရဖို့၊ သို့မဟုတ် အကျိုးအမြတ် တစ်မျိုးကို ရယူဖို့ဖြစ်သည်။ ဤသည်မှာ ကပ်ဖားတို့၏ အတွေ့ရအများဆုံး စကားပြောပုံဖြစ်ပြီး ထိုသို့သော အရာများသည် ဖောက်ပြန်ပျက်စီးသော လူသားမျိုးနွယ်တစ်ရပ်လုံး၌ အတိုင်းအတာ အနည်းအများဆိုသလို ပေါ်လွင်ပြီး ဆိုးယုတ်သော အတွေးအခေါ်များဖြင့် စကားပြောခြင်း နည်းလမ်းများထဲမှ တစ်ခုအဖြစ် မှတ်ယူ၍ရသည်ဟု ပြောလျှင် မှန်ကောင်းမှန်နိုင်ပါသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် သမ္မာတရားကို စက်ဆုပ်ရွံရှာသည်၊ အခြေခံသဘောတရားများကို လူသိရှင်ကြား မထီမဲ့မြင်ပြုပြီး ဘုရားသခင့်အိမ်တော်၏ စီစဉ်မှုများကို လျစ်လျူရှုကြသည် (အပိုင်း ၂)”) အဲဒီအချိန်တုန်းက ဘုရားနှုတ်ကပတ်တော်က ဒီလိုလူတွေကို ဖွင့်ပြတာကို ကြားတော့ ကိုယ့်ကိုယ်ကိုယ်နဲ့ ယှဉ်မကြည့်ခဲ့ဘူး။ ဒီလိုလူတွေကို ညီမ ရွံမိတယ်။ သူတို့ကို မကြိုက်ဘူး။ သူတို့နဲ့ အချိန်ကို အသုံးမချချင်ဘူး။ အဲဒါနဲ့ ညီမက ဒီလိုလူတွေထက်ပိုသာတယ်လို့ ထင်ခဲ့တာပေါ့။ မျှော်လင့်မထားဘဲ အမှန်တရားတွေက ညီမကို ဖွင့်ပြတဲ့အခါမှာ ညီမက ကိုယ့်အကျိုးစီးပွားအတွက် လူတွေကို ကျေနပ်အောင်၊ ကိုယ့်ကို မျက်နှာသာပေးအောင် ကြိုးစားပြီး နားဝင်ချိုတာတွေပြောဖို့ ကြိုးစားခဲ့တယ်ဆိုတာ မြင်ခဲ့တယ်။ ဒါကလည်း ဉာဏ်များပြီး လှည့်စားတာပဲလေ။

အရင်သုံးလေးရက်လောက်တုန်းက အုပ်စု အစည်းအဝေးတစ်ခုဆီ သွားခဲ့တယ်။ အစည်းအဝေးပြီးတော့ အစ်ကိုကျန်းရဲ့ မိတ်သဟာယက ဘယ်လိုလဲဆိုတာကို ညီမကို မေးထားတဲ့စာတစ်စောင်ကို ခေါင်းဆောင်က ပို့တယ်။ စာကိုကြည့်ပြီး ညီမ နည်းနည်းစိတ်လှုပ်ရှားသွားတယ်။ “ဘာလို့ ခေါင်းဆောင်က ငါ့ကို ဒီမေးခွန်းကို ရုတ်တရက်ကြီးမေးရတာလဲ။ ဘယ်လို ဖြေသင့်လဲ။ မှားဖြေမိရင် ခေါင်းဆောင်က ငါ့ကို ဘယ်လိုထင်မလဲ။ တခြားလူတွေက ဘယ်လောက်ကောင်းကောင်း မိတ်သဟာယဖွဲ့တယ်ဆိုတာတောင် မသိနိုင်ဘူး၊ ငါက အစွမ်းအစနည်းတယ်၊ ဘာလက်တွေ့ အတွေ့အကြုံမှမရှိဘူးလို့ ခေါင်းဆောင်က ထင်မှာလား။ ဒီလိုဆိုရင် နောင်မှာ ခေါင်းဆောင်က ငါ့ကို ယုံကြည်ပြီး အရေးကြီးတဲ့နေရာတွေမှာ အသုံးပြုပါဦးမလား။ မကြာခင်မှာ အဖွဲ့ခေါင်းဆောင်နေရာကိုတောင် ငါဆုံးရှုံးရနိုင်တယ်” ပေါ့။ ညီမက ကိစ္စတွေကို ပိုင်းခြားသိမြင်နိုင်တယ်လို့ထင်အောင် ညီမရဲ့ပုံရိပ်နဲ့ ရာထူးကိုပဲ ထိန်းသိမ်းချင်ခဲ့တယ်။ အဲဒါနဲ့ သူက ဘာကိုဆိုလိုတာလဲဆိုတာ စပြီး တွေးမိတယ်။ သူက မေးတယ်ဆိုတော့ အစ်ကိုကျန်းရဲ့ မိတ်သဟာယမှာ ပြဿနာရှိတယ်လို့ ခံစားရတာဖြစ်မယ်ပေါ့။ ဒီတော့ ခေါင်းဆောင်က လက်ခံတာကို ငါ ဘယ်လိုရနိုင်မလဲပေါ့။ အစ်ကိုကျန်းမိတ်သဟာယပြုတာတချို့က အယူဝါဒစကားတွေဖြစ်တယ်လို့ ထင်ပေမဲ့ တချို့ဟာတွေကတော့ လက်တွေ့ကျတယ်လို့ ခံစားမိတယ်။ ဒါပေမဲ့ ညီမက မှန်မှန်ကန်ကန် မမြင်မှာကို စိုးရိမ်မိတယ်။ အဲဒါနဲ့ ညီမ တကယ်ထင်တာတွေကို ခေါင်းဆောင်ကို ပြောမပြခဲ့ဘူး။ အဲဒီအစား ညီမက “အစ်ကိုကျန်းက အနှစ်မပါတဲ့ အယူဝါဒတွေအများကြီး မိတ်သဟာယပြုတယ်”လို့ ပြောလိုက်တယ်။ ခေါင်းဆောင်က ပြန်ပြောတယ်။ “သူပြောတာကပဲ အယူဝါဒဖြစ်နေတာ။ နောင်ကျရင် သူ့ကို သေချာသတိပေးပြီး ကူညီလိုက်ပါ” တဲ့။ ခေါင်းဆောင်ရဲ့ ပြန်စာကို ဖတ်ပြီးတော့ ညီမက တွေးတယ်။ “ကံကောင်းတယ်။ ငါတကယ်ထင်တာတွေကို မပြောပြလိုက်ဘူး။ မဟုတ်ရင် ငါက ကိုယ့်ကိုယ်ကိုယ် အမြင်မကောင်းအောင် လုပ်မိမှာပဲ။ ဒါဆိုရင် ခေါင်းဆောင်က ငါ့ကို ရိပ်စားမိမှာပဲ” ပေါ့။

အဲဒီနောက်ချက်ချင်းပဲ ညီမ တခြားအဖွဲ့အစည်းအဝေးတစ်ခုဆီသွားတယ်။ အစည်းအဝေးပြီးတဲ့နောက်မှာ ခေါင်းဆောင်က ညီမဆီကို စာပို့ပြီးမေးတယ်။ “အစ်မလျူရဲ့ မိတ်သဟာယကို ဘယ်လိုထင်လဲ” တဲ့။ ဒီစာကို မြင်တော့ ညီမ နည်းနည်း ကြက်သေသေသွားမိတယ်။ အစည်းအဝေးမှာ ညီမစိတ်တွေက လျှောက်စဉ်းစားနေတော့ အဲဒီအစ်မရဲ့ မိတ်သဟာယကို လုံးဝ နားမထောင်ခဲ့ဘူး။ ညီမက ဘယ်လိုဖြေရမှာလဲ။ ရိုးရိုးသားသားပြောလိုက်ရင် ခေါင်းဆောင်က ညီမကို ဘယ်လိုထင်မလဲ။ ဒီအစ်မက အယူဝါဒတွေကို ခဏခဏပြောတယ်လို့ ခေါင်းဆောင်က အရင်ကပြောတာကို ကြားရတာကို ညီမ မှတ်မိတယ်။ ဒါဆို ဒီပြဿနာကို အတည်ပြုဖို့ ခေါင်းဆောင်က စာပို့လိုက်တာလားပေါ့။ အရင်တစ်ခေါက်က အစ်ကိုကျန်းက အယူဝါဒတွေပြောတယ်လို့ ခေါင်းဆောင်ကထင်လို့ ညီမကို မေးခဲ့တယ်။ ဒီတစ်ခါလည်း ဒီအကြောင်းပြချက်ပဲ ဖြစ်နိုင်တယ်လို့ တွေးမိတယ်။ အဲဒါနဲ့ ဖြေလိုက်တယ်။ “သူ့မိတ်သဟာယကနေ ကိုယ့်ကိုယ်ကိုယ် ဘယ်လိုသိမြင်မှုကို သူပိုင်ဆိုင်သလဲဆိုတာ သူ့ရဲ့ ဘယ်အမြင်တွေ ပြောင်းသွားလဲဆိုတာ ညီမ မကြားခဲ့ဘူး” ဆိုပြီးတော့။ ညီမ စာပြန်တာကို ဖတ်ပြီးတော့ ခေါင်းဆောင်က ဘာမှမပြောဘူး။ ဒီတစ်ကြိမ်မှာ ညီမ စိတ်ငြိမ်အောင်မထိန်းနိုင်ဘဲ တွေးမိတယ်။ “ခေါင်းဆောင်က ငါ့အဖြေကို မကျေနပ်ဘူးလား။ ငါ မှားဖြေလိုက်တာလား။ အဲဒီလိုဆိုရင် ငါ့အတွက်တော့သွားပြီပဲ။ ငါက အစွမ်းအစနည်းတယ်လို့ ခေါင်းဆောင်က ထင်မှာလား”ပေါ့။ အဲဒီနေ့တွေမှာ ဒီကိစ္စက ညီမအတွေးတွေကို ရံဖန်ရံခါ နှောင့်ယှက်နေတယ်။

သုံးလေးရက်ကြာတော့ အစည်းအဝေးတစ်ခုလုပ်နေတုန်းမှာ ညီမစိတ်နှလုံးကို ထိုးဖေါက်ခဲ့တဲ့ ဘုရားနှုတ်ကပတ်တော်တစ်ပိုဒ်ကို ဖတ်မိတယ်။ ဘုရားသခင်၏ နှုတ်ကပတ်တော်၌ ပြောထားသည်- “လူများရှေ့၌ တစ်မျိုး၊ လူတို့နောက်ကွယ်၌ တစ်မျိုး ပြုမူတတ်သည့် လိမ်လည်လှည့်ဖြားသော လူတို့သည် စုံလင်အောင်ပြုလုပ်ပေးခြင်း ခံရရန် ဆန္ဒမရှိကြပေ။ သူတို့ အားလုံးသည် ထာဝရပြစ်ဒဏ်ခံရခြင်းနှင့် ပျက်စီးခြင်း၏သားများ ဖြစ်ကြသည်။ သူတို့သည် ဘုရားသခင်နှင့် မဟုတ်ဘဲ၊ စာတန်နှင့် ဆိုင်သောသူများ ဖြစ်သည်။ သူတို့သည် ဘုရားသခင်ရွေးချယ်သည့် လူအမျိုးအစား မဟုတ်ပါတကား။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင်ကို စစ်မှန်သော နှလုံးသားနှင့် နာခံသောသူတို့သည် ဘုရားသခင်၏ ပိုင်ဆိုင်ခြင်းကို ဧကန်အမှန် ခံကြရလိမ့်မည်”) အရင်နေ့က ဖြစ်ပျက်ခဲ့တာကိုပဲ ညီမ တွေးနေမိတယ်။ ညီအစ်ကိုမောင်နှမတွေရဲ့ မိတ်သဟာယကို ဘယ်လိုထင်လဲဆိုပြီး ခေါင်းဆောင်က မေးတုန်းကအချိန်ပေါ့။ မမှန်ကန်တဲ့ အဖြေက ခေါင်းဆောင်ရဲ့ စိတ်နှလုံးထဲမှာရှိတဲ့ ညီမရဲ့ ပုံရိပ်နဲ့ အဆင့်အတန်းကို ထိခိုက်မှာကို ညီမ စိုးရိမ်တာကြောင့် ညီမရဲ့ တကယ့်ထင်မြင်ချက်ကို ခေါင်းဆောင်ကို မပြောပြရဲခဲ့ဘူးလေ။ ဒါကြောင့် လှည့်စားတဲ့နည်းလမ်းနဲ့ ဖြေခဲ့တယ်။ ခေါင်းဆောင်က ထင်တဲ့အရာကို ညီမက မှန်းပြီးတော့ သူ့အတွေးတွေနဲ့ ကိုက်တဲ့ပုံစံအတိုင်းဖြေဖို့ ကြိုးစားခဲ့တယ်။ ဒီလိုဆိုရင် အမှားသိပ်မဖြစ်လောက်ဘူး၊ ညီမ အားနည်းချက်တွေကို ပြမိမှာမဟုတ်ဘူး၊ ညီမကို မရိပ်စားမိလောက်ဘူး၊ ညီမရာထူးက ပိုပြီး စိတ်ချရမယ်လို့ ထင်ခဲ့တာ။ ခေါင်းဆောင်ကို အရူးလုပ်ပြီး ညီမအတွေးတွေကို ဖုုံးကွယ်လိုက်တာကြောင့် ညီမက ပါးနပ်တယ်လို့ ထင်ခဲ့တယ်။ ဒါပေမဲ့ ဘုရားသခင်က ဖြောင့်မတ်ပြီး အရာရာကို မြင်တယ်။ ဘုရားသခင်က ညီမရဲ့ လှည့်စားတဲ့ ရည်ရွယ်ချက်တွေနဲ့ လှည့်ကွက်တွေကို လုံးဝ ရှင်းရှင်းလင်းလင်း မြင်ပြီး တစ်ခုစီတိုင်းကို ရှုတ်ချပါတယ်။ ဘုရားနှုတ်ကပတ်တော်ကို ညီမ ချင့်ချိန်စဉ်းစားလေလေ၊ ကြောက်လေလေပဲ။ ညီမအတွေးတွေက ဘယ်လိုဖြစ်ပြီး အရမ်းဆိုးယုတ်ပြီး စက်ဆုပ်စရာကောင်းပြီး ရှက်စရာကောင်းနေရသလဲဆိုတာ တွေးမိတယ်။

ဘုရားသခင်က အန္တိခရစ်တွေရဲ့ သရုပ်သကန်တွေဖြစ်တဲ့ “မျက်နှာလိုမျက်နှာရလုပ်ခြင်း၊ ကပ်ဖားရပ်ဖားလုပ်ခြင်း၊ လူများကြားလိုသည်ဟု ထင်သည့်အရာကို ပြောခြင်းဟူသည့် ဤစကား” ဆိုတာတွေကို ဖွင့်ပြခဲ့ပုံကိုလည်း ညီမ သတိရတယ် အဲဒါနဲ့ ဘုရားနှုတ်ကပတ်တော်တချို့ကို ရှာကြည့်လိုက်တယ်။ ဘုရားသခင်က ပြောသည်- “အန္တိခရစ်များသည် ဘုရားသခင်ကို မမြင်နိုင်ပေ။ ၎င်းတို့၏ စိတ်နှလုံးတွင် ဘုရားသခင်အတွက် နေရာမရှိပေ။ ခရစ်တော်ကို ၎င်းတို့ ကြုံတွေ့သောအခါ သာမန်လူတစ်ယောက်နှင့်မခြား ဆက်ဆံကြသည်။ အစဉ်သဖြင့် သူ၏ အမူအရာနှင့်လေသံမှ အရိပ်နိမိတ် ယူကြသည်။ အခြေအနေနှင့် သင့်တော်သလို ၎င်းတို့၏ လေသံကိုပြောင်းကြသည်။ အမှန်တကယ်ဖြစ်ပျက်နေသည့်အရာကို မည်သည့်အခါမျှ မပြောပေ။ ရိုးသားစစ်မှန်သည့်အရာတစ်ခုမှ မပြောပေ။ အနှစ်မရှိသည့် စကားများနှင့် အယူဝါဒကို ပြောသည်။ ၎င်းတို့ မျက်စိရှေ့တွင် ရပ်နေသော စစ်မှန်သည့်ဘုရားကို လှည့်စားပြီး တစ်ပတ်ရိုက်ဖို့ ကြိုးစားကြသည်။ ၎င်းတို့သည် ဘုရားသခင်အပေါ် အနည်းငယ်မျှ ကြောက်ရွံ့ခြင်းမရှိ။ ၎င်းတို့သည် စိတ်နှလုံးထဲမှ ဘုရားသခင်ကို စကားပြောနိုင်စွမ်း၊ စစ်မှန်သည့်အရာတစ်ခုမျှ ပြောနိုင်စွမ်း လုံးဝမရှိပေ။ ၎င်းတို့သည် မြွေတစ်ကောင် တွန့်လိမ်သွားသကဲ့သို့ အကွေ့အဝိုက်များပြီး သွယ်ဝိုက်သော နည်းလမ်းဖြင့် စကားပြောကြသည်။ ၎င်းတို့ စကားများ၏ ဟန်ပန်နှင့် ဦးတည်ရာတို့သည် ဖရဲသီးအနွယ်တစ်ခုက တိုင်ပေါ် တက်နေသကဲ့သို့ ဖြစ်သည်။ တစ်စုံတစ်ဦးသည် ကောင်းသော အစွမ်းအစရှိပြီး ရာထူးတိုးခြင်း ခံရနိုင်သည်ဟု သင်ပြောသည့်အခါ၊ ၎င်းတို့က ၎င်းတို့မည်မျှ တော်ကြောင်းနှင့် ၎င်းတို့ထဲ၌ ထင်ရှားသည့်အရာနှင့် ပေါ်လွင်သည့်အရာကို ချက်ချင်းပြောကြသည်။ ပြီးလျှင် သင်က တစ်စုံတစ်ဦးသည် ဆိုးသည်ဟု ပြောသည့်အခါ၊ ၎င်းတို့သည် မည်မျှ ဆိုးပြီး မကောင်းကြောင်း၊ ၎င်းတို့သည် အသင်းတော်၌ မည်မျှ ဆူပူလှုပ်ရှားမှုများနှင့် အနှောင့်အယှက်များ ဖြစ်စေကြောင်းတို့ကို အလျင်အမြန် ပြောပေသည်။ သင်သည် တစ်စုံတစ်ခုနှင့်ပတ်သက်ပြီး သမ္မာတရားကို သင်ယူလိုသည့်အခါ၊ ၎င်းတို့၌ ပြောစရာ တစ်စုံတစ်ခုမျှ မရှိပေ။ ၎င်းတို့သည် သင် ကောက်ချက်ချဖို့ကို စောင့်ဆိုင်းရင်း၊ သင်၏ စကားများရှိ အဓိပ္ပာယ်ကို အာရုံစိုက် နားစွင့်ရင်း၊ မလိမ့်တပတ်လုပ်သည်။ ဤသို့ဖြင့် သင်ကြားလိုသည့်အရာကို ၎င်းတို့ပြောနိုင်ရန်အတွက်ဖြစ်သည်။ ၎င်းတို့ပြောသည့်အရာ မှန်သမျှသည် မြှောက်လုံးပင့်လုံး၊ သူတစ်ပါးစိတ်ကျေနပ်စေဖို့ အပြင်းအထန်ကြိုးစားခြင်းနှင့် ခယဝယ လုပ်ခြင်းတို့ ဖြစ်ကြသည်။ ၎င်းတို့၏နှုတ်မှ သမ္မာတရား၏ စကားတစ်လုံးမျှ မထွက်လာပေ။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် သမ္မာတရားကို စက်ဆုပ်ရွံရှာသည်၊ အခြေခံသဘောတရားများကို လူသိရှင်ကြား မထီမဲ့မြင်ပြုပြီး ဘုရားသခင့်အိမ်တော်၏ စီစဉ်မှုများကို လျစ်လျူရှုကြသည် (အပိုင်း ၂)”) “ဘုရားသခင်က ရိုးသားသောသူတို့ကို ချစ်သည်။ သို့သော် လှည့်စားပြီး ဉာဏ်များသောသူတို့ကို မုန်းတီးသည်။ သင်သည် သစ္စာဖောက်သောသူအဖြစ် ပြုမူလုပ်ဆောင်ပြီး လှည့်စားမှုများပြုရန် ကြိုးစားလျှင် ဘုရားသခင်က သင့်ကို မမုန်းဘဲနေမည်လော။ ဘုရားအိမ်တော်က သင့်ကို သက်သက် လွတ်ပေးလိမ့်မည်လော။ အနှေးနှင့် အမြန် သင်သည် တာဝန်ခံရမည်ဖြစ်သည်။ ဘုရားသခင်က ရိုးသားသောသူတို့ကို နှစ်သက်ပြီး သစ္စာမရှိသောသူတို့ကို မနှစ်သက်ပေ။ ဤအရာကို လူတိုင်း ရှင်းလင်းစွာ နားလည်သင့်ပြီး ရှုပ်ထွေးပြီး မိုက်မဲသောအရာများလုပ်ဆောင်ခြင်းကို ရပ်တန့်သင့်သည်။ ယာယီ မသိနားမလည်ခြင်းက နားလည်ပေး၍ရသည်။ သို့သော် သမ္မာတရားကို လက်ခံရန် လုံးဝ ငြင်းဆန်ခြင်းသည် ပြောင်းလဲရန်အတွက် ခေါင်းမာသော ငြင်းဆန်မှုဖြစ်သည်။ ရိုးသားသောသူတို့သည် တာဝန်ခံယူနိုင်သည်။ ၎င်းတို့၏ ကိုယ်ပိုင်အကျိုးအမြတ်များ၊ ဆုံးရှုံးမှုများကို ထည့်မစဉ်းစားဘဲ ဘုရားအိမ်တော်၏ အလုပ်နှင့် အကျိုးစီးပွားများကို ကာကွယ်ပေးသည်။ ၎င်းတို့တွင် တစ်ချက်ကြည့်ရုံမျှဖြင့် အောက်ခြေကိုမြင်နိုင်သော ကြည်လင်သည့် ရေဇလုံတစ်ခုကဲ့သို့ ကြင်နာပြီး ရိုးသားသော နှလုံးသားများရှိသည်။ ၎င်းတို့၏ လုပ်ရပ်များတွင်လည်း ပွင့်လင်းမြင်သာမှုရှိသည်။ လှည့်စားသောသူသည် အစဉ်သဖြင့် လှည့်ကွက်များပြုလုပ်သည်။ အစဉ်သဖြင့် အမှုအရာများကို ဖုံးဖိဖာထေးသည်။ ဖုံးကွယ်သည်။ မည်သူမျှ ၎င်းတို့ကို မရိပ်စားမိရန်အတွက် မိမိတို့ကိုယ်ကို တင်းကျပ်စွာ ဖုံးကွယ်ထားသည်။ သင်၏ အတွင်းပိုင်း အတွေးများကို လူတို့က မရိပ်စားမိနိုင်ပေ။ သို့သော် ဘုရားသခင်က သင်၏စိတ်နှလုံးထဲရှိ အနက်ရှိုင်းဆုံးအရာကို မြင်နိုင်သည်။ သင်က မရိုးသားသောသူဖြစ်သည်ကိုလည်းကောင်း၊ ဉာဏ်များသည်ကိုလည်းကောင်း၊ သမ္မာတရားကို လုံးဝ လက်မခံသည်ကိုလည်းကောင်း၊ သင်သည် ဘုရားသခင်အား အစဉ်သဖြင့် လှည့်စားဖို့ ကြိုးစားနေသည်ကိုလည်းကောင်း၊ သင်၏ စိတ်နှလုံးကို ဘုရားသခင်ထံသို့ လွှဲပြောင်းမပေးသည်ကိုလည်းကောင်း ဘုရားသခင်က မြင်လျှင် ဘုရားသခင်သည် သင့်ကို ချစ်မည်မဟုတ်ပေ။ သူသည် သင့်ကို မုန်းတီးပြီး စွန့်ပစ်လိမ့်မည်။ မယုံကြည်သူများကြားတွင် ကြီးပွားနေသောသူများအားလုံး၊ အပြောကောင်းသော၊ ဖြတ်ထိုးဉာဏ်ကောင်းသောသူများ၊ ဤလူများသည် မည်သည့်လူအမျိုးအစားဖြစ်သနည်း။ သင်တို့အတွက် ရှင်းလင်းသလော။ ၎င်းတို့၏ အနှစ်သာရသည် အဘယ်နည်း။ ၎င်းတို့အားလုံးသည် သာမန်ထက်လွန်ကဲစွာ လိမ္မာပါးနပ်သည်၊ ၎င်းတို့အားလုံးသည် အလွန့်အလွန် ကောက်ကျစ်ပြီး မယုံကြည်ရပေ၊ ၎င်းတို့သည် အမှန်တကယ် စာတန်နတ်ဆိုးဖြစ်သည်ဟု ဆိုနိုင်သည်။ ဤသို့သောသူတစ်ယောက်ကို ဘုရားသခင်က ကယ်တင်နိုင်သလော။ ဘုရားသခင်က နတ်ဆိုးများထက် မုန်းတီးသူ မရှိပေ၊ ကောက်ကျစ်ပြီး ခိုးကြောင်ခိုးဝှက်ပြုသူများကို အမုန်းတီးဆုံးဖြစ်သည်။ ဘုရားသခင်က ဤသို့သောသူများကို လုံးဝ ကယ်တင်မည်မဟုတ်ပေ။ ထို့ကြောင့် မည်သည့်အရာကို သင်တို့လုပ်ဆောင်သည်ဖြစ်စေ ဤသို့သောသူမျိုး မဖြစ်စေနှင့်။ မိမိတို့၏စကား၌ အစဉ် သတိဝီရိယ ရှိပြီး ရှုထောင့်အားလုံးကို ဆင်ခြင်စဉ်းစားသည့်၊ အခြေအနေကို လေ့လာသိမြင်နိုင်ပြီး မိမိတို့၏ကိစ္စများကို ကိုင်တွယ်ရာ၌ ပရိယာယ် များသည့်သူတို့— သင်တို့ကို ငါ ပြောမည်၊ ဘုရားသခင်က ထိုသို့သောလူများကို အမုန်းဆုံးဖြစ်သည်။ ဤသို့သောလူတို့သည် ရွေးနုတ်၍ မရနိုင်တော့ပေ။ လူတို့သည် ကောက်ကျစ်ပြီး ခိုးကြောင်ခိုးဝှက်ဖြစ်သောအခါ ၎င်းတို့ပြောသည့်အရာက မည်မျှ ကောင်းမွန်သည့်ပုံစံရှိပါစေ လှည့်စားသော မုသားများပင်ဖြစ်သည်။ ၎င်းတို့၏ စကားလုံးများက ကောင်းမွန်လေလေ၊ ၎င်းတို့သည် စာတန်နတ်ဆိုးဖြစ်လေလေ ဖြစ်သည်။ ထို့ကြောင့် ဤအရာတို့သည် အတိအကျပင် ဘုရားသခင် အရွံရှာဆုံး လူအမျိုးအစားဖြစ်သည်။ အဘယ်အရာကို သင်တို့ပြောသနည်း။ ကောက်ကျစ်သော၊ လိမ်ညာရာတွင် ကျွမ်းကျင်သော၊ စကားပြောချိုသာသောသူများ၊ ၎င်းတို့သည် သန့်ရှင်းသောဝိညာဉ်တော်၏ အလုပ်ကို လက်ခံရရှိနိုင်သလော။ သန့်ရှင်းသောဝိညာဉ်တော်၏ အလင်းပေးခြင်းနှင့် ဉာဏ်အလင်းဖွင့်ပြခြင်းကို လက်ခံရရှိနိုင်သလော။ လုံးဝ မရရှိနိုင်ပေ။ ကောက်ကျစ်ပြီး ခိုးကြောင်ခိုးဝှက်ပြုသောသူတို့အပေါ် ဘုရားသခင်၏ သဘောထားမှာ အဘယ်နည်း။ ဘုရားသခင်သည် ၎င်းတို့ကို ပစ်ပစ်ခါခါငြင်းပယ်ပြီး ဘေးဖယ်ထားကာ အရေးမစိုက်ပေ။ သူသည် ၎င်းတို့ကို တိရစ္ဆာန်များဖြင့် အမျိုးအစားတူအဖြစ် သတ်မှတ်သည်။ ဘုရားသခင်၏ အမြင်တွင် ဤသို့သောလူများသည် လူသားအရေခွံကို ဝတ်ဆင်ထားခြင်းမျှသာဖြစ်သည်။ အနှစ်သာရတွင် ၎င်းတို့သည် စာတန်နတ်ဆိုးနှင့် အမျိုးအစားတူဖြစ်သည်။ ၎င်းတို့သည် လမ်းလျှောက်နေသော အလောင်းကောင်များဖြစ်ပြီး ဘုရားသခင်က ၎င်းတို့ကို မည်သည့်အခါမျှ ကယ်တင်မည်မဟုတ်ပေ။” (အယောင်ဆောင်ခေါင်းဆောင်များကို ခွဲခြားဖော်ထုတ်ခြင်း)

ဘုရားနှုတ်ကပတ်တော်ကနေ အန္တိခရစ်တွေဟာ အထူးသဖြင့် ဆိုးယုတ်တဲ့ စိတ်သဘောထားတစ်ခုရှိတယ်ဆိုတာ မြင်ခဲ့တယ်။ သူတို့ရဲ့ ကိုယ်ပိုင်ပန်းတိုင်တွေကို ရရှိဖို့ ခရစ်တော်ရှိနေရင်တောင်မှ မြှောင့်ပင့်ပြီး အခြေအနေအရလုပ်တယ်။ သူတို့ရဲ့ လှည့်ကွက်တွေကို ခရစ်တော်က မမြင်ဘူး၊ ခရစ်တော်ကို လှည့်စားနိုင်တယ်လို့ ယုံကြည်ကြတယ်။ ဒါကြောင့် ဘုရားကို ပြောင်ပြောင်တင်းတင်း လှည့်စားရဲတယ်။ ဘုရားကို အသုံးပြုတယ်။ ဘုရားကို လူသားတစ်ယောက်လို ဆက်ဆံတယ်။ ဘုရားသခင်အပေါ် ဒီသဘောထားက ဘုရားအတွက် ရွံရှာမုန်းတီးဖွယ်ဖြစ်ပါတယ်။ ညီမက ခရစ်တော်နဲ့ တိုက်ရိုက်အထိအတွေ့မရှိပေမဲ့ ညီမဖော်ထုတ်တဲ့ စိတ်သဘောထားက အန္တိခရစ်နဲ့ အတူတူပဲ။ တကယ်တော့ ညီအစ်ကိုမောင်နှမတွေရဲ့ မိတ်သဟာယကို ဘယ်လိုထင်လဲဆိုပြီး ခေါင်းဆောင်က ညီမကိုမေးတာက တော်တော်ကို မေးလေ့ရှိတဲ့ မေးခွန်းဖြစ်ပြီး ညီမထင်တဲ့ဘာကိုမဆို ပြောနိုင်တယ်။ ဒါပေမဲ့ ညီမက ရှုပ်အောင်လုပ်ပြီး ညီမစိတ်က အလှည့်အပြောင်းတွေ အများကြီးလုပ်ခဲ့တယ်။ ခေါင်းဆောင်က ညီမရဲ့ ပိုင်းခြားသိမြင်မှု အရည်အချင်းကို စမ်းသပ်နေတာလား တွေးတယ်။ အမှားလုပ်မိရင် သူက ညီမကို အထင်အမြင်သေးပြီး တန်ဖိုးမထားမှာ၊ ပျိုးထောင်မပေးတော့မှာကို ကြောက်ခဲ့တယ်။ သူ့စိတ်နှလုံးထဲက ညီမရဲ့ ပုံရိပ်နဲ့ နေရာကို ထိန်းသိမ်းဖို့အတွက် ညီမရဲ့ တကယ့်အတွေးတွေကို ဖုံးကွယ်ပြီး သူ့အဓိပ္ပာယ်နဲ့ကိုက်အောင် တမင်ကြိုးစားခဲ့တယ်။ ညီမအပြုအမူက ဘုရားနှုတ်ကပတ်တော်က ဖွင့်ပြသလိုပါပဲ။ တွန့်လိမ်သွားတဲ့ မြွေလို၊ ရစ်တက်နေတဲ့ နွယ်ပင်လို လိမ်လည် လှည့်ပတ်နေတာပေါ့။ ဒီနည်းလမ်းနဲ့ လူတွေကို ဆက်ဆံပြီး အဆင်ပြေအောင်လုပ်ခဲ့တယ်။ အားလုံးက သူတို့ကို လှည့်စားပြီး ဆော့ကစားဖို့အတွက်ပဲပေါ့။ ညီမက အထူးသဖြင့် ဉာဏ်များပြီး လှည့်စားခဲ့ပါတယ်။ ပြီးတော့ ဒီစကားတွေကို ပြောတဲ့အခါမှာ ညီမက မသိတာမဟုတ်ဘူး။ စဉ်းစားတွက်ချက်ပြီးမှ ပြောတယ်။ တမင်သက်သက်လုပ်ခဲ့တာပါ။ ဘုရားသခင်က ညီမရဲ့ လှည့်ကွက်တွေကို မသိဘူးလို့တောင် ညီမ ထင်ခဲ့တယ်။ ဒါကြောင့် ပြောင်ပြောင်တင်းတင်းလိမ်ညာပြီး လှည့်စားရဲခဲ့တယ်။ ဘုရားသခင်အပေါ် နည်းနည်းလေးမှ ကြောက်ရွံ့မှုမရှိခဲ့ဘဲ ဘုရားသခင်ကို ဘုရားအဖြစ် လုံးဝ မဆက်ဆံခဲ့ဘူး။ တခြားလူတွေကို လိမ်ညာလှည့်စားရဲခဲ့တယ်။ ဒီတော့ ခရစ်တော်နဲ့ ထိတွေ့ဆက်ဆံဖြစ်ခဲ့ရင် ဘုရားကို သေချာပေါက် လှည့်စားမိပြီး အသုံးပြုမိမှာပဲ။ ဘုရားရဲ့ စိတ်သဘောထားကို ပုန်ကန်ပြစ်မှားမိမှာပဲ။ ဒီဘုရားနှုတ်ကပတ်တော်တွေကို ညီမ အရမ်းသတိထားမိခဲ့ပါတယ်။ “ဘုရားသခင်၏ အမြင်တွင် ဤသို့သောလူများသည် လူသားအရေခွံကို ဝတ်ဆင်ထားခြင်းမျှသာဖြစ်သည်။ အနှစ်သာရတွင် ၎င်းတို့သည် စာတန်နတ်ဆိုးနှင့် အမျိုးအစားတူဖြစ်သည်။ ၎င်းတို့သည် လမ်းလျှောက်နေသော အလောင်းကောင်များဖြစ်ပြီး ဘုရားသခင်က ၎င်းတို့ကို မည်သည့်အခါမျှ ကယ်တင်မည်မဟုတ်ပေ။” ဒီနှုတ်ကပတ်တော်တွေကြောင့် ညီမ ချက်ချင်း တုံ့ဆိုင်းသွားတယ်။ ဘုရားက ညီမရဲ့ သဘာဝကို ဖွင့်ပြနေပြီး ညီမရဲ့ လုပ်ရပ်တွေကို ခွဲခြားပြီးဖော်ပြနေတာပါ။ သူများတွေနဲ့ ညီမ အပြန်အလှန်ဆက်ဆံရာမှာ သူတို့စကားတွေ၊ အမူအရာတွေကို ပုံမှန်လေ့လာစောင့်ကြည့်တာကို အမှတ်ရမိတယ်။ ခေါင်းဆောင်တွေ၊ အမှုဆောင်တွေနဲ့ဆိုရင် ညီမက အထူးသဖြင့် မြှောက်ပင့်တယ်။ သူတို့ရဲ့ အတွေးတွေကို မှန်းဆပြီး သူတို့အတွေးတွေနဲ့ ကိုက်အောင် အမြဲတမ်း ကြိုးစားတယ်။ ဘယ်သူကမှ ညီမကို မရိပ်စားမိနိုင်တာကြောင့် ဒီလိုအသက်ရှင်တာက ပါးနပ်တယ်လို့ ထင်ခဲ့တယ်။ ဒါပေမဲ့ ဘုရားသခင်က ညီမကို ရိပ်စားမိနေပါပြီ။ ဘုရားသခင်က ညီမလိုလူမျိုးတွေကို အထူးရွံရှာမုန်းတီးတယ်။ ဘုရားသခင်က ရိုးသားသူတွေကို ချစ်ပြီး လှည့်စားသူတွေကို မုန်းတယ်လို့ ဘာကြောင့်ပြောသလဲဆိုတာ အခု နောက်ဆုံးမှာ ညီမ နားလည်သွားခဲ့တယ်။ ရိုးသားသူတွေရဲ့ စိတ်နှလုံးက သန့်စင်ပြီး ရေလို ကြည်လင်တာကြောင့်၊ လူတွေနဲ့ ဘုရားကို ရိုးသားစွာ ဆက်ဆံတာကြောင့် သူတို့အားနည်းချက်တွေကို ဘယ်တော့မှ တမင်တကာ မဖုံးကွယ်တာကြောင့်၊ ဟန်မဆောင်တာကြောင့်ဖြစ်ပါတယ်။ ဒီလိုလူတွေက ပင်ပန်းတဲ့ဘဝကို အသက်မရှင်ရဘူး။ တခြားလူတွေက သူတို့နဲ့ အဆင်ပြေရတာကို နှစ်သက်တယ်။ ဘုရားက သူတို့ကို နှစ်သက်တယ်။ ဒါပေမဲ့ လှည့်စားတဲ့သူတွေရဲ့ စိတ်က ရှုပ်ထွေးတယ်။ အရာရာမှာ ကြံစည်ကြပြီး ကိုယ်ပိုင်ရည်ရွယ်ချက်တွေရှိကြတယ်။ အရမ်းရိုးရှင်းတဲ့ ကိစ္စတွေ၊ စကားတွေက သူတို့ဆီမှာ အရမ်းရှုပ်ထွေးသွားတယ်။ လှည့်စားတဲ့လူတွေရဲ့ စကားတွေ၊ လုပ်ရပ်တွေအားလုံးက သူတို့ရဲ့ ကိုယ်ပိုင်ပန်းတိုင်တွေကို ရရှိဖို့အတွက် တခြားလူတွေကို စိတ်ရှုပ်ထွေးစေပြီး လှည့်စားဖို့အတွက်ပဲဖြစ်တယ်။ မကောင်းဆိုးဝါးဆန်တဲ့ သဘာဝကို အသက်ရှင်နေထိုင်ကြတယ်။ ဒီလိုလူတွေကို ဘုရားက ဘယ်တော့မှ မကယ်ပါဘူး။ ဒါကို တွေးရင်းနဲ့ ညီမ နည်းနည်းကြောက်လာတယ်။ ညီမရဲ့ ကိုယ်ပိုင်သဘာဝက စာတန်လိုပဲ လှည့်စားပြီး ကောက်ကျစ်ဆိုးယုတ်တယ်၊ သမ္မာတရားကိုလိုက်စားပြီး ကိုယ့်ကိုယ်ကိုယ် မပြောင်းလဲသေးရင် ဘုရားက စွန့်ပစ်ပြီး အပြစ်ဒဏ်ပေးတာကိုခံရမယ်ဆိုတာ မြင်ခဲ့ပါတယ်။ ဘုရားက သန့်ရှင်းပြီး ဖြောင့်မတ်တယ်။ ဘုရားရဲ့ နိုင်ငံတော်မှာ နေထိုင်မယ့်သူတွေအားလုံးက သမ္မာတရားကို လက်တွေ့လုပ်ဆောင်ဖို့လိုလားတဲ့ လူတွေဖြစ်တယ်။ လှည့်စားတဲ့သူက ဘယ်တော့မှ ဘုရားနိုင်ငံတော်ကို ဝင်ရမှာမဟုတ်ဘူး။ ဒါကို စဉ်းစားရင်းနဲ့ ညီမ အရမ်းနောင်တရတယ်။ ညီမရဲ့ လှည့်စားတဲ့၊ ဆိုးယုတ်တဲ့ စိတ်သဘောထားတွေနဲ့ မရှင်သန်ချင်တော့ဘူး။ အဲဒါနဲ့ ညီမက ရိုးသားသူတစ်ယောက်ဖို့ဖို့ လက်တွေ့လုပ်ဆောင်ချင်တယ်၊ ဘယ်သူပဲဖြစ်ပါစေ လူတိုင်းကို ဖွင့်ပြောပြီး ရိုးသားစွာပြောဆိုချင်တယ်လို့ပြောဖို့အတွက် ဘုရားကို ဆုတောင်းခဲ့တယ်။ အဲဒီနောက် အစည်းအဝေးတစ်ခုမှာ ညီမရဲ့ စက်ဆုပ်ဖွယ် ရည်ရွယ်ချက်တွေနဲ့ ဒီကိစ္စနှစ်ခုမှာ ညီမပြသခဲ့တဲ့ ဖောက်ပြန်ပျက်စီးမှုကို ဖွင့်ပြောခဲ့ပါတယ်။ ဒီလိုလုပ်ပြီးတဲ့နောက်မှာ ညီမ ပိုပြီး စိတ်သက်သာရာရပြီး စိတ်အေးခဲ့ပါတယ်။

အဲဒီနောက်မှာ ညီမ တွေးမိတယ်။ ညီမနဲ့ပတ်သက်ပြီး ခေါင်းဆောင်ကပြောတာကို ဘာလို့ အမြဲတမ်းဂရုစိုက်နေပြီး ဒီအပေါ်မှာ ဘာလို့ လိမ်ညာလှည့်စားနိုင်တာလဲပေါ့။ တစ်နေ့တော့ ဘုရားနှုတ်ကပတ်တော်ထဲမှာ ညီမဖတ်ရတယ်။ “ခေါင်းဆောင်၊ သို့မဟုတ် အမှုဆောင်တစ်ယောက်၏ အဆင့်သည် မည်သို့ဖြစ်စေ သင်တို့သည် ၎င်းတို့၏ သမ္မာတရားအပေါ် နားလည်မှုနှင့် ၎င်းတို့၏ ဆုကျေးဇူးတို့အတွက် ၎င်းတို့ကို ကိုးကွယ်ပြီး သမ္မာတရားကို ၎င်းတို့ ပိုင်ဆိုင်သည်၊ သင်တို့ကို ကူညီနိုင်သည်ဟု ယုံကြည်လျှင်၊ အရာအားလုံး၌ ၎င်းတို့ကို ကြည်ညိုလေးစားပြီး မှီခိုလျှင်၊ ဤအရာမှတစ်ဆင့် ကယ်တင်ခြင်းကို ရယူရန် ကြိုးစားလျှင်၊ အဆုံး၌ အားလုံးက အလဟဿဖြစ်လာလိမ့်မည်။ အဘယ်ကြောင့်ဆိုသော် စမှတ်က ပင်ကိုအားဖြင့် မှားယွင်းနေသောကြောင့်ဖြစ်သည်။ လူတစ်ယောက်သည် သမ္မာတရားမည်မျှကို နားလည်သည်ဖြစ်စေ ခရစ်တော်၏ ကိုယ်စား မည်သူမျှ မရပ်တည်နိုင်ပေ။ ၎င်းတို့ မည်မျှ ဆုကျေးဇူးရှိပါစေ ဤသည်မှာ ၎င်းတို့က သမ္မာတရားကို ပိုင်ဆိုင်သည်ဟု မဆိုလိုပေ။ ထို့ကြောင့် လူများကို ကိုးကွယ်၊ ကြည်ညိုလေးစားပြီး လိုက်လျှောက်သူတို့သည် အဆုံးတွင် အားလုံးထုတ်ပယ်ခြင်းခံရမည်။ ၎င်းတို့အားလုံး ရှုတ်ချခံရမည်။ လူများသည် ဘုရားသခင်ကို ယုံကြည်သည့်အခါ၊ ၎င်းတို့သည် ဘုရားသခင်ကို ကြည်ညိုလေးစားပြီး ဘုရားသခင်နောက်ကို လိုက်ရုံသာရှိသည်။ ခေါင်းဆောင်များအကြားတွင် ၎င်းတို့၏ရာထူးအဆင့်က မည်သို့ရှိပါစေ၊ ခေါင်းဆောင်များသည် သာမန်လူများပင် ဖြစ်သည်။ သင်က ၎င်းတို့ကို သင်၏ကြီးကြပ်သူများအဖြစ် မြင်ပါက၊ သင့်ထက် ၎င်းတို့က သာလွန်ကြောင်း၊ ၎င်းတို့သည် သင့်ထက် ပို၍ သာ၍ အရည်အချင်း ရှိကြောင်း၊ ပြီးလျှင် ၎င်းတို့က သင့်ကို ဦးဆောင်သင့်ကြောင်း၊ ၎င်းတို့သည် အဘက်ဘက်တွင် အခြားလူတိုင်းထက် အရည်အသွေးပိုပြည့်မီကြောင်း သင်ခံစားရပါက ယင်းမှာ မှားယွင်းသည်- ယင်းမှာ သင်၏ ထင်ယောင်ထင်မှား ဖြစ်ခြင်းသာ ဖြစ်သည်။...သင်သည် ဘုရားသခင်နောက်ကို လိုက်လျှင် သူ၏နှုတ်ကပတ်တော်များကို နားထောင်သင့်သည်၊ ပြီးလျှင် တစ်စုံတစ်ယောက်က မှန်မှန်ကန်ကန် ပြောဆိုပြုမူကာ ယင်းက သမ္မာတရား၏ အခြေခံသဘောတရားများနှင့် ကိုက်ညီပါက သမ္မာတရားကို နာခံခြင်းသည် အဆင်မပြေသလော။ သင်သည် အဘယ့်ကြောင့် အလွန် ယုတ်ညံ့ရသနည်း။ သင်လိုက်လျှောက်ဖို့ရန် သင်ကိုးကွယ်မည့်သူ တစ်စုံတစ်ဦးကို မလျှော့တမ်း သင် အဘယ်ကြောင့်ရှာဖွေသနည်း- သင်သည် အဘယ့်ကြောင့် စာတန်၏ကျေးကျွန် ဖြစ်လိုသနည်း။ ထိုအစား သမ္မာတရား၏ အစေခံတစ်ဦး အဘယ့်ကြောင့် မဖြစ်ရသနည်း။ ဤအရာက လူတစ်ယောက်၌ အသိစိတ်နှင့် ဂုဏ်သိက္ခာ ရှိမရှိကို ပြ၏။ သင့်ကိုယ်သင်ဖြင့် စတင်သင့်သည်။ သင့်ကိုယ်သင် သမ္မာတရားမျိုးစုံဖြင့် ပြင်ဆင်လော့။ အမျိုးမျိုးသော အရေးကိစ္စများနှင့် လူများ၏ သရုပ်သကန်မျိုးစုံကို ခွဲခြားဖော်ထုတ်နိုင်လော့။ လူမျိုးစုံ၌ ပေါ်လွင်ထင်ရှားသည့်အရာ၏ သဘောသဘာဝမှာ အဘယ်အရာဖြစ်သည်ကိုလည်းကောင်း၊ ၎င်းတို့၌ အဘယ်စိတ်သဘောထား ထုတ်ဖော်ပြသည်ကိုလည်းကောင်း သိလော့။ လူမျိုးစုံ၏ အနှစ်သာရများကို ပိုင်းခြားသိမြင်ဖို့ သင်ယူလော့။ သင့်အနီးအနား၌ အဘယ်လူစားမျိုး ရှိသည်ကိုလည်းကောင်း၊ သင်သည် အဘယ်လူစားမျိုး ဖြစ်သည်ကိုလည်းကောင်း၊ ပြီးလျှင် သင့်ခေါင်းဆောင်သည် အဘယ်လူစားမျိုး ဖြစ်သည်ကိုလည်းကောင်း ရှင်းလင်းစေလော့။ ဤအရာအားလုံးကို သင်ရှင်းလင်းစွာ မြင်သည်နှင့်တစ်ပြိုင်နက်၊ သင်သည် ဤလူများကို သမ္မာတရား၏ စည်းမျဉ်းများအတိုင်း မှန်ကန်သော နည်းလမ်းဖြင့် ချဉ်းကပ်နိုင်စွမ်း ရှိသင့်သည်။ ၎င်းတို့သည် ညီအစ်ကိုမောင်နှမများ ဖြစ်ပါက၊ သင်သည် ၎င်းတို့အား ချစ်ခြင်းမေတ္တာဖြင့် ရင်ဆိုင်သင့်ပြီး၊ ၎င်းတို့သည် ညီအစ်ကိုမောင်နှမများ မဟုတ်ပါက၊ သင်သည် ၎င်းတို့ကို စွန့်လွှတ်ပြီး ဝေးဝေးနေသင့်သည်။ ၎င်းတို့သည် သမ္မာတရား၏ လက်တွေ့အရှိတရားကို ပိုင်ဆိုင်သည့်လူများဖြစ်ပါက၊ သင်သည် ၎င်းတို့အား ကြည်ညိုကောင်း ကြည်ညိုနိုင်သော်လည်း၊ မကိုးကွယ်သင့်ပေ။ မည်သူမျှ ခရစ်တော်၏ နေရာကို ယူ၍မရနိုင်ပေ။ ခရစ်တော်သာလျှင် စစ်မှန်သော ဘုရားသခင်ဖြစ်သည်။ သင်သည် ဤအရာများကို ရှင်းလင်းစွာ မြင်နိုင်ပါက၊ သင်သည် ဝိညာဉ်ရင့်ကျက်မှုကို ပိုင်ဆိုင်ပြီး အန္တိခရစ်တို့၏ လှည့်စားခြင်းကို ခံရနိုင်ခြေ မရှိသကဲ့သို့၊ အန္တိခရစ်တို့၏ လှည့်စားခြင်း ခံရဖို့ကိုလည်း ကြောက်ရွံ့ရန် မလိုအပ်ပေ။” (အန္တိခရစ်တို့ကို ဖော်ထုတ်ခြင်း၌ “သူတို့သည် ထူးဆန်းပြီး ပဟေဠိဆန်သော နည်းလမ်းများဖြင့် ပြုမူကြ၏၊ ထင်တိုင်းကြဲပြီး အာဏာရှင်ဆန်ကြ၏၊ အခြားသူများနှင့် မည်သည့်အခါမျှ မိတ်သဟာယမဖွဲ့ကြ၊ ထို့ပြင် အခြားသူများအား သူတို့ကို အတင်းအကျပ် နာခံစေ၏”) ဘုရားသခင် ဖွင့်ပြတာက ညီမရဲ့ အခြေအနေပဲ။ ဘုရားကို ညီမ နှစ်များစွာ ယုံကြည်ခဲ့ပေမဲ့ ညီမစိတ်နှလုံးထဲမှာ ဘုရားအတွက် နေရာမရှိခဲ့ဘူး။ ညီမ အာရုံစိုက်တာက လူတွေရဲ့အာဏာနဲ့ အဆင့်အတန်းပဲ။ ညီမကိုင်စွဲတာက “ခရိုင်ရုံးမှ အရာရှိသည် နယ်ခံအရာရှိကဲ့သို့ လူများကို အမိန့်မပေးနိုင်” ဆိုတဲ့ စာတန်ရဲ့ အဆိပ်ပဲ။ ပြီးတော့ ညီမအပေါ် ဘုရားသခင်ရဲ့ အချုပ်အခြာအာဏာနဲ့ ထိန်းချုပ်မှုက ကွာဝေးတယ်လို့ အမြဲတမ်း ခံစားရတယ်။ ညီမရှေ့က ခေါင်းဆောင်က ညီမအတွက် အရာရာကိုဆုံးဖြတ်ပေးတဲ့သူလို ဖြစ်နေသလိုမျိုးပေါ့။ ပြီးတော့ ညီမက တန်ဖိုးအထားခံရမလား၊ ပျိုးထောင်ခံရမလား၊ တာဝန်ကို လုံးဝထမ်းဆောင်နိုင်မလားဆိုတာ ခေါင်းဆောင်ရဲ့ စကားတွေအပေါ် မူတည်နေခဲ့တယ်။ ဒါက မယုံကြည်သူတွေရဲ့ အမြင်မဟုတ်ဘူးလား။ ခေါင်းဆောင်တွေရဲ့ အသိအမှတ်ပြုမှုကိုရပြီး သူတို့ရဲ့ရာထူး၊ အလုပ်တွေကို ထိန်းသိမ်းဖို့အတွက် မယုံကြည်သူတွေက အရာအားလုံးမှာ သူတို့ခေါင်းဆောင်တွေ ကျေနပ်အောင်လုပ်ပြီး နေရာတကာမှာ သူတို့ကို မြှောက်ပင့်တယ်။ ပင်ကိုစရိုက်နဲ့ ဂုဏ်သိက္ခာမရှိတဲ့ ခိုင်းဖတ်တွေလိုပေါ့။ သူတို့နဲ့ ညီမကြား ကွာခြားချက်က ဘာလဲ။ ခေါင်းဆောင်ရဲ့ အသိအမှတ်ပြုမှုကို ရပြီး ညီမရဲ့ ဂုဏ်အဆင့်အတန်းကို ထိန်းသိမ်းဖို့အတွက် ခေါင်းဆောင်ကို ကျေနပ်အောင်လုပ်ချင်ခဲ့တယ်။ သူနှစ်သက်တာတွေကို မှန်းဆပြီး ဖြည့်ဆည်းပေးဖို့ အစွမ်းကုန်ကြိုးစားတယ်။ အခြေအနေကြည့်ပြီးနေတဲ့ ဉာဏ်များတဲ့ ဗီလိန်တစ်ယောက်ဖြစ်လာခဲ့တယ်။ ကိုယ့်အကျိုးစီးပွားအတွက် လူသားဂုဏ်သိက္ခာကို ဆုံးရှုံးပြီး လုံးဝလူသားမဆန်တော့ဘူး။ တကယ်တော့ ဘုရားအိမ်တော်မှာ လူတွေကို ရွေးချယ်ခြင်း၊ ပျိုးထောင်ခြင်းအတွက် စည်းမျဉ်းတွေရှိပါတယ်။ မယုံကြည်သူတွေရဲ့ လောကလိုမျိုးမဟုတ်ဘူးလေ။ မယုံကြည်သူတွေက “မျက်နှာလိုမျက်နှာရလုပ်ခြင်းနှင့် မြှောက်ပင့်ခြင်းတို့ မပါဘဲ လူတစ်ဦးသည် မည်သည့်အရာမျှ ပြီးမြောက်အောင်မြင်ခြင်း မရှိ”ဆိုတာကို လက်တွေ့လုပ်ဆောင်ကြတယ်။ သူတို့အထက်လူကြီးရဲ့ ဖိနပ်ကို လျှာနဲ့လျက်နိုင်သရွေ့ တကယ့်ပါရမီနဲ့ အသိပညာတောင်မရှိဘဲနဲ့ မျက်နှာသာပေးခံရပြီး ရာထူးတိုးခံရနိုင်တယ်။ ဒါပေမဲ့ ဘုရားအိမ်တော်မှာက မတူဘူး။ ဘုရားအိမ်တော်မှာ သမ္မာတရားက အုပ်စိုးတယ်။ သမ္မာတရားစည်းမျဉ်းတွေအပေါ် အခြေခံပြီး လူတွေကို ရွေးချယ်ပြီး ပျိုးထောင်တယ်။ ကိုယ်က လူ့သဘာဝကောင်းရှိရင်၊ သမ္မာတရားကို လက်ခံနိုင်ရင် ကိုယ့်စိတ်နှလုံးက ဘုရားဘက်ကို လှည့်ရင်၊ ဘုရားအိမ်တော်ရဲ့ အကျိုးစီးပွားတွေကို ကာကွယ်နိုင်ရင် ကိုယ့်အစွမ်းအစက နည်းနည်းနိမ့်နေလည်း ကိစ္စမရှိဘူး။ အသင်းတော်က လူတိုင်းအတွက် သင့်တော်တဲ့ တာဝန်ကို စီစဉ်လိမ့်မယ်။ ကိုယ်က မကောင်းတဲ့ စရိုက်လက္ခဏာရှိရင်၊ သမ္မာတရားကို မလိုက်စားရင်၊ လှည့်ကွက်တွေပဲလုပ်ပြီး ကြံစည်ရင် ခေါင်းဆောင်ကို မျက်နှာလိုမျက်နှာရလုပ်ရင်တောင် အရေးကြီးတဲ့နေရာကို ရမှာမဟုတ်ဘူး။ ညီအစ်ကိုမောင်နှမတွေက ရိပ်စားမိပြီး မြင်သွားတာနဲ့ အထင်အမြင်သေးပြီး ငြင်းပယ်ခြင်းခံရမှာပဲ။ တချို့အယောင်ဆောင်ခေါင်းဆောင်တွေနဲ့ အန္တိခရစ်တွေက စည်းမျဉ်းတွေကိုဆန့်ကျင်ပြီး ကပ်ဖားရပ်ဖားလုပ်ပြီး သူတို့ဖိနပ်ကို လျက်ပေးတဲ့သူတွေကို ရာထူးတိုးပေးရင်တောင် အနှေးနဲ့အမြန် ဖော်ထုတ်ခြင်းခံရမှာပဲ။ ဒါကြောင့် ဘုရားအိမ်တော်မှာ ဘယ်တော့မှ ခြေကုပ်ရယူနိုင်မှာမဟုတ်ဘူး။ ဒါကိုညီမနားလည်သွားတာနဲ့ ခေါင်းဆောင်က ညီမကို ဘယ်လိုမြင်တယ်ဆိုတာကို စိတ်မပူတော့ဘူး။ လူတွေက ညီမကိုဘယ်လိုထင်လဲဆိုတာ အရေးမကြီးဘူး။ ညီမတာဝန်မှာ ဆက်လုပ်နိုင်မလားဆိုတာ သမ္မာတရားကိုညီမလိုက်စားပြီး တာဝန်ကို ကောင်းကောင်းထမ်းဆောင်သလားဆိုတဲ့အပေါ်မူတည်တယ်။ ညီမအခုအာရုံစိုက်သင့်တာက ညီမတာဝန်ကို ကောင်းကောင်းလုပ်ဖို့ ပြဿနာတွေ၊ အခက်အခဲတွေကို ဖြေရှင်းဖို့ ညီမတာဝန်မှာသမ္မာတရားကို ရှာဖွေဖို့ပဲ။ ဒါက ညီမလက်တွေ့လုပ်ဆောင်သင့်တဲ့ပုံစံဖြစ်ပြီး ဒါက ညီမရဲ့ တကယ့်တာဝန်ပါပဲ။

အဲဒီနောက်တော့ ဘုရားနှုတ်ကပတ်တော်မှာ လက်တွေ့လုပ်ဆောင်မှုလမ်းကြောင်းတစ်ခုကိုညီမရှာခဲ့ပြီး ဒီအပိုဒ်ကို တွေ့တယ်။ “မျက်နှာလိုမျက်နှာရလုပ်သူ၊ ကပ်ဖားရပ်ဖားလုပ်သူနှင့် သင် ကြားလိုသည်ဟု ၎င်းတို့ထင်သည့်အရာကို သင့်အား ပြောသူတို့ကို ဘုရားသခင်က စက်ဆုပ်ရွံရှာသည်ကို သင်တို့အားလုံး သိကြသည်။ သို့ဆိုလျှင် လူများသည် မည်သည့် စည်းမျဉ်းကို လိုက်နာသင့်သနည်း။...ရိုးသားစစ်မှန်လော့။ ဤသည်မှာ ဘုရားသခင်နှင့် အပြန်အလှန် ဆက်ဆံသည့်အခါတွင် လိုက်နာသင့်သည့် စည်းမျဉ်းဖြစ်သည်။ ဘုရားသခင်ကို မျက်နှာလိုမျက်နှာရလုပ်ဖို့၊ သို့မဟုတ် ကပ်ဖားရပ်ဖားလုပ်ဖို့ စိတ်မဝင်စားနှင့်။ ကပ်ဖားရပ်ဖားလုပ်ဖို့ မလိုအပ်ပေ။ ရိုးသားစစ်မှန်ဖို့ လုံလောက်ပေသည်။ ပြီးလျှင် ရိုးသားစစ်မှန်ခြင်းဆိုသည်မှာ အဘယ်အရာကို ဆိုလိုသနည်း။ ဤအရာကို မည်သို့ လက်တွေ့လုပ်ဆောင်သင့်သနည်း။ (ဟန်ဆောင်လုပ်ပြခြင်း၊ သို့မဟုတ် တစ်စုံတစ်ခုကို ဖုံးကွယ်ခြင်း၊ သို့မဟုတ် မည်သည့်လျှို့ဝှက်ချက်မျှ ထားရှိခြင်းတို့မရှိဘဲ ဘုရားသခင်ကို ရင်ဖွင့်ခြင်း သက်သက်၊ လှည့်စားခြင်း၊ သို့မဟုတ် လိမ်လည်ခြင်းတစ်ခုမျှ မရှိဘဲ၊ ဘုရားသခင်ကို ရိုးသားသော စိတ်နှလုံးဖြင့် တွေ့ဆုံခြင်းနှင့် ပွင့်လင်းခြင်းတို့ဖြစ်သည်။) ယင်းမှာ မှန်ပေသည်။ စစ်မှန်ဖို့ဆိုသည်မှာ၊ သင်သည် သင်၏ကိုယ်ပိုင် လိုအင်ဆန္ဒများကို ဦးစွာ ဘေးဖယ်ရမည်။ ဘုရားသခင်က သင့်အား မည်သို့ဆက်ဆံသည်ကို အာရုံစိုက်မည့်အစား၊ သင့်စိတ်နှလုံးထဲ ရှိသည့်အရာကို ပြောပြီး၊ သင့်စကားများ၏ အကျိုးဆက်များသည် မည်သည့်အရာ ဖြစ်သည်ကို တွေးဆခြင်း သို့မဟုတ် စဉ်းစားဆင်ခြင်ခြင်း မပြုနှင့်။ သင်တွေးသမျှကို ပြောလော့၊ သင်၏ကြံရွယ်ချက်များကို ဘေးဖယ်လော့၊ ပြီးလျှင် ရည်မှန်းချက်အချို့ကို စွမ်းဆောင်ရရှိဖို့ငှာသာ အမှုကိစ္စများကို မပြောနှင့်။ သင်၌ အလွန်များစွာသော ကိုယ်ပိုင် ရည်ရွယ်ချက်များ ရှိသည့်အခါ၊ သင်သည် သင်စကားပြောသည့်ပုံစံတွင် စဉ်းစားဆင်ခြင်ရင်း အစဉ် တွက်ချက်နေသည်။ ‘ကျွန်ုပ် ဤသည်ကို ပြောသင့်သည်၊ ထိုအရာကို မပြောသင့်၊ ကျွန်ုပ်ပြောသည့်အရာကို ဂရုစိုက် ရမည်၊ ကျွန်ုပ်ကို အကျိုးရှိစေသည့် နည်းလမ်းဖြင့် ပြောမည်၊ ပြီးလျှင် ယင်းက ကျွန်ုပ်၏ အားနည်းချက်များကို ဖုံးဖိပေးပြီး ဘုရားသခင်အား ကျွန်မအပေါ် အကောင်းမြင်စေလိမ့်မည်’ဟု ဖြစ်သည်။ သင်၌ ကြံရွယ်ချက်များ မရှိသလော။ သင်၏နှုတ်ကို မဖွင့်မီ၊ သင်၏စိတ်၌ မရိုးသားသော အတွေးများဖြင့် ပြည့်နေပြီး သင်ပြောလိုသည့်အရာကို သင် သုံးလေးကြိမ် အမှားပြင်ဆင်သည်။ သို့ဖြစ်၍ သင်၏နှုတ်မှ စကားများ ထွက်လာသည့်အခါ၊ ယင်းတို့က သိပ်မစင်ကြယ်တော့သကဲ့သို့၊ စစ်မှန်မှု စိုးစဉ်းမျှ မရှိသည့်အပြင် သင်၏ကိုယ်ပိုင် ကြံရွယ်ချက်များနှင့် စာတန်၏ အကြံအစည်များ ပါဝင်လေသည်။ ဤသည်မှာ ရိုးသားစစ်မှန်ခြင်းဟု ဆိုလိုသည့်အရာ မဟုတ်ပေ။ ဤသည်မှာ အဘယ်အရာနည်း။ ဤအရာကို မကောင်းသော ရည်ရွယ်ချက်များ၊ အန္တရာယ်ပေးတတ်သော ကြံရွယ်ချက်များ ရှိခြင်းဟု ခေါ်သည်။ ထို့အပြင် သင်စကားပြောသည့်အခါ၊ သင်သည် အခြားလူ၏ မျက်နှာအမူအရာများနှင့် ၎င်းတို့၏ မျက်လုံးအကြည့်များမှနေ၍ အစဉ် အရိပ်နိမိတ်ယူသည်။ ထိုလူ၏မျက်နှာ၌ အပြုသဘောဆောင်သည့် မျက်နှာအမူအရာ ရှိပါက၊ သင် စကားဆက်ပြောသည်။ မဟုတ်ပါက၊ မျိုသိပ်လိုက်ပြီး မည်သည့်အရာကိုမျှ သင်မပြောပေ။ အခြားလူ၏ မျက်လုံးအကြည့်က မကောင်းဘဲ၊ ထိုလူသည် သူကြားနေရသည့်အရာကို မနှစ်သက်သည့်ပုံပေါ်လျှင်၊ သင်သည် သေချာစဉ်းစားပြီး ‘ကောင်းပြီ၊ သင့်ကို စိတ်ပါဝင်စားစေသည့် အရာတစ်ခု၊ သင့်ကို ပျော်ရွှင်စေသသည့်၊ သင်နှစ်သက်မည့်၊ သင့်အား ကျွန်ုပ်ကို ထောက်ခံစေမည့်အရာတစ်စုံတစ်ခုကို ကျွန်ုပ်ပြောမည်’ ဟု မိမိကိုယ်ကိုယ် ပြောလေသည်။ ဤသည်မှာ ရိုးသားစစ်မှန်ခြင်း ဖြစ်သလော။ မဟုတ်ပေ။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် သမ္မာတရားကို စက်ဆုပ်ရွံရှာသည်၊ အခြေခံသဘောတရားများကို လူသိရှင်ကြား မထီမဲ့မြင်ပြုပြီး ဘုရားသခင့်အိမ်တော်၏ စီစဉ်မှုများကို လျစ်လျူရှုကြသည် (အပိုင်း ၂)”) “ဘုရားသခင်က မျက်နှာလိုမျက်နှာရ လုပ်သူများ၊ သို့မဟုတ် ကပ်ဖားရပ်ဖားလုပ်သူများ၊ သို့မဟုတ် သူကြားလိုသည်ဟု မိမိတို့ထင်သည့်အရာကို ပြောသည့်သူများကို မနှစ်သက်ပေ။ ထို့ကြောင့် ဘုရားသခင်က အဘယ်လူစားမျိုးကို နှစ်သက်သနည်း။ ဘုရားသခင်သည် လူများအား သူနှင့် မည်သို့ ဆွေးနွေးပြောဆိုပြီး မိတ်သဟာယဖွဲ့စေလိုသနည်း။ ရိုးသားပြီး ပွင့်လင်းသည့်သူများကို ဘုရားသခင်က နှစ်သက်သည်။ သင်က သူ့ကို ကြိုးစားပြီး အဓိပ္ပာယ်ကောက်သည်ကို သူမလိုအပ်သကဲ့သို့ သူ့ကို အရိပ်နိမိတ်ဖတ်ပြီး လိုက်လုပ်သည်ကို သူမလိုအပ်ပေ။ သင် ပွင့်လင်းဖို့နှင့် ရိုးသားသော စိတ်နှလုံးတစ်ခုရှိဖို့ သူလိုအပ်သည်။ သူက သင့်အား မည်သည့်အရာတစ်ခုမျှ မကွယ်ဝှက်စေလိုပေ၊ သို့မဟုတ် ဟန်ပြလုပ်ဆောင်ခြင်း၊ သင့်စိတ်နှလုံးထဲတွင် ဟန်ဆောင်ခြင်းကို သူ အလိုမရှိပေ။ သူက အပြင်ပန်း၌ ရှိသည့်အရာကို သင်၏စိတ်နှလုံးအတွင်း၌ ရှိသောအရာနှင့် တူညီစေလိုသည်။” (အန္တိခရစ်တို့ကို ဖော်ထုတ်ခြင်း၌ “၎င်းတို့သည် သမ္မာတရားကို စက်ဆုပ်ရွံရှာသည်၊ အခြေခံသဘောတရားများကို လူသိရှင်ကြား မထီမဲ့မြင်ပြုပြီး ဘုရားသခင့်အိမ်တော်၏ စီစဉ်မှုများကို လျစ်လျူရှုကြသည် (အပိုင်း ၂)”) ဘုရားနှုတ်ကပတ်တော်က လက်တွေ့လုပ်ဆောင်မှုလမ်းကြောင်းကို အရမ်းရှင်းလင်းအောင်လုပ်ပေးတယ်။ ဘုရားနဲ့လူတွေနဲ့ ဆက်ဆံတဲ့နေရာမှာ ပွင့်လင်းရမယ်။ ရိုးသားရမယ်။ သမ္မာတရားကို ပြောဆိုနိုင်ရမယ်။ အာဏာနဲ့ အဆင့်အတန်းရဲ့ ချုပ်ချယ်တာကို မခံရဘူး။ တစ်ကိုယ်ရေရည်ရွယ်ချက်တွေ မရှိရဘူး။ ဘုရားသခင်ရဲ့ စိစစ်မှုကို လက်ခံပြီး ရိုးသားသူတစ်ယောက်ဖြစ်ရမယ်။ အဲဒီအချိန်မှာ ဒီ ဘုရားနှုတ်ကပတ်တော်အပိုဒ်ကိုဖတ်ပြီးတော့ သခင်ယေရှုက ပေတရုကိုမေးတာကို တွေးမိတယ်။ “ရှိမုန်ဗာယောန၊ သင်သည် ငါ့ကို ချစ်သလော။” ပေတရုက မှန်မှန်ကန်ကန် ဖြေတယ်။ “သခင် တစ်ခါက ကောင်းကင်ဘုံ၌ ရှိသော ခမည်းတော်ကို ကျွန်ုပ် ချစ်ခဲ့ပါ၏၊ သို့သော် ကိုယ်တော့်ကို တစ်ကြိမ်တစ်ခါမျှ မချစ်ဖူးသည်ကို ကျွန်ုပ် ဝန်ခံပါ၏။” ပေတရုက သန့်စင်ရိုးသားတယ်။ သခင်ယေရှုကို ဘယ်လိုကျေနပ်အောင်လုပ်ရမယ်ဆိုတာမစဉ်းစားဘူး။ သူထင်တဲ့အတိုင်းပဲ အတိအကျပြောတယ်။ ပေတရုရဲ့ စိတ်နှလုံးက သန့်စင်ပြီး ပွင့်လင်းမြင်သာတယ်။ ဒါကြောင့် သူက သခင်ယေရှုအပေါ် ရိုးသားနိုင်တယ်။ ပေတရု အသက်ရှင်နေထိုင်တဲ့အရာက ဘုရားကို ကျေနပ်စေပြီး ဘုရားရဲ့ လက်ခံမှုကို ရရှိစေတယ်။ ဒါတွေကိုညီမနားလည်သွားတာနဲ့ လက်တွေ့လုပ်ဆောင်မှုလမ်းကြောင်းကို ပိုပြီး ရှင်းရှင်းလင်းလင်းမြင်သွားတယ်။ ညီမအသက်တာမှာ ရိုးသားသူတစ်ယောက်ဖြစ်ဖို့ အသိရှိရှိနဲ့ စပြီး လက်တွေ့လုပ်ဆောင်တယ်။

တစ်နေ့မှာ အစည်းအဝေးတစ်ခုပြီးတဲ့နောက် ခေါင်းဆောင်က ညီမနဲ့ အဖွဲ့ခေါင်းဆောင်နှစ်ယောက်ကို အစ်မတစ်ယောက်ရဲ့ အကဲဖြတ်မှုအကြောင်းမေးတယ်။ ဒါကိုကြားတော့ ညီမနည်းနည်း စိတ်လှုပ်ရှားပြီး ထပ်ပြီး မှန်းဆလာမိတယ်။ “ငါ့ခေါင်းဆောင်က အကဲဖြတ်ပေးတာလိုချင်တယ်။ ဒီတော့ အဲဒီအစ်မမှာ ပြဿနာရှိတယ်လို့ သူက ထင်တာလား။ သူက ငါတို့ဆီလာမေးတယ်ဆိုတော့ ငါတို့ရဲ့ ပိုင်းခြားသိမြင်မှုကို စမ်းသပ်ချင်တာလား။ ဒီအဖွဲ့ခေါင်းဆောင်နှစ်ယောက်က အစွမ်းအစကောင်းရှိတယ်၊ သူတို့ကို ပျိုးထောင်ပေးချင်တယ်လို့ ခေါင်းဆောင်ကပြောတယ်။ ဒီတော့ ငါက အမှုကိစ္စတွေကို သူတို့လောက် ကောင်းကောင်းမမြင်ရင် တန်ဖိုးထားပြီး ပျိုးထောင်ပေးခံရဦးမှာလား” ပေါ့။ အဲဒီအချိန်မှာ ညီမက နောက်တစ်ခါ မှန်းဆပြီး လှည့်စားတော့မယ်ဆိုတာကို သဘောပေါက်လိုက်တယ်။ ဘုရားနှုတ်ကပတ်တော်တွေကို ညီမ တွေးမိတယ်။ “ဘုရားသခင်က မျက်နှာလိုမျက်နှာရ လုပ်သူများ၊ သို့မဟုတ် ကပ်ဖားရပ်ဖားလုပ်သူများ၊ သို့မဟုတ် သူကြားလိုသည်ဟု မိမိတို့ထင်သည့်အရာကို ပြောသည့်သူများကို မနှစ်သက်ပေ။ ထို့ကြောင့် ဘုရားသခင်က အဘယ်လူစားမျိုးကို နှစ်သက်သနည်း။ ဘုရားသခင်သည် လူများအား သူနှင့် မည်သို့ ဆွေးနွေးပြောဆိုပြီး မိတ်သဟာယဖွဲ့စေလိုသနည်း။ ရိုးသားပြီး ပွင့်လင်းသည့်သူများကို ဘုရားသခင်က နှစ်သက်သည်။ သင်က သူ့ကို ကြိုးစားပြီး အဓိပ္ပာယ်ကောက်သည်ကို သူမလိုအပ်သကဲ့သို့ သူ့ကို အရိပ်နိမိတ်ဖတ်ပြီး လိုက်လုပ်သည်ကို သူမလိုအပ်ပေ။ သင် ပွင့်လင်းဖို့နှင့် ရိုးသားသော စိတ်နှလုံးတစ်ခုရှိဖို့ သူလိုအပ်သည်။ သူက သင့်အား မည်သည့်အရာတစ်ခုမျှ မကွယ်ဝှက်စေလိုပေ၊ သို့မဟုတ် ဟန်ပြလုပ်ဆောင်ခြင်း၊ သင့်စိတ်နှလုံးထဲတွင် ဟန်ဆောင်ခြင်းကို သူ အလိုမရှိပေ။ သူက အပြင်ပန်း၌ ရှိသည့်အရာကို သင်၏စိတ်နှလုံးအတွင်း၌ ရှိသောအရာနှင့် တူညီစေလိုသည်။” ညီမစဉ်းစားတာ၊ လုပ်ဖို့စီစဉ်တာတွေကို ဘုရားသခင်က စောင့်ကြည့်တယ်။ ဘယ်ဟန်ဆောင်မှု၊ ဖုံးကွယ်မှုမှမပါဘဲ၊ စိတ်ထဲက အတွေးတွေနဲ့ မကိုက်တာတွေမပါဘဲနဲ့ ရိုးသားသူတစ်ယောက်ဖြစ်ပြီး ကိုယ်အမှန်တကယ်ထင်တာကိုပြောဖို့ ဘုရားသခင်က အလိုရှိပါတယ်။ ဘုရားနှုတ်ကပတ်တော်တွေနဲ့အညီ လက်တွေ့လုပ်ဆောင်ပြီး သူများတွေအပေါ် ရိုးသားရမယ်။ အဲဒါနဲ့ ညီမအမြင်တွေကို ခေါင်းဆောင်ကို တိုက်ရိုက်ပြောပြခဲ့တယ်။ ပြောပြီးသွားတော့ တော်တော် စိတ်သက်သာသွားတယ်။ ရိုးသားသူတစ်ယောက်ဖြစ်ဖို့ လက်တွေ့လုပ်ဆောင်ခြင်းက ညီမကို စိတ်အေးစေတယ်၊ စိတ်တည်ငြိမ်ပြီး လုံခြုံစေတယ်လို့ ခံစားမိတယ်။ ဒါ ညီမ လုံးဝ မတွေ့ကြုံဖူးတဲ့အရာတစ်ခုပဲ။ အမှန်အတိုင်းပြောတဲ့ ချိုမြိန်မှုကိုလည်း ညီမ တွေ့ကြုံခဲ့ရတယ်။ ပြီးတော့ ဒါ လူတွေ ပြုမူဆောင်ရွက်သင့်တဲ့ ပုံစံပဲလို့လည်း ခံစားမိတယ်။ ကျေးဇူးတော်ပဲ။

YouTube: https://l.kingdomsalvation.org/my/video
Facebook: https://|.kingdomsalvation.org/my/facebook

Email: contact.my@kingdomsalvation.org

